
ΑΝΑΛΥΤΙΚΩΝ ΠΡΟΤΕΡΩΝ Α. 
 
 Πρῶτον εἰπεῖν περὶ τί καὶ τίνος ἐστὶν ἡ σκέψις, ὅτι περὶ 
ἀπόδειξιν καὶ ἐπιστήµης ἀποδεικτικῆς· εἶτα διορίσαι τί 
ἐστι πρότασις καὶ τί ὅρος καὶ τί συλλογισµός, καὶ ποῖος 
τέλειος καὶ ποῖος ἀτελής, µετὰ δὲ ταῦτα τί τὸ ἐν ὅλῳ εἶ- 
ναι ἢ µὴ εἶναι τόδε τῷδε, καὶ τί λέγοµεν τὸ κατὰ παντὸς 
ἢ µηδενὸς κατηγορεῖσθαι. 
 Πρότασις µὲν οὖν ἐστὶ λόγος καταφατικὸς ἢ ἀποφατικός 
τινος κατά τινος· οὗτος δὲ ἢ καθόλου ἢ ἐν µέρει ἢ ἀδιόριστος. 



λέγω δὲ καθόλου µὲν τὸ παντὶ ἢ µηδενὶ ὑπάρχειν, ἐν µέρει 
δὲ τὸ τινὶ ἢ µὴ τινὶ ἢ µὴ παντὶ ὑπάρχειν, ἀδιόριστον δὲ τὸ 
ὑπάρχειν ἢ µὴ ὑπάρχειν ἄνευ τοῦ καθόλου ἢ κατὰ µέρος, οἷον 
τὸ τῶν ἐναντίων εἶναι τὴν αὐτὴν ἐπιστήµην ἢ τὸ τὴν ἡδονὴν µὴ εἶ- 
ναι ἀγαθόν. διαφέρει δὲ ἡ ἀποδεικτικὴ πρότασις τῆς διαλε- 
κτικῆς, ὅτι ἡ µὲν ἀποδεικτικὴ λῆψις θατέρου µορίου τῆς ἀντιφά- 
σεώς ἐστιν (οὐ γὰρ ἐρωτᾷ ἀλλὰ λαµβάνει ὁ ἀποδεικνύων), ἡ δὲ 
διαλεκτικὴ ἐρώτησις ἀντιφάσεώς ἐστιν. οὐδὲν δὲ διοίσει πρὸς τὸ 
γενέσθαι τὸν ἑκατέρου συλλογισµόν· καὶ γὰρ ὁ ἀποδεικνύων 
καὶ ὁ ἐρωτῶν συλλογίζεται λαβών τι κατά τινος ὑπάρχειν 
ἢ µὴ ὑπάρχειν. ὥστε ἔσται συλλογιστικὴ µὲν πρότασις ἁπλῶς 
κατάφασις ἢ ἀπόφασίς τινος κατά τινος τὸν εἰρηµένον τρό- 

πον, ἀποδεικτικὴ δέ, ἐὰν ἀληθὴς ᾖ καὶ διὰ τῶν ἐξ ἀρχῆς 
ὑποθέσεων εἰληµµένη, διαλεκτικὴ δὲ πυνθανοµένῳ µὲν ἐρώ- 
τησις ἀντιφάσεως, συλλογιζοµένῳ δὲ λῆψις τοῦ φαινοµένου 
καὶ ἐνδόξου, καθάπερ ἐν τοῖς Τοπικοῖς εἴρηται. τί µὲν οὖν ἐστὶ 
πρότασις, καὶ τί διαφέρει συλλογιστικὴ καὶ ἀποδεικτικὴ καὶ 
διαλεκτική, δι' ἀκριβείας µὲν ἐν τοῖς ἑποµένοις ῥηθήσεται, 
πρὸς δὲ τὴν παροῦσαν χρείαν ἱκανῶς ἡµῖν διωρίσθω τὰ νῦν. 
 Ὅρον δὲ καλῶ εἰς ὃν διαλύεται ἡ πρότασις, οἷον τό τε κατη- 
γορούµενον καὶ τὸ καθ' οὗ κατηγορεῖται, προστιθεµένου [ἢ διαι- 
ρουµένου] τοῦ εἶναι ἢ µὴ εἶναι. συλλογισµὸς δέ ἐστι λόγος ἐν 
ᾧ τεθέντων τινῶν ἕτερόν τι τῶν κειµένων ἐξ ἀνάγκης συµβαί-   
νει τῷ ταῦτα εἶναι. λέγω δὲ τῷ ταῦτα εἶναι τὸ διὰ ταῦτα 
συµβαίνειν, τὸ δὲ διὰ ταῦτα συµβαίνειν τὸ µηδενὸς ἔξωθεν 
ὅρου προσδεῖν πρὸς τὸ γενέσθαι τὸ ἀναγκαῖον. τέλειον µὲν οὖν 
καλῶ συλλογισµὸν τὸν µηδενὸς ἄλλου προσδεόµενον παρὰ τὰ 
εἰληµµένα πρὸς τὸ φανῆναι τὸ ἀναγκαῖον, ἀτελῆ δὲ τὸν προς- 
δεόµενον ἢ ἑνὸς ἢ πλειόνων, ἃ ἔστι µὲν ἀναγκαῖα διὰ τῶν 
ὑποκειµένων ὅρων, οὐ µὴν εἴληπται διὰ προτάσεων. τὸ δὲ ἐν 
ὅλῳ εἶναι ἕτερον ἑτέρῳ καὶ τὸ κατὰ παντὸς κατηγορεῖσθαι 
θατέρου θάτερον ταὐτόν ἐστιν. λέγοµεν δὲ τὸ κατὰ παντὸς 
κατηγορεῖσθαι ὅταν µηδὲν ᾖ λαβεῖν [τοῦ ὑποκειµένου] 

καθ' οὗ θάτερον οὐ λεχθήσεται· καὶ τὸ κατὰ µηδενὸς ὡσαύτως. 
 Ἐπεὶ δὲ πᾶσα πρότασίς ἐστιν ἢ τοῦ ὑπάρχειν ἢ τοῦ ἐξ 
ἀνάγκης ὑπάρχειν ἢ τοῦ ἐνδέχεσθαι ὑπάρχειν, τούτων δὲ αἱ 
µὲν καταφατικαὶ αἱ δὲ ἀποφατικαὶ καθ' ἑκάστην πρόσρησιν, 
πάλιν δὲ τῶν καταφατικῶν καὶ ἀποφατικῶν αἱ µὲν καθόλου 
αἱ δὲ ἐν µέρει αἱ δὲ ἀδιόριστοι, τὴν µὲν ἐν τῷ ὑπάρχειν κα- 
θόλου στερητικὴν ἀνάγκη τοῖς ὅροις ἀντιστρέφειν, οἷον εἰ µηδε- 
µία ἡδονὴ ἀγαθόν, οὐδ' ἀγαθὸν οὐδὲν ἔσται ἡδονή· τὴν δὲ κατη- 
γορικὴν ἀντιστρέφειν µὲν ἀναγκαῖον, οὐ µὴν καθόλου ἀλλ' ἐν 
µέρει, οἷον εἰ πᾶσα ἡδονὴ ἀγαθόν, καὶ ἀγαθόν τι εἶναι ἡδο- 



νήν· τῶν δὲ ἐν µέρει τὴν µὲν καταφατικὴν ἀντιστρέφειν ἀνάγκη 
κατὰ µέρος (εἰ γὰρ ἡδονή τις ἀγαθόν, καὶ ἀγαθόν τι ἔσται 
ἡδονή), τὴν δὲ στερητικὴν οὐκ ἀναγκαῖον· (οὐ γὰρ εἰ ἄνθρωπος 
µὴ ὑπάρχει τινὶ ζῴῳ, καὶ ζῷον οὐχ ὑπάρχει τινὶ ἀνθρώπῳ). 
 Πρῶτον µὲν οὖν ἔστω στερητικὴ καθόλου ἡ Α Β πρότασις. 
εἰ οὖν µηδενὶ τῷ Β τὸ Α ὑπάρχει, οὐδὲ τῷ Α οὐδενὶ ὑπάρξει 
τὸ Β· εἰ γάρ τινι, οἷον τῷ Γ, οὐκ ἀληθὲς ἔσται τὸ µηδενὶ τῷ 
Β τὸ Α ὑπάρχειν· τὸ γὰρ Γ τῶν Β τί ἐστιν. εἰ δὲ παντὶ τὸ 
Α τῷ Β, καὶ τὸ Β τινὶ τῷ Α ὑπάρξει· εἰ γὰρ µηδενί, οὐδὲ 
τὸ Α οὐδενὶ τῷ Β ὑπάρξει· ἀλλ' ὑπέκειτο παντὶ ὑπάρχειν. 
ὁµοίως δὲ καὶ εἰ κατὰ µέρος ἐστὶν ἡ πρότασις. εἰ γὰρ τὸ Α 

τινὶ τῷ Β, καὶ τὸ Β τινὶ τῷ Α ἀνάγκη ὑπάρχειν· εἰ γὰρ 
µηδενί, οὐδὲ τὸ Α οὐδενὶ τῷ Β. εἰ δέ γε τὸ Α τινὶ   
τῷ Β µὴ ὑπάρχει, οὐκ ἀνάγκη καὶ τὸ Β τινὶ τῷ Α µὴ 
ὑπάρχειν, οἷον εἰ τὸ µὲν Β ἐστὶ ζῷον, τὸ δὲ Α ἄνθρωπος· 
ἄνθρωπος µὲν γὰρ οὐ παντὶ ζῴῳ, ζῷον δὲ παντὶ ἀνθρώπῳ 
ὑπάρχει. 
 Τὸν αὐτὸν δὲ τρόπον ἕξει καὶ ἐπὶ τῶν ἀναγκαίων προ- 
τάσεων. ἡ µὲν γὰρ καθόλου στερητικὴ καθόλου ἀντιστρέφει, τῶν 
δὲ καταφατικῶν ἑκατέρα κατὰ µέρος. εἰ µὲν γὰρ ἀνάγκη 
τὸ Α τῷ Β µηδενὶ ὑπάρχειν, ἀνάγκη καὶ τὸ Β τῷ Α µη- 
δενὶ ὑπάρχειν· εἰ γὰρ τινὶ ἐνδέχεται, καὶ τὸ Α τῷ Β τινὶ ἐν- 
δέχοιτο ἄν. εἰ δὲ ἐξ ἀνάγκης τὸ Α παντὶ ἢ τινὶ τῷ Β ὑπάρ- 
χει, καὶ τὸ Β τινὶ τῷ Α ἀνάγκη ὑπάρχειν· εἰ γὰρ µὴ 
ἀνάγκη, οὐδ' ἂν τὸ Α τινὶ τῷ Β ἐξ ἀνάγκης ὑπάρχοι. τὸ δ' 
ἐν µέρει στερητικὸν οὐκ ἀντιστρέφει, διὰ τὴν αὐτὴν αἰτίαν δι' ἣν 
καὶ πρότερον ἔφαµεν. 
 Ἐπὶ δὲ τῶν ἐνδεχοµένων, ἐπειδὴ πολλαχῶς λέγεται 
τὸ ἐνδέχεσθαι (καὶ γὰρ τὸ ἀναγκαῖον καὶ τὸ µὴ ἀναγκαῖον 
καὶ τὸ δυνατὸν ἐνδέχεσθαι λέγοµεν), ἐν µὲν τοῖς καταφατικοῖς 
ὁµοίως ἕξει κατὰ τὴν ἀντιστροφὴν ἐν ἅπασιν. εἰ γὰρ τὸ Α 
παντὶ ἢ τινὶ τῷ Β ἐνδέχεται, καὶ τὸ Β τινὶ τῷ Α ἐνδέχοιτο 

ἄν· εἰ γὰρ µηδενί, οὐδ' ἂν τὸ Α οὐδενὶ τῷ Β· δέδεικται γὰρ 
τοῦτο πρότερον. ἐν δὲ τοῖς ἀποφατικοῖς οὐχ ὡσαύτως, ἀλλ' 
ὅσα µὲν ἐνδέχεσθαι λέγεται τῷ ἐξ ἀνάγκης ὑπάρχειν ἢ τῷ 
µὴ ἐξ ἀνάγκης µὴ ὑπάρχειν, ὁµοίως, οἷον εἴ τις φαίη τὸν 
ἄνθρωπον ἐνδέχεσθαι µὴ εἶναι ἵππον ἢ τὸ λευκὸν µηδενὶ ἱµα- 
τίῳ ὑπάρχειν (τούτων γὰρ τὸ µὲν ἐξ ἀνάγκης οὐχ ὑπάρχει, 
τὸ δὲ οὐκ ἀνάγκη ὑπάρχειν, καὶ ὁµοίως ἀντιστρέφει ἡ πρό- 
τασις· εἰ γὰρ ἐνδέχεται µηδενὶ ἀνθρώπῳ ἵππον, καὶ ἄνθρω- 
πον ἐγχωρεῖ µηδενὶ ἵππῳ· καὶ εἰ τὸ λευκὸν ἐγχωρεῖ µηδενὶ 
ἱµατίῳ, καὶ τὸ ἱµάτιον ἐγχωρεῖ µηδενὶ λευκῷ· εἰ γάρ τινι 
ἀνάγκη, καὶ τὸ λευκὸν ἱµατίῳ τινὶ ἔσται ἐξ ἀνάγκης· τοῦτο 



γὰρ δέδεικται πρότερον), ὁµοίως δὲ καὶ ἐπὶ τῆς ἐν µέρει ἀπο- 
φατικῆς· ὅσα δὲ τῷ ὡς ἐπὶ τὸ πολὺ καὶ τῷ πεφυκέναι λέγεται 
ἐνδέχεσθαι, καθ' ὃν τρόπον διορίζοµεν τὸ ἐνδεχόµενον, οὐχ   
ὁµοίως ἕξει ἐν ταῖς στερητικαῖς ἀντιστροφαῖς, ἀλλ' ἡ µὲν κα- 
θόλου στερητικὴ πρότασις οὐκ ἀντιστρέφει, ἡ δὲ ἐν µέρει ἀντι- 
στρέφει. τοῦτο δὲ ἔσται φανερὸν ὅταν περὶ τοῦ ἐνδεχοµένου 
λέγωµεν. νῦν δὲ τοσοῦτον ἡµῖν ἔστω πρὸς τοῖς εἰρηµένοις δῆ- 
λον, ὅτι τὸ ἐνδέχεσθαι µηδενὶ ἢ τινὶ µὴ ὑπάρχειν καταφατι- 
κὸν ἔχει τὸ σχῆµα (τὸ γὰρ ἐνδέχεται τῷ ἔστιν ὁµοίως τάτ- 
τεται, τὸ δὲ ἔστιν, οἷς ἂν προσκατηγορῆται, κατάφασιν ἀεὶ 

ποιεῖ καὶ πάντως, οἷον τὸ ἔστιν οὐκ ἀγαθόν ἢ ἔστιν οὐ λευκόν ἢ 
ἁπλῶς τὸ ἔστιν οὐ τοῦτο· δειχθήσεται δὲ καὶ τοῦτο διὰ τῶν ἑπο- 
µένων), κατὰ δὲ τὰς ἀντιστροφὰς ὁµοίως ἕξουσι ταῖς ἄλλαις. 
 ∆ιωρισµένων δὲ τούτων λέγωµεν ἤδη διὰ τίνων καὶ πότε 
καὶ πῶς γίνεται πᾶς συλλογισµός· ὕστερον δὲ λεκτέον περὶ 
ἀποδείξεως. πρότερον δὲ περὶ συλλογισµοῦ λεκτέον ἢ περὶ 
ἀποδείξεως διὰ τὸ καθόλου µᾶλλον εἶναι τὸν συλλογισµόν· 
ἡ µὲν γὰρ ἀπόδειξις συλλογισµός τις, ὁ συλλογισµὸς δὲ 
οὐ πᾶς ἀπόδειξις. 
 Ὅταν οὖν ὅροι τρεῖς οὕτως ἔχωσι πρὸς ἀλλήλους ὥστε τὸν 
ἔσχατον ἐν ὅλῳ εἶναι τῷ µέσῳ καὶ τὸν µέσον ἐν ὅλῳ τῷ πρώτῳ 
ἢ εἶναι ἢ µὴ εἶναι, ἀνάγκη τῶν ἄκρων εἶναι συλλογισµὸν 
τέλειον. καλῶ δὲ µέσον µὲν ὃ καὶ αὐτὸ ἐν ἄλλῳ καὶ ἄλλο 
ἐν τούτῳ ἐστίν, ὃ καὶ τῇ θέσει γίνεται µέσον· ἄκρα δὲ τὸ αὐτό 
τε ἐν ἄλλῳ ὂν καὶ ἐν ᾧ ἄλλο ἐστίν. εἰ γὰρ τὸ Α κατὰ παν- 
τὸς τοῦ Β καὶ τὸ Β κατὰ παντὸς τοῦ Γ, ἀνάγκη τὸ Α κατὰ 
παντὸς τοῦ Γ κατηγορεῖσθαι· πρότερον γὰρ εἴρηται πῶς τὸ 
κατὰ παντὸς λέγοµεν. ὁµοίως δὲ καὶ εἰ τὸ µὲν Α κατὰ µη- 
δενὸς τοῦ Β, τὸ δὲ Β κατὰ παντὸς τοῦ Γ, ὅτι τὸ Α οὐδενὶ τῷ 
Γ ὑπάρξει. εἰ δὲ τὸ µὲν πρῶτον παντὶ τῷ µέσῳ ἀκολουθεῖ, 

τὸ δὲ µέσον µηδενὶ τῷ ἐσχάτῳ ὑπάρχει, οὐκ ἔσται συλλογι- 
σµὸς τῶν ἄκρων· οὐδὲν γὰρ ἀναγκαῖον συµβαίνει τῷ ταῦτα 
εἶναι· καὶ γὰρ παντὶ καὶ µηδενὶ ἐνδέχεται τὸ πρῶτον τῷ 
ἐσχάτῳ ὑπάρχειν, ὥστε οὔτε τὸ κατὰ µέρος οὔτε τὸ καθόλου γί- 
νεται ἀναγκαῖον· µηδενὸς δὲ ὄντος ἀναγκαίου διὰ τούτων οὐκ 
ἔσται συλλογισµός. ὅροι τοῦ παντὶ ὑπάρχειν ζῷον - ἄνθρωπος -   
ἵππος, τοῦ µηδενὶ ζῷον - ἄνθρωπος - λίθος. οὐδ' ὅταν µήτε τὸ 
πρῶτον τῷ µέσῳ µήτε τὸ µέσον τῷ ἐσχάτῳ µηδενὶ ὑπάρχῃ, 
οὐδ' οὕτως ἔσται συλλογισµός. ὅροι τοῦ ὑπάρχειν ἐπιστήµη -    
γραµµή - ἰατρική, τοῦ µὴ ὑπάρχειν ἐπιστήµη - γραµµή - µο- 
νάς. καθόλου µὲν οὖν ὄντων τῶν ὅρων, δῆλον ἐν τούτῳ τῷ σχή- 
µατι πότε ἔσται καὶ πότε οὐκ ἔσται συλλογισµός, καὶ ὅτι ὄν- 
τος τε συλλογισµοῦ τοὺς ὅρους ἀναγκαῖον ἔχειν ὡς εἴποµεν, 



ἄν θ' οὕτως ἔχωσιν, ὅτι ἔσται συλλογισµός. 
 Εἰ δ' ὁ µὲν καθόλου τῶν ὅρων ὁ δ' ἐν µέρει πρὸς τὸν ἕτερον, 
ὅταν µὲν τὸ καθόλου τεθῇ πρὸς τὸ µεῖζον ἄκρον ἢ κατηγορικὸν ἢ 
στερητικόν, τὸ δὲ ἐν µέρει πρὸς τὸ ἔλαττον κατηγορικόν, ἀνάγ- 
κη συλλογισµὸν εἶναι τέλειον, ὅταν δὲ πρὸς τὸ ἔλαττον ἢ 
καὶ ἄλλως πως ἔχωσιν οἱ ὅροι, ἀδύνατον. λέγω δὲ µεῖζον 
µὲν ἄκρον ἐν ᾧ τὸ µέσον ἐστίν, ἔλαττον δὲ τὸ ὑπὸ τὸ µέσον 
ὄν. ὑπαρχέτω γὰρ τὸ µὲν Α παντὶ τῷ Β, τὸ δὲ Β τινὶ τῷ Γ. 

οὐκοῦν εἰ ἔστι παντὸς κατηγορεῖσθαι τὸ ἐν ἀρχῇ λεχθέν, ἀνάγκη 
τὸ Α τινὶ τῷ Γ ὑπάρχειν. καὶ εἰ τὸ µὲν Α µηδενὶ τῷ Β 
ὑπάρχει, τὸ δὲ Β τινὶ τῷ Γ, ἀνάγκη τὸ Α τινὶ τῷ Γ µὴ 
ὑπάρχειν· ὥρισται γὰρ καὶ τὸ κατὰ µηδενὸς πῶς λέγοµεν· 
ὥστε ἔσται συλλογισµὸς τέλειος. ὁµοίως δὲ καὶ εἰ ἀδιόριστον 
εἴη τὸ Β Γ, κατηγορικὸν ὄν· ὁ γὰρ αὐτὸς ἔσται συλλογι- 
σµὸς ἀδιορίστου τε καὶ ἐν µέρει ληφθέντος. 
                 Ἐὰν δὲ πρὸς τὸ ἔλατ- 
τον ἄκρον τὸ καθόλου τεθῇ ἢ κατηγορικὸν ἢ στερητικόν, οὐκ ἔσται 
συλλογισµός, οὔτε καταφατικοῦ οὔτε ἀποφατικοῦ τοῦ ἀδιορί- 
στου ἢ κατὰ µέρος ὄντος, οἷον εἰ τὸ µὲν Α τινὶ τῷ Β ὑπάρ- 
χει ἢ µὴ ὑπάρχει, τὸ δὲ Β παντὶ τῷ Γ ὑπάρχει· ὅροι τοῦ 
ὑπάρχειν ἀγαθόν - ἕξις - φρόνησις, τοῦ µὴ ὑπάρχειν ἀγαθόν - ἕξις -   
ἀµαθία. πάλιν εἰ τὸ µὲν Β µηδενὶ τῷ Γ, τὸ δὲ Α τινὶ τῷ Β ἢ 
ὑπάρχει ἢ µὴ ὑπάρχει ἢ µὴ παντὶ ὑπάρχει, οὐδ' οὕτως ἔσται 
συλλογισµός. ὅροι λευκόν - ἵππος - κύκνος, λευκόν - ἵππος - κό- 
ραξ. οἱ αὐτοὶ δὲ καὶ εἰ τὸ Α Β ἀδιόριστον. 
                Οὐδ' ὅταν τὸ µὲν πρὸς 
τῷ µείζονι ἄκρῳ καθόλου γένηται ἢ κατηγορικὸν ἢ στερητικόν, 
τὸ δὲ πρὸς τῷ ἐλάττονι στερητικὸν κατὰ µέρος, οὐκ ἔσται συλ- 
λογισµός [ἀδιορίστου τε καὶ ἐν µέρει ληφθέντος], οἷον εἰ τὸ µὲν 

Α παντὶ τῷ Β ὑπάρχει, τὸ δὲ Β τινὶ τῷ Γ µή, ἢ εἰ µὴ   
παντὶ ὑπάρχει· ᾧ γὰρ ἄν τινι µὴ ὑπάρχῃ τὸ µέσον, τούτῳ 
καὶ παντὶ καὶ οὐδενὶ ἀκολουθήσει τὸ πρῶτον. ὑποκείσθωσαν 
γὰρ οἱ ὅροι ζῷον - ἄνθρωπος - λευκόν· εἶτα καὶ ὧν µὴ κατη- 
γορεῖται λευκῶν ὁ ἄνθρωπος, εἰλήφθω κύκνος καὶ χιών· 
οὐκοῦν τὸ ζῷον τοῦ µὲν παντὸς κατηγορεῖται, τοῦ δὲ οὐδενός, ὥστε 
οὐκ ἔσται συλλογισµός. πάλιν τὸ µὲν Α µηδενὶ τῷ Β ὑπαρ- 
χέτω, τὸ δὲ Β τινὶ τῷ Γ µὴ ὑπαρχέτω· καὶ οἱ ὅροι ἔστωσαν 
ἄψυχον - ἄνθρωπος - λευκόν· εἶτα εἰλήφθωσαν, ὧν µὴ κατη- 
γορεῖται λευκῶν ὁ ἄνθρωπος, κύκνος καὶ χιών· τὸ γὰρ ἄψυ- 
χον τοῦ µὲν παντὸς κατηγορεῖται, τοῦ δὲ οὐδενός. ἔτι ἐπεὶ ἀδιό- 
ριστον τὸ τινὶ τῷ Γ τὸ Β µὴ ὑπάρχειν, ἀληθεύεται δέ, καὶ 
εἰ µηδενὶ ὑπάρχει καὶ εἰ µὴ παντί, ὅτι τινὶ οὐχ ὑπάρχει, 
ληφθέντων δὲ τοιούτων ὅρων ὥστε µηδενὶ ὑπάρχειν οὐ γίνεται 



συλλογισµός (τοῦτο γὰρ εἴρηται πρότερον), φανερὸν οὖν ὅτι 
τῷ οὕτως ἔχειν τοὺς ὅρους οὐκ ἔσται συλλογισµός· ἦν γὰρ ἂν 
καὶ ἐπὶ τούτων. ὁµοίως δὲ δειχθήσεται καὶ εἰ τὸ καθόλου 
τεθείη στερητικόν. 
       Οὐδὲ ἐὰν ἄµφω τὰ διαστήµατα κατὰ µέ- 
ρος ἢ κατηγορικῶς ἢ στερητικῶς, ἢ τὸ µὲν κατηγορικῶς τὸ δὲ 
στερητικῶς λέγηται, ἢ τὸ µὲν ἀδιόριστον τὸ δὲ διωρισµένον, ἢ 

ἄµφω ἀδιόριστα, οὐκ ἔσται συλλογισµὸς οὐδαµῶς. ὅροι δὲ κοινοὶ 
πάντων ζῷον - λευκόν - ἵππος, ζῷον - λευκόν - λίθος. 
 Φανερὸν οὖν ἐκ τῶν εἰρηµένων ὡς ἐὰν ᾖ συλλογισµὸς ἐν 
τούτῳ τῷ σχήµατι κατὰ µέρος, ὅτι ἀνάγκη τοὺς ὅρους οὕτως 
ἔχειν ὡς εἴποµεν· ἄλλως γὰρ ἐχόντων οὐδαµῶς γίνεται. δῆ- 
λον δὲ καὶ ὅτι πάντες οἱ ἐν αὐτῷ συλλογισµοὶ τέλειοί εἰσι· 
(πάντες γὰρ ἐπιτελοῦνται διὰ τῶν ἐξ ἀρχῆς ληφθέντων), καὶ ὅτι 
πάντα τὰ προβλήµατα δείκνυται διὰ τούτου τοῦ σχήµατος· 
καὶ γὰρ τὸ παντὶ καὶ τὸ µηδενὶ καὶ τὸ τινὶ καὶ τὸ µή τινι 
ὑπάρχειν. καλῶ δὲ τὸ τοιοῦτον σχῆµα πρῶτον. 
 Ὅταν δὲ τὸ αὐτὸ τῷ µὲν παντὶ τῷ δὲ µηδενὶ ὑπάρ- 
χῃ, ἢ ἑκατέρῳ παντὶ ἢ µηδενί, τὸ µὲν σχῆµα τὸ τοιοῦτον 
καλῶ δεύτερον, µέσον δὲ ἐν αὐτῷ λέγω τὸ κατηγορούµενον 
ἀµφοῖν, ἄκρα δὲ καθ' ὧν λέγεται τοῦτο, µεῖζον δὲ ἄκρον τὸ 
πρὸς τῷ µέσῳ κείµενον· ἔλαττον δὲ τὸ πορρωτέρω τοῦ µέσου. 
τίθεται δὲ τὸ µέσον ἔξω µὲν τῶν ἄκρων, πρῶτον δὲ τῇ θέσει.   
τέλειος µὲν οὖν οὐκ ἔσται συλλογισµὸς οὐδαµῶς ἐν τούτῳ τῷ σχή- 
µατι, δυνατὸς δ' ἔσται καὶ καθόλου καὶ µὴ καθόλου τῶν ὅρων 
ὄντων. καθόλου µὲν οὖν ὄντων ἔσται συλλογισµὸς ὅταν τὸ µέ- 
σον τῷ µὲν παντὶ τῷ δὲ µηδενὶ ὑπάρχῃ, ἂν πρὸς ὁποτερῳοῦν 
ᾖ τὸ στερητικόν· ἄλλως δ' οὐδαµῶς. κατηγορείσθω γὰρ τὸ Μ 

τοῦ µὲν Ν µηδενός, τοῦ δὲ Ξ παντός. ἐπεὶ οὖν ἀντιστρέφει τὸ 
στερητικόν, οὐδενὶ τῷ Μ ὑπάρξει τὸ Ν· τὸ δέ γε Μ παντὶ τῷ 
Ξ ὑπέκειτο· ὥστε τὸ Ν οὐδενὶ τῷ Ξ· τοῦτο γὰρ δέδεικται πρό- 
τερον. πάλιν εἰ τὸ Μ τῷ µὲν Ν παντὶ τῷ δὲ Ξ µηδενί, 
οὐδὲ τὸ Ξ τῷ Ν οὐδενὶ ὑπάρξει (εἰ γὰρ τὸ Μ οὐδενὶ τῷ Ξ, οὐδὲ 
τὸ Ξ οὐδενὶ τῷ Μ· τὸ δέ γε Μ παντὶ τῷ Ν ὑπῆρχεν· τὸ ἄρα 
Ξ οὐδενὶ τῷ Ν ὑπάρξει· γεγένηται γὰρ πάλιν τὸ πρῶτον 
σχῆµα)· ἐπεὶ δὲ ἀντιστρέφει τὸ στερητικόν, οὐδὲ τὸ Ν οὐδενὶ τῷ 
Ξ ὑπάρξει, ὥστ' ἔσται ὁ αὐτὸς συλλογισµός. ἔστι δὲ δεικνύναι 
ταῦτα καὶ εἰς τὸ ἀδύνατον ἄγοντας. ὅτι µὲν οὖν γίνεται συλ- 
λογισµὸς οὕτως ἐχόντων τῶν ὅρων, φανερόν, ἀλλ' οὐ τέλειος· οὐ 
γὰρ µόνον ἐκ τῶν ἐξ ἀρχῆς ἀλλὰ καὶ ἐξ ἄλλων ἐπιτελεῖται τὸ 
ἀναγκαῖον. ἐὰν δὲ τὸ Μ παντὸς τοῦ Ν καὶ τοῦ Ξ κατηγορῆται, 
οὐκ ἔσται συλλογισµός. ὅροι τοῦ ὑπάρχειν οὐσία - ζῷον - ἄνθρωπος, 
τοῦ µὴ ὑπάρχειν οὐσία - ζῷον - ἀριθµός· µέσον οὐσία. οὐδ' ὅταν 



µήτε τοῦ Ν µήτε τοῦ Ξ µηδενὸς κατηγορῆται τὸ Μ. ὅροι τοῦ 
ὑπάρχειν γραµµή - ζῷον - ἄνθρωπος, τοῦ µὴ ὑπάρχειν γραµµή -   
ζῷον - λίθος. φανερὸν οὖν ὅτι ἂν ᾖ συλλογισµὸς καθόλου τῶν 
ὅρων ὄντων, ἀνάγκη τοὺς ὅρους ἔχειν ὡς ἐν ἀρχῇ εἴποµεν· 
ἄλλως γὰρ ἐχόντων οὐ γίνεται τὸ ἀναγκαῖον. 
 
 
Bekker page 27a, line 26 
 
 Ἐὰν δὲ πρὸς τὸν ἕτερον ᾖ καθόλου τὸ µέσον, ὅταν µὲν 
πρὸς τὸν µείζω γένηται καθόλου ἢ κατηγορικῶς ἢ στερητικῶς, 
πρὸς δὲ τὸν ἐλάττω κατὰ µέρος καὶ ἀντικειµένως τῷ καθόλου 
(λέγω δὲ τὸ ἀντικειµένως, εἰ µὲν τὸ καθόλου στερητικόν, τὸ 
ἐν µέρει καταφατικόν· εἰ δὲ κατηγορικὸν τὸ καθόλου, τὸ ἐν 
µέρει στερητικόν), ἀνάγκη γίνεσθαι συλλογισµὸν στερητικὸν 
κατὰ µέρος. εἰ γὰρ τὸ Μ τῷ µὲν Ν µηδενὶ τῷ δὲ Ξ τινὶ 
ὑπάρχει, ἀνάγκη τὸ Ν τινὶ τῷ Ξ µὴ ὑπάρχειν. ἐπεὶ γὰρ 
ἀντιστρέφει τὸ στερητικόν, οὐδενὶ τῷ Μ ὑπάρξει τὸ Ν· τὸ δέ γε Μ   
ὑπέκειτο τινὶ τῷ Ξ ὑπάρχειν· ὥστε τὸ Ν τινὶ τῷ Ξ οὐχ ὑπάρ- 
ξει· γίνεται γὰρ συλλογισµὸς διὰ τοῦ πρώτου σχήµατος. πά- 
λιν εἰ τῷ µὲν Ν παντὶ τὸ Μ, τῷ δὲ Ξ τινὶ µὴ ὑπάρχει, 
ἀνάγκη τὸ Ν τινὶ τῷ Ξ µὴ ὑπάρχειν· εἰ γὰρ παντὶ ὑπάρ- 
χει, κατηγορεῖται δὲ καὶ τὸ Μ παντὸς τοῦ Ν, ἀνάγκη τὸ Μ 
παντὶ τῷ Ξ ὑπάρχειν· ὑπέκειτο δὲ τινὶ µὴ ὑπάρχειν. καὶ εἰ 
τὸ Μ τῷ µὲν Ν παντὶ ὑπάρχει τῷ δὲ Ξ µὴ παντί, ἔσται 
συλλογισµὸς ὅτι οὐ παντὶ τῷ Ξ τὸ Ν· ἀπόδειξις δ' ἡ αὐτή. 
ἐὰν δὲ τοῦ µὲν Ξ παντὸς τοῦ δὲ Ν µὴ παντὸς κατηγορῆται, 
οὐκ ἔσται συλλογισµός. ὅροι ζῷον - οὐσία - κόραξ, ζῷον - λευκόν -   
κόραξ. οὐδ' ὅταν τοῦ µὲν Ξ µηδενός, τοῦ δὲ Ν τινός. ὅροι τοῦ 
ὑπάρχειν ζῷον - οὐσία - µονάς, τοῦ µὴ ὑπάρχειν ζῷον - οὐσία -   

ἐπιστήµη. 
 Ὅταν µὲν οὖν ἀντικείµενον ᾖ τὸ καθόλου τῷ κατὰ µέρος, 
εἴρηται πότ' ἔσται καὶ πότ' οὐκ ἔσται συλλογισµός· ὅταν δὲ 
ὁµοιοσχήµονες ὦσιν αἱ προτάσεις, οἷον ἀµφότεραι στερητικαὶ 
ἢ καταφατικαί, οὐδαµῶς ἔσται συλλογισµός. ἔστωσαν γὰρ 
πρῶτον στερητικαί, καὶ τὸ καθόλου κείσθω πρὸς τὸ µεῖζον 
ἄκρον, οἷον τὸ Μ τῷ µὲν Ν µηδενὶ τῷ δὲ Ξ τινὶ µὴ ὑπαρ- 
χέτω· ἐνδέχεται δὴ καὶ παντὶ καὶ µηδενὶ τῷ Ξ τὸ Ν ὑπάρ- 
χειν. ὅροι τοῦ µὲν µὴ ὑπάρχειν µέλαν - χιών - ζῷον· τοῦ δὲ παντὶ 
ὑπάρχειν οὐκ ἔστι λαβεῖν, εἰ τὸ Μ τῷ Ξ τινὶ µὲν ὑπάρχει 
τινὶ δὲ µή. εἰ γὰρ παντὶ τῷ Ξ τὸ Ν, τὸ δὲ Μ µηδενὶ τῷ Ν, 
τὸ Μ οὐδενὶ τῷ Ξ ὑπάρξει· ἀλλ' ὑπέκειτο τινὶ ὑπάρχειν. 
οὕτω µὲν οὖν οὐκ ἐγχωρεῖ λαβεῖν ὅρους, ἐκ δὲ τοῦ ἀδιορίστου δει- 
κτέον· ἐπεὶ γὰρ ἀληθεύεται τὸ τινὶ µὴ ὑπάρχειν τὸ Μ τῷ 
Ξ καὶ εἰ µηδενὶ ὑπάρχει, µηδενὶ δὲ ὑπάρχοντος οὐκ ἦν συλ- 
λογισµός, φανερὸν ὅτι οὐδὲ νῦν ἔσται. πάλιν ἔστωσαν κατηγορι- 



καί, καὶ τὸ καθόλου κείσθω ὁµοίως, οἷον τὸ Μ τῷ µὲν Ν 
παντὶ τῷ δὲ Ξ τινὶ ὑπαρχέτω. ἐνδέχεται δὴ τὸ Ν τῷ Ξ καὶ 
παντὶ καὶ µηδενὶ ὑπάρχειν. ὅροι τοῦ µηδενὶ ὑπάρχειν λευκόν -   
κύκνος - λίθος τοῦ δὲ παντὶ οὐκ ἔσται λαβεῖν διὰ τὴν αὐτὴν αἰ- 
τίαν ἥνπερ πρότερον, ἀλλ' ἐκ τοῦ ἀδιορίστου δεικτέον. εἰ δὲ τὸ 

καθόλου πρὸς τὸ ἔλαττον ἄκρον ἐστί, καὶ τὸ Μ τῷ µὲν Ξ µη- 
δενὶ τῷ δὲ Ν τινὶ µὴ ὑπάρχει, ἐνδέχεται τὸ Ν τῷ Ξ καὶ   
παντὶ καὶ µηδενὶ ὑπάρχειν. ὅροι τοῦ ὑπάρχειν λευκόν - ζῷον -   
κόραξ, τοῦ µὴ ὑπάρχειν λευκόν - λίθος - κόραξ. εἰ δὲ κατηγορι- 
καὶ αἱ προτάσεις, ὅροι τοῦ µὴ ὑπάρχειν λευκόν - ζῷον - χιών, 
τοῦ ὑπάρχειν λευκόν - ζῷον - κύκνος. φανερὸν οὖν, ὅταν ὁµοιοσχή- 
µονες ὦσιν αἱ προτάσεις καὶ ἡ µὲν καθόλου ἡ δ' ἐν µέρει, ὅτι 
οὐδαµῶς γίνεται συλλογισµός. ἀλλ' οὐδ' εἰ τινὶ ἑκατέρῳ ὑπάρ- 
χει ἢ µὴ ὑπάρχει, ἢ τῷ µὲν τῷ δὲ µή, ἢ µηδετέρῳ παντί, 
ἢ ἀδιορίστως. ὅροι δὲ κοινοὶ πάντων λευκόν - ζῷον - ἄνθρωπος, 
λευκόν - ζῷον - ἄψυχον. 
 Φανερὸν οὖν ἐκ τῶν εἰρηµένων ὅτι ἐάν τε οὕτως ἔχωσιν οἱ 
ὅροι πρὸς ἀλλήλους ὡς ἐλέχθη, γίνεται συλλογισµὸς ἐξ 
ἀνάγκης, ἄν τ' ᾖ συλλογισµός, ἀνάγκη τοὺς ὅρους οὕτως ἔχειν. 
δῆλον δὲ καὶ ὅτι πάντες ἀτελεῖς εἰσὶν οἱ ἐν τούτῳ τῷ σχήµατι 
συλλογισµοί (πάντες γὰρ ἐπιτελοῦνται προσλαµβανοµένων 
τινῶν, ἃ ἢ ἐνυπάρχει τοῖς ὅροις ἐξ ἀνάγκης ἢ τίθενται ὡς 
ὑποθέσεις, οἷον ὅταν διὰ τοῦ ἀδυνάτου δεικνύωµεν), καὶ ὅτι οὐ 
γίνεται καταφατικὸς συλλογισµὸς διὰ τούτου τοῦ σχήµατος, 
ἀλλὰ πάντες στερητικοί, καὶ οἱ καθόλου καὶ οἱ κατὰ µέρος. 
 Ἐὰν δὲ τῷ αὐτῷ τὸ µὲν παντὶ τὸ δὲ µηδενὶ ὑπάρχῃ, 

ἢ ἄµφω παντὶ ἢ µηδενί, τὸ µὲν σχῆµα τὸ τοιοῦτον καλῶ 
τρίτον, µέσον δ' ἐν αὐτῷ λέγω καθ' οὗ ἄµφω τὰ κατηγορού- 
µενα, ἄκρα δὲ τὰ κατηγορούµενα, µεῖζον δ' ἄκρον τὸ πορρώ- 
τερον τοῦ µέσου, ἔλαττον δὲ τὸ ἐγγύτερον. τίθεται δὲ τὸ µέσον 
ἔξω µὲν τῶν ἄκρων, ἔσχατον δὲ τῇ θέσει. τέλειος µὲν οὖν οὐ γί- 
νεται συλλογισµὸς οὐδ' ἐν τούτῳ τῷ σχήµατι, δυνατὸς δ' ἔσται 
καὶ καθόλου καὶ µὴ καθόλου τῶν ὅρων ὄντων πρὸς τὸ µέσον. 
                      Καθόλου 
µὲν οὖν ὄντων, ὅταν καὶ τὸ Π καὶ τὸ Ρ παντὶ τῷ Σ ὑπάρχῃ, ὅτι 
τινὶ τῷ Ρ τὸ Π ὑπάρξει ἐξ ἀνάγκης· ἐπεὶ γὰρ ἀντιστρέφει 
τὸ κατηγορικόν, ὑπάρξει τὸ Σ τινὶ τῷ Ρ, ὥστ' ἐπεὶ τῷ µὲν Σ 
παντὶ τὸ Π, τῷ δὲ Ρ τινὶ τὸ Σ, ἀνάγκη τὸ Π τινὶ τῷ Ρ ὑπάρ- 
χειν· γίνεται γὰρ συλλογισµὸς διὰ τοῦ πρώτου σχήµατος. ἔστι 
δὲ καὶ διὰ τοῦ ἀδυνάτου καὶ τῷ ἐκθέσθαι ποιεῖν τὴν ἀπόδειξιν· 
εἰ γὰρ ἄµφω παντὶ τῷ Σ ὑπάρχει, ἂν ληφθῇ τι τῶν Σ οἷον 
τὸ Ν, τούτῳ καὶ τὸ Π καὶ τὸ Ρ ὑπάρξει, ὥστε τινὶ τῷ Ρ τὸ Π   
ὑπάρξει. καὶ ἂν τὸ µὲν Ρ παντὶ τῷ Σ, τὸ δὲ Π µηδενὶ 



ὑπάρχῃ, ἔσται συλλογισµὸς ὅτι τὸ Π τινὶ τῷ Ρ οὐχ ὑπάρ- 
ξει ἐξ ἀνάγκης· ὁ γὰρ αὐτὸς τρόπος τῆς ἀποδείξεως ἀντι- 
στραφείσης τῆς Ρ Σ προτάσεως. δειχθείη δ' ἂν καὶ διὰ τοῦ 
ἀδυνάτου, καθάπερ ἐπὶ τῶν πρότερον. ἐὰν δὲ τὸ µὲν Ρ µηδενὶ 

τὸ δὲ Π παντὶ ὑπάρχῃ τῷ Σ, οὐκ ἔσται συλλογισµός. ὅροι 
τοῦ ὑπάρχειν ζῷον - ἵππος - ἄνθρωπος, τοῦ µὴ ὑπάρχειν ζῷον -   
ἄψυχον - ἄνθρωπος. οὐδ' ὅταν ἄµφω κατὰ µηδενὸς τοῦ Σ λέ- 
γηται, οὐκ ἔσται συλλογισµός. ὅροι τοῦ ὑπάρχειν ζῷον - ἵππος -   
ἄψυχον, τοῦ µὴ ὑπάρχειν ἄνθρωπος - ἵππος - ἄψυχον· µέσον 
ἄψυχον. φανερὸν οὖν καὶ ἐν τούτῳ τῷ σχήµατι πότ' ἔσται καὶ 
πότ' οὐκ ἔσται συλλογισµὸς καθόλου τῶν ὅρων ὄντων. ὅταν µὲν 
γὰρ ἀµφότεροι οἱ ὅροι ὦσι κατηγορικοί, ἔσται συλλογισµὸς 
ὅτι τινὶ ὑπάρχει τὸ ἄκρον τῷ ἄκρῳ, ὅταν δὲ στερητικοί, οὐκ 
ἔσται. ὅταν δ' ὁ µὲν ᾖ στερητικὸς ὁ δὲ καταφατικός, ἐὰν µὲν 
ὁ µείζων γένηται στερητικὸς ἅτερος δὲ καταφατικός, ἔσται 
συλλογισµὸς ὅτι τινὶ οὐχ ὑπάρχει τὸ ἄκρον τῷ ἄκρῳ, ἐὰν 
δ' ἀνάπαλιν, οὐκ ἔσται. 
 Ἐὰν δ' ὁ µὲν ᾖ καθόλου πρὸς τὸ µέσον ὁ δ' ἐν µέρει, 
κατηγορικῶν µὲν ὄντων ἀµφοῖν ἀνάγκη γίνεσθαι συλλογι- 
σµόν, ἂν ὁποτεροσοῦν ᾖ καθόλου τῶν ὅρων. εἰ γὰρ τὸ µὲν Ρ 
παντὶ τῷ Σ τὸ δὲ Π τινί, ἀνάγκη τὸ Π τινὶ τῷ Ρ ὑπάρ- 
χειν. ἐπεὶ γὰρ ἀντιστρέφει τὸ καταφατικόν, ὑπάρξει τὸ Σ 
τινὶ τῷ Π, ὥστ' ἐπεὶ τὸ µὲν Ρ παντὶ τῷ Σ, τὸ δὲ Σ τινὶ τῷ 
Π, καὶ τὸ Ρ τινὶ τῷ Π ὑπάρξει· ὥστε τὸ Π τινὶ τῷ Ρ. πά- 
λιν εἰ τὸ µὲν Ρ τινὶ τῷ Σ τὸ δὲ Π παντὶ ὑπάρχει, ἀνάγκη 

τὸ Π τινὶ τῷ Ρ ὑπάρχειν· ὁ γὰρ αὐτὸς τρόπος τῆς ἀποδεί- 
ξεως. ἔστι δ' ἀποδεῖξαι καὶ διὰ τοῦ ἀδυνάτου καὶ τῇ ἐκθέσει, 
καθάπερ ἐπὶ τῶν πρότερον. 
            Ἐὰν δ' ὁ µὲν ᾖ κατηγορικὸς ὁ δὲ 
στερητικός, καθόλου δὲ ὁ κατηγορικός, ὅταν µὲν ὁ ἐλάττων ᾖ 
κατηγορικός, ἔσται συλλογισµός. εἰ γὰρ τὸ Ρ παντὶ τῷ Σ, 
τὸ δὲ Π τινὶ µὴ ὑπάρχει, ἀνάγκη τὸ Π τινὶ τῷ Ρ µὴ ὑπάρ- 
χειν. εἰ γὰρ παντί, καὶ τὸ Ρ παντὶ τῷ Σ, καὶ τὸ Π παντὶ   
τῷ Σ ὑπάρξει· ἀλλ' οὐχ ὑπῆρχεν. δείκνυται δὲ καὶ ἄνευ τῆς 
ἀπαγωγῆς, ἐὰν ληφθῇ τι τῶν Σ ᾧ τὸ Π µὴ ὑπάρχει. 
 
ὅταν δ' ὁ µείζων ᾖ κατηγορικός, οὐκ ἔσται συλλογισµός, οἷον 
εἰ τὸ µὲν Π παντὶ τῷ Σ, τὸ δὲ Ρ τινὶ τῷ Σ µὴ ὑπάρχει. ὅροι 
τοῦ παντὶ ὑπάρχειν ἔµψυχον - ἄνθρωπος - ζῷον. τοῦ δὲ µηδενὶ 
οὐκ ἔστι λαβεῖν ὅρους, εἰ τινὶ µὲν ὑπάρχει τῷ Σ τὸ Ρ, τινὶ δὲ 
µή· εἰ γὰρ παντὶ τὸ Π τῷ Σ ὑπάρχει, τὸ δὲ Ρ τινὶ τῷ Σ, 
καὶ τὸ Π τινὶ τῷ Ρ ὑπάρξει· ὑπέκειτο δὲ µηδενὶ ὑπάρχειν. 
ἀλλ' ὥσπερ ἐν τοῖς πρότερον ληπτέον· ἀδιορίστου γὰρ ὄντος τοῦ 



τινὶ µὴ ὑπάρχειν καὶ τὸ µηδενὶ ὑπάρχον ἀληθὲς εἰπεῖν τινὶ µὴ 
ὑπάρχειν· µηδενὶ δὲ ὑπάρχοντος οὐκ ἦν συλλογισµός. φανερὸν 
οὖν ὅτι οὐκ ἔσται συλλογισµός. ἐὰν δ' ὁ στερητικὸς ᾖ καθόλου τῶν 

ὅρων, ὅταν µὲν ὁ µείζων ᾖ στερητικὸς ὁ δὲ ἐλάττων κατηγορι- 
κός, ἔσται συλλογισµός. εἰ γὰρ τὸ Π µηδενὶ τῷ Σ, τὸ δὲ Ρ 
τινὶ ὑπάρχει τῷ Σ, τὸ Π τινὶ τῷ Ρ οὐχ ὑπάρξει· πάλιν γὰρ 
ἔσται τὸ πρῶτον σχῆµα τῆς Ρ Σ προτάσεως ἀντιστραφείσης. 
ὅταν δὲ ὁ ἐλάττων ᾖ στερητικός, οὐκ ἔσται συλλογισµός. ὅροι 
τοῦ ὑπάρχειν ζῷον - ἄνθρωπος - ἄγριον, τοῦ µὴ ὑπάρχειν ζῷον -   
ἐπιστήµη - ἄγριον· µέσον ἐν ἀµφοῖν τὸ ἄγριον. οὐδ' ὅταν ἀµφό- 
τεροι στερητικοὶ τεθῶσιν, ᾖ δ' ὁ µὲν καθόλου ὁ δ' ἐν µέρει. ὅροι 
ὅταν ὁ ἐλάττων ᾖ καθόλου πρὸς τὸ µέσον, ζῷον - ἐπιστήµη -   
ἄγριον, ζῷον - ἄνθρωπος - ἄγριον· ὅταν δ' ὁ µείζων, τοῦ µὲν 
µὴ ὑπάρχειν κόραξ - χιών - λευκόν. τοῦ δ' ὑπάρχειν οὐκ ἔστι 
λαβεῖν, εἰ τὸ Ρ τινὶ µὲν ὑπάρχει τῷ Σ, τινὶ δὲ µὴ ὑπάρχει. 
εἰ γὰρ τὸ Π παντὶ τῷ Ρ, τὸ δὲ Ρ τινὶ τῷ Σ, καὶ τὸ Π τινὶ τῷ 
Σ· ὑπέκειτο δὲ µηδενί. ἀλλ' ἐκ τοῦ ἀδιορίστου δεικτέον. 
                      Οὐδ' ἂν 
ἑκάτερος τινὶ τῷ µέσῳ ὑπάρχῃ ἢ µὴ ὑπάρχῃ, ἢ ὁ µὲν ὑπάρ- 
χῃ ὁ δὲ µὴ ὑπάρχῃ, ἢ ὁ µὲν τινὶ ὁ δὲ µὴ παντί, ἢ ἀδιορίστως, 
οὐκ ἔσται συλλογισµὸς οὐδαµῶς. ὅροι δὲ κοινοὶ πάντων ζῷον -   
ἄνθρωπος - λευκόν, ζῷον - ἄψυχον - λευκόν.   
 Φανερὸν οὖν καὶ ἐν τούτῳ τῷ σχήµατι πότ' ἔσται καὶ πότ' 
οὐκ ἔσται συλλογισµός, καὶ ὅτι ἐχόντων τε τῶν ὅρων ὡς 

ἐλέχθη γίνεται συλλογισµὸς ἐξ ἀνάγκης, ἄν τ' ᾖ συλλογι- 
σµός, ἀνάγκη τοὺς ὅρους οὕτως ἔχειν. φανερὸν δὲ καὶ ὅτι πάν- 
τες ἀτελεῖς εἰσὶν οἱ ἐν τούτῳ τῷ σχήµατι συλλογισµοί (πάν- 
τες γὰρ τελειοῦνται προσλαµβανοµένων τινῶν) καὶ ὅτι συλλο- 
γίσασθαι τὸ καθόλου διὰ τούτου τοῦ σχήµατος οὐκ ἔσται, οὔτε 
στερητικὸν οὔτε καταφατικόν. 
 ∆ῆλον δὲ καὶ ὅτι ἐν ἅπασι τοῖς σχήµασιν, ὅταν µὴ γί- 
νηται συλλογισµός, κατηγορικῶν µὲν ἢ στερητικῶν ἀµφοτέ- 
ρων ὄντων τῶν ὅρων οὐδὲν ὅλως γίνεται ἀναγκαῖον, κατηγορικοῦ 
δὲ καὶ στερητικοῦ, καθόλου ληφθέντος τοῦ στερητικοῦ ἀεὶ γίνεται 
συλλογισµὸς τοῦ ἐλάττονος ἄκρου πρὸς τὸ µεῖζον, οἷον εἰ τὸ 
µὲν Α παντὶ τῷ Β ἢ τινί, τὸ δὲ Β µηδενὶ τῷ Γ· ἀντιστρεφο- 
µένων γὰρ τῶν προτάσεων ἀνάγκη τὸ Γ τινὶ τῷ Α µὴ ὑπάρ- 
χειν. ὁµοίως δὲ κἀπὶ τῶν ἑτέρων σχηµάτων· ἀεὶ γὰρ γίνεται 
διὰ τῆς ἀντιστροφῆς συλλογισµός. δῆλον δὲ καὶ ὅτι τὸ ἀδιό- 
ριστον ἀντὶ τοῦ κατηγορικοῦ τοῦ ἐν µέρει τιθέµενον τὸν αὐτὸν 
ποιήσει συλλογισµὸν ἐν ἅπασι τοῖς σχήµασιν. 
 Φανερὸν δὲ καὶ ὅτι πάντες οἱ ἀτελεῖς συλλογισµοὶ τε- 
λειοῦνται διὰ τοῦ πρώτου σχήµατος. ἢ γὰρ δεικτικῶς ἢ διὰ τοῦ 



ἀδυνάτου περαίνονται πάντες· ἀµφοτέρως δὲ γίνεται τὸ πρῶτον 
σχῆµα, δεικτικῶς µὲν τελειουµένων, ὅτι διὰ τῆς ἀντιστροφῆς 

ἐπεραίνοντο πάντες, ἡ δ' ἀντιστροφὴ τὸ πρῶτον ἐποίει σχῆµα, 
διὰ δὲ τοῦ ἀδυνάτου δεικνυµένων, ὅτι τεθέντος τοῦ ψεύδους ὁ συλ- 
λογισµὸς γίνεται διὰ τοῦ πρώτου σχήµατος, οἷον ἐν τῷ τελευ- 
ταίῳ σχήµατι, εἰ τὸ Α καὶ τὸ Β παντὶ τῷ Γ ὑπάρχει, ὅτι τὸ 
Α τινὶ τῷ Β ὑπάρχει· εἰ γὰρ µηδενί, τὸ δὲ Β παντὶ τῷ Γ, 
οὐδενὶ τῷ Γ τὸ Α· ἀλλ' ἦν παντί. ὁµοίως δὲ καὶ ἐπὶ τῶν ἄλλων. 
 Ἔστι δὲ καὶ ἀναγαγεῖν πάντας τοὺς συλλογισµοὺς εἰς 
τοὺς ἐν τῷ πρώτῳ σχήµατι καθόλου συλλογισµούς. οἱ µὲν 
γὰρ ἐν τῷ δευτέρῳ φανερὸν ὅτι δι' ἐκείνων τελειοῦνται, πλὴν 
οὐχ ὁµοίως πάντες, ἀλλ' οἱ µὲν καθόλου τοῦ στερητικοῦ ἀντι- 
στραφέντος, τῶν δ' ἐν µέρει ἑκάτερος διὰ τῆς εἰς τὸ ἀδύνα- 
τον ἀπαγωγῆς. οἱ δ' ἐν τῷ πρώτῳ, οἱ κατὰ µέρος, ἐπιτελοῦν-   
ται µὲν καὶ δι' αὑτῶν, ἔστι δὲ καὶ διὰ τοῦ δευτέρου σχήµατος 
δεικνύναι εἰς ἀδύνατον ἀπάγοντας, οἷον εἰ τὸ Α παντὶ τῷ Β, 
τὸ δὲ Β τινὶ τῷ Γ, ὅτι τὸ Α τινὶ τῷ Γ· εἰ γὰρ µηδενί, τῷ 
δὲ Β παντί, οὐδενὶ τῷ Γ τὸ Β ὑπάρξει· τοῦτο γὰρ ἴσµεν διὰ 
τοῦ δευτέρου σχήµατος. ὁµοίως δὲ καὶ ἐπὶ τοῦ στερητικοῦ ἔσται 
ἡ ἀπόδειξις. εἰ γὰρ τὸ Α µηδενὶ τῷ Β, τὸ δὲ Β τινὶ τῷ Γ 
ὑπάρχει, τὸ Α τινὶ τῷ Γ οὐχ ὑπάρξει· εἰ γὰρ παντί, τῷ δὲ 
Β µηδενὶ ὑπάρχει, οὐδενὶ τῷ Γ τὸ Β ὑπάρξει· τοῦτο δ' ἦν τὸ 
µέσον σχῆµα. ὥστ' ἐπεὶ οἱ µὲν ἐν τῷ µέσῳ σχήµατι συλ- 

λογισµοὶ πάντες ἀνάγονται εἰς τοὺς ἐν τῷ πρώτῳ καθόλου 
συλλογισµούς, οἱ δὲ κατὰ µέρος ἐν τῷ πρώτῳ εἰς τοὺς ἐν 
τῷ µέσῳ, φανερὸν ὅτι καὶ οἱ κατὰ µέρος ἀναχθήσονται εἰς 
τοὺς ἐν τῷ πρώτῳ σχήµατι καθόλου συλλογισµούς. οἱ δ' 
ἐν τῷ τρίτῳ καθόλου µὲν ὄντων τῶν ὅρων εὐθὺς ἐπιτελοῦνται 
δι' ἐκείνων τῶν συλλογισµῶν, ὅταν δ' ἐν µέρει ληφθῶσι, διὰ 
τῶν ἐν µέρει συλλογισµῶν τῶν ἐν τῷ πρώτῳ σχήµατι· οὗτοι 
δὲ ἀνήχθησαν εἰς ἐκείνους, ὥστε καὶ οἱ ἐν τῷ τρίτῳ σχήµατι, 
οἱ κατὰ µέρος. φανερὸν οὖν ὅτι πάντες ἀναχθήσονται εἰς τοὺς 
ἐν τῷ πρώτῳ σχήµατι καθόλου συλλογισµούς. 
 Οἱ µὲν οὖν τῶν συλλογισµῶν ὑπάρχειν ἢ µὴ ὑπάρχειν 
δεικνύντες εἴρηται πῶς ἔχουσι, καὶ καθ' ἑαυτοὺς οἱ ἐκ τοῦ αὐτοῦ 
σχήµατος καὶ πρὸς ἀλλήλους οἱ ἐκ τῶν ἑτέρων. 
 Ἐπεὶ δ' ἕτερόν ἐστιν ὑπάρχειν τε καὶ ἐξ ἀνάγκης ὑπάρ- 
χειν καὶ ἐνδέχεσθαι ὑπάρχειν (πολλὰ γὰρ ὑπάρχει µέν, οὐ 
µέντοι ἐξ ἀνάγκης· τὰ δ' οὔτ' ἐξ ἀνάγκης οὔθ' ὑπάρχει ὅλως, 
ἐνδέχεται δ' ὑπάρχειν), δῆλον ὅτι καὶ συλλογισµὸς ἑκάστου 
τούτων ἕτερος ἔσται, καὶ οὐχ ὁµοίως ἐχόντων τῶν ὅρων, ἀλλ' 
ὁ µὲν ἐξ ἀναγκαίων, ὁ δ' ἐξ ὑπαρχόντων, ὁ δ' ἐξ ἐνδεχο- 
µένων. 



 Ἐπὶ µὲν οὖν τῶν ἀναγκαίων σχεδὸν ὁµοίως ἔχει καὶ 

ἐπὶ τῶν ὑπαρχόντων· ὡσαύτως γὰρ τιθεµένων τῶν ὅρων ἔν 
τε τῷ ὑπάρχειν καὶ τῷ ἐξ ἀνάγκης ὑπάρχειν ἢ µὴ ὑπάρ- 
χειν ἔσται τε καὶ οὐκ ἔσται συλλογισµός, πλὴν διοίσει τῷ 
προσκεῖσθαι τοῖς ὅροις τὸ ἐξ ἀνάγκης ὑπάρχειν ἢ µὴ ὑπάρ- 
χειν. τό τε γὰρ στερητικὸν ὡσαύτως ἀντιστρέφει, καὶ τὸ ἐν   
ὅλῳ εἶναι καὶ τὸ κατὰ παντὸς ὁµοίως ἀποδώσοµεν. ἐν µὲν 
οὖν τοῖς ἄλλοις τὸν αὐτὸν τρόπον δειχθήσεται διὰ τῆς ἀντι- 
στροφῆς τὸ συµπέρασµα ἀναγκαῖον, ὥσπερ ἐπὶ τοῦ ὑπάρχειν· 
ἐν δὲ τῷ µέσῳ σχήµατι, ὅταν ᾖ τὸ καθόλου καταφατικὸν 
τὸ δ' ἐν µέρει στερητικόν, καὶ πάλιν ἐν τῷ τρίτῳ, ὅταν τὸ 
µὲν καθόλου κατηγορικὸν τὸ δ' ἐν µέρει στερητικόν, οὐχ ὁµοίως 
ἔσται ἡ ἀπόδειξις, ἀλλ' ἀνάγκη ἐκθεµένους ᾧ τινὶ ἑκάτερον 
µὴ ὑπάρχει, κατὰ τούτου ποιεῖν τὸν συλλογισµόν· ἔσται γὰρ 
ἀναγκαῖος ἐπὶ τούτων· εἰ δὲ κατὰ τοῦ ἐκτεθέντος ἐστὶν ἀναγ- 
καῖος, καὶ κατ' ἐκείνου τινός· τὸ γὰρ ἐκτεθὲν ὅπερ ἐκεῖνό τί 
ἐστιν. γίνεται δὲ τῶν συλλογισµῶν ἑκάτερος ἐν τῷ οἰκείῳ 
σχήµατι. 
 Συµβαίνει δέ ποτε καὶ τῆς ἑτέρας προτάσεως ἀναγ- 
καίας οὔσης ἀναγκαῖον γίνεσθαι τὸν συλλογισµόν, πλὴν οὐχ 
ὁποτέρας ἔτυχεν, ἀλλὰ τῆς πρὸς τὸ µεῖζον ἄκρον, οἷον εἰ τὸ 
µὲν Α τῷ Β ἐξ ἀνάγκης εἴληπται ὑπάρχον ἢ µὴ ὑπάρχον, 

τὸ δὲ Β τῷ Γ ὑπάρχον µόνον· οὕτως γὰρ εἰληµµένων τῶν 
 
προτάσεων ἐξ ἀνάγκης τὸ Α τῷ Γ ὑπάρξει ἢ οὐχ ὑπάρξει. 
ἐπεὶ γὰρ παντὶ τῷ Β ἐξ ἀνάγκης ὑπάρχει ἢ οὐχ ὑπάρχει 
τὸ Α, τὸ δὲ Γ τι τῶν Β ἐστί, φανερὸν ὅτι καὶ τῷ Γ ἐξ ἀνάγ- 
κης ἔσται θάτερον τούτων. εἰ δὲ τὸ µὲν Α Β µὴ ἔστιν ἀναγ- 
καῖον, τὸ δὲ Β Γ ἀναγκαῖον, οὐκ ἔσται τὸ συµπέρασµα ἀναγ- 
καῖον. εἰ γὰρ ἔστι, συµβήσεται τὸ Α τινὶ τῷ Β ὑπάρχειν 
ἐξ ἀνάγκης διά τε τοῦ πρώτου καὶ διὰ τοῦ τρίτου σχήµατος. 
τοῦτο δὲ ψεῦδος· ἐνδέχεται γὰρ τοιοῦτον εἶναι τὸ Β ᾧ ἐγχω- 
ρεῖ τὸ Α µηδενὶ ὑπάρχειν. ἔτι καὶ ἐκ τῶν ὅρων φανερὸν ὅτι 
οὐκ ἔσται τὸ συµπέρασµα ἀναγκαῖον, οἷον εἰ τὸ µὲν Α εἴη κί- 
νησις, τὸ δὲ Β ζῷον, ἐφ' ᾧ δὲ τὸ Γ ἄνθρωπος· ζῷον µὲν 
γὰρ ὁ ἄνθρωπος ἐξ ἀνάγκης ἐστί, κινεῖται δὲ τὸ ζῷον οὐκ ἐξ 
ἀνάγκης, οὐδ' ὁ ἄνθρωπος. ὁµοίως δὲ καὶ εἰ στερητικὸν εἴη 
τὸ Α Β· ἡ γὰρ αὐτὴ ἀπόδειξις. ἐπὶ δὲ τῶν ἐν µέρει συλ- 
λογισµῶν, εἰ µὲν τὸ καθόλου ἐστὶν ἀναγκαῖον, καὶ τὸ συµ- 
πέρασµα ἔσται ἀναγκαῖον, εἰ δὲ τὸ κατὰ µέρος, οὐκ ἀναγ- 
καῖον, οὔτε στερητικῆς οὔτε κατηγορικῆς οὔσης τῆς καθόλου προ-   
τάσεως. ἔστω δὴ πρῶτον τὸ καθόλου ἀναγκαῖον, καὶ τὸ µὲν 
Α παντὶ τῷ Β ὑπαρχέτω ἐξ ἀνάγκης, τὸ δὲ Β τινὶ τῷ Γ 

ὑπαρχέτω µόνον· ἀνάγκη δὴ τὸ Α τινὶ τῷ Γ ὑπάρχειν ἐξ 
ἀνάγκης· τὸ γὰρ Γ ὑπὸ τὸ Β ἐστί, τῷ δὲ Β παντὶ 
ὑπῆρχεν ἐξ ἀνάγκης, ὁµοίως δὲ καὶ εἰ στερητικὸς εἴη ὁ συλ- 
λογισµός· ἡ γὰρ αὐτὴ ἔσται ἀπόδειξις. εἰ δὲ τὸ κατὰ µέ- 
ρος ἐστὶν ἀναγκαῖον, οὐκ ἔσται τὸ συµπέρασµα ἀναγκαῖον 
(οὐδὲν γὰρ ἀδύνατον συµπίπτει), καθάπερ οὐδ' ἐν τοῖς καθό- 
λου συλλογισµοῖς. ὁµοίως δὲ κἀπὶ τῶν στερητικῶν. ὅροι κί- 
νησις - ζῷον - λευκόν. 
 Ἐπὶ δὲ τοῦ δευτέρου σχήµατος, εἰ µὲν ἡ στερητικὴ πρό- 
τασίς ἐστιν ἀναγκαία, καὶ τὸ συµπέρασµα ἔσται ἀναγκαῖον, 
εἰ δ' ἡ κατηγορική, οὐκ ἀναγκαῖον. ἔστω γὰρ πρῶτον ἡ στε- 
ρητικὴ ἀναγκαία, καὶ τὸ Α τῷ µὲν Β µηδενὶ ἐνδεχέσθω, τῷ 
δὲ Γ ὑπαρχέτω µόνον. ἐπεὶ οὖν ἀντιστρέφει τὸ στερητικόν, οὐδὲ 
τὸ Β τῷ Α οὐδενὶ ἐνδέχεται· τὸ δὲ Α παντὶ τῷ Γ ὑπάρχει, 
ὥστ' οὐδενὶ τῷ Γ τὸ Β ἐνδέχεται· τὸ γὰρ Γ ὑπὸ τὸ Α ἐστίν. 
ὡσαύτως δὲ καὶ εἰ πρὸς τῷ Γ τεθείη τὸ στερητικόν· εἰ γὰρ τὸ 
Α µηδενὶ τῷ Γ ἐνδέχεται, οὐδὲ τὸ Γ οὐδενὶ τῷ Α ἐγχωρεῖ· 
τὸ δὲ Α παντὶ τῷ Β ὑπάρχει, ὥστ' οὐδενὶ τῷ Β τὸ Γ ἐνδέχε- 
ται· γίνεται γὰρ τὸ πρῶτον σχῆµα πάλιν. οὐκ ἄρα οὐδὲ τὸ Β 
τῷ Γ· ἀντιστρέφει γὰρ ὁµοίως. 
              Εἰ δὲ ἡ κατηγορικὴ πρότα- 

σίς ἐστιν ἀναγκαία, οὐκ ἔσται τὸ συµπέρασµα ἀναγκαῖον. 
ὑπαρχέτω γὰρ τὸ Α παντὶ τῷ Β ἐξ ἀνάγκης, τῷ δὲ Γ µη- 
δενὶ ὑπαρχέτω µόνον. ἀντιστραφέντος οὖν τοῦ στερητικοῦ τὸ πρῶ- 
τον γίνεται σχῆµα· δέδεικται δ' ἐν τῷ πρώτῳ ὅτι µὴ ἀναγ- 
καίας οὔσης τῆς πρὸς τὸ µεῖζον στερητικῆς οὐδὲ τὸ συµπέρασµα 
ἔσται ἀναγκαῖον, ὥστ' οὐδ' ἐπὶ τούτων ἔσται ἐξ ἀνάγκης. ἔτι δ' 
εἰ τὸ συµπέρασµά ἐστιν ἀναγκαῖον, συµβαίνει τὸ Γ τινὶ τῷ 
Α µὴ ὑπάρχειν ἐξ ἀνάγκης. εἰ γὰρ τὸ Β τῷ Γ µηδενὶ 
ὑπάρχει ἐξ ἀνάγκης, οὐδὲ τὸ Γ τῷ Β οὐδενὶ ὑπάρξει ἐξ 
ἀνάγκης. τὸ δέ γε Β τινὶ τῷ Α ἀνάγκη ὑπάρχειν, εἴπερ καὶ 
τὸ Α παντὶ τῷ Β ἐξ ἀνάγκης ὑπῆρχεν. ὥστε τὸ Γ ἀνάγκη 
τινὶ τῷ Α µὴ ὑπάρχειν. ἀλλ' οὐδὲν κωλύει τὸ Α τοιοῦτον λη-   
φθῆναι ᾧ παντὶ τὸ Γ ἐνδέχεται ὑπάρχειν. ἔτι κἂν ὅρους ἐκ- 
θέµενον εἴη δεῖξαι ὅτι τὸ συµπέρασµα οὐκ ἔστιν ἀναγκαῖον 
ἁπλῶς, ἀλλὰ τούτων ὄντων ἀναγκαῖον. οἷον ἔστω τὸ Α ζῷον, 
τὸ δὲ Β ἄνθρωπος, τὸ δὲ Γ λευκόν, καὶ αἱ προτάσεις ὁµοίως 
εἰλήφθωσαν· ἐνδέχεται γὰρ τὸ ζῷον µηδενὶ λευκῷ ὑπάρχειν. 
οὐχ ὑπάρξει δὴ οὐδ' ὁ ἄνθρωπος οὐδενὶ λευκῷ, ἀλλ' οὐκ ἐξ 
ἀνάγκης· ἐνδέχεται γὰρ ἄνθρωπον γενέσθαι λευκόν, οὐ µέντοι 
ἕως ἂν ζῷον µηδενὶ λευκῷ ὑπάρχῃ. ὥστε τούτων µὲν ὄν- 
των ἀναγκαῖον ἔσται τὸ συµπέρασµα, ἁπλῶς δ' οὐκ ἀναγ- 

καῖον. 
 Ὁµοίως δ' ἕξει καὶ ἐπὶ τῶν ἐν µέρει συλλογισµῶν. 
ὅταν µὲν γὰρ ἡ στερητικὴ πρότασις καθόλου τ' ᾖ καὶ ἀναγ- 
καία, καὶ τὸ συµπέρασµα ἔσται ἀναγκαῖον· ὅταν δὲ ἡ κατ- 
ηγορικὴ καθόλου, ἡ δὲ στερητικὴ κατὰ µέρος, οὐκ ἔσται τὸ 
συµπέρασµα ἀναγκαῖον. ἔστω δὴ πρῶτον ἡ στερητικὴ καθ- 
όλου τε καὶ ἀναγκαία, καὶ τὸ Α τῷ µὲν Β µηδενὶ ἐνδεχέ- 
σθω ὑπάρχειν, τῷ δὲ Γ τινὶ ὑπαρχέτω. ἐπεὶ οὖν ἀντιστρέφει 
τὸ στερητικόν, οὐδὲ τὸ Β τῷ Α οὐδενὶ ἐνδέχοιτ' ἂν ὑπάρχειν· 
τὸ δέ γε Α τινὶ τῷ Γ ὑπάρχει, ὥστ' ἐξ ἀνάγκης τινὶ τῷ Γ 
οὐχ ὑπάρξει τὸ Β. πάλιν ἔστω ἡ κατηγορικὴ καθόλου τε καὶ 
ἀναγκαία, καὶ κείσθω πρὸς τῷ Β τὸ κατηγορικόν. εἰ δὴ τὸ 
Α παντὶ τῷ Β ἐξ ἀνάγκης ὑπάρχει, τῷ δὲ Γ τινὶ µὴ ὑπάρ- 
χει, ὅτι µὲν οὐχ ὑπάρξει τὸ Β τινὶ τῷ Γ, φανερόν, ἀλλ' οὐκ 
ἐξ ἀνάγκης· οἱ γὰρ αὐτοὶ ὅροι ἔσονται πρὸς τὴν ἀπόδειξιν 
οἵπερ ἐπὶ τῶν καθόλου συλλογισµῶν. ἀλλ' οὐδ' εἰ τὸ στερητι- 
κὸν ἀναγκαῖόν ἐστιν ἐν µέρει ληφθέν, οὐκ ἔσται τὸ συµπέρασµα 
ἀναγκαῖον· διὰ γὰρ τῶν αὐτῶν ὅρων ἡ ἀπόδειξις. 
 Ἐν δὲ τῷ τελευταίῳ σχήµατι καθόλου µὲν ὄντων τῶν 
ὅρων πρὸς τὸ µέσον καὶ κατηγορικῶν ἀµφοτέρων τῶν προ- 
τάσεων, ἐὰν ὁποτερονοῦν ᾖ ἀναγκαῖον, καὶ τὸ συµπέρασµα 

ἔσται ἀναγκαῖον. ἐὰν δὲ τὸ µὲν ᾖ στερητικὸν τὸ δὲ κατηγορι- 
κόν, ὅταν µὲν τὸ στερητικὸν ἀναγκαῖον ᾖ, καὶ τὸ συµπέρα- 
σµα ἔσται ἀναγκαῖον, ὅταν δὲ τὸ κατηγορικόν, οὐκ ἔσται ἀναγ- 
καῖον. ἔστωσαν γὰρ ἀµφότεραι κατηγορικαὶ πρῶτον αἱ προ- 
τάσεις, καὶ τὸ Α καὶ τὸ Β παντὶ τῷ Γ ὑπαρχέτω, ἀναγ-   
καῖον δ' ἔστω τὸ Α Γ. ἐπεὶ οὖν τὸ Β παντὶ τῷ Γ ὑπάρχει, 
καὶ τὸ Γ τινὶ τῷ Β ὑπάρξει διὰ τὸ ἀντιστρέφειν τὸ καθόλου 
τῷ κατὰ µέρος, ὥστ' εἰ παντὶ τῷ Γ τὸ Α ἐξ ἀνάγκης ὑπάρ- 
χει καὶ τὸ Γ τῷ Β τινί, καὶ τῷ Β τινὶ ἀναγκαῖον ὑπάρχειν 
τὸ Α· τὸ γὰρ Β ὑπὸ τὸ Γ ἐστίν. γίγνεται οὖν τὸ πρῶτον σχῆµα. 
ὁµοίως δὲ δειχθήσεται καὶ εἰ τὸ Β Γ ἐστὶν ἀναγκαῖον· ἀντι- 
στρέφει γὰρ τὸ Γ τῷ Α τινί, ὥστ' εἰ παντὶ τῷ Γ τὸ Β ἐξ 
ἀνάγκης ὑπάρχει, καὶ τῷ Α τινὶ ὑπάρξει ἐξ ἀνάγκης. 
                        Πά- 
λιν ἔστω τὸ µὲν Α Γ στερητικόν, τὸ δὲ Β Γ καταφατικόν, 
ἀναγκαῖον δὲ τὸ στερητικόν. ἐπεὶ οὖν ἀντιστρέφει τινὶ τῷ Β τὸ Γ, 
τὸ δὲ Α οὐδενὶ τῷ Γ ἐξ ἀνάγκης, οὐδὲ τῷ Β τινὶ ὑπάρξει ἐξ ἀνάγ- 
κης τὸ Α· τὸ γὰρ Β ὑπὸ τὸ Γ ἐστίν. εἰ δὲ τὸ κατηγορικὸν ἀναγ- 
καῖον, οὐκ ἔσται τὸ συµπέρασµα ἀναγκαῖον. ἔστω γὰρ τὸ Β Γ 
κατηγορικὸν καὶ ἀναγκαῖον, τὸ δὲ Α Γ στερητικὸν καὶ µὴ ἀναγ- 
καῖον. ἐπεὶ οὖν ἀντιστρέφει τὸ καταφατικόν, ὑπάρξει καὶ τὸ 

Γ τινὶ τῷ Β ἐξ ἀνάγκης, ὥστ' εἰ τὸ µὲν Α µηδενὶ τῷ Γ τὸ 
δὲ Γ τινὶ τῷ Β, τὸ Α τινὶ τῷ Β οὐχ ὑπάρξει· ἀλλ' οὐκ ἐξ 
ἀνάγκης· δέδεικται γὰρ ἐν τῷ πρώτῳ σχήµατι ὅτι τῆς στε- 
ρητικῆς προτάσεως µὴ ἀναγκαίας οὔσης οὐδὲ τὸ συµπέρασµα 
ἔσται ἀναγκαῖον. ἔτι κἂν διὰ τῶν ὅρων εἴη φανερόν. ἔστω γὰρ 
τὸ µὲν Α ἀγαθόν, τὸ δ' ἐφ' ᾧ Β ζῷον, τὸ δὲ Γ ἵππος. τὸ 
µὲν οὖν ἀγαθὸν ἐνδέχεται µηδενὶ ἵππῳ ὑπάρχειν, τὸ δὲ ζῷον 
ἀνάγκη παντὶ ὑπάρχειν· ἀλλ' οὐκ ἀνάγκη ζῷόν τι µὴ εἶναι 
ἀγαθόν, εἴπερ ἐνδέχεται πᾶν εἶναι ἀγαθόν. ἢ εἰ µὴ τοῦτο δυ- 
νατόν, ἀλλὰ τὸ ἐγρηγορέναι ἢ τὸ καθεύδειν ὅρον θετέον· ἅπαν 
γὰρ ζῷον δεκτικὸν τούτων. 
 Εἰ µὲν οὖν οἱ ὅροι καθόλου πρὸς τὸ µέσον εἰσίν, εἴρηται 
πότε ἔσται τὸ συµπέρασµα ἀναγκαῖον· εἰ δ' ὁ µὲν καθόλου 
 
ὁ δ' ἐν µέρει, κατηγορικῶν µὲν ὄντων ἀµφοτέρων, ὅταν τὸ 
καθόλου γένηται ἀναγκαῖον, καὶ τὸ συµπέρασµα ἔσται ἀναγ- 
καῖον. ἀπόδειξις δ' ἡ αὐτὴ ἣ καὶ πρότερον· ἀντιστρέφει γὰρ 
καὶ τὸ ἐν µέρει κατηγορικόν. εἰ οὖν ἀνάγκη τὸ Β παντὶ τῷ   
Γ ὑπάρχειν, τὸ δὲ Α ὑπὸ τὸ Γ ἐστίν, ἀνάγκη τὸ Β τινὶ τῷ 
Α ὑπάρχειν. εἰ δὲ τὸ Β τῷ Α τινί, καὶ τὸ Α τῷ Β τινὶ 
ὑπάρχειν ἀναγκαῖον· ἀντιστρέφει γάρ. ὁµοίως δὲ καὶ εἰ τὸ Α 

Γ εἴη ἀναγκαῖον καθόλου ὄν· τὸ γὰρ Β ὑπὸ τὸ Γ ἐστίν. εἰ δὲ 
τὸ ἐν µέρει ἐστὶν ἀναγκαῖον, οὐκ ἔσται τὸ συµπέρασµα ἀναγ- 
καῖον. ἔστω γὰρ τὸ Β Γ ἐν µέρει τε καὶ ἀναγκαῖον, τὸ δὲ Α 
παντὶ τῷ Γ ὑπαρχέτω, µὴ µέντοι ἐξ ἀνάγκης. ἀντιστρα- 
φέντος οὖν τοῦ Β Γ τὸ πρῶτον γίγνεται σχῆµα, καὶ ἡ µὲν κα- 
θόλου πρότασις οὐκ ἀναγκαία, ἡ δ' ἐν µέρει ἀναγκαία. ὅτε 
δ' οὕτως ἔχοιεν αἱ προτάσεις, οὐκ ἦν τὸ συµπέρασµα ἀναγ- 
καῖον, ὥστ' οὐδ' ἐπὶ τούτων. ἔτι δὲ καὶ ἐκ τῶν ὅρων φανερόν. 
ἔστω γὰρ τὸ µὲν Α ἐγρήγορσις, τὸ δὲ Β δίπουν, ἐφ' ᾧ δὲ τὸ Γ 
ζῷον. τὸ µὲν οὖν Β τινὶ τῷ Γ ἀνάγκη ὑπάρχειν, τὸ δὲ Α τῷ 
Γ ἐνδέχεται, καὶ τὸ Α τῷ Β οὐκ ἀναγκαῖον· οὐ γὰρ ἀνάγκη 
δίπουν τι καθεύδειν ἢ ἐγρηγορέναι. ὁµοίως δὲ καὶ διὰ τῶν 
αὐτῶν ὅρων δειχθήσεται καὶ εἰ τὸ Α Γ εἴη ἐν µέρει τε καὶ 
ἀναγκαῖον. 
     Εἰ δ' ὁ µὲν κατηγορικὸς ὁ δὲ στερητικὸς τῶν ὅρων, 
ὅταν µὲν ᾖ τὸ καθόλου στερητικόν τε καὶ ἀναγκαῖον, καὶ τὸ 
συµπέρασµα ἔσται ἀναγκαῖον· εἰ γὰρ τὸ Α τῷ Γ µηδενὶ ἐν- 
δέχεται, τὸ δὲ Β τινὶ τῷ Γ ὑπάρχει, τὸ Α τινὶ τῷ Β ἀνάγκη 
µὴ ὑπάρχειν. ὅταν δὲ τὸ καταφατικὸν ἀναγκαῖον τεθῇ, ἢ 
καθόλου ὂν ἢ ἐν µέρει, ἢ τὸ στερητικὸν κατὰ µέρος, οὐκ ἔσται 
τὸ συµπέρασµα ἀναγκαῖον. τὰ µὲν γὰρ ἄλλα ταὐτὰ ἃ καὶ 

ἐπὶ τῶν πρότερον ἐροῦµεν, ὅροι δ' ὅταν µὲν ᾖ καθόλου τὸ κα- 
τηγορικὸν ἀναγκαῖον, ἐγρήγορσις - ζῷον - ἄνθρωπος, µέσον ἄν- 
θρωπος, ὅταν δ' ἐν µέρει τὸ κατηγορικὸν ἀναγκαῖον, ἐγρήγορ- 
σις - ζῷον - λευκόν· ζῷον µὲν γὰρ ἀνάγκη τινὶ λευκῷ ὑπάρ- 
χειν, ἐγρήγορσις δ' ἐνδέχεται µηδενί, καὶ οὐκ ἀνάγκη τινὶ 
ζῴῳ µὴ ὑπάρχειν ἐγρήγορσιν. ὅταν δὲ τὸ στερητικὸν ἐν µέ- 
ρει ὂν ἀναγκαῖον ᾖ, δίπουν - κινούµενον - ζῷον, µέσον ζῷον. 
 Φανερὸν οὖν ὅτι τοῦ µὲν ὑπάρχειν οὐκ ἔστι συλλογισµός, 
ἐὰν µὴ ἀµφότεραι ὦσιν αἱ προτάσεις ἐν τῷ ὑπάρχειν, τοῦ 
δ' ἀναγκαίου ἔστι καὶ τῆς ἑτέρας µόνον ἀναγκαίας οὔσης. ἐν   
ἀµφοτέροις δέ, καὶ καταφατικῶν καὶ στερητικῶν ὄντων τῶν 
συλλογισµῶν, ἀνάγκη τὴν ἑτέραν πρότασιν ὁµοίαν εἶναι τῷ 
συµπεράσµατι. λέγω δὲ τὸ ὁµοίαν, εἰ µὲν ὑπάρχον, ὑπάρ- 
χουσαν, εἰ δ' ἀναγκαῖον, ἀναγκαίαν. ὥστε καὶ τοῦτο δῆλον, 
ὅτι οὐκ ἔσται τὸ συµπέρασµα οὔτ' ἀναγκαῖον οὔθ' ὑπάρχον εἶναι 
µὴ ληφθείσης ἀναγκαίας ἢ ὑπαρχούσης προτάσεως. 
 Περὶ µὲν οὖν τοῦ ἀναγκαίου, πῶς γίγνεται καὶ τίνα διαφο- 
ρὰν ἔχει πρὸς τὸ ὑπάρχον, εἴρηται σχεδὸν ἱκανῶς· περὶ δὲ 
τοῦ ἐνδεχοµένου µετὰ ταῦτα λέγωµεν πότε καὶ πῶς καὶ διὰ 
τίνων ἔσται συλλογισµός. λέγω δ' ἐνδέχεσθαι καὶ τὸ ἐνδεχό- 
µενον, οὗ µὴ ὄντος ἀναγκαίου, τεθέντος δ' ὑπάρχειν, οὐδὲν ἔσται 

διὰ τοῦτ' ἀδύνατον· τὸ γὰρ ἀναγκαῖον ὁµωνύµως ἐνδέχεσθαι 
λέγοµεν. [ὅτι δὲ τοῦτ' ἔστι τὸ ἐνδεχόµενον, φανερὸν ἔκ τε τῶν 
ἀποφάσεων καὶ τῶν καταφάσεων τῶν ἀντικειµένων· τὸ γὰρ 
οὐκ ἐνδέχεται ὑπάρχειν καὶ ἀδύνατον ὑπάρχειν καὶ ἀνάγκη 
µὴ ὑπάρχειν ἤτοι ταὐτά ἐστιν ἢ ἀκολουθεῖ ἀλλήλοις, ὥστε 
καὶ τὰ ἀντικείµενα, τὸ ἐνδέχεται ὑπάρχειν καὶ οὐκ 
ἀδύνατον ὑπάρχειν καὶ οὐκ ἀνάγκη µὴ ὑπάρχειν, ἤτοι 
ταὐτὰ ἔσται ἢ ἀκολουθοῦντα ἀλλήλοις· κατὰ παντὸς γὰρ ἡ 
φάσις ἢ ἡ ἀπόφασις. ἔσται ἄρα τὸ ἐνδεχόµενον οὐκ 
ἀναγκαῖον καὶ τὸ µὴ ἀναγκαῖον ἐνδεχόµενον.] συµβαίνει 
δὲ πάσας τὰς κατὰ τὸ ἐνδέχεσθαι προτάσεις ἀντιστρέφειν 
ἀλλήλαις. λέγω δὲ οὐ τὰς καταφατικὰς ταῖς ἀποφατικαῖς, 
ἀλλ' ὅσαι καταφατικὸν ἔχουσι τὸ σχῆµα κατὰ τὴν ἀντίθεσιν, 
οἷον τὸ ἐνδέχεσθαι ὑπάρχειν τῷ ἐνδέχεσθαι µὴ ὑπάρχειν, καὶ 
τὸ παντὶ ἐνδέχεσθαι τῷ ἐνδέχεσθαι µηδενὶ καὶ µὴ παντί, καὶ 
τὸ τινὶ τῷ µὴ τινί. τὸν αὐτὸν δὲ τρόπον καὶ ἐπὶ τῶν ἄλλων. 
ἐπεὶ γὰρ τὸ ἐνδεχόµενον οὐκ ἔστιν ἀναγκαῖον, τὸ δὲ µὴ ἀναγ- 
καῖον ἐγχωρεῖ µὴ ὑπάρχειν, φανερὸν ὅτι, εἰ ἐνδέχεται τὸ 
Α τῷ Β ὑπάρχειν, ἐνδέχεται καὶ µὴ ὑπάρχειν· καὶ εἰ 
παντὶ ἐνδέχεται ὑπάρχειν, καὶ παντὶ ἐνδέχεται µὴ ὑπάρ- 
χειν. ὁµοίως δὲ κἀπὶ τῶν ἐν µέρει καταφάσεων· ἡ γὰρ αὐτὴ 

ἀπόδειξις. εἰσὶ δ' αἱ τοιαῦται προτάσεις κατηγορικαὶ καὶ 



οὐ στερητικαί· τὸ γὰρ ἐνδέχεσθαι τῷ εἶναι ὁµοίως τάττεται, 
καθάπερ ἐλέχθη πρότερον.   
 ∆ιωρισµένων δὲ τούτων πάλιν λέγωµεν ὅτι τὸ ἐνδέχε- 
σθαι κατὰ δύο λέγεται τρόπους, ἕνα µὲν τὸ ὡς ἐπὶ τὸ 
πολὺ γίνεσθαι καὶ διαλείπειν τὸ ἀναγκαῖον, οἷον τὸ πολιοῦ- 
σθαι ἄνθρωπον ἢ τὸ αὐξάνεσθαι ἢ φθίνειν, ἢ ὅλως τὸ πεφυ- 
κὸς ὑπάρχειν (τοῦτο γὰρ οὐ συνεχὲς µὲν ἔχει τὸ ἀναγκαῖον 
διὰ τὸ µὴ ἀεὶ εἶναι ἄνθρωπον, ὄντος µέντοι ἀνθρώπου ἢ ἐξ 
ἀνάγκης ἢ ὡς ἐπὶ τὸ πολύ ἐστιν), ἄλλον δὲ τὸ ἀόριστον, ὃ καὶ 
οὕτως καὶ µὴ οὕτως δυνατόν, οἷον τὸ βαδίζειν ζῷον ἢ 
βαδίζοντος γενέσθαι σεισµόν, ἢ ὅλως τὸ ἀπὸ τύχης γινό- 
µενον· οὐδὲν γὰρ µᾶλλον οὕτως πέφυκεν ἢ ἐναντίως. ἀντιστρέ- 
φει µὲν οὖν καὶ κατὰ τὰς ἀντικειµένας προτάσεις ἑκάτερον 
τῶν ἐνδεχοµένων, οὐ µὴν τὸν αὐτόν γε τρόπον, ἀλλὰ τὸ µὲν 
πεφυκὸς εἶναι τῷ µὴ ἐξ ἀνάγκης ὑπάρχειν (οὕτω γὰρ ἐνδέ- 
χεται µὴ πολιοῦσθαι ἄνθρωπον), τὸ δ' ἀόριστον τῷ µηδὲν µᾶλ- 
λον οὕτως ἢ ἐκείνως. ἐπιστήµη δὲ καὶ συλλογισµὸς ἀποδεικτι- 
κὸς τῶν µὲν ἀορίστων οὐκ ἔστι διὰ τὸ ἄτακτον εἶναι τὸ µέσον, 
τῶν δὲ πεφυκότων ἔστι, καὶ σχεδὸν οἱ λόγοι καὶ αἱ σκέψεις 
γίνονται περὶ τῶν οὕτως ἐνδεχοµένων· ἐκείνων δ' ἐγχωρεῖ µὲν 

γενέσθαι συλλογισµόν, οὐ µὴν εἴωθέ γε ζητεῖσθαι. 
 Ταῦτα µὲν οὖν διορισθήσεται µᾶλλον ἐν τοῖς ἑποµένοις· 
νῦν δὲ λέγωµεν πότε καὶ πῶς καὶ τίς ἔσται συλλογισµὸς ἐκ τῶν 
ἐνδεχοµένων προτάσεων. ἐπεὶ δὲ τὸ ἐνδέχεσθαι τόδε τῷδε 
ὑπάρχειν διχῶς ἔστιν ἐκλαβεῖν· ἢ γὰρ ᾧ ὑπάρχει τόδε ἢ ᾧ 
ἐνδέχεται αὐτὸ ὑπάρχειν - τὸ γάρ, καθ' οὗ τὸ Β, τὸ Α ἐν- 
δέχεσθαι τούτων σηµαίνει θάτερον, ἢ καθ' οὗ λέγεται τὸ Β 
ἢ καθ' οὗ ἐνδέχεται λέγεσθαι· τὸ δέ, καθ' οὗ τὸ Β, τὸ Α 
ἐνδέχεσθαι ἢ παντὶ τῷ Β τὸ Α ἐγχωρεῖν οὐδὲν διαφέρει -   
φανερὸν ὅτι διχῶς ἂν λέγοιτο τὸ Α τῷ Β παντὶ ἐνδέχεσθαι 
ὑπάρχειν. πρῶτον οὖν εἴπωµεν, εἰ καθ' οὗ τὸ Γ τὸ Β ἐνδέ- 
χεται, καὶ καθ' οὗ τὸ Β τὸ Α, τίς ἔσται καὶ ποῖος συλλο- 
γισµός· οὕτω γὰρ αἱ προτάσεις ἀµφότεραι λαµβάνονται 
κατὰ τὸ ἐνδέχεσθαι, ὅταν δὲ καθ' οὗ τὸ Β ὑπάρχει τὸ Α 
ἐνδέχηται, ἡ µὲν ὑπάρχουσα ἡ δ' ἐνδεχοµένη. ὥστ' ἀπὸ 
τῶν ὁµοιοσχηµόνων ἀρκτέον, καθάπερ καὶ ἐν τοῖς ἄλλοις.   
 Ὅταν οὖν τὸ Α παντὶ τῷ Β ἐνδέχηται καὶ τὸ Β παντὶ 
τῷ Γ, συλλογισµὸς ἔσται τέλειος ὅτι τὸ Α παντὶ τῷ Γ ἐν- 
δέχεται ὑπάρχειν. τοῦτο δὲ φανερὸν ἐκ τοῦ ὁρισµοῦ· τὸ γὰρ 
ἐνδέχεσθαι παντὶ ὑπάρχειν οὕτως ἐλέγοµεν. ὁµοίως δὲ καὶ 
εἰ τὸ µὲν Α ἐνδέχεται µηδενὶ τῷ Β, τὸ δὲ Β παντὶ τῷ Γ, 
 
Bekker page 33a, line 3 
 
ὅτι τὸ Α ἐνδέχεται µηδενὶ τῷ Γ· τὸ γὰρ καθ' οὗ τὸ Β ἐνδέ- 
χεται, τὸ Α µὴ ἐνδέχεσθαι, τοῦτ' ἦν τὸ µηδὲν ἀπολείπειν 



τῶν ὑπὸ τὸ Β ἐνδεχοµένων. ὅταν δὲ τὸ Α παντὶ τῷ Β ἐν- 
δέχηται, τὸ δὲ Β ἐνδέχηται µηδενὶ τῷ Γ, διὰ µὲν τῶν εἰ- 
 
ληµµένων προτάσεων οὐδεὶς γίνεται συλλογισµός, ἀντιστρα- 
φείσης δὲ τῆς Β Γ κατὰ τὸ ἐνδέχεσθαι γίνεται ὁ αὐτὸς 
ὅσπερ πρότερον. ἐπεὶ γὰρ ἐνδέχεται τὸ Β µηδενὶ τῷ Γ ὑπάρ- 
χειν, ἐνδέχεται καὶ παντὶ ὑπάρχειν· τοῦτο δ' εἴρηται πρότε- 
ρον. ὥστ' εἰ τὸ µὲν Β παντὶ τῷ Γ, τὸ δ' Α παντὶ τῷ Β, 
πάλιν ὁ αὐτὸς γίνεται συλλογισµός. ὁµοίως δὲ καὶ εἰ πρὸς 
ἀµφοτέρας τὰς προτάσεις ἡ ἀπόφασις τεθείη µετὰ τοῦ ἐνδέ- 
χεσθαι. λέγω δ' οἷον εἰ τὸ Α ἐνδέχεται µηδενὶ τῷ Β καὶ 
τὸ Β µηδενὶ τῷ Γ· διὰ µὲν γὰρ τῶν εἰληµµένων προτάσεων 
οὐδεὶς γίνεται συλλογισµός, ἀντιστρεφοµένων δὲ πάλιν ὁ αὐ- 
τὸς ἔσται ὅσπερ καὶ πρότερον. φανερὸν οὖν ὅτι τῆς ἀποφάσεως 
τιθεµένης πρὸς τὸ ἔλαττον ἄκρον ἢ πρὸς ἀµφοτέρας τὰς 
προτάσεις ἢ οὐ γίνεται συλλογισµὸς ἢ γίνεται µὲν ἀλλ' 
οὐ τέλειος· ἐκ γὰρ τῆς ἀντιστροφῆς περαίνεται τὸ ἀναγκαῖον. 
 Ἐὰν δ' ἡ µὲν καθόλου τῶν προτάσεων ἡ δ' ἐν µέρει ληφθῇ, 
πρὸς µὲν τὸ µεῖζον ἄκρον κειµένης τῆς καθόλου συλλογισµὸς 
 
Bekker page 33a, line 23 
 
ἔσται [τέλειος]. εἰ γὰρ τὸ Α παντὶ τῷ Β ἐνδέχεται, τὸ δὲ Β 
τινὶ τῷ Γ, τὸ Α τινὶ τῷ Γ ἐνδέχεται. τοῦτο δὲ φανερὸν ἐκ τοῦ 
ὁρισµοῦ τοῦ ἐνδέχεσθαι. πάλιν εἰ τὸ Α ἐνδέχεται µηδενὶ τῷ Β, 
τὸ δὲ Β τινὶ τῷ Γ ἐνδέχεται ὑπάρχειν, ἀνάγκη τὸ Α ἐνδέχε- 
σθαί τινι τῶν Γ µὴ ὑπάρχειν. ἀπόδειξις δ' ἡ αὐτή. ἐὰν δὲ στε- 
ρητικὴ ληφθῇ ἡ ἐν µέρει πρότασις, ἡ δὲ καθόλου καταφατική, 
τῇ δὲ θέσει ὁµοίως ἔχωσιν (οἷον τὸ µὲν Α παντὶ τῷ Β ἐνδέ- 
χεται, τὸ δὲ Β τινὶ τῷ Γ ἐνδέχεται µὴ ὑπάρχειν), διὰ µὲν   
τῶν εἰληµµένων προτάσεων οὐ γίνεται φανερὸς συλλογισµός, 
ἀντιστραφείσης δὲ τῆς ἐν µέρει καὶ τεθέντος τοῦ Β τινὶ τῷ Γ 
ἐνδέχεσθαι ὑπάρχειν τὸ αὐτὸ ἔσται συµπέρασµα ὃ καὶ πρό- 
τερον, καθάπερ ἐν τοῖς ἐξ ἀρχῆς. 
               Ἐὰν δ' ἡ πρὸς τὸ µεῖζον 
ἄκρον ἐν µέρει ληφθῇ, ἡ δὲ πρὸς τὸ ἔλαττον καθόλου, ἐάν 
τ' ἀµφότεραι καταφατικαὶ τεθῶσιν ἐάν τε στερητικαὶ ἐάν τε 
µὴ ὁµοιοσχήµονες, ἐάν τ' ἀµφότεραι ἀδιόριστοι ἢ κατὰ µέ- 
ρος, οὐδαµῶς ἔσται συλλογισµός· οὐδὲν γὰρ κωλύει τὸ Β 
ὑπερτείνειν τοῦ Α καὶ µὴ κατηγορεῖσθαι ἐπ' ἴσων· ᾧ δ' ὑπερ- 
τείνει τὸ Β τοῦ Α, εἰλήφθω τὸ Γ· τούτῳ γὰρ οὔτε παντὶ 
οὔτε µηδενὶ οὔτε τινὶ οὔτε µή τινι ἐνδέχεται τὸ Α ὑπάρχειν, εἴ- 
περ ἀντιστρέφουσιν αἱ κατὰ τὸ ἐνδέχεσθαι προτάσεις καὶ τὸ 
 
Bekker page 33b, line 3 
 
Β πλείοσιν ἐνδέχεται ἢ τὸ Α ὑπάρχειν. ἔτι δὲ καὶ ἐκ τῶν 
ὅρων φανερόν· οὕτω γὰρ ἐχουσῶν τῶν προτάσεων τὸ πρῶτον 
τῷ ἐσχάτῳ καὶ οὐδενὶ ἐνδέχεται καὶ παντὶ ὑπάρχειν ἀναγ- 



καῖον. ὅροι δὲ κοινοὶ πάντων τοῦ µὲν ὑπάρχειν ἐξ ἀνάγκης 
ζῷον - λευκόν - ἄνθρωπος, τοῦ δὲ µὴ ἐνδέχεσθαι ζῷον - λευκόν -   
ἱµάτιον. φανερὸν οὖν τοῦτον τὸν τρόπον ἐχόντων τῶν ὅρων ὅτι 
οὐδεὶς γίνεται συλλογισµός. ἢ γὰρ τοῦ ὑπάρχειν ἢ τοῦ ἐξ 
ἀνάγκης ἢ τοῦ ἐνδέχεσθαι πᾶς ἐστὶ συλλογισµός. τοῦ µὲν 
οὖν ὑπάρχειν καὶ τοῦ ἀναγκαίου φανερὸν ὅτι οὐκ ἔστιν· ὁ µὲν 
γὰρ καταφατικὸς ἀναιρεῖται τῷ στερητικῷ, ὁ δὲ στερητικὸς 
τῷ καταφατικῷ. λείπεται δὴ τοῦ ἐνδέχεσθαι εἶναι· τοῦτο δ' 
ἀδύνατον· δέδεικται γὰρ ὅτι οὕτως ἐχόντων τῶν ὅρων καὶ 
παντὶ τῷ ἐσχάτῳ τὸ πρῶτον ἀνάγκη καὶ οὐδενὶ ἐνδέχεται 
ὑπάρχειν. ὥστ' οὐκ ἂν εἴη τοῦ ἐνδέχεσθαι συλλογισµός· τὸ 
γὰρ ἀναγκαῖον οὐκ ἦν ἐνδεχόµενον. 
 Φανερὸν δὲ ὅτι καθόλου τῶν ὅρων ὄντων ἐν ταῖς ἐνδε- 
χοµέναις προτάσεσιν ἀεὶ γίνεται συλλογισµὸς ἐν τῷ πρώ- 
τῳ σχήµατι, καὶ κατηγορικῶν καὶ στερητικῶν ὄντων, 
πλὴν κατηγορικῶν µὲν τέλειος, στερητικῶν δὲ ἀτελής. δεῖ 
δὲ τὸ ἐνδέχεσθαι λαµβάνειν µὴ ἐν τοῖς ἀναγκαίοις, ἀλ- 
λὰ κατὰ τὸν εἰρηµένον διορισµόν. ἐνίοτε δὲ λανθάνει τὸ 

τοιοῦτον. 
 Ἐὰν δ' ἡ µὲν ὑπάρχειν ἡ δ' ἐνδέχεσθαι λαµβάνηται 
τῶν προτάσεων, ὅταν µὲν ἡ πρὸς τὸ µεῖζον ἄκρον ἐνδέχεσθαι   
σηµαίνῃ, τέλειοί τ' ἔσονται πάντες οἱ συλλογισµοὶ καὶ τοῦ 
ἐνδέχεσθαι κατὰ τὸν εἰρηµένον διορισµόν, ὅταν δ' ἡ πρὸς τὸ 
ἔλαττον, ἀτελεῖς τε πάντες, καὶ οἱ στερητικοὶ τῶν συλλογι- 
σµῶν οὐ τοῦ κατὰ τὸν διορισµὸν ἐνδεχοµένου, ἀλλὰ τοῦ µηδενὶ 
ἢ µὴ παντὶ ἐξ ἀνάγκης ὑπάρχειν· εἰ γὰρ µηδενὶ ἢ µὴ 
παντὶ ἐξ ἀνάγκης, ἐνδέχεσθαί φαµεν καὶ µηδενὶ καὶ µὴ 
παντὶ ὑπάρχειν. ἐνδεχέσθω γὰρ τὸ Α παντὶ τῷ Β, τὸ δὲ 
Β παντὶ τῷ Γ κείσθω ὑπάρχειν. ἐπεὶ οὖν ὑπὸ τὸ Β ἐστὶ τὸ 
Γ, τῷ δὲ Β παντὶ ἐνδέχεται τὸ Α, φανερὸν ὅτι καὶ τῷ Γ 
παντὶ ἐνδέχεται. γίνεται δὴ τέλειος συλλογισµός· ὁµοίως δὲ 
καὶ στερητικῆς οὔσης τῆς Α Β προτάσεως, τῆς δὲ Β Γ κατα- 
φατικῆς, καὶ τῆς µὲν ἐνδέχεσθαι τῆς δ' ὑπάρχειν λαµβα- 
νοµένης, τέλειος ἔσται συλλογισµὸς ὅτι τὸ Α ἐνδέχεται µηδενὶ τῷ 
Γ ὑπάρχειν. 
 Ὅτι µὲν οὖν τοῦ ὑπάρχειν τιθεµένου πρὸς τὸ ἔλαττον ἄκρον 
τέλειοι γίγνονται συλλογισµοί, φανερόν· ὅτι δ' ἐναντίως ἔχον- 
τος ἔσονται συλλογισµοί, διὰ τοῦ ἀδυνάτου δεικτέον. ἅµα 
δ' ἔσται δῆλον καὶ ὅτι ἀτελεῖς· ἡ γὰρ δεῖξις οὐκ ἐκ τῶν εἰ- 

ληµµένων προτάσεων. πρῶτον δὲ λεκτέον ὅτι εἰ τοῦ Α ὄντος 
ἀνάγκη τὸ Β εἶναι, καὶ δυνατοῦ ὄντος τοῦ Α δυνατὸν ἔσται 
καὶ τὸ Β ἐξ ἀνάγκης. ἔστω γὰρ οὕτως ἐχόντων τὸ µὲν ἐφ' ᾧ τὸ 
Α δυνατόν, τὸ δ' ἐφ' ᾧ τὸ Β ἀδύνατον. εἰ οὖν τὸ µὲν δυνα- 



τόν, ὅτε δυνατὸν εἶναι, γένοιτ' ἄν, τὸ δ' ἀδύνατον, ὅτ' ἀδύ- 
νατον, οὐκ ἂν γένοιτο, ἅµα δ' εἴη τὸ Α δυνατὸν καὶ τὸ Β 
ἀδύνατον, ἐνδέχοιτ' ἂν τὸ Α γενέσθαι ἄνευ τοῦ Β, εἰ δὲ γενέ- 
σθαι, καὶ εἶναι· τὸ γὰρ γεγονός, ὅτε γέγονεν, ἔστιν. δεῖ δὲ 
λαµβάνειν µὴ µόνον ἐν τῇ γενέσει τὸ ἀδύνατον καὶ δυνατόν, 
ἀλλὰ καὶ ἐν τῷ ἀληθεύεσθαι καὶ ἐν τῷ ὑπάρχειν, καὶ ὁσα- 
χῶς ἄλλως λέγεται τὸ δυνατόν· ἐν ἅπασι γὰρ ὁµοίως ἕξει. 
ἔτι τὸ ὄντος τοῦ Α τὸ Β εἶναι, οὐχ ὡς ἑνός τινος ὄντος τοῦ Α τὸ 
Β ἔσται δεῖ ὑπολαβεῖν· οὐ γὰρ ἔστιν οὐδὲν ἐξ ἀνάγκης ἑνός 
τινος ὄντος, ἀλλὰ δυοῖν ἐλαχίστοιν, οἷον ὅταν αἱ προτάσεις 
οὕτως ἔχωσιν ὡς ἐλέχθη κατὰ τὸν συλλογισµόν. εἰ γὰρ τὸ   
Γ κατὰ τοῦ ∆, τὸ δὲ ∆ κατὰ τοῦ Ζ, καὶ τὸ Γ κατὰ τοῦ Ζ 
ἐξ ἀνάγκης· καὶ εἰ δυνατὸν ἑκάτερον, καὶ τὸ συµπέρασµα 
δυνατόν. ὥσπερ οὖν εἴ τις θείη τὸ µὲν Α τὰς προτάσεις, τὸ δὲ 
Β τὸ συµπέρασµα, συµβαίνοι ἂν οὐ µόνον ἀναγκαίου τοῦ Α 
ὄντος ἅµα καὶ τὸ Β εἶναι ἀναγκαῖον, ἀλλὰ καὶ δυνατοῦ δυνατόν. 
 Τούτου δὲ δειχθέντος, φανερὸν ὅτι ψεύδους ὑποτεθέν- 

τος καὶ µὴ ἀδυνάτου καὶ τὸ συµβαῖνον διὰ τὴν ὑπόθεσιν 
ψεῦδος ἔσται καὶ οὐκ ἀδύνατον. οἷον εἰ τὸ Α ψεῦδος µέν ἐστι 
µὴ µέντοι ἀδύνατον, ὄντος δὲ τοῦ Α τὸ Β ἔστι, καὶ τὸ Β ἔσται 
ψεῦδος µὲν οὐ µέντοι ἀδύνατον. ἐπεὶ γὰρ δέδεικται ὅτι εἰ 
τοῦ Α ὄντος τὸ Β ἔστι, καὶ δυνατοῦ ὄντος τοῦ Α ἔσται τὸ Β δυ- 
νατόν, ὑπόκειται δὲ τὸ Α δυνατὸν εἶναι, καὶ τὸ Β ἔσται δυ- 
νατόν· εἰ γὰρ ἀδύνατον, ἅµα δυνατὸν ἔσται τὸ αὐτὸ καὶ 
ἀδύνατον. 
 ∆ιωρισµένων δὴ τούτων ὑπαρχέτω τὸ Α παντὶ τῷ Β, 
τὸ δὲ Β παντὶ τῷ Γ ἐνδεχέσθω· ἀνάγκη οὖν τὸ Α παντὶ τῷ 
Γ ἐνδέχεσθαι ὑπάρχειν. µὴ γὰρ ἐνδεχέσθω, τὸ δὲ Β παντὶ 
τῷ Γ κείσθω ὡς ὑπάρχον· τοῦτο δὲ ψεῦδος µέν, οὐ µέντοι 
ἀδύνατον. εἰ οὖν τὸ µὲν Α µὴ ἐνδέχεται παντὶ τῷ Γ, τὸ δὲ Β 
παντὶ ὑπάρχει τῷ Γ, τὸ Α οὐ παντὶ τῷ Β ἐνδέχεται· γί- 
νεται γὰρ συλλογισµὸς διὰ τοῦ τρίτου σχήµατος. ἀλλ' ὑπέ- 
κειτο παντὶ ἐνδέχεσθαι ὑπάρχειν. ἀνάγκη ἄρα τὸ Α παντὶ 
τῷ Γ ἐνδέχεσθαι· ψεύδους γὰρ τεθέντος καὶ οὐκ ἀδυνάτου τὸ 
συµβαῖνόν ἐστιν ἀδύνατον. [ἐγχωρεῖ δὲ καὶ διὰ τοῦ πρώτου 
 
σχήµατος ποιῆσαι τὸ ἀδύνατον, θέντας τῷ Γ τὸ Β ὑπάρ- 
χειν. εἰ γὰρ τὸ Β παντὶ τῷ Γ ὑπάρχει, τὸ δὲ Α παντὶ τῷ 

Β ἐνδέχεται, κἂν τῷ Γ παντὶ ἐνδέχοιτο τὸ Α. ἀλλ' ὑπέκειτο 
µὴ παντὶ ἐγχωρεῖν.] 
 ∆εῖ δὲ λαµβάνειν τὸ παντὶ ὑπάρχον µὴ κατὰ χρόνον 
ὁρίσαντας, οἷον νῦν ἢ ἐν τῷδε τῷ χρόνῳ, ἀλλ' ἁπλῶς· διὰ 
τοιούτων γὰρ προτάσεων καὶ τοὺς συλλογισµοὺς ποιοῦµεν, 



ἐπεὶ κατά γε τὸ νῦν λαµβανοµένης τῆς προτάσεως οὐκ ἔσται 
συλλογισµός· οὐδὲν γὰρ ἴσως κωλύει ποτὲ καὶ παντὶ κινου-   
µένῳ ἄνθρωπον ὑπάρχειν, οἷον εἰ µηδὲν ἄλλο κινοῖτο· τὸ δὲ 
κινούµενον ἐνδέχεται παντὶ ἵππῳ· ἀλλ' ἄνθρωπον οὐδενὶ ἵππῳ 
ἐνδέχεται. ἔτι ἔστω τὸ µὲν πρῶτον ζῷον, τὸ δὲ µέσον κινού- 
µενον, τὸ δ' ἔσχατον ἄνθρωπος. αἱ µὲν οὖν προτάσεις ὁµοίως 
ἕξουσι, τὸ δὲ συµπέρασµα ἀναγκαῖον, οὐκ ἐνδεχόµενον· ἐξ 
ἀνάγκης γὰρ ὁ ἄνθρωπος ζῷον. φανερὸν οὖν ὅτι τὸ καθόλου 
ληπτέον ἁπλῶς, καὶ οὐ χρόνῳ διορίζοντας. 
 Πάλιν ἔστω στερητικὴ πρότασις καθόλου ἡ Α Β, καὶ 
εἰλήφθω τὸ µὲν Α µηδενὶ τῷ Β ὑπάρχειν, τὸ δὲ Β παντὶ 
ἐνδεχέσθω ὑπάρχειν τῷ Γ. τούτων οὖν τεθέντων ἀνάγκη τὸ Α 
ἐνδέχεσθαι µηδενὶ τῷ Γ ὑπάρχειν. µὴ γὰρ ἐνδεχέσθω, τὸ 
δὲ Β τῷ Γ κείσθω ὑπάρχον, καθάπερ πρότερον. ἀνάγκη δὴ 
τὸ Α τινὶ τῷ Β ὑπάρχειν· γίνεται γὰρ συλλογισµὸς διὰ 
τοῦ τρίτου σχήµατος· τοῦτο δὲ ἀδύνατον. ὥστ' ἐνδέχοιτ' ἂν τὸ 

Α µηδενὶ τῷ Γ· ψεύδους γὰρ τεθέντος ἀδύνατον τὸ συµβαῖ- 
νον. οὗτος οὖν ὁ συλλογισµὸς οὐκ ἔστι τοῦ κατὰ τὸν διορισµὸν 
ἐνδεχοµένου, ἀλλὰ τοῦ µηδενὶ ἐξ ἀνάγκης (αὕτη γάρ ἐστιν ἡ 
ἀντίφασις τῆς γενοµένης ὑποθέσεως· ἐτέθη γὰρ ἐξ ἀνάγ- 
κης τὸ Α τινὶ τῷ Γ ὑπάρχειν, ὁ δὲ διὰ τοῦ ἀδυνάτου συλλο- 
γισµὸς τῆς ἀντικειµένης ἐστὶν φάσεως). ἔτι δὲ καὶ ἐκ τῶν 
ὅρων φανερὸν ὅτι οὐκ ἔσται τὸ συµπέρασµα ἐνδεχόµενον. ἔστω 
γὰρ τὸ µὲν Α κόραξ, τὸ δ' ἐφ' ᾧ Β διανοούµενον, ἐφ' 
ᾧ δὲ Γ ἄνθρωπος. οὐδενὶ δὴ τῷ Β τὸ Α ὑπάρχει· οὐδὲν γὰρ 
διανοούµενον κόραξ. τὸ δὲ Β παντὶ ἐνδέχεται τῷ Γ· παντὶ 
γὰρ ἀνθρώπῳ τὸ διανοεῖσθαι. ἀλλὰ τὸ Α ἐξ ἀνάγκης οὐδενὶ 
τῷ Γ· οὐκ ἄρα τὸ συµπέρασµα ἐνδεχόµενον. ἀλλ' οὐδ' ἀναγ- 
καῖον ἀεί. ἔστω γὰρ τὸ µὲν Α κινούµενον, τὸ δὲ Β ἐπιστήµη, 
τὸ δ' ἐφ' ᾧ Γ ἄνθρωπος. τὸ µὲν οὖν Α οὐδενὶ τῷ Β ὑπάρξει, 
τὸ δὲ Β παντὶ τῷ Γ ἐνδέχεται, καὶ οὐκ ἔσται τὸ συµπέρασµα 
ἀναγκαῖον· οὐ γὰρ ἀνάγκη µηδένα κινεῖσθαι ἄνθρωπον, ἀλλ' 
οὐκ ἀνάγκη τινά. δῆλον οὖν ὅτι τὸ συµπέρασµά ἐστι τοῦ µηδενὶ 
ἐξ ἀνάγκης ὑπάρχειν. ληπτέον δὲ βέλτιον τοὺς ὅρους. 
 Ἐὰν δὲ τὸ στερητικὸν τεθῇ πρὸς τὸ ἔλαττον ἄκρον ἐνδέ- 
χεσθαι σηµαῖνον, ἐξ αὐτῶν µὲν τῶν εἰληµµένων προτάσεων   
οὐδεὶς ἔσται συλλογισµός, ἀντιστραφείσης δὲ τῆς κατὰ τὸ 

ἐνδέχεσθαι προτάσεως ἔσται, καθάπερ ἐν τοῖς πρότερον. ὑπαρ- 
χέτω γὰρ τὸ Α παντὶ τῷ Β, τὸ δὲ Β ἐνδεχέσθω µηδενὶ 
τῷ Γ. οὕτω µὲν οὖν ἐχόντων τῶν ὅρων οὐδὲν ἔσται ἀναγκαῖον· 
ἐὰν δ' ἀντιστραφῇ τὸ Β Γ καὶ ληφθῇ τὸ Β παντὶ τῷ Γ ἐν- 
δέχεσθαι, γίνεται συλλογισµὸς ὥσπερ πρότερον· ὁµοίως γὰρ 
ἔχουσιν οἱ ὅροι τῇ θέσει. τὸν αὐτὸν δὲ τρόπον καὶ στερητικῶν 



ὄντων ἀµφοτέρων τῶν διαστηµάτων, ἐὰν τὸ µὲν Α Β µὴ 
ὑπάρχειν, τὸ δὲ Β Γ µηδενὶ ἐνδέχεσθαι σηµαίνῃ· δι' αὐτῶν 
µὲν γὰρ τῶν εἰληµµένων οὐδαµῶς γίνεται τὸ ἀναγκαῖον, ἀντι- 
στραφείσης δὲ τῆς κατὰ τὸ ἐνδέχεσθαι προτάσεως ἔσται 
συλλογισµός. εἰλήφθω γὰρ τὸ µὲν Α µηδενὶ τῷ Β ὑπάρ- 
χειν, τὸ δὲ Β ἐνδέχεσθαι µηδενὶ τῷ Γ. διὰ µὲν οὖν τούτων 
οὐδὲν ἀναγκαῖον· ἐὰν δὲ ληφθῇ τὸ Β παντὶ τῷ Γ ἐνδέχεσθαι, 
ὅπερ ἐστὶν ἀληθές, ἡ δὲ Α Β πρότασις ὁµοίως ἔχῃ, πάλιν 
ὁ αὐτὸς ἔσται συλλογισµός. ἐὰν δὲ µὴ ὑπάρχειν τεθῇ τὸ Β 
παντὶ τῷ Γ καὶ µὴ ἐνδέχεσθαι µὴ ὑπάρχειν, οὐκ ἔσται συλ- 
λογισµὸς οὐδαµῶς, οὔτε στερητικῆς οὔσης οὔτε καταφατικῆς τῆς 
Α Β προτάσεως. ὅροι δὲ κοινοὶ τοῦ µὲν ἐξ ἀνάγκης ὑπάρχειν 
λευκόν - ζῷον - χιών, τοῦ δὲ µὴ ἐνδέχεσθαι λευκόν - ζῷον - πίττα. 
 Φανερὸν οὖν ὅτι καθόλου τῶν ὅρων ὄντων, καὶ τῆς µὲν 
ὑπάρχειν τῆς δ' ἐνδέχεσθαι λαµβανοµένης τῶν προτάσεων, 

ὅταν ἡ πρὸς τὸ ἔλαττον ἄκρον ἐνδέχεσθαι λαµβάνηται πρό- 
τασις, ἀεὶ γίνεται συλλογισµός, πλὴν ὁτὲ µὲν ἐξ αὐτῶν 
ὁτὲ δ' ἀντιστραφείσης τῆς προτάσεως. πότε δὲ τούτων ἑκάτε- 
ρος καὶ διὰ τίν' αἰτίαν, εἰρήκαµεν. 
                Ἐὰν δὲ τὸ µὲν καθόλου 
τὸ δ' ἐν µέρει ληφθῇ τῶν διαστηµάτων, ὅταν µὲν τὸ πρὸς 
τὸ µεῖζον ἄκρον καθόλου τεθῇ καὶ ἐνδεχόµενον, εἴτ' ἀποφα- 
τικὸν εἴτε καταφατικόν, τὸ δ' ἐν µέρει καταφατικὸν καὶ 
ὑπάρχον, ἔσται συλλογισµὸς τέλειος, καθάπερ καὶ καθόλου 
τῶν ὅρων ὄντων. ἀπόδειξις δ' ἡ αὐτὴ ἣ καὶ πρότερον. ὅταν 
δὲ καθόλου µὲν ᾖ τὸ πρὸς τὸ µεῖζον ἄκρον, ὑπάρχον δὲ καὶ 
µὴ ἐνδεχόµενον, θάτερον δ' ἐν µέρει καὶ ἐνδεχόµενον, ἐάν τ' 
ἀποφατικαὶ ἐάν τε καταφατικαὶ τεθῶσιν ἀµφότεραι, ἐάν   
τε ἡ µὲν ἀποφατικὴ ἡ δὲ καταφατική, πάντως ἔσται συλ- 
λογισµὸς ἀτελής. πλὴν οἱ µὲν διὰ τοῦ ἀδυνάτου δειχθήσονται, 
οἱ δὲ καὶ διὰ τῆς ἀντιστροφῆς τῆς τοῦ ἐνδέχεσθαι, καθάπερ ἐν 
τοῖς πρότερον. ἔσται δὲ συλλογισµὸς διὰ τῆς ἀντιστροφῆς [καὶ] 
ὅταν ἡ µὲν καθόλου πρὸς τὸ µεῖζον ἄκρον τεθεῖσα σηµαίνῃ 
τὸ ὑπάρχειν [ἢ µὴ ὑπάρχειν], ἡ δ' ἐν µέρει στερητικὴ οὖσα 
τὸ ἐνδέχεσθαι λαµβάνῃ, οἷον εἰ τὸ µὲν Α παντὶ τῷ Β ὑπάρ- 
χει ἢ µὴ ὑπάρχει, τὸ δὲ Β τινὶ τῷ Γ ἐνδέχεται µὴ ὑπάρ- 

χειν· ἀντιστραφέντος γὰρ τοῦ Β Γ κατὰ τὸ ἐνδέχεσθαι γίνεται 
συλλογισµός. ὅταν δὲ τὸ µὴ ὑπάρχειν λαµβάνῃ ἡ κατὰ 
µέρος τεθεῖσα, οὐκ ἔσται συλλογισµός. ὅροι τοῦ µὲν ὑπάρχειν 
λευκόν - ζῷον - χιών, τοῦ δὲ µὴ ὑπάρχειν λευκόν - ζῷον - πίττα· 
διὰ γὰρ τοῦ ἀδιορίστου ληπτέον τὴν ἀπόδειξιν. ἐὰν δὲ τὸ καθόλου 
τεθῇ πρὸς τὸ ἔλαττον ἄκρον, τὸ δ' ἐν µέρει πρὸς τὸ µεῖζον, 
ἐάν τε στερητικὸν ἐάν τε καταφατικόν, ἐάν τ' ἐνδεχόµενον ἐάν 



θ' ὑπάρχον ὁποτερονοῦν, οὐδαµῶς ἔσται συλλογισµός. 
                        Οὐδ' 
ὅταν ἐν µέρει ἢ ἀδιόριστοι τεθῶσιν αἱ προτάσεις, εἴτ' ἐνδέχε- 
σθαι λαµβάνουσαι εἴθ' ὑπάρχειν εἴτ' ἐναλλάξ, οὐδ' οὕτως 
ἔσται συλλογισµός. ἀπόδειξις δ' ἡ αὐτὴ ἥπερ κἀπὶ τῶν πρότε- 
ρον. ὅροι δὲ κοινοὶ τοῦ µὲν ὑπάρχειν ἐξ ἀνάγκης ζῷον - λευ- 
κόν - ἄνθρωπος, τοῦ δὲ µὴ ἐνδέχεσθαι ζῷον - λευκόν - ἱµάτιον. 
φανερὸν οὖν ὅτι τοῦ µὲν πρὸς τὸ µεῖζον ἄκρον καθόλου τεθέν- 
τος ἀεὶ γίνεται συλλογισµός, τοῦ δὲ πρὸς τὸ ἔλαττον οὐδέ- 
ποτ' οὐδενός. 
 Ὅταν δ' ἡ µὲν ἐξ ἀνάγκης ὑπάρχειν ἡ δ' ἐνδέχεσθαι 
σηµαίνῃ τῶν προτάσεων, ὁ µὲν συλλογισµὸς ἔσται τὸν αὐτὸν 
τρόπον ἐχόντων τῶν ὅρων, καὶ τέλειος ὅταν πρὸς τῷ ἐλάτ- 
τονι ἄκρῳ τεθῇ τὸ ἀναγκαῖον· τὸ δὲ συµπέρασµα κατηγο- 

ρικῶν µὲν ὄντων τῶν ὅρων τοῦ ἐνδέχεσθαι καὶ οὐ τοῦ ὑπάρχειν 
ἔσται, καὶ καθόλου καὶ µὴ καθόλου τιθεµένων, ἐὰν δ' ᾖ τὸ µὲν 
καταφατικὸν τὸ δὲ στερητικόν, ὅταν µὲν ᾖ τὸ καταφατικὸν 
ἀναγκαῖον, τοῦ ἐνδέχεσθαι καὶ οὐ τοῦ µὴ ὑπάρχειν, ὅταν δὲ 
τὸ στερητικόν, καὶ τοῦ ἐνδέχεσθαι µὴ ὑπάρχειν καὶ τοῦ µὴ   
ὑπάρχειν, καὶ καθόλου καὶ µὴ καθόλου τῶν ὅρων ὄντων· τὸ 
δ' ἐνδέχεσθαι ἐν τῷ συµπεράσµατι τὸν αὐτὸν τρόπον ληπτέον 
ὅνπερ καὶ ἐν τοῖς πρότερον. τοῦ δ' ἐξ ἀνάγκης µὴ ὑπάρχειν οὐκ 
ἔσται συλλογισµός· ἕτερον γὰρ τὸ µὴ ἐξ ἀνάγκης ὑπάρχειν 
καὶ τὸ ἐξ ἀνάγκης µὴ ὑπάρχειν. 
 Ὅτι µὲν οὖν καταφατικῶν ὄντων τῶν ὅρων οὐ γίνεται τὸ 
 
συµπέρασµα ἀναγκαῖον, φανερόν. ὑπαρχέτω γὰρ τὸ µὲν Α 
παντὶ τῷ Β ἐξ ἀνάγκης, τὸ δὲ Β ἐνδεχέσθω παντὶ τῷ Γ. 
ἔσται δὴ συλλογισµὸς ἀτελὴς ὅτι ἐνδέχεται τὸ Α παντὶ τῷ Γ 
ὑπάρχειν. ὅτι δ' ἀτελής, ἐκ τῆς ἀποδείξεως δῆλον· τὸν αὐ- 
τὸν γὰρ τρόπον δειχθήσεται ὅνπερ κἀπὶ τῶν πρότερον. πάλιν 
τὸ µὲν Α ἐνδεχέσθω παντὶ τῷ Β, τὸ δὲ Β παντὶ τῷ Γ ὑπαρ- 
χέτω ἐξ ἀνάγκης. ἔσται δὴ συλλογισµὸς ὅτι τὸ Α παντὶ 
τῷ Γ ἐνδέχεται ὑπάρχειν, ἀλλ' οὐχ ὅτι ὑπάρχει, καὶ τέ- 
λειος, ἀλλ' οὐκ ἀτελής· εὐθὺς γὰρ ἐπιτελεῖται διὰ τῶν ἐξ 

ἀρχῆς προτάσεων. 
        Εἰ δὲ µὴ ὁµοιοσχήµονες αἱ προτάσεις, 
ἔστω πρῶτον ἡ στερητικὴ ἀναγκαία, καὶ τὸ µὲν Α µηδενὶ 
ἐνδεχέσθω τῷ Β, τὸ δὲ Β παντὶ τῷ Γ ἐνδεχέσθω. 
ἀνάγκη δὴ τὸ Α µηδενὶ τῷ Γ ὑπάρχειν. κείσθω γὰρ 
ὑπάρχειν ἢ παντὶ ἢ τινί· τῷ δὲ Β ὑπέκειτο µηδενὶ ἐνδέχε- 
σθαι. ἐπεὶ οὖν ἀντιστρέφει τὸ στερητικόν, οὐδὲ τὸ Β τῷ Α οὐδενὶ 
ἐνδέχεται· τὸ δὲ Α τῷ Γ ἢ παντὶ ἢ τινὶ κεῖται ὑπάρχειν· 



ὥστ' οὐδενὶ ἢ οὐ παντὶ τῷ Γ τὸ Β ἐνδέχοιτ' ἂν ὑπάρχειν· 
ὑπέκειτο δὲ παντὶ ἐξ ἀρχῆς. φανερὸν δ' ὅτι καὶ τοῦ ἐνδέχε- 
σθαι µὴ ὑπάρχειν γίγνεται συλλογισµός, εἴπερ καὶ τοῦ µὴ 
ὑπάρχειν. πάλιν ἔστω ἡ καταφατικὴ πρότασις ἀναγκαία, 
καὶ τὸ µὲν Α ἐνδεχέσθω µηδενὶ τῷ Β ὑπάρχειν, τὸ δὲ Β 
παντὶ τῷ Γ ὑπαρχέτω ἐξ ἀνάγκης. ὁ µὲν οὖν συλλογισµὸς 
ἔσται τέλειος, ἀλλ' οὐ τοῦ µὴ ὑπάρχειν ἀλλὰ τοῦ ἐνδέχεσθαι 
µὴ ὑπάρχειν· ἥ τε γὰρ πρότασις οὕτως ἐλήφθη ἡ ἀπὸ τοῦ 
µείζονος ἄκρου, καὶ εἰς τὸ ἀδύνατον οὐκ ἔστιν ἀγαγεῖν· εἰ γὰρ 
ὑποτεθείη τὸ Α τῷ Γ τινὶ ὑπάρχειν, κεῖται δὲ καὶ τῷ Β ἐν-   
δέχεσθαι µηδενὶ ὑπάρχειν, οὐδὲν συµβαίνει διὰ τούτων ἀδύ- 
νατον. ἐὰν δὲ πρὸς τῷ ἐλάττονι ἄκρῳ τεθῇ τὸ στερητικόν, 
ὅταν µὲν ἐνδέχεσθαι σηµαίνῃ, συλλογισµὸς ἔσται διὰ τῆς 

ἀντιστροφῆς, καθάπερ ἐν τοῖς πρότερον, ὅταν δὲ µὴ ἐνδέχε- 
σθαι, οὐκ ἔσται. οὐδ' ὅταν ἄµφω µὲν τεθῇ στερητικά, µὴ ᾖ δ' 
ἐνδεχόµενον τὸ πρὸς τὸ ἔλαττον. ὅροι δ' οἱ αὐτοί, τοῦ µὲν 
ὑπάρχειν λευκόν - ζῷον - χιών, τοῦ δὲ µὴ ὑπάρχειν λευκόν -   
ζῷον - πίττα. 
 Τὸν αὐτὸν δὲ τρόπον ἕξει κἀπὶ τῶν ἐν µέρει συλλογισµῶν. 
ὅταν µὲν γὰρ ᾖ τὸ στερητικὸν ἀναγκαῖον, καὶ τὸ συµπέρασµα ἔσται 
τοῦ µὴ ὑπάρχειν. οἷον εἰ τὸ µὲν Α µηδενὶ τῷ Β ἐνδέχεται ὑπάρ- 
χειν, τὸ δὲ Β τινὶ τῷ Γ ἐνδέχεται ὑπάρχειν, ἀνάγκη τὸ Α τινὶ 
τῷ Γ µὴ ὑπάρχειν. εἰ γὰρ παντὶ ὑπάρχει, τῷ δὲ Β µηδενὶ 
ἐνδέχεται, οὐδὲ τὸ Β οὐδενὶ τῷ Α ἐνδέχεται ὑπάρχειν. ὥστ' εἰ τὸ 
Α παντὶ τῷ Γ ὑπάρχει, οὐδενὶ τῷ Γ τὸ Β ἐνδέχεται. ἀλλ' ὑπέ- 
κειτό τινι ἐνδέχεσθαι. ὅταν δὲ τὸ ἐν µέρει καταφατικὸν ἀναγ- 
καῖον ᾖ, τὸ ἐν τῷ στερητικῷ συλλογισµῷ, οἷον τὸ Β Γ, ἢ τὸ κα- 
θόλου τὸ ἐν τῷ κατηγορικῷ, οἷον τὸ Α Β, οὐκ ἔσται τοῦ ὑπάρχειν 
συλλογισµός. ἀπόδειξις δ' ἡ αὐτὴ ἣ καὶ ἐπὶ τῶν πρότερον. 
ἐὰν δὲ τὸ µὲν καθόλου τεθῇ πρὸς τὸ ἔλαττον ἄκρον, ἢ κα- 
ταφατικὸν ἢ στερητικόν, ἐνδεχόµενον, τὸ δ' ἐν µέρει ἀναγ- 
καῖον [πρὸς τῷ µείζονι ἄκρῳ], οὐκ ἔσται συλλογισµός (ὅροι δὲ 
τοῦ µὲν ὑπάρχειν ἐξ ἀνάγκης ζῷον - λευκόν - ἄνθρωπος, τοῦ δὲ 
µὴ ἐνδέχεσθαι ζῷον - λευκόν - ἱµάτιον)· ὅταν δ' ἀναγκαῖον ᾖ 

τὸ καθόλου, τὸ δ' ἐν µέρει ἐνδεχόµενον, στερητικοῦ µὲν ὄντος 
τοῦ καθόλου τοῦ µὲν ὑπάρχειν ὅροι ζῷον - λευκόν - κόραξ, τοῦ 
δὲ µὴ ὑπάρχειν ζῷον - λευκόν - πίττα, καταφατικοῦ δὲ τοῦ 
µὲν ὑπάρχειν ζῷον - λευκόν - κύκνος, τοῦ δὲ µὴ ἐνδέχεσθαι 
ζῷον - λευκόν - χιών. οὐδ' ὅταν ἀδιόριστοι ληφθῶσιν αἱ προτά- 
σεις ἢ ἀµφότεραι κατὰ µέρος, οὐδ' οὕτως ἔσται συλλογισµός. 
ὅροι δὲ κοινοὶ τοῦ µὲν ὑπάρχειν ζῷον - λευκόν - ἄνθρωπος, τοῦ 
δὲ µὴ ὑπάρχειν ζῷον - λευκόν - ἄψυχον. καὶ γὰρ τὸ ζῷον 
τινὶ λευκῷ καὶ τὸ λευκὸν ἀψύχῳ τινὶ καὶ ἀναγκαῖον ὑπάρ-   



χειν καὶ οὐκ ἐνδέχεται ὑπάρχειν. κἀπὶ τοῦ ἐνδέχεσθαι ὁµοίως, 
ὥστε πρὸς ἅπαντα χρήσιµοι οἱ ὅροι. 
 Φανερὸν οὖν ἐκ τῶν εἰρηµένων ὅτι ὁµοίως ἐχόντων τῶν 
ὅρων ἔν τε τῷ ὑπάρχειν καὶ ἐν τοῖς ἀναγκαίοις γίνεταί τε καὶ 
οὐ γίνεται συλλογισµός, πλὴν κατὰ µὲν τὸ ὑπάρχειν τιθε- 
µένης τῆς στερητικῆς προτάσεως τοῦ ἐνδέχεσθαι ἦν ὁ συλλογι- 
σµός, κατὰ δὲ τὸ ἀναγκαῖον τῆς στερητικῆς καὶ τοῦ ἐνδέχεσθαι 
καὶ τοῦ µὴ ὑπάρχειν. [δῆλον δὲ καὶ ὅτι πάντες ἀτελεῖς οἱ συλ- 
λογισµοὶ καὶ ὅτι τελειοῦνται διὰ τῶν προειρηµένων σχηµάτων.] 
 Ἐν δὲ τῷ δευτέρῳ σχήµατι ὅταν µὲν ἐνδέχεσθαι λαµ- 
βάνωσιν ἀµφότεραι αἱ προτάσεις, οὐδεὶς ἔσται συλλογισµός, 
οὔτε κατηγορικῶν οὔτε στερητικῶν τιθεµένων, οὔτε καθόλου οὔτε 

κατὰ µέρος· ὅταν δὲ ἡ µὲν ὑπάρχειν ἡ δ' ἐνδέχεσθαι σηµαίνῃ, 
τῆς µὲν καταφατικῆς ὑπάρχειν σηµαινούσης οὐδέποτ' ἔσται, 
τῆς δὲ στερητικῆς τῆς καθόλου ἀεί. τὸν αὐτὸν δὲ τρόπον καὶ 
ὅταν ἡ µὲν ἐξ ἀνάγκης ἡ δ' ἐνδέχεσθαι λαµβάνηται τῶν 
προτάσεων. δεῖ δὲ καὶ ἐν τούτοις λαµβάνειν τὸ ἐν τοῖς συµ- 
περάσµασιν ἐνδεχόµενον ὥσπερ ἐν τοῖς πρότερον. 
 Πρῶτον οὖν δεικτέον ὅτι οὐκ ἀντιστρέφει τὸ ἐν τῷ ἐνδέχεσθαι 
στερητικόν, οἷον εἰ τὸ Α ἐνδέχεται µηδενὶ τῷ Β, οὐκ ἀνάγκη καὶ 
τὸ Β ἐνδέχεσθαι µηδενὶ τῷ Α. κείσθω γὰρ τοῦτο, καὶ ἐνδεχέσθω 
τὸ Β µηδενὶ τῷ Α ὑπάρχειν. οὐκοῦν ἐπεὶ ἀντιστρέφουσιν αἱ ἐν 
τῷ ἐνδέχεσθαι καταφάσεις ταῖς ἀποφάσεσι, καὶ αἱ ἐναντίαι 
καὶ αἱ ἀντικείµεναι, τὸ δὲ Β τῷ Α ἐνδέχεται µηδενὶ ὑπάρ- 
χειν, φανερὸν ὅτι καὶ παντὶ ἂν ἐνδέχοιτο τῷ Α ὑπάρχειν. 
τοῦτο δὲ ψεῦδος· οὐ γὰρ εἰ τόδε τῷδε παντὶ ἐνδέχεται, καὶ 
τόδε τῷδε ἀναγκαῖον· ὥστ' οὐκ ἀντιστρέφει τὸ στερητικόν. 
ἔτι δ' οὐδὲν κωλύει τὸ µὲν Α τῷ Β ἐνδέχεσθαι µηδενί, τὸ δὲ 
Β τινὶ τῶν Α ἐξ ἀνάγκης µὴ ὑπάρχειν, οἷον τὸ µὲν λευκὸν 
παντὶ ἀνθρώπῳ ἐνδέχεται µὴ ὑπάρχειν (καὶ γὰρ ὑπάρχειν), 
ἄνθρωπον δ' οὐκ ἀληθὲς εἰπεῖν ὡς ἐνδέχεται µηδενὶ λευκῷ· 
πολλοῖς γὰρ ἐξ ἀνάγκης οὐχ ὑπάρχει, τὸ δ' ἀναγκαῖον   
οὐκ ἦν ἐνδεχόµενον. 

        Ἀλλὰ µὴν οὐδ' ἐκ τοῦ ἀδυνάτου δειχθήσε- 
ται ἀντιστρέφον, οἷον εἴ τις ἀξιώσειεν, ἐπεὶ ψεῦδος τὸ ἐνδέ- 
χεσθαι τὸ Β τῷ Α µηδενὶ ὑπάρχειν, ἀληθὲς τὸ µὴ ἐνδέχε- 
σθαι µηδενί (φάσις γὰρ καὶ ἀπόφασις), εἰ δὲ τοῦτ', ἀληθὲς 
ἐξ ἀνάγκης τινὶ τῷ Α ὑπάρχειν· ὥστε καὶ τὸ Α τινὶ 
τῷ Β· τοῦτο δ' ἀδύνατον. οὐ γὰρ εἰ µὴ ἐνδέχεται µηδενὶ 
τὸ Β τῷ Α, ἀνάγκη τινὶ ὑπάρχειν. τὸ γὰρ µὴ ἐνδέχεσθαι 
µηδενὶ διχῶς λέγεται, τὸ µὲν εἰ ἐξ ἀνάγκης τινὶ ὑπάρχει, 
τὸ δ' εἰ ἐξ ἀνάγκης τινὶ µὴ ὑπάρχει· τὸ γὰρ ἐξ ἀνάγκης 
τινὶ τῶν Α µὴ ὑπάρχον οὐκ ἀληθὲς εἰπεῖν ὡς παντὶ ἐνδέχεται 



µὴ ὑπάρχειν, ὥσπερ οὐδὲ τὸ τινὶ ὑπάρχον ἐξ ἀνάγκης ὅτι 
παντὶ ἐνδέχεται ὑπάρχειν. εἰ οὖν τις ἀξιοίη, ἐπεὶ οὐκ ἐνδέχε- 
ται τὸ Γ τῷ ∆ παντὶ ὑπάρχειν, ἐξ ἀνάγκης τινὶ µὴ ὑπάρχειν 
αὐτό, ψεῦδος ἂν λαµβάνοι· παντὶ γὰρ ὑπάρχει, ἀλλ' ὅτι 
ἐνίοις ἐξ ἀνάγκης ὑπάρχει, διὰ τοῦτό φαµεν οὐ παντὶ ἐνδέ- 
χεσθαι. ὥστε τῷ ἐνδέχεσθαι παντὶ ὑπάρχειν τό τ' ἐξ ἀνάγ- 
κης τινὶ ὑπάρχειν ἀντίκειται καὶ τὸ ἐξ ἀνάγκης τινὶ µὴ ὑπάρ- 
χειν. ὁµοίως δὲ καὶ τῷ ἐνδέχεσθαι µηδενί. δῆλον οὖν ὅτι πρὸς 
τὸ οὕτως ἐνδεχόµενον καὶ µὴ ἐνδεχόµενον ὡς ἐν ἀρχῇ διωρί- 
σαµεν οὐ τὸ ἐξ ἀνάγκης τινὶ ὑπάρχειν ἀλλὰ τὸ ἐξ ἀνάγκης 
τινὶ µὴ ὑπάρχειν ληπτέον. τούτου δὲ ληφθέντος οὐδὲν συµβαίνει 

ἀδύνατον, ὥστ' οὐ γίνεται συλλογισµός. φανερὸν οὖν ἐκ τῶν εἰ- 
ρηµένων ὅτι οὐκ ἀντιστρέφει τὸ στερητικόν. 
 
 Τούτου δὲ δειχθέντος κείσθω τὸ Α τῷ µὲν Β ἐνδέχεσθαι 
µηδενί, τῷ δὲ Γ παντί. διὰ µὲν οὖν τῆς ἀντιστροφῆς οὐκ ἔσται 
συλλογισµός· εἴρηται γὰρ ὅτι οὐκ ἀντιστρέφει ἡ τοιαύτη πρό- 
τασις. ἀλλ' οὐδὲ διὰ τοῦ ἀδυνάτου· τεθέντος γὰρ τοῦ Β <µὴ> παντὶ 
τῷ Γ ἐνδέχεσθαι <µὴ> ὑπάρχειν οὐδὲν συµβαίνει ψεῦδος· ἐνδέ- 
χοιτο γὰρ ἂν τὸ Α τῷ Γ καὶ παντὶ καὶ µηδενὶ ὑπάρχειν. 
ὅλως δ' εἰ ἔστι συλλογισµός, δῆλον ὅτι τοῦ ἐνδέχεσθαι ἂν 
εἴη διὰ τὸ µηδετέραν τῶν προτάσεων εἰλῆφθαι ἐν τῷ ὑπάρ-   
χειν, καὶ οὗτος ἢ καταφατικὸς ἢ στερητικός· οὐδετέρως δ' ἐγ- 
χωρεῖ. καταφατικοῦ µὲν γὰρ τεθέντος δειχθήσεται διὰ τῶν 
ὅρων ὅτι οὐκ ἐνδέχεται ὑπάρχειν, στερητικοῦ δέ, ὅτι τὸ συµ- 
πέρασµα οὐκ ἐνδεχόµενον ἀλλ' ἀναγκαῖόν ἐστιν. ἔστω γὰρ τὸ 
µὲν Α λευκόν, τὸ δὲ Β ἄνθρωπος, ἐφ' ᾧ δὲ Γ ἵππος. τὸ 
δὴ Α, τὸ λευκόν, ἐνδέχεται τῷ µὲν παντὶ τῷ δὲ µηδενὶ 
ὑπάρχειν. ἀλλὰ τὸ Β τῷ Γ οὔτε ὑπάρχειν ἐνδέχεται οὔτε µὴ 
ὑπάρχειν. ὅτι µὲν οὖν ὑπάρχειν οὐκ ἐγχωρεῖ, φανερόν· οὐδεὶς 
γὰρ ἵππος ἄνθρωπος. ἀλλ' οὐδ' ἐνδέχεσθαι µὴ ὑπάρχειν· 
ἀνάγκη γὰρ µηδένα ἵππον ἄνθρωπον εἶναι, τὸ δ' ἀναγκαῖον 

οὐκ ἦν ἐνδεχόµενον. οὐκ ἄρα γίνεται συλλογισµός. ὁµοίως 
δὲ δειχθήσεται καὶ ἂν ἀνάπαλιν τεθῇ τὸ στερητικόν, κἂν ἀµ- 
φότεραι καταφατικαὶ ληφθῶσιν ἢ στερητικαί (διὰ γὰρ 
τῶν αὐτῶν ὅρων ἔσται ἡ ἀπόδειξις)· καὶ ὅταν ἡ µὲν καθόλου 
ἡ δ' ἐν µέρει, ἢ ἀµφότεραι κατὰ µέρος ἢ ἀδιόριστοι, ἢ ὁσα- 
χῶς ἄλλως ἐνδέχεται µεταλαβεῖν τὰς προτάσεις· ἀεὶ γὰρ 
ἔσται διὰ τῶν αὐτῶν ὅρων ἡ ἀπόδειξις. φανερὸν οὖν ὅτι ἀµ- 
φοτέρων τῶν προτάσεων κατὰ τὸ ἐνδέχεσθαι τιθεµένων οὐδεὶς 
γίνεται συλλογισµός. 
 Εἰ δ' ἡ µὲν ὑπάρχειν ἡ δ' ἐνδέχεσθαι σηµαίνει, τῆς 
µὲν κατηγορικῆς ὑπάρχειν τεθείσης τῆς δὲ στερητικῆς ἐνδέ- 



χεσθαι οὐδέποτ' ἔσται συλλογισµός, οὔτε καθόλου τῶν ὅρων 
οὔτ' ἐν µέρει λαµβανοµένων (ἀπόδειξις δ' ἡ αὐτὴ καὶ διὰ 
τῶν αὐτῶν ὅρων)· ὅταν δ' ἡ µὲν καταφατικὴ ἐνδέχεσθαι ἡ 
δὲ στερητικὴ ὑπάρχειν, ἔσται συλλογισµός. εἰλήφθω γὰρ τὸ 
Α τῷ µὲν Β µηδενὶ ὑπάρχειν, τῷ δὲ Γ παντὶ ἐνδέχεσθαι. 
ἀντιστραφέντος οὖν τοῦ στερητικοῦ τὸ Β τῷ Α οὐδενὶ ὑπάρξει· 
τὸ δὲ Α παντὶ τῷ Γ ἐνεδέχετο· γίνεται δὴ συλλογισµὸς 
ὅτι ἐνδέχεται τὸ Β µηδενὶ τῷ Γ διὰ τοῦ πρώτου σχήµατος. 
ὁµοίως δὲ καὶ εἰ πρὸς τῷ Γ τεθείη τὸ στερητικόν. ἐὰν δ' ἀµ- 
φότεραι µὲν ὦσι στερητικαί, σηµαίνῃ δ' ἡ µὲν µὴ ὑπάρχειν 

ἡ δ' ἐνδέχεσθαι, δι' αὐτῶν µὲν τῶν εἰληµµένων 
οὐδὲν συµβαίνει ἀναγκαῖον, ἀντιστραφείσης δὲ τῆς κατὰ τὸ 
ἐνδέχεσθαι προτάσεως γίγνεται συλλογισµὸς ὅτι τὸ Β τῷ 
Γ ἐνδέχεται µηδενὶ ὑπάρχειν, καθάπερ ἐν τοῖς πρότερον·   
ἔσται γὰρ πάλιν τὸ πρῶτον σχῆµα. ἐὰν δ' ἀµφότεραι τε- 
θῶσι κατηγορικαί, οὐκ ἔσται συλλογισµός. ὅροι τοῦ µὲν ὑπάρ- 
χειν ὑγίεια - ζῷον - ἄνθρωπος, τοῦ δὲ µὴ ὑπάρχειν ὑγίεια -   
ἵππος - ἄνθρωπος. 
 Τὸν αὐτὸν δὲ τρόπον ἕξει κἀπὶ τῶν ἐν µέρει συλλογι- 
σµῶν. ὅταν µὲν γὰρ ᾖ τὸ καταφατικὸν ὑπάρχον, εἴτε κα- 
θόλου εἴτ' ἐν µέρει ληφθέν, οὐδεὶς ἔσται συλλογισµός (τοῦτο 
δ' ὁµοίως καὶ διὰ τῶν αὐτῶν ὅρων δείκνυται τοῖς πρότερον), 
ὅταν δὲ τὸ στερητικόν, ἔσται διὰ τῆς ἀντιστροφῆς, καθάπερ 
ἐν τοῖς πρότερον. πάλιν ἐὰν ἄµφω µὲν τὰ διαστήµατα στερη- 
τικὰ ληφθῇ, καθόλου δὲ τὸ µὴ ὑπάρχειν, ἐξ αὐτῶν µὲν 
τῶν προτάσεων οὐκ ἔσται τὸ ἀναγκαῖον, ἀντιστραφέντος δὲ τοῦ 
ἐνδέχεσθαι καθάπερ ἐν τοῖς πρότερον ἔσται συλλογισµός. 
ἐὰν δὲ ὑπάρχον µὲν ᾖ τὸ στερητικόν, ἐν µέρει δὲ ληφθῇ, οὐκ 
ἔσται συλλογισµός, οὔτε καταφατικῆς οὔτε στερητικῆς οὔσης 
τῆς ἑτέρας προτάσεως. οὐδ' ὅταν ἀµφότεραι ληφθῶσιν ἀδιό- 
ριστοι - ἢ καταφατικαὶ ἢ ἀποφατικαί - ἢ κατὰ µέρος. ἀπό- 

δειξις δ' ἡ αὐτὴ καὶ διὰ τῶν αὐτῶν ὅρων. 
 Ἐὰν δ' ἡ µὲν ἐξ ἀνάγκης ἡ δ' ἐνδέχεσθαι σηµαίνῃ 
τῶν προτάσεων, τῆς µὲν στερητικῆς ἀναγκαίας οὔσης ἔσται 
συλλογισµός, οὐ µόνον ὅτι ἐνδέχεται µὴ ὑπάρχειν, ἀλλὰ 
καὶ ὅτι οὐχ ὑπάρχει, τῆς δὲ καταφατικῆς οὐκ ἔσται. κείσθω 
γὰρ τὸ Α τῷ µὲν Β ἐξ ἀνάγκης µηδενὶ ὑπάρχειν, τῷ δὲ 
Γ παντὶ ἐνδέχεσθαι. ἀντιστραφείσης οὖν τῆς στερητικῆς οὐδὲ 
τὸ Β τῷ Α οὐδενὶ ὑπάρξει· τὸ δὲ Α παντὶ τῷ Γ ἐνεδέχετο· 
γίνεται δὴ πάλιν διὰ τοῦ πρώτου σχήµατος ὁ συλλογισµὸς 
ὅτι τὸ Β τῷ Γ ἐνδέχεται µηδενὶ ὑπάρχειν. ἅµα δὲ δῆλον 
ὅτι οὐδ' ὑπάρξει τὸ Β οὐδενὶ τῷ Γ. κείσθω γὰρ ὑπάρχειν· 
οὐκοῦν εἰ τὸ Α τῷ Β µηδενὶ ἐνδέχεται, τὸ δὲ Β ὑπάρχει 



τινὶ τῷ Γ, τὸ Α τῷ Γ τινὶ οὐκ ἐνδέχεται· ἀλλὰ παντὶ ὑπέ- 
κειτο ἐνδέχεσθαι. τὸν αὐτὸν δὲ τρόπον δειχθήσεται καὶ εἰ 
πρὸς τῷ Γ τεθείη τὸ στερητικόν. 
              Πάλιν ἔστω τὸ κατηγορικὸν 
ἀναγκαῖον, θάτερον δ' ἐνδεχόµενον, καὶ τὸ Α τῷ µὲν Β ἐν-   
δεχέσθω µηδενί, τῷ δὲ Γ παντὶ ὑπαρχέτω ἐξ ἀνάγκης. οὕ- 
τως οὖν ἐχόντων τῶν ὅρων οὐδεὶς ἔσται συλλογισµός. συµ- 
βαίνει γὰρ τὸ Β τῷ Γ ἐξ ἀνάγκης µὴ ὑπάρχειν. ἔστω γὰρ 
τὸ µὲν Α λευκόν, ἐφ' ᾧ δὲ τὸ Β ἄνθρωπος, ἐφ' ᾧ δὲ 

τὸ Γ κύκνος. τὸ δὴ λευκὸν κύκνῳ µὲν ἐξ ἀνάγκης ὑπάρ- 
χει, ἀνθρώπῳ δ' ἐνδέχεται µηδενί· καὶ ἄνθρωπος οὐδενὶ 
κύκνῳ ἐξ ἀνάγκης. ὅτι µὲν οὖν τοῦ ἐνδέχεσθαι οὐκ ἔστι 
συλλογισµός, φανερόν· τὸ γὰρ ἐξ ἀνάγκης οὐκ ἦν ἐνδε- 
χόµενον. ἀλλὰ µὴν οὐδὲ τοῦ ἀναγκαίου· τὸ γὰρ ἀναγκαῖον 
ἢ ἐξ ἀµφοτέρων ἀναγκαίων ἢ ἐκ τῆς στερητικῆς συνέβαι- 
νεν. ἔτι δὲ καὶ ἐγχωρεῖ τούτων κειµένων τὸ Β τῷ Γ ὑπάρ- 
χειν· οὐδὲν γὰρ κωλύει τὸ µὲν Γ ὑπὸ τὸ Β εἶναι, τὸ δὲ 
Α τῷ µὲν Β παντὶ ἐνδέχεσθαι, τῷ δὲ Γ ἐξ ἀνάγκης 
ὑπάρχειν, οἷον εἰ τὸ µὲν Γ εἴη ἐγρηγορός, τὸ δὲ Β ζῷον, 
τὸ δ' ἐφ' ᾧ τὸ Α κίνησις. τῷ µὲν γὰρ ἐγρηγορότι ἐξ ἀνάγ- 
κης κίνησις, ζῴῳ δὲ παντὶ ἐνδέχεται· καὶ πᾶν τὸ ἐγρη- 
γορὸς ζῷον. φανερὸν οὖν ὅτι οὐδὲ τοῦ µὴ ὑπάρχειν, εἴ- 
περ οὕτως ἐχόντων ἀνάγκη ὑπάρχειν. οὐδὲ δὴ τῶν ἀντι- 
κειµένων καταφάσεων, ὥστ' οὐδεὶς ἔσται συλλογισµός. ὁµοίως 
δὲ δειχθήσεται καὶ ἀνάπαλιν τεθείσης τῆς καταφατικῆς. 
 Ἐὰν δ' ὁµοιοσχήµονες ὦσιν αἱ προτάσεις, στερητικῶν µὲν 
οὐσῶν ἀεὶ γίνεται συλλογισµὸς ἀντιστραφείσης τῆς κατὰ 
τὸ ἐνδέχεσθαι προτάσεως καθάπερ ἐν τοῖς πρότερον. εἰ- 
λήφθω γὰρ τὸ Α τῷ µὲν Β ἐξ ἀνάγκης µὴ ὑπάρχειν, τῷ 
δὲ Γ ἐνδέχεσθαι µὴ ὑπάρχειν· ἀντιστραφεισῶν οὖν τῶν προ- 

τάσεων τὸ µὲν Β τῷ Α οὐδενὶ ὑπάρχει, τὸ δὲ Α παντὶ 
τῷ Γ ἐνδέχεται· γίνεται δὴ τὸ πρῶτον σχῆµα. κἂν εἰ 
πρὸς τῷ Γ τεθείη τὸ στερητικόν, ὡσαύτως. ἐὰν δὲ κατη- 
γορικαὶ τεθῶσιν, οὐκ ἔσται συλλογισµός. τοῦ µὲν γὰρ µὴ 
ὑπάρχειν ἢ τοῦ ἐξ ἀνάγκης µὴ ὑπάρχειν φανερὸν ὅτι οὐκ 
ἔσται διὰ τὸ µὴ εἰλῆφθαι στερητικὴν πρότασιν µήτ' ἐν τῷ 
ὑπάρχειν µήτ' ἐν τῷ ἐξ ἀνάγκης ὑπάρχειν. ἀλλὰ µὴν 
οὐδὲ τοῦ ἐνδέχεσθαι µὴ ὑπάρχειν· ἐξ ἀνάγκης γὰρ οὕτως 
ἐχόντων τὸ Β τῷ Γ οὐχ ὑπάρξει, οἷον εἰ τὸ µὲν Α τε- 
θείη λευκόν, ἐφ' ᾧ δὲ τὸ Β κύκνος, τὸ δὲ Γ ἄνθρωπος.   
οὐδέ γε τῶν ἀντικειµένων καταφάσεων, ἐπεὶ δέδεικται τὸ 
Β τῷ Γ ἐξ ἀνάγκης οὐχ ὑπάρχον. οὐκ ἄρα γίνεται συλ- 
λογισµὸς ὅλως. 



 Ὁµοίως δ' ἕξει κἀπὶ τῶν ἐν µέρει συλλογισµῶν· 
ὅταν µὲν γὰρ ᾖ τὸ στερητικὸν καθόλου τε καὶ ἀναγκαῖον, 
ἀεὶ συλλογισµὸς ἔσται καὶ τοῦ ἐνδέχεσθαι καὶ τοῦ µὴ 
ὑπάρχειν (ἀπόδειξις δὲ διὰ τῆς ἀντιστροφῆς), ὅταν δὲ τὸ 
καταφατικόν, οὐδέποτε· τὸν αὐτὸν γὰρ τρόπον δειχθήσεται 
 
ὃν καὶ ἐν τοῖς καθόλου, καὶ διὰ τῶν αὐτῶν ὅρων. οὐδ' ὅταν 
ἀµφότεραι ληφθῶσι καταφατικαί· καὶ γὰρ τούτου ἡ αὐτὴ 

ἀπόδειξις ἣ καὶ πρότερον. ὅταν δὲ ἀµφότεραι µὲν στερητι- 
καί, καθόλου δὲ καὶ ἀναγκαία ἡ τὸ µὴ ὑπάρχειν σηµαί- 
νουσα, δι' αὐτῶν µὲν τῶν εἰληµµένων οὐκ ἔσται τὸ ἀναγ- 
καῖον, ἀντιστραφείσης δὲ τῆς κατὰ τὸ ἐνδέχεσθαι προτά- 
σεως ἔσται συλλογισµός, καθάπερ ἐν τοῖς πρότερον. ἐὰν 
δ' ἀµφότεραι ἀδιόριστοι ἢ ἐν µέρει τεθῶσιν, οὐκ ἔσται συλ- 
λογισµός. ἀπόδειξις δ' ἡ αὐτὴ καὶ διὰ τῶν αὐτῶν ὅρων. 
 Φανερὸν οὖν ἐκ τῶν εἰρηµένων ὅτι τῆς µὲν στερητικῆς 
τῆς καθόλου τιθεµένης ἀναγκαίας ἀεὶ γίνεται συλλογι- 
σµὸς οὐ µόνον τοῦ ἐνδέχεσθαι µὴ ὑπάρχειν, ἀλλὰ καὶ 
τοῦ µὴ ὑπάρχειν, τῆς δὲ καταφατικῆς οὐδέποτε. καὶ ὅτι 
τὸν αὐτὸν τρόπον ἐχόντων ἔν τε τοῖς ἀναγκαίοις καὶ ἐν τοῖς 
ὑπάρχουσι γίνεταί τε καὶ οὐ γίνεται συλλογισµός. δῆλον 
δὲ καὶ ὅτι πάντες ἀτελεῖς οἱ συλλογισµοί, καὶ ὅτι τελει- 
οῦνται διὰ τῶν προειρηµένων σχηµάτων. 
 Ἐν δὲ τῷ τελευταίῳ σχήµατι καὶ ἀµφοτέρων ἐν- 
δεχοµένων καὶ τῆς ἑτέρας ἔσται συλλογισµός. ὅταν µὲν 
οὖν ἐνδέχεσθαι σηµαίνωσιν αἱ προτάσεις, καὶ τὸ συµπέρα- 
σµα ἔσται ἐνδεχόµενον· καὶ ὅταν ἡ µὲν ἐνδέχεσθαι ἡ δ' 
ὑπάρχειν. ὅταν δ' ἡ ἑτέρα τεθῇ ἀναγκαία, ἐὰν µὲν ᾖ κα- 
ταφατική, οὐκ ἔσται τὸ συµπέρασµα οὔτε ἀναγκαῖον 

οὔθ' ὑπάρχον, ἐὰν δ' ᾖ στερητική, τοῦ µὴ ὑπάρχειν ἔσται 
συλλογισµός, καθάπερ καὶ ἐν τοῖς πρότερον· ληπτέον δὲ 
καὶ ἐν τούτοις ὁµοίως τὸ ἐν τοῖς συµπεράσµασιν ἐνδεχό- 
µενον.   
 Ἔστωσαν δὴ πρῶτον ἐνδεχόµεναι, καὶ τὸ Α καὶ τὸ 
Β παντὶ τῷ Γ ἐνδεχέσθω ὑπάρχειν. ἐπεὶ οὖν ἀντιστρέφει 
τὸ καταφατικὸν ἐπὶ µέρους, τὸ δὲ Β παντὶ τῷ Γ ἐνδέ- 
χεται, καὶ τὸ Γ τινὶ τῷ Β ἐνδέχοιτ' ἄν. ὥστ' εἰ τὸ µὲν 
Α παντὶ τῷ Γ ἐνδέχεται, τὸ δὲ Γ τινὶ τῷ Β, ἀνάγκη καὶ τὸ Α 
τινὶ τῷ Β ἐνδέχεσθαι· γίγνεται γὰρ τὸ πρῶτον σχῆµα. καὶ 
εἰ τὸ µὲν Α ἐνδέχεται µηδενὶ τῷ Γ ὑπάρχειν, τὸ δὲ Β 
παντὶ τῷ Γ, ἀνάγκη τὸ Α τινὶ τῷ Β ἐνδέχεσθαι µὴ ὑπάρ- 
χειν· ἔσται γὰρ πάλιν τὸ πρῶτον σχῆµα διὰ τῆς ἀντι- 
στροφῆς. εἰ δ' ἀµφότεραι στερητικαὶ τεθείησαν, ἐξ αὐτῶν 



µὲν τῶν εἰληµµένων οὐκ ἔσται τὸ ἀναγκαῖον, ἀντιστραφει- 
σῶν δὲ τῶν προτάσεων ἔσται συλλογισµός, καθάπερ ἐν 
τοῖς πρότερον. εἰ γὰρ τὸ Α καὶ τὸ Β τῷ Γ ἐνδέχεται µὴ 
ὑπάρχειν, ἐὰν µεταληφθῇ τὸ ἐνδέχεσθαι ὑπάρχειν, πάλιν 
ἔσται τὸ πρῶτον σχῆµα διὰ τῆς ἀντιστροφῆς. εἰ δ' ὁ µέν 
ἐστι καθόλου τῶν ὅρων ὁ δ' ἐν µέρει, τὸν αὐτὸν τρόπον 
ἐχόντων τῶν ὅρων ὅνπερ ἐπὶ τοῦ ὑπάρχειν, ἔσται τε καὶ 

οὐκ ἔσται συλλογισµός. ἐνδεχέσθω γὰρ τὸ µὲν Α παντὶ 
τῷ Γ, τὸ δὲ Β τινὶ τῷ Γ ὑπάρχειν. ἔσται δὴ πάλιν τὸ 
πρῶτον σχῆµα τῆς ἐν µέρει προτάσεως ἀντιστραφείσης· εἰ 
γὰρ τὸ Α παντὶ τῷ Γ, τὸ δὲ Γ τινὶ τῷ Β, τὸ Α τινὶ 
τῷ Β ἐνδέχεται. καὶ εἰ πρὸς τῷ Β Γ τεθείη τὸ καθόλου, 
ὡσαύτως. ὁµοίως δὲ καὶ εἰ τὸ µὲν Α Γ στερητικὸν εἴη, τὸ 
δὲ Β Γ καταφατικόν· ἔσται γὰρ πάλιν τὸ πρῶτον σχῆµα 
διὰ τῆς ἀντιστροφῆς. εἰ δ' ἀµφότεραι στερητικαὶ τεθείησαν, 
ἡ µὲν καθόλου ἡ δ' ἐν µέρει, δι' αὐτῶν µὲν τῶν εἰληµ- 
µένων οὐκ ἔσται συλλογισµός, ἀντιστραφεισῶν δ' ἔσται, κα- 
θάπερ ἐν τοῖς πρότερον. ὅταν δὲ ἀµφότεραι ἀδιόριστοι ἢ 
ἐν µέρει ληφθῶσιν, οὐκ ἔσται συλλογισµός· καὶ γὰρ παντὶ 
ἀνάγκη τὸ Α τῷ Β καὶ µηδενὶ ὑπάρχειν. ὅροι τοῦ ὑπάρ- 
χειν ζῷον - ἄνθρωπος - λευκόν, τοῦ µὴ ὑπάρχειν ἵππος - ἄν- 
θρωπος - λευκόν, µέσον λευκόν. 
 Ἐὰν δὲ ἡ µὲν ὑπάρχειν ἡ δ' ἐνδέχεσθαι σηµαίνῃ 
τῶν προτάσεων, τὸ µὲν συµπέρασµα ἔσται ὅτι ἐνδέχεται   
καὶ οὐχ ὅτι ὑπάρχει, συλλογισµὸς δ' ἔσται τὸν αὐτὸν τρό- 
πον ἐχόντων τῶν ὅρων ὃν καὶ ἐν τοῖς πρότερον. ἔστωσαν γὰρ 
πρῶτον κατηγορικοί, καὶ τὸ µὲν Α παντὶ τῷ Γ ὑπαρχέτω, 
τὸ δὲ Β παντὶ ἐνδεχέσθω ὑπάρχειν. ἀντιστραφέντος οὖν τοῦ 

Β Γ τὸ πρῶτον ἔσται σχῆµα, καὶ τὸ συµπέρασµα ὅτι ἐν- 
δέχεται τὸ Α τινὶ τῷ Β ὑπάρχειν· ὅτε γὰρ ἡ ἑτέρα τῶν 
προτάσεων ἐν τῷ πρώτῳ σχήµατι σηµαίνοι ἐνδέχεσθαι, καὶ 
τὸ συµπέρασµα ἦν ἐνδεχόµενον. ὁµοίως δὲ καὶ εἰ τὸ µὲν 
Β Γ ὑπάρχειν τὸ δὲ Α Γ ἐνδέχεσθαι, καὶ εἰ τὸ µὲν Α Γ 
στερητικὸν τὸ δὲ Β Γ κατηγορικόν, ὑπάρχοι δ' ὁποτερονοῦν, 
ἀµφοτέρως ἐνδεχόµενον ἔσται τὸ συµπέρασµα· γίνεται γὰρ 
πάλιν τὸ πρῶτον σχῆµα, δέδεικται δ' ὅτι τῆς ἑτέρας προ- 
τάσεως ἐνδέχεσθαι σηµαινούσης ἐν αὐτῷ καὶ τὸ συµπέρασµα 
ἔσται ἐνδεχόµενον. εἰ δὲ τὸ στερητικὸν τεθείη πρὸς 
τὸ ἔλαττον ἄκρον, ἢ καὶ ἄµφω ληφθείη στερητικά, δι' 
αὐτῶν µὲν τῶν κειµένων οὐκ ἔσται συλλογισµός, ἀντιστρα- 
φέντων δ' ἔσται, καθάπερ ἐν τοῖς πρότερον. 
 Εἰ δ' ἡ µὲν καθόλου τῶν προτάσεων ἡ δ' ἐν µέρει, 
κατηγορικῶν µὲν οὐσῶν ἀµφοτέρων, ἢ τῆς µὲν καθόλου 



στερητικῆς τῆς δ' ἐν µέρει καταφατικῆς, ὁ αὐτὸς τρόπος 
ἔσται τῶν συλλογισµῶν· πάντες γὰρ περαίνονται διὰ τοῦ 
πρώτου σχήµατος. ὥστε φανερὸν ὅτι τοῦ ἐνδέχεσθαι καὶ οὐ 
τοῦ ὑπάρχειν ἔσται ὁ συλλογισµός. εἰ δ' ἡ µὲν καταφατικὴ 
καθόλου ἡ δὲ στερητικὴ ἐν µέρει, διὰ τοῦ ἀδυνάτου ἔσται 
ἡ ἀπόδειξις. ὑπαρχέτω γὰρ τὸ µὲν Β παντὶ τῷ Γ, τὸ δὲ 

Α ἐνδεχέσθω τινὶ τῷ Γ µὴ ὑπάρχειν· ἀνάγκη δὴ τὸ Α ἐν- 
δέχεσθαι τινὶ τῷ Β µὴ ὑπάρχειν. εἰ γὰρ παντὶ τῷ Β τὸ 
Α ὑπάρχει ἐξ ἀνάγκης, τὸ δὲ Β παντὶ τῷ Γ κεῖται ὑπάρ- 
χειν, τὸ Α παντὶ τῷ Γ ἐξ ἀνάγκης ὑπάρξει· τοῦτο γὰρ 
δέδεικται πρότερον. ἀλλ' ὑπέκειτο τινὶ ἐνδέχεσθαι µὴ 
ὑπάρχειν. 
 Ὅταν δ' ἀδιόριστοι ἢ ἐν µέρει ληφθῶσιν ἀµφότεραι, 
οὐκ ἔσται συλλογισµός. ἀπόδειξις δ' ἡ αὐτὴ ἣ καὶ ἐν τοῖς 
πρότερον, καὶ διὰ τῶν αὐτῶν ὅρων.   
 Εἰ δ' ἐστὶν ἡ µὲν ἀναγκαία τῶν προτάσεων ἡ δ' ἐν- 
δεχοµένη, κατηγορικῶν µὲν ὄντων τῶν ὅρων ἀεὶ τοῦ ἐνδέχε- 
σθαι ἔσται συλλογισµός, ὅταν δ' ᾖ τὸ µὲν κατηγορικὸν τὸ 
δὲ στερητικόν, ἐὰν µὲν ᾖ τὸ καταφατικὸν ἀναγκαῖον, τοῦ ἐν- 
δέχεσθαι µὴ ὑπάρχειν, ἐὰν δὲ τὸ στερητικόν, καὶ τοῦ ἐνδέ- 
χεσθαι καὶ τοῦ µὴ ὑπάρχειν. τοῦ δ' ἐξ ἀνάγκης 
µὴ ὑπάρχειν οὐκ ἔσται συλλογισµός, ὥσπερ οὐδ' ἐν τοῖς 
ἑτέροις σχήµασιν. 
       Ἔστωσαν δὴ κατηγορικοὶ πρῶτον οἱ ὅροι, 
καὶ τὸ µὲν Α παντὶ τῷ Γ ὑπαρχέτω ἐξ ἀνάγκης, τὸ δὲ 
Β παντὶ ἐνδεχέσθω ὑπάρχειν. ἐπεὶ οὖν τὸ µὲν Α παντὶ 
τῷ Γ ἀνάγκη, τὸ δὲ Γ τινὶ τῷ Β ἐνδέχεται, καὶ τὸ Α 

τινὶ τῷ Β ἐνδεχόµενον ἔσται καὶ οὐχ ὑπάρχον· οὕτω γὰρ 
συνέπιπτεν ἐπὶ τοῦ πρώτου σχήµατος. ὁµοίως δὲ δειχθήσε- 
ται καὶ εἰ τὸ µὲν Β Γ τεθείη ἀναγκαῖον, τὸ δὲ Α Γ ἐν- 
δεχόµενον. πάλιν ἔστω τὸ µὲν κατηγορικὸν τὸ δὲ στερητικόν, 
ἀναγκαῖον δὲ τὸ κατηγορικόν· καὶ τὸ µὲν Α ἐνδεχέσθω µη- 
δενὶ τῷ Γ ὑπάρχειν, τὸ δὲ Β παντὶ ὑπαρχέτω ἐξ ἀνάγ- 
κης. ἔσται δὴ πάλιν τὸ πρῶτον σχῆµα· καὶ γὰρ ἡ στερη- 
τικὴ πρότασις ἐνδέχεσθαι σηµαίνει· φανερὸν οὖν ὅτι τὸ συµ- 
πέρασµα ἔσται ἐνδεχόµενον· ὅτε γὰρ οὕτως ἔχοιεν αἱ προ- 
τάσεις ἐν τῷ πρώτῳ σχήµατι, καὶ τὸ συµπέρασµα ἦν 
ἐνδεχόµενον. εἰ δ' ἡ στερητικὴ πρότασις ἀναγκαία, τὸ συµ- 
πέρασµα ἔσται καὶ ὅτι ἐνδέχεται τινὶ µὴ ὑπάρχειν καὶ ὅτι 
οὐχ ὑπάρχει. κείσθω γὰρ τὸ Α τῷ Γ µὴ ὑπάρχειν ἐξ ἀνάγ- 
κης, τὸ δὲ Β παντὶ ἐνδέχεσθαι. ἀντιστραφέντος οὖν τοῦ Β 
Γ καταφατικοῦ τὸ πρῶτον ἔσται σχῆµα, καὶ ἀναγκαία ἡ 
στερητικὴ πρότασις. ὅτε δ' οὕτως ἔχοιεν αἱ προτάσεις, συνέ- 



βαινε τὸ Α τῷ Γ καὶ ἐνδέχεσθαι τινὶ µὴ ὑπάρχειν καὶ µὴ 
ὑπάρχειν, ὥστε καὶ τὸ Α τῷ Β ἀνάγκη τινὶ µὴ ὑπάρχειν. 
 
ὅταν δὲ τὸ στερητικὸν τεθῇ πρὸς τὸ ἔλαττον ἄκρον, ἐὰν µὲν 
ἐνδεχόµενον, ἔσται συλλογισµὸς µεταληφθείσης τῆς προτά- 

σεως, καθάπερ ἐν τοῖς πρότερον, ἐὰν δ' ἀναγκαῖον, οὐκ ἔσται· 
καὶ γὰρ παντὶ ἀνάγκη καὶ οὐδενὶ ἐνδέχεται ὑπάρχειν. ὅροι   
τοῦ παντὶ ὑπάρχειν ὕπνος - ἵππος καθεύδων - ἄνθρωπος, τοῦ 
µηδενὶ ὕπνος - ἵππος ἐγρηγορώς - ἄνθρωπος. 
 Ὁµοίως δ' ἕξει καὶ εἰ ὁ µὲν καθόλου τῶν ὅρων ὁ δ' 
ἐν µέρει πρὸς τὸ µέσον· κατηγορικῶν µὲν γὰρ ὄντων ἀµ- 
φοτέρων τοῦ ἐνδέχεσθαι καὶ οὐ τοῦ ὑπάρχειν ἔσται συλλογι- 
σµός, καὶ ὅταν τὸ µὲν στερητικὸν ληφθῇ τὸ δὲ καταφα- 
τικόν, ἀναγκαῖον δὲ τὸ καταφατικόν. ὅταν δὲ τὸ στερητικὸν 
ἀναγκαῖον, καὶ τὸ συµπέρασµα ἔσται τοῦ µὴ ὑπάρχειν· ὁ γὰρ 
αὐτὸς τρόπος ἔσται τῆς δείξεως καὶ καθόλου καὶ µὴ καθόλου 
τῶν ὅρων ὄντων. ἀνάγκη γὰρ διὰ τοῦ πρώτου σχήµατος τε- 
λειοῦσθαι τοὺς συλλογισµούς, ὥστε καθάπερ ἐν ἐκείνοις, καὶ 
ἐπὶ τούτων ἀναγκαῖον συµπίπτειν. ὅταν δὲ τὸ στερητικὸν 
καθόλου ληφθὲν τεθῇ πρὸς τὸ ἔλαττον ἄκρον, ἐὰν µὲν ἐν- 
δεχόµενον, ἔσται συλλογισµὸς διὰ τῆς ἀντιστροφῆς, ἐὰν δ' 
ἀναγκαῖον, οὐκ ἔσται. δειχθήσεται δὲ τὸν αὐτὸν τρόπον ὃν 
καὶ ἐν τοῖς καθόλου, καὶ διὰ τῶν αὐτῶν ὅρων. φανερὸν 
οὖν καὶ ἐν τούτῳ τῷ σχήµατι πότε καὶ πῶς ἔσται συλλο- 
γισµός, καὶ πότε τοῦ ἐνδέχεσθαι καὶ πότε τοῦ ὑπάρχειν. 
δῆλον δὲ καὶ ὅτι πάντες ἀτελεῖς, καὶ ὅτι τελειοῦνται διὰ 

τοῦ πρώτου σχήµατος. 
 Ὅτι µὲν οὖν οἱ ἐν τούτοις τοῖς σχήµασι συλλογι- 
σµοὶ τελειοῦνταί τε διὰ τῶν ἐν τῷ πρώτῳ σχήµατι καθόλου 
συλλογισµῶν καὶ εἰς τούτους ἀνάγονται, δῆλον ἐκ τῶν εἰ- 
ρηµένων· ὅτι δ' ἁπλῶς πᾶς συλλογισµὸς οὕτως ἕξει, νῦν 
ἔσται φανερόν, ὅταν δειχθῇ πᾶς γινόµενος διὰ τούτων τινὸς 
τῶν σχηµάτων. 
 Ἀνάγκη δὴ πᾶσαν ἀπόδειξεν καὶ πάντα συλλογισµὸν 
ἢ ὑπάρχον τι ἢ µὴ ὑπάρχον δεικνύναι, καὶ τοῦτο ἢ καθόλου 
ἢ κατὰ µέρος, ἔτι ἢ δεικτικῶς ἢ ἐξ ὑποθέσεως. τοῦ δ' ἐξ 
ὑποθέσεως µέρος τὸ διὰ τοῦ ἀδυνάτου. πρῶτον οὖν εἴπω- 
µεν περὶ τῶν δεικτικῶν· τούτων γὰρ δειχθέντων φανερὸν 
ἔσται καὶ ἐπὶ τῶν εἰς τὸ ἀδύνατον καὶ ὅλως τῶν ἐξ ὑπο- 
θέσεως. 
 Εἰ δὴ δέοι τὸ Α κατὰ τοῦ Β συλλογίσασθαι ἢ ὑπάρ-   
χον ἢ µὴ ὑπάρχον, ἀνάγκη λαβεῖν τι κατά τινος. εἰ µὲν 
οὖν τὸ Α κατὰ τοῦ Β ληφθείη, τὸ ἐξ ἀρχῆς ἔσται εἰληµ- 



µένον. εἰ δὲ κατὰ τοῦ Γ, τὸ δὲ Γ κατὰ µηδενός, µηδ' 
ἄλλο κατ' ἐκείνου, µηδὲ κατὰ τοῦ Α ἕτερον, οὐδεὶς ἔσται 
συλλογισµός· τῷ γὰρ ἓν καθ' ἑνὸς ληφθῆναι οὐδὲν συµ- 
βαίνει ἐξ ἀνάγκης. ὥστε προσληπτέον καὶ ἑτέραν πρότα- 

σιν. ἐὰν µὲν οὖν ληφθῇ τὸ Α κατ' ἄλλου ἢ ἄλλο κατὰ 
τοῦ Α, ἢ κατὰ τοῦ Γ ἕτερον, εἶναι µὲν συλλογισµὸν οὐδὲν 
κωλύει, πρὸς µέντοι τὸ Β οὐκ ἔσται διὰ τῶν εἰληµµένων. 
οὐδ' ὅταν τὸ Γ ἑτέρῳ, κἀκεῖνο ἄλλῳ, καὶ τοῦτο ἑτέρῳ, µὴ 
συνάπτῃ δὲ πρὸς τὸ Β, οὐδ' οὕτως ἔσται πρὸς τὸ Β συλ- 
λογισµός. ὅλως γὰρ εἴποµεν ὅτι οὐδεὶς οὐδέποτε ἔσται 
συλλογισµὸς ἄλλου κατ' ἄλλου µὴ ληφθέντος τινὸς µέ- 
σου, ὃ πρὸς ἑκάτερον ἔχει πως ταῖς κατηγορίαις· ὁ µὲν 
γὰρ συλλογισµὸς ἁπλῶς ἐκ προτάσεών ἐστιν, ὁ δὲ πρὸς 
τόδε συλλογισµὸς ἐκ τῶν πρὸς τόδε προτάσεων, ὁ δὲ τοῦδε 
πρὸς τόδε διὰ τῶν τοῦδε πρὸς τόδε προτάσεων. ἀδύνατον δὲ 
πρὸς τὸ Β λαβεῖν πρότασιν µηδὲν µήτε κατηγοροῦντας 
αὐτοῦ µήτ' ἀπαρνουµένους, ἢ πάλιν τοῦ Α πρὸς τὸ Β µη- 
δὲν κοινὸν λαµβάνοντας ἀλλ' ἑκατέρου ἴδια ἄττα κατη- 
γοροῦντας ἢ ἀπαρνουµένους. ὥστε ληπτέον τι µέσον ἀµφοῖν, 
ὃ συνάψει τὰς κατηγορίας, εἴπερ ἔσται τοῦδε πρὸς τόδε συλ- 
λογισµός. εἰ οὖν ἀνάγκη µέν τι λαβεῖν πρὸς ἄµφω κοινόν, 
τοῦτο δ' ἐνδέχεται τριχῶς (ἢ γὰρ τὸ Α τοῦ Γ καὶ τὸ Γ 
τοῦ Β κατηγορήσαντας, ἢ τὸ Γ κατ' ἀµφοῖν, ἢ ἄµφω 
κατὰ τοῦ Γ), ταῦτα δ' ἐστὶ τὰ εἰρηµένα σχήµατα, φα- 
νερὸν ὅτι πάντα συλλογισµὸν ἀνάγκη γίνεσθαι διὰ τούτων 

τινὸς τῶν σχηµάτων. ὁ γὰρ αὐτὸς λόγος καὶ εἰ διὰ πλει- 
όνων συνάπτοι πρὸς τὸ Β· ταὐτὸ γὰρ ἔσται σχῆµα καὶ 
ἐπὶ τῶν πολλῶν. 
 Ὅτι µὲν οὖν οἱ δεικτικοὶ περαίνονται διὰ τῶν προειρηµέ- 
νων σχηµάτων, φανερόν· ὅτι δὲ καὶ οἱ εἰς τὸ ἀδύνατον, δῆ- 
λον ἔσται διὰ τούτων. πάντες γὰρ οἱ διὰ τοῦ ἀδυνάτου περαί- 
νοντες τὸ µὲν ψεῦδος συλλογίζονται, τὸ δ' ἐξ ἀρχῆς ἐξ 
ὑποθέσεως δεικνύουσιν, ὅταν ἀδύνατόν τι συµβαίνῃ τῆς ἀντι- 
φάσεως τεθείσης, οἷον ὅτι ἀσύµµετρος ἡ διάµετρος διὰ τὸ γί-   
νεσθαι τὰ περιττὰ ἴσα τοῖς ἀρτίοις συµµέτρου τεθείσης. τὸ µὲν 
οὖν ἴσα γίνεσθαι τὰ περιττὰ τοῖς ἀρτίοις συλλογίζεται, τὸ 
δ' ἀσύµµετρον εἶναι τὴν διάµετρον ἐξ ὑποθέσεως δείκνυσιν, 
ἐπεὶ ψεῦδος συµβαίνει διὰ τὴν ἀντίφασιν. τοῦτο γὰρ ἦν 
τὸ διὰ τοῦ ἀδυνάτου συλλογίσασθαι, τὸ δεῖξαί τι ἀδύνα- 
τον διὰ τὴν ἐξ ἀρχῆς ὑπόθεσιν. ὥστ' ἐπεὶ τοῦ ψεύδους γί- 
νεται συλλογισµὸς δεικτικὸς ἐν τοῖς εἰς τὸ ἀδύνατον ἀπ- 
αγοµένοις, τὸ δ' ἐξ ἀρχῆς ἐξ ὑποθέσεως δείκνυται, τοὺς δὲ 
δεικτικοὺς πρότερον εἴποµεν ὅτι διὰ τούτων περαίνονται τῶν 



σχηµάτων, φανερὸν ὅτι καὶ οἱ διὰ τοῦ ἀδυνάτου συλλο- 
γισµοὶ διὰ τούτων ἔσονται τῶν σχηµάτων. ὡσαύτως δὲ 
καὶ οἱ ἄλλοι πάντες οἱ ἐξ ὑποθέσεως· ἐν ἅπασι γὰρ ὁ 

µὲν συλλογισµὸς γίνεται πρὸς τὸ µεταλαµβανόµενον, τὸ 
δ' ἐξ ἀρχῆς περαίνεται δι' ὁµολογίας ἤ τινος ἄλλης ὑπο- 
θέσεως. εἰ δὲ τοῦτ' ἀληθές, πᾶσαν ἀπόδειξιν καὶ πάντα 
συλλογισµὸν ἀνάγκη γίνεσθαι διὰ τριῶν τῶν προειρηµένων 
σχηµάτων. τούτου δὲ δειχθέντος δῆλον ὡς ἅπας τε συλ- 
λογισµὸς ἐπιτελεῖται διὰ τοῦ πρώτου σχήµατος καὶ ἀν- 
άγεται εἰς τοὺς ἐν τούτῳ καθόλου συλλογισµούς. 
 Ἔτι τε ἐν ἅπαντι δεῖ κατηγορικόν τινα τῶν ὅρων εἶ- 
ναι καὶ τὸ καθόλου ὑπάρχειν· ἄνευ γὰρ τοῦ καθόλου ἢ 
οὐκ ἔσται συλλογισµὸς ἢ οὐ πρὸς τὸ κείµενον, ἢ τὸ ἐξ ἀρ- 
χῆς αἰτήσεται. κείσθω γὰρ τὴν µουσικὴν ἡδονὴν εἶναι σπου- 
δαίαν. εἰ µὲν οὖν ἀξιώσειεν ἡδονὴν εἶναι σπουδαίαν µὴ προς- 
θεὶς τὸ πᾶσαν, οὐκ ἔσται συλλογισµός· εἰ δὲ τινὰ ἡδο- 
νήν, εἰ µὲν ἄλλην, οὐδὲν πρὸς τὸ κείµενον, εἰ δ' αὐτὴν 
ταύτην, τὸ ἐξ ἀρχῆς λαµβάνει. µᾶλλον δὲ γίνεται φα- 
νερὸν ἐν τοῖς διαγράµµασιν, οἷον ὅτι τοῦ ἰσοσκελοῦς ἴσαι 
αἱ πρὸς τῇ βάσει. ἔστωσαν εἰς τὸ κέντρον ἠγµέναι αἱ Α Β. 
εἰ οὖν ἴσην λαµβάνοι τὴν Α Γ γωνίαν τῇ Β ∆ µὴ ὅλως 
ἀξιώσας ἴσας τὰς τῶν ἡµικυκλίων, καὶ πάλιν τὴν Γ 
τῇ ∆ µὴ πᾶσαν προσλαβὼν τὴν τοῦ τµήµατος, ἔτι δ' 
ἀπ' ἴσων οὐσῶν τῶν ὅλων γωνιῶν καὶ ἴσων ἀφῃρηµένων 

ἴσας εἶναι τὰς λοιπὰς τὰς Ε Ζ, τὸ ἐξ ἀρχῆς αἰτήσε-   
ται, ἐὰν µὴ λάβῃ ἀπὸ τῶν ἴσων ἴσων ἀφαιρουµένων 
ἴσα λείπεσθαι. φανερὸν οὖν ὅτι ἐν ἅπαντι δεῖ τὸ καθόλου 
ὑπάρχειν, καὶ ὅτι τὸ µὲν καθόλου ἐξ ἁπάντων τῶν ὅρων 
καθόλου δείκνυται, τὸ δ' ἐν µέρει καὶ οὕτως κἀκείνως, ὥστ' 
ἐὰν µὲν ᾖ τὸ συµπέρασµα καθόλου, καὶ τοὺς ὅρους ἀνάγκη 
καθόλου εἶναι, ἐὰν δ' οἱ ὅροι καθόλου, ἐνδέχεται τὸ συµπέ- 
ρασµα µὴ εἶναι καθόλου. δῆλον δὲ καὶ ὅτι ἐν ἅπαντι συλλογι- 
σµῷ ἢ ἀµφοτέρας ἢ τὴν ἑτέραν πρότασιν ὁµοίαν ἀνάγκη γίνε- 
σθαι τῷ συµπεράσµατι. λέγω δ' οὐ µόνον τῷ καταφατικὴν 
εἶναι ἢ στερητικήν, ἀλλὰ καὶ τῷ ἀναγκαίαν ἢ ὑπάρχουσαν ἢ ἐν- 
δεχοµένην. ἐπισκέψασθαι δὲ δεῖ καὶ τὰς ἄλλας κατηγορίας. 
 Φανερὸν δὲ καὶ ἁπλῶς πότ' ἔσται καὶ πότ' οὐκ ἔσται 
συλλογισµός, καὶ πότε δυνατὸς καὶ πότε τέλειος, καὶ ὅτι 
συλλογισµοῦ ὄντος ἀναγκαῖον ἔχειν τοὺς ὅρους κατά τινα 
τῶν εἰρηµένων τρόπων. 
 ∆ῆλον δὲ καὶ ὅτι πᾶσα ἀπόδειξις ἔσται διὰ τριῶν ὅρων 
 
καὶ οὐ πλειόνων, ἐὰν µὴ δι' ἄλλων καὶ ἄλλων τὸ αὐτὸ 



συµπέρασµα γίνηται, οἷον τὸ Ε διά τε τῶν Α Β καὶ διὰ 
τῶν Γ ∆, ἢ διὰ τῶν Α Β καὶ Α Γ ∆· πλείω γὰρ µέσα τῶν 

αὐτῶν οὐδὲν εἶναι κωλύει. τούτων δ' ὄντων οὐχ εἷς ἀλλὰ 
πλείους εἰσὶν οἱ συλλογισµοί. ἢ πάλιν ὅταν ἑκάτερον τῶν Α Β 
διὰ συλλογισµοῦ ληφθῇ (οἷον τὸ Α διὰ τῶν ∆ Ε καὶ πά- 
λιν τὸ Β διὰ τῶν Ζ Θ), ἢ τὸ µὲν ἐπαγωγῇ, τὸ δὲ συλλογι- 
σµῷ. ἀλλὰ καὶ οὕτως πλείους οἱ συλλογισµοί· πλείω γὰρ 
τὰ συµπεράσµατα ἐστιν, οἷον τό τε Α καὶ τὸ Β καὶ τὸ Γ. 
 Εἰ δ' οὖν µὴ πλείους ἀλλ' εἷς, οὕτω µὲν ἐνδέχεται γενέσθαι 
διὰ πλειόνων τὸ αὐτὸ συµπέρασµα, ὡς δὲ τὸ Γ διὰ τῶν 
Α Β, ἀδύνατον. ἔστω γὰρ τὸ Ε συµπεπερασµένον ἐκ τῶν 
Α Β Γ ∆. οὐκοῦν ἀνάγκη τι αὐτῶν ἄλλο πρὸς ἄλλο εἰλῆφθαι, 
τὸ µὲν ὡς ὅλον τὸ δ' ὡς µέρος· τοῦτο γὰρ δέδεικται πρό- 
τερον, ὅτι ὄντος συλλογισµοῦ ἀναγκαῖον οὕτως τινὰς ἔχειν 
τῶν ὅρων. ἐχέτω οὖν τὸ Α οὕτως πρὸς τὸ Β. ἔστιν ἄρα τι ἐξ 
αὐτῶν συµπέρασµα. οὐκοῦν ἤτοι τὸ Ε ἢ τῶν Γ ∆ θάτερον ἢ 
ἄλλο τι παρὰ ταῦτα. καὶ εἰ µὲν τὸ Ε, ἐκ τῶν Α Β µό- 
νον ἂν εἴη ὁ συλλογισµός. τὰ δὲ Γ ∆ εἰ µὲν ἔχει οὕτως ὥστ'   
εἶναι τὸ µὲν ὡς ὅλον τὸ δ' ὡς µέρος, ἔσται τι καὶ ἐξ ἐκεί- 
νων, καὶ ἤτοι τὸ Ε ἢ τῶν Α Β θάτερον ἢ ἄλλο τι παρὰ 
ταῦτα. καὶ εἰ µὲν τὸ Ε ἢ τῶν Α Β θάτερον, ἢ πλείους ἔσον- 
ται οἱ συλλογισµοί, ἢ ὡς ἐνεδέχετο ταὐτὸ διὰ πλειόνων 
ὅρων περαίνεσθαι συµβαίνει· εἰ δ' ἄλλο τι παρὰ ταῦτα, 

πλείους ἔσονται καὶ ἀσύναπτοι οἱ συλλογισµοὶ πρὸς ἀλλή- 
λους. εἰ δὲ µὴ οὕτως ἔχοι τὸ Γ πρὸς τὸ ∆ ὥστε ποιεῖν συλ- 
λογισµόν, µάτην ἔσται εἰληµµένα, εἰ µὴ ἐπαγωγῆς ἢ κρύ- 
ψεως ἤ τινος ἄλλου τῶν τοιούτων χάριν. 
                Εἰ δ' ἐκ τῶν Α Β 
µὴ τὸ Ε ἀλλ' ἄλλο τι γίγνεται συµπέρασµα, ἐκ δὲ τῶν 
Γ ∆ ἢ τούτων θάτερον ἢ ἄλλο παρὰ ταῦτα, πλείους τε οἱ 
συλλογισµοὶ γίνονται καὶ οὐ τοῦ ὑποκειµένου· ὑπέκειτο γὰρ 
εἶναι τοῦ Ε τὸν συλλογισµόν. εἰ δὲ µὴ γίνεται ἐκ τῶν Γ ∆ µηδὲν 
συµπέρασµα, µάτην τε εἰλῆφθαι αὐτὰ συµβαίνει καὶ µὴ 
τοῦ ἐξ ἀρχῆς εἶναι τὸν συλλογισµόν. ὥστε φανερὸν ὅτι πᾶσα 
ἀπόδειξις καὶ πᾶς συλλογισµὸς ἔσται διὰ τριῶν ὅρων µόνον. 
 Τούτου δ' ὄντος φανεροῦ, δῆλον ὡς καὶ ἐκ δύο προ- 
τάσεων καὶ οὐ πλειόνων (οἱ γὰρ τρεῖς ὅροι δύο προτάσεις), εἰ 
µὴ προσλαµβάνοιτό τι, καθάπερ ἐν τοῖς ἐξ ἀρχῆς ἐλέχθη, 
πρὸς τὴν τελείωσιν τῶν συλλογισµῶν. φανερὸν οὖν ὡς ἐν ᾧ 
λόγῳ συλλογιστικῷ µὴ ἄρτιαί εἰσιν αἱ προτάσεις δι' ὧν γί- 
νεται τὸ συµπέρασµα τὸ κύριον (ἔνια γὰρ τῶν ἄνωθεν συµ- 
περασµάτων ἀναγκαῖον εἶναι προτάσεις), οὗτος ὁ λόγος ἢ 
οὐ συλλελόγισται ἢ πλείω τῶν ἀναγκαίων ἠρώτηκε πρὸς τὴν 



θέσιν. 

 Κατὰ µὲν οὖν τὰς κυρίας προτάσεις λαµβανοµένων 
τῶν συλλογισµῶν, ἅπας ἔσται συλλογισµὸς ἐκ προτάσεων 
µὲν ἀρτίων ἐξ ὅρων δὲ περιττῶν· ἑνὶ γὰρ πλείους οἱ ὅροι τῶν 
προτάσεων. ἔσται δὲ καὶ τὰ συµπεράσµατα ἡµίση τῶν προ- 
τάσεων. ὅταν δὲ διὰ προσυλλογισµῶν περαίνηται ἢ διὰ 
πλειόνων µέσων συνεχῶν, οἷον τὸ Α Β διὰ τῶν Γ ∆, τὸ 
µὲν πλῆθος τῶν ὅρων ὡσαύτως ἑνὶ ὑπερέξει τὰς προτάσεις 
(ἢ γὰρ ἔξωθεν ἢ εἰς τὸ µέσον τεθήσεται ὁ παρεµπίπτων ὅρος· 
ἀµφοτέρως δὲ συµβαίνει ἑνὶ ἐλάττω εἶναι τὰ διαστήµατα 
τῶν ὅρων), αἱ δὲ προτάσεις ἴσαι τοῖς διαστήµασιν· οὐ µέντοι   
αἰεὶ αἱ µὲν ἄρτιαι ἔσονται οἱ δὲ περιττοί, ἀλλ' ἐναλλάξ, 
ὅταν µὲν αἱ προτάσεις ἄρτιαι, περιττοὶ οἱ ὅροι, ὅταν δ' οἱ 
ὅροι ἄρτιοι, περιτταὶ αἱ προτάσεις· ἅµα γὰρ τῷ ὅρῳ µία 
προστίθεται πρότασις, ἂν ὁποθενοῦν προστεθῇ ὁ ὅρος, ὥστ' ἐπεὶ 
αἱ µὲν ἄρτιαι οἱ δὲ περιττοὶ ἦσαν, ἀνάγκη παραλλάττειν 
τῆς αὐτῆς προσθέσεως γινοµένης. τὰ δὲ συµπεράσµατα οὐκέτι 
τὴν αὐτὴν ἕξει τάξιν οὔτε πρὸς τοὺς ὅρους οὔτε πρὸς τὰς προ- 
τάσεις· ἑνὸς γὰρ ὅρου προστιθεµένου συµπεράσµατα προς- 
τεθήσεται ἑνὶ ἐλάττω τῶν προϋπαρχόντων ὅρων· πρὸς µόνον 
γὰρ τὸν ἔσχατον οὐ ποιεῖ συµπέρασµα, πρὸς δὲ τοὺς ἄλ- 
λους πάντας, οἷον εἰ τῷ Α Β Γ πρόσκειται τὸ ∆, εὐθὺς καὶ 

συµπεράσµατα δύο πρόσκειται, τό τε πρὸς τὸ Α καὶ τὸ πρὸς 
τὸ Β. ὁµοίως δὲ κἀπὶ τῶν ἄλλων. κἂν εἰς τὸ µέσον δὲ παρ- 
εµπίπτῃ, τὸν αὐτὸν τρόπον· πρὸς ἕνα γὰρ µόνον οὐ ποιήσει 
συλλογισµόν. ὥστε πολὺ πλείω τὰ συµπεράσµατα καὶ τῶν 
ὅρων ἔσται καὶ τῶν προτάσεων. 
 Ἐπεὶ δ' ἔχοµεν περὶ ὧν οἱ συλλογισµοί, καὶ ποῖον ἐν 
ἑκάστῳ σχήµατι καὶ ποσαχῶς δείκνυται, φανερὸν ἡµῖν ἐστὶ 
καὶ ποῖον πρόβληµα χαλεπὸν καὶ ποῖον εὐεπιχείρητον· τὸ 
µὲν γὰρ ἐν πλείοσι σχήµασι καὶ διὰ πλειόνων πτώσεων πε- 
ραινόµενον ῥᾷον, τὸ δ' ἐν ἐλάττοσι καὶ δι' ἐλαττόνων δυς- 
επιχειρητότερον. τὸ µὲν οὖν καταφατικὸν τὸ καθόλου διὰ τοῦ 
πρώτου σχήµατος δείκνυται µόνου, καὶ διὰ τούτου µοναχῶς· 
τὸ δὲ στερητικὸν διά τε τοῦ πρώτου καὶ διὰ τοῦ µέσου, καὶ 
διὰ µὲν τοῦ πρώτου µοναχῶς, διὰ δὲ τοῦ µέσου διχῶς· τὸ 
δ' ἐν µέρει καταφατικὸν διὰ τοῦ πρώτου καὶ διὰ τοῦ ἐσχά- 
του, µοναχῶς µὲν διὰ τοῦ πρώτου, τριχῶς δὲ διὰ τοῦ ἐσχά- 
του. τὸ δὲ στερητικὸν τὸ κατὰ µέρος ἐν ἅπασι τοῖς σχήµασι 
δείκνυται, πλὴν ἐν µὲν τῷ πρώτῳ µοναχῶς, ἐν δὲ τῷ µέσῳ 
καὶ τῷ ἐσχάτῳ ἐν τῷ µὲν διχῶς ἐν τῷ δὲ τριχῶς. φανε- 
ρὸν οὖν ὅτι τὸ καθόλου κατηγορικὸν κατασκευάσαι µὲν χα- 
λεπώτατον, ἀνασκευάσαι δὲ ῥᾷστον. ὅλως δ' ἐστὶν ἀναιροῦντι 

µὲν τὰ καθόλου τῶν ἐν µέρει ῥᾴω· καὶ γὰρ ἢν µηδενὶ καὶ 
ἢν τινὶ µὴ ὑπάρχῃ, ἀνῄρηται· τούτων δὲ τὸ µὲν τινὶ µὴ ἐν 
ἅπασι τοῖς σχήµασι δείκνυται, τὸ δὲ µηδενὶ ἐν τοῖς δυσίν.   
τὸν αὐτὸν δὲ τρόπον κἀπὶ τῶν στερητικῶν· καὶ γὰρ εἰ παντὶ 
καὶ εἰ τινί, ἀνῄρηται τὸ ἐξ ἀρχῆς· τοῦτο δ' ἦν ἐν δύο σχή- 
µασιν. ἐπὶ δὲ τῶν ἐν µέρει µοναχῶς, ἢ παντὶ ἢ µηδενὶ δεί- 
ξαντα ὑπάρχειν. κατασκευάζοντι δὲ ῥᾴω τὰ ἐν µέρει· καὶ 
γὰρ ἐν πλείοσι σχήµασι καὶ διὰ πλειόνων τρόπων. ὅλως τε 
οὐ δεῖ λανθάνειν ὅτι ἀνασκευάσαι µὲν δι' ἀλλήλων ἔστι καὶ 
τὰ καθόλου διὰ τῶν ἐν µέρει καὶ ταῦτα διὰ τῶν καθόλου, 
κατασκευάσαι δ' οὐκ ἔστι διὰ τῶν κατὰ µέρος τὰ καθόλου, 
δι' ἐκείνων δὲ ταῦτ' ἔστιν. ἅµα δὲ δῆλον ὅτι καὶ τὸ ἀνα- 
σκευάζειν ἐστὶ τοῦ κατασκευάζειν ῥᾷον. 
 Πῶς µὲν οὖν γίνεται πᾶς συλλογισµὸς καὶ διὰ πόσων 
ὅρων καὶ προτάσεων, καὶ πῶς ἐχουσῶν πρὸς ἀλλήλας, ἔτι 
δὲ ποῖον πρόβληµα ἐν ἑκάστῳ σχήµατι καὶ ποῖον ἐν πλείοσι 
καὶ ποῖον ἐν ἐλάττοσι δείκνυται, δῆλον ἐκ τῶν εἰρηµένων. 
πῶς δ' εὐπορήσοµεν αὐτοὶ πρὸς τὸ τιθέµενον ἀεὶ συλλογι- 
σµῶν, καὶ διὰ ποίας ὁδοῦ ληψόµεθα τὰς περὶ ἕκαστον ἀρ- 
χάς, νῦν ἤδη λεκτέον· οὐ γὰρ µόνον ἴσως δεῖ τὴν γένεσιν 
θεωρεῖν τῶν συλλογισµῶν, ἀλλὰ καὶ τὴν δύναµιν ἔχειν τοῦ 

ποιεῖν. 
 Ἁπάντων δὴ τῶν ὄντων τὰ µέν ἐστι τοιαῦτα ὥστε κατὰ 
µηδενὸς ἄλλου κατηγορεῖσθαι ἀληθῶς καθόλου (οἷον Κλέων 
καὶ Καλλίας καὶ τὸ καθ' ἕκαστον καὶ αἰσθητόν), κατὰ δὲ 
τούτων ἄλλα (καὶ γὰρ ἄνθρωπος καὶ ζῷον ἑκάτερος τούτων 
ἐστί)· τὰ δ' αὐτὰ µὲν κατ' ἄλλων κατηγορεῖται, κατὰ δὲ 
τούτων ἄλλα πρότερον οὐ κατηγορεῖται· τὰ δὲ καὶ αὐτὰ ἄλ- 
λων καὶ αὐτῶν ἕτερα, οἷον ἄνθρωπος Καλλίου καὶ ἀνθρώπου 
ζῷον. ὅτι µὲν οὖν ἔνια τῶν ὄντων κατ' οὐδενὸς πέφυκε λέγε- 
σθαι, δῆλον· τῶν γὰρ αἰσθητῶν σχεδὸν ἕκαστόν ἐστι τοιοῦτον 
ὥστε µὴ κατηγορεῖσθαι κατὰ µηδενός, πλὴν ὡς κατὰ συµ- 
βεβηκός· φαµὲν γάρ ποτε τὸ λευκὸν ἐκεῖνο Σωκράτην εἶναι 
 
καὶ τὸ προσιὸν Καλλίαν. ὅτι δὲ καὶ ἐπὶ τὸ ἄνω πορευοµένοις 
ἵσταταί ποτε, πάλιν ἐροῦµεν· νῦν δ' ἔστω τοῦτο κείµενον. κατὰ 
µὲν οὖν τούτων οὐκ ἔστιν ἀποδεῖξαι κατηγορούµενον ἕτερον, 
πλὴν εἰ µὴ κατὰ δόξαν, ἀλλὰ ταῦτα κατ' ἄλλων· οὐδὲ τὰ 
καθ' ἕκαστα κατ' ἄλλων, ἀλλ' ἕτερα κατ' ἐκείνων. τὰ δὲ 
µεταξὺ δῆλον ὡς ἀµφοτέρως ἐνδέχεται (καὶ γὰρ αὐτὰ κατ'   
ἄλλων καὶ ἄλλα κατὰ τούτων λεχθήσεται)· καὶ σχεδὸν οἱ 
λόγοι καὶ αἱ σκέψεις εἰσὶ µάλιστα περὶ τούτων. 
 



Bekker page 43b, line 1 
 
 ∆εῖ δὴ τὰς προτάσεις περὶ ἕκαστον οὕτως ἐκλαµβάνειν, 
ὑποθέµενον αὐτὸ πρῶτον καὶ τοὺς ὁρισµούς τε καὶ ὅσα ἴδια 
τοῦ πράγµατός ἐστιν, εἶτα µετὰ τοῦτο ὅσα ἕπεται τῷ πρά- 
γµατι, καὶ πάλιν οἷς τὸ πρᾶγµα ἀκολουθεῖ, καὶ ὅσα µὴ 
ἐνδέχεται αὐτῷ ὑπάρχειν. οἷς δ' αὐτὸ µὴ ἐνδέχεται, οὐκ 
ἐκληπτέον διὰ τὸ ἀντιστρέφειν τὸ στερητικόν. διαιρετέον δὲ καὶ 
τῶν ἑποµένων ὅσα τε ἐν τῷ τί ἐστι καὶ ὅσα ἴδια καὶ ὅσα 
ὡς συµβεβηκότα κατηγορεῖται, καὶ τούτων ποῖα δοξαστικῶς 
καὶ ποῖα κατ' ἀλήθειαν· ὅσῳ µὲν γὰρ ἂν πλειόνων τοιούτων 
εὐπορῇ τις, θᾶττον ἐντεύξεται συµπεράσµατι, ὅσῳ δ' ἂν 
ἀληθεστέρων, µᾶλλον ἀποδείξει. 
              ∆εῖ δ' ἐκλέγειν µὴ τὰ ἑπό- 
µενα τινί, ἀλλ' ὅσα ὅλῳ τῷ πράγµατι ἕπεται, οἷον µὴ τί 
τινὶ ἀνθρώπῳ ἀλλὰ τί παντὶ ἀνθρώπῳ ἕπεται· διὰ γὰρ τῶν 
καθόλου προτάσεων ὁ συλλογισµός. ἀδιορίστου µὲν οὖν ὄν- 
τος ἄδηλον εἰ καθόλου ἡ πρότασις, διωρισµένου δὲ φανερόν. 
ὁµοίως δ' ἐκλεκτέον καὶ οἷς αὐτὸ ἕπεται ὅλοις, διὰ τὴν εἰ- 
ρηµένην αἰτίαν. αὐτὸ δὲ τὸ ἑπόµενον οὐ ληπτέον ὅλον ἕπε- 
σθαι, λέγω δ' οἷον ἀνθρώπῳ πᾶν ζῷον ἢ µουσικῇ πᾶσαν ἐπι- 
στήµην, ἀλλὰ µόνον ἁπλῶς ἀκολουθεῖν, καθάπερ καὶ προ- 
τεινόµεθα· καὶ γὰρ ἄχρηστον θάτερον καὶ ἀδύνατον, οἷον 

πάντα ἄνθρωπον εἶναι πᾶν ζῷον ἢ δικαιοσύνην ἅπαν ἀγαθόν. 
ἀλλ' ᾧ ἕπεται, ἐπ' ἐκείνου τὸ παντὶ λέγεται. ὅταν δ' ὑπό 
τινος περιέχηται τὸ ὑποκείµενον ᾧ τὰ ἑπόµενα δεῖ λαβεῖν, 
τὰ µὲν τῷ καθόλου ἑπόµενα ἢ µὴ ἑπόµενα οὐκ ἐκλεκτέον ἐν 
τούτοις (εἴληπται γὰρ ἐν ἐκείνοις· ὅσα γὰρ ζῴῳ, καὶ ἀν- 
θρώπῳ ἕπεται, καὶ ὅσα µὴ ὑπάρχει, ὡσαύτως), τὰ δὲ 
περὶ ἕκαστον ἴδια ληπτέον· ἔστι γὰρ ἄττα τῷ εἴδει ἴδια παρὰ 
τὸ γένος· ἀνάγκη γὰρ τοῖς ἑτέροις εἴδεσιν ἴδια ἄττα ὑπάρ- 
χειν. οὐδὲ δὴ τῷ καθόλου ἐκλεκτέον οἷς ἕπεται τὸ περι- 
εχόµενον, οἷον ζῴῳ οἷς ἕπεται ἄνθρωπος· ἀνάγκη γάρ, εἰ 
ἀνθρώπῳ ἀκολουθεῖ τὸ ζῷον, καὶ τούτοις ἅπασιν ἀκολουθεῖν,   
οἰκειότερα δὲ ταῦτα τῆς τοῦ ἀνθρώπου ἐκλογῆς. ληπτέον δὲ 
καὶ τὰ ὡς ἐπὶ τὸ πολὺ ἑπόµενα καὶ οἷς ἕπεται· τῶν 
γὰρ ὡς ἐπὶ τὸ πολὺ προβληµάτων καὶ ὁ συλλογισµὸς 
ἐκ τῶν ὡς ἐπὶ τὸ πολὺ προτάσεων, ἢ πασῶν ἢ τινῶν· ὅµοιον 
γὰρ ἑκάστου τὸ συµπέρασµα ταῖς ἀρχαῖς. ἔτι τὰ πᾶσιν 
ἑπόµενα οὐκ ἐκλεκτέον· οὐ γὰρ ἔσται συλλογισµὸς ἐξ αὐτῶν. 
δι' ἣν δ' αἰτίαν, ἐν τοῖς ἑποµένοις ἔσται δῆλον. 
 Κατασκευάζειν µὲν οὖν βουλοµένοις κατά τινος ὅλου 
τοῦ µὲν κατασκευαζοµένου βλεπτέον εἰς τὰ ὑποκείµενα καθ' 
ὧν αὐτὸ τυγχάνει λεγόµενον, οὗ δὲ δεῖ κατηγορεῖσθαι, ὅσα 

τούτῳ ἕπεται· ἂν γάρ τι τούτων ᾖ ταὐτόν, ἀνάγκη θάτερον 
θατέρῳ ὑπάρχειν. ἢν δὲ µὴ ὅτι παντὶ ἀλλ' ὅτι τινί, οἷς ἕπε- 
ται ἑκάτερον· εἰ γάρ τι τούτων ταὐτόν, ἀνάγκη τινὶ ὑπάρ- 
χειν. ὅταν δὲ µηδενὶ δέῃ ὑπάρχειν, ᾧ µὲν οὐ δεῖ ὑπάρχειν, 
εἰς τὰ ἑπόµενα, ὃ δὲ δεῖ µὴ ὑπάρχειν, εἰς ἃ µὴ ἐνδέχεται 
αὐτῷ παρεῖναι· ἢ ἀνάπαλιν, ᾧ µὲν δεῖ µὴ ὑπάρχειν, εἰς ἃ 
µὴ ἐνδέχεται αὐτῷ παρεῖναι, ὃ δὲ µὴ ὑπάρχειν, εἰς τὰ 
ἑπόµενα. τούτων γὰρ ὄντων τῶν αὐτῶν ὁποτερωνοῦν, οὐδενὶ 
ἐνδέχεται θατέρῳ θάτερον ὑπάρχειν· γίνεται γὰρ ὁτὲ µὲν ὁ 
ἐν τῷ πρώτῳ σχήµατι συλλογισµός, ὁτὲ δ' ὁ ἐν τῷ µέσῳ. 
ἐὰν δὲ τινὶ µὴ ὑπάρχειν, ᾧ µὲν δεῖ µὴ ὑπάρχειν, οἷς ἕπεται, 
ὃ δὲ µὴ ὑπάρχειν, ἃ µὴ δυνατὸν αὐτῷ ὑπάρχειν· εἰ γάρ 
τι τούτων εἴη ταὐτόν, ἀνάγκη τινὶ µὴ ὑπάρχειν. 
                     Μᾶλλον δ' 
ἴσως ὧδ' ἔσται τῶν λεγοµένων ἕκαστον φανερόν. ἔστω γὰρ τὰ 
µὲν ἑπόµενα τῷ Α ἐφ' ὧν Β, οἷς δ' αὐτὸ ἕπεται, ἐφ' ὧν 
Γ, ἃ δὲ µὴ ἐνδέχεται αὐτῷ ὑπάρχειν, ἐφ' ὧν ∆· πάλιν 
δὲ τῷ Ε τὰ µὲν ὑπάρχοντα, ἐφ' οἷς Ζ, οἷς δ' αὐτὸ ἕπε- 
ται, ἐφ' οἷς Η, ἃ δὲ µὴ ἐνδέχεται αὐτῷ ὑπάρχειν, ἐφ' 
οἷς Θ. εἰ µὲν οὖν ταὐτό τί ἐστι τῶν Γ τινὶ τῶν Ζ, ἀνάγκη 
τὸ Α παντὶ τῷ Ε ὑπάρχειν· τὸ µὲν γὰρ Ζ παντὶ τῷ Ε, τῷ 

δὲ Γ παντὶ τὸ Α, ὥστε παντὶ τῷ Ε τὸ Α. εἰ δὲ τὸ Γ καὶ 
τὸ Η ταὐτόν, ἀνάγκη τινὶ τῷ Ε τὸ Α ὑπάρχειν· τῷ µὲν   
γὰρ Γ τὸ Α, τῷ δὲ Η τὸ Ε παντὶ ἀκολουθεῖ. εἰ δὲ τὸ Ζ 
καὶ τὸ ∆ ταὐτόν, οὐδενὶ τῶν Ε τὸ Α ὑπάρξει ἐκ προσυλλο- 
γισµοῦ· ἐπεὶ γὰρ ἀντιστρέφει τὸ στερητικὸν καὶ τὸ Ζ τῷ ∆ 
ταὐτόν, οὐδενὶ τῶν Ζ ὑπάρξει τὸ Α, τὸ δὲ Ζ παντὶ τῷ Ε. 
πάλιν εἰ τὸ Β καὶ τὸ Θ ταὐτόν, οὐδενὶ τῶν Ε τὸ Α ὑπάρξει· 
τὸ γὰρ Β τῷ µὲν Α παντί, τῷ δ' ἐφ' ᾧ τὸ Ε οὐδενὶ ὑπάρ- 
ξει· ταὐτὸ γὰρ ἦν τῷ Θ, τὸ δὲ Θ οὐδενὶ τῶν Ε ὑπῆρχεν. 
εἰ δὲ τὸ ∆ καὶ τὸ Η ταὐτόν, τὸ Α τινὶ τῷ Ε οὐχ ὑπάρξει· 
τῷ γὰρ Η οὐχ ὑπάρξει, ὅτι οὐδὲ τῷ ∆· τὸ δὲ Η ἐστὶν ὑπὸ 
τὸ Ε, ὥστε τινὶ τῶν Ε οὐχ ὑπάρξει. εἰ δὲ τῷ Η τὸ Β ταὐ- 
τόν, ἀντεστραµµένος ἔσται συλλογισµός· τὸ µὲν γὰρ Ε τῷ 
Α ὑπάρξει παντί - τὸ γὰρ Β τῷ Α, τὸ δὲ Ε τῷ Β (ταὐτὸ 
γὰρ ἦν τῷ Η) - τὸ δὲ Α τῷ Ε παντὶ µὲν οὐκ ἀνάγκη ὑπάρ- 
χειν, τινὶ δ' ἀνάγκη διὰ τὸ ἀντιστρέφειν τὴν καθόλου κατη- 
γορίαν τῇ κατὰ µέρος. 
 Φανερὸν οὖν ὅτι εἰς τὰ προειρηµένα βλεπτέον ἑκατέρου 
καθ' ἕκαστον πρόβληµα· διὰ τούτων γὰρ ἅπαντες οἱ συλ- 
λογισµοί. δεῖ δὲ καὶ τῶν ἑποµένων, καὶ οἷς ἕπεται ἕκαστον, 
εἰς τὰ πρῶτα καὶ τὰ καθόλου µάλιστα βλέπειν, οἷον τοῦ 

µὲν Ε µᾶλλον εἰς τὸ Κ Ζ ἢ εἰς τὸ Ζ µόνον, τοῦ δὲ Α εἰς 
τὸ Κ Γ ἢ εἰς τὸ Γ µόνον. εἰ µὲν γὰρ τῷ Κ Ζ ὑπάρχει τὸ 
Α, καὶ τῷ Ζ καὶ τῷ Ε ὑπάρχει· εἰ δὲ τούτῳ µὴ ἕπεται, 
ἐγχωρεῖ τῷ Ζ ἕπεσθαι. ὁµοίως δὲ καὶ ἐφ' ὧν αὐτὸ ἀκο- 
λουθεῖ σκεπτέον· εἰ µὲν γὰρ τοῖς πρώτοις, καὶ τοῖς ὑπ' ἐκεῖνα 
ἕπεται, εἰ δὲ µὴ τούτοις, ἀλλὰ τοῖς ὑπὸ ταῦτα ἐγχωρεῖ. 
 ∆ῆλον δὲ καὶ ὅτι διὰ τῶν τριῶν ὅρων καὶ τῶν δύο προ- 
τάσεων ἡ σκέψις, καὶ διὰ τῶν προειρηµένων σχηµάτων οἱ 
συλλογισµοὶ πάντες. δείκνυται γὰρ ὑπάρχειν µὲν παντὶ τῷ 
Ε τὸ Α, ὅταν τῶν Γ καὶ Ζ ταὐτόν τι ληφθῇ. τοῦτο δ' ἔσται 
µέσον, ἄκρα δὲ τὸ Α καὶ Ε· γίνεται οὖν τὸ πρῶτον σχῆµα. 
τινὶ δέ, ὅταν τὸ Γ καὶ τὸ Η ληφθῇ ταὐτόν. τοῦτο δὲ τὸ ἔσχα- 
τον σχῆµα· µέσον γὰρ τὸ Η γίνεται. µηδενὶ δέ, ὅταν τὸ ∆ 
καὶ Ζ ταὐτόν. οὕτω δὲ καὶ τὸ πρῶτον σχῆµα καὶ τὸ µέσον, 
τὸ µὲν πρῶτον ὅτι οὐδενὶ τῷ Ζ ὑπάρχει τὸ Α (εἴπερ ἀντι-   
στρέφει τὸ στερητικόν), τὸ δὲ Ζ παντὶ τῷ Ε, τὸ δὲ µέσον 
ὅτι τὸ ∆ τῷ µὲν Α οὐδενὶ τῷ δὲ Ε παντὶ ὑπάρχει. τινὶ δὲ µὴ 
ὑπάρχειν, ὅταν τὸ ∆ καὶ Η ταὐτὸν ᾖ. τοῦτο δὲ τὸ ἔσχα- 
τον σχῆµα· τὸ µὲν γὰρ Α οὐδενὶ τῷ Η ὑπάρξει, τὸ δὲ 
Ε παντὶ τῷ Η. φανερὸν οὖν ὅτι διὰ τῶν προειρηµένων σχη- 
µάτων οἱ συλλογισµοὶ πάντες, καὶ ὅτι οὐκ ἐκλεκτέον ὅσα 

πᾶσιν ἕπεται, διὰ τὸ µηδένα γίγνεσθαι συλλογισµὸν ἐξ αὐ- 
τῶν. κατασκευάζειν µὲν γὰρ ὅλως οὐκ ἦν ἐκ τῶν ἑποµέ- 
νων, ἀποστερεῖν δ' οὐκ ἐνδέχεται διὰ τοῦ πᾶσιν ἑποµένου· 
δεῖ γὰρ τῷ µὲν ὑπάρχειν τῷ δὲ µὴ ὑπάρχειν. 
 
 Φανερὸν δὲ καὶ ὅτι αἱ ἄλλαι σκέψεις τῶν κατὰ τὰς 
ἐκλογὰς ἄχρειοι πρὸς τὸ ποιεῖν συλλογισµόν, οἷον εἰ τὰ 
ἑπόµενα ἑκατέρῳ ταὐτά ἐστιν, ἢ εἰ οἷς ἕπεται τὸ Α καὶ 
ἃ µὴ ἐνδέχεται τῷ Ε, ἢ ὅσα πάλιν µὴ ἐγχωρεῖ ἑκατέρῳ 
ὑπάρχειν· οὐ γὰρ γίνεται συλλογισµὸς διὰ τούτων. εἰ µὲν 
γὰρ τὰ ἑπόµενα ταὐτά, οἷον τὸ Β καὶ τὸ Ζ, τὸ µέσον 
γίνεται σχῆµα κατηγορικὰς ἔχον τὰς προτάσεις· εἰ δ' οἷς 
ἕπεται τὸ Α καὶ ἃ µὴ ἐνδέχεται τῷ Ε, οἷον τὸ Γ καὶ 
τὸ Θ, τὸ πρῶτον σχῆµα στερητικὴν ἔχον τὴν πρὸς τὸ ἔλατ- 
τον ἄκρον πρότασιν. εἰ δ' ὅσα µὴ ἐνδέχεται ἑκατέρῳ, οἷον 
τὸ ∆ καὶ τὸ Θ, στερητικαὶ ἀµφότεραι αἱ προτάσεις, ἢ ἐν 
τῷ πρώτῳ ἢ ἐν τῷ µέσῳ σχήµατι. οὕτως δ' οὐδαµῶς συλ- 
λογισµός. 
 ∆ῆλον δὲ καὶ ὅτι ὁποῖα ταὐτὰ ληπτέον τὰ κατὰ τὴν 
ἐπίσκεψιν, καὶ οὐχ ὁποῖα ἕτερα ἢ ἐναντία, πρῶτον µὲν 
ὅτι τοῦ µέσου χάριν ἡ ἐπίβλεψις, τὸ δὲ µέσον οὐχ ἕτερον 

ἀλλὰ ταὐτὸν δεῖ λαβεῖν. εἶτα ἐν ὅσοις καὶ συµβαίνει γί- 



νεσθαι συλλογισµὸν τῷ ληφθῆναι ἐναντία ἢ µὴ ἐνδεχόµενα 
τῷ αὐτῷ ὑπάρχειν, εἰς τοὺς προειρηµένους ἅπαντα ἀνα- 
χθήσεται τρόπους, οἷον εἰ τὸ Β καὶ τὸ Ζ ἐναντία ἢ µὴ 
ἐνδέχεται τῷ αὐτῷ ὑπάρχειν· ἔσται µὲν γὰρ τούτων λη- 
φθέντων συλλογισµὸς ὅτι οὐδενὶ τῶν Ε τὸ Α ὑπάρχει, ἀλλ' 
οὐκ ἐξ αὐτῶν ἀλλ' ἐκ τοῦ προειρηµένου τρόπου· τὸ γὰρ Β 
τῷ µὲν Α παντὶ τῷ δὲ Ε οὐδενὶ ὑπάρξει· ὥστ' ἀνάγκη ταὐτὸ   
εἶναι τὸ Β τινὶ τῷ Θ. [πάλιν εἰ τὸ Β καὶ Η µὴ ἐγχωρεῖ 
τῷ αὐτῷ παρεῖναι, ὅτι τινὶ τῷ Ε οὐχ ὑπάρξει τὸ Α· καὶ 
γὰρ οὕτως τὸ µέσον ἔσται σχῆµα· τὸ γὰρ Β τῷ µὲν Α 
παντὶ τῷ δὲ Ε οὐδενὶ ὑπάρξει· ὥστ' ἀνάγκη τὸ Β ταὐτόν 
τινι εἶναι τῶν Θ. τὸ γὰρ µὴ ἐνδέχεσθαι τὸ Β καὶ τὸ Η 
τῷ αὐτῷ ὑπάρχειν οὐδὲν διαφέρει ἢ τὸ Β τῶν Θ τινὶ ταὐ- 
τὸν εἶναι· πάντα γὰρ εἴληπται τὰ µὴ ἐνδεχόµενα τῷ Ε 
ὑπάρχειν.] 
 Φανερὸν οὖν ὅτι ἐξ αὐτῶν µὲν τούτων τῶν ἐπιβλέ- 
ψεων οὐδεὶς γίνεται συλλογισµός, ἀνάγκη δ' εἰ τὸ Β καὶ τὸ Ζ 
ἐναντία, ταὐτόν τινι εἶναι τὸ Β τῶν Θ καὶ τὸν συλλογι- 
σµὸν γίγνεσθαι διὰ τούτων. συµβαίνει δὴ τοῖς οὕτως ἐπισκο- 
ποῦσι προσεπιβλέπειν ἄλλην ὁδὸν τῆς ἀναγκαίας διὰ τὸ 

λανθάνειν τὴν ταὐτότητα τῶν Β καὶ τῶν Θ. 
 Τὸν αὐτὸν δὲ τρόπον ἔχουσι καὶ οἱ εἰς τὸ ἀδύνατον 
ἄγοντες συλλογισµοὶ τοῖς δεικτικοῖς· καὶ γὰρ οὗτοι γίνον- 
ται διὰ τῶν ἑποµένων καὶ οἷς ἕπεται ἑκάτερον. καὶ ἡ αὐτὴ 
ἐπίσκεψις ἐν ἀµφοῖν· ὃ γὰρ δείκνυται δεικτικῶς, καὶ διὰ 
τοῦ ἀδυνάτου ἔστι συλλογίσασθαι διὰ τῶν αὐτῶν ὅρων, καὶ 
ὃ διὰ τοῦ ἀδυνάτου, καὶ δεικτικῶς, οἷον ὅτι τὸ Α οὐδενὶ 
τῷ Ε ὑπάρχει. κείσθω γὰρ τινὶ ὑπάρχειν· οὐκοῦν ἐπεὶ τὸ 
Β παντὶ τῷ Α, τὸ δὲ Α τινὶ τῷ Ε, τὸ Β τινὶ τῶν Ε 
ὑπάρξει· ἀλλ' οὐδενὶ ὑπῆρχεν. πάλιν ὅτι τινὶ ὑπάρχει· εἰ 
γὰρ µηδενὶ τῷ Ε τὸ Α, τὸ δὲ Ε παντὶ τῷ Η, οὐδενὶ τῶν 
Η ὑπάρξει τὸ Α· ἀλλὰ παντὶ ὑπῆρχεν. ὁµοίως δὲ καὶ ἐπὶ 
τῶν ἄλλων προβληµάτων· ἀεὶ γὰρ ἔσται καὶ ἐν ἅπασιν ἡ 
διὰ τοῦ ἀδυνάτου δεῖξις ἐκ τῶν ἑποµένων καὶ οἷς ἕπεται 
ἑκάτερον. καὶ καθ' ἕκαστον πρόβληµα ἡ αὐτὴ σκέψις δει- 
κτικῶς τε βουλοµένῳ συλλογίσασθαι καὶ εἰς ἀδύνατον ἀγα- 
γεῖν· ἐκ γὰρ τῶν αὐτῶν ὅρων ἀµφότεραι αἱ ἀποδείξεις, οἷον 
εἰ δέδεικται µηδενὶ ὑπάρχειν τῷ Ε τὸ Α, ὅτι συµβαίνει 
καὶ τὸ Β τινὶ τῷ Ε ὑπάρχειν, ὅπερ ἀδύνατον· ἐὰν ληφθῇ   
τῷ µὲν Ε µηδενὶ τῷ δὲ Α παντὶ ὑπάρχειν τὸ Β, φανερὸν 
ὅτι οὐδενὶ τῷ Ε τὸ Α ὑπάρξει. πάλιν εἰ δεικτικῶς συλλε- 

λόγισται τὸ Α τῷ Ε µηδενὶ ὑπάρχειν, ὑποθεµένοις ὑπάρ- 
χειν τινὶ διὰ τοῦ ἀδυνάτου δειχθήσεται οὐδενὶ ὑπάρχον. 



ὁµοίως δὲ κἀπὶ τῶν ἄλλων· ἐν ἅπασι γὰρ ἀνάγκη κοινόν 
τινα λαβεῖν ὅρον ἄλλον τῶν ὑποκειµένων, πρὸς ὃν ἔσται τοῦ 
ψεύδους ὁ συλλογισµός, ὥστ' ἀντιστραφείσης ταύτης τῆς 
προτάσεως, τῆς δ' ἑτέρας ὁµοίως ἐχούσης, δεικτικὸς ἔσται 
ὁ συλλογισµὸς διὰ τῶν αὐτῶν ὅρων. διαφέρει γὰρ ὁ δει- 
κτικὸς τοῦ εἰς τὸ ἀδύνατον, ὅτι ἐν µὲν τῷ δεικτικῷ κατ' 
ἀλήθειαν ἀµφότεραι τίθενται αἱ προτάσεις, ἐν δὲ τῷ εἰς τὸ 
ἀδύνατον ψευδῶς ἡ µία. 
 Ταῦτα µὲν οὖν ἔσται µᾶλλον φανερὰ διὰ τῶν ἑπο- 
µένων, ὅταν περὶ τοῦ ἀδυνάτου λέγωµεν· νῦν δὲ τοσοῦτον 
ἡµῖν ἔστω δῆλον, ὅτι εἰς ταὐτὰ βλεπτέον δεικτικῶς τε βου- 
λοµένῳ συλλογίζεσθαι καὶ εἰς τὸ ἀδύνατον ἄγειν. ἐν δὲ 
τοῖς ἄλλοις συλλογισµοῖς τοῖς ἐξ ὑποθέσεως, οἷον ὅσοι 
κατὰ µετάληψιν ἢ κατὰ ποιότητα, ἐν τοῖς ὑποκειµένοις, 
οὐκ ἐν τοῖς ἐξ ἀρχῆς ἀλλ' ἐν τοῖς µεταλαµβανοµένοις, ἔσται 
ἡ σκέψις, ὁ δὲ τρόπος ὁ αὐτὸς τῆς ἐπιβλέψεως. ἐπισκέ- 
ψασθαι δὲ δεῖ καὶ διελεῖν ποσαχῶς οἱ ἐξ ὑποθέσεως. 
 ∆είκνυται µὲν οὖν ἕκαστον τῶν προβληµάτων οὕτως, 
ἔστι δὲ καὶ ἄλλον τρόπον ἔνια συλλογίσασθαι τούτων, οἷον 

τὰ καθόλου διὰ τῆς κατὰ µέρος ἐπιβλέψεως ἐξ ὑποθέσεως. 
εἰ γὰρ τὸ Γ καὶ τὸ Η ταὐτὰ εἴη, µόνοις δὲ ληφθείη τοῖς 
Η τὸ Ε ὑπάρχειν, παντὶ ἂν τῷ Ε τὸ Α ὑπάρχοι· καὶ 
πάλιν εἰ τὸ ∆ καὶ Η ταὐτά, µόνων δὲ τῶν Η τὸ Ε κα- 
τηγοροῖτο, ὅτι οὐδενὶ τῷ Ε τὸ Α ὑπάρξει. φανερὸν οὖν ὅτι 
καὶ οὕτως ἐπιβλεπτέον. τὸν αὐτὸν δὲ τρόπον καὶ ἐπὶ τῶν 
ἀναγκαίων καὶ τῶν ἐνδεχοµένων· ἡ γὰρ αὐτὴ σκέψις, καὶ 
διὰ τῶν αὐτῶν ὅρων ἔσται τῇ τάξει τοῦ τ' ἐνδέχεσθαι καὶ 
τοῦ ὑπάρχειν ὁ συλλογισµός. ληπτέον δ' ἐπὶ τῶν ἐνδεχο- 
µένων καὶ τὰ µὴ ὑπάρχοντα δυνατὰ δ' ὑπάρχειν· δέ-   
δεικται γὰρ ὅτι καὶ διὰ τούτων γίνεται ὁ τοῦ ἐνδέχεσθαι 
συλλογισµός. ὁµοίως δὲ καὶ ἐπὶ τῶν ἄλλων κατη- 
γοριῶν. 
 Φανερὸν οὖν ἐκ τῶν εἰρηµένων οὐ µόνον ὅτι ἐγχωρεῖ 
διὰ ταύτης τῆς ὁδοῦ γίνεσθαι πάντας τοὺς συλλογισµούς, 
ἀλλὰ καὶ ὅτι δι' ἄλλης ἀδύνατον. ἅπας µὲν γὰρ συλλο- 
γισµὸς δέδεικται διά τινος τῶν προειρηµένων σχηµάτων γι- 
νόµενος, ταῦτα δ' οὐκ ἐγχωρεῖ δι' ἄλλων συσταθῆναι πλὴν 
διὰ τῶν ἑποµένων καὶ οἷς ἕπεται ἕκαστον· ἐκ τούτων γὰρ 
αἱ προτάσεις καὶ ἡ τοῦ µέσου λῆψις, ὥστ' οὐδὲ συλλογι- 
σµὸν ἐγχωρεῖ γίνεσθαι δι' ἄλλων. 

 Ἡ µὲν οὖν ὁδὸς κατὰ πάντων ἡ αὐτὴ καὶ περὶ φι- 
λοσοφίαν καὶ περὶ τέχνην ὁποιανοῦν καὶ µάθηµα· δεῖ γὰρ 
τὰ ὑπάρχοντα καὶ οἷς ὑπάρχει περὶ ἑκάτερον ἀθρεῖν, καὶ 



τούτων ὡς πλείστων εὐπορεῖν, καὶ ταῦτα διὰ τῶν τριῶν ὅρων 
σκοπεῖν, ἀνασκευάζοντα µὲν ὡδί, κατασκευάζοντα δὲ ὡδί, 
κατὰ µὲν ἀλήθειαν ἐκ τῶν κατ' ἀλήθειαν διαγεγραµµένων 
ὑπάρχειν, εἰς δὲ τοὺς διαλεκτικοὺς συλλογισµοὺς ἐκ τῶν κατὰ 
δόξαν προτάσεων. αἱ δ' ἀρχαὶ τῶν συλλογισµῶν καθόλου 
µὲν εἴρηνται, ὃν τρόπον τ' ἔχουσι καὶ ὃν τρόπον δεῖ θηρεύ- 
ειν αὐτάς, ὅπως µὴ βλέπωµεν εἰς ἅπαντα τὰ λεγόµενα, 
µηδ' εἰς ταὐτὰ κατασκευάζοντες καὶ ἀνασκευάζοντες, µηδὲ 
κατασκευάζοντές τε κατὰ παντὸς ἢ τινὸς καὶ ἀνασκευάζον- 
τες ἀπὸ πάντων ἢ τινῶν, ἀλλ' εἰς ἐλάττω καὶ ὡρισµένα, 
καθ' ἕκαστον δὲ ἐκλέγειν τῶν ὄντων, οἷον περὶ ἀγαθοῦ ἢ 
ἐπιστήµης. ἴδιαι δὲ καθ' ἑκάστην αἱ πλεῖσται. διὸ τὰς 
µὲν ἀρχὰς τὰς περὶ ἕκαστον ἐµπειρίας ἐστὶ παραδοῦναι, 
λέγω δ' οἷον τὴν ἀστρολογικὴν µὲν ἐµπειρίαν τῆς ἀστρολογι- 
κῆς ἐπιστήµης (ληφθέντων γὰρ ἱκανῶς τῶν φαινοµένων οὕτως 
εὑρέθησαν αἱ ἀστρολογικαὶ ἀποδείξεις), ὁµοίως δὲ καὶ περὶ 
ἄλλην ὁποιανοῦν ἔχει τέχνην τε καὶ ἐπιστήµην· ὥστ' ἐὰν ληφθῇ 
τὰ ὑπάρχοντα περὶ ἕκαστον, ἡµέτερον ἤδη τὰς ἀποδείξεις 

ἑτοίµως ἐµφανίζειν. εἰ γὰρ µηδὲν κατὰ τὴν ἱστορίαν παρα- 
λειφθείη τῶν ἀληθῶς ὑπαρχόντων τοῖς πράγµασιν, ἕξοµεν   
 
περὶ ἅπαντος οὗ µὲν ἔστιν ἀπόδειξις, ταύτην εὑρεῖν καὶ ἀπο- 
δεικνύναι, οὗ δὲ µὴ πέφυκεν ἀπόδειξις, τοῦτο ποιεῖν φανερόν. 
 Καθόλου µὲν οὖν, ὃν δεῖ τρόπον τὰς προτάσεις ἐκλέ- 
γειν, εἴρηται σχεδόν· δι' ἀκριβείας δὲ διεληλύθαµεν ἐν τῇ 
πραγµατείᾳ τῇ περὶ τὴν διαλεκτικήν. 
 Ὅτι δ' ἡ διὰ τῶν γενῶν διαίρεσις µικρόν τι µόριόν 
ἐστι τῆς εἰρηµένης µεθόδου, ῥᾴδιον ἰδεῖν· ἔστι γὰρ ἡ διαίρε- 
σις οἷον ἀσθενὴς συλλογισµός· ὃ µὲν γὰρ δεῖ δεῖξαι αἰ- 
τεῖται, συλλογίζεται δ' ἀεί τι τῶν ἄνωθεν. πρῶτον δ' αὐτὸ 
τοῦτο ἐλελήθει τοὺς χρωµένους αὐτῇ πάντας, καὶ πείθειν 
ἐπεχείρουν ὡς ὄντος δυνατοῦ περὶ οὐσίας ἀπόδειξιν γενέσθαι 
καὶ τοῦ τί ἐστιν. ὥστ' οὔτε ὅ τι ἐνδέχεται συλλογίσασθαι 
διαιρουµένοις ξυνίεσαν, οὔτε ὅτι οὕτως ἐνεδέχετο ὥσπερ εἰ- 
ρήκαµεν. ἐν µὲν οὖν ταῖς ἀποδείξεσιν, ὅταν δέῃ τι συλλο- 
γίσασθαι ὑπάρχειν, δεῖ τὸ µέσον, δι' οὗ γίνεται ὁ συλλο- 
γισµός, καὶ ἧττον ἀεὶ εἶναι καὶ µὴ καθόλου τοῦ πρώτου 
τῶν ἄκρων· ἡ δὲ διαίρεσις τοὐναντίον βούλεται· τὸ γὰρ κα- 
θόλου λαµβάνει µέσον. ἔστω γὰρ ζῷον ἐφ' οὗ Α, τὸ 

δὲ θνητὸν ἐφ' οὗ Β, καὶ ἀθάνατον ἐφ' οὗ Γ, ὁ δ' ἄνθρω- 
πος, οὗ τὸν λόγον δεῖ λαβεῖν, ἐφ' οὗ τὸ ∆. ἅπαν δὴ ζῷον 
λαµβάνει ἢ θνητὸν ἢ ἀθάνατον· τοῦτο δ' ἐστίν, ὃ ἂν ᾖ Α, 
ἅπαν εἶναι ἢ Β ἢ Γ. πάλιν τὸν ἄνθρωπον ἀεὶ διαιρούµενος 



τίθεται ζῷον εἶναι, ὥστε κατὰ τοῦ ∆ τὸ Α λαµβάνει ὑπάρ- 
χειν. ὁ µὲν οὖν συλλογισµός ἐστιν ὅτι τὸ ∆ ἢ Β ἢ Γ ἅπαν 
ἔσται, ὥστε τὸν ἄνθρωπον ἢ θνητὸν µὲν ἢ ἀθάνατον ἀναγ- 
καῖον εἶναι, ζῷον θνητὸν δὲ οὐκ ἀναγκαῖον, ἀλλ' αἰτεῖται· 
τοῦτο δ' ἦν ὃ ἔδει συλλογίσασθαι. καὶ πάλιν θέµενος τὸ 
µὲν Α ζῷον θνητόν, ἐφ' οὗ δὲ τὸ Β ὑπόπουν, ἐφ' οὗ δὲ 
τὸ Γ ἄπουν, τὸν δ' ἄνθρωπον τὸ ∆, ὡσαύτως λαµβάνει 
τὸ µὲν Α ἤτοι ἐν τῷ Β ἢ ἐν τῷ Γ εἶναι (ἅπαν γὰρ ζῷον 
θνητὸν ἢ ὑπόπουν ἢ ἄπουν ἐστί), κατὰ δὲ τοῦ ∆ τὸ Α (τὸν 
γὰρ ἄνθρωπον ζῷον θνητὸν εἶναι ἔλαβεν)· ὥσθ' ὑπόπουν µὲν 
ἢ ἄπουν εἶναι ζῷον ἀνάγκη τὸν ἄνθρωπον, ὑπόπουν δ' οὐκ 
ἀνάγκη, ἀλλὰ λαµβάνει· τοῦτο δ' ἦν ὃ ἔδει πάλιν δεῖξαι.   
καὶ τοῦτον δὴ τὸν τρόπον ἀεὶ διαιρουµένοις τὸ µὲν καθόλου 
συµβαίνει αὐτοῖς µέσον λαµβάνειν, καθ' οὗ δ' ἔδει δεῖξαι 
καὶ τὰς διαφορὰς ἄκρα. τέλος δέ, ὅτι τοῦτ' ἔστιν ἄνθρωπος 
ἢ ὅ τι ποτ' ἂν ᾖ τὸ ζητούµενον, οὐδὲν λέγουσι σαφὲς ὥστ' 
ἀναγκαῖον εἶναι· καὶ γὰρ τὴν ἄλλην ὁδὸν ποιοῦνται πᾶσαν, 
 
Bekker page 46b, line 25 
 
οὐδὲ τὰς ἐνδεχοµένας εὐπορίας ὑπολαµβάνοντες ὑπάρχειν. 
 Φανερὸν δ' ὅτι οὔτ' ἀνασκευάσαι ταύτῃ τῇ µεθόδῳ ἔστιν, οὔτε 
περὶ συµβεβηκότος ἢ ἰδίου συλλογίσασθαι, οὔτε περὶ γέ- 
νους, οὔτ' ἐν οἷς ἀγνοεῖται τὸ πότερον ὡδὶ ἢ ὡδὶ ἔχει, οἷον 
ἆρ' ἡ διάµετρος ἀσύµµετρος ἢ σύµµετρος. ἐὰν γὰρ λάβῃ ὅτι ἅπαν 
µῆκος ἢ σύµµετρον ἢ ἀσύµµετρον, ἡ δὲ διάµετρος µῆκος, 
συλλελόγισται ὅτι ἀσύµµετρος ἢ σύµµετρος ἡ διάµε- 
τρος. εἰ δὲ λήψεται ἀσύµµετρον, ὃ ἔδει συλλογίσασθαι 
λήψεται. οὐκ ἄρα ἔστι δεῖξαι· ἡ µὲν γὰρ ὁδὸς αὕτη, διὰ 
ταύτης δ' οὐκ ἔστιν. τὸ ἀσύµµετρον ἢ σύµµετρον ἐφ' οὗ 
Α, µῆκος Β, διάµετρος Γ. φανερὸν οὖν ὅτι οὔτε πρὸς πᾶ- 
σαν σκέψιν ἁρµόζει τῆς ζητήσεως ὁ τρόπος, οὔτ' ἐν οἷς µά- 
λιστα δοκεῖ πρέπειν, ἐν τούτοις ἐστὶ χρήσιµος. 
 Ἐκ τίνων µὲν οὖν αἱ ἀποδείξεις γίνονται καὶ πῶς, 
καὶ εἰς ὁποῖα βλεπτέον καθ' ἕκαστον πρόβληµα, φανερὸν 
ἐκ τῶν εἰρηµένων· πῶς δ' ἀνάξοµεν τοὺς συλλογισµοὺς εἰς 
τὰ προειρηµένα σχήµατα, λεκτέον ἂν εἴη µετὰ ταῦτα· 
λοιπὸν γὰρ ἔτι τοῦτο τῆς σκέψεως. εἰ γὰρ τήν τε γένεσιν 
τῶν συλλογισµῶν θεωροῖµεν καὶ τοῦ εὑρίσκειν ἔχοιµεν δύνα- 
µιν, ἔτι δὲ τοὺς γεγενηµένους ἀναλύοιµεν εἰς τὰ προειρηµένα 
σχήµατα, τέλος ἂν ἔχοι ἡ ἐξ ἀρχῆς πρόθεσις. συµβήσε- 

ται δ' ἅµα καὶ τὰ πρότερον εἰρηµένα ἐπιβεβαιοῦσθαι καὶ 
φανερώτερα εἶναι ὅτι οὕτως ἔχει, διὰ τῶν νῦν λεχθησοµέ- 
νων· δεῖ γὰρ πᾶν τὸ ἀληθὲς αὐτὸ ἑαυτῷ ὁµολογούµενον 
εἶναι πάντῃ. 
 Πρῶτον µὲν οὖν δεῖ πειρᾶσθαι τὰς δύο προτάσεις ἐκ- 



λαµβάνειν τοῦ συλλογισµοῦ (ῥᾷον γὰρ εἰς τὰ µείζω διε- 
λεῖν ἢ τὰ ἐλάττω, µείζω δὲ τὰ συγκείµενα ἢ ἐξ ὧν),   
εἶτα σκοπεῖν ποτέρα ἐν ὅλῳ καὶ ποτέρα ἐν µέρει, καί, εἰ 
µὴ ἄµφω εἰληµµέναι εἶεν, αὐτὸν τιθέναι τὴν ἑτέραν. ἐνίοτε 
γὰρ τὴν καθόλου προτείναντες τὴν ἐν ταύτῃ οὐ λαµβάνου- 
σιν, οὔτε γράφοντες οὔτ' ἐρωτῶντες· ἢ ταύτας µὲν προτεί- 
νουσι, δι' ὧν δ' αὗται περαίνονται, παραλείπουσιν, ἄλλα 
δὲ µάτην ἐρωτῶσιν. σκεπτέον οὖν εἴ τι περίεργον εἴληπται 
καὶ εἴ τι τῶν ἀναγκαίων παραλέλειπται, καὶ τὸ µὲν θετέον 
τὸ δ' ἀφαιρετέον, ἕως ἂν ἔλθῃ εἰς τὰς δύο προτάσεις· 
ἄνευ γὰρ τούτων οὐκ ἔστιν ἀναγαγεῖν τοὺς οὕτως ἠρωτηµένους λό- 
γους. ἐνίων µὲν οὖν ῥᾴδιον ἰδεῖν τὸ ἐνδεές, ἔνιοι δὲ λανθάνουσι 
καὶ δοκοῦσι συλλογίζεσθαι διὰ τὸ ἀναγκαῖόν τι συµβαί- 
νειν ἐκ τῶν κειµένων, οἷον εἰ ληφθείη µὴ οὐσίας ἀναιρουµέ- 
νης µὴ ἀναιρεῖσθαι οὐσίαν, ἐξ ὧν δ' ἐστὶν ἀναιρουµένων, καὶ 
τὸ ἐκ τούτων φθείρεσθαι· τούτων γὰρ τεθέντων ἀναγκαῖον 

µὲν τὸ οὐσίας µέρος εἶναι οὐσίαν, οὐ µὴν συλλελόγισται διὰ 
τῶν εἰληµµένων, ἀλλ' ἐλλείπουσι προτάσεις. πάλιν εἰ ἀν- 
θρώπου ὄντος ἀνάγκη ζῷον εἶναι καὶ ζῴου οὐσίαν, ἀνθρώπου 
ὄντος ἀνάγκη οὐσίαν εἶναι· ἀλλ' οὔπω συλλελόγισται· οὐ γὰρ 
ἔχουσιν αἱ προτάσεις ὡς εἴποµεν. 
               Ἀπατώµεθα δ' ἐν τοῖς τοι- 
ούτοις διὰ τὸ ἀναγκαῖόν τι συµβαίνειν ἐκ τῶν κειµένων, ὅτι 
καὶ ὁ συλλογισµὸς ἀναγκαῖόν ἐστιν. ἐπὶ πλέον δὲ τὸ ἀναγ- 
καῖον ἢ ὁ συλλογισµός· ὁ µὲν γὰρ συλλογισµὸς πᾶς ἀναγ- 
καῖον, τὸ δ' ἀναγκαῖον οὐ πᾶν συλλογισµός. ὥστ' οὐκ εἴ τι 
συµβαίνει τεθέντων τινῶν, πειρατέον ἀνάγειν εὐθύς, ἀλλὰ 
πρῶτον ληπτέον τὰς δύο προτάσεις, εἶθ' οὕτω διαιρετέον εἰς 
τοὺς ὅρους, µέσον δὲ θετέον τῶν ὅρων τὸν ἐν ἀµφοτέραις 
ταῖς προτάσεσι λεγόµενον· ἀνάγκη γὰρ τὸ µέσον ἐν ἀµ- 
φοτέραις ὑπάρχειν ἐν ἅπασι τοῖς σχήµασιν. 
                     Ἐὰν µὲν οὖν 
κατηγορῇ καὶ κατηγορῆται τὸ µέσον, ἢ αὐτὸ µὲν κατη- 
γορῇ, ἄλλο δ' ἐκείνου ἀπαρνῆται, τὸ πρῶτον ἔσται σχῆµα·   
ἐὰν δὲ καὶ κατηγορῇ καὶ ἀπαρνῆται ἀπό τινος, τὸ µέσον· 
ἐὰν δ' ἄλλα ἐκείνου κατηγορῆται, ἢ τὸ µὲν ἀπαρνῆται τὸ 
δὲ κατηγορῆται, τὸ ἔσχατον. οὕτω γὰρ εἶχεν ἐν ἑκάστῳ 

σχήµατι τὸ µέσον. ὁµοίως δὲ καὶ ἐὰν µὴ καθόλου ὦσιν 
αἱ προτάσεις· ὁ γὰρ αὐτὸς διορισµὸς τοῦ µέσου. φανερὸν οὖν 
ὡς ἐν ᾧ λόγῳ µὴ λέγεται ταὐτὸ πλεονάκις, ὅτι οὐ γίνεται 
συλλογισµός· οὐ γὰρ εἴληπται µέσον. ἐπεὶ δ' ἔχοµεν ποῖον 
ἐν ἑκάστῳ σχήµατι περαίνεται τῶν προβληµάτων, καὶ ἐν 
τίνι τὸ καθόλου καὶ ἐν ποίῳ τὸ ἐν µέρει, φανερὸν ὡς οὐκ 



εἰς ἅπαντα τὰ σχήµατα βλεπτέον, ἀλλ' ἑκάστου προβλή- 
µατος εἰς τὸ οἰκεῖον. ὅσα δ' ἐν πλείοσι περαίνεται, τῇ τοῦ 
µέσου θέσει γνωριοῦµεν τὸ σχῆµα. 
 Πολλάκις µὲν οὖν ἀπατᾶσθαι συµβαίνει περὶ τοὺς συλ- 
λογισµοὺς διὰ τὸ ἀναγκαῖον, ὥσπερ εἴρηται πρότερον, ἐνίοτε 
δὲ παρὰ τὴν ὁµοιότητα τῆς τῶν ὅρων θέσεως· ὅπερ οὐ χρὴ 
λανθάνειν ἡµᾶς. οἷον εἰ τὸ Α κατὰ τοῦ Β λέγεται καὶ τὸ Β 
κατὰ τοῦ Γ· δόξειε γὰρ ἂν οὕτως ἐχόντων τῶν ὅρων εἶναι 
συλλογισµός, οὐ γίνεται δ' οὔτ' ἀναγκαῖον οὐδὲν οὔτε συλλο- 
γισµός. ἔστω γὰρ ἐφ' ᾧ Α τὸ ἀεὶ εἶναι, ἐφ' ᾧ δὲ Β δια- 
νοητὸς Ἀριστοµένης, τὸ δ' ἐφ' ᾧ Γ Ἀριστοµένης. ἀληθὲς δὴ τὸ 
Α τῷ Β ὑπάρχειν· ἀεὶ γάρ ἐστι διανοητὸς Ἀριστοµένης. 
ἀλλὰ καὶ τὸ Β τῷ Γ· ὁ γὰρ Ἀριστοµένης ἐστὶ διανοητὸς 
Ἀριστοµένης. τὸ δ' Α τῷ Γ οὐχ ὑπάρχει· φθαρτὸς γάρ 

ἐστιν ὁ Ἀριστοµένης. οὐ γὰρ ἐγίνετο συλλογισµὸς οὕτως 
ἐχόντων τῶν ὅρων, ἀλλ' ἔδει καθόλου τὴν Α Β ληφθῆναι 
πρότασιν. τοῦτο δὲ ψεῦδος, τὸ ἀξιοῦν πάντα τὸν διανοητὸν 
Ἀριστοµένην ἀεὶ εἶναι, φθαρτοῦ ὄντος Ἀριστοµένους. πάλιν 
ἔστω τὸ µὲν ἐφ' ᾧ Γ Μίκκαλος, τὸ δ' ἐφ' ᾧ Β µουσικὸς 
Μίκκαλος, ἐφ' ᾧ δὲ τὸ Α τὸ φθείρεσθαι αὔριον. ἀληθὲς 
δὴ τὸ Β τοῦ Γ κατηγορεῖν· ὁ γὰρ Μίκκαλός ἐστι µουσικὸς 
Μίκκαλος. ἀλλὰ καὶ τὸ Α τοῦ Β· φθείροιτο γὰρ ἂν αὔ- 
ριον µουσικὸς Μίκκαλος. τὸ δέ γε Α τοῦ Γ ψεῦδος. τοῦτο 
δὴ ταὐτόν ἐστι τῷ πρότερον· οὐ γὰρ ἀληθὲς καθόλου, Μίκ- 
καλος µουσικὸς ὅτι φθείρεται αὔριον· τούτου δὲ µὴ λη- 
φθέντος οὐκ ἦν συλλογισµός.   
 Αὕτη µὲν οὖν ἡ ἀπάτη γίνεται ἐν τῷ παρὰ µικρόν· 
ὡς γὰρ οὐδὲν διαφέρον εἰπεῖν τόδε τῷδε ὑπάρχειν ἢ τόδε 
τῷδε παντὶ ὑπάρχειν, συγχωροῦµεν. πολλάκις δὲ διαψεύ- 
δεσθαι συµπεσεῖται παρὰ τὸ µὴ καλῶς ἐκτίθεσθαι τοὺς 
κατὰ τὴν πρότασιν ὅρους, οἷον εἰ τὸ µὲν Α εἴη ὑγίεια, τὸ 
δ' ἐφ' ᾧ Β νόσος, ἐφ' ᾧ δὲ Γ ἄνθρωπος. ἀληθὲς γὰρ εἰ- 
πεῖν ὅτι τὸ Α οὐδενὶ τῷ Β ἐνδέχεται ὑπάρχειν (οὐδεµιᾷ 
γὰρ νόσῳ ὑγίεια ὑπάρχει), καὶ πάλιν ὅτι τὸ Β παντὶ τῷ 
Γ ὑπάρχει (πᾶς γὰρ ἄνθρωπος δεκτικὸς νόσου). δόξειεν ἂν 

οὖν συµβαίνειν µηδενὶ ἀνθρώπῳ ἐνδέχεσθαι ὑγίειαν ὑπάρ- 
χειν. τούτου δ' αἴτιον τὸ µὴ καλῶς ἐκκεῖσθαι τοὺς ὅρους 
κατὰ τὴν λέξιν, ἐπεὶ µεταληφθέντων τῶν κατὰ τὰς ἕξεις 
οὐκ ἔσται συλλογισµός, οἷον ἀντὶ µὲν τῆς ὑγιείας εἰ τεθείη 
τὸ ὑγιαῖνον, ἀντὶ δὲ τῆς νόσου τὸ νοσοῦν. οὐ γὰρ ἀληθὲς 
εἰπεῖν ὡς οὐκ ἐνδέχεται τῷ νοσοῦντι τὸ ὑγιαίνειν ὑπάρξαι. 
τούτου δὲ µὴ ληφθέντος οὐ γίνεται συλλογισµός, εἰ µὴ τοῦ 
ἐνδέχεσθαι· τοῦτο δ' οὐκ ἀδύνατον· ἐνδέχεται γὰρ µηδενὶ 



ἀνθρώπῳ ὑπάρχειν ὑγίειαν. πάλιν ἐπὶ τοῦ µέσου σχήµατος 
ὁµοίως ἔσται τὸ ψεῦδος· τὴν γὰρ ὑγίειαν νόσῳ µὲν οὐδεµιᾷ 
ἀνθρώπῳ δὲ παντὶ ἐνδέχεται ὑπάρχειν, ὥστ' οὐδενὶ ἀνθρώπῳ 
νόσον. ἐν δὲ τῷ τρίτῳ σχήµατι κατὰ τὸ ἐνδέχεσθαι συµ- 
βαίνει τὸ ψεῦδος, καὶ γὰρ ὑγίειαν καὶ νόσον καὶ ἐπιστή- 
µην καὶ ἄγνοιαν καὶ ὅλως τὰ ἐναντία τῷ αὐτῷ ἐνδέχεται 
ὑπάρχειν, ἀλλήλοις δ' ἀδύνατον. τοῦτο δ' ἀνοµολογούµενον 
τοῖς προειρηµένοις· ὅτε γὰρ τῷ αὐτῷ πλείω ἐνεδέχετο ὑπάρ- 
χειν, ἐνεδέχετο καὶ ἀλλήλοις. 
 Φανερὸν οὖν ὅτι ἐν ἅπασι τούτοις ἡ ἀπάτη γίνεται παρὰ 
τὴν τῶν ὅρων ἔκθεσιν· µεταληφθέντων γὰρ τῶν κατὰ τὰς 
ἕξεις οὐδὲν γίνεται ψεῦδος. δῆλον οὖν ὅτι κατὰ τὰς τοιαύτας 
προτάσεις ἀεὶ τὸ κατὰ τὴν ἕξιν ἀντὶ τῆς ἕξεως µεταλη- 

πτέον καὶ θετέον ὅρον. 
 Οὐ δεῖ δὲ τοὺς ὅρους ἀεὶ ζητεῖν ὀνόµατι ἐκτίθεσθαι· 
πολλάκις γὰρ ἔσονται λόγοι οἷς οὐ κεῖται ὄνοµα· διὸ χα- 
λεπὸν ἀνάγειν τοὺς τοιούτους συλλογισµούς. ἐνίοτε δὲ καὶ ἀπα- 
τᾶσθαι συµβήσεται διὰ τὴν τοιαύτην ζήτησιν, οἷον ὅτι τῶν   
ἀµέσων ἔστι συλλογισµός. ἔστω τὸ Α δύο ὀρθαί, τὸ ἐφ' ᾧ 
Β τρίγωνον, ἐφ' ᾧ δὲ Γ ἰσοσκελές. τῷ µὲν οὖν Γ ὑπάρχει 
τὸ Α διὰ τὸ Β, τῷ δὲ Β οὐκέτι δι' ἄλλο (καθ' αὑτὸ γὰρ 
τὸ τρίγωνον ἔχει δύο ὀρθάς), ὥστ' οὐκ ἔσται µέσον τοῦ Α Β, 
ἀποδεικτοῦ ὄντος. φανερὸν γὰρ ὅτι τὸ µέσον οὐχ οὕτως ἀεὶ 
ληπτέον ὡς τόδε τι, ἀλλ' ἐνίοτε λόγον, ὅπερ συµβαίνει κἀπὶ 
τοῦ λεχθέντος. 
 Τὸ δὲ ὑπάρχειν τὸ πρῶτον τῷ µέσῳ καὶ τοῦτο τῷ 
ἄκρῳ οὐ δεῖ λαµβάνειν ὡς αἰεὶ κατηγορηθησοµένων ἀλλή- 
λων ἢ ὁµοίως τό τε πρῶτον τοῦ µέσου καὶ τοῦτο τοῦ ἐσχά- 
του. καὶ ἐπὶ τοῦ µὴ ὑπάρχειν δ' ὡσαύτως. ἀλλ' ὁσαχῶς 
τὸ εἶναι λέγεται καὶ τὸ ἀληθὲς εἰπεῖν αὐτὸ τοῦτο, τοσαυ- 
ταχῶς οἴεσθαι χρὴ σηµαίνειν καὶ τὸ ὑπάρχειν. οἷον ὅτι 
τῶν ἐναντίων ἔστι µία ἐπιστήµη. ἔστω γὰρ τὸ Α τὸ µίαν 
εἶναι ἐπιστήµην, τὰ ἐναντία ἀλλήλοις ἐφ' οὗ Β. τὸ δὴ Α 
τῷ Β ὑπάρχει οὐχ ὥστε τὰ ἐναντία [τὸ] µίαν εἶναι [αὐτῶν] 

ἐπιστήµην, ἀλλ' ὅτι ἀληθὲς εἰπεῖν κατ' αὐτῶν µίαν εἶναι 
αὐτῶν ἐπιστήµην. 
 Συµβαίνει δ' ὁτὲ µὲν ἐπὶ τοῦ µέσου τὸ πρῶτον λέ- 
γεσθαι, τὸ δὲ µέσον ἐπὶ τοῦ τρίτου µὴ λέγεσθαι, οἷον εἰ 
ἡ σοφία ἐστὶν ἐπιστήµη, τοῦ δ' ἀγαθοῦ ἐστὶν ἡ σοφία, συµ- 
πέρασµα ὅτι τοῦ ἀγαθοῦ ἔστιν ἐπιστήµη· τὸ µὲν δὴ ἀγαθὸν 
οὐκ ἔστιν ἐπιστήµη, ἡ δὲ σοφία ἐστὶν ἐπιστήµη. ὁτὲ δὲ τὸ 
µὲν µέσον ἐπὶ τοῦ τρίτου λέγεται, τὸ δὲ πρῶτον ἐπὶ τοῦ µέ- 
σου οὐ λέγεται, οἷον εἰ τοῦ ποιοῦ παντὸς ἔστιν ἐπιστήµη ἢ 



ἐναντίου, τὸ δ' ἀγαθὸν καὶ ἐναντίον καὶ ποιόν, συµπέρασµα 
µὲν ὅτι τοῦ ἀγαθοῦ ἔστιν ἐπιστήµη, οὐκ ἔστι δὲ τὸ ἀγαθὸν ἐπι- 
στήµη οὐδὲ τὸ ποιὸν οὐδὲ τὸ ἐναντίον, ἀλλὰ τὸ ἀγαθὸν ταῦτα. 
ἔστι δὲ µήτε τὸ πρῶτον κατὰ τοῦ µέσου µήτε τοῦτο κατὰ τοῦ 
τρίτου, τοῦ πρώτου κατὰ τοῦ τρίτου ὁτὲ µὲν λεγοµένου ὁτὲ δὲ µὴ 
λεγοµένου. οἷον εἰ οὗ ἐπιστήµη ἔστιν, ἔστι τούτου γένος, τοῦ δ' 
ἀγαθοῦ ἔστιν ἐπιστήµη, συµπέρασµα ὅτι τοῦ ἀγαθοῦ ἔστι γένος· 
κατηγορεῖται δ' οὐδὲν κατ' οὐδενός. εἰ δ' οὗ ἔστιν ἐπιστήµη, 
γένος ἐστὶ τοῦτο, τοῦ δ' ἀγαθοῦ ἔστιν ἐπιστήµη, συµπέρασµα   
ὅτι τἀγαθόν ἐστι γένος· κατὰ µὲν δὴ τοῦ ἄκρου κατηγορεῖ- 
ται τὸ πρῶτον, κατ' ἀλλήλων δ' οὐ λέγεται. 
                    Τὸν αὐτὸν δὴ 

τρόπον καὶ ἐπὶ τοῦ µὴ ὑπάρχειν ληπτέον. οὐ γὰρ ἀεὶ ση- 
µαίνει τὸ µὴ ὑπάρχειν τόδε τῷδε µὴ εἶναι τόδε τόδε, ἀλλ' 
ἐνίοτε τὸ µὴ εἶναι τόδε τοῦδε ἢ τόδε τῷδε, οἷον ὅτι οὐκ ἔστι 
κινήσεως κίνησις ἢ γενέσεως γένεσις, ἡδονῆς δ' ἔστιν· οὐκ ἄρα 
ἡ ἡδονὴ γένεσις. ἢ πάλιν ὅτι γέλωτος µὲν ἔστι σηµεῖον, ση- 
µείου δ' οὐκ ἔστι σηµεῖον, ὥστ' οὐ σηµεῖον ὁ γέλως. ὁµοίως 
δὲ κἀν τοῖς ἄλλοις ἐν ὅσοις ἀναιρεῖται τὸ πρόβληµα τῷ 
λέγεσθαί πως πρὸς αὐτὸ τὸ γένος. πάλιν ὅτι ὁ καιρὸς οὐκ 
ἔστι χρόνος δέων· θεῷ γὰρ καιρὸς µὲν ἔστι, χρόνος δ' οὐκ 
ἔστι δέων διὰ τὸ µηδὲν εἶναι θεῷ ὠφέλιµον. ὅρους µὲν γὰρ 
θετέον καιρὸν καὶ χρόνον δέοντα καὶ θεόν, τὴν δὲ πρότασιν 
ληπτέον κατὰ τὴν τοῦ ὀνόµατος πτῶσιν. ἁπλῶς γὰρ τοῦτο 
λέγοµεν κατὰ πάντων, ὅτι τοὺς µὲν ὅρους ἀεὶ θετέον κατὰ 
τὰς κλήσεις τῶν ὀνοµάτων, οἷον ἄνθρωπος ἢ ἀγαθόν ἢ ἐναν- 
τία, οὐκ ἀνθρώπου ἢ ἀγαθοῦ ἢ ἐναντίων, τὰς δὲ προτάσεις 
ληπτέον κατὰ τὰς ἑκάστου πτώσεις· ἢ γὰρ ὅτι τούτῳ, οἷον 
τὸ ἴσον, ἢ ὅτι τούτου, οἷον τὸ διπλάσιον, ἢ ὅτι τοῦτο, οἷον 
τὸ τύπτον ἢ ὁρῶν, ἢ ὅτι οὗτος, οἷον ὁ ἄνθρωπος ζῷον, ἢ 
εἴ πως ἄλλως πίπτει τοὔνοµα κατὰ τὴν πρότασιν. 
 Τὸ δ' ὑπάρχειν τόδε τῷδε καὶ τὸ ἀληθεύεσθαι τόδε 
κατὰ τοῦδε τοσαυταχῶς ληπτέον ὁσαχῶς αἱ κατηγορίαι 

διῄρηνται, καὶ ταύτας ἢ πῇ ἢ ἁπλῶς, ἔτι ἢ ἁπλᾶς ἢ συµ- 
πεπλεγµένας· ὁµοίως δὲ καὶ τὸ µὴ ὑπάρχειν. ἐπισκεπτέον 
δὲ ταῦτα καὶ διοριστέον βέλτιον. 
 Τὸ δ' ἐπαναδιπλούµενον ἐν ταῖς προτάσεσι πρὸς τῷ 
πρώτῳ ἄκρῳ θετέον, οὐ πρὸς τῷ µέσῳ. λέγω δ' οἷον εἰ γέ- 
νοιτο συλλογισµὸς ὅτι τῆς δικαιοσύνης ἔστιν ἐπιστήµη ὅτι 
ἀγαθόν, τὸ ὅτι ἀγαθόν ἢ ᾗ ἀγαθόν πρὸς τῷ πρώτῳ θετέον. 
ἔστω γὰρ τὸ Α ἐπιστήµη ὅτι ἀγαθόν, ἐφ' ᾧ δὲ Β ἀγαθόν, 
ἐφ' ᾧ δὲ Γ δικαιοσύνη. τὸ δὴ Α ἀληθὲς τοῦ Β κατηγορῆ- 
σαι· τοῦ γὰρ ἀγαθοῦ ἔστιν ἐπιστήµη ὅτι ἀγαθόν. ἀλλὰ καὶ 



τὸ Β τοῦ Γ· ἡ γὰρ δικαιοσύνη ὅπερ ἀγαθόν. οὕτω µὲν οὖν γί-   
νεται ἀνάλυσις. εἰ δὲ πρὸς τῷ Β τεθείη τὸ ὅτι ἀγαθόν, οὐκ 
 
ἔσται· τὸ µὲν γὰρ Α κατὰ τοῦ Β ἀληθὲς ἔσται, τὸ δὲ Β 
κατὰ τοῦ Γ οὐκ ἀληθὲς ἔσται· τὸ γὰρ ἀγαθὸν ὅτι ἀγαθὸν 
κατηγορεῖν τῆς δικαιοσύνης ψεῦδος καὶ οὐ συνετόν. ὁµοίως δὲ 
καὶ εἰ τὸ ὑγιεινὸν δειχθείη ὅτι ἔστιν ἐπιστητὸν ᾗ ἀγαθόν, ἢ 
τραγέλαφος ᾗ µὴ ὄν, ἢ ὁ ἄνθρωπος φθαρτὸν ᾗ 
αἰσθητόν· ἐν ἅπασι γὰρ τοῖς ἐπικατηγορουµένοις πρὸς τῷ 
ἄκρῳ τὴν ἐπαναδίπλωσιν θετέον. 
 Οὐχ ἡ αὐτὴ δὲ θέσις τῶν ὅρων ὅταν ἁπλῶς τι συλ- 

λογισθῇ καὶ ὅταν τόδε τι ἢ πῇ ἢ πώς, λέγω δ' οἷον ὅταν 
τἀγαθὸν ἐπιστητὸν δειχθῇ καὶ ὅταν ἐπιστητὸν ὅτι ἀγα- 
θόν· ἀλλ' εἰ µὲν ἁπλῶς ἐπιστητὸν δέδεικται, µέσον θετέον τὸ 
ὄν, εἰ δ' ὅτι ἀγαθόν, τὸ τὶ ὄν. ἔστω γὰρ τὸ µὲν Α ἐπιστήµη 
ὅτι τὶ ὄν, ἐφ' ᾧ δὲ Β ὄν τι, τὸ δ' ἐφ' ᾧ Γ ἀγαθόν. ἀλη- 
θὲς δὴ τὸ Α τοῦ Β κατηγορεῖν· ἦν γὰρ ἐπιστήµη τοῦ τινὸς ὄν- 
τος ὅτι τὶ ὄν. ἀλλὰ καὶ τὸ Β τοῦ Γ· τὸ γὰρ ἐφ' ᾧ Γ ὄν 
τι. ὥστε καὶ τὸ Α τοῦ Γ· ἔσται ἄρα ἐπιστήµη τἀγαθοῦ ὅτι 
ἀγαθόν· ἦν γὰρ τὸ τὶ ὂν τῆς ἰδίου σηµεῖον οὐσίας. εἰ δὲ τὸ 
ὂν µέσον ἐτέθη καὶ πρὸς τῷ ἄκρῳ τὸ ὂν ἁπλῶς καὶ µὴ τὸ 
τὶ ὂν ἐλέχθη, οὐκ ἂν ἦν συλλογισµὸς ὅτι ἔστιν ἐπιστήµη τἀ- 
γαθοῦ ὅτι ἀγαθόν, ἀλλ' ὅτι ὄν, οἷον ἐφ' ᾧ τὸ Α ἐπιστήµη 
ὅτι ὄν, ἐφ' ᾧ Β ὄν, ἐφ' ᾧ Γ ἀγαθόν. φανερὸν οὖν ὅτι ἐν 
τοῖς ἐν µέρει συλλογισµοῖς οὕτως ληπτέον τοὺς ὅρους. 
 ∆εῖ δὲ καὶ µεταλαµβάνειν ἃ τὸ αὐτὸ δύναται, ὀνό- 
µατα ἀντ' ὀνοµάτων καὶ λόγους ἀντὶ λόγων καὶ ὄνοµα καὶ 
λόγον, καὶ ἀεὶ ἀντὶ τοῦ λόγου τοὔνοµα λαµβάνειν· ῥᾴων γὰρ 
ἡ τῶν ὅρων ἔκθεσις. οἷον εἰ µηδὲν διαφέρει εἰπεῖν τὸ ὑπολη- 
πτὸν τοῦ δοξαστοῦ µὴ εἶναι γένος ἢ µὴ εἶναι ὅπερ ὑποληπτόν 
τι τὸ δοξαστόν (ταὐτὸν γὰρ τὸ σηµαινόµενον), ἀντὶ τοῦ λόγου 
τοῦ λεχθέντος τὸ ὑποληπτὸν καὶ τὸ δοξαστὸν ὅρους θετέον. 

 Ἐπεὶ δ' οὐ ταὐτόν ἐστι τὸ εἶναι τὴν ἡδονὴν ἀγαθὸν καὶ 
τὸ εἶναι τὴν ἡδονὴν τὸ ἀγαθόν, οὐχ ὁµοίως θετέον τοὺς ὅρους, 
ἀλλ' εἰ µέν ἐστιν ὁ συλλογισµὸς ὅτι ἡ ἡδονὴ τἀγαθόν, τἀ- 
γαθόν, εἰ δ' ὅτι ἀγαθόν, ἀγαθόν. οὕτως κἀπὶ τῶν ἄλλων.   
 Οὐκ ἔστι δὲ ταὐτὸν οὔτ' εἶναι οὔτ' εἰπεῖν, ὅτι ᾧ τὸ Β 
ὑπάρχει, τούτῳ παντὶ τὸ Α ὑπάρχει, καὶ τὸ εἰπεῖν τὸ ᾧ 
παντὶ τὸ Β ὑπάρχει, καὶ τὸ Α παντὶ ὑπάρχει· οὐδὲν γὰρ 
κωλύει τὸ Β τῷ Γ ὑπάρχειν, µὴ παντὶ δέ. οἷον ἔστω τὸ Β 
καλόν, τὸ δὲ Γ λευκόν. εἰ δὴ λευκῷ τινὶ ὑπάρχει καλόν, 
ἀληθὲς εἰπεῖν ὅτι τῷ λευκῷ ὑπάρχει καλόν· ἀλλ' οὐ παντὶ 
ἴσως. εἰ µὲν οὖν τὸ Α τῷ Β ὑπάρχει, µὴ παντὶ δὲ καθ' οὗ 



τὸ Β, οὔτ' εἰ παντὶ τῷ Γ τὸ Β, οὔτ' εἰ µόνον ὑπάρχει, 
ἀνάγκη τὸ Α οὐχ ὅτι οὐ παντί, ἀλλ' οὐδ' ὑπάρχειν. εἰ δὲ 
καθ' οὗ ἂν τὸ Β λέγηται ἀληθῶς, τούτῳ παντὶ ὑπάρχει, 
συµβήσεται τὸ Α, καθ' οὗ παντὸς τὸ Β λέγεται, κατὰ 
τούτου παντὸς λέγεσθαι. εἰ µέντοι τὸ Α λέγεται καθ' οὗ ἂν 
τὸ Β λέγηται κατὰ παντός, οὐδὲν κωλύει τῷ Γ ὑπάρχειν 
τὸ Β, µὴ παντὶ δὲ τὸ Α ἢ ὅλως µὴ ὑπάρχειν. ἐν δὴ τοῖς 
τρισὶν ὅροις δῆλον ὅτι τὸ καθ' οὗ τὸ Β παντὸς τὸ Α λέγε- 
σθαι τοῦτ' ἔστι, καθ' ὅσων τὸ Β λέγεται, κατὰ πάντων λέ- 
γεσθαι καὶ τὸ Α. καὶ εἰ µὲν κατὰ παντὸς τὸ Β, καὶ τὸ 

Α οὕτως· εἰ δὲ µὴ κατὰ παντός, οὐκ ἀνάγκη τὸ Α κατὰ 
παντός. 
 Οὐ δεῖ δ' οἴεσθαι παρὰ τὸ ἐκτίθεσθαί τι συµβαίνειν 
ἄτοπον· οὐδὲν γὰρ προσχρώµεθα τῷ τόδε τι εἶναι, ἀλλ' 
ὥσπερ ὁ γεωµέτρης τὴν ποδιαίαν καὶ εὐθεῖαν τήνδε καὶ 
ἀπλατῆ εἶναι λέγει οὐκ οὔσας, ἀλλ' οὐχ οὕτως χρῆται ὡς 
ἐκ τούτων συλλογιζόµενος. ὅλως γὰρ ὃ µὴ ἔστιν ὡς ὅλον 
πρὸς µέρος καὶ ἄλλο πρὸς τοῦτο ὡς µέρος πρὸς ὅλον, ἐξ 
οὐδενὸς τῶν τοιούτων δείκνυσιν ὁ δεικνύων, ὥστε οὐδὲ γίνεται 
συλλογισµός. τῷ δ' ἐκτίθεσθαι οὕτω χρώµεθα ὥσπερ καὶ 
τῷ αἰσθάνεσθαι, τὸν µανθάνοντ' ἀλέγοντες· οὐ γὰρ οὕτως ὡς 
ἄνευ τούτων οὐχ οἷόν τ' ἀποδειχθῆναι, ὥσπερ ἐξ ὧν ὁ συλ- 
λογισµός. 
 Μὴ λανθανέτω δ' ἡµᾶς ὅτι ἐν τῷ αὐτῷ συλλογισµῷ 
οὐχ ἅπαντα τὰ συµπεράσµατα δι' ἑνὸς σχήµατός ἐστιν,   
ἀλλὰ τὸ µὲν διὰ τούτου τὸ δὲ δι' ἄλλου. δῆλον οὖν ὅτι καὶ 
τὰς ἀναλύσεις οὕτω ποιητέον. ἐπεὶ δ' οὐ πᾶν πρόβληµα ἐν 
ἅπαντι σχήµατι ἀλλ' ἐν ἑκάστῳ τεταγµένα, φανερὸν ἐκ τοῦ 
συµπεράσµατος ἐν ᾧ σχήµατι ζητητέον. 
 Τούς τε πρὸς ὁρισµὸν τῶν λόγων, ὅσοι πρὸς ἕν τι τυγ- 
χάνουσι διειλεγµένοι τῶν ἐν τῷ ὅρῳ, πρὸς ὃ διείλεκται θε- 

τέον ὅρον, καὶ οὐ τὸν ἅπαντα λόγον· ἧττον γὰρ συµβήσε- 
ται ταράττεσθαι διὰ τὸ µῆκος, οἷον εἰ τὸ ὕδωρ ἔδειξεν ὅτι 
ὑγρὸν ποτόν, τὸ ποτὸν καὶ τὸ ὕδωρ ὅρους θετέον. 
 Ἔτι δὲ τοὺς ἐξ ὑποθέσεως συλλογισµοὺς οὐ πειρατέον 
ἀνάγειν· οὐ γὰρ ἔστιν ἐκ τῶν κειµένων ἀνάγειν. οὐ γὰρ διὰ 
συλλογισµοῦ δεδειγµένοι εἰσίν, ἀλλὰ διὰ συνθήκης ὡµο- 
λογηµένοι πάντες. οἷον εἰ ὑποθέµενος, ἂν δύναµίς τις µία 
µὴ ᾖ τῶν ἐναντίων, µηδ' ἐπιστήµην µίαν εἶναι, εἶτα διαλε- 
χθείη ὅτι οὐκ ἔστι πᾶσα δύναµις τῶν ἐναντίων, οἱονεὶ τοῦ ὑγιεινοῦ 
καὶ τοῦ νοσώδους· ἅµα γὰρ ἔσται τὸ αὐτὸ ὑγιεινὸν καὶ νο- 
σῶδες. ὅτι µὲν οὖν οὐκ ἔστι µία πάντων τῶν ἐναντίων δύναµις, 
ἐπιδέδεικται, ὅτι δ' ἐπιστήµη οὐκ ἔστιν, οὐ δέδεικται. καίτοι 



ὁµολογεῖν ἀναγκαῖον· ἀλλ' οὐκ ἐκ συλλογισµοῦ, ἀλλ' ἐξ 
ὑποθέσεως. τοῦτον µὲν οὖν οὐκ ἔστιν ἀναγαγεῖν, ὅτι δ' οὐ µία 
δύναµις, ἔστιν· οὗτος γὰρ ἴσως καὶ ἦν συλλογισµός, ἐκεῖνο 
δ' ὑπόθεσις. 
 Ὁµοίως δὲ καὶ ἐπὶ τῶν διὰ τοῦ ἀδυνάτου περαινοµένων· 
οὐδὲ γὰρ τούτους οὐκ ἔστιν ἀναλύειν, ἀλλὰ τὴν µὲν εἰς τὸ ἀδύ- 
νατον ἀπαγωγὴν ἔστι (συλλογισµῷ γὰρ δείκνυται), θάτερον 
δ' οὐκ ἔστιν· ἐξ ὑποθέσεως γὰρ περαίνεται. διαφέρουσι δὲ 
τῶν προειρηµένων ὅτι ἐν ἐκείνοις µὲν δεῖ προδιοµολογήσα- 

σθαι, εἰ µέλλει συµφήσειν, οἷον ἂν δειχθῇ µία δύναµις 
τῶν ἐναντίων, καὶ ἐπιστήµην εἶναι τὴν αὐτήν· ἐνταῦθα δὲ καὶ 
µὴ προδιοµολογησάµενοι συγχωροῦσι διὰ τὸ φανερὸν εἶναι 
τὸ ψεῦδος, οἷον τεθείσης τῆς διαµέτρου συµµέτρου τὸ τὰ 
περιττὰ ἴσα εἶναι τοῖς ἀρτίοις. 
 Πολλοὶ δὲ καὶ ἕτεροι περαίνονται ἐξ ὑποθέσεως, οὓς 
ἐπισκέψασθαι δεῖ καὶ διασηµῆναι καθαρῶς. τίνες µὲν οὖν αἱ   
διαφοραὶ τούτων, καὶ ποσαχῶς γίνεται τὸ ἐξ ὑποθέσεως, 
ὕστερον ἐροῦµεν· νῦν δὲ τοσοῦτον ἡµῖν ἔστω φανερόν, ὅτι οὐκ ἔστιν 
ἀναλύειν εἰς τὰ σχήµατα τοὺς τοιούτους συλλογισµούς. καὶ 
δι' ἣν αἰτίαν, εἰρήκαµεν. 
 Ὅσα δ' ἐν πλείοσι σχήµασι δείκνυται τῶν προβλη- 
µάτων, ἢν ἐν θατέρῳ συλλογισθῇ, ἔστιν ἀναγαγεῖν τὸν συλ- 
λογισµὸν εἰς θάτερον, οἷον τὸν ἐν τῷ πρώτῳ στερητικὸν εἰς τὸ 
δεύτερον, καὶ τὸν ἐν τῷ µέσῳ εἰς τὸ πρῶτον, οὐχ ἅπαντας 
δὲ ἀλλ' ἐνίους. ἔσται δὲ φανερὸν ἐν τοῖς ἑποµένοις. εἰ γὰρ 
τὸ Α µηδενὶ τῷ Β, τὸ δὲ Β παντὶ τῷ Γ, τὸ Α οὐδενὶ τῷ 
Γ. οὕτω µὲν οὖν τὸ πρῶτον σχῆµα, ἐὰν δ' ἀντιστραφῇ τὸ 
στερητικόν, τὸ µέσον ἔσται· τὸ γὰρ Β τῷ µὲν Α οὐδενί, τῷ 
δὲ Γ παντὶ ὑπάρχει. ὁµοίως δὲ καὶ εἰ µὴ καθόλου ἀλλ' ἐν 
µέρει ὁ συλλογισµός, οἷον εἰ τὸ µὲν Α µηδενὶ τῷ Β, τὸ δὲ 

Β τινὶ τῷ Γ· ἀντιστραφέντος γὰρ τοῦ στερητικοῦ τὸ µέσον 
ἔσται σχῆµα. 
 Τῶν δ' ἐν τῷ δευτέρῳ συλλογισµῶν οἱ µὲν καθόλου 
ἀναχθήσονται εἰς τὸ πρῶτον, τῶν δ' ἐν µέρει ἅτερος µόνος. 
ἔστω γὰρ τὸ Α τῷ µὲν Β µηδενὶ τῷ δὲ Γ παντὶ ὑπάρχον. 
ἀντιστραφέντος οὖν τοῦ στερητικοῦ τὸ πρῶτον ἔσται σχῆµα· τὸ 
µὲν γὰρ Β οὐδενὶ τῷ Α, τὸ δὲ Α παντὶ τῷ Γ ὑπάρξει. ἐὰν 
 
δὲ τὸ κατηγορικὸν ᾖ πρὸς τῷ Β, τὸ δὲ στερητικὸν πρὸς τῷ 
Γ, πρῶτον ὅρον θετέον τὸ Γ· τοῦτο γὰρ οὐδενὶ τῷ Α, τὸ δὲ 
Α παντὶ τῷ Β· ὥστ' οὐδενὶ τῷ Β τὸ Γ. οὐδ' ἄρα τὸ Β τῷ Γ 
οὐδενί· ἀντιστρέφει γὰρ τὸ στερητικόν. ἐὰν δ' ἐν µέρει ᾖ ὁ 
συλλογισµός, ὅταν µὲν ᾖ τὸ στερητικὸν πρὸς τῷ µείζονι 



ἄκρῳ, ἀναχθήσεται εἰς τὸ πρῶτον, οἷον εἰ τὸ Α µηδενὶ τῷ 
Β, τῷ δὲ Γ τινί· ἀντιστραφέντος γὰρ τοῦ στερητικοῦ τὸ πρῶ- 
τον ἔσται σχῆµα· τὸ µὲν γὰρ Β οὐδενὶ τῷ Α, τὸ δὲ Α τινὶ 
τῷ Γ. ὅταν δὲ τὸ κατηγορικόν, οὐκ ἀναλυθήσεται, οἷον εἰ τὸ 
Α τῷ µὲν Β παντί, τῷ δὲ Γ οὐ παντί· οὔτε γὰρ δέχεται 
ἀντιστροφὴν τὸ Α Β, οὔτε γενοµένης ἔσται συλλογισµός. 
 Πάλιν οἱ µὲν ἐν τῷ τρίτῳ σχήµατι οὐκ ἀναλυθήσον- 
ται πάντες εἰς τὸ πρῶτον, οἱ δ' ἐν τῷ πρώτῳ πάντες εἰς τὸ 

τρίτον. ὑπαρχέτω γὰρ τὸ Α παντὶ τῷ Β, τὸ δὲ Β τινὶ τῷ 
Γ. οὐκοῦν ἐπειδὴ ἀντιστρέφει τὸ ἐν µέρει κατηγορικόν, ὑπάρ-   
ξει τὸ Γ τινὶ τῷ Β· τὸ δὲ Α παντὶ ὑπῆρχεν, ὥστε γίνεται 
τὸ τρίτον σχῆµα. καὶ εἰ στερητικὸς ὁ συλλογισµός, ὡσαύ- 
τως· ἀντιστρέφει γὰρ τὸ ἐν µέρει κατηγορικόν, ὥστε τὸ µὲν 
Α οὐδενὶ τῷ Β, τὸ δὲ Γ τινὶ ὑπάρξει. 
 Τῶν δ' ἐν τῷ τελευταίῳ σχήµατι συλλογισµῶν εἷς 
µόνος οὐκ ἀναλύεται εἰς τὸ πρῶτον, ὅταν µὴ καθόλου τεθῇ 
τὸ στερητικόν, οἱ δ' ἄλλοι πάντες ἀναλύονται. κατηγορείσθω 
γὰρ παντὸς τοῦ Γ τὸ Α καὶ τὸ Β· οὐκοῦν ἀντιστρέψει τὸ Γ 
πρὸς ἑκάτερον ἐπὶ µέρους· ὑπάρχει ἄρα τινὶ τῷ Β. ὥστ' 
ἔσται τὸ πρῶτον σχῆµα, εἰ τὸ µὲν Α παντὶ τῷ Γ, τὸ δὲ 
Γ τινὶ τῷ Β. καὶ εἰ τὸ µὲν Α παντὶ τῷ Γ, τὸ δὲ Β τινί, 
ὁ αὐτὸς λόγος· ἀντιστρέφει γὰρ πρὸς τὸ Β τὸ Γ. ἐὰν δὲ 
τὸ µὲν Β παντὶ τῷ Γ, τὸ δὲ Α τινὶ τῷ Γ, πρῶτος ὅρος 
θετέος τὸ Β· τὸ γὰρ Β παντὶ τῷ Γ, τὸ δὲ Γ τινὶ τῷ Α, ὥστε 
τὸ Β τινὶ τῷ Α. ἐπεὶ δ' ἀντιστρέφει τὸ ἐν µέρει, καὶ τὸ Α 
τινὶ τῷ Β ὑπάρξει. καὶ εἰ στερητικὸς ὁ συλλογισµός, κα- 
θάλου τῶν ὅρων ὄντων, ὁµοίως ληπτέον. ὑπαρχέτω γὰρ τὸ 
Β παντὶ τῷ Γ, τὸ δὲ Α µηδενί· οὐκοῦν τινὶ τῷ Β ὑπάρξει 
τὸ Γ, τὸ δὲ Α οὐδενὶ τῷ Γ, ὥστ' ἔσται µέσον τὸ Γ. ὁµοίως 
 
Bekker page 51a, line 16 
 
δὲ καὶ εἰ τὸ µὲν στερητικὸν καθόλου, τὸ δὲ κατηγορικὸν ἐν 
µέρει· τὸ µὲν γὰρ Α οὐδενὶ τῷ Γ, τὸ δὲ Γ τινὶ τῶν Β ὑπάρ- 
ξει. ἐὰν δ' ἐν µέρει ληφθῇ τὸ στερητικόν, οὐκ ἔσται ἀνάλυ- 
σις, οἷον εἰ τὸ µὲν Β παντὶ τῷ Γ, τὸ δὲ Α τινὶ µὴ ὑπάρ- 
χει· ἀντιστραφέντος γὰρ τοῦ Β Γ ἀµφότεραι αἱ προτάσεις 
ἔσονται κατὰ µέρος. 
 Φανερὸν δὲ καὶ ὅτι πρὸς τὸ ἀναλύειν εἰς ἄλληλα τὰ 
σχήµατα ἡ πρὸς τῷ ἐλάττονι ἄκρῳ πρότασις ἀντιστρεπτέα 
ἐν ἀµφοτέροις τοῖς σχήµασι· ταύτης γὰρ µετατιθεµένης 
ἡ µετάβασις ἐγίνετο. 
 Τῶν δ' ἐν τῷ µέσῳ σχήµατι ἅτερος µὲν ἀναλύεται, 
ἅτερος δ' οὐκ ἀναλύεται, εἰς τὸ τρίτον. ὅταν µὲν γὰρ ᾖ τὸ 
καθόλου στερητικόν, ἀναλύεται. εἰ γὰρ τὸ Α µηδενὶ τῷ Β, 
τῷ δὲ Γ τινί, ἀµφότερα ὁµοίως ἀντιστρέφει πρὸς τὸ Α, 



ὥστε τὸ µὲν Β οὐδενὶ τῷ Α, τὸ δὲ Γ τινί· µέσον ἄρα τὸ Α. 
ὅταν δὲ τὸ Α παντὶ τῷ Β, τῷ δὲ Γ τινὶ µὴ ὑπάρχῃ, οὐκ   
ἔσται ἀνάλυσις· οὐδετέρα γὰρ τῶν προτάσεων ἐκ τῆς ἀντι- 
στροφῆς καθόλου. 
 Καὶ οἱ ἐκ τοῦ τρίτου δὲ σχήµατος ἀναλυθήσονται εἰς 
τὸ µέσον, ὅταν ᾖ καθόλου τὸ στερητικόν, οἷον εἰ τὸ Α µη- 
δενὶ τῷ Γ, τὸ δὲ Β τινὶ ἢ παντί. καὶ γὰρ τὸ Γ τῷ µὲν Α 
 
Bekker page 51a, line 37 
 
οὐδενί, τῷ δὲ Β τινὶ ὑπάρξει. ἐὰν δ' ἐπὶ µέρους ᾖ τὸ στε- 
ρητικόν, οὐκ ἀναλυθήσεται· οὐ γὰρ δέχεται ἀντιστροφὴν τὸ 
ἐν µέρει ἀποφατικόν. 
 Φανερὸν οὖν ὅτι οἱ αὐτοὶ συλλογισµοὶ οὐκ ἀναλύονται 
ἐν τούτοις τοῖς σχήµασιν οἵπερ οὐδ' εἰς τὸ πρῶτον ἀνελύοντο, 
καὶ ὅτι εἰς τὸ πρῶτον σχῆµα τῶν συλλογισµῶν ἀναγοµέ- 
νων οὗτοι µόνοι διὰ τοῦ ἀδυνάτου περαίνονται. 
 Πῶς µὲν οὖν δεῖ τοὺς συλλογισµοὺς ἀνάγειν, καὶ ὅτι 
ἀναλύεται τὰ σχήµατα εἰς ἄλληλα, φανερὸν ἐκ τῶν εἰ- 
ρηµένων. διαφέρει δέ τι ἐν τῷ κατασκευάζειν ἢ ἀνασκευά- 
ζειν τὸ ὑπολαµβάνειν ἢ ταὐτὸν ἢ ἕτερον σηµαίνειν τὸ µὴ 
εἶναι τοδὶ καὶ εἶναι µὴ τοῦτο, οἷον τὸ µὴ εἶναι λευκὸν τῷ 
εἶναι µὴ λευκόν. οὐ γὰρ ταὐτὸν σηµαίνει, οὐδ' ἔστιν ἀπό- 
φασις τοῦ εἶναι λευκὸν τὸ εἶναι µὴ λευκόν, ἀλλὰ τὸ µὴ 
εἶναι λευκόν. λόγος δὲ τούτου ὅδε. ὁµοίως γὰρ ἔχει τὸ δύ- 
ναται βαδίζειν πρὸς τὸ δύναται οὐ βαδίζειν τῷ ἔστι λευκόν 
πρὸς τὸ ἔστιν οὐ λευκόν, καὶ ἐπίσταται τἀγαθόν πρὸς τὸ 
ἐπίσταται τὸ οὐκ ἀγαθόν. τὸ γὰρ ἐπίσταται τἀγαθόν ἢ ἔστιν 
ἐπιστάµενος τἀγαθόν οὐδὲν διαφέρει, οὐδὲ τὸ δύναται βαδί- 
ζειν ἢ ἔστι δυνάµενος βαδίζειν· ὥστε καὶ τὰ ἀντικείµενα, 
οὐ δύναται βαδίζειν - οὐκ ἔστι δυνάµενος βαδίζειν. εἰ οὖν τὸ 
 
Bekker page 51b, line 17 
 
οὐκ ἔστι δυνάµενος βαδίζειν ταὐτὸ σηµαίνει καὶ ἔστι δυνά- 
µενος οὐ βαδίζειν ἢ µὴ βαδίζειν, ταῦτά γε ἅµα ὑπάρξει 
ταὐτῷ (ὁ γὰρ αὐτὸς δύναται καὶ βαδίζειν καὶ µὴ βαδί- 
ζειν, καὶ ἐπιστήµων τἀγαθοῦ καὶ τοῦ µὴ ἀγαθοῦ ἐστί), φάσις 
δὲ καὶ ἀπόφασις οὐχ ὑπάρχουσιν αἱ ἀντικείµεναι ἅµα τῷ 
αὐτῷ. ὥσπερ οὖν οὐ ταὐτό ἐστι τὸ µὴ ἐπίστασθαι τἀγαθὸν 
καὶ ἐπίστασθαι τὸ µὴ ἀγαθόν, οὐδ' εἶναι µὴ ἀγαθὸν καὶ 
µὴ εἶναι ἀγαθὸν ταὐτόν. τῶν γὰρ ἀνάλογον ἐὰν θάτερα 
ᾖ ἕτερα, καὶ θάτερα. οὐδὲ τὸ εἶναι µὴ ἴσον καὶ τὸ µὴ εἶ- 
ναι ἴσον· τῷ µὲν γὰρ ὑπόκειταί τι, τῷ ὄντι µὴ ἴσῳ, καὶ   
τοῦτ' ἔστι τὸ ἄνισον, τῷ δ' οὐδέν. διόπερ ἴσον µὲν ἢ ἄνισον οὐ 
πᾶν, ἴσον δ' ἢ οὐκ ἴσον πᾶν. ἔτι τὸ ἔστιν οὐ λευκὸν ξύλον 
καὶ οὐκ ἔστι λευκὸν ξύλον οὐχ ἅµα ὑπάρχει. εἰ γάρ ἐστι 
ξύλον οὐ λευκόν, ἔσται ξύλον· τὸ δὲ µὴ ὂν λευκὸν ξύλον οὐκ 
ἀνάγκη ξύλον εἶναι. ὥστε φανερὸν ὅτι οὐκ ἔστι τοῦ ἔστιν ἀγα- 



θόν τὸ ἔστιν οὐκ ἀγαθόν ἀπόφασις. εἰ οὖν κατὰ παντὸς ἑνὸς 
ἢ φάσις ἢ ἀπόφασις ἀληθής, εἰ µὴ ἔστιν ἀπόφασις, δῆ- 
λον ὡς κατάφασις ἄν πως εἴη. καταφάσεως δὲ πάσης 
ἀπόφασις ἔστιν· καὶ ταύτης ἄρα τὸ οὐκ ἔστιν οὐκ ἀγαθόν. 
 Ἔχει δὲ τάξιν τήνδε πρὸς ἄλληλα. ἔστω τὸ εἶναι ἀγαθὸν 
ἐφ' οὗ Α, τὸ δὲ µὴ εἶναι ἀγαθὸν ἐφ' οὗ Β, τὸ δὲ εἶναι 

µὴ ἀγαθὸν ἐφ' οὗ Γ, ὑπὸ τὸ Β, τὸ δὲ µὴ εἶναι µὴ ἀγ- 
αθὸν ἐφ' οὗ ∆, ὑπὸ τὸ Α. παντὶ δὴ ὑπάρξει ἢ τὸ Α ἢ τὸ 
Β, καὶ οὐδενὶ τῷ αὐτῷ· καὶ ἢ τὸ Γ ἢ τὸ ∆, καὶ οὐδενὶ 
τῷ αὐτῷ. καὶ ᾧ τὸ Γ, ἀνάγκη τὸ Β παντὶ ὑπάρχειν (εἰ 
γὰρ ἀληθὲς εἰπεῖν ὅτι ἐστὶν οὐ λευκόν, καὶ ὅτι οὐκ ἔστι λευκὸν 
ἀληθές· ἀδύνατον γὰρ ἅµα εἶναι λευκὸν καὶ εἶναι µὴ λευ- 
κόν, ἢ εἶναι ξύλον οὐ λευκὸν καὶ εἶναι ξύλον λευκόν, ὥστ' 
εἰ µὴ ἡ κατάφασις, ἡ ἀπόφασις ὑπάρξει), τῷ δὲ Β τὸ Γ 
οὐκ ἀεί (ὃ γὰρ ὅλως µὴ ξύλον, οὐδὲ ξύλον ἔσται οὐ λευκόν). 
ἀνάπαλιν τοίνυν, ᾧ τὸ Α, τὸ ∆ παντί (ἢ γὰρ τὸ Γ ἢ τὸ 
∆· ἐπεὶ δ' οὐχ οἷόν τε ἅµα εἶναι µὴ λευκὸν καὶ λευκόν, 
τὸ ∆ ὑπάρξει· κατὰ γὰρ τοῦ ὄντος λευκοῦ ἀληθὲς εἰπεῖν 
ὅτι οὐκ ἔστιν οὐ λευκόν), κατὰ δὲ τοῦ ∆ οὐ παντὸς τὸ Α (κατὰ 
γὰρ τοῦ ὅλως µὴ ὄντος ξύλου οὐκ ἀληθὲς τὸ Α εἰπεῖν, ὡς 
ἔστι ξύλον λευκόν, ὥστε τὸ ∆ ἀληθές, τὸ δ' Α οὐκ ἀλη- 
θές, ὅτι ξύλον λευκόν). δῆλον δ' ὅτι καὶ τὸ Α Γ οὐδενὶ 
τῷ αὐτῷ καὶ τὸ Β καὶ τὸ ∆ ἐνδέχεται τινὶ τῷ αὐτῷ 
ὑπάρξαι. 
 Ὁµοίως δ' ἔχουσι καὶ αἱ στερήσεις πρὸς τὰς κατη- 
γορίας ταύτῃ τῇ θέσει. ἴσον ἐφ' οὗ τὸ Α, οὐκ ἴσον ἐφ' οὗ 
Β, ἄνισον ἐφ' οὗ Γ, οὐκ ἄνισον ἐφ' οὗ ∆. 

 Καὶ ἐπὶ πολλῶν δέ, ὧν τοῖς µὲν ὑπάρχει τοῖς δ' οὐχ 
ὑπάρχει ταὐτόν, ἡ µὲν ἀπόφασις ὁµοίως ἀληθεύοιτ' ἄν, ὅτι 
οὐκ ἔστι λευκὰ πάντα ἢ ὅτι οὐκ ἔστι λευκὸν ἕκαστον· ὅτι δ'   
ἐστὶν οὐ λευκὸν ἕκαστον ἢ πάντα ἐστὶν οὐ λευκά, ψεῦδος. 
ὁµοίως δὲ καὶ τοῦ ἔστι πᾶν ζῷον λευκόν οὐ τὸ ἔστιν οὐ λευ- 
κὸν ἅπαν ζῷον ἀπόφασις (ἄµφω γὰρ ψευδεῖς), ἀλλὰ τὸ 
οὐκ ἔστι πᾶν ζῷον λευκόν. 
           Ἐπεὶ δὲ δῆλον ὅτι ἕτερον σηµαί- 
νει τὸ ἔστιν οὐ λευκόν καὶ οὐκ ἔστι λευκόν, καὶ τὸ µὲν κα- 
τάφασις τὸ δ' ἀπόφασις, φανερὸν ὡς οὐχ ὁ αὐτὸς τρόπος 
τοῦ δεικνύναι ἑκάτερον, οἷον ὅτι ὃ ἂν ᾖ ζῷον οὐκ ἔστι λευ- 
κὸν ἢ ἐνδέχεται µὴ εἶναι λευκόν, καὶ ὅτι ἀληθὲς εἰπεῖν µὴ 
λευκόν· τοῦτο γάρ ἐστιν εἶναι µὴ λευκόν. ἀλλὰ τὸ µὲν 
ἀληθὲς εἰπεῖν ἔστι λευκόν εἴτε µὴ λευκόν ὁ αὐτὸς τρόπος· 
κατασκευαστικῶς γὰρ ἄµφω διὰ τοῦ πρώτου δείκνυται σχή- 



µατος· τὸ γὰρ ἀληθὲς τῷ ἔστιν ὁµοίως τάττεται· τοῦ γὰρ 
ἀληθὲς εἰπεῖν λευκὸν οὐ τὸ ἀληθὲς εἰπεῖν µὴ λευκὸν ἀπόφα- 
σις, ἀλλὰ τὸ µὴ ἀληθὲς εἰπεῖν λευκόν. εἰ δὴ ἔσται ἀληθὲς 
εἰπεῖν ὃ ἂν ᾖ ἄνθρωπος µουσικὸν εἶναι ἢ µὴ µουσικὸν εἶναι, 
ὃ ἂν ᾖ ζῷον ληπτέον ἢ εἶναι µουσικὸν ἢ εἶναι µὴ µουσικόν, 

καὶ δέδεικται. τὸ δὲ µὴ εἶναι µουσικὸν ὃ ἂν ᾖ ἄνθρωπος, ἀνα- 
σκευαστικῶς δείκνυται κατὰ τοὺς εἰρηµένους τρόπους τρεῖς. 
 Ἁπλῶς δ' ὅταν οὕτως ἔχῃ τὸ Α καὶ τὸ Β ὥσθ' ἅµα 
µὲν τῷ αὐτῷ µὴ ἐνδέχεσθαι, παντὶ δὲ ἐξ ἀνάγκης θάτε- 
ρον, καὶ πάλιν τὸ Γ καὶ τὸ ∆ ὡσαύτως, ἕπηται δὲ τῷ Γ 
τὸ Α καὶ µὴ ἀντιστρέφῃ, καὶ τῷ Β τὸ ∆ ἀκολουθήσει καὶ 
οὐκ ἀντιστρέψει· καὶ τὸ µὲν Α καὶ ∆ ἐνδέχεται τῷ αὐτῷ, 
τὸ δὲ Β καὶ Γ οὐκ ἐνδέχεται. πρῶτον µὲν οὖν ὅτι τῷ Β 
τὸ ∆ ἕπεται, ἐνθένδε φανερόν. ἐπεὶ γὰρ παντὶ τῶν Γ ∆ 
θάτερον ἐξ ἀνάγκης, ᾧ δὲ τὸ Β, οὐκ ἐνδέχεται τὸ Γ διὰ 
τὸ συνεπιφέρειν τὸ Α, τὸ δὲ Α καὶ Β µὴ ἐνδέχεσθαι τῷ 
αὐτῷ, φανερὸν ὅτι τὸ ∆ ἀκολουθήσει. πάλιν ἐπεὶ τῷ Α τὸ 
Γ οὐκ ἀντιστρέφει, παντὶ δὲ τὸ Γ ἢ τὸ ∆, ἐνδέχεται τὸ Α 
καὶ τὸ ∆ τῷ αὐτῷ ὑπάρχειν. τὸ δέ γε Β καὶ τὸ Γ οὐκ 
ἐνδέχεται διὰ τὸ συνακολουθεῖν τῷ Γ τὸ Α· συµβαίνει γάρ 
τι ἀδύνατον. φανερὸν οὖν ὅτι οὐδὲ τῷ ∆ τὸ Β ἀντιστρέφει, 
ἐπείπερ ἐγχωρεῖ ἅµα τὸ ∆ καὶ τὸ Α ὑπάρχειν. 
 Συµβαίνει δ' ἐνίοτε καὶ ἐν τῇ τοιαύτῃ τάξει τῶν ὅρων   
ἀπατᾶσθαι διὰ τὸ µὴ τὰ ἀντικείµενα λαµβάνειν ὀρθῶς ὧν 
ἀνάγκη παντὶ θάτερον ὑπάρχειν· οἷον εἰ τὸ Α καὶ τὸ Β µὴ 
ἐνδέχεται ἅµα τῷ αὐτῷ, ἀνάγκη δ' ὑπάρχειν, ᾧ µὴ θά- 

τερον, θάτερον, καὶ πάλιν τὸ Γ καὶ τὸ ∆ ὡσαύτως, ᾧ δὲ 
τὸ Γ, παντὶ ἕπεται τὸ Α. συµβήσεται γὰρ ᾧ τὸ ∆, τὸ Β 
ὑπάρχειν ἐξ ἀνάγκης, ὅπερ ἐστὶ ψεῦδος. εἰλήφθω γὰρ ἀπό- 
φασις τῶν Α Β ἡ ἐφ' ᾧ Ζ, καὶ πάλιν τῶν Γ ∆ ἡ ἐφ' 
ᾧ Θ. ἀνάγκη δὴ παντὶ ἢ τὸ Α ἢ τὸ Ζ· ἢ γὰρ τὴν φά- 
σιν ἢ τὴν ἀπόφασιν. καὶ πάλιν ἢ τὸ Γ ἢ τὸ Θ· φάσις 
γὰρ καὶ ἀπόφασις. καὶ ᾧ τὸ Γ, παντὶ τὸ Α ὑπόκειται. 
ὥστε ᾧ τὸ Ζ, παντὶ τὸ Θ. πάλιν ἐπεὶ τῶν Ζ Β παντὶ θά- 
τερον καὶ τῶν Θ ∆ ὡσαύτως, ἀκολουθεῖ δὲ τῷ Ζ τὸ Θ, 
καὶ τῷ ∆ ἀκολουθήσει τὸ Β· τοῦτο γὰρ ἴσµεν. εἰ ἄρα τῷ 
Γ τὸ Α, καὶ τῷ ∆ τὸ Β. τοῦτο δὲ ψεῦδος· ἀνάπαλιν γὰρ 
ἦν ἐν τοῖς οὕτως ἔχουσιν ἡ ἀκολούθησις. οὐ γὰρ ἴσως ἀνάγκη 
παντὶ τὸ Α ἢ τὸ Ζ, οὐδὲ τὸ Ζ ἢ τὸ Β· οὐ γάρ ἐστιν ἀπό- 
φασις τοῦ Α τὸ Ζ. τοῦ γὰρ ἀγαθοῦ τὸ οὐκ ἀγαθὸν ἀπό- 
φασις· οὐ ταὐτὸ δ' ἐστὶ τὸ οὐκ ἀγαθὸν τῷ οὔτ' ἀγαθὸν οὔτ' 
οὐκ ἀγαθόν. ὁµοίως δὲ καὶ ἐπὶ τῶν Γ ∆· αἱ γὰρ ἀποφά- 
σεις αἱ εἰληµµέναι δύο εἰσίν. 



             
Β. 
 
 Ἐν πόσοις µὲν οὖν σχήµασι καὶ διὰ ποίων καὶ πό- 
σων προτάσεων καὶ πότε καὶ πῶς γίνεται συλλογισµός, 
ἔτι δ' εἰς ποῖα βλεπτέον ἀνασκευάζοντι καὶ κατασκευά- 

ζοντι, καὶ πῶς δεῖ ζητεῖν περὶ τοῦ προκειµένου καθ' ὁποιαν- 
οῦν µέθοδον, ἔτι δὲ διὰ ποίας ὁδοῦ ληψόµεθα τὰς περὶ 
ἕκαστον ἀρχάς, ἤδη διεληλύθαµεν. ἐπεὶ δ' οἱ µὲν καθόλου 
τῶν συλλογισµῶν εἰσὶν οἱ δὲ κατὰ µέρος, οἱ µὲν καθόλου 
πάντες αἰεὶ πλείω συλλογίζονται, τῶν δ' ἐν µέρει οἱ µὲν 
κατηγορικοὶ πλείω, οἱ δ' ἀποφατικοὶ τὸ συµπέρασµα µό- 
νον. αἱ µὲν γὰρ ἄλλαι προτάσεις ἀντιστρέφουσιν, ἡ δὲ στε- 
ρητικὴ οὐκ ἀντιστρέφει. τὸ δὲ συµπέρασµα τὶ κατά τινός 
ἐστιν, ὥσθ' οἱ µὲν ἄλλοι συλλογισµοὶ πλείω συλλογίζον-   
ται, οἷον εἰ τὸ Α δέδεικται παντὶ τῷ Β ἢ τινί, καὶ τὸ Β 
τινὶ τῷ Α ἀναγκαῖον ὑπάρχειν, καὶ εἰ µηδενὶ τῷ Β τὸ Α, 
οὐδὲ τὸ Β οὐδενὶ τῷ Α, τοῦτο δ' ἕτερον τοῦ ἔµπροσθεν· εἰ δὲ 
τινὶ µὴ ὑπάρχει, οὐκ ἀνάγκη καὶ τὸ Β τινὶ τῷ Α µὴ 
ὑπάρχειν· ἐνδέχεται γὰρ παντὶ ὑπάρχειν. 
 Αὕτη µὲν οὖν κοινὴ πάντων αἰτία, τῶν τε καθόλου 
καὶ τῶν κατὰ µέρος· ἔστι δὲ περὶ τῶν καθόλου καὶ ἄλλως 
εἰπεῖν. ὅσα γὰρ ἢ ὑπὸ τὸ µέσον ἢ ὑπὸ τὸ συµπέρασµά 
ἐστιν, ἁπάντων ἔσται ὁ αὐτὸς συλλογισµός, ἐὰν τὰ µὲν ἐν 
τῷ µέσῳ τὰ δ' ἐν τῷ συµπεράσµατι τεθῇ, οἷον εἰ τὸ Α Β 
συµπέρασµα διὰ τοῦ Γ, ὅσα ὑπὸ τὸ Β ἢ τὸ Γ ἐστίν, 
ἀνάγκη κατὰ πάντων λέγεσθαι τὸ Α· εἰ γὰρ τὸ ∆ ἐν ὅλῳ 

τῷ Β, τὸ δὲ Β ἐν τῷ Α, καὶ τὸ ∆ ἔσται ἐν τῷ Α· πά- 
λιν εἰ τὸ Ε ἐν ὅλῳ τῷ Γ, τὸ δὲ Γ ἐν τῷ Α, καὶ τὸ Ε 
ἐν τῷ Α ἔσται. ὁµοίως δὲ καὶ εἰ στερητικὸς ὁ συλλογισµός. 
ἐπὶ δὲ τοῦ δευτέρου σχήµατος τὸ ὑπὸ τὸ συµπέρασµα µό- 
νον ἔσται συλλογίσασθαι, οἷον εἰ τὸ Α τῷ Β µηδενί, τῷ 
δὲ Γ παντί· συµπέρασµα ὅτι οὐδενὶ τῷ Γ τὸ Β. εἰ δὴ τὸ 
∆ ὑπὸ τὸ Γ ἐστί, φανερὸν ὅτι οὐχ ὑπάρχει αὐτῷ τὸ Β· 
τοῖς δ' ὑπὸ τὸ Α ὅτι οὐχ ὑπάρχει, οὐ δῆλον διὰ τοῦ συλ- 
λογισµοῦ. καίτοι οὐχ ὑπάρχει τῷ Ε, εἰ ἔστιν ὑπὸ τὸ Α· 
ἀλλὰ τὸ µὲν τῷ Γ µηδενὶ ὑπάρχειν τὸ Β διὰ τοῦ συλ- 
λογισµοῦ δέδεικται, τὸ δὲ τῷ Α µὴ ὑπάρχειν ἀναπόδει- 
κτον εἴληπται, ὥστ' οὐ διὰ τὸν συλλογισµὸν συµβαίνει τὸ 
Β τῷ Ε µὴ ὑπάρχειν. ἐπὶ δὲ τῶν ἐν µέρει τῶν µὲν ὑπὸ 
τὸ συµπέρασµα οὐκ ἔσται τὸ ἀναγκαῖον (οὐ γὰρ γίνεται 
συλλογισµός, ὅταν αὕτη ληφθῇ ἐν µέρει), τῶν δ' ὑπὸ τὸ 
µέσον ἔσται πάντων, πλὴν οὐ διὰ τὸν συλλογισµόν· οἷον εἰ 



τὸ Α παντὶ τῷ Β, τὸ δὲ Β τινὶ τῷ Γ· τοῦ µὲν γὰρ ὑπὸ 
τὸ Γ τεθέντος οὐκ ἔσται συλλογισµός, τοῦ δ' ὑπὸ τὸ Β ἔσται, 
ἀλλ' οὐ διὰ τὸν προγεγενηµένον. ὁµοίως δὲ κἀπὶ τῶν ἄλλων 
σχηµάτων· τοῦ µὲν γὰρ ὑπὸ τὸ συµπέρασµα οὐκ ἔσται, 
θατέρου δ' ἔσται, πλὴν οὐ διὰ τὸν συλλογισµόν, ᾗ καὶ ἐν 

τοῖς καθόλου ἐξ ἀναποδείκτου τῆς προτάσεως τὰ ὑπὸ τὸ 
µέσον ἐδείκνυτο· ὥστ' ἢ οὐδ' ἐκεῖ ἔσται ἢ καὶ ἐπὶ τούτων. 
 Ἔστι µὲν οὖν οὕτως ἔχειν ὥστ' ἀληθεῖς εἶναι τὰς προ-   
τάσεις δι' ὧν ὁ συλλογισµός, ἔστι δ' ὥστε ψευδεῖς, ἔστι δ' 
ὥστε τὴν µὲν ἀληθῆ τὴν δὲ ψευδῆ. τὸ δὲ συµπέρασµα ἢ 
ἀληθὲς ἢ ψεῦδος ἐξ ἀνάγκης. ἐξ ἀληθῶν µὲν οὖν οὐκ ἔστι 
ψεῦδος συλλογίσασθαι, ἐκ ψευδῶν δ' ἔστιν ἀληθές, πλὴν 
οὐ διότι ἀλλ' ὅτι· τοῦ γὰρ διότι οὐκ ἔστιν ἐκ ψευδῶν συλλο- 
γισµός· δι' ἣν δ' αἰτίαν, ἐν τοῖς ἑποµένοις λεχθήσεται. 
 Πρῶτον µὲν οὖν ὅτι ἐξ ἀληθῶν οὐχ οἷόν τε ψεῦδος 
συλλογίσασθαι, ἐντεῦθεν δῆλον. εἰ γὰρ τοῦ Α ὄντος ἀνάγκη 
τὸ Β εἶναι, τοῦ Β µὴ ὄντος ἀνάγκη τὸ Α µὴ εἶναι. εἰ οὖν 
ἀληθές ἐστι τὸ Α, ἀνάγκη τὸ Β ἀληθὲς εἶναι, ἢ συµβή- 
σεται τὸ αὐτὸ ἅµα εἶναί τε καὶ οὐκ εἶναι· τοῦτο δ' ἀδύνα- 
 
τον. µὴ ὅτι δὲ κεῖται τὸ Α εἷς ὅρος, ὑποληφθήτω ἐνδέχε- 
σθαι ἑνός τινος ὄντος ἐξ ἀνάγκης τι συµβαίνειν· οὐ γὰρ 
οἷόν τε· τὸ µὲν γὰρ συµβαῖνον ἐξ ἀνάγκης τὸ συµπέρα- 
σµά ἐστι, δι' ὧν δὲ τοῦτο γίνεται ἐλαχίστων, τρεῖς ὅροι, 
δύο δὲ διαστήµατα καὶ προτάσεις. εἰ οὖν ἀληθές, ᾧ τὸ Β 
ὑπάρχει, τὸ Α παντί, ᾧ δὲ τὸ Γ, τὸ Β, ᾧ τὸ Γ, ἀνάγκη 

τὸ Α ὑπάρχειν καὶ οὐχ οἷόν τε τοῦτο ψεῦδος εἶναι· ἅµα 
γὰρ ὑπάρξει ταὐτὸ καὶ οὐχ ὑπάρξει. τὸ οὖν Α ὥσπερ ἓν κεῖ- 
ται, δύο προτάσεις συλληφθεῖσαι. ὁµοίως δὲ καὶ ἐπὶ τῶν 
στερητικῶν ἔχει· οὐ γὰρ ἔστιν ἐξ ἀληθῶν δεῖξαι ψεῦδος. 
 Ἐκ ψευδῶν δ' ἀληθὲς ἔστι συλλογίσασθαι καὶ ἀµ- 
φοτέρων τῶν προτάσεων ψευδῶν οὐσῶν καὶ τῆς µιᾶς, ταύ- 
της δ' οὐχ ὁποτέρας ἔτυχεν ἀλλὰ τῆς δευτέρας, ἐάνπερ 
ὅλην λαµβάνῃ ψευδῆ· µὴ ὅλης δὲ λαµβανοµένης ἔστιν 
ὁποτερασοῦν. ἔστω γὰρ τὸ Α ὅλῳ τῷ Γ ὑπάρχον, τῷ δὲ 
Β µηδενί, µηδὲ τὸ Β τῷ Γ. ἐνδέχεται δὲ τοῦτο, οἷον λίθῳ 
οὐδενὶ ζῷον, οὐδὲ λίθος οὐδενὶ ἀνθρώπῳ. ἐὰν οὖν ληφθῇ τὸ Α 
παντὶ τῷ Β καὶ τὸ Β παντὶ τῷ Γ, τὸ Α παντὶ τῷ Γ 
ὑπάρξει, ὥστ' ἐξ ἀµφοῖν ψευδῶν ἀληθὲς τὸ συµπέρα- 
σµα· πᾶς γὰρ ἄνθρωπος ζῷον. ὡσαύτως δὲ καὶ τὸ στερη- 
τικόν. ἔστι γὰρ τῷ Γ µήτε τὸ Α ὑπάρχειν µηδενὶ µήτε τὸ 
Β, τὸ µέντοι Α τῷ Β παντί, οἷον ἐὰν τῶν αὐτῶν ὅρων λη- 
φθέντων µέσον τεθῇ ὁ ἄνθρωπος· λίθῳ γὰρ οὔτε ζῷον οὔτε 



ἄνθρωπος οὐδενὶ ὑπάρχει, ἀνθρώπῳ δὲ παντὶ ζῷον. ὥστ' ἐὰν   
ᾧ µὲν ὑπάρχει, λάβῃ µηδενὶ ὑπάρχειν, ᾧ δὲ µὴ ὑπάρχει, 
παντὶ ὑπάρχειν, ἐκ ψευδῶν ἀµφοῖν ἀληθὲς ἔσται τὸ συµ- 
πέρασµα. ὁµοίως δὲ δειχθήσεται καὶ ἐὰν ἐπί τι ψευδὴς 
 
Bekker page 54a, line 2 
 
ἑκατέρα ληφθῇ. 
       Ἐὰν δ' ἡ ἑτέρα τεθῇ ψευδής, τῆς µὲν πρώ- 
της ὅλης ψευδοῦς οὔσης, οἷον τῆς Α Β, οὐκ ἔσται τὸ συµπέ- 
ρασµα ἀληθές, τῆς δὲ Β Γ ἔσται. λέγω δ' ὅλην ψευδῆ τὴν 
ἐναντίαν, οἷον εἰ µηδενὶ ὑπάρχον παντὶ εἴληπται ἢ εἰ παντὶ 
µηδενὶ ὑπάρχειν. ἔστω γὰρ τὸ Α τῷ Β µηδενὶ ὑπάρχον, τὸ 
δὲ Β τῷ Γ παντί. ἂν δὴ τὴν µὲν Β Γ πρότασιν λάβω 
ἀληθῆ, τὴν δὲ τὸ Α Β ψευδῆ ὅλην, καὶ παντὶ ὑπάρχειν τῷ 
Β τὸ Α, ἀδύνατον τὸ συµπέρασµα ἀληθὲς εἶναι· οὐδενὶ γὰρ 
ὑπῆρχε τῶν Γ, εἴπερ ᾧ τὸ Β, µηδενὶ τὸ Α, τὸ δὲ Β παντὶ 
τῷ Γ. ὁµοίως δ' οὐδ' εἰ τὸ Α τῷ Β παντὶ ὑπάρχει καὶ τὸ 
Β τῷ Γ, ἐλήφθη δ' ἡ µὲν τὸ Β Γ ἀληθὴς πρότασις, ἡ 
δὲ τὸ Α Β ψευδὴς ὅλη, καὶ µηδενὶ ᾧ τὸ Β, τὸ Α - τὸ συµ- 
πέρασµα ψεῦδος ἔσται· παντὶ γὰρ ὑπάρξει τῷ Γ τὸ Α, 
εἴπερ ᾧ τὸ Β, παντὶ τὸ Α, τὸ δὲ Β παντὶ τῷ Γ. φανερὸν 
οὖν ὅτι τῆς πρώτης ὅλης λαµβανοµένης ψευδοῦς, ἐάν τε κα- 
ταφατικῆς ἐάν τε στερητικῆς, τῆς δ' ἑτέρας ἀληθοῦς, οὐ γίνε- 
ται ἀληθὲς τὸ συµπέρασµα. 
              Μὴ ὅλης δὲ λαµβανοµένης 
ψευδοῦς ἔσται. εἰ γὰρ τὸ Α τῷ µὲν Γ παντὶ ὑπάρχει τῷ 
δὲ Β τινί, τὸ δὲ Β παντὶ τῷ Γ, οἷον ζῷον κύκνῳ µὲν παντὶ 

λευκῷ δὲ τινί, τὸ δὲ λευκὸν παντὶ κύκνῳ, ἐὰν ληφθῇ τὸ Α 
παντὶ τῷ Β καὶ τὸ Β παντὶ τῷ Γ, τὸ Α παντὶ τῷ Γ ὑπάρξει 
ἀληθῶς· πᾶς γὰρ κύκνος ζῷον. ὁµοίως δὲ καὶ εἰ στερητικὸν 
εἴη τὸ Α Β· ἐγχωρεῖ γὰρ τὸ Α τῷ µὲν Β τινὶ ὑπάρχειν 
τῷ δὲ Γ µηδενί, τὸ δὲ Β παντὶ τῷ Γ, οἷον ζῷον τινὶ λευ- 
κῷ χίονι δ' οὐδεµιᾷ, λευκὸν δὲ πάσῃ χιόνι. εἰ οὖν ληφθείη 
τὸ µὲν Α µηδενὶ τῷ Β, τὸ δὲ Β παντὶ τῷ Γ, τὸ Α οὐδενὶ 
τῷ Γ ὑπάρξει. 
       Ἐὰν δ' ἡ µὲν Α Β πρότασις ὅλη ληφθῇ 
ἀληθής, ἡ δὲ Β Γ ὅλη ψευδής, ἔσται συλλογισµὸς ἀλη- 
θής· οὐδὲν γὰρ κωλύει τὸ Α τῷ Β καὶ τῷ Γ παντὶ ὑπάρ-   
χειν, τὸ µέντοι Β µηδενὶ τῷ Γ, οἷον ὅσα τοῦ αὐτοῦ γένους 
εἴδη µὴ ὑπ' ἄλληλα· τὸ γὰρ ζῷον καὶ ἵππῳ καὶ ἀνθρώπῳ 
ὑπάρχει, ἵππος δ' οὐδενὶ ἀνθρώπῳ. ἐὰν οὖν ληφθῇ τὸ Α 
παντὶ τῷ Β καὶ τὸ Β παντὶ τῷ Γ, ἀληθὲς ἔσται τὸ συµ- 
πέρασµα, ψευδοῦς ὅλης οὔσης τῆς Β Γ προτάσεως. ὁµοίως 
δὲ καὶ στερητικῆς οὔσης τῆς Α Β προτάσεως. ἐνδέχεται γὰρ 
τὸ Α µήτε τῷ Β µήτε τῷ Γ µηδενὶ ὑπάρχειν, µηδὲ τὸ Β 



µηδενὶ τῷ Γ, οἷον τοῖς ἐξ ἄλλου γένους εἴδεσι τὸ γένος· 
τὸ γὰρ ζῷον οὔτε µουσικῇ οὔτ' ἰατρικῇ ὑπάρχει, οὐδ' 
ἡ µουσικὴ ἰατρικῇ. ληφθέντος οὖν τοῦ µὲν Α µηδενὶ τῷ Β, 

τοῦ δὲ Β παντὶ τῷ Γ, ἀληθὲς ἔσται τὸ συµπέρασµα. καὶ εἰ 
µὴ ὅλη ψευδὴς ἡ Β Γ ἀλλ' ἐπί τι, καὶ οὕτως ἔσται τὸ συµ- 
πέρασµα ἀληθές. οὐδὲν γὰρ κωλύει τὸ Α καὶ τῷ Β καὶ τῷ 
Γ ὅλῳ ὑπάρχειν, τὸ µέντοι Β τινὶ τῷ Γ, οἷον τὸ γένος τῷ 
εἴδει καὶ τῇ διαφορᾷ· τὸ γὰρ ζῷον παντὶ ἀνθρώπῳ καὶ 
παντὶ πεζῷ, ὁ δ' ἄνθρωπος τινὶ πεζῷ καὶ οὐ παντί. εἰ οὖν τὸ 
Α παντὶ τῷ Β καὶ τὸ Β παντὶ τῷ Γ ληφθείη, τὸ Α παντὶ 
τῷ Γ ὑπάρξει· ὅπερ ἦν ἀληθές. ὁµοίως δὲ καὶ στερητικῆς 
οὔσης τῆς Α Β προτάσεως. ἐνδέχεται γὰρ τὸ Α µήτε τῷ Β 
µήτε τῷ Γ µηδενὶ ὑπάρχειν, τὸ µέντοι Β τινὶ τῷ Γ, οἷον 
τὸ γένος τῷ ἐξ ἄλλου γένους εἴδει καὶ διαφορᾷ· τὸ γὰρ 
ζῷον οὔτε φρονήσει οὐδεµιᾷ ὑπάρχει οὔτε θεωρητικῇ, ἡ δὲ 
φρόνησις τινὶ θεωρητικῇ. εἰ οὖν ληφθείη τὸ µὲν Α µηδενὶ τῷ 
Β, τὸ δὲ Β παντὶ τῷ Γ, οὐδενὶ τῷ Γ τὸ Α ὑπάρξει· τοῦτο 
δ' ἦν ἀληθές. 
 Ἐπὶ δὲ τῶν ἐν µέρει συλλογισµῶν ἐνδέχεται καὶ τῆς 
πρώτης προτάσεως ὅλης οὔσης ψευδοῦς τῆς δ' ἑτέρας ἀληθοῦς 
ἀληθὲς εἶναι τὸ συµπέρασµα, καὶ ἐπί τι ψευδοῦς οὔσης τῆς 
πρώτης τῆς δ' ἑτέρας ἀληθοῦς, καὶ τῆς µὲν ἀληθοῦς τῆς 
δ' ἐν µέρει ψευδοῦς, καὶ ἀµφοτέρων ψευδῶν. οὐδὲν γὰρ κω- 
λύει τὸ Α τῷ µὲν Β µηδενὶ ὑπάρχειν τῷ δὲ Γ τινί, καὶ 

τὸ Β τῷ Γ τινί, οἷον ζῷον οὐδεµιᾷ χιόνι λευκῷ δὲ τινὶ 
ὑπάρχει, καὶ ἡ χιὼν λευκῷ τινί. εἰ οὖν µέσον τεθείη ἡ χιών, 
πρῶτον δὲ τὸ ζῷον, καὶ ληφθείη τὸ µὲν Α ὅλῳ τῷ Β ὑπάρ- 
χειν, τὸ δὲ Β τινὶ τῷ Γ, ἡ µὲν Α Β ὅλη ψευδής, ἡ δὲ   
Β Γ ἀληθής, καὶ τὸ συµπέρασµα ἀληθές. ὁµοίως δὲ καὶ 
στερητικῆς οὔσης τῆς Α Β προτάσεως· ἐγχωρεῖ γὰρ τὸ Α τῷ 
µὲν Β ὅλῳ ὑπάρχειν τῷ δὲ Γ τινὶ µὴ ὑπάρχειν, τὸ µέν- 
τοι Β τινὶ τῷ Γ ὑπάρχειν, οἷον τὸ ζῷον ἀνθρώπῳ µὲν παντὶ 
ὑπάρχει, λευκῷ δὲ τινὶ οὐχ ἕπεται, ὁ δ' ἄνθρωπος τινὶ 
λευκῷ ὑπάρχει, ὥστ' εἰ µέσου τεθέντος τοῦ ἀνθρώπου ληφθείη 
τὸ Α µηδενὶ τῷ Β ὑπάρχειν, τὸ δὲ Β τινὶ τῷ Γ ὑπάρχειν, 
ἀληθὲς ἔσται τὸ συµπέρασµα ψευδοῦς οὔσης ὅλης τῆς Α Β 
προτάσεως. καὶ εἰ ἐπί τι ψευδὴς ἡ Α Β πρότασις, ἔσται τὸ 
συµπέρασµα ἀληθές. οὐδὲν γὰρ κωλύει τὸ Α καὶ τῷ Β καὶ 
τῷ Γ τινὶ ὑπάρχειν, καὶ τὸ Β τῷ Γ τινὶ ὑπάρχειν, οἷον τὸ 
ζῷον τινὶ καλῷ καὶ τινὶ µεγάλῳ, καὶ τὸ καλὸν τινὶ µεγάλῳ 
ὑπάρχειν. ἐὰν οὖν ληφθῇ τὸ Α παντὶ τῷ Β καὶ τὸ Β τινὶ τῷ Γ, 
ἡ µὲν Α Β πρότασις ἐπί τι ψευδὴς ἔσται, ἡ δὲ Β Γ ἀλη- 
θής, καὶ τὸ συµπέρασµα ἀληθές. ὁµοίως δὲ καὶ στερητικῆς 



οὔσης τῆς Α Β προτάσεως· οἱ γὰρ αὐτοὶ ὅροι ἔσονται καὶ 
ὡσαύτως κείµενοι πρὸς τὴν ἀπόδειξιν. 

                Πάλιν εἰ ἡ µὲν Α Β 
ἀληθὴς ἡ δὲ Β Γ ψευδής, ἀληθὲς ἔσται τὸ συµπέρασµα. 
οὐδὲν γὰρ κωλύει τὸ Α τῷ µὲν Β ὅλῳ ὑπάρχειν τῷ δὲ Γ 
τινί, καὶ τὸ Β τῷ Γ µηδενὶ ὑπάρχειν, οἷον ζῷον κύκνῳ 
µὲν παντὶ µέλανι δὲ τινί, κύκνος δὲ οὐδενὶ µέλανι. ὥστ' εἰ 
ληφθείη παντὶ τῷ Β τὸ Α καὶ τὸ Β τινὶ τῷ Γ, ἀληθὲς 
ἔσται τὸ συµπέρασµα ψευδοῦς ὄντος τοῦ Β Γ. ὁµοίως δὲ καὶ 
στερητικῆς λαµβανοµένης τῆς Α Β προτάσεως. ἐγχωρεῖ γὰρ 
 
τὸ Α τῷ µὲν Β µηδενὶ τῷ δὲ Γ τινὶ µὴ ὑπάρχειν, τὸ 
µέντοι Β µηδενὶ τῷ Γ, οἷον τὸ γένος τῷ ἐξ ἄλλου γένους 
εἴδει καὶ τῷ συµβεβηκότι τοῖς αὑτοῦ εἴδεσι· τὸ γὰρ ζῷον 
ἀριθµῷ µὲν οὐδενὶ ὑπάρχει λευκῷ δὲ τινί, ὁ δ' ἀριθµὸς 
οὐδενὶ λευκῷ· ἐὰν οὖν µέσον τεθῇ ὁ ἀριθµός, καὶ ληφθῇ τὸ 
µὲν Α µηδενὶ τῷ Β, τὸ δὲ Β τινὶ τῷ Γ, τὸ Α τινὶ τῷ Γ 
οὐχ ὑπάρξει, ὅπερ ἦν ἀληθές· καὶ ἡ µὲν Α Β πρότασις 
ἀληθής, ἡ δὲ Β Γ ψευδής. καὶ εἰ ἐπί τι ψευδὴς ἡ Α Β, 
ψευδὴς δὲ καὶ ἡ Β Γ, ἔσται τὸ συµπέρασµα ἀληθές. οὐδὲν 
γὰρ κωλύει τὸ Α τῷ Β τινὶ καὶ τῷ Γ τινὶ ὑπάρχειν ἑκα-   
τέρῳ, τὸ δὲ Β µηδενὶ τῷ Γ, οἷον εἰ ἐναντίον τὸ Β τῷ Γ, 
ἄµφω δὲ συµβεβηκότα τῷ αὐτῷ γένει· τὸ γὰρ ζῷον τινὶ 

λευκῷ καὶ τινὶ µέλανι ὑπάρχει, λευκὸν δ' οὐδενὶ µέλανι. 
ἐὰν οὖν ληφθῇ τὸ Α παντὶ τῷ Β καὶ τὸ Β τινὶ τῷ Γ, 
ἀληθὲς ἔσται τὸ συµπέρασµα. καὶ στερητικῆς δὲ λαµβανο- 
µένης τῆς Α Β ὡσαύτως· οἱ γὰρ αὐτοὶ ὅροι καὶ ὡσαύτως 
τεθήσονται πρὸς τὴν ἀπόδειξιν. καὶ ἀµφοτέρων δὲ ψευδῶν 
οὐσῶν ἔσται τὸ συµπέρασµα ἀληθές· ἐγχωρεῖ γὰρ τὸ Α τῷ 
µὲν Β µηδενὶ τῷ δὲ Γ τινὶ ὑπάρχειν, τὸ µέντοι Β µηδενὶ 
τῷ Γ, οἷον τὸ γένος τῷ ἐξ ἄλλου γένους εἴδει καὶ τῷ συµ- 
βεβηκότι τοῖς εἴδεσι τοῖς αὑτοῦ· ζῷον γὰρ ἀριθµῷ µὲν 
οὐδενὶ λευκῷ δὲ τινὶ ὑπάρχει, καὶ ὁ ἀριθµὸς οὐδενὶ λευκῷ. 
ἐὰν οὖν ληφθῇ τὸ Α παντὶ τῷ Β καὶ τὸ Β τινὶ τῷ Γ, τὸ 
µὲν συµπέρασµα ἀληθές, αἱ δὲ προτάσεις ἄµφω ψευδεῖς. 
ὁµοίως δὲ καὶ στερητικῆς οὔσης τῆς Α Β. οὐδὲν γὰρ κωλύει 
τὸ Α τῷ µὲν Β ὅλῳ ὑπάρχειν τῷ δὲ Γ τινὶ µὴ ὑπάρ- 
χειν, µηδὲ τὸ Β µηδενὶ τῷ Γ, οἷον ζῷον κύκνῳ µὲν παντὶ 
µέλανι δὲ τινὶ οὐχ ὑπάρχει, κύκνος δ' οὐδενὶ µέλανι. ὥστ' εἰ 
ληφθείη τὸ Α µηδενὶ τῷ Β, τὸ δὲ Β τινὶ τῷ Γ, τὸ Α τινὶ 
τῷ Γ οὐχ ὑπάρξει. τὸ µὲν οὖν συµπέρασµα ἀληθές, αἱ δὲ 
προτάσεις ψευδεῖς. 
 Ἐν δὲ τῷ µέσῳ σχήµατι πάντως ἐγχωρεῖ διὰ ψευ- 



δῶν ἀληθὲς συλλογίσασθαι, καὶ ἀµφοτέρων τῶν προτάσεων 

ὅλων ψευδῶν λαµβανοµένων καὶ ἐπί τι ἑκατέρας, καὶ τῆς 
µὲν ἀληθοῦς τῆς δὲ ψευδοῦς οὔσης [ὅλης] ὁποτερασοῦν ψευδοῦς τι- 
θεµένης, [καὶ εἰ ἀµφότεραι ἐπί τι ψευδεῖς, καὶ εἰ ἡ µὲν ἁπλῶς 
ἀληθὴς ἡ δ' ἐπί τι ψευδής, καὶ εἰ ἡ µὲν ὅλη ψευδὴς ἡ 
δ' ἐπί τι ἀληθής,] καὶ ἐν τοῖς καθόλου καὶ ἐπὶ τῶν ἐν µέρει 
συλλογισµῶν. εἰ γὰρ τὸ Α τῷ µὲν Β µηδενὶ ὑπάρχει τῷ 
δὲ Γ παντί, οἷον ζῷον λίθῳ µὲν οὐδενὶ ἵππῳ δὲ παντί, ἐὰν 
ἐναντίως τεθῶσιν αἱ προτάσεις καὶ ληφθῇ τὸ Α τῷ µὲν Β 
παντὶ τῷ δὲ Γ µηδενί, ἐκ ψευδῶν ὅλων τῶν προτάσεων 
ἀληθὲς ἔσται τὸ συµπέρασµα. ὁµοίως δὲ καὶ εἰ τῷ µὲν Β 
παντὶ τῷ δὲ Γ µηδενὶ ὑπάρχει τὸ Α· ὁ γὰρ αὐτὸς ἔσται 
συλλογισµός. 
       Πάλιν εἰ ἡ µὲν ἑτέρα ὅλη ψευδὴς ἡ δ' ἑτέρα   
ὅλη ἀληθής· οὐδὲν γὰρ κωλύει τὸ Α καὶ τῷ Β καὶ τῷ Γ 
παντὶ ὑπάρχειν, τὸ µέντοι Β µηδενὶ τῷ Γ, οἷον τὸ γένος 
τοῖς µὴ ὑπ' ἄλληλα εἴδεσιν. τὸ γὰρ ζῷον καὶ ἵππῳ παντὶ 
καὶ ἀνθρώπῳ, καὶ οὐδεὶς ἄνθρωπος ἵππος. ἐὰν οὖν ληφθῇ 
τῷ µὲν παντὶ τῷ δὲ µηδενὶ ὑπάρχειν, ἡ µὲν ὅλη ψευ- 
δὴς ἔσται ἡ δ' ὅλη ἀληθής, καὶ τὸ συµπέρασµα ἀληθὲς 
πρὸς ὁποτερῳοῦν τεθέντος τοῦ στερητικοῦ. καὶ εἰ ἡ ἑτέρα ἐπί τι 
ψευδής, ἡ δ' ἑτέρα ὅλη ἀληθής. ἐγχωρεῖ γὰρ τὸ Α τῷ 

µὲν Β τινὶ ὑπάρχειν τῷ δὲ Γ παντί, τὸ µέντοι Β µηδενὶ 
τῷ Γ, οἷον ζῷον λευκῷ µὲν τινὶ κόρακι δὲ παντί, καὶ τὸ 
λευκὸν οὐδενὶ κόρακι. ἐὰν οὖν ληφθῇ τὸ Α τῷ µὲν Β µηδενὶ 
τῷ δὲ Γ ὅλῳ ὑπάρχειν, ἡ µὲν Α Β πρότασις ἐπί τι ψευ- 
δής, ἡ δ' Α Γ ὅλη ἀληθής, καὶ τὸ συµπέρασµα ἀληθές. 
καὶ µετατιθεµένου δὲ τοῦ στερητικοῦ ὡσαύτως· διὰ γὰρ τῶν 
αὐτῶν ὅρων ἡ ἀπόδειξις. καὶ εἰ ἡ καταφατικὴ πρότασις ἐπί 
τι ψευδής, ἡ δὲ στερητικὴ ὅλη ἀληθής. οὐδὲν γὰρ κωλύει τὸ 
Α τῷ µὲν Β τινὶ ὑπάρχειν τῷ δὲ Γ ὅλῳ µὴ ὑπάρχειν, 
καὶ τὸ Β µηδενὶ τῷ Γ, οἷον τὸ ζῷον λευκῷ µὲν τινὶ πίττῃ 
δ' οὐδεµιᾷ, καὶ τὸ λευκὸν οὐδεµιᾷ πίττῃ. ὥστ' ἐὰν ληφθῇ τὸ 
Α ὅλῳ τῷ Β ὑπάρχειν τῷ δὲ Γ µηδενί, ἡ µὲν Α Β ἐπί τι 
ψευδής, ἡ δ' Α Γ ὅλη ἀληθής, καὶ τὸ συµπέρασµα ἀλη- 
θές. καὶ εἰ ἀµφότεραι αἱ προτάσεις ἐπί τι ψευδεῖς, ἔσται 
τὸ συµπέρασµα ἀληθές. ἐγχωρεῖ γὰρ τὸ Α καὶ τῷ Β καὶ 
τῷ Γ τινὶ ὑπάρχειν, τὸ δὲ Β µηδενὶ τῷ Γ, οἷον ζῷον καὶ 
λευκῷ τινὶ καὶ µέλανί τινι, τὸ δὲ λευκὸν οὐδενὶ µέλανι. ἐὰν οὖν 
ληφθῇ τὸ Α τῷ µὲν Β παντὶ τῷ δὲ Γ µηδενί, ἄµφω µὲν αἱ 
προτάσεις ἐπί τι ψευδεῖς, τὸ δὲ συµπέρασµα ἀληθές. ὁµοίως 
δὲ καὶ µετατεθείσης τῆς στερητικῆς διὰ τῶν αὐτῶν ὅρων. 
 Φανερὸν δὲ καὶ ἐπὶ τῶν ἐν µέρει συλλογισµῶν· οὐδὲν 

γὰρ κωλύει τὸ Α τῷ µὲν Β παντὶ τῷ δὲ Γ τινὶ ὑπάρχειν, 
καὶ τὸ Β τῷ Γ τινὶ µὴ ὑπάρχειν, οἷον ζῷον παντὶ ἀνθρώ- 
πῳ λευκῷ δὲ τινί, ἄνθρωπος δὲ τινὶ λευκῷ οὐχ ὑπάρξει. 
ἐὰν οὖν τεθῇ τὸ Α τῷ µὲν Β µηδενὶ ὑπάρχειν τῷ δὲ Γ τινὶ 
ὑπάρχειν, ἡ µὲν καθόλου πρότασις ὅλη ψευδής, ἡ δ' ἐν µέ- 
ρει ἀληθής, καὶ τὸ συµπέρασµα ἀληθές. ὡσαύτως δὲ καὶ 
καταφατικῆς λαµβανοµένης τῆς Α Β· ἐγχωρεῖ γὰρ τὸ Α 
τῷ µὲν Β µηδενὶ τῷ δὲ Γ τινὶ µὴ ὑπάρχειν, καὶ τὸ Β τῷ   
Γ τινὶ µὴ ὑπάρχειν, οἷον τὸ ζῷον οὐδενὶ ἀψύχῳ, λευ- 
κῷ δὲ τινί, καὶ τὸ ἄψυχον οὐχ ὑπάρξει τινὶ λευκῷ. 
ἐὰν οὖν τεθῇ τὸ Α τῷ µὲν Β παντὶ τῷ δὲ Γ τινὶ µὴ ὑπάρ- 
χειν, ἡ µὲν Α Β πρότασις, ἡ καθόλου, ὅλη ψευδής, ἡ δὲ 
Α Γ ἀληθής, καὶ τὸ συµπέρασµα ἀληθές. καὶ τῆς µὲν κα- 
θόλου ἀληθοῦς τεθείσης, τῆς δ' ἐν µέρει ψευδοῦς. οὐδὲν γὰρ 
κωλύει τὸ Α µήτε τῷ Β µήτε τῷ Γ µηδενὶ ἕπεσθαι, τὸ µέν- 
τοι Β τινὶ τῷ Γ µὴ ὑπάρχειν, οἷον ζῷον οὐδενὶ ἀριθµῷ οὐδ' 
ἀψύχῳ, καὶ ὁ ἀριθµὸς τινὶ ἀψύχῳ οὐχ ἕπεται. ἐὰν οὖν τεθῇ 
τὸ Α τῷ µὲν Β µηδενὶ τῷ δὲ Γ τινί, τὸ µὲν συµπέρασµα 
ἔσται ἀληθὲς καὶ ἡ καθόλου πρότασις, ἡ δ' ἐν µέρει 
ψευδής. καὶ καταφατικῆς δὲ τῆς καθόλου τιθεµένης ὡσαύ- 
τως. ἐγχωρεῖ γὰρ τὸ Α καὶ τῷ Β καὶ τῷ Γ ὅλῳ ὑπάρχειν, 
 
Bekker page 56a, line 27 
 
τὸ µέντοι Β τινὶ τῷ Γ µὴ ἕπεσθαι, οἷον τὸ γένος τῷ εἴδει 
καὶ τῇ διαφορᾷ· τὸ γὰρ ζῷον παντὶ ἀνθρώπῳ καὶ ὅλῳ πεζῷ 
ἕπεται, ἄνθρωπος δ' οὐ παντὶ πεζῷ. ὥστ' ἂν ληφθῇ τὸ Α τῷ 
µὲν Β ὅλῳ ὑπάρχειν, τῷ δὲ Γ τινὶ µὴ ὑπάρχειν, ἡ µὲν κα- 
θόλου πρότασις ἀληθής, ἡ δ' ἐν µέρει ψευδής, τὸ δὲ συµ- 
πέρασµα ἀληθές. 
        Φανερὸν δὲ καὶ ὅτι ἐξ ἀµφοτέρων ψευδῶν 
ἔσται τὸ συµπέρασµα ἀληθές, εἴπερ ἐνδέχεται τὸ Α καὶ 
τῷ Β καὶ τῷ Γ ὅλῳ ὑπάρχειν, τὸ µέντοι Β τινὶ τῷ Γ µὴ 
ἕπεσθαι. ληφθέντος γὰρ τοῦ Α τῷ µὲν Β µηδενὶ τῷ δὲ Γ τινὶ 
ὑπάρχειν, αἱ µὲν προτάσεις ἀµφότεραι ψευδεῖς, τὸ δὲ 
συµπέρασµα ἀληθές. ὁµοίως δὲ καὶ κατηγορικῆς οὔσης τῆς 
καθόλου προτάσεως, τῆς δ' ἐν µέρει στερητικῆς. ἐγχωρεῖ γὰρ 
τὸ Α τῷ µὲν Β µηδενὶ τῷ δὲ Γ παντὶ ἕπεσθαι, καὶ τὸ Β 
τινὶ τῷ Γ µὴ ὑπάρχειν, οἷον ζῷον ἐπιστήµῃ µὲν οὐδεµιᾷ ἀν- 
θρώπῳ δὲ παντὶ ἕπεται, ἡ δ' ἐπιστήµη οὐ παντὶ ἀνθρώπῳ. 
ἐὰν οὖν ληφθῇ τὸ Α τῷ µὲν Β ὅλῳ ὑπάρχειν, τῷ δὲ Γ τινὶ 
µὴ ἕπεσθαι, αἱ µὲν προτάσεις ψευδεῖς, τὸ δὲ συµπέρασµα 
ἀληθές. 
 Ἔσται δὲ καὶ ἐν τῷ ἐσχάτῳ σχήµατι διὰ ψευδῶν 
ἀληθές, καὶ ἀµφοτέρων ψευδῶν οὐσῶν ὅλων καὶ ἐπί τι ἑκα- 

τέρας, καὶ τῆς µὲν ἑτέρας ἀληθοῦς ὅλης τῆς δ' ἑτέρας ψευδοῦς,   
καὶ τῆς µὲν ἐπί τι ψευδοῦς τῆς δ' ὅλης ἀληθοῦς, καὶ ἀνά- 
 
παλιν, καὶ ὁσαχῶς ἄλλως ἐγχωρεῖ µεταλαβεῖν τὰς προ- 
τάσεις. οὐδὲν γὰρ κωλύει µήτε τὸ Α µήτε τὸ Β µηδενὶ τῷ 
Γ ὑπάρχειν, τὸ µέντοι Α τινὶ τῷ Β ὑπάρχειν, οἷον οὔτ' ἄν- 
θρωπος οὔτε πεζὸν οὐδενὶ ἀψύχῳ ἕπεται, ἄνθρωπος µέντοι τινὶ 
πεζῷ ὑπάρχει. ἐὰν οὖν ληφθῇ τὸ Α καὶ τὸ Β παντὶ τῷ Γ 
ὑπάρχειν, αἱ µὲν προτάσεις ὅλαι ψευδεῖς, τὸ δὲ συµπέρασµα 
ἀληθές. ὡσαύτως δὲ καὶ τῆς µὲν στερητικῆς τῆς δὲ κατα- 
φατικῆς οὔσης. ἐγχωρεῖ γὰρ τὸ µὲν Β µηδενὶ τῷ Γ ὑπάρ- 
χειν, τὸ δὲ Α παντί, καὶ τὸ Α τινὶ τῷ Β µὴ ὑπάρχειν, 
οἷον τὸ µέλαν οὐδενὶ κύκνῳ, ζῷον δὲ παντί, καὶ τὸ ζῷον οὐ 
παντὶ µέλανι. ὥστ' ἂν ληφθῇ τὸ µὲν Β παντὶ τῷ Γ, τὸ δὲ 
Α µηδενί, τὸ Α τινὶ τῷ Β οὐχ ὑπάρξει· καὶ τὸ µὲν συµ- 
πέρασµα ἀληθές, αἱ δὲ προτάσεις ψευδεῖς. καὶ εἰ ἐπί τι 
ἑκατέρα ψευδής, ἔσται τὸ συµπέρασµα ἀληθές. οὐδὲν γὰρ 
κωλύει καὶ τὸ Α καὶ τὸ Β τινὶ τῷ Γ ὑπάρχειν, καὶ τὸ 
Α τινὶ τῷ Β, οἷον τὸ λευκὸν καὶ τὸ καλὸν τινὶ ζῴῳ ὑπάρ- 
χει, καὶ τὸ λευκὸν τινὶ καλῷ. ἐὰν οὖν τεθῇ τὸ Α καὶ τὸ 
Β παντὶ τῷ Γ ὑπάρχειν, αἱ µὲν προτάσεις ἐπί τι ψευδεῖς, 

τὸ δὲ συµπέρασµα ἀληθές. καὶ στερητικῆς δὲ τῆς Α Γ τι- 
θεµένης ὁµοίως. οὐδὲν γὰρ κωλύει τὸ µὲν Α τινὶ τῷ Γ µὴ 
ὑπάρχειν, τὸ δὲ Β τινὶ ὑπάρχειν, καὶ τὸ Α τῷ Β µὴ παντὶ 
ὑπάρχειν, οἷον τὸ λευκὸν τινὶ ζῴῳ οὐχ ὑπάρχει, τὸ δὲ κα- 
λὸν τινὶ ὑπάρχει, καὶ τὸ λευκὸν οὐ παντὶ καλῷ. ὥστ' ἂν 
ληφθῇ τὸ µὲν Α µηδενὶ τῷ Γ, τὸ δὲ Β παντί, ἀµφότεραι 
µὲν αἱ προτάσεις ἐπί τι ψευδεῖς, τὸ δὲ συµπέρασµα ἀλη- 
θές. 
  Ὡσαύτως δὲ καὶ τῆς µὲν ὅλης ψευδοῦς τῆς δ' ὅλης 
ἀληθοῦς λαµβανοµένης. ἐγχωρεῖ γὰρ καὶ τὸ Α καὶ τὸ Β 
παντὶ τῷ Γ ἕπεσθαι, τὸ µέντοι Α τινὶ τῷ Β µὴ ὑπάρχειν, 
οἷον ζῷον καὶ λευκὸν παντὶ κύκνῳ ἕπεται, τὸ µέντοι ζῷον 
οὐ παντὶ ὑπάρχει λευκῷ. τεθέντων οὖν ὅρων τοιούτων, ἐὰν ληφθῇ 
τὸ µὲν Β ὅλῳ τῷ Γ ὑπάρχειν, τὸ δὲ Α ὅλῳ µὴ ὑπάρχειν, 
ἡ µὲν Β Γ ὅλη ἔσται ἀληθής, ἡ δὲ Α Γ ὅλη ψευδής, καὶ 
τὸ συµπέρασµα ἀληθές. ὁµοίως δὲ καὶ εἰ τὸ µὲν Β Γ ψεῦ- 
δος, τὸ δὲ Α Γ ἀληθές· οἱ γὰρ αὐτοὶ ὅροι πρὸς τὴν ἀπό-   
δειξιν [µέλαν - κύκνος - ἄψυχον]. ἀλλὰ καὶ εἰ ἀµφότεραι 
λαµβάνοιντο καταφατικαί. οὐδὲν γὰρ κωλύει τὸ µὲν Β 
παντὶ τῷ Γ ἕπεσθαι, τὸ δὲ Α ὅλῳ µὴ ὑπάρχειν, καὶ τὸ 
Α τινὶ τῷ Β ὑπάρχειν, οἷον κύκνῳ παντὶ ζῷον, µέλαν 

δ' οὐδενὶ κύκνῳ, καὶ τὸ µέλαν ὑπάρχει τινὶ ζῴῳ. ὥστ' ἂν 
ληφθῇ τὸ Α καὶ τὸ Β παντὶ τῷ Γ ὑπάρχειν, ἡ µὲν Β Γ 
ὅλη ἀληθής, ἡ δὲ Α Γ ὅλη ψευδής, καὶ τὸ συµπέρασµα 
ἀληθές. ὁµοίως δὲ καὶ τῆς Α Γ ληφθείσης ἀληθοῦς· διὰ 
γὰρ τῶν αὐτῶν ὅρων ἡ ἀπόδειξις. 
              Πάλιν τῆς µὲν ὅλης ἀλη- 
θοῦς οὔσης, τῆς δ' ἐπί τι ψευδοῦς. ἐγχωρεῖ γὰρ τὸ µὲν Β 
παντὶ τῷ Γ ὑπάρχειν, τὸ δὲ Α τινί, καὶ τὸ Α τινὶ τῷ Β, 
οἷον δίπουν µὲν παντὶ ἀνθρώπῳ, καλὸν δ' οὐ παντί, καὶ τὸ 
καλὸν τινὶ δίποδι ὑπάρχει. ἐὰν οὖν ληφθῇ καὶ τὸ Α καὶ 
τὸ Β ὅλῳ τῷ Γ ὑπάρχειν, ἡ µὲν Β Γ ὅλη ἀληθής, ἡ δὲ 
Α Γ ἐπί τι ψευδής, τὸ δὲ συµπέρασµα ἀληθές. ὁµοίως δὲ 
καὶ τῆς µὲν Α Γ ἀληθοῦς τῆς δὲ Β Γ ἐπί τι ψευδοῦς λαµ- 
βανοµένης· µετατεθέντων γὰρ τῶν αὐτῶν ὅρων ἔσται ἡ ἀπό- 
δειξις. καὶ τῆς µὲν στερητικῆς τῆς δὲ καταφατικῆς οὔσης. 
ἐπεὶ γὰρ ἐγχωρεῖ τὸ µὲν Β ὅλῳ τῷ Γ ὑπάρχειν, τὸ δὲ Α 
τινί, καὶ ὅταν οὕτως ἔχωσιν, οὐ παντὶ τῷ Β τὸ Α, ἐὰν οὖν λη- 
φθῇ τὸ µὲν Β ὅλῳ τῷ Γ ὑπάρχειν, τὸ δὲ Α µηδενί, ἡ 
µὲν στερητικὴ ἐπί τι ψευδής, ἡ δ' ἑτέρα ὅλη ἀληθὴς καὶ τὸ 
συµπέρασµα. πάλιν ἐπεὶ δέδεικται ὅτι τοῦ µὲν Α µηδενὶ 
ὑπάρχοντος τῷ Γ, τοῦ δὲ Β τινί, ἐγχωρεῖ τὸ Α τινὶ τῷ Β 

µὴ ὑπάρχειν, φανερὸν ὅτι καὶ τῆς µὲν Α Γ ὅλης ἀληθοῦς 
οὔσης, τῆς δὲ Β Γ ἐπί τι ψευδοῦς, ἐγχωρεῖ τὸ συµπέρασµα 
εἶναι ἀληθές. ἐὰν γὰρ ληφθῇ τὸ µὲν Α µηδενὶ τῷ Γ, τὸ δὲ 
Β παντί, ἡ µὲν Α Γ ὅλη ἀληθής, ἡ δὲ Β Γ ἐπί τι ψευδής. 
 Φανερὸν δὲ καὶ ἐπὶ τῶν ἐν µέρει συλλογισµῶν ὅτι πάν- 
τως ἔσται διὰ ψευδῶν ἀληθές. οἱ γὰρ αὐτοὶ ὅροι ληπτέοι 
καὶ ὅταν καθόλου ὦσιν αἱ προτάσεις, οἱ µὲν ἐν τοῖς κατη- 
γορικοῖς κατηγορικοί, οἱ δ' ἐν τοῖς στερητικοῖς στερητικοί. 
οὐδὲν γὰρ διαφέρει µηδενὶ ὑπάρχοντος παντὶ λαβεῖν ὑπάρ-   
χειν, καὶ τινὶ ὑπάρχοντος καθόλου λαβεῖν ὑπάρχειν, πρὸς 
τὴν τῶν ὅρων ἔκθεσιν· ὁµοίως δὲ καὶ ἐπὶ τῶν στερητικῶν. 
 Φανερὸν οὖν ὅτι ἂν µὲν ᾖ τὸ συµπέρασµα ψεῦδος, 
ἀνάγκη, ἐξ ὧν ὁ λόγος, ψευδῆ εἶναι ἢ πάντα ἢ ἔνια, ὅταν 
δ' ἀληθές, οὐκ ἀνάγκη ἀληθὲς εἶναι οὔτε τὶ οὔτε πάντα, ἀλλ' 
ἔστι µηδενὸς ὄντος ἀληθοῦς τῶν ἐν τῷ συλλογισµῷ τὸ συµ- 
πέρασµα ὁµοίως εἶναι ἀληθές· οὐ µὴν ἐξ ἀνάγκης. αἴτιον δ' 
ὅτι ὅταν δύο ἔχῃ οὕτω πρὸς ἄλληλα ὥστε θατέρου ὄντος ἐξ 
ἀνάγκης εἶναι θάτερον, τούτου µὴ ὄντος µὲν οὐδὲ θάτερον ἔσται, 
ὄντος δ' οὐκ ἀνάγκη εἶναι θάτερον· τοῦ δ' αὐτοῦ ὄντος καὶ µὴ 
ὄντος ἀδύνατον ἐξ ἀνάγκης εἶναι τὸ αὐτό· λέγω δ' οἷον τοῦ 
Α ὄντος λευκοῦ τὸ Β εἶναι µέγα ἐξ ἀνάγκης, καὶ µὴ ὄντος 

λευκοῦ τοῦ Α τὸ Β εἶναι µέγα ἐξ ἀνάγκης. ὅταν γὰρ τουδὶ ὄν- 
τος λευκοῦ, τοῦ Α, τοδὶ ἀνάγκη µέγα εἶναι, τὸ Β, µεγάλου 
δὲ τοῦ Β ὄντος τὸ Γ µὴ λευκόν, ἀνάγκη, εἰ τὸ Α λευκόν, 
τὸ Γ µὴ εἶναι λευκόν. καὶ ὅταν δύο ὄντων θατέρου ὄντος 
ἀνάγκη θάτερον εἶναι, τούτου µὴ ὄντος ἀνάγκη τὸ πρῶτον µὴ 
εἶναι. τοῦ δὴ Β µὴ ὄντος µεγάλου τὸ Α οὐχ οἷόν τε λευκὸν 
εἶναι. τοῦ δὲ Α µὴ ὄντος λευκοῦ εἰ ἀνάγκη τὸ Β µέγα εἶναι, 
συµβαίνει ἐξ ἀνάγκης τοῦ Β µεγάλου µὴ ὄντος αὐτὸ τὸ Β 
εἶναι µέγα· τοῦτο δ' ἀδύνατον. εἰ γὰρ τὸ Β µὴ ἔστι µέγα, 
τὸ Α οὐκ ἔσται λευκὸν ἐξ ἀνάγκης. εἰ οὖν µὴ ὄντος τούτου λευ- 
κοῦ τὸ Β ἔσται µέγα, συµβαίνει, εἰ τὸ Β µὴ ἔστι µέγα, 
εἶναι µέγα, ὡς διὰ τριῶν. 
 Τὸ δὲ κύκλῳ καὶ ἐξ ἀλλήλων δείκνυσθαί ἐστι τὸ διὰ 
τοῦ συµπεράσµατος καὶ τοῦ ἀνάπαλιν τῇ κατηγορίᾳ τὴν 
ἑτέραν λαβόντα πρότασιν συµπεράνασθαι τὴν λοιπήν, ἣν 
ἐλάµβανεν ἐν θατέρῳ συλλογισµῷ. οἷον εἰ ἔδει δεῖξαι ὅτι 
τὸ Α τῷ Γ παντὶ ὑπάρχει, ἔδειξε δὲ διὰ τοῦ Β, πάλιν εἰ 
δεικνύοι ὅτι τὸ Α τῷ Β ὑπάρχει, λαβὼν τὸ µὲν Α τῷ Γ 
ὑπάρχειν τὸ δὲ Γ τῷ Β [καὶ τὸ Α τῷ Β]· πρότερον δ' ἀνά- 
παλιν ἔλαβε τὸ Β τῷ Γ ὑπάρχον. ἢ εἰ [ὅτι] τὸ Β τῷ Γ δεῖ 
δεῖξαι ὑπάρχον, εἰ λάβοι τὸ Α κατὰ τοῦ Γ, ὃ ἦν συµπέ-   

ρασµα, τὸ δὲ Β κατὰ τοῦ Α ὑπάρχειν· πρότερον δ' ἐλή- 
φθη ἀνάπαλιν τὸ Α κατὰ τοῦ Β. ἄλλως δ' οὐκ ἔστιν ἐξ ἀλ- 
λήλων δεῖξαι. εἴτε γὰρ ἄλλο µέσον λήψεται, οὐ κύκλῳ· 
οὐδὲν γὰρ λαµβάνεται τῶν αὐτῶν· εἴτε τούτων τι, ἀνάγκη 
θάτερον µόνον· εἰ γὰρ ἄµφω, ταὐτὸν ἔσται συµπέρασµα, 
δεῖ δ' ἕτερον. 
      Ἐν µὲν οὖν τοῖς µὴ ἀντιστρέφουσιν ἐξ ἀναπο- 
δείκτου τῆς ἑτέρας προτάσεως γίνεται ὁ συλλογισµός· οὐ γὰρ 
ἔστιν ἀποδεῖξαι διὰ τούτων τῶν ὅρων ὅτι τῷ µέσῳ τὸ τρίτον 
ὑπάρχει ἢ τῷ πρώτῳ τὸ µέσον. ἐν δὲ τοῖς ἀντιστρέφουσιν 
ἔστι πάντα δεικνύναι δι' ἀλλήλων, οἷον εἰ τὸ Α καὶ τὸ Β 
καὶ τὸ Γ ἀντιστρέφουσιν ἀλλήλοις. δεδείχθω γὰρ τὸ Α Γ 
διὰ µέσου τοῦ Β, καὶ πάλιν τὸ Α Β διά τε τοῦ συµπερά- 
σµατος καὶ διὰ τῆς Β Γ προτάσεως ἀντιστραφείσης, ὡσαύ- 
τως δὲ καὶ τὸ Β Γ διά τε τοῦ συµπεράσµατος καὶ τῆς Α Β 
προτάσεως ἀντεστραµµένης. δεῖ δὲ τήν τε Γ Β καὶ τὴν Β Α 
πρότασιν ἀποδεῖξαι· ταύταις γὰρ ἀναποδείκτοις κεχρήµεθα 
 
µόναις. ἐὰν οὖν ληφθῇ τὸ Β παντὶ τῷ Γ ὑπάρχειν καὶ τὸ Γ 
παντὶ τῷ Α, συλλογισµὸς ἔσται τοῦ Β πρὸς τὸ Α. πάλιν 
ἐὰν ληφθῇ τὸ µὲν Γ παντὶ τῷ Α, τὸ δὲ Α παντὶ τῷ Β, 

παντὶ τῷ Β τὸ Γ ἀνάγκη ὑπάρχειν. ἐν ἀµφοτέροις δὴ τού- 



τοις τοῖς συλλογισµοῖς ἡ Γ Α πρότασις εἴληπται ἀναπό- 
δεικτος· αἱ γὰρ ἕτεραι δεδειγµέναι ἦσαν. ὥστ' ἂν ταύτην 
ἀποδείξωµεν, ἅπασαι ἔσονται δεδειγµέναι δι' ἀλλήλων. ἐὰν 
οὖν ληφθῇ τὸ Γ παντὶ τῷ Β καὶ τὸ Β παντὶ τῷ Α ὑπάρ- 
χειν, ἀµφότεραί τε αἱ προτάσεις ἀποδεδειγµέναι λαµβά- 
νονται, καὶ τὸ Γ τῷ Α ἀνάγκη ὑπάρχειν. φανερὸν οὖν ὅτι 
ἐν µόνοις τοῖς ἀντιστρέφουσι κύκλῳ καὶ δι' ἀλλήλων ἐνδέχε- 
ται γίνεσθαι τὰς ἀποδείξεις, ἐν δὲ τοῖς ἄλλοις ὡς πρότερον 
εἴποµεν. συµβαίνει δὲ καὶ ἐν τούτοις αὐτῷ τῷ δεικνυµένῳ 
χρῆσθαι πρὸς τὴν ἀπόδειξιν· τὸ µὲν γὰρ Γ κατὰ τοῦ Β καὶ 
τὸ Β κατὰ τοῦ Α δείκνυται ληφθέντος τοῦ Γ κατὰ τοῦ Α λέ- 
γεσθαι, τὸ δὲ Γ κατὰ τοῦ Α διὰ τούτων δείκνυται τῶν προ- 
τάσεων, ὥστε τῷ συµπεράσµατι χρώµεθα πρὸς τὴν ἀπό- 
δειξιν. 
 Ἐπὶ δὲ τῶν στερητικῶν συλλογισµῶν ὧδε δείκνυται ἐξ 
ἀλλήλων. ἔστω τὸ µὲν Β παντὶ τῷ Γ ὑπάρχειν, τὸ δὲ Α οὐ-   
δενὶ τῷ Β· συµπέρασµα ὅτι τὸ Α οὐδενὶ τῷ Γ. εἰ δὴ πάλιν 
δεῖ συµπεράνασθαι ὅτι τὸ Α οὐδενὶ τῷ Β, ὃ πάλαι ἔλα- 
βεν, ἔστω τὸ µὲν Α µηδενὶ τῷ Γ, τὸ δὲ Γ παντὶ τῷ Β· οὕτω 
γὰρ ἀνάπαλιν ἡ πρότασις. εἰ δ' ὅτι τὸ Β τῷ Γ δεῖ συµπε- 

ράνασθαι, οὐκέθ' ὁµοίως ἀντιστρεπτέον τὸ Α Β (ἡ γὰρ αὐτὴ 
πρότασις, τὸ Β µηδενὶ τῷ Α καὶ τὸ Α µηδενὶ τῷ Β ὑπάρ- 
χειν), ἀλλὰ ληπτέον, ᾧ τὸ Α µηδενὶ ὑπάρχει, τὸ Β παντὶ 
ὑπάρχειν. ἔστω τὸ Α µηδενὶ τῷ Γ ὑπάρχειν, ὅπερ ἦν τὸ 
συµπέρασµα· ᾧ δὲ τὸ Α µηδενί, τὸ Β εἰλήφθω παντὶ 
ὑπάρχειν· ἀνάγκη οὖν τὸ Β παντὶ τῷ Γ ὑπάρχειν. ὥστε 
τριῶν ὄντων ἕκαστον συµπέρασµα γέγονε, καὶ τὸ κύκλῳ 
ἀποδεικνύναι τοῦτ' ἔστι, τὸ τὸ συµπέρασµα λαµβάνοντα καὶ 
ἀνάπαλιν τὴν ἑτέραν πρότασιν τὴν λοιπὴν συλλογίζεσθαι. 
 Ἐπὶ δὲ τῶν ἐν µέρει συλλογισµῶν τὴν µὲν καθόλου πρό- 
τασιν οὐκ ἔστιν ἀποδεῖξαι διὰ τῶν ἑτέρων, τὴν δὲ κατὰ µέ- 
ρος ἔστιν. ὅτι µὲν οὖν οὐκ ἔστιν ἀποδεῖξαι τὴν καθόλου, φανε- 
ρόν· τὸ µὲν γὰρ καθόλου δείκνυται διὰ τῶν καθόλου, τὸ δὲ 
συµπέρασµα οὐκ ἔστι καθόλου, δεῖ δ' ἐκ τοῦ συµπεράσµα- 
τος δεῖξαι καὶ τῆς ἑτέρας προτάσεως. ἔτι ὅλως οὐδὲ γίνεται 
συλλογισµὸς ἀντιστραφείσης τῆς προτάσεως· ἐν µέρει γὰρ 
ἀµφότεραι γίνονται αἱ προτάσεις. τὴν δ' ἐπὶ µέρους ἔστιν. δε- 
δείχθω γὰρ τὸ Α κατὰ τινὸς τοῦ Γ διὰ τοῦ Β. ἐὰν οὖν λη- 
φθῇ τὸ Β παντὶ τῷ Α καὶ τὸ συµπέρασµα µένῃ, τὸ Β τινὶ 
τῷ Γ ὑπάρξει· γίνεται γὰρ τὸ πρῶτον σχῆµα, καὶ τὸ Α 
µέσον. εἰ δὲ στερητικὸς ὁ συλλογισµός, τὴν µὲν καθόλου πρό- 

τασιν οὐκ ἔστι δεῖξαι, δι' ὃ καὶ πρότερον ἐλέχθη· τὴν δ' ἐν µέ- 
ρει ἔστιν, ἐὰν ὁµοίως ἀντιστραφῇ τὸ Α Β ὥσπερ κἀπὶ τῶν κα- 



θόλου, [οὐκ ἔστι, διὰ προσλήψεως δ' ἔστιν,] οἷον ᾧ τὸ Α τινὶ 
µὴ ὑπάρχει, τὸ Β τινὶ ὑπάρχειν· ἄλλως γὰρ οὐ γίνεται 
συλλογισµὸς διὰ τὸ ἀποφατικὴν εἶναι τὴν ἐν µέρει πρό- 
τασιν. 
 Ἐν δὲ τῷ δευτέρῳ σχήµατι τὸ µὲν καταφατικὸν οὐκ 
ἔστι δεῖξαι διὰ τούτου τοῦ τρόπου, τὸ δὲ στερητικὸν ἔστιν. τὸ µὲν   
οὖν κατηγορικὸν οὐ δείκνυται διὰ τὸ µὴ ἀµφοτέρας εἶναι 
τὰς προτάσεις καταφατικάς· τὸ γὰρ συµπέρασµα στερητι- 
κόν ἐστι, τὸ δὲ κατηγορικὸν ἐξ ἀµφοτέρων ἐδείκνυτο κατα- 
φατικῶν. τὸ δὲ στερητικὸν ὧδε δείκνυται. ὑπαρχέτω τὸ Α 
παντὶ τῷ Β, τῷ δὲ Γ µηδενί· συµπέρασµα τὸ Β οὐδενὶ 
τῷ Γ. ἐὰν οὖν ληφθῇ τὸ Β παντὶ τῷ Α ὑπάρχον, [τῷ δὲ Γ 
µηδενί,] ἀνάγκη τὸ Α µηδενὶ τῷ Γ ὑπάρχειν· γίνεται γὰρ 
τὸ δεύτερον σχῆµα· µέσον τὸ Β. εἰ δὲ τὸ Α Β στερητικὸν 
ἐλήφθη, θάτερον δὲ κατηγορικόν, τὸ πρῶτον ἔσται σχῆµα. 
τὸ µὲν γὰρ Γ παντὶ τῷ Α, τὸ δὲ Β οὐδενὶ τῷ Γ, ὥστ' οὐ- 
δενὶ τῷ Α τὸ Β· οὐδ' ἄρα τὸ Α τῷ Β. διὰ µὲν οὖν τοῦ 
συµπεράσµατος καὶ τῆς µιᾶς προτάσεως οὐ γίνεται συλ- 
λογισµός, προσληφθείσης δ' ἑτέρας ἔσται. εἰ δὲ µὴ καθό- 

λου ὁ συλλογισµός, ἡ µὲν ἐν ὅλῳ πρότασις οὐ δείκνυται 
διὰ τὴν αὐτὴν αἰτίαν ἥνπερ εἴποµεν καὶ πρότερον, ἡ δ' ἐν µέ- 
ρει δείκνυται, ὅταν ᾖ τὸ καθόλου κατηγορικόν· ὑπαρχέτω 
γὰρ τὸ Α παντὶ τῷ Β, τῷ δὲ Γ µὴ παντί· συµπέρασµα Β Γ. 
ἐὰν οὖν ληφθῇ τὸ Β παντὶ τῷ Α, τῷ δὲ Γ οὐ παντί, τὸ Α 
τινὶ τῷ Γ οὐχ ὑπάρξει· µέσον Β. εἰ δ' ἐστὶν ἡ καθόλου στε- 
ρητική, οὐ δειχθήσεται ἡ Α Γ πρότασις ἀντιστραφέντος τοῦ Α Β· 
συµβαίνει γὰρ ἢ ἀµφοτέρας ἢ τὴν ἑτέραν πρότασιν γίνεσθαι 
ἀποφατικήν, ὥστ' οὐκ ἔσται συλλογισµός. ἀλλ' ὁµοίως 
δειχθήσεται ὡς καὶ ἐπὶ τῶν καθόλου, ἐὰν ληφθῇ, ᾧ τὸ Β 
τινὶ µὴ ὑπάρχει, τὸ Α τινὶ ὑπάρχειν. 
 Ἐπὶ δὲ τοῦ τρίτου σχήµατος ὅταν µὲν ἀµφότεραι αἱ 
προτάσεις καθόλου ληφθῶσιν, οὐκ ἐνδέχεται δεῖξαι δι' ἀλλή- 
λων· τὸ µὲν γὰρ καθόλου δείκνυται διὰ τῶν καθόλου, τὸ 
δ' ἐν τούτῳ συµπέρασµα ἀεὶ κατὰ µέρος, ὥστε φανερὸν ὅτι 
ὅλως οὐκ ἐνδέχεται δεῖξαι διὰ τούτου τοῦ σχήµατος τὴν 
καθόλου πρότασιν. 
        Ἐὰν δ' ἡ µὲν ᾖ καθόλου ἡ δ' ἐν µέρει, 
ποτὲ µὲν ἔσται ποτὲ δ' οὐκ ἔσται. ὅταν µὲν οὖν ἀµφότεραι 
κατηγορικαὶ ληφθῶσι καὶ τὸ καθόλου γένηται πρὸς τῷ ἐλάτ- 
τονι ἄκρῳ, ἔσται, ὅταν δὲ πρὸς θατέρῳ, οὐκ ἔσται. ὑπαρ- 

χέτω γὰρ τὸ Α παντὶ τῷ Γ, τὸ δὲ Β τινί· συµπέρασµα   
τὸ Α Β. ἐὰν οὖν ληφθῇ τὸ Γ παντὶ τῷ Α ὑπάρχειν, τὸ µὲν 
Γ δέδεικται τινὶ τῷ Β ὑπάρχον, τὸ δὲ Β τινὶ τῷ Γ οὐ δέ- 



δεικται. καίτοι ἀνάγκη, εἰ τὸ Γ τινὶ τῷ Β, καὶ τὸ Β τινὶ 
τῷ Γ ὑπάρχειν. ἀλλ' οὐ ταὐτόν ἐστι τόδε τῷδε καὶ τόδε 
τῷδε ὑπάρχειν· ἀλλὰ προσληπτέον, εἰ τόδε τινὶ τῷδε, καὶ 
θάτερον τινὶ τῷδε. τούτου δὲ ληφθέντος οὐκέτι γίνεται ἐκ τοῦ 
συµπεράσµατος καὶ τῆς ἑτέρας προτάσεως ὁ συλλογισµός. 
εἰ δὲ τὸ Β παντὶ τῷ Γ, τὸ δὲ Α τινὶ τῷ Γ, ἔσται δεῖ- 
ξαι τὸ Α Γ, ὅταν ληφθῇ τὸ µὲν Γ παντὶ τῷ Β ὑπάρχειν, 
τὸ δὲ Α τινί. εἰ γὰρ τὸ Γ παντὶ τῷ Β, τὸ δὲ Α τινὶ τῷ Β, 
ἀνάγκη τὸ Α τινὶ τῷ Γ ὑπάρχειν· µέσον τὸ Β. καὶ ὅταν ᾖ 
ἡ µὲν κατηγορικὴ ἡ δὲ στερητική, καθόλου δ' ἡ κατηγορική, 
δειχθήσεται ἡ ἑτέρα. ὑπαρχέτω γὰρ τὸ Β παντὶ τῷ Γ, τὸ 
δὲ Α τινὶ µὴ ὑπαρχέτω· συµπέρασµα ὅτι τὸ Α τινὶ τῷ Β 
οὐχ ὑπάρχει. ἐὰν οὖν προσληφθῇ τὸ Γ παντὶ τῷ Β ὑπάρ- 
χειν, ἀνάγκη τὸ Α τινὶ τῷ Γ µὴ ὑπάρχειν· µέσον τὸ Β. 
ὅταν δ' ἡ στερητικὴ καθόλου γένηται, οὐ δείκνυται ἡ ἑτέρα, 
εἰ µὴ ὥσπερ ἐπὶ τῶν πρότερον, ἐὰν ληφθῇ, ᾧ τοῦτο τινὶ 
µὴ ὑπάρχει, θάτερον τινὶ ὑπάρχειν, οἷον εἰ τὸ µὲν Α µη- 
δενὶ τῷ Γ, τὸ δὲ Β τινί· συµπέρασµα ὅτι τὸ Α τινὶ τῷ Β 

οὐχ ὑπάρχει. ἐὰν οὖν ληφθῇ, ᾧ τὸ Α τινὶ µὴ ὑπάρχει, 
τὸ Γ τινὶ ὑπάρχειν, ἀνάγκη τὸ Γ τινὶ τῷ Β ὑπάρχειν. ἄλ- 
λως δ' οὐκ ἔστιν ἀντιστρέφοντα τὴν καθόλου πρότασιν δεῖξαι 
τὴν ἑτέραν· οὐδαµῶς γὰρ ἔσται συλλογισµός. 
 [Φανερὸν οὖν ὅτι ἐν µὲν τῷ πρώτῳ σχήµατι ἡ δι' ἀλ- 
λήλων δεῖξις διά τε τοῦ τρίτου καὶ διὰ τοῦ πρώτου γίνεται σχή- 
µατος. κατηγορικοῦ µὲν γὰρ ὄντος τοῦ συµπεράσµατος διὰ 
τοῦ πρώτου, στερητικοῦ δὲ διὰ τοῦ ἐσχάτου· λαµβάνεται 
γάρ, ᾧ τοῦτο µηδενί, θάτερον παντὶ ὑπάρχειν. ἐν δὲ τῷ µέσῳ 
καθόλου µὲν ὄντος τοῦ συλλογισµοῦ δι' αὐτοῦ τε καὶ διὰ τοῦ 
πρώτου σχήµατος, ὅταν δ' ἐν µέρει, δι' αὐτοῦ τε καὶ τοῦ 
ἐσχάτου. ἐν δὲ τῷ τρίτῳ δι' αὐτοῦ πάντες. φανερὸν δὲ καὶ 
 
ὅτι ἐν τῷ τρίτῳ καὶ τῷ µέσῳ οἱ µὴ δι' αὐτῶν γινόµενοι 
συλλογισµοὶ ἢ οὐκ εἰσὶ κατὰ τὴν κύκλῳ δεῖξιν ἢ ἀτελεῖς.]   
 Τὸ δ' ἀντιστρέφειν ἐστὶ τὸ µετατιθέντα τὸ συµπέρασµα 
ποιεῖν τὸν συλλογισµὸν ὅτι ἢ τὸ ἄκρον τῷ µέσῳ οὐχ ὑπάρ- 
ξει ἢ τοῦτο τῷ τελευταίῳ. ἀνάγκη γὰρ τοῦ συµπεράσµατος 
ἀντιστραφέντος καὶ τῆς ἑτέρας µενούσης προτάσεως ἀναιρεῖ- 
σθαι τὴν λοιπήν· εἰ γὰρ ἔσται, καὶ τὸ συµπέρασµα ἔσται. 
διαφέρει δὲ τὸ ἀντικειµένως ἢ ἐναντίως ἀντιστρέφειν τὸ συµ- 

πέρασµα· οὐ γὰρ ὁ αὐτὸς γίνεται συλλογισµὸς ἑκατέρως 
ἀντιστραφέντος· δῆλον δὲ τοῦτ' ἔσται διὰ τῶν ἑποµένων. λέγω 
δ' ἀντικεῖσθαι µὲν τὸ παντὶ τῷ οὐ παντὶ καὶ τὸ τινὶ τῷ οὐ- 
δενί, ἐναντίως δὲ τὸ παντὶ τῷ οὐδενὶ καὶ τὸ τινὶ τῷ οὐ τινὶ 



ὑπάρχειν. ἔστω γὰρ δεδειγµένον τὸ Α κατὰ τοῦ Γ διὰ µέ- 
σου τοῦ Β. εἰ δὴ τὸ Α ληφθείη µηδενὶ τῷ Γ ὑπάρχειν, τῷ 
δὲ Β παντί, οὐδενὶ τῷ Γ ὑπάρξει τὸ Β. καὶ εἰ τὸ µὲν Α 
µηδενὶ τῷ Γ, τὸ δὲ Β παντὶ τῷ Γ, τὸ Α οὐ παντὶ τῷ Β 
καὶ οὐχ ἁπλῶς οὐδενί· οὐ γὰρ ἐδείκνυτο τὸ καθόλου διὰ τοῦ 
ἐσχάτου σχήµατος. ὅλως δὲ τὴν πρὸς τῷ µείζονι ἄκρῳ 
πρότασιν οὐκ ἔστιν ἀνασκευάσαι καθόλου διὰ τῆς ἀντιστρο- 
φῆς· ἀεὶ γὰρ ἀναιρεῖται διὰ τοῦ τρίτου σχήµατος· ἀνάγκη 
γὰρ πρὸς τὸ ἔσχατον ἄκρον ἀµφοτέρας λαβεῖν τὰς προτά- 
σεις. καὶ εἰ στερητικὸς ὁ συλλογισµός, ὡσαύτως. δεδείχθω 
γὰρ τὸ Α µηδενὶ τῷ Γ ὑπάρχον διὰ τοῦ Β. οὐκοῦν ἂν λη- 
φθῇ τὸ Α τῷ Γ παντὶ ὑπάρχειν, τῷ δὲ Β µηδενί, οὐδενὶ 
τῷ Γ τὸ Β ὑπάρξει. καὶ εἰ τὸ Α καὶ τὸ Β παντὶ τῷ Γ, 
τὸ Α τινὶ τῷ Β· ἀλλ' οὐδενὶ ὑπῆρχεν. 
 Ἐὰν δ' ἀντικειµένως ἀντιστραφῇ τὸ συµπέρασµα, καὶ 
οἱ συλλογισµοὶ ἀντικείµενοι καὶ οὐ καθόλου ἔσονται. γίνε- 
ται γὰρ ἡ ἑτέρα πρότασις ἐν µέρει, ὥστε καὶ τὸ συµπέρα- 

σµα ἔσται κατὰ µέρος. ἔστω γὰρ κατηγορικὸς ὁ συλλογι- 
σµός, καὶ ἀντιστρεφέσθω οὕτως. οὐκοῦν εἰ τὸ Α οὐ παντὶ 
τῷ Γ, τῷ δὲ Β παντί, τὸ Β οὐ παντὶ τῷ Γ· καὶ εἰ τὸ µὲν 
Α µὴ παντὶ τῷ Γ, τὸ δὲ Β παντί, τὸ Α οὐ παντὶ τῷ Β. 
ὁµοίως δὲ καὶ εἰ στερητικὸς ὁ συλλογισµός. εἰ γὰρ τὸ Α 
τινὶ τῷ Γ ὑπάρχει, τῷ δὲ Β µηδενί, τὸ Β τινὶ τῷ Γ οὐχ 
ὑπάρξει, οὐχ ἁπλῶς οὐδενί· καὶ εἰ τὸ µὲν Α τῷ Γ τινί, 
τὸ δὲ Β παντί, ὥσπερ ἐν ἀρχῇ ἐλήφθη, τὸ Α τινὶ τῷ Β 
ὑπάρξει.   
 Ἐπὶ δὲ τῶν ἐν µέρει συλλογισµῶν ὅταν µὲν ἀντικει- 
µένως ἀντιστρέφηται τὸ συµπέρασµα, ἀναιροῦνται ἀµφότε- 
ραι αἱ προτάσεις, ὅταν δ' ἐναντίως, οὐδετέρα. οὐ γὰρ ἔτι 
συµβαίνει, καθάπερ ἐν τοῖς καθόλου, ἀναιρεῖν ἐλλείποντος 
τοῦ συµπεράσµατος κατὰ τὴν ἀντιστροφήν, ἀλλ' οὐδ' ὅλως 
ἀναιρεῖν. δεδείχθω γὰρ τὸ Α κατὰ τινὸς τοῦ Γ. οὐκοῦν ἂν 
ληφθῇ τὸ Α µηδενὶ τῷ Γ ὑπάρχειν, τὸ δὲ Β τινί, τὸ Α 
τῷ Β τινὶ οὐχ ὑπάρξει· καὶ εἰ τὸ Α µηδενὶ τῷ Γ, τῷ δὲ 
Β παντί, οὐδενὶ τῷ Γ τὸ Β. ὥστ' ἀναιροῦνται ἀµφότεραι. 
ἐὰν δ' ἐναντίως ἀντιστραφῇ, οὐδετέρα. εἰ γὰρ τὸ Α τινὶ τῷ 
Γ µὴ ὑπάρχει, τῷ δὲ Β παντί, τὸ Β τινὶ τῷ Γ οὐχ 
ὑπάρξει, ἀλλ' οὔπω ἀναιρεῖται τὸ ἐξ ἀρχῆς· ἐνδέχεται 

γὰρ τινὶ ὑπάρχειν καὶ τινὶ µὴ ὑπάρχειν. τῆς δὲ καθόλου, 
τῆς Α Β, ὅλως οὐδὲ γίνεται συλλογισµός· εἰ γὰρ τὸ µὲν 
Α τινὶ τῷ Γ µὴ ὑπάρχει, τὸ δὲ Β τινὶ ὑπάρχει, οὐδετέρα 
καθόλου τῶν προτάσεων. ὁµοίως δὲ καὶ εἰ στερητικὸς ὁ συλ- 
λογισµός· εἰ µὲν γὰρ ληφθείη τὸ Α παντὶ τῷ Γ ὑπάρ- 



χειν, ἀναιροῦνται ἀµφότεραι, εἰ δὲ τινί, οὐδετέρα. ἀπόδει- 
ξις δ' ἡ αὐτή. 
 Ἐν δὲ τῷ δευτέρῳ σχήµατι τὴν µὲν πρὸς τῷ µείζονι 
ἄκρῳ πρότασιν οὐκ ἔστιν ἀνελεῖν ἐναντίως, ὁποτερωσοῦν τῆς 
ἀντιστροφῆς γινοµένης· ἀεὶ γὰρ ἔσται τὸ συµπέρασµα ἐν τῷ 
τρίτῳ σχήµατι, καθόλου δ' οὐκ ἦν ἐν τούτῳ συλλογισµός. 
τὴν δ' ἑτέραν ὁµοίως ἀναιρήσοµεν τῇ ἀντιστροφῇ. λέγω δὲ 
τὸ ὁµοίως, εἰ µὲν ἐναντίως ἀντιστρέφεται, ἐναντίως, εἰ δ' 
ἀντικειµένως, ἀντικειµένως. ὑπαρχέτω γὰρ τὸ Α παντὶ τῷ 
Β, τῷ δὲ Γ µηδενί· συµπέρασµα Β Γ. ἐὰν οὖν ληφθῇ τὸ 
Β παντὶ τῷ Γ ὑπάρχειν καὶ τὸ Α Β µένῃ, τὸ Α παντὶ τῷ 
Γ ὑπάρξει· γίνεται γὰρ τὸ πρῶτον σχῆµα. εἰ δὲ τὸ Β 
παντὶ τῷ Γ, τὸ δὲ Α µηδενὶ τῷ Γ, τὸ Α οὐ παντὶ τῷ Β· 
σχῆµα τὸ ἔσχατον. ἐὰν δ' ἀντικειµένως ἀντιστραφῇ τὸ Β Γ, 
ἡ µὲν Α Β ὁµοίως δειχθήσεται, ἡ δὲ Α Γ ἀντικειµένως. εἰ 
γὰρ τὸ Β τινὶ τῷ Γ, τὸ δὲ Α µηδενὶ τῷ Γ, τὸ Α τινὶ τῷ 

Β οὐχ ὑπάρξει. πάλιν εἰ τὸ Β τινὶ τῷ Γ, τὸ δὲ Α παντὶ   
τῷ Β, τὸ Α τινὶ τῷ Γ, ὥστ' ἀντικείµενος γίνεται ὁ συλλο- 
γισµός. ὁµοίως δὲ δειχθήσεται καὶ εἰ ἀνάπαλιν ἔχοιεν αἱ 
προτάσεις. εἰ δ' ἐστὶν ἐπὶ µέρους ὁ συλλογισµός, ἐναντίως 
µὲν ἀντιστρεφοµένου τοῦ συµπεράσµατος οὐδετέρα τῶν προ- 
τάσεων ἀναιρεῖται, καθάπερ οὐδ' ἐν τῷ πρώτῳ σχήµατι, 
ἀντικειµένως δ' ἀµφότεραι. κείσθω γὰρ τὸ Α τῷ µὲν Β 
µηδενὶ ὑπάρχειν, τῷ δὲ Γ τινί· συµπέρασµα Β Γ. ἐὰν οὖν 
τεθῇ τὸ Β τινὶ τῷ Γ ὑπάρχειν καὶ τὸ Α Β µένῃ, συµπέ- 
ρασµα ἔσται ὅτι τὸ Α τινὶ τῷ Γ οὐχ ὑπάρχει, ἀλλ' οὐκ 
ἀνῄρηται τὸ ἐξ ἀρχῆς· ἐνδέχεται γὰρ τινὶ ὑπάρχειν καὶ µὴ 
ὑπάρχειν. πάλιν εἰ τὸ Β τινὶ τῷ Γ καὶ τὸ Α τινὶ τῷ Γ, οὐκ 
ἔσται συλλογισµός· οὐδέτερον γὰρ καθόλου τῶν εἰληµµένων. 
ὥστ' οὐκ ἀναιρεῖται τὸ Α Β. ἐὰν δ' ἀντικειµένως ἀντιστρέφη- 
ται, ἀναιροῦνται ἀµφότεραι. εἰ γὰρ τὸ Β παντὶ τῷ Γ, τὸ 
δὲ Α µηδενὶ τῷ Β, οὐδενὶ τῷ Γ τὸ Α· ἦν δὲ τινί. πάλιν 
εἰ τὸ Β παντὶ τῷ Γ, τὸ δὲ Α τινὶ τῷ Γ, τινὶ τῷ Β τὸ Α. 
ἡ αὐτὴ δ' ἀπόδειξις καὶ εἰ τὸ καθόλου κατηγορικόν. 
 Ἐπὶ δὲ τοῦ τρίτου σχήµατος ὅταν µὲν ἐναντίως ἀντι- 
στρέφηται τὸ συµπέρασµα, οὐδετέρα τῶν προτάσεων ἀναιρεῖ- 
ται κατ' οὐδένα τῶν συλλογισµῶν, ὅταν δ' ἀντικειµένως, 

ἀµφότεραι καὶ ἐν ἅπασιν. δεδείχθω γὰρ τὸ Α τινὶ τῷ Β 
ὑπάρχον, µέσον δ' εἰλήφθω τὸ Γ, ἔστωσαν δὲ καθόλου αἱ 
προτάσεις. οὐκοῦν ἐὰν ληφθῇ τὸ Α τινὶ τῷ Β µὴ ὑπάρχειν, 
τὸ δὲ Β παντὶ τῷ Γ, οὐ γίνεται συλλογισµὸς τοῦ Α καὶ 
τοῦ Γ. οὐδ' εἰ τὸ Α τῷ µὲν Β τινὶ µὴ ὑπάρχει, τῷ δὲ Γ 
παντί, οὐκ ἔσται τοῦ Β καὶ τοῦ Γ συλλογισµός. ὁµοίως δὲ 



δειχθήσεται καὶ εἰ µὴ καθόλου αἱ προτάσεις. ἢ γὰρ ἀµφο- 
τέρας ἀνάγκη κατὰ µέρος εἶναι διὰ τῆς ἀντιστροφῆς, ἢ τὸ 
καθόλου πρὸς τῷ ἐλάττονι ἄκρῳ γίνεσθαι· οὕτω δ' οὐκ ἦν 
συλλογισµὸς οὔτ' ἐν τῷ πρώτῳ σχήµατι οὔτ' ἐν τῷ µέσῳ. 
ἐὰν δ' ἀντικειµένως ἀντιστρέφηται, αἱ προτάσεις ἀναιροῦν- 
ται ἀµφότεραι. εἰ γὰρ τὸ Α µηδενὶ τῷ Β, τὸ δὲ Β παντὶ 
τῷ Γ, τὸ Α οὐδενὶ τῷ Γ· πάλιν εἰ τὸ Α τῷ µὲν Β µη- 
δενί, τῷ δὲ Γ παντί, τὸ Β οὐδενὶ τῷ Γ. καὶ εἰ ἡ ἑτέρα 
µὴ καθόλου, ὡσαύτως. εἰ γὰρ τὸ Α µηδενὶ τῷ Β, τὸ δὲ Β   
τινὶ τῷ Γ, τὸ Α τινὶ τῷ Γ οὐχ ὑπάρξει· εἰ δὲ τὸ Α τῷ 
µὲν Β µηδενί, τῷ δὲ Γ παντί, οὐδενὶ τῷ Γ τὸ Β. 
                      Ὁµοίως 
δὲ καὶ εἰ στερητικὸς ὁ συλλογισµός. δεδείχθω γὰρ τὸ Α 
τινὶ τῷ Β µὴ ὑπάρχον, ἔστω δὲ κατηγορικὸν µὲν τὸ Β Γ, 
ἀποφατικὸν δὲ τὸ Α Γ· οὕτω γὰρ ἐγίνετο ὁ συλλογισµός. 

ὅταν µὲν οὖν τὸ ἐναντίον ληφθῇ τῷ συµπεράσµατι, οὐκ ἔσται 
συλλογισµός. εἰ γὰρ τὸ Α τινὶ τῷ Β, τὸ δὲ Β παντὶ τῷ 
Γ, οὐκ ἦν συλλογισµὸς τοῦ Α καὶ τοῦ Γ. οὐδ' εἰ τὸ Α τινὶ τῷ 
Β, τῷ δὲ Γ µηδενί, οὐκ ἦν τοῦ Β καὶ τοῦ Γ συλλογισµός. 
ὥστε οὐκ ἀναιροῦνται αἱ προτάσεις. ὅταν δὲ τὸ ἀντικείµενον, 
ἀναιροῦνται. εἰ γὰρ τὸ Α παντὶ τῷ Β καὶ τὸ Β τῷ Γ, τὸ 
 
Α παντὶ τῷ Γ· ἀλλ' οὐδενὶ ὑπῆρχεν. πάλιν εἰ τὸ Α παντὶ 
τῷ Β, τῷ δὲ Γ µηδενί, τὸ Β οὐδενὶ τῷ Γ· ἀλλὰ παντὶ 
ὑπῆρχεν. ὁµοίως δὲ δείκνυται καὶ εἰ µὴ καθόλου εἰσὶν αἱ 
προτάσεις. γίνεται γὰρ τὸ Α Γ καθόλου τε καὶ στερητικόν, 
θάτερον δ' ἐπὶ µέρους καὶ κατηγορικόν. εἰ µὲν οὖν τὸ Α παντὶ 
τῷ Β, τὸ δὲ Β τινὶ τῷ Γ, τὸ Α τινὶ τῷ Γ συµβαίνει· 
ἀλλ' οὐδενὶ ὑπῆρχεν. πάλιν εἰ τὸ Α παντὶ τῷ Β, τῷ δὲ Γ 
µηδενί, τὸ Β οὐδενὶ τῷ Γ· ἔκειτο δὲ τινί. εἰ δὲ τὸ Α τινὶ 
τῷ Β καὶ τὸ Β τινὶ τῷ Γ, οὐ γίνεται συλλογισµός· οὐδ' 
εἰ τὸ Α τινὶ τῷ Β, τῷ δὲ Γ µηδενί, οὐδ' οὕτως. ὥστ' ἐκεί- 
νως µὲν ἀναιροῦνται, οὕτω δ' οὐκ ἀναιροῦνται αἱ προτάσεις. 
 Φανερὸν οὖν διὰ τῶν εἰρηµένων πῶς ἀντιστρεφοµένου 
τοῦ συµπεράσµατος ἐν ἑκάστῳ σχήµατι γίνεται συλλογι- 
σµός, καὶ πότ' ἐναντίος τῇ προτάσει καὶ πότ' ἀντικείµενος, 

καὶ ὅτι ἐν µὲν τῷ πρώτῳ σχήµατι διὰ τοῦ µέσου καὶ τοῦ 
ἐσχάτου γίνονται οἱ συλλογισµοί, καὶ ἡ µὲν πρὸς τῷ ἐλάτ- 
τονι ἄκρῳ ἀεὶ διὰ τοῦ µέσου ἀναιρεῖται, ἡ δὲ πρὸς τῷ µεί- 
ζονι διὰ τοῦ ἐσχάτου· ἐν δὲ τῷ δευτέρῳ διὰ τοῦ πρώτου καὶ 
τοῦ ἐσχάτου, ἡ µὲν πρὸς τῷ ἐλάττονι ἄκρῳ ἀεὶ διὰ τοῦ 
πρώτου σχήµατος, ἡ δὲ πρὸς τῷ µείζονι διὰ τοῦ ἐσχάτου· 
ἐν δὲ τῷ τρίτῳ διὰ τοῦ πρώτου καὶ διὰ τοῦ µέσου, καὶ ἡ 



µὲν πρὸς τῷ µείζονι διὰ τοῦ πρώτου ἀεί, ἡ δὲ πρὸς τῷ 
ἐλάττονι διὰ τοῦ µέσου.   
 Τί µὲν οὖν ἐστὶ τὸ ἀντιστρέφειν καὶ πῶς ἐν ἑκάστῳ 
σχήµατι καὶ τίς γίνεται συλλογισµός, φανερόν. ὁ δὲ διὰ 
τοῦ ἀδυνάτου συλλογισµὸς δείκνυται µὲν ὅταν ἡ ἀντίφα- 
σις τεθῇ τοῦ συµπεράσµατος καὶ προσληφθῇ ἄλλη πρότα- 
σις, γίνεται δ' ἐν ἅπασι τοῖς σχήµασιν· ὅµοιον γάρ ἐστι 
τῇ ἀντιστροφῇ, πλὴν διαφέρει τοσοῦτον ὅτι ἀντιστρέφεται 
µὲν γεγενηµένου συλλογισµοῦ καὶ εἰληµµένων ἀµφοῖν τῶν 
προτάσεων, ἀπάγεται δ' εἰς ἀδύνατον οὐ προοµολογηθέντος 
τοῦ ἀντικειµένου πρότερον, ἀλλὰ φανεροῦ ὄντος ὅτι ἀληθές. 
οἱ δ' ὅροι ὁµοίως ἔχουσιν ἐν ἀµφοῖν, καὶ ἡ αὐτὴ λῆψις 
ἀµφοτέρων. οἷον εἰ τὸ Α τῷ Β παντὶ ὑπάρχει, µέσον δὲ 
τὸ Γ, ἐὰν ὑποτεθῇ τὸ Α ἢ µὴ παντὶ ἢ µηδενὶ τῷ Β ὑπάρ- 

χειν, τῷ δὲ Γ παντί, ὅπερ ἦν ἀληθές, ἀνάγκη τὸ Γ τῷ 
Β ἢ µηδενὶ ἢ µὴ παντὶ ὑπάρχειν. τοῦτο δ' ἀδύνατον, ὥστε 
ψεῦδος τὸ ὑποτεθέν· ἀληθὲς ἄρα τὸ ἀντικείµενον. ὁµοίως δὲ 
καὶ ἐπὶ τῶν ἄλλων σχηµάτων· ὅσα γὰρ ἀντιστροφὴν δέχε- 
ται, καὶ τὸν διὰ τοῦ ἀδυνάτου συλλογισµόν. 
 Τὰ µὲν οὖν ἄλλα προβλήµατα πάντα δείκνυται διὰ 
τοῦ ἀδυνάτου ἐν ἅπασι τοῖς σχήµασι, τὸ δὲ καθόλου κα- 
τηγορικὸν ἐν µὲν τῷ µέσῳ καὶ τῷ τρίτῳ δείκνυται, ἐν δὲ 
τῷ πρώτῳ οὐ δείκνυται. ὑποκείσθω γὰρ τὸ Α τῷ Β µὴ παντὶ 
ἢ µηδενὶ ὑπάρχειν, καὶ προσειλήφθω ἄλλη πρότασις ὁπο- 
τερωθενοῦν, εἴτε τῷ Α παντὶ ὑπάρχειν τὸ Γ εἴτε τὸ Β παντὶ 
τῷ ∆· οὕτω γὰρ ἂν εἴη τὸ πρῶτον σχῆµα. εἰ µὲν οὖν ὑπό- 
κειται µὴ παντὶ ὑπάρχειν τὸ Α τῷ Β, οὐ γίνεται συλλο- 
γισµὸς ὁποτερωθενοῦν τῆς προτάσεως λαµβανοµένης, εἰ δὲ 
µηδενί, ὅταν µὲν ἡ Β ∆ προσληφθῇ, συλλογισµὸς µὲν ἔσται 
τοῦ ψεύδους, οὐ δείκνυται δὲ τὸ προκείµενον. εἰ γὰρ τὸ Α 
µηδενὶ τῷ Β, τὸ δὲ Β παντὶ τῷ ∆, τὸ Α οὐδενὶ τῷ ∆. 
τοῦτο δ' ἔστω ἀδύνατον· ψεῦδος ἄρα τὸ µηδενὶ τῷ Β τὸ Α 
ὑπάρχειν. ἀλλ' οὐκ εἰ τὸ µηδενὶ ψεῦδος, τὸ παντὶ ἀληθές. 
ἐὰν δ' ἡ Γ Α προσληφθῇ, οὐ γίνεται συλλογισµός, οὐδ' 
ὅταν ὑποτεθῇ µὴ παντὶ τῷ Β τὸ Α ὑπάρχειν. ὥστε φανερὸν 

ὅτι τὸ παντὶ ὑπάρχειν οὐ δείκνυται ἐν τῷ πρώτῳ σχήµατι 
διὰ τοῦ ἀδυνάτου. 
        Τὸ δέ γε τινὶ καὶ τὸ µηδενὶ καὶ µὴ παντὶ 
δείκνυται. ὑποκείσθω γὰρ τὸ Α µηδενὶ τῷ Β ὑπάρχειν, τὸ   
δὲ Β εἰλήφθω παντὶ ἢ τινὶ τῷ Γ. οὐκοῦν ἀνάγκη τὸ Α µη- 
δενὶ ἢ µὴ παντὶ τῷ Γ ὑπάρχειν. τοῦτο δ' ἀδύνατον - ἔστω 
γὰρ ἀληθὲς καὶ φανερὸν ὅτι παντὶ ὑπάρχει τῷ Γ τὸ Α -   
ὥστ' εἰ τοῦτο ψεῦδος, ἀνάγκη τὸ Α τινὶ τῷ Β ὑπάρχειν. ἐὰν 



δὲ πρὸς τῷ Α ληφθῇ ἡ ἑτέρα πρότασις, οὐκ ἔσται συλλο- 
γισµός. οὐδ' ὅταν τὸ ἐναντίον τῷ συµπεράσµατι ὑποτεθῇ, 
οἷον τὸ τινὶ µὴ ὑπάρχειν. φανερὸν οὖν ὅτι τὸ ἀντικείµενον ὑπο- 
θετέον. 
   Πάλιν ὑποκείσθω τὸ Α τινὶ τῷ Β ὑπάρχειν, εἰλή- 
φθω δὲ τὸ Γ παντὶ τῷ Α. ἀνάγκη οὖν τὸ Γ τινὶ τῷ Β 
ὑπάρχειν. τοῦτο δ' ἔστω ἀδύνατον, ὥστε ψεῦδος τὸ ὑποτεθέν. 
εἰ δ' οὕτως, ἀληθὲς τὸ µηδενὶ ὑπάρχειν. ὁµοίως δὲ καὶ εἰ 
στερητικὸν ἐλήφθη τὸ Γ Α. εἰ δ' ἡ πρὸς τῷ Β εἴληπται πρό- 
τασις, οὐκ ἔσται συλλογισµός. ἐὰν δὲ τὸ ἐναντίον ὑποτεθῇ, 
συλλογισµὸς µὲν ἔσται καὶ τὸ ἀδύνατον, οὐ δείκνυται δὲ τὸ 
προτεθέν. ὑποκείσθω γὰρ παντὶ τῷ Β τὸ Α ὑπάρχειν, καὶ 
τὸ Γ τῷ Α εἰλήφθω παντί. οὐκοῦν ἀνάγκη τὸ Γ παντὶ τῷ 

Β ὑπάρχειν. τοῦτο δ' ἀδύνατον, ὥστε ψεῦδος τὸ παντὶ τῷ Β 
τὸ Α ὑπάρχειν. ἀλλ' οὔπω γε ἀναγκαῖον, εἰ µὴ παντί, 
µηδενὶ ὑπάρχειν. ὁµοίως δὲ καὶ εἰ πρὸς τῷ Β ληφθείη ἡ 
ἑτέρα πρότασις· συλλογισµὸς µὲν γὰρ ἔσται καὶ τὸ ἀδύ- 
νατον, οὐκ ἀναιρεῖται δ' ἡ ὑπόθεσις· ὥστε τὸ ἀντικείµενον 
ὑποθετέον. 
    Πρὸς δὲ τὸ µὴ παντὶ δεῖξαι ὑπάρχον τῷ Β τὸ 
Α, ὑποθετέον παντὶ ὑπάρχειν· εἰ γὰρ τὸ Α παντὶ τῷ Β 
καὶ τὸ Γ παντὶ τῷ Α, τὸ Γ παντὶ τῷ Β, ὥστ' εἰ τοῦτο 
ἀδύνατον, ψεῦδος τὸ ὑποτεθέν. ὁµοίως δὲ καὶ εἰ πρὸς τῷ Β 
ἐλήφθη ἡ ἑτέρα πρότασις. καὶ εἰ στερητικὸν ἦν τὸ Γ Α, ὡς- 
αύτως· καὶ γὰρ οὕτω γίνεται συλλογισµός. ἐὰν δὲ πρὸς τῷ 
Β ᾖ τὸ στερητικόν, οὐδὲν δείκνυται. ἐὰν δὲ µὴ παντὶ ἀλλὰ 
τινὶ ὑπάρχειν ὑποτεθῇ, οὐ δείκνυται ὅτι οὐ παντὶ ἀλλ' ὅτι 
οὐδενί. εἰ γὰρ τὸ Α τινὶ τῷ Β, τὸ δὲ Γ παντὶ τῷ Α, τινὶ 
τῷ Β τὸ Γ ὑπάρξει. εἰ οὖν τοῦτ' ἀδύνατον, ψεῦδος τὸ τινὶ 
ὑπάρχειν τῷ Β τὸ Α, ὥστ' ἀληθὲς τὸ µηδενί. τούτου δὲ 
δειχθέντος προσαναιρεῖται τὸ ἀληθές· τὸ γὰρ Α τῷ Β τινὶ   
µὲν ὑπῆρχε, τινὶ δ' οὐχ ὑπῆρχεν. ἔτι οὐδὲν παρὰ τὴν ὑπόθε- 
σιν συµβαίνει [τὸ] ἀδύνατον· ψεῦδος γὰρ ἂν εἴη, εἴπερ ἐξ 
ἀληθῶν µὴ ἔστι ψεῦδος συλλογίσασθαι· νῦν δ' ἐστὶν ἀληθές· 

ὑπάρχει γὰρ τὸ Α τινὶ τῷ Β. ὥστ' οὐχ ὑποθετέον τινὶ ὑπάρ- 
χειν, ἀλλὰ παντί. ὁµοίως δὲ καὶ εἰ τινὶ µὴ ὑπάρχον τῷ Β 
τὸ Α δεικνύοιµεν· εἰ γὰρ ταὐτὸ τὸ τινὶ µὴ ὑπάρχειν καὶ 
µὴ παντὶ ὑπάρχειν, ἡ αὐτὴ ἀµφοῖν ἀπόδειξις. 
 Φανερὸν οὖν ὅτι οὐ τὸ ἐναντίον ἀλλὰ τὸ ἀντικείµενον 
ὑποθετέον ἐν ἅπασι τοῖς συλλογισµοῖς. οὕτω γὰρ τό τε ἀναγ- 
καῖον ἔσται καὶ τὸ ἀξίωµα ἔνδοξον. εἰ γὰρ κατὰ παντὸς ἡ 
φάσις ἢ ἡ ἀπόφασις, δειχθέντος ὅτι οὐχ ἡ ἀπόφασις, 
ἀνάγκη τὴν κατάφασιν ἀληθεύεσθαι. πάλιν εἰ µὴ τίθησιν 



ἀληθεύεσθαι τὴν κατάφασιν, ἔνδοξον τὸ ἀξιῶσαι τὴν ἀπό- 
φασιν. τὸ δ' ἐναντίον οὐδετέρως ἁρµόττει ἀξιοῦν· οὔτε γὰρ 
ἀναγκαῖον, εἰ τὸ µηδενὶ ψεῦδος, τὸ παντὶ ἀληθές, οὔτ' ἔν- 
δοξον ὡς εἰ θάτερον ψεῦδος, ὅτι θάτερον ἀληθές. 
 Φανερὸν οὖν ὅτι ἐν τῷ πρώτῳ σχήµατι τὰ µὲν ἄλλα 
προβλήµατα πάντα δείκνυται διὰ τοῦ ἀδυνάτου, τὸ δὲ κα- 
θόλου καταφατικὸν οὐ δείκνυται. ἐν δὲ τῷ µέσῳ καὶ τῷ 
ἐσχάτῳ καὶ τοῦτο δείκνυται. κείσθω γὰρ τὸ Α µὴ παντὶ 
τῷ Β ὑπάρχειν, εἰλήφθω δὲ τῷ Γ παντὶ ὑπάρχειν τὸ Α. 
οὐκοῦν εἰ τῷ µὲν Β µὴ παντί, τῷ δὲ Γ παντί, οὐ παντὶ 
τῷ Β τὸ Γ. τοῦτο δ' ἀδύνατον· ἔστω γὰρ φανερὸν ὅτι παντὶ 
τῷ Β ὑπάρχει τὸ Γ, ὥστε ψεῦδος τὸ ὑποκείµενον. ἀληθὲς 

ἄρα τὸ παντὶ ὑπάρχειν. ἐὰν δὲ τὸ ἐναντίον ὑποτεθῇ, συλ- 
 
λογισµὸς µὲν ἔσται καὶ τὸ ὀδύνατον, οὐ µὴν δείκνυται τὸ 
προτεθέν. εἰ γὰρ τὸ Α µηδενὶ τῷ Β, τῷ δὲ Γ παντί, οὐδενὶ 
τῷ Β τὸ Γ. τοῦτο δ' ἀδύνατον, ὥστε ψεῦδος τὸ µηδενὶ ὑπάρ- 
χειν. ἀλλ' οὐκ εἰ τοῦτο ψεῦδος, τὸ παντὶ ἀληθές. ὅτι δὲ 
τινὶ τῷ Β ὑπάρχει τὸ Α, ὑποκείσθω τὸ Α µηδενὶ τῷ Β 
ὑπάρχειν, τῷ δὲ Γ παντὶ ὑπαρχέτω. ἀνάγκη οὖν τὸ Γ µη- 
δενὶ τῷ Β. ὥστ' εἰ τοῦτ' ἀδύνατον, ἀνάγκη τὸ Α τινὶ τῷ Β 
ὑπάρχειν. ἐὰν δ' ὑποτεθῇ τινὶ µὴ ὑπάρχειν, ταὐτ' ἔσται 
ἅπερ ἐπὶ τοῦ πρώτου σχήµατος. πάλιν ὑποκείσθω τὸ Α τινὶ   
τῷ Β ὑπάρχειν, τῷ δὲ Γ µηδενὶ ὑπαρχέτω. ἀνάγκη οὖν 
τὸ Γ τινὶ τῷ Β µὴ ὑπάρχειν. ἀλλὰ παντὶ ὑπῆρχεν, ὥστε 
ψεῦδος τὸ ὑποτεθέν· οὐδενὶ ἄρα τῷ Β τὸ Α ὑπάρξει. ὅτι 
δ' οὐ παντὶ τὸ Α τῷ Β, ὑποκείσθω παντὶ ὑπάρχειν, τῷ 
δὲ Γ µηδενί. ἀνάγκη οὖν τὸ Γ µηδενὶ τῷ Β ὑπάρχειν. τοῦτο 
δ' ἀδύνατον, ὥστ' ἀληθὲς τὸ µὴ παντὶ ὑπάρχειν. φανερὸν 
οὖν ὅτι πάντες οἱ συλλογισµοὶ γίνονται διὰ τοῦ µέσου σχή- 
µατος. 
 Ὁµοίως δὲ καὶ διὰ τοῦ ἐσχάτου. κείσθω γὰρ τὸ Α 
τινὶ τῷ Β µὴ ὑπάρχειν, τὸ δὲ Γ παντί· τὸ ἄρα Α τινὶ τῷ 

Γ οὐχ ὑπάρχει. εἰ οὖν τοῦτ' ἀδύνατον, ψεῦδος τὸ τινὶ µὴ 
ὑπάρχειν, ὥστ' ἀληθὲς τὸ παντί. ἐὰν δ' ὑποτεθῇ µηδενὶ 
ὑπάρχειν, συλλογισµὸς µὲν ἔσται καὶ τὸ ἀδύνατον, οὐ δεί- 
κνυται δὲ τὸ προτεθέν· ἐὰν γὰρ τὸ ἐναντίον ὑποτεθῇ, ταὐτ' 
ἔσται ἅπερ ἐπὶ τῶν πρότερον. ἀλλὰ πρὸς τὸ τινὶ ὑπάρχειν 
αὕτη ληπτέα ἡ ὑπόθεσις. εἰ γὰρ τὸ Α µηδενὶ τῷ Β, τὸ δὲ 
Γ τινὶ τῷ Β, τὸ Α οὐ παντὶ τῷ Γ. εἰ οὖν τοῦτο ψεῦδος, 
ἀληθὲς τὸ Α τινὶ τῷ Β ὑπάρχειν. ὅτι δ' οὐδενὶ τῷ Β ὑπάρ- 
χει τὸ Α, ὑποκείσθω τινὶ ὑπάρχειν, εἰλήφθω δὲ καὶ τὸ Γ 
παντὶ τῷ Β ὑπάρχον. οὐκοῦν ἀνάγκη τῷ Γ τινὶ τὸ Α ὑπάρ- 



χειν. ἀλλ' οὐδενὶ ὑπῆρχεν, ὥστε ψεῦδος τὸ τινὶ τῷ Β ὑπάρ- 
χειν τὸ Α. ἐὰν δ' ὑποτεθῇ παντὶ τῷ Β ὑπάρχειν τὸ Α, οὐ 
δείκνυται τὸ προτεθέν, ἀλλὰ πρὸς τὸ µὴ παντὶ ὑπάρχειν 
αὕτη ληπτέα ἡ ὑπόθεσις. εἰ γὰρ τὸ Α παντὶ τῷ Β καὶ τὸ 
Γ παντὶ τῷ Β, τὸ Α ὑπάρχει τινὶ τῷ Γ. τοῦτο δὲ οὐκ ἦν, 
ὥστε ψεῦδος τὸ παντὶ ὑπάρχειν. εἰ δ' οὕτως, ἀληθὲς τὸ µὴ 
παντί. ἐὰν δ' ὑποτεθῇ τινὶ ὑπάρχειν, ταὐτ' ἔσται ἃ καὶ 
ἐπὶ τῶν προειρηµένων. 
 Φανερὸν οὖν ὅτι ἐν ἅπασι τοῖς διὰ τοῦ ἀδυνάτου συλ- 
λογισµοῖς τὸ ἀντικείµενον ὑποθετέον. δῆλον δὲ καὶ ὅτι ἐν τῷ 
µέσῳ σχήµατι δείκνυταί πως τὸ καταφατικὸν καὶ ἐν τῷ 

ἐσχάτῳ τὸ καθόλου. 
 ∆ιαφέρει δ' ἡ εἰς τὸ ἀδύνατον ἀπόδειξις τῆς δεικτικῆς 
τῷ τιθέναι ὃ βούλεται ἀναιρεῖν ἀπάγουσα εἰς ὁµολογούµε-   
νον ψεῦδος· ἡ δὲ δεικτικὴ ἄρχεται ἐξ ὁµολογουµένων θέσε- 
ων. λαµβάνουσι µὲν οὖν ἀµφότεραι δύο προτάσεις 
ὁµολογουµένας· ἀλλ' ἡ µὲν ἐξ ὧν ὁ συλλογισµός, ἡ δὲ 
µίαν µὲν τούτων, µίαν δὲ τὴν ἀντίφασιν τοῦ συµπεράσµα- 
τος. καὶ ἔνθα µὲν οὐκ ἀνάγκη γνώριµον εἶναι τὸ συµπέ- 
ρασµα, οὐδὲ προϋπολαµβάνειν ὡς ἔστιν ἢ οὔ· ἔνθα δὲ 
ἀνάγκη ὡς οὐκ ἔστιν. διαφέρει δ' οὐδὲν φάσιν ἢ ἀπόφασιν 
εἶναι τὸ συµπέρασµα, ἀλλ' ὁµοίως ἔχει περὶ ἀµφοῖν. 
                       Ἅπαν 
δὲ τὸ δεικτικῶς περαινόµενον καὶ διὰ τοῦ ἀδυνάτου δειχθήσε- 
ται, καὶ τὸ διὰ τοῦ ἀδυνάτου δεικτικῶς διὰ τῶν αὐτῶν ὅρων 
[οὐκ ἐν τοῖς αὐτοῖς δὲ σχήµασιν]. ὅταν µὲν γὰρ ὁ συλλο- 
γισµὸς ἐν τῷ πρώτῳ σχήµατι γένηται, τὸ ἀληθὲς ἔσται ἐν 
τῷ µέσῳ ἢ τῷ ἐσχάτῳ, τὸ µὲν στερητικὸν ἐν τῷ µέσῳ, τὸ 
δὲ κατηγορικὸν ἐν τῷ ἐσχάτῳ. ὅταν δ' ἐν τῷ µέσῳ ὁ 
συλλογισµός, τὸ ἀληθὲς ἐν τῷ πρώτῳ ἐπὶ πάντων τῶν 
προβληµάτων. ὅταν δ' ἐν τῷ ἐσχάτῳ ὁ συλλογισµός, τὸ 
ἀληθὲς ἐν τῷ πρώτῳ καὶ τῷ µέσῳ, τὰ µὲν καταφατικὰ 

ἐν τῷ πρώτῳ, τὰ δὲ στερητικὰ ἐν τῷ µέσῳ. ἔστω γὰρ δεδει- 
γµένον τὸ Α µηδενὶ ἢ µὴ παντὶ τῷ Β διὰ τοῦ πρώτου σχή- 
µατος. οὐκοῦν ἡ µὲν ὑπόθεσις ἦν τινὶ τῷ Β ὑπάρχειν τὸ Α, 
τὸ δὲ Γ ἐλαµβάνετο τῷ µὲν Α παντὶ ὑπάρχειν, τῷ δὲ Β 
οὐδενί· οὕτω γὰρ ἐγίνετο ὁ συλλογισµὸς καὶ τὸ ἀδύνατον. 
τοῦτο δὲ τὸ µέσον σχῆµα, εἰ τὸ Γ τῷ µὲν Α παντὶ τῷ δὲ 
Β µηδενὶ ὑπάρχει. καὶ φανερὸν ἐκ τούτων ὅτι οὐδενὶ τῷ Β 
ὑπάρχει τὸ Α. ὁµοίως δὲ καὶ εἰ µὴ παντὶ δέδεικται ὑπάρ- 
χον. ἡ µὲν γὰρ ὑπόθεσίς ἐστι παντὶ ὑπάρχειν, τὸ δὲ Γ 
ἐλαµβάνετο τῷ µὲν Α παντί, τῷ δὲ Β οὐ παντί. καὶ εἰ 
στερητικὸν λαµβάνοιτο τὸ Γ Α, ὡσαύτως· καὶ γὰρ οὕτω γί- 



νεται τὸ µέσον σχῆµα. πάλιν δεδείχθω τινὶ ὑπάρχον τῷ 
Β τὸ Α. ἡ µὲν οὖν ὑπόθεσις µηδενὶ ὑπάρχειν, τὸ δὲ Β 
ἐλαµβάνετο παντὶ τῷ Γ ὑπάρχειν καὶ τὸ Α ἢ παντὶ ἢ τινὶ 
τῷ Γ· οὕτω γὰρ ἔσται τὸ ἀδύνατον. τοῦτο δὲ τὸ ἔσχατον 
σχῆµα, εἰ τὸ Α καὶ τὸ Β παντὶ τῷ Γ. καὶ φανερὸν ἐκ 
τούτων ὅτι ἀνάγκη τὸ Α τινὶ τῷ Β ὑπάρχειν. ὁµοίως δὲ 
καὶ εἰ τινὶ τῷ Γ ληφθείη ὑπάρχον τὸ Β ἢ τὸ Α.   
 Πάλιν ἐν τῷ µέσῳ σχήµατι δεδείχθω τὸ Α παντὶ τῷ 
Β ὑπάρχον. οὐκοῦν ἡ µὲν ὑπόθεσις ἦν µὴ παντὶ τῷ Β τὸ 
Α ὑπάρχειν, εἴληπται δὲ τὸ Α παντὶ τῷ Γ καὶ τὸ Γ παντὶ 

τῷ Β· οὕτω γὰρ ἔσται τὸ ἀδύνατον. τοῦτο δὲ τὸ πρῶτον 
σχῆµα, τὸ Α παντὶ τῷ Γ καὶ τὸ Γ παντὶ τῷ Β. ὁµοίως 
δὲ καὶ εἰ τινὶ δέδεικται ὑπάρχον· ἡ µὲν γὰρ ὑπόθεσις ἦν 
µηδενὶ τῷ Β τὸ Α ὑπάρχειν, εἴληπται δὲ τὸ Α παντὶ τῷ 
Γ καὶ τὸ Γ τινὶ τῷ Β. εἰ δὲ στερητικὸς ὁ συλλογισµός, ἡ 
µὲν ὑπόθεσις τὸ Α τινὶ τῷ Β ὑπάρχειν, εἴληπται δὲ τὸ Α 
µηδενὶ τῷ Γ καὶ τὸ Γ παντὶ τῷ Β, ὥστε γίνεται τὸ πρῶ- 
τον σχῆµα. καὶ εἰ µὴ καθόλου ὁ συλλογισµός, ἀλλὰ τὸ 
Α τινὶ τῷ Β δέδεικται µὴ ὑπάρχειν, ὡσαύτως. ὑπόθεσις 
µὲν γὰρ παντὶ τῷ Β τὸ Α ὑπάρχειν, εἴληπται δὲ τὸ Α 
µηδενὶ τῷ Γ καὶ τὸ Γ τινὶ τῷ Β· οὕτω γὰρ τὸ πρῶτον 
σχῆµα. 
 Πάλιν ἐν τῷ τρίτῳ σχήµατι δεδείχθω τὸ Α παντὶ τῷ 
Β ὑπάρχειν. οὐκοῦν ἡ µὲν ὑπόθεσις ἦν µὴ παντὶ τῷ Β τὸ 
Α ὑπάρχειν, εἴληπται δὲ τὸ Γ παντὶ τῷ Β καὶ τὸ Α παντὶ 
τῷ Γ· οὕτω γὰρ ἔσται τὸ ἀδύνατον. τοῦτο δὲ τὸ πρῶτον 
σχῆµα. ὡσαύτως δὲ καὶ εἰ ἐπὶ τινὸς ἡ ἀπόδειξις· ἡ µὲν 
γὰρ ὑπόθεσις µηδενὶ τῷ Β τὸ Α ὑπάρχειν, εἴληπται δὲ τὸ 
Γ τινὶ τῷ Β καὶ τὸ Α παντὶ τῷ Γ. εἰ δὲ στερητικὸς ὁ συλ- 
λογισµός, ὑπόθεσις µὲν τὸ Α τινὶ τῷ Β ὑπάρχειν, εἴλη- 
πται δὲ τὸ Γ τῷ µὲν Α µηδενί, τῷ δὲ Β παντί· τοῦτο δὲ 

τὸ µέσον σχῆµα. ὁµοίως δὲ καὶ εἰ µὴ καθόλου ἡ ἀπόδει- 
ξις. ὑπόθεσις µὲν γὰρ ἔσται παντὶ τῷ Β τὸ Α ὑπάρχειν, 
εἴληπται δὲ τὸ Γ τῷ µὲν Α µηδενί, τῷ δὲ Β τινί· τοῦτο δὲ 
τὸ µέσον σχῆµα. 
 Φανερὸν οὖν ὅτι διὰ τῶν αὐτῶν ὅρων καὶ δεικτικῶς ἔστι 
δεικνύναι τῶν προβληµάτων ἕκαστον [καὶ διὰ τοῦ ἀδυνάτου]. 
ὁµοίως δ' ἔσται καὶ δεικτικῶν ὄντων τῶν συλλογισµῶν εἰς 
ἀδύνατον ἀπάγειν ἐν τοῖς εἰληµµένοις ὅροις, ὅταν ἡ ἀντικει- 
µένη πρότασις τῷ συµπεράσµατι ληφθῇ. γίνονται γὰρ οἱ 
αὐτοὶ συλλογισµοὶ τοῖς διὰ τῆς ἀντιστροφῆς, ὥστ' εὐθὺς 
ἔχοµεν καὶ τὰ σχήµατα δι' ὧν ἕκαστον ἔσται. δῆλον οὖν ὅτι 
πᾶν πρόβληµα δείκνυται κατ' ἀµφοτέρους τοὺς τρόπους,   



διά τε τοῦ ἀδυνάτου καὶ δεικτικῶς, καὶ οὐκ ἐνδέχεται χω- 
ρίζεσθαι τὸν ἕτερον. 
 Ἐν ποίῳ δὲ σχήµατι ἔστιν ἐξ ἀντικειµένων προτάσεων 
συλλογίσασθαι καὶ ἐν ποίῳ οὐκ ἔστιν, ὧδ' ἔσται φανερόν. λέγω 
δ' ἀντικειµένας εἶναι προτάσεις κατὰ µὲν τὴν λέξιν τέττα- 
ρας, οἷον τὸ παντὶ τῷ οὐδενί, καὶ τὸ παντὶ τῷ οὐ παντί, καὶ 
τὸ τινὶ τῷ οὐδενί, καὶ τὸ τινὶ τῷ οὐ τινί, κατ' ἀλήθειαν δὲ 
 
τρεῖς· τὸ γὰρ τινὶ τῷ οὐ τινὶ κατὰ τὴν λέξιν ἀντίκειται µό- 

νον. τούτων δ' ἐναντίας µὲν τὰς καθόλου, τὸ παντὶ τῷ µη- 
δενὶ ὑπάρχειν, οἷον τὸ πᾶσαν ἐπιστήµην εἶναι σπουδαίαν τῷ 
µηδεµίαν εἶναι σπουδαίαν, τὰς δ' ἄλλας ἀντικειµένας. 
 Ἐν µὲν οὖν τῷ πρώτῳ σχήµατι οὐκ ἔστιν ἐξ ἀντικει- 
µένων προτάσεων συλλογισµός, οὔτε καταφατικὸς οὔτε ἀπο- 
φατικός, καταφατικὸς µὲν ὅτι ἀµφοτέρας δεῖ καταφατι- 
κὰς εἶναι τὰς προτάσεις, αἱ δ' ἀντικείµεναι φάσις καὶ 
ἀπόφασις, στερητικὸς δὲ ὅτι αἱ µὲν ἀντικείµεναι τὸ αὐτὸ 
τοῦ αὐτοῦ κατηγοροῦσι καὶ ἀπαρνοῦνται, τὸ δ' ἐν τῷ πρώτῳ 
µέσον οὐ λέγεται κατ' ἀµφοῖν, ἀλλ' ἐκείνου µὲν ἄλλο ἀπαρ- 
νεῖται, αὐτὸ δὲ ἄλλου κατηγορεῖται· αὗται δ' οὐκ ἀντί- 
κεινται. 
 Ἐν δὲ τῷ µέσῳ σχήµατι καὶ ἐκ τῶν ἀντικειµένων καὶ 
ἐκ τῶν ἐναντίων ἐνδέχεται γίγνεσθαι συλλογισµόν. ἔστω γὰρ 
ἀγαθὸν µὲν ἐφ' οὗ Α, ἐπιστήµη δὲ ἐφ' οὗ Β καὶ Γ. εἰ δὴ 
πᾶσαν ἐπιστήµην σπουδαίαν ἔλαβε καὶ µηδεµίαν, τὸ Α τῷ 
Β παντὶ ὑπάρχει καὶ τῷ Γ οὐδενί, ὥστε τὸ Β τῷ Γ οὐδενί· 
οὐδεµία ἄρα ἐπιστήµη ἐπιστήµη ἐστίν. ὁµοίως δὲ καὶ εἰ πᾶσαν 
λαβὼν σπουδαίαν τὴν ἰατρικὴν µὴ σπουδαίαν ἔλαβε· τῷ 
µὲν γὰρ Β παντὶ τὸ Α, τῷ δὲ Γ οὐδενί, ὥστε ἡ τὶς ἐπιστήµη 
οὐκ ἔσται ἐπιστήµη. καὶ εἰ τῷ µὲν Γ παντὶ τὸ Α, τῷ δὲ Β 

µηδενί, ἔστι δὲ τὸ µὲν Β ἐπιστήµη, τὸ δὲ Γ ἰατρική, τὸ δὲ 
Α ὑπόληψις· οὐδεµίαν γὰρ ἐπιστήµην ὑπόληψιν λαβὼν εἴ- 
ληφε τινὰ εἶναι ὑπόληψιν. διαφέρει δὲ τοῦ πάλαι 
τῷ ἐπὶ τῶν ὅρων ἀντιστρέφεσθαι· πρότερον µὲν γὰρ πρὸς τῷ 
Β, νῦν δὲ πρὸς τῷ Γ τὸ καταφατικόν. καὶ ἂν ᾖ δὲ µὴ κα- 
θόλου ἡ ἑτέρα πρότασις, ὡσαύτως· ἀεὶ γὰρ τὸ µέσον ἐστὶν   
ὃ ἀπὸ θατέρου µὲν ἀποφατικῶς λέγεται, κατὰ θατέρου δὲ 
καταφατικῶς. ὥστ' ἐνδέχεται τἀντικείµενα περαίνεσθαι, 
πλὴν οὐκ ἀεὶ οὐδὲ πάντως, ἀλλ' ἐὰν οὕτως ἔχῃ τὰ ὑπὸ 
τὸ µέσον ὥστ' ἢ ταὐτὰ εἶναι ἢ ὅλον πρὸς µέρος. ἄλλως δ' 
ἀδύνατον· οὐ γὰρ ἔσονται οὐδαµῶς αἱ προτάσεις οὔτ' ἐναντίαι 
οὔτ' ἀντικείµεναι. 
 Ἐν δὲ τῷ τρίτῳ σχήµατι καταφατικὸς µὲν συλλο- 



γισµὸς οὐδέποτ' ἔσται ἐξ ἀντικειµένων προτάσεων διὰ τὴν εἰ- 
ρηµένην αἰτίαν καὶ ἐπὶ τοῦ πρώτου σχήµατος, ἀποφατικὸς 
δ' ἔσται, καὶ καθόλου καὶ µὴ καθόλου τῶν ὅρων ὄντων. ἔστω 
γὰρ ἐπιστήµη ἐφ' οὗ τὸ Β καὶ Γ, ἰατρικὴ δ' ἐφ' οὗ Α. εἰ 
οὖν λάβοι πᾶσαν ἰατρικὴν ἐπιστήµην καὶ µηδεµίαν ἰατρικὴν 
ἐπιστήµην, τὸ Β παντὶ τῷ Α εἴληφε καὶ τὸ Γ οὐδενί, ὥστ' 
ἔσται τις ἐπιστήµη οὐκ ἐπιστήµη. ὁµοίως δὲ καὶ ἂν µὴ καθό- 
λου ληφθῇ ἡ Β Α πρότασις· εἰ γάρ ἐστί τις ἰατρικὴ ἐπι- 

στήµη καὶ πάλιν µηδεµία ἰατρικὴ ἐπιστήµη, συµβαίνει ἐπι- 
στήµην τινὰ µὴ εἶναι ἐπιστήµην. εἰσὶ δὲ καθόλου µὲν τῶν 
ὅρων λαµβανοµένων ἐναντίαι αἱ προτάσεις, ἐὰν δ' ἐν µέρει 
ἅτερος, ἀντικείµεναι. 
 ∆εῖ δὲ κατανοεῖν ὅτι ἐνδέχεται µὲν οὕτω τὰ ἀντικεί- 
µενα λαµβάνειν ὥσπερ εἴποµεν πᾶσαν ἐπιστήµην σπου- 
δαίαν εἶναι καὶ πάλιν µηδεµίαν, ἢ τινὰ µὴ σπουδαίαν· 
ὅπερ οὐκ εἴωθε λανθάνειν. ἔστι δὲ δι' ἄλλων ἐρωτηµάτων συλ- 
λογίσασθαι θάτερον, ἢ ὡς ἐν τοῖς Τοπικοῖς ἐλέχθη λαβεῖν. ἐπεὶ 
δὲ τῶν καταφάσεων αἱ ἀντιθέσεις τρεῖς, ἑξαχῶς συµβαί- 
νει τὰ ἀντικείµενα λαµβάνειν, ἢ παντὶ καὶ µηδενί, ἢ παντὶ 
καὶ µὴ παντί, ἢ τινὶ καὶ µηδενί, καὶ τοῦτο ἀντιστρέψαι ἐπὶ 
τῶν ὅρων, οἷον τὸ Α παντὶ τῷ Β, τῷ δὲ Γ µηδενί, ἢ τῷ 
Γ παντί, τῷ δὲ Β µηδενί, ἢ τῷ µὲν παντί, τῷ δὲ µὴ 
παντί, καὶ πάλιν τοῦτο ἀντιστρέψαι κατὰ τοὺς ὅρους. ὁµοίως 
δὲ καὶ ἐπὶ τοῦ τρίτου σχήµατος. ὥστε φανερὸν ὁσαχῶς τε 
καὶ ἐν ποίοις σχήµασιν ἐνδέχεται διὰ τῶν ἀντικειµένων προ- 
τάσεων γενέσθαι συλλογισµόν. 
 Φανερὸν δὲ καὶ ὅτι ἐκ ψευδῶν µὲν ἔστιν ἀληθὲς συλλο- 
γίσασθαι, καθάπερ εἴρηται πρότερον, ἐκ δὲ τῶν ἀντικειµέ-   
νων οὐκ ἔστιν· ἀεὶ γὰρ ἐναντίος ὁ συλλογισµὸς γίνεται τῷ 

πράγµατι, οἷον εἰ ἔστιν ἀγαθόν, µὴ εἶναι ἀγαθόν, ἢ εἰ ζῷον, 
µὴ ζῷον, διὰ τὸ ἐξ ἀντιφάσεως εἶναι τὸν συλλογισµὸν καὶ 
τοὺς ὑποκειµένους ὅρους ἢ τοὺς αὐτοὺς εἶναι ἢ τὸν µὲν ὅλον 
τὸν δὲ µέρος. δῆλον δὲ καὶ ὅτι ἐν τοῖς παραλογισµοῖς οὐδὲν 
κωλύει γίνεσθαι τῆς ὑποθέσεως ἀντίφασιν, οἷον εἰ ἔστι περιτ- 
τόν, µὴ εἶναι περιττόν. ἐκ γὰρ τῶν ἀντικειµένων προτάσεων 
ἐναντίος ἦν ὁ συλλογισµός· ἐὰν οὖν λάβῃ τοιαύτας, ἔσται τῆς 
ὑποθέσεως ἀντίφασις, δεῖ δὲ κατανοεῖν ὅτι οὕτω µὲν οὐκ ἔστιν 
ἐναντία συµπεράνασθαι ἐξ ἑνὸς συλλογισµοῦ ὥστ' εἶναι τὸ 
συµπέρασµα τὸ µὴ ὂν ἀγαθὸν ἀγαθὸν ἢ ἄλλο τι τοιοῦτον, 
ἐὰν µὴ εὐθὺς ἡ πρότασις τοιαύτη ληφθῇ (οἷον πᾶν ζῷον λευ- 
κὸν εἶναι καὶ µὴ λευκόν, τὸν δ' ἄνθρωπον ζῷον), ἀλλ' ἢ προς- 
λαβεῖν δεῖ τὴν ἀντίφασιν (οἷον ὅτι πᾶσα ἐπιστήµη ὑπόλη- 
ψις [καὶ οὐχ ὑπόληψις], εἶτα λαβεῖν ὅτι ἡ ἰατρικὴ ἐπιστήµη 



µέν ἐστιν, οὐδεµία δ' ὑπόληψις, ὥσπερ οἱ ἔλεγχοι γίνονται), 
ἢ ἐκ δύο συλλογισµῶν. ὥστε δ' εἶναι ἐναντία κατ' ἀλή- 
θειαν τὰ εἰληµµένα, οὐκ ἔστιν ἄλλον τρόπον ἢ τοῦτον, καθά- 
περ εἴρηται πρότερον. 
 Τὸ δ' ἐν ἀρχῇ αἰτεῖσθαι καὶ λαµβάνειν ἐστὶ µέν, ὡς 
ἐν γένει λαβεῖν, ἐν τῷ µὴ ἀποδεικνύναι τὸ προκείµενον, τοῦτο 
δὲ συµβαίνει πολλαχῶς· καὶ γὰρ εἰ ὅλως µὴ συλλο- 

γίζεται, καὶ εἰ δι' ἀγνωστοτέρων ἢ ὁµοίως ἀγνώστων, καὶ 
εἰ διὰ τῶν ὑστέρων τὸ πρότερον· ἡ γὰρ ἀπόδειξις ἐκ πιστοτέ- 
ρων τε καὶ προτέρων ἐστίν. τούτων µὲν οὖν οὐδέν ἐστι τὸ αἰτεῖ- 
σθαι τὸ ἐξ ἀρχῆς· ἀλλ' ἐπεὶ τὰ µὲν δι' αὑτῶν πέφυκε 
γνωρίζεσθαι τὰ δὲ δι' ἄλλων (αἱ µὲν γὰρ ἀρχαὶ δι' αὑ- 
τῶν, τὰ δ' ὑπὸ τὰς ἀρχὰς δι' ἄλλων), ὅταν µὴ τὸ δι' 
αὑτοῦ γνωστὸν δι' αὑτοῦ τις ἐπιχειρῇ δεικνύναι, τότ' αἰτεῖται 
τὸ ἐξ ἀρχῆς. τοῦτο δ' ἔστι µὲν οὕτω ποιεῖν ὥστ' εὐθὺς ἀξιῶ- 
σαι τὸ προκείµενον, ἐνδέχεται δὲ καὶ µεταβάντας ἐπ' 
ἄλλα ἄττα τῶν πεφυκότων δι' ἐκείνου δείκνυσθαι διὰ τούτων 
ἀποδεικνύναι τὸ ἐξ ἀρχῆς, οἷον εἰ τὸ Α δεικνύοιτο διὰ τοῦ 
Β, τὸ δὲ Β διὰ τοῦ Γ, τὸ δὲ Γ πεφυκὸς εἴη δείκνυσθαι   
διὰ τοῦ Α· συµβαίνει γὰρ αὐτὸ δι' αὑτοῦ τὸ Α δεικνύναι 
τοὺς οὕτω συλλογιζοµένους. ὅπερ ποιοῦσιν οἱ τὰς παραλλή- 
λους οἰόµενοι γράφειν· λανθάνουσι γὰρ αὐτοὶ ἑαυτοὺς τοι- 
αῦτα λαµβάνοντες ἃ οὐχ οἷόν τε ἀποδεῖξαι µὴ οὐσῶν τῶν 
παραλλήλων. ὥστε συµβαίνει τοῖς οὕτω συλλογιζοµένοις ἕκα- 
στον εἶναι λέγειν, εἰ ἔστιν ἕκαστον· οὕτω δ' ἅπαν ἔσται δι' αὑ- 
τοῦ γνωστόν· ὅπερ ἀδύνατον. 
 Εἰ οὖν τις ἀδήλου ὄντος ὅτι τὸ Α ὑπάρχει τῷ Γ, 
ὁµοίως δὲ καὶ ὅτι τῷ Β, αἰτοῖτο τῷ Β ὑπάρχειν τὸ Α, 

οὔπω δῆλον εἰ τὸ ἐν ἀρχῇ αἰτεῖται, ἀλλ' ὅτι οὐκ ἀποδεί- 
κνυσι, δῆλον· οὐ γὰρ ἀρχὴ ἀποδείξεως τὸ ὁµοίως ἄδηλον. 
εἰ µέντοι τὸ Β πρὸς τὸ Γ οὕτως ἔχει ὥστε ταὐτὸν εἶναι, ἢ 
δῆλον ὅτι ἀντιστρέφουσιν, ἢ ἐνυπάρχει θάτερον θατέρῳ, τὸ ἐν 
ἀρχῇ αἰτεῖται. καὶ γὰρ ἂν ὅτι τῷ Β τὸ Α ὑπάρχει δι' 
ἐκείνων δεικνύοι, εἰ ἀντιστρέφοι (νῦν δὲ τοῦτο κωλύει, ἀλλ' 
οὐχ ὁ τρόπος). εἰ δὲ τοῦτο ποιοῖ, τὸ εἰρηµένον ἂν ποιοῖ καὶ 
ἀντιστρέφοι διὰ τριῶν. ὡσαύτως δὲ κἂν εἰ τὸ Β τῷ Γ 
λαµβάνοι ὑπάρχειν, ὁµοίως ἄδηλον ὂν καὶ εἰ τὸ Α, οὔπω 
τὸ ἐξ ἀρχῆς, ἀλλ' οὐκ ἀποδείκνυσιν. ἐὰν δὲ ταὐ- 
τὸν ᾖ τὸ Α καὶ Β ἢ τῷ ἀντιστρέφειν ἢ τῷ ἕπεσθαι τῷ Β 
τὸ Α, τὸ ἐξ ἀρχῆς αἰτεῖται διὰ τὴν αὐτὴν αἰτίαν· τὸ γὰρ 
ἐξ ἀρχῆς τί δύναται, εἴρηται ἡµῖν, ὅτι τὸ δι' αὑτοῦ δεικνύναι 
τὸ µὴ δι' αὑτοῦ δῆλον. 
 



 Εἰ οὖν ἐστι τὸ ἐν ἀρχῇ αἰτεῖσθαι τὸ δι' αὑτοῦ δεικνύναι 
τὸ µὴ δι' αὑτοῦ δῆλον, τοῦτο δ' ἐστὶ τὸ µὴ δεικνύναι, ὅταν 
ὁµοίως ἀδήλων ὄντων τοῦ δεικνυµένου καὶ δι' οὗ δείκνυσιν ἢ 
τῷ ταὐτὰ τῷ αὐτῷ ἢ τῷ ταὐτὸν τοῖς αὐτοῖς ὑπάρχειν, ἐν 
µὲν τῷ µέσῳ σχήµατι καὶ τρίτῳ ἀµφοτέρως ἂν ἐνδέχοιτο 
τὸ ἐν ἀρχῇ αἰτεῖσθαι, ἐν δὲ κατηγορικῷ συλλογισµῷ ἔν 

τε τῷ τρίτῳ καὶ τῷ πρώτῳ. ὅταν δ' ἀποφατικῶς, ὅταν τὰ 
αὐτὰ ἀπὸ τοῦ αὐτοῦ· καὶ οὐχ ὁµοίως ἀµφότεραι αἱ προτά- 
σεις (ὡσαύτως δὲ καὶ ἐν τῷ µέσῳ), διὰ τὸ µὴ ἀντιστρέφειν   
τοὺς ὅρους κατὰ τοὺς ἀποφατικοὺς συλλογισµούς. ἔστι δὲ 
τὸ ἐν ἀρχῇ αἰτεῖσθαι ἐν µὲν ταῖς ἀποδείξεσι τὰ κατ' ἀλή- 
θειαν οὕτως ἔχοντα, ἐν δὲ τοῖς διαλεκτικοῖς τὰ κατὰ δόξαν. 
 Τὸ δὲ µὴ παρὰ τοῦτο συµβαίνειν τὸ ψεῦδος, ὃ πολ- 
λάκις ἐν τοῖς λόγοις εἰώθαµεν λέγειν, πρῶτον µέν ἐστιν ἐν 
τοῖς εἰς τὸ ἀδύνατον συλλογισµοῖς, ὅταν πρὸς ἀντίφασιν ᾖ 
τούτου ὃ ἐδείκνυτο τῇ εἰς τὸ ἀδύνατον. οὔτε γὰρ µὴ ἀντι- 
φήσας ἐρεῖ τὸ οὐ παρὰ τοῦτο, ἀλλ' ὅτι ψεῦδός τι ἐτέθη 
τῶν πρότερον, οὔτ' ἐν τῇ δεικνυούσῃ· οὐ γὰρ τίθησι ὃ ἀντί- 
φησιν. ἔτι δ' ὅταν ἀναιρεθῇ τι δεικτικῶς διὰ τῶν Α Β Γ, οὐκ 
ἔστιν εἰπεῖν ὡς οὐ παρὰ τὸ κείµενον γεγένηται ὁ συλλογι- 
σµός. τὸ γὰρ µὴ παρὰ τοῦτο γίνεσθαι τότε λέγοµεν, ὅταν 
ἀναιρεθέντος τούτου µηδὲν ἧττον περαίνηται ὁ συλλογισµός, 
ὅπερ οὐκ ἔστιν ἐν τοῖς δεικτικοῖς· ἀναιρεθείσης γὰρ τῆς θέσεως 
οὐδ' ὁ πρὸς ταύτην ἔσται συλλογισµός. φανερὸν οὖν ὅτι ἐν τοῖς 
εἰς τὸ ἀδύνατον λέγεται τὸ µὴ παρὰ τοῦτο, καὶ ὅταν οὕτως 
ἔχῃ πρὸς τὸ ἀδύνατον ἡ ἐξ ἀρχῆς ὑπόθεσις ὥστε καὶ οὔσης 
καὶ µὴ οὔσης ταύτης οὐδὲν ἧττον συµβαίνειν τὸ ἀδύνατον. 

 Ὁ µὲν οὖν φανερώτατος τρόπος ἐστὶ τοῦ µὴ παρὰ τὴν 
θέσιν εἶναι τὸ ψεῦδος, ὅταν ἀπὸ τῆς ὑποθέσεως ἀσύναπτος 
ᾖ ἀπὸ τῶν µέσων πρὸς τὸ ἀδύνατον ὁ συλλογισµός, ὅπερ 
εἴρηται καὶ ἐν τοῖς Τοπικοῖς. τὸ γὰρ τὸ ἀναίτιον ὡς αἴτιον τιθέ- 
ναι τοῦτό ἐστιν, οἷον εἰ βουλόµενος δεῖξαι ὅτι ἀσύµµετρος 
ἡ διάµετρος, ἐπιχειροίη τὸν Ζήνωνος λόγον, ὡς 
οὐκ ἔστι κινεῖσθαι, καὶ εἰς τοῦτο ἀπάγοι τὸ ἀδύνατον· οὐδα- 
µῶς γὰρ οὐδαµῇ συνεχές ἐστι τὸ ψεῦδος τῇ φάσει τῇ ἐξ 
ἀρχῆς. ἄλλος δὲ τρόπος, εἰ συνεχὲς µὲν εἴη τὸ ἀδύνατον 
τῇ ὑποθέσει, µὴ µέντοι δι' ἐκείνην συµβαίνοι. τοῦτο γὰρ 
ἐγχωρεῖ γενέσθαι καὶ ἐπὶ τὸ ἄνω καὶ ἐπὶ τὸ κάτω λαµ- 
βάνοντι τὸ συνεχές, οἷον εἰ τὸ Α τῷ Β κεῖται ὑπάρ- 
χον, τὸ δὲ Β τῷ Γ, τὸ δὲ Γ τῷ ∆, τοῦτο δ' εἴη ψεῦδος, 
τὸ τὸ Β τῷ ∆ ὑπάρχειν. εἰ γὰρ ἀφαιρεθέντος τοῦ Α µηδὲν 
ἧττον ὑπάρχοι τὸ Β τῷ Γ καὶ τὸ Γ τῷ ∆, οὐκ ἂν εἴη τὸ 
ψεῦδος διὰ τὴν ἐξ ἀρχῆς ὑπόθεσιν. ἢ πάλιν εἴ τις ἐπὶ τὸ 



ἄνω λαµβάνοι τὸ συνεχές, οἷον εἰ τὸ µὲν Α τῷ Β, τῷ δὲ   
Α τὸ Ε καὶ τῷ Ε τὸ Ζ, ψεῦδος δ' εἴη τὸ ὑπάρχειν τῷ 
Α τὸ Ζ· καὶ γὰρ οὕτως οὐδὲν ἂν ἧττον εἴη τὸ ἀδύνατον 
ἀναιρεθείσης τῆς ἐξ ἀρχῆς ὑποθέσεως. ἀλλὰ δεῖ πρὸς τοὺς 
ἐξ ἀρχῆς ὅρους συνάπτειν τὸ ἀδύνατον· οὕτω γὰρ ἔσται διὰ 

τὴν ὑπόθεσιν, οἷον ἐπὶ µὲν τὸ κάτω λαµβάνοντι τὸ συνεχὲς 
πρὸς τὸν κατηγορούµενον τῶν ὅρων (εἰ γὰρ ἀδύνατον τὸ Α 
τῷ ∆ ὑπάρχειν, ἀφαιρεθέντος τοῦ Α οὐκέτι ἔσται τὸ ψεῦδος)· 
ἐπὶ δὲ τὸ ἄνω, καθ' οὗ κατηγορεῖται (εἰ γὰρ τῷ Β µὴ ἐγ- 
χωρεῖ τὸ Ζ ὑπάρχειν, ἀφαιρεθέντος τοῦ Β οὐκέτι ἔσται τὸ 
ἀδύνατον). ὁµοίως δὲ καὶ στερητικῶν τῶν συλλογισµῶν 
ὄντων. 
 Φανερὸν οὖν ὅτι τοῦ ἀδυνάτου µὴ πρὸς τοὺς ἐξ ἀρχῆς 
ὅρους ὄντος οὐ παρὰ τὴν θέσιν συµβαίνει τὸ ψεῦδος. ἢ οὐδ' 
οὕτως ἀεὶ διὰ τὴν ὑπόθεσιν ἔσται τὸ ψεῦδος; καὶ γὰρ εἰ µὴ 
τῷ Β ἀλλὰ τῷ Κ ἐτέθη τὸ Α ὑπάρχειν, τὸ δὲ Κ τῷ Γ 
καὶ τοῦτο τῷ ∆, καὶ οὕτω µένει τὸ ἀδύνατον (ὁµοίως δὲ καὶ 
ἐπὶ τὸ ἄνω λαµβάνοντι τοὺς ὅρους), ὥστ' ἐπεὶ καὶ ὄντος καὶ 
µὴ ὄντος τούτου συµβαίνει τὸ ἀδύνατον, οὐκ ἂν εἴη παρὰ 
τὴν θέσιν. ἢ τὸ µὴ ὄντος τούτου µηδὲν ἧττον γίνεσθαι τὸ ψεῦ- 
δος οὐχ οὕτω ληπτέον ὥστ' ἄλλου τιθεµένου συµβαίνειν τὸ 
ἀδύνατον, ἀλλ' ὅταν ἀφαιρεθέντος τούτου διὰ τῶν λοιπῶν 
προτάσεων ταὐτὸ περαίνηται ἀδύνατον, ἐπεὶ ταὐτό γε ψεῦ- 
δος συµβαίνειν διὰ πλειόνων ὑποθέσεων οὐδὲν ἴσως ἄτοπον, 
οἷον τὰς παραλλήλους συµπίπτειν καὶ εἰ µείζων ἐστὶν ἡ 
ἐντὸς τῆς ἐκτὸς καὶ εἰ τὸ τρίγωνον ἔχει πλείους ὀρθὰς 

δυεῖν; 
 Ὁ δὲ ψευδὴς λόγος γίνεται παρὰ τὸ πρῶτον ψεῦδος. 
ἢ γὰρ ἐκ τῶν δύο προτάσεων ἢ ἐκ πλειόνων πᾶς ἐστι συλ- 
λογισµός. εἰ µὲν οὖν ἐκ τῶν δύο, τούτων ἀνάγκη τὴν ἑτέραν 
ἢ καὶ ἀµφοτέρας εἶναι ψευδεῖς· ἐξ ἀληθῶν γὰρ οὐκ ἦν ψευ- 
δὴς συλλογισµός. εἰ δ' ἐκ πλειόνων, οἷον τὸ µὲν Γ διὰ τῶν 
Α Β, ταῦτα δὲ διὰ τῶν ∆ Ε Ζ Η, τούτων τι ἔσται τῶν 
ἐπάνω ψεῦδος, καὶ παρὰ τοῦτο ὁ λόγος· τὸ γὰρ Α καὶ Β 
δι' ἐκείνων περαίνονται. ὥστε παρ' ἐκείνων τι συµβαίνει τὸ 
συµπέρασµα καὶ τὸ ψεῦδος.   
 Πρὸς δὲ τὸ µὴ κατασυλλογίζεσθαι παρατηρητέον, 
ὅταν ἄνευ τῶν συµπερασµάτων ἐρωτᾷ τὸν λόγον, ὅπως µὴ 
δοθῇ δὶς ταὐτὸν ἐν ταῖς προτάσεσιν, ἐπειδήπερ ἴσµεν ὅτι 
ἄνευ µέσου συλλογισµὸς οὐ γίνεται, µέσον δ' ἐστὶ τὸ πλε- 
ονάκις λεγόµενον. ὡς δὲ δεῖ πρὸς ἕκαστον συµπέρασµα τη- 
ρεῖν τὸ µέσον, φανερὸν ἐκ τοῦ εἰδέναι ποῖον ἐν ἑκάστῳ σχή- 
µατι δείκνυται. τοῦτο δ' ἡµᾶς οὐ λήσεται διὰ τὸ εἰδέναι πῶς 



ὑπέχοµεν τὸν λόγον. 
 Χρὴ δ' ὅπερ φυλάττεσθαι παραγγέλλοµεν ἀποκρινο- 
µένους, αὐτοὺς ἐπιχειροῦντας πειρᾶσθαι λανθάνειν. τοῦτο δ' 
ἔσται πρῶτον, ἐὰν τὰ συµπεράσµατα µὴ προσυλλογίζων- 

ται ἀλλ' εἰληµµένων τῶν ἀναγκαίων ἄδηλα ᾖ, ἔτι δὲ ἂν 
µὴ τὰ σύνεγγυς ἐρωτᾷ, ἀλλ' ὅτι µάλιστα ἄµεσα. οἷον 
ἔστω δέον συµπεραίνεσθαι τὸ Α κατὰ τοῦ Ζ· µέσα Β Γ ∆ Ε. 
δεῖ οὖν ἐρωτᾶν εἰ τὸ Α τῷ Β, καὶ πάλιν µὴ εἰ τὸ Β τῷ 
Γ, ἀλλ' εἰ τὸ ∆ τῷ Ε, κἄπειτα εἰ τὸ Β τῷ Γ, καὶ οὕτω 
τὰ λοιπά. κἂν δι' ἑνὸς µέσου γίνηται ὁ συλλογισµός, ἀπὸ 
τοῦ µέσου ἄρχεσθαι· µάλιστα γὰρ ἂν οὕτω λανθάνοι τὸν 
ἀποκρινόµενον. 
 Ἐπεὶ δ' ἔχοµεν πότε καὶ πῶς ἐχόντων τῶν ὅρων γί- 
νεται συλλογισµός, φανερὸν καὶ πότ' ἔσται καὶ πότ' οὐκ 
ἔσται ἔλεγχος. πάντων µὲν γὰρ συγχωρουµένων, ἢ ἐναλλὰξ 
τιθεµένων τῶν ἀποκρίσεων, οἷον τῆς µὲν ἀποφατικῆς τῆς δὲ 
καταφατικῆς, ἐγχωρεῖ γίνεσθαι ἔλεγχον. ἦν γὰρ συλλογι- 
σµὸς καὶ οὕτω καὶ ἐκείνως ἐχόντων τῶν ὅρων, ὥστ' εἰ τὸ 
κείµενον ἐναντίον τῷ συµπεράσµατι, ἀνάγκη γίνεσθαι ἔλεγ- 
χον· ὁ γὰρ ἔλεγχος ἀντιφάσεως συλλογισµός. εἰ δὲ µη- 
δὲν συγχωροῖτο, ἀδύνατον γενέσθαι ἔλεγχον· οὐ γὰρ ἦν 
συλλογισµὸς πάντων τῶν ὅρων στερητικῶν ὄντων, ὥστ' οὐδ' 
ἔλεγχος· εἰ µὲν γὰρ ἔλεγχος, ἀνάγκη συλλογισµὸν εἶναι, 
συλλογισµοῦ δ' ὄντος οὐκ ἀνάγκη ἔλεγχον. ὡσαύτως δὲ καὶ 
εἰ µηδὲν τεθείη κατὰ τὴν ἀπόκρισιν ἐν ὅλῳ· ὁ γὰρ αὐτὸς 

ἔσται διορισµὸς ἐλέγχου καὶ συλλογισµοῦ. 
 Συµβαίνει δ' ἐνίοτε, καθάπερ ἐν τῇ θέσει τῶν ὅρων 
ἀπατώµεθα, καὶ κατὰ τὴν ὑπόληψιν γίνεσθαι τὴν ἀπάτην,   
οἷον εἰ ἐνδέχεται τὸ αὐτὸ πλείοσι πρώτοις ὑπάρχειν, καὶ 
τὸ µὲν λεληθέναι τινὰ καὶ οἴεσθαι µηδενὶ ὑπάρχειν, τὸ δὲ 
εἰδέναι. ἔστω τὸ Α τῷ Β καὶ τῷ Γ καθ' αὑτὰ ὑπάρ- 
χον, καὶ ταῦτα παντὶ τῷ ∆ ὡσαύτως. εἰ δὴ τῷ µὲν Β τὸ 
Α παντὶ οἴεται ὑπάρχειν, καὶ τοῦτο τῷ ∆, τῷ δὲ Γ τὸ Α 
µηδενί, καὶ τοῦτο τῷ ∆ παντί, τοῦ αὐτοῦ κατὰ ταὐτὸν ἕξει 
ἐπιστήµην καὶ ἄγνοιαν. πάλιν εἴ τις ἀπατηθείη περὶ τὰ ἐκ 
 
τῆς αὐτῆς συστοιχίας, οἷον εἰ τὸ Α ὑπάρχει τῷ Β, τοῦτο δὲ 
τῷ Γ καὶ τὸ Γ τῷ ∆, ὑπολαµβάνοι δὲ τὸ Α παντὶ τῷ Β 
ὑπάρχειν καὶ πάλιν µηδενὶ τῷ Γ· ἅµα γὰρ εἴσεταί τε καὶ 
οὐχ ὑπολήψεται ὑπάρχειν. ἆρ' οὖν οὐδὲν ἄλλο ἀξιοῖ ἐκ τού- 
των ἢ ὃ ἐπίσταται, τοῦτο µὴ ὑπολαµβάνειν; ἐπίσταται γάρ 
πως ὅτι τὸ Α τῷ Γ ὑπάρχει διὰ τοῦ Β, ὡς τῇ καθόλου τὸ 
κατὰ µέρος, ὥστε ὅ πως ἐπίσταται, τοῦτο ὅλως ἀξιοῖ µὴ 



ὑπολαµβάνειν· ὅπερ ἀδύνατον. 
           Ἐπὶ δὲ τοῦ πρότερον λεχθέν- 
τος, εἰ µὴ ἐκ τῆς αὐτῆς συστοιχίας τὸ µέσον, καθ' ἑκάτε- 
 
Bekker page 66b, line 36 
 
ρον µὲν τῶν µέσων ἀµφοτέρας τὰς προτάσεις οὐκ ἐγχωρεῖ 
ὑπολαµβάνειν, οἷον τὸ Α τῷ µὲν Β παντί, τῷ δὲ Γ µη- 
δενί, ταῦτα δ' ἀµφότερα παντὶ τῷ ∆. συµβαίνει γὰρ ἢ 
ἁπλῶς ἢ ἐπί τι ἐναντίαν λαµβάνεσθαι τὴν πρώτην πρότα- 
σιν. εἰ γὰρ ᾧ τὸ Β ὑπάρχει, παντὶ τὸ Α ὑπολαµβάνει 
ὑπάρχειν, τὸ δὲ Β τῷ ∆ οἶδε, καὶ ὅτι τῷ ∆ τὸ Α οἶδεν. 
ὥστ' εἰ πάλιν, ᾧ τὸ Γ, µηδενὶ οἴεται τὸ Α ὑπάρχειν, ᾧ τὸ 
Β τινὶ ὑπάρχει, τούτῳ οὐκ οἴεται τὸ Α ὑπάρχειν. τὸ δὲ 
παντὶ οἰόµενον ᾧ τὸ Β, πάλιν τινὶ µὴ οἴεσθαι ᾧ τὸ Β, ἢ 
ἁπλῶς ἢ ἐπί τι ἐναντίον ἐστίν. 
             Οὕτω µὲν οὖν οὐκ ἐνδέχεται 
ὑπολαβεῖν, καθ' ἑκάτερον δὲ τὴν µίαν ἢ κατὰ θάτερον ἀµ- 
φοτέρας οὐδὲν κωλύει, οἷον τὸ Α παντὶ τῷ Β καὶ τὸ Β τῷ 
∆, καὶ πάλιν τὸ Α µηδενὶ τῷ Γ. ὁµοία γὰρ ἡ τοιαύτη 
ἀπάτη καὶ ὡς ἀπατώµεθα περὶ τὰς ἐν µέρει, οἷον εἰ ᾧ τὸ Β, 
παντὶ τὸ Α ὑπάρχει, τὸ δὲ Β τῷ Γ παντί, τὸ Α παντὶ 
τῷ Γ ὑπάρξει. εἰ οὖν τις οἶδεν ὅτι τὸ Α, ᾧ τὸ Β, ὑπάρ-   
χει παντί, οἶδε καὶ ὅτι τῷ Γ. ἀλλ' οὐδὲν κωλύει ἀγνοεῖν 
τὸ Γ ὅτι ἔστιν, οἷον εἰ τὸ µὲν Α δύο ὀρθαί, τὸ δ' ἐφ' ᾧ Β 
τρίγωνον, τὸ δ' ἐφ' ᾧ Γ αἰσθητὸν τρίγωνον. ὑπολάβοι γὰρ 
ἄν τις µὴ εἶναι τὸ Γ, εἰδὼς ὅτι πᾶν τρίγωνον ἔχει δύο ὀρ- 

θάς, ὥσθ' ἅµα εἴσεται καὶ ἀγνοήσει ταὐτόν. τὸ γὰρ εἰδέ- 
ναι πᾶν τρίγωνον ὅτι δύο ὀρθαῖς οὐχ ἁπλοῦν ἐστιν, ἀλλὰ 
τὸ µὲν τῷ τὴν καθόλου ἔχειν ἐπιστήµην, τὸ δὲ τὴν καθ' 
ἕκαστον. οὕτω µὲν οὖν ὡς τῇ καθόλου οἶδε τὸ Γ ὅτι δύο ὀρ- 
θαί, ὡς δὲ τῇ καθ' ἕκαστον οὐκ οἶδεν, ὥστ' οὐχ ἕξει τὰς 
ἐναντίας. ὁµοίως δὲ καὶ ὁ ἐν τῷ Μένωνι λόγος, ὅτι ἡ µά- 
θησις ἀνάµνησις. οὐδαµοῦ γὰρ συµβαίνει προεπίστασθαι τὸ 
καθ' ἕκαστον, ἀλλ' ἅµα τῇ ἐπαγωγῇ λαµβάνειν τὴν τῶν 
κατὰ µέρος ἐπιστήµην ὥσπερ ἀναγνωρίζοντας. ἔνια γὰρ εὐ- 
θὺς ἴσµεν, οἷον ὅτι δύο ὀρθαῖς, ἐὰν ἴδωµεν ὅτι τρίγωνον. 
ὁµοίως δὲ καὶ ἐπὶ τῶν ἄλλων. 
 Τῇ µὲν οὖν καθόλου θεωροῦµεν τὰ ἐν µέρει, τῇ δ' οἰ- 
κείᾳ οὐκ ἴσµεν, ὥστ' ἐνδέχεται καὶ ἀπατᾶσθαι περὶ αὐτά, 
πλὴν οὐκ ἐναντίως, ἀλλ' ἔχειν µὲν τὴν καθόλου, ἀπατᾶ- 
σθαι δὲ τὴν κατὰ µέρος. ὁµοίως οὖν καὶ ἐπὶ τῶν προειρηµέ- 
νων· οὐ γὰρ ἐναντία ἡ κατὰ τὸ µέσον ἀπάτη τῇ κατὰ τὸν 
συλλογισµὸν ἐπιστήµῃ, οὐδ' ἡ καθ' ἑκάτερον τῶν µέσων ὑπό- 
ληψις. οὐδὲν δὲ κωλύει εἰδότα καὶ ὅτι τὸ Α ὅλῳ τῷ Β 
ὑπάρχει καὶ πάλιν τοῦτο τῷ Γ, οἰηθῆναι µὴ ὑπάρχειν τὸ 



Α τῷ Γ, οἷον ὅτι πᾶσα ἡµίονος ἄτοκος καὶ αὕτη ἡµίονος 
οἴεσθαι κύειν ταύτην· οὐ γὰρ ἐπίσταται ὅτι τὸ Α τῷ Γ, µὴ 

συνθεωρῶν τὸ καθ' ἑκάτερον. ὥστε δῆλον ὅτι καὶ εἰ τὸ µὲν 
οἶδε τὸ δὲ µὴ οἶδεν, ἀπατηθήσεται· ὅπερ ἔχουσιν αἱ κα- 
θόλου πρὸς τὰς κατὰ µέρος ἐπιστήµας. οὐδὲν γὰρ τῶν αἰ- 
σθητῶν ἔξω τῆς αἰσθήσεως γενόµενον ἴσµεν, οὐδ' ἂν ᾐσθη- 
µένοι τυγχάνωµεν, εἰ µὴ ὡς τῷ καθόλου καὶ τῷ ἔχειν τὴν 
οἰκείαν ἐπιστήµην, ἀλλ' οὐχ ὡς τῷ ἐνεργεῖν. τὸ γὰρ ἐπί- 
στασθαι λέγεται τριχῶς, ἢ ὡς τῇ καθόλου ἢ ὡς τῇ οἰκείᾳ 
ἢ ὡς τῷ ἐνεργεῖν, ὥστε καὶ τὸ ἠπατῆσθαι τοσαυταχῶς. οὐδὲν 
οὖν κωλύει καὶ εἰδέναι καὶ ἠπατῆσθαι περὶ ταὐτό, πλὴν οὐκ   
ἐναντίως. ὅπερ συµβαίνει καὶ τῷ καθ' ἑκατέραν εἰδότι τὴν 
πρότασιν καὶ µὴ ἐπεσκεµµένῳ πρότερον. ὑπολαµβάνων γὰρ 
κύειν τὴν ἡµίονον οὐκ ἔχει τὴν κατὰ τὸ ἐνεργεῖν ἐπιστήµην, 
οὐδ' αὖ διὰ τὴν ὑπόληψιν ἐναντίαν ἀπάτην τῇ ἐπιστήµῃ· 
συλλογισµὸς γὰρ ἡ ἐναντία ἀπάτη τῇ καθόλου. 
 Ὁ δ' ὑπολαµβάνων τὸ ἀγαθῷ εἶναι κακῷ εἶναι, τὸ 
αὐτὸ ὑπολήψεται ἀγαθῷ εἶναι καὶ κακῷ. ἔστω γὰρ τὸ µὲν 
ἀγαθῷ εἶναι ἐφ' οὗ Α, τὸ δὲ κακῷ εἶναι ἐφ' οὗ Β, πάλιν 
δὲ τὸ ἀγαθῷ εἶναι ἐφ' οὗ Γ. ἐπεὶ οὖν ταὐτὸν ὑπολαµβά- 
νει τὸ Β καὶ τὸ Γ, καὶ εἶναι τὸ Γ τὸ Β ὑπολήψεται, καὶ 
πάλιν τὸ Β τὸ Α εἶναι ὡσαύτως, ὥστε καὶ τὸ Γ τὸ Α. 
ὥσπερ γὰρ εἰ ἦν ἀληθές, καθ' οὗ τὸ Γ, τὸ Β, καὶ καθ' 

οὗ τὸ Β, τὸ Α, καὶ κατὰ τοῦ Γ τὸ Α ἀληθὲς ἦν, οὕτω καὶ 
ἐπὶ τοῦ ὑπολαµβάνειν. ὁµοίως δὲ καὶ ἐπὶ τοῦ εἶναι· ταὐτοῦ 
γὰρ ὄντος τοῦ Γ καὶ Β, καὶ πάλιν τοῦ Β καὶ Α, καὶ τὸ Γ 
τῷ Α ταὐτὸν ἦν· ὥστε καὶ ἐπὶ τοῦ δοξάζειν ὁµοίως. ἆρ' οὖν 
τοῦτο µὲν ἀναγκαῖον, εἴ τις δώσει τὸ πρῶτον; ἀλλ' ἴσως ἐκεῖνο 
ψεῦδος, τὸ ὑπολαβεῖν τινὰ κακῷ εἶναι τὸ ἀγαθῷ εἶναι, 
εἰ µὴ κατὰ συµβεβηκός· πολλαχῶς γὰρ ἐγχωρεῖ τοῦθ' 
ὑπολαµβάνειν. ἐπισκεπτέον δὲ τοῦτο βέλτιον. 
 Ὅταν δ' ἀντιστρέφῃ τὰ ἄκρα, ἀνάγκη καὶ τὸ µέσον 
ἀντιστρέφειν πρὸς ἄµφω. εἰ γὰρ τὸ Α κατὰ τοῦ Γ διὰ τοῦ 
Β ὑπάρχει, εἰ ἀντιστρέφει καὶ ὑπάρχει, ᾧ τὸ Α, παντὶ 
τὸ Γ, καὶ τὸ Β τῷ Α ἀντιστρέψει καὶ ὑπάρξει, ᾧ τὸ Α, 
παντὶ τὸ Β διὰ µέσου τοῦ Γ· καὶ τὸ Γ τῷ Β ἀντιστρέψει 
διὰ µέσου τοῦ Α. καὶ ἐπὶ τοῦ µὴ ὑπάρχειν ὡσαύτως, οἷον 
εἰ τὸ Β τῷ Γ ὑπάρχει, τῷ δὲ Β τὸ Α οὐχ ὑπάρχει, οὐδὲ 
τὸ Α τῷ Γ οὐχ ὑπάρξει. εἰ δὴ τὸ Β τῷ Α ἀντιστρέφει, 
καὶ τὸ Γ τῷ Α ἀντιστρέψει. ἔστω γὰρ τὸ Β µὴ ὑπάρχον 
τῷ Α· οὐδ' ἄρα τὸ Γ· παντὶ γὰρ τῷ Γ τὸ Β ὑπῆρχεν. 
καὶ εἰ τῷ Β τὸ Γ ἀντιστρέφει, καὶ τὸ Α ἀντιστρέψει· καθ' 
οὗ γὰρ ἅπαντος τὸ Β, καὶ τὸ Γ. καὶ εἰ τὸ Γ <καὶ> πρὸς τὸ Α 



ἀντιστρέφει, καὶ τὸ Β ἀντιστρέψει. ᾧ γὰρ τὸ Β,   

τὸ Γ· ᾧ δὲ τὸ Α, τὸ Γ οὐχ ὑπάρχει. καὶ µόνον τοῦτο 
ἀπὸ τοῦ συµπεράσµατος ἄρχεται, τὰ δ' ἄλλα οὐχ ὁµοίως 
καὶ ἐπὶ τοῦ κατηγορικοῦ συλλογισµοῦ. 
                 Πάλιν εἰ τὸ Α καὶ 
τὸ Β ἀντιστρέφει, καὶ τὸ Γ καὶ τὸ ∆ ὡσαύτως, ἅπαντι δ' 
ἀνάγκη τὸ Α ἢ τὸ Γ ὑπάρχειν, καὶ τὸ Β καὶ ∆ οὕτως ἕξει 
ὥστε παντὶ θάτερον ὑπάρχειν. ἐπεὶ γὰρ ᾧ τὸ Α, τὸ Β, καὶ 
ᾧ τὸ Γ, τὸ ∆, παντὶ δὲ τὸ Α ἢ τὸ Γ καὶ οὐχ ἅµα, φα- 
νερὸν ὅτι καὶ τὸ Β ἢ τὸ ∆ παντὶ καὶ οὐχ ἅµα [οἷον ... 
γεγονέναι]· δύο γὰρ συλλογισµοὶ σύγκεινται. πάλιν εἰ παντὶ 
µὲν τὸ Α ἢ τὸ Β καὶ τὸ Γ ἢ τὸ ∆, ἅµα δὲ µὴ ὑπάρχει, εἰ ἀντι- 
στρέφει τὸ Α καὶ τὸ Γ, καὶ τὸ Β καὶ τὸ ∆ ἀντιστρέφει. εἰ 
γὰρ τινὶ µὴ ὑπάρχει τὸ Β, ᾧ τὸ ∆, δῆλον ὅτι τὸ Α ὑπάρχει. 
εἰ δὲ τὸ Α, καὶ τὸ Γ· ἀντιστρέφει γάρ. ὥστε ἅµα τὸ Γ καὶ 
τὸ ∆. τοῦτο δ' ἀδύνατον. <οἷον εἰ τὸ ἀγένητον ἄφθαρτον καὶ 
τὸ ἄφθαρτον ἀγένητον, ἀνάγκη τὸ γενόµενον φθαρτὸν καὶ τὸ 
φθαρτὸν γεγονέναι>. 
       Ὅταν δὲ τὸ Α ὅλῳ τῷ Β καὶ τῷ Γ 
ὑπάρχῃ καὶ µηδενὸς ἄλλου κατηγορῆται, ὑπάρχῃ δὲ καὶ 
τὸ Β παντὶ τῷ Γ, ἀνάγκη τὸ Α καὶ Β ἀντιστρέφειν· ἐπεὶ 
γὰρ κατὰ µόνων τῶν Β Γ λέγεται τὸ Α, κατηγορεῖται δὲ 

τὸ Β καὶ αὐτὸ αὑτοῦ καὶ τοῦ Γ, φανερὸν ὅτι καθ' ὧν τὸ Α, 
καὶ τὸ Β λεχθήσεται πάντων πλὴν αὐτοῦ τοῦ Α. πάλιν ὅταν 
τὸ Α καὶ τὸ Β ὅλῳ τῷ Γ ὑπάρχῃ, ἀντιστρέφῃ δὲ τὸ Γ 
τῷ Β, ἀνάγκη τὸ Α παντὶ τῷ Β ὑπάρχειν· ἐπεὶ γὰρ παντὶ 
 
τῷ Γ τὸ Α, τὸ δὲ Γ τῷ Β διὰ τὸ ἀντιστρέφειν, καὶ τὸ Α 
παντὶ τῷ Β. 
        Ὅταν δὲ δυοῖν ὄντοιν τὸ Α τοῦ Β αἱ- 
ρετώτερον ᾖ, ὄντων ἀντικειµένων, καὶ τὸ ∆ τοῦ Γ ὡσαύτως, 
εἰ αἱρετώτερα τὰ Α Γ τῶν Β ∆, τὸ Α τοῦ ∆ αἱρετώτερον. 
ὁµοίως γὰρ διωκτὸν τὸ Α καὶ φευκτὸν τὸ Β (ἀντικείµενα 
γάρ), καὶ τὸ Γ τῷ ∆ (καὶ γὰρ ταῦτα ἀντίκειται). εἰ οὖν 
τὸ Α τῷ ∆ ὁµοίως αἱρετόν, καὶ τὸ Β τῷ Γ φευκτόν· ἑκά-   
τερον γὰρ ἑκατέρῳ ὁµοίως, φευκτὸν διωκτῷ. ὥστε καὶ τὰ 
ἄµφω τὰ Α Γ τοῖς Β ∆. ἐπεὶ δὲ µᾶλλον, οὐχ οἷόν τε 
ὁµοίως· καὶ γὰρ ἂν τὰ Β ∆ ὁµοίως ἦσαν. εἰ δὲ τὸ ∆ τοῦ Α 
αἱρετώτερον, καὶ τὸ Β τοῦ Γ ἧττον φευκτόν· τὸ γὰρ ἔλατ- 
τον τῷ ἐλάττονι ἀντίκειται. αἱρετώτερον δὲ τὸ µεῖζον ἀγα- 
θὸν καὶ ἔλαττον κακὸν ἢ τὸ ἔλαττον ἀγαθὸν καὶ µεῖζον 
κακόν· καὶ τὸ ἅπαν ἄρα, τὸ Β ∆, αἱρετώτερον τοῦ Α Γ. 
νῦν δ' οὐκ ἔστιν. τὸ Α ἄρα αἱρετώτερον τοῦ ∆, καὶ τὸ Γ ἄρα 

τοῦ Β ἧττον φευκτόν. εἰ δὴ ἕλοιτο πᾶς ὁ ἐρῶν κατὰ τὸν 
ἔρωτα τὸ Α τὸ οὕτως ἔχειν ὥστε χαρίζεσθαι, καὶ τὸ µὴ 
χαρίζεσθαι τὸ ἐφ' οὗ Γ, ἢ τὸ χαρίζεσθαι τὸ ἐφ' οὗ ∆, καὶ 
τὸ µὴ τοιοῦτον εἶναι οἷον χαρίζεσθαι τὸ ἐφ' οὗ Β, δῆλον ὅτι 
τὸ Α τὸ τοιοῦτον εἶναι αἱρετώτερόν ἐστιν ἢ τὸ χαρίζεσθαι. τὸ 
ἄρα φιλεῖσθαι τῆς συνουσίας αἱρετώτερον κατὰ τὸν ἔρωτα. 
µᾶλλον ἄρα ὁ ἔρως ἐστὶ τῆς φιλίας ἢ τοῦ συνεῖναι. εἰ δὲ 
µάλιστα τούτου, καὶ τέλος τοῦτο. τὸ ἄρα συνεῖναι ἢ οὐκ ἔστιν 
ὅλως ἢ τοῦ φιλεῖσθαι ἕνεκεν· καὶ γὰρ αἱ ἄλλαι ἐπιθυµίαι 
καὶ τέχναι οὕτως. 
 Πῶς µὲν οὖν ἔχουσιν οἱ ὅροι κατὰ τὰς ἀντιστροφὰς 
καὶ τὸ αἱρετώτεροι ἢ φευκτότεροι εἶναι, φανερόν· ὅτι δ' οὐ 
µόνον οἱ διαλεκτικοὶ καὶ ἀποδεικτικοὶ συλλογισµοὶ διὰ 
τῶν προειρηµένων γίνονται σχηµάτων, ἀλλὰ καὶ οἱ ῥητορι- 
κοὶ καὶ ἁπλῶς ἡτισοῦν πίστις καὶ ἡ καθ' ὁποιανοῦν µέθοδον, 
νῦν ἂν εἴη λεκτέον. ἅπαντα γὰρ πιστεύοµεν ἢ διὰ συλλο- 
γισµοῦ ἢ ἐξ ἐπαγωγῆς. 
 Ἐπαγωγὴ µὲν οὖν ἐστι καὶ ὁ ἐξ ἐπαγωγῆς συλλογι- 
σµὸς τὸ διὰ τοῦ ἑτέρου θάτερον ἄκρον τῷ µέσῳ συλλογίσα- 
σθαι, οἷον εἰ τῶν Α Γ µέσον τὸ Β, διὰ τοῦ Γ δεῖξαι τὸ Α 
τῷ Β ὑπάρχον· οὕτω γὰρ ποιούµεθα τὰς ἐπαγωγάς. οἷον 

ἔστω τὸ Α µακρόβιον, τὸ δ' ἐφ' ᾧ Β τὸ χολὴν µὴ ἔχον, 
ἐφ' ᾧ δὲ Γ τὸ καθ' ἕκαστον µακρόβιον, οἷον ἄνθρωπος καὶ   
ἵππος καὶ ἡµίονος. τῷ δὴ Γ ὅλῳ ὑπάρχει τὸ Α (πᾶν γὰρ 
τὸ Γ µακρόβιον)· ἀλλὰ καὶ τὸ Β, τὸ µὴ ἔχειν χολήν, 
παντὶ ὑπάρχει τῷ Γ. εἰ οὖν ἀντιστρέφει τὸ Γ τῷ Β καὶ µὴ 
ὑπερτείνει τὸ µέσον, ἀνάγκη τὸ Α τῷ Β ὑπάρχειν. δέδει- 
κται γὰρ πρότερον ὅτι ἂν δύο ἄττα τῷ αὐτῷ ὑπάρχῃ καὶ 
πρὸς θάτερον αὐτῶν ἀντιστρέφῃ τὸ ἄκρον, ὅτι τῷ ἀντιστρέ- 
φοντι καὶ θάτερον ὑπάρξει τῶν κατηγορουµένων. δεῖ δὲ νοεῖν 
τὸ Γ τὸ ἐξ ἁπάντων τῶν καθ' ἕκαστον συγκείµενον· ἡ γὰρ 
ἐπαγωγὴ διὰ πάντων. 
 Ἔστι δ' ὁ τοιοῦτος συλλογισµὸς τῆς πρώτης καὶ ἀµέ- 
σου προτάσεως· ὧν µὲν γὰρ ἔστι µέσον, διὰ τοῦ µέσου ὁ 
συλλογισµός, ὧν δὲ µὴ ἔστι, δι' ἐπαγωγῆς. καὶ τρόπον 
τινὰ ἀντίκειται ἡ ἐπαγωγὴ τῷ συλλογισµῷ· ὁ µὲν γὰρ διὰ 
τοῦ µέσου τὸ ἄκρον τῷ τρίτῳ δείκνυσιν, ἡ δὲ διὰ τοῦ τρίτου 
τὸ ἄκρον τῷ µέσῳ. φύσει µὲν οὖν πρότερος καὶ γνωριµώτε- 
ρος ὁ διὰ τοῦ µέσου συλλογισµός, ἡµῖν δ' ἐναργέστερος ὁ 
διὰ τῆς ἐπαγωγῆς. 
 Παράδειγµα δ' ἐστὶν ὅταν τῷ µέσῳ τὸ ἄκρον ὑπάρ- 
χον δειχθῇ διὰ τοῦ ὁµοίου τῷ τρίτῳ. δεῖ δὲ καὶ τὸ µέσον 

τῷ τρίτῳ καὶ τὸ πρῶτον τῷ ὁµοίῳ γνώριµον εἶναι ὑπάρχον. 
οἷον ἔστω τὸ Α κακόν, τὸ δὲ Β πρὸς ὁµόρους ἀναιρεῖσθαι 
πόλεµον, ἐφ' ᾧ δὲ Γ τὸ Ἀθηναίους πρὸς Θηβαίους, τὸ δ' 
ἐφ' ᾧ ∆ Θηβαίους πρὸς Φωκεῖς. ἐὰν οὖν βουλώµεθα δεῖξαι 
ὅτι τὸ Θηβαίοις πολεµεῖν κακόν ἐστι, ληπτέον ὅτι τὸ πρὸς 
τοὺς ὁµόρους πολεµεῖν κακόν. τούτου δὲ πίστις ἐκ τῶν 
ὁµοίων, οἷον ὅτι Θηβαίοις ὁ πρὸς Φωκεῖς. ἐπεὶ οὖν τὸ πρὸς 
τοὺς ὁµόρους κακόν, τὸ δὲ πρὸς Θηβαίους πρὸς ὁµόρους ἐστί, 
φανερὸν ὅτι τὸ πρὸς Θηβαίους πολεµεῖν κακόν. ὅτι µὲν οὖν 
τὸ Β τῷ Γ καὶ τῷ ∆ ὑπάρχει, φανερόν (ἄµφω γάρ ἐστι 
πρὸς τοὺς ὁµόρους ἀναιρεῖσθαι πόλεµον), καὶ ὅτι τὸ Α τῷ 
∆ (Θηβαίοις γὰρ οὐ συνήνεγκεν ὁ πρὸς Φωκεῖς πόλεµος)· ὅτι 
δὲ τὸ Α τῷ Β ὑπάρχει, διὰ τοῦ ∆ δειχθήσεται. τὸν αὐ- 
τὸν δὲ τρόπον κἂν εἰ διὰ πλειόνων τῶν ὁµοίων ἡ πίστις γέ- 
νοιτο τοῦ µέσου πρὸς τὸ ἄκρον. φανερὸν οὖν ὅτι τὸ παράδει-   
γµά ἐστιν οὔτε ὡς µέρος πρὸς ὅλον οὔτε ὡς ὅλον πρὸς µέρος, 
ἀλλ' ὡς µέρος πρὸς µέρος, ὅταν ἄµφω µὲν ᾖ ὑπὸ ταὐτό, 
γνώριµον δὲ θάτερον. καὶ διαφέρει τῆς ἐπαγωγῆς, ὅτι ἡ 
µὲν ἐξ ἁπάντων τῶν ἀτόµων τὸ ἄκρον ἐδείκνυεν ὑπάρχειν 
τῷ µέσῳ καὶ πρὸς τὸ ἄκρον οὐ συνῆπτε τὸν συλλογισµόν, 
τὸ δὲ καὶ συνάπτει καὶ οὐκ ἐξ ἁπάντων δείκνυσιν. 

 Ἀπαγωγὴ δ' ἐστὶν ὅταν τῷ µὲν µέσῳ τὸ πρῶτον δῆ- 
λον ᾖ ὑπάρχον, τῷ δ' ἐσχάτῳ τὸ µέσον ἄδηλον µέν, ὁµοίως 
δὲ πιστὸν ἢ µᾶλλον τοῦ συµπεράσµατος· ἔτι ἂν ὀλίγα ᾖ 
τὰ µέσα τοῦ ἐσχάτου καὶ τοῦ µέσου· πάντως γὰρ ἐγγύτερον 
εἶναι συµβαίνει τῆς ἐπιστήµης. οἷον ἔστω τὸ Α τὸ διδακτόν, 
ἐφ' οὗ Β ἐπιστήµη, τὸ Γ δικαιοσύνη. ἡ µὲν οὖν ἐπιστήµη ὅτι 
διδακτόν, φανερόν· ἡ δ' ἀρετὴ εἰ ἐπιστήµη, ἄδηλον. εἰ οὖν 
ὁµοίως ἢ µᾶλλον πιστὸν τὸ Β Γ τοῦ Α Γ, ἀπαγωγή ἐστιν· 
ἐγγύτερον γὰρ τοῦ ἐπίστασθαι διὰ τὸ προσειληφέναι τὴν Α Β 
ἐπιστήµην, πρότερον οὐκ ἔχοντας. ἢ πάλιν εἰ ὀλίγα τὰ µέσα 
τῶν Β Γ· καὶ γὰρ οὕτως ἐγγύτερον τοῦ εἰδέναι. οἷον εἰ τὸ ∆ 
εἴη τετραγωνίζεσθαι, τὸ δ' ἐφ' ᾧ Ε εὐθύγραµµον, τὸ δ' 
ἐφ' ᾧ Ζ κύκλος· εἰ τοῦ Ε Ζ ἓν µόνον εἴη µέσον, τὸ µετὰ 
µηνίσκων ἴσον γίνεσθαι εὐθυγράµµῳ τὸν κύκλον, ἐγγὺς ἂν 
εἴη τοῦ εἰδέναι. ὅταν δὲ µήτε πιστότερον ᾖ τὸ Β Γ τοῦ Α Γ µήτ' 
ὀλίγα τὰ µέσα, οὐ λέγω ἀπαγωγήν. οὐδ' ὅταν ἄµεσον ᾖ τὸ 
Β Γ· ἐπιστήµη γὰρ τὸ τοιοῦτον. 
 Ἔνστασις δ' ἐστὶ πρότασις προτάσει ἐναντία. διαφέρει 
δὲ τῆς προτάσεως, ὅτι τὴν µὲν ἔνστασιν ἐνδέχεται εἶναι ἐπὶ 
µέρους, τὴν δὲ πρότασιν ἢ ὅλως οὐκ ἐνδέχεται ἢ οὐκ ἐν τοῖς 
καθόλου συλλογισµοῖς. φέρεται δὲ ἡ ἔνστασις διχῶς καὶ 

διὰ δύο σχηµάτων, διχῶς µὲν ὅτι ἢ καθόλου ἢ ἐν µέρει 
πᾶσα ἔνστασις, ἐκ δύο δὲ σχηµάτων ὅτι ἀντικείµεναι φέ- 
ρονται τῇ προτάσει, τὰ δ' ἀντικείµενα ἐν τῷ πρώτῳ καὶ 
τῷ τρίτῳ σχήµατι περαίνονται µόνοις. ὅταν γὰρ ἀξιώσῃ 
παντὶ ὑπάρχειν, ἐνιστάµεθα ἢ ὅτι οὐδενὶ ἢ ὅτι τινὶ οὐχ ὑπάρ- 
χει· τούτων δὲ τὸ µὲν µηδενὶ ἐκ τοῦ πρώτου σχήµατος, τὸ 
δὲ τινὶ µὴ ἐκ τοῦ ἐσχάτου. οἷον ἔστω τὸ Α µίαν εἶναι ἐπιστή-   
µην, ἐφ' ᾧ τὸ Β ἐναντία. προτείναντος δὴ µίαν εἶναι τῶν 
ἐναντίων ἐπιστήµην, ἢ ὅτι ὅλως οὐχ ἡ αὐτὴ τῶν ἀντικειµένων 
ἐνίσταται, τὰ δ' ἐναντία ἀντικείµενα, ὥστε γίνεται τὸ πρῶτον 
σχῆµα, ἢ ὅτι τοῦ γνωστοῦ καὶ ἀγνώστου οὐ µία· τοῦτο δὲ τὸ 
τρίτον· κατὰ γὰρ τοῦ Γ, τοῦ γνωστοῦ καὶ ἀγνώστου, τὸ µὲν 
ἐναντία εἶναι ἀληθές, τὸ δὲ µίαν αὐτῶν ἐπιστήµην εἶναι ψεῦ- 
δος. πάλιν ἐπὶ τῆς στερητικῆς προτάσεως ὡσαύτως. ἀξιοῦν- 
τος γὰρ µὴ εἶναι µίαν τῶν ἐναντίων, ἢ ὅτι πάντων τῶν ἀν- 
τικειµένων ἢ ὅτι τινῶν ἐναντίων ἡ αὐτὴ λέγοµεν, οἷον ὑγιεινοῦ 
καὶ νοσώδους· τὸ µὲν οὖν πάντων ἐκ τοῦ πρώτου, τὸ δὲ τινῶν 
ἐκ τοῦ τρίτου σχήµατος. 
          Ἁπλῶς γὰρ ἐν πᾶσι καθόλου µὲν 
 
ἐνιστάµενον ἀνάγκη πρὸς τὸ καθόλου τῶν προτεινοµένων τὴν 

ἀντίφασιν εἰπεῖν, οἷον εἰ µὴ τὴν αὐτὴν ἀξιοῖ τῶν ἐναντίων, 
πάντων εἰπόντα τῶν ἀντικειµένων µίαν. οὕτω δ' ἀνάγκη τὸ 
πρῶτον εἶναι σχῆµα· µέσον γὰρ γίνεται τὸ καθόλου πρὸς 
τὸ ἐξ ἀρχῆς. ἐν µέρει δέ, πρὸς ὅ ἐστι καθόλου καθ' οὗ λέ- 
γεται ἡ πρότασις, οἷον γνωστοῦ καὶ ἀγνώστου µὴ τὴν αὐτήν· 
τὰ γὰρ ἐναντία καθόλου πρὸς ταῦτα. καὶ γίνεται τὸ τρίτον 
σχῆµα· µέσον γὰρ τὸ ἐν µέρει λαµβανόµενον, οἷον τὸ γνω- 
στὸν καὶ τὸ ἄγνωστον. ἐξ ὧν γὰρ ἔστι συλλογίσασθαι τοὐναν- 
τίον, ἐκ τούτων καὶ τὰς ἐνστάσεις ἐπιχειροῦµεν λέγειν. διὸ 
καὶ ἐκ µόνων τούτων τῶν σχηµάτων φέροµεν· ἐν µόνοις γὰρ 
οἱ ἀντικείµενοι συλλογισµοί· διὰ γὰρ τοῦ µέσου οὐκ ἦν κα- 
ταφατικῶς. ἔτι δὲ κἂν λόγου δέοιτο πλείονος ἡ διὰ τοῦ µέ- 
σου σχήµατος, οἷον εἰ µὴ δοίη τὸ Α τῷ Β ὑπάρχειν διὰ 
τὸ µὴ ἀκολουθεῖν αὐτῷ τὸ Γ. τοῦτο γὰρ δι' ἄλλων προτά- 
σεων δῆλον· οὐ δεῖ δὲ εἰς ἄλλα ἐκτρέπεσθαι τὴν ἔνστασιν, 
ἀλλ' εὐθὺς φανερὰν ἔχειν τὴν ἑτέραν πρότασιν. [διὸ καὶ τὸ 
σηµεῖον ἐκ µόνου τούτου τοῦ σχήµατος οὐκ ἔστιν.] 
 Ἐπισκεπτέον δὲ καὶ περὶ τῶν ἄλλων ἐνστάσεων, οἷον   
περὶ τῶν ἐκ τοῦ ἐναντίου καὶ τοῦ ὁµοίου καὶ τοῦ κατὰ δόξαν, καὶ 
εἰ τὴν ἐν µέρει ἐκ τοῦ πρώτου ἢ τὴν στερητικὴν ἐκ τοῦ µέσου 
δυνατὸν λαβεῖν. 

 <Ἐνθύµηµα δὲ ἐστὶ συλλογισµὸς ἐξ εἰκότων ἢ σηµείων,> εἰκὸς 
δὲ καὶ σηµεῖον οὐ ταὐτόν ἐστιν, ἀλλὰ τὸ µὲν εἰκός ἐστι πρότασις 
ἔνδοξος· ὃ γὰρ ὡς ἐπὶ τὸ πολὺ ἴσασιν οὕτω γινόµενον ἢ µὴ 
γινόµενον ἢ ὂν ἢ µὴ ὄν, τοῦτ' ἐστὶν εἰκός, οἷον τὸ µισεῖν τοὺς 
φθονοῦντας ἢ τὸ φιλεῖν τοὺς ἐρωµένους. σηµεῖον δὲ βούλεται 
εἶναι πρότασις ἀποδεικτικὴ ἢ ἀναγκαία ἢ ἔνδοξος· οὗ γὰρ 
ὄντος ἔστιν ἢ οὗ γενοµένου πρότερον ἢ ὕστερον γέγονε τὸ 
πρᾶγµα, τοῦτο σηµεῖόν ἐστι τοῦ γεγονέναι ἢ εἶναι. [ἐνθύµηµα 
. . . σηµείων] λαµβάνεται δὲ τὸ σηµεῖον τριχῶς, ὁσαχῶς 
καὶ τὸ µέσον ἐν τοῖς σχήµασιν· ἢ γὰρ ὡς ἐν τῷ πρώτῳ 
ἢ ὡς ἐν τῷ µέσῳ ἢ ὡς ἐν τῷ τρίτῳ, οἷον τὸ µὲν δεῖξαι κύου- 
σαν διὰ τὸ γάλα ἔχειν ἐκ τοῦ πρώτου σχήµατος· µέσον 
γὰρ τὸ γάλα ἔχειν. ἐφ' ᾧ τὸ Α κύειν, τὸ Β γάλα ἔχειν, 
γυνὴ ἐφ' ᾧ Γ. τὸ δ' ὅτι οἱ σοφοὶ σπουδαῖοι, Πιττακὸς γὰρ 
σπουδαῖος, διὰ τοῦ ἐσχάτου. ἐφ' ᾧ Α τὸ σπουδαῖον, ἐφ' ᾧ 
Β οἱ σοφοί, ἐφ' ᾧ Γ Πιττακός. ἀληθὲς δὴ καὶ τὸ Α καὶ 
τὸ Β τοῦ Γ κατηγορῆσαι· πλὴν τὸ µὲν οὐ λέγουσι διὰ τὸ εἰδέ- 
ναι, τὸ δὲ λαµβάνουσιν. τὸ δὲ κύειν, ὅτι ὠχρά, διὰ τοῦ 
µέσου σχήµατος βούλεται εἶναι· ἐπεὶ γὰρ ἕπεται ταῖς κυού- 
σαις τὸ ὠχρόν, ἀκολουθεῖ δὲ καὶ ταύτῃ, δεδεῖχθαι οἴονται 
ὅτι κύει. τὸ ὠχρὸν ἐφ' οὗ τὸ Α, τὸ κύειν ἐφ' οὗ Β, γυνὴ 

ἐφ' οὗ Γ. 
    Ἐὰν µὲν οὖν ἡ µία λεχθῇ πρότασις, σηµεῖον γίνε- 
ται µόνον, ἐὰν δὲ καὶ ἡ ἑτέρα προσληφθῇ, συλλογισµός, 
οἷον ὅτι Πιττακὸς ἐλευθέριος· οἱ γὰρ φιλότιµοι ἐλευθέριοι, 
Πιττακὸς δὲ φιλότιµος. ἢ πάλιν ὅτι οἱ σοφοὶ ἀγαθοί· Πιτ- 
τακὸς γὰρ ἀγαθός, ἀλλὰ καὶ σοφός. οὕτω µὲν οὖν γίνονται 
συλλογισµοί, πλὴν ὁ µὲν διὰ τοῦ πρώτου σχήµατος ἄλυ- 
τος, ἂν ἀληθὴς ᾖ (καθόλου γάρ ἐστιν), ὁ δὲ διὰ τοῦ ἐσχάτου   
λύσιµος, κἂν ἀληθὲς ᾖ τὸ συµπέρασµα, διὰ τὸ µὴ εἶναι 
καθόλου µηδὲ πρὸς τὸ πρᾶγµα τὸν συλλογισµόν· οὐ γὰρ 
εἰ Πιττακὸς σπουδαῖος, διὰ τοῦτο καὶ τοὺς ἄλλους ἀνάγκη 
σοφούς. ὁ δὲ διὰ τοῦ µέσου σχήµατος ἀεὶ καὶ πάντως λύ- 
σιµος· οὐδέποτε γὰρ γίνεται συλλογισµὸς οὕτως ἐχόντων 
τῶν ὅρων· οὐ γὰρ εἰ ἡ κύουσα ὠχρά, ὠχρὰ δὲ καὶ ἥδε, 
κύειν ἀνάγκη ταύτην. ἀληθὲς µὲν οὖν ἐν ἅπασιν ὑπάρξει τοῖς 
σηµείοις, διαφορὰς δ' ἔχουσι τὰς εἰρηµένας. 
 Ἢ δὴ οὕτω διαιρετέον τὸ σηµεῖον, τούτων δὲ τὸ µέσον 
τεκµήριον ληπτέον (τὸ γὰρ τεκµήριον τὸ εἰδέναι ποιοῦν φα- 
σὶν εἶναι, τοιοῦτο δὲ µάλιστα τὸ µέσον), ἢ τὰ µὲν ἐκ τῶν 
ἄκρων σηµεῖον λεκτέον, τὰ δ' ἐκ τοῦ µέσου τεκµήριον· ἐνδο- 
ξότατον γὰρ καὶ µάλιστα ἀληθὲς τὸ διὰ τοῦ πρώτου σχή- 

 Τὸ δὲ φυσιογνωµονεῖν δυνατόν ἐστιν, εἴ τις δίδωσιν ἅµα 
µεταβάλλειν τὸ σῶµα καὶ τὴν ψυχὴν ὅσα φυσικά ἐστι 
παθήµατα· µαθὼν γὰρ ἴσως µουσικὴν µεταβέβληκέ τι τὴν 
ψυχήν, ἀλλ' οὐ τῶν φύσει ἡµῖν ἐστὶ τοῦτο τὸ πάθος, ἀλλ' 
οἷον ὀργαὶ καὶ ἐπιθυµίαι τῶν φύσει κινήσεων. εἰ δὴ τοῦτό τε 
δοθείη καὶ ἓν ἑνὸς σηµεῖον εἶναι, καὶ δυναίµεθα λαµβάνειν 
τὸ ἴδιον ἑκάστου γένους πάθος καὶ σηµεῖον, δυνησόµεθα φυ- 
σιογνωµονεῖν. εἰ γάρ ἐστιν ἰδίᾳ τινὶ γένει ὑπάρχον ἀτόµῳ 
πάθος, οἷον τοῖς λέουσιν ἀνδρεία, ἀνάγκη καὶ σηµεῖον εἶναί 
τι· συµπάσχειν γὰρ ἀλλήλοις ὑπόκειται. καὶ ἔστω τοῦτο τὸ 
µεγάλα τὰ ἀκρωτήρια ἔχειν· ὃ καὶ ἄλλοις ὑπάρχειν γέ- 
νεσι µὴ ὅλοις ἐνδέχεται. τὸ γὰρ σηµεῖον οὕτως ἴδιόν ἐστιν, 
ὅτι ὅλου γένους ἴδιόν ἐστι [πάθος], καὶ οὐ µόνου ἴδιον, 
ὥσπερ εἰώθαµεν λέγειν. ὑπάρξει δὴ καὶ ἐν ἄλλῳ γένει 
τοῦτο, καὶ ἔσται ἀνδρεῖος [ὁ] ἄνθρωπος καὶ ἄλλο τι ζῷον. 
ἕξει ἄρα τὸ σηµεῖον· ἓν γὰρ ἑνὸς ἦν. εἰ τοίνυν ταῦτ' ἐστί, 
καὶ δυνησόµεθα τοιαῦτα σηµεῖα συλλέξαι ἐπὶ τούτων τῶν 
ζῴων ἃ µόνον ἓν πάθος ἔχει τι ἴδιον, ἕκαστον δ' ἔχει ση- 
µεῖον, ἐπείπερ ἓν ἔχειν ἀνάγκη, δυνησόµεθα φυσιογνωµο- 
νεῖν. εἰ δὲ δύο ἔχει ἴδια ὅλον τὸ γένος, οἷον ὁ λέων ἀνδρεῖον   

καὶ µεταδοτικόν, πῶς γνωσόµεθα πότερον ποτέρου σηµεῖον 
τῶν ἰδίᾳ ἀκολουθούντων σηµείων; ἢ εἰ ἄλλῳ τινὶ µὴ ὅλῳ 
ἄµφω, καὶ ἐν οἷς µὴ ὅλοις ἑκάτερον, ὅταν τὸ µὲν ἔχῃ τὸ 
δὲ µή· εἰ γὰρ ἀνδρεῖος µὲν ἐλευθέριος δὲ µή, ἔχει δὲ τῶν 
δύο τοδί, δῆλον ὅτι καὶ ἐπὶ τοῦ λέοντος τοῦτο σηµεῖον τῆς 
ἀνδρείας. 
     Ἔστι δὴ τὸ φυσιογνωµονεῖν τῷ ἐν τῷ πρώτῳ σχή- 
µατι τὸ µέσον τῷ µὲν πρώτῳ ἄκρῳ ἀντιστρέφειν, τοῦ δὲ τρί- 
του ὑπερτείνειν καὶ µὴ ἀντιστρέφειν, οἷον ἀνδρεία τὸ Α, τὰ 
ἀκρωτήρια µεγάλα ἐφ' οὗ Β, τὸ δὲ Γ λέων. ᾧ δὴ τὸ Γ, 
τὸ Β παντί, ἀλλὰ καὶ ἄλλοις. ᾧ δὲ τὸ Β, τὸ Α παντὶ 
καὶ οὐ πλείοσιν, ἀλλ' ἀντιστρέφει· εἰ δὲ µή, οὐκ ἔσται ἓν 
ἑνὸς σηµεῖον.   
      

ΑΝΑΛΥΤΙΚΩΝ ΥΣΤΕΡΩΝ Α 
 
 Πᾶσα διδασκαλία καὶ πᾶσα µάθησις διανοητικὴ ἐκ προϋ- 
παρχούσης γίνεται γνώσεως. φανερὸν δὲ τοῦτο θεωροῦσιν ἐπὶ 
πασῶν· αἵ τε γὰρ µαθηµατικαὶ τῶν ἐπιστηµῶν διὰ τούτου 
τοῦ τρόπου παραγίνονται καὶ τῶν ἄλλων ἑκάστη τεχνῶν. 
ὁµοίως δὲ καὶ περὶ τοὺς λόγους οἵ τε διὰ συλλογισµῶν καὶ 
οἱ δι' ἐπαγωγῆς· ἀµφότεροι γὰρ διὰ προγινωσκοµένων ποι- 
οῦνται τὴν διδασκαλίαν, οἱ µὲν λαµβάνοντες ὡς παρὰ ξυνιέν- 

των, οἱ δὲ δεικνύντες τὸ καθόλου διὰ τοῦ δῆλον εἶναι τὸ καθ' 
ἕκαστον. ὡς δ' αὔτως καὶ οἱ ῥητορικοὶ συµπείθουσιν· ἢ γὰρ 
διὰ παραδειγµάτων, ὅ ἐστιν ἐπαγωγή, ἢ δι' ἐνθυµηµάτων, 
ὅπερ ἐστὶ συλλογισµός. διχῶς δ' ἀναγκαῖον προγινώσκειν· 
τὰ µὲν γάρ, ὅτι ἔστι, προϋπολαµβάνειν ἀναγκαῖον, τὰ δέ, 
τί τὸ λεγόµενόν ἐστι, ξυνιέναι δεῖ, τὰ δ' ἄµφω, οἷον ὅτι 
µὲν ἅπαν ἢ φῆσαι ἢ ἀποφῆσαι ἀληθές, ὅτι ἔστι, τὸ δὲ τρί- 
γωνον, ὅτι τοδὶ σηµαίνει, τὴν δὲ µονάδα ἄµφω, καὶ τί ση- 
µαίνει καὶ ὅτι ἔστιν· οὐ γὰρ ὁµοίως τούτων ἕκαστον δῆλον 
ἡµῖν. 
  Ἔστι δὲ γνωρίζειν τὰ µὲν πρότερον γνωρίσαντα, τῶν δὲ 
καὶ ἅµα λαµβάνοντα τὴν γνῶσιν, οἷον ὅσα τυγχάνει ὄντα 
ὑπὸ τὸ καθόλου οὗ ἔχει τὴν γνῶσιν. ὅτι µὲν γὰρ πᾶν τρί- 
γωνον ἔχει δυσὶν ὀρθαῖς ἴσας, προῄδει· ὅτι δὲ τόδε τὸ ἐν τῷ 
ἡµικυκλίῳ τρίγωνόν ἐστιν, ἅµα ἐπαγόµενος ἐγνώρισεν. (ἐνίων 
 
γὰρ τοῦτον τὸν τρόπον ἡ µάθησίς ἐστι, καὶ οὐ διὰ τοῦ µέσου 
τὸ ἔσχατον γνωρίζεται, ὅσα ἤδη τῶν καθ' ἕκαστα τυγχά- 
νει ὄντα καὶ µὴ καθ' ὑποκειµένου τινός.) πρὶν δ' ἐπαχθῆναι 
ἢ λαβεῖν συλλογισµὸν τρόπον µέν τινα ἴσως φατέον ἐπίστα- 
σθαι, τρόπον δ' ἄλλον οὔ. ὃ γὰρ µὴ ᾔδει εἰ ἔστιν ἁπλῶς, 

τοῦτο πῶς ᾔδει ὅτι δύο ὀρθὰς ἔχει ἁπλῶς; ἀλλὰ δῆλον ὡς 
ὡδὶ µὲν ἐπίσταται, ὅτι καθόλου ἐπίσταται, ἁπλῶς δ' οὐκ 
ἐπίσταται. εἰ δὲ µή, τὸ ἐν τῷ Μένωνι ἀπόρηµα συµβήσεται· 
ἢ γὰρ οὐδὲν µαθήσεται ἢ ἃ οἶδεν. οὐ γὰρ δή, ὥς γέ τινες 
ἐγχειροῦσι λύειν, λεκτέον. ἆρ' οἶδας ἅπασαν δυάδα ὅτι   
ἀρτία ἢ οὔ; φήσαντος δὲ προήνεγκάν τινα δυάδα ἣν οὐκ ᾤετ' 
εἶναι, ὥστ' οὐδ' ἀρτίαν. λύουσι γὰρ οὐ φάσκοντες εἰδέναι πᾶ- 
σαν δυάδα ἀρτίαν οὖσαν, ἀλλ' ἣν ἴσασιν ὅτι δυάς. καίτοι 
ἴσασι µὲν οὗπερ τὴν ἀπόδειξιν ἔχουσι καὶ οὗ ἔλαβον, ἔλα- 
βον δ' οὐχὶ παντὸς οὗ ἂν εἰδῶσιν ὅτι τρίγωνον ἢ ὅτι ἀριθµός, 
ἀλλ' ἁπλῶς κατὰ παντὸς ἀριθµοῦ καὶ τριγώνου· οὐδεµία 
γὰρ πρότασις λαµβάνεται τοιαύτη, ὅτι ὃν σὺ οἶδας ἀριθ- 
µὸν ἢ ὃ σὺ οἶδας εὐθύγραµµον, ἀλλὰ κατὰ παντός. ἀλλ' 
οὐδέν (οἶµαι) κωλύει, ὃ µανθάνει, ἔστιν ὡς ἐπίστασθαι, ἔστι 
δ' ὡς ἀγνοεῖν· ἄτοπον γὰρ οὐκ εἰ οἶδέ πως ὃ µανθάνει, ἀλλ' 
εἰ ὡδί, οἷον ᾗ µανθάνει καὶ ὥς. 
 Ἐπίστασθαι δὲ οἰόµεθ' ἕκαστον ἁπλῶς, ἀλλὰ µὴ τὸν 
σοφιστικὸν τρόπον τὸν κατὰ συµβεβηκός, ὅταν τήν τ' αἰτίαν 
οἰώµεθα γινώσκειν δι' ἣν τὸ πρᾶγµά ἐστιν, ὅτι ἐκείνου αἰτία 
ἐστί, καὶ µὴ ἐνδέχεσθαι τοῦτ' ἄλλως ἔχειν. δῆλον τοίνυν ὅτι 
τοιοῦτόν τι τὸ ἐπίστασθαί ἐστι· καὶ γὰρ οἱ µὴ ἐπιστάµενοι καὶ 

οἱ ἐπιστάµενοι οἱ µὲν οἴονται αὐτοὶ οὕτως ἔχειν, οἱ δ' ἐπιστά- 
µενοι καὶ ἔχουσιν, ὥστε οὗ ἁπλῶς ἔστιν ἐπιστήµη, τοῦτ' ἀδύνατον 
ἄλλως ἔχειν. 
     Εἰ µὲν οὖν καὶ ἕτερος ἔστι τοῦ ἐπίστασθαι τρόπος, 
ὕστερον ἐροῦµεν, φαµὲν δὲ καὶ δι' ἀποδείξεως εἰδέναι. ἀπό- 
δειξιν δὲ λέγω συλλογισµὸν ἐπιστηµονικόν· ἐπιστηµονικὸν δὲ 
λέγω καθ' ὃν τῷ ἔχειν αὐτὸν ἐπιστάµεθα. εἰ τοίνυν ἐστὶ τὸ ἐπί- 
στασθαι οἷον ἔθεµεν, ἀνάγκη καὶ τὴν ἀποδεικτικὴν ἐπιστήµην ἐξ 
ἀληθῶν τ' εἶναι καὶ πρώτων καὶ ἀµέσων καὶ γνωριµωτέρων 
καὶ προτέρων καὶ αἰτίων τοῦ συµπεράσµατος· οὕτω γὰρ ἔσον- 
ται καὶ αἱ ἀρχαὶ οἰκεῖαι τοῦ δεικνυµένου. συλλογισµὸς µὲν 
γὰρ ἔσται καὶ ἄνευ τούτων, ἀπόδειξις δ' οὐκ ἔσται· οὐ γὰρ 
ποιήσει ἐπιστήµην. ἀληθῆ µὲν οὖν δεῖ εἶναι, ὅτι οὐκ ἔστι τὸ µὴ 
ὂν ἐπίστασθαι, οἷον ὅτι ἡ διάµετρος σύµµετρος. ἐκ πρώτων 
δ' ἀναποδείκτων, ὅτι οὐκ ἐπιστήσεται µὴ ἔχων ἀπόδειξιν αὐ- 
τῶν· τὸ γὰρ ἐπίστασθαι ὧν ἀπόδειξις ἔστι µὴ κατὰ συµβε- 
βηκός, τὸ ἔχειν ἀπόδειξίν ἐστιν. αἴτιά τε καὶ γνωριµώτερα 
δεῖ εἶναι καὶ πρότερα, αἴτια µὲν ὅτι τότε ἐπιστάµεθα ὅταν 
τὴν αἰτίαν εἰδῶµεν, καὶ πρότερα, εἴπερ αἴτια, καὶ προγι- 
νωσκόµενα οὐ µόνον τὸν ἕτερον τρόπον τῷ ξυνιέναι, ἀλλὰ καὶ 
τῷ εἰδέναι ὅτι ἔστιν. πρότερα δ' ἐστὶ καὶ γνωριµώτερα διχῶς·   

οὐ γὰρ ταὐτὸν πρότερον τῇ φύσει καὶ πρὸς ἡµᾶς πρότερον, 
οὐδὲ γνωριµώτερον καὶ ἡµῖν γνωριµώτερον. λέγω δὲ πρὸς 
ἡµᾶς µὲν πρότερα καὶ γνωριµώτερα τὰ ἐγγύτερον τῆς αἰ- 
σθήσεως, ἁπλῶς δὲ πρότερα καὶ γνωριµώτερα τὰ πορρώτε- 
ρον. ἔστι δὲ πορρωτάτω µὲν τὰ καθόλου µάλιστα, ἐγγυτάτω 
δὲ τὰ καθ' ἕκαστα· καὶ ἀντίκειται ταῦτ' ἀλλήλοις. ἐκ πρώ- 
των δ' ἐστὶ τὸ ἐξ ἀρχῶν οἰκείων· ταὐτὸ γὰρ λέγω πρῶτον 
καὶ ἀρχήν. ἀρχὴ δ' ἐστὶν ἀποδείξεως πρότασις ἄµεσος, 
ἄµεσος δὲ ἧς µὴ ἔστιν ἄλλη προτέρα. πρότασις δ' ἐστὶν ἀπο- 
φάνσεως τὸ ἕτερον µόριον, ἓν καθ' ἑνός, διαλεκτικὴ µὲν ἡ 
ὁµοίως λαµβάνουσα ὁποτερονοῦν, ἀποδεικτικὴ δὲ ἡ ὡρι- 
σµένως θάτερον, ὅτι ἀληθές. ἀπόφανσις δὲ ἀντιφάσεως ὁπο- 
τερονοῦν µόριον, ἀντίφασις δὲ ἀντίθεσις ἧς οὐκ ἔστι µεταξὺ 
καθ' αὑτήν, µόριον δ' ἀντιφάσεως τὸ µὲν τὶ κατὰ τινὸς κατά- 
φασις, τὸ δὲ τὶ ἀπὸ τινὸς ἀπόφασις. 
                   Ἀµέσου δ' ἀρ- 
χῆς συλλογιστικῆς θέσιν µὲν λέγω ἣν µὴ ἔστι δεῖξαι, µηδ' 
ἀνάγκη ἔχειν τὸν µαθησόµενόν τι· ἣν δ' ἀνάγκη ἔχειν τὸν 
ὁτιοῦν µαθησόµενον, ἀξίωµα· ἔστι γὰρ ἔνια τοιαῦτα· τοῦτο 
γὰρ µάλιστ' ἐπὶ τοῖς τοιούτοις εἰώθαµεν ὄνοµα λέγειν. θέσεως 
δ' ἡ µὲν ὁποτερονοῦν τῶν µορίων τῆς ἀντιφάσεως λαµβά- 

νουσα, οἷον λέγω τὸ εἶναί τι ἢ τὸ µὴ εἶναί τι, ὑπόθεσις, ἡ 



δ' ἄνευ τούτου ὁρισµός. ὁ γὰρ ὁρισµὸς θέσις µέν ἐστι· τίθε- 
ται γὰρ ὁ ἀριθµητικὸς µονάδα τὸ ἀδιαίρετον εἶναι κατὰ τὸ 
ποσόν· ὑπόθεσις δ' οὐκ ἔστι· τὸ γὰρ τί ἐστι µονὰς καὶ τὸ εἶ- 
ναι µονάδα οὐ ταὐτόν. 
 Ἐπεὶ δὲ δεῖ πιστεύειν τε καὶ εἰδέναι τὸ πρᾶγµα τῷ 
τοιοῦτον ἔχειν συλλογισµὸν ὃν καλοῦµεν ἀπόδειξιν, ἔστι δ' 
οὗτος τῷ ταδὶ εἶναι ἐξ ὧν ὁ συλλογισµός, ἀνάγκη µὴ µόνον 
προγινώσκειν τὰ πρῶτα, ἢ πάντα ἢ ἔνια, ἀλλὰ καὶ µᾶλ- 
λον· αἰεὶ γὰρ δι' ὃ ὑπάρχει ἕκαστον, ἐκείνῳ µᾶλλον ὑπάρ- 
χει, οἷον δι' ὃ φιλοῦµεν, ἐκεῖνο φίλον µᾶλλον. ὥστ' εἴπερ 
ἴσµεν διὰ τὰ πρῶτα καὶ πιστεύοµεν, κἀκεῖνα ἴσµεν τε καὶ 
πιστεύοµεν µᾶλλον, ὅτι δι' ἐκεῖνα καὶ τὰ ὕστερα. οὐχ οἷόν   
τε δὲ πιστεύειν µᾶλλον ὧν οἶδεν ἃ µὴ τυγχάνει µήτε εἰδὼς 
µήτε βέλτιον διακείµενος ἢ εἰ ἐτύγχανεν εἰδώς. συµβήσεται 
δὲ τοῦτο, εἰ µή τις προγνώσεται τῶν δι' ἀπόδειξιν πιστευόν- 
των· µᾶλλον γὰρ ἀνάγκη πιστεύειν ταῖς ἀρχαῖς ἢ πάσαις 
ἢ τισὶ τοῦ συµπεράσµατος. τὸν δὲ µέλλοντα ἕξειν τὴν ἐπι- 
στήµην τὴν δι' ἀποδείξεως οὐ µόνον δεῖ τὰς ἀρχὰς µᾶλλον 
γνωρίζειν καὶ µᾶλλον αὐταῖς πιστεύειν ἢ τῷ δεικνυµένῳ, 
ἀλλὰ µηδ' ἄλλο αὐτῷ πιστότερον εἶναι µηδὲ γνωριµώτερον 

τῶν ἀντικειµένων ταῖς ἀρχαῖς ἐξ ὧν ἔσται συλλογισµὸς ὁ 
τῆς ἐναντίας ἀπάτης, εἴπερ δεῖ τὸν ἐπιστάµενον ἁπλῶς ἀµετά- 
πειστον εἶναι. 
 Ἐνίοις µὲν οὖν διὰ τὸ δεῖν τὰ πρῶτα ἐπίστασθαι οὐ δοκεῖ 
ἐπιστήµη εἶναι, τοῖς δ' εἶναι µέν, πάντων µέντοι ἀπόδειξις 
εἶναι· ὧν οὐδέτερον οὔτ' ἀληθὲς οὔτ' ἀναγκαῖον. οἱ µὲν γὰρ 
ὑποθέµενοι µὴ εἶναι ὅλως ἐπίστασθαι, οὗτοι εἰς ἄπειρον ἀξιοῦ- 
σιν ἀνάγεσθαι ὡς οὐκ ἂν ἐπισταµένους τὰ ὕστερα διὰ τὰ 
πρότερα, ὧν µὴ ἔστι πρῶτα, ὀρθῶς λέγοντες· ἀδύνατον γὰρ 
τὰ ἄπειρα διελθεῖν. εἴ τε ἵσταται καὶ εἰσὶν ἀρχαί, ταύτας 
ἀγνώστους εἶναι ἀποδείξεώς γε µὴ οὔσης αὐτῶν, ὅπερ φασὶν 
εἶναι τὸ ἐπίστασθαι µόνον· εἰ δὲ µὴ ἔστι τὰ πρῶτα εἰδέναι, 
οὐδὲ τὰ ἐκ τούτων εἶναι ἐπίστασθαι ἁπλῶς οὐδὲ κυρίως, ἀλλ' 
ἐξ ὑποθέσεως, εἰ ἐκεῖνα ἔστιν. οἱ δὲ περὶ µὲν τοῦ ἐπίστασθαι 
ὁµολογοῦσι· δι' ἀποδείξεως γὰρ εἶναι µόνον· ἀλλὰ πάντων 
εἶναι ἀπόδειξιν οὐδὲν κωλύειν· ἐνδέχεσθαι γὰρ κύκλῳ γίνε- 
σθαι τὴν ἀπόδειξιν καὶ ἐξ ἀλλήλων. 
                Ἡµεῖς δέ φαµεν οὔτε 
πᾶσαν ἐπιστήµην ἀποδεικτικὴν εἶναι, ἀλλὰ τὴν τῶν ἀµέσων 
ἀναπόδεικτον (καὶ τοῦθ' ὅτι ἀναγκαῖον, φανερόν· εἰ γὰρ 
ἀνάγκη µὲν ἐπίστασθαι τὰ πρότερα καὶ ἐξ ὧν ἡ ἀπόδειξις, 

ἵσταται δέ ποτε τὰ ἄµεσα, ταῦτ' ἀναπόδεικτα ἀνάγκη εἶναι) -   
ταῦτά τ' οὖν οὕτω λέγοµεν, καὶ οὐ µόνον ἐπιστήµην ἀλλὰ 



καὶ ἀρχὴν ἐπιστήµης εἶναί τινά φαµεν, ᾗ τοὺς ὅρους γνω- 
ρίζοµεν. κύκλῳ τε ὅτι ἀδύνατον ἀποδείκνυσθαι ἁπλῶς, δῆ-   
λον, εἴπερ ἐκ προτέρων δεῖ τὴν ἀπόδειξιν εἶναι καὶ γνωριµω- 
τέρων· ἀδύνατον γάρ ἐστι τὰ αὐτὰ τῶν αὐτῶν ἅµα πρότερα 
καὶ ὕστερα εἶναι, εἰ µὴ τὸν ἕτερον τρόπον, οἷον τὰ µὲν πρὸς 
ἡµᾶς τὰ δ' ἁπλῶς, ὅνπερ τρόπον ἡ ἐπαγωγὴ ποιεῖ γνώρι- 
 
µον. εἰ δ' οὕτως, οὐκ ἂν εἴη τὸ ἁπλῶς εἰδέναι καλῶς ὡρι- 
σµένον, ἀλλὰ διττόν· ἢ οὐχ ἁπλῶς ἡ ἑτέρα ἀπόδειξις, γινο- 
µένη γ' ἐκ τῶν ἡµῖν γνωριµωτέρων. συµβαίνει δὲ τοῖς λέγουσι 
κύκλῳ τὴν ἀπόδειξιν εἶναι οὐ µόνον τὸ νῦν εἰρηµένον, ἀλλ' 
οὐδὲν ἄλλο λέγειν ἢ ὅτι τοῦτ' ἔστιν εἰ τοῦτ' ἔστιν· οὕτω δὲ πάντα 
ῥᾴδιον δεῖξαι. δῆλον δ' ὅτι τοῦτο συµβαίνει τριῶν ὅρων τε- 
θέντων. τὸ µὲν γὰρ διὰ πολλῶν ἢ δι' ὀλίγων ἀνακάµπτειν 
φάναι οὐδὲν διαφέρει, δι' ὀλίγων δ' ἢ δυοῖν. ὅταν γὰρ τοῦ 
Α ὄντος ἐξ ἀνάγκης ᾖ τὸ Β, τούτου δὲ τὸ Γ, τοῦ Α ὄντος 
ἔσται τὸ Γ. εἰ δὴ τοῦ Α ὄντος ἀνάγκη τὸ Β εἶναι, τούτου δ' 
ὄντος τὸ Α (τοῦτο γὰρ ἦν τὸ κύκλῳ), κείσθω τὸ Α ἐφ' οὗ 
τὸ Γ. τὸ οὖν τοῦ Β ὄντος τὸ Α εἶναι λέγειν ἐστὶ τὸ Γ εἶναι λέ- 

γειν, τοῦτο δ' ὅτι τοῦ Α ὄντος τὸ Γ ἔστι· τὸ δὲ Γ τῷ Α τὸ 
αὐτό. ὥστε συµβαίνει λέγειν τοὺς κύκλῳ φάσκοντας εἶναι 
τὴν ἀπόδειξιν οὐδὲν ἕτερον πλὴν ὅτι τοῦ Α ὄντος τὸ Α ἔστιν. 
οὕτω δὲ πάντα δεῖξαι ῥᾴδιον. 
            Οὐ µὴν ἀλλ' οὐδὲ τοῦτο δυνατόν, 
πλὴν ἐπὶ τούτων ὅσα ἀλλήλοις ἕπεται, ὥσπερ τὰ ἴδια. ἑνὸς 
µὲν οὖν κειµένου δέδεικται ὅτι οὐδέποτ' ἀνάγκη τι εἶναι ἕτε- 
ρον (λέγω δ' ἑνός, ὅτι οὔτε ὅρου ἑνὸς οὔτε θέσεως µιᾶς τεθεί- 
σης), ἐκ δύο δὲ θέσεων πρώτων καὶ ἐλαχίστων ἐνδέχεται, 
εἴπερ καὶ συλλογίσασθαι. ἐὰν µὲν οὖν τό τε Α τῷ Β καὶ τῷ 
Γ ἕπηται, καὶ ταῦτ' ἀλλήλοις καὶ τῷ Α, οὕτω µὲν ἐνδέ- 
χεται ἐξ ἀλλήλων δεικνύναι πάντα τὰ αἰτηθέντα ἐν τῷ 
πρώτῳ σχήµατι, ὡς δέδεικται ἐν τοῖς περὶ συλλογισµοῦ. 
δέδεικται δὲ καὶ ὅτι ἐν τοῖς ἄλλοις σχήµασιν ἢ οὐ γίνεται 
συλλογισµὸς ἢ οὐ περὶ τῶν ληφθέντων. τὰ δὲ µὴ ἀντικατη- 
γορούµενα οὐδαµῶς ἔστι δεῖξαι κύκλῳ, ὥστ' ἐπειδὴ ὀλίγα τοι- 
αῦτα ἐν ταῖς ἀποδείξεσι, φανερὸν ὅτι κενόν τε καὶ ἀδύνα-   
τον τὸ λέγειν ἐξ ἀλλήλων εἶναι τὴν ἀπόδειξιν καὶ διὰ τοῦτο 
πάντων ἐνδέχεσθαι εἶναι ἀπόδειξιν. 
 Ἐπεὶ δ' ἀδύνατον ἄλλως ἔχειν οὗ ἔστιν ἐπιστήµη ἁπλῶς, 
ἀναγκαῖον ἂν εἴη τὸ ἐπιστητὸν τὸ κατὰ τὴν ἀποδεικτικὴν ἐπι- 

στήµην· ἀποδεικτικὴ δ' ἐστὶν ἣν ἔχοµεν τῷ ἔχειν ἀπόδειξιν. 
ἐξ ἀναγκαίων ἄρα συλλογισµός ἐστιν ἡ ἀπόδειξις. ληπτέον 
ἄρα ἐκ τίνων καὶ ποίων αἱ ἀποδείξεις εἰσίν. πρῶτον δὲ διορί- 



σωµεν τί λέγοµεν τὸ κατὰ παντὸς καὶ τί τὸ καθ' αὑτὸ καὶ 
τί τὸ καθόλου. 
 Κατὰ παντὸς µὲν οὖν τοῦτο λέγω ὃ ἂν ᾖ µὴ ἐπὶ τινὸς 
µὲν τινὸς δὲ µή, µηδὲ ποτὲ µὲν ποτὲ δὲ µή, οἷον εἰ κατὰ 
παντὸς ἀνθρώπου ζῷον, εἰ ἀληθὲς τόνδ' εἰπεῖν ἄνθρωπον, 
ἀληθὲς καὶ ζῷον, καὶ εἰ νῦν θάτερον, καὶ θάτερον, καὶ εἰ ἐν 
πάσῃ γραµµῇ στιγµή, ὡσαύτως. σηµεῖον δέ· καὶ γὰρ τὰς 
ἐνστάσεις οὕτω φέροµεν ὡς κατὰ παντὸς ἐρωτώµενοι, ἢ εἰ ἐπί 
τινι µή, ἢ εἴ ποτε µή. 
           Καθ' αὑτὰ δ' ὅσα ὑπάρχει τε ἐν 
τῷ τί ἐστιν, οἷον τριγώνῳ γραµµὴ καὶ γραµµῇ στιγµή (ἡ 
γὰρ οὐσία αὐτῶν ἐκ τούτων ἐστί, καὶ ἐν τῷ λόγῳ τῷ λέγοντι 
τί ἐστιν ἐνυπάρχει), καὶ ὅσοις τῶν ὑπαρχόντων αὐτοῖς αὐτὰ 
ἐν τῷ λόγῳ ἐνυπάρχουσι τῷ τί ἐστι δηλοῦντι, οἷον τὸ εὐθὺ 
ὑπάρχει γραµµῇ καὶ τὸ περιφερές, καὶ τὸ περιττὸν καὶ 
ἄρτιον ἀριθµῷ, καὶ τὸ πρῶτον καὶ σύνθετον, καὶ ἰσόπλευ- 
ρον καὶ ἑτερόµηκες· καὶ πᾶσι τούτοις ἐνυπάρχουσιν ἐν τῷ 
λόγῳ τῷ τί ἐστι λέγοντι ἔνθα µὲν γραµµὴ ἔνθα δ' ἀρι- 

θµός. ὁµοίως δὲ καὶ ἐπὶ τῶν ἄλλων τὰ τοιαῦθ' ἑκάστοις καθ' 
αὑτὰ λέγω, ὅσα δὲ µηδετέρως ὑπάρχει, συµβεβηκότα, 
οἷον τὸ µουσικὸν ἢ λευκὸν τῷ ζῴῳ. ἔτι ὃ µὴ καθ' ὑποκει- 
µένου λέγεται ἄλλου τινός, οἷον τὸ βαδίζον ἕτερόν τι ὂν βα- 
δίζον ἐστὶ καὶ τὸ λευκὸν <λευκόν>, ἡ δ' οὐσία, καὶ ὅσα τόδε τι 
σηµαίνει, οὐχ ἕτερόν τι ὄντα ἐστὶν ὅπερ ἐστίν. τὰ µὲν δὴ µὴ καθ' 
ὑποκειµένου καθ' αὑτὰ λέγω, τὰ δὲ καθ' ὑποκειµένου συµ- 
βεβηκότα. ἔτι δ' ἄλλον τρόπον τὸ µὲν δι' αὑτὸ ὑπάρχον 
ἑκάστῳ καθ' αὑτό, τὸ δὲ µὴ δι' αὑτὸ συµβεβηκός, οἷον εἰ 
βαδίζοντος ἤστραψε, συµβεβηκός· οὐ γὰρ διὰ τὸ βαδίζειν   
ἤστραψεν, ἀλλὰ συνέβη, φαµέν, τοῦτο. εἰ δὲ δι' αὑτό, 
καθ' αὑτό, οἷον εἴ τι σφαττόµενον ἀπέθανε, καὶ κατὰ τὴν 
σφαγήν, ὅτι διὰ τὸ σφάττεσθαι, ἀλλ' οὐ συνέβη σφαττό- 
µενον ἀποθανεῖν. τὰ ἄρα λεγόµενα ἐπὶ τῶν ἁπλῶς ἐπιστη- 
τῶν καθ' αὑτὰ οὕτως ὡς ἐνυπάρχειν τοῖς κατηγορουµένοις 
ἢ ἐνυπάρχεσθαι δι' αὑτά τέ ἐστι καὶ ἐξ ἀνάγκης. οὐ γὰρ 
ἐνδέχεται µὴ ὑπάρχειν ἢ ἁπλῶς ἢ τὰ ἀντικείµενα, οἷον 
γραµµῇ τὸ εὐθὺ ἢ τὸ καµπύλον καὶ ἀριθµῷ τὸ περιττὸν 
ἢ τὸ ἄρτιον. ἔστι γὰρ τὸ ἐναντίον ἢ στέρησις ἢ ἀντίφασις ἐν τῷ 
αὐτῷ γένει, οἷον ἄρτιον τὸ µὴ περιττὸν ἐν ἀριθµοῖς ᾗ ἕπεται. 
ὥστ' εἰ ἀνάγκη φάναι ἢ ἀποφάναι, ἀνάγκη καὶ τὰ καθ' 

αὑτὰ ὑπάρχειν. 
 Τὸ µὲν οὖν κατὰ παντὸς καὶ καθ' αὑτὸ διωρίσθω τὸν 
τρόπον τοῦτον· καθόλου δὲ λέγω ὃ ἂν κατὰ παντός τε 
ὑπάρχῃ καὶ καθ' αὑτὸ καὶ ᾗ αὐτό. φανερὸν ἄρα ὅτι ὅσα 



καθόλου, ἐξ ἀνάγκης ὑπάρχει τοῖς πράγµασιν. τὸ καθ' 
αὑτὸ δὲ καὶ ᾗ αὐτὸ ταὐτόν, οἷον καθ' αὑτὴν τῇ γραµµῇ 
ὑπάρχει στιγµὴ καὶ τὸ εὐθύ (καὶ γὰρ ᾗ γραµµή), καὶ τῷ 
τριγώνῳ ᾗ τρίγωνον δύο ὀρθαί (καὶ γὰρ καθ' αὑτὸ τὸ τρί- 
γωνον δύο ὀρθαῖς ἴσον). τὸ καθόλου δὲ ὑπάρχει τότε, ὅταν 
ἐπὶ τοῦ τυχόντος καὶ πρώτου δεικνύηται. οἷον τὸ δύο ὀρθὰς 
ἔχειν οὔτε τῷ σχήµατί ἐστι καθόλου (καίτοι ἔστι δεῖξαι 
κατὰ σχήµατος ὅτι δύο ὀρθὰς ἔχει, ἀλλ' οὐ τοῦ τυχόντος 
σχήµατος, οὐδὲ χρῆται τῷ τυχόντι σχήµατι δεικνύς· τὸ 
γὰρ τετράγωνον σχῆµα µέν, οὐκ ἔχει δὲ δύο ὀρθαῖς ἴσας) -   
τὸ δ' ἰσοσκελὲς ἔχει µὲν τὸ τυχὸν δύο ὀρθαῖς ἴσας, ἀλλ' 
οὐ πρῶτον, ἀλλὰ τὸ τρίγωνον πρότερον. ὃ τοίνυν τὸ τυχὸν 
πρῶτον δείκνυται δύο ὀρθὰς ἔχον ἢ ὁτιοῦν ἄλλο, τούτῳ πρώτῳ 
ὑπάρχει καθόλου, καὶ ἡ ἀπόδειξις καθ' αὑτὸ τούτου καθόλου 
ἐστί, τῶν δ' ἄλλων τρόπον τινὰ οὐ καθ' αὑτό, οὐδὲ τοῦ ἰσοσκε- 
λοῦς οὐκ ἔστι καθόλου ἀλλ' ἐπὶ πλέον. 
 ∆εῖ δὲ µὴ λανθάνειν ὅτι πολλάκις συµβαίνει διαµαρ- 

τάνειν καὶ µὴ ὑπάρχειν τὸ δεικνύµενον πρῶτον καθόλου, ᾗ 
δοκεῖ δείκνυσθαι καθόλου πρῶτον. ἀπατώµεθα δὲ ταύτην τὴν 
ἀπάτην, ὅταν ἢ µηδὲν ᾖ λαβεῖν ἀνώτερον παρὰ τὸ καθ'   
ἕκαστον [ἢ τὰ καθ' ἕκαστα], ἢ ᾖ µέν, ἀλλ' ἀνώνυµον ᾖ ἐπὶ 
διαφόροις εἴδει πράγµασιν, ἢ τυγχάνῃ ὂν ὡς ἐν µέρει ὅλον 
ἐφ' ᾧ δείκνυται· τοῖς γὰρ ἐν µέρει ὑπάρξει µὲν ἡ ἀπόδει- 
ξις, καὶ ἔσται κατὰ παντός, ἀλλ' ὅµως οὐκ ἔσται τούτου πρώ- 
του καθόλου ἡ ἀπόδειξις. λέγω δὲ τούτου πρώτου, ᾗ τοῦτο, ἀπό- 
δειξιν, ὅταν ᾖ πρώτου καθόλου. εἰ οὖν τις δείξειεν ὅτι αἱ ὀρ- 
θαὶ οὐ συµπίπτουσι, δόξειεν ἂν τούτου εἶναι ἡ ἀπόδειξις διὰ τὸ 
ἐπὶ πασῶν εἶναι τῶν ὀρθῶν. οὐκ ἔστι δέ, εἴπερ µὴ ὅτι ὡδὶ 
ἴσαι γίνεται τοῦτο, ἀλλ' ᾗ ὁπωσοῦν ἴσαι. καὶ εἰ τρίγωνον µὴ 
ἦν ἄλλο ἢ ἰσοσκελές, ᾗ ἰσοσκελὲς ἂν ἐδόκει ὑπάρχειν. καὶ 
τὸ ἀνάλογον ὅτι καὶ ἐναλλάξ, ᾗ ἀριθµοὶ καὶ ᾗ γραµµαὶ καὶ 
ᾗ στερεὰ καὶ ᾗ χρόνοι, ὥσπερ ἐδείκνυτό ποτε χωρίς, ἐνδε- 
χόµενόν γε κατὰ πάντων µιᾷ ἀποδείξει δειχθῆναι· ἀλλὰ 
διὰ τὸ µὴ εἶναι ὠνοµασµένον τι ταῦτα πάντα ἓν, ἀριθµοί 
µήκη χρόνοι στερεά, καὶ εἴδει διαφέρειν ἀλλήλων, χωρὶς 
ἐλαµβάνετο. νῦν δὲ καθόλου δείκνυται· οὐ γὰρ ᾗ γραµµαὶ 
ἢ ᾗ ἀριθµοὶ ὑπῆρχεν, ἀλλ' ᾗ τοδί, ὃ καθόλου ὑποτίθενται 
ὑπάρχειν. διὰ τοῦτο οὐδ' ἄν τις δείξῃ καθ' ἕκαστον τὸ τρίγω- 

νον ἀποδείξει ἢ µιᾷ ἢ ἑτέρᾳ ὅτι δύο ὀρθὰς ἔχει ἕκαστον, τὸ 
ἰσόπλευρον χωρὶς καὶ τὸ σκαληνὲς καὶ τὸ ἰσοσκελές, οὔπω 
οἶδε τὸ τρίγωνον ὅτι δύο ὀρθαῖς, εἰ µὴ τὸν σοφιστικὸν τρό- 
πον, οὐδὲ καθ' ὅλου τριγώνου, οὐδ' εἰ µηδὲν ἔστι παρὰ ταῦτα 



τρίγωνον ἕτερον. οὐ γὰρ ᾗ τρίγωνον οἶδεν, οὐδὲ πᾶν τρίγωνον, 
ἀλλ' ἢ κατ' ἀριθµόν· κατ' εἶδος δ' οὐ πᾶν, καὶ εἰ µηδὲν 
ἔστιν ὃ οὐκ οἶδεν. 
        Πότ' οὖν οὐκ οἶδε καθόλου, καὶ πότ' οἶδεν 
ἁπλῶς; δῆλον δὴ ὅτι εἰ ταὐτὸν ἦν τριγώνῳ εἶναι καὶ ἰσο- 
πλεύρῳ ἢ ἑκάστῳ ἢ πᾶσιν. εἰ δὲ µὴ ταὐτὸν ἀλλ' ἕτερον, 
ὑπάρχει δ' ᾗ τρίγωνον, οὐκ οἶδεν. πότερον δ' ᾗ τρίγωνον ἢ 
ᾗ ἰσοσκελὲς ὑπάρχει; καὶ πότε κατὰ τοῦθ' ὑπάρχει πρῶ- 
τον; καὶ καθόλου τίνος ἡ ἀπόδειξις; δῆλον ὅτι ὅταν ἀφαι- 
ρουµένων ὑπάρχῃ πρώτῳ. οἷον τῷ ἰσοσκελεῖ χαλκῷ τριγώνῳ   
ὑπάρξουσι δύο ὀρθαί, ἀλλὰ καὶ τοῦ χαλκοῦν εἶναι ἀφαιρε- 
θέντος καὶ τοῦ ἰσοσκελές. ἀλλ' οὐ τοῦ σχήµατος ἢ πέρατος. 
ἀλλ' οὐ πρώτων. τίνος οὖν πρώτου; εἰ δὴ τριγώνου, κατὰ τοῦτο 
ὑπάρχει καὶ τοῖς ἄλλοις, καὶ τούτου καθόλου ἐστὶν ἡ ἀπό- 
δειξις. 
 Εἰ οὖν ἐστιν ἡ ἀποδεικτικὴ ἐπιστήµη ἐξ ἀναγκαίων ἀρ- 

χῶν (ὃ γὰρ ἐπίσταται, οὐ δυνατὸν ἄλλως ἔχειν), τὰ δὲ καθ' 
αὑτὰ ὑπάρχοντα ἀναγκαῖα τοῖς πράγµασιν (τὰ µὲν γὰρ ἐν 
τῷ τί ἐστιν ὑπάρχει· τοῖς δ' αὐτὰ ἐν τῷ τί ἐστιν ὑπάρχει 
κατηγορουµένοις αὐτῶν, ὧν θάτερον τῶν ἀντικειµένων ἀνάγκη 
ὑπάρχειν), φανερὸν ὅτι ἐκ τοιούτων τινῶν ἂν εἴη ὁ ἀποδει- 
κτικὸς συλλογισµός· ἅπαν γὰρ ἢ οὕτως ὑπάρχει ἢ κατὰ 
συµβεβηκός, τὰ δὲ συµβεβηκότα οὐκ ἀναγκαῖα. 
 Ἢ δὴ οὕτω λεκτέον, ἢ ἀρχὴν θεµένοις ὅτι ἡ ἀπόδειξις 
ἀναγκαίων ἐστί, καὶ εἰ ἀποδέδεικται, οὐχ οἷόν τ' ἄλλως 
ἔχειν· ἐξ ἀναγκαίων ἄρα δεῖ εἶναι τὸν συλλογισµόν. ἐξ ἀλη- 
θῶν µὲν γὰρ ἔστι καὶ µὴ ἀποδεικνύντα συλλογίσασθαι, ἐξ 
ἀναγκαίων δ' οὐκ ἔστιν ἀλλ' ἢ ἀποδεικνύντα· τοῦτο γὰρ ἤδη 
ἀποδείξεώς ἐστιν. σηµεῖον δ' ὅτι ἡ ἀπόδειξις ἐξ ἀναγκαίων, 
ὅτι καὶ τὰς ἐνστάσεις οὕτω φέροµεν πρὸς τοὺς οἰοµένους ἀπο- 
δεικνύναι, ὅτι οὐκ ἀνάγκη, ἂν οἰώµεθα ἢ ὅλως ἐνδέχεσθαι 
ἄλλως ἢ ἕνεκά γε τοῦ λόγου. δῆλον δ' ἐκ τούτων καὶ ὅτι εὐή- 
θεις οἱ λαµβάνειν οἰόµενοι καλῶς τὰς ἀρχάς, ἐὰν ἔνδοξος 
ᾖ ἡ πρότασις καὶ ἀληθής, οἷον οἱ σοφισταὶ ὅτι τὸ ἐπίστα- 
σθαι τὸ ἐπιστήµην ἔχειν. οὐ γὰρ τὸ ἔνδοξον ἡµῖν ἀρχή ἐστιν, 
ἀλλὰ τὸ πρῶτον τοῦ γένους περὶ ὃ δείκνυται· καὶ τἀληθὲς 
οὐ πᾶν οἰκεῖον. ὅτι δ' ἐξ ἀναγκαίων εἶναι δεῖ τὸν συλλογι- 

σµόν, φανερὸν καὶ ἐκ τῶνδε. εἰ γὰρ ὁ µὴ ἔχων λόγον τοῦ 
διὰ τί οὔσης ἀποδείξεως οὐκ ἐπιστήµων, εἴη δ' ἂν ὥστε τὸ Α 
κατὰ τοῦ Γ ἐξ ἀνάγκης ὑπάρχειν, τὸ δὲ Β τὸ µέσον, δι' 
οὗ ἀπεδείχθη, µὴ ἐξ ἀνάγκης, οὐκ οἶδε διότι. οὐ γάρ ἐστι τοῦτο 
διὰ τὸ µέσον· τὸ µὲν γὰρ ἐνδέχεται µὴ εἶναι, τὸ δὲ συµ- 
πέρασµα ἀναγκαῖον. ἔτι εἴ τις µὴ οἶδε νῦν ἔχων τὸν λόγον 



καὶ σῳζόµενος, σῳζοµένου τοῦ πράγµατος, µὴ ἐπιλελησµέ- 
νος, οὐδὲ πρότερον ᾔδει. φθαρείη δ' ἂν τὸ µέσον, εἰ µὴ   
ἀναγκαῖον, ὥστε ἕξει µὲν τὸν λόγον σῳζόµενος σῳζοµένου 
τοῦ πράγµατος, οὐκ οἶδε δέ. οὐδ' ἄρα πρότερον ᾔδει. εἰ δὲ 
µὴ ἔφθαρται, ἐνδέχεται δὲ φθαρῆναι, τὸ συµβαῖνον ἂν εἴη 
δυνατὸν καὶ ἐνδεχόµενον. ἀλλ' ἔστιν ἀδύνατον οὕτως ἔχοντα 
εἰδέναι. 
 Ὅταν µὲν οὖν τὸ συµπέρασµα ἐξ ἀνάγκης ᾖ, οὐδὲν κω- 
λύει τὸ µέσον µὴ ἀναγκαῖον εἶναι δι' οὗ ἐδείχθη (ἔστι γὰρ 
τὸ ἀναγκαῖον καὶ µὴ ἐξ ἀναγκαίων συλλογίσασθαι, ὥσπερ 
καὶ ἀληθὲς µὴ ἐξ ἀληθῶν)· ὅταν δὲ τὸ µέσον ἐξ ἀνάγκης, 
καὶ τὸ συµπέρασµα ἐξ ἀνάγκης, ὥσπερ καὶ ἐξ ἀληθῶν ἀλη- 
θὲς ἀεί (ἔστω γὰρ τὸ Α κατὰ τοῦ Β ἐξ ἀνάγκης, καὶ τοῦτο 
κατὰ τοῦ Γ· ἀναγκαῖον τοίνυν καὶ τὸ Α τῷ Γ ὑπάρχειν)· 
ὅταν δὲ µὴ ἀναγκαῖον ᾖ τὸ συµπέρασµα, οὐδὲ τὸ µέσον 

ἀναγκαῖον οἷόν τ' εἶναι (ἔστω γὰρ τὸ Α τῷ Γ µὴ ἐξ ἀνάγ- 
κης ὑπάρχειν, τῷ δὲ Β, καὶ τοῦτο τῷ Γ ἐξ ἀνάγκης· καὶ 
τὸ Α ἄρα τῷ Γ ἐξ ἀνάγκης ὑπάρξει· ἀλλ' οὐχ ὑπέκειτο). 
 Ἐπεὶ τοίνυν εἰ ἐπίσταται ἀποδεικτικῶς, δεῖ ἐξ ἀνάγκης ὑπάρ- 
χειν, δῆλον ὅτι καὶ διὰ µέσου ἀναγκαίου δεῖ ἔχειν τὴν ἀπό- 
δειξιν· ἢ οὐκ ἐπιστήσεται οὔτε διότι οὔτε ὅτι ἀνάγκη ἐκεῖνο εἶ- 
ναι, ἀλλ' ἢ οἰήσεται οὐκ εἰδώς, ἐὰν ὑπολάβῃ ὡς ἀναγκαῖον 
τὸ µὴ ἀναγκαῖον, ἢ οὐδ' οἰήσεται, ὁµοίως ἐάν τε τὸ ὅτι εἰδῇ 
διὰ µέσων ἐάν τε τὸ διότι καὶ δι' ἀµέσων. 
 Τῶν δὲ συµβεβηκότων µὴ καθ' αὑτά, ὃν τρόπον διω- 
ρίσθη τὰ καθ' αὑτά, οὐκ ἔστιν ἐπιστήµη ἀποδεικτική. οὐ γὰρ 
ἔστιν ἐξ ἀνάγκης δεῖξαι τὸ συµπέρασµα· τὸ συµβεβηκὸς 
γὰρ ἐνδέχεται µὴ ὑπάρχειν· περὶ τοῦ τοιούτου γὰρ λέγω συµ- 
βεβηκότος. καίτοι ἀπορήσειεν ἄν τις ἴσως τίνος ἕνεκα ταῦτα 
δεῖ ἐρωτᾶν περὶ τούτων, εἰ µὴ ἀνάγκη τὸ συµπέρασµα εἶναι· 
οὐδὲν γὰρ διαφέρει εἴ τις ἐρόµενος τὰ τυχόντα εἶτα εἴπειεν τὸ 
συµπέρασµα. δεῖ δ' ἐρωτᾶν οὐχ ὡς ἀναγκαῖον εἶναι διὰ τὰ 
ἠρωτηµένα, ἀλλ' ὅτι λέγειν ἀνάγκη τῷ ἐκεῖνα λέγοντι, καὶ 
ἀληθῶς λέγειν, ἐὰν ἀληθῶς ᾖ ὑπάρχοντα. 
 Ἐπεὶ δ' ἐξ ἀνάγκης ὑπάρχει περὶ ἕκαστον γένος ὅσα 
καθ' αὑτὰ ὑπάρχει καὶ ᾗ ἕκαστον, φανερὸν ὅτι περὶ τῶν 

καθ' αὑτὰ ὑπαρχόντων αἱ ἐπιστηµονικαὶ ἀποδείξεις καὶ ἐκ   
τῶν τοιούτων εἰσίν. τὰ µὲν γὰρ συµβεβηκότα οὐκ ἀναγκαῖα, 
ὥστ' οὐκ ἀνάγκη τὸ συµπέρασµα εἰδέναι διότι ὑπάρχει, οὐδ' 
εἰ ἀεὶ εἴη, µὴ καθ' αὑτὸ δέ, οἷον οἱ διὰ σηµείων συλλογι- 
σµοί. τὸ γὰρ καθ' αὑτὸ οὐ καθ' αὑτὸ ἐπιστήσεται, οὐδὲ διότι 
(τὸ δὲ διότι ἐπίστασθαί ἐστι τὸ διὰ τοῦ αἰτίου ἐπίστασθαι). δι' 
αὑτὸ ἄρα δεῖ καὶ τὸ µέσον τῷ τρίτῳ καὶ τὸ πρῶτον τῷ µέσῳ 



ὑπάρχειν. 
 Οὐκ ἄρα ἔστιν ἐξ ἄλλου γένους µεταβάντα δεῖξαι, οἷον 
τὸ γεωµετρικὸν ἀριθµητικῇ. τρία γάρ ἐστι τὰ ἐν ταῖς ἀπο- 
δείξεσιν, ἓν µὲν τὸ ἀποδεικνύµενον, τὸ συµπέρασµα (τοῦτο 
δ' ἐστὶ τὸ ὑπάρχον γένει τινὶ καθ' αὑτό), ἓν δὲ τὰ ἐξιώ- 
µατα (ἀξιώµατα δ' ἐστὶν ἐξ ὧν)· τρίτον τὸ γένος τὸ ὑποκεί- 
µενον, οὗ τὰ πάθη καὶ τὰ καθ' αὑτὰ συµβεβηκότα δηλοῖ 
ἡ ἀπόδειξις. ἐξ ὧν µὲν οὖν ἡ ἀπόδειξις, ἐνδέχεται τὰ αὐτὰ 
εἶναι· ὧν δὲ τὸ γένος ἕτερον, ὥσπερ ἀριθµητικῆς καὶ γεω- 
µετρίας, οὐκ ἔστι τὴν ἀριθµητικὴν ἀπόδειξιν ἐφαρµόσαι ἐπὶ 
τὰ τοῖς µεγέθεσι συµβεβηκότα, εἰ µὴ τὰ µεγέθη ἀριθµοί 
εἰσι· τοῦτο δ' ὡς ἐνδέχεται ἐπί τινων, ὕστερον λεχθήσεται. 
ἡ δ' ἀριθµητικὴ ἀπόδειξις ἀεὶ ἔχει τὸ γένος περὶ ὃ ἡ ἀπό- 
δειξις, καὶ αἱ ἄλλαι ὁµοίως. ὥστ' ἢ ἁπλῶς ἀνάγκη τὸ 

αὐτὸ εἶναι γένος ἢ πῇ, εἰ µέλλει ἡ ἀπόδειξις µεταβαίνειν. 
ἄλλως δ' ὅτι ἀδύνατον, δῆλον· ἐκ γὰρ τοῦ αὐτοῦ γένους 
ἀνάγκη τὰ ἄκρα καὶ τὰ µέσα εἶναι. εἰ γὰρ µὴ καθ' αὑτά, 
συµβεβηκότα ἔσται. διὰ τοῦτο τῇ γεωµετρίᾳ οὐκ ἔστι δεῖξαι 
ὅτι τῶν ἐναντίων µία ἐπιστήµη, ἀλλ' οὐδ' ὅτι οἱ δύο κύβοι 
κύβος· οὐδ' ἄλλῃ ἐπιστήµῃ τὸ ἑτέρας, ἀλλ' ἢ ὅσα οὕτως 
ἔχει πρὸς ἄλληλα ὥστ' εἶναι θάτερον ὑπὸ θάτερον, οἷον τὰ 
ὀπτικὰ πρὸς γεωµετρίαν καὶ τὰ ἁρµονικὰ πρὸς ἀριθµητι- 
κήν. οὐδ' εἴ τι ὑπάρχει ταῖς γραµµαῖς µὴ ᾗ γραµµαὶ καὶ 
ᾗ ἐκ τῶν ἀρχῶν τῶν ἰδίων, οἷον εἰ καλλίστη τῶν γραµµῶν 
ἡ εὐθεῖα ἢ εἰ ἐναντίως ἔχει τῇ περιφερεῖ· οὐ γὰρ ᾗ τὸ 
ἴδιον γένος αὐτῶν, ὑπάρχει, ἀλλ' ᾗ κοινόν τι. 
 Φανερὸν δὲ καὶ ἐὰν ὦσιν αἱ προτάσεις καθόλου ἐξ ὧν 
ὁ συλλογισµός, ὅτι ἀνάγκη καὶ τὸ συµπέρασµα ἀΐδιον 
 
εἶναι τῆς τοιαύτης ἀποδείξεως καὶ τῆς ἁπλῶς εἰπεῖν ἀπο- 
δείξεως. οὐκ ἔστιν ἄρα ἀπόδειξις τῶν φθαρτῶν οὐδ' ἐπιστήµη   
ἁπλῶς, ἀλλ' οὕτως ὥσπερ κατὰ συµβεβηκός, ὅτι οὐ καθ' 
ὅλου αὐτοῦ ἐστιν ἀλλὰ ποτὲ καὶ πώς. ὅταν δ' ᾖ, ἀνάγκη 
τὴν ἑτέραν µὴ καθόλου εἶναι πρότασιν καὶ φθαρτήν - φθαρ- 
τὴν µὲν ὅτι ἔσται καὶ τὸ συµπέρασµα οὔσης, µὴ καθόλου δὲ 

ὅτι τῷ µὲν ἔσται τῷ δ' οὐκ ἔσται ἐφ' ὧν - ὥστ' οὐκ ἔστι συλ- 
λογίσασθαι καθόλου, ἀλλ' ὅτι νῦν. ὁµοίως δ' ἔχει καὶ 
περὶ ὁρισµούς, ἐπείπερ ἐστὶν ὁ ὁρισµὸς ἢ ἀρχὴ ἀποδείξεως 
ἢ ἀπόδειξις θέσει διαφέρουσα ἢ συµπέρασµά τι ἀποδείξεως. 
αἱ δὲ τῶν πολλάκις γινοµένων ἀποδείξεις καὶ ἐπιστῆµαι, οἷον 
σελήνης ἐκλείψεως, δῆλον ὅτι ᾗ µὲν τοιοῦδ' εἰσίν, ἀεὶ εἰσίν, 
ᾗ δ' οὐκ ἀεί, κατὰ µέρος εἰσίν. ὥσπερ δ' ἡ ἔκλειψις, ὡσαύ- 
τως τοῖς ἄλλοις. 



 Ἐπεὶ δὲ φανερὸν ὅτι ἕκαστον ἀποδεῖξαι οὐκ ἔστιν ἀλλ' 
ἢ ἐκ τῶν ἑκάστου ἀρχῶν, ἂν τὸ δεικνύµενον ὑπάρχῃ ᾗ ἐκεῖνο, 
οὐκ ἔστι τὸ ἐπίστασθαι τοῦτο, ἂν ἐξ ἀληθῶν καὶ ἀναποδείκτων 
δειχθῇ καὶ ἀµέσων. ἔστι γὰρ οὕτω δεῖξαι, ὥσπερ Βρύσων 
τὸν τετραγωνισµόν. κατὰ κοινόν τε γὰρ δεικνύουσιν οἱ τοιοῦτοι 
λόγοι, ὃ καὶ ἑτέρῳ ὑπάρξει· διὸ καὶ ἐπ' ἄλλων ἐφαρ- 
µόττουσιν οἱ λόγοι οὐ συγγενῶν. οὐκοῦν οὐχ ᾗ ἐκεῖνο ἐπίστα- 
ται, ἀλλὰ κατὰ συµβεβηκός· οὐ γὰρ ἂν ἐφήρµοττεν ἡ ἀπό- 
δειξις καὶ ἐπ' ἄλλο γένος. 
 Ἕκαστον δ' ἐπιστάµεθα µὴ κατὰ συµβεβηκός, ὅταν 
κατ' ἐκεῖνο γινώσκωµεν καθ' ὃ ὑπάρχει, ἐκ τῶν ἀρχῶν 
τῶν ἐκείνου ᾗ ἐκεῖνο, οἷον τὸ δυσὶν ὀρθαῖς ἴσας ἔχειν, ᾧ 
ὑπάρχει καθ' αὑτὸ τὸ εἰρηµένον, ἐκ τῶν ἀρχῶν τῶν τούτου. 

ὥστ' εἰ καθ' αὑτὸ κἀκεῖνο ὑπάρχει ᾧ ὑπάρχει, ἀνάγκη 
τὸ µέσον ἐν τῇ αὐτῇ συγγενείᾳ εἶναι. εἰ δὲ µή, ἀλλ' ὡς 
τὰ ἁρµονικὰ δι' ἀριθµητικῆς. τὰ δὲ τοιαῦτα δείκνυται 
µὲν ὡσαύτως, διαφέρει δέ· τὸ µὲν γὰρ ὅτι ἑτέρας ἐπιστή- 
µης (τὸ γὰρ ὑποκείµενον γένος ἕτερον), τὸ δὲ διότι τῆς ἄνω, 
ἧς καθ' αὑτὰ τὰ πάθη ἐστίν. ὥστε καὶ ἐκ τούτων φανερὸν 
ὅτι οὐκ ἔστιν ἀποδεῖξαι ἕκαστον ἁπλῶς ἀλλ' ἢ ἐκ τῶν ἑκά- 
στου ἀρχῶν. ἀλλὰ τούτων αἱ ἀρχαὶ ἔχουσι τὸ κοινόν.   
 Εἰ δὲ φανερὸν τοῦτο, φανερὸν καὶ ὅτι οὐκ ἔστι τὰς ἑκά- 
στου ἰδίας ἀρχὰς ἀποδεῖξαι· ἔσονται γὰρ ἐκεῖναι ἁπάντων 
ἀρχαί, καὶ ἐπιστήµη ἡ ἐκείνων κυρία πάντων. καὶ γὰρ ἐπί- 
σταται µᾶλλον ὁ ἐκ τῶν ἀνώτερον αἰτίων εἰδώς· ἐκ τῶν 
προτέρων γὰρ οἶδεν, ὅταν ἐκ µὴ αἰτιατῶν εἰδῇ αἰτίων. ὥστ' 
εἰ µᾶλλον οἶδε καὶ µάλιστα, κἂν ἐπιστήµη ἐκείνη εἴη καὶ 
µᾶλλον καὶ µάλιστα. ἡ δ' ἀπόδειξις οὐκ ἐφαρµόττει ἐπ' 
ἄλλο γένος, ἀλλ' ἢ ὡς εἴρηται αἱ γεωµετρικαὶ ἐπὶ τὰς 
µηχανικὰς ἢ ὀπτικὰς καὶ αἱ ἀριθµητικαὶ ἐπὶ τὰς ἁρ- 
µονικάς. 
 Χαλεπὸν δ' ἐστὶ τὸ γνῶναι εἰ οἶδεν ἢ µή. χαλεπὸν 
γὰρ τὸ γνῶναι εἰ ἐκ τῶν ἑκάστου ἀρχῶν ἴσµεν ἢ µή· ὅπερ 
ἐστὶ τὸ εἰδέναι. οἰόµεθα δ', ἂν ἔχωµεν ἐξ ἀληθινῶν τινῶν 

συλλογισµὸν καὶ πρώτων, ἐπίστασθαι. τὸ δ' οὐκ ἔστιν, ἀλλὰ 
συγγενῆ δεῖ εἶναι τοῖς πρώτοις. 
 Λέγω δ' ἀρχὰς ἐν ἑκάστῳ γένει ταύτας ἃς ὅτι ἔστι 
µὴ ἐνδέχεται δεῖξαι. τί µὲν οὖν σηµαίνει καὶ τὰ πρῶτα καὶ 
τὰ ἐκ τούτων, λαµβάνεται, ὅτι δ' ἔστι, τὰς µὲν ἀρχὰς 
ἀνάγκη λαµβάνειν, τὰ δ' ἄλλα δεικνύναι· οἷον τί µονὰς 
ἢ τί τὸ εὐθὺ καὶ τρίγωνον, εἶναι δὲ τὴν µονάδα λαβεῖν καὶ 
µέγεθος, τὰ δ' ἕτερα δεικνύναι. 
 Ἔστι δ' ὧν χρῶνται ἐν ταῖς ἀποδεικτικαῖς ἐπιστήµαις 



τὰ µὲν ἴδια ἑκάστης ἐπιστήµης τὰ δὲ κοινά, κοινὰ δὲ κατ' 
ἀναλογίαν, ἐπεὶ χρήσιµόν γε ὅσον ἐν τῷ ὑπὸ τὴν ἐπιστήµην 
γένει· ἴδια µὲν οἷον γραµµὴν εἶναι τοιανδὶ καὶ τὸ εὐθύ, 
κοινὰ δὲ οἷον τὸ ἴσα ἀπὸ ἴσων ἂν ἀφέλῃ, ὅτι ἴσα τὰ λοιπά. 
ἱκανὸν δ' ἕκαστον τούτων ὅσον ἐν τῷ γένει· ταὐτὸ γὰρ ποιή- 
σει, κἂν µὴ κατὰ πάντων λάβῃ ἀλλ' ἐπὶ µεγεθῶν µόνον, 
τῷ δ' ἀριθµητικῷ ἐπ' ἀριθµῶν. 
 Ἔστι δ' ἴδια µὲν καὶ ἃ λαµβάνεται εἶναι, περὶ ἃ ἡ 
ἐπιστήµη θεωρεῖ τὰ ὑπάρχοντα καθ' αὑτά, οἷον µονάδας ἡ 
ἀριθµητική, ἡ δὲ γεωµετρία σηµεῖα καὶ γραµµάς. ταῦτα 
γὰρ λαµβάνουσι τὸ εἶναι καὶ τοδὶ εἶναι. τὰ δὲ τούτων πάθη 
καθ' αὑτά, τί µὲν σηµαίνει ἕκαστον, λαµβάνουσιν, οἷον ἡ 

µὲν ἀριθµητικὴ τί περιττὸν ἢ ἄρτιον ἢ τετράγωνον ἢ κύβος,   
ἡ δὲ γεωµετρία τί τὸ ἄλογον ἢ τὸ κεκλάσθαι ἢ νεύειν, ὅτι 
δ' ἔστι, δεικνύουσι διά τε τῶν κοινῶν καὶ ἐκ τῶν ἀποδεδει- 
γµένων. καὶ ἡ ἀστρολογία ὡσαύτως. πᾶσα γὰρ ἀποδεικτικὴ 
ἐπιστήµη περὶ τρία ἐστίν, ὅσα τε εἶναι τίθεται (ταῦτα δ' 
ἐστὶ τὸ γένος, οὗ τῶν καθ' αὑτὰ παθηµάτων ἐστὶ θεωρητική), 
καὶ τὰ κοινὰ λεγόµενα ἀξιώµατα, ἐξ ὧν πρώτων ἀποδεί- 
κνυσι, καὶ τρίτον τὰ πάθη, ὧν τί σηµαίνει ἕκαστον λαµ- 
βάνει. ἐνίας µέντοι ἐπιστήµας οὐδὲν κωλύει ἔνια τούτων παρο- 
ρᾶν, οἷον τὸ γένος µὴ ὑποτίθεσθαι εἶναι, ἂν ᾖ φανερὸν ὅτι 
ἔστιν (οὐ γὰρ ὁµοίως δῆλον ὅτι ἀριθµὸς ἔστι καὶ ὅτι ψυχρὸν 
καὶ θερµόν), καὶ τὰ πάθη µὴ λαµβάνειν τί σηµαίνει, ἂν ᾖ δῆ- 
λα· ὥσπερ οὐδὲ τὰ κοινὰ οὐ λαµβάνει τί σηµαίνει τὸ ἴσα ἀπὸ 
ἴσων ἀφελεῖν, ὅτι γνώριµον. ἀλλ' οὐδὲν ἧττον τῇ γε φύσει τρία 
ταῦτά ἐστι, περὶ ὅ τε δείκνυσι καὶ ἃ δείκνυσι καὶ ἐξ ὧν. 
 Οὐκ ἔστι δ' ὑπόθεσις οὐδ' αἴτηµα, ὃ ἀνάγκη εἶναι δι' 
αὑτὸ καὶ δοκεῖν ἀνάγκη. οὐ γὰρ πρὸς τὸν ἔξω λόγον ἡ ἀπό- 
δειξις, ἀλλὰ πρὸς τὸν ἐν τῇ ψυχῇ, ἐπεὶ οὐδὲ συλλογισµός. 
ἀεὶ γὰρ ἔστιν ἐνστῆναι πρὸς τὸν ἔξω λόγον, ἀλλὰ πρὸς τὸν 
ἔσω λόγον οὐκ ἀεί. ὅσα µὲν οὖν δεικτὰ ὄντα λαµβάνει αὐ- 
τὸς µὴ δείξας, ταῦτ', ἐὰν µὲν δοκοῦντα λαµβάνῃ τῷ µαν- 
 
Bekker page 76b, line 29 
 
θάνοντι, ὑποτίθεται, καὶ ἔστιν οὐχ ἁπλῶς ὑπόθεσις ἀλλὰ 
πρὸς ἐκεῖνον µόνον, ἂν δὲ ἢ µηδεµιᾶς ἐνούσης δόξης ἢ καὶ 
ἐναντίας ἐνούσης λαµβάνῃ τὸ αὐτό, αἰτεῖται. καὶ τούτῳ δια- 
φέρει ὑπόθεσις καὶ αἴτηµα· ἔστι γὰρ αἴτηµα τὸ ὑπεναντίον 
τοῦ µανθάνοντος τῇ δόξῃ, ἢ ὃ ἄν τις ἀποδεικτὸν ὂν λαµ- 
βάνῃ καὶ χρῆται µὴ δείξας. 
 Οἱ µὲν οὖν ὅροι οὐκ εἰσὶν ὑποθέσεις (οὐδὲν γὰρ εἶναι ἢ µὴ 
λέγεται), ἀλλ' ἐν ταῖς προτάσεσιν αἱ ὑποθέσεις, τοὺς δ' 
ὅρους µόνον ξυνίεσθαι δεῖ· τοῦτο δ' οὐχ ὑπόθεσις (εἰ µὴ καὶ 
τὸ ἀκούειν ὑπόθεσίν τις εἶναι φήσει), ἀλλ' ὅσων ὄντων τῷ 



ἐκεῖνα εἶναι γίνεται τὸ συµπέρασµα. (οὐδ' ὁ γεωµέτρης ψευδῆ 
ὑποτίθεται, ὥσπερ τινὲς ἔφασαν, λέγοντες ὡς οὐ δεῖ τῷ ψεύ- 
δει χρῆσθαι, τὸν δὲ γεωµέτρην ψεύδεσθαι λέγοντα ποδι- 
αίαν τὴν οὐ ποδιαίαν ἢ εὐθεῖαν τὴν γεγραµµένην οὐκ εὐθεῖαν 
οὖσαν. ὁ δὲ γεωµέτρης οὐδὲν συµπεραίνεται τῷ τήνδε εἶναι   
γραµµὴν ἣν αὐτὸς ἔφθεγκται, ἀλλὰ τὰ διὰ τούτων δη- 
λούµενα.) ἔτι τὸ αἴτηµα καὶ ὑπόθεσις πᾶσα ἢ ὡς ὅλον ἢ ὡς 
ἐν µέρει, οἱ δ' ὅροι οὐδέτερον τούτων. 
 Εἴδη µὲν οὖν εἶναι ἢ ἕν τι παρὰ τὰ πολλὰ οὐκ ἀνάγκη, 
εἰ ἀπόδειξις ἔσται, εἶναι µέντοι ἓν κατὰ πολλῶν ἀληθὲς εἰ- 
πεῖν ἀνάγκη· οὐ γὰρ ἔσται τὸ καθόλου, ἂν µὴ τοῦτο ᾖ· ἐὰν 

δὲ τὸ καθόλου µὴ ᾖ, τὸ µέσον οὐκ ἔσται, ὥστ' οὐδ' ἀπόδειξις. 
δεῖ ἄρα τι ἓν καὶ τὸ αὐτὸ ἐπὶ πλειόνων εἶναι µὴ ὁµώνυµον. 
τὸ δὲ µὴ ἐνδέχεσθαι ἅµα φάναι καὶ ἀποφάναι οὐδεµία 
λαµβάνει ἀπόδειξις, ἀλλ' ἢ ἐὰν δέῃ δεῖξαι καὶ τὸ συµπέ- 
ρασµα οὕτως. δείκνυται δὲ λαβοῦσι τὸ πρῶτον κατὰ τοῦ µέ- 
σου, ὅτι ἀληθές, ἀποφάναι δ' οὐκ ἀληθές. τὸ δὲ µέσον οὐ- 
δὲν διαφέρει εἶναι καὶ µὴ εἶναι λαβεῖν, ὡς δ' αὔτως καὶ 
 
τὸ τρίτον. εἰ γὰρ ἐδόθη, καθ' οὗ ἄνθρωπον ἀληθὲς εἰπεῖν, εἰ 
καὶ µὴ ἄνθρωπον ἀληθές, ἀλλ' εἰ µόνον ἄνθρωπον ζῷον εἶ- 
ναι, µὴ ζῷον δὲ µή, ἔσται [γὰρ] ἀληθὲς εἰπεῖν Καλλίαν, εἰ 
καὶ µὴ Καλλίαν, ὅµως ζῷον, µὴ ζῷον δ' οὔ. αἴτιον δ' ὅτι 
τὸ πρῶτον οὐ µόνον κατὰ τοῦ µέσου λέγεται ἀλλὰ καὶ κατ' 
ἄλλου διὰ τὸ εἶναι ἐπὶ πλειόνων, ὥστ' οὐδ' εἰ τὸ µέσον καὶ 
αὐτό ἐστι καὶ µὴ αὐτό, πρὸς τὸ συµπέρασµα οὐδὲν διαφέρει. 
τὸ δ' ἅπαν φάναι ἢ ἀποφάναι ἡ εἰς τὸ ἀδύνατον ἀπόδειξις 
λαµβάνει, καὶ ταῦτα οὐδ' ἀεὶ καθόλου, ἀλλ' ὅσον ἱκανόν, 
ἱκανὸν δ' ἐπὶ τοῦ γένους. λέγω δ' ἐπὶ τοῦ γένους οἷον περὶ 
ὃ γένος τὰς ἀποδείξεις φέρει, ὥσπερ εἴρηται καὶ πρότερον. 
 Ἐπικοινωνοῦσι δὲ πᾶσαι αἱ ἐπιστῆµαι ἀλλήλαις κατὰ 
τὰ κοινά (κοινὰ δὲ λέγω οἷς χρῶνται ὡς ἐκ τούτων ἀπο- 

δεικνύντες, ἀλλ' οὐ περὶ ὧν δεικνύουσιν οὐδ' ὃ δεικνύουσιν), 
καὶ ἡ διαλεκτικὴ πάσαις, καὶ εἴ τις καθόλου πειρῷτο δει- 
κνύναι τὰ κοινά, οἷον ὅτι ἅπαν φάναι ἢ ἀποφάναι, ἢ ὅτι 
ἴσα ἀπὸ ἴσων, ἢ τῶν τοιούτων ἄττα. ἡ δὲ διαλεκτικὴ οὐκ ἔστιν 
οὕτως ὡρισµένων τινῶν, οὐδὲ γένους τινὸς ἑνός. οὐ γὰρ ἂν ἠρώτα· 
ἀποδεικνύντα γὰρ οὐκ ἔστιν ἐρωτᾶν διὰ τὸ τῶν ἀντικειµένων   
ὄντων µὴ δείκνυσθαι τὸ αὐτό. δέδεικται δὲ τοῦτο ἐν τοῖς 
περὶ συλλογισµοῦ. 
 Εἰ δὲ τὸ αὐτό ἐστιν ἐρώτηµα συλλογιστικὸν καὶ πρό- 
τασις ἀντιφάσεως, προτάσεις δὲ καθ' ἑκάστην ἐπιστήµην 
ἐξ ὧν ὁ συλλογισµὸς ὁ καθ' ἑκάστην, εἴη ἄν τι ἐρώτηµα 



ἐπιστηµονικόν, ἐξ ὧν ὁ καθ' ἑκάστην οἰκεῖος γίνεται συλλο- 
γισµός. δῆλον ἄρα ὅτι οὐ πᾶν ἐρώτηµα γεωµετρικὸν ἂν 
εἴη οὐδ' ἰατρικόν, ὁµοίως δὲ καὶ ἐπὶ τῶν ἄλλων· ἀλλ' ἐξ 
ὧν δείκνυταί τι περὶ ὧν ἡ γεωµετρία ἐστίν, ἢ ἃ ἐκ τῶν 
αὐτῶν δείκνυται τῇ γεωµετρίᾳ, ὥσπερ τὰ ὀπτικά. ὁµοίως 
δὲ καὶ ἐπὶ τῶν ἄλλων. καὶ περὶ µὲν τούτων καὶ λόγον ὑφε- 
κτέον ἐκ τῶν γεωµετρικῶν ἀρχῶν καὶ συµπερασµάτων, 
περὶ δὲ τῶν ἀρχῶν λόγον οὐχ ὑφεκτέον τῷ γεωµέτρῃ ᾗ 
γεωµέτρης· ὁµοίως δὲ καὶ ἐπὶ τῶν ἄλλων ἐπιστηµῶν. οὔτε 
πᾶν ἄρα ἕκαστον ἐπιστήµονα ἐρώτηµα ἐρωτητέον, οὔθ' ἅπαν 

τὸ ἐρωτώµενον ἀποκριτέον περὶ ἑκάστου, ἀλλὰ τὰ κατὰ τὴν 
ἐπιστήµην διορισθέντα. εἰ δὲ διαλέξεται γεωµέτρῃ ᾗ γεω- 
µέτρης οὕτως, φανερὸν ὅτι καὶ καλῶς, ἐὰν ἐκ τούτων τι 
δεικνύῃ· εἰ δὲ µή, οὐ καλῶς. δῆλον δ' ὅτι οὐδ' ἐλέγχει 
γεωµέτρην ἀλλ' ἢ κατὰ συµβεβηκός· ὥστ' οὐκ ἂν εἴη ἐν 
ἀγεωµετρήτοις περὶ γεωµετρίας διαλεκτέον· λήσει γὰρ ὁ 
φαύλως διαλεγόµενος. ὁµοίως δὲ καὶ ἐπὶ τῶν ἄλλων ἔχει 
ἐπιστηµῶν. 
 Ἐπεὶ δ' ἔστι γεωµετρικὰ ἐρωτήµατα, ἆρ' ἔστι καὶ 
ἀγεωµέτρητα; καὶ παρ' ἑκάστην ἐπιστήµην τὰ κατὰ τὴν 
ἄγνοιαν τὴν ποίαν γεωµετρικά ἐστιν; καὶ πότερον 
ὁ κατὰ τὴν ἄγνοιαν συλλογισµὸς ὁ ἐκ τῶν ἀντικει- 
µένων συλλογισµός, ἢ ὁ παραλογισµός, κατὰ γεωµετρίαν 
δέ, ἢ <ὁ> ἐξ ἄλλης τέχνης, οἷον τὸ µουσικόν ἐστιν ἐρώτηµα 
ἀγεωµέτρητον περὶ γεωµετρίας, τὸ δὲ τὰς παραλλήλους 
συµπίπτειν οἴεσθαι γεωµετρικόν πως καὶ ἀγεωµέτρητον ἄλ- 
λον τρόπον; διττὸν γὰρ τοῦτο, ὥσπερ τὸ ἄρρυθµον, καὶ τὸ 
µὲν ἕτερον ἀγεωµέτρητον τῷ µὴ ἔχειν [ὥσπερ τὸ ἄρρυθµον],   
τὸ δ' ἕτερον τῷ φαύλως ἔχειν· καὶ ἡ ἄγνοια αὕτη καὶ ἡ ἐκ 
τῶν τοιούτων ἀρχῶν ἐναντία. ἐν δὲ τοῖς µαθήµασιν οὐκ ἔστιν 
ὁµοίως ὁ παραλογισµός, ὅτι τὸ µέσον ἐστὶν ἀεὶ τὸ διττόν· 

κατά τε γὰρ τούτου παντός, καὶ τοῦτο πάλιν κατ' ἄλλου 
λέγεται παντός (τὸ δὲ κατηγορούµενον οὐ λέγεται πᾶν), ταῦτα 
δ' ἔστιν οἷον ὁρᾶν τῇ νοήσει, ἐν δὲ τοῖς λόγοις λανθάνει. ἆρα 
πᾶς κύκλος σχῆµα; ἂν δὲ γράψῃ, δῆλον. τί δέ; τὰ ἔπη 
κύκλος; φανερὸν ὅτι οὐκ ἔστιν. 
 Οὐ δεῖ δ' ἔνστασιν εἰς αὐτὸ φέρειν, ἂν ᾖ ἡ πρότασις 
ἐπακτική. ὥσπερ γὰρ οὐδὲ πρότασίς ἐστιν ἣ µὴ ἔστιν ἐπὶ 
πλειόνων (οὐ γὰρ ἔσται ἐπὶ πάντων, ἐκ τῶν καθόλου δ' ὁ 
συλλογισµός), δῆλον ὅτι οὐδ' ἔνστασις. αἱ αὐταὶ γὰρ προ- 
τάσεις καὶ ἐνστάσεις· ἣν γὰρ φέρει ἔνστασιν, αὕτη γένοιτ' 
ἂν πρότασις ἢ ἀποδεικτικὴ ἢ διαλεκτική. 
 Συµβαίνει δ' ἐνίους ἀσυλλογίστως λέγειν διὰ τὸ λαµ- 



βάνειν ἀµφοτέροις τὰ ἑπόµενα, οἷον καὶ ὁ Καινεὺς ποιεῖ, 
ὅτι τὸ πῦρ ἐν τῇ πολλαπλασίᾳ ἀναλογίᾳ· καὶ γὰρ τὸ πῦρ 
ταχὺ γεννᾶται, ὥς φησι, καὶ αὕτη ἡ ἀναλογία. οὕτω δ' 
οὐκ ἔστι συλλογισµός· ἀλλ' εἰ τῇ ταχίστῃ ἀναλογίᾳ ἕπε- 
ται ἡ πολλαπλάσιος καὶ τῷ πυρὶ ἡ ταχίστη ἐν τῇ κινήσει 
ἀναλογία. ἐνίοτε µὲν οὖν οὐκ ἐνδέχεται συλλογίσασθαι ἐκ τῶν 
εἰληµµένων, ὁτὲ δ' ἐνδέχεται, ἀλλ' οὐχ ὁρᾶται. 
                      Εἰ δ' ἦν 
ἀδύνατον ἐκ ψεύδους ἀληθὲς δεῖξαι, ῥᾴδιον ἂν ἦν τὸ ἀνα- 

λύειν· ἀντέστρεφε γὰρ ἂν ἐξ ἀνάγκης. ἔστω γὰρ τὸ Α ὄν· 
τούτου δ' ὄντος ταδὶ ἔστιν, ἃ οἶδα ὅτι ἔστιν, οἷον τὸ Β. ἐκ 
τούτων ἄρα δείξω ὅτι ἔστιν ἐκεῖνο. ἀντιστρέφει δὲ µᾶλλον 
τὰ ἐν τοῖς µαθήµασιν, ὅτι οὐδὲν συµβεβηκὸς λαµβάνουσιν 
(ἀλλὰ καὶ τούτῳ διαφέρουσι τῶν ἐν τοῖς διαλόγοις) ἀλλ' 
ὁρισµούς. 
 Αὔξεται δ' οὐ διὰ τῶν µέσων, ἀλλὰ τῷ προσλαµ- 
βάνειν, οἷον τὸ Α τοῦ Β, τοῦτο δὲ τοῦ Γ, πάλιν τοῦτο τοῦ ∆, 
καὶ τοῦτ' εἰς ἄπειρον· καὶ εἰς τὸ πλάγιον, οἷον τὸ Α καὶ 
κατὰ τοῦ Γ καὶ κατὰ τοῦ Ε, οἷον ἔστιν ἀριθµὸς ποσὸς ἢ   
καὶ ἄπειρος τοῦτο ἐφ' ᾧ Α, ὁ περιττὸς ἀριθµὸς ποσὸς ἐφ' 
οὗ Β, ἀριθµὸς περιττὸς ἐφ' οὗ Γ· ἔστιν ἄρα τὸ Α κατὰ 
τοῦ Γ. καὶ ἔστιν ὁ ἄρτιος ποσὸς ἀριθµὸς ἐφ' οὗ ∆, ὁ ἄρ- 
τιος ἀριθµὸς ἐφ' οὗ Ε· ἔστιν ἄρα τὸ Α κατὰ τοῦ Ε. 
 Τὸ δ' ὅτι διαφέρει καὶ τὸ διότι ἐπίστασθαι, πρῶτον 
µὲν ἐν τῇ αὐτῇ ἐπιστήµῃ, καὶ ἐν ταύτῃ διχῶς, ἕνα µὲν 
τρόπον ἐὰν µὴ δι' ἀµέσων γίνηται ὁ συλλογισµός (οὐ γὰρ 
λαµβάνεται τὸ πρῶτον αἴτιον, ἡ δὲ τοῦ διότι ἐπιστήµη κατὰ 
τὸ πρῶτον αἴτιον), ἄλλον δὲ εἰ δι' ἀµέσων µέν, ἀλλὰ 
µὴ διὰ τοῦ αἰτίου ἀλλὰ τῶν ἀντιστρεφόντων διὰ τοῦ γνωρι- 
µωτέρου. κωλύει γὰρ οὐδὲν τῶν ἀντικατηγορουµένων γνωρι- 

µώτερον εἶναι ἐνίοτε τὸ µὴ αἴτιον, ὥστ' ἔσται διὰ τούτου ἡ 
ἀπόδειξις, οἷον ὅτι ἐγγὺς οἱ πλάνητες διὰ τοῦ µὴ στίλβειν. 
ἔστω ἐφ' ᾧ Γ πλάνητες, ἐφ' ᾧ Β τὸ µὴ στίλβειν, ἐφ' ᾧ 
Α τὸ ἐγγὺς εἶναι. ἀληθὲς δὴ τὸ Β κατὰ τοῦ Γ εἰπεῖν· οἱ 
γὰρ πλάνητες οὐ στίλβουσιν. ἀλλὰ καὶ τὸ Α κατὰ τοῦ Β· τὸ 
γὰρ µὴ στίλβον ἐγγύς ἐστι· τοῦτο δ' εἰλήφθω δι' ἐπαγω- 
γῆς ἢ δι' αἰσθήσεως. ἀνάγκη οὖν τὸ Α τῷ Γ ὑπάρχειν, ὥστ' 
ἀποδέδεικται ὅτι οἱ πλάνητες ἐγγύς εἰσιν. οὗτος οὖν ὁ συλ- 
λογισµὸς οὐ τοῦ διότι ἀλλὰ τοῦ ὅτι ἐστίν· οὐ γὰρ διὰ τὸ µὴ 
στίλβειν ἐγγύς εἰσιν, ἀλλὰ διὰ τὸ ἐγγὺς εἶναι οὐ στίλβουσιν. 
ἐγχωρεῖ δὲ καὶ διὰ θατέρου θάτερον δειχθῆναι, καὶ ἔσται 
τοῦ διότι ἡ ἀπόδειξις, οἷον ἔστω τὸ Γ πλάνητες, ἐφ' ᾧ Β 
τὸ ἐγγὺς εἶναι, τὸ Α τὸ µὴ στίλβειν· ὑπάρχει δὴ καὶ τὸ 



Β τῷ Γ καὶ τὸ Α τῷ Β, ὥστε καὶ τῷ Γ τὸ Α [τὸ µὴ στίλ- 
βειν]. καὶ ἔστι τοῦ διότι ὁ συλλογισµός· εἴληπται γὰρ τὸ 
πρῶτον αἴτιον. πάλιν ὡς τὴν σελήνην δεικνύουσιν ὅτι σφαι- 
ροειδής, διὰ τῶν αὐξήσεων - εἰ γὰρ τὸ αὐξανόµενον οὕτω 
σφαιροειδές, αὐξάνει δ' ἡ σελήνη, φανερὸν ὅτι σφαιροει- 
δής - οὕτω µὲν οὖν τοῦ ὅτι γέγονεν ὁ συλλογισµός, ἀνάπαλιν 
δὲ τεθέντος τοῦ µέσου τοῦ διότι· οὐ γὰρ διὰ τὰς αὐξήσεις 
σφαιροειδής ἐστιν, ἀλλὰ διὰ τὸ σφαιροειδὴς εἶναι λαµβά- 

νει τὰς αὐξήσεις τοιαύτας. σελήνη ἐφ' ᾧ Γ, σφαιροειδὴς   
ἐφ' ᾧ Β, αὔξησις ἐφ' ᾧ Α. ἐφ' ὧν δὲ τὰ µέσα µὴ 
 
ἀντιστρέφει καὶ ἔστι γνωριµώτερον τὸ ἀναίτιον, τὸ ὅτι µὲν 
δείκνυται, τὸ διότι δ' οὔ. 
           Ἔτι ἐφ' ὧν τὸ µέσον ἔξω τίθεται. 
καὶ γὰρ ἐν τούτοις τοῦ ὅτι καὶ οὐ τοῦ διότι ἡ ἀπόδειξις· οὐ 
γὰρ λέγεται τὸ αἴτιον. οἷον διὰ τί οὐκ ἀναπνεῖ ὁ τοῖχος; 
ὅτι οὐ ζῷον. εἰ γὰρ τοῦτο τοῦ µὴ ἀναπνεῖν αἴτιον, ἔδει τὸ 
ζῷον εἶναι αἴτιον τοῦ ἀναπνεῖν, οἷον εἰ ἡ ἀπόφασις αἰτία τοῦ 
µὴ ὑπάρχειν, ἡ κατάφασις τοῦ ὑπάρχειν, ὥσπερ εἰ τὸ ἀσύµ- 
µετρα εἶναι τὰ θερµὰ καὶ τὰ ψυχρὰ τοῦ µὴ ὑγιαίνειν, τὸ 
σύµµετρα εἶναι τοῦ ὑγιαίνειν,  - ὁµοίως δὲ καὶ εἰ ἡ κατάφα- 
σις τοῦ ὑπάρχειν, ἡ ἀπόφασις τοῦ µὴ ὑπάρχειν. ἐπὶ δὲ 
τῶν οὕτως ἀποδεδοµένων οὐ συµβαίνει τὸ λεχθέν· οὐ γὰρ 
ἅπαν ἀναπνεῖ ζῷον. ὁ δὲ συλλογισµὸς γίνεται τῆς τοιαύ- 
της αἰτίας ἐν τῷ µέσῳ σχήµατι. οἷον ἔστω τὸ Α ζῷον, ἐφ' 
ᾧ Β τὸ ἀναπνεῖν, ἐφ' ᾧ Γ τοῖχος. τῷ µὲν οὖν Β παντὶ 
ὑπάρχει τὸ Α (πᾶν γὰρ τὸ ἀναπνέον ζῷον), τῷ δὲ Γ οὐ- 
θενί, ὥστε οὐδὲ τὸ Β τῷ Γ οὐθενί· οὐκ ἄρα ἀναπνεῖ ὁ τοῖ- 
χος. ἐοίκασι δ' αἱ τοιαῦται τῶν αἰτιῶν τοῖς καθ' ὑπερ- 

βολὴν εἰρηµένοις· τοῦτο δ' ἔστι τὸ πλέον ἀποστήσαντα τὸ µέ- 
σον εἰπεῖν, οἷον τὸ τοῦ Ἀναχάρσιος, ὅτι ἐν Σκύθαις οὐκ εἰ- 
σὶν αὐλητρίδες, οὐδὲ γὰρ ἄµπελοι. 
 Κατὰ µὲν δὴ τὴν αὐτὴν ἐπιστήµην καὶ κατὰ τὴν τῶν 
µέσων θέσιν αὗται διαφοραί εἰσι τοῦ ὅτι πρὸς τὸν τοῦ διότι 
συλλογισµόν· ἄλλον δὲ τρόπον διαφέρει τὸ διότι τοῦ ὅτι 
τῷ δι' ἄλλης ἐπιστήµης ἑκάτερον θεωρεῖν. τοιαῦτα δ' ἐστὶν 
ὅσα οὕτως ἔχει πρὸς ἄλληλα ὥστ' εἶναι θάτερον ὑπὸ θάτε- 
ρον, οἷον τὰ ὀπτικὰ πρὸς γεωµετρίαν καὶ τὰ µηχανικὰ 
πρὸς στερεοµετρίαν καὶ τὰ ἁρµονικὰ πρὸς ἀριθµητικὴν καὶ 
τὰ φαινόµενα πρὸς ἀστρολογικήν. σχεδὸν δὲ συνώνυµοί εἰ- 
σιν ἔνιαι τούτων τῶν ἐπιστηµῶν, οἷον ἀστρολογία ἥ τε µα- 
θηµατικὴ καὶ ἡ ναυτική, καὶ ἁρµονικὴ ἥ τε µαθηµατικὴ   
καὶ ἡ κατὰ τὴν ἀκοήν. ἐνταῦθα γὰρ τὸ µὲν ὅτι τῶν αἰσθη- 



τικῶν εἰδέναι, τὸ δὲ διότι τῶν µαθηµατικῶν· οὗτοι γὰρ ἔχουσι 
τῶν αἰτίων τὰς ἀποδείξεις, καὶ πολλάκις οὐκ ἴσασι τὸ ὅτι, κα- 
θάπερ οἱ τὸ καθόλου θεωροῦντες πολλάκις ἔνια τῶν καθ' ἕκαστον 
οὐκ ἴσασι δι' ἀνεπισκεψίαν. ἔστι δὲ ταῦτα ὅσα ἕτερόν τι ὄντα 
τὴν οὐσίαν κέχρηται τοῖς εἴδεσιν. τὰ γὰρ µαθήµατα περὶ εἴδη 
ἐστίν· οὐ γὰρ καθ' ὑποκειµένου τινός· εἰ γὰρ καὶ καθ' ὑποκει- 
µένου τινὸς τὰ γεωµετρικά ἐστιν, ἀλλ' οὐχ ᾗ γε καθ' ὑποκειµέ- 

νου. ἔχει δὲ καὶ πρὸς τὴν ὀπτικήν, ὡς αὕτη πρὸς τὴν γεωµε- 
τρίαν, ἄλλη πρὸς ταύτην, οἷον τὸ περὶ τῆς ἴριδος· τὸ µὲν 
γὰρ ὅτι φυσικοῦ εἰδέναι, τὸ δὲ διότι ὀπτικοῦ, ἢ ἁπλῶς ἢ τοῦ 
κατὰ τὸ µάθηµα. πολλαὶ δὲ καὶ τῶν µὴ ὑπ' ἀλλήλας 
ἐπιστηµῶν ἔχουσιν οὕτως, οἷον ἰατρικὴ πρὸς γεωµετρίαν· ὅτι 
µὲν γὰρ τὰ ἕλκη τὰ περιφερῆ βραδύτερον ὑγιάζεται, τοῦ 
ἰατροῦ εἰδέναι, διότι δὲ τοῦ γεωµέτρου. 
 Τῶν δὲ σχηµάτων ἐπιστηµονικὸν µάλιστα τὸ πρῶτόν 
ἐστιν. αἵ τε γὰρ µαθηµατικαὶ τῶν ἐπιστηµῶν διὰ τούτου 
φέρουσι τὰς ἀποδείξεις, οἷον ἀριθµητικὴ καὶ γεωµετρία καὶ 
ὀπτική, καὶ σχεδὸν ὡς εἰπεῖν ὅσαι τοῦ διότι ποιοῦνται τὴν 
σκέψιν· ἢ γὰρ ὅλως ἢ ὡς ἐπὶ τὸ πολὺ καὶ ἐν τοῖς πλεί- 
στοις διὰ τούτου τοῦ σχήµατος ὁ τοῦ διότι συλλογισµός. ὥστε 
κἂν διὰ τοῦτ' εἴη µάλιστα ἐπιστηµονικόν· κυριώτατον γὰρ 
τοῦ εἰδέναι τὸ διότι θεωρεῖν. εἶτα τὴν τοῦ τί ἐστιν ἐπιστήµην 
διὰ µόνου τούτου θηρεῦσαι δυνατόν. ἐν µὲν γὰρ τῷ µέσῳ 
σχήµατι οὐ γίνεται κατηγορικὸς συλλογισµός, ἡ δὲ τοῦ 
τί ἐστιν ἐπιστήµη καταφάσεως· ἐν δὲ τῷ ἐσχάτῳ γίνεται 
µὲν ἀλλ' οὐ καθόλου, τὸ δὲ τί ἐστι τῶν καθόλου ἐστίν· οὐ 
γὰρ πῇ ἐστι ζῷον δίπουν ὁ ἄνθρωπος. ἔτι τοῦτο µὲν ἐκείνων 
οὐδὲν προσδεῖται, ἐκεῖνα δὲ διὰ τούτου καταπυκνοῦται καὶ 

αὔξεται, ἕως ἂν εἰς τὰ ἄµεσα ἔλθῃ. φανερὸν οὖν ὅτι κυ- 
ριώτατον τοῦ ἐπίστασθαι τὸ πρῶτον σχῆµα. 
 Ὥσπερ δὲ ὑπάρχειν τὸ Α τῷ Β ἐνεδέχετο ἀτόµως, οὕτω 
καὶ µὴ ὑπάρχειν ἐγχωρεῖ. λέγω δὲ τὸ ἀτόµως ὑπάρχειν ἢ 
µὴ ὑπάρχειν τὸ µὴ εἶναι αὐτῶν µέσον· οὕτω γὰρ οὐκέτι ἔσται 
κατ' ἄλλο τὸ ὑπάρχειν ἢ µὴ ὑπάρχειν. ὅταν µὲν οὖν ἢ τὸ Α   
ἢ τὸ Β ἐν ὅλῳ τινὶ ᾖ, ἢ καὶ ἄµφω, οὐκ ἐνδέχεται τὸ Α τῷ 
Β πρώτως µὴ ὑπάρχειν. ἔστω γὰρ τὸ Α ἐν ὅλῳ τῷ Γ. 
οὐκοῦν εἰ τὸ Β µὴ ἔστιν ἐν ὅλῳ τῷ Γ (ἐγχωρεῖ γὰρ τὸ µὲν 
Α εἶναι ἔν τινι ὅλῳ, τὸ δὲ Β µὴ εἶναι ἐν τούτῳ), συλλο- 
γισµὸς ἔσται τοῦ µὴ ὑπάρχειν τὸ Α τῷ Β· εἰ γὰρ τῷ µὲν 
Α παντὶ τὸ Γ, τῷ δὲ Β µηδενί, οὐδενὶ τῷ Β τὸ Α. ὁµοίως 
δὲ καὶ εἰ τὸ Β ἐν ὅλῳ τινί ἐστιν, οἷον ἐν τῷ ∆· τὸ µὲν 
γὰρ ∆ παντὶ τῷ Β ὑπάρχει, τὸ δὲ Α οὐδενὶ τῷ ∆, ὥστε 
τὸ Α οὐδενὶ τῷ Β ὑπάρξει διὰ συλλογισµοῦ. τὸν αὐτὸν 



δὲ τρόπον δειχθήσεται καὶ εἰ ἄµφω ἐν ὅλῳ τινί ἐστιν. ὅτι 
δ' ἐνδέχεται τὸ Β µὴ εἶναι ἐν ᾧ ὅλῳ ἐστὶ τὸ Α, ἢ πάλιν 
τὸ Α ἐν ᾧ τὸ Β, φανερὸν ἐκ τῶν συστοιχιῶν, ὅσαι µὴ ἐπαλ- 
λάττουσιν ἀλλήλαις. εἰ γὰρ µηδὲν τῶν ἐν τῇ Α Γ ∆ συ- 
στοιχίᾳ κατὰ µηδενὸς κατηγορεῖται τῶν ἐν τῇ Β Ε Ζ, τὸ 
δ' Α ἐν ὅλῳ ἐστὶ τῷ Θ συστοίχῳ ὄντι, φανερὸν ὅτι τὸ Β 

οὐκ ἔσται ἐν τῷ Θ· ἐπαλλάξουσι γὰρ αἱ συστοιχίαι. ὁµοίως 
δὲ καὶ εἰ τὸ Β ἐν ὅλῳ τινί ἐστιν. ἐὰν δὲ µηδέτερον ᾖ ἐν 
ὅλῳ µηδενί, µὴ ὑπάρχῃ δὲ τὸ Α τῷ Β, ἀνάγκη ἀτόµως 
µὴ ὑπάρχειν. εἰ γὰρ ἔσται τι µέσον, ἀνάγκη θάτερον αὐ- 
τῶν ἐν ὅλῳ τινὶ εἶναι. ἢ γὰρ ἐν τῷ πρώτῳ σχήµατι ἢ ἐν 
τῷ µέσῳ ἔσται ὁ συλλογισµός. εἰ µὲν οὖν ἐν τῷ πρώτῳ, 
τὸ Β ἔσται ἐν ὅλῳ τινί (καταφατικὴν γὰρ δεῖ τὴν πρὸς τοῦτο 
γενέσθαι πρότασιν), εἰ δ' ἐν τῷ µέσῳ, ὁπότερον ἔτυχεν 
(πρὸς ἀµφοτέροις γὰρ ληφθέντος τοῦ στερητικοῦ γίνεται συλ- 
λογισµός· ἀµφοτέρων δ' ἀποφατικῶν οὐσῶν οὐκ ἔσται). 
 Φανερὸν οὖν ὅτι ἐνδέχεταί τε ἄλλο ἄλλῳ µὴ ὑπάρχειν ἀτό- 
µως, καὶ πότ' ἐνδέχεται καὶ πῶς, εἰρήκαµεν. 
 Ἄγνοια δ' ἡ µὴ κατ' ἀπόφασιν ἀλλὰ κατὰ διάθε- 
σιν λεγοµένη ἔστι µὲν ἡ διὰ συλλογισµοῦ γινοµένη ἀπάτη, 
αὕτη δ' ἐν µὲν τοῖς πρώτως ὑπάρχουσιν ἢ µὴ ὑπάρχουσι 
συµβαίνει διχῶς· ἢ γὰρ ὅταν ἁπλῶς ὑπολάβῃ ὑπάρχειν 
ἢ µὴ ὑπάρχειν, ἢ ὅταν διὰ συλλογισµοῦ λάβῃ τὴν ὑπό- 
ληψιν. τῆς µὲν οὖν ἁπλῆς ὑπολήψεως ἁπλῆ ἡ ἀπάτη, τῆς   
δὲ διὰ συλλογισµοῦ πλείους. µὴ ὑπαρχέτω γὰρ τὸ Α µη- 
δενὶ τῷ Β ἀτόµως· οὐκοῦν ἐὰν συλλογίζηται ὑπάρχειν τὸ 
Α τῷ Β, µέσον λαβὼν τὸ Γ, ἠπατηµένος ἔσται διὰ συλ- 

λογισµοῦ. ἐνδέχεται µὲν οὖν ἀµφοτέρας τὰς προτάσεις εἶ- 
ναι ψευδεῖς, ἐνδέχεται δὲ τὴν ἑτέραν µόνον. εἰ γὰρ µήτε 
τὸ Α µηδενὶ τῶν Γ ὑπάρχει µήτε τὸ Γ µηδενὶ τῶν Β, εἴ- 
ληπται δ' ἑκατέρα ἀνάπαλιν, ἄµφω ψευδεῖς ἔσονται. ἐγ- 
χωρεῖ δ' οὕτως ἔχειν τὸ Γ πρὸς τὸ Α καὶ Β ὥστε µήτε ὑπὸ 
τὸ Α εἶναι µήτε καθόλου τῷ Β. τὸ µὲν γὰρ Β ἀδύνατον 
εἶναι ἐν ὅλῳ τινί (πρώτως γὰρ ἐλέγετο αὐτῷ τὸ Α µὴ ὑπάρ- 
χειν), τὸ δὲ Α οὐκ ἀνάγκη πᾶσι τοῖς οὖσιν εἶναι καθόλου, 
ὥστ' ἀµφότεραι ψευδεῖς. ἀλλὰ καὶ τὴν ἑτέραν ἐνδέχεται 
ἀληθῆ λαµβάνειν, οὐ µέντοι ὁποτέραν ἔτυχεν, ἀλλὰ τὴν 
Α Γ· ἡ γὰρ Γ Β πρότασις ἀεὶ ψευδὴς ἔσται διὰ τὸ ἐν µη- 
δενὶ εἶναι τὸ Β, τὴν δὲ Α Γ ἐγχωρεῖ, οἷον εἰ τὸ Α καὶ τῷ 
Γ καὶ τῷ Β ὑπάρχει ἀτόµως (ὅταν γὰρ πρώτως κατ- 
ηγορῆται ταὐτὸ πλειόνων, οὐδέτερον ἐν οὐδετέρῳ ἔσται). διαφέ- 
ρει δ' οὐδέν, οὐδ' εἰ µὴ ἀτόµως ὑπάρχει. 
 



 Ἡ µὲν οὖν τοῦ ὑπάρχειν ἀπάτη διὰ τούτων τε καὶ 
οὕτω γίνεται µόνως (οὐ γὰρ ἦν ἐν ἄλλῳ σχήµατι τοῦ ὑπάρ- 
χειν συλλογισµός), ἡ δὲ τοῦ µὴ ὑπάρχειν ἔν τε τῷ πρώ- 
τῳ καὶ ἐν τῷ µέσῳ σχήµατι. πρῶτον οὖν εἴπωµεν ποσα- 
χῶς ἐν τῷ πρώτῳ γίνεται, καὶ πῶς ἐχουσῶν τῶν προτά- 

σεων. ἐνδέχεται µὲν οὖν ἀµφοτέρων ψευδῶν οὐσῶν, οἷον εἰ τὸ 
Α καὶ τῷ Γ καὶ τῷ Β ὑπάρχει ἀτόµως· ἐὰν γὰρ ληφθῇ 
τὸ µὲν Α τῷ Γ µηδενί, τὸ δὲ Γ παντὶ τῷ Β, ψευδεῖς 
αἱ προτάσεις. ἐνδέχεται δὲ καὶ τῆς ἑτέρας ψευδοῦς οὔσης, 
καὶ ταύτης ὁποτέρας ἔτυχεν. ἐγχωρεῖ γὰρ τὴν µὲν Α Γ 
ἀληθῆ εἶναι, τὴν δὲ Γ Β ψευδῆ, τὴν µὲν Α Γ ἀληθῆ ὅτι 
οὐ πᾶσι τοῖς οὖσιν ὑπάρχει τὸ Α, τὴν δὲ Γ Β ψευδῆ ὅτι 
ἀδύνατον ὑπάρχειν τῷ Β τὸ Γ, ᾧ µηδενὶ ὑπάρχει τὸ Α· 
οὐ γὰρ ἔτι ἀληθὴς ἔσται ἡ Α Γ πρότασις· ἅµα δέ, εἰ καὶ 
εἰσὶν ἀµφότεραι ἀληθεῖς, καὶ τὸ συµπέρασµα ἔσται ἀληθές. 
ἀλλὰ καὶ τὴν Γ Β ἐνδέχεται ἀληθῆ εἶναι τῆς ἑτέρας οὔσης   
ψευδοῦς, οἷον εἰ τὸ Β καὶ ἐν τῷ Γ καὶ ἐν τῷ Α ἐστίν· 
ἀνάγκη γὰρ θάτερον ὑπὸ θάτερον εἶναι, ὥστ' ἂν λάβῃ τὸ 
Α µηδενὶ τῷ Γ ὑπάρχειν, ψευδὴς ἔσται ἡ πρότασις. φα- 
νερὸν οὖν ὅτι καὶ τῆς ἑτέρας ψευδοῦς οὔσης καὶ ἀµφοῖν ἔσται 
ψευδὴς ὁ συλλογισµός. 
 Ἐν δὲ τῷ µέσῳ σχήµατι ὅλας µὲν εἶναι τὰς προτάσεις 
ἀµφοτέρας ψευδεῖς οὐκ ἐνδέχεται· ὅταν γὰρ τὸ Α παντὶ τῷ 
Β ὑπάρχῃ, οὐδὲν ἔσται λαβεῖν ὃ τῷ µὲν ἑτέρῳ παντὶ θατέρῳ 
δ' οὐδενὶ ὑπάρξει· δεῖ δ' οὕτω λαµβάνειν τὰς προτάσεις 
ὥστε τῷ µὲν ὑπάρχειν τῷ δὲ µὴ ὑπάρχειν, εἴπερ ἔσται συλ- 

λογισµός. εἰ οὖν οὕτω λαµβανόµεναι ψευδεῖς, δῆλον ὡς ἐναν- 
τίως ἀνάπαλιν ἕξουσι· τοῦτο δ' ἀδύνατον. ἐπί τι δ' ἑκα- 
τέραν οὐδὲν κωλύει ψευδῆ εἶναι, οἷον εἰ τὸ Γ καὶ τῷ Α καὶ 
τῷ Β τινὶ ὑπάρχοι· ἂν γὰρ τῷ µὲν Α παντὶ ληφθῇ ὑπάρ- 
χον, τῷ δὲ Β µηδενί, ψευδεῖς µὲν ἀµφότεραι αἱ προτά- 
σεις, οὐ µέντοι ὅλαι ἀλλ' ἐπί τι. καὶ ἀνάπαλιν δὲ τεθέν- 
τος τοῦ στερητικοῦ ὡσαύτως. τὴν δ' ἑτέραν εἶναι ψευδῆ καὶ 
ὁποτερανοῦν ἐνδέχεται. ὃ γὰρ ὑπάρχει τῷ Α παντί, καὶ 
τῷ Β ὑπάρχει· ἐὰν οὖν ληφθῇ τῷ µὲν Α ὅλῳ ὑπάρχειν 
τὸ Γ, τῷ δὲ Β ὅλῳ µὴ ὑπάρχειν, ἡ µὲν Γ Α ἀληθὴς ἔσται, 
ἡ δὲ Γ Β ψευδής. πάλιν ὃ τῷ Β µηδενὶ ὑπάρχει, οὐδὲ τῷ 
Α παντὶ ὑπάρξει· εἰ γὰρ τῷ Α, καὶ τῷ Β· ἀλλ' οὐχ ὑπῆρ- 
χεν. ἐὰν οὖν ληφθῇ τὸ Γ τῷ µὲν Α ὅλῳ ὑπάρχειν, τῷ δὲ 
Β µηδενί, ἡ µὲν Γ Β πρότασις ἀληθής, ἡ δ' ἑτέρα ψευ- 
δής. ὁµοίως δὲ καὶ µετατεθέντος τοῦ στερητικοῦ. ὃ γὰρ µη- 
δενὶ ὑπάρχει τῷ Α, οὐδὲ τῷ Β οὐδενὶ ὑπάρξει· ἐὰν οὖν λη- 
φθῇ τὸ Γ τῷ µὲν Α ὅλῳ µὴ ὑπάρχειν, τῷ δὲ Β ὅλῳ 



ὑπάρχειν, ἡ µὲν Γ Α πρότασις ἀληθὴς ἔσται, ἡ ἑτέρα δὲ 
ψευδής. καὶ πάλιν, ὃ παντὶ τῷ Β ὑπάρχει, µηδενὶ λα- 
βεῖν τῷ Α ὑπάρχον ψεῦδος. ἀνάγκη γάρ, εἰ τῷ Β παντί, 
καὶ τῷ Α τινὶ ὑπάρχειν· ἐὰν οὖν ληφθῇ τῷ µὲν Β παντὶ 

ὑπάρχειν τὸ Γ, τῷ δὲ Α µηδενί, ἡ µὲν Γ Β ἀληθὴς ἔσται, 
ἡ δὲ Γ Α ψευδής. φανερὸν οὖν ὅτι καὶ ἀµφοτέρων οὐσῶν 
ψευδῶν καὶ τῆς ἑτέρας µόνον ἔσται συλλογισµὸς ἀπατη- 
τικὸς ἐν τοῖς ἀτόµοις.   
 Ἐν δὲ τοῖς µὴ ἀτόµως ὑπάρχουσιν [ἢ µὴ ὑπάρχου- 
σιν], ὅταν µὲν διὰ τοῦ οἰκείου µέσου γίνηται τοῦ ψεύδους ὁ 
συλλογισµός, οὐχ οἷόν τε ἀµφοτέρας ψευδεῖς εἶναι τὰς 
προτάσεις, ἀλλὰ µόνον τὴν πρὸς τῷ µείζονι ἄκρῳ. (λέγω 
δ' οἰκεῖον µέσον δι' οὗ γίνεται τῆς ἀντιφάσεως ὁ συλ- 
λογισµός.) ὑπαρχέτω γὰρ τὸ Α τῷ Β διὰ µέσου τοῦ Γ. 
ἐπεὶ οὖν ἀνάγκη τὴν Γ Β καταφατικὴν λαµβάνεσθαι συλ- 
λογισµοῦ γινοµένου, δῆλον ὅτι ἀεὶ αὕτη ἔσται ἀληθής· οὐ 
γὰρ ἀντιστρέφεται. ἡ δὲ Α Γ ψευδής· ταύτης γὰρ ἀντι- 
στρεφοµένης ἐναντίος γίνεται ὁ συλλογισµός. ὁµοίως δὲ καὶ 
εἰ ἐξ ἄλλης συστοιχίας ληφθείη τὸ µέσον, οἷον τὸ ∆ εἰ 
καὶ ἐν τῷ Α ὅλῳ ἐστι καὶ κατὰ τοῦ Β κατηγορεῖται παν- 
τός· ἀνάγκη γὰρ τὴν µὲν ∆ Β πρότασιν µένειν, τὴν δ' 
ἑτέραν ἀντιστρέφεσθαι, ὥσθ' ἡ µὲν ἀεὶ ἀληθής, ἡ δ' ἀεὶ 
ψευδής. καὶ σχεδὸν ἥ γε τοιαύτη ἀπάτη ἡ αὐτή ἐστι τῇ 
διὰ τοῦ οἰκείου µέσου. ἐὰν δὲ µὴ διὰ τοῦ οἰκείου µέσου γίνη- 
ται ὁ συλλογισµός, ὅταν µὲν ὑπὸ τὸ Α ᾖ τὸ µέσον, τῷ 

δὲ Β µηδενὶ ὑπάρχῃ, ἀνάγκη ψευδεῖς εἶναι ἀµφοτέρας. 
ληπτέαι γὰρ ἐναντίως ἢ ὡς ἔχουσιν αἱ προτάσεις, εἰ µέλ- 
λει συλλογισµὸς ἔσεσθαι· οὕτω δὲ λαµβανοµένων ἀµφό- 
τεραι γίνονται ψευδεῖς. οἷον εἰ τὸ µὲν Α ὅλῳ τῷ ∆ ὑπάρ- 
χει, τὸ δὲ ∆ µηδενὶ τῶν Β· ἀντιστραφέντων γὰρ τούτων 
συλλογισµός τ' ἔσται καὶ αἱ προτάσεις ἀµφότεραι ψευ- 
δεῖς. ὅταν δὲ µὴ ᾖ ὑπὸ τὸ Α τὸ µέσον, οἷον τὸ ∆, ἡ 
µὲν Α ∆ ἀληθὴς ἔσται, ἡ δὲ ∆ Β ψευδής. ἡ µὲν γὰρ Α ∆ 
ἀληθής, ὅτι οὐκ ἦν ἐν τῷ Α τὸ ∆, ἡ δὲ ∆ Β ψευδής, ὅτι 
εἰ ἦν ἀληθής, κἂν τὸ συµπέρασµα ἦν ἀληθές· ἀλλ' ἦν 
ψεῦδος. 
 ∆ιὰ δὲ τοῦ µέσου σχήµατος γινοµένης τῆς ἀπάτης, 
ἀµφοτέρας µὲν οὐκ ἐνδέχεται ψευδεῖς εἶναι τὰς προτάσεις 
ὅλας (ὅταν γὰρ ᾖ τὸ Β ὑπὸ τὸ Α, οὐδὲν ἐνδέχεται τῷ µὲν 
παντὶ τῷ δὲ µηδενὶ ὑπάρχειν, καθάπερ ἐλέχθη καὶ πρότε- 
ρον), τὴν ἑτέραν δ' ἐγχωρεῖ, καὶ ὁποτέραν ἔτυχεν. εἰ γὰρ   
τὸ Γ καὶ τῷ Α καὶ τῷ Β ὑπάρχει, ἐὰν ληφθῇ τῷ µὲν Α 
ὑπάρχειν τῷ δὲ Β µὴ ὑπάρχειν, ἡ µὲν Γ Α ἀληθὴς ἔσται, 



ἡ δ' ἑτέρα ψευδής. πάλιν δ' εἰ τῷ µὲν Β ληφθείη τὸ Γ 
ὑπάρχον, τῷ δὲ Α µηδενί, ἡ µὲν Γ Β ἀληθὴς ἔσται, ἡ δ' 
ἑτέρα ψευδής. 

 Ἐὰν µὲν οὖν στερητικὸς ᾖ τῆς ἀπάτης ὁ συλλογισµός, 
εἴρηται πότε καὶ διὰ τίνων ἔσται ἡ ἀπάτη· ἐὰν δὲ κατα- 
φατικός, ὅταν µὲν διὰ τοῦ οἰκείου µέσου, ἀδύνατον ἀµφοτέ- 
ρας εἶναι ψευδεῖς· ἀνάγκη γὰρ τὴν Γ Β µένειν, εἴπερ ἔσται 
συλλογισµός, καθάπερ ἐλέχθη καὶ πρότερον. ὥστε ἡ Α Γ 
ἀεὶ ἔσται ψευδής· αὕτη γάρ ἐστιν ἡ ἀντιστρεφοµένη. ὁµοίως 
δὲ καὶ εἰ ἐξ ἄλλης συστοιχίας λαµβάνοιτο τὸ µέσον, ὥς- 
περ ἐλέχθη καὶ ἐπὶ τῆς στερητικῆς ἀπάτης· ἀνάγκη γὰρ 
τὴν µὲν ∆ Β µένειν, τὴν δ' Α ∆ ἀντιστρέφεσθαι, καὶ ἡ 
ἀπάτη ἡ αὐτὴ τῇ πρότερον. ὅταν δὲ µὴ διὰ τοῦ οἰκείου, ἐὰν 
µὲν ᾖ τὸ ∆ ὑπὸ τὸ Α, αὕτη µὲν ἔσται ἀληθής, ἡ ἑτέρα δὲ 
ψευδής· ἐγχωρεῖ γὰρ τὸ Α πλείοσιν ὑπάρχειν ἃ οὐκ ἔστιν 
ὑπ' ἄλληλα. ἐὰν δὲ µὴ ᾖ τὸ ∆ ὑπὸ τὸ Α, αὕτη µὲν ἀεὶ 
δῆλον ὅτι ἔσται ψευδής (καταφατικὴ γὰρ λαµβάνεται), 
τὴν δὲ ∆ Β ἐνδέχεται καὶ ἀληθῆ εἶναι καὶ ψευδῆ· οὐδὲν 
γὰρ κωλύει τὸ µὲν Α τῷ ∆ µηδενὶ ὑπάρχειν, τὸ δὲ ∆ 
τῷ Β παντί, οἷον ζῷον ἐπιστήµῃ, ἐπιστήµη δὲ µουσικῇ. οὐδ' 
αὖ µήτε τὸ Α µηδενὶ τῶν ∆ µήτε τὸ ∆ µηδενὶ τῶν Β. 
[φανερὸν οὖν ὅτι µὴ ὄντος τοῦ µέσου ὑπὸ τὸ Α καὶ ἀµφο- 
τέρας ἐγχωρεῖ ψευδεῖς εἶναι καὶ ὁποτέραν ἔτυχεν.] 
 Ποσαχῶς µὲν οὖν καὶ διὰ τίνων ἐγχωρεῖ γίνεσθαι τὰς 

κατὰ συλλογισµὸν ἀπάτας ἔν τε τοῖς ἀµέσοις καὶ ἐν τοῖς 
δι' ἀποδείξεως, φανερόν. 
 Φανερὸν δὲ καὶ ὅτι, εἴ τις αἴσθησις ἐκλέλοιπεν, ἀνάγκη 
καὶ ἐπιστήµην τινὰ ἐκλελοιπέναι, ἣν ἀδύνατον λαβεῖν, εἴπερ 
µανθάνοµεν ἢ ἐπαγωγῇ ἢ ἀποδείξει, ἔστι δ' ἡ µὲν ἀπόδει- 
ξις ἐκ τῶν καθόλου, ἡ δ' ἐπαγωγὴ ἐκ τῶν κατὰ µέρος, 
ἀδύνατον δὲ τὰ καθόλου θεωρῆσαι µὴ δι' ἐπαγωγῆς (ἐπεὶ   
καὶ τὰ ἐξ ἀφαιρέσεως λεγόµενα ἔσται δι' ἐπαγωγῆς γνώ- 
ριµα ποιεῖν, ὅτι ὑπάρχει ἑκάστῳ γένει ἔνια, καὶ εἰ µὴ χω- 
ριστά ἐστιν, ᾗ τοιονδὶ ἕκαστον), ἐπαχθῆναι δὲ µὴ ἔχοντας αἴ- 
σθησιν ἀδύνατον. τῶν γὰρ καθ' ἕκαστον ἡ αἴσθησις· οὐ γὰρ 
 
ἐνδέχεται λαβεῖν αὐτῶν τὴν ἐπιστήµην· οὔτε γὰρ ἐκ τῶν κα- 
θόλου ἄνευ ἐπαγωγῆς, οὔτε δι' ἐπαγωγῆς ἄνευ τῆς αἰ- 
σθήσεως. 
 Ἔστι δὲ πᾶς συλλογισµὸς διὰ τριῶν ὅρων, καὶ ὁ µὲν 
δεικνύναι δυνάµενος ὅτι ὑπάρχει τὸ Α τῷ Γ διὰ τὸ ὑπάρ- 
χειν τῷ Β καὶ τοῦτο τῷ Γ, ὁ δὲ στερητικός, τὴν µὲν ἑτέραν 
πρότασιν ἔχων ὅτι ὑπάρχει τι ἄλλο ἄλλῳ, τὴν δ' ἑτέραν 



ὅτι οὐχ ὑπάρχει. φανερὸν οὖν ὅτι αἱ µὲν ἀρχαὶ καὶ αἱ λε- 
γόµεναι ὑποθέσεις αὗταί εἰσι· λαβόντα γὰρ ταῦτα οὕτως 

ἀνάγκη δεικνύναι, οἷον ὅτι τὸ Α τῷ Γ ὑπάρχει διὰ τοῦ Β, 
πάλιν δ' ὅτι τὸ Α τῷ Β δι' ἄλλου µέσου, καὶ ὅτι τὸ Β 
τῷ Γ ὡσαύτως. κατὰ µὲν οὖν δόξαν συλλογιζοµένοις καὶ 
µόνον διαλεκτικῶς δῆλον ὅτι τοῦτο µόνον σκεπτέον, εἰ ἐξ ὧν 
ἐνδέχεται ἐνδοξοτάτων γίνεται ὁ συλλογισµός, ὥστ' εἰ καὶ 
µὴ ἔστι τι τῇ ἀληθείᾳ τῶν Α Β µέσον, δοκεῖ δὲ εἶναι, ὁ 
διὰ τούτου συλλογιζόµενος συλλελόγισται διαλεκτικῶς· πρὸς 
δ' ἀλήθειαν ἐκ τῶν ὑπαρχόντων δεῖ σκοπεῖν. ἔχει δ' οὕτως· 
ἐπειδὴ ἔστιν ὃ αὐτὸ µὲν κατ' ἄλλου κατηγορεῖται µὴ κατὰ 
συµβεβηκός - λέγω δὲ τὸ κατὰ συµβεβηκός, οἷον τὸ λευ- 
κόν ποτ' ἐκεῖνό φαµεν εἶναι ἄνθρωπον, οὐχ ὁµοίως λέγοντες 
καὶ τὸν ἄνθρωπον λευκόν· ὁ µὲν γὰρ οὐχ ἕτερόν τι ὢν λευ- 
κός ἐστι, τὸ δὲ λευκόν, ὅτι συµβέβηκε τῷ ἀνθρώπῳ εἶναι 
λευκῷ - ἔστιν οὖν ἔνια τοιαῦτα ὥστε καθ' αὑτὰ κατηγορεῖσθαι. 
 Ἔστω δὴ τὸ Γ τοιοῦτον ὃ αὐτὸ µὲν µηκέτι ὑπάρχει ἄλλῳ, 
τούτῳ δὲ τὸ Β πρώτῳ, καὶ οὐκ ἔστιν ἄλλο µεταξύ. καὶ 
πάλιν τὸ Ε τῷ Ζ ὡσαύτως, καὶ τοῦτο τῷ Β. ἆρ' οὖν τοῦτο 
ἀνάγκη στῆναι, ἢ ἐνδέχεται εἰς ἄπειρον ἰέναι; καὶ πάλιν εἰ 
τοῦ µὲν Α µηδὲν κατηγορεῖται καθ' αὑτό, τὸ δὲ Α τῷ Θ 
ὑπάρχει πρώτῳ, µεταξὺ δὲ µηδενὶ προτέρῳ, καὶ τὸ Θ τῷ   
Η, καὶ τοῦτο τῷ Β, ἆρα καὶ τοῦτο ἵστασθαι ἀνάγκη, ἢ καὶ 

τοῦτ' ἐνδέχεται εἰς ἄπειρον ἰέναι; διαφέρει δὲ τοῦτο τοῦ πρό- 
τερον τοσοῦτον, ὅτι τὸ µέν ἐστιν, ἆρα ἐνδέχεται ἀρξαµένῳ 
ἀπὸ τοιούτου ὃ µηδενὶ ὑπάρχει ἑτέρῳ ἀλλ' ἄλλο ἐκείνῳ, ἐπὶ 
τὸ ἄνω εἰς ἄπειρον ἰέναι, θάτερον δὲ ἀρξάµενον ἀπὸ τοιούτου 
ὃ αὐτὸ µὲν ἄλλου, ἐκείνου δὲ µηδὲν κατηγορεῖται, ἐπὶ τὸ 
κάτω σκοπεῖν εἰ ἐνδέχεται εἰς ἄπειρον ἰέναι. 
                    Ἔτι τὰ µεταξὺ 
ἆρ' ἐνδέχεται ἄπειρα εἶναι ὡρισµένων τῶν ἄκρων; λέγω δ' 
οἷον εἰ τὸ Α τῷ Γ ὑπάρχει, µέσον δ' αὐτῶν τὸ Β, τοῦ 
δὲ Β καὶ τοῦ Α ἕτερα, τούτων δ' ἄλλα, ἆρα καὶ ταῦτα 
εἰς ἄπειρον ἐνδέχεται ἰέναι, ἢ ἀδύνατον; ἔστι δὲ τοῦτο σκο- 
πεῖν ταὐτὸ καὶ εἰ αἱ ἀποδείξεις εἰς ἄπειρον ἔρχονται, καὶ 
εἰ ἔστιν ἀπόδειξις ἅπαντος, ἢ πρὸς ἄλληλα περαίνεται. 
 Ὁµοίως δὲ λέγω καὶ ἐπὶ τῶν στερητικῶν συλλογισµῶν 
καὶ προτάσεων, οἷον εἰ τὸ Α µὴ ὑπάρχει τῷ Β µηδενί, ἤτοι 
πρώτῳ, ἢ ἔσται τι µεταξὺ ᾧ προτέρῳ οὐχ ὑπάρχει (οἷον εἰ 
τῷ Η, ὃ τῷ Β ὑπάρχει παντί), καὶ πάλιν τούτου ἔτι ἄλλῳ 
προτέρῳ, οἷον εἰ τῷ Θ, ὃ τῷ Η παντὶ ὑπάρχει. καὶ γὰρ 
ἐπὶ τούτων ἢ ἄπειρα οἷς ὑπάρχει προτέροις, ἢ ἵσταται. 
 Ἐπὶ δὲ τῶν ἀντιστρεφόντων οὐχ ὁµοίως ἔχει. οὐ γὰρ 



ἔστιν ἐν τοῖς ἀντικατηγορουµένοις οὗ πρώτου κατηγορεῖται ἢ 

τελευταίου πάντα γὰρ πρὸς πάντα ταύτῃ γε ὁµοίως ἔχει, εἴτ' 
ἐστὶν ἄπειρα τὰ κατ' αὐτοῦ κατηγορούµενα, εἴτ' ἀµφότερά ἐστι 
τὰ ἀπορηθέντα ἄπειρα· πλὴν εἰ µὴ ὁµοίως ἐνδέχεται ἀντι- 
στρέφειν, ἀλλὰ τὸ µὲν ὡς συµβεβηκός, τὸ δ' ὡς κατηγορίαν. 
 Ὅτι µὲν οὖν τὰ µεταξὺ οὐκ ἐνδέχεται ἄπειρα εἶναι, εἰ 
ἐπὶ τὸ κάτω καὶ τὸ ἄνω ἵστανται αἱ κατηγορίαι, δῆλον. 
λέγω δ' ἄνω µὲν τὴν ἐπὶ τὸ καθόλου µᾶλλον, κάτω δὲ 
τὴν ἐπὶ τὸ κατὰ µέρος. εἰ γὰρ τοῦ Α κατηγορουµένου κατὰ 
τοῦ Ζ ἄπειρα τὰ µεταξύ, ἐφ' ὧν Β, δῆλον ὅτι ἐνδέχοιτ' 
ἂν ὥστε καὶ ἀπὸ τοῦ Α ἐπὶ τὸ κάτω ἕτερον ἑτέρου κατηγο- 
ρεῖσθαι εἰς ἄπειρον (πρὶν γὰρ ἐπὶ τὸ Ζ ἐλθεῖν, ἄπειρα τὰ   
µεταξύ) καὶ ἀπὸ τοῦ Ζ ἐπὶ τὸ ἄνω ἄπειρα, πρὶν ἐπὶ τὸ Α 
ἐλθεῖν. ὥστ' εἰ ταῦτα ἀδύνατα, καὶ τοῦ Α καὶ Ζ ἀδύνατον 
ἄπειρα εἶναι µεταξύ. οὐδὲ γὰρ εἴ τις λέγοι ὅτι τὰ µέν ἐστι 
τῶν Α Β Ζ ἐχόµενα ἀλλήλων ὥστε µὴ εἶναι µεταξύ, τὰ δ' οὐκ 
ἔστι λαβεῖν, οὐδὲν διαφέρει. ὃ γὰρ ἂν λάβω τῶν Β, ἔσται 
πρὸς τὸ Α ἢ πρὸς τὸ Ζ ἢ ἄπειρα τὰ µεταξὺ ἢ οὔ. ἀφ' 
οὗ δὴ πρῶτον ἄπειρα, εἴτ' εὐθὺς εἴτε µὴ εὐθύς, οὐδὲν διαφέ- 
ρει· τὰ γὰρ µετὰ ταῦτα ἄπειρά ἐστιν. 
 Φανερὸν δὲ καὶ ἐπὶ τῆς στερητικῆς ἀποδείξεως ὅτι στή- 
σεται, εἴπερ ἐπὶ τῆς κατηγορικῆς ἵσταται ἐπ' ἀµφότερα. 

ἔστω γὰρ µὴ ἐνδεχόµενον µήτε ἐπὶ τὸ ἄνω ἀπὸ τοῦ ὑστά- 
του εἰς ἄπειρον ἰέναι (λέγω δ' ὕστατον ὃ αὐτὸ µὲν ἄλλῳ 
µηδενὶ ὑπάρχει, ἐκείνῳ δὲ ἄλλο, οἷον τὸ Ζ) µήτε ἀπὸ τοῦ 
πρώτου ἐπὶ τὸ ὕστατον (λέγω δὲ πρῶτον ὃ αὐτὸ µὲν κατ' 
ἄλλου, κατ' ἐκείνου δὲ µηδὲν ἄλλο). εἰ δὴ ταῦτ' ἔστι, καὶ 
ἐπὶ τῆς ἀποφάσεως στήσεται. τριχῶς γὰρ δείκνυται µὴ 
ὑπάρχον. ἢ γὰρ ᾧ µὲν τὸ Γ, τὸ Β ὑπάρχει παντί, ᾧ δὲ 
τὸ Β, οὐδενὶ τὸ Α. τοῦ µὲν τοίνυν Β Γ, καὶ ἀεὶ τοῦ ἑτέρου 
διαστήµατος, ἀνάγκη βαδίζειν εἰς ἄµεσα· κατηγορικὸν γὰρ 
τοῦτο τὸ διάστηµα. τὸ δ' ἕτερον δῆλον ὅτι εἰ ἄλλῳ οὐχ ὑπάρ- 
χει προτέρῳ, οἷον τῷ ∆, τοῦτο δεήσει τῷ Β παντὶ ὑπάρ- 
χειν. καὶ εἰ πάλιν ἄλλῳ τοῦ ∆ προτέρῳ οὐχ ὑπάρχει, ἐκεῖνο 
δεήσει τῷ ∆ παντὶ ὑπάρχειν. ὥστ' ἐπεὶ ἡ ἐπὶ τὸ ἄνω ἵστα- 
ται ὁδός, καὶ ἡ ἐπὶ τὸ Α στήσεται, καὶ ἔσται τι πρῶτον 
ᾧ οὐχ ὑπάρχει. 
       Πάλιν εἰ τὸ µὲν Β παντὶ τῷ Α, τῷ δὲ Γ 
µηδενί, τὸ Α τῶν Γ οὐδενὶ ὑπάρχει. πάλιν τοῦτο εἰ δεῖ δεῖ- 
ξαι, δῆλον ὅτι ἢ διὰ τοῦ ἄνω τρόπου δειχθήσεται ἢ διὰ 
τούτου ἢ τοῦ τρίτου. ὁ µὲν οὖν πρῶτος εἴρηται, ὁ δὲ δεύτε- 
ρος δειχθήσεται. οὕτω δ' ἂν δεικνύοι, οἷον τὸ ∆ τῷ µὲν 
Β παντὶ ὑπάρχει, τῷ δὲ Γ οὐδενί, εἰ ἀνάγκη ὑπάρχειν τι 

τῷ Β. καὶ πάλιν εἰ τοῦτο τῷ Γ µὴ ὑπάρξει, ἄλλο τῷ ∆   
ὑπάρχει, ὃ τῷ Γ οὐχ ὑπάρχει. οὐκοῦν ἐπεὶ τὸ ὑπάρχειν 
ἀεὶ τῷ ἀνωτέρω ἵσταται, στήσεται καὶ τὸ µὴ ὑπάρχειν. 
                         Ὁ 
δὲ τρίτος τρόπος ἦν· εἰ τὸ µὲν Α τῷ Β παντὶ ὑπάρχει, τὸ 
δὲ Γ µὴ ὑπάρχει, οὐ παντὶ ὑπάρχει τὸ Γ ᾧ τὸ Α. πά- 
λιν δὲ τοῦτο ἢ διὰ τῶν ἄνω εἰρηµένων ἢ ὁµοίως δειχθήσεται. 
ἐκείνως µὲν δὴ ἵσταται, εἰ δ' οὕτω, πάλιν λήψεται τὸ Β 
τῷ Ε ὑπάρχειν, ᾧ τὸ Γ µὴ παντὶ ὑπάρχει. καὶ τοῦτο πά- 
λιν ὁµοίως. ἐπεὶ δ' ὑπόκειται ἵστασθαι καὶ ἐπὶ τὸ κάτω, 
δῆλον ὅτι στήσεται καὶ τὸ Γ οὐχ ὑπάρχον. 
 Φανερὸν δ' ὅτι καὶ ἐὰν µὴ µιᾷ ὁδῷ δεικνύηται ἀλλὰ πά- 
σαις, ὁτὲ µὲν ἐκ τοῦ πρώτου σχήµατος, ὁτὲ δὲ ἐκ τοῦ δευτέρου 
ἢ τρίτου, ὅτι καὶ οὕτω στήσεται· πεπερασµέναι γάρ εἰσιν αἱ 
ὁδοί, τὰ δὲ πεπερασµένα πεπερασµενάκις ἀνάγκη πεπε- 
ράνθαι πάντα. 
 Ὅτι µὲν οὖν ἐπὶ τῆς στερήσεως, εἴπερ καὶ ἐπὶ τοῦ ὑπάρ- 
χειν, ἵσταται, δῆλον. ὅτι δ' ἐπ' ἐκείνων, λογικῶς µὲν 
θεωροῦσιν ὧδε φανερόν. 
 Ἐπὶ µὲν οὖν τῶν ἐν τῷ τί ἐστι κατηγορουµένων δῆλον· 
εἰ γὰρ ἔστιν ὁρίσασθαι ἢ εἰ γνωστὸν τὸ τί ἦν εἶναι, τὰ δ' 

ἄπειρα µὴ ἔστι διελθεῖν, ἀνάγκη πεπεράνθαι τὰ ἐν τῷ τί 
ἐστι κατηγορούµενα. καθόλου δὲ ὧδε λέγοµεν. ἔστι γὰρ εἰ- 
πεῖν ἀληθῶς τὸ λευκὸν βαδίζειν καὶ τὸ µέγα ἐκεῖνο ξύλον 
εἶναι, καὶ πάλιν τὸ ξύλον µέγα εἶναι καὶ τὸν ἄνθρωπον βα- 
δίζειν. ἕτερον δή ἐστι τὸ οὕτως εἰπεῖν καὶ τὸ ἐκείνως. ὅταν 
 
µὲν γὰρ τὸ λευκὸν εἶναι φῶ ξύλον, τότε λέγω ὅτι ᾧ συµ- 
βέβηκε λευκῷ εἶναι ξύλον ἐστίν, ἀλλ' οὐχ ὡς τὸ ὑποκείµε- 
νον τῷ ξύλῳ τὸ λευκόν ἐστι· καὶ γὰρ οὔτε λευκὸν ὂν οὔθ' ὅπερ 
λευκόν τι ἐγένετο ξύλον, ὥστ' οὐκ ἔστιν ἀλλ' ἢ κατὰ συµβε- 
βηκός. ὅταν δὲ τὸ ξύλον λευκὸν εἶναι φῶ, οὐχ ὅτι ἕτερόν 
τί ἐστι λευκόν, ἐκείνῳ δὲ συµβέβηκε ξύλῳ εἶναι, οἷον ὅταν 
τὸ µουσικὸν λευκὸν εἶναι φῶ (τότε γὰρ ὅτι ὁ ἄνθρωπος 
λευκός ἐστιν, ᾧ συµβέβηκεν εἶναι µουσικῷ, λέγω), ἀλλὰ 
τὸ ξύλον ἐστὶ τὸ ὑποκείµενον, ὅπερ καὶ ἐγένετο, οὐχ ἕτερόν 
τι ὂν ἢ ὅπερ ξύλον ἢ ξύλον τί. εἰ δὴ δεῖ νοµοθετῆσαι, ἔστω   
τὸ οὕτω λέγειν κατηγορεῖν, τὸ δ' ἐκείνως ἤτοι µηδαµῶς 
κατηγορεῖν, ἢ κατηγορεῖν µὲν µὴ ἁπλῶς, κατὰ συµβεβη- 
κὸς δὲ κατηγορεῖν. ἔστι δ' ὡς µὲν τὸ λευκὸν τὸ κατηγορού- 
µενον, ὡς δὲ τὸ ξύλον τὸ οὗ κατηγορεῖται. ὑποκείσθω δὴ 
τὸ κατηγορούµενον κατηγορεῖσθαι ἀεί, οὗ κατηγορεῖται, 

ἁπλῶς, ἀλλὰ µὴ κατὰ συµβεβηκός· οὕτω γὰρ αἱ ἀποδεί- 
ξεις ἀποδεικνύουσιν. ὥστε ἢ ἐν τῷ τί ἐστιν ἢ ὅτι ποιὸν ἢ πο- 
σὸν ἢ πρός τι ἢ ποιοῦν τι ἢ πάσχον ἢ ποὺ ἢ ποτέ, ὅταν ἓν καθ' 
ἑνὸς κατηγορηθῇ. 
 Ἔτι τὰ µὲν οὐσίαν σηµαίνοντα ὅπερ ἐκεῖνο ἢ ὅπερ 
ἐκεῖνό τι σηµαίνει καθ' οὗ κατηγορεῖται· ὅσα δὲ µὴ οὐ- 
σίαν σηµαίνει, ἀλλὰ κατ' ἄλλου ὑποκειµένου λέγεται 
ὃ µὴ ἔστι µήτε ὅπερ ἐκεῖνο µήτε ὅπερ ἐκεῖνό τι, συµβε- 
βηκότα, οἷον κατὰ τοῦ ἀνθρώπου τὸ λευκόν. οὐ γάρ ἐστιν 
ὁ ἄνθρωπος οὔτε ὅπερ λευκὸν οὔτε ὅπερ λευκόν τι, ἀλλὰ ζῷον 
ἴσως· ὅπερ γὰρ ζῷόν ἐστιν ὁ ἄνθρωπος. ὅσα δὲ µὴ οὐσίαν 
σηµαίνει, δεῖ κατά τινος ὑποκειµένου κατηγορεῖσθαι, καὶ 
µὴ εἶναί τι λευκὸν ὃ οὐχ ἕτερόν τι ὂν λευκόν ἐστιν. τὰ 
γὰρ εἴδη χαιρέτω· τερετίσµατά τε γάρ ἐστι, καὶ εἰ ἔστιν, 
οὐδὲν πρὸς τὸν λόγον ἐστίν· αἱ γὰρ ἀποδείξεις περὶ τῶν τοι- 
ούτων εἰσίν. 
 Ἔτι εἰ µὴ ἔστι τόδε τοῦδε ποιότης κἀκεῖνο τούτου, µηδὲ 
ποιότητος ποιότης, ἀδύνατον ἀντικατηγορεῖσθαι ἀλλήλων 
οὕτως, ἀλλ' ἀληθὲς µὲν ἐνδέχεται εἰπεῖν, ἀντικατηγορῆσαι 
δ' ἀληθῶς οὐκ ἐνδέχεται. ἢ γάρ τοι ὡς οὐσία κατηγορηθή- 
σεται, οἷον ἢ γένος ὂν ἢ διαφορὰ τοῦ κατηγορουµένου. ταῦτα 

δὲ δέδεικται ὅτι οὐκ ἔσται ἄπειρα, οὔτ' ἐπὶ τὸ κάτω οὔτ' ἐπὶ 
τὸ ἄνω (οἷον ἄνθρωπος δίπουν, τοῦτο ζῷον, τοῦτο δ' ἕτερον· 
οὐδὲ τὸ ζῷον κατ' ἀνθρώπου, τοῦτο δὲ κατὰ Καλλίου, τοῦτο 
δὲ κατ' ἄλλου ἐν τῷ τί ἐστιν), τὴν µὲν γὰρ οὐσίαν ἅπασαν 
ἔστιν ὁρίσασθαι τὴν τοιαύτην, τὰ δ' ἄπειρα οὐκ ἔστι διεξελ- 
θεῖν νοοῦντα. ὥστ' οὔτ' ἐπὶ τὸ ἄνω οὔτ' ἐπὶ τὸ κάτω ἄπειρα· 
ἐκείνην γὰρ οὐκ ἔστιν ὁρίσασθαι ἧς τὰ ἄπειρα κατηγορεῖται.   
ὡς µὲν δὴ γένη ἀλλήλων οὐκ ἀντικατηγορηθήσεται· ἔσται 
γὰρ αὐτὸ ὅπερ αὐτό τι. οὐδὲ µὴν τοῦ ποιοῦ ἢ τῶν ἄλλων 
οὐδέν, ἂν µὴ κατὰ συµβεβηκὸς κατηγορηθῇ· πάντα γὰρ 
ταῦτα συµβέβηκε καὶ κατὰ τῶν οὐσιῶν κατηγορεῖται. ἀλλὰ 
δὴ ὅτι οὐδ' εἰς τὸ ἄνω ἄπειρα ἔσται· ἑκάστου γὰρ κατηγορεῖ- 
ται ὃ ἂν σηµαίνῃ ἢ ποιόν τι ἢ ποσόν τι ἤ τι τῶν τοιούτων 
ἢ τὰ ἐν τῇ οὐσίᾳ· ταῦτα δὲ πεπέρανται, καὶ τὰ γένη τῶν 
κατηγοριῶν πεπέρανται· ἢ γὰρ ποιὸν ἢ ποσὸν ἢ πρός τι ἢ 
ποιοῦν ἢ πάσχον ἢ ποὺ ἢ ποτέ. 
               Ὑπόκειται δὴ ἓν καθ' ἑνὸς 
κατηγορεῖσθαι, αὐτὰ δὲ αὑτῶν, ὅσα µὴ τί ἐστι, µὴ κατ- 
ηγορεῖσθαι. συµβεβηκότα γάρ ἐστι πάντα, ἀλλὰ τὰ µὲν 
καθ' αὑτά, τὰ δὲ καθ' ἕτερον τρόπον· ταῦτα δὲ πάντα 
καθ' ὑποκειµένου τινὸς κατηγορεῖσθαί φαµεν, τὸ δὲ συµβε- 

βηκὸς οὐκ εἶναι ὑποκείµενόν τι· οὐδὲν γὰρ τῶν τοιούτων τί- 
θεµεν εἶναι ὃ οὐχ ἕτερόν τι ὂν λέγεται ὃ λέγεται, ἀλλ' 
αὐτὸ ἄλλου καὶ τοῦτο καθ' ἑτέρου. οὔτ' εἰς τὸ ἄνω 
ἄρα ἓν καθ' ἑνὸς οὔτ' εἰς τὸ κάτω ὑπάρχειν λεχθήσεται. 
καθ' ὧν µὲν γὰρ λέγεται τὰ συµβεβηκότα, ὅσα ἐν τῇ οὐ- 
σίᾳ ἑκάστου, ταῦτα δὲ οὐκ ἄπειρα· ἄνω δὲ ταῦτά τε καὶ 
τὰ συµβεβηκότα, ἀµφότερα οὐκ ἄπειρα. ἀνάγκη ἄρα εἶναί 
τι οὗ πρῶτόν τι κατηγορεῖται καὶ τούτου ἄλλο, καὶ τοῦτο 
ἵστασθαι καὶ εἶναί τι ὃ οὐκέτι οὔτε κατ' ἄλλου προτέρου οὔτε 
κατ' ἐκείνου ἄλλο πρότερον κατηγορεῖται. 
 Εἷς µὲν οὖν τρόπος λέγεται ἀποδείξεως οὗτος, ἔτι δ' 
ἄλλος, εἰ ὧν πρότερα ἄττα κατηγορεῖται, ἔστι τούτων ἀπό- 
δειξις, ὧν δ' ἔστιν ἀπόδειξις, οὔτε βέλτιον ἔχειν ἐγχωρεῖ 
πρὸς αὐτὰ τοῦ εἰδέναι, οὔτ' εἰδέναι ἄνευ ἀποδείξεως, εἰ δὲ 
τόδε διὰ τῶνδε γνώριµον, τάδε δὲ µὴ ἴσµεν µηδὲ βέλτιον 
ἔχοµεν πρὸς αὐτὰ τοῦ εἰδέναι, οὐδὲ τὸ διὰ τούτων γνώριµον 
ἐπιστησόµεθα. εἰ οὖν ἔστι τι εἰδέναι δι' ἀποδείξεως ἁπλῶς 
καὶ µὴ ἐκ τινῶν µηδ' ἐξ ὑποθέσεως, ἀνάγκη ἵστασθαι τὰς 
κατηγορίας τὰς µεταξύ. εἰ γὰρ µὴ ἵστανται, ἀλλ' ἔστιν ἀεὶ 
τοῦ ληφθέντος ἐπάνω, ἁπάντων ἔσται ἀπόδειξις· ὥστ' εἰ τὰ   
ἄπειρα µὴ ἐγχωρεῖ διελθεῖν, ὧν ἔστιν ἀπόδειξις, ταῦτ' οὐκ 

εἰσόµεθα δι' ἀποδείξεως. εἰ οὖν µηδὲ βέλτιον ἔχοµεν πρὸς 
αὐτὰ τοῦ εἰδέναι, οὐκ ἔσται οὐδὲν ἐπίστασθαι δι' ἀποδείξεως 
ἁπλῶς, ἀλλ' ἐξ ὑποθέσεως. 
 Λογικῶς µὲν οὖν ἐκ τούτων ἄν τις πιστεύσειε περὶ τοῦ 
λεχθέντος, ἀναλυτικῶς δὲ διὰ τῶνδε φανερὸν συντοµώτε- 
ρον, ὅτι οὔτ' ἐπὶ τὸ ἄνω οὔτ' ἐπὶ τὸ κάτω ἄπειρα τὰ κατ- 
ηγορούµενα ἐνδέχεται εἶναι ἐν ταῖς ἀποδεικτικαῖς ἐπιστήµαις, 
περὶ ὧν ἡ σκέψις ἐστίν. ἡ µὲν γὰρ ἀπόδειξίς ἐστι τῶν ὅσα 
ὑπάρχει καθ' αὑτὰ τοῖς πράγµασιν. καθ' αὑτὰ δὲ διττῶς· 
ὅσα τε γὰρ [ἐν] ἐκείνοις ἐνυπάρχει ἐν τῷ τί ἐστι, καὶ οἷς αὐτὰ 
ἐν τῷ τί ἐστιν ὑπάρχουσιν αὐτοῖς· οἷον τῷ ἀριθµῷ τὸ περιτ- 
τόν, ὃ ὑπάρχει µὲν ἀριθµῷ, ἐνυπάρχει δ' αὐτὸς ὁ ἀριθ- 
µὸς ἐν τῷ λόγῳ αὐτοῦ, καὶ πάλιν πλῆθος ἢ τὸ διαιρετὸν 
ἐν τῷ λόγῳ τῷ τοῦ ἀριθµοῦ ἐνυπάρχει. τούτων δ' οὐδέτερα ἐν- 
δέχεται ἄπειρα εἶναι, οὔθ' ὡς τὸ περιττὸν τοῦ ἀριθµοῦ (πά- 
λιν γὰρ ἂν τῷ περιττῷ ἄλλο εἴη ᾧ ἐνυπῆρχεν ὑπάρ- 
χοντι· τοῦτο δ' εἰ ἔστι, πρῶτον ὁ ἀριθµὸς ἐνυπάρξει ὑπάρ- 
χουσιν αὐτῷ· εἰ οὖν µὴ ἐνδέχεται ἄπειρα τοιαῦτα ὑπάρ- 
χειν ἐν τῷ ἑνί, οὐδ' ἐπὶ τὸ ἄνω ἔσται ἄπειρα· ἀλλὰ µὴν 
ἀνάγκη γε πάντα ὑπάρχειν τῷ πρώτῳ, οἷον τῷ ἀριθµῷ, 
κἀκείνοις τὸν ἀριθµόν, ὥστ' ἀντιστρέφοντα ἔσται, ἀλλ' οὐχ 

ὑπερτείνοντα)· οὐδὲ µὴν ὅσα ἐν τῷ τί ἐστιν ἐνυπάρχει, οὐδὲ 
ταῦτα ἄπειρα· οὐδὲ γὰρ ἂν εἴη ὁρίσασθαι. ὥστ' εἰ τὰ µὲν 
κατηγορούµενα καθ' αὑτὰ πάντα λέγεται, ταῦτα δὲ µὴ 
ἄπειρα, ἵσταιτο ἂν τὰ ἐπὶ τὸ ἄνω, ὥστε καὶ ἐπὶ τὸ κάτω. 
 Εἰ δ' οὕτω, καὶ τὰ ἐν τῷ µεταξὺ δύο ὅρων ἀεὶ πε- 
περασµένα. εἰ δὲ τοῦτο, δῆλον ἤδη καὶ τῶν ἀποδείξεων ὅτι 
ἀνάγκη ἀρχάς τε εἶναι, καὶ µὴ πάντων εἶναι ἀπόδειξιν, 
ὅπερ ἔφαµέν τινας λέγειν κατ' ἀρχάς. εἰ γὰρ εἰσὶν ἀρχαί, 
οὔτε πάντ' ἀποδεικτὰ οὔτ' εἰς ἄπειρον οἷόν τε βαδίζειν· τὸ 
γὰρ εἶναι τούτων ὁποτερονοῦν οὐδὲν ἄλλο ἐστὶν ἢ τὸ εἶναι µη-   
δὲν διάστηµα ἄµεσον καὶ ἀδιαίρετον, ἀλλὰ πάντα διαιρετά. 
τῷ γὰρ ἐντὸς ἐµβάλλεσθαι ὅρον, ἀλλ' οὐ τῷ προσλαµ- 
βάνεσθαι ἀποδείκνυται τὸ ἀποδεικνύµενον, ὥστ' εἰ τοῦτ' εἰς 
ἄπειρον ἐνδέχεται ἰέναι, ἐνδέχοιτ' ἂν δύο ὅρων ἄπειρα µε- 
ταξὺ εἶναι µέσα. ἀλλὰ τοῦτ' ἀδύνατον, εἰ ἵστανται αἱ κατ- 
ηγορίαι ἐπὶ τὸ ἄνω καὶ τὸ κάτω. ὅτι δὲ ἵστανται, δέδει- 
κται λογικῶς µὲν πρότερον, ἀναλυτικῶς δὲ νῦν. 
 ∆εδειγµένων δὲ τούτων φανερὸν ὅτι, ἐάν τι τὸ αὐτὸ 
δυσὶν ὑπάρχῃ, οἷον τὸ Α τῷ τε Γ καὶ τῷ ∆, µὴ κατ- 
 
ηγορουµένου θατέρου κατὰ θατέρου, ἢ µηδαµῶς ἢ µὴ κατὰ 

παντός, ὅτι οὐκ ἀεὶ κατὰ κοινόν τι ὑπάρξει. οἷον τῷ ἰσο- 
σκελεῖ καὶ τῷ σκαληνεῖ τὸ δυσὶν ὀρθαῖς ἴσας ἔχειν κατὰ 
κοινόν τι ὑπάρχει (ᾗ γὰρ σχῆµά τι, ὑπάρχει, καὶ οὐχ 
ᾗ ἕτερον), τοῦτο δ' οὐκ ἀεὶ οὕτως ἔχει. ἔστω γὰρ τὸ Β καθ' 
ὃ τὸ Α τῷ Γ ∆ ὑπάρχει. δῆλον τοίνυν ὅτι καὶ τὸ Β τῷ 
Γ καὶ ∆ κατ' ἄλλο κοινόν, κἀκεῖνο καθ' ἕτερον, ὥστε 
δύο ὅρων µεταξὺ ἄπειροι ἂν ἐµπίπτοιεν ὅροι. ἀλλ' ἀδύνα- 
τον. κατὰ µὲν τοίνυν κοινόν τι ὑπάρχειν οὐκ ἀνάγκη ἀεὶ 
τὸ αὐτὸ πλείοσιν, εἴπερ ἔσται ἄµεσα διαστήµατα. ἐν µέν- 
τοι τῷ αὐτῷ γένει καὶ ἐκ τῶν αὐτῶν ἀτόµων ἀνάγκη τοὺς 
ὅρους εἶναι, εἴπερ τῶν καθ' αὑτὸ ὑπαρχόντων ἔσται τὸ κοι- 
νόν· οὐ γὰρ ἦν ἐξ ἄλλου γένους εἰς ἄλλο διαβῆναι τὰ δει- 
κνύµενα. 
 Φανερὸν δὲ καὶ ὅτι, ὅταν τὸ Α τῷ Β ὑπάρχῃ, εἰ 
µὲν ἔστι τι µέσον, ἔστι δεῖξαι ὅτι τὸ Α τῷ Β ὑπάρχει, καὶ 
στοιχεῖα τούτου ἔστι ταὐτὰ καὶ τοσαῦθ' ὅσα µέσα ἐστίν· αἱ 
γὰρ ἄµεσοι προτάσεις στοιχεῖα, ἢ πᾶσαι ἢ αἱ καθόλου. εἰ 
δὲ µὴ ἔστιν, οὐκέτι ἔστιν ἀπόδειξις, ἀλλ' ἡ ἐπὶ τὰς ἀρχὰς 
ὁδὸς αὕτη ἐστίν. ὁµοίως δὲ καὶ εἰ τὸ Α τῷ Β µὴ ὑπάρχει, 
εἰ µὲν ἔστιν ἢ µέσον ἢ πρότερον ᾧ οὐχ ὑπάρχει, ἔστιν ἀπό- 
δειξις, εἰ δὲ µή, οὐκ ἔστιν, ἀλλ' ἀρχή, καὶ στοιχεῖα τοσαῦτ' 

ἔστιν ὅσοι ὅροι· αἱ γὰρ τούτων προτάσεις ἀρχαὶ τῆς ἀπο-   



δείξεώς εἰσιν. καὶ ὥσπερ ἔνιαι ἀρχαί εἰσιν ἀναπόδεικτοι, ὅτι 
ἐστὶ τόδε τοδὶ καὶ ὑπάρχει τόδε τῳδί, οὕτω καὶ ὅτι οὐκ ἔστι 
τόδε τοδὶ οὐδ' ὑπάρχει τόδε τῳδί, ὥσθ' αἱ µὲν εἶναί τι, αἱ 
δὲ µὴ εἶναί τι ἔσονται ἀρχαί. 
            Ὅταν δὲ δέῃ δεῖξαι, ληπτέον 
ὃ τοῦ Β πρῶτον κατηγορεῖται. ἔστω τὸ Γ, καὶ τούτου ὁµοίως 
τὸ ∆. καὶ οὕτως ἀεὶ βαδίζοντι οὐδέποτ' ἐξωτέρω πρότασις 
οὐδ' ὑπάρχον λαµβάνεται τοῦ Α ἐν τῷ δεικνύναι, ἀλλ' ἀεὶ 
τὸ µέσον πυκνοῦται, ἕως ἀδιαίρετα γένηται καὶ ἕν. ἔστι δ' 
ἓν ὅταν ἄµεσον γένηται, καὶ µία πρότασις ἁπλῶς ἡ ἄµε- 
σος. καὶ ὥσπερ ἐν τοῖς ἄλλοις ἡ ἀρχὴ ἁπλοῦν, τοῦτο δ' 
οὐ ταὐτὸ πανταχοῦ, ἀλλ' ἐν βάρει µὲν µνᾶ, ἐν δὲ µέλει 
δίεσις, ἄλλο δ' ἐν ἄλλῳ, οὕτως ἐν συλλογισµῷ τὸ ἓν 
πρότασις ἄµεσος, ἐν δ' ἀποδείξει καὶ ἐπιστήµῃ ὁ νοῦς. ἐν 
µὲν οὖν τοῖς δεικτικοῖς συλλογισµοῖς τοῦ ὑπάρχοντος οὐδὲν ἔξω 
πίπτει, ἐν δὲ τοῖς στερητικοῖς, ἔνθα µὲν ὃ δεῖ ὑπάρχειν, 
οὐδὲν τούτου ἔξω πίπτει, οἷον εἰ τὸ Α τῷ Β διὰ τοῦ Γ µή 
(εἰ γὰρ τῷ µὲν Β παντὶ τὸ Γ, τῷ δὲ Γ µηδενὶ τὸ Α)· πά- 
λιν ἂν δέῃ ὅτι τῷ Γ τὸ Α οὐδενὶ ὑπάρχει, µέσον ληπτέον 
τοῦ Α καὶ Γ, καὶ οὕτως ἀεὶ πορεύσεται. ἐὰν δὲ δέῃ δεῖξαι 
 
Bekker page 85a, line 8 
 
ὅτι τὸ ∆ τῷ Ε οὐχ ὑπάρχει τῷ τὸ Γ τῷ µὲν ∆ παντὶ 
ὑπάρχειν, τῷ δὲ Ε µηδενί [ἢ µὴ παντί], τοῦ Ε οὐδέποτ' ἔξω 
πεσεῖται· τοῦτο δ' ἐστὶν ᾧ δεῖ ὑπάρχειν. ἐπὶ δὲ τοῦ τρίτου 
τρόπου, οὔτε ἀφ' οὗ δεῖ οὔτε ὃ δεῖ στερῆσαι οὐδέποτ' ἔξω 
βαδιεῖται. 
 Οὔσης δ' ἀποδείξεως τῆς µὲν καθόλου τῆς δὲ κατὰ 
µέρος, καὶ τῆς µὲν κατηγορικῆς τῆς δὲ στερητικῆς, ἀµφι- 
σβητεῖται ποτέρα βελτίων· ὡς δ' αὔτως καὶ περὶ τῆς ἀπο- 
δεικνύναι λεγοµένης καὶ τῆς εἰς τὸ ἀδύνατον ἀγούσης ἀπο- 
δείξεως. πρῶτον µὲν οὖν ἐπισκεψώµεθα περὶ τῆς καθόλου 
καὶ τῆς κατὰ µέρος· δηλώσαντες δὲ τοῦτο, καὶ περὶ τῆς 
δεικνύναι λεγοµένης καὶ τῆς εἰς τὸ ἀδύνατον εἴπωµεν. 
 ∆όξειε µὲν οὖν τάχ' ἄν τισιν ὡδὶ σκοποῦσιν ἡ κατὰ   
µέρος εἶναι βελτίων. εἰ γὰρ καθ' ἣν µᾶλλον ἐπιστάµεθα 
ἀπόδειξιν βελτίων ἀπόδειξις (αὕτη γὰρ ἀρετὴ ἀποδείξεως), 
µᾶλλον δ' ἐπιστάµεθα ἕκαστον ὅταν αὐτὸ εἰδῶµεν καθ' 
αὑτὸ ἢ ὅταν κατ' ἄλλο (οἷον τὸν µουσικὸν Κορίσκον ὅταν 
ὅτι ὁ Κορίσκος µουσικὸς ἢ ὅταν ὅτι ἅνθρωπος µουσικός· 
ὁµοίως δὲ καὶ ἐπὶ τῶν ἄλλων), ἡ δὲ καθόλου ὅτι ἄλλο, οὐχ 
ὅτι αὐτὸ τετύχηκεν ἐπιδείκνυσιν (οἷον ὅτι τὸ ἰσοσκελὲς οὐχ ὅτι 
ἰσοσκελὲς ἀλλ' ὅτι τρίγωνον), ἡ δὲ κατὰ µέρος ὅτι αὐτό·  - εἰ 

δὴ βελτίων µὲν ἡ καθ' αὑτό, τοιαύτη δ' ἡ κατὰ µέρος τῆς 
καθόλου µᾶλλον, καὶ βελτίων ἂν ἡ κατὰ µέρος ἀπόδειξις 



εἴη. ἔτι εἰ τὸ µὲν καθόλου µὴ ἔστι τι παρὰ τὰ καθ' ἕκαστα, 
ἡ δ' ἀπόδειξις δόξαν ἐµποιεῖ εἶναί τι τοῦτο καθ' ὃ ἀποδεί- 
κνυσι, καί τινα φύσιν ὑπάρχειν ἐν τοῖς οὖσι ταύτην, οἷον 
τριγώνου παρὰ τὰ τινὰ καὶ σχήµατος παρὰ τὰ τινὰ καὶ 
ἀριθµοῦ παρὰ τοὺς τινὰς ἀριθµούς, βελτίων δ' ἡ περὶ ὄν- 
τος ἢ µὴ ὄντος καὶ δι' ἣν µὴ ἀπατηθήσεται ἢ δι' ἥν, ἔστι 
δ' ἡ µὲν καθόλου τοιαύτη (προϊόντες γὰρ δεικνύουσιν ὥσπερ 
περὶ τοῦ ἀνὰ λόγον, οἷον ὅτι ὃ ἂν ᾖ τι τοιοῦτον ἔσται ἀνὰ 
λόγον ὃ οὔτε γραµµὴ οὔτ' ἀριθµὸς οὔτε στερεὸν οὔτ' ἐπί- 
πεδον, ἀλλὰ παρὰ ταῦτά τι)·  - εἰ οὖν καθόλου µὲν µᾶλλον 
αὕτη, περὶ ὄντος δ' ἧττον τῆς κατὰ µέρος καὶ ἐµποιεῖ δόξαν 
ψευδῆ, χείρων ἂν εἴη ἡ καθόλου τῆς κατὰ µέρος. 
 Ἢ πρῶτον µὲν οὐδὲν µᾶλλον ἐπὶ τοῦ καθόλου ἢ τοῦ κατὰ 
µέρος ἅτερος λόγος ἐστίν; εἰ γὰρ τὸ δυσὶν ὀρθαῖς ὑπάρχει 
µὴ ᾗ ἰσοσκελὲς ἀλλ' ᾗ τρίγωνον, ὁ εἰδὼς ὅτι ἰσοσκελὲς ἧτ- 
τον οἶδεν ᾗ αὐτὸ ἢ ὁ εἰδὼς ὅτι τρίγωνον. ὅλως τε, εἰ µὲν µὴ 
ὄντος ᾗ τρίγωνον εἶτα δείκνυσιν, οὐκ ἂν εἴη ἀπόδειξις, εἰ δὲ 
ὄντος, ὁ εἰδὼς ἕκαστον ᾗ ἕκαστον ὑπάρχει µᾶλλον οἶδεν. εἰ δὴ 
τὸ τρίγωνον ἐπὶ πλέον ἐστί, καὶ ὁ αὐτὸς λόγος, καὶ µὴ καθ' 

ὁµωνυµίαν τὸ τρίγωνον, καὶ ὑπάρχει παντὶ τριγώνῳ τὸ δύο, 
οὐκ ἂν τὸ τρίγωνον ᾗ ἰσοσκελές, ἀλλὰ τὸ ἰσοσκελὲς ᾗ τρίγωνον, 
ἔχοι τοιαύτας τὰς γωνίας. ὥστε ὁ καθόλου εἰδὼς µᾶλλον 
οἶδεν ᾗ ὑπάρχει ἢ ὁ κατὰ µέρος. βελτίων ἄρα ἡ καθό-   
λου τῆς κατὰ µέρος. ἔτι εἰ µὲν εἴη τις λόγος εἷς καὶ µὴ 
ὁµωνυµία τὸ καθόλου, εἴη τ' ἂν οὐδὲν ἧττον ἐνίων τῶν κατὰ 
µέρος, ἀλλὰ καὶ µᾶλλον, ὅσῳ τὰ ἄφθαρτα ἐν ἐκείνοις 
ἐστί, τὰ δὲ κατὰ µέρος φθαρτὰ µᾶλλον, ἔτι τε οὐδεµία 
ἀνάγκη ὑπολαµβάνειν τι εἶναι τοῦτο παρὰ ταῦτα, ὅτι ἓν δη- 
λοῖ, οὐδὲν µᾶλλον ἢ ἐπὶ τῶν ἄλλων ὅσα µὴ τὶ σηµαίνει 
ἀλλ' ἢ ποιὸν ἢ πρός τι ἢ ποιεῖν. εἰ δὲ ἄρα, οὐχ ἡ ἀπόδει- 
ξις αἰτία ἀλλ' ὁ ἀκούων. 
 Ἔτι εἰ ἡ ἀπόδειξις µέν ἐστι συλλογισµὸς δεικτικὸς αἰ- 
τίας καὶ τοῦ διὰ τί, τὸ καθόλου δ' αἰτιώτερον (ᾧ γὰρ καθ' 
αὑτὸ ὑπάρχει τι, τοῦτο αὐτὸ αὑτῷ αἴτιον· τὸ δὲ καθόλου 
πρῶτον· αἴτιον ἄρα τὸ καθόλου)· ὥστε καὶ ἡ ἀπόδειξις βελ- 
τίων· µᾶλλον γὰρ τοῦ αἰτίου καὶ τοῦ διὰ τί ἐστιν. 
                     Ἔτι µέχρι 
τούτου ζητοῦµεν τὸ διὰ τί, καὶ τότε οἰόµεθα εἰδέναι, ὅταν 
µὴ ᾖ ὅτι τι ἄλλο τοῦτο ἢ γινόµενον ἢ ὄν· τέλος γὰρ καὶ 
πέρας τὸ ἔσχατον ἤδη οὕτως ἐστίν. οἷον τίνος ἕνεκα ἦλθεν; 

ὅπως λάβῃ τἀργύριον, τοῦτο δ' ὅπως ἀποδῷ ὃ ὤφειλε, τοῦτο 
δ' ὅπως µὴ ἀδικήσῃ· καὶ οὕτως ἰόντες, ὅταν µηκέτι δι' 
ἄλλο µηδ' ἄλλου ἕνεκα, διὰ τοῦτο ὡς τέλος φαµὲν ἐλ- 



θεῖν καὶ εἶναι καὶ γίνεσθαι, καὶ τότε εἰδέναι µάλιστα διὰ τί 
ἦλθεν. εἰ δὴ ὁµοίως ἔχει ἐπὶ πασῶν τῶν αἰτιῶν καὶ τῶν διὰ 
τί, ἐπὶ δὲ τῶν ὅσα αἴτια οὕτως ὡς οὗ ἕνεκα οὕτως ἴσµεν 
µάλιστα, καὶ ἐπὶ τῶν ἄλλων ἄρα τότε µάλιστα ἴσµεν, ὅταν 
µηκέτι ὑπάρχῃ τοῦτο ὅτι ἄλλο. ὅταν µὲν οὖν γινώσκωµεν 
ὅτι τέτταρσιν αἱ ἔξω ἴσαι ὅτι ἰσοσκελές, ἔτι λείπεται διὰ 
τί τὸ ἰσοσκελές - ὅτι τρίγωνον, καὶ τοῦτο, ὅτι σχῆµα εὐ- 
θύγραµµον. εἰ δὲ τοῦτο µηκέτι διότι ἄλλο, τότε µάλιστα 
 
ἴσµεν. καὶ καθόλου δὲ τότε· ἡ καθόλου ἄρα βελτίων. 
                        Ἔτι 
ὅσῳ ἂν µᾶλλον κατὰ µέρος ᾖ, εἰς τὰ ἄπειρα ἐµπίπτει, ἡ 
δὲ καθόλου εἰς τὸ ἁπλοῦν καὶ τὸ πέρας. ἔστι δ', ᾗ µὲν 
ἄπειρα, οὐκ ἐπιστητά, ᾗ δὲ πεπέρανται, ἐπιστητά. ᾗ ἄρα κα- 
θόλου, µᾶλλον ἐπιστητὰ ἢ ᾗ κατὰ µέρος. ἀποδεικτὰ ἄρα   
µᾶλλον τὰ καθόλου. τῶν δ' ἀποδεικτῶν µᾶλλον µᾶλλον 
ἀπόδειξις· ἅµα γὰρ µᾶλλον τὰ πρός τι. βελτίων ἄρα ἡ 
καθόλου, ἐπείπερ καὶ µᾶλλον ἀπόδειξις. 

                Ἔτι εἰ αἱρετωτέρα καθ' 
ἣν τοῦτο καὶ ἄλλο ἢ καθ' ἣν τοῦτο µόνον οἶδεν· ὁ δὲ τὴν 
καθόλου ἔχων οἶδε καὶ τὸ κατὰ µέρος, οὗτος δὲ τὴν καθό- 
λου οὐκ οἶδεν· ὥστε κἂν οὕτως αἱρετωτέρα εἴη. 
                     Ἔτι δὲ ὧδε. 
τὸ γὰρ καθόλου µᾶλλον δεικνύναι ἐστὶ τὸ διὰ µέσου δει- 
κνύναι ἐγγυτέρω ὄντος τῆς ἀρχῆς. ἐγγυτάτω δὲ τὸ ἄµε- 
σον· τοῦτο δ' ἀρχή. εἰ οὖν ἡ ἐξ ἀρχῆς τῆς µὴ ἐξ ἀρχῆς, 
ἡ µᾶλλον ἐξ ἀρχῆς τῆς ἧττον ἀκριβεστέρα ἀπόδειξις. ἔστι 
δὲ τοιαύτη ἡ καθόλου µᾶλλον· κρείττων <ἄρ'> ἂν εἴη ἡ κα- 
θόλου. οἷον εἰ ἔδει ἀποδεῖξαι τὸ Α κατὰ τοῦ ∆· µέσα τὰ 
ἐφ' ὧν Β Γ· ἀνωτέρω δὴ τὸ Β, ὥστε ἡ διὰ τούτου καθόλου 
µᾶλλον. 
 Ἀλλὰ τῶν µὲν εἰρηµένων ἔνια λογικά ἐστι· µάλιστα 
δὲ δῆλον ὅτι ἡ καθόλου κυριωτέρα, ὅτι τῶν προτάσεων τὴν 
µὲν προτέραν ἔχοντες ἴσµεν πως καὶ τὴν ὑστέραν καὶ ἔχοµεν 
δυνάµει, οἷον εἴ τις οἶδεν ὅτι πᾶν τρίγωνον δυσὶν ὀρθαῖς, 
οἶδέ πως καὶ τὸ ἰσοσκελὲς ὅτι δύο ὀρθαῖς, δυνάµει, καὶ 
εἰ µὴ οἶδε τὸ ἰσοσκελὲς ὅτι τρίγωνον· ὁ δὲ ταύτην ἔχων 
τὴν πρότασιν τὸ καθόλου οὐδαµῶς οἶδεν, οὔτε δυνάµει οὔτ' 
ἐνεργείᾳ. καὶ ἡ µὲν καθόλου νοητή, ἡ δὲ κατὰ µέρος εἰς 
 
Bekker page 86a, line 30 
 
αἴσθησιν τελευτᾷ. 
 Ὅτι µὲν οὖν ἡ καθόλου βελτίων τῆς κατὰ µέρος, το- 
σαῦθ' ἡµῖν εἰρήσθω· ὅτι δ' ἡ δεικτικὴ τῆς στερητικῆς, ἐντεῦ- 
θεν δῆλον. ἔστω γὰρ αὕτη ἡ ἀπόδειξις βελτίων τῶν ἄλλων 



τῶν αὐτῶν ὑπαρχόντων, ἡ ἐξ ἐλαττόνων αἰτηµάτων ἢ ὑπο- 
θέσεων ἢ προτάσεων. εἰ γὰρ γνώριµοι ὁµοίως, τὸ θᾶττον 
γνῶναι διὰ τούτων ὑπάρξει· τοῦτο δ' αἱρετώτερον. λόγος δὲ 
τῆς προτάσεως, ὅτι βελτίων ἡ ἐξ ἐλαττόνων, καθόλου ὅδε· 
εἰ γὰρ ὁµοίως εἴη τὸ γνώριµα εἶναι τὰ µέσα, τὰ δὲ πρό- 
τερα γνωριµώτερα, ἔστω ἡ µὲν διὰ µέσων ἀπόδειξις τῶν   
Β Γ ∆ ὅτι τὸ Α τῷ Ε ὑπάρχει, ἡ δὲ διὰ τῶν Ζ Η ὅτι 
τὸ Α τῷ Ε. ὁµοίως δὴ ἔχει τὸ ὅτι τὸ Α τῷ ∆ ὑπάρχει 
καὶ τὸ Α τῷ Ε. τὸ δ' ὅτι τὸ Α τῷ ∆ πρότερον καὶ γνω- 
ριµώτερον ἢ ὅτι τὸ Α τῷ Ε· διὰ γὰρ τούτου ἐκεῖνο ἀπο- 
δείκνυται, πιστότερον δὲ τὸ δι' οὗ. καὶ ἡ διὰ τῶν ἐλατ- 
τόνων ἄρα ἀπόδειξις βελτίων τῶν ἄλλων τῶν αὐτῶν ὑπαρ- 
χόντων. ἀµφότεραι µὲν οὖν διά τε ὅρων τριῶν καὶ προτά- 
σεων δύο δείκνυνται, ἀλλ' ἡ µὲν εἶναί τι λαµβάνει, ἡ δὲ 
καὶ εἶναι καὶ µὴ εἶναί τι· διὰ πλειόνων ἄρα, ὥστε χείρων. 
 Ἔτι ἐπειδὴ δέδεικται ὅτι ἀδύνατον ἀµφοτέρων οὐσῶν 
στερητικῶν τῶν προτάσεων γενέσθαι συλλογισµόν, ἀλλὰ τὴν 

µὲν δεῖ τοιαύτην εἶναι, τὴν δ' ὅτι ὑπάρχει, ἔτι πρὸς τούτῳ 
δεῖ τόδε λαβεῖν. τὰς µὲν γὰρ κατηγορικὰς αὐξανοµένης τῆς 
ἀποδείξεως ἀναγκαῖον γίνεσθαι πλείους, τὰς δὲ στερητικὰς 
ἀδύνατον πλείους εἶναι µιᾶς ἐν ἅπαντι συλλογισµῷ. ἔστω 
γὰρ µηδενὶ ὑπάρχον τὸ Α ἐφ' ὅσων τὸ Β, τῷ δὲ Γ ὑπάρ- 
χον παντὶ τὸ Β. ἂν δὴ δέῃ πάλιν αὔξειν ἀµφοτέρας τὰς 
προτάσεις, µέσον ἐµβλητέον. τοῦ µὲν Α Β ἔστω τὸ ∆, τοῦ δὲ 
Β Γ τὸ Ε. τὸ µὲν δὴ Ε φανερὸν ὅτι κατηγορικόν, τὸ δὲ ∆ 
τοῦ µὲν Β κατηγορικόν, πρὸς δὲ τὸ Α στερητικὸν κεῖται. 
τὸ µὲν γὰρ ∆ παντὸς τοῦ Β, τὸ δὲ Α οὐδενὶ δεῖ τῶν ∆ 
ὑπάρχειν. γίνεται οὖν µία στερητικὴ πρότασις ἡ τὸ Α ∆. ὁ 
δ' αὐτὸς τρόπος καὶ ἐπὶ τῶν ἑτέρων συλλογισµῶν. ἀεὶ γὰρ 
τὸ µέσον τῶν κατηγορικῶν ὅρων κατηγορικὸν ἐπ' ἀµφότερα· 
τοῦ δὲ στερητικοῦ ἐπὶ θάτερα στερητικὸν ἀναγκαῖον εἶναι, ὥστε 
αὕτη µία τοιαύτη γίνεται πρότασις, αἱ δ' ἄλλαι κατηγο- 
ρικαί. εἰ δὴ γνωριµώτερον δι' οὗ δείκνυται καὶ πιστότερον, 
δείκνυται δ' ἡ µὲν στερητικὴ διὰ τῆς κατηγορικῆς, αὕτη δὲ 
δι' ἐκείνης οὐ δείκνυται, προτέρα καὶ γνωριµωτέρα οὖσα 
καὶ πιστοτέρα βελτίων ἂν εἴη. ἔτι εἰ ἀρχὴ συλλογισµοῦ ἡ 
καθόλου πρότασις ἄµεσος, ἔστι δ' ἐν µὲν τῇ δεικτικῇ κατα- 
φατικὴ ἐν δὲ τῇ στερητικῇ ἀποφατικὴ ἡ καθόλου πρό- 

τασις, ἡ δὲ καταφατικὴ τῆς ἀποφατικῆς προτέρα καὶ 
γνωριµωτέρα (διὰ γὰρ τὴν κατάφασιν ἡ ἀπόφασις γνώ-   
ριµος, καὶ προτέρα ἡ κατάφασις, ὥσπερ καὶ τὸ εἶναι 
τοῦ µὴ εἶναι)· ὥστε βελτίων ἡ ἀρχὴ τῆς δεικτικῆς ἢ τῆς 
στερητικῆς· ἡ δὲ βελτίοσιν ἀρχαῖς χρωµένη βελτίων. ἔτι 



ἀρχοειδεστέρα· ἄνευ γὰρ τῆς δεικνυούσης οὐκ ἔστιν ἡ στε- 
ρητική. 
 Ἐπεὶ δ' ἡ κατηγορικὴ τῆς στερητικῆς βελτίων, δῆλον 
ὅτι καὶ τῆς εἰς τὸ ἀδύνατον ἀγούσης. δεῖ δ' εἰδέναι τίς ἡ 
διαφορὰ αὐτῶν. ἔστω δὴ τὸ Α µηδενὶ ὑπάρχον τῷ Β, τῷ 
δὲ Γ τὸ Β παντί· ἀνάγκη δὴ τῷ Γ µηδενὶ ὑπάρχειν τὸ Α. 
οὕτω µὲν οὖν ληφθέντων δεικτικὴ ἡ στερητικὴ ἂν εἴη ἀπόδειξις 
ὅτι τὸ Α τῷ Γ οὐχ ὑπάρχει. ἡ δ' εἰς τὸ ἀδύνατον ὧδ' 
ἔχει. εἰ δέοι δεῖξαι ὅτι τὸ Α τῷ Β οὐχ ὑπάρχει, ληπτέον 
ὑπάρχειν, καὶ τὸ Β τῷ Γ, ὥστε συµβαίνει τὸ Α τῷ Γ 
ὑπάρχειν. τοῦτο δ' ἔστω γνώριµον καὶ ὁµολογούµενον ὅτι 
ἀδύνατον. οὐκ ἄρα οἷόν τε τὸ Α τῷ Β ὑπάρχειν. εἰ οὖν τὸ 
Β τῷ Γ ὁµολογεῖται ὑπάρχειν, τὸ Α τῷ Β ἀδύνατον ὑπάρ- 
χειν. οἱ µὲν οὖν ὅροι ὁµοίως τάττονται, διαφέρει δὲ τὸ 
ὁποτέρα ἂν ᾖ γνωριµωτέρα ἡ πρότασις ἡ στερητική, πότερον 
ὅτι τὸ Α τῷ Β οὐχ ὑπάρχει ἢ ὅτι τὸ Α τῷ Γ. ὅταν µὲν 

οὖν ᾖ τὸ συµπέρασµα γνωριµώτερον ὅτι οὐκ ἔστιν, ἡ εἰς τὸ 
ἀδύνατον γίνεται ἀπόδειξις, ὅταν δ' ἡ ἐν τῷ συλλογισµῷ, 
ἡ ἀποδεικτική. φύσει δὲ προτέρα ἡ ὅτι τὸ Α τῷ Β ἢ ὅτι 
τὸ Α τῷ Γ. πρότερα γάρ ἐστι τοῦ συµπεράσµατος ἐξ ὧν 
τὸ συµπέρασµα· ἔστι δὲ τὸ µὲν Α τῷ Γ µὴ ὑπάρχειν συµ- 
πέρασµα, τὸ δὲ Α τῷ Β ἐξ οὗ τὸ συµπέρασµα. οὐ γὰρ 
εἰ συµβαίνει ἀναιρεῖσθαί τι, τοῦτο συµπέρασµά ἐστιν, ἐκεῖνα 
δὲ ἐξ ὧν, ἀλλὰ τὸ µὲν ἐξ οὗ συλλογισµός ἐστιν ὃ ἂν 
οὕτως ἔχῃ ὥστε ἢ ὅλον πρὸς µέρος ἢ µέρος πρὸς ὅλον ἔχειν, 
αἱ δὲ τὸ Α Γ καὶ Β Γ προτάσεις οὐκ ἔχουσιν οὕτω πρὸς 
ἀλλήλας. εἰ οὖν ἡ ἐκ γνωριµωτέρων καὶ προτέρων κρείττων, 
εἰσὶ δ' ἀµφότεραι ἐκ τοῦ µὴ εἶναί τι πισταί, ἀλλ' ἡ µὲν 
ἐκ προτέρου ἡ δ' ἐξ ὑστέρου, βελτίων ἁπλῶς ἂν εἴη τῆς 
εἰς τὸ ἀδύνατον ἡ στερητικὴ ἀπόδειξις, ὥστε καὶ ἡ ταύτης 
βελτίων ἡ κατηγορικὴ δῆλον ὅτι καὶ τῆς εἰς τὸ ἀδύνατόν 
ἐστι βελτίων.   
 Ἀκριβεστέρα δ' ἐπιστήµη ἐπιστήµης καὶ προτέρα ἥ τε 
τοῦ ὅτι καὶ διότι ἡ αὐτή, ἀλλὰ µὴ χωρὶς τοῦ ὅτι τῆς τοῦ 
διότι, καὶ ἡ µὴ καθ' ὑποκειµένου τῆς καθ' ὑποκειµένου, 
οἷον ἀριθµητικὴ ἁρµονικῆς, καὶ ἡ ἐξ ἐλαττόνων τῆς ἐκ προς- 
θέσεως, οἷον γεωµετρίας ἀριθµητική. λέγω δ' ἐκ προσθέ- 

σεως, οἷον µονὰς οὐσία ἄθετος, στιγµὴ δὲ οὐσία θετός· ταύ- 
την ἐκ προσθέσεως. 
 Μία δ' ἐπιστήµη ἐστὶν ἡ ἑνὸς γένους, ὅσα ἐκ τῶν πρώ- 
των σύγκειται καὶ µέρη ἐστὶν ἢ πάθη τούτων καθ' αὑτά. ἑτέρα 
δ' ἐπιστήµη ἐστὶν ἑτέρας, ὅσων αἱ ἀρχαὶ µήτ' ἐκ τῶν αὐ- 
τῶν µήθ' ἅτεραι ἐκ τῶν ἑτέρων. τούτου δὲ σηµεῖον, ὅταν εἰς 



τὰ ἀναπόδεικτα ἔλθῃ· δεῖ γὰρ αὐτὰ ἐν τῷ αὐτῷ γένει εἶ- 
ναι τοῖς ἀποδεδειγµένοις. σηµεῖον δὲ καὶ τούτου, ὅταν τὰ 
δεικνύµενα δι' αὐτῶν ἐν ταὐτῷ γένει ὦσι καὶ συγγενῆ. 
 
 Πλείους δ' ἀποδείξεις εἶναι τοῦ αὐτοῦ ἐγχωρεῖ οὐ µόνον 
ἐκ τῆς αὐτῆς συστοιχίας λαµβάνοντι µὴ τὸ συνεχὲς µέσον, 
οἷον τῶν Α Β τὸ Γ καὶ ∆ καὶ Ζ, ἀλλὰ καὶ ἐξ ἑτέρας. οἷον 
ἔστω τὸ Α µεταβάλλειν, τὸ δ' ἐφ' ᾧ ∆ κινεῖσθαι, τὸ δὲ Β 
ἥδεσθαι, καὶ πάλιν τὸ Η ἠρεµίζεσθαι. ἀληθὲς οὖν καὶ τὸ ∆ 
τοῦ Β καὶ τὸ Α τοῦ ∆ κατηγορεῖν· ὁ γὰρ ἡδόµενος κινεῖται 
καὶ τὸ κινούµενον µεταβάλλει. πάλιν τὸ Α τοῦ Η καὶ τὸ Η 
τοῦ Β ἀληθὲς κατηγορεῖν· πᾶς γὰρ ὁ ἡδόµενος ἠρεµίζεται 
καὶ ὁ ἠρεµιζόµενος µεταβάλλει. ὥστε δι' ἑτέρων µέσων καὶ 
οὐκ ἐκ τῆς αὐτῆς συστοιχίας ὁ συλλογισµός. οὐ µὴν ὥστε µη- 
δέτερον κατὰ µηδετέρου λέγεσθαι τῶν µέσων· ἀνάγκη γὰρ 

τῷ αὐτῷ τινι ἄµφω ὑπάρχειν. ἐπισκέψασθαι δὲ καὶ διὰ 
τῶν ἄλλων σχηµάτων ὁσαχῶς ἐνδέχεται τοῦ αὐτοῦ γενέσθαι 
συλλογισµόν. 
 Τοῦ δ' ἀπὸ τύχης οὐκ ἔστιν ἐπιστήµη δι' ἀποδείξεως. 
οὔτε γὰρ ὡς ἀναγκαῖον οὔθ' ὡς ἐπὶ τὸ πολὺ τὸ ἀπὸ τύχης 
ἐστίν, ἀλλὰ τὸ παρὰ ταῦτα γινόµενον· ἡ δ' ἀπόδειξις θα- 
τέρου τούτων. πᾶς γὰρ συλλογισµὸς ἢ δι' ἀναγκαίων ἢ 
διὰ τῶν ὡς ἐπὶ τὸ πολὺ προτάσεων· καὶ εἰ µὲν αἱ προτά- 
σεις ἀναγκαῖαι, καὶ τὸ συµπέρασµα ἀναγκαῖον, εἰ δ' ὡς 
ἐπὶ τὸ πολύ, καὶ τὸ συµπέρασµα τοιοῦτον. ὥστ' εἰ τὸ ἀπὸ   
τύχης µήθ' ὡς ἐπὶ τὸ πολὺ µήτ' ἀναγκαῖον, οὐκ ἂν εἴη 
αὐτοῦ ἀπόδειξις. 
 Οὐδὲ δι' αἰσθήσεως ἔστιν ἐπίστασθαι. εἰ γὰρ καὶ ἔστιν 
ἡ αἴσθησις τοῦ τοιοῦδε καὶ µὴ τοῦδέ τινος, ἀλλ' αἰσθάνεσθαί 
γε ἀναγκαῖον τόδε τι καὶ ποὺ καὶ νῦν. τὸ δὲ καθόλου καὶ 
ἐπὶ πᾶσιν ἀδύνατον αἰσθάνεσθαι· οὐ γὰρ τόδε οὐδὲ νῦν· οὐ 
γὰρ ἂν ἦν καθόλου· τὸ γὰρ ἀεὶ καὶ πανταχοῦ καθόλου 
φαµὲν εἶναι. ἐπεὶ οὖν αἱ µὲν ἀποδείξεις καθόλου, ταῦτα δ' 
οὐκ ἔστιν αἰσθάνεσθαι, φανερὸν ὅτι οὐδ' ἐπίστασθαι δι' αἰσθή- 
σεως ἔστιν, ἀλλὰ δῆλον ὅτι καὶ εἰ ἦν αἰσθάνεσθαι τὸ τρί- 
γωνον ὅτι δυσὶν ὀρθαῖς ἴσας ἔχει τὰς γωνίας, ἐζητοῦµεν ἂν 

ἀπόδειξιν καὶ οὐχ ὥσπερ φασί τινες ἠπιστάµεθα· αἰσθάνε- 
σθαι µὲν γὰρ ἀνάγκη καθ' ἕκαστον, ἡ δ' ἐπιστήµη τὸ τὸ 
καθόλου γνωρίζειν ἐστίν. διὸ καὶ εἰ ἐπὶ τῆς σελήνης ὄντες 
ἑωρῶµεν ἀντιφράττουσαν τὴν γῆν, οὐκ ἂν ᾔδειµεν τὴν αἰτίαν 
τῆς ἐκλείψεως. ᾐσθανόµεθα γὰρ ἂν ὅτι νῦν ἐκλείπει, καὶ 
οὐ διότι ὅλως· οὐ γὰρ ἦν τοῦ καθόλου αἴσθησις. οὐ µὴν ἀλλ' 
ἐκ τοῦ θεωρεῖν τοῦτο πολλάκις συµβαῖνον τὸ καθόλου ἂν θη- 



ρεύσαντες ἀπόδειξιν εἴχοµεν· ἐκ γὰρ τῶν καθ' ἕκαστα πλει- 
όνων τὸ καθόλου δῆλον. τὸ δὲ καθόλου τίµιον, ὅτι δηλοῖ τὸ 
αἴτιον· ὥστε περὶ τῶν τοιούτων ἡ καθόλου τιµιωτέρα τῶν αἰ- 
σθήσεων καὶ τῆς νοήσεως, ὅσων ἕτερον τὸ αἴτιον· περὶ δὲ 
τῶν πρώτων ἄλλος λόγος. 
 Φανερὸν οὖν ὅτι ἀδύνατον τῷ αἰσθάνεσθαι ἐπίστασθαί τι 
τῶν ἀποδεικτῶν, εἰ µή τις τὸ αἰσθάνεσθαι τοῦτο λέγει, τὸ 
ἐπιστήµην ἔχειν δι' ἀποδείξεως. ἔστι µέντοι ἔνια ἀναγόµενα 
εἰς αἰσθήσεως ἔκλειψιν ἐν τοῖς προβλήµασιν. ἔνια γὰρ εἰ 
ἑωρῶµεν οὐκ ἂν ἐζητοῦµεν, οὐχ ὡς εἰδότες τῷ ὁρᾶν, ἀλλ' ὡς 
ἔχοντες τὸ καθόλου ἐκ τοῦ ὁρᾶν. οἷον εἰ τὴν ὕαλον τετρυπη- 
µένην ἑωρῶµεν καὶ τὸ φῶς διιόν, δῆλον ἂν ἦν καὶ διὰ τί 
καίει, τῷ ὁρᾶν µὲν χωρὶς ἐφ' ἑκάστης, νοῆσαι δ' ἅµα ὅτι 
ἐπὶ πασῶν οὕτως.   

 Τὰς δ' αὐτὰς ἀρχὰς ἁπάντων εἶναι τῶν συλλογισµῶν 
ἀδύνατον, πρῶτον µὲν λογικῶς θεωροῦσιν. οἱ µὲν γὰρ ἀλη- 
θεῖς εἰσι τῶν συλλογισµῶν, οἱ δὲ ψευδεῖς. καὶ γὰρ εἰ ἔστιν 
ἀληθὲς ἐκ ψευδῶν συλλογίσασθαι, ἀλλ' ἅπαξ τοῦτο γίνεται, 
οἷον εἰ τὸ Α κατὰ τοῦ Γ ἀληθές, τὸ δὲ µέσον τὸ Β ψεῦ- 
δος· οὔτε γὰρ τὸ Α τῷ Β ὑπάρχει οὔτε τὸ Β τῷ Γ. ἀλλ' 
ἐὰν τούτων µέσα λαµβάνηται τῶν προτάσεων, ψευδεῖς 
ἔσονται διὰ τὸ πᾶν συµπέρασµα ψεῦδος ἐκ ψευδῶν εἶναι, 
τὰ δ' ἀληθῆ ἐξ ἀληθῶν, ἕτερα δὲ τὰ ψευδῆ καὶ τἀληθῆ. 
εἶτα οὐδὲ τὰ ψευδῆ ἐκ τῶν αὐτῶν ἑαυτοῖς· ἔστι γὰρ ψευδῆ 
ἀλλήλοις καὶ ἐναντία καὶ ἀδύνατα ἅµα εἶναι, οἷον τὸ τὴν 
δικαιοσύνην εἶναι ἀδικίαν ἢ δειλίαν, καὶ τὸν ἄνθρωπον ἵππον 
ἢ βοῦν, ἢ τὸ ἴσον µεῖζον ἢ ἔλαττον. 
                 Ἐκ δὲ τῶν κειµένων 
ὧδε· οὐδὲ γὰρ τῶν ἀληθῶν αἱ αὐταὶ ἀρχαὶ πάντων. ἕτεραι 
γὰρ πολλῶν τῷ γένει αἱ ἀρχαί, καὶ οὐδ' ἐφαρµόττουσαι, 
οἷον αἱ µονάδες ταῖς στιγµαῖς οὐκ ἐφαρµόττουσιν· αἱ µὲν 
γὰρ οὐκ ἔχουσι θέσιν, αἱ δὲ ἔχουσιν. ἀνάγκη δέ γε ἢ εἰς 
µέσα ἁρµόττειν ἢ ἄνωθεν ἢ κάτωθεν, ἢ τοὺς µὲν εἴσω ἔχειν 
τοὺς δ' ἔξω τῶν ὅρων. ἀλλ' οὐδὲ τῶν κοινῶν ἀρχῶν οἷόν τ' 
εἶναί τινας ἐξ ὧν ἅπαντα δειχθήσεται· λέγω δὲ κοινὰς 

οἷον τὸ πᾶν φάναι ἢ ἀποφάναι. τὰ γὰρ γένη τῶν ὄντων 
ἕτερα, καὶ τὰ µὲν τοῖς ποσοῖς τὰ δὲ τοῖς ποιοῖς ὑπάρχει 
µόνοις, µεθ' ὧν δείκνυται διὰ τῶν κοινῶν. ἔτι αἱ ἀρχαὶ οὐ 
πολλῷ ἐλάττους τῶν συµπερασµάτων· ἀρχαὶ µὲν γὰρ αἱ 
προτάσεις, αἱ δὲ προτάσεις ἢ προσλαµβανοµένου ὅρου ἢ ἐµ- 
βαλλοµένου εἰσίν. ἔτι τὰ συµπεράσµατα ἄπειρα, οἱ δ' ὅροι 
πεπερασµένοι. ἔτι αἱ ἀρχαὶ αἱ µὲν ἐξ ἀνάγκης, αἱ δ' ἐν- 
δεχόµεναι. 



 Οὕτω µὲν οὖν σκοπουµένοις ἀδύνατον τὰς αὐτὰς εἶναι 
πεπερασµένας, ἀπείρων ὄντων τῶν συµπερασµάτων. εἰ δ' 
ἄλλως πως λέγοι τις, οἷον ὅτι αἱδὶ µὲν γεωµετρίας αἱδὶ δὲ 
λογισµῶν αἱδὶ δὲ ἰατρικῆς, τί ἂν εἴη τὸ λεγόµενον ἄλλο 
πλὴν ὅτι εἰσὶν ἀρχαὶ τῶν ἐπιστηµῶν; τὸ δὲ τὰς αὐτὰς φά-   
ναι γελοῖον, ὅτι αὐταὶ αὑταῖς αἱ αὐταί· πάντα γὰρ οὕτω 
γίγνεται ταὐτά. ἀλλὰ µὴν οὐδὲ τὸ ἐξ ἁπάντων δείκνυσθαι 
ὁτιοῦν, τοῦτ' ἐστὶ τὸ ζητεῖν ἁπάντων εἶναι τὰς αὐτὰς ἀρχάς· 
λίαν γὰρ εὔηθες. οὔτε γὰρ ἐν τοῖς φανεροῖς µαθήµασι τοῦτο 
γίνεται, οὔτ' ἐν τῇ ἀναλύσει δυνατόν· αἱ γὰρ ἄµεσοι προ- 
τάσεις ἀρχαί, ἕτερον δὲ συµπέρασµα προσληφθείσης γίνε- 
ται προτάσεως ἀµέσου. εἰ δὲ λέγοι τις τὰς πρώτας ἀµέσους 
προτάσεις, ταύτας εἶναι ἀρχάς, µία ἐν ἑκάστῳ γένει ἐστίν. εἰ 

δὲ µήτ' ἐξ ἁπασῶν ὡς δέον δείκνυσθαι ὁτιοῦν µήθ' οὕτως ἑτέ- 
ρας ὥσθ' ἑκάστης ἐπιστήµης εἶναι ἑτέρας, λείπεται εἰ συγ- 
γενεῖς αἱ ἀρχαὶ πάντων, ἀλλ' ἐκ τωνδὶ µὲν ταδί, ἐκ δὲ 
τωνδὶ ταδί. φανερὸν δὲ καὶ τοῦθ' ὅτι οὐκ ἐνδέχεται· δέδει- 
κται γὰρ ὅτι ἄλλαι ἀρχαὶ τῷ γένει εἰσὶν αἱ τῶν διαφό- 
ρων τῷ γένει. αἱ γὰρ ἀρχαὶ διτταί, ἐξ ὧν τε καὶ περὶ ὅ· 
αἱ µὲν οὖν ἐξ ὧν κοιναί, αἱ δὲ περὶ ὃ ἴδιαι, οἷον ἀριθµός, 
µέγεθος. 
 Τὸ δ' ἐπιστητὸν καὶ ἐπιστήµη διαφέρει τοῦ δοξαστοῦ καὶ 
δόξης, ὅτι ἡ µὲν ἐπιστήµη καθόλου καὶ δι' ἀναγκαίων, τὸ 
δ' ἀναγκαῖον οὐκ ἐνδέχεται ἄλλως ἔχειν. ἔστι δέ τινα ἀληθῆ 
µὲν καὶ ὄντα, ἐνδεχόµενα δὲ καὶ ἄλλως ἔχειν. δῆλον οὖν 
ὅτι περὶ µὲν ταῦτα ἐπιστήµη οὐκ ἔστιν· εἴη γὰρ ἂν ἀδύνατα 
ἄλλως ἔχειν τὰ δυνατὰ ἄλλως ἔχειν. ἀλλὰ µὴν οὐδὲ νοῦς 
(λέγω γὰρ νοῦν ἀρχὴν ἐπιστήµης) οὐδ' ἐπιστήµη ἀναπόδεικτος· 
τοῦτο δ' ἐστὶν ὑπόληψις τῆς ἀµέσου προτάσεως. ἀληθὴς δ' 
ἐστὶ νοῦς καὶ ἐπιστήµη καὶ δόξα καὶ τὸ διὰ τούτων λεγό- 
µενον· ὥστε λείπεται δόξαν εἶναι περὶ τὸ ἀληθὲς µὲν ἢ ψεῦ- 
δος, ἐνδεχόµενον δὲ καὶ ἄλλως ἔχειν. τοῦτο δ' ἐστὶν ὑπό- 
ληψις τῆς ἀµέσου προτάσεως καὶ µὴ ἀναγκαίας. καὶ ὁµο- 
λογούµενον δ' οὕτω τοῖς φαινοµένοις· ἥ τε γὰρ δόξα ἀβέ- 

βαιον, καὶ ἡ φύσις ἡ τοιαύτη. πρὸς δὲ τούτοις οὐδεὶς οἴε- 
ται δοξάζειν, ὅταν οἴηται ἀδύνατον ἄλλως ἔχειν, ἀλλ' ἐπί- 
στασθαι· ἀλλ' ὅταν εἶναι µὲν οὕτως, οὐ µὴν ἀλλὰ καὶ ἄλλως 
οὐδὲν κωλύειν, τότε δοξάζειν, ὡς τοῦ µὲν τοιούτου δόξαν οὖσαν, 
τοῦ δ' ἀναγκαίου ἐπιστήµην.   
 
 Πῶς οὖν ἔστι τὸ αὐτὸ δοξάσαι καὶ ἐπίστασθαι, καὶ διὰ 
τί οὐκ ἔσται ἡ δόξα ἐπιστήµη, εἴ τις θήσει ἅπαν ὃ οἶδεν ἐν- 
δέχεσθαι δοξάζειν; ἀκολουθήσει γὰρ ὁ µὲν εἰδὼς ὁ δὲ δοξά- 



ζων διὰ τῶν µέσων, ἕως εἰς τὰ ἄµεσα ἔλθῃ, ὥστ' εἴπερ 
ἐκεῖνος οἶδε, καὶ ὁ δοξάζων οἶδεν. ὥσπερ γὰρ καὶ τὸ ὅτι 
δοξάζειν ἔστι, καὶ τὸ διότι· τοῦτο δὲ τὸ µέσον. ἢ εἰ µὲν 
οὕτως ὑπολήψεται τὰ µὴ ἐνδεχόµενα ἄλλως ἔχειν ὥσπερ 
[ἔχει] τοὺς ὁρισµοὺς δι' ὧν αἱ ἀποδείξεις, οὐ δοξάσει ἀλλ' ἐπι- 
στήσεται· εἰ δ' ἀληθῆ µὲν εἶναι, οὐ µέντοι ταῦτά γε αὐτοῖς 
ὑπάρχειν κατ' οὐσίαν καὶ κατὰ τὸ εἶδος, δοξάσει καὶ οὐκ 
ἐπιστήσεται ἀληθῶς, καὶ τὸ ὅτι καὶ τὸ διότι, ἐὰν µὲν διὰ 
τῶν ἀµέσων δοξάσῃ· ἐὰν δὲ µὴ διὰ τῶν ἀµέσων, τὸ ὅτι 
µόνον δοξάσει; τοῦ δ' αὐτοῦ δόξα καὶ ἐπιστήµη οὐ πάντως 
ἐστίν, ἀλλ' ὥσπερ καὶ ψευδὴς καὶ ἀληθὴς τοῦ αὐτοῦ τρό- 
πον τινά, οὕτω καὶ ἐπιστήµη καὶ δόξα τοῦ αὐτοῦ. καὶ γὰρ 

δόξαν ἀληθῆ καὶ ψευδῆ ὡς µέν τινες λέγουσι τοῦ αὐτοῦ 
εἶναι, ἄτοπα συµβαίνει αἱρεῖσθαι ἄλλα τε καὶ µὴ δοξά- 
ζειν ὃ δοξάζει ψευδῶς· ἐπεὶ δὲ τὸ αὐτὸ πλεοναχῶς λέγε- 
ται, ἔστιν ὡς ἐνδέχεται, ἔστι δ' ὡς οὔ. τὸ µὲν γὰρ 
σύµµετρον εἶναι τὴν διάµετρον ἀληθῶς δοξάζειν ἄτοπον· 
ἀλλ' ὅτι ἡ διάµετρος, περὶ ἣν αἱ δόξαι, τὸ αὐτό, οὕτω τοῦ 
αὐτοῦ, τὸ δὲ τί ἦν εἶναι ἑκατέρῳ κατὰ τὸν λόγον οὐ τὸ αὐτό. 
ὁµοίως δὲ καὶ ἐπιστήµη καὶ δόξα τοῦ αὐτοῦ. ἡ µὲν γὰρ 
οὕτως τοῦ ζῴου ὥστε µὴ ἐνδέχεσθαι µὴ εἶναι ζῷον, ἡ δ' 
ὥστ' ἐνδέχεσθαι, οἷον εἰ ἡ µὲν ὅπερ ἀνθρώπου ἐστίν, ἡ δ' 
ἀνθρώπου µέν, µὴ ὅπερ δ' ἀνθρώπου. τὸ αὐτὸ γὰρ ὅτι ἄν- 
θρωπος, τὸ δ' ὡς οὐ τὸ αὐτό. 
 Φανερὸν δ' ἐκ τούτων ὅτι οὐδὲ δοξάζειν ἅµα τὸ αὐτὸ 
καὶ ἐπίστασθαι ἐνδέχεται. ἅµα γὰρ ἂν ἔχοι ὑπόληψιν τοῦ 
ἄλλως ἔχειν καὶ µὴ ἄλλως τὸ αὐτό· ὅπερ οὐκ ἐνδέχεται. 
ἐν ἄλλῳ µὲν γὰρ ἑκάτερον εἶναι ἐνδέχεται τοῦ αὐτοῦ ὡς εἴ- 
ρηται, ἐν δὲ τῷ αὐτῷ οὐδ' οὕτως οἷόν τε· ἕξει γὰρ ὑπόλη- 
ψιν ἅµα, οἷον ὅτι ὁ ἄνθρωπος ὅπερ ζῷον (τοῦτο γὰρ ἦν τὸ   
µὴ ἐνδέχεσθαι εἶναι µὴ ζῷον) καὶ µὴ ὅπερ ζῷον· τοῦτο γὰρ 
ἔστω τὸ ἐνδέχεσθαι. 
 Τὰ δὲ λοιπὰ πῶς δεῖ διανεῖµαι ἐπί τε διανοίας καὶ 

νοῦ καὶ ἐπιστήµης καὶ τέχνης καὶ φρονήσεως καὶ σοφίας, 
τὰ µὲν φυσικῆς τὰ δὲ ἠθικῆς θεωρίας µᾶλλόν ἐστιν. 
 Ἡ δ' ἀγχίνοιά ἐστιν εὐστοχία τις ἐν ἀσκέπτῳ χρόνῳ 
τοῦ µέσου, οἷον εἴ τις ἰδὼν ὅτι ἡ σελήνη τὸ λαµπρὸν ἀεὶ ἔχει 
πρὸς τὸν ἥλιον, ταχὺ ἐνενόησε διὰ τί τοῦτο, ὅτι διὰ τὸ λάµ- 
πειν ἀπὸ τοῦ ἡλίου· ἢ διαλεγόµενον πλουσίῳ ἔγνω διότι δα- 
νείζεται· ἢ διότι φίλοι, ὅτι ἐχθροὶ τοῦ αὐτοῦ. πάντα γὰρ 
τὰ αἴτια τὰ µέσα [ὁ] ἰδὼν τὰ ἄκρα ἐγνώρισεν. τὸ λαµπρὸν 
εἶναι τὸ πρὸς τὸν ἥλιον ἐφ' οὗ Α, τὸ λάµπειν ἀπὸ τοῦ ἡλίου 
Β, σελήνη τὸ Γ. ὑπάρχει δὴ τῇ µὲν σελήνῃ τῷ Γ τὸ Β, 



τὸ λάµπειν ἀπὸ τοῦ ἡλίου· τῷ δὲ Β τὸ Α, τὸ πρὸς τοῦτ' 
εἶναι τὸ λαµπρόν, ἀφ' οὗ λάµπει· ὥστε καὶ τῷ Γ τὸ Α 
διὰ τοῦ Β. 
             
Β. 
 
 Τὰ ζητούµενά ἐστιν ἴσα τὸν ἀριθµὸν ὅσαπερ ἐπιστά- 
µεθα. ζητοῦµεν δὲ τέτταρα, τὸ ὅτι, τὸ διότι, εἰ ἔστι, τί 
ἐστιν. ὅταν µὲν γὰρ πότερον τόδε ἢ τόδε ζητῶµεν, εἰς ἀρι- 
θµὸν θέντες, οἷον πότερον ἐκλείπει ὁ ἥλιος ἢ οὔ, τὸ ὅτι ζη- 
τοῦµεν. σηµεῖον δὲ τούτου· εὑρόντες γὰρ ὅτι ἐκλείπει πε- 
παύµεθα· καὶ ἐὰν ἐξ ἀρχῆς εἰδῶµεν ὅτι ἐκλείπει, οὐ ζητοῦ- 
µεν πότερον. ὅταν δὲ εἰδῶµεν τὸ ὅτι, τὸ διότι ζητοῦµεν, οἷον 

εἰδότες ὅτι ἐκλείπει καὶ ὅτι κινεῖται ἡ γῆ, τὸ διότι ἐκλείπει 
ἢ διότι κινεῖται ζητοῦµεν. ταῦτα µὲν οὖν οὕτως, ἔνια δ' ἄλ- 
λον τρόπον ζητοῦµεν, οἷον εἰ ἔστιν ἢ µὴ ἔστι κένταυρος ἢ θεός· 
τὸ δ' εἰ ἔστιν ἢ µὴ ἁπλῶς λέγω, ἀλλ' οὐκ εἰ λευκὸς ἢ µή. 
γνόντες δὲ ὅτι ἔστι, τί ἐστι ζητοῦµεν, οἷον τί οὖν ἐστι θεός, ἢ 
τί ἐστιν ἄνθρωπος; 
 Ἃ µὲν οὖν ζητοῦµεν καὶ ἃ εὑρόντες ἴσµεν, ταῦτα καὶ 
τοσαῦτά ἐστιν. ζητοῦµεν δέ, ὅταν µὲν ζητῶµεν τὸ ὅτι ἢ τὸ 
εἰ ἔστιν ἁπλῶς, ἆρ' ἔστι µέσον αὐτοῦ ἢ οὐκ ἔστιν· ὅταν δὲ γνόν-   
τες ἢ τὸ ὅτι ἢ εἰ ἔστιν, ἢ τὸ ἐπὶ µέρους ἢ τὸ ἁπλῶς, πάλιν 
τὸ διὰ τί ζητῶµεν ἢ τὸ τί ἐστι, τότε ζητοῦµεν τί τὸ µέσον. 
λέγω δὲ τὸ ὅτι ἔστιν ἐπὶ µέρους καὶ ἁπλῶς, ἐπὶ µέ- 
ρους µέν, ἆρ' ἐκλείπει ἡ σελήνη ἢ αὔξεται; εἰ γάρ ἐστι τὶ 
ἢ µὴ ἔστι τί, ἐν τοῖς τοιούτοις ζητοῦµεν· ἁπλῶς δ', εἰ ἔστιν 
ἢ µὴ σελήνη ἢ νύξ. συµβαίνει ἄρα ἐν ἁπάσαις ταῖς ζη- 
τήσεσι ζητεῖν ἢ εἰ ἔστι µέσον ἢ τί ἐστι τὸ µέσον. τὸ µὲν 
γὰρ αἴτιον τὸ µέσον, ἐν ἅπασι δὲ τοῦτο ζητεῖται. ἆρ' ἐκ- 
λείπει; ἆρ' ἔστι τι αἴτιον ἢ οὔ; µετὰ ταῦτα γνόντες ὅτι ἔστι 
τι, τί οὖν τοῦτ' ἔστι ζητοῦµεν. τὸ γὰρ αἴτιον τοῦ εἶναι µὴ 
τοδὶ ἢ τοδὶ ἀλλ' ἁπλῶς τὴν οὐσίαν, ἢ τοῦ µὴ ἁπλῶς ἀλ- 
λά τι τῶν καθ' αὑτὸ ἢ κατὰ συµβεβηκός, τὸ µέσον ἐστίν. 

λέγω δὲ τὸ µὲν ἁπλῶς τὸ ὑποκείµενον, οἷον σελήνην ἢ γῆν 
ἢ ἥλιον ἢ τρίγωνον, τὸ δὲ τὶ ἔκλειψιν, ἰσότητα ἀνισότητα, 
εἰ ἐν µέσῳ ἢ µή. ἐν ἅπασι γὰρ τούτοις φανερόν ἐστιν ὅτι 
τὸ αὐτό ἐστι τὸ τί ἐστι καὶ διὰ τί ἔστιν. τί ἐστιν ἔκλειψις; 
στέρησις φωτὸς ἀπὸ σελήνης ὑπὸ γῆς ἀντιφράξεως. διὰ 
τί ἔστιν ἔκλειψις, ἢ διὰ τί ἐκλείπει ἡ σελήνη; διὰ τὸ 
ἀπολείπειν τὸ φῶς ἀντιφραττούσης τῆς γῆς. τί ἐστι συµ- 
φωνία; λόγος ἀριθµῶν ἐν ὀξεῖ καὶ βαρεῖ. διὰ τί συµφω- 
νεῖ τὸ ὀξὺ τῷ βαρεῖ; διὰ τὸ λόγον ἔχειν ἀριθµῶν τὸ ὀξὺ 



καὶ τὸ βαρύ. ἆρ' ἔστι συµφωνεῖν τὸ ὀξὺ καὶ τὸ βαρύ; ἆρ' 
ἐστὶν ἐν ἀριθµοῖς ὁ λόγος αὐτῶν; λαβόντες δ' ὅτι ἔστι, τίς 
οὖν ἐστιν ὁ λόγος; 
 Ὅτι δ' ἐστὶ τοῦ µέσου ἡ ζήτησις, δηλοῖ ὅσων τὸ µέ- 
σον αἰσθητόν. ζητοῦµεν γὰρ µὴ ᾐσθηµένοι, οἷον τῆς ἐκλεί- 
ψεως, εἰ ἔστιν ἢ µή. εἰ δ' ἦµεν ἐπὶ τῆς σελήνης, οὐκ ἂν ἐζη- 
τοῦµεν οὔτ' εἰ γίνεται οὔτε διὰ τί, ἀλλ' ἅµα δῆλον ἂν ἦν. 
ἐκ γὰρ τοῦ αἰσθέσθαι καὶ τὸ καθόλου ἐγένετο ἂν ἡµῖν εἰδέ- 
ναι. ἡ µὲν γὰρ αἴσθησις ὅτι νῦν ἀντιφράττει (καὶ γὰρ δῆ- 
λον ὅτι νῦν ἐκλείπει)· ἐκ δὲ τούτου τὸ καθόλου ἂν ἐγένετο.   
 Ὥσπερ οὖν λέγοµεν, τὸ τί ἐστιν εἰδέναι ταὐτό ἐστι καὶ 
διὰ τί ἔστιν, τοῦτο δ' ἢ ἁπλῶς καὶ µὴ τῶν ὑπαρχόντων τι, 
 
Bekker page 90a, line 33 
 
ἢ τῶν ὑπαρχόντων, οἷον ὅτι δύο ὀρθαί, ἢ ὅτι µεῖζον ἢ 
ἔλαττον. 
 Ὅτι µὲν οὖν πάντα τὰ ζητούµενα µέσου ζήτησίς ἐστι, 
δῆλον· πῶς δὲ τὸ τί ἐστι δείκνυται, καὶ τίς ὁ τρόπος τῆς 
ἀναγωγῆς, καὶ τί ἐστιν ὁρισµὸς καὶ τίνων, εἴπωµεν, διαπο- 
ρήσαντες πρῶτον περὶ αὐτῶν. ἀρχὴ δ' ἔστω τῶν µελλόντων 
ἥπερ ἐστὶν οἰκειοτάτη τῶν ἐχοµένων λόγων. ἀπορήσειε γὰρ 
ἄν τις, ἆρ' ἔστι τὸ αὐτὸ καὶ κατὰ τὸ αὐτὸ ὁρισµῷ εἰδέναι 
καὶ ἀποδείξει, ἢ ἀδύνατον; ὁ µὲν γὰρ ὁρισµὸς τοῦ τί ἐστιν 
εἶναι δοκεῖ, τὸ δὲ τί ἐστιν ἅπαν καθόλου καὶ κατηγορικόν· 
συλλογισµοὶ δ' εἰσὶν οἱ µὲν στερητικοί, οἱ δ' οὐ καθόλου, 
οἷον οἱ µὲν ἐν τῷ δευτέρῳ σχήµατι στερητικοὶ πάντες, οἱ δ' 
ἐν τῷ τρίτῳ οὐ καθόλου. εἶτα οὐδὲ τῶν ἐν τῷ πρώτῳ σχή- 
µατι κατηγορικῶν ἁπάντων ἔστιν ὁρισµός, οἷον ὅτι πᾶν τρί- 
γωνον δυσὶν ὀρθαῖς ἴσας ἔχει. τούτου δὲ λόγος, ὅτι τὸ ἐπί- 
στασθαί ἐστι τὸ ἀποδεικτὸν τὸ ἀπόδειξιν ἔχειν, ὥστ' ἐπεὶ 
τῶν τοιούτων ἀπόδειξις ἔστι, δῆλον ὅτι οὐκ ἂν εἴη αὐτῶν καὶ 
ὁρισµός· ἐπίσταιτο γὰρ ἄν τις καὶ κατὰ τὸν ὁρισµόν, οὐκ 
ἔχων τὴν ἀπόδειξιν· οὐδὲν γὰρ κωλύει µὴ ἅµα ἔχειν. ἱκανὴ 
 
δὲ πίστις καὶ ἐκ τῆς ἐπαγωγῆς· οὐδὲν γὰρ πώποτε ὁρισά- 

µενοι ἔγνωµεν, οὔτε τῶν καθ' αὑτὸ ὑπαρχόντων οὔτε τῶν συµ- 
βεβηκότων. ἔτι εἰ ὁ ὁρισµὸς οὐσίας τινὸς γνωρισµός, τά γε 
τοιαῦτα φανερὸν ὅτι οὐκ οὐσίαι. 
 Ὅτι µὲν οὖν οὐκ ἔστιν ὁρισµὸς ἅπαντος οὗπερ καὶ ἀπό- 
δειξις, δῆλον. τί δαί, οὗ ὁρισµός, ἆρα παντὸς ἀπόδειξις ἔστιν 
ἢ οὔ; εἷς µὲν δὴ λόγος καὶ περὶ τούτου ὁ αὐτός. τοῦ γὰρ 
ἑνός, ᾗ ἕν, µία ἐπιστήµη. ὥστ' εἴπερ τὸ ἐπίστασθαι τὸ ἀπο- 
δεικτόν ἐστι τὸ τὴν ἀπόδειξιν ἔχειν, συµβήσεταί τι ἀδύνα- 
τον· ὁ γὰρ τὸν ὁρισµὸν ἔχων ἄνευ τῆς ἀποδείξεως ἐπιστήσε- 
ται. ἔτι αἱ ἀρχαὶ τῶν ἀποδείξεων ὁρισµοί, ὧν ὅτι οὐκ ἔσον- 



ται ἀποδείξεις δέδεικται πρότερον - ἢ ἔσονται αἱ ἀρχαὶ ἀπο-   
δεικταὶ καὶ τῶν ἀρχῶν ἀρχαί, καὶ τοῦτ' εἰς ἄπειρον βαδι- 
εῖται, ἢ τὰ πρῶτα ὁρισµοὶ ἔσονται ἀναπόδεικτοι. 
 Ἀλλ' ἆρα, εἰ µὴ παντὸς τοῦ αὐτοῦ, ἀλλὰ τινὸς τοῦ 
αὐτοῦ ἔστιν ὁρισµὸς καὶ ἀπόδειξις; ἢ ἀδύνατον; οὐ γὰρ ἔστιν 
ἀπόδειξις οὗ ὁρισµός. ὁρισµὸς µὲν γὰρ τοῦ τί ἐστι καὶ οὐ- 
σίας· αἱ δ' ἀποδείξεις φαίνονται πᾶσαι ὑποτιθέµεναι καὶ 
λαµβάνουσαι τὸ τί ἐστιν, οἷον αἱ µαθηµατικαὶ τί µονὰς καὶ 
τί τὸ περιττόν, καὶ αἱ ἄλλαι ὁµοίως. ἔτι πᾶσα ἀπόδειξις 
τὶ κατὰ τινὸς δείκνυσιν, οἷον ὅτι ἔστιν ἢ οὐκ ἔστιν· ἐν δὲ τῷ 
ὁρισµῷ οὐδὲν ἕτερον ἑτέρου κατηγορεῖται, οἷον οὔτε τὸ ζῷον 
 
Bekker page 90b, line 36 
 
κατὰ τοῦ δίποδος οὔτε τοῦτο κατὰ τοῦ ζῴου, οὐδὲ δὴ κατὰ τοῦ 
ἐπιπέδου τὸ σχῆµα· οὐ γάρ ἐστι τὸ ἐπίπεδον σχῆµα, οὐδὲ 
τὸ σχῆµα ἐπίπεδον. ἔτι ἕτερον τὸ τί ἐστι καὶ ὅτι ἔστι δεῖξαι. 
ὁ µὲν οὖν ὁρισµὸς τί ἐστι δηλοῖ, ἡ δὲ ἀπόδειξις ὅτι ἔστι 
τόδε κατὰ τοῦδε ἢ οὐκ ἔστιν. ἑτέρου δὲ ἑτέρα ἀπόδειξις, ἐὰν 
µὴ ὡς µέρος ᾖ τι τῆς ὅλης. τοῦτο δὲ λέγω, ὅτι δέδεικται 
τὸ ἰσοσκελὲς δύο ὀρθαί, εἰ πᾶν τρίγωνον δέδεικται· µέρος 
γάρ, τὸ δ' ὅλον. ταῦτα δὲ πρὸς ἄλληλα οὐκ ἔχει οὕτως, 
τὸ ὅτι ἔστι καὶ τί ἐστιν· οὐ γάρ ἐστι θατέρου θάτερον µέρος. 
 Φανερὸν ἄρα ὅτι οὔτε οὗ ὁρισµός, τούτου παντὸς ἀπό- 
δειξις, οὔτε οὗ ἀπόδειξις, τούτου παντὸς ὁρισµός, οὔτε ὅλως 
τοῦ αὐτοῦ οὐδενὸς ἐνδέχεται ἄµφω ἔχειν. ὥστε δῆλον ὡς οὐδὲ 
ὁρισµὸς καὶ ἀπόδειξις οὔτε τὸ αὐτὸ ἂν εἴη οὔτε θάτερον ἐν θα- 
τέρῳ· καὶ γὰρ ἂν τὰ ὑποκείµενα ὁµοίως εἶχεν. 
 Ταῦτα µὲν οὖν µέχρι τούτου διηπορήσθω· τοῦ δὲ τί 
ἐστι πότερον ἔστι συλλογισµὸς καὶ ἀπόδειξις ἢ οὐκ ἔστι, κα- 
θάπερ νῦν ὁ λόγος ὑπέθετο; ὁ µὲν γὰρ συλλογισµὸς τὶ κατὰ 
τινὸς δείκνυσι διὰ τοῦ µέσου· τὸ δὲ τί ἐστιν ἴδιόν τε, καὶ ἐν 
τῷ τί ἐστι κατηγορεῖται. ταῦτα δ' ἀνάγκη ἀντιστρέφειν. εἰ 
γὰρ τὸ Α τοῦ Γ ἴδιον, δῆλον ὅτι καὶ τοῦ Β καὶ τοῦτο τοῦ Γ, 
ὥστε πάντα ἀλλήλων. ἀλλὰ µὴν καὶ εἰ τὸ Α ἐν τῷ τί ἐστιν 

ὑπάρχει παντὶ τῷ Β, καὶ καθόλου τὸ Β παντὸς τοῦ Γ ἐν 
τῷ τί ἐστι λέγεται, ἀνάγκη καὶ τὸ Α ἐν τῷ τί ἐστι τοῦ Γ 
λέγεσθαι. εἰ δὲ µὴ οὕτω τις λήψεται διπλώσας, οὐκ ἀνάγκη 
ἔσται τὸ Α τοῦ Γ κατηγορεῖσθαι ἐν τῷ τί ἐστιν, εἰ τὸ µὲν Α 
τοῦ Β ἐν τῷ τί ἐστι, µὴ καθ' ὅσων δὲ τὸ Β, ἐν τῷ τί ἐστιν.   
τὸ δὲ τί ἐστιν ἄµφω ταῦτα ἕξει· ἔσται ἄρα καὶ τὸ Β κατὰ 
τοῦ Γ τὸ τί ἐστιν. εἰ δὴ τὸ τί ἐστι καὶ τὸ τί ἦν εἶναι ἄµφω 
ἔχει, ἐπὶ τοῦ µέσου ἔσται πρότερον τὸ τί ἦν εἶναι. ὅλως τε, 
εἰ ἔστι δεῖξαι τί ἐστιν ἄνθρωπος, ἔστω τὸ Γ ἄνθρωπος, τὸ δὲ 
Α τὸ τί ἐστιν, εἴτε ζῷον δίπουν εἴτ' ἄλλο τι. εἰ τοίνυν συλ- 
λογιεῖται, ἀνάγκη κατὰ τοῦ Β τὸ Α παντὸς κατηγορεῖσθαι. 



τοῦτο δ' ἔσται ἄλλος λόγος µέσος, ὥστε καὶ τοῦτο ἔσται τί 
ἐστιν ἄνθρωπος. λαµβάνει οὖν ὃ δεῖ δεῖξαι· καὶ γὰρ τὸ Β 
ἔσται τί ἐστιν ἄνθρωπος. 
 ∆εῖ δ' ἐν ταῖς δυσὶ προτάσεσι καὶ τοῖς πρώτοις καὶ 
ἀµέσοις σκοπεῖν· µάλιστα γὰρ φανερὸν τὸ λεγόµενον γίνε- 
ται. οἱ µὲν οὖν διὰ τοῦ ἀντιστρέφειν δεικνύντες τί ἐστι ψυχή, 
ἢ τί ἐστιν ἄνθρωπος ἢ ἄλλο ὁτιοῦν τῶν ὄντων, τὸ ἐξ ἀρχῆς 
αἰτοῦνται, οἷον εἴ τις ἀξιώσειε ψυχὴν εἶναι τὸ αὐτὸ αὑτῷ 
αἴτιον τοῦ ζῆν, τοῦτο δ' ἀριθµὸν αὐτὸν αὑτὸν κινοῦντα· ἀνάγκη 
γὰρ αἰτῆσαι τὴν ψυχὴν ὅπερ ἀριθµὸν εἶναι αὐτὸν αὑτὸν κι- 

νοῦντα, οὕτως ὡς τὸ αὐτὸ ὄν. οὐ γὰρ εἰ ἀκολουθεῖ τὸ Α 
τῷ Β καὶ τοῦτο τῷ Γ, ἔσται τῷ Γ τὸ Α τὸ τί ἦν εἶναι, 
ἀλλ' ἀληθὲς εἰπεῖν ἔσται µόνον· οὐδ' εἰ ἔστι τὸ Α ὅπερ τι 
καὶ κατὰ τοῦ Β κατηγορεῖται παντός. καὶ γὰρ τὸ ζῴῳ εἶ- 
ναι κατηγορεῖται κατὰ τοῦ ἀνθρώπῳ εἶναι (ἀληθὲς γὰρ πᾶν 
τὸ ἀνθρώπῳ εἶναι ζῴῳ εἶναι, ὥσπερ καὶ πάντα ἄνθρωπον 
ζῷον), ἀλλ' οὐχ οὕτως ὥστε ἓν εἶναι. ἐὰν µὲν οὖν µὴ οὕτω 
λάβῃ, οὐ συλλογιεῖται ὅτι τὸ Α ἐστὶ τῷ Γ τὸ τί ἦν εἶναι 
καὶ ἡ οὐσία· ἐὰν δὲ οὕτω λάβῃ, πρότερον ἔσται εἰληφὼς τῷ 
Γ τί ἐστι τὸ τί ἦν εἶναι [τὸ Β]. ὥστ' οὐκ ἀποδέδεικται· τὸ γὰρ 
ἐν ἀρχῇ εἴληφεν. 
 Ἀλλὰ µὴν οὐδ' ἡ διὰ τῶν διαιρέσεων ὁδὸς συλλογί- 
ζεται, καθάπερ ἐν τῇ ἀναλύσει τῇ περὶ τὰ σχήµατα εἴ- 
ρηται. οὐδαµοῦ γὰρ ἀνάγκη γίνεται τὸ πρᾶγµα ἐκεῖνο εἶναι 
τωνδὶ ὄντων, ἀλλ' ὥσπερ οὐδ' ὁ ἐπάγων ἀποδείκνυσιν. οὐ γὰρ 
δεῖ τὸ συµπέρασµα ἐρωτᾶν, οὐδὲ τῷ δοῦναι εἶναι, ἀλλ'   
ἀνάγκη εἶναι ἐκείνων ὄντων, κἂν µὴ φῇ ὁ ἀποκρινόµενος. 
ἆρ' ὁ ἄνθρωπος ζῷον ἢ ἄψυχον; εἶτ' ἔλαβε ζῷον, οὐ συλ- 
λελόγισται. πάλιν ἅπαν ζῷον ἢ πεζὸν ἢ ἔνυδρον· ἔλαβε 
πεζόν. καὶ τὸ εἶναι τὸν ἄνθρωπον τὸ ὅλον, ζῷον πεζόν, οὐκ 
ἀνάγκη ἐκ τῶν εἰρηµένων, ἀλλὰ λαµβάνει καὶ τοῦτο. δια- 

φέρει δ' οὐδὲν ἐπὶ πολλῶν ἢ ὀλίγων οὕτω ποιεῖν· τὸ αὐτὸ 
γάρ ἐστιν. (ἀσυλλόγιστος µὲν οὖν καὶ ἡ χρῆσις γίνεται τοῖς 
οὕτω µετιοῦσι καὶ τῶν ἐνδεχοµένων συλλογισθῆναι.) τί γὰρ 
κωλύει τοῦτο ἀληθὲς µὲν τὸ πᾶν εἶναι κατὰ τοῦ ἀνθρώπου, 
µὴ µέντοι τὸ τί ἐστι µηδὲ τὸ τί ἦν εἶναι δηλοῦν; ἔτι τί κω- 
λύει ἢ προσθεῖναί τι ἢ ἀφελεῖν ἢ ὑπερβεβηκέναι τῆς οὐσίας; 
 Ταῦτα µὲν οὖν παρίεται µέν, ἐνδέχεται δὲ λῦσαι τῷ 
λαµβάνειν ἐν τῷ τί ἐστι πάντα, καὶ τὸ ἐφεξῆς τῇ διαιρέσει 
ποιεῖν, αἰτούµενον τὸ πρῶτον, καὶ µηδὲν παραλείπειν. τοῦτο 
δ' ἀναγκαῖον, εἰ ἅπαν εἰς τὴν διαίρεσιν ἐµπίπτει καὶ µηδὲν 
ἐλλείπει· [τοῦτο δ' ἀναγκαῖον,] ἄτοµον γὰρ ἤδη δεῖ εἶναι. ἀλλὰ 
συλλογισµὸς ὅµως οὐκ ἔστι, ἀλλ' εἴπερ, ἄλλον τρόπον 



γνωρίζειν ποιεῖ. καὶ τοῦτο µὲν οὐδὲν ἄτοπον· οὐδὲ γὰρ ὁ 
ἐπάγων ἴσως ἀποδείκνυσιν, ἀλλ' ὅµως δηλοῖ τι. συλλογι- 
σµὸν δ' οὐ λέγει ὁ ἐκ τῆς διαιρέσεως λέγων τὸν ὁρισµόν. 
ὥσπερ γὰρ ἐν τοῖς συµπεράσµασι τοῖς ἄνευ τῶν µέσων, 
ἐάν τις εἴπῃ ὅτι τούτων ὄντων ἀνάγκη τοδὶ εἶναι, ἐνδέχεται 
ἐρωτῆσαι διὰ τί, οὕτως καὶ ἐν τοῖς διαιρετικοῖς ὅροις. τί ἐστιν 
ἄνθρωπος; ζῷον θνητόν, ὑπόπουν, δίπουν, ἄπτερον. διὰ τί, 
παρ' ἑκάστην πρόσθεσιν; ἐρεῖ γάρ, καὶ δείξει τῇ διαιρέσει, 
ὡς οἴεται, ὅτι πᾶν ἢ θνητὸν ἢ ἀθάνατον. ὁ δὲ τοιοῦτος λό- 

γος ἅπας οὐκ ἔστιν ὁρισµός, ὥστ' εἰ καὶ ἀπεδείκνυτο τῇ διαι- 
ρέσει, ἀλλ' ὅ γ' ὁρισµὸς οὐ συλλογισµὸς γίνεται. 
 Ἀλλ' ἆρα ἔστι καὶ ἀποδεῖξαι τὸ τί ἐστι κατ' οὐσίαν, 
ἐξ ὑποθέσεως δέ, λαβόντα τὸ µὲν τί ἦν εἶναι τὸ ἐκ τῶν ἐν 
τῷ τί ἐστιν ἴδιον, ταδὶ δὲ ἐν τῷ τί ἐστι µόνα, καὶ ἴδιον τὸ 
πᾶν; τοῦτο γάρ ἐστι τὸ εἶναι ἐκείνῳ. ἢ πάλιν εἴληφε τὸ τί 
ἦν εἶναι καὶ ἐν τούτῳ; ἀνάγκη γὰρ διὰ τοῦ µέσου δεῖξαι.   
ἔτι ὥσπερ οὐδ' ἐν συλλογισµῷ λαµβάνεται τί ἐστι τὸ συλ- 
 
λελογίσθαι (ἀεὶ γὰρ ὅλη ἢ µέρος ἡ πρότασις, ἐξ ὧν ὁ συλ- 
λογισµός), οὕτως οὐδὲ τὸ τί ἦν εἶναι δεῖ ἐνεῖναι ἐν τῷ συλ- 
λογισµῷ, ἀλλὰ χωρὶς τοῦτο τῶν κειµένων εἶναι, καὶ πρὸς 
τὸν ἀµφισβητοῦντα εἰ συλλελόγισται ἢ µή, τοῦτο ἀπαντᾶν 
ὅτι “τοῦτο γὰρ ἦν συλλογισµός”, καὶ πρὸς τὸν ὅτι οὐ τὸ τί 
ἦν εἶναι συλλελόγισται, ὅτι “ναί· τοῦτο γὰρ ἔκειτο ἡµῖν τὸ 
τί ἦν εἶναι”. ὥστε ἀνάγκη καὶ ἄνευ τοῦ τί συλλογισµὸς ἢ τὸ 
τί ἦν εἶναι συλλελογίσθαι τι. 
 Κἂν ἐξ ὑποθέσεως δὲ δεικνύῃ, οἷον εἰ τὸ κακῷ ἐστὶ τὸ 
διαιρετῷ εἶναι, τὸ δ' ἐναντίῳ τὸ τῷ ἐναντίῳ <ἐναντίῳ> εἶναι, ὅσοις 
ἔστι τι ἐναντίον· τὸ δ' ἀγαθὸν τῷ κακῷ ἐναντίον καὶ τὸ ἀδιαίρε- 
τον τῷ διαιρετῷ· ἔστιν ἄρα τὸ ἀγαθῷ εἶναι τὸ ἀδιαιρέτῳ εἶ- 

ναι. καὶ γὰρ ἐνταῦθα λαβὼν τὸ τί ἦν εἶναι δείκνυσι· λαµ- 
βάνει δ' εἰς τὸ δεῖξαι τὸ τί ἦν εἶναι. “ἕτερον µέντοι”. ἔστω· 
καὶ γὰρ ἐν ταῖς ἀποδείξεσιν, ὅτι ἐστὶ τόδε κατὰ τοῦδε· ἀλλὰ 
µὴ αὐτό, µηδὲ οὗ ὁ αὐτὸς λόγος, καὶ ἀντιστρέφει. πρὸς ἀµ- 
φοτέρους δέ, τόν τε κατὰ διαίρεσιν δεικνύντα καὶ πρὸς τὸν 
οὕτω συλλογισµόν, τὸ αὐτὸ ἀπόρηµα· διὰ τί ἔσται ὁ ἄνθρω- 
πος ζῷον πεζὸν δίπουν, ἀλλ' οὐ ζῷον καὶ πεζόν <καὶ δίπουν>; ἐκ 
γὰρ τῶν λαµβανοµένων οὐδεµία ἀνάγκη ἐστὶν ἓν γίνεσθαι τὸ 
κατηγορούµενον, ἀλλ' ὥσπερ ἂν ἄνθρωπος ὁ αὐτὸς εἴη µουσικὸς 
καὶ γραµµατικός. 
 Πῶς οὖν δὴ ὁ ὁριζόµενος δείξει τὴν οὐσίαν ἢ τὸ τί 
ἐστιν; οὔτε γὰρ ὡς ἀποδεικνὺς ἐξ ὁµολογουµένων εἶναι δῆ- 
λον ποιήσει ὅτι ἀνάγκη ἐκείνων ὄντων ἕτερόν τι εἶναι (ἀπό- 



δειξις γὰρ τοῦτο), οὔθ' ὡς ὁ ἐπάγων διὰ τῶν καθ' ἕκαστα 
δήλων ὄντων, ὅτι πᾶν οὕτως τῷ µηδὲν ἄλλως· οὐ γὰρ τί 
ἐστι δείκνυσιν, ἀλλ' ὅτι ἢ ἔστιν ἢ οὐκ ἔστιν. τίς οὖν ἄλλος τρό-   
πος λοιπός; οὐ γὰρ δὴ δείξει γε τῇ αἰσθήσει ἢ τῷ δα- 
κτύλῳ. 
 Ἔτι πῶς δείξει τὸ τί ἐστιν; ἀνάγκη γὰρ τὸν εἰδότα τὸ 
τί ἐστιν ἄνθρωπος ἢ ἄλλο ὁτιοῦν, εἰδέναι καὶ ὅτι ἔστιν (τὸ γὰρ 
µὴ ὂν οὐδεὶς οἶδεν ὅ τι ἐστίν, ἀλλὰ τί µὲν σηµαίνει ὁ λόγος 

ἢ τὸ ὄνοµα, ὅταν εἴπω τραγέλαφος, τί δ' ἐστὶ τραγέλα- 
φος ἀδύνατον εἰδέναι). ἀλλὰ µὴν εἰ δείξει τί ἐστι καὶ ὅτι 
ἔστι, πῶς τῷ αὐτῷ λόγῳ δείξει; ὅ τε γὰρ ὁρισµὸς ἕν τι 
δηλοῖ καὶ ἡ ἀπόδειξις· τὸ δὲ τί ἐστιν ἄνθρωπος καὶ τὸ εἶναι 
ἄνθρωπον ἄλλο. 
 Εἶτα καὶ δι' ἀποδείξεώς φαµεν ἀναγκαῖον εἶναι δεί- 
κνυσθαι ἅπαν ὅ τι ἐστίν, εἰ µὴ οὐσία εἴη. τὸ δ' εἶναι οὐκ 
οὐσία οὐδενί· οὐ γὰρ γένος τὸ ὄν. ἀπόδειξις ἄρ' ἔσται ὅτι 
ἔστιν. ὅπερ καὶ νῦν ποιοῦσιν αἱ ἐπιστῆµαι. τί µὲν γὰρ σηµαί- 
νει τὸ τρίγωνον, ἔλαβεν ὁ γεωµέτρης, ὅτι δ' ἔστι, δείκνυσιν. 
τί οὖν δείξει ὁ ὁριζόµενος ἢ τί ἐστι τὸ τρίγωνον; εἰδὼς ἄρα 
τις ὁρισµῷ τί ἐστιν, εἰ ἔστιν οὐκ εἴσεται. ἀλλ' ἀδύνατον. 
 Φανερὸν δὲ καὶ κατὰ τοὺς νῦν τρόπους τῶν ὅρων ὡς οὐ 
δεικνύουσιν οἱ ὁριζόµενοι ὅτι ἔστιν. εἰ γὰρ καὶ ἔστιν ἐκ τοῦ µέ- 
σου τι ἴσον, ἀλλὰ διὰ τί ἔστι τὸ ὁρισθέν; καὶ διὰ τί τοῦτ' 
ἔστι κύκλος; εἴη γὰρ ἂν καὶ ὀρειχάλκου φάναι εἶναι αὐτόν. 
οὔτε γὰρ ὅτι δυνατὸν εἶναι τὸ λεγόµενον προσδηλοῦσιν οἱ 
ὅροι, οὔτε ὅτι ἐκεῖνο οὗ φασὶν εἶναι ὁρισµοί, ἀλλ' ἀεὶ ἔξεστι 
λέγειν τὸ διὰ τί. 
 Εἰ ἄρα ὁ ὁριζόµενος δείκνυσιν ἢ τί ἐστιν ἢ τί σηµαίνει 
τοὔνοµα, εἰ µὴ ἔστι µηδαµῶς τοῦ τί ἐστιν, εἴη ἂν ὁ ὁρισµὸς 

λόγος ὀνόµατι τὸ αὐτὸ σηµαίνων. ἀλλ' ἄτοπον. πρῶτον 
µὲν γὰρ καὶ µὴ οὐσιῶν ἂν εἴη καὶ τῶν µὴ ὄντων· σηµαίνειν 
γὰρ ἔστι καὶ τὰ µὴ ὄντα. ἔτι πάντες οἱ λόγοι ὁρισµοὶ ἂν 
εἶεν· εἴη γὰρ ἂν ὄνοµα θέσθαι ὁποιῳοῦν λόγῳ, ὥστε ὅρους ἂν 
διαλεγοίµεθα πάντες καὶ ἡ Ἰλιὰς ὁρισµὸς ἂν εἴη. ἔτι οὐδε- 
µία ἀπόδειξις ἀποδείξειεν ἂν ὅτι τοῦτο τοὔνοµα τουτὶ δηλοῖ· 
οὐδ' οἱ ὁρισµοὶ τοίνυν τοῦτο προσδηλοῦσιν.   
 Ἐκ µὲν τοίνυν τούτων οὔτε ὁρισµὸς καὶ συλλογισµὸς 
φαίνεται ταὐτὸν ὄν, οὔτε ταὐτοῦ συλλογισµὸς καὶ ὁρισµός· 
πρὸς δὲ τούτοις, ὅτι οὔτε ὁ ὁρισµὸς οὐδὲν οὔτε ἀποδείκνυσιν οὔτε 
δείκνυσιν, οὔτε τὸ τί ἐστιν οὔθ' ὁρισµῷ οὔτ' ἀποδείξει ἔστι γνῶναι. 
 Πάλιν δὲ σκεπτέον τί τούτων λέγεται καλῶς καὶ τί οὐ 
καλῶς, καὶ τί ἐστιν ὁ ὁρισµός, καὶ τοῦ τί ἐστιν ἆρά πως ἔστιν 
ἀπόδειξις καὶ ὁρισµὸς ἢ οὐδαµῶς. ἐπεὶ δ' ἐστίν, ὡς ἔφαµεν, 



ταὐτὸν τὸ εἰδέναι τί ἐστι καὶ τὸ εἰδέναι τὸ αἴτιον τοῦ εἰ ἔστι 
(λόγος δὲ τούτου, ὅτι ἔστι τι τὸ αἴτιον, καὶ τοῦτο ἢ τὸ αὐτὸ ἢ 
ἄλλο, κἂν ᾖ ἄλλο, ἢ ἀποδεικτὸν ἢ ἀναπόδεικτον) - εἰ τοίνυν 
ἐστὶν ἄλλο καὶ ἐνδέχεται ἀποδεῖξαι, ἀνάγκη µέσον εἶναι 
τὸ αἴτιον καὶ ἐν τῷ σχήµατι τῷ πρώτῳ δείκνυσθαι· κα- 
θόλου τε γὰρ καὶ κατηγορικὸν τὸ δεικνύµενον. εἷς µὲν δὴ 
τρόπος ἂν εἴη ὁ νῦν ἐξητασµένος, τὸ δι' ἄλλου του τί ἐστι δεί- 

κνυσθαι. τῶν τε γὰρ τί ἐστιν ἀνάγκη τὸ µέσον εἶναι τί ἐστι, 
καὶ τῶν ἰδίων ἴδιον. ὥστε τὸ µὲν δείξει, τὸ δ' οὐ δείξει τῶν τί 
ἦν εἶναι τῷ αὐτῷ πράγµατι. 
 Οὗτος µὲν οὖν ὁ τρόπος ὅτι οὐκ ἂν εἴη ἀπόδειξις, εἴρηται 
πρότερον· ἀλλ' ἔστι λογικὸς συλλογισµὸς τοῦ τί ἐστιν. ὃν δὲ 
τρόπον ἐνδέχεται, λέγωµεν, εἰπόντες πάλιν ἐξ ἀρχῆς. ὥς- 
περ γὰρ τὸ διότι ζητοῦµεν ἔχοντες τὸ ὅτι, ἐνίοτε δὲ καὶ ἅµα 
δῆλα γίνεται, ἀλλ' οὔτι πρότερόν γε τὸ διότι δυνατὸν γνωρί- 
σαι τοῦ ὅτι, δῆλον ὅτι ὁµοίως καὶ τὸ τί ἦν εἶναι οὐκ ἄνευ τοῦ 
ὅτι ἔστιν· ἀδύνατον γὰρ εἰδέναι τί ἐστιν, ἀγνοοῦντας εἰ ἔστιν. 
τὸ δ' εἰ ἔστιν ὁτὲ µὲν κατὰ συµβεβηκὸς ἔχοµεν, ὁτὲ δ' 
ἔχοντές τι αὐτοῦ τοῦ πράγµατος, οἷον βροντήν, ὅτι ψόφος 
τις νεφῶν, καὶ ἔκλειψιν, ὅτι στέρησίς τις φωτός, καὶ ἄνθρω- 
πον, ὅτι ζῷόν τι, καὶ ψυχήν, ὅτι αὐτὸ αὑτὸ κινοῦν. ὅσα µὲν 
οὖν κατὰ συµβεβηκὸς οἴδαµεν ὅτι ἔστιν, ἀναγκαῖον µηδαµῶς 
ἔχειν πρὸς τὸ τί ἐστιν· οὐδὲ γὰρ ὅτι ἔστιν ἴσµεν· τὸ δὲ ζητεῖν 
τί ἐστι µὴ ἔχοντας ὅτι ἔστι, µηδὲν ζητεῖν ἐστιν. καθ' ὅσων δ' 
ἔχοµέν τι, ῥᾷον. ὥστε ὡς ἔχοµεν ὅτι ἔστιν, οὕτως ἔχοµεν καὶ 
πρὸς τὸ τί ἐστιν. ὧν οὖν ἔχοµέν τι τοῦ τί ἐστιν, ἔστω πρῶτον µὲν   
ὧδε· ἔκλειψις ἐφ' οὗ τὸ Α, σελήνη ἐφ' οὗ Γ, ἀντίφραξις 
γῆς ἐφ' οὗ Β. τὸ µὲν οὖν πότερον ἐκλείπει ἢ οὔ, τὸ Β ζη- 

τεῖν ἔστιν, ἆρ' ἔστιν ἢ οὔ. τοῦτο δ' οὐδὲν διαφέρει ζητεῖν ἢ εἰ 
ἔστι λόγος αὐτοῦ· καὶ ἐὰν ᾖ τοῦτο, κἀκεῖνό φαµεν εἶναι. ἢ 
ποτέρας τῆς ἀντιφάσεώς ἐστιν ὁ λόγος, πότερον τοῦ ἔχειν δύο 
ὀρθὰς ἢ τοῦ µὴ ἔχειν. ὅταν δ' εὕρωµεν, ἅµα τὸ ὅτι καὶ τὸ 
διότι ἴσµεν, ἂν δι' ἀµέσων ᾖ· εἰ δὲ µή, τὸ ὅτι, τὸ διότι δ' 
οὔ. σελήνη Γ, ἔκλειψις Α, τὸ πανσελήνου σκιὰν µὴ δύ- 
νασθαι ποιεῖν µηδενὸς ἡµῶν µεταξὺ ὄντος φανεροῦ, ἐφ' οὗ 
Β. εἰ τοίνυν τῷ Γ ὑπάρχει τὸ Β τὸ µὴ δύνασθαι ποιεῖν 
σκιὰν µηδενὸς µεταξὺ ἡµῶν ὄντος, τούτῳ δὲ τὸ Α τὸ ἐκλε- 
λοιπέναι, ὅτι µὲν ἐκλείπει δῆλον, διότι δ' οὔπω, καὶ ὅτι 
µὲν ἔστιν ἔκλειψις ἴσµεν, τί δ' ἐστὶν οὐκ ἴσµεν. δήλου δ' ὄν- 
τος ὅτι τὸ Α τῷ Γ ὑπάρχει, ἀλλὰ διὰ τί ὑπάρχει, τὸ ζη- 
τεῖν τὸ Β τί ἐστι, πότερον ἀντίφραξις ἢ στροφὴ τῆς σελήνης 
ἢ ἀπόσβεσις. τοῦτο δ' ἐστὶν ὁ λόγος τοῦ ἑτέρου ἄκρου, οἷον ἐν 
τούτοις τοῦ Α· ἔστι γὰρ ἡ ἔκλειψις ἀντίφραξις ὑπὸ γῆς. τί 



ἐστι βροντή; πυρὸς ἀπόσβεσις ἐν νέφει. διὰ τί βροντᾶ; διὰ 
τὸ ἀποσβέννυσθαι τὸ πῦρ ἐν τῷ νέφει. νέφος Γ, βροντὴ Α, 
 
ἀπόσβεσις πυρὸς τὸ Β. τῷ δὴ Γ τῷ νέφει ὑπάρχει τὸ Β 
(ἀποσβέννυται γὰρ ἐν αὐτῷ τὸ πῦρ), τούτῳ δὲ τὸ Α, ψό- 
φος· καὶ ἔστι γε λόγος τὸ Β τοῦ Α τοῦ πρώτου ἄκρου. ἂν 

δὲ πάλιν τούτου ἄλλο µέσον ᾖ, ἐκ τῶν παραλοίπων ἔσται 
λόγων. 
 Ὡς µὲν τοίνυν λαµβάνεται τὸ τί ἐστι καὶ γίνεται γνώ- 
ριµον, εἴρηται, ὥστε συλλογισµὸς µὲν τοῦ τί ἐστιν οὐ γίνεται 
οὐδ' ἀπόδειξις, δῆλον µέντοι διὰ συλλογισµοῦ καὶ δι' ἀπο- 
δείξεως· ὥστ' οὔτ' ἄνευ ἀποδείξεως ἔστι γνῶναι τὸ τί ἐστιν, 
οὗ ἔστιν αἴτιον ἄλλο, οὔτ' ἔστιν ἀπόδειξις αὐτοῦ, ὥσπερ καὶ 
ἐν τοῖς διαπορήµασιν εἴποµεν. 
 Ἔστι δὲ τῶν µὲν ἕτερόν τι αἴτιον, τῶν δ' οὐκ ἔστιν. ὥστε 
δῆλον ὅτι καὶ τῶν τί ἐστι τὰ µὲν ἄµεσα καὶ ἀρχαί εἰσιν, 
ἃ καὶ εἶναι καὶ τί ἐστιν ὑποθέσθαι δεῖ ἢ ἄλλον τρόπον   
φανερὰ ποιῆσαι (ὅπερ ὁ ἀριθµητικὸς ποιεῖ· καὶ γὰρ τί 
ἐστι τὴν µονάδα ὑποτίθεται, καὶ ὅτι ἔστιν)· τῶν δ' ἐχόν- 
των µέσον, καὶ ὧν ἔστι τι ἕτερον αἴτιον τῆς οὐσίας, ἔστι δι' 
ἀποδείξεως, ὥσπερ εἴποµεν, δηλῶσαι, µὴ τὸ τί ἐστιν ἀπο- 
δεικνύντας. 
 Ὁρισµὸς δ' ἐπειδὴ λέγεται εἶναι λόγος τοῦ τί ἐστι, φα- 
νερὸν ὅτι ὁ µέν τις ἔσται λόγος τοῦ τί σηµαίνει τὸ ὄνοµα ἢ λό- 
γος ἕτερος ὀνοµατώδης, οἷον τί σηµαίνει [τί ἐστι] τρί- 
γωνον. ὅπερ ἔχοντες ὅτι ἔστι, ζητοῦµεν διὰ τί ἔστιν· χαλε- 
πὸν δ' οὕτως ἐστὶ λαβεῖν ἃ µὴ ἴσµεν ὅτι ἔστιν. ἡ δ' αἰτία 

εἴρηται πρότερον τῆς χαλεπότητος, ὅτι οὐδ' εἰ ἔστιν ἢ µὴ 
ἴσµεν, ἀλλ' ἢ κατὰ συµβεβηκός. (λόγος δ' εἷς ἐστὶ διχῶς, 
ὁ µὲν συνδέσµῳ, ὥσπερ ἡ Ἰλιάς, ὁ δὲ τῷ ἓν καθ' ἑνὸς δη- 
λοῦν µὴ κατὰ συµβεβηκός.) 
 Εἷς µὲν δὴ ὅρος ἐστὶν ὅρου ὁ εἰρηµένος, ἄλλος δ' ἐστὶν 
ὅρος λόγος ὁ δηλῶν διὰ τί ἔστιν. ὥστε ὁ µὲν πρότερος σηµαί- 
νει µέν, δείκνυσι δ' οὔ, ὁ δ' ὕστερος φανερὸν ὅτι ἔσται οἷον 
ἀπόδειξις τοῦ τί ἐστι, τῇ θέσει διαφέρων τῆς ἀποδείξεως. 
διαφέρει γὰρ εἰπεῖν διὰ τί βροντᾷ καὶ τί ἐστι βροντή· ἐρεῖ 
γὰρ οὕτω µὲν “διότι ἀποσβέννυται τὸ πῦρ ἐν τοῖς νέφεσι”· 
τί δ' ἐστὶ βροντή; ψόφος ἀποσβεννυµένου πυρὸς ἐν νέφεσιν. 
ὥστε ὁ αὐτὸς λόγος ἄλλον τρόπον λέγεται, καὶ ὡδὶ µὲν ἀπό- 
δειξις συνεχής, ὡδὶ δὲ ὁρισµός. (ἔτι ἐστὶν ὅρος βροντῆς ψό- 
φος ἐν νέφεσι· τοῦτο δ' ἐστὶ τῆς τοῦ τί ἐστιν ἀποδείξεως συµ- 
πέρασµα.) ὁ δὲ τῶν ἀµέσων ὁρισµὸς θέσις ἐστὶ τοῦ τί ἐστιν 
ἀναπόδεικτος. 



 Ἔστιν ἄρα ὁρισµὸς εἷς µὲν λόγος τοῦ τί ἐστιν ἀναπό- 
δεικτος, εἷς δὲ συλλογισµὸς τοῦ τί ἐστι, πτώσει διαφέρων 
τῆς ἀποδείξεως, τρίτος δὲ τῆς τοῦ τί ἐστιν ἀποδείξεως συµ- 
πέρασµα. φανερὸν οὖν ἐκ τῶν εἰρηµένων καὶ πῶς ἔστι τοῦ τί 
ἐστιν ἀπόδειξις καὶ πῶς οὐκ ἔστι, καὶ τίνων ἔστι καὶ τίνων οὐκ 

ἔστιν, ἔτι δ' ὁρισµὸς ποσαχῶς τε λέγεται καὶ πῶς τὸ τί 
ἐστι δείκνυσι καὶ πῶς οὔ, καὶ τίνων ἔστι καὶ τίνων οὔ, ἔτι δὲ   
πρὸς ἀπόδειξιν πῶς ἔχει, καὶ πῶς ἐνδέχεται τοῦ αὐτοῦ εἶναι 
καὶ πῶς οὐκ ἐνδέχεται. 
 Ἐπεὶ δὲ ἐπίστασθαι οἰόµεθα ὅταν εἰδῶµεν τὴν αἰτίαν, 
αἰτίαι δὲ τέτταρες, µία µὲν τὸ τί ἦν εἶναι, µία δὲ τὸ τίνων 
ὄντων ἀνάγκη τοῦτ' εἶναι, ἑτέρα δὲ ἡ τί πρῶτον ἐκίνησε, τε- 
τάρτη δὲ τὸ τίνος ἕνεκα, πᾶσαι αὗται διὰ τοῦ µέσου δεί- 
κνυνται. τό τε γὰρ οὗ ὄντος τοδὶ ἀνάγκη εἶναι µιᾶς µὲν 
προτάσεως ληφθείσης οὐκ ἔστι, δυοῖν δὲ τοὐλάχιστον· 
τοῦτο δ' ἐστίν, ὅταν ἓν µέσον ἔχωσιν. τούτου οὖν ἑνὸς λη- 
φθέντος τὸ συµπέρασµα ἀνάγκη εἶναι. δῆλον δὲ καὶ ὧδε. 
διὰ τί ὀρθὴ ἡ ἐν ἡµικυκλίῳ; τίνος ὄντος ὀρθή; ἔστω δὴ ὀρθὴ 
ἐφ' ἧς Α, ἡµίσεια δυοῖν ὀρθαῖν ἐφ' ἧς Β, ἡ ἐν ἡµικυ- 
κλίῳ ἐφ' ἧς Γ. τοῦ δὴ τὸ Α τὴν ὀρθὴν ὑπάρχειν τῷ Γ τῇ 
ἐν τῷ ἡµικυκλίῳ αἴτιον τὸ Β. αὕτη µὲν γὰρ τῇ Α ἴση, ἡ 
δὲ τὸ Γ τῇ Β· δύο γὰρ ὀρθῶν ἡµίσεια. τοῦ Β οὖν ὄντος 
ἡµίσεος δύο ὀρθῶν τὸ Α τῷ Γ ὑπάρχει (τοῦτο δ' ἦν τὸ ἐν 
ἡµικυκλίῳ ὀρθὴν εἶναι). τοῦτο δὲ ταὐτόν ἐστι τῷ τί ἦν εἶναι, 
τῷ τοῦτο σηµαίνειν τὸν λόγον. ἀλλὰ µὴν καὶ τὸ τί ἦν εἶναι 
αἴτιον δέδεικται τὸ µέσον <ὄν>. 

             Τὸ δὲ διὰ τί ὁ Μηδικὸς πόλεµος 
ἐγένετο Ἀθηναίοις; τίς αἰτία τοῦ πολεµεῖσθαι Ἀθηναίους; ὅτι 
εἰς Σάρδεις µετ' Ἐρετριέων ἐνέβαλον· τοῦτο γὰρ ἐκίνησε 
πρῶτον. πόλεµος ἐφ' οὗ Α, προτέρους εἰσβαλεῖν Β, Ἀθη- 
ναῖοι τὸ Γ. ὑπάρχει δὴ τὸ Β τῷ Γ, τὸ προτέροις ἐµβαλεῖν 
τοῖς Ἀθηναίοις, τὸ δὲ Α τῷ Β· πολεµοῦσι γὰρ τοῖς πρό- 
τερον ἀδικήσασιν. ὑπάρχει ἄρα τῷ µὲν Β τὸ Α, τὸ πολε- 
µεῖσθαι τοῖς προτέροις ἄρξασι· τοῦτο δὲ τὸ Β τοῖς 
Ἀθηναίοις· πρότεροι γὰρ ἦρξαν. µέσον ἄρα καὶ ἐνταῦθα 
τὸ αἴτιον, τὸ πρῶτον κινῆσαν. 
           Ὅσων δ' αἴτιον τὸ ἕνεκα τίνος -   
οἷον διὰ τί περιπατεῖ; ὅπως ὑγιαίνῃ· διὰ τί οἰκία ἔστιν;   
ὅπως σῴζηται τὰ σκεύη - τὸ µὲν ἕνεκα τοῦ ὑγιαίνειν, τὸ δ' 
ἕνεκα τοῦ σῴζεσθαι. διὰ τί δὲ ἀπὸ δείπνου δεῖ περιπατεῖν, 
καὶ ἕνεκα τίνος δεῖ, οὐδὲν διαφέρει. περίπατος ἀπὸ δείπνου 
Γ, τὸ µὴ ἐπιπολάζειν τὰ σιτία ἐφ' οὗ Β, τὸ ὑγιαίνειν ἐφ' 
οὗ Α. ἔστω δὴ τῷ ἀπὸ δείπνου περιπατεῖν ὑπάρχον τὸ ποι- 



εῖν µὴ ἐπιπολάζειν τὰ σιτία πρὸς τῷ στόµατι τῆς κοιλίας, 
καὶ τοῦτο ὑγιεινόν. δοκεῖ γὰρ ὑπάρχειν τῷ περιπατεῖν τῷ Γ 
τὸ Β τὸ µὴ ἐπιπολάζειν τὰ σιτία, τούτῳ δὲ τὸ Α τὸ ὑγι- 
εινόν. τί οὖν αἴτιον τῷ Γ τοῦ τὸ Α ὑπάρχειν τὸ οὗ ἕνεκα; 

τὸ Β τὸ µὴ ἐπιπολάζειν. τοῦτο δ' ἐστὶν ὥσπερ ἐκείνου λό- 
γος· τὸ γὰρ Α οὕτως ἀποδοθήσεται. διὰ τί δὲ τὸ Β τῷ Γ 
ἔστιν; ὅτι τοῦτ' ἔστι τὸ ὑγιαίνειν, τὸ οὕτως ἔχειν. δεῖ δὲ 
µεταλαµβάνειν τοὺς λόγους, καὶ οὕτως µᾶλλον ἕκαστα 
φανεῖται. αἱ δὲ γενέσεις ἀνάπαλιν ἐνταῦθα καὶ ἐπὶ τῶν 
κατὰ κίνησιν αἰτίων· ἐκεῖ µὲν γὰρ τὸ µέσον δεῖ γενέσθαι 
πρῶτον, ἐνταῦθα δὲ τὸ Γ, τὸ ἔσχατον, τελευταῖον δὲ τὸ 
οὗ ἕνεκα. 
 Ἐνδέχεται δὲ τὸ αὐτὸ καὶ ἕνεκά τινος εἶναι καὶ ἐξ 
ἀνάγκης, οἷον διὰ τοῦ λαµπτῆρος τὸ φῶς· καὶ γὰρ ἐξ ἀνάγ- 
κης διέρχεται τὸ µικροµερέστερον διὰ τῶν µειζόνων πόρων, 
εἴπερ φῶς γίνεται τῷ διιέναι, καὶ ἕνεκά τινος, ὅπως µὴ 
πταίωµεν. ἆρ' οὖν εἰ εἶναι ἐνδέχεται, καὶ γίνεσθαι ἐνδέχε- 
ται· ὥσπερ εἰ βροντᾷ <ὅτι> ἀποσβεννυµένου τε τοῦ πυρὸς ἀνάγκη 
σίζειν καὶ ψοφεῖν καί, εἰ ὡς οἱ Πυθαγόρειοί φασιν, ἀπει- 
λῆς ἕνεκα τοῖς ἐν τῷ ταρτάρῳ, ὅπως φοβῶνται; πλεῖστα 
δὲ τοιαῦτ' ἔστι, καὶ µάλιστα ἐν τοῖς κατὰ φύσιν συνισταµέ- 
νοις καὶ συνεστῶσιν· ἡ µὲν γὰρ ἕνεκά του ποιεῖ φύσις, ἡ 
δ' ἐξ ἀνάγκης. ἡ δ' ἀνάγκη διττή· ἡ µὲν γὰρ κατὰ φύ- 
σιν καὶ τὴν ὁρµήν, ἡ δὲ βίᾳ ἡ παρὰ τὴν ὁρµήν, ὥσπερ λί- 
θος ἐξ ἀνάγκης καὶ ἄνω καὶ κάτω φέρεται, ἀλλ' οὐ διὰ 

τὴν αὐτὴν ἀνάγκην. ἐν δὲ τοῖς ἀπὸ διανοίας τὰ µὲν οὐδέποτε 
ἀπὸ τοῦ αὐτοµάτου ὑπάρχει, οἷον οἰκία ἢ ἀνδριάς, οὐδ' ἐξ   
ἀνάγκης, ἀλλ' ἕνεκά του, τὰ δὲ καὶ ἀπὸ τύχης, οἷον ὑγί- 
εια καὶ σωτηρία. µάλιστα δὲ ἐν ὅσοις ἐνδέχεται καὶ ὧδε 
καὶ ἄλλως, ὅταν, µὴ ἀπὸ τύχης, ἡ γένεσις ᾖ ὥστε τὸ τέλος 
ἀγαθόν, ἕνεκά του γίνεται, καὶ ἢ φύσει ἢ τέχνῃ. ἀπὸ τύ- 
χης δ' οὐδὲν ἕνεκά του γίνεται. 
 Τὸ δ' αὐτὸ αἴτιόν ἐστι τοῖς γινοµένοις καὶ τοῖς γεγενη- 
µένοις καὶ τοῖς ἐσοµένοις ὅπερ καὶ τοῖς οὖσι (τὸ γὰρ µέ- 
σον αἴτιον), πλὴν τοῖς µὲν οὖσιν ὄν, τοῖς δὲ γινοµένοις γινό- 
µενον, τοῖς δὲ γεγενηµένοις γεγενηµένον καὶ ἐσοµένοις ἐσό- 
µενον. οἷον διὰ τί γέγονεν ἔκλειψις; διότι ἐν µέσῳ γέγονεν 
 
ἡ γῆ· γίνεται δὲ διότι γίνεται, ἔσται δὲ διότι ἔσται ἐν µέσῳ, 
καὶ ἔστι διότι ἔστιν. τί ἐστι κρύσταλλος; εἰλήφθω δὴ ὅτι ὕδωρ 
πεπηγός. ὕδωρ ἐφ' οὗ Γ, πεπηγὸς ἐφ' οὗ Α, αἴτιον τὸ 
µέσον ἐφ' οὗ Β, ἔκλειψις θερµοῦ παντελής. ὑπάρχει δὴ 
τῷ Γ τὸ Β, τούτῳ δὲ τὸ πεπηγέναι τὸ ἐφ' οὗ Α. γίνεται 



δὲ κρύσταλλος γινοµένου τοῦ Β, γεγένηται δὲ γεγενηµένου, 
ἔσται δ' ἐσοµένου. 
 Τὸ µὲν οὖν οὕτως αἴτιον καὶ οὗ αἴτιον ἅµα γίνεται, 

ὅταν γίνηται, καὶ ἔστιν, ὅταν ᾖ· καὶ ἐπὶ τοῦ γεγονέναι καὶ 
ἔσεσθαι ὡσαύτως. ἐπὶ δὲ τῶν µὴ ἅµα ἆρ' ἔστιν ἐν τῷ συ- 
νεχεῖ χρόνῳ, ὥσπερ δοκεῖ ἡµῖν, ἄλλα ἄλλων αἴτια εἶναι, 
τοῦ τόδε γενέσθαι ἕτερον γενόµενον, καὶ τοῦ ἔσεσθαι ἕτερον ἐσό- 
µενον, καὶ τοῦ γίνεσθαι δέ, εἴ τι ἔµπροσθεν ἐγένετο; ἔστι δὴ 
ἀπὸ τοῦ ὕστερον γεγονότος ὁ συλλογισµός (ἀρχὴ δὲ καὶ 
τούτων τὰ γεγονότα)· διὸ καὶ ἐπὶ τῶν γινοµένων ὡσαύτως. 
ἀπὸ δὲ τοῦ προτέρου οὐκ ἔστιν, οἷον ἐπεὶ τόδε γέγονεν, ὅτι 
τόδ' ὕστερον γέγονεν· καὶ ἐπὶ τοῦ ἔσεσθαι ὡσαύτως. οὔτε 
γὰρ ἀορίστου οὔθ' ὁρισθέντος ἔσται τοῦ χρόνου ὥστ' ἐπεὶ τοῦτ' 
ἀληθὲς εἰπεῖν γεγονέναι, τόδ' ἀληθὲς εἰπεῖν γεγονέναι τὸ 
ὕστερον. ἐν γὰρ τῷ µεταξὺ ψεῦδος ἔσται τὸ εἰπεῖν τοῦτο, 
ἤδη θατέρου γεγονότος. ὁ δ' αὐτὸς λόγος καὶ ἐπὶ τοῦ ἐσο- 
µένου, οὐδ' ἐπεὶ τόδε γέγονε, τόδ' ἔσται. τὸ γὰρ µέσον 
ὁµόγονον δεῖ εἶναι, τῶν γενοµένων γενόµενον, τῶν ἐσοµένων 
ἐσόµενον, τῶν γινοµένων γινόµενον, τῶν ὄντων ὄν· τοῦ δὲ γέ-   
γονε καὶ τοῦ ἔσται οὐκ ἐνδέχεται εἶναι ὁµόγονον. ἔτι οὔτε 
ἀόριστον ἐνδέχεται εἶναι τὸν χρόνον τὸν µεταξὺ οὔθ' ὡρι- 
σµένον· ψεῦδος γὰρ ἔσται τὸ εἰπεῖν ἐν τῷ µεταξύ. ἐπισκε- 
πτέον δὲ τί τὸ συνέχον ὥστε µετὰ τὸ γεγονέναι τὸ γίνεσθαι 
ὑπάρχειν ἐν τοῖς πράγµασιν. ἢ δῆλον ὅτι οὐκ ἔστιν ἐχόµε- 

νον γεγονότος γινόµενον; οὐδὲ γὰρ γενόµενον γενοµένου· πέ- 
ρατα γὰρ καὶ ἄτοµα· ὥσπερ οὖν οὐδὲ στιγµαί εἰσιν ἀλλή- 
λων ἐχόµεναι, οὐδὲ γενόµενα· ἄµφω γὰρ ἀδιαίρετα. οὐδὲ 
δὴ γινόµενον γεγενηµένου διὰ τὸ αὐτό· τὸ µὲν γὰρ γινόµε- 
νον διαιρετόν, τὸ δὲ γεγονὸς ἀδιαίρετον. ὥσπερ οὖν γραµµὴ 
πρὸς στιγµὴν ἔχει, οὕτω τὸ γινόµενον πρὸς τὸ γεγονός· ἐν- 
υπάρχει γὰρ ἄπειρα γεγονότα ἐν τῷ γινοµένῳ. µᾶλλον δὲ 
φανερῶς ἐν τοῖς καθόλου περὶ κινήσεως δεῖ λεχθῆναι περὶ 
τούτων. 
 Περὶ µὲν οὖν τοῦ πῶς ἂν ἐφεξῆς γινοµένης τῆς γενέ- 
σεως ἔχοι τὸ µέσον τὸ αἴτιον ἐπὶ τοσοῦτον εἰλήφθω. ἀνάγκη 
γὰρ καὶ ἐν τούτοις τὸ µέσον καὶ τὸ πρῶτον ἄµεσα εἶναι. 
οἷον τὸ Α γέγονεν, ἐπεὶ τὸ Γ γέγονεν (ὕστερον δὲ τὸ Γ γέ- 
γονεν, ἔµπροσθεν δὲ τὸ Α· ἀρχὴ δὲ τὸ Γ διὰ τὸ ἐγγύτερον 
τοῦ νῦν εἶναι, ὅ ἐστιν ἀρχὴ τοῦ χρόνου). τὸ δὲ Γ γέγονεν, εἰ 
τὸ ∆ γέγονεν. τοῦ δὴ ∆ γενοµένου ἀνάγκη τὸ Α γεγονέναι. 
αἴτιον δὲ τὸ Γ· τοῦ γὰρ ∆ γενοµένου τὸ Γ ἀνάγκη γεγο- 
νέναι, τοῦ δὲ Γ γεγονότος ἀνάγκη πρότερον τὸ Α γεγονέναι. 
οὕτω δὲ λαµβάνοντι τὸ µέσον στήσεταί που εἰς ἄµεσον, ἢ 



ἀεὶ παρεµπεσεῖται διὰ τὸ ἄπειρον; οὐ γάρ ἐστιν ἐχόµενον 
γεγονὸς γεγονότος, ὥσπερ ἐλέχθη. ἀλλ' ἄρξασθαί γε ὅµως 

ἀνάγκη ἀπ' ἀµέσου καὶ ἀπὸ τοῦ νῦν πρώτου. ὁµοίως δὲ 
καὶ ἐπὶ τοῦ ἔσται. εἰ γὰρ ἀληθὲς εἰπεῖν ὅτι ἔσται τὸ ∆, 
ἀνάγκη πρότερον ἀληθὲς εἰπεῖν ὅτι τὸ Α ἔσται. τούτου δ' 
αἴτιον τὸ Γ· εἰ µὲν γὰρ τὸ ∆ ἔσται, πρότερον τὸ Γ ἔσται· 
εἰ δὲ τὸ Γ ἔσται, πρότερον τὸ Α ἔσται. ὁµοίως δ' ἄπειρος 
ἡ τοµὴ καὶ ἐν τούτοις· οὐ γὰρ ἔστιν ἐσόµενα ἐχόµενα ἀλ- 
λήλων. ἀρχὴ δὲ καὶ ἐν τούτοις ἄµεσος ληπτέα. ἔχει δὲ 
οὕτως ἐπὶ τῶν ἔργων· εἰ γέγονεν οἰκία, ἀνάγκη τετµῆσθαι   
λίθους καὶ γεγονέναι. τοῦτο διὰ τί; ὅτι ἀνάγκη θεµέλιον 
γεγονέναι, εἴπερ καὶ οἰκία γέγονεν· εἰ δὲ θεµέλιον, πρό- 
τερον λίθους γεγονέναι ἀνάγκη. πάλιν εἰ ἔσται οἰκία, ὡσαύ- 
τως πρότερον ἔσονται λίθοι. δείκνυται δὲ διὰ τοῦ µέσου 
ὁµοίως· ἔσται γὰρ θεµέλιος πρότερον. 
 Ἐπεὶ δ' ὁρῶµεν ἐν τοῖς γινοµένοις κύκλῳ τινὰ γένεσιν 
οὖσαν, ἐνδέχεται τοῦτο εἶναι, εἴπερ ἕποιντο ἀλλήλοις τὸ µέ- 
σον καὶ οἱ ἄκροι· ἐν γὰρ τούτοις τὸ ἀντιστρέφειν ἐστίν. δέ- 
δεικται δὲ τοῦτο ἐν τοῖς πρώτοις, ὅτι ἀντιστρέφει τὰ συµ- 
περάσµατα· τὸ δὲ κύκλῳ τοῦτό ἐστιν. ἐπὶ δὲ τῶν ἔργων 
φαίνεται ὧδε· βεβρεγµένης τῆς γῆς ἀνάγκη ἀτµίδα γενέ- 
σθαι, τούτου δὲ γενοµένου νέφος, τούτου δὲ γενοµένου ὕδωρ· 
τούτου δὲ γενοµένου ἀνάγκη βεβρέχθαι τὴν γῆν· τοῦτο δ' ἦν τὸ 

ἐξ ἀρχῆς, ὥστε κύκλῳ περιελήλυθεν· ἑνὸς γὰρ αὐτῶν ὁτουοῦν 
ὄντος ἕτερον ἔστι, κἀκείνου ἄλλο, καὶ τούτου τὸ πρῶτον. 
 Ἔστι δ' ἔνια µὲν γινόµενα καθόλου (ἀεί τε γὰρ καὶ 
ἐπὶ παντὸς οὕτως ἢ ἔχει ἢ γίνεται), τὰ δὲ ἀεὶ µὲν οὔ, ὡς 
ἐπὶ τὸ πολὺ δέ, οἷον οὐ πᾶς ἄνθρωπος ἄρρην τὸ γένειον τρι- 
χοῦται, ἀλλ' ὡς ἐπὶ τὸ πολύ. τῶν δὴ τοιούτων ἀνάγκη καὶ 
τὸ µέσον ὡς ἐπὶ τὸ πολὺ εἶναι. εἰ γὰρ τὸ Α κατὰ τοῦ Β 
καθόλου κατηγορεῖται, καὶ τοῦτο κατὰ τοῦ Γ καθόλου, ἀνάγκη 
καὶ τὸ Α κατὰ τοῦ Γ ἀεὶ καὶ ἐπὶ παντὸς κατηγορεῖσθαι· 
τοῦτο γάρ ἐστι τὸ καθόλου, τὸ ἐπὶ παντὶ καὶ ἀεί. ἀλλ' ὑπέ- 
κειτο ὡς ἐπὶ τὸ πολύ· ἀνάγκη ἄρα καὶ τὸ µέσον ὡς ἐπὶ 
τὸ πολὺ εἶναι τὸ ἐφ' οὗ τὸ Β. ἔσονται τοίνυν καὶ τῶν ὡς 
ἐπὶ τὸ πολὺ ἀρχαὶ ἄµεσοι, ὅσα ὡς ἐπὶ τὸ πολὺ οὕτως ἔστιν 
ἢ γίνεται. 
 Πῶς µὲν οὖν τὸ τί ἐστιν εἰς τοὺς ὅρους ἀποδίδοται, καὶ 
τίνα τρόπον ἀπόδειξις ἢ ὁρισµὸς ἔστιν αὐτοῦ ἢ οὐκ ἔστιν, εἴρη- 
ται πρότερον· πῶς δὲ δεῖ θηρεύειν τὰ ἐν τῷ τί ἐστι κατη- 
γορούµενα, νῦν λέγωµεν. 
 Τῶν δὴ ὑπαρχόντων ἀεὶ ἑκάστῳ ἔνια ἐπεκτείνει ἐπὶ 
πλέον, οὐ µέντοι ἔξω τοῦ γένους. λέγω δὲ ἐπὶ πλέον ὑπάρ- 



χειν ὅσα ὑπάρχει µὲν ἑκάστῳ καθόλου, οὐ µὴν ἀλλὰ καὶ   

ἄλλῳ. οἷον ἔστι τι ὃ πάσῃ τριάδι ὑπάρχει, ἀλλὰ καὶ µὴ 
τριάδι, ὥσπερ τὸ ὂν ὑπάρχει τῇ τριάδι, ἀλλὰ καὶ µὴ 
ἀριθµῷ, ἀλλὰ καὶ τὸ περιττὸν ὑπάρχει τε πάσῃ τριάδι 
καὶ ἐπὶ πλέον ὑπάρχει (καὶ γὰρ τῇ πεντάδι ὑπάρχει), ἀλλ' 
οὐκ ἔξω τοῦ γένους· ἡ µὲν γὰρ πεντὰς ἀριθµός, οὐδὲν δὲ ἔξω 
ἀριθµοῦ περιττόν. τὰ δὴ τοιαῦτα ληπτέον µέχρι τούτου, ἕως 
τοσαῦτα ληφθῇ πρῶτον ὧν ἕκαστον µὲν ἐπὶ πλέον ὑπάρξει, 
ἅπαντα δὲ µὴ ἐπὶ πλέον· ταύτην γὰρ ἀνάγκη οὐσίαν εἶναι 
τοῦ πράγµατος. οἷον τριάδι ὑπάρχει πάσῃ ἀριθµός, τὸ πε- 
ριττόν, τὸ πρῶτον ἀµφοτέρως, καὶ ὡς µὴ µετρεῖσθαι ἀρι- 
θµῷ καὶ ὡς µὴ συγκεῖσθαι ἐξ ἀριθµῶν. τοῦτο τοίνυν ἤδη 
ἐστὶν ἡ τριάς, ἀριθµὸς περιττὸς πρῶτος καὶ ὡδὶ πρῶτος. τού- 
των γὰρ ἕκαστον, τὰ µὲν καὶ τοῖς περιττοῖς πᾶσιν ὑπάρχει, 
τὸ δὲ τελευταῖον καὶ τῇ δυάδι, πάντα δὲ οὐδενί. ἐπεὶ δὲ 
δεδήλωται ἡµῖν ἐν τοῖς ἄνω ὅτι καθόλου µέν ἐστι τὰ ἐν 
τῷ τί ἐστι κατηγορούµενα (τὰ καθόλου δὲ ἀναγκαῖα), τῇ δὲ 
τριάδι, καὶ ἐφ' οὗ ἄλλου οὕτω λαµβάνεται, ἐν τῷ τί ἐστι τὰ 
λαµβανόµενα, οὕτως ἐξ ἀνάγκης µὲν ἂν εἴη τριὰς ταῦτα. 
ὅτι δ' οὐσία, ἐκ τῶνδε δῆλον. ἀνάγκη γάρ, εἰ µὴ τοῦτο ἦν 
τριάδι εἶναι, οἷον γένος τι εἶναι τοῦτο, ἢ ὠνοµασµένον ἢ ἀνώ- 
νυµον. ἔσται τοίνυν ἐπὶ πλέον ἢ τῇ τριάδι ὑπάρχον. ὑπο- 

κείσθω γὰρ τοιοῦτον εἶναι τὸ γένος ὥστε ὑπάρχειν κατὰ δύ- 
ναµιν ἐπὶ πλέον. εἰ τοίνυν µηδενὶ ὑπάρχει ἄλλῳ ἢ ταῖς 
ἀτόµοις τριάσι, τοῦτ' ἂν εἴη τὸ τριάδι εἶναι (ὑποκείσθω γὰρ 
καὶ τοῦτο, ἡ οὐσία ἡ ἑκάστου εἶναι ἡ ἐπὶ τοῖς ἀτόµοις ἔσχα- 
τος τοιαύτη κατηγορία)· ὥστε ὁµοίως καὶ ἄλλῳ ὁτῳοῦν τῶν 
 
οὕτω δειχθέντων τὸ αὐτῷ εἶναι ἔσται. 
 Χρὴ δέ, ὅταν ὅλον τι πραγµατεύηταί τις, διελεῖν τὸ 
γένος εἰς τὰ ἄτοµα τῷ εἴδει τὰ πρῶτα, οἷον ἀριθµὸν εἰς 
τριάδα καὶ δυάδα, εἶθ' οὕτως ἐκείνων ὁρισµοὺς πειρᾶσθαι 
λαµβάνειν, οἷον εὐθείας γραµµῆς καὶ κύκλου, καὶ ὀρθῆς γω- 
νίας, µετὰ δὲ τοῦτο λαβόντα τί τὸ γένος, οἷον πότερον τῶν 
ποσῶν ἢ τῶν ποιῶν, τὰ ἴδια πάθη θεωρεῖν διὰ τῶν κοινῶν   
πρώτων. τοῖς γὰρ συντιθεµένοις ἐκ τῶν ἀτόµων τὰ συµ- 
βαίνοντα ἐκ τῶν ὁρισµῶν ἔσται δῆλα, διὰ τὸ ἀρχὴν εἶναι 
πάντων τὸν ὁρισµὸν καὶ τὸ ἁπλοῦν καὶ τοῖς ἁπλοῖς καθ' 
αὑτὰ ὑπάρχειν τὰ συµβαίνοντα µόνοις, τοῖς δ' ἄλλοις κατ' 
ἐκεῖνα. αἱ δὲ διαιρέσεις αἱ κατὰ τὰς διαφορὰς χρήσιµοί 
εἰσιν εἰς τὸ οὕτω µετιέναι· ὡς µέντοι δεικνύουσιν, εἴρηται ἐν 
τοῖς πρότερον. χρήσιµοι δ' ἂν εἶεν ὧδε µόνον πρὸς τὸ συλ- 
λογίζεσθαι τὸ τί ἐστιν. καίτοι δόξειέν γ' ἂν οὐδέν, ἀλλ' εὐ- 

θὺς λαµβάνειν ἅπαντα, ὥσπερ ἂν εἰ ἐξ ἀρχῆς ἐλάµβανέ 
τις ἄνευ τῆς διαιρέσεως. διαφέρει δέ τι τὸ πρῶτον καὶ ὕστε- 
ρον τῶν κατηγορουµένων κατηγορεῖσθαι, οἷον εἰπεῖν ζῷον ἥµε- 
ρον δίπουν ἢ δίπουν ζῷον ἥµερον. εἰ γὰρ ἅπαν ἐκ δύο ἐστί, 
καὶ ἕν τι τὸ ζῷον ἥµερον, καὶ πάλιν ἐκ τούτου καὶ τῆς δια- 
φορᾶς ὁ ἄνθρωπος ἢ ὅ τι δήποτ' ἐστὶ τὸ ἓν γινόµενον, ἀναγ- 
καῖον διελόµενον αἰτεῖσθαι. 
            Ἔτι πρὸς τὸ µηδὲν παραλιπεῖν 
ἐν τῷ τί ἐστιν οὕτω µόνως ἐνδέχεται. ὅταν γὰρ τὸ πρῶτον 
ληφθῇ γένος, ἂν µὲν τῶν κάτωθέν τινα διαιρέσεων λαµ- 
βάνῃ, οὐκ ἐµπεσεῖται ἅπαν εἰς τοῦτο, οἷον οὐ πᾶν ζῷον ἢ 
ὁλόπτερον ἢ σχιζόπτερον, ἀλλὰ πτηνὸν ζῷον ἅπαν· τούτου 
γὰρ διαφορὰ αὕτη. πρώτη δὲ διαφορά ἐστι ζῴου εἰς ἣν 
ἅπαν ζῷον ἐµπίπτει. ὁµοίως δὲ καὶ τῶν ἄλλων ἑκάστου, 
καὶ τῶν ἔξω γενῶν καὶ τῶν ὑπ' αὐτό, οἷον ὄρνιθος, εἰς ἣν 
ἅπας ὄρνις, καὶ ἰχθύος, εἰς ἣν ἅπας ἰχθύς. οὕτω µὲν οὖν 
βαδίζοντι ἔστιν εἰδέναι ὅτι οὐδὲν παραλέλειπται· ἄλλως δὲ 
καὶ παραλιπεῖν ἀναγκαῖον καὶ µὴ εἰδέναι. οὐδὲν δὲ δεῖ τὸν 
ὁριζόµενον καὶ διαιρούµενον ἅπαντα εἰδέναι τὰ ὄντα. καί- 
τοι ἀδύνατόν φασί τινες εἶναι τὰς διαφορὰς εἰδέναι τὰς πρὸς 
ἕκαστον µὴ εἰδότα ἕκαστον· ἄνευ δὲ τῶν διαφορῶν οὐκ εἶναι 

ἕκαστον εἰδέναι· οὗ γὰρ µὴ διαφέρει, ταὐτὸν εἶναι τούτῳ, οὗ δὲ 
διαφέρει, ἕτερον τούτου. πρῶτον µὲν οὖν τοῦτο ψεῦδος· οὐ γὰρ 
κατὰ πᾶσαν διαφορὰν ἕτερον· πολλαὶ γὰρ διαφοραὶ ὑπάρ- 
χουσι τοῖς αὐτοῖς τῷ εἴδει, ἀλλ' οὐ κατ' οὐσίαν οὐδὲ καθ'   
αὑτά. εἶτα ὅταν λάβῃ τἀντικείµενα καὶ τὴν διαφορὰν καὶ 
ὅτι πᾶν ἐµπίπτει ἐνταῦθα ἢ ἐνταῦθα, καὶ λάβῃ ἐν θατέρῳ 
τὸ ζητούµενον εἶναι, καὶ τοῦτο γινώσκῃ, οὐδὲν διαφέρει εἰδέ- 
ναι ἢ µὴ εἰδέναι ἐφ' ὅσων κατηγοροῦνται ἄλλων αἱ δια- 
φοραί. φανερὸν γὰρ ὅτι ἂν οὕτω βαδίζων ἔλθῃ εἰς ταῦτα 
ὧν µηκέτι ἔστι διαφορά, ἕξει τὸν λόγον τῆς οὐσίας. τὸ δ' 
ἅπαν ἐµπίπτειν εἰς τὴν διαίρεσιν, ἂν ᾖ ἀντικείµενα ὧν µὴ 
ἔστι µεταξύ, οὐκ αἴτηµα· ἀνάγκη γὰρ ἅπαν ἐν θατέρῳ 
αὐτῶν εἶναι, εἴπερ ἐκείνου διαφορά ἐστι. 
 Εἰς δὲ τὸ κατασκευάζειν ὅρον διὰ τῶν διαιρέσεων τριῶν 
δεῖ στοχάζεσθαι, τοῦ λαβεῖν τὰ κατηγορούµενα ἐν τῷ τί 
ἐστι, καὶ ταῦτα τάξαι τί πρῶτον ἢ δεύτερον, καὶ ὅτι ταῦτα 
πάντα. ἔστι δὲ τούτων ἓν πρῶτον διὰ τοῦ δύνασθαι, ὥσπερ 
πρὸς συµβεβηκὸς συλλογίσασθαι ὅτι ὑπάρχει, καὶ διὰ τοῦ 
γένους κατασκευάσαι. τὸ δὲ τάξαι ὡς δεῖ ἔσται, ἐὰν τὸ 
πρῶτον λάβῃ. τοῦτο δ' ἔσται, ἐὰν ληφθῇ ὃ πᾶσιν ἀκολου- 
θεῖ, ἐκείνῳ δὲ µὴ πάντα· ἀνάγκη γὰρ εἶναί τι τοιοῦτον. 

ληφθέντος δὲ τούτου ἤδη ἐπὶ τῶν κάτω ὁ αὐτὸς τρόπος· 
δεύτερον γὰρ τὸ τῶν ἄλλων πρῶτον ἔσται, καὶ τρίτον τὸ 
τῶν ἐχοµένων· ἀφαιρεθέντος γὰρ τοῦ ἄνωθεν τὸ ἐχόµενον 
τῶν ἄλλων πρῶτον ἔσται. ὁµοίως δὲ καὶ ἐπὶ τῶν ἄλλων. 
ὅτι δ' ἅπαντα ταῦτα, φανερὸν ἐκ τοῦ λαβεῖν τό τε πρῶ- 
τον κατὰ διαίρεσιν, ὅτι ἅπαν ἢ τόδε ἢ τόδε ζῷον, ὑπάρ- 
χει δὲ τόδε, καὶ πάλιν τούτου ὅλου τὴν διαφοράν, τοῦ δὲ 
τελευταίου µηκέτι εἶναι διαφοράν, ἢ καὶ εὐθὺς µετὰ τῆς 
τελευταίας διαφορᾶς τοῦ συνόλου µὴ διαφέρειν εἴδει ἔτι τοῦτο. 
δῆλον γὰρ ὅτι οὔτε πλεῖον πρόσκειται (πάντα γὰρ ἐν τῷ τί 
ἐστιν εἴληπται τούτων) οὔτε ἀπολείπει οὐδέν· ἢ γὰρ γένος ἢ 
διαφορὰ ἂν εἴη. γένος µὲν οὖν τό τε πρῶτον, καὶ µετὰ 
τῶν διαφορῶν τοῦτο προσλαµβανόµενον· αἱ διαφοραὶ δὲ πᾶ- 
σαι ἔχονται· οὐ γὰρ ἔτι ἔστιν ὑστέρα· εἴδει γὰρ ἂν διέφερε 
τὸ τελευταῖον, τοῦτο δ' εἴρηται µὴ διαφέρειν. 
 Ζητεῖν δὲ δεῖ ἐπιβλέποντα ἐπὶ τὰ ὅµοια καὶ ἀδιά-   
φορα, πρῶτον τί ἅπαντα ταὐτὸν ἔχουσιν, εἶτα πάλιν ἐφ' 
ἑτέροις, ἃ ἐν ταὐτῷ µὲν γένει ἐκείνοις, εἰσὶ δὲ αὑτοῖς µὲν 
ταὐτὰ τῷ εἴδει, ἐκείνων δ' ἕτερα. ὅταν δ' ἐπὶ τούτων λη- 
φθῇ τί πάντα ταὐτόν, καὶ ἐπὶ τῶν ἄλλων ὁµοίως, ἐπὶ τῶν 
εἰληµµένων πάλιν σκοπεῖν εἰ ταὐτόν, ἕως ἂν εἰς ἕνα ἔλθῃ 

λόγον· οὗτος γὰρ ἔσται τοῦ πράγµατος ὁρισµός. ἐὰν δὲ µὴ 
βαδίζῃ εἰς ἕνα ἀλλ' εἰς δύο ἢ πλείους, δῆλον ὅτι οὐκ ἂν εἴη 
ἕν τι εἶναι τὸ ζητούµενον, ἀλλὰ πλείω. οἷον λέγω, εἰ τί 
ἐστι µεγαλοψυχία ζητοῖµεν, σκεπτέον ἐπί τινων µεγαλο- 
ψύχων, οὓς ἴσµεν, τί ἔχουσιν ἓν πάντες ᾗ τοιοῦτοι. οἷον εἰ 
Ἀλκιβιάδης µεγαλόψυχος ἢ ὁ Ἀχιλλεὺς καὶ ὁ Αἴας, τί 
ἓν ἅπαντες; τὸ µὴ ἀνέχεσθαι ὑβριζόµενοι· ὁ µὲν γὰρ ἐπο- 
λέµησεν, ὁ δ' ἐµήνισεν, ὁ δ' ἀπέκτεινεν ἑαυτόν. πάλιν ἐφ' 
ἑτέρων, οἷον Λυσάνδρου ἢ Σωκράτους. εἰ δὴ τὸ ἀδιάφοροι εἶ- 
ναι εὐτυχοῦντες καὶ ἀτυχοῦντες, ταῦτα δύο λαβὼν σκοπῶ 
τί τὸ αὐτὸ ἔχουσιν ἥ τε ἀπάθεια ἡ περὶ τὰς τύχας καὶ 
ἡ µὴ ὑποµονὴ ἀτιµαζοµένων. εἰ δὲ µηδέν, δύο εἴδη ἂν εἴη 
τῆς µεγαλοψυχίας. αἰεὶ δ' ἐστὶ πᾶς ὅρος καθόλου· οὐ γάρ τινι 
ὀφθαλµῷ λέγει τὸ ὑγιεινὸν ὁ ἰατρός, ἀλλ' ἢ παντὶ ἢ εἴδει ἀφ- 
ορίσας. ῥᾷόν τε τὸ καθ' ἕκαστον ὁρίσασθαι ἢ τὸ καθόλου, διὸ δεῖ 
ἀπὸ τῶν καθ' ἕκαστα ἐπὶ τὰ καθόλου µεταβαίνειν· καὶ 
γὰρ αἱ ὁµωνυµίαι λανθάνουσι µᾶλλον ἐν τοῖς καθόλου ἢ ἐν 
τοῖς ἀδιαφόροις. ὥσπερ δὲ ἐν ταῖς ἀποδείξεσι δεῖ τό γε 
συλλελογίσθαι ὑπάρχειν, οὕτω καὶ ἐν τοῖς ὅροις τὸ σαφές. 
τοῦτο δ' ἔσται, ἐὰν διὰ τῶν καθ' ἕκαστον εἰληµµένων ᾖ τὸ ἐν 
ἑκάστῳ γένει ὁρίζεσθαι χωρίς, οἷον τὸ ὅµοιον µὴ πᾶν ἀλλὰ 

τὸ ἐν χρώµασι καὶ σχήµασι, καὶ ὀξὺ τὸ ἐν φωνῇ, καὶ 
οὕτως ἐπὶ τὸ κοινὸν βαδίζειν, εὐλαβούµενον µὴ ὁµωνυµίᾳ 
ἐντύχῃ. εἰ δὲ µὴ διαλέγεσθαι δεῖ µεταφοραῖς, δῆλον ὅτι 
οὐδ' ὁρίζεσθαι οὔτε µεταφοραῖς οὔτε ὅσα λέγεται µεταφοραῖς· 
διαλέγεσθαι γὰρ ἀνάγκη ἔσται µεταφοραῖς. 
 Πρὸς δὲ τὸ ἔχειν τὰ προβλήµατα ἐκλέγειν δεῖ τάς   
τε ἀνατοµὰς καὶ τὰς διαιρέσεις, οὕτω δὲ ἐκλέγειν, ὑποθέµε- 
νον τὸ γένος τὸ κοινὸν ἁπάντων, οἷον εἰ ζῷα εἴη τὰ τεθεω- 
ρηµένα, ποῖα παντὶ ζῴῳ ὑπάρχει, ληφθέντων δὲ τούτων, 
πάλιν τῶν λοιπῶν τῷ πρώτῳ ποῖα παντὶ ἕπεται, οἷον εἰ 
τοῦτο ὄρνις, ποῖα παντὶ ἕπεται ὄρνιθι, καὶ οὕτως αἰεὶ τῷ ἐγ- 
γύτατα· δῆλον γὰρ ὅτι ἕξοµεν ἤδη λέγειν τὸ διὰ τί ὑπάρ- 
χει τὰ ἑπόµενα τοῖς ὑπὸ τὸ κοινόν, οἷον διὰ τί ἀνθρώπῳ 
ἢ ἵππῳ ὑπάρχει. ἔστω δὲ ζῷον ἐφ' οὗ Α, τὸ δὲ Β τὰ 
ἑπόµενα παντὶ ζῴῳ, ἐφ' ὧν δὲ Γ ∆ Ε τὰ τινὰ ζῷα. δῆ- 
λον δὴ διὰ τί τὸ Β ὑπάρχει τῷ ∆· διὰ γὰρ τὸ Α. ὁµοίως 
δὲ καὶ τοῖς ἄλλοις· καὶ ἀεὶ ἐπὶ τῶν κάτω ὁ αὐτὸς λόγος. 
 Νῦν µὲν οὖν κατὰ τὰ παραδεδοµένα κοινὰ ὀνόµατα 
 
λέγοµεν, δεῖ δὲ µὴ µόνον ἐπὶ τούτων σκοπεῖν, ἀλλὰ καὶ 
ἂν ἄλλο τι ὀφθῇ ὑπάρχον κοινόν, ἐκλαµβάνοντα, εἶτα τίσι 

τοῦτ' ἀκολουθεῖ καὶ ποῖα τούτῳ ἕπεται, οἷον τοῖς κέρατα 
ἔχουσι τὸ ἔχειν ἐχῖνον, τὸ µὴ ἀµφώδοντ' εἶναι· πάλιν τὸ 
κέρατ' ἔχειν τίσιν ἕπεται. δῆλον γὰρ διὰ τί ἐκείνοις ὑπάρ- 
ξει τὸ εἰρηµένον· διὰ γὰρ τὸ κέρατ' ἔχειν ὑπάρξει. 
 Ἔτι δ' ἄλλος τρόπος ἐστὶ κατὰ τὸ ἀνάλογον ἐκλέγειν. 
ἓν γὰρ λαβεῖν οὐκ ἔστι τὸ αὐτό, ὃ δεῖ καλέσαι σήπιον καὶ 
ἄκανθαν καὶ ὀστοῦν· ἔσται δ' ἑπόµενα καὶ τούτοις ὥσπερ 
µιᾶς τινος φύσεως τῆς τοιαύτης οὔσης. 
 Τὰ δ' αὐτὰ προβλήµατά ἐστι τὰ µὲν τῷ τὸ αὐτὸ 
µέσον ἔχειν, οἷον ὅτι πάντα ἀντιπερίστασις. τούτων δ' ἔνια 
τῷ γένει ταὐτά, ὅσα ἔχει διαφορὰς τῷ ἄλλων ἢ ἄλλως 
εἶναι, οἷον διὰ τί ἠχεῖ, ἢ διὰ τί ἐµφαίνεται, καὶ διὰ τί 
ἶρις· ἅπαντα γὰρ ταῦτα τὸ αὐτὸ πρόβληµά ἐστι γένει 
(πάντα γὰρ ἀνάκλασις), ἀλλ' εἴδει ἕτερα. τὰ δὲ τῷ τὸ 
µέσον ὑπὸ τὸ ἕτερον µέσον εἶναι διαφέρει τῶν προβληµά- 
των, οἷον διὰ τί ὁ Νεῖλος φθίνοντος τοῦ µηνὸς µᾶλλον ῥεῖ; 
διότι χειµεριώτερος φθίνων ὁ µείς. διὰ τί δὲ χειµεριώτερος 
φθίνων; διότι ἡ σελήνη ἀπολείπει. ταῦτα γὰρ οὕτως ἔχει 
πρὸς ἄλληλα.   
 Περὶ δ' αἰτίου καὶ οὗ αἴτιον ἀπορήσειε µὲν ἄν τις, 
ἆρα ὅτε ὑπάρχει τὸ αἰτιατόν, καὶ τὸ αἴτιον ὑπάρχει (ὥς- 
 
Bekker page 98a, line 37 
 



περ εἰ φυλλορροεῖ ἢ ἐκλείπει, καὶ τὸ αἴτιον τοῦ ἐκλείπειν 
ἢ φυλλορροεῖν ἔσται· οἷον εἰ τοῦτ' ἔστι τὸ πλατέα ἔχειν τὰ 
φύλλα, τοῦ δ' ἐκλείπειν τὸ τὴν γῆν ἐν µέσῳ εἶναι· εἰ γὰρ 
µὴ ὑπάρχει, ἄλλο τι ἔσται τὸ αἴτιον αὐτῶν), εἴ τε τὸ αἴτιον 
ὑπάρχει, ἅµα καὶ τὸ αἰτιατόν (οἷον εἰ ἐν µέσῳ ἡ γῆ, ἐκ- 
λείπει, ἢ εἰ πλατύφυλλον, φυλλορροεῖ). εἰ δ' οὕτως, ἅµ' 
ἂν εἴη καὶ δεικνύοιτο δι' ἀλλήλων. ἔστω γὰρ τὸ φυλλορ- 
ροεῖν ἐφ' οὗ Α, τὸ δὲ πλατύφυλλον ἐφ' οὗ Β, ἄµπελος 
δὲ ἐφ' οὗ Γ. εἰ δὴ τῷ Β ὑπάρχει τὸ Α (πᾶν γὰρ πλατύφυλ- 
λον φυλλορροεῖ), τῷ δὲ Γ ὑπάρχει τὸ Β (πᾶσα γὰρ ἄµπε- 
λος πλατύφυλλος), τῷ Γ ὑπάρχει τὸ Α, καὶ πᾶσα ἄµ- 
πελος φυλλορροεῖ. αἴτιον δὲ τὸ Β τὸ µέσον. ἀλλὰ καὶ 
ὅτι πλατύφυλλον ἡ ἄµπελος, ἔστι διὰ τοῦ φυλλορροεῖν ἀπο- 
δεῖξαι. ἔστω γὰρ τὸ µὲν ∆ πλατύφυλλον, τὸ δὲ Ε τὸ 
φυλλορροεῖν, ἄµπελος δὲ ἐφ' οὗ Ζ. τῷ δὴ Ζ ὑπάρχει τὸ 
Ε (φυλλορροεῖ γὰρ πᾶσα ἄµπελος), τῷ δὲ Ε τὸ ∆ (ἅπαν 
γὰρ τὸ φυλλορροοῦν πλατύφυλλον)· πᾶσα ἄρα ἄµπελος 
πλατύφυλλον. αἴτιον δὲ τὸ φυλλορροεῖν. εἰ δὲ µὴ ἐνδέχεται 
αἴτια εἶναι ἀλλήλων (τὸ γὰρ αἴτιον πρότερον οὗ αἴτιον, καὶ τοῦ 
µὲν ἐκλείπειν αἴτιον τὸ ἐν µέσῳ τὴν γῆν εἶναι, τοῦ δ' ἐν µέσῳ 
τὴν γῆν εἶναι οὐκ αἴτιον τὸ ἐκλείπειν) - εἰ οὖν ἡ µὲν διὰ τοῦ αἰτίου 

ἀπόδειξις τοῦ διὰ τί, ἡ δὲ µὴ διὰ τοῦ αἰτίου τοῦ ὅτι, ὅτι 
µὲν ἐν µέσῳ, οἶδε, διότι δ' οὔ. ὅτι δ' οὐ τὸ ἐκλείπειν αἴτιον 
τοῦ ἐν µέσῳ, ἀλλὰ τοῦτο τοῦ ἐκλείπειν, φανερόν· ἐν γὰρ τῷ 
λόγῳ τῷ τοῦ ἐκλείπειν ἐνυπάρχει τὸ ἐν µέσῳ, ὥστε δῆλον ὅτι 
διὰ τούτου ἐκεῖνο γνωρίζεται, ἀλλ' οὐ τοῦτο δι' ἐκείνου. 
 Ἢ ἐνδέχεται ἑνὸς πλείω αἴτια εἶναι; καὶ γὰρ εἰ ἔστι 
τὸ αὐτὸ πλειόνων πρώτων κατηγορεῖσθαι, ἔστω τὸ Α τῷ Β 
πρώτῳ ὑπάρχον, καὶ τῷ Γ ἄλλῳ πρώτῳ, καὶ ταῦτα τοῖς 
∆ Ε. ὑπάρξει ἄρα τὸ Α τοῖς ∆ Ε· αἴτιον δὲ τῷ µὲν ∆ τὸ 
Β, τῷ δὲ Ε τὸ Γ· ὥστε τοῦ µὲν αἰτίου ὑπάρχοντος ἀνάγκη   
τὸ πρᾶγµα ὑπάρχειν, τοῦ δὲ πράγµατος ὑπάρχοντος οὐκ 
ἀνάγκη πᾶν ὃ ἂν ᾖ αἴτιον, ἀλλ' αἴτιον µέν, οὐ µέντοι πᾶν. 
ἢ εἰ ἀεὶ καθόλου τὸ πρόβληµά ἐστι, καὶ τὸ αἴτιον ὅλον τι, 
καὶ οὗ αἴτιον, καθόλου; οἷον τὸ φυλλορροεῖν ὅλῳ τινὶ ἀφωρισµέ- 
νον, κἂν εἴδη αὐτοῦ ᾖ, καὶ τοισδὶ καθόλου, ἢ φυτοῖς ἢ τοιοισδὶ 
φυτοῖς· ὥστε καὶ τὸ µέσον ἴσον δεῖ εἶναι ἐπὶ τούτων καὶ οὗ αἴτιον, 
καὶ ἀντιστρέφειν. οἷον διὰ τί τὰ δένδρα φυλλορροεῖ; εἰ δὴ διὰ 
πῆξιν τοῦ ὑγροῦ, εἴτε φυλλορροεῖ δένδρον, δεῖ ὑπάρχειν πῆξιν, 
εἴτε πῆξις ὑπάρχει, µὴ ὁτῳοῦν ἀλλὰ δένδρῳ, φυλλορροεῖν. 
 Πότερον δ' ἐνδέχεται µὴ τὸ αὐτὸ αἴτιον εἶναι τοῦ αὐτοῦ 
πᾶσιν ἀλλ' ἕτερον, ἢ οὔ; ἢ εἰ µὲν καθ' αὑτὸ ἀποδέδεικται 

καὶ µὴ κατὰ σηµεῖον ἢ συµβεβηκός, οὐχ οἷόν τε· ὁ γὰρ λό- 



γος τοῦ ἄκρου τὸ µέσον ἐστίν· εἰ δὲ µὴ οὕτως, ἐνδέχεται. ἔστι 
δὲ καὶ οὗ αἴτιον καὶ ᾧ σκοπεῖν κατὰ συµβεβηκός· οὐ µὴν 
δοκεῖ προβλήµατα εἶναι. εἰ δὲ µή, ὁµοίως ἕξει τὸ µέσον· 
εἰ µὲν ὁµώνυµα, ὁµώνυµον τὸ µέσον, εἰ δ' ὡς ἐν γένει, 
ὁµοίως ἕξει. οἷον διὰ τί καὶ ἐναλλὰξ ἀνάλογον; ἄλλο γὰρ 
αἴτιον ἐν γραµµαῖς καὶ ἀριθµοῖς καὶ τὸ αὐτό γε, ᾗ µὲν 
γραµµή, ἄλλο, ᾗ δ' ἔχον αὔξησιν τοιανδί, τὸ αὐτό. οὕ- 
τως ἐπὶ πάντων. τοῦ δ' ὅµοιον εἶναι χρῶµα χρώµατι καὶ 
σχῆµα σχήµατι ἄλλο ἄλλῳ. ὁµώνυµον γὰρ τὸ ὅµοιον 
ἐπὶ τούτων· ἔνθα µὲν γὰρ ἴσως τὸ ἀνάλογον ἔχειν τὰς πλευ- 
ρὰς καὶ ἴσας τὰς γωνίας, ἐπὶ δὲ χρωµάτων τὸ τὴν αἴσθη- 
σιν µίαν εἶναι ἤ τι ἄλλο τοιοῦτον. τὰ δὲ κατ' ἀναλογίαν τὰ 
αὐτὰ καὶ τὸ µέσον ἕξει κατ' ἀναλογίαν. 
                   Ἔχει δ' οὕτω τὸ 
παρακολουθεῖν τὸ αἴτιον ἀλλήλοις καὶ οὗ αἴτιον καὶ ᾧ αἴ- 
τιον· καθ' ἕκαστον µὲν λαµβάνοντι τὸ οὗ αἴτιον ἐπὶ πλέον, 
οἷον τὸ τέτταρσιν ἴσας τὰς ἔξω ἐπὶ πλέον ἢ τρίγωνον ἢ τε- 
τράγωνον, ἅπασι δὲ ἐπ' ἴσον (ὅσα γὰρ τέτταρσιν ὀρθαῖς 
ἴσας τὰς ἔξω)· καὶ τὸ µέσον ὁµοίως. ἔστι δὲ τὸ µέσον λό-   
γος τοῦ πρώτου ἄκρου, διὸ πᾶσαι αἱ ἐπιστῆµαι δι' ὁρισµοῦ 

γίγνονται. οἷον τὸ φυλλορροεῖν ἅµα ἀκολουθεῖ τῇ ἀµπέλῳ 
καὶ ὑπερέχει, καὶ συκῇ, καὶ ὑπερέχει· ἀλλ' οὐ πάντων, 
ἀλλ' ἴσον. εἰ δὴ λάβοις τὸ πρῶτον µέσον, λόγος τοῦ φυλ- 
λορροεῖν ἐστιν. ἔσται γὰρ πρῶτον µὲν ἐπὶ θάτερα µέσον, ὅτι 
τοιαδὶ ἅπαντα· εἶτα τούτου µέσον, ὅτι ὀπὸς πήγνυται ἤ τι 
ἄλλο τοιοῦτον. τί δ' ἐστὶ τὸ φυλλορροεῖν; τὸ πήγνυσθαι τὸν 
ἐν τῇ συνάψει τοῦ σπέρµατος ὀπόν. 
 Ἐπὶ δὲ τῶν σχηµάτων ὧδε ἀποδώσει ζητοῦσι τὴν παρ- 
ακολούθησιν τοῦ αἰτίου καὶ οὗ αἴτιον. ἔστω τὸ Α τῷ Β ὑπάρ- 
χειν παντί, τὸ δὲ Β ἑκάστῳ τῶν ∆, ἐπὶ πλέον δέ. τὸ µὲν 
δὴ Β καθόλου ἂν εἴη τοῖς ∆· τοῦτο γὰρ λέγω καθόλου ᾧ 
µὴ ἀντιστρέφει, πρῶτον δὲ καθόλου ᾧ ἕκαστον µὲν µὴ ἀντι- 
στρέφει, ἅπαντα δὲ ἀντιστρέφει καὶ παρεκτείνει. τοῖς δὴ 
∆ αἴτιον τοῦ Α τὸ Β. δεῖ ἄρα τὸ Α ἐπὶ πλέον τοῦ Β ἐπεκ- 
τείνειν· εἰ δὲ µή, τί µᾶλλον αἴτιον ἔσται τοῦτο ἐκείνου; εἰ 
δὴ πᾶσιν ὑπάρχει τοῖς Ε τὸ Α, ἔσται τι ἐκεῖνα ἓν ἅπαντα 
ἄλλο τοῦ Β. εἰ γὰρ µή, πῶς ἔσται εἰπεῖν ὅτι ᾧ τὸ Ε, τὸ 
Α παντί, ᾧ δὲ τὸ Α, οὐ παντὶ τὸ Ε; διὰ τί γὰρ οὐκ ἔσται 
τι αἴτιον οἷον [τὸ Α] ὑπάρχει πᾶσι τοῖς ∆; ἀλλ' ἆρα καὶ 
τὰ Ε ἔσται τι ἕν; ἐπισκέψασθαι δεῖ τοῦτο, καὶ ἔστω τὸ Γ. 
ἐνδέχεται δὴ τοῦ αὐτοῦ πλείω αἴτια εἶναι, ἀλλ' οὐ τοῖς αὐ- 

τοῖς τῷ εἴδει, οἷον τοῦ µακρόβια εἶναι τὰ µὲν τετράποδα 
τὸ µὴ ἔχειν χολήν, τὰ δὲ πτηνὰ τὸ ξηρὰ εἶναι ἢ ἕτερόν 



τι. 
   Εἰ δὲ εἰς τὸ ἄτοµον µὴ εὐθὺς ἔρχονται, καὶ µὴ µόνον 
ἓν τὸ µέσον ἀλλὰ πλείω, καὶ τὰ αἴτια πλείω. ¦ πότερον δ' αἴτιον 
τῶν µέσων, τὸ πρὸς τὸ καθόλου πρῶ¦τον ἢ τὸ πρὸς τὸ καθ' 
ἕκαστον, τοῖς καθ' ἕκαστον; δῆλον δὴ ὅτι ¦ τὸ ἐγγύτατα ἑκάστῳ   
ᾧ αἴτιον. τοῦ γὰρ τὸ πρῶτον ὑπὸ τὸ ¦ καθόλου ὑπάρχειν τοῦτο 
αἴτιον, οἷον τῷ ∆ τὸ Γ τοῦ τὸ Β ¦ ὑπάρχειν αἴτιον. τῷ µὲν 
 
οὖν ∆ τὸ Γ αἴτιον τοῦ Α, τῷ δὲ Γ ¦ τὸ Β, τούτῳ δὲ αὐτό. 
 Περὶ µὲν οὖν συλλογισµοῦ καὶ ἀποδείξεως, τί τε ἑκά- 
τερόν ἐστι καὶ πῶς γίνεται, φανερόν, ἅµα δὲ καὶ περὶ ἐπι- 
στήµης ἀποδεικτικῆς· ταὐτὸν γάρ ἐστιν. περὶ δὲ τῶν ἀρχῶν, 
πῶς τε γίνονται γνώριµοι καὶ τίς ἡ γνωρίζουσα ἕξις, ἐντεῦ- 
θεν ἔσται δῆλον προαπορήσασι πρῶτον. 
 Ὅτι µὲν οὖν οὐκ ἐνδέχεται ἐπίστασθαι δι' ἀποδείξεως 
µὴ γιγνώσκοντι τὰς πρώτας ἀρχὰς τὰς ἀµέσους, εἴρηται 
πρότερον. τῶν δ' ἀµέσων τὴν γνῶσιν, καὶ πότερον ἡ αὐτή 
ἐστιν ἢ οὐχ ἡ αὐτή, διαπορήσειεν ἄν τις, καὶ πότερον ἐπι- 
στήµη ἑκατέρου [ἢ οὔ], ἢ τοῦ µὲν ἐπιστήµη τοῦ δ' ἕτερόν τι γέ- 

νος, καὶ πότερον οὐκ ἐνοῦσαι αἱ ἕξεις ἐγγίνονται ἢ ἐνοῦσαι 
λελήθασιν. εἰ µὲν δὴ ἔχοµεν αὐτάς, ἄτοπον· συµβαίνει 
γὰρ ἀκριβεστέρας ἔχοντας γνώσεις ἀποδείξεως λανθάνειν. 
εἰ δὲ λαµβάνοµεν µὴ ἔχοντες πρότερον, πῶς ἂν γνωρίζοι- 
µεν καὶ µανθάνοιµεν ἐκ µὴ προϋπαρχούσης γνώσεως; ἀδύ- 
νατον γάρ, ὥσπερ καὶ ἐπὶ τῆς ἀποδείξεως ἐλέγοµεν. φα- 
νερὸν τοίνυν ὅτι οὔτ' ἔχειν οἷόν τε, οὔτ' ἀγνοοῦσι καὶ µηδεµίαν 
ἔχουσιν ἕξιν ἐγγίγνεσθαι. ἀνάγκη ἄρα ἔχειν µέν τινα δύνα- 
µιν, µὴ τοιαύτην δ' ἔχειν ἣ ἔσται τούτων τιµιωτέρα κατ' 
ἀκρίβειαν. φαίνεται δὲ τοῦτό γε πᾶσιν ὑπάρχον τοῖς ζῴοις. 
ἔχει γὰρ δύναµιν σύµφυτον κριτικήν, ἣν καλοῦσιν αἴσθησιν· 
ἐνούσης δ' αἰσθήσεως τοῖς µὲν τῶν ζῴων ἐγγίγνεται µονὴ τοῦ 
αἰσθήµατος, τοῖς δ' οὐκ ἐγγίγνεται. ὅσοις µὲν οὖν µὴ ἐγγί- 
γνεται, ἢ ὅλως ἢ περὶ ἃ µὴ ἐγγίγνεται, οὐκ ἔστι τούτοις γνῶ- 
σις ἔξω τοῦ αἰσθάνεσθαι· ἐν οἷς δ' ἔνεστιν αἰσθοµένοις ἔχειν 
ἔτι ἐν τῇ ψυχῇ. πολλῶν δὲ τοιούτων γινοµένων ἤδη διαφορά 
τις γίνεται, ὥστε τοῖς µὲν γίνεσθαι λόγον ἐκ τῆς τῶν τοιού-   
των µονῆς, τοῖς δὲ µή. 
       Ἐκ µὲν οὖν αἰσθήσεως γίνεται µνήµη, 
ὥσπερ λέγοµεν, ἐκ δὲ µνήµης πολλάκις τοῦ αὐτοῦ γινοµέ- 
νης ἐµπειρία· αἱ γὰρ πολλαὶ µνῆµαι τῷ ἀριθµῷ ἐµπειρία 

µία ἐστίν. ἐκ δ' ἐµπειρίας ἢ ἐκ παντὸς ἠρεµήσαντος τοῦ κα- 
θόλου ἐν τῇ ψυχῇ, τοῦ ἑνὸς παρὰ τὰ πολλά, ὃ ἂν ἐν ἅπα- 
σιν ἓν ἐνῇ ἐκείνοις τὸ αὐτό, τέχνης ἀρχὴ καὶ ἐπιστήµης, 



ἐὰν µὲν περὶ γένεσιν, τέχνης, ἐὰν δὲ περὶ τὸ ὄν, ἐπιστήµης. 
οὔτε δὴ ἐνυπάρχουσιν ἀφωρισµέναι αἱ ἕξεις, οὔτ' ἀπ' ἄλ- 
λων ἕξεων γίνονται γνωστικωτέρων, ἀλλ' ἀπὸ αἰσθήσεως, 
οἷον ἐν µάχῃ τροπῆς γενοµένης ἑνὸς στάντος ἕτερος ἔστη, εἶθ' 
ἕτερος, ἕως ἐπὶ ἀρχὴν ἦλθεν. ἡ δὲ ψυχὴ ὑπάρχει τοιαύτη 
οὖσα οἵα δύνασθαι πάσχειν τοῦτο. ὃ δ' ἐλέχθη µὲν πάλαι, 
οὐ σαφῶς δὲ ἐλέχθη, πάλιν εἴπωµεν. στάντος γὰρ τῶν 
ἀδιαφόρων ἑνός, πρῶτον µὲν ἐν τῇ ψυχῇ καθόλου (καὶ γὰρ 
αἰσθάνεται µὲν τὸ καθ' ἕκαστον, ἡ δ' αἴσθησις τοῦ καθόλου 
ἐστίν, οἷον ἀνθρώπου, ἀλλ' οὐ Καλλίου ἀνθρώπου)· πάλιν ἐν τού- 
τοις ἵσταται, ἕως ἂν τὰ ἀµερῆ στῇ καὶ τὰ καθόλου, οἷον τοι- 
ονδὶ ζῷον, ἕως ζῷον, καὶ ἐν τούτῳ ὡσαύτως. δῆλον δὴ ὅτι 
ἡµῖν τὰ πρῶτα ἐπαγωγῇ γνωρίζειν ἀναγκαῖον· καὶ γὰρ 
ἡ αἴσθησις οὕτω τὸ καθόλου ἐµποιεῖ. 
                Ἐπεὶ δὲ τῶν περὶ τὴν 
διάνοιαν ἕξεων αἷς ἀληθεύοµεν αἱ µὲν ἀεὶ ἀληθεῖς εἰσιν, 
αἱ δὲ ἐπιδέχονται τὸ ψεῦδος, οἷον δόξα καὶ λογισµός, ἀληθῆ 
δ' ἀεὶ ἐπιστήµη καὶ νοῦς, καὶ οὐδὲν ἐπιστήµης ἀκριβέστερον 
 
Bekker page 100b, line 9 
 
ἄλλο γένος ἢ νοῦς, αἱ δ' ἀρχαὶ τῶν ἀποδείξεων γνωριµώ- 
τεραι, ἐπιστήµη δ' ἅπασα µετὰ λόγου ἐστί, τῶν ἀρχῶν ἐπι- 
στήµη µὲν οὐκ ἂν εἴη, ἐπεὶ δ' οὐδὲν ἀληθέστερον ἐνδέχεται εἶ- 
ναι ἐπιστήµης ἢ νοῦν, νοῦς ἂν εἴη τῶν ἀρχῶν, ἔκ τε τούτων 
σκοποῦσι καὶ ὅτι ἀποδείξεως ἀρχὴ οὐκ ἀπόδειξις, ὥστ' οὐδ' 
ἐπιστήµης ἐπιστήµη. εἰ οὖν µηδὲν ἄλλο παρ' ἐπιστήµην γέ- 
νος ἔχοµεν ἀληθές, νοῦς ἂν εἴη ἐπιστήµης ἀρχή. καὶ ἡ µὲν 
ἀρχὴ τῆς ἀρχῆς εἴη ἄν, ἡ δὲ πᾶσα ὁµοίως ἔχει πρὸς τὸ 
πᾶν πρᾶγµα.   
         

ΠΕΡΙ ΨΥΧΗΣ Α 
 
 Τῶν καλῶν καὶ τιµίων τὴν εἴδησιν ὑπολαµβάνοντες, µᾶλ- 
λον δ' ἑτέραν ἑτέρας ἢ κατ' ἀκρίβειαν ἢ τῷ βελτιόνων τε 
καὶ θαυµασιωτέρων εἶναι, δι' ἀµφότερα ταῦτα τὴν περὶ τῆς ψυ- 
χῆς ἱστορίαν εὐλόγως ἂν ἐν πρώτοις τιθείηµεν. δοκεῖ δὲ καὶ 
πρὸς ἀλήθειαν ἅπασαν ἡ γνῶσις αὐτῆς µεγάλα συµβάλ- 
λεσθαι, µάλιστα δὲ πρὸς τὴν φύσιν· ἔστι γὰρ οἷον ἀρχὴ 
τῶν ζῴων. ἐπιζητοῦµεν δὲ θεωρῆσαι καὶ γνῶναι τήν τε φύ- 
σιν αὐτῆς καὶ τὴν οὐσίαν, εἶθ' ὅσα συµβέβηκε περὶ αὐτήν· 
ὧν τὰ µὲν ἴδια πάθη τῆς ψυχῆς εἶναι δοκεῖ, τὰ δὲ δι' 
ἐκείνην καὶ τοῖς ζῴοις ὑπάρχειν. πάντῃ δὲ πάντως ἐστὶ τῶν 
χαλεπωτάτων λαβεῖν τινα πίστιν περὶ αὐτῆς. καὶ γάρ, ὄντος 

κοινοῦ τοῦ ζητήµατος καὶ πολλοῖς ἑτέροις, λέγω δὲ τοῦ περὶ 



τὴν οὐσίαν καὶ τὸ τί ἐστι, τάχ' ἄν τῳ δόξειε µία τις εἶναι 
µέθοδος κατὰ πάντων περὶ ὧν βουλόµεθα γνῶναι τὴν οὐ- 
σίαν, ὥσπερ καὶ τῶν κατὰ συµβεβηκὸς ἰδίων ἀπόδειξις, 
ὥστε ζητητέον ἂν εἴη τὴν µέθοδον ταύτην· εἰ δὲ µὴ ἔστι µία 
τις καὶ κοινὴ µέθοδος περὶ τὸ τί ἐστιν, ἔτι χαλεπώτερον 
γίνεται τὸ πραγµατευθῆναι· δεήσει γὰρ λαβεῖν περὶ ἕκα- 
στον τίς ὁ τρόπος, ἐὰν δὲ φανερὸν ᾖ πότερον ἀπόδειξίς 
ἐστιν ἢ διαίρεσις ἢ καί τις ἄλλη µέθοδος, ἔτι πολλὰς 
ἀπορίας ἔχει καὶ πλάνας, ἐκ τίνων δεῖ ζητεῖν· ἄλλαι γὰρ 
ἄλλων ἀρχαί, καθάπερ ἀριθµῶν καὶ ἐπιπέδων.   
 πρῶτον δ' ἴσως ἀναγκαῖον διελεῖν ἐν τίνι τῶν γενῶν καὶ τί 
ἐστι, λέγω δὲ πότερον τόδε τι καὶ οὐσία ἢ ποιὸν ἢ ποσόν, ἢ καί τις 
ἄλλη τῶν διαιρεθεισῶν κατηγοριῶν, ἔτι δὲ πότερον τῶν ἐν 
δυνάµει ὄντων ἢ µᾶλλον ἐντελέχειά τις· διαφέρει γὰρ οὔ τι 
µικρόν. σκεπτέον δὲ καὶ εἰ µεριστὴ ἢ ἀµερής, καὶ πότερον 
ὁµοειδὴς ἅπασα ψυχὴ ἢ οὔ· εἰ δὲ µὴ ὁµοειδής, πότερον 
εἴδει διαφέρουσα ἢ γένει. νῦν µὲν γὰρ οἱ λέγοντες καὶ ζη- 
τοῦντες περὶ ψυχῆς περὶ τῆς ἀνθρωπίνης µόνης ἐοίκασιν ἐπι- 
σκοπεῖν· εὐλαβητέον δ' ὅπως µὴ λανθάνῃ πότερον εἷς ὁ λόγος 
αὐτῆς ἐστι, καθάπερ ζῴου, ἢ καθ' ἕκαστον ἕτερος, οἷον 
 
Bekker page 402b, line 7 
 
ἵππου, κυνός, ἀνθρώπου, θεοῦ, τὸ δὲ ζῷον τὸ καθόλου ἤτοι οὐ- 
θέν ἐστιν ἢ ὕστερον, ὁµοίως δὲ κἂν εἴ τι κοινὸν ἄλλο κατη- 
γοροῖτο· ἔτι δέ, εἰ µὴ πολλαὶ ψυχαὶ ἀλλὰ µόρια, πότερον δεῖ 
ζητεῖν πρότερον τὴν ὅλην ψυχὴν ἢ τὰ µόρια. χαλεπὸν δὲ καὶ 
τούτων διορίσαι ποῖα πέφυκεν ἕτερα ἀλλήλων, καὶ πότερον 
τὰ µόρια χρὴ ζητεῖν πρότερον ἢ τὰ ἔργα αὐτῶν, οἷον τὸ 
νοεῖν ἢ τὸν νοῦν, καὶ τὸ αἰσθάνεσθαι ἢ τὸ αἰσθητικόν· ὁµοίως 
δὲ καὶ ἐπὶ τῶν ἄλλων. εἰ δὲ τὰ ἔργα πρότερον, πάλιν ἄν τις 
ἀπορήσειεν εἰ τὰ ἀντικείµενα πρότερον τούτων ζητητέον, οἷον 
τὸ αἰσθητὸν τοῦ αἰσθητικοῦ, καὶ τὸ νοητὸν τοῦ νοῦ. 
                         ἔοικε δ' 
οὐ µόνον τὸ τί ἐστι γνῶναι χρήσιµον εἶναι πρὸς τὸ θεωρῆσαι 
τὰς αἰτίας τῶν συµβεβηκότων ταῖς οὐσίαις (ὥσπερ ἐν τοῖς 
µαθήµασι τί τὸ εὐθὺ καὶ τὸ καµπύλον, ἢ τί γραµµὴ καὶ ἐπί- 
πεδον, πρὸς τὸ κατιδεῖν πόσαις ὀρθαῖς αἱ τοῦ τριγώνου γωνίαι 
ἴσαι), ἀλλὰ καὶ ἀνάπαλιν τὰ συµβεβηκότα συµβάλλεται   
µέγα µέρος πρὸς τὸ εἰδέναι τὸ τί ἐστιν· ἐπειδὰν γὰρ ἔχω- 
µεν ἀποδιδόναι κατὰ τὴν φαντασίαν περὶ τῶν συµβεβηκό- 
των, ἢ πάντων ἢ τῶν πλείστων, τότε καὶ περὶ τῆς οὐσίας 
ἕξοµεν λέγειν κάλλιστα· πάσης γὰρ ἀποδείξεως ἀρχὴ τὸ 
τί ἐστιν, ὥστε καθ' ὅσους τῶν ὁρισµῶν µὴ συµβαίνει τὰ συµ- 

βεβηκότα γνωρίζειν, ἀλλὰ µηδ' εἰκάσαι περὶ αὐτῶν εὐ- 
µαρές, δῆλον ὅτι διαλεκτικῶς εἴρηνται καὶ κενῶς ἅπαντες. 



 
 ἀπορίαν δ' ἔχει καὶ τὰ πάθη τῆς ψυχῆς, πότερόν ἐστι πάν- 
τα κοινὰ καὶ τοῦ ἔχοντος ἢ ἔστι τι καὶ τῆς ψυχῆς ἴδιον 
αὐτῆς· τοῦτο γὰρ λαβεῖν µὲν ἀναγκαῖον, οὐ ῥᾴδιον δέ. φαίνε- 
ται δὲ τῶν µὲν πλείστων οὐθὲν ἄνευ τοῦ σώµατος πάσχειν οὐδὲ 
ποιεῖν, οἷον ὀργίζεσθαι, θαρρεῖν, ἐπιθυµεῖν, ὅλως αἰσθάνεσθαι, 
µάλιστα δ' ἔοικεν ἰδίῳ τὸ νοεῖν· εἰ δ' ἐστὶ καὶ τοῦτο φαντασία 
τις ἢ µὴ ἄνευ φαντασίας, οὐκ ἐνδέχοιτ' ἂν οὐδὲ τοῦτ' ἄνευ 
σώµατος εἶναι. εἰ µὲν οὖν ἔστι τι τῶν τῆς ψυχῆς ἔργων ἢ 
παθηµάτων ἴδιον, ἐνδέχοιτ' ἂν αὐτὴν χωρίζεσθαι· εἰ δὲ µη- 
θέν ἐστιν ἴδιον αὐτῆς, οὐκ ἂν εἴη χωριστή, ἀλλὰ καθάπερ τῷ 
εὐθεῖ, ᾗ εὐθύ, πολλὰ συµβαίνει, οἷον ἅπτεσθαι τῆς [χαλ- 
κῆς] σφαίρας κατὰ στιγµήν, οὐ µέντοι γ' ἅψεται οὕτως χωρι- 
σθέν τι εὐθύ· ἀχώριστον γάρ, εἴπερ ἀεὶ µετὰ σώµατός τινος 
ἐστιν. ἔοικε δὲ καὶ τὰ τῆς ψυχῆς πάθη πάντα εἶναι µε- 
τὰ σώµατος, θυµός, πραότης, φόβος, ἔλεος, θάρσος, ἔτι 
χαρὰ καὶ τὸ φιλεῖν τε καὶ µισεῖν· ἅµα γὰρ τούτοις πάσχει 
τι τὸ σῶµα. µηνύει δὲ τὸ ποτὲ µὲν ἰσχυρῶν καὶ ἐναργῶν   
παθηµάτων συµβαινόντων µηδὲν παροξύνεσθαι ἢ φοβεῖσθαι, 

ἐνίοτε δ' ὑπὸ µικρῶν καὶ ἀµαυρῶν κινεῖσθαι, ὅταν ὀργᾷ 
τὸ σῶµα καὶ οὕτως ἔχῃ ὥσπερ ὅταν ὀργίζηται. ἔτι δὲ 
µᾶλλον τοῦτο φανερόν· µηθενὸς γὰρ φοβεροῦ συµβαίνον- 
τος ἐν τοῖς πάθεσι γίνονται τοῖς τοῦ φοβουµένου. εἰ δ' οὕτως 
ἔχει, δῆλον ὅτι τὰ πάθη λόγοι ἔνυλοί εἰσιν· ὥστε οἱ ὅροι 
τοιοῦτοι οἷον “τὸ ὀργίζεσθαι κίνησίς τις τοῦ τοιουδὶ σώµατος ἢ 
µέρους ἢ δυνάµεως ὑπὸ τοῦδε ἕνεκα τοῦδε”, καὶ διὰ ταῦτα ἤδη 
φυσικοῦ τὸ θεωρῆσαι περὶ ψυχῆς, ἢ πάσης ἢ τῆς τοιαύτης. 
διαφερόντως δ' ἂν ὁρίσαιντο ὁ φυσικὸς [τε] καὶ ὁ διαλεκτικὸς 
ἕκαστον αὐτῶν, οἷον ὀργὴ τί ἐστιν· ὁ µὲν γὰρ ὄρεξιν ἀντι- 
λυπήσεως ἤ τι τοιοῦτον, ὁ δὲ ζέσιν τοῦ περὶ καρδίαν αἵµατος 
καὶ θερµοῦ. τούτων δὲ ὁ µὲν τὴν ὕλην ἀποδίδωσιν, ὁ δὲ τὸ 
εἶδος καὶ τὸν λόγον. ὁ µὲν γὰρ λόγος ὅδε τοῦ πράγµατος, 
ἀνάγκη δ' εἶναι τοῦτον ἐν ὕλῃ τοιᾳδί, εἰ ἔσται· ὥσπερ οἰκίας 
ὁ µὲν λόγος τοιοῦτος, ὅτι σκέπασµα κωλυτικὸν φθορᾶς ὑπ' 
ἀνέµων καὶ ὄµβρων καὶ καυµάτων, ὁ δὲ φήσει λίθους καὶ 
πλίνθους καὶ ξύλα, ἕτερος δ' ἐν τούτοις τὸ εἶδος <οὗ> ἕνεκα των- 
δί. τίς οὖν ὁ φυσικὸς τούτων; πότερον ὁ περὶ τὴν ὕλην, τὸν δὲ 
λόγον ἀγνοῶν, ἢ ὁ περὶ τὸν λόγον µόνον; ἢ µᾶλλον ὁ ἐξ 
ἀµφοῖν; ἐκείνων δὲ δὴ τίς ἑκάτερος; ἢ οὐκ ἔστιν εἷς ὁ περὶ 
τὰ πάθη τῆς ὕλης τὰ µὴ χωριστὰ µηδ' ᾗ χωριστά, ἀλλ' 

ὁ φυσικὸς περὶ ἅπανθ' ὅσα τοῦ τοιουδὶ σώµατος καὶ τῆς τοι-   
αύτης ὕλης ἔργα καὶ πάθη, ὅσα δὲ µὴ τοιαῦτα, ἄλλος, 
καὶ περὶ τινῶν µὲν τεχνίτης, ἐὰν τύχῃ, οἷον τέκτων ἢ 



ἰατρός, τῶν δὲ µὴ χωριστῶν µέν, ᾗ δὲ µὴ τοιούτου σώµα- 
τος πάθη καὶ ἐξ ἀφαιρέσεως, ὁ µαθηµατικός, ᾗ δὲ κεχωρι- 
σµένα, ὁ πρῶτος φιλόσοφος; ἀλλ' ἐπανιτέον ὅθεν ὁ λόγος. 
ἐλέγοµεν δὴ ὅτι τὰ πάθη τῆς ψυχῆς οὕτως ἀχώριστα τῆς φυσικῆς 
ὕλης τῶν ζῴων, ᾗ γε τοιαῦθ' ὑπάρχει <οἷα> θυµὸς καὶ φόβος, 
καὶ οὐχ ὥσπερ γραµµὴ καὶ ἐπίπεδον. 
 Ἐπισκοποῦντας δὲ περὶ ψυχῆς ἀναγκαῖον, ἅµα διαπο- 
ροῦντας περὶ ὧν εὐπορεῖν δεῖ προελθόντας, τὰς τῶν προτέρων 
δόξας συµπαραλαµβάνειν ὅσοι τι περὶ αὐτῆς ἀπεφήναντο, 
ὅπως τὰ µὲν καλῶς εἰρηµένα λάβωµεν, εἰ δέ τι µὴ κα- 
λῶς, τοῦτ' εὐλαβηθῶµεν. ἀρχὴ δὲ τῆς ζητήσεως προθέσθαι 
τὰ µάλιστα δοκοῦνθ' ὑπάρχειν αὐτῇ κατὰ φύσιν. τὸ ἔµ- 
ψυχον δὴ τοῦ ἀψύχου δυσὶ µάλιστα διαφέρειν δοκεῖ, κινήσει 
τε καὶ τῷ αἰσθάνεσθαι. παρειλήφαµεν δὲ καὶ παρὰ τῶν προ- 
γενεστέρων σχεδὸν δύο ταῦτα περὶ ψυχῆς· φασὶ γὰρ ἔνιοι 
καὶ µάλιστα καὶ πρώτως ψυχὴν εἶναι τὸ κινοῦν, οἰηθέντες δὲ 
τὸ µὴ κινούµενον αὐτὸ µὴ ἐνδέχεσθαι κινεῖν ἕτερον, τῶν 
κινουµένων τι τὴν ψυχὴν ὑπέλαβον εἶναι. ὅθεν ∆ηµόκριτος µὲν 

πῦρ τι καὶ θερµόν φησιν αὐτὴν εἶναι· ἀπείρων γὰρ ὄντων 
σχηµάτων καὶ ἀτόµων τὰ σφαιροειδῆ πῦρ καὶ ψυχὴν λέ- 
γει (οἷον ἐν τῷ ἀέρι τὰ καλούµενα ξύσµατα, ἃ φαίνεται ἐν 
ταῖς διὰ τῶν θυρίδων ἀκτῖσιν), ὧν τὴν µὲν πανσπερµίαν 
στοιχεῖα λέγει τῆς ὅλης φύσεως (ὁµοίως δὲ καὶ Λεύκιππος), τού-   
των δὲ τὰ σφαιροειδῆ ψυχήν, διὰ τὸ µάλιστα διὰ παντὸς δύ- 
νασθαι διαδύνειν τοὺς τοιούτους ῥυσµοὺς καὶ κινεῖν τὰ λοιπά, 
κινούµενα καὶ αὐτά, ὑπολαµβάνοντες τὴν ψυχὴν εἶναι τὸ 
παρέχον τοῖς ζῴοις τὴν κίνησιν· διὸ καὶ τοῦ ζῆν ὅρον εἶναι 
τὴν ἀναπνοήν· συνάγοντος γὰρ τοῦ περιέχοντος τὰ σώµατα 
καὶ ἐκθλίβοντος τῶν σχηµάτων τὰ παρέχοντα τοῖς ζῴοις 
τὴν κίνησιν διὰ τὸ µηδ' αὐτὰ ἠρεµεῖν µηδέποτε, βοήθειαν 
γίνεσθαι θύραθεν ἐπεισιόντων ἄλλων τοιούτων ἐν τῷ ἀναπνεῖν· 
κωλύειν γὰρ αὐτὰ καὶ τὰ ἐνυπάρχοντα ἐν τοῖς ζῴοις ἐκ- 
κρίνεσθαι, συνανείργοντα τὸ συνάγον καὶ πηγνύον· καὶ ζῆν 
δὲ ἕως ἂν δύνωνται τοῦτο ποιεῖν. 
               ἔοικε δὲ καὶ τὸ παρὰ τῶν 
Πυθαγορείων λεγόµενον τὴν αὐτὴν ἔχειν διάνοιαν· ἔφασαν 
γάρ τινες αὐτῶν ψυχὴν εἶναι τὰ ἐν τῷ ἀέρι ξύσµατα, οἱ 
δὲ τὸ ταῦτα κινοῦν, περὶ δὲ τούτων εἴρηται ὅτι συνεχῶς 
φαίνεται κινούµενα, κἂν ᾖ νηνεµία παντελής. ἐπὶ ταὐτὸ δὲ 

φέρονται καὶ ὅσοι λέγουσι τὴν ψυχὴν τὸ αὑτὸ κινοῦν· ἐοί- 
κασι γὰρ οὗτοι πάντες ὑπειληφέναι τὴν κίνησιν οἰκειότατον 
εἶναι τῇ ψυχῇ, καὶ τὰ µὲν ἄλλα πάντα κινεῖσθαι διὰ τὴν 
ψυχήν, ταύτην δ' ὑφ' ἑαυτῆς, διὰ τὸ µηθὲν ὁρᾶν κινοῦν ὃ 



µὴ καὶ αὐτὸ κινεῖται. ὁµοίως δὲ καὶ Ἀναξαγόρας ψυχὴν 
εἶναι λέγει τὴν κινοῦσαν, καὶ εἴ τις ἄλλος εἴρηκεν ὡς τὸ πᾶν 
ἐκίνησε νοῦς· οὐ µὴν παντελῶς γ' ὥσπερ ∆ηµόκριτος. ἐκεῖνος 
µὲν γὰρ ἁπλῶς ταὐτὸν ψυχὴν καὶ νοῦν (τὸ γὰρ ἀληθὲς εἶ- 
ναι τὸ φαινόµενον, διὸ καλῶς ποιῆσαι [τὸν] Ὅµηρον ὡς 
ὁ Ἕκτωρ “κεῖτ' ἀλλοφρονέων”· οὐ δὴ χρῆται τῷ νῷ ὡς δυνάµει 
τινὶ περὶ τὴν ἀλήθειαν, ἀλλὰ ταὐτὸ λέγει ψυχὴν καὶ νοῦν)· 
Ἀναξαγόρας δ' ἧττον διασαφεῖ περὶ αὐτῶν· πολλαχοῦ µὲν   
γὰρ τὸ αἴτιον τοῦ καλῶς καὶ ὀρθῶς τὸν νοῦν λέγει, ἑτέρωθι 
δὲ τὸν νοῦν εἶναι ταὐτὸν τῇ ψυχῇ· ἐν ἅπασι γὰρ ὑπάρχειν αὐτὸν 
τοῖς ζῴοις, καὶ µεγάλοις καὶ µικροῖς, καὶ τιµίοις καὶ ἀτιµο- 
τέροις· οὐ φαίνεται δ' ὅ γε κατὰ φρόνησιν λεγόµενος νοῦς πᾶσιν 
ὁµοίως ὑπάρχειν τοῖς ζῴοις, ἀλλ' οὐδὲ τοῖς ἀνθρώποις πᾶσιν. 
 ὅσοι µὲν οὖν ἐπὶ τὸ κινεῖσθαι τὸ ἔµψυχον ἀπέβλε- 
ψαν, οὗτοι τὸ κινητικώτατον ὑπέλαβον τὴν ψυχήν· ὅσοι δ' 
ἐπὶ τὸ γινώσκειν καὶ τὸ αἰσθάνεσθαι τῶν ὄντων, οὗτοι δὲ λέ- 
γουσι τὴν ψυχὴν τὰς ἀρχάς, οἱ µὲν πλείους ποιοῦντες, ταύτας, 

οἱ δὲ µίαν, ταύτην, ὥσπερ Ἐµπεδοκλῆς µὲν ἐκ τῶν στοιχείων 
πάντων, εἶναι δὲ καὶ ἕκαστον ψυχὴν τούτων, λέγων οὕτως, 
      γαίῃ µὲν γὰρ γαῖαν ὀπώπαµεν, ὕδατι δ' ὕδωρ, 
      αἰθέρι δ' αἰθέρα δῖαν, ἀτὰρ πυρὶ πῦρ ἀΐδηλον, 
      στοργῇ δὲ στοργήν, νεῖκος δέ τε νείκεϊ λυγρῷ· 
τὸν αὐτὸν δὲ τρόπον καὶ Πλάτων ἐν τῷ Τιµαίῳ τὴν ψυ- 
χὴν ἐκ τῶν στοιχείων ποιεῖ· γινώσκεσθαι γὰρ τῷ ὁµοίῳ τὸ 
ὅµοιον, τὰ δὲ πράγµατα ἐκ τῶν ἀρχῶν εἶναι. ὁµοίως δὲ 
καὶ ἐν τοῖς περὶ φιλοσοφίας λεγοµένοις διωρίσθη, αὐτὸ µὲν 
τὸ ζῷον ἐξ αὐτῆς τῆς τοῦ ἑνὸς ἰδέας καὶ τοῦ πρώτου µήκους 
καὶ πλάτους καὶ βάθους, τὰ δ' ἄλλα ὁµοιοτρόπως· ἔτι δὲ 
καὶ ἄλλως, νοῦν µὲν τὸ ἕν, ἐπιστήµην δὲ τὰ δύο (µοναχῶς 
γὰρ ἐφ' ἕν), τὸν δὲ τοῦ ἐπιπέδου ἀριθµὸν δόξαν, αἴσθησιν δὲ 
τὸν τοῦ στερεοῦ. οἱ µὲν γὰρ ἀριθµοὶ τὰ εἴδη αὐτὰ καὶ αἱ   
ἀρχαὶ ἐλέγοντο, εἰσὶ δ' ἐκ τῶν στοιχείων, κρίνεται δὲ τὰ 
 
πράγµατα τὰ µὲν νῷ, τὰ δ' ἐπιστήµῃ, τὰ δὲ δόξῃ, τὰ δ' 
αἰσθήσει· εἴδη δ' οἱ ἀριθµοὶ οὗτοι τῶν πραγµάτων. 
                       ἐπεὶ δὲ καὶ 
κινητικὸν ἐδόκει ἡ ψυχὴ εἶναι καὶ γνωριστικὸν οὕτως, ἔνιοι 
συνέπλεξαν ἐξ ἀµφοῖν, ἀποφηνάµενοι τὴν ψυχὴν ἀριθµὸν 

κινοῦνθ' ἑαυτόν. διαφέρονται δὲ περὶ τῶν ἀρχῶν, τίνες καὶ 
πόσαι, µάλιστα µὲν οἱ σωµατικὰς ποιοῦντες τοῖς ἀσωµάτους, 
τούτοις δ' οἱ µίξαντες καὶ ἀπ' ἀµφοῖν τὰς ἀρχὰς ἀπο- 
φηνάµενοι. διαφέρονται δὲ καὶ περὶ τοῦ πλήθους· οἱ µὲν γὰρ 
µίαν οἱ δὲ πλείους λέγουσιν. ἑποµένως δὲ τούτοις καὶ τὴν 



ψυχὴν ἀποδιδόασιν· τὸ γὰρ κινητικὸν τὴν φύσιν τῶν πρώ- 
των ὑπειλήφασιν, οὐκ ἀλόγως. ὅθεν ἔδοξέ τισι πῦρ εἶναι· 
καὶ γὰρ τοῦτο λεπτοµερέστατόν τε καὶ µάλιστα τῶν στοιχείων 
ἀσώµατον, ἔτι δὲ κινεῖταί τε καὶ κινεῖ τὰ ἄλλα πρώτως. 
∆ηµόκριτος δὲ καὶ γλαφυρωτέρως εἴρηκεν ἀποφαινόµενος 
διὰ τί τούτων ἑκάτερον· ψυχὴν µὲν γὰρ εἶναι ταὐτὸ καὶ νοῦν, 
τοῦτο δ' εἶναι τῶν πρώτων καὶ ἀδιαιρέτων σωµάτων, κινητι- 
κὸν δὲ διὰ µικροµέρειαν καὶ τὸ σχῆµα· τῶν δὲ σχηµάτων 
εὐκινητότατον τὸ σφαιροειδὲς λέγει· τοιοῦτον δ' εἶναι τόν τε 
νοῦν καὶ τὸ πῦρ. Ἀναξαγόρας δ' ἔοικε µὲν ἕτερον λέγειν ψυ- 
χήν τε καὶ νοῦν, ὥσπερ εἴποµεν καὶ πρότερον, χρῆται δ' 
ἀµφοῖν ὡς µιᾷ φύσει, πλὴν ἀρχήν γε τὸν νοῦν τίθεται µά- 
λιστα πάντων· µόνον γοῦν φησὶν αὐτὸν τῶν ὄντων ἁπλοῦν εἶναι 
καὶ ἀµιγῆ τε καὶ καθαρόν. ἀποδίδωσι δ' ἄµφω τῇ αὐτῇ 
ἀρχῇ, τό τε γινώσκειν καὶ τὸ κινεῖν, λέγων νοῦν κινῆσαι τὸ   
πᾶν. ἔοικε δὲ καὶ Θαλῆς ἐξ ὧν ἀποµνηµονεύουσι κινητικόν 

τι τὴν ψυχὴν ὑπολαβεῖν, εἴπερ τὴν λίθον ἔφη ψυχὴν ἔχειν, 
ὅτι τὸν σίδηρον κινεῖ· ∆ιογένης δ' ὥσπερ καὶ ἕτεροί τινες 
ἀέρα, τοῦτον οἰηθεὶς πάντων λεπτοµερέστατον εἶναι καὶ ἀρχήν· 
καὶ διὰ τοῦτο γινώσκειν τε καὶ κινεῖν τὴν ψυχήν, ᾗ µὲν πρῶ- 
τόν ἐστι, καὶ ἐκ τούτου τὰ λοιπά, γινώσκειν, ᾗ δὲ λεπτότατον, 
κινητικὸν εἶναι. καὶ Ἡράκλειτος δὲ τὴν ἀρχὴν εἶναί φησι 
ψυχήν, εἴπερ τὴν ἀναθυµίασιν, ἐξ ἧς τἆλλα συνίστησιν· καὶ 
ἀσωµατώτατόν τε καὶ ῥέον ἀεί· τὸ δὲ κινούµενον κινουµένῳ 
γινώσκεσθαι· ἐν κινήσει δ' εἶναι τὰ ὄντα κἀκεῖνος ᾤετο καὶ 
οἱ πολλοί. παραπλησίως δὲ τούτοις καὶ Ἀλκµαίων ἔοικεν 
ὑπολαβεῖν περὶ ψυχῆς· φησὶ γὰρ αὐτὴν ἀθάνατον εἶναι 
διὰ τὸ ἐοικέναι τοῖς ἀθανάτοις· τοῦτο δ' ὑπάρχειν αὐτῇ ὡς 
ἀεὶ κινουµένῃ· κινεῖσθαι γὰρ καὶ τὰ θεῖα πάντα συνεχῶς 
ἀεί, σελήνην, ἥλιον, τοὺς ἀστέρας καὶ τὸν οὐρανὸν ὅλον. τῶν δὲ 
φορτικωτέρων καὶ ὕδωρ τινὲς ἀπεφήναντο, καθάπερ Ἵππων· 
πεισθῆναι δ' ἐοίκασιν ἐκ τῆς γονῆς, ὅτι πάντων ὑγρά. καὶ 
γὰρ ἐλέγχει τοὺς αἷµα φάσκοντας τὴν ψυχήν, ὅτι ἡ γονὴ 
οὐχ αἷµα· ταύτην δ' εἶναι τὴν πρώτην ψυχήν. ἕτεροι δ' αἷ- 
µα, καθάπερ Κριτίας, τὸ αἰσθάνεσθαι ψυχῆς οἰκειότατον 
ὑπολαµβάνοντες, τοῦτο δ' ὑπάρχειν διὰ τὴν τοῦ αἵµατος φύ- 
σιν. πάντα γὰρ τὰ στοιχεῖα κριτὴν εἴληφε, πλὴν τῆς γῆς· 
 
Bekker page 405b, line 9 
 
ταύτην δ' οὐθεὶς ἀποπέφανται, πλὴν εἴ τις αὐτὴν εἴρηκεν ἐκ 
πάντων εἶναι τῶν στοιχείων ἢ πάντα. 
 ὁρίζονται δὴ πάντες τὴν ψυχὴν τρισὶν ὡς εἰπεῖν, κινήσει, αἰ- 
σθήσει, τῷ ἀσωµάτῳ· τούτων δ' ἕκαστον ἀνάγεται πρὸς τὰς ἀρ-   
χάς. διὸ καὶ οἱ τῷ γινώσκειν ὁριζόµενοι αὐτὴν ἢ στοιχεῖον ἢ ἐκ 
τῶν στοιχείων ποιοῦσι, λέγοντες παραπλησίως ἀλλήλοις, πλὴν 



ἑνός· φασὶ γὰρ γινώσκεσθαι τὸ ὅµοιον τῷ ὁµοίῳ· ἐπειδὴ γὰρ ἡ 
ψυχὴ πάντα γινώσκει, συνιστᾶσιν αὐτὴν ἐκ πασῶν τῶν ἀρ- 
χῶν. ὅσοι µὲν οὖν µίαν τινὰ λέγουσιν αἰτίαν καὶ στοιχεῖον ἕν, 
καὶ τὴν ψυχὴν ἓν τιθέασιν, οἷον πῦρ ἢ ἀέρα· οἱ δὲ πλείους 
λέγοντες τὰς ἀρχὰς καὶ τὴν ψυχὴν πλείω ποιοῦσιν. Ἀναξ- 
αγόρας δὲ µόνος ἀπαθῆ φησιν εἶναι τὸν νοῦν, καὶ κοινὸν 
οὐθὲν οὐθενὶ τῶν ἄλλων ἔχειν. τοιοῦτος δ' ὢν πῶς γνωριεῖ καὶ 
διὰ τίν' αἰτίαν, οὔτ' ἐκεῖνος εἴρηκεν οὔτ' ἐκ τῶν εἰρηµένων συµ- 
φανές ἐστιν. ὅσοι δ' ἐναντιώσεις ποιοῦσιν ἐν ταῖς ἀρχαῖς, καὶ 
τὴν ψυχὴν ἐκ τῶν ἐναντίων συνιστᾶσιν· οἱ δὲ θάτερον τῶν 
ἐναντίων, οἷον θερµὸν ἢ ψυχρὸν ἤ τι τοιοῦτον ἄλλο, καὶ τὴν 
ψυχὴν ὁµοίως ἕν τι τούτων τιθέασιν. διὸ καὶ τοῖς ὀνόµασιν 
ἀκολουθοῦσιν, οἱ µὲν τὸ θερµὸν λέγοντες, ὅτι διὰ τοῦτο καὶ τὸ 
ζῆν ὠνόµασται, οἱ δὲ τὸ ψυχρόν, <διὰ τὸ> διὰ τὴν ἀναπνοὴν καὶ 
τὴν κατάψυξιν καλεῖσθαι ψυχήν. τὰ µὲν οὖν παραδεδοµένα περὶ 

ψυχῆς, καὶ δι' ἃς αἰτίας λέγουσιν οὕτω, ταῦτ' ἐστίν. 
 Ἐπισκεπτέον δὲ πρῶτον µὲν περὶ κινήσεως· ἴσως γὰρ οὐ 
µόνον ψεῦδός ἐστι τὸ τὴν οὐσίαν αὐτῆς τοιαύτην εἶναι οἵαν 
φασὶν οἱ λέγοντες ψυχὴν εἶναι τὸ κινοῦν ἑαυτὸ ἢ δυνάµενον 
κινεῖν, ἀλλ' ἕν τι τῶν ἀδυνάτων τὸ ὑπάρχειν αὐτῇ κίνησιν. 
ὅτι µὲν οὖν οὐκ ἀναγκαῖον τὸ κινοῦν καὶ αὐτὸ κινεῖσθαι, πρό- 
τερον εἴρηται. διχῶς δὲ κινουµένου παντός - ἢ γὰρ καθ' ἕτερον 
ἢ καθ' αὑτό· καθ' ἕτερον δὲ λέγοµεν ὅσα κινεῖται τῷ ἐν 
κινουµένῳ εἶναι, οἷον πλωτῆρες· οὐ γὰρ ὁµοίως κινοῦνται τῷ 
πλοίῳ· τὸ µὲν γὰρ καθ' αὑτὸ κινεῖται, οἱ δὲ τῷ ἐν κινου- 
µένῳ εἶναι (δῆλον δ' ἐπὶ τῶν µορίων· οἰκεία µὲν γάρ ἐστι   
κίνησις ποδῶν βάδισις, αὕτη δὲ καὶ ἀνθρώπων· οὐχ ὑπάρχει 
δὲ τοῖς πλωτῆρσι τόδε)  - διχῶς δὴ λεγοµένου τοῦ κινεῖσθαι 
νῦν ἐπισκοποῦµεν περὶ τῆς ψυχῆς εἰ καθ' αὑτὴν κινεῖ- 
ται καὶ µετέχει κινήσεως. 
            τεσσάρων δὲ κινήσεων οὐσῶν, 
φορᾶς ἀλλοιώσεως φθίσεως αὐξήσεως, ἢ µίαν τούτων κι- 
νοῖτ' ἂν ἢ πλείους ἢ πάσας. εἰ δὲ κινεῖται µὴ κατὰ συµ- 
βεβηκός, φύσει ἂν ὑπάρχοι κίνησις αὐτῇ· εἰ δὲ τοῦτο, καὶ 
τόπος· πᾶσαι γὰρ αἱ λεχθεῖσαι κινήσεις ἐν τόπῳ. εἰ δ' 
ἐστὶν ἡ οὐσία τῆς ψυχῆς τὸ κινεῖν ἑαυτήν, οὐ κατὰ συµ- 

βεβηκὸς αὐτῇ τὸ κινεῖσθαι ὑπάρξει, ὥσπερ τῷ λευκῷ ἢ 
τῷ τριπήχει· κινεῖται γὰρ καὶ ταῦτα, ἀλλὰ κατὰ συµβεβη- 
κός· ᾧ γὰρ ὑπάρχουσιν, ἐκεῖνο κινεῖται, τὸ σῶµα. διὸ καὶ 
οὐκ ἔστι τόπος αὐτῶν· τῆς δὲ ψυχῆς ἔσται, εἴπερ φύσει κι- 
νήσεως µετέχει. ἔτι δ' εἰ φύσει κινεῖται, κἂν βίᾳ κινη- 
θείη· κἂν εἰ βίᾳ, καὶ φύσει. τὸν αὐτὸν δὲ τρόπον ἔχει καὶ 
περὶ ἠρεµίας· εἰς ὃ γὰρ κινεῖται φύσει, καὶ ἠρεµεῖ ἐν τούτῳ 



φύσει· ὁµοίως δὲ καὶ εἰς ὃ κινεῖται βίᾳ, καὶ ἠρεµεῖ ἐν τού- 
τῳ βίᾳ. ποῖαι δὲ βίαιοι τῆς ψυχῆς κινήσεις ἔσονται καὶ 
ἠρεµίαι, οὐδὲ πλάττειν βουλοµένοις ῥᾴδιον ἀποδοῦναι. ἔτι δ' 
εἰ µὲν ἄνω κινήσεται, πῦρ ἔσται, εἰ δὲ κάτω, γῆ· τούτων 
γὰρ τῶν σωµάτων αἱ κινήσεις αὗται· ὁ δ' αὐτὸς λόγος καὶ 
περὶ τῶν µεταξύ. ἔτι δ' ἐπεὶ φαίνεται κινοῦσα τὸ σῶµα, 
ταύτας εὔλογον κινεῖν τὰς κινήσεις ἃς καὶ αὐτὴ κινεῖται. 
εἰ δὲ τοῦτο, καὶ ἀντιστρέψασιν εἰπεῖν ἀληθὲς ὅτι ἣν τὸ σῶ- 
µα κινεῖται, ταύτην καὶ αὐτή. τὸ δὲ σῶµα κινεῖται φορᾷ· 
ὥστε καὶ ἡ ψυχὴ µεταβάλλοι ἂν κατὰ τὸ σῶµα ἢ ὅλη ἢ   
κατὰ µόρια µεθισταµένη. εἰ δὲ τοῦτ' ἐνδέχεται, καὶ ἐξελθοῦ- 
σαν εἰσιέναι πάλιν ἐνδέχοιτ' ἄν· τούτῳ δ' ἕποιτ' ἂν τὸ 
ἀνίστασθαι τὰ τεθνεῶτα τῶν ζῴων. τὴν δὲ κατὰ συµβεβηκὸς 
κίνησιν κἂν ὑφ' ἑτέρου κινοῖτο· ὠσθείη γὰρ ἂν βίᾳ τὸ ζῷον. 

οὐ δεῖ δὲ ᾧ τὸ ὑφ' ἑαυτοῦ κινεῖσθαι ἐν τῇ οὐσίᾳ, τοῦθ' ὑπ' 
ἄλλου κινεῖσθαι, πλὴν εἰ µὴ κατὰ συµβεβηκός, ὥσπερ οὐδὲ 
τὸ καθ' αὑτὸ ἀγαθὸν ἢ δι' αὑτό, τὸ µὲν δι' ἄλλο εἶναι, τὸ 
δ' ἑτέρου ἕνεκεν. τὴν δὲ ψυχὴν µάλιστα φαίη τις ἂν ὑπὸ τῶν 
αἰσθητῶν κινεῖσθαι, εἴπερ κινεῖται. ἀλλὰ µὴν καὶ εἰ κινεῖ 
γε αὐτὴ αὑτήν, καὶ αὐτὴ κινοῖτ' ἄν, ὥστ' εἰ πᾶσα κίνησις 
 
ἔκστασίς ἐστι τοῦ κινουµένου ᾗ κινεῖται, καὶ ἡ ψυχὴ ἐξίσταιτ' 
ἂν ἐκ τῆς οὐσίας, εἰ µὴ κατὰ συµβεβηκὸς ἑαυτὴν κινεῖ, 
ἀλλ' ἐστὶν ἡ κίνησις τῆς οὐσίας αὐτῆς καθ' αὑτήν. ἔνιοι δὲ καὶ 
κινεῖν φασι τὴν ψυχὴν τὸ σῶµα ἐν ᾧ ἐστιν, ὡς αὐτὴ κινεῖται, 
οἷον ∆ηµόκριτος, παραπλησίως λέγων Φιλίππῳ τῷ κωµῳδο- 
διδασκάλῳ· φησὶ γὰρ τὸν ∆αίδαλον κινουµένην ποιῆσαι 
τὴν ξυλίνην Ἀφροδίτην, ἐγχέαντ' ἄργυρον χυτόν· ὁµοίως δὲ 
καὶ ∆ηµόκριτος λέγει· κινουµένας γάρ φησι τὰς ἀδιαιρέτους 
σφαίρας, διὰ τὸ πεφυκέναι µηδέποτε µένειν, συνεφέλκειν 
καὶ κινεῖν τὸ σῶµα πᾶν. ἡµεῖς δ' ἐρωτήσοµεν εἰ καὶ ἠρέ- 
µησιν ποιεῖ τοῦτο αὐτό· πῶς δὲ ποιήσει, χαλεπὸν ἢ καὶ 
ἀδύνατον εἰπεῖν. ὅλως δ' οὐχ οὕτω φαίνεται κινεῖν ἡ ψυχὴ 
τὸ ζῷον, ἀλλὰ διὰ προαιρέσεώς τινος καὶ νοήσεως. 
 τὸν αὐτὸν δὲ τρόπον καὶ ὁ Τίµαιος φυσιολογεῖ τὴν ψυχὴν   

κινεῖν τὸ σῶµα· τῷ γὰρ κινεῖσθαι αὐτὴν καὶ τὸ σῶµα κινεῖν διὰ 
τὸ συµπεπλέχθαι πρὸς αὐτό. συνεστηκυῖαν γὰρ ἐκ τῶν στοι- 
χείων καὶ µεµερισµένην κατὰ τοὺς ἁρµονικοὺς ἀριθµούς, ὅπως 
αἴσθησίν τε σύµφυτον ἁρµονίας ἔχῃ καὶ τὸ πᾶν φέρηται 
συµφώνους φοράς, τὴν εὐθυωρίαν εἰς κύκλον κατέκαµψεν· 
καὶ διελὼν ἐκ τοῦ ἑνὸς δύο κύκλους δισσαχῇ συνηµµένους 
πάλιν τὸν ἕνα διεῖλεν εἰς ἑπτὰ κύκλους, ὡς οὔσας τὰς τοῦ 
οὐρανοῦ φορὰς τὰς τῆς ψυχῆς κινήσεις. 



                  πρῶτον µὲν οὖν οὐ κα- 
λῶς τὸ λέγειν τὴν ψυχὴν µέγεθος εἶναι· τὴν γὰρ τοῦ παντὸς 
δῆλον ὅτι τοιαύτην εἶναι βούλεται οἷόν ποτ' ἐστὶν ὁ καλού- 
µενος νοῦς (οὐ γὰρ δὴ οἷόν γ' ἡ αἰσθητική, οὐδ' οἷον ἡ ἐπι- 
θυµητική· τούτων γὰρ ἡ κίνησις οὐ κυκλοφορία)· ὁ δὲ νοῦς εἷς 
καὶ συνεχὴς ὥσπερ καὶ ἡ νόησις· ἡ δὲ νόησις τὰ νοήµα- 
τα· ταῦτα δὲ τῷ ἐφεξῆς ἕν, ὡς ὁ ἀριθµός, ἀλλ' οὐχ ὡς τὸ 
µέγεθος· διόπερ οὐδ' ὁ νοῦς οὕτω συνεχής, ἀλλ' ἤτοι ἀµερὴς ἢ 
οὐχ ὡς µέγεθός τι συνεχής. πῶς γὰρ δὴ καὶ νοήσει, µέγεθος 
ὤν, πότερον ὁτῳοῦν τῶν µορίων τῶν αὑτοῦ, µορίων δ' ἤτοι κατὰ 
µέγεθος ἢ κατὰ στιγµήν, εἰ δεῖ καὶ τοῦτο µόριον εἰπεῖν; εἰ 
µὲν οὖν κατὰ στιγµήν, αὗται δ' ἄπειροι, δῆλον ὡς οὐδέποτε 
διέξεισιν· εἰ δὲ κατὰ µέγεθος, πολλάκις ἢ ἀπειράκις νοή- 

σει τὸ αὐτό. φαίνεται δὲ καὶ ἅπαξ ἐνδεχόµενον. εἰ δ' ἱκα- 
νὸν θιγεῖν ὁτῳοῦν τῶν µορίων, τί δεῖ κύκλῳ κινεῖσθαι, ἢ καὶ 
ὅλως µέγεθος ἔχειν; εἰ δ' ἀναγκαῖον νοῆσαι τῷ ὅλῳ κύκλῳ 
θιγόντα, τίς ἐστιν ἡ τοῖς µορίοις θίξις; ἔτι δὲ πῶς νοήσει τὸ 
µεριστὸν ἀµερεῖ ἢ τὸ ἀµερὲς µεριστῷ; ἀναγκαῖον δὲ τὸν 
νοῦν εἶναι τὸν κύκλον τοῦτον· νοῦ µὲν γὰρ κίνησις νόησις κύ-   
κλου δὲ περιφορά· εἰ οὖν ἡ νόησις περιφορά, καὶ νοῦς ἂν εἴη 
ὁ κύκλος οὗ ἡ τοιαύτη περιφορὰ νόησις. ἀεὶ δὲ δὴ τί νοή- 
σει (δεῖ γάρ, εἴπερ ἀΐδιος ἡ περιφορά); τῶν µὲν γὰρ πρα- 
κτικῶν νοήσεων ἔστι πέρατα (πᾶσαι γὰρ ἑτέρου χάριν), αἱ δὲ 
θεωρητικαὶ τοῖς λόγοις ὁµοίως ὁρίζονται· λόγος δὲ πᾶς ὁρι- 
σµὸς ἢ ἀπόδειξις· αἱ µὲν οὖν ἀποδείξεις καὶ ἀπ' ἀρχῆς καὶ 
ἔχουσαί πως τέλος, τὸν συλλογισµὸν ἢ τὸ συµπέρασµα (εἰ δὲ 
µὴ περατοῦνται, ἀλλ' οὐκ ἀνακάµπτουσί γε πάλιν ἐπ' ἀρχήν, 
προσλαµβάνουσαι δ' ἀεὶ µέσον καὶ ἄκρον εὐθυποροῦσιν· ἡ δὲ 
περιφορὰ πάλιν ἐπ' ἀρχὴν ἀνακάµπτει)· οἱ δ' ὁρισµοὶ πάν- 
τες πεπερασµένοι. ἔτι εἰ ἡ αὐτὴ περιφορὰ πολλάκις, δεή- 
σει πολλάκις νοεῖν τὸ αὐτό. ἔτι δ' ἡ νόησις ἔοικεν ἠρεµήσει 
τινὶ καὶ ἐπιστάσει µᾶλλον ἢ κινήσει· τὸν αὐτὸν δὲ τρόπον 
καὶ ὁ συλλογισµός. ἀλλὰ µὴν οὐδὲ µακάριόν γε τὸ µὴ ῥᾴ- 
διον ἀλλὰ βίαιον· εἰ δ' ἐστὶν ἡ κίνησις αὐτῆς ᾗ οὐσία, παρὰ 

φύσιν ἂν κινοῖτο. ἐπίπονον δὲ καὶ τὸ µεµῖχθαι τῷ σώµατι 
µὴ δυνάµενον ἀπολυθῆναι, καὶ προσέτι φευκτόν, εἴπερ 
βέλτιον τῷ νῷ µὴ µετὰ σώµατος εἶναι, καθάπερ εἴωθέ 
τε λέγεσθαι καὶ πολλοῖς συνδοκεῖ. ἄδηλος δὲ καὶ τοῦ 
κύκλῳ φέρεσθαι τὸν οὐρανὸν ἡ αἰτία· οὔτε γὰρ τῆς ψυχῆς ἡ 
οὐσία αἰτία τοῦ κύκλῳ φέρεσθαι, ἀλλὰ κατὰ συµβεβηκὸς 
οὕτω κινεῖται, οὔτε τὸ σῶµα αἴτιον, ἀλλ' ἡ ψυχὴ µᾶλλον 
ἐκείνῳ. ἀλλὰ µὴν οὐδ' ὅτι βέλτιον λέγεται· καίτοι γ' ἐχρῆν διὰ 
τοῦτο τὸν θεὸν κύκλῳ ποιεῖν φέρεσθαι τὴν ψυχήν, ὅτι βέλτιον 



αὐτῇ τὸ κινεῖσθαι τοῦ µένειν, κινεῖσθαι δ' οὕτως ἢ ἄλλως. 
 ἐπεὶ δ' ἐστὶν ἡ τοιαύτη σκέψις ἑτέρων λόγων οἰκειοτέρα, 
ταύτην µὲν ἀφῶµεν τὸ νῦν. ἐκεῖνο δὲ ἄτοπον συµβαίνει 
καὶ τούτῳ τῷ λόγῳ καὶ τοῖς πλείστοις τῶν περὶ ψυχῆς·   
συνάπτουσι γὰρ καὶ τιθέασιν εἰς σῶµα τὴν ψυχήν, οὐθὲν 
προσδιορίσαντες διὰ τίν' αἰτίαν καὶ πῶς ἔχοντος τοῦ σώ- 
µατος. καίτοι δόξειεν ἂν τοῦτ' ἀναγκαῖον εἶναι· διὰ γὰρ τὴν 
κοινωνίαν τὸ µὲν ποιεῖ τὸ δὲ πάσχει καὶ τὸ µὲν κινεῖται τὸ 
δὲ κινεῖ, τούτων δ' οὐθὲν ὑπάρχει πρὸς ἄλληλα τοῖς τυχοῦσιν. 
οἱ δὲ µόνον ἐπιχειροῦσι λέγειν ποῖόν τι ἡ ψυχή, περὶ δὲ τοῦ 
δεξοµένου σώµατος οὐθὲν ἔτι προσδιορίζουσιν, ὥσπερ ἐνδεχό- 
µενον κατὰ τοὺς Πυθαγορικοὺς µύθους τὴν τυχοῦσαν ψυχὴν εἰς 

τὸ τυχὸν ἐνδύεσθαι σῶµα. δοκεῖ γὰρ ἕκαστον ἴδιον ἔχειν εἶ- 
δος καὶ µορφήν, παραπλήσιον δὲ λέγουσιν ὥσπερ εἴ τις 
φαίη τὴν τεκτονικὴν εἰς αὐλοὺς ἐνδύεσθαι· δεῖ γὰρ τὴν µὲν 
τέχνην χρῆσθαι τοῖς ὀργάνοις, τὴν δὲ ψυχὴν τῷ σώµατι. 
 Καὶ ἄλλη δέ τις δόξα παραδέδοται περὶ ψυχῆς, πι- 
θανὴ µὲν πολλοῖς οὐδεµιᾶς ἧττον τῶν λεγοµένων, λόγον δ' 
ὥσπερ εὐθύνοις δεδωκυῖα κἀν τοῖς ἐν κοινῷ γεγενηµένοις λόγοις. 
ἁρµονίαν γάρ τινα αὐτὴν λέγουσι· καὶ γὰρ τὴν ἁρµο- 
νίαν κρᾶσιν καὶ σύνθεσιν ἐναντίων εἶναι, καὶ τὸ σῶµα συγ- 
κεῖσθαι ἐξ ἐναντίων. καίτοι γε ἡ µὲν ἁρµονία λόγος τίς ἐστι 
τῶν µιχθέντων ἢ σύνθεσις, τὴν δὲ ψυχὴν οὐδέτερον οἷόν τ' 
εἶναι τούτων. ἔτι δὲ τὸ κινεῖν οὐκ ἔστιν ἁρµονίας, ψυχῇ δὲ 
πάντες ἀπονέµουσι τοῦτο µάλισθ' ὡς εἰπεῖν. ἁρµόζει δὲ µᾶλ- 
λον καθ' ὑγιείας λέγειν ἁρµονίαν, καὶ ὅλως τῶν σωµατικῶν 
ἀρετῶν, ἢ κατὰ ψυχῆς. φανερώτατον δ' εἴ τις ἀπο- 
διδόναι πειραθείη τὰ πάθη καὶ τὰ ἔργα τῆς ψυχῆς ἁρµονίᾳ   
τινί· χαλεπὸν γὰρ ἐφαρµόζειν. ἔτι δ' εἰ λέγοµεν τὴν 
ἁρµονίαν εἰς δύο ἀποβλέποντες, κυριώτατα µέν, τῶν µεγεθῶν 
ἐν τοῖς ἔχουσι κίνησιν καὶ θέσιν, τὴν σύνθεσιν αὐτῶν, ἐπει- 
δὰν οὕτω συναρµόζωσιν ὥστε µηδὲν συγγενὲς παραδέχεσθαι, 
ἐντεῦθεν δὲ καὶ τὸν τῶν µεµιγµένων λόγον - οὐδετέρως µὲν οὖν 

εὔλογον, ἡ δὲ σύνθεσις τῶν τοῦ σώµατος µερῶν λίαν εὐεξ- 
έταστος. πολλαί τε γὰρ αἱ συνθέσεις τῶν µερῶν καὶ πολλα- 
χῶς· τίνος οὖν ἢ πῶς ὑπολαβεῖν τὸν νοῦν χρὴ σύνθεσιν εἶναι, 
ἢ καὶ τὸ αἰσθητικὸν ἢ ὀρεκτικόν; ὁµοίως δὲ ἄτοπον καὶ τὸ τὸν 
λόγον τῆς µίξεως εἶναι τὴν ψυχήν· οὐ γὰρ τὸν αὐτὸν ἔχει 
λόγον ἡ µίξις τῶν στοιχείων καθ' ἣν σὰρξ καὶ καθ' ἣν ὀστοῦν. 
συµβήσεται οὖν πολλάς τε ψυχὰς ἔχειν καὶ κατὰ πᾶν τὸ 
σῶµα, εἴπερ πάντα µὲν ἐκ τῶν στοιχείων µεµιγµένων, ὁ δὲ 
τῆς µίξεως λόγος ἁρµονία καὶ ψυχή. ἀπαιτήσειε δ' ἄν τις 
τοῦτό γε καὶ παρ' Ἐµπεδοκλέους· ἕκαστον γὰρ αὐτῶν λόγῳ 



τινί φησιν εἶναι· πότερον οὖν ὁ λόγος ἐστὶν ἡ ψυχή, ἢ µᾶλ- 
λον ἕτερόν τι οὖσα ἐγγίνεται τοῖς µέρεσιν; ἔτι δὲ πότερον ἡ 
φιλία τῆς τυχούσης αἰτία µίξεως ἢ τῆς κατὰ τὸν λόγον, καὶ 
αὕτη πότερον ὁ λόγος ἐστὶν ἢ παρὰ τὸν λόγον ἕτερόν τι; 
ταῦτα µὲν οὖν ἔχει τοιαύτας ἀπορίας. εἰ δ' ἐστὶν ἕτερον ἡ 
ψυχὴ τῆς µίξεως, τί δή ποτε ἅµα τῷ σαρκὶ εἶναι ἀναιρεῖ- 
ται καὶ τὸ τοῖς ἄλλοις µορίοις τοῦ ζῴου; πρὸς δὲ τούτοις εἴπερ 
µὴ ἕκαστον τῶν µορίων ψυχὴν ἔχει, εἰ µὴ ἔστιν ἡ ψυχὴ ὁ λόγος 
 
τῆς µίξεως, τί ἐστιν ὃ φθείρεται τῆς ψυχῆς ἀπολιπούσης; 
 ὅτι µὲν οὖν οὔθ' ἁρµονίαν οἷόν τ' εἶναι τὴν ψυχὴν 

οὔτε κύκλῳ περιφέρεσθαι, δῆλον ἐκ τῶν εἰρηµένων. κατὰ 
συµβεβηκὸς δὲ κινεῖσθαι, καθάπερ εἴποµεν, ἔστι, καὶ κι-   
νεῖν ἑαυτήν, οἷον κινεῖσθαι µὲν ἐν ᾧ ἐστι, τοῦτο δὲ κινεῖσθαι 
ὑπὸ τῆς ψυχῆς· ἄλλως δ' οὐχ οἷόν τε κινεῖσθαι κατὰ τόπον 
αὐτήν. εὐλογώτερον δ' ἀπορήσειεν ἄν τις περὶ αὐτῆς ὡς κι- 
νουµένης, εἰς τὰ τοιαῦτα ἀποβλέψας· φαµὲν γὰρ τὴν ψυχὴν 
λυπεῖσθαι χαίρειν, θαρρεῖν φοβεῖσθαι, ἔτι δὲ ὀργίζεσθαί 
τε καὶ αἰσθάνεσθαι καὶ διανοεῖσθαι· ταῦτα δὲ πάντα 
κινήσεις εἶναι δοκοῦσιν. ὅθεν οἰηθείη τις ἂν αὐτὴν κινεῖσθαι· 
τὸ δ' οὐκ ἔστιν ἀναγκαῖον. εἰ γὰρ καὶ ὅτι µάλιστα τὸ λυπεῖ- 
σθαι ἢ χαίρειν ἢ διανοεῖσθαι κινήσεις εἰσί, καὶ ἕκαστον κι- 
νεῖσθαί τι τούτων, τὸ δὲ κινεῖσθαί ἐστιν ὑπὸ τῆς ψυχῆς, οἷον τὸ 
ὀργίζεσθαι ἢ φοβεῖσθαι τὸ τὴν καρδίαν ὡδὶ κινεῖσθαι, τὸ 
δὲ διανοεῖσθαι ἤ τι τοιοῦτον ἴσως ἢ ἕτερόν τι, τούτων δὲ συµ- 
βαίνει τὰ µὲν κατὰ φοράν τινων κινουµένων, τὰ δὲ κατ' 
ἀλλοίωσιν (ποῖα δὲ καὶ πῶς, ἕτερός ἐστι λόγος), τὸ δὴ λέ- 
γειν ὀργίζεσθαι τὴν ψυχὴν ὅµοιον κἂν εἴ τις λέγοι τὴν ψυ- 
χὴν ὑφαίνειν ἢ οἰκοδοµεῖν· βέλτιον γὰρ ἴσως µὴ λέγειν τὴν 
ψυχὴν ἐλεεῖν ἢ µανθάνειν ἢ διανοεῖσθαι, ἀλλὰ τὸν ἄνθρω- 
πον τῇ ψυχῇ· τοῦτο δὲ µὴ ὡς ἐν ἐκείνῃ τῆς κινήσεως οὔσης, 
ἀλλ' ὁτὲ µὲν µέχρι ἐκείνης, ὁτὲ δ' ἀπ' ἐκείνης, οἷον ἡ µὲν 

αἴσθησις ἀπὸ τωνδί, ἡ δ' ἀνάµνησις ἀπ' ἐκείνης ἐπὶ τὰς ἐν 
τοῖς αἰσθητηρίοις κινήσεις ἢ µονάς. 
                ὁ δὲ νοῦς ἔοικεν ἐγγίνεσθαι 
οὐσία τις οὖσα, καὶ οὐ φθείρεσθαι. µάλιστα γὰρ ἐφθείρετ' ἂν 
ὑπὸ τῆς ἐν τῷ γήρᾳ ἀµαυρώσεως, νῦν δ' ὥσπερ ἐπὶ 
τῶν αἰσθητηρίων συµβαίνει· εἰ γὰρ λάβοι ὁ πρεσβύτης ὄµµα 
τοιονδί, βλέποι ἂν ὥσπερ καὶ ὁ νέος. ὥστε τὸ γῆρας οὐ 
τῷ τὴν ψυχήν τι πεπονθέναι, ἀλλ' ἐν ᾧ, καθάπερ ἐν µέθαις   
καὶ νόσοις. καὶ τὸ νοεῖν δὴ καὶ τὸ θεωρεῖν µαραίνεται 
ἄλλου τινὸς ἔσω φθειροµένου, αὐτὸ δὲ ἀπαθές ἐστιν. τὸ δὲ δια- 
νοεῖσθαι καὶ φιλεῖν ἢ µισεῖν οὐκ ἔστιν ἐκείνου πάθη, ἀλλὰ τουδὶ 



τοῦ ἔχοντος ἐκεῖνο, ᾗ ἐκεῖνο ἔχει. διὸ καὶ τούτου φθειροµένου 
οὔτε µνηµονεύει οὔτε φιλεῖ· οὐ γὰρ ἐκείνου ἦν, ἀλλὰ τοῦ κοι- 
νοῦ, ὃ ἀπόλωλεν· ὁ δὲ νοῦς ἴσως θειότερόν τι καὶ ἀπαθές ἐστιν. 
 ὅτι µὲν οὖν οὐχ οἷόν τε κινεῖσθαι τὴν ψυχήν, φανερὸν 
ἐκ τούτων· εἰ δ' ὅλως µὴ κινεῖται, δῆλον ὡς οὐδ' ὑφ' ἑαυτῆς. 
πολὺ δὲ τῶν εἰρηµένων ἀλογώτατον τὸ λέγειν ἀριθµὸν εἶναι 
τὴν ψυχὴν κινοῦνθ' ἑαυτόν· ὑπάρχει γὰρ αὐτοῖς ἀδύνατα 
πρῶτα µὲν τὰ ἐκ τοῦ κινεῖσθαι συµβαίνοντα, ἴδια δ' ἐκ τοῦ 
λέγειν αὐτὴν ἀριθµόν. πῶς γὰρ χρὴ νοῆσαι µονάδα κινου- 
µένην, καὶ ὑπὸ τίνος, καὶ πῶς, ἀµερῆ καὶ ἀδιάφορον οὖ- 

σαν; ᾗ γάρ ἐστι κινητικὴ καὶ κινητή, διαφέρειν δεῖ. ἔτι δ' 
ἐπεί φασι κινηθεῖσαν γραµµὴν ἐπίπεδον ποιεῖν, στιγµὴν δὲ 
γραµµήν, καὶ αἱ τῶν µονάδων κινήσεις γραµµαὶ ἔσονται· 
ἡ γὰρ στιγµὴ µονάς ἐστι θέσιν ἔχουσα, ὁ δ' ἀριθµὸς τῆς 
ψυχῆς ἤδη πού ἐστι καὶ θέσιν ἔχει. ἔτι δ' ἀριθµοῦ µὲν ἐὰν 
ἀφέλῃ τις ἀριθµὸν ἢ µονάδα, λείπεται ἄλλος ἀριθµός· 
τὰ δὲ φυτὰ καὶ τῶν ζῴων πολλὰ διαιρούµενα ζῇ καὶ δο- 
κεῖ τὴν αὐτὴν ψυχὴν ἔχειν τῷ εἴδει. δόξειε δ' ἂν οὐθὲν δια- 
φέρειν µονάδας λέγειν ἢ σωµάτια µικρά· καὶ γὰρ ἐκ τῶν 
∆ηµοκρίτου σφαιρίων ἐὰν γένωνται στιγµαί, µόνον δὲ µένῃ 
τὸ ποσόν, ἔσται [τι] ἐν αὐτῷ τὸ µὲν κινοῦν τὸ δὲ κινούµενον, 
ὥσπερ ἐν τῷ συνεχεῖ· οὐ γὰρ διὰ τὸ µεγέθει διαφέρειν ἢ 
µικρότητι συµβαίνει τὸ λεχθέν, ἀλλ' ὅτι ποσόν· διὸ ἀναγ- 
καῖον εἶναί τι τὸ κινῆσον τὰς µονάδας. εἰ δ' ἐν τῷ ζῴῳ τὸ 
κινοῦν ἡ ψυχή, καὶ ἐν τῷ ἀριθµῷ, ὥστε οὐ τὸ κινοῦν καὶ   
κινούµενον ἡ ψυχή, ἀλλὰ τὸ κινοῦν µόνον. ἐνδέχεται δὲ δὴ 
πῶς µονάδα ταύτην εἶναι; δεῖ γὰρ ὑπάρχειν τινὰ αὐτῇ 
διαφορὰν πρὸς τὰς ἄλλας, στιγµῆς δὲ µοναδικῆς τίς ἂν εἴη 
διαφορὰ πλὴν θέσις; εἰ µὲν οὖν εἰσὶν ἕτεραι αἱ ἐν τῷ σώµατι 
µονάδες καὶ αἱ στιγµαί, ἐν τῷ αὐτῷ ἔσονται αἱ µονάδες· 
καθέξει γὰρ <ἑκάστη> χώραν στιγµῆς. καίτοι τί κωλύει ἐν τῷ αὐ- 
 
Bekker page 409a, line 24 
 
τῷ εἶναι, εἰ δύο, καὶ ἄπειρα; ὧν γὰρ ὁ τόπος ἀδιαίρετος, 
καὶ αὐτά. εἰ δ' αἱ ἐν τῷ σώµατι στιγµαὶ ὁ ἀριθµὸς ὁ τῆς 
ψυχῆς, ἢ εἰ ὁ τῶν ἐν τῷ σώµατι στιγµῶν ἀριθµὸς ἡ 
ψυχή, διὰ τί οὐ πάντα ψυχὴν ἔχουσι τὰ σώµατα; στιγµαὶ 
γὰρ ἐν ἅπασι δοκοῦσιν εἶναι καὶ ἄπειροι. ἔτι δὲ πῶς οἷόν τε 
χωρίζεσθαι τὰς στιγµὰς καὶ ἀπολύεσθαι τῶν σωµάτων, εἴ 
γε µὴ διαιροῦνται αἱ γραµµαὶ εἰς στιγµάς; 
 Συµβαίνει δέ, καθάπερ εἴποµεν, τῇ µὲν ταὐτὸ λέγειν 
τοῖς σῶµά τι λεπτοµερὲς αὐτὴν τιθεῖσι, τῇ δ', ὥσπερ ∆η- 
µόκριτος κινεῖσθαί φησιν ὑπὸ τῆς ψυχῆς, ἴδιον τὸ ἄτοπον. 
εἴπερ γάρ ἐστιν ἡ ψυχὴ ἐν παντὶ τῷ αἰσθανοµένῳ σώµατι, 
ἀναγκαῖον ἐν τῷ αὐτῷ δύο εἶναι σώµατα, εἰ σῶµά τι ἡ 



ψυχή· τοῖς δ' ἀριθµὸν λέγουσιν, ἐν τῇ µιᾷ στιγµῇ πολ- 
λὰς στιγµάς, καὶ πᾶν σῶµα ψυχὴν ἔχειν, εἰ µὴ διαφέρων 
τις ἀριθµὸς ἐγγίνεται καὶ ἄλλος τις τῶν ὑπαρχουσῶν ἐν 
τῷ σώµατι στιγµῶν· συµβαίνει τε κινεῖσθαι τὸ ζῷον ὑπὸ 
τοῦ ἀριθµοῦ, καθάπερ καὶ ∆ηµόκριτον αὐτὸ ἔφαµεν κινεῖν· 
τί γὰρ διαφέρει σφαίρας λέγειν µικρὰς ἢ µονάδας µεγάλας, 
ἢ ὅλως µονάδας φεροµένας; ἀµφοτέρως γὰρ ἀναγκαῖον 
κινεῖν τὸ ζῷον τῷ κινεῖσθαι ταύτας. τοῖς δὴ συµπλέ-   
ξασιν εἰς τὸ αὐτὸ κίνησιν καὶ ἀριθµὸν ταῦτά τε συµβαίνει 

καὶ πολλὰ ἕτερα τοιαῦτα· οὐ γὰρ µόνον ὁρισµὸν ψυχῆς 
ἀδύνατον τοιοῦτον εἶναι, ἀλλὰ καὶ συµβεβηκός. δῆλον δ' εἴ 
τις ἐπιχειρήσειεν ἐκ τοῦ λόγου τούτου τὰ πάθη καὶ τὰ ἔργα 
τῆς ψυχῆς ἀποδιδόναι, οἷον λογισµούς, αἰσθήσεις, ἡδονάς, 
λύπας, ὅσα ἄλλα τοιαῦτα· ὥσπερ γὰρ εἴποµεν πρότερον, 
οὐδὲ µαντεύσασθαι ῥᾴδιον ἐξ αὐτῶν. 
 τριῶν δὲ τρόπων παραδεδοµένων καθ' οὓς ὁρίζονται τὴν ψυ- 
χήν, οἱ µὲν τὸ κινητικώτατον ἀπεφήναντο τῷ κινεῖν ἑαυτό, οἱ 
δὲ σῶµα τὸ λεπτοµερέστατον ἢ τὸ ἀσωµατώτατον τῶν ἄλλων. 
ταῦτα δὲ τίνας ἀπορίας τε καὶ ὑπεναντιώσεις ἔχει, διεληλύθα- 
µεν σχεδόν· λείπεται δ' ἐπισκέψασθαι πῶς λέγεται τὸ ἐκ τῶν 
στοιχείων αὐτὴν εἶναι. λέγουσι µὲν γάρ, ἵν' αἰσθάνηταί τε 
τῶν ὄντων καὶ ἕκαστον γνωρίζῃ· ἀναγκαῖον δὲ συµβαίνειν 
πολλὰ καὶ ἀδύνατα τῷ λόγῳ. τίθενται γὰρ γνωρίζειν τῷ 
ὁµοίῳ τὸ ὅµοιον, ὥσπερ ἂν εἰ τὴν ψυχὴν τὰ πράγµατα 
τιθέντες. οὐκ ἔστι δὲ µόνα ταῦτα, πολλὰ δὲ καὶ ἕτερα, 
µᾶλλον δ' ἴσως ἄπειρα τὸν ἀριθµὸν τὰ ἐκ τούτων. ἐξ ὧν 
µὲν οὖν ἐστιν ἕκαστον τούτων, ἔστω γινώσκειν τὴν ψυχὴν καὶ 
αἰσθάνεσθαι· ἀλλὰ τὸ σύνολον τίνι γνωριεῖ ἢ αἰσθήσεται, 
οἷον τί θεὸς ἢ ἄνθρωπος ἢ σὰρξ ἢ ὀστοῦν; ὁµοίως δὲ καὶ 
ἄλλο ὁτιοῦν τῶν συνθέτων· οὐ γὰρ ὁπωσοῦν ἔχοντα τὰ 

στοιχεῖα τούτων ἕκαστον, ἀλλὰ λόγῳ τινὶ καὶ συνθέσει, καθ- 
άπερ φησὶ καὶ Ἐµπεδοκλῆς τὸ ὀστοῦν· 
     ἡ δὲ χθὼν ἐπίηρος ἐν εὐστέρνοις χοάνοισιν 
     τὼ δύο τῶν ὀκτὼ µερέων λάχε νήστιδος αἴγλης, 
     τέσσαρα δ' Ἡφαίστοιο· τὰ δ' ὀστέα λευκὰ γένοντο.   
οὐδὲν οὖν ὄφελος ἐνεῖναι τὰ στοιχεῖα ἐν τῇ ψυχῇ, εἰ µὴ καὶ 
οἱ λόγοι ἐνέσονται καὶ ἡ σύνθεσις· γνωριεῖ γὰρ ἕκαστον τὸ 
ὅµοιον, τὸ δ' ὀστοῦν ἢ τὸν ἄνθρωπον οὐθέν, εἰ µὴ καὶ ταῦτ' 
ἐνέσται. τοῦτο δ' ὅτι ἀδύνατον, οὐθὲν δεῖ λέγειν· τίς γὰρ ἂν 
ἀπορήσειεν εἰ ἔνεστιν ἐν τῇ ψυχῇ λίθος ἢ ἄνθρωπος; ὁµοίως 
 
δὲ καὶ τὸ ἀγαθὸν καὶ τὸ µὴ ἀγαθόν· τὸν αὐτὸν δὲ τρόπον 
καὶ περὶ τῶν ἄλλων. 



          ἔτι δὲ πολλαχῶς λεγοµένου τοῦ ὄντος 
(σηµαίνει γὰρ τὸ µὲν τόδε τι, τὸ δὲ ποσὸν ἢ ποιὸν ἢ καί 
τινα ἄλλην τῶν διαιρεθεισῶν κατηγοριῶν) πότερον ἐξ ἁπάν- 
των ἔσται ἡ ψυχὴ ἢ οὔ; ἀλλ' οὐ δοκεῖ κοινὰ πάντων εἶναι 
στοιχεῖα. ἆρ' οὖν ὅσα τῶν οὐσιῶν, ἐκ τούτων µόνον; πῶς οὖν 
γινώσκει καὶ τῶν ἄλλων ἕκαστον; ἢ φήσουσιν ἑκάστου γένους 
εἶναι στοιχεῖα καὶ ἀρχὰς ἰδίας, ἐξ ὧν τὴν ψυχὴν συνεστά- 
ναι; ἔσται ἄρα ποσὸν καὶ ποιὸν καὶ οὐσία. ἀλλ' ἀδύνατον ἐκ 

τῶν τοῦ ποσοῦ στοιχείων οὐσίαν εἶναι καὶ µὴ ποσόν. τοῖς δὴ 
λέγουσιν ἐκ πάντων ταῦτά τε καὶ τοιαῦθ' ἕτερα συµβαίνει. 
ἄτοπον δὲ καὶ τὸ φάναι µὲν ἀπαθὲς εἶναι τὸ ὅµοιον ὑπὸ τοῦ 
ὁµοίου, αἰσθάνεσθαι δὲ τὸ ὅµοιον τοῦ ὁµοίου καὶ γινώσκειν 
τῷ ὁµοίῳ τὸ ὅµοιον· τὸ δ' αἰσθάνεσθαι πάσχειν τι καὶ κι- 
νεῖσθαι τιθέασιν· ὁµοίως δὲ καὶ τὸ νοεῖν τε καὶ γινώσκειν. 
πολλὰς δ' ἀπορίας καὶ δυσχερείας ἔχοντος τοῦ λέγειν, καθ- 
άπερ Ἐµπεδοκλῆς, ὡς τοῖς σωµατικοῖς στοιχείοις ἕκαστα 
γνωρίζεται, καί, πρός, τῷ ὁµοίῳ, µαρτυρεῖ τὸ νῦν λεχθέν· 
ὅσα γάρ ἐστιν ἐν τοῖς τῶν ζῴων σώµασιν ἁπλῶς γῆς, οἷον 
ὀστᾶ νεῦρα τρίχες, οὐθενὸς αἰσθάνεσθαι δοκεῖ, ὥστ' οὐδὲ τῶν 
ὁµοίων· καίτοι προσῆκεν. ἔτι δ' ἑκάστῃ τῶν ἀρχῶν ἄγνοια   
πλείων ἢ σύνεσις ὑπάρξει· γνώσεται µὲν γὰρ ἓν ἑκάστη, 
πολλὰ δ' ἀγνοήσει· πάντα γὰρ τἆλλα. συµβαίνει δ' Ἐµ- 
πεδοκλεῖ γε καὶ ἀφρονέστατον εἶναι τὸν θεόν· µόνος γὰρ τῶν 
στοιχείων ἓν οὐ γνωριεῖ, τὸ νεῖκος, τὰ δὲ θνητὰ πάντα· ἐκ 
πάντων γὰρ ἕκαστον. ὅλως τε διὰ τίν' αἰτίαν οὐχ ἅπαντα 
ψυχὴν ἔχει τὰ ὄντα, ἐπειδὴ πᾶν ἤτοι στοιχεῖον ἢ ἐκ στοιχείου 
ἑνὸς ἢ πλειόνων ἢ πάντων; ἀναγκαῖον γάρ ἐστιν ἕν τι γι- 
νώσκειν ἢ τινὰ ἢ πάντα. ἀπορήσειε δ' ἄν τις καὶ τί ποτ' 
ἐστὶ τὸ ἑνοποιοῦν αὐτά· ὕλῃ γὰρ ἔοικε τά γε στοιχεῖα, κυρι- 

ώτατον δ' ἐκεῖνο τὸ συνέχον, ὅ τί ποτ' ἐστίν· τῆς δὲ ψυ- 
χῆς εἶναί τι κρεῖττον καὶ ἄρχον ἀδύνατον· ἀδυνατώτερον δ' 
ἔτι τοῦ νοῦ· εὔλογον γὰρ τοῦτον εἶναι προγενέστατον καὶ κύριον 
κατὰ φύσιν, τὰ δὲ στοιχεῖά φασι πρῶτα τῶν ὄντων εἶναι. 
 πάντες δὲ καὶ οἱ διὰ τὸ γνωρίζειν καὶ αἰσθάνεσθαι τὰ ὄντα 
τὴν ψυχὴν ἐκ τῶν στοιχείων λέγοντες αὐτήν, καὶ οἱ τὸ κινη- 
τικώτατον, οὐ περὶ πάσης λέγουσι ψυχῆς. οὔτε γὰρ τὰ 
αἰσθανόµενα πάντα κινητικά (φαίνεται γὰρ εἶναί τινα µό- 
νιµα τῶν ζῴων κατὰ τόπον· καίτοι δοκεῖ γε ταύτην µόνην 
τῶν κινήσεων κινεῖν ἡ ψυχὴ τὸ ζῷον)· ὁµοίως δὲ καὶ ὅσοι 
τὸν νοῦν καὶ τὸ αἰσθητικὸν ἐκ τῶν στοιχείων ποιοῦσιν. φαίνεται 
γὰρ τά τε φυτὰ ζῆν οὐ µετέχοντα [φορᾶς οὐδ'] αἰσθήσεως, 
καὶ τῶν ζῴων <τὰ> πολλὰ διάνοιαν οὐκ ἔχειν. εἰ δέ τις καὶ ταῦτα 
παραχωρήσειε καὶ θείη τὸν νοῦν µέρος τι τῆς ψυχῆς, ὁµοίως 



δὲ καὶ τὸ αἰσθητικόν, οὐδ' ἂν οὕτω λέγοιεν καθόλου περὶ   
πάσης ψυχῆς οὐδὲ περὶ ὅλης οὐδεµιᾶς. τοῦτο δὲ πέπονθε 
καὶ ὁ ἐν τοῖς Ὀρφικοῖς καλουµένοις ἔπεσι λόγος· φησὶ γὰρ 
τὴν ψυχὴν ἐκ τοῦ ὅλου εἰσιέναι ἀναπνεόντων, φεροµένην ὑπὸ 
τῶν ἀνέµων, οὐχ οἷόν τε δὲ τοῖς φυτοῖς τοῦτο συµβαίνειν οὐδὲ 
τῶν ζῴων ἐνίοις, εἴπερ µὴ πάντα ἀναπνέουσιν· τοῦτο δὲ λέ- 
ληθε τοὺς οὕτως ὑπειληφότας. (εἰ δὲ δεῖ τὴν ψυχὴν ἐκ τῶν 

στοιχείων ποιεῖν, οὐθὲν δεῖ ἐξ ἁπάντων· ἱκανὸν γὰρ θάτερον 
µέρος τῆς ἐναντιώσεως ἑαυτό τε κρίνειν καὶ τὸ ἀντικείµενον. 
καὶ γὰρ τῷ εὐθεῖ καὶ αὐτὸ καὶ τὸ καµπύλον γινώσκοµεν· 
κριτὴς γὰρ ἀµφοῖν ὁ κανών, τὸ δὲ καµπύλον οὔθ' ἑαυτοῦ 
οὔτε τοῦ εὐθέος.) καὶ ἐν τῷ ὅλῳ δή τινες αὐτὴν µεµῖχθαί 
φασιν, ὅθεν ἴσως καὶ Θαλῆς ᾠήθη πάντα πλήρη θεῶν εἶναι. 
τοῦτο δ' ἔχει τινὰς ἀπορίας· διὰ τίνα γὰρ αἰτίαν ἐν µὲν τῷ 
ἀέρι ἢ τῷ πυρὶ οὖσα ἡ ψυχὴ οὐ ποιεῖ ζῷον, ἐν δὲ τοῖς µι- 
κτοῖς, καὶ ταῦτα βελτίων ἐν τούτοις εἶναι δοκοῦσα; (ἐπιζητή- 
σειε δ' ἄν τις καὶ διὰ τίν' αἰτίαν ἡ ἐν τῷ ἀέρι ψυχὴ τῆς 
ἐν τοῖς ζῴοις βελτίων ἐστὶ καὶ ἀθανατωτέρα.) συµβαίνει δ' 
ἀµφοτέρως ἄτοπον καὶ παράλογον· καὶ γὰρ τὸ λέγειν 
ζῷον τὸ πῦρ ἢ τὸν ἀέρα τῶν παραλογωτέρων ἐστί, καὶ τὸ 
µὴ λέγειν ζῷα ψυχῆς ἐνούσης ἄτοπον. ὑπολαβεῖν δ' ἐοίκασιν 
εἶναι τὴν ψυχὴν ἐν τούτοις ὅτι τὸ ὅλον τοῖς µορίοις ὁµοειδές· 
ὥστ' ἀναγκαῖον αὐτοῖς λέγειν καὶ τὴν ψυχὴν ὁµοειδῆ τοῖς 
µορίοις εἶναι, εἰ τῷ ἀπολαµβάνεσθαί τι τοῦ περιέχοντος ἐν 
τοῖς ζῴοις ἔµψυχα τὰ ζῷα γίνεται. εἰ δ' ὁ µὲν ἀὴρ διασπώ-   
µενος ὁµοειδής, ἡ δὲ ψυχὴ ἀνοµοιοµερής, τὸ µέν τι αὐτῆς 
ὑπάρξει δῆλον ὅτι, τὸ δ' οὐχ ὑπάρξει. ἀναγκαῖον οὖν αὐτὴν 
ἢ ὁµοιοµερῆ εἶναι ἢ µὴ ἐνυπάρχειν ἐν ὁτῳοῦν µορίῳ τοῦ παντός. 

 φανερὸν οὖν ἐκ τῶν εἰρηµένων ὡς οὔτε τὸ γινώσκειν 
ὑπάρχει τῇ ψυχῇ διὰ τὸ ἐκ τῶν στοιχείων εἶναι, οὔτε τὸ 
κινεῖσθαι αὐτὴν καλῶς οὐδ' ἀληθῶς λέγεται. ἐπεὶ δὲ τὸ 
γινώσκειν τῆς ψυχῆς ἐστὶ καὶ τὸ αἰσθάνεσθαί τε καὶ τὸ δοξά- 
ζειν, ἔτι δὲ τὸ ἐπιθυµεῖν καὶ βούλεσθαι καὶ ὅλως αἱ ὀρέξεις, 
γίνεται δὲ καὶ ἡ κατὰ τόπον κίνησις τοῖς ζῴοις ὑπὸ τῆς 
ψυχῆς, ἔτι δ' αὔξη τε καὶ ἀκµὴ καὶ φθίσις, πότερον ὅλῃ 
τῇ ψυχῇ τούτων ἕκαστον ὑπάρχει, καὶ πάσῃ νοοῦµέν τε καὶ 
αἰσθανόµεθα καὶ κινούµεθα καὶ τῶν ἄλλων ἕκαστον ποιοῦµέν τε 
καὶ πάσχοµεν, ἢ µορίοις ἑτέροις ἕτερα; καὶ τὸ ζῆν δὴ πότερον ἔν 
τινι τούτων ἐστὶν ἑνὶ ἢ καὶ ἐν πλείοσιν ἢ πᾶσιν, ἢ καὶ ἄλλο τι 
αἴτιον; λέγουσι δή τινες µεριστὴν αὐτήν, καὶ ἄλλῳ µὲν 
νοεῖν ἄλλῳ δὲ ἐπιθυµεῖν. τί οὖν δή ποτε συνέχει τὴν ψυχήν, 
εἰ µεριστὴ πέφυκεν; οὐ γὰρ δὴ τό γε σῶµα· δοκεῖ γὰρ τοὐν- 
αντίον µᾶλλον ἡ ψυχὴ τὸ σῶµα συνέχειν· ἐξελθούσης γοῦν 



διαπνεῖται καὶ σήπεται. εἰ οὖν ἕτερόν τι µίαν αὐτὴν ποιεῖ, 
ἐκεῖνο µάλιστ' ἂν εἴη ψυχή. δεήσει δὲ πάλιν κἀκεῖνο ζη- 
τεῖν πότερον ἓν ἢ πολυµερές. εἰ µὲν γὰρ ἕν, διὰ τί οὐκ 
εὐθέως καὶ ἡ ψυχὴ ἕν; εἰ δὲ µεριστόν, πάλιν ὁ λόγος ζη- 
τήσει τί τὸ συνέχον ἐκεῖνο, καὶ οὕτω δὴ πρόεισιν ἐπὶ τὸ 
ἄπειρον. 
 
Bekker page 411b, line 14 
 
    ἀπορήσειε δ' ἄν τις καὶ περὶ τῶν µορίων αὐτῆς,   
τίν' ἔχει δύναµιν ἕκαστον ἐν τῷ σώµατι. εἰ γὰρ ἡ ὅλη 
ψυχὴ πᾶν τὸ σῶµα συνέχει, προσήκει καὶ τῶν µορίων 
ἕκαστον συνέχειν τι τοῦ σώµατος. τοῦτο δ' ἔοικεν ἀδυνάτῳ· 
ποῖον γὰρ µόριον ἢ πῶς ὁ νοῦς συνέξει, χαλεπὸν καὶ πλά- 
σαι. φαίνεται δὲ καὶ τὰ φυτὰ διαιρούµενα ζῆν καὶ τῶν 
ζῴων ἔνια τῶν ἐντόµων, ὡς τὴν αὐτὴν ἔχοντα ψυχὴν τῷ 
εἴδει, εἰ καὶ µὴ ἀριθµῷ· ἑκάτερον γὰρ τῶν µορίων αἴσθησιν 
ἔχει καὶ κινεῖται κατὰ τόπον ἐπί τινα χρόνον. εἰ δὲ µὴ 
διατελοῦσιν, οὐθὲν ἄτοπον· ὄργανα γὰρ οὐκ ἔχουσιν ὥστε σώ- 
ζειν τὴν φύσιν. ἀλλ' οὐδὲν ἧττον ἐν ἑκατέρῳ τῶν µορίων 
ἅπαντ' ἐνυπάρχει τὰ µόρια τῆς ψυχῆς, καὶ ὁµοειδῆ ἐστιν 
ἀλλήλοις καὶ τῇ ὅλῃ, ἀλλήλοις µὲν ὡς οὐ χωριστὰ ὄντα, 
τῇ δ' ὅλῃ ψυχῇ ὡς οὐ διαιρετῇ οὔσῃ. ἔοικε δὲ καὶ ἡ ἐν 
τοῖς φυτοῖς ἀρχὴ ψυχή τις εἶναι· µόνης γὰρ ταύτης κοι- 
νωνεῖ καὶ ζῷα καὶ φυτά, καὶ αὕτη µὲν χωρίζεται τῆς 
αἰσθητικῆς ἀρχῆς, αἴσθησιν δ' οὐθὲν ἄνευ ταύτης ἔχει. 
               

Β 
 
 Τὰ µὲν δὴ ὑπὸ τῶν πρότερον παραδεδοµένα περὶ ψυ- 
χῆς εἰρήσθω· πάλιν δ' ὥσπερ ἐξ ὑπαρχῆς ἐπανίωµεν, πει- 
ρώµενοι διορίσαι τί ἐστι ψυχὴ καὶ τίς ἂν εἴη κοινότατος 

λόγος αὐτῆς. λέγοµεν δὴ γένος ἕν τι τῶν ὄντων τὴν οὐσίαν,   
ταύτης δὲ τὸ µέν, ὡς ὕλην, ὃ καθ' αὑτὸ οὐκ ἔστι τόδε 
τι, ἕτερον δὲ µορφὴν καὶ εἶδος, καθ' ἣν ἤδη λέγεται τόδε 
τι, καὶ τρίτον τὸ ἐκ τούτων. ἔστι δ' ἡ µὲν ὕλη δύναµις, τὸ 
δ' εἶδος ἐντελέχεια, καὶ τοῦτο διχῶς, τὸ µὲν ὡς ἐπιστήµη, 
τὸ δ' ὡς τὸ θεωρεῖν. 
         οὐσίαι δὲ µάλιστ' εἶναι δοκοῦσι τὰ σώ- 
µατα, καὶ τούτων τὰ φυσικά· ταῦτα γὰρ τῶν ἄλλων ἀρ- 
χαί. τῶν δὲ φυσικῶν τὰ µὲν ἔχει ζωήν, τὰ δ' οὐκ ἔχει· 
ζωὴν δὲ λέγοµεν τὴν δι' αὑτοῦ τροφήν τε καὶ αὔξησιν καὶ 
φθίσιν. ὥστε πᾶν σῶµα φυσικὸν µετέχον ζωῆς οὐσία ἂν 
εἴη, οὐσία δ' οὕτως ὡς συνθέτη. ἐπεὶ δ' ἐστὶ καὶ σῶµα καὶ τοι- 
όνδε, ζωὴν γὰρ ἔχον, οὐκ ἂν εἴη σῶµα ἡ ψυχή· οὐ 



γάρ ἐστι τῶν καθ' ὑποκειµένου τὸ σῶµα, µᾶλλον δ' ὡς 
ὑποκείµενον καὶ ὕλη. ἀναγκαῖον ἄρα τὴν ψυχὴν οὐσίαν 
εἶναι ὡς εἶδος σώµατος φυσικοῦ δυνάµει ζωὴν ἔχον- 
τος. ἡ δ' οὐσία ἐντελέχεια· τοιούτου ἄρα σώµατος ἐν- 
τελέχεια. αὕτη δὲ λέγεται διχῶς, ἡ µὲν ὡς ἐπιστήµη, 
ἡ δ' ὡς τὸ θεωρεῖν. φανερὸν οὖν ὅτι ὡς ἐπιστήµη· ἐν γὰρ 
τῷ ὑπάρχειν τὴν ψυχὴν καὶ ὕπνος καὶ ἐγρήγορσίς ἐστιν, 

ἀνάλογον δ' ἡ µὲν ἐγρήγορσις τῷ θεωρεῖν, ὁ δ' ὕπνος τῷ 
ἔχειν καὶ µὴ ἐνεργεῖν· προτέρα δὲ τῇ γενέσει ἐπὶ τοῦ αὐτοῦ 
ἡ ἐπιστήµη. διὸ ἡ ψυχή ἐστιν ἐντελέχεια ἡ πρώτη σώµατος 
φυσικοῦ δυνάµει ζωὴν ἔχοντος. τοιοῦτον δὲ ὃ ἂν ᾖ ὀργανι- 
κόν. (ὄργανα δὲ καὶ τὰ τῶν φυτῶν µέρη, ἀλλὰ παντελῶς 
ἁπλᾶ, οἷον τὸ φύλλον περικαρπίου σκέπασµα, τὸ δὲ περι- 
κάρπιον καρποῦ· αἱ δὲ ῥίζαι τῷ στόµατι ἀνάλογον· ἄµφω   
γὰρ ἕλκει τὴν τροφήν.) εἰ δή τι κοινὸν ἐπὶ πάσης ψυχῆς 
δεῖ λέγειν, εἴη ἂν ἐντελέχεια ἡ πρώτη σώµατος φυσικοῦ 
ὀργανικοῦ. διὸ καὶ οὐ δεῖ ζητεῖν εἰ ἓν ἡ ψυχὴ καὶ τὸ σῶµα, 
ὥσπερ οὐδὲ τὸν κηρὸν καὶ τὸ σχῆµα, οὐδ' ὅλως τὴν ἑκάστου 
ὕλην καὶ τὸ οὗ ἡ ὕλη· τὸ γὰρ ἓν καὶ τὸ εἶναι ἐπεὶ πλεονα- 
χῶς λέγεται, τὸ κυρίως ἡ ἐντελέχειά ἐστιν. 
 καθόλου µὲν οὖν εἴρηται τί ἐστιν ἡ ψυχή· οὐσία γὰρ ἡ κατὰ 
τὸν λόγον. τοῦτο δὲ τὸ τί ἦν εἶναι τῷ τοιῳδὶ σώµατι, καθάπερ 
εἴ τι τῶν ὀργάνων φυσικὸν ἦν σῶµα, οἷον πέλεκυς· ἦν µὲν γὰρ 
ἂν τὸ πελέκει εἶναι ἡ οὐσία αὐτοῦ, καὶ ἡ ψυχὴ τοῦτο· χωρι- 
σθείσης δὲ ταύτης οὐκ ἂν ἔτι πέλεκυς ἦν, ἀλλ' ἢ ὁµ- 
ωνύµως, νῦν δ' ἔστι πέλεκυς. οὐ γὰρ τοιούτου σώµατος τὸ τί 
ἦν εἶναι καὶ ὁ λόγος ἡ ψυχή, ἀλλὰ φυσικοῦ τοιουδί, ἔχον- 
τος ἀρχὴν κινήσεως καὶ στάσεως ἐν ἑαυτῷ. θεωρεῖν δὲ καὶ 

ἐπὶ τῶν µερῶν δεῖ τὸ λεχθέν. εἰ γὰρ ἦν ὁ ὀφθαλµὸς ζῷον, 
ψυχὴ ἂν ἦν αὐτοῦ ἡ ὄψις· αὕτη γὰρ οὐσία ὀφθαλµοῦ ἡ 
κατὰ τὸν λόγον (ὁ δ' ὀφθαλµὸς ὕλη ὄψεως), ἧς ἀπολει- 
πούσης οὐκέτ' ὀφθαλµός, πλὴν ὁµωνύµως, καθάπερ ὁ λί- 
θινος καὶ ὁ γεγραµµένος. δεῖ δὴ λαβεῖν τὸ ἐπὶ µέρους ἐφ' 
ὅλου τοῦ ζῶντος σώµατος· ἀνάλογον γὰρ ἔχει ὡς τὸ µέ- 
ρος πρὸς τὸ µέρος, οὕτως ἡ ὅλη αἴσθησις πρὸς τὸ ὅλον 
σῶµα τὸ αἰσθητικόν, ᾗ τοιοῦτον. ἔστι δὲ οὐ τὸ ἀποβεβληκὸς 
τὴν ψυχὴν τὸ δυνάµει ὂν ὥστε ζῆν, ἀλλὰ τὸ ἔχον· τὸ δὲ 
σπέρµα καὶ ὁ καρπὸς τὸ δυνάµει τοιονδὶ σῶµα. ὡς µὲν 
οὖν ἡ τµῆσις καὶ ἡ ὅρασις, οὕτω καὶ ἡ ἐγρήγορσις ἐντελέ-   
χεια, ὡς δ' ἡ ὄψις καὶ ἡ δύναµις τοῦ ὀργάνου, ἡ ψυχή· 
τὸ δὲ σῶµα τὸ δυνάµει ὄν· ἀλλ' ὥσπερ ὀφθαλµὸς ἡ 
κόρη καὶ ἡ ὄψις, κἀκεῖ ἡ ψυχὴ καὶ τὸ σῶµα ζῷον. ὅτι 
µὲν οὖν οὐκ ἔστιν ἡ ψυχὴ χωριστὴ τοῦ σώµατος, ἢ µέρη 



τινὰ αὐτῆς, εἰ µεριστὴ πέφυκεν, οὐκ ἄδηλον· ἐνίων γὰρ ἡ 
ἐντελέχεια τῶν µερῶν ἐστὶν αὐτῶν. οὐ µὴν ἀλλ' ἔνιά γε 
οὐθὲν κωλύει, διὰ τὸ µηθενὸς εἶναι σώµατος ἐντελεχείας. 
ἔτι δὲ ἄδηλον εἰ οὕτως ἐντελέχεια τοῦ σώµατος ἡ ψυχὴ <ἢ> 
ὥσπερ πλωτὴρ πλοίου. τύπῳ µὲν οὖν ταύτῃ διωρίσθω καὶ 
ὑπογεγράφθω περὶ ψυχῆς. 

 Ἐπεὶ δ' ἐκ τῶν ἀσαφῶν µὲν φανερωτέρων δὲ γίνεται 
τὸ σαφὲς καὶ κατὰ τὸν λόγον γνωριµώτερον, πειρατέον 
πάλιν οὕτω γ' ἐπελθεῖν περὶ αὐτῆς· οὐ γὰρ µόνον τὸ ὅτι 
δεῖ τὸν ὁριστικὸν λόγον δηλοῦν, ὥσπερ οἱ πλεῖστοι τῶν ὅρων 
λέγουσιν, ἀλλὰ καὶ τὴν αἰτίαν ἐνυπάρχειν καὶ ἐµφαίνε- 
σθαι. νῦν δ' ὥσπερ συµπεράσµαθ' οἱ λόγοι τῶν ὅρων εἰσίν· 
οἷον τί ἐστιν ὁ τετραγωνισµός; τὸ ἴσον ἑτεροµήκει ὀρθογώνιον 
εἶναι ἰσόπλευρον. ὁ δὲ τοιοῦτος ὅρος λόγος τοῦ συµπεράσµα- 
τος· ὁ δὲ λέγων ὅτι ἐστὶν ὁ τετραγωνισµὸς µέσης εὕρεσις 
τοῦ πράγµατος λέγει τὸ αἴτιον. λέγοµεν οὖν, ἀρχὴν λαβόν- 
τες τῆς σκέψεως, διωρίσθαι τὸ ἔµψυχον τοῦ ἀψύχου τῷ 
ζῆν. πλεοναχῶς δὲ τοῦ ζῆν λεγοµένου, κἂν ἕν τι τούτων 
ἐνυπάρχῃ µόνον, ζῆν αὐτό φαµεν, οἷον νοῦς, αἴσθησις, κί- 
νησις καὶ στάσις ἡ κατὰ τόπον, ἔτι κίνησις ἡ κατὰ τρο- 
φὴν καὶ φθίσις τε καὶ αὔξησις. διὸ καὶ τὰ φυόµενα   
πάντα δοκεῖ ζῆν· φαίνεται γὰρ ἐν αὑτοῖς ἔχοντα δύναµιν 
καὶ ἀρχὴν τοιαύτην, δι' ἧς αὔξησίν τε καὶ φθίσιν λαµ- 
βάνουσι κατὰ τοὺς ἐναντίους τόπους· οὐ γὰρ ἄνω µὲν αὔξε- 
ται, κάτω δ' οὔ, ἀλλ' ὁµοίως ἐπ' ἄµφω καὶ πάντῃ, ὅσα ἀεὶ 
τρέφεταί τε καὶ ζῇ διὰ τέλους, ἕως ἂν δύνηται λαµβάνειν 
τροφήν. χωρίζεσθαι δὲ τοῦτο µὲν τῶν ἄλλων δυνατόν, τὰ 

δ' ἄλλα τούτου ἀδύνατον ἐν τοῖς θνητοῖς. φανερὸν δ' ἐπὶ 
τῶν φυοµένων· οὐδεµία γὰρ αὐτοῖς ὑπάρχει δύναµις ἄλλη 
ψυχῆς. τὸ µὲν οὖν ζῆν διὰ τὴν ἀρχὴν ταύτην ὑπάρχει τοῖς 
ζῶσι, τὸ δὲ ζῷον διὰ τὴν αἴσθησιν πρώτως· καὶ γὰρ τὰ 
µὴ κινούµενα µηδ' ἀλλάττοντα τόπον, ἔχοντα δ' αἴσθησιν, 
ζῷα λέγοµεν καὶ οὐ ζῆν µόνον. αἰσθήσεως δὲ πρῶτον ὑπ- 
άρχει πᾶσιν ἁφή· ὥσπερ δὲ τὸ θρεπτικὸν δύναται χωρίζε- 
σθαι τῆς ἁφῆς καὶ πάσης αἰσθήσεως, οὕτως ἡ ἁφὴ τῶν 
ἄλλων αἰσθήσεων (θρεπτικὸν δὲ λέγοµεν τὸ τοιοῦτον µόριον 
τῆς ψυχῆς οὗ καὶ τὰ φυόµενα µετέχει), τὰ δὲ ζῷα πάντα 
φαίνεται τὴν ἁπτικὴν αἴσθησιν ἔχοντα· δι' ἣν δ' αἰτίαν 
ἑκάτερον τούτων συµβέβηκεν, ὕστερον ἐροῦµεν. 
 νῦν δ' ἐπὶ τοσοῦτον εἰρήσθω µόνον, ὅτι ἐστὶν ἡ ψυχὴ τῶν εἰ- 
ρηµένων τούτων ἀρχὴ καὶ τούτοις ὥρισται, θρεπτικῷ, αἰσθητικῷ, 
διανοητικῷ, κινήσει. πότερον δὲ τούτων ἕκαστόν ἐστι ψυχὴ ἢ 
µόριον ψυχῆς, καὶ εἰ µόριον, πότερον οὕτως ὥστ' εἶναι χωριστὸν 



λόγῳ µόνον ἢ καὶ τόπῳ, περὶ µὲν τινῶν τούτων οὐ χαλεπὸν 
ἰδεῖν, ἔνια δὲ ἀπορίαν ἔχει. ὥσπερ γὰρ ἐπὶ τῶν φυτῶν ἔνια 
διαιρούµενα φαίνεται ζῶντα καὶ χωριζόµενα ἀπ' ἀλλήλων, 
ὡς οὔσης τῆς ἐν αὐτοῖς ψυχῆς ἐντελεχείᾳ µὲν µιᾶς ἐν ἑκάστῳ 
φυτῷ, δυνάµει δὲ πλειόνων, οὕτως ὁρῶµεν καὶ περὶ ἑτέρας 

διαφορὰς τῆς ψυχῆς συµβαῖνον ἐπὶ τῶν ἐντόµων ἐν τοῖς 
διατεµνοµένοις· καὶ γὰρ αἴσθησιν ἑκάτερον τῶν µερῶν ἔχει   
καὶ κίνησιν τὴν κατὰ τόπον, εἰ δ' αἴσθησιν, καὶ φαντασίαν 
καὶ ὄρεξιν· ὅπου µὲν γὰρ αἴσθησις, καὶ λύπη τε καὶ ἡδονή, 
ὅπου δὲ ταῦτα, ἐξ ἀνάγκης καὶ ἐπιθυµία. περὶ δὲ τοῦ νοῦ 
καὶ τῆς θεωρητικῆς δυνάµεως οὐδέν πω φανερόν, ἀλλ' ἔοικε 
ψυχῆς γένος ἕτερον εἶναι, καὶ τοῦτο µόνον ἐνδέχεσθαι χωρί- 
ζεσθαι, καθάπερ τὸ ἀΐδιον τοῦ φθαρτοῦ. τὰ δὲ λοιπὰ µόρια 
τῆς ψυχῆς φανερὸν ἐκ τούτων ὅτι οὐκ ἔστι χωριστά, καθάπερ 
τινές φασιν· τῷ δὲ λόγῳ ὅτι ἕτερα, φανερόν· αἰσθητικῷ 
γὰρ εἶναι καὶ δοξαστικῷ ἕτερον, εἴπερ καὶ τὸ αἰσθάνεσθαι 
τοῦ δοξάζειν, ὁµοίως δὲ καὶ τῶν ἄλλων ἕκαστον τῶν εἰρηµέ- 
νων. ἔτι δ' ἐνίοις µὲν τῶν ζῴων ἅπανθ' ὑπάρχει ταῦτα, 
τισὶ δὲ τινὰ τούτων, ἑτέροις δὲ ἓν µόνον (τοῦτο δὲ ποιεῖ δια- 
φορὰν τῶν ζῴων)· διὰ τίνα δ' αἰτίαν, ὕστερον ἐπισκεπτέον. 
παραπλήσιον δὲ καὶ περὶ τὰς αἰσθήσεις συµβέβηκεν· τὰ µὲν γὰρ 
ἔχει πάσας, τὰ δὲ τινάς, τὰ δὲ µίαν τὴν ἀναγκαιοτάτην, ἁφήν. 
 
 ἐπεὶ δὲ ᾧ ζῶµεν καὶ αἰσθανόµεθα διχῶς λέγεται, 
καθάπερ ᾧ ἐπιστάµεθα (λέγοµεν δὲ τὸ µὲν ἐπιστήµην 
τὸ δὲ ψυχήν, ἑκατέρῳ γὰρ τούτων φαµὲν ἐπίστασθαι), 

ὁµοίως δὲ καὶ [ᾧ] ὑγιαίνοµεν τὸ µὲν ὑγιείᾳ τὸ δὲ µορίῳ 
τινὶ τοῦ σώµατος ἢ καὶ ὅλῳ, τούτων δ' ἡ µὲν ἐπιστήµη 
τε καὶ ὑγίεια µορφὴ καὶ εἶδός τι καὶ λόγος καὶ οἷον ἐνέρ- 
γεια τοῦ δεκτικοῦ, ἡ µὲν τοῦ ἐπιστηµονικοῦ, ἡ δὲ τοῦ ὑγιαστοῦ 
(δοκεῖ γὰρ ἐν τῷ πάσχοντι καὶ διατιθεµένῳ ἡ τῶν ποιητι- 
κῶν ὑπάρχειν ἐνέργεια), ἡ ψυχὴ δὲ τοῦτο ᾧ ζῶµεν καὶ 
αἰσθανόµεθα καὶ διανοούµεθα πρώτως - ὥστε λόγος τις ἂν εἴη 
καὶ εἶδος, ἀλλ' οὐχ ὕλη καὶ τὸ ὑποκείµενον. τριχῶς γὰρ   
λεγοµένης τῆς οὐσίας, καθάπερ εἴποµεν, ὧν τὸ µὲν εἶδος, 
τὸ δὲ ὕλη, τὸ δὲ ἐξ ἀµφοῖν, τούτων δ' ἡ µὲν ὕλη δύνα- 
µις, τὸ δὲ εἶδος ἐντελέχεια, ἐπεὶ τὸ ἐξ ἀµφοῖν ἔµψυχον, 
οὐ τὸ σῶµά ἐστιν ἐντελέχεια ψυχῆς, ἀλλ' αὕτη σώµατός 
τινος. καὶ διὰ τοῦτο καλῶς ὑπολαµβάνουσιν οἷς δοκεῖ µήτ' 
ἄνευ σώµατος εἶναι µήτε σῶµά τι ἡ ψυχή· σῶµα µὲν 
γὰρ οὐκ ἔστι, σώµατος δέ τι, καὶ διὰ τοῦτο ἐν σώµατι 
ὑπάρχει, καὶ ἐν σώµατι τοιούτῳ, καὶ οὐχ ὥσπερ οἱ πρό- 
τερον εἰς σῶµα ἐνήρµοζον αὐτήν, οὐθὲν προσδιορίζοντες ἐν τίνι 



καὶ ποίῳ, καίπερ οὐδὲ φαινοµένου τοῦ τυχόντος δέχεσθαι τὸ 
τυχόν. οὕτω δὲ γίνεται καὶ κατὰ λόγον· ἑκάστου γὰρ ἡ ἐν- 
τελέχεια ἐν τῷ δυνάµει ὑπάρχοντι καὶ τῇ οἰκείᾳ ὕλῃ πέ- 
φυκεν ἐγγίνεσθαι. ὅτι µὲν οὖν ἐντελέχειά τίς ἐστι καὶ λόγος 

τοῦ δύναµιν ἔχοντος εἶναι τοιούτου, φανερὸν ἐκ τούτων. 
 Τῶν δὲ δυνάµεων τῆς ψυχῆς αἱ λεχθεῖσαι τοῖς µὲν 
ὑπάρχουσι πᾶσαι, καθάπερ εἴποµεν, τοῖς δὲ τινὲς αὐτῶν, 
ἐνίοις δὲ µία µόνη. δυνάµεις δ' εἴποµεν θρεπτικόν, αἰσθη- 
τικόν, ὀρεκτικόν, κινητικὸν κατὰ τόπον, διανοητικόν. ὑπ- 
άρχει δὲ τοῖς µὲν φυτοῖς τὸ θρεπτικὸν µόνον, ἑτέροις δὲ 
τοῦτό τε καὶ τὸ αἰσθητικόν. εἰ δὲ τὸ αἰσθητικόν, καὶ τὸ ὀρε- 
κτικόν· ὄρεξις µὲν γὰρ ἐπιθυµία καὶ θυµὸς καὶ βούλησις, 
τὰ δὲ ζῷα πάντ' ἔχουσι µίαν γε τῶν αἰσθήσεων, τὴν ἁφήν· 
ᾧ δ' αἴσθησις ὑπάρχει, τούτῳ ἡδονή τε καὶ λύπη καὶ τὸ 
ἡδύ τε καὶ λυπηρόν, οἷς δὲ ταῦτα, καὶ ἐπιθυµία· τοῦ 
γὰρ ἡδέος ὄρεξις αὕτη. ἔτι δὲ τῆς τροφῆς αἴσθησιν ἔχουσιν· 
ἡ γὰρ ἁφὴ τῆς τροφῆς αἴσθησις· ξηροῖς γὰρ καὶ ὑγροῖς   
καὶ θερµοῖς καὶ ψυχροῖς τρέφεται τὰ ζῶντα πάντα, τούτων 
δ' αἴσθησις ἁφή, τῶν δ' ἄλλων αἰσθητῶν κατὰ συµβεβη- 
κός. οὐθὲν γὰρ εἰς τροφὴν συµβάλλεται ψόφος οὐδὲ χρῶµα 
οὐδὲ ὀσµή, ὁ δὲ χυµὸς ἕν τι τῶν ἁπτῶν ἐστιν. πεῖνα δὲ καὶ 
δίψα ἐπιθυµία, καὶ ἡ µὲν πεῖνα ξηροῦ καὶ θερµοῦ, ἡ δὲ 
δίψα ὑγροῦ καὶ ψυχροῦ· ὁ δὲ χυµὸς οἷον ἥδυσµά τι τούτων 
ἐστίν. διασαφητέον δὲ περὶ αὐτῶν ὕστερον, νῦν δ' ἐπὶ τοσοῦτον 
εἰρήσθω, ὅτι τῶν ζώντων τοῖς ἔχουσιν ἁφὴν καὶ ὄρεξις ὑπάρ- 

χει. περὶ δὲ φαντασίας ἄδηλον, ὕστερον δ' ἐπισκεπτέον. ἐνί- 
οις δὲ πρὸς τούτοις ὑπάρχει καὶ τὸ κατὰ τόπον κινητικόν, 
ἑτέροις δὲ καὶ τὸ διανοητικόν τε καὶ νοῦς, οἷον ἀνθρώποις καὶ 
εἴ τι τοιοῦτον ἕτερον ἔστιν ἢ τιµιώτερον. 
 δῆλον οὖν ὅτι τὸν αὐτὸν τρόπον εἷς ἂν εἴη λόγος ψυχῆς τε καὶ 
σχήµατος· οὔτε γὰρ ἐκεῖ σχῆµα παρὰ τὸ τρίγωνον ἔστι καὶ τὰ 
ἐφεξῆς, οὔτ' ἐνταῦθα ψυχὴ παρὰ τὰς εἰρηµένας. γένοιτο δ' ἂν 
καὶ ἐπὶ τῶν σχηµάτων λόγος κοινός, ὃς ἐφαρµόσει µὲν πᾶσιν, 
ἴδιος δ' οὐδενὸς ἔσται σχήµατος. ὁµοίως δὲ καὶ ἐπὶ ταῖς εἰ- 
ρηµέναις ψυχαῖς. διὸ γελοῖον ζητεῖν τὸν κοινὸν λόγον καὶ 
ἐπὶ τούτων καὶ ἐφ' ἑτέρων, ὃς οὐδενὸς ἔσται τῶν ὄντων ἴδιος 
λόγος, οὐδὲ κατὰ τὸ οἰκεῖον καὶ ἄτοµον εἶδος, ἀφέντας τὸν 
τοιοῦτον. (παραπλησίως δ' ἔχει τῷ περὶ τῶν σχηµάτων καὶ 
τὰ κατὰ ψυχήν· ἀεὶ γὰρ ἐν τῷ ἐφεξῆς ὑπάρχει δυνάµει 
τὸ πρότερον ἐπί τε τῶν σχηµάτων καὶ ἐπὶ τῶν ἐµψύχων, 
οἷον ἐν τετραγώνῳ µὲν τρίγωνον, ἐν αἰσθητικῷ δὲ τὸ θρεπτι-   
κόν.) ὥστε καθ' ἕκαστον ζητητέον, τίς ἑκάστου ψυχή, οἷον τίς 
φυτοῦ καὶ τίς ἀνθρώπου ἢ θηρίου. διὰ τίνα δ' αἰτίαν τῷ ἐφ- 



εξῆς οὕτως ἔχουσι, σκεπτέον. ἄνευ µὲν γὰρ τοῦ θρεπτικοῦ τὸ 
αἰσθητικὸν οὐκ ἔστιν· τοῦ δ' αἰσθητικοῦ χωρίζεται τὸ θρεπτικὸν 
ἐν τοῖς φυτοῖς. πάλιν δ' ἄνευ µὲν τοῦ ἁπτικοῦ τῶν ἄλ- 

λων αἰσθήσεων οὐδεµία ὑπάρχει, ἁφὴ δ' ἄνευ τῶν ἄλλων 
ὑπάρχει· πολλὰ γὰρ τῶν ζῴων οὔτ' ὄψιν οὔτ' ἀκοὴν ἔχου- 
σιν οὔτ' ὀσµῆς αἴσθησιν. καὶ τῶν αἰσθητικῶν δὲ τὰ µὲν 
ἔχει τὸ κατὰ τόπον κινητικόν, τὰ δ' οὐκ ἔχει· τελευταῖον 
δὲ καὶ ἐλάχιστα λογισµὸν καὶ διάνοιαν· οἷς µὲν γὰρ ὑπ- 
άρχει λογισµὸς τῶν φθαρτῶν, τούτοις καὶ τὰ λοιπὰ πάντα, 
οἷς δ' ἐκείνων ἕκαστον, οὐ πᾶσι λογισµός, ἀλλὰ τοῖς µὲν 
οὐδὲ φαντασία, τὰ δὲ ταύτῃ µόνῃ ζῶσιν. περὶ δὲ τοῦ θεωρη- 
τικοῦ νοῦ ἕτερος λόγος. ὅτι µὲν οὖν ὁ περὶ τούτων ἑκάστου 
λόγος, οὗτος οἰκειότατος καὶ περὶ ψυχῆς, δῆλον. 
 Ἀναγκαῖον δὲ τὸν µέλλοντα περὶ τούτων σκέψιν ποιεῖσθαι 
λαβεῖν ἕκαστον αὐτῶν τί ἐστιν, εἶθ' οὕτως περὶ τῶν ἐχοµένων 
καὶ περὶ τῶν ἄλλων ἐπιζητεῖν. εἰ δὲ χρὴ λέγειν τί ἕκαστον 
αὐτῶν, οἷον τί τὸ νοητικὸν ἢ τὸ αἰσθητικὸν ἢ τὸ θρεπτικόν, 
πρότερον ἔτι λεκτέον τί τὸ νοεῖν καὶ τί τὸ αἰσθάνεσθαι· πρό- 
τεραι γάρ εἰσι τῶν δυνάµεων αἱ ἐνέργειαι καὶ αἱ πράξεις κατὰ 
τὸν λόγον. εἰ δ' οὕτως, τούτων δ' ἔτι πρότερα τὰ ἀντικείµενα 
δεῖ τεθεωρηκέναι, περὶ ἐκείνων πρῶτον ἂν δέοι διορίσαι διὰ τὴν   
αὐτὴν αἰτίαν, οἷον περὶ τροφῆς καὶ αἰσθητοῦ καὶ νοητοῦ. ὥστε 
πρῶτον περὶ τροφῆς καὶ γεννήσεως λεκτέον· ἡ γὰρ θρεπτικὴ 
ψυχὴ καὶ τοῖς ἄλλοις ὑπάρχει, καὶ πρώτη καὶ κοινοτάτη 

δύναµίς ἐστι ψυχῆς, καθ' ἣν ὑπάρχει τὸ ζῆν ἅπασιν. ἧς ἐστὶν 
ἔργα γεννῆσαι καὶ τροφῇ χρῆσθαι· φυσικώτατον γὰρ τῶν ἔρ- 
γων τοῖς ζῶσιν, ὅσα τέλεια καὶ µὴ πηρώµατα ἢ τὴν γένεσιν 
αὐτοµάτην ἔχει, τὸ ποιῆσαι ἕτερον οἷον αὐτό, ζῷον µὲν ζῷον, 
φυτὸν δὲ φυτόν, ἵνα τοῦ ἀεὶ καὶ τοῦ θείου µετέχωσιν ᾗ δύναν- 
ται· πάντα γὰρ ἐκείνου ὀρέγεται, καὶ ἐκείνου ἕνεκα πράττει 
ὅσα πράττει κατὰ φύσιν (τὸ δ' οὗ ἕνεκα διττόν, τὸ µὲν οὗ, τὸ 
δὲ ᾧ). ἐπεὶ οὖν κοινωνεῖν ἀδυνατεῖ τοῦ ἀεὶ καὶ τοῦ θείου τῇ συν- 
εχείᾳ, διὰ τὸ µηδὲν ἐνδέχεσθαι τῶν φθαρτῶν ταὐτὸ καὶ ἓν 
ἀριθµῷ διαµένειν, ᾗ δύναται µετέχειν ἕκαστον, κοινωνεῖ 
ταύτῃ, τὸ µὲν µᾶλλον τὸ δ' ἧττον, καὶ διαµένει οὐκ αὐτὸ 
ἀλλ' οἷον αὐτό, ἀριθµῷ µὲν οὐχ ἕν, εἴδει δ' ἕν. 
 ἔστι δὲ ἡ ψυχὴ τοῦ ζῶντος σώµατος αἰτία καὶ ἀρχή. ταῦτα 
δὲ πολλαχῶς λέγεται, ὁµοίως δ' ἡ ψυχὴ κατὰ τοὺς διωρισµέ- 
νους τρόπους τρεῖς αἰτία· καὶ γὰρ ὅθεν ἡ κίνησις καὶ οὗ 
ἕνεκα καὶ ὡς ἡ οὐσία τῶν ἐµψύχων σωµάτων ἡ ψυχὴ 
αἰτία. ὅτι µὲν οὖν ὡς οὐσία, δῆλον· τὸ γὰρ αἴτιον τοῦ εἶναι 
πᾶσιν ἡ οὐσία, τὸ δὲ ζῆν τοῖς ζῶσι τὸ εἶναί ἐστιν, αἰτία δὲ   
καὶ ἀρχὴ τούτου ἡ ψυχή. ἔτι τοῦ δυνάµει ὄντος λόγος ἡ 



ἐντελέχεια. φανερὸν δ' ὡς καὶ οὗ ἕνεκεν ἡ ψυχὴ αἰτία· 
ὥσπερ γὰρ ὁ νοῦς ἕνεκά του ποιεῖ, τὸν αὐτὸν τρόπον καὶ ἡ 

φύσις, καὶ τοῦτ' ἔστιν αὐτῆς τέλος. τοιοῦτον δ' ἐν τοῖς ζῴοις 
ἡ ψυχὴ κατὰ φύσιν· πάντα γὰρ τὰ φυσικὰ σώµατα τῆς 
ψυχῆς ὄργανα, καθάπερ τὰ τῶν ζῴων, οὕτω καὶ τὰ 
τῶν φυτῶν, ὡς ἕνεκα τῆς ψυχῆς ὄντα· διττῶς δὲ τὸ οὗ 
ἕνεκα, τό τε οὗ καὶ τὸ ᾧ. ἀλλὰ µὴν καὶ ὅθεν πρῶτον ἡ 
κατὰ τόπον κίνησις, ψυχή· οὐ πᾶσι δ' ὑπάρχει τοῖς ζῶσιν 
ἡ δύναµις αὕτη. ἔστι δὲ καὶ ἀλλοίωσις καὶ αὔξησις κατὰ 
ψυχήν· ἡ µὲν γὰρ αἴσθησις ἀλλοίωσίς τις εἶναι δοκεῖ, αἰ- 
 
σθάνεται δ' οὐθὲν ὃ µὴ µετέχει ψυχῆς, ὁµοίως δὲ καὶ περὶ αὐ- 
ξήσεώς τε καὶ φθίσεως ἔχει· οὐδὲν γὰρ φθίνει οὐδ' αὔξεται 
φυσικῶς µὴ τρεφόµενον, τρέφεται δ' οὐθὲν ὃ µὴ κοινωνεῖ ζωῆς. 
   Ἐµπεδοκλῆς δ' οὐ καλῶς εἴρηκε τοῦτο προστιθείς, τὴν 
αὔξησιν συµβαίνειν τοῖς φυτοῖς κάτω µὲν συρριζουµένοις διὰ 
τὸ τὴν γῆν οὕτω φέρεσθαι κατὰ φύσιν, ἄνω δὲ διὰ τὸ <τὸ> 
πῦρ ὡσαύτως. οὔτε γὰρ τὸ ἄνω καὶ κάτω καλῶς λαµβά- 
νει (οὐ γὰρ ταὐτὸ πᾶσι τὸ ἄνω καὶ κάτω καὶ τῷ παντί, 
ἀλλ' ὡς ἡ κεφαλὴ τῶν ζῴων, οὕτως αἱ ῥίζαι τῶν φυτῶν, 
εἰ χρὴ τὰ ὄργανα λέγειν ἕτερα καὶ ταὐτὰ τοῖς ἔργοις) 
πρὸς δὲ τούτοις τί τὸ συνέχον εἰς τἀναντία φερόµενα τὸ πῦρ 
καὶ τὴν γῆν; διασπασθήσεται γάρ, εἰ µή τι ἔσται τὸ κω- 

λύον· εἰ δ' ἔσται, τοῦτ' ἔστιν ἡ ψυχή, καὶ τὸ αἴτιον τοῦ αὐ-   
ξάνεσθαι καὶ τρέφεσθαι. δοκεῖ δέ τισιν ἡ τοῦ πυρὸς φύσις 
ἁπλῶς αἰτία τῆς τροφῆς καὶ τῆς αὐξήσεως εἶναι· καὶ γὰρ 
αὐτὸ φαίνεται µόνον τῶν σωµάτων [ἢ τῶν στοιχείων] τρεφό- 
µενον καὶ αὐξόµενον, διὸ καὶ ἐν τοῖς φυτοῖς καὶ ἐν τοῖς 
ζῴοις ὑπολάβοι τις ἂν τοῦτο εἶναι τὸ ἐργαζόµενον. τὸ δὲ 
συναίτιον µέν πώς ἐστιν, οὐ µὴν ἁπλῶς γε αἴτιον, ἀλλὰ 
µᾶλλον ἡ ψυχή· ἡ µὲν γὰρ τοῦ πυρὸς αὔξησις εἰς ἄπει- 
ρον, ἕως ἂν ᾖ τὸ καυστόν, τῶν δὲ φύσει συνισταµένων πάν- 
των ἔστι πέρας καὶ λόγος µεγέθους τε καὶ αὐξήσεως· ταῦτα 
δὲ ψυχῆς, ἀλλ' οὐ πυρός, καὶ λόγου µᾶλλον ἢ ὕλης. 
 ἐπεὶ δ' ἡ αὐτὴ δύναµις τῆς ψυχῆς θρεπτικὴ καὶ γεννητική, 
περὶ τροφῆς ἀναγκαῖον διωρίσθαι πρῶτον· ἀφορίζεται γὰρ 
πρὸς τὰς ἄλλας δυνάµεις τῷ ἔργῳ τούτῳ. δοκεῖ δ' εἶναι ἡ 
τροφὴ τὸ ἐναντίον τῷ ἐναντίῳ, οὐ πᾶν δὲ παντί, ἀλλ' ὅσα τῶν 
ἐναντίων µὴ µόνον γένεσιν ἐξ ἀλλήλων ἔχουσιν ἀλλὰ καὶ 
αὔξησιν· γίνεται γὰρ πολλὰ ἐξ ἀλλήλων, ἀλλ' οὐ πάντα 
ποσά, οἷον ὑγιὲς ἐκ κάµνοντος. φαίνεται δ' οὐδ' ἐκεῖνα τὸν 
αὐτὸν τρόπον ἀλλήλοις εἶναι τροφή, ἀλλὰ τὸ µὲν ὕδωρ 
τῷ πυρὶ τροφή, τὸ δὲ πῦρ οὐ τρέφει τὸ ὕδωρ. ἐν µὲν οὖν 

τροφὴ τὸ δὲ τρεφόµενον. ἀπορίαν δ' ἔχει· φασὶ γὰρ οἱ 
µὲν τὸ ὅµοιον τῷ ὁµοίῳ τρέφεσθαι, καθάπερ καὶ αὐξά- 
νεσθαι, τοῖς δ' ὥσπερ εἴποµεν τοὔµπαλιν δοκεῖ, τὸ ἐναντίον 
τῷ ἐναντίῳ, ὡς ἀπαθοῦς ὄντος τοῦ ὁµοίου ὑπὸ τοῦ ὁµοίου, 
τὴν δὲ τροφὴν δεῖν µεταβάλλειν καὶ πέττεσθαι· ἡ δὲ µετα- 
βολὴ πᾶσιν εἰς τὸ ἀντικείµενον ἢ τὸ µεταξύ. ἔτι πάσχει 
τι ἡ τροφὴ ὑπὸ τοῦ τρεφοµένου, ἀλλ' οὐ τοῦτο ὑπὸ τῆς 
τροφῆς, ὥσπερ οὐδ' ὁ τέκτων ὑπὸ τῆς ὕλης, ἀλλ' ὑπ' ἐκεί-   
νου αὕτη· ὁ δὲ τέκτων µεταβάλλει µόνον εἰς ἐνέργειαν ἐξ 
ἀργίας. πότερον δ' ἐστὶν ἡ τροφὴ τὸ τελευταῖον προσγινό- 
µενον ἢ τὸ πρῶτον, ἔχει διαφοράν. εἰ δ' ἄµφω, ἀλλ' ἡ 
µὲν ἄπεπτος ἡ δὲ πεπεµµένη, ἀµφοτέρως ἂν ἐνδέχοιτο τὴν 
τροφὴν λέγειν· ᾗ µὲν γὰρ ἄπεπτος, τὸ ἐναντίον τῷ ἐν- 
αντίῳ τρέφεται, ᾗ δὲ πεπεµµένη, τὸ ὅµοιον τῷ ὁµοίῳ. ὥστε 
φανερὸν ὅτι λέγουσί τινα τρόπον ἀµφότεροι καὶ ὀρθῶς καὶ 
οὐκ ὀρθῶς. 
     ἐπεὶ δ' οὐθὲν τρέφεται µὴ µετέχον ζωῆς, τὸ ἔµ- 
ψυχον ἂν εἴη σῶµα τὸ τρεφόµενον, ᾗ ἔµψυχον, ὥστε καὶ 
ἡ τροφὴ πρὸς ἔµψυχόν ἐστι, καὶ οὐ κατὰ συµβεβηκός. ἔστι 
δ' ἕτερον τροφῇ καὶ αὐξητικῷ εἶναι· ᾗ µὲν γὰρ ποσόν τι 
τὸ ἔµψυχον, αὐξητικόν, ᾗ δὲ τόδε τι καὶ οὐσία, τροφή 

(σώζει γὰρ τὴν οὐσίαν, καὶ µέχρι τούτου ἔστιν ἕως ἂν 
τρέφηται), καὶ γενέσεως ποιητικόν, οὐ τοῦ τρεφοµένου, ἀλλ' 
οἷον τὸ τρεφόµενον· ἤδη γὰρ ἔστιν αὐτοῦ ἡ οὐσία, γεννᾷ δ' 
οὐθὲν αὐτὸ ἑαυτό, ἀλλὰ σώζει. ὥσθ' ἡ µὲν τοιαύτη τῆς 
ψυχῆς ἀρχὴ δύναµίς ἐστιν οἵα σώζειν τὸ ἔχον αὐτὴν ᾗ 
τοιοῦτον, ἡ δὲ τροφὴ παρασκευάζει ἐνεργεῖν· διὸ στερηθὲν 
τροφῆς οὐ δύναται εἶναι. [ἐπεὶ δ' ἔστι τρία, τὸ τρεφόµενον 
καὶ ᾧ τρέφεται καὶ τὸ τρέφον, τὸ µὲν τρέφον ἐστὶν ἡ 
πρώτη ψυχή, τὸ δὲ τρεφόµενον τὸ ἔχον ταύτην σῶµα, ᾧ 
δὲ τρέφεται, ἡ τροφή.] ἐπεὶ δὲ ἀπὸ τοῦ τέλους ἅπαντα 
προσαγορεύειν δίκαιον, τέλος δὲ τὸ γεννῆσαι οἷον αὐτό, 
εἴη ἂν ἡ πρώτη ψυχὴ γεννητικὴ οἷον αὐτό. <ἐπεὶ δ' ἔστι τρία, 
τὸ τρεφόµενον καὶ ᾧ τρέφεται καὶ τὸ τρέφον, τὸ µὲν 
τρέφον ἐστὶν ἡ πρώτη ψυχή, τὸ δὲ τρεφόµενον τὸ ἔχον ταύτην 
σῶµα, ᾧ δὲ τρέφεται, ἡ τροφή.> ἔστι δὲ ᾧ τρέ- 
φει διττόν, ὥσπερ καὶ ᾧ κυβερνᾷ καὶ ἡ χεὶρ καὶ τὸ πηδά-   
λιον, τὸ µὲν κινοῦν καὶ κινούµενον, τὸ δὲ κινούµενον µόνον. 
πᾶσαν δ' ἀναγκαῖον τροφὴν δύνασθαι πέττεσθαι, ἐργάζεται 
δὲ τὴν πέψιν τὸ θερµόν· διὸ πᾶν ἔµψυχον ἔχει θερµότητα. 
τύπῳ µὲν οὖν ἡ τροφὴ τί ἐστιν εἴρηται· διασαφητέον δ' 
ἐστὶν ὕστερον περὶ αὐτῆς ἐν τοῖς οἰκείοις λόγοις. 

 ∆ιωρισµένων δὲ τούτων λέγωµεν κοινῇ περὶ πάσης αἰ- 
σθήσεως. ἡ δ' αἴσθησις ἐν τῷ κινεῖσθαί τε καὶ πάσχειν 
συµβαίνει, καθάπερ εἴρηται· δοκεῖ γὰρ ἀλλοίωσίς τις εἶ- 
ναι. φασὶ δέ τινες καὶ τὸ ὅµοιον ὑπὸ τοῦ ὁµοίου πάσχειν. 
τοῦτο δὲ πῶς δυνατὸν ἢ ἀδύνατον, εἰρήκαµεν ἐν τοῖς καθόλου 
λόγοις περὶ τοῦ ποιεῖν καὶ πάσχειν. ἔχει δ' ἀπορίαν διὰ τί 
καὶ τῶν αἰσθήσεων αὐτῶν οὐ γίνεται αἴσθησις, καὶ διὰ τί 
ἄνευ τῶν ἔξω οὐ ποιοῦσιν αἴσθησιν, ἐνόντος πυρὸς καὶ γῆς καὶ 
τῶν ἄλλων στοιχείων, ὧν ἐστιν ἡ αἴσθησις καθ' αὑτὰ ἢ τὰ 
συµβεβηκότα τούτοις. δῆλον οὖν ὅτι τὸ αἰσθητικὸν οὐκ ἔστιν 
ἐνεργείᾳ, ἀλλὰ δυνάµει µόνον, διὸ οὐκ αἰσθάνεται, καθάπερ τὸ 
καυστὸν οὐ καίεται αὐτὸ καθ' αὑτὸ ἄνευ τοῦ καυστικοῦ· ἔκαιε γὰρ 
ἂν ἑαυτό, καὶ οὐθὲν ἐδεῖτο τοῦ ἐντελεχείᾳ πυρὸς ὄντος. ἐπειδὴ 
δὲ τὸ αἰσθάνεσθαι λέγοµεν διχῶς (τό τε γὰρ δυνάµει ἀκοῦον 
καὶ ὁρῶν ἀκούειν καὶ ὁρᾶν λέγοµεν, κἂν τύχῃ καθεῦδον, καὶ 
τὸ ἤδη ἐνεργοῦν), διχῶς ἂν λέγοιτο καὶ ἡ αἴσθησις, ἡ µὲν 
ὡς δυνάµει, ἡ δὲ ὡς ἐνεργείᾳ. ὁµοίως δὲ καὶ τὸ αἰσθητόν, 
τό τε δυνάµει ὂν καὶ τὸ ἐνεργείᾳ. πρῶτον µὲν οὖν ὡς 
τοῦ αὐτοῦ ὄντος τοῦ πάσχειν καὶ τοῦ κινεῖσθαι καὶ τοῦ ἐνεργεῖν   
λέγωµεν· καὶ γὰρ ἔστιν ἡ κίνησις ἐνέργειά τις, ἀτελὴς µέν- 
τοι, καθάπερ ἐν ἑτέροις εἴρηται. πάντα δὲ πάσχει καὶ κινεῖται 

ὑπὸ τοῦ ποιητικοῦ καὶ ἐνεργείᾳ ὄντος. διὸ ἔστι µὲν ὡς ὑπὸ τοῦ 
ὁµοίου πάσχει, ἔστι δὲ ὡς ὑπὸ τοῦ ἀνοµοίου, καθάπερ εἴπο- 
µεν· πάσχει µὲν γὰρ τὸ ἀνόµοιον, πεπονθὸς δ' ὅµοιόν ἐστιν. 
 διαιρετέον δὲ καὶ περὶ δυνάµεως καὶ ἐντελεχείας· νῦν 
γὰρ ἁπλῶς ἐλέγοµεν περὶ αὐτῶν. ἔστι µὲν γὰρ οὕτως ἐπι- 
στῆµόν τι ὡς ἂν εἴποιµεν ἄνθρωπον ἐπιστήµονα ὅτι ὁ 
ἄνθρωπος τῶν ἐπιστηµόνων καὶ ἐχόντων ἐπιστήµην· ἔστι δ' 
ὡς ἤδη λέγοµεν ἐπιστήµονα τὸν ἔχοντα τὴν γραµµατικήν· 
ἑκάτερος δὲ τούτων οὐ τὸν αὐτὸν τρόπον δυνατός ἐστιν, ἀλλ' 
ὁ µὲν ὅτι τὸ γένος τοιοῦτον καὶ ἡ ὕλη, ὁ δ' ὅτι βουληθεὶς 
δυνατὸς θεωρεῖν, ἂν µή τι κωλύσῃ τῶν ἔξωθεν· ὁ δ' ἤδη 
θεωρῶν, ἐντελεχείᾳ ὢν καὶ κυρίως ἐπιστάµενος τόδε τὸ Α. 
ἀµφότεροι µὲν οὖν οἱ πρῶτοι, κατὰ δύναµιν ἐπιστήµονες 
<ὄντες, ἐνεργείᾳ γίνονται ἐπιστήµονες,> 
ἀλλ' ὁ µὲν διὰ µαθήσεως ἀλλοιωθεὶς καὶ πολλάκις ἐξ 
ἐναντίας µεταβαλὼν ἕξεως, ὁ δ' ἐκ τοῦ ἔχειν τὴν ἀριθµητικὴν 
ἢ τὴν γραµµατικήν, µὴ ἐνεργεῖν δέ, εἰς τὸ ἐνεργεῖν, ἄλλον 
τρόπον. 
   οὐκ ἔστι δ' ἁπλοῦν οὐδὲ τὸ πάσχειν, ἀλλὰ τὸ µὲν 
φθορά τις ὑπὸ τοῦ ἐναντίου, τὸ δὲ σωτηρία µᾶλλον ὑπὸ τοῦ 
ἐντελεχείᾳ ὄντος τοῦ δυνάµει ὄντος καὶ ὁµοίου οὕτως ὡς δύ- 

ναµις ἔχει πρὸς ἐντελέχειαν· θεωροῦν γὰρ γίνεται τὸ ἔχον 
 
τὴν ἐπιστήµην, ὅπερ ἢ οὐκ ἔστιν ἀλλοιοῦσθαι (εἰς αὑτὸ γὰρ ἡ   
ἐπίδοσις καὶ εἰς ἐντελέχειαν) ἢ ἕτερον γένος ἀλλοιώσεως. 
διὸ οὐ καλῶς ἔχει λέγειν τὸ φρονοῦν, ὅταν φρονῇ, ἀλλοιοῦ- 
σθαι, ὥσπερ οὐδὲ τὸν οἰκοδόµον ὅταν οἰκοδοµῇ. τὸ µὲν οὖν 
εἰς ἐντελέχειαν ἄγειν ἐκ δυνάµει ὄντος [κατὰ] τὸ νοοῦν καὶ 
φρονοῦν οὐ διδασκαλίαν ἀλλ' ἑτέραν ἐπωνυµίαν ἔχειν δί- 
καιον· τὸ δ' ἐκ δυνάµει ὄντος µανθάνον καὶ λαµβάνον ἐπι- 
στήµην ὑπὸ τοῦ ἐντελεχείᾳ ὄντος καὶ διδασκαλικοῦ ἤτοι οὐδὲ 
πάσχειν φατέον, [ὥσπερ εἴρηται,] ἢ δύο τρόπους εἶναι ἀλ- 
λοιώσεως, τήν τε ἐπὶ τὰς στερητικὰς διαθέσεις µεταβολὴν 
καὶ τὴν ἐπὶ τὰς ἕξεις καὶ τὴν φύσιν. τοῦ δ' αἰσθητικοῦ ἡ µὲν 
πρώτη µεταβολὴ γίνεται ὑπὸ τοῦ γεννῶντος, ὅταν δὲ γεν- 
νηθῇ, ἔχει ἤδη, ὥσπερ ἐπιστήµην, καὶ τὸ αἰσθάνεσθαι. τὸ 
κατ' ἐνέργειαν δὲ ὁµοίως λέγεται τῷ θεωρεῖν· διαφέρει δέ, ὅτι 
τοῦ µὲν τὰ ποιητικὰ τῆς ἐνεργείας ἔξωθεν, τὸ ὁρατὸν καὶ τὸ 
ἀκουστόν, ὁµοίως δὲ καὶ τὰ λοιπὰ τῶν αἰσθητῶν. αἴτιον δ' 
ὅτι τῶν καθ' ἕκαστον ἡ κατ' ἐνέργειαν αἴσθησις, ἡ δ' ἐπιστήµη 
τῶν καθόλου· ταῦτα δ' ἐν αὐτῇ πώς ἐστι τῇ ψυχῇ. διὸ νοῆσαι 
µὲν ἐπ' αὐτῷ, ὁπόταν βούληται, αἰσθάνεσθαι δ' οὐκ ἐπ' 

αὐτῷ· ἀναγκαῖον γὰρ ὑπάρχειν τὸ αἰσθητόν. ὁµοίως δὲ τοῦτο 
ἔχει κἀν ταῖς ἐπιστήµαις ταῖς τῶν αἰσθητῶν, καὶ διὰ τὴν 
αὐτὴν αἰτίαν, ὅτι τὰ αἰσθητὰ τῶν καθ' ἕκαστα καὶ τῶν ἔξωθεν. 
 ἀλλὰ περὶ µὲν τούτων διασαφῆσαι καιρὸς γένοιτ' ἂν καὶ εἰς- 
αῦθις· νῦν δὲ διωρίσθω τοσοῦτον, ὅτι οὐχ ἁπλοῦ ὄντος τοῦ 
δυνάµει λεγοµένου, ἀλλὰ τοῦ µὲν ὥσπερ ἂν εἴποιµεν τὸν παῖδα 
δύνασθαι στρατηγεῖν, τοῦ δὲ ὡς τὸν ἐν ἡλικίᾳ ὄντα, οὕτως ἔχει 
τὸ αἰσθητικόν. ἐπεὶ δ' ἀνώνυµος αὐτῶν ἡ διαφορά, διώρισται 
δὲ περὶ αὐτῶν ὅτι ἕτερα καὶ πῶς ἕτερα, χρῆσθαι ἀναγκαῖον τῷ   
πάσχειν καὶ ἀλλοιοῦσθαι ὡς κυρίοις ὀνόµασιν. τὸ δ' αἰσθητικὸν 
δυνάµει ἐστὶν οἷον τὸ αἰσθητὸν ἤδη ἐντελεχείᾳ, καθάπερ εἴρη- 
ται. πάσχει µὲν οὖν οὐχ ὅµοιον ὄν, πεπονθὸς δ' ὡµοίωται 
καὶ ἔστιν οἷον ἐκεῖνο. 
 Λεκτέον δὲ καθ' ἑκάστην αἴσθησιν περὶ τῶν αἰσθητῶν 
πρῶτον. λέγεται δὲ τὸ αἰσθητὸν τριχῶς, ὧν δύο µὲν καθ' 
αὑτά φαµεν αἰσθάνεσθαι, τὸ δὲ ἓν κατὰ συµβεβηκός. τῶν 
δὲ δυοῖν τὸ µὲν ἴδιόν ἐστιν ἑκάστης αἰσθήσεως, τὸ δὲ κοινὸν 
πασῶν. λέγω δ' ἴδιον µὲν ὃ µὴ ἐνδέχεται ἑτέρᾳ αἰσθήσει 
αἰσθάνεσθαι, καὶ περὶ ὃ µὴ ἐνδέχεται ἀπατηθῆναι, οἷον 
ὄψις χρώµατος καὶ ἀκοὴ ψόφου καὶ γεῦσις χυµοῦ, ἡ 
δ' ἁφὴ πλείους [µὲν] ἔχει διαφοράς, ἀλλ' ἑκάστη γε κρίνει 
 
Bekker page 418a, line 15 



 
περὶ τούτων, καὶ οὐκ ἀπατᾶται ὅτι χρῶµα οὐδ' ὅτι ψόφος, 
ἀλλὰ τί τὸ κεχρωσµένον ἢ ποῦ, ἢ τί τὸ ψοφοῦν ἢ ποῦ. τὰ 
µὲν οὖν τοιαῦτα λέγεται ἴδια ἑκάστης, κοινὰ δὲ κίνησις, ἠρε- 
µία, ἀριθµός, σχῆµα, µέγεθος· τὰ γὰρ τοιαῦτα οὐδεµιᾶς 
ἐστὶν ἴδια, ἀλλὰ κοινὰ πάσαις· καὶ γὰρ ἁφῇ κίνησίς τίς 
ἐστιν αἰσθητὴ καὶ ὄψει. κατὰ συµβεβηκὸς δὲ λέγεται αἰ- 
σθητόν, οἷον εἰ τὸ λευκὸν εἴη ∆ιάρους υἱός· κατὰ συµ- 
βεβηκὸς γὰρ τούτου αἰσθάνεται, ὅτι τῷ λευκῷ συµβέβηκε 
τοῦτο, οὗ αἰσθάνεται· διὸ καὶ οὐδὲν πάσχει ᾗ τοιοῦτον ὑπὸ τοῦ 
αἰσθητοῦ. τῶν δὲ καθ' αὑτὰ αἰσθητῶν τὰ ἴδια κυρίως ἐστὶν 
αἰσθητά, καὶ πρὸς ἃ ἡ οὐσία πέφυκεν ἑκάστης αἰσθήσεως. 
 Οὗ µὲν οὖν ἐστιν ἡ ὄψις, τοῦτ' ἐστὶν ὁρατόν, ὁρατὸν δ' 
ἐστὶ χρῶµά τε καὶ ὃ λόγῳ µὲν ἔστιν εἰπεῖν, ἀνώνυµον 
δὲ τυγχάνει ὄν· δῆλον δὲ ἔσται ὃ λέγοµεν προελθοῦσι.   
τὸ γὰρ ὁρατόν ἐστι χρῶµα, τοῦτο δ' ἐστὶ τὸ ἐπὶ τοῦ 
καθ' αὑτὸ ὁρατοῦ· καθ' αὑτὸ δὲ οὐ τῷ λόγῳ, ἀλλ' ὅτι ἐν 
ἑαυτῷ ἔχει τὸ αἴτιον τοῦ εἶναι ὁρατόν. πᾶν δὲ χρῶµα κινητι- 
κόν ἐστι τοῦ κατ' ἐνέργειαν διαφανοῦς, καὶ τοῦτ' ἐστὶν αὐτοῦ 
ἡ φύσις· διόπερ οὐχ ὁρατὸν ἄνευ φωτός, ἀλλὰ πᾶν τὸ ἑκάστου 
χρῶµα ἐν φωτὶ ὁρᾶται. διὸ περὶ φωτὸς πρῶτον λεκτέον τί 
ἐστιν. ἔστι δή τι διαφανές. διαφανὲς δὲ λέγω ὃ ἔστι µὲν 

ὁρατόν, οὐ καθ' αὑτὸ δὲ ὁρατὸν ὡς ἁπλῶς εἰπεῖν, ἀλλὰ δι' 
ἀλλότριον χρῶµα. τοιοῦτον δέ ἐστιν ἀὴρ καὶ ὕδωρ καὶ πολλὰ 
τῶν στερεῶν· οὐ γὰρ ᾗ ὕδωρ οὐδ' ᾗ ἀὴρ διαφανές, ἀλλ' ὅτι 
ἔστι τις φύσις ἐνυπάρχουσα ἡ αὐτὴ ἐν τούτοις ἀµφοτέροις καὶ 
ἐν τῷ ἀϊδίῳ τῷ ἄνω σώµατι. φῶς δέ ἐστιν ἡ τούτου ἐνέργεια, 
τοῦ διαφανοῦς ᾗ διαφανές. δυνάµει δέ, ἐν ᾧ τοῦτ' ἐστί, καὶ τὸ 
σκότος. τὸ δὲ φῶς οἷον χρῶµά ἐστι τοῦ διαφανοῦς, ὅταν ᾖ 
ἐντελεχείᾳ διαφανὲς ὑπὸ πυρὸς ἢ τοιούτου οἷον τὸ ἄνω 
σῶµα· καὶ γὰρ τούτῳ τι ὑπάρχει ἓν καὶ ταὐτόν. τί µὲν οὖν 
τὸ διαφανὲς καὶ τί τὸ φῶς, εἴρηται, ὅτι οὔτε πῦρ οὔθ' ὅλως 
σῶµα οὐδ' ἀπορροὴ σώµατος οὐδενός (εἴη γὰρ ἂν σῶµά τι καὶ 
οὕτως), ἀλλὰ πυρὸς ἢ τοιούτου τινὸς παρουσία ἐν τῷ δια- 
φανεῖ· οὔτε γὰρ δύο σώµατα ἅµα δυνατὸν ἐν τῷ αὐτῷ εἶναι, 
δοκεῖ τε τὸ φῶς ἐναντίον εἶναι τῷ σκότει· ἔστι δὲ τὸ σκότος 
στέρησις τῆς τοιαύτης ἕξεως ἐκ διαφανοῦς, ὥστε δῆλον ὅτι 
καὶ ἡ τούτου παρουσία τὸ φῶς ἐστιν. καὶ οὐκ ὀρθῶς Ἐµ- 
πεδοκλῆς, οὐδ' εἴ τις ἄλλος οὕτως εἴρηκεν, ὡς φεροµένου τοῦ   
φωτὸς καὶ γιγνοµένου ποτὲ µεταξὺ τῆς γῆς καὶ τοῦ περι- 
έχοντος, ἡµᾶς δὲ λανθάνοντος· τοῦτο γάρ ἐστι καὶ παρὰ 
τὴν τοῦ λόγου ἐνάργειαν καὶ παρὰ τὰ φαινόµενα· ἐν µι- 
κρῷ µὲν γὰρ διαστήµατι λάθοι ἄν, ἀπ' ἀνατολῆς δ' ἐπὶ 

δυσµὰς τὸ λανθάνειν µέγα λίαν τὸ αἴτηµα. 
                     ἔστι δὲ χρώ- 
µατος µὲν δεκτικὸν τὸ ἄχρουν, ψόφου δὲ τὸ ἄψοφον. 
ἄχρουν δ' ἐστὶ τὸ διαφανὲς καὶ τὸ ἀόρατον ἢ τὸ µόλις 
ὁρώµενον, οἷον δοκεῖ τὸ σκοτεινόν. τοιοῦτον δὲ τὸ διαφανὲς 
µέν, ἀλλ' οὐχ ὅταν ᾖ ἐντελεχείᾳ διαφανές, ἀλλ' ὅταν δυ- 
νάµει· ἡ γὰρ αὐτὴ φύσις ὁτὲ µὲν σκότος ὁτὲ δὲ φῶς 
ἐστιν. οὐ πάντα δὲ ὁρατὰ ἐν φωτί ἐστιν, ἀλλὰ µόνον ἑκάστου 
τὸ οἰκεῖον χρῶµα· ἔνια γὰρ ἐν µὲν τῷ φωτὶ οὐχ ὁρᾶται, 
ἐν δὲ τῷ σκότει ποιεῖ αἴσθησιν, οἷον τὰ πυρώδη φαινόµενα 
καὶ λάµποντα (ἀνώνυµα δ' ἐστὶ ταῦτα ἑνὶ ὀνόµατι), οἷον 
µύκης, κρέας, κεφαλαὶ ἰχθύων καὶ λεπίδες καὶ ὀφθαλµοί· 
ἀλλ' οὐδενὸς ὁρᾶται τούτων τὸ οἰκεῖον χρῶµα. δι' ἣν 
µὲν οὖν αἰτίαν ταῦτα ὁρᾶται, ἄλλος λόγος· νῦν δ' ἐπὶ το- 
σοῦτον φανερόν ἐστιν, ὅτι τὸ µὲν ἐν φωτὶ ὁρώµενον χρῶµα 
(διὸ καὶ οὐχ ὁρᾶται ἄνευ φωτός· τοῦτο γὰρ ἦν αὐτῷ τὸ 
χρώµατι εἶναι, τὸ κινητικῷ εἶναι τοῦ κατ' ἐνέργειαν δια- 
φανοῦς), ἡ δ' ἐντελέχεια τοῦ διαφανοῦς φῶς ἐστιν. σηµεῖον δὲ 
τούτου φανερόν· ἐὰν γάρ τις θῇ τὸ ἔχον χρῶµα ἐπ' αὐτὴν 
τὴν ὄψιν, οὐκ ὄψεται· ἀλλὰ τὸ µὲν χρῶµα κινεῖ τὸ δια- 
φανές, οἷον τὸν ἀέρα, ὑπὸ τούτου δὲ συνεχοῦς ὄντος κινεῖται 
 
Bekker page 419a, line 15 
 
τὸ αἰσθητήριον. οὐ γὰρ καλῶς τοῦτο λέγει ∆ηµόκριτος, οἰό- 
µενος, εἰ γένοιτο κενὸν τὸ µεταξύ, ὁρᾶσθαι ἂν ἀκριβῶς καὶ   
εἰ µύρµηξ ἐν τῷ οὐρανῷ εἴη· τοῦτο γὰρ ἀδύνατόν ἐστιν. πά- 
σχοντος γάρ τι τοῦ αἰσθητικοῦ γίνεται τὸ ὁρᾶν· ὑπ' αὐτοῦ 
µὲν οὖν τοῦ ὁρωµένου χρώµατος ἀδύνατον· λείπεται δὴ ὑπὸ 
τοῦ µεταξύ, ὥστ' ἀναγκαῖόν τι εἶναι µεταξύ· κενοῦ δὲ γενο- 
µένου οὐχ ὅτι ἀκριβῶς, ἀλλ' ὅλως οὐθὲν ὀφθήσεται. 
 δι' ἣν µὲν οὖν αἰτίαν τὸ χρῶµα ἀναγκαῖον ἐν φωτὶ ὁρᾶσθαι, 
εἴρηται. πῦρ δὲ ἐν ἀµφοῖν ὁρᾶται, καὶ ἐν σκότει καὶ ἐν φωτί, 
καὶ τοῦτο ἐξ ἀνάγκης· τὸ γὰρ διαφανὲς ὑπὸ τούτου γίνεται 
διαφανές. ὁ δ' αὐτὸς λόγος καὶ περὶ ψόφου καὶ ὀσµῆς 
ἐστιν· οὐθὲν γὰρ αὐτῶν ἁπτόµενον τοῦ αἰσθητηρίου ποιεῖ τὴν 
 
αἴσθησιν, ἀλλ' ὑπὸ µὲν ὀσµῆς καὶ ψόφου τὸ µεταξὺ κι- 
νεῖται, ὑπὸ δὲ τούτου τῶν αἰσθητηρίων ἑκάτερον· ὅταν δ' ἐπ' 
αὐτό τις ἐπιθῇ τὸ αἰσθητήριον τὸ ψοφοῦν ἢ τὸ ὄζον, οὐδεµίαν 
αἴσθησιν ποιήσει. περὶ δὲ ἁφῆς καὶ γεύσεως ἔχει µὲν 
ὁµοίως, οὐ φαίνεται δέ· δι' ἣν δ' αἰτίαν, ὕστερον ἔσται δῆλον. 
τὸ δὲ µεταξὺ ψόφων µὲν ἀήρ, ὀσµῆς δ' ἀνώνυµον· κοινὸν 
γάρ τι πάθος ἐπ' ἀέρος καὶ ὕδατος ἔστιν, ὥσπερ τὸ δια- 
φανὲς χρώµατι, οὕτω τῷ ἔχοντι ὀσµὴν ὃ ἐν ἀµφοτέροις 

ὑπάρχει τούτοις· φαίνεται γὰρ καὶ τὰ ἔνυδρα τῶν ζῴων 



ἔχειν αἴσθησιν ὀσµῆς. ἀλλ' ὁ µὲν ἄνθρωπος, καὶ τῶν πεζῶν 
ὅσα ἀναπνεῖ, ἀδυνατεῖ ὀσµᾶσθαι µὴ ἀναπνέοντα. ἡ δ' αἰ- 
τία καὶ περὶ τούτων ὕστερον λεχθήσεται. 
 Νῦν δὲ πρῶτον περὶ ψόφου καὶ ἀκοῆς διορίσωµεν. ἔστι 
δὲ διττὸς ὁ ψόφος· ὁ µὲν γὰρ ἐνέργειά τις, ὁ δὲ δύναµις· 
τὰ µὲν γὰρ οὔ φαµεν ἔχειν ψόφον, οἷον σπόγγον, ἔρια, τὰ 
δ' ἔχειν, οἷον χαλκὸν καὶ ὅσα στερεὰ καὶ λεῖα, ὅτι δύνα- 
ται ψοφῆσαι (τοῦτο δ' ἐστὶν αὐτοῦ µεταξὺ καὶ τῆς ἀκοῆς 
ἐµποιῆσαι ψόφον ἐνεργείᾳ)· γίνεται δ' ὁ κατ' ἐνέργειαν ψό- 
φος ἀεί τινος πρός τι καὶ ἔν τινι· πληγὴ γάρ ἐστιν ἡ ποι- 
οῦσα. διὸ καὶ ἀδύνατον ἑνὸς ὄντος γενέσθαι ψόφον· ἕτερον   
γὰρ τὸ τύπτον καὶ τὸ τυπτόµενον· ὥστε τὸ ψοφοῦν πρός τι 
ψοφεῖ· πληγὴ δ' οὐ γίνεται ἄνευ φορᾶς. ὥσπερ δ' εἴποµεν, 
οὐ τῶν τυχόντων πληγὴ ὁ ψόφος· οὐθένα γὰρ ποιεῖ ψόφον 
ἔρια ἂν πληγῇ, ἀλλὰ χαλκὸς καὶ ὅσα λεῖα καὶ κοῖλα· 
ὁ µὲν χαλκὸς ὅτι λεῖος, τὰ δὲ κοῖλα τῇ ἀνακλάσει πολ- 
λὰς ποιεῖ πληγὰς µετὰ τὴν πρώτην, ἀδυνατοῦντος ἐξελθεῖν 
τοῦ κινηθέντος. ἔτι ἀκούεται ἐν ἀέρι, κἀν ὕδατι, ἀλλ' ἧττον, 
οὐκ ἔστι δὲ ψόφου κύριος ὁ ἀὴρ οὐδὲ τὸ ὕδωρ, ἀλλὰ δεῖ 
στερεῶν πληγὴν γενέσθαι πρὸς ἄλληλα καὶ πρὸς τὸν ἀέρα. 

τοῦτο δὲ γίνεται ὅταν ὑποµένῃ πληγεὶς ὁ ἀὴρ καὶ µὴ δια- 
χυθῇ. διὸ ἐὰν ταχέως καὶ σφοδρῶς πληγῇ, ψοφεῖ· δεῖ γὰρ 
φθάσαι τὴν κίνησιν τοῦ ῥαπίζοντος τὴν θρύψιν τοῦ ἀέρος, 
ὥσπερ ἂν εἰ σωρὸν ἢ ὁρµαθὸν ψάµµου τύπτοι τις φερό- 
µενον ταχύ. ἠχὼ δὲ γίνεται ὅταν, ἀέρος ἑνὸς γενοµέ- 
νου διὰ τὸ ἀγγεῖον τὸ διορίσαν καὶ κωλῦσαν θρυφθῆναι, 
πάλιν ὁ ἀὴρ ἀπωσθῇ, ὥσπερ σφαῖρα. ἔοικε δ' ἀεὶ γίνεσθαι 
ἠχώ, ἀλλ' οὐ σαφής, ἐπεὶ συµβαίνει γε ἐπὶ τοῦ ψόφου 
καθάπερ καὶ ἐπὶ τοῦ φωτός· καὶ γὰρ τὸ φῶς ἀεὶ ἀνακλᾶ- 
ται (οὐδὲ γὰρ ἂν ἐγίνετο πάντῃ φῶς, ἀλλὰ σκότος ἔξω τοῦ 
ἡλιουµένου), ἀλλ' οὐχ οὕτως ἀνακλᾶται ὥσπερ ἀφ' ὕδατος 
ἢ χαλκοῦ ἢ καί τινος ἄλλου τῶν λείων, ὥστε σκιὰν ποιεῖν, 
ᾗ τὸ φῶς ὁρίζοµεν. τὸ δὲ κενὸν ὀρθῶς λέγεται κύριον τοῦ 
ἀκούειν. δοκεῖ γὰρ εἶναι κενὸν ὁ ἀήρ, οὗτος δ' ἐστὶν ὁ ποιῶν 
ἀκούειν, ὅταν κινηθῇ συνεχὴς καὶ εἷς. ἀλλὰ διὰ τὸ ψαθυρὸς 
εἶναι οὐ γεγωνεῖ, ἂν µὴ λεῖον ᾖ τὸ πληγέν. τότε δὲ εἷς γί- 
νεται ἅµα διὰ τὸ ἐπίπεδον· ἓν γὰρ τὸ τοῦ λείου ἐπίπεδον. 
 ψοφητικὸν µὲν οὖν τὸ κινητικὸν ἑνὸς ἀέρος συνεχείᾳ µέχρις   
ἀκοῆς. ἀκοῇ δὲ συµφυὴς <ἔστιν> ἀήρ· διὰ δὲ τὸ ἐν ἀέρι εἶναι, κι- 
νουµένου τοῦ ἔξω ὁ εἴσω κινεῖται. διόπερ οὐ πάντῃ τὸ ζῷον 
ἀκούει, οὐδὲ πάντῃ διέρχεται ὁ ἀήρ· οὐ γὰρ πάντῃ ἔχει ἀέρα †τὸ 

κινησόµενον µέρος καὶ ἔµψυχον†. αὐτὸς µὲν δὴ ἄψοφον ὁ ἀὴρ 
διὰ τὸ εὔθρυπτον· ὅταν δὲ κωλυθῇ θρύπτεσθαι, ἡ τούτου 



κίνησις ψόφος. ὁ δ' ἐν τοῖς ὠσὶν ἐγκατῳκοδόµηται πρὸς τὸ 
ἀκίνητος εἶναι, ὅπως ἀκριβῶς αἰσθάνηται πάσας τὰς δια- 
φορὰς τῆς κινήσεως. διὰ ταῦτα δὲ καὶ ἐν ὕδατι ἀκούο- 
µεν, ὅτι οὐκ εἰσέρχεται πρὸς αὐτὸν τὸν συµφυῆ ἀέρα· ἀλλ' 
οὐδ' εἰς τὸ οὖς, διὰ τὰς ἕλικας. ὅταν δὲ τοῦτο συµβῇ, οὐκ 
ἀκούει· οὐδ' ἂν ἡ µῆνιγξ κάµῃ, ὥσπερ τὸ ἐπὶ τῇ κόρῃ δέρ- 
µα [ὅταν κάµῃ]. ἀλλ' οὐ σηµεῖον τοῦ ἀκούειν ἢ µὴ τὸ 
ἠχεῖν τὸ οὖς ὥσπερ τὸ κέρας· ἀεὶ γὰρ οἰκείαν τινὰ κί- 
νησιν ὁ ἀὴρ κινεῖται ὁ ἐν τοῖς ὠσίν, ἀλλ' ὁ ψόφος ἀλλό- 
τριος καὶ οὐκ ἴδιος. καὶ διὰ τοῦτό φασιν ἀκούειν τῷ κενῷ καὶ 
ἠχοῦντι, ὅτι ἀκούοµεν τῷ ἔχοντι ὡρισµένον τὸν ἀέρα. 
                         πότερον 
δὲ ψοφεῖ τὸ τυπτόµενον ἢ τὸ τύπτον; ἢ καὶ ἄµφω, τρό- 
πον δ' ἕτερον; ἔστι γὰρ ὁ ψόφος κίνησις τοῦ δυναµένου κι- 
νεῖσθαι τὸν τρόπον τοῦτον ὅνπερ τὰ ἀφαλλόµενα ἀπὸ τῶν 
λείων, ὅταν τις κρούσῃ. οὐ δὴ πᾶν, ὥσπερ εἴρηται, ψοφεῖ 
τυπτόµενον καὶ τύπτον, οἷον ἐὰν πατάξῃ βελόνη βελόνην, 
ἀλλὰ δεῖ τὸ τυπτόµενον ὁµαλὸν εἶναι, ὥστε τὸν ἀέρα ἀθροῦν   
ἀφάλλεσθαι καὶ σείεσθαι. αἱ δὲ διαφοραὶ τῶν ψοφούντων 

ἐν τῷ κατ' ἐνέργειαν ψόφῳ δηλοῦνται· ὥσπερ γὰρ ἄνευ 
φωτὸς οὐχ ὁρᾶται τὰ χρώµατα, οὕτως οὐδ' ἄνευ ψόφου τὸ 
ὀξὺ καὶ τὸ βαρύ. ταῦτα δὲ λέγεται κατὰ µεταφορὰν ἀπὸ 
τῶν ἁπτῶν· τὸ µὲν γὰρ ὀξὺ κινεῖ τὴν αἴσθησιν ἐν ὀλίγῳ 
χρόνῳ ἐπὶ πολύ, τὸ δὲ βαρὺ ἐν πολλῷ ἐπ' ὀλίγον. οὐ δὴ 
ταχὺ τὸ ὀξύ, τὸ δὲ βαρὺ βραδύ, ἀλλὰ γίνεται τοῦ µὲν 
διὰ τὸ τάχος ἡ κίνησις τοιαύτη, τοῦ δὲ διὰ βραδυτῆτα, 
καὶ ἔοικεν ἀνάλογον ἔχειν τῷ περὶ τὴν ἁφὴν ὀξεῖ καὶ ἀµ- 
βλεῖ· τὸ µὲν γὰρ ὀξὺ οἷον κεντεῖ, τὸ δ' ἀµβλὺ οἷον ὠθεῖ, 
διὰ τὸ κινεῖν τὸ µὲν ἐν ὀλίγῳ τὸ δὲ ἐν πολλῷ, ὥστε συµ- 
βαίνει τὸ µὲν ταχὺ τὸ δὲ βραδὺ εἶναι. 
 περὶ µὲν οὖν ψόφου ταύτῃ διωρίσθω. ἡ δὲ φωνὴ ψόφος τίς 
ἐστιν ἐµψύχου· τῶν γὰρ ἀψύχων οὐθὲν φωνεῖ, ἀλλὰ καθ' ὁµοιό- 
τητα λέγεται φωνεῖν, οἷον αὐλὸς καὶ λύρα καὶ ὅσα ἄλλα τῶν 
ἀψύχων ἀπότασιν ἔχει καὶ µέλος καὶ διάλεκτον. ἔοικε γάρ, ὅτι 
καὶ ἡ φωνὴ ταῦτ' ἔχει. πολλὰ δὲ τῶν ζῴων οὐκ ἔχουσι 
φωνήν, οἷον τά τε ἄναιµα καὶ τῶν ἐναίµων ἰχθύες (καὶ 
τοῦτ' εὐλόγως, εἴπερ ἀέρος κίνησίς τίς ἐστιν ὁ ψόφος), ἀλλ' 
οἱ λεγόµενοι φωνεῖν, οἷον <οἱ> ἐν τῷ Ἀχελῴῳ, ψοφοῦσι τοῖς 
βραγχίοις ἤ τινι ἑτέρῳ τοιούτῳ, φωνὴ δ' ἐστὶ ζῴου ψόφος 
οὐ τῷ τυχόντι µορίῳ. ἀλλ' ἐπεὶ πᾶν ψοφεῖ τύπτοντός 

τινος καί τι καὶ ἔν τινι, τοῦτο δ' ἐστὶν ἀήρ, εὐλόγως ἂν 
φωνοίη ταῦτα µόνα ὅσα δέχεται τὸν ἀέρα. τῷ γὰρ ἤδη 
ἀναπνεοµένῳ καταχρῆται ἡ φύσις ἐπὶ δύο ἔργα - καθάπερ 



τῇ γλώττῃ ἐπί τε τὴν γεῦσιν καὶ τὴν διάλεκτον, ὧν ἡ µὲν 
γεῦσις ἀναγκαῖον (διὸ καὶ πλείοσιν ὑπάρχει), ἡ δ' ἑρµη- 
νεία ἕνεκα τοῦ εὖ, οὕτω καὶ τῷ πνεύµατι πρός τε τὴν θερ-   
µότητα τὴν ἐντὸς ὡς ἀναγκαῖον <ὄν> (τὸ δ' αἴτιον ἐν ἑτέροις 
εἰρήσεται) καὶ πρὸς τὴν φωνὴν ὅπως ὑπάρχῃ τὸ εὖ. ὄργα- 
νον δὲ τῇ ἀναπνοῇ ὁ φάρυγξ· οὗ δ' ἕνεκα τὸ µόριόν 
ἐστι τοῦτο, πνεύµων· τούτῳ γὰρ τῷ µορίῳ πλέον ἔχει τὸ 
θερµὸν τὰ πεζὰ τῶν ἄλλων. δεῖται δὲ τῆς ἀναπνοῆς καὶ 
ὁ περὶ τὴν καρδίαν τόπος πρῶτος. διὸ ἀναγκαῖον εἴσω ἀνα- 
πνεόµενον εἰσιέναι τὸν ἀέρα. ὥστε ἡ πληγὴ τοῦ ἀναπνεοµένου 
ἀέρος ὑπὸ τῆς ἐν τούτοις τοῖς µορίοις ψυχῆς πρὸς τὴν κα- 
λουµένην ἀρτηρίαν φωνή ἐστιν (οὐ γὰρ πᾶς ζῴου ψόφος φωνή, 
καθάπερ εἴποµεν - ἔστι γὰρ καὶ τῇ γλώττῃ ψοφεῖν καὶ 
ὡς οἱ βήττοντες - ἀλλὰ δεῖ ἔµψυχόν τε εἶναι τὸ τύπτον 
καὶ µετὰ φαντασίας τινός· σηµαντικὸς γὰρ δή τις ψόφος 
ἐστὶν ἡ φωνή)· καὶ οὐ τοῦ ἀναπνεοµένου ἀέρος ὥσπερ ἡ βήξ, 
ἀλλὰ τούτῳ τύπτει τὸν ἐν τῇ ἀρτηρίᾳ πρὸς αὐτήν. σηµεῖον 
δὲ τὸ µὴ δύνασθαι φωνεῖν ἀναπνέοντα µηδ' ἐκπνέοντα, 

ἀλλὰ κατέχοντα· κινεῖ γὰρ τούτῳ ὁ κατέχων. φανερὸν δὲ 
καὶ διότι οἱ ἰχθύες ἄφωνοι· οὐ γὰρ ἔχουσι φάρυγγα. τοῦτο 
δὲ τὸ µόριον οὐκ ἔχουσιν ὅτι οὐ δέχονται τὸν ἀέρα οὐδ' ἀνα- 
πνέουσιν. δι' ἣν µὲν οὖν αἰτίαν, ἕτερός ἐστι λόγος. 
 
 Περὶ δὲ ὀσµῆς καὶ ὀσφραντοῦ ἧττον εὐδιόριστόν ἐστι τῶν 
εἰρηµένων· οὐ γὰρ δῆλον ποῖόν τί ἐστιν ἡ ὀσµή, οὕτως ὡς ὁ 
ψόφος ἢ τὸ χρῶµα. αἴτιον δ' ὅτι τὴν αἴσθησιν ταύτην οὐκ   
ἔχοµεν ἀκριβῆ, ἀλλὰ χείρω πολλῶν ζῴων· φαύλως γὰρ 
ἄνθρωπος ὀσµᾶται, καὶ οὐθενὸς αἰσθάνεται τῶν ὀσφραντῶν 
ἄνευ τοῦ λυπηροῦ ἢ τοῦ ἡδέος, ὡς οὐκ ὄντος ἀκριβοῦς τοῦ αἰ- 
σθητηρίου. εὔλογον δ' οὕτω καὶ τὰ σκληρόφθαλµα τῶν χρω- 
µάτων αἰσθάνεσθαι, καὶ µὴ διαδήλους αὐτοῖς εἶναι τὰς 
διαφορὰς τῶν χρωµάτων πλὴν τῷ φοβερῷ καὶ ἀφόβῳ· οὕτω 
δὲ καὶ περὶ τὰς ὀσµὰς τὸ τῶν ἀνθρώπων γένος. ἔοικε µὲν 
γὰρ ἀνάλογον ἔχειν πρὸς τὴν γεῦσιν, καὶ ὁµοίως τὰ εἴδη τῶν 
χυµῶν τοῖς τῆς ὀσµῆς, ἀλλ' ἀκριβεστέραν ἔχοµεν τὴν γεῦ- 
σιν διὰ τὸ εἶναι αὐτὴν ἁφήν τινα, ταύτην δ' ἔχειν τὴν αἴ- 
σθησιν τὸν ἄνθρωπον ἀκριβεστάτην· ἐν µὲν γὰρ ταῖς ἄλλαις 
λείπεται πολλῶν τῶν ζῴων, κατὰ δὲ τὴν ἁφὴν πολλῷ τῶν 
ἄλλων διαφερόντως ἀκριβοῖ· διὸ καὶ φρονιµώτατόν ἐστι τῶν 

ζῴων. σηµεῖον δὲ τὸ καὶ ἐν τῷ γένει τῶν ἀνθρώπων παρὰ 
τὸ αἰσθητήριον τοῦτο εἶναι εὐφυεῖς καὶ ἀφυεῖς, παρ' ἄλλο 
δὲ µηδέν· οἱ µὲν γὰρ σκληρόσαρκοι ἀφυεῖς τὴν διάνοιαν, 
οἱ δὲ µαλακόσαρκοι εὐφυεῖς. 



              ἔστι δ', ὥσπερ χυµὸς ὁ µὲν 
γλυκὺς ὁ δὲ πικρός, οὕτω καὶ ὀσµαί, ἀλλὰ τὰ µὲν ἔχουσι 
τὴν ἀνάλογον ὀσµὴν καὶ χυµόν, λέγω δὲ οἷον γλυκεῖαν 
ὀσµὴν καὶ γλυκὺν χυµόν, τὰ δὲ τοὐναντίον. ὁµοίως δὲ καὶ 
δριµεῖα καὶ αὐστηρὰ καὶ ὀξεῖα καὶ λιπαρά ἐστιν ὀσµή. 
ἀλλ' ὥσπερ εἴποµεν, διὰ τὸ µὴ σφόδρα διαδήλους εἶναι 
τὰς ὀσµὰς ὥσπερ τοὺς χυµούς, [ἀπὸ τούτων] εἴληφε τὰ ὀνό- 
µατα καθ' ὁµοιότητα τῶν πραγµάτων, ἡ µὲν γλυκεῖα 
κρόκου καὶ µέλιτος, ἡ δὲ δριµεῖα θύµου καὶ τῶν 
τοιούτων· τὸν αὐτὸν δὲ τρόπον καὶ ἐπὶ τῶν ἄλλων. ἔστι δ' ὥς-   
περ ἡ ἀκοὴ καὶ ἑκάστη τῶν αἰσθήσεων, ἡ µὲν τοῦ ἀκουστοῦ 
καὶ ἀνηκούστου, ἡ δὲ τοῦ ὁρατοῦ καὶ ἀοράτου, καὶ ἡ ὄσφρη- 
σις τοῦ ὀσφραντοῦ καὶ ἀνοσφράντου. ἀνόσφραντον δὲ τὸ µὲν 
παρὰ τὸ ὅλως ἀδύνατον <εἶναι> ἔχειν ὀσµήν, τὸ δὲ µικρὰν 
ἔχον καὶ φαύλην. ὁµοίως δὲ καὶ τὸ ἄγευστον λέγεται. 
 ἔστι δὲ καὶ ἡ ὄσφρησις διὰ τοῦ µεταξύ, οἷον ἀέρος ἢ ὕδατος· 
καὶ γὰρ τὰ ἔνυδρα δοκοῦσιν ὀσµῆς αἰσθάνεσθαι, ὁµοίως καὶ 

τὰ ἔναιµα καὶ τὰ ἄναιµα, ὥσπερ καὶ τὰ ἐν τῷ ἀέρι· καὶ γὰρ 
τούτων ἔνια πόρρωθεν ἀπαντᾷ πρὸς τὴν τροφὴν ὕποσµα 
γινόµενα. διὸ καὶ ἄπορον φαίνεται εἰ πάντα µὲν ὁµοίως 
ὀσµᾶται, ὁ δ' ἄνθρωπος ἀναπνέων µέν, µὴ ἀναπνέων δὲ 
ἀλλ' ἐκπνέων ἢ κατέχων τὸ πνεῦµα οὐκ ὀσµᾶται, οὔτε 
πόρρωθεν οὔτ' ἐγγύθεν, οὐδ' ἂν ἐπὶ τοῦ µυκτῆρος ἐντὸς τεθῇ· 
καὶ τὸ µὲν ἐπ' αὐτῷ τιθέµενον τῷ αἰσθητηρίῳ ἀναίσθητον 
εἶναι κοινὸν πάντων, ἀλλὰ τὸ ἄνευ τοῦ ἀναπνεῖν µὴ αἰσθά- 
νεσθαι ἴδιον ἐπὶ τῶν ἀνθρώπων· δῆλον δὲ πειρωµένοις· ὥστε 
τὰ ἄναιµα, ἐπειδὴ οὐκ ἀναπνέουσιν, ἑτέραν ἄν τιν' αἴσθησιν 
ἔχοι παρὰ τὰς λεγοµένας. ἀλλ' ἀδύνατον, εἴπερ τῆς ὀσµῆς 
αἰσθάνεται· ἡ γὰρ τοῦ ὀσφραντοῦ αἴσθησις καὶ δυσώδους 
καὶ εὐώδους ὄσφρησίς ἐστιν. ἔτι δὲ καὶ φθειρόµενα φαίνεται 
ὑπὸ τῶν ἰσχυρῶν ὀσµῶν ὑφ' ὧνπερ ἄνθρωπος, οἷον ἀσφάλτου 
καὶ θείου καὶ τῶν τοιούτων. ὀσφραίνεσθαι µὲν οὖν ἀναγ- 
καῖον, ἀλλ' οὐκ ἀναπνέοντα. ἔοικε δὲ τοῖς ἀνθρώποις δια- 
φέρειν τὸ αἰσθητήριον τοῦτο πρὸς τὸ τῶν ἄλλων ζῴων, ὥσπερ 
τὰ ὄµµατα πρὸς τὰ τῶν σκληροφθάλµων - τὰ µὲν γὰρ ἔχει 
φράγµα καὶ ὥσπερ ἔλυτρον τὰ βλέφαρα, ἃ µὴ κινήσας   
µηδ' ἀνασπάσας οὐχ ὁρᾷ· τὰ δὲ σκληρόφθαλµα οὐδὲν 
ἔχει τοιοῦτον, ἀλλ' εὐθέως ὁρᾷ τὰ γινόµενα ἐν τῷ δια- 

φανεῖ - οὕτως οὖν καὶ τὸ ὀσφραντικὸν αἰσθητήριον τοῖς µὲν 
ἀκαλυφὲς εἶναι, ὥσπερ τὸ ὄµµα, τοῖς δὲ τὸν ἀέρα δεχο- 
µένοις ἔχειν ἐπικάλυµµα, ὃ ἀναπνεόντων ἀποκαλύπτεται, 
διευρυνοµένων τῶν φλεβίων καὶ τῶν πόρων. καὶ διὰ τοῦτο 
τὰ ἀναπνέοντα οὐκ ὀσµᾶται ἐν τῷ ὑγρῷ· ἀναγκαῖον γὰρ 



ὀσφρανθῆναι ἀναπνεύσαντα, τοῦτο δὲ ποιεῖν ἐν τῷ ὑγρῷ 
ἀδύνατον. ἔστι δ' ἡ ὀσµὴ τοῦ ξηροῦ (ὥσπερ ὁ χυµὸς τοῦ ὑγροῦ), 
τὸ δὲ ὀσφραντικὸν αἰσθητήριον δυνάµει τοιοῦτον. 
 Τὸ δὲ γευστόν ἐστιν ἁπτόν τι· καὶ τοῦτ' αἴτιον τοῦ µὴ 
εἶναι αἰσθητὸν διὰ τοῦ µεταξὺ ἀλλοτρίου ὄντος σώµατος· 
οὐδὲ γὰρ τῇ ἁφῇ. καὶ τὸ σῶµα δὲ ἐν ᾧ ὁ χυµός, τὸ γευ- 
στόν, ἐν ὑγρῷ ὡς ὕλῃ· τοῦτο δ' ἁπτόν τι. διὸ κἂν εἰ 
ἐν ὕδατι ἦµεν, ᾐσθανόµεθ' ἂν ἐµβληθέντος τοῦ γλυκέος, 
οὐκ ἦν δ' ἂν ἡ αἴσθησις ἡµῖν διὰ τοῦ µεταξύ, ἀλλὰ τῷ 
µιχθῆναι τῷ ὑγρῷ, καθάπερ ἐπὶ τοῦ ποτοῦ. τὸ δὲ χρῶµα 
οὐχ οὕτως ὁρᾶται τῷ µίγνυσθαι, οὐδὲ ταῖς ἀπορροίαις. ὡς 
µὲν οὖν τὸ µεταξὺ οὐθὲν ἔστιν· ὡς δὲ χρῶµα τὸ ὁρατόν, οὕτω 
τὸ γευστὸν ὁ χυµός. οὐθὲν δὲ ποιεῖ χυµοῦ αἴσθησιν ἄνευ 
ὑγρότητος, ἀλλ' ἔχει ἐνεργείᾳ ἢ δυνάµει ὑγρότητα, οἷον τὸ 
ἁλµυρόν· εὔτηκτόν τε γὰρ αὐτὸ καὶ συντηκτικὸν γλώττης. 
ὥσπερ δὲ καὶ ἡ ὄψις ἐστὶ τοῦ τε ὁρατοῦ καὶ τοῦ ἀοράτου (τὸ 

γὰρ σκότος ἀόρατον, κρίνει δὲ καὶ τοῦτο ἡ ὄψις), ἔτι τε τοῦ 
λίαν λαµπροῦ (καὶ γὰρ τοῦτο ἀόρατον, ἄλλον δὲ τρόπον τοῦ   
σκότους), ὁµοίως δὲ καὶ ἡ ἀκοὴ ψόφου τε καὶ σιγῆς, ὧν 
τὸ µὲν ἀκουστὸν τὸ δ' οὐκ ἀκουστόν, καὶ µεγάλου ψόφου 
καθάπερ ἡ ὄψις τοῦ λαµπροῦ (ὥσπερ γὰρ ὁ µικρὸς ψόφος 
ἀνήκουστος, τρόπον τινὰ καὶ ὁ µέγας τε καὶ ὁ βίαιος), ἀόρα- 
τον δὲ τὸ µὲν ὅλως λέγεται, ὥσπερ καὶ ἐπ' ἄλλων τὸ 
ἀδύνατον, τὸ δ' ἐὰν πεφυκὸς µὴ ἔχῃ ἢ φαύλως, ὥσπερ 
τὸ ἄπουν καὶ τὸ ἀπύρηνον - οὕτω δὴ καὶ ἡ γεῦσις τοῦ γευστοῦ 
τε καὶ ἀγεύστου, τοῦτο δὲ τὸ µικρὸν ἢ φαῦλον ἔχον χυµὸν 
ἢ φθαρτικὸν τῆς γεύσεως. δοκεῖ δ' εἶναι ἀρχὴ τὸ ποτὸν καὶ 
ἄποτον (γεῦσις γάρ τις ἀµφοτέρου· ἀλλὰ τοῦ µὲν φαύλη 
καὶ φθαρτική [τῆς γεύσεως], τοῦ δὲ κατὰ φύσιν)· ἔστι δὲ κοι- 
νὸν ἁφῆς καὶ γεύσεως τὸ ποτόν. ἐπεὶ δ' ὑγρὸν τὸ γευστόν, 
ἀνάγκη καὶ τὸ αἰσθητήριον αὐτοῦ µήτε ὑγρὸν εἶναι ἐντελε- 
χείᾳ µήτε ἀδύνατον ὑγραίνεσθαι· πάσχει γάρ τι ἡ γεῦ- 
σις ὑπὸ τοῦ γευστοῦ, ᾗ γευστόν. ἀναγκαῖον ἄρα ὑγρανθῆναι 
τὸ δυνάµενον µὲν ὑγραίνεσθαι σωζόµενον, µὴ ὑγρὸν δέ, τὸ 
γευστικὸν αἰσθητήριον. σηµεῖον δὲ τὸ µήτε κατάξηρον οὖσαν 
τὴν γλῶτταν αἰσθάνεσθαι µήτε λίαν ὑγράν· αὕτη γὰρ ἁφῇ 
γίνεται τοῦ πρώτου ὑγροῦ, ὥσπερ ὅταν προγευµατίσας τις 

ἰσχυροῦ χυµοῦ γεύηται ἑτέρου, καὶ οἷον τοῖς κάµνουσι πικρὰ 
πάντα φαίνεται διὰ τὸ τῇ γλώττῃ πλήρει τοιαύτης ὑγρό- 
τητος αἰσθάνεσθαι. τὰ δ' εἴδη τῶν χυµῶν, ὥσπερ καὶ ἐπὶ 
τῶν χρωµάτων, ἁπλᾶ µὲν τἀναντία, τὸ γλυκὺ καὶ τὸ 
πικρόν, ἐχόµενα δὲ τοῦ µὲν τὸ λιπαρόν, τοῦ δὲ τὸ ἁλµυρόν· 
µεταξὺ δὲ τούτων τό τε δριµὺ καὶ τὸ αὐστηρὸν καὶ στρυφνὸν 



καὶ ὀξύ· σχεδὸν γὰρ αὗται δοκοῦσιν εἶναι διαφοραὶ χυµῶν.   
ὥστε τὸ γευστικόν ἐστι τὸ δυνάµει τοιοῦτον, γευστὸν δὲ τὸ 
ποιητικὸν ἐντελεχείᾳ αὐτοῦ. 
 Περὶ δὲ τοῦ ἁπτοῦ καὶ περὶ ἁφῆς ὁ αὐτὸς λόγος· εἰ γὰρ ἡ 
ἁφὴ µὴ µία ἐστὶν αἴσθησις ἀλλὰ πλείους, ἀναγκαῖον καὶ τὰ 
ἁπτὰ αἰσθητὰ πλείω εἶναι. ἔχει δ' ἀπορίαν πότερον πλείους 
εἰσὶν ἢ µία, καὶ τί τὸ αἰσθητήριον τὸ τοῦ ἁπτικοῦ, πότερον 
ἡ σὰρξ καὶ ἐν τοῖς ἄλλοις τὸ ἀνάλογον, ἢ οὔ, ἀλλὰ τοῦτο 
µέν ἐστι τὸ µεταξύ, τὸ δὲ πρῶτον αἰσθητήριον ἄλλο τί 
ἐστιν ἐντός. πᾶσα γὰρ αἴσθησις µιᾶς ἐναντιώσεως εἶναι 
δοκεῖ, οἷον ὄψις λευκοῦ καὶ µέλανος, καὶ ἀκοὴ ὀξέος καὶ 
βαρέος, καὶ γεῦσις πικροῦ καὶ γλυκέος· ἐν δὲ τῷ ἁπτῷ 
 
πολλαὶ ἔνεισιν ἐναντιώσεις, θερµὸν ψυχρόν, ξηρὸν ὑγρόν, 
σκληρὸν µαλακόν, καὶ τῶν ἄλλων ὅσα τοιαῦτα. ἔχει δέ 

τινα λύσιν πρός γε ταύτην τὴν ἀπορίαν, ὅτι καὶ ἐπὶ τῶν 
ἄλλων αἰσθήσεων εἰσὶν ἐναντιώσεις πλείους, οἷον ἐν φωνῇ οὐ 
µόνον ὀξύτης καὶ βαρύτης, ἀλλὰ καὶ µέγεθος καὶ µικρότης, 
καὶ λειότης καὶ τραχύτης φωνῆς, καὶ τοιαῦθ' ἕτερα. εἰσὶ δὲ καὶ 
περὶ χρῶµα διαφοραὶ τοιαῦται ἕτεραι. ἀλλὰ τί τὸ ἓν τὸ ὑπο- 
κείµενον, ὥσπερ ἀκοῇ ψόφος, οὕτω τῇ ἁφῇ, οὐκ ἔστιν ἔνδηλον. 
 πότερον δ' ἐστὶ τὸ αἰσθητήριον ἐντός, ἢ οὔ, ἀλλ' εὐ- 
θέως ἡ σάρξ, οὐδὲν δοκεῖ σηµεῖον εἶναι τὸ γίνεσθαι τὴν αἴ- 
σθησιν ἅµα θιγγανοµένων. καὶ γὰρ νῦν εἴ τίς <τι> περὶ τὴν σάρκα 
περιτείνειεν οἷον ὑµένα ποιήσας, ὁµοίως τὴν αἴσθησιν εὐθέως 
ἁψάµενος ἐνσηµανεῖ· καίτοι δῆλον ὡς οὐκ ἔστιν ἐν τούτῳ 
τὸ αἰσθητήριον (εἰ δὲ καὶ συµφυὲς γένοιτο, θᾶττον ἔτι δι-   
ικνοῖτ' ἂν ἡ αἴσθησις)· διὸ τὸ τοιοῦτον µόριον τοῦ σώµατος ἔοι- 
κεν οὕτως ἔχειν ὥσπερ ἂν εἰ κύκλῳ ἡµῖν περιεπεφύκει ὁ 
ἀήρ· ἐδοκοῦµεν γὰρ ἂν ἑνί τινι αἰσθάνεσθαι καὶ ψόφου καὶ 
χρώµατος καὶ ὀσµῆς, καὶ µία τις αἴσθησις εἶναι ὄψις ἀκοὴ 
ὄσφρησις. νῦν δὲ διὰ τὸ διωρίσθαι δι' οὗ γίνονται αἱ κινήσεις, 
φανερὰ τὰ εἰρηµένα αἰσθητήρια ἕτερα ὄντα. ἐπὶ δὲ τῆς ἁφῆς 
τοῦτο νῦν ἄδηλον· ἐξ ἀέρος µὲν γὰρ ἢ ὕδατος ἀδύνατον 
συστῆναι τὸ ἔµψυχον σῶµα· δεῖ γάρ τι στερεὸν εἶναι· λείπεται 
δὴ µικτὸν ἐκ τῆς καὶ τούτων εἶναι, οἷον βούλεται εἶναι ἡ σὰρξ 

καὶ τὸ ἀνάλογον· ὥστε ἀναγκαῖον τὸ σῶµα εἶναι τὸ µεταξὺ τοῦ 
ἁπτικοῦ προσπεφυκός, δι' οὗ γίνονται αἱ αἰσθήσεις πλείους οὖ- 
σαι. δηλοῖ δ' ὅτι πλείους ἡ ἐπὶ τῆς γλώττης ἁφή· ἁπάντων 
γὰρ τῶν ἁπτῶν αἰσθάνεται κατὰ τὸ αὐτὸ µόριον καὶ χυµοῦ. 
εἰ µὲν οὖν καὶ ἡ ἄλλη σὰρξ ᾐσθάνετο τοῦ χυµοῦ, ἐδόκει ἂν ἡ 
αὐτὴ καὶ µία εἶναι αἴσθησις ἡ γεῦσις καὶ ἡ ἀφή· νῦν δὲ 
δύο διὰ τὸ µὴ ἀντιστρέφειν. 



 ἀπορήσειε δ' ἄν τις, εἰ πᾶν σῶµα βάθος ἔχει, τοῦτο δ' ἐστὶ 
τὸ τρίτον µέγεθος, ὧν δ' ἐστὶ δύο σωµάτων µεταξὺ σῶµά τι, 
οὐκ ἐνδέχεται ταῦτα ἀλλήλων ἅπτεσθαι, τὸ δ' ὑγρὸν οὐκ ἔστιν 
ἄνευ σώµατος, οὐδὲ τὸ διερόν, ἀλλ' ἀναγκαῖον ὕδωρ εἶναι ἢ ἔχειν 
ὕδωρ, τὰ δὲ ἁπτόµενα ἀλλήλων ἐν τῷ ὕδατι, µὴ ξηρῶν τῶν ἄκρων 
ὄντων, ἀναγκαῖον ὕδωρ ἔχειν µεταξύ, οὗ ἀνάπλεα τὰ ἔσχατα, 
εἰ δὲ τοῦτ' ἀληθές, ἀδύνατον ἅψασθαι ἄλλο ἄλλου ἐν ὕδατι, 
τὸν αὐτὸν δὲ τρόπον καὶ ἐν τῷ ἀέρι (ὁµοίως γὰρ ἔχει ὁ ἀὴρ 
πρὸς τὰ ἐν αὐτῷ καὶ τὸ ὕδωρ πρὸς τὰ ἐν τῷ ὕδατι, λαν- 
θάνει δὲ µᾶλλον ἡµᾶς, ὥσπερ καὶ τὰ ἐν τῷ ὕδατι ζῷα   
εἰ διερὸν διεροῦ ἅπτεται)  - πότερον οὖν πάντων ὁµοίως 
ἐστὶν ἡ αἴσθησις, ἢ ἄλλων ἄλλως, καθάπερ νῦν δοκεῖ ἡ 
µὲν γεῦσις καὶ ἡ ἁφὴ τῷ ἅπτεσθαι, αἱ δ' ἄλλαι ἄποθεν. 
τὸ δ' οὐκ ἔστιν, ἀλλὰ καὶ τὸ σκληρὸν καὶ τὸ µαλακὸν δι' 

ἑτέρων αἰσθανόµεθα, ὥσπερ καὶ τὸ ψοφητικὸν καὶ τὸ ὁρατὸν 
καὶ τὸ ὀσφραντόν· ἀλλὰ τὰ µὲν πόρρωθεν, τὰ δ' ἐγγύθεν, διὸ 
λανθάνει· ἐπεὶ αἰσθανόµεθά γε πάντων διὰ τοῦ µέσου, ἀλλ' 
ἐπὶ τούτων λανθάνει. καίτοι καθάπερ εἴποµεν καὶ πρότερον, 
κἂν εἰ δι' ὑµένος αἰσθανοίµεθα τῶν ἁπτῶν ἁπάντων λανθά- 
νοντος ὅτι διείργει, ὁµοίως ἂν ἔχοιµεν ὥσπερ καὶ νῦν ἐν 
τῷ ὕδατι καὶ ἐν τῷ ἀέρι· δοκοῦµεν γὰρ νῦν αὐτῶν ἅπτεσθαι 
καὶ οὐδὲν εἶναι διὰ µέσου. ἀλλὰ διαφέρει τὸ ἁπτὸν τῶν ὁρα- 
τῶν καὶ τῶν ψοφητικῶν, ὅτι ἐκείνων µὲν αἰσθανόµεθα τῷ 
τὸ µεταξὺ ποιεῖν τι ἡµᾶς, τῶν δὲ ἁπτῶν οὐχ ὑπὸ τοῦ µετα- 
ξὺ ἀλλ' ἅµα τῷ µεταξύ, ὥσπερ ὁ δι' ἀσπίδος πληγείς· 
οὐ γὰρ ἡ ἀσπὶς πληγεῖσα ἐπάταξεν, ἀλλ' ἅµ' ἄµφω 
συνέβη πληγῆναι. ὅλως δ' ἔοικεν ἡ σὰρξ καὶ ἡ γλῶττα, ὡς 
ὁ ἀὴρ καὶ τὸ ὕδωρ πρὸς τὴν ὄψιν καὶ τὴν ἀκοὴν καὶ τὴν 
ὄσφρησιν ἔχουσιν, οὕτως ἔχειν πρὸς τὸ αἰσθητήριον ὥσπερ 
ἐκείνων ἕκαστον. αὐτοῦ δὲ τοῦ αἰσθητηρίου ἁπτοµένου 
οὔτ' ἐκεῖ οὔτ' ἐνταῦθα γένοιτ' ἂν αἴσθησις, οἷον εἴ τις σῶµά 
τι λευκὸν ἐπὶ τοῦ ὄµµατος θείη τὸ ἔσχατον. ᾗ καὶ δῆλον 
ὅτι ἐντὸς τὸ τοῦ ἁπτοῦ αἰσθητικόν. οὕτω γὰρ ἂν συµβαίνοι 
ὅπερ καὶ ἐπὶ τῶν ἄλλων· ἐπιτιθεµένων γὰρ ἐπὶ τὸ αἰσθητή- 
ριον οὐκ αἰσθάνεται, ἐπὶ δὲ τὴν σάρκα ἐπιτιθεµένων αἰσθά- 
 
Bekker page 423b, line 26 
 
νεται· ὥστε τὸ µεταξὺ τοῦ ἁπτικοῦ ἡ σάρξ. 
 ἁπταὶ µὲν οὖν εἰσὶν αἱ διαφοραὶ τοῦ σώµατος ᾗ σῶµα· λέγω 
δὲ διαφορὰς αἳ τὰ στοιχεῖα διορίζουσι, θερµὸν ψυχρόν, ξηρὸν   
ὑγρόν, περὶ ὧν εἰρήκαµεν πρότερον ἐν τοῖς περὶ τῶν στοιχείων. 
τὸ δὲ αἰσθητήριον αὐτῶν τὸ ἁπτικόν, καὶ ἐν ᾧ ἡ καλουµένη 
ἁφὴ ὑπάρχει αἴσθησις πρώτῳ, τὸ δυνάµει τοιοῦτόν ἐστι µόριον· 
τὸ γὰρ αἰσθάνεσθαι πάσχειν τι ἐστίν· ὥστε τὸ ποιοῦν, οἷον αὐτὸ 
ἐνεργείᾳ, τοιοῦτον ἐκεῖνο ποιεῖ, δυνάµει ὄν. διὸ τοῦ ὁµοίως 



θερµοῦ καὶ ψυχροῦ, ἢ σκληροῦ καὶ µαλακοῦ, οὐκ αἰσθανόµεθα, 
ἀλλὰ τῶν ὑπερβολῶν, ὡς τῆς αἰσθήσεως οἷον µεσότητός τινος 
οὔσης τῆς ἐν τοῖς αἰσθητοῖς ἐναντιώσεως. καὶ διὰ τοῦτο κρίνει 
τὰ αἰσθητά. τὸ γὰρ µέσον κριτικόν· γίνεται γὰρ πρὸς ἑκάτερον 
αὐτῶν θάτερον τῶν ἄκρων· καὶ δεῖ ὥσπερ τὸ µέλλον αἰσθή- 
σεσθαι λευκοῦ καὶ µέλανος µηδέτερον αὐτῶν εἶναι ἐνεργείᾳ, 
δυνάµει δ' ἄµφω (οὕτω δὲ καὶ ἐπὶ τῶν ἄλλων), καὶ ἐπὶ τῆς 
ἁφῆς µήτε θερµὸν µήτε ψυχρόν. ἔτι δ' ὥσπερ ὁρατοῦ καὶ 
ἀοράτου ἦν πως ἡ ὄψις, ὁµοίως δὲ καὶ αἱ λοιπαὶ τῶν ἀντι- 
κειµένων, οὕτω καὶ ἡ ἁφὴ τοῦ ἁπτοῦ καὶ ἀνάπτου· ἄναπτον 
δ' ἐστὶ τό τε µικρὰν ἔχον πάµπαν διαφορὰν τῶν ἁπτῶν, 
οἷον πέπονθεν ὁ ἀήρ, καὶ τῶν ἁπτῶν αἱ ὑπερβολαί, ὥσπερ 
τὰ φθαρτικά. καθ' ἑκάστην µὲν οὖν τῶν αἰσθήσεων εἴρηται 

τύπῳ. 
 Καθόλου δὲ περὶ πάσης αἰσθήσεως δεῖ λαβεῖν ὅτι ἡ 
µὲν αἴσθησίς ἐστι τὸ δεκτικὸν τῶν αἰσθητῶν εἰδῶν ἄνευ τῆς 
ὕλης, οἷον ὁ κηρὸς τοῦ δακτυλίου ἄνευ τοῦ σιδήρου καὶ τοῦ 
χρυσοῦ δέχεται τὸ σηµεῖον, λαµβάνει δὲ τὸ χρυσοῦν ἢ τὸ 
χαλκοῦν σηµεῖον, ἀλλ' οὐχ ᾗ χρυσὸς ἢ χαλκός· ὁµοίως δὲ 
καὶ ἡ αἴσθησις ἑκάστου ὑπὸ τοῦ ἔχοντος χρῶµα ἢ χυµὸν ἢ 
ψόφον πάσχει, ἀλλ' οὐχ ᾗ ἕκαστον ἐκείνων λέγεται, ἀλλ' 
ᾗ τοιονδί, καὶ κατὰ τὸν λόγον. αἰσθητήριον δὲ πρῶτον ἐν 
ᾧ ἡ τοιαύτη δύναµις. ἔστι µὲν οὖν ταὐτόν, τὸ δ' εἶναι ἕτερον·   
µέγεθος µὲν γὰρ ἄν τι εἴη τὸ αἰσθανόµενον, οὐ µὴν τό 
γε αἰσθητικῷ εἶναι οὐδ' ἡ αἴσθησις µέγεθός ἐστιν, ἀλλὰ λό- 
γος τις καὶ δύναµις ἐκείνου. φανερὸν δ' ἐκ τούτων καὶ διὰ 
τί ποτε τῶν αἰσθητῶν αἱ ὑπερβολαὶ φθείρουσι τὰ αἰσθη- 
τήρια (ἐὰν γὰρ ᾖ ἰσχυροτέρα τοῦ αἰσθητηρίου ἡ κίνησις, 
λύεται ὁ λόγος - τοῦτο δ' ἦν ἡ αἴσθησις - ὥσπερ καὶ ἡ συµ- 
φωνία καὶ ὁ τόνος κρουοµένων σφόδρα τῶν χορδῶν), καὶ διὰ 
τί ποτε τὰ φυτὰ οὐκ αἰσθάνεται, ἔχοντά τι µόριον ψυχι- 
κὸν καὶ πάσχοντά τι ὑπὸ τῶν ἁπτῶν (καὶ γὰρ ψύχε- 
ται καὶ θερµαίνεται)· αἴτιον γὰρ τὸ µὴ ἔχειν µεσότητα, µηδὲ 
τοιαύτην ἀρχὴν οἵαν τὰ εἴδη δέχεσθαι τῶν αἰσθητῶν, ἀλλὰ 

πάσχειν µετὰ τῆς ὕλης. 
           ἀπορήσειε δ' ἄν τις εἰ πάθοι ἄν 
τι ὑπ' ὀσµῆς τὸ ἀδύνατον ὀσφρανθῆναι, ἢ ὑπὸ χρώµατος τὸ 
µὴ δυνάµενον ἰδεῖν· ὁµοίως δὲ καὶ ἐπὶ τῶν ἄλλων. εἰ δὲ 
τὸ ὀσφραντὸν ὀσµή, εἴ τι ποιεῖ, τὴν ὄσφρησιν ἡ ὀσµὴ ποιεῖ· 
ὥστε τῶν ἀδυνάτων ὀσφρανθῆναι οὐθὲν οἷόν τε πάσχειν ὑπ' 
ὀσµῆς (ὁ δ' αὐτὸς λόγος καὶ ἐπὶ τῶν ἄλλων)· οὐδὲ τῶν δυ- 
νατῶν, ἀλλ' <ἢ> ᾗ αἰσθητικὸν ἕκαστον. ἅµα δὲ δῆλον καὶ οὕτως· 
 



οὔτε γὰρ φῶς καὶ σκότος οὔτε ψόφος οὔτε ὀσµὴ οὐδὲν ποιεῖ 
τὰ σώµατα, ἀλλ' ἐν οἷς ἐστίν, οἷον ἀὴρ ὁ µετὰ βροντῆς 
διίστησι τὸ ξύλον. ἀλλὰ τὰ ἁπτὰ καὶ οἱ χυµοὶ ποιοῦσιν· εἰ 
γὰρ µή, ὑπὸ τίνος ἂν πάσχοι τὰ ἄψυχα καὶ ἀλλοιοῖτο; 
ἆρ' οὖν κἀκεῖνα ποιήσει; ἢ οὐ πᾶν σῶµα παθητικὸν ὑπ' ὀσµῆς 
καὶ ψόφου, καὶ τὰ πάσχοντα ἀόριστα, καὶ οὐ µένει, οἷον 
ἀήρ (ὄζει γὰρ ὥσπερ παθών τι); τί οὖν ἐστι τὸ ὀσµᾶσθαι   
παρὰ τὸ πάσχειν τι; ἢ τὸ µὲν ὀσµᾶσθαι αἰσθάνεσθαι, ὁ δ' 
ἀὴρ παθὼν ταχέως αἰσθητὸς γίνεται; 
               

Γ 
 
 Ὅτι δ' οὐκ ἔστιν αἴσθησις ἑτέρα παρὰ τὰς πέντε (λέγω 
δὲ ταύτας ὄψιν, ἀκοήν, ὄσφρησιν, γεῦσιν, ἁφήν), ἐκ τῶνδε 

πιστεύσειεν ἄν τις. εἰ γὰρ παντὸς οὗ ἐστὶν αἴσθησις ἁφὴ καὶ 
νῦν αἴσθησιν ἔχοµεν (πάντα γὰρ τὰ τοῦ ἁπτοῦ ᾗ ἁπτὸν πάθη 
τῇ ἁφῇ ἡµῖν αἰσθητά ἐστιν), ἀνάγκη τ', εἴπερ ἐκλείπει τις 
αἴσθησις, καὶ αἰσθητήριόν τι ἡµῖν ἐκλείπειν, καὶ ὅσων µὲν 
αὐτῶν ἁπτόµενοι αἰσθανόµεθα, τῇ ἁφῇ αἰσθητά ἐστιν, ἣν 
τυγχάνοµεν ἔχοντες, ὅσα δὲ διὰ τῶν µεταξὺ καὶ µὴ αὐ- 
τῶν ἁπτόµενοι, τοῖς ἁπλοῖς, λέγω δ' οἷον ἀέρι καὶ ὕδατι, 
ἔχει δ' οὕτως ὥστ' εἰ µὲν δι' ἑνὸς πλείω αἰσθητὰ ἕτερα ὄντα 
ἀλλήλων τῷ γένει, ἀνάγκη τὸν ἔχοντα τὸ τοιοῦτον αἰσθητή- 
ριον ἀµφοῖν αἰσθητικὸν εἶναι (οἷον εἰ ἐξ ἀέρος ἐστὶ τὸ αἰσθη- 
τήριον, καὶ ἔστιν ὁ ἀὴρ καὶ ψόφου καὶ χρόας), εἰ δὲ πλείω 
τοῦ αὐτοῦ, οἷον χρόας καὶ ἀὴρ καὶ ὕδωρ (ἄµφω γὰρ δια- 
φανῆ), καὶ ὁ τὸ ἕτερον αὐτῶν ἔχων µόνον αἰσθήσεται τοῦ δι' 
ἀµφοῖν, τῶν δὲ ἁπλῶν ἐκ δύο τούτων αἰσθητήρια µόνον ἐστίν, 
ἐξ ἀέρος καὶ ὕδατος (ἡ µὲν γὰρ κόρη ὕδατος, ἡ δ' ἀκοὴ 
ἀέρος, ἡ δ' ὄσφρησις θατέρου τούτων), τὸ δὲ πῦρ ἢ οὐθενὸς ἢ 
κοινὸν πάντων (οὐθὲν γὰρ ἄνευ θερµότητος αἰσθητικόν), γῆ δὲ 
ἢ οὐθενός, ἢ ἐν τῇ ἁφῇ µάλιστα µέµικται ἰδίως, διὸ λείποιτ' 
ἂν µηθὲν εἶναι αἰσθητήριον ἔξω ὕδατος καὶ ἀέρος, ταῦτα δὲ 
καὶ νῦν ἔχουσιν ἔνια ζῷα - πᾶσαι ἄρα αἱ αἰσθήσεις ἔχονται   
ὑπὸ τῶν µὴ ἀτελῶν µηδὲ πεπηρωµένων (φαίνεται γὰρ καὶ 

ἡ ἀσπάλαξ ὑπὸ τὸ δέρµα ἔχουσα ὀφθαλµούς)· ὥστ' εἰ µή τι 
ἕτερον ἔστι σῶµα, καὶ πάθος ὃ µηθενός ἐστι τῶν ἐνταῦθα 
σωµάτων, οὐδεµία ἂν ἐκλείποι αἴσθησις. 
 ἀλλὰ µὴν οὐδὲ τῶν κοινῶν οἷόν τ' εἶναι αἰσθητήριόν τι ἴδιον, 
ὧν ἑκάστῃ αἰσθήσει αἰσθανόµεθα κατὰ συµβεβηκός, οἷον 
κινήσεως, στάσεως, σχήµατος, µεγέθους, ἀριθµοῦ· ταῦτα 
γὰρ πάντα [κινήσει] αἰσθανόµεθα, οἷον µέγεθος κινήσει (ὥστε καὶ 



σχῆµα· µέγεθος γάρ τι τὸ σχῆµα), τὸ δ' ἠρεµοῦν τῷ µὴ κι- 
νεῖσθαι, ὁ δ' ἀριθµὸς τῇ ἀποφάσει τοῦ συνεχοῦς, καὶ τοῖς ἰδίοις 
(ἑκάστη γὰρ ἓν αἰσθάνεται αἴσθησις)· ὥστε δῆλον ὅτι ἀδύνατον 
ὁτουοῦν ἰδίαν αἴσθησιν εἶναι τούτων, οἷον κινήσεως· οὕτω 
γὰρ ἔσται ὥσπερ νῦν τῇ ὄψει τὸ γλυκὺ αἰσθανόµεθα· τοῦτο 
δ' ὅτι ἀµφοῖν ἔχοντες τυγχάνοµεν αἴσθησιν, ᾗ ὅταν συµ- 
πέσωσιν ἅµα γνωρίζοµεν. εἰ δὲ µή, οὐδαµῶς ἂν ἀλλ' ἢ κατὰ 
συµβεβηκὸς ᾐσθανόµεθα (οἷον τὸν Κλέωνος υἱὸν οὐχ ὅτι 
Κλέωνος υἱός, ἀλλ' ὅτι λευκός, τούτῳ δὲ συµβέβηκεν υἱῷ 
Κλέωνος εἶναι)· τῶν δὲ κοινῶν ἤδη ἔχοµεν αἴσθησιν κοινήν, 
οὐ κατὰ συµβεβηκός· οὐκ ἄρ' ἐστὶν ἰδία· οὐδαµῶς γὰρ ἂν 
ᾐσθανόµεθα ἀλλ' ἢ οὕτως ὥσπερ εἴρηται [τὸν Κλέωνος υἱὸν 
ἡµᾶς ὁρᾶν]. τὰ δ' ἀλλήλων ἴδια κατὰ συµβεβηκὸς αἰσθά- 
νονται αἱ αἰσθήσεις, οὐχ ᾗ αὐταί, ἀλλ' ᾗ µία, ὅταν 

ἅµα γένηται ἡ αἴσθησις ἐπὶ τοῦ αὐτοῦ, οἷον χολῆς ὅτι πικρὰ   
καὶ ξανθή (οὐ γὰρ δὴ ἑτέρας γε τὸ εἰπεῖν ὅτι ἄµφω ἕν)· 
διὸ καὶ ἀπατᾶται, καὶ ἐὰν ᾖ ξανθόν, χολὴν οἴεται εἶναι. 
ζητήσειε δ' ἄν τις τίνος ἕνεκα πλείους ἔχοµεν αἰσθήσεις, 
ἀλλ' οὐ µίαν µόνην. ἢ ὅπως ἧττον λανθάνῃ τὰ ἀκολουθοῦντα 
καὶ κοινά, οἷον κίνησις καὶ µέγεθος καὶ ἀριθµός; εἰ γὰρ 
ἦν ἡ ὄψις µόνη, καὶ αὕτη λευκοῦ, ἐλάνθανεν ἂν µᾶλλον 
κἂν ἐδόκει ταὐτὸν εἶναι πάντα διὰ τὸ ἀκολουθεῖν ἀλλήλοις 
ἅµα χρῶµα καὶ µέγεθος. νῦν δ' ἐπεὶ καὶ ἐν ἑτέρῳ αἰ- 
σθητῷ τὰ κοινὰ ὑπάρχει, δῆλον ποιεῖ ὅτι ἄλλο τι ἕκαστον 
αὐτῶν. 
 Ἐπεὶ δ' αἰσθανόµεθα ὅτι ὁρῶµεν καὶ ἀκούοµεν, ἀνάγκη 
ἢ τῇ ὄψει αἰσθάνεσθαι ὅτι ὁρᾷ, ἢ ἑτέρᾳ. ἀλλ' ἡ αὐτὴ ἔσται 
τῆς ὄψεως καὶ τοῦ ὑποκειµένου χρώµατος, ὥστε ἢ δύο τοῦ 
αὐτοῦ ἔσονται ἢ αὐτὴ αὑτῆς. ἔτι δ' εἰ καὶ ἑτέρα εἴη ἡ τῆς 
ὄψεως αἴσθησις, ἢ εἰς ἄπειρον εἶσιν ἢ αὐτή τις ἔσται αὑτῆς· 
ὥστ' ἐπὶ τῆς πρώτης τοῦτο ποιητέον. ἔχει δ' ἀπορίαν· εἰ γὰρ 
τὸ τῇ ὄψει αἰσθάνεσθαί ἐστιν ὁρᾶν, ὁρᾶται δὲ χρῶµα ἢ τὸ 
ἔχον, εἰ ὄψεταί τις τὸ ὁρῶν, καὶ χρῶµα ἕξει τὸ ὁρῶν πρῶ- 
τον. φανερὸν τοίνυν ὅτι οὐχ ἓν τὸ τῇ ὄψει αἰσθάνεσθαι· καὶ 
γὰρ ὅταν µὴ ὁρῶµεν, τῇ ὄψει κρίνοµεν καὶ τὸ σκότος καὶ 

τὸ φῶς, ἀλλ' οὐχ ὡσαύτως. ἔτι δὲ καὶ τὸ ὁρῶν ἔστιν ὡς 
κεχρωµάτισται· τὸ γὰρ αἰσθητήριον δεκτικὸν τοῦ αἰσθητοῦ ἄνευ 
τῆς ὕλης ἕκαστον· διὸ καὶ ἀπελθόντων τῶν αἰσθητῶν ἔνεισιν 
αἰσθήσεις καὶ φαντασίαι ἐν τοῖς αἰσθητηρίοις. 
 ἡ δὲ τοῦ αἰσθητοῦ ἐνέργεια καὶ τῆς αἰσθήσεως ἡ αὐτὴ µέν ἐστι 
καὶ µία, τὸ δ' εἶναι οὐ τὸ αὐτὸ αὐταῖς· λέγω δ' οἷον ὁ ψόφος ὁ κατ'   
ἐνέργειαν καὶ ἡ ἀκοὴ ἡ κατ' ἐνέργειαν· ἔστι γὰρ ἀκοὴν ἔχοντα 
µὴ ἀκούειν, καὶ τὸ ἔχον ψόφον οὐκ ἀεὶ ψοφεῖ, ὅταν δ' ἐνεργῇ 



τὸ δυνάµενον ἀκούειν καὶ ψοφῇ τὸ δυνάµενον ψοφεῖν, τότε 
ἡ κατ' ἐνέργειαν ἀκοὴ ἅµα γίνεται καὶ ὁ κατ' ἐνέργειαν ψό- 
φος, ὧν εἴπειεν ἄν τις τὸ µὲν εἶναι ἄκουσιν τὸ δὲ ψόφησιν. 
εἰ δή ἐστιν ἡ κίνησις (καὶ ἡ ποίησις καὶ τὸ πάθος) ἐν τῷ κινου- 
µένῳ, ἀνάγκη καὶ τὸν ψόφον καὶ τὴν ἀκοὴν τὴν κατ' ἐνέργειαν 
ἐν τῷ κατὰ δύναµιν εἶναι· ἡ γὰρ τοῦ ποιητικοῦ καὶ κινητι- 
κοῦ ἐνέργεια ἐν τῷ πάσχοντι ἐγγίνεται· διὸ οὐκ ἀνάγκη τὸ 
κινοῦν κινεῖσθαι. ἡ µὲν οὖν τοῦ ψοφητικοῦ ἐνέργειά ἐστι 
ψόφος ἢ ψόφησις, ἡ δὲ τοῦ ἀκουστικοῦ ἀκοὴ ἢ ἄκουσις· διττὸν 
γὰρ ἡ ἀκοή, καὶ διττὸν ὁ ψόφος. ὁ δ' αὐτὸς λόγος καὶ ἐπὶ τῶν 
ἄλλων αἰσθήσεων καὶ αἰσθητῶν. ὥσπερ γὰρ καὶ ἡ ποίησις καὶ ἡ 
πάθησις ἐν τῷ πάσχοντι ἀλλ' οὐκ ἐν τῷ ποιοῦντι, οὕτω καὶ ἡ τοῦ 
αἰσθητοῦ ἐνέργεια καὶ ἡ τοῦ αἰσθητικοῦ ἐν τῷ αἰσθητικῷ. ἀλλ' 

ἐπ' ἐνίων µὲν ὠνόµασται, οἷον ἡ ψόφησις καὶ ἡ ἄκουσις, ἐπ' 
ἐνίων δ' ἀνώνυµον θάτερον· ὅρασις γὰρ λέγεται ἡ τῆς ὄψεως 
ἐνέργεια, ἡ δὲ τοῦ χρώµατος ἀνώνυµος, καὶ γεῦσις ἡ τοῦ 
γευστικοῦ, ἡ δὲ τοῦ χυµοῦ ἀνώνυµος. ἐπεὶ δὲ µία µέν ἐστιν 
ἐνέργεια ἡ τοῦ αἰσθητοῦ καὶ τοῦ αἰσθητικοῦ, τὸ δ' εἶναι 
ἕτερον, ἀνάγκη ἅµα φθείρεσθαι καὶ σώζεσθαι τὴν οὕτω λεγο- 
µένην ἀκοὴν καὶ ψόφον, καὶ χυµὸν δὴ καὶ γεῦσιν, καὶ τὰ 
ἄλλα ὁµοίως· τὰ δὲ κατὰ δύναµιν λεγόµενα οὐκ ἀνάγκη· 
ἀλλ' οἱ πρότερον φυσιολόγοι τοῦτο οὐ καλῶς ἔλεγον, οὐθὲν 
οἰόµενοι οὔτε λευκὸν οὔτε µέλαν εἶναι ἄνευ ὄψεως, οὐδὲ χυ- 
µὸν ἄνευ γεύσεως. τῇ µὲν γὰρ ἔλεγον ὀρθῶς, τῇ δ' οὐκ ὀρ- 
θῶς· διχῶς γὰρ λεγοµένης τῆς αἰσθήσεως καὶ τοῦ αἰσθητοῦ, 
τῶν µὲν κατὰ δύναµιν τῶν δὲ κατ' ἐνέργειαν, ἐπὶ τούτων   
µὲν συµβαίνει τὸ λεχθέν, ἐπὶ δὲ τῶν ἑτέρων οὐ συµβαίνει. 
ἀλλ' ἐκεῖνοι ἁπλῶς ἔλεγον περὶ τῶν λεγοµένων οὐχ ἁπλῶς. 
 εἰ δ' ἡ φωνὴ συµφωνία τίς ἐστιν, ἡ δὲ φωνὴ καὶ ἡ 
ἀκοὴ ἔστιν ὡς ἕν ἐστι [καὶ ἔστιν ὡς οὐχ ἓν τὸ αὐτό], λό- 
γος δ' ἡ συµφωνία, ἀνάγκη καὶ τὴν ἀκοὴν λόγον τινὰ εἶ- 
 
ναι. καὶ διὰ τοῦτο καὶ φθείρει ἕκαστον ὑπερβάλλον, καὶ τὸ 
ὀξὺ καὶ τὸ βαρύ, τὴν ἀκοήν· ὁµοίως δὲ καὶ ἐν χυµοῖς τὴν 

γεῦσιν, καὶ ἐν χρώµασι τὴν ὄψιν τὸ σφόδρα λαµπρὸν ἢ ζο- 
φερόν, καὶ ἐν ὀσφρήσει ἡ ἰσχυρὰ ὀσµή, καὶ γλυκεῖα καὶ πικρά, 
ὡς λόγου τινὸς ὄντος τῆς αἰσθήσεως. διὸ καὶ ἡδέα µέν, ὅταν 
εἰλικρινῆ καὶ ἄµικτα ὄντα ἄγηται εἰς τὸν λόγον, οἷον τὸ ὀξὺ ἢ 
γλυκὺ ἢ ἁλµυρόν, ἡδέα γὰρ τότε· ὅλως δὲ µᾶλλον τὸ µικτόν, 
συµφωνία, ἢ τὸ ὀξὺ ἢ βαρύ, ἁφῇ δὲ τὸ θερµαντὸν ἢ ψυκτόν· 
ἡ δ' αἴσθησις ὁ λόγος· ὑπερβάλλοντα δὲ λύει ἢ φθείρει. 
 ἑκάστη µὲν οὖν αἴσθησις τοῦ ὑποκειµένου αἰσθητοῦ 
ἐστίν, ὑπάρχουσα ἐν τῷ αἰσθητηρίῳ ᾗ αἰσθητήριον, καὶ 



κρίνει τὰς τοῦ ὑποκειµένου αἰσθητοῦ διαφοράς, οἷον λευ- 
κὸν µὲν καὶ µέλαν ὄψις, γλυκὺ δὲ καὶ πικρὸν γεῦσις· 
ὁµοίως δ' ἔχει τοῦτο καὶ ἐπὶ τῶν ἄλλων. ἐπεὶ δὲ καὶ τὸ 
λευκὸν καὶ τὸ γλυκὺ καὶ ἕκαστον τῶν αἰσθητῶν πρὸς ἕκαστον 
κρίνοµεν, τινὶ καὶ αἰσθανόµεθα ὅτι διαφέρει. ἀνάγκη δὴ αἰ- 
σθήσει· αἰσθητὰ γάρ ἐστιν. ᾗ καὶ δῆλον ὅτι ἡ σὰρξ οὐκ ἔστι 
τὸ ἔσχατον αἰσθητήριον· ἀνάγκη γὰρ ἂν ἦν ἁπτόµενον αὐτὸ 
κρίνειν τὸ κρῖνον. οὔτε δὴ κεχωρισµένοις ἐνδέχεται κρίνειν ὅτι   
ἕτερον τὸ γλυκὺ τοῦ λευκοῦ, ἀλλὰ δεῖ ἑνί τινι ἄµφω δῆλα 
εἶναι - οὕτω µὲν γὰρ κἂν εἰ τοῦ µὲν ἐγὼ τοῦ δὲ σὺ αἴσθοιο, 
δῆλον ἂν εἴη ὅτι ἕτερα ἀλλήλων, δεῖ δὲ τὸ ἓν λέγειν ὅτι 
ἕτερον· ἕτερον γὰρ τὸ γλυκὺ τοῦ λευκοῦ· λέγει ἄρα τὸ αὐτό· 

ὥστε ὡς λέγει, οὕτω καὶ νοεῖ καὶ αἰσθάνεται - ὅτι µὲν οὖν οὐχ 
οἷόν τε κεχωρισµένοις κρίνειν τὰ κεχωρισµένα, δῆλον· ὅτι 
δ' οὐδ' ἐν κεχωρισµένῳ χρόνῳ, ἐντεῦθεν. ὥσπερ γὰρ τὸ αὐτὸ 
λέγει ὅτι ἕτερον τὸ ἀγαθὸν καὶ τὸ κακόν, οὕτω καὶ ὅτε θά- 
τερον λέγει ὅτι ἕτερον καὶ θάτερον (οὐ κατὰ συµβεβηκὸς τὸ 
ὅτε, λέγω δ', οἷον νῦν λέγω ὅτι ἕτερον, οὐ µέντοι ὅτι νῦν ἕ- 
τερον, ἀλλ' οὕτω λέγει, καὶ νῦν καὶ ὅτι νῦν)· ἅµα ἄρα. ὥστε 
ἀχώριστον καὶ ἐν ἀχωρίστῳ χρόνῳ. ἀλλὰ µὴν ἀδύνατον ἅµα 
τὰς ἐναντίας κινήσεις κινεῖσθαι τὸ αὐτὸ ᾗ ἀδιαίρετον, καὶ ἐν 
ἀδιαιρέτῳ χρόνῳ. εἰ γὰρ γλυκύ, ὡδὶ κινεῖ τὴν αἴσθησιν 
ἢ τὴν νόησιν, τὸ δὲ πικρὸν ἐναντίως, καὶ τὸ λευκὸν ἑτέρως. 
ἆρ' οὖν ἅµα µὲν ἀριθµῷ ἀδιαίρετον καὶ ἀχώριστον τὸ 
κρῖνον, τῷ εἶναι δὲ κεχωρισµένον; ἔστι δὴ [πως] ὡς τὸ διαιρε- 
τὸν τῶν διῃρηµένων αἰσθάνεται, ἔστι δ' ὡς ᾗ ἀδιαίρετον· τῷ 
εἶναι µὲν γὰρ διαιρετόν, τόπῳ δὲ καὶ ἀριθµῷ ἀδιαίρετον. ἢ 
οὐχ οἷόν τε; δυνάµει µὲν γὰρ τὸ αὐτὸ καὶ ἀδιαίρετον τἀν- 
αντία, τῷ δ' εἶναι οὔ, ἀλλὰ τῷ ἐνεργεῖσθαι διαιρετόν, καὶ 
οὐχ οἷόν τε ἅµα λευκὸν καὶ µέλαν εἶναι, ὥστ' οὐδὲ τὰ εἴδη 
πάσχειν αὐτῶν, εἰ τοιοῦτον ἡ αἴσθησις καὶ ἡ νόησις. ἀλλ' 
ὥσπερ ἣν καλοῦσί τινες στιγµήν, ᾗ µία καὶ δύο, ταύτῃ <καὶ   
ἀδιαίρετος> καὶ διαιρετή. ᾗ µὲν οὖν ἀδιαίρετον, ἓν τὸ κρῖνόν ἐστι 

καὶ ἅµα, ᾗ δὲ διαιρετὸν ὑπάρχει, δὶς τῷ αὐτῷ χρῆται σηµείῳ 
ἅµα· ᾗ µὲν οὖν δὶς χρῆται τῷ πέρατι, δύο κρίνει καὶ κεχωρι- 
σµένα, ἔστιν ὡς κεχωρισµένως· ᾗ δὲ ἑνί, ἓν καὶ ἅµα. περὶ µὲν 
οὖν τῆς ἀρχῆς ᾗ φαµὲν τὸ ζῷον αἰσθητικὸν εἶναι, δι- 
ωρίσθω τὸν τρόπον τοῦτον. 
 Ἐπεὶ δὲ δύο διαφοραῖς ὁρίζονται µάλιστα τὴν ψυχήν, 
κινήσει τε τῇ κατὰ τόπον καὶ τῷ νοεῖν καὶ φρονεῖν καὶ 
αἰσθάνεσθαι, δοκεῖ δὲ καὶ τὸ νοεῖν καὶ τὸ φρονεῖν ὥσπερ 
αἰσθάνεσθαί τι εἶναι (ἐν ἀµφοτέροις γὰρ τούτοις κρίνει τι ἡ 
ψυχὴ καὶ γνωρίζει τῶν ὄντων), καὶ οἵ γε ἀρχαῖοι τὸ φρο- 



νεῖν καὶ τὸ αἰσθάνεσθαι ταὐτὸν εἶναί φασιν - ὥσπερ καὶ 
Ἐµπεδοκλῆς εἴρηκε “πρὸς παρεὸν γὰρ µῆτις ἀέξεται ἀνθρώ- 
ποισιν” καὶ ἐν ἄλλοις “ὅθεν σφίσιν αἰεὶ καὶ τὸ φρονεῖν 
ἀλλοῖα παρίσταται”, τὸ δ' αὐτὸ τούτοις βούλεται καὶ τὸ Ὁµή- 
ρου “τοῖος γὰρ νόος ἐστίν”, πάντες γὰρ οὗτοι τὸ νοεῖν 
σωµατικὸν ὥσπερ τὸ αἰσθάνεσθαι ὑπολαµβάνουσιν, καὶ αἰσθά- 
νεσθαί τε καὶ φρονεῖν τῷ ὁµοίῳ τὸ ὅµοιον, ὥσπερ καὶ ἐν τοῖς 
κατ' ἀρχὰς λόγοις διωρίσαµεν (καίτοι ἔδει ἅµα καὶ περὶ 
τοῦ ἠπατῆσθαι αὐτοὺς λέγειν, οἰκειότερον γὰρ τοῖς ζῴοις, 
καὶ πλείω χρόνον ἐν τούτῳ διατελεῖ ἡ ψυχή· διὸ ἀνάγκη 
ἤτοι, ὥσπερ ἔνιοι λέγουσι, πάντα τὰ φαινόµενα εἶναι ἀληθῆ,   
 
Bekker page 427b, line 4 
 
ἢ τὴν τοῦ ἀνοµοίου θίξιν ἀπάτην εἶναι, τοῦτο γὰρ ἐναντίον τῷ 
τὸ ὅµοιον τῷ ὁµοίῳ γνωρίζειν· δοκεῖ δὲ καὶ ἡ ἀπάτη καὶ 
ἡ ἐπιστήµη τῶν ἐναντίων ἡ αὐτὴ εἶναι)  - ὅτι µὲν οὖν οὐ ταὐτόν 
ἐστι τὸ αἰσθάνεσθαι καὶ τὸ φρονεῖν, φανερόν· τοῦ µὲν 
γὰρ πᾶσι µέτεστι, τοῦ δὲ ὀλίγοις τῶν ζῴων. ἀλλ' οὐδὲ τὸ 
νοεῖν, ἐν ᾧ ἐστι τὸ ὀρθῶς καὶ τὸ µὴ ὀρθῶς, τὸ µὲν ὀρθῶς 
φρόνησις καὶ ἐπιστήµη καὶ δόξα ἀληθής, τὸ δὲ µὴ ὀρθῶς 
τἀναντία τούτων - οὐδὲ τοῦτό ἐστι ταὐτὸ τῷ αἰσθάνεσθαι· ἡ 
µὲν γὰρ αἴσθησις τῶν ἰδίων ἀεὶ ἀληθής, καὶ πᾶσιν ὑπ- 
άρχει τοῖς ζῴοις, διανοεῖσθαι δ' ἐνδέχεται καὶ ψευδῶς, καὶ 
οὐδενὶ ὑπάρχει ᾧ µὴ καὶ λόγος· φαντασία γὰρ ἕτερον καὶ 
αἰσθήσεως καὶ διανοίας, αὕτη τε οὐ γίγνεται ἄνευ αἰσθή- 
σεως, καὶ ἄνευ ταύτης οὐκ ἔστιν ὑπόληψις. ὅτι δ' οὐκ ἔστιν 
ἡ αὐτὴ [νόησις] καὶ ὑπόληψις, φανερόν. τοῦτο µὲν γὰρ τὸ 
πάθος ἐφ' ἡµῖν ἐστιν, ὅταν βουλώµεθα (πρὸ ὀµµάτων γὰρ 
ἔστι τι ποιήσασθαι, ὥσπερ οἱ ἐν τοῖς µνηµονικοῖς τιθέµενοι καὶ 
εἰδωλοποιοῦντες), δοξάζειν δ' οὐκ ἐφ' ἡµῖν· ἀνάγκη γὰρ ἢ 
ψεύδεσθαι ἢ ἀληθεύειν. ἔτι δὲ ὅταν µὲν δοξάσωµεν δεινόν 
τι ἢ φοβερόν, εὐθὺς συµπάσχοµεν, ὁµοίως δὲ κἂν θαρρα- 
λέον· κατὰ δὲ τὴν φαντασίαν ὡσαύτως ἔχοµεν ὥσπερ ἂν εἰ 
θεώµενοι ἐν γραφῇ τὰ δεινὰ ἢ θαρραλέα. εἰσὶ δὲ καὶ αὐτῆς 

τῆς ὑπολήψεως διαφοραί, ἐπιστήµη καὶ δόξα καὶ φρόνησις καὶ 
τἀναντία τούτων, περὶ ὧν τῆς διαφορᾶς ἕτερος ἔστω λόγος. 
 περὶ δὲ τοῦ νοεῖν, ἐπεὶ ἕτερον τοῦ αἰσθάνεσθαι, 
τούτου δὲ τὸ µὲν φαντασία δοκεῖ εἶναι τὸ δὲ ὑπόληψις, 
περὶ φαντασίας διορίσαντας οὕτω περὶ θατέρου λεκτέον. 
εἰ δή ἐστιν ἡ φαντασία καθ' ἣν λέγοµεν φάντασµά τι   
ἡµῖν γίγνεσθαι καὶ µὴ εἴ τι κατὰ µεταφορὰν λέγοµεν, 
<ἆρα> µία τις ἔστι τούτων δύναµις ἢ ἕξις καθ' ἃς κρίνοµεν καὶ 
ἀληθεύοµεν ἢ ψευδόµεθα; τοιαῦται δ' εἰσὶν αἴσθησις, δόξα, 
ἐπιστήµη, νοῦς. ὅτι µὲν οὖν οὐκ ἔστιν αἴσθησις, δῆλον ἐκ 
τῶνδε. αἴσθησις µὲν γὰρ ἤτοι δύναµις ἢ ἐνέργεια, οἷον ὄψις 



καὶ ὅρασις, φαίνεται δέ τι καὶ µηδετέρου ὑπάρχοντος τού- 
των, οἷον τὰ ἐν τοῖς ὕπνοις. εἶτα αἴσθησις µὲν ἀεὶ πάρεστι, 
φαντασία δ' οὔ. εἰ δὲ τῇ ἐνεργείᾳ τὸ αὐτό, πᾶσιν ἂν ἐν- 
δέχοιτο τοῖς θηρίοις φαντασίαν ὑπάρχειν· δοκεῖ δ' οὔ, οἷον 
µύρµηκι ἢ µελίττῃ, σκώληκι δ' οὔ. εἶτα αἱ µὲν ἀληθεῖς ἀεί, 
αἱ δὲ φαντασίαι γίνονται αἱ πλείους ψευδεῖς. ἔπειτα οὐδὲ 
λέγοµεν, ὅταν ἐνεργῶµεν ἀκριβῶς περὶ τὸ αἰσθητόν, ὅτι 
φαίνεται τοῦτο ἡµῖν ἄνθρωπος, ἀλλὰ µᾶλλον ὅταν µὴ ἐν- 
αργῶς αἰσθανώµεθα πότερον ἀληθὴς ἢ ψευδής. καὶ ὅπερ δὴ 
ἐλέγοµεν πρότερον, φαίνεται καὶ µύουσιν ὁράµατα. ἀλλὰ 

µὴν οὐδὲ τῶν ἀεὶ ἀληθευουσῶν οὐδεµία ἔσται, οἷον ἐπιστήµη ἢ 
νοῦς· ἔστι γὰρ φαντασία καὶ ψευδής. λείπεται ἄρα ἰδεῖν εἰ 
δόξα· γίνεται γὰρ δόξα καὶ ἀληθὴς καὶ ψευδής, ἀλλὰ 
δόξῃ µὲν ἕπεται πίστις (οὐκ ἐνδέχεται γὰρ δοξάζοντα οἷς 
δοκεῖ µὴ πιστεύειν), τῶν δὲ θηρίων οὐθενὶ ὑπάρχει πίστις, 
φαντασία δὲ πολλοῖς. [ἔτι πάσῃ µὲν δόξῃ ἀκολουθεῖ πίστις, 
πίστει δὲ τὸ πεπεῖσθαι, πειθοῖ δὲ λόγος· τῶν δὲ θηρίων 
 
ἐνίοις φαντασία µὲν ὑπάρχει, λόγος δ' οὔ.] 
                      φανερὸν τοίνυν   
ὅτι οὐδὲ δόξα µετ' αἰσθήσεως, οὐδὲ δι' αἰσθήσεως, οὐδὲ συµ- 
πλοκὴ δόξης καὶ αἰσθήσεως, φαντασία ἂν εἴη, διά τε 
ταῦτα καὶ διότι οὐκ ἄλλου τινὸς ἔσται ἡ δόξα, ἀλλ' 
ἐκείνου, εἴπερ ἔστιν, οὗ καὶ ἡ αἴσθησις· λέγω δ', ἐκ τῆς τοῦ 
λευκοῦ δόξης καὶ αἰσθήσεως ἡ συµπλοκὴ φαντασία ἔσται· οὐ γὰρ 
δὴ ἐκ τῆς δόξης µὲν τῆς τοῦ ἀγαθοῦ, αἰσθήσεως δὲ τῆς τοῦ 
λευκοῦ. τὸ οὖν φαίνεσθαι ἔσται τὸ δοξάζειν ὅπερ αἰσθάνεται, 
µὴ κατὰ συµβεβηκός. φαίνεται δέ γε καὶ ψευδῆ, περὶ ὧν 
ἅµα ὑπόληψιν ἀληθῆ ἔχει, οἷον φαίνεται µὲν ὁ ἥλιος ποδι- 
αῖος, πιστεύεται δ' εἶναι µείζων τῆς οἰκουµένης· συµβαίνει 
οὖν ἤτοι ἀποβεβληκέναι τὴν ἑαυτοῦ ἀληθῆ δόξαν, ἣν εἶχε, 

σωζοµένου τοῦ πράγµατος, µὴ ἐπιλαθόµενον µηδὲ µεταπει- 
σθέντα, ἢ εἰ ἔτι ἔχει, ἀνάγκη τὴν αὐτὴν ἀληθῆ εἶναι καὶ 
ψευδῆ. †ἀλλὰ ψευδὴς ἐγένετο ὅτε λάθοι µεταπεσὸν τὸ πρᾶ- 
γµα†. οὔτ' ἄρα ἕν τι τούτων ἐστὶν οὔτ' ἐκ τούτων ἡ φαντασία. 
 ἀλλ' ἐπειδὴ ἔστι κινηθέντος τουδὶ κινεῖσθαι ἕτερον ὑπὸ 
τούτου, ἡ δὲ φαντασία κίνησίς τις δοκεῖ εἶναι καὶ οὐκ ἄνευ 
αἰσθήσεως γίνεσθαι ἀλλ' αἰσθανοµένοις καὶ ὧν αἴσθησις 
ἔστιν, ἔστι δὲ γίνεσθαι κίνησιν ὑπὸ τῆς ἐνεργείας τῆς αἰσθή- 
σεως, καὶ ταύτην ὁµοίαν ἀνάγκη εἶναι τῇ αἰσθήσει, εἴη ἂν   
αὕτη ἡ κίνησις οὔτε ἄνευ αἰσθήσεως ἐνδεχοµένη οὔτε µὴ αἰσθα- 
νοµένοις ὑπάρχειν, καὶ πολλὰ κατ' αὐτὴν καὶ ποιεῖν 
καὶ πάσχειν τὸ ἔχον, καὶ εἶναι καὶ ἀληθῆ καὶ ψευδῆ. τοῦτο 



δὲ συµβαίνει διὰ τάδε· ἡ αἴσθησις τῶν µὲν ἰδίων ἀληθής 
ἐστιν ἢ ὅτι ὀλίγιστον ἔχουσα τὸ ψεῦδος. δεύτερον δὲ τοῦ 
συµβεβηκέναι ταῦτα <ἃ συµβέβηκε τοῖς αἰσθητοῖς>· 
καὶ ἐνταῦθα ἤδη ἐνδέχεται διαψεύ- 
δεσθαι· ὅτι µὲν γὰρ λευκόν, οὐ ψεύδεται, εἰ δὲ τοῦτο τὸ λευ- 
κὸν ἢ ἄλλο τι, ψεύδεται. τρίτον δὲ τῶν κοινῶν καὶ ἑποµένων 
τοῖς συµβεβηκόσιν οἷς ὑπάρχει τὰ ἴδια (λέγω δ' οἷον κί- 
νησις καὶ µέγεθος) [ἃ συµβέβηκε τοῖς αἰσθητοῖς]· περὶ ἃ 
µάλιστα ἤδη ἔστιν ἀπατηθῆναι κατὰ τὴν αἴσθησιν. ἡ δὲ κί- 

νησις ἡ ὑπὸ τῆς ἐνεργείας τῆς αἰσθήσεως γινοµένη διοίσει, 
ἡ ἀπὸ τούτων τῶν τριῶν αἰσθήσεων, καὶ ἡ µὲν πρώτη παρ- 
ούσης τῆς αἰσθήσεως ἀληθής, αἱ δ' ἕτεραι καὶ παρούσης καὶ 
ἀπούσης εἶεν ἂν ψευδεῖς, καὶ µάλιστα ὅταν πόρρω τὸ αἰσθη- 
τὸν ᾖ. εἰ οὖν µηθὲν ἄλλο ἔχει τὰ εἰρηµένα ἢ φαν- 
τασία (τοῦτο δ' ἐστὶ τὸ λεχθέν), ἡ φαντασία ἂν εἴη κίνησις 
ὑπὸ τῆς αἰσθήσεως τῆς κατ' ἐνέργειαν γιγνοµένη. ἐπεὶ δ' ἡ 
ὄψις µάλιστα αἴσθησίς ἐστι, καὶ τὸ ὄνοµα ἀπὸ τοῦ φάους εἴ- 
ληφεν, ὅτι ἄνευ φωτὸς οὐκ ἔστιν ἰδεῖν. καὶ διὰ τὸ ἐµµένειν 
καὶ ὁµοίας εἶναι ταῖς αἰσθήσεσι, πολλὰ κατ' αὐτὰς πράτ- 
τει τὰ ζῷα, τὰ µὲν διὰ τὸ µὴ ἔχειν νοῦν, οἷον τὰ θηρία,   
τὰ δὲ διὰ τὸ ἐπικαλύπτεσθαι τὸν νοῦν ἐνίοτε πάθει ἢ νόσῳ 
ἢ ὕπνῳ, οἷον οἱ ἄνθρωποι. περὶ µὲν οὖν φαντασίας, τί ἐστι 
καὶ διὰ τί ἐστιν, εἰρήσθω ἐπὶ τοσοῦτον. 
 Περὶ δὲ τοῦ µορίου τοῦ τῆς ψυχῆς ᾧ γινώσκει τε ἡ 
ψυχὴ καὶ φρονεῖ, εἴτε χωριστοῦ ὄντος εἴτε µὴ χωριστοῦ 
κατὰ µέγεθος ἀλλὰ κατὰ λόγον, σκεπτέον τίν' ἔχει δια- 
φοράν, καὶ πῶς ποτὲ γίνεται τὸ νοεῖν. εἰ δή ἐστι τὸ νοεῖν 
ὥσπερ τὸ αἰσθάνεσθαι, ἢ πάσχειν τι ἂν εἴη ὑπὸ τοῦ νοητοῦ ἤ 
τι τοιοῦτον ἕτερον. ἀπαθὲς ἄρα δεῖ εἶναι, δεκτικὸν δὲ τοῦ εἴ- 
δους καὶ δυνάµει τοιοῦτον ἀλλὰ µὴ τοῦτο, καὶ ὁµοίως ἔχειν, 

ὥσπερ τὸ αἰσθητικὸν πρὸς τὰ αἰσθητά, οὕτω τὸν νοῦν πρὸς 
τὰ νοητά. ἀνάγκη ἄρα, ἐπεὶ πάντα νοεῖ, ἀµιγῆ εἶναι, 
ὥσπερ φησὶν Ἀναξαγόρας, ἵνα κρατῇ, τοῦτο δ' ἐστὶν ἵνα γνω- 
ρίζῃ (παρεµφαινόµενον γὰρ κωλύει τὸ ἀλλότριον καὶ ἀντι- 
φράττει)· ὥστε µηδ' αὐτοῦ εἶναι φύσιν µηδεµίαν ἀλλ' ἢ 
ταύτην, ὅτι δυνατός. ὁ ἄρα καλούµενος τῆς ψυχῆς νοῦς 
(λέγω δὲ νοῦν ᾧ διανοεῖται καὶ ὑπολαµβάνει ἡ ψυχή) 
οὐθέν ἐστιν ἐνεργείᾳ τῶν ὄντων πρὶν νοεῖν· διὸ οὐδὲ µεµῖχθαι 
εὔλογον αὐτὸν τῷ σώµατι· ποιός τις γὰρ ἂν γίγνοιτο, ἢ ψυ- 
χρὸς ἢ θερµός, κἂν ὄργανόν τι εἴη, ὥσπερ τῷ αἰσθητικῷ· 
νῦν δ' οὐθὲν ἔστιν. καὶ εὖ δὴ οἱ λέγοντες τὴν ψυχὴν εἶναι τό- 
πον εἰδῶν, πλὴν ὅτι οὔτε ὅλη ἀλλ' ἡ νοητική, οὔτε ἐντελε- 
χείᾳ ἀλλὰ δυνάµει τὰ εἴδη. ὅτι δ' οὐχ ὁµοία ἡ ἀπάθεια 



τοῦ αἰσθητικοῦ καὶ τοῦ νοητικοῦ, φανερὸν ἐπὶ τῶν αἰσθητηρίων 
καὶ τῆς αἰσθήσεως. ἡ µὲν γὰρ αἴσθησις οὐ δύναται αἰσθάνε-   
σθαι ἐκ τοῦ σφόδρα αἰσθητοῦ, οἷον ψόφου ἐκ τῶν µεγάλων 
ψόφων, οὐδ' ἐκ τῶν ἰσχυρῶν χρωµάτων καὶ ὀσµῶν οὔτε 
ὁρᾶν οὔτε ὀσµᾶσθαι· ἀλλ' ὁ νοῦς ὅταν τι νοήσῃ σφόδρα νοη- 
τόν, οὐχ ἧττον νοεῖ τὰ ὑποδεέστερα, ἀλλὰ καὶ µᾶλλον· τὸ 
µὲν γὰρ αἰσθητικὸν οὐκ ἄνευ σώµατος, ὁ δὲ χωριστός. ὅταν 
δ' οὕτως ἕκαστα γένηται ὡς ὁ ἐπιστήµων λέγεται ὁ κατ' ἐνέρ- 

γειαν (τοῦτο δὲ συµβαίνει ὅταν δύνηται ἐνεργεῖν δι' αὑτοῦ), 
ἔστι µὲν καὶ τότε δυνάµει πως, οὐ µὴν ὁµοίως καὶ πρὶν 
µαθεῖν ἢ εὑρεῖν· καὶ αὐτὸς δι' αὑτοῦ τότε δύναται νοεῖν. 
 ἐπεὶ δ' ἄλλο ἐστὶ τὸ µέγεθος καὶ τὸ µεγέθει εἶναι, καὶ 
ὕδωρ καὶ ὕδατι εἶναι (οὕτω δὲ καὶ ἐφ' ἑτέρων πολλῶν, ἀλλ' 
οὐκ ἐπὶ πάντων· ἐπ' ἐνίων γὰρ ταὐτόν ἐστι), τὸ σαρκὶ εἶναι 
καὶ σάρκα ἢ ἄλλῳ ἢ ἄλλως ἔχοντι κρίνει· ἡ γὰρ σὰρξ 
οὐκ ἄνευ τῆς ὕλης, ἀλλ' ὥσπερ τὸ σιµόν, τόδε ἐν τῷδε. τῷ 
µὲν οὖν αἰσθητικῷ τὸ θερµὸν καὶ τὸ ψυχρὸν κρίνει, καὶ ὧν 
λόγος τις ἡ σάρξ· ἄλλῳ δέ, ἤτοι χωριστῷ ἢ ὡς ἡ κεκλα- 
σµένη ἔχει πρὸς αὑτὴν ὅταν ἐκταθῇ, τὸ σαρκὶ εἶναι κρί- 
νει. πάλιν δ' ἐπὶ τῶν ἐν ἀφαιρέσει ὄντων τὸ εὐθὺ ὡς τὸ 
σιµόν· µετὰ συνεχοῦς γάρ· τὸ δὲ τί ἦν εἶναι, εἰ ἔστιν ἕτερον 
τὸ εὐθεῖ εἶναι καὶ τὸ εὐθύ, ἄλλο· ἔστω γὰρ δυάς. ἑτέρῳ 
ἄρα ἢ ἑτέρως ἔχοντι κρίνει. ὅλως ἄρα ὡς χωριστὰ τὰ 
πράγµατα τῆς ὕλης, οὕτω καὶ τὰ περὶ τὸν νοῦν. 
                        ἀπορήσειε 
δ' ἄν τις, εἰ ὁ νοῦς ἁπλοῦν ἐστὶ καὶ ἀπαθὲς καὶ µηθενὶ   
µηθὲν ἔχει κοινόν, ὥσπερ φησὶν Ἀναξαγόρας, πῶς νοήσει, εἰ τὸ 
νοεῖν πάσχειν τί ἐστιν (ᾗ γάρ τι κοινὸν ἀµφοῖν ὑπάρχει, τὸ 
µὲν ποιεῖν δοκεῖ τὸ δὲ πάσχειν), ἔτι δ' εἰ νοητὸς καὶ αὐτός; 

ἢ γὰρ τοῖς ἄλλοις νοῦς ὑπάρξει, εἰ µὴ κατ' ἄλλο αὐτὸς 
νοητός, ἓν δέ τι τὸ νοητὸν εἴδει, ἢ µεµιγµένον τι ἕξει, ὃ 
ποιεῖ νοητὸν αὐτὸν ὥσπερ τἆλλα. ἢ τὸ µὲν πάσχειν κατὰ 
κοινόν τι διῄρηται πρότερον, ὅτι δυνάµει πώς ἐστι τὰ νοητὰ 
ὁ νοῦς, ἀλλ' ἐντελεχείᾳ οὐδέν, πρὶν ἂν νοῇ· δυνάµει δ' οὕτως 
ὥσπερ ἐν γραµµατείῳ ᾧ µηθὲν ἐνυπάρχει ἐντελεχείᾳ γεγραµ- 
µένον· ὅπερ συµβαίνει ἐπὶ τοῦ νοῦ. καὶ αὐτὸς δὲ νοητός ἐστιν 
ὥσπερ τὰ νοητά. ἐπὶ µὲν γὰρ τῶν ἄνευ ὕλης τὸ αὐτό ἐστι 
τὸ νοοῦν καὶ τὸ νοούµενον· ἡ γὰρ ἐπιστήµη ἡ θεωρητικὴ καὶ 
τὸ οὕτως ἐπιστητὸν τὸ αὐτό ἐστιν (τοῦ δὲ µὴ ἀεὶ νοεῖν τὸ 
αἴτιον ἐπισκεπτέον)· ἐν δὲ τοῖς ἔχουσιν ὕλην δυνάµει ἕκαστον 
ἔστι τῶν νοητῶν. ὥστ' ἐκείνοις µὲν οὐχ ὑπάρξει νοῦς (ἄνευ 
γὰρ ὕλης δύναµις ὁ νοῦς τῶν τοιούτων), ἐκείνῳ δὲ τὸ νοη- 
τὸν ὑπάρξει. 



 Ἐπεὶ δ' [ὥσπερ] ἐν ἁπάσῃ τῇ φύσει ἐστὶ [τι] τὸ µὲν ὕλη 
ἑκάστῳ γένει (τοῦτο δὲ ὃ πάντα δυνάµει ἐκεῖνα), ἕτερον δὲ 
τὸ αἴτιον καὶ ποιητικόν, τῷ ποιεῖν πάντα, οἷον ἡ τέχνη 
πρὸς τὴν ὕλην πέπονθεν, ἀνάγκη καὶ ἐν τῇ ψυχῇ ὑπάρχειν 
ταύτας τὰς διαφοράς· καὶ ἔστιν ὁ µὲν τοιοῦτος νοῦς τῷ πάντα 
 
γίνεσθαι, ὁ δὲ τῷ πάντα ποιεῖν, ὡς ἕξις τις, οἷον τὸ φῶς· 

τρόπον γάρ τινα καὶ τὸ φῶς ποιεῖ τὰ δυνάµει ὄντα χρώ- 
µατα ἐνεργείᾳ χρώµατα. καὶ οὗτος ὁ νοῦς χωριστὸς καὶ   
ἀπαθὴς καὶ ἀµιγής, τῇ οὐσίᾳ ὢν ἐνέργεια· ἀεὶ γὰρ τιµιώτε- 
ρον τὸ ποιοῦν τοῦ πάσχοντος καὶ ἡ ἀρχὴ τῆς ὕλης. [τὸ δ' 
αὐτό ἐστιν ἡ κατ' ἐνέργειαν ἐπιστήµη τῷ πράγµατι· ἡ δὲ 
κατὰ δύναµιν χρόνῳ προτέρα ἐν τῷ ἑνί, ὅλως δὲ οὐδὲ χρόνῳ, 
ἀλλ' οὐχ ὁτὲ µὲν νοεῖ ὁτὲ δ' οὐ νοεῖ.] χωρισθεὶς δ' ἐστὶ µόνον 
τοῦθ' ὅπερ ἐστί, καὶ τοῦτο µόνον ἀθάνατον καὶ ἀΐδιον (οὐ 
µνηµονεύοµεν δέ, ὅτι τοῦτο µὲν ἀπαθές, ὁ δὲ παθητικὸς 
νοῦς φθαρτός)· καὶ ἄνευ τούτου οὐθὲν νοεῖ. 
 Ἡ µὲν οὖν τῶν ἀδιαιρέτων νόησις ἐν τούτοις περὶ ἃ οὐκ 
ἔστι τὸ ψεῦδος, ἐν οἷς δὲ καὶ τὸ ψεῦδος καὶ τὸ ἀληθές σύν- 
θεσίς τις ἤδη νοηµάτων ὥσπερ ἓν ὄντων - καθάπερ Ἐµπεδο- 
κλῆς ἔφη “ᾗ πολλῶν µὲν κόρσαι ἀναύχενες ἐβλάστησαν”, 
ἔπειτα συντίθεσθαι τῇ φιλίᾳ, οὕτω καὶ ταῦτα κεχωρισµένα 
συντίθεται, οἷον τὸ ἀσύµµετρον καὶ ἡ διάµετρος - ἂν δὲ γενο- 
µένων ἢ ἐσοµένων, τὸν χρόνον προσεννοῶν [καὶ] συντίθησι. τὸ γὰρ 
ψεῦδος ἐν συνθέσει ἀεί· καὶ γὰρ ἂν τὸ λευκὸν µὴ λευκὸν <φῇ, τὸ 
λευκὸν καὶ> τὸ µὴ λευκὸν συνέθηκεν· ἐνδέχεται δὲ καὶ διαίρεσιν 
φάναι πάντα. ἀλλ' οὖν ἔστι γε οὐ µόνον τὸ ψεῦδος ἢ ἀλη- 
θὲς ὅτι λευκὸς Κλέων ἐστίν, ἀλλὰ καὶ ὅτι ἦν ἢ ἔσται. τὸ δὲ ἓν 

ποιοῦν ἕκαστον, τοῦτο ὁ νοῦς. 
     τὸ δ' ἀδιαίρετον ἐπεὶ διχῶς, ἢ δυνάµει ἢ ἐνεργείᾳ, 
οὐθὲν κωλύει νοεῖν τὸ <διαιρετὸν ᾗ> ἀδιαίρετον, <οἷον> ὅταν   
νοῇ τὸ µῆκος (ἀδιαίρετον γὰρ ἐνεργείᾳ), καὶ ἐν χρόνῳ ἀδι- 
αιρέτῳ· ὁµοίως γὰρ ὁ χρόνος διαιρετὸς καὶ ἀδιαίρετος τῷ 
µήκει. οὔκουν ἔστιν εἰπεῖν ἐν τῷ ἡµίσει τί ἐνόει ἑκατέρῳ· 
οὐ γὰρ ἔστιν, ἂν µὴ διαιρεθῇ, ἀλλ' ἢ δυνάµει. χωρὶς δ' 
ἑκάτερον νοῶν τῶν ἡµίσεων διαιρεῖ καὶ τὸν χρόνον ἅµα, τότε 
δ' οἱονεὶ µήκη· εἰ δ' ὡς ἐξ ἀµφοῖν, καὶ ἐν τῷ χρόνῳ τῷ 
ἐπ' ἀµφοῖν. [τὸ δὲ µὴ κατὰ τὸ ποσὸν ἀδιαίρετον ἀλλὰ τῷ εἴ- 
δει νοεῖ ἐν ἀδιαιρέτῳ χρόνῳ καὶ ἀδιαιρέτῳ τῆς ψυχῆς.] 
κατὰ συµβεβηκὸς δέ, καὶ οὐχ ᾗ ἐκεῖνα, διαιρετὰ ὃ νοεῖ 
καὶ ἐν ᾧ χρόνῳ, ἀλλ' ᾗ <ἐκεῖνα> ἀδιαίρετα· ἔνεστι γὰρ κἀν τού- 
τοις τι ἀδιαίρετον, ἀλλ' ἴσως οὐ χωριστόν, ὃ ποιεῖ ἕνα τὸν χρό- 
νον καὶ τὸ µῆκος. καὶ τοῦθ' ὁµοίως ἐν ἅπαντί ἐστι τῷ συνεχεῖ, 



καὶ χρόνῳ καὶ µήκει. 
      <τὸ δὲ µὴ κατὰ τὸ ποσὸν ἀδιαίρετον ἀλλὰ τῷ εἴδει 
νοεῖ ἐν ἀδιαιρέτῳ χρόνῳ καὶ ἀδιαιρέτῳ <τῳ> τῆς ψυχῆς.> 
            ἡ δὲ στιγµὴ καὶ πᾶσα διαίρεσις, καὶ 
τὸ οὕτως ἀδιαίρετον, δηλοῦται ὥσπερ ἡ στέρησις. καὶ ὅµοιος 
ὁ λόγος ἐπὶ τῶν ἄλλων, οἷον πῶς τὸ κακὸν γνωρίζει ἢ 

τὸ µέλαν· τῷ ἐναντίῳ γάρ πως γνωρίζει. δεῖ δὲ δυνάµει 
εἶναι τὸ γνωρίζον καὶ †ἐνεῖναι ἐν αὐτῷ†. εἰ δέ τινι µηδὲν ἔστιν 
ἐναντίον [τῶν αἰτίων], αὐτὸ ἑαυτὸ γινώσκει καὶ ἐνέργειά ἐστι 
καὶ χωριστόν. ἔστι δ' ἡ µὲν φάσις τι κατά τινος, ὥσπερ καὶ ἡ 
ἀπόφασις, καὶ ἀληθὴς ἢ ψευδὴς πᾶσα· ὁ δὲ νοῦς οὐ πᾶς, 
ἀλλ' ὁ τοῦ τί ἐστι κατὰ τὸ τί ἦν εἶναι ἀληθής, καὶ οὐ τὶ κατά   
τινος· ἀλλ' ὥσπερ τὸ ὁρᾶν †τοῦ ἰδίου ἀληθές, εἰ δ' ἄνθρωπος 
τὸ λευκὸν† ἢ µή, οὐκ ἀληθὲς ἀεί, οὕτως ἔχει ὅσα ἄνευ ὕλης. 
 Τὸ δ' αὐτό ἐστιν ἡ κατ' ἐνέργειαν ἐπιστήµη τῷ πρά- 
γµατι. ἡ δὲ κατὰ δύναµιν χρόνῳ προτέρα ἐν τῷ ἑνί, ὅλως 
δὲ οὐδὲ χρόνῳ· ἔστι γὰρ ἐξ ἐντελεχείᾳ ὄντος πάντα τὰ γι- 
γνόµενα.  - φαίνεται δὲ τὸ µὲν αἰσθητὸν ἐκ δυνάµει ὄντος τοῦ 
αἰσθητικοῦ ἐνεργείᾳ ποιοῦν· οὐ γὰρ πάσχει οὐδ' ἀλλοιοῦται. 
διὸ ἄλλο εἶδος τοῦτο κινήσεως· ἡ γὰρ κίνησις τοῦ ἀτελοῦς 
ἐνέργεια, ἡ δ' ἁπλῶς ἐνέργεια ἑτέρα, ἡ τοῦ τετελεσµένου.  -   
τὸ µὲν οὖν αἰσθάνεσθαι ὅµοιον τῷ φάναι µόνον καὶ νοεῖν· 
ὅταν δὲ ἡδὺ ἢ λυπηρόν, οἷον καταφᾶσα ἢ ἀποφᾶσα διώκει 
ἢ φεύγει· καὶ ἔστι τὸ ἥδεσθαι καὶ λυπεῖσθαι τὸ ἐνεργεῖν 
τῇ αἰσθητικῇ µεσότητι πρὸς τὸ ἀγαθὸν ἢ κακόν, ᾗ τοιαῦτα. 
καὶ ἡ φυγὴ δὲ καὶ ἡ ὄρεξις ταὐτό, ἡ κατ' ἐνέργειαν, καὶ 
οὐχ ἕτερον τὸ ὀρεκτικὸν καὶ τὸ φευκτικόν, οὔτ' ἀλλήλων οὔτε 

τοῦ αἰσθητικοῦ· ἀλλὰ τὸ εἶναι ἄλλο. τῇ δὲ διανοητικῇ ψυχῇ 
τὰ φαντάσµατα οἷον αἰσθήµατα ὑπάρχει, ὅταν δὲ ἀγαθὸν 
ἢ κακὸν φήσῃ ἢ ἀποφήσῃ, φεύγει ἢ διώκει· διὸ οὐδέποτε 
νοεῖ ἄνευ φαντάσµατος ἡ ψυχή.  - ὥσπερ δὲ ὁ ἀὴρ τὴν κό- 
ρην τοιανδὶ ἐποίησεν, αὕτη δ' ἕτερον, καὶ ἡ ἀκοὴ ὡς- 
αύτως, τὸ δὲ ἔσχατον ἕν, καὶ µία <ἡ> µεσότης, τὸ δ' εἶναι αὐτῇ 
πλείω ... 
      - τίνι δ' ἐπικρίνει τί διαφέρει γλυκὺ καὶ θερµόν, 
εἴρηται µὲν καὶ πρότερον, λεκτέον δὲ καὶ ὧδε. ἔστι γὰρ ἕν   
τι, οὕτω δὲ ὡς ὁ ὅρος, καὶ ταῦτα, ἓν τῷ ἀνάλογον καὶ τῷ 
ἀριθµῷ ὄντα, ἔχει <ἑκάτερον> πρὸς ἑκάτερον ὡς ἐκεῖνα πρὸς 
ἄλληλα· τί γὰρ διαφέρει τὸ ἀπορεῖν πῶς τὰ µὴ ὁµογενῆ κρίνει 
ἢ τὰ ἐναντία, οἷον λευκὸν καὶ µέλαν; ἔστω δὴ ὡς τὸ Α τὸ 
λευκὸν πρὸς τὸ Β τὸ µέλαν, τὸ Γ πρὸς τὸ ∆ [ὡς ἐκεῖνα 
πρὸς ἄλληλα]· ὥστε καὶ ἐναλλάξ. εἰ δὴ τὰ ΓΑ ἑνὶ εἴη 
ὑπάρχοντα, οὕτως ἕξει, ὥσπερ καὶ τὰ ∆Β, τὸ αὐτὸ µὲν 



καὶ ἕν, τὸ δ' εἶναι οὐ τὸ αὐτό - κἀκεῖνα ὁµοίως. ὁ δ' αὐτὸς 
λόγος καὶ εἰ τὸ µὲν Α τὸ γλυκὺ εἴη, τὸ δὲ Β τὸ λευκόν. 
 τὰ µὲν οὖν εἴδη τὸ νοητικὸν ἐν τοῖς φαντάσµασι νοεῖ, 
καὶ ὡς ἐν ἐκείνοις ὥρισται αὐτῷ τὸ διωκτὸν καὶ φευκτόν, 
καὶ ἐκτὸς τῆς αἰσθήσεως, ὅταν ἐπὶ τῶν φαντασµάτων ᾖ, 

κινεῖται· οἷον, αἰσθανόµενος τὸν φρυκτὸν ὅτι πῦρ, τῇ κοινῇ 
ὁρῶν κινούµενον γνωρίζει ὅτι πολέµιος· ὁτὲ δὲ τοῖς ἐν τῇ 
ψυχῇ φαντάσµασιν ἢ νοήµασιν, ὥσπερ ὁρῶν, λογίζεται καὶ 
βουλεύεται τὰ µέλλοντα πρὸς τὰ παρόντα· καὶ ὅταν εἴπῃ 
ὡς ἐκεῖ τὸ ἡδὺ ἢ λυπηρόν, ἐνταῦθα φεύγει ἢ διώκει -   
καὶ ὅλως ἓν πράξει. καὶ τὸ ἄνευ δὲ πράξεως, τὸ ἀληθὲς 
καὶ τὸ ψεῦδος, ἐν τῷ αὐτῷ γένει ἐστὶ τῷ ἀγαθῷ καὶ τῷ κακῷ· 
ἀλλὰ τῷ γε ἁπλῶς διαφέρει καὶ τινί.  - τὰ δὲ ἐν ἀφαιρέσει   
λεγόµενα <νοεῖ> ὥσπερ, εἴ <τις> τὸ σιµὸν ᾗ µὲν σιµὸν 
οὔ, κεχωρισµένως δὲ ᾗ κοῖλον [εἴ τις] ἐνόει [ἐνεργείᾳ], ἄνευ 
τῆς σαρκὸς ἂν ἐνόει ἐν ᾗ τὸ κοῖλον - οὕτω τὰ µαθηµατικά, 
οὐ κεχωρισµένα <ὄντα>, ὡς κεχωρισµένα νοεῖ, ὅταν νοῇ <ᾗ> 
ἐκεῖνα. ὅλως δὲ ὁ νοῦς ἐστιν, ὁ κατ' ἐνέργειαν, τὰ πράγµατα. ἆρα 
δ' ἐνδέχεται τῶν κεχωρισµένων τι νοεῖν ὄντα αὐτὸν µὴ κε- 
χωρισµένον µεγέθους, ἢ οὔ, σκεπτέον ὕστερον. 
 Νῦν δέ, περὶ ψυχῆς τὰ λεχθέντα συγκεφαλαιώσαντες, 
εἴπωµεν πάλιν ὅτι ἡ ψυχὴ τὰ ὄντα πώς ἐστι πάντα· ἢ 
γὰρ αἰσθητὰ τὰ ὄντα ἢ νοητά, ἔστι δ' ἡ ἐπιστήµη µὲν 
τὰ ἐπιστητά πως, ἡ δ' αἴσθησις τὰ αἰσθητά· πῶς δὲ τοῦτο, 
δεῖ ζητεῖν. τέµνεται οὖν ἡ ἐπιστήµη καὶ ἡ αἴσθησις εἰς τὰ 
πράγµατα, ἡ µὲν δυνάµει εἰς τὰ δυνάµει, ἡ δ' ἐντελε- 

χείᾳ εἰς τὰ ἐντελεχείᾳ· τῆς δὲ ψυχῆς τὸ αἰσθητικὸν καὶ τὸ 
ἐπιστηµονικὸν δυνάµει ταὐτά ἐστι, τὸ µὲν <τὸ> ἐπιστητὸν τὸ 
δὲ <τὸ> αἰσθητόν. ἀνάγκη δ' ἢ αὐτὰ ἢ τὰ εἴδη εἶναι. αὐτὰ 
µὲν δὴ οὔ· οὐ γὰρ ὁ λίθος ἐν τῇ ψυχῇ, ἀλλὰ τὸ εἶ- 
δος· ὥστε ἡ ψυχὴ ὥσπερ ἡ χείρ ἐστιν· καὶ γὰρ ἡ χεὶρ 
ὄργανόν ἐστιν ὀργάνων, καὶ ὁ νοῦς εἶδος εἰδῶν καὶ ἡ αἴ-   
σθησις εἶδος αἰσθητῶν. ἐπεὶ δὲ οὐδὲ πρᾶγµα οὐθὲν ἔστι 
παρὰ τὰ µεγέθη, ὡς δοκεῖ, τὰ αἰσθητὰ κεχωρισµένον, ἐν 
τοῖς εἴδεσι τοῖς αἰσθητοῖς τὰ νοητά ἐστι, τά τε ἐν ἀφ- 
αιρέσει λεγόµενα καὶ ὅσα τῶν αἰσθητῶν ἕξεις καὶ πάθη. 
καὶ διὰ τοῦτο οὔτε µὴ αἰσθανόµενος µηθὲν οὐθὲν ἂν µάθοι 
οὐδὲ ξυνείη, ὅταν τε θεωρῇ, ἀνάγκη ἅµα φάντασµά τι 
θεωρεῖν· τὰ γὰρ φαντάσµατα ὥσπερ αἰσθήµατά ἐστι, 
πλὴν ἄνευ ὕλης. ἔστι δ' ἡ φαντασία ἕτερον φάσεως καὶ 
ἀποφάσεως· συµπλοκὴ γὰρ νοηµάτων ἐστὶ τὸ ἀληθὲς ἢ 
ψεῦδος. τὰ δὲ πρῶτα νοήµατα τί διοίσει τοῦ µὴ φαν- 
τάσµατα εἶναι; ἢ οὐδὲ ταῦτα φαντάσµατα, ἀλλ' οὐκ ἄνευ 



φαντασµάτων. 
 Ἐπεὶ δὲ ἡ ψυχὴ κατὰ δύο ὥρισται δυνάµεις ἡ τῶν 
ζῴων, τῷ τε κριτικῷ, ὃ διανοίας ἔργον ἐστὶ καὶ αἰσθήσεως, 

καὶ ἔτι τῷ κινεῖν τὴν κατὰ τόπον κίνησιν, περὶ µὲν αἰσθή- 
σεως καὶ νοῦ διωρίσθω τοσαῦτα, περὶ δὲ τοῦ κινοῦντος, 
τί ποτέ ἐστι τῆς ψυχῆς, σκεπτέον, πότερον ἕν τι µόριον 
αὐτῆς χωριστὸν ὂν ἢ µεγέθει ἢ λόγῳ, ἢ πᾶσα ἡ ψυχή, 
καὶ εἰ µόριόν τι, πότερον ἴδιόν τι παρὰ τὰ εἰωθότα λέγε- 
σθαι καὶ τὰ εἰρηµένα, ἢ τούτων ἕν τι. ἔχει δὲ ἀπορίαν 
εὐθὺς πῶς τε δεῖ µόρια λέγειν τῆς ψυχῆς καὶ πόσα. 
τρόπον γάρ τινα ἄπειρα φαίνεται, καὶ οὐ µόνον ἅ τινες 
λέγουσι διορίζοντες, λογιστικὸν καὶ θυµικὸν καὶ ἐπιθυµητι- 
κόν, οἱ δὲ τὸ λόγον ἔχον καὶ τὸ ἄλογον· κατὰ γὰρ τὰς 
διαφορὰς δι' ἃς ταῦτα χωρίζουσι, καὶ ἄλλα φαίνεται 
µόρια µείζω διάστασιν ἔχοντα τούτων, περὶ ὧν καὶ νῦν εἴ-   
ρηται, τό τε θρεπτικόν, ὃ καὶ τοῖς φυτοῖς ὑπάρχει καὶ 
πᾶσι τοῖς ζῴοις, καὶ τὸ αἰσθητικόν, ὃ οὔτε ὡς ἄλογον οὔτε 
ὡς λόγον ἔχον θείη ἄν τις ῥᾳδίως· ἔτι δὲ τὸ φανταστικόν, 
ὃ τῷ µὲν εἶναι πάντων ἕτερον, τίνι δὲ τούτων ταὐτὸν ἢ ἕ- 
τερον ἔχει πολλὴν ἀπορίαν, εἴ τις θήσει κεχωρισµένα µόρια 
τῆς ψυχῆς· πρὸς δὲ τούτοις τὸ ὀρεκτικόν, ὃ καὶ λόγῳ 
καὶ δυνάµει ἕτερον ἂν δόξειεν εἶναι πάντων. καὶ ἄτοπον δὴ 
τὸ τοῦτο διασπᾶν· ἔν τε τῷ λογιστικῷ γὰρ ἡ βούλησις γίνεται, 
καὶ ἐν τῷ ἀλόγῳ ἡ ἐπιθυµία καὶ ὁ θυµός· εἰ δὲ τρία ἡ 

ψυχή, ἐν ἑκάστῳ ἔσται ὄρεξις. καὶ δὴ καὶ περὶ οὗ νῦν ὁ 
λόγος ἐνέστηκε, τί τὸ κινοῦν κατὰ τόπον τὸ ζῷόν ἐστιν; τὴν 
µὲν γὰρ κατ' αὔξησιν καὶ φθίσιν κίνησιν, ἅπασιν ὑπάρχουσαν, 
τὸ πᾶσιν ὑπάρχον δόξειεν ἂν κινεῖν, τὸ γεννητικὸν καὶ θρε- 
πτικόν· περὶ δὲ ἀναπνοῆς καὶ ἐκπνοῆς, καὶ ὕπνου καὶ 
ἐγρηγόρσεως, ὕστερον ἐπισκεπτέον· ἔχει γὰρ καὶ ταῦτα πολ- 
λὴν ἀπορίαν. ἀλλὰ περὶ τῆς κατὰ τόπον κινήσεως, τί τὸ 
κινοῦν τὸ ζῷον τὴν πορευτικὴν κίνησιν, σκεπτέον. ὅτι µὲν οὖν 
οὐχ ἡ θρεπτικὴ δύναµις, δῆλον· ἀεί τε γὰρ ἕνεκά του ἡ κίνησις 
αὕτη, καὶ µετὰ φαντασίας καὶ ὀρέξεώς ἐστιν· οὐθὲν γὰρ 
µὴ ὀρεγόµενον ἢ φεῦγον κινεῖται ἀλλ' ἢ βίᾳ· ἔτι κἂν τὰ 
φυτὰ κινητικὰ ἦν, κἂν εἶχέ τι µόριον ὀργανικὸν πρὸς τὴν 
κίνησιν ταύτην. ὁµοίως δὲ οὐδὲ τὸ αἰσθητικόν· πολλὰ γὰρ 
ἔστι τῶν ζῴων ἃ αἴσθησιν µὲν ἔχει, µόνιµα δ' ἐστὶ καὶ ἀκί- 
νητα διὰ τέλους. εἰ οὖν ἡ φύσις µήτε ποιεῖ µάτην µηθὲν 
µήτε ἀπολείπει τι τῶν ἀναγκαίων, πλὴν ἐν τοῖς πηρώµασι   
καὶ ἐν τοῖς ἀτελέσιν, τὰ δὲ τοιαῦτα τῶν ζῴων τέλεια καὶ 
οὐ πηρώµατά ἐστιν (σηµεῖον δ' ὅτι ἐστὶ γεννητικὰ καὶ ἀκµὴν 
ἔχει καὶ φθίσιν)  - ὥστ' εἶχεν ἂν καὶ τὰ ὀργανικὰ µέρη τῆς 



πορείας. ἀλλὰ µὴν οὐδὲ τὸ λογιστικὸν καὶ ὁ καλούµενος νοῦς 
ἐστιν ὁ κινῶν· ὁ µὲν γὰρ θεωρητικὸς οὐθὲν θεωρεῖ πρακτόν, οὐδὲ 

λέγει περὶ φευκτοῦ καὶ διωκτοῦ οὐθέν, ἀεὶ δὲ ἡ κίνησις ἢ φεύγον- 
τός τι ἢ διώκοντός τί ἐστιν. ἀλλ' οὐδ' ὅταν θεωρῇ τι τοιοῦτον, 
ἤδη κελεύει φεύγειν ἢ διώκειν, οἷον πολλάκις διανοεῖται 
φοβερόν τι ἢ ἡδύ, οὐ κελεύει δὲ φοβεῖσθαι, ἡ δὲ καρδία 
κινεῖται, ἂν δ' ἡδύ, ἕτερόν τι µόριον. ἔτι καὶ ἐπιτάττοντος 
τοῦ νοῦ καὶ λεγούσης τῆς διανοίας φεύγειν τι ἢ διώκειν οὐ κι- 
νεῖται, ἀλλὰ κατὰ τὴν ἐπιθυµίαν πράττει, οἷον ὁ ἀκρατής. 
καὶ ὅλως δὲ ὁρῶµεν ὅτι ὁ ἔχων τὴν ἰατρικὴν οὐκ ἰᾶται, ὡς 
ἑτέρου τινὸς κυρίου ὄντος τοῦ ποιεῖν κατὰ τὴν ἐπιστήµην, ἀλλ' 
οὐ τῆς ἐπιστήµης. ἀλλὰ µὴν οὐδ' ἡ ὄρεξις ταύτης κυρία τῆς 
κινήσεως· οἱ γὰρ ἐγκρατεῖς ὀρεγόµενοι καὶ ἐπιθυµοῦντες οὐ 
πράττουσιν ὧν ἔχουσι τὴν ὄρεξιν, ἀλλ' ἀκολουθοῦσι τῷ νῷ. 
 Φαίνεται δέ γε δύο ταῦτα κινοῦντα, ἢ ὄρεξις ἢ νοῦς, εἴ 
τις τὴν φαντασίαν τιθείη ὡς νόησίν τινα· πολλοὶ γὰρ παρὰ 
τὴν ἐπιστήµην ἀκολουθοῦσι ταῖς φαντασίαις, καὶ ἐν τοῖς ἄλ- 
λοις ζῴοις οὐ νόησις οὐδὲ λογισµὸς ἔστιν, ἀλλὰ φαντασία. 
ἄµφω ἄρα ταῦτα κινητικὰ κατὰ τόπον, νοῦς καὶ ὄρεξις, 
νοῦς δὲ ὁ ἕνεκά του λογιζόµενος καὶ ὁ πρακτικός· διαφέρει 
δὲ τοῦ θεωρητικοῦ τῷ τέλει. καὶ ἡ ὄρεξις <δ'> ἕνεκά του πᾶσα· οὗ 
γὰρ ἡ ὄρεξις, αὕτη ἀρχὴ τοῦ πρακτικοῦ νοῦ, τὸ δ' ἔσχατον 
ἀρχὴ τῆς πράξεως. ὥστε εὐλόγως δύο ταῦτα φαίνεται τὰ 

κινοῦντα, ὄρεξις καὶ διάνοια πρακτική· τὸ ὀρεκτὸν γὰρ κι-   
νεῖ, καὶ διὰ τοῦτο ἡ διάνοια κινεῖ, ὅτι ἀρχὴ αὐτῆς ἐστι τὸ 
ὀρεκτόν. καὶ ἡ φαντασία δὲ ὅταν κινῇ, οὐ κινεῖ ἄνευ ὀρέ- 
ξεως. ἓν δή τι τὸ κινοῦν, τὸ ὀρεκτικόν. εἰ γὰρ δύο, νοῦς καὶ 
ὄρεξις, ἐκίνουν, κατὰ κοινὸν ἄν τι ἐκίνουν εἶδος· νῦν δὲ ὁ µὲν 
νοῦς οὐ φαίνεται κινῶν ἄνευ ὀρέξεως (ἡ γὰρ βούλησις ὄρεξις, 
ὅταν δὲ κατὰ τὸν λογισµὸν κινῆται, καὶ κατὰ βούλησιν κι- 
νεῖται), ἡ δ' ὄρεξις κινεῖ καὶ παρὰ τὸν λογισµόν· ἡ γὰρ ἐπι- 
θυµία ὄρεξίς τίς ἐστιν. νοῦς µὲν οὖν πᾶς ὀρθός ἐστιν· ὄρεξις 
δὲ καὶ φαντασία καὶ ὀρθὴ καὶ οὐκ ὀρθή. διὸ ἀεὶ κινεῖ µὲν 
τὸ ὀρεκτόν, ἀλλὰ τοῦτ' ἐστὶν ἢ τὸ ἀγαθὸν ἢ τὸ φαινόµενον 
ἀγαθόν· οὐ πᾶν δέ, ἀλλὰ τὸ πρακτὸν ἀγαθόν. πρακτὸν δ' 
ἐστὶ τὸ ἐνδεχόµενον καὶ ἄλλως ἔχειν. 
 ὅτι µὲν οὖν ἡ τοιαύτη δύναµις κινεῖ τῆς ψυχῆς, ἡ καλουµένη 
ὄρεξις, φανερόν. τοῖς δὲ διαιροῦσι τὰ µέρη τῆς ψυχῆς, ἐὰν κατὰ 
τὰς δυνάµεις διαιρῶσι καὶ χωρίζωσι, πάµπολλα γίνεται, θρεπτι- 
κόν, αἰσθητικόν, νοητικόν, βουλευτικόν, ἔτι ὀρεκτικόν· ταῦτα 
γὰρ πλέον διαφέρει ἀλλήλων ἢ ἐπιθυµητικὸν καὶ θυµικόν. 
ἐπεὶ δ' ὀρέξεις γίνονται ἐναντίαι ἀλλήλαις, τοῦτο δὲ συµ- 
βαίνει ὅταν ὁ λόγος καὶ αἱ ἐπιθυµίαι ἐναντίαι ὦσι, γίνεται 

µέλλον ἀνθέλκειν κελεύει, ἡ δ' ἐπιθυµία διὰ τὸ ἤδη· φαί- 
νεται γὰρ τὸ ἤδη ἡδὺ καὶ ἁπλῶς ἡδὺ καὶ ἀγαθὸν ἁπλῶς, 
διὰ τὸ µὴ ὁρᾶν τὸ µέλλον), εἴδει µὲν ἓν ἂν εἴη τὸ κινοῦν, τὸ 
ὀρεκτικόν, ᾗ ὀρεκτικόν - πρῶτον δὲ πάντων τὸ ὀρεκτόν· τοῦτο 
γὰρ κινεῖ οὐ κινούµενον, τῷ νοηθῆναι ἢ φαντασθῆναι - ἀριθµῷ   
δὲ πλείω τὰ κινοῦντα. ἐπεὶ δ' ἔστι τρία, ἓν µὲν τὸ κινοῦν, 
δεύτερον δ' ᾧ κινεῖ, ἔτι τρίτον τὸ κινούµενον, τὸ δὲ κινοῦν διττόν, 
τὸ µὲν ἀκίνητον, τὸ δὲ κινοῦν καὶ κινούµενον, ἔστι δὴ τὸ µὲν 
ἀκίνητον τὸ πρακτὸν ἀγαθόν, τὸ δὲ κινοῦν καὶ κινούµενον τὸ 
ὀρεκτικόν (κινεῖται γὰρ τὸ κινούµενον ᾗ ὀρέγεται, καὶ ἡ 
ὄρεξις κίνησίς τίς ἐστιν, ἡ ἐνεργείᾳ), τὸ δὲ κινούµενον τὸ ζῷον· 
ᾧ δὲ κινεῖ ὀργάνῳ ἡ ὄρεξις, ἤδη τοῦτο σωµατικόν ἐστιν - διὸ 
ἐν τοῖς κοινοῖς σώµατος καὶ ψυχῆς ἔργοις θεωρητέον περὶ 
αὐτοῦ. νῦν δὲ ὡς ἐν κεφαλαίῳ εἰπεῖν, τὸ κινοῦν ὀργανικῶς 
ὅπου ἀρχὴ καὶ τελευτὴ τὸ αὐτό - οἷον ὁ γιγγλυµός· ἐν- 
ταῦθα γὰρ τὸ κυρτὸν καὶ τὸ κοῖλον τὸ µὲν τελευτὴ τὸ δ' 
ἀρχή (διὸ τὸ µὲν ἠρεµεῖ τὸ δὲ κινεῖται), λόγῳ µὲν ἕτερα 
ὄντα, µεγέθει δ' ἀχώριστα. πάντα γὰρ ὤσει καὶ ἕλξει κι- 
νεῖται· διὸ δεῖ, ὥσπερ ἐν κύκλῳ, µένειν τι, καὶ ἐντεῦθεν ἄρ- 
χεσθαι τὴν κίνησιν. ὅλως µὲν οὖν, ὥσπερ εἴρηται, ᾗ ὀρεκτικὸν 

τὸ ζῷον, ταύτῃ αὑτοῦ κινητικόν· ὀρεκτικὸν δὲ οὐκ ἄνευ φαν- 
τασίας· φαντασία δὲ πᾶσα ἢ λογιστικὴ ἢ αἰσθητική. ταύ- 
της µὲν οὖν καὶ τὰ ἄλλα ζῷα µετέχει. 
 Σκεπτέον δὲ καὶ περὶ τῶν ἀτελῶν τί τὸ κινοῦν ἐστιν, 
οἷς ἁφῇ µόνον ὑπάρχει αἴσθησις, πότερον ἐνδέχεται φαν- 
τασίαν ὑπάρχειν τούτοις, ἢ οὔ, καὶ ἐπιθυµίαν. φαίνεται γὰρ 
λύπη καὶ ἡδονὴ ἐνοῦσα, εἰ δὲ ταῦτα, καὶ ἐπιθυµίαν ἀνάγκη. 
φαντασία δὲ πῶς ἂν ἐνείη; ἢ ὥσπερ καὶ κινεῖται ἀορίστως, 
καὶ ταῦτ' ἔνεστι µέν, ἀορίστως δ' ἔνεστιν. ἡ µὲν οὖν αἰσθητικὴ 
φαντασία, ὥσπερ εἴρηται, καὶ ἐν τοῖς ἄλλοις ζῴοις ὑπάρ-   
χει, ἡ δὲ βουλευτικὴ ἐν τοῖς λογιστικοῖς (πότερον γὰρ πρά- 
ξει τόδε ἢ τόδε, λογισµοῦ ἤδη ἐστὶν ἔργον· καὶ ἀνάγκη ἑνὶ 
µετρεῖν· τὸ µεῖζον γὰρ διώκει· ὥστε δύναται ἓν ἐκ πλειόνων 
φαντασµάτων ποιεῖν). καὶ αἴτιον τοῦτο τοῦ δόξαν µὴ δοκεῖν 
ἔχειν, ὅτι τὴν ἐκ συλλογισµοῦ οὐκ ἔχει, αὕτη δὲ κινεῖ· διὸ τὸ 
βουλευτικὸν οὐκ ἔχει ἡ ὄρεξις· νικᾷ δ' ἐνίοτε καὶ κινεῖ ὁτὲ µὲν 
αὕτη ἐκείνην, ὁτὲ δ' ἐκείνη ταύτην, ὥσπερ σφαῖρα <σφαῖραν>, 
ἡ ὄρεξις τὴν ὄρεξιν, ὅταν ἀκρασία γένηται· φύσει δὲ ἀεὶ ἡ 
ἄνω ἀρχικωτέρα καὶ κινεῖ· ὥστε τρεῖς φορὰς ἤδη κινεῖσθαι. 
τὸ δ' ἐπιστηµονικὸν οὐ κινεῖται, ἀλλὰ µένει. ἐπεὶ δ' ἡ µὲν 
καθόλου ὑπόληψις καὶ λόγος, ἡ δὲ τοῦ καθ' ἕκαστον (ἡ µὲν 

γὰρ λέγει ὅτι δεῖ τὸν τοιοῦτον τὸ τοιόνδε πράττειν, ἡ δὲ ὅτι 
τόδε τοιόνδε, κἀγὼ δὲ τοιόσδε), ἢ δὴ αὕτη κινεῖ ἡ 
δόξα, οὐχ ἡ καθόλου, ἢ ἄµφω, ἀλλ' ἡ µὲν ἠρεµοῦσα µᾶλ- 
λον, ἡ δ' οὔ. 
 Τὴν µὲν οὖν θρεπτικὴν ψυχὴν ἀνάγκη πᾶν ἔχειν ὅτι 
περ ἂν ζῇ καὶ ψυχὴν ἔχῃ, ἀπὸ γενέσεως καὶ µέχρι φθορᾶς· 
ἀνάγκη γὰρ τὸ γενόµενον αὔξησιν ἔχειν καὶ ἀκµὴν καὶ 
φθίσιν, ταῦτα δ' ἄνευ τροφῆς ἀδύνατον· ἀνάγκη ἄρα ἐνεῖναι 
τὴν θρεπτικὴν δύναµιν ἐν πᾶσι τοῖς φυοµένοις καὶ φθίνουσιν· 
αἴσθησιν δ' οὐκ ἀναγκαῖον ἐν ἅπασι τοῖς ζῶσιν· οὔτε γὰρ 
ὅσων τὸ σῶµα ἁπλοῦν ἐνδέχεται αὐτὴν ἔχειν, [οὔτε ἄνευ 
ταύτης οἷόν τε οὐθὲν εἶναι ζῷον] οὔτε ὅσα µὴ δεκτικὰ τῶν   
εἰδῶν ἄνευ τῆς ὕλης. τὸ δὲ ζῷον ἀναγκαῖον αἴσθησιν ἔχειν, 
<οὐδὲ ἄνευ ταύτης οἷόν τε οὐθὲν εἶναι ζῷον,> 
εἰ µηθὲν µάτην ποιεῖ ἡ φύσις. ἕνεκά του γὰρ πάντα ὑπ- 
άρχει τὰ φύσει, ἢ συµπτώµατα ἔσται τῶν ἕνεκά του. εἰ οὖν 
πᾶν σῶµα πορευτικόν, µὴ ἔχον αἴσθησιν, φθείροιτο ἂν καὶ 
εἰς τέλος οὐκ ἂν ἔλθοι, ὅ ἐστι φύσεως ἔργον (πῶς γὰρ θρέ- 
ψεται; τοῖς µὲν γὰρ µονίµοις ὑπάρχει τοῦτο ὅθεν πεφύκασιν, 
οὐχ οἷόν τε δὲ σῶµα ἔχειν µὲν ψυχὴν καὶ νοῦν κριτικόν, αἴ- 
σθησιν δὲ µὴ ἔχειν, µὴ µόνιµον ὄν, γενητὸν δέ - ἀλλὰ µὴν 

οὐδὲ ἀγένητον· διὰ τί γὰρ οὐχ ἕξει; ἢ γὰρ τῇ ψυχῇ βέλτιον 
ἢ τῷ σώµατι, νῦν δ' οὐδέτερον· ἡ µὲν γὰρ οὐ µᾶλλον νοήσει, 
τῷ δ' οὐθὲν ἔσται µᾶλλον δι' ἐκεῖνο)  - οὐθὲν ἄρα ἔχει ψυχὴν 
σῶµα µὴ µόνιµον <ὂν> ἄνευ αἰσθήσεως. 
 ἀλλὰ µὴν εἴγε αἴσθησιν ἔχει, ἀνάγκη τὸ σῶµα εἶναι ἢ ἁπλοῦν 
ἢ µικτόν. οὐχ οἷόν τε δὲ ἁπλοῦν· ἁφὴν γὰρ οὐχ ἕξει, ἔστι δὲ 
ἀνάγκη ταύτην ἔχειν. τοῦτο δὲ ἐκ τῶνδε δῆλον. ἐπεὶ γὰρ τὸ 
ζῷον σῶµα ἔµψυχόν ἐστι, σῶµα δὲ ἅπαν ἁπτόν, [ἁπτὸν δὲ 
τὸ αἰσθητὸν ἁφῇ,] ἀνάγκη [καὶ] τὸ τοῦ ζῴου σῶµα ἁπτικὸν 
εἶναι, εἰ µέλλει σώζεσθαι τὸ ζῷον. αἱ γὰρ ἄλλαι αἰσθή- 
σεις δι' ἑτέρων αἰσθάνονται, οἷον ὄσφρησις ὄψις ἀκοή· 
ἁπτόµενον δέ, εἰ µὴ ἕξει αἴσθησιν, οὐ δυνήσεται τὰ µὲν 
φεύγειν τὰ δὲ λαβεῖν. εἰ δὲ τοῦτο, ἀδύνατον ἔσται σώζε- 
σθαι τὸ ζῷον. διὸ καὶ ἡ γεῦσίς ἐστιν ὥσπερ ἁφή τις· τρο- 
φῆς γάρ ἐστιν, ἡ δὲ τροφὴ τὸ σῶµα ἁπτόν. ψόφος δὲ 
καὶ χρῶµα καὶ ὀσµὴ οὐ τρέφει, οὐδὲ ποιεῖ οὔτ' αὔξησιν οὔτε 
φθίσιν· ὥστε καὶ τὴν γεῦσιν ἀνάγκη ἁφὴν εἶναί τινα, διὰ 
τὸ τοῦ ἁπτοῦ καὶ θρεπτικοῦ αἴσθησιν εἶναι· αὗται µὲν οὖν 
ἀναγκαῖαι τῷ ζῴῳ, καὶ φανερὸν ὅτι οὐχ οἷόν τε ἄνευ   
ἁφῆς εἶναι ζῷον, αἱ δὲ ἄλλαι τοῦ τε εὖ ἕνεκα καὶ γένει 
ζῴων ἤδη οὐ τῷ τυχόντι· ἀλλὰ τισίν, οἷον τῷ πορευτικῷ, 

ἀνάγκη ὑπάρχειν· εἰ γὰρ µέλλει σώζεσθαι, οὐ µόνον δεῖ 
ἁπτόµενον αἰσθάνεσθαι ἀλλὰ καὶ ἄποθεν. τοῦτο δ' ἂν εἴη, 
εἰ διὰ τοῦ µεταξὺ αἰσθητικὸν εἴη τῷ ἐκεῖνο µὲν ὑπὸ τοῦ 
αἰσθητοῦ πάσχειν καὶ κινεῖσθαι, αὐτὸ δ' ὑπ' ἐκείνου. ὥσπερ 
γὰρ τὸ κινοῦν κατὰ τόπον µέχρι του µεταβάλλειν ποιεῖ, 
καὶ τὸ ὦσαν ἕτερον ποιεῖ ὥστε ὠθεῖν, καὶ ἔστι διὰ µέσου ἡ 
κίνησις, καὶ τὸ µὲν πρῶτον κινοῦν ὠθεῖ οὐκ ὠθούµενον, 
τὸ δ' ἔσχατον µόνον ὠθεῖται οὐκ ὦσαν, τὸ δὲ µέσον ἄµφω, 
πολλὰ δὲ τὰ µέσα, οὕτω καὶ ἐπ' ἀλλοιώσεως, πλὴν ὅτι µένοντος 
ἐν τῷ αὐτῷ τόπῳ ἀλλοιοῖ, οἷον εἰ εἰς κηρὸν βάψειέ τις, 
µέχρι τούτου ἐκινήθη, ἕως ἔβαψεν· λίθος δὲ οὐδέν, ἀλλ' 
ὕδωρ µέχρι πόρρω· ὁ δ' ἀὴρ ἐπὶ πλεῖστον κινεῖται καὶ 
ποιεῖ καὶ πάσχει, ἐὰν µένῃ καὶ εἷς ᾖ. διὸ καὶ περὶ ἀνα- 
κλάσεως βέλτιον ἢ τὴν ὄψιν ἐξιοῦσαν ἀνακλᾶσθαι τὸν ἀέρα 
πάσχειν ὑπὸ τοῦ σχήµατος καὶ χρώµατος, µέχρι περ οὗ 
ἂν ᾖ εἷς. ἐπὶ δὲ τοῦ λείου ἐστὶν εἷς· διὸ πάλιν οὗτος τὴν ὄψιν 
κινεῖ, ὥσπερ ἂν εἰ τὸ ἐν τῷ κηρῷ σηµεῖον διεδίδοτο µέχρι 
τοῦ πέρατος. 
 Ὅτι δ' οὐχ οἷόν τε ἁπλοῦν εἶναι τὸ τοῦ ζῴου σῶµα, 
φανερόν, λέγω δ' οἷον πύρινον ἢ ἀέρινον. ἄνευ µὲν γὰρ 
ἁφῆς οὐδεµίαν ἐνδέχεται ἄλλην αἴσθησιν ἔχειν (τὸ γὰρ 

σῶµα ἁπτικὸν τὸ ἔµψυχον πᾶν, ὥσπερ εἴρηται)· τὰ δὲ 
ἄλλα ἔξω γῆς αἰσθητήρια µὲν ἂν γένοιτο, πάντα δὲ τῷ 
δι' ἑτέρου αἰσθάνεσθαι ποιεῖ τὴν αἴσθησιν, καὶ διὰ τῶν µετα-   
ξύ, ἡ δ' ἁφὴ τῷ αὐτῶν ἅπτεσθαί ἐστιν, διὸ καὶ τοὔνοµα 
τοῦτο ἔχει. καίτοι καὶ τὰ ἄλλα αἰσθητήρια ἁφῇ αἰσθάνεται, 
ἀλλὰ δι' ἑτέρου· αὕτη δὲ δοκεῖ µόνη δι' αὑτῆς. ὥστε τῶν 
µὲν τοιούτων στοιχείων οὐθὲν ἂν εἴη σῶµα τοῦ ζῴου. οὐδὲ 
δὴ γήϊνον. πάντων γὰρ ἡ ἁφὴ τῶν ἁπτῶν ἐστὶν ὥσπερ µεσό- 
της, καὶ δεκτικὸν τὸ αἰσθητήριον οὐ µόνον ὅσαι διαφοραὶ 
γῆς εἰσίν, ἀλλὰ καὶ θερµοῦ καὶ ψυχροῦ καὶ τῶν ἄλλων 
ἁπτῶν ἁπάντων. καὶ διὰ τοῦτο τοῖς ὀστοῖς καὶ ταῖς θριξὶ 
καὶ τοῖς τοιούτοις µορίοις οὐκ αἰσθανόµεθα, ὅτι γῆς ἐστιν, 
καὶ τὰ φυτὰ διὰ τοῦτο οὐδεµίαν ἔχει αἴσθησιν, ὅτι γῆς ἐστιν· 
ἄνευ δὲ ἁφῆς οὐδεµίαν οἷόν τε ἄλλην ὑπάρχειν, τοῦτο δὲ τὸ αἰσθη- 
τήριον οὐκ ἔστιν οὔτε γῆς οὔτε ἄλλου τῶν στοιχείων οὐδενός. 
 φανερὸν τοίνυν ὅτι ἀνάγκη µόνης ταύτης στερισκόµενα 
τῆς αἰσθήσεως τὰ ζῷα ἀποθνήσκειν· οὔτε γὰρ ταύτην 
ἔχειν οἷόν τε µὴ ζῷον ὄν, οὔτε ζῷον ὂν ἄλλην ἔχειν 
ἀνάγκη πλὴν ταύτην. καὶ διὰ τοῦτο τὰ µὲν ἄλλα αἰσθητὰ 
ταῖς ὑπερβολαῖς οὐ διαφθείρει τὸ ζῷον, οἷον χρῶµα 
καὶ ψόφος καὶ ὀσµή, ἀλλὰ µόνον τὰ αἰσθητήρια (ἂν µὴ 
 
Bekker page 435b, line 10 



 
κατὰ συµβεβηκός, οἷον ἂν ἅµα τῷ ψόφῳ ὦσις γένηται 
καὶ πληγή), καὶ ὑπὸ ὁραµάτων καὶ ὀσµῆς ἕτερα κινεῖται, 
ἃ τῇ ἁφῇ φθείρει (καὶ ὁ χυµὸς δὲ ᾗ ἅµα συµβαίνει 
ἁπτικὸν εἶναι, ταύτῃ φθείρει), ἡ δὲ τῶν ἁπτῶν ὑπερβολή, 
οἷον θερµῶν καὶ ψυχρῶν καὶ σκληρῶν, ἀναιρεῖ τὸ ζῷον· 
παντὸς µὲν γὰρ ὑπερβολὴ αἰσθητοῦ ἀναιρεῖ τὸ αἰσθητήριον, 
ὥστε καὶ τὸ ἁπτὸν τὴν ἁφήν, ταύτῃ δὲ ὥρισται τὸ ζῷον· 
ἄνευ γὰρ ἁφῆς δέδεικται ὅτι ἀδύνατον εἶναι ζῷον. διὸ ἡ 
τῶν ἁπτῶν ὑπερβολὴ οὐ µόνον τὸ αἰσθητήριον φθείρει, ἀλλὰ   
καὶ τὸ ζῷον, ὅτι ἀνάγκη µόνην ἔχειν ταύτην. τὰς δ' ἄλ- 
λας αἰσθήσεις ἔχει τὸ ζῷον, ὥσπερ εἴρηται, οὐ τοῦ εἶναι 
ἕνεκα ἀλλὰ τοῦ εὖ, οἷον ὄψιν, ἐπεὶ ἐν ἀέρι καὶ ὕδατι, 
ὅπως ὁρᾷ, ὅλως δ' ἐπεὶ ἐν διαφανεῖ, γεῦσιν δὲ διὰ τὸ 
ἡδὺ καὶ λυπηρόν, ἵνα αἰσθάνηται τὸ ἐν τροφῇ καὶ ἐπιθυµῇ 
καὶ κινῆται, ἀκοὴν δὲ ὅπως σηµαίνηταί τι αὐτῷ [γλῶτταν 
δὲ ὅπως σηµαίνῃ τι ἑτέρῳ].   
 

ΑΘΗΝΑΙΩΝ ΠΟΛΙΤΕΙΑ  
 
  -   - Μύρωνος καθ' ἱερῶν ὀµόσαντες ἀριστίνδην. 
καταγνωσθέντος δὲ τοῦ ἅγους, α[ὐ]τοὶ µὲν ἐκ τῶν τάφων 
ἐξεβλήθησαν, τὸ δὲ γένος αὐτῶν ἔφυγεν ἀειφυγίαν. 
Ἐ[πι]µενίδης δ' ὁ Κρὴς ἐπὶ τούτοις ἐκάθηρε τὴν πόλιν. 

 Μετὰ δὲ ταῦτα συνέβη στασιάσαι τούς τε γνωρίµους 
καὶ τὸ πλῆθος πολὺν χρόνον [[τὸν δῆµον]]. ἦν γὰρ αὐτῶν 
ἡ πολιτεία τοῖς τε ἄλλοις ὀλιγαρχικὴ πᾶσι, καὶ δὴ καὶ 
ἐδούλευον οἱ πένητες τοῖς πλουσίοις καὶ αὐτοὶ καὶ τὰ τέκνα 
καὶ αἱ γυναῖκες· καὶ ἐκαλοῦντο πελάται καὶ ἑκτήµοροι· 
κατὰ ταύτην γὰρ τὴν µίσθωσιν [ἠ]ργάζοντο τῶν πλουσίων 
τοὺς ἀγρούς (ἡ δὲ πᾶσα γῆ δι' ὀλίγων ἦν), καὶ εἰ µὴ τὰς µισθώ- 
σεις ἀποδιδοῖεν, ἀγώγιµοι καὶ αὐτοὶ καὶ οἱ παῖδες ἐγίγνοντο· 
καὶ οἱ δανεισµοὶ πᾶσιν ἐπὶ τοῖς σώµασιν ἦσαν µέχρι Σόλωνος· 
οὗτος δὲ πρῶτος ἐγένετο τοῦ δήµου προστάτης. χαλεπώ- 
τατον µὲν οὖν καὶ πικρότατον ἦν τοῖς πολλοῖς τῶν κατὰ τὴν 
πολιτείαν τὸ δουλεύειν· οὐ µὴν ἀλλὰ καὶ ἐπὶ τοῖς ἄλλοις 
ἐδυσχέραινον· οὐδενὸς γὰρ ὡς εἰπεῖν ἐτύγχανον µετ- 
έχοντες.   
 Ἦν δ' ἡ τάξις τῆς ἀρχαίας πολιτείας τῆς πρὸ ∆ράκοντος 
τοιάδε. τὰς µὲν ἀρχὰς [καθ]ίστασαν ἀριστίνδην καὶ 
πλουτίνδην. ἦρχον δὲ τὸ µὲν πρῶτον διὰ [βίου], µετὰ δὲ 
ταῦτα [δε]καέτειαν. µέγισται δὲ καὶ πρῶται τῶν ἀρχῶν 
ἦσαν βασιλεὺς καὶ πολέµαρχος καὶ [ἄ]ρ[χω]ν· τούτων δὲ 
πρώτη µὲν ἡ τοῦ βασιλέως (αὕτη γὰρ ἦν πάτριος), δευτέρα 
δ' ἐπικατέστη [πολ]εµαρχία, διὰ τὸ γενέσθαι τινὰς τῶν 

βασιλέων τὰ πολέµια µαλακούς, ὅθε[ν κ]αὶ τὸν Ἴωνα 
µετε[πέ]µψαντο χρείας καταλαβούσης. τελευταία δ' ἡ 
τ[οῦ ἄ]ρ[χ]οντ[ος· ο]ἱ µὲν γὰρ πλείους ἐπὶ Μέδοντος, ἔνιοι 
δ' ἐπὶ Ἀκάστου φασὶ γενέσθαι [ταύ]την· τεκµήριον δ' ἐπι- 
φέρουσιν, ὅτι οἱ ἐννέα ἄρχοντες ὀµνύουσι[ν] ἢ <µὴν> τὰ ἐπὶ 
Ἀκάστου ὅρκια ποιήσειν, ὡς ἐπὶ τούτου τῆς βασιλείας 
παραχωρησάντων τῶν Κοδ[ρι]δ[ῶν] ἀντὶ τῶν δοθεισῶν 
τῷ ἄρχοντι δωρεῶν. τοῦτο µὲν οὖν ὁποτέρως ποτ' ἔχει, 
µικρὸν ἂν παραλλάττοι τοῖς χρόνοις. ὅτι δὲ τελευταία τού- 
των ἐγένετο τῶν ἀρχῶν, σηµεῖον καὶ [τὸ] µηδὲν τῶν πα- 
τρίων τὸν ἄρχ[ο]ντα διοικεῖν, ὥσπερ ὁ βασιλεὺς καὶ ὁ πολέ- 
µαρχος, ἀλλ' ἁπλῶ[ς] τὰ ἐπίθετα· διὸ καὶ νεωστὶ γέ- 
γονεν ἡ ἀρχὴ µεγάλη, τοῖς ἐπ[ι]θέτοις αὐξηθε[ῖ]σα. 
θ[ες]µοθέται δὲ πολλοῖς ὕστερον ἔτεσιν ᾑρέθησαν, ἤδη 
κατ' ἐνιαυτὸν αἱρουµέ[νων] τὰς ἀρχάς, ὅπως ἀναγράψαν-   
τες τὰ θέσµια φυλάττωσι πρὸς τὴν τῶν ἀµφι[ς]βητ[ού]ν- 
των κρίσιν· διὸ καὶ µόνη τῶν ἀρχῶν οὐκ ἐγένετο πλείων 
ἐνιαυσίας. τοῖς µὲν οὖν χρόνοις τοσοῦτον προέχουσιν ἀλλή- 
λων. ἦσαν δ' οὐχ ἅµα πάντες οἱ ἐννέα ἄρχοντες, ἀλλ' 
ὁ µὲν βασιλεὺς εἶχε τὸ νῦν καλούµενον Βουκόλιον, πλη- 
σίον τοῦ πρυτανείου (σηµεῖον δέ· ἔτι καὶ νῦν γὰρ τῆς τοῦ 

βασιλέως γυναικὸς ἡ σύµµειξις ἐνταῦθα γίγνεται τῷ 
∆ιονύσῳ καὶ ὁ γάµος), ὁ δὲ ἄρχων τὸ πρυτανεῖον, ὁ δὲ 
πολέµαρχος τὸ Ἐπιλύκειον (ὃ πρότερον µὲν ἐκαλεῖτο πολε- 
µαρχεῖον, ἐπεὶ δὲ Ἐπίλυκος ἀνῳκοδόµησε καὶ κατεσκεύα- 
σεν αὐτὸ πολεµαρ[χ]ήσας, Ἐπιλύκειον ἐκλήθη), θεσµο- 
θέται δ' εἶχον τὸ θεσµοθετεῖον. ἐπὶ δὲ Σόλωνος [ἅπ]αν- 
τες εἰς τὸ θεσµοθετεῖον συνῆλθον. κύριοι δ' ἦσαν καὶ τὰς 
δίκας αὐτοτελεῖς [κρίν]ειν, καὶ οὐχ ὥσπερ νῦν προανα- 
κρίνειν. τὰ µὲν οὖν περὶ τὰς ἀρχὰς τοῦτον εἶχε τὸν τρόπον. 
ἡ δὲ τῶν Ἀρεοπαγιτῶν βουλὴ τὴν µὲν τάξιν εἶχε τοῦ δια- 
τηρεῖν τοὺς νόµους, διῴκει δὲ τὰ πλεῖστα καὶ τὰ µέγιστα 
τῶν ἐν τῇ πόλει, καὶ κολάζουσα καὶ ζηµιοῦσα πάντας τοὺς 
ἀκοσµοῦντας κυρίως. ἡ γὰρ αἵρεσις τῶν ἀρχόντων ἀρι- 
στίνδην καὶ πλουτίνδην ἦν, ἐξ ὧν οἱ Ἀρεοπαγῖται καθί- 
σταντο. διὸ καὶ µόνη τῶν ἀρχῶν αὕτη µεµένηκε διὰ βίου 
καὶ νῦν. 
 Ἡ µὲν οὖν πρώτη πολιτεία ταύτην εἶχε τὴν ὑπογραφήν. 
µετὰ δὲ ταῦτα χρόνου τινὸς οὐ πολλοῦ διελθόντος, ἐπ'   
Ἀρισταίχµου ἄρχοντος, ∆ρά[κ]ων τοὺς θεσµοὺς ἔθηκεν· 
ἡ δὲ τάξις αὐτοῦ τόνδε τὸν τρόπον εἶχε. ἀπεδέδοτο µὲν 
ἡ πολιτεία τοῖς ὅπλα παρεχοµένοις· ᾑροῦντο δὲ τοὺς µὲν 

ἐννέα ἄρχοντας καὶ τοὺς ταµίας οὐσίαν κεκτηµένους οὐκ 
ἐλάττω δέκα µνῶν ἐλευθέραν, τὰς δ' ἄλλας ἀρχὰς � <τὰς> 
ἐλάττους ἐκ τῶν ὅπλα παρεχοµένων, στρατηγοὺς δὲ καὶ 
ἱππάρχους οὐσίαν ἀποφαίνοντας οὐκ ἔλαττον ἢ ἑκατὸν 
µνῶν ἐλευθέραν, καὶ παῖδας ἐκ γαµετῆς γυναικὸς γνη- 
σίους ὑπὲρ δέκα ἔτη γεγονότας. τούτους δ' ἔδει διε[γγ]υᾶν 
τοὺς πρυτάνεις καὶ τοὺς στρατηγοὺς καὶ τοὺς ἱππάρχους 
τοὺς ἕνους µέχρι εὐθυνῶν, ἐγγυητὰς δ# ἐκ τοῦ αὐτοῦ τέ- 
λους δεχοµένους, οὗπερ οἱ στρατηγοὶ καὶ οἱ ἵππαρχοι. 
βουλεύειν δὲ τετρακοσίους καὶ ἕνα τοὺς λαχόντας ἐκ τῆς 
πολιτείας. κληροῦσθαι δὲ καὶ ταύτην καὶ τὰς ἄλλας 
ἀρχὰς τοὺς ὑπὲρ τριάκοντ' ἔτη γεγονότας, καὶ δὶς τὸν αὐ- 
τὸν µὴ ἄρχειν πρὸ τοῦ πάντας ἐξελθεῖν· τότε δὲ πάλιν ἐξ 
ὑπαρχῆς κληροῦν. εἰ δέ τις τῶν βουλευτῶν, ὅταν ἕδρα 
βουλῆς ἢ ἐκκλησίας ᾖ, ἐκλείποι τὴν σύνοδον, ἀπέτινον ὁ 
µὲν πεντακοσιοµέδιµνος τρεῖς δραχµάς, ὁ δὲ ἱππεὺς δύο, 
ζευγίτης δὲ µίαν. ἡ δὲ βουλὴ ἡ ἐξ Ἀρείου πάγου φύλαξ 
ἦν τῶν νόµων καὶ διετήρει τὰς ἀρχάς, ὅπως κατὰ τοὺς 
νόµους ἄρχωσιν. ἐξῆν δὲ τῷ ἀδικουµένῳ πρὸ[ς τὴν τῶν] 
Ἀρεοπαγιτῶν βουλὴν εἰσαγγέλλειν, ἀποφαίνοντι παρ' ὃν 
ἀδικεῖται νόµον. ἐπὶ δὲ τοῖς σώ[µ]ασιν ἦσαν οἱ δανεισµοί, 

καθάπερ εἴρηται, καὶ ἡ χώρα δι' ὀλίγων ἦν.   
 Τοιαύτης δὲ τῆς τάξεως οὔσης ἐν τῇ πολιτείᾳ, καὶ τῶν 
πολλῶν δουλευόντων τοῖς ὀλίγοις, ἀντέστη τοῖς γνωρίµοις 
ὁ δῆµος. ἰσχυρᾶς δὲ τῆς στάσεως οὔσης καὶ πολὺν χρόνον 
ἀντικαθηµένων ἀλλήλοις, εἵλοντο κοινῇ διαλλακτὴν καὶ 
ἄρχοντα Σόλωνα, καὶ τὴν πολιτείαν ἐπέτρεψαν αὐτῷ, 
ποιήσαντι τὴν ἐλεγείαν ἧς ἐστὶν ἀρχή· 
 γιγνώσκω, καί µοι φρενὸς ἔνδοθεν ἄλγεα κεῖται, 
  πρεσβυτάτην ἐσορῶν γαῖαν Ἰαονίας 
 κλινοµένην· 
ἐν ᾗ πρὸς ἑκατέρους ὑπὲρ ἑκατέρων µάχεται καὶ διαµφι- 
σβητεῖ, καὶ µετὰ ταῦτα κοινῇ παραινεῖ καταπαύειν τὴν 
ἐνεστῶσαν φιλονικίαν. ἦν δ' ὁ Σόλων τῇ µὲν [φύ]σει καὶ 
τῇ δόξῃ τῶν πρώτων, τῇ δ' οὐσίᾳ καὶ τοῖς πράγµασι τῶν 
µέσων, ὡς ἔκ τε τῶν ἄλλων ὁµολογεῖται, καὶ αὐτὸς ἐν 
τοῖσδε τοῖς ποιήµασιν µαρτυρεῖ, παραινῶν τοῖς πλουσίοις 
µὴ πλεονεκτεῖν· 
 ὑµεῖς δ' ἡσυχάσαντες ἐνὶ φρεσὶ καρτερὸν ἦτορ, 
  οἳ πολλῶν ἀγαθῶν ἐς κόρον [ἠ]λάσατε, 
 ἐν µετρίοισι τίθες[θ]ε µέγαν νόον. οὔτε γὰρ ἡµεῖς 
  πεισόµεθ', οὔθ' ὑµῖν ἄρτια τα[ῦτ'] ἔσεται. 

καὶ ὅλως αἰεὶ τὴν αἰτίαν τῆς στάσεως ἀνάπτει τοῖς πλου- 
σίοις· διὸ καὶ ἐν ἀρχῇ τῆς ἐλεγείας δεδοικέναι φησὶ ‘τήν 
τε φι[λαργυρ]ίαν τήν θ' ὑπερηφανίαν’, ὡς διὰ ταῦτα τῆς 
ἔχθρας ἐνεστώσης.   
 Κύριος δὲ γενόµενος τῶν πραγµάτων Σόλων τόν τε δῆ- 
µον ἠλευθέρωσε καὶ ἐν τῷ π[α]ρόντι καὶ εἰς τὸ µέλλον, 
κωλύσας δ[ανε]ίζειν ἐπὶ τοῖς σώµασιν, καὶ νόµους ἔθηκε 
καὶ χρεῶν ἀπ[ο]κοπὰς ἐποίησε, καὶ τῶν ἰδίων καὶ τῶν 
δ[η]µοσίων, ἃς σεισάχθειαν καλοῦσιν, ὡς ἀποσεισάµενοι 
τὸ βάρος. ἐν οἷς πειρῶνταί τιν[ες] διαβάλλ[ει]ν αὐτόν· 
συνέβη γὰρ τῷ Σόλωνι µέλλοντι ποιεῖν τὴν σεισάχθειαν 
προειπεῖν τισι τῶν [γν]ωρίµω[ν], ἔπειθ' ὡς µὲν οἱ δηµο- 
τικοὶ λέγουσι, παραστρατηγη[θ]ῆναι διὰ τῶν φίλων, ὡς 
δ' οἱ β[ουλ]όµενοι βλας[φ]ηµεῖν, καὶ αὐτὸν κοινωνεῖν. 
 
δανεισάµενοι γὰρ οὗτοι συνεπρίαντο πολλὴν χώραν, καὶ 
µετ' οὐ πολὺ τῆς τῶν χρεῶν ἀποκοπῆς γενοµένης ἐπλού- 
τουν. ὅθεν φασὶ γενέσθαι τοὺς ὕστερον δοκοῦντας εἶναι 
παλαιοπλούτους. οὐ µὴν ἀλλὰ πιθ[ανώ]τερος ὁ τῶν δηµο- 
τικῶν λόγος· οὐ γὰρ ε[ἰκ]ὸς ἐν µὲν τοῖς ἄλλοις οὕτω 
µέτριον γενέσθαι καὶ κοινόν, [ὥ]στ' ἐξὸν αὐτῷ τοὺς 

ἑ[τ]έρους ὑποποιησάµενον τυραννεῖν τῆς πόλεως, ἀµφοτέ- 
ροις ἀπεχ[θέ]σθαι καὶ περὶ πλείονος ποιήσασθαι τὸ καλὸν 
καὶ τὴν τῆς πόλεως σωτηρίαν ἢ τὴν αὑτοῦ πλεονεξίαν, ἐν 
οὕτω δὲ µικροῖς καὶ ἀνα[ξίο]ις καταρρυπαίνειν ἑαυτόν. ὅτι 
δὲ ταύτην ἔσχε τὴν ἐξουσίαν, τά τε πράγµατα νοσοῦντα 
µαρτυρεῖ, καὶ ἐν τοῖς ποιήµασιν αὐτὸς πολλαχοῦ µέµνηται,   
καὶ οἱ ἄλλοι συνοµολογοῦσι πάντες. ταύτην µὲν οὖν χρὴ 
νοµίζειν ψευδῆ τὴν αἰτίαν εἶναι. 
 Πολιτείαν δὲ κατέστησε καὶ νόµους ἔθηκεν ἄλλους, τοῖς 
δὲ ∆ράκοντος θεσµοῖς ἐπαύσαντο χρώµενοι πλὴν τῶν φονι- 
κῶν. ἀναγράψαντες δὲ τοὺς νόµους εἰς τοὺς κύρβεις ἔστη- 
σαν ἐν τῇ στοᾷ τῇ βασιλείῳ καὶ ὤµοσαν χρήσεσθαι πάντες. 
οἱ δ' ἐννέα ἄρχοντες ὀµνύντες πρὸς τῷ λίθῳ κατεφάτιζον 
ἀναθήσειν ἀνδριάντα χρυσοῦν, ἐάν τινα παραβῶσι τῶν νό- 
µων· ὅθεν ἔτι καὶ νῦν οὕτως ὀµνύουσι. κατέκλεισεν δὲ 
τοὺς νόµους εἰς ἑκατὸν ἔτη καὶ διέταξε τὴν πολιτείαν 
τόνδε <τὸν> τρόπον. τιµήµατι διεῖλεν εἰς τέτταρα τέλη, 
καθάπερ διῄρητο καὶ πρότερον, εἰς πεντακοσιοµέδιµνον 
καὶ ἱπ[πέα] καὶ ζευγίτην καὶ θῆτα. καὶ τὰς µὲ[ν ἄλλ]ας 
ἀρχὰς ἀπένειµεν � ἄρχειν ἐκ πεντακοσιοµεδίµνων καὶ ἱπ- 
πέων καὶ ζευγιτῶν, τοὺς ἐννέα ἄρχοντας καὶ τοὺς ταµίας 

καὶ τοὺς πωλητὰς καὶ τοὺς ἕνδεκα καὶ τοὺς κωλακρέτας, 
ἑκάστοις ἀνάλογον τῷ µεγέθει τοῦ τιµήµατος ἀποδιδοὺς 
τὴν ἀρχήν· τοῖς δὲ τὸ θητικὸν τελοῦσιν ἐκκλησίας καὶ 
δικαστηρίων µετέδωκε µόνον. ἔδει δὲ τελεῖν πεντακοσιο-   
µέδιµνον µέν, ὃς ἂν ἐκ τῆς οἰκείας ποιῇ πεντακόσια µέτρα 
τὰ συνάµφω ξηρὰ καὶ ὑγρά, ἱππάδα δὲ τοὺς τριακόσια 
ποιοῦντας - ὡς δ' ἔνιοί φασι τοὺς ἱπποτροφεῖν δυναµένους· 
σηµεῖον δὲ φέρουσι τό τε ὄνοµα τοῦ τέλους, ὡς ἂν ἀπὸ τοῦ 
πράγµατος κείµενον, καὶ τὰ ἀναθήµατα τῶν ἀρχαίων· ἀνά- 
κειται γὰρ ἐν ἀκροπόλει εἰκὼν ∆ιφίλου, ἐφ' ᾗ ἐπιγέγρα- 
πται τάδε· 
  ∆ιφίλου Ἀνθεµίων τήνδ' ἀνέθηκε θεοῖς, 
  θητικοῦ ἀντὶ τέλους ἱππάδ' ἀµειψάµενος. 
καὶ παρέστηκεν ἵππος ἐκµαρτυρῶν, ὡς τὴν ἱππάδα τοῦτο 
σηµαίνουσαν. οὐ µὴν ἀλλ' εὐλογώτερον τοῖς µέτροις διῃ- 
ρῆσθαι, καθάπερ τοὺς πεντακοσιοµεδίµνους - ζευγίσιον δὲ 
τελεῖν τοὺς διακόσια τὰ συνάµφω ποιοῦντας. τοὺς δ' ἄλ- 
λους θητικόν, οὐδεµιᾶς µετέχοντας ἀρχῆς. διὸ καὶ νῦν 
ἐπειδὰν ἔρηται τὸν µέλλοντα κληροῦσθαί τιν' ἀρχήν, ποῖον 
τέλος τελεῖ, οὐδ' ἂν εἷς εἴποι θητικόν. 
 Τὰς δ' ἀρχὰς ἐποίησε κληρωτὰς ἐκ προκρίτων, οὓς 

ἑκάστη προκρίνειε τῶν φυλῶν. προύκρινεν δ' εἰς τοὺς ἐν- 
νέα ἄρχοντας ἑκάστη δέκα, καὶ τού[των ἐκ]λήρουν· ὅθεν 
ἔτι διαµένει ταῖς φυλαῖς τὸ δέκα κληροῦν ἑκάστην, εἶτ' ἐκ 
τούτων κυαµεύειν. σηµεῖον δ' ὅτι κληρωτὰς ἐποίησεν ἐκ 
τῶν τιµηµάτων ὁ περὶ τῶν ταµιῶν νόµος, ᾧ χρώµενοι   
δια[τελ]οῦσιν ἔτι καὶ νῦν· κελεύει γὰρ κληροῦν τοὺς τα- 
µίας ἐκ πεντακοσιοµεδίµνων. [Σόλ]ων µὲν οὖν οὕτως 
ἐνοµοθέτησεν περὶ τῶν ἐννέα ἀρχόντων· τὸ γὰρ ἀρχαῖον 
ἡ ἐν Ἀ[ρεί]ῳ [πάγῳ βου]λή, ἀνακαλεσαµένη καὶ κρίνασα 
καθ' αὑτήν, τὸν ἐπιτήδειον ἐφ' ἑκάστῃ τῶν ἀρχῶν ἐπ' 
[ἐν]ια[υτ]ὸν [διατάξα]σα ἀπέστελλεν. φυλαὶ δ' ἦσαν δ# 
καθάπερ πρότερον, καὶ φυλοβασιλεῖς τέτταρες. [ἐκ] δὲ 
[τῆς] φυ[λῆ]ς ἑκάστης ἦσαν νενεµηµέναι τριττύες µὲν 
τρεῖς, ναυκραρίαι δὲ δώδεκα καθ' ἑκάστην· ἦν δ' ἐπὶ τῶν 
ναυκραριῶν ἀρχὴ καθεστηκυῖα ναύκραροι, τεταγµένη πρός 
τε τὰς εἰσφορὰς καὶ τὰς δαπ[άνας] τὰς γιγνοµένας· διὸ καὶ 
ἐν τοῖς νόµοις τοῖς Σόλωνος οἷς οὐκέτι χρῶνται πολλαχο[ῦ 
γέ]γραπται, ‘τοὺς ναυκράρους εἰσπράττειν’, καὶ ‘ἀναλί- 
σκειν ἐκ τοῦ ναυκραρικοῦ ἀργυρ[ίο]υ’. β[ου]λὴν δ' ἐποί- 
ησε τετρακοσίους, ἑκατὸν ἐξ ἑκάστης φυλῆς, τὴν δὲ τῶν 
Ἀρεοπαγιτῶν ἔταξεν ἐπὶ [τὸ] νοµοφυλακεῖν, ὥσπερ ὑπῆρ- 

χεν καὶ πρότερον ἐπίσκοπος οὖσα τῆς πολιτείας, καὶ τά 



τε ἄλλα τὰ πλεῖστα καὶ τὰ µέγιστα τῶν πολιτ<ικ>ῶν 
διετήρει, καὶ τοὺς ἁµαρτάνοντας ηὔθυνεν κυρία οὖσα καὶ 
[ζη]µιοῦν καὶ κολάζειν, καὶ τὰς ἐκτίσεις ἀνέφερεν εἰς πό- 
λιν, οὐκ ἐπιγράφουσα τὴν πρόφασιν δι' ὃ [τὸ ἐ]κτ[ίν]εσθαι, 
καὶ τοὺς ἐπὶ καταλύσει τοῦ δήµου συνισταµένους ἔκρινεν,   
Σόλωνος θέντ[ος] νόµον εἰσα[γγ]ελ[ία]ς περὶ αὐτῶν. ὁρῶν 
δὲ τὴν µὲν πόλιν πολλάκις στασιάζουσαν, τῶν δὲ πολιτῶν 
ἐνίους διὰ τὴν ῥᾳθυµίαν [ἀγα]πῶντας τὸ αὐτόµατον, νόµον 
ἔθηκεν πρὸς αὐτοὺς ἴδιον, ὃς ἂν στασιαζούσης τῆς πόλεως 
µ[ὴ] θῆται τὰ ὅπλα µηδὲ µεθ' ἑτέρων, ἄτιµον εἶναι καὶ 
τῆς πόλεως µὴ µετέχειν. 
 Τὰ µὲν οὖν [περὶ τὰ]ς ἀρχὰς τ[οῦ]τον εἶχε τὸν τρόπον. 
δοκεῖ δὲ τῆς Σόλωνος πολιτείας τρία ταῦτ' εἶναι τὰ δηµο- 
τικώτατα· πρῶτον µὲν καὶ µέγιστον τὸ µὴ δανείζειν ἐπὶ 
τοῖς σώµασιν, ἔπειτα τὸ ἐξεῖναι τῷ βουλοµένῳ τιµωρ[εῖ]ν 
ὑπὲρ τῶν ἀδικουµένων, τρίτον δὲ <ᾧ καὶ> µάλιστά φασιν 
ἰσχυκέναι τὸ πλῆθος, ἡ εἰς τὸ δικαστή[ριον] ἔφε[σι]ς· κύριος 
γὰρ ὢν ὁ δῆµος τῆς ψήφου, κύριος γίγνεται τῆς πολιτείας. 
ἔτι δὲ καὶ διὰ τὸ µὴ γεγράφθ[αι το]ὺς νόµους ἁπλῶς µηδὲ 
σαφῶς, ἀλλ' ὥσπερ ὁ τῶν κλήρων καὶ ἐπικλήρων, ἀνάγκη 

[πο]λλὰς ἀµφισβητήσεις γίγνεσθαι, καὶ πάντα βραβεύειν 
καὶ τὰ κοινὰ καὶ τὰ ἴδια τὸ δικαστήρ[ιον]. οἴονται µὲν οὖν 
τινες ἐπίτηδες ἀσαφεῖς αὐτὸν ποιῆσαι τοὺς νόµους, ὅπως 
ᾖ τῆς κρίσεως [ὁ] δῆ[µος κ]ύριος. οὐ µὴν εἰκός, ἀλλὰ διὰ 
τὸ µὴ δύνασθαι καθόλου περιλαβεῖν τὸ βέλτιστον· οὐ 
γὰρ [δ]ίκ[αιον] ἐκ τῶν νῦν γιγνοµέων, ἀλλ' ἐκ τῆς ἄλλης 
πολιτείας θεωρεῖν τὴν ἐκείνου βούλησιν. 
 Ἐν µὲν οὖν τοῖς νόµοις ταῦτα δοκεῖ θεῖναι δηµοτικά, 
πρὸ δὲ τῆς νοµοθεσίας ποιήσας τὴν τῶν χ[ρ]εῶν [ἀπο]κο- 
πήν, καὶ µετὰ ταῦτα τήν τε τῶν µέτρων καὶ σταθµῶν καὶ   
τὴν τοῦ νοµίσµατος αὔξησιν. ἔπ' ἐκείνου γὰρ ἐγένετο καὶ 
τὰ µέτρα µείζω τῶν Φειδωνείων, καὶ ἡ µνᾶ, πρότερον 
ἔχ[ο]υσα [ς]ταθµὸν ἑβδοµήκοντα δραχµάς, ἀνεπληρώθη 
ταῖς ἑκατόν. � ἦν δ' ὁ ἀρχαῖος χαρακτὴρ δίδραχµον. 
ἐποίησε δὲ καὶ σταθµὰ πρὸς τ[ὸ] νόµισµα, τ[ρ]εῖς καὶ 
ἑξήκοντα µνᾶς τὸ τάλαντον ἀγούσας, καὶ ἐπιδιενεµήθησαν 
[αἱ τ]ρεῖς µναῖ τῷ στατῆρι καὶ τοῖς ἄλλοις σταθµοῖς. 
 ∆ιατάξας δὲ τὴν πολιτείαν ὅνπερ εἴρηται τρόπον, ἐπειδὴ 
προσιόντες αὐτῷ περὶ τῶν νόµων ἠνώχλουν, τὰ µὲν ἐπιτι- 
µῶντες τὰ δὲ ἀνακρίνοντες, βουλόµενος µήτε ταῦτα 
κινεῖν, µήτ' ἀπεχθάνεσθαι παρών, ἀποδηµίαν ἐποιή- 

σατο κατ' ἐµπορίαν ἅµα καὶ θεωρίαν εἰς Αἴγυπτον, ε[ἰπ]ὼν 
ὡς οὐχ [ἥ]ξει δέκα ἐτῶν. οὐ γὰρ οἴεσθαι δίκαιον εἶναι 



τοὺς νόµους ἐξηγεῖσθαι παρών, ἀλλ' ἕκαστον τὰ γεγραµ- 
µένα ποιεῖν. ἅµα δὲ καὶ συνέβαινεν αὐτῷ τῶν τε γνωρί- 
µων διαφόρους γεγενῆσθαι πολλοὺς διὰ τὰς τῶν χρεῶν 
ἀποκοπάς, καὶ τὰς στάσεις ἀµφοτέρας µεταθέσθαι διὰ τὸ 
παράδοξον αὐτοῖς γενέσθαι τὴν κατάστασιν. ὁ µὲν γὰρ 
δῆµος ᾤετο πάντ' ἀνάδαστα ποιήσειν αὐτόν, οἱ δὲ γνώ- 
ριµοι πάλιν εἰς τὴν αὐτὴν τάξιν ἀποδώσειν, ἢ µ[ικ]ρ[ὸ]ν   
παραλλάξ[ειν]. <ὁ δὲ> Σόλων ἀµφοτέροις ἠναντιώθη, καὶ 
ἐξὸν αὐτῷ µεθ' ὁποτέρων ἐβούλετο συστά[ντ]α τυραννεῖν, 
εἵλετο πρὸς ἀµφοτέρους ἀπεχθέσθαι, σώσας τὴν πατρίδα 
καὶ τὰ βέ[λτι]στα νοµοθετήσας. 
 Ταῦτα δ' ὅτι τοῦτον <τὸν> τρόπον ἔσχεν οἵ τ' ἄλλοι 
συµφωνοῦσι πάντες, καὶ αὐτὸς ἐν τῇ ποιήσει µέµνηται περὶ 
αὐτῶν ἐν τοῖσδε· 
 
 δήµῳ µὲν γὰρ ἔδωκα τόσον γέρας, ὅσσον ἀπαρκεῖ, 
  τιµῆς οὔτ' ἀφελὼν οὔτ' ἐπορεξάµενος· 
 οἳ δ' εἶχον δύναµιν καὶ χρήµασιν ἦσαν ἀγητοί, 
  καὶ τοῖς ἐφρασάµην µηδὲν ἀεικὲς ἔχειν. 

 ἔστην δ' ἀµφιβαλὼν κρατερὸν σάκος ἀµφοτέροισι, 
  νικᾶν δ' οὐκ εἴασ' οὐδετέρους ἀδίκως. 
πάλιν δ' ἀποφαινόµενος περὶ τοῦ πλήθους, ὡς αὐτῷ δεῖ 
χρῆσθαι· 
 δῆµος δ' ὧδ' ἂν ἄριστα σὺν ἡγεµόνεσσιν ἕποιτο, 
  µήτε λίαν ἀνεθεὶς µήτε βιαζόµενος. 
 τίκτει γὰρ κόρος ὕβριν, ὅταν πολὺς ὄλβος ἕπηται 
  ἀνθρώποισιν, ὅσοις µὴ νόος ἄρτιος ᾖ. 
καὶ πάλιν δ' ἑτέρωθί που λέγει περὶ τῶν διανείµασθαι τὴν 
γῆν βουλοµένων· 
 οἳ δ' ἐφ' ἁρπαγαῖσιν ἦλθον, ἐλπίδ' εἶχον ἀφνεάν, 
 κἀδόκουν ἕκαστος αὐτῶν ὄλβον εὑρήσειν πολύν,   
 καί µε κωτίλλοντα λείως τραχὺν ἐκφανεῖν νόον. 
 χαῦνα µὲν τότ' ἐφράσαντο, νῦν δέ µοι χολούµενοι 
 λοξ[ὸν ὀ]φθαλµοῖσ' ὁρῶσι πάντες ὥστε δήιον. 
 οὐ χρεών· ἃ µὲν γὰρ εἶπα, σὺν θεοῖσιν ἤνυσα, 
 ἄ[λλ]α δ' ο[ὐ] µάτην ἔερδον, οὐδέ µοι τυραννίδος 
 ἁνδάνει βίᾳ τι [ῥέζ]ειν, οὐδὲ πιεί[ρ]ας χθονὸς 
 πατρίδος κακοῖσιν ἐσθλοὺς ἰσοµοιρίαν ἔχειν. 
[πάλιν] δὲ καὶ περὶ τῆς ἀπ[οκ]οπῆς τῶν χ[ρε]ῶν καὶ τῶν 
δουλευόντων µὲν πρότερον, ἐλευθερωθέντων δὲ διὰ τὴν 

σεισάχθειαν· 
  ἐγὼ δὲ τῶν µὲν οὕνεκα ξ[υ]νήγαγον 
  δῆµον, τί τούτων πρὶν τυχεῖν ἐπαυσάµην; 



  συµµαρτυροίη ταῦτ' ἂν ἐν δίκῃ Χρόνου 
  µήτηρ µεγίστη δαιµόνων Ὀλυµπίων 
  ἄριστα, Γῆ µέλαινα, τῆς ἐγώ ποτε 
  ὅρους ἀνεῖλον πολλαχῇ πεπηγότας, 
  πρόσθεν δὲ δουλεύουσα, νῦν ἐλευθέρα. 
  πολλοὺς δ' Ἀθήνας, πατρίδ' εἰς θεόκτιτον, 
  ἀνήγαγον πραθέντας, ἄλλον ἐκδίκως, 
  ἄλλον δικαίως, τοὺς δ' ἀναγκαίης ὑπὸ 
  χρειοῦς φυγόντας, γλῶσσαν οὐκέτ' Ἀττικὴν 
  ἱέντας, ὡς ἂν πολλαχῇ πλανωµένους· 
  τοὺς δ' ἐνθάδ' αὐτοῦ δουλίην ἀεικέα   
  ἔχοντας, ἤθη δεσποτῶν τροµευµέν[ους], 
  ἐλευθέρους ἔθηκα. ταῦτα µὲν κράτει 
  νοµοῦ βίην τε καὶ δίκην συναρµόσας 
  ἔρεξα καὶ διῆλθον ὡς ὑπεσχ[ό]µην. 
  θεσµοὺς δ' ὁµοίως τῷ κακῷ τε κἀγαθῷ, 
  εὐθεῖαν εἰς ἕκαστον ἁρµόσας δίκην, 
  ἔγραψα. κέντρον δ' ἄλλος ὡς ἐγὼ λαβών, 
 
Section 12, subsection 4, line 24 
 
  κακοφραδής τε καὶ φιλοκτήµων ἀνήρ, 
  οὐκ ἂν κατέσχε δῆµον. εἰ γὰρ ἤθελον 
  ἃ τοῖς ἐναντίο[ισι]ν ἥνδανεν τότε, 
  αὖθις δ' ἃ τοῖσιν οὕτεροι φρασαίατο, 
  πολλῶν ἂν ἀνδρῶν ἥδ' ἐχηρώθη πόλις. 
  τῶν οὕνεκ' ἀλκὴν πάντοθεν ποιούµενος 
  ὡς ἐν κυσὶν πολλῇσιν ἐστράφην λύκος. 
καὶ πάλιν ὀνειδίζων πρὸς τὰς ὕστερον αὐτῶν µεµψιµοιρίας 
ἀµφοτέρων· 
  δήµῳ µὲν εἰ χρὴ διαφάδην ὀνειδίσαι, 
  ἃ νῦν ἔχουσιν οὔποτ' ὀφθαλµοῖσιν ἂν 
  εὕδοντες εἶδον. 
  ὅσοι δὲ µείζους καὶ βίαν ἀµείνονες, 
  αἰνοῖεν ἄν µε καὶ φίλον ποιοίατο. 
  εἰ γάρ τις ἄλλος, φησί, ταύτης τῆς τιµῆς ἔτυχεν,   
  οὐκ ἂν κατέσχε δῆµον οὐδ' ἐπαύσατο, 
  πρὶν ἀνταράξας πῖαρ ἐξεῖλεν γάλα. � 
  ἐγὼ δὲ τούτων ὥσπερ ἐν µεταιχµίῳ 
  ὅρος κατέστην. 
 Τὴν µὲν οὖν ἀποδηµίαν ἐποιήσατο διὰ ταύτας τὰς 
αἰτίας. Σόλωνος δ' ἀποδηµήσαντος, ἔτι τῆς πόλεως τετα- 

ραγµένης ἐπὶ µὲν ἔτη τέτταρα διῆγον ἐν ἡσυχίᾳ· τῷ δὲ πέµ- 
πτῳ µετὰ τὴν Σόλωνος ἀρχὴν οὐ κατέστησαν ἄρχοντα 
διὰ τὴν στ[άς]ιν, καὶ πάλιν ἔτει πέµπτῳ διὰ τὴν αὐτὴν αἰτίαν 
ἀναρχίαν ἐποίησαν. µετὰ δὲ ταῦτα διὰ τῶν αὐτῶν χρόνων 



∆αµασίας αἱρεθεὶς ἄρχων ἔτη δύο καὶ δύο µῆνας ἦρξεν, 
ἕως ἐξηλάθη βίᾳ τῆς ἀρχῆς. εἶτ' ἔδοξεν αὐτοῖς διὰ τὸ 
στασιάζειν ἄρχοντας ἑλέσθαι δέκα, πέντε µὲν εὐπατρι- 
δῶν, τρεῖς δὲ ἀ[γ]ροίκων, δύο δὲ δηµιουργῶν, καὶ οὗτοι 
τὸν µετὰ ∆αµασίαν ἦρξαν ἐνιαυτόν. ᾧ καὶ δῆλον ὅτι 
µεγίστην εἶχεν δύναµιν ὁ ἄρχων· φαίνονται γὰρ αἰεὶ στα- 
σιάζοντες περὶ ταύτης τῆς ἀρχῆς. ὅλως δὲ διετέλουν νο- 
σοῦντες τὰ πρὸς ἑαυτούς, οἱ µὲν ἀρχὴν καὶ πρόφασιν ἔχον- 
τες τὴν τῶν χρεῶν ἀποκοπήν (συνεβεβήκει γὰρ αὐτοῖς 
γεγονέναι πένησιν), οἱ δὲ τῇ πολιτείᾳ δυσχεραίνοντες διὰ τὸ 
µεγάλην γεγονέναι µεταβολήν, ἔνιοι δὲ διὰ [τὴν] πρὸς ἀλλή- 
λους φιλονικίαν. ἦσαν δ' αἱ στάσεις τρεῖς· µία µὲν τῶν   
παραλίων, ὧν προειστήκει Μεγακλῆς ὁ Ἀλκµέωνος, οἵπερ 
ἐδόκουν µάλιστα διώκειν τὴν µέσην πολιτείαν. ἄλλη δὲ 
τῶν πεδιακῶν, οἳ τὴν ὀλιγαρχίαν ἐζήτουν· ἡγεῖτο δ' αὐτῶν 
Λυκοῦργος. τρίτη δ' ἡ τῶν διακρίων, ἐφ' ᾗ τεταγµένος ἦν 
Πεισίστρατος, δηµοτι[κ]ώτατος εἶναι δοκῶν. προσεκεκό- 

σµηντο δὲ τούτοις οἵ τε ἀφ[ῃ]ρηµένοι τὰ χρέα διὰ τὴν 
ἀπορ[ί]αν, καὶ οἱ τῷ γένει µὴ καθαροὶ διὰ τὸν φόβον· 
σηµεῖον δ', ὅτι µετὰ τὴν [τῶν] τυράννων κατάλυσιν ἐποίησαν 
διαψηφισµόν, ὡς πολλῶν κοινωνούντων τῆς πολιτείας οὐ 
προσῆκον. εἶχον δ' ἕκαστοι τὰς ἐπωνυµίας ἀπὸ τῶν τόπων 
ἐν οἷς ἐγεώργουν. 
 ∆ηµοτικώτατος δ' εἶναι δοκῶν ὁ Πεισίστρατος καὶ σφόδρ' 
εὐδοκιµηκὼς ἐν τῷ πρὸς Μεγαρέας πολέµῳ, κατατραυ- 
µατίσας ἑαυτὸν συνέπεισε τὸν δῆµον, ὡς ὑπὸ τῶν ἀντι- 
στασιωτῶν ταῦτα πεπονθώς, φυλακὴν ἑαυτῷ δοῦναι τοῦ 
σώµατος, Ἀριστίωνος γράψαντος τὴν γνώµην. λαβὼν δὲ 
τοὺς κορυνηφόρους καλουµένους, ἐπαναστὰς µετὰ τούτων 
τῷ δήµῳ, κατέσχε τὴν ἀκρόπολιν ἔτει δευτέρῳ καὶ τρια- 
κοστῷ µετὰ τὴν τῶν νόµων θέσιν, ἐπὶ Κωµέου ἄρχοντος. 
λέγεται δὲ Σόλωνα Πεισιστράτου τὴν φυλακὴν αἰτοῦντος 
ἀντιλέξαι καὶ εἰπεῖν ὅτι τῶν µὲν εἴη σοφώτερος, τῶν δ' 
ἀνδρειό[τε]ρος· ὅσοι µὲν γὰρ ἀγνοοῦσι Πεισίστρατον 
ἐπιτιθέµενον τυραν[νίδι], σοφώτερος εἶναι τούτων, ὅσοι   
δ' εἰδότες κατασιωπῶσιν, ἀνδρειότερος. ἐπεὶ δὲ λέγων 
[οὐκ ἔ]πειθεν, ἐξαράµενος τὰ ὅπλα πρὸ τῶν θυρῶν, αὐτὸς 
µὲν ἔφη βεβοηθηκέναι τῇ πατρίδι, καθ' ὅσον ἦν δυνατός 

(ἤδη γὰρ σφόδρα πρεσβύτης ἦν), ἀξιοῦν δὲ καὶ τοὺς ἄλ- 
λους ταὐτὸ τοῦτο ποιεῖν. Σόλων µὲν [οὖν ο]ὐδὲν ἤνυσεν τότε 
παρακαλῶν. Πεισίστρατος δὲ λαβὼν τὴν ἀρχὴν διῴκει 
τὰ κοινά, πολιτικῶς µᾶλλον ἢ τυραννικῶς. οὔπω δὲ τῆς 
ἀρχῆς ἐρριζωµένης, ὁµοφρονήσαντες οἱ περὶ τὸν Μεγακλέα 



καὶ τὸν Λυκοῦργον, ἐξέβαλον αὐτὸν ἕκτῳ ἔτει µετὰ τὴν 
πρώτην κατάστασιν, ἐφ' Ἡγησίου ἄρχοντος. ἔτει δὲ δω- 
δεκάτῳ µετὰ ταῦτα περιελαυνόµενος ὁ Μεγακλῆς τῇ στά- 
σει, πάλιν ἐπικηρυκευσάµενος πρὸς τὸν Πεισίστρατον, ἐφ' 
ᾧ τε τὴν θυγατέρα αὐτοῦ λήψεται, κατήγαγεν αὐτὸν ἀρ- 
χαίως καὶ λίαν ἁπλῶς. προδιασπείρας γὰρ λόγον, ὡς τῆς 
Ἀθηνᾶς καταγούσης Πεισίστρατον, καὶ γυναῖκα µεγάλην 
καὶ καλὴν ἐξευρών, ὡς µὲν Ἡρόδοτός φησιν ἐκ τοῦ 
δήµου τῶν Παιανιέων, ὡς δ' ἔνιοι λέγουσιν ἐκ τοῦ Κολλυ- 
τοῦ στεφανόπωλιν Θρᾷτταν, ᾗ ὄνοµα Φύη, τὴν θεὸν ἀπο- 
µιµησάµενος τῷ κόσµῳ, συνεισήγαγεν µετ' αὐτοῦ· καὶ ὁ 
µὲν Πεισίστρατος ἐφ' ἅρµατος εἰσήλαυνε, παραιβατούσης 
τῆς γυναικός, οἱ δ' ἐν τῷ ἄστει προσκυνοῦντες ἐδέχοντο 
θαυµάζοντες.   
 Ἡ µὲν οὖν πρώτη κάθοδος ἐγένετο τοιαύτη. µετὰ δὲ 
ταῦτα [[ὡς]] ἐξέπεσε τὸ δεύτερον, ἔτει µάλιστα ἑβδόµῳ µετὰ 

τὴν κάθοδον, (οὐ γὰρ πολὺν χρόνον κατέσχεν, ἀλλὰ διὰ τὸ 
µὴ βούλεσθαι τῇ τοῦ Μεγακλέους θυγατρὶ συγγίγνεσθαι, 
φοβηθεὶς ἀµφοτέρας τὰς στάσεις ὑπεξῆλθεν). καὶ πρῶτον 
µὲν συνῴκισε περὶ τὸν Θερµαῖον κόλπον χωρίον ὃ καλεῖ- 
ται Ῥαίκηλος, ἐκεῖθεν δὲ παρῆλθεν εἰς τοὺς περὶ Πάγ- 
γαιον τόπους, ὅθεν χρηµατισάµενος καὶ στρατιώτας µι- 
σθωσάµενος, ἐλθὼν εἰς Ἐρέτριαν ἑνδεκάτῳ πάλιν ἔτει τό- 
<τε> πρῶτον ἀνασώσασθαι βίᾳ τὴν ἀρχὴν ἐπεχείρει, συµ- 
προθυµουµένων αὐτῷ πολλῶν µὲν καὶ ἄλλων, µάλιστα δὲ 
Θηβαίων καὶ Λυγδάµιος τοῦ Ναξίου, ἔτι δὲ τῶν ἱππέων 
τῶν ἐχόντων ἐν Ἐρετρίᾳ τὴν πολιτείαν. � νικήσας δὲ 
τὴν ἐπὶ Παλληνίδι µάχην καὶ λαβὼν τὴν [π]όλιν καὶ παρε- 
 
λόµενος τοῦ δήµου τὰ ὅπλα, κατεῖχεν ἤδη τὴν τυρρανίδα 
βεβαίως· καὶ Νάξον ἑλὼν ἄρχοντα κατέστησε Λύγδαµιν. 
παρεῖλε δὲ τοῦ δήµου τὰ ὅπλα τόνδε τὸν τρόπον. ἐξοπλα- 
σίαν ἐν τῷ Θησείῳ ποιησάµενος ἐκκλησιάζειν ἐπεχείρει, 
καὶ [χρόνον προσηγό]ρευεν µικρόν, οὐ φασκόντων δὲ κατ-   
ακούειν, ἐκέλευσεν αὐτοὺς προσαναβῆναι πρὸς τὸ πρόπυλον 
τῆς ἀκροπόλεως, ἵνα γεγωνῇ µᾶλλον. ἐν ᾧ δ' ἐκεῖνος 
διέτριβε δηµηγορῶν, ἀνελόντες οἱ ἐπὶ τούτῳ τεταγµένοι 

τ[ὰ ὅπλ]α, καὶ [κατα]κλείσαντες εἰς τὰ πλησίον οἰκήµατα 
τοῦ Θησείου, διεσήµηναν ἐλθόντες πρὸς τὸν Πεισίστρα- 
τον. ὁ δὲ ἐπεὶ τὸν ἄλλον λόγον ἐπετέλεσεν, εἶπε καὶ περὶ 
τῶν ὅπλων τὸ γεγονός, ὡς οὐ χρὴ θαυµάζειν οὐδ' ἀθυµεῖν, 
ἀλλ' ἀπελθόντας ἐπὶ τῶν ἰδίων εἶναι, τῶν δὲ κοινῶν 
αὐ[τὸς] ἐπ[ι]µελήσεσθαι πάντων. 



 Ἡ µὲν οὖν Πεισιστράτου τυραννὶς ἐξ ἀρχῆς τε κατέστη 
τοῦτον τὸν τρόπον, καὶ µεταβολὰς ἔσχεν τοσαύτας. διῴκει 
δ' ὁ Πεισίστρατος, ὥσπερ εἴρηται, τὰ περὶ τὴν πόλιν 
µετρίως καὶ µᾶλλον πολιτικῶς ἢ τυραννικῶς. ἔν τε γὰρ 
τοῖς ἄλλοις φιλάνθρωπος ἦν καὶ πρᾷος καὶ τοῖς ἁµαρτά- 
νουσι συγγνωµονικός, καὶ δὴ καὶ τοῖς ἀ[πό]ροις προεδά- 
νειζε χρήµατα πρὸς τὰς ἐργασίας, ὥστε διατρέφεσθαι 
γεωργοῦντας. τοῦτο δ' ἐποίει δυοῖν χάριν, ἵνα µήτε ἐν τῷ 
ἄστει διατρίβωσιν, ἀλλὰ διεσπαρµένοι κατὰ τὴν χώραν, 
καὶ ὅπως εὐποροῦντες τῶν µετρίων καὶ πρὸς τοῖς ἰδίοις 
ὄντες, µήτ' ἐπιθυµῶσι µήτε σχολάζω[σι]ν ἐπιµελεῖσθαι 
τῶν κοινῶν. ἅµα δὲ συνέβαινεν αὐτῷ καὶ τὰς προσόδους 
γίγνεσθαι µείζους, ἐξεργαζοµένης τῆς χώρας. ἐπράττετο 
γὰρ ἀπὸ τῶν γιγνοµένων δεκάτην. διὸ καὶ τοὺς κατὰ δή- 
µους κατεσκεύασε δικαστάς, καὶ αὐτὸς ἐξῄει πολλάκις εἰς   

τὴν χώραν, ἐπισκοπῶν καὶ διαλύων τοὺς διαφεροµένους, 
ὅπως µὴ καταβαίνοντες εἰς τὸ ἄστυ παραµελῶσι τῶν ἔργων. 
τοιαύτης γάρ τινος ἐξόδου τῷ Πεισιστράτῳ γιγνοµένης, 
συµβῆναί φασι τὰ περὶ τὸν ἐν τῷ [Ὑµ]ηττῷ γεωργοῦντα 
τὸ κληθὲν ὕστερον χωρίον ἀτελές. ἰδὼν γάρ τινα παντε- 
λῶ[ς π]έτρας σκάπτοντα καὶ ἐργαζόµενον, διὰ τὸ θαυµά- 
σαι τὸν παῖδα ἐκέλευσεν ἐρέσθαι, τί γίγνεται ἐκ τοῦ χω- 
ρίου. ὁ δ' ‘ὅσα κακὰ καὶ ὀδύναι’ ἔφη, ‘καὶ τούτων τῶν 
κακῶν καὶ τῶν ὀδυνῶν Πεισίστρατον δεῖ λαβεῖν τὴν δεκά- 
την.’ ὁ µὲν οὖν ἄνθρωπος ἀπεκρίνατο ἀγνοῶν, ὁ δὲ Πει- 
σίστρατος ἡσθεὶς διὰ τὴν παρρησίαν καὶ τὴν φιλερ[γ]ίαν 
ἀτελῆ πάντων ἐποίησεν αὐτόν. οὐδὲν δὲ τὸ πλῆθος οὐδ' 
ἐν τοῖς ἄλλοις παρώχλε[ι] κατὰ τὴν ἀρχήν, ἀλλ' αἰεὶ 
παρεσκε[ύ]αζεν εἰρήνην καὶ ἐτήρει τὴν ἡσυχίαν· διὸ καὶ 
πολλάκ[ις ἐ]θρ[ύλλο]υν ὡς ἡ Πεισιστράτου τυραννὶς ὁ ἐπὶ 
Κρόν[ου] βίος εἴη· συνέβη γὰρ ὕστερον δια[δε]ξ[α]µένων 
τῶν υἱέων πολλῷ γενέσθαι τραχυτέραν τὴν ἀρχήν. µέ- 
γιστον δὲ πάντων ἦ[ν] τῶν εἰ[ρη]µένων τὸ δηµοτικὸν 
εἶναι τῷ ἤθει καὶ φιλάνθρωπον. ἔν τε γὰρ τοῖς ἄλλο[ις] 
ἐβ[ούλ]ετο πάντα διοικεῖν κατὰ τοὺς νόµους, οὐδεµίαν   
ἑαυτῷ πλεονεξίαν διδούς, [κ]αί [ποτ]ε προσκληθεὶς φόνου 

δίκην εἰς Ἄρειον πάγον, αὐτὸς µὲν ἀπήντησεν ὡς ἀπο[λο]- 
γησόµενος, ὁ δὲ προσκαλεσάµενος φοβηθεὶς ἔλιπεν. διὸ 
καὶ πολὺν χρόνον ἔµεινεν <ἐν> [τῇ ἀρ]χ[ῇ], καὶ [ὅ]τ' ἐκ- 
πέσοι πάλιν ἀνελάµβανε ῥᾳδίως. ἐβούλοντο γὰρ καὶ τῶν 
γνωρίµων καὶ τῶν δηµοτικῶν οἱ πολλοί. τοὺς µὲν γὰρ 
ταῖς ὁµιλίαις, τοὺς δὲ ταῖς εἰς τὰ ἴδια βοηθείαις προς[ή]- 
γετο, καὶ πρὸς ἀµφοτέρους ἐπεφύκει καλῶς. ἦσαν δὲ καὶ 



τοῖς Ἀθηναίοις οἱ περὶ τῶν τυράννων νόµοι πρᾷοι κατ' 
ἐκείνους τοὺς καιρούς, οἵ τ' ἄλλοι καὶ δὴ καὶ ὁ µάλιστα 
καθήκων πρὸς τὴν τῆς τυραννίδος <κατάστασιν>. νόµος 
γὰρ αὐτοῖς ἦν ὅδε. ‘θέσµια τάδε Ἀθηναίων καὶ πάτρια· 
ἐάν τινες τυραννεῖν ἐπανιστῶνται [[ἐπὶ τυραννίδι]], ἢ συγκα- 
θιστῇ τὴν τυραννίδα, ἄτιµον εἶναι καὶ αὐτὸν καὶ γένος.’ 
 Πεισίστρατος µὲν οὖν ἐγκατεγήρασε τῇ ἀρχῇ, καὶ ἀπέ- 
θανε νοσήσας ἐπὶ Φιλόνεω ἄρχοντος, ἀφ' οὗ µὲν κατέστη 
τὸ πρῶτον τύραννος, ἔτη τριάκοντα καὶ τρία βιώσας, ἃ δ' 
ἐν τῇ ἀρχῇ διέµεινεν, ἑνὸς δέοντα εἴκοσι. ἔφευγε γὰρ τὰ 
λοιπά. διὸ καὶ φανερῶς ληροῦσιν <οἱ> φάσκοντες � ἐρώ- 
µενον εἶναι Πεισίστρα[τον] Σόλωνος, καὶ στρατηγεῖν ἐν 
τῷ πρὸς Μεγαρέας πολέµῳ περὶ Σαλαµῖνος· οὐ γὰρ ἐν- 
δέχεται ταῖς ἡλικίαις, ἐάν τις ἀναλογίζηται τὸν ἑκατέρου 

βίον καὶ ἐφ' οὗ ἀπέθανεν ἄρχοντος. τελευτήσαντος δὲ   
Πεισιστράτου, κατεῖχον οἱ υἱεῖς τὴν ἀρχὴν, προάγοντες 
τὰ πράγµατα τὸν αὐτὸν τρόπον. ἦσαν δὲ δύο µὲν ἐκ τῆς 
γαµετῆς Ἱππίας καὶ Ἵππαρχος, δύο δ' ἐκ τῆς Ἀργείας 
Ἰοφῶν καὶ Ἡγησίστρατος, ᾧ παρωνύµιον ἦν Θέτταλος. 
<ἐπ>έγηµεν γὰρ Πεισίστρατος ἐξ Ἄργους ἀνδρὸς Ἀρ- 
γείου θυγατέρα, ᾧ ὄνοµα ἦν Γοργίλος, Τιµώνασσαν, ἣν 
πρότερον ἔσχεν γυναῖκα Ἀρχῖνος ὁ Ἀµπρακιώτης τῶν 
Κυψελιδῶν. ὅθεν καὶ ἡ πρὸς τοὺς Ἀργείους ἐνέστη φιλία, 
καὶ συνεµαχέσαντο χίλιοι τὴν ἐπὶ Παλληνίδι µάχην, Ἡγη- 
σιστράτου κοµίσαντος. γῆµαι δέ φασι τὴν Ἀργείαν οἱ µὲν 
ἐκπεσόντα τὸ πρῶτον, οἱ δὲ κατέχοντα τὴν ἀρχήν. 
 Ἦσαν δὲ κύριοι µὲν τῶν πραγµάτων διὰ τὰ ἀξιώµατα 
καὶ διὰ τὰς ἡλικίας Ἵππαρχος καὶ Ἱππίας, πρεσβύτερος 
δὲ ὢν ὁ Ἱππίας καὶ τῇ φύσει πολιτικὸς καὶ ἔµφρων ἐπε- 
στάται τῆς ἀρχῆς. ὁ δὲ Ἵππαρχος παιδιώδης καὶ ἐρωτι- 
κὸς καὶ φιλόµουσος ἦν, (καὶ τοὺς περὶ Ἀνακρέοντα καὶ 
Σιµωνίδην καὶ τοὺς ἄλλους ποιητὰς οὗτος ἦν ὁ µεταπεµπό- 
µενος), Θέτταλος δὲ νεώτερος πολὺ καὶ τῷ βίῳ θρασὺς καὶ 
ὑβριστής, ἀφ' οὗ καὶ συνέβη τὴν ἀρχὴν αὐτοῖς γενέσθαι 
πάντων τῶν κακῶν. ἐρασθεὶς γὰρ τοῦ Ἁρµοδίου καὶ δια- 
 
Section 18, subsection 2, line 4 
 
µαρτάνων τῆς πρὸς αὐτὸν φιλίας, οὐ κατεῖχε τὴν ὀργήν, 
ἀλλ' ἔν τε τοῖς ἄλλοις ἐνεσηµαίνετο πικρῶς, καὶ τὸ τελευ- 
ταῖον µέλλουσαν αὐτοῦ τὴν ἀδελφὴν κανηφορεῖν Παναθη- 
ναίοις ἐκώλυσεν, λοιδορήσας τι τὸν Ἁρµόδιον ὡς µαλακὸν   
ὄντα, ὅθεν συνέβη παροξυνθέντα τὸν Ἁρµόδιον καὶ τὸν 
Ἀριστογείτονα πράττειν τὴν πρᾶξιν µετεχόντων πολλῶν. 
ἤδη δὲ παρατηροῦντες ἐν ἀκροπόλει τοῖς Παναθηναίοις 
Ἱππίαν (ἐτύγχανεν γὰρ οὗτος µὲν [δ]εχόµενος, ὁ δ' Ἵπ- 



παρχος ἀποστέλλων τὴν ποµπήν), ἰδόντες τινὰ τῶν κοι- 
νωνούντων τῆς πρά[ξ]εως φιλανθρώπως ἐντυγχάνοντα τῷ 
Ἱππίᾳ, καὶ νοµίσαντες µηνύειν, βουλόµενοί τι δρᾶσαι πρὸ 
τῆς συλλήψεως, καταβάντες καὶ προεξαναστάντες τῶν 
[ἄλλω]ν, τὸν µὲν Ἵππαρχον διακοσµοῦντα τὴν ποµπὴν 
παρὰ τὸ Λεωκόρειον ἀπέκτειναν, τὴν δ' ὅλην ἐλυµήναντο 
πρᾶξιν. αὐτῶν δ' ὁ µὲν Ἁρµόδιος εὐθέως ἐτελεύτησεν 
ὑπὸ τῶν δορ[υ]φόρων, ὁ δ' Ἀριστογείτων ὕστερον, συλ- 
ληφθεὶς καὶ πολὺν χρόνον αἰκισθείς. κατηγόρησεν δ' ἐν 
ταῖς ἀνάγκαις πολλῶν, οἳ καὶ τῇ φύσει τῶν ἐπιφανῶν καὶ 
φίλοι τοῖς τυράννοις ἦσαν. οὐ γὰρ ἐδύναντο παραχρῆµα 
λαβεῖν οὐδὲν ἴχνος τῆς πράξεως, ἀλλ' ὁ λεγόµενος λόγος, 
ὡς ὁ Ἱππίας ἀποστήσας ἀπὸ τῶν ὅπλων τοὺς ποµπεύον- 

τας, ἐφώρασε τοὺς τὰ ἐγχειρίδια ἔχοντας, οὐκ ἀληθής 
ἐστιν· οὐ γὰρ ἔπεµπον τό<τε> µεθ' ὅπλων, ἀλλ' ὕστερον 
τοῦτο κατεσκεύασεν ὁ δῆµος. κατηγόρει δὲ τῶν τοῦ τυ- 
ράννου φίλων, ὡς µὲν οἱ δηµοτικοί φασιν ἐπίτηδες, ἵνα 
ἀσεβήσαιεν ἅµα καὶ γένοιντο ἀσθενεῖς, ἀνελόντες τοὺς 
ἀναιτίους καὶ φίλους ἑαυτῶν, ὡς δ' ἔνιοι λέγουσιν οὐχὶ 
πλαττόµενος, ἀλλὰ τοὺς συνειδότας ἐµήνυεν. καὶ τέλος 
ὡς οὐκ ἐδύνατο πάντα ποιῶν ἀποθανεῖν, ἐπαγγειλάµενος   
ὡς ἄλλους µηνύσων πολλούς, καὶ πείσας αὑτῷ τὸν Ἱππίαν 
δοῦναι τὴν δεξιὰν πίστεως χάριν, ὡς ἔλαβεν ὀνειδίσας ὅτι 
τῷ φονεῖ τἀδελφοῦ τὴν δεξιὰν δέδωκε, οὕτω παρώξυνε τὸν 
 
Ἱππίαν, ὥσθ' ὑπὸ τῆς ὀργῆς οὐ κατέσχεν ἑαυτόν, ἀλλὰ 
σπασάµενος τὴν µάχαιραν διέφθειρεν αὐτόν. 
 Μετὰ δὲ ταῦτα συνέβαινεν πολλῷ τραχυτέραν εἶναι τὴν 
τυραννίδα· καὶ γὰρ διὰ τὸ τιµωρεῖν τἀδελφῷ καὶ διὰ τὸ 
πολλοὺς ἀνῃρηκέναι καὶ ἐκβεβληκέναι, πᾶσιν ἦν ἄπιστος 
καὶ πικρός. ἔτει δὲ τετάρτῳ µάλιστα µετὰ τὸν Ἱππάρχου 
θάνατον, ἐπεὶ κακῶς εἶχεν τὰ ἐν τῷ ἄστει, τὴν Μουνιχίαν 
ἐπεχείρησε τειχίζειν, ὡς ἐκεῖ µεθιδρυσόµενος. ἐν τούτοις 
δ' ὢν ἐξέπεσεν ὑπὸ Κλεοµένους τοῦ Λακεδαιµονίων βασι- 

λέως, χρησµῶν γιγνοµένων ἀεὶ τοῖς Λάκωσι καταλύειν τὴν 
τυραννίδα διὰ τοιάνδ' αἰτίαν. οἱ φυγάδες ὧν οἱ Ἀλκµεω- 
νίδαι προειστήκεσαν, αὐτοὶ µὲν δι' αὑτῶν οὐκ ἐδύναντο 
ποιήσασθαι τὴν κάθοδον, ἀλλ' αἰεὶ προσέπταιον. � ἔν τε 
γὰρ τοῖς ἄλλοις οἷς ἔπραττον διεσφάλλοντο, καὶ τειχί- 
σαντες ἐν τῇ χώρᾳ Λειψύδριον τὸ ὑπὲρ Πάρνηθος, εἰς ὃ 
συνεξῆλθόν τινες τῶν ἐκ τοῦ ἄστεως, ἐξεπολιορκήθησαν 
ὑπὸ τῶν τυράννων, ὅθεν ὕστερον µετὰ ταύτην τὴν συµ- 
φορὰν ᾖδον ἐν τοῖς σκολιοῖς [[αἰεί]]· 



   αἰαῖ Λειψύδριον προδωσέταιρον, 
   οἵους ἄνδρας ἀπώλεσας, µάχεσθαι 
   ἀγαθούς τε καὶ εὐπατρίδας, 
   οἳ τότ' ἔδειξαν οἵων πατέρων ἔσαν.   
ἀποτυγχάνοντες οὖν ἐν ἅπασι τοῖς ἄλλοις, ἐµισθώσαντο 
τὸν ἐν ∆ελφοῖς νεὼν οἰκοδοµεῖν, ὅθεν εὐπόρησαν χρηµά- 
των πρὸς τὴν τῶν Λακώνων βοήθειαν. ἡ δὲ Πυθία προ- 
έφερεν αἰεὶ τοῖς Λακεδαιµονίοις χρηστηριαζοµένοις ἐλευ- 
θεροῦν τὰς Ἀθήνας, εἰς τοῦθ' ἕως προύτρεψε τοὺς Σπαρ- 
τιάτας, καίπερ ὄντων ξένων αὐτοῖς τῶν Πεισιστρατιδῶν· 
συνεβάλλετο δὲ οὐκ ἐλάττω µοῖραν τῆς ὁρµῆς τοῖς Λάκω- 
σιν ἡ πρὸς τοὺς Ἀργείους τοῖς Πεισιστρατίδαις ὑπάρ- 

χουσα φιλία. τὸ µὲν οὖν πρῶτον Ἀγχίµολον ἀπέστειλαν 
κατὰ θάλατταν ἔχοντα στρατιάν· ἡττηθέντος δ' αὐτοῦ καὶ 
τελευτήσαντος, διὰ τὸ Κινέαν βοηθῆσαι τὸν Θετταλὸν 
ἔχοντα χιλίους ἱππεῖς, προσοργισθέντες τῷ γενοµένῳ, 
Κλεοµένην ἐξέπεµψαν τὸν βασιλέα στόλον ἔχοντα µείζω 
κατὰ γῆν, ὃς ἐπεὶ τοὺς τῶν Θετταλῶν ἱππεῖς ἐνίκησεν, 
κωλύοντας αὐτὸν εἰς τὴν Ἀττικὴν παριέναι, κατακλείσας 
τὸν Ἱππίαν εἰς τὸ καλούµενον Πελαργικὸν τεῖχος, ἐπο- 
λιόρκει µετὰ τῶν Ἀθηναίων. προσκαθηµένου δ' αὐτοῦ, 
συνέπεσεν ὑπεξιόντας ἁλῶναι τοὺς τῶν Πεισιστρατιδῶν 
υἱεῖς. ὧν ληφθέντων ὁµολογίαν ἐπὶ τῇ τῶν παίδων σωτη- 
ρίᾳ ποιησάµενοι, καὶ τὰ ἑαυτῶν ἐν πένθ' ἡµέραις ἐκκο- 
µισάµενοι, παρέδωκαν τὴν ἀκρόπολιν τοῖς Ἀθηναίοις ἐπὶ 
Ἁρπακτίδου ἄρχοντος, κατασχόντες τὴν τυραννίδα µετὰ 
τὴν τοῦ πατρὸς τελευτὴν ἔτη µάλιστα ἑπτακαίδεκα,   
τὰ δὲ σύµπαντα σὺν οἷς ὁ πατὴρ ἦρξεν ἑνὸς δεῖ πεντή- 
κοντα. 
 Καταλυθείσης δὲ τῆς τυραννίδος, ἐστασίαζον πρὸς ἀλλή- 
λους Ἰσαγόρας ὁ Τεισάνδρου φίλος ὢν τῶν τυράννων, καὶ 
Κλεισθένης τοῦ γένους ὢν τῶν Ἀλκµεωνιδῶν. ἡττώ- 
µενος δὲ ταῖς ἑταιρείαις ὁ Κλεισθένης, προσηγάγετο τὸν 

δῆµον, ἀποδιδοὺς τῷ πλήθει τὴν πολιτείαν. ὁ δὲ Ἰσαγό- 
ρας ἐπιλειπόµενος τῇ δυνάµει, πάλιν ἐπικαλεσάµενος τὸν 
Κλεοµένην ὄντα ἑαυτῷ ξένον, συνέπεισεν ἐλαύνειν τὸ ἅγος, 
διὰ τὸ τοὺς Ἀλκµεωνίδας δοκεῖν εἶναι τῶν ἐναγῶν. 
ὑπεξελθόντος δὲ τοῦ Κλεισθένους, <ἀφικόµενος ὁ Κλεο- 
µένης> µετ' ὀλίγων, ἡγηλάτει τῶν Ἀθηναίων ἑπτακοσίας 
οἰκίας. ταῦτα δὲ διαπραξάµενος, τὴν µὲν βουλὴν ἐπειρᾶτο 
καταλύειν, Ἰσαγόραν δὲ καὶ τριακοσίους τῶν φίλων µετ' 
αὐτοῦ κυρίους καθιστάναι τῆς πόλεως. τῆς δὲ βουλῆς 
ἀντιστάσης καὶ συναθροισθέντος τοῦ πλήθους, οἱ µὲν περὶ 



τὸν Κλεοµένην καὶ Ἰσαγόραν κατέφυγον εἰς τὴν ἀκρό- 
πολιν, ὁ δὲ δῆµος δύο µὲν ἡµέρας προσκαθεζόµενος ἐπο- 
λιόρκει, τῇ δὲ τρίτῃ Κλεοµένην µὲν καὶ τοὺς µετ' αὐτοῦ 
πάντας ἀφεῖσαν ὑποσπόνδους, Κλεισθένην δὲ καὶ τοὺς ἄλ- 
λους φυγάδας µετεπέµψαντο. κατασχόντος δὲ τοῦ δήµου 
τὰ πράγµατα, Κλεισθένης ἡγεµὼν ἦν καὶ τοῦ δήµου προ- 
στάτης. αἰτιώτατοι γὰρ σχεδὸν ἐγένοντο τῆς ἐκβολῆς τῶν 
τυράννων οἱ Ἀλκµεωνίδαι, καὶ στασιάζοντες τὰ πολλὰ   
διετέλεσαν. ἔτι δὲ πρότερον τῶν Ἀλκµεωνιδῶν Κήδων 
ἐπέθετο τοῖς τυράννοις, διὸ καὶ ᾖδον καὶ εἰς τοῦτον ἐν τοῖς 
σκολιοῖς· 

  ἔγχει καὶ Κήδωνι, διάκονε, µηδ' ἐπιλήθου, 
   εἰ χρὴ τοῖς ἀγαθοῖς ἀνδράσιν οἰνοχοεῖν. 
 ∆ιὰ µὲν οὖν ταύτας τὰς αἰτίας ἐπίστευεν ὁ δῆµος τῷ 
Κλεισθένει. τότε δὲ τοῦ πλήθους προεστηκώς, ἔτει τετάρ- 
τῳ µετὰ τὴν τῶν τυράννων κατάλυσιν, ἐπὶ Ἰσαγόρου ἄρ- 
χοντος, πρῶτον µὲν συνένειµε πάντας εἰς δέκα φυλὰς ἀντὶ 
τῶν τεττάρων, ἀναµεῖξαι βουλόµενος, ὅπως µετάσχωσι 
πλείους τῆς πολιτείας· ὅθεν ἐλέχθη καὶ τὸ µὴ φυλοκρινεῖν, 
� πρὸς τοὺς ἐξετάζειν τὰ γένη βουλοµένους. ἔπειτα τὴν 
βουλὴν πεντακοσίο[υ]ς ἀντὶ τετρακοσίων κατέστησεν, πεν- 
τήκοντα ἐξ ἑκάστης φυλῆς. τότε δ' ἦσαν ἑκατόν. διὰ 
τοῦτο δὲ οὐκ εἰς δώδεκα φυλὰς συνέταξεν, ὅπω[ς] αὐτῷ µὴ 
συµβαίνῃ µερίζειν πρὸς τὰς προϋπαρχούσας τριττῦς. ἦσαν 
γὰρ ἐκ δ# φυλῶν δώδεκα τριττύες, ὥστ' οὐ [συν]έπιπτεν 
<ἂν> ἀναµίσγεσθαι τὸ πλῆθος. διένειµε δὲ καὶ τὴν χώραν 
κατὰ δήµους τριάκοντα µέρη, δέκα µὲν τῶν περὶ τὸ ἄστυ, 
δέκα δὲ τῆς παραλίας, δέκα δὲ τῆς µεσογείου, καὶ ταύτας 
ἐπονοµάσας τριττῦς, ἐκλήρωσεν τρεῖς εἰς τὴν φυλὴν ἑκά-   
στην, ὅπως ἑκάστη µετέχῃ πάντων τῶν τόπων. καὶ δη- 
µότας ἐποίησεν ἀλλήλων τοὺς οἰκοῦντας ἐν ἑκάστῳ τῶν 
δήµων, ἵνα µὴ πατρόθεν προσαγορεύοντες ἐξελέγχωσιν 

τοὺς νεοπολίτας, ἀλλὰ τῶν δήµων ἀναγορεύωσιν. ὅθεν 
καὶ καλοῦσιν Ἀθηναῖοι σφᾶς αὐτοὺς τῶν δήµων. κατέ- 
στησε δὲ καὶ δηµάρχους, τὴν αὐτὴν ἔχοντας ἐπιµέλειαν 
τοῖς πρότερον ναυκράροις. καὶ γὰρ τοὺς δήµους ἀντὶ τῶν 
ναυκραριῶν ἐποίησεν. προσηγόρευσε δὲ τῶν δήµων τοὺς 
µὲν ἀπὸ τῶν τόπων, τοὺς δὲ ἀπὸ τῶν κτισάντων· οὐ γὰρ 
ἅπαντες ὑπῆρχον ἐν τοῖς τόποις. τὰ δὲ γένη καὶ τὰς φρα- 
τρίας καὶ τὰς ἱερωσύνας εἴασεν ἔχειν ἑκάστους κατὰ τὰ 
πάτρια. ταῖς δὲ φυλαῖς ἐποίησεν ἐπωνύµους ἐκ τῶν προ- 
κριθέντων ἑκατὸν ἀρχηγετῶν, οὓς ἀνεῖλεν ἡ Πυθία δέκα. 
 Τούτων δὲ γενοµένων δηµοτικωτέρα πολὺ τῆς Σόλωνος 



ἐγένετο ἡ πολιτεία. καὶ γὰρ συνέβη τοὺς µὲν Σόλωνος 
νόµους ἀφανίσαι τὴν τυραννίδα διὰ τὸ µὴ χρῆσθαι, και- 
[ν]οὺς δ' ἄλλους θεῖναι τὸν Κλεισθένη στοχαζόµενον τοῦ 
πλήθους, ἐν οἷς ἐτέθη καὶ ὁ περὶ τοῦ ὀστρακισµοῦ νόµος. 
πρῶτον µὲν οὖν ἔτει πέµπτῳ µετὰ ταύτην τὴν κατάστασιν, 
ἐφ' Ἑρµοκρέοντος ἄρχοντος, τῇ βουλῇ τοῖς πεντακο- 
σίοις τὸν ὅρκον ἐποίησαν, ὃν ἔτι καὶ νῦν ὀµνύουσιν. ἔπειτα   
τοὺς στρατηγοὺς ᾑροῦντο κατὰ φυλάς, ἐξ ἑκάστης φυλῆς 
ἕνα, τῆς δὲ ἁπάσης στρατιᾶς ἡγεµὼν ἦν ὁ πολέµαρχος. 
ἔτει δὲ µετὰ ταῦτα δωδεκάτῳ νικήσαντες τὴν ἐν Μαρα- 

θῶνι µάχην, ἐπὶ Φαινίππου ἄρχοντος, διαλιπόντες ἔτη δύο 
µετὰ τὴν νίκην, θαρροῦντος ἤδη τοῦ δήµου, τότε πρῶτον 
ἐχρήσαντο τῷ νόµῳ τῷ περὶ τὸν ὀστρακισµόν, ὃς ἐτέθη 
διὰ τὴν ὑποψίαν τῶν ἐν ταῖς δυνάµεσιν, ὅτι Πεισίστρατος 
δηµαγωγὸς καὶ στρατηγὸς ὢν τύραννος κατέστη. καὶ 
πρῶτος ὠστρακίσθη τῶν ἐκείνου συγγενῶν Ἵππαρχος 
Χάρµου Κολλυτεύς, δι' ὃν καὶ µάλιστα τὸν νόµον ἔθηκεν 
ὁ Κλεισθένης, ἐξελάσαι βουλόµενος αὐτόν. οἱ γὰρ Ἀθη- 
ναῖοι τοὺς τῶν τυράννων φίλους, ὅσοι µὴ συνεξαµαρτά- 
νοιεν ἐν ταῖς ταραχαῖς, εἴων οἰκεῖν τὴν πόλιν, χρώµενοι 
τῇ εἰωθυίᾳ τοῦ δήµου πρᾳότητι· ὧν ἡγεµὼν καὶ προστά- 
της ἦν Ἵππαρχος. εὐθὺς δὲ τῷ ὑστέρῳ ἔτει, ἐπὶ Τελεσίνου 
ἄρχοντος, ἐκυάµευσαν τοὺς ἐννέα ἄρχοντας κατὰ φυλὰς 
ἐκ τῶν προκριθέντων ὑπὸ τῶν δήµων πεντακοσίων, τότε 
µετὰ τὴν τυραννίδα πρῶτον. οἱ δὲ πρότεροι πάντες ἦσαν 
αἱρετοί. καὶ ὠστρακίσθη Μεγακλῆς Ἱπποκράτους Ἀλω- 
πεκῆθεν. ἐπὶ µὲν οὖν ἔτη γ# τοὺς τῶν τυράννων φίλους 
ὠστράκιζον, ὧν χάριν ὁ νόµος ἐτέθη, µετὰ δὲ ταῦτα τῷ 
τετάρτῳ ἔτει καὶ τῶν ἄλλων εἴ τις δοκοίη µείζων εἶναι 
µεθίσταντο· καὶ πρῶτος ὠστρακίσθη τῶν ἄπωθεν τῆς 

τυραννίδος Ξάνθιππος ὁ Ἀρίφρονος. ἔτει δὲ τρίτῳ µετὰ   
ταῦτα Νικοδήµου ἄρχοντος, ὡς ἐφάνη τὰ µέταλλα τὰ ἐν 
Μαρωνείᾳ, καὶ περιεγένετο τῇ πόλει τάλαντα ἑκατὸν ἐκ 
τῶν ἔργων, συµβουλευόντων τινῶν τῷ δήµῳ διανείµασθαι 
τὸ ἀργύριον, Θεµιστοκλῆς ἐκώλυσεν, οὐ λέγων ὅ τι χρή- 
σεται τοῖς χρήµασιν, ἀλλὰ δανεῖσαι κελεύων τοῖς πλουσιω- 
τάτοις Ἀθηναίων ἑκατὸν ἑκάστῳ τάλαντον, εἶτ' ἐὰν µὲν 
ἀρέσκῃ τὸ ἀνάλωµα, τῆς πόλεως εἶναι τὴν δαπάνην, εἰ δὲ 
µή, κοµίσασθαι τὰ χρήµατα παρὰ τῶν δανεισαµένων. λα- 
βὼν δ' ἐπὶ τούτοις ἐναυπηγήσατο τριήρεις ἑκατόν, ἑκάστου 
ναυπηγουµένου τῶν ἑκατὸν µίαν, αἷς ἐναυµάχησαν ἐν Σα- 
λαµῖνι πρὸς τοὺς βαρβάρους. ὠστρακίσθη δ' ἐν τούτοις 
τοῖς καιροῖς Ἀριστείδης ὁ Λυσιµάχου. τετάρτῳ δ' ἔτει 



κατεδέξαντο πάντας τοὺς ὠστρακισµένους ἄρχοντος 
Ὑψηχίδου, διὰ τὴν Ξέρξου στρατείαν· καὶ τὸ λοιπὸν ὥρι- 
σαν τοῖς ὀστρακιζοµένοις, ἐντὸς Γεραιστοῦ καὶ Σκυλ- 
λαίου κατοικεῖν, ἢ ἀτίµους εἶναι καθάπαξ. 
 Τότε µὲν οὖν µέχρι τούτου προῆλθεν ἡ πόλις, ἅµα τῇ 
δηµοκρατίᾳ κατὰ µικρὸν αὐξανοµένη· µετὰ δὲ τὰ Μηδικὰ 
πάλιν ἴσχυσεν ἡ ἐν Ἀρείῳ πάγῳ βουλὴ καὶ διῴκει τὴν 
πόλιν, οὐδενὶ δόγµατι λαβοῦσα τὴν ἡγεµονίαν, ἀλλὰ διὰ 

τὸ γενέσθαι τῆς περὶ Σαλαµῖνα ναυµαχίας αἰτία. τῶν γὰρ 
στρατηγῶν ἐξαπορησάντων τοῖς πράγµασι, καὶ κηρυξάν-   
των σῴ[ζ]ειν ἕκαστον ἑαυτόν, πορίσασα δραχµὰς ἑκάστῳ 
ὀκτὼ διέδωκε καὶ ἐνεβίβασεν εἰς τὰς ναῦς. διὰ ταύτην δὴ 
τὴν αἰτίαν παρεχώρουν αὐτῆς τῷ ἀξιώµατι, καὶ ἐπολι- 
τεύθησαν Ἀθηναῖοι καλῶς καὶ κατὰ τούτους τοὺς και- 
ρούς. συνέβη γὰρ αὐτοῖς κατὰ τὸν χρόνον τοῦτον τά τε 
περὶ τὸν πόλεµον ἀσκῆσαι, καὶ παρὰ τοῖς Ἕλλησιν εὐδο- 
κιµῆσαι, καὶ τὴν τῆς θαλάττης ἡγεµονίαν λαβεῖν, ἀκόντων 
Λακεδαιµονίων. ἦσαν δὲ προστάται τοῦ δήµου κατὰ τού- 
τους τοὺς καιροὺς Ἀριστείδης ὁ Λυσιµάχου καὶ Θεµιστο- 
κλῆς ὁ Νεοκλέους, ὁ µὲν τὰ πολέµια δοκῶν, ὁ δὲ τὰ πολι- 
τικὰ δεινὸς εἶναι καὶ δικαιοσύνῃ τῶν καθ' ἑαυτὸν διαφέ- 
ρειν· διὸ καὶ ἐχρῶντο τῷ µὲν στρατηγῷ, τῷ δὲ συµβούλῳ. 
τὴν µὲν οὖν τῶν τειχῶν ἀνοικοδόµησιν κοινῇ διῴκησαν, 
καίπερ διαφερόµενοι πρὸς ἀλλήλους, ἐπὶ δὲ τὴν ἀπόστασιν 
τὴν τῶν Ἰώνων ἀπὸ τῆς τῶν Λακεδαιµονίων συµµαχίας 
Ἀριστείδης ἦν ὁ προτρέψας, τηρήσας τοὺς Λάκωνας δια- 
βεβληµένους διὰ Παυσανίαν. διὸ καὶ τοὺς φόρους οὗτος 
ἦν ὁ τάξας ταῖς πόλεσιν τοὺς πρώτους, ἔτει τρίτῳ µετὰ 
τὴν ἐν Σαλαµῖνι ναυµαχίαν, ἐπὶ Τιµοσθένους ἄρχοντος, 

καὶ τοὺς ὅρκους ὤµοσεν τοῖς Ἴως[ιν], � ὥστε τὸν αὐτὸν 
ἐχθρὸν εἶναι καὶ φίλον, ἐφ' οἷς καὶ τοὺς µύδρους ἐν τῷ 
πελάγει καθεῖσαν.   
 Μετὰ δὲ ταῦτα θαρρούσης ἤδη τῆς πόλεως, καὶ χρηµά- 
των ἡθροισµένων πολλῶν, συνεβούλευεν ἀντιλαµβάνεσθαι 
τῆς ἡγεµονίας, καὶ καταβάντας ἐκ τῶν ἀγρῶν οἰκεῖν ἐν 
τῷ ἄστει· τροφὴν γὰρ ἔσεσθαι πᾶσι, τοῖς µὲν στρατευο- 
µένοις, τοῖς δὲ φρουροῦσι, τοῖς δὲ τὰ κοινὰ πράττουσι· 
εἶθ' οὕτω κατασχήσειν τὴν ἡγεµονίαν. πεισθέντες δὲ 
ταῦτα καὶ λαβόντες τὴν ἀρχὴν τοῖς τε συµµάχοις δεσποτι- 
κωτέρως ἐχρῶντο, πλὴν Χίων καὶ Λεσβίων καὶ Σαµίων· 
(τούτους δὲ φύλακας εἶχον τῆς ἀρχῆς, ἐῶντες τάς τε πολι- 
τείας παρ' αὐτοῖς καὶ ἄρχειν ὧν ἔτυχον ἄρχοντες.) κατέ- 
στησαν δὲ καὶ τοῖς πολλοῖς εὐπορίαν τροφῆς, ὥσπερ 



Ἀριστείδης εἰσηγήσατο. συνέβαινεν γὰρ ἀπὸ τῶν φόρων 
καὶ τῶν τελῶν καὶ τῶν συµµάχων πλείους ἢ δισµυρίους 
ἄνδρας τρέφεσθαι. δικασταὶ µὲν γὰρ ἦσαν ἑξακισχίλιοι, 
τοξόται δ' ἑξακόσιοι καὶ χίλιοι, καὶ πρὸς τούτοις ἱππεῖς 
χίλιοι καὶ διακόσιοι, βουλὴ δὲ πεντακόσιοι, καὶ φρουροὶ 
νεωρίων πεντακόσιοι, καὶ πρὸς τούτοις ἐν τῇ πόλει φρου- 
ροὶ ν#, ἀρχαὶ δ' ἔνδηµοι µὲν εἰς ἑπτακοσίους ἄνδρας, ὑπερό- 

ριοι δ' εἰς †ἑπτακοσίους· πρὸς δὲ τούτοις ἐπεὶ συνεστή- 
σαντο τὸν πόλεµον ὕστερον, ὁπλῖται µὲν δισχίλιοι καὶ πεν- 
τακόσιοι, νῆες δὲ φρουρίδες εἴκοσι, ἄλλαι δὲ νῆες αἱ 
τοὺς φόρους ἄγουσαι ** τοὺς ἀπὸ τοῦ κυάµου δισχιλίους 
ἄνδρας. ἔτι δὲ πρυτανεῖον καὶ ὀρφανοὶ καὶ δεσµωτῶν   
φύλακες· ἅπασι γὰρ τούτοις ἀπὸ τῶν κοινῶν ἡ διοί- 
κησις ἦν. 
 Ἡ µὲν οὖν τροφὴ τῷ δήµῳ διὰ τούτων ἐγίγνετο. ἔτη 
δὲ ἑπτακαίδεκα µάλιστα µετὰ τὰ Μηδικὰ διέµεινεν ἡ πολι- 
τεία προεστώτων τῶν Ἀρεοπαγιτῶν, καίπερ ὑποφερο- 
µένη κατὰ µικρόν. αὐξανοµένου δὲ τοῦ πλήθους, γενό- 
µενος τοῦ δήµου προστάτης Ἐφιάλτης ὁ Σοφωνίδου, � 
δοκῶν καὶ ἀδωροδόκητος εἶναι καὶ δίκαιος πρὸς τὴν πολι- 
τείαν, ἐπέθετο τῇ βουλῇ. καὶ πρῶτον µὲν ἀνεῖλεν πολλοὺς 
τῶν Ἀρεοπαγιτῶν, ἀγῶνας ἐπιφέρων περὶ τῶν διῳκη- 
µένων. ἔπειτα τῆς βουλῆς ἐπὶ Κόνωνος ἄρχοντος ἅπαντα 
περιεῖλε τὰ ἐπίθετα δι' ὧν ἦν ἡ τῆς πολιτείας φυλακή, 
καὶ τὰ µὲν τοῖς πεντακοσίοις, τὰ δὲ τῷ δήµῳ καὶ τοῖς 
δικαστηρίοις ἀπέδωκεν. ἔπρα[ξ]ε δὲ ταῦτα συναιτίου γενο- 
µένου Θεµιστοκλέους, ὃς ἦν µὲν τῶν Ἀρεοπαγιτῶν, ἔµελλε 
δὲ κρίνεσθαι µηδισµοῦ. βουλόµενος δὲ καταλυθῆναι τὴν 

βουλὴν ὁ Θεµιστοκλῆς πρὸς µὲν τὸν Ἐφιάλτην ἔλεγεν ὅτι 
συναρπάζειν αὐτὸν ἡ βουλὴ µέλλει, πρὸς δὲ τοὺς Ἀρεοπα- 
γίτας, ὅτι δείξει τινὰς συνισταµένους ἐπὶ καταλύσει τῆς 
πολιτείας. ἀγαγὼν δὲ τοὺς αἱρεθέντας τῆς βουλῆς οὗ 
διέτριβεν ὁ Ἐφιάλτης, ἵνα δείξῃ τοὺς ἀθροιζοµένους, διε- 
λέγετο µετὰ σπουδῆς αὐτοῖς. ὁ δ' Ἐφιάλτης ὡς εἶδεν 
καταπλαγείς, καθίζει µονοχίτων ἐπὶ τὸν βωµόν. θαυ- 
µασάντων δὲ πάντων τὸ γεγον[ός], καὶ µετὰ ταῦτα συνα-   
θροισθείσης τῆς βουλῆς τῶν πεντακοσίων, κατηγόρουν 
τῶν Ἀρεοπαγιτῶν ὅ τ' Ἐφιάλτης καὶ <ὁ> Θεµιστοκλῆς, 
καὶ πάλιν ἐν τῷ δήµῳ τὸν αὐτὸν τρόπον, ἕως περιείλοντο 
αὐτῶν τὴν δύναµιν. καὶ *** ἀνῃρέθη δὲ καὶ ὁ Ἐφιάλτης 
δολοφονηθεὶς µετ' οὐ πολὺν χρόνον δι' Ἀριστοδίκου τοῦ 
Ταναγραίου. 
 Ἡ µὲν οὖν τῶν Ἀρεοπαγιτῶν βουλὴ τοῦτον τὸν τρόπον 



ἀπεστερήθη τῆς ἐπιµελείας. µετὰ δὲ ταῦτα συνέβαινεν 
ἀνίεσθαι µᾶλλον τὴν πολιτείαν διὰ τοὺς προθύµως δηµα- 
γωγοῦντας. κατὰ γὰρ τοὺς καιροὺς τούτους συνέπεσε µηδ' 
ἡγεµόνα ἔχειν τοὺς ἐπιεικεστέρους, ἀλλ' αὐτῶν προεστάναι 
Κίµωνα τὸν Μιλτιάδου, †νεώτερον ὄντα καὶ πρὸς τὴν πό- 
λιν ὀψὲ προσελθόντα, πρὸς δὲ τούτοις ἐφθάρθαι τοὺς πολ- 

λοὺς κατὰ πόλεµον. τῆς γὰρ στρατείας γιγνοµένης ἐν τοῖς 
τότε χρόνοις ἐκ καταλόγου, καὶ στρατηγῶν ἐφισταµένων 
ἀπείρων µὲν τοῦ πολεµεῖν, τιµωµένων δὲ διὰ τὰς πατρικὰς 
δόξας, αἰεὶ συνέβαινεν τῶν ἐξιόντων ἀνὰ δισχιλίους ἢ τρις- 
χιλίους ἀπόλλυσθαι, ὥστε ἀναλίσκεσθαι τοὺς ἐπιεικεῖς καὶ 
τοῦ δήµου καὶ τῶν εὐπόρων. τὰ µὲν οὖν ἄλλα πάντα διῴ- 
κουν οὐχ ὁµοίως καὶ πρότερον τοῖς νόµοις προσέχοντες, 
τὴν δὲ τῶν ἐννέα ἀρχόντων αἵρεσιν οὐκ ἐκίνουν, ἀλλ' ἕκτῳ 
ἔτει µετὰ τὸν Ἐφιάλτου θάνατον ἔγνωσαν καὶ ἐκ ζευγι- 
τῶν προκρίνεσθαι τοὺς κληρωσοµένους τῶν ἐννέα ἀρχόν- 
των, καὶ πρῶτος ἦρξεν ἐξ αὐτῶν Μνησιθείδης. οἱ δὲ πρὸ 
τούτου πάντες ἐξ ἱππέων καὶ πεντακοσιοµεδίµνων ἦσαν 
(οἱ <δὲ> ζευγῖται τὰς ἐγκυκλίους ἦρχον), εἰ µή τι παρεω-   
ρᾶτο τῶν ἐν τοῖς νόµοις. ἔτει δὲ πέµπτῳ µετὰ ταῦτα ἐπὶ 
Λυσικράτους ἄρχοντος οἱ τριάκοντα δικασταὶ κατέστησαν 
πάλιν οἱ καλούµενοι κατὰ δήµους. καὶ τρίτῳ µετὰ τοῦτον 
ἐπὶ Ἀντιδότου διὰ τὸ πλῆθος τῶν πολιτῶν Περικλέους 
εἰπόντος ἔγνωσαν µὴ µετέχειν τῆς πόλεως, ὃς ἂν µὴ ἐξ 
ἀµφοῖν ἀστοῖν ᾖ γεγονώς. 
 Μετὰ δὲ ταῦτα πρὸς τὸ δηµαγωγεῖν ἐλθόντος Περικλέ- 

ους, καὶ πρῶτον εὐδοκιµήσαντος, ὅτε κατηγόρησε τὰς εὐθύ- 
νας Κίµωνος στρατηγοῦντος νέος ὤν, δηµοτικωτέραν ἔτι 
συνέβη γενέσθαι τὴν πολιτείαν. καὶ γὰρ τῶν Ἀρεοπαγι- 
τῶν ἔνια παρείλετο, καὶ µάλιστα προύτρεψεν τὴν πόλιν 
ἐπὶ τὴν ναυτικὴν δύναµιν, ἐξ ἧς συνέβη θαρρήσαντας τοὺς 
πολλοὺς ἅπασαν τὴν πολιτείαν µᾶλλον ἄγειν εἰς αὑτούς. 
µετὰ δὲ τὴν ἐν Σαλαµῖνι ναυµαχίαν ἑνὸς δεῖ πεντηκοστῷ 
ἔτει, ἐπὶ Πυθοδώρου ἄρχοντος, ὁ πρὸς Πελοποννησίους 
ἐνέστη πόλεµος, ἐν ᾧ κατακλεισθεὶς ὁ δῆµος ἐν τῷ ἄστει, 
καὶ συνεθισθεὶς ἐν ταῖς στρατείαις µισθοφορεῖν, τὰ µὲν 
ἑκὼν τὰ δὲ ἄκων προῃρεῖτο τὴν πολιτείαν διοικεῖν αὐτός. 
ἐποίησε δὲ καὶ µισθοφόρα τὰ δικαστήρια Περικλῆς πρῶ- 
τος, ἀντιδηµαγωγῶν πρὸς τὴν Κίµωνος εὐπορίαν. ὁ γὰρ 
Κίµων ἅτε τυραννικὴν ἔχων οὐσίαν, πρῶτον µὲν τὰς κοινὰς 
λῃτουργίας ἐλῃτούργει λαµπρῶς, ἔπειτα τῶν δηµοτῶν 
ἔτρεφε πολλούς. ἐξῆν γὰρ τῷ βουλοµένῳ Λακιαδῶν, καθ'   
ἑκάστην τὴν ἡµέραν ἐλθόντι παρ' αὐτὸν ἔχειν τὰ µέτρια. 



ἔτι δὲ τὰ χωρία πάντα ἄφρακτα ἦν, ὅπως ἐξῇ τῷ βουλο- 
µένῳ τῆς ὀπώρας ἀπολαύειν. πρὸς δὴ ταύτην τὴν χορη- 
γίαν ἐπιλειπόµενος ὁ Περικλῆς τῇ οὐσίᾳ, συµβουλεύσαντος 
αὐτῷ ∆αµωνίδου τοῦ Οἴηθεν (ὃς ἐδόκει τῶν πολλῶν 
 
Section 27, subsection 4, line 4 
 
εἰσηγητὴς εἶναι τῷ Περικλεῖ· διὸ καὶ ὠστράκισαν αὐτὸν 
ὕστερον), ἐπεὶ τοῖς ἰδίοις ἡττᾶτο, διδόναι τοῖς πολλοῖς τὰ 
αὑτῶν, κατεσκεύασε µισθοφορὰν τοῖς δικαστηρίοις· ἀφ' 
ὧν αἰτιῶνταί τινες χείρω γενέσθαι, κληρουµένων ἐπιµελῶς 
ἀεὶ µᾶλλον τῶν τυχόντων ἢ τῶν ἐπιεικῶν ἀνθρώπων. ἤρ- 
ξατο δὲ µετὰ ταῦτα καὶ τὸ δεκάζειν, πρώτου καταδείξαν- 
τος Ἀνύτου µετὰ τὴν ἐν Πύλῳ στρατηγίαν. κρινόµενος 
γὰρ ὑπό τινων διὰ τὸ ἀποβαλεῖν Πύλον, δεκάσας τὸ δικα- 
στήριον ἀπέφυγεν. 
 Ἕως µὲν οὖν Περικλῆς προειστήκει τοῦ δήµου, βελτίω 
τὰ κατὰ τὴν πολιτείαν ἦν, τελευτήσαντος δὲ Περικλέους 
πολὺ χείρω. πρῶτον γὰρ τότε προστάτην ἔλαβεν ὁ δῆµος 
οὐκ εὐδοκιµοῦντα παρὰ τοῖς ἐπιεικέσιν· ἐν δὲ τοῖς πρότε- 
ρον χρόνοις ἀεὶ διετέλουν οἱ ἐπιεικεῖς δηµαγωγοῦντες. ἐξ 
ἀρχῆς µὲν γὰρ καὶ πρῶτος ἐγένετο προστάτης τοῦ δήµου 
Σόλων, δεύτερος δὲ Πεισίστρατος, τῶν εὐγενῶν καὶ γνωρί-   
µων· καταλυθείσης δὲ τῆς τυραννίδος Κλεισθένης, τοῦ 
γένους ὢν τῶν Ἀλκµεωνιδῶν, καὶ τούτῳ µὲν οὐδεὶς ἦν 
ἀντιστασιώτης, ὡς ἐξέπεσον οἱ περὶ τὸν Ἰσαγόραν. µετὰ 
δὲ ταῦτα τοῦ µὲν δήµου προειστήκει Ξάνθιππος, τῶν δὲ 
γνωρίµων Μιλτιάδης, ἔπειτα Θεµιστοκλῆς καὶ Ἀριστεί- 

δης· µετὰ δὲ τούτους Ἐφιάλτης µὲν τοῦ δήµου, Κίµων δ' 
ὁ Μιλτιάδου τῶν εὐπόρων· εἶτα Περικλῆς µὲν τοῦ δήµου, 
Θουκυδίδης δὲ τῶν ἑτέρων, κηδεστὴς ὢν Κίµωνος. Περι- 
κλέους δὲ τελευτήσαντος, τῶν µὲν ἐπιφανῶν προειστήκει 
Νικίας ὁ ἐν Σικελίᾳ τελευτήσας, τοῦ δὲ δήµου Κλέων ὁ 
Κλεαινέτου, ὃς δοκεῖ µάλιστα διαφθεῖραι τὸν δῆµον 
ταῖς ὁρµαῖς, καὶ πρῶτος ἐπὶ τοῦ βήµατος ἀνέκραγε 
καὶ ἐλοιδορήσατο, καὶ περιζωσάµενος ἐδηµηγόρησε, τῶν 
ἄλλων ἐν κόσµῳ λεγόντων. εἶτα µετὰ τούτους τῶν µὲν 
ἑτέρων Θηραµένης ὁ Ἅγνωνος, τοῦ δὲ δήµου Κλεοφῶν ὁ 
λυροποιός, ὃς καὶ τὴν διωβελίαν ἐπόρισε πρῶτος· καὶ 
χρόνον µέν τινα διεδίδου, µετὰ δὲ ταῦτα κατέλυσε Καλλι- 
κράτης Παιανιεύς, πρῶτος ὑποσχόµενος ἐπιθήσειν πρὸς 
τοῖν δυοῖν ὀβολοῖν ἄλλον ὀβολόν. τούτων µὲν οὖν ἀµφο- 
τέρων θάνατον κατέγνωσαν ὕστερον· εἴωθεν γὰρ κἂν 
ἐξαπατηθῇ τὸ πλῆθος ὕστερον µισεῖν τούς τι προαγαγόν- 
τας ποιεῖν αὐτοὺς τῶν µὴ καλῶς ἐχόντων. ἀπὸ δὲ Κλεο- 
φῶντος ἤδη διεδέχοντο συνεχῶς τὴν δηµαγωγίαν οἱ µά- 



λιστα βουλόµενοι θρασύνεσθαι καὶ χαρίζεσθαι τοῖς πολ- 
λοῖς πρὸς τὸ παραυτίκα βλέποντες. δοκοῦσι δὲ βέλτιστοι   
γεγονέναι τῶν Ἀθήνησι πολιτευσαµένων µετὰ τοὺς ἀρ- 

χαίους Νικίας καὶ Θουκυδίδης καὶ Θηραµένης. καὶ περὶ 
µὲν Νικίου καὶ Θουκυδίδου πάντες σχεδὸν ὁµολογοῦσιν 
ἄνδρας γεγονέναι οὐ µόνον καλοὺς κἀγαθούς, ἀλλὰ καὶ 
πολιτικοὺς καὶ τῇ πόλει πάσῃ πατρικῶς χρωµένους, περὶ 
δὲ Θηραµένους, διὰ τὸ συµβῆναι κατ' αὐτὸν ταραχώδεις 
τὰς πολιτείας, ἀµφισβήτησις τῆς κρίσεώς ἐστι. δοκεῖ 
µέντοι µὴ παρέργως ἀποφαινοµένοις οὐχ ὥσπερ αὐτὸν 
διαβάλλουσι πάσας τὰς πολιτείας καταλύειν, ἀλλὰ πάσας 
προάγειν ἕως µηδὲν παρανοµοῖεν, ὡς δυνάµενος πολιτεύ- 
εσθαι κατὰ πάσας, ὅπερ ἐστὶν ἀγαθοῦ πολίτου ἔργον, παρα- 
νοµούσαις δὲ οὐ συγχω[ρ]ῶν, ἀλλ' ἀπεχθανόµενος. 
 Ἕως µὲν οὖν ἰσόρροπα τὰ πράγµατα κατὰ τὸν πόλεµον 
ἦν, διεφύλαττον τὴν δηµοκρατίαν. ἐπεὶ δὲ µετὰ τὴν ἐν 
Σικελίᾳ γενοµένην συµφορὰν ἰσχυρότερα τὰ τῶν Λακεδαι- 
µονίων ἐγένετο διὰ τὴν πρὸς βασιλέα συµµαχίαν, ἠναγ- 
κάσθησαν κι[νήσα]ντες τὴν δηµοκρατίαν καταστῆσαι τὴν 
ἐπὶ τῶν τετρακοσίων πολιτείαν, εἰπόντος τὸν µὲν πρὸ τοῦ 
ψηφίσµατος λόγον Μηλοβίου, τὴν δὲ γνώµην γράψαντος 
Πυθοδώρου το[ῦ Ἀναφλ]υ[ς]τίου, µάλιστα δὲ συµπεισθέν- 
των τῶν πολλῶν διὰ τὸ νοµίζειν βασιλέα µᾶ[λ]λον ἑαυ- 
τοῖς συµπολεµήσειν, ἐὰν δι' ὀλίγων ποιήσωνται τὴν πολι-   

τείαν. � ἦν δὲ τὸ ψήφισµα τὸ Πυθοδώρου τοιόνδε· τὸν 
δῆµον ἑλέσθαι µετὰ τῶν προϋπαρχόντων δέκα προβούλων 
ἄλλους εἴκοσι ἐκ τῶν ὑπὲρ τετταράκοντα ἔτη γεγονότων, 
οἵτινες ὀµόσαντες ἦ µὴν συγγράψειν ἃ ἂν ἡγῶνται βέλ- 
τιστα εἶναι τῇ πόλει, συγγράψουσι περὶ τῆς σωτηρίας· 
ἐξεῖναι δὲ καὶ τῶν ἄλλων τῷ βουλοµένῳ γράφειν, ἵν' ἐξ 
ἁπάντων αἱρῶνται τὸ ἄριστον. Κλειτοφῶν δὲ τὰ µὲν ἄλλα 
καθάπερ Πυθόδωρος εἶπεν, προσαναζητῆσαι δὲ τοὺς 
αἱρεθέντας ἔγραψεν καὶ τοὺς πατρίους νόµους, οὓς Κλει- 
σθένης ἔθηκεν ὅτε καθίστη τὴν δηµοκρατίαν, ὅπως <ἂν> 
ἀκούσαντες καὶ τούτων βουλεύσωνται τὸ ἄριστον, ὡς οὐ 
δηµοτικὴν ἀλλὰ παραπλησίαν οὖσαν τὴν Κλεισθένους πο- 
λιτείαν τῇ Σόλωνος. οἱ δ' αἱρεθέντες πρῶτον µὲν ἔγραψαν 
ἐπάναγκες εἶναι τοὺς πρυτάνεις ἅπαντα τὰ λεγόµενα περὶ 
τῆς σωτηρίας ἐπιψηφίζειν, ἔπειτα τὰς τῶν παρανόµων 
γραφὰς καὶ τὰς εἰσαγγελίας καὶ τὰς προσκλήσεις ἀνεῖλον, 
ὅπως ἂν οἱ ἐθέλοντες Ἀθηναίων συµβουλεύωσι περὶ τῶν 
προκειµένων. ἐὰν δέ τις τούτων χάριν ἢ ζηµιοῖ ἢ προς- 
καλῆται ἢ εἰσάγῃ εἰς δικαστήριον, ἔνδειξιν αὐτοῦ εἶναι 



καὶ ἀπαγωγὴν πρὸς τοὺς στρατηγούς, τοὺς δὲ στρατηγοὺς 
παραδοῦναι τοῖς ἕνδεκα θανάτῳ ζηµιῶσαι. µετὰ δὲ ταῦτα 

τὴν πολιτείαν διέταξαν τόνδε <τὸν> τρόπον. τὰ µὲν χρή- 
µατα <τὰ> προσιόντα µὴ ἐξεῖναι ἄλλοσε δαπανῆσαι ἢ εἰς 
τὸν πόλεµον, τὰς δ' ἀρχὰς ἀµίσθους ἄρχειν ἁπάσας ἕως 
ἂν ὁ πόλεµος ᾖ, πλὴν τῶν ἐννέα ἀρχόντων καὶ τῶν πρυτά-   
νεων οἳ ἂν ὦσιν· τούτους δὲ φέρειν τρεῖς ὀβολοὺς ἕκαστον 
τῆς ἡµέρας. τὴν δ' ἄλλην πολιτείαν ἐπιτρέψαι πᾶσαν 
Ἀθηναίων τοῖς δυνατωτάτοις καὶ τοῖς σώµασιν καὶ τοῖς 
χρήµασιν λῃτουργεῖν, µὴ ἔλαττον ἢ πεντακισχιλίοις, ἕως 
ἂν ὁ πόλεµος ᾖ. κυρίους δ' εἶναι τούτους καὶ συνθήκας 
συντίθεσθαι πρὸς οὓς ἂν ἐθέλωσιν. ἑλέσθαι δὲ καὶ τῆς 
φυλῆς ἑκάστης δέκα ἄνδρας ὑπὲρ τετταράκοντα ἔτη γεγο- 
νότας, οἵτινες καταλέξουσι τοὺς πεντακισχιλίους ὀµό- 
σαντες καθ' ἱερῶν τελείων. 
 Οἱ µὲν οὖν αἱρεθέντες ταῦτα συνέγραψαν. κυρωθέντων 
δὲ τούτων, εἵλοντο σφῶν αὐτῶν οἱ πεντακισχίλιοι τοὺς 
ἀναγράψοντας τὴν πολιτείαν ἑκατὸν ἄνδρας. οἱ δ' αἱρε- 
θέντες ἀνέγραψαν καὶ ἐξήνεγκαν τάδε· βουλεύειν µὲν κατ' 
ἐνιαυτὸν τοὺς ὑπὲρ τριάκοντα ἔτη γεγονότας ἄνευ µισθο- 
φορᾶς· τούτων δ' εἶναι τοὺς στρατηγοὺς καὶ τοὺς ἐννέα 
ἄρχοντας καὶ τὸν ἱεροµνήµονα καὶ τοὺς ταξιάρχους καὶ 

ἱππάρχους καὶ φυλάρχους καὶ ἄρχοντας εἰς τὰ φρούρια 
καὶ ταµίας τῶν ἱερῶν χρηµάτων τῇ θε[ῷ] καὶ τοῖς ἄλλοις 
θεοῖς δέκα καὶ ἑλληνοταµίας καὶ τῶν ἄλλων ὁσίων χρη- 
µάτων ἁπάντων εἴκοσιν οἳ διαχειριοῦσιν, καὶ ἱεροποιοὺς 
καὶ ἐπιµελητὰς δέκα ἑκατέρους· αἱρεῖσθαι δὲ πάντας τού- 
τους ἐκ προκρίτων, ἐκ τῶν ἀεὶ βουλευόντων πλείους προ- 
κρίνοντας· τὰς δ' ἄλλας ἀρχὰς ἁπάσας κληρωτὰς εἶναι 
καὶ µὴ ἐκ τῆς βουλῆς. τοὺς δὲ ἑλληνοταµίας οἳ ἂν δια-   
χειρίζωσι τὰ χρήµατα µὴ συµβουλεύειν. βουλὰς δὲ ποιῆσαι 
τέτταρας ἐκ τῆς ἡλικίας τῆς εἰρηµένης εἰς τὸν λοιπὸν χρό- 
νον, καὶ τούτων τὸ λαχὸν µέρος βουλεύειν, νεῖµαι δὲ καὶ 
τοὺς ἄλλους πρὸς τὴν λῆξιν ἑκάστην. τοὺς δ' ἑκατὸν 
ἄνδρας διανεῖµαι σφᾶς τε αὐτοὺς καὶ τοὺς ἄλλους τέτταρα 
µέρη ὡς ἰσαίτατα καὶ διακληρῶσαι καὶ εἰς ἐνιαυτὸν βου- 
λεύειν. <βουλεύεσθαι> δὲ ᾗ ἂν δοκῇ αὐτοῖς ἄριστα 
ἕξειν περί τε τῶν χρηµάτων, ὅπως ἂν σῷα ᾖ καὶ εἰς τὸ 
δέον ἀναλίσκηται, καὶ περὶ τῶν ἄλλων ὡς ἂν δύνωνται 
ἄριστα· κἄν τι θέλωσιν βουλεύσασθαι µετὰ πλειόνων, 
ἐπεισκαλεῖν ἕκαστον ἐπείσκλητον ὃν ἂν ἐθέλῃ τῶν ἐκ τῆς 
αὐτῆς ἡλικίας. τὰς δ' ἕδρας ποιεῖν τῆς βουλῆς κατὰ πεν- 
θήµερον, ἐὰν µὴ δέωνται πλειόνων. πληροῦν δὲ τὴν βουλὴν 

τοὺς ἐννέα ἄρχοντας. τὰς δὲ χειροτονίας κρίνειν πέντε 
τοὺς λαχόντας ἐκ τῆς βουλῆς, καὶ ἐκ τούτων ἕνα κληροῦ- 
σθαι καθ' ἑκάστην ἡµέραν τὸν ἐπιψηφιοῦντα. κληροῦν δὲ 
τοὺς λαχόντας πέντε τοὺς ἐθέλοντας προσελθεῖν ἐναντίον 
τῆς βουλῆς, πρῶτον µὲν ἱερῶν, δεύτερον δὲ κήρυξιν, τρί- 
τον πρεσβείαις, τέταρτον τῶν ἄλλων· τὰ δὲ τοῦ πολέµου 
ὅταν δέῃ ἀκληρωτὶ προσαγαγόντας τοὺς στρατηγοὺς χρη- 
µατίζεσθαι. τὸν δὲ µὴ ἰόντα εἰς τὸ βουλευτήριον τῶν βου- 
λευόντων τὴν ὥραν τὴν προρρηθεῖσαν ὀφείλειν δραχµὴν   
τῆς ἡµέρας ἑκάστης, ἐὰν µὴ εὑρισκόµενος ἄφεσιν τῆς βου- 
λῆς ἀπῇ. � 
 Ταύτην µὲν οὖν εἰς τὸν µέλλοντα χρόνον ἀνέγραψαν 
τὴν πολιτείαν, ἐν δὲ τῷ παρόντι καιρῷ τήνδε· βουλεύειν 
µὲν τετρακοσίους κατὰ τὰ πάτρια, τετταράκοντα ἐξ ἑκά- 
στης φυλῆς, ἐκ προκρίτων [ο]ὓς ἂν ἕλωνται οἱ φυλέται τῶν 
ὑπὲρ τριάκοντα ἔτη γεγονότων. τούτους δὲ τάς τε ἀρχὰς 
καταστῆσαι, καὶ περὶ τοῦ ὅρκου ὅντινα χρὴ ὀµόσαι γράψαι, 
<καὶ> περὶ τῶν νόµων καὶ τῶν εὐθυ[νῶ]ν καὶ τῶν ἄλλων 
πράττειν ᾗ ἂν ἡγῶνται συµφέρειν. τοῖς δὲ νόµοις οἳ ἂν 
τεθῶσιν περὶ τῶν πολιτικῶν χρῆσθαι, καὶ µὴ ἐξεῖναι µετα- 
κινεῖν µηδ' ἑτέρους θέσθαι. τῶν δὲ στρατηγῶν τὸ νῦν 

εἶναι τὴν αἵρεσιν ἐξ ἁπάντων ποιεῖσθαι τῶν πεντακισχι- 
λίων, τὴν δὲ βουλὴν ἐπειδὰν καταστῇ, ποιήσασαν ἐξέτασιν 
<ἐν> ὅπλοις ἑλέσθαι δέκα ἄνδρας καὶ γραµµατέα τούτοις, 
τοὺς δὲ αἱρεθέντας ἄρχειν τὸν εἰσιόντα ἐνιαυτὸν αὐτοκράτο- 
ρας, καὶ ἄν τι δέωνται συµβουλεύεσθαι µετὰ τῆς βουλῆς. 
ἑλέσθαι δὲ καὶ ἵππαρχον ἕνα καὶ φυλάρχους δέκα. τὸ δὲ 
λοιπὸν τὴν αἵρεσιν ποιεῖσθαι τούτων τὴν βουλὴν κατὰ τὰ 
γεγραµµένα. τῶν δ' ἄλλων ἀρχῶν πλὴν τῆς βουλῆς καὶ 
τῶν στρατηγῶν µὴ ἐξεῖναι µήτε τούτοις µήτε ἄλλῳ µη- 
δενὶ πλέον ἢ ἅπαξ ἄρξαι τὴν αὐτὴν ἀρχήν. εἰς δὲ τὸν ἄλλον 
χρόνον ἵνα νεµηθῶσιν οἱ τετρακόσιοι εἰς τὰς τέτταρας   
λήξεις, ὅταν [[τοῖς]] αὐτοῖς γίγνηται µετὰ τῶν ἄλλων βου- 
λεύειν, διανειµάντων αὐτοὺς οἱ ἑκατὸν ἄνδρες. 
 Οἱ µὲν οὖν ἑκατὸν οἱ ὑπὸ τῶν πεντακισχιλίων αἱρεθέντες 
ταύτην ἀνέγραψαν τὴν πολιτείαν. ἐπικυρωθέντων δὲ τού- 
των ὑπὸ τοῦ πλήθους, ἐπιψηφίσαντος Ἀριστοµάχου, ἡ 
µὲν βουλὴ <ἡ> ἐπὶ Καλλίου πρὶν διαβουλεῦσαι κατελύθη 
µηνὸς Θαργηλιῶνος τετράδι ἐπὶ δέκα, οἱ δὲ τετρακόσιοι 
εἰσῄεσαν ἐνάτῃ φθίνοντος Θαργηλιῶνος· ἔδει δὲ τὴν εἰλη- 
χυῖαν τῷ κυάµῳ βουλὴν εἰσιέναι δ# ἐπὶ δέκα Σκιροφοριῶ- 
νος. ἡ µὲν οὖν ὀλιγαρχία τοῦτον κατέστη τὸν τρόπον, ἐπὶ 

Καλλίου µὲν ἄρχοντος, ἔτεσιν δ' ὕστερον τῆς τῶν τυράν- 
νων ἐκβολῆς µάλιστα ἑκατὸν, αἰτίων µάλιστα γενοµένων 
Πεισάνδρου καὶ Ἀντιφῶντος καὶ Θηραµένους, ἀνδρῶν καὶ 
γεγενηµένων εὖ καὶ συνέσει καὶ γνώµῃ δοκούντων δια- 
φέρειν. γενοµένης � δὲ ταύτης τῆς πολιτείας, οἱ µὲν πεντα- 
κισχίλιοι λόγῳ µόνον ᾑρέθησαν, οἱ δὲ τετρακόσιοι µετὰ 
τῶν δέκα τῶν αὐτοκρατόρων εἰσελθόντες εἰς τὸ βουλευτή- 
ριον ἦρχον τῆς πόλεως, καὶ πρὸς Λακεδαιµονίους πρεσβευ- 
σάµενοι κατελύοντο τὸν πόλεµον, ἐφ' οἷς ἑκάτεροι τυγχά- 
νουσιν ἔχοντες· οὐχ ὑπακουόντων δ' ἐκείνων, εἰ µὴ καὶ 
τὴν ἀρχὴν τῆς θαλάττης ἀφήσουσιν, οὕτως ἀπέστησαν. 
 Μῆνας µὲν οὖν ἴσως τέτταρας διέµεινεν ἡ τῶν τετρακο- 
σίων πολιτεία, καὶ ἦρξεν ἐξ αὐτῶν Μνησίλοχος δίµηνον   
ἐπὶ Θεοπόµπου ἄρχοντος, <ὃς> ἦρξε τοὺς ἐπιλοίπους δέκα 
µῆνας. ἡττηθέντες δὲ τῇ περὶ Ἐρέτριαν ναυµαχίᾳ, καὶ 
τῆς Εὐβοίας ἀποστάσης ὅλης πλὴν Ὠρεοῦ, χαλεπῶς ἐνεγ- 
κόντες ἐπὶ τῇ συµφορᾷ µάλιστα τῶν προγεγενηµένων 
(πλείω γὰρ ἐκ τῆς Εὐβοίας ἢ τῆς Ἀττικῆς ἐτύγχανον 
ὠφελούµενοι), κατέλυσαν τοὺς τετρακοσίους, καὶ τὰ πρά- 
γµατα παρέδωκαν τοῖς πεντακισχιλίοις τοῖς ἐκ τῶν ὅπλων, 
ψηφισάµενοι µηδεµίαν ἀρχὴν εἶναι µισθοφόρον. αἰτιώ- 

τατοι δ' ἐγένοντο τῆς καταλύσεως Ἀριστοκράτης καὶ 
Θηραµένης, οὐ συναρεσκόµενοι τοῖς ὑπὸ τῶν τετρακοσίων 
γιγνοµένοις. ἅπαντα γὰρ δι' αὑτῶν ἔπραττον, οὐδὲν ἐπανα- 
φέροντες τοῖς πεντακισχιλίοις. δοκοῦσι δὲ καλῶς πολι- 
τευθῆναι κατὰ τούτους τοὺς καιρούς, πολέµου τε καθε- 
στῶτος καὶ ἐκ τῶν ὅπλων τῆς πολιτείας οὔσης. 
 Τούτους µὲν οὖν ἀφείλετο τὴν πολιτείαν ὁ δῆµος διὰ 
τάχους. ἔτει δ' ἕκτῳ µετὰ τὴν τῶν τετρακοσίων κατά- 
λυσιν, ἐπὶ Καλλίου τοῦ Ἀγγελῆθεν ἄρχοντος, γενοµένης 
τῆς ἐν Ἀργινούσσαις ναυµαχίας, πρῶτον µὲν τοὺς δέκα 
στρατηγοὺς τοὺς τῇ ναυµαχίᾳ νικῶντας συνέβη κριθῆναι 
µιᾷ χειροτονίᾳ πάντας, τοὺς µὲν οὐδὲ συνναυµαχήσαντας,   
τοὺς δ' ἐπ' ἀλλοτρίας νεὼς σωθέντας, ἐξαπατηθέντος τοῦ 
δήµου διὰ τοὺς παροργίσαντας· ἔπειτα βουλοµένων Λακε- 
δαιµονίων ἐκ ∆εκελείας ἀπιέναι καὶ ἐφ' οἷς ἔχουσιν ἑκά- 
τεροι εἰρήνην ἄγειν, ἔνιοι µὲν ἐσπούδαζον, τὸ δὲ πλῆθος � 
οὐχ ὑπήκουσεν ἐξαπατηθέντες ὑπὸ Κλεοφῶντος, ὃς ἐκώ- 
λυσε γενέσθαι τὴν εἰρήνην, ἐλθὼν εἰς τὴν ἐκκλησίαν µε- 
θύων καὶ θώρακα ἐνδεδυκώς, οὐ φάσκων ἐπιτρέψειν ἐὰν 
µὴ πάσας ἀφῶσι Λακεδαιµόνιοι τὰς πόλεις. οὐ χρησά- 
µενοι δὲ καλῶς τότε τοῖς πράγµασι, µετ' οὐ πολὺν χρόνον 

ἔγνωσαν τὴν ἁµαρτίαν. τῷ γὰρ ὕστερον ἔτει, ἐπ' Ἀλεξίου 
ἄρχοντος, ἠτύχησαν τὴν ἐν Αἰγὸς ποταµοῖς ναυµαχίαν, ἐξ 
ἧς συνέβη κύριον γενόµενον τῆς πόλεως Λύσανδρον 
καταστῆσαι τοὺς τριάκοντα τρόπῳ τοιῷδε. τῆς εἰρήνης 
γενοµένης αὐτοῖς ἐφ' ᾧ τε πολιτεύσονται τὴν πάτριον 
πολιτείαν, οἱ µὲν δηµοτικοὶ διασῴζειν ἐπειρῶντο τὸν δῆ- 
µον, τῶν δὲ γνωρίµων οἱ µὲν ἐν ταῖς ἑταιρείαις ὄντες, καὶ 
τῶν φυγάδων οἱ µετὰ τὴν εἰρήνην κατελθόντες ὀλιγαρ- 
χίας ἐπεθύµουν, οἱ δ' ἐν ἑταιρείᾳ µὲν οὐδεµιᾷ συγκαθε- 
στῶτες, [ἄ]λλως δὲ δοκοῦντες οὐδενὸς ἐπιλείπεσθαι τῶν 
πολιτῶν, τὴν πάτριον πολιτείαν ἐζήτουν· ὧν ἦν µὲν καὶ 
Ἀρχῖνος καὶ Ἄνυτος καὶ Κλειτοφῶν καὶ Φορµίσιος καὶ   
ἕτεροι πολλοί, προειστήκει δὲ µάλιστα Θηραµένης. Λυσάν- 
δρου δὲ προσθεµένου τοῖς ὀλιγαρχικοῖς, καταπλαγεὶς ὁ 
δῆµος ἠναγκάσθη χειροτονεῖν τὴν ὀλιγαρχίαν. ἔγραψε δὲ 
τὸ ψήφισµα ∆ρακοντίδης Ἀφιδναῖος. 
 Οἱ µὲν οὖν τριάκοντα τοῦτον τὸν τρόπον κατέστησαν ἐπὶ 
Πυθοδώρου ἄρχοντος. γενόµενοι δὲ κύριοι τῆς πόλεως, 
τὰ µὲν ἄλλα τὰ δόξαντα περὶ τῆς πολιτείας παρεώρων, 
πεντακοσίους δὲ βουλευτὰς καὶ τὰς ἄλλας ἀρχὰς κατα- 

στήσαντες ἐκ προκρίτων [[ἐκ τῶν]] χιλίων, καὶ προσελό- 
µενοι σφίσιν αὐτοῖς τοῦ Πειραιέως ἄρχοντας δέκα, καὶ τοῦ 
δεσµωτηρίου φύλακας ἕνδεκα, καὶ µαστιγοφόρους τριακο- 
σίους ὑπηρέτας κατεῖχον τὴν πόλιν δι' ἑαυτῶν. τὸ µὲν 
οὖν πρῶτον µέτριοι τοῖς πολίταις ἦσαν καὶ προσεποιοῦντο 
διώκειν τὴν πάτριον πολιτείαν, καὶ τούς τ' Ἐφιάλτου καὶ 
Ἀρχεστράτου νόµους τοὺς περὶ τῶν Ἀρεοπαγιτῶν καθεῖ- 
λον ἐξ Ἀρείου πάγο[υ], καὶ τῶν Σόλωνος θεσµῶν ὅσοι 
διαµφισβητήσεις ἔσχον, καὶ τὸ κῦρος ὃ ἦν ἐν τοῖς δικα- 
σταῖς κατέλυσαν, ὡς ἐπανορθοῦντες καὶ ποιοῦντες ἀναµ- 
φισβήτητον τὴν πολιτείαν, οἷον � <τὸν> περὶ τοῦ δοῦναι τὰ 
ἑαυτοῦ ᾧ ἂν ἐθέλῃ κύριον ποιήσαντες καθάπαξ· τὰς δὲ 
προσούσας δυσκολίας, ‘ἐὰν µὴ µανιῶν ἢ γηρῶν ἢ γυναικὶ   
πιθόµενος’, ἀφεῖλον ὅπως µὴ ᾖ τοῖς συκοφάνταις ἔφοδος· 
ὁµοίως δὲ τοῦτ' ἔδρων καὶ ἐπὶ τῶν ἄλλων. κατ' ἀρχὰς µὲν 
οὖν ταῦτ' ἐποίουν, καὶ τοὺς συκοφάντας καὶ τοὺς τῷ δήµῳ 
πρὸς χάριν ὁµιλοῦντας παρὰ τὸ βέλτιστον καὶ κακοπρά- 
γµονας ὄντας καὶ πονηροὺς ἀνῄρουν, ἐφ' οἷς ἔχαιρεν ἡ 
πόλις γιγνοµένοις, ἡγούµενοι τοῦ βελτίστου χάριν ποιεῖν 
αὐτούς. ἐπεὶ δὲ τὴν πόλιν ἐγκρατέστερον ἔσχον, οὐδενὸς 
ἀπείχοντο τῶν πολιτῶν, ἀλλ' ἀπέκτειναν τοὺς καὶ ταῖς 

οὐσίαις καὶ τῷ γένει καὶ τοῖς ἀξιώµασιν προέχοντας, ὑπεξ- 



αιρούµενοί τε τὸν φόβον καὶ βουλόµενοι τὰς οὐσίας διαρ- 
πάζειν. καὶ χρόνου διαπεσόντος βραχέος, οὐκ ἐλάττους 
ἀνῃρήκεσαν ἢ χιλίους πεντακοσίους. 
 Οὕτως δὲ τῆς πόλεως ὑποφεροµένης, Θηραµένης ἀγανα- 
κτῶν ἐπὶ τοῖς γιγνοµένοις, τῆς µὲν ἀσελγείας αὐτοῖς παρῄ- 
νει παύσασθαι, µεταδοῦναι δὲ τῶν πραγµάτων τοῖς βελτί- 
στοις. οἱ δὲ πρῶτον ἐναντιωθέντες, ἐπεὶ διεσπάρησαν οἱ 
λόγοι πρὸς τὸ πλῆθος καὶ πρὸς τὸν Θηραµένην οἰκείως 
εἶχον οἱ πολλοί, φοβηθέντες µὴ προστάτης γενόµενος τοῦ 
δήµου καταλύσῃ τὴν δυναστείαν, καταλέγουσιν τῶν πολι- 
τῶν τρισχιλίους, ὡς µεταδώσοντες τῆς πολιτείας. Θηρα- 
µένης δὲ πάλιν ἐπιτιµᾷ καὶ τούτοις, πρῶτον µὲν ὅτι βου- 
λόµενοι µεταδοῦναι τοῖς ἐπιεικέσι τρισχιλίοις µόνοις µετα-   
διδόασι, ὡς ἐν τούτῳ τῷ πλήθει τῆς ἀρετῆς ὡρισµένης, 
ἔπειθ' ὅτι δύο τὰ ἐναντιώτατα ποιοῦσιν, βίαιόν τε τὴν 
ἀρχὴν καὶ τῶν ἀρχοµένων ἥττω κατασκευάζοντες. οἱ δὲ 
τούτων µὲν ὠλιγώρησαν, τὸν δὲ κατάλογον τῶν τρισχιλίων 
πολὺν µὲν χρόνον ὑπερεβάλλοντο καὶ παρ' αὑτοῖς ἐφύ- 
λαττον τοὺς ἐγνωσµένους, ὅτε δὲ καὶ δόξειεν αὐτοῖς ἐκ- 
φέρειν, τοὺς µὲν ἐξήλειφον τῶν <ἐγ>γεγραµµένων, τοὺς 

δ' ἀντενέγραφον τῶν ἔξωθεν. 
 Ἤδη δὲ τοῦ χειµῶνος ἐνεστῶτος, καταλαβόντος Θρασυ- 
βούλου µετὰ τῶν φυγάδων Φυλήν, καὶ κατὰ τὴν στρατιὰν 
ἣν ἐξήγαγον οἱ τριάκοντα κακῶς ἀποχωρήσαντες, ἔγνω- 
σαν τῶν µὲν ἄλλων τὰ ὅπλα παρελέσθαι, Θηραµένην δὲ 
διαφθεῖραι τόνδε <τὸν> τρόπον· νόµους εἰσήνεγκαν εἰς 
τὴν βουλὴν δύο κελεύοντες � ἐπιχειροτονεῖν, ὧν ὁ µὲν εἷς 
αὐτοκράτορας ἐποίει τοὺς τριάκοντα, τῶν πολιτῶν ἀπο- 
κτεῖναι τοὺς µὴ τοῦ καταλόγου µετέχοντας τῶν τρισχι- 
λίων, ὁ δ' ἕτερος ἐκώλυε κοινωνεῖν τῆς παρούσης πολιτείας, 
ὅσοι τυγχάνουσιν τὸ ἐν Ἠετιωνείᾳ τεῖχος κατασκάψαντες, 
ἢ τοῖς τετρακοσίοις ἐναντίον τι πράξαντες [[ἢ]] τοῖς κατα- 
σκευάσασι τὴν προτέραν ὀλιγαρχίαν· ὧν ἐτύγχανεν ἀµφοτέ- 
ρων κεκοινωνηκὼς ὁ Θηραµένης, ὥστε συνέβαινεν ἐπι- 
κυρωθέντων τῶν νόµων, ἔξω τε γίγνεσθαι τῆς πολιτείας 
αὐτόν, καὶ τοὺς τριάκοντα κυρίους εἶναι θανατοῦντας. 
ἀναιρεθέντος δὲ Θηραµένους, τά τε ὅπλα παρείλοντο πάν- 
των πλὴν τῶν τρισχιλίων, καὶ ἐν τοῖς ἄλλοις πολὺ πρὸς   
ὠµότητα καὶ πονηρίαν ἐπέδοσαν. πρέσβεις <δὲ> πέµψαν- 
τες εἰς Λακεδαίµονα τοῦ τε Θηραµένους κατηγόρουν, καὶ 
βοηθεῖν αὑτοῖς ἠξίουν. ὧν ἀκούσαντες οἱ Λακεδαιµόνιοι 

Καλλίβιον ἀπέστειλαν ἁρµοστὴν καὶ στρατιώτας ὡς ἑπτα- 
κοσίους, οἳ τὴν ἀκρόπολιν ἐλθόντες ἐφρούρουν. 



 Μετὰ δὲ ταῦτα καταλαβόντων τῶν ἀπὸ Φυλῆς τὴν Μου- 
νιχίαν, καὶ νικησάντων µάχῃ τοὺς µετὰ τῶν τριάκοντα 
βοηθήσαντας, ἐπαναχωρήσαντες µετὰ τὸν κίνδυνον οἱ ἐκ 
τοῦ ἄστεως, καὶ συναθροισθέντες εἰς τὴν ἀγορὰν τῇ ὑστε- 
ραίᾳ τοὺς µὲν τριάκοντα κατέλυσαν, αἱροῦνται δὲ δέκα τῶν 
πολιτῶν αὐτοκράτορας ἐπὶ τὴν τοῦ πολέµου κατάλυσιν. οἱ δὲ 
παραλαβόντες τὴν ἀρχήν, ἐφ' οἷς µὲν ᾑρέθησαν οὐκ ἔπρατ- 
τον, ἔπεµπον δ' εἰς Λακεδαίµονα βοήθειαν µεταπεµπό- 
µενοι καὶ χρήµατα δανειζόµενοι. χαλεπῶς δὲ φερόντων 
ἐπὶ τούτοις τῶν ἐν τῇ πολιτείᾳ, φοβούµενοι µὴ καταλυθῶ- 
σιν τῆς ἀρχῆς, καὶ βουλόµενοι καταπλῆξαι τοὺς ἄλλους 
(ὅπερ ἐγένετο), συλλαβόντες [∆]ηµάρετον οὐδενὸς ὄντα 
δεύτερον τῶν πολιτῶν ἀπέκτειναν, καὶ τὰ πράγµατα βεβαί- 
ως εἶχον, συναγωνιζοµένου Καλλιβίου τε καὶ τῶν Πελο- 
ποννησίων τῶν παρόντων, καὶ πρὸς τούτοις ἐνίων τῶν ἐν 
τοῖς ἱππεῦσι· τούτων γάρ τινες µάλιστα τῶν πολιτῶν 
ἐσπούδαζον µὴ κατελθεῖν τοὺς ἀπὸ Φυλῆς. ὡς δ' οἱ τὸν 
Πειραιέα καὶ τὴν Μουνιχίαν ἔχοντες, ἀποστάντος ἅπαντος   
τοῦ δήµου πρὸς αὐτούς, ἐπεκράτουν τῷ πολέµῳ, τότε κατα- 

λύσαντες τοὺς δέκα τοὺς πρώτους αἱρεθέντας ἄλλους εἵ- 
λοντο δέκα τοὺς βελτίστους εἶναι δοκοῦντας, ἐφ' ὧν συνέβη 
καὶ τὰς διαλύσεις � γενέσθαι καὶ κατελθεῖν τὸν δῆµον, 
συναγωνιζοµένων καὶ προθυµουµένων τούτων. προει- 
στήκεσαν δ' αὐτῶν µάλιστα Ῥίνων τε ὁ Παιανιεὺς καὶ 
Φάυλλος ὁ Ἀχερδούσιος· οὗτοι γὰρ πρίν τε Παυσανίαν 
[[τ']] ἀφικέσθαι διεπέµποντο πρὸς τοὺς ἐν Πειραιεῖ, καὶ 
ἀφικοµένου συνεσπούδασαν τὴν κάθοδον. ἐπὶ πέρας γὰρ 
ἤγαγε τὴν εἰρήνην καὶ τὰς διαλύσεις Παυσανίας ὁ τῶν 
Λακεδαιµονίων βασιλεύς, µετὰ τῶν δέκα διαλλακτῶν τῶν 
ὕστερον ἀφικοµένων ἐκ Λακεδαίµονος, οὓς αὐτὸς ἐσπού- 
δασεν ἐλθεῖν· οἱ δὲ περὶ τὸν Ῥίνωνα διά τε τὴν εὔνοιαν 
τὴν εἰς τὸν δῆµον ἐπῃνέθησαν, καὶ λαβόντες τὴν ἐπιµέ- 
λειαν ἐν ὀλιγαρχίᾳ, τὰς εὐθύνας ἔδοσαν ἐν δηµοκρατίᾳ, καὶ 
οὐδεὶς οὐδὲν ἐνεκάλεσεν αὐτοῖς, οὔτε τῶν ἐν ἄστει µεινάν- 
των, οὔτε τῶν ἐκ Πειραιέως κατελθόντων, ἀλλὰ διὰ ταῦτα 
καὶ στρατηγὸς εὐθὺς ᾑρέθη Ῥίνων. 
 Ἐγένοντο δ' αἱ διαλύσεις ἐπ' Εὐκλείδου ἄρχοντος κατὰ 
τὰς συνθήκας τάσδε. τοὺς βουλοµένους Ἀθηναίων τῶν 
ἐν ἄστει µεινάντων ἐξοικεῖν ἔχειν Ἐλευσῖνα ἐπιτίµους 
ὄντας καὶ κυρίους καὶ αὐτοκράτορας ἑαυτῶν καὶ τὰ αὑτῶν 

καρπουµένους. τὸ δ' ἱερὸν εἶναι κοινὸν ἀµφοτέρων, ἐπι- 
µελεῖσθαι δὲ Κήρυκας καὶ Εὐµολπίδας κατὰ τὰ πάτρια.   
µὴ ἐξεῖναι δὲ µήτε τοῖς Ἐλευσινόθεν εἰς τὸ ἄστυ µήτε τοῖς 



ἐκ τοῦ ἄστεως Ἐλευσῖνάδε ἰέναι, πλὴν µυστηρίοις ἑκατέ- 
ρους. συντελεῖν δὲ ἀπὸ τῶν προσιόντων εἰς τὸ συµµαχι- 
κὸν καθάπερ τοὺς ἄλλους Ἀθηναίους. ἐὰν δέ τινες τῶν 
ἀπιόντων οἰκίαν λαµβάνωσιν Ἐλευσῖνι, συµπείθειν τὸν 
κεκτηµένον. ἐὰν δὲ µὴ συµβαίνωσιν ἀλλήλοις, τιµητὰς 
ἑλέσθαι τρεῖς ἑκάτερον, καὶ ἥντιν' ἂν οὗτοι τάξωσιν τιµὴν 
λαµβάνειν. Ἐλευσινίων δὲ συνοικεῖν οὓς ἂν οὗτοι βού- 
λωνται. τὴν δ' ἀπογραφὴν εἶναι τοῖς βουλοµένοις ἐξοι- 
κεῖν, τοῖς µὲν ἐπιδηµοῦσιν ἀφ' ἧς ἂν ὀµόσωσιν τοὺς ὅρ- 
κους δ[έκ]α ἡµερῶν, τὴν δ' ἐξοίκησιν εἴκοσι, τοῖς δ' ἀπο- 
δηµοῦσιν ἐπειδὰν ἐπιδηµήσωσιν κατὰ ταὐτά. µὴ ἐξεῖναι 
δὲ ἄρχειν µηδεµίαν ἀρχὴν τῶν ἐν τῷ ἄστει τὸν 
Ἐλευσῖνι κατοικοῦντα, πρὶν ἂν ἀπογράψηται πάλιν ἐν 
τῷ ἄστει κατοικεῖν. τὰς δὲ � δίκας τοῦ φόνου εἶναι 
κατὰ τὰ πάτρια, εἴ τίς τινα αὐτοχειρίᾳ ἔκτεινεν ἢ ἔτρωσεν. 
τῶν δὲ παρεληλυθότων µηδενὶ πρὸς µηδένα µνησικακεῖν 
 
ἐξεῖναι, πλὴν πρὸς τοὺς τριάκοντα καὶ τοὺς δέκα καὶ τοὺς 

ἕνδεκα καὶ τοὺς τοῦ Πειραιέως ἄρξαντας, µηδὲ πρὸς τού- 
τους, ἐὰν διδῶσιν εὐθύνας. εὐθύνας δὲ δοῦναι τοὺς µὲν 
ἐν Πειραιεῖ ἄρξαντας ἐν τοῖς ἐν Πειραιεῖ, τοὺς δ' ἐν τῷ   
ἄστει ἐν τοῖς τὰ τιµήµατα παρεχοµένοις. εἶθ' οὕτως 
ἐξοικεῖν τοὺς ἐθέλοντας. τὰ δὲ χρήµατα ἃ ἐδανείσαντο 
εἰς τὸν πόλεµον ἑκατέρους ἀποδοῦναι χωρίς. 
 Γενοµένων δὲ τοιούτων τῶν διαλύσεων, καὶ φοβουµέ- 
νων, ὅσοι µετὰ τῶν τριάκοντα συνεπολέµησαν, καὶ πολ- 
λῶν µὲν ἐπινοούντων ἐξοικεῖν, ἀναβαλλοµένων δὲ τὴν ἀπο- 
γραφὴν εἰς τὰς ἐσχάτας ἡµέρας, ὅπερ εἰώθασιν ποιεῖν 
ἅπαντες, Ἀρχῖνος συνιδὼν τὸ πλῆθος καὶ βουλόµενος 
κατασχεῖν αὐτούς, ὑφεῖλε τὰς ὑπολοίπους ἡµέρας τῆς ἀπο- 
γραφῆς, ὥστε συναναγκασθῆναι µένειν πολλοὺς ἄκοντας, 
ἕως ἐθάρρησαν. καὶ δοκεῖ τοῦτό τε πολιτεύσασθαι καλῶς 
Ἀρχῖνος, καὶ µετὰ ταῦτα γραψάµενος τὸ ψήφισµα τὸ 
Θρασυβούλου παρανόµων, ἐν ᾧ µετεδίδου τῆς πολιτείας 
πᾶσι τοῖς ἐκ Πειραιέως συγκατελθοῦσι, ὧν ἔνιοι φανερῶς 
ἦσαν δοῦλοι, καὶ τρίτον, ἐπεί τις ἤρξατο τῶν κατεληλυθό- 
των µνησικακεῖν, ἀπαγαγὼν τοῦτον ἐπὶ τὴν βουλὴν καὶ 
πείσας ἄκριτον ἀποκτεῖναι, λέγων ὅτι νῦν δείξουσιν, εἰ 
βούλονται τὴν δηµοκρατίαν σῴζειν καὶ τοῖς ὅρκοις ἐµµέ- 

νειν· ἀφέντας µὲν γὰρ τοῦτον προτρέψειν καὶ τοὺς ἄλλους, 
ἐὰν δ' ἀνέλωσιν, παράδειγµα ποιήσειν ἅπασιν. ὅπερ καὶ 
συνέπεσεν· ἀποθανόντος γὰρ οὐδεὶς πώποτε ὕστερον 
ἐµνησικάκησεν, ἀλλὰ δοκοῦσιν κάλλιστα δὴ καὶ πολιτι- 



κώτατα ἁπάντων καὶ ἰδίᾳ καὶ κοινῇ χρήσασθαι ταῖς προ- 
γεγενηµέναις συµφοραῖς· οὐ γὰρ µόνον τὰς περὶ τῶν προ- 
τέρων αἰτίας ἐξήλειψαν, ἀλλὰ καὶ τὰ χρήµατα Λακεδαι-   
µονίοις, ἃ οἱ τριάκοντα πρὸς τὸν πόλεµον ἔλαβον, ἀπέ- 
δοσαν κοινῇ, κελευουσῶν τῶν συνθηκῶν ἑκατέρους ἀποδι- 
δόναι χωρίς, τούς τ' ἐκ τοῦ ἄστεως καὶ τοὺς ἐκ τοῦ Πει- 
ραιέως, ἡγούµενοι τοῦτο πρῶτον ἄρχειν δεῖν τῆς ὁµονοίας· 
ἐν δὲ ταῖς ἄλλαις πόλεσιν οὐχ οἷον ἔτι προστιθέασιν τῶν 
οἰκείων οἱ δῆµοι κρατήσαντες, ἀλλὰ καὶ τὴν � χώραν ἀνά- 
δαστον ποιοῦσιν. διελύθησαν δὲ καὶ πρὸς τοὺς ἐν Ἐλευσῖνι 
[κατο]ικήσαντας, ἔτει τρίτῳ µετὰ τὴν ἐξοίκησιν, ἐπὶ 
Ξε[ναι]νέτου ἄρχοντος. 
 Ταῦτα µὲν οὖν ἐν τοῖς ὕστε[ρο]ν συνέβη γενέσθαι και- 
ροῖς, τότε δὲ κύριος ὁ δῆµος γενόµενος τῶν πραγµάτων, 
ἐνεστήσατο τὴν νῦν οὖσαν πολιτείαν, ἐπὶ Πυθοδώρου µὲν 
ἄρχοντος ** δοκοῦντος δὲ δικαίως τοῦ δήµου λαβεῖν τὴν 
π[ο]λιτείαν, διὰ τὸ ποιήσασθαι τὴν κάθοδον δι' αὑτοῦ τὸν 

δῆµον. ἦν δὲ τῶν µεταβολῶν ἑνδεκάτη τὸν ἀριθµὸν αὕτη. 
πρώτη µὲν γὰρ ἐγένετο µετάστασις τῶν ἐξ ἀρχῆς Ἴωνος 
καὶ τῶν µετ' αὐτοῦ συνοικησάντων· τότε γὰρ πρῶτον εἰς 
τὰς τέτταρας συνενεµήθησαν φυλάς, καὶ τοὺς φυλοβασιλέας 
κατέστησαν. δευτέρα δὲ καὶ πρώτη µετὰ ταύτη[ν] ἔχουσά   
τι πολιτείας τάξις ἡ ἐπὶ Θησέως γενοµένη, µικρὸν παρεγ- 
κλίνουσα τῆς βασιλικῆς. µετὰ δὲ ταύτην ἡ ἐπὶ ∆ράκοντος, 
ἐν ᾗ καὶ νόµους ἀνέγραψαν πρῶτον. τρίτη δ' ἡ µετὰ τὴν 
στάσιν ἡ ἐπὶ Σόλωνος, ἀφ' ἧς ἀρχὴ δηµοκρατίας ἐγένετο. 
τετάρτη δ' ἡ ἐπὶ Πεισιστράτου τυραννίς. πέµπτη δ' ἡ 
µετὰ <τὴν> τῶν τυράννων κατάλυσιν ἡ Κλεισθένους, δη- 
µοτικωτέρα τῆς Σόλωνος. ἕκτη δ' ἡ µετὰ τὰ Μηδικά, 
τῆς ἐξ Ἀρείου πάγου βουλῆς ἐπιστατούσης. ἑβδόµη δὲ ἡ 
µετὰ ταύτην, ἣν Ἀριστείδης µὲν ὑπέδειξεν, Ἐφιάλτης δ' 
ἐπετέλεσεν, καταλύσας τὴν Ἀρεοπαγῖτιν βουλήν· ἐν ᾗ 
πλεῖστα συνέβη τὴν πόλιν διὰ τοὺς δηµαγωγοὺς ἁµαρτά- 
νειν διὰ τὴν τῆς θαλάττης ἀρχήν. ὀγδόη δ' ἡ τῶν τετρα- 
κοσίων κατάστασις, καὶ <ἡ> µετὰ ταύτην, ἐνάτη δέ, [[ἡ]] δη- 
µοκρατία πάλιν. δεκάτη δ' ἡ τῶν τριάκοντα καὶ ἡ τῶν δέκα 
τυραννίς. ἑνδεκάτη δ' ἡ µετὰ τὴν ἀπὸ Φυλῆς καὶ ἐκ Πει- 
ραιέως κάθοδον, ἀφ' ἧς διαγεγένηται µέχρι τῆς νῦν, ἀεὶ 

προσεπιλαµβάνουσα τῷ πλήθει τὴν ἐξουσίαν. ἁπάντων 
γὰρ αὐτὸς αὑτὸν πεποίηκεν ὁ δῆµος κύριον, καὶ πάντα 
διοικεῖται ψηφίσµασιν καὶ δικαστηρίοις, ἐν οἷς ὁ δῆµός 
ἐστιν ὁ κρατῶν. καὶ γὰρ αἱ τῆς βουλῆς κρίσεις εἰς 
τὸν δῆµον ἐληλύθασιν. καὶ τοῦτο δοκοῦσι ποιεῖν ὀρθῶς·   



εὐδιαφθορώτεροι γὰρ ὀλίγοι τῶν πολλῶν εἰσιν καὶ κέρδει 
καὶ χάρισιν. µισθοφόρον δ' ἐκκλησίαν τὸ µὲν πρῶτον ἀπέ- 
γνωσαν ποιεῖν· οὐ συλλεγοµένων δ' εἰς τὴν ἐκκλησίαν, 
ἀλλὰ πολλὰ σοφιζοµένων τῶν πρυτάνεων, ὅπως προσιστῆ- 
ται τὸ πλῆθος πρὸς τὴν ἐπι�κύρωσιν τῆς χειροτονίας, 
πρῶτον µὲν Ἀγύρριος ὀβολὸν ἐπόρισεν, µετὰ δὲ τοῦτον 
Ἡρακλείδης ὁ Κλαζοµένιος ὁ βασιλεὺς ἐπικαλούµενος διώ- 
βολον, πάλιν δ' Ἀγύρριος τριώβολον. 
 Ἔχει δ' <ἡ νῦν κατάστασις τῆς πολιτείας> τόνδε τὸν 
τρόπον. µετέχουσιν µὲν τῆς πολιτείας οἱ ἐξ ἀµφοτέρων 
γεγονότες ἀστῶν, ἐγγράφονται δ' εἰς τοὺς δηµότας ὀκτω- 
καίδεκα ἔτη γεγονότες. ὅταν δ' ἐγγράφωνται, διαψηφί- 
ζονται περὶ αὐτῶν ὀµόσαντες οἱ δηµόται, πρῶτον µὲν εἰ 
δοκοῦσι γεγονέναι τὴν ἡλικίαν τὴν ἐκ τοῦ νόµου, κἂν µὴ 
δόξωσι, ἀπέρχονται πάλιν εἰς παῖδας, δεύτερον δ' εἰ ἐλεύ- 
θερός ἐστι καὶ γέγονε κατὰ τοὺς νόµους. ἔπειτ' ἂν µὲν 

ἀποψηφίσωνται µὴ εἶναι ἐλεύθερον, ὁ µὲν ἐφίησιν εἰς τὸ 
δικαστήριον, οἱ δὲ δηµόται κατηγόρους αἱροῦνται πέντε 
[ἄν]δρας ἐξ αὑτῶν, κἂν µὲν µὴ δόξῃ δικαίως ἐγγράφεσθαι, 
πωλεῖ τοῦτον ἡ πόλις· ἐὰν δὲ νικήσῃ, τοῖς [δ]ηµόταις ἐπά- 
ναγκες ἐγγράφειν. µετὰ δὲ ταῦτα δ[οκ]ιµάζει τοὺς ἐγ- 
γραφέντας ἡ βουλή, κἄν τις δόξ[ῃ] νεώτερος ὀκτωκαίδεκ'   
ἐτῶν εἶναι, ζηµιοῖ τ[ο]ὺς δηµότας τοὺς ἐγγράψαντας. 
ἐπὰν δὲ δοκιµασθῶσιν οἱ ἔφηβοι, συλλεγέντες οἱ πατέρες 
αὐτῶν [κ]ατὰ φυλάς, ὀµόσαντες αἱροῦνται τρεῖς ἐκ τῶν 
φυλετῶν τῶν ὑπὲρ τετταράκοντα ἔτη γεγονότων, οὓς ἂν 
ἡγῶνται βελτίστους εἶναι καὶ ἐπιτηδειοτάτους ἐπιµελεῖ- 
σθαι τῶν ἐφήβων, ἐκ δὲ τούτων ὁ δῆµος ἕνα τῆς φυλῆς 
ἑκάστης χειροτονεῖ σωφρονιστήν, καὶ κοσµητὴν ἐκ τῶν 
ἄλλων Ἀθηναίων ἐπὶ πάντας. συλλαβόντες δ' οὗτοι τοὺς 
ἐφήβους, πρῶτον µὲν τὰ ἱερὰ περιῆλθον, εἶτ' εἰς Πειραιέα 
πορεύονται, καὶ φρουροῦσιν οἱ µὲν τὴν Μουνιχίαν, οἱ δὲ 
τὴν Ἀκτήν. χειροτ[ο]νεῖ δὲ καὶ παιδοτρίβας αὐτοῖς δύο 
καὶ διδασκάλους, οἵτινες ὁπλοµαχεῖν καὶ τοξεύειν καὶ 
ἀκοντίζειν καὶ καταπάλτην ἀφιέναι διδάσκουσιν. δίδωσι 
δὲ καὶ εἰς τροφ[ὴν] τοῖς µὲν σωφρονισταῖς δραχµὴν α# ἑκά- 
στῳ, τοῖς δ' ἐφήβοις τέτταρας ὀβολοὺς ἑκάστῳ· τὰ δὲ τῶν 

φυλετῶν τῶν αὑτοῦ λαµβάνων ὁ σωφρονιστὴς ἕκαστος 
ἀγοράζει τὰ ἐπιτήδεια πᾶσιν εἰς τὸ κοινόν (συσσιτοῦσι γὰρ 
κατὰ φυλάς), καὶ τῶν ἄλλων ἐπιµελεῖται πάντων. καὶ τὸν 
µὲν πρῶτον ἐνιαυτὸν οὕτως διάγουσι· τὸν δ' ὕστερον ἐκ- 
κλησίας ἐν τῷ θεάτρῳ γενοµένης, ἀποδειξάµενοι τῷ δήµῳ � 
τὰ περὶ τὰς τάξεις, καὶ λαβόντες ἀσπίδα καὶ δόρυ παρὰ   



τῆς πόλεως, περιπολοῦσι τὴν χώραν καὶ διατρίβουσιν ἐν 
τοῖς φυλακτηρίοις. φρουροῦσι δὲ τὰ δύο ἔτη χλαµύδας 
ἔχοντες, καὶ ἀτελεῖς εἰσι πάντων· καὶ δίκην οὔτε διδόασιν 
οὔτε λαµβάνουσιν, ἵνα µὴ πρό[φ]ασις ᾖ τ[ο]ῦ ἀπιέναι, πλὴν 
περὶ κλήρου καὶ ἐπικλή[ρου], κἄν τ[ι]νι κατὰ τὸ γένος 
ἱερωσύνη γένηται. διε[ξ]ελθόντων δὲ τῶν δυεῖν ἐτῶν, ἤδη 
µετὰ τῶν ἄλλων εἰσίν. 
 Τὰ µὲν οὖν περὶ τὴν τῶν πολιτῶν ἐγγραφὴν καὶ τοὺς 
ἐφήβους τοῦτον ἔχει τὸν τρόπον. τὰς δ' ἀρχὰς τὰς περὶ 
τὴν ἐγκύκλιον διοίκησιν ἁπάσας ποιοῦσι κληρωτάς, πλὴν 
ταµίου στρατιωτικῶν καὶ τῶν ἐπὶ τὸ θεωρικὸν καὶ τοῦ τῶν 
κρηνῶν ἐπιµελητοῦ. ταύτας δὲ χειροτονοῦσιν, καὶ οἱ χειρο- 
τονηθέντες ἄρχουσιν ἐκ Παναθηναίων εἰς Παναθήναια. 
[χ]ειροτονοῦσι δὲ καὶ τὰς πρὸς τὸν πόλεµον ἁπάσας. 

 <βουλὴ> δὲ κληροῦται φ#, ν# ἀπὸ φυλῆς ἑκάστης. πρυτα- 
νεύει δ' ἐν µέρει τῶν φυλῶν ἑκάστη καθ' ὅ τι ἂν λάχωσιν, 
αἱ µὲν πρῶται τέτταρες Ϛ# καὶ λ# ἡµέρας ἑκάστη, αἱ δὲ Ϛ# 
αἱ ὕστεραι πέντε καὶ λ# ἡµέρας ἑκάστη· κατὰ σελήνην 
γὰρ ἄγουσιν τὸ[ν] ἐνιαυτόν. οἱ δὲ πρυτανεύοντες αὐτῶν 
πρῶτον µὲν συσσιτοῦσιν ἐν τῇ θόλῳ, λαµβάνοντες ἀργύ- 
ριον παρὰ τῆς πόλεως, ἔπειτα συνάγουσιν καὶ τὴν βου- 
λὴν καὶ τὸν δῆµον· τὴν µὲν οὖν βουλὴν ὅσαι ἡµέραι, πλὴν   
ἐάν τις ἀφέσιµος ᾖ, τὸν δὲ δῆµον τετράκις τῆς πρυτανείας 
ἑκάστης. καὶ ὅσα δεῖ χρηµατίζειν τὴν βουλήν, καὶ ὅ τι ἐν 
ἑκάστῃ τῇ ἡµέρᾳ καὶ ὅπου καθίζειν, οὗτοι προγράφουσι. 
προγράφουσι δὲ καὶ τὰς <ἐκκλησίας> οὗτοι· µίαν µὲν κυ- 
ρίαν, ἐν ᾗ δεῖ τὰς ἀρχὰς ἐπιχειροτονεῖν εἰ δοκοῦσι καλῶς 
ἄρχειν, καὶ περὶ σίτου καὶ περὶ φυλακῆς τῆς χώρας χρη- 
µατίζειν, καὶ τὰς εἰσαγγελίας ἐν ταύτῃ τῇ ἡµέρᾳ τοὺς βου- 
λοµένους ποιεῖσθαι, καὶ τὰς ἀπογραφὰς τῶν δηµευοµένων 
ἀναγιγνώσκειν, καὶ τὰς λήξεις τῶν κλήρων καὶ τῶν ἐπικλή- 
ρων [[ἀναγινώσκειν]], ὅπως µηδένα λάθῃ µηδὲν ἔρηµον γενό- 
µενον. ἐπὶ δὲ τῆς ἕκτης πρυτανείας πρὸς τοῖς εἰρηµένοις 
καὶ περὶ τῆς ὀστρακοφορίας ἐπιχειροτονίαν διδόασιν, εἰ 
δοκεῖ ποιεῖν ἢ µή, καὶ συκοφαντῶν προβολὰς τῶν Ἀθη- 

ναίων καὶ τῶν µετοίκων µέχρι τριῶν ἑκατέρων, κἄν τ[ι]ς 
ὑποσχόµενός τι µὴ ποιήσῃ τῷ δήµῳ. ἑτέραν δὲ ταῖς ἱκετη- 
ρίαις, ἐν ᾗ θεὶς ὁ βουλόµενος ἱκετηρίαν, ὑπὲρ ὧν ἂν βούλη- 
ται � καὶ ἰδίων καὶ δηµοσίων, διαλέξεται πρὸς τὸν δῆµον. 
αἱ δὲ δύο περὶ τῶν ἄλλων εἰσίν, ἐν αἷς κελεύουσιν οἱ νόµοι   
τρία µὲν ἱερῶν χρηµατίζειν, τρία δὲ κήρυξιν καὶ πρεσβείαις, 
τρία δὲ ὁσίων. χρηµατίζουσιν δ' ἐνίοτε καὶ ἄνευ προ- 



χειροτονίας. προσέρχονται δὲ καὶ οἱ κήρυκες καὶ οἱ πρέ- 
σβεις τοῖς πρυτάνεσιν πρῶτον, καὶ οἱ τὰς ἐπιστολὰς φέ- 
ροντες τούτοις ἀποδιδόασι. 
 Ἔστι δ' <ἐπιστάτης τῶν πρυτάνεων> εἷς ὁ λαχών. 
οὗτος δ' ἐπιστατεῖ νύκτα καὶ ἡµέραν, καὶ οὐκ ἔστιν οὔτε 
πλείω χρόνον οὔτε δὶς τὸν αὐτὸν γενέσθαι. τηρεῖ δ' οὗτος 
τάς τε κλεῖς τὰς τῶν ἱερῶν, ἐν οἷς τὰ χρήµατ' ἐστὶν καὶ 
<τὰ> γράµµατα τῇ πόλει, καὶ τὴν δηµοσίαν σφραγῖδα, καὶ 
µένειν ἀναγκαῖον ἐν τῇ θόλῳ τοῦτόν ἐστιν καὶ τριττὺν 
τῶν πρυτάνεων ἣν ἂν οὗτος κελεύῃ. καὶ ἐπειδὰν συναγά- 
γωσιν οἱ πρυτάνεις τὴν βουλὴν ἢ τὸν δῆµον, οὗτος κληροῖ 
<προέδρους> ἐννέα, ἕνα ἐκ τῆς φυλῆς ἑκάστης πλὴν τῆς 
πρυτανευούσης, καὶ πάλιν ἐκ τούτων ἐπιστάτην ἕνα, καὶ 
παραδίδωσι τὸ πρόγραµµα αὐτοῖς· οἱ δὲ παραλαβόντες 

τῆς τ' εὐκοσµίας ἐπιµελοῦνται, καὶ ὑπὲρ ὧν δεῖ χρηµατί- 
ζειν προτιθέασιν, καὶ τὰς χειροτονίας κρίνουσιν, καὶ τὰ 
ἄλλα πάντα διοικοῦσιν, καὶ τοῦ [[τ']] ἀφεῖναι κύριοί εἰσιν.   
καὶ ἐπιστατῆσαι µὲν οὐκ ἔξεστιν πλέον ἢ ἅπαξ ἐν τῷ 
ἐνιαυτῷ, προεδρεύειν δ' ἔξεστιν ἅπαξ ἐπὶ τῆς πρυτανείας 
ἑκάστης. 
 ποιοῦσι δὲ καὶ ἀρχαιρεσίας στρατηγῶν καὶ ἱππάρχων 
καὶ τῶν ἄλλων τῶν πρὸς τὸν πόλεµον ἀρχῶν ἐν τῇ ἐκ- 
κλησίᾳ, καθ' ὅ τι ἂν τῷ δήµῳ δοκῇ· ποιοῦσι δ' οἱ µετὰ 
τὴν Ϛ# πρυτανεύοντες, ἐφ' ὧν ἂν εὐσηµία γένηται. δεῖ δὲ 
προβούλευµα γενέσθαι καὶ περὶ τούτων. 
 Ἡ δὲ βουλὴ πρότερον µὲν ἦν κυρία καὶ χρήµασιν ζηµιῶ- 
σαι καὶ δῆσαι καὶ ἀποκτεῖναι. καὶ Λυσίµαχον αὐτῆς ἀγα- 
γούσης ὡς τὸν δήµιον, καθήµενον ἤδη µέλλοντα ἀποθνῄ- 
σκειν, Εὐµηλίδης ὁ Ἀλωπεκῆθεν ἀφείλετο, οὐ φάσκων 
δεῖν ἄνευ δικαστηρίου γνώσεως οὐδένα τῶν πολιτῶν ἀποθνῄ- 
σκειν· καὶ κρίσεως ἐν δικαστηρίῳ γενοµένης, ὁ µὲν Λυσί- 
µαχος ἀπέφυγεν, καὶ ἐπωνυµίαν ἔσχεν ὁ ἀπὸ τοῦ τυπάνου, 
ὁ δὲ δῆµος ἀφείλετο τῆς βουλῆς τὸ θανατοῦν καὶ δεῖν καὶ 
χρήµασι ζηµιοῦν, καὶ νόµον ἔθετο, ἄν τινος ἀδικεῖν ἡ 
βουλὴ καταγνῷ ἢ ζηµιώσῃ, τὰς καταγνώσεις καὶ τὰς ἐπι- 

ζηµιώσεις εἰσάγειν τοὺς θεσµοθέτας εἰς τὸ δικαστήριον, 
καὶ ὅ τι ἂν οἱ δικασταὶ ψηφίσωνται, τοῦτο κύριον εἶναι. 
 κρίνει δὲ � τὰς ἀρχὰς ἡ βουλὴ τὰς πλείστας, καὶ µά- 
λισθ' ὅσαι χρήµατα διαχειρίζουσιν· οὐ κυρία δ' ἡ κρίσις, 
ἀλλ' ἐφέσιµος εἰς τὸ δικαστήριον. ἔξεστι δὲ καὶ τοῖς ἰδιώ- 
ταις εἰσαγγέλλειν ἣν ἂν βούλωνται τῶν ἀρχῶν µὴ χρῆσθαι 
τοῖς νόµοις· ἔφεσις δὲ καὶ τούτοις ἐστὶν εἰς τὸ δικαστή- 
ριον, ἐὰν αὐτῶν ἡ βουλὴ καταγνῷ.   



 δοκιµάζει δὲ καὶ τοὺς βουλευτὰς τοὺς τὸν ὕστερον ἐνιαυ- 
τὸν βουλεύσοντας καὶ τοὺς ἐννέα ἄρχοντας. καὶ πρότερον 
µὲν ἦν ἀποδοκιµάσαι κυρία, νῦν δὲ τούτοις ἔφεσίς ἐστιν 
εἰς τὸ δικαστήριον. 
 τούτων µὲν οὖν ἄκυρός ἐστιν ἡ βουλή· προβουλεύει δ' 
εἰς τὸν δῆµον, καὶ οὐκ ἔξεστιν οὐδὲν ἀπροβούλευτον οὐδ' 
ὅ τι ἂν µὴ προγράψωσιν οἱ πρυτάνεις ψηφίσασθαι τῷ δή- 
µῳ. κατ' αὐτὰ γὰρ ταῦτα ἔνοχός ἐστιν ὁ νικήσας γραφῇ 
παρανόµων. 
 Ἐπιµελεῖται δὲ καὶ τῶν πεποιηµένων τριήρων καὶ τῶν 
σκευῶν καὶ τῶν νεωσοίκων, καὶ ποιεῖται καινὰς [[δὲ]] τριή- 
ρεις ἢ τετρήρεις, ὁποτέρας ἂν ὁ δῆµος χειροτονήσῃ, καὶ 
σκεύη ταύταις καὶ νεωσοίκους· χειροτονεῖ δ' ἀρχιτέκ- 

τονας ὁ δῆµος ἐπὶ τὰς ναῦς. ἂν δὲ µὴ παραδῶσιν ἐξειργα- 
σµένα ταῦτα τῇ νέᾳ βουλῇ, τὴν δωρεὰν οὐκ ἔστιν αὐτοῖς 
λαβεῖν· ἐπὶ γὰρ τῆς ὕστερον βουλῆς λαµβάνουσιν. � 
ποιεῖται δὲ τὰς τριήρεις, δέκα ἄνδρας ἐξ αὑ[τῆς] ἑλοµένη 
τριηροποιούς. ἐξετάζει δὲ καὶ τὰ οἰκοδοµήµατα τὰ δη- 
µόσια πάντα, κἄν τις ἀδικεῖν αὐτῇ δόξῃ, τῷ τε δήµῳ τοῦ- 
τον [ἀπ]οφαίνει, καὶ καταγνοῦσα παραδίδωσι δικαστηρίῳ. 
 Συνδιοικεῖ δὲ καὶ ταῖς ἄλλαις ἀρχαῖς τὰ πλεῖστα. πρῶ- 
τον µὲν γὰρ <οἱ ταµίαι τῆς Ἀθηνᾶς> εἰσὶ µὲν δέκα, 
κλη[ροῦτα]ι δ' εἷς ἐκ τῆς φυλῆς, ἐκ πεντακοσιοµεδίµνων 
κατὰ τὸν Σόλωνος νόµ[ον (ἔτι γὰρ ὁ] νόµος κύριός ἐστιν),   
ἄρχει δ' ὁ λαχὼν κἂν πάνυ πένης ᾖ. παραλαµβάνου[σι] δὲ 
τό τε ἄγαλµα τῆς Ἀθηνᾶς καὶ τὰς Νίκας καὶ τὸν ἄλλον 
κόσµον καὶ τὰ χρ[ήµ]ατα ἐναντίον τῆς βουλῆς. 
 ἔπειθ' οἱ <πωληταὶ> ι# µέν εἰσι, κληροῦται δ' εἷς ἐκ τῆς 
φ[υ]λῆς. [µ]ισθοῦσι δὲ τὰ µισθώµατα πάντα, καὶ τὰ µέ- 
ταλλα πωλοῦσι καὶ τὰ τέλη µετὰ τοῦ ταµίου τῶν στρατιω- 
τικῶν καὶ τῶν ἐπὶ τὸ θεωρικὸν ᾑρηµένων ἐναντίον τῆς 
[βουλῆς], καὶ κυροῦσιν ὅτῳ ἂν ἡ βουλὴ χειροτονήσῃ, καὶ 
τὰ πραθέντα µέταλλα, τά τ' ἐργάσιµα τὰ εἰς τρία ἔτη 
πεπραµένα, καὶ τὰ συγκεχωρηµένα τὰ εἰς [.] ἔ[τη] πεπρα- 

µένα. καὶ τὰς οὐσίας τῶν ἐξ Ἀρείου πάγου φευγόντων καὶ 
τῶν ἄλλ[ων] ἐναντ[ίον τῆς β]ουλῆς πωλοῦσιν, κατακυ- 
ροῦσι δ' οἱ θ# ἄρχοντες. καὶ τὰ τέλη τὰ εἰς ἐνιαυτ[ὸ]ν 
πεπραµένα, ἀναγράψαντες εἰς λελευκωµένα γραµµατεῖα 
τόν τε πριάµενον καὶ [ὅσου] ἂν πρίηται, τῇ βουλῇ παραδι- 
δόασιν. ἀναγράφουσιν δὲ χωρὶς µὲν οὓς δεῖ κατὰ π[ρυ]- 
τανείαν ἑκάστην καταβάλλειν, εἰς δέκα γραµµατεῖα, χωρὶς 
δὲ οὓς τρὶς τοῦ [ἐ]νιαυτοῦ, γραµµατεῖον κατὰ τὴν κατα- 
βολὴν ἑκάστην ποιήσαντες, χωρὶς δ' οὓς [ἐπ]ὶ τῆς ἐνάτης 



πρυτανείας. ἀναγράφουσι δὲ καὶ τὰ χωρία καὶ τὰς οἰκίας 
τἀ[πο]γρα[φ]έντα καὶ πραθέντα ἐν τῷ δικαστηρίῳ· καὶ 
γὰρ ταῦθ' οὗτοι πωλ[οῦσιν. ἔστι] δὲ τῶν µὲν οἰκιῶν ἐν ε#   
ἔτεσιν ἀνάγκη τὴν τιµὴν ἀποδοῦναι, τῶν δὲ χωρίων ἐν 
δέκα· καταβάλλουσιν δὲ ταῦτα ἐπὶ τῆς ἐνάτης πρυτανείας. 
εἰσφέρει δὲ καὶ ὁ βασιλεὺς τὰς µισθώσεις τῶν <τε>µενῶν, 
ἀναγράψας ἐν γραµµατεί[οις λελ]ε[υ]κωµένοις. ἔστι δὲ 
καὶ τούτων ἡ µὲν µίσθωσις εἰς ἔτη δέκα, καταβάλλεται δ' 
ἐπὶ τῆς [θ#] πρυτανείας. διὸ καὶ πλεῖστα χρήµατα ἐπὶ 
ταύτης συλλέγεται τῆς πρυτανείας. εἰσφέρεται µὲν οὖν εἰς 
τὴν βουλὴν τὰ γραµµατεῖα κατὰ τὰς καταβολὰς ἀνα- 

γεγραµµένα, τηρεῖ δ' ὁ δηµόσιος· ὅταν δ' ᾖ χρηµάτων 
[κατα]βολή, παραδίδωσι τοῖς ἀποδέκταις αὐτὰ ταῦτα 
καθελ[ὼν] ἀπ[ὸ τῶν] ἐπιστυλίων, ὧν ἐν ταύτῃ τῇ ἡµέρᾳ 
δεῖ τὰ χρήµατα καταβληθ[ῆν]αι καὶ ἀπαλειφθῆναι· τὰ δ' 
ἄλλα ἀπόκειται χωρίς, ἵνα µὴ προεξαλει[φθῇ]. 
 [Εἰσὶ] δ' <ἀποδέκται> δέκα κεκληρωµένοι κατὰ φυλάς· 
οὗτοι δὲ παραλαβόντες τὰ [γρα]µµατεῖα, ἀπαλείφουσι τὰ 
καταβαλλόµενα χρήµατα ἐναντίον τ[ῆς βουλῆς] ἐν τῷ βου- 
λευτηρίῳ, καὶ πάλιν ἀποδιδόασιν τὰ γραµµατεῖα τ[ῷ δη-] 
µοσίῳ. κἄν τις ἐλλίπῃ καταβολήν, ἐνταῦθ' ἐγγέγραπται, 
καὶ διπλά[σιον ἀ]νάγκη τὸ [ἐλλ]ειφθὲν καταβάλλειν ἢ δε- 
δέσθαι, καὶ ταῦτα εἰσπράτ[τειν ἡ βο]υλὴ καὶ δῆσαι [κυ]ρία 
κατὰ τοὺς νόµους ἐστίν. τῇ µὲν οὖν προτεραίᾳ δέχονται 
τὰς [πάσα]ς καὶ µερίζουσι ταῖς ἀρχαῖς, τῇ δ' ὑστεραίᾳ τόν 
τε µερισµὸν εἰς[φέρου]σι γράψαντες ἐν σανίδι καὶ κατα-   
λέγουσιν ἐν τῷ βουλευτηρίῳ, καὶ προ[τιθ]έασιν ἐν τῇ βου- 
λῇ, εἴ τίς τινα οἶδεν ἀδικοῦντα περὶ τὸν µερισµ[ὸν ἢ ἄρ]- 
χοντα ἢ ἰδιώτην, καὶ γνώµας ἐπιψηφίζουσιν, ἐάν τίς τι 
δοκῇ ἀδικ[εῖν.] 
 [κ]ληροῦσι δὲ καὶ <λογιστὰς> ἐξ αὑτῶν οἱ βουλευταὶ δέκα, 
τοὺς λογιουµένους τ[αῖς ἀ]ρχαῖς κατὰ τὴν πρυτανείαν 

ἑκάστην. κληροῦσι δὲ καὶ <εὐθύνους> ἕνα τῆς φυλῆς ἑκά- 
στης, καὶ παρέδρους β# ἑκάστῳ τῶν εὐθύνων οἷς ἀναγ- 
καῖόν ἐστι ταῖς ἀ[γορ]αῖς κατὰ τὸν ἐπώνυµον τὸν τῆς φυ- 
λῆς ἑκάστης καθῆσθαι, κἄν τις βούλ[ηταί] τινι τῶν τὰς 
εὐθύνας ἐν τῷ δικαστηρίῳ δεδωκότων ἐντὸς γ# ἡ[µερῶν 
ἀφ'] ἧς ἔδωκε τὰς εὐθύνας εὔθυναν ἄν τ' ἰδίαν ἄν τε 
δ[η]µο[σί]α[ν] ἐµβαλέσθαι, γράψας εἰς πινάκιον λελευκω- 
µένον τοὔνοµα τό [θ' αὑ]τ[ο]ῦ καὶ τὸ τοῦ φεύγοντος, καὶ 
τὸ ἀδίκηµ' ὅ τι ἂν ἐγκαλῇ, καὶ τίµηµα ἐ[πιγραψ]άµενος ὅ 
τι ἂν αὐτῷ δοκῇ, δίδωσιν τῷ εὐθύνῳ· ὁ δὲ λαβὼν τοῦτο καὶ 



ἀν[ακρίνα]ς, ἐὰν µὲν καταγνῷ, παραδίδωσιν τὰ µὲν ἴδια 
τοῖς δικασταῖς τοῖς κατὰ δήµ[ους τοῖς] τὴν φυλὴν ταύ- 
την δικάζουσιν, τὰ δὲ δηµόσια τοῖς θεσµοθέτα[ις συν- 
α]ναγράφει. οἱ δὲ θεσµοθέται, ἐὰν παραλάβωσιν, πάλιν   
εἰσάγουσιν [ταύτην τὴν] εὔθυναν εἰς τὸ δικαστήριον, καὶ 
ὅ τι ἂν γνῶσιν οἱ δικαστα[ί, τοῦτο κύ]ριόν ἐστιν. 
 ∆οκιµάζει δὲ καὶ τοὺς ἵππους ἡ βουλή, κἂν µέν τις 
καλ[ὸν ἵππον ἔχ]ων κακῶς δοκῇ τρέφειν, ζηµιοῖ τῷ σίτῳ· 
τοῖς δὲ µὴ δυναµ[ένοις ἀκολ]ουθεῖν, ἢ µὴ θέλουσι µένειν 
ἀλλ' ἀνάγουσι, τροχὸν ἐπὶ τὴν γνάθ[ο]ν [ἐπιβ]άλλει, καὶ 
ὁ τοῦτο παθὼν ἀδόκιµός ἐστι. δοκιµάζει δὲ καὶ τοὺς προ- 

[δ]ρ[όµους, οἵ]τινες ἂν αὐτῇ δοκῶ‖σιν ἐπιτήδειοι προ- 
δροµεύειν εἶναι, κἄν τιν' ἀποχειροτονήσῃ, καταβέβηκεν 
οὗτος. δοκιµάζει δὲ καὶ τοὺς ἁµίππους, κἄν τιν' ἀποχει- 
ροτονήσῃ, πέπαυται µισθοφορῶν οὗτος. τοὺς δ' ἱππέας 
καταλέγουσι µὲν οἱ <καταλογεῖς>, οὓς ἂν ὁ δῆµος χειρο- 
τονήσῃ δέκα ἄνδρας· οὓς δ' ἂν καταλέξωσι, παραδιδόασι 
τοῖς ἱππάρχοις καὶ φυλάρχοις, οὗτοι δὲ παραλαβόντες 
εἰσφέρουσι τὸν κατάλογον εἰς τὴν βουλήν, καὶ τὸν πίνακ' 
ἀνοίξαντες, ἐν ᾧ κατασεσηµασµένα τὰ ὀνόµατα τῶν ἱπ- 
πέων ἐστί, τοὺς µὲν ἐξοµνυµένους τῶν πρότερον ἐγγε- 
γραµµένων µὴ δυνατοὺς εἶναι τοῖς σώµασιν ἱππεύειν 
ἐξαλείφουσι, τοὺς δὲ κατειλεγµένους καλοῦσι, κἂν µέν τις 
ἐξοµόσηται µὴ δύνασθαι τῷ σώµατι ἱππεύειν ἢ τῇ οὐσίᾳ,   
τοῦτον ἀφιᾶσιν, τὸν δὲ µὴ ἐξοµνύµενον διαχειροτονοῦσιν 
οἱ βουλευταί, πότερον ἐπιτήδειός ἐστιν ἱππεύειν ἢ οὔ. κἂν 
µὲν χειροτονήσωσιν, ἐγγράφουσιν εἰς τὸν πίνακα, εἰ δὲ µή, 
καὶ τοῦτον ἀφιᾶσιν. 
 ἔκρινεν δέ ποτε καὶ τὰ παραδείγµατα καὶ τὸν πέπλον 
ἡ βουλή, νῦν δὲ τὸ δικαστήριον τὸ λαχόν· ἐδόκουν γὰρ 
οὗτοι καταχαρίζεσθαι τὴν κρίσιν. καὶ τῆς ποιήσεως τῶν 
Νικῶν καὶ τῶν ἄθλων τῶν εἰς τὰ Παναθήναια συνεπιµε- 

λεῖται µετὰ τοῦ ταµίου τῶν στρατιωτικῶν. 
 δοκιµάζει δὲ καὶ τοὺς ἀδυνάτους ἡ βουλή· νόµος γάρ 
ἐστιν, ὃς κελεύει τοὺς ἐντὸς τριῶν µνῶν κεκτηµένους καὶ 
τὸ σῶµα πεπηρωµένους, ὥστε µὴ δύνασθαι µηδὲν ἔργον 
ἐργάζεσθαι, δοκιµάζειν µὲν τὴν βουλήν, διδόναι δὲ δηµο- 
σίᾳ τροφὴν δύο ὀβολοὺς ἑκάστῳ τῆς ἡµέρας. καὶ ταµίας 
ἐστὶν αὐτοῖς κληρωτός. 
 συνδιοικεῖ δὲ καὶ ταῖς ἄλλαις ἀρχαῖς τὰ πλεῖσθ' ὡς 
ἔπος εἰπεῖν. 
 Τὰ µὲν οὖν ὑπὸ τῆς βουλῆς διοικούµενα ταῦτ' ἐστίν. κλη- 
ροῦνται δὲ καὶ <ἱερῶν ἐπισκευασταὶ> δέκα ἄνδρες, οἳ λαµ- 



βάνοντες τριάκοντα µνᾶς παρὰ τῶν ἀποδεκτῶν ἐπισκευ- 
άζουσιν τὰ µάλιστα δεόµενα τῶν ἱερῶν· καὶ <ἀστυνόµοι> 
δέκα. τούτων δὲ ε# µὲν ἄρχουσιν ἐν Πειραιεῖ, πέντε δ' ἐν 
ἄστει, καὶ τάς τε αὐλητρίδας καὶ τὰς ψαλτρίας καὶ τὰς 
κιθαριστρίας οὗτοι σκοποῦσιν, ὅπως µὴ πλείονος ἢ 
δυεῖν δραχµαῖν µισθωθήσονται, κἂν πλείους τὴν αὐτὴν   
σπουδάζωσι λαβεῖν, οὗτοι διακληροῦσι καὶ τῷ λαχόντι 
µισθοῦσιν. καὶ ὅπως τῶν κοπρολόγων µηδεὶς ἐντὸς ι# στα- 
δίων τοῦ τείχους καταβαλεῖ κόπρον ἐπιµελοῦνται. καὶ τὰς 
ὁδοὺς κωλύουσι κατοικοδοµεῖν, καὶ δρυφάκτους ὑπὲρ τῶν 

ὁδῶν ὑπερτείνειν, καὶ ὀχετοὺς µετεώρους εἰς τὴν ὁδὸν 
ἔκρουν ἔχοντας ποιεῖν, καὶ τὰς θυρίδας εἰς τὴν ὁδὸν ἀνοί- 
γειν. καὶ τοὺς ἐν ταῖς ὁδοῖς ἀπογιγνοµένους ἀναιροῦσιν, 
ἔχοντες δηµοσίους ὑπηρέτας. 
 Κληροῦνται δὲ καὶ <ἀγορανόµοι> <ι#>, πέντε µὲν εἰς 
Πειραιέα, ε# δ' εἰς ἄστυ. τούτοις δὲ ὑπὸ τῶν νόµων προς- 
τέτακται τῶν ὠνίων ἐπιµελεῖσθαι πάντων, ὅπως καθαρὰ 
καὶ ἀκίβδηλα πωλήσεται. 
 κληροῦνται δὲ καὶ <µετρονόµοι> <ι#>, πέντε µὲν εἰς 
ἄστυ, ε# δὲ εἰς Πειραιέα. καὶ οὗτοι τῶν µέτρων καὶ τῶν 
σταθµῶν ἐπιµελοῦνται πάντων, ὅπως οἱ πωλοῦντες χρή- 
σονται δικαίοις. 
 ἦσαν δὲ καὶ <σιτοφύλακες> κληρωτοὶ <ι#>, πέντε µὲν 
εἰς Πειραιέα, πέντε δ' εἰς ἄστυ, νῦν δ' εἴκοσι µὲν εἰς ἄστυ, 
πεντεκαίδεκα δ' εἰς Πειραιέα. οὗτοι δ' ἐπιµελοῦνται, πρῶ- 
τον µὲν ὅπως ὁ ἐν ἀγορᾷ σῖτος ἀργὸς ὤνιος ἔσται δικαίως, 
ἔπειθ' ὅπως οἵ τε µυλωθροὶ πρὸς τὰς τιµὰς τῶν κριθῶν τὰ 
ἄλφιτα πωλήσουσιν, καὶ οἱ ἀρτοπῶλαι πρὸς τὰς τιµὰς τῶν 
πυρῶν τοὺς ἄρτους, καὶ τὸν σταθµὸν ἄγοντας ὅσον ἂν 
οὗτοι τάξωσιν. ὁ γὰρ νόµος τούτους κελεύει τάττειν.   
 <ἐµπορίου δ' ἐπιµελητὰς> δέκα κληροῦσιν· τούτοις 

δὲ προστέτακται τῶν τ' ἐµπορίων ἐπιµελεῖσθαι, καὶ τοῦ 
σίτου τοῦ καταπλέοντος εἰς τὸ σιτικὸν ἐµπόριον τὰ δύο 
µέρη τοὺς ἐµπόρους ἀναγκάζειν εἰς τὸ ἄστυ κοµίζειν. 
 Καθ[ις]τᾶσι δὲ καὶ τοὺς <ἕνδεκα> κλήρῳ, τοὺς ἐπιµελη- 
σοµένους τῶν ἐν τῷ δεσµωτηρ[ί]ῳ, καὶ τοὺς ἀπαγοµένους 
κλέπτας καὶ τοὺς ἀνδραποδιστὰς καὶ τοὺς λωποδύτας, ἂν 
µὲν [ὁµολογῶ]σι, θανάτῳ ζηµιώσοντας, ἂν δ' ἀµφισβη- 
τῶσιν, εἰσάξοντας εἰς τὸ δικαστήριον, κἂν µὲν ἀποφύγω- 
σιν, ἀφήσοντας, εἰ δὲ µή, τότε θανατώσοντας, καὶ τὰ ἀπο- 
γραφόµενα χωρία καὶ οἰκίας εἰσάξοντας εἰς τὸ δικαστή- 
ριον, καὶ τὰ δόξαντα δ[ηµ]όσια εἶναι παραδώσοντας τοῖς 
πωληταῖς, καὶ τὰς ἐνδείξεις εἰσάξοντας· καὶ γὰρ ταύτας 



εἰσάγουσιν οἱ ἕνδεκα. εἰσάγουσι δὲ τῶν ἐνδείξεών τινας 
καὶ οἱ θεσµοθέται. 
 κληροῦσι δὲ καὶ <εἰσαγωγέας> ε# ἄνδρας, οἳ τὰς ἐµµή- 
νους εἰσάγουσι δίκας, δυοῖν φυλαῖν ἕκαστος. εἰσὶ δ' ἔµ- 
µηνοι προικός, ἐάν τις ὀφείλων µὴ ἀποδῷ, κἄν τις ἐπὶ 
δραχµῇ δανεισάµενος ἀποστερῇ, κἄν τις ἐν ἀγορᾷ βουλό-   
µενος ἐγράζεσθαι δανείσηται παρά τινος ἀφορµήν· ἔτι δ' 
αἰκείας καὶ ἐρανικὰς καὶ κοινωνικὰς καὶ ἀνδραπόδων καὶ 
ὑποζυγίων καὶ τριηραρχικὰς καὶ τραπεζιτικάς. οὗτοι µὲν 

οὖν ταύτας δικάζουσιν ἐµµήνους εἰσάγ[ον]τες, οἱ δ' ἀπο- 
δέκται τοῖς τελώναις καὶ κατὰ τῶν τελωνῶν, τὰ µὲν µέχρι 
δέκα δραχµῶν ὄντες κύρι[οι], τὰ δ' ἄλλ' εἰς τὸ δικαστή- 
ριον εἰσάγοντες ἔµµηνα. 
 Κληροῦσι δὲ καὶ <τοὺς> <τετταράκοντα>, τέτταρας ἐκ 
τῆς φυλῆς ἑκάστης, πρὸς οὓς τὰς ἄλλας δίκας λαγχά- 
νουσιν. οἳ πρότερον µὲν ἦσαν τριάκοντα καὶ κατὰ δήµους 
περιιόντες ἐδίκαζον, µετὰ δὲ τὴν ἐπὶ τῶν τριάκοντα ὀλιγαρ- 
χίαν τετταράκοντα γεγόνασιν. καὶ τὰ µὲν � µέχρι δέκα 
δραχµῶν αὐτοτελεῖς εἰσι δ[ικά]ζε[ι]ν, τὰ δ' ὑπὲρ τοῦτο τὸ 
τίµηµα τοῖς διαιτηταῖς παραδιδόασιν· οἱ δὲ παραλαβόντες, 
[ἐ]ὰν µὴ δύνωνται διαλῦσαι, γιγνώσκουσι, κἂν µὲν ἀµφο- 
τέροις ἀρέσκῃ τὰ γνωσθέντα καὶ ἐµµένωσιν, ἔχει τέλος ἡ 
δίκη. ἂν δ' ὁ ἕτερος ἐφῇ τῶν ἀντιδίκων εἰς τὸ δικαστήριον, 
ἐµβαλόντες τὰς µαρτυρίας καὶ τὰς προκλήσεις καὶ τοὺς 
νόµους εἰς ἐχίνους, χωρὶς µὲν τὰς τοῦ διώκοντος, χωρὶς 
δὲ τὰς τοῦ φεύγοντος, καὶ τούτους κατασηµηνάµενοι, καὶ   
τὴν γνῶσιν τοῦ διαιτητοῦ γεγραµµένην ἐν γραµµατείῳ 
προσαρτήσαντες, παραδιδόασι το[ῖ]ς δ# τοῖς τὴν φυλὴν 
τοῦ φεύγοντος δικάζουσιν. οἱ δὲ παραλαβόντες εἰσάγου- 

σιν εἰς τὸ δικαστήριον, τὰ µὲν ἐντὸς χιλίων εἰς ἕνα καὶ δια- 
κοσίους, τὰ δ' ὑπὲρ χιλίας εἰς ἕνα καὶ τετρακοσίους. οὐκ 
ἔξεστι δ' οὔτε νόµοις οὔτε προκλήσεσι οὔτε µαρτυρίαις ἀλλ' 
ἢ ταῖς παρὰ τοῦ διαιτητοῦ χρῆσθαι ταῖς εἰς τοὺς ἐχίνους 
ἐµβεβληµέναις. διαιτηταὶ δ' εἰσὶν οἷς ἂν ἑξηκοστὸν ἔτος 
ᾖ. τοῦτο δὲ δῆλον ἐκ τῶν ἀρχόντων καὶ τῶν ἐπωνύµων. 
εἰσὶ γὰρ ἐπώνυµοι δέκα µὲν οἱ τῶν φυλῶν, δύο δὲ καὶ 
τετταράκοντα οἱ τῶν ἡλικιῶν· οἱ δὲ ἔφηβοι ἐγγραφό- 
µενοι πρότερον µὲν εἰς λελευκωµένα γραµµατεῖα ἐνεγρά- 
φοντο, καὶ ἐπεγράφοντο αὐτοῖς ὅ τ' ἄρχων ἐφ' οὗ 
ἐνεγράφησαν, καὶ ὁ ἐπώνυµος ὁ τῷ προτέρῳ ἔ[τ]ει δεδιαι- 
τηκώς, νῦν δ' εἰς στήλην χαλκῆν ἀναγράφονται, καὶ ἵστα- 
ται ἡ στήλη πρὸ τοῦ βουλευτηρίου παρὰ τοὺς ἐπωνύµους. 
τὸν δὲ τελευταῖον τῶν ἐπωνύµων λαβόντες οἱ τετταράκοντα 



διανέµουσιν αὐτοῖς τὰς διαίτας καὶ ἐπικληροῦσιν ἃς ἕκα- 
στος διαιτήσει· καὶ ἀναγκαῖον ἃς ἂν ἕκαστος λάχῃ διαίτας 
ἐκδιαιτᾶν. ὁ γὰρ νόµος, ἄν τις µὴ γένηται διαιτητὴς τῆς 
ἡλικίας αὐτῷ καθηκούσης, ἄτιµον εἶναι κελεύει, πλὴν ἐὰν 
τύχῃ ἀρχὴν ἄρχων τι[ν]ὰ ἐν ἐκείνῳ τῷ ἐνιαυτῷ ἢ ἀποδη- 
µῶν· οὗτοι δ' ἀτελεῖς εἰσὶ µόνοι. ἔστιν δὲ καὶ εἰσαγγέλλειν   
εἰς τοὺς διαιτητάς, ἐάν τις ἀδικηθῇ ὑπὸ τοῦ διαιτητοῦ, 

κἄν τινος καταγνῶσιν, ἀτιµοῦσθαι κελεύουσιν οἱ νόµοι. 
ἔφεσις δ' ἔστι καὶ τούτοις. χρῶνται δὲ τοῖς ἐπωνύµοις καὶ 
πρὸς τὰς στρατείας, καὶ ὅταν ἡλικίαν ἐκπέµπωσι, προ- 
γράφουσιν, ἀπὸ τίνος ἄρχοντος καὶ ἐπωνύµ[ου] µέχρι 
τίνων δεῖ στρατεύεσθαι. 
 Κληροῦσι δὲ καὶ τάσδε τὰς ἀρχάς· <ὁδοποιοὺς> πέντε, 
οἷς προστέτακται δηµοσίους ἐργάτας ἔχουσι τὰς ὁδοὺς 
ἐπισκευάζειν· καὶ <λογιστὰς> δέκα καὶ <συνηγόρους> τού- 
τοις δέκα, πρὸς οὓς ἅπαντας ἀνάγκη τοὺς τὰς ἀρχὰς 
ἄρξ[αντ]ας λόγον ἀπενεγκεῖν. οὗτοι γάρ εἰσι µόνοι <οἱ> 
τοῖς ὑπευθύνοις λογιζόµενοι καὶ τὰς εὐθύνας εἰς τὸ δικα- 
στήριον εἰσάγοντες. κἂν µέν τινα κλέπτοντ' ἐξελέγξωσι, 
κλοπὴν οἱ δικασταὶ καταγιγνώσκουσι, καὶ τὸ γνωσθὲν ἀπο- 
τίνεται δεκαπλοῦν. ἐὰν δέ τινα δῶρα λαβόντα ἐπιδείξωσιν 
καὶ καταγνῶσιν οἱ δικασταί, δώρων τιµῶσιν, ἀποτίνεται 
δὲ καὶ τοῦτο δεκαπλοῦν. ἂν δ' ἀδικεῖν καταγνῶσιν, ἀδι- 
κίου τιµῶσιν, ἀποτίνεται δὲ τοῦθ' ἁπλοῦν, ἐὰν πρὸ τῆς θ# 
πρυτανείας ἐκτείσῃ τις, εἰ δὲ µή, διπλοῦται. τὸ <δὲ> δεκα- 
πλοῦν οὐ διπλοῦται. 
 κληροῦσι δὲ καὶ <γραµµατέα> τὸν κατὰ πρυτανείαν κα- 
λούµενον, ὃς τῶν γραµµάτων ἐστὶ κύριος, καὶ τὰ ψηφί-   

σµατα τὰ γιγνόµενα φυλάττει, καὶ τἆλλα πάντα ἀντιγράφε- 
ται καὶ παρακάθηται τῇ βουλῇ. πρότερον µὲν οὖν οὗτος 
ἦν χειροτονητός, καὶ τοὺς ἐνδοξοτάτους καὶ πιστοτάτους 
ἐχειροτόνουν. καὶ γὰρ ἐν ταῖς στήλαις πρὸς ταῖς συµµα- 
χίαις καὶ προξενίαις καὶ πολιτείαις οὗτος ἀναγράφεται. νῦν 
δὲ γέγονε κληρωτός. κληροῦσι δὲ καὶ ἐπὶ τοὺς νόµους 
ἕτερον, ὃς παρακάθηται τῇ βουλῇ, καὶ ἀντιγράφεται καὶ 
οὗτος πάντας. χειροτονεῖ δὲ καὶ ὁ δῆµος γραµµατέα, τὸν 
ἀναγνωσόµενον αὐτῷ καὶ τῇ βουλῇ, καὶ οὗτος οὐδενός ἐστι 
κύριος ἀλλ' ἢ τοῦ ἀναγνῶναι. 
 κληροῖ δὲ καὶ <ἱεροποιοὺς> δέκα, τοὺς ἐπὶ τὰ ἐκθύµατα 
καλουµένους, [οἳ] τά τε µ[αν]τευτὰ ἱερὰ θύουσιν, κἄν τι 
καλλιερῆσαι δέῃ, καλλιεροῦσι µετὰ τῶν µάντε[ων]. κληροῖ 
δὲ καὶ ἑτέρους δέκα, τοὺς κατ' ἐνιαυτὸν καλουµένους, οἳ 
θυσίας τέ τινας θύουσι, [καὶ τ]ὰς πεντετηρίδας ἁπάσας 



διοικοῦσιν πλὴν Παναθηναίων. ε[ἰσὶ] δὲ πεντετηρίδες µία 
µ[ὲν ἡ εἰ]ς ∆ῆλον (ἔστι δὲ καὶ ἑπ[τ]ετηρὶς ἐνταῦθα), δευ- 
τέρα δὲ Βραυρώνια, τρίτη [δ' Ἡράκλε]ια, τετάρτη [δ'] 
Ἐλευς[ίν]ια· ε# δὲ Πα[ν]αθήναια, καὶ τούτων οὐδεµία ἐν 
τῷ αὐτῷ ἐγγίγνε[ται. νῦν] δὲ πρόσκειται [καὶ Ἡ]φαί- 
ς[τια], ἐπὶ Κηφισοφῶντος ἄρχοντος.   

 κληροῦσι δὲ καὶ <εἰς Σαλαµῖνα ἄρχοντα>, καὶ <εἰς 
Πει[ραι]έα δήµαρ[χ]ον>, οἳ τά τε ∆ιονύσια ποιοῦσιν 
ἑκατέρωθι καὶ χορηγοὺς καθιστᾶσιν. ἐν Σαλαµ[ῖνι] δὲ 
καὶ τοὔ[ν]οµα τοῦ ἄρχοντος ἀναγράφεται. 
 Αὗται µὲν οὖν αἱ ἀρχαὶ κληρωταί τε καὶ κύριαι τῶν 
εἰ[ρη]µένων [πράξε]ων εἰσίν. οἱ δὲ καλούµενοι <ἐννέα ἄρ- 
χοντες> τὸ µὲν ἐξ ἀρχῆς ὃν τρόπον καθίσταντο, [εἴρ]ηται· 
[νῦν] δὲ κληροῦσιν θεσµοθέτας µὲν ἓξ καὶ γραµµατέα 
τούτοις, ἔτι δ' ἄρχοντα καὶ βασιλ[έ]α καὶ πολέµαρχον, 
κατὰ µέρος ἐξ ἑκάστης φυλῆς. δοκιµάζονται δ' οὗτοι πρῶτον 
µὲν ἐν τῇ β[ουλ]ῇ τοῖς φ#, πλὴν τοῦ γραµµατέως, οὗτος δ' 
ἐν δικαστηρίῳ µόνον ὥσπερ οἱ ἄλλοι ἄρχοντ[ες] (πάντες 
γὰρ καὶ οἱ κληρωτοὶ καὶ οἱ χειροτονητοὶ δοκιµασθέντες 
ἄρχουσιν), οἱ δ' ἐννέα ἄ[ρ]χοντες ἔν τε τῇ βουλῇ καὶ πάλιν 
ἐν δικαστηρίῳ. καὶ πρότερον µὲν οὐκ ἦρχεν ὅντ[ιν'] ἀπο- 
δοκιµάσειεν ἡ βουλή, νῦν δ' ἔφεσίς ἐστιν εἰς τὸ δικαστή- 
ριον, καὶ τοῦτο κύριόν ἐστι τῆς δοκιµ[α]σίας. ἐπερωτῶ- 
σιν δ', ὅταν δοκιµάζωσιν, πρῶτον µὲν ‘τίς � σοι πατὴρ καὶ 
πόθεν τῶν δήµων, καὶ τίς πατρὸς πατήρ, καὶ τίς µήτηρ, 
καὶ τίς µητρὸς πατὴρ καὶ πόθεν τῶν δήµων’; µετὰ δὲ 
ταῦτα εἰ ἔστιν αὐτῷ Ἀπόλλων Πατρῷος καὶ Ζεὺς Ἑρκεῖος, 
 
Section 55, subsection 3, line 6 
 
καὶ ποῦ ταῦτα τὰ ἱερά ἐστιν, εἶτα ἠρία εἰ ἔστιν καὶ ποῦ   
ταῦτα, ἔπειτα γονέας εἰ εὖ ποιεῖ, [καὶ] τὰ τέλη <εἰ> τελεῖ, 
καὶ τὰς στρατείας εἰ ἐστράτευται. ταῦτα δ' ἀνερωτήσας, 
‘κάλει’ φησὶν ‘τούτων τοὺς µάρτυρας’. ἐπειδὰν δὲ παρά- 
σχηται τοὺς µάρτυρας, ἐπερωτᾷ ‘τούτου βούλεταί τις κατ- 
ηγορεῖν’; κἂν µὲν ᾖ τις κατήγορος, δοὺς κατηγορίαν καὶ 
ἀπολογίαν, οὕτω δίδωσιν ἐν µὲν τῇ βουλῇ τὴν ἐπιχειροτο- 
νίαν, ἐν δὲ τῷ δικαστηρίῳ τὴν ψῆφον· ἐὰν δὲ µηδεὶς βού- 
ληται κατηγορεῖν, εὐθὺς δίδωσι τὴν ψῆφον· καὶ πρότερον 
µὲν εἷς ἐνέβαλλε τὴν ψῆφον, νῦν δ' ἀνάγκη πάντας ἐστὶ 
διαψηφίζεσθαι περὶ αὐτῶν, ἵνα ἄν τις πονηρὸς ὢν ἀπαλλάξῃ 
τοὺς κατηγόρους, ἐπὶ τοῖς δικασταῖς γένηται τοῦτον ἀπο- 
δοκιµάσαι. δοκιµασθέν<τες> δὲ τοῦτον τὸν τρόπον, βαδί- 
ζουσι πρὸς τὸν λίθον ἐφ' ο[ὗ] τὰ τόµι' ἐστίν, ἐφ' οὗ καὶ οἱ 
διαιτηταὶ ὀµόσαντες ἀποφαίνονται τὰς διαίτας, καὶ οἱ 
µάρτυρες ἐξόµνυνται τὰς µαρτυρίας· ἀναβάντες δ' ἐπὶ 



τοῦτον ὀµνύουσιν δικαίως ἄρξειν καὶ κατὰ τοὺς νόµους, 
καὶ δῶρα µὴ λήψεσθαι τῆς ἀρχῆς ἕνεκα, κἄν τι λάβωσι 
ἀνδριάντα ἀναθήσειν χρυσοῦν. ἐντεῦθεν δ' ὀµόσαντες εἰς 
ἀκρόπολιν βαδίζουσιν καὶ πάλιν ἐκεῖ ταὐτὰ ὀµνύουσι, καὶ 
µετὰ ταῦτ' εἰς τὴν ἀρχὴν εἰσέρχονται. 

 Λαµβάνουσι δὲ καὶ <παρέδρους> ὅ τ' ἄρχων καὶ ὁ βασι- 
 
λεὺς καὶ ὁ πολέµαρχος δύο ἕκαστος, οὓς ἂν βούληται, καὶ   
οὗτοι δοκιµάζονται ἐν τῷ δικαστηρίῳ πρὶν παρεδρεύειν, 
καὶ εὐθύνας διδόασιν ἐπὰν παρεδρεύσωσιν. 
 καὶ ὁ µὲν <ἄρχων> εὐθὺς εἰσελθὼν πρῶτον µὲν κηρύττει, 
ὅσα τις εἶχεν πρὶν αὐτὸν εἰσελθεῖν εἰς τὴν ἀρχήν, ταῦτ' 
ἔχειν καὶ κρατεῖν µέχρι ἀρχῆς τέλους. ἔπειτα χορηγοὺς 
τραγῳδοῖς καθίστησι τρεῖς, ἐξ ἁπάντων Ἀθηναίων τοὺς 
πλουσιωτάτους· πρότερον δὲ καὶ κωµῳδοῖς καθίστη 
πέντε, νῦν δὲ τούτους αἱ φυλαὶ φέρουσιν. ἔπειτα παραλα- 
βὼν τοὺς χορηγούς, τοὺς ἐνηνεγµένους ὑπὸ τῶν φυλῶν εἰς 
∆ιονύσια ἀνδράσιν καὶ παισὶν καὶ κωµῳδοῖς, καὶ εἰς Θαρ- 
γήλια ἀνδράσιν καὶ παισίν (εἰσὶ δ' οἱ µὲν εἰς ∆ιονύσια κατὰ 
φυλάς, εἰς Θαργήλια <δὲ> δυεῖν φυλαῖν εἷς· παρέχει δ' 
ἐν µ[έρ]ει ἑκατέρα τῶν φυλῶν), τούτοις τὰς ἀντιδόσεις 
ποιεῖ καὶ τὰς σκήψεις εἰς[άγει, ἐά]ν τις ἢ λελῃτουργη- 
[κέ]ν[αι] φῇ πρότερον ταύτην τὴν λῃτουργ[ίαν, ἢ ἀ]τελὴς 
εἶναι λελῃτ[ου]ρ[γηκὼς ἑ]τέραν λῃτουργίαν καὶ τῶν χρό- 
νων αὐτῷ [τῆς ἀτε]λείας µὴ ἐξεληλυθό[των, ἢ τὰ] ἔτη µὴ 
γεγονέναι· δεῖ γὰρ τὸν τοῖς παι[σὶν χορη]γοῦντα ὑπὲρ 

τετταρά[κον]τα ἔτη γεγονέναι. καθίστησι δὲ καὶ εἰς ∆ῆ- 
λον χορηγοὺς καὶ ἀρχ[ι]θέω[ρον τ]ῷ τριακοντορίῳ τῷ τοὺς 
ᾐθέους ἄγοντι. ποµπῶν δ' ἐπιµελεῖτ[αι τῆς τ]ε τῷ 
Ἀσκληπιῷ γιγνοµένης, ὅταν οἰκουρῶσι µύσται, καὶ τῆς 
∆ιονυσίων τῶν µ[εγά]λων µετὰ τῶν ἐπιµελητῶν, οὓς πρό-   
τερον µὲν ὁ δῆµος ἐχειροτόνει δέκα ὄντας, κ[αὶ τὰ] εἰς 
τὴν ποµπὴν ἀναλώµατα παρ' αὑτῶ[ν] ἀνήλι[ς]κον, νῦν δ' 
ἕνα τῆς φυλῆ[ς ἑκ]άστης κληροῖ, καὶ δίδωσιν εἰς τὴν κατα- 
σκευὴν ἑκατὸν µνᾶς. ἐπιµελ[εῖτα]ι δὲ καὶ τῆς εἰς Θαργήλια 
καὶ τῆς τῷ ∆ιὶ τῷ Σωτῆρι. διοικεῖ δὲ καὶ τὸν ἀγῶνα τῶ[ν 
∆ιο]νυσίων οὗτος καὶ τῶν Θαργηλίων. ἑορτῶν µὲν οὖν 
ἐπιµελεῖται τούτων. γραφαὶ δ[ὲ καὶ δ]ίκαι λαγχάνονται 
πρὸς αὐτόν, ἃς ἀνακρίνας εἰς τὸ δικαστήριον εἰσάγει, 
[γο]νέων κακώσεως (αὗται δ' εἰσὶν ἀζήµιοι τῷ βουλο- 
µένῳ δ[ι]ώκειν), ὀρφανῶν κ[ακώ]σεως (αὗται δ' εἰσὶ κατὰ 
τῶν ἐπιτρόπων), ἐπικλήρου κακώσε[ως (αὗτ]αι δ' εἰσὶ 
κατὰ [τῶν] ἐπιτρόπων καὶ τῶν συνοικούντων), οἴκου ὀρ- 



φανικοῦ κακώσεως (εἰσὶ δὲ καὶ [αὗται κατὰ τῶν] ἐπιτρό- 
πων), παρανοίας, ἐάν τις αἰτιᾶταί τινα παρανοοῦντα τὰ 
[ὑπάρχοντα ἀ]πολλύν[αι], εἰς δατητῶν αἵρεσιν, ἐάν τις µὴ 
θέλῃ κοινὰ [τὰ ὄντα νέµεσθ]αι, εἰς ἐπι[τρ]οπῆς κατάστα- 
 
Section 56, subsection 6, line 11 
 
σιν, εἰς ἐπιτροπῆς διαδικασίαν, εἰς [ἐµφανῶν κατάστας]ιν, 
ἐπίτρ[οπ]ον αὑτὸν ἐγγράψαι, κλήρων καὶ ἐπικλήρων ἐπι- 
[δικασίαι. ἐπιµελεῖτ]αι δὲ καὶ τῶν [ὀρφ]ανῶν καὶ τῶν 
ἐπικλήρων, καὶ τῶν γυναικῶν ὅσαι ἂν τελευτή[σαντος τοῦ   
ἀνδρ]ὸς σκή[πτω]νται κύειν. καὶ κύριός ἐστι τοῖς ἀδικοῦ- 
σιν ἐπιβάλ[λειν ἢ εἰσάγειν εἰς] τὸ δικα[στή]ριον. µισθοῖ 
δὲ καὶ τοὺς οἴκους τῶν ὀρφανῶν καὶ τῶν ἐπικλ[ήρων, ἕως 
ἄν τις τετταρ]ακαιδε[κέ]τις γένηται, καὶ τὰ ἀποτιµήµατα 
λαµβάν[ει, καὶ τοὺς ἐπιτρόπους], ἐὰν µὴ [δι]δῶσι τοῖς 
παισὶ τὸν σῖτον, οὗτος εἰσπράττει. 
 Καὶ ὁ [µὲν ἄρχων ἐπιµελεῖτ]αι τούτ[ων. ὁ] δὲ <βασι- 
λεὺς> πρῶτον µὲν µυστηρίων ἐπιµελεῖ[ται µετὰ τῶν ἐπι- 
µελητῶν ὧ]ν ὁ δῆµ[ος χ]ειροτονεῖ, δύο µὲν ἐξ Ἀθηναίων 
ἁπάντων, ἕνα δ' [ἐξ Εὐµολπιδῶν, ἕνα] δ' ἐκ Κηρ[ύκω]ν. 
ἔπειτα ∆ιονυσίων τῶν ἐπὶ Ληναίῳ· ταῦτα δέ ἐστι [ποµπή 
τε καὶ ἀγών. τ]ὴν µὲν οὖν ποµπὴν κοινῇ πέµ�πουσιν ὅ τε 
βασιλεὺς καὶ οἱ ἐπιµεληταί, τὸν δὲ ἀγῶνα διατίθησιν ὁ 
βασιλεύς. τίθησι δὲ καὶ τοὺς τῶν λαµπάδων ἀγῶνας ἅπαν- 
τας· ὡς δ' ἔπος εἰπεῖν καὶ τὰς πατρίους θυσίας διοικεῖ 
οὗτος πάσας. γραφαὶ δὲ λαγχάνονται πρὸς αὐτὸν ἀσε- 
βείας, κἄν τις ἰερωσύνης ἀµφισβητῇ πρός τινα. διαδικά- 

ζει δὲ καὶ τοῖς γένεσι καὶ τοῖς ἱερεῦσι τὰς ἀµφισβητήσεις 
τὰς ὑπὲρ τῶν ἱερῶν ἁπάσας οὗτος. λαγχάνονται δὲ καὶ αἱ 
τοῦ φόνου δίκαι πᾶσαι πρὸς τοῦτον, καὶ ὁ προαγορεύων   
εἴργεσθαι τῶν νοµίµων οὗτός ἐστιν. εἰσὶ δὲ φόν[ου] δίκαι 
καὶ τραύµατος, ἂν µὲν ἐκ προνοίας ἀποκτείνῃ ἢ τρώσῃ, ἐν 
Ἀρείῳ πάγῳ, καὶ φαρµάκων, ἐὰν ἀποκτείνῃ δούς, καὶ πυρ- 
καϊᾶς· ταῦτα γὰρ ἡ βουλὴ µόνα δικάζει. τῶν δ' ἀκου- 
σίων καὶ βουλεύσεως, κἂν οἰκέτην ἀποκτείνῃ τις ἢ µέτοι- 
κον ἢ ξένον, οἱ ἐπὶ Παλλαδίῳ. ἐὰν δ' ἀποκτεῖναι µέν τις 
ὁµολογῇ, φῇ δὲ κατὰ τοὺς νόµους, οἷον µοιχὸν λαβών, ἢ 
ἐν πολέµῳ ἀγνοήσας, ἢ ἐν ἄθλῳ ἀγωνιζόµενος, τούτ[ῳ] 
ἐπὶ ∆ελφινίῳ δικάζουσιν· ἐὰν δὲ φεύγων φυγὴν ὧν αἴδεσίς 
ἐστιν, αἰτίαν ἔχῃ ἀποκτεῖναι ἢ τρῶσαί τινα, τούτῳ δ' ἐν 
Φρεάτου δικάζουσιν, ὁ δ' ἀπολογεῖται προσορµισάµενος ἐν 
πλοίῳ. δικάζουσι δ' οἱ λαχόντες τα......., πλὴν τῶν 
ἐν Ἀρείῳ πάγῳ γιγνοµένων, εἰσάγει δ' ὁ βασιλεύς, καὶ 
δικάζο[υ]σιν ἐν ἱερ[ῷ] καὶ ὑπαίθριοι, καὶ ὁ βασιλεὺς ὅταν 
δικάζῃ περιαιρεῖται τὸν στέφανον. ὁ δὲ τὴν αἰτίαν ἔχων τὸν 



µὲν ἄλλον χρόνον εἴργεται τῶν ἱερῶν, καὶ οὐδ' εἰς τὴν ἀγορὰν 
ν[όµος] ἐµβαλεῖν αὐτῷ. τότε δ' εἰς τὸ ἱερὸν εἰσελθὼν ἀπο- 
λογεῖται. ὅταν δὲ µὴ εἰδῇ τὸν ποιήσαντα, τῷ δράσαντι   

λαγχάνει, δικάζει δ' ὁ βασιλεὺς καὶ οἱ φυλοβασιλεῖς, καὶ 
τὰς τῶν ἀψύχων καὶ τῶν ἄλλων ζῴων. 
 Ὁ δὲ <πολέµαρχος> θύει µὲν θυσίας τῇ τε Ἀρτέµιδι 
τῇ ἀγροτέρᾳ καὶ τῷ Ἐνυαλίῳ, διατίθησι δ' ἀγῶνα τὸν 
ἐπιτάφιον, καὶ τοῖς τετελευτηκόσιν ἐν τῷ πολέµῳ καὶ 
Ἁρµοδίῳ καὶ Ἀριστογείτονι ἐναγίσµατα ποιεῖ. δίκαι δὲ 
λαγχάνονται πρὸς αὐτὸν ἴδιαι µὲν αἵ τε τοῖς µετοίκοις καὶ 
τοῖς ἰσοτελέσι καὶ τοῖς προξένοις γιγνόµεναι· καὶ δεῖ τοῦ- 
τον λαβόντα καὶ διανείµαντα δέκα µέρη, τὸ λαχὸν ἑκάστῃ 
τῇ φυλῇ µέρος προσθεῖναι, τοὺς δὲ τὴν φυλὴν δικάζοντας 
τοῖς διαιτηταῖς ἀποδοῦναι. αὐτὸς δ' εἰσάγει δίκας τάς τε 
τοῦ ἀπο[ς]τασίου καὶ ἀπροστας[ί]ου καὶ κλήρων καὶ ἐπι- 
κλήρων τοῖς µετοίκοις, καὶ τἆλλ' ὅσα τοῖς πολίταις ὁ 
ἄρχων, ταῦτα τοῖς µετοίκοις ὁ πολέµαρχος. 
 Οἱ δὲ <θεσµοθέται> πρῶτον µὲν τοῦ προγράψαι τὰ δικα- 
στήριά εἰσι κύριοι, τίσιν ἡµέραις δεῖ δικάζειν, ἔπειτα τοῦ 
δοῦναι ταῖς ἀρχαῖς· καθότι γὰρ ἂν οὗτοι δῶσιν, κατὰ 
τοῦτο χρῶνται. ἔτι δὲ τὰς εἰσαγγελίας εἰσαγγέλλουσιν 
εἰς τὸν δῆµον, καὶ τὰς καταχειροτονίας καὶ τὰς προβολὰς   
ἁπάσας εἰσάγουσιν οὗ[τ]οι, καὶ γραφὰς παρανόµων, καὶ 
νόµον µὴ ἐπιτήδειον θεῖναι, καὶ προεδρικὴν καὶ ἐπιστα- 

τικὴν καὶ στρατηγοῖς εὐθύνας. εἰσὶ δὲ καὶ γραφαὶ πρὸς 
αὐτοὺς ὧν παράστασις τίθεται, ξενίας καὶ δωροξενίας, ἄν 
τις δῶρα δοὺς ἀποφύγῃ τὴν ξενίαν, καὶ συκοφαντίας καὶ 
δώρων καὶ ψευδεγγραφῆς καὶ ψευδοκλητείας καὶ βουλεύ- 
σεως καὶ ἀγραφίου καὶ µοιχείας. εἰσάγουσιν δὲ καὶ τὰς 
δοκιµασίας ταῖς ἀρχαῖς ἁπάσαις, καὶ τοὺς ἀπεψηφισµέ- 
νους ὑπὸ τῶν δηµοτῶν, καὶ τὰς καταγνώσεις τὰς ἐκ τῆς 
βουλῆς. εἰσάγουσι δὲ καὶ δίκας ἰδίας, ἐµπορικὰς καὶ µεταλ- 
λικάς, καὶ δούλων, ἄν τις τὸν ἐλεύθερον κακῶς λέγῃ. καὶ 
ἐπικληροῦσι ταῖς ἀρχαῖς οὗτοι τὰ δικαστήρια τά <τ'> ἴδια 
καὶ τὰ δηµόσια. καὶ τὰ σύµβολα τὰ πρὸς τὰς πόλεις οὗτοι 
κυροῦσι, καὶ τὰς δίκας τὰς ἀπὸ τῶν συµβόλων εἰσά- 
γουσι, καὶ τὰ ψευδοµαρτύρια ἐξ Ἀρείου πάγου. 
 τοὺς δὲ δικαστὰς κληροῦσι πάντες οἱ ἐννέα ἄρχοντες, 
δέκατος δ' ὁ γραµµατεὺς ὁ τῶν θεσµοθετῶν, τοὺς τῆς 
αὑτοῦ φυλῆς ἕκαστος. 
 Τὰ µὲν οὖν περὶ τοὺς θ# ἄρχοντας τοῦτον ἔχει τὸν τρό- 
πον. κληροῦσι δὲ καὶ <ἀθλοθέτας> δέκα ἄνδρας, ἕνα τῆς   
φυλῆς ἑκάστης. οὗτοι δὲ δοκιµασθέντες ἄρχουσι τέτταρα 



ἔτη, καὶ διοικοῦσι τήν τε ποµπὴν τῶν Παναθηναίων καὶ 

τὸν ἀγῶνα τῆς µουσικῆς καὶ τὸν γυµνικὸν ἀγῶνα καὶ τὴν 
ἱπποδροµίαν, καὶ τὸν πέπλον ποιοῦνται, καὶ τοὺς ἀµφο- 
ρεῖς ποιοῦνται µετὰ τῆς βουλῆς, καὶ τὸ ἔλαιον τοῖς ἀθλη- 
ταῖς ἀποδιδόασι. συλλέγεται δὲ τὸ ἔλαιον ἀπὸ τῶν µοριῶν· 
εἰσπράττει δὲ τοὺς τὰ χωρία κεκτηµένους ἐν οἷς αἱ µορίαι 
εἰσὶν ὁ ἄρχων, τρί' ἡµικοτύλια ἀπὸ τοῦ στελέχους ἑκάστου. 
πρότερον δ' ἐπώλει τὸν καρπὸν ἡ πόλις· καὶ εἴ τις ἐξορύ- 
ξειεν ἐλαίαν µορίαν ἢ κατάξειεν, ἔκρινεν ἡ ἐξ Ἀρείου πά- 
γου βουλή, καὶ εἴ [τ]ου καταγνοίη, θανάτῳ τοῦτον ἐζη- 
µίουν. ἐξ οὗ δὲ τὸ ἔλαιον ὁ τὸ χωρίον κε�κτηµένος ἀπο- 
τίνει, ὁ µὲν νόµος ἔστιν, ἡ δὲ κρίσις καταλέλυται. τὸ δὲ 
ἔλα[ιον] ἐκ τοῦ κτήµατος, οὐκ ἀπὸ τῶν στελεχῶν ἐστι τῇ 
πόλει. συλλέξας οὖν ὁ ἄρχων τὸ ἐφ' ἑαυ[τοῦ] γιγνόµενον, 
τοῖς ταµίαις παρ[αδί]δωσιν εἰς ἀκρόπολιν, καὶ οὐκ ἔστιν 
ἀναβῆναι πρότερον εἰς [Ἄρε]ιον πάγον, πρὶν ἂν ἅπαν 
παραδῷ τοῖς ταµίαις. οἱ δὲ ταµίαι τὸν µὲν ἄλλον χρόνον 
τηροῦσιν ἐν ἀκροπόλει, τοῖς δὲ Παναθηναίοις ἀποµετροῦσι 
τοῖς ἀθλοθέταις, οἱ δ' ἀθλοθέται τοῖς νικῶσι τῶν ἀγω- 
νιστῶν. ἔστι γὰρ ἆθλα τοῖς µὲν τὴν µουσικὴν νικῶσιν 
ἀργύριον καὶ χρυσᾶ, τοῖς δὲ τὴν εὐανδρίαν ἀσπίδες, τοῖς 
δὲ τὸν γυµνικὸν ἀγῶνα καὶ τὴν ἱπποδροµίαν ἔλαιον. **   

 Χειροτονοῦσι δὲ καὶ τὰς πρὸς τὸν πόλεµον ἀρχὰς ἁπάσας, 
<στρατηγοὺς> δέκα, πρότερον µὲν ἀφ' <ἑκάστης> φυλῆς 
ἕνα, νῦν δ' ἐξ ἁπάντων· καὶ τούτους διατάττουσι τῇ χει- 
ροτονίᾳ, ἕνα µὲν ἐπὶ τοὺς ὁπλίτας, ὃς ἡγεῖται τῶν ὁπλι- 
τῶν, ἂν ἐξίωσι, ἕνα δ' ἐπὶ τὴν χώραν, ὃς φυλάττει, κἂν 
πόλεµος ἐν τῇ χώρᾳ γίγνηται, πολεµεῖ οὗτος. δύο δ' ἐπὶ 
τὸν Πειραιέα, τὸν µὲν εἰς τὴν Μουνιχίαν, τὸν δ' εἰς τὴν 
Ἀκτήν, οἳ τῆς φυλ<ακ>ῆς ἐπιµελοῦνται [[καὶ]] τῶν ἐν 
Πειραιεῖ· ἕνα δ' ἐπὶ τὰς συµµορίας, ὃς τούς τε τριηράρ- 
χους καταλέγει, καὶ τὰς ἀντιδόσεις αὐτοῖς ποιεῖ, καὶ τὰς 
διαδικασίας αὐτοῖς εἰσάγει· τοὺς δ' ἄλλους πρὸς τὰ παρ- 
όντα πράγµατα ἐκπέµπουσιν. ἐπιχειροτονία δ' αὐτῶν 
ἐστι κατὰ τὴν πρυτανείαν ἑκάστην, εἰ δοκοῦσιν καλῶς 
ἄρχειν· κἄν τινα ἀποχειροτονήσωσιν, κρίνουσιν ἐν τῷ δι- 
καστηρίῳ, κἂν µὲν ἁλῷ, τιµῶσιν ὅ τι χρὴ παθεῖν ἢ ἀπο- 
τεῖσαι, ἂν δ' ἀποφύγῃ, πάλι[ν] ἄρχει. κύριοι δέ εἰσιν 
ὅταν ἡγῶνται καὶ δῆσαι τὸν ἀτακτοῦντα καὶ <ἐκ>κ[η]- 
ρῦξαι καὶ ἐπιβολὴν ἐπιβάλλειν· οὐκ εἰώθασι δὲ ἐπι- 
βάλλειν. 
 χειροτονοῦσι δὲ καὶ <ταξ[ι]άρχους> δέκα, ἕνα τῆς φυ- 



λῆς ἑκάστης· οὗτος δ' ἡγεῖται τῶν φυλετῶν καὶ λοχα- 

γοὺς καθίστησιν.   
 χειροτονοῦσι δὲ καὶ <ἱππάρχους> δύο ἐξ ἁπάντων· οὗ- 
τοι δ' ἡγοῦνται τῶν ἱππέων, διελόµ[ενοι] τὰς φυλὰς ε# 
ἑκάτερος· κύριοι δὲ τῶν αὐτῶν εἰσιν ὧνπερ οἱ στρατηγοὶ 
κατὰ τῶν ὁπλιτῶν. ἐπιχειροτονία δὲ γίγνεται <καὶ> τού- 
των. 
 χειροτονοῦσι δὲ καὶ <φυλάρχους> <ι#>, ἕνα τῆς φυλῆς, 
τὸν ἡγησόµενον <τῶν ἱππέων> ὥσπερ οἱ ταξίαρχοι τῶν 
ὁπλιτῶν. 
 χειροτονοῦσι δὲ καὶ <εἰς Λῆµνον ἵππαρχον>, ὃς ἐπιµε- 
λεῖται τῶν ἱππέων τῶν ἐν Λήµνῳ. 
 χειροτονοῦσι δὲ καὶ <ταµίαν τῆς Παράλου> καὶ ν[ῦν] 
τῆς το[ῦ] <Ἄµµωνος>. 
 Αἱ δὲ κληρωταὶ ἀρχαὶ πρότερον µὲν ἦσαν αἱ µὲν µετ' 
ἐννέα ἀρχόντων ἐ[κ] τῆς φυλῆς ὅλης κληρούµεναι, αἱ δ' 
ἐν Θησείῳ κληρούµεναι διῃροῦντο εἰς τοὺς δήµ[ο]υς· 
ἐπειδὴ δ' ἐπώλουν οἱ δῆµοι, καὶ ταύτας ἐκ τῆς φυλῆς ὅλης 
κληροῦσι, πλὴν βουλευτῶν καὶ φρουρῶν· τούτους δ' εἰς τοὺς 
δήµους ἀποδιδόασι. 
 µισθοφοροῦσι δὲ πρῶτον ὁ δῆµος ταῖς µὲν ἄλλαις ἐκ- 
κλησίαις δραχµήν, τῇ δὲ κυρίᾳ ἐννέα <ὀβολούς>· ἔπειτα 

τὰ δικαστήρια τρεῖς ὀβολούς· εἶθ' ἡ βουλὴ πέντε ὀβολούς· 
τοῖς δὲ πρυτανεύουσιν εἰς σίτησιν ὀβολὸς προστίθεται   
[[δέκα προστίθενται]]. ἔπειτ' εἰς σίτησιν λαµβάνουσιν ἐννέ' 
ἄρχοντες τέτταρας ὀβολοὺς ἕκαστος, καὶ παρατρέφουσι 
κήρυκα καὶ αὐλητήν· ἔπειτ' ἄρχων εἰς Σαλαµῖνα δραχµὴν 
τῆς ἡµέρας. ἀθλοθέται δ' ἐν πρυτανείῳ δειπνοῦσι τὸν 
Ἑκ[ατ]οµβαιῶνα µῆνα, ὅ[τ]αν ᾖ τὰ Παναθήναια, ἀρξά- 
µενοι ἀπὸ τῆς τετράδος ἱσταµένου. ἀµφικτύονες εἰς ∆ῆλον 
δραχµὴν τῆς ἡµέρας ἑκάστης ἐκ ∆ήλου <λαµβάνουσι>. 
λαµβάνουσι δὲ καὶ ὅσαι ἀποστέλλονται ἀρχαὶ εἰς Σάµον 
ἢ Σκῦρον ἢ Λῆµνον ἢ Ἴµβρον εἰς σίτησιν ἀργύριον. 
 ἄρχειν δὲ τὰς µὲν κατὰ πόλεµον ἀρχὰς ἔξεστι πλεονάκις, 
τῶν δ' ἄλλων οὐδεµίαν, πλὴν βουλεῦσαι δίς. 
 Τὰ δὲ [[τὰ]] <δικαστήρια> [κ]ληρ[οῦ]ς[ιν] οἱ θ# ἄρχοντες 
κατὰ φυλάς, ὁ δὲ γραµµατεὺς τῶν θεσµο[θετῶν τῆς] δεκά- 
της φυλῆς. εἴσοδοι δέ εἰσιν εἰς [τὰ] δικαστ[ή]ρια δέκα, µία 
τῇ φυλῇ ἑκάστῃ, καὶ κλη[ρωτήρι]α εἴκοσι, δ[ύο τ]ῇ φυλῇ 
ἑκάστῃ, καὶ κιβώτια ἑκατόν, δέκα τῇ φυλῇ ἑκάστῃ, καὶ 
ἕτερα κιβώτι[α, εἰς ἃ] ἐµβάλλεται τῶν λαχόντων δικαστῶν 
τὰ πινάκια, καὶ ὑδρίαι δύο. καὶ βακτηρίαι παρατίθενται 
κατὰ τὴν ἔ[ξοδον] ἑκάστην, ὅσοιπερ οἱ δικασταί, καὶ βά- 

λανοι εἰς τὴν ὑδρίαν ἐµβάλλονται ἴσαι ταῖς βακτηρίαις, 
ἐγ[γ]έγραπται δ' ἐν ταῖς βαλάνοις τῶν στοιχείων ἀπὸ τοῦ 
ἑνδεκάτου τοῦ λ [[τριακοστοῦ]], ὅσαπερ ἂν µέλλῃ [τ]ὰ δικα-   
στήρια πληρωθήσεσθαι. δικάζειν δ' ἔξεστιν τοῖς ὑπὲρ λ# 
ἔτη γεγονόσιν, ὅσοι αὐτῶν [µ]ὴ ὀφείλουσιν τῷ δηµοσίῳ ἢ 
ἄτιµοί εἰσιν. ἐὰν δέ τι[ς] δικάζῃ οἷς µὴ ἔξεστιν, ἐνδείκνυ- 
ται καὶ εἰς τὸ δικαστήριον εἰσάγετ[αι]· ἐὰν δ' ἁλῷ, προστι- 
µῶσιν αὐτῷ οἱ δικασταί, ὅ τι ἂν δοκῇ ἄξιος εἶναι παθεῖν ἢ 
ἀποτεῖσαι. ἐὰν δὲ ἀργυρίου τιµηθῇ, δεῖ αὐτὸν δεδές[θαι], 
ἕως ἂν ἐκτείσῃ τό τε πρότερον ὄφληµα ἐφ' ᾧ ἐνεδείχθη, 
καὶ ὅ τι ἂν αὐτῷ προστιµήσῃ τ[ὸ δικ]αστήριον. ἔχει δ' 
ἕκαστος δικαστὴς τὸ πινάκιον πύξινον, ἐπιγεγραµµένον τὸ 
ὄνοµα τὸ ἑαυτοῦ πατρόθεν καὶ τοῦ δήµου, καὶ γράµµα 
ἓν τῶν στοιχείων µέχρι τοῦ κ· νενέµηνται γὰρ κατὰ φυ- 
λὰς δέκα µέρη οἱ δικασταί, παραπλησίως ἴσοι ἐν ἑκάστῳ 
τῷ γράµ[µα]τι. 
 ἐπειδὰν δὲ ὁ θεσµοθέτης ἐπικληρώσῃ τὰ γράµµατα, 
ἃ δεῖ προσπαρατίθεσθαι τοῖς δικαστηρίοις, ἐπέθηκε φέ- 
ρων ὁ ὑπηρέτης ἐφ' ἕκαστ[ον] τὸ δικ[α]στήριον τὸ γράµµα 
τὸ λαχόν.   
τὰ δὲ [κιβώ]τια τὰ δέ[κ]α κ[εῖται ἐ]ν τ̣[ῷ ἔµ]- 

προσθεν [τ̣]ῆς εἰσόδου [κ]αθ' ἑκάστην τὴν φυ- 
λήν. ἐπιγέ[γρ]απται δ' ἐπ' αὐτῶν τὰ στ̣ο̣[ι]- 
χεῖα µέχρι [τοῦ] κ. ἐ[π]ειδὰν δ' ἐµβάλωσιν 
οἱ δικασταὶ τ[ὰ] πινάκια εἰς τὸ κιβώτι[ον], 
ἐφ' οὗ ἂν ᾖ ἐπι[γεγρα]µµένον τὸ γράµ[µα] 
τὸ αὐτὸ ὅπ[ε]ρ ἐπ[ὶ τῷ π]ινακίῳ ἐστὶν α[ὐτ]ῷ 
τῶν στοιχείω[ν, δια]σείσαντος τοῦ ὑ[πη]- 
ρέτου ἕλκει ὁ [θεσµο]θέτης ἐξ ἑκάς[τ]ου 
τοῦ κιβωτίο[υ πιν]άκιον ἕν. οὗτος δὲ 
καλεῖ[τ]αι ἐµ[πήκτ]ης, καὶ ἐµπήγνυσι 
τὰ πι[ν]άκια [τὰ ἐκ το]ῦ κιβωτίου εἰς τὴν 
κανονίδα, [ἐφ' ἧς τὸ α]ὐτὸ γράµµα ἔπεστιν   
ὅπερ ἐπὶ τοῦ [κιβωτίο]υ. κ̣[ληροῦται δ'] οὗτος, ἵνα µὴ ἀεὶ 
ὁ αὐτὸς ἐµπ[ηγνύων] κακουργῇ. εἰσὶ δὲ 
κανονίδες [πέντε ἐ]ν ἑκάστῳ τῶν κλη- 
ρωτηρίων. ὅ[ταν δὲ] ἐµβάλῃ τοὺς κύβους, ὁ ἄρχων τὴν 
φυλὴν κληρ[οῖ κατὰ κ]ληρωτήριον. εἰσὶ 
δὲ κύβοι χα̣[λκοῖ, µέ]λανες καὶ λευκοί. 
ὅσους δ' ἂν δέ[ῃ λαχεῖν] δικαστάς, τοσοῦ- 
τοι ἐµβάλλον[ται λε]υκοί, κατὰ πέντε 
πινάκια εἷς, οἱ δὲ [µέλ]ανες τὸν αὐτὸν τρό- 

πον. ἐπειδὰν δ' ἐ[ξαιρῇ] τοὺς κύβους, καλεῖ 
τοὺς εἰληχότας ὁ κ[ήρυξ]. ὑπάρχει δὲ καὶ ὁ ἐµ- 
πήκτης εἰς τὸν ἀ[ριθµό]ν. ὁ δὲ κληθεὶς καὶ 
ὑπακ[ού]σας ἕλ[κ]ει [βάλανο]ν ἐκ τῆς ὑδρίας, 
καὶ ὀρέξας αὐτή[ν, ἀνέχ]ων τὸ γράµµα, δ[εί]- 
κνυσιν πρῶ[τον µὲν] τῷ ἄρχοντι τῷ ἐφες- 
τηκότι. ὁ δὲ ἄρχω[ν ἐπειδ]ὰν ἴδῃ, ἐµβάλλει τὸ 
πινάκιον α[ὐ]το[ῦ εἰς τὸ κ]ιβώτιον, ὅπου   
 
ἂν ᾖ ἐπιγεγραµ[µέν]ον τὸ αὐτὸ στοιχεῖ- 
ον ὅπερ ἐν τῇ βαλ[άνῳ, ἵ]ν' εἰς οἷον ἂν λάχῃ 
εἰσίῃ καὶ µὴ εἰς [οἷο]ν ἂν βούληται, µηδὲ 
ᾖ συναγαγεῖν [εἰς] δικαστήριον οὓς ἂν 
βούληταί τις. πα[ράκει]ται δὲ τῷ ἄρχοντι κι- 
βώτια, ὅσαπερ [ἂν µ]έλλῃ τὰ δικαστήρι[α 
πληρωθήσεσθαι, [ἔχο]ντα στοιχεῖον ἕ- 
καστον, ὅπερ ἂν [ᾖ τὸ] τοῦ δικαστηρίου ἑκάς- 
του] εἰληχός. αὐτ[ὸς δὲ δείξα]ς̣ π̣ά ̣λ̣ι̣ν̣ τ̣[ῷ 
ὑ]πηρέτῃ εἶτ' ἐ[ντὸς εἰσέρχετ]αι τῆς κ̣[ι]γκλ̣[ί- 
δ]ος. ὁ δὲ ὑπηρέτης [δίδωσιν αὐτ]ῷ βακτηρίαν   
ὁ]µόχρων τῷ δικαστ[ηρίῳ, οὗ τὸ] αὐτὸ [γρ]άµµα ἐ[στὶν 

ὅ]περ ἐν τῇ βαλάνῳ, ἵν[α ἀναγ]καῖον ᾖ αὐτῷ 
ε]ἰσελθεῖν εἰς ὃ εἴληχε̣ [δικας]τήριον· ἐὰν γὰρ 
ε]ἰς ἕτερον εἰς[ίῃ], ἐξε[λέγχετα]ι ὑπὸ τοῦ χρώµα- 
τ]ος [τ]ῆς βακτηρίας. τοῖ[ς γὰρ δι]καστηρίοις χρῶ- 
µ]α[[τα]] ἐπιγέγραπται [ἑκάς]τῳ ἐπὶ τῷ σφη- 
κ]ίσκῳ τῆς εἰς[όδο]υ. ὁ δ[ὲ λαβὼ]ν τὴν βακτηρί- 
α]ν βαδίζει εἰ[ς τ]ὸ δικας[τήριον] τὸ ὁµόχρων 
µὲν τῇ βακτ[ηρί]ᾳ, ἔχ[ον δὲ τ]ὸ αὐτὸ γράµµα 
ὅπερ ἐν [τ]ῇ βαλάν[ῳ]. ἐπε[ιδὰν δ' εἰς]έλθῃ, παραλαµ- 
βάνει σύµβολον δη[µοσίᾳ] παρὰ τοῦ εἰλη- 
χό]τος ταύτη[ν] τὴν ἀ[ρχήν. ε]ἶτα τήν τε [β]άλαν[ον 
καὶ τὴν βακτηρίαν <ἀποτιθέασιν> [ἐν τῷ δ]ικαστηρίῳ 
τοῦτο[ν] <τὸν> τρόπον ε[ἰ]σελ[ηλυθό]τες. τοῖς δ' ἀπο- 
λαγχάνους[ιν] ἀποδιδ[όασιν] οἱ ἐµπῆκται 
τὰ πινάκια. οἱ δὲ ὑπη[ρέται] οἱ δηµόσιοι ἀπ[ὸ 
τῆς φυλῆς ἑκάστης π[αραδι]δόασιν τὰ κ[ι- 
βώτια, ἓν ἐπὶ τὸ δικα[στήρ]ιον ἕκαστον, ἐ[ν] ᾧ   
ἔνεστιν τὰ ὀνόµατ[α τῆς] φυλῆς τὰ ὄντα 
ἐν ἑκάστῳ τῶν δικας[τηρί]ων. παραδιδόασι 
δὲ τοῖς εἰληχό[σι] ταῦ[τ]α [ἀπο]διδόναι τοῖς δικας- 
ταῖς ἐν ἑκάστῳ τῷ δικα[στηρί]ῳ ἀριθµῷ †τὰ 

πινάκια, [ὅπ]ως ἐκ τούτων [κ]αλοῦντες ἀπο[δι- 
δῶσι τὸν µισθόν. ἐπειδὰν δὲ πάντα πλή[ρ]η 
ᾖ τὰ δικαστήρια, τίθεται ἐν τῷ πρώτῳ [τ]ῶν 
δικαστηρ[ί]ω[ν] β# κληρωτήρια καὶ κύβοι χαλκοῖ, 
ἐν οἷς ἐπιγέγραπται τὰ χ[ρ]ώµατα τῶν [δι]κ[ας]τηρίων, 
καὶ ἕτεροι κύ[βο]ι, ἐν οἷς ἐς[τι]ν τῶν ἀρ[χῶ]ν τὰ [ὀ]νό- 
                  [µ]α- 
τα ἐπιγε[γ]ραµµένα. λαχόντες [δὲ] τῶν θες[µ]ο- 
θετῶν δύο χωρὶς ἑκατέρων τοὺς κύ[β]ο[υς ἐµ- 
βάλλουσιν, ὁ µὲν τὰ χρώµατα ε[ἰ]ς τ[ὸ] ἓν κλ[ηρ]ω- 
τήριον, ὁ δὲ τῶν ἀρχῶν τὰ ὀν[ό]µατα [εἰς τὸ] ἕτ[ερ]ον. 
ἣ δ' ἂν π[ρ]ώτη λάχῃ τῶν ἀρχῶν, αὕ̣τ̣[η ἀ]ναγορεύ- 
εται ὑπὸ τοῦ κήρυκος [ὅ]τι χρήσε[τα]ι [τ]ῷ π[ρ]ώτῳ   
λ]α̣χόντι [δ]ικα[στηρίῳ, ἡ δὲ δευτέ]ρ[α τῷ 
δευτέρῳ, καὶ ὡ[σαύτως τοῖς ἄλλοις, ἵ]να [µη- 
δεµία προειδ[ῇ τίνι αὐτῶν χρήσεται], ἀλλ' οἷ- 
ον ἂν λά[χ]ῃ ἑκάς[τη, τούτῳ χρήσηται. ἐπε]ι̣δὰ[ν δ' ἔλ- 
θωσιν καὶ ν[ενεµηµένοι ἐφ' ἕκαστον ὦ]σιν [οἱ δικα- 
σταί, ἡ ἀρχὴ ἡ [ἐφεστηκυῖα ἐν τ]ῷ δ[ικας- 
τηρίῳ ἑκάστῳ [ἕλκει ἐξ ἑκάστου τοῦ] κιβ[ω- 
τίου πινάκιον [ἕν, ἵνα γένωνται δέκα], εἷς [ἐξ ἑ- 

κάστης τῆς φυ[λῆς, καὶ ταῦτα τὰ πινάκ]ι̣α εἰς 
ἕτερον κενὸν κ[ιβώτιον ἐµβάλλει· καὶ] τού[των ε# 
τοὺς πρώτους δ[ιακληροῖ, ἕνα µὲν] ἐπ[ὶ τὸ ὕ- 
δωρ, τέτταρας δὲ [ἄλλους ἐπὶ τὰς ψή]φ̣ους, [ἵνα 
µηδεὶς παρασκε[υάζη]ι [µήτε] τὸν ἐπ[ὶ τὸ 
ὕδωρ µήτε τοὺ[ς ἐπὶ τ]ὰς ψή[φου]ς, µηδ[ὲ γί- 
γνηται περὶ ταῦτ[α κα]κούρ[γηµ]α µηδ[έ]ν. 
οἱ δὲ ἀπολαχόντ[ες π]έντε π[αρ]ὰ τούτ[ω]ν 
ἀπολαµβάνους[ι τὸ π]ρόγ[ραµµ]α, καθ' ὅτι   
τὸν µισθὸν λ[ήψο]ντ[αι] καὶ ὅπου ἕκ[α]ς- 
ται αἱ φυλαὶ ἐν α[ὐτῷ] τῷ δικ[α]στηρίῳ, ἐ[π]ει- 
δὰν δικάσωσι[ν, ὅπως], δ̣ιαστά ̣ν̣τες ἕκα[στο]ι, 
κατ' ὀλίγους [λάβ]ωσι κα[ὶ] µὴ πολλο[ὶ] εἰς 
ταὐτὸ συνκλε[ισθέντες ἀλ]λήλοις ἐνοχλῶσιν. 
ταῦτα δὲ ποιής[αντες εἰ]σκαλοῦσι τοὺς ἀγῶνας, 
ὅταν µὲν τὰ ἴδια [δι]κάζωσι τοὺς ἰδίους, 
τῷ ἀριθµῷ δ#, [ἕνα ἐ]ξ̣ [ἑκά]στων [τ̣]ῶν δικῶν τ[ῶ]ν 
ἐκ τοῦ νόµο[υ], κ[α]ὶ δ[ιο]µνύ[ουσι]ν οἱ ἀντίδικοι 
εἰς αὐτὸ τὸ πρᾶγµ[α] ἐρεῖν· [ὅταν] δὲ τὰ δ[η]µό- 
σια, τοὺς δηµοσίο[υ]ς, καὶ ἕν[α µόνον ἐ]κδικάζου- 
σι. εἰσὶ δὲ κλεψύδ[ραι] αὐλ[ίσκους] ἔχουσα̣ι̣ ἔ ̣- 

κρους, εἰς ἃς τὸ ὕδ̣[ω]ρ ἐ̣γχέ[ουσι, πρὸ]ς ὃ δεῖ [λ]έγειν 
[περ]ὶ τὰς δίκας. δίδ̣[οτ]α̣ι <δὲ> δ̣ε̣κ̣άχους [τ]αῖς ὑπὲρ 
πεντακισχιλίας καὶ τρίχ[ο]υς τῷ δ[ευτέρῳ] λό[γῳ], ἑ- 
               πτάχους δὲ 
ταῖς µέχρι πεν[τα]κ̣[ι]σχιλί]ων καὶ δίχους,   
πεν]τ̣άχους δὲ τα[ῖς] ἐν̣[τὸ]ς [<β>] καὶ δίχους, ἑξάχους 
δ̣ὲ ̣ ταῖς διαδικ̣[ας]ί ̣[α]ι̣ς, <αἷς> [ὕστ]ερον λόγος οὐκ ἔ̣ς- 
[τιν οὐ]δεί[ς. ὁ] δ' ἐ[φ' ὕδ]ωρ [εἰ]λη[χ]ὼς ἐπιλαµβάνει 
τ̣ὸν α[ὐλίσκον, ἐπειδὰν µέλλῃ τινὰ ἢ] νόµον 
ἢ µαρ[τυρίαν ἢ τοιοῦτόν τι ὁ γραµµ]ατεὺς 
ἀναγι[γνώσκειν. ἐπειδὰν δὲ] ᾖ [πρὸς] διαµε- 
µετρη[µένην τὴν ἡµέρα]ν̣ ὁ [ἀγὼν, τότ]ε δὲ οὐκ ἐ- 
πιλαµβ[άνει αὐτόν, ἀλλὰ δίδοτα]ι τὸ [ἴσο]ν ὕδωρ 
τῷ τε κα[τηγοροῦντι καὶ τῷ ἀπο]λογ[ουµ]ένῳ, 
διαµετ[ρεῖται δὲ πρὸς τὰς ἡµέ]ρας [το]ῦ Ποσι- 
δεῶνος [................... α̣ρο̣...ντ̣α̣ι̣ 
χρῶντ[αι ...............]ια [...]τενταις   
τα κλι[.................]π̣οτ̣ι̣..α̣σιν οἱ 
δι[κ]ας̣[ταὶ ...............]ολ[.....]ισον ἕ- 
καστοι λ̣................τε[...] γὰρ ἔς- 
πευδο[ν .................πετ[..]ρος ἐξω- 

θεῖν τοὺς [..................]λει..ν ὕδωρ 
λαµβα[ν..............] εἰ[σιν ὁ] µὲν ἕτ̣ε- 
ρος τοῖς δ[ιώκουσιν, ὁ δ' ἕτερος] το[ῖς] φεύγου[ς]ιν. 
ἐν δὲ τοῖς [.................]α̣τ̣ο̣[...] ἐξεῖλε 
τῷ διαψη[φισµῷ ...........]ῳ, δ̣ι̣[αιρ]εῖται δ' [ἡ 
               ἡµ]έ[ρ]α 
ἐπὶ τοῖς [.............. ἀγώ]νω[ν ὅ]σοις πρός- 
εστι δεσµ[ὸς ἢ θάνατος ἢ φυγὴ ἢ ἀτ]ιµ̣ία ἢ δήµευσις 
χρηµάτ[ων, ἢ τιµῆσαι δ]ε[ῖ ὅ] τι χρὴ παθεῖν   
ἢ ἀποτεῖ[σαι. τὰ δὲ δηµόσι]α τῶν [δικ]αστηρίων 
ἐστὶ φ[α# .............]σο..[..]ασιν· ὅταν 
δὲ δέ[ῃ τὰς ....... γραφ]ὰς ε[ἰς ᾶ εἰ]σαγαγεῖν, 
συν[έρχεται β# δικαστή]ρια εἰ[ς] τὴν ἡλιαίαν 
τα.[..............]κ̣ν̣α̣.. εἰς φ# καὶ ᾶ 
τρία [δ̣ικαστήρια. ψῆφοι δέ] εἰσιν [χ]αλκαῖ, αὐλίς- 
κον [ἔχουσαι ἐν τῷ µέσῳ, αἱ µ]ὲ[ν] ἡµίσειαι τε- 
τρυ[πηµέναι, αἱ δὲ ἡµίσειαι πλ]ήρει[ς· οἱ] δὲ λα- 
χόντες [ἐπὶ τὰς ψήφους, ἐπειδὰν εἰ]ρ[η]µένοι 
ὦσιν [οἱ λόγοι, παραδιδόασιν ἑ]κάστῳ τῶν 
δικαστ[ῶν δύο ψήφους, τετρυπ]ηµέν[η]ν καὶ 
πλήρη, [φανερὰς ὁρᾶν τοῖς ἀντιδί]κο[ις, ἵ]να µή- 

τε πλή[ρεις µήτε τετρυπηµένας] ἀµφ[ο]τέρας 



λαµβάν[ωσιν. ὁ δὲ ταύτην τὴν ἀρχὴν] ε̣ἰ̣ληχὼς 
ἀπολα[µβάνει τὰ σύµβολα, ἀνθ' [ὧ]ν εἷς ἕκαστος 
ψηφιζ[όµενος λαµβάνει σύµβολο]ν [χ]αλκοῦν   
µετὰ] τοῦ γ (ἀποδιδοὺς [γ]ὰρ γ# λαµβάνει), ἵ[να] ψηφί- 
ζωντ]αι πάντες· οὐ [γὰ]ρ ἔστι λαβεῖν ς[ύ]µβολον 
οὐδεν]ί, ἐὰν µὴ ψηφίζηται. εἰσὶ δὲ ἀµφ[ο]ρεῖς 
δύο κεί]µενοι ἐν τῷ δικαστηρίῳ, ὁ µὲν χ[α]λκοῦς, 
ὁ δὲ ξύ]λινος, διαιρετοὶ [ὅ]πως µὴ λ̣[άθ]ῃ ὑπο[β]άλλων 
τις ψή]φους, εἰς οὓς ψηφίζονται οἱ δικαστα[ί], ὁ µὲν 
χαλκοῦ]ς κύριος, ὁ δὲ ξύλινος ἄκυρ[ος], ἔχω[ν] ὁ χαλ- 
κοῦς ἐ]πίθηµα διερρινηµένο[ν], ὥστ' αὐ[τ]ὴν 
µόνη]ν χωρεῖν τὴν ψῆφον, ἵνα µὴ δύο [ὁ] αὐτὸς 
ἐµβάλλ]ῃ. ἐπειδὰν δὲ διαψηφίζες[θ]αι µέλ[λ]ωσιν 
οἱ δικα]σταί, ὁ κήρυξ ἀγορεύει πρῶτον, ἂν ἐ[π]ισκή- 
πτων]ται οἱ ἀντίδικοι ταῖς µαρτυρίαις· [ο]ὐ γὰρ 
ἔστιν] ἐπισκήψασθαι, ὅταν ἄρξωνται διαψη- 
φίζες]θαι. ἔπειτα πάλιν ἀνακηρύττει ‘ἡ τε- 
τρυπη]µένη τοῦ πρότερον λ[έγο]ν[τ]ος, ἡ δ[ὲ] πλή- 
ρης το]ῦ ὕστερον λέγοντος.’ ὁ δὲ δικαστὴς λα- 
βόµενος] ἐκ τοῦ λυχνείου τὰς ψήφους, πιέ[ζ]ων τὸν   

αὐλίσκον] τῆς ψήφου καὶ οὐ δεικνύων [τ]οῖς ἀ- 
γωνιζο]µένοις οὔτε τὸ τετρυπηµέ[ν]ον 
οὔτε τ]ὸ πλῆρες, ἐµβάλλει τὴν µὲν κυ[ρία]ν εἰς 
τὸν χαλ]κοῦν ἀµφορέα, τὴν δὲ ἄκυρο[ν] εἰς 
τὸν ξύλ]ινον. πάντες δ' ἐπειδὰν ὦσι διε- 
ψηφις]µένοι, λαβόντες οἱ ὑπηρέται 
τὸν ἀ]µφορέα τὸν κύριον, ἐ[ξ]ερῶσι ἐπὶ ἄβα- 
κα τρ]υπήµατα ἔχοντα ὅ[ς]αιπερ εἰσὶν αἱ ψῆ- 
 
φοι, ἵν'] αὗται [φανερ]αὶ προκείµεναι [[καὶ]] εὐαρίθµη- 
τοι ὦσι]ν, καὶ τὰ [τρ]υπητὰ καὶ τὰ πλήρη δῆλα 
τοῖς ἀν]τιδ[ί]κοις. οἱ δ[ὲ] ἐπὶ τὰς ψήφους [ε]ἰλη- 
χότες] δια[ριθµοῦσιν] αὐτὰς [ἐ]πὶ τοῦ ἄβακος, 
χωρὶ]ς µὲ[ν τὰς] πλήρεις, χω[ρ]ὶς δὲ τὰς τε- 
τρυπ]ηµένας. καὶ ἀναγορεύει ὁ κήρυξ τὸν 
ἀριθ]µὸν τῶν ψήφων, τοῦ µὲν διώ- 
κον]τος τὰς τετρυπηµένας, τοῦ δὲ φ[εύ]γον- 
τος τ]ὰς πλήρεις· ὁποτέρῳ δ' ἂν πλείω[ν γ]ένη- 
ται, οὗ]τος νικᾷ, ἂν δὲ ἴσαι, ὁ φ[εύ]γων. ἔ[π]ειτα πά-   
λιν τιµῶσι, ἂν δέῃ τιµῆσαι, τὸν αὐτὸν 
τρόπον ψηφιζόµενοι, τὸ µὲν σύµβολον 

ἀποδιδόντες, βακτηρίαν δὲ πάλιν παραλαµ- 
βάνοντες. ἡ δὲ τίµησίς ἐστιν πρὸς ἡµίχουν 



ὕδατος ἑκατέρῳ. ἐπειδὰν δὲ αὐτοῖς ᾖ δε- 
δικασµένα τὰ ἐκ τῶν νόµων, ἀπολαµ- 
βάνουσιν τὸν µισθὸν ἐν τῷ µέρει οὗ ἔ- 
λαχον ἕκαστοι.   
     

ΕΚ ΤΟΥ ΠΕΡΙ ΑΚΟΥΣΤΩΝ 
 
Τὰς δὲ φωνὰς ἁπάσας συµβαίνει γίγνεσθαι καὶ τοὺς ψό- 
φους ἢ τῶν σωµάτων ἢ τοῦ ἀέρος πρὸς τὰ σώµατα προς- 
πίπτοντος, οὐ τῷ τὸν ἀέρα σχηµατίζεσθαι, καθάπερ οἴονταί 
τινες, ἀλλὰ τῷ κινεῖσθαι παραπλησίως αὐτὸν συστελλόµε- 
νον καὶ ἐκτεινόµενον καὶ καταλαµβανόµενον, ἔτι δὲ συγ- 
κρούοντα διὰ τὰς τοῦ πνεύµατος καὶ τῶν χορδῶν γιγνοµένας 
πληγάς. ὅταν γὰρ τὸν ἐφεξῆς ἀέρα πλήξῃ τὸ πνεῦµα τὸ 
ἐµπῖπτον αὐτῷ, ὁ ἀὴρ ἤδη φέρεται βίᾳ, τὸν ἐχόµενον αὑ- 
τοῦ προωθῶν ὁµοίως, ὥστε πάντῃ τὴν φωνὴν διατείνειν τὴν 
αὐτήν, ἐφ' ὅσον συµβαίνει γίγνεσθαι καὶ τοῦ ἀέρος τὴν κί- 
νησιν. διαχεῖται γὰρ ἐπὶ πλέονα ἡ βία τῆς κινήσεως αὐ- 
τοῦ γιγνοµένης, ὥσπερ καὶ τὰ πνεύµατα τὰ ἀπὸ τῶν πο- 
ταµῶν καὶ ἀπὸ τῆς χώρας ἀποπνέοντα. τῶν δὲ φωνῶν 
τυφλαὶ µέν εἰσι καὶ νεφώδεις ὅσαι τυγχάνουσιν αὐτοῦ 

καταπεπνιγµέναι· λαµπραὶ δὲ οὖσαι πόρρω διατείνουσι, 
καὶ πάντα πληροῦσι τὸν συνεχῆ τόπον. ἀναπνέοµεν δὲ τὸν 
µὲν ἀέρα πάντες τὸν αὐτόν, τὸ δὲ πνεῦµα καὶ τὰς φω- 
νὰς ἐκπέµποµεν ἀλλοίας διὰ τὰς τῶν ὑποκειµένων ἀγ- 
γείων διαφοράς, δι' ὧν ἑκάστου τὸ πνεῦµα περαιοῦται 
[τὰ] πρὸς τὸν ἔξω τόπον. ταῦτα δέ ἐστιν ἥ τε ἀρτηρία καὶ 
ὁ πνεύµων καὶ τὸ στόµα. πλείστην µὲν οὖν διαφορὰν ἀπ- 
εργάζονται τῆς φωνῆς αἵ τε τοῦ ἀέρος πληγαὶ καὶ οἱ τοῦ 
στόµατος σχηµατισµοί. φανερὸν δ' ἐστίν· καὶ γὰρ τῶν 
φθόγγων αἱ διαφοραὶ πᾶσαι γίγνονται διὰ ταύτην τὴν αἰ- 
τίαν, καὶ τοὺς αὐτοὺς ὁρῶµεν µιµουµένους καὶ ἵππων φωνὰς 
καὶ βατράχων καὶ ἀηδόνων καὶ γεράνων καὶ τῶν ἄλλων 
ζῴων σχεδὸν ἁπάντων, τῷ αὐτῷ χρωµένους πνεύµατι καὶ 
ἀρτηρίᾳ, παρὰ τὸ τὸν ἀέρα διαφόρως ἐκπέµπειν αὐτοὺς ἐκ 
τοῦ στόµατος. πολλὰ δὲ καὶ τῶν ὀρνέων, ὅταν ἀκούσωσι, 
µιµοῦνται τὰς τῶν ἄλλων φωνὰς διὰ τὴν εἰρηµένην αἰτίαν. 
ὁ δὲ πνεύµων ὅταν ᾖ µικρὸς καὶ πυκνὸς καὶ σκληρός, οὔτε 
δέχεσθαι τὸν ἀέρα δύναται πολὺν εἰς αὑτὸν οὔτε ἐκπέµπειν 
πάλιν ἔξω, οὐδὲ τὴν πληγὴν ἰσχυρὰν οὐδὲ εὔρωστον ποιεῖσθαι 
τὴν τοῦ πνεύµατος. διὰ γὰρ τὸ εἶναι σκληρὸς καὶ πυκνὸς 
καὶ συνδεδεµένος οὐ δύναται λαµβάνειν τὴν διαστολὴν ἐπὶ 

πολὺν τόπον, οὐδὲ πάλιν ἐκ πολλοῦ διαστήµατος συνάγων    
ἑαυτὸν ἐκθλίβειν βίᾳ τὸ πνεῦµα, καθάπερ οὐδ' ἡµεῖς ταῖς 
φύσαις, ὅταν ὦσι σκληραὶ καὶ µήτε διαστέλλεσθαι µήτε 
πιέζεσθαι δύνωνται ῥᾳδίως. τοῦτο γάρ ἐστι τὸ ποιοῦν τὴν τοῦ 
πνεύµατος πληγὴν εὔρωστον, ὅταν ὁ πνεύµων ἐκ πολλοῦ 
διαστήµατος συνάγων αὑτὸν ἐκθλίβῃ τὸν ἀέρα βιαίως. δῆ- 
λον δὲ τοῦτ' ἐστίν· οὐδὲ γὰρ τῶν ἄλλων µορίων οὐθὲν ἐκ µι- 
κρᾶς ἀποστάσεως δύναται ποιεῖσθαι τὴν πληγὴν ἰσχυράν. 
οὔτε γὰρ τῷ σκέλει δυνατόν ἐστιν οὔτε τῇ χειρὶ πατάξαι 
σφοδρῶς οὐδὲ ἀπορρῖψαι πόρρω τὸ πληγέν, ἐὰν µή τις αὐ- 
τῶν ἑκατέρῳ ἐκ πολλοῦ λάβῃ τῆς πληγῆς τὴν ἀπόστασιν. 
εἰ δὲ µή, σκληρὰ µὲν ἡ πληγὴ γίγνεται διὰ τὴν συντονίαν, 
ἐκβιάζεσθαι δὲ οὐ δύναται πόρρω τὸ πληγέν, ἐπεὶ οὔθ' οἱ 
καταπέλται µακρὰν δύνανται βάλλειν οὔθ' ἡ σφενδόνη οὔτε 
τόξον, ἂν ᾖ σκληρὸν καὶ µὴ δύνηται κάµπτεσθαι, µηδὲ 
τὴν ἀναγωγὴν ἡ νευρὰ λαµβάνειν ἐπὶ πολὺν τόπον. ἐὰν 
δὲ µέγας ὁ πνεύµων ᾖ καὶ µαλακὸς καὶ εὔτονος, πολὺν 
τὸν ἀέρα δύναται δέχεσθαι, καὶ τοῦτον ἐκπέµπειν πάλιν, 
ταµιευόµενος ὡς ἂν βούληται διὰ τὴν µαλακότητα καὶ διὰ 
τὸ ῥᾳδίως αὑτὸν συστέλλειν. ἡ δὲ ἀρτηρία µακρὰ µὲν ὅταν 
ᾖ καὶ στενή, χαλεπῶς ἐκπέµπουσιν ἔξω τὴν φωνὴν καὶ 

µετὰ βίας πολλῆς διὰ τὸ µῆκος τῆς τοῦ πνεύµατος φορᾶς. 
φανερὸν δ' ἐστίν· πάντα γὰρ τὰ τοὺς τραχήλους ἔχοντα 
µακροὺς φθέγγονται βιαίως, οἷον οἱ χῆνες καὶ γέρανοι καὶ 
ἀλεκτρυόνες. µᾶλλον δὲ τοῦτο καταφανές ἐστιν ἐπὶ τῶν αὐ- 
τῶν· πάντες γὰρ χαλεπῶς πληροῦσι τοὺς βόµβυκας καὶ 
µετὰ συντονίας πολλῆς διὰ τὸ µῆκος τῆς ἀποστάσεως. ἔτι 
δὲ τὸ πνεῦµα διὰ τὴν στενοχωρίαν ὅταν ἐντὸς θλιβόµενον 
εἰς τὸν ἔξω τόπον ἐκπέσῃ, παραχρῆµα διαχεῖται καὶ σκε- 
δάννυται, καθάπερ καὶ τὰ ῥεύµατα φερόµενα διὰ τῶν εὐ- 
ρίπων, ὥστε µὴ δύνασθαι τὴν φωνὴν συµµένειν µηδὲ δια- 
τείνειν ἐπὶ πολὺν τόπον. ἅµα δὲ καὶ δυσταµίευτον ἀνάγκη 
πάντων τῶν τοιούτων εἶναι τὸ πνεῦµα καὶ µὴ ῥᾳδίως ὑπη- 
ρετεῖν. ὅσων δέ ἐστι µέγα τὸ διάστηµα τῆς ἀρτηρίας, τῶν 
δὲ τοιούτων ἔξω µὲν περαιοῦσθαι συµβαίνει τὸ πνεῦµα ῥᾳ- 
δίως, ἐντὸς δὲ φερόµενον διαχεῖσθαι διὰ τὴν εὐρυχωρίαν, 
καὶ τὴν φωνὴν γίνεσθαι κενὴν καὶ µὴ συνεστῶσαν, ἔτι δὲ   
µὴ δύνασθαι διαιρεῖσθαι τῷ πνεύµατι τοὺς τοιούτους διὰ τὸ 
µὴ συνερείδεσθαι τὴν ἀρτηρίαν αὐτῶν. ὅσων δ' ἐστὶν ἀνω- 
µάλως καὶ µὴ πάντοθεν ἔχει τὴν διάστασιν ὁµοίαν, τούτους 
ἀναγκαῖον ἁπασῶν µετέχειν τῶν δυσχερειῶν. καὶ γὰρ 
ἀνωµάλως αὐτοῖς ἀνάγκη τὸ πνεῦµα ὑπηρετεῖν καὶ θλί- 

βεσθαι καὶ καθ' ἕτερον τόπον διαχεῖσθαι πάλιν. βραχείας 



δὲ τῆς ἀρτηρίας οὔσης ταχὺ µὲν ἀνάγκη τὸ πνεῦµα ἐκπέµ- 
πειν καὶ τὴν πληγὴν ἰσχυροτέραν γίνεσθαι τὴν τοῦ ἀέρος, 
πάντας δὲ τοὺς τοιούτους ὀξύτερον φωνεῖν διὰ τὸ τάχος τῆς 
τοῦ πνεύµατος φορᾶς. οὐ µόνον δὲ συµβαίνει τὰς τῶν ἀγ- 
γείων διαφοράς, ἀλλὰ καὶ τὰ πάθη πάντα τὰς φωνὰς 
ἀλλοιοῦν. ὅταν µὲν γὰρ ὦσιν ὑγρασίας πλήρη πολλῆς ὅ τε 
πνεύµων καὶ ἡ ἀρτηρία, διασπᾶται τὸ πνεῦµα καὶ οὐ δύ- 
ναται περαιοῦσθαι εἰς τὸν ἔξω τόπον συνεχῶς διὰ τὸ προς- 
κόπτειν καὶ γίνεσθαι παχὺν καὶ ὑγρὸν καὶ δυσκίνητον, κα- 
θάπερ καὶ περὶ τοὺς κατάρρους καὶ τὰς µέθας. ἐὰν δὲ ξη- 
ρὸν ᾖ τὸ πνεῦµα παντελῶς, σκληροτέρα ἡ φωνὴ γίγνεται 
καὶ διεσπασµένη· συνέχει γὰρ ἡ νοτίς, ὅταν ᾖ λεπτή, τὸν 
ἀέρα, καὶ ποιεῖ τινὰ τῆς φωνῆς ἁπλότητα. τῶν µὲν οὖν ἀγ- 
γείων αἱ διαφοραὶ καὶ τῶν παθῶν τῶν περὶ αὐτὰ γιγνοµέ- 
νων τοιαύτας ἕκασται τὰς φωνὰς ἀποτελοῦσιν. αἱ δὲ φωναὶ 
δοκοῦσι µὲν εἶναι καθ' οὓς ἂν ἕκασται γίγνωνται τόπους, ἀκούο- 
µεν δὲ πασῶν αὐτῶν, ὅταν ἡµῖν προσπέσωσι πρὸς τὴν ἀ- 
κοήν. ὁ γὰρ ὠσθεὶς ὑπὸ τῆς πληγῆς ἀὴρ µέχρι µέν τινος 
φέρεται συνεχής, ἔπειτα κατὰ µικρὸν ἀεὶ διακινεῖται µᾶλ- 
λον, καὶ τούτῳ γιγνώσκοµεν πάντας τοὺς ψόφους καὶ τοὺς 

πόρρω γιγνοµένους καὶ τοὺς ἐγγύς. δῆλον δ' ἐστίν· ὅταν γάρ 
τις λαβὼν κέραµον ἢ αὐλὸν ἢ σάλπιγγα, προσθείς τε ἑτέ- 
ρῳ πρὸς τὴν ἀκοήν, διὰ τούτων λαλῇ, πᾶσαι δοκοῦσιν αἱ 
φωναὶ παντελῶς εἶναι πλησίον τῆς ἀκοῆς διὰ τὸ µὴ σκε- 
δάννυσθαι τὸν ἀέρα φερόµενον, ἀλλὰ διατηρεῖσθαι τὴν φω- 
νὴν ὁµοίαν ὑπὸ τοῦ περιέχοντος ὀργάνου. καθάπερ οὖν καὶ ἐπὶ 
τῆς γραφῆς, ὅταν τις τοῖς χρώµασι τὸ µὲν ὅµοιον ποιήσῃ 
τῷ πόρρω τὸ δὲ τῷ πλήσιον, τὸ µὲν ἡµῖν ἀνακεχωρηκέναι 
δοκεῖ τῆς γραφῆς τὸ δὲ προέχειν, ἀµφοτέρων αὐτῶν ὄντων 
 
ἐπὶ τῆς αὐτῆς ἐπιφανείας. οὕτω καὶ ἐπὶ τῶν ψόφων καὶ 
τῆς φωνῆς, ὅταν ἡ µὲν ἤδη διαλελυµένη προσπίπτῃ πρὸς 
τὴν ἀκοὴν ἡ δέ τις συνεχής, ἀµφοτέρων αὐτῶν ἀφικνου- 
µένων πρὸς τὸν αὐτὸν τόπον, ἡ µὲν ἀφεστηκέναι πόρρω δο- 
κεῖ τῆς ἀκοῆς ἡ δ' εἶναι σύνεγγυς, διὰ τὸ τὴν µέντοι πόρ-    
ρωθεν ὁµοίαν εἶναι, τὴν δὲ πλησίον. σαφεῖς δὲ µάλιστα αἱ 
φωναὶ γίγνονται παρὰ τὴν ἀκρίβειαν τὴν τῶν φθόγγων. 
ἀδύνατον γὰρ µὴ τελέως τούτων διηρθρωµένων τὰς φωνὰς 
εἶναι σαφεῖς, καθάπερ καὶ τὰς τῶν δακτυλίων σφραγῖδας, 
ὅταν µὴ διατυπωθῶσιν ἀκριβῶς. διόπερ οὔτε τὰ παιδία δύ- 
νανται διαλέγεσθαι σαφῶς, οὔτε οἱ µεθύοντες, οὔτε οἱ γέ- 

ροντες, οὔθ' ὅσοι φύσει τραυλοὶ τυγχάνουσιν ὄντες, οὔθ' ὅλως 
ὅσων εἰσὶν αἱ γλῶτται καὶ τὰ στόµατα δυσκίνητα. ὥσπερ 



γὰρ καὶ τὰ χαλκεῖα καὶ τὰ κέρατα συνηχοῦντα ποιεῖ τοὺς 
ἀπὸ τῶν ὀργάνων φθόγγους σαφεστέρους, οὕτως καὶ ἐπὶ τῆς 
διαλέκτου πολλὴν ἀσάφειαν ἀπεργάζεται τὰ ἐκπίπτοντα τῶν 
πνευµάτων ἐκ τοῦ στόµατος, ὅταν µὴ διατυπωθῶσιν ὁµοίως. 
οὐ µόνον δὲ ἑαυτῶν τινὰ παρεµφαίνουσιν ἀσάφειαν, ἀλλὰ 
καὶ τοὺς διηρθρωµένους τῶν φθόγγων ἐµποδίζουσιν, ἀνοµοίας 
αὐτῶν γιγνοµένης τῆς περὶ τὴν ἀκοὴν κινήσεως. διὸ καὶ 
µᾶλλον ἑνὸς ἀκούοντες συνίεµεν ἢ πολλῶν ἅµα ταὐτὰ 
λεγόντων, καθάπερ καὶ ἐπὶ τῶν χορδῶν· καὶ πολὺ ἧττον, 
ὅταν προσαυλῇ τις ἅµα καὶ κιθαρίζῃ, διὰ τὸ συγχεῖσθαι 
τὰς φωνὰς ὑπὸ τῶν ἑτέρων. οὐχ ἥκιστα δὲ τοῦτο ἐπὶ τῶν 
συµφωνιῶν φανερόν ἐστιν· ἀµφοτέρους γὰρ ἀποκρύπτεσθαι 
τοὺς ἤχους συµβαίνει ὑπ' ἀλλήλων. ἀσαφεῖς µὲν οὖν φωναὶ 
γίγνονται διὰ τὰς εἰρηµένας αἰτίας, λαµπραὶ δὲ γίνονται 
καθάπερ ἐπὶ τῶν χρωµάτων· καὶ γὰρ ἐκεῖ τὰ µάλιστα 
δυνάµενα τὰς ὄψεις κινεῖν, ταῦτα εἶναι συµβαίνει τῶν 
χρωµάτων λαµπρότατα. τὸν αὐτὸν τρόπον τῶν φωνῶν 
ταύτας ὑποληπτέον εἶναι λαµπροτάτας, ὅσαι µάλιστα δύ- 
νανται προσπίπτουσαι κινεῖν τὴν ἀκοήν. τοιαῦται δέ εἰσιν αἱ 

σαφεῖς καὶ πυκναὶ καὶ καθαραὶ καὶ πόρρω δυνάµεναι δια- 
τείνειν· καὶ γὰρ ἐν τοῖς ἄλλοις αἰσθητοῖς ἅπασι τὰ ἰσχυ- 
ρότερα καὶ πυκνότερα καὶ καθαρώτερα σαφεστέρας ποιεῖ τὰς 
αἰσθήσεις. δῆλον δέ· τὸ γὰρ τελευταῖον αἱ φωναὶ πᾶσαι 
γίγνονται κωφαί, τοῦ ἀέρος ἤδη διαχεοµένου. δῆλον δ' ἐστὶ 
κἀπὶ τῶν αὐλῶν. τὰ γὰρ ἔχοντα τῶν δευτέρων τὰς γλώτ- 
τας πλαγίας µαλακωτέραν µὲν ἀποδίδωσι τὴν φωνήν, οὐχ 
ὁµοίως δὲ λαµπράν· τὸ γὰρ πνεῦµα φερόµενον εὐθέως εἰς 
εὐρυχωρίαν ἐµπίπτει, καὶ οὐκέτι φέρεται σύντονον οὐδὲ συν- 
εστηκός, ἀλλὰ διεσκεδασµένον. ἐν δὲ ταῖς σκληροτέραις 
γλώτταις ἡ φωνὴ γίνεται σκληροτέρα καὶ λαµπροτέρα, ἂν 
πιέσῃ τις αὐτὰς µᾶλλον τοῖς χείλεσι, διὰ τὸ φέρεσθαι τὸ 
πνεῦµα βιαιότερον. αἱ µὲν οὖν λαµπραὶ τῶν φωνῶν γίγνον-   
ται διὰ τὰς εἰρηµένας αἰτίας· παρὸ καὶ δοκοῦσιν οὐ χείρους 
εἶναι τῶν λευκῶν αἱ καλούµεναι φαιαί. πρὸς γὰρ τὰ πάθη 
καὶ τὰς πρεσβυτέρας ἡλικίας µᾶλλον ἁρµόττουσιν αἱ τρα- 
χύτεραι καὶ µικρὸν ὑποσυγκεχυµέναι καὶ µὴ λίαν ἔχουσαι 
τὸ λαµπρὸν ἐκφανές. ἅµα δὲ καὶ διὰ τὴν συντονίαν οὐχ 
ὁµοίως εἰσὶν εὐπειθεῖς. τὸ γὰρ βίᾳ φερόµενον δυσταµίευτον. 
οὔτε γὰρ ἐπιτεῖναι ῥᾴδιον, ὡς βούλεταί τις, οὔτε ἀνιέναι. ἐπὶ 
δὲ τῶν αὐλῶν γίγνονται αἱ φωναὶ λαµπραί, καὶ τῶν ἄλλων 

ὀργάνων, ὅταν τὸ ἐκπῖπτον πνεῦµα πυκνὸν ᾖ καὶ σύντονον. 
ἀνάγκη γὰρ καὶ τοῦ ἔξωθεν ἀέρος τοιαύτας γίγνεσθαι τὰς 
πληγάς, καὶ µάλιστα τὰς φωνὰς οὕτω διαπέµπεσθαι συνε- 



στώσας πρὸς τὴν ἀκοήν, ὥσπερ καὶ τὰς ὀσµὰς καὶ τὸ φῶς 
καὶ τὰς θερµότητας. καὶ γὰρ πάντα ταῦτα ἀραιότερα 
φαινόµενα πρὸς τὴν αἴσθησιν ἀσηµότερα γίγνεται, καθά- 
περ καὶ οἱ χυλοὶ κραθέντες τῷ ὕδατι καὶ ἑτέροις χυλοῖς. 
τὸ γὰρ ἑαυτοῦ παρέχον αἴσθησιν ἀσαφεῖς ἑκάστῳ ποιεῖ τὰς 
δυνάµεις. ἀπὸ δὲ τῶν ἄλλων ὀργάνων οἱ τῶν κεράτων 
ἦχοι πυκνοὶ καὶ συνεχεῖς πρὸς τὸν ἀέρα προσπίπτοντες 
ποιοῦσι τὰς φωνὰς ἀµαυράς· διὸ δεῖ τὸ κέρας τὴν φύσιν 
ἔχειν τῆς αὐξήσεως ὁµαλὴν καὶ λείαν καὶ µὴ ταχέως 
ἐκδεδραµηκυῖαν. ἀνάγκη γὰρ µαλακώτερα καὶ χαυνότερα 
γίγνεσθαι τὰ τοιαῦτα τῶν κεράτων, ὥστε τοὺς ἤχους δια- 
σπᾶσθαι καὶ µὴ συνεχεῖς ἐκπίπτειν δι' αὐτῶν µηδὲ γεγω- 
νεῖν ὁµοίως διὰ τὴν µαλακότητα καὶ τὴν ἀραιότητα τῶν 
πόρων. µηδὲ πάλιν εἶναι δυσαυξῆ τὴν φύσιν, µηδὲ τὴν 
σύµφυσιν ἔχειν πυκνὴν καὶ σκληρὰν καὶ δύσφορον· καθ' 
ὅ τι γὰρ ἂν προσκόψῃ φερόµενος ὁ ἦχος, αὐτοῦ λαµβάνει 
τὴν κατάπαυσιν καὶ οὐκέτι περαιοῦται πρὸς τὸν ἔξω τόπον, 
ὥστε κωφοὺς καὶ ἀνωµάλους ἐκπίπτειν τοὺς ἤχους ἐκ τῶν 

τοιούτων κεράτων. ὅτι δὲ ἡ φορὰ γίγνεται κατὰ τὴν εὐθυ- 
πορίαν, φανερόν ἐστιν ἐπὶ τῶν ἱστῶν καὶ ὅλως ἐπὶ τῶν ξύλων 
τῶν µεγάλων, ὅταν αὐτὰ βασανίζωσιν. ὅταν γὰρ κρούσω- 
σιν ἐκ τοῦ ἑτέρου ἄκρου, κατὰ τὸ ἕτερον ὁ ἦχος φέρεται συ- 
νεχής, ἐὰν µή τι ἔχῃ σύντριµµα τὸ ξύλον· εἰ δὲ µή, 
µέχρι τούτου προελθὼν αὐτοῦ καταπαύεται διασπασθείς. πε- 
ρικάµπτει δὲ καὶ τοὺς ὄζους, καὶ οὐ δυνατὸς δι' αὐτῶν εὐθυ- 
πορεῖν. κατάδηλον δὲ τοῦτό ἐστι καὶ ἐπὶ τῶν χαλκείων, 
ὅταν ῥινῶσι τὰς ἀπηρτηµένας στολίδας τῶν ἀνδριάντων ἢ 
τὰ πτερύγια, τῷ συµµύειν· διὸ ῥοῖζον καὶ πολὺν ἦχον 
ἀφιᾶσι καὶ ψόφον. ἂν δέ τις αὐτὰ ταινίᾳ διαδήσῃ, 
παύεσθαι συµβαίνει τὸν ἦχον· ἕως γὰρ τούτου προελθὼν 
ὁ τρόµος, ὅταν προσκόψῃ πρὸς τὸ µαλακόν, αὐτοῦ ποιεῖται    
τὴν κατάπαυσιν. πολὺ δὲ καὶ ἡ ὄπτησις ἡ τῶν κεράτων 
συµβάλλεται καὶ πρὸς εὐφωνίαν. µᾶλλον µὲν γὰρ κα- 
τοπτηθέντα παραπλήσιον τὸν ἦχον ἔχουσι τῷ κεράµῳ διὰ 
τὴν σκληρότητα καὶ τὴν σύγκαυσιν· ἐὰν δέ τις αὐτὰ κα- 
ταδεέστερον ὀπτήσῃ, ἁπαλώτερον µὲν ἀφίησι διὰ τὴν µα- 
λακότητα τὸν ἦχον, οὐ δύναται δὲ γεγωνεῖν ὁµοίως. διὸ 
καὶ τὰς ἡλικίας ἐκλέγονται· τὰ µὲν γὰρ τῶν γερόντων 
ἐστὶ ξηρὰ καὶ πεπωρωµένα καὶ χαῦνα, τὰ δὲ τῶν νέων 
 
Bekker page 802b, line 9 
 
ἁπαλὰ παντελῶς καὶ πολλὴν ἔχοντα ἐν αὑτοῖς ὑγρασίαν. 
δεῖ δὲ εἶναι, καθάπερ εἴρηται, τὸ κέρας ξηρὸν καὶ πυκνὸν 
ὁµαλῶς καὶ εὐθύπορον καὶ λεῖον. οὕτω γὰρ ἂν µάλιστα 
συµβαίνοι καὶ τοὺς ἤχους πυκνοὺς καὶ λείους καὶ ὁµαλοὺς 



φέρεσθαι δι' αὐτῶν, καὶ τοῦ ἔξωθεν ἀέρος τὰς πληγὰς γί- 
γνεσθαι τοιαύτας, ἐπεὶ καὶ τῶν χορδῶν εἰσὶν αἱ λειόταται 
βέλτισται καὶ τοῖς πᾶσιν ὁµαλώταται, καὶ τὴν κατεργα- 
σίαν ἔχουσι πάντοθεν ὁµοίαν, καὶ τὰς συµβολὰς ἀδήλους 
τὰς τῶν νεύρων· οὕτω γὰρ συµβαίνει καὶ ταύτας ποιεῖσθαι 
τὰς τοῦ ἀέρος πληγὰς ὁµοιοτάτας. δεῖ δὲ καὶ τῶν αὐλῶν 
εἶναι τὰς γλώττας πυκνὰς καὶ λείας καὶ ὁµαλάς, ὅπως 
ἂν καὶ τὸ πνεῦµα διαπορεύηται δι' αὐτῶν λεῖον καὶ ὁµα- 
λὸν καὶ µὴ διεσπασµένον. διὸ καὶ τὰ βεβρεγµένα τῶν 
ζευγῶν καὶ τὰ πεπωκότα τὸ σίαλον εὐφωνότερα γίγνεται, 
τὰ δὲ ξηρὰ κακόφωνα. ὁ γὰρ ἀὴρ διὰ ὑγροῦ καὶ λείου 
φέρεται µαλακὸς καὶ ὁµαλός. δῆλον δέ· καὶ γὰρ αὐτὸ 
τὸ πνεῦµα, ὅταν ἔχῃ νοτίδα, πολὺ ἧττον προσκόπτει πρὸς 
τὰ ζεύγη καὶ διασπᾶται· τὸ δὲ ξηρὸν µᾶλλον ἀντιλαµ- 
βάνεται καὶ τὴν πληγὴν ποιεῖται σκληροτέραν διὰ τὴν 
βίαν. αἱ µὲν οὖν διαφοραὶ τῶν ἤχων γίγνονται διὰ τὰς 
εἰρηµένας αἰτίας. σκληραὶ δ' εἰσὶ τῶν φωνῶν ὅσαι βιαίως 

πρὸς τὴν ἀκοὴν προσπίπτουσι· διὸ καὶ µάλιστα παρέχουσι 
τὸν τόνον. τοιαῦται δ' εἰσὶν αἱ δυσκινητότεραι καὶ µετὰ 
πλείστης φερόµεναι βίας· τὸ γὰρ ὑπεῖκον ταχέως οὐ δύνα- 
ται τὴν πληγὴν ὑποµένειν, ἀλλ' ἀποπηδᾷ πρότερον. δῆλον 
δέ· τὰ γὰρ ὑπέρογκα τῶν βελῶν βιαιοτάτην φέρεται τὴν 
φοράν, καὶ τὰ ῥεύµατα φερόµενα διὰ τῶν εὐρίπων· καὶ 
γὰρ ταῦτα γίγνεται σφοδρότατα περὶ αὐτὰς τὰς στενο- 
 
χωρίας οὐ δυνάµενα ταχέως ὑπείκειν, ἀλλὰ ὑπὸ πολλῆς 
ὠθούµενα βίας. ὁµοίως δὲ τοῦτο συµβαίνει καὶ περὶ τὰς 
φωνὰς καὶ τοὺς ψόφους. φανερὸν δ' ἐστίν· πάντες γὰρ οἱ 
βίαιοι γίγνονται σκληροί, καθάπερ καὶ τῶν κιβωτίων καὶ 
τῶν στροφέων, ὅταν ἀνοίγωνται βιαίως, καὶ τοῦ χαλκοῦ καὶ 
τοῦ σιδήρου. καὶ γὰρ ἀπὸ τῶν ἀκµόνων γίγνεται σκληρὸς   
καὶ µαλακός, ὅταν ἐλαύνωσι κατεψυγµένον καὶ σκληρὸν 
ἤδη τὸν σίδηρον. ἔτι δὲ ἀπὸ τῆς ῥίνης, ὅταν ῥινῶσι καὶ 
χαράττωσι τὰ σιδήρια καὶ τοὺς πρίονας, ἐπεὶ καὶ τῶν βρον- 
τῶν αἱ βιαιόταται γίγνονται σκληρόταται καὶ τῶν ὑδάτων 
τὰ καλούµενα ῥαγδαῖα τὴν βίαν. ἡ µὲν γὰρ ταχυτὴς τοῦ 
πνεύµατος ποιεῖ τὴν φωνὴν ὀξεῖαν, ἡ δὲ βία σκληράν. 
διόπερ οὐ µόνον συµβαίνει τοὺς αὐτοὺς ὁτὲ µὲν ὀξυτέραν ὁτὲ 

δὲ βαρυτέραν, ἀλλὰ καὶ σκληροτέραν καὶ µαλακωτέραν. 
καίτοι τινὲς ὑπολαµβάνουσι διὰ τὴν σκληρότητα τῶν ἀρτη- 
ριῶν τὰς φωνὰς γίγνεσθαι σκληράς, διαµαρτάνοντες· τοῦτο 
µὲν γὰρ βραχύ τι συµβάλλεται παντελῶς, ἀλλ' ἡ τοῦ 
πνεύµατος γιγνοµένη πληγὴ βιαίως ὑπὸ τοῦ πνεύµονος. 



ὥσπερ γὰρ καὶ τὰ σώµατα τῶν µέν ἐστιν ὑγρὰ καὶ µα- 
λακὰ τῶν δὲ σκληρὰ καὶ σύντονα, τὸν αὐτὸν τρόπον καὶ 
ὁ πνεύµων. διόπερ τῶν µὲν µαλακὸν ἐκπίπτει τὸ πνεῦµα, 
τῶν δὲ σκληρὸν καὶ βίαιον, ἐπεὶ διότι γε τὴν ἀρτηρίαν 
αὐτὴν µικράν τινα συµβαίνει παρέχεσθαι δύναµιν, ῥᾴδιον 
συνιδεῖν. ὀυδεµία γάρ ἐστιν ἀρτηρία σκληρὰ τοῖς αὐλοῖς 
ὁµοίως· ἀλλ' οὐθὲν ἧττον δι' αὐτοῦ καὶ διὰ τούτων φεροµένου 
τοῦ πνεύµατος οἱ µὲν µαλακῶς αὐλοῦσιν οἱ δὲ σκληρῶς. 
δῆλον δὲ τοῦτ' ἐστὶ καὶ ἐπ' αὐτῆς τῆς αἰσθήσεως· καὶ γὰρ 
ἂν ἐπιτείνῃ τις τὸ πνεῦµα βιαιότερον, εὐθέως ἡ φωνὴ 
γίγνεται σκληροτέρα διὰ τὴν βίαν, κἂν ᾖ µαλακωτέρα. 
τὸν αὐτὸν δὲ τρόπον καὶ ἐπὶ τῆς σάλπιγγος· διὸ καὶ 
πάντες, ὅταν κωµάζωσιν, ἀνιᾶσιν ἐν τῇ σάλπιγγι τὴν τοῦ 
πνεύµατος συντονίαν, ὅπως ἂν ποιῶσι τὸν ἦχον ὡς µα- 
λακώτατον. φανερὸν δ' ἐστὶ καὶ ἐπὶ τῶν ὀργάνων. καὶ 
γὰρ αἱ κατεστραµµέναι χορδαί, καθάπερ εἴρηται, τὰς φω- 

νὰς ποιοῦσι σκληροτέρας, καὶ τὰ κατωπτηµένα τῶν κερά- 
των. κἄν τις ἅπτηται τῶν χορδῶν ταῖς χερσὶ βιαίως καὶ 
µὴ µαλακῶς, ἀνάγκη καὶ τὴν ἀνταπόδοσιν αὐτὰς οὕτω 
πάλιν ποιεῖσθαι βιαιοτέραν. αἱ δὲ ἧττον κατεστραµµέναι 
καὶ τὰ ὠµότερα τῶν κεράτων τὰς φωνὰς ποιεῖ µαλακω- 
τέρας, καὶ τὰ µακρότερα τῶν ὀργάνων. αἱ γὰρ τοῦ ἀέρος 
πληγαὶ καὶ βραδύτεραι καὶ µαλακώτεραι γίγνονται διὰ 
τὰ µήκη τῶν τόπων, αἱ δ' ἐπὶ τῶν βαρυτέρων σκληρότα- 
ται διὰ τὴν κατάτασιν τῶν χορδῶν. δῆλον δ' ἐστίν· καὶ 
γὰρ αὐτοῦ τοῦ ὀργάνου σκληροτέρας συµβαίνει γίγνεσθαι τὰς 
φωνάς, ὅταν µὴ κατὰ µέσον τις ἅπτηται τῶν χορδῶν, 
διὰ τὸ µᾶλλον αὐτῶν τὰ πρὸς αὐτῷ τῷ ζυγῷ καὶ τῷ 
χορδοτόνῳ κατατετάσθαι. συµβαίνει δὲ καὶ τὰ ναρθήκινα 
τῶν ὀργάνων τὰς φωνὰς ἔχειν ἁπαλωτέρας· οἱ γὰρ ἦχοι    
πρὸς µαλακὸν προσπίπτοντες οὐχ ὁµοίως ἀποπηδῶσι µετὰ 
βίας. τραχύνεσθαι δὲ συµβαίνει τὰς φωνάς, ὅταν ἡ πληγὴ 
µὴ µία γένηται τοῦ ἀέρος παντός, ἀλλὰ πολλαχῇ κατὰ 
µικρὰ διεσπασµένη. καθ' αὑτὸ γὰρ ἕκαστον τῶν τοῦ ἀέρος 
µορίων προσπῖπτον πρὸς τὴν ἀκοήν, ὡς ἂν ἀπὸ πληγῆς 
ἑτέρας ὄν, διεσπασµένην ποιεῖ τὴν αἴσθησιν, ὥστε τὴν µὲν 
διαλείπειν τὴν φωνήν, τὴν δὲ προσπίπτειν βιαιότερον, καὶ 
 
Bekker page 803b, line 8 
 
γίγνεσθαι τὴν ἁφὴν τῆς ἀκοῆς ἀνοµοίαν, ὥσπερ καὶ ὅταν 
τι τῶν τραχέων ἡµῖν προσπίπτῃ πρὸς τὸν χρῶτα. µάλιστα 
δὲ τοῦτο συµφανές ἐστιν ἐπὶ τῆς ῥίνης· διὰ γὰρ τὸ τὴν τοῦ 
ἀέρος πληγὴν ἅµα γίγνεσθαι κατὰ µικρὰ καὶ πολλά, 
τραχεῖς οἱ ψόφοι προσπίπτουσιν ἀπ' αὐτῶν πρὸς τὴν ἀκοήν, 
καὶ µᾶλλον, ὅταν πρὸς σκληρόν τι παρατρίβωνται, καθά- 



περ καὶ ἐπὶ τῆς ἁφῆς· τὰ γὰρ σκληρὰ καὶ τραχέα βιαιό- 
τερον ποιεῖται τὴν αἴσθησιν. δῆλον δὲ τοῦτό ἐστι καὶ ἐπὶ 
τῶν ῥευµάτων· τοῦ γὰρ ἐλαίου γίνεται πολὺ πάντων τῶν 
ὑγρῶν ὁ ψόφος ἀδηλότερος διὰ τὴν συνέχειαν τὴν τῶν 
µορίων. λεπταὶ δ' εἰσὶ τῶν φωνῶν, ὅταν ὀλίγον ᾖ τὸ 
πνεῦµα τὸ ἐκπῖπτον. διὸ καὶ τῶν παιδίων γίγνονται 
λεπταί, καὶ τῶν γυναικῶν καὶ τῶν εὐνούχων, ὁµοίως δὲ 
καὶ τῶν διαλελυµένων διὰ νόσον ἢ πόνον ἢ ἀτροφίαν· οὐ 
δύνανται γὰρ πολὺ τὸ πνεῦµα διὰ τὴν ἀσθένειαν ἐκπέµ- 
πειν. δῆλον δ' ἐστὶ καὶ ἐπὶ τῶν χορδῶν· ἀπὸ γὰρ τῶν 
λεπτῶν καὶ τὰ φωνία γίγνεται λεπτὰ καὶ στενὰ καὶ τρι- 
χώδη, διὰ τὸ καὶ τοῦ ἀέρος τὴν πληγὴν γίγνεσθαι κατὰ 
στενόν. οἵας γὰρ ἂν τὰς ἀρχὰς ἔχωσι τῆς κινήσεως αἱ τοῦ 
ἀέρος πληγαί, τοιαύτας καὶ τὰς φωνὰς συµβαίνει γίγνε- 
σθαι προσπιπτούσας πρὸς τὴν ἀκοήν, οἷον ἀραιὰς ἢ πυκνάς, 

ἢ µαλακὰς ἢ σκληράς, ἢ λεπτὰς ἢ παχείας. ἀεὶ γὰρ ὁ 
ἕτερος ἀὴρ τὸν ἕτερον κινῶν ὡσαύτως ποιεῖ τὴν φωνὴν ἅπα- 
σαν ὁµοίαν, καθάπερ ἔχει καὶ ἐπὶ τῆς ὀξύτητος καὶ τῆς 
βαρύτητος· καὶ γὰρ τὰ τάχη τὰ τῆς πληγῆς τὰ ἕτερα τοῖς 
ἑτέροις συνακολουθοῦντα διαφυλάττει τὰς φωνὰς ταῖς ἀρχαῖς 
ὁµοίως. αἱ δὲ πληγαὶ γίνονται µὲν τοῦ ἀέρος ὑπὸ τῶν 
χορδῶν πολλαὶ καὶ κεχωρισµέναι, διὰ δὲ µικρότητα τοῦ 
µεταξὺ χρόνου τῆς ἀκοῆς οὐ δυναµένης συναισθάνεσθαι τὰς 
διαλείψεις, µία καὶ συνεχὴς ἡµῖν ἡ φωνὴ φαίνεται, καθά- 
περ καὶ ἐπὶ τῶν χρωµάτων· καὶ γὰρ τούτων τὰ διεστηκότα 
δοκεῖ πολλάκις ἡµῖν συνάπτειν ἀλλήλοις, ὅταν φέρωνται 
ταχέως. τὸ δὲ αὐτὸ συµβαίνει τοῦτο καὶ περὶ τὰς συµ- 
φωνίας. διὰ γὰρ τὸ περισυγκαταλαµβάνεσθαι τοὺς ἑτέρους 
ἤχους ὑπὸ τῶν ἑτέρων, καὶ γίγνεσθαι τὰς καταπαύσεις αὐ-   
τῶν ἅµα, λανθάνουσιν ἡµᾶς αἱ µεταξὺ γιγνόµεναι φωναί. 
πλεονάκις µὲν γὰρ ἐν πάσαις ταῖς συµφωνίαις ὑπὸ τῶν 
ὀξυτέρων φθόγγων αἱ τοῦ ἀέρος γίγνονται πληγαὶ διὰ τὸ 
τάχος τῆς κινήσεως· τὸν δὲ τελευταῖον τῶν ἤχων ἅµα 
συµβαίνει προσπίπτειν ἡµῖν πρὸς τὴν ἀκοὴν καὶ τὸν ἀπὸ 
τῆς βραδυτέρας γιγνόµενον. ὥστε τῆς ἀκοῆς οὐ δυναµένης 
αἰσθάνεσθαι, καθάπερ εἴρηται, τὰς µεταξὺ φωνάς, ἅµα 

δοκοῦµεν ἀµφοτέρων τῶν φθόγγων ἀκούειν συνεχῶς. πα- 
χεῖαι δ' εἰσὶ τῶν φωνῶν τοὐναντίον, ὅταν ᾖ τὸ πνεῦµα πολὺ 
καὶ ἀθρόον ἐκπῖπτον· διὸ καὶ τῶν ἀνδρῶν εἰσὶ παχύτεραι 
καὶ τῶν τελείων αὐλῶν, καὶ µᾶλλον ὅταν πληρώσῃ τις 
αὐτοὺς τοῦ πνεύµατος. φανερὸν δ' ἐστίν· καὶ γὰρ ἂν πιέσῃ 
τις τὰ ζεύγη, µᾶλλον ὀξυτέρα ἡ φωνὴ γίγνεται καὶ 
λεπτοτέρα. κἂν κατασπάσῃ τις τὰς σύριγγας, κἂν δὲ 



ἐπιλάβῃ, παµπλείων ὁ ὄγκος γίγνεται τῆς φωνῆς διὰ τὸ 
πλῆθος τοῦ πνεύµατος, καθάπερ καὶ ἀπὸ τῶν παχυτέρων 
χορδῶν. παχεῖαι δὲ γίγνονται καὶ τῶν τραγιζόντων καὶ 
τῶν βραγχιώντων, καὶ µετὰ τοὺς ἐµέτους, διὰ τὴν τραχύ- 
τητα τῆς ἀρτηρίας καὶ διὰ τὸ µὴ ὑπεξάγειν ἀλλ' αὐτοῦ 
προσκόπτουσαν ἀνειλεῖσθαι τὴν φωνὴν καὶ λαµβάνειν ὄγκον, 
καὶ µάλιστα διὰ τὴν ὑγρότητα τοῦ σώµατος. λιγυραὶ δ' 
εἰσὶ τῶν φωνῶν αἱ λεπταὶ καὶ πυκναί, καθάπερ καὶ ἐπὶ 
τῶν τεττίγων καὶ τῶν ἀκρίδων καὶ αἱ τῶν ἀηδόνων, καὶ 
ὅλως ὅσαις λεπταῖς οὔσαις µηθεὶς ἀλλότριος ἦχος παρα- 
κολουθεῖ. ὅλως γὰρ οὐκ ἔστιν οὔτ' ἐν ὄγκῳ φωνῆς τὸ λιγυ- 
ρόν, οὔτ' ἐν τόνοις ἀνιεµένοις καὶ βαρέσιν, οὔτ' ἐν ταῖς τῶν 
φθόγγων ἁφαῖς, ἀλλὰ µᾶλλον ὀξύτητι καὶ λεπτότητι 
καὶ ἀκριβείᾳ. διὸ καὶ τῶν ὀργάνων τὰ λεπτὰ καὶ σύν- 

τονα καὶ µὴ ἔχοντα κέρας τὰς φωνὰς ἔχει λιγυρωτέρας· 
ὁ γὰρ ἀπὸ τῶν ὑδάτων ἦχος, καὶ ὅλως ὅταν ἀπό τινος 
γιγνόµενος παρακολουθῇ, συνέχει τὴν ἀκρίβειαν τὴν τῶν 
φθόγγων. σαθραὶ δ' εἰσὶ καὶ παρερρυηκυῖαι τῶν φωνῶν 
ὅσαι µέχρι τινὸς φερόµεναι συνεχεῖς διασπῶνται. φανε- 
ρώτατον δὲ τοῦτ' ἐστὶν ἐπὶ τοῦ κεράµου· πᾶς γὰρ ὁ ἐκ 
 
πληγῆς ῥαγεὶς ποιεῖ τὸν ἦχον σαθρόν, διασπωµένης τῆς 
κινήσεως κατὰ τὴν πληγήν, ὥστε µηκέτι γίγνεσθαι τοὺς ἐκ- 
πίπτοντας ἤχους συνεχεῖς. ὁµοίως δὲ τοῦτο συµβαίνει καὶ 
ἐπὶ τῶν ἐρρωγότων κεράτων καὶ ἐπὶ τῶν χορδῶν τῶν παρα- 
νενευρισµένων. ἐπὶ πάντων γὰρ τῶν τοιούτων µέχρι µέν    
τινος ὁ ἦχος φέρεται συνεχής, ἔπειτα διασπᾶται, καθ' ὅ 
τι ἂν ᾖ µὴ συνεχὲς τὸ ὑποκείµενον, ὥστε µὴ µίαν γίγνε- 
σθαι πληγὴν ἀλλὰ διεσπασµένην, καὶ φαίνεσθαι τὸν ἦχον 
σαθρόν. σχεδὸν γὰρ παραπλήσιαι τυγχάνουσιν οὖσαι ταῖς 
τραχείαις· πλὴν ἐκεῖναι µέν εἰσιν ἀπ' ἀλλήλων κατὰ µι- 
κρὰ µέρη διεσπασµέναι, τῶν δὲ σαθρῶν αἱ πλεῖσται τὰς 
µὲν ἀρχὰς ἔχουσι συνεχεῖς, ἔπειτ' εἰς πλείω µέρη τὴν διαί- 
ρεσιν λαµβάνουσιν. δασεῖαι δ' εἰσὶ τῶν φωνῶν ὅσαις ἔσω- 
θεν τὸ πνεῦµα εὐθέως συνεκβάλλοµεν µετὰ τῶν φθόγγων, 

ψιλαὶ δ' εἰσὶ τοὐναντίον ὅσαι γίγνονται χωρὶς τῆς τοῦ πνεύ- 
µατος ἐκβολῆς. ἀπορρήγνυσθαι δὲ συµβαίνει τὰς φωνάς, 
ὅταν µηκέτι δύνωνται τὸν ἀέρα µετὰ πληγῆς ἐκπέµπειν, 
ἀλλ' ὁ περὶ τὸν πνεύµονα τόπος αὐτῶν ὑπὸ τῆς διαστά- 
σεως ἐκλυθῇ. ὥσπερ γὰρ καὶ τὰ σκεύη καὶ τοὺς ὤµους 
ἐκλύεσθαι συµβαίνει τὸ τελευταῖον συντόνως, οὕτως καὶ τὸν 
περὶ τὸν πνεύµονα τόπον. κοῦφον γὰρ ἔξω φέρεσθαι τὸ 
πνεῦµα διὰ τὸ µὴ γίνεσθαι βίαιον αὐτοῦ τὴν πληγήν· 



ἅµα δὲ καὶ διὰ τὸ τετραχύνθαι τὴν ἀρτηρίαν αὐτῶν 
ἰσχυρῶς, οὐ δύναται τὸ πνεῦµα ἔξω φέρεσθαι συνεχές, 
ἀλλὰ διεσπασµένον, ὡς ἀπερρωγυίας γίγνεσθαι τὰς φωνὰς 
αὐτῶν. καί τινες οἴονται διὰ τὴν τοῦ πνεύµονος γλισχρό- 
τητα τὸ πνεῦµα οὐ δύνασθαι περαιοῦσθαι περὶ τὸν ἔξω 
τόπον, διαµαρτάνοντες· φθέγγονται µὲν γὰρ ἀλλ' οὐ δύ- 
νανται γεγωνεῖν διὰ τὸ µὴ γίνεσθαι µετὰ συντονίας τὴν 
τοῦ ἀέρος πληγήν, ἀλλὰ µόνον φωνοῦσιν, ὡς ἂν ἀπ' αὐτοῦ τοῦ 
φάρυγγος τὸ πνεῦµα βιαζόµενον. τῶν δ' ἰσχνοφώνων οὔτε 
περὶ τὰς φλέβας οὔτε περὶ τὰς ἀρτηρίας ἐστὶ τὸ πάθος, ἀλλὰ 
περὶ τὴν κίνησιν τῆς γλώττης. χαλεπῶς γὰρ αὐτὴν µετα- 
φέρουσιν, ὅταν ἕτερον δέῃ φθόγγον εἰπεῖν. διὸ καὶ πολὺν 
χρόνον τὸ αὐτὸ ῥῆµα λέγουσιν, οὐ δυνάµενοι τὸ ἑξῆς εἰπεῖν, 

ἀλλὰ συνεχῶς τῆς κινήσεως καὶ τοῦ πνεύµονος αὐτῶν ἐπὶ τὴν 
αὐτὴν ὁρµὴν φεροµένου διὰ τὸ πλῆθος καὶ τὴν βίαν τοῦ πνεύµα- 
τος. ὥσπερ γὰρ καὶ τὸ σῶµα ὅλον τῶν τρεχόντων βιαίως χα- 
λεπόν ἐστιν ἐκ τῆς ὁρµῆς εἰς ἄλλην κίνησιν µεταστῆσαι, τὸν 
αὐτὸν τρόπον καὶ κατὰ µέρος. διὸ καὶ πολλάκις τὸ µὲν 
ἑξῆς εἰπεῖν οὐ δύνανται, τὸ δὲ µετὰ τοῦτο λέγουσι ῥᾳδίως, 
ὅταν ἄλλην ποιήσωνται τῆς κινήσεως ἀρχήν. δῆλον δ' ἐστίν· 
καὶ γὰρ τοῖς ὀργιζοµένοις τοῦτο συµβαίνει πολλάκις διὰ τὸ 
βίαιον αὐτῶν γίγνεσθαι τὴν τοῦ πνεύµατος φοράν.   
           

ΠΕΡΙ ΟΥΡΑΝΟΥ 
 
               

Α 
 
 Ἡ περὶ φύσεως ἐπιστήµη σχεδὸν ἡ πλείστη φαίνε- 
ται περί τε σώµατα καὶ µεγέθη καὶ τὰ τούτων οὖσα πάθη καὶ 
τὰς κινήσεις, ἔτι δὲ περὶ τὰς ἀρχάς, ὅσαι τῆς τοιαύτης οὐσίας 
εἰσίν· τῶν γὰρ φύσει συνεστώτων τὰ µέν ἐστι σώµατα καὶ 
µεγέθη, τὰ δ' ἔχει σῶµα καὶ µέγεθος, τὰ δ' ἀρχαὶ τῶν 
ἐχόντων εἰσίν. 
     Συνεχὲς µὲν οὖν ἐστι τὸ διαιρετὸν εἰς ἀεὶ δι- 
αιρετά, σῶµα δὲ τὸ πάντῃ διαιρετόν. Μεγέθους δὲ τὸ µὲν ἐφ' 
ἓν γραµµή, τὸ δ' ἐπὶ δύο ἐπίπεδον, τὸ δ' ἐπὶ τρία σῶµα· 
καὶ παρὰ ταῦτα οὐκ ἔστιν ἄλλο µέγεθος διὰ τὸ τὰ τρία 

πάντα εἶναι καὶ τὸ τρὶς πάντῃ. Καθάπερ γάρ φασι καὶ οἱ 
Πυθαγόρειοι, τὸ πᾶν καὶ τὰ πάντα τοῖς τρισὶν ὥρισται· τε- 
λευτὴ γὰρ καὶ µέσον καὶ ἀρχὴ τὸν ἀριθµὸν ἔχει τὸν τοῦ 
παντός, ταῦτα δὲ τὸν τῆς τριάδος. ∆ιὸ παρὰ τῆς φύσεως 



εἰληφότες ὥσπερ νόµους ἐκείνης, καὶ πρὸς τὰς ἁγιστείας 
χρώµεθα τῶν θεῶν τῷ ἀριθµῷ τούτῳ. Ἀποδίδοµεν δὲ καὶ 
τὰς προσηγορίας τὸν τρόπον τοῦτον· τὰ γὰρ δύο ἄµφω µὲν   
λέγοµεν καὶ τοὺς δύο ἀµφοτέρους, πάντας δ' οὐ λέγοµεν, 
ἀλλὰ κατὰ τῶν τριῶν ταύτην τὴν κατηγορίαν κατάφαµεν πρῶ- 
τον. Ταῦτα δ', ὥσπερ εἴρηται, διὰ τὸ τὴν φύσιν αὐτὴν οὕ- 
τως ἐπάγειν ἀκολουθοῦµεν. 
            Ὥστ' ἐπεὶ τὰ πάντα καὶ τὸ πᾶν 
καὶ τὸ τέλειον οὐ κατὰ τὴν ἰδέαν διαφέρουσιν ἀλλήλων, 
ἀλλ' εἴπερ, ἐν τῇ ὕλῃ καὶ ἐφ' ὧν λέγονται, τὸ σῶµα 
µόνον ἂν εἴη τῶν µεγεθῶν τέλειον· µόνον γὰρ ὥρισται τοῖς 
τρισίν, τοῦτο δ' ἐστὶ πᾶν. 
           Τριχῇ δὲ ὂν διαιρετὸν πάντῃ διαιρε- 
τόν ἐστιν· τῶν δ' ἄλλων τὸ µὲν ἐφ' ἓν τὸ δ' ἐπὶ δύο· ὡς 
γὰρ τοῦ ἀριθµοῦ τετυχήκασιν, οὕτω καὶ τῆς διαιρέσεως 
καὶ τοῦ συνεχοῦς· τὸ µὲν γὰρ ἐφ' ἓν συνεχές, τὸ δ' ἐπὶ 
δύο, τὸ δὲ πάντῃ τοιοῦτον. Ὅσα µὲν οὖν διαιρετὰ τῶν µεγε- 

θῶν, καὶ συνεχῆ ταῦτα· εἰ δὲ καὶ τὰ συνεχῆ πάντα διαι- 
ρετά, οὔπω δῆλον ἐκ τῶν νῦν. 
              Ἀλλ' ἐκεῖνο µὲν δῆλον, ὡς οὐκ 
ἔστιν εἰς ἄλλο γένος µετάβασις, ὥσπερ ἐκ µήκους εἰς 
ἐπιφάνειαν, εἰς δὲ σῶµα ἐξ ἐπιφανείας· οὐ γὰρ ἂν ἔτι τὸ τοιοῦ- 
τον τέλειον εἴη µέγεθος· ἀνάγκη γὰρ γίγνεσθαι τὴν ἔκβασιν 
κατὰ τὴν ἔλλειψιν, οὐχ οἷόν τε δὲ τὸ τέλειον ἐλλείπειν· 
πάντῃ γάρ ἐστιν. 
       Τῶν µὲν οὖν ἐν µορίου εἴδει σωµάτων κατὰ   
τὸν λόγον ἕκαστον τοιοῦτόν ἐστιν· πάσας γὰρ ἔχει τὰς δια- 
στάσεις· ἀλλ' ὥρισται πρὸς τὸ πλησίον ἁφῇ· διὸ τρόπον τινὰ 
πολλὰ τῶν σωµάτων ἕκαστόν ἐστιν. Τὸ δὲ πᾶν οὗ ταῦτα µό- 
ρια, τέλειον ἀναγκαῖον εἶναι καὶ καθάπερ τοὔνοµα σηµαίνει 
πάντῃ, καὶ µὴ τῇ µὲν τῇ δὲ µή. 
 Περὶ µὲν οὖν τῆς τοῦ παντὸς φύσεως, εἴτ' ἄπειρός ἐστι 
κατὰ τὸ µέγεθος εἴτε πεπέρανται τὸν σύνολον ὄγκον, ὕστερον 
ἐπισκεπτέον· περὶ δὲ τῶν κατ' εἶδος αὐτοῦ µορίων νῦν λέγω- 
µεν ἀρχὴν ποιησάµενοι τήνδε. 
               Πάντα γὰρ τὰ φυσικὰ σώ- 
µατα καὶ µεγέθη καθ' αὑτὰ κινητὰ λέγοµεν εἶναι κατὰ 
τόπον· τὴν γὰρ φύσιν κινήσεως ἀρχὴν εἶναί φαµεν αὐτοῖς. 

Πᾶσα δὲ κίνησις ὅση κατὰ τόπον, ἣν καλοῦµεν φοράν, ἢ 
εὐθεῖα ἢ κύκλῳ ἢ ἐκ τούτων µικτή· ἁπλαῖ γὰρ αὗται δύο 
µόναι. Αἴτιον δ' ὅτι καὶ τὰ µεγέθη ταῦτα ἁπλᾶ µόνον, 
ἥ τ' εὐθεῖα καὶ ἡ περιφερής. Κύκλῳ µὲν οὖν ἐστιν ἡ περὶ τὸ 
µέσον, εὐθεῖα δ' ἡ ἄνω καὶ κάτω. Λέγω δ' ἄνω µὲν τὴν 



ἀπὸ τοῦ µέσου, κάτω δὲ τὴν ἐπὶ τὸ µέσον. Ὥστ' ἀνάγκη 
πᾶσαν εἶναι τὴν ἁπλῆν φορὰν τὴν µὲν ἀπὸ τοῦ µέσου, τὴν 
δ' ἐπὶ τὸ µέσον, τὴν δὲ περὶ τὸ µέσον. Καὶ ἔοικεν ἠκολου- 
θηκέναι κατὰ λόγον τοῦτο τοῖς ἐξ ἀρχῆς· τό τε γὰρ σῶµα 
ἀπετελέσθη ἐν τρισὶ καὶ ἡ κίνησις αὐτοῦ. 
                   Ἐπεὶ δὲ τῶν σω- 
µάτων τὰ µέν ἐστιν ἁπλᾶ τὰ δὲ σύνθετα ἐκ τούτων (λέγω 
δ' ἁπλᾶ µὲν ὅσα κινήσεως ἀρχὴν ἔχει κατὰ φύσιν, οἷον πῦρ 
καὶ γῆν καὶ τὰ τούτων εἴδη καὶ τὰ συγγενῆ τούτοις), ἀνάγκη   
καὶ τὰς κινήσεις εἶναι τὰς µὲν ἁπλᾶς τὰς δὲ µικτάς πως, 
καὶ τῶν µὲν ἁπλῶν ἁπλᾶς, µικτὰς δὲ τῶν συνθέτων, κι- 
νεῖσθαι δὲ κατὰ τὸ ἐπικρατοῦν. 
             Εἴπερ οὖν ἐστιν ἁπλῆ κίνησις, 
ἁπλῆ δ' ἡ κύκλῳ κίνησις, καὶ τοῦ τε ἁπλοῦ σώµατος ἁπλῆ 
ἡ κίνησις καὶ ἡ ἁπλῆ κίνησις ἁπλοῦ σώµατος (καὶ γὰρ ἂν 
συνθέτου ᾖ, κατὰ τὸ ἐπικρατοῦν ἔσται), ἀναγκαῖον εἶναί τι 

σῶµα ἁπλοῦν ὃ πέφυκε φέρεσθαι τὴν κύκλῳ κίνησιν κατὰ 
τὴν ἑαυτοῦ φύσιν· βίᾳ µὲν γὰρ ἐνδέχεται τὴν ἄλλου καὶ 
ἑτέρου, κατὰ φύσιν δὲ ἀδύνατον, εἴπερ µία ἑκάστου κίνησις 
ἡ κατὰ φύσιν τῶν ἁπλῶν. 
           Ἔτι εἰ ἡ παρὰ φύσιν ἐναντία τῇ 
κατὰ φύσιν καὶ ἓν ἑνὶ ἐναντίον, ἀνάγκη, ἐπεὶ ἁπλῆ ἡ κύ- 
κλῳ, εἰ µὴ ἔσται κατὰ φύσιν τοῦ φεροµένου σώµατος, 
παρὰ φύσιν αὐτοῦ εἶναι. Εἰ οὖν πῦρ ἢ ἄλλο τι τῶν τοιούτων 
 
ἐστὶ τὸ κύκλῳ φερόµενον, ἐναντία ἡ κατὰ φύσιν αὐτοῦ φορὰ 
ἔσται τῇ κύκλῳ. Ἀλλ' ἓν ἑνὶ ἐναντίον· ἡ δ' ἄνω καὶ κάτω 
ἀλλήλαις ἐναντίαι. Εἰ δ' ἕτερόν τί ἐστι σῶµα τὸ φερόµενον 
κύκλῳ παρὰ φύσιν, ἔσται τις αὐτοῦ ἄλλη κίνησις κατὰ 
φύσιν. Ἀλλὰ τοῦτ' ἀδύνατον· εἰ µὲν γὰρ ἡ ἄνω, πῦρ ἔσται ἢ 
ἀήρ, εἰ δ' ἡ κάτω, ὕδωρ ἢ γῆ. 
              Ἀλλὰ µὴν καὶ πρώτην γε 
ἀναγκαῖον εἶναι τὴν τοιαύτην φοράν. Τὸ γὰρ τέλειον πρότε- 
ρον τῇ φύσει τοῦ ἀτελοῦς, ὁ δὲ κύκλος τῶν τελείων, εὐθεῖα 
δὲ γραµµὴ οὐδεµία· οὔτε γὰρ ἡ ἄπειρος (ἔχοι γὰρ ἂν πέ- 
ρας καὶ τέλος) οὔτε τῶν πεπερασµένων οὐδεµία (πασῶν γάρ   
ἐστί τι ἐκτός· αὐξῆσαι γὰρ ἐνδέχεται ὁποιανοῦν). Ὥστ' εἴπερ 

ἡ µὲν προτέρα κίνησις προτέρου τῇ φύσει σώµατος, ἡ δὲ 
κύκλῳ προτέρα τῆς εὐθείας, ἡ δ' ἐπ' εὐθείας τῶν ἁπλῶν 
σωµάτων ἐστί (τό τε γὰρ πῦρ ἐπ' εὐθείας ἄνω φέρεται καὶ 
τὰ γεηρὰ κάτω πρὸς τὸ µέσον), ἀνάγκη καὶ τὴν κύκλῳ 
κίνησιν τῶν ἁπλῶν τινος εἶναι σωµάτων· τῶν γὰρ µικτῶν 
τὴν φορὰν ἔφαµεν εἶναι κατὰ τὸ ἐπικρατοῦν ἐν τῇ µίξει 



τῶν ἁπλῶν. 
     Ἔκ τε δὴ τούτων φανερὸν ὅτι πέφυκέ τις οὐσία 
σώµατος ἄλλη παρὰ τὰς ἐνταῦθα συστάσεις, θειοτέρα καὶ 
προτέρα τούτων ἁπάντων, κἂν εἴ τις ἔτι λάβοι πᾶσαν εἶναι 
κίνησιν ἢ κατὰ φύσιν ἢ παρὰ φύσιν, καὶ τὴν ἄλλῳ παρὰ 
φύσιν ἑτέρῳ κατὰ φύσιν, οἷον ἡ ἄνω καὶ ἡ κάτω πέπονθεν· 
ἡ µὲν γὰρ τῷ πυρί, ἡ δὲ τῇ γῇ παρὰ φύσιν καὶ κατὰ φύσιν· 
ὥστ' ἀναγκαῖον καὶ τὴν κύκλῳ κίνησιν, ἐπειδὴ τούτοις 
παρὰ φύσιν, ἑτέρου τινὸς εἶναι κατὰ φύσιν. 
                   Πρὸς δὲ τούτοις 
εἰ µέν ἐστιν ἡ κύκλῳ τινὶ φορὰ κατὰ φύσιν, δῆλον ὡς εἴη 
ἄν τι σῶµα τῶν ἁπλῶν καὶ πρώτων, ὃ πέφυκεν, ὥσπερ 
τὸ πῦρ ἄνω καὶ ἡ γῆ κάτω, ἐκεῖνο κύκλῳ φέρεσθαι κατὰ 
φύσιν. Εἰ δὲ παρὰ φύσιν φέρεται τὰ φερόµενα κύκλῳ τὴν 
πέριξ φοράν, θαυµαστὸν καὶ παντελῶς ἄλογον τὸ µόνην 
 
Bekker page 269b, line 8 
 
εἶναι συνεχῆ ταύτην τὴν κίνησιν καὶ ἀΐδιον, οὖσαν παρὰ 
φύσιν· φαίνεται γὰρ ἔν γε τοῖς ἄλλοις τάχιστα φθειρό- 
µενα τὰ παρὰ φύσιν. 
          Ὥστ' εἴπερ ἐστὶ πῦρ τὸ φερόµενον,   
καθάπερ φασί τινες, οὐδὲν ἧττον αὐτῷ παρὰ φύσιν ἡ κίνη- 
σίς ἐστιν αὕτη ἢ ἡ κάτω· πυρὸς γὰρ κίνησιν ὁρῶµεν τὴν ἀπὸ 
τοῦ µέσου κατ' εὐθεῖαν. 
          ∆ιόπερ ἐξ ἁπάντων ἄν τις τούτων 
συλλογιζόµενος πιστεύσειεν ὡς ἔστι τι παρὰ τὰ σώµατα 
τὰ δεῦρο καὶ περὶ ἡµᾶς ἕτερον κεχωρισµένον, τοσούτῳ 
τιµιωτέραν ἔχον τὴν φύσιν ὅσῳπερ ἀφέστηκε τῶν ἐνταῦθα 
πλεῖον. 
 Ἐπεὶ δὲ τὰ µὲν ὑπόκειται τὰ δ' ἀποδέδεικται τῶν 
εἰρηµένων, φανερὸν ὅτι οὔτε κουφότητα οὔτε βάρος ἔχει 
σῶµα ἅπαν, δεῖ δὲ ὑποθέσθαι τί λέγοµεν τὸ βαρὺ καὶ τὸ 
κοῦφον, νῦν µὲν ἱκανῶς ὡς πρὸς τὴν παροῦσαν χρείαν, ἀκρι- 
βέστερον δὲ πάλιν, ὅταν ἐπισκοπῶµεν περὶ τῆς οὐσίας αὐ- 
τῶν. Βαρὺ µὲν οὖν ἔστω τὸ φέρεσθαι πεφυκὸς ἐπὶ τὸ µέσον, 
κοῦφον δὲ τὸ ἀπὸ τοῦ µέσου, βαρύτατον δὲ τὸ πᾶσιν ὑφι- 
στάµενον τοῖς κάτω φεροµένοις, κουφότατον δὲ τὸ πᾶσιν 
ἐπιπολάζον τοῖς ἄνω φεροµένοις. 

              Ἀνάγκη δὴ πᾶν τὸ φερό- 
µενον ἢ κάτω ἢ ἄνω ἢ κουφότητ' ἔχειν ἢ βάρος ἢ ἄµ- 
φω, µὴ πρὸς τὸ αὐτὸ δέ· πρὸς ἄλληλα γάρ ἐστι βαρέα 
καὶ κοῦφα, οἷον ἀὴρ πρὸς ὕδωρ, καὶ πρὸς γῆν ὕδωρ. Τὸ 
δὲ κύκλῳ σῶµα φερόµενον ἀδύνατον ἔχειν βάρος ἢ κου- 
φότητα· οὔτε γὰρ κατὰ φύσιν οὔτε παρὰ φύσιν ἐνδέχεται 
αὐτῷ κινηθῆναι ἐπὶ τὸ µέσον ἢ ἀπὸ τοῦ µέσου. Κατὰ φύ- 



σιν µὲν γὰρ οὐκ ἔστιν αὐτῷ ἡ ἐπ' εὐθείας φορά· µία γὰρ   
ἦν ἑκάστου τῶν ἁπλῶν, ὥστ' ἔσται τὸ αὐτὸ τῶν οὕτω τινὶ 
φεροµένων. Παρὰ φύσιν δ' ἐνεχθέντος, εἰ µὲν ἡ κάτω 
παρὰ φύσιν, ἡ ἄνω ἔσται κατὰ φύσιν, εἰ δ' ἡ ἄνω παρὰ 
φύσιν, ἡ κάτω κατὰ φύσιν· ἔθεµεν γὰρ τῶν ἐναντίων ᾧ 
ἡ ἑτέρα παρὰ φύσιν, τὴν ἑτέραν εἶναι κατὰ φύσιν. 
                          Ἐπεὶ 
δ' εἰς τὸ αὐτὸ φέρεται τὸ ὅλον καὶ τὸ µόριον κατὰ φύ- 
σιν, οἷον πᾶσα γῆ καὶ µικρὰ βῶλος, συµβαίνει πρῶτον µὲν 
µήτε κουφότητ' ἔχειν αὐτὸ µηδεµίαν µήτε βάρος (ἢ γὰρ ἂν 
πρὸς τὸ µέσον ἢ ἀπὸ τοῦ µέσου ἠδύνατο φέρεσθαι κατὰ τὴν 
ἑαυτοῦ φύσιν), ἔπειθ' ὅτι ἀδύνατον κινηθῆναι τὴν κατὰ 
τόπον κίνησιν ἢ ἄνω ἢ κάτω κατασπώµενον· οὔτε γὰρ 
κατὰ φύσιν ἐνδέχεται κινηθῆναι κίνησιν αὐτῷ ἄλλην οὔτε 

παρὰ φύσιν, οὔτ' αὐτῷ οὔτε τῶν µορίων οὐδενί· ὁ γὰρ αὐτὸς 
λόγος περὶ ὅλου καὶ µέρους. 
             Ὁµοίως δ' εὔλογον ὑπολαβεῖν 
περὶ αὐτοῦ καὶ ὅτι ἀγένητον καὶ ἄφθαρτον καὶ ἀναυξὲς 
καὶ ἀναλλοίωτον, διὰ τὸ γίγνεσθαι µὲν ἅπαν τὸ γιγνόµε- 
νον ἐξ ἐναντίου τε καὶ ὑποκειµένου τινός, καὶ φθείρεσθαι 
ὡσαύτως ὑποκειµένου τέ τινος καὶ ὑπ' ἐναντίου καὶ εἰς 
ἐναντίον, καθάπερ ἐν τοῖς πρώτοις εἴρηται λόγοις· τῶν δ' 
ἐναντίων καὶ αἱ φοραὶ ἐναντίαι. Εἰ δὴ τούτῳ µηδὲν ἐναντίον 
ἐνδέχεται εἶναι διὰ τὸ καὶ τῇ φορᾷ τῇ κύκλῳ µὴ εἶναι 
ἄν τιν' ἐναντίαν κίνησιν, ὀρθῶς ἔοικεν ἡ φύσις τὸ µέλλον   
ἔσεσθαι ἀγένητον καὶ ἄφθαρτον ἐξελέσθαι ἐκ τῶν ἐναντίων· 
ἐν τοῖς ἐναντίοις γὰρ ἡ γένεσις καὶ ἡ φθορά. 
                       Ἀλλὰ µὴν 
καὶ τὸ αὐξανόµενον ἅπαν αὐξάνεται [καὶ τὸ φθῖνον φθίνει] 
ὑπὸ συγγενοῦς προσιόντος καὶ ἀναλυοµένου εἰς τὴν ὕλην· 
τούτῳ δ' οὐκ ἔστιν ἐξ οὗ γέγονεν. 
                Εἰ δ' ἐστὶ καὶ ἀναύξητον 
καὶ ἄφθαρτον, τῆς αὐτῆς διανοίας ἐστὶν ὑπολαβεῖν καὶ ἀναλ- 
λοίωτον εἶναι. Ἔστι µὲν γὰρ ἡ ἀλλοίωσις κίνησις κατὰ τὸ ποιόν, 
τοῦ δὲ ποιοῦ αἱ µὲν ἕξεις καὶ διαθέσεις οὐκ ἄνευ τῶν κατὰ 

τὰ πάθη γίγνονται µεταβολῶν, οἷον ὑγίεια καὶ νόσος. Κατὰ 
δὲ πάθος ὅσα µεταβάλλει τῶν φυσικῶν σωµάτων, ἔχονθ' 
ὁρῶµεν πάντα καὶ αὔξησιν καὶ φθίσιν, οἷον τά τε τῶν ζῴων 
σώµατα καὶ τὰ µόρια αὐτῶν καὶ τὰ τῶν φυτῶν, ὁµοίως 
δὲ καὶ τὰ τῶν στοιχείων· ὥστ' εἴπερ τὸ κύκλῳ σῶµα µήτ' 
αὔξησιν ἔχειν ἐνδέχεται µήτε φθίσιν, εὔλογον καὶ ἀναλ- 
λοίωτον εἶναι. 
 ∆ιότι µὲν οὖν ἀΐδιον καὶ οὔτ' αὔξησιν ἔχον οὔτε φθίσιν, 



ἀλλ' ἀγήρατον καὶ ἀναλλοίωτον καὶ ἀπαθές ἐστι τὸ πρῶ- 
τον τῶν σωµάτων, εἴ τις τοῖς ὑποκειµένοις πιστεύει, φανε- 
ρὸν ἐκ τῶν εἰρηµένων ἐστίν. 
            Ἔοικε δ' ὅ τε λόγος τοῖς φαινο- 
µένοις µαρτυρεῖν καὶ τὰ φαινόµενα τῷ λόγῳ· πάντες γὰρ 
ἄνθρωποι περὶ θεῶν ἔχουσιν ὑπόληψιν, καὶ πάντες τὸν ἀνω- 
τάτω τῷ θείῳ τόπον ἀποδιδόασι, καὶ βάρβαροι καὶ Ἕλ-   
ληνες, ὅσοι περ εἶναι νοµίζουσι θεούς, δῆλον ὅτι ὡς τῷ 
ἀθανάτῳ τὸ ἀθάνατον συνηρτηµένον· ἀδύνατον γὰρ ἄλλως. 
Εἴπερ οὖν ἔστι τι θεῖον, ὥσπερ ἔστι, καὶ τὰ νῦν εἰρηµένα πε- 
ρὶ τῆς πρώτης οὐσίας τῶν σωµάτων εἴρηται καλῶς. 
                        Συµβαί- 
νει δὲ τοῦτο καὶ διὰ τῆς αἰσθήσεως ἱκανῶς, ὥς γε πρὸς ἀν- 

θρωπίνην εἰπεῖν πίστιν· ἐν ἅπαντι γὰρ τῷ παρεληλυθότι 
χρόνῳ κατὰ τὴν παραδεδοµένην ἀλλήλοις µνήµην οὐθὲν 
φαίνεται µεταβεβληκὸς οὔτε καθ' ὅλον τὸν ἔσχατον οὐρανὸν 
οὔτε κατὰ µόριον αὐτοῦ τῶν οἰκείων οὐθέν. 
                   Ἔοικε δὲ καὶ τοὔ- 
νοµα παρὰ τῶν ἀρχαίων παραδεδόσθαι µέχρι καὶ τοῦ νῦν 
χρόνου, τοῦτον τὸν τρόπον ὑπολαµβανόντων ὅνπερ καὶ ἡµεῖς 
λέγοµεν· οὐ γὰρ ἅπαξ οὐδὲ δὶς ἀλλ' ἀπειράκις δεῖ νοµίζειν 
τὰς αὐτὰς ἀφικνεῖσθαι δόξας εἰς ἡµᾶς. ∆ιόπερ ὡς ἑτέρου 
τινὸς ὄντος τοῦ πρώτου σώµατος παρὰ γῆν καὶ πῦρ καὶ 
ἀέρα καὶ ὕδωρ, αἰθέρα προσωνόµασαν τὸν ἀνωτάτω τόπον, 
ἀπὸ τοῦ θεῖν ἀεὶ τὸν ἀΐδιον χρόνον θέµενοι τὴν ἐπωνυµίαν 
 
αὐτῷ. Ἀναξαγόρας δὲ καταχρῆται τῷ ὀνόµατι τούτῳ οὐ 
καλῶς· ὀνοµάζει γὰρ αἰθέρα ἀντὶ πυρός. 
 Φανερὸν δ' ἐκ τῶν εἰρηµένων καὶ διότι τὸν ἀριθµὸν 
ἀδύνατον εἶναι πλείω τὸν τῶν λεγοµένων σωµάτων ἁπλῶν· 
τοῦ µὲν γὰρ ἁπλοῦ σώµατος ἀνάγκη τὴν κίνησιν ἁπλῆν   
εἶναι, µόνας δὲ ταύτας εἶναί φαµεν ἁπλᾶς, τήν τε κύ- 
κλῳ καὶ τὴν ἐπ' εὐθείας, καὶ ταύτης τὰ δύο µόρια, τὴν µὲν 
ἀπὸ τοῦ µέσου, τὴν δ' ἐπὶ τὸ µέσον. 

 Ὅτι δ' οὐκ ἔστι τῇ κύκλῳ φορᾷ ἐναντία ἄλλη φορά, 
πλεοναχόθεν ἄν τις λάβοι τὴν πίστιν· πρῶτον µὲν ὅτι τῇ 
περιφερεῖ τὴν εὐθεῖαν ἀντικεῖσθαι µάλιστα τίθεµεν· τὸ γὰρ 
κοῖλον καὶ τὸ κυρτὸν οὐ µόνον ἀλλήλοις ἀντικεῖσθαι δοκεῖ 
ἀλλὰ καὶ τῷ εὐθεῖ, συνδυαζόµενα καὶ λαβόντα σύνθε- 
σιν· ὥστ' εἴπερ ἐναντία τίς ἐστι, τὴν ἐπὶ τῆς εὐθείας µάλιστα 
ἀναγκαῖον ἐναντίαν εἶναι πρὸς τὴν κύκλῳ κίνησιν. Αἱ δ' ἐπὶ 
τῆς εὐθείας ἀλλήλαις ἀντίκεινται διὰ τοὺς τόπους· τὸ γὰρ 
ἄνω κάτω τόπου τέ ἐστι διαφορὰ καὶ ἐναντίωσις. 



                         Ἔπειτ' 
εἴ τις ὑπολαµβάνει τὸν αὐτὸν εἶναι λόγον ὅνπερ ἐπὶ τῆς 
εὐθείας καὶ ἐπὶ τῆς περιφεροῦς (τὴν γὰρ ἀπὸ τοῦ Α πρὸς 
τὸ Β φορὰν ἐναντίαν εἶναι τῇ ἀπὸ τοῦ Β πρὸς τὸ Α), τὴν 
ἐπὶ τῆς εὐθείας λέγει· αὕτη γὰρ πεπέρανται, περιφερεῖς 
δ' ἄπειροι ἂν εἶεν περὶ τὰ αὐτὰ σηµεῖα. 
                     Ὁµοίως δὲ καὶ 
ἐπὶ τοῦ ἡµικυκλίου τοῦ ἑνός, οἷον ἀπὸ τοῦ Γ ἐπὶ τὸ ∆ καὶ 
ἀπὸ τοῦ ∆ ἐπὶ τὸ Γ· ἡ γὰρ αὐτὴ τῇ ἐπὶ τῆς διαµέτρου 
ἐστίν· ἀεὶ γὰρ ἕκαστον ἀπέχειν τὴν εὐθεῖαν τίθεµεν. 
                        Ὁµοίως 
δὲ κἂν εἴ τις κύκλον ποιήσας τὴν ἐπὶ θατέρου ἡµικυκλίου   
 
Bekker page 271a, line 15 
 
φορὰν ἐναντίαν θείη τῇ ἐπὶ θατέρου, οἷον ἐν τῷ ὅλῳ κύ- 
κλῳ τὴν ἀπὸ τοῦ Ε πρὸς τὸ Ζ τοῦ Η ἡµικυκλίου τῇ ἀπὸ 
τοῦ Ζ πρὸς τὸ Ε ἐν τῷ Θ ἡµικυκλίῳ. 
                    Εἰ δὲ καὶ αὗται 
ἐναντίαι, ἀλλ' οὔτι γε αἱ ἐπὶ τοῦ ὅλου κύκλου φοραὶ ἀλ- 
λήλαις διὰ τοῦτο ἐναντίαι. * - * 
            Ἀλλὰ µὴν οὐδ' ἡ ἀπὸ τοῦ Α ἐπὶ 
τὸ Β κύκλῳ φορὰ ἐναντία τῇ ἀπὸ τοῦ Α ἐπὶ τὸ Γ· ἐκ 
ταὐτοῦ γὰρ εἰς ταὐτὸ ἡ κίνησις, ἡ δ' ἐναντία διωρίσθη φορὰ 
ἐκ τοῦ ἐναντίου εἰς τὸ ἐναντίον. 
                 Εἰ δὲ καὶ ἦν ἡ κύ- 
κλῳ τῇ κύκλῳ ἐναντία, µάτην ἂν ἦν ἡ ἑτέρα· *ἐπὶ τὸ αὐτὸ 
γάρ, ὅτι ἀνάγκη τὸ κύκλῳ φερόµενον ὁποθενοῦν ἀρξάµε- 
νον εἰς πάντας ὁµοίως ἀφικνεῖσθαι τοὺς ἐναντίους τόπους 
(εἰσὶ δὲ τόπου ἐναντιότητες τὸ ἄνω καὶ κάτω καὶ τὸ πρό- 
σθιον καὶ ὀπίσθιον καὶ τὸ δεξιὸν καὶ ἀριστερόν), αἱ δὲ τῆς 
φορᾶς ἐναντιώσεις κατὰ τὰς τῶν τόπων εἰσὶν ἐναντιώσεις·* 
εἰ µὲν γὰρ ἴσαι ἦσαν, οὐκ ἂν ἦν κίνησις αὐτῶν, εἰ δ' ἡ 
ἑτέρα κίνησις ἐκράτει, ἡ ἑτέρα οὐκ ἂν ἦν. Ὥστ' εἰ ἀµφότερα 
ἦν, µάτην ἂν θάτερον ἦν σῶµα µὴ κινούµενον τὴν αὑτοῦ   
κίνησιν· µάτην γὰρ ὑπόδηµα τοῦτο λέγοµεν, οὗ µή ἐστιν 

ὑπόδεσις. Ὁ δὲ θεὸς καὶ ἡ φύσις οὐδὲν µάτην ποιοῦσιν. 
 Ἀλλ' ἐπεὶ δῆλον περὶ τούτων, περὶ τῶν λοιπῶν 
σκεπτέον, καὶ πρῶτον πότερον ἔστι τι σῶµα ἄπειρον, ὥς- 
περ οἱ πλεῖστοι τῶν ἀρχαίων φιλοσόφων ᾠήθησαν, ἢ τοῦτ' 
ἔστιν ἕν τι τῶν ἀδυνάτων· τὸ γὰρ οὕτως ἢ ἐκείνως ἔχειν οὔ 
τι µικρὸν ἀλλ' ὅλον διαφέρει καὶ πᾶν πρὸς τὴν περὶ τῆς 
ἀληθείας θεωρίαν· σχεδὸν γὰρ αὕτη πασῶν ἀρχὴ τῶν ἐναν- 
τιώσεων τοῖς ἀποφηναµένοις τι περὶ τῆς ὅλης φύσεως καὶ 
γέγονε καὶ γένοιτ' ἄν, εἴπερ καὶ τὸ µικρὸν παραβῆναι τῆς 
ἀληθείας ἀφισταµένοις γίνεται πόρρω µυριοπλάσιον. Οἷον εἴ 



τις ἐλάχιστον εἶναί τι φαίη µέγεθος· οὗτος γὰρ τοὐλάχιστον 
εἰσαγαγὼν τὰ µέγιστ' ἂν κινήσειε τῶν µαθηµατικῶν. Τούτου 
δ' αἴτιον ὅτι ἡ ἀρχὴ δυνάµει µείζων ἢ µεγέθει, διόπερ τὸ 
ἐν ἀρχῇ µικρὸν ἐν τῇ τελευτῇ γίνεται παµµέγεθες. Τὸ δ' 
ἄπειρον καὶ ἀρχῆς ἔχει δύναµιν καὶ τοῦ ποσοῦ τὴν µεγί- 
στην, ὥστ' οὐδὲν ἄτοπον οὐδ' ἄλογον τὸ θαυµαστὴν εἶναι τὴν 
διαφορὰν ἐκ τοῦ λαβεῖν ὡς ἔστι τι σῶµα ἄπειρον. ∆ιὸ περὶ 
αὐτοῦ λεκτέον ἐξ ἀρχῆς ἀναλαβοῦσιν. 
                 Ἀνάγκη δὴ πᾶν σῶµα   
ἤτοι τῶν ἁπλῶν εἶναι ἢ τῶν συνθέτων, ὥστε καὶ τὸ ἄπειρον 
ἢ ἁπλοῦν ἔσται ἢ σύνθετον. Ἀλλὰ µὴν καὶ ὅτι γε πεπερας- 
 
Bekker page 271b, line 20 
 
µένων τῶν ἁπλῶν ἀνάγκη πεπερασµένον εἶναι τὸ σύνθε- 
τον, δῆλον· τὸ γὰρ ἐκ πεπερασµένων καὶ πλήθει καὶ µε- 
γέθει συγκείµενον πεπέρανται καὶ πλήθει καὶ µεγέθει· το- 
σοῦτον γάρ ἐστιν ἐξ ὅσων ἐστὶ συγκείµενον. 
                   Λοιπὸν τοίνυν ἰδεῖν 
πότερον ἐνδέχεταί τι τῶν ἁπλῶν ἄπειρον εἶναι τὸ µέγεθος, 
ἢ τοῦτ' ἀδύνατον. Προχειρισάµενοι δὴ περὶ τοῦ πρώτου τῶν 
σωµάτων, οὕτω σκοπῶµεν καὶ περὶ τῶν λοιπῶν. 
                        Ὅτι µὲν 
τοίνυν ἀνάγκη τὸ σῶµα τὸ κύκλῳ φερόµενον πεπεράνθαι 
πᾶν, ἐκ τῶνδε δῆλον. 
        Εἰ γὰρ ἄπειρον τὸ κύκλῳ φερόµε- 
νον σῶµα, ἄπειροι ἔσονται αἱ ἀπὸ τοῦ µέσου ἐκβαλλόµε- 
ναι. Τῶν δ' ἀπείρων τὸ διάστηµα ἄπειρον· διάστηµα δὲ λέγω 
τῶν γραµµῶν, οὗ µηδὲν ἔστιν ἔξω λαβεῖν µέγεθος ἁπτόµε- 
νον τῶν γραµµῶν. Τοῦτ' οὖν ἀνάγκη ἄπειρον εἶναι· τῶν γὰρ 
πεπερασµένων ἀεὶ ἔσται πεπερασµένον. Ἔτι δ' ἀεὶ ἔστι τοῦ 
δοθέντος µεῖζον λαβεῖν, ὥστε καθάπερ ἀριθµὸν λέγο- 
µεν ἄπειρον, ὅτι µέγιστος οὐκ ἔστιν, ὁ αὐτὸς λόγος καὶ περὶ 
τοῦ διαστήµατος· εἰ οὖν τὸ µὲν ἄπειρον µὴ ἔστι διελθεῖν, ἀπεί- 
ρου δ' ὄντος ἀνάγκη τὸ διάστηµα ἄπειρον εἶναι, οὐκ ἂν ἐνδέ-   

χοιτο κινηθῆναι κύκλῳ· τὸν δ' οὐρανὸν ὁρῶµεν κύκλῳ στρε- 
φόµενον, καὶ τῷ λόγῳ δὲ διωρίσαµεν ὅτι ἐστί τινος ἡ κύ- 
κλῳ κίνησις. 
    Ἔτι ἀπὸ πεπερασµένου χρόνου ἐὰν ἀφέλῃς 
πεπερασµένον, ἀνάγκη καὶ τὸν λοιπὸν εἶναι πεπερασµένον 
καὶ ἔχειν ἀρχήν. Εἰ δ' ὁ χρόνος ὁ τῆς βαδίσεως ἔχει ἀρ- 
χήν, ἔστιν ἀρχὴ καὶ τῆς κινήσεως, ὥστε καὶ τοῦ µεγέθους ὃ 
βεβάδικεν. Ὁµοίως δὲ τοῦτο καὶ ἐπὶ τῶν ἄλλων. 
                       Ἔστω δὴ 
γραµµὴ ἄπειρος, ἐφ' ᾗ ΑΓΕ, ἐπὶ θάτερα, ᾗ τὸ Ε· ἡ 
δ' ἐφ' ᾗ τὰ ΒΒ, ἐπ' ἀµφότερα ἄπειρος. Εἰ δὴ γράψει 



κύκλον ἡ τὸ ΑΓΕ ἀπὸ τοῦ Γ κέντρου, τέµνουσά ποτε 
οἰσθήσεται κύκλῳ τὴν τὰ ΒΒ ἡ τὸ ΑΓΕ πεπερασµένον χρό- 
νον· ὁ γὰρ πᾶς χρόνος, ἐν ὅσῳ κύκλῳ ἠνέχθη ὁ οὐρανός, 
πεπερασµένος. Καὶ ὁ ἀφῃρηµένος ἄρα, ὃν ἡ τέµνουσα ἐφέ- 
ρετο. Ἔσται ἄρα τις ἀρχὴ ᾗ πρῶτον ἡ τὸ ΑΓΕ τὴν τὰ 
ΒΒ ἔτεµεν. Ἀλλ' ἀδύνατον. Οὐκ ἄρα ἔστι κύκλῳ στραφῆναι 
τὸ ἄπειρον. Ὥστ' οὐδὲ τὸν κόσµον, εἰ ἦν ἄπειρος. 
 Ἔτι δὲ καὶ ἐκ τῶνδε φανερόν, ὅτι τὸ ἄπειρον ἀδύνα- 
τον κινηθῆναι. Ἔστω γὰρ ἡ τὸ Α φεροµένη παρὰ τὴν Β, πε- 
περασµένη παρὰ πεπερασµένην. Ἀνάγκη δὴ ἅµα τήν τε Α   

τῆς Β ἀπολελύσθαι καὶ τὴν Β τῆς Α· ὅσον γὰρ ἡ ἑτέρα 
ἐπιβάλλει τῆς ἑτέρας, καὶ ἡ ἑτέρα ἐκείνης τοσοῦτον. Εἰ µὲν 
οὖν ἄµφω κινοῖντο εἰς τοὐναντίον, θᾶττον ἂν ἀπολύοιντο, εἰ 
δὲ παρὰ µένουσαν φέροιτο, βραδύτερον, τῷ αὐτῷ τάχει 
κινουµένου τοῦ παραφεροµένου. 
              Ἀλλ' ἐκεῖνό γε φανερόν, ὅτι 
ἀδύνατον τὴν ἄπειρον διελθεῖν ἐν πεπερασµένῳ χρόνῳ. Ἐν 
ἀπείρῳ ἄρα· δέδεικται γὰρ τοῦτο πρότερον ἐν τοῖς περὶ κι- 
νήσεως. ∆ιαφέρει δέ γε οὐθὲν ἢ τὴν πεπερασµένην φέρε- 
σθαι παρὰ τὴν ἄπειρον ἢ τὴν ἄπειρον παρ' ἐκείνην· ὅταν γὰρ 
ἐκείνη παρ' ἐκείνην, κἀκείνη παραλλάττει ἐκείνην, 
ὁµοίως κινουµένη καὶ ἀκίνητος· πλὴν θᾶττον, ἐὰν κινῶνται ἀµ- 
φότεραι, ἀπολυθήσονται. Καίτοι γ' ἐνίοτ' οὐθὲν κωλύει τὴν κι- 
νουµένην παρ' ἠρεµοῦσαν θᾶττον παρελθεῖν ἢ τὴν ἀντικινου- 
 
µένην, ἐάν τις ποιήσῃ τὰς µὲν ἀντικινουµένας ἀµφοτέρας φε- 
ροµένας βραδέως, τὴν δὲ παρὰ τὴν ἠρεµοῦσαν πολλῷ ἐκείνων 
θᾶττον φεροµένην. 
        Οὐδὲν οὖν πρὸς τὸν λόγον ἐµπόδιον ὅτι 
παρ' ἠρεµοῦσαν, ἐπείπερ κινουµένην ἐνδέχεται τὴν Α παρὰ 
κινουµένην τὴν Β βραδύτερον παρελθεῖν. Εἰ οὖν ἄπειρος ὁ 

χρόνος ὃν ἡ πεπερασµένη ἀπολύεται κινουµένη, καὶ ἐν ᾧ ἡ 
ἄπειρος τὴν πεπερασµένην ἐκινήθη ἀνάγκη ἄπειρον εἶναι. 
Ἀδύνατον ἄρα τὸ ἄπειρον κινεῖσθαι ὅλον· ἐὰν γὰρ καὶ τοὐ-   
λάχιστον κινηθῇ, ἀνάγκη ἄπειρον γίγνεσθαι χρόνον. Ἀλλὰ 
µὴν ὅ γ' οὐρανὸς περιέρχεται καὶ στρέφεται ὅλος κύκλῳ ἐν 
πεπερασµένῳ χρόνῳ, ὥστε περίεισιν ἅπασαν τὴν ἐντός, οἷον 
τὴν ΑΒ πεπερασµένην. Ἀδύνατον ἄρα ἄπειρον εἶναι τὸ κύ- 
κλῳ. 
 Ἔτι ὥσπερ γραµµὴν ᾗ πέρας ἐστὶν ἀδύνατον εἶναι 
ἄπειρον, ἀλλ' εἴπερ, ἐπὶ µῆκος, καὶ ἐπίπεδον ὡσαύτως ᾗ 
πέρας οὐκ ἐνδέχεται· ὅταν δ' ὁρισθῇ, οὐθαµῇ, οἷον τετράγω- 
νον ἄπειρον ἢ κύκλον ἢ σφαῖραν, ὥσπερ οὐδὲ ποδιαίαν ἄπει- 



ρον. Εἰ οὖν µήτε σφαῖρα [µήτε τετράγωνον] µήτε κύκλος ἐστὶν 
ἄπειρος, µὴ ὄντος δὲ κύκλου οὐδ' ἂν ἡ κύκλῳ εἴη φορά, 
ὁµοίως δὲ µηδ' ἀπείρου ὄντος οὐκ ἂν εἴη ἄπειρος, εἰ µηδ' ὁ 
κύκλος ἄπειρός ἐστιν, οὐκ ἂν κινοῖτο κυκλικῶς ἄπειρον σῶµα. 
 Ἔτι εἰ τὸ Γ κέντρον, ἡ δὲ τὸ ΑΒ ἄπειρος καὶ ἡ τὸ Ε πρὸς 
ὀρθὴν ἄπειρος καὶ ἡ τὸ Γ∆ κινουµένη, οὐδέποτ' ἀπολυθήσε- 
ται τῆς Ε, ἀλλ' ἀεὶ ἕξει ὥσπερ ἡ ΓΕ· τέµνει γὰρ ᾗ τὸ 
Ζ. Οὐκ ἄρα περίεισι κύκλῳ ἡ ἄπειρος. 
                 Ἔτι εἴπερ ἄπειρος ὁ 

οὐρανός, κινεῖται δὲ κύκλῳ, ἐν πεπερασµένῳ χρόνῳ ἄπειρον 
ἔσται διεληλυθώς. Ἔστω γὰρ ὁ µὲν µένων οὐρανὸς ἄπειρος, 
ὁ δ' ἐν τούτῳ κινούµενος ἴσος. Ὥστ' εἴπερ περιελήλυθε κύκλῳ 
ἄπειρος ὤν, ἄπειρον τὸν ἴσον αὑτῷ διελήλυθεν ἐν πεπερασµέ-   
νῳ χρόνῳ. Ἀλλὰ τοῦτ' ἦν ἀδύνατον. 
                    Ἔστι δὲ καὶ ἀντε- 
στραµµένως εἰπεῖν, ὅτι εἰ πεπερασµένος ὁ χρόνος ἐν ᾧ περιε- 
στράφη, καὶ τὸ µέγεθος ὃ διελήλυθεν ἀναγκαῖον εἶναι πεπε- 
ρασµένον· ἴσον δ' αὑτῷ διελήλυθεν· πεπέρανται ἄρα καὶ αὐ- 
τός. 
 Ὅτι µὲν οὖν τὸ κύκλῳ κινούµενον οὐκ ἔστιν ἀτελεύτητον 
οὐδ' ἄπειρον, ἀλλ' ἔχει τέλος, φανερόν. 
 Ἀλλὰ µὴν οὐδὲ τὸ ἐπὶ τὸ µέσον οὐδὲ τὸ ἀπὸ τοῦ µέσου 
φερόµενον ἄπειρον ἔσται· ἐναντίαι γὰρ αἱ φοραὶ ἡ ἄνω καὶ 
ἡ κάτω, αἱ δ' ἐναντίαι εἰς ἐναντίους τόπους. Τῶν δ' ἐναντίων 
εἰ θάτερον ὥρισται, καὶ θάτερον ὡρισµένον ἔσται. Τὸ δὲ µέ- 
σον ὥρισται· εἰ γὰρ ὁποθενοῦν φέροιτο κάτω τὸ ὑφιστάµενον, 
οὐκ ἐνδέχεται πορρωτέρω διελθεῖν τοῦ µέσου. Ὡρισµένου οὖν 
τοῦ µέσου, καὶ τὸν ἄνω τόπον ἀνάγκη ὡρίσθαι. Εἰ δ' οἱ 
τόποι ὡρισµένοι καὶ πεπερασµένοι, καὶ τὰ σώµατα ἔσται πε- 
περασµένα. Ἔτι εἰ τὸ ἄνω καὶ τὸ κάτω ὥρισται, καὶ τὸ µε- 

ταξὺ ἀνάγκη ὡρίσθαι. Εἰ γὰρ µὴ ὥρισται, ἄπειρος ἂν εἴη ἡ 
κίνησις· τοῦτο δ' ὅτι ἀδύνατον, δέδεικται πρότερον. Ὥρισται 
ἄρα τὸ µέσον, ὥστε καὶ τὸ ἐν τούτῳ σῶµα ἢ ὂν ἢ γενέσθαι 
δυνατόν. Ἀλλὰ µὴν τὸ ἄνω καὶ κάτω φερόµενον σῶµα δύ- 
ναται ἐν τούτῳ γενέσθαι· πέφυκε γὰρ τὸ µὲν ἀπὸ τοῦ µέσου 
κινεῖσθαι, τὸ δ' ἐπὶ τὸ µέσον. 
             Ἔκ τε δὴ τούτων φανερὸν ὅτι   
οὐκ ἐνδέχεται σῶµα εἶναι ἄπειρον, καὶ πρὸς τούτοις εἰ βάρος 
µή ἐστιν ἄπειρον, οὐδ' ἂν τούτων τῶν σωµάτων οὐθὲν εἴη ἄπει- 
ρον· ἀνάγκη γὰρ τοῦ ἀπείρου σώµατος ἄπειρον εἶναι καὶ τὸ 
βάρος. (Ὁ δ' αὐτὸς λόγος ἔσται καὶ ἐπὶ τοῦ κούφου· εἰ γάρ 
ἐστιν ἄπειρος βαρύτης, ἔστι καὶ κουφότης, ἐὰν ἄπειρον ᾖ τὸ 
ἐπιπολάζον). ∆ῆλον δ' ἐκ τῶνδε. 



              Ἔστω γὰρ πεπερασµένον, 
καὶ εἰλήφθω τὸ µὲν ἄπειρον σῶµα ἐφ' ᾧ τὸ ΑΒ, τὸ δὲ βάρος 
αὐτοῦ ἐφ' ᾧ τὸ Γ. Ἀφῃρήσθω οὖν ἀπὸ τοῦ ἀπείρου πεπερας- 
µένον µέγεθος ἐφ' ᾧ τὸ Β∆· καὶ τὸ βάρος αὐτοῦ ἔστω 
ἐφ' ᾧ τὸ Ε. Τὸ δὴ Ε τοῦ Γ ἔλαττον ἔσται· τὸ γὰρ τοῦ ἐλάττο- 
νος βάρος ἔλαττον. Καταµετρείτω δὴ τὸ ἔλαττον ὁποσακισοῦν, 
καὶ ὡς τὸ βάρος τοὔλαττον πρὸς τὸ µεῖζον, τὸ Β∆ πρὸς 
τὸ ΒΖ γεγενήσθω· ἐνδέχεται γὰρ ἀφελεῖν τοῦ ἀπείρου 

ὁποσονοῦν. Εἰ τοίνυν ἀνάλογον τὰ µεγέθη τοῖς βάρεσι, τὸ δ' 
ἔλαττον βάρος τοῦ ἐλάττονός ἐστι µεγέθους, καὶ τὸ µεῖζον 
ἂν εἴη τοῦ µείζονος. Ἴσον ἄρα ἔσται τὸ τοῦ πεπερασµένου καὶ 
τὸ τοῦ ἀπείρου βάρος. 
         Ἔτι δ' εἰ τοῦ µείζονος σώµατος µεῖ- 
ζον τὸ βάρος, τὸ τοῦ ΗΒ µεῖζον ἔσται βάρος ἢ τὸ τοῦ ΖΒ, ὥς- 
τε τὸ τοῦ πεπερασµένου ἢ τὸ τοῦ ἀπείρου [µεῖζον ἔσται βά-   
ρος]. Καὶ τὸ τῶν ἀνίσων δὲ µεγεθῶν ταὐτὸν ἔσται βάρος· ἄν- 
ισον γὰρ τῷ πεπερασµένῳ τὸ ἄπειρον. 
                  Οὐθὲν δὲ διαφέρει τὰ 
βάρη σύµµετρα εἶναι ἢ ἀσύµµετρα· καὶ γὰρ ἀσυµµέτρων ὄν- 
των ὁ αὐτὸς ἔσται λόγος· οἷον εἰ [τὸ Ε] τρίτον ὑπερβάλλει µετ- 
ροῦν τὸ βάρος· τῶν γὰρ Β∆ µεγεθῶν τριῶν ὅλων ληφθέντων 
µεῖζον ἔσται τὸ βάρος ἢ τὸ ἐφ' ᾧ τὸ Γ. Ὥστε τὸ αὐτὸ ἔσται 
ἀδύνατον. Ἔτι δὲ καὶ ἐγχωρεῖ σύµµετρα λαβεῖν· οὐδὲν γὰρ 
διαφέρει ἄρχεσθαι ἀπὸ τοῦ βάρους ἢ ἀπὸ τοῦ µεγέθους· οἷον 
ἐὰν ληφθῇ σύµµετρον βάρος τῷ Γ τὸ ἐφ' ᾧ τὸ Ε, καὶ ἀπὸ 
τοῦ ἀπείρου ἀφαιρεθῇ τὸ ἔχον τὸ ἐφ' ᾧ Ε βάρος, οἷον τὸ 
Β∆, εἶτα ὡς τὸ βάρος πρὸς τὸ βάρος, τὸ Β∆ πρὸς ἄλλο 
γένηται µέγεθος, οἷον πρὸς τὸ ΒΖ· ἐνδέχεται γὰρ ἀπείρου 
ὄντος τοῦ µεγέθους ὁποσονοῦν ἀφαιρεθῆναι· τούτων γὰρ λη- 

φθέντων σύµµετρα ἔσται καὶ τὰ µεγέθη καὶ τὰ βάρη ἀλ- 
λήλοις. 
   Οὐδὲ δὴ τὸ µέγεθος ὁµοιοβαρὲς εἶναι ἢ ἀνοµοιοβαρὲς 
οὐδὲν διοίσει πρὸς τὴν ἀπόδειξιν· ἀεὶ γὰρ ἔσται λαβεῖν ἰσο- 
βαρῆ σώµατα τῷ Β∆, ἀπὸ τοῦ ἀπείρου ὁποσαοῦν ἢ ἀφαι- 
ροῦντας ἢ προστιθέντας. 
          Ὥστε δῆλον ἐκ τῶν εἰρηµένων ὅτι οὐκ 
ἔσται τοῦ ἀπείρου σώµατος πεπερασµένον τὸ βάρος. Ἄπειρον 
ἄρα. Εἰ τοίνυν τοῦτ' ἀδύνατον, καὶ τὸ ἄπειρόν τι εἶναι σῶµα 
ἀδύνατον. 
    Ἀλλὰ µὴν ὅτι ἄπειρόν τι εἶναι βάρος ἀδύνατον,   
ἐκ τῶνδε φανερόν. Εἰ γὰρ τοσόνδε βάρος τὴν τοσήνδε 
ἐν τῷδε τῷ χρόνῳ κινεῖται, τὸ τοσοῦτον καὶ ἔτι ἐν ἐλάττονι, 
καὶ τὴν ἀναλογίαν ἣν τὰ βάρη ἔχει, οἱ χρόνοι ἀνάπαλιν ἕξου- 



σιν, οἷον εἰ τὸ ἥµισυ βάρος ἐν τῷδε, τὸ διπλάσιον ἐν 
ἡµίσει τούτου. Ἔτι τὸ πεπερασµένον βάρος ἅπασαν πεπερα- 
σµένην δίεισιν ἔν τινι χρόνῳ πεπερασµένῳ. Ἀνάγκη ἄρα ἐκ 
τούτων, εἴ τι ἔστιν ἄπειρον βάρος, κινεῖσθαι µὲν ᾗ τοσόνδε 
ὅσον τὸ πεπερασµένον καὶ ἔτι, µὴ κινεῖσθαι δέ, ᾗ ἀνάλο- 
γον µὲν δεῖ κατὰ τὰς ὑπεροχὰς κινεῖσθαι, ἐναντίως δὲ τὸ 
µεῖζον ἐν τῷ ἐλάττονι. Λόγος δ' οὐθείς ἐστι τοῦ ἀπείρου πρὸς 

τὸ πεπερασµένον, τοῦ δ' ἐλάττονος χρόνου πρὸς τὸν µείζω 
πεπερασµένον· ἀλλ' ἀεὶ ἐν ἐλάττονι. Ἐλάχιστος δ' οὐκ ἔστιν. 
Οὐδ' εἰ ἦν, ὄφελός τι ἂν ἦν· ἄλλο γὰρ ἄν τι πεπερασµένον 
ἐλήφθη ἐν τῷ αὐτῷ λόγῳ, ἐν ᾧ τὸ ἄπειρον πρὸς ἕτερον, 
µεῖζον, ὥστ' ἐν ἴσῳ χρόνῳ τὴν ἴσην ἂν ἐκινεῖτο τὸ ἄπειρον 
τῷ πεπερασµένῳ. Ἀλλ' ἀδύνατον. Ἀλλὰ µὴν ἀνάγκη γε, 
εἴπερ ἐν ὁπηλικῳοῦν χρόνῳ πεπερασµένῳ δὲ κινεῖται τὸ ἄπει- 
ρον, καὶ ἄλλο ἐν τῷ αὐτῷ τούτῳ πεπερασµένον βάρος κι- 
νεῖσθαί τινα πεπερασµένην. 
            Ἀδύνατον ἄρα ἄπειρον εἶναι βά- 
ρος, ὁµοίως δὲ καὶ κουφότητα. Καὶ σώµατα ἄρ' ἄπειρον 
βάρος ἔχοντα καὶ κουφότητα ἀδύνατον.   
 Ὅτι µὲν οὖν οὐκ ἔστιν ἄπειρον σῶµα, δῆλον διά τε τῶν 
 
κατὰ µέρος θεωροῦσι τοῦτον τὸν τρόπον, καὶ καθόλου σκο- 
πουµένοις µὴ µόνον κατὰ τοὺς λόγους τοὺς ἐν τοῖς περὶ τὰς 
ἀρχὰς εἰρηµένους ἡµῖν (διωρίσθη γὰρ κἀκεῖ καθόλου πρότε- 
ρον περὶ ἀπείρου πῶς ἔστι καὶ πῶς οὐκ ἔστιν) ἀλλὰ καὶ νῦν 
ἄλλον τρόπον. 
      Μετὰ δὲ ταῦτ' ἐπισκεπτέον κἂν εἰ µὴ ἄπει- 
ρον µὲν τὸ σῶµα τὸ πᾶν, οὐ µὴν ἀλλὰ τοσοῦτόν γε ὥστ' εἶ- 

ναι πλείους οὐρανούς· τάχα γὰρ ἄν τις τοῦτ' ἀπορήσειεν, ὅτι κα- 
θάπερ ὁ περὶ ἡµᾶς κόσµος συνέστηκεν, οὐδὲν κωλύει καὶ 
ἑτέρους εἶναι πλείους µὲν ἑνός, µὴ µέντοι γε ἀπείρους. Πρῶ- 
τον δ' εἴπωµεν καθόλου περὶ τοῦ ἀπείρου. 
  Ἀνάγκη δὴ σῶµα πᾶν ἤτοι ἄπειρον εἶναι ἢ πεπερα- 
σµένον, καὶ εἰ ἄπειρον, ἤτοι ἀνοµοιοµερὲς ἅπαν ἢ ὁµοι- 
οµερές, κἂν εἰ ἀνοµοιοµερές, ἤτοι ἐκ πεπερασµένων εἰδῶν 
ἢ ἐξ ἀπείρων. Ὅτι µὲν τοίνυν οὐχ οἷόν τε ἐξ ἀπείρων, φα- 
νερόν, εἴ τις ἡµῖν ἐάσει µένειν τὰς πρώτας ὑποθέσεις· πεπερας- 
µένων γὰρ τῶν πρώτων κινήσεων οὐσῶν, ἀνάγκη καὶ 
τὰς ἰδέας τῶν ἁπλῶν σωµάτων εἶναι πεπερασµένας. Ἁπλῆ 
µὲν γὰρ ἡ τοῦ ἁπλοῦ σώµατος κίνησις, αἱ δ' ἁπλαῖ πεπε- 
ρασµέναι κινήσεις εἰσίν· ἀνάγκη δὲ κίνησιν ἔχειν σῶµα 
πᾶν φυσικόν. 
      Ἀλλὰ µὴν εἴ γε ἐκ πεπερασµένων ἔσται τὸ   



ἄπειρον, ἀνάγκη καὶ τῶν µορίων ἕκαστον εἶναι ἄπειρον, 
λέγω δ' οἷον τὸ ὕδωρ ἢ τὸ πῦρ. Ἀλλ' ἀδύνατον· δέδεικται 
γὰρ ὅτι οὔτε βάρος οὔτε κουφότης ἐστὶν ἄπειρος. 
                       Ἔτι ἀναγ- 
καῖον ἀπείρους τῷ µεγέθει εἶναι καὶ τοὺς τόπους αὐτῶν, ὥστε 
καὶ τὰς κινήσεις ἀπείρους εἶναι πάντων. Τοῦτο δ' ἀδύνατον, 

εἰ θήσοµεν ἀληθεῖς εἶναι τὰς πρώτας ὑποθέσεις, καὶ µήτε 
τὸ κάτω φερόµενον εἰς ἄπειρον ἐνδέχεσθαι φέρεσθαι µήτε 
τὸ ἄνω κατὰ τὸν αὐτὸν λόγον. Ἀδύνατον γὰρ γίνεσθαι ὃ 
µὴ ἐνδέχεται γενέσθαι, ὁµοίως ἐπὶ τοῦ τοιόνδε καὶ τοσόνδε 
καὶ τοῦ ποῦ. Λέγω δ', εἰ ἀδύνατον γενέσθαι λευκὸν ἢ πη- 
χυαῖον ἢ ἐν Αἰγύπτῳ, καὶ γίνεσθαί τι τούτων ἀδύνατον. 
Ἀδύνατον ἄρα καὶ φέρεσθαι ἐκεῖ οὗ µηθὲν δυνατὸν ἀφικέ- 
σθαι φερόµενον. 
       Ἔτι εἰ καὶ διεσπασµένα ἐστίν, οὐδὲν ἧττον 
ἐνδέχοιτ' ἂν τὸ ἐξ ἁπάντων [πῦρ] ἄπειρον εἶναι. Ἀλλὰ σῶµα 
ἦν τὸ πάντῃ διάστασιν ἔχον· ὥστε πῶς οἷόν τε πλείω µὲν 
ἀνόµοια, ἕκαστον δ' αὐτῶν ἄπειρον εἶναι; πάντῃ γὰρ ἕκα- 
στον δεῖ ἄπειρον εἶναι. 
           Ἀλλὰ µὴν οὐδὲ πᾶν ὁµοιοµερὲς ἐν- 
δέχεται τὸ ἄπειρον εἶναι. Πρῶτον µὲν γὰρ οὐκ ἔστιν ἄλλη 
παρὰ ταύτας κίνησις. Ἕξει οὖν µίαν τούτων. Εἰ δὲ τοῦτο, 
συµβήσεται ἢ βάρος ἄπειρον ἢ κουφότητα εἶναι ἄπειρον. 
Ἀλλὰ µὴν οὐδ' οἷόν τε τὸ κύκλῳ σῶµα φερόµενον [εἶναι ἄπει- 
ρον]. Ἀδύνατον γὰρ τὸ ἄπειρον φέρεσθαι κύκλῳ· οὐθὲν γὰρ   
διαφέρει τοῦτο λέγειν ἢ τὸ τὸν οὐρανὸν φάναι ἄπειρον εἶναι, 
τοῦτο δὲ δέδεικται ὅτι ἀδύνατον. 

               Ἀλλὰ µὴν οὐδ' ὅλως γε τὸ 
ἄπειρον ἐνδέχεται κινεῖσθαι. Ἢ γὰρ κατὰ φύσιν κινηθήσεται 
ἢ βίᾳ· καὶ εἰ βίᾳ, ἔστιν αὐτῷ καὶ ἡ κατὰ φύσιν, ὥστε καὶ 
τόπος ἄλλος ἴσος εἰς ὃν οἰσθήσεται. Τοῦτο δ' ἀδύνατον. 
 Ὅτι δ' ὅλως ἀδύνατον ἄπειρον ὑπὸ πεπερασµένου πα- 
θεῖν τι ἢ ποιῆσαι τὸ πεπερασµένον, ἐκ τῶνδε φανερόν. Ἔστω 
γὰρ ἄπειρον ἐφ' οὗ Α, πεπερασµένον ἐφ' οὗ Β, χρόνος 
ἐν ᾧ ἐκίνησέ τι ἢ ἐκινήθη Γ. Εἰ δὴ ὑπὸ τοῦ Β τὸ Α ἐθερµάνθη 
ἢ ὤσθη ἢ ἄλλο τι ἔπαθεν ἢ καὶ ὁτιοῦν ἐκινήθη ἐν τῷ χρόνῳ 
ἐφ' οὗ Γ, ἔστω τὸ ∆ τοῦ Β ἔλαττον, καὶ τὸ ἔλαττον ἐν τῷ 
ἴσῳ χρόνῳ ἔλαττον κινείτω· ἔστω δὲ τὸ ἐφ' ᾧ Ε ὑπὸ τοῦ ∆ 
ἠλλοιωµένον. Ὃ δή ἐστι τὸ ∆ πρὸς τὸ Β, τὸ Ε ἔσται πρὸς 
πεπερασµένον τι. Ἔστω δὴ τὸ µὲν ἴσον ἐν ἴσῳ χρόνῳ ἴσον ἀλ- 
λοιοῦν, τὸ δ' ἔλαττον ἐν τῷ ἴσῳ ἔλαττον, τὸ δὲ µεῖζον µεῖ- 
ζον, τοσοῦτον δὲ ὅσον ἀνάλογον ἔσται ὅπερ τὸ µεῖζον πρὸς τὸ 
ἔλαττον. Οὐκ ἄρα τὸ ἄπειρον ὑπ' οὐδενὸς πεπερασµένου κι- 



νηθήσεται ἐν οὐθενὶ χρόνῳ· ἔλαττον γὰρ ἄλλο ἐν τῷ ἴσῳ χρόνῳ 
ὑπὸ ἐλάττονος κινηθήσεται, πρὸς ὃ τὸ ἀνάλογον πεπερασµέ- 
νον ἔσται· τὸ γὰρ ἄπειρον πρὸς τὸ πεπερασµένον ἐν οὐθενὶ λό-   
γῳ ἐστίν. 
   Ἀλλὰ µὴν οὐδὲ τὸ ἄπειρον ἐν οὐθενὶ χρόνῳ κινήσει τὸ 

πεπερασµένον. Ἔστω γὰρ ἐφ' ᾧ τὸ Α ἄπειρον, τὸ δὲ Β πε- 
περασµένον, χρόνος ἐν ᾧ τὸ Γ. Οὐκοῦν τὸ ∆ ἐν τῷ Γ ἔλαττον 
τοῦ Β κινήσει· ἔστω τὸ Ζ. Ὃ δή ἐστι τὸ ΒΖ ὅλον πρὸς τὸ Ζ, 
τὸ Ε ἔχον τὸν λόγον τοῦτον ἔστω πρὸς τὸ ∆. Κινήσει ἄρα τὸ 
Ε τὸ ΒΖ ἐν τῷ Γ. Τὸ πεπερασµένον τοίνυν καὶ τὸ ἄπειρον 
ἐν τῷ ἴσῳ χρόνῳ ἀλλοιώσει. Ἀλλ' ἀδύνατον· ἐν ἐλάττονι γὰρ 
τὸ µεῖζον ὑπέκειτο. Ἀλλ' ἀεὶ ὁ ληφθεὶς χρόνος ταὐτὸ ποιή- 
σει, ὥστ' οὐκ ἔσται χρόνος οὐθεὶς ἐν ᾧ κινήσει. Ἀλλὰ µὴν ἐν 
ἀπείρῳ γε οὐκ ἔστι κινῆσαι οὐδὲ κινηθῆναι· πέρας γὰρ οὐκ 
ἔχει, ἡ δὲ ποίησις καὶ τὸ πάθος ἔχει. 
               Οὐδ' ἄπειρον δὴ ὑπ' ἀπείρου 
ἐνδέχεται οὐθὲν παθεῖν. Ἔστω γὰρ τὸ Α ἄπειρον καὶ τὸ 
Β, χρόνος δ' ἐν ᾧ ἔπαθε τὸ Β ὑπὸ τοῦ Α, ἐφ' ᾧ Γ∆. Τὸ δὴ 
ἐφ' ᾧ τὸ Ε τοῦ ἀπείρου µέρος, ἐπεὶ ὅλον πέπονθε τὸ Β, οὐκ 
ἐν ἴσῳ χρόνῳ τὸ αὐτό· ὑποκείσθω γὰρ ἐν ἐλάττονι κινεῖσθαι 
τὸ ἔλαττον χρόνῳ. Ἔστω τὸ Ε κεκινηµένον ὑπὸ τοῦ Α ἐν τῷ ∆. 
Ὃ δὴ τὸ ∆ πρὸς τὸ Γ∆, τὸ Ε ἐστὶ πρός τι τοῦ Β πεπερασµέ- 
νον. Τοῦτο τοίνυν ἀνάγκη ὑπὸ τοῦ Α κινηθῆναι ἐν τῷ Γ∆ χρό- 
νῳ· ὑπὸ γὰρ τοῦ αὐτοῦ ὑποκείσθω ἐν τῷ πλείονι καὶ ἐλάττονι   
χρόνῳ τὸ µεῖζον καὶ τὸ ἔλαττον πάσχειν, ὅσα ἀνάλο- 
γον τῷ χρόνῳ διῄρηται. Ἐν οὐδενὶ ἄρα χρόνῳ δυνατὸν πεπε- 

ρασµένῳ ἄπειρον ὑπ' ἀπείρου κινηθῆναι· ἐν ἀπείρῳ ἄρα. Ἀλλ' 
ὁ µὲν ἄπειρος χρόνος οὐκ ἔχει τέλος, τὸ δὲ κεκινηµένον ἔχει. 
 Εἰ τοίνυν πᾶν σῶµα αἰσθητὸν ἔχει δύναµιν ποιητικὴν ἢ πα- 
θητικὴν ἢ ἄµφω, ἀδύνατον σῶµα ἄπειρον αἰσθητὸν εἶναι. Ἀλ- 
λὰ µὴν καὶ ὅσα γε σώµατα ἐν τόπῳ, πάντα αἰσθητά. Οὐκ ἔς- 
τιν ἄρα σῶµα ἄπειρον ἔξω τοῦ οὐρανοῦ οὐθέν. Ἀλλὰ µὴν οὐδὲ 
µέχρι τινός. Οὐθὲν ἄρα ὅλως σῶµα ἔξω τοῦ οὐρανοῦ. Εἰ µὲν 
γὰρ νοητόν, ἔσται ἐν τόπῳ· τὸ γὰρ ἔξω καὶ ἔσω τόπον ση- 
µαίνει. Ὥστ' ἔσται αἰσθητόν. Αἰσθητὸν δ' οὐθὲν µὴ ἐν τόπῳ. 
 Λογικώτερον δ' ἔστιν ἐπιχειρεῖν καὶ ὧδε. Οὔτε γὰρ 
κύκλῳ οἷόν τε κινεῖσθαι τὸ ἄπειρον ὁµοιοµερὲς ὄν· µέσον 
µὲν γὰρ τοῦ ἀπείρου οὐκ ἔστι, τὸ δὲ κύκλῳ περὶ τὸ µέ- 
σον κινεῖται. Ἀλλὰ µὴν οὐδ' ἐπ' εὐθείας οἷόν τε φέρε- 
σθαι τὸ ἄπειρον· δεήσει γὰρ ἕτερον εἶναι τοσοῦτον τόπον 
ἄπειρον εἰς ὃν οἰσθήσεται κατὰ φύσιν, καὶ ἄλλον τοσοῦτον 
εἰς ὃν παρὰ φύσιν. 
       Ἔτι εἴτε φύσει ἔχει κίνησιν τοῦ εἰς εὐθὺ 



εἴτε βίᾳ κινεῖται, ἀµφοτέρως δεήσει ἄπειρον εἶναι τὴν κινοῦ- 
σαν ἰσχύν· ἥ τε γὰρ ἄπειρος ἀπείρου καὶ τοῦ ἀπείρου ἄπει- 
ρος ἡ ἰσχύς· ὥστ' ἔσται καὶ τὸ κινοῦν ἄπειρον (λόγος δ' ἐν 
τοῖς περὶ κινήσεως ὅτι οὐθὲν ἔχει ἄπειρον δύναµιν τῶν πε-   

περασµένων, οὐδὲ τῶν ἀπείρων πεπερασµένην). Εἰ οὖν τὸ κα- 
τὰ φύσιν καὶ παρὰ φύσιν ἐνδέχεται κινηθῆναι, ἔσται δύο ἄπει- 
ρα, τό τε κινοῦν οὕτω καὶ τὸ κινούµενον. 
                   Ἔτι τὸ κινοῦν τὸ 
ἄπειρον τί ἐστιν; εἰ µὲν γὰρ αὐτὸ ἑαυτό, ἔµψυχον ἔσται. Τοῦ- 
το δὲ πῶς δυνατόν, ἄπειρον εἶναι ζῷον; εἰ δ' ἄλλο [τι] τὸ κι- 
νοῦν, δύο ἔσται ἄπειρα, τό τε κινοῦν καὶ τὸ κινούµενον, διαφέ- 
ροντα τὴν µορφὴν καὶ τὴν δύναµιν. 
               Εἰ δὲ µὴ συνεχὲς τὸ πᾶν, 
 
ἀλλ' ὥσπερ λέγει ∆ηµόκριτος καὶ Λεύκιππος, διωρισµένα τῷ 
κενῷ, µίαν ἀναγκαῖον εἶναι πάντων τὴν κίνησιν. ∆ιώρισται µὲν 
γὰρ τοῖς σχήµασιν· τὴν δὲ φύσιν φασὶν αὐτῶν εἶναι µίαν, ὥς- 
περ ἂν εἰ χρυσὸς ἕκαστον εἴη κεχωρισµένος. Τούτων δέ, 
καθάπερ λέγοµεν, ἀναγκαῖον εἶναι τὴν αὐτὴν κίνησιν· ὅπου γὰρ 
µία βῶλος, καὶ ἡ σύµπασα γῆ φέρεται, καὶ τό τε πᾶν πῦρ 
καὶ σπινθὴρ εἰς τὸν αὐτὸν τόπον. Ὥστ' οὔτε κοῦφον ἁπλῶς 
οὐθὲν ἔσται τῶν σωµάτων, εἰ πάντ' ἔχει βάρος· εἰ δὲ κου- 
φότητα, βαρὺ οὐδέν. 
        Ἔτι εἰ βάρος ἔχει ἢ κουφότητα, ἔσται 
ἢ ἔσχατόν τι τοῦ παντὸς ἢ µέσον. Τοῦτο δ' ἀδύνατον ἀπείρου 

γ' ὄντος. 
   Ὅλως δ', οὗ µή ἐστι µέσον µηδ' ἔσχατον, µηδὲ τὸ 
µὲν ἄνω τὸ δὲ κάτω, τόπος οὐθεὶς ἔσται τοῖς σώµασι τῆς 
φορᾶς. Τούτου δὲ µὴ ὄντος κίνησις οὐκ ἔσται· ἀνάγκη γὰρ   
κινεῖσθαι ἤτοι κατὰ φύσιν ἢ παρὰ φύσιν, ταῦτα δ' ὥρισται 
τοῖς τόποις τοῖς τ' οἰκείοις καὶ τοῖς ἀλλοτρίοις. 
                    Ἔτι εἰ οὗ παρὰ 
φύσιν τι µένει ἢ φέρεται, ἀνάγκη ἄλλου τινὸς εἶναι 
τοῦτον τὸν τόπον κατὰ φύσιν (τοῦτο δὲ πιστὸν ἐκ τῆς 
ἐπαγωγῆς), ἀνάγκη δὴ µὴ πάντα ἢ βάρος ἔχειν ἢ κουφό- 
τητα, ἀλλὰ τὰ µὲν τὰ δὲ µή. 
           Ὅτι µὲν τοίνυν οὐκ ἔστι τὸ 
σῶµα τοῦ παντὸς ἄπειρον, ἐκ τούτων φανερόν. 
 ∆ιότι δ' οὐδὲ πλείους οἷόν τ' οὐρανοὺς εἶναι, λέγωµεν· 
τοῦτο γὰρ ἔφαµεν ἐπισκεπτέον, εἴ τις µὴ νοµίζει καθόλου 
δεδεῖχθαι περὶ τῶν σωµάτων ὅτι ἀδύνατον ἐκτὸς εἶναι τοῦ 
κόσµου τοῦδε ὁτιοῦν αὐτῶν, ἀλλὰ µόνον ἐπὶ τῶν ἀορίστως 
κειµένων εἰρῆσθαι τὸν λόγον. 



             Ἅπαντα γὰρ καὶ µένει καὶ 
κινεῖται καὶ κατὰ φύσιν καὶ βίᾳ, καὶ κατὰ φύσιν µέν, ἐν ᾧ 
µένει µὴ βίᾳ, καὶ φέρεται, καὶ εἰς ὃν φέρεται, καὶ µένει· 

ἐν ᾧ δὲ βίᾳ, καὶ φέρεται βίᾳ, καὶ εἰς ὃν βίᾳ φέρεται, 
βίᾳ καὶ µένει. Ἔτι εἰ βίᾳ ἥδε ἡ φορά, ἡ ἐναντία κατὰ 
φύσιν. Ἐπὶ δὴ τὸ µέσον τὸ ἐνταῦθα εἰ βίᾳ οἰσθήσεται ἡ γῆ 
ἐκεῖθεν, ἐντεῦθεν οἰσθήσεται ἐκεῖ κατὰ φύσιν· καὶ εἰ µέ-   
νει ἐνταῦθα ἡ ἐκεῖθεν µὴ βίᾳ, καὶ οἰσθήσεται δεῦρο κατὰ 
φύσιν. Μία γὰρ ἡ κατὰ φύσιν. 
              Ἔτι ἀνάγκη πάντας τοὺς κός- 
µους ἐκ τῶν αὐτῶν εἶναι σωµάτων, ὁµοίους γ' ὄντας τὴν φύσιν. 
Ἀλλὰ µὴν καὶ τῶν σωµάτων ἕκαστον ἀναγκαῖον τὴν αὐτὴν 
ἔχειν δύναµιν, οἷον λέγω πῦρ καὶ γῆν καὶ τὰ µεταξὺ 
τούτων· εἰ γὰρ ὁµώνυµα ταῦτα καὶ µὴ κατὰ τὴν αὐτὴν ἰδέαν 
λέγονται τἀκεῖ τοῖς παρ' ἡµῖν, καὶ τὸ πᾶν ὁµωνύµως ἂν 
λέγοιτο κόσµος. ∆ῆλον τοίνυν ὅτι τὸ µὲν ἀπὸ τοῦ µέσου φέ- 
ρεσθαι πέφυκε, τὸ δ' ἐπὶ τὸ µέσον αὐτῶν, εἴπερ πᾶν ὁµο- 
ειδὲς τὸ πῦρ τῷ πυρὶ καὶ τῶν ἄλλων ἕκαστον, ὥσπερ καὶ 
τὰ ἐν τούτῳ µόρια τοῦ πυρός. 
             Ὅτι δ' ἀναγκαῖον οὕτως ἔχειν, 
ἐκ τῶν περὶ τὰς κινήσεις ὑποθέσεων φανερόν· αἵ τε γὰρ κινή- 
σεις πεπερασµέναι, ἕκαστόν τε τῶν στοιχείων λέγεται καθ' ἑκά- 
στην τῶν κινήσεων. Ὥστ' εἴπερ καὶ αἱ κινήσεις αἱ αὐταί, καὶ 
τὰ στοιχεῖα ἀναγκαῖον εἶναι πανταχοῦ ταὐτά. 

                      Πέφυκεν ἄρα 
φέρεσθαι καὶ ἐπὶ τόδε τὸ µέσον τὰ ἐν ἄλλῳ κόσµῳ τῆς 
γῆς µόρια, καὶ πρὸς τόδε τὸ ἔσχατον τὸ ἐκεῖ πῦρ. Ἀλλ' 
ἀδύνατον· τούτου γὰρ συµβαίνοντος ἀνάγκη φέρεσθαι ἄνω 
µὲν τὴν γῆν ἐν τῷ οἰκείῳ κόσµῳ, τὸ δὲ πῦρ ἐπὶ τὸ µέσον, 
ὁµοίως δὲ καὶ τὴν ἐντεῦθεν γῆν ἀπὸ τοῦ µέσου φέρεσθαι κατὰ 
φύσιν πρὸς τὸ ἐκεῖ φεροµένην µέσον, διὰ τὸ τοὺς κόσµους   
οὕτω κεῖσθαι πρὸς ἀλλήλους. Ἢ γὰρ οὐ θετέον τὴν αὐτὴν εἶ- 
ναι φύσιν τῶν ἁπλῶν σωµάτων ἐν τοῖς πλείοσιν οὐρανοῖς, ἢ λέ- 
γοντας οὕτως τὸ µέσον ἓν ποιεῖν ἀνάγκη καὶ τὸ ἔσχατον· 
τούτου δ' ὄντος ἀδύνατον εἶναι κόσµους πλείους ἑνός. 
 Τὸ δ' ἀξιοῦν ἄλλην εἶναι φύσιν τῶν ἁπλῶν σωµάτων, ἂν ἀπο- 
σχῶσιν ἔλαττον ἢ πλεῖον τῶν οἰκείων τόπων, ἄλογον· τί γὰρ 
διαφέρει τὸ τοσονδὶ φάναι µῆκος ἀπέχειν ἢ τοσονδί; ∆ιοίσει 
γὰρ κατὰ λόγον, ὅσῳ πλεῖον µᾶλλον, τὸ δ' εἶδος τὸ αὐτό. 
 Ἀλλὰ µὴν ἀνάγκη γ' εἶναί τινα κίνησιν αὐτῶν· ὅτι µὲν γὰρ 
κινοῦνται, φανερόν. Πότερον οὖν βίᾳ πάσας ἐροῦµεν κινεῖσθαι 
καὶ τὰς ἐναντίας; ἀλλ' ὃ µὴ πέφυκεν ὅλως κινεῖσθαι, ἀδύ- 
νατον τοῦτο κινεῖσθαι βίᾳ. Εἰ τοίνυν ἐστί τις κίνησις αὐτῶν 



κατὰ φύσιν, ἀνάγκη τῶν ὁµοειδῶν καὶ τῶν καθ' ἕκαστον 
πρὸς ἕνα ἀριθµῷ τόπον ὑπάρχειν τὴν κίνησιν, οἷον πρὸς τόδε 

τι µέσον καὶ πρὸς τόδε τι ἔσχατον. Εἰ δὲ πρὸς εἴδει ταὐτά, 
πλείω δέ, διότι καὶ τὰ καθ' ἕκαστα πλείω µέν, εἴδει δ' 
ἕκαστον ἀδιάφορον, οὐ τῷ µὲν τῷ δ' οὐ τοιοῦτον ἔσται τῶν µο- 
ρίων, ἀλλ' ὁµοίως πᾶσιν· ὁµοίως γὰρ ἅπαντα κατ' εἶδος ἀδιά- 
φορα ἀλλήλων, ἀριθµῷ δ' ἕτερον ὁτιοῦν ὁτουοῦν. Λέγω δὲ 
τοῦτο, ὅτι εἰ τὰ ἐνταῦθα µόρια πρὸς ἄλληλα καὶ τὰ ἐν ἑτέρῳ   
κόσµῳ ὁµοίως ἔχει, καὶ τὸ ληφθὲν ἐντεῦθεν οὐδὲν διαφερόν- 
τως πρὸς τῶν ἐν ἄλλῳ τινὶ κόσµῳ µορίων καὶ πρὸς τῶν ἐν 
τῷ αὐτῷ, ἀλλ' ὡσαύτως· διαφέρουσι γὰρ οὐθὲν εἴδει ἀλλή- 
λων. Ὥστ' ἀναγκαῖον ἢ κινεῖν ταύτας τὰς ὑποθέσεις, ἢ τὸ 
µέσον ἓν εἶναι καὶ τὸ ἔσχατον. Τούτου δ' ὄντος ἀνάγκη καὶ 
τὸν οὐρανὸν ἕνα µόνον εἶναι καὶ µὴ πλείους, τοῖς αὐτοῖς τεκµη- 
ρίοις τούτοις καὶ ταῖς αὐταῖς ἀνάγκαις. 
                  Ὅτι δ' ἔστι τι οὗ πέ- 
φυκεν ἡ γῆ φέρεσθαι καὶ τὸ πῦρ, δῆλον καὶ ἐκ τῶν ἄλ- 
λων. Ὅλως γὰρ τὸ κινούµενον ἔκ τινος εἴς τι µεταβάλλει, 
καὶ ταῦτα ἐξ οὗ καὶ εἰς ὃ εἴδει διαφέρει· πᾶσα δὲ πεπε- 
ρασµένη µεταβολή· οἷον τὸ ὑγιαζόµενον ἐκ νόσου εἰς ὑγίειαν 
καὶ τὸ αὐξανόµενον ἐκ µικρότητος εἰς µέγεθος. Καὶ τὸ φε- 
ρόµενον ἄρα· καὶ γὰρ τοῦτο γίνεταί ποθέν ποι. ∆εῖ ἄρα εἴδει 
διαφέρειν ἐξ οὗ καὶ εἰς ὃ πέφυκε φέρεσθαι, ὥσπερ τὸ ὑγια- 
 
Bekker page 277a, line 20 
 
ζόµενον οὐχ οὗ ἔτυχεν, οὐδ' οὗ βούλεται ὁ κινῶν. 
                       Καὶ τὸ πῦρ 
ἄρα καὶ ἡ γῆ οὐκ εἰς ἄπειρον φέρονται, ἀλλ' εἰς ἀντικείµενα· 
ἀντίκειται δὲ κατὰ τόπον τὸ ἄνω τῷ κάτω, ὥστε ταῦτα ἔσται 
πέρατα τῆς φορᾶς. Ἐπεὶ καὶ ἡ κύκλῳ ἔχει πως ἀντικεί- 
µενα τὰ κατὰ διάµετρον, τῇ δ' ὅλῃ οὐκ ἔστιν ἐναντίον οὐδέν, 
ὥστε καὶ τούτοις τρόπον τινὰ ἡ κίνησις εἰς ἀντικείµενα 
καὶ πεπερασµένα. Ἀνάγκη ἄρα εἶναί τι τέλος καὶ µὴ εἰς   
ἄπειρον φέρεσθαι. 
       Τεκµήριον δὲ τοῦ µὴ εἰς ἄπειρον φέρε- 
σθαι καὶ τὸ τὴν γῆν µέν, ὅσῳ ἂν ἐγγυτέρω ᾖ τοῦ µέσου, 
θᾶττον φέρεσθαι, τὸ δὲ πῦρ, ὅσῳ ἂν τοῦ ἄνω. Εἰ δ' ἄπειρον 
ἦν, ἄπειρος ἂν ἦν καὶ ἡ ταχυτής, εἰ δ' ἡ ταχυτής, καὶ τὸ βά- 
ρος καὶ ἡ κουφότης· ὡς γὰρ <εἰ> τῷ κατωτέρω ταχὺ ἦν τι, 
ἕτερον τῷ βάρει ἂν ἦν ταχύ, οὕτως εἰ ἄπειρος ἦν ἡ τούτου 
ἐπίδοσις, καὶ ἡ τῆς ταχυτῆτος ἐπίδοσις ἄπειρος ἂν ἦν. 
                         Ἀλλὰ 
µὴν οὐδ' ὑπ' ἄλλου φέρεται αὐτῶν τὸ µὲν ἄνω τὸ δὲ κά- 
τω· οὐδὲ βίᾳ, ὥσπερ τινές φασι τῇ ἐκθλίψει. Βραδύτερον γὰρ 
ἂν ἐκινεῖτο τὸ πλεῖον πῦρ ἄνω καὶ ἡ πλείων γῆ κάτω· νῦν 



δὲ τοὐναντίον ἀεὶ τὸ πλεῖον πῦρ θᾶττον φέρεται καὶ ἡ πλείων 

γῆ εἰς τὸν αὑτῶν τόπον. Οὐδὲ θᾶττον ἂν πρὸς τῷ τέλει ἐφέ- 
ρετο, εἰ βίᾳ καὶ ἐκθλίψει· πάντα γὰρ τοῦ βιασαµένου 
πορρωτέρω γιγνόµενα βραδύτερον φέρεται, καὶ ὅθεν βίᾳ, 
ἐκεῖ φέρεται οὐ βίᾳ. Ὥστ' ἐκ τούτων θεωροῦσιν ἔστι λαβεῖν 
τὴν πίστιν περὶ τῶν λεγοµένων ἱκανῶς. 
                  Ἔτι δὲ καὶ διὰ τῶν ἐκ 
τῆς πρώτης φιλοσοφίας λόγων δειχθείη ἄν, καὶ ἐκ τῆς 
 
κύκλῳ κινήσεως, ἣν ἀναγκαῖον ἀΐδιον ὁµοίως ἐνταῦθά τ' εἶ-   
ναι καὶ ἐν τοῖς ἄλλοις κόσµοις. 
             ∆ῆλον δὲ κἂν ὧδε γένοιτο 
σκοπουµένοις ὅτι ἀνάγκη ἕνα εἶναι τὸν οὐρανόν. Τριῶν γὰρ 
ὄντων τῶν σωµατικῶν στοιχείων, τρεῖς ἔσονται καὶ οἱ τόποι 
τῶν στοιχείων, εἷς µὲν ὁ τοῦ ὑφισταµένου σώµατος ὁ περὶ τὸ 
µέσον, ἄλλος δὲ ὁ τοῦ κύκλῳ φεροµένου, ὅσπερ ἐστὶν ἔσχατος, 
τρίτος δ' ὁ µεταξὺ τούτων ὁ τοῦ µέσου σώµατος. Ἀνάγκη γὰρ 
ἐν τούτῳ εἶναι τὸ ἐπιπολάζον. Εἰ γὰρ µὴ ἐν τούτῳ, ἔξω ἔσται· 
ἀλλ' ἀδύνατον ἔξω. Τὸ µὲν γὰρ ἀβαρὲς τὸ δ' ἔχον βάρος, 
κατωτέρω δὲ ὁ τοῦ βάρος ἔχοντος σώµατος τόπος, εἴπερ ὁ 
πρὸς τῷ µέσῳ τοῦ βαρέος. Ἀλλὰ µὴν οὐδὲ παρὰ φύσιν· 
ἄλλῳ γὰρ ἔσται κατὰ φύσιν, ἄλλο δ' οὐκ ἦν. Ἀνάγκη ἄρα ἐν 

τῷ µεταξὺ εἶναι. Τούτου δ' αὐτοῦ τίνες εἰσὶ διαφοραί, ὕστερον 
ἐροῦµεν. 
   Περὶ µὲν οὖν τῶν σωµατικῶν στοιχείων, ποῖά τ' ἐστὶ 
καὶ πόσα, καὶ τίς ἑκάστου τόπος, ἔτι δ' ὅλως πόσοι τὸ 
πλῆθος οἱ τόποι, δῆλον ἡµῖν ἐκ τῶν εἰρηµένων. 
 Ὅτι δ' οὐ µόνον εἷς ἐστίν, ἀλλὰ καὶ ἀδύνατον 
γενέσθαι πλείους, ἔτι δ' ὡς ἀΐδιος ἄφθαρτος ὢν καὶ ἀγένη- 
τος, λέγωµεν, πρῶτον διαπορήσαντες περὶ αὐτοῦ. 
                       ∆όξειε γὰρ 
ἂν ὡδὶ σκοπουµένοις ἀδύνατον ἕνα καὶ µόνον εἶναι αὐτόν· ἐν 
ἅπασι γὰρ καὶ τοῖς φύσει καὶ τοῖς ἀπὸ τέχνης συνεστῶσι 
καὶ γεγενηµένοις ἕτερόν ἐστιν αὐτή τε καθ' αὑτὴν ἡ µορφὴ καὶ   
µεµιγµένη µετὰ τῆς ὕλης· οἷον τῆς σφαίρας ἕτερον τὸ εἶδος 
καὶ ἡ χρυσῆ καὶ ἡ χαλκῆ σφαῖρα, καὶ πάλιν τοῦ κύκλου 
ἑτέρα ἡ µορφὴ καὶ ὁ χαλκοῦς καὶ ὁ ξύλινος κύκλος· τὸ 
γὰρ τί ἦν εἶναι λέγοντες σφαίρᾳ ἢ κύκλῳ οὐκ ἐροῦµεν ἐν τῷ 
λόγῳ χρυσὸν ἢ χαλκόν, ὡς οὐκ ὄντα ταῦτα τῆς οὐσίας· ἂν 
δὲ τὴν χαλκῆν ἢ χρυσῆν, ἐροῦµεν, καὶ ἐὰν µὴ δυνώµεθα 
νοῆσαι µηδὲ λαβεῖν ἄλλο τι παρὰ τὸ καθ' ἕκαστον. Ἐνίοτε 
γὰρ οὐθὲν κωλύει τοῦτο συµβαίνειν, οἷον εἰ µόνος εἷς ληφθείη 
κύκλος· οὐθὲν γὰρ ἧττον ἄλλο ἔσται τὸ κύκλῳ εἶναι καὶ τῷδε 

τῷ κύκλῳ, καὶ τὸ µὲν εἶδος, τὸ δ' εἶδος ἐν τῇ ὕλῃ καὶ 
τῶν καθ' ἕκαστον. 
       Ἐπεὶ οὖν ἐστὶν ὁ οὐρανὸς αἰσθητός, τῶν καθ' 
ἕκαστον ἂν εἴη· τὸ γὰρ αἰσθητὸν ἅπαν ἐν τῇ ὕλῃ ὑπῆρχεν. 
Εἰ δὲ τῶν καθ' ἕκαστον, ἕτερον ἂν εἴη τῷδε τῷ οὐρανῷ εἶναι 
καὶ οὐρανῷ ἁπλῶς. Ἕτερον ἄρα ὅδε ὁ οὐρανὸς καὶ οὐρανὸς ἁπ- 
λῶς, καὶ τὸ µὲν ὡς εἶδος καὶ µορφή, τὸ δ' ὡς τῇ ὕλῃ µεµιγµέ- 
νον. Ὧν δ' ἐστὶ µορφή τις καὶ εἶδος, ἤτοι ἔστιν ἢ ἐνδέχεται 
πλείω γενέσθαι τὰ καθ' ἕκαστα. Εἴτε γὰρ ἔστιν εἴδη, καθάπερ 
φασί τινες, ἀνάγκη τοῦτο συµβαίνειν, εἴτε καὶ χωριστὸν µη- 
θὲν τῶν τοιούτων, οὐθὲν ἧττον· ἐπὶ πάντων γὰρ οὕτως ὁρῶµεν, 
ὅσων ἡ οὐσία ἐν ὕλῃ ἐστίν, πλείω καὶ ἄπειρα ὄντα τὰ ὁµο- 
ειδῆ. Ὥστε ἤτοι εἰσὶ πλείους οὐρανοὶ ἢ ἐνδέχεται πλείους εἶ-   
ναι. 
  Ἐκ µὲν δὴ τούτων ὑπολάβοι τις ἂν καὶ εἶναι καὶ ἐνδέχε- 
σθαι πλείους εἶναι οὐρανούς· σκεπτέον δὲ πάλιν τί τούτων λέ- 
γεται καλῶς καὶ τί οὐ καλῶς. 
               Τὸ µὲν οὖν ἕτερον εἶναι τὸν 
λόγον τὸν ἄνευ τῆς ὕλης καὶ τὸν ἐν τῇ ὕλῃ τῆς µορφῆς κα- 
λῶς τε λέγεται, καὶ ἔστω τοῦτ' ἀληθές. Ἀλλ' οὐδὲν ἧττον οὐ- 
δεµία ἀνάγκη διὰ τοῦτο πλείους εἶναι κόσµους, οὐδ' ἐνδέχεται 

γενέσθαι πλείους, εἴπερ οὗτος ἐξ ἁπάσης ἐστὶ τῆς ὕλης, ὥσπερ 
ἔστιν. 
 Ὡδὶ δὲ µᾶλλον ἴσως τὸ λεγόµενον ἔσται δῆλον. Εἰ γάρ 
ἐστιν ἡ γρυπότης καµπυλότης ἐν ῥινὶ ἢ σαρκί, καὶ ἔστιν ὕλη 
τῇ γρυπότητι ἡ σάρξ, εἰ ἐξ ἁπασῶν τῶν σαρκῶν µία γέ- 
νοιτο σὰρξ καὶ ὑπάρξειεν ταύτῃ τὸ γρυπόν, οὐθὲν ἂν ἄλλ' 
οὔτ' εἴη γρυπὸν οὔτ' ἐνδέχοιτο γενέσθαι. Ὁµοίως δὲ καὶ εἰ τῷ 
ἀνθρώπῳ ἐστὶν ὕλη σάρκες καὶ ὀστᾶ, εἰ ἐκ πάσης τῆς σαρ- 
κὸς καὶ πάντων τῶν ὀστῶν ἄνθρωπος γένοιτο ἀδυνάτων ὄντων 
διαλυθῆναι, οὐκ ἂν ἐνδέχοιτο εἶναι ἄλλον ἄνθρωπον. Ὡσαύ- 
τως δὲ καὶ ἐπὶ τῶν ἄλλων· ὅλως γὰρ ὅσων ἐστὶν ἡ οὐσία ἐν 
ὑποκειµένῃ τινὶ ὕλῃ, τούτων οὐδὲν ἐνδέχεται γίγνεσθαι µὴ 
ὑπαρχούσης τινὸς ὕλης. 
          Ὁ δ' οὐρανὸς ἔστι µὲν τῶν καθ' ἕκα- 
στα καὶ τῶν ἐκ τῆς ὕλης· ἀλλ' εἰ µὴ ἐκ µορίου αὐτῆς συνέστηκεν 
ἀλλ' ἐξ ἁπάσης, τὸ µὲν εἶναι αὐτῷ οὐρανῷ καὶ τῷδε τῷ 
οὐρανῷ ἕτερόν ἐστιν, οὐ µέντοι οὔτ' ἂν εἴη ἄλλος οὔτ' ἂν ἐνδέ-   
χοιτο γενέσθαι πλείους, διὰ τὸ πᾶσαν τὴν ὕλην περιειληφέναι 
τοῦτον. Λείπεται ἄρα αὐτὸ τοῦτο δεῖξαι, ὅτι ἐξ ἅπαντος τοῦ 
φυσικοῦ καὶ τοῦ αἰσθητοῦ συνέστηκε σώµατος. 
                    Εἴπωµεν δὲ πρῶ- 

τον τί λέγοµεν εἶναι τὸν οὐρανὸν καὶ ποσαχῶς, ἵνα µᾶλλον 
ἡµῖν δῆλον γένηται τὸ ζητούµενον. 
              Ἕνα µὲν οὖν τρόπον οὐρα- 
νὸν λέγοµεν τὴν οὐσίαν τὴν τῆς ἐσχάτης τοῦ παντὸς περι- 
φορᾶς, ἢ σῶµα φυσικὸν τὸ ἐν τῇ ἐσχάτῃ περιφορᾷ τοῦ 
παντός· εἰώθαµεν γὰρ τὸ ἔσχατον καὶ τὸ ἄνω µάλιστα 
καλεῖν οὐρανόν, ἐν ᾧ καὶ τὸ θεῖον πᾶν ἱδρῦσθαί φαµεν. 
 Ἄλλον δ' αὖ τρόπον τὸ συνεχὲς σῶµα τῇ ἐσχάτῃ περι- 
φορᾷ τοῦ παντός, ἐν ᾧ σελήνη καὶ ἥλιος καὶ ἔνια τῶν 
ἄστρων· καὶ γὰρ ταῦτα ἐν τῷ οὐρανῷ εἶναί φαµεν. 
                         Ἔτι δ' 
ἄλλως λέγοµεν οὐρανὸν τὸ περιεχόµενον σῶµα ὑπὸ τῆς 
ἐσχάτης περιφορᾶς· τὸ γὰρ ὅλον καὶ τὸ πᾶν εἰώθαµεν λέ- 
γειν οὐρανόν. 
     Τριχῶς δὴ λεγοµένου τοῦ οὐρανοῦ, τὸ ὅλον τὸ ὑπὸ 
τῆς ἐσχάτης περιεχόµενον περιφορᾶς ἐξ ἅπαντος ἀνάγκη 
συνεστάναι τοῦ φυσικοῦ καὶ τοῦ αἰσθητοῦ σώµατος διὰ τὸ µήτ' 
εἶναι µηδὲν ἔξω σῶµα τοῦ οὐρανοῦ µήτ' ἐνδέχεσθαι γενέσθαι. 
 Εἰ γὰρ ἔστιν ἔξω τῆς ἐσχάτης περιφορᾶς σῶµα φυσικόν, 
ἀνάγκη αὐτὸ ἤτοι τῶν ἁπλῶν εἶναι σωµάτων ἢ τῶν συνθέ-   
των, καὶ ἢ κατὰ φύσιν ἢ παρὰ φύσιν ἔχειν. Τῶν µὲν οὖν 

ἁπλῶν οὐθὲν ἂν εἴη. Τὸ µὲν γὰρ κύκλῳ φερόµενον δέδεικται 
ὅτι οὐκ ἐνδέχεται µεταλλάξαι τὸν αὑτοῦ τόπον. Ἀλλὰ µὴν 
οὐδὲ τὸ ἀπὸ τοῦ µέσου δυνατόν, οὐδὲ τὸ ὑφιστάµενον. Κατὰ 
φύσιν µὲν γὰρ οὐκ ἂν εἴησαν (ἄλλοι γὰρ αὐτῶν οἰκεῖοι τό- 
ποι), παρὰ φύσιν δ' εἴπερ εἰσίν, ἄλλῳ τινὶ ἔσται κατὰ φύ- 
σιν ὁ ἔξω τόπος· τὸν γὰρ τούτῳ παρὰ φύσιν ἀναγκαῖον 
ἄλλῳ εἶναι κατὰ φύσιν. Ἀλλ' οὐκ ἦν ἄλλο σῶµα παρὰ 
ταῦτα. Οὐκ ἄρ' ἐστὶ δυνατὸν οὐθὲν τῶν ἁπλῶν ἔξω εἶναι τοῦ 
οὐρανοῦ σῶµα. Εἰ δὲ µὴ τῶν ἁπλῶν, οὐδὲ τῶν µικτῶν· 
ἀνάγκη γὰρ εἶναι καὶ τὰ ἁπλᾶ τοῦ µικτοῦ ὄντος. 
                     Ἀλλὰ µὴν οὐδὲ 
γενέσθαι δυνατόν· ἤτοι γὰρ κατὰ φύσιν ἔσται ἢ παρὰ φύ- 
σιν, καὶ ἢ ἁπλοῦν ἢ µικτόν. Ὥστε πάλιν ὁ αὐτὸς ἥξει λόγος· 
οὐδὲν γὰρ διαφέρει σκοπεῖν εἰ ἔστιν ἢ εἰ γενέσθαι δυνατόν. 
 Φανερὸν τοίνυν ἐκ τῶν εἰρηµένων ὅτι οὔτ' ἔστιν ἔξω οὔτ' ἐγ- 
χωρεῖ γενέσθαι σώµατος ὄγκον οὐθενός· ἐξ ἁπάσης ἄρ' ἐστὶ 
τῆς οἰκείας ὕλης ὁ πᾶς κόσµος· ὕλη γὰρ ἦν αὐτῷ τὸ φυ- 
σικὸν σῶµα καὶ αἰσθητόν. Ὥστ' οὔτε νῦν εἰσὶ πλείους οὐρανοὶ 
οὔτ' ἐγένοντο, οὔτ' ἐνδέχεται γενέσθαι πλείους· ἀλλ' εἷς καὶ 
µόνος καὶ τέλειος οὗτος οὐρανός ἐστιν. 
                 Ἅµα δὲ δῆλον ὅτι οὐδὲ 

τόπος οὐδὲ κενὸν οὐδὲ χρόνος ἐστὶν ἔξω τοῦ οὐρανοῦ. Ἐν ἅπαντι   
γὰρ τόπῳ δυνατὸν ὑπάρξαι σῶµα· κενὸν δ' εἶναί φασιν ἐν 
ᾧ µὴ ἐνυπάρχει σῶµα, δυνατὸν δ' ἐστὶ γενέσθαι· χρόνος 
δὲ ἀριθµὸς κινήσεως· κίνησις δ' ἄνευ φυσικοῦ σώµατος οὐκ 
ἔστιν. Ἔξω δὲ τοῦ οὐρανοῦ δέδεικται ὅτι οὔτ' ἔστιν οὔτ' ἐνδέχε- 
 
ται γενέσθαι σῶµα. Φανερὸν ἄρα ὅτι οὔτε τόπος οὔτε κενὸν οὔ- 
τε χρόνος ἐστὶν ἔξω. 
        ∆ιόπερ οὔτ' ἐν τόπῳ τἀκεῖ πέφυκεν, οὔτε 
χρόνος αὐτὰ ποιεῖ γηράσκειν, οὐδ' ἐστὶν οὐδενὸς οὐδεµία µετα- 
βολὴ τῶν ὑπὲρ τὴν ἐξωτάτω τεταγµένων φοράν, ἀλλ' ἀναλ- 
λοίωτα καὶ ἀπαθῆ τὴν ἀρίστην ἔχοντα ζωὴν καὶ τὴν αὐταρ- 
κεστάτην διατελεῖ τὸν ἅπαντα αἰῶνα. (Καὶ γὰρ τοῦτο τοὔνοµα 
θείως ἔφθεγκται παρὰ τῶν ἀρχαίων. Τὸ γὰρ τέλος τὸ περι- 
έχον τὸν τῆς ἑκάστου ζωῆς χρόνον, οὗ µηθὲν ἔξω κατὰ φύσιν, 
αἰὼν ἑκάστου κέκληται. Κατὰ τὸν αὐτὸν δὲ λόγον καὶ τὸ τοῦ 
παντὸς οὐρανοῦ τέλος καὶ τὸ τὸν πάντα χρόνον καὶ τὴν ἀπει- 
ρίαν περιέχον τέλος αἰών ἐστιν, ἀπὸ τοῦ αἰεὶ εἶναι τὴν ἐπωνυ- 
µίαν εἰληφώς, ἀθάνατος καὶ θεῖος). Ὅθεν καὶ τοῖς ἄλλοις 
ἐξήρτηται, τοῖς µὲν ἀκριβέστερον τοῖς δ' ἀµαυρῶς, τὸ εἶναί 
τε καὶ ζῆν. 

     Καὶ γάρ, καθάπερ ἐν τοῖς ἐγκυκλίοις φιλοσοφή- 
µασι περὶ τὰ θεῖα, πολλάκις προφαίνεται τοῖς λόγοις ὅτι   
τὸ θεῖον ἀµετάβλητον ἀναγκαῖον εἶναι πᾶν τὸ πρῶτον καὶ 
ἀκρότατον· ὃ οὕτως ἔχον µαρτυρεῖ τοῖς εἰρηµένοις. Οὔτε γὰρ ἄλ- 
λο κρεῖττόν ἐστιν ὅ τι κινήσει (ἐκεῖνο γὰρ ἂν εἴη θειότερον) οὔτ' 
ἔχει φαῦλον οὐδέν, οὔτ' ἐνδεὲς τῶν αὑτοῦ καλῶν οὐδενός ἐστιν. 
Καὶ ἄπαυστον δὴ κίνησιν κινεῖται εὐλόγως· πάντα γὰρ 
παύεται κινούµενα ὅταν ἔλθῃ εἰς τὸν οἰκεῖον τόπον, τοῦ δὲ κύ- 
κλῳ σώµατος ὁ αὐτὸς τόπος ὅθεν ἤρξατο καὶ εἰς ὃν τελευτᾷ. 
 Τούτων δὲ διωρισµένων λέγωµεν µετὰ ταῦτα πότερον 
ἀγένητος ἢ γενητὸς καὶ ἄφθαρτος ἢ φθαρτός, διεξελθόντες 
πρότερον τὰς τῶν ἄλλων ὑπολήψεις· αἱ γὰρ τῶν ἐναντίων 
ἀποδείξεις ἀπορίαι περὶ τῶν ἐναντίων εἰσίν. Ἅµα δὲ καὶ 
µᾶλλον ἂν εἴη πιστὰ τὰ µέλλοντα λεχθήσεσθαι προακη- 
κοόσι τὰ τῶν ἀµφισβητούντων λόγων δικαιώµατα. Τὸ γὰρ 
ἐρήµην καταδικάζεσθαι δοκεῖν ἧττον ἂν ἡµῖν ὑπάρχοι· καὶ 
γὰρ δεῖ διαιτητὰς ἀλλ' οὐκ ἀντιδίκους εἶναι τοὺς µέλλοντας 
τἀληθὲς κρίνειν ἱκανῶς. 
          Γενόµενον µὲν οὖν ἅπαντες εἶναί φα- 
σιν, ἀλλὰ γενόµενον οἱ µὲν ἀΐδιον, οἱ δὲ φθαρτὸν ὥσπερ 
ὁτιοῦν ἄλλο τῶν συνισταµένων, οἱ δ' ἐναλλὰξ ὁτὲ µὲν 

οὕτως ὁτὲ δὲ ἄλλως ἔχειν [φθειρόµενον], καὶ τοῦτο αἰεὶ διατε- 
λεῖν οὕτως, ὥσπερ Ἐµπεδοκλῆς ὁ Ἀκραγαντῖνος καὶ Ἡρά-   
κλειτος ὁ Ἐφέσιος. 
        Τὸ µὲν οὖν γενέσθαι µὲν ἀΐδιον δ' ὅµως 
εἶναι φάναι τῶν ἀδυνάτων. Μόνα γὰρ ταῦτα θετέον εὐλόγως 
ὅσα ἐπὶ πολλῶν ἢ πάντων ὁρῶµεν ὑπάρχοντα, περὶ δὲ τούτου 
συµβαίνει τοὐναντίον· ἅπαντα γὰρ τὰ γινόµενα καὶ φθειρό- 
µενα φαίνεται. 
      Ἔτι δὲ τὸ µὴ ἔχον ἀρχὴν τοῦ ὡδὶ ἔχειν, ἀλλ' 
ἀδύνατον ἄλλως ἔχειν πρότερον τὸν ἅπαντα αἰῶνα, ἀδύνατον 
καὶ µεταβάλλειν· ἔσται γάρ τι αἴτιον, ὃ εἰ ὑπῆρχε πρότερον, 
δυνατὸν ἂν ἦν ἄλλως ἔχειν τὸ ἀδύνατον ἄλλως ἔχειν. 
                          Εἰ δὲ 
πρότερον ἐξ ἄλλως ἐχόντων συνέστη ὁ κόσµος, εἰ µὲν ἀεὶ οὕ- 
τως ἐχόντων καὶ ἀδυνάτων ἄλλως ἔχειν, οὐκ ἂν ἐγένετο· εἰ δὲ 
γέγονεν, ἀνάγκη δηλονότι κἀκεῖνα δυνατὰ εἶναι ἄλλως ἔχειν 
καὶ µὴ ἀεὶ οὕτως ἔχειν, ὥστε καὶ συνεστῶτα διαλυθήσεται 
καὶ διαλελυµένα συνέστη ἔµπροσθεν, καὶ τοῦτ' ἀπειράκις ἢ 
οὕτως εἶχεν ἢ δυνατὸν ἦν. Εἰ δὲ τοῦτ', οὐκ ἂν εἴη ἄφθαρ- 
τος, οὔτ' εἰ ἄλλως εἶχέ ποτε οὔτ' εἰ δυνατὸν ἄλλως ἔχειν. 
Ἣν δέ τινες βοήθειαν ἐπιχειροῦσι φέρειν ἑαυτοῖς τῶν λεγόντων 
 
Bekker page 279b, line 33 
 
ἄφθαρτον µὲν εἶναι γενόµενον δέ, οὐκ ἔστιν ἀληθής· ὁµοίως 
γάρ φασι τοῖς τὰ διαγράµµατα γράφουσι καὶ σφᾶς εἰ- 
ρηκέναι περὶ τῆς γενέσεως, οὐχ ὡς γενοµένου ποτέ, ἀλλὰ 
διδασκαλίας χάριν ὡς µᾶλλον γνωριζόντων, ὥσπερ τὸ 
διάγραµµα γιγνόµενον θεασαµένους. Τοῦτο δ' ἐστίν, ὥσπερ 
λέγοµεν, οὐ τὸ αὐτό· ἐν µὲν γὰρ τῇ ποιήσει τῶν διαγραµ-   
µάτων πάντων τεθέντων εἶναι ἅµα τὸ αὐτὸ συµβαίνει, ἐν 
δὲ ταῖς τούτων ἀποδείξεσιν οὐ ταὐτόν, ἀλλ' ἀδύνατον· τὰ 
γὰρ λαµβανόµενα πρότερον καὶ ὕστερον ὑπεναντία ἐστίν· 
ἐξ ἀτάκτων γὰρ τεταγµένα γενέσθαι φασίν, ἅµα δὲ 
ἄτακτον εἶναι καὶ τεταγµένον ἀδύνατον, ἀλλ' ἀνάγκη 
γένεσιν εἶναι τὴν χωρίζουσαν καὶ χρόνον· ἐν δὲ τοῖς δια- 
γράµµασιν οὐδὲν τῷ χρόνῳ κεχώρισται. Ὅτι µὲν οὖν ἀδύνα- 
τον ἅµ' ἀΐδιον αὐτὸν εἶναι καὶ γενέσθαι, φανερόν. 
                      Τὸ δ' ἐναλ- 
λὰξ συνιστάναι καὶ διαλύειν οὐδὲν ἀλλοιότερον ποιεῖν ἐστὶν ἢ 
τὸ κατασκευάζειν αὐτὸν ἀΐδιον µέν, ἀλλὰ µεταβάλλοντα 
τὴν µορφήν, ὥσπερ εἴ τις ἐκ παιδὸς ἄνδρα γινόµενον καὶ 
ἐξ ἀνδρὸς παῖδα ὁτὲ µὲν φθείρεσθαι ὁτὲ δ' εἶναι οἴοιτο· 
δῆλον γὰρ ὅτι καὶ εἰς ἄλληλα τῶν στοιχείων συνιόντων οὐχ 
ἡ τυχοῦσα τάξις γίγνεται καὶ σύστασις, ἀλλ' ἡ αὐτή, ἄλ- 

λως τε καὶ κατὰ τοὺς τοῦτον τὸν λόγον εἰρηκότας, οἳ τῆς 



διαθέσεως ἑκατέρας αἰτιῶνται τὸ ἐναντίον. Ὥστ' εἰ τὸ ὅλον 
σῶµα συνεχὲς ὂν ὁτὲ µὲν οὕτως ὁτὲ δ' ἐκείνως διατίθεται 
καὶ διακεκόσµηται, ἡ δὲ τοῦ ὅλου σύστασίς ἐστι κόσµος καὶ 
οὐρανός, οὐκ ἂν ὁ κόσµος γίγνοιτο καὶ φθείροιτο, ἀλλ' αἱ 
διαθέσεις αὐτοῦ. 
      Τὸ δ' ὅλως γενόµενον φθαρῆναι καὶ µὴ 
ἀνακάµπτειν ὄντος µὲν ἑνὸς ἀδύνατόν ἐστιν· πρὶν γὰρ γενέ- 
σθαι ἀεὶ ὑπῆρχεν ἡ πρὸ αὐτοῦ σύστασις, ἣν µὴ γενοµένην   
οὐχ οἷόν τ' εἶναί φαµεν µεταβάλλειν· ἀπείρων δ' ὄντων ἐν- 
δέχεται µᾶλλον. 
      Οὐ µὴν ἀλλὰ καὶ τοῦτο πότερον ἀδύνατον ἢ 
δυνατόν, ἔσται δῆλον ἐκ τῶν ὕστερον· εἰσὶ γάρ τινες οἷς ἐν- 
δέχεσθαι δοκεῖ καὶ ἀγένητόν τι ὂν φθαρῆναι καὶ γενόµενον 
ἄφθαρτον διατελεῖν, ὥσπερ ἐν τῷ Τιµαίῳ· ἐκεῖ γάρ φησι 
τὸν οὐρανὸν γενέσθαι µέν, οὐ µὴν ἀλλ' ἔσεσθαί γε τὸν λοιπὸν 
ἀεὶ χρόνον. Πρὸς οὓς φυσικῶς µὲν περὶ οὐρανοῦ µόνον εἴρη- 
ται, καθόλου δὲ περὶ ἅπαντος σκεψαµένοις ἔσται καὶ περὶ τού- 
του δῆλον. 
 Πρῶτον δὲ διαιρετέον πῶς ἀγένητα καὶ γενητά φα- 
µεν καὶ φθαρτὰ καὶ ἄφθαρτα· πολλαχῶς γὰρ λεγοµένων, κἂν 

µηδὲν διαφέρῃ πρὸς τὸν λόγον, ἀνάγκη τὴν διάνοιαν ἀορίστως 
ἔχειν, ἄν τις τῷ διαιρουµένῳ πολλαχῶς ὡς ἀδιαιρέτῳ χρῆ- 
ται· ἄδηλον γὰρ κατὰ ποίαν φύσιν αὐτῶν συµβαίνει τὸ 
λεχθέν. 
   Λέγεται δ' ἀγένητον ἕνα µὲν τρόπον ἐὰν ᾖ τι νῦν 
πρότερον µὴ ὂν ἄνευ γενέσεως καὶ µεταβολῆς, καθάπερ ἔνιοι 
τὸ ἅπτεσθαι καὶ τὸ κινεῖσθαι λέγουσιν· οὐ γὰρ εἶναι γενέσθαι 
φασὶν ἁπτόµενον, οὐδὲ κινούµενον. Ἕνα δ' εἴ τι ἐνδεχόµενον   
γίνεσθαι ἢ γενέσθαι µή ἐστιν· ὁµοίως γὰρ καὶ τοῦτο ἀγένητον, 
ὅτι ἐνδέχεται γενέσθαι. Ἕνα δ' εἴ τι ὅλως ἀδύνατον γενέσθαι, 
ὥσθ' ὁτὲ µὲν εἶναι ὁτὲ δὲ µή. (Τὸ δ' ἀδύνατον λέγεται διχῶς. 
Ἢ γὰρ τῷ µὴ ἀληθὲς εἶναι εἰπεῖν ὅτι γένοιτ' ἄν, ἢ τῷ µὴ 
ῥᾳδίως µηδὲ ταχὺ ἢ καλῶς.) 
               Τὸν αὐτὸν δὲ τρόπον καὶ τὸ 
γενητὸν ἕνα µὲν εἰ µὴ ὂν πρότερον ὕστερον ἔστιν, εἴτε γινό- 
µενον εἴτ' ἄνευ τοῦ γίνεσθαι, ὁτὲ µὲν µὴ ὄν, πάλιν δ' ὄν. Ἕνα δ' εἰ 
δυνατόν, εἴτε τῷ ἀληθεῖ διορισθέντος τοῦ δυνατοῦ εἴτε τῷ ῥᾳ- 
δίως. Ἕνα δ' ἐὰν ἡ γένεσις αὐτοῦ ἐκ τοῦ µὴ ὄντος εἰς τὸ ὄν, 
εἴτ' ἤδη ὄντος, διὰ τοῦ γίνεσθαι δ' ὄντος, εἴτε καὶ µήπω ὄντος, 
ἀλλ' ἐνδεχοµένου. 
      Καὶ φθαρτὸν δὲ καὶ ἄφθαρτον ὡσαύτως· εἴτε 

γὰρ πρότερόν τι ὂν ὕστερον ἢ µή ἐστιν ἢ ἐνδέχεται µὴ εἶναι, 
φθαρτὸν εἶναί φαµεν, εἴτε φθειρόµενόν ποτε καὶ µεταβάλ- 



λον, εἴτε µή. Ἔστι δ' ὅτε καὶ τὸ διὰ τοῦ φθείρεσθαι ἐνδεχό- 
µενον µὴ εἶναι φθαρτὸν εἶναί φαµεν, καὶ ἔτι ἄλλως τὸ 
ῥᾳδίως φθειρόµενον, ὃ εἴποι ἄν τις εὔφθαρτον. 
 
                      Καὶ περὶ τοῦ   
ἀφθάρτου ὁ αὐτὸς λόγος· Ἢ γὰρ τὸ ἄνευ φθορᾶς ὁτὲ µὲν 
ὂν ὁτὲ δὲ µὴ ὄν, οἷον τὰς ἁφάς, ὅτι ἄνευ τοῦ φθείρεσθαι 
πρότερον οὖσαι ὕστερον οὐκ εἰσίν. Ἢ τὸ ὂν µέν, δυνατὸν δὲ µὴ 
εἶναι, ἢ καὶ οὐκ ἐσόµενόν ποτε, νῦν δ' ὄν· σὺ γὰρ εἶ, καὶ ἡ 
ἁφὴ νῦν· ἀλλ' ὅµως φθαρτόν, ὅτι ἔσται ποτὲ ὅτε οὐκ ἀλη- 
θὲς εἰπεῖν ὅτι εἶ, οὐδὲ ταῦτα ἅπτεσθαι. Τὸ δὲ µάλιστα 
κυρίως, τὸ ὂν µέν, ἀδύνατον δὲ φθαρῆναι οὕτως ὥστε νῦν ὂν 
ὕστερον µὴ εἶναι ἢ ἐνδέχεσθαι µὴ εἶναι. Ἢ καὶ τὸ µήπω 
ἐφθαρµένον, ἐνδεχόµενον δ' ὕστερον µὴ εἶναι. Λέγεται δ' 
ἄφθαρτον καὶ τὸ µὴ ῥᾳδίως φθειρόµενον. 
                       Εἰ δὴ ταῦθ' 
οὕτως ἔχει, σκεπτέον πῶς λέγοµεν τὸ δυνατὸν καὶ ἀδύνατον· 
τό τε γὰρ κυριώτατα λεγόµενον ἄφθαρτον τῷ µὴ δύνασθαι 
ἂν φθαρῆναι, µηδ' ὁτὲ µὲν εἶναι ὁτὲ δὲ µή· λέγεται δὲ 

καὶ τὸ ἀγένητον τὸ ἀδύνατον καὶ µὴ δυνάµενον γενέ- 
σθαι οὕτως ὥστε πρότερον µὲν µὴ εἶναι ὕστερον δὲ εἶναι, οἷον 
τὴν διάµετρον σύµµετρον. 
           Εἰ δή τι δύναται κινηθῆναι [στάδια   
ἑκατὸν] ἢ ἆραι βάρος, ἀεὶ πρὸς τὸ πλεῖστον λέγοµεν, οἷον 
τάλαντα ἆραι ἑκατὸν ἢ στάδια βαδίσαι ἑκατόν (καίτοι καὶ 
τὰ µόρια δύναται τὰ ἐντός, εἴπερ καὶ τὴν ὑπεροχήν), ὡς 
δέον ὁρίζεσθαι πρὸς τὸ τέλος καὶ τὴν ὑπεροχὴν τὴν δύνα- 
µιν. Ἀνάγκη µὲν οὖν τὸ δυνατὸν καθ' ὑπεροχὴν τοσαδὶ καὶ 
τὰ ἐντὸς δύνασθαι, οἷον εἰ τάλαντα ἑκατὸν ἆραι, καὶ δύο, 
κἂν εἰ στάδια ἑκατόν, καὶ δύο δύνασθαι βαδίσαι. Ἡ δὲ δύ- 
ναµις τῆς ὑπεροχῆς ἐστίν· κἂν εἴ τι ἀδύνατον τοσονδὶ καθ' 
ὑπερβολὴν εἰπόντων, καὶ τὰ πλείω ἀδύνατον, οἷον ὁ χίλια 
βαδίσαι στάδια µὴ δυνάµενος δῆλον ὅτι καὶ χίλια καὶ ἕν. 
 Μηδὲν δ' ἡµᾶς παρενοχλείτω· διωρίσθω γὰρ κατὰ τῆς 
ὑπεροχῆς τὸ τέλος λεγόµενον τὸ κυρίως δυνατόν. Τάχα 
γὰρ ἐνσταίη τις ἂν ὡς οὐκ ἀνάγκη τὸ λεχθέν· ὁ γὰρ ὁρῶν 
στάδιον οὐ καὶ τὰ ἐντὸς ὄψεται µεγέθη, ἀλλὰ τοὐναντίον 
µᾶλλον ὁ δυνάµενος ἰδεῖν στιγµὴν ἢ ἀκοῦσαι µικροῦ ψόφου 
καὶ τῶν µειζόνων ἕξει αἴσθησιν. Ἀλλ' οὐδὲν διαφέρει πρὸς 
τὸν λόγον· διωρίσθω γὰρ ἤτοι ἐπὶ τῆς δυνάµεως ἢ ἐπὶ τοῦ 

πράγµατος ἡ ὑπερβολή. Τὸ γὰρ λεγόµενον δῆλον· ἡ µὲν 
γὰρ ὄψις ἡ τοῦ ἐλάττονος ὑπερέχει, ἡ δὲ ταχυτὴς ἡ τοῦ 
πλείονος. 



 ∆ιωρισµένων δὲ τούτων λεκτέον τὸ ἐφεξῆς. Εἰ δή ἐστιν 
ἔνια δυνατὰ καὶ εἶναι καὶ µή, ἀνάγκη χρόνον τινὰ ὡρίσθαι 
τὸν πλεῖστον καὶ τοῦ εἶναι καὶ τοῦ µή, λέγω δ' ὃν δυνατὸν   
τὸ πρᾶγµα εἶναι καὶ ὃν δυνατὸν µὴ εἶναι καθ' ὁποιανοῦν 
κατηγορίαν, οἷον ἄνθρωπον ἢ λευκὸν ἢ τρίπηχυ ἢ ἄλλ' 
ὁτιοῦν τῶν τοιούτων. Εἰ γὰρ µὴ ἔσται ποσός τις, ἀλλ' ἀεὶ 
πλείων τοῦ προτεθέντος καὶ οὐκ ἔστιν οὗ ἐλάττων, ἄπειρον 
ἔσται χρόνον δυνατὸν εἶναι, καὶ µὴ εἶναι ἄλλον 
ἄπειρον· ἀλλὰ τοῦτ' ἀδύνατον. 
              Ἀρχὴ δ' ἔστω ἐντεῦθεν· τὸ 
γὰρ ἀδύνατον καὶ τὸ ψεῦδος οὐ ταὐτὸ σηµαίνει. Ἔστι δὲ τὸ 
ἀδύνατον καὶ δυνατὸν καὶ ψεῦδος καὶ ἀληθὲς τὸ µὲν 
ἐξ ὑποθέσεως (λέγω δ', οἷον τὸ τρίγωνον ἀδύνατον δύο 
ὀρθὰς ἔχειν, εἰ τάδε, καὶ ἡ διάµετρος σύµµετρος). Ἔς- 
τι δ' ἁπλῶς καὶ δυνατὰ καὶ ἀδύνατα καὶ ψευδῆ καὶ 
ἀληθῆ. Οὐ δὴ ταὐτό ἐστι ψεῦδός τέ τι εἶναι ἁπλῶς 
καὶ ἀδύνατον ἁπλῶς. Τὸ γάρ σε µὴ ἑστῶτα φάναι ἑστάναι 
ψεῦδος µέν, οὐκ ἀδύνατον δέ. Ὁµοίως δὲ τὸν κιθαρί- 

ζοντα, µὴ ᾄδοντα δέ, ᾄδειν φάναι ψεῦδος, ἀλλ' οὐκ 
ἀδύνατον. Τὸ δ' ἅµα ἑστάναι καὶ καθῆσθαι, καὶ τὴν διά- 
µετρον σύµµετρον εἶναι, οὐ µόνον ψεῦδος, ἀλλὰ καὶ ἀδύ- 
νατον. Οὐ δὴ ταὐτόν ἐστιν ὑποθέσθαι ψεῦδος καὶ ἀδύνατον. 
Συµβαίνει δ' ἀδύνατον ἐξ ἀδυνάτου. 
                 Τοῦ µὲν οὖν καθῆσθαι 
καὶ ἑστάναι ἅµα ἔχει τὴν δύναµιν, ὅτι ὅτε ἔχει ἐκείνην,   
καὶ τὴν ἑτέραν· ἀλλ' οὐχ ὥστε ἅµα καθῆσθαι καὶ ἑστάναι, 
ἀλλ' ἐν ἄλλῳ χρόνῳ. Εἰ δέ τι ἄπειρον χρόνον ἔχει πλειό- 
νων δύναµιν, οὐκ ἔστιν ἐν ἄλλῳ χρόνῳ, ἀλλὰ τοῦθ' ἅµα. 
 Ὥστ' εἴ τι ἄπειρον χρόνον ὂν φθαρτόν ἐστι, δύναµιν ἔχοι ἂν 
τοῦ µὴ εἶναι. Εἰ δὴ ἄπειρον χρόνον, ἔστω ὑπάρχον 
ὃ δύναται. Ἅµα ἄρ' ἔσται τε καὶ οὐκ ἔσται κατ' ἐνέρ- 
γειαν. Ψεῦδος µὲν οὖν συµβαίνοι ἄν, ὅτι ψεῦδος ἐτέθη. 
Ἀλλ' εἰ µὴ ἀδύνατον ἦν, οὐκ ἂν καὶ ἀδύνατον ἦν τὸ συµ- 
βαῖνον. Ἅπαν ἄρα τὸ ἀεὶ ὂν ἁπλῶς ἄφθαρτον. 
                       Ὁµοίως δὲ 
καὶ ἀγένητον· εἰ γὰρ γενητόν, ἔσται δυνατὸν χρόνον τινὰ µὴ 
εἶναι - φθαρτὸν µὲν γάρ ἐστι τὸ πρότερον µὲν ὄν, νῦν δὲ µὴ 
ὂν ἢ ἐνδεχόµενόν ποτε ὕστερον µὴ εἶναι· γενητὸν δὲ ὃ ἐνδέ- 
χεται πρότερον µὴ εἶναι - ἀλλ' οὐκ ἔστιν ἐν ᾧ χρόνῳ δυνατὸν 

τὸ ἀεὶ ὂν ὥστε µὴ εἶναι, οὔτ' ἄπειρον οὔτε πεπερασµένον· καὶ 
γὰρ τὸν πεπερασµένον χρόνον δύναται εἶναι, εἴπερ καὶ τὸν 
ἄπειρον. Οὐκ ἄρα ἐνδέχεται τὸ αὐτὸ καὶ ἓν ἀεί τε δύνασθαι 
εἶναι καὶ ἀεὶ µὴ εἶναι. Ἀλλὰ µὴν οὐδὲ τὴν ἀπόφασιν, οἷον λέγω 



µὴ ἀεὶ εἶναι. Ἀδύνατον ἄρα καὶ ἀεὶ µέν τι εἶναι, φθαρτὸν   
δ' εἶναι. Ὁµοίως δ' οὐδὲ γενητόν· δυοῖν γὰρ ὅροιν εἰ ἀδύ- 
νατον τὸ ὕστερον ἄνευ τοῦ προτέρου ὑπάρξαι, ἐκεῖνο δ' ἀδύνατον 
ὑπάρχειν, καὶ τὸ ὕστερον. Ὥστ' εἰ τὸ ἀεὶ ὂν µὴ ἐνδέχεταί 
ποτε µὴ εἶναι, ἀδύνατον καὶ γενητὸν εἶναι. 
                     Ἐπεὶ δ' ἀπό- 
φασις τοῦ µὲν ἀεὶ δυναµένου εἶναι τὸ µὴ ἀεὶ δυνάµενον εἶ- 
ναι, τὸ δ' ἀεὶ δυνατὸν µὴ εἶναι ἐναντίον, οὗ ἀπόφασις τὸ 
µὴ ἀεὶ δυνάµενον µὴ εἶναι, ἀνάγκη τὰς ἀποφάσεις ἀµ- 
φοῖν τῷ αὐτῷ ὑπάρχειν, καὶ εἶναι µέσον τοῦ ἀεὶ ὄντος καὶ 
τοῦ ἀεὶ µὴ ὄντος τὸ δυνάµενον εἶναι καὶ µὴ εἶναι· ἡ γὰρ 
ἑκατέρου ἀπόφασίς ποτε ὑπάρξει, εἰ µὴ ἀεί. Ὥστ' εἰ 
τὸ µὴ ἀεὶ µὴ ὂν ἔσται ποτὲ καὶ οὐκ ἔσται, καὶ τὸ µὴ ἀεὶ 
δυνάµενον εἶναι δηλονότι, ἀλλά ποτε ὄν, ὥστε καὶ µὴ εἶναι. 
Τὸ αὐτὸ ἄρ' ἔσται δυνατὸν εἶναι καὶ µή, καὶ τοῦτ' ἔστιν ἀµ- 
φοῖν µέσον. 
     Λόγος δὲ καθόλου ὅδε. Ἔστω γὰρ τὸ Α καὶ τὸ 

Β µηδενὶ τῷ αὐτῷ δυνάµενα ὑπάρχειν, ἅπαντι δὲ τὸ Α ἢ 
τὸ Γ καὶ τὸ Β ἢ τὸ ∆. Ἀνάγκη δὴ ᾧ µήτε τὸ Α ὑπάρχει 
µήτε τὸ Β, παντὶ ὑπάρχειν τὰ Γ∆. Ἔστω δὴ τὸ Ε τὸ µε- 
ταξὺ τῶν ΑΒ· ἐναντίων γὰρ τὸ µηθέτερον µέσον. Τούτῳ δὴ 
ἀνάγκη ἄµφω ὑπάρχειν τό τε Γ καὶ τὸ ∆. Παντὶ γὰρ ἢ 
τὸ Α ἢ τὸ Γ, ὥστε καὶ τῷ Ε· ἐπεὶ οὖν τὸ Α ἀδύνατον, τὸ 
Γ ὑπάρξει. Ὁ δ' αὐτὸς λόγος καὶ ἐπὶ τοῦ ∆. 
                    Οὔτε δὴ τὸ ἀεὶ   
ὂν γενητὸν οὐδὲ φθαρτόν, οὔτε τὸ ἀεὶ µὴ ὄν. ∆ῆλον δ' ὅτι καὶ 
εἰ γενητὸν ἢ φθαρτόν, οὐκ ἀΐδιον. Ἅµα γὰρ ἔσται δυνάµενον 
ἀεὶ εἶναι καὶ δυνάµενον µὴ ἀεὶ εἶναι· τοῦτο δ' ὅτι ἀδύνατον, 
δέδεικται πρότερον. 
    ἀεὶ ὄν ἀεὶ µὴ ὄν 
Α Β 
γενητόν 
Ε 
µὴ ἀεὶ ὄν µὴ ἀεὶ µὴ ὄν 
Γ ∆      
          Ἆρ' οὖν εἰ καὶ ἀγένητον, ὂν δέ, τοῦτ' 
ἀνάγκη ἀΐδιον εἶναι, ὁµοίως δὲ καὶ εἰ ἄφθαρτον, ὂν δέ; 
(Λέγω δὲ τὸ ἀγένητον καὶ ἄφθαρτον τὰ κυρίως λεγόµενα, 

ἀγένητον µὲν ὃ ἔστι νῦν, καὶ πρότερον οὐκ ἀληθὲς ἦν εἰπεῖν 
τὸ µὴ εἶναι, ἄφθαρτον δὲ ὃ νῦν ὂν ὕστερον µὴ ἀληθὲς ἔσται 
εἰπεῖν µὴ εἶναι). 
        Ἢ εἰ µὲν ταῦτα ἀλλήλοις ἀκολουθεῖ καὶ 
τό τε ἀγένητον ἄφθαρτον καὶ τὸ ἄφθαρτον ἀγένητον, ἀν- 



άγκη καὶ τὸ ἀΐδιον ἑκατέρῳ ἀκολουθεῖν, καὶ εἴτε ἀγένη- 
τον, ἀΐδιον, εἴτε ἄφθαρτον, ἀΐδιον. ∆ῆλον δὲ καὶ ἐκ τοῦ 
 
ὁρισµοῦ αὐτῶν· καὶ γὰρ ἀνάγκη, εἰ φθαρτόν, γενητόν. Ἢ γὰρ 
ἀγένητον ἢ γενητόν· εἰς δὲ ἀγένητον, ἄφθαρτον ὑπόκειται.   
Καὶ εἰ γενητὸν δή, φθαρτὸν ἀνάγκη· ἢ γὰρ φθαρτὸν ἢ 
ἄφθαρτον· ἀλλ' εἰ ἄφθαρτον, ἀγένητον ὑπέκειτο. Εἰ δὲ µὴ 
ἀκολουθοῦσιν ἀλλήλοις τὸ ἄφθαρτον καὶ τὸ ἀγένητον, οὐκ 
ἀνάγκη οὔτε τὸ ἀγένητον οὔτε τὸ ἄφθαρτον ἀΐδιον εἶναι. 
                          Ὅτι 
δ' ἀνάγκη ἀκολουθεῖν, ἐκ τῶνδε φανερόν. Τὸ γὰρ γενητὸν 
καὶ τὸ φθαρτὸν ἀκολουθοῦσιν ἀλλήλοις. ∆ῆλον δὲ καὶ τοῦτο 
ἐκ τῶν πρότερον· τοῦ γὰρ ἀεὶ ὄντος καὶ τοῦ ἀεὶ µὴ ὄντος ἐστὶ 
µεταξὺ ᾧ µηδέτερον ἀκολουθεῖ, τοῦτο δ' ἐστὶ τὸ γενητὸν καὶ 
φθαρτόν. ∆υνατὸν γὰρ καὶ εἶναι καὶ µὴ εἶναι ὡρισµένον 
χρόνον ἑκάτερον· λέγω δ' ἑκάτερον καὶ εἶναι ποσόν τινα 

χρόνον καὶ µὴ εἶναι. 
        Εἰ τοίνυν ἐστί τι γενητὸν ἢ φθαρτόν, 
ἀνάγκη τοῦτο µεταξὺ εἶναι. Ἔστω γὰρ τὸ Α τὸ ἀεὶ ὄν, τὸ 
δὲ Β τὸ ἀεὶ µὴ ὄν, τὸ δὲ Γ γενητόν, τὸ δὲ ∆ φθαρτόν. 
Ἀνάγκη δὴ τὸ Γ µεταξὺ εἶναι τοῦ Α καὶ τοῦ Β. Τῶν µὲν 
γὰρ οὐκ ἔστι χρόνος ἐπ' οὐδέτερον τὸ πέρας ἐν ᾧ ἢ τὸ Α οὐκ 
ἦν ἢ τὸ Β ἦν· τῷ δὲ γενητῷ ἀνάγκη ἢ ἐνεργείᾳ εἶναι ἢ 
δυνάµει, τοῖς δὲ ΑΒ οὐδετέρως. Ποσὸν ἄρα τινὰ καὶ ὡρις- 
µένον χρόνον καὶ ἔσται καὶ πάλιν οὐκ ἔσται. Ὁµοίως δὲ 
καὶ ἐπὶ τοῦ ∆. Γενητὸν ἄρα καὶ φθαρτὸν ἑκάτερον. 
Ἀκολουθοῦσιν ἄρα ἀλλήλοις τὸ γενητὸν καὶ τὸ φθαρτόν.   
    ἀεὶ ὄν γενητόν 
Α Γ 
φθαρτόν ἀεὶ µὴ ὄν 
∆ Β      
                         Ἔστω 
δὴ τὸ ἐφ' ᾧ Ε ἀγένητον, τὸ δ' ἐφ' ᾧ Ζ γενητόν, τὸ δ' ἐφ' 
ᾧ Η ἄφθαρτον, τὸ δ' ἐφ' ᾧ Θ φθαρτόν. Τὰ δὴ ΖΘ δέ- 
δεικται ὅτι ἀκολουθεῖ ἀλλήλοις. Ὅταν δ' ᾖ οὕτω κείµενα ὡς 
ταῦτα, οἷον τὸ µὲν Ζ καὶ τὸ Θ ἀκολουθοῦντα, τὸ δὲ Ε 
καὶ τὸ Ζ µηθενὶ τῷ αὐτῷ, ἅπαντι δὲ θάτερον, ὁµοίως δὲ 

καὶ τὰ ΗΘ, ἀνάγκη καὶ τὰ ΕΗ ἀκολουθεῖν ἀλλήλοις. 
Ἔστω γὰρ τῷ Η τὸ Ε µὴ ἀκολουθοῦν. Τὸ ἄρα Ζ ἀκολουθή- 
σει· παντὶ γὰρ τὸ Ε ἢ τὸ Ζ. Ἀλλὰ µὴν ᾧ τὸ Ζ, καὶ τὸ 
Θ. Τῷ ἄρα Η τὸ Θ ἀκολουθήσει. Ἀλλ' ὑπέκειτο ἀδύνατον 
εἶναι. Ὁ δ' αὐτὸς λόγος καὶ ὅτι τὸ Η τῷ Ε. 
                       Ἀλλὰ µὴν 



οὕτως ἔχει τὸ ἀγένητον, ἐφ' ᾧ Ε, πρὸς τὸ γενητόν, ἐφ' ᾧ 
Ζ, καὶ τὸ ἄφθαρτον, ἐφ' ᾧ Η, πρὸς τὸ φθαρτόν, ἐφ' ᾧ Θ. 
    ἀγένητον γενητόν 
Ε Ζ 
ἄφθαρτον φθαρτόν 
Η Θ      
Τὸ δὲ φάναι µηδὲν κωλύειν γινόµενόν τι ἄφθαρτον εἶ-   
ναι καὶ ἀγένητον ὂν φθαρῆναι, ἅπαξ ὑπαρχούσης τῷ µὲν 
τῆς γενέσεως τῷ δὲ τῆς φθορᾶς, ἀναιρεῖν ἐστι τῶν δεδοµέ- 
νων τι. Ἢ γὰρ ἄπειρον ἢ ποσόν τινα ὡρισµένον χρόνον δύ- 
ναται ἅπαντα ἢ ποιεῖν ἢ πάσχειν, ἢ εἶναι ἢ µὴ εἶναι *** καὶ 
τὸν ἄπειρον διὰ τοῦτο, ὅτι ὥρισταί πως ὁ ἄπειρος, οὗ οὐκ 
ἔστι πλείων. Τὸ δὴ πῇ ἄπειρον οὔτ' ἄπειρον οὔθ' ὡρισµένον. 
 Ἔτι τί µᾶλλον ἐπὶ τῷδε τῷ σηµείῳ ἀεὶ ὂν πρότερον ἐφθάρη 
ἢ µὴ ὂν ἄπειρον ἐγένετο; εἰ γὰρ µηθὲν µᾶλλον, ἄπειρα δὲ 

τὰ σηµεῖα, δῆλον ὅτι ἄπειρον χρόνον ἦν τι γενητὸν καὶ 
φθαρτόν. ∆ύναται ἄρα µὴ εἶναι ἄπειρον χρόνον· ἅµα 
γὰρ ἕξει δύναµιν τοῦ µὴ εἶναι καὶ εἶναι, τὸ µὲν πρότερον, 
εἰ φθαρτόν, τὸ δ' ὕστερον, εἰ γενητόν. Ὥστ' ἐὰν ὑπάρχειν 
θῶµεν ἃ δύναται, τὰ ἀντικείµενα ἅµα ὑπάρξει. 
                      Ἔτι δὲ καὶ 
τοῦθ' ὁµοίως ἐν ἅπαντι σηµείῳ ὑπάρξει, ὥστ' ἄπειρον χρόνον 
τοῦ µὴ εἶναι καὶ τοῦ εἶναι ἕξει δύναµιν· ἀλλὰ δέδεικται ὅτι 
ἀδύνατον τοῦτο. 
        Ἔτι εἰ πρότερον ἡ δύναµις ὑπάρχει τῆς ἐνερ- 
γείας, ἅπανθ' ὑπάρξει τὸν χρόνον, καὶ ὃν ἀγένητον ἦν καὶ 
µὴ ὄν [τὸν ἄπειρον χρόνον], γίγνεσθαι δὲ δυνάµενον. Ἅµα δὴ   
οὐκ ἦν καὶ τοῦ εἶναι δύναµιν εἶχε, καὶ τοῦ τότε εἶναι καὶ 
ὕστερον· ἄπειρον ἄρα χρόνον. 
              Φανερὸν δὲ καὶ ἄλλως ὅτι ἀδύ- 
νατον φθαρτὸν ὂν µὴ φθαρῆναί ποτε. Ἀεὶ γὰρ ἔσται ἅµα 
καὶ φθαρτὸν καὶ ἄφθαρτον ἐντελεχείᾳ, ὥστε ἅµα ἔσται δυ- 
νατὸν ἀεί τε εἶναι καὶ µὴ ἀεί· φθείρεται ἄρα ποτὲ τὸ 
φθαρτόν. Καὶ εἰ γενητόν, γέγονεν· δυνατὸν γὰρ γεγονέναι, 
καὶ µὴ ἀεὶ ἄρα εἶναι. 
        Ἔστι δὲ καὶ ὧδε θεωρῆσαι ὅτι ἀδύνα- 

τον ἢ γενόµενόν ποτε ἄφθαρτον διατελεῖν, ἢ ἀγένητον ὂν 
καὶ ἀεὶ πρότερον ὂν φθαρῆναι. Οὐδὲν γὰρ ἀπὸ τοῦ αὐτοµάτου 
οὔτ' ἄφθαρτον οὔτ' ἀγένητον οἷόν τ' εἶναι. Τὸ µὲν γὰρ αὐτό- 
µατόν ἐστι καὶ τὸ ἀπὸ τύχης παρὰ τὸ ἀεὶ καὶ τὸ ὡς ἐπὶ 
τὸ πολὺ ἢ ὂν ἢ γινόµενον· τὸ δ' ἄπειρον χρόνον ἢ ἁπλῶς 
ἢ ἀπό τινος, ἢ ἀεὶ ἢ ὡς ἐπὶ τὸ πολὺ ὑπάρχει ὄν. 
 Ἀνάγκη τοίνυν φύσει τὰ τοιαῦτα ὁτὲ µὲν εἶναι ὁτὲ δὲ µή. 



Τῶν δὲ τοιούτων ἡ αὐτὴ δύναµις τῆς ἀντιφάσεως, καὶ ἡ   
ὕλη αἰτία τοῦ εἶναι καὶ µή. 
            Ὥστ' ἀνάγκη ἅµα ὑπάρχειν 
ἐνεργείᾳ τὰ ἀντικείµενα. Ἀλλὰ µὴν οὐδέν γ' ἀληθὲς εἰπεῖν νῦν 
ὅτι ἔστι πέρυσιν, οὐδὲ πέρυσιν ὅτι νῦν ἔστιν. Ἀδύνατον ἄρα µὴ 
ὄν ποτε ὕστερον ἀΐδιον εἶναι· ἕξει γὰρ ὕστερον καὶ τὴν τοῦ 
µὴ εἶναι δύναµιν, πλὴν οὐ τοῦ τότε µὴ εἶναι ὅτε ἔστιν (ὑπάρ- 
χει γὰρ ἐνεργείᾳ ὄν), ἀλλὰ τοῦ πέρυσιν καὶ ἐν τῷ παρελ- 
θόντι χρόνῳ. Ἔστω δὴ οὗ ἔχει τὴν δύναµιν ὑπάρχον ἐνεργείᾳ· 
ἔσται ἄρα ἀληθὲς εἰπεῖν νῦν ὅτι οὐκ ἔστι πέρυσιν. Ἀλλ' ἀδύ- 
νατον· οὐδεµία γὰρ δύναµις τοῦ γεγονέναι ἐστίν, ἀλλὰ τοῦ 
εἶναι ἢ ἔσεσθαι. Ὁµοίως δὲ καὶ εἰ πρότερον ὂν ἀΐδιον ὕστερον 
µὴ ἔσται· ἕξει γὰρ δύναµιν οὗ ἐνεργείᾳ οὐκ ἔστιν. Ὥστ' ἂν θῶ- 
µεν τὸ δυνατόν, ἀληθὲς ἔσται εἰπεῖν νῦν ὅτι τοῦτ' ἔστι πέρυσιν 

καὶ ὅλως ἐν τῷ παρελθόντι χρόνῳ. 
                Καὶ φυσικῶς δὲ καὶ µὴ 
καθόλου σκοποῦσιν ἀδύνατον ἢ ἀΐδιον ὂν πρότερον φθαρῆναι 
ὕστερον, ἢ πρότερον µὴ ὂν ὕστερον ἀΐδιον εἶναι. Τὰ γὰρ 
φθαρτὰ καὶ γενητὰ καὶ ἀλλοιωτὰ πάντα· ἀλλοιοῦται δὲ 
τοῖς ἐναντίοις, καὶ ἐξ ὧν συνίσταται τὰ φύσει ὄντα, καὶ ὑπὸ 
τῶν αὐτῶν τούτων φθείρεται.   
               

Β 
 
 Ὅτι µὲν οὖν οὔτε γέγονεν ὁ πᾶς οὐρανὸς οὔτ' ἐνδέχεται 
φθαρῆναι, καθάπερ τινές φασιν αὐτόν, ἀλλ' ἔστιν εἷς καὶ 
ἀΐδιος, ἀρχὴν µὲν καὶ τελευτὴν οὐκ ἔχων τοῦ παντὸς αἰῶνος, 
ἔχων δὲ καὶ περιέχων ἐν αὑτῷ τὸν ἄπειρον χρόνον, ἔκ τε 
τῶν εἰρηµένων ἔξεστι λαµβάνειν τὴν πίστιν, καὶ διὰ τῆς δό- 
ξης τῆς παρὰ τῶν ἄλλως λεγόντων καὶ γεννώντων αὐτόν· εἰ 
γὰρ οὕτως µὲν ἔχειν ἐνδέχεται, καθ' ὃν δὲ τρόπον ἐκεῖνοι 
γενέσθαι λέγουσιν οὐκ ἐνδέχεται, µεγάλην ἂν ἔχοι καὶ τοῦτο 
ῥοπὴν εἰς πίστιν περὶ τῆς ἀθανασίας αὐτοῦ καὶ τῆς ἀϊδιό- 
τητος. 
   ∆ιόπερ καλῶς ἔχει συµπείθειν ἑαυτὸν τοὺς ἀρχαίους 
καὶ µάλιστα πατρίους ἡµῶν ἀληθεῖς εἶναι λόγους, ὡς ἔστιν 
ἀθάνατόν τι καὶ θεῖον τῶν ἐχόντων µὲν κίνησιν, ἐχόντων 

δὲ τοιαύτην ὥστε µηθὲν εἶναι πέρας αὐτῆς, ἀλλὰ µᾶλλον 
ταύτην τῶν ἄλλων πέρας· τό τε γὰρ πέρας τῶν περιεχόν- 
των ἐστί, καὶ αὕτη τέλειος οὖσα περιέχει τὰς ἀτελεῖς καὶ   
τὰς ἐχούσας πέρας καὶ παῦλαν, αὐτὴ µὲν οὐδεµίαν οὔτ' 
ἀρχὴν ἔχουσα οὔτε τελευτήν, ἀλλ' ἄπαυστος οὖσα τὸν ἄπει- 



ρον χρόνον, τῶν δ' ἄλλων τῶν µὲν αἰτία τῆς ἀρχῆς, τῶν 
δὲ δεχοµένη τὴν παῦλαν. 
           Τὸν δ' οὐρανὸν καὶ τὸν ἄνω τόπον 
οἱ µὲν ἀρχαῖοι τοῖς θεοῖς ἀπένειµαν ὡς ὄντα µόνον ἀθάνα- 
τον· ὁ δὲ νῦν µαρτυρεῖ λόγος ὡς ἄφθαρτος καὶ ἀγένητος, 
 
ἔτι δ' ἀπαθὴς πάσης θνητῆς δυσχερείας ἐστίν, πρὸς δὲ τούτοις 
ἄπονος διὰ τὸ µηδεµιᾶς προσδεῖσθαι βιαίας ἀνάγκης, ἣ 
κατέχει κωλύουσα φέρεσθαι πεφυκότα αὐτὸν ἄλλως· πᾶν 
γὰρ τὸ τοιοῦτον ἐπίπονον, ὅσῳπερ ἂν ἀϊδιώτερον ᾖ, καὶ δια- 
θέσεως τῆς ἀρίστης ἄµοιρον. 
            ∆ιόπερ οὔτε κατὰ τὸν τῶν πα- 
λαιῶν µῦθον ὑποληπτέον ἔχειν, οἵ φασιν Ἄτλαντός τινος 
αὐτῷ προσδεῖσθαι τὴν σωτηρίαν· ἐοίκασι γὰρ καὶ τοῦτον οἱ 
συστήσαντες τὸν λόγον τὴν αὐτὴν ἔχειν ὑπόληψιν τοῖς ὕστε- 
ρον· ὡς γὰρ περὶ βάρος ἐχόντων καὶ γεηρῶν ἁπάντων τῶν 

ἄνω σωµάτων ὑπέστησαν αὐτῷ µυθικῶς ἀνάγκην ἔµψυχον. 
 Οὔτε δὴ τοῦτον τὸν τρόπον ὑποληπτέον, οὔτε διὰ τὴν δί- 
νησιν θάττονος τυγχάνοντα φορᾶς τῆς οἰκείας ῥοπῆς ἔτι 
σώζεσθαι τοσοῦτον χρόνον, καθάπερ Ἐµπεδοκλῆς φησιν. 
 Ἀλλὰ µὴν οὐδ' ὑπὸ ψυχῆς εὔλογον ἀναγκαζούσης µένειν 
ἀΐδιον· οὐδὲ γὰρ τῆς ψυχῆς οἷόν τ' εἶναι τὴν τοιαύτην ζωὴν   
ἄλυπον καὶ µακαρίαν· ἀνάγκη γὰρ καὶ τὴν κίνησιν µετὰ βίας 
οὖσαν, εἴπερ κινεῖ φέρεσθαι πεφυκότος τοῦ πρώτου σώµατος 
ἄλλως καὶ κινεῖ συνεχῶς, ἄσχολον εἶναι καὶ πάσης ἀπηλλαγ- 
µένην ῥαστώνης ἔµφρονος, εἴ γε µηδ' ὥσπερ τῇ ψυχῇ τῇ 
τῶν θνητῶν ζῴων ἐστὶν ἀνάπαυσις ἡ περὶ τὸν ὕπνον γινοµένη 
τοῦ σώµατος ἄνεσις, ἀλλ' ἀναγκαῖον Ἰξίονός τινος µοῖραν 
κατέχειν αὐτὴν ἀΐδιον καὶ ἄτρυτον. 
                Εἰ δή, καθάπερ εἴπο- 
µεν, ἐνδέχεται τὸν εἰρηµένον ἔχειν τρόπον περὶ τῆς πρώτης 
φορᾶς, οὐ µόνον αὐτοῦ περὶ τῆς ἀϊδιότητος οὕτως ὑπολαβεῖν 
ἐµµελέστερον, ἀλλὰ καὶ τῇ µαντείᾳ τῇ περὶ τὸν θεὸν µόνως 
ἂν ἔχοιµεν οὕτως ὁµολογουµένως ἀποφαίνεσθαι συµφώνους 
λόγους. Ἀλλὰ τῶν µὲν τοιούτων λόγων ἅλις ἔστω τὸ νῦν. 
 Ἐπειδὴ δέ τινές εἰσιν οἵ φασιν εἶναί τι δεξιὸν καὶ ἀριστε- 
ρὸν τοῦ οὐρανοῦ, καθάπερ οἱ καλούµενοι Πυθαγόρειοι (ἐκείνων 

γὰρ οὗτος ὁ λόγος ἐστίν), σκεπτέον πότερον τοῦτον ἔχει τὸν 
τρόπον ὡς ἐκεῖνοι λέγουσιν, ἢ µᾶλλον ἑτέρως, εἴπερ δεῖ 
προσάπτειν τῷ τοῦ παντὸς σώµατι ταύτας τὰς ἀρχάς. 
                          Εὐ- 
θὺς γὰρ πρῶτον, εἰ τὸ δεξιὸν ὑπάρχει καὶ τὸ ἀριστερόν, ἔτι 
πρότερον τὰς προτέρας ὑποληπτέον ὑπάρχειν ἀρχὰς ἐν 



αὐτῷ. ∆ιώρισται µὲν οὖν περὶ τούτων ἐν τοῖς περὶ τὰς τῶν 
ζῴων κινήσεις διὰ τὸ τῆς φύσεως οἰκεῖα τῆς ἐκείνων εἶναι·   
φανερῶς γὰρ ἔν γε τοῖς ζῴοις ὑπάρχοντα φαίνεται τοῖς µὲν 
πάντα τὰ τοιαῦτα µόρια, λέγω δ' οἷον τό τε δεξιὸν καὶ τὸ 
ἀριστερόν, τοῖς δ' ἔνια, τοῖς δὲ φυτοῖς τὸ ἄνω καὶ τὸ κάτω 
µόνον. Εἰ δὲ δεῖ καὶ τῷ οὐρανῷ προσάπτειν τι τῶν τοιούτων, 
καὶ τὸ πρῶτον, καθάπερ εἴποµεν, ἐν τοῖς ζῴοις ὑπάρχον εὔ- 
λογον ὑπάρχειν ἐν αὐτῷ· τριῶν γὰρ ὄντων ἕκαστον οἷον ἀρχή 
τις ἐστίν. Λέγω δὲ τὰ τρία τὸ ἄνω καὶ τὸ κάτω, καὶ τὸ 
πρόσθιον καὶ τὸ ἀντικείµενον, καὶ τὸ δεξιὸν καὶ τὸ ἀριστερόν· 
ταύτας γὰρ τὰς διαστάσεις εὔλογον ὑπάρχειν τοῖς σώµασι 
τοῖς τελείοις πάσας. Ἔστι δὲ τὸ µὲν ἄνω τοῦ µήκους ἀρχή, τὸ 
δὲ δεξιὸν τοῦ πλάτους, τὸ δ' ἔµπροσθεν τοῦ βάθους. Ἔτι δ' 
ἄλλως κατὰ τὰς κινήσεις· ἀρχὰς γὰρ ταύτας λέγω ὅθεν ἄρ- 
χονται πρῶτον αἱ κινήσεις τοῖς ἔχουσιν. Ἔστι δὲ ἀπὸ µὲν τοῦ 

ἄνω ἡ αὔξησις, ἀπὸ δὲ τῶν δεξιῶν ἡ κατὰ τόπον, ἀπὸ δὲ 
τῶν ἔµπροσθεν ἡ κατὰ τὴν αἴσθησιν· ἔµπροσθεν γὰρ λέγω 
ἐφ' ὃ αἱ αἰσθήσεις. 
        ∆ιὸ καὶ οὐκ ἐν ἅπαντι σώµατι τὸ ἄνω 
καὶ κάτω καὶ τὸ δεξιὸν καὶ ἀριστερὸν καὶ τὸ ἔµπροσθεν καὶ 
ὄπισθεν ζητητέον, ἀλλ' ὅσα ἔχει κινήσεως ἀρχὴν ἐν αὑτοῖς 
ἔµψυχα ὄντα· τῶν γὰρ ἀψύχων ἐν οὐθενὶ ὁρῶµεν ὅθεν ἡ 
ἀρχὴ τῆς κινήσεως. Τὰ µὲν γὰρ ὅλως οὐ κινεῖται, τὰ δὲ κι- 
νεῖται µὲν ἀλλ' οὐ πανταχόθεν ὁµοίως, οἷον τὸ πῦρ ἄνω µό- 
νον καὶ ἡ γῆ ἐπὶ τὸ µέσον. Ἀλλ' ἐν µὲν τούτοις λέγοµεν τὸ   
ἄνω καὶ τὸ κάτω καὶ τὸ δεξιὸν καὶ τὸ ἀριστερὸν πρὸς ἡµᾶς ἐπ- 
αναφέροντες· ἢ γὰρ κατὰ τὰ ἡµέτερα δεξιά, ὥσπερ οἱ µάν- 
τεις, ἢ καθ' ὁµοιότητα τοῖς ἡµετέροις, ὥσπερ τὰ τοῦ ἀνδριάν- 
τος, ἢ τὰ ἐναντίως ἔχοντα τῇ θέσει, δεξιὸν µὲν τὸ κατὰ τὸ 
ἡµέτερον ἀριστερόν, ἀριστερὸν δὲ τὸ κατὰ τὸ ἡµέτερον δεξιόν, 
[καὶ ὄπισθεν τὸ κατὰ τὸ ἡµέτερον ἔµπροσθεν]. Ἐν αὐτοῖς δὲ 
τούτοις οὐδεµίαν ὁρῶµεν διαφοράν· ἐὰν γὰρ ἀνάπαλιν στραφῇ, 
τὰ ἐναντία ἐροῦµεν δεξιὰ καὶ ἀριστερὰ καὶ ἄνω καὶ κάτω καὶ 
ἔµπροσθεν καὶ ὄπισθεν. 
           ∆ιὸ καὶ τῶν Πυθαγορείων ἄν τις θαυ- 
µάσειεν ὅτι δύο µόνας ταύτας ἀρχὰς ἔλεγον, τὸ δεξιὸν καὶ 

τὸ ἀριστερόν, τὰς δὲ τέτταρας παρέλιπον οὐθὲν ἧττον κυρίας 
οὔσας· οὐθὲν γὰρ ἐλάττω διαφορὰν ἔχει τὰ ἄνω πρὸς τὰ 
κάτω καὶ τὰ ἔµπροσθεν πρὸς τὰ ὄπισθεν ἢ τὰ δεξιὰ πρὸς 
τὰ ἀριστερὰ ἐν ἅπασι τοῖς ζῴοις. Τὰ µὲν γὰρ τῇ δυνάµει 
διαφέρει µόνον, τὰ δὲ καὶ τοῖς σχήµασι, καὶ τὸ µὲν ἄνω 
καὶ τὸ κάτω πᾶσι τοῖς ἐµψύχοις ἐστὶν ὁµοίως ζῴοις καὶ 
φυτοῖς, τὸ δὲ δεξιὸν καὶ τὸ ἀριστερὸν οὐκ ἐνυπάρχει τοῖς φυ- 



τοῖς. 
  Ἔτι δ' ὡς τὸ µῆκος τοῦ πλάτους πρότερον, εἰ τὸ µὲν ἄνω 
τοῦ µήκους ἀρχή, τὸ δὲ δεξιὸν τοῦ πλάτους, ἡ δὲ τοῦ προτέρου 
ἀρχὴ προτέρα, πρότερον ἂν εἴη τὸ ἄνω τοῦ δεξιοῦ κατὰ γέ-   
νεσιν, ἐπειδὴ πολλαχῶς λέγεται τὸ πρότερον. 
                      Πρὸς δὲ τού- 
τοις, εἰ τὸ µὲν ἄνω ἐστὶ τὸ ὅθεν ἡ κίνησις, τὸ δὲ δεξιὸν 
ἀφ' οὗ, τὸ δ' ἔµπροσθεν ἐφ' ὅ, κἂν οὕτως ἔχοι τινὰ δύ- 
ναµιν ἀρχῆς τὸ ἄνω πρὸς τὰς ἄλλας ἰδέας. 
                      ∆ιά τε δὴ τὸ 
παραλείπειν τὰς κυριωτέρας ἀρχὰς δίκαιον αὐτοῖς ἐπιτιµᾶν, 
καὶ διότι ταύτας ἐν ἅπασιν ὁµοίως ἐνόµιζον ὑπάρχειν. 
                         Ἡµῖν 
δ' ἐπεὶ διώρισται πρότερον ὅτι ἐν τοῖς ἔχουσιν ἀρχὴν κινήσεως 

αἱ τοιαῦται δυνάµεις ἐνυπάρχουσιν, ὁ δ' οὐρανὸς ἔµψυχος 
καὶ ἔχει κινήσεως ἀρχήν, δῆλον ὅτι ἔχει καὶ τὸ ἄνω καὶ 
τὸ κάτω καὶ τὸ δεξιὸν καὶ τὸ ἀριστερόν. 
                  Οὐ δεῖ γὰρ ἀπορεῖν 
διὰ τὸ σφαιροειδὲς εἶναι τὸ σχῆµα τοῦ παντός, ὅπως ἔσται 
τούτου τὸ µὲν δεξιὸν τὸ δὲ ἀριστερὸν ὁµοίων γ' ὄντων τῶν µο- 
ρίων ἁπάντων καὶ κινουµένων τὸν ἅπαντα χρόνον, ἀλλὰ 
νοεῖν ὥσπερ ἂν εἴ τις, ἐν οἷς ἔχει τὸ δεξιὸν πρὸς τὸ ἀριστερὸν δια- 
φορὰν καὶ τοῖς σχήµασιν, εἶτα περιθείη σφαῖραν· ἕξει µὲν 
γὰρ τὴν δύναµιν διαφέρουσαν, δόξει δ' οὔ, διὰ τὴν ὁµοιότητα 
τοῦ σχήµατος. Τὸν αὐτὸν δὲ τρόπον καὶ περὶ τῆς ἀρχῆς τοῦ 
κινεῖσθαι· καὶ γὰρ εἰ µηδέποτ' ἤρξατο, ὅµως ἔχειν ἀναγ- 
καῖον ἀρχήν, ὅθεν ἂν ἤρξατο, εἰ ἤρχετο κινούµενον, κἂν εἰ 
σταίη, κινηθείη ἂν πάλιν. 
           Λέγω δὲ µῆκος µὲν αὐτοῦ τὸ κατὰ   
τοὺς πόλους διάστηµα, καὶ τῶν πόλων τὸν µὲν ἄνω τὸν δὲ 
κάτω· διαφορὰν γὰρ ἐν τούτοις µόνοις ὁρῶµεν τῶν ἡµισφαι- 
ρίων, τῷ µὴ κινεῖσθαι τοὺς πόλους. Ἅµα δὲ καὶ εἰώθαµεν 
λέγειν τὰ πλάγια ἐν τῷ κόσµῳ οὐ τὸ ἄνω καὶ τὸ κάτω, 
ἀλλὰ τὸ παρὰ τοὺς πόλους, ὡς τούτου µήκους ὄντος· τὸ γὰρ εἰς 
τὸ πλάγιόν ἐστι τὸ παρὰ τὸ ἄνω καὶ τὸ κάτω. 

                     Τῶν δὲ πόλων 
ὁ µὲν ὑπὲρ ἡµᾶς φαινόµενος τὸ κάτω µέρος ἐστίν, ὁ δ' ἡµῖν 
ἄδηλος τὸ ἄνω. ∆εξιὸν γὰρ ἑκάστου λέγοµεν, ὅθεν ἡ ἀρχὴ 
τῆς κατὰ τόπον κινήσεως· τοῦ δ' οὐρανοῦ ἀρχὴ τῆς περιφο- 
ρᾶς, ὅθεν αἱ ἀνατολαὶ τῶν ἄστρων, ὥστε τοῦτ' ἂν εἴη δεξιόν, 
οὗ δ' αἱ δύσεις, ἀριστερόν. Εἰ οὖν ἄρχεται ἀπὸ τῶν δεξιῶν 
καὶ ἐπὶ τὰ δεξιὰ περιφέρεται, ἀνάγκη τὸ ἄνω εἶναι τὸν 
ἀφανῆ πόλον· εἰ γὰρ ἔσται ὁ φανερός, ἐπ' ἀριστερὰ ἔσται ἡ 



 
κίνησις, ὅπερ οὔ φαµεν. ∆ῆλον τοίνυν ὅτι ὁ ἀφανὴς πόλος 
ἐστὶ τὸ ἄνω. Καὶ οἱ µὲν ἐκεῖ οἰκοῦντες ἐν τῷ ἄνω εἰσὶν ἡµι- 
σφαιρίῳ καὶ πρὸς τοῖς δεξιοῖς, ἡµεῖς δ' ἐν τῷ κάτω καὶ 
πρὸς τοῖς ἀριστεροῖς, ἐναντίως ἢ ὡς οἱ Πυθαγόρειοι λέγουσιν· 
ἐκεῖνοι γὰρ ἡµᾶς ἄνω ποιοῦσι καὶ ἐν τῷ δεξιῷ µέρει, τοὺς 
δ' ἐκεῖ κάτω καὶ ἐν τῷ ἀριστερῷ. Συµβαίνει δὲ τοὐναντίον. 
 Ἀλλὰ τῆς µὲν δευτέρας περιφορᾶς, οἷον τῆς τῶν πλανήτων, 
ἡµεῖς µὲν ἐν τοῖς ἄνω καὶ ἐν τοῖς δεξιοῖς ἐσµεν, ἐκεῖνοι δὲ 
ἐν τοῖς κάτω καὶ ἐν τοῖς ἀριστεροῖς· ἀνάπαλιν γὰρ τούτοις   
ἡ ἀρχὴ τῆς κινήσεώς ἐστι διὰ τὸ ἐναντίας εἶναι τὰς φο- 
ράς, ὥστε συµβαίνειν ἡµᾶς µὲν εἶναι πρὸς τῇ ἀρχῇ, ἐκεί- 
νους δὲ πρὸς τῷ τέλει. Περὶ µὲν οὖν τῶν κατὰ τὰς δια- 

στάσεις τῶν µορίων καὶ τῶν κατὰ τόπον ὡρισµένων το- 
σαῦτα εἰρήσθω. 
 Ἐπεὶ δ' οὐκ ἔστιν ἐναντία κίνησις ἡ κύκλῳ τῇ κύκλῳ, 
σκεπτέον διὰ τί πλείους εἰσὶ φοραί, καίπερ πόρρωθεν πειρω- 
µένοις ποιεῖσθαι τὴν ζήτησιν, πόρρω δ' οὐχ οὕτω τῷ τόπῳ, 
πολὺ δὲ µᾶλλον τῷ τῶν συµβεβηκότων αὐτοῖς περὶ πάµπαν 
ὀλίγων ἔχειν αἴσθησιν. Ὅµως δὲ λέγωµεν. 
                    Ἡ δ' αἰτία περὶ 
αὐτῶν ἐνθένδε ληπτέα. Ἕκαστόν ἐστιν, ὧν ἐστιν ἔργον, ἕνεκα 
τοῦ ἔργου. Θεοῦ δ' ἐνέργεια ἀθανασία· τοῦτο δ' ἐστὶ ζωὴ ἀΐδιος. 
ὥστ' ἀνάγκη τῷ θεῷ κίνησιν ἀΐδιον ὑπάρχειν. Ἐπεὶ δ' ὁ οὐ- 
ρανὸς τοιοῦτος (σῶµα γάρ τι θεῖον), διὰ τοῦτο ἔχει τὸ ἐγ- 
κύκλιον σῶµα, ὃ φύσει κινεῖται κύκλῳ ἀεί. 
                    ∆ιὰ τί οὖν οὐχ 
ὅλον τὸ σῶµα τοῦ οὐρανοῦ τοιοῦτον; ὅτι ἀνάγκη µένειν τι τοῦ 
σώµατος τοῦ φεροµένου κύκλῳ, τὸ ἐπὶ τοῦ µέσου, τούτου δ' οὐ- 
θὲν οἷόν τε µένειν µόριον, οὔθ' ὅλως οὔτ' ἐπὶ τοῦ µέσου. Καὶ 
γὰρ ἂν ἡ κατὰ φύσιν κίνησις ἦν αὐτοῦ ἐπὶ τὸ µέσον· φύ- 
σει δὲ κύκλῳ κινεῖται· οὐ γὰρ ἂν ἦν ἀΐδιος ἡ κίνησις· οὐθὲν   
γὰρ παρὰ φύσιν ἀΐδιον. Ὕστερον δὲ τὸ παρὰ φύσιν τοῦ κατὰ 
φύσιν, καὶ ἔκστασίς τίς ἐστιν ἐν τῇ γενέσει τὸ παρὰ φύσιν 

τοῦ κατὰ φύσιν. Ἀνάγκη τοίνυν γῆν εἶναι· τοῦτο γὰρ ἠρεµεῖ 
ἐπὶ τοῦ µέσου. Νῦν µὲν οὖν ὑποκείσθω τοῦτο, ὕστερον δὲ δειχθή- 
σεται περὶ αὐτοῦ. 
       Ἀλλὰ µὴν εἰ γῆν, ἀνάγκη καὶ πῦρ εἶναι· 
τῶν γὰρ ἐναντίων εἰ θάτερον φύσει, ἀνάγκη καὶ θάτερον εἶ- 
ναι φύσει, ἐάν περ ᾖ ἐναντίον, καὶ εἶναί τινα αὐτοῦ φύσιν· 
ἡ γὰρ αὐτὴ ὕλη τῶν ἐναντίων, καὶ τῆς στερήσεως πρότερον 
ἡ κατάφασις (λέγω δ' οἷον τὸ θερµὸν τοῦ ψυχροῦ), ἡ δ' ἠρε- 
µία καὶ τὸ βαρὺ λέγεται κατὰ στέρησιν κουφότητος καὶ 



κινήσεως. Ἀλλὰ µὴν εἴπερ ἔστι πῦρ καὶ γῆ, ἀνάγκη καὶ τὰ 
µεταξὺ αὐτῶν εἶναι σώµατα· ἐναντίωσιν γὰρ ἔχει ἕκαστον 
τῶν στοιχείσων πρὸς ἕκαστον. Ὑποκείσθω δὲ καὶ τοῦτο νῦν, 
ὕστερον δὲ πειρατέον δεῖξαι. 
            Τούτων δ' ὑπαρχόντων φανερὸν ὅτι 
ἀνάγκη γένεσιν εἶναι διὰ τὸ µηδὲν οἷόν τ' αὐτῶν εἶναι ἀΐδιον· 
πάσχει γὰρ καὶ ποιεῖ τἀναντία ὑπ' ἀλλήλων, καὶ φθαρ- 
τικὰ ἀλλήλων ἐστίν. Ἔτι δ' οὐκ εὔλογον εἶναί τι κινητὸν ἀΐ- 
διον, οὗ µὴ ἐνδέχεται εἶναι κατὰ φύσιν τὴν κίνησιν ἀΐδιον· 
τούτων δ' ἔστι κίνησις. Ὅτι µὲν τοίνυν ἀναγκαῖον εἶναι 
γένεσιν, ἐκ τούτων δῆλον. 
           Εἰ δὲ γένεσιν, ἀναγκαῖον καὶ ἄλλην 

εἶναι φοράν, ἢ µίαν ἢ πλείους· κατὰ γὰρ τὴν τοῦ ὅλου ὡσαύτως 
ἀναγκαῖον ἔχειν τὰ στοιχεῖα τῶν σωµάτων πρὸς ἄλληλα.   
Λεχθήσεται δὲ καὶ περὶ τούτου ἐν τοῖς ἑποµένοις σαφέστερον. 
 Νῦν δὲ τοσοῦτόν ἐστι δῆλον, διὰ τίνα αἰτίαν πλείω τὰ ἐγκύ- 
κλιά ἐστι σώµατα, ὅτι ἀνάγκη γένεσιν εἶναι, γένεσιν δ', εἴ- 
περ καὶ πῦρ, τοῦτο δὲ καὶ τἆλλα, εἴπερ καὶ γῆν· ταύτην 
δ' ὅτι ἀνάγκη µένειν τι ἀεί, εἴπερ καὶ κινεῖσθαί τι ἀεί. 
 Σχῆµα δ' ἀνάγκη σφαιροειδὲς ἔχειν τὸν οὐρανόν· τοῦτο 
γὰρ οἰκειότατόν τε τῇ οὐσίᾳ καὶ τῇ φύσει πρῶτον. 
                        Εἴπωµεν 
δὲ καθόλου περὶ τῶν σχηµάτων, τὸ ποῖόν ἐστι πρῶτον, καὶ 
ἐν ἐπιπέδοις καὶ ἐν στερεοῖς. Ἅπαν δὴ σχῆµα ἐπίπεδον ἢ 
εὐθύγραµµόν ἐστιν ἢ περιφερόγραµµον. Καὶ τὸ µὲν εὐθύγραµ- 
µον ὑπὸ πλειόνων περιέχεται γραµµῶν, τὸ δὲ περιφερό- 
γραµµον ὑπὸ µιᾶς. Ἐπεὶ δὲ πρότερον [τῇ φύσει] ἐν ἑκάστῳ γέ- 
νει τὸ ἓν τῶν πολλῶν καὶ τὸ ἁπλοῦν τῶν συνθέτων, πρῶτον ἂν 
εἴη τῶν ἐπιπέδων σχηµάτων ὁ κύκλος. 
                 Ἔτι δὲ εἴπερ τέλειόν 
ἐστιν οὗ µηδὲν ἔξω τῶν αὐτοῦ λαβεῖν δυνατόν, ὥσπερ ὥρι- 
σται πρότερον, καὶ τῇ µὲν εὐθείᾳ πρόσθεσίς ἐστιν ἀεί, τῇ δὲ 
τοῦ κύκλου οὐδέποτε, φανερὸν ὅτι τέλειος ἂν εἴη ἡ περιέχουσα 

τὸν κύκλον· ὥστ' εἰ τὸ τέλειον πρότερον τοῦ ἀτελοῦς, καὶ διὰ 
ταῦτα πρότερον ἂν εἴη τῶν σχηµάτων ὁ κύκλος. 
                        Ὡσαύτως 
δὲ καὶ ἡ σφαῖρα τῶν στερεῶν· µόνη γὰρ περιέχεται µιᾷ 
ἐπιφανείᾳ, τὰ δ' εὐθύγραµµα πλείοσιν· ὡς γὰρ ἔχει ὁ   
κύκλος ἐν τοῖς ἐπιπέδοις, οὕτως ἡ σφαῖρα ἐν τοῖς στερεοῖς. 
 Ἔτι δὲ καὶ οἱ διαιροῦντες εἰς ἐπίπεδα καὶ ἐξ ἐπιπέδων τὰ σώ- 
µατα γεννῶντες µεµαρτυρηκέναι φαίνονται τούτοις· µόνην γὰρ 
τῶν στερεῶν οὐ διαιροῦσι τὴν σφαῖραν ὡς οὐκ ἔχουσαν πλεί- 
ους ἐπιφανείας ἢ µίαν· ἡ γὰρ εἰς τὰ ἐπίπεδα διαίρεσις οὐχ ὡς 



ἂν τέµνων τις εἰς τὰ µέρη διέλοι τὸ ὅλον, τοῦτον διαιρεῖται 
τὸν τρόπον, ἀλλ' ὡς εἰς ἕτερα τῷ εἴδει. 
                  Ὅτι µὲν οὖν πρῶτόν 
ἐστιν ἡ σφαῖρα τῶν στερεῶν σχηµάτων, δῆλον. Ἔστι δὲ καὶ 
κατὰ τὸν ἀριθµὸν τὴν τάξιν ἀποδιδοῦσιν οὕτω τιθεµένοις εὐ- 
λογώτατον, τὸν µὲν κύκλον κατὰ τὸ ἕν, τὸ δὲ τρίγωνον 
κατὰ τὴν δυάδα, ἐπειδὴ ὀρθαὶ δύο. Ἐὰν δὲ τὸ ἓν κατὰ 
τὸ τρίγωνον, ὁ κύκλος οὐκέτι ἔσται σχῆµα. 
                 Ἐπεὶ δὲ τὸ µὲν πρῶ- 
τον σχῆµα τοῦ πρώτου σώµατος, πρῶτον δὲ σῶµα τὸ ἐν τῇ 
ἐσχάτῃ περιφορᾷ, σφαιροειδὲς ἂν εἴη τὸ τὴν κύκλῳ περι- 

φερόµενον φοράν. Καὶ τὸ συνεχὲς ἄρα ἐκείνῳ· τὸ γὰρ τῷ 
σφαιροειδεῖ συνεχὲς σφαιροειδές. Ὡσαύτως δὲ καὶ τὰ πρὸς 
τὸ µέσον τούτων· τὰ γὰρ ὑπὸ τοῦ σφαιροειδοῦς περιεχόµενα 
καὶ ἁπτόµενα ὅλα σφαιροειδῆ ἀνάγκη εἶναι· τὰ δὲ κάτω 
τῆς τῶν πλανήτων ἅπτεται τῆς ἐπάνω σφαίρας. Ὥστε σφαι- 
ροειδὴς ἂν εἴη πᾶσα· πάντα γὰρ ἅπτεται καὶ συνεχῆ ἐστι   
ταῖς σφαίραις. 
      Ἔτι δὲ ἐπεὶ φαίνεται καὶ ὑπόκειται κύκλῳ 
περιφέρεσθαι τὸ πᾶν, δέδεικται δ' ὅτι τῆς ἐσχάτης περι- 
φορᾶς οὔτε κενόν ἐστιν ἔξωθεν οὔτε τόπος, ἀνάγκη καὶ διὰ 
ταῦτα σφαιροειδῆ εἶναι αὐτόν. Εἰ γὰρ ἔσται εὐθύγραµµος, 
συµβήσεται καὶ τόπον εἶναι ἔξω καὶ σῶµα καὶ κενόν. Κύ- 
κλῳ γὰρ στρεφόµενον τὸ εὐθέγραµµον οὐδέποτε τὴν αὐτὴν 
ἐφέξει χώραν, ἀλλ' ὅπου πρότερον ἦν σῶµα, νῦν οὐκ ἔσται, 
καὶ οὗ νῦν οὐκ ἔστι, πάλιν ἔσται, διὰ τὴν παράλλαξιν τῶν γω- 
νιῶν. 
   Ὁµοίως δὲ κἂν εἴ τι ἄλλο σχῆµα γένοιτο µὴ ἴσας 
ἔχον τὰς ἐκ τοῦ µέσου γραµµάς, οἷον φακοειδὲς ἢ ᾠοειδές· 
ἐν ἅπασι γὰρ συµβήσεται καὶ τόπον ἔξω καὶ κενὸν εἶναι 
τῆς φορᾶς, διὰ τὸ µὴ τὴν αὐτὴν χώραν κατέχειν τὸ ὅλον. 
 Ἔτι δ' εἰ τῶν µὲν κινήσεων τὸ µέτρον ἡ τοῦ οὐρανοῦ φορὰ διὰ 

τὸ εἶναι µόνη συνεχὴς καὶ ὁµαλὴς καὶ ἀΐδιος, ἐν ἑκάστῳ δὲ 
µέτρον τὸ ἐλάχιστον, ἐλαχίστη δὲ κίνησις ἡ ταχίστη, δῆλον 
ὅτι ταχίστη ἂν εἴη πασῶν τῶν κινήσεων ἡ τοῦ οὐρανοῦ κίνησις. 
Ἀλλὰ µὴν τῶν ἀφ' αὑτοῦ ἐφ' αὑτὸ ἐλαχίστη ἐστὶν ἡ 
τοῦ κύκλου γραµµή· κατὰ δὲ τὴν ἐλαχίστην ταχίστη ἡ κίνη- 
σις· ὥστ' εἰ ὁ οὐρανὸς κύκλῳ τε φέρεται καὶ τάχιστα κινεῖ- 
ται, σφαιροειδῆ αὐτὸν ἀνάγκη εἶναι. 
 
                  Λάβοι δ' ἄν τις καὶ 
ἐκ τῶν περὶ τὸ µέσον ἱδρυµένων σωµάτων ταύτην τὴν πίστιν. 
Εἰ γὰρ τὸ µὲν ὕδωρ ἐστὶ περὶ τὴν γῆν, ὁ δ' ἀὴρ περὶ τὸ   



ὕδωρ, τὸ δὲ πῦρ περὶ τὸν ἀέρα, καὶ τὰ ἄνω σώµατα κατὰ 
τὸν αὐτὸν λόγον (συνεχῆ µὲν γὰρ οὐκ ἔστιν, ἅπτεται δὲ τού- 
των), ἡ δὲ τοῦ ὕδατος ἐπιφάνεια σφαιροειδής ἐστιν, τὸ δὲ 
τῷ σφαιροειδεῖ συνεχὲς ἢ κείµενον περὶ τὸ σφαιροειδὲς καὶ αὐτὸ 
τοιοῦτον ἀναγκαῖον εἶναι· ὥστε κἂν διὰ τοῦτο φανερὸν εἴη ὅτι 
σφαιροειδής ἐστιν ὁ οὐρανός. 
             Ἀλλὰ µὴν ὅτι γε ἡ τοῦ ὕδατος 
ἐπιφάνεια τοιαύτη φανερόν, ὑπόθεσιν λαµβάνουσιν ὅτι πέφυ- 
κεν ἀεὶ συρρεῖν τὸ ὕδωρ εἰς τὸ κοιλότερον· κοιλότερον δέ ἐστι τὸ 
τοῦ κέντρου ἐγγύτερον. Ἤχθωσαν οὖν ἐκ τοῦ κέντρου ἡ ΑΒ καὶ 

ἡ ΑΓ, καὶ ἐπεζεύχθω ἐφ' ἧς ΒΓ. Ἡ οὖν ἀχθεῖσα ἐπὶ τὴν 
βάσιν, ἐφ' ἧς Α∆, ἐλάττων ἐστὶ τῶν ἐκ τοῦ κέντρου· κοιλό- 
τερος ἄρα ὁ τόπος. Ὥστε περιρρεύσεται τὸ ὕδωρ, ἕως ἂν ἰσα- 
σθῇ. Ἴση δὲ ταῖς ἐκ τοῦ κέντρου ἡ ΑΕ. Ὥστ' ἀνάγκη πρὸς ταῖς 
ἐκ τοῦ κέντρου εἶναι τὸ ὕδωρ· τότε γὰρ ἠρεµήσει. Ἡ δὲ τῶν 
ἐκ τοῦ κέντρου ἁπτοµένη περιφερής· σφαιροειδὴς ἄρα ἡ τοῦ 
ὕδατος ἐπιφάνεια, ἐφ' ἧς ΒΕΓ. 
               Ὅτι µὲν οὖν σφαιροειδής 
ἐστιν ὁ κόσµος, δῆλον ἐκ τούτων, καὶ ὅτι κατ' ἀκρίβειαν ἔν- 
τορνος οὕτως ὥστε µηθὲν µήτε χειρόκµητον ἔχειν παραπλη- 
σίως µήτ' ἄλλο µηθὲν τῶν ἡµῖν ἐν ὀφθαλµοῖς φαινο- 
µένων. Ἐξ ὧν γὰρ τὴν σύστασιν εἴληφεν, οὐδὲν οὕτω δυνα-   
τὸν ὁµαλότητα δέξασθαι καὶ ἀκρίβειαν ὡς ἡ τοῦ πέριξ σώ- 
µατος φύσις· δῆλον γὰρ ὡς ἀνάλογον ἔχει, καθάπερ ὕδωρ 
πρὸς γῆν, καὶ τὰ πλεῖον ἀεὶ ἀπέχοντα τῶν συστοίχων. 
 Ἐπεὶ δ' ἔστι διχῶς ἐπὶ τοῦ κύκλου κινηθῆναι, οἷον ἀπὸ 
τοῦ Α τὴν µὲν ἐπὶ τὸ Β τὴν δ' ἐπὶ τὸ Γ, ὅτι µὲν οὖν οὐκ 
εἰσὶν ἐναντίαι αὗται, πρότερον εἴρηται. Ἀλλ' εἰ µηδὲν ὡς 
ἔτυχε µηδ' ἀπὸ ταὐτοµάτου ἐνδέχεται ἐν τοῖς ἀϊδίοις εἶναι, 
ὁ δ' οὐρανὸς ἀΐδιος καὶ ἡ κύκλῳ φορά, διὰ τίνα ποτ' αἰτίαν 
ἐπὶ θάτερα φέρεται, ἀλλ' οὐκ ἐπὶ θάτερα; ἀνάγκη γὰρ καὶ 
 
Bekker page 287b, line 28 
 
τοῦτο ἢ ἀρχὴν εἶναι ἢ εἶναι αὐτοῦ ἀρχήν. 
                   Ἴσως µὲν οὖν τὸ 
περὶ ἐνίων ἀποφαίνεσθαί τι πειρᾶσθαι καὶ τὸ περὶ πάντων 
καὶ τὸ παριέναι µηθὲν τάχ' ἂν δόξειεν εἶναι σηµεῖον ἢ πολ- 
λῆς εὐηθείας ἢ πολλῆς προθυµίας. Οὐ µὴν δίκαιόν γε πᾶσιν 
ὁµοίως ἐπιτιµᾶν, ἀλλ' ὁρᾶν δεῖ τὴν αἰτίαν τοῦ λέγειν τίς 
ἐστιν, ἔτι δὲ πῶς ἔχων τῷ πιστεύειν, πότερον ἀνθρωπίνως ἢ 
καρτερώτερον. Τὰς µὲν οὖν ἀκριβεστέρας ἀνάγκας, ὅταν 
τις ἐπιτύχῃ, τότε χάριν ἔχειν δεῖ τοῖς εὑρίσκουσι, νῦν δὲ τὸ 
φαινόµενον ῥητέον. 
        Εἰ γὰρ ἡ φύσις ἀεὶ ποιεῖ τῶν ἐνδεχοµέ- 
νων τὸ βέλτιστον, ἔστι δὲ καθάπερ τῶν ἐπὶ τῆς εὐθείας φο- 



ρῶν ἡ πρὸς τὸν ἄνω τόπον τιµιωτέρα (θειότερος γὰρ τόπος ὁ 
ἄνω τοῦ κάτω), τὸν αὐτὸν τρόπον καὶ ἡ εἰς τὸ πρόσθεν τῆς   
εἰς τοὔπισθεν, ἔχει, εἴπερ καὶ τὸ δεξιὸν καὶ τὸ ἀριστερόν, 
καθάπερ ἐλέχθη πρότερον, (καὶ µαρτυρεῖ δ' ἡ ῥηθεῖσα ἀπο- 
ρία ὅτι ἔχει) τὸ πρότερον καὶ ὕστερον· αὕτη γὰρ ἡ αἰτία 
λύει τὴν ἀπορίαν. Εἰ γὰρ ἔχει ὡς ἐνδέχεται βέλτιστα, 
αὕτη ἂν εἴη αἰτία καὶ τοῦ εἰρηµένου· βέλτιστον γὰρ κινεῖ- 
σθαι ἁπλῆν τε κίνησιν καὶ ἄπαυστον, καὶ ταύτην ἐπὶ τὸ 
τιµιώτερον. 

 Περὶ δὲ τῆς κινήσεως αὐτοῦ, ὅτι ὁµαλής ἐστι καὶ οὐκ 
ἀνώµαλος, ἐφεξῆς ἂν εἴη τῶν εἰρηµένων διελθεῖν. Λέγω δὲ 
τοῦτο περὶ τοῦ πρώτου οὐρανοῦ καὶ περὶ τῆς πρώτης φορᾶς· ἐν 
γὰρ τοῖς ὑποκάτω πλείους ἤδη αἱ φοραὶ συνεληλύθασιν εἰς 
ἕν. 
 Εἰ γὰρ ἀνωµάλως κινήσεται, δῆλον ὅτι ἐπίτασις ἔσται 
καὶ ἀκµὴ καὶ ἄνεσις τῆς φορᾶς· ἅπασα γὰρ ἡ ἀνώµα- 
λος φορὰ καὶ ἄνεσιν ἔχει καὶ ἐπίτασιν καὶ ἀκµήν. Ἀκµὴ 
δ' ἐστὶν ἢ ὅθεν φέρεται ἢ οἷ ἢ ἀνὰ µέσον, οἷον ἴσως τοῖς 
µὲν κατὰ φύσιν οἷ φέρονται, τοῖς δὲ παρὰ φύσιν ὅθεν, 
τοῖς δὲ ῥιπτουµένοις ἀνὰ µέσον. Τῆς δὲ κύκλῳ φορᾶς οὐκ 
ἔστιν οὔτε ὅθεν οὔτε οἷ οὔτε µέσον· οὔτε γὰρ ἀρχὴ οὔτε πέρας 
οὔτε µέσον ἐστὶν αὐτῆς ἁπλῶς· τῷ τε γὰρ χρόνῳ ἀΐδιος 
καὶ τῷ µήκει συνηγµένη καὶ ἄκλαστος· ὥστ' εἰ µή ἐστιν ἀκµὴ 
αὐτοῦ τῆς φορᾶς, οὐδ' ἂν ἀνωµαλία εἴη· ἡ γὰρ ἀνωµαλία   
γίγνεται διὰ τὴν ἄνεσιν καὶ ἐπίτασιν. 
                 Ἔτι δ' ἐπεὶ πᾶν τὸ κι- 
νούµενον ὑπό τινος κινεῖται, ἀνάγκη τὴν ἀνωµαλίαν γίγνε- 
σθαι τῆς κινήσεως ἢ διὰ τὸ κινοῦν ἢ διὰ τὸ κινούµενον ἢ 
δι' ἄµφω· εἴτε γὰρ τὸ κινοῦν µὴ τῇ αὐτῇ δυνάµει κινοῖ, 
εἴτε τὸ κινούµενον ἀλλοιοῖτο καὶ µὴ διαµένοι τὸ αὐτό, εἴτε 

ἄµφω µεταβάλλοι, οὐθὲν κωλύει ἀνωµάλως κινεῖσθαι τὸ κινού- 
µενον. Οὐθὲν δὲ τούτων δυνατὸν περὶ τὸν οὐρανὸν γενέσθαι· 
τὸ µὲν γὰρ κινούµενον δέδεικται ὅτι πρῶτον καὶ ἁπλοῦν καὶ 
ἀγένητον καὶ ἄφθαρτον καὶ ὅλως ἀµετάβλητον, τὸ δὲ κι- 
νοῦν πολὺ µᾶλλον εὔλογον εἶναι τοιοῦτον· τὸ γὰρ πρῶτον τοῦ 
πρώτου καὶ τὸ ἁπλοῦν τοῦ ἁπλοῦ καὶ τὸ ἄφθαρτον καὶ ἀγέ- 
νητον τοῦ ἀφθάρτου καὶ ἀγενήτου κινητικόν. Ἐπεὶ οὖν τὸ κι- 
νούµενον οὐ µεταβάλλει σῶµα ὄν, οὐδ' ἂν τὸ κινοῦν µεταβάλ- 
λοι ἀσώµατον ὄν. Ὥστε καὶ τὴν φορὰν ἀδύνατον ἀνώµαλον 
εἶναι. 
   Καὶ γὰρ εἰ γίνεται ἀνώµαλος, ἤτοι ὅλη µεταβάλλει 
καὶ ὁτὲ µὲν γίνεται θάττων ὁτὲ δὲ βραδυτέρα πάλιν, ἢ τὰ 
µέρη αὐτῆς. Τὰ µὲν οὖν µέρη ὅτι οὐκ ἔστιν ἀνώµαλα, φα- 



νερόν· ἤδη γὰρ ἂν ἐγεγόνει διάστασις τῶν ἄστρων ἐν τῷ 
ἀπείρῳ χρόνῳ, τοῦ µὲν θᾶττον κινουµένου τοῦ δὲ βραδύτερον. 
Οὐ φαίνεται δ' οὐθὲν ἄλλως ἔχον τοῖς διαστήµασιν. 
                         Ἀλλὰ 
µὴν οὐδὲ τὴν ὅλην ἐγχωρεῖ µεταβάλλειν· ἡ γὰρ ἄνεσις 
ἑκάστου γίνεται δι' ἀδυναµίαν, ἡ δ' ἀδυναµία παρὰ φύσιν·   
καὶ γὰρ αἱ ἐν τοῖς ζῴοις ἀδυναµίαι πᾶσαι παρὰ φύσιν 
εἰσίν, οἷον γῆρας καὶ φθίσις. Ὅλη γὰρ ἴσως ἡ σύστασις τῶν 

ζῴων ἐκ τοιούτων συνέστηκεν ἃ διαφέρει τοῖς οἰκείοις τόποις· 
οὐθὲν γὰρ τῶν µερῶν ἔχει τὴν αὑτοῦ χώραν. 
                     Εἰ οὖν ἐν τοῖς 
πρώτοις µή ἐστι τὸ παρὰ φύσιν (ἁπλᾶ γὰρ καὶ ἄµικτα 
καὶ ἐν τῇ οἰκείᾳ χώρᾳ, καὶ οὐθὲν αὐτοῖς ἐναντίον), οὐδ' ἂν 
ἀδυναµία εἴη, ὥστ' οὐδ' ἄνεσις οὐδ' ἐπίτασις· εἰ γὰρ ἐπίτασις, 
καὶ ἄνεσις. 
     Ἔτι δὲ καὶ ἄλογον ἄπειρον χρόνον ἀδύνατον εἶ- 
ναι τὸ κινοῦν, καὶ πάλιν ἄλλον ἄπειρον δυνατόν· οὐθὲν γὰρ 
φαίνεται ὂν ἄπειρον χρόνον παρὰ φύσιν (ἡ δ' ἀδυναµία 
παρὰ φύσιν), οὐδὲ τὸν ἴσον χρόνον παρὰ φύσιν καὶ κατὰ 
φύσιν, οὐδ' ὅλως δυνατὸν καὶ ἀδύνατον· ἀνάγκη δ', εἰ ἀνίη- 
σιν ἡ κίνησις, ἄπειρον ἀνιέναι χρόνον. Ἀλλὰ µὴν οὐδ' ἐπιτεί- 
νειν ἀεὶ ἢ πάλιν ἀνιένται δυνατόν· ἄπειρος γὰρ ἂν εἴη καὶ 
ἀόριστος ἡ κίνησις, ἅπασαν δέ φαµεν ἔκ τινος εἴς τι εἶναι 
καὶ ὡρισµένην. 
      Ἔτι δ' εἴ τις λάβοι εἶναί τινα χρόνον ἐλά- 
χιστον, οὗ οὐκ ἐνδέχεται ἐν ἐλάττονι κινηθῆναι τὸν οὐρανόν 
(ὥσπερ γὰρ οὐδὲ κιθαρίσαι οὐδὲ βαδίσαι ἐν ὁτῳοῦν χρόνῳ δυ- 
νατόν, ἀλλ' ἔστιν ἑκάστης πράξεως ὡρισµένος ὁ ἐλάχιστος χρό- 
νος κατὰ τὸ µὴ ὑπερβάλλειν, οὕτως οὐδὲ κινηθῆναι τὸν οὐρανὸν 

ἐν ὁτῳοῦν χρόνῳ δυνατόν)· εἰ οὖν τοῦτ' ἀληθές, οὐκ ἂν εἴη   
ἀεὶ ἐπίτασις τῆς φορᾶς (εἰ δὲ µὴ ἐπίτασις, οὐδ' ἄνεσις· 
ὁµοίως γὰρ ἄµφω καὶ θάτερον), εἴπερ τῷ αὐτῷ τε ἐπιτεί- 
νει τάχει ἢ µείζονι, καὶ ἄπειρον χρόνον. 
                    Λείπεται δὴ λέ- 
γειν ἐναλλὰξ εἶναι τῇ κινήσει τὸ θᾶττον καὶ τὸ βραδύτερον· 
 
τοῦτο δὲ παντελῶς ἄλογον καὶ πλάσµατι ὅµοιον. Ἔτι δὲ καὶ 
τὸ µὴ λανθάνειν ἐπὶ τούτων εὐλογώτερον· εὐαισθητότερα γὰρ 
τὰ παρ' ἄλληλα τιθέµενα. 
          Ὅτι µὲν οὖν εἷς τε µόνος ἐστὶν ὁ οὐ- 
ρανός, καὶ οὗτος ἀγένητος καὶ ἀΐδιος, ἔτι δὲ κινούµενος ὁµα- 
λῶς, ἐπὶ τοσοῦτον ἡµῖν εἰρήσθω. 
 Περὶ δὲ τῶν καλουµένων ἄστρων ἑπόµενον ἂν εἴη λέ- 



γειν, ἐκ τίνων τε συνεστᾶσι καὶ ἐν ποίοις σχήµασι καὶ τίνες 
αἱ κινήσεις αὐτῶν. 
       Εὐλογώτατον δὴ καὶ τοῖς εἰρηµένοις ἑπό- 
µενον ἡµῖν τὸ ἕκαστον τῶν ἄστρων ποιεῖν ἐκ τούτου τοῦ σώµα- 
τος ἐν ᾧ τυγχάνει τὴν φορὰν ἔχον, ἐπειδὴ ἔφαµέν τι εἶναι 
ὃ κύκλῳ φέρεσθαι πέφυκεν· ὥσπερ γὰρ οἱ πύρινα φάσκον- 
τες εἶναι διὰ τοῦτο λέγουσιν, ὅτι τὸ ἄνω σῶµα πῦρ εἶναί 

φασιν, ὡς εὔλογον ὂν ἕκαστον συνεστάναι ἐκ τούτων ἐν οἷς 
ἕκαστόν ἐστιν, ὁµοίως καὶ ἡµεῖς λέγοµεν. 
                  Ἡ δὲ θερµότης ἀπ' 
αὐτῶν καὶ τὸ φῶς γίνεται παρεκτριβοµένου τοῦ ἀέρος ὑπὸ 
τῆς ἐκείνων φορᾶς. Πέφυκε γὰρ ἡ κίνησις ἐκπυροῦν καὶ ξύλα   
καὶ λίθους καὶ σίδηρον· εὐλογώτερον οὖν τὸ ἐγγύτερον τοῦ 
πυρός, ἐγγύτερον δὲ ὁ ἀήρ· οἷον καὶ ἐπὶ τῶν φεροµένων βε- 
λῶν· ταῦτα γὰρ αὐτὰ ἐκπυροῦται οὕτως ὥστε τήκεσθαι τὰς 
µολυβδίδας, καὶ ἐπείπερ αὐτὰ ἐκπυροῦται, ἀνάγκη καὶ τὸν 
κύκλῳ αὐτῶν ἀέρα τὸ αὐτὸ τοῦτο πάσχειν. Ταῦτα µὲν οὖν 
αὐτὰ ἐκθερµαίνεται διὰ τὸ ἐν ἀέρι φέρεσθαι, ὃς διὰ τὴν πλη- 
γὴν τῇ κινήσει γίγνεται πῦρ. 
           Τῶν δὲ ἄνω ἕκαστον ἐν τῇ 
σφαίρᾳ φέρεται, ὥστ' αὐτὰ µὲν µὴ ἐκπυροῦσθαι, τοῦ δ' ἀέ- 
ρος ὑπὸ τὴν τοῦ κυκλικοῦ σώµατος σφαῖραν ὄντος ἀνάγκη 
φεροµένης ἐκείνης ἐκθερµαίνεσθαι, καὶ ταύτῃ µάλιστα ᾗ ὁ 
ἥλιος τετύχηκεν ἐνδεδεµένος· διὸ δὴ πλησιάζοντός τε αὐτοῦ 
καὶ ἀνίσχοντος καὶ ὑπὲρ ἡµῶν ὄντος γίγνεται ἡ θερµότης. 
 Ὅτι µὲν οὖν οὔτε πύρινά ἐστιν οὔτ' ἐν πυρὶ φέρεται, ταῦθ' 
ἡµῖν εἰρήσθω περὶ αὐτῶν. 
 Ἐπεὶ δὲ φαίνεται καὶ τὰ ἄστρα µεθιστάµενα καὶ ὅ- 

λος ὁ οὐρανός, ἀναγκαῖον ἤτοι ἠρεµούντων ἀµφοτέρων γίγ- 
νεσθαι τὴν µεταβολήν, ἢ κινουµένων, ἢ τοῦ µὲν ἠρεµοῦντος τοῦ 
δὲ κινουµένου. 
    Ἀµφότερα µὲν τοίνυν ἠρεµεῖν ἀδύνατον ἠρεµούσης 
γε τῆς γῆς· οὐ γὰρ ἂν ἐγίγνετο τὰ φαινόµενα. Τὴν δὲ γῆν 
ὑποκείσθω ἠρεµεῖν. Λείπεται δὴ ἀµφότερα κινεῖσθαι, ἢ 
τὸ µὲν κινεῖσθαι τὸ δ' ἠρεµεῖν.   
              Εἰ µὲν οὖν ἀµφότερα κινήσε- 
ται, ἄλογον τὸ ταὐτὰ τάχη τῶν ἄστρων εἶναι καὶ τῶν κύ- 
κλων· ἕκαστον γὰρ δὴ ὁµοταχὲς ἔσται τῷ κύκλῳ καθ' ὃν φέ- 
ρεται. Φαίνεται γὰρ ἅµα τοῖς κύκλοις καθιστάµενα πάλιν 
εἰς τὸ αὐτό. Συµβαίνει οὖν ἅµα τό τε ἄστρον διεληλυθέναι 
τὸν κύκλον καὶ τὸν κύκλον ἐνηνέχθαι τὴν αὑτοῦ φοράν, διε- 
ληλυθότα τὴν περιφέρειαν. Οὐκ ἔστι δ' εὔλογον τὸ τὸν 
αὐτὸν λόγον ἔχειν τὰ τάχη τῶν ἄστρων καὶ τὰ µεγέθη τῶν 



κύκλων. Τοὺς µὲν γὰρ κύκλους οὐθὲν ἄτοπον ἀλλ' ἀναγκαῖον 
ἀνάλογον ἔχειν τὰ τάχη τοῖς µεγέθεσι, τῶν δ' ἄστρων ἕκα- 
στον τῶν ἐν τούτοις οὐθαµῶς εὔλογον· εἴτε γὰρ ἐξ ἀνάγκης τὸ 
τὸν µείζω κύκλον φερόµενον θᾶττον ἔσται, δῆλον ὅτι κἂν 
µετατεθῇ τὰ ἄστρα εἰς τοὺς ἀλλήλων κύκλους, τὸ µὲν ἔσται 
θᾶττον τὸ δὲ βραδύτερον (οὕτω δ' οὐκ ἂν ἔχοιεν οἰκείαν κίνη- 

σιν, ἀλλὰ φέροιντ' ἂν ὑπὸ τῶν κύκλων), εἴτε ἀπὸ ταὐτο- 
µάτου συνέπεσεν, οὐδ' οὕτως εὔλογον ὥστ' ἐν ἅπασιν ἅµα 
τόν τε κύκλον εἶναι µείζω καὶ τὴν φορὰν θάττω τοῦ ἐν αὐ- 
τῷ ἄστρου· τὸ µὲν γὰρ ἓν ἢ δύο τοῦτον τὸν τρόπον ἔχειν οὐθὲν 
ἄτοπον, τὸ δὲ πάνθ' ὁµοίως πλάσµατι ἔοικεν. Ἅµα δὲ καὶ 
οὐκ ἔστιν ἐν τοῖς φύσει τὸ ὡς ἔτυχεν, οὐδὲ τὸ πανταχοῦ καὶ 
πᾶσιν ὑπάρχον τὸ ἀπὸ τύχης. 
              Ἀλλὰ µὴν πάλιν εἰ οἱ µὲν 
κύκλοι µένουσιν, αὐτὰ δὲ τὰ ἄστρα κινεῖται, τὰ αὐτὰ καὶ 
ὁµοίως ἔσται ἄλογα· συµβήσεται γὰρ θᾶττον κινεῖσθαι τὰ 
ἔξω, καὶ τὰ τάχη εἶναι κατὰ τὰ µεγέθη τῶν κύκλων.   
                          Ἐπεὶ 
τοίνυν οὔτ' ἀµφότερα κινεῖσθαι εὔλογον οὔτε τὸ ἕτερον µόνον, 
λείπεται τοὺς µὲν κύκλους κινεῖσθαι, τὰ δὲ ἄστρα ἠρεµεῖν 
καὶ ἐνδεδεµένα τοῖς κύκλοις φέρεσθαι· µόνως γὰρ οὕτως οὐθὲν 
ἄλογον συµβαίνει· τό τε γὰρ θᾶττον εἶναι τοῦ µείζονος κύ- 
κλου τὸ τάχος εὔλογον περὶ τὸ αὐτὸ κέντρον ἐνδεδεµένων 
(ὥσπερ γὰρ ἐν τοῖς ἄλλοις τὸ µεῖζον σῶµα θᾶττον φέρε- 
ται τὴν οἰκείαν φοράν, οὕτως καὶ ἐν τοῖς ἐγκυκλίοις· µεῖ- 
ζον γὰρ τῶν ἀφαιρουµένων ὑπὸ τῶν ἐκ τοῦ κέντρου τὸ τοῦ 
µείζονος κύκλου τµῆµα, ὥστ' εὐλόγως ἐν τῷ ἴσῳ χρόνῳ ὁ 

µείζων περιοισθήσεται κύκλος), τό τε µὴ διασπᾶσθαι τὸν 
οὐρανὸν διά τε τοῦτο συµβήσεται καὶ ὅτι δέδεικται συνεχὲς 
ὂν τὸ ὅλον. 
     Ἔτι δ' ἐπεὶ σφαιροειδῆ τὰ ἄστρα, καθάπερ οἵ 
τ' ἄλλοι φασὶ καὶ ἡµῖν ὁµολογούµενον εἰπεῖν, ἐξ ἐκείνου γε 
τοῦ σώµατος γεννῶσιν, τοῦ δὲ σφαιροειδοῦς δύο κινήσεις εἰσὶ 
καθ' αὑτό, κύλισις καὶ δίνησις, εἴπερ οὖν κινεῖται τὰ ἄστρα 
δι' αὑτῶν, τὴν ἑτέραν ἂν κινοῖτο τούτων· ἀλλ' οὐδετέραν φαί- 
νεται. 
   ∆ινούµενα µὲν γὰρ ἂν ἔµενεν ἐν ταὐτῷ καὶ οὐ µετέ- 
βαλλε τὸν τόπον, ὅπερ φαίνεταί τε καὶ πάντες φασίν. Ἔτι   
δὲ πάντα µὲν εὔλογον τὴν αὐτὴν κίνησιν κινεῖσθαι, µόνος δὲ 
δοκεῖ τῶν ἄστρων ὁ ἥλιος τοῦτο δρᾶν ἀνατέλλων καὶ δύνων, 
καὶ οὗτος οὐ δι' αὑτὸν ἀλλὰ διὰ τὴν ἀπόστασιν τῆς ἡµετέ- 
ρας ὄψεως· ἡ γὰρ ὄψις ἀποτεινοµένη µακρὰν ἑλίσσεται 
διὰ τὴν ἀσθένειαν. Ὅπερ αἴτιον ἴσως καὶ τοῦ στίλβειν φαίνε- 



σθαι τοὺς ἀστέρας τοὺς ἐνδεδεµένους, τοὺς δὲ πλάνητας µὴ 
στίλβειν· οἱ µὲν γὰρ πλάνητες ἐγγύς εἰσιν, ὥστ' ἐγκρατὴς 
οὖσα πρὸς αὐτοὺς ἀφικνεῖται ἡ ὄψις· πρὸς δὲ τοὺς µένοντας 
κραδαίνεται διὰ τὸ µῆκος, ἀποτεινοµένη πόρρω λίαν. Ὁ δὲ 
τρόµος αὐτῆς ποιεῖ τοῦ ἄστρου δοκεῖν εἶναι τὴν κίνησιν· οὐ- 

θὲν γὰρ διαφέρει κινεῖν τὴν ὄψιν ἢ τὸ ὁρώµενον. 
                       Ἀλλὰ µὴν 
ὅτι οὐδὲ κυλίεται τὰ ἄστρα, φανερόν· τὸ µὲν γὰρ κυλιό- 
µενον στρέφεσθαι ἀνάγκη, τῆς δὲ σελήνης ἀεὶ δῆλόν ἐστι 
τὸ καλούµενον πρόσωπον. Ὥστ' ἐπεὶ κινούµενα µὲν δι' αὑτῶν 
τὰς οἰκείας κινεῖσθαι κινήσεις εὔλογον, ταύτας δ' οὐ φαί- 
νεται κινούµενα, δῆλον ὅτι οὐκ ἂν κινοῖτο δι' αὑτῶν. 
                         Πρὸς δὲ 
τούτοις ἄλογον τὸ µηθὲν ὄργανον αὐτοῖς ἀποδοῦναι τὴν φύ- 
σιν πρὸς τὴν κίνησιν (οὐθὲν γὰρ ὡς ἔτυχε ποιεῖ ἡ φύσις), 
οὐδὲ τῶν µὲν ζῴων φροντίσαι, τῶν δ' οὕτω τιµίων ὑπεριδεῖν, 
ἀλλ' ἔοικεν ὥσπερ ἐπίτηδες ἀφελεῖν πάντα δι' ὧν ἐνεδέχετο 
προϊέναι καθ' αὑτά, καὶ ὅτι πλεῖστον ἀποστῆσαι τῶν ἐχόν- 
των ὄργανα πρὸς κίνησιν. 
           ∆ιὸ καὶ εὐλόγως ἂν δόξειεν ὅ τε 
ὅλος οὐρανὸς σφαιροειδὴς εἶναι καὶ ἕκαστον τῶν ἄστρων.   
Πρὸς µὲν γὰρ τὴν ἐν ἑαυτῷ κίνησιν ἡ σφαῖρα τῶν σχηµάτων 
χρησιµώτατον (οὕτω γὰρ ἂν καὶ τάχιστα κινοῖτο καὶ µά- 
λιστα κατέχοι τὸν αὐτὸν τόπον), πρὸς δὲ τὴν εἰς τὸ πρό- 
σθεν ἀχρηστότατον· ἥκιστα γὰρ ὅµοιον τοῖς δι' αὑτῶν κινη- 
τικοῖς· οὐδὲν γὰρ ἀπηρτηµένον ἔχει οὐδὲ προέχον, ὥσπερ τὸ 

εὐθύγραµµον, ἀλλὰ πλεῖστον ἀφέστηκε τῷ σχήµατι τῶν 
πορευτικῶν σωµάτων. 
          Ἐπεὶ οὖν δεῖ τὸν µὲν οὐρανὸν κινεῖσθαι 
τὴν ἐν ἑαυτῷ κίνησιν, τὰ δ' ἄλλα [ἄστρα] µὴ προϊέναι δι' αὑτῶν, 
εὐλόγως ἂν ἑκάτερον εἴη σφαιροειδές· οὕτω γὰρ µάλιστα 
τὸ µὲν κινήσεται τὸ δ' ἠρεµήσει. 
 Φανερὸν δ' ἐκ τούτων ὅτι καὶ τὸ φάναι γίνεσθαι φε- 
ροµένων ἁρµονίαν, ὡς συµφώνων γινοµένων τῶν ψόφων, 
 
κοµψῶς µὲν εἴρηται καὶ περιττῶς ὑπὸ τῶν εἰπόντων, οὐ 
µὴν οὕτως ἔχει τἀληθές. ∆οκεῖ γάρ τισιν ἀναγκαῖον εἶναι 
τηλικούτων φεροµένων σωµάτων γίγνεσθαι ψόφον, ἐπεὶ καὶ 
τῶν παρ' ἡµῖν οὔτε τοὺς ὄγκους ἐχόντων ἴσους οὔτε τοιούτῳ 
τάχει φεροµένων· ἡλίου δὲ καὶ σελήνης, ἔτι τε τοσούτων 
τὸ πλῆθος ἄστρων καὶ τὸ µέγεθος φεροµένων τῷ τάχει τοι- 
αύτην φορὰν ἀδύνατον µὴ γίγνεσθαι ψόφον ἀµήχανόν τινα   
τὸ µέγεθος. Ὑποθέµενοι δὲ ταῦτα καὶ τὰς ταχυτῆτας ἐκ 



τῶν ἀποστάσεων ἔχειν τοὺς τῶν συµφωνιῶν λόγους, ἐναρµό- 
νιον γίγνεσθαί φασι τὴν φωνὴν φεροµένων κύκλῳ τῶν ἄστρων. 
Ἐπεὶ δ' ἄλογον δοκεῖ τὸ µὴ συνακούειν ἡµᾶς τῆς φωνῆς 
ταύτης, αἴτιον τούτου φασὶν εἶναι τὸ γιγνοµένων εὐθὺς ὑπάρ- 

χειν τὸν ψόφον, ὥστε µὴ διάδηλον εἶναι πρὸς τὴν ἐναντίαν 
σιγήν· πρὸς ἄλληλα γὰρ φωνῆς καὶ σιγῆς εἶναι τὴν διά- 
γνωσιν· ὥστε καθάπερ τοῖς χαλκοτύποις διὰ συνήθειαν οὐ- 
θὲν δοκεῖ διαφέρειν, καὶ τοῖς ἀνθρώποις ταὐτὸ συµβαίνειν. 
 Ταῦτα δή, καθάπερ εἴρηται πρότερον, ἐµµελῶς µὲν λέγε- 
ται καὶ µουσικῶς, ἀδύνατον δὲ τοῦτον ἔχειν τὸν τρόπον. Οὐ 
γὰρ µόνον τὸ µηθὲν ἀκούειν ἄτοπον, περὶ οὗ λέγειν ἐγχειροῦσι 
τὴν αἰτίαν, ἀλλὰ καὶ τὸ µηδὲν πάσχειν χωρὶς αἰσθήσεως. 
Οἱ γὰρ ὑπερβάλλοντες ψόφοι διακναίουσι καὶ τῶν ἀψύχων 
σωµάτων τοὺς ὄγκους, οἷον ὁ τῆς βροντῆς διίστησι λίθους καὶ 
τὰ καρτερώτατα τῶν σωµάτων. Τοσούτων δὲ φεροµένων, 
καὶ τοῦ ψόφου διιόντος πρὸς τὸ φερόµενον µέγεθος, πολλαπλά- 
σιον µέγεθος ἀναγκαῖον ἀφικνεῖσθαί τε δεῦρο καὶ τὴν ἰσχὺν 
ἀµήχανον εἶναι τῆς βίας. Ἀλλ' εὐλόγως οὔτ' ἀκούοµεν οὔτε 
πάσχοντα φαίνεται τὰ σώµατα βίαιον οὐδὲν πάθος, διὰ 
τὸ µὴ ψοφεῖν. 
     Ἅµα δ' ἐστὶ τό τ' αἴτιον τούτων δῆλον, καὶ   
µαρτύριον τῶν εἰρηµένων ἡµῖν λόγων, ὥς εἰσιν ἀληθεῖς· τὸ 
γὰρ ἀπορηθὲν καὶ ποιῆσαν τοὺς Πυθαγορείους φάναι γίγνε- 
σθαι συµφωνίαν τῶν φεροµένων ἡµῖν ἐστι τεκµήριον. 
                          Ὅσα 

µὲν γὰρ αὐτὰ φέρεται, ποιεῖ ψόφον καὶ πληγήν· ὅσα δ' 
ἐν φεροµένῳ ἐνδέδεται ἢ ἐνυπάρχει, καθάπερ ἐν τῷ πλοίῳ 
τὰ µόρια, οὐχ οἷόν τε ψοφεῖν, οὐδ' αὐτὸ τὸ πλοῖον, εἰ φέ- 
ροιτο ἐν ποταµῷ. Καίτοι τοὺς αὐτοὺς λόγους ἂν ἐξείη λέ- 
γειν, ὡς ἄτοπον εἰ µὴ φερόµενος ὁ ἱστὸς καὶ ἡ πρύµνα 
ποιεῖ ψόφον πολὺν τηλικαύτης νεώς, ἢ πάλιν αὐτὸ τὸ 
πλοῖον κινούµενον. Τὸ δ' ἐν µὴ φεροµένῳ φερόµενον ποιεῖ 
ψόφον· ἐν φεροµένῳ δὲ συνεχὲς καὶ µὴ ποιοῦν πληγὴν 
ἀδύνατον ψοφεῖν. Ὥστ' ἐνταῦθα λεκτέον ὡς εἴπερ ἐφέρετο 
τὰ σώµατα τούτων εἴτ' ἐν ἀέρος πλήθει κεχυµένῳ κατὰ τὸ 
πᾶν εἴτε πυρός, ὥσπερ πάντες φασίν, ἀναγκαῖον ποιεῖν 
ὑπερφυᾶ τῷ µεγέθει τὸν ψόφον, τούτου δὲ γινοµένου καὶ 
δεῦρ' ἀφικνεῖσθαι καὶ διακναίειν. Ὥστ' ἐπείπερ οὐ φαίνεται 
τοῦτο συµβαῖνον, οὔτ' ἂν ἔµψυχον οὔτε βίαιον φέροιτο φορὰν 
οὐθὲν αὐτῶν, ὥσπερ τὸ µέλλον ἔσεσθαι προνοούσης τῆς φύ- 
σεως, ὅτι µὴ τοῦτον τὸν τρόπον ἐχούσης τῆς κινήσεως οὐθὲν 
ἂν ἦν τῶν περὶ τὸν δεῦρο τόπον ὁµοίως ἔχον. 
                      Ὅτι µὲν οὖν 



σφαιροειδῆ τὰ ἄστρα καὶ ὅτι οὐ κινεῖται δι' αὑτῶν, εἴ- 
ρηται.   
 Περὶ δὲ τῆς τάξεως αὐτῶν, ὃν µὲν τρόπον ἕκαστα 

κινεῖται τῷ τὰ µὲν εἶναι πρότερα τὰ δ' ὕστερα, καὶ πῶς 
ἔχει πρὸς ἄλληλα τοῖς ἀποστήµασιν, ἐκ τῶν περὶ ἀστρο- 
λογίαν θεωρείσθω· λέγεται γὰρ ἱκανῶς. Συµβαίνει δὲ κατὰ 
λόγον γίγνεσθαι τὰς ἑκάστου κινήσεις τοῖς ἀποστήµασι τῷ 
τὰς µὲν εἶναι θάττους τὰς δὲ βραδυτέρας· ἐπεὶ γὰρ ὑπό- 
κειται τὴν µὲν ἐσχάτην τοῦ οὐρανοῦ περιφορὰν ἁπλῆν τ' εἶναι 
καὶ ταχίστην, τὰς δὲ τῶν ἄλλων βραδυτέρας τε καὶ πλεί- 
ους (ἕκαστον γὰρ ἀντιφέρεται τῷ οὐρανῷ κατὰ τὸν αὑτοῦ κύ- 
κλον), εὔλογον ἤδη τὸ µὲν ἐγγυτάτω τῆς ἁπλῆς καὶ πρώ- 
της περιφορᾶς ἐν πλείστῳ χρόνῳ διιέναι τὸν αὑτοῦ κύκλον, 
τὸ δὲ πορρωτάτω ἐν ἐλαχίστῳ, τῶν δ' ἄλλων τὸ ἐγγύτερον 
ἀεὶ ἐν πλείονι, τὸ δὲ πορρώτερον ἐν ἐλάττονι. Τὸ µὲν 
γὰρ ἐγγυτάτω µάλιστα κρατεῖται, τὸ δὲ πορρωτάτω πάν- 
των ἥκιστα διὰ τὴν ἀπόστασιν· τὰ δὲ µεταξὺ κατὰ λό- 
γον ἤδη τῆς ἀποστάσεως, ὥσπερ καὶ δεικνύουσιν οἱ µα- 
θηµατικοί. 
 Τὸ δὲ σχῆµα τῶν ἄστρων ἑκάστου σφαιροειδὲς µά- 
λιστ' ἄν τις εὐλόγως ὑπολάβοι. Ἐπεὶ γὰρ δέδεικται ὅτι οὐ 
πεφύκασι κινεῖσθαι δι' αὑτῶν, ἡ δὲ φύσις οὐδὲν ἀλόγως 
οὐδὲ µάτην ποιεῖ, δῆλον ὅτι καὶ σχῆµα τοιοῦτον ἀπέδωκε 
τοῖς ἀκινήτοις ὃ ἥκιστά ἐστι κινητικόν. Ἥκιστα δὲ κινητικὸν 

ἡ σφαῖρα διὰ τὸ µηδὲν ἔχειν ὄργανον πρὸς τὴν κίνησιν. Ὥστε   
δῆλον ὅτι σφαιροειδῆ ἂν εἴη τὸν ὄγκον. 
                   Ἔτι δ' ὁµοίως µὲν 
ἅπαντα καὶ ἕν, ἡ δὲ σελήνη δείκνυται διὰ τῶν περὶ τὴν 
ὄψιν ὅτι σφαιροειδής· οὐ γὰρ ἂν ἐγίνετο αὐξανοµένη καὶ 
φθίνουσα τὰ µὲν πλεῖστα µηνοειδὴς ἢ ἀµφίκυρτος, ἅπαξ 
δὲ διχότοµος. Καὶ πάλιν διὰ τῶν ἀστρολογικῶν, ὅτι οὐκ ἂν 
ἦσαν αἱ τοῦ ἡλίου ἐκλείψεις µηνοειδεῖς. Ὥστ' εἴπερ ἓν τοιοῦ- 
τον, δῆλον ὅτι καὶ τἆλλα ἂν εἴη σφαιροειδῆ. 
 ∆υοῖν δ' ἀπορίαιν οὔσαιν, περὶ ὧν εἰκότως ἂν ὁστισοῦν 
ἀπορήσειε, πειρατέον λέγειν τὸ φαινόµενον, αἰδοῦς ἀξίαν 
εἶναι νοµίζοντας τὴν προθυµίαν µᾶλλον ἢ θράσους, εἴ τις 
διὰ τὸ φιλοσοφίας διψῆν καὶ µικρὰς εὐπορίας ἀγαπᾷ 
περὶ ὧν τὰς µεγίστας ἔχοµεν ἀπορίας. 
                  Ἔστι δὲ πολλῶν ὄν- 
των τοιούτων οὐχ ἥκιστα θαυµαστόν, διὰ τίνα ποτ' αἰτίαν οὐκ 
ἀεὶ τὰ πλεῖον ἀπέχοντα τῆς πρώτης φορᾶς κινεῖται πλείους 
κινήσεις, ἀλλὰ τὰ µεταξὺ πλείστας. Εὔλογον γὰρ ἂν δό- 
ξειεν εἶναι τοῦ πρώτου σώµατος µίαν κινουµένου φορὰν τὸ 



πλησιαίτατον ἐλαχίστας κινεῖσθαι κινήσεις, οἷον δύο, τὸ δ' 
ἐχόµενον τρεῖς ἤ τινα ἄλλην τοιαύτην τάξιν. Νῦν δὲ συµ- 

βαίνει τοὐναντίον· ἐλάττους γὰρ ἥλιος καὶ σελήνη κινοῦνται 
κινήσεις ἢ τῶν πλανωµένων ἄστρων ἔνια· καίτοι πορρώτε- 
ρον τοῦ µέσου καὶ πλησιαίτερον τοῦ πρώτου σώµατός εἰσιν αὐ-   
τῶν. ∆ῆλον δὲ τοῦτο περὶ ἐνίων καὶ τῇ ὄψει γέγονεν· τὴν 
γὰρ σελήνην ἑωράκαµεν διχότοµον µὲν οὖσαν, ὑπελθοῦσαν 
δὲ τῶν ἀστέρων τὸν τοῦ Ἄρεος, καὶ ἀποκρυφέντα µὲν κατὰ τὸ 
µέλαν αὐτῆς, ἐξελθόντα δὲ κατὰ τὸ φανὸν καὶ λαµπρόν. 
Ὁµοίως δὲ καὶ περὶ τοὺς ἄλλους ἀστέρας λέγουσιν οἱ πάλαι 
τετηρηκότες ἐκ πλείστων ἐτῶν Αἰγύπτιοι καὶ Βαβυλώνιοι, 
παρ' ὧν πολλὰς πίστεις ἔχοµεν περὶ ἑκάστου τῶν ἄστρων. 
 Τοῦτό τε δὴ δικαίως ἀπορήσειεν ἄν τις, καὶ διὰ τίνα ποτ' 
αἰτίαν ἐν µὲν τῇ πρώτῃ φορᾷ τοσοῦτόν ἐστιν ἄστρων πλῆθος 
ὥστε τῶν ἀναριθµήτων εἶναι δοκεῖν τὴν πᾶσαν τάξιν, τῶν δ' 
ἄλλων ἓν χωρὶς ἕκαστον, δύο δ' ἢ πλείω οὐ φαίνεται ἐν τῇ 
αὐτῇ ἐνδεδεµένα φορᾷ. 
           Περὶ δὴ τούτων ζητεῖν µὲν καλῶς 
ἔχει καὶ τὴν ἐπὶ πλεῖον σύνεσιν, καίπερ µικρὰς ἔχοντας 
ἀφορµὰς καὶ τοσαύτην ἀπόστασιν ἀπέχοντας τῶν περὶ αὐτὰ 
συµβαινόντων· ὅµως δ' ἐκ τῶν τοιούτων θεωροῦσιν οὐδὲν ἄλο- 
γον ἂν δόξειεν εἶναι τὸ νῦν ἀπορούµενον. Ἀλλ' ἡµεῖς ὡς περὶ 
σωµάτων αὐτῶν µόνον, καὶ µονάδων τάξιν µὲν ἐχόντων, 

ἀψύχων δὲ πάµπαν, διανοούµεθα· δεῖ δ' ὡς µετεχόντων   
ὑπολαµβάνειν πράξεως καὶ ζωῆς· οὕτω γὰρ οὐθὲν δόξει πα- 
ράλογον εἶναι τὸ συµβαῖνον. Ἔοικε γὰρ τῷ µὲν ἄριστα ἔχοντι 
ὑπάρχειν τὸ εὖ ἄνευ πράξεως, τῷ δ' ἐγγύτατα διὰ ὀλίγης 
καὶ µιᾶς, τοῖς δὲ πορρωτέρω διὰ πλειόνων, ὥσπερ ἐπὶ σώ- 
µατος τὸ µὲν οὐδὲ γυµναζόµενον εὖ ἔχει, τὸ δὲ µικρὰ περι- 
πατῆσαν, τῷ δὲ καὶ δρόµου δεῖ καὶ πάλης καὶ κονίσεως, 
 
πάλιν δ' ἑτέρῳ οὐδ' ὁποσαοῦν πονοῦντι τοῦτό γ' ἂν ἔτι ὑπάρξαι 
τἀγαθόν, ἀλλ' ἕτερόν τι. 
          Ἔστι δὲ τὸ κατορθοῦν χαλεπὸν ἢ τὸ 
πολλὰ ἢ τὸ πολλάκις, οἷον µυρίους ἀστραγάλους Χίους βαλεῖν 
ἀµήχανον, ἀλλ' ἕνα ἢ δύο ῥᾷον. Καὶ πάλιν ὅταν τοδὶ µὲν δέῃ 
τοῦδ' ἕνεκα ποιῆσαι, τοῦτο δ' ἄλλου καὶ τοῦτο ἑτέρου, ἐν µὲν 
ἑνὶ ἢ δυσὶ ῥᾴδιον ἐπιτυχεῖν, ὅσῳ δ' ἂν διὰ πλειόνων, χαλε- 
πώτερον. 
     ∆ιὸ δεῖ νοµίζειν καὶ τὴν τῶν ἄστρων πρᾶξιν εἶναι 
τοιαύτην οἵα περ ἡ τῶν ζῴων καὶ φυτῶν. Καὶ γὰρ ἐνταῦθα 
αἱ τοῦ ἀνθρώπου πλεῖσται πράξεις· πολλῶν γὰρ τῶν εὖ δύ- 
ναται τυχεῖν, ὥστε πολλὰ πράττειν, καὶ ἄλλων ἕνεκα. (Τῷ 



δ' ὡς ἄριστα ἔχοντι οὐθὲν δεῖ πράξεως· ἔστι γὰρ αὐτὸ τὸ οὗ 

ἕνεκα, ἡ δὲ πρᾶξις ἀεί ἐστιν ἐν δυσίν, ὅταν καὶ οὗ ἕνεκα ᾖ 
καὶ τὸ τούτου ἕνεκα). Τῶν δ' ἄλλων ζῴων ἐλάττους, τῶν δὲ   
φυτῶν µικρά τις καὶ µία ἴσως· ἢ γὰρ ἕν τί ἐστιν οὗ τύχοι 
ἄν, ὥσπερ καὶ ἄνθρωπος, ἢ καὶ τὰ πολλὰ πάντα πρὸ ὁδοῦ 
ἐστι πρὸς τὸ ἄριστον. Τὸ µὲν οὖν ἔχει καὶ µετέχει τοῦ ἀρίστου, 
τὸ δ' ἀφικνεῖται [ἐγγὺς] δι' ὀλίγων, τὸ δὲ διὰ πολλῶν, τὸ 
δ' οὐδ' ἐγχειρεῖ, ἀλλ' ἱκανὸν εἰς τὸ ἐγγὺς τοῦ ἐσχάτου ἐλ- 
θεῖν· οἷον εἰ ὑγίεια τέλος, τὸ µὲν δὴ ἀεὶ ὑγιαίνει, τὸ δ' 
ἰσχνανθέν, τὸ δὲ δραµὸν καὶ ἰσχνανθέν, τὸ δὲ καὶ ἄλλο τι 
πρᾶξαν τοῦ δραµεῖν ἕνεκα, ὥστε πλείους αἱ κινήσεις· ἕτερον 
δ' ἀδυνατεῖ πρὸς τὸ ὑγιᾶναι ἐλθεῖν, ἀλλὰ πρὸς τὸ δραµεῖν 
µόνον ἢ ἰσχνανθῆναι, καὶ τούτων θάτερον τέλος αὐτοῖς. Μά- 
λιστα µὲν γὰρ ἐκείνου τυχεῖν ἄριστον πᾶσι τοῦ τέλους· εἰ δὲ 
µή, ἀεὶ ἄµεινόν ἐστιν ὅσῳ ἂν ἐγγύτερον ᾖ τοῦ ἀρίστου. 
                          Καὶ 
διὰ τοῦτο ἡ µὲν γῆ ὅλως οὐ κινεῖται, τὰ δ' ἐγγὺς ὀλίγας 
κινήσεις· οὐ γὰρ ἀφικνεῖται πρὸς τὸ ἔσχατον, ἀλλὰ µέχρι 
ὅτου δύναται τυχεῖν τῆς θειοτάτης ἀρχῆς. Ὁ δὲ πρῶτος οὐ- 
ρανὸς εὐθὺς τυγχάνει διὰ µιᾶς κινήσεως. Τὰ δ' ἐν µέσῳ τοῦ 
πρώτου καὶ τῶν ἐσχάτων ἀφικνεῖται µέν, διὰ πλειόνων δ' 
ἀφικνεῖται κινήσεων. 

           Περὶ δὲ τῆς ἀπορίας ὅτι κατὰ µὲν τὴν 
πρώτην µίαν οὖσαν φορὰν πολὺ πλῆθος συνέστηκεν ἄστρων, 
τῶν δ' ἄλλων χωρὶς ἕκαστον εἴληφεν ἰδίας κινήσεις, δι' ἓν 
µὲν ἄν τις πρῶτον εὐλόγως οἰηθείη τοῦθ' ὑπάρχειν· νοῆσαι   
γὰρ δεῖ τῆς ζωῆς καὶ τῆς ἀρχῆς ἑκάστης πολλὴν ὑπεροχὴν 
εἶναι τῆς πρώτης πρὸς τὰς ἄλλας, εἴη δ' ἂν ἥδε συµβαί- 
νουσα κατὰ λόγον· ἡ µὲν γὰρ πρώτη µία οὖσα πολλὰ κι- 
νεῖ τῶν σωµάτων τῶν θείων, αἱ δὲ πολλαὶ οὖσαι ἓν µόνον 
ἑκάστη· τῶν γὰρ πλανωµένων ἓν ὁτιοῦν πλείους φέρεται 
φοράς. Ταύτῃ τε οὖν ἀνισάζει ἡ φύσις καὶ ποιεῖ τινὰ τάξιν, 
τῇ µὲν µιᾷ φορᾷ πολλὰ ἀποδοῦσα σώµατα, τῷ δ' ἑνὶ 
σώµατι πολλὰς φοράς. 
          Καὶ ἔτι διὰ τόδε ἓν ἔχουσι σῶµα 
αἱ ἄλλαι φοραί, ὅτι πολλὰ σώµατα κινοῦσιν αἱ πρὸ τῆς 
τελευταίας καὶ τῆς ἓν ἄστρον ἐχούσης· ἐν πολλαῖς γὰρ 
σφαίραις ἡ τελευταία σφαῖρα ἐνδεδεµένη φέρεται, ἑκάστη 
δὲ σφαῖρα σῶµά τι τυγχάνει ὄν. Ἐκείνης ἂν οὖν κοινὸν εἴη τὸ 
ἔργον· αὐτῇ µὲν γὰρ ἑκάστῃ ἡ ἴδιος φύσει φορά, αὕτη δὲ 
οἷον πρόσκειται, παντὸς δὲ πεπερασµένου σώµατος πρὸς πε- 
περασµένον ἡ δύναµίς ἐστιν. 
           Ἀλλὰ περὶ µὲν τῶν τὴν ἐγκύ- 

κλιον φεροµένων κίνησιν ἄστρων εἴρηται ποῖ' ἄττα κατά τε 
τὴν οὐσίαν ἐστὶ καὶ κατὰ τὸ σχῆµα, περί τε τῆς φορᾶς 
καὶ τῆς τάξεως αὐτῶν. 
 Λοιπὸν δὲ περὶ τῆς γῆς εἰπεῖν, οὗ τε τυγχάνει κειµένη,   
καὶ πότερον τῶν ἠρεµούντων ἐστὶν ἢ τῶν κινουµένων, καὶ περὶ 
τοῦ σχήµατος αὐτῆς. 
         Περὶ µὲν οὖν τῆς θέσεως οὐ τὴν αὐτὴν 
ἅπαντες ἔχουσι δόξαν, ἀλλὰ τῶν πλείστων ἐπὶ τοῦ µέσου 
κεῖσθαι λεγόντων, ὅσοι τὸν ὅλον οὐρανὸν πεπερασµένον εἶναί 
φασιν, ἐναντίως οἱ περὶ τὴν Ἰταλίαν, καλούµενοι δὲ Πυθα- 
γόρειοι λέγουσιν· ἐπὶ µὲν γὰρ τοῦ µέσου πῦρ εἶναί φασι, 
τὴν δὲ γῆν, ἓν τῶν ἄστρων οὖσαν, κύκλῳ φεροµένην περὶ τὸ 
µέσον νύκτα τε καὶ ἡµέραν ποιεῖν. Ἔτι δ' ἐναντίαν ἄλλην 
ταύτῃ κατασκευάζουσι γῆν, ἣν ἀντίχθονα ὄνοµα καλοῦσιν, 
οὐ πρὸς τὰ φαινόµενα τοὺς λόγους καὶ τὰς αἰτίας ζητοῦντες, 
ἀλλὰ πρός τινας λόγους καὶ δόξας αὑτῶν τὰ φαινόµενα 
προσέλκοντες καὶ πειρώµενοι συγκοσµεῖν. 
                     Πολλοῖς δ' ἂν 
καὶ ἑτέροις συνδόξειε µὴ δεῖν τῇ γῇ τὴν τοῦ µέσου χώραν 
ἀποδιδόναι, τὸ πιστὸν οὐκ ἐκ τῶν φαινοµένων ἀθροῦσιν ἀλλὰ 
µᾶλλον ἐκ τῶν λόγων. Τῷ γὰρ τιµιωτάτῳ οἴονται προσή- 
 
Bekker page 293a, line 31 
 
κειν τὴν τιµιωτάτην ὑπάρχειν χώραν, εἶναι δὲ πῦρ µὲν γῆς 
τιµιώτερον, τὸ δὲ πέρας τοῦ µεταξύ, τὸ δ' ἔσχατον καὶ 
τὸ µέσον πέρας· ὥστ' ἐκ τούτων ἀναλογιζόµενοι οὐκ οἴονται 
ἐπὶ τοῦ µέσου τῆς σφαίρας κεῖσθαι αὐτήν, ἀλλὰ µᾶλλον 
τὸ πῦρ. 
   Ἔτι δ' οἵ γε Πυθαγόρειοι καὶ διὰ τὸ µάλιστα προς- 
ήκειν φυλάττεσθαι τὸ κυριώτατον τοῦ παντός, τὸ δὲ µέσον 
εἶναι τοιοῦτον, [ὃ] ∆ιὸς φυλακὴν ὀνοµάζουσι τὸ ταύτην ἔχον   
τὴν χώραν πῦρ· ὥσπερ τὸ µέσον ἁπλῶς λεγόµενον, καὶ τὸ 
τοῦ µεγέθους µέσον καὶ τοῦ πράγµατος ὂν µέσον καὶ τῆς 
φύσεως. Καίτοι καθάπερ ἐν τοῖς ζῴοις οὐ ταὐτὸν τοῦ ζῴου 
καὶ τοῦ σώµατος µέσον, οὕτως ὑποληπτέον µᾶλλον καὶ περὶ 
τὸν ὅλον οὐρανόν. ∆ιὰ µὲν οὖν ταύτην τὴν αἰτίαν οὐθὲν αὐτοὺς 
δεῖ θορυβεῖσθαι περὶ τὸ πᾶν, οὐδ' εἰσάγειν φυλακὴν ἐπὶ τὸ 
κέντρον, ἀλλ' ἐκεῖνο ζητεῖν τὸ µέσον, ποῖόν τι καὶ ποῦ πέ- 
φυκεν. Ἐκεῖνο µὲν γὰρ ἀρχὴ τὸ µέσον καὶ τίµιον, τὸ δὲ τοῦ 
τόπου µέσον ἔοικε τελευτῇ µᾶλλον ἢ ἀρχῇ· τὸ µὲν γὰρ 
ὁριζόµενον τὸ µέσον, τὸ δ' ὁρίζον τὸ πέρας. Τιµιώτερον δὲ 
τὸ περιέχον καὶ τὸ πέρας ἢ τὸ περαινόµενον· τὸ µὲν γὰρ 
ὕλη, τὸ δ' οὐσία τῆς συστάσεώς ἐστιν. 
                 Περὶ µὲν οὖν τοῦ τόπου 

τῆς γῆς ταύτην ἔχουσί τινες τὴν δόξαν, ὁµοίως δὲ καὶ περὶ 
µονῆς καὶ κινήσεως· οὐ γὰρ τὸν αὐτὸν τρόπον ἅπαντες ὑπο- 
λαµβάνουσιν, ἀλλ' ὅσοι µὲν µηδ' ἐπὶ τοῦ µέσου κεῖσθαί 
φασιν αὐτήν, κινεῖσθαι κύκλῳ περὶ τὸ µέσον, οὐ µόνον δὲ 
ταύτην, ἀλλὰ καὶ τὴν ἀντίχθονα, καθάπερ εἴποµεν πρότε- 
ρον. 
  Ἐνίοις δὲ δοκεῖ καὶ πλείω σώµατα τοιαῦτα ἐνδέχεσθαι 
φέρεσθαι περὶ τὸ µέσον, ἡµῖν ἄδηλα διὰ τὴν ἐπιπρόσθη- 
σιν τῆς γῆς. ∆ιὸ καὶ τὰς τῆς σελήνης ἐκλείψεις πλείους ἢ 
τὰς τοῦ ἡλίου γίγνεσθαί φασιν· τῶν γὰρ φεροµένων ἕκαστον   
ἀντιφράττειν αὐτήν, ἀλλ' οὐ µόνον τὴν γῆν. Ἐπεὶ γὰρ οὐκ ἔστιν 
ἡ γῆ κέντρον, ἀλλ' ἀπέχει τὸ ἡµισφαίριον αὐτῆς ὅλον, οὐθὲν 
κωλύειν οἴονται τὰ φαινόµενα συµβαίνειν ὁµοίως µὴ κατοι- 
κοῦσιν ἡµῖν ἐπὶ τοῦ κέντρου, ὥσπερ κἂν εἰ ἐπὶ τοῦ µέσου 
ἦν ἡ γῆ· οὐθὲν γὰρ οὐδὲ νῦν ποιεῖν ἐπίδηλον τὴν ἡµίσειαν 
ἀπεχόντων τῆς διαµέτρου. 
           Ἔνιοι δὲ καὶ κειµένην ἐπὶ τοῦ 
κέντρου φασὶν αὐτὴν ἴλλεσθαι καὶ κινεῖσθαι περὶ τὸν διὰ παν- 
τὸς τεταµένον πόλον, ὥσπερ ἐν τῷ Τιµαίῳ γέγραπται. 
                      Παραπλησίως 
δὲ καὶ περὶ τοῦ σχήµατος ἀµφισβητεῖται· τοῖς µὲν γὰρ δοκεῖ 

εἶναι σφαιροειδής, τοῖς δὲ πλατεῖα καὶ τὸ σχῆµα τυµπανο- 
ειδής· ποιοῦνται δὲ τεκµήριον ὅτι δύνων καὶ ἀνατέλλων ὁ 
ἥλιος εὐθεῖαν ἀλλ' οὐ περιφερῆ τὴν ἀπόκρυψιν φαίνεται ποιού- 
µενος ὑπὸ τῆς γῆς, ὡς δέον, εἴπερ ἦν σφαιροειδής, περι- 
φερῆ γίνεσθαι τὴν ἀποτοµήν, οὐ προσλογιζόµενοι τό τε ἀπό- 
στηµα τοῦ ἡλίου πρὸς τὴν γῆν καὶ τὸ τῆς περιφερείας µέγε- 
θος, ὡς ἐν τοῖς φαινοµένοις µικροῖς κύκλοις εὐθεῖα φαίνεται 
πόρρωθεν. ∆ιὰ µὲν οὖν ταύτην τὴν φαντασίαν οὐδὲν αὐτοὺς ἀπι- 
 
στεῖν δεῖ µὴ κυκλοτερῆ τὸν ὄγκον εἶναι τῆς γῆς· ἀλλ' ἔτι   
προστιθέασι, καὶ φασὶ διὰ τὴν ἠρεµίαν ἀναγκαῖον τὸ σχῆ- 
µα τοῦτ' ἔχειν αὐτήν. 
           Καὶ γὰρ δὴ οἱ περὶ τῆς κινήσεως καὶ 
τῆς µονῆς εἰρηµένοι τρόποι πολλοὶ τυγχάνουσιν. Τὸ µὲν οὖν 
ἀπορῆσαι πᾶσιν ἀναγκαῖον ἐπελθεῖν· τάχα γὰρ ἀλυποτέ- 
ρας διανοίας τὸ µὴ θαυµάζειν πῶς ποτε µικρὸν µὲν µόριον 
τῆς γῆς, ἂν µετεωρισθὲν ἀφεθῇ, φέρεται καὶ µένειν οὐκ ἐθέ- 
λει, καὶ τὸ πλεῖον ἀεὶ θᾶττον, πᾶσαν δὲ τὴν γῆν εἴ τις 
ἀφείη µετεωρίσας, οὐκ ἂν φέροιτο. Νῦν δ' ἠρεµεῖ τοσοῦτον 
βάρος. Ἀλλὰ µὴν κἂν εἴ τις τῶν φεροµένων µορίων αὐτῆς, 
πρὶν πεσεῖν, ὑφαιροίη τὴν γῆν, οἰσθήσεται κάτω µηθενὸς 

ἀντερείσαντος. 
     Ὥστε τὸ µὲν ἀπορεῖν εἰκότως ἐγένετο φιλο- 
σόφηµα πᾶσιν· τὸ δὲ τὰς περὶ τούτου λύσεις µὴ µᾶλλον 
ἀτόπους εἶναι δοκεῖν τῆς ἀπορίας, θαυµάσειεν ἄν τις. Οἱ µὲν 
γὰρ διὰ ταῦτα ἄπειρον τὸ κάτω τῆς γῆς εἶναί φασιν, ἐπ' 
ἄπειρον αὐτὴν ἐρριζῶσθαι λέγοντες, ὥσπερ Ξενοφάνης ὁ Κο- 
λοφώνιος, ἵνα µὴ πράγµατ' ἔχωσι ζητοῦντες τὴν αἰτίαν· διὸ 
καὶ Ἐµπεδοκλῆς οὕτως ἐπέπληξεν, εἰπὼν ὡς 
    εἴ περ ἀπείρονα γῆς τε βάθη καὶ δαψιλὸς αἰθήρ, 
    ὡς διὰ πολλῶν δὴ γλώσσης ῥηθέντα µαταίως 
    ἐκκέχυται στοµάτων, ὀλίγον τοῦ παντὸς ἰδόντων.   
      Οἱ δ' ἐφ' ὕδατος κεῖσθαι. Τοῦτον γὰρ ἀρχαιό- 
τατον παρειλήφαµεν τὸν λόγον, ὅν φασιν εἰπεῖν Θαλῆν 
τὸν Μιλήσιον, ὡς διὰ τὸ πλωτὴν εἶναι µένουσαν ὥσπερ 
ξύλον ἤ τι τοιοῦτον ἕτερον (καὶ γὰρ τούτων ἐπ' ἀέρος µὲν οὐ- 
θὲν πέφυκε µένειν, ἀλλ' ἐφ' ὕδατος), ὥσπερ οὐ τὸν αὐτὸν 
λόγον ὄντα περὶ τῆς γῆς καὶ τοῦ ὕδατος τοῦ ὀχοῦντος τὴν γῆν· 
οὐδὲ γὰρ τὸ ὕδωρ πέφυκε µένειν µετέωρον, ἀλλ' ἐπί τινός 
ἐστιν. 
   Ἔτι δ' ὥσπερ ἀὴρ ὕδατος κουφότερον, καὶ γῆς ὕδωρ· 
ὥστε πῶς οἷόν τε τὸ κουφότερον κατωτέρω κεῖσθαι τοῦ βαρυ- 

τέρου τὴν φύσιν; 
      Ἔτι δ' εἴπερ ὅλη πέφυκε µένειν ἐφ' ὕδατος, 
δῆλον ὅτι καὶ τῶν µορίων ἕκαστον· νῦν δ' οὐ φαίνεται 
τοῦτο γιγνόµενον, ἀλλὰ τὸ τυχὸν µόριον φέρεται εἰς 
βυθόν, καὶ θᾶττον τὸ µεῖζον. 
        Ἀλλ' ἐοίκασι µέχρι τινὸς ζητεῖν, ἀλλ' 
οὐ µέχρι περ οὗ δυνατὸν τῆς ἀπορίας. Πᾶσι γὰρ ἡµῖν τοῦτο 
σύνηθες, µὴ πρὸς τὸ πρᾶγµα ποιεῖσθαι τὴν ζήτησιν ἀλλὰ 
πρὸς τὸν τἀναντία λέγοντα· καὶ γὰρ αὐτὸς ἐν αὑτῷ ζητεῖ 
µέχρι περ ἂν οὗ µηκέτι ἔχῃ ἀντιλέγειν αὐτὸς αὑτῷ. ∆ιὸ δεῖ 
τὸν µέλλοντα καλῶς ζητήσειν ἐνστατικὸν εἶναι διὰ τῶν οἰ- 
κείων ἐνστάσεων τῷ γένει, τοῦτο δ' ἐστὶν ἐκ τοῦ πάσας τεθεω- 
ρηκέναι τὰς διαφοράς. 
          Ἀναξιµένης δὲ καὶ Ἀναξαγόρας καὶ 
∆ηµόκριτος τὸ πλάτος αἴτιον εἶναί φασι τοῦ µένειν αὐτήν.   
Οὐ γὰρ τέµνειν ἀλλ' ἐπιπωµάζειν τὸν ἀέρα τὸν κάτωθεν, 
ὅπερ φαίνεται τὰ πλάτος ἔχοντα τῶν σωµάτων ποιεῖν· ταῦ- 
τα γὰρ καὶ πρὸς τοὺς ἀνέµους ἔχει δυσκινήτως διὰ τὴν ἀντέ- 
ρεισιν. Ταὐτὸ δὴ τοῦτο ποιεῖν τῷ πλάτει φασὶ τὴν γῆν πρὸς 
τὸν ὑποκείµενον ἀέρα, (τὸν δ' οὐκ ἔχοντα µεταστῆναι τόπον 
ἱκανὸν ἀθρόως [τῷ] κάτωθεν ἠρεµεῖν,) ὥσπερ τὸ ἐν ταῖς 

κλεψύδραις ὕδωρ. Ὅτι δὲ δύναται πολὺ βάρος φέρειν ἀπο- 
λαµβανόµενος καὶ µένων ὁ ἀήρ, τεκµήρια πολλὰ λέγου- 
σιν. 
  Πρῶτον µὲν οὖν εἰ µὴ πλατὺ τὸ σχῆµα τῆς γῆς ἐστι, 
διὰ τοῦτο µὲν οὐκ ἂν ἠρεµοῖ. Καίτοι τῆς µονῆς οὐ τὸ πλά- 
τος αἴτιον ἐξ ὧν λέγουσιν, ἀλλὰ τὸ µέγεθος µᾶλλον· διὰ 
γὰρ τὴν στενοχωρίαν οὐκ ἔχων τὴν πάροδον ὁ ἀὴρ µένει διὰ 
τὸ πλῆθος· πολὺς δ' ἐστὶ διὰ τὸ ὑπὸ µεγέθους πολλοῦ ἐναπο- 
λαµβάνεσθαι τοῦ τῆς γῆς. Ὥστε τοῦτο µὲν ὑπάρξει, κἂν 
σφαιροειδὴς µὲν ᾖ, τηλικαύτη δὲ τὸ µέγεθος· µενεῖ 
γὰρ κατὰ τὸν ἐκείνων λόγον. 
                Ὅλως δὲ πρὸς τοὺς οὕτω 
λέγοντας περὶ τῆς κινήσεως οὐ περὶ µορίων ἐστὶν ἡ ἀµφις-   
βήτησις, ἀλλὰ περὶ ὅλου τινὸς καὶ παντός. Ἐξ ἀρχῆς γὰρ 
διοριστέον πότερόν ἐστί τις τοῖς σώµασι φύσει κίνησις ἢ οὐδε- 
µία, καὶ πότερον φύσει µὲν οὐκ ἔστι, βίᾳ δ' ἔστιν. Ἐπεὶ δὲ 
περὶ τούτων διώρισται πρότερον ὅσα κατὰ τὴν παροῦσαν 
δύναµιν εἴχοµεν, χρηστέον ὡς ὑπάρχουσιν. 
                  Εἰ γὰρ µηδεµία φύ- 
σει κίνησίς ἐστιν αὐτῶν, οὐδὲ βίαιος ἔσται· εἰ δὲ µή ἐστι µήτε 
φύσει µήτε βίᾳ, ὅλως οὐδὲν κινηθήσεται· περὶ γὰρ τούτων 

ὅτι ἀναγκαῖον συµβαίνειν, διώρισται πρότερον, καὶ πρὸς τού- 
τοις ὅτι οὐδ' ἠρεµεῖν ἐνδέχεται· ὥσπερ γὰρ κίνησις ὑπάρχει 
ἢ βίᾳ ἢ φύσει, οὕτω καὶ ἠρεµία. 
               Ἀλλὰ µὴν εἴ γέ ἐστι κίνη- 
σίς τις κατὰ φύσιν, οὐκ ἂν ἡ βίαιος εἴη φορὰ µόνον οὐδ' 
ἠρέµησις· ὥστ' εἰ βίᾳ νῦν ἡ γῆ µένει, καὶ συνῆλθεν ἐπὶ τὸ 
µέσον φεροµένη διὰ τὴν δίνησιν· ταύτην γὰρ τὴν αἰτίαν πάντες 
λέγουσιν ἐκ τῶν ἐν τοῖς ὑγροῖς καὶ περὶ τὸν ἀέρα συµβαινόν- 
των· ἐν τούτοις γὰρ ἀεὶ φέρεται τὰ µείζω καὶ βαρύτερα 
πρὸς τὸ µέσον τῆς δίνης. ∆ιὸ δὴ τὴν γῆν πάντες ὅσοι 
τὸν οὐρανὸν γεννῶσιν, ἐπὶ τὸ µέσον συνελθεῖν φασίν· ὅτι δὲ 
µένει, ζητοῦσι τὴν αἰτίαν, καὶ λέγουσιν οἱ µὲν τοῦτον τὸν 
τρόπον, ὅτι τὸ πλάτος καὶ τὸ µέγεθος αὐτῆς αἴτιον, οἱ δ' ὥς- 
περ Ἐµπεδοκλῆς, τὴν τοῦ οὐρανοῦ φορὰν κύκλῳ περιθέουσαν   
καὶ θᾶττον φεροµένην ἢ τὴν τῆς γῆς φορὰν κωλύειν, καθάπερ 
τὸ ἐν τοῖς κυάθοις ὕδωρ· καὶ γὰρ τοῦτο κύκλῳ τοῦ κυάθου 
φεροµένου πολλάκις κάτω τοῦ χαλκοῦ γινόµενον ὅµως οὐ φέ- 
ρεται κάτω, πεφυκὸς φέρεσθαι, διὰ τὴν αὐτὴν αἰτίαν. Καί- 
τοι µήτε τῆς δίνης κωλυούσης µήτε τοῦ πλάτους, ἀλλ' ὑπεί- 
κοντος τοῦ ἀέρος, ποῖ ποτ' οἰσθήσεται; Πρὸς µὲν γὰρ τὸ µέ- 
σον βίᾳ, καὶ µένει βίᾳ· κατὰ φύσιν δέ γε ἀναγκαῖον εἶ- 

ναί τινα αὐτῆς φοράν. Αὕτη οὖν πότερον ἄνω ἢ κάτω, ἢ ποῦ 



ἐστιν; Εἶναι µὲν γάρ τινα ἀναγκαῖον· εἰ δὲ µηδὲν µᾶλλον 
κάτω ἢ ἄνω, ὁ δ' ἄνω ἀὴρ µὴ κωλύει τὴν ἄνω φοράν, οὐδ' 
ἂν ὁ ὑπὸ τῇ γῇ κωλύοι τὴν κάτω· τὰ γὰρ αὐτὰ τῶν αὐ- 
τῶν ἀναγκαῖον εἶναι αἴτια τοῖς αὐτοῖς. 
                  Ἔτι δὲ πρὸς Ἐµπε- 
δοκλέα κἂν ἐκεῖνό τις εἴπειεν. Ὅτε γὰρ τὰ στοιχεῖα διειστήκει 
χωρὶς ὑπὸ τοῦ νείκους, τίς αἰτία τῇ γῇ τῆς µονῆς ἦν; Οὐ 
γὰρ δὴ καὶ τότε αἰτιάσεται τὴν δίνην. Ἄτοπον δὲ καὶ τὸ µὴ 
συννοεῖν ὅτι πρότερον µὲν διὰ τὴν δίνησιν ἐφέρετο τὰ µόρια 
τῆς γῆς πρὸς τὸ µέσον· νῦν δὲ διὰ τίν' αἰτίαν πάντα τὰ βά- 
ρος ἔχοντα φέρεται πρὸς αὐτήν; Οὐ γὰρ ἥ γε δίνη πλησιά- 
ζει πρὸς ἡµᾶς. 
        Ἔτι δὲ καὶ τὸ πῦρ ἄνω φέρεται διὰ τίν' αἰ- 
τίαν; Οὐ γὰρ διά γε τὴν δίνην. Εἰ δὲ τοῦτο φέρεσθαί που πέ- 
φυκεν, δῆλον ὅτι καὶ τὴν γῆν οἰητέον. 
                  Ἀλλὰ µὴν οὐδὲ τῇ   
δίνῃ γε τὸ βαρὺ καὶ κοῦφον ὥρισται, ἀλλὰ τῶν πρότερον 
ὑπαρχόντων βαρέων καὶ κούφων τὰ µὲν εἰς τὸ µέσον ἔρχε- 
ται, τὰ δ' ἐπιπολάζει διὰ τὴν κίνησιν. Ἦν ἄρα καὶ πρὶν γε- 
νέσθαι τὴν δίνην τὸ µὲν βαρὺ τὸ δὲ κοῦφον, ἃ τίνι διώριστο καὶ 

πῶς ἐπεφύκει φέρεσθαι ἢ ποῦ; ἀπείρου γὰρ ὄντος ἀδύνατον 
εἶναι ἄνω ἢ κάτω, διώρισται δὲ τούτοις τὸ βαρὺ καὶ κοῦφον. 
 Οἱ µὲν οὖν πλεῖστοι περὶ τὰς αἰτίας ταύτας διατρίβουσιν· 
εἰσὶ δέ τινες οἳ διὰ τὴν ὁµοιότητά φασιν αὐτὴν µένειν, ὥς- 
περ τῶν ἀρχαίων Ἀναξίµανδρος· µᾶλλον µὲν γὰρ οὐθὲν ἄνω ἢ 
κάτω ἢ εἰς τὰ πλάγια φέρεσθαι προσήκει τὸ ἐπὶ τοῦ µέσου 
ἱδρυµένον καὶ ὁµοίως πρὸς τὰ ἔσχατα ἔχον· ἅµα δ' ἀδύ- 
νατον εἰς τὸ ἐναντίον ποιεῖσθαι τὴν κίνησιν· ὥστ' ἐξ ἀνάγκης 
µένειν. 
    Τοῦτο δὲ λέγεται κοµψῶς µέν, οὐκ ἀληθῶς δέ· κατὰ 
 
γὰρ τοῦτον τὸν λόγον ἀναγκαῖον ἅπαν ὅ τι ἂν τεθῇ ἐπὶ τοῦ 
µέσου, µένειν, ὥστε καὶ τὸ πῦρ ἠρεµήσει· τὸ γὰρ εἰρηµένον 
οὐκ ἴδιόν ἐστι τῆς γῆς. Ἀλλὰ µὴν οὐκ ἀναγκαῖον. Οὐ γὰρ µό- 
νον φαίνεται µένουσα ἐπὶ τοῦ µέσου, ἀλλὰ καὶ φεροµένη 
πρὸς τὸ µέσον. Ὅπου γὰρ ὁτιοῦν φέρεται µόριον αὐτῆς, 
ἀναγκαῖον ἐνταῦθα φέρεσθαι καὶ τὴν ὅλην· οὗ δὲ φέρεται κατὰ 
φύσιν, καὶ µένει ἐνταυθοῖ κατὰ φύσιν. Οὐκ ἄρα διὰ τὸ   
ὁµοίως ἔχειν πρὸς τὰ ἔσχατα· τοῦτο µὲν γὰρ πᾶσι κοινόν, 
τὸ δὲ φέρεσθαι πρὸς τὸ µέσον ἴδιον τῆς γῆς. 
                    Ἄτοπον δὲ καὶ 

τοῦτο µὲν ζητεῖν, διὰ τί ποτε µένει ἡ γῆ ἐπὶ τοῦ µέσου, τὸ 
δὲ πῦρ µὴ ζητεῖν διὰ τί ἐπὶ τοῦ ἐσχάτου. Εἰ µὲν γὰρ κἀ- 



κείνῳ φύσει τόπος ὁ ἔσχατος, δῆλον ὅτι ἀναγκαῖον εἶναί 
τινα καὶ τῇ γῇ φύσει τόπον· εἰ δὲ µὴ ταύτῃ οὗτος ὁ τόπος, 
ἀλλὰ διὰ τὴν ἀνάγκην µένει τὴν τῆς ὁµοιότητος (ὥσπερ ὁ 
περὶ τῆς τριχὸς λόγος τῆς ἰσχυρῶς µὲν ὁµοίως δὲ πάντῃ 
τεινοµένης, ὅτι οὐ διαρραγήσεται, καὶ τοῦ πεινῶντος καὶ δι- 
ψῶντος σφόδρα µέν, ὁµοίως δέ, καὶ τῶν ἐδωδίµων καὶ πο- 
τῶν ἴσον ἀπέχοντος· καὶ γὰρ τοῦτον ἠρεµεῖν ἀναγκαῖον), ζη- 
τητέον αὐτοῖς περὶ τῆς τοῦ πυρὸς µονῆς ἐπὶ τῶν ἐσχάτων. 
 Θαυµαστὸν δὲ καὶ τὸ περὶ µὲν τῆς µονῆς ζητεῖν, περὶ δὲ 
τῆς φορᾶς αὐτῶν µὴ ζητεῖν, διὰ τίν' αἰτίαν τὸ µὲν ἄνω φέρε- 
ται, τὸ δ' ἐπὶ τὸ µέσον, µηδενὸς ἐµποδίζοντος. 
                     Ἀλλὰ µὴν οὐδ' 
ἀληθές ἐστι τὸ λεγόµενον. Κατὰ συµβεβηκὸς µέντοι τοῦτό γ' 
ἀληθές, ὡς ἀναγκαῖον µένειν ἐπὶ τοῦ µέσου πᾶν ᾧ µηθὲν 
µᾶλλον δεῦρο ἢ δεῦρο κινεῖσθαι προσήκει. Ἀλλὰ διά γε 
τοῦτον τὸν λόγον οὐ µενεῖ, ἀλλὰ κινηθήσεται, οὐ µέντοι ὅλον, 
ἀλλὰ διεσπασµένον. Ὁ γὰρ αὐτὸς ἁρµόσει λόγος καὶ ἐπὶ 
τοῦ πυρός· ἀνάγκη γὰρ τεθὲν µένειν ὁµοίως ὥσπερ τὴν γῆν· 
ὁµοίως γὰρ ἕξει πρὸς τῶν σηµείων τῶν ἐσχάτων ὁτιοῦν· ἀλλ'   

ὅµως οἰσθήσεται ἀπὸ τοῦ µέσου, ὥσπερ καὶ φαίνεται φερό- 
µενον, ἂν µή τι κωλύῃ, πρὸς τὸ ἔσχατον· πλὴν οὐχ ὅλον 
πρὸς ἓν σηµεῖον (τοῦτο γὰρ ἀναγκαῖον µόνον συµβαίνειν ἐκ 
τοῦ λόγου τοῦ περὶ τῆς ὁµοιότητος) ἀλλὰ τὸ ἀνάλογον µόριον 
πρὸς τὸ ἀνάλογον τοῦ ἐσχάτου, λέγω δ' οἷον τὸ τέταρτον 
µέρος πρὸς τὸ τέταρτον µέρος τοῦ περιέχοντος· οὐθὲν γὰρ 
στιγµὴ τῶν σωµάτων ἐστίν. Ὥσπερ δὲ κἂν ἐκ µεγάλου συνέλ- 
θοι πυκνούµενον εἰς ἐλάττω τόπον, οὕτω κἂν ἐξ ἐλάττονος εἰς 
µείζω µανότερον γιγνόµενον· ὥστε κἂν ἡ γῆ τοῦτον τὸν τρό- 
πον ἐκινεῖτο ἀπὸ τοῦ µέσου διά γε τὸν τῆς ὁµοιότητος λόγον, 
εἰ µὴ φύσει τῆς γῆς οὗτος ὁ τόπος ἦν. 
                Ὅσα µὲν οὖν τυγχάνει 
περί τε τοῦ σχήµατος αὐτῆς ὑπολαµβανόµενα καὶ περὶ τό- 
που καὶ µονῆς καὶ κινήσεως, σχεδὸν ταῦτ' ἐστίν. 
 Ἡµεῖς δὲ λέγωµεν πρῶτον πότερον ἔχει κίνησιν ἢ µένει· 
καθάπερ γὰρ εἴποµεν, οἱ µὲν αὐτὴν ἓν τῶν ἄστρων εἶναι ποι- 
οῦσιν, οἱ δ' ἐπὶ τοῦ µέσου θέντες ἴλλεσθαι καὶ κινεῖσθαί φασι 
περὶ τὸν πόλον µέσον. Ὅτι δ' ἐστὶν ἀδύνατον, δῆλον λαβοῦ- 
σιν ἀρχὴν ὡς εἴπερ φέρεται εἴτ' ἐκτὸς οὖσα τοῦ µέσου εἴτ' 
ἐπὶ τοῦ µέσου, ἀναγκαῖον αὐτὴν βίᾳ κινεῖσθαι ταύτην τὴν 
κίνησιν· οὐ γὰρ αὐτῆς γε τῆς γῆς ἐστιν· καὶ γὰρ ἂν τῶν 

µορίων ἕκαστον ταύτην εἶχε τὴν φοράν· νῦν δ' ἐπ' εὐθείας   
πάντα φέρεται πρὸς τὸ µέσον. ∆ιόπερ οὐχ οἷόν τ' ἀΐδιον εἶ- 
ναι, βίαιόν γ' οὖσαν καὶ παρὰ φύσιν· ἡ δέ γε τοῦ κόσµου 



τάξις ἀΐδιος. 
     Ἔτι πάντα τὰ φερόµενα τὴν φορὰν τὴν 
ἐγκύκλιον ὑπολειπόµενα φαίνεται καὶ κινούµενα πλείους 
µιᾶς φορὰς ἔξω τῆς πρώτης, ὥστε καὶ τὴν γῆν 
ἀναγκαῖον, εἴτε περὶ τὸ µέσον εἴτ' ἐπὶ τοῦ µέσου κειµένη 
φέρεται, δύο κινεῖσθαι φοράς. Τούτου δὲ συµβαίνοντος ἀναγ- 
καῖον γίγνεσθαι πάροδον καὶ τροπὰς τῶν ἐνδεδεµένων ἄστρων. 
Τοῦτο δ' οὐ φαίνεται γιγνόµενον, ἀλλ' ἀεὶ ταὐτὰ κατὰ τοὺς 
αὐτοὺς ἀνατέλλει καὶ δύεται τόπους αὐτῆς. 
                     Ἔτι δ' ἡ φορὰ 
τῶν µορίων καὶ ὅλης αὐτῆς ἡ κατὰ φύσιν ἐπὶ τὸ µέσον τοῦ 
παντός ἐστιν· διὰ τοῦτο γὰρ καὶ τυγχάνει κειµένη νῦν ἐπὶ 
τοῦ κέντρου· διαπορήσειε δ' ἄν τις, ἐπεὶ ταὐτὸν ἀµφοτέρων 
ἐστὶ τὸ µέσον, πρὸς πότερον φέρεται τὰ βάρος ἔχοντα καὶ 
τὰ µόρια τῆς γῆς κατὰ φύσιν· πότερον ὅτι τοῦ παντός ἐστι 
µέσον, ἢ διότι τῆς γῆς. Ἀνάγκη δὴ πρὸς τὸ τοῦ παντός· 
καὶ γὰρ τὰ κοῦφα καὶ τὸ πῦρ εἰς τοὐναντίον φερόµενα τοῖς 
βάρεσι πρὸς τὸ ἔσχατον φέρεται τοῦ περιέχοντος τόπου 

τὸ µέσον. Συµβέβηκε δὲ ταὐτὸ µέσον εἶναι τῆς γῆς καὶ τοῦ 
παντός· φέρεται γὰρ καὶ ἐπὶ τὸ τῆς γῆς µέσον, ἀλλὰ 
κατὰ συµβεβηκός, ᾗ τὸ µέσον ἔχει ἐν τῷ τοῦ παντὸς   
µέσῳ. Ὅτι δὲ φέρεται καὶ πρὸς τὸ τῆς γῆς µέσον, σηµεῖον 
ὅτι τὰ φερόµενα βάρη ἐπὶ ταύτην οὐ παρ' ἄλληλα 
φέρεται ἀλλὰ πρὸς ὁµοίας γωνίας, ὥστε πρὸς ἓν τὸ µέσον 
φέρεται, καὶ τὸ τῆς γῆς. 
           Φανερὸν τοίνυν ὅτι ἀνάγκη ἐπὶ 
τοῦ µέσου εἶναι τὴν γῆν καὶ ἀκίνητον, διά τε τὰς εἰρηµέ- 
νας αἰτίας, καὶ διότι τὰ βίᾳ ῥιπτούµενα ἄνω βάρη κατὰ 
στάθµην πάλιν φέρεται εἰς ταὐτό, κἂν εἰς ἄπειρον ἡ δύ- 
ναµις ἐκριπτῇ. 
      Ὅτι µὲν οὖν οὔτε κινεῖται οὔτ' ἐκτὸς κεῖται τοῦ 
µέσου, φανερὸν ἐκ τούτων· πρὸς δὲ τούτοις δῆλον ἐκ τῶν 
εἰρηµένων τὸ αἴτιον τῆς µονῆς. Εἰ γὰρ φύσει πέφυκε φέ- 
ρεσθαι πάντοθεν πρὸς τὸ µέσον, ὥσπερ φαίνεται, καὶ τὸ 
πῦρ ἀπὸ τοῦ µέσου πάλιν πρὸς τὸ ἔσχατον, ἀδύνατον ἐνε- 
χθῆναι ὁτιοῦν µόριον αὐτῆς ἀπὸ τοῦ µέσου µὴ βιασθέν· µία 
γὰρ φορὰ τοῦ ἑνὸς καὶ ἁπλῆ τοῦ ἁπλοῦ, ἀλλ' οὐχ αἱ ἐναν- 
τίαι· ἡ δ' ἀπὸ τοῦ µέσου τῇ ἐπὶ τὸ µέσον ἐναντία. Εἰ τοί- 
νυν ὁτιοῦν µόριον ἀδύνατον ἐνεχθῆναι ἀπὸ τοῦ µέσου, φανε- 

ρὸν ὅτι καὶ τὴν ὅλην ἔτι ἀδυνατώτερον· εἰς ὃ γὰρ τὸ µό- 
ριον πέφυκε φέρεσθαι, καὶ τὸ ὅλον ἐνταῦθα πέφυκεν· ὥστ' 
εἴπερ ἀδύνατον κινηθῆναι µὴ ὑπὸ κρείττονος ἰσχύος, ἀν- 
αγκαῖον ἂν εἴη µένειν αὐτὴν ἐπὶ τοῦ µέσου. 



                   Μαρτυρεῖ δὲ τού-   
τοις καὶ τὰ παρὰ τῶν µαθηµατικῶν λεγόµενα περὶ τὴν 
ἀστρολογίαν· τὰ γὰρ φαινόµενα συµβαίνει µεταβαλλόν- 
των τῶν σχηµάτων οἷς ὥρισται τῶν ἄστρων ἡ τάξις, ὡς ἐπὶ 
τοῦ µέσου κειµένης τῆς γῆς. 
            Περὶ µὲν οὖν τοῦ τόπου καὶ µο- 
νῆς καὶ κινήσεως, ὃν τρόπον ἔχει, τοσαῦτα εἰρήσθω περὶ 
αὐτῆς. 
    Σχῆµα δ' ἔχειν σφαιροειδὲς ἀναγκαῖον αὐτήν· ἕκα- 
στον γὰρ τῶν µορίων βάρος ἔχει µέχρι πρὸς τὸ µέσον, καὶ 
τὸ ἔλαττον ὑπὸ τοῦ µείζονος ὠθούµενον οὐχ οἷόν τε κυµαί- 
νειν, ἀλλὰ συµπιέζεσθαι µᾶλλον καὶ συγχωρεῖν ἕτερον 
ἑτέρῳ, ἕως ἂν ἔλθῃ ἐπὶ τὸ µέσον. ∆εῖ δὲ νοῆσαι τὸ λεγό- 
µενον ὥσπερ ἂν εἰ γιγνοµένης τὸν τρόπον ὃν καὶ τῶν φυσιο- 
λόγων λέγουσί τινες γενέσθαι. Πλὴν ἐκεῖνοι µὲν βίαν αἰτιῶν- 
ται τῆς κάτω φορᾶς· βέλτιον δὲ τιθέναι τἀληθές, καὶ 
φάναι τοῦτο συµβαίνειν διὰ τὸ φύσιν ἔχειν φέρεσθαι τὸ 

βάρος ἔχον πρὸς τὸ µέσον. Ἐν δυνάµει οὖν ὄντος τοῦ µίγ- 
µατος τὰ διακρινόµενα ἐφέρετο ὁµοίως πάντοθεν πρὸς τὸ 
µέσον. Εἴτ' οὖν ὁµοίως ἀπὸ τῶν ἐσχάτων διῃρηµένα τὰ µό- 
ρια συνήχθη πρὸς τὸ µέσον, εἴτ' ἄλλως ἔχοντα, ποιήσει 
ταὐτόν. Ὅτι µὲν οὖν ὁµοίως γε πανταχόθεν ἀπὸ τῶν ἐσχά- 
των φεροµένων πρὸς ἓν µέσον ἀναγκαῖον ὅµοιον γίγνε- 
σθαι πάντῃ τὸν ὄγκον, φανερόν· ἴσου γὰρ πάντῃ προστι- 
θεµένου ἴσον ἀνάγκη ἀπέχειν τοῦ µέσου τὸ ἔσχατον· τοῦτο   
δὲ τὸ σχῆµα σφαίρας ἐστίν. Οὐδὲν δὲ διοίσει πρὸς τὸν λό- 
γον, οὐδ' εἰ µὴ πανταχόθεν ὁµοίως συνέθει πρὸς τὸ µέσον 
 
τὰ µόρια αὐτῆς. Τὸ γὰρ πλεῖον ἀεὶ τὸ πρὸ αὑτοῦ ἔλαττον 
προωθεῖν ἀναγκαῖον µέχρι τοῦ µέσου τὴν ῥοπὴν ἐχόντων 
ἀµφοῖν, καὶ τοῦ βαρυτέρου προωθοῦντος µέχρι τούτου τὸ 
ἔλαττον βάρος. 
      Ὃ γὰρ ἄν τις ἀπορήσειε, τὴν αὐτὴν ἔχει 
τούτοις λύσιν· εἰ γὰρ οὔσης ἐπὶ τοῦ µέσου καὶ σφαιροειδοῦς 
τῆς γῆς πολλαπλάσιον βάρος ἐπιγένοιτο πρὸς θάτερον ἡµι- 
σφαίριον, οὐκ ἔσται τὸ αὐτὸ µέσον τοῦ ὅλου καὶ τὸ τῆς γῆς· 
ὥστε ἢ οὐ µενεῖ ἐπὶ τοῦ µέσου, ἢ εἴπερ, ἠρεµήσει γε καὶ 
µὴ τὸ µέσον ἔχουσα, ᾗ πέφυκε κινεῖσθαι καὶ νῦν. 

                       Τὸ µὲν οὖν 
ἀπορούµενον τοῦτ' ἔστιν· ἰδεῖν δ' οὐ χαλεπὸν µικρὸν ἐπιτείναν- 
τας, καὶ διελόντας πῶς ἀξιοῦµεν ὁποσονοῦν µέγεθος φέρεσθαι 
πρὸς τὸ µέσον, βάρος ἔχον. ∆ῆλον γὰρ ὡς οὐχὶ µέχρι τοῦ 
ἅψασθαι τοῦ κέντρου τὸ ἔσχατον, ἀλλὰ δεῖ κρατεῖν τὸ 



πλέον ἕως ἂν λάβῃ τῷ αὑτοῦ µέσῳ τὸ µέσον· µέχρι τούτου 
γὰρ ἔχει τὴν ῥοπήν. 
        Οὐδὲν τοίνυν τοῦτο διαφέρει λέγειν ἐπὶ 
βώλου καὶ µορίου τοῦ τυχόντος ἢ ἐπὶ ὅλης τῆς γῆς· οὐ γὰρ 
διὰ µικρότητα ἢ µέγεθος εἴρηται τὸ συµβαῖνον, ἀλλὰ 
κατὰ παντὸς τοῦ ῥοπὴν ἔχοντος ἐπὶ τὸ µέσον. 
                       Ὥστε εἴτε   
ὅλη ποθὲν ἐφέρετο εἴτε κατὰ µέρος, ἀναγκαῖον µέχρι τούτου 
φέρεσθαι ἕως ἂν πανταχόθεν ὁµοίως λάβῃ τὸ µέσον, ἀνι- 
σαζοµένων τῶν ἐλαττόνων ὑπὸ τῶν µειζόνων τῇ προώσει τῆς 
ῥοπῆς. 
   Εἴτ' οὖν ἐγένετο, τοῦτον ἀναγκαῖον γενέσθαι τὸν τρόπον, 
ὥστε φανερὸν ὅτι σφαιροειδὴς ἡ γένεσις αὐτῆς, εἴτ' ἀγένητος 
ἀεὶ διατελεῖ µένουσα, τὸν αὐτὸν τρόπον ἔχειν ὅνπερ κἂν εἰ γι- 
γνοµένη τὸ πρῶτον ἐγένετο. 
          Κατὰ τοῦτόν τε δὴ τὸν λόγον ἀναγκαῖον 

εἶναι τὸ σχῆµα σφαιροειδὲς αὐτῆς, καὶ ὅτι πάντα φέρεται τὰ 
βαρέα πρὸς ὁµοίας γωνίας, ἀλλ' οὐ παρ' ἄλληλα· τοῦτο δὲ 
πέφυκε πρὸς τὸ φύσει σφαιροειδές. Ἢ οὖν ἐστι σφαιροειδής, 
ἢ φύσει γε σφαιροειδής. ∆εῖ δ' ἕκαστον λέγειν τοιοῦτον εἶναι 
ὃ φύσει βούλεται εἶναι καὶ ὑπάρχειν, ἀλλὰ µὴ ὃ βίᾳ 
καὶ παρὰ φύσιν. 
      Ἔτι δὲ καὶ διὰ τῶν φαινοµένων κατὰ τὴν 
αἴσθησιν· οὔτε γὰρ ἂν αἱ τῆς σελήνης ἐκλείψεις τοιαύτας 
ἂν εἶχον τὰς ἀποτοµάς· νῦν γὰρ ἐν µὲν τοῖς κατὰ µῆνα 
σχηµατισµοῖς πάσας λαµβάνει τὰς διαιρέσεις (καὶ γὰρ 
εὐθεῖα γίνεται καὶ ἀµφίκυρτος καὶ κοίλη), περὶ δὲ τὰς 
ἐκλείψεις ἀεὶ κυρτὴν ἔχει τὴν ὁρίζουσαν γραµµήν, ὥστ' 
ἐπείπερ ἐκλείπει διὰ τὴν τῆς γῆς ἐπιπρόσθησιν, ἡ τῆς γῆς 
ἂν εἴη περιφέρεια τοῦ σχήµατος αἰτία σφαιροειδὴς οὖσα. 
                          Ἔτι   
δὲ διὰ τῆς τῶν ἄστρων φαντασίας οὐ µόνον φανερὸν ὅτι πε- 
ριφερής, ἀλλὰ καὶ τὸ µέγεθος οὐκ οὖσα µεγάλη· µικρᾶς 
γὰρ γιγνοµένης µεταστάσεως ἡµῖν πρὸς µεσηµβρίαν καὶ 
ἄρκτον ἐπιδήλως ἕτερος γίγνεται ὁ ὁρίζων κύκλος, ὥστε τὰ 
ὑπὲρ κεφαλῆς ἄστρα µεγάλην ἔχειν τὴν µεταβολήν, καὶ 
µὴ ταὐτὰ φαίνεσθαι πρὸς ἄρκτον τε καὶ µεσηµβρίαν µετα- 

βαίνουσιν· ἔνιοι γὰρ ἐν Αἰγύπτῳ µὲν ἀστέρες ὁρῶνται καὶ 
περὶ Κύπρον, ἐν τοῖς πρὸς ἄρκτον δὲ χωρίοις οὐχ ὁρῶνται, 
καὶ τὰ διὰ παντὸς ἐν τοῖς πρὸς ἄρκτον φαινόµενα τῶν 
ἄστρων ἐν ἐκείνοις τοῖς τόποις ποιεῖται δύσιν. Ὥστ' οὐ µόνον ἐκ 
τούτων δῆλον περιφερὲς ὂν τὸ σχῆµα τῆς γῆς, ἀλλὰ καὶ 
σφαίρας οὐ µεγάλης· οὐ γὰρ ἂν οὕτω ταχὺ ἐπίδηλον ἐποίει 



µεθισταµένοις οὕτω βραχύ. 
           ∆ιὸ τοὺς ὑπολαµβάνοντας συν- 
άπτειν τὸν περὶ τὰς Ἡρακλείας στήλας τόπον τῷ περὶ τὴν 
Ἰνδικήν, καὶ τοῦτον τὸν τρόπον εἶναι τὴν θάλατταν µίαν, µὴ 
λίαν ὑπολαµβάνειν ἄπιστα δοκεῖν· λέγουσι δὲ τεκµαιρόµενοι 
καὶ τοῖς ἐλέφασιν, ὅτι περὶ ἀµφοτέρους τοὺς τόπους τοὺς 
ἐσχάτους ὄντας τὸ γένος αὐτῶν ἐστιν, ὡς τῶν ἐσχάτων διὰ τὸ 
συνάπτειν ἀλλήλοις τοῦτο πεπονθότων. 
                   Καὶ τῶν µαθηµατι- 
κῶν δὲ ὅσοι τὸ µέγεθος ἀναλογίζεσθαι πειρῶνται τῆς περι-   
φερείας, εἰς τετταράκοντα λέγουσιν εἶναι µυριάδας. 
Ἐξ ὧν τεκµαιροµένοις οὐ µόνον σφαιροειδῆ τὸν ὄγκον ἀναγ- 
καῖον εἶναι τῆς γῆς, ἀλλὰ καὶ µὴ µέγαν πρὸς τὸ τῶν ἄλ- 
λων ἄστρων µέγεθος.   
               

Γ 

 Περὶ µὲν οὖν τοῦ πρώτου οὐρανοῦ καὶ τῶν µερῶν, ἔτι δὲ 
περὶ τῶν ἐν αὐτῷ φεροµένων ἄστρων, ἐκ τίνων τε συνεστᾶσι 
καὶ ποῖ' ἄττα τὴν φύσιν ἐστί, πρὸς δὲ τούτοις ὅτι ἀγένητα 
καὶ ἄφθαρτα, διεληλύθαµεν πρότερον. 
                 Ἐπεὶ δὲ τῶν φύσει 
λεγοµένων τὰ µέν ἐστιν οὐσίαι, τὰ δ' ἔργα καὶ πάθη τούτων 
(λέγω δ' οὐσίας µὲν τά τε ἁπλᾶ σώµατα, οἷον πῦρ καὶ 
γῆν καὶ τὰ σύστοιχα τούτοις, καὶ ὅσα ἐκ τούτων, οἷον τόν τε 
σύνολον οὐρανὸν καὶ τὰ µόρια αὐτοῦ, καὶ πάλιν τά τε ζῷα 
καὶ τὰ φυτὰ καὶ τὰ µόρια τούτων, πάθη δὲ καὶ ἔργα τάς 
τε κινήσεις τὰς τούτων ἑκάστου καὶ τῶν ἄλλων, ὅσων ἐστὶν 
αἴτια ταῦτα κατὰ τὴν δύναµιν τὴν ἑαυτῶν, ἔτι δὲ τὰς ἀλ- 
λοιώσεις καὶ τὰς εἰς ἄλληλα µεταβάσεις), φανερὸν ὅτι τὴν 
πλείστην συµβαίνει τῆς περὶ φύσεως ἱστορίας περὶ σωµάτων 
εἶναι· πᾶσαι γὰρ αἱ φυσικαὶ οὐσίαι ἢ σώµατα ἢ µετὰ σω- 
µάτων γίγνονται καὶ µεγεθῶν. Τοῦτο δὲ δῆλον ἔκ τε τοῦ διω-   
ρίσθαι τὰ ποῖά ἐστι φύσει, καὶ ἐκ τῆς καθ' ἕκαστα θεωρίας. 
 Περὶ µὲν οὖν τοῦ πρώτου τῶν στοιχείων εἴρηται, καὶ ποῖόν τι 
τὴν φύσιν, καὶ ὅτι ἄφθαρτον καὶ ἀγένητον· λοιπὸν δὲ περὶ 
τοῖν δυοῖν εἰπεῖν. Ἅµα δὲ συµβήσεται περὶ τούτων λέγουσι 
καὶ περὶ γενέσεως καὶ φθορᾶς διασκέψασθαι· γένεσις γὰρ 

ἤτοι τὸ παράπαν οὐκ ἔστιν, ἢ µόνον ἐν τούτοις τοῖς στοιχείοις 
καὶ τοῖς ἐκ τούτων ἐστίν. Αὐτὸ δὲ τοῦτο πρῶτον ἴσως θεωρη- 
τέον, πότερον ἔστιν ἢ οὐκ ἔστιν. 
             Οἱ µὲν οὖν πρότερον φιλοσοφή- 



σαντες περὶ τῆς ἀληθείας καὶ πρὸς οὓς νῦν λέγοµεν ἡµεῖς 
λόγους καὶ πρὸς ἀλλήλους διηνέχθησαν. 
                  Οἱ µὲν γὰρ αὐτῶν 
ὅλως ἀνεῖλον γένεσιν καὶ φθοράν· οὐθὲν γὰρ οὔτε γίγνεσθαί 
φασιν οὔτε φθείρεσθαι τῶν ὄντων, ἀλλὰ µόνον δοκεῖν ἡµῖν, 
οἷον οἱ περὶ Μέλισσόν τε καὶ Παρµενίδην, οὕς, εἰ καὶ τἆλλα 
λέγουσι καλῶς, ἀλλ' οὐ φυσικῶς γε δεῖ νοµίσαι λέγειν· 
τὸ γὰρ εἶναι ἄττα τῶν ὄντων ἀγένητα καὶ ὅλως ἀκίνητα 
µᾶλλόν ἐστιν ἑτέρας καὶ προτέρας ἢ τῆς φυσικῆς σκέψεως. 
Ἐκεῖνοι δὲ διὰ τὸ µηθὲν µὲν ἄλλο παρὰ τὴν τῶν αἰσθητῶν 
οὐσίαν ὑπολαµβάνειν εἶναι, τοιαύτας δέ τινας νοῆσαι πρῶ- 
τοι φύσεις, εἴπερ ἔσται τις γνῶσις ἢ φρόνησις, οὕτω µετή- 
νεγκαν ἐπὶ ταῦτα τοὺς ἐκεῖθεν λόγους. 
                Ἕτεροι δέ τινες ὥσπερ 
ἐπίτηδες τὴν ἐναντίαν τούτοις ἔσχον δόξαν. Εἰσὶ γάρ τινες οἵ 
φασιν οὐθὲν ἀγένητον εἶναι τῶν πραγµάτων, ἀλλὰ πάντα   
γίγνεσθαι, γενόµενα δὲ τὰ µὲν ἄφθαρτα διαµένειν, τὰ δὲ 

πάλιν φθείρεσθαι, µάλιστα µὲν οἱ περὶ Ἡσίοδον, εἶτα καὶ 
τῶν ἄλλων οἱ πρῶτοι φυσιολογήσαντες. 
                  Οἱ δὲ τὰ µὲν ἄλλα 
πάντα γίνεσθαί φασι καὶ ῥεῖν, εἶναι δὲ παγίως οὐθέν, ἓν 
δέ τι µόνον ὑποµένειν, ἐξ οὗ ταῦτα πάντα µετασχηµατί- 
ζεσθαι πέφυκεν· ὅπερ ἐοίκασι βούλεσθαι λέγειν ἄλλοι τε 
πολλοὶ καὶ Ἡράκλειτος ὁ Ἐφέσιος. 
                 Εἰσὶ δέ τινες καὶ οἳ 
πᾶν σῶµα γενητὸν ποιοῦσι, συντιθέντες καὶ διαλύοντες εἰς 
ἐπίπεδα καὶ ἐξ ἐπιπέδων. 
              Περὶ µὲν οὖν τῶν ἄλλων ἕτερος 
ἔστω λόγος· τοῖς δὲ τοῦτον τὸν τρόπον λέγουσι καὶ πάντα 
τὰ σώµατα συνιστᾶσιν ἐξ ἐπιπέδων ὅσα µὲν ἄλλα συµ- 
βαίνει λέγειν ὑπεναντία τοῖς µαθήµασιν, ἐπιπολῆς 
ἰδεῖν· καίτοι δίκαιον ἢ µὴ κινεῖν ἢ πιστοτέροις αὐτὰ λό- 
 
γοις κινεῖν τῶν ὑποθέσεων. Ἔπειτα δῆλον ὅτι τοῦ αὐτοῦ λόγου 
ἐστὶ στερεὰ µὲν ἐξ ἐπιπέδων συγκεῖσθαι, ἐπίπεδα δ' ἐκ 
γραµµῶν, ταύτας δ' ἐκ στιγµῶν· οὕτω δ' ἐχόντων οὐκ 
ἀνάγκη τὸ τῆς γραµµῆς µέρος γραµµὴν εἶναι· περὶ δὲ τού- 
των ἐπέσκεπται πρότερον ἐν τοῖς περὶ κινήσεως λόγοις, ὅτι 
 
Bekker page 299a, line 11 
 
οὐκ ἔστιν ἀδιαίρετα µήκη. 
           Ὅσα δὲ περὶ τῶν φυσικῶν σωµά- 
των ἀδύνατα συµβαίνει λέγειν τοῖς ποιοῦσι τὰς ἀτόµους 
γραµµάς, ἐπὶ µικρὸν θεωρήσωµεν καὶ νῦν· τὰ µὲν γὰρ 
ἐπ' ἐκείνων ἀδύνατα συµβαίνοντα καὶ τοῖς φυσικοῖς ἀκο-   



λουθήσει, τὰ δὲ τούτοις ἐπ' ἐκείνων οὐχ ἅπαντα διὰ τὸ τὰ 
µὲν ἐξ ἀφαιρέσεως λέγεσθαι, τὰ µαθηµατικά, τὰ δὲ φυ- 
σικὰ ἐκ προσθέσεως. 
       Πολλὰ δ' ἐστὶν ἃ τοῖς ἀδιαιρέτοις οὐχ 
οἷόν τε ὑπάρχειν, τοῖς δὲ φυσικοῖς ἀναγκαῖον. [Οἷον εἴ τί 
ἐστιν ἀδιαίρετον·] ἐν ἀδιαιρέτῳ γὰρ διαιρετὸν ἀδύνατον ὑπάρ- 
χειν, τὰ δὲ πάθη διαιρετὰ πάντα διχῶς· ἢ γὰρ κατ' εἶδος 
ἢ κατὰ συµβεβηκός, κατ' εἶδος µὲν οἷον χρώµατος τὸ 
λευκὸν ἢ τὸ µέλαν, κατὰ συµβεβηκὸς δέ, ἂν ᾧ ὑπάρ- 
χει ᾖ διαιρετόν, ὥστε ὅσα ἁπλᾶ τῶν παθηµάτων, πάντ' 
ἐστὶ διαιρετὰ τοῦτον τὸν τρόπον. ∆ιὸ τὸ ἀδύνατον ἐν τοῖς τοιού- 
τοις ἐπισκεπτέον. 
        Εἰ δὴ τῶν ἀδυνάτων ἐστὶν ἑκατέρου µέρους 
µηδὲν ἔχοντος βάρος τὰ ἄµφω ἔχειν βάρος, τὰ δ' αἰσθητὰ 
σώµατα ἢ πάντα ἢ ἔνια βάρος ἔχει, οἷον ἡ γῆ καὶ τὸ 
ὕδωρ, ὡς κἂν αὐτοὶ φαῖεν, εἰ ἡ στιγµὴ µηδὲν ἔχει βάρος, 

δῆλον ὅτι οὐδ' αἱ γραµµαί, εἰ δὲ µὴ αὗται, οὐδὲ τὰ ἐπί- 
πεδα· ὥστ' οὐδὲ τῶν σωµάτων οὐθέν. 
                 Ἀλλὰ µὴν ὅτι τὴν στι- 
γµὴν οὐχ οἷόν τε βάρος ἔχειν, φανερόν. Τὸ µὲν γὰρ βαρὺ 
ἅπαν καὶ βαρύτερον καὶ τὸ κοῦφον καὶ κουφότερον ἐνδέχε- 
ταί τινος εἶναι. Τὸ δὲ βαρύτερον ἢ κουφότερον ἴσως οὐκ 
ἀνάγκη βαρὺ ἢ κοῦφον εἶναι, ὥσπερ καὶ τὸ µὲν µέγα µεῖ-   
ζον, τὸ δὲ µεῖζον οὐ πᾶν µέγα· πολλὰ γάρ ἐστιν ἃ µι- 
κρὰ ὄντα ἁπλῶς ὅµως µείζω ἑτέρων ἐστίν. Εἰ δὴ ὃ ἂν 
βαρὺ ὂν βαρύτερον ᾖ, ἀνάγκη βάρει µεῖζον εἶναι, τὸ 
βαρὺ ἅπαν διαιρετὸν ἂν εἴη. Ἡ δὲ στιγµὴ ἀδιαίρετον ὑπό- 
κειται. 
    Ἔτι εἰ τὸ µὲν βαρὺ πυκνόν τι, τὸ δὲ κοῦφον µανόν, 
ἔστι δὲ πυκνὸν µανοῦ διαφέρον τῷ ἐν ἴσῳ ὄγκῳ πλεῖον ἐνυπ- 
άρχειν· εἰ οὖν ἐστι στιγµὴ βαρεῖα καὶ κούφη, ἔστι καὶ 
πυκνὴ καὶ µανή. Ἀλλὰ τὸ µὲν πυκνὸν διαιρετόν, ἡ δὲ 
στιγµὴ ἀδιαίρετος. 
       Εἰ δὲ πᾶν τὸ βαρὺ ἢ µαλακὸν ἢ σκληρὸν 
ἀνάγκη εἶναι, ῥᾴδιον ἐκ τούτων ἀδύνατόν τι συναγαγεῖν. 
Μαλακὸν µὲν γὰρ τὸ εἰς ἑαυτὸ ὑπεῖκον, σκληρὸν δὲ τὸ µὴ 
ὑπεῖκον· τὸ δὲ ὑπεῖκον διαιρετόν. 

                  Ἀλλὰ µὴν οὐδ' ἐκ µὴ 
ἐχόντων βάρος ἔσται βάρος. Καὶ γὰρ ἐπὶ πόσων συµβή- 
σεται τοῦτο καὶ ἐπὶ ποίων; Ἢ πῶς διοριοῦσι µὴ βουλόµενοι 
πλάττειν; καὶ εἰ πᾶν µεῖζον βάρος βάρους βάρει, συµ- 
βήσεται καὶ ἕκαστον τῶν ἀβαρῶν βάρος ἔχειν· εἰ γὰρ αἱ 
τέτταρες στιγµαὶ βάρος ἔχουσι, τὸ δ' ἐκ πλειόνων ἢ τοδὶ 



βαρέος ὄντος βαρύτερον, τὸ δὲ βαρέος βαρύτερον ἀνάγκη   
βάρει εἶναι, ὥσπερ καὶ τὸ λευκοῦ λευκότερον λευκῷ, ἔσται 
τὸ µεῖζον µιᾷ στιγµῇ βαρύτερον, ὥστε, ἀφαιρεθέντος τοῦ 
ἴσου, [ὥστε] καὶ ἡ µία στιγµὴ βάρος ἕξει. 
                   Ἔτι εἰ µὲν τὰ ἐπί- 
πεδα µόνον κατὰ γραµµὴν ἐνδέχεται συντίθεσθαι, ἄτοπον· 
ὥσπερ γὰρ γραµµὴ πρὸς γραµµὴν ἀµφοτέρως συντί- 
θεται, καὶ κατὰ µῆκος καὶ κατὰ πλάτος, δεῖ καὶ ἐπίπε- 
δον ἐπιπέδῳ τὸν αὐτὸν τρόπον. Γραµµὴ δὲ δύναται γραµµῇ 
συντίθεσθαι κατὰ γραµµὴν ἐπιτιθεµένη ἀλλ' οὐ προστιθεµέ- 
νη. Ἀλλὰ µὴν εἴ γε καὶ κατὰ πλάτος ἐνδέχεται συντίθε- 
σθαι, ἔσται τι σῶµα ὃ οὔτε στοιχεῖον οὔτε ἐκ στοιχείων, συν- 
τιθέµενον ἐκ τῶν οὕτω συντιθεµένων ἐπιπέδων. 
                      Ἔτι εἰ µὲν 
πλήθει βαρύτερα τὰ σώµατα τῶν ἐπιπέδων, ὥσπερ ἐν τῷ 

Τιµαίῳ διώρισται, δῆλον ὡς ἕξει καὶ ἡ γραµµὴ καὶ ἡ 
στιγµὴ βάρος· ἀνάλογον γὰρ πρὸς ἄλληλα ἔχουσιν, ὥσπερ 
καὶ πρότερον εἰρήκαµεν. Εἰ δὲ µὴ τοῦτον διαφέρει τὸν τρόπον 
ἀλλὰ τῷ τὴν µὲν γῆν εἶναι βαρὺ τὸ δὲ πῦρ κοῦφον, ἔσται 
καὶ τῶν ἐπιπέδων τὸ µὲν κοῦφον τὸ δὲ βαρύ. Καὶ τῶν γραµ- 
µῶν δὴ καὶ τῶν στιγµῶν ὡσαύτως· τὸ γὰρ τῆς γῆς ἐπίπε-   
δον ἔσται βαρύτερον ἢ τὸ τοῦ πυρός. 
                Ὅλως δὲ συµβαίνει ἢ 
µηδέν ποτ' εἶναι µέγεθος, ἢ δύνασθαί γε ἀναιρεθῆναι, εἴπερ 
ὁµοίως ἔχει στιγµὴ µὲν πρὸς γραµµήν, γραµµὴ δὲ πρὸς 
ἐπίπεδον, τοῦτο δὲ πρὸς σῶµα· πάντα γὰρ εἰς ἄλληλα 
ἀναλυόµενα εἰς τὰ πρῶτα ἀναλυθήσεται· ὥστ' ἐνδέχοιτ' ἂν 
στιγµὰς µόνον εἶναι, σῶµα δὲ µηθέν. 
                 Πρὸς δὲ τούτοις καὶ εἰ 
ὁ χρόνος ὁµοίως ἔχει, ἀναιροῖτ' ἄν ποτε ἢ ἐνδέχοιτ' ἂν ἀναιρε- 
θῆναι· τὸ γὰρ νῦν τὸ ἄτοµον οἷον στιγµὴ γραµµῆς ἐστιν. 
                           Τὸ 
δ' αὐτὸ συµβαίνει καὶ τοῖς ἐξ ἀριθµῶν συντιθεῖσι τὸν οὐρα- 
νόν· ἔνιοι γὰρ τὴν φύσιν ἐξ ἀριθµῶν συνιστᾶσιν, ὥσπερ τῶν 
Πυθαγορείων τινές· τὰ µὲν γὰρ φυσικὰ σώµατα φαίνεται 
βάρος ἔχοντα καὶ κουφότητα, τὰς δὲ µονάδας οὔτε σώµατα 

ποιεῖν οἷόν τε συντιθεµένας οὔτε βάρος ἔχειν. 
 Ὅτι δ' ἀναγκαῖον ὑπάρχειν κίνησιν τοῖς ἁπλοῖς σώ- 
µασι φύσει τινὰ πᾶσιν, ἐκ τῶνδε δῆλον. Ἐπεὶ γὰρ κινούµενα 
φαίνεται, κινεῖσθαί γε ἀναγκαῖον βίᾳ, εἰ µὴ οἰκείαν ἔχει 
κίνησιν· τὸ δὲ βίᾳ καὶ παρὰ φύσιν ταὐτόν. Ἀλλὰ µὴν εἰ 
παρὰ φύσιν ἐστί τις κίνησις, ἀνάγκη εἶναι καὶ κατὰ φύσιν, 
παρ' ἣν αὕτη· καὶ εἰ πολλαὶ αἱ παρὰ φύσιν, τὴν κατὰ 



φύσιν µίαν· κατὰ φύσιν µὲν γὰρ ἁπλῶς, παρὰ φύσιν δ' 
ἔχει πολλὰς ἕκαστον.   
         Ἔτι δὲ καὶ ἐκ τῆς ἠρεµίας δῆλον· 
καὶ γὰρ ἠρεµεῖν ἀναγκαῖον ἢ βίᾳ ἢ κατὰ φύσιν· βίᾳ δὲ 
µένει οὗ καὶ φέρεται βίᾳ, καὶ κατὰ φύσιν οὗ κατὰ φύσιν. 
Ἐπεὶ οὖν φαίνεταί τι µένον ἐπὶ τοῦ µέσου, εἰ µὲν κατὰ φύ- 
σιν, δῆλον ὅτι καὶ ἡ φορὰ ἡ ἐνταῦθα κατὰ φύσιν αὐτῷ· 
εἰ δὲ βίᾳ, τί τὸ φέρεσθαι κωλῦον; Εἰ µὲν ἠρεµοῦν, τὸν αὐ- 
τὸν κυκλήσοµεν λόγον· ἀνάγκη γὰρ ἢ κατὰ φύσιν εἶναι τὸ 
πρῶτον ἠρεµοῦν ἢ εἰς ἄπειρον ἰέναι, ὅπερ ἀδύνατον· εἰ δὲ 
κινούµενον τὸ κωλῦον φέρεσθαι, καθάπερ φησὶν Ἐµπεδο- 
κλῆς τὴν γῆν ὑπὸ τῆς δίνης ἠρεµεῖν, ποῦ ἂν ἐφέρετο, ἐπει- 
δὴ εἰς ἄπειρον ἀδύνατον; Οὐθὲν γὰρ γίγνεται ἀδύνατον, τὸ 
δ' ἄπειρον διελθεῖν ἀδύνατον. Ὥστ' ἀνάγκη στῆναί που τὸ φε- 

ρόµενον, κἀκεῖ µὴ βίᾳ µένειν ἀλλὰ κατὰ φύσιν. Εἰ δ' ἐστὶν 
ἠρεµία κατὰ φύσιν, ἔστι καὶ κίνησις κατὰ φύσιν, ἡ εἰς τοῦ- 
τον τὸν τόπον φορά. 
          ∆ιὸ καὶ Λευκίππῳ καὶ ∆ηµοκρίτῳ, 
τοῖς λέγουσιν ἀεὶ κινεῖσθαι τὰ πρῶτα σώµατα ἐν τῷ κενῷ 
καὶ τῷ ἀπείρῳ, λεκτέον τίνα κίνησιν καὶ τίς ἡ κατὰ φύσιν 
αὐτῶν κίνησις. Εἰ γὰρ ἄλλο ὑπ' ἄλλου κινεῖται βίᾳ τῶν 
στοιχείων, ἀλλὰ καὶ κατὰ φύσιν ἀνάγκη τινὰ εἶναι κίνησιν 
ἑκάστου, παρ' ἣν ἡ βίαιός ἐστιν· καὶ δεῖ τὴν πρώτην κινοῦσαν 
µὴ βίᾳ κινεῖν, ἀλλὰ κατὰ φύσιν· εἰς ἄπειρον γὰρ εἶσιν, 
εἰ µή τι ἔσται κατὰ φύσιν κινοῦν πρῶτον, ἀλλ' ἀεὶ τὸ πρό- 
τερον βίᾳ κινούµενον κινήσει. 
             Τὸ αὐτὸ δὲ τοῦτο συµβαίνειν   
ἀναγκαῖον κἂν εἰ καθάπερ ἐν τῷ Τιµαίῳ γέγραπται, πρὶν 
γενέσθαι τὸν κόσµον ἐκινεῖτο τὰ στοιχεῖα ἀτάκτως. Ἀνάγκη 
γὰρ ἢ βίαιον εἶναι τὴν κίνησιν ἢ κατὰ φύσιν. Εἰ δὲ κατὰ 
φύσιν ἐκινεῖτο, ἀνάγκη κόσµον εἶναι, ἐάν τις βούληται θεω- 
ρεῖν ἐπιστήσας· τό τε γὰρ πρῶτον κινοῦν ἀνάγκη κινεῖν ἑαυτὸ 
κινούµενον κατὰ φύσιν, καὶ τὰ κινούµενα µὴ βίᾳ, ἐν τοῖς 
 
οἰκείοις ἠρεµοῦντα τόποις, ποιεῖν ἥνπερ ἔχουσι νῦν τάξιν, τὰ 

µὲν βάρος ἔχοντα ἐπὶ τὸ µέσον, τὰ δὲ κουφότητα ἔχοντα ἀπὸ 
τοῦ µέσου· ταύτην δ' ὁ κόσµος ἔχει τὴν διάταξιν. 
                         Ἔτι δὲ 
τοσοῦτον ἐπανέροιτ' ἄν τις, πότερον οὐχ οἷόν τ' ἦν 
κινούµενα ἀτάκτως καὶ µίγνυσθαι τοιαύτας µίξεις ἔνια, ἐξ 
ὧν συνίσταται τὰ κατὰ φύσιν συνιστάµενα σώµατα, λέγω 
δ' οἷον ὀστᾶ καὶ σάρκας, καθάπερ Ἐµπεδοκλῆς φησὶ γίνε- 
σθαι ἐπὶ τῆς φιλότητος· λέγει γὰρ ὡς 



 πολλαὶ µὲν κόρσαι ἀναύχενες ἐβλάστησαν. 
        Τοῖς δ' ἄπειρα ἐν ἀπείρῳ τὰ κινού- 
µενα ποιοῦσιν, εἰ µὲν ἓν τὸ κινοῦν, ἀνάγκη µίαν φέρεσθαι 
φοράν, ὥστ' οὐκ ἀτάκτως κινηθήσεται, εἰ δ' ἄπειρα τὰ κι- 
νοῦντα, καὶ τὰς φορὰς ἀναγκαῖον ἀπείρους εἶναι· εἰ γὰρ   
πεπερασµέναι, τάξις τις ἔσται· οὐ γὰρ τῷ µὴ φέρεσθαι εἰς 
τὸ αὐτὸ ἡ ἀταξία συµβαίνει· οὐδὲ γὰρ νῦν εἰς τὸ αὐτὸ φέ- 
ρεται πάντα, ἀλλὰ τὰ συγγενῆ µόνον. 
                   Ἔτι τὸ ἀτάκτως 
οὐθέν ἐστιν ἕτερον ἢ τὸ παρὰ φύσιν· ἡ γὰρ τάξις ἡ οἰκεία 
τῶν αἰσθητῶν φύσις ἐστίν. Ἀλλὰ µὴν καὶ τοῦτο ἄτοπον καὶ 
ἀδύνατον, τὸ ἄπειρον ἄτακτον ἔχειν κίνησιν· ἔστι γὰρ φύ- 
σις ἐκείνη τῶν πραγµάτων οἵαν ἔχει τὰ πλείω καὶ τὸν 

πλείω χρόνον· συµβαίνει οὖν αὐτοῖς τοὐναντίον τὴν µὲν ἀτα- 
ξίαν εἶναι κατὰ φύσιν, τὴν δὲ τάξιν καὶ τὸν κόσµον παρὰ 
φύσιν· καίτοι οὐδὲν ὡς ἔτυχε γίγνεται τῶν κατὰ φύσιν. Ἔοικε 
δὲ τοῦτό γε αὐτὸ καλῶς Ἀναξαγόρας λαβεῖν· ἐξ ἀκινήτων 
γὰρ ἄρχεται κοσµοποιεῖν. Πειρῶνται δὲ καὶ οἱ ἄλλοι συγ- 
κρίνοντές πως πάλιν κινεῖν καὶ διακρίνειν. Ἐκ διεστώτων δὲ καὶ 
κινουµένων οὐκ εὔλογον ποιεῖν τὴν γένεσιν. ∆ιὸ καὶ Ἐµπε- 
δοκλῆς παραλείπει τὴν ἐπὶ τῆς φιλότητος· οὐ γὰρ ἂν ἠδύνατο 
συστῆσαι τὸν οὐρανὸν ἐκ κεχωρισµένων µὲν κατασκευάζων, 
σύγκρισιν δὲ ποιῶν διὰ τὴν φιλότητα· ἐκ διακεκριµένων γὰρ 
συνέστηκεν ὁ κόσµος τῶν στοιχείων· ὥστ' ἀναγκαῖον γίνεσθαι 
ἐξ ἑνὸς καὶ συγκεκριµένου. 
             Ὅτι µὲν οὖν ἐστι φυσική τις κί- 
νησις ἑκάστου τῶν σωµάτων, ἣν οὐ βίᾳ κινοῦνται οὐδὲ παρὰ   
φύσιν, φανερὸν ἐκ τούτων. 
          Ὅτι δ' ἔχειν ἔνια ἀναγκαῖον ῥο- 
πὴν βάρους καὶ κουφότητος, ἐκ τῶνδε δῆλον. Κινεῖσθαι µὲν 
γάρ φαµεν ἀναγκαῖον εἶναι· εἰ δὲ µὴ ἕξει φύσει ῥοπὴν τὸ 
κινούµενον, ἀδύνατον κινεῖσθαι ἢ πρὸς τὸ µέσον ἢ ἀπὸ τοῦ 
µέσου. 
   Ἔστω γὰρ τὸ µὲν ἐφ' οὗ Α ἀβαρές, τὸ δ' ἐφ' οὗ Β 

βάρος ἔχον, ἐνηνέχθω δὲ τὸ ἀβαρὲς τὴν Γ∆, τὸ δὲ Β ἐν 
τῷ ἴσῳ χρόνῳ τὴν ΓΕ· µείζω γὰρ οἰσθήσεται τὸ βάρος 
ἔχον. Ἐὰν δὴ διαιρεθῇ τὸ σῶµα τὸ ἔχον βάρος ὡς ἡ ΓΕ 
πρὸς τὴν Γ∆ (δυνατὸν γὰρ οὕτως ἔχειν πρός τι τῶν ἐν αὐ- 
τῷ µορίων), εἰ τὸ ὅλον φέρεται τὴν ὅλην τὴν ΓΕ, τὸ µό- 
ριον ἀνάγκη ἐν τῷ αὐτῷ χρόνῳ τὴν Γ∆ φέρεσθαι, ὥστε 
ἴσον οἰσθήσεται τὸ ἀβαρὲς καὶ τὸ βάρος ἔχον· ὅπερ ἀδύνα- 
τον. Ὁ δ' αὐτὸς λόγος καὶ ἐπὶ κουφότητος. 
                     Ἔτι δ' εἰ ἔσται 



τι σῶµα κινούµενον µήτε κουφότητα µήτε βάρος ἔχον, ἀνάγκη 
τοῦτο βίᾳ κινεῖσθαι, βίᾳ δὲ κινούµενον ἄπειρον ποιεῖ τὴν κί- 
νησιν. Ἐπεὶ γὰρ δύναµίς τις ἡ κινοῦσα, τὸ δ' ἔλαττον καὶ 
τὸ κουφότερον ὑπὸ τῆς αὐτῆς δυνάµεως πλεῖον κινηθήσεται, 
κεκινήσθω τὸ µὲν ἐφ' ᾧ τὸ Α, τὸ ἀβαρές, τὴν ΓΕ, τὸ δ' 
ἐφ' ᾧ τὸ Β, τὸ βάρος ἔχον, ἐν τῷ ἴσῳ χρόνῳ τὴν Γ∆. 
∆ιαιρεθέντος δὴ τοῦ βάρος ἔχοντος σώµατος ὡς ἡ ΓΕ πρὸς 
τὴν Γ∆, συµβήσεται τὸ ἀφαιρούµενον ἀπὸ τοῦ βάρος ἔχον-   
τος σώµατος τὴν ΓΕ φέρεσθαι ἐν τῷ ἴσῳ χρόνῳ, ἐπείπερ 
τὸ ὅλον ἐφέρετο τὴν Γ∆. Τὸ γὰρ τάχος ἕξει τὸ τοῦ ἐλάτ- 
τονος πρὸς τὸ τοῦ µείζονος ὡς τὸ µεῖζον σῶµα πρὸς τὸ ἔλατ- 
τον. Ἴσον ἄρα τὸ ἀβαρὲς οἰσθήσεται σῶµα καὶ τὸ βάρος 

ἔχον ἐν τῷ αὐτῷ χρόνῳ. Τοῦτο δ' ἀδύνατον. Ὥστ' ἐπεὶ παν- 
τὸς τοῦ προτεθέντος µεῖζον κινηθήσεται διάστηµα τὸ ἀβαρές, 
ἄπειρον ἂν φέροιτο. Φανερὸν οὖν ὅτι ἀνάγκη σῶµα πᾶν 
βάρος ἔχειν ἢ κουφότητα διωρισµένον. 
                 Ἐπεὶ δὲ φύσις µέν 
ἐστιν ἡ ἐν αὐτῷ ὑπάρχουσα κινήσεως ἀρχή, δύναµις δ' ἡ ἐν 
ἄλλῳ ἢ ᾗ ἄλλο, κίνησις δὲ ἡ µὲν κατὰ φύσιν ἡ δὲ βίᾳ 
πᾶσα, τὴν µὲν κατὰ φύσιν, οἷον τῷ λίθῳ τὴν κάτω, θάτ- 
τω ποιήσει τὸ κατὰ δύναµιν, τὴν δὲ παρὰ φύσιν ὅλως 
αὐτή. Πρὸς ἀµφότερα δὲ ὥσπερ ὀργάνῳ χρῆται τῷ ἀέρι 
(πέφυκε γὰρ οὗτος καὶ κοῦφος εἶναι καὶ βαρύς)· τὴν µὲν οὖν 
ἄνω ποιήσει φορὰν ᾗ κοῦφος, ὅταν ὠσθῇ καὶ λάβῃ τὴν 
ἀρχὴν ἀπὸ τῆς δυνάµεως, τὴν δὲ κάτω πάλιν ᾗ βαρύς· 
ὥσπερ γὰρ ἐναφάψασα παραδίδωσιν ἑκατέρῳ. ∆ιὸ καὶ οὐ 
παρακολουθοῦντος τοῦ κινήσαντος φέρεται τὸ βίᾳ κινηθέν. Εἰ 
γὰρ µὴ τοιοῦτόν τι σῶµα ὑπῆρχεν, οὐκ ἂν ἦν βίᾳ κίνη-   
σις. Καὶ τὴν κατὰ φύσιν δ' ἑκάστου κίνησιν συνεπουρίζει 
τὸν αὐτὸν τρόπον. Ὅτι µὲν οὖν ἅπαν ἢ κοῦφον ἢ βαρύ, καὶ 
πῶς αἱ παρὰ φύσιν κινήσεις ἔχουσι ἐν τούτοις, φανερόν. 
                          Ὅτι 
δ' οὔτε πάντων ἐστὶ γένεσις οὔθ' ἁπλῶς οὐθενός, δῆλον ἐκ τῶν 

προειρηµένων· ἀδύνατον γὰρ παντὸς σώµατος εἶναι γένεσιν, 
εἰ µὴ καὶ κενὸν εἶναί τι δυνατὸν κεχωρισµένον· ἐν ᾧ γὰρ 
ἔσται τόπῳ τὸ νῦν γιγνόµενον εἰ ἐγίγνετο, ἐν τούτῳ πρότερον 
τὸ κενὸν ἀναγκαῖον εἶναι σώµατος µηθενὸς ὄντος. Ἄλλο µὲν 
γὰρ ἐξ ἄλλου σῶµα γίγνεσθαι δυνατόν, οἷον ἐξ ἀέρος πῦρ, 
ὅλως δ' ἐκ µηδενὸς ἄλλου προϋπάρχοντος µεγέθους ἀδύνα- 
τον· µάλιστα γὰρ ἂν ἐκ δυνάµει τινὸς ὄντος σώµατος ἐνερ- 
γείᾳ γένοιτ' ἂν σῶµα. Ἀλλ' εἰ τὸ δυνάµει ὂν σῶµα µηθέν 
ἐστιν ἄλλο σῶµα ἐνεργείᾳ πρότερον, κενὸν ἔσται κεχωρις- 
µένον. 



 Λοιπὸν δ' εἰπεῖν τίνων τέ ἐστι γένεσις [σωµάτων], καὶ 
διὰ τί ἐστιν. Ἐπεὶ οὖν ἐν ἅπασιν ἡ γνῶσις διὰ τῶν πρώτων,   
πρῶτα δὲ τῶν ἐνυπαρχόντων τὰ στοιχεῖα, σκεπτέον ποῖα 
τῶν τοιούτων σωµάτων ἐστὶ στοιχεῖα, καὶ διὰ τί ἐστιν, ἔπειτα 
µετὰ ταῦτα πόσα καὶ ποῖ' ἄττα. 
                Τοῦτο δ' ἔσται φανερὸν 
ὑποθεµένοις τίς ἐστιν ἡ τοῦ στοιχείου φύσις. Ἔστω δὴ στοι- 
χεῖον τῶν σωµάτων, εἰς ὃ τἆλλα σώµατα διαιρεῖται, ἐνυπάρ- 
χον δυνάµει ἢ ἐνεργείᾳ (τοῦτο γὰρ ποτέρως, ἔτι ἀµφισβητήσι- 
µον), αὐτὸ δ' ἐστὶν ἀδιαίρετον εἰς ἕτερα τῷ εἴδει· τοιοῦτον γάρ 
τι τὸ στοιχεῖον ἅπαντες καὶ ἐν ἅπασι βούλονται λέγειν. 

                           Εἰ 
δὴ τὸ εἰρηµένον ἐστὶ στοιχεῖον, ἀνάγκη εἶναι ἄττα τοιαῦτα 
τῶν σωµάτων. Ἐν µὲν γὰρ σαρκὶ καὶ ξύλῳ καὶ ἑκάστῳ τῶν 
τοιούτων ἔνεστι δυνάµει πῦρ καὶ γῆ· φανερὰ γὰρ ταῦτα ἐξ 
ἐκείνων ἐκκρινόµενα. Ἐν δὲ πυρὶ σὰρξ ἢ ξύλον οὐκ ἐνυπάρ- 
χουσιν, οὔτε κατὰ δύναµιν οὔτε κατ' ἐνέργειαν· ἐξεκρίνετο γὰρ 
ἄν. Ὁµοίως δ' οὐδ' εἰ ἕν τι µόνον εἴη τοιοῦτον, οὐδ' ἐν ἐκείνῳ· 
οὐ γὰρ εἰ ἔσται σὰρξ ἢ ὀστοῦν ἢ τῶν ἄλλων ὁτιοῦν, οὔπω φα- 
τέον ἐνυπάρχειν δυνάµει, ἀλλὰ προσθεωρητέον τίς ὁ τρόπος 
τῆς γενέσεως. 
     Ἀναξαγόρας δ' ἐναντίως Ἐµπεδοκλεῖ λέγει 
περὶ τῶν στοιχείων. Ὁ µὲν γὰρ πῦρ καὶ γῆν καὶ τὰ σύστοιχα 
τούτοις στοιχεῖά φησιν εἶναι τῶν σωµάτων καὶ συγκεῖσθαι   
πάντ' ἐκ τούτων, Ἀναξαγόρας δὲ τοὐναντίον· τὰ γὰρ ὁµοιο- 
µερῆ στοιχεῖα (λέγω δ' οἷον σάρκα καὶ ὀστοῦν καὶ τῶν τοι- 
ούτων ἕκαστον), ἀέρα δὲ καὶ πῦρ µίγµατα τούτων καὶ τῶν 
ἄλλων σπερµάτων πάντων· εἶναι γὰρ ἑκάτερον αὐτῶν ἐξ ἀο- 
ράτων τῶν ὁµοιοµερῶν πάντων ἠθροισµένον. ∆ιὸ καὶ γίγνεσθαι 
πάντ' ἐκ τούτων· τὸ γὰρ πῦρ καὶ τὸν αἰθέρα προσαγορεύει 
ταὐτό. 

  Ἐπεὶ δ' ἐστὶ παντὸς φυσικοῦ σώµατος κίνησις οἰκεία, 
τῶν δὲ κινήσεων αἱ µὲν ἁπλαῖ αἱ δὲ µικταί, καὶ αἱ µὲν 
µικταὶ τῶν µικτῶν, αἱ δὲ ἁπλαῖ τῶν ἁπλῶν εἰσι, φανερὸν 
ὅτι ἔσται ἄττα σώµατα ἁπλᾶ. Εἰσὶ γὰρ καὶ κινήσεις ἁπλαῖ. 
Ὥστε δῆλον καὶ ὅτι ἐστὶ στοιχεῖα καὶ διὰ τί ἐστιν. 
 Πότερον δὲ πεπερασµένα ἢ ἄπειρα, καὶ εἰ πεπερας- 
µένα, πόσα τὸν ἀριθµόν, ἑπόµενον ἂν εἴη σκοπεῖν. 
                         Πρῶτον 
µὲν οὖν ὅτι οὐκ ἔστιν ἄπειρα, καθάπερ οἴονταί τινες, θεωρη- 
τέον, καὶ πρῶτον τοὺς πάντα τὰ ὁµοιοµερῆ στοιχεῖα ποιοῦντας, 
καθάπερ καὶ Ἀναξαγόρας. Οὐθεὶς γὰρ τῶν οὕτως ἀξιούντων 



ὀρθῶς λαµβάνει τὸ στοιχεῖον· ὁρῶµεν γὰρ πολλὰ καὶ τῶν 
µικτῶν σωµάτων εἰς ὁµοιοµερῆ διαιρούµενα, λέγω δ' οἷον 
σάρκα καὶ ὀστοῦν καὶ ξύλον καὶ λίθον. Ὥστ' εἴπερ τὸ σύνθετον 
οὐκ ἔστι στοιχεῖον, οὐχ ἅπαν ἔσται τὸ ὁµοιοµερὲς στοιχεῖον, 
ἀλλὰ τὸ ἀδιαίρετον εἰς ἕτερα τῷ εἴδει, καθάπερ εἴρηται   
πρότερον. 
    Ἔτι δ' οὐδ' οὕτως λαµβάνοντας τὸ στοιχεῖον ἀνά- 
γκη ποιεῖν ἄπειρα· πάντα γὰρ ταὐτὰ ἀποδοθήσεται καὶ πε- 
περασµένων ὄντων, ἐάν τις λάβῃ· τὸ αὐτὸ γὰρ ποιήσει, κἂν 
δύο ἢ τρία µόνον ᾖ τοιαῦτα, καθάπερ ἐγχειρεῖ καὶ Ἐµπε- 

δοκλῆς. Ἐπεὶ γὰρ καὶ ὣς αὐτοῖς συµβαίνει µὴ πάντα ποιεῖν 
ἐξ ὁµοιοµερῶν (πρόσωπον γὰρ οὐκ ἐκ προσώπων ποιοῦσιν, 
οὐδ' ἄλλο τῶν κατὰ φύσιν ἐσχηµατισµένων οὐθέν), φανερὸν 
ὅτι πολλῷ βέλτιον πεπερασµένας ποιεῖν τὰς ἀρχάς, καὶ ταύτας 
ὡς ἐλαχίστας πάντων γε τῶν αὐτῶν µελλόντων δείκνυσθαι, 
καθάπερ ἀξιοῦσι καὶ οἱ ἐν τοῖς µαθήµασιν· ἀεὶ γὰρ πεπε- 
ρασµένας λαµβάνουσιν ἀρχὰς ἢ τῷ εἴδει ἢ τῷ ποσῷ. 
                          Ἔτι 
εἰ σῶµα σώµατος ἕτερον λέγεται κατὰ τὰς οἰκείας δια- 
φοράς, αἱ δὲ τῶν σωµάτων διαφοραὶ πεπερασµέναι (δια- 
φέρουσι γὰρ τοῖς αἰσθητοῖς, ταῦτα δὲ πεπέρανται· δεῖ δὲ 
τοῦτο δειχθῆναι), φανερὸν ὅτι καὶ τὰ στοιχεῖα ἀνάγκη πε- 
περασµένα εἶναι. 
       Ἀλλὰ µὴν οὐδ' ὡς ἕτεροί τινες λέγουσιν, 
οἷον Λεύκιππός τε καὶ ∆ηµόκριτος ὁ Ἀβδηρίτης, εὔλογα τὰ 
συµβαίνοντα· φασὶ γὰρ εἶναι τὰ πρῶτα µεγέθη πλήθει µὲν 
ἄπειρα, µεγέθει δὲ ἀδιαίρετα, καὶ οὔτ' ἐξ ἑνὸς πολλὰ γίγνε- 
σθαι οὔτε ἐκ πολλῶν ἕν, ἀλλὰ τῇ τούτων συµπλοκῇ καὶ   
περιπαλάξει πάντα γεννᾶσθαι. Τρόπον γάρ τινα καὶ οὗτοι 
πάντα τὰ ὄντα ποιοῦσιν ἀριθµοὺς καὶ ἐξ ἀριθµῶν· καὶ γὰρ εἰ 
µὴ σαφῶς δηλοῦσιν, ὅµως τοῦτο βούλονται λέγειν. 

                        Καὶ πρὸς 
τούτοις, ἐπεὶ διαφέρει τὰ σώµατα σχήµασιν, ἄπειρα δὲ τὰ 
σχήµατα, ἄπειρα καὶ τὰ ἁπλᾶ σώµατά φασιν εἶναι. Ποῖον 
δὲ καὶ τί ἑκάστου τὸ σχῆµα τῶν στοιχείων, οὐθὲν ἐπιδιώρισαν, 
ἀλλὰ µόνον τῷ πυρὶ τὴν σφαῖραν ἀπέδωκαν· ἀέρα δὲ καὶ 
ὕδωρ καὶ τἆλλα µεγέθει καὶ µικρότητι διεῖλον, ὡς οὖσαν 
αὐτῶν τὴν φύσιν οἷον πανσπερµίαν πάντων τῶν στοιχείων. 
 Πρῶτον µὲν οὖν ταὐτὸν καὶ τούτοις ἁµάρτηµα τὸ µὴ πεπε- 
ρασµένας λαβεῖν τὰς ἀρχάς, ἐξὸν ἅπαντα ταὐτὰ λέγειν. 
 Ἔτι δ' εἰ µὴ ἄπειροι τῶν σχηµάτων αἱ διαφοραί, δῆλον ὅτι 
οὐκ ἔσται τὰ στοιχεῖα ἄπειρα. 
              Πρὸς δὲ τούτοις ἀνάγκη µά- 



χεσθαι ταῖς µαθηµατικαῖς ἐπιστήµαις ἄτοµα σώµατα λέγον- 
τας, καὶ πολλὰ τῶν ἐνδόξων καὶ τῶν φαινοµένων κατὰ τὴν 
αἴσθησιν ἀναιρεῖν, περὶ ὧν εἴρηται πρότερον ἐν τοῖς περὶ χρό- 
νου καὶ κινήσεως. 
       Ἅµα δὲ καὶ ἐναντία λέγειν αὐτοὺς αὑτοῖς 
ἀνάγκη· ἀδύνατον γὰρ ἀτόµων ὄντων τῶν στοιχείων µεγέθει 
καὶ µικρότητι διαφέρειν ἀέρα καὶ γῆν καὶ ὕδωρ· οὐ γὰρ 
οἷόν τ' ἐξ ἀλλήλων γίγνεσθαι· ὑπολείψει γὰρ ἀεὶ τὰ µέ-   
γιστα σώµατα ἐκκρινόµενα, φασὶ δ' οὕτω γίγνεσθαι ὕδωρ 

καὶ ἀέρα καὶ γῆν ἐξ ἀλλήλων. 
             Ἔτι οὐδὲ κατὰ τὴν τούτων 
ὑπόληψιν δόξειεν ἂν ἄπειρα γίγνεσθαι τὰ στοιχεῖα, εἴπερ 
τὰ µὲν σώµατα διαφέρει σχήµασι, τὰ δὲ σχήµατα πάντα 
σύγκειται ἐκ πυραµίδων, τὰ µὲν εὐθύγραµµα ἐξ εὐθυ- 
γράµµων, ἡ δὲ σφαῖρα ἐξ ὀκτὼ µορίων. Ἀνάγκη γὰρ εἶ- 
ναί τινας ἀρχὰς τῶν σχηµάτων. Ὥστε εἴτε µία εἴτε δύο εἴτε 
πλείους, καὶ τὰ ἁπλᾶ σώµατα τοσαῦτα ἔσται τὸ πλῆθος. 
 Ἔτι δ' εἰ ἑκάστῳ µὲν τῶν στοιχείων ἐστί τις οἰκεία κίνησις, 
καὶ ἡ τοῦ ἁπλοῦ σώµατος ἁπλῆ, µή εἰσι δ' αἱ ἁπλαῖ κινήσεις 
ἄπειροι διὰ τὸ µήτε τὰς ἁπλᾶς φορὰς πλείους εἶναι δυοῖν 
µήτε τοὺς τόπους ἀπείρους, οὐκ ἂν εἴη οὐδ' οὕτως ἄπειρα τὰ 
στοιχεῖα. 
 Ἐπεὶ δ' ἀνάγκη πεπεράνθαι τὰ στοιχεῖα, λοιπὸν σκέ- 
ψασθαι πότερον πλείω ἔσται ἢ ἕν. Ἔνιοι γὰρ ἓν µόνον ὑπο- 
τίθενται, καὶ τοῦτο οἱ µὲν ὕδωρ, οἱ δ' ἀέρα, οἱ δὲ πῦρ, οἱ 
δ' ὕδατος µὲν λεπτότερον, ἀέρος δὲ πυκνότερον, ὃ περιέχειν 
φασὶ πάντας τοὺς οὐρανοὺς ἄπειρον ὄν. 
                   Ὅσοι µὲν οὖν τὸ ἓν 
τοῦτο ποιοῦσιν ὕδωρ ἢ ἀέρα ἢ ὕδατος µὲν λεπτότερον, ἀέρος δὲ 
πυκνότερον, εἶτ' ἐκ τούτου µανότητι καὶ πυκνότητι τἆλλα   

γεννῶσιν, οὗτοι λανθάνουσιν αὐτοὶ αὑτοὺς ἄλλο τι πρότερον τοῦ 
στοιχείου ποιοῦντες· ἔστι γὰρ ἡ µὲν ἐκ τῶν στοιχείων γένεσις 
σύνθεσις, ὥς φασιν, ἡ δ' εἰς τὰ στοιχεῖα διάλυσις, ὥστ' 
ἀνάγκη πρότερον εἶναι τῇ φύσει τὸ λεπτοµερέστερον. Ἐπεὶ οὖν 
φασὶ πάντων τῶν σωµάτων τὸ πῦρ λεπτότατον εἶναι, πρῶ- 
τον ἂν εἴη τῇ φύσει τὸ πῦρ· διαφέρει δ' οὐθέν, ἀνάγκη γὰρ 
ἕν τι τῶν ἄλλων εἶναι πρῶτον, καὶ µὴ τὸ µέσον. 
                      Ἔτι δὲ τὸ 
µὲν πυκνότητι καὶ µανότητι τἆλλα γεννᾶν οὐθὲν διαφέρει ἢ 
λεπτότητι καὶ παχύτητι· τὸ µὲν γὰρ λεπτὸν µανόν, τὸ δὲ 
παχὺ βούλονται εἶναι πυκνόν. Πάλιν δὲ τὸ λεπτότητι καὶ 
παχύτητι ταὐτὸν καὶ τὸ µεγέθει καὶ µικρότητι· λεπτὸν 
µὲν γὰρ τὸ µικροµερές, παχὺ δὲ τὸ µεγαλοµερές· τὸ γὰρ 



ἐπεκτεινόµενον ἐπὶ πολὺ λεπτόν, τοιοῦτον δὲ τὸ ἐκ µικρῶν 
µερῶν συνεστός, ὥστ' αὐτοῖς συµβαίνει µεγέθει καὶ µικρότητι 
διαιρεῖν τὴν τῶν ἄλλων οὐσίαν. Οὕτω δὲ διοριζοµένοις ἅπαντα 
συµβήσεται λέγειν πρός τι, καὶ οὐκ ἔσται ἁπλῶς τὸ µὲν 
πῦρ τὸ δ' ὕδωρ τὸ δ' ἀήρ, ἀλλὰ τὸ αὐτὸ πρὸς µὲν τόδε 
πῦρ, πρὸς δέ τι ἄλλο ἀήρ, ὅπερ συµβαίνει καὶ τοῖς πλείω 
µὲν τὰ στοιχεῖα λέγουσι, µεγέθει δὲ καὶ µικρότητι διαφέ- 
ρειν φάσκουσιν· ἐπεὶ γὰρ τῷ ποσῷ διώρισται ἕκαστον, ἔσται 

τις λόγος πρὸς ἄλληλα τῶν µεγεθῶν, ὥστε τὰ τοῦτον ἔχοντα 
τὸν λόγον πρὸς ἄλληλα ἀνάγκη τὸ µὲν ἀέρα εἶναι τὸ δὲ   
πῦρ τὸ δὲ γῆν τὸ δ' ὕδωρ, διὰ τὸ ἐνυπάρχειν ἐν τοῖς µεί- 
ζοσι τοὺς τῶν ἐλαττόνων λόγους. 
               Ὅσοι δὲ πῦρ ὑποτίθενται τὸ 
στοιχεῖον, τοῦτο µὲν διαφεύγουσιν, ἄλλα δ' αὐτοῖς ἀναγ- 
καῖον ἄλογα συµβαίνειν. 
           Οἱ µὲν γὰρ αὐτῶν σχῆµα περι- 
άπτουσι τῷ πυρί, καθάπερ οἱ τὴν πυραµίδα ποιοῦντες, καὶ 
τούτων οἱ µὲν ἁπλουστέρως λέγοντες ὅτι τῶν µὲν σχηµάτων 
τµητικώτατον ἡ πυραµίς, τῶν δὲ σωµάτων τὸ πῦρ, οἱ δὲ 
κοµψοτέρως τῷ λόγῳ προσάγοντες ὅτι τὰ µὲν σώµατα 
πάντα σύγκειται ἐκ τοῦ λεπτοµερεστάτου, τὰ δὲ σχήµατα 
τὰ στερεὰ ἐκ πυραµίδων, ὥστ' ἐπεὶ τῶν µὲν σωµάτων 
τὸ πῦρ λεπτότατον, τῶν δὲ σχηµάτων ἡ πυραµὶς µικρο- 
µερέστατον καὶ πρῶτον, τὸ δὲ πρῶτον σχῆµα τοῦ πρώτου 
σώµατος, πυραµὶς ἂν εἴη τὸ πῦρ. 
                Οἱ δὲ περὶ µὲν σχή- 
µατος οὐδὲν ἀποφαίνονται, λεπτοµερέστατον δὲ µόνον ποι- 
οῦσιν, ἔπειτ' ἐκ τούτου συντιθεµένου φασὶ γίγνεσθαι τἆλλα 
καθάπερ ἂν εἰ συµφυσωµένου ψήγµατος. 

                    Ἀµφοτέροις δὲ 
ταὐτὰ συµβαίνει δυσχερῆ· εἰ µὲν γὰρ ἄτοµον τὸ πρῶτον 
σῶµα ποιοῦσι, πάλιν ἥξουσιν οἱ πρότερον εἰρηµένοι λόγοι 
πρὸς ταύτην τὴν ὑπόθεσιν. 
 
           Ἔτι οὐκ ἐνδέχεται τοῦτο λέγειν   
φυσικῶς βουλοµένοις θεωρεῖν. Εἰ γὰρ ἅπαν σῶµα σώµατι 
συµβλητὸν κατὰ τὸ ποσόν, ἔχει δ' ἀνάλογον τὰ µεγέθη 
τά τε τῶν ὁµοιοµερῶν πρὸς ἄλληλα καὶ τὰ τῶν στοιχείων 
(οἷον τὰ τοῦ παντὸς ὕδατος πρὸς τὸν ἅπαντα ἀέρα καὶ τοῦ 
στοιχείου πρὸς τὸ στοιχεῖον, ὁµοίως δὲ καὶ ἐπὶ τῶν ἄλλων), 
ὁ δ' ἀὴρ πλείων τοῦ ὕδατος καὶ ὅλως τὸ λεπτοµερέστερον 
τοῦ παχυµερεστέρου, φανερὸν ὅτι καὶ τὸ στοιχεῖον ἔλαττον 
ἔσται τὸ τοῦ ὕδατος ἢ τὸ τοῦ ἀέρος. Εἰ οὖν τὸ ἔλαττον µέγε- 



θος ἐνυπάρχει τῷ µείζονι, διαιρετὸν ἂν εἴη τὸ τοῦ ἀέρος 
στοιχεῖον. Ὡσαύτως δὲ καὶ τὸ τοῦ πυρὸς καὶ ὅλως τῶν λε- 
πτοµερεστέρων. 
      Εἰ δὲ διαιρετόν, τοῖς µὲν σχηµατίζουσι τὸ 
πῦρ συµβήσεται µὴ εἶναι τὸ τοῦ πυρὸς µέρος πῦρ διὰ τὸ 
µὴ συγκεῖσθαι τὴν πυραµίδα ἐκ πυραµίδων, ἔτι δὲ µὴ 
πᾶν σῶµα εἶναι ἢ στοιχεῖον ἢ ἐκ στοιχείων (τὸ γὰρ µέρος 

τοῦ πυρὸς οὔτε πῦρ οὔθ' ἕτερον στοιχεῖον οὐδέν)· τοῖς δὲ τῷ 
µεγέθει διορίζουσι πρότερόν τι τοῦ στοιχείου στοιχεῖον εἶναι, 
καὶ τοῦτ' εἰς ἄπειρον βαδίζειν, εἴπερ ἅπαν σῶµα διαιρετὸν καὶ 
τὸ µικροµερέστατον στοιχεῖον. 
             Ἔτι δὲ καὶ τούτοις συµβαίνει 
λέγειν ὡς ταὐτὸν πρὸς µὲν τόδε πῦρ ἐστι, πρὸς ἄλλο δ' 
ἀήρ, καὶ πάλιν ὕδωρ καὶ γῆ. 
             Κοινὸν δὲ πᾶσιν ἁµάρτηµα   
τοῖς ἓν τὸ στοιχεῖον ὑποτιθεµένοις τὸ µίαν µόνην κίνησιν ποι- 
εῖν φυσικήν, καὶ πάντων τὴν αὐτήν. Ὁρῶµεν γὰρ πᾶν τὸ 
φυσικὸν σῶµα κινήσεως ἔχον ἀρχήν. Εἰ οὖν ἅπαντα τὰ σώ- 
µατα ἕν τί ἐστι, πάντων ἂν εἴη µία κίνησις· καὶ ταύτην 
ἀναγκαῖον ὥσῳπερ ἂν πλείω γίγνηται, κινεῖσθαι µᾶλλον, 
ὥσπερ καὶ τὸ πῦρ ὅσῳ ἂν πλεῖον γίγνηται, φέρεται θᾶτ- 
τον ἄνω τὴν αὑτοῦ φοράν. Συµβαίνει δὲ πολλὰ κάτω φέρε- 
σθαι θᾶττον. 
      Ὥστε διά τε ταῦτα καὶ πρὸς τούτοις ἐπεὶ διώ- 
ρισται πρότερον ὅτι πλείους αἱ φυσικαὶ κινήσεις, δῆλον ὅτι 
ἀδύνατον ἓν εἶναι τὸ στοιχεῖον. Ἐπειδὴ δὲ οὔτε ἄπειρα οὔτε ἕν, 
ἀνάγκη πλείω εἶναι καὶ πεπερασµένα. 
 Ἐπισκεπτέον δὲ πρῶτον πότερον ἀΐδιά ἐστιν ἢ γινό- 

µενα φθείρεται· τούτου γὰρ δειχθέντος φανερὸν ἔσται καὶ 
πόσ' ἄττα καὶ ποῖά ἐστιν. 
            Ἀΐδια µὲν οὖν εἶναι ἀδύνατον· 
ὁρῶµεν γὰρ καὶ πῦρ καὶ ὕδωρ καὶ ἕκαστον τῶν ἁπλῶν σω- 
µάτων διαλυόµενον. Ἀνάγκη δὲ ἢ ἄπειρον εἶναι ἢ ἵστασθαι 
τὴν διάλυσιν. Εἰ µὲν οὖν ἄπειρος, ἔσται καὶ ὁ χρόνος ὁ τῆς 
διαλύσεως ἄπειρος, καὶ πάλιν ὁ τῆς συνθέσεως· ἕκαστον 
γὰρ ἐν ἄλλῳ χρόνῳ διαλύεται καὶ συντίθεται τῶν µορίων.   
Ὥστε συµβήσεται ἔξω τοῦ ἀπείρου χρόνου ἄλλον εἶναι ἄπειρον, 
ὅταν ὅ τε τῆς συνθέσεως ἄπειρος ᾖ καὶ ἔτι πρότερος τούτου 
ὁ τῆς διαλύσεως. Ὥστε τοῦ ἀπείρου ἔξω γίγνεται ἄπειρον· 
ὅπερ ἀδύνατον. 
       Εἰ δὲ στήσεταί που ἡ διάλυσις, ἤτοι ἄτο- 
µον ἔσται τὸ σῶµα ἐν ᾧ ἵσταται, ἢ διαιρετὸν µὲν οὐ µέντοι 
διαιρεθησόµενον οὐδέποτε, καθάπερ ἔοικεν Ἐµπεδοκλῆς βού- 



λεσθαι λέγειν. 
  Ἄτοµον µὲν οὖν οὐκ ἔσται διὰ τοὺς πρότερον εἰρη- 
µένους λόγους· ἀλλὰ µὴν οὐδὲ διαιρετὸν µὲν οὐδέποτε δὲ δια- 
λυθησόµενον. Τὸ γὰρ ἔλαττον σῶµα τοῦ µείζονος εὐφθαρ- 
τότερόν ἐστιν. Εἴπερ οὖν καὶ τὸ πολὺ φθείρεται κατὰ ταύ- 
την τὴν φθοράν, ὥστε διαλύεσθαι εἰς ἐλάττω, ἔτι µᾶλλον 

τοῦτο πάσχειν εὔλογον τὸ ἔλαττον. ∆ύο δὲ τρόπους ὁρῶµεν 
φθειρόµενον τὸ πῦρ· ὑπό τε γὰρ τοῦ ἐναντίου φθείρεται σβεν- 
νύµενον, καὶ αὐτὸ ὑφ' αὑτοῦ µαραινόµενον. Τοῦτο δὲ πάσχει 
τὸ ἔλαττον ὑπὸ τοῦ πλείονος, καὶ θᾶττον, ὅσῳ ἂν ᾖ ἔλατ- 
τον. Ὥστ' ἀνάγκη φθαρτὰ καὶ γενητὰ εἶναι τὰ στοιχεῖα τῶν 
σωµάτων. 
    Ἐπεὶ δ' ἐστὶ γενητά, ἤτοι ἐξ ἀσωµάτου ἢ ἐκ σώ- 
µατος ἔσται ἡ γένεσις, καὶ εἰ ἐκ σώµατος, ἤτοι ἐξ ἄλλου 
ἢ ἐξ ἀλλήλων. 
   Ὁ µὲν οὖν ἐξ ἀσωµάτου γεννῶν λόγος ποιεῖ κε-   
χωρισµένον κενόν. Πᾶν γὰρ τὸ γινόµενον <ἔν τινι γίγνεται καὶ> 
ἤτοι ἀσώµατον ἔσται ἐν ᾧ ἡ γένεσις, ἢ ἕξει σῶµα· καὶ εἰ 
µὲν ἕξει σῶµα, δύο ἅµα ἔσται σώµατα ἐν τῷ αὐτῷ, τό 
τε γιγνόµενον καὶ τὸ προϋπάρχον· εἰ δ' ἀσώµατον, ἀνάγκη 
κενὸν εἶναι ἀφωρισµένον· τοῦτο δ' ὅτι ἀδύνατον, δέδεικται 
πρότερον. 
      Ἀλλὰ µὴν οὐδ' ἐκ σώµατός τινος ἐγχωρεῖ γί- 
νεσθαι τὰ στοιχεῖα· συµβήσεται γὰρ ἄλλο σῶµα πρότερον 
εἶναι τῶν στοιχείων. Τοῦτο δ' εἰ µὲν ἕξει βάρος ἢ κουφότητα, 
τῶν στοιχείων ἔσται τι, µηδεµίαν δ' ἔχον ῥοπὴν ἀκίνητον ἔσται 
καὶ µαθηµατικόν· τοιοῦτον δὲ ὂν οὐκ ἔσται ἐν τόπῳ. Ἐν ᾧ γὰρ 

ἠρεµεῖ, ἐν τούτῳ καὶ κινεῖσθαι δυνατόν. Καὶ εἰ µὲν βίᾳ, παρὰ 
φύσιν, εἰ δὲ µὴ βίᾳ, κατὰ φύσιν. Εἰ µὲν οὖν ἔσται ἐν τόπῳ 
καί που, ἔσται τι τῶν στοιχείων· εἰ δὲ µὴ ἐν τόπῳ, οὐδὲν ἐξ 
αὐτοῦ ἔσται· τὸ γὰρ γινόµενον, καὶ ἐξ οὗ γίγνεται, ἀνάγκη 
ἅµα εἶναι. 
     Ἐπεὶ δ' οὔτε ἐξ ἀσωµάτου γίγνεσθαι δυνατὸν 
οὔτ' ἐξ ἄλλου σώµατος, λείπεται ἐξ ἀλλήλων γίγνεσθαι. 
 Πάλιν οὖν ἐπισκεπτέον τίς ὁ τρόπος τῆς ἐξ ἀλλήλων 
γενέσεως, πότερον ὡς Ἐµπεδοκλῆς λέγει καὶ ∆ηµόκριτος, 
ἢ ὡς οἱ εἰς τὰ ἐπίπεδα διαλύοντες, ἢ ἔστιν ἄλλος τις τρόπος   
παρὰ τούτους. 
         Οἱ µὲν οὖν περὶ Ἐµπεδοκλέα καὶ ∆ηµό- 
κριτον λανθάνουσιν αὐτοὶ αὑτοὺς οὐ γένεσιν ἐξ ἀλλήλων ποι- 
οῦντες, ἀλλὰ φαινοµένην γένεσιν· ἐνυπάρχον γὰρ ἕκαστον ἐκ- 
κρίνεσθαί φασιν, ὥσπερ ἐξ ἀγγείου τῆς γενέσεως οὔσης, ἀλλ' 
οὐκ ἔκ τινος ὕλης, οὐδὲ γίγνεσθαι µεταβάλλοντος. 



                        Ἔπειτα 
κἂν οὕτως οὐδὲν ἧττον ἄλογα τὰ συµβαίνοντα. Τὸ γὰρ αὐτὸ 
µέγεθος οὐ δοκεῖ συµπιληθὲν γίνεσθαι βαρύτερον. Ἀνάγκη δὲ 
τοῦτο λέγειν τοῖς φάσκουσιν ἐκκρίνεσθαι τὸ ὕδωρ ἐκ τοῦ ἀέρος 
ἐνυπάρχον· ὅταν γὰρ ὕδωρ ἐξ ἀέρος γένηται, βαρύτερόν 

ἐστιν. 
    Ἔτι δὲ τῶν µεµιγµένων σωµάτων οὐκ ἀνάγκη χωρι- 
σθὲν θάτερον ἀεὶ πλείω τόπον ἐπέχειν· ὅταν δ' ἐξ ὕδατος ἀὴρ 
γένηται, πλείω καταλαµβάνει τόπον· τὸ γὰρ λεπτοµερέστε- 
ρον ἐν πλείονι τόπῳ γίγνεται. Φανερὸν δὲ τοῦτό γε καὶ ἐν 
τῇ µεταβάσει· διατµιζοµένου γὰρ καὶ πνευµατουµένου τοῦ 
ὑγροῦ ῥήγνυται τὰ περιέχοντα τοὺς ὄγκους ἀγγεῖα διὰ τὴν 
στενοχωρίαν. Ὥστ' εἰ µὲν ὅλως µή ἐστι κενὸν µηδ' ἐπεκτεί- 
νεται τὰ σώµατα, καθάπερ φασὶν οἱ ταῦτα λέγοντες, φα- 
νερὸν τὸ ἀδύνατον· εἰ δ' ἔστι κενὸν καὶ ἐπέκτασις, ἄλογον 
τὸ ἐξ ἀνάγκης ἀεὶ πλείω τόπον ἐπιλαµβάνειν τὸ χωριζόµε- 
νον. 
    Ἀνάγκη δὲ καὶ ὑπολείπειν τὴν ἐξ ἀλλήλων γένεσιν, 
εἴπερ ἐν τῷ πεπερασµένῳ µεγέθει µὴ ἐνυπάρχει ἄπειρα 
πεπερασµένα. Ὅταν γὰρ ἐκ γῆς ὕδωρ γένηται, ἀφῄ-   
ρηταί τι τῆς γῆς, εἴπερ ἐκκρίσει ἡ γένεσις· καὶ πάλιν 
ὅταν ἐκ τῆς ὑπολειποµένης, ὡσαύτως. Εἰ µὲν οὖν ἀεὶ τοῦτ' 
ἔσται, συµβήσεται ἐν τῷ πεπερασµένῳ ἄπειρα ἐνυπάρχειν· 
ἐπεὶ δὲ τοῦτ' ἀδύνατον, οὐκ ἂν ἀεὶ γίγνοιτο ἐξ ἀλλήλων. Ὅτι 
µὲν οὖν οὐκ ἔστι τῇ ἐκκρίσει ἡ εἰς ἄλληλα µετάβασις, εἴρη- 
ται. 
 
Bekker page 305b, line 28 
 
  Λείπεται δ' εἰς ἄλληλα µεταβάλλοντα γίγνεσθαι. 
Τοῦτο δὲ διχῶς· ἢ γὰρ τῇ µετασχηµατίσει, καθάπερ ἐκ 
τοῦ αὐτοῦ κηροῦ γίγνοιτ' ἂν σφαῖρα καὶ κύβος, ἢ τῇ διαλύσει 
τῇ εἰς τὰ ἐπίπεδα, ὥσπερ ἔνιοί φασιν. 
                 Εἰ µὲν οὖν τῇ µετα- 
σχηµατίσει γίνεται, συµβαίνει ἐξ ἀνάγκης ἄτοµα λέγειν 
τὰ σώµατα· διαιρετῶν γὰρ ὄντων οὐκ ἔσται τὸ τοῦ πυρὸς 
µέρος πῦρ, οὐδὲ τὸ τῆς γῆς γῆ, διὰ τὸ µὴ εἶναι µήτε τὸ 
τῆς πυραµίδος µέρος πάντως πυραµίδα µήτε τὸ τοῦ κύβου 
κύβον. 
      Εἰ δὲ τῇ τῶν ἐπιπέδων διαλύσει, πρῶτον µὲν ἄτο- 
 
πον τὸ µὴ πάντα γεννᾶν ἐξ ἀλλήλων, ὅπερ ἀνάγκη λέγειν αὐ- 
τοῖς, καὶ λέγουσιν. Οὔτε γὰρ εὔλογον ἓν µόνον ἄµοιρον γε- 
νέσθαι τῆς µεταβάσεως, οὔτε φαίνεται κατὰ τὴν αἴσθησιν, 
ἀλλ' ὁµοίως πάντα µεταβάλλειν εἰς ἄλληλα. Συµβαίνει 
δὲ περὶ τῶν φαινοµένων λέγουσι µὴ ὁµολογούµενα λέγειν 



τοῖς φαινοµένοις. Τούτου δ' αἴτιον τὸ µὴ καλῶς λαβεῖν τὰς 
πρώτας ἀρχάς, ἀλλὰ πάντα βούλεσθαι πρός τινας δόξας   
ὡρισµένας ἀνάγειν. ∆εῖ γὰρ ἴσως τῶν µὲν αἰσθητῶν αἰσθη- 
τάς, τῶν δὲ ἀϊδίων ἀϊδίους, τῶν δὲ φθαρτῶν φθαρτὰς εἶναι 

τὰς ἀρχάς, ὅλως δ' ὁµογενεῖς τοῖς ὑποκειµένοις. Οἱ δὲ διὰ 
τὴν τούτων φιλίαν ταὐτὸ ποιεῖν ἐοίκασι τοῖς τὰς θέσεις ἐν 
τοῖς λόγοις διαφυλάττουσιν· ἅπαν γὰρ ὑποµένουσι τὸ συµ- 
βαῖνον ὡς ἀληθεῖς ἔχοντες ἀρχάς, ὥσπερ οὐκ ἐνίας δέον 
κρίνειν ἐκ τῶν ἀποβαινόντων, καὶ µάλιστα ἐκ τοῦ τέλους. 
Τέλος δὲ τῆς µὲν ποιητικῆς ἐπιστήµης τὸ ἔργον, τῆς δὲ φυ- 
σικῆς τὸ φαινόµενον ἀεὶ κυρίως κατὰ τὴν αἴσθησιν. Συµ- 
βαίνει δ' αὐτοῖς µάλιστα τὴν γῆν εἶναι στοιχεῖον, καὶ µόνην 
ἄφθαρτον, εἴπερ τὸ ἀδιάλυτον ἄφθαρτόν τ' ἐστὶ καὶ στοι- 
χεῖον· ἡ γὰρ γῆ µόνη ἀδιάλυτος εἰς ἄλλο σῶµα. 
                         Ἀλλὰ 
µὴν οὐδ' ἐν τοῖς διαλυοµένοις ἡ τῶν τριγώνων παραιώρησις 
εὔλογος. Συµβαίνει δὲ καὶ τοῦτο ἐν τῇ εἰς ἄλληλα µετα- 
βάσει διὰ τὸ ἐξ ἀνίσων τῷ πλήθει συνεστάναι τριγώνων. 
                         Ἔτι δ' 
ἀνάγκη τοῖς ταῦτα λέγουσιν οὐκ ἐκ σώµατος ποιεῖν γένεσιν· 
ὅταν γὰρ ἐξ ἐπιπέδων γένηται, οὐκ ἐκ σώµατος ἔσται γεγο- 
νός. 
   Πρὸς δὲ τούτοις ἀνάγκη µὴ πᾶν σῶµα λέγειν διαιρετόν, 
ἀλλὰ µάχεσθαι ταῖς ἀκριβεστάταις ἐπιστήµαις· αἱ µὲν γὰρ 
καὶ τὸ νοητὸν λαµβάνουσι διαιρετόν, αἱ µαθηµατικαί, οἱ 

δὲ οὐδὲ τὸ αἰσθητὸν ἅπαν συγχωροῦσι διὰ τὸ βούλεσθαι σῴ- 
ζειν τὴν ὑπόθεσιν. Ἀνάγκη γὰρ ὅσοι σχῆµα ποιοῦσιν ἑκάστου 
τῶν στοιχείων καὶ τούτῳ διορίζουσι τὰς οὐσίας αὐτῶν, ἀδιαί-   
ρετα ποιεῖν αὐτά· τῆς γὰρ πυραµίδος ἢ τῆς σφαίρας διαι- 
ρεθείσης πως οὐκ ἔσται τὸ λειπόµενον σφαῖρα ἢ πυραµίς. 
Ὥστε ἢ τὸ τοῦ πυρὸς µέρος οὐ πῦρ, ἀλλ' ἔσται τι πρότερον τοῦ 
στοιχείου, διὰ τὸ πᾶν εἶναι ἢ στοιχεῖον ἢ ἐκστοιχείων· 
ἢ οὐχ ἅπαν σῶµα διαιρετόν. 
 Ὅλως δὲ τὸ πειρᾶσθαι τὰ ἁπλᾶ σώµατα σχηµατί- 
ζειν ἄλογόν ἐστι, πρῶτον µὲν ὅτι συµβήσεται µὴ ἀναπλη- 
ροῦσθαι τὸ ὅλον· ἐν µὲν γὰρ τοῖς ἐπιπέδοις τρία σχήµατα 
δοκεῖ συµπληροῦν τὸν τόπον, τρίγωνον καὶ τετράγωνον καὶ 
ἑξάγωνον, ἐν δὲ τοῖς στερεοῖς δύο µόνον, πυραµὶς καὶ κύ- 
βος· ἀνάγκη δὲ πλείω τούτων λαµβάνειν διὰ τὸ πλείω τὰ 
στοιχεῖα ποιεῖν. 
      Ἔπειτα φαίνεται πάντα µὲν τὰ ἁπλᾶ σώ- 
µατα σχηµατιζόµενα τῷ περιέχοντι τόπῳ, µάλιστα δὲ τὸ 
ὕδωρ καὶ ὁ ἀήρ. ∆ιαµένειν µὲν οὖν τὸ τοῦ στοιχείου σχῆµα 



ἀδύνατον· οὐ γὰρ ἂν ἥπτετο πανταχῇ τοῦ περιέχοντος τὸ 
ὅλον. Ἀλλὰ µὴν εἰ µεταρρυθµισθήσεται, οὐκέτι ἔσται ὕδωρ, 
εἴπερ τῷ σχήµατι διέφερεν. Ὥστε φανερὸν ὅτι οὐκ ἔστιν ὡρις- 

µένα τὰ σχήµατα αὐτῶν. 
           Ἀλλ' ἔοικεν ἡ φύσις αὐτὴ τοῦτο 
σηµαίνειν ἡµῖν, ὃ καὶ κατὰ λόγον ἐστίν· ὥσπερ γὰρ ἐν 
τοῖς ἄλλοις ἀειδὲς καὶ ἄµορφον δεῖ τὸ ὑποκείµενον εἶναι 
(µάλιστα γὰρ ἂν οὕτω δύναιτο ῥυθµίζεσθαι, καθάπερ ἐν τῷ 
Τιµαίῳ γέγραπται, τὸ πανδεχές), οὕτω καὶ τὰ στοιχεῖα δεῖ   
νοµίζειν ὥσπερ ὕλην εἶναι τοῖς συνθέτοις· διὸ καὶ δύναται 
µεταβάλλειν εἰς ἄλληλα χωριζοµένων τῶν κατὰ τὰ πάθη 
διαφορῶν. 
      Πρὸς δὲ τούτοις πῶς ἐνδέχεται γίγνεσθαι σάρκα 
καὶ ὀστοῦν ἢ ὁτιοῦν τῶν συνεχῶν σωµάτων; οὔτε γὰρ ἐξ αὐτῶν 
τῶν στοιχείων ἐγχωρεῖ διὰ τὸ µὴ γίγνεσθαι συνεχὲς ἐκ τῆς 
συνθέσεως, οὔτ' ἐκ τῶν ἐπιπέδων συντιθεµένων· τὰ γὰρ στοι- 
χεῖα γεννᾶται τῇ συνθέσει καὶ οὐ τὰ ἐκ τῶν στοιχείων. Ὥστ' 
ἐάν τις ἀκριβολογεῖσθαι βούληται καὶ µὴ ἐκ παρόδου τοὺς 
λόγους ἀποδέχεσθαι τοὺς τοιούτους, ἀναιροῦντας ὄψεται τὴν 
γένεσιν ἐκ τῶν ὄντων. 
          Ἀλλὰ µὴν καὶ πρὸς τὰ πάθη τε καὶ 
τὰς δυνάµεις καὶ τὰς κινήσεις ἀσύµφωνα τὰ σχήµατα 
τοῖς σώµασιν, εἰς ἃ µάλιστα βλέψαντες οὕτω διένειµαν. 
Οἷον ἐπεὶ τὸ πῦρ εὐκίνητόν ἐστι καὶ θερµαντικὸν καὶ καυστι- 

κόν, οἱ µὲν ἐποίησαν αὐτὸ σφαῖραν, οἱ δὲ πυραµίδα· ταῦτα 
γὰρ εὐκινητότατα µὲν διὰ τὸ ἐλαχίστων ἅπτεσθαι καὶ ἥκι- 
στα βεβηκέναι, θερµαντικώτατα δὲ καὶ καυστικώτατα, 
διότι τὸ µὲν ὅλον ἐστὶ γωνία, τὸ δὲ ὀξυγωνιώτατον, καίει 
δὲ καὶ θερµαίνει ταῖς γωνίαις, ὥς φασιν. 
                   Πρῶτον µὲν οὖν 
κατὰ τὴν κίνησιν ἀµφότεροι διηµαρτήκασιν· εἰ γὰρ καὶ   
ἔστιν εὐκινητότατα ταῦτα τῶν σχηµάτων, ἀλλ' οὐ τὴν τοῦ 
πυρὸς κίνησιν εὐκίνητα· ἡ µὲν γὰρ τοῦ πυρὸς ἄνω καὶ κατ' 
εὐθεῖαν, ταῦτα δ' εὐκίνητα κύκλῳ, τὴν καλουµένην κύλι- 
σιν. Ἔπειτ' εἰ ἔστιν ἡ γῆ κύβος διὰ τὸ βεβηκέναι καὶ µέ- 
νειν, µένει δ' οὐχ οὗ ἔτυχεν ἀλλ' ἐν τῷ αὑτῆς τόπῳ, ἐκ δὲ 
τοῦ ἀλλοτρίου φέρεται µὴ κωλυοµένη, καὶ τὸ πῦρ δὲ καὶ 
τὰ ἄλλα ὡσαύτως, δῆλον ὅτι καὶ τὸ πῦρ καὶ ἕκαστον τῶν 
στοιχείων ἐν µὲν τῷ ἀλλοτρίῳ τόπῳ σφαῖρα ἔσται ἢ πυ- 
ραµίς, ἐν δὲ τῷ οἰκείῳ κύβος. 
           Ἔτι δ' εἰ θερµαίνει καὶ καίει 
τὸ πῦρ διὰ τὰς γωνίας, ἅπαντα ἔσται τὰ στοιχεῖα θερµαν- 
τικά, µᾶλλον δ' ἴσως ἕτερον ἑτέρου· πάντα γὰρ ἔχει γω- 



νίας, οἷον τό τε ὀκτάεδρον καὶ τὸ δωδεκάεδρον. (∆ηµοκρίτῳ 
δὲ καὶ ἡ σφαῖρα, ὡς γωνία τις οὖσα, τέµνει ὡς εὐκίνητον). 

Ὥστε διοίσει τῷ µᾶλλον καὶ ἧττον. Τοῦτο δ' ὅτι ψεῦδος, 
φανερόν. 
    Ἅµα δὲ συµβήσεται καὶ τὰ µαθηµατικὰ σώ- 
µατα καίειν καὶ θερµαίνειν· ἔχει γὰρ κἀκεῖνα γωνίας, 
καὶ ἔνεισιν ἐν αὐτοῖς ἄτοµοι καὶ σφαῖραι καὶ πυραµίδες, 
ἄλλως τε καὶ εἰ ἔστιν ἄτοµα µεγέθη, καθάπερ φασίν. Εἰ 
γὰρ τὰ µὲν τὰ δὲ µή, λεκτέον τὴν διαφοράν, ἀλλ' οὐχ 
ἁπλῶς οὕτω λεκτέον ὡς λέγουσιν. 
               Ἔτι εἰ τὸ καιόµενον πυ- 
ροῦται, τὸ δὲ πῦρ ἐστι σφαῖρα ἢ πυραµίς, ἀνάγκη τὸ καιό-   
µενον γίγνεσθαι σφαίρας ἢ πυραµίδας. Τὸ µὲν οὖν τέµνειν 
καὶ διαιρεῖν ἔστω κατὰ λόγον συµβαῖνον τῷ σχή- 
µατι· τὸ δ' ἐξ ἀνάγκης τὴν πυραµίδα ποιεῖν πυραµίδας 
ἢ τὴν σφαῖραν σφαίρας παντελῶς ἄλογον, καὶ ὅµοιον ὥς- 
περ εἴ τις ἀξιοίη τὴν µάχαιραν εἰς µαχαίρας διαιρεῖν ἢ 
τὸν πρίονα εἰς πρίονας. 
          Ἔτι δὲ γελοῖον πρὸς τὸ διαιρεῖν µό- 
νον ἀποδοῦναι τὸ σχῆµα τῷ πυρί· δοκεῖ γὰρ µᾶλλον συγ- 
κρίνειν καὶ συνορίζειν ἢ διακρίνειν. ∆ιακρίνει µὲν γὰρ τὰ µὴ 
ὁµόφυλα, συγκρίνει δὲ τὰ ὁµόφυλα· καὶ ἡ µὲν σύγκρι- 
σις καθ' αὑτό ἐστι (τὸ γὰρ συνορίζειν καὶ ἑνοῦν τοῦ πυρός), 

ἡ δὲ διάκρισις κατὰ συµβεβηκός (συγκρῖνον γὰρ τὸ ὁµό- 
φυλον ἐξαιρεῖ τὸ ἀλλότριον). Ὥστ' ἢ πρὸς ἄµφω ἐχρῆν 
ἀποδοῦναι ἢ µᾶλλον ἐπὶ τὸ συγκρίνειν. 
                   Πρὸς δὲ τούτοις, 
ἐπεὶ τὸ θερµὸν καὶ τὸ ψυχρὸν ἐναντία τῇ δυνάµει, ἀδύ- 
νατον ἀποδοῦναι τῷ ψυχρῷ σχῆµά τι· δεῖ γὰρ ἐναντίον 
εἶναι τὸ ἀποδιδόµενον, οὐθὲν δ' ἐναντίον ἐστὶ σχῆµα σχή- 
µατι. ∆ιὸ καὶ πάντες ἀπολελοίπασι τοῦτο· καίτοι προσῆκεν ἢ 
πάντα ἀφορίσαι σχήµασιν ἢ µηδέν. Ἔνιοι δὲ περὶ τῆς δυνά- 
µεως αὐτοῦ πειραθέντες εἰπεῖν ἐναντία λέγουσιν αὐτοὶ αὑτοῖς. 
Φασὶ γὰρ εἶναι ψυχρὸν τὸ µεγαλοµερὲς διὰ τὸ συνθλίβειν καὶ   
µὴ διιέναι διὰ τῶν πόρων. ∆ῆλον τοίνυν ὅτι καὶ τὸ θερµὸν 
ἂν εἴη τὸ διιόν· τοιοῦτον δ' ἀεὶ τὸ λεπτοµερές. Ὥστε συµ- 
βαίνει µικρότητι καὶ µεγέθει διαφέρειν τὸ θερµὸν καὶ τὸ 
ψυχρόν, ἀλλ' οὐ τοῖς σχήµασιν. Ἔτι δ' εἰ ἄνισοι αἱ πυρα- 
µίδες, αἱ µεγάλαι ἂν εἶεν οὐ πῦρ οὐδ' αἴτιον τὸ σχῆµα τοῦ 
καίειν, ἀλλὰ τοὐναντίον. 
          Ὅτι µὲν οὖν οὐ τοῖς σχήµασι δια- 
φέρει τὰ στοιχεῖα, φανερὸν ἐκ τῶν εἰρηµένων· ἐπεὶ δὲ κυ- 
ριώταται διαφοραὶ τῶν σωµάτων αἵ τε κατὰ τὰ πάθη καὶ τὰ 

ἔργα καὶ τὰς δυνάµεις (ἑκάστου γὰρ εἶναί φαµεν τῶν φύ- 
σει καὶ ἔργα καὶ πάθη καὶ δυνάµεις), πρῶτον ἂν εἴη περὶ 
τούτων λεκτέον, ὅπως θεωρήσαντες ταῦτα λάβωµεν τὰς ἑκά- 
στου πρὸς ἕκαστον διαφοράς.    
 
∆ 
 
 Περὶ δὲ βαρέος καὶ κούφου, τί τ' ἐστὶν ἑκάτερον καὶ τίς 
ἡ φύσις αὐτῶν, σκεπτέον, καὶ διὰ τίν' αἰτίαν ἔχουσι τὰς 
δυνάµεις ταύτας. Ἔστι γὰρ ἡ περὶ αὐτῶν θεωρία τοῖς περὶ 
κινήσεως λόγοις οἰκεία· βαρὺ γὰρ καὶ κοῦφον τῷ δύνασθαι 
κινεῖσθαι φυσικῶς πως λέγοµεν. (Ταῖς δὲ ἐνεργείαις ὀνόµατ' 
αὐτῶν οὐ κεῖται, πλὴν εἴ τις οἴοιτο τὴν ῥοπὴν εἶναι τοιοῦτον.) 
 ∆ιὰ δὲ τὸ τὴν φυσικὴν µὲν εἶναι πραγµατείαν περὶ 
κίνησιν, ταῦτα δ' ἔχειν ἐν ἑαυτοῖς οἷον ζώπυρ' ἄττα κινήσεως, 
πάντες µὲν χρῶνται ταῖς δυνάµεσιν αὐτῶν, οὐ µὴν διωρίκασί 
γε, πλὴν ὀλίγων. 
        Ἰδόντες οὖν πρῶτον τὰ παρὰ τῶν ἄλλων 
εἰρηµένα, καὶ διαπορήσαντες ὅσα πρὸς τὴν σκέψιν ταύτην 
διελεῖν ἀναγκαῖον, οὕτω καὶ τὸ φαινόµενον ἡµῖν εἴπωµεν 
περὶ αὐτῶν. 
     Λέγεται δὴ τὸ µὲν ἁπλῶς βαρὺ καὶ κοῦφον, 
τὸ δὲ πρὸς ἕτερον· τῶν γὰρ ἐχόντων βάρος φαµὲν τὸ µὲν 

εἶναι κουφότερον, τὸ δὲ βαρύτερον, οἷον ξύλου χαλκόν. Περὶ   
µὲν οὖν τῶν ἁπλῶς λεγοµένων οὐδὲν εἴρηται παρὰ τῶν πρό- 
τερον, περὶ δὲ τῶν πρὸς ἕτερον· οὐ γὰρ λέγουσι τί ἐστι τὸ 
βαρὺ καὶ τί τὸ κοῦφον, ἀλλὰ τί τὸ βαρύτερον καὶ κουφό- 
τερον ἐν τοῖς ἔχουσι βάρος. Μᾶλλον δ' ἔσται δῆλον ὃ 
λέγοµεν ὧδε. Τὰ µὲν γὰρ ἀεὶ πέφυκεν ἀπὸ τοῦ µέσου φέ- 
ρεσθαι, τὰ δ' ἀεὶ πρὸς τὸ µέσον. Τούτων δὲ τὸ µὲν ἀπὸ 
τοῦ µέσου φερόµενον ἄνω λέγω φέρεσθαι, κάτω δὲ τὸ πρὸς 
τὸ µέσον. 
     Ἄτοπον γὰρ τὸ µὴ νοµίζειν εἶναί τι ἐν τῷ οὐρανῷ 
τὸ µὲν ἄνω τὸ δὲ κάτω, καθάπερ τινὲς ἀξιοῦσιν· οὐ γὰρ εἶ- 
ναι τὸ µὲν ἄνω τὸ δὲ κάτω φασίν, εἴπερ πάντῃ ὅµοιός ἐστι, 
καὶ πανταχόθεν ἀντίπους ἔσται πορευόµενος ἕκαστος αὐτὸς 
αὑτῷ. Ἡµεῖς δὲ τὸ τοῦ παντὸς ἔσχατον ἄνω λέγοµεν, ὃ καὶ 
κατὰ τὴν θέσιν ἐστὶν ἄνω καὶ τῇ φύσει πρῶτον· ἐπεὶ δ' ἐστί 
τι τοῦ οὐρανοῦ ἔσχατον καὶ µέσον, δῆλον ὅτι ἔσται καὶ ἄνω 
καὶ κάτω, ὥσπερ καὶ οἱ πολλοὶ λέγουσι, πλὴν οὐχ ἱκανῶς. 
Τούτου δ' αἴτιον ὅτι νοµίζουσιν οὐχ ὅµοιον εἶναι πάντῃ τὸν 
οὐρανόν, ἀλλ' ἓν εἶναι µόνον τὸ ὑπὲρ ἡµᾶς ἡµισφαίριον, ἐπεὶ 
προσυπολαβόντες καὶ κύκλῳ τοιοῦτον, καὶ τὸ µέσον ὁµοίως 



ἔχειν πρὸς ἅπαν, τὸ µὲν ἄνω φήσουσιν εἶναι, τὸ δὲ µέσον 

κάτω. 
   Ἁπλῶς µὲν οὖν κοῦφον λέγοµεν τὸ ἄνω φερόµενον καὶ 
πρὸς τὸ ἔσχατον, βαρὺ δὲ ἁπλῶς τὸ κάτω καὶ πρὸς τὸ 
µέσον· πρὸς ἄλλο δὲ κοῦφον καὶ κουφότερον, ὅτε, δυοῖν ἐχόν-   
των βάρος καὶ τὸν ὄγκον ἴσον, κάτω φέρεται θάτερον φύ- 
σει θᾶττον. 
 Τῶν δὴ πρότερον ἐλθόντων ἐπὶ τὴν περὶ τούτων σκέψιν 
σχεδὸν οἱ πλεῖστοι περὶ τῶν οὕτω βαρέων καὶ κούφων εἰρή- 
κασι µόνον, ὅσων ἀµφοτέρων ἐχόντων βάρος θάτερόν ἐστι 
κουφότερον· οὕτω δὲ διελθόντες οἴονται διωρίσθαι καὶ πε- 
ρὶ τοῦ ἁπλῶς κούφου καὶ βαρέος· ὁ δὲ λόγος αὐτοῖς οὐκ ἐφαρ- 
µόττει. ∆ῆλον δ' ἔσται τοῦτο µᾶλλον προελθοῦσιν. 
                        Λέγουσι 
γὰρ τὸ κουφότερον καὶ βαρύτερον οἱ µὲν ὥσπερ ἐν τῷ Τι- 
µαίῳ τυγχάνει γεγραµµένον, βαρύτερον µὲν τὸ ἐκ πλειό- 
νων τῶν αὐτῶν συνεστός, κουφότερον δὲ τὸ ἐξ ἐλαττόνων, 
ὥσπερ µολίβδου µόλιβδος ὁ πλείων βαρύτερος καὶ χαλκοῦ 
χαλκός. Ὁµοίως δὲ καὶ τῶν ἄλλων τῶν ὁµοειδῶν ἕκαστον· 
ἐν ὑπεροχῇ γὰρ τῶν ἴσων µορίων βαρύτερον ἕκαστόν ἐστιν. Τὸν 
αὐτὸν δὲ τρόπον καὶ ξύλου µόλιβδόν φασιν· ἔκ τινων γὰρ 
τῶν αὐτῶν εἶναι πάντα τὰ σώµατα καὶ µιᾶς ὕλης, ἀλλ' 

οὐ δοκεῖν. 
     Οὕτω δὴ διωρισµένων οὐκ εἴρηται περὶ τοῦ ἁπλῶς 
κούφου καὶ βαρέος· νῦν γὰρ τὸ µὲν πῦρ ἀεὶ κοῦφον καὶ ἄνω 
φέρεται, ἡ δὲ γῆ καὶ τὰ γεηρὰ πάντα κάτω καὶ πρὸς τὸ 
µέσον. Ὥστ' οὐ δι' ὀλιγότητα τῶν τριγώνων, ἐξ ὧν συνεστά- 
ναι φασὶν ἕκαστον αὐτῶν, τὸ πῦρ ἄνω φέρεσθαι πέφυκεν· τό   
τε γὰρ πλεῖον ἧττον ἂν ἐφέρετο καὶ βαρύτερον ἦν ἐκ 
πλειόνων ὂν τριγώνων. Νῦν δὲ φαίνεται τοὐναντίον· ὅσῳ γὰρ 
ἂν ᾖ πλεῖον, κουφότερόν ἐστι καὶ ἄνω φέρεται θᾶττον. Καὶ 
ἄνωθεν δὲ κάτω τὸ ὀλίγον οἰσθήσεται θᾶττον πῦρ, τὸ δὲ 
πολὺ βραδύτερον. 
        Πρὸς δὲ τούτοις, ἐπεὶ τὸ µὲν ἐλάσσω 
ἔχον τὰ ὁµογενῆ κουφότερον εἶναί φασι, τὸ δὲ πλείω βα- 
ρύτερον, ἀέρα δὲ καὶ ὕδωρ καὶ πῦρ ἐκ τῶν αὐτῶν εἶναι 
τριγώνων, ἀλλὰ διαφέρειν ὀλιγότητι καὶ πλήθει, διὸ τὸ 
µὲν αὐτῶν εἶναι κουφότερον τὸ δὲ βαρύτερον, ἔσται τι πλῆ- 
θος ἀέρος ὃ βαρύτερον ὕδατος ἔσται. Συµβαίνει δὲ πᾶν τοὐ- 
ναντίον· ἀεί τε γὰρ ὁ πλείων ἀὴρ ἄνω φέρεται µᾶλλον, 
καὶ ὅλως ὁτιοῦν µέρος ἀέρος ἄνω φέρεται ἐκ τοῦ ὕδατος. 
                           Οἱ 
µὲν οὖν τοῦτον τὸν τρόπον περὶ κούφου καὶ βαρέος διώρισαν· 

τοῖς δ' οὐχ ἱκανὸν ἔδοξεν οὕτω διελεῖν, ἀλλὰ καίπερ ὄντες 
ἀρχαιότεροι ταῖς ἡλικίαις καινοτέρως ἐνόησαν περὶ τῶν 
νῦν λεχθέντων. Φαίνεται γὰρ ἔνια τὸν ὄγκον µὲν ἐλάττω 
τῶν σωµάτων, ὄντα δὲ βαρύτερα. ∆ῆλον οὖν ὡς οὐχ ἱκανὸν 
τὸ φάσκειν ἐξ ἴσων συγκεῖσθαι τῶν πρώτων τὰ ἰσοβαρῆ· 
ἴσα γὰρ ἂν ἦν τὸν ὄγκον. Τὰ δὲ πρῶτα καὶ ἄτοµα τοῖς 
µὲν ἐπίπεδα λέγουσιν ἐξ ὧν συνέστηκε τὰ βάρος ἔχοντα   
τῶν σωµάτων, ἄτοπον τὸ φάναι· τοῖς δὲ στερεὰ µᾶλλον 
ἐνδέχεται λέγειν τὸ µεῖζον εἶναι βαρύτερον αὐτῶν. Τῶν δὲ 
συνθέτων, ἐπειδήπερ οὐ φαίνεται τοῦτον ἕκαστον ἔχειν τὸν 
τρόπον, ἀλλὰ πολλὰ βαρύτερα ὁρῶµεν ἐλάττω τὸν ὄγκον 
ὄντα, καθάπερ ἐρίου χαλκόν, ἕτερον τὸ αἴτιον οἴονταί τε 
καὶ λέγουσιν ἔνιοι· τὸ γὰρ κενὸν ἐµπεριλαµβανόµενον κου- 
φίζειν τὰ σώµατά φασι καὶ ποιεῖν ἔστιν ὅτε τὰ µείζω 
κουφότερα· πλεῖον γὰρ ἔχειν κενόν. ∆ιὰ τοῦτο γὰρ καὶ τὸν 
ὄγκον εἶναι µείζω συγκείµενα πολλάκις ἐξ ἴσων στερεῶν ἢ 
καὶ ἐλαττόνων. Ὅλως δὲ καὶ παντὸς αἴτιον εἶναι τοῦ κουφο- 
τέρου τὸ πλεῖον ἐνυπάρχειν κενόν. 
               Λέγουσι µὲν οὖν τοῦτον τὸν 
τρόπον, ἀνάγκη δὲ προσθεῖναι τοῖς οὕτω διορίζουσι µὴ µόνον 
τὸ κενὸν ἔχειν πλεῖον, ἂν ᾖ κουφότερον, ἀλλὰ καὶ τὸ στε- 

ρεὸν ἔλαττον· εἰ γὰρ ὑπερέξει τῆς τοιαύτης ἀναλογίας, οὐκ 
ἔσται κουφότερον. ∆ιὰ γὰρ τοῦτο καὶ τὸ πῦρ εἶναί φασι κου- 
φότατον, ὅτι πλεῖστον ἔχει κενόν. Συµβήσεται οὖν µικροῦ 
πυρὸς πολὺν χρυσὸν πλεῖον ἔχοντα τὸ κενὸν εἶναι κουφότερον, 
εἰ µὴ καὶ στερεὸν ἕξει πολλαπλάσιον· ὥστε τοῦτο λεκτέον. 
 Ἔνιοι µὲν οὖν τῶν µὴ φασκόντων εἶναι κενὸν οὐδὲν διώρι- 
σαν περὶ κούφου καὶ βαρέος, οἷον Ἀναξαγόρας καὶ Ἐµπε- 
δοκλῆς· οἱ δὲ διορίσαντες µέν, οὐ φάσκοντες δὲ εἶναι κενόν, 
οὐδὲν εἶπον διὰ τί τὰ µὲν ἁπλῶς κοῦφα τὰ δὲ βαρέα τῶν   
σωµάτων, καὶ φέρεται τὰ µὲν ἀεὶ ἄνω τὰ δὲ κάτω, οὐδὲ 
περὶ τοῦ ἔνια µείζω τὸν ὄγκον ὄντα κουφότερα τῶν ἐλατ- 
τόνων εἶναι σωµάτων οὐδὲν ἐπεµνήσθησαν, οὐδὲ δῆλον πῶς 
ἐκ τῶν εἰρηµένων ὁµολογούµενα τοῖς φαινοµένοις συµβήσεται 
λέγειν αὐτοῖς. 
     Ἀναγκαῖον δὲ καὶ τοῖς περὶ τῆς τοῦ πυρὸς 
κουφότητος αἰτιωµένοις τὸ πολὺ κενὸν ἔχειν σχεδὸν ἐν ταῖς 
αὐταῖς ἐνέχεσθαι δυσχερείαις. Ἔλαττον µὲν γὰρ ἕξει στερεὸν 
 
τῶν ἄλλων σωµάτων, καὶ τὸ κενὸν πλεῖον· ἀλλ' ὅµως ἔσται 
τι πυρὸς πλῆθος ἐν ᾧ τὸ στερεὸν καὶ τὸ πλῆρες ὑπερβάλλει 
τῶν περιεχοµένων στερεῶν ἔν τινι µικρῷ πλήθει γῆς. Ἐὰν δὲ 

φῶσι καὶ τὸ κενόν, πῶς διοριοῦσι τὸ ἁπλῶς βαρύ; Ἢ γὰρ 
τῷ πλεῖον στερεὸν ἔχειν ἢ τῷ ἔλαττον κενόν. Εἰ µὲν οὖν τοῦτο 
φήσουσιν, ἔσται τι πλῆθος γῆς οὕτως ὀλίγον ἐν ᾧ στερεὸν 
ἔσται ἔλαττον ἢ ἐν πολλῷ πλήθει πυρός. Ὁµοίως δὲ κἂν τῷ κενῷ 
διορίσωσιν, ἔσται τι κουφότερον τοῦ ἁπλῶς κούφου καὶ φερο- 
µένου ἀεὶ ἄνω αὐτὸ φερόµενον ἀεὶ κάτω. Τοῦτο δὲ ἀδύνατον· 
τὸ γὰρ ἁπλῶς κοῦφον ἀεὶ κουφότερον τῶν ἐχόντων βάρος 
καὶ κάτω φεροµένων, τὸ δὲ κουφότερον οὐκ ἀεὶ κοῦφον διὰ 
τὸ λέγεσθαι καὶ ἐν τοῖς ἔχουσι βάρος ἕτερον ἑτέρου κουφό- 
τερον, οἷον γῆς ὕδωρ. 
        Ἀλλὰ µὴν οὐδὲ τῷ τὸ κενὸν ἀνάλογον 
ἔχειν πρὸς τὸ πλῆρες ἱκανὸν λῦσαι τὴν λεγοµένην νῦν ἀπο- 
ρίαν. Συµβήσεται γὰρ καὶ τοῦτον τὸν τρόπον λέγουσιν ὡσαύ-   
τως τὸ ἀδύνατον. Ἐν γὰρ τῷ πλείονι πυρὶ καὶ ἐν τῷ ἐλάτ- 
τονι τὸν αὐτὸν ἕξει λόγον τὸ στερεὸν πρὸς τὸ κενόν. Φέρεται 
δέ γε θᾶττον τὸ πλεῖον ἄνω πῦρ τοῦ ἐλάττονος, καὶ κάτω 
δὲ πάλιν ὡσαύτως ὁ πλείων χρυσὸς καὶ ὁ µόλιβδος· ὁµοίως 
δὲ καὶ τῶν ἄλλων ἕκαστον τῶν ἐχόντων βάρος. Οὐκ ἔδει δὲ 
τοῦτο συµβαίνειν, εἴπερ τούτῳ διώρισται τὸ βαρὺ καὶ κοῦφον. 
 Ἄτοπον δὲ καὶ εἰ διὰ τὸ κενὸν µὲν ἄνω φέρονται, τὸ δὲ κε- 
νὸν αὐτὸ µή. Ἀλλὰ µὴν εἴ γε τὸ µὲν κενὸν ἄνω πέφυκε 

φέρεσθαι, κάτω δὲ τὸ πλῆρες, καὶ διὰ τοῦτο τοῖς ἄλλοις 
αἴτια τῆς φορᾶς ἑκατέρας, οὐθὲν περὶ τῶν συνθέτων ἔδει 
σκοπεῖν διὰ τί τὰ µὲν κοῦφα τὰ δὲ βαρέα τῶν σωµάτων, 
ἀλλὰ περὶ τούτων αὐτῶν εἰπεῖν διὰ τί τὸ µὲν κοῦφον, τὸ δ' 
ἔχει βάρος, ἔτι δὲ τί τὸ αἴτιον τοῦ µὴ διεστάναι τὸ πλῆρες 
καὶ τὸ κενόν. 
    Ἄλογον δὲ καὶ τὸ χώραν τῷ κενῷ ποιεῖν, ὥς- 
περ οὐκ αὐτὸ χώραν τινὰ οὖσαν· ἀναγκαῖον δ', εἴπερ κινεῖ- 
ται τὸ κενόν, εἶναι αὐτοῦ τινα τόπον, ἐξ οὗ µεταβάλλει καὶ εἰς 
ὅν. 
  Πρὸς δὲ τούτοις τί τῆς κινήσεως αἴτιον; Οὐ γὰρ δὴ τό γε 
κενόν· οὐ γὰρ αὐτὸ κινεῖται µόνον, ἀλλὰ καὶ τὸ στερεόν. 
 Ὡσαύτως δὲ συµβαίνει κἄν τις ἄλλως διορίζῃ, µεγέθει καὶ 
σµικρότητι ποιῶν βαρύτερα καὶ κουφότερα θάτερα τῶν ἑτέ- 
ρων, κἂν ἄλλον ὁντινοῦν τρόπον κατασκευάζων, µόνον δὲ τὴν 
αὐτὴν ὕλην ἅπασιν ἀποδιδούς, ἢ πλείους µὲν ὑπεναντίας δὲ   
µόνον. 
   Μιᾶς µὲν γὰρ οὔσης οὐκ ἔσται τὸ ἁπλῶς βαρὺ καὶ 
κοῦφον, ὥσπερ τοῖς ἐκ τῶν τριγώνων συνιστᾶσιν· ἐναντίας δέ, 
καθάπερ οἱ τὸ κενὸν καὶ πλῆρες, οὐκ ἔσται τὰ µεταξὺ τῶν 
ἁπλῶς βαρέων καὶ κούφων διὰ τίν' αἰτίαν βαρύτερα καὶ 

κουφότερα ἀλλήλων καὶ τῶν ἁπλῶν ἐστιν. 
                  Τὸ δὲ µεγέθει καὶ 
µικρότητι διορίζειν πεπλασµένῳ µὲν ἔοικε µᾶλλον τῶν πρό- 
τερον, ὅτι δ' ἐνδέχεται καθ' ἕκαστον ποιεῖν διαφορὰς τῶν 
τεττάρων στοιχείων, ἀσφαλεστέρως ἔχει πρὸς τὰς ἔµπρο- 
σθεν ἀπορίας. 
       Τῷ δὲ µίαν ποιεῖν φύσιν τῶν τῷ µεγέθει δια- 
φερόντων ἀναγκαῖον ταὐτὸν συµβαίνειν τοῖς µίαν ποιοῦσιν 
ὕλην, καὶ µήθ' ἁπλῶς εἶναι µηθὲν κοῦφον µήτε φερόµενον 
ἄνω, ἀλλ' ἢ ὑστερίζον ἢ ἐκθλιβόµενον, καὶ πολλὰ µικρὰ 
ὀλίγων µεγάλων βαρύτερα εἶναι. Εἰ δὲ τοῦτο ἔσται, συµ- 
βήσεται πολὺν ἀέρα καὶ πολὺ πῦρ ὕδατος εἶναι βαρύ- 
τερα καὶ γῆς ὀλίγης. Τοῦτο δ' ἐστὶν ἀδύνατον. 
                      Τὰ µὲν οὖν 
παρὰ τῶν ἄλλων εἰρηµένα ταῦτα, καὶ τοῦτον λέγεται τὸν 
τρόπον. 
 Ἡµεῖς δὲ λέγωµεν πρῶτον διορίσαντες περὶ οὗ µάλιστα 
ἀποροῦσί τινες, διὰ τί τὰ µὲν ἄνω φέρεται τὰ δὲ κάτω τῶν 
σωµάτων ἀεὶ κατὰ φύσιν, τὰ δὲ καὶ ἄνω καὶ κάτω, µετὰ 
δὲ ταῦτα περὶ βαρέος καὶ κούφου καὶ τῶν συµβαινόντων 
περὶ αὐτὰ παθηµάτων, διὰ τίν' αἰτίαν ἕκαστον γίνεται. 

                          Περὶ   
µὲν οὖν τοῦ φέρεσθαι εἰς τὸν αὑτοῦ τόπον ἕκαστον ὁµοίως ὑπο- 
ληπτέον ὥσπερ καὶ περὶ τὰς ἄλλας γενέσεις καὶ µετα- 
βολάς. Ἐπεὶ γάρ εἰσι τρεῖς αἱ κινήσεις (ἡ µὲν κατὰ µέ- 
γεθος, ἡ δὲ κατ' εἶδος, ἡ δὲ κατὰ τόπον), ἐν ἑκάστῃ τού- 
των τὴν µεταβολὴν ὁρῶµεν γινοµένην ἐκ τῶν ἐναντίων εἰς τὰ 
ἐναντία καὶ τὰ µεταξύ, καὶ οὐκ εἰς τὸ τυχὸν τῷ τυχόντι 
µεταβολὴν οὖσαν· ὁµοίως δὲ οὐδὲ κινητικὸν τὸ τυχὸν τοῦ τυ- 
χόντος· ἀλλ' ὥσπερ τὸ ἀλλοιωτὸν καὶ τὸ αὐξητὸν ἕτερον, 
οὕτω καὶ τὸ ἀλλοιωτικὸν καὶ τὸ αὐξητικόν. Τὸν αὐτὸν δὴ 
τρόπον ὑποληπτέον καὶ τὸ κατὰ τόπον κινητικὸν καὶ κινη- 
τὸν οὐ τὸ τυχὸν εἶναι τοῦ τυχόντος. 
               Εἰ οὖν εἰς τὸ ἄνω καὶ 
τὸ κάτω κινητικὸν µὲν τὸ βαρυντικὸν καὶ τὸ κουφιστικόν, 
κινητὸν δὲ τὸ δυνάµει βαρὺ καὶ κοῦφον, τὸ δ' εἰς τὸν αὑ- 
τοῦ τόπον φέρεσθαι ἕκαστον τὸ εἰς τὸ αὑτοῦ εἶδός ἐστι φέρε- 
σθαι (καὶ ταύτῃ µᾶλλον ἄν τις ὑπολάβοι ὃ ἔλεγον οἱ ἀρ- 
χαῖοι, ὅτι τὸ ὅµοιον φέροιτο πρὸς τὸ ὅµοιον. Τοῦτο γὰρ οὐ 
συµβαίνει πάντως· οὐ γὰρ ἐάν τις µεταθῇ τὴν γῆν οὗ νῦν 
ἡ σελήνη, οἰσθήσεται τῶν µορίων ἕκαστον πρὸς αὐτήν, ἀλλ' 
ὅπου περ καὶ νῦν. Ὅλως µὲν οὖν τοῖς ὁµοίοις καὶ ἀδιαφόροις 

ὑπὸ τῆς αὐτῆς κινήσεως ἀνάγκη τοῦτο συµβαίνειν, ὥσθ' ὅπου 
πέφυκεν ἕν τι φέρεσθαι µόριον, καὶ τὸ πᾶν. Ἐπεὶ δ' ὁ τό- 
πος ἐστὶ τὸ τοῦ περιέχοντος πέρας, περιέχει δὲ πάντα τὰ   
κινούµενα ἄνω καὶ κάτω τό τε ἔσχατον καὶ τὸ µέσον, τοῦτο 
δὲ τρόπον τινὰ γίγνεται τὸ εἶδος τοῦ περιεχοµένου, τὸ εἰς τὸν 
αὑτοῦ τόπον φέρεσθαι πρὸς τὸ ὅµοιόν ἐστι φέρεσθαι· τὰ γὰρ 
ἐφεξῆς ὅµοιά ἐστιν ἀλλήλοις, οἷον ὕδωρ ἀέρι καὶ ἀὴρ πυρί. Ἀνά- 
παλιν δὲ λέγειν τοῖς µέσοις ἔστι, τοῖς δ' ἄκροις οὔ, οἷον 
ἀέρα µὲν ὕδατι, ὕδωρ δὲ γῇ· ἀεὶ γὰρ τὸ ἀνώτερον πρὸς τὸ 
ὑφ' αὑτὸ, ὡς εἶδος πρὸς ὕλην, οὕτως ἔχει πρὸς ἄλληλα), 
τὸ δὲ ζητεῖν διὰ τί φέρεται τὸ πῦρ ἄνω καὶ ἡ γῆ κάτω, 
τὸ αὐτό ἐστι καὶ διὰ τί τὸ ὑγιαστὸν ἂν κινῆται καὶ µετα- 
βάλλῃ ᾗ ὑγιαστόν, εἰς ὑγίειαν ἔρχεται ἀλλ' οὐκ εἰς λευκό- 
τητα. Ὁµοίως δὲ καὶ τἆλλα πάντα τὰ ἀλλοιωτά. Ἀλλὰ 
µὴν καὶ τὸ αὐξητὸν ὅταν µεταβάλλῃ ᾗ αὐξητόν, οὐκ εἰς 
ὑγίειαν ἔρχεται ἀλλ' εἰς µεγέθους ὑπεροχήν. Ὁµοίως δὲ καὶ 
τούτων ἕκαστον τὸ µὲν ἐν τῷ ποιῷ, τὸ δ' ἐν τῷ ποσῷ µετα- 
βάλλει, καὶ ἐν τόπῳ τὰ µὲν κοῦφα ἄνω, τὰ δὲ βαρέα 
κάτω. 
   Πλὴν ὅτι τὰ µὲν ἐν αὑτοῖς δοκεῖ ἔχειν ἀρχὴν τῆς 
µεταβολῆς (λέγω δὲ τὸ βαρὺ καὶ τὸ κοῦφον), τὰ δ' οὔ, 

ἀλλ' ἔξωθεν, οἷον τὸ ὑγιαστὸν καὶ τὸ αὐξητόν. Καίτοι ἐνίοτε 
καὶ ταῦτα ἐξ αὑτῶν µεταβάλλει, καὶ µικρᾶς γενοµένης 
ἐν τοῖς ἔξω κινήσεως τὸ µὲν εἰς ὑγίειαν ἔρχεται, τὸ δ' εἰς 
αὔξην· καὶ ἐπεὶ ταὐτὸν τὸ ὑγιαστὸν καὶ τὸ νόσου δεκτικόν,   
ἐὰν µὲν κινηθῇ ᾗ ὑγιαστόν, εἰς ὑγίειαν φέρεται, ἐὰν δ' ᾗ 
νοσερόν, εἰς νόσον. 
       Μᾶλλον δὲ τὸ βαρὺ καὶ τὸ κοῦφον τούτων 
ἐν ἑαυτοῖς ἔχειν φαίνεται τὴν ἀρχὴν διὰ τὸ ἐγγύτατα τῆς 
οὐσίας εἶναι τὴν τούτων ὕλην· σηµεῖον δ' ὅτι ἡ φορὰ ἀπολε- 
λυµένων ἐστί, καὶ γενέσει ὑστάτη τῶν κινήσεων, ὥστε πρώτη 
ἂν εἴη κατὰ τὴν οὐσίαν αὕτη ἡ κίνησις. Ὅταν µὲν οὖν γίγ- 
νηται ἐξ ὕδατος ἀὴρ καὶ ἐκ βαρέος κοῦφον, ἔρχεται εἰς τὸ ἄνω. 
Ἅµα δ' ἐστὶ κοῦφον, καὶ οὐκέτι γίνεται, ἀλλ' ἐκεῖ ἐστιν. Φα- 
νερὸν δὴ ὅτι δυνάµει ὄν, εἰς ἐντελέχειαν ἰὸν ἔρχεται ἐκεῖ 
καὶ εἰς τὸ τοσοῦτον καὶ τὸ τοιοῦτον, οὗ ἡ ἐντελέχεια καὶ ὅσου 
καὶ οἵου [καὶ ὅπου]. Τὸ δ' αὐτὸ αἴτιον καὶ τοῦ ἤδη ὑπάρχοντα 
 
καὶ ὄντα γῆν καὶ πῦρ κινεῖσθαι εἰς τοὺς αὑτῶν τόπους µηδενὸς 
ἐµποδίζοντος. Καὶ γὰρ ἡ τροφή, ὅταν τὸ κωλῦον, καὶ τὸ 
ὑγιαστόν, ὅταν τὸ ἐπίσχον µὴ ᾖ, φέρεται εὐθύς. Κινεῖ 
δὲ τό τε ἐξ ἀρχῆς ποιῆσαν καὶ τὸ ὑποσπάσαν ἢ ὅθεν ἀπε- 

πήδησεν, καθάπερ εἴρηται ἐν τοῖς πρώτοις λόγοις, ἐν οἷς διω- 



ρίζοµεν ὅτι οὐθὲν τούτων αὐτὸ ἑαυτὸ κινεῖ. 
                  ∆ιὰ τίνα µὲν οὖν 
αἰτίαν φέρεται τῶν φεροµένων ἕκαστον, καὶ τὸ φέρεσθαι εἰς 
τὸν αὑτοῦ τόπον τί ἐστιν, εἴρηται. 
 Τὰς δὲ διαφορὰς καὶ τὰ συµβαίνοντα περὶ αὐτὰ νῦν 
λέγωµεν. Πρῶτον µὲν οὖν διωρίσθω, καθάπερ φαίνεται πᾶσι,   
βαρὺ µὲν ἁπλῶς τὸ πᾶσιν ὑφιστάµενον, κοῦφον δὲ τὸ πᾶσιν 
ἐπιπολάζον. Ἁπλῶς δὲ λέγω εἴς τε τὸ γένος βλέπων, καὶ 
ὅσοις µὴ ἀµφότερα ὑπάρχει· οἷον φαίνεται πυρὸς µὲν τὸ 
τυχὸν µέγεθος ἄνω φερόµενον, ἐὰν µή τι τύχῃ κωλῦον ἕτε- 
ρον, γῆς δὲ κάτω· τὸν αὐτὸν δὲ τρόπον καὶ θᾶττον τὸ πλεῖον. 
 Ἄλλως δὲ βαρὺ καὶ κοῦφον, οἷς ἀµφότερα ὑπάρχει· καὶ 
γὰρ ἐπιπολάζουσί τισι καὶ ὑφίστανται, καθάπερ ἀὴρ καὶ 
ὕδωρ· ἁπλῶς µὲν γὰρ οὐδέτερον τούτων κοῦφον ἢ βαρύ· γῆς 
µὲν γὰρ ἄµφω κουφότερα (ἐπιπολάζει γὰρ αὐτῇ τὸ τυχὸν 
αὐτῶν µόριον), πυρὸς δὲ βαρύτερα (ὑφίσταται γὰρ αὐτῶν ὁπό- 
σον ἂν ᾖ µόριον), πρὸς ἑαυτὰ δὲ ἁπλῶς τὸ µὲν βαρὺ τὸ δὲ 
κοῦφον· ἀὴρ µὲν γὰρ ὁπόσος ἂν ᾖ, ἐπιπολάζει ὕδατι, ὕδωρ 
δὲ ὁπόσον ἂν ᾖ, ἀέρι ὑφίσταται. 
              Ἐπεὶ δὲ καὶ τῶν ἄλλων τὰ 

µὲν ἔχει βάρος τὰ δὲ κουφότητα, δῆλον ὅτι τούτων µὲν αἰ- 
τία πάντων ἡ ἐν τοῖς ἀσυνθέτοις διαφορά· κατὰ γὰρ τὸ 
ἐκείνων τετυχηκέναι τοῦ µὲν πλεῖον τοῦ δ' ἔλαττον, ἔσται τὰ 
µὲν κοῦφα τὰ δὲ βαρέα τῶν σωµάτων. Ὥστε περὶ ἐκείνων 
λεκτέον· τἆλλα γὰρ ἀκολουθεῖ τοῖς πρώτοις, ὅπερ ἔφαµεν 
χρῆναι ποιεῖν καὶ τοὺς διὰ τὸ πλῆρες τὸ βαρὺ λέγοντας 
καὶ διὰ τὸ κενὸν τὸ κοῦφον. 
              Συµβαίνει δὴ µὴ πανταχοῦ 
ταὐτὰ βαρέα δοκεῖν εἶναι καὶ κοῦφα διὰ τὴν τῶν πρώτων δια-   
φοράν· λέγω δ' οἷον ἐν µὲν ἀέρι βαρύτερον ἔσται ταλαντιαῖον 
ξύλον µολίβδου µναϊαίου, ἐν δὲ ὕδατι κουφότερον· αἴτιον δ' 
ὅτι πάντα βάρος ἔχει πλὴν πυρὸς καὶ κουφότητα πλὴν γῆς. 
Γῆν µὲν οὖν καὶ ὅσα γῆς ἔχει πλεῖστον, πανταχοῦ βάρος ἔχειν 
ἀναγκαῖον, ὕδωρ δὲ πανταχοῦ πλὴν ἐν γῇ, ἀέρα δὲ πλὴν ἐν 
ὕδατι καὶ γῇ· ἐν τῇ αὑτοῦ γὰρ χώρᾳ πάντα βάρος ἔχει 
πλὴν πυρός, καὶ ὁ ἀήρ. Σηµεῖον δ' ὅτι ἕλκει πλεῖον ὁ πε- 
φυσηµένος ἀσκὸς τοῦ κενοῦ. Ὥστ' εἴ τι ἀέρος ἔχει πλεῖον ἢ 
γῆς καὶ ὕδατος, ἐν µὲν ὕδατι ἐνδέχεται κουφότερον εἶναί 
τινος, ἐν δὲ ἀέρι βαρύτερον· ἀέρι µὲν γὰρ οὐκ ἐπιπολάζει, 
τῷ δὲ ὕδατι ἐπιπολάζει. 
            Ὅτι δ' ἐστί τι ἁπλῶς κοῦφον καὶ 

ἁπλῶς βαρύ, ἐκ τῶνδ' ἐστὶ φανερόν. Λέγω δ' ἁπλῶς κοῦ- 
φον ὃ ἀεὶ ἄνω καὶ βαρὺ ὃ ἀεὶ κάτω πέφυκε φέρεσθαι µὴ 



κωλυόµενον· τοιαῦτα γάρ ἐστί τινα, καὶ οὐχ ὥσπερ οἴονταί 
τινες πάντ' ἔχειν βάρος· βαρὺ µὲν γὰρ δοκεῖ τισιν εἶναι καὶ 
ἑτέροις, καὶ ἀεὶ φέρεσθαι πρὸς τὸ µέσον. Ἔστι δ' ὁµοίως καὶ 
τὸ κοῦφον. Ὁρῶµεν γάρ, καθάπερ εἴρηται πρότερον, ὅτι τὰ 
γεηρὰ πᾶσιν ὑφίσταται καὶ φέρεται πρὸς τὸ µέσον. Ἀλλὰ 
µὴν ὥρισται τὸ µέσον. Εἰ τοίνυν ἐστί τι ὃ πᾶσιν ἐπιπολάζει, 
καθάπερ φαίνεται τὸ πῦρ καὶ ἐν αὐτῷ τῷ ἀέρι ἄνω φερό- 
µενον, ὁ δ' ἀὴρ ἡσυχάζων, δῆλον ὅτι τοῦτο φέρεται πρὸς τὸ   
ἔσχατον. Ὥστε βάρος οὐδὲν οἷόν τ' ἔχειν αὐτό· ὑφίστατο γὰρ 
ἂν ἄλλῳ· εἰ δὲ τοῦτο, εἴη ἄν τι ἄλλο, ὃ φέρεται ἐπὶ τὸ 
ἔσχατον, ὃ πᾶσι τοῖς φεροµένοις ἐπιπολάζει. Νῦν δ' οὐδὲν 
φαίνεται. Τὸ ἄρα πῦρ οὐδὲν ἔχει βάρος, οὐδὲ ἡ γῆ κουφό- 
τητα οὐδεµίαν, εἴπερ ὑφίσταται πᾶσι καὶ τὸ ὑφιστάµενον 
φέρεται ἐπὶ τὸ µέσον. 
         Ἀλλὰ µὴν ὅτι γ' ἐστὶ µέσον πρὸς ὃ 
ἡ φορὰ τοῖς ἔχουσι βάρος καὶ ἀφ' οὗ τοῖς κούφοις, δῆλον 
πολλαχόθεν. 
      Πρῶτον µὲν τῷ εἰς ἄπειρον µὴ ἐνδέχεσθαι 
φέρεσθαι µηθέν. Ὥσπερ γὰρ οὐκ ἔστιν οὐθὲν ἀδύνατον, οὕτως 

οὐδὲ γίγνεται· ἡ δὲ φορὰ γένεσίς ποθέν ποι. 
                     Ἔπειτα πρὸς 
ὁµοίας φαίνεται γωνίας τὸ µὲν πῦρ ἄνω φερόµενον, ἡ δὲ 
γῆ κάτω καὶ πᾶν τὸ βάρος ἔχον. Ὥστ' ἀνάγκη φέρεσθαι 
πρὸς τὸ µέσον. (Τοῦτο δὲ πότερον συµβαίνει πρὸς τὸ τῆς 
γῆς µέσον ἢ πρὸς τὸ τοῦ παντός, ἐπεὶ ταὐτὸν αὐτῶν ἐστιν, ἄλλος 
λόγος.) Ἐπεὶ δὲ τὸ πᾶσιν ὑφιστάµενον φέρεται πρὸς τὸ µέσον, 
ἀνάγκη τὸ πᾶσιν ἐπιπολάζον φέρεσθαι πρὸς τὸ ἔσχατον 
τῆς χώρας, ἐν ᾗ ποιοῦνται τὴν κίνησιν· ἐναντίον γὰρ τὸ µὲν 
µέσον τῷ ἐσχάτῳ, τὸ δὲ ὑφιστάµενον ἀεὶ τῷ ἐπιπολάζοντι. 
∆ιὸ καὶ εὐλόγως τὸ βαρὺ καὶ κοῦφον δύο ἐστίν· καὶ γὰρ οἱ 
τόποι δύο, τὸ µέσον καὶ τὸ ἔσχατον. 
                Ἔστι δὲ δή τι καὶ   
µεταξὺ τούτων, ὃ πρὸς ἑκάτερον αὐτῶν λέγεται θάτερον· 
ἔστι γὰρ ὡς ἔσχατον καὶ µέσον ἀµφοτέρων ἐστὶ τὸ µεταξύ· 
διὰ τοῦτό ἐστί τι καὶ ἄλλο βαρὺ καὶ κοῦφον, οἷον ὕδωρ καὶ 
ἀήρ. 
  Φαµὲν δὲ τὸ µὲν περιέχον τοῦ εἴδους εἶναι, τὸ δὲ περι- 
εχόµενον τῆς ὕλης. Ἔστι δ' ἐν πᾶσι τοῖς γένεσιν αὕτη ἡ διά- 
στασις· καὶ γὰρ ἐν τῷ ποιῷ καὶ ἐν τῷ ποσῷ ἐστι τὸ µὲν 
ὡς εἶδος µᾶλλον, τὸ δ' ὡς ὕλη. Καὶ ἐν τοῖς κατὰ τόπον 

ὡσαύτως τὸ µὲν ἄνω τοῦ ὡρισµένου, τὸ δὲ κάτω τῆς ὕλης. 
Ὥστε καὶ ἐν αὐτῇ τῇ ὕλῃ τῇ τοῦ βαρέος καὶ κούφου, ᾗ µὲν 
τοιοῦτον δυνάµει, βαρέος ὕλη, ᾗ δὲ τοιοῦτον, κούφου· καὶ ἔστι 



µὲν ἡ αὐτή, τὸ δ' εἶναι οὐ ταὐτόν, ὥσπερ καὶ τὸ νοσερὸν 
καὶ τὸ ὑγιαστόν. Τὸ γὰρ εἶναι οὐ ταὐτόν· διόπερ οὐδὲ τὸ νο- 
σώδει εἶναι ἢ ὑγιεινῷ. 
 Τὸ µὲν οὖν ἔχον τοιαύτην ὕλην κοῦφον καὶ ἀεὶ ἄνω, 
τὸ δὲ τὴν ἐναντίαν βαρὺ καὶ ἀεὶ κάτω· τὸ δ' ἑτέρας µὲν 
τούτων, ἐχούσας δ' οὕτω πρὸς ἀλλήλας ὡς αὗται ἁπλῶς, 
καὶ ἄνω καὶ κάτω [φεροµένας]· διὸ ἀὴρ καὶ ὕδωρ ἔχουσι 
καὶ κουφότητα καὶ βάρος ἑκάτερον, καὶ ὕδωρ µὲν πλὴν 
γῆς πᾶσιν ὑφίσταται, ἀὴρ δὲ πλὴν πυρὸς πᾶσιν ἐπιπολάζει. 
 Ἐπεὶ δ' ἐστὶν ἓν µόνον ὃ πᾶσιν ἐπιπολάζει καὶ ἓν ὃ πᾶσιν 
ὑφίσταται, ἀνάγκη δύο ἄλλα εἶναι ἃ καὶ ὑφίσταταί τινι   
καὶ ἐπιπολάζει τινί. 
         Ὥστε ἀνάγκη καὶ τὰς ὕλας τοσαύτας 
εἶναι ὅσαπερ ταῦτα, τέτταρας, οὕτω δὲ τέτταρας ὡς µίαν 
µὲν ἁπάντων τὴν κοινήν, ἄλλως τε καὶ εἰ γίγνονται ἐξ ἀλ- 
λήλων, ἀλλὰ τὸ εἶναι ἕτερον. Οὐδὲν γὰρ κωλύει τῶν ἐναν- 
τίων εἶναι µεταξὺ καὶ ἓν καὶ πλείω, ὥσπερ ἐν χρώµασιν· 
πολλαχῶς γὰρ λέγεται τὸ µεταξὺ καὶ τὸ µέσον. 

                        Ἐν µὲν 
οὖν τῇ αὑτοῦ χώρᾳ τῶν ἐχόντων καὶ βάρος καὶ κουφότητα 
ἕκαστον ἔχει βάρος (ἡ δὲ γῆ ἐν ἅπασιν)· κουφότη- 
τα δ' οὐκ ἔχει, ἀλλ' ἢ ἐν οἷς ἐπιπολάζει. 
                     ∆ιὸ καὶ ὑπο- 
σπωµένων µὲν φέρεται εἰς τὰ ἐφεξῆς κάτω, ἀὴρ µὲν εἰς 
τὴν τοῦ ὕδατος χώραν, ὕδωρ δὲ εἰς τὴν τῆς γῆς. Ἄνω δ' 
εἰς τὴν τοῦ πυρός, ἀναιρουµένου τοῦ πυρός, οὐκ οἰσθήσεται ὁ 
ἀήρ, εἰ µὴ βίᾳ, ὥσπερ καὶ τὸ ὕδωρ σπᾶται, ὅταν γένη- 
ται τὸ ἐπίπεδον ἓν καὶ θᾶττον σπάσῃ τις ἄνω τῆς φορᾶς, 
ἣν φέρεται τὸ ὕδωρ κάτω. Οὐδὲ τὸ ὕδωρ εἰς τὴν τοῦ ἀέρος, 
ἀλλ' ἢ ὡς νῦν εἴρηται. Ἡ γῆ δὲ τοῦτο οὐ πάσχει, ὅτι οὐχ 
ἓν τὸ ἐπίπεδον. ∆ιὸ τὸ µὲν ὕδωρ εἰς τὸ ἀγγεῖον πυρωθὲν 
σπᾶται, γῆ δ' οὔ. Ὥσπερ δὲ οὐδ' ἡ γῆ ἄνω, οὐδὲ τὸ πῦρ 
κάτω εἶσιν ὑφαιρουµένου τοῦ ἀέρος· οὐδὲν γὰρ ἔχει βάρος 
οὐδ' ἐν τῇ αὑτοῦ χώρᾳ, ὥσπερ οὐδ' ἡ γῆ κουφότητα. Φέρεται 
 
δὲ κάτω τὰ δύο ὑποσπωµένων, ὅτι τὸ µὲν ἁπλῶς βαρύ ἐστιν   
ὃ πᾶσιν ὑφίσταται, τὸ δὲ πρός τι βαρὺ ὂν εἰς τὴν αὑτοῦ 
χώραν ἢ οἷς ἐπιπολάζει, δι' ὁµοιότητα τῆς ὕλης. 
                         Ὅτι δ' 

ἀναγκαῖον ποιεῖν ἴσας τὰς διαφορὰς αὐτοῖς, δῆλον. Εἰ µὲν 
γὰρ µία ὕλη πάντων, οἷον ἢ τὸ κενὸν ἢ τὸ πλῆρες ἢ τὸ 
µέγεθος ἢ τὰ τρίγωνα, ἢ πάντα ἄνω ἢ πάντα κάτω οἰ- 
σθήσεται, ἡ δὲ ἑτέρα φορὰ οὐκέτι ἔσται· ὥστ' ἢ κοῦφον οὐδὲν 



ἔσται ἁπλῶς, εἰ πάντα ῥέπει µᾶλλον τῷ ἐκ µειζόνων εἶναι 
σωµάτων ἢ ἐκ πλειόνων ἢ ὅτι πλήρη (τοῦτο δὲ ὁρῶµέν τε, 
καὶ δέδεικται ὅτι ὁµοίως κάτω τε ἀεὶ καὶ πανταχοῦ φέρε- 
ται καὶ ἄνω)· ἐὰν δὲ τὸ κενὸν ἤ τι τοιοῦτον ὃ ἀεὶ ἄνω, οὐκ 
ἔσται ὃ ἀεὶ κάτω. Καὶ τῶν µεταξὺ δὴ ἔνια ἔσται κάτω 
θᾶττον γῆς· ἐν γὰρ τῷ πολλῷ ἀέρι τρίγωνα πλείω ἢ τὰ 
στερεὰ ἢ τὰ µικρὰ ἔσται. Οὐ φαίνεται δ' οὐδὲ ἓν µόριον 
ἀέρος κάτω φερόµενον. Ὁµοίως δὲ καὶ ἐπὶ τοῦ κούφου, ἐὰν 
ἐκεῖνο ποιῇ τις ὑπερέχειν τῇ ὕλῃ. 
              Ἐὰν δὲ δύο, τὰ µεταξὺ 
πῶς ἔσται ποιοῦντα ἃ ποιεῖ ἀήρ τε καὶ ὕδωρ; (Οἷον εἴ τις 
φαίη εἶναι τὸ κενὸν καὶ πλῆρες· τὸ µὲν οὖν πῦρ κενόν, 
διὸ ἄνω, τὴν δὲ γῆν πλῆρες, διὸ κάτω· ἀέρα δὲ πλεῖον 
πυρὸς ἔχειν, ὕδωρ δὲ γῆς). Ἔσται γάρ τι ὕδωρ ὃ πλεῖον 
ἕξει πῦρ ὀλίγου ἀέρος, καὶ ἀὴρ πολὺς ὀλίγου ὕδατος γῆν   
πλείω, ὥστε δεήσει ἀέρος τι πλῆθος θᾶττον φέρεσθαι κάτω 
ὕδατος ὀλίγου. Τοῦτο δ' οὐ φαίνεται οὐδαµοῦ οὐδέποτε. 

                         Ἀνάγ- 
κη τοίνυν, ὥσπερ καὶ τὸ πῦρ ἄνω, ὅτι τοδὶ ἔχει, οἷον τὸ κε- 
νόν, τὰ δ' ἄλλα οὔ, καὶ τὴν γῆν κάτω, ὅτι τὸ πλῆρες ἔχει, 
καὶ τὸν ἀέρα εἰς τὴν αὑτοῦ καὶ ἀνώτερον τοῦ ὕδατος, ὅτι 
τοδί τι ἔχει, καὶ τὸ ὕδωρ κάτω, ὅτι τοιόνδε τι. 
                        Εἰ δὲ ἦν 
ἕν τι ἄµφω ἢ δύο, ἄµφω δ' ὑπάρξει ταῦτα ἑκατέρῳ, ἔσται 
τι πλῆθος ἑκατέρου ὃ ὑπερέξει ὕδωρ τε ἀέρος ὀλίγου τῷ 
ἄνω καὶ ἀὴρ ὕδατος τῷ κάτω, καθάπερ εἴρηται πολλάκις. 
 Τὰ δὲ σχήµατα οὐκ αἴτια τοῦ φέρεσθαι ἁπλῶς ἢ 
κάτω ἢ ἄνω, ἀλλὰ τοῦ θᾶττον ἢ βραδύτερον. ∆ι' ἃς δ' αἰ- 
τίας, οὐ χαλεπὸν ἰδεῖν· ἀπορεῖται γὰρ νῦν διὰ τί τὰ πλα- 
τέα σιδήρια καὶ µόλιβδος ἐπιπλεῖ ἐπὶ τοῦ ὕδατος, ἄλλα 
δὲ ἐλάττω καὶ ἧττον βαρέα, ἂν ᾖ στρογγύλα ἢ µακρά, 
οἷον βελόνη, κάτω φέρεται, καὶ ὅτι ἔνια διὰ µικρότητα 
ἐπιπλεῖ, οἷον τὸ ψῆγµα καὶ ἄλλα γεώδη καὶ κονιορτώδη 
ἐπὶ τοῦ ἀέρος. 
     Περὶ δὴ τούτων ἁπάντων τὸ µὲν νοµίζειν αἴ-   
τιον εἶναι ὥσπερ ∆ηµόκριτος οὐκ ὀρθῶς ἔχει. Ἐκεῖνος γάρ 
φησι τὰ ἀναφερόµενα θερµὰ ἐκ τοῦ ὕδατος ἀνακωχεύειν 
τὰ πλατέα τῶν ἐχόντων βάρος, τὰ δὲ στενὰ διαπίπτειν· 

ὀλίγα γὰρ εἶναι τὰ ἀντικρούοντα αὐτοῖς. 
                  Ἔδει δ' ἐν τῷ ἀέρι 
ἔτι µᾶλλον τοῦτο ποιεῖν, ὥσπερ ἐνίσταται κἀκεῖνος αὐτός. 
Ἀλλ' ἐνστὰς λύει µαλακῶς· φησὶ γὰρ οὐκ εἰς ἓν ὁρµᾶν τὸν 
σοῦν, λέγων τὸν σοῦν τὴν κίνησιν τῶν ἄνω φεροµένων σωµά- 



των. 
  Ἐπεὶ δ' ἐστὶ τὰ µὲν εὐδιαίρετα τῶν συνεχῶν τὰ δ' ἧττον, 
καὶ διαιρετικὰ δὴ τὸν αὐτὸν τρόπον τὰ µὲν µᾶλλον τὰ δ' 
ἧττον, ταύτας εἶναι νοµιστέον αἰτίας. Εὐδιαίρετον µὲν οὖν τὸ 
εὐόριστον, καὶ µᾶλλον τὸ µᾶλλον· ἀὴρ δὲ µᾶλλον ὕδατος 
τοιοῦτον, ὕδωρ δὲ γῆς. Καὶ τὸ ἔλαττον δὴ ἐν ἑκάστῳ γένει 
εὐδιαιρετώτερον καὶ διασπᾶται ῥᾷον. Τὰ µὲν οὖν ἔχοντα 
πλάτος διὰ τὸ πολὺ περιλαµβάνειν ἐπιµένει, διὰ τὸ µὴ 
διασπᾶσθαι τὸ πλεῖον ῥᾳδίως· τὰ δ' ἐναντίως ἔχοντα τοῖς 
σχήµασι διὰ τὸ ὀλίγον περιλαµβάνειν φέρεται κάτω, διὰ 
τὸ διαιρεῖν ῥᾳδίως. Καὶ ἐν ἀέρι πολὺ µᾶλλον, ὅσῳ εὐδιαι- 
ρετώτερος ὕδατός ἐστιν. 
          Ἐπεὶ δὲ τό τε βάρος ἔχει τινὰ ἰσχὺν 
καθ' ἣν φέρεται κάτω, καὶ τὰ συνεχῆ πρὸς τὸ µὴ δια-   
σπᾶσθαι, ταῦτα δεῖ πρὸς ἄλληλα συµβάλλειν· ἐὰν γὰρ 
ὑπερβάλλῃ ἡ ἰσχὺς ἡ τοῦ βάρους τῆς ἐν τῷ συνεχεῖ πρὸς 

τὴν διάσπασιν καὶ διαίρεσιν, βιάσεται κάτω θᾶττον, ἐὰν δὲ 
ἀσθενεστέρα ᾖ, ἐπιπολάσει. 
            Περὶ µὲν οὖν βαρέος καὶ κούφου 
καὶ τῶν περὶ αὐτὰ συµβεβηκότων διωρίσθω τοῦτον ἡµῖν τὸν 
τρόπον.   
         

<ΚΑΤΗΓΟΡΙΑΙ> 
 
 Ὁµώνυµα λέγεται ὧν ὄνοµα µόνον κοινόν, ὁ δὲ κατὰ 
τοὔνοµα λόγος τῆς οὐσίας ἕτερος, οἷον ζῷον ὅ τε ἄνθρω- 
πος καὶ τὸ γεγραµµένον· τούτων γὰρ ὄνοµα µόνον κοινόν, 
ὁ δὲ κατὰ τοὔνοµα λόγος τῆς οὐσίας ἕτερος· ἐὰν γὰρ 
ἀποδιδῷ τις τί ἐστιν αὐτῶν ἑκατέρῳ τὸ ζῴῳ εἶναι, ἴδιον 
ἑκατέρου λόγον ἀποδώσει. συνώνυµα δὲ λέγεται ὧν τό τε 
ὄνοµα κοινὸν καὶ ὁ κατὰ τοὔνοµα λόγος τῆς οὐσίας ὁ αὐτός, 
οἷον ζῷον ὅ τε ἄνθρωπος καὶ ὁ βοῦς· τούτων γὰρ ἑκάτερον 
κοινῷ ὀνόµατι προσαγορεύεται ζῷον, καὶ ὁ λόγος δὲ 
τῆς οὐσίας ὁ αὐτός· ἐὰν γὰρ ἀποδιδῷ τις τὸν ἑκατέρου 
λόγον τί ἐστιν αὐτῶν ἑκατέρῳ τὸ ζῴῳ εἶναι, τὸν αὐτὸν 
λόγον ἀποδώσει. παρώνυµα δὲ λέγεται ὅσα ἀπό τινος δια- 
φέροντα τῇ πτώσει τὴν κατὰ τοὔνοµα προσηγορίαν ἔχει, 
οἷον ἀπὸ τῆς γραµµατικῆς ὁ γραµµατικὸς καὶ ἀπὸ τῆς 
ἀνδρείας ὁ ἀνδρεῖος. 

 Τῶν λεγοµένων τὰ µὲν κατὰ συµπλοκὴν λέγεται, τὰ 
δὲ ἄνευ συµπλοκῆς. τὰ µὲν οὖν κατὰ συµπλοκήν, οἷον 
ἄνθρωπος τρέχει, ἄνθρωπος νικᾷ· τὰ δὲ ἄνευ συµπλοκῆς, 



οἷον ἄνθρωπος, βοῦς, τρέχει, νικᾷ. 
 Τῶν ὄντων τὰ µὲν καθ' ὑποκειµένου τινὸς λέγεται, ἐν   
ὑποκειµένῳ δὲ οὐδενί ἐστιν, οἷον ἄνθρωπος καθ' ὑποκειµένου 
µὲν λέγεται τοῦ τινὸς ἀνθρώπου, ἐν ὑποκειµένῳ δὲ οὐδενί ἐστιν· 
τὰ δὲ ἐν ὑποκειµένῳ µέν ἐστι, καθ' ὑποκειµένου δὲ οὐδενὸς 
λέγεται,  - ἐν ὑποκειµένῳ δὲ λέγω ὃ ἔν τινι µὴ ὡς µέρος 
ὑπάρχον ἀδύνατον χωρὶς εἶναι τοῦ ἐν ᾧ ἐστίν, -  οἷον ἡ τὶς 
γραµµατικὴ ἐν ὑποκειµένῳ µέν ἐστι τῇ ψυχῇ, καθ' ὑπο- 
κειµένου δὲ οὐδενὸς λέγεται, καὶ τὸ τὶ λευκὸν ἐν ὑποκειµένῳ 
µέν ἐστι τῷ σώµατι,  - ἅπαν γὰρ χρῶµα ἐν σώµατι, -  καθ' 
ὑποκειµένου δὲ οὐδενὸς λέγεται· τὰ δὲ καθ' ὑποκειµένου τε 
λέγεται καὶ ἐν ὑποκειµένῳ ἐστίν, οἷον ἡ ἐπιστήµη ἐν ὑπο- 
κειµένῳ µέν ἐστι τῇ ψυχῇ, καθ' ὑποκειµένου δὲ λέγεται 
τῆς γραµµατικῆς· τὰ δὲ οὔτε ἐν ὑποκειµένῳ ἐστὶν οὔτε καθ' 
ὑποκειµένου λέγεται, οἷον ὁ τὶς ἄνθρωπος ἢ ὁ τὶς ἵπ- 
πος,  - οὐδὲν γὰρ τῶν τοιούτων οὔτε ἐν ὑποκειµένῳ ἐστὶν 
οὔτε καθ' ὑποκειµένου λέγεται· -  ἁπλῶς δὲ τὰ ἄτοµα καὶ ἓν 
ἀριθµῷ κατ' οὐδενὸς ὑποκειµένου λέγεται, ἐν ὑποκειµένῳ δὲ 

ἔνια οὐδὲν κωλύει εἶναι· ἡ γὰρ τὶς γραµµατικὴ τῶν ἐν ὑπο- 
κειµένῳ ἐστίν. 
 Ὅταν ἕτερον καθ' ἑτέρου κατηγορῆται ὡς καθ' ὑποκει- 
µένου, ὅσα κατὰ τοῦ κατηγορουµένου λέγεται, πάντα καὶ 
κατὰ τοῦ ὑποκειµένου ῥηθήσεται· οἷον ἄνθρωπος κατὰ τοῦ τι- 
νὸς ἀνθρώπου κατηγορεῖται, τὸ δὲ ζῷον κατὰ τοῦ ἀνθρώπου· 
οὐκοῦν καὶ κατὰ τοῦ τινὸς ἀνθρώπου τὸ ζῷον κατηγορηθήσε- 
ται· ὁ γὰρ τὶς ἄνθρωπος καὶ ἄνθρωπός ἐστι καὶ ζῷον. 
τῶν ἑτερογενῶν καὶ µὴ ὑπ' ἄλληλα τεταγµένων ἕτεραι 
τῷ εἴδει καὶ αἱ διαφοραί, οἷον ζῴου καὶ ἐπιστήµης·   
ζῴου µὲν γὰρ διαφοραὶ τό τε πεζὸν καὶ τὸ πτηνὸν καὶ τὸ 
ἔνυδρον καὶ τὸ δίπουν, ἐπιστήµης δὲ οὐδεµία τούτων· οὐ γὰρ 
διαφέρει ἐπιστήµη ἐπιστήµης τῷ δίπους εἶναι. τῶν δέ γε 
ὑπ' ἄλληλα γενῶν οὐδὲν κωλύει τὰς αὐτὰς διαφορὰς εἶναι· 
τὰ γὰρ ἐπάνω τῶν ὑπ' αὐτὰ γενῶν κατηγορεῖται, ὥστε 
ὅσαι τοῦ κατηγορουµένου διαφοραί εἰσι τοσαῦται καὶ τοῦ 
ὑποκειµένου ἔσονται. 
 Τῶν κατὰ µηδεµίαν συµπλοκὴν λεγοµένων ἕκαστον ἤτοι 
 
οὐσίαν σηµαίνει ἢ ποσὸν ἢ ποιὸν ἢ πρός τι ἢ ποὺ ἢ ποτὲ ἢ 
κεῖσθαι ἢ ἔχειν ἢ ποιεῖν ἢ πάσχειν. ἔστι δὲ οὐσία µὲν ὡς 

τύπῳ εἰπεῖν οἷον ἄνθρωπος, ἵππος· ποσὸν δὲ οἷον δίπηχυ, 
τρίπηχυ· ποιὸν δὲ οἷον λευκόν, γραµµατικόν· πρός τι δὲ 
οἷον διπλάσιον, ἥµισυ, µεῖζον· ποὺ δὲ οἷον ἐν Λυκείῳ, ἐν 
ἀγορᾷ· ποτὲ δὲ οἷον χθές, πέρυσιν· κεῖσθαι δὲ οἷον ἀνάκειται, 



κάθηται· ἔχειν δὲ οἷον ὑποδέδεται, ὥπλισται· ποιεῖν δὲ οἷον 
τέµνειν, καίειν· πάσχειν δὲ οἷον τέµνεσθαι, καίεσθαι. ἕκα- 
στον δὲ τῶν εἰρηµένων αὐτὸ µὲν καθ' αὑτὸ ἐν οὐδεµιᾷ κατα- 
φάσει λέγεται, τῇ δὲ πρὸς ἄλληλα τούτων συµπλοκῇ 
κατάφασις γίγνεται· ἅπασα γὰρ δοκεῖ κατάφασις ἤτοι 
ἀληθὴς ἢ ψευδὴς εἶναι, τῶν δὲ κατὰ µηδεµίαν συµ- 
πλοκὴν λεγοµένων οὐδὲν οὔτε ἀληθὲς οὔτε ψεῦδός ἐστιν, 
οἷον ἄνθρωπος, λευκόν, τρέχει, νικᾷ. 
 Οὐσία δέ ἐστιν ἡ κυριώτατά τε καὶ πρώτως καὶ µάλι- 
στα λεγοµένη, ἣ µήτε καθ' ὑποκειµένου τινὸς λέγεται   
µήτε ἐν ὑποκειµένῳ τινί ἐστιν, οἷον ὁ τὶς ἄνθρωπος ἢ ὁ τὶς 
ἵππος. δεύτεραι δὲ οὐσίαι λέγονται, ἐν οἷς εἴδεσιν αἱ πρώ- 
τως οὐσίαι λεγόµεναι ὑπάρχουσιν, ταῦτά τε καὶ τὰ τῶν 
εἰδῶν τούτων γένη· οἷον ὁ τὶς ἄνθρωπος ἐν εἴδει µὲν ὑπάρ- 
χει τῷ ἀνθρώπῳ, γένος δὲ τοῦ εἴδους ἐστὶ τὸ ζῷον· δεύ- 
τεραι οὖν αὗται λέγονται οὐσίαι, οἷον ὅ τε ἄνθρωπος καὶ 
τὸ ζῷον.  - φανερὸν δὲ ἐκ τῶν εἰρηµένων ὅτι τῶν καθ' ὑπο- 

κειµένου λεγοµένων ἀναγκαῖον καὶ τοὔνοµα καὶ τὸν λόγον 
κατηγορεῖσθαι τοῦ ὑποκειµένου· οἷον ἄνθρωπος καθ' ὑπο- 
κειµένου λέγεται τοῦ τινὸς ἀνθρώπου, καὶ κατηγορεῖταί γε 
τοὔνοµα,  - τὸν γὰρ ἄνθρωπον κατὰ τοῦ τινὸς ἀνθρώπου κατηγο- 
ρήσεις· -  καὶ ὁ λόγος δὲ τοῦ ἀνθρώπου κατὰ τοῦ τινὸς ἀν- 
θρώπου κατηγορηθήσεται,  - ὁ γὰρ τὶς ἄνθρωπος καὶ ἄνθρω- 
πός ἐστιν· -  ὥστε καὶ τοὔνοµα καὶ ὁ λόγος κατὰ τοῦ 
ὑποκειµένου κατηγορηθήσεται. τῶν δ' ἐν ὑποκειµένῳ ὄντων 
ἐπὶ µὲν τῶν πλείστων οὔτε τοὔνοµα οὔτε ὁ λόγος κατηγο- 
ρεῖται τοῦ ὑποκειµένου· ἐπ' ἐνίων δὲ τοὔνοµα µὲν οὐδὲν κω- 
λύει κατηγορεῖσθαι τοῦ ὑποκειµένου, τὸν δὲ λόγον ἀδύ- 
νατον· οἷον τὸ λευκὸν ἐν ὑποκειµένῳ ὂν τῷ σώµατι κατη- 
γορεῖται τοῦ ὑποκειµένου,  - λευκὸν γὰρ σῶµα λέγεται, -  ὁ 
δὲ λόγος τοῦ λευκοῦ οὐδέποτε κατὰ τοῦ σώµατος κατηγορη- 
θήσεται.  - τὰ δ' ἄλλα πάντα ἤτοι καθ' ὑποκειµένων λέγε- 
ται τῶν πρώτων οὐσιῶν ἢ ἐν ὑποκειµέναις αὐταῖς ἐστίν. τοῦτο 
δὲ φανερὸν ἐκ τῶν καθ' ἕκαστα προχειριζοµένων· οἷον τὸ 
ζῷον κατὰ τοῦ ἀνθρώπου κατηγορεῖται, οὐκοῦν καὶ κατὰ 
τοῦ τινὸς ἀνθρώπου,  - εἰ γὰρ κατὰ µηδενὸς τῶν τινῶν   
ἀνθρώπων, οὐδὲ κατὰ ἀνθρώπου ὅλως· -  πάλιν τὸ χρῶµα 
ἐν σώµατι, οὐκοῦν καὶ ἐν τινὶ σώµατι· εἰ γὰρ µὴ ἐν 

τινὶ τῶν καθ' ἕκαστα, οὐδὲ ἐν σώµατι ὅλως· ὥστε τὰ 
ἄλλα πάντα ἤτοι καθ' ὑποκειµένων τῶν πρώτων οὐσιῶν 
λέγεται ἢ ἐν ὑποκειµέναις αὐταῖς ἐστίν. µὴ οὐσῶν οὖν 
τῶν πρώτων οὐσιῶν ἀδύνατον τῶν ἄλλων τι εἶναι· πάντα 
γὰρ τὰ ἄλλα ἤτοι καθ' ὑποκειµένων τούτων λέγεται ἢ ἐν 



ὑποκειµέναις αὐταῖς ἐστίν· ὥστε µὴ οὐσῶν τῶν πρώτων οὐ- 
σιῶν ἀδύνατον τῶν ἄλλων τι εἶναι. 
 Τῶν δὲ δευτέρων οὐσιῶν µᾶλλον οὐσία τὸ εἶδος τοῦ 
γένους· ἔγγιον γὰρ τῆς πρώτης οὐσίας ἐστίν. ἐὰν γὰρ ἀπο- 
διδῷ τις τὴν πρώτην οὐσίαν τί ἐστι, γνωριµώτερον καὶ οἰ- 
κειότερον ἀποδώσει τὸ εἶδος ἀποδιδοὺς ἢ τὸ γένος· οἷ- 
ον τὸν τινὰ ἄνθρωπον γνωριµώτερον ἂν ἀποδοίη ἄνθρω- 
πον ἀποδιδοὺς ἢ ζῷον,  - τὸ µὲν γὰρ ἴδιον µᾶλλον τοῦ 
τινὸς ἀνθρώπου, τὸ δὲ κοινότερον, -  καὶ τὸ τὶ δένδρον ἀποδι- 
δοὺς γνωριµώτερον ἀποδώσει δένδρον ἀποδιδοὺς ἢ φυτόν. 
ἔτι αἱ πρῶται οὐσίαι διὰ τὸ τοῖς ἄλλοις ἅπασιν ὑποκεῖ- 
σθαι καὶ πάντα τὰ ἄλλα κατὰ τούτων κατηγορεῖσθαι ἢ 
ἐν ταύταις εἶναι διὰ τοῦτο µάλιστα οὐσίαι λέγονται· ὡς δέ 
γε αἱ πρῶται οὐσίαι πρὸς τὰ ἄλλα ἔχουσιν, οὕτω καὶ 
τὸ εἶδος πρὸς τὸ γένος ἔχει·  - ὑπόκειται γὰρ τὸ εἶδος 
τῷ γένει· τὰ µὲν γὰρ γένη κατὰ τῶν εἰδῶν κατηγορεῖται, 

τὰ δὲ εἴδη κατὰ τῶν γενῶν οὐκ ἀντιστρέφει· -  ὥστε καὶ ἐκ 
τούτων τὸ εἶδος τοῦ γένους µᾶλλον οὐσία.  - αὐτῶν δὲ τῶν εἰ- 
δῶν ὅσα µή ἐστι γένη, οὐδὲν µᾶλλον ἕτερον ἑτέρου οὐσία   
ἐστίν· οὐδὲν γὰρ οἰκειότερον ἀποδώσει κατὰ τοῦ τινὸς ἀν- 
θρώπου τὸν ἄνθρωπον ἀποδιδοὺς ἢ κατὰ τοῦ τινὸς ἵππου 
τὸν ἵππον. ὡσαύτως δὲ καὶ τῶν πρώτων οὐσιῶν οὐδὲν µᾶλλον 
ἕτερον ἑτέρου οὐσία ἐστίν· οὐδὲν γὰρ µᾶλλον ὁ τὶς ἄνθρω- 
πος οὐσία ἢ ὁ τὶς βοῦς. 
 Εἰκότως δὲ µετὰ τὰς πρώτας οὐσίας µόνα τῶν ἄλλων 
τὰ εἴδη καὶ τὰ γένη δεύτεραι οὐσίαι λέγονται· µόνα γὰρ 
δηλοῖ τὴν πρώτην οὐσίαν τῶν κατηγορουµένων· τὸν γὰρ 
τινὰ ἄνθρωπον ἐὰν ἀποδιδῷ τις τί ἐστιν, τὸ µὲν εἶδος ἢ τὸ 
γένος ἀποδιδοὺς οἰκείως ἀποδώσει,  - καὶ γνωριµώτερον ποιήσει 
ἄνθρωπον ἢ ζῷον ἀποδιδούς· -  τῶν δ' ἄλλων ὅ τι ἂν 
ἀποδιδῷ τις, ἀλλοτρίως ἔσται ἀποδεδωκώς, οἷον λευκὸν ἢ 
τρέχει ἢ ὁτιοῦν τῶν τοιούτων ἀποδιδούς· ὥστε εἰκότως ταῦτα 
µόνα τῶν ἄλλων οὐσίαι λέγονται. ἔτι αἱ πρῶται οὐσίαι 
διὰ τὸ τοῖς ἄλλοις ἅπασιν ὑποκεῖσθαι κυριώτατα οὐσίαι 
λέγονται· ὡς δέ γε αἱ πρῶται οὐσίαι πρὸς τὰ ἄλλα πάντα 
ἔχουσιν, οὕτω τὰ εἴδη καὶ τὰ γένη τῶν πρώτων οὐσιῶν πρὸς 
τὰ λοιπὰ πάντα ἔχει· κατὰ τούτων γὰρ πάντα τὰ λοιπὰ 

κατηγορεῖται· τὸν γὰρ τινὰ ἄνθρωπον ἐρεῖς γραµµατικόν, 
οὐκοῦν καὶ ἄνθρωπον καὶ ζῷον γραµµατικὸν ἐρεῖς· ὡσαύ- 
τως δὲ καὶ ἐπὶ τῶν ἄλλων. 
 Κοινὸν δὲ κατὰ πάσης οὐσίας τὸ µὴ ἐν ὑποκειµένῳ 
εἶναι. ἡ µὲν γὰρ πρώτη οὐσία οὔτε καθ' ὑποκειµένου λέγε- 
ται οὔτε ἐν ὑποκειµένῳ ἐστίν. τῶν δὲ δευτέρων οὐσιῶν 



φανερὸν µὲν καὶ οὕτως ὅτι οὐκ εἰσὶν ἐν ὑποκειµένῳ· ὁ γὰρ 
ἄνθρωπος καθ' ὑποκειµένου µὲν τοῦ τινὸς ἀνθρώπου λέγεται, 
ἐν ὑποκειµένῳ δὲ οὐκ ἔστιν,  - οὐ γὰρ ἐν τῷ τινὶ ἀνθρώπῳ ὁ 
ἄνθρωπός ἐστιν· -  ὡσαύτως δὲ καὶ τὸ ζῷον καθ' ὑποκειµένου   
µὲν λέγεται τοῦ τινὸς ἀνθρώπου, οὐκ ἔστι δὲ τὸ ζῷον ἐν 
τῷ τινὶ ἀνθρώπῳ. ἔτι δὲ τῶν ἐν ὑποκειµένῳ ὄντων τὸ µὲν 
ὄνοµα οὐδὲν κωλύει κατηγορεῖσθαί ποτε τοῦ ὑποκειµένου, 
τὸν δὲ λόγον ἀδύνατον· τῶν δὲ δευτέρων οὐσιῶν κατηγορεῖ- 
ται καὶ ὁ λόγος κατὰ τοῦ ὑποκειµένου καὶ τοὔνοµα,  - τὸν 
γὰρ τοῦ ἀνθρώπου λόγον κατὰ τοῦ τινὸς ἀνθρώπου κατη- 
γορήσεις καὶ τὸν τοῦ ζῴου. -  ὥστε οὐκ ἂν εἴη οὐσία 
τῶν ἐν ὑποκειµένῳ.  - οὐκ ἴδιον δὲ οὐσίας τοῦτο, ἀλλὰ 
καὶ ἡ διαφορὰ τῶν µὴ ἐν ὑποκειµένῳ ἐστίν· τὸ γὰρ 
πεζὸν καὶ τὸ δίπουν καθ' ὑποκειµένου µὲν λέγεται τοῦ ἀν- 
θρώπου, ἐν ὑποκειµένῳ δὲ οὐκ ἔστιν,  - οὐ γὰρ ἐν τῷ ἀνθρώπῳ 

ἐστὶ τὸ δίπουν οὐδὲ τὸ πεζόν. -  καὶ ὁ λόγος δὲ κατηγορεῖται ὁ 
τῆς διαφορᾶς καθ' οὗ ἂν λέγηται ἡ διαφορά· οἷον εἰ τὸ 
πεζὸν κατὰ ἀνθρώπου λέγεται, καὶ ὁ λόγος τοῦ πεζοῦ 
κατηγορηθήσεται τοῦ ἀνθρώπου,  - πεζὸν γάρ ἐστιν ὁ ἄνθρωπος. 
- µὴ ταραττέτω δὲ ἡµᾶς τὰ µέρη τῶν οὐσιῶν ὡς ἐν ὑπο- 
κειµένοις ὄντα τοῖς ὅλοις, µή ποτε ἀναγκασθῶµεν οὐκ οὐ- 
σίας αὐτὰ φάσκειν εἶναι· οὐ γὰρ οὕτω τὰ ἐν ὑποκειµένῳ 
ἐλέγετο τὰ ὡς µέρη ὑπάρχοντα ἔν τινι. 
 Ὑπάρχει δὲ ταῖς οὐσίαις καὶ ταῖς διαφοραῖς τὸ πάντα 
συνωνύµως ἀπ' αὐτῶν λέγεσθαι· πᾶσαι γὰρ αἱ ἀπὸ τούτων 
κατηγορίαι ἤτοι κατὰ τῶν ἀτόµων κατηγοροῦνται ἢ κατὰ 
τῶν εἰδῶν. ἀπὸ µὲν γὰρ τῆς πρώτης οὐσίας οὐδεµία ἐστὶ 
κατηγορία,  - κατ' οὐδενὸς γὰρ ὑποκειµένου λέγεται· -  τῶν δὲ 
δευτέρων οὐσιῶν τὸ µὲν εἶδος κατὰ τοῦ ἀτόµου κατηγο- 
ρεῖται, τὸ δὲ γένος καὶ κατὰ τοῦ εἴδους καὶ κατὰ τοῦ ἀτόµου· 
ὡσαύτως δὲ καὶ αἱ διαφοραὶ καὶ κατὰ τῶν εἰδῶν καὶ κατὰ   
τῶν ἀτόµων κατηγοροῦνται. καὶ τὸν λόγον δὲ ἐπιδέχονται 
αἱ πρῶται οὐσίαι τὸν τῶν εἰδῶν καὶ τὸν τῶν γενῶν, καὶ τὸ 
εἶδος δὲ τὸν τοῦ γένους.  - ὅσα γὰρ κατὰ τοῦ κατηγορουµένου 
λέγεται, καὶ κατὰ τοῦ ὑποκειµένου ῥηθήσεται· -  ὡσαύτως 

δὲ καὶ τὸν τῶν διαφορῶν λόγον ἐπιδέχεται τά τε εἴδη 
καὶ τὰ ἄτοµα· συνώνυµα δέ γε ἦν ὧν καὶ τοὔνοµα κοινὸν 
καὶ ὁ λόγος ὁ αὐτός. ὥστε πάντα τὰ ἀπὸ τῶν οὐσιῶν καὶ 
τῶν διαφορῶν συνωνύµως λέγεται. 
 Πᾶσα δὲ οὐσία δοκεῖ τόδε τι σηµαίνειν. ἐπὶ µὲν οὖν 
τῶν πρώτων οὐσιῶν ἀναµφισβήτητον καὶ ἀληθές ἐστιν ὅτι 
τόδε τι σηµαίνει· ἄτοµον γὰρ καὶ ἓν ἀριθµῷ τὸ δηλούµε- 
νόν ἐστιν. ἐπὶ δὲ τῶν δευτέρων οὐσιῶν φαίνεται µὲν ὁµοίως 



τῷ σχήµατι τῆς προσηγορίας τόδε τι σηµαίνειν, ὅταν εἴπῃ 
ἄνθρωπον ἢ ζῷον· οὐ µὴν ἀληθές γε, ἀλλὰ µᾶλλον ποιόν 
τι σηµαίνει,  - οὐ γὰρ ἕν ἐστι τὸ ὑποκείµενον ὥσπερ ἡ πρώτη 
οὐσία, ἀλλὰ κατὰ πολλῶν ὁ ἄνθρωπος λέγεται καὶ τὸ 
ζῷον· -  οὐχ ἁπλῶς δὲ ποιόν τι σηµαίνει, ὥσπερ τὸ λευκόν· 
οὐδὲν γὰρ ἄλλο σηµαίνει τὸ λευκὸν ἀλλ' ἢ ποιόν, τὸ δὲ 
εἶδος καὶ τὸ γένος περὶ οὐσίαν τὸ ποιὸν ἀφορίζει,  - ποιὰν 
γάρ τινα οὐσίαν σηµαίνει. -  ἐπὶ πλεῖον δὲ τῷ γένει ἢ τῷ εἴ- 
δει τὸν ἀφορισµὸν ποιεῖται· ὁ γὰρ ζῷον εἰπὼν ἐπὶ πλεῖον περι- 
λαµβάνει ἢ ὁ τὸν ἄνθρωπον. 
 Ὑπάρχει δὲ ταῖς οὐσίαις καὶ τὸ µηδὲν αὐταῖς ἐναντίον 
εἶναι. τῇ γὰρ πρώτῃ οὐσίᾳ τί ἂν εἴη ἐναντίον; οἷον τῷ 
τινὶ ἀνθρώπῳ οὐδέν ἐστιν ἐναντίον, οὐδέ γε τῷ ἀνθρώπῳ ἢ τῷ 

ζῴῳ οὐδέν ἐστιν ἐναντίον. οὐκ ἴδιον δὲ τῆς οὐσίας τοῦτο, ἀλλὰ καὶ 
ἐπ' ἄλλων πολλῶν οἷον ἐπὶ τοῦ ποσοῦ· τῷ γὰρ διπήχει οὐδέν ἐστιν 
ἐναντίον, οὐδὲ τοῖς δέκα, οὐδὲ τῶν τοιούτων οὐδενί, εἰ µή τις   
τὸ πολὺ τῷ ὀλίγῳ φαίη ἐναντίον εἶναι ἢ τὸ µέγα τῷ µικρῷ· τῶν 
δὲ ἀφωρισµένων ποσῶν οὐδὲν οὐδενὶ ἐναντίον ἐστίν. 
 ∆οκεῖ δὲ ἡ οὐσία οὐκ ἐπιδέχεσθαι τὸ µᾶλλον καὶ τὸ 
ἧττον· λέγω δὲ οὐχ ὅτι οὐσία οὐσίας οὐκ ἔστι µᾶλλον οὐσία, 
- τοῦτο µὲν γὰρ εἴρηται ὅτι ἔστιν, -  ἀλλ' ὅτι ἑκάστη 
οὐσία τοῦθ' ὅπερ ἐστὶν οὐ λέγεται µᾶλλον καὶ ἧττον· 
οἷον εἰ ἔστιν αὕτη ἡ οὐσία ἄνθρωπος, οὐκ ἔσται µᾶλλον 
καὶ ἧττον ἄνθρωπος, οὔτε αὐτὸς αὑτοῦ οὔτε ἕτερος ἑτέ- 
ρου. οὐ γάρ ἐστιν ἕτερος ἑτέρου µᾶλλον ἄνθρωπος, ὥσπερ 
τὸ λευκόν ἐστιν ἕτερον ἑτέρου µᾶλλον λευκόν, καὶ κα- 
λὸν ἕτερον ἑτέρου µᾶλλον· καὶ αὐτὸ δὲ αὑτοῦ µᾶλλον 
καὶ ἧττον λέγεται, οἷον τὸ σῶµα λευκὸν ὂν µᾶλλον 
λευκὸν λέγεται νῦν ἢ πρότερον, καὶ θερµὸν ὂν µᾶλ- 
λον θερµὸν καὶ ἧττον λέγεται· ἡ δέ γε οὐσία οὐδὲν 
λέγεται,  - οὐδὲ γὰρ ἄνθρωπος µᾶλλον νῦν ἄνθρωπος ἢ 
πρότερον λέγεται, οὐδὲ τῶν ἄλλων οὐδέν, ὅσα ἐστὶν 
οὐσία· -  ὥστε οὐκ ἂν ἐπιδέχοιτο ἡ οὐσία τὸ µᾶλλον καὶ 
ἧττον. 

 Μάλιστα δὲ ἴδιον τῆς οὐσίας δοκεῖ εἶναι τὸ ταὐτὸν καὶ 
ἓν ἀριθµῷ ὂν τῶν ἐναντίων εἶναι δεκτικόν· οἷον ἐπὶ µὲν τῶν 
ἄλλων οὐδενὸς ἂν ἔχοι τις προενεγκεῖν [ὅσα µή ἐστιν 
οὐσία], ὃ ἓν ἀριθµῷ ὂν τῶν ἐναντίων δεκτικόν ἐστιν· 
οἷον τὸ χρῶµα, ὅ ἐστιν ἓν καὶ ταὐτὸν ἀριθµῷ, οὐκ ἔσται 
λευκὸν καὶ µέλαν, οὐδὲ ἡ αὐτὴ πρᾶξις καὶ µία τῷ ἀριθµῷ   
οὐκ ἔσται φαύλη καὶ σπουδαία, ὡσαύτως δὲ καὶ ἐπὶ τῶν 
ἄλλων, ὅσα µή ἐστιν οὐσία. ἡ δέ γε οὐσία ἓν καὶ 
ταὐτὸν ἀριθµῷ ὂν δεκτικὸν τῶν ἐναντίων ἐστίν· οἷον ὁ τὶς 



ἄνθρωπος, εἷς καὶ ὁ αὐτὸς ὤν, ὁτὲ µὲν λευκὸς ὁτὲ δὲ µέ- 
λας γίγνεται, καὶ θερµὸς καὶ ψυχρός, καὶ φαῦλος καὶ 
σπουδαῖος. ἐπὶ δὲ τῶν ἄλλων οὐδενὸς φαίνεται τὸ τοιοῦ- 
τον, εἰ µή τις ἐνίσταιτο τὸν λόγον καὶ τὴν δόξαν φά- 
σκων τῶν τοιούτων εἶναι· ὁ γὰρ αὐτὸς λόγος ἀληθής τε 
καὶ ψευδὴς εἶναι δοκεῖ, οἷον εἰ ἀληθὴς εἴη ὁ λόγος τὸ κα- 
θῆσθαί τινα, ἀναστάντος αὐτοῦ ὁ αὐτὸς οὗτος ψευ- 
δὴς ἔσται· ὡσαύτως δὲ καὶ ἐπὶ τῆς δόξης· εἰ γάρ τις ἀληθῶς 
δοξάζοι τὸ καθῆσθαί τινα, ἀναστάντος αὐτοῦ ψευδῶς δοξάσει 
τὴν αὐτὴν ἔχων περὶ αὐτοῦ δόξαν. εἰ δέ τις καὶ τοῦτο πα- 
ραδέχοιτο, ἀλλὰ τῷ γε τρόπῳ διαφέρει· τὰ µὲν γὰρ ἐπὶ 
τῶν οὐσιῶν αὐτὰ µεταβάλλοντα δεκτικὰ τῶν ἐναντίων ἐστίν,  -   

ψυχρὸν γὰρ ἐκ θερµοῦ γενόµενον µετέβαλεν (ἠλλοίωται 
γάρ), καὶ µέλαν ἐκ λευκοῦ καὶ σπουδαῖον ἐκ φαύλου, ὡς- 
αύτως δὲ καὶ ἐπὶ τῶν ἄλλων ἕκαστον αὐτὸ µεταβολὴν 
δεχόµενον τῶν ἐναντίων δεκτικόν ἐστιν· -  ὁ δὲ λόγος καὶ ἡ 
δόξα αὐτὰ µὲν ἀκίνητα πάντῃ πάντως διαµένει, τοῦ δὲ 
πράγµατος κινουµένου τὸ ἐναντίον περὶ αὐτὰ γίγνεται· ὁ µὲν 
γὰρ λόγος διαµένει ὁ αὐτὸς τὸ καθῆσθαί τινα, τοῦ δὲ πρά- 
γµατος κινηθέντος ὁτὲ µὲν ἀληθὴς ὁτὲ δὲ ψευδὴς γίγνεται· 
ὡσαύτως δὲ καὶ ἐπὶ τῆς δόξης. ὥστε τῷ τρόπῳ γε ἴδιον 
ἂν εἴη τῆς οὐσίας τὸ κατὰ τὴν αὑτῆς µεταβολὴν δεκτικὴν 
τῶν ἐναντίων εἶναι,  - εἰ δή τις καὶ ταῦτα παραδέχοιτο, τὴν   
δόξαν καὶ τὸν λόγον δεκτικὰ τῶν ἐναντίων εἶναι. οὐκ ἔστι 
δὲ ἀληθὲς τοῦτο· ὁ γὰρ λόγος καὶ ἡ δόξα οὐ τῷ αὐτὰ δέχε- 
σθαί τι τῶν ἐναντίων εἶναι δεκτικὰ λέγεται, ἀλλὰ τῷ περὶ 
ἕτερόν τι τὸ πάθος γεγενῆσθαι·  - τῷ γὰρ τὸ πρᾶγµα εἶναι 
ἢ µὴ εἶναι, τούτῳ καὶ ὁ λόγος ἀληθὴς ἢ ψευδὴς εἶναι λέ- 
γεται, οὐ τῷ αὐτὸν δεκτικὸν εἶναι τῶν ἐναντίων· ἁπλῶς γὰρ 
οὐδὲν ὑπ' οὐδενὸς οὔτε ὁ λόγος κινεῖται οὔτε ἡ δόξα, ὥστε 
οὐκ ἂν εἴη δεκτικὰ τῶν ἐναντίων µηδενὸς ἐν αὐτοῖς γιγνο- 
µένου· -  ἡ δέ γε οὐσία τῷ αὐτὴν τὰ ἐναντία δέχεσθαι, τούτῳ 
δεκτικὴ τῶν ἐναντίων λέγεται· νόσον γὰρ καὶ ὑγίειαν 

δέχεται, καὶ λευκότητα καὶ µελανίαν, καὶ ἕκαστον τῶν 
τοιούτων αὐτὴ δεχοµένη τῶν ἐναντίων εἶναι δεκτικὴ λέγεται. 
ὥστε ἴδιον ἂν οὐσίας εἴη τὸ ταὐτὸν καὶ ἓν ἀριθµῷ ὂν δεκτι- 
κὸν εἶναι τῶν ἐναντίων. περὶ µὲν οὖν οὐσίας τοσαῦτα εἰ- 
ρήσθω. 
 Τοῦ δὲ ποσοῦ τὸ µέν ἐστι διωρισµένον, τὸ δὲ συνεχές· 
καὶ τὸ µὲν ἐκ θέσιν ἐχόντων πρὸς ἄλληλα τῶν ἐν αὐτοῖς 
µορίων συνέστηκε, τὸ δὲ οὐκ ἐξ ἐχόντων θέσιν. ἔστι δὲ διω- 
ρισµένον µὲν οἷον ἀριθµὸς καὶ λόγος, συνεχὲς δὲ γραµµή, 
ἐπιφάνεια, σῶµα, ἔτι δὲ παρὰ ταῦτα χρόνος καὶ τό- 



πος.  - τῶν µὲν γὰρ τοῦ ἀριθµοῦ µορίων οὐδείς ἐστι κοινὸς 
ὅρος, πρὸς ὃν συνάπτει τὰ µόρια αὐτοῦ· οἷον τὰ πέντε εἰ 
ἔστι τῶν δέκα µόριον, πρὸς οὐδένα κοινὸν ὅρον συνάπτει τὰ 
πέντε καὶ τὰ πέντε, ἀλλὰ διώρισται· καὶ τὰ τρία γε καὶ   
τὰ ἑπτὰ πρὸς οὐδένα κοινὸν ὅρον συνάπτει· οὐδ' ὅλως ἂν 
ἔχοις ἐπ' ἀριθµοῦ λαβεῖν κοινὸν ὅρον τῶν µορίων, ἀλλ' 
ἀεὶ διώρισται· ὥστε ὁ µὲν ἀριθµὸς τῶν διωρισµένων ἐστίν. 
ὡσαύτως δὲ καὶ ὁ λόγος τῶν διωρισµένων ἐστίν· (ὅτι µὲν 
γὰρ ποσόν ἐστιν ὁ λόγος φανερόν· καταµετρεῖται γὰρ συλλαβῇ 
µακρᾷ καὶ βραχείᾳ· λέγω δὲ αὐτὸν τὸν µετὰ φωνῆς λό- 
γον γιγνόµενον)· πρὸς οὐδένα γὰρ κοινὸν ὅρον αὐτοῦ τὰ 

µόρια συνάπτει· οὐ γὰρ ἔστι κοινὸς ὅρος πρὸς ὃν αἱ συλλαβαὶ 
συνάπτουσιν, ἀλλ' ἑκάστη διώρισται αὐτὴ καθ' αὑτήν. 
- ἡ δὲ γραµµὴ συνεχές ἐστιν· ἔστι γὰρ λαβεῖν κοινὸν ὅρον 
πρὸς ὃν τὰ µόρια αὐτῆς συνάπτει, στιγµήν· καὶ τῆς ἐπι- 
φανείας γραµµήν,  - τὰ γὰρ τοῦ ἐπιπέδου µόρια πρός τινα 
κοινὸν ὅρον συνάπτει. -  ὡσαύτως δὲ καὶ ἐπὶ τοῦ σώµατος 
ἔχοις ἂν λαβεῖν κοινὸν ὅρον, γραµµὴν ἢ ἐπιφάνειαν, πρὸς 
ἣν τὰ τοῦ σώµατος µόρια συνάπτει. ἔστι δὲ καὶ ὁ χρόνος 
καὶ ὁ τόπος τῶν τοιούτων· ὁ γὰρ νῦν χρόνος συνάπτει πρός 
 
τε τὸν παρεληλυθότα καὶ τὸν µέλλοντα. πάλιν ὁ τόπος τῶν 
συνεχῶν ἐστιν· τόπον γάρ τινα τὰ τοῦ σώµατος µόρια κατ- 
έχει, ἃ πρός τινα κοινὸν ὅρον συνάπτει· οὐκοῦν καὶ τὰ τοῦ 
τόπου µόρια, ἃ κατέχει ἕκαστον τῶν τοῦ σώµατος µορίων, 
πρὸς τὸν αὐτὸν ὅρον συνάπτει πρὸς ὃν καὶ τὰ τοῦ σώµα- 
τος µόρια· ὥστε συνεχὲς ἂν εἴη καὶ ὁ τόπος· πρὸς γὰρ 
ἕνα κοινὸν ὅρον αὐτοῦ τὰ µόρια συνάπτει. 
 Ἔτι τὰ µὲν ἐκ θέσιν ἐχόντων πρὸς ἄλληλα τῶν ἐν 
αὐτοῖς µορίων συνέστηκεν, τὰ δὲ οὐκ ἐξ ἐχόντων θέσιν· 
οἷον τὰ µὲν τῆς γραµµῆς µόρια θέσιν ἔχει πρὸς ἄλληλα,  -   
ἕκαστον γὰρ αὐτῶν κεῖταί που, καὶ ἔχοις ἂν διαλαβεῖν καὶ 

ἀποδοῦναι οὗ ἕκαστον κεῖται ἐν τῷ ἐπιπέδῳ καὶ πρὸς   
ποῖον µόριον τῶν λοιπῶν συνάπτει· -  ὡσαύτως δὲ καὶ τὰ 
τοῦ ἐπιπέδου µόρια θέσιν ἔχει τινά,  - ὁµοίως γὰρ ἂν ἀπο- 
δοθείη ἕκαστον οὗ κεῖται, καὶ ποῖα συνάπτει πρὸς ἄλληλα. -   
καὶ τὰ τοῦ στερεοῦ δὲ ὡσαύτως καὶ τὰ τοῦ τόπου. ἐπὶ δέ 
γε τοῦ ἀριθµοῦ οὐκ ἂν ἔχοι τις ἐπιβλέψαι ὡς τὰ µόρια 
θέσιν τινὰ ἔχει πρὸς ἄλληλα ἢ κεῖταί που, ἢ ποῖά γε 
πρὸς ἄλληλα συνάπτει τῶν µορίων· οὐδὲ τὰ τοῦ χρόνου· 
ὑποµένει γὰρ οὐδὲν τῶν τοῦ χρόνου µορίων, ὃ δὲ µή ἐστιν 
ὑποµένον, πῶς ἂν τοῦτο θέσιν τινὰ ἔχοι; ἀλλὰ µᾶλλον 
τάξιν τινὰ εἴποις ἂν ἔχειν τῷ τὸ µὲν πρότερον εἶναι τοῦ 



χρόνου τὸ δ' ὕστερον. καὶ ἐπὶ τοῦ ἀριθµοῦ δὲ ὡσαύτως, τῷ 
πρότερον ἀριθµεῖσθαι τὸ ἓν τῶν δύο καὶ τὰ δύο τῶν τριῶν· 
καὶ οὕτω τάξιν ἄν τινα ἔχοι, θέσιν δὲ οὐ πάνυ λάβοις 
ἄν. καὶ ὁ λόγος δὲ ὡσαύτως· οὐδὲν γὰρ ὑποµένει τῶν 
µορίων αὐτοῦ, ἀλλ' εἴρηταί τε καὶ οὐκ ἔστιν ἔτι τοῦτο 
λαβεῖν, ὥστε οὐκ ἂν εἴη θέσις τῶν µορίων αὐτοῦ, εἴγε µηδὲν 
ὑποµένει.  - τὰ µὲν οὖν ἐκ θέσιν ἐχόντων τῶν µορίων συν- 
έστηκε, τὰ δὲ οὐκ ἐξ ἐχόντων θέσιν. 
 Κυρίως δὲ ποσὰ ταῦτα µόνα λέγεται τὰ εἰρηµένα, 
τὰ δὲ ἄλλα πάντα κατὰ συµβεβηκός· εἰς ταῦτα γὰρ 

βλέποντες καὶ τἆλλα ποσὰ λέγοµεν, οἷον πολὺ τὸ λευκὸν 
λέγεται τῷ τὴν ἐπιφάνειαν πολλὴν εἶναι, καὶ ἡ πρᾶξις µακρὰ 
τῷ γε τὸν χρόνον πολὺν εἶναι, καὶ ἡ κίνησις πολλή· οὐ γὰρ 
καθ' αὑτὸ ἕκαστον τούτων ποσὸν λέγεται· οἷον ἐὰν ἀποδιδῷ 
τις πόση τις ἡ πρᾶξίς ἐστι, τῷ χρόνῳ ὁριεῖ ἐνιαυσίαν ἢ 
οὕτω πως ἀποδιδούς, καὶ τὸ λευκὸν ποσόν τι ἀποδιδοὺς τῇ 
ἐπιφανείᾳ ὁριεῖ,  - ὅση γὰρ ἂν ἡ ἐπιφάνεια ᾖ, τοσοῦτον καὶ   
τὸ λευκὸν φήσει εἶναι· -  ὥστε µόνα κυρίως καὶ καθ' αὑτὰ 
ποσὰ λέγεται τὰ εἰρηµένα, τῶν δὲ ἄλλων οὐδὲν αὐτὸ καθ' αὑτό, 
ἀλλ' εἰ ἄρα κατὰ συµβεβηκός. 
 Ἔτι τῷ ποσῷ οὐδέν ἐστιν ἐναντίον, (ἐπὶ µὲν γὰρ τῶν 
ἀφωρισµένων φανερὸν ὅτι οὐδέν ἐστιν ἐναντίον, οἷον τῷ 
διπήχει ἢ τριπήχει ἢ τῇ ἐπιφανείᾳ ἢ τῶν τοιούτων τινί, 
- οὐδὲν γάρ ἐστιν ἐναντίον), εἰ µὴ τὸ πολὺ τῷ ὀλίγῳ 
φαίη τις εἶναι ἐναντίον ἢ τὸ µέγα τῷ µικρῷ. τούτων δὲ 
οὐδέν ἐστι ποσὸν ἀλλὰ τῶν πρός τι· οὐδὲν γὰρ αὐτὸ καθ' 
αὑτὸ µέγα λέγεται ἢ µικρόν, ἀλλὰ πρὸς ἕτερον ἀναφέ- 
ρεται, οἷον ὄρος µὲν µικρὸν λέγεται, κέγχρος δὲ µε- 
γάλη τῷ τὴν µὲν τῶν ὁµογενῶν µεῖζον εἶναι, τὸ δὲ ἔλατ- 
τον τῶν ὁµογενῶν· οὐκοῦν πρὸς ἕτερον ἡ ἀναφορά, ἐπεὶ εἴγε 
καθ' αὑτὸ µικρὸν ἢ µέγα ἐλέγετο, οὐκ ἄν ποτε τὸ µὲν 

ὄρος µικρὸν ἐλέγετο, ἡ δὲ κέγχρος µεγάλη. πάλιν ἐν µὲν 
τῇ κώµῃ πολλούς φαµεν ἀνθρώπους εἶναι, ἐν Ἀθήναις δὲ 
ὀλίγους πολλαπλασίους αὐτῶν ὄντας, καὶ ἐν µὲν τῇ οἰκίᾳ 
πολλούς, ἐν δὲ τῷ θεάτρῳ ὀλίγους πολλῷ πλείους ὄντας. -   
ἔτι τὸ µὲν δίπηχυ καὶ τρίπηχυ καὶ ἕκαστον τῶν τοιούτων 
ποσὸν σηµαίνει, τὸ δὲ µέγα ἢ µικρὸν οὐ σηµαίνει ποσὸν 
ἀλλὰ µᾶλλον πρός τι· πρὸς γὰρ ἕτερον θεωρεῖται τὸ µέγα 
καὶ τὸ µικρόν· ὥστε φανερὸν ὅτι ταῦτα τῶν πρός τί ἐστιν. -   
ἔτι ἐάν τε τιθῇ τις αὐτὰ ποσὰ εἶναι ἐάν τε µὴ τιθῇ, οὐκ 
ἔστιν αὐτοῖς ἐναντίον οὐδέν· ὃ γὰρ µὴ ἔστιν αὐτὸ καθ' αὑτὸ 
λαβεῖν ἀλλὰ πρὸς ἕτερον ἀναφέροντα, πῶς ἂν εἴη τού-   
τῳ τι ἐναντίον;  - ἔτι εἰ ἔσται τὸ µέγα καὶ τὸ µικρὸν 



ἐναντία, συµβήσεται τὸ αὐτὸ ἅµα τὰ ἐναντία ἐπιδέχεσθαι 
καὶ αὐτὰ αὑτοῖς εἶναι ἐναντία. συµβαίνει γὰρ ἅµα τὸ 
αὐτὸ µέγα τε καὶ µικρὸν εἶναι,  - ἔστι γὰρ πρὸς µὲν τοῦτο 
µικρόν, πρὸς ἕτερον δὲ τὸ αὐτὸ τοῦτο µέγα· -  ὥστε τὸ αὐ- 
τὸ καὶ µέγα καὶ µικρὸν κατὰ τὸν αὐτὸν χρόνον εἶναι συµβαί- 
νει, ὥστε ἅµα τὰ ἐναντία ἐπιδέχεσθαι· ἀλλ' οὐδὲν δοκεῖ 
ἅµα τὰ ἐναντία ἐπιδέχεσθαι· οἷον ἐπὶ τῆς οὐσίας, δεκτι- 
κὴ µὲν τῶν ἐναντίων δοκεῖ εἶναι, ἀλλ' οὔτι γε ἅµα νοσεῖ 
καὶ ὑγιαίνει, οὐδὲ λευκὸν καὶ µέλαν ἐστὶν ἅµα, οὐδὲ 

τῶν ἄλλων οὐδὲν ἅµα τὰ ἐναντία ἐπιδέχεται. καὶ 
αὐτὰ δ' αὑτοῖς συµβαίνει ἐναντία εἶναι· εἰ γάρ ἐστι τὸ 
µέγα τῷ µικρῷ ἐναντίον, τὸ δ' αὐτό ἐστιν ἅµα µέγα καὶ 
µικρόν, αὐτὸ αὑτῷ ἂν εἴη ἐναντίον· ἀλλὰ τῶν ἀδυνάτων 
ἐστὶν αὐτὸ αὑτῷ εἶναι ἐναντίον.  - οὐκ ἔστιν ἄρα τὸ µέγα 
τῷ µικρῷ ἐναντίον, οὐδὲ τὸ πολὺ τῷ ὀλίγῳ, ὥστε κἂν 
µὴ τῶν πρός τι ταῦτά τις ἐρεῖ ἀλλὰ τοῦ ποσοῦ, οὐδὲν 
ἐναντίον ἕξει.  - µάλιστα δὲ ἡ ἐναντιότης τοῦ ποσοῦ περὶ τὸν τό- 
πον δοκεῖ ὑπάρχειν· τὸ γὰρ ἄνω τῷ κάτω ἐναντίον τιθέασι, τὴν 
πρὸς τὸ µέσον χώραν κάτω λέγοντες, διὰ τὸ πλείστην τῷ 
µέσῳ διάστασιν πρὸς τὰ πέρατα τοῦ κόσµου εἶναι. ἐοίκασι 
δὲ καὶ τὸν τῶν ἄλλων ἐναντίων ὁρισµὸν ἀπὸ τούτων ἐπιφέρειν· 
τὰ γὰρ πλεῖστον ἀλλήλων διεστηκότα τῶν ἐν τῷ αὐτῷ 
γένει ἐναντία ὁρίζονται. 
 Οὐ δοκεῖ δὲ τὸ ποσὸν ἐπιδέχεσθαι τὸ µᾶλλον καὶ τὸ 
ἧττον, οἷον τὸ δίπηχυ,  - οὐ γάρ ἐστιν ἕτερον ἑτέρου µᾶλλον   
δίπηχυ· -  οὐδ' ἐπὶ τοῦ ἀριθµοῦ, οἷον τὰ τρία τῶν πέντε οὐδὲν 
µᾶλλον [πέντε ἢ] τρία λέγεται, οὐδὲ τὰ τρία τῶν τριῶν· οὐδέ γε 
ὁ χρόνος ἕτερος ἑτέρου µᾶλλον χρόνος λέγεται· οὐδ' ἐπὶ τῶν 
εἰρηµένων ὅλως οὐδενὸς τὸ µᾶλλον καὶ τὸ ἧττον λέγεται· ὥστε 
τὸ ποσὸν οὐκ ἐπιδέχεται τὸ µᾶλλον καὶ τὸ ἧττον. 

 Ἴδιον δὲ µάλιστα τοῦ ποσοῦ τὸ ἴσον τε καὶ ἄνισον λέγε- 
σθαι. ἕκαστον γὰρ τῶν εἰρηµένων ποσῶν καὶ ἴσον καὶ 
ἄνισον λέγεται, οἷον σῶµα καὶ ἴσον καὶ ἄνισον λέγεται, 
καὶ ἀριθµὸς καὶ ἴσος καὶ ἄνισος λέγεται, καὶ χρό- 
νος καὶ ἴσος καὶ ἄνισος· ὡσαύτως δὲ καὶ ἐπὶ τῶν ἄλλων 
τῶν ῥηθέντων ἕκαστον ἴσον τε καὶ ἄνισον λέγεται. τῶν 
δὲ λοιπῶν ὅσα µή ἐστι ποσόν, οὐ πάνυ ἂν δόξαι ἴσον 
τε καὶ ἄνισον λέγεσθαι, οἷον ἡ διάθεσις ἴση τε καὶ ἄνι- 
σος οὐ πάνυ λέγεται ἀλλὰ µᾶλλον ὁµοία, καὶ τὸ λευκὸν ἴσον 
τε καὶ ἄνισον οὐ πάνυ, ἀλλ' ὅµοιον. ὥστε τοῦ ποσοῦ µάλιστα 
ἂν εἴη ἴδιον τὸ ἴσον τε καὶ ἄνισον λέγεσθαι. 
 Πρός τι δὲ τὰ τοιαῦτα λέγεται, ὅσα αὐτὰ ἅπερ ἐστὶν 
ἑτέρων εἶναι λέγεται ἢ ὁπωσοῦν ἄλλως πρὸς ἕτερον· οἷον 



τὸ µεῖζον τοῦθ' ὅπερ ἐστὶν ἑτέρου λέγεται,  - τινὸς γὰρ µεῖ- 
ζον λέγεται, -  καὶ τὸ διπλάσιον ἑτέρου λέγεται τοῦθ' ὅπερ ἐ- 
στίν,  - τινὸς γὰρ διπλάσιον λέγεται· -  ὡσαύτως δὲ καὶ ὅσα ἄλλα 
τοιαῦτα. ἔστι δὲ καὶ τὰ τοιαῦτα τῶν πρός τι οἷον ἕξις, διά- 
θεσις, αἴσθησις, ἐπιστήµη, θέσις· πάντα γὰρ τὰ εἰρηµένα   
τοῦθ' ὅπερ ἐστὶν ἑτέρων λέγεται καὶ οὐκ ἄλλο τι· ἡ 
γὰρ ἕξις τινὸς ἕξις λέγεται καὶ ἡ ἐπιστήµη τινὸς ἐπιστήµη 
καὶ ἡ θέσις τινὸς θέσις, καὶ τὰ ἄλλα δὲ ὡσαύτως. πρός τι 

οὖν ἐστὶν ὅσα αὐτὰ ἅπερ ἐστὶν ἑτέρων λέγεται, ἢ ὁπως- 
οῦν ἄλλως πρὸς ἕτερον· οἷον ὄρος µέγα λέγεται πρὸς ἕτερον, 
- πρός τι γὰρ µέγα λέγεται τὸ ὄρος, -  καὶ τὸ ὅµοιον τινὶ ὅµοιον 
 
λέγεται, καὶ τὰ ἄλλα δὲ τὰ τοιαῦτα ὡσαύτως πρός τι λέ- 
γεται. ἔστι δὲ καὶ ἡ ἀνάκλισις καὶ ἡ στάσις καὶ ἡ καθέ- 
δρα θέσεις τινές, ἡ δὲ θέσις τῶν πρός τι· τὸ δὲ ἀνακε<κλ>ίσθαι 
ἢ ἑστάναι ἢ καθῆσθαι αὐτὰ µὲν οὐκ εἰσὶ θέσεις, παρωνύ- 
µως δὲ ἀπὸ τῶν εἰρηµένων θέσεων λέγεται. 
 Ὑπάρχει δὲ καὶ ἐναντιότης ἐν τοῖς πρός τι, οἷον 
ἀρετὴ κακίᾳ ἐναντίον, ἑκάτερον αὐτῶν πρός τι ὄν, καὶ ἐπι- 
στήµη ἀγνοίᾳ. οὐ πᾶσι δὲ τοῖς πρός τι ὑπάρχει ἐναντίον· 
τῷ γὰρ διπλασίῳ οὐδέν ἐστιν ἐναντίον οὐδὲ τῷ τρι- 
πλασίῳ οὐδὲ τῶν τοιούτων οὐδενί.  - δοκεῖ δὲ καὶ τὸ µᾶλ- 
λον καὶ τὸ ἧττον ἐπιδέχεσθαι τὰ πρός τι· ὅµοιον γὰρ 
µᾶλλον καὶ ἧττον λέγεται, καὶ ἄνισον µᾶλλον καὶ ἧττον 
λέγεται, ἑκάτερον αὐτῶν πρός τι ὄν· τό τε γὰρ ὅµοιον 
τινὶ ὅµοιον λέγεται καὶ τὸ ἄνισον τινὶ ἄνισον. οὐ πάντα 
δὲ ἐπιδέχεται τὸ µᾶλλον καὶ ἧττον· τὸ γὰρ διπλάσιον 
οὐ λέγεται µᾶλλον καὶ ἧττον διπλάσιον οὐδὲ τῶν τοι- 
ούτων οὐδέν.   

 Πάντα δὲ τὰ πρός τι πρὸς ἀντιστρέφοντα λέγεται, οἷον 
ὁ δοῦλος δεσπότου λέγεται δοῦλος καὶ ὁ δεσπότης δού- 
λου δεσπότης λέγεται, καὶ τὸ διπλάσιον ἡµίσεος διπλάσιον 
καὶ τὸ ἥµισυ διπλασίου ἥµισυ, καὶ τὸ µεῖζον ἐλάττονος µεῖζον 
καὶ τὸ ἔλαττον µείζονος ἔλαττον· ὡσαύτως δὲ καὶ ἐπὶ τῶν 
ἄλλων· πλὴν τῇ πτώσει ἐνίοτε διοίσει κατὰ τὴν λέξιν, οἷον 
ἡ ἐπιστήµη ἐπιστητοῦ λέγεται ἐπιστήµη καὶ τὸ ἐπιστητὸν 
ἐπιστήµῃ ἐπιστητόν, καὶ ἡ αἴσθησις αἰσθητοῦ αἴσθησις καὶ 
τὸ αἰσθητὸν αἰσθήσει αἰσθητόν. οὐ µὴν ἀλλ' ἐνίοτε οὐ δόξει 
ἀντιστρέφειν, ἐὰν µὴ οἰκείως πρὸς ὃ λέγεται ἀποδοθῇ 
ἀλλὰ διαµάρτῃ ὁ ἀποδιδούς· οἷον τὸ πτερὸν ἐὰν ἀποδοθῇ 
ὄρνιθος, οὐκ ἀντιστρέφει ὄρνις πτεροῦ· οὐ γὰρ οἰκείως τὸ 
πρῶτον ἀποδέδοται πτερὸν ὄρνιθος,  - οὐ γὰρ ᾗ ὄρνις, ταύτῃ 
τὸ πτερὸν αὐτῆς λέγεται, ἀλλ' ᾗ πτερωτόν ἐστιν· πολλῶν 



γὰρ καὶ ἄλλων πτερά ἐστιν ἃ οὐκ εἰσὶν ὄρνιθες· -  ὥστε ἐὰν 
ἀποδοθῇ οἰκείως, καὶ ἀντιστρέφει, οἷον τὸ πτερὸν πτερωτοῦ 
πτερὸν καὶ τὸ πτερωτὸν πτερῷ πτερωτόν.  - ἐνίοτε δὲ καὶ ὀνο- 
µατοποιεῖν ἴσως ἀναγκαῖον, ἐὰν µὴ κείµενον ᾖ ὄνοµα πρὸς ὃ 
οἰκείως ἂν ἀποδοθείη· οἷον τὸ πηδάλιον πλοίου ἐὰν ἀπο- 
δοθῇ, οὐκ οἰκεία ἡ ἀπόδοσις,  - οὐ γὰρ ᾗ πλοῖον 
ταύτῃ αὐτοῦ τὸ πηδάλιον λέγεται· ἔστι γὰρ πλοῖα ὧν οὐκ 
 
Bekker page 7a, line 10 
 
ἔστι πηδάλια· -  διὸ οὐκ ἀντιστρέφει· τὸ γὰρ πλοῖον οὐ λέγε- 
ται πηδαλίου πλοῖον. ἀλλ' ἴσως οἰκειοτέρα ἂν ἡ ἀπόδοσις 
εἴη, εἰ οὕτω πως ἀποδοθείη τὸ πηδάλιον πηδαλιωτοῦ πηδά- 
λιον ἢ ὁπωσοῦν ἄλλως,  - ὄνοµα γὰρ οὐ κεῖται· -  καὶ ἀντι- 
στρέφει γε, ἐὰν οἰκείως ἀποδοθῇ· τὸ γὰρ πηδαλιωτὸν 
πηδαλίῳ πηδαλιωτόν. ὡσαύτως δὲ καὶ ἐπὶ τῶν ἄλλων, 
οἷον ἡ κεφαλὴ οἰκειοτέρως ἂν ἀποδοθείη κεφαλωτοῦ ἢ ζῴου 
ἀποδιδοµένη· οὐ γὰρ ᾗ ζῷον κεφαλὴν ἔχει· πολλὰ γὰρ   
τῶν ζῴων κεφαλὴν οὐκ ἔχει. οὕτω δὲ ῥᾷστα ἂν ἴσως τις 
λαµβάνοι οἷς µὴ κεῖται ὀνόµατα, εἰ ἀπὸ τῶν πρώτων καὶ 
τοῖς πρὸς αὐτὰ ἀντιστρέφουσι τιθείη τὰ ὀνόµατα, ὥσπερ 
ἐπὶ τῶν προειρηµένων ἀπὸ τοῦ πτεροῦ τὸ πτερωτὸν καὶ ἀπὸ 
τοῦ πηδαλίου τὸ πηδαλιωτόν. πάντα οὖν τὰ πρός τι, ἐάν- 
περ οἰκείως ἀποδιδῶται, πρὸς ἀντιστρέφοντα λέγεται· ἐπεί, 
ἐάν γε πρὸς τὸ τυχὸν ἀποδιδῶται καὶ µὴ πρὸς αὐτὸ ὃ 
λέγεται, οὐκ ἀντιστρέφει.  - λέγω δὲ ὅτι οὐδὲ τῶν ὁµολο- 
γουµένως πρὸς ἀντιστρέφοντα λεγοµένων καὶ ὀνοµάτων αὐτοῖς 
κειµένων οὐδὲν ἀντιστρέφει, ἐὰν πρός τι τῶν συµβεβηκότων 
ἀποδιδῶται καὶ µὴ πρὸς αὐτὸ ὃ λέγεται· οἷον ὁ δοῦλος 
ἐὰν µὴ δεσπότου ἀποδοθῇ ἀλλ' ἀνθρώπου ἢ δίποδος ἢ 
ὁτουοῦν τῶν τοιούτων, οὐκ ἀντιστρέφει· οὐ γὰρ οἰκεία 

ἡ ἀπόδοσις.  - ἔτι ἐὰν µὲν οἰκείως ἀποδεδοµένον ᾖ πρὸς 
ὃ λέγεται, πάντων περιαιρουµένων τῶν ἄλλων ὅσα συµ- 
βεβηκότα ἐστίν, καταλειποµένου δὲ τούτου µόνου πρὸς ὃ 
ἀπεδόθη οἰκείως, ἀεὶ πρὸς αὐτὸ ῥηθήσεται· οἷον εἰ ὁ 
δοῦλος πρὸς δεσπότην λέγεται, περιαιρουµένων ἁπάντων 
ὅσα συµβεβηκότα ἐστὶ τῷ δεσπότῃ, οἷον τὸ δίποδι 
εἶναι, τὸ ἐπιστήµης δεκτικῷ, τὸ ἀνθρώπῳ, καταλειπο- 
µένου δὲ µόνου τοῦ δεσπότην εἶναι, ἀεὶ ὁ δοῦλος 
πρὸς αὐτὸ ῥηθήσεται· ὁ γὰρ δοῦλος δεσπότου δοῦλος λέ- 
γεται. ἐὰν δέ γε µὴ οἰκείως ἀποδοθῇ πρὸς ὅ ποτε λέγε- 
ται, περιαιρουµένων µὲν τῶν ἄλλων καταλειποµένου δὲ 
µόνου τοῦ πρὸς ὃ ἀπεδόθη, οὐ ῥηθήσεται πρὸς αὐτό· ἀπο-   
δεδόσθω γὰρ ὁ δοῦλος ἀνθρώπου καὶ τὸ πτερὸν ὄρνιθος, 
καὶ περιῃρήσθω τοῦ ἀνθρώπου τὸ δεσπότῃ αὐτῷ εἶναι· οὐ 
γὰρ ἔτι ὁ δοῦλος πρὸς ἄνθρωπον ῥηθήσεται,  - µὴ γὰρ ὄντος 



δεσπότου οὐδὲ δοῦλός ἐστιν· -  ὡσαύτως δὲ καὶ τοῦ ὄρνιθος περι- 
ῃρήσθω τὸ πτερωτῷ εἶναι· οὐ γὰρ ἔτι ἔσται τὸ πτερὸν τῶν 
πρός τι· µὴ γὰρ ὄντος πτερωτοῦ οὐδὲ πτερὸν ἔσται τινός. -   
ὥστε δεῖ µὲν ἀποδιδόναι πρὸς ὅ ποτε οἰκείως λέγεται· κἂν 
µὲν ὄνοµα ᾖ κείµενον ῥᾳδία ἡ ἀπόδοσις γίγνεται, µὴ ὄν- 
τος δὲ ἀναγκαῖον ἴσως ὀνοµατοποιεῖν. οὕτω δὲ ἀποδιδο- 

µένων φανερὸν ὅτι πάντα τὰ πρός τι πρὸς ἀντιστρέφοντα 
ῥηθήσεται. 
 ∆οκεῖ δὲ τὰ πρός τι ἅµα τῇ φύσει εἶναι. καὶ ἐπὶ µὲν 
τῶν πλείστων ἀληθές ἐστιν· ἅµα γὰρ διπλάσιόν τέ ἐστι 
καὶ ἥµισυ, καὶ ἡµίσεος ὄντος διπλάσιόν ἐστιν, καὶ δού- 
λου ὄντος δεσπότης ἐστίν· ὁµοίως δὲ τούτοις καὶ τὰ 
ἄλλα. καὶ συναναιρεῖ δὲ ταῦτα ἄλληλα· µὴ γὰρ ὄντος 
διπλασίου οὐκ ἔστιν ἥµισυ, καὶ ἡµίσεος µὴ ὄντος οὐκ 
ἔστι διπλάσιον· ὡσαύτως δὲ καὶ ἐπὶ τῶν ἄλλων ὅσα 
τοιαῦτα.  - οὐκ ἐπὶ πάντων δὲ τῶν πρός τι ἀληθὲς δοκεῖ 
τὸ ἅµα τῇ φύσει εἶναι· τὸ γὰρ ἐπιστητὸν τῆς ἐπιστήµης 
πρότερον ἂν δόξειεν εἶναι· ὡς γὰρ ἐπὶ τὸ πολὺ προϋπαρ- 
χόντων τῶν πραγµάτων τὰς ἐπιστήµας λαµβάνοµεν· ἐπ' 
ὀλίγων γὰρ ἢ ἐπ' οὐδενὸς ἴδοι τις ἂν ἅµα τῷ ἐπιστητῷ τὴν 
ἐπιστήµην γιγνοµένην. ἔτι τὸ µὲν ἐπιστητὸν ἀναιρεθὲν συν- 
αναιρεῖ τὴν ἐπιστήµην, ἡ δὲ ἐπιστήµη τὸ ἐπιστητὸν οὐ συν- 
αναιρεῖ· ἐπιστητοῦ γὰρ µὴ ὄντος οὐκ ἔστιν ἐπιστήµη,  - οὐ- 
δενὸς γὰρ ἔτι ἔσται ἐπιστήµη, -  ἐπιστήµης δὲ µὴ οὔσης οὐδὲν 
κωλύει ἐπιστητὸν εἶναι· οἷον καὶ ὁ τοῦ κύκλου τετραγω-   
νισµὸς εἴγε ἔστιν ἐπιστητόν, ἐπιστήµη µὲν αὐτοῦ οὐκ ἔστιν 
οὐδέπω, αὐτὸ δὲ τὸ ἐπιστητὸν ἔστιν. ἔτι ζῴου µὲν ἀναιρεθέν- 

τος οὐκ ἔστιν ἐπιστήµη, τῶν δ' ἐπιστητῶν πολλὰ ἐνδέχεται 
εἶναι.  - ὁµοίως δὲ τούτοις καὶ τὰ ἐπὶ τῆς αἰσθήσεως ἔχει· 
τὸ γὰρ αἰσθητὸν πρότερον τῆς αἰσθήσεως δοκεῖ εἶναι· τὸ 
µὲν γὰρ αἰσθητὸν ἀναιρεθὲν συναναιρεῖ τὴν αἴσθησιν, ἡ δὲ 
αἴσθησις τὸ αἰσθητὸν οὐ συναναιρεῖ. αἱ γὰρ αἰσθήσεις περὶ 
σῶµα καὶ ἐν σώµατί εἰσιν, αἰσθητοῦ δὲ ἀναιρεθέντος ἀνῄ- 
ρηται καὶ σῶµα,  - τῶν γὰρ αἰσθητῶν καὶ τὸ σῶµα, -  σώ- 
µατος δὲ µὴ ὄντος ἀνῄρηται καὶ ἡ αἴσθησις, ὥστε συν- 
αναιρεῖ τὸ αἰσθητὸν τὴν αἴσθησιν. ἡ δέ γε αἴσθησις τὸ 
αἰσθητὸν οὔ· ζῴου γὰρ ἀναιρεθέντος αἴσθησις µὲν ἀνῄ- 
ρηται, αἰσθητὸν δὲ ἔσται, οἷον σῶµα, θερµόν, γλυκύ, 
πικρόν, καὶ τὰ ἄλλα πάντα ὅσα ἐστὶν αἰσθητά. ἔτι ἡ µὲν 
αἴσθησις ἅµα τῷ αἰσθητικῷ γίγνεται,  - ἅµα γὰρ ζῷόν τε 
γίγνεται καὶ αἴσθησις, -  τὸ δέ γε αἰσθητὸν ἔστι καὶ πρὸ 
τοῦ αἴσθησιν εἶναι,  - πῦρ γὰρ καὶ ὕδωρ καὶ τὰ τοιαῦτα, 
ἐξ ὧν καὶ τὸ ζῷον συνίσταται, ἔστι καὶ πρὸ τοῦ ζῷον ὅλως 



εἶναι ἢ αἴσθησιν, -  ὥστε πρότερον ἂν τῆς αἰσθήσεως τὸ αἰσθητὸν 
εἶναι δόξειεν. 
 Ἔχει δὲ ἀπορίαν πότερον οὐδεµία οὐσία τῶν πρός τι 
λέγεται, καθάπερ δοκεῖ, ἢ τοῦτο ἐνδέχεται κατά τινας 

τῶν δευτέρων οὐσιῶν. ἐπὶ µὲν γὰρ τῶν πρώτων οὐσιῶν ἀλη- 
θές ἐστιν· οὔτε γὰρ τὰ ὅλα οὔτε τὰ µέρη πρός τι λέγεται· ὁ 
γὰρ τὶς ἄνθρωπος οὐ λέγεται τινός τις ἄνθρωπος, οὐδὲ 
ὁ τὶς βοῦς τινός τις βοῦς· ὡσαύτως δὲ καὶ τὰ µέρη· ἡ   
γὰρ τὶς χεὶρ οὐ λέγεται τινός τις χεὶρ ἀλλὰ τινὸς χείρ, 
καὶ ἡ τὶς κεφαλὴ οὐ λέγεται τινός τις κεφαλὴ ἀλλὰ 
τινὸς κεφαλή. ὡσαύτως δὲ καὶ ἐπὶ τῶν δευτέρων οὐσιῶν, 
ἐπί γε τῶν πλείστων· οἷον ὁ ἄνθρωπος οὐ λέγεται τινὸς ἄν- 
θρωπος, οὐδὲ ὁ βοῦς τινὸς βοῦς, οὐδὲ τὸ ξύλον τινὸς ξύλον, 
ἀλλὰ τινὸς κτῆµα λέγεται. ἐπὶ µὲν οὖν τῶν τοιούτων φα- 
νερὸν ὅτι οὐκ ἔστι τῶν πρός τι, ἐπ' ἐνίων δὲ τῶν δευτέρων 
οὐσιῶν ἔχει ἀµφισβήτησιν· οἷον ἡ κεφαλὴ τινὸς λέγεται 
κεφαλὴ καὶ ἡ χεὶρ τινὸς λέγεται χεὶρ καὶ ἕκαστον τῶν 
τοιούτων, ὥστε ταῦτα τῶν πρός τι δόξειεν ἂν εἶναι.  - εἰ 
µὲν οὖν ἱκανῶς ὁ τῶν πρός τι ὁρισµὸς ἀποδέδοται, ἢ τῶν πάνυ 
χαλεπῶν ἢ τῶν ἀδυνάτων ἐστὶ τὸ λῦσαι ὡς οὐδεµία οὐσία 
τῶν πρός τι λέγεται· εἰ δὲ µὴ ἱκανῶς, ἀλλ' ἔστι τὰ πρός τι 
οἷς τὸ εἶναι ταὐτόν ἐστι τῷ πρός τί πως ἔχειν, ἴσως ἂν 
ῥηθείη τι πρὸς αὐτά. ὁ δὲ πρότερος ὁρισµὸς παρακολουθεῖ 
µὲν πᾶσι τοῖς πρός τι, οὐ µὴν τοῦτό γέ ἐστι τὸ πρός τι 
αὐτοῖς εἶναι τὸ αὐτὰ ἅπερ ἐστὶν ἑτέρων λέγεσθαι. ἐκ δὲ 

τούτων δῆλόν ἐστιν ὅτι ἐάν τις εἰδῇ τι ὡρισµένως τῶν πρός τι, 
κἀκεῖνο πρὸς ὃ λέγεται ὡρισµένως εἴσεται. φανερὸν 
µὲν οὖν καὶ ἐξ αὐτοῦ ἐστίν· εἰ γὰρ οἶδέ τις τόδε τι ὅτι 
τῶν πρός τί ἐστιν, ἔστι δὲ τὸ εἶναι τοῖς πρός τι ταὐτὸ τῷ 
πρός τί πως ἔχειν, κἀκεῖνο οἶδε πρὸς ὃ τοῦτό πως ἔχει· 
εἰ γὰρ οὐκ οἶδεν ὅλως πρὸς ὃ τοῦτό πως ἔχει, οὐδ' εἰ 
πρός τί πως ἔχει εἴσεται. καὶ ἐπὶ τῶν καθ' ἕκαστα δὲ δῆ- 
λον τὸ τοιοῦτον· οἷον τόδε τι εἰ οἶδεν ἀφωρισµένως ὅτι ἔστι 
διπλάσιον, καὶ ὅτου διπλάσιόν ἐστιν εὐθὺς ἀφωρισµένως οἶ- 
δεν,  - εἰ γὰρ µηδενὸς τῶν ἀφωρισµένων οἶδεν αὐτὸ διπλά- 
σιον, οὐδ' εἰ ἔστι διπλάσιον ὅλως οἶδεν· -  ὡσαύτως δὲ καὶ   
τόδε τι εἰ οἶδεν ὅτι κάλλιόν ἐστι, καὶ ὅτου κάλλιόν ἐ- 
στιν ἀφωρισµένως ἀναγκαῖον εἰδέναι διὰ ταῦτα, (οὐκ ἀο- 
ρίστως δὲ εἴσεται ὅτι τοῦτό ἐστι χείρονος κάλλιον· ὑπόληψις 
γὰρ τὸ τοιοῦτο γίγνεται, οὐκ ἐπιστήµη· οὐ γὰρ ἔτι εἴσεται 
ἀκριβῶς ὅτι ἐστὶ χείρονος κάλλιον· εἰ γὰρ οὕτως ἔτυχεν, 
οὐδέν ἐστι χεῖρον αὐτοῦ)· ὥστε φανερὸν ὅτι ἀναγκαῖόν ἐστιν, 



ὃ ἂν εἰδῇ τις τῶν πρός τι ὡρισµένως, κἀκεῖνο πρὸς ὃ 
λέγεται ὡρισµένως εἰδέναι. τὴν δέ γε κεφαλὴν καὶ τὴν 
χεῖρα καὶ ἕκαστον τῶν τοιούτων αἵ εἰσιν οὐσίαι αὐτὸ µὲν 
ὅπερ ἐστὶν ὡρισµένως ἔστιν εἰδέναι, πρὸς ὃ δὲ λέγεται οὐκ 

ἀναγκαῖον· τίνος γὰρ αὕτη ἡ κεφαλὴ ἢ τίνος ἡ χεὶρ οὐκ 
ἔστιν εἰδέναι ὡρισµένως· ὥστε οὐκ ἂν εἴη ταῦτα τῶν πρός τι· 
εἰ δὲ µή ἐστι τῶν πρός τι, ἀληθὲς ἂν εἴη λέγειν ὅτι 
οὐδεµία οὐσία τῶν πρός τί ἐστιν. ἴσως δὲ χαλεπὸν περὶ 
τῶν τοιούτων σφοδρῶς ἀποφαίνεσθαι µὴ πολλάκις ἐπε- 
σκεµµένον, τὸ µέντοι διηπορηκέναι ἐφ' ἕκαστον αὐτῶν οὐκ 
ἄχρηστόν ἐστιν. 
 Ποιότητα δὲ λέγω καθ' ἣν ποιοί τινες λέγονται· ἔστι 
δὲ ἡ ποιότης τῶν πλεοναχῶς λεγοµένων. ἓν µὲν οὖν 
εἶδος ποιότητος ἕξις καὶ διάθεσις λεγέσθωσαν. διαφέρει δὲ 
ἕξις διαθέσεως τῷ µονιµώτερον καὶ πολυχρονιώτερον εἶναι· 
τοιαῦται δὲ αἵ τε ἐπιστῆµαι καὶ αἱ ἀρεταί· ἥ τε γὰρ ἐπι- 
στήµη δοκεῖ τῶν παραµονίµων εἶναι καὶ δυσκινήτων, ἐὰν καὶ 
µετρίως τις ἐπιστήµην λάβῃ, ἐάνπερ µὴ µεγάλη µετα- 
βολὴ γένηται ὑπὸ νόσου ἢ ἄλλου τινὸς τοιούτου· ὡσαύτως 
δὲ καὶ ἡ ἀρετή· οἷον ἡ δικαιοσύνη καὶ ἡ σωφροσύνη καὶ   
ἕκαστον τῶν τοιούτων οὐκ εὐκίνητον δοκεῖ εἶναι οὐδ' εὐ- 
µετάβολον. διαθέσεις δὲ λέγονται ἅ ἐστιν εὐκίνητα καὶ ταχὺ 
µεταβάλλοντα, οἷον θερµότης καὶ κατάψυξις καὶ νόσος 
καὶ ὑγίεια καὶ ὅσα ἄλλα τοιαῦτα· διάκειται µὲν γάρ 
πως κατὰ ταύτας ὁ ἄνθρωπος, ταχὺ δὲ µεταβάλλει ἐκ 

θερµοῦ ψυχρὸς γιγνόµενος καὶ ἐκ τοῦ ὑγιαίνειν εἰς τὸ νο- 
σεῖν· ὡσαύτως δὲ καὶ ἐπὶ τῶν ἄλλων, εἰ µή τις καὶ αὐ- 
τῶν τούτων τυγχάνοι διὰ χρόνου πλῆθος ἤδη πεφυσιωµένη 
καὶ ἀνίατος ἢ πάνυ δυσκίνητος οὖσα, ἣν ἄν τις ἴσως ἕξιν 
ἤδη προσαγορεύοι. φανερὸν δὲ ὅτι ταῦτα βούλονται ἕξεις 
λέγειν ἅ ἐστι πολυχρονιώτερα καὶ δυσκινητότερα· τοὺς γὰρ 
τῶν ἐπιστηµῶν µὴ πάνυ κατέχοντας ἀλλ' εὐκινήτους ὄντας 
οὔ φασιν ἕξιν ἔχειν, καίτοι διάκεινταί γέ πως κατὰ τὴν 
ἐπιστήµην ἢ χεῖρον ἢ βέλτιον. ὥστε διαφέρει ἕξις διαθέσεως 
τῷ τὸ µὲν εὐκίνητον εἶναι τὸ δὲ πολυχρονιώτερόν τε καὶ 
δυσκινητότερον.  - εἰσὶ δὲ αἱ µὲν ἕξεις καὶ διαθέσεις, αἱ δὲ 
διαθέσεις οὐκ ἐξ ἀνάγκης ἕξεις· οἱ µὲν γὰρ ἕξεις ἔχοντες 
καὶ διάκεινταί πως κατὰ ταύτας, οἱ δὲ διακείµενοι οὐ 
πάντως καὶ ἕξιν ἔχουσιν. 
 Ἕτερον δὲ γένος ποιότητος καθ' ὃ πυκτικοὺς ἢ δροµι- 
κοὺς ἢ ὑγιεινοὺς ἢ νοσώδεις λέγοµεν, καὶ ἁπλῶς ὅσα 
κατὰ δύναµιν φυσικὴν ἢ ἀδυναµίαν λέγεται. οὐ γὰρ τῷ 
διακεῖσθαί πως ἕκαστον τῶν τοιούτων λέγεται, ἀλλὰ 



τῷ δύναµιν ἔχειν φυσικὴν τοῦ ποιῆσαί τι ῥᾳδίως 
ἢ µηδὲν πάσχειν· οἷον πυκτικοὶ ἢ δροµικοὶ λέγονται 
οὐ τῷ διακεῖσθαί πως ἀλλὰ τῷ δύναµιν ἔχειν φυσικὴν 

τοῦ ποιῆσαί τι ῥᾳδίως, ὑγιεινοὶ δὲ λέγονται τῷ δύναµιν   
ἔχειν φυσικὴν τοῦ µηδὲν πάσχειν ὑπὸ τῶν τυχόντων ῥᾳ- 
δίως, νοσώδεις δὲ τῷ ἀδυναµίαν ἔχειν τοῦ µηδὲν 
πάσχειν. ὁµοίως δὲ τούτοις καὶ τὸ σκληρὸν καὶ τὸ µαλα- 
κὸν ἔχει· τὸ µὲν γὰρ σκληρὸν λέγεται τῷ δύναµιν ἔχειν 
τοῦ µὴ ῥᾳδίως διαιρεῖσθαι, τὸ δὲ µαλακὸν τῷ ἀδυναµίαν 
ἔχειν τοῦ αὐτοῦ τούτου. 
 Τρίτον δὲ γένος ποιότητος παθητικαὶ ποιότητες καὶ 
πάθη· ἔστι δὲ τὰ τοιάδε οἷον γλυκύτης τε καὶ πικρότης καὶ 
στρυφνότης καὶ πάντα τὰ τούτοις συγγενῆ, ἔτι δὲ θερµότης 
καὶ ψυχρότης καὶ λευκότης καὶ µελανία. ὅτι µὲν οὖν αὗ- 
ται ποιότητές εἰσιν φανερόν· τὰ γὰρ δεδεγµένα ποιὰ 
λέγεται κατ' αὐτάς· οἷον τὸ µέλι τῷ γλυκύτητα δεδέ- 
χθαι λέγεται γλυκύ, καὶ τὸ σῶµα λευκὸν τῷ λευκότητα δε- 
δέχθαι· ὡσαύτως δὲ καὶ ἐπὶ τῶν ἄλλων ἔχει. παθητικαὶ 
δὲ ποιότητες λέγονται οὐ τῷ αὐτὰ τὰ δεδεγµένα τὰς ποι- 
ότητας πεπονθέναι τι· οὔτε γὰρ τὸ µέλι τῷ πεπονθέναι τι 
λέγεται γλυκύ, οὔτε τῶν ἄλλων τῶν τοιούτων οὐδέν· ὁµοίως 
δὲ τούτοις καὶ ἡ θερµότης καὶ ἡ ψυχρότης παθητικαὶ 
ποιότητες λέγονται οὐ τῷ αὐτὰ τὰ δεδεγµένα πεπον- 
θέναι τι, τῷ δὲ κατὰ τὰς αἰσθήσεις ἑκάστην τῶν εἰρη- 

µένων ποιοτήτων πάθους εἶναι ποιητικὴν παθητικαὶ ποιότη- 
τες λέγονται· ἥ τε γὰρ γλυκύτης πάθος τι κατὰ τὴν γεῦσιν 
ἐµποιεῖ καὶ ἡ θερµότης κατὰ τὴν ἁφήν, ὁµοίως δὲ καὶ 
αἱ ἄλλαι. λευκότης δὲ καὶ µελανία καὶ αἱ ἄλλαι χροιαὶ 
οὐ τὸν αὐτὸν τρόπον τοῖς εἰρηµένοις παθητικαὶ ποιότητες 
λέγονται, ἀλλὰ τῷ αὐτὰς ἀπὸ πάθους γεγενῆσθαι. ὅτι µὲν 
οὖν γίγνονται διὰ πάθος πολλαὶ µεταβολαὶ χρωµάτων, δῆ- 
λον· αἰσχυνθεὶς γάρ τις ἐρυθρὸς ἐγένετο καὶ φοβηθεὶς   
ὠχρὸς καὶ ἕκαστον τῶν τοιούτων· ὥστε καὶ εἴ τις φύσει 
τῶν τοιούτων τι παθῶν πέπονθεν, τὴν ὁµοίαν χροιὰν 
εἰκός ἐστιν ἔχειν αὐτόν· ἥτις γὰρ νῦν ἐν τῷ αἰσχυνθῆ- 
ναι διάθεσις τῶν περὶ τὸ σῶµα ἐγένετο, καὶ κατὰ φυσι- 
κὴν σύστασιν ἡ αὐτὴ γένοιτ' ἂν διάθεσις, ὥστε φύσει καὶ 
τὴν χροιὰν ὁµοίαν γίγνεσθαι.  - ὅσα µὲν οὖν τῶν τοιού- 
των συµπτωµάτων ἀπό τινων παθῶν δυσκινήτων καὶ παρα- 
µονίµων τὴν ἀρχὴν εἴληφε ποιότητες λέγονται· εἴτε 
γὰρ ἐν τῇ κατὰ φύσιν συστάσει ὠχρότης ἢ µελανία 
 
γεγένηται, ποιότης λέγεται,  - ποιοὶ γὰρ κατὰ ταύτας λε- 



γόµεθα, -  εἴτε διὰ νόσον µακρὰν ἢ διὰ καῦµα [τὸ αὐτὸ] 
συµβέβηκεν ὠχρότης ἢ µελανία, καὶ µὴ ῥᾳδίως ἀποκαθ- 

ίστανται ἢ καὶ διὰ βίου παραµένουσι, ποιότητες καὶ αὐ- 
ταὶ λέγονται,  - ὁµοίως γὰρ ποιοὶ κατὰ ταύτας λεγόµεθα. -   
ὅσα δὲ ἀπὸ ῥᾳδίως διαλυοµένων καὶ ταχὺ ἀποκαθισταµένων 
γίγνεται πάθη λέγεται· οὐ γὰρ λέγονται ποιοί τινες 
κατὰ ταῦτα· οὔτε γὰρ ὁ ἐρυθριῶν διὰ τὸ αἰσχυνθῆναι 
ἐρυθρίας λέγεται, οὔτε ὁ ὠχριῶν διὰ τὸ φοβεῖσθαι 
ὠχρίας, ἀλλὰ µᾶλλον πεπονθέναι τι· ὥστε πάθη µὲν τὰ 
τοιαῦτα λέγεται, ποιότητες δὲ οὔ.  - ὁµοίως δὲ τούτοις 
καὶ κατὰ τὴν ψυχὴν παθητικαὶ ποιότητες καὶ πάθη λέ- 
γεται. ὅσα τε γὰρ ἐν τῇ γενέσει εὐθὺς ἀπό τινων πα- 
θῶν γεγένηται ποιότητες λέγονται, οἷον ἥ τε µανικὴ 
ἔκστασις καὶ ἡ ὀργὴ καὶ τὰ τοιαῦτα· ποιοὶ γὰρ κατὰ ταύ- 
τας λέγονται, ὀργίλοι τε καὶ µανικοί. ὁµοίως δὲ καὶ ὅσαι 
ἐκστάσεις µὴ φυσικαί, ἀλλ' ἀπό τινων ἄλλων συµπτωµάτων   
γεγένηνται δυσαπάλλακτοι ἢ καὶ ὅλως ἀκίνητοι, ποιό- 
τητες καὶ τὰ τοιαῦτα· ποιοὶ γὰρ κατὰ ταύτας λέγονται. 
ὅσα δὲ ἀπὸ ταχὺ καθισταµένων γίγνεται πάθη λέγεται, 
οἷον εἰ λυπούµενος ὀργιλώτερός ἐστιν· οὐ γὰρ λέγεται 
ὀργίλος ὁ ἐν τῷ τοιούτῳ πάθει ὀργιλώτερος ὤν, ἀλλὰ µᾶλ- 
λον πεπονθέναι τι· ὥστε πάθη µὲν λέγεται τὰ τοιαῦτα, 
ποιότητες δὲ οὔ. 

 Τέταρτον δὲ γένος ποιότητος σχῆµά τε καὶ ἡ περὶ 
ἕκαστον ὑπάρχουσα µορφή, ἔτι δὲ πρὸς τούτοις εὐθύτης 
καὶ καµπυλότης καὶ εἴ τι τούτοις ὅµοιόν ἐστιν· καθ' ἕκα- 
στον γὰρ τούτων ποιόν τι λέγεται· τῷ γὰρ τρίγωνον ἢ τε- 
τράγωνον εἶναι ποιόν τι λέγεται, καὶ τῷ εὐθὺ ἢ καµπύλον. 
καὶ κατὰ τὴν µορφὴν δὲ ἕκαστον ποιόν τι λέγεται. τὸ δὲ 
µανὸν καὶ τὸ πυκνὸν καὶ τὸ τραχὺ καὶ τὸ λεῖον δόξειε 
µὲν ἂν ποιὸν σηµαίνειν, ἔοικε δὲ ἀλλότρια τὰ τοιαῦτα 
εἶναι τῆς περὶ τὸ ποιὸν διαιρέσεως· θέσιν γάρ τινα µᾶλλον 
φαίνεται τῶν µορίων ἑκάτερον δηλοῦν· πυκνὸν µὲν γὰρ τῷ 
τὰ µόρια σύνεγγυς εἶναι ἀλλήλοις, µανὸν δὲ τῷ διεστάναι 
ἀπ' ἀλλήλων· καὶ λεῖον µὲν τῷ ἐπ' εὐθείας πως τὰ µόρια 
κεῖσθαι, τραχὺ δὲ τῷ τὸ µὲν ὑπερέχειν τὸ δὲ ἐλλείπειν.  -   
ἴσως µὲν οὖν καὶ ἄλλος ἄν τις φανείη τρόπος ποιότητος, ἀλλ' 
οἵ γε µάλιστα λεγόµενοι σχεδὸν τοσοῦτοί εἰσιν. 
 Ποιότητες µὲν οὖν εἰσὶν αἱ εἰρηµέναι, ποιὰ δὲ τὰ κατὰ 
ταύτας παρωνύµως λεγόµενα ἢ ὁπωσοῦν ἄλλως ἀπ' αὐ- 
τῶν. ἐπὶ µὲν οὖν τῶν πλείστων καὶ σχεδὸν ἐπὶ πάντων παρ- 
ωνύµως λέγεται, οἷον ἀπὸ τῆς λευκότητος ὁ λευκὸς καὶ ἀπὸ 
τῆς γραµµατικῆς ὁ γραµµατικὸς καὶ ἀπὸ τῆς δικαιοσύνης ὁ   



δίκαιος, ὡσαύτως δὲ καὶ ἐπὶ τῶν ἄλλων. ἐπ' ἐνίων δὲ διὰ 

τὸ µὴ κεῖσθαι ταῖς ποιότησιν ὀνόµατα οὐκ ἐνδέχεται παρ- 
ωνύµως ἀπ' αὐτῶν λέγεσθαι· οἷον ὁ δροµικὸς ἢ ὁ πυκτικὸς 
ὁ κατὰ δύναµιν φυσικὴν λεγόµενος ἀπ' οὐδεµιᾶς ποιότητος 
παρωνύµως λέγεται· οὐ γὰρ κεῖται ὀνόµατα ταῖς δυνάµεσι 
καθ' ἃς οὗτοι ποιοὶ λέγονται, ὥσπερ καὶ ταῖς ἐπιστήµαις καθ' 
ἃς πυκτικοὶ ἢ παλαιστρικοὶ οἱ κατὰ διάθεσιν λέγονται,  - πυ- 
κτικὴ γὰρ ἐπιστήµη λέγεται καὶ παλαιστρική, ποιοὶ δὲ ἀπὸ 
τούτων παρωνύµως οἱ διακείµενοι λέγονται. -  ἐνίοτε δὲ καὶ 
ὀνόµατος κειµένου οὐ λέγεται παρωνύµως τὸ κατ' αὐτὴν 
ποιὸν λεγόµενον, οἷον ἀπὸ τῆς ἀρετῆς ὁ σπουδαῖος· τῷ γὰρ 
ἀρετὴν ἔχειν σπουδαῖος λέγεται, ἀλλ' οὐ παρωνύµως ἀπὸ 
τῆς ἀρετῆς· οὐκ ἐπὶ πολλῶν δὲ τὸ τοιοῦτόν ἐστιν. ποιὰ οὖν 
λέγεται τὰ παρωνύµως ἀπὸ τῶν εἰρηµένων ποιοτήτων λεγόµενα 
ἢ ὁπωσοῦν ἄλλως ἀπ' αὐτῶν. 
 Ὑπάρχει δὲ καὶ ἐναντιότης κατὰ τὸ ποιόν, οἷον δι- 
καιοσύνη ἀδικίᾳ ἐναντίον καὶ λευκότης µελανίᾳ καὶ τἆλλα 
ὡσαύτως, καὶ τὰ κατ' αὐτὰς δὲ ποιὰ λεγόµενα, οἷον τὸ 
ἄδικον τῷ δικαίῳ καὶ τὸ λευκὸν τῷ µέλανι. οὐκ ἐπὶ πάν- 
των δὲ τὸ τοιοῦτον· τῷ γὰρ πυῤῥῷ ἢ ὠχρῷ ἢ ταῖς τοιαύ- 
ταις χροιαῖς οὐδέν ἐστιν ἐναντίον ποιοῖς οὖσιν.  - ἔτι ἐὰν 
τῶν ἐναντίων θάτερον ᾖ ποιόν, καὶ τὸ λοιπὸν ἔσται ποιόν. τοῦ- 

το δὲ δῆλον προχειριζοµένῳ τὰς ἄλλας κατηγορίας, οἷον εἰ ἔστιν 
ἡ δικαιοσύνη τῇ ἀδικίᾳ ἐναντίον, ποιὸν δὲ ἡ δικαιοσύνη, 
ποιὸν ἄρα καὶ ἡ ἀδικία· οὐδεµία γὰρ τῶν ἄλλων κατηγο- 
ριῶν ἐφαρµόζει τῇ ἀδικίᾳ, οὔτε ποσὸν οὔτε πρός τι   
οὔτε πού, οὐδ' ὅλως τι τῶν τοιούτων οὐδὲν ἀλλ' ἢ ποιόν· 
ὡσαύτως δὲ καὶ ἐπὶ τῶν ἄλλων κατὰ τὸ ποιὸν ἐναν- 
τίων. 
 Ἐπιδέχεται δὲ καὶ τὸ µᾶλλον καὶ τὸ ἧττον τὰ ποιά· 
λευκὸν γὰρ µᾶλλον καὶ ἧττον ἕτερον ἑτέρου λέγεται, καὶ 
δίκαιον ἕτερον ἑτέρου µᾶλλον. καὶ αὐτὸ δὲ ἐπίδοσιν λαµβά- 
νει,  - λευκὸν γὰρ ὂν ἔτι ἐνδέχεται λευκότερον γενέσθαι· -  οὐ 
πάντα δέ, ἀλλὰ τὰ πλεῖστα· δικαιοσύνη γὰρ δικαιοσύνης 
εἰ λέγεται µᾶλλον ἀπορήσειεν ἄν τις, ὁµοίως δὲ καὶ 
ἐπὶ τῶν ἄλλων διαθέσεων. ἔνιοι γὰρ διαµφισβητοῦσι περὶ 
τῶν τοιούτων· δικαιοσύνην µὲν γὰρ δικαιοσύνης οὐ πάνυ 
φασὶ µᾶλλον καὶ ἧττον λέγεσθαι, οὐδὲ ὑγίειαν ὑγιείας, 
ἧττον µέντοι ἔχειν ἕτερον ἑτέρου ὑγίειάν φασι, καὶ δικαιοσύ- 
νην ἧττον ἕτερον ἑτέρου, ὡσαύτως δὲ καὶ γραµµατικὴν καὶ τὰς 
ἄλλας διαθέσεις. ἀλλ' οὖν τά γε κατὰ ταύτας λεγόµενα ἀναµ- 
φισβητήτως ἐπιδέχεται τὸ µᾶλλον καὶ ἧττον· γραµµατι- 
κώτερος γὰρ ἕτερος ἑτέρου λέγεται καὶ δικαιότερος καὶ 

ὑγιεινότερος, καὶ ἐπὶ τῶν ἄλλων ὡσαύτως. τρίγωνον δὲ καὶ 
τετράγωνον οὐ δοκεῖ τὸ µᾶλλον ἐπιδέχεσθαι, οὐδὲ τῶν ἄλ- 
λων σχηµάτων οὐδέν· τὰ µὲν γὰρ ἐπιδεχόµενα τὸν τοῦ τρι- 
γώνου λόγον καὶ τὸν τοῦ κύκλου πάνθ' ὁµοίως τρίγωνα ἢ 
κύκλοι εἰσίν, τῶν δὲ µὴ ἐπιδεχοµένων οὐδὲν ἕτερον ἑτέρου 
µᾶλλον ῥηθήσεται· οὐδὲν γὰρ µᾶλλον τὸ τετράγωνον τοῦ ἑτε-   
ροµήκους κύκλος ἐστίν· οὐδέτερον γὰρ ἐπιδέχεται τὸν τοῦ κύκλου 
λόγον. ἁπλῶς δέ, ἐὰν µὴ ἐπιδέχηται ἀµφότερα τὸν τοῦ 
προκειµένου λόγον, οὐ ῥηθήσεται τὸ ἕτερον τοῦ ἑτέρου µᾶλλον. 
οὐ πάντα οὖν τὰ ποιὰ ἐπιδέχεται τὸ µᾶλλον καὶ τὸ ἧττον. 
 Τῶν µὲν οὖν εἰρηµένων οὐδὲν ἴδιον ποιότητος, ὅµοια δὲ 
καὶ ἀνόµοια κατὰ µόνας τὰς ποιότητας λέγεται· ὅµοιον 
γὰρ ἕτερον ἑτέρῳ οὐκ ἔστι κατ' ἄλλο οὐδὲν ἢ καθ' ὃ ποιόν 
ἐστιν. ὥστε ἴδιον ἂν εἴη ποιότητος τὸ ὅµοιον ἢ ἀνόµοιον 
λέγεσθαι κατ' αὐτήν. 
 Οὐ δεῖ δὲ ταράττεσθαι µή τις ἡµᾶς φήσῃ ὑπὲρ ποι- 
ότητος τὴν πρόθεσιν ποιησαµένους πολλὰ τῶν πρός τι 
συγκαταριθµεῖσθαι· τὰς γὰρ ἕξεις καὶ τὰς διαθέσεις τῶν πρός 
τι εἶναι. σχεδὸν γὰρ ἐπὶ πάντων τῶν τοιούτων τὰ γένη 
πρός τι λέγεται, τῶν δὲ καθ' ἕκαστα οὐδέν· ἡ µὲν γὰρ ἐπι- 
στήµη, γένος οὖσα, αὐτὸ ὅπερ ἐστὶν ἑτέρου λέγεται,  - τινὸς 

γὰρ ἐπιστήµη λέγεται. -  τῶν δὲ καθ' ἕκαστα οὐδὲν αὐτὸ ὅπερ 
ἐστὶν ἑτέρου λέγεται, οἷον ἡ γραµµατικὴ οὐ λέγεται τινὸς 
γραµµατικὴ οὐδ' ἡ µουσικὴ τινὸς µουσική, ἀλλ' εἰ ἄρα 
κατὰ τὸ γένος καὶ αὗται πρός τι λέγεται· οἷον ἡ γραµ- 
µατικὴ λέγεται τινὸς ἐπιστήµη, οὐ τινὸς γραµµατική, 
καὶ ἡ µουσικὴ τινὸς ἐπιστήµη, οὐ τινὸς µουσική· ὥστε 
αἱ καθ' ἕκαστα οὐκ εἰσὶ τῶν πρός τι. λεγόµεθα δὲ ποιοὶ 
ταῖς καθ' ἕκαστα· ταύτας γὰρ καὶ ἔχοµεν,  - ἐπιστήµονες γὰρ 
λεγόµεθα τῷ ἔχειν τῶν καθ' ἕκαστα ἐπιστηµῶν τινά· -  ὥστε 
αὗται ἂν καὶ ποιότητες εἴησαν αἱ καθ' ἕκαστα, καθ' ἅς 
ποτε καὶ ποιοὶ λεγόµεθα· αὗται δὲ οὐκ εἰσὶ τῶν πρός τι. -    
ἔτι εἰ τυγχάνει τὸ αὐτὸ ποιὸν καὶ πρός τι ὄν, οὐδὲν ἄτοπον 
ἐν ἀµφοτέροις τοῖς γένεσιν αὐτὸ καταριθµεῖσθαι. 
 <.  .  .  .  .  .  .  .  .  .  .  .  .  .  .  .  .  .  .> 
 Ἐπιδέχεται δὲ καὶ τὸ ποιεῖν καὶ πάσχειν ἐναντιό- 
 
τητα καὶ τὸ µᾶλλον καὶ τὸ ἧττον· τὸ γὰρ θερµαίνειν 
τῷ ψύχειν ἐναντίον καὶ τὸ θερµαίνεσθαι τῷ ψύχεσθαι καὶ 
τὸ ἥδεσθαι τῷ λυπεῖσθαι· ὥστε ἐπιδέχεται ἐναντιότητα. καὶ 
τὸ µᾶλλον δὲ καὶ τὸ ἧττον· θερµαίνειν γὰρ µᾶλλον καὶ ἧτ- 
τον ἔστι, καὶ θερµαίνεσθαι µᾶλλον καὶ ἧττον, καὶ λυπεῖσθαι 

µᾶλλον καὶ ἧττον· ἐπιδέχεται οὖν τὸ µᾶλλον καὶ τὸ ἧττον 
τὸ ποιεῖν καὶ τὸ πάσχειν. 
 <.  .  .  .  .  .  .  .  .  .  .  .  .  .  .  .  .  .  .> 
 [Ὑπὲρ µὲν οὖν τούτων τοσαῦτα λέγεται· εἴρηται δὲ καὶ ὑπὲρ τοῦ κεῖσθαι 
ἐν τοῖς πρός τι, ὅτι παρωνύµως ἀπὸ τῶν θέσεων λέγεται. ὑπὲρ δὲ τῶν λοιπῶν, 
τοῦ τε ποτὲ καὶ τοῦ ποὺ καὶ τοῦ ἔχειν, διὰ τὸ προφανῆ εἶναι οὐδὲν ὑπὲρ 
αὐτῶν ἄλλο λέγεται ἢ ὅσα ἐν ἀρχῇ ἐῤῥήθη, ὅτι τὸ ἔχειν µὲν σηµαίνει τὸ 
ὑποδεδέσθαι, τὸ ὡπλίσθαι, τὸ δὲ ποὺ οἷον ἐν Λυκείῳ, καὶ τὰ ἄλλα δὲ ὅσα 
ὑπὲρ αὐτῶν ἐῤῥήθη.  - ὑπὲρ µὲν οὖν τῶν προτεθέντων γενῶν ἱκανὰ τὰ εἰρη- 
µένα· περὶ δὲ τῶν ἀντικειµένων, ποσαχῶς εἴωθε ἀντιτίθεσθαι, ῥητέον.] 
 Λέγεται δὲ ἕτερον ἑτέρῳ ἀντικεῖσθαι τετραχῶς, ἢ 
ὡς τὰ πρός τι, ἢ ὡς τὰ ἐναντία, ἢ ὡς στέρησις καὶ ἕξις, 
ἢ ὡς κατάφασις καὶ ἀπόφασις. ἀντίκειται δὲ ἕκαστον τῶν 
τοιούτων, ὡς τύπῳ εἰπεῖν, ὡς µὲν τὰ πρός τι οἷον τὸ διπλά- 
σιον τῷ ἡµίσει, ὡς δὲ τὰ ἐναντία οἷον τὸ κακὸν τῷ ἀγαθῷ, 
ὡς δὲ κατὰ στέρησιν καὶ ἕξιν οἷον τυφλότης καὶ ὄψις, 
ὡς δὲ κατάφασις καὶ ἀπόφασις οἷον κάθηται - οὐ κάθηται.   
 Ὅσα µὲν οὖν ὡς τὰ πρός τι ἀντίκειται αὐτὰ ἅπερ ἐστὶ 
τῶν ἀντικειµένων λέγεται ἢ ὁπωσοῦν ἄλλως πρὸς αὐτά· 
οἷον τὸ διπλάσιον τοῦ ἡµίσεος αὐτὸ ὅπερ ἐστὶ διπλάσιον 
λέγεται· καὶ ἡ ἐπιστήµη δὲ τῷ ἐπιστητῷ ὡς τὰ πρός τι 

ἀντίκειται, καὶ λέγεταί γε ἡ ἐπιστήµη αὐτὸ ὅπερ ἐστὶ 
τοῦ ἐπιστητοῦ· καὶ τὸ ἐπιστητὸν δὲ αὐτὸ ὅπερ ἐστὶ πρὸς τὸ 
ἀντικείµενον λέγεται τὴν ἐπιστήµην· τὸ γὰρ ἐπιστητὸν τινὶ 
λέγεται ἐπιστητὸν τῇ ἐπιστήµῃ. 
 Ὅσα οὖν ἀντίκειται ὡς τὰ πρός τι αὐτὰ ἅπερ ἐστὶ τῶν ἀντι- 
κειµένων ἢ ὁπωσδήποτε πρὸς ἄλληλα λέγεται· τὰ δὲ ὡς 
τὰ ἐναντία, αὐτὰ µὲν ἅπερ ἐστὶν οὐδαµῶς πρὸς ἄλληλα λέ- 
γεται, ἐναντία µέντοι ἀλλήλων λέγεται· οὔτε γὰρ τὸ ἀγα- 
θὸν τοῦ κακοῦ λέγεται ἀγαθόν, ἀλλ' ἐναντίον, οὔτε τὸ λευκὸν 
τοῦ µέλανος λευκόν, ἀλλ' ἐναντίον. ὥστε διαφέρουσιν αὗται 
αἱ ἀντιθέσεις ἀλλήλων.  - ὅσα δὲ τῶν ἐναντίων τοιαῦτά ἐστιν 
ὥστε ἐν οἷς πέφυκε γίγνεσθαι ἢ ὧν κατηγορεῖται ἀναγκαῖον 
αὐτῶν θάτερον ὑπάρχειν, τούτων οὐδέν ἐστιν ἀνὰ µέσον· [ὧν δέ 
γε µὴ ἀναγκαῖον θάτερον ὑπάρχειν, τούτων ἔστι τι ἀνὰ µέσον 
πάντως.] οἷον νόσος καὶ ὑγίεια ἐν σώµατι ζῴου πέφυκε 
γίγνεσθαι, καὶ ἀναγκαῖόν γε θάτερον ὑπάρχειν τῷ τοῦ ζῴου 
σώµατι ἢ νόσον ἢ ὑγίειαν· καὶ περιττὸν δὲ καὶ ἄρτιον ἀριθ- 
µοῦ κατηγορεῖται, καὶ ἀναγκαῖόν γε θάτερον τῷ ἀριθµῷ 
ὑπάρχειν ἢ περιττὸν ἢ ἄρτιον· καὶ οὐκ ἔστι γε τούτων οὐδὲν 
ἀνὰ µέσον, οὔτε νόσου καὶ ὑγιείας οὔτε περιττοῦ καὶ ἀρτίου. ὧν 
δέ γε µὴ ἀναγκαῖον θάτερον ὑπάρχειν, τούτων ἔστι τι ἀνὰ 

µέσον· οἷον µέλαν καὶ λευκὸν ἐν σώµατι πέφυκε γίγνεσθαι,   
καὶ οὐκ ἀναγκαῖόν γε θάτερον αὐτῶν ὑπάρχειν τῷ σώµατι,  -   
οὐ γὰρ πᾶν ἤτοι λευκὸν ἢ µέλαν ἐστίν· -  καὶ φαῦλον δὲ καὶ 
σπουδαῖον κατηγορεῖται µὲν καὶ κατ' ἀνθρώπου καὶ κατ' 
ἄλλων πολλῶν, οὐκ ἀναγκαῖον δὲ θάτερον αὐτῶν ὑπάρχειν 
ἐκείνοις ὧν κατηγορεῖται· οὐ γὰρ πάντα ἤτοι φαῦλα ἢ σπου- 
δαῖά ἐστιν. καὶ ἔστι γέ τι τούτων ἀνὰ µέσον, οἷον τοῦ µὲν 
λευκοῦ καὶ τοῦ µέλανος τὸ φαιὸν καὶ ὠχρὸν καὶ ὅσα ἄλλα 
χρώµατα, τοῦ δὲ φαύλου καὶ τοῦ σπουδαίου τὸ οὔτε φαῦλον οὔτε 
σπουδαῖον. ἐπ' ἐνίων µὲν οὖν ὀνόµατα κεῖται τοῖς ἀνὰ µέσον, 
οἷον λευκοῦ καὶ µέλανος τὸ φαιὸν καὶ ὠχρόν· ἐπ' ἐνίων δὲ 
ὀνόµατι µὲν οὐκ εὔπορον τὸ ἀνὰ µέσον ἀποδοῦναι, τῇ δὲ 
ἑκατέρου τῶν ἄκρων ἀποφάσει τὸ ἀνὰ µέσον ὁρίζεται, 
οἷον τὸ οὔτε ἀγαθὸν οὔτε κακὸν καὶ οὔτε δίκαιον οὔτε 
ἄδικον. 
 Στέρησις δὲ καὶ ἕξις λέγεται µὲν περὶ ταὐτόν τι, οἷον 
ἡ ὄψις καὶ ἡ τυφλότης περὶ ὀφθαλµόν· καθόλου δὲ εἰπεῖν, ἐν 
ᾧ πέφυκεν ἡ ἕξις γίγνεσθαι, περὶ τοῦτο λέγεται ἑκάτερον 
αὐτῶν. ἐστερῆσθαι δὲ τότε λέγοµεν ἕκαστον τῶν τῆς ἕξεως 
δεκτικῶν, ὅταν ἐν ᾧ πέφυκεν ὑπάρχειν καὶ ὅτε πέφυκεν 
ἔχειν µηδαµῶς ὑπάρχῃ· νωδόν τε γὰρ λέγοµεν οὐ τὸ µὴ 

ἔχον ὀδόντας, καὶ τυφλὸν οὐ τὸ µὴ ἔχον ὄψιν, ἀλλὰ τὸ µὴ 
ἔχον ὅτε πέφυκεν ἔχειν· τινὰ γὰρ ἐκ γενετῆς οὔτε ὄψιν 
οὔτε ὀδόντας ἔχει, ἀλλ' οὐ λέγεται νωδὰ οὐδὲ τυφλά. 
τὸ δὲ ἐστερῆσθαι καὶ τὸ ἔχειν τὴν ἕξιν οὐκ ἔστι στέρησις καὶ 
ἕξις· ἕξις µὲν γάρ ἐστιν ἡ ὄψις, στέρησις δὲ ἡ τυφλότης,   
τὸ δὲ ἔχειν τὴν ὄψιν οὐκ ἔστιν ὄψις, οὐδὲ τὸ τυφλὸν εἶναι 
τυφλότης· στέρησις γάρ τις ἡ τυφλότης ἐστίν, τὸ δὲ τυφλὸν 
εἶναι ἐστερῆσθαι, οὐ στέρησίς ἐστιν. ἔτι εἰ ἦν ἡ τυφλότης 
ταὐτὸν τῷ τυφλὸν εἶναι, κατηγορεῖτο ἂν ἀµφότερα κατὰ 
τοῦ αὐτοῦ· ἀλλὰ τυφλὸς µὲν λέγεται ὁ ἄνθρωπος, τυφλότης 
δὲ ὁ ἄνθρωπος οὐδαµῶς λέγεται. ἀντικεῖσθαι δὲ καὶ ταῦτα 
δοκεῖ, τὸ ἐστερῆσθαι καὶ τὸ τὴν ἕξιν ἔχειν ὡς στέρησις καὶ 
ἕξις· ὁ γὰρ τρόπος τῆς ἀντιθέσεως ὁ αὐτός· ὡς γὰρ ἡ τυ- 
φλότης τῇ ὄψει ἀντίκειται, οὕτω καὶ τὸ τυφλὸν εἶναι τῷ 
ὄψιν ἔχειν ἀντίκειται. (οὐκ ἔστι δὲ οὐδὲ τὸ ὑπὸ τὴν κατάφασιν 
καὶ ἀπόφασιν κατάφασις καὶ ἀπόφασις· ἡ µὲν γὰρ κατάφασις 
λόγος ἐστὶ καταφατικὸς καὶ ἡ ἀπόφασις λόγος ἀποφατι- 
κός, τῶν δὲ ὑπὸ τὴν κατάφασιν ἢ ἀπόφασιν οὐδέν ἐστι 
λόγος. λέγεται δὲ καὶ ταῦτα ἀντικεῖσθαι ἀλλήλοις ὡς κα- 
τάφασις καὶ ἀπόφασις· καὶ γὰρ ἐπὶ τούτων ὁ τρόπος τῆς 
ἀντιθέσεως ὁ αὐτός· ὡς γάρ ποτε ἡ κατάφασις πρὸς τὴν 
 
Bekker page 12b, line 13 
 



ἀπόφασιν ἀντίκειται, οἷον τὸ κάθηται - οὐ κάθηται, οὕτω 
καὶ τὸ ὑφ' ἑκάτερον πρᾶγµα ἀντίκειται, τὸ καθῆσθαι - µὴ 
καθῆσθαι.)  - ὅτι δὲ ἡ στέρησις καὶ ἡ ἕξις οὐκ ἀντίκειται ὡς 
τὰ πρός τι, φανερόν· οὐ γὰρ λέγεται αὐτὸ ὅπερ ἐστὶ τοῦ ἀντι- 
κειµένου· ἡ γὰρ ὄψις οὐκ ἔστι τυφλότητος ὄψις, οὐδ' ἄλλως 
οὐδαµῶς πρὸς αὐτὸ λέγεται· ὡσαύτως δὲ οὐδὲ ἡ τυφλότης 
λέγοιτ' ἂν τυφλότης ὄψεως, ἀλλὰ στέρησις µὲν ὄψεως ἡ 
τυφλότης λέγεται, τυφλότης δὲ ὄψεως οὐ λέγεται. ἔτι τὰ 
πρός τι πάντα πρὸς ἀντιστρέφοντα λέγεται, ὥστε καὶ ἡ τυ-   
φλότης εἴπερ ἦν τῶν πρός τι, ἀντέστρεφεν ἂν κἀκεῖνο πρὸς 
ὃ λέγεται· ἀλλ' οὐκ ἀντιστρέφει· οὐ γὰρ λέγεται ἡ ὄψις 
τυφλότητος ὄψις. 
 Ὅτι δὲ οὐδ' ὡς τὰ ἐναντία ἀντίκειται τὰ κατὰ στέρη- 
σιν λεγόµενα καὶ ἕξιν ἐκ τῶνδε δῆλον. τῶν µὲν γὰρ ἐναν- 
τίων, ὧν µηδέν ἐστιν ἀνὰ µέσον, ἀναγκαῖον, ἐν οἷς πέφυκε 
γίγνεσθαι ἢ ὧν κατηγορεῖται, θάτερον αὐτῶν ὑπάρχειν ἀεί· 
τούτων γὰρ οὐδὲν ἦν ἀνὰ µέσον, ὧν θάτερον ἀναγκαῖον ἦν τῷ 
δεκτικῷ ὑπάρχειν, οἷον ἐπὶ νόσου καὶ ὑγιείας καὶ περιττοῦ 
καὶ ἀρτίου· ὧν δὲ ἔστι τι ἀνὰ µέσον, οὐδέποτε ἀνάγκη παντὶ 
ὑπάρχειν θάτερον· οὔτε γὰρ λευκὸν ἢ µέλαν ἀνάγκη πᾶν 
εἶναι τὸ δεκτικόν, οὔτε θερµὸν ἢ ψυχρόν,  - τούτων γὰρ 

ἀνὰ µέσον τι οὐδὲν κωλύει ὑπάρχειν· -  ἔτι δὲ καὶ τού- 
των ἦν τι ἀνὰ µέσον ὧν µὴ ἀναγκαῖον ἦν θάτερον ὑπάρχειν 
τῷ δεκτικῷ, εἰ µὴ οἷς φύσει τὸ ἓν ὑπάρχει, οἷον τῷ 
πυρὶ τὸ θερµῷ εἶναι καὶ τῇ χιόνι τὸ λευκῇ·  - ἐπὶ δὲ 
τούτων ἀφωρισµένως ἀναγκαῖον θάτερον ὑπάρχειν, καὶ οὐχ 
ὁπότερον ἔτυχεν· οὐ γὰρ ἐνδέχεται τὸ πῦρ ψυχρὸν εἶναι 
 
οὐδὲ τὴν χιόνα µέλαιναν· -  ὥστε παντὶ µὲν οὐκ ἀνάγκη 
τῷ δεκτικῷ θάτερον αὐτῶν ὑπάρχειν, ἀλλὰ µόνον οἷς φύ- 
σει τὸ ἓν ὑπάρχει, καὶ τούτοις ἀφωρισµένως τὸ ἓν καὶ οὐχ 
ὁπότερον ἔτυχεν. ἐπὶ δὲ τῆς στερήσεως καὶ τῆς ἕξεως οὐδέ- 
τερον τῶν εἰρηµένων ἀληθές· οὐδὲ γὰρ ἀεὶ τῷ δεκτικῷ ἀναγ- 
καῖον θάτερον αὐτῶν ὑπάρχειν,  - τὸ γὰρ µήπω πεφυκὸς 
ὄψιν ἔχειν οὔτε τυφλὸν οὔτε ὄψιν ἔχειν λέγεται, ὥστε οὐκ ἂν 
εἴη ταῦτα τῶν τοιούτων ἐναντίων ὧν οὐδέν ἐστιν ἀνὰ µέσον· -   
ἀλλ' οὐδὲ ὧν τι ἔστιν ἀνὰ µέσον· ἀναγκαῖον γάρ ποτε παντὶ   
τῷ δεκτικῷ θάτερον αὐτῶν ὑπάρχειν· ὅταν γὰρ ἤδη πε- 
φυκὸς ᾖ ἔχειν ὄψιν, τότε ἢ τυφλὸν ἢ ἔχον ὄψιν ῥηθήσεται, 
καὶ τούτων οὐκ ἀφωρισµένως θάτερον, ἀλλ' ὁπότερον ἔτυχεν, 
- οὐ γὰρ ἀναγκαῖον ἢ τυφλὸν ἢ ὄψιν ἔχον εἶναι, ἀλλ' ὁπό- 
τερον ἔτυχεν· -  ἐπὶ δέ γε τῶν ἐναντίων, ὧν ἔστιν ἀνὰ µέσον τι, 

οὐδέποτε ἀναγκαῖον ἦν παντὶ θάτερον ὑπάρχειν, ἀλλὰ τισίν, 



καὶ τούτοις ἀφωρισµένως τὸ ἕν. ὥστε δῆλον ὅτι κατ' οὐδέτερον 
τῶν τρόπων ὡς τὰ ἐναντία ἀντίκειται τὰ κατὰ στέρησιν καὶ 
ἕξιν ἀντικείµενα.  - ἔτι ἐπὶ µὲν τῶν ἐναντίων ὑπάρχοντος τοῦ 
δεκτικοῦ δυνατὸν εἰς ἄλληλα µεταβολὴν γενέσθαι, εἰ µή 
τινι φύσει τὸ ἓν ὑπάρχει, οἷον τῷ πυρὶ τὸ θερµῷ εἶναι· καὶ γὰρ 
τὸ ὑγιαῖνον δυνατὸν νοσῆσαι καὶ τὸ λευκὸν µέλαν γενέσθαι 
καὶ τὸ ψυχρὸν θερµόν, καὶ ἐκ σπουδαίου γε φαῦλον καὶ ἐκ 
φαύλου σπουδαῖον δυνατὸν γενέσθαι·  - ὁ γὰρ φαῦλος εἰς βελ- 
τίους διατριβὰς ἀγόµενος καὶ λόγους κἂν µικρόν γέ τι ἐπι- 
δοίη εἰς τὸ βελτίω εἶναι· ἐὰν δὲ ἅπαξ κἂν µικρὰν ἐπίδοσιν 
λάβῃ, φανερὸν ὅτι ἢ τελείως ἂν µεταβάλοι ἢ πάνυ πολλὴν ἂν 
ἐπίδοσιν λάβοι· ἀεὶ γὰρ εὐκινητότερος πρὸς ἀρετὴν γίγνεται, 
κἂν ἡντινοῦν ἐπίδοσιν εἰληφὼς ἐξ ἀρχῆς ᾖ, ὥστε καὶ πλείω 
εἰκὸς ἐπίδοσιν λαµβάνειν· καὶ τοῦτο ἀεὶ γιγνόµενον τε- 
λείως εἰς τὴν ἐναντίαν ἕξιν ἀποκαθίστησιν, ἐάνπερ µὴ χρόνῳ 
ἐξείργηται· -  ἐπὶ δέ γε τῆς στερήσεως καὶ τῆς ἕξεως ἀδύνα- 
τον εἰς ἄλληλα µεταβολὴν γενέσθαι· ἀπὸ µὲν γὰρ τῆς ἕξεως 
ἐπὶ τὴν στέρησιν γίγνεται µεταβολή, ἀπὸ δὲ τῆς στε- 
ρήσεως ἐπὶ τὴν ἕξιν ἀδύνατον· οὔτε γὰρ τυφλὸς γενόµενός   
τις πάλιν ἔβλεψεν, οὔτε φαλακρὸς ὢν κοµήτης ἐγένετο, οὔτε 

νωδὸς ὢν ὀδόντας ἔφυσεν. 
 Ὅσα δὲ ὡς κατάφασις καὶ ἀπόφασις ἀντίκειται, φανε- 
ρὸν ὅτι κατ' οὐδένα τῶν εἰρηµένων τρόπων ἀντίκειται· 
ἐπὶ µόνων γὰρ τούτων ἀναγκαῖον ἀεὶ τὸ µὲν ἀληθὲς τὸ δὲ 
ψεῦδος αὐτῶν εἶναι. οὔτε γὰρ ἐπὶ τῶν ἐναντίων ἀναγκαῖον 
ἀεὶ θάτερον µὲν ἀληθὲς εἶναι θάτερον δὲ ψεῦδος, οὔτε ἐπὶ τῶν 
πρός τι, οὔτε ἐπὶ τῆς ἕξεως καὶ στερήσεως· οἷον ὑγίεια 
καὶ νόσος ἐναντία, καὶ οὐδέτερόν γε οὔτε ἀληθὲς οὔτε ψεῦδός 
ἐστιν· ὡσαύτως δὲ καὶ τὸ διπλάσιον καὶ τὸ ἥµισυ ὡς τὰ πρός τι 
ἀντίκειται, καὶ οὐκ ἔστιν αὐτῶν οὐδέτερον οὔτε ἀληθὲς οὔτε ψεῦ- 
δος· οὐδέ γε τὰ κατὰ στέρησιν καὶ ἕξιν, οἷον ἡ ὄψις καὶ ἡ 
τυφλότης· ὅλως δὲ τῶν κατὰ µηδεµίαν συµπλοκὴν λεγοµένων 
οὐδὲν οὔτε ἀληθὲς οὔτε ψεῦδός ἐστιν· πάντα δὲ τὰ εἰρη- 
µένα ἄνευ συµπλοκῆς λέγεται. οὐ µὴν ἀλλὰ µάλιστα δό- 
ξειεν ἂν τὸ τοιοῦτο συµβαίνειν ἐπὶ τῶν κατὰ συµπλοκὴν ἐναν- 
τίων λεγοµένων,  - τὸ γὰρ ὑγιαίνειν Σωκράτη τῷ νοσεῖν Σω- 
κράτη ἐναντίον ἐστίν, -  ἀλλ' οὐδ' ἐπὶ τούτων ἀναγκαῖον ἀεὶ 
θάτερον µὲν ἀληθὲς θάτερον δὲ ψεῦδος εἶναι· ὄντος µὲν γὰρ 
Σωκράτους ἔσται τὸ µὲν ἀληθὲς τὸ δὲ ψεῦδος, µὴ ὄντος δὲ 
ἀµφότερα ψευδῆ· οὔτε γὰρ τὸ νοσεῖν Σωκράτη οὔτε τὸ 
ὑγιαίνειν ἀληθὲς αὐτοῦ µὴ ὄντος ὅλως τοῦ Σωκράτους. 

ἐπὶ δὲ τῆς στερήσεως καὶ τῆς ἕξεως µὴ ὄντος γε ὅλως 
οὐδέτερον ἀληθές, ὄντος δὲ οὐκ ἀεὶ θάτερον ἀληθές· 



τὸ γὰρ ὄψιν ἔχειν Σωκράτη τῷ τυφλὸν εἶναι Σωκράτη ἀντί- 
κειται ὡς στέρησις καὶ ἕξις, καὶ ὄντος γε οὐκ ἀναγ-   
καῖον θάτερον ἀληθὲς εἶναι ἢ ψεῦδος,  - ὅτε γὰρ µήπω 
πέφυκεν ἔχειν, ἀµφότερα ψευδῆ, -  µὴ ὄντος δὲ ὅλως τοῦ 
Σωκράτους καὶ οὕτω ψευδῆ ἀµφότερα, καὶ τὸ ὄψιν αὐτὸν 
ἔχειν καὶ τὸ τυφλὸν εἶναι. ἐπὶ δέ γε τῆς καταφάσεως 
καὶ τῆς ἀποφάσεως ἀεί, ἐάν τε ᾖ ἐάν τε µὴ ᾖ, τὸ µὲν ἕτε- 
ρον ἔσται ψεῦδος τὸ δὲ ἕτερον ἀληθές· τὸ γὰρ νοσεῖν Σωκρά- 
τη καὶ τὸ µὴ νοσεῖν Σωκράτη, ὄντος τε αὐτοῦ φανερὸν ὅτι 
τὸ ἕτερον αὐτῶν ἀληθὲς ἢ ψεῦδος, καὶ µὴ ὄντος ὁµοίως· 
τὸ µὲν γὰρ νοσεῖν µὴ ὄντος ψεῦδος, τὸ δὲ µὴ νοσεῖν ἀλη- 
θές· ὥστε ἐπὶ µόνων τούτων ἴδιον ἂν εἴη τὸ ἀεὶ θάτερον αὐ- 
τῶν ἀληθὲς ἢ ψεῦδος εἶναι, ὅσα ὡς κατάφασις καὶ ἀπόφα- 
σις ἀντίκειται. 
 Ἐναντίον δέ ἐστιν ἀγαθῷ µὲν ἐξ ἀνάγκης κακόν,  - τοῦτο δὲ 
δῆλον τῇ καθ' ἕκαστον ἐπαγωγῇ, οἷον ὑγιείᾳ νόσος καὶ δικαιοσύνῃ 
ἀδικία καὶ ἀνδρείᾳ δειλία, ὁµοίως δὲ καὶ ἐπὶ τῶν ἄλλων, -  κακῷ 
δὲ ὁτὲ µὲν ἀγαθὸν ἐναντίον ἐστίν, ὁτὲ δὲ κακόν· τῇ γὰρ ἐνδείᾳ 
κακῷ ὄντι ἡ ὑπερβολὴ ἐναντίον κακὸν ὄν· ὁµοίως δὲ καὶ ἡ 

µεσότης ἐναντία ἑκατέρῳ οὖσα ἀγαθόν. ἐπ' ὀλίγων δ' ἂν 
τὸ τοιοῦτον ἴδοι τις, ἐπὶ δὲ τῶν πλείστων ἀεὶ τῷ κακῷ τὸ 
ἀγαθὸν ἐναντίον ἐστίν.  - ἔτι τῶν ἐναντίων οὐκ ἀναγκαῖον, ἐὰν 
θάτερον ᾖ, καὶ τὸ λοιπὸν εἶναι· ὑγιαινόντων γὰρ ἁπάντων ὑγίεια 
µὲν ἔσται, νόσος δὲ οὔ· ὁµοίως δὲ καὶ λευκῶν ὄντων ἁπάν- 
των λευκότης µὲν ἔσται, µελανία δὲ οὔ. ἔτι εἰ τὸ Σωκράτη 
ὑγιαίνειν τῷ Σωκράτη νοσεῖν ἐναντίον ἐστίν, µὴ ἐνδέχεται 
δὲ ἅµα ἀµφότερα τῷ αὐτῷ ὑπάρχειν, οὐκ ἂν ἐνδέχοιτο τοῦ 
ἑτέρου τῶν ἐναντίων ὄντος καὶ τὸ λοιπὸν εἶναι· ὄντος γὰρ τοῦ 
Σωκράτη ὑγιαίνειν οὐκ ἂν εἴη τὸ νοσεῖν Σωκράτη.   
 ∆ῆλον δὲ ὅτι καὶ περὶ ταὐτὸν ἢ εἴδει ἢ γένει πέφυκε 
γίγνεσθαι τὰ ἐναντία· νόσος µὲν γὰρ καὶ ὑγίεια ἐν σώµατι ζῴου, 
λευκότης δὲ καὶ µελανία ἁπλῶς ἐν σώµατι, δικαιοσύνη δὲ καὶ 
ἀδικία ἐν ψυχῇ. ἀνάγκη δὲ πάντα τὰ ἐναντία ἢ ἐν τῷ αὐτῷ γένει 
εἶναι ἢ ἐν τοῖς ἐναντίοις γένεσιν, ἢ αὐτὰ γένη εἶναι· λευκὸν 
µὲν γὰρ καὶ µέλαν ἐν τῷ αὐτῷ γένει,  - χρῶµα γὰρ αὐτῶν 
τὸ γένος, -  δικαιοσύνη δὲ καὶ ἀδικία ἐν τοῖς ἐναντίοις 
γένεσιν,  - τοῦ µὲν γὰρ ἀρετή, τοῦ δὲ κακία τὸ γένος, -  ἀγα- 
θὸν δὲ καὶ κακὸν οὐκ ἔστιν ἐν γένει, ἀλλ' αὐτὰ τυγχάνει γένη 
τινῶν ὄντα. 
 Πρότερον ἕτερον ἑτέρου λέγεται τετραχῶς· πρῶτον µὲν 

καὶ κυριώτατα κατὰ χρόνον, καθ' ὃ πρεσβύτερον ἕτε- 
ρον ἑτέρου καὶ παλαιότερον λέγεται,  - τῷ γὰρ τὸν χρόνον πλείω 
εἶναι καὶ πρεσβύτερον καὶ παλαιότερον λέγεται· -  δεύτερον 



δὲ τὸ µὴ ἀντιστρέφον κατὰ τὴν τοῦ εἶναι ἀκολούθησιν, οἷον 
τὸ ἓν τῶν δύο πρότερον· δυεῖν µὲν γὰρ ὄντων ἀκολουθεῖ 
εὐθὺς τὸ ἓν εἶναι, ἑνὸς δὲ ὄντος οὐκ ἀναγκαῖον δύο εἶναι, 
ὥστε οὐκ ἀντιστρέφει ἀπὸ τοῦ ἑνὸς ἡ ἀκολούθησις τοῦ εἶναι τὸ 
λοιπόν, πρότερον δὲ δοκεῖ τὸ τοιοῦτον εἶναι ἀφ' οὗ µὴ ἀντι- 
στρέφει ἡ τοῦ εἶναι ἀκολούθησις. τρίτον δὲ κατά τινα τάξιν 
πρότερον λέγεται, καθάπερ ἐπὶ τῶν ἐπιστηµῶν καὶ τῶν λό- 
γων· ἔν τε γὰρ ταῖς ἀποδεικτικαῖς ἐπιστήµαις ὑπάρχει τὸ πρότε- 
ρον καὶ τὸ ὕστερον τῇ τάξει,  - τὰ γὰρ στοιχεῖα πρότερα τῶν 
διαγραµµάτων τῇ τάξει, καὶ ἐπὶ τῆς γραµµατικῆς τὰ στοιχεῖα 
πρότερα τῶν συλλαβῶν, -  ἐπί τε τῶν λόγων ὁµοίως,  - τὸ γὰρ 
προοίµιον τῆς διηγήσεως πρότερον τῇ τάξει ἐστίν. -  ἔτι 
παρὰ τὰ εἰρηµένα τὸ βέλτιον καὶ τὸ τιµιώτερον πρότερον   
εἶναι τῇ φύσει δοκεῖ· εἰώθασι δὲ καὶ οἱ πολλοὶ τοὺς 
ἐντιµοτέρους καὶ µᾶλλον ἀγαπωµένους ὑπ' αὐτῶν προ- 
 
τέρους φάσκειν εἶναι· ἔστι µὲν δὴ σχεδὸν ἀλλοτριώτατος 
τῶν τρόπων οὗτος. 

 Οἱ µὲν οὖν λεγόµενοι τοῦ προτέρου τρόποι τοσοῦτοί 
εἰσιν. δόξειε δ' ἂν καὶ παρὰ τοὺς εἰρηµένους ἕτερος 
εἶναι προτέρου τρόπος· τῶν γὰρ ἀντιστρεφόντων κατὰ τὴν τοῦ 
εἶναι ἀκολούθησιν τὸ αἴτιον ὁπωσοῦν θατέρῳ τοῦ εἶναι πρότε- 
ρον εἰκότως φύσει λέγοιτ' ἄν. ὅτι δ' ἔστι τινὰ τοιαῦτα, 
δῆλον· τὸ γὰρ εἶναι ἄνθρωπον ἀντιστρέφει κατὰ τὴν τοῦ εἶ- 
ναι ἀκολούθησιν πρὸς τὸν ἀληθῆ περὶ αὐτοῦ λόγον· εἰ γὰρ 
ἔστιν ἄνθρωπος, ἀληθὴς ὁ λόγος ᾧ λέγοµεν ὅτι ἔστιν ἄν- 
θρωπος· καὶ ἀντιστρέφει γε,  - εἰ γὰρ ἀληθὴς ὁ λόγος ᾧ λέ- 
γοµεν ὅτι ἔστιν ἄνθρωπος, ἔστιν ἄνθρωπος· -  ἔστι δὲ ὁ µὲν ἀλη- 
θὴς λόγος οὐδαµῶς αἴτιος τοῦ εἶναι τὸ πρᾶγµα, τὸ µέντοι 
πρᾶγµα φαίνεταί πως αἴτιον τοῦ εἶναι ἀληθῆ τὸν λόγον· 
τῷ γὰρ εἶναι τὸ πρᾶγµα ἢ µὴ ἀληθὴς ὁ λόγος ἢ ψευ- 
δὴς λέγεται. ὥστε κατὰ πέντε τρόπους πρότερον ἕτερον ἑτέρου 
λέγοιτ' ἄν. 
 Ἅµα δὲ λέγεται ἁπλῶς µὲν καὶ κυριώτατα ὧν ἡ γέ- 
νεσις ἐν τῷ αὐτῷ χρόνῳ· οὐδέτερον γὰρ πρότερον οὐδὲ 
ὕστερόν ἐστιν· ἅµα δὲ κατὰ τὸν χρόνον ταῦτα λέγεται. 
φύσει δὲ ἅµα ὅσα ἀντιστρέφει µὲν κατὰ τὴν τοῦ εἶναι 
ἀκολούθησιν, µηδαµῶς δὲ αἴτιον θάτερον θατέρῳ τοῦ εἶναί 
ἐστιν, οἷον ἐπὶ τοῦ διπλασίου καὶ τοῦ ἡµίσεος· ἀντιστρέφει µὲν 

γὰρ ταῦτα,  - διπλασίου γὰρ ὄντος ἐστὶν ἥµισυ, καὶ ἡµίσεος   
ὄντος διπλάσιόν ἐστιν, -  οὐδέτερον δὲ οὐδετέρῳ αἴτιον τοῦ 
εἶναί ἐστιν. καὶ τὰ ἐκ τοῦ αὐτοῦ γένους ἀντιδιῃρηµένα ἀλλή- 
λοις ἅµα τῇ φύσει λέγεται. ἀντιδιῃρῆσθαι δὲ λέγεται 



ἀλλήλοις τὰ κατὰ τὴν αὐτὴν διαίρεσιν, οἷον τὸ πτηνὸν τῷ 
πεζῷ καὶ τῷ ἐνύδρῳ· ταῦτα γὰρ ἀλλήλοις ἀντιδιῄρηται ἐκ 
τοῦ αὐτοῦ γένους ὄντα· τὸ γὰρ ζῷον διαιρεῖται εἰς ταῦτα, εἴς 
τε τὸ πτηνὸν καὶ τὸ πεζὸν καὶ τὸ ἔνυδρον, καὶ οὐδέν γε 
τούτων πρότερον ἢ ὕστερόν ἐστιν, ἀλλ' ἅµα τῇ φύσει τὰ 
τοιαῦτα δοκεῖ εἶναι· (διαιρεθείη δ' ἂν καὶ ἕκαστον τού- 
των εἰς εἴδη πάλιν, οἷον τὸ πεζὸν καὶ τὸ πτηνὸν καὶ τὸ 
ἔνυδρον.) ἔσται οὖν κἀκεῖνα ἅµα τῇ φύσει, ὅσα ἐκ τοῦ αὐτοῦ 
γένους κατὰ τὴν αὐτὴν διαίρεσίν ἐστιν· τὰ δὲ γένη τῶν εἰ- 
δῶν ἀεὶ πρότερα· οὐ γὰρ ἀντιστρέφει κατὰ τὴν τοῦ εἶναι 
ἀκολούθησιν· οἷον ἐνύδρου µὲν ὄντος ἔστι ζῷον, ζῴου δὲ ὄντος 
οὐκ ἀνάγκη ἔνυδρον εἶναι.  - ἅµα οὖν τῇ φύσει λέγεται ὅσα 
ἀντιστρέφει µὲν κατὰ τὴν τοῦ εἶναι ἀκολούθησιν, µηδαµῶς δὲ 
αἴτιον τὸ ἕτερον τῷ ἑτέρῳ τοῦ εἶναί ἐστιν, καὶ τὰ ἐκ τοῦ αὐτοῦ 
γένους ἀντιδιῃρηµένα ἀλλήλοις· ἁπλῶς δὲ ἅµα, ὧν ἡ γένεσις ἐν 
τῷ αὐτῷ χρόνῳ. 
 Κινήσεως δέ ἐστιν εἴδη ἕξ· γένεσις, φθορά, αὔξησις, 

µείωσις, ἀλλοίωσις, κατὰ τόπον µεταβολή. αἱ µὲν οὖν ἄλλαι 
κινήσεις φανερὸν ὅτι ἕτεραι ἀλλήλων εἰσίν· οὐ γάρ ἐστιν ἡ 
γένεσις φθορὰ οὐδέ γε ἡ αὔξησις µείωσις οὐδὲ ἡ κατὰ τόπον 
µεταβολή†, ὡσαύτως δὲ καὶ αἱ ἄλλαι· ἐπὶ δὲ τῆς ἀλλοιώσεως ἔχει 
τινὰ ἀπορίαν, µήποτε ἀναγκαῖον ᾖ τὸ ἀλλοιούµενον κατά τινα τῶν 
λοιπῶν κινήσεων ἀλλοιοῦσθαι. τοῦτο δὲ οὐκ ἀληθές ἐστιν· σχεδὸν 
γὰρ κατὰ πάντα τὰ πάθη ἢ τὰ πλεῖστα ἀλλοιοῦσθαι συµβέβη- 
κεν ἡµῖν οὐδεµιᾶς τῶν ἄλλων κινήσεων κοινωνοῦσιν· οὔτε   
γὰρ αὔξεσθαι ἀναγκαῖον τὸ κατὰ πάθος κινούµενον οὔτε 
µειοῦσθαι, ὡσαύτως δὲ καὶ ἐπὶ τῶν ἄλλων, ὥσθ' ἑτέρα ἂν 
εἴη παρὰ τὰς ἄλλας κινήσεις ἡ ἀλλοίωσις· εἰ γὰρ ἦν ἡ 
αὐτή, ἔδει τὸ ἀλλοιούµενον εὐθὺς καὶ αὔξεσθαι ἢ µειοῦσθαι 
ἤ τινα τῶν ἄλλων ἀκολουθεῖν κινήσεων· ἀλλ' οὐκ ἀνάγκη. 
ὡσαύτως δὲ καὶ τὸ αὐξόµενον ἤ τινα ἄλλην κίνησιν κι- 
νούµενον ἀλλοιοῦσθαι· ἀλλ' ἔστι τινὰ αὐξανόµενα ἃ οὐκ 
ἀλλοιοῦται· οἷον τὸ τετράγωνον γνώµονος περιτεθέντος ηὔ- 
ξηται µέν, ἀλλοιότερον δὲ οὐδὲν γεγένηται· ὡσαύτως δὲ καὶ 
ἐπὶ τῶν ἄλλων τῶν τοιούτων. ὥσθ' ἕτεραι ἂν εἴησαν αἱ κι- 
νήσεις ἀλλήλων. 
 Ἔστι δὲ ἁπλῶς µὲν κίνησις ἠρεµίᾳ ἐναντίον· ταῖς δὲ 
καθ' ἕκαστα, γενέσει µὲν φθορά, αὐξήσει δὲ µείωσις· 

τῇ δὲ κατὰ τόπον µεταβολῇ ἡ κατὰ τόπον ἠρεµία µά- 
λιστα ἔοικεν ἀντικεῖσθαι, καὶ εἰ ἄρα ἡ εἰς τὸν ἐναντίον 
τόπον µεταβολή, οἷον τῇ κάτωθεν ἡ ἄνω, τῇ ἄνωθεν ἡ 
κάτω. τῇ δὲ λοιπῇ τῶν ἀποδοθεισῶν κινήσεων οὐ ῥᾴδιον 
ἀποδοῦναι τί ποτέ ἐστιν ἐναντίον, ἔοικε δὲ οὐδὲν εἶναι αὐτῇ 



ἐναντίον, εἰ µή τις καὶ ἐπὶ ταύτης τὴν κατὰ τὸ ποιὸν ἠρε- 
µίαν ἀντιθείη <ἢ> τὴ<ν> εἰς τὸ ἐναντίον τοῦ ποιοῦ µεταβολή<ν>, 
καθάπερ καὶ ἐπὶ τῆς κατὰ τόπον µεταβολῆς τὴν κατὰ 
τόπον ἠρεµίαν ἢ τὴν εἰς τὸ ἐναντίον τόπον µεταβολήν,  - ἔστι 
γὰρ ἡ ἀλλοίωσις µεταβολὴ κατὰ τὸ ποιόν· -  ὥστε ἀντίκει- 
ται τῇ <κατὰ τὸ ποιὸν κινήσει ἡ> κατὰ τὸ ποιὸν ἠρεµία   
<ἢ> ἡ εἰς τὸ ἐναντίον τοῦ ποιοῦ µεταβολή, οἷον τὸ λευκὸν γί- 
γνεσθαι τῷ µέλαν γίγνεσθαι· ἀλλοιοῦται γὰρ εἰς τὰ ἐναντία 
τοῦ ποιοῦ µεταβολῆς γιγνοµένης. 
 Τὸ ἔχειν κατὰ πλείονας τρόπους λέγεται· ἢ γὰρ 
ὡς ἕξιν καὶ διάθεσιν ἢ ἄλλην τινὰ ποιότητα,  - λε- 
γόµεθα γὰρ ἐπιστήµην ἔχειν καὶ ἀρετήν· -  ἢ ὡς ποσόν, 
οἷον ὃ τυγχάνει τις ἔχων µέγεθος,  - λέγεται γὰρ τρίπη- 
χυ µέγεθος ἔχειν ἢ τετράπηχυ· -  ἢ ὡς τὰ περὶ τὸ σῶµα, 
οἷον ἱµάτιον ἢ χιτῶνα· ἢ ὡς ἐν µορίῳ, οἷον ἐν χειρὶ δα- 
κτύλιον· ἢ ὡς µέρος, οἷον χεῖρα ἢ πόδα· ἢ ὡς ἐν ἀγγείῳ, 

οἷον ὁ µέδιµνος τοὺς πυροὺς ἢ τὸ κεράµιον τὸν οἶνον,  - οἶνον 
γὰρ ἔχειν τὸ κεράµιον λέγεται, καὶ ὁ µέδιµνος πυρούς· 
ταῦτ' οὖν ἔχειν λέγεται ὡς ἐν ἀγγείῳ· -  ἢ ὡς κτῆµα· 
ἔχειν γὰρ οἰκίαν καὶ ἀγρὸν λεγόµεθα. λεγόµεθα δὲ καὶ 
γυναῖκα ἔχειν καὶ ἡ γυνὴ ἄνδρα· ἔοικε δὲ ἀλλοτριώτατος ὁ νῦν 
ῥηθεὶς τρόπος τοῦ ἔχειν εἶναι· οὐδὲν γὰρ ἄλλο τῷ ἔχειν γυ- 
ναῖκα σηµαίνοµεν ἢ ὅτι συνοικεῖ. ἴσως δ' ἂν καὶ ἄλλοι τινὲς 
φανείησαν τοῦ ἔχειν τρόποι, οἱ δὲ εἰωθότες λέγεσθαι σχεδὸν 
ἅπαντες κατηρίθµηνται.   
       

ΠΕΡΙ ΧΡΩΜΑΤΩΝ 
 
Ἁπλᾶ τῶν χρωµάτων ἐστὶν ὅσα τοῖς στοιχείοις συνακολου- 
θεῖ, οἷον πυρὶ καὶ ἀέρι καὶ ὕδατι καὶ γῇ. ἀὴρ µὲν γὰρ 
καὶ ὕδωρ καθ' ἑαυτὰ τῇ φύσει λευκά, τὸ δὲ πῦρ καὶ ὁ 
ἥλιος ξανθά. καὶ ἡ γῆ δ' ἐστὶ φύσει λευκή, παρὰ δὲ τὴν 
βαφὴν πολύχρους φαίνεται. δῆλον δ' ἐπὶ τῆς τέφρας τοῦτ' 
ἐστίν· ἐκκαυθέντος γὰρ τοῦ τὴν βαφὴν πεποιηκότος ὑγροῦ 
λευκὴ γίνεται, οὐ παντελῶς δὲ διὰ τὸ τῷ καπνῷ βεβάφθαι 
µέλανι ὄντι. διὸ καὶ ἡ κονία ξανθὴ γίνεται, τοῦ φλογοειδοῦς 
καὶ µέλανος ἐπιχρώζοντος τὸ ὕδωρ. τὸ δὲ µέλαν χρῶµα 
συνακολουθεῖ τοῖς στοιχείοις εἰς ἄλληλα µεταβαλλόντων. 
τὰ δ' ἄλλα ἐκ τούτων εὐσύνοπτα τῇ µίξει κεραννυµένων 

ἀλλήλοις γίνεται. τὸ δὲ σκότος ἐκλείποντος τοῦ φωτὸς γί- 
νεται. τριχῶς γὰρ τὸ µέλαν ἡµῖν φαίνεται. ἢ γὰρ ὅλως 
τὸ µὴ ὁρώµενόν ἐστι τῇ φύσει µέλαν (ἁπάντων γὰρ τῶν 



τοιούτων ἀνακλᾶταί τι φῶς µέλαν), ἢ ἀφ' ὧν µηδὲν ὅλως 
φέρεται φῶς πρὸς τὰς ὄψεις· τὸ γὰρ µὴ ὁρώµενον, ὅταν 
ὁ περιέχων τόπος ὁρᾶται, φαντασίαν ποιεῖ µέλανος. φαί- 
νεται δὲ καὶ τὰ τοιαῦτα ἡµῖν ἅπαντα µέλανα, ἀφ' ὅσων 
ἀραιὸν καὶ ὀλίγον ἰσχυρῶς ἀνακλᾶται τὸ φῶς. διὸ καὶ αἱ 
σκιαὶ φαίνονται µέλαιναι. ὁµοίως δὲ καὶ τὸ ὕδωρ, ὅταν 
τραχυνθῇ, καθάπερ ἡ τῆς θαλάττης φρίκη· διὰ γὰρ τὴν 
τραχύτητα τῆς ἐπιφανείας ὀλίγων τῶν αὐγῶν προσπιπτου- 
σῶν καὶ διασπωµένου τοῦ φωτός, τὸ σκιερὸν µέλαν φαί- 
νεται. καὶ τὸ νέφος, ὅταν ᾖ πυκνὸν ἰσχυρῶς, διὰ τοῦτο. 
κατὰ τὰ αὐτὰ δὲ τούτοις καὶ τὸ ὕδωρ καὶ ὁ ἀήρ, ὅταν ᾖ 
µὴ παντελῶς διαδῦνον τὸ φῶς. καὶ γὰρ ταῦτα εἶναι δοκεῖ 
µέλανα, βάθος ἔχοντα, διὰ τὸ παντελῶς ἀραιὰς ἀνακλᾶ-    
σθαι τὰς ἀκτῖνας· τὰ γὰρ µεταξὺ µόρια τοῦ φωτὸς αὐτῶν 
ἅπαντα εἶναι δοκεῖ µέλανα διὰ τὸ σκότος. ὅτι δὲ τὸ σκό- 
τος οὐ χρῶµα ἀλλὰ στέρησίς ἐστι φωτός, οὐ χαλεπὸν ἐξ 
ἄλλων τε πολλῶν καταµαθεῖν, καὶ µάλιστα ἐκ τοῦ µηδὲ 

αἰσθητὸν εἶναι τὸ πηλίκον καὶ ποῖόν τι τῷ σχήµατι τετύ- 
χηκεν ὂν τὸ σκότος, καθάπερ ἐπὶ τῶν ἄλλων ὁρατῶν. τὸ 
δὲ φῶς ὅτι πυρός ἐστι χρῶµα, δῆλον ἐκ τοῦ µηδεµίαν ἄλ- 
λην ἢ ταύτην ἔχον εὑρίσκεσθαι χρόαν, καὶ διὰ τὸ µόνον 
τοῦτο δι' ἑαυτοῦ ὁρατὸν γίνεσθαι, τὰ δ' ἄλλα διὰ τούτου. 
ἐπισκεπτέον δὲ τοῦτο. ἔνια γὰρ οὐκ ὄντα πῦρ οὐδὲ πυρὸς εἴδη 
τὴν φύσιν φῶς ποιεῖν φαίνεται. εἰ µὴ ἄρα τὸ µὲν τοῦ πυ- 
ρὸς χρῶµα φῶς ἐστίν, οὐ µέντοι καὶ τὸ φῶς πυρός ἐστι 
χρῶµα µόνου, ἀλλ' ἐνδέχεται µὴ µόνῳ µὲν ὑπάρχειν τῷ 
πυρὶ τὴν χρόαν ταύτην, εἶναι µέντοι χρῶµα τὸ φῶς αὐτοῦ. 
οὐδενὶ γοῦν ἄλλῳ τὴν ὅρασιν αὐτοῦ συµβαίνει γίνεσθαι πλὴν 
τῷ φωτί, καθάπερ καὶ τὴν τῶν ἄλλων σωµάτων ἁπάντων 
τῇ τοῦ σώµατος φαντασίᾳ. τὸ δὲ µέλαν χρῶµα συµβαίνει 
γίνεσθαι, ὅταν ὁ ἀὴρ καὶ τὸ ὕδωρ ὑπὸ τοῦ πυρὸς διακαυθῇ, 
διὸ καὶ πάντα τὰ καόµενα µελαίνεται, καθάπερ ξύλα 
καὶ ἄνθρακες σβεσθέντος τοῦ πυρός, καὶ ὁ ἐκ τοῦ κεράµου 
καπνὸς ἐκκρινοµένου τοῦ ἐνυπάρχοντος ἐν τῷ κεράµῳ ὑγροῦ 
καὶ καοµένου. διὸ καὶ τοῦ καπνοῦ γίνεται µελάντατος ὁ 
ἀπὸ τῶν πιόνων καὶ λιπαρῶν, οἷον ἐλαίου καὶ πίττης καὶ 
δᾳδός, διὰ τὸ µάλιστα ταῦτα κάεσθαι καὶ συνέχειαν 
ποιεῖν. µέλανα δὲ καὶ ταῦτα γίνεται, δι' ὅσων ῥεῖ τὸ 

ὕδωρ, ὅταν βρυωθέντων πρῶτον ἀναξηρανθῇ τὸ ὑγρόν, κα- 
θάπερ καὶ τὰ ἐν τοῖς τοίχοις κονιάµατα. ὁµοίως δὲ καὶ οἱ   
καθ' ὕδατος λίθοι· καὶ γὰρ οὗτοι βρυωθέντες, ὕστερον ἀπο- 
ξηραινόµενοι τῷ χρώµατι γίνονται µέλανες. τὰ µὲν οὖν 
ἁπλᾶ τῶν χρωµάτων ταῦτα καὶ τοσαῦτά ἐστιν. 



 Τὰ δ' ἄλλα ἐκ τούτων τῇ κράσει καὶ τῷ µᾶλλον καὶ 
ἧττον γιγνόµενα πολλὰς καὶ ποικίλας ποιεῖ χρωµάτων 
φαντασίας. κατὰ µὲν τὸ µᾶλλον καὶ ἧττον, ὥσπερ τὸ 
φοινικοῦν καὶ τὸ ἁλουργές, κατὰ δὲ τὴν κρᾶσιν, ὥσπερ τὸ 
λευκὸν καὶ τὸ µέλαν, ὅταν µιχθέντα φαιοῦ ποιήσῃ φαντα- 
σίαν. διὸ τὸ µέλαν καὶ σκιερὸν τῷ φωτὶ µιγνύµενον φοι- 
νικοῦν. τὸ γὰρ µέλαν µιγνύµενον τῷ τε τοῦ ἡλίου καὶ τῷ 
ἀπὸ τοῦ πυρὸς φωτὶ θεωροῦµεν ἀεὶ γιγνόµενον φοινικοῦν, καὶ 
τὰ µέλανα πυρωθέντα πάντα εἰς χρῶµα µεταβάλλοντα 
φοινικοῦν· αἵ τε γὰρ καπνώδεις φλόγες καὶ οἱ ἄνθρακες, 
ὅταν ὦσι διακεκαυµένοι, φαίνονται χρῶµα ἔχοντες φοινι- 
κοῦν. τὸ δ' ἁλουργὲς εὐανθὲς µὲν γίνεται καὶ λαµπρόν, ὅταν 
τῷ µετρίῳ λευκῷ καὶ σκιερῷ κραθῶσιν ἀσθενεῖς αἱ τοῦ ἡλίου 
αὐγαί. διὸ καὶ περὶ ἀνατολὰς καὶ δύσεις ὁ ἀὴρ πορφυ- 
ροειδὴς ἔστιν ὅτε φαίνεται, περὶ ἀνατολὴν καὶ δύσιν ὄντος 
τοῦ ἡλίου· ἀσθενεῖς γὰρ οὖσαι τότε µάλιστα πρὸς σκιερὸν 

ὄντα τὸν ἀέρα προσβάλλουσιν. φαίνεται δὲ καὶ ἡ θάλαττα 
πορφυροειδής, ὅταν τὰ κύµατα µετεωριζόµενα κατὰ τὴν 
ἔγκλισιν σκιασθῇ· πρὸς γὰρ τὸν ταύτης κλισµὸν ἀσθενεῖς 
αἱ τοῦ ἡλίου αὐγαὶ προσβάλλουσαι ποιοῦσι φαίνεσθαι τὸ 
χρῶµα ἁλουργές. ὃ καὶ ἐπὶ τῶν πτερωµάτων θεωρεῖται 
γιγνόµενον· ἐντεινόµενα γάρ πως πρὸς τὸ φῶς ἁλουργὲς 
ἔχει τὸ χρῶµα. ἐλάττονος δὲ τοῦ φωτὸς προσβάλλοντος 
ζοφερόν, ὃ καλοῦσιν ὄρφνιον· πολὺ δὲ καὶ τῷ πρώτῳ µέ- 
λανι κραθὲν φοινικοῦν. εὐανθὲς δ' ὂν καὶ στίλβον εἰς τὸ φλο- 
γοειδὲς χρῶµα µεταβάλλει. κατὰ γὰρ τὴν πρὸς ἄλληλα 
κρᾶσιν οὕτως ληπτέον, ἐξ ὑποκειµένου τεθεωρηµένου χρώ- 
µατος ποιοῦντας τὴν µίξιν, ἀλλὰ µὴ πάντων ὁµοίαν γένε- 
σιν ποιοῦντας. ἔστι γὰρ τῶν χρωµάτων οὐχ ἁπλᾶ µέν, λό- 
γον δ' ἔχει πρός τινα τὸν αὐτὸν τῶν συνθέτων ὅνπερ τὰ 
ἁπλᾶ πρὸς ἑαυτά, διὰ τὸ τὰ ἁπλᾶ πρὸς µίξιν ἑνὸς ἔχειν,    
καὶ µὴ εὔσηµον ἐν τῷ παντί, καὶ προστεθεωρηµένον κατα- 
σκευάζειν ὁµοίως. τὴν γὰρ τοῦ ἁλουργοῦ ἢ φοινικιοῦ κρᾶσιν 
λέγοντας ἀνάγκη ὁµοίως τοῖς ἐκ τούτων µιγνυµένοις καὶ 
ποιοῦσιν ἄλλην χρόαν τὴν γένεσιν διηγεῖσθαι, καὶ µὴ 
ὁµοίαν ἔµφασιν ποιεῖν. διόπερ ἐκ τοῦ προκατεσκευασµένου 
ληπτέον καὶ θεωρητέον τὴν κρᾶσιν, οἷον ὅτι τὸ οἰνωπὸν 

χρῶµα γίνεται, ὅταν ἀκράτῳ τῷ µέλανι καὶ στίλβοντι 
κραθῶσιν αὐγαὶ ἠεροειδεῖς, ὥσπερ καὶ αἱ τῶν βοτρύων ῥᾶ- 
γες· καὶ γὰρ τούτων οἰνωπὸν φαίνεται τὸ χρῶµα ἐν τῷ 
πεπαίνεσθαι· µελαινοµένων γὰρ τὸ φοινικοῦν εἰς τὸ ἁλουρ- 
γὲς µεταβάλλει. κατὰ δὲ τὸν ὑποδεδειγµένον τρόπον θεω- 
ρητέον πάσας τὰς τῶν χρωµάτων διαφοράς, ἐκ κινήσεως 



τὴν ὁµοιότητα λαµβάνοντας κατ' αὐτὸ τὸ φαινόµενον, τὴν 
ἐν ἑκάστῳ µίξιν ὁµοιοῦντας καὶ ἐπὶ τῶν κατὰ µέρος ἐν γε- 
νέσει τινὶ καὶ κράσει ποιούντων φαντασίαν, καὶ πίστιν προς- 
φεροµένους. δεῖ δὲ καὶ πάντων τούτων ποιεῖσθαι τὴν θεωρίαν 
µὴ καθάπερ οἱ ζωγράφοι τὰ χρώµατα ταῦτα κεραννύν- 
τας, ἀλλ' ἀπὸ τῶν εἰρηµένων τὰς ἀνακλωµένας αὐγὰς 
πρὸς ἀλλήλας συµβάλλοντας· µάλιστα γὰρ δύναιτ' ἄν 
τις κατὰ φύσιν θεωρῆσαι τὰς τῶν χρωµάτων κράσεις. τὰς 
δὲ πίστεις καὶ τὰ ὅµοια δεῖ ἐν οἷς ἡ γένεσις ἔσται φανερὰ 
τῶν χρωµάτων. ταῦτα δὲ µάλιστά ἐστι τό τ' ἀπὸ τοῦ ἡλίου 
φῶς καὶ τὸ ἀπὸ τοῦ πυρὸς καὶ ὁ ἀὴρ καὶ τὸ ὕδωρ· κεραν- 
νύµενα γὰρ τῷ µᾶλλον καὶ ἧττον ταῦτα µάλιστα πάσας 
ὡς εἰπεῖν τὰς χρόας ἀποτελεῖ. ἐπιληπτέον δὲ καὶ ἀπὸ τῶν 
ἄλλων χρωµάτων ταῖς αὐγαῖς κεραννυµένων τὴν ὁµοιό- 
τητα· οἱ γὰρ ἄνθρακες καὶ ὁ καπνὸς καὶ ὁ ἰὸς καὶ τὸ θεῖον 

καὶ τὰ πτερώµατα κεραννύµενα τὰ µὲν ταῖς τοῦ ἡλίου αὐ- 
γαῖς, τὰ δὲ ταῖς τοῦ πυρός, πολλὰς καὶ ποικίλας ποιοῦσι 
µεταβολὰς χρωµάτων. τὰ δὲ καὶ τῇ πέψει θεωρητέον, γι- 
νόµενα ἐν φυτοῖς καὶ καρποῖς καὶ τριχώµασι καὶ πτερώ- 
µασι καὶ τοῖς τοιούτοις πᾶσιν. 
 ∆εῖ δὲ µὴ λανθάνειν τὸ πολυειδὲς καὶ τὸ ἄπειρον τῶν 
χρωµάτων, διὰ πόσα συµβαίνει γίνεσθαι. εὑρήσοµεν γὰρ   
ἤτοι διὰ τὸ τῷ φωτὶ καὶ ταῖς σκιαῖς ἀνίσως καὶ ἀνωµά- 
λως λαµβάνεσθαι· καὶ γὰρ αἱ σκιαὶ καὶ τὸ φῶς κατὰ τὸ 
µᾶλλον καὶ ἧττον πολὺ διαφέρουσιν αὑτῶν, ὥστε καὶ καθ' 
αὑτὰς καὶ µετὰ τῶν χρωµάτων µιγνύµεναι ποιοῦσι µετα- 
βολὰς χρωµάτων, ἢ τῷ τὰ κεραννύµενα τῷ πλήθει καὶ 
ταῖς δυνάµεσι διαφέρειν, ἢ τῷ λόγους ἔχειν µὴ τοὺς αὐτούς. 
πολλὰς γὰρ καὶ τὸ ἁλουργὲς ἔχει διαφορὰς καὶ τὸ φοινι- 
κιοῦν καὶ τὸ λευκὸν καὶ τῶν ἄλλων ἕκαστον καὶ κατὰ τὸ 
µᾶλλον καὶ ἧττον καὶ κατὰ τὴν πρὸς ἄλληλα µίξιν καὶ 
εἰλικρίνειαν αὐτῶν. ποιεῖ δὲ διαφορὰν καὶ τὸ λαµπρὸν ἢ 
στίλβον εἶναι τὸ µιγνύµενον ἢ τοὐναντίον αὐχµηρὸν καὶ 
ἀλαµπές. ἔστι δὲ τὸ στίλβον οὐκ ἄλλο τι ἢ συνέχεια φωτὸς 
καὶ πυκνότης. τὸ γὰρ χρυσοειδὲς γίνεται, ὅταν τὸ ξανθὸν 
καὶ τὸ ἡλιῶδες πυκνωθὲν ἰσχυρῶς στίλβῃ. διὸ καὶ οἱ τῶν 

περιστερῶν τράχηλοι καὶ τῶν ὑδάτων οἱ σταλαγµοὶ φαίνον- 
ται χρυσοειδεῖς τοῦ φωτὸς ἀνακλωµένου. ἔστι δὲ ἃ λειούµε- 
να τρίψει καὶ δυνάµεσί τισιν ἀλλοίας ἴσχει καὶ ποικίλας 
χρόας, ὥσπερ καὶ ὁ ἄργυρος παρατριβόµενος καὶ χρυσὸς 
καὶ χαλκὸς καὶ σίδηρος. καί τινα γένη λίθων διαφόρους 
ποιεῖ χρόας, καθάπερ καὶ ... µέλαιναι γὰρ οὖσαι λευκὰς 
γράφουσι γραµµάς, διὰ τὸ πάντων τῶν τοιούτων τὰς µὲν 



ἐξ ἀρχῆς συστάσεις ἐκ µικρῶν εἶναι µορίων καὶ πυκνῶν 
καὶ µελάνων, ὑπὸ δὲ τῆς ἐν τῇ γενέσει βαφῆς ἁπάντων 
τῶν πόρων κεχρωσµένων δι' ὧν διελήλυθεν αὐτῶν ἡ βαφή, 
ἄλλην ἐσχηκέναι τὴν τοῦ χρώµατος φαντασίαν. ὁ δ' ἀπο- 
 
τριβόµενος ἀπ' αὐτῶν οὐκέτι γίνεται χρυσοειδὴς οὐδὲ χαλ- 
κοειδὴς οὐδ' ἄλλην οὐδεµίαν τοιαύτην ἔχων χροιάν, ἀλλὰ 
πάντως µέλας, διὰ τὸ τοὺς µὲν πόρους παρατριβοµένων αὐ- 
τῶν ἀναρρήγνυσθαι, δι' ὧν ἡ βαφὴ διελήλυθε, φύσει δὲ 
καὶ τῶν αὐτῶν εἶναι. τοῦ γὰρ προτέρου χρώµατος οὐκέτι ὄν- 
τος ἡµῖν φανεροῦ παρὰ τὸ διασπᾶσθαι τὴν βαφήν, τὸ 
κατὰ φύσιν ὑπάρχον αὐτοῖς χρῶµα ὁρῶµεν· διὸ καὶ 
πάντα φαίνεται µέλανα. ἐν δὲ τῷ παρατρίβεσθαι πρὸς 
ὁµαλὲς καὶ λεῖον ἕκαστον τούτων, καθάπερ καὶ πρὸς τὰς    

βασάνους, ἀποβάλλοντα ἀπολαµβάνει πάλιν τὴν χρόαν 
ἐν τῇ συνάψει καὶ συνεχείᾳ, τὸ τῆς βαφῆς διαφαινόµε- 
νον. ἐπὶ δὲ τῶν καυστῶν καὶ διαλυοµένων καὶ τηκοµένων 
ἐν τῷ πυρὶ ταῦτα πλείστας ἔχει χρόας, ὅσων ὁ καπνός 
ἐστι λεπτὸς καὶ ἀεροειδὴς καὶ τὰ χρώµατα σκιώδη, ὥσπερ 
ὅ τε ἀπὸ τοῦ θείου καὶ τῶν ἰωµένων χαλκείων, καὶ ὅσα ἐστὶ 
πυκνὰ καὶ λεῖα, καθάπερ ὁ ἄργυρος. ἐπὶ δὲ τῶν ἄλλων 
ὅσα σκιώδεις ἔχει τὰς χρόας καὶ λειότητος µετέχει, ὥς- 
περ τὸ ὕδωρ καὶ τὰ νέφη καὶ τὰ πτερώµατα τῶν ὀρνίθων· 
καὶ γὰρ ταῦτα διά τε τὴν λειότητα καὶ τὰς προσπιπτού- 
σας αὐγάς, ἄλλοτε ἄλλως κεραννυµένας, ποιεῖ διαφόρους 
τὰς χρόας, καθάπερ καὶ τὸ σκότος. τῶν δὲ χρωµάτων 
οὐδὲν ὁρῶµεν εἰλικρινὲς οἷόν ἐστιν, ἀλλὰ πάντα κεκραµένα 
ἐν ἑτέροις· καὶ γὰρ ἂν µηδενὶ τῶν ἄλλων, ταῖς γε τοῦ 
φωτὸς αὐγαῖς καὶ ταῖς σκιαῖς κεραννύµενα ἀλλοῖα, καὶ 
οὐχ οἷά ἐστι, φαίνεται. διὸ καὶ τὰ ἐν σκιᾷ θεωρούµενα καὶ 
ἐν φωτὶ καὶ ἡλίῳ, καὶ σκληρᾷ αὐγῇ ἢ µαλακῇ, καὶ κατὰ 
τὰς ἐγκλίσεις οὕτως ἢ οὕτως ἔχοντι, καὶ κατὰ τὰς ἄλλας 
διαφοράς, ἀλλοῖα φαίνεται. καὶ ταῖς πρὸς τῷ πυρὶ καὶ 
τῇ σελήνῃ, καὶ ταῖς τῶν λύχνων αὐγαῖς, διὸ καὶ τὸ φῶς 
ἑκάστου τούτων ἀλλοιοτέραν ἔχει χρόαν. καὶ τῇ πρὸς ἄλ- 
 
Bekker page 793b, line 22 
 
ληλα δὲ µίξει τῶν χρωµάτων· δι' ἀλλήλων γὰρ φερό- 
µενα χρώζεται. τὸ γὰρ φῶς ὅταν προσπεσὸν ὑπό τινων 
χρωσθῇ, καὶ γένηται φοινικιοῦν ἢ ποῶδες, καὶ τὸ ἀνακλα- 
σθὲν προσπέσῃ πρὸς ἕτερόν τι χρῶµα, πάλιν ὑπ' ἐκείνου 
κεραννύµενον ἄλλην τινὰ λαµβάνει τοῦ χρώµατος κρᾶσιν. 
καὶ τοῦτο πάσχον συνεχῶς µὲν οὐκ αἰσθητῶς δὲ ἐνίοτε 
παραγίνεται πρὸς τὰς ὄψεις ἐκ πολλῶν µὲν κεκραµένον 
χρωµάτων, ἑνὸς δέ τινος τῶν µάλιστα ἐπικρατούντων ποιοῦν 



τὴν αἴσθησιν. διὸ καὶ καθ' ὕδατος ὑδατοειδῆ µᾶλλον φαί- 
νεται, καὶ τὰ ἐν τοῖς κατόπτροις ὁµοίας ἔχοντα χρόας ταῖς 
τῶν κατόπτρων. ὃ καὶ περὶ τὸν ἀέρα οἰητέον συµβαίνειν. 
ὥστε ἐκ τριῶν εἶναι τὰς χρόας ἁπάσας µεµιγµένας, τοῦ 
φωτός, καὶ δι' ὧν φαίνεται τὸ φῶς, οἷον τοῦ τε ὕδατος   
καὶ τοῦ ἀέρος, καὶ τρίτου τῶν ὑποκειµένων χρωµάτων, ἀφ' 
ὧν ἀνακλᾶσθαι συµβαίνει τὸ φῶς. τὸ δὲ λευκὸν καὶ δια- 
φανὲς ὅταν µὲν ἀραιὸν ᾖ σφόδρα, φαίνεται τῷ χρώµατι 
ἀεροειδές· ἐπὶ δὲ τῶν πυκνῶν ἐπὶ πάντων ἐπιφαίνεταί τις 
ἀχλύς, καθάπερ ἐπὶ τοῦ ὕδατος καὶ ὑάλου καὶ τοῦ ἀέρος, 
ὅταν ᾖ παχύς. τῶν γὰρ αὐγῶν διὰ τὴν πυκνότητα παν- 
ταχόθεν ἐκλειπουσῶν, οὐ δυνάµεθα τὰ ἐντὸς αὐτῶν ἀκρι- 
βῶς διορᾶν. ὁ δ' ἀὴρ ἐγγύθεν µὲν θεωρούµενος οὐδὲν ἔχειν 

φαίνεται χρῶµα (διὰ γὰρ τὴν ἀραιότητα ὑπὸ τῶν αὐγῶν 
κρατεῖται, χωριζόµενος ὑπ' αὐτῶν πυκνοτέρων οὐσῶν καὶ 
διαφαινοµένων δι' αὐτοῦ), ἐν βάθει δὲ θεωρουµένου, ἐγγυ- 
τάτω φαίνεται τῷ χρώµατι κυανοειδὴς διὰ τὴν ἀραιότητα. 
ᾗ γὰρ λείπει τὸ φῶς, ταύτῃ σκότῳ διειληµµένος φαίνεται 
κυανοειδής. ἐπιπυκνωθεὶς δέ, καθάπερ καὶ τὸ ὕδωρ, πάν- 
των λευκότατόν ἐστιν. 
 Τὰ δὲ βαπτόµενα πάντα τὰς χρόας ἀπὸ τῶν βα- 
πτόντων λαµβάνει. πολλὰ µὲν γὰρ τοῖς ἄνθεσι βάπτεται 
τοῖς φυοµένοις, πολλὰ δὲ ῥίζαις, πολλὰ δὲ φλοιοῖς ἢ ξύ- 
λοις ἢ φύλλοις ἢ καρποῖς. ἔτι δὲ πολλὰ µὲν γῇ, πολλὰ 
δ' ἀφρῷ, πολλὰ δὲ καὶ µελαντηρίᾳ. τὰ δὲ καὶ τοῖς τῶν 
ζῴων χυλοῖς, καθάπερ καὶ τὸ ἁλουργὲς τῇ πορφύρᾳ. τὰ 
δὲ οἴνῳ, τὰ δὲ καπνῷ, τὰ δὲ κονίᾳ, τὰ δὲ θαλάττῃ, ὥς- 
περ τὰ τριχώµατα τῶν θαλαττίων· καὶ γὰρ ταῦτα πάντα 
ὑπὸ τῆς θαλάττης γίγνονται πυρρά. καὶ ὅλως ὅσα χρόας 
ἰδίας ἔχει. ἀεὶ γὰρ ἀπὸ πάντων αὐτῶν, ἅµα τῷ τε ὑγρῷ 
καὶ θερµῷ τῶν χρωµάτων συνεισιόντων εἰς τοὺς τῶν βαπτο- 
µένων πόρους, ὅταν ἀποξηρανθῇ, τὰς ἀπ' ἐκείνων χρόας 
λαµβάνει. διὸ καὶ πολλάκις αὐτῶν ἐκπλύνεται, τῶν ἀν- 
θῶν ἐκ τῶν πόρων ἐκρυέντων. πολλὰς δὲ καὶ αἱ στύψεις ἐν 

τῇ βαφῇ ποιοῦσι διαφορὰς καὶ µίξεις, καὶ τὰ πάθη τῶν 
βαπτοµένων, ὥσπερ καὶ ἐπὶ τῆς κράσεως εἴρηται πρότερον. 
βάπτεται δὲ καὶ τὰ µέλανα τῶν ἐρίων, οὐ µὴν ὁµοίως γε 
τῷ χρώµατι γίγνεται λαµπρά, διὰ τὸ βάπτεσθαι τοὺς πό- 
ρους αὐτῶν εἰς τοὺς τῶν ἀνθῶν εἰσιόντας, τὰ δὲ µεταξὺ    
διαστήµατα τῆς τριχὸς µηδεµίαν λαµβάνειν βαφήν. ταῦτα 
λευκὰ µὲν ὄντα, καὶ παρ' ἄλληλα κείµενα τοῖς χρώµασι, 
ποιεῖ πάντα φαίνεσθαι τὰ ἄνθη λαµπρότερα· τὰ µέλανα 
δὲ τοὐναντίον σκιερὰ καὶ ζοφώδη. διὸ καὶ τὸ καλούµενον 



ὄρφνιον εὐανθέστερον γίνεται τῶν µελάνων ἢ τῶν λευκῶν· 
οὕτω γὰρ ἀκρατέστερον αὐτῶν φαίνεται τὸ ἄνθος, κεραννύ- 
µενον ταῖς τοῦ µέλανος αὐγαῖς. καθ' αὑτὸ µὲν γὰρ τὸ µε- 
ταξὺ διάστηµα τῶν πόρων οὐχ ὁρᾶται διὰ σµικρότητα, κα- 
θάπερ οὐδὲ καττίτερος τῷ χαλκῷ κραθείς, οὐδὲ τῶν ἄλλων 
οὐθὲν τῶν τοιούτων. τῶν δὲ βαπτοµένων τὰ χρώµατα ἀλ- 
λοιοῦται διὰ τὰς εἰρηµένας αἰτίας. 
 Τὰ δὲ τριχώµατα καὶ τὰ πτερώµατα καὶ τὰ ἄνθη 
καὶ οἱ καρποὶ καὶ τὰ φυτὰ πάντα ὅτι µὲν ἅµα τῇ πέ- 
ψει πάσας τὰς τῶν χρωµάτων λαµβάνει µεταβολάς, 
φανερὸν ἐκ πολλῶν· τίνες δέ εἰσιν ἑκάστοις τῶν φυοµένων 
ἀρχαὶ τῶν χρωµάτων, καὶ ποίας τὰς µεταβολὰς ἐκ ποίων 

λαµβάνουσι, καὶ δι' ἃς αἰτίας ταῦτα πάσχει, κἂν εἴ τι- 
νας ἄλλας ἀπορίας αὐτοῖς συµβαίνει παρακολουθεῖν, περὶ 
πάντων τούτων ἐπισκεπτέον ἐκ τῶν τοιούτων. ἐν πᾶσι δὴ τοῖς 
φυτοῖς ἀρχὴ τὸ ποῶδές ἐστι τῶν χρωµάτων· καὶ γὰρ οἱ 
βλαστοὶ καὶ τὰ φύλλα καὶ οἱ καρποὶ γίνονται κατ' ἀρ- 
χὰς ποώδεις. ἴδοι δ' ἄν τις τοῦτο καὶ ἐπὶ τῶν ὑοµένων 
ὑδάτων· ὅπου ἂν πλείονα χρόνον συστῇ τὸ ὕδωρ, πάλιν 
ἀποξηραινόµενον γίνεται τῷ χρώµατι ποῶδες. κατὰ λόγον 
δὲ συµβαίνει καὶ τὸ πρῶτον ἐν πᾶσι τοῖς φυοµένοις τοῦτο 
συνίστασθαι τῶν χρωµάτων. τὰ γὰρ ὕδατα πάντα χρονι- 
ζόµενα κατ' ἀρχὰς µὲν γίνεται χλωρά, κεραννύµενα ταῖς 
τοῦ ἡλίου αὐγαῖς, κατὰ µικρὸν δὲ µελαινόµενα, πάλιν 
µιγνύµενα τῷ χλωρῷ, γίνεται ποώδη. τὸ γὰρ ὑγρόν, 
ὥσπερ εἴρηται, καθ' ἑαυτὸ παλαιούµενον καὶ καταξηραινό- 
µενον µελαίνεται, καθάπερ καὶ τὰ ἐν ταῖς δεξαµεναῖς 
κονιάµατα· καὶ γὰρ τούτων ὅσα µέν ἐστιν ἀεὶ καθ' ὕδα- 
τος, ταῦτα µὲν ἅπαντα γίγνεται µέλανα διὰ τὸ καθ' 
αὑτὰ µὴ ξηραίνεσθαι διαψυχόµενον τὸ ὑγρόν, ὅσον δ'   
ἀπαντλούµενον ἡλιοῦται, τὸ µὲν ποῶδες γίνεται διὰ τὸ τὸ 
ξανθὸν τῷ µέλανι κεράννυσθαι. µᾶλλον µὲν οὖν τοῦ ὑγροῦ 
µελαινοµένου τὸ ποῶδες γίνεται κατακορὲς ἰσχυρῶς καὶ 

πρασοειδές. διὸ καὶ πάντων οἱ παλαιοὶ βλαστοὶ πολὺ 
µᾶλλόν εἰσι τῶν νέων µέλανες· οἱ δὲ ξανθότεροι διὰ τὸ 
µήπω τὸ ὑγρὸν ἐν αὐτοῖς µελαίνεσθαι. τῆς γὰρ αὐξήσεως 
αὐτῶν βραδυτέρας γιγνοµένης, καὶ τῆς ὑγρασίας πολὺν 
χρόνον ἐµµενούσης, διὰ τὸ ψυχόµενον ἰσχυρῶς µελαίνε- 
σθαι τὸ ὑγρόν, γίνεται πρασοειδὲς ἀκράτῳ τῷ µέλανι 
κεραννύµενον. ἐν ὅσοις δὲ τὸ ὑγρὸν µὴ µίγνυται ταῖς τοῦ 
ἡλίου αὐγαῖς, τούτων διαµένει τὸ χρῶµα λευκόν, ἐὰν µὴ 
χρονιζόµενον καὶ καταξηραινόµενον µελανθῇ πρότερον. διὸ 
καὶ τὰ µὲν ὑπὲρ γῆς χλωρὰ πάντων τῶν φυοµένων τὸ 



πρῶτόν ἐστι, τὰ δὲ κατὰ γῆς, καυλοὶ καὶ ῥίζαι λευκαί. 
 
καὶ οἱ βλαστοὶ κατὰ γῆς µὲν ὄντες εἰσὶ λευκοί, περιαιρε- 
θείσης δὲ τῆς γῆς τὸ µὲν ἐξ ἀρχῆς, ὡς προείρηται, πάν- 
τες γίγνονται ποιώδεις διὰ τὸ καὶ τὴν ὑγρασίαν τὴν διὰ 
τῶν βλαστῶν εἰς αὐτοὺς διηθουµένην τοιαύτην ἔχειν τὴν τοῦ 
χρώµατος φύσιν, καὶ ταχέως αὐτὴν εἰς τὴν αὔξησιν κατ- 
αναλίσκεσθαι τὴν τῶν καρπῶν· ὅταν δὲ µηκέτι αὐξάνων- 
ται διὰ τὸ µὴ κρατεῖν ἤδη τὸ θερµὸν τῆς ἐπιρρεούσης τρο- 
φῆς, ἀλλὰ καὶ τοὐναντίον ἀναλύηται τὸ ὑγρὸν ὑπὸ τῆς 
θερµότητος. ὅταν δὲ πεπαίνωνται οἱ καρποὶ πάντες, καὶ 

τῆς ὑπαρχούσης ἐν αὐτοῖς ὑγρασίας συνεψοµένης ὑπό τε 
τοῦ ἡλίου καὶ τῆς τοῦ ἀέρος θερµότητος ἕκαστοι ἀπολαµβά- 
νουσι τὰς ἀπὸ τῶν φυτῶν χρόας, καθάπερ καὶ τὰ βα- 
πτόµενα τῶν ἀνθῶν. διὸ κατὰ µικρὸν χρώζονται, καὶ 
µάλιστα αὐτῶν τὰ πρὸς τὸν ἥλιον ἐστραµµένα καὶ τὴν 
ἀλέαν. ὥστε καὶ τὰς χρόας αὐτῶν ἅµα ταῖς ὥραις ἁπάν- 
των µεταβάλλειν. φανερὸν δὲ τοῦτο ἐστίν· οἱ γὰρ τοῦ ποώ- 
δους χρώµατος ἅπαντες ἤδη πεπαινόµενοι µεταβάλλουσιν 
εἰς τὸ κατὰ φύσιν χρῶµα. καὶ γὰρ λευκοὶ καὶ µέλανες 
καὶ φαιοὶ καὶ ξανθοὶ καὶ µελανοειδεῖς καὶ σκιοειδεῖς καὶ    
φοινικιοῖ καὶ οἰνωποὶ καὶ κροκοειδεῖς καὶ σχεδὸν ἁπάσας 
ἔχοντες γίγνονται τὰς τῶν χρωµάτων διαφοράς. ἐπεὶ δὲ 
τὰ πλεῖστα γίνεται τῶν χρωµάτων πλειόνων κεραννυµένων 
ἀλλήλοις, φανερὸν ὅτι καὶ τὰς ἐν τοῖς φυτοῖς χρόας 
ἀνάγκη τὰς αὐτὰς ἔχειν κράσεις· διὰ γὰρ τούτων τὸ ὑγρὸν 
διηθούµενον, καὶ µεθ' ἑαυτοῦ συνεκκλύζον, ἁπάσας λαµ- 
βάνει τὰς τῶν χρωµάτων δυνάµεις. καὶ τούτου συνεψοµένου 
περὶ τὰς τῶν καρπῶν πέψεις ὑπό τε τοῦ ἡλίου καὶ τῆς 
τοῦ ἀέρος θερµότητος, ἕκαστα καθ' ἑαυτὰ συνίσταται τῶν 
χρωµάτων, τὰ µὲν θᾶττον τὰ δὲ βραδύτερον, καθάπερ 
συµβαίνει καὶ περὶ τὴν βαφὴν τὴν τῆς πορφύρας. καὶ 

γὰρ ταύτην ὅταν κόψαντες ἅπασαν ἐξ αὐτῆς τὴν ὑγρα- 
σίαν ἐκκλύσωσι, καὶ ταύτην ἐγχέαντες ἕψωσιν ἐν ταῖς 
χύτραις, τὸ µὲν πρῶτον οὐδὲν ὅλως ἐν τῇ βαφῇ τῶν 
χρωµάτων φανερόν ἐστι διὰ τὸ κατὰ µικρὸν ἕκαστον αὐ- 
τῶν τοῦ ὑγροῦ συνεψοµένου µᾶλλον καὶ τῶν ἔτι ὑπαρ- 
χόντων ἐν αὐτοῖς χρωµάτων µιγνυµένων ἀλλήλοις πολ- 
λὰς καὶ ποικίλας λαµβάνειν διαφοράς· καὶ γὰρ µέλαν 
καὶ λευκὸν καὶ ὄρφνιον καὶ ἀεροειδὲς καὶ τότε ἅπαν γί- 
νεται συνεψηθέντων, ὥστε διὰ τὴν κρᾶσιν µηκέτι καθ' αὑτὸ 
µηδὲν τῶν ἄλλων χρωµάτων φανερὸν εἶναι. τὸ δ' αὐτὸ 
τοῦτο συµβαίνει καὶ ἐπὶ τῶν καρπῶν. ἐν πολλοῖς γὰρ διὰ 



τὸ µὴ πάσας ἅµα γίνεσθαι τὰς τῶν χρωµάτων πέψεις, 
ἀλλὰ τὰ µὲν αὐτῶν συνίστασθαι πρότερον τὰ δ' ὕστερον, 
ἐξ ἑτέρων εἰς ἕτερα µεταβάλλουσιν, ὥσπερ καὶ οἱ βότρυες 
καὶ οἱ φοίνικες. καὶ γὰρ τούτων ἔνιοι τὸ µὲν πρῶτον γί- 
νονται φοινικοῖ, τοῦ δὲ µέλανος ἐν αὐτῷ συνισταµένου µε- 
ταβάλλουσι πάλιν εἰς τὸ οἰνωπόν· τὸ δὲ τελευταῖον γί- 
νονται κυανοειδεῖς, ὅταν ἤδη καὶ τὸ φοινικιοῦν πολλῷ καὶ 
ἀκράτῳ τῷ µέλανι µιχθῇ. τὰ γὰρ ὕστερον ἐπιγινόµενα 
τῶν χρωµάτων, ὅταν κρατήσῃ, τὰς προτέρας χρόας ἐξ- 
αλλάττει. µάλιστα δὲ τοῦτο ἐπὶ τῶν µελάνων καρπῶν 

φανερόν ἐστιν· σχεδὸν γὰρ αὐτῶν οἱ πλεῖστοι, καθάπερ   
εἴρηται, κατ' ἀρχὰς µὲν ἐκ τοῦ ποώδους µεταβάλλοντες 
µικρὸν ἐπιφοινικίζουσι καὶ γίνονται πυρροί, ταχὺ δὲ µε- 
θίστανται πάλιν ἐκ τοῦ πυρροῦ καὶ ἀκράτου τοῦ µέλανος ἐν 
τοῖς τοιούτοις ἐνυπάρχοντος. δηλοῖ δέ· καὶ γὰρ τὰ κλή- 
µατα καὶ τὰ ἔρια καὶ τὰ φύλλα πάντων ἐστὶ τῶν τοιού- 
των µέλανα διὰ τὸ πλείστην ἐν αὐτοῖς ὑπάρχειν τὴν τοι- 
αύτην χρόαν, ἐπεὶ διότι γε τῶν καρπῶν οἱ µέλανες ἀµ- 
φοτέρων τῶν χρωµάτων µετέχουσι, φανερόν ἐστιν· πάντων 
γὰρ ὁ χυλὸς γίνεται τῶν τοιούτων οἰνωπός. τὰ δὲ χρώ- 
µατα ἐν τῇ γενέσει προτερεῖ τὰ φοινικιᾶ τῶν µελάνων. 
δηλοῖ δέ· καὶ γὰρ τὰ ὑπὸ τοὺς σταλαγµοὺς ἐδάφη, καὶ 
ὅλως ὅπου συµβαίνει γίνεσθαι µετρία ὑδάτων ἔκρυσις ἐν 
τόποις σκιεροῖς, ἅπαντα µεταβάλλει πρῶτον ἐκ τοῦ ποώ- 
δους εἰς τὸ φοινικιοῦν χρῶµα, καὶ γίνεται τὸ ἔδαφος ὡς 
ἂν αἵµατος ἀρτίως ἐπεσφαγµένου κατὰ τὸν τόπον τοῦτον, 
καθ' ὃν ἂν λάβῃ τὸ ποῶδες τῶν χρωµάτων τὴν πέψιν· 
τὸ δὲ τελευταῖον καὶ τοῦτο µέλαν ἰσχυρῶς γίνεται καὶ 
κυανοειδές. ὅπερ συµβαίνει καὶ ἐπὶ τῶν καρπῶν. ὅτι δὲ 
χρωµάτων ὕστερον ἐπιγινοµένων, ὅταν κρατῆται τὰ πρό- 
τερον, τὸ χρῶµα τῶν καρπῶν µεταβάλλει, καὶ διὰ τῶν 

τοιούτων ῥᾴδιον συνιδεῖν. καὶ γὰρ τῆς ῥοιᾶς ὁ καρπὸς καὶ 
τὰ τῶν ῥόδων φύλλα κατ' ἀρχὰς µὲν γίνεται λευκά, τὸ 
δὲ τελευταῖον ἤδη χρωζοµένων ἐν αὐτοῖς τῶν χυλῶν ὑπὸ 
τῆς πέψεως ἀποχραίνεται, καὶ µεταβάλλει πάλιν εἰς τὸ 
τοῦ ἁλουργοῦ χρῶµα καὶ τὸ φοινικιοῦν. τὰ δὲ καὶ πλείους 
ἐπ' αὐτοῖς ἔχει χρόας, καθάπερ καὶ ἐπὶ τῆς µήκωνος ὁ 
ὀπὸς καὶ τῆς ἐλαίας ὁ ἀµόργης· καὶ γὰρ οὗτος τὸ µὲν 
πρῶτον γίνεται λευκός, καθάπερ καὶ ὁ τῆς ῥοιᾶς καρπός, 
λευκανθεὶς δὲ πάλιν εἰς τὸ φοινικιοῦν µεταβάλλει χρῶµα, 
τὸ δὲ τελευταῖον πολλῷ τῷ µέλανι κραθεὶς γίνεται κυα- 
νοειδής. διὸ καὶ τὰ τῆς µήκωνος φύλλα τὰ µὲν ἄνω ἔχει 
φοινικιοῦντα παρὰ τὸ γίνεσθαι ταχεῖαν αὐτῶν τὴν ἔκπε- 



ψιν, τὰ δὲ πρὸς ταῖς ἀρχαῖς µέλανα, ἤδη τούτου τοῦ    
χρώµατος ἐν αὐτοῖς ἐπικρατοῦντος, ὥσπερ καὶ ἐπὶ τοῦ καρ- 
ποῦ· καὶ γὰρ τὸ τελευταῖον γίνεται µέλας. ἐν ὅσοις δ' 
ὑπάρχει τῶν φυτῶν ἓν χρῶµα µόνον, οἷον τὸ λευκὸν ἢ 
τὸ µέλαν ἢ τὸ φοινικιοῦν ἢ τὸ ἁλουργές, τούτων δὲ πάν- 
των οἱ καρποὶ διαµένουσιν ἀεὶ τὴν αὐτὴν ἔχοντες τοῦ χρώ- 
µατος φύσιν, ὅταν ἅπαξ ἐκ τοῦ ποώδους εἰς ἄλλην χρόαν 
µεταβάλλωσιν. τὰ δ' ἄνθη τοῖς καρποῖς ἐπ' ἐνίων µὲν 
ὁµόχροα συµβαίνει γίνεσθαι, καθάπερ ἔχει καὶ ἐπὶ τῆς 

ῥοιᾶς· καὶ γὰρ ὁ καρπὸς αὐτῆς γίνεται φοινικιοῦς καὶ τὸ 
ἄνθος· ἐπ' ἐνίων δὲ πολὺ τῷ χρώµατι διαφέρει, οἷον ἐπί 
τε τῆς δάφνης καὶ τοῦ κιττοῦ· τὸ µὲν γὰρ ἄνθος ἐστὶν αὐ- 
τῶν ἁπάντων ξανθόν, ὁ δὲ καρπὸς τῶν µὲν µέλας τῶν 
δὲ φοινικιοῦς. ὁµοίως δ' ἔχει καὶ ἐπὶ τῆς µηλέας· καὶ 
γὰρ ταύτης τὸ µὲν ἄνθος ἐστὶ λευκὸν ἐπιπορφυρίζον, ὁ δὲ 
καρπὸς ξανθός. τῆς δὲ µήκωνος τὸ µὲν ἄνθος φοινικιοῦν, 
ὁ δὲ καρπὸς ὁ µὲν µέλας ὁ δὲ λευκός, παρὰ τὸ καὶ τὰς 
πέψεις τῶν ἐνυπαρχόντων ἐν αὐτοῖς χυλῶν κατ' ἄλλους 
γίνεσθαι χρόνους. ῥᾴδιον δὲ τοῦτο ἐκ πολλῶν συνιδεῖν· καὶ 
γὰρ τῶν καρπῶν ἔνιοι, καθάπερ εἴρηται, πολλὰς διαφο- 
ρὰς ἅµα τῇ πέψει λαµβάνουσιν. διὸ καὶ τὰς ὀσµὰς καὶ 
τοὺς χυλοὺς πολὺ διαφόρους συµβαίνει τοῖς ἄνθεσι καὶ τοῖς 
καρποῖς συνακολουθεῖν. ἔτι δὲ µᾶλλον τοῦτό ἐστιν ἐπ' αὐτῶν 
τῶν ἀνθῶν φανερόν· τοῦ γὰρ αὐτοῦ φύλλου τὸ µέν ἐστι 
µέλαν τὸ δὲ φοινικιοῦν, ἐνίων δὲ τὸ µέν τι λευκὸν τὸ δὲ 
πορφυροειδές. οὐχ ἥκιστα δὲ τοῦτο φανερόν ἐστιν ἐπὶ τῆς 
ἴριδος· πολλὰς γὰρ ἔχει καὶ τοῦτο τὸ ἄνθος ἐν αὑτῷ ποι- 
κιλίας παρὰ τὰς τῆς πέψεως διαφοράς, ὥσπερ καὶ τῶν 
βοτρύων, ὅταν ἤδη πεπαινόµενοι τυγχάνωσιν. διὸ καὶ πάν- 
των µάλιστα συµβαίνει πέττεσθαι τῶν ἀνθῶν τὰ ἄκρα, 

τὰ δὲ πρὸς ταῖς ἀρχαῖς ἀχρούστερα γίνεται πολλῷ. σχεδὸν 
γὰρ ἐνίων ὥσπερ ἐκκάεται τὸ ὑγρὸν πρότερον ἢ λαβεῖν τὴν 
οἰκείαν πέψιν. διὸ καὶ τὰ µὲν ἄνθη τῷ χρώµατι διαµένει, 
οἱ δὲ καρποὶ πεττόµενοι µεταβάλλουσιν· τὰ µὲν γὰρ διὰ   
µικρότητα τῆς τροφῆς ταχέως ἐκπέττεται, οἱ δὲ καρποὶ 
διὰ τὸ πλῆθος τῆς ὑγρασίας εἰς πάσας ἅµα τῇ πέψει τὰς 
κατὰ φύσιν χρόας µεταβάλλουσιν. φανερὸν δὲ τοῦτο ἐστί, 
καθάπερ εἴρηται πρότερον, καὶ ἐπὶ τῶν βαπτοµένων ἀνθῶν. 
τὰ µὲν γὰρ ἐξ ἀρχῆς, ὅταν βάπτοντες τὴν πορφύραν κα- 
θιῶσι τὰς αἱµατίδας, ὄρφνιαι γίνονται καὶ µέλαιναι καὶ 
ἀεροειδεῖς· τοῦ δ' ἄνθους συνεψηθέντος ἱκανῶς ἁλουργὲς γί- 
νεται εὐανθὲς καὶ λαµπρόν. ὥστ' ἀνάγκη καὶ τῶν ἀν- 
θῶν ὁµοίως πολλὰ τοῖς χρώµασι τῶν καρπῶν διαλλάτ- 



τειν, καὶ τὰ µὲν ὑπερβαίνειν τὰ δὲ ἀπολείπειν τῶν κατὰ 
φύσιν χρωµάτων, διὰ τὸ τῶν µὲν ἀτελῆ τῶν δὲ τελείαν 
γίνεσθαι τὴν πέψιν. τὰ µὲν οὖν ἄνθη καὶ τοὺς καρποὺς διὰ 
ταύτας τὰς αἰτίας συµβαίνει τοῖς χρώµασιν ἀλλήλων δια- 
φέρειν· τὰ δὲ φύλλα τῶν πλείστων δένδρων τὸ τελευταῖον 
γίνεται ξανθὰ διὰ τὸ τῆς τροφῆς ὑπολειπούσης φθάνειν 
αὐτὰ καταξηραινόµενα πρότερον ἢ µεταβάλλειν εἰς τὸ κατὰ 

φύσιν χρῶµα, ἐπεὶ καὶ τῶν ἀπορρεόντων καρπῶν ἔνιοι γί- 
νονται τῷ χρώµατι ξανθοὶ διὰ τὸ καὶ τούτων τῆς πέψεως 
πρότερον τὴν τροφὴν ὑπολείπειν. ἔτι δὲ ὅ τε σῖτος καὶ τὰ 
φυόµενα πάντα· καὶ γὰρ ταῦτα τὸ τελευταῖον γίνεται 
ξανθά. τὸ γὰρ ὑγρὸν ἐν αὐτοῖς οὐκέτι µελαινόµενον διὰ τὸ 
καταξηραίνεσθαι ταχέως ποιεῖ τὴν τοῦ χρώµατος µεταβο- 
λήν. µελαινόµενον γὰρ καὶ τῷ χλωρῷ κεραννύµενον γίνε- 
ται, καθάπερ εἴρηται, ποῶδες· ἀσθενεστέρου δὲ τοῦ µέλανος 
ἀεὶ γινοµένου, πάλιν κατὰ µικρὸν εἰς τὸ χλωρὸν µεταβάλ- 
λει χρῶµα, καὶ τὸ τελευταῖον γίνεται ξανθόν, ἐπεὶ τά γε 
τῆς ἀπίου φύλλα καὶ τῆς ἀνδράχνης καί τινων ἄλλων 
πεττόµενα γίνεται φοινικιᾶ. πλὴν ὅσα καὶ τούτων καταξη- 
ραίνεται ταχέως, ταῦτα γίνεται ξανθὰ διὰ τὸ τούτων πρὸ 
τῆς πέψεως τὴν τροφὴν ὑπολείπειν. τὰς µὲν οὖν τῶν φυτῶν 
διαφορὰς µάλιστα εὔλογον συµβαίνειν διὰ τὰς εἰρηµένας 
αἰτίας. 
 Γίνεται δὲ καὶ τὰ τριχώµατα καὶ τὰ πτερώµατα 
καὶ τὰ δέρµατα καὶ ἵππων καὶ βοῶν καὶ προβάτων καὶ 
ἀνθρώπων καὶ τῶν ἄλλων ζῴων ἁπάντων καὶ λευκὰ καὶ    
φαιὰ καὶ πυρρὰ καὶ µέλανα διὰ τὴν αὐτὴν αἰτίαν, λευκὰ 
µὲν ὅταν ἔτι ὑπὸ τῆς πέψεως τὸ ὑγρὸν τὸ οἰκεῖον ἔχον 

χρῶµα καταξηρανθῇ, µέλανα δὲ τοὐναντίον ὅταν αὐτῶν ἐν 
τῇ γενέσει τὸ περὶ τὸν χρῶτα ὑγρόν, καθάπερ ἐν τοῖς ἄλ- 
λοις ἅπασι, παλαιούµενον καὶ χρονιζόµενον διὰ τὸ πλῆθος 
µελανθῇ· πάντων γὰρ τῶν τοιούτων ὅ τε χρὼς καὶ τὰ δέρ- 
µατα γίνεται µέλανα. φαιὰ δὲ καὶ πυρρὰ καὶ ξανθὰ καὶ 
τὰς ἄλλας ἔχοντα χρόας, ὅσα φθάνει καταξηραινόµενα 
πρότερον ἢ τελέως ἐν αὐτοῖς µεταβάλλειν εἰς τὸ µέλαν 
χρῶµα τὸ ὑγρόν. οἷς δ' ἂν ἀνωµάλως τοῦτο συµβῇ, καὶ τὰ 
χρώµατα τοιαῦτα γίνεται ποικίλα. διὸ καὶ πάντα τοῖς 
δέρµασι καὶ τῷ χρώµατι συνακολουθεῖ, ἐπεὶ καὶ τῶν ἀν- 
θρώπων τῶν ἐµπύρρων καὶ τὰ τριχώµατα γίνεται λευκό- 
πυρρα, τῶν δὲ µελάνων µέλανα· κἂν κατὰ µέρος τι τοῦ 
σώµατος ἐξανθήσῃ λεύκη, καὶ τὰς τρίχας ἴσχουσιν ἅπαν- 
τες λευκὰς κατὰ τὸν τόπον τοῦτον, καθάπερ καὶ τὰ ποι- 
κίλα τῶν ζῴων. οὕτως ἅπαντα τὰ τριχώµατα καὶ τὰ πτε- 



ρώµατα τοῖς δέρµασι συνακολουθεῖ, καὶ τὰ κατὰ µέρος καὶ 
τὰ κατὰ σῶµα ὅλον. ὁµοίως δὲ τούτοις ὁπλαὶ καὶ χηλαὶ 
καὶ ῥύγχη καὶ κέρατα· καὶ γὰρ ταῦτα τῶν µὲν µελάνων 
γίνεται µέλανα, τῶν δὲ λευκῶν λευκά, διὰ τὸ καὶ τούτοις 
ἅπασι διὰ τοῦ δέρµατος τὴν τροφὴν εἰς τὴν ἐκτὸς περιοχὴν 
διηθεῖσθαι. ὅτι δὲ τοῦτό ἐστιν αἴτιον, οὐ χαλεπὸν ἐκ πολλῶν 

συνιδεῖν. τῶν τε γὰρ παιδίων ἁπάντων αἱ κεφαλαὶ κατ' 
ἀρχὰς µὲν γίνονται πυρραὶ διὰ τὴν ὀλιγότητα τῆς τροφῆς. 
φανερὸν δὲ τοῦτό ἐστιν· καὶ γὰρ ἀσθενεῖς αἱ τρίχες καὶ 
ἀραιαὶ καὶ βραχεῖαι τὸ πρῶτον ἅπασιν ἐπιγίνονται τοῖς 
παιδίοις. προϊούσης δὲ τῆς ἡλικίας µελαίνονται πάλιν χρω- 
ζοµένοις αὐτοῖς διὰ τὸ πλῆθος τῆς ἐπιρρεούσης τροφῆς. 
ὁµοίως δὲ καὶ περὶ τὴν ἥβην καὶ τὸ γένειον, ὅταν ἄρχων- 
ται τὸ πρῶτον ἡβᾶν καὶ γενειᾶν, καὶ αὗται γίνονται κατ' 
ἀρχὰς µὲν πυρραὶ ταχέως διὰ τὴν ὀλιγότητα τῆς ὑγρα- 
σίας ἐν αὐταῖς καταξηραινοµένης, τῆς τροφῆς δὲ πλέον 
ἐπὶ τὸν τόπον ἐπιφεροµένης µελαίνονται πάλιν. αἱ δὲ ἐπὶ 
τοῦ σώµατος πλεῖστον χρόνον πυρραὶ διαµένουσι διὰ τὴν ἔν-   
δειαν τῆς τροφῆς, ἐπεὶ καθ' ὃν ἂν χρόνον αὐξηθῶσι, καὶ 
ταύτας ὁµοίως συµβαίνει µελαίνεσθαι καθάπερ καὶ τὰς 
ἐπὶ τῆς ἥβης καὶ τῆς κεφαλῆς. φανερὸν δ' ἐστίν· καὶ γὰρ 
ὅσα µῆκος ἔχει τῶν τριχωµάτων, ὡς τὸ πολύ ἐστι τὰ µὲν 
πρὸς τῷ σώµατι µελάντερα, τὰ δὲ πρὸς τοῖς ἄκροις ξαν- 
θότερα. καὶ αἱ µὲν τῶν προβάτων καὶ ἵππων καὶ ἀνθρώ- 
πων, διὰ τὸ τὴν τροφὴν ἐλαχίστην αὐτοῖς ἐπὶ τούτους φέ- 
ρεσθαι τοὺς τόπους, καὶ καταξηραίνεσθαι ταχέως. γίνονται 
δὲ καὶ τὰ πτερώµατα τῶν µελάνων ὀρνίθων τὰ µὲν πρὸς 

τῷ σώµατι µελάντερα πάντων, τὰ δὲ πρὸς τοῖς ἄκροις 
ξανθότερα. τὸν αὐτὸν δὲ τρόπον τοῦτον καὶ τὰ περὶ τὸν 
τράχηλον, καὶ ὅλως ὅσα βραχεῖαν τὴν τροφὴν λαµβάνει. 
δῆλον δέ· καὶ γὰρ πρὸ τῆς πολιώσεως ἅπαντα τὰ τριχώ- 
µατα µεταβάλλει καὶ γίνεται πυρρὰ διὰ τὸ πάλιν τὴν 
τροφὴν ὑπολείπουσαν καταξηραίνεσθαι ταχέως. τὸ δὲ τε- 
λευταῖον λευκά, πρότερον ἢ µελανθῆναι τὸ ὑγρόν, τῆς τρο- 
φῆς ἐν αὐτοῖς ἐκπεττοµένης. µάλιστα δὲ τοῦτο ἐπὶ τῶν ὑπο- 
ζυγίων φανερόν ἐστιν· πάντων γὰρ τὰ τριχώµατα γίνεται 
λευκά. τῶν γὰρ τόπων οὐ δυναµένων ὁµοίως ἐπισπᾶσθαι 
τὴν τροφὴν διὰ τὴν ἀσθένειαν τὴν τοῦ θερµοῦ, ταχέως κατα- 
ξηραινόµενον τὸ ὑγρὸν γίνεται λευκόν. καὶ τὰ περὶ τοὺς 
κροτάφους µάλιστα πάντων πολιοῦνται, καὶ ὅλως περὶ τοὺς 
ἀσθενεῖς καὶ πεπονηκότας τῶν τόπων. παρὸ καὶ παρὰ πάν- 
τα µάλιστα εἰς τοῦτο τὸ χρῶµα µεταβάλλει, ὅταν τὴν φύ- 
σιν παραλλάξῃ τὴν οἰκείαν. καὶ γὰρ λαγὼς ἤδη γέγονε 



λευκός, καὶ µέλας δέ ποτε πέφηνε καὶ ἔλαφος καὶ ἄρ- 
κτος, ὁµοίως δὲ τούτοις καὶ ὄρτυξ καὶ πέρδιξ καὶ χελιδών. 
ὅταν γὰρ ἀσθενήσωσι τῇ γενέσει, πάντα τὰ τοιαῦτα διὰ 
τὴν ὀλιγότητα τῆς τροφῆς πρὸ ὥρας ἐκπεττόµενα γίνεται 
λευκά. οὕτως καὶ τὰ τῶν παίδων εὐθὺς καὶ τὰς κεφαλὰς 

ἴσχει λευκὰς καὶ τὰ βλέφαρα καὶ τὰς ὀφρῦς, ὥσπερ καὶ 
τῶν ἄλλων ἑκάστῳ πρὸς τὸ γῆρας φανερῶς ἅπασι δι' ἀσθέ- 
νειαν καὶ ὀλιγότητα [τῆς τροφῆς] συµβαίνει τὸ πάθος. διὸ    
καὶ τὰ πλεῖστα τῶν ζῴων ἀσθενέστερα γίνεται τὰ λευκὰ 
τῶν µελάνων· πρότερον γὰρ ἢ τὴν αὔξησιν αὐτῶν τελειω- 
θῆναι διὰ τὴν ὀλιγότητα τῆς τροφῆς ἐκπεττόµενα γίνεται 
λευκά, καθάπερ καὶ τῶν καρπῶν ὅσοι νενοσηκότες τυγχά- 
νουσιν· καὶ γὰρ οὗτοι πολὺ µᾶλλον δι' ἀσθένειαν ἐκπέττον- 
ται. ὅσα δὲ γίνεται λευκά, πολὺ διαφέροντα ἐκ τῶν ἄλ- 
λων, οἷον ἵπποι καὶ κύνες. τὰ δὲ τοιαῦτα µεταβάλλει 
πάντα ἐκ τοῦ κατὰ φύσιν χρώµατος εἰς τὸ λευκὸν διὰ τὴν 
εὐτροφίαν. τὸ γὰρ ὑγρὸν ἐν τοῖς τοιούτοις οὐ χρονιζόµενον, 
ἀλλ' ἀναλισκόµενον διὰ τὴν αὔξησιν, οὐ γίνεται µέλαν. 
τὰ πλεῖστα γάρ ἐστι τῶν τοιούτων ὑγρὰ καὶ εὔσαρκα διὰ τὴν 
εὐτροφίαν. διόπερ οὐδὲ µεταβάλλει τὰ λευκὰ τῶν τριχω- 
µάτων. φανερὸν δὲ τοῦτο ἐστίν· καὶ γὰρ τὰ µέλανα πρότε- 
ρον τῆς πολιώσεως γίνεται πυρρά, ἤδη τῆς τροφῆς ἐν αὐ- 
τοῖς ὑπολειπούσης καὶ µᾶλλον ἐκπεττοµένης, τὸ δὲ τελευ- 
ταῖον λευκά. καίτοι τινὲς ὑπολαµβάνουσι µέλανα γίνεσθαι 
πάντα διὰ τὸ συγκάεσθαι τὴν τροφὴν αὐτῶν ὑπὸ τοῦ θερµοῦ 
καθάπερ καὶ τὸ αἷµα καὶ τῶν ἄλλων ἕκαστον, διαµαρτά- 

νοντες. ἔνια γὰρ καὶ τῶν ζῴων εὐθὺς ἐν ἀρχῇ γίνεται µέ- 
λανα, οἷον κύνες καὶ αἶγες καὶ βόες, καὶ ὅλως ὅσων τὰ 
δέρµατα καὶ τὰ τριχώµατα κατ' ἀρχὰς ἔχει τροφήν, 
προϊούσης δὲ τῆς ἡλικίας ἧττον. καίτοι γε οὐκ ἐχρῆν, ἀλλὰ 
πάντων ἔδει καὶ τὰ τριχώµατα µελαίνεσθαι κατὰ τὴν 
ἀκµήν, καθ' ὃν ἂν χρόνον µάλιστα αὐτῶν ἰσχύῃ καὶ τὸ 
θερµόν, καὶ µᾶλλον ἅπαντα πολιοῦσθαι κατ' ἀρχάς. πολὺ 
γὰρ ἁπάντων ἀπὸ πρώτης ἀσθενέστερόν τι γίνεται τὸ θερ- 
µὸν ἢ καθ' ὃν χρόνον ἄρχεται τὰ τριχώµατα αὐτῶν λευ- 
 
καίνεσθαι. φανερὸν δὲ τοῦτο ἐστὶ καὶ ἐπὶ τῶν λευκῶν, ἔνια 
µὲν γὰρ εὐθὺς ἴσχει τὸ χρῶµα λευκότατον, ὅσα καὶ τού- 
των πλείστην ἔχει κατ' ἀρχὰς τροφήν, καὶ µὴ πρὸ ὥρας 
ἐν αὐτῇ καταξηραίνεται τὸ ὑγρόν· προϊούσης δὲ τῆς ἡλικίας 
ξανθά, τροφῆς αὐτοῖς ἐλάττονος ὕστερον ἐπιρρεούσης. τὰ δὲ 
ἐν ἀρχῇ µὲν γίνεται ξανθά, κατὰ δὲ τὴν ἀκµὴν λευκό-   
τατα, καθάπερ καὶ τῶν ὀρνίθων µεταβάλλουσι τὰ χρώ- 



µατα πάλιν τῆς τροφῆς ἐν αὐτοῖς ὑπολειπούσης. δηλοῖ δέ· 
πάντα γὰρ αὐτὰ γίνεται ξανθὰ καὶ περὶ τὸν τράχηλον, 
καὶ ὅλως ὅσα σπανίζει τροφῆς τῆς ἐν αὐτοῖς ὑπολειπούσης. 
δῆλον δέ· ὥσπερ γὰρ καὶ τὸ πυρρὸν εἰς τὸ µέλαν µετα- 

βάλλει καὶ τὸ µέλαν πάλιν εἰς τὸ πυρρόν, οὕτω καὶ τὸ 
λευκὸν εἰς τὸ ξανθόν. συµβαίνει δὲ τοῦτο καὶ ἐπὶ τῶν φυ- 
τῶν· ἔνια γὰρ ἐκ τῆς ὑστέρας πέψεως ἀνατρέχει πάλιν ἐπὶ 
τὴν προτέραν. µάλιστα δὲ τοῦτο καὶ ἐπὶ τῆς ῥοιᾶς φανερόν 
ἐστιν. τὸ µὲν γὰρ ἐξ ἀρχῆς οἱ κόκκοι γίνονται φοινικοῖ, 
καὶ τὰ φύλλα, δι' ὀλιγότητα τῆς τροφῆς ἐκπεττοµένης· 
ὕστερον δὲ πάλιν µεταβάλλουσιν εἰς τὸ ποῶδες χρῶµα, 
πολλῆς τροφῆς ἐπιρρεούσης καὶ τῆς πέψεως οὐχ ὁµοίως δυ- 
ναµένης κρατεῖν· τὸ τελευταῖον δὲ πεττοµένης ἤδη τῆς τρο- 
φῆς πάλιν γίνεται τὸ χρῶµα φοινικιοῦν. καθόλου δὲ εἰπεῖν 
καὶ περὶ τῶν ἄλλων τριχωµάτων καὶ πτερωµάτων, ἅπαντα 
λαµβάνει τὰς µεταβολάς, οἷς µέν, καθάπερ εἴρηται, τῆς 
τροφῆς ἐν αὐτοῖς ὑπολειπούσης, οἷς δὲ τοὐναντίον πλεοναζού- 
σης. διόπερ ἄλλα κατ' ἄλλους χρόνους τῆς ἡλικίας καὶ 
λευκότατα καὶ µελάντατα γίνεται τῶν τριχωµάτων, ἐπεὶ    
καὶ τῶν κοράκων τὰ πτερώµατα τὸ τελευταῖον εἰς τὸ ξαν- 
θὸν χρῶµα µεταβάλλει, τῆς τροφῆς ἐν αὐτοῖς ὑπολειπού- 
σης. τῶν δὲ τριχωµάτων οὐδὲν οὔτε φοινικιοῦν οὔθ' ἁλουργὲς 
οὔτε πράσινον οὔτε ἄλλην οὐδεµίαν ἔχον τοιαύτην γίνεται 
χρόαν, διὰ τὸ πάντα τὰ τοιαῦτα χρώµατα γίνεσθαι µιγ- 
νυµένων αὐτοῖς τῶν τοῦ ἡλίου αὐγῶν, ἔτι δὲ τῶν τριχω- 

µάτων ἁπάντων τῶν ὑγρῶν ἐντὸς τῆς σαρκὸς συµβαίνειν 
τὰς µεταβολάς, καὶ µηδεµίαν αὐτὰ λαµβάνειν µίξιν. 
δῆλον δ' ἐστίν· καὶ γὰρ τῶν πτερωµάτων τὸ µὲν ἐξ ἀρχῆς 
οὐδὲν γίνεται τῷ χρώµατι τοιοῦτον, ἀλλὰ καὶ τὰ ποικίλα 
τῶν ὀρνέων πάνθ' ὡς εἰπεῖν µέλανα, οἷον ὅ τε ταὼς καὶ ἡ 
περιστερὰ καὶ ἡ χελιδών· ὕστερον δὲ λαµβάνει πάσας τὰς 
τοιαύτας ποικιλίας, ἤδη τῆς πέψεως αὐτῶν ἔξω τοῦ σώµα- 
τος γιγνοµένης, ἔν τε τοῖς πτερώµασι καὶ τοῖς καλαίοις· ὥστε 
συµβαίνει, καθάπερ καὶ ἐπὶ τῶν φυτῶν, καὶ τούτων ἔξω τοῦ 
σώµατος γίγνεσθαι τὴν τῶν χρωµάτων πέψιν. διὸ καὶ τὰ 
λοιπὰ τῶν ζῴων, τά τ' ἔνυδρα καὶ τὰ ἑρπετὰ καὶ τὰ κογχύ- 
λια, παντοδαπὰς ἴσχει χρωµάτων µορφάς, πολλῆς καὶ τού- 
τοις τῆς πέψεως γινοµένης. τὴν µὲν οὖν περὶ τὰ χρώµατα 
θεωρίαν µάλιστ' ἄν τις ἐκ τῶν εἰρηµένων δύναιτο συνιδεῖν.   
         

ΠΕΡΙ ΤΗΣ ΚΑΘ' ΥΠΝΟΝ ΜΑΝΤΙΚΗΣ 
 



 Περὶ δὲ τῆς µαντικῆς τῆς ἐν τοῖς ὕπνοις γινοµένης καὶ 
λεγοµένης συµβαίνειν ἀπὸ τῶν ἐνυπνίων, οὔτε καταφρονῆσαι 
ῥᾴδιον οὔτε πεισθῆναι. τὸ µὲν γὰρ πάντας ἢ πολλοὺς ὑπο- 
λαµβάνειν ἔχειν τι σηµειῶδες τὰ ἐνύπνια παρέχεται πίστιν 
ὡς ἐξ ἐµπειρίας λεγόµενον, καὶ τὸ περὶ ἐνίων εἶναι τὴν µαν- 

τικὴν ἐν τοῖς ἐνυπνίοις οὐκ ἄπιστον· ἔχει γάρ τινα λόγον· διὸ 
καὶ περὶ τῶν ἄλλων ἐνυπνίων ὁµοίως ἄν τις οἰηθείη. τὸ δὲ 
µηδεµίαν αἰτίαν εὔλογον ὁρᾶν καθ' ἣν ἂν γίνοιτο, τοῦτο 
δὴ ἀπιστεῖν ποιεῖ· τό τε γὰρ θεὸν εἶναι τὸν πέµποντα, πρὸς 
τῇ ἄλλῃ ἀλογίᾳ, καὶ τὸ µὴ τοῖς βελτίστοις καὶ φρονιµω- 
τάτοις ἀλλὰ τοῖς τυχοῦσι πέµπειν ἄτοπον. ἀφαιρεθείσης δὲ 
τῆς ἀπὸ τοῦ θεοῦ αἰτίας οὐδεµία τῶν ἄλλων εὔλογος εἶναι 
φαίνεται αἰτία· τοῦ γὰρ περὶ τῶν ἐφ' Ἡρακλείαις στήλαις 
ἢ τῶν ἐν Βορυσθένει προορᾶν τινας ὑπὲρ τὴν ἡµετέραν εἶναι 
δόξειεν ἂν σύνεσιν εὑρεῖν τὴν ἀρχήν. ἀνάγκη δ' οὖν τὰ 
ἐνύπνια ἢ αἴτια εἶναι ἢ σηµεῖα τῶν γινοµένων ἢ συµπτώ- 
µατα, ἢ πάντα ἢ ἔνια τούτων ἢ ἓν µόνον. λέγω δ' αἴτιον 
µὲν οἷον τὴν σελήνην τοῦ ἐκλείπειν τὸν ἥλιον, καὶ τὸν κόπον 
τοῦ πυρετοῦ, σηµεῖον δὲ τῆς ἐκλείψεως τὸ τὸν ἀστέρα εἰς- 
ελθεῖν, τὴν δὲ τραχύτητα τῆς γλώττης τοῦ πυρέττειν, σύµ- 
πτωµα δὲ τὸ βαδίζοντος ἐκλείπειν τὸν ἥλιον· οὔτε γὰρ ση- 
µεῖον τοῦ ἐκλείπειν τοῦτ' ἐστὶν οὔτ' αἴτιον, οὔθ' ἡ ἔκλειψις τοῦ 
βαδίζειν· διὸ τῶν συµπτωµάτων οὐδὲν οὔτε ἀεὶ γίνεται, οὔθ' 
ὡς ἐπὶ τὸ πολύ. ἆρ' οὖν ἐστι τῶν ἐνυπνίων τὰ µὲν αἴτια, τὰ 
δὲ σηµεῖα, οἷον τῶν περὶ τὸ σῶµα συµβαινόντων; λέγουσι   
γοῦν καὶ τῶν ἰατρῶν οἱ χαρίεντες ὅτι δεῖ σφόδρα προσέχειν 

τοῖς ἐνυπνίοις· εὔλογον δὲ οὕτως ὑπολαβεῖν καὶ τοῖς µὴ 
τεχνίταις µέν, σκοπουµένοις δέ τι καὶ φιλοσοφοῦσιν. αἱ γὰρ 
µεθ' ἡµέραν γινόµεναι κινήσεις, ἂν µὴ σφόδρα µεγάλαι 
ὦσι καὶ ἰσχυραί, λανθάνουσι παρὰ µείζους τὰς ἐγρηγορι- 
κὰς κινήσεις, ἐν δὲ τῷ καθεύδειν τοὐναντίον· καὶ γὰρ αἱ µι- 
κραὶ µεγάλαι δοκοῦσιν εἶναι. δῆλον δ' ἐπὶ τῶν συµβαινόντων 
κατὰ τοὺς ὕπνους πολλάκις· οἴονται γὰρ κεραυνοῦσθαι καὶ 
βροντᾶσθαι µικρῶν ἤχων ἐν τοῖς ὠσὶ γινοµένων, καὶ µέλι- 
τος καὶ γλυκέων χυµῶν ἀπολαύειν ἀκαριαίου φλέγµατος 
καταρρέοντος, καὶ βαδίζειν διὰ πυρὸς καὶ θερµαίνεσθαι 
σφόδρα µικρᾶς θερµασίας περί τινα µέρη γινοµένης, ἐπ- 
εγειροµένοις δὲ ταῦτα φανερὰ τοῦτον ἔχοντα τὸν τρόπον· ὥστ' 
ἐπεὶ µικραὶ πάντων αἱ ἀρχαί, δῆλον ὅτι καὶ τῶν νόσων καὶ 
τῶν ἄλλων παθηµάτων τῶν ἐν τοῖς σώµασι µελλόντων γί- 
νεσθαι. φανερὸν οὖν ὅτι ταῦτα ἀναγκαῖον ἐν τοῖς ὕπνοις εἶναι 
καταφανῆ µᾶλλον ἢ ἐν τῷ ἐγρηγορέναι. 
                       ἀλλὰ µὴν καὶ 



ἔνιά γε τῶν καθ' ὕπνον φαντασµάτων αἴτια εἶναι τῶν οἰ- 
κείων ἑκάστῳ πράξεων οὐκ ἄλογον· ὥσπερ γὰρ µέλλοντες 
πράττειν ἢ ἐν ταῖς πράξεσιν ὄντες ἢ πεπραχότες πολλάκις 
εὐθυονειρίᾳ ταύταις σύνεσµεν καὶ πράττοµεν (αἴτιον δ' ὅτι 

προωδοποιηµένη τυγχάνει ἡ κίνησις ἀπὸ τῶν µεθ' ἡµέραν 
ἀρχῶν), οὕτω πάλιν ἀναγκαῖον καὶ τὰς καθ' ὕπνον κινήσεις 
πολλάκις ἀρχὰς εἶναι τῶν µεθ' ἡµέραν πράξεων διὰ τὸ 
προωδοποιῆσθαι πάλιν καὶ τούτων τὴν διάνοιαν ἐν τοῖς φαν- 
τάσµασι τοῖς νυκτερινοῖς. οὕτω µὲν οὖν ἐνδέχεται τῶν ἐνυπνίων 
ἔνια καὶ σηµεῖα καὶ αἴτια εἶναι. τὰ δὲ πολλὰ συµπτώ-   
µασιν ἔοικε, µάλιστα δὲ τά τε ὑπερβατὰ πάντα καὶ ὧν 
µὴ ἐν αὑτοῖς ἡ ἀρχή, ἀλλὰ περὶ ναυµαχίας καὶ τῶν 
πόρρω συµβαινόντων ἐστίν· περὶ γὰρ τούτων τὸν αὐτὸν τρόπον 
ἔχειν εἰκὸς ὃν ὅταν µεµνηµένῳ τινὶ περί τινος τυχῇ τοῦτο 
γιγνόµενον· τί γὰρ κωλύει καὶ ἐν τοῖς ὕπνοις οὕτως; µᾶλλον 
δ' εἰκὸς πολλὰ τοιαῦτα συµβαίνειν. ὥσπερ οὖν οὐδὲ τὸ µνη- 
σθῆναι περὶ τοῦδε σηµεῖον οὐδὲ αἴτιον τοῦ παραγενέσθαι αὐτόν, 
οὕτως οὐδ' ἐκεῖ τοῦ ἀποβῆναι τὸ ἐνύπνιον τῷ ἰδόντι οὔτε σηµεῖον 
οὔτ' αἴτιον, ἀλλὰ σύµπτωµα. διὸ καὶ πολλὰ τῶν ἐνυπνίων 
οὐκ ἀποβαίνει· τὰ γὰρ συµπτώµατα οὔτε ἀεὶ οὔθ' ὡς ἐπὶ τὸ 
πολὺ γίγνεται. 
 Ὅλως δὲ ἐπεὶ καὶ τῶν ἄλλων ζῴων ὀνειρώττει τινά, 
θεόπεµπτα µὲν οὐκ ἂν εἴη τὰ ἐνύπνια, οὐδὲ γέγονε τούτου 
χάριν (δαιµόνια µέντοι· ἡ γὰρ φύσις δαιµονία, ἀλλ' οὐ 
θεία). σηµεῖον δέ· πάνυ γὰρ εὐτελεῖς ἄνθρωποι προορατικοί 

εἰσι καὶ εὐθυόνειροι, ὡς οὐ θεοῦ πέµποντος, ἀλλ' ὅσων ὥσπερ 
ἂν εἰ λάλος ἡ φύσις ἐστὶ καὶ µελαγχολική, παντοδαπὰς 
ὄψεις ὁρῶσιν· διὰ γὰρ τὸ πολλὰ καὶ παντοδαπὰ κινεῖσθαι 
ἐπιτυγχάνουσιν ὁµοίοις θεωρήµασιν, ἐπιτυχεῖς ὄντες ἐν τού- 
τοις ὥσπερ ἔνιοι ἀρτιάζοντες· ὥσπερ γὰρ καὶ λέγεται 
“ἂν πολλὰ βάλλῃς, ἄλλοτ' ἀλλοῖον βαλεῖς”, καὶ ἐπὶ τού- 
των τοῦτο συµβαίνει. ὅτι δ' οὐκ ἀποβαίνει πολλὰ τῶν ἐν- 
υπνίων, οὐδὲν ἄτοπον· οὐδὲ γὰρ τῶν ἐν τοῖς σώµασι σηµείων 
καὶ τῶν οὐρανίων, οἷον τὰ τῶν ὑδάτων καὶ τὰ τῶν πνευµά- 
των (ἂν γὰρ ἄλλη κυριωτέρα ταύτης συµβῇ κίνησις, ἀφ'   
ἧς µελλούσης ἐγένετο τὸ σηµεῖον, οὐ γίνεται), καὶ πολλὰ βου- 
λευθέντα καλῶς τῶν πραχθῆναι δεόντων διελύθη δι' ἄλλας 
κυριωτέρας ἀρχάς. ὅλως γὰρ οὐ πᾶν γίνεται τὸ µελλῆσαν, 
οὐδὲ τὸ αὐτὸ τὸ ἐσόµενον καὶ τὸ µέλλον· ἀλλ' ὅµως ἀρχάς 
γέ τινας λεκτέον εἶναι ἀφ' ὧν οὐκ ἐπετελέσθη, καὶ σηµεῖα πέ- 
φυκε ταῦτά τινων οὐ γενοµένων. 
                  περὶ δὲ τῶν µὴ τοιαύτας 
ἐχόντων ἀρχὰς ἐνυπνίων οἵας εἴποµεν, ἀλλ' ὑπερορίας ἢ 



τοῖς χρόνοις ἢ τοῖς τόποις ἢ τοῖς µεγέθεσιν, ἢ τούτων µὲν 
µηδέν, µὴ µέντοι γε ἐν αὑτοῖς ἐχόντων τὰς ἄρχας τῶν 

ἰδόντων τὸ ἐνύπνιον, εἰ µὴ γίνεται τὸ προορᾶν ἀπὸ συµπτώ- 
µατος, τοιόνδ' ἂν εἴη µᾶλλον ἢ ὥσπερ λέγει ∆ηµόκριτος 
εἴδωλα καὶ ἀπορροίας αἰτιώµενος. ὥσπερ γὰρ ὅταν κινήσῃ 
τι τὸ ὕδωρ ἢ τὸν ἀέρα, τοῦθ' ἕτερον ἐκίνησε, καὶ παυσαµένου 
ἐκείνου συµβαίνει τὴν τοιαύτην κίνησιν προϊέναι µέχρι τινός, 
τοῦ κινήσαντος οὐ πάροντος, οὕτως οὐδὲν κωλύει κίνησίν τινα 
καὶ αἴσθησιν ἀφικνεῖσθαι πρὸς τὰς ψυχὰς τὰς ἐνυπνιαζού- 
σας (ἀφ' ὧν ἐκεῖνος τὰ εἴδωλα ποιεῖ καὶ τὰς ἀπορροίας), 
καὶ ὅποι δὴ ἔτυχεν ἀφικνουµένας µᾶλλον αἰσθητὰς εἶναι 
νύκτωρ διὰ τὸ µεθ' ἡµέραν φεροµένας διαλύεσθαι µᾶλλον 
(ἀταραχωδέστερος γὰρ ὁ ἀὴρ τῆς νυκτὸς διὰ τὸ νηνεµω- 
τέρας εἶναι τὰς νύκτας), καὶ ἐν τῷ σώµατι ποιεῖν αἴσθησιν 
διὰ τὸν ὕπνον, διὰ τὸ καὶ τῶν µικρῶν κινήσεων τῶν ἐντὸς 
αἰσθάνεσθαι καθεύδοντας µᾶλλον ἢ ἐγρηγορότας. αὗται δ' 
αἱ κινήσεις φαντάσµατα ποιοῦσιν, ἐξ ὧν προορῶσι τὰ µέλ- 
λοντα καὶ περὶ τῶν τοιούτων, καὶ διὰ ταῦτα συµβαίνει τὸ πά- 
θος τοῦτο τοῖς τυχοῦσι καὶ οὐ τοῖς φρονιµωτάτοις. µεθ' ἡµέ- 
ραν τε γὰρ ἐγίνετ' ἂν καὶ τοῖς σοφοῖς, εἰ θεὸς ἦν ὁ πέµ-   
πων· οὕτω δ' εἰκὸς τοὺς τυχόντας προορᾶν· ἡ γὰρ διάνοια 
τῶν τοιούτων οὐ φροντιστική, ἀλλ' ὥσπερ ἔρηµος καὶ κενὴ 
πάντων, καὶ κινηθεῖσα κατὰ τὸ κινοῦν ἄγεται. 

                       τοῦ δ' ἐνίους 
τῶν ἐκστατικῶν προορᾶν αἴτιον ὅτι αἱ οἰκεῖαι κινήσεις οὐκ 
ἐνοχλοῦσιν ἀλλ' ἀπορραπίζονται· τῶν ξενικῶν οὖν µάλιστα 
αἰσθάνονται. τὸ δέ τινας εὐθυονείρους εἶναι καὶ τὸ τοὺς 
γνωρίµους περὶ τῶν γνωρίµων µάλιστα προορᾶν συµβαίνει 
διὰ τὸ µάλιστα τοὺς γνωρίµους ὑπὲρ ἀλλήλων φροντίζειν· 
ὥσπερ γὰρ πόρρω ὄντων τάχιστα γνωρίζουσι καὶ αἰσθάνον- 
ται, οὕτω καὶ τῶν κινήσεων· αἱ γὰρ τῶν γνωρίµων γνωρι- 
µώτεραι. οἱ δὲ µελαγχολικοὶ διὰ τὸ σφοδρόν, 
ὥσπερ βάλλοντες πόρρωθεν, εὔστοχοί εἰσιν, καὶ διὰ τὸ µετα- 
βλητικὸν ταχὺ τὸ ἐχόµενον φαντάζεται αὐτοῖς· ὥσπερ 
γὰρ τὰ Φιλαινίδος ποιήµατα καὶ οἱ ἐµµανεῖς ἐχόµενα 
τοῦ ὁµοίου λέγουσι καὶ διανοοῦνται, οἷον Ἀφροδίτην φροδίτην, 
καὶ οὕτω συνείρουσιν εἰς τὸ πρόσω. ἔτι δὲ διὰ τὴν σφοδρότητα 
οὐκ ἐκκρούεται αὐτῶν ἡ κίνησις ὑφ' ἑτέρας κινήσεως. 
                          τεχνι- 
κώτατος δ' ἐστὶ κριτὴς ἐνυπνίων ὅστις δύναται τὰς ὁµοιό- 
τητας θεωρεῖν· τὰς γὰρ εὐθυονειρίας κρίνειν παντός ἐστιν. 
λέγω δὲ τὰς ὁµοιότητας, ὅτι παραπλήσια συµβαίνει τὰ 
φαντάσµατα τοῖς ἐν τοῖς ὕδασιν εἰδώλοις, καθάπερ καὶ 



πρότερον εἴποµεν. ἐκεῖ δέ, ἂν πολλὴ γίγνηται ἡ κίνησις, 

οὐδὲν ὁµοία γίνεται ἡ ἔµφασις καὶ τὰ εἴδωλα τοῖς ἀληθι- 
νοῖς. δεινὸς δὴ τὰς ἐµφάσεις κρίνειν εἴη ἂν ὁ δυνάµενος 
ταχὺ διαισθάνεσθαι καὶ συνορᾶν τὰ διαπεφορηµένα καὶ 
διεστραµµένα τῶν εἰδώλων, ὅτι ἐστὶν ἀνθρώπου ἢ ἵππου ἢ   
ὁτουδήποτε, κἀκεῖ δὴ ὁµοίως τί δύναται τὸ ἐνύπνιον τοῦτο. 
ἡ γὰρ κίνησις ἐκκόπτει τὴν εὐθυονειρίαν. τί µὲν οὖν ἐστιν ὕπνος 
καὶ τί ἐνύπνιον, καὶ διὰ τίν' αἰτίαν ἑκάτερον αὐτῶν γίνεται, 
ἔτι δὲ περὶ τῆς ἐκ τῶν ἐνυπνίων µαντείας εἴρηται περὶ πάσης· 
[περὶ δὲ κινήσεως τῆς κοινῆς τῶν ζῴων λεκτέον.]   
    

ΗΘΙΚΩΝ ΕΥ∆ΗΜΙΩΝ. 
 
 Ὁ µὲν ἐν ∆ήλῳ παρὰ τῷ θεῷ τὴν αὑτοῦ γνώµην ἀπο- 
φηνάµενος συνέγραψεν ἐπὶ τὸ προπύλαιον τοῦ Λητῴου, διε- 
λὼν οὐχ ὑπάρχοντα πάντα τῷ αὐτῷ, τό τε ἀγαθὸν καὶ 
τὸ καλὸν καὶ τὸ ἡδύ, ποιήσας 
  κάλλιστον τὸ δικαιότατον, λῷστον δ' ὑγιαίνειν· 
   πάντων ἥδιστον δ' οὗ τις ἐρᾷ τὸ τυχεῖν· 
ἡµεῖς δ' αὐτῷ µὴ συγχωρῶµεν. ἡ γὰρ εὐδαιµονία κάλ- 
λιστον καὶ ἄριστον ἁπάντων οὖσα ἥδιστον ἐστίν. 
 πολλῶν δ' ὄντων θεωρηµάτων ἃ περὶ ἕκαστον πρᾶγµα καὶ 
περὶ ἑκάστην φύσιν ἀπορίαν ἔχει καὶ δεῖται σκέψεως, τὰ µὲν 
αὐτῶν συντείνει πρὸς τὸ γνῶναι µόνον, τὰ δὲ καὶ περὶ τὰς κτή- 

σεις καὶ περὶ τὰς πράξεις τοῦ πράγµατος. ὅσα µὲν οὖν 
ἔχει φιλοσοφίαν µόνον θεωρητικήν, λεκτέον κατὰ τὸν ἐπι- 
βάλλοντα καιρόν, ὅ τι περ οἰκεῖον ἦν τῇ µεθόδῳ· πρῶτον δὲ 
σκεπτέον ἐν τίνι τὸ εὖ ζῆν καὶ πῶς κτητόν, πότερον φύσει 
γίγνονται πάντες εὐδαίµονες οἱ τυγχάνοντες ταύτης τῆς προ-   
σηγορίας, ὥσπερ µεγάλοι καὶ µικροὶ καὶ τὴν χροιὰν δια- 
φέροντες, ἢ διὰ µαθήσεως, ὡς οὔσης ἐπιστήµης τινὸς τῆς 
εὐδαιµονίας, ἢ διά τινος ἀσκήσεως (πολλὰ γὰρ οὔτε κατὰ 
φύσιν οὔτε µαθοῦσιν ἀλλ' ἐθισθεῖσιν ὑπάρχει τοῖς ἀνθρώποις, 
φαῦλα µὲν τοῖς φαύλως ἐθισθεῖσι, χρηστὰ δὲ τοῖς χρηστῶς), ἢ 
τούτων µὲν κατ' οὐδένα τῶν τρόπων, δυοῖν δὲ θάτερον, ἤτοι καθά- 
περ οἱ νυµφόληπτοι καὶ θεόληπτοι τῶν ἀνθρώπων, ἐπιπνοίᾳ 
δαιµονίου τινὸς ὥσπερ ἐνθουσιάζοντες, ἢ διὰ τὴν τύχην (πολ- 
λοὶ γὰρ ταὐτόν φασιν εἶναι τὴν εὐδαιµονίαν καὶ τὴν εὐτυχίαν). 
 ὅτι µὲν οὖν ἡ παρουσία διὰ τούτων ἁπάντων ἢ τινῶν 
ἢ τινὸς ὑπάρχει τοῖς ἀνθρώποις, οὐκ ἄδηλον (ἅπασαι 
γὰρ αἱ γενέσεις σχεδὸν πίπτουσιν εἰς ταύτας τὰς ἀρχάς· 
καὶ γὰρ <τὰς> ἀπὸ τῆς διανοίας ἁπάσας πρὸς τὰς ἀπὸ ἐπιστήµης 



ἄν τις συναγάγοι πράξεις)· τὸ δ' εὐδαιµονεῖν καὶ τὸ ζῆν 
µακαρίως καὶ καλῶς εἴη ἂν ἐν τρισὶ µάλιστα, τοῖς εἶναι 
δοκοῦσιν αἰρετωτάτοις. οἳ µὲν γὰρ τὴν φρόνησιν µέγιστον 

εἶναί φασιν ἀγαθόν, οἳ δὲ τὴν ἀρετήν, οἳ δὲ τὴν ἡδονήν. 
καὶ πρὸς τὴν εὐδαιµονίαν ἔνιοι περὶ τοῦ µεγέθους αὐτῶν 
διαµφισβητοῦσι, συµβάλλεσθαι φάσκοντες θάτερον θατέρου µᾶλ- 
λον εἰς αὐτήν, οἳ µὲν ὡς οὖσαν µεῖζον ἀγαθὸν τὴν φρόνησιν 
τῆς ἀρετῆς, οἳ δὲ ταύτης τὴν ἀρετήν, οἳ δ' ἀµφοτέρων τού- 
των τὴν ἡδονήν. καὶ τοῖς µὲν ἐκ πάντων δοκεῖ τούτων, τοῖς δ' 
ἐκ δυοῖν, τοῖς δ' ἐν ἑνί τινι τούτων εἶναι τὸ ζῆν εὐδαιµόνως. 
 περὶ δὴ τούτων ἐπιστήσαντας, ἅπαντα τὸν δυνάµενον ζῆν   
κατὰ τὴν αὑτοῦ προαίρεσιν θέσθαι τινὰ σκοπὸν τοῦ 
καλῶς ζῆν, ἤτοι τιµὴν ἢ δόξαν ἢ πλοῦτον ἢ παιδείαν, πρὸς 
ὃν ἀποβλέπων ποιήσεται πάσας τὰς πράξεις (ὡς τό γε 
µὴ συντετάχθαι τὸν βίον πρός τι τέλος ἀφροσύνης 
πολλῆς σηµεῖον ἐστίν), µάλιστα δὴ δεῖ πρῶτον ἐν αὑ- 
τῷ διορίσασθαι µήτε προπετῶς µήτε ῥαθύµως, ἐν τίνι 
τῶν ἡµετέρων τὸ ζῆν εὖ, καὶ τίνων ἄνευ τοῖς ἀνθρώποις 
οὐκ ἐνδέχεται τοῦθ' ὑπάρχειν. οὐ γὰρ ταὐτόν, ὧν τ' ἄνευ 
οὐχ οἷόν τε ὑγιαίνειν, καὶ τὸ ὑγιαίνειν· ὁµοίως δ' ἔχει τοῦτο 
καὶ ἐφ' ἑτέρων πολλῶν, ὥστ' οὐδὲ τὸ ζῆν καλῶς καὶ ὧν 
ἄνευ οὐ δυνατὸν ζῆν καλῶς (ἔστι δὲ τῶν τοιούτων τὰ µὲν 
οὐκ ἴδια τῆς ὑγιείας οὐδὲ τῆς ζωῆς ἀλλὰ κοινὰ πάντων ὡς 
εἰπεῖν, καὶ τῶν ἕξεων καὶ τῶν πράξεων, οἷον ἄνευ τοῦ ἀνα- 

πνεῖν ἢ ἐγρηγορέναι ἢ κινήσεως µετέχειν οὐθὲν ἂν ὑπάρξειεν 
ἡµῖν οὔτ' ἀγαθὸν οὔτε κακόν, τὰ δ' ἴδια µᾶλλον περὶ ἑκά- 
στην φύσιν· ἃ δεῖ µὴ λανθάνειν· οὐ γὰρ ὁµοίως οἰκεῖον 
πρὸς εὐεξίαν τοῖς εἰρηµένοις κρεωφαγία καὶ τῶν περιπά- 
των οἱ µετὰ δεῖπνον). ἔστι γὰρ ταῦτ' αἴτια τῆς ἀµφισβη- 
τήσεως περὶ τοῦ εὐδαιµονεῖν, τί ἐστι καὶ γίνεται διὰ τίνων· 
ὧν ἄνευ γὰρ οὐχ οἷόν τε εὐδαιµονεῖν, ἔνιοι µέρη τῆς εὐδαι- 
µονίας εἶναι νοµίζουσι. 
 πάσας µὲν οὖν τὰς δόξας ἐπισκοπεῖν, ὅσας ἔχουσί 
τινες περὶ αὐτῆς, περίεργον (πολλὰ γὰρ φαίνεται καὶ τοῖς 
παιδαρίοις καὶ τοῖς κάµνουσι καὶ παραφρονοῦσι, περὶ ὧν ἂν 
οὐθεὶς νοῦν ἔχων διαπορήσειεν· δέονται γὰρ οὐ λόγων, ἀλλ' 
οἳ µὲν ἡλικίας ἐν ᾗ µεταβαλοῦσιν, οἳ δὲ κολάσεως ἰατρικῆς 
ἢ πολιτικῆς· κόλασις γὰρ ἡ φαρµακεία τῶν πληγῶν οὐκ   
ἐλάττων ἐστίν), ὁµοίως δὲ ταύταις οὐδὲ τὰς τῶν πολλῶν <ἐπι- 
σκεπτέον> (εἰκῇ γὰρ λέγουσι σχεδὸν περὶ ἁπάντων, καὶ µάλιστα 
περὶ [ἐπισκεπτέον] <εὐδαι>µονίας· ἄτοπον γὰρ προσφέρειν λό- 
γον τοῖς λόγου µηθὲν δεοµένοις, ἀλλὰ πάθους)· ἐπεὶ δ' εἰσὶν ἀπο- 



ρίαι περὶ ἑκάστην πραγµατείαν οἰκεῖαι, δῆλον ὅτι καὶ περὶ βί- 
ου τοῦ κρατίστου καὶ ζωῆς τῆς ἀρίστης εἰσίν. ταύτας οὖν κα- 

λῶς ἔχει τὰς δόξας ἐξετάζειν· οἱ γὰρ τῶν ἀµφισβητούντων 
ἔλεγχοι τῶν ἐναντιουµένων αὐτοῖς λόγων ἀποδείξεις εἰσίν.  -   
ἔτι δὲ πρὸ ἔργου τὸ τὰ τοιαῦτα µὴ λανθάνειν, µάλιστα πρὸς 
ἃ δεῖ συντείνειν πᾶσαν σκέψιν, ἐκ τίνων ἐνδέχεται µετα- 
σχεῖν τοῦ εὖ καὶ καλῶς ζῆν, εἴ τῳ µακαρίως ἐπιφθονώτε- 
ρον εἰπεῖν, καὶ πρὸς τὴν ἐλπίδα τὴν περὶ ἕκαστα γενοµένην 
ἂν τῶν ἐπιεικῶν. εἰ µὲν γὰρ ἐν τοῖς διὰ τύχην γινοµένοις 
ἢ τοῖς διὰ φύσιν τὸ καλῶς ζῆν ἐστίν, ἀνέλπιστον ἂν εἴη 
πολλοῖς (οὐ γάρ ἐστι δι' ἐπιµελείας ἡ κτῆσις [οὐδὲ] ἐπ' αὐτοῖς 
οὐδὲ τῆς αὐτῶν πραγµατείας)· εἰ δ' ἐν τῷ αὐτὸν ποιόν τινα 
εἶναι καὶ τὰς κατ' αὐτὸν πράξεις, κοινότερον ἂν εἴη τὸ 
ἀγαθὸν καὶ θειότερον, κοινότερον µὲν τῷ πλείοσιν ἐνδέχε- 
σθαι µετασχεῖν, θειότερον δὲ τῷ κεῖσθαι τὴν εὐδαιµονίαν 
τοῖς αὑτοὺς παρασκευάζουσι ποιούς τινας καὶ τὰς πράξεις.   
 ἔσται δὲ φανερὰ τὰ πλεῖστα τῶν ἀµφισβητουµένων 
καὶ διαπορουµένων, ἂν καλῶς ὁρισθῇ τί χρὴ νοµίζειν εἶναι 
τὴν εὐδαιµονίαν, πότερον ἐν τῷ ποιόν τινα µόνον εἶναι τὴν 
ψυχήν, καθάπερ τινὲς ᾠήθησαν τῶν σοφῶν καὶ πρεσβυτέ- 
ρων, ἢ δεῖ µὲν καὶ ποιόν τινα ὑπάρχειν αὐτόν, µᾶλλον 
δὲ δεῖ τὰς πράξεις εἶναι ποιὰς τινάς. 
 διῃρηµένων δὲ τῶν βίων, καὶ τῶν µὲν <οὐδ'> ἀµφισβητούν- 

των τῆς τοιαύτης εὐηµερίας, ἀλλ' ὡς τῶν ἀναγκαίων χάριν σπου- 
δαζοµένων, οἷον τῶν περὶ τὰς τέχνας τὰς φορτικὰς καὶ τῶν περὶ 
χρηµατισµὸν καὶ τὰς βαναύσους (λέγω δὲ φορτικὰς µὲν τὰς 
πρὸς δόξαν πραγµατευοµένας µόνον, βαναύσους δὲ τὰς ἑδραίας 
καὶ µισθαρνικάς, χρηµατιστικὰς δὲ τὰς πρὸς ἀγορὰς µὲν καὶ 
πράσεις καπηλικάς), τῶν δ' εἰς ἀγωγὴν εὐδαιµονικὴν τατ- 
τοµένων τριῶν ὄντων, τῶν καὶ πρότερον ῥηθέντων ἀγαθῶν 
ὡς µεγίστων τοῖς ἀνθρώποις, ἀρετῆς καὶ φρονήσεως καὶ 
ἡδονῆς, τρεῖς ὁρῶµεν καὶ βίους ὄντας, οὓς οἱ ἐπ' ἐξουσίας 
τυγχάνοντες προαιροῦνται ζῆν ἅπαντες, πολιτικὸν φιλόσο- 
φον ἀπολαυστικόν. τούτων γὰρ ὁ µὲν φιλόσοφος βούλεται 
περὶ φρόνησιν εἶναι καὶ τὴν θεωρίαν τὴν περὶ τὴν ἀλήθειαν, 
ὁ δὲ πολιτικὸς περὶ τὰς πράξεις τὰς καλάς (αὗται δ' 
εἰσὶν αἱ ἀπὸ τῆς ἀρετῆς), ὁ δ' ἀπολαυστικὸς περὶ τὰς ἡδο- 
νὰς τὰς σωµατικάς. διόπερ <ἕτερος> ἕτερον τὸν εὐδαίµονα   
προσαγορεύει, καθάπερ ἐλέχθη καὶ πρότερον. Ἀναξαγόρας 
µὲν ὁ Κλαζοµένιος ἐρωτηθεὶς τίς ὁ εὐδαιµονέστατος, “οὐθεὶς”, 
εἶπεν, “ὧν σὺ νοµίζεις· ἀλλ' ἄτοπος ἄν τίς σοι φανείη”· τοῦτον δ' 
ἀπεκρίνατο τὸν τρόπον ἐκεῖνος, ὁρῶν τὸν ἐρόµενον ἀδύνατον 
ὑπολαµβάνοντα µὴ µέγαν ὄντα καὶ καλὸν ἢ πλούσιον 



ταύτης τυγχάνειν τῆς προσηγορίας, αὐτὸς δ' ἴσως ᾤετο 
 
Bekker page 1215b, line 12 
 
τὸν ζῶντα ἀλύπως καὶ καθαρῶς πρὸς τὸ δίκαιον ἤ τινος 
θεωρίας κοινωνοῦντα θείας, τοῦτον ὡς ἄνθρωπον εἰπεῖν 
µακάριον εἶναι. 
 περὶ πολλῶν µὲν οὖν καὶ ἑτέρων οὐ ῥᾴδιον τὸ κρῖναι 
καλῶς, µάλιστα δὲ περὶ οὗ πᾶσι ῥᾷστον εἶναι δοκεῖ, καὶ 
παντὸς ἀνδρὸς τὸ γνῶναι, τί τῶν ἐν τῷ ζῆν αἱρετόν, καὶ 
λαβὼν ἄν τις ἔχοι πλήρη τὴν ἐπιθυµίαν. πολλὰ γάρ ἐστι 
τοιαῦτα τῶν ἀποβαινόντων, <δι' ἃ> προΐενται τὸ ζῆν, οἷον νό- 
σους περιωδυνίας χειµῶνας· ὥστε δῆλον ὅτι κἂν ἐξ ἀρχῆς 
αἱρετὸν ἦν, εἴ τις αἵρεσιν ἐδίδου, διά γε ταῦτα τὸ µὴ γε- 
νέσθαι. πρὸς δὲ τούτοις <τίς> ὁ βίος, ὃν ζῶσιν ἔτι παῖδες ὄντες; 
καὶ γὰρ ἐπὶ τοῦτον ἀνακάµψαι πάλιν οὐδεὶς ἂν ὑποµείνειεν 
εὖ φρονῶν. ἔτι δὲ πολλὰ τῶν τε µηδεµίαν ἐχόντων [µὲν] ἡδο- 
νὴν ἢ λύπην, καὶ τῶν ἐχόντων µὲν ἡδονὴν µὴ καλὴν δέ, 
τοιαῦτ' ἐστιν ὥστε τὸ µὴ εἶναι κρεῖττον εἶναι τοῦ ζῆν. ὅλως 
δ' εἴ τις ἅπαντα συναγάγοι ὅσα πράττουσι µὲν καὶ πά- 
σχουσιν ἅπαντες, ἑκόντες µέντοι µηθὲν αὐτῶν διὰ τὸ µηδ' 
αὐτοῦ χάριν, καὶ προσθείη χρόνου πλῆθος ἀπέραντόν τι, οὐ 
µᾶλλον ἕνεκ' ἄν τις τούτων ἕλοιτο ζῆν ἢ µὴ ζῆν. ἀλλὰ 
µὴν οὐδὲ διὰ τὴν τῆς τροφῆς µόνον ἡδονὴν ἢ τὴν τῶν ἀφρο- 
δισίων, ἀφαιρεθεισῶν τῶν ἄλλων ἡδονῶν, ἃς τὸ γινώσκειν   

ἢ βλέπειν ἢ τῶν ἄλλων τις αἰσθήσεων πορίζει τοῖς ἀνθρώ- 
ποις, οὐδ' ἂν εἷς προτιµήσειε τὸ ζῆν, µὴ παντελῶς ὢν ἀν- 
δράποδον. δῆλον γὰρ ὅτι τῷ ταύτην ποιουµένῳ τὴν αἵρεσιν 
οὐθὲν ἂν διενέγκειε γενέσθαι θηρίον ἢ ἄνθρωπον· ὁ γοῦν ἐν 
Αἰγύπτῳ βοῦς, ὃν ὡς Ἆπιν τιµῶσιν, ἐν πλείοσι τῶν τοιού- 
των ἐξουσιάζει πολλῶν µοναρχῶν. ὁµοίως δὲ οὐδὲ διὰ τὴν 
τοῦ καθεύδειν ἡδονήν· τί γὰρ διαφέρει καθεύδειν ἀνέγερτον 
ὕπνον ἀπὸ τῆς πρώτης ἡµέρας µέχρι τῆς τελευταίας ἐτῶν 
ἀριθµὸν χιλίων ἢ ὁποσωνοῦν, ἢ ζῆν ὄντα φυτόν; τὰ γοῦν 
φυτὰ τοιαύτης τινὸς ἔοικε µετέχειν ζωῆς, ὥσπερ καὶ τὰ 
παιδία. καὶ γὰρ ταῦτα κατὰ τὴν πρώτην ἐν τῇ µητρὶ 
γένεσιν πεφυκότα µὲν διατελεῖ, καθεύδοντα δὲ τὸν πάντα 
χρόνον. ὥστε φανερὸν ἐκ τῶν τοιούτων ὅτι διαφεύγει σκο- 
πουµένους, τί τὸ εὖ καὶ τί τὸ ἀγαθὸν τὸ ἐν τῷ ζῆν. 
 τὸν µὲν οὖν Ἀναξαγόραν φασὶν ἀποκρίνασθαι πρός τινα δια- 
ποροῦντα τοιαῦτ' ἄττα καὶ διερωτῶντα τίνος ἕνεκ' ἄν τις 
ἕλοιτο γενέσθαι µᾶλλον ἢ µὴ γενέσθαι “τοῦ” φάναι “θεω- 
ρῆσαι τὸν οὐρανὸν καὶ τὴν περὶ τὸν ὅλον κόσµον τάξιν”. 
οὗτος µὲν οὖν ἐπιστήµης τινὸς ἕνεκεν τὴν αἵρεσιν ᾤετο τιµίαν 
εἶναι τοῦ ζῆν· οἱ δὲ Σαρδανάπαλλον µακαρίζοντες ἢ Σµιν- 
δυρίδην τὸν Συβαρίτην ἢ τῶν ἄλλων τινὰς τῶν ζώντων τὸν 

ἀπολαυστικὸν βίον, οὗτοι δὲ πάντες ἐν τῷ χαίρειν φαίνον- 
ται τάττειν τὴν εὐδαιµονίαν· ἕτεροι δέ τινες οὔτ' ἂν φρόνη- 
σιν οὐδεµίαν οὔτε τὰς σωµατικὰς ἡδονὰς ἕλοιντο µᾶλλον ἢ 
τὰς πράξεις τὰς ἀπ' ἀρετῆς. αἱροῦνται γοῦν οὐ µόνον ἔνιοι 
δόξης χάριν αὐτάς, ἀλλὰ καὶ µὴ µέλλοντες εὐδοκιµήσειν. 
ἀλλ' οἱ πολλοὶ τῶν πολιτικῶν οὐκ ἀληθῶς τυγχάνουσι τῆς   
προσηγορίας· οὐ γάρ εἰσι πολιτικοὶ κατὰ τὴν ἀλήθειαν· ὁ 
µὲν γὰρ πολιτικὸς τῶν καλῶν ἐστι πράξεων προαιρετικὸς 
αὐτῶν χάριν, οἱ δὲ πολλοὶ χρηµάτων καὶ πλεονεξίας ἕνε- 
κεν ἅπτονται τοῦ ζῆν οὕτως. 
 ἐκ µὲν οὖν τῶν εἰρηµένων φανερὸν ὅτι πάντες ἐπὶ τρεῖς βί- 
ους φέρουσι τὴν εὐδαιµονίαν, πολιτικὸν φιλόσοφον ἀπολαυστικόν· 
τούτων δ' ἡ µὲν περὶ τὰ σώµατα καὶ τὰς ἀπολαύσεις ἡδονή, καὶ 
τίς καὶ ποία τις γίνεται καὶ διὰ τίνων, οὐκ ἄδηλον, ὥστ' οὐ τίνες 
εἰσὶ δεῖ ζητεῖν αὐτάς, ἀλλ' εἰ συντείνουσί τι πρὸς εὐδαιµονίαν ἢ 
 
µή, καὶ πῶς συντείνουσι, καὶ πότερον εἰ δεῖ προσάπτειν τῷ ζῆν κα- 
λῶς ἡδονάς τινας, ταύτας δεῖ προσάπτειν, ἢ τούτων µὲν ἄλλον 
τινὰ τρόπον ἀνάγκη κοινωνεῖν, ἕτεραι δ' εἰσὶν ἡδοναὶ δι' ἃς εὐ- 
λόγως οἴονται τὸν εὐδαίµονα ζῆν ἡδέως καὶ µὴ µόνον ἀλύπως. 
 ἀλλὰ περὶ µὲν τούτων ὕστερον ἐπισκεπτέον· περὶ δ' ἀρε- 
 
Bekker page 1216a, line 38 
 
τῆς καὶ φρονήσεως πρῶτον θεωρήσωµεν, τήν τε φύσιν αὐ- 
τῶν ἑκατέρου τίς ἐστι, καὶ πότερον µόρια ταῦτα τῆς ἀγα- 
θῆς ζωῆς ἐστίν, ἢ αὐτὰ ἢ αἱ πράξεις αἱ ἀπ' αὐτῶν, ἐπει- 
δὴ προσάπτουσιν αὐτὰ κἂν εἰ µὴ πάντες εἰς τὴν εὐδαιµο- 
νίαν, ἀλλ' οὖν οἱ λόγου ἄξιοι τῶν ἀνθρώπων πάντες. 
 Σωκράτης µὲν οὖν ὁ πρεσβύτης ᾤετ' εἶναι τέλος τὸ γινώ- 
σκειν τὴν ἀρετήν, καὶ ἐπεζήτει τί ἐστιν ἡ δικαιοσύνη καὶ τί ἡ 
ἀνδρεία καὶ ἕκαστον τῶν µορίων αὐτῆς. ἐποίει γὰρ ταῦτ' 
εὐλόγως. ἐπιστήµας γὰρ ᾤετ' εἶναι πάσας τὰς ἀρετάς, 
ὥσθ' ἅµα συµβαίνειν εἰδέναι τε τὴν δικαιοσύνην καὶ εἶναι 
δίκαιον. ἅµα µὲν γὰρ µεµαθήκαµεν τὴν γεωµετρίαν καὶ οἰκο- 
δοµίαν καὶ ἐσµὲν οἰκοδόµοι καὶ γεωµέτραι. διόπερ ἐζήτει 
τί ἐστιν ἀρετή, ἀλλ' οὐ πῶς γίνεται καὶ ἐκ τίνων. τοῦτο δὲ   
ἐπὶ µὲν τῶν ἐπιστηµῶν συµβαίνει τῶν θεωρητικῶν (οὐθὲν 
γὰρ ἕτερόν ἐστι τῆς ἀστρολογίας οὐδὲ τῆς περὶ φύσεως ἐπι- 
στήµης οὐδὲ γεωµετρίας πλὴν τὸ γνωρίσαι καὶ θεωρῆ- 
σαι τὴν φύσιν τῶν πραγµάτων τῶν ὑποκειµένων ταῖς ἐπιστή- 
µαις· οὐ µὴν ἀλλὰ κατὰ συµβεβηκὸς οὐθὲν κωλύει πρὸς 
πολλὰ τῶν ἀναγκαίων εἶναι χρησίµους αὐτὰς ἡµῖν)· τῶν 
δὲ ποιητικῶν ἐπιστηµῶν ἕτερον τὸ τέλος τῆς ἐπιστήµης καὶ 
γνώσεως, οἷον ὑγίεια µὲν ἰατρικῆς, εὐνοµία δὲ ἤ τι τοιοῦθ' 

ἕτερον τῆς πολιτικῆς. καλὸν µὲν οὖν καὶ τὸ γνωρίζειν ἕκα- 
στον τῶν καλῶν· οὐ µὴν ἀλλά γε περὶ ἀρετῆς οὐ τὸ εἰδέναι 
τιµιώτατον τί ἐστίν, ἀλλὰ τὸ γινώσκειν ἐκ τίνων ἐστίν. οὐ 
γὰρ εἰδέναι βουλόµεθα τί ἐστιν ἀνδρεία, ἀλλ' εἶναι ἀνδρεῖοι, 
οὐδέ τί ἐστι δικαιοσύνη, ἀλλ' εἶναι δίκαιοι, καθάπερ καὶ 
ὑγιαίνειν µᾶλλον ἢ γινώσκειν τί ἐστι τὸ ὑγιαίνειν καὶ εὖ 
ἔχειν τὴν ἕξιν µᾶλλον ἢ γινώσκειν τί ἐστι τὸ εὖ ἔχειν. 
 πειρατέον δὲ περὶ πάντων τούτων ζητεῖν τὴν πίστιν διὰ 
τῶν λόγων, µαρτυρίοις καὶ παραδείγµασι χρώµενον τοῖς 
φαινοµένοις. κράτιστον µὲν γὰρ πάντας ἀνθρώπους φαίνε- 
σθαι συνοµολογοῦντας τοῖς ῥηθησοµένοις, εἰ δὲ µή, τρόπον 
γέ τινα πάντας, ὅπερ µεταβιβαζόµενοι ποιήσουσιν· ἔχει 
γὰρ ἕκαστος οἰκεῖόν τι πρὸς τὴν ἀλήθειαν, ἐξ ὧν ἀναγκαῖον 
δεικνύναι πως περὶ αὐτῶν· ἐκ γὰρ τῶν ἀληθῶς µὲν λε- 
γοµένων οὐ σαφῶς δέ, προϊοῦσιν ἔσται καὶ τὸ σαφῶς, µε- 
ταλαµβάνουσιν ἀεὶ τὰ γνωριµώτερα τῶν εἰωθότων λέγεσθαι 
συγκεχυµένως. διαφέρουσι δ' οἱ λόγοι περὶ ἑκάστην µέθοδον,   
οἵ τε φιλοσόφως λεγόµενοι καὶ µὴ φιλοσόφως. διόπερ 
καὶ τῶν πολιτικῶν οὐ χρὴ νοµίζειν περίεργον εἶναι τὴν 
τοιαύτην θεωρίαν, δι' ἧς οὐ µόνον τὸ τί φανερόν, ἀλλὰ καὶ 
τὸ διὰ τί. φιλόσοφον γὰρ τὸ τοιοῦτον περὶ ἑκάστην µέθοδον. 

δεῖται µέντοι τοῦτο πολλῆς εὐλαβείας. εἰσὶ γάρ τινες οἳ 
διὰ τὸ δοκεῖν φιλοσόφου εἶναι τὸ µηθὲν εἰκῇ λέγειν ἀλλὰ 
µετὰ λόγου, πολλάκις λανθάνουσι λέγοντες ἀλλοτρίους λόγους 
τῆς πραγµατείας καὶ κενούς. τοῦτο δὲ ποιοῦσιν ὁτὲ µὲν δι' 
ἄγνοιαν, ὁτὲ δὲ δι' ἀλαζονείαν, ὑφ' ὧν ἁλίσκεσθαι συµ- 
βαίνει καὶ τοὺς ἐµπείρους καὶ δυναµένους πράττειν ὑπὸ τού- 
των τῶν µήτ' ἐχόντων µήτε δυναµένων διάνοιαν ἀρχιτεκτο- 
νικὴν ἢ πρακτικήν. πάσχουσι δὲ τοῦτο δι' ἀπαιδευσίαν· 
ἀπαιδευσία γάρ ἐστι περὶ ἕκαστον πρᾶγµα τὸ µὴ δύνασθαι 
κρίνειν τούς τ' οἰκείους λόγους τοῦ πράγµατος καὶ τοὺς ἀλλο- 
τρίους. καλῶς δ' ἔχει καὶ τὸ χωρὶς κρίνειν τὸν τῆς αἰτίας 
λόγον καὶ τὸ δεικνύµενον, διά τε τὸ ῥηθὲν ἀρτίως, ὅτι προ- 
σέχειν οὐ δεῖ πάντα τοῖς διὰ τῶν λόγων, ἀλλὰ πολλάκις 
µᾶλλον τοῖς φαινοµένοις (νῦν δ' ὁπότ' ἂν λύειν µὴ ἔχωσιν, 
ἀναγκάζονται πιστεύειν τοῖς εἰρηµένοις), καὶ διότι πολλάκις 
τὸ µὲν ὑπὸ τοῦ λόγου δεδεῖχθαι δοκοῦν ἀληθὲς µὲν ἐστίν, οὐ 
µέντοι διὰ ταύτην τὴν αἰτίαν δι' ἥν φησιν ὁ λόγος. ἔστι γὰρ 
διὰ ψεύδους ἀληθὲς δεῖξαι· δῆλον δ' ἐκ τῶν ἀναλυτικῶν. 
 πεπροοιµιασµένων δὲ [καὶ] τούτων, λέγωµεν ἀρξάµενοι 
πρῶτον ἀπὸ τῶν πρώτων, ὥσπερ εἴρηται, οὐ σαφῶς λεγο- 
µένων, ζητοῦντες ἐπὶ τὸ σαφῶς εὑρεῖν τί ἐστιν ἡ εὐδαιµο- 

νία. ὁµολογεῖται δὴ µέγιστον εἶναι καὶ ἄριστον τοῦτο τῶν   
ἀγαθῶν τῶν ἀνθρωπίνων. ἀνθρώπινον δὲ λέγοµεν, ὅτι τάχ' 
ἂν εἴη καὶ βελτίονός τινος ἄλλου τῶν ὄντων εὐδαιµονία, 
οἷον θεοῦ. τῶν µὲν γὰρ ἄλλων ζῴων, ὅσα χείρω τὴν φύ- 
σιν τῶν ἀνθρώπων ἐστίν, οὐθὲν κοινωνεῖ ταύτης τῆς προσηγο- 
ρίας· οὐ γάρ ἐστιν εὐδαίµων ἵππος οὐδ' ὄρνις οὐδ' ἰχθὺς οὐδ' 
ἄλλο τῶν ὄντων οὐθέν, ὃ µὴ κατὰ τὴν ἐπωνυµίαν ἐν τῇ 
φύσει µετέχει θείου τινός, ἀλλὰ κατ' ἄλλην τινὰ τῶν ἀγα- 
θῶν µετοχὴν τὸ µὲν βέλτιον ζῇ τὸ δὲ χεῖρον αὐτῶν. 
 ἀλλ' ὅτι τοῦτον ἔχει τὸν τρόπον, ὕστερον ἐπισκεπτέον· 
νῦν δὲ λέγοµεν ὅτι τῶν ἀγαθῶν τὰ µέν ἐστιν ἀνθρώπῳ πρα- 
κτὰ τὰ δ' οὐ πρακτά. τοῦτο δὲ λέγοµεν οὕτως, διότι ἔνια τῶν ὄν- 
των οὐθὲν µετέχει κινήσεως, ὥστ' οὐδὲ τῶν ἀγαθῶν· καὶ ταῦτ' 
ἴσως ἄριστα τὴν φύσιν ἐστίν. ἔνια δὲ πρακτὰ µέν, ἀλλὰ 
πρακτὰ κρείττοσιν ἡµῶν. ἐπειδὴ δὲ διχῶς λέγεται τὸ πρα- 
κτόν (καὶ γὰρ ὧν ἕνεκα πράττοµεν καὶ ἃ τούτων ἕνεκα 
µετέχει πράξεως, οἷον καὶ τὴν ὑγίειαν καὶ τὸν πλοῦτον 
τίθεµεν τῶν πρακτῶν, καὶ τὰ τούτων πραττόµενα χάριν, τά 
θ' ὑγιεινὰ καὶ τὰ χρηµατιστικά), δῆλον ὅτι καὶ τὴν εὐδαι- 
µονίαν τῶν ἀνθρώπῳ πρακτῶν ἄριστον θετέον. 
 σκεπτέον τοίνυν τί τὸ ἄριστον, καὶ λέγεται ποσαχῶς. 

ἐν τρισὶ δὴ µάλιστα φαίνεται δόξαις εἶναι τοῦτο. φασὶ γὰρ 
ἄριστον µὲν εἶναι πάντων αὐτὸ τὸ ἀγαθόν, αὐτὸ δ' εἶναι 
τὸ ἀγαθὸν ᾧ ὑπάρχει τό τε πρώτῳ εἶναι τῶν ἀγαθῶν καὶ 
τὸ αἰτίῳ τῇ παρουσίᾳ τοῖς ἄλλοις τοῦ ἀγαθὰ εἶναι. ταῦτα 
δ' ὑπάρχειν ἀµφότερα τῇ ἰδέᾳ τοῦ ἀγαθοῦ. λέγω δὲ ἀµφό-   
τερα τό τε πρῶτον τῶν ἀγαθῶν καὶ τὸ τοῖς ἄλλοις αἴτιον 
ἀγαθοῖς τῇ παρουσίᾳ τοῦ ἀγαθοῖς εἶναι. µάλιστά τε γὰρ 
τἀγαθὸν λέγεσθαι κατ' ἐκείνης ἀληθῶς (κατὰ µετοχὴν 
γὰρ καὶ ὁµοιότητα τἆλλα ἀγαθὰ ἐκείνης εἶναι), καὶ πρῶτον 
τῶν ἀγαθῶν· ἀναιρουµένου γὰρ τοῦ µετεχοµένου ἀναιρεῖσθαι 
καὶ τὰ µετέχοντα τῆς ἰδέας, ἃ λέγεται τῷ µετέχειν ἐκείνης, 
τὸ δὲ πρῶτον τοῦτον ἔχειν τὸν τρόπον πρὸς τὸ ὕστερον. ὥστ' 
εἶναι αὐτὸ τὸ ἀγαθὸν τὴν ἰδέαν τοῦ ἀγαθοῦ· καὶ γὰρ χωρι- 
στὴν εἶναι τῶν µετεχόντων, ὥσπερ καὶ τὰς ἄλλας ἰδέας. 
 ἔστι µὲν οὖν τὸ διασκοπεῖν περὶ ταύτης τῆς δόξης ἑτέ- 
ρας τε διατριβῆς καὶ τὰ πολλὰ λογικωτέρας ἐξ ἀνάγκης 
(οἱ γὰρ ἅµα ἀναιρετικοί τε καὶ κοινοὶ λόγοι κατ' οὐδεµί- 
αν εἰσὶν ἄλλην ἐπιστήµην)· εἰ δὲ δεῖ συντόµως εἰπεῖν περὶ 
αὐτῶν, λέγοµεν ὅτι πρῶτον µὲν τὸ εἶναι ἰδέαν µὴ µόνον 
ἀγαθοῦ ἀλλὰ καὶ ἄλλου ὁτουοῦν λέγεται λογικῶς καὶ κενῶς. 
ἐπέσκεπται δὲ πολλοῖς περὶ αὐτοῦ τρόποις καὶ ἐν τοῖς ἐξω- 

τερικοῖς λόγοις καὶ ἐν τοῖς κατὰ φιλοσοφίαν.  - ἔπειτ' εἰ καὶ 
ὅτι µάλιστ' εἰσὶν αἱ ἰδέαι καὶ ἀγαθοῦ ἰδέα, µή ποτ' οὐδὲ 
χρήσιµος πρὸς ζωὴν ἀγαθὴν οὐδὲ πρὸς τὰς πράξεις.  - πολ- 
λαχῶς γὰρ λέγεται καὶ ἰσαχῶς τῷ ὄντι τὸ ἀγαθόν. τό 
τε γὰρ ὄν, ὥσπερ ἐν ἄλλοις διῄρηται, σηµαίνει τὸ µὲν τί 
ἐστί, τὸ δὲ ποιόν, τὸ δὲ ποσόν, τὸ δὲ πότε, καὶ πρὸς τού- 
τοις τὸ µὲν ἐν τῷ κινεῖσθαι τὸ δὲ ἐν τῷ κινεῖν, καὶ τὸ 
ἀγαθὸν ἐν ἑκάστῃ τῶν πτώσεών ἐστι τούτων, ἐν οὐσίᾳ µὲν ὁ   
 
νοῦς καὶ ὁ θεός, ἐν δὲ τῷ ποιῷ τὸ δίκαιον, ἐν δὲ τῷ ποσῷ 
τὸ µέτριον, ἐν δὲ τῷ πότε ὁ καιρός, τὸ δὲ διδάσκον καὶ 
τὸ διδασκόµενον περὶ κίνησιν. ὥσπερ οὖν οὐδὲ τὸ ὂν ἕν τί 
ἐστι περὶ τὰ εἰρηµένα, οὕτως οὐδὲ τὸ ἀγαθόν, οὐδὲ ἐπιστήµη 
ἐστὶ µία οὔτε τοῦ ὄντος οὔτε τοῦ ἀγαθοῦ. ἀλλ' οὐδὲ τὰ ὁµοιο- 
σχηµόνως λεγόµενα ἀγαθὰ µιᾶς ἐστι θεωρῆσαι, οἷον τὸν 
καιρὸν ἢ τὸ µέτριον, ἀλλ' ἑτέρα ἕτερον καιρὸν θεωρεῖ καὶ 
ἑτέρα ἕτερον µέτριον, οἷον περὶ τροφὴν µὲν τὸν καιρὸν καὶ 
τὸ µέτριον ἰατρικὴ καὶ γυµναστική, περὶ δὲ τὰς πολεµικὰς 
πράξεις στρατηγία, καὶ οὕτως ἑτέρα περὶ ἑτέραν πρᾶξιν, ὥστε 
σχολῇ αὐτό γε τὸ ἀγαθὸν θεωρῆσαι µιᾶς.  - ἔτι ἐν ὅσοις 
ὑπάρχει τὸ πρότερον καὶ ὕστερον, οὐκ ἔστι κοινόν τι παρὰ 

ταῦτα, καὶ τοῦτο χωριστόν. εἴη γὰρ ἄν τι τοῦ πρώτου πρό- 
τερον· πρότερον γὰρ τὸ κοινὸν καὶ χωριστὸν διὰ τὸ ἀναι- 
ρουµένου τοῦ κοινοῦ ἀναιρεῖσθαι τὸ πρῶτον. οἷον εἰ τὸ διπλά- 
σιον πρῶτον τῶν πολλαπλασίων, οὐκ ἐνδέχεται τὸ πολλα- 
πλάσιον τὸ κοινῇ κατηγορούµενον εἶναι χωριστόν· ἔσται γὰρ 
τοῦ διπλασίου πρότερον. **.  - ** εἰ συµβαίνει τὸ κοινὸν εἶναι 
τὴν ἰδέαν, οἷον εἰ χωριστὸν ποιήσειέ τις τὸ κοινόν. εἰ γάρ ἐστι 
δικαιοσύνη ἀγαθόν, καὶ ἀνδρεία. ἔστι τοίνυν, φασίν, αὐτό τι 
ἀγαθόν. τὸ οὖν αὐτὸ πρόσκειται πρὸς τὸν λόγον τὸν κοινόν. 
τοῦτο δὲ τί ἂν εἴη πλὴν ὅτι ἀίδιον καὶ χωριστόν; ἀλλ' οὐθὲν µᾶλ- 
λον λευκὸν τὸ πολλὰς ἡµέρας λευκὸν τοῦ µίαν ἡµέραν· ὥστ'   
οὐδὲ <τὸ ἀγαθὸν µᾶλλον ἀγαθὸν τῷ ἀίδιον εἶναι· οὐδὲ> δὴ τὸ κοινὸν 
ἀγαθὸν ταὐτὸ τῇ ἰδέᾳ· πᾶσι γὰρ ὑπάρχει <τὸ> κοινόν.  - ἀνάπαλιν 
δὲ καὶ δεικτέον ἢ ὡς νῦν δεικνύουσι τὸ ἀγαθὸν αὐτό. νῦν µὲν γὰρ 
ἐκ τῶν ἀνοµολογουµένων ἔχειν τὸ ἀγαθόν, ἐξ ἐκείνων τὰ ὁµο- 
λογούµενα εἶναι ἀγαθὰ δεικνύουσιν, ἐξ ἀριθµῶν, ὅτι ἡ δικαιοσύ- 
νη καὶ ἡ ὑγίεια ἀγαθόν· τάξεις γὰρ καὶ ἀριθµοί, ὡς τοῖς ἀριθµοῖς 
καὶ ταῖς µονάσιν ἀγαθὸν ὑπάρχον διὰ τὸ εἶναι τὸ ἓν αὐτὸ 
ἀγαθόν. δεῖ δ' ἐκ τῶν ὁµολογουµένων, οἷον ὑγιείας ἰσχύος 
σωφροσύνης, ὅτι καὶ ἐν τοῖς ἀκινήτοις µᾶλλον τὸ καλόν. 
πάντα γὰρ τάδε τάξις καὶ ἠρεµία· εἰ ἄρα, ἐκεῖνα µᾶλ- 

λον· ἐκείνοις γὰρ ὑπάρχει ταῦτα µᾶλλον.  - παράβολος δὲ 



καὶ ἡ ἀπόδειξις ὅτι τὸ ἓν αὐτὸ τὸ ἀγαθόν, ὅτι οἱ ἀρι- 
θµοὶ ἐφίενται· οὔτε γὰρ ὡς ἐφίενται λέγονται φανερῶς, 
ἀλλὰ λίαν ἁπλῶς τοῦτο φασί, καὶ ὄρεξιν εἶναι πῶς ἄν 
τις ὑπολάβοι ἐν οἷς ζωὴ µὴ ὑπάρχει; δεῖ δὲ περὶ τούτου πρα- 
γµατευθῆται, καὶ µὴ ἀξιοῦν µηθὲν ἀλόγως, ἃ καὶ µετὰ λόγου 
πιστεῦσαι οὐ ῥᾴδιον.  - τό τε φάναι πάντα τὰ ὄντα ἐφίεσθαι 
ἑνός τινος ἀγαθοῦ οὐκ ἀληθές· ἕκαστον γὰρ ἰδίου ἀγαθοῦ ὀρέ- 
γεται, ὀφθαλµὸς ὄψεως, σῶµα ὑγιείας, οὕτως ἄλλο ἄλλου. 
 ὅτι µὲν οὖν οὐκ ἔστιν αὐτό τι ἀγαθόν, ἔχει ἀπορίας τοι- 
αύτας, καὶ ὅτι οὐ χρήσιµον τῇ πολιτικῇ, ἀλλ' ἴδιόν τι 
ἀγαθόν, ὥσπερ καὶ ταῖς ἄλλαις, οἷον γυµναστικῇ εὐεξία 
[ἔτι καὶ τὸ ἐν τῷ λόγῳ γεγραµµένον· ἢ γὰρ οὐδεµιᾷ   
χρήσιµον αὐτὸ τὸ τοῦ ἀγαθοῦ εἶδος ἢ πάσαις ὁµοίως· ἔτι 
οὐ πρακτόν]· ὁµοίως δ' οὐδὲ τὸ κοινὸν ἀγαθὸν οὔτε αὐτὸ ἀγα- 
θόν ἐστι (καὶ γὰρ ἂν µικρῷ ὑπάρξαι ἀγαθῷ) οὔτε πρακτόν. 
οὐ γὰρ ὅπως ὑπάρξει τὸ ὁτῳοῦν ὑπάρχον ἡ ἰατρικὴ πρα- 
γµατεύεται, ἀλλ' ὅπως ὑγίεια. ὁµοίως δὲ καὶ τῶν ἄλλων τεχνῶν 
ἑκάστη. ἀλλὰ πολλαχῶς τὸ ἀγαθόν, καὶ ἔστι τι αὐτοῦ καλόν, 
καὶ τὸ µὲν πρακτὸν τὸ δ' οὐ πρακτόν. πρακτὸν δὲ τὸ τοιοῦ- 
τον ἀγαθόν, τὸ οὗ ἕνεκα. οὐκ ἔστι δὲ τὸ ἐν τοῖς ἀκινήτοις. 

 φανερὸν ὅτι οὔτε ἡ ἰδέα τἀγαθοῦ τὸ ζητούµενον αὐτὸ τὸ 
ἀγαθὸν ἐστίν, οὔτε τὸ κοινόν (τὸ µὲν γὰρ ἀκίνητον καὶ οὐ 
πρακτόν, τὸ δὲ κινητὸν µὲν ἀλλ' οὐ πρακτόν)· τὸ δ' οὗ 
ἕνεκα ὡς τέλος ἄριστον καὶ αἴτιον τῶν ὑφ' αὑτὸ καὶ 
πρῶτον πάντων. ὥστε τοῦτ' ἂν εἴη αὐτὸ τὸ ἀγαθὸν τὸ 
τέλος τῶν ἀνθρώπῳ πρακτῶν. τοῦτο δ' ἐστὶ τὸ ὑπὸ τὴν 
κυρίαν πασῶν. αὕτη δ' ἐστὶ πολιτικὴ καὶ οἰκονοµικὴ 
καὶ φρόνησις. διαφέρουσι γὰρ αὗται αἱ ἕξεις πρὸς τὰς 
ἄλλας τῷ τοιαῦται εἶναι· πρὸς δ' ἀλλήλας εἴ τι διαφέ- 
ρουσιν, ὕστερον λεκτέον. ὅτι δ' αἴτιον τὸ τέλος τοῖς ὑφ' αὑ- 
τό, δηλοῖ ἡ διδασκαλία. ὁρισάµενοι γὰρ τὸ τέλος τἆλλα 
δεικνύουσιν, ὅτι ἕκαστον αὐτῶν ἀγαθόν· αἴτιον γὰρ τὸ οὗ 
ἕνεκα. οἷον ἐπειδὴ τὸ ὑγιαίνειν τοδί, ἀνάγκη τόδε εἶναι   
τὸ συµφέρον πρὸς αὐτήν· τὸ δ' ὑγιεινὸν τῆς ὑγιείας αἴτιον 
ὡς κινῆσαν, καὶ τότε τοῦ εἶναι ἀλλ' οὐ τοῦ ἀγαθὸν εἶναι 
τὴν ὑγίειαν. ἔτι οὐδὲ δείκνυσιν οὐθεὶς ὅτι ἀγαθὸν ἡ ὑγίεια, 
ἂν µὴ σοφιστὴς ᾖ καὶ µὴ ἰατρός (οὗτοι γὰρ τοῖς ἀλλοτρίοις 
λόγοις σοφίζονται), ὥσπερ οὐδ' ἄλλην ἀρχὴν οὐδεµίαν. 
 τὸ δ' ὡς τέλος ἀγαθὸν ἀνθρώπῳ καὶ τὸ ἄριστον τῶν πρα- 
κτῶν, σκεπτέον ποσαχῶς τὸ ἄριστον πάντων, ἐπειδὴ τοῦτο ἄρι- 
στον, µετὰ ταῦτα ἄλλην λαβοῦσιν ἀρχήν. 

 µετὰ δὲ ταῦτ' ἄλλην λαβοῦσιν ἀρχὴν περὶ τῶν ἑποµέ- 
νων λεκτέον. πάντα δὴ τὰ ἀγαθὰ ἢ ἐκτὸς ἢ <ἐν> ψυχῇ, καὶ τού- 



των αἱρετώτερα τὰ ἐν τῇ ψυχῇ, καθάπερ διαιρούµεθα καὶ ἐν τοῖς 
ἐξωτερικοῖς λόγοις· φρόνησις γὰρ καὶ ἀρετὴ καὶ ἡδονὴ ἐν ψυ- 
χῇ, ὧν ἢ ἔνια ἢ πάντα τέλος εἶναι δοκεῖ πᾶσιν. τῶν δὲ ἐν ψυχῇ 
τὰ µὲν ἕξεις ἢ δυνάµεις εἰσί, τὰ δ' ἐνέργειαι καὶ κινήσεις. 
 ταῦτα δὴ οὕτως ὑποκείσθω καὶ περὶ ἀρετῆς, ὅτι ἐστὶν 
ἡ βελτίστη διάθεσις ἢ ἕξις ἢ δύναµις ἑκάστων, ὅσων ἐστί 
τις χρῆσις ἢ ἔργον. δῆλον δ' ἐκ τῆς ἐπαγωγῆς. ἐπὶ 
πάντων γὰρ οὕτω τίθεµεν. οἷον ἱµατίου ἀρετὴ ἐστίν· καὶ 
γὰρ ἔργον τι καὶ χρῆσις ἐστίν· καὶ ἡ βελτίστη ἕξις τοῦ ἱµα-   
τίου ἀρετὴ ἐστίν. ὁµοίως δὲ καὶ πλοίου καὶ οἰκίας καὶ τῶν 
ἄλλων. ὥστε καὶ ψυχῆς· ἔστι γάρ τι ἔργον αὐτῆς. 
καὶ τῆς βελτίονος δὴ ἕξεως ἔστω βέλτιον τὸ ἔργον· καὶ ὡς 
ἔχουσιν. αἱ ἕξεις πρὸς ἀλλήλας, οὕτω καὶ τὰ ἔργα τὰ ἀπὸ 
τούτων πρὸς ἄλληλα ἐχέτω. καὶ τέλος ἑκάστου τὸ ἔργον.  -   
φανερὸν τοίνυν ἐκ τούτων ὅτι βέλτιον τὸ ἔργον τῆς ἕξεως· 
τὸ γὰρ τέλος ἄριστον ὡς τέλος· ὑπόκειται γὰρ τέλος τὸ 
βέλτιστον καὶ τὸ ἔσχατον, οὗ ἕνεκα τἆλλα πάντα. ὅτι µὲν 
τοίνυν τὸ ἔργον βέλτιον τῆς ἕξεως καὶ τῆς διαθέσεως, δῆ- 
λον· ἀλλὰ τὸ ἔργον λέγεται διχῶς. τῶν µὲν γάρ ἐστιν 

ἕτερόν τι τὸ ἔργον παρὰ τὴν χρῆσιν, οἷον οἰκοδοµικῆς οἰκία 
ἀλλ' οὐκ οἰκοδόµησις καὶ ἰατρικῆς ὑγίεια ἀλλ' οὐχ ὑγίανσις 
οὐδ' ἰάτρευσις, τῶν δ' ἡ χρῆσις ἔργον, οἷον ὄψεως ὅρασις 
καὶ µαθηµατικῆς ἐπιστήµης θεωρία. ὥστ' ἀνάγκη, ὧν ἔργον 
ἡ χρῆσις, τὴν χρῆσιν βέλτιον εἶναι τῆς ἕξεως.  - τούτων 
δὲ τοῦτον τὸν τρόπον διωρισµένων, λέγοµεν ὅτι <ταὐτὸ> τὸ ἔργον 
τοῦ πράγµατος καὶ τῆς ἀρετῆς, ἀλλ' οὐχ ὡσαύτως. οἷον σκυ- 
τοτοµικῆς καὶ σκυτεύσεως ὑπόδηµα· εἰ δή τίς ἐστιν ἀρετὴ 
σκυτικῆς καὶ σπουδαίου σκυτέως, τὸ ἔργον ἐστὶ σπουδαῖον 
ὑπόδηµα. τὸν αὐτὸν δὲ τρόπον καὶ ἐπὶ τῶν ἄλλων.  - ἔτι 
ἔστω ψυχῆς ἔργον τὸ ζῆν ποιεῖν, τοῦ δὲ χρῆσις καὶ ἐγρή-   
γορσις· ὁ γὰρ ὕπνος ἀργία τις καὶ ἡσυχία. ὥστ' ἐπεὶ τὸ 
ἔργον ἀνάγκη ἓν καὶ ταὐτὸ εἶναι τῆς ψυχῆς καὶ τῆς ἀρε- 
τῆς, ἔργον ἂν εἴη τῆς ἀρετῆς ζωὴ σπουδαία. τοῦτ' ἄρα ἐστὶ τὸ 
τέλεον ἀγαθόν, ὅπερ ἦν ἡ εὐδαιµονία. δῆλον δὲ ἐκ τῶν 
ὑποκειµένων (ἦν µὲν γὰρ ἡ εὐδαιµονία τὸ ἄριστον, τὰ δὲ 
τέλη ἐν ψυχῇ καὶ τὰ ἄριστα τῶν ἀγαθῶν, ** αὐτὴ δὲ ἢ 
ἕξις ἢ ἐνέργεια), ἐπεὶ βέλτιον ἡ ἐνέργεια τῆς διαθέσεως 
 
καὶ τῆς βελτίστης ἕξεως ἡ βελτίστη ἐνέργεια, ἡ δ' ἀρετὴ 
βελτίστη ἕξις, τῆς ἀρετῆς ἐνέργειαν τῆς ψυχῆς ἄριστον 

εἶναι. ἦν δὲ καὶ ἡ εὐδαιµονία τὸ ἄριστον. ἔστιν ἄρα ἡ 
εὐδαιµονία ψυχῆς ἀγαθῆς ἐνέργεια. ἐπεὶ δὲ ἦν ἡ εὐδαι- 
µονία τέλεόν τι, καὶ ἔστι ζωὴ καὶ τελέα καὶ ἀτελής, καὶ 



ἀρετὴ ὡσαύτως (ἣ µὲν γὰρ ὅλη, ἣ δὲ µόριον), ἡ δὲ τῶν 
ἀτελῶν ἐνέργεια ἀτελής, εἴη ἂν ἡ εὐδαιµονία ζωῆς τελείας 
ἐνέργεια κατ' ἀρετὴν τελείαν. 
 ὅτι δὲ τὸ γένος καὶ τὸν ὅρον αὐτῆς λέγοµεν καλῶς, µαρτύ- 
ρια τὰ δοκοῦντα πᾶσιν ἡµῖν. τό τε γὰρ εὖ πράττειν καὶ τὸ εὖ 
ζῆν τὸ αὐτὸ τῷ εὐδαιµονεῖν, ὧν ἕκαστον χρῆσίς ἐστι καὶ ἐνέρ- 
γεια, καὶ ἡ ζωὴ καὶ ἡ πρᾶξις (καὶ γὰρ ἡ πρακτικὴ χρηστικὴ 
ἐστίν· ὁ µὲν γὰρ χαλκεὺς ποιεῖ χαλινόν, χρῆται δ' ὁ ἱππικός) 
καὶ τὸ µήτε µίαν ἡµέραν εἶναι εὐδαίµονα µήτε παῖδα µήθ' 
ἡλικίαν πᾶσαν (διὸ καὶ τὸ Σόλωνος ἔχει καλῶς, τὸ µὴ   
ζῶντ' εὐδαιµονίζειν, ἀλλ' ὅταν λάβῃ τέλος· οὐθὲν γὰρ ἀτε- 
λὲς εὔδαιµον· οὐ γὰρ ὅλον)· ἔτι δ' οἱ ἔπαινοι τῆς ἀρετῆς διὰ 
τὰ ἔργα, καὶ τὰ ἐγκώµια τῶν ἔργων· καὶ στεφανοῦνται οἱ 
νικῶντες, ἀλλ' οὐχ οἱ δυνάµενοι νικᾶν, µὴ νικῶντες δέ· καὶ 
τὸ κρίνειν ἐκ τῶν ἔργων ὁποῖός τις ἐστίν· ἔτι διὰ τί ἡ 
εὐδαιµονία οὐκ ἐπαινεῖται; ὅτι διὰ ταύτην τἆλλα, ἢ τῷ 
εἰς ταύτην ἀναφέρεσθαι ἢ τῷ µόρια εἶναι αὐτῆς. διὸ ἕτε- 
ρον εὐδαιµονισµὸς καὶ ἔπαινος καὶ ἐγκώµιον. τὸ µὲν γὰρ 

ἐγκώµιον λόγος τοῦ καθ' ἕκαστον ἔργου· ὁ δ' ἔπαινος τοιοῦτον 
εἶναι καθόλου· ὁ δ' εὐδαιµονισµὸς τέλους.  - καὶ τὸ ἀπορούµε- 
νον δ' ἐνίοτε δῆλον ἐκ τούτων, διὰ τί ποτ' οὐθὲν βελτίους οἱ 
σπουδαῖοι τῶν φαύλων τὸν ἥµισυν τοῦ βίου· ὅµοιοι γὰρ κα- 
θεύδοντες πάντες. αἴτιον δ' ὅτι ἀργία ψυχῆς ὁ ὕπνος, ἀλλ' 
οὐκ ἐνέργεια. διὸ καὶ ἄλλο εἴ τι µόριόν ἐστι ψυχῆς, οἷον 
τὸ θρεπτικόν, ἡ τούτου ἀρετὴ οὐκ ἔστι µόριον τῆς ὅλης ἀρετῆς, 
ὥσπερ οὐδ' ἡ τοῦ σώµατος· ἐν τῷ ὕπνῳ γὰρ µᾶλλον ἐνερ- 
γεῖ τὸ θρεπτικόν, τὸ δ' αἰσθητικὸν καὶ ὀρεκτικὸν ἀτελῆ ἐν τῷ 
ὕπνῳ. ὅσον δὲ τοῦ πῃ κινεῖσθαι µετέχουσι, καὶ αἱ φαντασί- 
αι βελτίους αἱ τῶν σπουδαίων, ἐὰν µὴ διὰ νόσον ἢ πήρωσιν. 
 µετὰ ταῦτα περὶ ψυχῆς θεωρητέον· ἡ γὰρ ἀρετὴ ψυ- 
χῆς, οὐ κατὰ συµβεβηκός. ἐπεὶ δ' ἀνθρωπίνην ἀρετὴν ζη- 
τοῦµεν, ὑποκείσθω δύο µέρη ψυχῆς τὰ λόγου µετέχοντα, 
οὐ τὸν αὐτὸν δὲ τρόπον µετέχειν λόγου ἄµφω, ἀλλὰ τὸ 
µὲν τῷ ἐπιτάττειν, τὸ δὲ τῷ πείθεσθαι καὶ ἀκούειν πεφυ-   
κέναι· εἰ δέ τί ἐστιν ἑτέρως ἄλογον, ἀφείσθω τοῦτο τὸ µό- 
ριον. διαφέρει δ' οὐδὲν οὔτ' εἰ µεριστὴ ἡ ψυχὴ οὔτ' εἰ ἀµερής, 
ἔχει µέντοι δυνάµεις διαφόρους καὶ τὰς εἰρηµένας, ὥσπερ 
ἐν τῷ καµπύλῳ τὸ κοῖλον καὶ τὸ κυρτὸν ἀδιαχώριστον, 
καὶ τὸ εὐθὺ καὶ τὸ λευκόν· καίτοι τὸ εὐθὺ οὐ λευκόν, 

ἀλλὰ κατὰ συµβεβηκὸς καὶ οὐκ οὐσία τοῦ αὐτοῦ.  - ἀφῄρη- 
ται δὲ καὶ εἴ τι ἄλλο ἐστὶ µέρος ψυχῆς, οἷον τὸ φυτικόν. ἀν- 
θρωπίνης γὰρ ψυχῆς τὰ εἰρηµένα µόρια ἴδια· διὸ οὐδ' αἱ 
ἀρεταὶ αἱ τοῦ θρεπτικοῦ καὶ αὐξητικοῦ ἀνθρώπου· δεῖ γὰρ, εἰ 



ᾗ ἄνθρωπος, λογισµὸν ἐνεῖναι [καὶ] ἀρχὴν καὶ πρᾶξιν, ἄρ- 
χει δ' ὁ λογισµὸς οὐ λογισµοῦ ἀλλ' ὀρέξεως καὶ παθηµά- 
των, ἀνάγκη ἄρα ταῦτ' ἔχειν τὰ µέρη. καὶ ὥσπερ ἡ 
εὐεξία σύγκειται ἐκ τῶν κατὰ µόριον ἀρετῶν, οὕτω καὶ ἡ 
τῆς ψυχῆς ἀρετὴ ᾗ τέλος. 
 ἀρετῆς δ' εἴδη δύο, ἡ µὲν ἠθικὴ ἡ δὲ διανοητική. ἐπαινοῦµεν γὰρ 
οὐ µόνον τοὺς δικαίους ἀλλὰ καὶ τοὺς συνετοὺς καὶ τοὺς σοφούς· 
ἐπαινετὸν γὰρ ὑπέκειτο ἡ ἀρετὴ ἢ τὸ ἔργον, ταῦτα δ' οὐκ ἐνερ- 
γεῖ, ἀλλ' εἰσὶν αὐτῶν ἐνέργειαι. ἐπεὶ δ' αἱ διανοητικαὶ µετὰ λό- 
γου, αἱ µὲν τοιαῦται τοῦ λόγον ἔχοντος, ὃ ἐπιτακτικόν ἐστι τῆς 
ψυχῆς ᾗ λόγον ἔχει, αἱ δ' ἠθικαὶ τοῦ ἀλόγου µέν, ἀκολουθη- 
τικοῦ δὲ κατὰ φύσιν τῷ λόγον ἔχοντι· οὐ γὰρ λέγοµεν ποῖ- 
ός τις τὸ ἦθος, ὅτι σοφὸς ἢ δεινός, ἀλλ' ὅτι πρᾶος ἢ θρασύς.   
 µετὰ ταῦτα σκεπτέον πρῶτον περὶ ἀρετῆς ἠθικῆς, τί ἐστι, 
καὶ ποῖα µόρια αὐτῆς (εἰς τοῦτο γὰρ ἀνῆκται), καὶ γίνε- 
ται διὰ τίνων. δεῖ δὴ ζητεῖν ὥσπερ ἐν τοῖς ἄλλοις ἔχον- 
τές τι ζητοῦσι πάντες, ὥστε ἀεὶ διὰ τῶν ἀληθῶς µὲν λε- 

γοµένων οὐ σαφῶς δὲ πειρᾶσθαι λαβεῖν καὶ τὸ ἀληθῶς 
καὶ σαφῶς. νῦν γὰρ ὁµοίως ἔχοµεν ὥσπερ ἂν εἰ ** καὶ 
ὑγίειαν, ὅτι ἡ ἀρίστη διάθεσις τοῦ σώµατος, καὶ Κορίσκος ὁ 
τῶν ἐν τῇ ἀγορᾷ µελάντατος· τί µὲν γὰρ ἑκάτερον τούτων 
οὐκ ἴσµεν, πρὸς µέντοι τὸ εἰδέναι τί ἑκάτερον αὐτῆς πρὸ 
ἔργου τὸ οὕτως ἔχειν.  - ὑποκείσθω δὴ πρῶτον ἡ βελτίστη διά- 
θεσις ὑπὸ τῶν βελτίστων γίγνεσθαι, καὶ πράττεσθαι ἄριστα 
περὶ ἕκαστον ἀπὸ τῆς ἑκάστου ἀρετῆς, οἷον πόνοι τε ἄριστοι 
καὶ τροφὴ ἀφ' ὧν γίνεται εὐεξία, καὶ ἀπὸ τῆς εὐεξίας 
πονοῦσιν ἄριστα· ἔτι πᾶσαν διάθεσιν ὑπὸ τῶν αὐτῶν γίγνε- 
σθαι καὶ φθείρεσθαι πὼς προσφεροµένων, ὥσπερ ὑγίεια ὑπὸ 
τροφῆς καὶ πόνων καὶ ὥρας. ταῦτα δὲ δῆλα ἐκ τῆς ἐπα- 
γωγῆς. καὶ ἡ ἀρετὴ ἄρα ἡ τοιαύτη διάθεσις ἐστίν, ἣ γίνε- 
ταί τε ὑπὸ τῶν ἀρίστων περὶ ψυχὴν κινήσεων καὶ ἀφ' ἧς 
πράττεται τὰ ἄριστα τῆς ψυχῆς ἔργα καὶ πάθη, καὶ ὑπὸ 
τῶν αὐτῶν πὼς µὲν γίνεται, πὼς δὲ φθείρεται, καὶ πρὸς ταὐτὰ 
ἡ χρῆσις αὐτῆς ὑφ' ὧν καὶ αὔξεται καὶ φθείρεται, πρὸς   
ἃ βέλτιστα διατίθησιν. σηµεῖον δ' ὅτι περὶ ἡδέα καὶ λυ- 
πηρὰ καὶ ἡ ἀρετὴ καὶ ἡ κακία· αἱ γὰρ κολάσεις ἰατρεῖαι 
οὖσαι καὶ γινόµεναι διὰ τῶν ἐναντίων, καθάπερ ἐπὶ τῶν 
ἄλλων, διὰ τούτων εἰσίν. 

 ὅτι µὲν τοίνυν ἡ ἠθικὴ ἀρετὴ περὶ ἡδέα καὶ λυπηρά 
ἐστι, δῆλον· ἐπεὶ δ' ἐστὶ τὸ ἦθος, ὥσπερ καὶ τὸ ὄνοµα ση- 
µαίνει ὅτι ἀπὸ ἔθους ἔχει τὴν ἐπίδοσιν, ἐθίζεται δὲ τὸ ὑπ' 
ἀγωγῆς µὴ ἐµφύτου τῷ πολλάκις κινεῖσθαι πώς, οὕτως ἤδη 
τὸ ἐνεργητικόν, ὃ ἐν τοῖς ἀψύχοις οὐχ ὁρῶµεν (οὐδὲ γὰρ 



ἂν µυριάκις ῥίψῃς ἄνω τὸν λίθον, οὐδέποτε ποιήσει τοῦτο µὴ 
βίᾳ), διὸ ἔστω <τὸ> ἦθος τοῦτο ψυχῆς κατὰ ἐπιτακτικὸν λόγον 
<τοῦ ἀλόγου µέν,> δυναµένου δ' ἀκολουθεῖν τῷ λόγῳ ποιότης. 
λεκτέον δὴ κατὰ τί τῆς ψυχῆς ποιότης τὰ ἤθη. ἔστι δὲ κατά τε 
τὰς δυνάµεις τῶν παθηµάτων, καθ' ἃς ὡς παθητικοὶ λέγονται, 
καὶ κατὰ τὰς ἕξεις, καθ' ἃς πρὸς τὰ πάθη ταῦτα λέγονται τῷ 
πάσχειν πως ἢ ἀπαθεῖς εἶναι. µετὰ ταῦτα ἡ διαίρεσις ἐν 
τοῖς ἀπηλλαγµένοις τῶν παθηµάτων καὶ τῶν δυνάµεων καὶ   
τῶν ἕξεων. λέγω δὲ πάθη µὲν τὰ τοιαῦτα, θυµὸν φόβον 
αἰδῶ ἐπιθυµίαν, ὅλως οἷς ἕπεται ὡς ἐπὶ τὸ πολὺ ἡ αἰσθη- 
τικὴ ἡδονὴ ἢ λύπη καθ' αὑτά. καὶ κατὰ µὲν ταῦτα οὐκ 
ἔστι ποιότης, ἀλλὰ πάσχει, κατὰ δὲ τὰς δυνάµεις ποιότης. 
λέγω δὲ [τὰς] δυνάµεις καθ' ἃς λέγονται κατὰ τὰ πάθη οἱ 
ἐνεργοῦντες, οἷον ὀργίλος ἀνάλγητος ἐρωτικὸς αἰσχυντηλὸς 
ἀναίσχυντος. ἕξεις δέ εἰσιν ὅσαι αἴτιαί εἰσι τοῦ ταῦτα ἢ 
κατὰ λόγον ὑπάρχειν ἢ ἐναντίως, οἷον ἀνδρεία σωφροσύνη 

δειλία ἀκολασία. 
 διωρισµένων δὲ τούτων, ληπτέον ὅτι ἐν ἅπαντι συνε- 
χεῖ καὶ διαιρετῷ ἐστιν ὑπεροχὴ καὶ ἔλλειψις καὶ µέσον, 
καὶ ταῦτα ἢ πρὸς ἄλληλα ἢ πρὸς ἡµᾶς, οἷον ἐν γυµνα- 
στικῇ, ἐν ἰατρικῇ, ἐν οἰκοδοµικῇ, ἐν κυβερνητικῇ, καὶ ἐν 
ὁποιᾳοῦν πράξει, καὶ ἐπιστηµονικῇ καὶ ἀνεπιστηµονικῇ, καὶ 
τεχνικῇ καὶ ἀτέχνῳ. ἡ µὲν γὰρ κίνησις συνεχές, ἡ δὲ 
πρᾶξις κίνησις. ἐν πᾶσι δὲ τὸ µέσον τὸ πρὸς ἡµᾶς βέλ- 
τιστον· τοῦτο γάρ ἐστιν ὡς ἡ ἐπιστήµη κελεύει καὶ ὁ λόγος. 
πανταχοῦ δὲ τοῦτο καὶ ποιεῖ τὴν βελτίστην ἕξιν. καὶ τοῦτο 
 
δῆλον διὰ τῆς ἐπαγωγῆς καὶ τοῦ λόγου. τὰ γὰρ ἐναντία 
φθείρει ἄλληλα· τὰ δ' ἄκρα καὶ ἀλλήλοις καὶ τῷ µέσῳ 
ἐναντία. τὸ γὰρ µέσον ἑκάτερον πρὸς ἑκάτερον ἐστίν, οἷον 
τὸ ἴσον τοῦ µὲν ἐλάττονος µεῖζον, τοῦ µείζονος δὲ ἔλαττον. 
ὥστ' ἀνάγκη τὴν ἠθικὴν ἀρετὴν περὶ µέσ' ἄττα εἶναι καὶ 
µεσότητα τινά. ληπτέον ἄρα ἡ ποία µεσότης ἀρετή, καὶ   
περὶ ποῖα µέσα. εἰλήφθω δὴ παραδείγµατος χάριν, καὶ 
θεωρείσθω ἕκαστον ἐκ τῆς ὑπογραφῆς. 
      ὀργιλότης      ἀναλγησία       πραότης. 
  θρασύτης       δειλία          ἀνδρεία. 
 
Bekker page 1221a, line 1 
 
  ἀναισχυντία    κατάπληξις      αἰδώς. 
  ἀκολασία       ἀναισθησία      σωφροσύνη. 
  φθόνος         ἀνώνυµον        νέµεσις. 
  κέρδος         ζηµία           δίκαιον. 
  ἀσωτία         ἀνελευθερία     ἐλευθεριότης. 
  ἀλαζονεία      εἰρωνεία        ἀλήθεια. 



  κολακεία       ἀπέχθεια        φιλία. 
  ἀρέσκεια       αὐθάδεια        σεµνότης. 
  [τρυφερότης    κακοπάθεια      καρτερία.] 
  χαυνότης       µικροψυχία      µεγαλοψυχία. 
  δαπανηρία      µικροπρέπεια    µεγαλοπρέπεια. 
  [πανουργία     εὐήθεια         φρόνησις].      
τὰ µὲν πάθη ταῦτα καὶ τοιαῦτα συµβαίνει ταῖς ψυχαῖς, 
πάντα δὲ λέγεται τὰ µὲν τῷ ὑπερβάλλειν τὰ δὲ τῷ ἐλ- 
λείπειν. ὀργίλος µὲν γάρ ἐστιν ὁ µᾶλλον ἢ δεῖ ὀργιζόµε- 
νος καὶ θᾶττον καὶ πλείοσιν ἢ οἷς δεῖ, ἀνάλγητος δὲ ὁ 
ἐλλείπων καὶ οἷς καὶ ὅτε καὶ ὥς· καὶ θρασὺς µὲν ὁ µήτε 
ἃ χρὴ φοβούµενος µήθ' ὅτε µήθ' ὥς, δειλὸς δὲ ὁ καὶ ἃ 
µὴ δεῖ καὶ ὅτ' οὐ δεῖ καὶ ὡς οὐ δεῖ· ** ὁµοίως δὲ καὶ [ὁ] ἀκό-   
λαστος ** καὶ ὁ ἐπιθυµητικὸς καὶ ὁ ὑπερβάλλων πᾶσιν ὅσοις 
ἐνδέχεται, ἀναίσθητος δὲ ὁ ἐλλείπων καὶ µηδ' ὅσον βέλ- 

τιον καὶ κατὰ τὴν φύσιν ἐπιθυµῶν, ἀλλ' ἀπαθὴς ὥσπερ 
λίθος· κερδαλέος δὲ ὁ πανταχόθεν πλεονεκτικός, ζηµιώδης 
δὲ ὁ µηδαµόθεν, ἀλλ' ὀλιγαχόθεν· ἀλαζὼν δὲ ὁ πλείω 
τῶν ὑπαρχόντων προσποιούµενος, εἴρων δὲ ὁ ἐλάττω· καὶ 
κόλαξ µὲν ὁ πλείω συνεπαινῶν ἢ καλῶς ἔχει, ἀπεχθητι- 
κὸς δὲ ὁ ἐλάττω· καὶ τὸ µὲν λίαν πρὸς ἡδονὴν ἀρέσκεια, 
τὸ δ' ὀλίγα καὶ µόγις εὐθάδεια· [ἔτι δ' ὁ µὲν µηδεµίαν 
ὑποµένων λύπην, µηδ' εἰ βέλτιον, τρυφερός, ὁ δὲ πᾶσαν 
ὁµοίως ὡς µὲν ἁπλῶς εἰπεῖν ἀνώνυµος, µεταφορᾷ δὲ λέ- 
γεται σκληρὸς καὶ ταλαίπωρος καὶ κακοπαθητικός·] χαῦ- 
νος δ' ὁ µειζόνων ἀξιῶν αὑτόν, µικρόψυχος δ' ὁ ἐλαττό- 
νων· ἔτι δ' ἄσωτος ὁ πρὸς ἅπασαν δαπάνην ὑπερ- 
βάλλων, ἀνελεύθερος δὲ ὁ πρὸς ἅπασαν ἐλλείπων· ὁµοίως 
δὲ καὶ ὁ µικροπρεπὴς καὶ ὁ σαλάκων, ὁ µὲν γὰρ ὑπερ- 
βάλλει τὸ πρέπον, ὁ δ' ἐλλείπει τοῦ πρέποντος· [καὶ ὁ µὲν 
πανοῦργος πάντως καὶ πάντοθεν πλεονεκτικός, ὁ δ' εὐήθης 
οὐδ' ὅθεν δεῖ·] φθονερὸς δὲ τῷ λυπεῖσθαι ἐπὶ πλείοσιν εὐπρα- 
γίαις ἢ δεῖ (καὶ γὰρ οἱ ἄξιοι εὖ πράττειν λυποῦσι τοὺς 
φθονεροὺς εὖ πράττοντες), ὁ δ' ἐναντίος ἀνωνυµώτερος, ἔστι 
δ' ὁ ὑπερβάλλων [ἐπὶ] τῷ µὴ λυπεῖσθαι µηδ' ἐπὶ τοῖς   
ἀναξίοις εὖ πράττουσιν, ἀλλ' εὐχερὴς ὥσπερ οἱ γαστρίµαρ- 

γοι πρὸς τροφήν, ὃ δὲ δυσχερὴς κατὰ τὸν φθόνον ἐστίν.  -   
τὸ δὲ πρὸς ἕκαστον µὴ κατὰ συµβεβηκὸς οὕτως ἔχειν περίερ- 
γον διορίζειν· οὐδεµία γὰρ ἐπιστήµη, οὔτε θεωρητικὴ οὔτε ποιη- 
τική, οὔτε λέγει οὔτε πράττει τοῦτο προσδιορίζουσα, ἀλλὰ τοῦτ' 
ἐστι πρὸς τὰς συκοφαντίας τῶν τεχνῶν τὰς λογικάς. ἁπλῶς 
µὲν οὖν διωρίσθω τὸν τρόπον τοῦτον, ἀκριβέστερον δ', ὅταν 
περὶ τῶν ἕξεων λέγωµεν τῶν ἀντικειµένων. 



 αὐτῶν δὲ τούτων τῶν παθηµάτων εἴδη κατονοµάζεται τῷ 
διαφέρειν κατὰ τὴν ὑπερβολὴν ἢ χρόνου ἢ τοῦ µᾶλλον ἢ πρός τι 
τῶν ποιούντων τὰ πάθη. λέγω δ' οἷον ὀξύθυµος µὲν τῷ θᾶτ- 
τον πάσχειν ἢ δεῖ, χαλεπὸς δὲ καὶ θυµώδης τῷ µᾶλλον, πι- 
κρὸς δὲ τῷ φυλακτικὸς εἶναι τῆς ὀργῆς, πλήκτης δὲ καὶ λοι- 
δορητικὸς ταῖς κολάσεσι ταῖς ἀπὸ τῆς ὀργῆς **. ὀψοφάγοι δὲ 
καὶ γαστρίµαργοι καὶ οἰνόφλυγες τῷ πρὸς ὁποτέρας τροφῆς 
ἀπόλαυσιν ἔχειν τὴν δύναµιν παθητικὴν παρὰ τὸν λόγον. 
 οὐ δεῖ δὲ ἀγνοεῖν ὅτι ἔνια τῶν λεγοµένων οὐκ ἔστιν ἐν τῷ 
πῶς λαµβάνειν, ἂν πῶς λαµβάνηται τῷ µᾶλλον πάσχειν. 
οἷον µοιχὸς οὐ τῷ µᾶλλον ἢ δεῖ πρὸς τὰς γαµετὰς πλη- 
σιάζειν (οὐ γὰρ ἐστίν), ἀλλὰ µοχθηρία τις αὐτὴ δὴ ἐστίν. 
συνειληµµένον γὰρ τό τε πάθος λέγεται καὶ τὸ τοιόνδε 
εἶναι. ὁµοίως δὲ καὶ ἡ ὕβρις. διὸ καὶ ἀµφισβητοῦσι, συγ- 

γενέσθαι µὲν φάσκοντες, ἀλλ' οὐ µοιχεῦσαι· ἀγνοοῦντες γὰρ 
ἢ ἀναγκαζόµενοι καὶ πατάξαι µέν, ἀλλ' οὐχ' ὑβρίσαι· 
ὁµοίως δὲ καὶ ἐπὶ τὰ ἄλλα τὰ τοιαῦτα.   
 εἰληµµένων δὲ τούτων, µετὰ ταῦτα λεκτέον ὅτι ἐπειδὴ 
δύο µέρη τῆς ψυχῆς, καὶ αἱ ἀρεταὶ κατὰ ταῦτα διῄρην- 
ται, καὶ αἱ µὲν τοῦ λόγον ἔχοντος διανοητικαί, ὧν ἔργον 
ἀλήθεια, ἢ περὶ τοῦ πῶς ἔχει ἢ περὶ γενέσεως, αἱ δὲ τοῦ 
ἀλόγου, ἔχοντος δ' ὄρεξιν (οὐ γὰρ ὁτιοῦν µέρος ἔχει τῆς 
ψυχῆς ὄρεξιν, εἰ µεριστὴ ἐστίν), ἀνάγκη δὴ φαῦλον τὸ ἦθος 
καὶ σπουδαῖον εἶναι τῷ διώκειν καὶ φεύγειν ἡδονάς τινας 
καὶ λύπας. δῆλον δὲ τοῦτο ἐκ τῶν διαιρέσεων τῶν περὶ τὰ 
πάθη καὶ τὰς δυνάµεις καὶ τὰς ἕξεις. αἱ µὲν γὰρ δυνά- 
µεις καὶ αἱ ἕξεις τῶν παθηµάτων, τὰ δὲ πάθη λύπῃ καὶ 
ἡδονῇ διώρισται· ὥστε διά τε ταῦτα καὶ διὰ τὰς ἔµπροσθεν 
θέσεις συµβαίνει πᾶσαν ἠθικὴν ἀρετὴν περὶ ἡδονὰς εἶναι 
καὶ λύπας. πᾶσα γὰρ ψυχὴ ὑφ' οἵων πέφυκε γίνεσθαι 
χείρων καὶ βελτίων, πρὸς ταῦτα καὶ περὶ ταῦτά ἐστιν ἡ 
ἡδονή. δι' ἡδονὰς δὲ καὶ λύπας φαύλους εἶναι φαµέν, τῷ 
διώκειν καὶ φεύγειν ἢ ὡς µὴ δεῖ ἢ ἃς µὴ δεῖ. διὸ καὶ 
διορίζονται πάντες προχείρως ἀπάθειαν καὶ ἠρεµίαν περὶ 
ἡδονὰς καὶ λύπας εἶναι τὰς ἀρετάς, τὰς δὲ κακίας ἐκ 

τῶν ἐναντίων. 
 ἐπεὶ δ' ὑπόκειται ἀρετὴ εἶναι ἡ τοιαύτη ἕξις ἀφ' ἧς 
πρακτικοὶ τῶν βελτίστων καὶ καθ' ἣν ἄριστα διάκεινται 
περὶ τὸ βέλτιστον, βέλτιστον δὲ καὶ ἄριστον τὸ κατὰ τὸν 
ὀρθὸν λόγον, τοῦτο δ' ἐστὶ τὸ µέσον ὑπερβολῆς καὶ ἐλλεί- 
ψεως τῆς πρὸς ἡµᾶς· ἀναγκαῖον ἂν εἴη τὴν ἠθικὴν ἀρετὴν   
καθ' αὑτὸν ἕκαστον µεσότητα εἶναι καὶ περὶ µέσ' ἄττα ἐν 
ἡδοναῖς καὶ λύπαις καὶ ἡδέσι καὶ λυπηροῖς. ἔσται δ' ἡ 



µεσότης ὁτὲ µὲν ἐν ἡδοναῖς (καὶ γὰρ ὑπερβολὴ καὶ ἔλ- 
λειψις), ὁτὲ δ' ἐν λύπαις, ὁτὲ δ' ἐν ἀµφοτέραις. ὁ γὰρ 
ὑπερβάλλων τῷ χαίρειν τῷ ἡδεῖ ὑπερβάλλει καὶ ὁ τῷ 
λυπεῖσθαι τῷ ἐναντίῳ, καὶ ταῦτα ἢ ἁπλῶς ἢ πρός τινα 
ὅρον, οἷον ὅταν µὴ ὡς οἱ πολλοί· ὁ δ' ἀγαθὸς ὡς δεῖ.  - ἐπεὶ 
δ' ἐστί τις ἕξις ἀφ' ἧς τοιοῦτος ἔσται ὁ ἔχων αὐτὴν ὥστε τοῦ 
αὐτοῦ πράγµατος ὃ µὲν ἀποδέχεσθαι τὴν ὑπερβολὴν ὃ δὲ 
τὴν ἔλλειψιν, ἀνάγκη, ὡς ταῦτ' ἀλλήλοις ἐναντία καὶ τῷ 
µέσῳ, οὕτω καὶ τὰς ἕξεις ἀλλήλαις ἐναντίας εἶναι καὶ τῇ 
ἀρετῇ.  - συµβαίνει µέντοι τὰς ἀντιθέσεις ἔνθα µὲν φανερω- 
τέρας εἶναι πάσας, ἔνθα δὲ τὰς ἐπὶ τὴν ὑπερβολήν, ἐνιαχοῦ 
δὲ τὰς ἐπὶ τὴν ἔλλειψιν. αἴτιον δὲ τῆς ἐναντιώσεως, ὅτι 
οὐκ ἀεὶ ἐπὶ ταὐτὰ τῆς ἀνισότητος ἢ ὁµοιότητος πρὸς τὸ µέ- 

σον, ἀλλ' ὁτὲ µὲν θᾶττον ἂν µεταβαίη ἀπὸ τῆς ὑπερβολῆς 
ἐπὶ τὴν µέσην ἕξιν, ὁτὲ δ' ἀπὸ τῆς ἐλλείψεως, ἧς <ὃς> 
πλέον ἀπέχει, οὗτος δοκεῖ ἐναντιώτερος εἶναι, οἷον καὶ περὶ 
τὸ σῶµα ἐν µὲν τοῖς πόνοις ὑγιεινότερον ἡ ὑπερβολὴ τῆς 
ἐλλείψεως καὶ ἐγγύτερον τοῦ µέσου, ἐν δὲ τῇ τροφῇ ἡ ἔλ- 
λειψις ὑπερβολῆς. ὥστε καὶ αἱ προαιρετικαὶ ἕξεις αἱ φι- 
λογυµναστικαὶ φιλοϋγιεῖς µᾶλλον ἔσονται καθ' ἑκατέραν τὴν 
αἵρεσιν, ἔνθα µὲν αἱ πολυπονώτεραι, ἔνθα δ' αἱ ὑποστα-   
τικώτεραι, καὶ ἐναντίος τῷ µετρίῳ καὶ τῷ ὡς ὁ λόγος ἔνθα 
 
µὲν ὁ ἄπονος καὶ οὐκ ἄµφω, ἔνθα δὲ [καὶ] ὁ ἀπολαυστικὸς 
καὶ οὐχ ὁ πεινητικός. συµβαίνει δὲ τοῦτο, διότι ἡ φύσις 
εὐθὺς οὐ πρὸς ἅπαντα ὁµοίως ἀφέστηκε τοῦ µέσου, ἀλλ' 
ἧττον µὲν φιλόπονοι ἐσµέν, µᾶλλον δ' ἀπολαυστικοί. ὁµοίως 
δὲ ταῦτ' ἔχει καὶ περὶ ψυχῆς. ἐναντίαν δὲ τίθεµεν τὴν 
ἕξιν ἐφ' ἥν τε ἁµαρτάνοµεν µᾶλλον καὶ ἐφ' ἣν οἱ πολ- 
λοί (ἡ δ' ἑτέρα ὥσπερ οὐκ οὖσα λανθάνει· διὰ γὰρ τὸ ὀλί- 
γον ἀναίσθητος ἐστίν), οἷον ὀργὴν πραότητι καὶ τὸν ὀργίλον 
τῷ πράῳ. καίτοι ἐστὶν ὑπερβολὴ καὶ ἐπὶ τὸ ἵλεων εἶναι 
καὶ τὸ καταλλακτικὸν εἶναι καὶ µὴ ὀργίζεσθαι ῥαπιζό- 
µενον. ἀλλ' ὀλίγοι οἱ τοιοῦτοι, ἐπ' ἐκεῖνο δὲ πάντες ῥέπουσι 

µᾶλλον. διὸ καὶ οὐ κολακικὸν ὁ θυµός. 
 ἐπεὶ δ' εἴληπται ἡ διαλογὴ τῶν ἕξεων καθ' ἕκαστα τὰ 
πάθη, καὶ αἱ ὑπερβολαὶ καὶ ἐλλείψεις, καὶ τῶν ἐναντίων ἕξεων, 
καθ' ἃς ἔχουσι κατὰ τὸν ὀρθὸν λόγον (τίς δ' ὁ ὀρθὸς λόγος, καὶ 
πρὸς τίνα δεῖ ὅρον ἀποβλέποντας λέγειν τὸ µέσον, ὕστερον ἐπι- 
σκεπτέον), φανερὸν ὅτι πᾶσαι αἱ ἠθικαὶ ἀρεταὶ καὶ κακίαι πε- 
ρὶ ἡδονῶν καὶ λυπῶν ὑπερβολὰς καὶ ἐλλείψεις εἰσί, καὶ ἡδο- 
ναὶ καὶ λῦπαι ἀπὸ τῶν εἰρηµένων ἕξεων καὶ παθηµάτων γί- 
νονται. ἀλλὰ µὴν ἥ γε βελτίστη ἕξις ἡ περὶ ἕκαστα µέση ἐστίν. 



δῆλον τοίνυν ὅτι αἱ ἀρεταὶ ἢ πᾶσαι ἢ τούτων τινὲς ἔσον- 
ται τῶν µεσοτήτων.   
 λάβωµεν οὖν ἄλλην ἀρχὴν τῆς ἐπιούσης σκέψεως. εἰσὶ 
δὴ πᾶσαι µὲν αἱ οὐσίαι κατὰ φύσιν τινὲς ἀρχαί, διὸ καὶ 
ἑκάστη πολλὰ δύναται τοιαῦτα γεννᾶν, οἷον ἄνθρωπος ἀν- 
θρώπους καὶ ζῷον ὂν ὅλως ζῷα καὶ φυτὸν φυτά. πρὸς 
δὲ τούτοις ὅ γ' ἄνθρωπος καὶ πράξεών τινών ἐστιν ἀρχὴ µόνον 
τῶν ζῴων· τῶν γὰρ ἄλλων οὐθὲν εἴποιµεν ἂν πράττειν. τῶν δ' 
ἀρχῶν ὅσαι τοιαῦται, ὅθεν πρῶτον αἱ κινήσεις, κύριαι λέ- 
γονται, µάλιστα δὲ δικαίως ἀφ' ὧν µὴ ἐνδέχεται ἄλλως, 
ἣν ἴσως ὁ θεὸς ἄρχει. ἐν δὲ ταῖς ἀκινήτοις ἀρχαῖς, οἷον ἐν 
ταῖς µαθηµατικαῖς, οὐκ ἔστι τὸ κύριον, καίτοι λέγεταί γε 

καθ' ὁµοιότητα· καὶ γὰρ ἐνταῦθα κινουµένης τῆς ἀρχῆς 
πάντα µάλιστ' ἂν τὰ δεικνύµενα µεταβάλλοι, αὐτὰ δ' 
αὑτὰ οὐ µεταβάλλει ἀναιρουµένου θατέρου ὑπὸ θατέρου, ἂν µὴ 
τῷ τὴν ὑπόθεσιν ἀνελεῖν καὶ δι' ἐκείνης δεῖξαι. ὁ δ' ἄνθρω- 
πος ἀρχὴ κινήσεως τινός· ἡ γὰρ πρᾶξις κίνησις. ἐπεὶ δ' 
ὥσπερ ἐν τοῖς ἄλλοις ἡ ἀρχὴ αἰτία ἐστὶ τῶν δι' αὐτὴν ὄντων 
ἢ γινοµένων, δεῖ νοῆσαι καθάπερ ἐπὶ τῶν ἀποδείξεων. εἰ 
γὰρ ἔχοντος τοῦ τριγώνου δύο ὀρθὰς ἀνάγκη τὸ τετράγωνον 
ἔχειν τέτταρας ὀρθάς, φανερὸν ὡς αἴτιον τούτου τὸ δύο ὀρθὰς 
ἔχειν τὸ τρίγωνον. εἰ δέ γε µεταβάλλει τὸ τρίγωνον, ἀνάγκη 
καὶ τὸ τετράγωνον µεταβάλλειν, οἷον εἰ τρεῖς, ἕξ, εἰ δὲ τέτ- 
ταρες, ὀκτώ. κἂν εἰ µὴ µεταβάλλοι, τοιοῦτον δ' ἐστί, κακεῖνο 
τοιοῦτον ἀναγκαῖον εἶναι. δῆλον δ' ὃ ἐπιχειροῦµεν ὅτι ἀναγ- 
καῖον, ἐκ τῶν ἀναλυτικῶν· νῦν δ' οὔτε µὴ λέγειν οὔτε λέ- 
γειν ἀκριβῶς οἷόν τε, πλὴν τοσοῦτον. εἰ γὰρ µηθὲν ἄλλο αἴτιον   
τοῦ τὸ τρίγωνον οὕτως ἔχειν, ἀρχή τις ἂν εἴη τοῦτο καὶ αἴτιον 
τῶν ὕστερον. ὥστ' εἴπερ ἐστὶν ἔνια τῶν ὄντων ἐνδεχόµενα ἐναν- 
τίως ἔχειν, ἀνάγκη καὶ τὰς ἀρχὰς αὐτῶν εἶναι τοιαύτας. 
ἐκ γὰρ τῶν ἐξ ἀνάγκης ἀναγκαῖον τὸ συµβαῖνον ἐστί, τὰ 
δέ γε ἐντεῦθεν ἐνδέχεται γενέσθαι τἀναντία, καὶ ὃ ἐφ' 
αὑτοῖς ἐστι τοῖς ἀνθρώποις, πολλὰ τῶν τοιούτων, καὶ ἀρχαὶ 

τῶν τοιούτων εἰσὶν αὐτοί. ὥστε ὅσων πράξεων ὁ ἄνθρωπός ἐστιν 
ἀρχὴ καὶ κύριος, φανερὸν ὅτι ἐνδέχεται καὶ γίνεσθαι καὶ 
µή, καὶ ὅτι ἐφ' αὑτῷ ταῦτ' ἐστι γίνεσθαι καὶ µή, ὧν γε 
κύριός ἐστι τοῦ εἶναι καὶ τοῦ µὴ εἶναι. ὅσα δ' ἐφ' αὑτῷ ἐστι 
ποιεῖν ἢ µὴ ποιεῖν, αἴτιος τούτων αὐτὸς ἐστίν· καὶ ὅσων αἴτιος, 
ἐφ' αὑτῷ. ἐπεὶ δ' ἥ τε ἀρετὴ καὶ ἡ κακία καὶ τὰ ἀπ' 
αὐτῶν ἔργα τὰ µὲν ἐπαινετὰ τὰ δὲ ψεκτά (ψέγεται γὰρ 
καὶ ἐπαινεῖται οὐ διὰ τὰ ἐξ ἀνάγκης ἢ τύχης ἢ φύσεως 
ὑπάρχοντα, ἀλλ' ὅσων αὐτοὶ αἴτιοι ἐσµέν· ὅσων γὰρ ἄλλος 
αἴτιος, ἐκεῖνος καὶ τὸν ψόγον καὶ τὸν ἔπαινον ἔχει), δῆλον 



ὅτι καὶ ἡ ἀρετὴ καὶ ἡ κακία περὶ ταῦτ' ἐστιν ὧν αὐτὸς 
αἴτιος καὶ ἀρχὴ πράξεων. ληπτέον ἄρα ποίων αὐτὸς αἴτιος 
καὶ ἀρχὴ πράξεων. πάντες µὲν δὴ ὁµολογοῦµεν, ὅσα µὲν 
ἑκούσια καὶ κατὰ προαίρεσιν τὴν ἑκάστου, ἐκεῖνον αἴτιον εἶναι, 
ὅσα δ' ἀκούσια, οὐκ αὐτὸν αἴτιον. πάντα δ' ὅσα προελόµενος, 
καὶ ἑκὼν δῆλον ὅτι. δῆλον τοίνυν ὅτι καὶ ἡ ἀρετὴ καὶ ἡ 
κακία τῶν ἑκουσίων ἂν εἴησαν.   
 ληπτέον ἄρα τί τὸ ἑκούσιον καὶ τί τὸ ἀκούσιον, καὶ τί 
ἐστιν ἡ προαίρεσις, ἐπειδὴ ἡ ἀρετὴ καὶ ἡ κακία ὁρίζεται τού- 
τοις. πρῶτον σκεπτέον τὸ ἑκούσιον καὶ τὸ ἀκούσιον. τριῶν δὴ 
τούτων ἕν τι δόξειεν <ἂν> εἶναι, ἤτοι κατ' ὄρεξιν ἢ κατὰ προαί- 

ρεσιν ἢ κατὰ διάνοιαν, τὸ µὲν ἑκούσιον κατὰ τούτων τι, τὸ δ' 
ἀκούσιον παρὰ τούτων τι. ἀλλὰ µὴν ἡ ὄρεξις εἰς τρία διαι- 
ρεῖται, εἰς βούλησιν καὶ θυµὸν καὶ ἐπιθυµίαν· ὥστε ταῦτα 
διαιρετέον, καὶ πρῶτον κατ' ἐπιθυµίαν. 
 δόξειε δ' ἂν πᾶν τὸ κατ' ἐπιθυµίαν ἑκούσιον εἶναι. τὸ γὰρ 
ἀκούσιον πᾶν δοκεῖ εἶναι βίαιον, τὸ δὲ βίαιον λυπηρόν, καὶ πᾶν 
ὃ ἀναγκαζόµενοι ποιοῦσιν ἢ πάσχουσιν, ὥσπερ καὶ Εὔηνος φησί 
  “πᾶν γὰρ ἀναγκαῖον πρᾶγµ' ἀνιαρὸν ἔφυ.” 
ὥστ' εἴ τι λυπηρόν, βίαιον, καὶ εἰ βίαιον, λυπηρόν. τὸ δὲ παρὰ 
τὴν ἐπιθυµίαν πᾶν λυπηρόν (ἡ γὰρ ἐπιθυµία τοῦ ἡδέος), ὥστε 
βίαιον καὶ ἀκούσιον. τὸ ἄρα κατ' ἐπιθυµίαν ἑκούσιον· ἐναντία 
γὰρ ταῦτ' ἀλλήλοις. ἔτι ἡ µοχθηρία ἀδικώτερον πᾶσα ποιεῖ, ἡ 
δ' ἀκρασία µοχθηρία δοκεῖ εἶναι, ὁ δ' ἀκρατὴς ὁ κατὰ τὴν 
ἐπιθυµίαν παρὰ τὸν λογισµὸν οἷος πράττειν, ἀκρατεύεται 
δ' ὅταν ἐνεργῇ κατ' αὐτήν, τὸ δ' ἀδικεῖν ἑκούσιον, [ὥσθ' ὁ 
ἀκρατὴς ἀδικήσει τῷ πράττειν κατ' ἐπιθυµίαν·] ἑκὼν ἄρα 
πράξει, καὶ ἑκούσιον τὸ κατ' ἐπιθυµίαν· * καὶ γὰρ ἄτοπον εἰ 
δικαιότεροι ἔσονται οἱ ἀκρατεῖς γινόµενοι.  - ἐκ µὲν τοίνυν   
τούτων δόξειεν ἂν τὸ κατ' ἐπιθυµίαν ἑκούσιον εἶναι, ἐκ δὲ 
τῶνδε τοὐναντίον. ἅπαν γὰρ ὃ ἑκών τις πράττει, βουλόµενος 
πράττει, καὶ ὃ βούλεται, ἑκών. βούλεται δ' οὐθεὶς ὃ οἴεται 

εἶναι κακόν. ἀλλὰ µὴν ὁ ἀκρατευόµενος οὐχ ἃ βούλεται 
ποιεῖ· τὸ γὰρ παρ' ὃ οἴεται βέλτιστον εἶναι πράττειν δι' ἐπι- 
θυµίαν ἀκρατεύεσθαι ἐστίν. ὥστε ἅµα συµβήσεται τὸν αὐτὸν 
ἑκόντα καὶ ἄκοντα πράττειν· τοῦτο δ' ἀδύνατον. ἔτι δ' ὁ 
ἐγκρατὴς δικαιοπραγήσει, καὶ µᾶλλον τῆς ἀκρασίας. ἡ γὰρ 
ἐγκράτεια ἀρετή, ἡ δ' ἀρετὴ δικαιοτέρους ποιεῖ. ἐγκρατεύε- 
ται δ' ὅταν πράττῃ παρὰ τὴν ἐπιθυµίαν κατὰ τὸν λογι- 
σµόν. ὥστ' εἰ τὸ µὲν δικαιοπραγεῖν ἑκούσιον, ὥσπερ καὶ τὸ 
ἀδικεῖν (ἄµφω γὰρ δοκεῖ ταῦτα ἑκούσια εἶναι, καὶ ἀνάγκη, 
εἰ θάτερον ἑκούσιον, καὶ θάτερον), τὸ δὲ παρὰ τὴν ἐπιθυµίαν 
ἀκούσιον, ἅµα ἄρα ὁ αὐτὸς τὸ αὐτὸ πράξει ἑκὼν καὶ ἄκων. 



 ὁ δ' αὐτὸς λόγος καὶ περὶ θυµοῦ. ἀκρασία γὰρ καὶ ἐγ- 
κράτεια καὶ θυµοῦ δοκεῖ εἶναι, ὥσπερ καὶ ἐπιθυµίας· καὶ 
τὸ παρὰ τὸν θυµὸν λυπηρόν, καὶ βίαιον ἡ κάθεξις, ὥστ' εἰ τὸ 
βίαιον ἀκούσιον, τὸ κατὰ τὸν θυµὸν ἑκούσιον ἂν εἴη πᾶν. 
ἔοικε δὲ καὶ Ἡράκλειτος λέγειν εἰς τὴν ἰσχὺν τοῦ θυµοῦ 
βλέψας ὅτι λυπηρὰ ἡ κώλυσις αὐτοῦ· “χαλεπὸν γάρ” φησι 
“θυµῷ µάχεσθαι· ψυχῆς γὰρ ὠνεῖται.” εἰ δ' ἀδύνατον τὸ 
αὐτὸν ἑκόντα καὶ ἄκοντα πράττειν ἅµα τὸ κατὰ τὸ αὐτὸ 
τοῦ πράγµατος, µᾶλλον ἑκούσιον τὸ κατὰ βούλησιν τοῦ κατ' 
ἐπιθυµίαν καὶ θυµόν. τεκµήριον δέ· πολλὰ γὰρ πράττο- 

µεν ἑκόντες ἄνευ ὀργῆς καὶ ἐπιθυµίας. 
 λείπεται ἄρα, εἰ τὸ βουλόµενον καὶ ἑκούσιον ταὐτό, σκέψασθαι. 
φαίνεται δὲ καὶ τοῦτο ἀδύνατον. ὑπόκειται γὰρ ἡµῖν καὶ δοκεῖ   
ἡ µοχθηρία ἀδικωτέρους ποιεῖν, ἡ δ' ἀκρασία µοχθηρία τις 
φαίνεται· συµβήσεται δὲ τοὐναντίον. βούλεται µὲν γὰρ οὐθεὶς ἃ 
οἴεται εἶναι κακά, πράττει δ' ὅταν γίνηται ἀκρατής· εἰ οὖν τὸ 
µὲν ἀδικεῖν ἑκούσιον, τὸ δ' ἑκούσιον τὸ κατὰ βούλησιν, ὅταν 
ἀκρατὴς γένηται, οὐκέτι ἀδικήσει, ἀλλ' ἔσται δικαιότερος ἢ πρὶν 
γενέσθαι ἀκρατής. τοῦτο δ' ἀδύνατον. 
 ὅτι µὲν τοίνυν οὐκ ἔστι τὸ ἑκούσιον τὸ κατὰ ὄρεξιν πράττειν, 
οὐδ' ἀκούσιον τὸ παρὰ τὴν ὄρεξιν, φανερόν· ὅτι δ' οὐδὲ κατὰ προ- 
αίρεσιν, πάλιν ἐκ τῶνδε δῆλον. τὸ µὲν γὰρ κατὰ βούλησιν ὡς 
οὐκ ἀκούσιον ἀπεδείχθη, ἀλλὰ µᾶλλον πᾶν ὃ βούλεται καὶ 
ἑκούσιον (ἀλλ' ὅτι καὶ µὴ βουλόµενον ἐνδέχεται πράττειν ἑκόντα, 
τοῦτο δέδεικται µόνον)· πολλὰ δὲ βουλόµενοι πράττοµεν ἐξαί- 
φνης, προαιρεῖται δ' οὐδεὶς οὐδὲν ἐξαίφνης. 
 εἰ δὲ ἀνάγκη µὲν ἦν τριῶν τούτων ἕν τι εἶναι τὸ ἑκούσιον, ἢ 
κατ' ὄρεξιν ἢ κατὰ προαίρεσιν ἢ κατὰ διάνοιαν, τούτων δὲ τὰ δύο 
µὴ ἐστί, λείπεται ἐν τῷ διανοούµενόν πως πράττειν εἶναι τὸ 
ἑκούσιον. ἔτι δὲ µικρὸν προαγαγόντες τὸν λόγον, ἐπιθῶµεν τέλος 

τῷ περὶ τοῦ ἑκουσίου καὶ ἀκουσίου διορισµῷ. δοκεῖ γὰρ τὸ βίᾳ καὶ 
µὴ βίᾳ τι ποιεῖν οἰκεῖα τοῖς εἰρηµένοις εἶναι· τό τε γὰρ βίαιον 
ἀκούσιον, καὶ τὸ ἀκούσιον πᾶν βίαιον εἶναι φαµέν. ὥστε περὶ 
τοῦ βίᾳ σκεπτέον πρῶτον, τί ἐστι καὶ πῶς ἔχει πρὸς τὸ ἑκού- 
σιον καὶ ἀκούσιον. δοκεῖ δὴ τὸ βίαιον καὶ τὸ ἀναγκαῖον ἀν- 
τικεῖσθαι, καὶ ἡ βία καὶ ἡ ἀνάγκη, τῷ ἑκουσίῳ καὶ τῇ πει- 
θοῖ ἐπὶ τῶν πραττοµένων. καθόλου δὲ τὸ βίαιον καὶ τὴν 
ἀνάγκην καὶ ἐπὶ τῶν ἀψύχων λέγοµεν· καὶ γὰρ τὸν λίθον 
ἄνω καὶ τὸ πῦρ κάτω βίᾳ καὶ ἀναγκαζόµενα φέρεσθαι 
φαµέν. ταῦτα δ' ὅταν κατὰ τὴν φύσει καὶ τὴν καθ' αὑτὰ ὁρµὴν   
φέρηται, οὐ βίᾳ, οὐ µὴν οὐδ' ἑκούσια λέγεται, ἀλλ' ἀνώνυµος 
ἡ ἀντίθεσις. ὅταν δὲ παρὰ ταύτην, βίᾳ φαµέν. ὁµοίως δὲ 



καὶ ἐπὶ ἐµψύχων καὶ ἐπὶ τῶν ζῴων ὁρῶµεν βίᾳ πολλὰ 
καὶ πάσχοντα καὶ ποιοῦντα, ὅταν παρὰ τὴν ἐν αὐτῷ ὁρµὴν 
ἔξωθέν τι κινῇ. ἐν µὲν τοῖς ἀψύχοις ἁπλῆ ἡ ἀρχή, ἐν δὲ 
τοῖς ἐµψύχοις πλεονάζει· οὐ γὰρ ἀεὶ ἡ ὄρεξις καὶ ὁ λόγος 
συµφωνεῖ. ὥστ' ἐπὶ µὲν τῶν ἄλλων ζῴων ἁπλοῦν τὸ βίαιον, 
ὥσπερ ἐπὶ τῶν ἀψύχων (οὐ γὰρ ἔχει λόγον καὶ ὄρεξιν 
ἐναντίαν, ἀλλὰ τῇ ὀρέξει ζῇ)· ἐν δ' ἀνθρώπῳ ἔνεστιν ἄµφω, 
καὶ ἔν τινι ἡλικίᾳ, ᾗ καὶ τὸ πράττειν ἀποδίδοµεν. οὐ γάρ 
φαµεν τὸ παιδίον πράττειν, οὐδὲ τὸ θηρίον, ἀλλὰ τὸν ἤδη 

διὰ λογισµὸν πράττοντα.  - δοκεῖ δὴ τὸ βίαιον ἅπαν λυπηρὸν 
εἶναι, καὶ οὐθεὶς βίᾳ µὲν ποιεῖ, χαίρων δέ. διὸ περὶ τὸν 
ἐγκρατῆ καὶ τὸν ἀκρατῆ πλείστη ἀµφισβήτησις ἐστίν. ἐναν- 
τίας γὰρ ὁρµὰς ἔχων αὐτὸς ἕκαστος αὑτῷ πράττει, ὥσθ' 
ὅ τ' ἐγκρατὴς βίᾳ, φασίν, ἀφέλκει αὑτὸν ἀπὸ τῶν ἡδέων 
ἐπιθυµιῶν (ἀλγεῖ γὰρ ἀφέλκων πρὸς ἀντιτείνουσαν τὴν ὄρε- 
ξιν), ὅ τ' ἀκρατὴς βίᾳ παρὰ τὸν λογισµόν. ἧττον δὲ δοκεῖ 
λυπεῖσθαι· ἡ γὰρ ἐπιθυµία τοῦ ἡδέος, ᾗ ἀκολουθεῖ χαίρων, 
ὥστε ὁ ἀκρατὴς µᾶλλον ἑκὼν καὶ οὐ βίᾳ, ὅτι οὐ λυπηρῶς. ἡ 
δὲ πειθὼ τῇ βίᾳ καὶ ἀνάγκῃ ἀντιτίθεται. ὁ δ' ἐγκρατὴς 
ἐφ' ἃ πέπεισται ἄγει, καὶ πορεύεται οὐ βίᾳ, ἀλλ' ἑκών. ἡ 
δὲ ἐπιθυµία οὐ πείσασα ἄγει· οὐ γὰρ µετέχει λόγου. ὅτι   
µὲν οὖν δοκοῦσιν οὗτοι µόνοι βίᾳ καὶ ἄκοντες ποιεῖν, καὶ διὰ 
τίν' αἰτίαν, ὅτι καθ' ὁµοιότητά τινα τοῦ βίᾳ, καθ' ἣν καὶ 
ἐπὶ τῶν ἀψύχων λέγοµεν, εἴρηται· οὐ µὴν ἀλλ' εἴ τις 
προσθῇ τὸ ἐν τῷ διορισµῷ προσκείµενον, κἀκεῖ λύεται τὸ 
λεχθέν. ὅταν µὲν γάρ τι τῶν ἔξωθεν παρὰ τὴν ἐν αὐτῷ 
ὁρµὴν κινῇ ἢ ἠρεµίζῃ, βίᾳ φαµέν, ὅταν δὲ µή, οὐ βίᾳ· ἐν 
δὲ τῷ ἀκρατεῖ καὶ ἐγκρατεῖ ἡ καθ' αὑτὸν ὁρµὴ ἐνοῦσα ἄγει 
(ἄµφω γὰρ ἔχει)· ὥστ' οὐ βίᾳ οὐδέτερος, ἀλλ' ἑκὼν διά γε 
ταῦτα πράττοι ἄν, οὐδ' ἀναγκαζόµενος. τὴν γὰρ ἔξωθεν 

ἀρχήν, τὴν παρὰ τὴν ὁρµὴν ἢ ἐµποδίζουσαν ἢ κινοῦσαν, 
ἀνάγκην λέγοµεν, ὥσπερ εἴ τις λαβὼν τὴν χεῖρα τύπτοι 
τινὰ ἀντιτείνοντος καὶ τῷ βούλεσθαι καὶ τῷ ἐπιθυµεῖν· ὅταν 
δ' ἔσωθεν ἡ ἀρχή, οὐ βίᾳ. ἔτι καὶ ἡδονὴ καὶ λύπη ἐν 
ἀµφοτέροις ἔνεστι. καὶ γὰρ ὁ ἐγκρατευόµενος λυπεῖται παρὰ 
τὴν ἐπιθυµίαν πράττων ἤδη, καὶ χαίρει τὴν ἀπ' ἐλπίδος 
ἡδονήν, ὅτι ὕστερον ὠφεληθήσεται, ἢ καὶ ἤδη ὠφελεῖται 
ὑγιαίνων· καὶ ὁ ἀκρατὴς χαίρει µὲν τυγχάνων ἀκρατευό- 
µενος οὗ ἐπιθυµεῖ, λυπεῖται δὲ τὴν ἀπ' ἐλπίδος λύπην, 
οἴεται γὰρ κακὸν πράττειν. ὥστε τὸ µὲν βίᾳ ἑκάτερον 
φάναι ποιεῖν ἔχει λόγον, καὶ διὰ τὴν ὄρεξιν καὶ διὰ τὸν 
λογισµὸν ἑκάτερον ἄκοντα ποτὲ πράττειν· κεχωρισµένα γὰρ 
ὄντα ἑκάτερα ἐκκρούεται ὑπ' ἀλλήλων. ὅθεν καὶ ἐπὶ τὴν 



ὅλην µεταφέρουσι ψυχήν, ὅτι τῶν ἐν ψυχῇ τι τοιοῦτον ὁρῶ- 
σιν. ἐπὶ µὲν οὖν τῶν µορίων ἐνδέχεται τοῦτο λέγειν· ἡ δ' 
ὅλη ἑκοῦσα ψυχὴ καὶ τοῦ ἀκρατοῦς καὶ τοῦ ἐγκρατοῦς πράττει, 
βίᾳ δ' οὐδέτερος, ἀλλὰ τῶν ἐν ἐκείνοις τι, ἐπεὶ καὶ φύσει 
ἀµφότερα ἔχοµεν. καὶ γὰρ ὁ λόγος φύσει ὑπάρχει, ὅτι   
ἐωµένης τῆς γενέσεως καὶ µὴ πηρωθείσης ἐνέσται, καὶ ἡ 
ἐπιθυµία, ὅτι εὐθὺς ἐκ γενετῆς ἀκολουθεῖ καὶ ἔνεστιν. σχεδὸν δὲ 
τούτοις δυσὶ τὸ φύσει διορίζοµεν, τῷ τε ὅσα εὐθὺς γιγνοµέ- 

νοις ἀκολουθεῖ πᾶσι, καὶ ὅσα ἐωµένης τῆς γενέσεως εὐθυπο- 
ρεῖν γίγνεται ἡµῖν, οἷον πολιὰ καὶ γῆρας καὶ τἆλλα τὰ 
τοιαῦτα. ὥστε µὴ κατὰ φύσιν ἑκάτερος πράττει, ἁπλῶς δὲ κα- 
τὰ φύσιν ἑκάτερος, οὐ τὴν αὐτήν. αἱ µὲν οὖν περὶ τὸν ἀκρα- 
τῆ καὶ ἐγκρατῆ ἀπορίαι <αὗται> περὶ τοῦ βίᾳ πράττειν ἢ ἀµφο- 
τέρους ἢ τὸν ἕτερον, ὥστε ἢ µὴ ἑκόντας ἢ ἅµα βίᾳ καὶ ἑκόν- 
τας, εἰ δὲ τὸ βίᾳ ἀκούσιον, ἅµα ἑκόντας καὶ ἄκοντας πράττειν· 
σχεδὸν δὲ ἐκ τῶν εἰρηµένων δῆλον ἡµῖν ὡς ἀπαντητέον. 
 λέγονται δὲ κατ' ἄλλον τρόπον βίᾳ καὶ ἀναγκασθέν- 
τες πρᾶξαι, οὐ διαφωνοῦντος τοῦ λόγου καὶ τῆς ὀρέξεως, ὅταν 
πράττωσιν ὃ καὶ λυπηρὸν καὶ φαῦλον ὑπολαµβάνουσιν, 
ἀλλ' ἂν µὴ τοῦτο πράττωσι, πληγαὶ ἢ δεσµοὶ ἢ θάνατοι 
ὦσιν. ταῦτα γάρ φασιν ἀναγκασθέντες πρᾶξαι. ἢ οὔ, ἀλ- 
λὰ πάντες ἑκόντες ποιοῦσιν αὐτὸ τοῦτο; ἔξεστι γὰρ µὴ 
ποιεῖν, ἀλλ' ἐκεῖνο ὑποµεῖναι τὸ πάθος. ἔτι ἴσως τούτων τὰ 
µὲν φαίη τις ἂν τὰ δ' οὔ. ὅσα µὲν γὰρ ἐφ' αὑτῷ τῶν 
τοιούτων µὴ ὑπάρξαι ἢ ὑπάρξαι, ἀεὶ ὅσα πράττει ἃ µὴ   
βούλεται, ἑκὼν πράττει, καὶ οὐ βίᾳ· ὅσα δὲ µὴ ἐφ' αὑτῷ 
τῶν τοιούτων, βίᾳ πώς, οὐ µέντοι γ' ἁπλῶς, ὅτι οὐκ αὐτὸ 
τοῦτο προαιρεῖται ὃ πράττει, ἀλλ' οὗ ἕνεκα, ἐπεὶ καὶ ἐν τού- 
τοις ἐστί τις διαφορά. εἰ γὰρ ἵνα µὴ λάβῃ ψηλαφῶν ἀπο- 

κτείνοι, γελοῖος ἂν εἴη, εἰ λέγοι ὅτι βίᾳ καὶ ἀναγκαζόµενος, 
ἀλλὰ δεῖ µεῖζον κακὸν καὶ λυπηρότερον εἶναι, ὃ πείσεται 
µὴ ποιήσας. οὕτω γὰρ ἀναγκαζόµενος καὶ [µὴ] βίᾳ πράξει, 
ἢ οὐ φύσει, ὅταν κακὸν ἀγαθοῦ ἕνεκα ἢ µείζονος κακοῦ ἀπο- 
λύσεως πράττῃ, καὶ ἄκων γε· οὐ γὰρ ἐφ' αὑτῷ ταῦτα. διὸ 
καὶ τὸν ἔρωτα πολλοὶ ἀκούσιον τιθέασιν, καὶ θυµοὺς ἐνίους καὶ 
τὰ φυσικά, ὅτι ἰσχυρὰ καὶ ὑπὲρ τὴν φύσιν· καὶ συγγνώ- 
µην ἔχοµεν ὡς πεφυκότα βιάζεσθαι τὴν φύσιν. καὶ µᾶλ- 
λον ἂν δόξειε βίᾳ καὶ ἄκων πράττειν, ἵνα µὴ ἀλγῇ ἰσχυ- 
ρῶς, ἢ ἵνα µὴ ἠρέµα, καὶ ὅλως ἵνα µὴ ἀλγῇ ἢ ἵνα 
 
[µὴ] χαίρῃ. τὸ γὰρ ἐφ' αὑτῷ, εἰς ὃ ἀνάγεται ὅλον, τοῦτ' ἐστιν 
ὃ ἡ αὐτοῦ φύσις οἵα τε φέρειν· ὃ δὲ µὴ οἵα τε, µήδ' ἐστὶ 
τῆς ἐκείνου φύσει ὀρέξεως ἢ λογισµοῦ, οὐκ ἐφ' αὑτῷ. διὸ καὶ 



τοὺς ἐνθουσιῶντας καὶ προλέγοντας, καίπερ διανοίας ἔργον 
ποιοῦντας, ὅµως οὔ φαµεν ἐφ' αὑτοῖς εἶναι, οὔτ' εἰπεῖν ἃ εἶπον, 
οὔτε πρᾶξαι ἃ ἔπραξαν. ἀλλὰ µὴν οὐδὲ δι' ἐπιθυµίαν· ὥστε 
καὶ διάνοιαί τινες καὶ πάθη οὐκ ἐφ' ἡµῖν εἰσίν, ἢ πράξεις 
αἱ κατὰ τὰς τοιαύτας διανοίας καὶ λογισµούς, ἀλλ' ὥσπερ 
Φιλόλαος ἔφη εἶναί τινας λόγους κρείττους ἡµῶν. 
 ὥστ' εἰ τὸ ἑκούσιον καὶ ἀκούσιον καὶ πρὸς τὸ βίᾳ ἔδει σκέψα-   

σθαι, τοῦτο µὲν οὕτω διῃρήσθω (οἱ γὰρ µάλιστ' ἐµποδίζοντες 
τὸ ἑκούσιον ** ὡς βίᾳ πράττοντες, ἀλλ' ἑκόντες)· ἐπεὶ δὲ τοῦτ' ἔχει τέ- 
λος, καὶ οὔτε τῇ ὀρέξει οὔτε τῇ προαιρέσει τὸ ἑκούσιον ὥρισται, λοι- 
πὸν δὴ ὁρίσασθαι τὸ κατὰ τὴν διάνοιαν. δοκεῖ δὴ ἐναντίον εἶναι 
τὸ ἑκούσιον τῷ ἀκουσίῳ, καὶ τὸ εἰδότα ἢ ὃν ἢ ᾧ ἢ οὗ ἕνεκα 
(ἐνίοτε γὰρ οἶδε µὲν ὅτι πατήρ, ἀλλ' οὐχ ἵνα ἀποκτείνῃ, ἀλλ' 
ἵνα σώσῃ, ὥσπερ αἱ Πελιάδες, ἤτοι ὡς τοδὶ µὲν πόµα, ἀλλ' 
ὡς φίλτρον καὶ οἶνον, τὸ δ' ἦν κώνειον) τῷ ἀγνοοῦντα καὶ 
ὃν καὶ ᾧ καὶ ὃ δι' ἄγνοιαν, µὴ κατὰ συµβεβηκός· τὸ δὲ 
δι' ἄγνοιαν, καὶ ὃ καὶ ᾧ καὶ ὅν, ἀκούσιον· τὸ ἐναντίον ἄρ' 
ἑκούσιον. ὅσα µὲν οὖν ἐφ' ἑαυτῷ ὂν µὴ πράττειν πράττει µὴ 
ἀγνοῶν καὶ δι' αὑτόν, ἑκούσια ταῦτ' ἀνάγκη εἶναι, καὶ τὸ 
ἑκούσιον τοῦτ' ἐστίν· ὅσα δ' ἀγνοῶν καὶ διὰ τὸ ἀγνοεῖν, ἄκων. 
ἐπεὶ δὲ τὸ ἐπίστασθαι καὶ τὸ εἰδέναι διττόν, ἓν µὲν τὸ ἔχειν, 
ἓν δὲ τὸ χρῆσθαι τῇ ἐπιστήµη, ὁ ἔχων µὴ χρώµενος δὲ ἔστι 
µὲν ὡς δικαίως <ἂν> ἀγνοῶν λέγοιτο, ἔστι δὲ ὡς οὐ δικαίως, οἷον 
εἰ δι' ἀµέλειαν µὴ ἐχρῆτο. ὁµοίως δὲ καὶ µὴ ἔχων τις 
ψέγοιτο ἄν, εἰ ὃ ῥᾴδιον ἢ ἀναγκαῖον ἦν, µὴ ἔχει δι' ἀµέ- 
λειαν ἢ ἡδονὴν ἢ λύπην. ταῦτ' οὖν προσδιοριστέον. 
 περὶ µὲν οὖν τοῦ ἑκουσίου καὶ ἀκουσίου διωρίσθω τοῦτον τὸν   
τρόπον· περὶ δὲ προαιρέσεως µετὰ τοῦτο λέγωµεν, διαπορήσαν- 

τες πρῶτον τῷ λόγῳ περὶ αὐτῆς. διστάσειε γὰρ ἄν τις ἐν 
τῷ γένει πέφυκε καὶ ἐν ποίῳ θεῖναι αὐτὴν χρή, καὶ πότερον 
οὐ ταὐτὸν τὸ ἑκούσιον καὶ τὸ προαιρετὸν ἢ ταὐτὸν ἐστίν. µά- 
λιστα δὲ λέγεται παρά τινων, καὶ ζητοῦντι δόξειε δ' ἂν δυοῖν 
εἶναι θάτερον ἡ προαίρεσις, ἤτοι δόξα ἢ ὄρεξις· ἀµφότερα 
γὰρ φαίνεται παρακολουθοῦντα. ὅτι µὲν οὖν οὐκ ἔστιν ὄρεξις 
φανερόν. ἢ γὰρ βούλησις ἂν εἴη ἢ ἐπιθυµία ἢ θυµός· οὐθεὶς 
γὰρ ὀρέγεται µηθὲν πεπονθὼς τούτων. θυµὸς µὲν οὖν καὶ 
ἐπιθυµία καὶ τοῖς θηρίοις ὑπάρχει, προαίρεσις δ' οὔ. ἔτι δὲ 
καὶ οἷς ὑπάρχει ἄµφω ταῦτα, πολλὰ καὶ ἄνευ θυµοῦ καὶ 
ἐπιθυµίας προαιροῦνται· καὶ ἐν τοῖς πάθεσιν ὄντες οὐ προαι- 
ροῦνται, ἀλλὰ καρτεροῦσιν. ἔτι ἐπιθυµία µὲν καὶ θυµὸς ἀεὶ 
µετὰ λύπης, προαιρούµεθα δὲ πολλὰ καὶ ἄνευ λύπης. 
ἀλλὰ µὴν οὐδὲ βούλησις καὶ προαίρεσις ταὐτόν. βούλονται 
µὲν γὰρ ἔνια [ταὐτὸν] καὶ τῶν ἀδυνάτων εἰδότες, οἷον βασιλεύειν 



τε πάντων ἀνθρώπων καὶ ἀθάνατοι εἶναι, προαιρεῖται δ' οὐθεὶς 
µὴ ἀγνοῶν ὅτι ἀδύνατον, οὐδ' ὅλως ἃ δυνατὸν µέν, µὴ ἐφ' 
αὑτῷ δ' οἴεται πρᾶξαι ἢ µὴ πρᾶξαι. ὥστε τοῦτο µὲν φανε- 
ρόν, ὅτι ἀνάγκη τὸ προαιρετὸν τῶν ἐφ' αὑτῷ τι εἶναι. 
ὁµοίως δὲ δῆλον ὅτι οὐδὲ δόξα, οὐδ' ἁπλῶς εἴ τις οἴεταί τι. 
τῶν γὰρ ἐφ' αὑτῷ τι ἦν τὸ προαιρετόν, δοξάζοµεν δὲ 

πολλὰ καὶ τῶν οὐκ ὄντων ἐφ' ἡµῖν, οἷον τὴν διάµετρον σύµ- 
µετρον. ἔτι οὐκ ἔστι προαίρεσις ἀληθὴς ἢ ψευδής. οὐδὲ δὴ ἡ 
τῶν ἐφ' αὑτῷ ὄντων πρακτῶν δόξα, ᾗ τυγχάνοµεν οἰόµενοι 
δεῖν τι πράττειν ἢ οὐ πράττειν. κοινὸν δὲ περὶ δόξης τοῦτο   
καὶ βουλήσεως· οὐθεὶς γὰρ τέλος οὐδὲν προαιρεῖται, ἀλλὰ τὰ 
πρὸς τὸ τέλος· λέγω δ' οἷον οὐθεὶς ὑγιαίνειν προαιρεῖται, 
ἀλλὰ περιπατεῖν ἢ καθῆσθαι τοῦ ὑγιαίνειν ἕνεκεν, οὐδ' εὐδαι- 
µονεῖν, ἀλλὰ χρηµατίζεσθαι ἢ κινδυνεύειν τοῦ εὐδαιµονεῖν 
ἕνεκα· καὶ ὅλως δηλοῖ ἀεὶ προαιρούµενος τί τε καὶ τίνος 
ἕνεκα προαιρεῖται, ἔστι δὲ τὸ µὲν τίνος, οὗ ἕνεκα προαιρεῖται 
ἄλλο, τὸ δὲ τί, ὃ προαιρεῖται ἕνεκα ἄλλου. βούλεται δέ γε 
µάλιστα τὸ τέλος, καὶ δοξάζει δεῖν καὶ ὑγιαίνειν καὶ εὖ 
πράττειν. ὥστε φανερὸν διὰ τούτων ὅτι ἄλλο καὶ δόξης καὶ 
βουλήσεως. βούλεσθαι µὲν <γὰρ> καὶ δόξα µάλιστα τοῦ τέλους, 
προαίρεσις δ' οὐκ ἔστιν. 
 ὅτι µὲν οὖν οὐκ ἔστιν οὔτε βούλησις οὔτε δόξα οὔθ' ὑπόληψις 
ἁπλῶς ἡ προαίρεσις, δῆλον· τί δὲ διαφέρει τούτων, καὶ πῶς 
ἔχει πρὸς τὸ ἑκούσιον; ἅµα δὲ δῆλον ἔσται, καὶ τί ἐστι προαίρεσις. 
ἔστι δὴ τῶν δυνατῶν καὶ εἶναι καὶ µὴ τὰ µὲν τοιαῦτα ὥστε ἐν- 
δέχεσθαι βουλεύσασθαι περὶ αὐτῶν· περὶ ἐνίων δ' οὐκ ἐνδέχεται. 
τὰ µὲν γὰρ δυνατὰ µέν ἐστι καὶ εἶναι καὶ µὴ εἶναι, ἀλλ' οὐκ ἐφ' 

ἡµῖν αὐτῶν ἡ γένεσις ἐστίν, ἀλλὰ τὰ µὲν διὰ φύσιν τὰ δὲ δι' 
ἄλλας αἰτίας γίνεται, περὶ ὧν οὐδεὶς ἂν ἐγχειρήσειε βουλεύε- 
σθαι µὴ ἀγνοῶν· περὶ ὧν δ' ἐνδέχεται µὴ µόνον τὸ εἶναι καὶ 
µή, ἀλλὰ καὶ τὸ ** βουλεύσασθαι τοῖς ἀνθρώποις, ταῦτα δ' 
ἐστὶν ὅσα ἐφ' ἡµῖν ἐστι πρᾶξαι ἢ µὴ πρᾶξαι. διὸ οὐ βου- 
λευόµεθα περὶ τῶν ἐν Ἰνδοῖς, οὐδὲ πῶς ἂν ὁ κύκλος τετρα- 
γωνισθείη. τὰ µὲν γὰρ οὐκ ἐφ' ἡµῖν· [τὸ δ' ὅλως οὐ πρακτόν   
[ἀλλ' οὐδὲ περὶ τῶν ἐφ' ἡµῖν πρακτῶν περὶ ἁπάντων.] (ᾗ καὶ 
δῆλον ὅτι οὐδὲ δόξα ἁπλῶς ἡ προαίρεσις ἐστίν)· *], τὰ δὲ προαι- 
ρετὰ καὶ πρακτὰ τῶν ἐφ' ἡµῖν ὄντων ἐστίν. * διὸ καὶ ἀπορή- 
σειεν ἄν τις, τί δή ποθ' οἱ µὲν ἰατροὶ βουλεύονται περὶ ὧν 
ἔχουσι τὴν ἐπιστήµην, οἱ δὲ γραµµατικοὶ οὔ; αἴτιον δ' ὅτι 
διχῇ γινοµένης τῆς ἁµαρτίας (ἢ γὰρ λογιζόµενοι ἁµαρτά- 
νοµεν ἢ κατὰ τὴν αἴσθησιν αὐτὸ δρῶντες) ἐν µὲν τῇ ἰατρικῇ 
ἀµφοτέρως ἐνδέχεται ἁµαρτεῖν, ἐν δὲ τῇ γραµµατικῇ κατὰ 
τὴν αἴσθησιν καὶ πρᾶξιν, περὶ ἧς ἂν σκοπῶσιν, εἰς ἄπειρον 



ἥξουσιν.  - ἐπειδὴ οὖν οὔτε δόξα οὔτε βούλησίς ἐστι προαίρεσίς 
ἐστιν ὡς ἑκάτερον, οὐδ' ἄµφω (ἐξαίφνης γὰρ προαιρεῖται µὲν 
οὐθείς, δοκεῖ δὲ πράττειν καὶ βούλονται)· ὡς ἐξ ἀµφοῖν ἄρα. 
ἄµφω γὰρ ὑπάρχει τῷ προαιρουµένῳ ταῦτα.  - ἀλλὰ πῶς 
ἐκ τούτων σκεπτέον; δηλοῖ δέ πως καὶ τὸ ὄνοµα αὐτό. ἡ 

γὰρ προαίρεσις αἵρεσις µὲν ἐστίν, οὐχ ἁπλῶς δέ, ἀλλ' ἑτέρου 
πρὸ ἑτέρου· τοῦτο δὲ οὐχ οἷόν τε ἄνευ σκέψεως καὶ βουλῆς. 
διὸ ἐκ δόξης βουλευτικῆς ἐστιν ἡ προαίρεσις. 
 περὶ µὲν δὴ τοῦ τέλους οὐδεὶς βουλεύεται, ἀλλὰ τοῦτο κεῖται 
πᾶσι, περὶ δὲ τῶν εἰς τοῦτο τεινόντων, πότερον τόδε ἢ τόδε συν- 
τείνει, ἢ δεδογµένου τοῦτο πῶς ἔσται. βουλευόµεθα δὲ τοῦτο πάν- 
τες, ἕως ἂν εἰς ἡµᾶς ἀναγάγωµεν τῆς γενέσεως τὴν ἀρχήν. εἰ δὴ   
προαιρεῖται µὲν µηθεὶς µὴ παρασκευασάµενος µηδὲ βουλευ- 
σάµενος, εἰ χεῖρον ἢ βέλτιον, βουλεύεται δὲ ὅσα ἐφ' ἡµῖν ἐστι 
τῶν δυνατῶν καὶ εἶναι καὶ µὴ τῶν πρὸς τὸ τέλος, δῆλον ὅτι ἡ 
προαίρεσις µέν ἐστιν ὄρεξις τῶν ἐφ' αὑτῷ βουλευτική. ἅπαν- 
τες γὰρ βουλευόµεθα ἃ καὶ προαιρούµεθα, οὐ µέντοι γε ἃ βου- 
λευόµεθα, πάντα προαιρούµεθα. λέγω δὲ βουλευτικήν, ἧς ἀρχὴ 
καὶ αἰτία βούλευσίς ἐστι, καὶ ὀρέγεται διὰ τὸ βουλεύσασθαι. 
διὸ οὔτε ἐν τοῖς ἄλλοις ζῴοις ἐστὶν ἡ προαίρεσις, οὔτε ἐν πάσῃ 
ἡλικίᾳ, οὔτε πάντως ἔχοντος ἀνθρώπου. οὐδὲ γὰρ τὸ βουλεύ- 
σασθαι, οὐδ' ὑπόληψις τοῦ διὰ τί· ἀλλὰ δοξάσαι µὲν εἰ 
 
ποιητέον ἢ µὴ ποιητέον οὐθὲν κωλύει πολλοῖς ὑπάρχειν, τὸ 
δὲ διὰ λογισµοῦ οὐκέτι. ἔστι γὰρ βουλευτικὸν τῆς ψυχῆς τὸ 
θεωρητικὸν αἰτίας τινός. ἡ γὰρ οὗ ἕνεκα µία τῶν αἰτιῶν ἐστίν· 

τὸ µὲν γὰρ διὰ τί αἰτία· οὗ δ' ἕνεκά ἐστιν ἢ γίγνεταί τι, 
τοῦτ' αἴτιόν φαµεν εἶναι, οἷον τοῦ βαδίζειν ἡ κοµιδὴ τῶν 
χρηµάτων, εἰ τούτου ἕνεκα βαδίζει. διὸ οἷς µηθεὶς κεῖται 
σκοπός, οὐ βουλευτικοί. ὥστ' ἐπεὶ τὸ µὲν ἐφ' αὑτῷ ὂν ἢ 
πράττειν ἢ µὴ πράττειν, ἐάν τις πράττῃ ἢ ἀπρακτῇ δι' 
αὑτὸν καὶ µὴ δι' ἄγνοιαν, ἑκὼν πράττει ἢ ἀπρακτεῖ, πολλὰ 
δὲ τῶν τοιούτων πράττοµεν οὐ βουλευσάµενοι οὐδὲ προνοήσαντες, 
ἀνάγκη τὸ µὲν προαιρετὸν ἅπαν ἑκούσιον εἶναι, τὸ δ' ἑκούσιον 
µὴ προαιρετόν, καὶ τὰ µὲν κατὰ προαίρεσιν πάντα ἑκούσια 
εἶναι, τὰ δ' ἀκούσια µὴ πάντα κατὰ προαίρεσιν. ἅµα δ'   
ἐκ τούτων φανερὸν καὶ ὅτι καλῶς διορίζονται οἳ τῶν παθη- 
µάτων τὰ µὲν ἑκούσια τὰ δ' ἀκούσια τὰ δ' ἐκ προνοίας νο- 
µοθετοῦσιν· εἰ γὰρ καὶ µὴ διακριβοῦσιν, ἀλλ' ἅπτονταί γέ 
πῃ τῆς ἀληθείας. ἀλλὰ περὶ µὲν τούτων ἐροῦµεν ἐν τῇ περὶ 
τῶν δικαίων ἐπισκέψει· ἡ δὲ προαίρεσις ὅτι οὔτε ἁπλῶς βού- 
λησις οὔτε δόξα ἐστί, δῆλον, ἀλλὰ δόξα τε καὶ ὄρεξις, ὅταν 
ἐκ τοῦ βουλεύσασθαι συµπερανθῶσιν. 



 ἐπεὶ δὲ βουλεύεται ἀεὶ ὁ βουλευόµενος ἕνεκα τινός, καὶ ἐστὶ 
σκοπός τις ἀεὶ τῷ βουλευοµένῳ πρὸς ὃν σκοπεῖ τὸ συµφέρον, 
περὶ µὲν τοῦ τέλους οὐθεὶς βουλεύεται, ἀλλὰ τοῦτ' ἐστιν ἀρχὴ καὶ 
ὑπόθεσις, ὥσπερ ἐν ταῖς θεωρητικαῖς ἐπιστήµαις ὑποθέσεις (εἴρη- 

ται δὲ περὶ αὐτῶν ἐν µὲν τοῖς ἐν ἀρχῇ βραχέως, ἐν δὲ τοῖς ἀνα- 
λυτικοῖς δι' ἀκριβείας), περὶ δὲ τῶν πρὸς τὸ τέλος φερόντων 
ἡ σκέψις καὶ µετὰ τέχνης καὶ ἄνευ τέχνης πᾶσιν ἐστίν, οἷον 
εἰ πολεµῶσιν ἢ µὴ πολεµῶσιν τοῦτο βουλευοµένοις. ἐκ προτέρου 
δὲ µᾶλλον ἔσται τὸ δι' ὅ, τοῦτ' ἐστι τὸ οὗ ἕνεκα, οἷον πλοῦτος 
ἢ ἡδονὴ ἤ τι ἄλλο τοιοῦτον ὃ τυγχάνει οὗ ἕνεκα. βουλεύεται 
γὰρ ὁ βουλευόµενος, εἰ ἀπὸ τοῦ τέλους ἔσκεπται, <ἢ> ὅ τι ἐκεῖ 
συντείνει ὅπως εἰς αὑτὸν ἀγάγῃ, ἢ αὐτὸς δύναται πρὸς τὸ 
τέλος. τὸ δὲ τέλος ἐστὶ φύσει µὲν ἀεὶ ἀγαθόν, καὶ περὶ οὗ 
κατὰ µέρος βουλεύονται, οἷον ἰατρὸς βουλεύσαιτο ἂν εἰ δῴη 
φάρµακον, καὶ στρατηγὸς ποῦ στρατοπεδεύσηται, οἷς ἀγαθὸν 
τὸ τέλος τὸ ἁπλῶς ἄριστον ἐστίν· παρὰ φύσιν δὲ καὶ δια- 
στροφὴν οὐ τὸ ἀγαθόν, ἀλλὰ τὸ φαινόµενον ἀγαθόν. αἴτιον 
δ' ὅτι τῶν ὄντων τὰ µὲν οὐκ ἔστιν ἐπ' ἄλλῳ χρήσασθαι ἢ   
πρὸς ἃ πέφυκεν, οἷον ὄψει· οὐ γὰρ οἷόν τ' ἰδεῖν οὗ µή ἐστιν 
ὄψις, οὐδ' ἀκοῦσαι οὗ µή ἐστιν ἀκοή· ἀλλ' ἀπὸ ἐπιστήµης 
ποιῆσαι καὶ οὗ µή ἐστιν ἡ ἐπιστήµη. οὐ γὰρ ὁµοίως τῆς ὑγιείας 
ἡ αὐτὴ ἐπιστήµη καὶ νόσου, ἀλλὰ τῆς µὲν κατὰ φύσιν τῆς 
δὲ παρὰ φύσιν. ὁµοίως δὲ καὶ ἡ βούλησις φύσει µὲν τοῦ 
ἀγαθοῦ ἐστί, παρὰ φύσιν δὲ καὶ τοῦ κακοῦ, καὶ βούλεται φύ- 
σει µὲν τὸ ἀγαθόν, παρὰ φύσιν δὲ καὶ διαστροφὴν καὶ τὸ κακόν. 

 ἀλλὰ µὴν ἑκάστου γε φθορὰ καὶ διαστροφὴ οὐκ εἰς τὸ 
τυχόν, ἀλλ' εἰς τὰ ἐναντία καὶ τὰ µεταξύ. οὐ γὰρ ἔστιν 
ἐκβῆναι ἐκ τούτων, ἐπεὶ καὶ ἡ ἀπάτη οὐκ εἰς τὰ τυχόντα 
γίνεται, ἀλλ' εἰς τὰ ἐναντία ὅσοις ἐστὶν ἐναντία, καὶ εἰς 
ταῦτα τῶν ἐναντίων ἃ κατὰ τὴν ἐπιστήµην ἐναντία ἐστίν. 
ἀνάγκη ἄρα καὶ τὴν ἀπάτην καὶ τὴν προαίρεσιν ἀπὸ τοῦ 
µέσου ἐπὶ τὰ ἐναντία γίνεσθαι (ἐναντία δὲ τῷ µέσῳ [καὶ] τὸ 
πλέον καὶ τὸ ἔλαττον).  - αἴτιον δὲ τὸ ἡδὺ καὶ τὸ λυπηρόν· 
οὕτω γὰρ ἔχει ὥστε τῇ ψυχῇ φαίνεσθαι τὸ µὲν ἡδὺ ἀγαθὸν 
καὶ τὸ ἥδιον ἄµεινον, καὶ τὸ λυπηρὸν κακὸν καὶ τὸ λυπη- 
ρότερον χεῖρον. ὥστε καὶ ἐκ τούτων δῆλον ὅτι περὶ ἡδονὰς 
καὶ λύπας ἡ ἀρετὴ καὶ ἡ κακία. περὶ µὲν γὰρ τὰ προαι- 
ρετὰ τυγχάνουσιν οὖσαι, ἡ δὲ προαίρεσις περὶ τὸ ἀγαθὸν καὶ 
κακὸν καὶ τὰ φαινόµενα, τοιαῦτα δὲ φύσει ἡδονὴ καὶ λύπη. 
 ἀνάγκη τοίνυν, ἐπειδὴ ἡ ἀρετὴ µὲν ἡ ἠθικὴ αὐτή τε µεσό- 
της τίς ἐστι καὶ περὶ ἡδονὰς καὶ λύπας πᾶσα, ἡ δὲ κα- 
κία ἐν ὑπερβολῇ καὶ ἐλλείψει καὶ περὶ ταὐτὰ τῇ ἀρετῇ, 
τὴν ἀρετὴν εἶναι τὴν ἠθικὴν ἕξιν προαιρετικὴν µεσότητος τῆς 



πρὸς ἡµᾶς ἐν ἡδέσι καὶ λυπηροῖς, καθ' ὅσα ποῖός τις λέ- 
γεται τὸ ἦθος, ἢ χαίρων ἢ λυπούµενος· ὁ γὰρ φιλόγλυκυς 
ἢ φιλόπικρος οὐ λέγεται ποῖός τις τὸ ἦθος.   

 τούτων δὲ διωρισµένων, λέγωµεν πότερον ἡ ἀρετὴ ἀνα- 
µάρτητον ποιεῖ τὴν προαίρεσιν καὶ τὸ τέλος ὀρθόν, οὕτως 
ὥστε οὗ ἕνεκα δεῖ προαιρεῖσθαι, ἢ ὥσπερ δοκεῖ τισί, τὸν 
λόγον. ἔστι δὲ τοῦτο ἐγκράτεια· αὕτη γὰρ οὐ διαφθείρει τὸν 
λόγον. ἔστι δ' ἀρετὴ καὶ ἐγκράτεια ἕτερον. λεκτέον δ' ὕστε- 
ρον περὶ αὐτῶν, ἐπεὶ ὅσοις γε δοκεῖ τὸν λόγον ὀρθὸν παρέ- 
χειν ἡ ἀρετή, τοῦτο αἴτιον. ἡ µὲν <γὰρ> ἐγκράτεια τοιοῦτον, τῶν 
ἐπαινετῶν δ' ἡ ἐγκράτεια. λέγοµεν δὲ προαπορήσαντες. ἔστι 
γὰρ τὸν µὲν σκοπὸν ὀρθὸν εἶναι, ἐν δὲ τοῖς πρὸς τὸν σκο- 
πὸν διαµαρτάνειν· ἔστι δὲ τὸν µὲν σκοπὸν ἡµαρτῆσθαι, τὰ δὲ 
πρὸς ἐκεῖνον περαίνοντα ὀρθῶς ἔχειν, καὶ µηδέτερον. πότερον 
δ' ἡ ἀρετὴ ποιεῖ τὸν σκοπὸν ἢ τὰ πρὸς τὸν σκοπόν; τιθέµεθα 
δὴ ὅτι τὸν σκοπόν, διότι τούτου οὐκ ἔστι συλλογισµὸς οὐδὲ 
λόγος. ἀλλὰ δὴ ὥσπερ ἀρχὴ τοῦτο ὑποκείσθω. οὔτε γὰρ ἰατρὸς 
σκοπεῖ εἰ δεῖ ὑγιαίνειν ἢ µή, ἀλλ' εἰ περιπατεῖν ἢ µή, οὔτε 
ὁ γυµναστικὸς εἰ δεῖ εὖ ἔχειν ἢ µή, ἀλλ' εἰ παλαῖσαι ἢ 
µή. ὁµοίως δ' οὐδ' ἄλλη οὐδεµία περὶ τοῦ τέλους· ὥσπερ γὰρ 
ταῖς θεωρητικαῖς αἱ ὑποθέσεις ἀρχαί, οὕτω καὶ ταῖς ποιητι- 
καῖς τὸ τέλος ἀρχὴ καὶ ὑπόθεσις. ἐπειδὴ δεῖ τόδε ὑγιαίνειν, 
ἀνάγκη τοδὶ ὑπάρξαι, εἰ ἔσται ἐκεῖνο, ὥσπερ ἐκεῖ, εἰ ἔστι 
τὸ τρίγωνον δύο ὀρθαί, ἀνάγκη τοδὶ εἶναι. τῆς µὲν οὖν νοή- 

σεως ἀρχὴ τὸ τέλος, τῆς δὲ πράξεως ἡ τῆς νοήσεως τελευτή. 
εἰ οὖν πάσης ὀρθότητος ἢ ὁ λόγος ἢ ἡ ἀρετὴ αἰτία, εἰ µὴ 
ὁ λόγος, διὰ τὴν ἀρετὴν ἂν ὀρθὸν εἴη τὸ τέλος, ἀλλ' οὐ τὰ 
πρὸς τὸ τέλος. τέλος δ' ἐστὶ τὸ οὗ ἕνεκα. ἔστι γὰρ πᾶσα 
προαίρεσις τινὸς καὶ ἕνεκα τινός. οὗ µὲν οὖν ἕνεκα τὸ µέσον 
ἐστίν, οὗ αἰτία ἡ ἀρετὴ τῷ προαιρεῖσθαι οὗ ἕνεκα. ἔστι µέντοι   
ἡ προαίρεσις οὐ τούτου, ἀλλὰ τῶν τούτου ἕνεκα. τὸ µὲν οὖν τυγ- 
χάνειν τούτων ἄλλης δυνάµεως, ὅσα ἕνεκα τοῦ τέλους δεῖ 
πράττειν· τοῦ δὲ τὸ τέλος ὀρθὸν εἶναι τῆς προαιρέσεως [οὗ] ἡ 
ἀρετὴ αἰτία. καὶ διὰ τοῦτο ἐκ τῆς προαιρέσεως κρίνοµεν 
ποῖός τις· τοῦτο δ' ἐστὶ τὸ τίνος ἕνεκα πράττει, ἀλλ' οὐ τί 
πράττει. ὁµοίως δὲ καὶ ἡ κακία τῶν ἐναντίων ἕνεκα ποιεῖ 
τὴν προαίρεσιν. εἰ δή τις, ἐφ' αὑτῷ ὂν πράττειν µὲν τὰ 
καλὰ ἀπρακτεῖν δὲ τὰ αἰσχρά, τοὐναντίον ποιεῖ, δῆλον ὅτι 
οὐ σπουδαῖός ἐστιν οὗτος ὁ ἄνθρωπος. ὥστ' ἀνάγκη τήν τε 
κακίαν ἑκούσιον εἶναι καὶ τὴν ἀρετήν· οὐδεµία γὰρ ἀνάγκη τὰ 
µοχθηρὰ πράττειν. διὰ ταῦτα καὶ ψεκτὸν ἡ κακία καὶ ἡ 
ἀρετὴ ἐπαινετόν· τὰ γὰρ ἀκούσια αἰσχρὰ καὶ κακὰ οὐ ψέ- 
γεται οὐδὲ τὰ ἀγαθὰ ἐπαινεῖται, ἀλλὰ τὰ ἑκούσια. ἔτι πάν- 



τας ἐπαινοῦµεν καὶ ψέγοµεν εἰς τὴν προαίρεσιν βλέποντες 
µᾶλλον ἢ εἰς τὰ ἔργα· καίτοι αἱρετώτερον ἡ ἐνέργεια τῆς 

ἀρετῆς, ὅτι πράττουσι µὲν φαῦλα καὶ ἀναγκαζόµενοι, 
προαιρεῖται δ' οὐδείς. ἔτι διὰ τὸ µὴ ῥᾴδιον εἶναι ἰδεῖν τὴν 
προαίρεσιν ὁποία τις, διὰ ταῦτα ἐκ τῶν ἔργων ἀναγκαζό- 
µεθα κρίνειν ποῖός τις. αἱρετώτερον µὲν οὖν ἡ ἐνέργεια, ἐπαι- 
νετώτερον δ' ἡ προαίρεσις. ἔκ τε τῶν κειµένων οὖν συµβαίνει 
ταῦτα, καὶ ἔτι ὁµολογεῖται τοῖς φαινοµένοις. 
 
 ὅτι µὲν οὖν µεσότητές εἰσί τε ἐν ταῖς ἀρεταῖς, καὶ 
αὗται προαιρετικαί, καὶ αἱ ἐναντίαι κακίαι, καὶ τίνες εἰσὶν   
αὗται, καθόλου εἴρηται· καθ' ἑκάστην δὲ λαµβάνοντες λέγω- 
µεν ἐφεξῆς, καὶ πρῶτον εἴπωµεν περὶ ἀνδρείας.  - σχεδὸν δὴ 
δοκεῖ πᾶσιν ὅ τ' ἀνδρεῖος εἶναι περὶ φόβους καὶ ἡ ἀνδρεία 
µία τῶν ἀρετῶν. διείλοµεν δ' ἐν τῇ διαγραφῇ πρότερον καὶ 
θράσος καὶ φόβον ἐναντία· καὶ γάρ ἐστί πως ἀντικείµενα 
ἀλλήλοις. δῆλον οὖν ὅτι καὶ οἱ κατὰ τὰς ἕξεις ταύτας λεγό- 
µενοι ὁµοίως ἀντικείσονται σφίσιν αὐτοῖς, οἷον ὁ δειλὸς 
(οὗτος γὰρ λέγεται κατὰ τὸ φοβεῖσθαι µᾶλλον ἢ δεῖ καὶ 
θαρρεῖν ἧττον ἢ δεῖ) καὶ ὁ θρασύς· καὶ γὰρ οὗτος κατὰ τὸ 
τοιοῦτος εἶναι οἷος φοβεῖσθαι µὲν ἧττον ἢ δεῖ, θαρρεῖν δὲ 
µᾶλλον ἢ δεῖ. διὸ καὶ παρωνυµιάζεται· ὁ γὰρ θρασὺς 
παρὰ τὸ θράσος λέγεται παρωνύµως. ὥστ' ἐπεὶ ἡ ἀνδρεία 

ἐστὶν ἡ βελτίστη ἕξις περὶ φόβους καὶ θάρρη, δεῖ δὲ µήθ' 
οὕτως ὡς οἱ θρασεῖς (τὰ µὲν γὰρ ἐλλείπουσι, τὰ δ' ὑπερβάλ- 
λουσι) µήθ' οὕτως ὡς οἱ δειλοί (καὶ γὰρ οὗτοι ταὐτὸ ποιοῦσι, 
πλὴν οὐ περὶ ταὐτὰ ἀλλ' ἐξ ἐναντίας· τῷ µὲν γὰρ θαρρεῖν ἐλλεί- 
πουσι, τῷ δὲ φοβεῖσθαι ὑπερβάλλουσι), δῆλον ὡς ἡ µέση διά- 
θεσις θρασύτητος καὶ δειλίας ἐστὶν ἀνδρεία· αὕτη γὰρ βελτίστη. 
 δοκεῖ δ' ὁ ἀνδρεῖος ἄφοβος εἶναι ὡς ἐπὶ τὸ πολύ, ὁ δὲ 
δειλὸς φοβητικός, καὶ ὃ µὲν καὶ πολλὰ καὶ ὀλίγα καὶ 
µεγάλα καὶ µικρὰ φοβεῖσθαι, καὶ σφόδρα καὶ ταχύ, ὃ 
δὲ τὸ ἐναντίον ἢ οὐ φοβεῖσθαι ἢ ἠρέµα καὶ µόλις καὶ 
ὀλιγάκις καὶ µεγάλα, καὶ ὃ µὲν ὑποµένει τὰ φοβερὰ 
σφόδρα, ὃ δὲ οὐδὲ τὰ ἠρέµα. ποῖα οὖν ὑποµένει ὁ ἀνδρεῖος; 
πρῶτον πότερον τὰ ἑαυτῷ φοβερὰ ἢ τὰ ἑτέρῳ; εἰ µὲν δὴ   
τὰ ἑτέρῳ φοβερά, οὐθὲν σεµνὸν φαίη ἄν τις εἶναι· εἰ δὲ τὰ 
αὑτῷ, εἴη ἂν αὐτῷ µεγάλα καὶ πολλὰ φοβερά. ** φόβου ποιητικὰ 
ἑκάστῳ ᾧ φοβερά, οἷον εἰ µὲν σφόδρα φοβερά, εἴη ἂν ἰσχυ- 
ρὸς ὁ φόβος, εἰ δ' ἠρέµα, ἀσθενής. ὥστε συµβαίνει τὸν ἀν- 
δρεῖον µεγάλους φόβους καὶ πολλοὺς ποιεῖσθαι. ἐδόκει δὲ 
τοὐναντίον ἡ ἀνδρεία ἄφοβον παρασκευάζειν, τοῦτο δ' εἶναι 
ἐν τῷ ἢ µηθὲν ἢ ὀλίγα φοβεῖσθαι, καὶ ἠρέµα καὶ µόλις. 



ἀλλ' ἴσως τὸ φοβερὸν λέγεται, ὥσπερ καὶ τὸ ἡδὺ καὶ τὸ ἀγα- 

θόν, διχῶς. τὰ µὲν γὰρ ἁπλῶς, τὰ δὲ τινὶ µὲν καὶ ἡδέα 
καὶ ἀγαθὰ ἐστίν, ἁπλῶς δ' οὔ, ἀλλὰ τοὐναντίον φαῦλα καὶ 
οὐχ ἡδέα, ὅσα τοῖς πονηροῖς ὠφέλιµα καὶ ὅσα ἡδέα τοῖς 
παιδίοις ᾗ παιδία. ὁµοίως δὲ καὶ τὰ φοβερὰ τὰ µὲν 
ἁπλῶς ἐστί, τὰ δὲ τινί. ἃ µὲν δὴ δειλὸς φοβεῖται ᾗ δει- 
λός, τὰ µὲν οὐδενί ἐστι φοβερά, τὰ δ' ἠρέµα· τὰ δὲ τοῖς 
πλείστοις φοβερά, καὶ ὅσα τῇ ἀνθρωπίνῃ φύσει, ταῦθ' ἁπλῶς 
φοβερὰ λέγοµεν. ὁ δ' ἀνδρεῖος πρὸς ταῦτ' ἔχει ἀφόβως, 
καὶ ὑποµένει τὰ τοιαῦτα φοβερά, ἃ ἔστι µὲν ὡς φοβερὰ 
αὐτῷ, ἔστι δ' ὡς οὔ, ᾗ µὲν ἄνθρωπος, φοβερά, ᾗ δ' ἀνδρεῖος, 
οὐ φοβερὰ ἀλλ' ἢ ἠρέµα ἢ οὐδαµῶς. ἔστι µέντοι φοβερὰ 
ταῦτα· τοῖς γὰρ πλείστοις φοβερά. διὸ καὶ ἐπαινεῖται ἡ 
ἕξις· ὥσπερ γὰρ ὁ ἰσχυρὸς καὶ ὑγιεινὸς ἔχει. καὶ γὰρ 
οὗτοι οὐ τῷ ὑπὸ µηθενὸς ὃ µὲν πόνου τρίβεσθαι, ὃ δ' ὑπὸ µη- 
δεµιᾶς ὑπερβολῆς, τοιοῦτοι εἰσίν, ἀλλὰ τῷ ὑπὸ τούτων ἀπα-   
θεῖς εἶναι, ἢ ἁπλῶς ἢ ἠρέµα, ὑφ' ὧν οἱ πολλοὶ καὶ οἱ πλεῖ- 
στοι. οἱ µὲν οὖν νοσώδεις καὶ ἀσθενεῖς καὶ δειλοὶ καὶ ὑπὸ 
τῶν κοινῶν παθηµάτων πάσχουσί τι, πλὴν θᾶττόν τε καὶ 
µᾶλλον ἢ οἱ πολλοί, ** καὶ ἔτι ὑφ' ὧν οἱ πολλοὶ πάσχουσιν, 
ὑπὸ τούτων ἀπαθεῖς ἢ ὅλως ἢ ἠρέµα. 
 ἀπορεῖται δ' εἰ τῷ ἀνδρείῳ οὐθέν ἐστι φοβερόν, οὐδ' ἂν φο- 

βηθείη. ἢ οὐθὲν κωλύει τὸν εἰρηµένον τρόπον; ἡ γὰρ ἀνδρεία ἀκο- 
λούθησις τῷ λόγῳ ἐστίν, ὁ δὲ λόγος τὸ καλὸν αἱρεῖσθαι κελεύει. 
διὸ καὶ ὁ µὴ διὰ τοῦτο ὑποµένων αὐτά, οὗτος ἤτοι ἐξέστηκεν ἢ 
θρασύς· ὁ δὲ διὰ τὸ καλὸν ἄφοβος καὶ ἀνδρεῖος µόνος. ὁ µὲν 
οὖν δειλὸς καὶ ἃ µὴ δεῖ φοβεῖται, ὁ δὲ θρασὺς καὶ ἃ µὴ δεῖ 
θαρρεῖ· ὁ δ' ἀνδρεῖος ἄµφω ἃ δεῖ, καὶ ταύτῃ µέσος ἐστίν. 
ἃ γὰρ ἂν ὁ λόγος κελεύῃ, ταῦτα καὶ θαρρεῖ καὶ φοβεῖται. 
ὁ δὲ λόγος τὰ µεγάλα λυπηρὰ καὶ φθαρτικὰ οὐ κελεύει 
ὑποµένειν, ἂν µὴ καλὰ ᾖ. ὁ µὲν οὖν θρασύς, καὶ εἰ µὴ κε- 
λεύει, ταῦτα θαρρεῖ, ὁ δὲ δειλὸς οὐδ' ἂν κελεύῃ· ὁ δὲ ἀν- 
δρεῖος µόνος, ἐὰν κελεύῃ. 
 ἔστι δ' εἴδη ἀνδρείας πέντε λεγόµενα καθ' ὁµοιότητα· <τὰ> 
αὐτὰ γὰρ ὑποµένουσιν, ἀλλ' οὐ διὰ τὰ αὐτά. µία µὲν πολιτική· 
αὕτη δ' ἐστὶν ἡ δι' αἰδῶ οὖσα. δευτέρα ἡ στρατιωτική· αὕτη δὲ δι' 
ἐµπειρίαν καὶ τὸ εἰδέναι, οὐχ ὥσπερ Σωκράτης ἔφη τὰ δεινά, ἀλλ' 
ὅτι τὰς βοηθείας τῶν δεινῶν. τρίτη δ' ἡ δι' ἀπειρίαν καὶ ἄγνοι-   
αν, δι' ἣν τὰ παιδία καὶ οἱ µαινόµενοι οἳ µὲν ὑποµένουσι τὰ 
φερόµενα, οἳ δὲ λαµβάνουσι τοὺς ὄφεις. ἄλλη δ' ἡ κατ' ἐλπίδα, 
καθ' ἣν οἵ τε κατευτυχηκότες πολλάκις ὑποµένουσι τοὺς κινδύ- 
νους καὶ οἱ µεθύοντες· εὐέλπιδας γὰρ ποιεῖ ὁ οἶνος. ἄλλη δὲ 
διὰ πάθος ἀλόγιστον, οἷον δι' ἔρωτα καὶ θυµόν. ἄν τε γὰρ 

ἐρᾷ, θρασὺς µᾶλλον ἢ δειλός, καὶ ὑποµένει πολλοὺς κινδύ- 
νους, ὥσπερ ὁ ἐν Μεταποντίῳ τὸν τύραννον ἀποκτείνας καὶ ὁ 
ἐν Κρήτῃ µυθολογούµενος· καὶ δι' ὀργὴν καὶ θυµὸν ὡσαύ- 
τως. ἐκστατικὸν γὰρ ὁ θυµός. διὸ καὶ οἱ ἄγριοι σύες ἀν- 
δρεῖοι δοκοῦσιν εἶναι, οὐκ ὄντες· ὅταν γὰρ ἐκστῶσι, τοιοῦτοι 
εἰσίν, εἰ δὲ µή, ἀνώµαλοι, ὥσπερ οἱ θρασεῖς. ὅµως δὲ µά- 
λιστα φυσικὴ ἡ τοῦ θυµοῦ· ἀήττητον γὰρ ὁ θυµός, διὸ καὶ 
οἱ παῖδες ἄριστα µάχονται. διὰ νόµον δὲ ἡ πολιτικὴ ἀν- 
δρεία. κατ' ἀλήθειαν δὲ οὐδεµία τούτων, ἀλλὰ πρὸς τὰς 
παρακελεύσεις τὰς ἐν τοῖς κινδύνοις χρήσιµα ταῦτα πάντα. 
 περὶ δὲ τῶν φοβερῶν νῦν µὲν ἁπλῶς εἰρήκαµεν, βέλτιον 
δὲ διορίσασθαι µᾶλλον. ὅλως µὲν οὖν φοβερὰ λέγεται τὰ ποιη- 
τικὰ φόβου. τοιαῦτα δ' ἐστὶν ὅσα φαίνεται ποιητικὰ λύπης 
φθαρτικῆς· τοῖς γὰρ ἄλλην τινὰ προσδεχοµένοις λύπην 
ἑτέρα µὲν ἄν τις ἴσως λύπη γένοιτο καὶ πάθος ἕτερον, φό- 
βος δ' οὐκ ἔσται, οἷον εἴ τις προορῷτο ὅτι λυπήσεται λύπην 
ἣν οἱ φθονοῦντες λυποῦνται, ἢ τοιαύτην οἵαν οἱ ζηλοῦντες ἢ οἱ 
αἰσχυνόµενοι. ἀλλ' ἐπὶ µόναις ταῖς τοιαύταις φαινοµέναις 
ἔσεσθαι λύπαις φόβος γίνεται, ὅσων ἡ φύσις ἀναιρετικὴ τοῦ 
ζῆν. διὸ καὶ σφόδρα τινὲς ὄντες µαλακοὶ περὶ ἔνια ἀνδρεῖοι 
εἰσί, καὶ ἔνιοι σκληροὶ καὶ καρτερικοὶ [καὶ] δειλοί. καὶ δὴ καὶ   

δοκεῖ σχεδὸν ἴδιον τῆς ἀνδρείας εἶναι τὸ περὶ τὸν θάνατον 
καὶ τὴν περὶ τούτου λύπην ἔχειν πώς. εἰ γάρ τις εἴη τοιοῦτος 
οἷος πρὸς ἀλέας καὶ ψύχη καὶ τὰς τοιαύτας λύπας ὑποµενε- 
τικός, ὡς ὁ λόγος, ἀκινδύνους οὔσας, πρὸς δὲ τὸν θάνατον 
καὶ µαλακὸς καὶ περίφοβος, µὴ δι' ἄλλο τι πάθος ἀλλὰ 
δι' αὐτὴν τὴν φθοράν, ἄλλος δὲ πρὸς µὲν ἐκείνας µαλακός, 
πρὸς δὲ τὸν θάνατον ἀπαθής· ἐκεῖνος µὲν ἂν εἶναι δόξειε δει- 
λός, οὗτος δ' ἀνδρεῖος. καὶ γὰρ κίνδυνος ἐπὶ τοῖς τοιούτοις λέγε- 
ται µόνοις τῶν φοβερῶν, ὅταν πλησίον ᾖ τὸ τῆς τοιαύτης φθο- 
ρᾶς ποιητικόν. φαίνεται δὲ κίνδυνος, ὅταν πλησίον φαίνηται. 
 τὰ µὲν οὖν φοβερά, περὶ ὅσα φαµὲν εἶναι τὸν ἀνδρεῖον, 
εἴρηται δὴ ὅτι τὰ φαινόµενα ποιητικὰ λύπης τῆς φθαρ- 
τικῆς· ταῦτα µέντοι πλησίον τε φαινόµενα καὶ µὴ πόρ- 
ρω, καὶ τοσαῦτα τῷ µεγέθει ὄντα ἢ φαινόµενα ὥστ' 
εἶναι σύµµετρα πρὸς ἄνθρωπον. ἔνια γὰρ ἀνάγκη παντὶ 
φαίνεσθαι ἀνθρώπῳ φοβερὰ καὶ διαταράττειν. οὐθὲν γὰρ 
κωλύει, ὥσπερ θερµὰ καὶ ψυχρά, καὶ τῶν ἄλλων δυνά- 
 
µεων ἐνίας ὑπὲρ ἡµᾶς εἶναι καὶ τὰς τοῦ ἀνθρωπίνου σώµα- 
τος ἕξεις· οὕτω καὶ τῶν περὶ τὴν ψυχὴν παθηµάτων. 
 οἱ µὲν <οὖν> δειλοὶ καὶ θρασεῖς ἐπιψεύδονται διὰ τὰς ἕξεις· 

τῷ µὲν γὰρ δειλῷ τά τε µὴ φοβερὰ δοκεῖ φοβερὰ εἶναι καὶ τὰ 
ἠρέµα σφόδρα, τῷ δὲ θρασεῖ τὸ ἐναντίον τά τε φοβερὰ θαρρα- 
λέα καὶ τὰ σφόδρα ἠρέµα, τῷ δ' ἀνδρείῳ τἀληθῆ µάλιστα. 
διόπερ οὔτ' εἴ τις ὑποµένοι τὰ φοβερὰ δι' ἄγνοιαν, ἀνδρεῖος, 
οἷον εἴ τις τοὺς κεραυνοὺς ὑποµένοι φεροµένους διὰ µανίαν, οὔτ' 
εἰ γιγνώσκων ὅσος ὁ κίνδυνος, διὰ θυµόν, οἷον οἱ Κελτοὶ πρὸς   
τὰ κύµατα ὅπλα ἀπαντῶσι λαβόντες, καὶ ὅλως ἡ βαρβα- 
ρικὴ ἀνδρεία µετὰ θυµοῦ ἐστίν. ἔνιοι δὲ καὶ δι' ἄλλας ἡδονὰς 
ὑποµένουσιν. καὶ γὰρ ὁ θυµὸς ἡδονὴν ἔχει τινά· µετ' ἐλπί- 
δος γάρ ἐστι τιµωρίας. ἀλλ' ὅµως οὔτ' εἰ διὰ ταύτην οὔτ' εἰ 
δι' ἄλλην ἡδονὴν ὑποµένει τις τὸν θάνατον ἢ φυγὴν µειζό- 
νων λυπῶν, οὐδεὶς δικαίως <ἂν> ἀνδρεῖος λέγοιτο τούτων. εἰ γὰρ 
ἦν ἡδὺ τὸ ἀποθνήσκειν, πολλάκις ἂν δι' ἀκρασίαν ἀπέθνησκον 
οἱ ἀκόλαστοι, ὥσπερ καὶ νῦν αὐτοῦ µὲν τοῦ ἀποθνήσκειν οὐκ ὄντος 
ἡδέος, τῶν ποιητικῶν δ' αὐτοῦ, πολλοὶ δι' ἀκρασίαν περιπίπτουσιν 
εἰδότες, ὧν οὐθεὶς <ἂν> ἀνδρεῖος εἶναι δόξειεν, εἰ καὶ πάνυ ἑτοίµως 
ἀποθνήσκειν. οὔτ' εἰ φεύγοντες τὸ πονεῖν, ὅπερ πολλοὶ ποιοῦσιν, 
οὐδὲ τῶν τοιούτων οὐδεὶς ἀνδρεῖος, καθάπερ καὶ Ἀγάθων φησὶ 
  “φαῦλοι βροτῶν γὰρ τοῦ πονεῖν ἡσσώµενοι, 
  θανεῖν ἐρῶσιν.” 
ὥσπερ καὶ τὸν Χείρωνα µυθολογοῦσιν οἱ ποιηταὶ διὰ τὴν ἀπὸ τοῦ 

ἕλκους ὀδύνην εὔξασθαι ἀποθανεῖν ἀθάνατον ὄντα. παραπλησίως 
δὲ τούτοις καὶ ὅσοι δι' ἐµπειρίαν ὑποµένουσι τοὺς κινδύνους, ὅνπερ 
τρόπον σχεδὸν οἱ πλεῖστοι τῶν στρατιωτικῶν ἀνθρώπων ὑπο- 
µένουσιν. αὐτὸ γὰρ τοὐναντίον ἔχει ἢ ὡς ᾤετο Σωκράτης, ἐπι- 
στήµην οἰόµενος εἶναι τὴν ἀνδρείαν. οὔτε γὰρ διὰ τὸ εἰδέναι τὰ 
φοβερὰ θαρροῦσιν οἱ ἐπὶ τοὺς ἱστοὺς ἀναβαίνειν ἐπιστάµενοι, ἀλλ' 
ὅτι ἴσασι τὰς βοηθείας τῶν δεινῶν· οὔτε δι' ὃ θαρραλεώτερον 
ἀγωνίζονται, τοῦτο ἀνδρεία. καὶ γὰρ ἂν ἡ ἰσχὺς καὶ ὁ πλοῦτος 
κατὰ Θέογνιν ἀνδρεία εἶεν· 
  “πᾶς γὰρ ἀνὴρ πενίῃ δεδµηµένος.” 
φανερῶς <δ'> ἔνιοι δειλοὶ ὄντες ὅµως ὑποµένουσι δι' ἐµπειρίαν·   
τοῦτο δέ, ὅτι οὐκ οἴονται κίνδυνον εἶναι· ἴσασι γὰρ τὰς βοηθείας. 
σηµεῖον δέ· ὅταν γὰρ µὴ ἔχειν οἴωνται βοήθειαν, ἀλλ' ἤδη 
πλησίον ᾖ τὸ δεινόν, οὐχ ὑποµένουσιν. ἀλλὰ πάντων τῶν 
τοιούτων ἀνδρείων οἱ διὰ τὴν αἰδῶ ὑποµένοντες µάλιστα φανεῖεν 
<ἂν> ἀνδρεῖοι, καθάπερ καὶ Ὅµηρος τὸν Ἕκτορά φησιν ὑποµεῖ- 
ναι τὸν κίνδυνον τὸν πρὸς τὸν Ἀχιλλέα· 
  “Ἕκτορα δ' αἰδὼς εἷλε·” 
<καὶ> 
  “Πουλυδάµας µοι πρῶτος ἐλεγχείην ἀναθήσει.” 
καὶ ἐστὶν ἡ πολιτικὴ ἀνδρεία αὕτη. ἡ δ' ἀληθὴς οὔτε αὕτη οὔτ' 

ἐκείνων οὐδεµία, ἀλλὰ ὁµοία µέν, ὥσπερ καὶ ἡ τῶν θηρίων, 
ἃ διὰ τὸν θυµὸν ὁµόσε τῇ πληγῇ φέρεται. οὔτε γὰρ ὅτι 
ἀδοξήσει, δεῖ µένειν φοβουµένους, οὔτε δι' ὀργήν, οὔτε διὰ τὸ 
µὴ νοµίζειν ἀποθανεῖσθαι, ἢ διὰ τὸ δυνάµεις ἔχειν φυλα- 
κτικάς· οὐδὲ γὰρ οἰήσεται οὕτω γε φοβερὸν εἶναι οὐθέν. ἀλλ' 
ἐπειδὴ πᾶσα ἀρετὴ προαιρετική (τοῦτο δὲ πῶς λέγοµεν, εἴρη- 
ται πρότερον, ὅτι ἕνεκά τινος πάντα αἱρεῖσθαι ποιεῖ, καὶ τοῦτό 
ἐστι τὸ οὗ ἕνεκα, τὸ καλόν), δῆλον ὅτι καὶ ἡ ἀνδρεία ἀρετή 
τις οὖσα ἕνεκά τινος ποιήσει τὰ φοβερὰ ὑποµένειν, ὥστ' οὔτε 
δι' ἄγνοιαν (ὀρθῶς γὰρ µᾶλλον ποιεῖ κρίνειν) οὔτε δι' ἡδονήν, 
ἀλλ' ὅτι καλόν, ἐπεί, ἄν γε µὴ καλὸν ᾖ ἀλλὰ µανικόν, 
οὐχ ὑποµένει· αἰσχρὸν γάρ. 
 περὶ ποῖα µὲν οὖν ἐστιν ἡ ἀνδρεία µεσότης καὶ τίνων 
καὶ διὰ τί, καὶ τὰ φοβερὰ τίνα δύναµιν ἔχει, σχεδὸν εἴ- 
ρηται κατὰ τὴν παροῦσαν ἔφοδον ἱκανῶς· περὶ δὲ σω- 
φροσύνης καὶ ἀκολασίας µετὰ ταῦτα διελέσθαι πειρα-   
τέον. λέγεται δ' ὁ ἀκόλαστος πολλαχῶς. ὅ τε γὰρ µὴ κε- 
κολασµένος πως µηδ' ἰατρευµένος, ὥσπερ ἄτµητος ὁ µὴ 
τετµηµένος, καὶ τούτων ὃ µὲν δυνατός, ὃ δ' ἀδύνατος· 
ἄτµητον γὰρ τό τε µὴ δυνάµενον τµηθῆναι καὶ τὸ δυ- 
νατὸν µὲν µὴ τετµηµένον δέ. τὸν αὐτὸν δὲ τρόπον καὶ τὸ 

ἀκόλαστον. καὶ γὰρ τὸ µὴ πεφυκὸς δέχεσθαι κόλασιν, 
καὶ τὸ πεφυκὸς µὲν µὴ κεκολασµένον δὲ περὶ ἁµαρτίας, 
περὶ ἃς ὀρθοπραγεῖ ὁ σώφρων, ὥσπερ οἱ παῖδες· κατὰ ταύ- 
την γὰρ ἀκόλαστοι λέγονται τὴν ἀκοκασίαν. ἔτι δ' ἄλλον 
τρόπον οἱ δυσίατοι καὶ οἱ ἀνίατοι πάµπαν διὰ κολάσεως. 
πλεοναχῶς δὲ λεγοµένης τῆς ἀκολασίας, ὅτι µὲν περὶ ἡδο- 
νάς τινας καὶ λύπας εἰσί, φανερόν, καὶ ὅτι ἐν τῷ περὶ ταύ- 
τας διακεῖσθαί πως καὶ ἀλλήλων διαφέρουσι καὶ τῶν ἄλ- 
λων· διεγράψαµεν δὲ πρότερον πῶς τὴν ἀκολασίαν ὀνοµά- 
ζοντες µεταφέροµεν. τοὺς δὲ ἀκινήτως ἔχοντας δι' ἀναι- 
σθησίαν πρὸς τὰς αὐτὰς ἡδονὰς οἳ µὲν καλοῦσιν ἀναισθήτους, 
οἳ δὲ ἄλλοις ὀνόµασι τοιούτους προσαγορεύουσιν. ἔστι δ' οὐ 
πάνυ γνώριµον τὸ πάθος οὐδ' ἐπιπόλαιον διὰ τὸ πάντας ἐπὶ 
θάτερον ἁµαρτάνειν µᾶλλον καὶ πᾶσιν εἶναι σύµφυτον τὴν 
τῶν τοιούτων ἡδέων ἧτταν καὶ αἴσθησιν. µάλιστα δ' εἰσὶ 
τοιοῦτοι, οἵους οἱ κωµῳδοδιδάσκαλοι παράγουσιν ἀγροίκους, οἳ 
οὐδὲ τὰ µέτρια καὶ τὰ ἀναγκαῖα πλησιάζουσι τοῖς ἡδέσιν. 
 ἐπεὶ δ' ὁ σώφρων ἐστὶ περὶ ἡδονάς, ἀνάγκη καὶ περὶ ἐπιθυ- 
µίας τινὰς αὐτὸν εἶναι. δεῖ δὴ λαβεῖν περὶ τίνας. οὐ γὰρ 
περὶ πάσας οὐδὲ περὶ ἅπαντα τὰ ἡδέα ὁ σώφρων σώφρων 
ἐστίν, ἀλλὰ τῇ µὲν δόξῃ περὶ δύο τῶν αἰσθητῶν, περί τε τὸ   

γευστὸν καὶ τὸ ἁπτόν, τῇ δ' ἀληθείᾳ περὶ τὸ ἁπτόν· περὶ 
γὰρ τὴν διὰ τῆς ὄψεως ἡδονὴν τῶν καλῶν ἄνευ ἐπιθυµίας 
ἀφροδισίων, ἢ λύπην τῶν αἰσχρῶν, καὶ περὶ τὴν διὰ τῆς 
ἀκοῆς τῶν εὐαρµόστων ἢ ἀναρµόστων, ἔτι δὲ πρὸς τὰς δι' 
ὀσφρήσεως, τάς τε ἀπὸ εὐωδίας καὶ τὰς ἀπὸ δυσωδίας, οὐκ 
ἔστιν ὁ σώφρων. οὐδὲ γὰρ ἀκόλαστος οὐδεὶς λέγεται τῷ πά- 
σχειν ἢ µὴ πάσχειν. εἰ γοῦν τις ἢ καλὸν ἀνδριάντα θεώ- 
µενος ἢ ἵππον ἢ ἄνθρωπον, ἢ ἀκροώµενος ᾄδοντος, µὴ βού- 
λοιτο µήτε ἐσθίειν µήτε πίνειν µήτε ἀφροδισιάζειν, ἀλλὰ 
τὰ µὲν καλὰ θεωρεῖν τῶν δ' ᾀδόντων ἀκούειν, οὐκ ἂν δόξειεν 
ἀκόλαστος εἶναι, ὥσπερ οὐδ' οἱ κηλούµενοι παρὰ ταῖς Σειρῆσιν. 
ἀλλὰ περὶ τὰ δύο τῶν αἰσθητῶν ταῦτα, περὶ ἅπερ καὶ 
τἆλλα θηρία µόνον τυγχάνει αἰσθητικῶς ἔχοντα, καὶ χαί- 
ροντα καὶ λυπούµενα, περὶ τὰ γευστὰ καὶ ἁπτά. περὶ δὲ 
τὰ τῶν ἄλλων αἰσθητῶν ἡδέα σχεδὸν ὁµοίως ἅπαντα φαί- 
νεται ἀναισθήτως διακείµενα, οἷον περὶ εὐαρµοστίαν ἢ κάλ- 
λος. οὐθὲν γάρ, ὅ τι καὶ ἄξιον λόγου, φαίνεται πάσχοντα 
αὐτῇ τῇ θεωρίᾳ τῶν καλῶν ἢ τῇ ἀκροάσει τῶν εὐαρµόστων, 
εἰ µή τί που συµβέβηκε τερατῶδες· ἀλλ' οὐδὲ πρὸς τὰ εὐώδη 
ἢ δυσώδη· καίτοι τάς γε αἰσθήσεις ὀξυτέρας ἔχουσι πάσας. 
ἀλλὰ καὶ τῶν ὀσµῶν ταύταις χαίρουσιν ὅσαι κατὰ συµβε- 

βηκὸς εὐφραίνουσιν, ἀλλὰ µὴ καθ' αὑτάς. λέγω δὲ <µὴ> καθ' 
αὑτάς, αἷς ἢ ἐλπίζοντες χαίροµεν ἢ µεµνηµένοι, οἷον 
ὄψων καὶ ποτῶν (δι' ἑτέραν γὰρ ἡδονὴν ταύταις χαίροµεν, 
τὴν τοῦ φαγεῖν ἢ πιεῖν), καθ' αὑτὰς δὲ οἷον αἱ τῶν ἀνθῶν 
εἰσίν. διὸ ἐµµελῶς ἔφη Στρατόνικος τὰς µὲν καλὸν ὄζειν   
τὰς δὲ ἡδύ. ἐπεὶ καὶ τῶν περὶ τὸ γευστὸν οὐ περὶ πᾶσαν 
ἡδονὴν ἐπτόηται τὰ θηρία, οὐδ' ὅσων τῷ ἄκρῳ τῆς γλώττης 
ἡ αἴσθησις, ἀλλ' ὅσων τῷ φάρυγγι, καὶ ἔοικεν ἁφῇ µᾶλ- 
λον ἢ γεύσει τὸ πάθος. διὸ οἱ ὀψοφάγοι οὐκ εὔχονται τὴν 
γλῶτταν ἔχειν µακρὰν ἀλλὰ τὸν φάρυγγα γεράνου, ὥσπερ Φι- 
 
λόξενος ὁ Ἐρύξιδος. ὥστε περὶ τὰ ἁπτόµενα, ὡς ἁπλῶς εἰπεῖν, 
θετέον τὴν ἀκολασίαν. ὁµοίως δὲ καὶ ὁ ἀκόλαστος περὶ τὰς 
τοιαύτας ἐστίν. οἰνοφλυγία γὰρ καὶ γαστριµαργία καὶ λαγνεία 
καὶ ὀψοφαγία καὶ πάντα τὰ τοιαῦτα περὶ τὰς εἰρηµένας 
ἐστὶν αἰσθήσεις, εἰς ἅπερ µόρια ἡ ἀκολασία διαιρεῖται. περὶ 
δὲ τὰς δι' ὄψεως ἢ ἀκοῆς ἢ ὀσφρήσεως ἡδονὰς οὐθεὶς λέ- 
γεται ἀκόλαστος, ἐὰν ὑπερβάλλῃ, ἀλλ' ἄνευ ὀνείδους τὰς 
ἁµαρτίας ψέγοµεν ταύτας, καὶ ὅλως περὶ ὅσα µὴ λέγονται ἐγ- 
κρατεῖς· οἱ δ' ἀκρατεῖς οὐκ εἰσὶν ἀκόλαστοι οὐδὲ σώφρονες. 
 ἀναίσθητος µὲν οὖν, ἢ ὅπως δεῖ ὀνοµάζειν, ὁ οὕτως ἔχων 

ὥστε καὶ ἐλλείπειν ὅσων ἀνάγκη κοινωνεῖν ὡς ἐπὶ τὸ πο- 



λὺ πάντας καὶ χαίρειν· ὁ δ' ὑπερβάλλων ἀκόλαστος. πάν- 
τες γὰρ τούτοις φύσει τε χαίρουσι, καὶ ἐπιθυµίας λαµ- 
βάνουσι, καὶ οὐκ εἰσὶν οὐδὲ λέγονται ἀκόλαστοι (οὐ γὰρ 
ὑπερβάλλουσι τῷ χαίρειν µᾶλλον ἢ δεῖ τυγχάνοντες 
καὶ λυπεῖσθαι µᾶλλον ἢ δεῖ µὴ τυγχάνοντες), οὐδ' ἀνάλ- 
γητοι (οὐ γὰρ ἐλλείπουσι τῷ χαίρειν ἢ λυπεῖσθαι, ἀλ- 
λὰ µᾶλλον ὑπερβάλλουσιν). 
 ἐπεὶ δ' ἔστιν ὑπερβολὴ καὶ ἔλλειψις περὶ αὐτά, δῆλον ὅτι 
καὶ µεσότης, καὶ βελτίστη αὕτη ἡ ἕξις, καὶ ἀµφοῖν ἐναντία. 
ὥστ' εἰ σωφροσύνη ἡ βελτίστη ἕξις, περὶ ἃ ὁ ἀκόλαστος, ἡ περὶ 
τὰ ἡδέα τὰ εἰρηµένα τῶν αἰσθητῶν µεσότης σωφροσύνη ἂν εἴη,   
µεσότης οὖσα ἀκολασίας καὶ ἀναισθησίας· ἡ δ' ὑπερβολὴ ἀκο- 
λασία· ἡ δ' ἔλλειψις ἤτοι ἀνώνυµος ἢ τοῖς εἰρηµένοις ὀνό- 
µασι προσαγορευοµένη. ἀκριβέστερον δὲ περὶ τοῦ γένους τῶν 
ἡδονῶν ἔσται διαιρετέον ἐν τοῖς λεγοµένοις ὕστερον περὶ 
ἐγκρατείας καὶ ἀκρασίας. 
 τὸν αὐτὸν δὲ τρόπον ληπτέον καὶ περὶ πραότητος καὶ 
χαλεπότητος· καὶ γὰρ τὸν πρᾶον περὶ λύπην τὴν ἀπὸ θυ- 
µοῦ γιγνοµένην ὁρῶµεν ὄντα, τῷ πρὸς ταύτην ἔχειν πώς. 
διεγράψαµεν δὲ καὶ ἀντεθήκαµεν τῷ ὀργίλῳ καὶ χαλεπῷ 

καὶ ἀγρίῳ (πάντα γὰρ τὰ τοιαῦτα τῆς αὐτῆς ἐστι διαθέ- 
σεως) τὸν ἀνδραποδώδη καὶ τὸν ἀνόητον. σχεδὸν γὰρ ταῦτα 
µάλιστα καλοῦσι τοὺς µηδ' ἐφ' ὅσοις δεῖ κινουµένους τὸν θυµόν, 
ἀλλὰ προπηλακιζοµένους εὐχερῶς καὶ ταπεινοὺς πρὸς τὰς 
ὀλιγωρίας. ἔστι γὰρ ἀντικείµενον τῷ µὲν ταχὺ τὸ µόλις, 
τῷ δ' ἠρέµα τὸ σφόδρα, τῷ δὲ πολὺν χρόνον τὸ ὀλίγον 
λυπεῖσθαι ταύτην τὴν λύπην ἣν καλοῦµεν θυµόν. ἐπεὶ δ' 
ὥσπερ καὶ ἐπὶ τῶν ἄλλων εἴποµεν, καὶ ἐνταῦθ' ἐστὶν ὑπερ- 
βολὴ καὶ ἔλλειψις (ὁ µὲν γὰρ χαλεπὸς τοιοῦτος ἐστίν, ὁ 
καὶ θᾶττον καὶ µᾶλλον πάσχων καὶ πλείω χρόνον καὶ 
ὅτ' οὐ δεῖ καὶ ὁποίοις οὐ δεῖ καὶ ἐπὶ πολλοῖς, ὁ δ' ἀνδρα- 
ποδώδης τοὐναντίον), δῆλον ὅτι ἔστι τις καὶ ὁ µέσος τῆς ἀνι- 
σότητος. ἐπεὶ οὖν ἡµαρτηµέναι ἀµφότεραι αἱ ἕξεις ἐκεῖναι, 
φανερὸν ὅτι ἐπιεικὴς ἡ µέση τούτων ἕξις· οὔτε γὰρ προτερεῖ 
οὔθ' ὑστερίζει οὔτε οἷς οὐ δεῖ ὀργίζεται οὔτε οἷς δεῖ οὐκ ὀργίζε- 
ται. ὥστ' ἐπεὶ καὶ πραότης ἡ βελτίστη ἕξις περὶ ταῦτα τὰ 
πάθη ἐστίν, εἴη καὶ ἡ πραότης µεσότης τις, καὶ ὁ πρᾶος 
µέσος τοῦ χαλεποῦ καὶ τοῦ ἀνδραποδώδους.   
 ἔστι δὲ καὶ ἡ µεγαλοψυχία καὶ ἡ µεγαλοπρέπεια 
καὶ ἡ ἐλευθεριότης µεσότητες. ἡ µὲν ἐλευθεριότης περὶ χρη- 
µάτων κτῆσιν καὶ ἀποβολήν. ὁ µὲν γὰρ κτήσει µὲν πάσῃ 

µᾶλλον χαίρων ἢ δεῖ, ἀποβολῇ δὲ πάσῃ λυπούµενος µᾶλ- 
λον ἢ δεῖ ἀνελεύθερος, ὁ δ' ἀµφότερα ἧττον ἢ δεῖ ἄσωτος, 



ὁ δ' ἄµφω ὡς δεῖ ἐλευθέριος. τοῦτο δὲ λέγω τὸ ὡς δεῖ, καὶ 
ἐπὶ τούτων καὶ ἐπὶ τῶν ἄλλων, τὸ ὡς ὁ λόγος ὁ ὀρθός. ἐπεὶ 
δ' ἐκεῖνοι µέν εἰσιν ἐν ὑπερβολῇ καὶ ἐλλείψει, ὅπου δὲ 
ἔσχατα εἰσί, καὶ µέσον, καὶ τοῦτο βέλτιστον, ἓν δὲ περὶ ἕκα- 
στον τῷ εἴδει τὸ βέλτιστον· ἀνάγκη καὶ τὴν ἐλευθεριότητα 
µεσότητα εἶναι ἀσωτίας καὶ ἀνελευθερίας περὶ χρηµάτων 
κτῆσιν καὶ ἀποβολήν. διχῶς δὲ τὰ χρήµατα λέγοµεν καὶ 
τὴν χρηµατιστικήν. ἣ µὲν γὰρ καθ' αὑτὸ χρῆσις τοῦ κτή- 
µατος ἐστίν, οἷον ὑποδήµατος ἢ ἱµατίου, ἣ δὲ κατὰ συµ- 
βεβηκὸς µέν, οὐ µέντοι οὕτως ὡς ἂν εἴ τις σταθµῷ χρήσαιτο 
τῷ ὑποδήµατι, ἀλλ' οἷον ἡ πώλησις καὶ ἡ µίσθωσις· χρῆ- 
ται γὰρ ὑποδήµατι. ὁ δὲ φιλάργυρος ὁ περὶ τὸ νόµισµά 
ἐστιν ἐσπουδακώς, τὸ δὲ νόµισµα τῆς κτήσεως ἀντὶ τῆς 
κατὰ συµβεβηκὸς χρήσεως ἐστίν· ὁ δ' ἀνελεύθερος ἂν εἴη 
καὶ ἄσωτος περὶ τὸν κατὰ συµβεβηκὸς τρόπον τοῦ χρηµα- 
τισµοῦ, καὶ γὰρ ἐπὶ τοῦ κατὰ φύσιν χρηµατισµοῦ τὴν αὔξη- 
σιν διώκει· ὁ δ' ἄσωτος ἐλλείπει τῶν ἀναγκαίων· ὁ δ' ἐλευ- 
θέριος τὴν περιουσίαν δίδωσιν. αὐτῶν δὲ τούτων εἴδη λέγονται 
διαφέροντα τῷ µᾶλλον καὶ ἧττον περὶ µόρια, οἷον ἀνελεύ-   

θερος φειδωλὸς καὶ κίµβιξ καὶ αἰσχροκερδής, φειδωλὸς 
µὲν ἐν τῷ µὴ προΐεσθαι, αἰσχροκερδὴς δ' ἐν τῷ ὁτιοῦν προ- 
σίεσθαι, κίµβιξ δὲ ὁ σφόδρα περὶ µικρὰ διατεινόµενος, πα- 
ραλογιστὴς δὲ καὶ ἀποστερητὴς ὁ ἄδικος κατ' ἀνελευθερίαν. 
καὶ τοῦ ἀσώτου ὡσαύτως λαφύκτης µὲν ὁ ἐν τῷ ἀτάκτως 
ἀναλίσκειν, ἀλόγιστος δὲ ὁ ἐν τῷ µὴ ὑποµένειν τὴν ἀπὸ 
λογισµοῦ λύπην. 
 περὶ δὲ µεγαλοψυχίας ἐκ τῶν τοῖς µεγαλοψύχοις 
ἀποδιδοµένων δεῖ διορίσαι τὸ ἴδιον. ὥσπερ γὰρ καὶ τὰ ἄλ- 
λα <ἃ> κατὰ τὴν γειτνίασιν καὶ ὁµοιότητα µέχρι του λαν- 
θάνει πόρρω προϊόντα, καὶ περὶ τὴν µεγαλοψυχίαν ταὐτὸ 
συµβέβηκεν. διὸ ἐνίοτε οἱ ἐναντίοι τοῦ αὐτοῦ ἀντιποιοῦνται, 
οἷον ὁ ἄσωτος τῷ ἐλευθερίῳ καὶ ὁ αὐθάδης τῷ σεµνῷ καὶ 
ὁ θρασὺς τῷ ἀνδρείῳ· εἰσὶ γὰρ καὶ περὶ ταὐτὰ καὶ ὅµοροι 
µέχρι τινός, ὥσπερ ὁ ἀνδρεῖος ὑποµενετικὸς κινδύνων καὶ 
ὁ θρασύς, ἀλλ' ὃ µὲν ὧδε ὃ δ' ὧδε· ταῦτα δὲ διαφέρει 
πλεῖστον. λέγοµεν δὲ τὸν µεγαλόψυχον κατὰ τὴν τοῦ ὀνό- 
µατος προσηγορίαν, ὥσπερ ἐν µεγέθει τινὶ ψυχῆς καὶ δυ- 
νάµεως. ὥστε καὶ τῷ σεµνῷ καὶ τῷ µεγαλοπρεπεῖ ὅµοιος 
εἶναι δοκεῖ, ὅτε καὶ πάσαις ταῖς ἀρεταῖς ἀκολουθεῖν φαίνε- 
ται. καὶ γὰρ τὸ ὀρθῶς κρῖναι τὰ µεγάλα καὶ µικρὰ τῶν 
 
Bekker page 1232a, line 33 
 
ἀγαθῶν ἐπαινετόν. δοκεῖ δὲ ταῦτ' εἶναι µεγάλα, ἃ διώκει 
ὁ τὴν κρατίστην ἔχων ἕξιν περὶ τὰ τοιαῦτ' εἶναι ἡδέα. ἡ δὲ   
µεγαλοψυχία κρατίστη· κρίνει δ' ἡ περὶ ἕκαστον ἀρετὴ τὸ 



µεῖζον καὶ τὸ ἔλαττον ὀρθῶς, ἅπερ ὁ φρόνιµος ἂν κελεύ- 
σειε καὶ ἡ ἀρετή, ὥστε ἕπεσθαι αὐτῇ πάσας τὰς ἀρετάς, ἢ 
αὐτὴν ἕπεσθαι πάσαις.  - ἔτι δοκεῖ µεγαλοψύχου εἶναι τὸ 
καταφρονητικὸν εἶναι. ἑκάστη δ' ἀρετὴ καταφρονητικοὺς ποιεῖ 
τῶν παρὰ τὸν λόγον µεγάλων, οἷον ἀνδρεία κινδύνων (µέγα 
γὰρ οἴεται εἶναι τῶν αἰσχρῶν, καὶ πλῆθος οὐ πᾶν φοβερόν), 
καὶ σώφρων ἡδονῶν µεγάλων καὶ πολλῶν, καὶ ἐλευθέριος 
χρηµάτων. µεγαλοψύχου δὲ δοκεῖ τοῦτο διὰ τὸ περὶ ὀλίγα 
σπουδάζειν, καὶ ταῦτα µεγάλα, καὶ οὐχ ὅτι δοκεῖ ἑτέρῳ 
τινί, καὶ µᾶλλον ἂν φροντίσειεν ἀνὴρ µεγαλόψυχος, τί δο- 
κεῖ ἑνὶ σπουδαίῳ ἢ πολλοῖς τοῖς τυγχάνουσιν, ὥσπερ Ἀντι- 
φῶν ἔφη πρὸς Ἀγάθωνα κατεψηφισµένος τὴν ἀπολογίαν 
ἐπαινέσαντα. καὶ τὸ ὀλίγωρον τοῦ µεγαλοψύχου µάλιστ' 
εἶναι πάθος ἴδιον. πάλιν περὶ τιµῆς καὶ τοῦ ζῆν καὶ πλούτου, 
περὶ ὧν σπουδάζειν δοκοῦσιν οἱ ἄνθρωποι, οὐθὲν φροντίζειν 
περὶ τῶν ἄλλων πλὴν περὶ τιµῆς. καὶ λυπηθήσοιτ' ἂν ἀτι- 
µαζόµενος καὶ ἀρχόµενος ὑπὸ ἀναξίου. καὶ χαίρει µάλιστα 
τυγχάνων.  - οὕτω µὲν οὖν δόξειεν ἂν ἐναντίως ἔχειν· τῷ γὰρ 

εἶναί τε µάλιστα περὶ τιµὴν καὶ καταφρονητικὸν εἶναι τῶν   
πολλῶν [καὶ] δόξης οὐχ ὁµολογεῖσθαι. δεῖ δὴ τοῦτο διορίσαν- 
τας εἰπεῖν. ἔστι γὰρ τιµὴ καὶ µικρὰ καὶ µεγάλη διχῶς. 
ἢ γὰρ τῷ ὑπὸ πολλῶν τῶν τυχόντων ἢ τῷ ὑπὸ τῶν ἀξίων 
λόγου, καὶ πάλιν τῷ ἐπὶ τίνι ἡ τιµὴ διαφέρει. µεγάλη 
 
γὰρ οὐ τῷ πλήθει τῶν τιµώντων οὐδὲ τῷ ποιῷ µόνον, ἀλλὰ 
καὶ τῷ τιµίαν εἶναι· τῇ ἀληθείᾳ δὲ καὶ ἀρχαὶ καὶ τἆλλα 
ἀγαθὰ τίµια καὶ ἄξια σπουδῆς ταῦτα ὅσα µεγάλα ἀλη- 
θῶς ἐστίν, ὥστε καὶ ἀρετὴ οὐδεµία ἄνευ µεγέθους· διὸ δο- 
κοῦσι µεγαλοψύχους ποιεῖν ἑκάστη, περὶ ὅ ἐστιν ἑκάστη αὐτῶν, 
ὥσπερ εἴποµεν.  - ἀλλ' ὅµως ἐστί τις παρὰ τὰς ἄλλας ἀρετὰς 
µία µεγαλοψυχία, ὥσπερ καὶ ἰδίᾳ µεγαλόψυχον τοῦτον 
λεκτέον τὸν ἔχοντα ταύτην. ἐπεὶ δ' ἐστὶν ἔνια τῶν ἀγαθῶν τὰ 
µὲν τίµια τὰ δ' ὡς διωρίσθη πρότερον, τῶν τοιούτων ἀγαθῶν 
δὲ τὰ µὲν µεγάλα κατ' ἀλήθειαν τὰ δὲ µικρά, καὶ τού- 
των ἔνιοι ἄξιοι καὶ ἀξιοῦσιν αὑτούς, ἐν τούτοις ζητητέος ὁ µε- 
γαλόψυχος. τετραχῶς δ' ἀνάγκη διαφέρειν. ἔστι µὲν γὰρ 
ἄξιον εἶναι µεγάλων καὶ ἀξιοῦν ἑαυτὸν τούτων, ἔστι δὲ µικρὰ 
καὶ ἄξιόν τινα τηλικούτων καὶ ἀξιοῦν ἑαυτὸν τούτων, ἔστι δ' 
ἀνάπαλιν πρὸς ἑκάτερα αὐτῶν· ὃ µὲν γὰρ ἂν εἴη τοιοῦτος 

οἷος ἄξιος ὢν µικρῶν µεγάλων ἀξιοῦν ἑαυτὸν τῶν ἐντίµων 
ἀγαθῶν, ὃ δὲ ἄξιος ὢν µεγάλων ἀξιοίη ἂν µικρῶν ἑαυτόν. 
ὁ µὲν οὖν ἄξιος µικρῶν, µεγάλων δ' ἀξιῶν ἑαυτὸν ψεκτός 
(ἀνόητον γὰρ καὶ οὐ καλὸν τὸ παρὰ τὴν ἀξίαν τυγχάνειν), 



ψεκτὸς δὲ καὶ ὅστις ἄξιος ὢν ὑπαρχόντων αὐτῷ τῶν τοιού- 
των µετέχειν µὴ ἀξιοῖ ἑαυτόν· λείπεται δὲ ἐνταῦθα ἐναν- 
τίος τούτοις ἀµφοτέροις, ὅστις ὢν ἄξιος µεγάλων ἀξιοῖ αὐτὸς 
ἑαυτὸν τούτων, καὶ τοιοῦτός ἐστιν οἷος ἀξιοῦν ἑαυτόν. οὗτος   
ἐπαινετὸς καὶ µέσος τούτων. ἐπεὶ οὖν περὶ τιµῆς αἵρεσιν καὶ 
χρῆσιν καὶ τῶν ἄλλων ἀγαθῶν τῶν ἐντίµων ἀρίστη ἐστὶ 
διάθεσις ἡ µεγαλοψυχία, καὶ τοῦτ' ἀποδίδοµεν, καὶ οὐ 
περὶ τὰ χρήσιµα, τῷ µεγαλοψύχῳ, ἅµα δὲ καὶ ἡ µεσό- 
της αὕτη ἐπαινετωτάτη· δῆλον ὅτι καὶ ἡ µεγαλοψυχία 
µεσότης ἂν εἴη, τῶν δ' ἐναντίων, ὥσπερ διεγράψαµεν, ἡ 
µὲν ἐπὶ τὸ ἀξιοῦν ἑαυτὸν ἀγαθῶν µεγάλων ἀνάξιον ὄντα 
χαυνότης (τοὺς τοιούτους γὰρ χαύνους λέγοµεν, ὅσοι µεγάλων 
οἴονται ἄξιοι εἶναι οὐκ ὄντες), ἡ δὲ περὶ τὸ ἄξιον ὄντα µὴ 
ἀξιοῦν ἑαυτὸν µεγάλων µικροψυχία (µικροψύχου γὰρ εἶναι 
δοκεῖ, ὅστις ὑπαρχόντων δι' ἃ δικαίως ἂν ἠξιοῦτο, µὴ 
ἀξιοῖ µηθενὸς µεγάλου ἑαυτόν), ὥστ' ἀνάγκη καὶ τὴν µεγα- 
λοψυχίαν εἶναι µεσότητα χαυνότητος καὶ µικροψυχίας. ὁ 

δὲ τέταρτος τῶν διορισθέντων οὔτε πάµπαν ψεκτὸς οὔτε µε- 
γαλόψυχος, περὶ οὐδὲν ἔχ<ον> ὢν µέγεθος· οὔτε γὰρ ἄξιος οὔτε 
ἀξιοῖ µεγάλων, διὸ οὐκ ἐναντίος. καίτοι δόξειεν ἂν ἐναντίον 
εἶναι τῷ µεγάλων ἀξίῳ ὄντι µεγάλων τὸ µικρῶν ὄντα ἄξιον 
<µικρῶν> ἀξιοῦν ἑαυτόν. οὐκ ἔστι δ' ἐναντίος οὔτε τῷ µὴ µεµ- 
πτὸς εἶναι (ὡς γὰρ ὁ λόγος κελεύει, ἔχει)· καὶ ὁ αὐτός ἐστι τῇ 
φύσει τῷ µεγαλοψύχῳ (ὧν γὰρ ἄξιοι, τούτων ἀξιοῦσιν 
αὑτοὺς ἄµφω)· καὶ ὃ µὲν γένοιτ' ἂν µεγαλόψυχος (ἀξιώσει 
γὰρ ὧν ἐστιν ἄξιος), ὁ δὲ µικρόψυχος, ὃς ὑπαρχόντων αὐτῷ 
µεγάλων κατὰ τιµὴν ἀγαθῶν οὐκ ἀξιοῖ, τί ἂν ἐποίει, εἰ µι-   
κρῶν ἄξιος ἦν; εἰ γὰρ [ἂν] µεγάλων ἀξιῶν χαῦνος ἦν, ** ἢ 
ἐλαττόνων ἔτι. διὸ καὶ οὐθεὶς ἂν εἴποι µικρόψυχον, εἴ τις 
µέτοικος ὢν ἄρχειν µὴ ἀξιοῖ ἑαυτόν, ἀλλ' ὑπείκει· ἀλλ' 
εἴ τις εὐγενὴς ὢν καὶ ἡγούµενος µέγα εἶναι τὸ ἄρχειν. 
 ἔστι δὲ καὶ ὁ µεγαλοπρεπὴς οὐ περὶ τὴν τυχοῦσαν 
πρᾶξιν καὶ προαίρεσιν, ἀλλὰ τὴν δαπάνην, εἰ µή που κατὰ 
µεταφορὰν λέγοµεν· ἄνευ δὲ δαπάνης µεγαλοπρέπεια οὐκ 
ἔστιν. τὸ µὲν γὰρ πρέπον ἐν κόσµῳ ἐστίν, ὁ δὲ κόσµος οὐκ 
ἐκ τῶν τυχόντων ἀναλωµάτων, ἀλλ' ἐν ὑπερβολῇ τῶν 
ἀναγκαίων ἐστίν. ὁ δὴ ἐν µεγάλῃ δαπάνῃ τοῦ πρέποντος µε- 
γέθους προαιρετικός, καὶ τῆς τοιαύτης µεσότητος καὶ ἐπὶ 

τῇ τοιαύτῃ ἡδονῇ ὀρεκτικός, µεγαλοπρεπής. ὁ δ' ἐπὶ τὸ 
µεῖζον καὶ παρὰ µέλος, ἀνώνυµος· οὐ µὴν ἀλλ' ἔχει τινὰ 
γειτνίασιν, οὓς καλοῦσί τινες ἀπειροκάλους καὶ σαλάκωνας. 
οἷον εἰ εἰς γάµον δαπανῶν τις τοῦ ἀγαπητοῦ, πλούσιος ὤν, 
δοκεῖ πρέπειν ἑαυτῷ τοιαύτην κατασκευὴν οἷον ἀγαθοδαι- 



µονιστὰς ἑστιῶντι, οὗτος µὲν µικροπρεπής, ὁ δὲ τοιούτους δε- 
χόµενος ἐκείνως µὴ δόξης χάριν µηδὲ δι' ἐξουσίαν ὅµοιος 
τῷ σαλάκωνι, ὁ δὲ κατ' ἀξίαν καὶ ὡς ὁ λόγος, µεγαλο- 
πρεπής· τὸ γὰρ πρέπον κατ' ἀξίαν ἐστίν· οὐθὲν γὰρ πρέπει 
τῶν παρὰ τὴν ἀξίαν. δεῖ δὲ πρέπον εἶναι ** (καὶ γὰρ τοῦ   
πρέποντος κατ' ἀξίαν καὶ πρέπον) καὶ περὶ ὃ (οἷον περὶ οἰκέτου 
γάµον ἕτερον τὸ πρέπον καὶ περὶ ἐρωµένου) καὶ αὐτῷ, εἴπερ 
ἐπὶ τοσοῦτον ἢ τοιοῦτον, οἷον τὴν θεωρίαν οὐκ ᾤετο Θεµιστοκλεῖ 
πρέπειν, ἣν ἐποιήσατο Ὀλυµπίαζε, διὰ τὴν προϋπάρξασαν 
ταπεινότητα, ἀλλὰ Κίµωνι. ὁ δ' ὅπως ἔτυχεν ἔχων πρὸς 
τὴν ἀξίαν [ὃ] οὐθεὶς τούτων. καὶ ἐπ' ἐλευθεριότητος ὡσαύ- 
τως· ἔστι γάρ τις οὔτ' ἐλευθέριος οὔτ' ἀνελεύθερος. 
 σχεδὸν δὲ καὶ τῶν ἄλλων ἕκαστα τῶν περὶ τὸ ἦθος 
ἐπαινετῶν καὶ ψεκτῶν τὰ µὲν ὑπερβολαὶ τὰ δ' ἐλλείψεις 
τὰ δὲ µεσότητές εἰσι παθητικαί.  - οἷον ὁ φθονερὸς καὶ ἐπι- 
χαιρέκακος. καθ' ἃς γὰρ ἕξεις λέγονται, ὁ µὲν φθόνος τὸ 

λυπεῖσθαι ἐπὶ τοῖς κατ' ἀξίαν εὖ πράττουσιν ἐστίν, τὸ δὲ τοῦ 
ἐπιχαιρεκάκου πάθος ἐπὶ τὸ αὐτὸ ἀνώνυµον, ἀλλ' ὁ ἔχων 
δῆλος, ἐπὶ τὸ χαίρειν ταῖς παρὰ τὴν ἀξίαν κακοπραγίαις. 
µέσος δὲ τούτων ὁ νεµεσητικός, καὶ ὃ ἐκάλουν οἱ ἀρχαῖοι 
τὴν νέµεσιν, τὸ λυπεῖσθαι µὲν ἐπὶ ταῖς παρὰ τὴν ἀξίαν 
κακοπραγίαις καὶ εὐπραγίαις, χαίρειν δ' ἐπὶ ταῖς ἀξίαις· 
διὸ καὶ θεὸν οἴονται εἶναι τὴν νέµεσιν.  - αἰδὼς δὲ µεσότης   
ἀναισχυντίας καὶ καταπλήξεως· ὁ µὲν γὰρ µηδεµιᾶς φρον- 
τίζων δόξης ἀναίσχυντος, ὁ δὲ πάσης ὁµοίως καταπλήξ, 
ὁ δὲ τῆς τῶν φαινοµένων ἐπιεικῶν αἰδήµων.  - φιλία δὲ µε- 
σότης ἔχθρας καὶ κολακείας· ὁ µὲν γὰρ εὐχερῶς ἅπαντα 
πρὸς τὰς ἐπιθυµίας ὁµιλῶν κόλαξ, ὁ δὲ πρὸς ἁπάσας ἀν- 
τικρούων ἀπεχθητικός, ὁ δὲ µὴ [τε] πρὸς ἅπασαν ἡδονὴν µήτ' 
ἀκολουθῶν µήτ' ἀντιτείνων, ἀλλὰ πρὸς τὸ φαινόµενον βέλ- 
τιστον, φίλος.  - σεµνότης δὲ µεσότης αὐθαδείας καὶ ἀρε- 
σκείας· ὁ µὲν γὰρ µηδὲν πρὸς ἕτερον ζῶν καταφρονητικὸς 
αὐθάδης, ὁ δὲ πάντα πρὸς ἄλλον ἢ καὶ πάντων ἐλάττων 
ἄρεσκος, ὁ δὲ τὰ µὲν τὰ δὲ µή, καὶ πρὸς τοὺς ἀξίους οὕτως 
ἔχων σεµνός.  - ὁ δὲ ἀληθὴς καὶ ἁπλοῦς, ὃν καλοῦσιν αὐθέ- 
καστον, µέσος τοῦ εἴρωνος καὶ ἀλαζόνος. ὁ µὲν γὰρ ἐπὶ τὰ 
χείρω καθ' αὑτοῦ ψευδόµενος µὴ ἀγνοῶν εἴρων, ὁ δ' ἐπὶ 

τὰ βελτίω ἀλαζών, ὁ δ' ὡς ἔχει, ἀληθὴς καὶ καθ' Ὅµηρον 
πεπνυµένος· καὶ ὅλως ὃ µὲν φιλαλήθης, ὃ δὲ φιλοψευδής.  -   
ἔστι δὲ καὶ ἡ εὐτραπελία µεσότης, καὶ ὁ εὐτράπελος µέσος 
τοῦ ἀγροίκου καὶ δυστραπέλου καὶ τοῦ βωµολόχου. ὥσπερ γὰρ 
περὶ τροφὴν ὁ σικχὸς τοῦ παµφάγου διαφέρει τῷ ὃ µὲν 
µηθὲν ἢ ὀλίγα καὶ χαλεπῶς προσίεσθαι, ὃ δὲ πάντα εὐχε- 



ρῶς, οὕτω καὶ ὁ ἄγροικος ἔχει πρὸς τὸν φορτικὸν καὶ βω- 
µολόχον· ὃ µὲν γὰρ οὐθὲν γελοῖον ἀλλὰ χαλεπῶς προσίε- 
ται, ὃ δὲ πάντα εὐχερῶς καὶ ἡδέως. δεῖ δ' οὐδέτερον, ἀλλὰ 
τὰ µὲν τὰ δὲ µή, καὶ κατὰ τὸν λόγον· οὗτος δ' εὐτράπελος. 
ἡ δ' ἀπόδειξις ἡ αὐτή· ἥ τε γὰρ εὐτραπελία ἡ τοιαύτη,   
καὶ µὴ ἣν µεταφέροντες λέγοµεν, ἐπιεικεστάτη ἕξις, καὶ ἡ 
µεσότης ἐπαινετή, τὰ δ' ἄκρα ψεκτά. οὔσης δὲ διττῆς τῆς 
εὐτραπελίας (ἣ µὲν γὰρ ἐν τῷ χαίρειν ἐστι τῷ γελοίῳ καὶ 
τῷ εἰς αὐτόν, ἐὰν ᾖ τοιονδί, ὧν ἓν καὶ τὸ σκῶµµα ἐστίν, ἣ 
δ' ἐν τῷ δύνασθαι τοιαῦτα πορίζεσθαι), ἕτεραι µέν εἰσιν 
ἀλλήλων, ἀµφότεραι µέντοι µεσότητες. καὶ γὰρ τὸν δυνά- 
 
µενον τοιαῦτα πορίζεσθαι ἐφ' ὅσοις ἡσθήσεται <ὁ> εὖ κρίνων, 
κἂν εἰς αὐτὸν ᾖ τὸ γελοῖον, µέσος ἔσται τοῦ φορτικοῦ καὶ τοῦ 
ψυχροῦ. ὁ δ' ὅρος οὗτος βελτίων ἢ τὸ <µὴ> λυπηρὸν εἶναι τὸ λε- 

χθὲν τῷ σκωπτοµένῳ ὄντι ὁποιῳοῦν· µᾶλλον γὰρ δεῖ τῷ ἐν 
µεσότητι ὄντι ἀρέσκειν· οὗτος γὰρ κρίνει εὖ. 
 πᾶσαι δ' αὗται αἱ µεσότητες ἐπαινεταὶ µέν, οὐκ εἰσὶ δ' ἀρε- 
ταί, οὐδ' αἱ ἐναντίαι κακίαι· ἄνευ προαιρέσεως γάρ. ταῦτα δὲ 
πάντ' ἐστὶν ἐν ταῖς τῶν παθηµάτων διαιρέσεσιν· ἕκαστον γὰρ 
αὐτῶν πάθος τι ἐστίν. διὰ δὲ τὸ φυσικὰ εἶναι εἰς τὰς φυσι- 
κὰς συµβάλλεται ἀρετάς· ἔστι γάρ, ὥσπερ λεχθήσεται ἐν τοῖς 
ὕστερον, ἑκάστη πως ἀρετὴ καὶ φύσει καὶ ἄλλως µετὰ φρονή- 
σεως. ὁ µὲν οὖν φθόνος εἰς ἀδικίαν συµβάλλεται (πρὸς γὰρ 
ἄλλον αἱ πράξεις αἱ ἀπ' αὐτοῦ) καὶ ἡ νέµεσις εἰς δικαιοσύνην, 
ἡ αἰδὼς εἰς σωφροσύνην, διὸ καὶ ὁρίζονται ἐν τῷ γένει τούτῳ τὴν 
σωφροσύνην· ὁ δ' ἀληθὴς καὶ ψευδὴς ὃ µὲν ἔµφρων, ὃ δ' ἄφρων. 
 ἔστι δ' ἐναντιώτερον τοῖς ἄκροις τὸ µέσον ἢ ἐκεῖνα 
ἀλλήλοις, διότι τὸ µὲν µετ' οὐδετέρου γίνεται αὐτῶν, τὰ 
δὲ πολλάκις µετ' ἀλλήλων καί εἰσιν ἐνίοτε οἱ αὐτοὶ θρα- 
σύδειλοι, καὶ τὰ µὲν ἄσωτοι τὰ δὲ ἀνελεύθεροι, καὶ ὅλως 
ἀνώµαλοι κακῶς. ὅταν µὲν γὰρ καλῶς ἀνώµαλοι ὦσιν, 
οἱ µέσοι γίγνονται· ἐν τῷ µέσῳ γὰρ ἐστί πως τὰ ἄκρα.   
 αἱ δὲ ἐναντιώσεις οὐ δοκοῦσιν ὑπάρχειν τοῖς ἄκροις πρὸς 
τὸ µέσον ὁµοίως ἀµφότεραι, ἀλλ' ὁτὲ µὲν καθ' ὑπερβολὴν 
ὁτὲ δὲ κατ' ἔλλειψιν. αἴτια δὲ τά τε πρῶτα ῥηθέντα δύο, 

ὀλιγότης τε, οἷον τῶν πρὸς τὰ ἡδέα ἀναισθήτων, καὶ ὅτι ἐφ' 
ὃ ἁµαρτάνοµεν µᾶλλον, τοῦτο ἐναντιώτερον εἶναι δοκεῖ· τὸ δὲ 
τρίτον, ὅτι τὸ ὁµοιότερον ἧττον ἐναντίον φαίνεται, οἷον πέ- 
πονθε τὸ θράσος πρὸς τὸ θάρσος καὶ ἀσωτία πρὸς ἐλευθεριότητα. 
 περὶ µὲν οὖν τῶν ἄλλων ἀρετῶν τῶν ἐπαινετῶν εἴρηται σχε- 
δόν· περὶ δὲ δικαιοσύνης ἤδη λεκτέον. 
 περὶ φιλίας, τί ἐστι καὶ ποῖόν τι, καὶ τίς ὁ φίλος, 



καὶ πότερον ἡ φιλία µοναχῶς λέγεται ἢ πλεοναχῶς, καὶ 
εἰ πλεοναχῶς, πόσα ἐστίν, ἔτι δὲ πῶς χρηστέον τῷ φίλῳ 
καὶ τί τὸ δίκαιον τὸ φιλικόν, ἐπισκεπτέον οὐθενὸς ἧττον τῶν 
περὶ τὰ ἤθη καλῶν καὶ αἱρετῶν. τῆς τε γὰρ πολιτικῆς ἔργον 
εἶναι δοκεῖ µάλιστα ποιῆσαι φιλίαν, καὶ τὴν ἀρετὴν διὰ 
τοῦτό φασιν εἶναι χρήσιµον· οὐ γὰρ ἐνδέχεσθαι φίλους ἑαυτοῖς 
εἶναι τοὺς ἀδικουµένους ὑπ' ἀλλήλων. ἔτι τὸ δίκαιον καὶ τὸ 
ἄδικον περὶ τοὺς φίλους εἶναι µάλιστα πάντες φαµέν, καὶ ὁ 
αὐτὸς δοκεῖ ἀνὴρ εἶναι καὶ ἀγαθὸς καὶ φίλος, καὶ φιλία   
ἠθική τις εἶναι ἕξις, καὶ ἐάν τις βούληται ποιῆσαι ὥστε µὴ 
ἀδικεῖν, ἀλλ' εἰς φίλους ποιῆσαι· οἱ γὰρ ἀληθινοὶ φίλοι οὐκ 
ἀδικοῦσιν. ἀλλὰ µὴν καὶ ἐὰν δίκαιοι ὦσιν, οὐκ ἀδικήσουσιν· ἢ 
ταὐτὸν ἄρα ἢ ἐγγύς τι ἡ δικαιοσύνη καὶ ἡ φιλία. πρὸς δὲ τού- 
τοις τῶν µεγίστων ἀγαθῶν τὸν φίλον εἶναι ὑπολαµβάνοµεν, τὴν 

δὲ ἀφιλίαν καὶ τὴν ἐρηµίαν δεινότατον, ὅτι ὁ βίος ἅπας καὶ 
ἡ ἑκούσιος ὁµιλία µετὰ τούτων· µετ' οἰκείων γὰρ ἢ µετὰ συγ- 
γενῶν ἢ µεθ' ἑταίρων συνδιηµερεύοµεν, ἢ τέκνων ἢ γονέων ἢ 
γυναικός. καὶ τὰ ἴδια δίκαια τὰ πρὸς τοὺς φίλους ἐστὶν ἐφ' ἡµῖν 
µόνον, τὰ δὲ πρὸς τοὺς ἄλλους νενοµοθέτηται, καὶ οὐκ ἐφ' ἡµῖν. 
 ἀπορεῖται δὲ πολλὰ περὶ τῆς φιλίας, πρῶτον µὲν ὡς οἱ ἔξω- 
θεν παραλαµβάνοντες καὶ ἐπὶ πλέον λέγοντες· δοκεῖ γὰρ τοῖς 
µὲν τὸ ὅµοιον τῷ ὁµοίῳ εἶναι φίλον, ὅθεν εἴρηται 
  “ὡς αἰεὶ τὸν ὅµοιον ἄγει θεὸς ὡς τὸν ὅµοιον·” 
  ”καὶ γὰρ κολοιὸς παρὰ κολοιόν·” 
  ”ἔγνω δὲ φώρ τε φῶρα, καὶ λύκος λύκον.” 
οἱ δὲ φυσιολόγοι καὶ τὴν ὅλην φύσιν διακοσµοῦσιν ἀρχὴν λαβόν- 
τες τὸ τὸ ὅµοιον ἰέναι πρὸς τὸ ὅµοιον, διὸ Ἐµπεδοκλῆς καὶ τὴν κύν' 
ἔφη καθῆσθαι ἐπὶ τῆς κεραµῖδος διὰ τὸ ἔχειν πλεῖστον ὅµοιον. 
οἳ µὲν οὖν οὕτω τὸ φίλον λέγουσιν· οἳ δὲ τὸ ἐναντίον τῷ ἐναντίῳ 
φασὶν εἶναι φίλον. τὸ µὲν γὰρ ἐρώµενον καὶ ἐπιθυµητὸν πᾶ- 
σιν εἶναι φίλον, ἐπιθυµεῖ δὲ οὐ τὸ ξηρὸν τοῦ ξηροῦ, ἀλλ' ὑγροῦ, 
ὅθεν εἴρηται 
     “ἐρᾷ µὲν ὄµβρου γαῖα” 
καὶ τὸ 
     “µεταβολὴ πάντων γλυκύ.”   

ἡ δὲ µεταβολὴ εἰς τοὐναντίον. τὸ δ' ὅµοιον ἐχθρὸν τῷ ὁµοίῳ· καὶ γὰρ 
     “κεραµεὺς κεραµεῖ κοτέει”, 
καὶ τὰ ἀπὸ τῶν αὐτῶν τρεφόµενα πολέµια ἀλλήλοις ζῷα. 
αὗται µὲν οὖν αἱ ὑπολήψεις τοσοῦτον διεστᾶσιν. αἳ µὲν γὰρ 
τὸ ὅµοιον φίλον, τὸ δ' ἐναντίον πολέµιον, 
   “τῷ πλέονι δ' αἰεὶ πολέµιον καθίσταται 
  τοὔλασσον, ἐχθρᾶς θ' ἡµέρας κατάρχεται”, 
ἔτι δὲ καὶ οἱ τόποι κεχωρισµένοι τῶν ἐναντίων, ἡ δὲ φιλία 



δοκεῖ συνάγειν· οἳ δὲ τὰ ἐναντία φίλα, καὶ Ἡράκλειτος 
ἐπιτιµᾷ τῷ ποιήσαντι 
  “ὡς ἔρις ἔκ τε θεῶν καὶ ἀνθρώπων ἀπόλοιτο,” 
οὐ γὰρ ἂν εἶναι ἁρµονίαν µὴ ὄντος ὀξέος καὶ βαρέος, οὐδὲ τὰ 
ζῷα ἄνευ θήλεως καὶ ἄρρενος ἐναντίων ὄντων.  - δύο µὲν αὗται δό- 
ξαι περὶ φιλίας εἰσί, λίαν τε καθόλου <καὶ> κεχωρισµέναι τοσοῦτον· 
ἄλλαι δὲ ἤδη ἐγγυτέρω καὶ οἰκεῖαι τῶν φαινοµένων. τοῖς µὲν γὰρ 
οὐκ ἐνδέχεσθαι δοκεῖ τοὺς φαύλους εἶναι φίλους, ἀλλὰ µόνον τοὺς 
ἀγαθούς· τοῖς δ' ἄτοπον εἰ µὴ φιλοῦσιν αἱ µητέρες τὰ τέκνα 
(φαίνεται δὲ καὶ ἐν τοῖς θηρίοις ἐνοῦσα φιλία· προαποθνήσκειν 
γοῦν αἱροῦνται τῶν τέκνων)· τοῖς δὲ τὸ χρήσιµον δοκεῖ φίλον εἶναι 
µόνον. σηµεῖον δ' ὅτι καὶ διώκουσι ταῦτα πάντες, τὰ δὲ ἄχρηστα 
καὶ αὐτοὶ αὑτῶν ἀποβάλλουσιν· ὥσπερ Σωκράτης ὁ γέρων 

ἔλεγε τὸν πτύελον καὶ τὰς τρίχας καὶ τοὺς ὄνυχας παρα- 
βάλλων, καὶ τὰ µόρια ὅτι ῥιπτοῦµεν τὰ ἄχρηστα, καὶ τέλος   
τὸ σῶµα, ὅταν ἀποθάνῃ· ἄχρηστος γὰρ ὁ νεκρός. οἷς δὲ 
χρήσιµον, φυλάττουσιν, ὥσπερ ἐν Αἰγύπτῳ.  - ταῦτα δὴ πάντα 
δοκεῖ µὲν ὑπεναντία ἀλλήλοις εἶναι. τό τε γὰρ <ὅµοιον> 
ἄχρηστον τῷ ὁµοίῳ, καὶ ἐναντιότης ὁµοιότητος ἀπέχει πλεῖστον, 
καὶ τὸ ἐναντίον ἀχρηστότατον τῷ ἐναντίῳ· φθαρτικὸν γὰρ τοῦ 
ἐναντίου τὸ ἐναντίον.  - ἔτι δοκεῖ τοῖς µὲν ῥᾴδιον τὸ κτήσασθαι 
φίλον· τοῖς δὲ σπανιώτατον γνῶναι, καὶ οὐκ ἐνδέχεσθαι ἄνευ 
ἀτυχίας (τοῖς γὰρ εὖ πράττουσι βούλονται πάντες δοκεῖν 
φίλοι εἶναι)· οἳ δ' οὐδὲ τοῖς συνδιαµένουσιν ἐν ταῖς ἀτυχίαις 
ἀξιοῦσι πιστεύειν, ὡς ἐξαπατῶντας καὶ προσποιουµένους, ἵνα 
κτήσωνται διὰ τῆς τῶν ἀτυχούντων ὁµιλίας πάλιν εὐτυχούν- 
των φιλίαν. 
 ληπτέος δὴ τρόπος ὅστις ἡµῖν ἅµα τά τε δοκοῦντα περὶ τού- 
των µάλιστα ἀποδώσει, καὶ τὰς ἀπορίας λύσει καὶ τὰς ἐναντιώ- 
σεις. τοῦτο δ' ἔσται, ἐὰν εὐλόγως φαίνηται τὰ ἐναντία δοκοῦντα· 
µάλιστα γὰρ ὁµολογούµενος ὁ τοιοῦτος ἔσται λόγος τοῖς φαι- 
νοµένοις. συµβαίνει δὲ µένειν τὰς ἐναντιώσεις, ἐὰν ἔστι <µὲν> ὡς 
ἀληθὲς ᾖ τὸ λεγόµενον, ἔστι δ' ὡς οὔ.  - ἔχει δ' ἀπορίαν καὶ πό- 
τερον τὸ ἡδὺ ἢ τὸ ἀγαθόν ἐστι τὸ φιλούµενον. εἰ µὲν γὰρ φιλοῦ- 

µεν οὗ ἐπιθυµοῦµεν, καὶ µάλιστα ὁ ἔρως τοιοῦτον (οὐθεὶς γὰρ 
    “ἐραστὴς ὅστις οὐκ ἀεὶ φιλεῖ”), 
ἡ δὲ ἐπιθυµία τοῦ ἡδέος, ταύτῃ µὲν τὸ φιλούµενον τὸ ἡδὺ, εἰ δὲ 
ὃ βουλόµεθα, τὸ ἀγαθόν· ἔστι δ' ἕτερον τὸ ἡδὺ καὶ τὸ ἀγαθόν. 
 περὶ δὴ τούτων καὶ τῶν ἄλλων τῶν συγγενῶν τούτοις πει-   
ρατέον διορίσαι, λαβοῦσιν ἀρχὴν τήνδε. τὸ γὰρ ὀρεκτὸν καὶ βουλη- 
τὸν ἢ τὸ ἀγαθὸν ἢ τὸ φαινόµενον ἀγαθόν. διὸ καὶ τὸ ἡδὺ ὀρεκτόν· 
φαινόµενον γάρ τι ἀγαθόν. τοῖς µὲν γὰρ δοκεῖ, τοῖς δὲ φαί- 
νεται κἂν µὴ δοκῇ. οὐ γὰρ ἐν ταὐτῷ τῆς ψυχῆς ἡ φαντασία καὶ 



ἡ δόξα. ὅτι µέντοι φίλον καὶ τὸ ἀγαθὸν καὶ τὸ ἡδύ, δῆλον. 
 
 τούτου δὲ διωρισµένου ληπτέον ὑπόθεσιν ἑτέραν. τῶν 
γὰρ ἀγαθῶν τὰ µὲν ἁπλῶς ἐστιν ἀγαθά, τὰ δὲ τινί, ἁπλῶς 
δὲ οὔ. καὶ τὰ αὐτὰ ἁπλῶς ἀγαθὰ καὶ ἁπλῶς ἡδέα. τὰ 
µὲν γὰρ τῷ ὑγιαίνοντί φαµεν σώµατι συµφέροντα 
ἁπλῶς εἶναι σώµατι ἀγαθά, τὰ δὲ τῷ κάµνοντι οὔ, οἷ- 
ον φαρµακείας καὶ τοµάς. ὁµοίως δὲ καὶ ἡδέα ἁπλῶς 
σώµατι τὰ τῷ ὑγιαίνοντι καὶ ὁλοκλήρῳ, οἷον τὸ ἐν τῷ 
φωτὶ ὁρᾶν καὶ οὐ τὸ ἐν τῷ σκότει· καίτοι τῷ ὀφθαλµιῶντι 
ἐναντίως. καὶ οἶνος ἡδίων οὐχ ὁ τῷ διεφθαρµένῳ τὴν γλῶτ- 
ταν ὑπὸ οἰνοφλυγίας, ἐπεὶ οὔτε ὄξος παρεγχέουσιν, ἀλλὰ τῇ 

ἀδιαφθόρῳ αἰσθήσει. ὁµοίως δὲ καὶ ἐπὶ ψυχῆς, καὶ οὐχ ἃ 
τοῖς παιδίοις καὶ τοῖς θηρίοις, ἀλλ' ἃ τοῖς καθεστῶσιν. ἀµφο- 
τέρων γοῦν µεµνηµένοι ταῦθ' αἱρούµεθα. ὡς δ' ἔχει παιδίον 
καὶ θηρίον πρὸς ἄνθρωπον καθεστῶτα, οὕτως ἔχει ὁ φαῦλος 
καὶ ἄφρων πρὸς τὸν ἐπιεικῆ καὶ φρόνιµον. τούτοις δὲ ἡδέα 
τὰ κατὰ τὰς ἕξεις· ταῦτα δ' ἐστὶ τὰ ἀγαθὰ καὶ τὰ καλά. 
 ἐπεὶ οὖν τὰ ἀγαθὰ πλεοναχῶς (τὸ µὲν γὰρ τῷ τοιόνδ' εἶ- 
ναι λέγοµεν ἀγαθόν, τὸ δὲ τῷ ὠφέλιµον καὶ χρήσιµον), 
ἔτι δὲ τὸ ἡδὺ τὸ µὲν ἁπλῶς καὶ ἀγαθὸν ἁπλῶς, τὸ δὲ 
τινὶ καὶ φαινόµενον ἀγαθόν· ὥσπερ καὶ ἐπὶ τῶν ἀψύ-   
χων δι' ἕκαστον τούτων ἐνδέχεται ἡµᾶς αἱρεῖσθαί τι καὶ 
φιλεῖν, οὕτω καὶ ἄνθρωπον. τὸν µὲν γὰρ <τῷ> τοιόνδε καὶ 
δι' ἀρετήν, τὸν δ' ὅτι ὠφέλιµος καὶ χρήσιµος, τὸν δ' ὅτι 
ἡδὺς καὶ δι' ἡδονήν. φίλος δὴ γίνεται ὅταν φιλούµενος ἀν- 
τιφιλῇ, καὶ τοῦτο µὴ λανθάνῃ πως αὐτούς. 
 ἀνάγκη ἄρα τρία φιλίας εἴδη εἶναι, καὶ µήτε καθ' ἓν ἁπά- 
σας µηδ' ὡς εἴδη ἑνὸς γένους, µήτε πάµπαν λέγεσθαι ὁµωνύµως. 
πρὸς µίαν γάρ τινα λέγονται καὶ πρώτην, ὥσπερ τὸ ἰατρικόν. 
καὶ <γὰρ> ψυχὴν ἰατρικὴν καὶ σῶµα λέγοµεν καὶ ὄργανον καὶ 
ἔργον, ἀλλὰ κυρίως τὸ πρῶτον. πρῶτον δ' οὗ λόγος ἐν ἡµῖν 
ὑπάρχει. οἷον ὄργανον ἰατρικὸν, ᾧ ἂν ὁ ἰατρὸς χρήσαιτο· 

ἐν δὲ τῷ τοῦ ἰατροῦ λόγῳ οὐκ ἔστιν ὁ τοῦ ὀργάνου. ζητεῖται 
µὲν οὖν πανταχοῦ τὸ πρῶτον· διὰ δὲ τὸ καθόλου εἶναι [τὸ] 
πρῶτον λαµβάνουσιν καὶ πρῶτον καθόλου, τοῦτο δ' ἐστὶ ψεῦ- 
δος. ὥστε καὶ περὶ τῆς φιλίας οὐ δύνανται πάντ' ἀποδιδό- 
ναι τὰ φαινόµενα. οὐ γὰρ ἐφαρµόττοντος ἑνὸς λόγου οὐκ 
οἴονται <τὰς> ἄλλας φιλίας εἶναι· αἳ δ' εἰσὶ µέν, ἀλλ' οὐχ ὁµοίως 
εἰσίν· οἳ δ' ὅταν ἡ πρώτη µὴ ἐφαρµόττῃ, ὡς οὖσαν καθόλου 
ἄν, εἴπερ ἦν πρώτη, οὐδ' εἶναι φιλίας τὰς ἄλλας φασίν· ἔστι 
δὲ πολλὰ εἴδη φιλίας. τῶν γὰρ ῥηθέντων ἦν ἤδη, ἐπειδὴ 
διώρισται τριχῶς λέγεσθαι τὴν φιλίαν. ἣ µὲν γὰρ διώρι- 



σται δι' ἀρετήν, ἣ δὲ διὰ τὸ χρήσιµον, ἣ δὲ διὰ τὸ ἡδύ.   
 τούτων ἡ µὲν διὰ τὸ χρήσιµόν ἐστιν ἡ [διὰ] τῶν πλείστων 
φιλία (διὰ γὰρ τὸ χρήσιµοι εἶναι φιλοῦσιν ἀλλήλους, καὶ 
µέχρι τούτου, ὥσπερ ἡ παροιµία 
 “Γλαῦκ' ἐπίκουρος ἀνὴρ τὸν σοφὸν φίλον ἔσκε µάχηται,” 
καὶ 
  “οὐκέτι γιγνώσκουσιν Ἀθηναῖοι Μεγαρῆας”), 
ἡ δὲ δι' ἡδονὴν τῶν νέων (τούτου γὰρ αἴσθησιν ἔχουσιν· διὸ εὐµετά- 
βολος φιλία ἡ τῶν νέων· µεταβαλλόντων γὰρ τὰ ἤθη κατὰ τὰς 
ἡλικίας µεταβάλλει καὶ τὸ ἡδύ), ἡ δὲ κατ' ἀρετὴν τῶν βελτίστων. 
 φανερὸν δ' ἐκ τούτων ὅτι ἡ πρώτη φιλία ἡ τῶν ἀγαθῶν 

ἐστιν ἀντιφιλία καὶ ἀντιπροαίρεσις πρὸς ἀλλήλους. φίλον µὲν 
γὰρ τὸ φιλούµενον τῷ φιλοῦντι, φίλος δὲ τῷ φιλουµένῳ καὶ ἀν- 
τιφιλῶν. αὕτη µὲν οὖν ἐν ἀνθρώποις µόνον ὑπάρχει φιλία 
(µόνον γὰρ αἰσθάνεται προαιρέσεως)· αἱ δ' ἄλλαι καὶ ἐν 
τοῖς θηρίοις, καὶ τὸ χρήσιµον ἐπὶ µικρόν τι φαίνεται ἐνυ- 
πάρχον καὶ πρὸς ἄνθρωπον τοῖς ἡµέροις καὶ πρὸς ἄλληλα, 
οἷον τὸν τροχίλον φησὶν Ἡρόδοτος τῷ κροκοδείλῳ, καὶ ὡς 
οἱ µάντεις τὰς συνεδρείας καὶ διεδρείας λέγουσιν. καὶ οἱ 
φαῦλοι ἂν εἶεν φίλοι ἀλλήλοις καὶ διὰ τὸ χρήσιµον καὶ 
διὰ τὸ ἡδύ. οἳ δ' ὅτι ἡ πρώτη οὐχ ὑπάρχει αὐτοῖς, οὔ 
φασι φίλους εἶναι· ἀδικήσει γὰρ ὅ γε φαῦλος τὸν φαῦ- 
λον, οἱ δ' ἀδικούµενοι οὐ φιλοῦσι σφᾶς αὐτούς. οἳ δὲ φιλοῦσι   
µέν, ἀλλ' οὐ τὴν πρώτην φιλίαν, ἐπεὶ τάς γε ἑτέρας οὐθὲν 
κωλύει. δι' ἡδονὴν γὰρ ὑποµένουσιν ἀλλήλους βλαπτόµενοι, 
ὡς ἂν ὦσιν ἀκρατεῖς· οὐ δοκοῦσι δ' οὐδ' οἱ δι' ἡδονὴν φιλοῦν- 
τες ἀλλήλους φίλοι εἶναι, ὅταν κατ' ἀκρίβειαν ζητῶσιν, ὅτι 
οὐχ ἡ πρώτη. ἐκείνη µὲν γὰρ βέβαιος, αὕτη δὲ ἀβέβαιος. 
ἣ δ' ἐστὶ µέν, ὥσπερ εἴρηται, φιλία, οὐκ ἐκείνη δέ, ἀλλ' 
ἀπ' ἐκείνης. τὸ µὲν οὖν ἐκείνως µόνον λέγειν τὸν φίλον 
βιάζεσθαι τὰ φαινόµενα ἐστί, καὶ παράδοξα λέγειν ἀναγ- 
καῖον· καθ' ἕνα δὲ λόγον πάσας ἀδύνατον. λείπεται τοίνυν οὕτως, 

ὅτι ἔστι µὲν ὡς µόνη <ἡ> πρώτη φιλία, ἔστι δὲ ὡς πᾶσαι, 
οὔτε ὡς ὁµώνυµοι καὶ ὡς ἔτυχον ἔχουσαι πρὸς ἑαυτάς, οὔτε 
καθ' ἓν εἶδος, ἀλλὰ µᾶλλον πρὸς ἕν. 
 ἐπεὶ δ' ἁπλῶς ἀγαθὸν καὶ ἁπλῶς ἡδὺ τὸ αὐτὸ καὶ ἅµα, 
ἂν µή τι ἐµποδίζῃ, ὁ δ' ἀληθινὸς φίλος καὶ ἁπλῶς ὁ πρῶ- 
τος ἐστίν, ἔστι δὲ τοιοῦτος ὁ δι' αὑτὸν αὐτὸς αἱρετός (ἀνάγκη δ' εἶναι 
τοιοῦτον· ὡς γὰρ βούλεταί τις δι' αὑτὸν εἶναι τἀγαθά, ἀνάγ- 
κη καὶ αὐτὸν αἱρεῖσθαι εἶναι), ὁ δ' ἀληθινὸς φίλος καὶ ἡδύς 
ἐστιν ἁπλῶς· διὸ δοκεῖ καὶ ὁ ὁπωσοῦν φίλος ἡδύς.  - ἔτι δὲ 
διοριστέον περὶ τούτου µᾶλλον· ἔχει [ἐπίστασιν, πότερον] γὰρ * 
τὸ αὐτῷ ἀγαθὸν ἢ τὸ ἁπλῶς ἀγαθὸν φίλον, καὶ πότερον 



τὸ κατ' ἐνέργειαν φιλεῖν µεθ' ἡδονῆς, ὥστε καὶ τὸ φιλητὸν 
ἡδύ, ἢ οὔ. ἄµφω γὰρ εἰς ταὐτὸ συνακτέον· τά τε γὰρ   
µὴ ἁπλῶς ἀγαθὰ ἀλλὰ κακὰ ἁπλῶς τύχῃ φευκτά· καὶ 
τὸ µὴ αὐτῷ ἀγαθὸν οὐθὲν πρὸς αὐτόν, ἀλλὰ τοῦτ' ἐστιν ὃ 
ζητεῖται, τὰ ἁπλῶς ἀγαθὰ οὕτως εἶναι ἀγαθά. ἔστι γὰρ 
αἱρετὸν µὲν τὸ ἁπλῶς ἀγαθόν, αὐτῷ δὲ τὸ αὑτῷ ἀγαθόν· 
ἃ δεῖ συµφωνῆσαι. καὶ τοῦτο ἡ ἀρετὴ ποιεῖ· καὶ ἡ πολι- 
τικὴ ἐπὶ τούτῳ, ὅπως οἷς µήπω ἐστὶ γένηται. ** εὐθέτως δὲ 
καὶ πρὸ ὁδοῦ ἄνθρωπος ὤν (φύσει γὰρ αὐτῷ ἀγαθὰ τὰ 
ἁπλῶς ἀγαθά), ὁµοίως δὲ καὶ ἀνὴρ ἀντὶ γυναικὸς καὶ 

εὐφυὴς ἀφυοῦς, διὰ τοῦ ἡδέος δὲ ἡ ὁδός· ἀνάγκη εἶναι τὰ 
καλὰ ἡδέα. ὅταν δὲ τοῦτο διαφωνῇ, οὔπω σπουδαῖον τελέως· 
ἐνδέχεται γὰρ ἐγγενέσθαι ἀκρασίαν· τῷ γὰρ διαφωνεῖν 
τἀγαθὸν τῷ ἡδεῖ ἐν τοῖς πάθεσιν ἀκρασία ἐστίν. 
 ὥστ' ἐπειδὴ ἡ πρώτη φιλία κατ' ἀρετήν, ἔσονται καὶ αὐ- 
τοὶ ἁπλῶς ἀγαθοί. τοῦτο δ' οὐχ ὅτι χρήσιµοι, ἀλλ' ἄλλον 
τρόπον· διχῶς γὰρ ἔχει τὸ τῳδὶ ἀγαθὸν καὶ ἁπλῶς ἀγαθόν. 
καὶ ὁµοίως ὥσπερ ἐπὶ τοῦ ὠφελίµου, καὶ ἐπὶ τῶν ἕξεων. ἄλλο 
γὰρ τὸ ἁπλῶς ὠφέλιµον καὶ τὸ καλὸν τοιοῦτον γυµνά- 
ζεσθαι πρὸς τὸ φαρµακεύεσθαι. ὥστε καὶ ἡ ἕξις ἡ ἀν- 
θρώπου ἀρετή. ἔστω γὰρ ὁ ἄνθρωπος τῶν φύσει σπουδαίων· 
ἡ γὰρ τοῦ φύσει σπουδαίου ἀρετὴ ἁπλῶς ἀγαθόν, ἡ δὲ τοῦ   
µὴ ἐκείνῳ. ὁµοίως δὴ ἔχει καὶ τὸ ἡδύ. ἐνταῦθα γὰρ 
ἐπιστατέον, καὶ σκεπτέον πότερόν ἐστιν ἄνευ ἡδονῆς φι- 
λία, καὶ τί διαφέρει, καὶ ἐν ποτέρῳ ποτ' ἐστὶ τὸ φιλεῖν, [καὶ] 
πότερον ὅτι ἀγαθός, κἂν εἰ µὴ ἡδύς, ἀλλ' οὐ διὰ τοῦτο, 
διχῶς δὴ λεγοµένου τοῦ φιλεῖν, πότερον ὅτι ἀγαθὸν τὸ κατ' 
ἐνέργειαν οὐκ ἄνευ ἡδονῆς φαίνεται. δῆλον δ' ὅτι ὥσπερ 
ἐπὶ τῆς ἐπιστήµης αἱ πρόσφατοι θεωρίαι καὶ µαθήσεις 
αἰσθηταὶ µάλιστα τῷ ἡδεῖ, οὕτω καὶ αἱ τῶν συνήθων ἀνα- 
γνωρίσεις, καὶ ὁ λόγος ὁ αὐτὸς ἐπ' ἀµφοῖν. φύσει γοῦν τὸ 

ἁπλῶς ἀγαθὸν ἡδὺ ἁπλῶς, καὶ οἷς ἀγαθόν, τούτοις ἡδύ. 
διὸ εὐθὺς τὰ ὅµοια ἀλλήλοις χαίρει, καὶ ἀνθρώπῳ ἥδιστον 
 
ἄνθρωπος. ὥστ' ἐπεὶ καὶ ἀτελεῖ, δῆλον ὅτι καὶ τελειωθέντι· 
ὁ δὲ σπουδαῖος τέλειος. εἰ δὲ τὸ κατ' ἐνέργειαν φιλεῖν µεθ' 
ἡδονῆς ἀντιπροαίρεσις τῆς ἀλλήλων γνωρίσεως, δῆλον ὅτι 
καὶ ὅλως ἡ φιλία ἡ πρώτη ἀντιπροαίρεσις τῶν ἁπλῶς 
ἀγαθῶν καὶ ἡδέων, ὅτι ἀγαθὰ καὶ ἡδέα. ἔστι δ' αὕτη ἡ 
φιλία ἕξις ἀφ' ἧς ἡ τοιαύτη προαίρεσις. τὸ γὰρ ἔργον 
αὐτῆς ἐνέργεια, αὕτη δ' οὐκ ἔξω, ἀλλ' ἐν αὐτῷ τῷ φιλοῦντι, 
δυνάµεως δὲ πάσης ἔξω· ἢ γὰρ ἐν ἑτέρῳ ἢ <ᾗ> ἕτερον. διὸ 
τὸ φιλεῖν χαίρειν, ἀλλ' οὐ τὸ φιλεῖσθαι ἐστίν. τὸ µὲν γὰρ 



φιλεῖσθαι φιλητοῦ ἐνέργεια, τὸ δὲ καὶ φιλίας, καὶ τὸ µὲν 
ἐν ἐµψύχῳ, τὸ δὲ καὶ ἐν ἀψύχῳ· φιλεῖται γὰρ καὶ τὰ 
ἄψυχα. ἐπεὶ δὲ τὸ φιλεῖν τὸ κατ' ἐνέργειαν τὸ φιλούµενον 
[ὅ] ἐστὶ χρῆσθαι ᾗ φιλούµενον, ὁ δὲ φίλος φιλούµενον   
τῷ φίλῳ ᾗ φίλος, ἀλλὰ µὴ ᾗ µουσικὸς ἢ ᾗ ἰατρικός· ἡδονὴ 
τοίνυν ἡ ἀπ' αὐτοῦ, ᾗ αὐτός, αὕτη φιλική. αὐτὸν γὰρ φι- 
λεῖ, οὐχ ὅτι ἄλλος. ὥστ' ἂν µὴ χαίρῃ ᾗ ἀγαθός, οὐχ ἡ 
πρώτη φιλία. οὐδὲ δεῖ ἐµποδίζειν οὐθὲν τῶν συµβεβηκότων 
µᾶλλον ἢ τὸ ἀγαθὸν εὐφραίνειν. τί γὰρ σφόδρα δυσώδης 

λείπεται; ἀγαπᾶται γὰρ τῷ εὐνοεῖν, συζῇ δὲ µή. 
 αὕτη µὲν οὖν ἡ πρώτη φιλία, ἣν πάντες ὁµολογοῦσιν· αἱ δ' 
ἄλλαι δι' αὐτὴν καὶ δοκοῦσι καὶ ἀµφισβητοῦνται. βέβαιον γάρ 
τι δοκεῖ ἡ φιλία· µόνη δ' αὕτη βέβαιος. τὸ γὰρ κεκριµένον 
βέβαιον, τὰ δὲ µὴ ταχὺ γινόµενα µηδὲ ῥᾳδίως [οὐ] ποιεῖ 
τὴν κρίσιν ὀρθήν. οὐκ ἔστι δ' ἄνευ πίστεως φιλία βέβαιος· 
ἡ δὲ πίστις οὐκ ἄνευ χρόνου. δεῖ γὰρ πεῖραν λαβεῖν, ὥσπερ 
λέγει καὶ Θέογνις· 
  οὐ γὰρ ἂν εἰδείης ἀνδρὸς νόον οὐδὲ γυναικός, 
   πρὶν πειραθείης ὥσπερ ὑποζυγίου. 
οὐδ' ἄνευ χρόνου φίλος, ἀλλὰ βούλονται φίλοι, καὶ µάλιστα 
λανθάνει ἡ τοιαύτη ἕξις ὡς φιλία. ὅταν γὰρ προθύµως 
ἔχωσι φίλοι εἶναι, διὰ τὸ πάνθ' ὑπηρετεῖν τὰ φιλικὰ ἀλλή- 
λοις, οἴονται οὐ βούλεσθαι φίλοι, ἀλλ' εἶναι φίλοι. τὸ δ' 
ὥσπερ ἐπὶ τῶν ἄλλων συµβαίνει καὶ ἐπὶ τῆς φιλίας· οὐ 
γὰρ εἰ βούλονται ὑγιαίνειν, ὑγιαίνουσιν, ὥστ' οὐδ' εἰ φίλοι 
βούλονται, ἤδη καὶ φίλοι εἰσίν. σηµεῖον δέ· εὐδιάβλητοι γὰρ 
οἱ διακείµενοι ἄνευ πείρας τοῦτον τὸν τρόπον· περὶ ὧν µὲν 
γὰρ πεῖραν δεδώκασιν ἀλλήλοις, οὐκ εὐδιάβλητοι, περὶ ὧν 
δὲ µή, πεισθεῖεν ἂν ὅταν σύµβολα λέγωσιν οἱ διαβάλ-   
λοντες. ἅµα δὲ φανερὸν ὅτι οὐδ' ἐν τοῖς φαύλοις αὕτη ἡ 

φιλία· ἄπιστος γὰρ ὁ φαῦλος καὶ κακοήθης πρὸς πάντας· 
αὑτῷ γὰρ µετρεῖ τοὺς ἄλλους. διὸ εὐεξαπατητότεροί εἰσιν 
οἱ ἀγαθοί, ἂν µὴ διὰ πεῖραν ἀπιστῶσιν. οἱ δὲ φαῦλοι 
αἱροῦνται τὰ φύσει ἀγαθὰ ἀντὶ τοῦ φίλου, καὶ οὐθεὶς φιλεῖ 
µᾶλλον ἄνθρωπον ἢ πράγµατα. ὥστ' οὐ φίλοι. οὐ γὰρ γί- 
νεται οὕτω κοινὰ τὰ φίλων· προσνέµεται γὰρ ὁ φίλος τοῖς 
πράγµασιν, οὐ τὰ πράγµατα τοῖς φίλοις. οὐ γίνεται ἄρ' 
ἡ φιλία ἡ πρώτη ἐν πολλοῖς, ὅτι χαλεπὸν πολλῶν πεῖραν 
λαβεῖν· ἑκάστῳ γὰρ ἂν ἔδει συζῆσαι. οὐδὲ δὴ αἱρετέον 
ὁµοίως περὶ ἱµατίου καὶ φίλου· καίτοι ἐν πᾶσι δοκεῖ τοῦ 
νοῦν ἔχοντος δυοῖν τὸ βέλτιον αἱρεῖσθαι, καὶ εἰ µὲν τῷ 
χείρονι πάλαι ἐχρῆτο, τῷ βελτίονι δὲ µηδέπω, τοῦθ' αἱρε- 
τέον, ἀλλ' οὐκ ἀντὶ τοῦ πάλαι φίλου τὸν ἀγνῶτα εἰ βελτίων· 



οὐ γάρ ἐστιν ἄνευ πείρας οὐδὲ µιᾶς ἡµέρας ὁ φίλος, 
ἀλλὰ χρόνου δεῖ. διὸ εἰς παροιµίαν ἐλήλυθεν ὁ µέδιµνος τῶν 
ἁλῶν· ἅµα δὲ δεῖ µὴ µόνον ἁπλῶς ἀγαθὸν εἶναι, ἀλλὰ 
καὶ σοί, εἰ δὴ φίλος ἔσται σοὶ φίλος. ἀγαθὸς µὲν γὰρ 
ἁπλῶς ἐστι τῷ ἀγαθὸς εἶναι, φίλος δὲ τῷ ἄλλῳ ἀγαθός, 
ἁπλῶς <δ'> ἀγαθὸς καὶ φίλος, ὅταν συµφωνήσῃ ταῦτ' ἄµφω, 
ὥστε ὅ ἐστιν ἁπλῶς ἀγαθόν, τὸ τούτου ἄλλῳ, εἰ καὶ µὴ 
ἁπλῶς µὲν σπουδαίῳ, ἄλλῳ δ' ἀγαθός, ὅτι χρήσιµος. τὸ   

δὲ πολλοῖς ἅµα εἶναι φίλον καὶ τὸ φιλεῖν κωλύει· οὐ 
γὰρ οἷόν τε ἅµα πρὸς πολλοὺς ἐνεργεῖν. 
 ἐκ δὴ τούτων φανερὸν ὅτι ὀρθῶς λέγεται ὅτι ἡ φιλία τῶν 
βεβαίων, ὥσπερ ἡ εὐδαιµονία τῶν αὐτάρκων. καὶ ὀρθῶς εἴρηται 
  “ἡ γὰρ φύσις βέβαιον, οὐ τὰ χρήµατα.” 
πολὺ δὲ κάλλιον εἰπεῖν ὅτι ἡ ἀρετὴ τῆς φύσεως, καὶ ὅτι χρό- 
νος λέγεται δεικνύναι τὸν φιλούµενον, καὶ αἱ ἀτυχίαι µᾶλλον 
τῶν εὐτυχιῶν. τότε γὰρ δῆλον ὅτι κοινὰ <τὰ> τῶν φίλων (οὗτοι γὰρ 
µόνοι ἀντὶ τῶν φύσει ἀγαθῶν καὶ φύσει κακῶν, περὶ ἃ αἱ εὐτυ- 
χίαι καὶ αἱ δυστυχίαι, αἱροῦνται µᾶλλον ἄνθρωπον ἢ τούτων τὰ 
µὲν εἶναι τὰ δὲ µὴ εἶναι)· ἡ δ' ἀτυχία δηλοῖ τοὺς µὴ ὄντως 
ὄντας φίλους, ἀλλὰ διὰ τὸ χρήσιµον τυχόντας. ὁ δὲ χρόνος 
δηλοῖ ἀµφοτέρους· οὐδὲ γὰρ ὁ χρήσιµος ταχὺ δῆλος, ἀλλ' 
ὁ ἡδὺς µᾶλλον. πλὴν οὐδ' ὁ ἁπλῶς ἡδὺς ταχύ. ὅµοιοι 
γὰρ οἱ ἄνθρωποι τοῖς οἴνοις καὶ ἐδέσµασιν· ἐκείνων τε γὰρ 
τὸ µὲν ἡδὺ ταχὺ δηλοῖ, πλείω δὲ χρόνον γινόµενον ἀηδὲς 
καὶ οὐ γλυκύ, καὶ ἐπὶ τῶν ἀνθρώπων ὁµοίως. ἔστι γὰρ καὶ τὸ 
ἁπλῶς ἡδὺ τῷ τέλει ὁριστέον καὶ τῷ χρόνῳ. ὁµολογήσαιεν δ' ἂν 
καὶ οἱ πολλοί, ὅτι ἐκ τῶν ἀποβαινόντων µόνον, ἀλλ' ὥσπερ ἐπὶ 
τοῦ πόµατος καλοῦσι γλύκιον· τοῦτο γὰρ διὰ τὸ ἀποβαῖνον οὐχ 
ἡδύ, ἀλλὰ διὰ τὸ µὴ συνεχές, ἀλλὰ τὸ πρῶτον ἐξαπατᾷ. 

 ἡ µὲν οὖν πρώτη φιλία, καὶ δι' ἣν αἱ ἄλλαι λέγονται, ἡ 
κατ' ἀρετὴν ἐστί, καὶ δι' ἡδονὴν τὴν ἀρετῆς, ὥσπερ εἴρηται πρό- 
τερον· αἱ δ' ἄλλαι ἐγγίνονται φιλίαι καὶ ἐν παισὶ καὶ θη- 
ρίοις καὶ τοῖς φαύλοις. ὅθεν λέγεται, “ἥλιξ ἥλικα τέρπει” καὶ 
   “κακὸς κακῷ <δὲ> συντέτηκεν ἡδονῇ.”   
ἐνδέχεται γὰρ καὶ ἡδεῖς ἀλλήλοις εἶναι τοὺς φαύλους, 
οὐχ ᾗ φαῦλοι ἢ µηδέτεροι, ἀλλ' οἷον ᾠδικοὶ ἄµφω, ἢ 
ὃ µὲν φιλῳδὸς ὁ δ' ᾠδικὸς ἐστίν, καὶ ᾗ πάντες ἔχουσιν 
ἀγαθὸν καὶ ταύτῃ συναρµόττουσιν ἀλλήλοις· ἔτι χρήσιµοι 
ἂν εἶεν ἀλλήλοις καὶ ὠφέλιµοι, οὐχ ἁπλῶς ἀλλὰ πρὸς τὴν 
προαίρεσιν, ἢ <ᾗ> οὐδέτεροι. ἐνδέχεται δὲ καὶ τὸν ἐπιεικῆ 
φαύλῳ εἶναι φίλον. καὶ γὰρ χρήσιµος ἂν εἴη πρὸς τὴν 
προαίρεσιν, ὁ µὲν φαῦλος πρὸς τὴν ὑπάρχουσαν τῷ σπου- 
δαίῳ, ὃ δὲ τῷ µὲν ἀκρατεῖ πρὸς τὴν ὑπάρχουσαν, τῷ δὲ 



φαύλῳ πρὸς τὴν κατὰ φύσιν· καὶ βουλήσεται τὰ ἀγαθά, 
ἁπλῶς µὲν τὰ ἁπλῶς, τὰ δ' ἐκείνῳ ἐξ ὑποθέσεως, ᾗ πενία 
συµφέρει ἢ νόσος, <καὶ> ταῦτα τῶν ἁπλῶς ἀγαθῶν ἕνεκα, 
ὥσπερ καὶ αὐτὸ τὸ φάρµακον πιεῖν· οὐ γὰρ βούλεται **, 
ἀλλὰ τοῦδ' ἕνεκα βούλεται. ἔτι καθ' οὓς τρόπους καὶ ἀλλή- 
λοις οἱ µὴ σπουδαῖοι εἶεν ἂν φίλοι. εἴη γὰρ ἂν ἡδὺς οὐχ 
ᾗ φαῦλος, ἀλλ' ᾗ τῶν κοινῶν τινος µετέχει, οἷον εἰ µουσι- 

κός. ἔτι ᾗ ἔνι τι πᾶσιν ἐπιεικές· διὸ ἔνιοι ὁµιλητικοὶ εἶεν 
ἂν καὶ σπουδαίῳ. ἢ ᾗ προσαρµόττουσιν ἑκάστῳ· ἔχουσι 
γάρ τι πάντες τοῦ ἀγαθοῦ.   
 τρία µὲν οὖν εἴδη ταῦτα φιλίας· ἐν πᾶσι δὲ τούτοις 
κατ' ἰσότητά πως λέγεται ἡ φιλία. καὶ γὰρ οἱ κατ' 
ἀρετὴν φίλοι ἐν ἰσότητί πώς εἰσιν ἀρετῆς φίλοι ἀλλήλοις. 
ἄλλη δὲ διαφορὰ τούτων ἡ καθ' ὑπερβολήν, ὥσπερ θεοῦ 
ἀρετὴ πρὸς ἄνθρωπον. τοῦτο γὰρ ἕτερον εἶδος φιλίας, καὶ 
ὅλως ἄρχοντος καὶ ἀρχοµένου, καθάπερ καὶ τὸ δίκαιον 
ἕτερον· κατ' ἀναλογίαν γὰρ ἴσον, κατ' ἀριθµὸν δ' οὐκ ἴσον. 
ἐν τούτῳ τῷ γένει πατὴρ πρὸς υἱὸν καὶ ὁ εὐεργέτης πρὸς 
τὸν εὐεργετηθέντα. αὐτῶν δὲ τούτων διαφοραὶ εἰσίν· ἄλλη 
πατρὸς πρὸς υἱὸν καὶ ἀνδρὸς πρὸς γυναῖκα, αὕτη µὲν ὡς 
ἄρχοντος καὶ ἀρχοµένου, ἣ δὲ εὐεργέτου πρὸς εὐεργετηθέντα. 
ἐν ταύταις δὲ ἢ οὐκ ἔνεστιν ἢ οὐχ ὁµοίως τὸ ἀντιφιλεῖσθαι. 
γελοῖον γάρ, εἴ τις ἐγκαλοίη τῷ θεῷ, ὅτι οὐχ ὁµοίως τὸ 
 
ἀντιφιλεῖσθαι ὡς φιλεῖται, ἢ τῷ ἄρχοντι καὶ ἀρχοµένῳ. 
φιλεῖσθαι γάρ, οὐ φιλεῖν, τοῦ ἄρχοντος, ἢ φιλεῖν ἄλλον 
τρόπον. καὶ ἡδονὴ διαφέρει οὐδὲν ἥ τε τοῦ αὐτάρκους ἐπὶ τῷ 
αὑτοῦ κτήµατι ἢ παιδί, καὶ τοῦ ἐνδεοῦς ἐπὶ τῷ γινοµένῳ. 

ὡς δ' αὕτως καὶ ἐπὶ τῶν διὰ τὴν χρῆσιν φίλων καὶ ἐπὶ 
τῶν δι' ἡδονὴν οἳ µὲν κατ' ἰσότητα εἰσίν, οἳ δὲ καθ' ὑπερο- 
χήν. διὸ καὶ οἱ ἐκείνως οἰόµενοι ἐγκαλοῦσιν, ἐὰν µὴ ὁµοίως 
χρήσιµοι καὶ εὖ ποιῶσιν, καὶ ἐπὶ τῆς ἡδονῆς. δῆλον δ' ἐν 
τοῖς ἐρωτικοῖς· τοῦτο γὰρ αἴτιον τοῦ µάχεσθαι ἀλλήλοις 
πολλάκις. ἀγνοεῖ γὰρ ὁ ἐρῶν ὅτι οὐχ ὁ αὐτὸς λόγος αὐτοῖς   
ἐπὶ τὴν προθυµίαν. διὸ εὑρηκέναι νεῖκος ὁ ἐρώµενος· τοιαῦτ' 
ἂν οὐκ ἐρῶν λέγοι. οἳ δὲ νοµίζουσι τὸν αὐτὸν εἶναι λόγον. 
 ὥσπερ οὖν εἴρηται, τριῶν ὄντων εἰδῶν φιλίας, κατ' 
ἀρετὴν κατὰ τὸ χρήσιµον καὶ κατὰ τὸ ἡδύ, αὗται πάλιν 
διῄρηνται εἰς δύο· αἳ µὲν γὰρ κατὰ τὸ ἴσον αἳ δὲ καθ' 
ὑπεροχὴν εἰσίν. φιλίαι µὲν οὖν ἀµφότεραι, φίλοι δ' οἱ 
κατὰ τὴν ἰσότητα· ἄτοπον γὰρ ἂν εἴη εἰ ἀνὴρ παιδίῳ 
φίλος, φιλεῖ δέ γε καὶ φιλεῖται. ἐνιαχοῦ δὲ φιλεῖσθαι 
µὲν δεῖ τὸν ὑπερέχοντα, ἐὰν δὲ φιλῇ, ὀνειδίζεται ὡς ἀνά- 



ξιον φιλῶν. τῇ γὰρ ἀξίᾳ τῶν φίλων µετρεῖται καί τινι 
ἴσῳ. τὰ µὲν οὖν δι' ἡλικίας ἔλλειψιν ἀνάξια ὁµοίως φι- 
λεῖσθαι, τὰ δὲ κατ' ἀρετὴν ἢ γένος ἢ κατὰ ἄλλην τοιαύ- 
την ὑπεροχήν. ἀεὶ δὲ τὸν ὑπερέχοντα ἢ ἧττον ἢ µὴ φιλεῖν 
ἀξιοῦν, καὶ ἐν τῷ χρησίµῳ καὶ ἐν τῷ ἡδεῖ καὶ κατ' ἀρετήν. 
ἐν µὲν οὖν ταῖς µικραῖς ὑπεροχαῖς εἰκότως γίνονται ἀµ- 

φισβητήσεις (τὸ γὰρ µικρὸν ἐνιαχοῦ οὐδὲν ἰσχύει, ὥσπερ 
ἐν ξύλου σταθµῷ, ἀλλ' ἐν χρυσίῳ· ἀλλὰ τὸ µικρὸν κακῶς 
κρίνουσιν· φαίνεται γὰρ τὸ µὲν οἰκεῖον ἀγαθὸν διὰ τὸ ἐγγὺς 
µέγα, τὸ δ' ἀλλότριον διὰ τὸ πόρρω µικρόν)· ὅταν δὲ 
ὑπερβολὴ ᾖ, οὐδ' αὐτοὶ ἐπιζητοῦσιν ὡς δεῖ ἢ ἀντιφιλεῖσθαι 
ἢ ὁµοίως ἀντιφιλεῖσθαι, οἷον εἴ τις ἀξιοῖ τὸν θεόν. φανερὸν 
δὴ ὅτι φίλοι µέν, ὅταν ἐν τῷ ἴσῳ, τὸ ἀντιφιλεῖν δ' ἔστιν 
ἄνευ τοῦ φίλους εἶναι.  - δῆλον δὲ καὶ διὰ τί ζητοῦσι µᾶλλον   
οἱ ἄνθρωποι τὴν καθ' ὑπεροχὴν φιλίαν τῆς κατ' ἰσότητα· 
ἅµα γὰρ ὑπάρχει οὕτως αὐτοῖς τό τε φιλεῖσθαι καὶ ἡ 
ὑπεροχή. διὸ ὁ κόλαξ παρ' ἐνίοις ἐντιµότερος τοῦ φίλου· 
ἄµφω γὰρ φαίνεσθαι ποιεῖ ὑπάρχειν τῷ κολακευοµένῳ. 
µάλιστα δ' οἱ φιλότιµοι τοιοῦτοι· τὸ γὰρ θαυµάζεσθαι ἐν 
ὑπεροχῇ. φύσει δὲ γίνονται οἳ µὲν φιλητικοὶ οἳ δὲ φιλό- 
τιµοι. φιλητικὸς δὲ ὁ τῷ φιλεῖν χαίρων µᾶλλον ἢ τῷ 
φιλεῖσθαι· ἐκεῖνος δὲ φιλότιµος µᾶλλον. ὁ µὲν οὖν χαίρων 
τῷ θαυµάζεσθαι καὶ φιλεῖσθαι τῆς ὑπεροχῆς φίλος· ὁ δὲ 
τῇ ἐν τῷ φιλεῖν ἡδονῇ ὁ φιλητικός. ἔνεστι γὰρ ἀνάγκη 
ἐνεργοῦντα· τὸ µὲν γὰρ φιλεῖσθαι συµβεβηκός· ἔστι γὰρ λαν- 
θάνειν φιλούµενον, φιλοῦντα δ' οὔ. ἔστι δὲ καὶ κατὰ τὴν 
φιλίαν τὸ φιλεῖν µᾶλλον ἢ τὸ φιλεῖσθαι, τὸ δὲ φιλεῖ- 

σθαι κατὰ τὸ φιλητόν. σηµεῖον δέ· ἕλοιτ' ἂν ὁ φίλος µᾶλ- 
λον, εἰ µὴ ἐνδέχοιτ' ἄµφω, γιγνώσκειν ἢ γιγνώσκεσθαι, οἷον 
ἐν ταῖς ὑποβολαῖς αἱ γυναῖκες ποιοῦσι, καὶ ἡ Ἀνδροµάχη 
ἡ Ἀντιφῶντος. καὶ γὰρ ἔοικε τὸ µὲν ἐθέλειν γινώσκεσθαι 
αὑτοῦ ἕνεκα, καὶ τοῦ πάσχειν τι ἀγαθὸν ἀλλὰ µὴ ποιεῖν, 
τὸ δὲ γινώσκειν τοῦ ποιεῖν καὶ τοῦ φιλεῖν ἕνεκα. διὸ καὶ 
τοὺς ἐµµένοντας τῷ φιλεῖν πρὸς τοὺς τεθνεῶτας ἐπαινοῦµεν· 
γινώσκουσι γάρ, ἀλλ' οὐ γινώσκονται. 
 ὅτι µὲν οὖν πλείονες τρόποι φιλίας, καὶ πόσοι τρόποι, ὅτι 
τρεῖς, καὶ ὅτι τὸ φιλεῖσθαι καὶ ἀντιφιλεῖσθαι καὶ οἱ φί- 
λοι διαφέρουσιν, οἵ τε κατ' ἰσότητα καὶ οἱ καθ' ὑπεροχήν, 
εἴρηται· ἐπεὶ δὲ τὸ φίλον λέγεται καὶ καθόλου µᾶλλον, ὥς-   
περ καὶ κατ' ἀρχὰς ἐλέχθη, ὑπὸ τῶν ἔξωθεν συµπαραλαµ- 
βανόντων (οἳ µὲν γὰρ τὸ ὅµοιόν φασιν εἶναι φίλον, οἳ δὲ 
τὸ ἐναντίον), λεκτέον καὶ περὶ τούτων πῶς εἰσι πρὸς τὰς 
εἰρηµένας φιλίας. ἀνάγεται δὲ τὸ µὲν ὅµοιον καὶ εἰς τὸ 



ἡδὺ καὶ εἰς τὸ ἀγαθόν. τό τε γὰρ ἀγαθὸν ἁπλοῦν, τὸ δὲ 
κακὸν πολύµορφον· καὶ ὁ ἀγαθὸς µὲν ὅµοιος ἀεὶ καὶ οὐ 
µεταβάλλεται τὸ ἦθος, ὁ δὲ φαῦλος καὶ ὁ ἄφρων οὐθὲν 
ἔοικεν ἕωθεν καὶ ἑσπέρας. διὸ ἐὰν µὴ συµβάλλωσιν οἱ 
φαῦλοι, οὐ φίλοι ἑαυτοῖς, ἀλλὰ διίστανται· ἡ δ' οὐ βέβαιος 

φιλία οὐ φιλία. ὥστε οὕτως µὲν τὸ ὅµοιον φίλον, ὅτι <τὸ> ἀγα- 
θὸν ὅµοιον, ἔστι δὲ ὡς καὶ κατὰ τὸ ἡδύ· τοῖς γὰρ ὁµοίοις 
ταὔθ' ἡδέα, καὶ ἕκαστον δὲ φύσει αὐτὸ αὑτῷ ἡδύ. διὸ 
καὶ φωναὶ καὶ αἱ ἕξεις καὶ συνηµερεύσεις τοῖς ὁµογενέσιν 
ἥδισται ἀλλήλοις, καὶ τοῖς ἄλλοις ζῴοις· καὶ ταύτῃ ἐνδέ- 
χεται καὶ τοὺς φαύλους ἀλλήλους φιλεῖν. 
   κακὸς κακῷ δὲ συντέτηκεν ἡδονῇ. 
τὸ δ' ἐναντίον τῷ ἐναντίῳ φίλον ὡς τὸ χρήσιµον· αὐτὸ 
γὰρ αὑτῷ τὸ ὅµοιον ἄχρηστον. διὸ δεσπότης δούλου δεῖται 
καὶ δοῦλος δεσπότου, καὶ γυνὴ καὶ ἀνὴρ ἀλλήλων, καὶ ἡδὺ 
καὶ ἐπιθυµητὸν τὸ ἐναντίον ὡς χρήσιµον, καὶ οὐχ ὡς ἐν 
τέλει ἀλλ' ὡς πρὸς τὸ τέλος. ὅταν γὰρ τύχῃ οὗ ἐπιθυµεῖ, 
ἐν τῷ τέλει µὲν ἐστίν, οὐκ ὀρέγεται δὲ τοῦ ἐναντίου, οἷον τὸ 
θερµὸν τοῦ ψυχροῦ καὶ τὸ ξηρὸν τοῦ ὑγροῦ. ἔστι δέ πως καὶ 
ἡ τοῦ ἐναντίου φιλία τοῦ ἀγαθοῦ. ὀρέγεται γὰρ ἀλλήλων διὰ 
τὸ µέσον· ὡς σύµβολα γὰρ ὀρέγεται ἀλλήλων διὰ τὸ οὕτω   
γίνεσθαι ἐξ ἀµφοῖν ἓν µέσον. ἔτι κατὰ συµβεβηκός ἐστι 
τοῦ ἐναντίου, καθ' αὑτὸ δὲ τῆς µεσότητος. ὀρέγονται γὰρ οὐκ 
ἀλλήλων τἀναντία, ἀλλὰ τοῦ µέσου. ὑπερψυχθέντες γάρ, 
ἐὰν θερµανθῶσιν, εἰς τὸ µέσον καθίστανται, καὶ ὑπερθερ- 
µανθέντες, ἐὰν ψυχθῶσιν· ὁµοίως δὲ καὶ ἐπὶ τῶν ἄλλων. 

εἰ δὲ µή, ἀεὶ ἐν ἐπιθυµίᾳ, οὐκ ἐν τοῖς µέσοις. ἀλλὰ χαί- 
ρει ὁ ἐν τῷ µέσῳ ἄνευ ἐπιθυµίας τοῖς φύσει ἡδέσιν, οἳ 
δὲ πᾶσι τοῖς ἐξιστᾶσι τῆς φύσει ἕξεως. τοῦτο µὲν οὖν 
τὸ εἶδος καὶ ἐπὶ τῶν ἀψύχων ἐστίν· τὸ φιλεῖν δὲ γίνεται, 
ὅταν ᾖ ἐπὶ τῶν ἐµψύχων. διὸ ἐνίοτε ἀνοµοίοις χαίρουσιν, 
οἷον αὐστηροὶ εὐτραπέλοις καὶ ὀξεῖς ῥαθύµοις. εἰς τὸ µέσον 
γὰρ καθίστανται ὑπ' ἀλλήλων. κατὰ συµβεβηκὸς οὖν, ὥς- 
περ ἐλέχθη, τὰ ἐναντία φίλα, καὶ διὰ τὸ ἀγαθόν. 
 πόσα µὲν οὖν εἴδη φιλίας, καὶ τίνες διαφοραὶ καθ' ἃς 
λέγονται οἱ τε φίλοι καὶ οἱ φιλοῦντες καὶ οἱ φιλούµε- 
νοι, καὶ οὕτως ὥστε φίλοι εἶναι καὶ ἄνευ τούτου, εἴρηται· 
περὶ δὲ αὐτὸν αὑτῷ φίλον εἶναι ἢ µή, πολλὴν ἔχει ἐπί- 
σκεψιν. δοκεῖ γὰρ ἐνίοις µάλιστα ἕκαστος αὐτὸς αὑτῷ φί- 
λος εἶναι, καὶ τούτῳ χρώµενοι κανόνι κρίνουσι τὴν πρὸς 
τοὺς ἄλλους φίλους φιλίαν· κατὰ δὲ τοὺς λόγους καὶ τὰ δο- 
κοῦνθ' ὑπάρχειν τοῖς φίλοις τὰ µὲν ὑπεναντιοῦται, τὰ δ' 
ὅµοια φαίνεται ὄντα. ἔστι γάρ πως κατὰ ἀναλογίαν αὕτη 



ἡ φιλία, ἁπλῶς δ' οὔ. ἐν δυσὶ γὰρ διῃρηµένοις τὸ φιλεῖ- 
σθαι καὶ φιλεῖν· δι' ἃ µᾶλλον οὕτως αὐτὸς αὑτῷ φίλος, <ὡς> 
ἐπὶ τοῦ ἀκρατοῦς καὶ ἐγκρατοῦς εἴρηται πῶς ἑκὼν ἢ ἄκων, 
τῷ τὰ µέρη ἔχειν πως πρὸς ἄλληλα τὰ τῆς ψυχῆς, καὶ   

ὅµοιον τὰ τοιαῦτα πάντα, εἰ φίλος αὐτὸς αὑτῷ καὶ ἐχ- 
θρός, καὶ εἰ ἀδικεῖ τις αὐτὸς αὑτόν. πάντα γὰρ ἐν δυσὶ 
ταῦτα καὶ διῃρηµένοις· ᾗ δὴ δύο πως καὶ ἡ ψυχή, ὑπάρ- 
χει πως ταῦτα, ᾗ δ' οὐ διῃρηµένα, οὐχ ὑπάρχει. 
 ἀπὸ δὲ τῆς πρὸς αὑτὸν ἕξεως [ὡς] οἱ λοιποὶ τρόποι τοῦ φι- 
λεῖν διωρισµένοι, καθ' οὓς ἐν τοῖς λόγοις ἐπισκοπεῖν εἰώθαµεν. 
δοκεῖ γὰρ φίλος εἶναι ὁ βουλόµενός τινι τἀγαθὰ ἢ οἷα οἴε- 
ται ἀγαθά, µὴ δι' αὑτὸν, ἀλλ' ἐκείνου ἕνεκα· ἄλλον δὲ τρό- 
 
πον ᾧ τὸ εἶναι βούλεται δι' ἐκεῖνον καὶ µὴ δι' αὑτὸν, κἂν εἰ 
µὴ διανέµων τἀγαθά, µὴ τῷ τὸ εἶναι τούτῳ ἂν δόξειε 
µάλιστα φιλεῖν· ἄλλον δὲ τρόπον ᾧ συζῆν αἱρεῖται δι' 
αὐτὴν τὴν ὁµιλίαν καὶ µὴ δι' ἕτερόν τι, οἷον οἱ πατέρες 
τὸ µὲν εἶναι τοῖς τέκνοις, συζῶσι δ' ἑτέροις. µάχεται δὴ 
ταῦτα πάντα πρὸς ἄλληλα. οἳ µὲν γὰρ ἂν µὴ τὸ ἑαυ- 
τοῖς, οἳ δὲ ἂν µὴ τὸ εἶναι, οἳ δὲ τὸ συζῆν, οὐκ οἴονται φι- 
λεῖσθαι. ἔτι τὸ ἀλγοῦντι συναλγεῖν µὴ δι' ἕτερόν τι [ἀγα- 
πᾶν θήσοµεν], οἷον οἱ δοῦλοι πρὸς τοὺς δεσπότας, ὅτι χαλε- 
ποὶ ἀλγοῦντες, ἀλλ' οὐ δι' αὐτούς, * ὥσπερ αἱ µητέρες τοῖς 
τέκνοις καὶ οἱ συνωδίνοντες ὄρνιθες. βούλεται γὰρ µάλιστά   
γε οὐ µόνον συλλυπεῖσθαι ὁ φίλος τῷ φίλῳ, ἀλλὰ καὶ 

τὴν αὐτὴν λύπην, οἷον διψῶντι συνδιψῆν, εἰ ἐνεδέχετο, ὅτι 
[µὴ] ἐγγύτατα. ὁ δ' αὐτὸς λόγος καὶ ἐπὶ τοῦ χαίρειν· <τὸ γὰρ 
χαίρειν> µὴ δι' ἕτερόν τι, ἀλλὰ δι' ἐκεῖνον, ὅτι χαίρει, φιλικόν. ἔτι 
τὰ τοιάδε λέγεται περὶ τῆς φιλίας, ὡς ἰσότης φιλότης, καὶ [µὴ] 
µίαν ψυχὴν εἶναι τοὺς ἀληθῶς φίλους. ἅπαντα ταῦτα ἐπα- 
ναφέρεται πρὸς τὸν ἕνα. καὶ γὰρ βούλεται τἀγαθὰ αὐτῷ 
τοῦτον τὸν τρόπον. οὐθεὶς γὰρ αὐτὸς αὑτὸν εὖ ποιεῖ διά τι 
ἕτερον, οὐδὲ χάριτος. οὐ δὲ λέγει ὅτι ἐποίησεν ᾗ εἷς· δοκεῖ 
γὰρ φιλεῖσθαι βούλεσθαι ὁ δῆλον ποιῶν ὅτι φιλεῖ, ἀλλ' οὐ 
φιλεῖν. καὶ τὸ εἶναι µάλιστα καὶ τὸ συζῆν καὶ τὸ συγ- 
χαίρειν καὶ τὸ συναλγεῖν, καὶ µία δὴ ψυχή, καὶ τὸ µὴ 
δύνασθαι ἄνευ ἀλλήλων µηδὲ ζῆν, ἀλλὰ συναποθνήσκειν. 
οὕτω γὰρ ἔχει ὁ εἷς, καὶ ἴσως ὁµιλεῖ αὐτὸς αὑτῷ.  - πάντα 
δὲ ταῦτα τῷ ἀγαθῷ ὑπάρχει πρὸς αὑτόν. ἐν γὰρ τῷ πο- 
νηρῷ διαφωνεῖ, οἷον ἐν τῷ ἀκρατεῖ. καὶ διὰ τοῦτο δοκεῖ 
καὶ ἐχθρὸν ἐνδέχεσθαι αὐτὸν αὑτῷ εἶναι· ᾗ δ' εἷς καὶ 
ἀδιαίρετος, ὀρεκτὸς αὐτὸς αὑτοῦ. τοιοῦτος ὁ ἀγαθὸς καὶ ὁ 
κατ' ἀρετὴν φίλος, ἐπεὶ ὅ γε µοχθηρὸς οὐχ εἷς ἀλλὰ πολ- 



λοί, καὶ τῆς αὐτῆς ἡµέρας ἕτερος καὶ ἔµπληκτος. ὥστε 
καὶ ἡ αὐτοῦ πρὸς αὑτὸν φιλία ἀνάγεται πρὸς τὴν τοῦ ἀγα- 
θοῦ. ὅτι γάρ πῃ ὁµοιοῖ καὶ εἷς καὶ αὐτὸς αὑτῷ ἀγαθός,   

ταύτῃ αὐτὸς αὑτῷ φίλος καὶ ὀρεκτός· φύσει δὲ τοιοῦτος, 
ἀλλ' ὁ πονηρὸς παρὰ φύσιν. ὁ δ' ἀγαθὸς οὔθ' ἅµα λοιδο- 
ρεῖται ἑαυτῷ, ὥσπερ ὁ ἀκρατής, οὔτε ὁ ὕστερος τῷ πρότερον, 
ὥσπερ ὁ µεταµελητικός, οὔτε ὁ ἔµπροσθεν τῷ ὕστερον, ὥσπερ 
ὁ ψεύστης. ὅλως τε εἰ δεῖ ὥσπερ οἱ σοφισταὶ διορίζουσιν, 
ὥσπερ τὸ Κορίσκος καὶ Κορίσκος σπουδαῖος. δῆλον γὰρ ὡς 
τὸ αὐτὸ πόσον σπουδαῖον αὐτῶν, ἐπεὶ ὅταν ἐγκαλέσωσιν 
αὑτοῖς, ἀποκτιννύασιν αὑτούς· ἀλλὰ δοκεῖ πᾶς αὐτὸς αὑτῷ 
ἀγαθός. ζητεῖ δὲ ὁ ἁπλῶς ὢν ἀγαθὸς εἶναι καὶ αὐτὸς 
αὑτῷ φίλος, ὥσπερ εἴρηται, ὅτι δύ' ἔχει ἐν αὑτῷ ἃ φύσει 
βούλεται εἶναι φίλα καὶ διασπάσαι ἀδύνατον. διὸ ἐπ' 
ἀνθρώπου µὲν δοκεῖ ἕκαστος αὐτὸς αὑτῷ φίλος, ἐπὶ δὲ τῶν 
ἄλλων ζῴων <οὔ>, οἷον ἵππος αὐτὸς αὑτῷ **, οὐκ ἄρα φίλος. 
ἀλλ' οὐδὲ τὰ παιδία, ἀλλ' ὅταν ἤδη ἔχῃ προαίρεσιν· ἤδη 
γὰρ τότε διαφωνεῖ ὁ νοῦς πρὸς τὴν ἐπιθυµίαν.  - ἔοικε δ' ἡ 
φιλία ἡ πρὸς αὑτὸν τῇ κατὰ συγγένειαν· οὐθέτερον γὰρ ἐφ' 
αὑτοῖς λῦσαι, ἀλλὰ κἂν διαφέρωνται, ὅµως οὗτοι µὲν 
ἔτι συγγενεῖς, ὃ δὲ ἔτι εἷς, ἕως ἂν ζῇ. 
 ποσαχῶς µὲν οὖν τὸ φιλεῖν λέγεται, καὶ ὅτι πᾶσαι αἱ 
φιλίαι ἀνάγονται πρὸς τὴν πρώτην, δῆλον ἐκ τῶν εἰρηµένων· 
οἰκεῖον δὲ τῇ σκέψει θεωρῆσαι καὶ περὶ ὁµονοίας καὶ εὐ- 

νοίας. δοκεῖ γὰρ τοῖς µὲν εἶναι ταὐτά, τοῖς δ' οὐκ ἄνευ ἀλ-   
λήλων. ἔστι δ' ἡ εὔνοια τῆς φιλίας οὔτε πάµπαν ἕτερον 
οὔτε ταὐτόν. διῃρηµένης γὰρ τῆς φιλίας κατὰ τρεῖς τρόπους, 
οὔτ' ἐν τῇ χρησίµῃ οὔτ' ἐν τῇ καθ' ἡδονὴν ἐστίν. εἴτε γὰρ 
ὅτι χρήσιµον, βούλεται αὐτῷ τἀγαθά, οὐ δι' ἐκεῖνον ἀλλὰ 
δι' αὑτὸν βούλοιτ' ἄν, δοκεῖ δὲ ὥσπερ ** καὶ ἡ εὔνοια οὐκ 
αὐτοῦ εὔνοια τοῦ εὐνοϊζοµένου εἶναι, ἀλλὰ τοῦ ᾧ εὐνοεῖ· εἰ 
δὴ ἦν ἐν τῇ τοῦ ἡδέος φιλίᾳ, κἂν τοῖς ἀψύχοις εὐνόουν. ὥστε 
δῆλον ὅτι περὶ τὴν ἠθικὴν φιλίαν ἡ εὔνοια ἐστίν. ἀλλὰ τοῦ 
µὲν εὐνοοῦντος βούλεσθαι µόνον ἐστί, τοῦ δὲ φίλου καὶ πράττειν 
ἃ βούλεται. ἔστι γὰρ ἡ εὔνοια ἀρχὴ φιλίας· ὁ µὲν γὰρ φί- 
λος πᾶς εὔνους, ὁ δ' εὔνους οὐ πᾶς φίλος. ἀρχοµένῳ γὰρ 
ἔοικεν ὁ εὐνοῶν µόνον, διὸ ἀρχὴ φιλίας, ἀλλ' οὐ φιλία. 
 ** δοκοῦσι γὰρ οἵ τε φίλοι ὁµονοεῖν καὶ οἱ ὁµονοοῦντες 
φίλοι εἶναι. ἔστι δ' οὐ περὶ πάντα ἡ ὁµόνοια ἡ φιλική, 
ἀλλὰ περὶ τὰ πρακτὰ τοῖς ὁµονοοῦσι, καὶ ὅσα εἰς τὸ συ- 
ζῆν συντείνει, οὔτε µόνον κατὰ διάνοιαν ἢ κατὰ ὄρεξιν 
(ἔστι γὰρ τἀναντία τὸ κινοῦν ἐπιθυµεῖν, ὥσπερ ἐν τῷ ἀκρα-   
τεῖ διαφωνεῖ τοῦτο), οὐ δεῖ κατὰ τὴν προαίρεσιν ὁµονοεῖν 



καὶ κατὰ τὴν ἐπιθυµίαν. ἐπὶ δὲ τῶν ἀγαθῶν ἡ ὁµόνοια· 
οἵ γε φαῦλοι ταῦτα προαιρούµενοι καὶ ἐπιθυµοῦντες βλά- 

πτουσιν ἀλλήλους. ἔοικε δὲ καὶ ἡ ὁµονοία οὐχ ἁπλῶς λέ- 
γεσθαι, ὥσπερ οὐδ' ἡ φιλία· ἀλλ' ἣ µὲν πρώτη καὶ φύσει 
σπουδαία, διὸ οὐκ ἔστι τοὺς φαύλους ὁµονοεῖν, ἑτέρα δὲ καθ' 
ἣν καὶ οἱ φαῦλοι ὁµονοοῦσιν, ὅταν τῶν αὐτῶν τὴν προαί- 
ρεσιν καὶ τὴν ἐπιθυµίαν ἔχωσιν. οὕτω δὲ δεῖ τῶν αὐτῶν 
ὀρέγεσθαι, ὥστε ἐνδέχεσθαι ἀµφοτέροις ὑπάρχειν οὗ ὀρέγονται. 
ἂν γὰρ τοιούτου ὀρέγωνται, ὃ µὴ ἐνδέχεται ἀµφοῖν, µαχοῦν- 
ται· οἱ ὁµονοοῦντες δ' οὐ µαχοῦνται. ἔστι δ' ἡ ὁµόνοια, ὅταν 
περὶ τοῦ ἄρχειν καὶ ἄρχεσθαι ἡ αὐτὴ προαίρεσις ᾖ, µὴ 
τοῦ ἑκάτερον, ἀλλὰ τοῦ τὸν αὐτόν. καὶ ἔστιν ἡ ὁµόνοια φι- 
λία πολιτική. 
 περὶ µὲν οὖν ὁµονοίας καὶ εὐνοίας εἰρήσθω τοσαῦτα· 
ἀπορεῖται δὲ διὰ τί µᾶλλον φιλοῦσιν οἱ ποιήσαντες 
εὖ τοὺς παθόντας ἢ οἱ παθόντες εὖ τοὺς ποιήσαντας. δοκεῖ 
δὲ δίκαιον εἶναι τοὐναντίον. τοῦτο δ' ὑπολάβοι µὲν ἄν τις 
διὰ τὸ χρήσιµον καὶ τὸ αὐτῷ ὠφέλιµον συµβαίνειν· τῷ 
µὲν γὰρ ὀφείλεται, τὸν δ' ἀποδοῦναι δεῖ. οὐκ ἔστι δὲ τοῦτο 
µόνον, ἀλλὰ καὶ φυσικόν. ἡ γὰρ ἐνέργεια αἱρετώτερον,   
τὸν αὐτὸν δὲ λόγον ἔχει τὸ ἔργον καὶ ἡ ἐνέργεια, ὁ δ' 
εὖ παθὼν ὥσπερ ἔργον τοῦ εὖ ποιήσαντος. διὸ καὶ ἐν τοῖς 
ζῴοις ἡ περὶ τὰ τέκνα σπουδὴ ἐστί, καὶ τοῦ γεννῆσαι καὶ <τὰ> 

γεννώµενα σῴζειν. καὶ φιλοῦσι δὴ µᾶλλον οἱ πατέρες τὰ 
τέκνα (καὶ αἱ µητέρες τῶν πατέρων) ἢ φιλοῦνται· καὶ οὗτοι 
πάλιν τὰ αὑτῶν ἢ τοὺς γεννήσαντας, διὰ τὸ τὴν ἐνέργειαν 
εἶναι τὸ ἄριστον· καὶ αἱ µητέρες τῶν πατέρων, ὅτι µᾶλλον 
οἴονται αὑτῶν εἶναι ἔργον τὰ τέκνα· τὸ γὰρ ἔργον τῷ χα- 
λεπῷ διορίζουσι, πλείω δὲ λυπεῖται περὶ τὴν γένεσιν µήτηρ. 
 καὶ περὶ µὲν φιλίας τῆς πρὸς αὑτὸν καὶ τῆς ἐν πλείοσι 
διωρίσθω τὸν τρόπον τοῦτον· δοκεῖ δὲ τό τε δίκαιον εἶναι 
ἴσον τι καὶ ἡ φιλία ἐν ἰσότητι, εἰ µὴ µάτην λέγεται 
ἰσότης [ἡ] φιλότης. αἱ δὲ πολιτεῖαι πᾶσαι δικαίου τι εἶ- 
δος· κοινωνία γάρ, τὸ δὲ κοινὸν πᾶν διὰ τοῦ δικαίου 
συνέστηκεν, ὥστε ὅσα εἴδη φιλίας, καὶ δικαίου καὶ κοινω- 
νίας, καὶ πάντα ταῦτα σύνορα ἀλλήλοις, καὶ ἐγγὺς 
ἔχει τὰς διαφοράς. ἐπεὶ δ' ὁµοίως ἔχει ψυχὴ πρὸς 
σῶµα καὶ τεχνίτης πρὸς ὄργανον καὶ δεσπότης πρὸς 
δοῦλον, τούτων µὲν οὐκ ἔστι κοινωνία. οὐ γὰρ δύ' ἐστίν, 
ἀλλὰ τὸ µὲν ἕν, τὸ δὲ τοῦ ἑνός [οὐδέν]. οὐδὲ διαιρετὸν 
τὸ ἀγαθὸν ἑκατέρῳ, ἀλλὰ τὸ ἀµφοτέρων τοῦ ἑνὸς οὗ ἕνε- 
κα ἐστίν. τό τε γὰρ σῶµά ἐστιν ὄργανον σύµφυτον, καὶ τοῦ 
δεσπότου ὁ δοῦλος ὥσπερ µόριον καὶ ὄργανον ἀφαιρετόν,   

τὸ δ' ὄργανον ὥσπερ δοῦλος ἄψυχος. αἱ δ' ἄλλαι κοινωνίαι 
εἰσὶν [ἢ] µόριον τῶν τῆς πόλεως κοινωνιῶν, οἷον ἡ τῶν 
φρατέρων ἢ τῶν ὀργίων, ἢ αἱ χρηµατιστικαὶ ἔτι πολιτεῖαι. 
αἱ δὲ πολιτεῖαι πᾶσαι ἐν οἰκείοις συνυπάρχουσι, καὶ αἱ ὀρ- 
θαὶ καὶ αἱ παρεκβάσεις (ἔστι γὰρ τὸ αὐτὸ ὥσπερ καὶ ἐπὶ τῶν 
ἁρµονιῶν καὶ τῶν ἐν ταῖς πολιτείαις)· βασιλικὴ µὲν ἡ τοῦ 
γεννήσαντος, ἀριστοκρατικὴ δ' ἡ ἀνδρὸς καὶ γυναικός, πολι- 
τεία δ' ἡ τῶν ἀδελφῶν· παρέκβασις δὲ τούτων τυραννὶς 
ὀλιγαρχία δῆµος. καὶ τὰ δίκαια δὴ τοσαῦτα. 
 ἐπεὶ δὲ τὸ ἴσον τὸ µὲν κατ' ἀριθµὸν τὸ δὲ κατ' ἀναλογίαν, 
καὶ τοῦ δικαίου εἴδη ἔσται καὶ τῆς φιλίας καὶ τῆς κοινωνίας. 
κατ' ἀριθµὸν µὲν γὰρ ἡ <δηµοκρατικὴ> κοινωνία καὶ ἡ ἑταιρικὴ 
φιλία, τῷ γὰρ αὐτῷ ὅρῳ µετρεῖται· κατ' ἀναλογίαν δὲ ἡ ἀρι- 
στοκρατικὴ ἀρίστη καὶ βασιλική. οὐ γὰρ ταὐτὸν δίκαιον τῷ ὑπε- 
ρέχοντι καὶ ὑπερεχοµένῳ, ἀλλὰ τὸ ἀνάλογον. καὶ ἡ φι- 
λία δὲ ὁµοίως πατρὸς καὶ παιδός, καὶ ἐν ταῖς κοινωνίαις 
ὁ αὐτὸς τρόπος. 
 λέγονται δὲ φιλίαι συγγενικὴ ἑταιρικὴ κοινωνικὴ 
ἡ λεγοµένη πολιτική. ἔστι µὲν συγγενικὴ πολλὰ ἔχουσα 
εἴδη, ἣ µὲν ὡς ἀδελφῶν, ἣ δ' ὡς πατρὸς καὶ υἱῶν (καὶ 
γὰρ κατ' ἀναλογίαν, οἷον ἡ πατρική, καὶ κατ' ἀριθµόν, 

οἷον ἡ τῶν ἀδελφῶν· ἐγγὺς γὰρ αὕτη τῆς ἑταιρικῆς· ἐπι- 
λαµβάνουσι γὰρ καὶ ἐνταῦθα πρέσβειον)· ἡ δὲ πολιτικὴ συνέ-   
στηκε µὲν κατὰ τὸ χρήσιµον καὶ µάλιστα. διὰ γὰρ τὸ µὴ 
αὐταρκεῖν δοκοῦσι συνελθεῖν, ἐπεὶ συνῆλθόν γ' ἂν καὶ τοῦ 
συζῆν χάριν. µόνη δ' ἡ πολιτικὴ καὶ ἡ παρ' αὐτὴν παρέκ- 
βασις οὐ µόνον φιλίαι, ἀλλὰ καὶ ὡς φίλοι κοινωνοῦσιν· 
αἱ δ' ἄλλαι καθ' ὑπεροχήν. µάλιστα δὲ δίκαιον τὸ ἐν τῇ τῶν 
χρησίµων φιλίᾳ, διὰ τὸ τοῦτ' εἶναι τὸ πολιτικὸν δίκαιον. 
ἄλλον γὰρ τρόπον συνῆλθον πρίων καὶ τέχνη, οὐχ ἕνεκα κοι- 
νοῦ τινος (οἷον γὰρ ὄργανον καὶ ψυχή) ἀλλὰ τοῦ χρωµένου ἕνε- 
κεν. συµβαίνει δὲ καὶ τοῦτο ὄργανον ἐπιµελείας τυγχάνειν, ἧς 
δίκαιον πρὸς τὸ ἔργον· ἐκείνου γὰρ ἕνεκεν ἐστίν. ** καὶ τὸ τρυ- 
πάνῳ εἶναι διττόν, ὧν τὸ κυριώτερον ἡ ἐνέργεια, ἡ τρύπησις. 
καὶ ἐν τούτῳ τῷ εἴδει σῶµα καὶ δοῦλος, ὥσπερ εἴρηται πρότερον. 
 τὸ δὴ ζητεῖν πῶς δεῖ τῷ φίλῳ ὁµιλεῖν, τὸ ζητεῖν δί- 
καιόν τι ἐστίν. καὶ γὰρ ὅλως τὸ δίκαιον ἅπαν πρὸς φίλον. 
τό τε γὰρ δίκαιόν τισι καὶ κοινωνοῖς, καὶ ὁ φίλος κοι- 
νωνός, ὃ µὲν γένους, ὃ δὲ βίου. ὁ γὰρ ἄνθρωπος οὐ µό- 
νον πολιτικὸν ἀλλὰ καὶ οἰκονοµικὸν ζῷον, καὶ οὐχ ὥσπερ 
τἆλλά ποτε συνδυάζεται καὶ τῷ τυχόντι [καὶ] θήλει καὶ 
ἄρρενι ἀλλ' αἱ διὰ δύµον αὐλικόν, ἀλλὰ κοινωνικὸν   

ἄνθρωπος ζῷον πρὸς οὓς φύσει συγγένεια ἐστίν· καὶ κοι- 
νωνία τοίνυν καὶ δίκαιόν τι, καὶ εἰ µὴ πόλις εἴη· οἰκία δ' 
ἐστί τις φιλία. δεσπότου µὲν οὖν καὶ δούλου ἥπερ καὶ 
τέχνης καὶ ὀργάνων καὶ ψυχῆς καὶ σώµατος, αἱ δὲ 
τοιαῦται οὔτε φιλίαι οὔτε δικαιοσύναι, ἀλλ' ἀνάλογον, 
ὥσπερ καὶ τὸ ὑγιεινὸν οὐ δίκαιον, ἀλλ' ἀνάλογον· γυναι- 
κὸς δὲ καὶ ἀνδρὸς φιλία ὡς χρήσιµον καὶ κοινωνία· πα- 
τρὸς δὲ καὶ υἱοῦ ἡ αὐτὴ ἥπερ θεοῦ πρὸς ἄνθρωπον καὶ τοῦ 
εὖ ποιήσαντος πρὸς τὸν παθόντα καὶ ὅλως τοῦ φύσει ἄρ- 
χοντος πρὸς τὸν φύσει ἀρχόµενον· ἣ δὲ τῶν ἀδελφῶν 
πρὸς ἀλλήλους ἑταιρικὴ µάλιστα ἡ κατ' ἰσότητα. 
    “οὐ γάρ τι νόθος τῷδ' ἀπεδείχθην· 
    ἀµφοῖν δὲ πατὴρ αὑτὸς ἐκλήθη 
    Ζεὺς ἐµὸς ἄρχων.” 
ταῦτα γὰρ ὡς τὸ ἴσον ζητούντων λέγεται. διὸ ἐν οἰκίᾳ 
πρῶτον ἀρχαὶ καὶ πηγαὶ φιλίας καὶ πολιτείας καὶ δικαίου. 
 ἐπεὶ δὲ φιλίαι τρεῖς, κατ' ἀρετήν, κατὰ τὸ χρήσιµον, 
κατὰ τὸ ἡδύ, τούτων δὲ ἑκάστης δύο διαφοραί (ἣ µὲν 
γὰρ καθ' ὑπεροχὴν ἣ δὲ κατ' ἰσότητά ἐστιν ἑκάστη αὐτῶν, 
τὸ δὲ δίκαιον τὸ περὶ αὐτὰς ἐκ τῶν ἀµφισβητησάντων 
δῆλον), ἐν µὲν τῇ καθ' ὑπεροχὴν ἀξιοῦται τὸ ἀνάλογον, ἀλλ' 

οὐχ ὡσαύτως, ἀλλ' ὁ µὲν ὑπερέχων ἀνεστραµµένως τὸ ἀνάλο- 
γον, ὡς αὐτὸς πρὸς τὸν ἐλάττω, οὕτω τὸ παρὰ τοῦ ἐλάτ-   
τονος γινόµενον πρὸς τὸ παρ' αὐτοῦ, διακείµενος ὥσπερ 
ἄρχων πρὸς ἀρχόµενον· εἰ δὲ µὴ τοῦτο, ἀλλὰ τὸ ἴσον 
κατ' ἀριθµὸν ἀξιοῖ. καὶ γὰρ δὴ καὶ ἐπὶ τῶν ἄλλων κοι- 
νωνιῶν οὕτω συµβαίνει. ὁτὲ µὲν γὰρ ἀριθµῷ τοῦ ἴσου µε- 
τέχουσιν, ὁτὲ δὲ λόγῳ. εἰ µὲν γὰρ ἴσον ἀριθµῷ εἰσήνεγκον 
ἀργύριον, ἴσον καὶ τῷ ἴσῳ ἀριθµῷ διαλαµβάνουσιν, εἰ δὲ 
µὴ ἴσον, ἀνάλογον. ὁ δ' ὑπερεχόµενος τοὐναντίον στρέφει 
τὸ ἀνάλογον, καὶ κατὰ διάµετρον συζεύγνυσιν. δόξειε δ' 
ἂν οὕτως ἐλαττοῦσθαι ὁ ὑπερέχων καὶ λειτουργία ἡ φιλία 
καὶ ἡ κοινωνία. δεῖ ἄρα τινὶ ἑτέρῳ ἀνισάσαι καὶ ποιῆσαι 
ἀνάλογον. τοῦτο δ' ἐστὶν ἡ τιµή, ὅπερ καὶ τῷ ἄρχοντι 
φύσει καὶ θεῷ πρὸς τὸ ἀρχόµενον. δεῖ δὲ ἰσασθῆναι τὸ 
κέρδος πρὸς τὴν τιµήν. 
 ἡ δὲ κατ' ἴσα φιλία ἐστὶν ἡ πολιτική. ἡ δὲ πολιτική 
ἐστι µὲν κατὰ τὸ χρήσιµον, καὶ ὥσπερ αἱ πόλεις ἀλλήλαις 
φίλαι, οὕτω καὶ οἱ πολῖται, καὶ ὁµοίως 
  “οὐκέτι γιγνώσκουσιν Ἀθηναῖοι Μεγαρῆας”, 
καὶ οἱ πολῖται, ὅταν µὴ χρήσιµοι ἀλλήλοις, ἀλλ' ἐκ 
χειρὸς εἰς χεῖρα ἡ φιλία· ἔστι δὲ ἐνταῦθα καὶ ἄρχον καὶ 

ἀρχόµενον οὔτε τὸ φυσικὸν οὔτε τὸ βασιλικόν, ἀλλὰ τὸ ἐν 
τῷ µέρει, οὐδὲ τούτου ἕνεκα ὅπως εὖ ποιῇ ὁ θεός, ἀλλ' 
ἵνα ἴσον ᾖ τοῦ ἀγαθοῦ καὶ τῆς λειτουργίας. κατ' ἰσότητα δὴ 
βούλεται εἶναι ἡ πολιτικὴ φιλία. ἔστι δὲ τῆς χρησίµου φι- 
λίας εἴδη δύο, ἣ µὲν νοµικὴ ἣ δ' ἠθική. βλέπει δ' ἡ µὲν 
πολιτικὴ εἰς τὸ ἴσον καὶ εἰς τὸ πρᾶγµα, ὥσπερ οἱ πωλοῦν- 
τες καὶ οἱ ὠνούµενοι. διὸ εἴρηται 
    “µισθὸς ἀνδρὶ φίλῳ.”   
ὅταν µὲν οὖν καθ' ὁµολογίαν <ᾖ> ἡ πολιτικὴ αὕτη φιλία, [καὶ] 
νοµική· ὅταν δ' ἐπιτρέπωσιν αὐτοῖς, ἠθικὴ βούλεται εἶναι 
φιλία καὶ ἑταιρική. διὸ µάλιστα ἔγκληµα ἐν ταύτῃ τῇ 
φιλίᾳ· αἴτιον δ' ὅτι παρὰ φύσιν. ἕτεραι γὰρ φιλίαι ἡ 
κατὰ τὸ χρήσιµον καὶ ἡ κατὰ τὴν ἀρετήν· οἳ δ' ἀµφό- 
τερα βούλονται ἅµα ἔχειν, καὶ ὁµιλοῦσι µὲν τοῦ χρησίµου 
ἕνεκα, ἠθικὴν δὲ ποιοῦσιν ὡς ἐπιεικεῖς, διὸ ὡς πιστεύοντες 
οὐ νοµικὴν ποιοῦσιν. ὅλως µὲν γὰρ ἐν τῇ χρησίµῃ τῶν τριῶν 
πλεῖστα ἐγκλήµατα (ἡ µὲν γὰρ ἀρετὴ ἀνέγκλητον, οἱ δ' 
ἡδεῖς ἔχοντες καὶ δόντες ἀπαλλάττονται· οἱ δὲ χρήσιµοι 
οὐκ εὐθὺς διαλύονται, ἂν µὴ νοµικῶς καὶ ἑταιρικῶς προς- 
φέρωνται)· ὅµως δὲ τῆς χρησίµου ἡ νοµικὴ ἀνέγκλητος. 
ἔστι δ' ἡ µὲν νοµικὴ διάλυσις πρὸς νόµισµα (µετρεῖται 

γὰρ τούτῳ τὸ ἴσον), ἡ δ' ἠθικὴ ἑκούσιος. διὸ ἐνιαχοῦ νόµος 
ἐστὶ τοῖς οὕτως ὁµιλοῦσι φιλικῶς µὴ εἶναι δίκας τῶν ἑκου- 
σίων συναλλαγµάτων, ὀρθῶς· τοῖς γὰρ ἀγαθοῖς οὐ πέφυκε 
δίκαιον εἶναι, οἳ δ' ὡς ἀγαθοὶ καὶ πιστοὶ συναλλάττουσιν. 
ἔστι δὲ ἐν ταύτῃ τῇ φιλίᾳ τὰ ἐγκλήµατα ἀµφιβάλλοντα 
αὐτοῖς ἀµφότερα, πῶς ἑκάτερος ἐγκαλεῖ, ὅταν ἠθικῶς ἀλλὰ 
µὴ νοµικῶς πιστεύσωσιν. καὶ ἔχει δὴ ἀπορίαν ποτέρως δεῖ 
κρίνειν τὸ δίκαιον, πότερα πρὸς τὸ πρᾶγµα βλέποντα τὸ 
ὑπηρετηθὲν, πόσον, ἢ ποῖον ἦν τῷ πεπονθότι. ἐνδέχεται 
γὰρ ὅπερ λέγει Θέογνις·   
  “σοὶ µὲν τοῦτο, θεά, σµικρόν, ἐµοὶ δὲ µέγα.” 
ἐνδέχεται δὲ καὶ τοὐναντίον γενέσθαι, ὥσπερ ἐν τῷ λόγῳ, 
σοὶ µὲν παιδιὰν τοῦτ' εἶναι, ἐµοὶ δὲ θάνατον. ἐντεῦθεν δ' 
εἴρηται τὰ ἐγκλήµατα. ὃ µὲν γὰρ ἀξιοῖ ἀντιπαθεῖν ὡς 
µέγα ὑπηρετήσας, ὅτι δεοµένῳ ἐποίησιν, ἤ τι ἄλλο τοιοῦτο, 
λέγων πρὸς τὴν ἐκείνου ὠφέλειαν πόσον ἠδύνατο, ἀλλ' οὐ 
τί ἦν αὐτῷ· ὃ δὲ τοὐναντίον ὅσον ἐκείνῳ, ἀλλ' οὐχ ὅσον 
αὐτῷ. ὁτὲ δὲ καὶ µεταλαµβάνων καὶ ἀµφιβάλλει. ὃ 
 
µὲν γὰρ ὅσον αὐτῷ µικρὸν ἀπέβη, ὃ δ' ὅσον αὐτῷ µέγα 
ἐδύνατο, οἷον εἰ κινδυνεύσας δραχµῆς ἄξιον ὠφέλησεν, ὃ 

µὲν τὸ τοῦ κινδύνου µέγεθος ὃ δὲ τὸ τοῦ ἀργυρίου, ὥσπερ 
ἐν τῇ τῶν νοµισµάτων ἀποδόσει. καὶ γὰρ ἐνταῦθα περὶ τού- 
των ἡ ἀµφισβήτησις· ὃ µὲν γὰρ ἀξιοῖ πῶς τότ' ἦν, ὃ δὲ 
πῶς νῦν, ἂν µὴ διείπωνται. ἡ µὲν οὖν πολιτικὴ βλέπει εἰς 
τὴν ὁµολογίαν καὶ εἰς τὸ πρᾶγµα, ἡ δ' ἠθικὴ εἰς τὴν 
προαίρεσιν. ὥστε καὶ δίκαιον τοῦτο µᾶλλον ἐστί, καὶ δικαιο- 
σύνη φιλική. αἴτιον δὲ τοῦ µάχεσθαι, διότι καλλίων µὲν 
ἡ ἠθικὴ φιλία, ἀναγκαιοτέρα δὲ ἡ χρησίµη. οἳ δ' ἄρχον- 
ται µὲν ὡς οἱ ἠθικοὶ φίλοι καὶ δι' ἀρετὴν ὄντες· ὅταν δ' 
ἄντικρυς ᾖ τι τῶν ἰδίων, δῆλοι γίνονται ὅτι ἕτεροι ἦσαν. 
ἐκ περιουσίας γὰρ διώκουσιν οἱ πολλοὶ τὰ καλόν· διὸ καὶ 
τὴν καλλίω φιλίαν. ὥστε φανερὸν πῶς διαιρετέον περὶ τού- 
των. εἰ µὲν γὰρ ἠθικοὶ φίλοι, εἰς τὴν προαίρεσιν βλεπτέον 
εἰ ἴση, καὶ οὐθὲν ἄλλο ἀξιωτέον θατέρῳ παρὰ θατέρου· εἰ   
δ' ὡς χρήσιµοι καὶ πολιτικοί, ὡς ἂν ἐλυσιτέλει ὁµολο- 
γοῦσιν· ἂν δ' ὃ µὲν φῇ ὧδε ὃ δὲ ἐκείνως, οὐ καλὸν µὲν 
ἀντιποιῆσαι, δέον τοὺς καλοὺς λέγειν λόγους, ὁµοίως δὲ καὶ 
ἐπὶ θατέρου, ἀλλ' ἐπεὶ οὐ διείποντο ὡς ἠθικῶς, δεῖ κρίνειν 
τίνα, µηδ' ὑποκρινόµενον µηδέτερον αὐτῶν ἐξαπατᾶν. ὥστε 
δεῖ στέργειν αὐτὸν τὴν τύχην. ὅτι δ' ἐστὶν ἡ ἠθικὴ κατὰ 
προαίρεσιν, δῆλον, ἐπεὶ κἂν εἰ µεγάλα παθὼν µὴ ἀποδῴη 

δι' ἀδυναµίαν, ἀλλ' ὡς ἠδύνατο, καλῶς· καὶ ὁ θεὸς ἀνέ- 
χεται κατὰ δύναµιν λαµβάνων τὰς θυσίας. ἀλλὰ τῷ 
πωλοῦντι οὐχ ἱκανῶς ἕξει, ἂν µὴ φήσῃ δύνασθαι πλέον 
δοῦναι, οὐδὲ τῷ δανείσαντι. 
 πολλὰ ἐγκλήµατα γίνεται ἐν ταῖς φιλίαις τοῖς µὴ κατ' 
εὐθυωρίαν, καὶ τὸ δίκαιον ἰδεῖν οὐ ῥᾴδιον. χαλεπὸν γὰρ µετρῆ- 
σαι ἑνὶ τῷδε τὸ µὴ κατ' εὐθυωρίαν, οἷον συµβαίνει ἐπὶ τῶν 
ἐρωτικῶν. ὃ µὲν γὰρ διώκει ὡς [τὸν] ἡδὺν ἐπὶ τὸ συζῆν, ὃ δ' 
ἐκεῖνον ἐνίοτε ὡς χρήσιµον· ὅταν δὲ παύσηται τοῦ ἐρᾶν, ἄλλου 
γινοµένου ἄλλος γίνεται, καὶ τότε λογίζονται παντί τινος, καὶ ὡς 
Πύθων καὶ Παµµένης διεφέροντο καὶ ὡς διδάσκαλος καὶ µαθητής   
(ἐπιστήµη γὰρ καὶ χρήµατα οὐχ ἑνὶ µετρεῖται), καὶ ὡς Ἡρό- 
δικος ὁ ἰατρὸς πρὸς τὸν ἀποδιδόντα µικρὸν τὸν µισθόν, 
καὶ ὡς ὁ κιθαρῳδὸς καὶ ὁ βασιλεύς. ὃ µὲν γὰρ ὡς ἡδεῖ, 
ὃ δ' ὡς χρησίµῳ ὡµίλει· ὃ δ' ἐπεὶ ἔδει ἀποδιδόναι, αὐ- 
τὸν αὑτὸν ὡς ἡδὺν ἐποίησεν, καὶ ἔφη, ὥσπερ ἐκεῖνον 
ᾄσαντα εὐφρᾶναι, οὕτω καὶ αὐτὸς ὑποσχόµενος ἐκείνῳ. ὅµως 
δὲ φανερὸν καὶ ἐνταῦθα πῶς γνωριστέον· ἑνὶ µὲν γὰρ µετρητέον 
καὶ ἐνταῦθ', ἀλλ' οὐχ ὅρῳ, ἀλλὰ λόγῳ· τῷ ἀνάλογον γὰρ 
µετρητέον, ὥσπερ καὶ ἡ πολιτικὴ µετρεῖται κοινωνία. πῶς 
γὰρ κοινωνήσει γεωργῷ σκυτοτόµος, εἰ µὴ τῷ ἀνάλογον ἰσα- 

σθήσεται τὰ ἔργα; τοῖς δὲ µὴ κατ' εὐθυωρίαν τὸ ἀνάλογον 
µέτρον, οἷον εἰ ὃ µὲν σοφίαν δοῦναι ἐγκαλεῖ, ὃ δ' ἐκείνῳ 
ἀργύριον, τῇ σοφίᾳ πρὸς τὸ πλούσιον, εἶτα τί δοθὲν πρὸς 
ἑκάτερον. εἰ γὰρ ὃ µὲν τοῦ ἐλάττονος ἥµισυ ἔδωκεν, ὃ δὲ τοῦ µεί- 
ζονος µὴ πολλοστὸν µέρος, δῆλον ὅτι οὗτος ἀδικεῖ. ἔστι δὲ κἀν- 
ταῦθα ἐν ἀρχῇ ἀµφισβήτησις, ἂν φῇ ὃ µὲν ὡς χρησίµους 
συνελθεῖν αὐτούς, ὃ δὲ µή, ἀλλ' ὡς κατ' ἄλλην τινὰ φιλίαν. 
 περὶ δὲ τοῦ ἀγαθοῦ καὶ κατ' ἀρετὴν φίλου, σκεπτέον 
πότερον δεῖ ἐκείνῳ τὰ χρήσιµα ὑπηρετεῖν καὶ βοηθεῖν ἢ τῷ 
ἀντιποιοῦντι καὶ δυναµένῳ. τοῦτο δὲ τὸ αὐτὸ πρόβληµα ἐστί, 
πότερον τὸν φίλον ἢ τὸν σπουδαῖον εὖ ποιητέον µᾶλλον. ἂν 
µὲν γὰρ <ὁ> φίλος καὶ σπουδαῖος, ἴσως οὐ λίαν χαλεπόν, ἂν 
µή τις τὸ µὲν αὐξήσῃ τὸ δὲ ταπεινώσῃ, φίλον µὲν σφόδρα 
ποιῶν, ἐπιεικῆ δὲ ἠρέµα· εἰ δὲ µή, πολλὰ προβλήµατα   
γίνεται, οἷον εἰ ὃ µὲν ἦν, οὐκ ἔσται δέ, ὃ δὲ ἔσται, οὔπω δέ, ἢ 
ὃ µὲν ἐγένετο, ἔστι δ' οὔ, ὃ δὲ ἔστιν, οὐκ ἦν δὲ οὐδὲ ἔσται, ** ἀλλ' 
ἐκεῖνο ἐργωδέστερον. µὴ γάρ τι λέγει Εὐριπίδης, ποιήσας 
   “λόγων δίκαιον µισθὸν ἂν λόγους φέροις, 
   ἔργον δ' ἐκεῖνος ἔργον <ὃς> παρέσχετο.” 
καὶ οὐ πάντα δεῖ τῷ πατρί, ἀλλ' ἔστιν ἄλλ' ἃ δεῖ τῇ µητρί· καί- 
τοι βελτίων ὁ πατήρ. οὐδὲ γὰρ τῷ ∆ιὶ πάντα θύεται, οὐδ' ἔχει 

πάσας τὰς τιµὰς ἀλλὰ τινάς· ἴσως οὖν ἔστιν ἃ δεῖ τῷ χρησίµῳ, 
ἄλλα δὲ τῷ ἀγαθῷ. οἷον οὐχ εἰ σῖτον δίδωσι καὶ τὰ ἀναγκαῖα, 
καὶ συζῆν τούτῳ δεῖ· οὐδ' ᾧ τοίνυν τὸ συζῆν, τούτῳ ἃ µὴ οὗ- 
τος δίδωσιν, ἀλλὰ χρήσιµος. ἀλλ' οἳ τοῦτο ποιοῦντες τούτῳ 
πάντα τῷ ἐρωµένῳ διδόασιν οὐ δέον, οὐδενός εἰσιν ἄξιοι. 
 καὶ οἱ ἐν τοῖς λόγοις ὅροι τῆς φιλίας πάντες µέν πώς 
εἰσι φιλίας, ἀλλ' οὐ τῆς αὐτῆς. τῷ µὲν γὰρ χρησίµῳ τὸ 
βούλεσθαι τὰ κείνῳ ἀγαθὰ καὶ τῷ εὖ ποιήσαντι καὶ τῷ 
ὁποῖος δεῖ (οὐ γὰρ ἐπισηµαίνει οὗτος ὁ ὁρισµὸς τῆς φιλίας), 
ἄλλῳ δὲ τὸ εἶναι καὶ ἄλλῳ τὸ συζῆν, τῷ δὲ καθ' ἡδονὴν   
τὸ συναλγεῖν καὶ συγχαίρειν· πάντες δ' οὗτοι οἱ ὅροι κατὰ 
φιλίαν µὲν λέγονται τινά, οὐ πρὸς µίαν δ' οὐδείς. διὸ πολλοὶ 
εἰσί, καὶ ἕκαστος µιᾶς εἶναι δοκεῖ φιλίας, οὐκ ὤν, οἷον ἡ τοῦ εἶναι 
προαίρεσις. καὶ γὰρ ὁ καθ' ὑπεροχὴν καὶ ποιήσας εὖ ** βούλε- 
ται τῷ ἔργῳ τῷ αὑτοῦ ὑπάρχειν, καὶ τῷ δόντι τὸ εἶναι δεῖ 
καὶ ἀνταποδιδόναι, ἀλλὰ συζῆν οὐ τούτῳ, ἀλλὰ τῷ ἡδεῖ. 
 ἀδικοῦσιν οἱ φίλοι ἀλλήλους ἔνιοι· τὰ γὰρ πράγµατα µᾶλ- 
λον, ἀλλ' οὐ φιλοῦσι τὸν ἔχοντα· διὸ φιλεῖ κἀκείνους οἷον διότι 
ἡδὺς τὸν οἶνον εἵλετο, καὶ ὅτι χρήσιµος τὸν πλοῦτον εἵλετο· χρη- 
σιµώτερος γάρ. διὸ <οὐ> δεῖ ἀγανακτεῖν, ὥσπερ ἂν εἰ µᾶλλον 
εἵλετο ἀντὶ ἥττονος. οἳ δ' ἐγκαλοῦσιν· ἐκεῖνον γὰρ νῦν ζητοῦσι 

τὸν ἀγαθόν, πρότερον ζητήσαντες τὸν ἡδὺν ἢ τὸν χρήσιµον. 



 σκεπτέον δὲ καὶ περὶ αὐταρκείας καὶ φιλίας, πῶς 
ἔχουσι πρὸς τὰς ἀλλήλων δυνάµεις. ἀπορήσειε γὰρ ἄν τις πό- 
τερον, εἴ τις εἴη κατὰ πάντα αὐτάρκης, ἔσται τούτῳ ** φίλος. 
εἰ κατ' ἔνδειαν ζητεῖται φίλος καὶ ἔσται ἀγαθὸς αὐταρκέστα-   
τος, εἰ ὁ µετ' ἀρετῆς εὐδαίµων, τί ἂν δέοι φίλου; οὔτε γὰρ 
τῶν χρησίµων δεῖσθαι αὐτάρκους οὔτε τῶν εὐφρανούντων 
οὔτε τοῦ συζῆν· αὐτὸς γὰρ αὑτῷ ἱκανὸς συνεῖναι. µάλιστα 
δὲ τοῦτο φανερὸν ἐπὶ θεοῦ· δῆλον γὰρ ὡς οὐδενὸς προσδεό- 
µενος οὐδὲ φίλου δεήσεται, οὐδ' ἔσται αὐτῷ οὔτε µηθὲν δε- 
σπότου. ὥστε καὶ ἄνθρωπος ὁ εὐδαιµονέστατος ἥκιστα δεή- 
σεται φίλου, ἀλλ' ἢ καθ' ὅσον ἀδύνατον εἶναι αὐτάρκη. 
ἀνάγκη ἄρα ἐλαχίστους εἶναι φίλους τῷ ἄριστα ζῶντι, καὶ 
ἀεὶ ἐλάττους γίνεσθαι, καὶ µὴ σπουδάζειν ὅπως ὦσι φίλοι, 
ἀλλ' ὀλιγωρεῖν µὴ µόνον τῶν χρησίµων, ἀλλὰ καὶ εἰς τὸ 
συζῆν αἱρετῶν. ἀλλὰ µὴν καὶ τότε φανερὸν ἂν εἶναι δό- 
ξειεν ὡς οὐ χρήσεως ἕνεκα ὁ φίλος οὐδ' ὠφελείας, ἀλλὰ 
δι' ἀρετὴν φίλος µόνος. ὅταν γὰρ µηθενὸς ἐνδεεῖς ὦµεν, 
τότε τοὺς συναπλαυσοµένους ζητοῦσι πάντες, καὶ τοὺς εὖ πει- 
σοµένους µᾶλλον ἢ τοὺς ποιήσοντας. ἀµείνω δ' ἔχοµεν κρί- 
σιν αὐτάρκεις ὄντες ἢ µετ' ἐνδείας, ὅτε µάλιστα τῶν συζῆν 

ἀξίων δεόµεθα φίλων. περὶ δὲ τῆς ἀπορίας ταύτης σκε- 
πτέον, µή ποτε τὸ µέν τι λέγεται καλῶς, τὸ δὲ λανθάνει   
διὰ τὴν παραβολήν. δῆλον δὲ λαβοῦσι τί τὸ ζῆν τὸ κατ' 
ἐνέργειαν, καὶ ὡς τέλος. φανερὸν οὖν ὅτι τὸ αἰσθάνεσθαι 
καὶ τὸ γνωρίζειν, ὥστε καὶ τὸ συζῆν τὸ συναισθάνεσθαι καὶ 
τὸ συγγνωρίζειν ἐστίν. ἔστι δὲ τὸ αὑτοῦ αἰσθάνεσθαι καὶ τὸ 
αὑτὸν γνωρίζειν αἱρετώτατον ἑκάστῳ, καὶ διὰ τοῦτο τοῦ ζῆν 
πᾶσιν ἔµφυτος ἡ ὄρεξις· τὸ γὰρ ζῆν δεῖ τιθέναι γνῶσιν 
 
τινά. εἰ οὖν τις ἀποτέµοι καὶ ποιήσειε τὸ γινώσκειν αὐτὸ 
καθ' αὑτὸ καὶ µὴ ** (ἀλλὰ τοῦτο µὲν λανθάνει, ὥσπερ ἐν τῷ 
λόγῳ γέγραπται, τῷ µέντοι πράγµατι ἔστι µὴ λανθάνειν), 
οὐθὲν ἂν διαφέροι ἢ τὸ γινώσκειν ἄλλον ἀνθ' αὑτοῦ· τὸ δ' 
ὅµοιον τοῦ ζῆν ἀνθ' αὑτοῦ ἄλλον. εὐλόγως δὴ τὸ ἑαυτοῦ 
αἰσθάνεσθαι καὶ γνωρίζειν αἱρετώτερον. δεῖ γὰρ ἅµα συν- 
θεῖναι δύο ἐν τῷ λόγῳ, ὅτι τε τὸ ζῆν [καὶ] αἱρετόν, καὶ ὅτι 
τὸ ἀγαθόν, καὶ ἐκ τούτων ὅτι τὸ αὐτὸ τοῖς ὑπάρχειν τὴν 
τοιαύτην φύσιν. εἰ οὖν ἐστιν ἀεὶ τῆς τοιαύτης συστοιχίας ἡ 
ἑτέρα ἐν τῇ τοῦ αἱρετοῦ τάξει, καὶ τὸ γνωστὸν καὶ τὸ αἰσθητόν 
ἐστιν ὡς ὅλως εἰπεῖν τῷ κοινωνεῖν τῆς ὡρισµένης φύσεως· 
ὥστε τὸ αὑτοῦ βούλεσθαι αἰσθάνεσθαι τὸ αὑτὸν εἶναι τοιονδὶ 
 
Bekker page 1245a, line 5 
 
βούλεσθαι ἐστίν. ἐπεὶ οὖν οὐ κατ' αὐτούς ἐσµεν ἕκαστον τούτων, 
ἀλλὰ κατὰ µετάληψιν τῶν δυνάµεων ἐν τῷ αἰσθάνεσθαι 



ἢ γνωρίζειν (αἰσθανόµενος µὲν γὰρ αἰσθητὸς γίνεται ταύτῃ καὶ   
κατὰ τοῦτο, καθὰ πρότερον αἰσθάνεται, καὶ ᾗ καὶ οὗ, γνω- 
στὸς δὲ γινώσκων)· ὥστε διὰ τοῦτο καὶ ζῆν ἀεὶ βούλεται, ὅτι 
βούλεται ἀεὶ γνωρίζειν, τοῦτο δὲ ὅτι αὐτὸς εἶναι τὸ γνωστόν. 
τὸ δὴ συζῆν αἱρεῖσθαι δόξειε µὲν ἂν εἶναι σκοπουµένοις πως 
εὔηθες (ἐπὶ τῶν κοινῶν πρῶτον καὶ τοῖς ἄλλοις ζῴοις, οἷον 
τοῦ συνεσθίειν ἢ τοῦ συµπίνειν· τί γὰρ διαφέρει τὸ πλησίον 
οὖσι ταῦτα συµβαίνειν ἢ χωρίς, ἂν ἀφέλῃς τὸν λόγον; 
ἀλλὰ µὴν καὶ τοῦ λόγου κοινωνεῖν τοῦ τυχόντος ἕτερον τοιοῦ- 
τον· ἅµα τε οὔτε διδάσκειν οὔτε µανθάνειν τοῖς αὐταρκέσι 
φίλοις οἷόν τε· µανθάνων µὲν γὰρ αὐτὸς οὐκ ἔχει ὡς δεῖ, 
διδάσκοντος δ' ὁ φίλος, ἡ δ' ὁµοιότης φιλία)· ἀλλὰ µὴν 
φαίνεταί γε, καὶ πάντες ἥδιον τῶν ἀγαθῶν µετὰ τῶν 
φίλων κοινωνοῦµεν, καθ' ὅσον ἐπιβάλλει ἕκαστον καὶ οὗ 
δύναται ἀρίστου, ἀλλὰ τούτων τῷ µὲν ἡδονῆς σωµατικῆς, 
τῷ δὲ θεωρίας µουσικῆς, τῷ δὲ φιλοσοφίας. καὶ τὸ ἅµα δεῖ 
εἶναι τῷ φίλῳ. διό φησι “µόχθος οἱ τηλοῦ φίλοι”, ὥστ' οὐ δεῖ 
γενέσθαι ἀπ' ἀλλήλων τούτου γινοµένου. ὅθεν καὶ ὁ ἔρως 
δοκεῖ φιλίᾳ ὅµοιον εἶναι· τοῦ γὰρ συζῆν ὀρέγεται ὁ ἐρῶν, 

ἀλλ' οὐχ ᾗ µάλιστα δεῖ, ἀλλὰ κατ' αἴσθησιν.  - ὁ µὲν τοίνυν 
λόγος ἐκεῖνά φησι διαπορῶν, τὸ δ' ἔργον οὕτω φαίνεται 
γινόµενον, ὥστε δῆλον ὅτι παρακρούεταί πως ἡµᾶς ὁ δια-   
πορῶν. σκεπτέον ἔνθεν τἀληθές. ὁ γὰρ φίλος βούλεται εἶναι, 
ὥσπερ ἡ παροιµία φησίν, ἄλλος Ἡρακλῆς, ἄλλος αὐτός. 
διέσπασται δὲ καὶ χαλεπὸν τὰ ἐφ' ἑνὸς γενέσθαι· ἀλλὰ 
κατὰ µὲν τὴν φύσιν τὸ συγγενέστατον, κατὰ δὲ τὸ σῶµα 
ὅµοιος ἕτερος, ἄλλος δὲ κατὰ τὴν ψυχήν, καὶ τούτων κατὰ 
µόριον ἕτερος ἕτερον. ἀλλ' οὐθέν τε ἧττον βούλεται ὥσπερ 
αὐτὸς διαιρετὸς εἶναι ὁ φίλος. τὸ οὖν τοῦ φίλου αἰσθάνεσθαι 
τὸ αὑτοῦ πως ἀνάγκη αἰσθάνεσθαι εἶναι, καὶ τὸ <τὸν φίλον γνω- 
ρίζειν τὸ> αὑτόν πως γνωρίζειν. ὥστε καὶ τὰ φορτικὰ µὲν συνή- 
δεσθαι καὶ συζῆν τῷ φίλῳ ἡδὺ εὐλόγως (συµβαίνει γὰρ ἐκείνου 
ἅµα αἴσθησις ἀεί), µᾶλλον δὲ τὰς θειοτέρας ἡδονάς. αἴτιον 
δ' ὅτι ἀεὶ ἥδιον ἑαυτὸν θεωρεῖν ἐν τῷ βελτίονι ἀγαθῷ. τοῦτο 
δ' ἐστὶν ὁτὲ µὲν πάθος, ὁτὲ δὲ πρᾶξις, ὁτὲ δὲ ἕτερόν τι. εἰ 
δ' αὐτὸν εὖ ζῆν, καὶ οὕτω καὶ τὸν φίλον, ἐν δὲ τῷ συζῆν 
συνεργεῖν, ἡ κοινωνία τῶν ἐν τέλει µάλιστά γε. διὸ <δεῖ> συν- 
θεωρεῖν καὶ συνευωχεῖσθαι, οὐ τὰ διὰ τροφὴν καὶ τὰ 
ἀναγκαῖα· αἱ τοιαῦται ** ὁµιλίαι δοκοῦσιν εἶναι, ἀλλὰ ἀπο- 
λαύσεις. ἀλλ' ἕκαστος οὗ δύναται τυγχάνειν τέλους, ἐν 

τούτῳ βούλεται συζῆν· εἰ δὲ µή, καὶ ποιεῖν εὖ καὶ πά- 
σχειν ὑπὸ τῶν φίλων αἱροῦνται µάλιστα.  - ὅτι µὲν τοίνυν   
καὶ δεῖ συζῆν, καὶ ὅτι µάλιστα βούλονται πάντες, καὶ ὅτι 



ὁ εὐδαιµονέστατος καὶ ἄριστος µάλιστα τοιοῦτος, φανερόν· 
ὅτι δὲ κατὰ τὸν λόγον οὐκ ἐφαίνετο, καὶ τοῦτ' εὐλόγως συνέ- 
βαινε λέγοντος ἀληθῆ. κατὰ τὴν σύνθεσιν γὰρ τῆς παραβο- 
λῆς ἀληθοῦς οὔσης ἡ λύσις <οὐκ> ἔστιν. ὅτι γὰρ ὁ θεὸς οὐ τοιοῦ- 
τος οἷος δεῖσθαι φίλου, καὶ τὸν ὅµοιον ἀξιοῦµεν. καίτοι κατὰ 
τοῦτον τὸν λόγον οὐδὲ νοήσει ὁ σπουδαῖος· οὐ γὰρ οὕτως ὁ 
θεὸς εὖ ἔχει, ἀλλὰ βέλτιον ἢ ὥστε ἄλλο τι νοεῖν παρ' αὐ- 
τὸς αὑτόν. αἴτιον δ' ὅτι ἡµῖν µὲν τὸ εὖ καθ' ἕτερον, 
ἐκείνῳ δὲ αὐτὸς αὑτοῦ τὸ εὖ ἐστίν. 
 καὶ τὸ ζητεῖν ἡµῖν καὶ εὔχεσθαι πολλοὺς φίλους, ἅµα δὲ λέγειν 
ὡς οὐθεὶς φίλος ᾧ πολλοὶ φίλοι, ἄµφω λέγεται ὀρθῶς. ἐνδε- 
χοµένου γὰρ πολλοῖς συζῆν ἅµα καὶ συναισθάνεσθαι ὡς πλείστοις 
αἱρετώτατον· ἐπεὶ δὲ χαλεπώτατον, ἐν ἐλάττοσιν ἀνάγκη τὴν 
ἐνέργειαν τῆς συναισθήσεως εἶναι, ὥστ' οὐ µόνον χαλεπὸν τὸ πολ- 
λοὺς κτήσασθαι (πείρας γὰρ δεῖ), ἀλλὰ καὶ οὖσι χρήσασθαι. 
 καὶ ὁτὲ µὲν ἀπεῖναι εὖ πράττοντα τὸν φιλούµενον βου- 
λόµεθα, ὁτὲ δὲ µετέχειν τῶν αὐτῶν, καὶ τὸ ἅµα βούλε- 
σθαι εἶναι φιλικόν. ἐνδεχοµένου µὲν γὰρ ἅµα καὶ εὖ, τοῦ- 

το πάντες αἱροῦνται· µὴ ἐνδεχοµένου δέ, ἀλλ' ὥσπερ τὸν 
Ἡρακλῆ ἴσως ἂν ἡ µήτηρ εἵλετο θεὸν εἶναι µᾶλλον ἢ 
µετ' αὐτῆς ὄντα τῷ Εὐρυσθεῖ θητεύειν. ὁµοίως γὰρ ἂν   
εἴπειεν καὶ ὃν ὁ Λάκων ἔσκωψεν, ἐπεί τις ἐκέλευσεν αὐτὸν 
χειµαζόµενον ἐπικαλέσασθαι τοὺς ∆ιοσκόρους. δοκεῖ δὲ τοῦ 
µὲν φιλοῦντος τὸ ἀπείργειν εἶναι τῆς συµµεθέξεως τῶν 
χαλεπῶν, τοῦ δὲ φιλουµένου τὸ βούλεσθαι συµµετέχειν, καὶ 
ταῦτα ἀµφότερα συµβαίνει εὐλόγως. δεῖ γὰρ τῷ φίλῳ µηθὲν 
εἶναι οὕτω λυπηρὸν ὡς <µὴ> ἰδεῖν τὸν φίλον· δοκεῖ δὲ δεῖν 
αἱρεῖσθαι µὴ τὸ αὑτοῦ. διὸ κωλύουσι συµµετέχειν· ἱκανοὶ 
γὰρ αὐτοὶ κακοπαθοῦντες, ἵνα µὴ φαίνωνται τὰ αὑτῶν 
σκοποῦντες καὶ αἱρεῖσθαι τὸ χαίρειν λυπουµένου τοῦ φίλου. ** ἔτι 
δὲ τὸ κουφότεροι εἶναι µὴ µόνοι φέροντες τὰ κακά. ἐπεὶ δ' 
αἱρετὸν τό τ' εὖ καὶ τὸ ἅµα, δῆλον ὅτι τὸ ἅµα εἶναι µετ' 
ἐλάττονος ἀγαθοῦ αἱρετώτερόν πως ἢ χωρὶς µετὰ µείζονος. 
ἐπεὶ δὲ ἄδηλον τὸ πόσον δύναται τὸ ἅµα, ἤδη διαφέρονται 
καὶ οἴονται τὸ µετέχειν ἅµα πάντων φιλικόν, [καὶ] ὥσπερ 
συνδειπνεῖν ἅµα φασὶν ἥδιον ταὐτὰ ἔχοντας· οἳ δ' ἂν 
µέντοι οὐ βούλονται. ἐπεὶ δ' εἴ γέ τις ὑπερβολὰς ποιήσει, 
** ὁµολογῶσιν ἅµα κακῶς πράττοντας σφόδρα ἢ εὖ σφόδρα 
χωρίς. ** παραπλήσιον δὲ τούτῳ καὶ περὶ τὰς ἀτυχίας. ὁτὲ   

µὲν γὰρ βουλόµεθα τοὺς φίλους ἀπεῖναι οὐδὲ λυπεῖν, ὅταν µη- 
θὲν µέλλωσι ποιήσειν πλέον· ὁτὲ δὲ αὐτοὺς ἥδιστον παρεῖναι. 
τὸ δὲ τῆς ὑπεναντιώσεως ταύτης καὶ µάλ' εὔλογον. διὰ 
γὰρ τὰ προειρηµένα τοῦτο συµβαίνει, καὶ ὅτι µὲν τὸ λυ- 



πούµενον ἢ ἐν φαύλῃ ὄντα ἕξει τὸν φίλον θεωρεῖν φεύγο- 
µεν ἁπλῶς, ὥσπερ καὶ ἡµᾶς αὐτούς, τὸ δ' ὁρᾶν τὸν φίλον 
ἡδύ, ὥσπερ ἄλλο τι τῶν ἡδίστων, διὰ τὴν εἰρηµένην αἰτίαν, 
καὶ µὴ κάµνοντα, εἰ αὐτός· ὥστε ὁπότερον ἂν τούτων ᾖ 
µᾶλλον ἡδύ, ποιεῖ τὴν ῥοπὴν τοῦ βούλεσθαι παρεῖναι ἢ µή. 
καὶ τοῦτο ἐπὶ τῶν χειρόνων συµβαίνει καὶ διὰ τὴν αὐτὴν 
αἰτίαν γίνεσθαι· µάλιστα γὰρ φιλοτιµοῦνται τοὺς φίλους µὴ 
πράττειν εὖ µηδ' εἶναι ἀνάγκαι ** αὐτοῖς κακῶς. διὸ ἐνίοτε 
τοὺς ἐρωµένους συναποτιννύασι. µᾶλλον γὰρ τοῦ οἰκείου 
αἰσθάνεσθαι κακοῦ, ὥσπερ ἂν εἰ καὶ µεµνηµένος ὅτι ποτὲ 
εὖ ἔπραττε µᾶλλον, ἢ εἰ ᾤετο ἀεὶ κακῶς πράττειν. ** 
 ** ἀπορήσειε δ' ἄν τις, εἰ ἔστιν ἑκάστῳ [φίλῳ] χρήσασθαι 
καὶ ἐφ' ᾧ πέφυκε καὶ ἄλλως, καὶ τοῦτο ἢ <καθ'> αὑτὸ ἢ κατὰ   
συµβεβηκός, οἷον εἰ ὀφθαλµὸς ἰδεῖν ἢ καὶ ἄλλως παριδεῖν 
διαστρέψαντα, ὥστε δύο τὸ ἓν φανῆναι. αὗται µὲν δὴ 
 
ἄµφω ὅτι µὲν ὀφθαλµός· ὅτι ἦν δ' ὀφθαλµῷ **, ἄλλη δὲ 

κατὰ συµβεβηκός, οἷον εἰ ἦν ἀποδόσθαι ἢ φαγεῖν. ὁµοίως 
δὴ καὶ ἐπιστήµη· καὶ γὰρ ἀληθῶς καὶ ἁµαρτεῖν, οἷον ὅταν 
ἑκὼν µὴ ὀρθῶς γράψῃ, ὡς ἀγνοίᾳ δὴ νῦν χρῆσθαι, ὥσπερ µε- 
ταστρέψας τὴν χεῖρα· καὶ τῷ ποδί ποτε ὡς χειρὶ καὶ 
ταύτῃ ὡς ποδὶ χρῶνται <αἱ> ὀρχηστρίδες. εἰ δὴ πᾶσαι αἱ ἀρε- 
ταὶ ἐπιστῆµαι, εἴη ἂν καὶ τῇ δικαιοσύνῃ ὡς ἀδικίᾳ χρῆσθαι, 
ἀδικήσει ἄρα ἀπὸ δικαιοσύνης τὰ ἄδικα πράττων, ὥσπερ 
καὶ τὰ ἀγνοητικὰ ἀπὸ ἐπιστήµης· εἰ δὲ τοῦτ' ἀδύνατον, φα- 
νερὸν ὅτι οὐκ ἂν εἶεν ἐπιστῆµαι αἱ ἀρεταί. οὐδ' εἰ µὴ ἔστιν 
ἀγνοεῖν ἀπὸ ἐπιστήµης, ἀλλ' ἁµαρτάνειν µόνον, καὶ τὰ 
αὐτὰ <ἃ> καὶ ἀπὸ ἀγνοίας ποιεῖν, οὔ τι ἀπὸ δικαιοσύνης γε 
ὡς ἀπὸ ἀδικίας πράξει· ἀλλ' ἐπεὶ φρόνησις ἐπιστήµη καὶ 
ἀληθές τι, τὸ αὐτὸ ποιήσει κἀκείνῃ· ἐνδέχοιτο γὰρ ἂν 
ἀφρόνως ἀπὸ φρονήσεως, καὶ ἁµαρτάνειν ταὐτὰ ἅπερ ὁ   
ἄφρων. εἰ δὲ ἁπλῆ ἦν ἑκάστου χρεία ᾗ ἕκαστον, κἂν φρο- 
νίµως ἔπραττον οὕτω πράττοντες. ἐπὶ µὲν οὖν ταῖς ἄλλαις 
ἐπιστήµαις ἄλλη κυρία ποιεῖ τὴν στροφήν· αὐτῆς δὲ τῆς 
πασῶν κυρίας τίς; οὐ γὰρ ἔτι ἐπιστήµη γε [ἢ νοῦς]. ἀλλὰ 
µὴν οὐδ' ἀρετή. χρῆται γὰρ αὐτῇ. ἡ γὰρ τοῦ ἄρχοντος 
ἀρετὴ τῇ τοῦ ἀρχοµένου χρῆται. τίς οὖν ἐστίν; ἢ ὥσπερ λέ- 
γεται ἀκρασία κακία τοῦ ἀλόγου τῆς ψυχῆς, καὶ ὡς ἀκό- 

λαστος ὁ ἀκρατὴς ἔχων νοῦν; ἀλλ' εἰ δή, ἂν ἰσχυρὰ ᾖ ἡ 
ἐπιθυµία, στρέψει καὶ λογιεῖται τἀναντία ἡ ** σφι **, 
δῆλον ὅτι, κἂν ἐν µὲν τούτῳ ἀρετή, ἐν δὲ τῷ λόγῳ ἄγνοια ᾖ, 
ἕτεραι µεταποιοῦνται. ὥστε ἔσται δικαιοσύνῃ τὸ δικαίως 
χρῆσθαι καὶ κακῶς καὶ φρονήσει ἀφρόνως· ὥστε καὶ τἀ- 



ναντία. ἄτοπον γὰρ εἰ τὴν µὲν ἐν τῷ λογιστικῷ ἀρετὴν 
µοχθηρία ποτὲ ἐγγενοµένη ἐν τῷ ἀλόγῳ στρέψει καὶ ποιή-   
σει ἀγνοεῖν, ** ἡ δ' ἀρετὴ ἐν τῷ ἀλόγῳ ** ἀγνοίας ἐνούσης οὐ 
στρέψει ταύτην, καὶ ποιήσει φρονίµως κρίνειν καὶ τὰ δέοντα, 
καὶ πάλιν ἡ φρόνησις ἡ ἐν τῷ λογιστικῷ τὴν ἐν τῷ ἀλόγῳ 
ἀκολασίαν σωφρόνως πράττειν· ὅπερ δοκεῖ ἡ ἐγκράτεια. 
ὥστ' ἔσται καὶ [ἡ] ἀπὸ ἀγνοίας φρονίµως. ἔστι δὲ ταῦτα 
ἄτοπα, ἄλλως τε καὶ ἀπὸ ἀγνοίας χρῆσθαι φρονίµως, 
τοῦτο γὰρ ἐπὶ τῶν ἄλλων οὐδεµιᾶς ὁρῶµεν, ὥσπερ τὴν 
ἰατρικὴν ἢ γραµµατικὴν <οὐ> στρέφει ἀκολασία. ἀλλ' οὖν ὁ 
τὴν ἄγνοιαν, ἐὰν ᾖ ἐναντία, διὸ τὸ µὴ ἐνεῖναι τὴν ὑπεροχὴν 
ἀλλὰ τὴν ἀρετήν, ὅλως µᾶλλον εἶναι πρὸς τὴν κακίαν 
οὕτως ἔχουσαν. καὶ γὰρ ὁ ἄδικος πάντα <ἃ> ὁ δίκαιος δύναται, 
καὶ ὅλως ἔνεστιν ἐν τῇ δυνάµει ἡ ἀδυναµία. ὥστε δῆλον 
ὅτι ἅµα φρόνιµοι καὶ ἀγαθαὶ ἐκεῖναι αἱ ἄλλου ἕξεις, καὶ 
ὀρθῶς τὸ Σωκρατικόν, ὅτι οὐδὲν ἰσχυρότερον φρονήσεως. 

ἀλλ' ὅτι ἐπιστήµην ἔφη, οὐκ ὀρθόν· ἀρετὴ γάρ ἐστι καὶ οὐκ 
ἐπιστήµη, ἀλλὰ γένος ἄλλο γνώς<εως> **. 
 ἐπεὶ δ' οὐ µόνον ἡ φρόνησις ποιεῖ τὴν εὐπραγίαν καὶ   
ἀρετή, ἀλλὰ φαµὲν καὶ τοὺς εὐτυχεῖς εὖ πράττειν ὡς καὶ 
τῆς εὐτυχίας [εὖ] ποιούσης εὐπραγίαν καὶ τὰ αὐτὰ τῆς ἐπι- 
στήµης, σκεπτέον ἆρ' ἐστι φύσει ὃ µὲν εὐτυχὴς ὃ δ' ἀτυ- 
χής, ἢ οὔ, καὶ πῶς ἔχει περὶ τούτων. ὅτι µὲν γάρ εἰσί 
τινες εὐτυχεῖς ὁρῶµεν. ἄφρονες γὰρ ὄντες κατορθοῦσι πολλά, 
ἐν οἷς ἡ τύχη κυρία· ἔτι δὲ καὶ ἐν οἷς τέχνη ἐστί, πολὺ 
µέντοι καὶ τύχης ἐνυπάρχει, οἷον ἐν στρατηγίᾳ καὶ κυβερ- 
νητικῇ. πότερον οὖν ἀπό τινος ἕξεως οὗτοί εἰσιν, ἢ οὐ τῷ 
αὐτοὶ ποιοί τινες εἶναι πρακτικοί εἰσι τῶν εὐτυχηµάτων; 
νῦν µὲν γὰρ οὕτως οἴονται ὡς φύσει τινῶν ὄντων· ἡ δὲ 
φύσις ποιούς τινας ποιεῖ, καὶ εὐθὺς ἐκ γενετῆς διαφέρουσιν, 
ὥσπερ οἳ µὲν γλαυκοὶ οἳ δὲ µελανόµµατοι τῷ τὸ δεῖν 
τοιονδὶ <κατὰ τὸ εἶναι τοιονδὶ> ἔχειν, οὕτω καὶ οἱ εὐτυχεῖς καὶ 
ἀτυχεῖς. ὅτι µὲν γὰρ οὐ φρονήσει κατορθοῦσι, δῆλον. οὐ γὰρ ἄλο- 
γος [ἡ] φρόνησις, ἀλλ' ἔχει λόγον διὰ τί οὕτως πράττει, οἳ δ' 
οὐκ ἂν ἔχοιεν εἰπεῖν διὰ τί κατορθοῦσι (τέχνη γὰρ ἂν ἦν)· ἔτι 
δὲ φανερὸν <ὅτι> ὄντες ἄφρονες, οὐχ ὅτι περὶ ἄλλα (τοῦτο µὲν γὰρ 
οὐθὲν ἄτοπον· οἷον Ἱπποκράτης γεωµετρικὸς ὤν, ἀλλὰ περὶ 

τὰ ἄλλα ἐδόκει βλὰξ καὶ ἄφρων εἶναι, καὶ πολὺ χρυ- 
σίον πλέων ἀπώλεσεν ὑπὸ τῶν ἐν Βυζαντίῳ πεντηκοστολό- 
γων δι' εὐήθειαν, ὡς λέγουσιν) ἀλλ' ὅτι καὶ ἐν οἷς εὐτυ-   
χοῦσιν ἄφρονες. περὶ γὰρ ναυκληρίαν οὐχ οἱ δεινότατοι 
εὐτυχεῖς, ἀλλ' ὥσπερ ἐν κύβων πτώσει ὃ µὲν οὐδέν, ἄλλος 
δὲ βάλλει <πολὺ> καθ' ἣν φύσει ἐστὶν εὐτυχής, ἢ τῷ φιλεῖ- 



σθαι, ὥσπερ φασίν, ὑπὸ θεοῦ, καὶ ἔξωθέν τι εἶναι τὸ κατορθοῦν. 
οἷον πλοῖον κακῶς νεναυπηγηµένον ἄµεινον πολλάκις [δὲ] 
πλεῖ, ἀλλ' οὐ δι' αὑτό, ἀλλ' ὅτι ἔχει κυβερνήτην ἀγαθόν, 
[ἀλλ'] οὗτος εὐτυχὴς τὸν δαίµον' ἔχει κυβερνήτην ἀγαθόν. 
ἀλλ' ἄτοπον θεὸν ἢ δαίµονα φιλεῖν τὸν τοιοῦτον, ἀλλὰ µὴ 
τὸν βέλτιστον καὶ τὸν φρονιµώτατον. εἰ δὴ ἀνάγκη ἢ 
φύσει ἢ νόῳ ἢ ἐπιτροπίᾳ τινὶ κατορθοῦν, τὰ δὲ δύο µὴ 
ἐστί, φύσει ἂν εἶεν οἱ εὐτυχεῖς. ἀλλὰ µὴν ἥ γε φύσις 
αἰτία ἢ τοῦ ἀεὶ ὡσαύτως ἢ τοῦ ὡς ἐπὶ τὸ πολύ, ἡ δὲ τύχη 
τοὐναντίον. εἰ µὲν οὖν τὸ παραλόγως ἐπιτυγχάνειν τύχης 
δοκεῖ εἶναι, ἀλλ' εἴπερ διὰ τύχην εὐτυχής, οὐκ ἂν τοιοῦτον 
εἶναι τὸ αἴτιον, οἷον ἀεὶ τοῦ αὐτοῦ ἢ ὡς ἐπὶ τὸ πολύ. ἔτι 
εἰ, ὅτι τοιοσδί, ἐπιτυγχάνει ἢ ἀποτυγχάνει, ὥσπερ, ὅτι [ὁ] γλαυ- 
κός, οὐκ ὀξὺ ὁρᾷ, οὐ τύχη αἰτία ἀλλὰ φύσις· οὐκ ἄρα ἐστὶν εὐ- 
τυχὴς ἀλλ' οἷον εὐφυής. ὥστε τοῦτ' ἂν εἴη λεκτέον, ὅτι οὓς λέ- 

γοµεν εὐτυχεῖς, οὐ διὰ τύχην εἰσίν. οὐκ ἄρα εἰσὶν εὐτυχεῖς· 
τύχης γάρ, ὅσων αἰτία τύχη ἀγαθὴ ἀγαθῶν.   
 εἰ δ' οὕτως, πότερον οὐκ ἔσται τύχη ὅλως, ἢ ἔσται µέν, ἀλλ' οὐκ 
αἰτία; ἀλλ' ἀνάγκη καὶ εἶναι καὶ αἰτίαν εἶναι. ἔσται ἄρα καὶ 
ἀγαθῶν τισιν αἰτία ἢ κακῶν. εἰ δ' ὅλως ἐξαιρετέον καὶ οὐδὲν 
ἀπὸ τύχης φατέον γίνεσθαι, ἀλλ' ἡµεῖς ἄλλης οὔσης αἰτί- 
ας διὰ τὸ µὴ ὁρᾶν τύχην εἶναί φαµεν αἰτίαν (διὸ καὶ ὁρι- 
ζόµενοι τὴν τύχην τιθέασιν αἰτίαν ἄλογον ἀνθρωπίνῳ λο- 
γισµῷ, ὡς οὔσης τινὸς φύσεως)· τοῦτο µὲν οὖν ἄλλο πρόβληµ' 
ἂν εἴη, ἐπεὶ δὲ ὁρῶµέν τινας ἅπαξ εὐτυχήσαντας, διὰ 
τί οὐ καὶ πάλιν ἄν; ἀλλὰ διὰ τὸ ἀποκατορθῶσαι ἕν, καὶ πά- 
λιν. τὸ γὰρ αὐτὸ τοῦτ' αἴτιον. οὐκ ἄρα ἔσται τύχης τοῦτο, ἀλλ' 
ὅταν τὸ αὐτὸ ἀποβαίνῃ, ἀπείρων καὶ ἀορίστων, ἔσται µὲν 
τὸ ἀγαθὸν ἢ κακόν, ἐπιστήµη δ' οὐκ ἔσται αὐτοῦ [ἢ] δι' ἀπει- 
ρίαν, ἐπεὶ ἐµάνθανον ἄν τινες εὐτυχεῖν, ἢ καὶ πᾶσαι ἂν 
αἱ ἐπιστῆµαι, ὥσπερ ἔφη Σωκράτης, εὐτυχίαι ἦσαν. τί οὖν 
κωλύει συµβῆναί τινι ἐφεξῆς τὰ τοιαῦτα πολλάκις, οὐχ 
ὅτι οὕτως δεῖ, ἀλλ' οἷον ἂν εἴη τὸ κύβους ἀεὶ µακαρίαν βάλ- 
λειν; τί δὲ δή; ἆρ' οὐκ ἔνεισιν ὁρµαὶ ἐν τῇ ψυχῇ αἱ µὲν 
ἀπὸ λογισµοῦ, αἱ δὲ ἀπὸ ὀρέξεως ἀλόγου, καὶ πρότεραι 
αὗται; εἰ γάρ ἐστι φύσει ἡ δι' ἐπιθυµίαν ἡδέος [καὶ ἡ] ὄρε-   

ξις, φύσει γε ἐπὶ τὸ ἀγαθὸν βαδίζοι ἂν πᾶν. εἰ δή τινές 
εἰσιν εὐφυεῖς ὥσπερ οἱ ἄδικοι οὐκ ἐπιστάµενοι ᾄδειν, οὕτως 
εὖ πεφύκασι καὶ ἄνευ λόγου ὁρµῶσιν, ** ἡ φύσις πέφυκε, καὶ 
ἐπιθυµοῦσι καὶ τούτου καὶ τότε καὶ οὕτως ὡς δεῖ καὶ οὗ δεῖ 
καὶ ὅτε, οὗτοι κατορθώσουσι, κἂν τύχωσιν ἄφρονες ὄντες καὶ ἄλο- 
γοι, ὥσπερ καὶ εὖ ἔσονται οὐ διδασκαλικοὶ ὄντες. οἱ δέ γε 
τοιοῦτοι εὐτυχεῖς, ὅσοι ἄνευ λόγου κατορθοῦσιν ὡς ἐπὶ τὸ 



 
πολύ. φύσει ἄρα οἱ εὐτυχεῖς εἶεν ἄν.  - ἢ πλεοναχῶς λέ- 
γεται ἡ εὐτυχία; τὰ µὲν γὰρ πράττεται ἀπὸ τῆς ὁρµῆς 
καὶ προελοµένων πρᾶξαι, τὰ δ' οὔ, ἀλλὰ τοὐναντίον. καὶ ἐν 
ἐκείνοις, <ἐν οἷς> κακῶς λογίσασθαι δοκοῦσι, κατορθοῦντας καὶ 
εὐτυχῆσαι φαµέν· καὶ πάλιν ἐν τούτοις, εἰ ἐβουλεύοντο ** ἂν ἢ   
ἔλαττον ἔλαβον τἀγαθόν. ἐκείνους µὲν τοίνυν εὐτυχεῖν διὰ 
φύσιν ἐνδέχεται (ἡ γὰρ ὁρµὴ καὶ ὄρεξις οὖσα οὗ ἔδει 
κατώρθωσεν, ὁ δὲ λογισµὸς ἦν ἠλίθιος· καὶ τοὺς µὲν ἐν- 
ταῦθα, ὅταν µὲν λογισµὸς µὴ δοκῶν ὀρθὸς εἶναι, τύχη δ' 
αὐτοῦ αἰτία οὖσα, αὐτὴ [δ'] ὀρθὴ οὖσα ἔσωσεν, ἀλλ' ἐνίοτε δι' 
ἐπιθυµίαν ἐλογίσατο πάλιν οὕτω καὶ ἠτύχησεν)· ἐν δὲ δὴ 
τοῖς ἑτέροις πῶς ἔσται ἡ εὐτυχία κατ' εὐφυΐαν ὀρέξεως καὶ 
ἐπιθυµίας; ἀλλὰ µὴν ἡ ἐνταῦθα εὐτυχία καὶ τύχη διττή, 

κἀκεῖ ἡ αὐτή, ἢ πλείους αἱ εὐτυχίαι. ἐπεὶ δ' ὁρῶµεν 
παρὰ πάσας τὰς ἐπιστήµας καὶ τοὺς λογισµοὺς τοὺς ὀρθοὺς 
εὐτυχοῦντας τινάς, δῆλον ὅτι ἕτερον ἄν τι εἴη τὸ αἴτιον τῆς 
εὐτυχίας. ἐκείνη δὲ πότερον [ἡ] εὐτυχία ἢ οὐκ ἔστιν, ἣ ἐπε- 
θύµησεν ὧν ἔδει καὶ ὅτε ἔδει**το λογισµὸς ἀνθρώπινος οὐκ 
ἂν τούτου εἴη. οὐ γὰρ δὴ πάµπαν ἀλόγιστον τοῦτο, οὐδὲ φυ- 
σική ἐστιν ἡ ἐπιθυµία, ἀλλὰ διαφθείρεται ὑπὸ τινός. εὐτυ- 
χεῖν µὲν οὖν δοκεῖ, ὅτι ἡ τύχη τῶν παρὰ λόγον αἰτία, 
τοῦτο δὲ παρὰ λόγον (παρὰ γὰρ τὴν ἐπιστήµην καὶ τὸ κα- 
θόλου)· ἀλλ', ὡς ἔοικεν, οὐκ ἀπὸ τύχης, ἀλλὰ δοκεῖ διὰ 
τοῦτο. ὥσθ' οὗτος µὲν ὁ λόγος οὐ δείκνυσιν ὅτι φύσει εὐτυ-   
χεῖν, ἀλλ' ὅτι οὐ πάντες οἱ δοκοῦντες εὐτυχεῖν διὰ τύχην 
κατορθοῦσιν, ἀλλὰ διὰ φύσιν· οὐδ' ὅτι οὐδέν ἐστι τύχη αἰτία 
οὐθενὸς δείκνυσιν, ἀλλ' οὐ τῶν πάντων ὧν δοκεῖ. τοῦτο µέντ' 
ἂν ἀπορήσειέ τις, ἆρ' αὐτοῦ τούτου τύχη αἰτία, τοῦ ἐπιθυµῆ- 
σαι οὗ δεῖ καὶ ὅτε δεῖ. ἢ οὕτως γε πάντων ἔσται; καὶ γὰρ 
τοῦ νοῆσαι καὶ βουλεύσασθαι· οὐ γὰρ δὴ ἐβουλεύσατο βου- 
λευσάµενος, καὶ τοῦτ' ἐβουλεύσατο, ἀλλ' ἔστιν ἀρχή τις, 
οὐδ' ἐνόησε νοήσας πρότερον <ἢ> νοῆσαι, καὶ τοῦτο εἰς ἄπειρον. οὐκ 
ἄρα τοῦ νοῆσαι ὁ νοῦς ἀρχή, οὐδὲ τοῦ βουλεύσασθαι βουλή. 
τί οὖν ἄλλο πλὴν τύχη; ὥστ' ἀπὸ τύχης ἅπαντα ἔσται. ἢ 

ἔστι τις ἀρχὴ ἧς οὐκ ἔστιν ἄλλη ἔξω, αὕτη δὲ [διὰ τί] 
τοιαύτη τῷ εἶναι τὸ τοιοῦτο δύναται ποιεῖν; τὸ δὲ ζητού- 
µενον τοῦτ' ἐστί, τίς ἡ τῆς κινήσεως ἀρχὴ ἐν τῇ ψυχῇ. δῆλον 
δὴ ὥσπερ ἐν τῷ ὅλῳ θεός, [καὶ] κἀν ἐκείνῳ. κινεῖ γάρ 
πως πάντα τὸ ἐν ἡµῖν θεῖον· λόγου δ' ἀρχὴ οὐ λόγος, 
ἀλλά τι κρεῖττον· τί οὖν ἂν κρεῖττον καὶ ἐπιστήµης εἴη καὶ 
νοῦ πλὴν θεός; ἡ γὰρ ἀρετὴ τοῦ νοῦ ὄργανον· καὶ διὰ τοῦτο, 
ὃ οἱ πάλαι ἔλεγον, εὐτυχεῖς καλοῦνται οἳ ἂν ὁρµήσωσι, κατορ-   



θοῦσιν ἄλογοι ὄντες, καὶ βουλεύεσθαι οὐ συµφέρει αὐτοῖς. 
ἔχουσι γὰρ ἀρχὴν τοιαύτην ἣ κρείττων τοῦ νοῦ καὶ τῆς βουλεύσεως 
(οἳ δὲ τὸν λόγον· τοῦτο δ' οὐκ ἔχουσι) καὶ ἐνθουσιασµόν, τοῦτο 
δ' οὐ δύνανται. ἄλογοι γὰρ ὄντες ἐπιτυγχάνουσι· καὶ τού- 
των φρονίµων καὶ σοφῶν ταχεῖαν εἶναι τὴν µαντικήν, καὶ 
µόνον οὐ τὴν ἀπὸ τοῦ λόγου δεῖ ἀπολαβεῖν, ἀλλ' οἳ µὲν δι' 
ἐµπειρίαν, οἳ δὲ διὰ συνήθειάν τε ἐν τῷ σκοπεῖν χρῆσθαι· 
τῷ θεῷ δὲ αὗται. τοῦτο καὶ εὖ ὁρᾷ καὶ τὸ µέλλον καὶ 
τὸ ὄν, καὶ ὧν ἀπολύεται ὁ λόγος οὗτος. διὸ οἱ µελαγχο- 
λικοὶ καὶ εὐθυόνειροι. ἔοικε γὰρ ἡ ἀρχὴ ἀπολυοµένου τοῦ 
λόγου ἰσχύειν µᾶλλον· καὶ ὥσπερ οἱ τυφλοὶ µνηµονεύουσι 
µᾶλλον ἀπολυθέντες τοῦ πρὸς τοῖς ὁρατοῖς, τῷ ἐρρωµενέστερον 
εἶναι τὸ µνηµονεῦον. φανερὸν δὴ ὅτι δύο εἴδη εὐτυχίας, ἣ 

µὲν θεία (διὸ καὶ δοκεῖ ὁ εὐτυχὴς διὰ θεὸν κατορθοῦν) <ἣ δὲ φύ- 
σει>. οὗτος δέ ἐστιν ὁ κατὰ τὴν ὁρµὴν διορθωτικός, ὁ δ' ἕτερος ὁ 
παρὰ τὴν ὁρµήν· ἄλογοι δ' ἀµφότεροι. καὶ ἣ µὲν συνε- 
χὴς εὐτυχία µᾶλλον, αὕτη δὲ οὐ συνεχής. 
 κατὰ µέρος µὲν οὖν περὶ ἑκάστης ἀρετῆς εἴρηται πρό- 
τερον· ἐπεὶ δὲ χωρὶς διείλοµεν τὴν δύναµιν αὐτῶν, καὶ περὶ 
τῆς ἀρετῆς διαρθρωτέον τῆς ἐκ τούτων, ἣν ἐκαλοῦµεν ἤδη κα-   
λοκἀγαθίαν. ὅτι µὲν οὖν ἀνάγκη τὸν ταύτης ἀληθῶς τευξό- 
µενον τῆς προσηγορίας ἔχειν τὰς κατὰ µέρος ἀρετάς, φα- 
νερόν. οὐδὲ γὰρ ἐπὶ τῶν ἄλλων οὐθενὸς οἷόν τ' ἄλλως ἔχειν. 
οὐθεὶς γὰρ ὅλον µὲν τὸ σῶµα ὑγιαίνει, µέρος δ' οὐθέν, ἀλλ' 
ἀναγκαῖον πάντα ἢ τὰ πλεῖστα καὶ κυριώτατα τὸν αὐτὸν 
ἔχειν τρόπον τῷ ὅλῳ. ἔστι δὴ τὸ ἀγαθὸν εἶναι καὶ τὸ κα- 
λὸν κἀγαθὸν οὐ µόνον κατὰ τὰ ὀνόµατα, ἀλλὰ καθ' αὑτὰ 
ἔχοντα διαφοράν. τῶν γὰρ ἀγαθῶν πάντων τέλη ἐστίν, ἃ 
αὐτὰ αὑτῶν ἕνεκά ἐστιν αἱρετά. τούτων δὲ καλά, ὅσα δι' 
αὑτὰ ὄντα πάντα ἐπαινετὰ ἐστίν. ταῦτα γάρ ἐστιν ἀφ' ὧν 
αἵ τε πράξεις εἰσὶν ἐπαινεταὶ καὶ αὐτὰ ἐπαινετά, δικαιο- 
σύνη καὶ αὐτὴ καὶ αἱ πράξεις, καὶ οἱ σώφρονες· ἐπαινετὴ 
γὰρ καὶ ἡ σωφροσύνη. ἀλλ' οὐχ ὑγίεια ἐπαινετόν· οὐδὲ 
γὰρ τὸ ἔργον· οὐδὲ τὸ ἰσχυρῶς· οὐδὲ γὰρ ἡ ἰσχύς. ἀλλ' 

ἀγαθὰ µέν, ἐπαινετὰ δ' οὔ. ὁµοίως δὲ τοῦτο δῆλον καὶ ἐπὶ 
τῶν ἄλλων διὰ τῆς ἐπαγωγῆς. ἀγαθὸς µὲν οὖν ἐστιν ᾧ τὰ 
φύσει ἀγαθά ἐστιν ἀγαθά. τὰ γὰρ περιµάχητα καὶ µέ- 
γιστα εἶναι δοκοῦντα ἀγαθά, τιµὴ καὶ πλοῦτος καὶ σώµα- 
τος ἀρεταὶ καὶ εὐτυχίαι καὶ δυνάµεις, ἀγαθὰ µὲν φύσει 
ἐστίν, ἐνδέχεται δ' εἶναι βλαβερά τισι διὰ τὰς ἕξεις. οὔτε 
γὰρ ἄφρων οὔτ' ἄδικος ἢ ἀκόλαστος ὢν οὐδὲν ἂν ὀνήσειε χρώ- 
µενος αὐτοῖς, ὥσπερ οὐδ' ὁ κάµνων τῇ τοῦ ὑγιαίνοντος τροφῇ 
χρώµενος οὐδ' ὁ ἀσθενὴς καὶ ἀνάπηρος τοῖς τοῦ ὑγιοῦς καὶ   



τοῖς τοῦ ὁλοκλήρου κόσµοις. καλὸς δὲ κἀγαθὸς τῷ τῶν 
ἀγαθῶν τὰ καλὰ ὑπάρχειν αὐτῷ δι' αὑτὰ καὶ τῷ πρα- 
κτικὸς εἶναι τῶν καλῶν καὶ αὑτῶν ἕνεκα. καλὰ δ' ἐστὶν 
αἵ τε ἀρεταὶ καὶ τὰ ἔργα τὰ ἀπὸ τῆς ἀρετῆς.  - ἔστι δέ τις 
ἕξις πολιτική, οἵαν οἱ Λάκωνες ἔχουσιν ἢ ἄλλοι τοιοῦτοι 
ἔχοιεν ἄν. αὕτη δ' ἐστὶν ἕξις τοιαύτη. εἰσὶ γὰρ οἳ οἴονται 
τὴν ἀρετὴν δεῖν µὲν ἔχειν, ἀλλὰ τῶν φύσει ἀγαθῶν ἕνε- 
κεν. διὸ ἀγαθοὶ µὲν ἄνδρες εἰσί (τὰ γὰρ φύσει µὲν ἀγαθὰ 
αὐτοῖς ἐστίν), καλοκἀγαθίαν δὲ οὐκ ἔχουσιν. οὐ γὰρ ὑπάρ- 
χει αὐτοῖς τὰ καλὰ δι' αὑτά, καὶ προαιροῦνται καλοὶ κἀ- 
γαθοὶ, καὶ οὐ µόνον ταῦτα, ἀλλὰ καὶ τὰ µὴ καλὰ µὲν 
φύσει ὄντα, ἀγαθὰ δὲ φύσει ὄντα τούτοις καλά. καλὰ 

γάρ ἐστιν ὅταν, οὗ ἕνεκα πράττουσι καὶ αἱροῦνται, καλὰ ᾖ, 
διότι τῷ καλῷ κἀγαθῷ καλά ἐστι τὰ φύσει ἀγαθά. κα- 
λὸν γὰρ τὸ δίκαιον· τοῦτο δὲ τὸ κατ' ἀξίαν· ἄξιος δ' οὗτος 
τούτων. καὶ τὸ πρέπον καλόν· πρέπει δὲ ταῦτα τούτῳ, πλοῦ- 
τος εὐγένεια δύναµις. ὥστε τῷ καλῷ κἀγαθῷ καὶ αὐτὰ τὰ 
συµφέροντα καὶ καλά ἐστι· τοῖς δὲ πολλοῖς διαφωνεῖ 
τοῦτο. οὐ γὰρ τὰ ἁπλῶς ἀγαθὰ κἀκείνοις ἀγαθὰ ἐστί, τῷ 
δ' ἀγαθῷ ἀγαθά. τῷ δὲ <καλῷ> κἀγαθῷ καὶ καλά. πολλὰς 
γὰρ καὶ καλὰς πράξεις δι' αὑτὰς ἔπραξεν. ὁ δ' οἰόµενος τὰς   
ἀρετὰς ἔχειν δεῖν ἕνεκα τῶν ἐκτὸς ἀγαθῶν, κατὰ τὸ συµβε- 
βηκὸς τὰ καλὰ πράττει. ἔστιν οὖν καλοκἀγαθία ἀρετὴ τέλειος. 
 καὶ περὶ ἡδονῆς δ' εἴρηται ποῖόν τι καὶ πῶς ἀγαθόν, καὶ ὅτι 
τά τε ἁπλῶς ἡδέα καὶ καλὰ καὶ τὰ [τε] ἁπλῶς ἀγαθὰ ἡδέα. 
οὐ γίνεται δὲ ἡδονὴ µὴ ἐν πράξει· διὰ τοῦτο ὁ ἀληθῶς εὐδαί- 
µων καὶ ἥδιστα ζήσει, καὶ τοῦτο οὐ µάτην οἱ ἄνθρωποι ἀξιοῦσιν. 
 ἐπεὶ δ' ἐστί τις ὅρος καὶ τῷ ἰατρῷ, πρὸς ὃν ἀναφέρων κρί- 
νει τὸ ὑγιεινὸν σώµατι καὶ µή, καὶ πρὸς ὃν µέχρι ποσοῦ ποιη- 
 
τέον ἕκαστον καὶ εὖ ὑγιαῖνον, εἰ δὲ ἔλαττον ἢ πλέον, 
οὐκέτι· οὕτω καὶ τῷ σπουδαίῳ περὶ τὰς πράξεις καὶ αἱρέ- 
σεις τῶν φύσει µὲν ἀγαθῶν οὐκ ἐπαινετῶν δὲ δεῖ τινα εἶ- 

ναι ὅρον καὶ τῆς ἕξεως καὶ τῆς αἱρέσεως καὶ [περὶ] φυγῆς 
<καὶ περὶ> χρηµάτων πλήθους καὶ ὀλιγότητος καὶ τῶν εὐτυ- 
χηµάτων. ἐν µὲν οὖν τοῖς πρότερον ἐλέχθη τὸ ὡς ὁ λό- 
γος· τοῦτο δ' ἐστὶν ὥσπερ ἂν εἴ τις ἐν τοῖς περὶ τὴν τροφὴν 
εἴπειεν ὡς ἡ ἰατρικὴ καὶ ὁ λόγος ταύτης. τοῦτο δ' 
ἀληθὲς µέν, οὐ σαφὲς δέ. δεῖ δὴ ὥσπερ καὶ ἐν τοῖς ἄλ- 
λοις πρὸς τὸ ἄρχον ζῆν, καὶ πρὸς τὴν ἕξιν κατὰ τὴν ἐνέρ- 
γειαν τὴν τοῦ ἄρχοντος, οἷον δοῦλον πρὸς δεσπότου καὶ ἕκα- 
στον πρὸς τὴν ἑκάστου καθήκουσαν ἀρχήν. ἐπεὶ δὲ καὶ ἄν- 
θρωπος φύσει συνέστηκεν ἐξ ἄρχοντος καὶ ἀρχοµένου, καὶ 



ἕκαστον ἂν δέοι πρὸς τὴν ἑαυτῶν ἀρχὴν ζῆν (αὕτη δὲ διττή· 
ἄλλως γὰρ ἡ ἰατρικὴ ἀρχὴ καὶ ἄλλως ἡ ὑγίεια· ταύ-   
της δὲ ἕνεκα ἐκείνη)· οὕτω δ' ἔχει κατὰ τὸ θεωρητικόν. οὐ 
γὰρ ἐπιτακτικῶς ἄρχων ὁ θεός, ἀλλ' οὗ ἕνεκα ἡ φρόνησις 
ἐπιτάττει (διττὸν δὲ τὸ οὗ ἕνεκα· διώρισται δ' ἐν ἄλλοις), 
ἐπεὶ κεῖνός γε οὐθενὸς δεῖται. ἥτις οὖν αἵρεσις καὶ κτῆσις 
τῶν φύσει ἀγαθῶν ποιήσει µάλιστα τὴν τοῦ θεοῦ θεωρίαν, ἢ 
σώµατος ἢ χρηµάτων ἢ φίλων ἢ τῶν ἄλλων ἀγαθῶν, αὕτη 
ἀρίστη, καὶ οὗτος ὁ ὅρος κάλλιστος· ἥτις δ' ἢ δι' ἔνδειαν 
ἢ δι' ὑπερβολὴν κωλύει τὸν θεὸν θεραπεύειν καὶ θεωρεῖν, 
αὕτη δὲ φαύλη. ἔχει δὲ τοῦτο τῇ ψυχῇ, καὶ οὗτος τῆς 

ψυχῆς ὅρος ἄριστος, τὸ ἥκιστα αἰσθάνεσθαι τοῦ ἀλόγου 
µέρους τῆς ψυχῆς, ᾗ τοιοῦτον. 
 τις µὲν οὖν ὅρος τῆς καλοκἀγαθίας, καὶ τίς ὁ σκοπὸς 
τῶν ἁπλῶς ἀγαθῶν, ἔστω εἰρηµένον· **.   
     

ΗΘΙΚΩΝ ΝΙΚΟΜΑΧΕΙΩΝ 
 
 Πᾶσα τέχνη καὶ πᾶσα µέθοδος, ὁµοίως δὲ πρᾶξίς τε καὶ 
προαίρεσις, ἀγαθοῦ τινὸς ἐφίεσθαι δοκεῖ· διὸ καλῶς ἀπεφή- 
ναντο τἀγαθόν, οὗ πάντ' ἐφίεται. διαφορὰ δέ τις φαίνεται 
τῶν τελῶν· τὰ µὲν γάρ εἰσιν ἐνέργειαι, τὰ δὲ παρ' αὐτὰς 
ἔργα τινά. ὧν δ' εἰσὶ τέλη τινὰ παρὰ τὰς πράξεις, ἐν τού- 
τοις βελτίω πέφυκε τῶν ἐνεργειῶν τὰ ἔργα. πολλῶν δὲ 
πράξεων οὐσῶν καὶ τεχνῶν καὶ ἐπιστηµῶν πολλὰ γίνεται 
καὶ τὰ τέλη· ἰατρικῆς µὲν γὰρ ὑγίεια, ναυπηγικῆς δὲ 
πλοῖον, στρατηγικῆς δὲ νίκη, οἰκονοµικῆς δὲ πλοῦτος. ὅσαι 
δ' εἰσὶ τῶν τοιούτων ὑπὸ µίαν τινὰ δύναµιν, καθάπερ ὑπὸ 
τὴν ἱππικὴν χαλινοποιικὴ καὶ ὅσαι ἄλλαι τῶν ἱππικῶν 
ὀργάνων εἰσίν, αὕτη δὲ καὶ πᾶσα πολεµικὴ πρᾶξις ὑπὸ 
τὴν στρατηγικήν, κατὰ τὸν αὐτὸν δὴ τρόπον ἄλλαι ὑφ' 
ἑτέρας· ἐν ἁπάσαις δὲ τὰ τῶν ἀρχιτεκτονικῶν τέλη πάν- 
των ἐστὶν αἱρετώτερα τῶν ὑπ' αὐτά· τούτων γὰρ χάριν 
κἀκεῖνα διώκεται. διαφέρει δ' οὐδὲν τὰς ἐνεργείας αὐτὰς 

εἶναι τὰ τέλη τῶν πράξεων ἢ παρὰ ταύτας ἄλλο τι, καθά-   
περ ἐπὶ τῶν λεχθεισῶν ἐπιστηµῶν. Εἰ δή τι τέλος ἐστὶ τῶν 
πρακτῶν ὃ δι' αὑτὸ βουλόµεθα, τἆλλα δὲ διὰ τοῦτο, καὶ µὴ 
πάντα δι' ἕτερον αἱρούµεθα (πρόεισι γὰρ οὕτω γ' εἰς ἄπειρον, 
ὥστ' εἶναι κενὴν καὶ µαταίαν τὴν ὄρεξιν), δῆλον ὡς τοῦτ' ἂν 
εἴη τἀγαθὸν καὶ τὸ ἄριστον. ἆρ' οὖν καὶ πρὸς τὸν βίον ἡ 
γνῶσις αὐτοῦ µεγάλην ἔχει ῥοπήν, καὶ καθάπερ τοξόται 
σκοπὸν ἔχοντες µᾶλλον ἂν τυγχάνοιµεν τοῦ δέοντος; εἰ δ' 



οὕτω, πειρατέον τύπῳ γε περιλαβεῖν αὐτὸ τί ποτ' ἐστὶ καὶ 
τίνος τῶν ἐπιστηµῶν ἢ δυνάµεων. δόξειε δ' ἂν τῆς κυριω- 
τάτης καὶ µάλιστα ἀρχιτεκτονικῆς. τοιαύτη δ' ἡ πολιτικὴ 
φαίνεται· τίνας γὰρ εἶναι χρεὼν τῶν ἐπιστηµῶν ἐν ταῖς πό- 
λεσι, καὶ ποίας ἑκάστους µανθάνειν καὶ µέχρι τίνος, αὕτη 
διατάσσει· ὁρῶµεν δὲ καὶ τὰς ἐντιµοτάτας τῶν δυνάµεων 
ὑπὸ ταύτην οὔσας, οἷον στρατηγικὴν οἰκονοµικὴν ῥητορικήν· 
χρωµένης δὲ ταύτης ταῖς λοιπαῖς [πρακτικαῖς] τῶν ἐπιστη- 
µῶν, ἔτι δὲ νοµοθετούσης τί δεῖ πράττειν καὶ τίνων ἀπέχε- 
σθαι, τὸ ταύτης τέλος περιέχοι ἂν τὰ τῶν ἄλλων, ὥστε τοῦτ' 
ἂν εἴη τἀνθρώπινον ἀγαθόν. εἰ γὰρ καὶ ταὐτόν ἐστιν ἑνὶ 
καὶ πόλει, µεῖζόν γε καὶ τελειότερον τὸ τῆς πόλεως φαίνε- 
ται καὶ λαβεῖν καὶ σῴζειν· ἀγαπητὸν µὲν γὰρ καὶ ἑνὶ 

µόνῳ, κάλλιον δὲ καὶ θειότερον ἔθνει καὶ πόλεσιν. ἡ µὲν 
οὖν µέθοδος τούτων ἐφίεται, πολιτική τις οὖσα. Λέγοιτο δ' ἂν 
ἱκανῶς, εἰ κατὰ τὴν ὑποκειµένην ὕλην διασαφηθείη· τὸ γὰρ 
ἀκριβὲς οὐχ ὁµοίως ἐν ἅπασι τοῖς λόγοις ἐπιζητητέον, ὥσπερ 
οὐδ' ἐν τοῖς δηµιουργουµένοις. τὰ δὲ καλὰ καὶ τὰ δίκαια, 
περὶ ὧν ἡ πολιτικὴ σκοπεῖται, πολλὴν ἔχει διαφορὰν καὶ 
πλάνην, ὥστε δοκεῖν νόµῳ µόνον εἶναι, φύσει δὲ µή. τοιαύ-   
την δέ τινα πλάνην ἔχει καὶ τἀγαθὰ διὰ τὸ πολλοῖς συµ- 
βαίνειν βλάβας ἀπ' αὐτῶν· ἤδη γάρ τινες ἀπώλοντο διὰ 
πλοῦτον, ἕτεροι δὲ δι' ἀνδρείαν. ἀγαπητὸν οὖν περὶ τοιούτων 
καὶ ἐκ τοιούτων λέγοντας παχυλῶς καὶ τύπῳ τἀληθὲς ἐν- 
δείκνυσθαι, καὶ περὶ τῶν ὡς ἐπὶ τὸ πολὺ καὶ ἐκ τοιούτων 
λέγοντας τοιαῦτα καὶ συµπεραίνεσθαι. τὸν αὐτὸν δὴ τρόπον 
καὶ ἀποδέχεσθαι χρεὼν ἕκαστα τῶν λεγοµένων· πεπαιδευ- 
µένου γάρ ἐστιν ἐπὶ τοσοῦτον τἀκριβὲς ἐπιζητεῖν καθ' ἕκαστον 
γένος, ἐφ' ὅσον ἡ τοῦ πράγµατος φύσις ἐπιδέχεται· παρα- 
πλήσιον γὰρ φαίνεται µαθηµατικοῦ τε πιθανολογοῦντος ἀπο- 
δέχεσθαι καὶ ῥητορικὸν ἀποδείξεις ἀπαιτεῖν. ἕκαστος δὲ κρί- 
νει καλῶς ἃ γινώσκει, καὶ τούτων ἐστὶν ἀγαθὸς κριτής. καθ' 
ἕκαστον µὲν ἄρα ὁ πεπαιδευµένος, ἁπλῶς δ' ὁ περὶ πᾶν πεπαι- 
δευµένος. διὸ τῆς πολιτικῆς οὐκ ἔστιν οἰκεῖος ἀκροατὴς ὁ 

νέος· ἄπειρος γὰρ τῶν κατὰ τὸν βίον πράξεων, οἱ λόγοι δ' ἐκ 
τούτων καὶ περὶ τούτων· ἔτι δὲ τοῖς πάθεσιν ἀκολουθητικὸς ὢν 
µαταίως ἀκούσεται καὶ ἀνωφελῶς, ἐπειδὴ τὸ τέλος ἐστὶν οὐ 
γνῶσις ἀλλὰ πρᾶξις. διαφέρει δ' οὐδὲν νέος τὴν ἡλικίαν ἢ 
τὸ ἦθος νεαρός· οὐ γὰρ παρὰ τὸν χρόνον ἡ ἔλλειψις, ἀλλὰ 
διὰ τὸ κατὰ πάθος ζῆν καὶ διώκειν ἕκαστα. τοῖς γὰρ τοιού- 
τοις ἀνόνητος ἡ γνῶσις γίνεται, καθάπερ τοῖς ἀκρατέσιν· 
τοῖς δὲ κατὰ λόγον τὰς ὀρέξεις ποιουµένοις καὶ πράττουσι 
πολυωφελὲς ἂν εἴη τὸ περὶ τούτων εἰδέναι. καὶ περὶ µὲν 



ἀκροατοῦ, καὶ πῶς ἀποδεκτέον, καὶ τί προτιθέµεθα, πεφροι- 
µιάσθω ταῦτα. 
 Λέγωµεν δ' ἀναλαβόντες, ἐπειδὴ πᾶσα γνῶσις καὶ προ- 
αίρεσις ἀγαθοῦ τινὸς ὀρέγεται, τί ἐστὶν οὗ λέγοµεν τὴν   
πολιτικὴν ἐφίεσθαι καὶ τί τὸ πάντων ἀκρότατον τῶν πρακτῶν 
ἀγαθῶν. ὀνόµατι µὲν οὖν σχεδὸν ὑπὸ τῶν πλείστων ὁµολο- 
γεῖται· τὴν γὰρ εὐδαιµονίαν καὶ οἱ πολλοὶ καὶ οἱ χαρίεν- 
τες λέγουσιν, τὸ δ' εὖ ζῆν καὶ τὸ εὖ πράττειν ταὐτὸν ὑπο- 
λαµβάνουσι τῷ εὐδαιµονεῖν· περὶ δὲ τῆς εὐδαιµονίας, τί 
ἐστιν, ἀµφισβητοῦσι καὶ οὐχ ὁµοίως οἱ πολλοὶ τοῖς σοφοῖς 
ἀποδιδόασιν. οἳ µὲν γὰρ τῶν ἐναργῶν τι καὶ φανερῶν, οἷον 
ἡδονὴν ἢ πλοῦτον ἢ τιµήν, ἄλλοι δ' ἄλλο - πολλάκις δὲ 

καὶ ὁ αὐτὸς ἕτερον· νοσήσας µὲν γὰρ ὑγίειαν, πενόµενος δὲ 
πλοῦτον· συνειδότες δ' ἑαυτοῖς ἄγνοιαν τοὺς µέγα τι καὶ 
ὑπὲρ αὐτοὺς λέγοντας θαυµάζουσιν. ἔνιοι δ' ᾤοντο παρὰ τὰ 
πολλὰ ταῦτα ἀγαθὰ ἄλλο τι καθ' αὑτὸ εἶναι, ὃ καὶ τούτοις 
πᾶσιν αἴτιόν ἐστι τοῦ εἶναι ἀγαθά. ἁπάσας µὲν οὖν ἐξετάζειν 
τὰς δόξας µαταιότερον ἴσως ἐστίν, ἱκανὸν δὲ τὰς µάλιστα 
ἐπιπολαζούσας ἢ δοκούσας ἔχειν τινὰ λόγον. µὴ λανθανέτω δ' 
ἡµᾶς ὅτι διαφέρουσιν οἱ ἀπὸ τῶν ἀρχῶν λόγοι καὶ οἱ ἐπὶ 
τὰς ἀρχάς. εὖ γὰρ καὶ ὁ Πλάτων ἠπόρει τοῦτο καὶ ἐζήτει, πότε- 
ρον ἀπὸ τῶν ἀρχῶν ἢ ἐπὶ τὰς ἀρχάς ἐστιν ἡ ὁδός, ὥσπερ 
ἐν τῷ σταδίῳ ἀπὸ τῶν ἀθλοθετῶν ἐπὶ τὸ πέρας ἢ ἀνάπαλιν. 
 
ἀρκτέον µὲν γὰρ ἀπὸ τῶν γνωρίµων, ταῦτα δὲ διττῶς· τὰ 
µὲν γὰρ ἡµῖν τὰ δ' ἁπλῶς. ἴσως οὖν ἡµῖν γε ἀρκτέον ἀπὸ 
τῶν ἡµῖν γνωρίµων. διὸ δεῖ τοῖς ἔθεσιν ἦχθαι καλῶς τὸν 
περὶ καλῶν καὶ δικαίων καὶ ὅλως τῶν πολιτικῶν ἀκουσόµε- 
νον ἱκανῶς. ἀρχὴ γὰρ τὸ ὅτι, καὶ εἰ τοῦτο φαίνοιτο ἀρ- 
κούντως, οὐδὲν προσδεήσει τοῦ διότι· ὁ δὲ τοιοῦτος ἔχει ἢ 
λάβοι ἂν ἀρχὰς ῥᾳδίως. ᾧ δὲ µηδέτερον ὑπάρχει τούτων, 
ἀκουσάτω τῶν Ἡσιόδου·   
    οὗτος µὲν πανάριστος ὃς αὐτὸς πάντα νοήσῃ, 

    ἐσθλὸς δ' αὖ κἀκεῖνος ὃς εὖ εἰπόντι πίθηται. 
    ὃς δέ κε µήτ' αὐτὸς νοέῃ µήτ' ἄλλου ἀκούων 
    ἐν θυµῷ βάλληται, ὃ δ' αὖτ' ἀχρήιος ἀνήρ. 
 Ἡµεῖς δὲ λέγωµεν ὅθεν παρεξέβηµεν. τὸ γὰρ ἀγαθὸν 
καὶ τὴν εὐδαιµονίαν οὐκ ἀλόγως ἐοίκασιν ἐκ τῶν βίων 
ὑπολαµβάνειν οἱ µὲν πολλοὶ καὶ φορτικώτατοι τὴν ἡδονήν· 
διὸ καὶ τὸν βίον ἀγαπῶσι τὸν ἀπολαυστικόν. τρεῖς γάρ εἰσι 
µάλιστα οἱ προύχοντες, ὅ τε νῦν εἰρηµένος καὶ ὁ πολιτικὸς 
καὶ τρίτος ὁ θεωρητικός. οἱ µὲν οὖν πολλοὶ παντελῶς ἀν- 
δραποδώδεις φαίνονται βοσκηµάτων βίον προαιρούµενοι, 



τυγχάνουσι δὲ λόγου διὰ τὸ πολλοὺς τῶν ἐν ταῖς ἐξουσίαις 
ὁµοιοπαθεῖν Σαρδαναπάλλῳ. οἱ δὲ χαρίεντες καὶ πρακτικοὶ 
τιµήν· τοῦ γὰρ πολιτικοῦ βίου σχεδὸν τοῦτο τέλος. φαί- 
νεται δ' ἐπιπολαιότερον εἶναι τοῦ ζητουµένου· δοκεῖ γὰρ ἐν 
τοῖς τιµῶσι µᾶλλον εἶναι ἢ ἐν τῷ τιµωµένῳ, τἀγαθὸν δὲ 
οἰκεῖόν τι καὶ δυσαφαίρετον εἶναι µαντευόµεθα. ἔτι δ' ἐοί- 
κασι τὴν τιµὴν διώκειν ἵνα πιστεύσωσιν ἑαυτοὺς ἀγαθοὺς 
εἶναι· ζητοῦσι γοῦν ὑπὸ τῶν φρονίµων τιµᾶσθαι, καὶ παρ' 
οἷς γινώσκονται, καὶ ἐπ' ἀρετῇ· δῆλον οὖν ὅτι κατά γε 
τούτους ἡ ἀρετὴ κρείττων. τάχα δὲ καὶ µᾶλλον ἄν τις 
τέλος τοῦ πολιτικοῦ βίου ταύτην ὑπολάβοι. φαίνεται δὲ 
 
Bekker page 1095b, line 32 
 
ἀτελεστέρα καὶ αὕτη· δοκεῖ γὰρ ἐνδέχεσθαι καὶ καθεύδειν 
ἔχοντα τὴν ἀρετὴν ἢ ἀπρακτεῖν διὰ βίου, καὶ πρὸς τούτοις 
κακοπαθεῖν καὶ ἀτυχεῖν τὰ µέγιστα· τὸν δ' οὕτω ζῶντα 
οὐδεὶς ἂν εὐδαιµονίσειεν, εἰ µὴ θέσιν διαφυλάττων. καὶ 
περὶ µὲν τούτων ἅλις· ἱκανῶς γὰρ καὶ ἐν τοῖς ἐγκυκλίοις   
εἴρηται περὶ αὐτῶν. τρίτος δ' ἐστὶν ὁ θεωρητικός, ὑπὲρ οὗ 
τὴν ἐπίσκεψιν ἐν τοῖς ἑποµένοις ποιησόµεθα. ὁ δὲ χρηµα- 
τιστὴς βίαιός τις ἐστίν, καὶ ὁ πλοῦτος δῆλον ὅτι οὐ τὸ ζητού- 
µενον ἀγαθόν· χρήσιµον γὰρ καὶ ἄλλου χάριν. διὸ µᾶλλον 
τὰ πρότερον λεχθέντα τέλη τις ἂν ὑπολάβοι· δι' αὑτὰ γὰρ 
ἀγαπᾶται. φαίνεται δ' οὐδ' ἐκεῖνα· καίτοι πολλοὶ λόγοι 
πρὸς αὐτὰ καταβέβληνται. ταῦτα µὲν οὖν ἀφείσθω. 
 Τὸ δὲ καθόλου βέλτιον ἴσως ἐπισκέψασθαι καὶ διαπο- 
ρῆσαι πῶς λέγεται, καίπερ προσάντους τῆς τοιαύτης ζητή- 
σεως γινοµένης διὰ τὸ φίλους ἄνδρας εἰσαγαγεῖν τὰ εἴδη. 
δόξειε δ' ἂν ἴσως βέλτιον εἶναι καὶ δεῖν ἐπὶ σωτηρίᾳ γε τῆς 
ἀληθείας καὶ τὰ οἰκεῖα ἀναιρεῖν, ἄλλως τε καὶ φιλοσόφους 
ὄντας· ἀµφοῖν γὰρ ὄντοιν φίλοιν ὅσιον προτιµᾶν τὴν ἀλή- 
θειαν. οἱ δὴ κοµίσαντες τὴν δόξαν ταύτην οὐκ ἐποίουν ἰδέας 
ἐν οἷς τὸ πρότερον καὶ ὕστερον ἔλεγον, διόπερ οὐδὲ τῶν 
ἀριθµῶν ἰδέαν κατεσκεύαζον· τὸ δ' ἀγαθὸν λέγεται καὶ ἐν 

τῷ τί ἐστι καὶ ἐν τῷ ποιῷ καὶ ἐν τῷ πρός τι, τὸ δὲ καθ' 
αὑτὸ καὶ ἡ οὐσία πρότερον τῇ φύσει τοῦ πρός τι (παρα- 
φυάδι γὰρ τοῦτ' ἔοικε καὶ συµβεβηκότι τοῦ ὄντος)· ὥστ' οὐκ 
ἂν εἴη κοινή τις ἐπὶ τούτοις ἰδέα. ἔτι δ' ἐπεὶ τἀγαθὸν ἰσαχῶς 
λέγεται τῷ ὄντι (καὶ γὰρ ἐν τῷ τί λέγεται, οἷον ὁ θεὸς καὶ 
ὁ νοῦς, καὶ ἐν τῷ ποιῷ αἱ ἀρεταί, καὶ ἐν τῷ ποσῷ τὸ µέ- 
τριον, καὶ ἐν τῷ πρός τι τὸ χρήσιµον, καὶ ἐν χρόνῳ και- 
ρός, καὶ ἐν τόπῳ δίαιτα καὶ ἕτερα τοιαῦτα), δῆλον ὡς οὐκ 
ἂν εἴη κοινόν τι καθόλου καὶ ἕν· οὐ γὰρ ἂν ἐλέγετ' ἐν πά- 
σαις ταῖς κατηγορίαις, ἀλλ' ἐν µιᾷ µόνῃ. ἔτι δ' ἐπεὶ τῶν 
κατὰ µίαν ἰδέαν µία καὶ ἐπιστήµη, καὶ τῶν ἀγαθῶν ἁπάν- 



των ἦν ἂν µία τις ἐπιστήµη· νῦν δ' εἰσὶ πολλαὶ καὶ τῶν   
ὑπὸ µίαν κατηγορίαν, οἷον καιροῦ, ἐν πολέµῳ µὲν γὰρ στρατη- 
γικὴ ἐν νόσῳ δ' ἰατρική, καὶ τοῦ µετρίου ἐν τροφῇ µὲν 
ἰατρικὴ ἐν πόνοις δὲ γυµναστική. ἀπορήσειε δ' ἄν τις τί 
ποτε καὶ βούλονται λέγειν αὐτοέκαστον, εἴπερ ἔν τε αὐτο- 
ανθρώπῳ καὶ ἐν ἀνθρώπῳ εἷς καὶ ὁ αὐτὸς λόγος ἐστὶν ὁ τοῦ 
ἀνθρώπου. ᾗ γὰρ ἄνθρωπος, οὐδὲν διοίσουσιν· εἰ δ' οὕτως, 
οὐδ' ᾗ ἀγαθόν. ἀλλὰ µὴν οὐδὲ τῷ ἀίδιον εἶναι µᾶλλον 
ἀγαθὸν ἔσται, εἴπερ µηδὲ λευκότερον τὸ πολυχρόνιον τοῦ 
ἐφηµέρου. πιθανώτερον δ' ἐοίκασιν οἱ Πυθαγόρειοι λέγειν 

περὶ αὐτοῦ, τιθέντες ἐν τῇ τῶν ἀγαθῶν συστοιχίᾳ τὸ ἕν· οἷς 
δὴ καὶ Σπεύσιππος ἐπακολουθῆσαι δοκεῖ. ἀλλὰ περὶ µὲν 
τούτων ἄλλος ἔστω λόγος· τοῖς δὲ λεχθεῖσιν ἀµφισβήτησίς 
τις ὑποφαίνεται διὰ τὸ µὴ περὶ παντὸς ἀγαθοῦ τοὺς λόγους 
εἰρῆσθαι, λέγεσθαι δὲ καθ' ἓν εἶδος τὰ καθ' αὑτὰ διωκό- 
µενα καὶ ἀγαπώµενα, τὰ δὲ ποιητικὰ τούτων ἢ φυλακτικά 
πως ἢ τῶν ἐναντίων κωλυτικὰ διὰ ταῦτα λέγεσθαι καὶ 
τρόπον ἄλλον. δῆλον οὖν ὅτι διττῶς λέγοιτ' ἂν τἀγαθά, 
καὶ τὰ µὲν καθ' αὑτά, θάτερα δὲ διὰ ταῦτα. χωρίσαντες 
οὖν ἀπὸ τῶν ὠφελίµων τὰ καθ' αὑτὰ σκεψώµεθα εἰ λέ- 
γεται κατὰ µίαν ἰδέαν. καθ' αὑτὰ δὲ ποῖα θείη τις ἄν; ἢ 
ὅσα καὶ µονούµενα διώκεται, οἷον τὸ φρονεῖν καὶ ὁρᾶν καὶ 
ἡδοναί τινες καὶ τιµαί; ταῦτα γὰρ εἰ καὶ δι' ἄλλο τι διώ- 
κοµεν, ὅµως τῶν καθ' αὑτὰ ἀγαθῶν θείη τις ἄν. ἢ οὐδ' 
ἄλλο οὐδὲν πλὴν τῆς ἰδέας; ὥστε µάταιον ἔσται τὸ εἶδος. 
εἰ δὲ καὶ ταῦτ' ἐστὶ τῶν καθ' αὑτά, τὸν τἀγαθοῦ λόγον ἐν 
ἅπασιν αὐτοῖς τὸν αὐτὸν ἐµφαίνεσθαι δεήσει, καθάπερ ἐν 
χιόνι καὶ ψιµυθίῳ τὸν τῆς λευκότητος. τιµῆς δὲ καὶ   
φρονήσεως καὶ ἡδονῆς ἕτεροι καὶ διαφέροντες οἱ λόγοι ταύτῃ 
ᾗ ἀγαθά. οὐκ ἔστιν ἄρα τὸ ἀγαθὸν κοινόν τι κατὰ µίαν 
ἰδέαν. ἀλλὰ πῶς δὴ λέγεται; οὐ γὰρ ἔοικε τοῖς γε ἀπὸ 

τύχης ὁµωνύµοις. ἀλλ' ἆρά γε τῷ ἀφ' ἑνὸς εἶναι ἢ πρὸς 
ἓν ἅπαντα συντελεῖν, ἢ µᾶλλον κατ' ἀναλογίαν; ὡς γὰρ 
ἐν σώµατι ὄψις, ἐν ψυχῇ νοῦς, καὶ ἄλλο δὴ ἐν ἄλλῳ. 
ἀλλ' ἴσως ταῦτα µὲν ἀφετέον τὸ νῦν· ἐξακριβοῦν γὰρ ὑπὲρ 
αὐτῶν ἄλλης ἂν εἴη φιλοσοφίας οἰκειότερον. ὁµοίως δὲ καὶ 
περὶ τῆς ἰδέας· εἰ γὰρ καὶ ἔστιν ἕν τι τὸ κοινῇ κατηγορού- 
µενον ἀγαθὸν ἢ χωριστὸν αὐτό τι καθ' αὑτό, δῆλον ὡς οὐκ 
ἂν εἴη πρακτὸν οὐδὲ κτητὸν ἀνθρώπῳ· νῦν δὲ τοιοῦτόν τι 
ζητεῖται. τάχα δέ τῳ δόξειεν ἂν βέλτιον εἶναι γνωρίζειν 
αὐτὸ πρὸς τὰ κτητὰ καὶ πρακτὰ τῶν ἀγαθῶν· οἷον γὰρ 
παράδειγµα τοῦτ' ἔχοντες µᾶλλον εἰσόµεθα καὶ τὰ ἡµῖν 
ἀγαθά, κἂν εἰδῶµεν, ἐπιτευξόµεθα αὐτῶν. πιθανότητα µὲν 



οὖν τινα ἔχει ὁ λόγος, ἔοικε δὲ ταῖς ἐπιστήµαις διαφωνεῖν· 
πᾶσαι γὰρ ἀγαθοῦ τινὸς ἐφιέµεναι καὶ τὸ ἐνδεὲς ἐπιζητοῦ- 
σαι παραλείπουσι τὴν γνῶσιν αὐτοῦ. καίτοι βοήθηµα τηλι- 
κοῦτον τοὺς τεχνίτας ἅπαντας ἀγνοεῖν καὶ µηδ' ἐπιζητεῖν 
οὐκ εὔλογον. ἄπορον δὲ καὶ τί ὠφεληθήσεται ὑφάντης ἢ 
τέκτων πρὸς τὴν αὑτοῦ τέχνην εἰδὼς τὸ αὐτὸ τοῦτο ἀγαθόν, 
ἢ πῶς ἰατρικώτερος ἢ στρατηγικώτερος ἔσται ὁ τὴν ἰδέαν 
αὐτὴν τεθεαµένος. φαίνεται µὲν γὰρ οὐδὲ τὴν ὑγίειαν 
οὕτως ἐπισκοπεῖν ὁ ἰατρός, ἀλλὰ τὴν ἀνθρώπου, µᾶλλον δ' 

ἴσως τὴν τοῦδε· καθ' ἕκαστον γὰρ ἰατρεύει. καὶ περὶ µὲν 
τούτων ἐπὶ τοσοῦτον εἰρήσθω. 
 Πάλιν δ' ἐπανέλθωµεν ἐπὶ τὸ ζητούµενον ἀγαθόν, τί   
ποτ' ἂν εἴη. φαίνεται µὲν γὰρ ἄλλο ἐν ἄλλῃ πράξει καὶ 
τέχνῃ· ἄλλο γὰρ ἐν ἰατρικῇ καὶ στρατηγικῇ καὶ ταῖς λοιπαῖς 
 
ὁµοίως. τί οὖν ἑκάστης τἀγαθόν; ἢ οὗ χάριν τὰ λοιπὰ 
πράττεται; τοῦτο δ' ἐν ἰατρικῇ µὲν ὑγίεια, ἐν στρατηγικῇ 
δὲ νίκη, ἐν οἰκοδοµικῇ δ' οἰκία, ἐν ἄλλῳ δ' ἄλλο, ἐν 
ἁπάσῃ δὲ πράξει καὶ προαιρέσει τὸ τέλος· τούτου γὰρ ἕνεκα 
τὰ λοιπὰ πράττουσι πάντες. ὥστ' εἴ τι τῶν πρακτῶν ἁπάν- 
των ἐστὶ τέλος, τοῦτ' ἂν εἴη τὸ πρακτὸν ἀγαθόν, εἰ δὲ πλείω, 
ταῦτα. µεταβαίνων δὴ ὁ λόγος εἰς ταὐτὸν ἀφῖκται· τοῦτο 
δ' ἔτι µᾶλλον διασαφῆσαι πειρατέον. ἐπεὶ δὲ πλείω φαί- 
νεται τὰ τέλη, τούτων δ' αἱρούµεθά τινα δι' ἕτερον, οἷον 
πλοῦτον αὐλοὺς καὶ ὅλως τὰ ὄργανα, δῆλον ὡς οὐκ ἔστι 
πάντα τέλεια· τὸ δ' ἄριστον τέλειόν τι φαίνεται. ὥστ' εἰ 
µέν ἐστιν ἕν τι µόνον τέλειον, τοῦτ' ἂν εἴη τὸ ζητούµενον, 
εἰ δὲ πλείω, τὸ τελειότατον τούτων. τελειότερον δὲ λέγο- 
µεν τὸ καθ' αὑτὸ διωκτὸν τοῦ δι' ἕτερον καὶ τὸ µηδέποτε 
δι' ἄλλο αἱρετὸν τῶν <καὶ> καθ' αὑτὰ καὶ δι' αὐτὸ αἱρετῶν, 

καὶ ἁπλῶς δὴ τέλειον τὸ καθ' αὑτὸ αἱρετὸν ἀεὶ καὶ µηδέ- 
ποτε δι' ἄλλο. τοιοῦτον δ' ἡ εὐδαιµονία µάλιστ' εἶναι δοκεῖ· 
ταύτην γὰρ αἱρούµεθα ἀεὶ δι' αὐτὴν καὶ οὐδέποτε δι' ἄλλο, 
τιµὴν δὲ καὶ ἡδονὴν καὶ νοῦν καὶ πᾶσαν ἀρετὴν αἱρούµεθα 
µὲν καὶ δι' αὐτά (µηθενὸς γὰρ ἀποβαίνοντος ἑλοίµεθ' ἂν 
ἕκαστον αὐτῶν), αἱρούµεθα δὲ καὶ τῆς εὐδαιµονίας χάριν, 
διὰ τούτων ὑπολαµβάνοντες εὐδαιµονήσειν. τὴν δ' εὐδαιµο- 
νίαν οὐδεὶς αἱρεῖται τούτων χάριν, οὐδ' ὅλως δι' ἄλλο. φαίνε- 
ται δὲ καὶ ἐκ τῆς αὐταρκείας τὸ αὐτὸ συµβαίνειν· τὸ γὰρ 
τέλειον ἀγαθὸν αὔταρκες εἶναι δοκεῖ. τὸ δ' αὔταρκες λέγο- 
µεν οὐκ αὐτῷ µόνῳ, τῷ ζῶντι βίον µονώτην, ἀλλὰ καὶ γο-   
νεῦσι καὶ τέκνοις καὶ γυναικὶ καὶ ὅλως τοῖς φίλοις καὶ πολί- 
ταις, ἐπειδὴ φύσει πολιτικὸν ὁ ἄνθρωπος. τούτων δὲ ληπτέος 



ὅρος τις· ἐπεκτείνοντι γὰρ ἐπὶ τοὺς γονεῖς καὶ τοὺς ἀπογόνους 
καὶ τῶν φίλων τοὺς φίλους εἰς ἄπειρον πρόεισιν. ἀλλὰ τοῦτο 
µὲν εἰσαῦθις ἐπισκεπτέον· τὸ δ' αὔταρκες τίθεµεν ὃ µονού- 
µενον αἱρετὸν ποιεῖ τὸν βίον καὶ µηδενὸς ἐνδεᾶ· τοιοῦτον δὲ 
τὴν εὐδαιµονίαν οἰόµεθα εἶναι· ἔτι δὲ πάντων αἱρετωτάτην 
µὴ συναριθµουµένην - συναριθµουµένην δὲ δῆλον ὡς αἱρετω- 
τέραν µετὰ τοῦ ἐλαχίστου τῶν ἀγαθῶν· ὑπεροχὴ γὰρ ἀγαθῶν 
γίνεται τὸ προστιθέµενον, ἀγαθῶν δὲ τὸ µεῖζον αἱρετώτερον 

ἀεί. τέλειον δή τι φαίνεται καὶ αὔταρκες ἡ εὐδαιµονία, 
τῶν πρακτῶν οὖσα τέλος. 
 Ἀλλ' ἴσως τὴν µὲν εὐδαιµονίαν τὸ ἄριστον λέγειν ὁµο- 
λογούµενόν τι φαίνεται, ποθεῖται δ' ἐναργέστερον τί ἐστιν ἔτι 
λεχθῆναι. τάχα δὴ γένοιτ' ἂν τοῦτ', εἰ ληφθείη τὸ ἔργον 
τοῦ ἀνθρώπου. ὥσπερ γὰρ αὐλητῇ καὶ ἀγαλµατοποιῷ καὶ 
παντὶ τεχνίτῃ, καὶ ὅλως ὧν ἔστιν ἔργον τι καὶ πρᾶξις, ἐν 
τῷ ἔργῳ δοκεῖ τἀγαθὸν εἶναι καὶ τὸ εὖ, οὕτω δόξειεν ἂν καὶ 
ἀνθρώπῳ, εἴπερ ἔστι τι ἔργον αὐτοῦ. πότερον οὖν τέκτονος 
µὲν καὶ σκυτέως ἔστιν ἔργα τινὰ καὶ πράξεις, ἀνθρώπου δ' 
οὐδέν ἐστιν, ἀλλ' ἀργὸν πέφυκεν; ἢ καθάπερ ὀφθαλµοῦ καὶ 
χειρὸς καὶ ποδὸς καὶ ὅλως ἑκάστου τῶν µορίων φαίνεταί τι 
ἔργον, οὕτω καὶ ἀνθρώπου παρὰ πάντα ταῦτα θείη τις ἂν 
ἔργον τι; τί οὖν δὴ τοῦτ' ἂν εἴη ποτέ; τὸ µὲν γὰρ ζῆν κοινὸν 
εἶναι φαίνεται καὶ τοῖς φυτοῖς, ζητεῖται δὲ τὸ ἴδιον. ἀφορι- 
στέον ἄρα τήν τε θρεπτικὴν καὶ τὴν αὐξητικὴν ζωήν. ἑποµένη   
δὲ αἰσθητική τις ἂν εἴη, φαίνεται δὲ καὶ αὐτὴ κοινὴ καὶ ἵππῳ 
καὶ βοῒ καὶ παντὶ ζῴῳ. λείπεται δὴ πρακτική τις τοῦ λόγον 
ἔχοντος· τούτου δὲ τὸ µὲν ὡς ἐπιπειθὲς λόγῳ, τὸ δ' ὡς 
ἔχον καὶ διανοούµενον. διττῶς δὲ καὶ ταύτης λεγοµένης 
τὴν κατ' ἐνέργειαν θετέον· κυριώτερον γὰρ αὕτη δοκεῖ λέγε- 

σθαι. εἰ δ' ἐστὶν ἔργον ἀνθρώπου ψυχῆς ἐνέργεια κατὰ λόγον 
ἢ µὴ ἄνευ λόγου, τὸ δ' αὐτό φαµεν ἔργον εἶναι τῷ γένει 
τοῦδε καὶ τοῦδε σπουδαίου, ὥσπερ κιθαριστοῦ καὶ σπουδαίου 
κιθαριστοῦ, καὶ ἁπλῶς δὴ τοῦτ' ἐπὶ πάντων, προστιθεµένης 
τῆς κατὰ τὴν ἀρετὴν ὑπεροχῆς πρὸς τὸ ἔργον· κιθαριστοῦ 
µὲν γὰρ κιθαρίζειν, σπουδαίου δὲ τὸ εὖ· εἰ δ' οὕτως, [ἀνθρώ- 
που δὲ τίθεµεν ἔργον ζωήν τινα, ταύτην δὲ ψυχῆς ἐνέργειαν 
καὶ πράξεις µετὰ λόγου, σπουδαίου δ' ἀνδρὸς εὖ ταῦτα καὶ 
καλῶς, ἕκαστον δ' εὖ κατὰ τὴν οἰκείαν ἀρετὴν ἀποτελεῖται· 
εἰ δ' οὕτω,] τὸ ἀνθρώπινον ἀγαθὸν ψυχῆς ἐνέργεια γίνεται 
κατ' ἀρετήν, εἰ δὲ πλείους αἱ ἀρεταί, κατὰ τὴν ἀρίστην καὶ 
τελειοτάτην. ἔτι δ' ἐν βίῳ τελείῳ. µία γὰρ χελιδὼν ἔαρ οὐ 
ποιεῖ, οὐδὲ µία ἡµέρα· οὕτω δὲ οὐδὲ µακάριον καὶ εὐδαίµονα 
µία ἡµέρα οὐδ' ὀλίγος χρόνος. Περιγεγράφθω µὲν οὖν τἀγα- 



θὸν ταύτῃ· δεῖ γὰρ ἴσως ὑποτυπῶσαι πρῶτον, εἶθ' ὕστερον 
ἀναγράψαι. δόξειε δ' ἂν παντὸς εἶναι προαγαγεῖν καὶ διαρ- 
θρῶσαι τὰ καλῶς ἔχοντα τῇ περιγραφῇ, καὶ ὁ χρόνος τῶν 
τοιούτων εὑρετὴς ἢ συνεργὸς ἀγαθὸς εἶναι· ὅθεν καὶ τῶν τεχ- 
νῶν γεγόνασιν αἱ ἐπιδόσεις· παντὸς γὰρ προσθεῖναι τὸ ἐλ- 
λεῖπον. µεµνῆσθαι δὲ καὶ τῶν προειρηµένων χρή, καὶ τὴν 
ἀκρίβειαν µὴ ὁµοίως ἐν ἅπασιν ἐπιζητεῖν, ἀλλ' ἐν ἑκά- 

στοις κατὰ τὴν ὑποκειµένην ὕλην καὶ ἐπὶ τοσοῦτον ἐφ' ὅσον   
οἰκεῖον τῇ µεθόδῳ. καὶ γὰρ τέκτων καὶ γεωµέτρης διαφε- 
ρόντως ἐπιζητοῦσι τὴν ὀρθήν· ὃ µὲν γὰρ ἐφ' ὅσον χρησίµη 
πρὸς τὸ ἔργον, ὃ δὲ τί ἐστιν ἢ ποῖόν τι· θεατὴς γὰρ τἀλη- 
θοῦς. τὸν αὐτὸν δὴ τρόπον καὶ ἐν τοῖς ἄλλοις ποιητέον, ὅπως 
µὴ τὰ πάρεργα τῶν ἔργων πλείω γίνηται. οὐκ ἀπαιτητέον 
δ' οὐδὲ τὴν αἰτίαν ἐν ἅπασιν ὁµοίως, ἀλλ' ἱκανὸν ἔν τισι τὸ 
ὅτι δειχθῆναι καλῶς, οἷον καὶ περὶ τὰς ἀρχάς· τὸ δ' ὅτι πρῶ- 
τον καὶ ἀρχή. τῶν ἀρχῶν δ' αἳ µὲν ἐπαγωγῇ θεωροῦνται, 
αἳ δ' αἰσθήσει, αἳ δ' ἐθισµῷ τινί, καὶ ἄλλαι δ' ἄλλως. µετιέ- 
ναι δὲ πειρατέον ἑκάστας ᾗ πεφύκασιν, καὶ σπουδαστέον 
ὅπως διορισθῶσι καλῶς· µεγάλην γὰρ ἔχουσι ῥοπὴν πρὸς τὰ 
ἑπόµενα. δοκεῖ γὰρ πλεῖον ἢ ἥµισυ τοῦ παντὸς εἶναι ἡ ἀρχή, 
καὶ πολλὰ συµφανῆ γίνεσθαι δι' αὐτῆς τῶν ζητουµένων. 
 Σκεπτέον δὲ περὶ αὐτῆς οὐ µόνον ἐκ τοῦ συµπεράσµα- 
τος καὶ ἐξ ὧν ὁ λόγος, ἀλλὰ καὶ ἐκ τῶν λεγοµένων περὶ 
αὐτῆς· τῷ µὲν γὰρ ἀληθεῖ πάντα συνᾴδει τὰ ὑπάρχοντα, 
τῷ δὲ ψευδεῖ ταχὺ διαφωνεῖ τἀληθές. νενεµηµένων δὴ τῶν 
ἀγαθῶν τριχῇ, καὶ τῶν µὲν ἐκτὸς λεγοµένων τῶν δὲ περὶ 
ψυχὴν καὶ σῶµα, τὰ περὶ ψυχὴν κυριώτατα λέγοµεν καὶ 
µάλιστα ἀγαθά, τὰς δὲ πράξεις καὶ τὰς ἐνεργείας τὰς 

ψυχικὰς περὶ ψυχὴν τίθεµεν. ὥστε καλῶς ἂν λέγοιτο κατά 
γε ταύτην τὴν δόξαν παλαιὰν οὖσαν καὶ ὁµολογουµένην ὑπὸ 
τῶν φιλοσοφούντων. ὀρθῶς δὲ καὶ ὅτι πράξεις τινὲς λέγον- 
ται καὶ ἐνέργειαι τὸ τέλος· οὕτω γὰρ τῶν περὶ ψυχὴν ἀγα- 
θῶν γίνεται καὶ οὐ τῶν ἐκτός. συνᾴδει δὲ τῷ λόγῳ καὶ τὸ 
εὖ ζῆν καὶ τὸ εὖ πράττειν τὸν εὐδαίµονα· σχεδὸν γὰρ εὐζωία 
τις εἴρηται καὶ εὐπραξία. Φαίνεται δὲ καὶ τὰ ἐπιζητούµενα 
τὰ περὶ τὴν εὐδαιµονίαν ἅπανθ' ὑπάρχειν τῷ λεχθέντι. τοῖς   
µὲν γὰρ ἀρετὴ τοῖς δὲ φρόνησις ἄλλοις δὲ σοφία τις εἶναι δο- 
κεῖ, τοῖς δὲ ταῦτα ἢ τούτων τι µεθ' ἡδονῆς ἢ οὐκ ἄνευ ἡδονῆς· 
ἕτεροι δὲ καὶ τὴν ἐκτὸς εὐετηρίαν συµπαραλαµβάνουσιν. 
τούτων δὲ τὰ µὲν πολλοὶ καὶ παλαιοὶ λέγουσιν, τὰ δὲ ὀλίγοι 
καὶ ἔνδοξοι ἄνδρες· οὐδετέρους δὲ τούτων εὔλογον διαµαρτά- 
νειν τοῖς ὅλοις, ἀλλ' ἕν γέ τι ἢ καὶ τὰ πλεῖστα κατορθοῦν. 
τοῖς µὲν οὖν λέγουσι τὴν ἀρετὴν ἢ ἀρετήν τινα συνῳδός ἐστιν 



ὁ λόγος· ταύτης γάρ ἐστιν ἡ κατ' αὐτὴν ἐνέργεια. διαφέρει 
δὲ ἴσως οὐ µικρὸν ἐν κτήσει ἢ χρήσει τὸ ἄριστον ὑπολαµβά- 
 
νειν, καὶ ἐν ἕξει ἢ ἐνεργείᾳ. τὴν µὲν γὰρ ἕξιν ἐνδέχεται 
µηδὲν ἀγαθὸν ἀποτελεῖν ὑπάρχουσαν, οἷον τῷ καθεύδοντι ἢ 
καὶ ἄλλως πως ἐξηργηκότι, τὴν δ' ἐνέργειαν οὐχ οἷόν τε· 

πράξει γὰρ ἐξ ἀνάγκης, καὶ εὖ πράξει. ὥσπερ δ' Ὀλυµ- 
πίασιν οὐχ οἱ κάλλιστοι καὶ ἰσχυρότατοι στεφανοῦνται ἀλλ' 
οἱ ἀγωνιζόµενοι (τούτων γάρ τινες νικῶσιν), οὕτω καὶ τῶν 
ἐν τῷ βίῳ καλῶν κἀγαθῶν οἱ πράττοντες ὀρθῶς ἐπήβολοι 
γίνονται. ἔστι δὲ καὶ ὁ βίος αὐτῶν καθ' αὑτὸν ἡδύς. τὸ 
µὲν γὰρ ἥδεσθαι τῶν ψυχικῶν, ἑκάστῳ δ' ἐστὶν ἡδὺ πρὸς ὃ 
λέγεται φιλοτοιοῦτος, οἷον ἵππος µὲν τῷ φιλίππῳ, θέαµα 
δὲ τῷ φιλοθεώρῳ· τὸν αὐτὸν δὲ τρόπον καὶ τὰ δίκαια τῷ 
φιλοδικαίῳ καὶ ὅλως τὰ κατ' ἀρετὴν τῷ φιλαρέτῳ. τοῖς 
µὲν οὖν πολλοῖς τὰ ἡδέα µάχεται διὰ τὸ µὴ φύσει τοιαῦτ' 
εἶναι, τοῖς δὲ φιλοκάλοις ἐστὶν ἡδέα τὰ φύσει ἡδέα· τοιαῦται 
δ' αἱ κατ' ἀρετὴν πράξεις, ὥστε καὶ τούτοις εἰσὶν ἡδεῖαι καὶ 
καθ' αὑτάς. οὐδὲν δὴ προσδεῖται τῆς ἡδονῆς ὁ βίος αὐτῶν 
ὥσπερ περιάπτου τινός, ἀλλ' ἔχει τὴν ἡδονὴν ἐν ἑαυτῷ. 
πρὸς τοῖς εἰρηµένοις γὰρ οὐδ' ἐστὶν ἀγαθὸς ὁ µὴ χαίρων ταῖς 
καλαῖς πράξεσιν· οὔτε γὰρ δίκαιον οὐθεὶς ἂν εἴποι τὸν µὴ   
χαίροντα τῷ δικαιοπραγεῖν, οὔτ' ἐλευθέριον τὸν µὴ χαίροντα 
ταῖς ἐλευθερίοις πράξεσιν· ὁµοίως δὲ καὶ ἐπὶ τῶν ἄλλων. 
εἰ δ' οὕτω, καθ' αὑτὰς ἂν εἶεν αἱ κατ' ἀρετὴν πράξεις ἡδεῖαι. 
ἀλλὰ µὴν καὶ ἀγαθαί γε καὶ καλαί, καὶ µάλιστα τούτων 
ἕκαστον, εἴπερ καλῶς κρίνει περὶ αὐτῶν ὁ σπουδαῖος· κρίνει 

δ' ὡς εἴποµεν. ἄριστον ἄρα καὶ κάλλιστον καὶ ἥδιστον ἡ 
εὐδαιµονία, καὶ οὐ διώρισται ταῦτα κατὰ τὸ ∆ηλιακὸν ἐπί- 
γραµµα· 
    κάλλιστον τὸ δικαιότατον, λῷστον δ' ὑγιαίνειν· 
     ἥδιστον δὲ πέφυχ' οὗ τις ἐρᾷ τὸ τυχεῖν. 
ἅπαντα γὰρ ὑπάρχει ταῦτα ταῖς ἀρίσταις ἐνεργείαις· ταύ- 
τας δέ, ἢ µίαν τούτων τὴν ἀρίστην, φαµὲν εἶναι τὴν εὐδαι- 
µονίαν. φαίνεται δ' ὅµως καὶ τῶν ἐκτὸς ἀγαθῶν προσδεο- 
µένη, καθάπερ εἴποµεν· ἀδύνατον γὰρ ἢ οὐ ῥᾴδιον τὰ καλὰ 
πράττειν ἀχορήγητον ὄντα. πολλὰ µὲν γὰρ πράττεται, 
καθάπερ δι' ὀργάνων, διὰ φίλων καὶ πλούτου καὶ πολιτικῆς 
δυνάµεως· ἐνίων δὲ τητώµενοι ῥυπαίνουσι τὸ µακάριον, οἷον 
εὐγενείας εὐτεκνίας κάλλους· οὐ πάνυ γὰρ εὐδαιµονικὸς ὁ 
τὴν ἰδέαν παναίσχης ἢ δυσγενὴς ἢ µονώτης καὶ ἄτεκνος, 
ἔτι δ' ἴσως ἧττον, εἴ τῳ πάγκακοι παῖδες εἶεν ἢ φίλοι, ἢ 
ἀγαθοὶ ὄντες τεθνᾶσιν. καθάπερ οὖν εἴποµεν, ἔοικε προσδεῖ- 



σθαι καὶ τῆς τοιαύτης εὐηµερίας· ὅθεν εἰς ταὐτὸ τάττουσιν 
ἔνιοι τὴν εὐτυχίαν τῇ εὐδαιµονίᾳ, ἕτεροι δὲ τὴν ἀρετήν. 
 Ὅθεν καὶ ἀπορεῖται πότερόν ἐστι µαθητὸν ἢ ἐθιστὸν ἢ καὶ 
ἄλλως πως ἀσκητόν, ἢ κατά τινα θείαν µοῖραν ἢ καὶ διὰ τύχην 
παραγίνεται. εἰ µὲν οὖν καὶ ἄλλο τί ἐστι θεῶν δώρηµα ἀν- 

θρώποις, εὔλογον καὶ τὴν εὐδαιµονίαν θεόσδοτον εἶναι, καὶ 
µάλιστα τῶν ἀνθρωπίνων ὅσῳ βέλτιστον. ἀλλὰ τοῦτο µὲν   
ἴσως ἄλλης ἂν εἴη σκέψεως οἰκειότερον, φαίνεται δὲ κἂν εἰ 
µὴ θεόπεµπτός ἐστιν ἀλλὰ δι' ἀρετὴν καί τινα µάθησιν ἢ 
ἄσκησιν παραγίνεται, τῶν θειοτάτων εἶναι· τὸ γὰρ τῆς ἀρε- 
τῆς ἆθλον καὶ τέλος ἄριστον εἶναι φαίνεται καὶ θεῖόν τι καὶ 
µακάριον. εἴη δ' ἂν καὶ πολύκοινον· δυνατὸν γὰρ ὑπάρξαι 
πᾶσι τοῖς µὴ πεπηρωµένοις πρὸς ἀρετὴν διά τινος µαθήσεως 
καὶ ἐπιµελείας. εἰ δ' ἐστὶν οὕτω βέλτιον ἢ τὸ διὰ τύχην εὐ- 
δαιµονεῖν, εὔλογον ἔχειν οὕτως, εἴπερ τὰ κατὰ φύσιν, ὡς 
οἷόν τε κάλλιστα ἔχειν, οὕτω πέφυκεν, ὁµοίως δὲ καὶ τὰ κατὰ 
τέχνην καὶ πᾶσαν αἰτίαν, καὶ µάλιστα <τὰ> κατὰ τὴν ἀρίστην. 
τὸ δὲ µέγιστον καὶ κάλλιστον ἐπιτρέψαι τύχῃ λίαν πληµ- 
µελὲς ἂν εἴη. συµφανὲς δ' ἐστὶ καὶ ἐκ τοῦ λόγου τὸ ζητού- 
µενον· εἴρηται γὰρ ψυχῆς ἐνέργεια κατ' ἀρετὴν ποιά τις. 
τῶν δὲ λοιπῶν ἀγαθῶν τὰ µὲν ὑπάρχειν ἀναγκαῖον, τὰ δὲ 
συνεργὰ καὶ χρήσιµα πέφυκεν ὀργανικῶς. ὁµολογούµενα 
δὲ ταῦτ' ἂν εἴη καὶ τοῖς ἐν ἀρχῇ· τὸ γὰρ τῆς πολιτικῆς 
τέλος ἄριστον ἐτίθεµεν, αὕτη δὲ πλείστην ἐπιµέλειαν ποιεῖται 
τοῦ ποιούς τινας καὶ ἀγαθοὺς τοὺς πολίτας ποιῆσαι καὶ πρακ- 
τικοὺς τῶν καλῶν. εἰκότως οὖν οὔτε βοῦν οὔτε ἵππον οὔτε 

ἄλλο τῶν ζῴων οὐδὲν εὔδαιµον λέγοµεν· οὐδὲν γὰρ αὐτῶν 
οἷόν τε κοινωνῆσαι τοιαύτης ἐνεργείας. διὰ ταύτην δὲ τὴν 
αἰτίαν οὐδὲ παῖς εὐδαίµων ἐστίν· οὔπω γὰρ πρακτικὸς τῶν 
τοιούτων διὰ τὴν ἡλικίαν· οἱ δὲ λεγόµενοι διὰ τὴν ἐλπίδα 
µακαρίζονται. δεῖ γάρ, ὥσπερ εἴποµεν, καὶ ἀρετῆς τελείας 
καὶ βίου τελείου. πολλαὶ γὰρ µεταβολαὶ γίνονται καὶ παν- 
τοῖαι τύχαι κατὰ τὸν βίον, καὶ ἐνδέχεται τὸν µάλιστ' εὐθη- 
νοῦντα µεγάλαις συµφοραῖς περιπεσεῖν ἐπὶ γήρως, καθάπερ ἐν 
τοῖς Τρωικοῖς περὶ Πριάµου µυθεύεται· τὸν δὲ τοιαύταις χρησά- 
µενον τύχαις καὶ τελευτήσαντα ἀθλίως οὐδεὶς εὐδαιµονίζει.   
 Πότερον οὖν οὐδ' ἄλλον οὐδένα ἀνθρώπων εὐδαιµονιστέον 
ἕως ἂν ζῇ, κατὰ Σόλωνα δὲ χρεὼν τέλος ὁρᾶν; εἰ δὲ δὴ καὶ 
θετέον οὕτως, ἆρά γε καὶ ἔστιν εὐδαίµων τότε ἐπειδὰν ἀπο- 
θάνῃ; ἢ τοῦτό γε παντελῶς ἄτοπον, ἄλλως τε καὶ τοῖς λέ- 
γουσιν ἡµῖν ἐνέργειάν τινα τὴν εὐδαιµονίαν; εἰ δὲ µὴ λέγο- 
µεν τὸν τεθνεῶτα εὐδαίµονα, µηδὲ Σόλων τοῦτο βούλεται, 
ἀλλ' ὅτι τηνικαῦτα ἄν τις ἀσφαλῶς µακαρίσειεν ἄνθρωπον 



ὡς ἐκτὸς ἤδη τῶν κακῶν ὄντα καὶ τῶν δυστυχηµάτων, ἔχει 
µὲν καὶ τοῦτ' ἀµφισβήτησίν τινα· δοκεῖ γὰρ εἶναί τι τῷ 
τεθνεῶτι καὶ κακὸν καὶ ἀγαθόν, εἴπερ καὶ τῷ ζῶντι µὴ 
αἰσθανοµένῳ δέ, οἷον τιµαὶ καὶ ἀτιµίαι καὶ τέκνων καὶ 

ὅλως ἀπογόνων εὐπραξίαι τε καὶ δυστυχίαι. ἀπορίαν δὲ 
καὶ ταῦτα παρέχει· τῷ γὰρ µακαρίως βεβιωκότι µέχρι 
γήρως καὶ τελευτήσαντι κατὰ λόγον ἐνδέχεται πολλὰς µε- 
ταβολὰς συµβαίνειν περὶ τοὺς ἐκγόνους, καὶ τοὺς µὲν αὐτῶν 
ἀγαθοὺς εἶναι καὶ τυχεῖν βίου τοῦ κατ' ἀξίαν, τοὺς δ' ἐξ ἐν- 
αντίας· δῆλον δ' ὅτι καὶ τοῖς ἀποστήµασι πρὸς τοὺς γονεῖς 
παντοδαπῶς ἔχειν αὐτοὺς ἐνδέχεται. ἄτοπον δὴ γίνοιτ' ἄν, 
εἰ συµµεταβάλλοι καὶ ὁ τεθνεὼς καὶ γίνοιτο ὁτὲ µὲν εὐδαί- 
µων πάλιν δ' ἄθλιος· ἄτοπον δὲ καὶ τὸ µηδὲν µηδ' ἐπί 
τινα χρόνον συνικνεῖσθαι τὰ τῶν ἐκγόνων τοῖς γονεῦσιν. 
ἀλλ' ἐπανιτέον ἐπὶ τὸ πρότερον ἀπορηθέν· τάχα γὰρ ἂν θεω- 
ρηθείη καὶ τὸ νῦν ἐπιζητούµενον ἐξ ἐκείνου. εἰ δὴ τὸ τέλος 
ὁρᾶν δεῖ καὶ τότε µακαρίζειν ἕκαστον οὐχ ὡς ὄντα µακάριον 
ἀλλ' ὅτι πρότερον ἦν, πῶς οὐκ ἄτοπον, εἰ ὅτ' ἔστιν εὐδαί- 
µων, µὴ ἀληθεύσεται κατ' αὐτοῦ τὸ ὑπάρχον διὰ τὸ µὴ 
βούλεσθαι τοὺς ζῶντας εὐδαιµονίζειν διὰ τὰς µεταβολάς, 
καὶ διὰ τὸ µόνιµόν τι τὴν εὐδαιµονίαν ὑπειληφέναι καὶ 
µηδαµῶς εὐµετάβολον, τὰς δὲ τύχας πολλάκις ἀνακυ-   
κλεῖσθαι περὶ τοὺς αὐτούς; δῆλον γὰρ ὡς εἰ συνακολουθοίηµεν 
ταῖς τύχαις, τὸν αὐτὸν εὐδαίµονα καὶ πάλιν ἄθλιον ἐροῦµεν 
πολλάκις, χαµαιλέοντά τινα τὸν εὐδαίµονα ἀποφαίνοντες 

καὶ σαθρῶς ἱδρυµένον. ἢ τὸ µὲν ταῖς τύχαις ἐπακολουθεῖν 
οὐδαµῶς ὀρθόν; οὐ γὰρ ἐν ταύταις τὸ εὖ ἢ κακῶς, ἀλλὰ 
προσδεῖται τούτων ὁ ἀνθρώπινος βίος, καθάπερ εἴποµεν, κύ- 
ριαι δ' εἰσὶν αἱ κατ' ἀρετὴν ἐνέργειαι τῆς εὐδαιµονίας, αἱ 
δ' ἐναντίαι τοῦ ἐναντίου. µαρτυρεῖ δὲ τῷ λόγῳ καὶ τὸ νῦν 
διαπορηθέν. περὶ οὐδὲν γὰρ οὕτως ὑπάρχει τῶν ἀνθρωπί- 
νων ἔργων βεβαιότης ὡς περὶ τὰς ἐνεργείας τὰς κατ' ἀρετήν· 
µονιµώτεραι γὰρ καὶ τῶν ἐπιστηµῶν αὗται δοκοῦσιν εἶναι· 
τούτων δ' αὐτῶν αἱ τιµιώταται µονιµώτεραι διὰ τὸ µάλι- 
στα καὶ συνεχέστατα καταζῆν ἐν αὐταῖς τοὺς µακαρίους· 
 
τοῦτο γὰρ ἔοικεν αἰτίῳ τοῦ µὴ γίνεσθαι περὶ αὐτὰς λήθην. 
ὑπάρξει δὴ τὸ ζητούµενον τῷ εὐδαίµονι, καὶ ἔσται διὰ βίου 
τοιοῦτος· ἀεὶ γὰρ ἢ µάλιστα πάντων πράξει καὶ θεωρήσει 
τὰ κατ' ἀρετήν, καὶ τὰς τύχας οἴσει κάλλιστα καὶ πάντῃ 
πάντως ἐµµελῶς ὅ γ' ὡς ἀληθῶς ἀγαθὸς καὶ τετράγωνος 
ἄνευ ψόγου. πολλῶν δὲ γινοµένων κατὰ τύχην καὶ διαφε- 
ρόντων µεγέθει καὶ µικρότητι, τὰ µὲν µικρὰ τῶν εὐτυχη- 



µάτων, ὁµοίως δὲ καὶ τῶν ἀντικειµένων, δῆλον ὡς οὐ ποιεῖ 
ῥοπὴν τῆς ζωῆς, τὰ δὲ µεγάλα καὶ πολλὰ γινόµενα µὲν 
εὖ µακαριώτερον τὸν βίον ποιήσει (καὶ γὰρ αὐτὰ συνεπι- 

κοσµεῖν πέφυκεν, καὶ ἡ χρῆσις αὐτῶν καλὴ καὶ σπουδαία 
γίνεται), ἀνάπαλιν δὲ συµβαίνοντα θλίβει καὶ λυµαίνεται 
τὸ µακάριον· λύπας τε γὰρ ἐπιφέρει καὶ ἐµποδίζει πολ- 
λαῖς ἐνεργείαις. ὅµως δὲ καὶ ἐν τούτοις διαλάµπει τὸ κα- 
λόν, ἐπειδὰν φέρῃ τις εὐκόλως πολλὰς καὶ µεγάλας ἀτυ-   
χίας, µὴ δι' ἀναλγησίαν, ἀλλὰ γεννάδας ὢν καὶ µεγαλό- 
ψυχος. εἰ δ' εἰσὶν αἱ ἐνέργειαι κύριαι τῆς ζωῆς, καθάπερ 
εἴποµεν, οὐδεὶς ἂν γένοιτο τῶν µακαρίων ἄθλιος· οὐδέποτε 
γὰρ πράξει τὰ µισητὰ καὶ τὰ φαῦλα. τὸν γὰρ ὡς ἀληθῶς 
ἀγαθὸν καὶ ἔµφρονα πάσας οἰόµεθα τὰς τύχας εὐσχηµό- 
νως φέρειν καὶ ἐκ τῶν ὑπαρχόντων ἀεὶ τὰ κάλλιστα πράτ- 
τειν, καθάπερ καὶ στρατηγὸν ἀγαθὸν τῷ παρόντι στρατοπέδῳ 
χρῆσθαι πολεµικώτατα καὶ σκυτοτόµον ἐκ τῶν δοθέντων 
σκυτῶν κάλλιστον ὑπόδηµα ποιεῖν· τὸν αὐτὸν δὲ τρόπον 
καὶ τοὺς ἄλλους τεχνίτας ἅπαντας. εἰ δ' οὕτως, ἄθλιος µὲν 
οὐδέποτε γένοιτ' ἂν ὁ εὐδαίµων, οὐ µὴν µακάριός γε, ἂν 
Πριαµικαῖς τύχαις περιπέσῃ. οὐδὲ δὴ ποικίλος γε καὶ 
εὐµετάβολος· οὔτε γὰρ ἐκ τῆς εὐδαιµονίας κινηθήσεται ῥᾳ- 
δίως, οὐδ' ὑπὸ τῶν τυχόντων ἀτυχηµάτων ἀλλ' ὑπὸ µεγά- 
λων καὶ πολλῶν, ἔκ τε τῶν τοιούτων οὐκ ἂν γένοιτο πάλιν 
εὐδαίµων ἐν ὀλίγῳ χρόνῳ, ἀλλ' εἴπερ, ἐν πολλῷ τινὶ καὶ 

τελείῳ, µεγάλων καὶ καλῶν ἐν αὐτῷ γενόµενος ἐπήβολος. 
τί οὖν κωλύει λέγειν εὐδαίµονα τὸν κατ' ἀρετὴν τελείαν 
ἐνεργοῦντα καὶ τοῖς ἐκτὸς ἀγαθοῖς ἱκανῶς κεχορηγηµένον 
µὴ τὸν τυχόντα χρόνον ἀλλὰ τέλειον βίον; ἢ προσθετέον 
καὶ βιωσόµενον οὕτω καὶ τελευτήσοντα κατὰ λόγον; ἐπειδὴ 
τὸ µέλλον ἀφανὲς ἡµῖν ἐστίν, τὴν εὐδαιµονίαν δὲ τέλος καὶ 
τέλειον τίθεµεν πάντῃ πάντως. εἰ δ' οὕτω, µακαρίους ἐροῦµεν 
τῶν ζώντων οἷς ὑπάρχει καὶ ὑπάρξει τὰ λεχθέντα, µακαρίους 
δ' ἀνθρώπους. καὶ περὶ µὲν τούτων ἐπὶ τοσοῦτον διωρίσθω. 
Τὰς δὲ τῶν ἀπογόνων τύχας καὶ τῶν φίλων ἁπάντων τὸ 
µὲν µηδοτιοῦν συµβάλλεσθαι λίαν ἄφιλον φαίνεται καὶ 
ταῖς δόξαις ἐναντίον· πολλῶν δὲ καὶ παντοίας ἐχόντων δια-   
φορὰς τῶν συµβαινόντων, καὶ τῶν µὲν µᾶλλον συνικνουµέ- 
νων τῶν δ' ἧττον, καθ' ἕκαστον µὲν διαιρεῖν µακρὸν καὶ ἀπέ- 
ραντον φαίνεται, καθόλου δὲ λεχθὲν καὶ τύπῳ τάχ' ἂν 
ἱκανῶς ἔχοι. εἰ δή, καθάπερ καὶ τῶν περὶ αὑτὸν ἀτυχη- 
µάτων τὰ µὲν ἔχει τι βρῖθος καὶ ῥοπὴν πρὸς τὸν βίον τὰ 
δ' ἐλαφροτέροις ἔοικεν, οὕτω καὶ τὰ περὶ τοὺς φίλους ὁµοίως 
ἅπαντας, διαφέρει δὲ τῶν παθῶν ἕκαστον περὶ ζῶντας ἢ 



τελευτήσαντας συµβαίνειν πολὺ µᾶλλον ἢ τὰ παράνοµα 
καὶ δεινὰ προϋπάρχειν ἐν ταῖς τραγῳδίαις ἢ πράττεσθαι, 

συλλογιστέον δὴ καὶ ταύτην τὴν διαφοράν, µᾶλλον δ' ἴσως 
τὸ διαπορεῖσθαι περὶ τοὺς κεκµηκότας εἴ τινος ἀγαθοῦ κοινω- 
νοῦσιν ἢ τῶν ἀντικειµένων. ἔοικε γὰρ ἐκ τούτων εἰ καὶ διικνεῖ- 
ται πρὸς αὐτοὺς ὁτιοῦν, εἴτ' ἀγαθὸν εἴτε τοὐναντίον, ἀφαυρόν 
τι καὶ µικρὸν ἢ ἁπλῶς ἢ ἐκείνοις εἶναι, εἰ δὲ µή, τοσοῦτόν 
γε καὶ τοιοῦτον ὥστε µὴ ποιεῖν εὐδαίµονας τοὺς µὴ ὄντας 
µηδὲ τοὺς ὄντας ἀφαιρεῖσθαι τὸ µακάριον. συµβάλλεσθαι 
µὲν οὖν τι φαίνονται τοῖς κεκµηκόσιν αἱ εὐπραξίαι τῶν φί- 
λων, ὁµοίως δὲ καὶ αἱ δυσπραξίαι, τοιαῦτα δὲ καὶ τηλι- 
καῦτα ὥστε µήτε τοὺς εὐδαίµονας µὴ εὐδαίµονας ποιεῖν µήτ' 
ἄλλο τῶν τοιούτων µηδέν. 
 ∆ιωρισµένων δὲ τούτων ἐπισκεψώµεθα περὶ τῆς εὐδαι- 
µονίας πότερα τῶν ἐπαινετῶν ἐστὶν ἢ µᾶλλον τῶν τιµίων· 
δῆλον γὰρ ὅτι τῶν γε δυνάµεων οὐκ ἔστιν. φαίνεται δὴ πᾶν 
τὸ ἐπαινετὸν τῷ ποιόν τι εἶναι καὶ πρός τι πῶς ἔχειν ἐπαι- 
νεῖσθαι· τὸν γὰρ δίκαιον καὶ τὸν ἀνδρεῖον καὶ ὅλως τὸν 
ἀγαθόν τε καὶ τὴν ἀρετὴν ἐπαινοῦµεν διὰ τὰς πράξεις καὶ τὰ 
ἔργα, καὶ τὸν ἰσχυρὸν δὲ καὶ τὸν δροµικὸν καὶ τῶν ἄλλων 
ἕκαστον τῷ ποιόν τινα πεφυκέναι καὶ ἔχειν πως πρὸς ἀγα- 
θόν τι καὶ σπουδαῖον. δῆλον δὲ τοῦτο καὶ ἐκ τῶν περὶ τοὺς   
θεοὺς ἐπαίνων· γελοῖοι γὰρ φαίνονται πρὸς ἡµᾶς ἀναφερό- 

µενοι, τοῦτο δὲ συµβαίνει διὰ τὸ γίνεσθαι τοὺς ἐπαίνους δι' 
ἀναφορᾶς, ὥσπερ εἴποµεν. εἰ δ' ἐστὶν ὁ ἔπαινος τῶν τοιού- 
των, δῆλον ὅτι τῶν ἀρίστων οὐκ ἔστιν ἔπαινος, ἀλλὰ µεῖζόν 
τι καὶ βέλτιον, καθάπερ καὶ φαίνεται· τούς τε γὰρ θεοὺς 
µακαρίζοµεν καὶ εὐδαιµονίζοµεν καὶ τῶν ἀνδρῶν τοὺς θειο- 
τάτους [µακαρίζοµεν]. ὁµοίως δὲ καὶ τῶν ἀγαθῶν· οὐδεὶς 
γὰρ τὴν εὐδαιµονίαν ἐπαινεῖ καθάπερ τὸ δίκαιον, ἀλλ' ὡς 
θειότερόν τι καὶ βέλτιον µακαρίζει. δοκεῖ δὲ καὶ Εὔδοξος 
καλῶς συνηγορῆσαι περὶ τῶν ἀριστείων τῇ ἡδονῇ· τὸ γὰρ µὴ 
ἐπαινεῖσθαι τῶν ἀγαθῶν οὖσαν µηνύειν ᾤετο ὅτι κρεῖττόν ἐστι 
τῶν ἐπαινετῶν, τοιοῦτον δ' εἶναι τὸν θεὸν καὶ τἀγαθόν· πρὸς 
ταῦτα γὰρ καὶ τἆλλα ἀναφέρεσθαι. ὁ µὲν γὰρ ἔπαινος 
τῆς ἀρετῆς· πρακτικοὶ γὰρ τῶν καλῶν ἀπὸ ταύτης· τὰ δ' 
ἐγκώµια τῶν ἔργων ὁµοίως καὶ τῶν σωµατικῶν καὶ τῶν 
ψυχικῶν. ἀλλὰ ταῦτα µὲν ἴσως οἰκειότερον ἐξακριβοῦν 
τοῖς περὶ τὰ ἐγκώµια πεπονηµένοις· ἡµῖν δὲ δῆλον ἐκ τῶν 
εἰρηµένων ὅτι ἐστὶν ἡ εὐδαιµονία τῶν τιµίων καὶ τελείων. 
ἔοικε δ' οὕτως ἔχειν καὶ διὰ τὸ εἶναι ἀρχή· ταύτης γὰρ 
χάριν τὰ λοιπὰ πάντα πάντες πράττοµεν, τὴν ἀρχὴν δὲ 
καὶ τὸ αἴτιον τῶν ἀγαθῶν τίµιόν τι καὶ θεῖον τίθεµεν. 



 Ἐπεὶ δ' ἐστὶν ἡ εὐδαιµονία ψυχῆς ἐνέργειά τις κατ' 

ἀρετὴν τελείαν, περὶ ἀρετῆς ἐπισκεπτέον ἂν εἴη· τάχα γὰρ 
οὕτως ἂν βέλτιον καὶ περὶ τῆς εὐδαιµονίας θεωρήσαιµεν. δοκεῖ 
δὲ καὶ ὁ κατ' ἀλήθειαν πολιτικὸς περὶ ταύτην µάλιστα πεπο- 
νῆσθαι· βούλεται γὰρ τοὺς πολίτας ἀγαθοὺς ποιεῖν καὶ τῶν 
νόµων ὑπηκόους. παράδειγµα δὲ τούτων ἔχοµεν τοὺς Κρητῶν 
καὶ Λακεδαιµονίων νοµοθέτας, καὶ εἴ τινες ἕτεροι τοιοῦτοι   
γεγένηνται. εἰ δὲ τῆς πολιτικῆς ἐστὶν ἡ σκέψις αὕτη, δῆλον 
ὅτι γίνοιτ' ἂν ἡ ζήτησις κατὰ τὴν ἐξ ἀρχῆς προαίρεσιν. περὶ 
ἀρετῆς δὲ ἐπισκεπτέον ἀνθρωπίνης δῆλον ὅτι· καὶ γὰρ τἀγα- 
θὸν ἀνθρώπινον ἐζητοῦµεν καὶ τὴν εὐδαιµονίαν ἀνθρωπίνην. 
ἀρετὴν δὲ λέγοµεν ἀνθρωπίνην οὐ τὴν τοῦ σώµατος ἀλλὰ τὴν 
τῆς ψυχῆς· καὶ τὴν εὐδαιµονίαν δὲ ψυχῆς ἐνέργειαν λέ- 
γοµεν. εἰ δὲ ταῦθ' οὕτως ἔχει, δῆλον ὅτι δεῖ τὸν πολιτικὸν 
εἰδέναι πως τὰ περὶ ψυχῆς, ὥσπερ καὶ τὸν ὀφθαλµοὺς θε- 
ραπεύσοντα καὶ πᾶν <τὸ> σῶµα, καὶ µᾶλλον ὅσῳ τιµιωτέρα 
καὶ βελτίων ἡ πολιτικὴ τῆς ἰατρικῆς· τῶν δ' ἰατρῶν οἱ χα- 
ρίεντες πολλὰ πραγµατεύονται περὶ τὴν τοῦ σώµατος γνῶ- 
σιν. θεωρητέον δὴ καὶ τῷ πολιτικῷ περὶ ψυχῆς, θεωρητέον 
δὲ τούτων χάριν, καὶ ἐφ' ὅσον ἱκανῶς ἔχει πρὸς τὰ ζητού- 
µενα· τὸ γὰρ ἐπὶ πλεῖον ἐξακριβοῦν ἐργωδέστερον ἴσως ἐστὶ 
τῶν προκειµένων. λέγεται δὲ περὶ αὐτῆς καὶ ἐν τοῖς ἐξω- 

τερικοῖς λόγοις ἀρκούντως ἔνια, καὶ χρηστέον αὐτοῖς· οἷον τὸ 
µὲν ἄλογον αὐτῆς εἶναι, τὸ δὲ λόγον ἔχον. ταῦτα δὲ πό- 
τερον διώρισται καθάπερ τὰ τοῦ σώµατος µόρια καὶ πᾶν τὸ 
µεριστόν, ἢ τῷ λόγῳ δύο ἐστὶν ἀχώριστα πεφυκότα καθάπερ 
ἐν τῇ περιφερείᾳ τὸ κυρτὸν καὶ τὸ κοῖλον, οὐθὲν διαφέρει 
πρὸς τὸ παρόν. τοῦ ἀλόγου δὲ τὸ µὲν ἔοικε κοινῷ καὶ φυ- 
τικῷ, λέγω δὲ τὸ αἴτιον τοῦ τρέφεσθαι καὶ αὔξεσθαι· τὴν 
τοιαύτην γὰρ δύναµιν τῆς ψυχῆς ἐν ἅπασι τοῖς τρεφοµέ- 
νοις θείη τις ἂν καὶ ἐν τοῖς ἐµβρύοις, τὴν αὐτὴν δὲ ταύτην 
καὶ ἐν τοῖς τελείοις· εὐλογώτερον γὰρ ἢ ἄλλην τινά. ταύ- 
της µὲν οὖν κοινή τις ἀρετὴ καὶ οὐκ ἀνθρωπίνη φαίνεται· δο- 
κεῖ γὰρ ἐν τοῖς ὕπνοις ἐνεργεῖν µάλιστα τὸ µόριον τοῦτο καὶ   
ἡ δύναµις αὕτη, ὁ δ' ἀγαθὸς καὶ κακὸς ἥκιστα διάδηλοι καθ' 
ὕπνον (ὅθεν φασὶν οὐδὲν διαφέρειν τὸ ἥµισυ τοῦ βίου τοὺς 
εὐδαίµονας τῶν ἀθλίων· συµβαίνει δὲ τοῦτο εἰκότως· ἀργία 
γάρ ἐστιν ὁ ὕπνος τῆς ψυχῆς ᾗ λέγεται σπουδαία καὶ φαύλη), 
πλὴν εἰ µὴ κατὰ µικρὸν καὶ διικνοῦνταί τινες τῶν κινήσεων, 
καὶ ταύτῃ βελτίω γίνεται τὰ φαντάσµατα τῶν ἐπιεικῶν ἢ τῶν 
τυχόντων. ἀλλὰ περὶ µὲν τούτων ἅλις, καὶ τὸ θρεπτικὸν 
ἐατέον, ἐπειδὴ τῆς ἀνθρωπικῆς ἀρετῆς ἄµοιρον πέφυκεν. 

ἔοικε δὲ καὶ ἄλλη τις φύσις τῆς ψυχῆς ἄλογος εἶναι, µε- 
τέχουσα µέντοι πῃ λόγου. τοῦ γὰρ ἐγκρατοῦς καὶ ἀκρατοῦς τὸν 
λόγον καὶ τῆς ψυχῆς τὸ λόγον ἔχον ἐπαινοῦµεν· ὀρθῶς γὰρ 
καὶ ἐπὶ τὰ βέλτιστα παρακαλεῖ· φαίνεται δ' ἐν αὐτοῖς 
καὶ ἄλλο τι παρὰ τὸν λόγον πεφυκός, ὃ µάχεται καὶ 
ἀντιτείνει τῷ λόγῳ. ἀτεχνῶς γὰρ καθάπερ τὰ παραλελυ- 
µένα τοῦ σώµατος µόρια εἰς τὰ δεξιὰ προαιρουµένων κινῆσαι 
τοὐναντίον εἰς τὰ ἀριστερὰ παραφέρεται, καὶ ἐπὶ τῆς ψυχῆς 
οὕτως· ἐπὶ τἀναντία γὰρ αἱ ὁρµαὶ τῶν ἀκρατῶν. ἀλλ' ἐν 
τοῖς σώµασι µὲν ὁρῶµεν τὸ παραφερόµενον, ἐπὶ δὲ τῆς ψυ- 
χῆς οὐχ ὁρῶµεν. ἴσως δ' οὐδὲν ἧττον καὶ ἐν τῇ ψυχῇ νοµι- 
στέον εἶναί τι παρὰ τὸν λόγον, ἐναντιούµενον τούτῳ καὶ ἀντι- 
βαῖνον. πῶς δ' ἕτερον, οὐδὲν διαφέρει. λόγου δὲ καὶ τοῦτο 
φαίνεται µετέχειν, ὥσπερ εἴποµεν· πειθαρχεῖ γοῦν τῷ λόγῳ 
τὸ τοῦ ἐγκρατοῦς - ἔτι δ' ἴσως εὐηκοώτερόν ἐστι τὸ τοῦ σώ- 
φρονος καὶ ἀνδρείου· πάντα γὰρ ὁµοφωνεῖ τῷ λόγῳ. φαίνεται 
δὴ καὶ τὸ ἄλογον διττόν. τὸ µὲν γὰρ φυτικὸν οὐδαµῶς κοινω- 
νεῖ λόγου, τὸ δ' ἐπιθυµητικὸν καὶ ὅλως ὀρεκτικὸν µετέχει 
πως, ᾗ κατήκοόν ἐστιν αὐτοῦ καὶ πειθαρχικόν· οὕτω δὴ καὶ 
τοῦ πατρὸς καὶ τῶν φίλων φαµὲν ἔχειν λόγον, καὶ οὐχ   
ὥσπερ τῶν µαθηµατικῶν. ὅτι δὲ πείθεταί πως ὑπὸ λόγου 

τὸ ἄλογον, µηνύει καὶ ἡ νουθέτησις καὶ πᾶσα ἐπιτίµησίς τε 
καὶ παράκλησις. εἰ δὲ χρὴ καὶ τοῦτο φάναι λόγον ἔχειν, 
διττὸν ἔσται καὶ τὸ λόγον ἔχον, τὸ µὲν κυρίως καὶ ἐν αὑτῷ, 
τὸ δ' ὥσπερ τοῦ πατρὸς ἀκουστικόν τι. διορίζεται δὲ καὶ ἡ 
ἀρετὴ κατὰ τὴν διαφορὰν ταύτην· λέγοµεν γὰρ αὐτῶν τὰς 
µὲν διανοητικὰς τὰς δὲ ἠθικάς, σοφίαν µὲν καὶ σύνεσιν 
καὶ φρόνησιν διανοητικάς, ἐλευθεριότητα δὲ καὶ σωφροσύνην 
ἠθικάς. λέγοντες γὰρ περὶ τοῦ ἤθους οὐ λέγοµεν ὅτι σοφὸς ἢ 
συνετὸς ἀλλ' ὅτι πρᾶος ἢ σώφρων· ἐπαινοῦµεν δὲ καὶ τὸν 
σοφὸν κατὰ τὴν ἕξιν· τῶν ἕξεων δὲ τὰς ἐπαινετὰς ἀρετὰς 
λέγοµεν. 
 ∆ιττῆς δὴ τῆς ἀρετῆς οὔσης, τῆς µὲν διανοητικῆς τῆς 
δὲ ἠθικῆς, ἡ µὲν διανοητικὴ τὸ πλεῖον ἐκ διδασκαλίας ἔχει 
καὶ τὴν γένεσιν καὶ τὴν αὔξησιν, διόπερ ἐµπειρίας δεῖται 
καὶ χρόνου, ἡ δ' ἠθικὴ ἐξ ἔθους περιγίνεται, ὅθεν καὶ τοὔνοµα 
ἔσχηκε µικρὸν παρεκκλῖνον ἀπὸ τοῦ ἔθους. ἐξ οὗ καὶ δῆλον 
ὅτι οὐδεµία τῶν ἠθικῶν ἀρετῶν φύσει ἡµῖν ἐγγίνεται· οὐθὲν 
γὰρ τῶν φύσει ὄντων ἄλλως ἐθίζεται, οἷον ὁ λίθος φύσει 
κάτω φερόµενος οὐκ ἂν ἐθισθείη ἄνω φέρεσθαι, οὐδ' ἂν µυ- 
ριάκις αὐτὸν ἐθίζῃ τις ἄνω ῥιπτῶν, οὐδὲ τὸ πῦρ κάτω, οὐδ' 
ἄλλο οὐδὲν τῶν ἄλλως πεφυκότων ἄλλως ἂν ἐθισθείη. οὔτ' 

ἄρα φύσει οὔτε παρὰ φύσιν ἐγγίνονται αἱ ἀρεταί, ἀλλὰ 
πεφυκόσι µὲν ἡµῖν δέξασθαι αὐτάς, τελειουµένοις δὲ διὰ τοῦ 
ἔθους. ἔτι ὅσα µὲν φύσει ἡµῖν παραγίνεται, τὰς δυνάµεις   
τούτων πρότερον κοµιζόµεθα, ὕστερον δὲ τὰς ἐνεργείας ἀποδί- 
δοµεν (ὅπερ ἐπὶ τῶν αἰσθήσεων δῆλον· οὐ γὰρ ἐκ τοῦ πολ- 
λάκις ἰδεῖν ἢ πολλάκις ἀκοῦσαι τὰς αἰσθήσεις ἐλάβοµεν, 
ἀλλ' ἀνάπαλιν ἔχοντες ἐχρησάµεθα, οὐ χρησάµενοι ἔσχο- 
µεν)· τὰς δ' ἀρετὰς λαµβάνοµεν ἐνεργήσαντες πρότερον, 
ὥσπερ καὶ ἐπὶ τῶν ἄλλων τεχνῶν· ἃ γὰρ δεῖ µαθόντας 
ποιεῖν, ταῦτα ποιοῦντες µανθάνοµεν, οἷον οἰκοδοµοῦντες οἰκο- 
δόµοι γίνονται καὶ κιθαρίζοντες κιθαρισταί· οὕτω δὴ καὶ τὰ 
µὲν δίκαια πράττοντες δίκαιοι γινόµεθα, τὰ δὲ σώφρονα 
σώφρονες, τὰ δ' ἀνδρεῖα ἀνδρεῖοι. µαρτυρεῖ δὲ καὶ τὸ γινό- 
µενον ἐν ταῖς πόλεσιν· οἱ γὰρ νοµοθέται τοὺς πολίτας ἐθί- 
ζοντες ποιοῦσιν ἀγαθούς, καὶ τὸ µὲν βούληµα παντὸς νοµο- 
θέτου τοῦτ' ἐστίν, ὅσοι δὲ µὴ εὖ αὐτὸ ποιοῦσιν ἁµαρτάνουσιν, 
καὶ διαφέρει τούτῳ πολιτεία πολιτείας ἀγαθὴ φαύλης. ἔτι 
ἐκ τῶν αὐτῶν καὶ διὰ τῶν αὐτῶν καὶ γίνεται πᾶσα ἀρετὴ 
καὶ φθείρεται, ὁµοίως δὲ καὶ τέχνη· ἐκ γὰρ τοῦ κιθαρίζειν 
καὶ οἱ ἀγαθοὶ καὶ κακοὶ γίνονται κιθαρισταί. ἀνάλογον 
δὲ καὶ οἰκοδόµοι καὶ οἱ λοιποὶ πάντες· ἐκ µὲν γὰρ τοῦ 

εὖ οἰκοδοµεῖν ἀγαθοὶ οἰκοδόµοι ἔσονται, ἐκ δὲ τοῦ κακῶς 
κακοί. εἰ γὰρ µὴ οὕτως εἶχεν, οὐδὲν ἂν ἔδει τοῦ διδάξοντος, 
ἀλλὰ πάντες ἂν ἐγίνοντο ἀγαθοὶ ἢ κακοί. οὕτω δὴ καὶ ἐπὶ 
τῶν ἀρετῶν ἔχει· πράττοντες γὰρ τὰ ἐν τοῖς συναλλάγµασι 
τοῖς πρὸς τοὺς ἀνθρώπους γινόµεθα οἳ µὲν δίκαιοι οἳ δὲ ἄδι- 
κοι, πράττοντες δὲ τὰ ἐν τοῖς δεινοῖς καὶ ἐθιζόµενοι φοβεῖ- 
σθαι ἢ θαρρεῖν οἳ µὲν ἀνδρεῖοι οἳ δὲ δειλοί. ὁµοίως δὲ καὶ 
τὰ περὶ τὰς ἐπιθυµίας ἔχει καὶ τὰ περὶ τὰς ὀργάς· οἳ µὲν 
γὰρ σώφρονες καὶ πρᾶοι γίνονται, οἳ δ' ἀκόλαστοι καὶ ὀρ- 
γίλοι, οἳ µὲν ἐκ τοῦ οὑτωσὶ ἐν αὐτοῖς ἀναστρέφεσθαι, οἳ δὲ   
ἐκ τοῦ οὑτωσί. καὶ ἑνὶ δὴ λόγῳ ἐκ τῶν ὁµοίων ἐνεργειῶν αἱ 
ἕξεις γίνονται. διὸ δεῖ τὰς ἐνεργείας ποιὰς ἀποδιδόναι· 
κατὰ γὰρ τὰς τούτων διαφορὰς ἀκολουθοῦσιν αἱ ἕξεις. οὐ 
µικρὸν οὖν διαφέρει τὸ οὕτως ἢ οὕτως εὐθὺς ἐκ νέων ἐθίζεσθαι, 
ἀλλὰ πάµπολυ, µᾶλλον δὲ τὸ πᾶν. 
 Ἐπεὶ οὖν ἡ παροῦσα πραγµατεία οὐ θεωρίας ἕνεκά 
ἐστιν ὥσπερ αἱ ἄλλαι (οὐ γὰρ ἵνα εἰδῶµεν τί ἐστιν ἡ ἀρετὴ 
σκεπτόµεθα, ἀλλ' ἵν' ἀγαθοὶ γενώµεθα, ἐπεὶ οὐδὲν ἂν ἦν 
ὄφελος αὐτῆς), ἀναγκαῖον ἐπισκέψασθαι τὰ περὶ τὰς 
πράξεις, πῶς πρακτέον αὐτάς· αὗται γάρ εἰσι κύριαι καὶ 
τοῦ ποιὰς γενέσθαι τὰς ἕξεις, καθάπερ εἰρήκαµεν. τὸ µὲν οὖν 

κατὰ τὸν ὀρθὸν λόγον πράττειν κοινὸν καὶ ὑποκείσθω - ῥηθή- 
σεται δ' ὕστερον περὶ αὐτοῦ, καὶ τί ἐστιν ὁ ὀρθὸς λόγος, 
καὶ πῶς ἔχει πρὸς τὰς ἄλλας ἀρετάς. ἐκεῖνο δὲ προδιο- 
µολογείσθω, ὅτι πᾶς ὁ περὶ τῶν πρακτῶν λόγος τύπῳ 
καὶ οὐκ ἀκριβῶς ὀφείλει λέγεσθαι, ὥσπερ καὶ κατ' ἀρχὰς 
εἴποµεν ὅτι κατὰ τὴν ὕλην οἱ λόγοι ἀπαιτητέοι· τὰ δ' ἐν 
ταῖς πράξεσι καὶ τὰ συµφέροντα οὐδὲν ἑστηκὸς ἔχει, ὥς- 
περ οὐδὲ τὰ ὑγιεινά. τοιούτου δ' ὄντος τοῦ καθόλου λόγου, 
ἔτι µᾶλλον ὁ περὶ τῶν καθ' ἕκαστα λόγος οὐκ ἔχει τἀκρι- 
βές· οὔτε γὰρ ὑπὸ τέχνην οὔθ' ὑπὸ παραγγελίαν οὐδεµίαν 
πίπτει, δεῖ δ' αὐτοὺς ἀεὶ τοὺς πράττοντας τὰ πρὸς τὸν και- 
ρὸν σκοπεῖν, ὥσπερ καὶ ἐπὶ τῆς ἰατρικῆς ἔχει καὶ τῆς 
κυβερνητικῆς. ἀλλὰ καίπερ ὄντος τοιούτου τοῦ παρόντος 
λόγου πειρατέον βοηθεῖν. πρῶτον οὖν τοῦτο θεωρητέον, ὅτι 
τὰ τοιαῦτα πέφυκεν ὑπ' ἐνδείας καὶ ὑπερβολῆς φθείρε- 
σθαι, (δεῖ γὰρ ὑπὲρ τῶν ἀφανῶν τοῖς φανεροῖς µαρτυρίοις   
χρῆσθαι) ὥσπερ ἐπὶ τῆς ἰσχύος καὶ τῆς ὑγιείας ὁρῶµεν· 
τά τε γὰρ ὑπερβάλλοντα γυµνάσια καὶ τὰ ἐλλείποντα 
 
φθείρει τὴν ἰσχύν, ὁµοίως δὲ καὶ τὰ ποτὰ καὶ τὰ σιτία 
πλείω καὶ ἐλάττω γινόµενα φθείρει τὴν ὑγίειαν, τὰ δὲ 

σύµµετρα καὶ ποιεῖ καὶ αὔξει καὶ σῴζει. οὕτως οὖν καὶ 
ἐπὶ σωφροσύνης καὶ ἀνδρείας ἔχει καὶ τῶν ἄλλων ἀρετῶν. 
ὅ τε γὰρ πάντα φεύγων καὶ φοβούµενος καὶ µηδὲν ὑπο- 
µένων δειλὸς γίνεται, ὅ τε µηδὲν ὅλως φοβούµενος ἀλλὰ 
πρὸς πάντα βαδίζων θρασύς· ὁµοίως δὲ καὶ ὁ µὲν πά- 
σης ἡδονῆς ἀπολαύων καὶ µηδεµιᾶς ἀπεχόµενος ἀκόλα- 
στος, ὁ δὲ πᾶσαν φεύγων, ὥσπερ οἱ ἄγροικοι, ἀναίσθητός 
τις· φθείρεται δὴ σωφροσύνη καὶ ἡ ἀνδρεία ὑπὸ τῆς 
ὑπερβολῆς καὶ τῆς ἐλλείψεως, ὑπὸ δὲ τῆς µεσότητος σῴ- 
ζεται. ἀλλ' οὐ µόνον αἱ γενέσεις καὶ αὐξήσεις καὶ αἱ 
φθοραὶ ἐκ τῶν αὐτῶν καὶ ὑπὸ τῶν αὐτῶν γίνονται, ἀλλὰ 
καὶ αἱ ἐνέργειαι ἐν τοῖς αὐτοῖς ἔσονται· καὶ γὰρ ἐπὶ τῶν 
ἄλλων τῶν φανερωτέρων οὕτως ἔχει, οἷον ἐπὶ τῆς ἰσχύος· 
γίνεται γὰρ ἐκ τοῦ πολλὴν τροφὴν λαµβάνειν καὶ πολ- 
λοὺς πόνους ὑποµένειν, καὶ µάλιστα ἂν δύναιτ' αὐτὰ ποιεῖν 
ὁ ἰσχυρός. οὕτω δ' ἔχει καὶ ἐπὶ τῶν ἀρετῶν· ἔκ τε γὰρ 
τοῦ ἀπέχεσθαι τῶν ἡδονῶν γινόµεθα σώφρονες, καὶ γενό- 
µενοι µάλιστα δυνάµεθα ἀπέχεσθαι αὐτῶν· ὁµοίως δὲ 
καὶ ἐπὶ τῆς ἀνδρείας· ἐθιζόµενοι γὰρ καταφρονεῖν τῶν φο- 
βερῶν καὶ ὑποµένειν αὐτὰ γινόµεθα ἀνδρεῖοι, καὶ γενό- 
µενοι µάλιστα δυνησόµεθα ὑποµένειν τὰ φοβερά. Σηµεῖον 

δὲ δεῖ ποιεῖσθαι τῶν ἕξεων τὴν ἐπιγινοµένην ἡδονὴν ἢ λύ- 



πην τοῖς ἔργοις· ὁ µὲν γὰρ ἀπεχόµενος τῶν σωµατικῶν 
ἡδονῶν καὶ αὐτῷ τούτῳ χαίρων σώφρων, ὁ δ' ἀχθόµενος   
ἀκόλαστος, καὶ ὁ µὲν ὑποµένων τὰ δεινὰ καὶ χαίρων ἢ 
µὴ λυπούµενός γε ἀνδρεῖος, ὁ δὲ λυπούµενος δειλός. περὶ 
ἡδονὰς γὰρ καὶ λύπας ἐστὶν ἡ ἠθικὴ ἀρετή· διὰ µὲν γὰρ 
τὴν ἡδονὴν τὰ φαῦλα πράττοµεν, διὰ δὲ τὴν λύπην τῶν 
καλῶν ἀπεχόµεθα. διὸ δεῖ ἦχθαί πως εὐθὺς ἐκ νέων, ὡς 
ὁ Πλάτων φησίν, ὥστε χαίρειν τε καὶ λυπεῖσθαι οἷς δεῖ· 
ἡ γὰρ ὀρθὴ παιδεία αὕτη ἐστίν. ἔτι δ' εἰ αἱ ἀρεταί εἰσι περὶ 
πράξεις καὶ πάθη, παντὶ δὲ πάθει καὶ πάσῃ πράξει ἕπε- 
ται ἡδονὴ καὶ λύπη, καὶ διὰ τοῦτ' ἂν εἴη ἡ ἀρετὴ περὶ 
ἡδονὰς καὶ λύπας. µηνύουσι δὲ καὶ αἱ κολάσεις γινόµε- 
ναι διὰ τούτων· ἰατρεῖαι γάρ τινές εἰσιν, αἱ δὲ ἰατρεῖαι 
διὰ τῶν ἐναντίων πεφύκασι γίνεσθαι. ἔτι, ὡς καὶ πρῴην 
εἴποµεν, πᾶσα ψυχῆς ἕξις, ὑφ' οἵων πέφυκε γίνεσθαι 
χείρων καὶ βελτίων, πρὸς ταῦτα καὶ περὶ ταῦτα τὴν φύ- 
σιν ἔχει· δι' ἡδονὰς δὲ καὶ λύπας φαῦλοι γίνονται, τῷ 
διώκειν ταύτας καὶ φεύγειν, ἢ ἃς µὴ δεῖ ἢ ὅτε οὐ δεῖ ἢ 
ὡς οὐ δεῖ ἢ ὁσαχῶς ἄλλως ὑπὸ τοῦ λόγου διορίζεται τὰ 
τοιαῦτα. διὸ καὶ ὁρίζονται τὰς ἀρετὰς ἀπαθείας τινὰς 

καὶ ἠρεµίας· οὐκ εὖ δέ, ὅτι ἁπλῶς λέγουσιν, ἀλλ' οὐχ 
ὡς δεῖ καὶ ὡς οὐ δεῖ καὶ ὅτε, καὶ ὅσα ἄλλα προστίθεται. 
ὑπόκειται ἄρα ἡ ἀρετὴ εἶναι ἡ τοιαύτη περὶ ἡδονὰς καὶ 
λύπας τῶν βελτίστων πρακτική, ἡ δὲ κακία τοὐναντίον. 
γένοιτο δ' ἂν ἡµῖν καὶ ἐκ τούτων φανερὸν ὅτι περὶ τῶν 
αὐτῶν. τριῶν γὰρ ὄντων τῶν εἰς τὰς αἱρέσεις καὶ τριῶν 
τῶν εἰς τὰς φυγάς, καλοῦ συµφέροντος ἡδέος, καὶ [τριῶν] 
τῶν ἐναντίων, αἰσχροῦ βλαβεροῦ λυπηροῦ, περὶ ταῦτα 
µὲν πάντα ὁ ἀγαθὸς κατορθωτικός ἐστιν ὁ δὲ κακὸς ἁµαρ- 
τητικός, µάλιστα δὲ περὶ τὴν ἡδονήν· κοινή τε γὰρ αὕτη   
τοῖς ζῴοις, καὶ πᾶσι τοῖς ὑπὸ τὴν αἵρεσιν παρακολουθεῖ· 
καὶ γὰρ τὸ καλὸν καὶ τὸ συµφέρον ἡδὺ φαίνεται. ἔτι 
δ' ἐκ νηπίου πᾶσιν ἡµῖν συντέθραπται· διὸ χαλεπὸν ἀπο- 
τρίψασθαι τοῦτο τὸ πάθος ἐγκεχρωσµένον τῷ βίῳ. κα- 
νονίζοµεν δὲ καὶ τὰς πράξεις, οἳ µὲν µᾶλλον οἳ δ' ἧττον, 
ἡδονῇ καὶ λύπῃ. διὰ τοῦτ' οὖν ἀναγκαῖον εἶναι περὶ ταῦτα 
τὴν πᾶσαν πραγµατείαν· οὐ γὰρ µικρὸν εἰς τὰς πράξεις 
εὖ ἢ κακῶς χαίρειν καὶ λυπεῖσθαι. ἔτι δὲ χαλεπώτερον 
ἡδονῇ µάχεσθαι ἢ θυµῷ, καθάπερ φησὶν Ἡράκλειτος, περὶ 
δὲ τὸ χαλεπώτερον ἀεὶ καὶ τέχνη γίνεται καὶ ἀρετή· 
καὶ γὰρ τὸ εὖ βέλτιον ἐν τούτῳ. ὥστε καὶ διὰ τοῦτο περὶ 

ἡδονὰς καὶ λύπας πᾶσα ἡ πραγµατεία καὶ τῇ ἀρετῇ καὶ 
τῇ πολιτικῇ· ὁ µὲν γὰρ εὖ τούτοις χρώµενος ἀγαθὸς ἔσται, 



ὁ δὲ κακῶς κακός. ὅτι µὲν οὖν ἐστὶν ἡ ἀρετὴ περὶ ἡδονὰς 
καὶ λύπας, καὶ ὅτι ἐξ ὧν γίνεται, ὑπὸ τούτων καὶ αὔξε- 
ται καὶ φθείρεται µὴ ὡσαύτως γινοµένων, καὶ ὅτι ἐξ ὧν 
ἐγένετο, περὶ ταῦτα καὶ ἐνεργεῖ, εἰρήσθω. 
 Ἀπορήσειε δ' ἄν τις πῶς λέγοµεν ὅτι δεῖ τὰ µὲν 
δίκαια πράττοντας δικαίους γίνεσθαι, τὰ δὲ σώφρονα 
σώφρονας· εἰ γὰρ πράττουσι τὰ δίκαια καὶ σώφρονα, 
ἤδη εἰσὶ δίκαιοι καὶ σώφρονες, ὥσπερ εἰ τὰ γραµµατικὰ 
καὶ τὰ µουσικά, γραµµατικοὶ καὶ µουσικοί. ἢ οὐδ' ἐπὶ 
τῶν τεχνῶν οὕτως ἔχει; ἐνδέχεται γὰρ γραµµατικόν τι 
ποιῆσαι καὶ ἀπὸ τύχης καὶ ἄλλου ὑποθεµένου. τότε οὖν 
ἔσται γραµµατικός, ἐὰν καὶ γραµµατικόν τι ποιήσῃ καὶ 
γραµµατικῶς· τοῦτο δ' ἐστὶ τὸ κατὰ τὴν ἐν αὑτῷ γραµ- 
µατικήν. ἔτι οὐδ' ὅµοιόν ἐστιν ἐπί τε τῶν τεχνῶν καὶ τῶν 
ἀρετῶν· τὰ µὲν γὰρ ὑπὸ τῶν τεχνῶν γινόµενα τὸ εὖ ἔχει   
ἐν αὑτοῖς· ἀρκεῖ οὖν ταῦτά πως ἔχοντα γενέσθαι· τὰ δὲ 
κατὰ τὰς ἀρετὰς γινόµενα οὐκ ἐὰν αὐτά πως ἔχῃ, δι- 
καίως ἢ σωφρόνως πράττεται, ἀλλὰ καὶ ἐὰν ὁ πράττων 
πῶς ἔχων πράττῃ, πρῶτον µὲν ἐὰν εἰδώς, ἔπειτ' ἐὰν προαι- 

ρούµενος, καὶ προαιρούµενος δι' αὐτά, τὸ δὲ τρίτον ἐὰν καὶ 
βεβαίως καὶ ἀµετακινήτως ἔχων πράττῃ. ταῦτα δὲ πρὸς 
µὲν τὸ τὰς ἄλλας τέχνας ἔχειν οὐ συναριθµεῖται, πλὴν 
αὐτὸ τὸ εἰδέναι· πρὸς δὲ τὸ τὰς ἀρετὰς τὸ µὲν εἰδέναι οὐδὲν 
ἢ µικρὸν ἰσχύει, τὰ δ' ἄλλα οὐ µικρὸν ἀλλὰ τὸ πᾶν 
δύναται, ἅπερ ἐκ τοῦ πολλάκις πράττειν τὰ δίκαια καὶ 
σώφρονα περιγίνεται. τὰ µὲν οὖν πράγµατα δίκαια καὶ σώ- 
φρονα λέγεται, ὅταν ᾖ τοιαῦτα οἷα ἂν ὁ δίκαιος ἢ ὁ σώ- 
φρων πράξειεν· δίκαιος δὲ καὶ σώφρων ἐστὶν οὐχ ὁ ταῦτα 
πράττων, ἀλλὰ καὶ [ὁ] οὕτω πράττων ὡς οἱ δίκαιοι καὶ σώ- 
φρονες πράττουσιν. εὖ οὖν λέγεται ὅτι ἐκ τοῦ τὰ δίκαια πράτ- 
τειν ὁ δίκαιος γίνεται καὶ ἐκ τοῦ τὰ σώφρονα ὁ σώφρων· 
ἐκ δὲ τοῦ µὴ πράττειν ταῦτα οὐδεὶς ἂν οὐδὲ µελλήσειε 
γίνεσθαι ἀγαθός. ἀλλ' οἱ πολλοὶ ταῦτα µὲν οὐ πράττου- 
σιν, ἐπὶ δὲ τὸν λόγον καταφεύγοντες οἴονται φιλοσοφεῖν 
καὶ οὕτως ἔσεσθαι σπουδαῖοι, ὅµοιόν τι ποιοῦντες τοῖς 
κάµνουσιν, οἳ τῶν ἰατρῶν ἀκούουσι µὲν ἐπιµελῶς, ποιοῦσι 
δ' οὐδὲν τῶν προσταττοµένων. ὥσπερ οὖν οὐδ' ἐκεῖνοι εὖ 
ἕξουσι τὸ σῶµα οὕτω θεραπευόµενοι, οὐδ' οὗτοι τὴν ψυ- 
χὴν οὕτω φιλοσοφοῦντες. 
 Μετὰ δὲ ταῦτα τί ἐστιν ἡ ἀρετὴ σκεπτέον. ἐπεὶ οὖν 

τὰ ἐν τῇ ψυχῇ γινόµενα τρία ἐστί, πάθη δυνάµεις ἕξεις, 
τούτων ἄν τι εἴη ἡ ἀρετή. λέγω δὲ πάθη µὲν ἐπιθυµίαν   
ὀργὴν φόβον θάρσος φθόνον χαρὰν φιλίαν µῖσος πόθον 



ζῆλον ἔλεον, ὅλως οἷς ἕπεται ἡδονὴ ἢ λύπη· δυνάµεις 
δὲ καθ' ἃς παθητικοὶ τούτων λεγόµεθα, οἷον καθ' ἃς δυ- 
νατοὶ ὀργισθῆναι ἢ λυπηθῆναι ἢ ἐλεῆσαι· ἕξεις δὲ καθ' 
ἃς πρὸς τὰ πάθη ἔχοµεν εὖ ἢ κακῶς, οἷον πρὸς τὸ ὀργι- 
σθῆναι, εἰ µὲν σφοδρῶς ἢ ἀνειµένως, κακῶς ἔχοµεν, εἰ δὲ 
µέσως, εὖ· ὁµοίως δὲ καὶ πρὸς τἆλλα. πάθη µὲν οὖν 
οὐκ εἰσὶν οὔθ' αἱ ἀρεταὶ οὔθ' αἱ κακίαι, ὅτι οὐ λεγόµεθα 
κατὰ τὰ πάθη σπουδαῖοι ἢ φαῦλοι, κατὰ δὲ τὰς ἀρετὰς 
καὶ τὰς κακίας λεγόµεθα, καὶ ὅτι κατὰ µὲν τὰ πάθη 
οὔτ' ἐπαινούµεθα οὔτε ψεγόµεθα (οὐ γὰρ ἐπαινεῖται ὁ φο- 
βούµενος οὐδὲ ὁ ὀργιζόµενος, οὐδὲ ψέγεται ὁ ἁπλῶς ὀργι- 
ζόµενος ἀλλ' ὁ πῶς), κατὰ δὲ τὰς ἀρετὰς καὶ τὰς κακίας 
 
ἐπαινούµεθα ἢ ψεγόµεθα. ἔτι ὀργιζόµεθα µὲν καὶ φοβού- 
µεθα ἀπροαιρέτως, αἱ δ' ἀρεταὶ προαιρέσεις τινὲς ἢ οὐκ 
ἄνευ προαιρέσεως. πρὸς δὲ τούτοις κατὰ µὲν τὰ πάθη 
κινεῖσθαι λεγόµεθα, κατὰ δὲ τὰς ἀρετὰς καὶ τὰς κακίας 
οὐ κινεῖσθαι ἀλλὰ διακεῖσθαί πως. διὰ ταῦτα δὲ οὐδὲ 

δυνάµεις εἰσίν· οὔτε γὰρ ἀγαθοὶ λεγόµεθα τῷ δύνασθαι 
πάσχειν ἁπλῶς οὔτε κακοί, οὔτ' ἐπαινούµεθα οὔτε ψεγό- 
µεθα· ἔτι δυνατοὶ µέν ἐσµεν φύσει, ἀγαθοὶ δὲ ἢ κακοὶ 
οὐ γινόµεθα φύσει· εἴποµεν δὲ περὶ τούτου πρότερον. εἰ 
οὖν µήτε πάθη εἰσὶν αἱ ἀρεταὶ µήτε δυνάµεις, λείπεται 
ἕξεις αὐτὰς εἶναι. ὅ τι µὲν οὖν ἐστὶ τῷ γένει ἡ ἀρετή, 
εἴρηται. 
 ∆εῖ δὲ µὴ µόνον οὕτως εἰπεῖν, ὅτι ἕξις, ἀλλὰ καὶ 
ποία τις. ῥητέον οὖν ὅτι πᾶσα ἀρετή, οὗ ἂν ᾖ ἀρετή,   
αὐτό τε εὖ ἔχον ἀποτελεῖ καὶ τὸ ἔργον αὐτοῦ εὖ ἀποδί- 
δωσιν, οἷον ἡ τοῦ ὀφθαλµοῦ ἀρετὴ τόν τε ὀφθαλµὸν σπου- 
δαῖον ποιεῖ καὶ τὸ ἔργον αὐτοῦ· τῇ γὰρ τοῦ ὀφθαλµοῦ 
ἀρετῇ εὖ ὁρῶµεν. ὁµοίως ἡ τοῦ ἵππου ἀρετὴ ἵππον τε 
σπουδαῖον ποιεῖ καὶ ἀγαθὸν δραµεῖν καὶ ἐνεγκεῖν τὸν ἐπι- 
βάτην καὶ µεῖναι τοὺς πολεµίους. εἰ δὴ τοῦτ' ἐπὶ πάντων 
οὕτως ἔχει, καὶ ἡ τοῦ ἀνθρώπου ἀρετὴ εἴη ἂν ἡ ἕξις ἀφ' 
ἧς ἀγαθὸς ἄνθρωπος γίνεται καὶ ἀφ' ἧς εὖ τὸ ἑαυτοῦ ἔρ- 
γον ἀποδώσει. πῶς δὲ τοῦτ' ἔσται, ἤδη µὲν εἰρήκαµεν, ἔτι 
δὲ καὶ ὧδ' ἔσται φανερόν, ἐὰν θεωρήσωµεν ποία τίς ἐστιν 
ἡ φύσις αὐτῆς. ἐν παντὶ δὴ συνεχεῖ καὶ διαιρετῷ ἔστι 
λαβεῖν τὸ µὲν πλεῖον τὸ δ' ἔλαττον τὸ δ' ἴσον, καὶ ταῦτα 

ἢ κατ' αὐτὸ τὸ πρᾶγµα ἢ πρὸς ἡµᾶς· τὸ δ' ἴσον µέσον 
τι ὑπερβολῆς καὶ ἐλλείψεως. λέγω δὲ τοῦ µὲν πράγµα- 
τος µέσον τὸ ἴσον ἀπέχον ἀφ' ἑκατέρου τῶν ἄκρων, ὅπερ 
ἐστὶν ἓν καὶ τὸ αὐτὸ πᾶσιν, πρὸς ἡµᾶς δὲ ὃ µήτε πλεονά- 



ζει µήτε ἐλλείπει· τοῦτο δ' οὐχ ἕν, οὐδὲ ταὐτὸν πᾶσιν. 
οἷον εἰ τὰ δέκα πολλὰ τὰ δὲ δύο ὀλίγα, τὰ ἓξ µέσα 
λαµβάνουσι κατὰ τὸ πρᾶγµα· ἴσῳ γὰρ ὑπερέχει τε καὶ 
ὑπερέχεται· τοῦτο δὲ µέσον ἐστὶ κατὰ τὴν ἀριθµητικὴν 
ἀναλογίαν. τὸ δὲ πρὸς ἡµᾶς οὐχ οὕτω ληπτέον· οὐ γὰρ 
εἴ τῳ δέκα µναῖ φαγεῖν πολὺ δύο δὲ ὀλίγον, ὁ ἀλεί- 
πτης ἓξ µνᾶς προστάξει· ἔστι γὰρ ἴσως καὶ τοῦτο πολὺ 
τῷ ληψοµένῳ ἢ ὀλίγον· Μίλωνι µὲν γὰρ ὀλίγον, τῷ δὲ 
ἀρχοµένῳ τῶν γυµνασίων πολύ. ὁµοίως ἐπὶ δρόµου καὶ 
πάλης. οὕτω δὴ πᾶς ἐπιστήµων τὴν ὑπερβολὴν µὲν καὶ 
τὴν ἔλλειψιν φεύγει, τὸ δὲ µέσον ζητεῖ καὶ τοῦθ' αἱρεῖ- 
ται, µέσον δὲ οὐ τὸ τοῦ πράγµατος ἀλλὰ τὸ πρὸς ἡµᾶς. 
εἰ δὴ πᾶσα ἐπιστήµη οὕτω τὸ ἔργον εὖ ἐπιτελεῖ, πρὸς τὸ   
µέσον βλέπουσα καὶ εἰς τοῦτο ἄγουσα τὰ ἔργα (ὅθεν εἰώ- 
θασιν ἐπιλέγειν τοῖς εὖ ἔχουσιν ἔργοις ὅτι οὔτ' ἀφελεῖν 
ἔστιν οὔτε προσθεῖναι, ὡς τῆς µὲν ὑπερβολῆς καὶ τῆς ἐλ- 
λείψεως φθειρούσης τὸ εὖ, τῆς δὲ µεσότητος σῳζούσης, 

οἱ δ' ἀγαθοὶ τεχνῖται, ὡς λέγοµεν, πρὸς τοῦτο βλέποντες 
ἐργάζονται)· ἡ δ' ἀρετὴ πάσης τέχνης ἀκριβεστέρα καὶ 
ἀµείνων ἐστὶν ὥσπερ καὶ ἡ φύσις, τοῦ µέσου ἂν εἴη στο- 
χαστική. λέγω δὲ τὴν ἠθικήν· αὕτη γάρ ἐστι περὶ πάθη 
καὶ πράξεις, ἐν δὲ τούτοις ἔστιν ὑπερβολὴ καὶ ἔλλειψις 
καὶ τὸ µέσον. οἷον καὶ φοβηθῆναι καὶ θαρρῆσαι καὶ ἐπι- 
θυµῆσαι καὶ ὀργισθῆναι καὶ ἐλεῆσαι καὶ ὅλως ἡσθῆναι 
καὶ λυπηθῆναι ἔστι καὶ µᾶλλον καὶ ἧττον, καὶ ἀµφότερα 
οὐκ εὖ· τὸ δ' ὅτε δεῖ καὶ ἐφ' οἷς καὶ πρὸς οὓς καὶ οὗ 
ἕνεκα καὶ ὡς δεῖ, µέσον τε καὶ ἄριστον, ὅπερ ἐστὶ τῆς 
ἀρετῆς. ὁµοίως δὲ καὶ περὶ τὰς πράξεις ἔστιν ὑπερβολὴ 
καὶ ἔλλειψις καὶ τὸ µέσον. ἡ δ' ἀρετὴ περὶ πάθη καὶ 
πράξεις ἐστίν, ἐν οἷς ἡ µὲν ὑπερβολὴ ἁµαρτάνεται καὶ ἡ 
ἔλλειψις [ψέγεται], τὸ δὲ µέσον ἐπαινεῖται καὶ κατορθοῦ- 
ται· ταῦτα δ' ἄµφω τῆς ἀρετῆς. µεσότης τις ἄρα ἐστὶν 
ἡ ἀρετή, στοχαστική γε οὖσα τοῦ µέσου. ἔτι τὸ µὲν ἁµαρ- 
τάνειν πολλαχῶς ἔστιν (τὸ γὰρ κακὸν τοῦ ἀπείρου, ὡς οἱ 
Πυθαγόρειοι εἴκαζον, τὸ δ' ἀγαθὸν τοῦ πεπερασµένου), τὸ 
δὲ κατορθοῦν µοναχῶς (διὸ καὶ τὸ µὲν ῥᾴδιον τὸ δὲ χα- 
λεπόν, ῥᾴδιον µὲν τὸ ἀποτυχεῖν τοῦ σκοποῦ, χαλεπὸν 
δὲ τὸ ἐπιτυχεῖν)· καὶ διὰ ταῦτ' οὖν τῆς µὲν κακίας ἡ 

ὑπερβολὴ καὶ ἡ ἔλλειψις, τῆς δ' ἀρετῆς ἡ µεσότης· 
    ἐσθλοὶ µὲν γὰρ ἁπλῶς, παντοδαπῶς δὲ κακοί. 
 Ἔστιν ἄρα ἡ ἀρετὴ ἕξις προαιρετική, ἐν µεσότητι οὖσα   
τῇ πρὸς ἡµᾶς, ὡρισµένῃ λόγῳ καὶ ᾧ ἂν ὁ φρόνιµος 
ὁρίσειεν. µεσότης δὲ δύο κακιῶν, τῆς µὲν καθ' ὑπερβο- 



λὴν τῆς δὲ κατ' ἔλλειψιν· καὶ ἔτι τῷ τὰς µὲν ἐλλείπειν 
τὰς δ' ὑπερβάλλειν τοῦ δέοντος ἔν τε τοῖς πάθεσι καὶ ἐν 
ταῖς πράξεσι, τὴν δ' ἀρετὴν τὸ µέσον καὶ εὑρίσκειν καὶ 
αἱρεῖσθαι. διὸ κατὰ µὲν τὴν οὐσίαν καὶ τὸν λόγον τὸν τὸ 
τί ἦν εἶναι λέγοντα µεσότης ἐστὶν ἡ ἀρετή, κατὰ δὲ τὸ 
ἄριστον καὶ τὸ εὖ ἀκρότης. οὐ πᾶσα δ' ἐπιδέχεται πρᾶξις 
οὐδὲ πᾶν πάθος τὴν µεσότητα· ἔνια γὰρ εὐθὺς ὠνόµασται 
συνειληµµένα µετὰ τῆς φαυλότητος, οἷον ἐπιχαιρεκακία 
ἀναισχυντία φθόνος, καὶ ἐπὶ τῶν πράξεων µοιχεία κλοπὴ 
ἀνδροφονία· πάντα γὰρ ταῦτα καὶ τὰ τοιαῦτα λέγεται 
τῷ αὐτὰ φαῦλα εἶναι, ἀλλ' οὐχ αἱ ὑπερβολαὶ αὐτῶν 
οὐδ' αἱ ἐλλείψεις. οὐκ ἔστιν οὖν οὐδέποτε περὶ αὐτὰ κατ- 
ορθοῦν, ἀλλ' ἀεὶ ἁµαρτάνειν· οὐδ' ἔστι τὸ εὖ ἢ µὴ εὖ 
περὶ τὰ τοιαῦτα ἐν τῷ ἣν δεῖ καὶ ὅτε καὶ ὡς µοιχεύειν, 
ἀλλ' ἁπλῶς τὸ ποιεῖν ὁτιοῦν τούτων ἁµαρτάνειν ἐστίν. 
ὅµοιον οὖν τὸ ἀξιοῦν καὶ περὶ τὸ ἀδικεῖν καὶ δειλαίνειν 

καὶ ἀκολασταίνειν εἶναι µεσότητα καὶ ὑπερβολὴν καὶ ἔλ- 
λειψιν· ἔσται γὰρ οὕτω γε ὑπερβολῆς καὶ ἐλλείψεως µε- 
σότης καὶ ὑπερβολῆς ὑπερβολὴ καὶ ἔλλειψις ἐλλείψεως. 
ὥσπερ δὲ σωφροσύνης καὶ ἀνδρείας οὐκ ἔστιν ὑπερβολὴ καὶ 
ἔλλειψις διὰ τὸ τὸ µέσον εἶναί πως ἄκρον, οὕτως οὐδ' 
ἐκείνων µεσότης οὐδ' ὑπερβολὴ καὶ ἔλλειψις, ἀλλ' ὡς ἂν 
πράττηται ἁµαρτάνεται· ὅλως γὰρ οὔθ' ὑπερβολῆς καὶ 
ἐλλείψεως µεσότης ἔστιν, οὔτε µεσότητος ὑπερβολὴ καὶ 
ἔλλειψις.   
 ∆εῖ δὲ τοῦτο µὴ µόνον καθόλου λέγεσθαι, ἀλλὰ καὶ 
τοῖς καθ' ἕκαστα ἐφαρµόττειν. ἐν γὰρ τοῖς περὶ τὰς 
πράξεις λόγοις οἱ µὲν καθόλου κοινότεροί εἰσιν, οἱ δ' ἐπὶ 
µέρους ἀληθινώτεροι· περὶ γὰρ τὰ καθ' ἕκαστα αἱ πράξεις, 
δέον δ' ἐπὶ τούτων συµφωνεῖν. ληπτέον οὖν ταῦτα ἐκ τῆς 
διαγραφῆς. περὶ µὲν οὖν φόβους καὶ θάρρη ἀνδρεία µεσό- 
της· τῶν δ' ὑπερβαλλόντων ὁ µὲν τῇ ἀφοβίᾳ ἀνώνυµος 
(πολλὰ δ' ἐστὶν ἀνώνυµα), ὁ δ' ἐν τῷ θαρρεῖν ὑπερβάλ- 
λων θρασύς, ὁ δ' ἐν τῷ µὲν φοβεῖσθαι ὑπερβάλλων τῷ δὲ 
θαρρεῖν ἐλλείπων δειλός. περὶ ἡδονὰς δὲ καὶ λύπας - οὐ 
πάσας, ἧττον δὲ †καὶ† περὶ τὰς λύπας - µεσότης µὲν σω- 
φροσύνη, ὑπερβολὴ δὲ ἀκολασία. ἐλλείποντες δὲ περὶ τὰς 

ἡδονὰς οὐ πάνυ γίνονται· διόπερ οὐδ' ὀνόµατος τετυχή- 
κασιν οὐδ' οἱ τοιοῦτοι, ἔστωσαν δὲ ἀναίσθητοι. περὶ δὲ δό- 
σιν χρηµάτων καὶ λῆψιν µεσότης µὲν ἐλευθεριότης, ὑπερ- 
βολὴ δὲ καὶ ἔλλειψις ἀσωτία καὶ ἀνελευθερία. ἐναντίως 
δ' ἐν αὐταῖς ὑπερβάλλουσι καὶ ἐλλείπουσιν· ὁ µὲν γὰρ 
ἄσωτος ἐν µὲν προέσει ὑπερβάλλει ἐν δὲ λήψει ἐλλείπει, 



ὁ δ' ἀνελεύθερος ἐν µὲν λήψει ὑπερβάλλει ἐν δὲ προέσει 
ἐλλείπει. νῦν µὲν οὖν τύπῳ καὶ ἐπὶ κεφαλαίου λέγοµεν, 
ἀρκούµενοι αὐτῷ τούτῳ· ὕστερον δὲ ἀκριβέστερον περὶ αὐ- 
τῶν διορισθήσεται. περὶ δὲ χρήµατα καὶ ἄλλαι διαθέσεις 
εἰσί, µεσότης µὲν µεγαλοπρέπεια (ὁ γὰρ µεγαλοπρεπὴς 
διαφέρει ἐλευθερίου· ὃ µὲν γὰρ περὶ µεγάλα, ὃ δὲ περὶ 
µικρά), ὑπερβολὴ δὲ ἀπειροκαλία καὶ βαναυσία, ἔλλει- 
 
ψις δὲ µικροπρέπεια· διαφέρουσι δ' αὗται τῶν περὶ τὴν   
ἐλευθεριότητα, πῇ δὲ διαφέρουσιν, ὕστερον ῥηθήσεται. περὶ 
δὲ τιµὴν καὶ ἀτιµίαν µεσότης µὲν µεγαλοψυχία, ὑπερ- 
βολὴ δὲ χαυνότης τις λεγοµένη, ἔλλειψις δὲ µικροψυχία· 
ὡς δ' ἐλέγοµεν ἔχειν πρὸς τὴν µεγαλοπρέπειαν τὴν ἐλευ- 
θεριότητα, <τῷ> περὶ µικρὰ διαφέρουσαν, οὕτως ἔχει τις καὶ 
πρὸς τὴν µεγαλοψυχίαν, περὶ τιµὴν οὖσαν µεγάλην, αὐτὴ 

περὶ µικρὰν οὖσα· ἔστι γὰρ ὡς δεῖ ὀρέγεσθαι τιµῆς καὶ 
µᾶλλον ἢ δεῖ καὶ ἧττον, λέγεται δ' ὁ µὲν ὑπερβάλλων 
ταῖς ὀρέξεσι φιλότιµος, ὁ δ' ἐλλείπων ἀφιλότιµος, ὁ δὲ 
µέσος ἀνώνυµος. ἀνώνυµοι δὲ καὶ αἱ διαθέσεις, πλὴν ἡ 
τοῦ φιλοτίµου φιλοτιµία. ὅθεν ἐπιδικάζονται οἱ ἄκροι τῆς 
µέσης χώρας· καὶ ἡµεῖς δὲ ἔστι µὲν ὅτε τὸν µέσον φιλό- 
τιµον καλοῦµεν ἔστι δ' ὅτε ἀφιλότιµον, καὶ ἔστι µὲν ὅτε 
ἐπαινοῦµεν τὸν φιλότιµον ἔστι δ' ὅτε τὸν ἀφιλότιµον. διὰ 
τίνα δ' αἰτίαν τοῦτο ποιοῦµεν, ἐν τοῖς ἑξῆς ῥηθήσεται· νῦν 
δὲ περὶ τῶν λοιπῶν λέγωµεν κατὰ τὸν ὑφηγηµένον τρό- 
πον. ἔστι δὲ καὶ περὶ τὴν ὀργὴν ὑπερβολὴ καὶ ἔλλειψις καὶ 
µεσότης, σχεδὸν δὲ ἀνωνύµων ὄντων αὐτῶν τὸν µέσον 
πρᾶον λέγοντες τὴν µεσότητα πραότητα καλέσωµεν· τῶν 
δ' ἄκρων ὁ µὲν ὑπερβάλλων ὀργίλος ἔστω, ἡ δὲ κακία ὀρ- 
γιλότης, ὁ δ' ἐλλείπων ἀόργητός τις, ἡ δ' ἔλλειψις ἀορ- 
γησία. εἰσὶ δὲ καὶ ἄλλαι τρεῖς µεσότητες, ἔχουσαι µέν 
τινα ὁµοιότητα πρὸς ἀλλήλας, διαφέρουσαι δ' ἀλλήλων· 
πᾶσαι µὲν γάρ εἰσι περὶ λόγων καὶ πράξεων κοινωνίαν, 
διαφέρουσι δὲ ὅτι ἣ µέν ἐστι περὶ τἀληθὲς τὸ ἐν αὐτοῖς, 
αἳ δὲ περὶ τὸ ἡδύ· τούτου δὲ τὸ µὲν ἐν παιδιᾷ τὸ δ' ἐν   
πᾶσι τοῖς κατὰ τὸν βίον. ῥητέον οὖν καὶ περὶ τούτων, ἵνα 

µᾶλλον κατίδωµεν ὅτι ἐν πᾶσιν ἡ µεσότης ἐπαινετόν, τὰ 
δ' ἄκρα οὔτ' ἐπαινετὰ οὔτ' ὀρθὰ ἀλλὰ ψεκτά. εἰσὶ µὲν 
οὖν καὶ τούτων τὰ πλείω ἀνώνυµα, πειρατέον δ', ὥσπερ 
καὶ ἐπὶ τῶν ἄλλων, αὐτοὺς ὀνοµατοποιεῖν σαφηνείας ἕνε- 
κα καὶ τοῦ εὐπαρακολουθήτου. περὶ µὲν οὖν τὸ ἀληθὲς 
ὁ µὲν µέσος ἀληθής τις καὶ ἡ µεσότης ἀλήθεια λεγέσθω, 
ἡ δὲ προσποίησις ἡ µὲν ἐπὶ τὸ µεῖζον ἀλαζονεία καὶ ὁ 



ἔχων αὐτὴν ἀλαζών, ἡ δ' ἐπὶ τὸ ἔλαττον εἰρωνεία καὶ εἴρων 
<ὁ ἔχων>. περὶ δὲ τὸ ἡδὺ τὸ µὲν ἐν παιδιᾷ ὁ µὲν µέσος 
εὐτράπελος καὶ ἡ διάθεσις εὐτραπελία, ἡ δ' ὑπερβολὴ βω- 
µολοχία καὶ ὁ ἔχων αὐτὴν βωµολόχος, ὁ δ' ἐλλείπων 
ἄγροικός τις καὶ ἡ ἕξις ἀγροικία· περὶ δὲ τὸ λοιπὸν ἡδὺ 
τὸ ἐν τῷ βίῳ ὁ µὲν ὡς δεῖ ἡδὺς ὢν φίλος καὶ ἡ µεσό- 
της φιλία, ὁ δ' ὑπερβάλλων, εἰ µὲν οὐδενὸς ἕνεκα, ἄρε- 
σκος, εἰ δ' ὠφελείας τῆς αὑτοῦ, κόλαξ, ὁ δ' ἐλλείπων 
καὶ ἐν πᾶσιν ἀηδὴς δύσερίς τις καὶ δύσκολος. εἰσὶ δὲ καὶ 
ἐν τοῖς παθήµασι καὶ περὶ τὰ πάθη µεσότητες· ἡ γὰρ 
αἰδὼς ἀρετὴ µὲν οὐκ ἔστιν, ἐπαινεῖται δὲ καὶ ὁ αἰδήµων. 
καὶ γὰρ ἐν τούτοις ὃ µὲν λέγεται µέσος, ὃ δ' ὑπερβάλ- 
λων, ὡς ὁ καταπλὴξ ὁ πάντα αἰδούµενος· ὁ δ' ἐλλείπων 
ἢ µηδὲν ὅλως ἀναίσχυντος, ὁ δὲ µέσος αἰδήµων. νέµε- 

σις δὲ µεσότης φθόνου καὶ ἐπιχαιρεκακίας, εἰσὶ δὲ περὶ 
λύπην καὶ ἡδονὴν τὰς ἐπὶ τοῖς συµβαίνουσι τοῖς πέλας 
γινοµένας· ὁ µὲν γὰρ νεµεσητικὸς λυπεῖται ἐπὶ τοῖς ἀνα- 
ξίως εὖ πράττουσιν, ὁ δὲ φθονερὸς ὑπερβάλλων τοῦτον ἐπὶ 
πᾶσι λυπεῖται, ὁ δ' ἐπιχαιρέκακος τοσοῦτον ἐλλείπει τοῦ   
λυπεῖσθαι ὥστε καὶ χαίρειν. ἀλλὰ περὶ µὲν τούτων καὶ 
ἄλλοθι καιρὸς ἔσται· περὶ δὲ δικαιοσύνης, ἐπεὶ οὐχ ἁπλῶς 
λέγεται, µετὰ ταῦτα διελόµενοι περὶ ἑκατέρας ἐροῦµεν 
πῶς µεσότητές εἰσιν· ὁµοίως δὲ καὶ περὶ τῶν λογικῶν 
ἀρετῶν. 
 Τριῶν δὴ διαθέσεων οὐσῶν, δύο µὲν κακιῶν, τῆς µὲν 
καθ' ὑπερβολὴν τῆς δὲ κατ' ἔλλειψιν, µιᾶς δ' ἀρετῆς τῆς 
µεσότητος, πᾶσαι πάσαις ἀντίκεινταί πως· αἱ µὲν γὰρ 
ἄκραι καὶ τῇ µέσῃ καὶ ἀλλήλαις ἐναντίαι εἰσίν, ἡ δὲ 
µέση ταῖς ἄκραις· ὥσπερ γὰρ τὸ ἴσον πρὸς µὲν τὸ ἔλατ- 
τον µεῖζον πρὸς δὲ τὸ µεῖζον ἔλαττον, οὕτως αἱ µέσαι 
ἕξεις πρὸς µὲν τὰς ἐλλείψεις ὑπερβάλλουσι πρὸς δὲ τὰς 
ὑπερβολὰς ἐλλείπουσιν ἔν τε τοῖς πάθεσι καὶ ταῖς πρά- 
ξεσιν. ὁ γὰρ ἀνδρεῖος πρὸς µὲν τὸν δειλὸν θρασὺς φαίνε- 
ται, πρὸς δὲ τὸν θρασὺν δειλός· ὁµοίως δὲ καὶ ὁ σώφρων 
πρὸς µὲν τὸν ἀναίσθητον ἀκόλαστος, πρὸς δὲ τὸν ἀκόλαστον 

ἀναίσθητος, ὁ δ' ἐλευθέριος πρὸς µὲν τὸν ἀνελεύθερον ἄσω- 
τος, πρὸς δὲ τὸν ἄσωτον ἀνελεύθερος. διὸ καὶ ἀπωθοῦνται 
τὸν µέσον οἱ ἄκροι ἑκάτερος πρὸς ἑκάτερον, καὶ καλοῦσι 
τὸν ἀνδρεῖον ὁ µὲν δειλὸς θρασὺν ὁ δὲ θρασὺς δειλόν, καὶ 
ἐπὶ τῶν ἄλλων ἀνάλογον. οὕτω δ' ἀντικειµένων ἀλλήλοις 
τούτων, πλείστη ἐναντιότης ἐστὶ τοῖς ἄκροις πρὸς ἄλληλα ἢ 
πρὸς τὸ µέσον· πορρωτέρω γὰρ ταῦτα ἀφέστηκεν ἀλλήλων 
ἢ τοῦ µέσου, ὥσπερ τὸ µέγα τοῦ µικροῦ καὶ τὸ µικρὸν 



τοῦ µεγάλου ἢ ἄµφω τοῦ ἴσου. ἔτι πρὸς µὲν τὸ µέσον 
ἐνίοις ἄκροις ὁµοιότης τις φαίνεται, ὡς τῇ θρασύτητι πρὸς 
τὴν ἀνδρείαν καὶ τῇ ἀσωτίᾳ πρὸς τὴν ἐλευθεριότητα· τοῖς 
δὲ ἄκροις πρὸς ἄλληλα πλείστη ἀνοµοιότης· τὰ δὲ πλεῖ- 
στον ἀπέχοντα ἀπ' ἀλλήλων ἐναντία ὁρίζονται, ὥστε καὶ   
µᾶλλον ἐναντία τὰ πλεῖον ἀπέχοντα. πρὸς δὲ τὸ µέσον 
ἀντίκειται µᾶλλον ἐφ' ὧν µὲν ἡ ἔλλειψις ἐφ' ὧν δὲ ἡ 
ὑπερβολή, οἷον ἀνδρείᾳ µὲν οὐχ ἡ θρασύτης ὑπερβολὴ 
οὖσα, ἀλλ' ἡ δειλία ἔλλειψις οὖσα, τῇ δὲ σωφροσύνῃ 
οὐχ ἡ ἀναισθησία ἔνδεια οὖσα, ἀλλ' ἡ ἀκολασία ὑπερ- 
βολὴ οὖσα. διὰ δύο δ' αἰτίας τοῦτο συµβαίνει, µίαν 
µὲν τὴν ἐξ αὐτοῦ τοῦ πράγµατος· τῷ γὰρ ἐγγύτερον εἶναι 
καὶ ὁµοιότερον τὸ ἕτερον ἄκρον τῷ µέσῳ, οὐ τοῦτο ἀλλὰ 

τοὐναντίον ἀντιτίθεµεν µᾶλλον· οἷον ἐπεὶ ὁµοιότερον εἶναι 
δοκεῖ τῇ ἀνδρείᾳ ἡ θρασύτης καὶ ἐγγύτερον, ἀνοµοιότερον 
δ' ἡ δειλία, ταύτην µᾶλλον ἀντιτίθεµεν· τὰ γὰρ ἀπέ- 
χοντα πλεῖον τοῦ µέσου ἐναντιώτερα δοκεῖ εἶναι. µία µὲν 
οὖν αἰτία αὕτη, ἐξ αὐτοῦ τοῦ πράγµατος· ἑτέρα δὲ ἐξ ἡµῶν 
αὐτῶν· πρὸς ἃ γὰρ αὐτοὶ µᾶλλον πεφύκαµέν πως, ταῦτα 
µᾶλλον ἐναντία τῷ µέσῳ φαίνεται. οἷον αὐτοὶ µᾶλλον 
πεφύκαµεν πρὸς τὰς ἡδονάς, διὸ εὐκαταφορώτεροί ἐσµεν 
πρὸς ἀκολασίαν ἢ πρὸς κοσµιότητα. ταῦτ' οὖν µᾶλ- 
λον ἐναντία λέγοµεν, πρὸς ἃ ἡ ἐπίδοσις µᾶλλον γίνεται· 
καὶ διὰ τοῦτο ἡ ἀκολασία ὑπερβολὴ οὖσα ἐναντιωτέρα 
ἐστὶ τῇ σωφροσύνῃ. 
 Ὅτι µὲν οὖν ἐστὶν ἡ ἀρετὴ ἡ ἠθικὴ µεσότης, καὶ πῶς, 
καὶ ὅτι µεσότης δύο κακιῶν, τῆς µὲν καθ' ὑπερβολὴν τῆς 
δὲ κατ' ἔλλειψιν, καὶ ὅτι τοιαύτη ἐστὶ διὰ τὸ στοχαστικὴ 
τοῦ µέσου εἶναι τοῦ ἐν τοῖς πάθεσι καὶ ἐν ταῖς πράξεσιν, ἱκα- 
νῶς εἴρηται. διὸ καὶ ἔργον ἐστὶ σπουδαῖον εἶναι. ἐν ἑκάστῳ 
γὰρ τὸ µέσον λαβεῖν ἔργον, οἷον κύκλου τὸ µέσον οὐ παν- 
τὸς ἀλλὰ τοῦ εἰδότος· οὕτω δὲ καὶ τὸ µὲν ὀργισθῆναι παν-   
τὸς καὶ ῥᾴδιον, καὶ τὸ δοῦναι ἀργύριον καὶ δαπανῆσαι· 
τὸ δ' ᾧ καὶ ὅσον καὶ ὅτε καὶ οὗ ἕνεκα καὶ ὥς, οὐκέτι παν- 
 
Bekker page 1109a, line 29 
 
τὸς οὐδὲ ῥᾴδιον· διόπερ τὸ εὖ καὶ σπάνιον καὶ ἐπαινετὸν καὶ 
καλόν. διὸ δεῖ τὸν στοχαζόµενον τοῦ µέσου πρῶτον µὲν 
ἀποχωρεῖν τοῦ µᾶλλον ἐναντίου, καθάπερ καὶ ἡ Καλυψὼ 
παραινεῖ 
     τούτου µὲν καπνοῦ καὶ κύµατος ἐκτὸς ἔεργε 
     νῆα. 
τῶν γὰρ ἄκρων τὸ µέν ἐστιν ἁµαρτωλότερον τὸ δ' ἧττον· 
ἐπεὶ οὖν τοῦ µέσου τυχεῖν ἄκρως χαλεπόν, κατὰ τὸν δεύ- 
τερον, φασί, πλοῦν τὰ ἐλάχιστα ληπτέον τῶν κακῶν· τοῦτο 



δ' ἔσται µάλιστα τοῦτον τὸν τρόπον ὃν λέγοµεν. σκοπεῖν δὲ 
δεῖ πρὸς ἃ καὶ αὐτοὶ εὐκατάφοροί ἐσµεν· ἄλλοι γὰρ 
πρὸς ἄλλα πεφύκαµεν· τοῦτο δ' ἔσται γνώριµον ἐκ τῆς 
 
ἡδονῆς καὶ τῆς λύπης τῆς γινοµένης περὶ ἡµᾶς. εἰς τοὐναν- 
τίον δ' ἑαυτοὺς ἀφέλκειν δεῖ· πολὺ γὰρ ἀπάγοντες τοῦ 
ἁµαρτάνειν εἰς τὸ µέσον ἥξοµεν, ὅπερ οἱ τὰ διεστραµµένα 
τῶν ξύλων ὀρθοῦντες ποιοῦσιν. ἐν παντὶ δὲ µάλιστα φυλα- 
κτέον τὸ ἡδὺ καὶ τὴν ἡδονήν· οὐ γὰρ ἀδέκαστοι κρίνοµεν 
αὐτήν. ὅπερ οὖν οἱ δηµογέροντες ἔπαθον πρὸς τὴν Ἑλένην, 
τοῦτο δεῖ παθεῖν καὶ ἡµᾶς πρὸς τὴν ἡδονήν, καὶ ἐν πᾶσι 
τὴν ἐκείνων ἐπιλέγειν φωνήν· οὕτω γὰρ αὐτὴν ἀποπεµπό- 

µενοι ἧττον ἁµαρτησόµεθα. ταῦτ' οὖν ποιοῦντες, ὡς ἐν κε- 
φαλαίῳ εἰπεῖν, µάλιστα δυνησόµεθα τοῦ µέσου τυγχάνειν. 
χαλεπὸν δ' ἴσως τοῦτο, καὶ µάλιστ' ἐν τοῖς καθ' ἕκαστον· οὐ 
γὰρ ῥᾴδιον διορίσαι καὶ πῶς καὶ τίσι καὶ ἐπὶ ποίοις καὶ πό- 
σον χρόνον ὀργιστέον· καὶ γὰρ ἡµεῖς ὁτὲ µὲν τοὺς ἐλλείπον- 
τας ἐπαινοῦµεν καὶ πράους φαµέν, ὁτὲ δὲ τοὺς χαλεπαί-   
νοντας ἀνδρώδεις ἀποκαλοῦντες. ἀλλ' ὁ µὲν µικρὸν τοῦ εὖ 
παρεκβαίνων οὐ ψέγεται, οὔτ' ἐπὶ τὸ µᾶλλον οὔτ' ἐπὶ τὸ 
ἧττον, ὁ δὲ πλέον· οὗτος γὰρ οὐ λανθάνει. ὁ δὲ µέχρι τίνος 
καὶ ἐπὶ πόσον ψεκτὸς οὐ ῥᾴδιον τῷ λόγῳ ἀφορίσαι· οὐδὲ 
γὰρ ἄλλο οὐδὲν τῶν αἰσθητῶν· τὰ δὲ τοιαῦτα ἐν τοῖς καθ' 
ἕκαστα, καὶ ἐν τῇ αἰσθήσει ἡ κρίσις. τὸ µὲν ἄρα τοσοῦτο 
δηλοῖ ὅτι ἡ µέση ἕξις ἐν πᾶσιν ἐπαινετή, ἀποκλίνειν δὲ 
δεῖ ὁτὲ µὲν ἐπὶ τὴν ὑπερβολὴν ὁτὲ δ' ἐπὶ τὴν ἔλλειψιν· 
οὕτω γὰρ ῥᾷστα τοῦ µέσου καὶ τοῦ εὖ τευξόµεθα. 
 Τῆς ἀρετῆς δὴ περὶ πάθη τε καὶ πράξεις οὔσης, καὶ 
ἐπὶ µὲν τοῖς ἑκουσίοις ἐπαίνων καὶ ψόγων γινοµένων, ἐπὶ 
δὲ τοῖς ἀκουσίοις συγγνώµης, ἐνίοτε δὲ καὶ ἐλέου, τὸ ἑκού- 
σιον καὶ τὸ ἀκούσιον ἀναγκαῖον ἴσως διορίσαι τοῖς περὶ ἀρετῆς 
ἐπισκοποῦσι, χρήσιµον δὲ καὶ τοῖς νοµοθετοῦσι πρός τε τὰς 
τιµὰς καὶ τὰς κολάσεις. δοκεῖ δὴ ἀκούσια εἶναι τὰ βίᾳ 

ἢ δι' ἄγνοιαν γινόµενα· βίαιον δὲ οὗ ἡ ἀρχὴ ἔξωθεν, τοι- 
αύτη οὖσα ἐν ᾗ µηδὲν συµβάλλεται ὁ πράττων ἢ ὁ πά- 
σχων, οἷον εἰ πνεῦµα κοµίσαι ποι ἢ ἄνθρωποι κύριοι ὄν- 
τες. ὅσα δὲ διὰ φόβον µειζόνων κακῶν πράττεται ἢ διὰ 
καλόν τι, οἷον εἰ τύραννος προστάττοι αἰσχρόν τι πρᾶξαι 
κύριος ὢν γονέων καὶ τέκνων, καὶ πράξαντος µὲν σῴζοιντο 
µὴ πράξαντος δ' ἀποθνήσκοιεν, ἀµφισβήτησιν ἔχει πότερον 
ἀκούσιά ἐστιν ἢ ἑκούσια. τοιοῦτον δέ τι συµβαίνει καὶ περὶ 
τὰς ἐν τοῖς χειµῶσιν ἐκβολάς· ἁπλῶς µὲν γὰρ οὐδεὶς ἀπο- 
βάλλεται ἑκών, ἐπὶ σωτηρίᾳ δ' αὑτοῦ καὶ τῶν λοιπῶν   



ἅπαντες οἱ νοῦν ἔχοντες. µικταὶ µὲν οὖν εἰσιν αἱ τοιαῦται 
πράξεις, ἐοίκασι δὲ µᾶλλον ἑκουσίοις· αἱρεταὶ γάρ εἰσι 
τότε ὅτε πράττονται, τὸ δὲ τέλος τῆς πράξεως κατὰ τὸν 
καιρόν ἐστιν. καὶ τὸ ἑκούσιον δὴ καὶ τὸ ἀκούσιον, ὅτε πράτ- 
τει, λεκτέον. πράττει δὲ ἑκών· καὶ γὰρ ἡ ἀρχὴ τοῦ κινεῖν 
τὰ ὀργανικὰ µέρη ἐν ταῖς τοιαύταις πράξεσιν ἐν αὐτῷ 
ἐστίν· ὧν δ' ἐν αὐτῷ ἡ ἀρχή, ἐπ' αὐτῷ καὶ τὸ πράττειν 
καὶ µή. ἑκούσια δὴ τὰ τοιαῦτα, ἁπλῶς δ' ἴσως ἀκούσια· 
οὐδεὶς γὰρ ἂν ἕλοιτο καθ' αὑτὸ τῶν τοιούτων οὐδέν. ἐπὶ ταῖς 
πράξεσι δὲ ταῖς τοιαύταις ἐνίοτε καὶ ἐπαινοῦνται, ὅταν 
αἰσχρόν τι ἢ λυπηρὸν ὑποµένωσιν ἀντὶ µεγάλων καὶ κα- 

λῶν· ἂν δ' ἀνάπαλιν, ψέγονται· τὰ γὰρ αἴσχισθ' ὑποµεῖ- 
ναι ἐπὶ µηδενὶ καλῷ ἢ µετρίῳ φαύλου. ἐπ' ἐνίοις δ' ἔπαι- 
νος µὲν οὐ γίνεται, συγγνώµη δ', ὅταν διὰ τοιαῦτα πράξῃ 
τις ἃ µὴ δεῖ, ἃ τὴν ἀνθρωπίνην φύσιν ὑπερτείνει καὶ µη- 
δεὶς ἂν ὑποµείναι. ἔνια δ' ἴσως οὐκ ἔστιν ἀναγκασθῆναι, 
ἀλλὰ µᾶλλον ἀποθανετέον παθόντι τὰ δεινότατα· καὶ 
γὰρ τὸν Εὐριπίδου Ἀλκµαίωνα γελοῖα φαίνεται τὰ ἀναγ- 
κάσαντα µητροκτονῆσαι. ἔστι δὲ χαλεπὸν ἐνίοτε διακρῖναι 
ποῖον ἀντὶ ποίου αἱρετέον καὶ τί ἀντὶ τίνος ὑποµενετέον, ἔτι 
δὲ χαλεπώτερον ἐµµεῖναι τοῖς γνωσθεῖσιν· ὡς γὰρ ἐπὶ τὸ 
πολύ ἐστι τὰ µὲν προσδοκώµενα λυπηρά, ἃ δ' ἀναγκάζον- 
ται αἰσχρά, ὅθεν ἔπαινοι καὶ ψόγοι γίνονται περὶ τοὺς 
ἀναγκασθέντας ἢ µή. τὰ δὴ ποῖα φατέον βίαια; ἢ ἁπλῶς 
µέν, ὁπότ' ἂν ἡ αἰτία ἐν τοῖς ἐκτὸς ᾖ καὶ ὁ πράττων µη- 
δὲν συµβάλληται; ἃ δὲ καθ' αὑτὰ µὲν ἀκούσιά ἐστι, νῦν 
δὲ καὶ ἀντὶ τῶνδε αἱρετά, καὶ ἡ ἀρχὴ ἐν τῷ πράττοντι, 
καθ' αὑτὰ µὲν ἀκούσιά ἐστι, νῦν δὲ καὶ ἀντὶ τῶνδε ἑκούσια.   
µᾶλλον δ' ἔοικεν ἑκουσίοις· αἱ γὰρ πράξεις ἐν τοῖς καθ' 
ἕκαστα, ταῦτα δ' ἑκούσια. ποῖα δ' ἀντὶ ποίων αἱρετέον, οὐ 
ῥᾴδιον ἀποδοῦναι· πολλαὶ γὰρ διαφοραί εἰσιν ἐν τοῖς καθ' 
ἕκαστα. εἰ δέ τις τὰ ἡδέα καὶ τὰ καλὰ φαίη βίαια 

εἶναι (ἀναγκάζειν γὰρ ἔξω ὄντα), πάντα ἂν εἴη αὐτῷ 
βίαια· τούτων γὰρ χάριν πάντες πάντα πράττουσιν. καὶ οἱ 
µὲν βίᾳ καὶ ἄκοντες λυπηρῶς, οἱ δὲ διὰ τὸ ἡδὺ καὶ κα- 
λὸν µεθ' ἡδονῆς· γελοῖον δὲ τὸ αἰτιᾶσθαι τὰ ἐκτός, ἀλλὰ 
µὴ αὑτὸν εὐθήρατον ὄντα ὑπὸ τῶν τοιούτων, καὶ τῶν µὲν 
καλῶν ἑαυτόν, τῶν δ' αἰσχρῶν τὰ ἡδέα. ἔοικε δὴ τὸ βί- 
αιον εἶναι οὗ ἔξωθεν ἡ ἀρχή, µηδὲν συµβαλλοµένου τοῦ 
βιασθέντος. 
 Τὸ δὲ δι' ἄγνοιαν οὐχ ἑκούσιον µὲν ἅπαν ἐστίν, ἀκού- 
σιον δὲ τὸ ἐπίλυπον καὶ ἐν µεταµελείᾳ· ὁ γὰρ δι' ἄγνοιαν 
πράξας ὁτιοῦν, µηδέν τι δυσχεραίνων ἐπὶ τῇ πράξει, ἑκὼν 



µὲν οὐ πέπραχεν, ὅ γε µὴ ᾔδει, οὐδ' αὖ ἄκων, µὴ λυπού- 
µενός γε. τοῦ δὴ δι' ἄγνοιαν ὁ µὲν ἐν µεταµελείᾳ ἄκων 
δοκεῖ, ὁ δὲ µὴ µεταµελόµενος, ἐπεὶ ἕτερος, ἔστω οὐχ ἑκών· 
ἐπεὶ γὰρ διαφέρει, βέλτιον ὄνοµα ἔχειν ἴδιον. ἕτερον δ' 
ἔοικε καὶ τὸ δι' ἄγνοιαν πράττειν τοῦ ἀγνοοῦντα· ὁ 
γὰρ µεθύων ἢ ὀργιζόµενος οὐ δοκεῖ δι' ἄγνοιαν πράττειν 
ἀλλὰ διά τι τῶν εἰρηµένων, οὐκ εἰδὼς δὲ ἀλλ' ἀγνοῶν. 
ἀγνοεῖ µὲν οὖν πᾶς ὁ µοχθηρὸς ἃ δεῖ πράττειν καὶ ὧν 
ἀφεκτέον, καὶ διὰ τὴν τοιαύτην ἁµαρτίαν ἄδικοι καὶ ὅλως 
κακοὶ γίνονται· τὸ δ' ἀκούσιον βούλεται λέγεσθαι οὐκ εἴ τις 

ἀγνοεῖ τὰ συµφέροντα· οὐ γὰρ ἡ ἐν τῇ προαιρέσει ἄγνοια 
αἰτία τοῦ ἀκουσίου ἀλλὰ τῆς µοχθηρίας, οὐδ' ἡ καθόλου   
(ψέγονται γὰρ διά γε ταύτην) ἀλλ' ἡ καθ' ἕκαστα, ἐν 
οἷς καὶ περὶ ἃ ἡ πρᾶξις· ἐν τούτοις γὰρ καὶ ἔλεος καὶ 
συγγνώµη· ὁ γὰρ τούτων τι ἀγνοῶν ἀκουσίως πράττει. 
ἴσως οὖν οὐ χεῖρον διορίσαι αὐτά, τίνα καὶ πόσα ἐστί, τίς 
τε δὴ καὶ τί καὶ περὶ τί ἢ ἐν τίνι πράττει, ἐνίοτε δὲ καὶ 
τίνι, οἷον ὀργάνῳ, καὶ ἕνεκα τίνος, οἷον σωτηρίας, καὶ πῶς, 
οἷον ἠρέµα ἢ σφόδρα. ἅπαντα µὲν οὖν ταῦτα οὐδεὶς ἂν 
ἀγνοήσειε µὴ µαινόµενος, δῆλον δ' ὡς οὐδὲ τὸν πράττοντα· 
πῶς γὰρ ἑαυτόν γε; ὃ δὲ πράττει ἀγνοήσειεν ἄν τις, οἷον 
†λέγοντές φασιν ἐκπεσεῖν αὐτούς,† ἢ οὐκ εἰδέναι ὅτι ἀπόρρητα 
ἦν, ὥσπερ Αἰσχύλος τὰ µυστικά, ἢ δεῖξαι βουλόµενος 
ἀφεῖναι, ὡς ὁ τὸν καταπέλτην. οἰηθείη δ' ἄν τις καὶ τὸν 
υἱὸν πολέµιον εἶναι ὥσπερ ἡ Μερόπη, καὶ ἐσφαιρῶσθαι 
τὸ λελογχωµένον δόρυ, ἢ τὸν λίθον κίσηριν εἶναι· καὶ ἐπὶ 
σωτηρίᾳ πίσας ἀποκτείναι ἄν· καὶ θῖξαι βουλόµενος, 
ὥσπερ οἱ ἀκροχειριζόµενοι, πατάξειεν ἄν. περὶ πάντα δὴ 
ταῦτα τῆς ἀγνοίας οὔσης, ἐν οἷς ἡ πρᾶξις, ὁ τούτων τι 
ἀγνοήσας ἄκων δοκεῖ πεπραχέναι, καὶ µάλιστα ἐν τοῖς 
κυριωτάτοις· κυριώτατα δ' εἶναι δοκεῖ ἐν οἷς ἡ πρᾶξις καὶ 

οὗ ἕνεκα. τοῦ δὴ κατὰ τὴν τοιαύτην ἄγνοιαν ἀκουσίου λε- 
γοµένου ἔτι δεῖ τὴν πρᾶξιν λυπηρὰν εἶναι καὶ ἐν µετα- 
µελείᾳ. 
 Ὄντος δ' ἀκουσίου τοῦ βίᾳ καὶ δι' ἄγνοιαν, τὸ ἑκού- 
σιον δόξειεν ἂν εἶναι οὗ ἡ ἀρχὴ ἐν αὐτῷ εἰδότι τὰ καθ' 
ἕκαστα ἐν οἷς ἡ πρᾶξις. ἴσως γὰρ οὐ καλῶς λέγεται ἀκού- 
σια εἶναι τὰ διὰ θυµὸν ἢ ἐπιθυµίαν. πρῶτον µὲν γὰρ 
 
οὐδὲν ἔτι τῶν ἄλλων ζῴων ἑκουσίως πράξει, οὐδ' οἱ παῖδες·   
εἶτα πότερον οὐδὲν ἑκουσίως πράττοµεν τῶν δι' ἐπιθυµίαν 
καὶ θυµόν, ἢ τὰ καλὰ µὲν ἑκουσίως τὰ δ' αἰσχρὰ ἀκου- 
σίως; ἢ γελοῖον ἑνός γε αἰτίου ὄντος; ἄτοπον δὲ ἴσως 



ἀκούσια φάναι ὧν δεῖ ὀρέγεσθαι· δεῖ δὲ καὶ ὀργίζεσθαι 
ἐπί τισι καὶ ἐπιθυµεῖν τινῶν, οἷον ὑγιείας καὶ µαθήσεως. 
δοκεῖ δὲ καὶ τὰ µὲν ἀκούσια λυπηρὰ εἶναι, τὰ δὲ κατ' ἐπιθυ- 
µίαν ἡδέα. ἔτι δὲ τί διαφέρει τῷ ἀκούσια εἶναι τὰ κατὰ 
λογισµὸν ἢ θυµὸν ἁµαρτηθέντα; φευκτὰ µὲν γὰρ ἄµφω, 
δοκεῖ δὲ οὐχ ἧττον ἀνθρωπικὰ εἶναι τὰ ἄλογα πάθη, ὥστε 
καὶ αἱ πράξεις τοῦ ἀνθρώπου <αἱ> ἀπὸ θυµοῦ καὶ ἐπιθυµίας. 
ἄτοπον δὴ τὸ τιθέναι ἀκούσια ταῦτα. 
 ∆ιωρισµένων δὲ τοῦ τε ἑκουσίου καὶ τοῦ ἀκουσίου, 

περὶ προαιρέσεως ἕπεται διελθεῖν· οἰκειότατον γὰρ εἶναι δοκεῖ 
τῇ ἀρετῇ καὶ µᾶλλον τὰ ἤθη κρίνειν τῶν πράξεων. ἡ 
προαίρεσις δὴ ἑκούσιον µὲν φαίνεται, οὐ ταὐτὸν δέ, ἀλλ' 
ἐπὶ πλέον τὸ ἑκούσιον· τοῦ µὲν γὰρ ἑκουσίου καὶ παῖδες καὶ 
τἆλλα ζῷα κοινωνεῖ, προαιρέσεως δ' οὔ, καὶ τὰ ἐξαίφνης 
ἑκούσια µὲν λέγοµεν, κατὰ προαίρεσιν δ' οὔ. οἱ δὲ λέγοντες 
αὐτὴν ἐπιθυµίαν ἢ θυµὸν ἢ βούλησιν ἤ τινα δόξαν οὐκ ἐοί- 
κασιν ὀρθῶς λέγειν. οὐ γὰρ κοινὸν ἡ προαίρεσις καὶ τῶν 
ἀλόγων, ἐπιθυµία δὲ καὶ θυµός. καὶ ὁ ἀκρατὴς ἐπιθυ- 
µῶν µὲν πράττει, προαιρούµενος δ' οὔ· ὁ ἐγκρατὴς δ' ἀνά- 
παλιν προαιρούµενος µέν, ἐπιθυµῶν δ' οὔ. καὶ προαιρέσει 
µὲν ἐπιθυµία ἐναντιοῦται, ἐπιθυµία δ' ἐπιθυµίᾳ οὔ. καὶ ἡ 
µὲν ἐπιθυµία ἡδέος καὶ ἐπιλύπου, ἡ προαίρεσις δ' οὔτε λυ-   
πηροῦ οὔθ' ἡδέος. θυµὸς δ' ἔτι ἧττον· ἥκιστα γὰρ τὰ διὰ θυ- 
µὸν κατὰ προαίρεσιν εἶναι δοκεῖ. ἀλλὰ µὴν οὐδὲ βούλησίς 
γε, καίπερ σύνεγγυς φαινόµενον· προαίρεσις µὲν γὰρ οὐκ 
ἔστι τῶν ἀδυνάτων, καὶ εἴ τις φαίη προαιρεῖσθαι, δοκοίη 
ἂν ἠλίθιος εἶναι· βούλησις δ' ἐστὶ <καὶ> τῶν ἀδυνάτων, οἷον 
ἀθανασίας. καὶ ἡ µὲν βούλησίς ἐστι καὶ περὶ τὰ µηδαµῶς δι' 
αὑτοῦ πραχθέντα ἄν, οἷον ὑποκριτήν τινα νικᾶν ἢ ἀθλητήν· 
προαιρεῖται δὲ τὰ τοιαῦτα οὐδείς, ἀλλ' ὅσα οἴεται γενέσθαι 

ἂν δι' αὑτοῦ. ἔτι δ' ἡ µὲν βούλησις τοῦ τέλους ἐστὶ µᾶλλον, ἡ 
δὲ προαίρεσις τῶν πρὸς τὸ τέλος, οἷον ὑγιαίνειν βουλόµεθα, 
προαιρούµεθα δὲ δι' ὧν ὑγιανοῦµεν, καὶ εὐδαιµονεῖν βουλόµεθα 
µὲν καὶ φαµέν, προαιρούµεθα δὲ λέγειν οὐχ ἁρµόζει· ὅλως 
γὰρ ἔοικεν ἡ προαίρεσις περὶ τὰ ἐφ' ἡµῖν εἶναι. οὐδὲ δὴ 
δόξα ἂν εἴη· ἡ µὲν γὰρ δόξα δοκεῖ περὶ πάντα εἶναι, 
καὶ οὐδὲν ἧττον περὶ τὰ ἀίδια καὶ τὰ ἀδύνατα ἢ τὰ ἐφ' 
ἡµῖν· καὶ τῷ ψευδεῖ καὶ ἀληθεῖ διαιρεῖται, οὐ τῷ κακῷ 
καὶ ἀγαθῷ, ἡ προαίρεσις δὲ τούτοις µᾶλλον. ὅλως µὲν οὖν 
δόξῃ ταὐτὸν ἴσως οὐδὲ λέγει οὐδείς. ἀλλ' οὐδὲ τινί· τῷ γὰρ 
προαιρεῖσθαι τἀγαθὰ ἢ τὰ κακὰ ποιοί τινές ἐσµεν, τῷ δὲ 
δοξάζειν οὔ. καὶ προαιρούµεθα µὲν λαβεῖν ἢ φυγεῖν [ἤ] τι 
τῶν τοιούτων, δοξάζοµεν δὲ τί ἐστιν ἢ τίνι συµφέρει ἢ πῶς· 



λαβεῖν δ' ἢ φυγεῖν οὐ πάνυ δοξάζοµεν. καὶ ἡ µὲν προ- 
αίρεσις ἐπαινεῖται τῷ εἶναι οὗ δεῖ µᾶλλον ἢ τῷ ὀρθῶς, 
ἡ δὲ δόξα τῷ ὡς ἀληθῶς. καὶ προαιρούµεθα µὲν ἃ µάλιστα 
ἴσµεν ἀγαθὰ ὄντα, δοξάζοµεν δὲ ἃ οὐ πάνυ ἴσµεν· δοκοῦσι 
δὲ οὐχ οἱ αὐτοὶ προαιρεῖσθαί τε ἄριστα καὶ δοξάζειν, ἀλλ' 
ἔνιοι δοξάζειν µὲν ἄµεινον, διὰ κακίαν δ' αἱρεῖσθαι οὐχ ἃ 
δεῖ. εἰ δὲ προγίνεται δόξα τῆς προαιρέσεως ἢ παρακολου-   
θεῖ, οὐδὲν διαφέρει· οὐ τοῦτο γὰρ σκοποῦµεν, ἀλλ' εἰ ταὐτόν 

ἐστι δόξῃ τινί. τί οὖν ἢ ποῖόν τι ἐστίν, ἐπειδὴ τῶν εἰρηµένων 
οὐθέν; ἑκούσιον µὲν δὴ φαίνεται, τὸ δ' ἑκούσιον οὐ πᾶν προ- 
αιρετόν. ἀλλ' ἆρά γε τὸ προβεβουλευµένον; ἡ γὰρ προ- 
αίρεσις µετὰ λόγου καὶ διανοίας. ὑποσηµαίνειν δ' ἔοικε 
καὶ τοὔνοµα ὡς ὂν πρὸ ἑτέρων αἱρετόν. 
 Βουλεύονται δὲ πότερον περὶ πάντων, καὶ πᾶν βουλευ- 
τόν ἐστιν, ἢ περὶ ἐνίων οὐκ ἔστι βουλή; λεκτέον δ' ἴσως βου- 
λευτὸν οὐχ ὑπὲρ οὗ βουλεύσαιτ' ἄν τις ἠλίθιος ἢ µαινόµενος, 
ἀλλ' ὑπὲρ ὧν ὁ νοῦν ἔχων. περὶ δὴ τῶν ἀιδίων οὐδεὶς βου- 
λεύεται, οἷον περὶ τοῦ κόσµου ἢ τῆς διαµέτρου καὶ τῆς 
πλευρᾶς, ὅτι ἀσύµµετροι. ἀλλ' οὐδὲ περὶ τῶν ἐν κινήσει, 
ἀεὶ δὲ κατὰ ταὐτὰ γινοµένων, εἴτ' ἐξ ἀνάγκης εἴτε καὶ 
φύσει ἢ διά τινα αἰτίαν ἄλλην, οἷον τροπῶν καὶ ἀνατο- 
λῶν. οὐδὲ περὶ τῶν ἄλλοτε ἄλλως, οἷον αὐχµῶν καὶ ὄµ- 
βρων. οὐδὲ περὶ τῶν ἀπὸ τύχης, οἷον θησαυροῦ εὑρέσεως. 
ἀλλ' οὐδὲ περὶ τῶν ἀνθρωπίνων ἁπάντων, οἷον πῶς ἂν Σκύ- 
θαι ἄριστα πολιτεύοιντο οὐδεὶς Λακεδαιµονίων βουλεύεται. 
οὐ γὰρ γένοιτ' ἂν τούτων οὐθὲν δι' ἡµῶν. βουλευόµεθα δὲ περὶ 
τῶν ἐφ' ἡµῖν καὶ πρακτῶν· ταῦτα δὲ καὶ ἔστι λοιπά. αἰτίαι 
γὰρ δοκοῦσιν εἶναι φύσις καὶ ἀνάγκη καὶ τύχη, ἔτι δὲ 
νοῦς καὶ πᾶν τὸ δι' ἀνθρώπου. τῶν δ' ἀνθρώπων ἕκαστοι 

βουλεύονται περὶ τῶν δι' αὑτῶν πρακτῶν. καὶ περὶ µὲν τὰς 
ἀκριβεῖς καὶ αὐτάρκεις τῶν ἐπιστηµῶν οὐκ ἔστι βουλή, οἷον 
περὶ γραµµάτων (οὐ γὰρ διστάζοµεν πῶς γραπτέον)· ἀλλ' 
ὅσα γίνεται δι' ἡµῶν, µὴ ὡσαύτως δ' ἀεί, περὶ τούτων βου- 
λευόµεθα, οἷον περὶ τῶν κατ' ἰατρικὴν καὶ χρηµατιστικήν, 
καὶ περὶ κυβερνητικὴν µᾶλλον ἢ γυµναστικήν, ὅσῳ ἧττον   
διηκρίβωται, καὶ ἔτι περὶ τῶν λοιπῶν ὁµοίως, µᾶλλον δὲ 
καὶ περὶ τὰς τέχνας ἢ τὰς ἐπιστήµας· µᾶλλον γὰρ περὶ 
ταύτας διστάζοµεν. τὸ βουλεύεσθαι δὲ ἐν τοῖς ὡς ἐπὶ τὸ 
πολύ, ἀδήλοις δὲ πῶς ἀποβήσεται, καὶ ἐν οἷς ἀδιόριστον. 
συµβούλους δὲ παραλαµβάνοµεν εἰς τὰ µεγάλα, ἀπιστοῦν- 
τες ἡµῖν αὐτοῖς ὡς οὐχ ἱκανοῖς διαγνῶναι. βουλευόµεθα 
δ' οὐ περὶ τῶν τελῶν ἀλλὰ περὶ τῶν πρὸς τὰ τέλη. οὔτε 
γὰρ ἰατρὸς βουλεύεται εἰ ὑγιάσει, οὔτε ῥήτωρ εἰ πείσει, 



οὔτε πολιτικὸς εἰ εὐνοµίαν ποιήσει, οὐδὲ τῶν λοιπῶν οὐδεὶς 
περὶ τοῦ τέλους· ἀλλὰ θέµενοι τὸ τέλος τὸ πῶς καὶ διὰ τίνων 
ἔσται σκοποῦσι· καὶ διὰ πλειόνων µὲν φαινοµένου γίνεσθαι 
διὰ τίνος ῥᾷστα καὶ κάλλιστα ἐπισκοποῦσι, δι' ἑνὸς δ' ἐπι- 
τελουµένου πῶς διὰ τούτου ἔσται κἀκεῖνο διὰ τίνος, ἕως ἂν 
ἔλθωσιν ἐπὶ τὸ πρῶτον αἴτιον, ὃ ἐν τῇ εὑρέσει ἔσχατόν 
ἐστιν. ὁ γὰρ βουλευόµενος ἔοικε ζητεῖν καὶ ἀναλύειν τὸν 

εἰρηµένον τρόπον ὥσπερ διάγραµµα (φαίνεται δ' ἡ µὲν 
ζήτησις οὐ πᾶσα εἶναι βούλευσις, οἷον αἱ µαθηµατικαί, ἡ 
δὲ βούλευσις πᾶσα ζήτησις), καὶ τὸ ἔσχατον ἐν τῇ ἀνα- 
λύσει πρῶτον εἶναι ἐν τῇ γενέσει. κἂν µὲν ἀδυνάτῳ ἐν- 
τύχωσιν, ἀφίστανται, οἷον εἰ χρηµάτων δεῖ, ταῦτα δὲ µὴ 
οἷόν τε πορισθῆναι· ἐὰν δὲ δυνατὸν φαίνηται, ἐγχειροῦσι 
πράττειν. δυνατὰ δὲ ἃ δι' ἡµῶν γένοιτ' ἄν· τὰ γὰρ διὰ 
τῶν φίλων δι' ἡµῶν πως ἐστίν· ἡ γὰρ ἀρχὴ ἐν ἡµῖν. ζη- 
τεῖται δ' ὁτὲ µὲν τὰ ὄργανα ὁτὲ δ' ἡ χρεία αὐτῶν· 
ὁµοίως δὲ καὶ ἐν τοῖς λοιποῖς ὁτὲ µὲν δι' οὗ ὁτὲ δὲ πῶς 
ἢ διὰ τίνος. ἔοικε δή, καθάπερ εἴρηται, ἄνθρωπος εἶναι 
ἀρχὴ τῶν πράξεων· ἡ δὲ βουλὴ περὶ τῶν αὑτῷ πρακτῶν,   
αἱ δὲ πράξεις ἄλλων ἕνεκα. οὐ γὰρ ἂν εἴη βουλευτὸν τὸ 
τέλος ἀλλὰ τὰ πρὸς τὰ τέλη· οὐδὲ δὴ τὰ καθ' ἕκαστα, 
οἷον εἰ ἄρτος τοῦτο ἢ πέπεπται ὡς δεῖ· αἰσθήσεως γὰρ 
ταῦτα. εἰ δὲ ἀεὶ βουλεύσεται, εἰς ἄπειρον ἥξει. βουλευ- 
τὸν δὲ καὶ προαιρετὸν τὸ αὐτό, πλὴν ἀφωρισµένον ἤδη τὸ 
προαιρετόν· τὸ γὰρ ἐκ τῆς βουλῆς κριθὲν προαιρετόν 
ἐστιν. παύεται γὰρ ἕκαστος ζητῶν πῶς πράξει, ὅταν εἰς 
αὑτὸν ἀναγάγῃ τὴν ἀρχήν, καὶ αὑτοῦ εἰς τὸ ἡγούµενον· 
τοῦτο γὰρ τὸ προαιρούµενον. δῆλον δὲ τοῦτο καὶ ἐκ τῶν 

ἀρχαίων πολιτειῶν, ἃς Ὅµηρος ἐµιµεῖτο· οἱ γὰρ βασι- 
λεῖς ἃ προείλοντο ἀνήγγελλον τῷ δήµῳ. ὄντος δὲ τοῦ 
προαιρετοῦ βουλευτοῦ ὀρεκτοῦ τῶν ἐφ' ἡµῖν, καὶ ἡ προαίρεσις 
ἂν εἴη βουλευτικὴ ὄρεξις τῶν ἐφ' ἡµῖν· ἐκ τοῦ βουλεύσασθαι 
γὰρ κρίναντες ὀρεγόµεθα κατὰ τὴν βούλευσιν. ἡ µὲν οὖν 
προαίρεσις τύπῳ εἰρήσθω, καὶ περὶ ποῖά ἐστι καὶ ὅτι τῶν 
πρὸς τὰ τέλη. 
 Ἡ δὲ βούλησις ὅτι µὲν τοῦ τέλους ἐστὶν εἴρηται, δοκεῖ 
δὲ τοῖς µὲν τἀγαθοῦ εἶναι, τοῖς δὲ τοῦ φαινοµένου ἀγαθοῦ. 
συµβαίνει δὲ τοῖς µὲν [τὸ] βουλητὸν τἀγαθὸν λέγουσι µὴ 
εἶναι βουλητὸν ὃ βούλεται ὁ µὴ ὀρθῶς αἱρούµενος (εἰ γὰρ 
ἔσται βουλητόν, καὶ ἀγαθόν· ἦν δ', εἰ οὕτως ἔτυχε, κακόν), 
τοῖς δ' αὖ τὸ φαινόµενον ἀγαθὸν βουλητὸν λέγουσι µὴ 
εἶναι φύσει βουλητόν, ἀλλ' ἑκάστῳ τὸ δοκοῦν· ἄλλο δ' 



ἄλλῳ φαίνεται, καὶ εἰ οὕτως ἔτυχε, τἀναντία. εἰ δὲ δὴ 
ταῦτα µὴ ἀρέσκει, ἆρα φατέον ἁπλῶς µὲν καὶ κατ' ἀλή- 
θειαν βουλητὸν εἶναι τἀγαθόν, ἑκάστῳ δὲ τὸ φαινόµενον;   
τῷ µὲν οὖν σπουδαίῳ τὸ κατ' ἀλήθειαν εἶναι, τῷ δὲ φαύλῳ 
τὸ τυχόν, ὥσπερ καὶ ἐπὶ τῶν σωµάτων τοῖς µὲν εὖ δια- 
κειµένοις ὑγιεινά ἐστι τὰ κατ' ἀλήθειαν τοιαῦτα ὄντα, τοῖς 

δ' ἐπινόσοις ἕτερα, ὁµοίως δὲ καὶ πικρὰ καὶ γλυκέα καὶ 
θερµὰ καὶ βαρέα καὶ τῶν ἄλλων ἕκαστα· ὁ σπουδαῖος γὰρ 
ἕκαστα κρίνει ὀρθῶς, καὶ ἐν ἑκάστοις τἀληθὲς αὐτῷ φαίνε- 
ται. καθ' ἑκάστην γὰρ ἕξιν ἴδιά ἐστι καλὰ καὶ ἡδέα, καὶ 
διαφέρει πλεῖστον ἴσως ὁ σπουδαῖος τῷ τἀληθὲς ἐν ἑκάστοις 
ὁρᾶν, ὥσπερ κανὼν καὶ µέτρον αὐτῶν ὤν. ἐν τοῖς πολλοῖς 
δὲ ἡ ἀπάτη διὰ τὴν ἡδονὴν ἔοικε γίνεσθαι· οὐ γὰρ οὖσα 
ἀγαθὸν φαίνεται. αἱροῦνται οὖν τὸ ἡδὺ ὡς ἀγαθόν, τὴν δὲ 
λύπην ὡς κακὸν φεύγουσιν. 
 Ὄντος δὴ βουλητοῦ µὲν τοῦ τέλους, βουλευτῶν δὲ καὶ 
προαιρετῶν τῶν πρὸς τὸ τέλος, αἱ περὶ ταῦτα πράξεις 
κατὰ προαίρεσιν ἂν εἶεν καὶ ἑκούσιοι. αἱ δὲ τῶν ἀρετῶν 
ἐνέργειαι περὶ ταῦτα. ἐφ' ἡµῖν δὴ καὶ ἡ ἀρετή, ὁµοίως 
δὲ καὶ ἡ κακία. ἐν οἷς γὰρ ἐφ' ἡµῖν τὸ πράττειν, καὶ 
τὸ µὴ πράττειν, καὶ ἐν οἷς τὸ µή, καὶ τὸ ναί· ὥστ' εἰ τὸ 
πράττειν καλὸν ὂν ἐφ' ἡµῖν ἐστί, καὶ τὸ µὴ πράττειν ἐφ' ἡµῖν 
ἔσται αἰσχρὸν ὄν, καὶ εἰ τὸ µὴ πράττειν καλὸν ὂν ἐφ' ἡµῖν, 
καὶ τὸ πράττειν αἰσχρὸν ὂν ἐφ' ἡµῖν. εἰ δ' ἐφ' ἡµῖν τὰ 
καλὰ πράττειν καὶ τὰ αἰσχρά, ὁµοίως δὲ καὶ τὸ µὴ πράτ- 
τειν, τοῦτο δ' ἦν τὸ ἀγαθοῖς καὶ κακοῖς εἶναι, ἐφ' ἡµῖν ἄρα 
τὸ ἐπιεικέσι καὶ φαύλοις εἶναι. τὸ δὲ λέγειν ὡς οὐδεὶς ἑκὼν 

πονηρὸς οὐδ' ἄκων µακάριος ἔοικε τὸ µὲν ψευδεῖ τὸ δ' ἀλη- 
θεῖ· µακάριος µὲν γὰρ οὐδεὶς ἄκων, ἡ δὲ µοχθηρία ἑκού- 
σιον. ἢ τοῖς γε νῦν εἰρηµένοις ἀµφισβητητέον, καὶ τὸν   
ἄνθρωπον οὐ φατέον ἀρχὴν εἶναι οὐδὲ γεννητὴν τῶν πράξεων 
ὥσπερ καὶ τέκνων. εἰ δὲ ταῦτα φαίνεται καὶ µὴ ἔχοµεν 
εἰς ἄλλας ἀρχὰς ἀναγαγεῖν παρὰ τὰς ἐν ἡµῖν, ὧν καὶ 
αἱ ἀρχαὶ ἐν ἡµῖν, καὶ αὐτὰ ἐφ' ἡµῖν καὶ ἑκούσια. τούτοις 
δ' ἔοικε µαρτυρεῖσθαι καὶ ἰδίᾳ ὑφ' ἑκάστων καὶ ὑπ' αὐτῶν 
τῶν νοµοθετῶν· κολάζουσι γὰρ καὶ τιµωροῦνται τοὺς δρῶν- 
τας µοχθηρά, ὅσοι µὴ βίᾳ ἢ δι' ἄγνοιαν ἧς µὴ αὐτοὶ 
αἴτιοι, τοὺς δὲ τὰ καλὰ πράττοντας τιµῶσιν, ὡς τοὺς µὲν 
προτρέψοντες τοὺς δὲ κωλύσοντες. καίτοι ὅσα µήτ' ἐφ' 
ἡµῖν ἐστὶ µήθ' ἑκούσια, οὐδεὶς προτρέπεται πράττειν, ὡς οὐδὲν 
πρὸ ἔργου ὂν τὸ πεισθῆναι µὴ θερµαίνεσθαι ἢ ἀλγεῖν ἢ 
πεινῆν ἢ ἄλλ' ὁτιοῦν τῶν τοιούτων· οὐθὲν γὰρ ἧττον πεισόµεθα 
αὐτά. καὶ γὰρ ἐπ' αὐτῷ τῷ ἀγνοεῖν κολάζουσιν, ἐὰν αἴτιος 



εἶναι δοκῇ τῆς ἀγνοίας, οἷον τοῖς µεθύουσι διπλᾶ τὰ ἐπι- 
τίµια· ἡ γὰρ ἀρχὴ ἐν αὐτῷ· κύριος γὰρ τοῦ µὴ µεθυ- 
σθῆναι, τοῦτο δ' αἴτιον τῆς ἀγνοίας. καὶ τοὺς ἀγνοοῦντάς τι 
τῶν ἐν τοῖς νόµοις, ἃ δεῖ ἐπίστασθαι καὶ µὴ χαλεπά ἐστι, 
κολάζουσιν, ὁµοίως δὲ καὶ ἐν τοῖς ἄλλοις, ὅσα δι' ἀµέ- 

λειαν ἀγνοεῖν δοκοῦσιν, ὡς ἐπ' αὐτοῖς ὂν τὸ µὴ ἀγνοεῖν· 
τοῦ γὰρ ἐπιµεληθῆναι κύριοι. ἀλλ' ἴσως τοιοῦτός ἐστιν ὥστε 
µὴ ἐπιµεληθῆναι. ἀλλὰ τοῦ τοιούτους γενέσθαι αὐτοὶ αἴτιοι 
ζῶντες ἀνειµένως, καὶ τοῦ ἀδίκους ἢ ἀκολάστους εἶναι, οἳ µὲν 
κακουργοῦντες, οἳ δὲ ἐν πότοις καὶ τοῖς τοιούτοις διάγοντες· 
αἱ γὰρ περὶ ἕκαστα ἐνέργειαι τοιούτους ποιοῦσιν. τοῦτο δὲ δῆ- 
λον ἐκ τῶν µελετώντων πρὸς ἡντινοῦν ἀγωνίαν ἢ πρᾶξιν· 
διατελοῦσι γὰρ ἐνεργοῦντες. τὸ µὲν οὖν ἀγνοεῖν ὅτι ἐκ τοῦ 
ἐνεργεῖν περὶ ἕκαστα αἱ ἕξεις γίνονται, κοµιδῇ ἀναισθήτου. 
ἔτι δ' ἄλογον τὸν ἀδικοῦντα µὴ βούλεσθαι ἄδικον εἶναι ἢ   
τὂν ἀκολασταίνοντα ἀκόλαστον. εἰ δὲ µὴ ἀγνοῶν τις πράτ- 
τει ἐξ ὧν ἔσται ἄδικος, ἑκὼν ἄδικος ἂν εἴη, οὐ µὴν ἐάν γε 
βούληται, ἄδικος ὢν παύσεται καὶ ἔσται δίκαιος. οὐδὲ γὰρ 
ὁ νοσῶν ὑγιής. καὶ εἰ οὕτως ἔτυχεν, ἑκὼν νοσεῖ, ἀκρατῶς 
βιοτεύων καὶ ἀπειθῶν τοῖς ἰατροῖς. τότε µὲν οὖν ἐξῆν αὐτῷ 
µὴ νοσεῖν, προεµένῳ δ' οὐκέτι, ὥσπερ οὐδ' ἀφέντι λίθον ἔτ' 
αὐτὸν δυνατὸν ἀναλαβεῖν· ἀλλ' ὅµως ἐπ' αὐτῷ τὸ βαλεῖν 
[καὶ ῥῖψαι]· ἡ γὰρ ἀρχὴ ἐν αὐτῷ. οὕτω δὲ καὶ τῷ ἀδίκῳ 
καὶ τῷ ἀκολάστῳ ἐξ ἀρχῆς µὲν ἐξῆν τοιούτοις µὴ γενέσθαι, 
διὸ ἑκόντες εἰσίν· γενοµένοις δ' οὐκέτι ἔστι µὴ εἶναι. οὐ µό- 
νον δ' αἱ τῆς ψυχῆς κακίαι ἑκούσιοί εἰσιν, ἀλλ' ἐνίοις καὶ 

αἱ τοῦ σώµατος, οἷς καὶ ἐπιτιµῶµεν· τοῖς µὲν γὰρ διὰ 
φύσιν αἰσχροῖς οὐδεὶς ἐπιτιµᾷ, τοῖς δὲ δι' ἀγυµνασίαν καὶ 
ἀµέλειαν. ὁµοίως δὲ καὶ περὶ ἀσθένειαν καὶ πήρωσιν· οὐθεὶς 
γὰρ ἂν ὀνειδίσειε τυφλῷ φύσει ἢ ἐκ νόσου ἢ ἐκ πληγῆς, 
ἀλλὰ µᾶλλον ἐλεήσαι· τῷ δ' ἐξ οἰνοφλυγίας ἢ ἄλλης 
ἀκολασίας πᾶς ἂν ἐπιτιµήσαι. τῶν δὴ περὶ τὸ σῶµα κα- 
κιῶν αἱ ἐφ' ἡµῖν ἐπιτιµῶνται, αἱ δὲ µὴ ἐφ' ἡµῖν οὔ. εἰ 
δ' οὕτω, καὶ ἐπὶ τῶν ἄλλων αἱ ἐπιτιµώµεναι τῶν κακιῶν 
ἐφ' ἡµῖν ἂν εἶεν. εἰ δέ τις λέγοι ὅτι πάντες ἐφίενται τοῦ 
φαινοµένου ἀγαθοῦ, τῆς δὲ φαντασίας οὐ κύριοι, ἀλλ' ὁποῖός 
ποθ' ἕκαστός ἐστι, τοιοῦτο καὶ τὸ τέλος φαίνεται αὐτῷ· εἰ 
µὲν οὖν ἕκαστος ἑαυτῷ τῆς ἕξεώς ἐστί πως αἴτιος, καὶ τῆς 
φαντασίας ἔσται πως αὐτὸς αἴτιος· εἰ δὲ µή, οὐθεὶς αὑτῷ 
αἴτιος τοῦ κακοποιεῖν, ἀλλὰ δι' ἄγνοιαν τοῦ τέλους ταῦτα 
πράττει, διὰ τούτων οἰόµενος αὑτῷ τὸ ἄριστον ἔσεσθαι, ἡ 
δὲ τοῦ τέλους ἔφεσις οὐκ αὐθαίρετος, ἀλλὰ φῦναι δεῖ ὥσπερ   
ὄψιν ἔχοντα, ᾗ κρινεῖ καλῶς καὶ τὸ κατ' ἀλήθειαν ἀγα- 



θὸν αἱρήσεται, καὶ ἔστιν εὐφυὴς ᾧ τοῦτο καλῶς πέφυκεν· 
τὸ γὰρ µέγιστον καὶ κάλλιστον, καὶ ὃ παρ' ἑτέρου µὴ οἷόν 
τε λαβεῖν µηδὲ µαθεῖν, ἀλλ' οἷον ἔφυ τοιοῦτον ἕξει, καὶ 
τὸ εὖ καὶ τὸ καλῶς τοῦτο πεφυκέναι ἡ τελεία καὶ ἀληθινὴ 

ἂν εἴη εὐφυΐα. εἰ δὴ ταῦτ' ἐστὶν ἀληθῆ, τί µᾶλλον ἡ 
ἀρετὴ τῆς κακίας ἔσται ἑκούσιον; ἀµφοῖν γὰρ ὁµοίως, τῷ 
ἀγαθῷ καὶ τῷ κακῷ, τὸ τέλος φύσει ἢ ὁπωσδήποτε φαί- 
νεται καὶ κεῖται, τὰ δὲ λοιπὰ πρὸς τοῦτο ἀναφέροντες 
πράττουσιν ὁπωσδήποτε. εἴτε δὴ τὸ τέλος µὴ φύσει ἑκάστῳ 
φαίνεται οἱονδήποτε, ἀλλά τι καὶ παρ' αὐτόν ἐστιν, εἴτε 
τὸ µὲν τέλος φυσικόν, τῷ δὲ τὰ λοιπὰ πράττειν ἑκουσίως 
τὸν σπουδαῖον ἡ ἀρετὴ ἑκούσιόν ἐστιν, οὐθὲν ἧττον καὶ ἡ κα- 
κία ἑκούσιον ἂν εἴη· ὁµοίως γὰρ καὶ τῷ κακῷ ὑπάρχει 
τὸ δι' αὐτὸν ἐν ταῖς πράξεσι καὶ εἰ µὴ ἐν τῷ τέλει. εἰ 
οὖν, ὥσπερ λέγεται, ἑκούσιοί εἰσιν αἱ ἀρεταί (καὶ γὰρ τῶν 
ἕξεων συναίτιοί πως αὐτοί ἐσµεν, καὶ τῷ ποιοί τινες εἶναι 
 
τὸ τέλος τοιόνδε τιθέµεθα), καὶ αἱ κακίαι ἑκούσιοι ἂν εἶεν· 
ὁµοίως γάρ. 
 Κοινῇ µὲν οὖν περὶ τῶν ἀρετῶν εἴρηται ἡµῖν τό τε 
γένος τύπῳ, ὅτι µεσότητές εἰσιν καὶ ὅτι ἕξεις, ὑφ' ὧν τε 
γίνονται, ὅτι τούτων πρακτικαὶ <καὶ> καθ' αὑτάς, καὶ ὅτι 
ἐφ' ἡµῖν καὶ ἑκούσιοι, καὶ οὕτως ὡς ἂν ὁ ὀρθὸς λόγος 
προστάξῃ. οὐχ ὁµοίως δὲ αἱ πράξεις ἑκούσιοί εἰσι καὶ αἱ 
ἕξεις· τῶν µὲν γὰρ πράξεων ἀπ' ἀρχῆς µέχρι τοῦ τέλους 

κύριοί ἐσµεν, εἰδότες τὰ καθ' ἕκαστα, τῶν ἕξεων δὲ τῆς   
ἀρχῆς, καθ' ἕκαστα δὲ ἡ πρόσθεσις οὐ γνώριµος, ὥσπερ 
ἐπὶ τῶν ἀρρωστιῶν· ἀλλ' ὅτι ἐφ' ἡµῖν ἦν οὕτως ἢ µὴ οὕτω 
χρήσασθαι, διὰ τοῦτο ἑκούσιοι. 
 Ἀναλαβόντες δὲ περὶ ἑκάστης εἴπωµεν τίνες εἰσὶ καὶ 
περὶ ποῖα καὶ πῶς· ἅµα δ' ἔσται δῆλον καὶ πόσαι εἰσίν. 
καὶ πρῶτον περὶ ἀνδρείας. Ὅτι µὲν οὖν µεσότης ἐστὶ περὶ 
φόβους καὶ θάρρη, ἤδη φανερὸν γεγένηται· φοβούµεθα 
δὲ δῆλον ὅτι τὰ φοβερά, ταῦτα δ' ἐστὶν ὡς ἁπλῶς εἰπεῖν 
κακά· διὸ καὶ τὸν φόβον ὁρίζονται προσδοκίαν κακοῦ. 
φοβούµεθα µὲν οὖν πάντα τὰ κακά, οἷον ἀδοξίαν πενίαν 
νόσον ἀφιλίαν θάνατον, ἀλλ' οὐ περὶ πάντα δοκεῖ ὁ ἀν- 
δρεῖος εἶναι· ἔνια γὰρ καὶ δεῖ φοβεῖσθαι καὶ καλόν, τὸ 
δὲ µὴ αἰσχρόν, οἷον ἀδοξίαν· ὁ µὲν γὰρ φοβούµενος ἐπιει- 
κὴς καὶ αἰδήµων, ὁ δὲ µὴ φοβούµενος ἀναίσχυντος. λέ- 
γεται δ' ὑπό τινων ἀνδρεῖος κατὰ µεταφοράν· ἔχει γάρ 
τι ὅµοιον τῷ ἀνδρείῳ· ἄφοβος γάρ τις καὶ ὁ ἀνδρεῖος. 
πενίαν δ' ἴσως οὐ δεῖ φοβεῖσθαι οὐδὲ νόσον, οὐδ' ὅλως ὅσα 



µὴ ἀπὸ κακίας µηδὲ δι' αὑτόν. ἀλλ' οὐδ' ὁ περὶ ταῦτα 
ἄφοβος ἀνδρεῖος. λέγοµεν δὲ καὶ τοῦτον καθ' ὁµοιότητα· 
ἔνιοι γὰρ ἐν τοῖς πολεµικοῖς κινδύνοις δειλοὶ ὄντες ἐλευ- 

θέριοί εἰσι καὶ πρὸς χρηµάτων ἀποβολὴν εὐθαρσῶς ἔχου- 
σιν. οὐδὲ δὴ εἴ τις ὕβριν περὶ παῖδας καὶ γυναῖκα φοβεῖ- 
ται ἢ φθόνον ἤ τι τῶν τοιούτων, δειλός ἐστιν· οὐδ' εἰ θαρρεῖ 
µέλλων µαστιγοῦσθαι, ἀνδρεῖος. περὶ ποῖα οὖν τῶν φοβερῶν 
ὁ ἀνδρεῖος; ἢ περὶ τὰ µέγιστα; οὐθεὶς γὰρ ὑποµενετικώτερος 
τῶν δεινῶν. φοβερώτατον δ' ὁ θάνατος· πέρας γάρ, καὶ 
οὐδὲν ἔτι τῷ τεθνεῶτι δοκεῖ οὔτ' ἀγαθὸν οὔτε κακὸν εἶναι. 
δόξειε δ' ἂν οὐδὲ περὶ θάνατον τὸν ἐν παντὶ ὁ ἀνδρεῖος   
εἶναι, οἷον ἐν θαλάττῃ ἢ νόσοις. ἐν τίσιν οὖν; ἢ ἐν 
τοῖς καλλίστοις; τοιοῦτοι δὲ οἱ ἐν πολέµῳ· ἐν µεγίστῳ γὰρ 
καὶ καλλίστῳ κινδύνῳ. ὁµόλογοι δὲ τούτοις εἰσὶ καὶ αἱ τι- 
µαὶ αἱ ἐν ταῖς πόλεσι καὶ παρὰ τοῖς µονάρχοις. κυρίως 
δὴ λέγοιτ' ἂν ἀνδρεῖος ὁ περὶ τὸν καλὸν θάνατον ἀδεής, 
καὶ ὅσα θάνατον ἐπιφέρει ὑπόγυια ὄντα· τοιαῦτα δὲ µά- 
λιστα τὰ κατὰ πόλεµον. οὐ µὴν ἀλλὰ καὶ ἐν θαλάττῃ 
καὶ ἐν νόσοις ἀδεὴς ὁ ἀνδρεῖος, οὐχ οὕτω δὲ ὡς οἱ θαλάτ- 
τιοι· οἳ µὲν γὰρ ἀπεγνώκασι τὴν σωτηρίαν καὶ τὸν θάνα- 
τον τὸν τοιοῦτον δυσχεραίνουσιν, οἳ δὲ εὐέλπιδές εἰσι παρὰ 
τὴν ἐµπειρίαν. ἅµα δὲ καὶ ἀνδρίζονται ἐν οἷς ἐστὶν ἀλκὴ 
ἢ καλὸν τὸ ἀποθανεῖν· ἐν ταῖς τοιαύταις δὲ φθοραῖς οὐδέ- 
τερον ὑπάρχει. 

 Τὸ δὲ φοβερὸν οὐ πᾶσι µὲν τὸ αὐτό, λέγοµεν δέ τι 
καὶ ὑπὲρ ἄνθρωπον. τοῦτο µὲν οὖν παντὶ φοβερὸν τῷ γε 
νοῦν ἔχοντι· τὰ δὲ κατ' ἄνθρωπον διαφέρει µεγέθει καὶ τῷ 
µᾶλλον καὶ ἧττον· ὁµοίως δὲ καὶ τὰ θαρραλέα. ὁ δὲ 
ἀνδρεῖος ἀνέκπληκτος ὡς ἄνθρωπος. φοβήσεται µὲν οὖν καὶ 
τὰ τοιαῦτα, ὡς δεῖ δὲ καὶ ὡς ὁ λόγος ὑποµενεῖ τοῦ καλοῦ 
ἕνεκα· τοῦτο γὰρ τέλος τῆς ἀρετῆς. ἔστι δὲ µᾶλλον καὶ 
ἧττον ταῦτα φοβεῖσθαι, καὶ ἔτι τὰ µὴ φοβερὰ ὡς τοιαῦτα 
φοβεῖσθαι. γίνεται δὲ τῶν ἁµαρτιῶν ἣ µὲν ὅτι <ὃ> οὐ δεῖ, ἣ 
δὲ ὅτι οὐχ ὡς δεῖ, ἣ δὲ ὅτι οὐχ ὅτε, ἤ τι τῶν τοιούτων· ὁµοίως 
δὲ καὶ περὶ τὰ θαρραλέα. ὁ µὲν οὖν ἃ δεῖ καὶ οὗ ἕνεκα 
ὑποµένων καὶ φοβούµενος, καὶ ὡς δεῖ καὶ ὅτε, ὁµοίως δὲ 
καὶ θαρρῶν, ἀνδρεῖος· κατ' ἀξίαν γάρ, καὶ ὡς ἂν ὁ λόγος, 
πάσχει καὶ πράττει ὁ ἀνδρεῖος. τέλος δὲ πάσης ἐνεργείας 
ἐστὶ τὸ κατὰ τὴν ἕξιν. †καὶ τῷ ἀνδρείῳ δὲ ἡ ἀνδρεία καλόν.†   
τοιοῦτον δὴ καὶ τὸ τέλος· ὁρίζεται γὰρ ἕκαστον τῷ τέλει. 
καλοῦ δὴ ἕνεκα ὁ ἀνδρεῖος ὑποµένει καὶ πράττει τὰ κατὰ 
τὴν ἀνδρείαν. τῶν δ' ὑπερβαλλόντων ὁ µὲν τῇ ἀφοβίᾳ 
ἀνώνυµος (εἴρηται δ' ἡµῖν ἐν τοῖς πρότερον ὅτι πολλά ἐστιν 



ἀνώνυµα), εἴη δ' ἄν τις µαινόµενος ἢ ἀνάλγητος, εἰ µη- 
δὲν φοβοῖτο, µήτε σεισµὸν µήτε κύµατα, καθάπερ φασὶ 

τοὺς Κελτούς· ὁ δὲ τῷ θαρρεῖν ὑπερβάλλων περὶ τὰ 
φοβερὰ θρασύς. δοκεῖ δὲ καὶ ἀλαζὼν εἶναι ὁ θρασὺς καὶ 
προσποιητικὸς ἀνδρείας· ὡς γοῦν ἐκεῖνος περὶ τὰ φοβερὰ 
ἔχει, οὗτος βούλεται φαίνεσθαι· ἐν οἷς οὖν δύναται, 
µιµεῖται. διὸ καὶ εἰσὶν οἱ πολλοὶ αὐτῶν θρασύδειλοι· ἐν 
τούτοις γὰρ θρασυνόµενοι τὰ φοβερὰ οὐχ ὑποµένουσιν. ὁ 
δὲ τῷ φοβεῖσθαι ὑπερβάλλων δειλός· καὶ γὰρ ἃ µὴ δεῖ 
καὶ ὡς οὐ δεῖ, καὶ πάντα τὰ τοιαῦτα ἀκολουθεῖ αὐτῷ. 
ἐλλείπει δὲ καὶ τῷ θαρρεῖν· ἀλλ' ἐν ταῖς λύπαις ὑπερ- 
βάλλων µᾶλλον καταφανής ἐστιν. δύσελπις δή τις ὁ δει- 
λός· πάντα γὰρ φοβεῖται. ὁ δ' ἀνδρεῖος ἐναντίως· τὸ γὰρ 
θαρρεῖν εὐέλπιδος. περὶ ταὐτὰ µὲν οὖν ἐστὶν ὅ τε δειλὸς 
καὶ ὁ θρασὺς καὶ ὁ ἀνδρεῖος, διαφόρως δ' ἔχουσι πρὸς 
αὐτά· οἳ µὲν γὰρ ὑπερβάλλουσι καὶ ἐλλείπουσιν, ὃ δὲ µέ- 
σως ἔχει καὶ ὡς δεῖ· καὶ οἱ µὲν θρασεῖς προπετεῖς, καὶ 
βουλόµενοι πρὸ τῶν κινδύνων ἐν αὐτοῖς δ' ἀφίστανται, οἱ 
δ' ἀνδρεῖοι ἐν τοῖς ἔργοις ὀξεῖς, πρότερον δ' ἡσύχιοι. 
 Καθάπερ οὖν εἴρηται, ἡ ἀνδρεία µεσότης ἐστὶ περὶ 
θαρραλέα καὶ φοβερά, ἐν οἷς εἴρηται, καὶ ὅτι καλὸν αἱρεῖ- 
ται καὶ ὑποµένει, ἢ ὅτι αἰσχρὸν τὸ µή. τὸ δ' ἀποθνήσκειν 
φεύγοντα πενίαν ἢ ἔρωτα ἤ τι λυπηρὸν οὐκ ἀνδρείου, ἀλλὰ 

µᾶλλον δειλοῦ· µαλακία γὰρ τὸ φεύγειν τὰ ἐπίπονα, καὶ   
οὐχ ὅτι καλὸν ὑποµένει, ἀλλὰ φεύγων κακόν. Ἔστι µὲν 
οὖν ἡ ἀνδρεία τοιοῦτόν τι, λέγονται δὲ καὶ ἕτεραι κατὰ 
πέντε τρόπους· πρῶτον µὲν ἡ πολιτική· µάλιστα γὰρ ἔοικεν. 
δοκοῦσι γὰρ ὑποµένειν τοὺς κινδύνους οἱ πολῖται διὰ τὰ ἐκ 
τῶν νόµων ἐπιτίµια καὶ τὰ ὀνείδη καὶ διὰ τὰς τιµάς· 
καὶ διὰ τοῦτο ἀνδρειότατοι δοκοῦσιν εἶναι παρ' οἷς οἱ δειλοὶ 
ἄτιµοι καὶ οἱ ἀνδρεῖοι ἔντιµοι. τοιούτους δὲ καὶ Ὅµηρος 
ποιεῖ, οἷον τὸν ∆ιοµήδην καὶ τὸν Ἕκτορα· 
    Πουλυδάµας µοι πρῶτος ἐλεγχείην ἀναθήσει· 
καὶ [∆ιοµήδης] 
    Ἕκτωρ γάρ ποτε φήσει ἐνὶ Τρώεσσ' ἀγορεύων 
    ”Τυδείδης ὑπ' ἐµεῖο.” 
ὡµοίωται δ' αὕτη µάλιστα τῇ πρότερον εἰρηµένῃ, ὅτι δι' 
ἀρετὴν γίνεται· δι' αἰδῶ γὰρ καὶ διὰ καλοῦ ὄρεξιν (τιµῆς 
γάρ) καὶ φυγὴν ὀνείδους, αἰσχροῦ ὄντος. τάξαι δ' ἄν τις 
καὶ τοὺς ὑπὸ τῶν ἀρχόντων ἀναγκαζοµένους εἰς ταὐτό· 
χείρους δ', ὅσῳ οὐ δι' αἰδῶ ἀλλὰ διὰ φόβον αὐτὸ δρῶσι, 
καὶ φεύγοντες οὐ τὸ αἰσχρὸν ἀλλὰ τὸ λυπηρόν· ἀναγκά- 
ζουσι γὰρ οἱ κύριοι, ὥσπερ ὁ Ἕκτωρ 



    ὃν δέ κ' ἐγὼν ἀπάνευθε µάχης πτώσσοντα νοήσω, 

    οὔ οἱ ἄρκιον ἐσσεῖται φυγέειν κύνας. 
καὶ οἱ προστάττοντες, κἂν ἀναχωρῶσι τύπτοντες, τὸ αὐτὸ 
δρῶσι, καὶ οἱ πρὸ τῶν τάφρων καὶ τῶν τοιούτων παρατάτ- 
τοντες· πάντες γὰρ ἀναγκάζουσιν. δεῖ δ' οὐ δι' ἀνάγκην ἀν- 
δρεῖον εἶναι, ἀλλ' ὅτι καλόν. δοκεῖ δὲ καὶ ἡ ἐµπειρία ἡ 
περὶ ἕκαστα ἀνδρεία εἶναι· ὅθεν καὶ ὁ Σωκράτης ᾠήθη 
ἐπιστήµην εἶναι τὴν ἀνδρείαν. τοιοῦτοι δὲ ἄλλοι µὲν ἐν ἄλ-   
λοις, ἐν τοῖς πολεµικοῖς δ' οἱ στρατιῶται· δοκεῖ γὰρ εἶναι 
πολλὰ κενὰ τοῦ πολέµου, ἃ µάλιστα συνεωράκασιν οὗτοι· 
φαίνονται δὴ ἀνδρεῖοι, ὅτι οὐκ ἴσασιν οἱ ἄλλοι οἷά ἐστιν. 
 
εἶτα ποιῆσαι καὶ µὴ παθεῖν µάλιστα δύνανται ἐκ τῆς ἐµ- 
πειρίας, δυνάµενοι χρῆσθαι τοῖς ὅπλοις καὶ τοιαῦτα ἔχον- 
τες ὁποῖα ἂν εἴη καὶ πρὸς τὸ ποιῆσαι καὶ πρὸς τὸ µὴ 
παθεῖν κράτιστα· ὥσπερ οὖν ἀνόπλοις ὡπλισµένοι µάχον- 
ται καὶ ἀθληταὶ ἰδιώταις· καὶ γὰρ ἐν τοῖς τοιούτοις ἀγῶ- 
σιν οὐχ οἱ ἀνδρειότατοι µαχιµώτατοί εἰσιν, ἀλλ' οἱ µά- 
λιστα ἰσχύοντες καὶ τὰ σώµατα ἄριστα ἔχοντες. οἱ στρα- 
τιῶται δὲ δειλοὶ γίνονται, ὅταν ὑπερτείνῃ ὁ κίνδυνος καὶ 
λείπωνται τοῖς πλήθεσι καὶ ταῖς παρασκευαῖς· πρῶτοι γὰρ 
φεύγουσι, τὰ δὲ πολιτικὰ µένοντα ἀποθνήσκει, ὅπερ κἀπὶ 

τῷ Ἑρµαίῳ συνέβη. τοῖς µὲν γὰρ αἰσχρὸν τὸ φεύγειν 
καὶ ὁ θάνατος τῆς τοιαύτης σωτηρίας αἱρετώτερος· οἳ δὲ 
καὶ ἐξ ἀρχῆς ἐκινδύνευον ὡς κρείττους ὄντες, γνόντες δὲ 
φεύγουσι, τὸν θάνατον µᾶλλον τοῦ αἰσχροῦ φοβούµενοι· ὁ 
δ' ἀνδρεῖος οὐ τοιοῦτος. καὶ τὸν θυµὸν δ' ἐπὶ τὴν ἀνδρείαν 
φέρουσιν· ἀνδρεῖοι γὰρ εἶναι δοκοῦσι καὶ οἱ διὰ θυµὸν 
ὥσπερ τὰ θηρία ἐπὶ τοὺς τρώσαντας φερόµενα, ὅτι καὶ οἱ 
ἀνδρεῖοι θυµοειδεῖς· ἰτητικώτατον γὰρ ὁ θυµὸς πρὸς τοὺς 
κινδύνους, ὅθεν καὶ Ὅµηρος “σθένος ἔµβαλε θυµῷ” καὶ 
“µένος καὶ θυµὸν ἔγειρε” καὶ “δριµὺ δ' ἀνὰ ῥῖνας µένος” 
καὶ “ἔζεσεν αἷµα·” πάντα γὰρ τὰ τοιαῦτα ἔοικε σηµαί- 
νειν τὴν τοῦ θυµοῦ ἔγερσιν καὶ ὁρµήν. οἱ µὲν οὖν ἀνδρεῖοι 
διὰ τὸ καλὸν πράττουσιν, ὁ δὲ θυµὸς συνεργεῖ αὐτοῖς· τὰ 
θηρία δὲ διὰ λύπην· διὰ γὰρ τὸ πληγῆναι ἢ διὰ τὸ φοβεῖ- 
σθαι, ἐπεὶ ἐάν γε ἐν ὕλῃ [ἢ ἐν ἕλει] ᾖ, οὐ προσέρχονται. οὐ   
δή ἐστιν ἀνδρεῖα διὰ τὸ ὑπ' ἀλγηδόνος καὶ θυµοῦ ἐξελαυνόµενα 
πρὸς τὸν κίνδυνον ὁρµᾶν, οὐθὲν τῶν δεινῶν προορῶντα, ἐπεὶ 
οὕτω γε κἂν οἱ ὄνοι ἀνδρεῖοι εἶεν πεινῶντες· τυπτόµενοι γὰρ 
οὐκ ἀφίστανται τῆς νοµῆς· καὶ οἱ µοιχοὶ δὲ διὰ τὴν ἐπι- 
θυµίαν τολµηρὰ πολλὰ δρῶσιν. [οὐ δή ἐστιν ἀνδρεῖα τὰ 
δι' ἀλγηδόνος ἢ θυµοῦ ἐξελαυνόµενα πρὸς τὸν κίνδυνον.] 

φυσικωτάτη δ' ἔοικεν ἡ διὰ τὸν θυµὸν εἶναι, καὶ προς- 
λαβοῦσα προαίρεσιν καὶ τὸ οὗ ἕνεκα ἀνδρεία εἶναι. καὶ οἱ 
ἄνθρωποι δὴ ὀργιζόµενοι µὲν ἀλγοῦσι, τιµωρούµενοι δ' ἥδον- 
ται· οἱ δὲ διὰ ταῦτα µαχόµενοι µάχιµοι µέν, οὐκ ἀν- 
δρεῖοι δέ· οὐ γὰρ διὰ τὸ καλὸν οὐδ' ὡς ὁ λόγος, ἀλλὰ 
διὰ πάθος· παραπλήσιον δ' ἔχουσί τι. οὐδὲ δὴ οἱ εὐέλ- 
πιδες ὄντες ἀνδρεῖοι· διὰ γὰρ τὸ πολλάκις καὶ πολλοὺς 
νενικηκέναι θαρροῦσιν ἐν τοῖς κινδύνοις· παρόµοιοι δέ, ὅτι 
ἄµφω θαρραλέοι· ἀλλ' οἱ µὲν ἀνδρεῖοι διὰ τὰ πρότερον εἰρη- 
µένα θαρραλέοι, οἳ δὲ διὰ τὸ οἴεσθαι κράτιστοι εἶναι καὶ 
µηθὲν ἂν παθεῖν. τοιοῦτον δὲ ποιοῦσι καὶ οἱ µεθυσκόµενοι· 
εὐέλπιδες γὰρ γίνονται. ὅταν δὲ αὐτοῖς µὴ συµβῇ τὰ τοιαῦτα, 
φεύγουσιν· ἀνδρείου δ' ἦν τὰ φοβερὰ ἀνθρώπῳ ὄντα καὶ 
φαινόµενα ὑποµένειν, ὅτι καλὸν καὶ αἰσχρὸν τὸ µή. διὸ 
καὶ ἀνδρειοτέρου δοκεῖ εἶναι τὸ ἐν τοῖς αἰφνιδίοις φόβοις 
ἄφοβον καὶ ἀτάραχον εἶναι ἢ ἐν τοῖς προδήλοις· ἀπὸ 
ἕξεως γὰρ µᾶλλον ἦν, ὅτι ἧττον ἐκ παρασκευῆς· τὰ 
προφανῆ µὲν γὰρ κἂν ἐκ λογισµοῦ καὶ λόγου τις προέλοιτο, 
τὰ δ' ἐξαίφνης κατὰ τὴν ἕξιν. ἀνδρεῖοι δὲ φαίνονται καὶ   
οἱ ἀγνοοῦντες, καὶ εἰσὶν οὐ πόρρω τῶν εὐελπίδων, χείρους δ' 
ὅσῳ ἀξίωµα οὐδὲν ἔχουσιν, ἐκεῖνοι δέ. διὸ καὶ µένουσί τινα 

χρόνον· οἱ δ' ἠπατηµένοι, ἐὰν γνῶσιν ὅτι ἕτερον ἢ ὑπο- 
πτεύσωσι, φεύγουσιν· ὅπερ οἱ Ἀργεῖοι ἔπαθον περιπεσόντες 
τοῖς Λάκωσιν ὡς Σικυωνίοις. οἵ τε δὴ ἀνδρεῖοι εἴρηνται 
ποῖοί τινες, καὶ οἱ δοκοῦντες ἀνδρεῖοι. 
 Περὶ θάρρη δὲ καὶ φόβους ἡ ἀνδρεία οὖσα οὐχ ὁµοίως 
περὶ ἄµφω ἐστίν, ἀλλὰ µᾶλλον περὶ τὰ φοβερά· ὁ γὰρ 
ἐν τούτοις ἀτάραχος καὶ περὶ ταῦθ' ὡς δεῖ ἔχων ἀνδρεῖος 
µᾶλλον ἢ ὁ περὶ τὰ θαρραλέα. τῷ δὴ τὰ λυπηρὰ ὑπο- 
µένειν, ὡς εἴρηται, ἀνδρεῖοι λέγονται. διὸ καὶ ἐπίλυπον ἡ 
ἀνδρεία, καὶ δικαίως ἐπαινεῖται· χαλεπώτερον γὰρ τὰ λυ- 
πηρὰ ὑποµένειν ἢ τῶν ἡδέων ἀπέχεσθαι. οὐ µὴν ἀλλὰ 
δόξειεν ἂν εἶναι τὸ κατὰ τὴν ἀνδρείαν τέλος ἡδύ, ὑπὸ τῶν 
κύκλῳ δ' ἀφανίζεσθαι, οἷον κἀν τοῖς γυµνικοῖς ἀγῶσι γί- 
νεται· τοῖς γὰρ πύκταις τὸ µὲν τέλος ἡδύ, οὗ ἕνεκα, ὁ 
στέφανος καὶ αἱ τιµαί, τὸ δὲ τύπτεσθαι ἀλγεινόν, εἴπερ 
σάρκινοι, καὶ λυπηρόν, καὶ πᾶς ὁ πόνος· διὰ δὲ τὸ πολλὰ 
ταῦτ' εἶναι, µικρὸν ὂν τὸ οὗ ἕνεκα οὐδὲν ἡδὺ φαίνεται ἔχειν. 
εἰ δὴ τοιοῦτόν ἐστι καὶ τὸ περὶ τὴν ἀνδρείαν, ὁ µὲν θάνατος 
καὶ τὰ τραύµατα λυπηρὰ τῷ ἀνδρείῳ καὶ ἄκοντι ἔσται, 
ὑποµενεῖ δὲ αὐτὰ ὅτι καλὸν ἢ ὅτι αἰσχρὸν τὸ µή. καὶ 
ὅσῳ ἂν µᾶλλον τὴν ἀρετὴν ἔχῃ πᾶσαν καὶ εὐδαιµονέστε- 

ρος ᾖ, µᾶλλον ἐπὶ τῷ θανάτῳ λυπήσεται· τῷ τοιούτῳ 
γὰρ µάλιστα ζῆν ἄξιον, καὶ οὗτος µεγίστων ἀγαθῶν ἀπο- 
στερεῖται εἰδώς, λυπηρὸν δὲ τοῦτο. ἀλλ' οὐδὲν ἧττον ἀνδρεῖος, 
ἴσως δὲ καὶ µᾶλλον, ὅτι τὸ ἐν τῷ πολέµῳ καλὸν ἀντ'   
ἐκείνων αἱρεῖται. οὐ δὴ ἐν ἁπάσαις ταῖς ἀρεταῖς τὸ ἡδέως 
ἐνεργεῖν ὑπάρχει, πλὴν ἐφ' ὅσον τοῦ τέλους ἐφάπτεται. 
στρατιώτας δ' οὐδὲν ἴσως κωλύει µὴ τοὺς τοιούτους κρατίστους 
εἶναι, ἀλλὰ τοὺς ἧττον µὲν ἀνδρείους, ἄλλο δ' ἀγαθὸν µη- 
δὲν ἔχοντας· ἕτοιµοι γὰρ οὗτοι πρὸς τοὺς κινδύνους, καὶ τὸν 
βίον πρὸς µικρὰ κέρδη καταλλάττονται. περὶ µὲν οὖν 
ἀνδρείας ἐπὶ τοσοῦτον εἰρήσθω· τί δ' ἐστίν, οὐ χαλεπὸν τύπῳ 
γε περιλαβεῖν ἐκ τῶν εἰρηµένων. 
 Μετὰ δὲ ταύτην περὶ σωφροσύνης λέγωµεν· δοκοῦσι 
γὰρ τῶν ἀλόγων µερῶν αὗται εἶναι αἱ ἀρεταί. ὅτι µὲν 
οὖν µεσότης ἐστὶ περὶ ἡδονὰς ἡ σωφροσύνη, εἴρηται ἡµῖν· 
ἧττον γὰρ καὶ οὐχ ὁµοίως ἐστὶ περὶ τὰς λύπας· ἐν τοῖς 
αὐτοῖς δὲ καὶ ἡ ἀκολασία φαίνεται. περὶ ποίας οὖν τῶν 
ἡδονῶν, νῦν ἀφορίσωµεν. διῃρήσθωσαν δὴ αἱ ψυχικαὶ καὶ 
αἱ σωµατικαί, οἷον φιλοτιµία φιλοµάθεια· ἑκάτερος γὰρ 
τούτων χαίρει, οὗ φιλητικός ἐστιν, οὐδὲν πάσχοντος τοῦ σώ- 
µατος, ἀλλὰ µᾶλλον τῆς διανοίας· οἱ δὲ περὶ τὰς τοιαύ- 

τας ἡδονὰς οὔτε σώφρονες οὔτε ἀκόλαστοι λέγονται. ὁµοίως 
δ' οὐδ' οἱ περὶ τὰς ἄλλας ὅσαι µὴ σωµατικαί εἰσιν· τοὺς 
γὰρ φιλοµύθους καὶ διηγητικοὺς καὶ περὶ τῶν τυχόντων 
κατατρίβοντας τὰς ἡµέρας ἀδολέσχας, ἀκολάστους δ' οὐ 
λέγοµεν, οὐδὲ τοὺς λυπουµένους ἐπὶ χρήµασιν ἢ φίλοις. περὶ 
δὲ τὰς σωµατικὰς εἴη ἂν ἡ σωφροσύνη, οὐ πάσας δὲ οὐδὲ 
ταύτας· οἱ γὰρ χαίροντες τοῖς διὰ τῆς ὄψεως, οἷον χρώ- 
µασι καὶ σχήµασι καὶ γραφῇ, οὔτε σώφρονες οὔτε ἀκό- 
λαστοι λέγονται· καίτοι δόξειεν ἂν εἶναι καὶ ὡς δεῖ χαί- 
ρειν καὶ τούτοις, καὶ καθ' ὑπερβολὴν καὶ ἔλλειψιν. ὁµοίως 
δὲ καὶ ἐν τοῖς περὶ τὴν ἀκοήν· τοὺς γὰρ ὑπερβεβληµένως   
χαίροντας µέλεσιν ἢ ὑποκρίσει οὐθεὶς ἀκολάστους λέγει, οὐδὲ 
τοὺς ὡς δεῖ σώφρονας. οὐδὲ τοὺς περὶ τὴν ὀσµήν, πλὴν κατὰ 
συµβεβηκός· τοὺς γὰρ χαίροντας µήλων ἢ ῥόδων ἢ θυµια- 
µάτων ὀσµαῖς οὐ λέγοµεν ἀκολάστους, ἀλλὰ µᾶλλον τοὺς 
µύρων ἢ ὄψων· χαίρουσι γὰρ τούτοις οἱ ἀκόλαστοι, ὅτι 
διὰ τούτων ἀνάµνησις γίνεται αὐτοῖς τῶν ἐπιθυµηµάτων. ἴδοι 
δ' ἄν τις καὶ τοὺς ἄλλους, ὅταν πεινῶσι, χαίροντας ταῖς 
τῶν βρωµάτων ὀσµαῖς· τὸ δὲ τοιούτοις χαίρειν ἀκολάστου· 
τούτῳ γὰρ ἐπιθυµήµατα ταῦτα. οὐκ ἔστι δὲ οὐδ' ἐν τοῖς ἄλλοις 
ζῴοις κατὰ ταύτας τὰς αἰσθήσεις ἡδονὴ πλὴν κατὰ συµ- 

βεβηκός. οὐδὲ γὰρ ταῖς ὀσµαῖς τῶν λαγωῶν αἱ κύνες 
χαίρουσιν ἀλλὰ τῇ βρώσει, τὴν δ' αἴσθησιν ἡ ὀσµὴ ἐποίη- 
σεν· οὐδ' ὁ λέων τῇ φωνῇ τοῦ βοὸς ἀλλὰ τῇ ἐδωδῇ· ὅτι 
δ' ἐγγύς ἐστι, διὰ τῆς φωνῆς ᾔσθετο, καὶ χαίρειν δὴ ταύτῃ 
 
φαίνεται· ὁµοίως δ' οὐδ' ἰδὼν “ἢ [εὑρὼν] ἔλαφον ἢ ἄγριον 
αἶγα,” ἀλλ' ὅτι βορὰν ἕξει. περὶ τὰς τοιαύτας δ' ἡδονὰς 
ἡ σωφροσύνη καὶ ἡ ἀκολασία ἐστὶν ὧν καὶ τὰ λοιπὰ 
ζῷα κοινωνεῖ, ὅθεν ἀνδραποδώδεις καὶ θηριώδεις φαίνονται· 
αὗται δ' εἰσὶν ἁφὴ καὶ γεῦσις. φαίνονται δὲ καὶ τῇ γεύ- 
σει ἐπὶ µικρὸν ἢ οὐθὲν χρῆσθαι· τῆς γὰρ γεύσεώς ἐστιν ἡ 
κρίσις τῶν χυµῶν, ὅπερ ποιοῦσιν οἱ τοὺς οἴνους δοκιµάζοντες 
καὶ τὰ ὄψα ἀρτύοντες· οὐ πάνυ δὲ χαίρουσι τούτοις, ἢ οὐχ 
οἵ γε ἀκόλαστοι, ἀλλὰ τῇ ἀπολαύσει, ἣ γίνεται πᾶσα 
δι' ἁφῆς καὶ ἐν σιτίοις καὶ ἐν ποτοῖς καὶ τοῖς ἀφροδισίοις 
λεγοµένοις. διὸ καὶ ηὔξατό τις ὀψοφάγος ὢν τὸν φά- 
ρυγγα αὑτῷ µακρότερον γεράνου γενέσθαι, ὡς ἡδόµενος τῇ   
ἁφῇ. κοινοτάτη δὴ τῶν αἰσθήσεων καθ' ἣν ἡ ἀκολασία· 
καὶ δόξειεν ἂν δικαίως ἐπονείδιστος εἶναι, ὅτι οὐχ ᾗ ἄνθρω- 
ποί ἐσµεν ὑπάρχει, ἀλλ' ᾗ ζῷα. τὸ δὴ τοιούτοις χαίρειν 
καὶ µάλιστα ἀγαπᾶν θηριῶδες. καὶ γὰρ αἱ ἐλευθεριώτα- 

ται τῶν διὰ τῆς ἁφῆς ἡδονῶν ἀφῄρηνται, οἷον αἱ ἐν τοῖς 
γυµνασίοις διὰ τρίψεως καὶ τῆς θερµασίας γινόµεναι· οὐ 
γὰρ περὶ πᾶν τὸ σῶµα ἡ τοῦ ἀκολάστου ἁφή, ἀλλὰ περί 
τινα µέρη. Τῶν δ' ἐπιθυµιῶν αἳ µὲν κοιναὶ δοκοῦσιν εἶναι, 
αἳ δ' ἴδιοι καὶ ἐπίθετοι· οἷον ἡ µὲν τῆς τροφῆς φυσική· 
πᾶς γὰρ ἐπιθυµεῖ ὁ ἐνδεὴς ξηρᾶς ἢ ὑγρᾶς τροφῆς, ὁτὲ δὲ 
ἀµφοῖν, καὶ εὐνῆς, φησὶν Ὅµηρος, ὁ νέος καὶ ἀκµάζων· 
τὸ δὲ τοιᾶσδε ἢ τοιᾶσδε, οὐκέτι πᾶς, οὐδὲ τῶν αὐτῶν. διὸ 
φαίνεται ἡµέτερον εἶναι. οὐ µὴν ἀλλ' ἔχει γέ τι καὶ φυσι- 
κόν· ἕτερα γὰρ ἑτέροις ἐστὶν ἡδέα, καὶ ἔνια πᾶσιν ἡδίω 
τῶν τυχόντων. ἐν µὲν οὖν ταῖς φυσικαῖς ἐπιθυµίαις ὀλίγοι 
ἁµαρτάνουσι καὶ ἐφ' ἕν, ἐπὶ τὸ πλεῖον· τὸ γὰρ ἐσθίειν τὰ 
τυχόντα ἢ πίνειν ἕως ἂν ὑπερπλησθῇ, ὑπερβάλλειν ἐστὶ 
τὸ κατὰ φύσιν τῷ πλήθει· ἀναπλήρωσις γὰρ τῆς ἐνδείας 
ἡ φυσικὴ ἐπιθυµία. διὸ λέγονται οὗτοι γαστρίµαργοι, ὡς 
παρὰ τὸ δέον πληροῦντες αὐτήν. τοιοῦτοι δὲ γίνονται οἱ λίαν 
ἀνδραποδώδεις. περὶ δὲ τὰς ἰδίας τῶν ἡδονῶν πολλοὶ καὶ 
πολλαχῶς ἁµαρτάνουσιν. τῶν γὰρ φιλοτοιούτων λεγοµέ- 
νων ἢ τῷ χαίρειν οἷς µὴ δεῖ, ἢ τῷ µᾶλλον ἢ ὡς οἱ πολ- 
λοί, ἢ µὴ ὡς δεῖ, κατὰ πάντα δ' οἱ ἀκόλαστοι ὑπερ- 
βάλλουσιν· καὶ γὰρ χαίρουσιν ἐνίοις οἷς οὐ δεῖ (µισητὰ 

γάρ), καὶ εἴ τισι δεῖ χαίρειν τῶν τοιούτων, µᾶλλον ἢ δεῖ 
καὶ ἢ ὡς οἱ πολλοὶ χαίρουσιν. ἡ µὲν οὖν περὶ τὰς ἡδονὰς 
ὑπερβολὴ ὅτι ἀκολασία καὶ ψεκτόν, δῆλον· περὶ δὲ τὰς   
λύπας οὐχ ὥσπερ ἐπὶ τῆς ἀνδρείας τῷ ὑποµένειν λέγεται 
σώφρων οὐδ' ἀκόλαστος τῷ µή, ἀλλ' ὁ µὲν ἀκόλαστος τῷ 
λυπεῖσθαι µᾶλλον ἢ δεῖ ὅτι τῶν ἡδέων οὐ τυγχάνει 
(καὶ τὴν λύπην δὲ ποιεῖ αὐτῷ ἡ ἡδονή), ὁ δὲ σώφρων τῷ 
µὴ λυπεῖσθαι τῇ ἀπουσίᾳ καὶ τῷ ἀπέχεσθαι τοῦ ἡδέος. 
 Ὁ µὲν οὖν ἀκόλαστος ἐπιθυµεῖ τῶν ἡδέων πάντων ἢ 
τῶν µάλιστα, καὶ ἄγεται ὑπὸ τῆς ἐπιθυµίας ὥστε ἀντὶ τῶν 
ἄλλων ταῦθ' αἱρεῖσθαι· διὸ καὶ λυπεῖται καὶ ἀποτυγχά- 
νων καὶ ἐπιθυµῶν· µετὰ λύπης γὰρ ἡ ἐπιθυµία· ἀτόπῳ 
δ' ἔοικε τὸ δι' ἡδονὴν λυπεῖσθαι. ἐλλείποντες δὲ τὰ περὶ τὰς 
ἡδονὰς καὶ ἧττον ἢ δεῖ χαίροντες οὐ πάνυ γίνονται· οὐ γὰρ 
ἀνθρωπική ἐστιν ἡ τοιαύτη ἀναισθησία· καὶ γὰρ τὰ λοιπὰ 
ζῷα διακρίνει τὰ βρώµατα, καὶ τοῖς µὲν χαίρει τοῖς δ' οὔ· 
εἰ δέ τῳ µηδέν ἐστιν ἡδὺ µηδὲ διαφέρει ἕτερον ἑτέρου, πόρρω 
ἂν εἴη τοῦ ἄνθρωπος εἶναι· οὐ τέτευχε δ' ὁ τοιοῦτος ὀνόµατος 
διὰ τὸ µὴ πάνυ γίνεσθαι. ὁ δὲ σώφρων µέσως µὲν περὶ ταῦτ' 
ἔχει· οὔτε γὰρ ἥδεται οἷς µάλιστα ὁ ἀκόλαστος, ἀλλὰ µᾶλ- 
λον δυσχεραίνει, οὐδ' ὅλως οἷς µὴ δεῖ οὐδὲ σφόδρα τοιούτῳ 

οὐδενί, οὔτ' ἀπόντων λυπεῖται οὐδ' ἐπιθυµεῖ, ἢ µετρίως, οὐδὲ 
µᾶλλον ἢ δεῖ, οὐδ' ὅτε µὴ δεῖ, οὐδ' ὅλως τῶν τοιούτων οὐδέν· 
ὅσα δὲ πρὸς ὑγίειάν ἐστιν ἢ πρὸς εὐεξίαν ἡδέα ὄντα, τούτων 
ὀρέξεται µετρίως καὶ ὡς δεῖ, καὶ τῶν ἄλλων ἡδέων µὴ ἐµ- 
ποδίων τούτοις ὄντων ἢ παρὰ τὸ καλὸν ἢ ὑπὲρ τὴν οὐσίαν. ὁ 
γὰρ οὕτως ἔχων µᾶλλον ἀγαπᾷ τὰς τοιαύτας ἡδονὰς τῆς 
ἀξίας· ὁ δὲ σώφρων οὐ τοιοῦτος, ἀλλ' ὡς ὁ ὀρθὸς λόγος.   
 Ἑκουσίῳ δὲ µᾶλλον ἔοικεν ἡ ἀκολασία τῆς δειλίας. 
ἣ µὲν γὰρ δι' ἡδονήν, ἣ δὲ διὰ λύπην, ὧν τὸ µὲν αἱρετόν, 
τὸ δὲ φευκτόν· καὶ ἡ µὲν λύπη ἐξίστησι καὶ φθείρει τὴν 
τοῦ ἔχοντος φύσιν, ἡ δὲ ἡδονὴ οὐδὲν τοιοῦτο ποιεῖ. µᾶλλον 
δὴ ἑκούσιον. διὸ καὶ ἐπονειδιστότερον· καὶ γὰρ ἐθισθῆναι ῥᾷον 
πρὸς αὐτά· πολλὰ γὰρ ἐν τῷ βίῳ τὰ τοιαῦτα, καὶ οἱ 
ἐθισµοὶ ἀκίνδυνοι, ἐπὶ δὲ τῶν φοβερῶν ἀνάπαλιν. δόξειε 
δ' ἂν οὐχ ὁµοίως ἑκούσιον ἡ δειλία εἶναι τοῖς καθ' ἕκαστον· 
αὐτὴ µὲν γὰρ ἄλυπος, ταῦτα δὲ διὰ λύπην ἐξίστησιν, ὥστε 
καὶ τὰ ὅπλα ῥιπτεῖν καὶ τἆλλα ἀσχηµονεῖν· διὸ καὶ δοκεῖ 
βίαια εἶναι. τῷ δ' ἀκολάστῳ ἀνάπαλιν τὰ µὲν καθ' ἕκαστα 
ἑκούσια (ἐπιθυµοῦντι γὰρ καὶ ὀρεγοµένῳ), τὸ δ' ὅλον ἧττον· 
οὐθεὶς γὰρ ἐπιθυµεῖ ἀκόλαστος εἶναι. τὸ δ' ὄνοµα τῆς ἀκο- 
λασίας καὶ ἐπὶ τὰς παιδικὰς ἁµαρτίας φέροµεν· ἔχουσι 

γάρ τινα ὁµοιότητα. πότερον δ' ἀπὸ ποτέρου καλεῖται, οὐθὲν 



πρὸς τὰ νῦν διαφέρει, δῆλον δ' ὅτι τὸ ὕστερον ἀπὸ τοῦ προ- 
τέρου. οὐ κακῶς δ' ἔοικε µετενηνέχθαι· κεκολάσθαι γὰρ δεῖ 
τὸ τῶν αἰσχρῶν ὀρεγόµενον καὶ πολλὴν αὔξησιν ἔχον, τοιοῦ- 
τον δὲ µάλιστα ἡ ἐπιθυµία καὶ ὁ παῖς· κατ' ἐπιθυµίαν γὰρ 
ζῶσι καὶ τὰ παιδία, καὶ µάλιστα ἐν τούτοις ἡ τοῦ ἡδέος 
ὄρεξις. εἰ οὖν µὴ ἔσται εὐπειθὲς καὶ ὑπὸ τὸ ἄρχον, ἐπὶ πολὺ 
ἥξει· ἄπληστος γὰρ ἡ τοῦ ἡδέος ὄρεξις καὶ πανταχόθεν τῷ 
ἀνοήτῳ, καὶ ἡ τῆς ἐπιθυµίας ἐνέργεια αὔξει τὸ συγγενές, 
κἂν µεγάλαι καὶ σφοδραὶ ὦσι, καὶ τὸν λογισµὸν ἐκκρούουσιν. 
διὸ δεῖ µετρίας εἶναι αὐτὰς καὶ ὀλίγας, καὶ τῷ λόγῳ µη- 
θὲν ἐναντιοῦσθαι - τὸ δὲ τοιοῦτον εὐπειθὲς λέγοµεν καὶ κεκο-   
λασµένον - ὥσπερ δὲ τὸν παῖδα δεῖ κατὰ τὸ πρόσταγµα 
τοῦ παιδαγωγοῦ ζῆν, οὕτω καὶ τὸ ἐπιθυµητικὸν κατὰ τὸν 
λόγον. διὸ δεῖ τοῦ σώφρονος τὸ ἐπιθυµητικὸν συµφωνεῖν 
τῷ λόγῳ· σκοπὸς γὰρ ἀµφοῖν τὸ καλόν, καὶ ἐπιθυµεῖ ὁ 
σώφρων ὧν δεῖ καὶ ὡς δεῖ καὶ ὅτε· οὕτω δὲ τάττει καὶ ὁ 
λόγος. ταῦτ' οὖν ἡµῖν εἰρήσθω περὶ σωφροσύνης. 
 Λέγωµεν δ' ἑξῆς περὶ ἐλευθεριότητος. δοκεῖ δὴ εἶναι ἡ 
περὶ χρήµατα µεσότης· ἐπαινεῖται γὰρ ὁ ἐλευθέριος οὐκ ἐν 
τοῖς πολεµικοῖς, οὐδ' ἐν οἷς ὁ σώφρων, οὐδ' αὖ ἐν ταῖς κρί- 

σεσιν, ἀλλὰ περὶ δόσιν χρηµάτων καὶ λῆψιν, µᾶλλον δ' 
ἐν τῇ δόσει. χρήµατα δὲ λέγοµεν πάντα ὅσων ἡ ἀξία νο- 
µίσµατι µετρεῖται. ἔστι δὲ καὶ ἡ ἀσωτία καὶ ἡ ἀνελευθερία 
περὶ χρήµατα ὑπερβολαὶ καὶ ἐλλείψεις· καὶ τὴν µὲν ἀνε- 
λευθερίαν προσάπτοµεν ἀεὶ τοῖς µᾶλλον ἢ δεῖ περὶ χρή- 
µατα σπουδάζουσι, τὴν δ' ἀσωτίαν ἐπιφέροµεν ἐνίοτε συµ- 
πλέκοντες· τοὺς γὰρ ἀκρατεῖς καὶ εἰς ἀκολασίαν δαπανη- 
ροὺς ἀσώτους καλοῦµεν. διὸ καὶ φαυλότατοι δοκοῦσιν εἶναι· 
πολλὰς γὰρ ἅµα κακίας ἔχουσιν. οὐ δὴ οἰκείως προσαγο- 
ρεύονται· βούλεται γὰρ ἄσωτος εἶναι ὁ ἓν κακὸν ἔχων, 
τὸ φθείρειν τὴν οὐσίαν· ἄσωτος γὰρ ὁ δι' αὑτὸν ἀπολλύµε- 
νος, δοκεῖ δ' ἀπώλειά τις αὑτοῦ εἶναι καὶ ἡ τῆς οὐσίας φθορά, 
ὡς τοῦ ζῆν διὰ τούτων ὄντος. οὕτω δὴ τὴν ἀσωτίαν ἐκδεχό- 
µεθα. ὧν δ' ἐστὶ χρεία, ἔστι τούτοις χρῆσθαι καὶ εὖ καὶ κα- 
κῶς· ὁ πλοῦτος δ' ἐστὶ τῶν χρησίµων· ἑκάστῳ δ' ἄριστα χρῆ- 
ται ὁ ἔχων τὴν περὶ τοῦτο ἀρετήν· καὶ πλούτῳ δὴ χρήσεται   
ἄριστα ὁ ἔχων τὴν περὶ τὰ χρήµατα ἀρετήν· οὗτος δ' ἐστὶν 
 
ὁ ἐλευθέριος. χρῆσις δ' εἶναι δοκεῖ χρηµάτων δαπάνη καὶ 
δόσις· ἡ δὲ λῆψις καὶ ἡ φυλακὴ κτῆσις µᾶλλον. διὸ µᾶλ- 
λόν ἐστι τοῦ ἐλευθερίου τὸ διδόναι οἷς δεῖ ἢ λαµβάνειν ὅθεν 

δεῖ καὶ µὴ λαµβάνειν ὅθεν οὐ δεῖ. τῆς γὰρ ἀρετῆς µᾶλλον 
τὸ εὖ ποιεῖν ἢ τὸ εὖ πάσχειν, καὶ τὰ καλὰ πράττειν µᾶλ- 



λον ἢ τὰ αἰσχρὰ µὴ πράττειν· οὐκ ἄδηλον δ' ὅτι τῇ µὲν 
δόσει ἕπεται τὸ εὖ ποιεῖν καὶ τὸ καλὰ πράττειν, τῇ δὲ λή- 
ψει τὸ εὖ πάσχειν ἢ µὴ αἰσχροπραγεῖν. καὶ ἡ χάρις τῷ 
διδόντι, οὐ τῷ µὴ λαµβάνοντι, καὶ ὁ ἔπαινος δὲ µᾶλλον. 
καὶ ῥᾷον δὲ τὸ µὴ λαβεῖν τοῦ δοῦναι· τὸ γὰρ οἰκεῖον ἧττον 
προΐενται µᾶλλον ἢ οὐ λαµβάνουσι τὸ ἀλλότριον. καὶ ἐλευ- 
θέριοι δὲ λέγονται οἱ διδόντες· οἱ δὲ µὴ λαµβάνοντες οὐκ 
εἰς ἐλευθεριότητα ἐπαινοῦνται, ἀλλ' οὐχ ἧττον εἰς δικαιοσύνην· 
οἱ δὲ λαµβάνοντες οὐδ' ἐπαινοῦνται πάνυ. φιλοῦνται δὲ σχε- 
δὸν µάλιστα οἱ ἐλευθέριοι τῶν ἀπ' ἀρετῆς· ὠφέλιµοι γὰρ, 
τοῦτο δ' ἐν τῇ δόσει. Αἱ δὲ κατ' ἀρετὴν πράξεις καλαὶ καὶ 
τοῦ καλοῦ ἕνεκα. καὶ ὁ ἐλευθέριος οὖν δώσει τοῦ καλοῦ ἕνεκα 
καὶ ὀρθῶς· οἷς γὰρ δεῖ καὶ ὅσα καὶ ὅτε, καὶ τἆλλα ὅσα 
ἕπεται τῇ ὀρθῇ δόσει· καὶ ταῦτα ἡδέως ἢ ἀλύπως· τὸ γὰρ 
κατ' ἀρετὴν ἡδὺ ἢ ἄλυπον, ἥκιστα δὲ λυπηρόν. ὁ δὲ διδοὺς 
οἷς µὴ δεῖ, ἢ µὴ τοῦ καλοῦ ἕνεκα ἀλλὰ διά τιν' ἄλλην 
αἰτίαν, οὐκ ἐλευθέριος ἀλλ' ἄλλος τις ῥηθήσεται. οὐδ' ὁ λυ- 
πηρῶς· µᾶλλον γὰρ ἕλοιτ' ἂν τὰ χρήµατα τῆς καλῆς 
πράξεως, τοῦτο δ' οὐκ ἐλευθερίου. οὐδὲ λήψεται δὲ ὅθεν µὴ 

δεῖ· οὐ γάρ ἐστι τοῦ µὴ τιµῶντος τὰ χρήµατα ἡ τοιαύτη 
λῆψις. οὐκ ἂν εἴη δὲ οὐδ' αἰτητικός· οὐ γάρ ἐστι τοῦ εὖ ποιοῦν- 
τος εὐχερῶς εὐεργετεῖσθαι. ὅθεν δὲ δεῖ, λήψεται, οἷον ἀπὸ   
τῶν ἰδίων κτηµάτων, οὐχ ὡς καλὸν ἀλλ' ὡς ἀναγκαῖον, 
ὅπως ἔχῃ διδόναι. οὐδ' ἀµελήσει τῶν ἰδίων, βουλόµενός γε 
διὰ τούτων τισὶν ἐπαρκεῖν. οὐδὲ τοῖς τυχοῦσι δώσει, ἵνα ἔχῃ 
διδόναι οἷς δεῖ καὶ ὅτε καὶ οὗ καλόν. ἐλευθερίου δ' ἐστὶ 
σφόδρα καὶ τὸ ὑπερβάλλειν ἐν τῇ δόσει, ὥστε καταλείπειν 
ἑαυτῷ ἐλάττω· τὸ γὰρ µὴ βλέπειν ἐφ' ἑαυτὸν ἐλευθερίου. 
κατὰ τὴν οὐσίαν δ' ἡ ἐλευθεριότης λέγεται· οὐ γὰρ ἐν τῷ 
πλήθει τῶν διδοµένων τὸ ἐλευθέριον, ἀλλ' ἐν τῇ τοῦ διδόντος 
ἕξει, αὕτη δὲ κατὰ τὴν οὐσίαν δίδωσιν. οὐθὲν δὴ κωλύει 
ἐλευθεριώτερον εἶναι τὸν τὰ ἐλάττω διδόντα, ἐὰν ἀπ' ἐλατ- 
τόνων διδῷ. ἐλευθεριώτεροι δὲ εἶναι δοκοῦσιν οἱ µὴ κτησά- 
µενοι ἀλλὰ παραλαβόντες τὴν οὐσίαν· ἄπειροί τε γὰρ τῆς 
ἐνδείας, καὶ πάντες ἀγαπῶσι µᾶλλον τὰ αὑτῶν ἔργα, 
ὥσπερ οἱ γονεῖς καὶ οἱ ποιηταί. πλουτεῖν δ' οὐ ῥᾴδιον τὸν 
ἐλευθέριον, µήτε ληπτικὸν ὄντα µήτε φυλακτικόν, προετικὸν 
δὲ καὶ µὴ τιµῶντα δι' αὐτὰ τὰ χρήµατα ἀλλ' ἕνεκα τῆς 
δόσεως. διὸ καὶ ἐγκαλεῖται τῇ τύχῃ ὅτι οἱ µάλιστα ἄξιοι 
ὄντες ἥκιστα πλουτοῦσιν. συµβαίνει δ' οὐκ ἀλόγως τοῦτο· οὐ 

γὰρ οἷόν τε χρήµατ' ἔχειν µὴ ἐπιµελόµενον ὅπως ἔχῃ, ὥσπερ 
οὐδ' ἐπὶ τῶν ἄλλων. οὐ µὴν δώσει γε οἷς οὐ δεῖ οὐδ' ὅτε µὴ 
δεῖ, οὐδ' ὅσα ἄλλα τοιαῦτα· οὐ γὰρ ἂν ἔτι πράττοι κατὰ 



τὴν ἐλευθεριότητα, καὶ εἰς ταῦτα ἀναλώσας οὐκ ἂν ἔχοι εἰς 
ἃ δεῖ ἀναλίσκειν. ὥσπερ γὰρ εἴρηται, ἐλευθέριός ἐστιν ὁ 
κατὰ τὴν οὐσίαν δαπανῶν καὶ εἰς ἃ δεῖ· ὁ δ' ὑπερβάλλων 
ἄσωτος. διὸ τοὺς τυράννους οὐ λέγοµεν ἀσώτους· τὸ γὰρ πλῆ- 
θος τῆς κτήσεως οὐ δοκεῖ ῥᾴδιον εἶναι ταῖς δόσεσι καὶ ταῖς 
δαπάναις ὑπερβάλλειν. τῆς ἐλευθεριότητος δὴ µεσότητος 
οὔσης περὶ χρηµάτων δόσιν καὶ λῆψιν, ὁ ἐλευθέριος καὶ   
δώσει καὶ δαπανήσει εἰς ἃ δεῖ καὶ ὅσα δεῖ, ὁµοίως ἐν µι- 
κροῖς καὶ µεγάλοις, καὶ ταῦτα ἡδέως· καὶ λήψεται δ' ὅθεν 
δεῖ καὶ ὅσα δεῖ. τῆς ἀρετῆς γὰρ περὶ ἄµφω οὔσης µεσότη- 
τος, ποιήσει ἀµφότερα ὡς δεῖ· ἕπεται γὰρ τῇ ἐπιεικεῖ δό- 
σει ἡ τοιαύτη λῆψις, ἡ δὲ µὴ τοιαύτη ἐναντία ἐστίν. αἱ µὲν 
οὖν ἑπόµεναι γίνονται ἅµα ἐν τῷ αὐτῷ, αἱ δ' ἐναντίαι δῆ- 
λον ὡς οὔ. ἐὰν δὲ παρὰ τὸ δέον καὶ τὸ καλῶς ἔχον συµ- 
βαίνῃ αὐτῷ ἀναλίσκειν, λυπήσεται, µετρίως δὲ καὶ ὡς δεῖ· 
τῆς ἀρετῆς γὰρ καὶ ἥδεσθαι καὶ λυπεῖσθαι ἐφ' οἷς δεῖ καὶ 
ὡς δεῖ. καὶ εὐκοινώνητος δ' ἐστὶν ὁ ἐλευθέριος εἰς χρήµατα· 
δύναται γὰρ ἀδικεῖσθαι, µὴ τιµῶν γε τὰ χρήµατα, καὶ 

µᾶλλον ἀχθόµενος εἴ τι δέον µὴ ἀνάλωσεν ἢ λυπούµενος εἰ 
µὴ δέον τι ἀνάλωσεν, καὶ τῷ Σιµωνίδῃ οὐκ ἀρεσκόµενος. 
Ὁ δ' ἄσωτος καὶ ἐν τούτοις διαµαρτάνει· οὔτε γὰρ ἥδεται ἐφ' 
οἷς δεῖ οὐδὲ ὡς δεῖ οὔτε λυπεῖται· ἔσται δὲ προϊοῦσι φανερώ- 
τερον. εἴρηται δὴ ἡµῖν ὅτι ὑπερβολαὶ καὶ ἐλλείψεις εἰσὶν ἡ 
ἀσωτία καὶ ἡ ἀνελευθερία, καὶ ἐν δυσίν, ἐν δόσει καὶ λή- 
ψει· καὶ τὴν δαπάνην γὰρ εἰς τὴν δόσιν τίθεµεν. ἡ µὲν οὖν 
ἀσωτία τῷ διδόναι καὶ µὴ λαµβάνειν ὑπερβάλλει, τῷ δὲ 
λαµβάνειν ἐλλείπει, ἡ δ' ἀνελευθερία τῷ διδόναι µὲν ἐλ- 
λείπει, τῷ λαµβάνειν δ' ὑπερβάλλει, πλὴν ἐν µικροῖς. 
τὰ µὲν οὖν τῆς ἀσωτίας οὐ πάνυ συνδυάζεται· οὐ γὰρ ῥᾴδιον 
µηδαµόθεν λαµβάνοντα πᾶσι διδόναι· ταχέως γὰρ ἐπιλεί- 
πει ἡ οὐσία τοὺς ἰδιώτας διδόντας, οἵπερ καὶ δοκοῦσιν ἄσωτοι 
εἶναι· ἐπεὶ ὅ γε τοιοῦτος δόξειεν ἂν οὐ µικρῷ βελτίων εἶναι 
τοῦ ἀνελευθέρου. εὐίατός τε γάρ ἐστι καὶ ὑπὸ τῆς ἡλικίας   
καὶ ὑπὸ τῆς ἀπορίας, καὶ ἐπὶ τὸ µέσον δύναται ἐλθεῖν. 
ἔχει γὰρ τὰ τοῦ ἐλευθερίου· καὶ γὰρ δίδωσι καὶ οὐ λαµβά- 
νει, οὐδέτερον δ' ὡς δεῖ οὐδ' εὖ. εἰ δὴ τοῦτο ἐθισθείη ἤ πως 
ἄλλως µεταβάλοι, εἴη ἂν ἐλευθέριος· δώσει γὰρ οἷς δεῖ, 
καὶ οὐ λήψεται ὅθεν οὐ δεῖ. διὸ καὶ δοκεῖ οὐκ εἶναι φαῦλος 
τὸ ἦθος· οὐ γὰρ µοχθηροῦ οὐδ' ἀγεννοῦς τὸ ὑπερβάλλειν 

διδόντα καὶ µὴ λαµβάνοντα, ἠλιθίου δέ. ὁ δὲ τοῦτον τὸν 
τρόπον ἄσωτος πολὺ δοκεῖ βελτίων τοῦ ἀνελευθέρου εἶναι διά 
τε τὰ εἰρηµένα, καὶ ὅτι ὃ µὲν ὠφελεῖ πολλούς, ὃ δὲ οὐθένα, 
ἀλλ' οὐδ' αὑτόν. ἀλλ' οἱ πολλοὶ τῶν ἀσώτων, καθάπερ 



εἴρηται, καὶ λαµβάνουσιν ὅθεν µὴ δεῖ, καὶ εἰσὶ κατὰ τοῦτο 
ἀνελεύθεροι. ληπτικοὶ δὲ γίνονται διὰ τὸ βούλεσθαι µὲν ἀνα- 
λίσκειν, εὐχερῶς δὲ τοῦτο ποιεῖν µὴ δύνασθαι· ταχὺ γὰρ 
ἐπιλείπει αὐτοὺς τὰ ὑπάρχοντα. ἀναγκάζονται οὖν ἑτέρωθεν 
πορίζειν. ἅµα δὲ καὶ διὰ τὸ µηδὲν τοῦ καλοῦ φροντίζειν ὀλι- 
γώρως καὶ πάντοθεν λαµβάνουσιν· διδόναι γὰρ ἐπιθυµοῦσι, 
τὸ δὲ πῶς ἢ πόθεν οὐδὲν αὐτοῖς διαφέρει. διόπερ οὐδ' ἐλευ- 
θέριοι αἱ δόσεις αὐτῶν εἰσίν· οὐ γὰρ καλαί, οὐδὲ τούτου 
ἕνεκα, οὐδὲ ὡς δεῖ· ἀλλ' ἐνίοτε οὓς δεῖ πένεσθαι, τούτους πλου- 
σίους ποιοῦσι, καὶ τοῖς µὲν µετρίοις τὰ ἤθη οὐδὲν ἂν δοῖεν, 
τοῖς δὲ κόλαξιν ἤ τιν' ἄλλην ἡδονὴν πορίζουσι πολλά. διὸ καὶ 
ἀκόλαστοι αὐτῶν εἰσὶν οἱ πολλοί· εὐχερῶς γὰρ ἀναλίσκοντες 
καὶ εἰς τὰς ἀκολασίας δαπανηροί εἰσι, καὶ διὰ τὸ µὴ πρὸς 
τὸ καλὸν ζῆν πρὸς τὰς ἡδονὰς ἀποκλίνουσιν. ὁ µὲν οὖν ἄσω- 
τος ἀπαιδαγώγητος γενόµενος εἰς ταῦτα µεταβαίνει, τυχὼν 
δ' ἐπιµελείας εἰς τὸ µέσον καὶ εἰς τὸ δέον ἀφίκοιτ' ἄν. ἡ δ' 
ἀνελευθερία ἀνίατός τ' ἐστίν (δοκεῖ γὰρ τὸ γῆρας καὶ πᾶσα   

ἀδυναµία ἀνελευθέρους ποιεῖν), καὶ συµφυέστερον τοῖς ἀνθρώ- 
ποις τῆς ἀσωτίας· οἱ γὰρ πολλοὶ φιλοχρήµατοι µᾶλλον 
ἢ δοτικοί. καὶ διατείνει δ' ἐπὶ πολύ, καὶ πολυειδές ἐστιν· 
πολλοὶ γὰρ τρόποι δοκοῦσι τῆς ἀνελευθερίας εἶναι. ἐν δυσὶ 
γὰρ οὖσα, τῇ τ' ἐλλείψει τῆς δόσεως καὶ τῇ ὑπερβολῇ τῆς 
λήψεως, οὐ πᾶσιν ὁλόκληρος παραγίνεται, ἀλλ' ἐνίοτε χω- 
ρίζεται, καὶ οἳ µὲν τῇ λήψει ὑπερβάλλουσιν, οἳ δὲ τῇ δό- 
 
σει ἐλλείπουσιν. οἱ µὲν γὰρ ἐν ταῖς τοιαύταις προσηγορίαις 
οἷον φειδωλοὶ γλίσχροι κίµβικες, πάντες τῇ δόσει ἐλλεί- 
πουσι, τῶν δ' ἀλλοτρίων οὐκ ἐφίενται οὐδὲ βούλονται λαµβά- 
νειν, οἳ µὲν διά τινα ἐπιείκειαν καὶ εὐλάβειαν τῶν αἰσχρῶν 
(δοκοῦσι γὰρ ἔνιοι ἢ φασί γε διὰ τοῦτο φυλάττειν, ἵνα µή 
ποτ' ἀναγκασθῶσιν αἰσχρόν τι πρᾶξαι· τούτων δὲ καὶ ὁ 
κυµινοπρίστης καὶ πᾶς ὁ τοιοῦτος· ὠνόµασται δ' ἀπὸ τῆς 
ὑπερβολῆς τοῦ µηδὲν ἂν δοῦναι)· οἳ δ' αὖ διὰ φόβον ἀπέ- 
χονται τῶν ἀλλοτρίων ὡς οὐ ῥᾴδιον αὐτὸν µὲν τὰ ἑτέρων 
λαµβάνειν, τὰ δ' αὐτοῦ ἑτέρους µή· ἀρέσκει οὖν αὐτοῖς τὸ 
µήτε λαµβάνειν µήτε διδόναι. οἳ δ' αὖ κατὰ τὴν λῆψιν 
ὑπερβάλλουσι τῷ πάντοθεν λαµβάνειν καὶ πᾶν, οἷον οἱ 
τὰς ἀνελευθέρους ἐργασίας ἐργαζόµενοι, πορνοβοσκοὶ καὶ 

πάντες οἱ τοιοῦτοι, καὶ τοκισταὶ κατὰ µικρὰ καὶ ἐπὶ πολλῷ. 
πάντες γὰρ οὗτοι ὅθεν οὐ δεῖ λαµβάνουσι, καὶ ὁπόσον οὐ δεῖ. 
κοινὸν δ' ἐπ' αὐτοῖς ἡ αἰσχροκέρδεια φαίνεται· πάντες γὰρ 
ἕνεκα κέρδους, καὶ τούτου µικροῦ, ὀνείδη ὑποµένουσιν. τοὺς 
γὰρ τὰ µεγάλα µὴ ὅθεν δὲ δεῖ λαµβάνοντας, µηδὲ ἃ δεῖ, οὐ 



λέγοµεν ἀνελευθέρους, οἷον τοὺς τυράννους πόλεις πορθοῦντας 
καὶ ἱερὰ συλῶντας, ἀλλὰ πονηροὺς µᾶλλον καὶ ἀσεβεῖς καὶ   
ἀδίκους. ὁ µέντοι κυβευτὴς καὶ ὁ λωποδύτης καὶ ὁ λῃστὴς 
τῶν ἀνελευθέρων εἰσίν· αἰσχροκερδεῖς γάρ. κέρδους γὰρ ἕνε- 
κα ἀµφότεροι πραγµατεύονται καὶ ὀνείδη ὑποµένουσιν, καὶ 
οἳ µὲν κινδύνους τοὺς µεγίστους ἕνεκα τοῦ λήµµατος, οἳ δ' ἀπὸ 
τῶν φίλων κερδαίνουσιν, οἷς δεῖ διδόναι. ἀµφότεροι δὴ ὅθεν 
οὐ δεῖ κερδαίνειν βουλόµενοι αἰσχροκερδεῖς· καὶ πᾶσαι δὴ αἱ 
τοιαῦται λήψεις ἀνελεύθεροι. εἰκότως δὲ τῇ ἐλευθεριότητι 
ἀνελευθερία ἐναντίον λέγεται· µεῖζόν τε γάρ ἐστι κακὸν τῆς 
ἀσωτίας, καὶ µᾶλλον ἐπὶ ταύτην ἁµαρτάνουσιν ἢ κατὰ τὴν 
λεχθεῖσαν ἀσωτίαν. περὶ µὲν οὖν ἐλευθεριότητος καὶ τῶν 
ἀντικειµένων κακιῶν τοσαῦτ' εἰρήσθω. 
 ∆όξαι δ' ἂν ἀκόλουθον εἶναι καὶ περὶ µεγαλοπρεπείας 
διελθεῖν. δοκεῖ γὰρ καὶ αὐτὴ περὶ χρήµατά τις ἀρετὴ εἶναι· 
οὐχ ὥσπερ δ' ἡ ἐλευθεριότης διατείνει περὶ πάσας τὰς ἐν 

χρήµασι πράξεις, ἀλλὰ περὶ τὰς δαπανηρὰς µόνον· ἐν 
τούτοις δ' ὑπερέχει τῆς ἐλευθεριότητος µεγέθει. καθάπερ γὰρ 
τοὔνοµα αὐτὸ ὑποσηµαίνει, ἐν µεγέθει πρέπουσα δαπάνη ἐστίν. 
τὸ δὲ µέγεθος πρός τι· οὐ γὰρ τὸ αὐτὸ δαπάνηµα τριηράρχῳ 
καὶ ἀρχιθεωρῷ. τὸ πρέπον δὴ πρὸς αὐτόν, καὶ ἐν ᾧ καὶ 
περὶ ὅ. ὁ δ' ἐν µικροῖς ἢ ἐν µετρίοις κατ' ἀξίαν δαπανῶν 
οὐ λέγεται µεγαλοπρεπής, οἷον τὸ “πολλάκι δόσκον ἀλήτῃ,” 
ἀλλ' ὁ ἐν µεγάλοις οὕτως. ὁ µὲν γὰρ µεγαλοπρεπὴς ἐλευ- 
θέριος, ὁ δ' ἐλευθέριος οὐδὲν µᾶλλον µεγαλοπρεπής. τῆς 
τοιαύτης δ' ἕξεως ἡ µὲν ἔλλειψις µικροπρέπεια καλεῖται, 
ἡ δ' ὑπερβολὴ βαναυσία καὶ ἀπειροκαλία καὶ ὅσαι τοιαῦ- 
ται, οὐχ ὑπερβάλλουσαι τῷ µεγέθει περὶ ἃ δεῖ, ἀλλ' ἐν οἷς 
οὐ δεῖ καὶ ὡς οὐ δεῖ λαµπρυνόµεναι· ὕστερον δ' ὑπὲρ αὐτῶν 
ἐροῦµεν. ὁ δὲ µεγαλοπρεπὴς ἐπιστήµονι ἔοικεν· τὸ πρέπον γὰρ   
δύναται θεωρῆσαι καὶ δαπανῆσαι µεγάλα ἐµµελῶς. ὥσπερ 
γὰρ ἐν ἀρχῇ εἴποµεν, ἡ ἕξις ταῖς ἐνεργείαις ὁρίζεται, καὶ 
ὧν ἐστίν. αἱ δὴ τοῦ µεγαλοπρεποῦς δαπάναι µεγάλαι καὶ 
πρέπουσαι. τοιαῦτα δὴ καὶ τὰ ἔργα· οὕτω γὰρ ἔσται µέγα 
δαπάνηµα καὶ πρέπον τῷ ἔργῳ. ὥστε τὸ µὲν ἔργον τῆς δα- 
πάνης ἄξιον δεῖ εἶναι, τὴν δὲ δαπάνην τοῦ ἔργου, ἢ καὶ ὑπερ- 
βάλλειν. δαπανήσει δὲ τὰ τοιαῦτα ὁ µεγαλοπρεπὴς τοῦ καλοῦ 
 
Bekker page 1122b, line 7 
 
ἕνεκα· κοινὸν γὰρ τοῦτο ταῖς ἀρεταῖς. καὶ ἔτι ἡδέως καὶ 
προετικῶς· ἡ γὰρ ἀκριβολογία µικροπρεπές. καὶ πῶς κάλ- 
λιστον καὶ πρεπωδέστατον, σκέψαιτ' ἂν µᾶλλον ἢ πόσου καὶ 
πῶς ἐλαχίστου. ἀναγκαῖον δὴ καὶ ἐλευθέριον τὸν µεγαλο- 
πρεπῆ εἶναι. καὶ γὰρ ὁ ἐλευθέριος δαπανήσει ἃ δεῖ καὶ ὡς 
δεῖ· ἐν τούτοις δὲ τὸ µέγα τοῦ µεγαλοπρεποῦς, οἷον µέγεθος, 



περὶ ταῦτα τῆς ἐλευθεριότητος οὔσης, καὶ ἀπὸ τῆς ἴσης δα- 
πάνης τὸ ἔργον ποιήσει µεγαλοπρεπέστερον. οὐ γὰρ ἡ αὐτὴ 
ἀρετὴ κτήµατος καὶ ἔργου. κτῆµα µὲν γὰρ τὸ πλείστου ἄξιον 
τιµιώτατον, οἷον χρυσός, ἔργον δὲ τὸ µέγα καὶ καλόν (τοῦ 
γὰρ τοιούτου ἡ θεωρία θαυµαστή, τὸ δὲ µεγαλοπρεπὲς θαυ- 
µαστόν)· καὶ ἔστιν ἔργου ἀρετή, µεγαλοπρέπεια, ἐν µεγέθει. 
Ἔστι δὲ τῶν δαπανηµάτων οἷα λέγοµεν τὰ τίµια, οἷον τὰ 
περὶ θεούς, ἀναθήµατα καὶ κατασκευαὶ καὶ θυσίαι, ὁµοίως 
δὲ καὶ περὶ πᾶν τὸ δαιµόνιον, καὶ ὅσα πρὸς τὸ κοινὸν 
εὐφιλοτίµητά ἐστιν, οἷον εἴ που χορηγεῖν οἴονται δεῖν λαµ- 
πρῶς ἢ τριηραρχεῖν ἢ καὶ ἑστιᾶν τὴν πόλιν. ἐν ἅπασι δ' 
ὥσπερ εἴρηται, καὶ πρὸς τὸν πράττοντα ἀναφέρεται τὸ τίς 
ὢν καὶ τίνων ὑπαρχόντων· ἄξια γὰρ δεῖ τούτων εἶναι, καὶ 
µὴ µόνον τῷ ἔργῳ ἀλλὰ καὶ τῷ ποιοῦντι πρέπειν. διὸ   
πένης µὲν οὐκ ἂν εἴη µεγαλοπρεπής· οὐ γὰρ ἔστιν ἀφ' ὧν 

πολλὰ δαπανήσει πρεπόντως· ὁ δ' ἐπιχειρῶν ἠλίθιος· παρὰ 
τὴν ἀξίαν γὰρ καὶ τὸ δέον, κατ' ἀρετὴν δὲ τὸ ὀρθῶς. πρέ- 
πει δὲ [καὶ] οἷς τοιαῦτα προϋπάρχει δι' αὐτῶν ἢ τῶν 
προγόνων ἢ ὧν αὐτοῖς µέτεστιν, καὶ τοῖς εὐγενέσι καὶ τοῖς 
ἐνδόξοις καὶ ὅσα τοιαῦτα· πάντα γὰρ ταῦτα µέγεθος ἔχει 
καὶ ἀξίωµα. µάλιστα µὲν οὖν τοιοῦτος ὁ µεγαλοπρεπής, καὶ 
ἐν τοῖς τοιούτοις δαπανήµασιν ἡ µεγαλοπρέπεια, ὥσπερ 
εἴρηται· µέγιστα γὰρ καὶ ἐντιµότατα· τῶν δὲ ἰδίων ὅσα 
εἰσάπαξ γίνεται, οἷον γάµος καὶ εἴ τι τοιοῦτον, καὶ εἰ περί 
τι ἡ πᾶσα πόλις σπουδάζει ἢ οἱ ἐν ἀξιώµατι, καὶ περὶ 
ξένων δὲ ὑποδοχὰς καὶ ἀποστολάς, καὶ δωρεὰς καὶ ἀντιδω- 
ρεάς· οὐ γὰρ εἰς ἑαυτὸν δαπανηρὸς ὁ µεγαλοπρεπὴς ἀλλ' 
εἰς τὰ κοινά, τὰ δὲ δῶρα τοῖς ἀναθήµασιν ἔχει τι ὅµοιον. 
µεγαλοπρεποῦς δὲ καὶ οἶκον κατασκευάσασθαι πρεπόντως 
τῷ πλούτῳ (κόσµος γάρ τις καὶ οὗτος), καὶ περὶ ταῦτα 
µᾶλλον δαπανᾶν ὅσα πολυχρόνια τῶν ἔργων (κάλλιστα 
γὰρ ταῦτα), καὶ ἐν ἑκάστοις τὸ πρέπον· οὐ γὰρ ταὐτὰ ἁρ- 
µόζει θεοῖς καὶ ἀνθρώποις, οὐδ' ἐν ἱερῷ καὶ τάφῳ. καὶ ἐπεὶ 
τῶν δαπανηµάτων ἕκαστον µέγα ἐν τῷ γένει, καὶ µεγαλο- 
πρεπέστατον <ἁπλῶς> µὲν τὸ ἐν µεγάλῳ µέγα, ἐνταῦθα δὲ τὸ 
ἐν τούτοις µέγα, καὶ διαφέρει τὸ ἐν τῷ ἔργῳ µέγα τοῦ ἐν τῷ 

δαπανήµατι· σφαῖρα µὲν γὰρ ἡ καλλίστη ἢ λήκυθος µεγαλο- 
πρέπειαν ἔχει παιδικοῦ δώρου, ἡ δὲ τούτου τιµὴ µικρὸν καὶ 
ἀνελεύθερον· διὰ τοῦτό ἐστι τοῦ µεγαλοπρεποῦς, ἐν ᾧ ἂν ποιῇ 
γένει, µεγαλοπρεπῶς ποιεῖν (τὸ γὰρ τοιοῦτον οὐκ εὐπέρβλη- 
τον) καὶ ἔχον κατ' ἀξίαν τοῦ δαπανήµατος. τοιοῦτος µὲν οὖν   
ὁ µεγαλοπρεπής· ὁ δ' ὑπερβάλλων καὶ βάναυσος τῷ 
παρὰ τὸ δέον ἀναλίσκειν ὑπερβάλλει, ὥσπερ εἴρηται. ἐν 



γὰρ τοῖς µικροῖς τῶν δαπανηµάτων πολλὰ ἀναλίσκει καὶ 
λαµπρύνεται παρὰ µέλος, οἷον ἐρανιστὰς γαµικῶς ἑστιῶν, 
καὶ κωµῳδοῖς χορηγῶν ἐν τῇ παρόδῳ πορφύραν εἰσφέρων, 
ὥσπερ οἱ Μεγαροῖ. καὶ πάντα τὰ τοιαῦτα ποιήσει οὐ τοῦ 
καλοῦ ἕνεκα, ἀλλὰ τὸν πλοῦτον ἐπιδεικνύµενος, καὶ διὰ 
ταῦτα οἰόµενος θαυµάζεσθαι, καὶ οὗ µὲν δεῖ πολλὰ ἀνα- 
λῶσαι, ὀλίγα δαπανῶν, οὗ δ' ὀλίγα, πολλά. ὁ δὲ µικρο- 
πρεπὴς περὶ πάντα ἐλλείψει, καὶ τὰ µέγιστα ἀναλώσας ἐν 
µικρῷ τὸ καλὸν ἀπολεῖ, καὶ ὅ τι ἂν ποιῇ µέλλων καὶ 
σκοπῶν πῶς ἂν ἐλάχιστον ἀναλώσαι, καὶ ταῦτ' ὀδυρόµενος, 
καὶ πάντ' οἰόµενος µείζω ποιεῖν ἢ δεῖ. εἰσὶ µὲν οὖν αἱ ἕξεις 
αὗται κακίαι, οὐ µὴν ὀνείδη γ' ἐπιφέρουσι διὰ τὸ µήτε βλα- 
βεραὶ τῷ πέλας εἶναι µήτε λίαν ἀσχήµονες. 
 Ἡ δὲ µεγαλοψυχία περὶ µεγάλα µὲν καὶ ἐκ τοῦ ὀνό- 

µατος ἔοικεν εἶναι, περὶ ποῖα δ' ἐστὶ πρῶτον λάβωµεν· δια- 
 
φέρει δ' οὐδὲν τὴν ἕξιν ἢ τὸν κατὰ τὴν ἕξιν σκοπεῖν. δοκεῖ 
δὴ µεγαλόψυχος εἶναι ὁ µεγάλων αὑτὸν ἀξιῶν ἄξιος ὤν· ὁ 
γὰρ µὴ κατ' ἀξίαν αὐτὸ ποιῶν ἠλίθιος, τῶν δὲ κατ' ἀρετὴν 
οὐδεὶς ἠλίθιος οὐδ' ἀνόητος. µεγαλόψυχος µὲν οὖν ὁ εἰρηµένος. 
ὁ γὰρ µικρῶν ἄξιος καὶ τούτων ἀξιῶν ἑαυτὸν σώφρων, µεγα- 
λόψυχος δ' οὔ· ἐν µεγέθει γὰρ ἡ µεγαλοψυχία, ὥσπερ καὶ 
τὸ κάλλος ἐν µεγάλῳ σώµατι, οἱ µικροὶ δ' ἀστεῖοι καὶ σύµ- 
µετροι, καλοὶ δ' οὔ. ὁ δὲ µεγάλων ἑαυτὸν ἀξιῶν ἀνάξιος ὢν 
χαῦνος· ὁ δὲ µειζόνων ἢ ἄξιος οὐ πᾶς χαῦνος. ὁ δ' ἐλαττόνων 
ἢ ἄξιος µικρόψυχος, ἐάν τε µεγάλων ἐάν τε µετρίων, ἐάν 
τε καὶ µικρῶν ἄξιος ὢν ἔτι ἐλαττόνων αὑτὸν ἀξιοῖ. καὶ   
µάλιστ' ἂν δόξειεν ὁ µεγάλων ἄξιος· τί γὰρ ἂν ἐποίει, εἰ 
µὴ τοσούτων ἦν ἄξιος; ἔστι δὴ ὁ µεγαλόψυχος τῷ µὲν µε- 
γέθει ἄκρος, τῷ δὲ ὡς δεῖ µέσος· τοῦ γὰρ κατ' ἀξίαν αὑτὸν 
ἀξιοῖ· οἳ δ' ὑπερβάλλουσι καὶ ἐλλείπουσιν. εἰ δὴ µεγά- 
λων ἑαυτὸν ἀξιοῖ ἄξιος ὤν, καὶ µάλιστα τῶν µεγίστων, περὶ 
ἓν µάλιστ' ἂν εἴη. ἡ δ' ἀξία λέγεται πρὸς τὰ ἐκτὸς ἀγαθά· 
µέγιστον δὲ τοῦτ' ἂν θείηµεν ὃ τοῖς θεοῖς ἀπονέµοµεν, καὶ οὗ 
µάλιστ' ἐφίενται οἱ ἐν ἀξιώµατι, καὶ τὸ ἐπὶ τοῖς καλλίστοις 

ἆθλον· τοιοῦτον δ' ἡ τιµή· µέγιστον γὰρ δὴ τοῦτο τῶν ἐκτὸς 
ἀγαθῶν· περὶ τιµὰς δὴ καὶ ἀτιµίας ὁ µεγαλόψυχός ἐστιν 
ὡς δεῖ. καὶ ἄνευ δὲ λόγου φαίνονται οἱ µεγαλόψυχοι περὶ 
τιµὴν εἶναι· τιµῆς γὰρ µάλιστα [οἱ µεγάλοι] ἀξιοῦσιν ἑαυτούς, 
κατ' ἀξίαν δέ. ὁ δὲ µικρόψυχος ἐλλείπει καὶ πρὸς ἑαυτὸν 
καὶ πρὸς τὸ τοῦ µεγαλοψύχου ἀξίωµα. ὁ δὲ χαῦνος πρὸς 
ἑαυτὸν µὲν ὑπερβάλλει, οὐ µὴν τόν γε µεγαλόψυχον. ὁ 
δὲ µεγαλόψυχος, εἴπερ τῶν µεγίστων ἄξιος, ἄριστος ἂν εἴη· 



µείζονος γὰρ ἀεὶ ὁ βελτίων ἄξιος, καὶ µεγίστων ὁ ἄριστος. 
τὸν ὡς ἀληθῶς ἄρα µεγαλόψυχον δεῖ ἀγαθὸν εἶναι. καὶ 
δόξειεν <ἂν> εἶναι µεγαλοψύχου τὸ ἐν ἑκάστῃ ἀρετῇ µέγα. 
οὐδαµῶς τ' ἂν ἁρµόζοι µεγαλοψύχῳ φεύγειν παρασείσαντι, 
οὐδ' ἀδικεῖν· τίνος γὰρ ἕνεκα πράξει αἰσχρὰ ᾧ γ' οὐδὲν µέγα; 
καθ' ἕκαστα δ' ἐπισκοποῦντι πάµπαν γελοῖος φαίνοιτ' ἂν ὁ 
µεγαλόψυχος µὴ ἀγαθὸς ὤν. οὐκ εἴη δ' ἂν οὐδὲ τιµῆς ἄξιος 
φαῦλος ὤν· τῆς ἀρετῆς γὰρ ἆθλον ἡ τιµή, καὶ ἀπονέµεται 
τοῖς ἀγαθοῖς. ἔοικε µὲν οὖν ἡ µεγαλοψυχία οἷον κόσµος 
τις εἶναι τῶν ἀρετῶν· µείζους γὰρ αὐτὰς ποιεῖ, καὶ οὐ γίνε- 
ται ἄνευ ἐκείνων. διὰ τοῦτο χαλεπὸν τῇ ἀληθείᾳ µεγαλό-   
ψυχον εἶναι· οὐ γὰρ οἷόν τε ἄνευ καλοκαγαθίας. µάλιστα 
µὲν οὖν περὶ τιµὰς καὶ ἀτιµίας ὁ µεγαλόψυχός ἐστι· καὶ 

ἐπὶ µὲν ταῖς µεγάλαις καὶ ὑπὸ τῶν σπουδαίων µετρίως 
ἡσθήσεται, ὡς τῶν οἰκείων τυγχάνων ἢ καὶ ἐλαττόνων· ἀρε- 
τῆς γὰρ παντελοῦς οὐκ ἂν γένοιτο ἀξία τιµή, οὐ µὴν ἀλλ' 
ἀποδέξεταί γε τῷ µὴ ἔχειν αὐτοὺς µείζω αὐτῷ ἀπονέµειν· 
τῆς δὲ παρὰ τῶν τυχόντων καὶ ἐπὶ µικροῖς πάµπαν ὀλι- 
γωρήσει· οὐ γὰρ τούτων ἄξιος· ὁµοίως δὲ καὶ ἀτιµίας· οὐ 
γὰρ ἔσται δικαίως περὶ αὐτόν. µάλιστα µὲν οὖν ἐστίν, ὥσπερ 
εἴρηται, ὁ µεγαλόψυχος περὶ τιµάς, οὐ µὴν ἀλλὰ καὶ περὶ 
πλοῦτον καὶ δυναστείαν καὶ πᾶσαν εὐτυχίαν καὶ ἀτυχίαν 
µετρίως ἕξει, ὅπως ἂν γίνηται, καὶ οὔτ' εὐτυχῶν περιχαρὴς 
ἔσται οὔτ' ἀτυχῶν περίλυπος. οὐδὲ γὰρ περὶ τιµὴν οὕτως ἔχει 
ὡς µέγιστον ὄν. αἱ γὰρ δυναστεῖαι καὶ ὁ πλοῦτος διὰ τὴν 
τιµήν ἐστιν αἱρετά· οἱ γοῦν ἔχοντες αὐτὰ τιµᾶσθαι δι' αὐτῶν 
βούλονται· ᾧ δὲ καὶ ἡ τιµὴ µικρόν ἐστι, τούτῳ καὶ τἆλλα. 
διὸ ὑπερόπται δοκοῦσιν εἶναι. ∆οκεῖ δὲ καὶ τὰ εὐτυχήµατα 
συµβάλλεσθαι πρὸς µεγαλοψυχίαν. οἱ γὰρ εὐγενεῖς ἀξιοῦν- 
ται τιµῆς καὶ οἱ δυναστεύοντες ἢ πλουτοῦντες· ἐν ὑπεροχῇ 
γάρ, τὸ δ' ἀγαθῷ ὑπερέχον πᾶν ἐντιµότερον. διὸ καὶ τὰ 
τοιαῦτα µεγαλοψυχοτέρους ποιεῖ· τιµῶνται γὰρ ὑπὸ τινῶν· 
κατ' ἀλήθειαν δ' ὁ ἀγαθὸς µόνος τιµητός· ᾧ δ' ἄµφω 
ὑπάρχει, µᾶλλον ἀξιοῦται τιµῆς. οἱ δ' ἄνευ ἀρετῆς τὰ 

τοιαῦτα ἀγαθὰ ἔχοντες οὔτε δικαίως ἑαυτοὺς µεγάλων ἀξιοῦ- 
σιν οὔτε ὀρθῶς µεγαλόψυχοι λέγονται· ἄνευ γὰρ ἀρετῆς 
παντελοῦς οὐκ ἔστι ταῦτα. ὑπερόπται δὲ καὶ ὑβρισταὶ καὶ οἱ 
τὰ τοιαῦτα ἔχοντες ἀγαθὰ γίνονται. ἄνευ γὰρ ἀρετῆς οὐ 
ῥᾴδιον φέρειν ἐµµελῶς τὰ εὐτυχήµατα· οὐ δυνάµενοι δὲ   
φέρειν καὶ οἰόµενοι τῶν ἄλλων ὑπερέχειν ἐκείνων µὲν κα- 
ταφρονοῦσιν, αὐτοὶ δ' ὅ τι ἂν τύχωσι πράττουσιν. µιµοῦνται 
γὰρ τὸν µεγαλόψυχον οὐχ ὅµοιοι ὄντες, τοῦτο δὲ δρῶσιν ἐν 
οἷς δύνανται· τὰ µὲν οὖν κατ' ἀρετὴν οὐ πράττουσι, καταφρο- 



νοῦσι δὲ τῶν ἄλλων. ὁ µὲν γὰρ µεγαλόψυχος δικαίως κατα- 
φρονεῖ (δοξάζει γὰρ ἀληθῶς), οἱ δὲ πολλοὶ τυχόντως. οὐκ 
ἔστι δὲ µικροκίνδυνος οὐδὲ φιλοκίνδυνος διὰ τὸ ὀλίγα τιµᾶν, 
µεγαλοκίνδυνος δέ, καὶ ὅταν κινδυνεύῃ, ἀφειδὴς τοῦ βίου ὡς 
οὐκ ἄξιον ὂν πάντως ζῆν. καὶ οἷος εὖ ποιεῖν, εὐεργετούµενος 
δ' αἰσχύνεται· τὸ µὲν γὰρ ὑπερέχοντος, τὸ δ' ὑπερεχοµένου. 
καὶ ἀντευεργετικὸς πλειόνων· οὕτω γάρ οἱ προσοφλήσει 
ὁ ὑπάρξας καὶ ἔσται εὖ πεπονθώς. δοκοῦσι δὲ καὶ µνηµο- 
νεύειν οὗ ἂν ποιήσωσιν εὖ, ὧν δ' ἂν πάθωσιν οὔ (ἐλάττων 
γὰρ ὁ παθὼν εὖ τοῦ ποιήσαντος, βούλεται δ' ὑπερέχειν), καὶ 
τὰ µὲν ἡδέως ἀκούειν, τὰ δ' ἀηδῶς· διὸ καὶ τὴν Θέτιν οὐ 
λέγειν τὰς εὐεργεσίας τῷ ∆ιί, οὐδ' οἱ Λάκωνες πρὸς τοὺς 

Ἀθηναίους, ἀλλ' ἃ πεπόνθεσαν εὖ. µεγαλοψύχου δὲ καὶ τὸ 
µηδενὸς δεῖσθαι ἢ µόλις, ὑπηρετεῖν δὲ προθύµως, καὶ πρὸς 
µὲν τοὺς ἐν ἀξιώµατι καὶ εὐτυχίαις µέγαν εἶναι, πρὸς δὲ 
τοὺς µέσους µέτριον· τῶν µὲν γὰρ ὑπερέχειν χαλεπὸν καὶ 
σεµνόν, τῶν δὲ ῥᾴδιον, καὶ ἐπ' ἐκείνοις µὲν σεµνύνεσθαι οὐκ 
ἀγεννές, ἐν δὲ τοῖς ταπεινοῖς φορτικόν, ὥσπερ εἰς τοὺς ἀσθε- 
νεῖς ἰσχυρίζεσθαι· καὶ εἰς τὰ ἔντιµα µὴ ἰέναι, ἢ οὗ πρω- 
τεύουσιν ἄλλοι· καὶ ἀργὸν εἶναι καὶ µελλητὴν ἀλλ' ἢ ὅπου 
τιµὴ µεγάλη ἢ ἔργον, καὶ ὀλίγων µὲν πρακτικόν, µεγάλων 
δὲ καὶ ὀνοµαστῶν. ἀναγκαῖον δὲ καὶ φανεροµισῆ εἶναι καὶ   
φανερόφιλον (τὸ γὰρ λανθάνειν φοβουµένου, καὶ ἀµελεῖν 
τῆς ἀληθείας µᾶλλον ἢ τῆς δόξης), καὶ λέγειν καὶ πράτ- 
τειν φανερῶς (παρρησιαστὴς γὰρ διὰ τὸ καταφρονητικὸς εἶναι, 
καὶ ἀληθευτικός, πλὴν ὅσα µὴ δι' εἰρωνείαν [εἰρωνεία δὲ] 
πρὸς τοὺς πολλούς), καὶ πρὸς ἄλλον µὴ δύνασθαι ζῆν 
ἀλλ' ἢ φίλον· δουλικὸν γάρ· διὸ καὶ πάντες οἱ κό- 
λακες θητικοὶ καὶ οἱ ταπεινοὶ κόλακες. οὐδὲ θαυµαστικός· 
οὐδὲν γὰρ µέγα αὐτῷ ἐστίν. οὐδὲ µνησίκακος· οὐ γὰρ 
µεγαλοψύχου τὸ ἀποµνηµονεύειν, ἄλλως τε καὶ κακά, ἀλλὰ 
µᾶλλον παρορᾶν. οὐδ' ἀνθρωπολόγος· οὔτε γὰρ περὶ αὑ- 
τοῦ ἐρεῖ οὔτε περὶ ἑτέρου· οὔτε γὰρ ἵνα ἐπαινῆται µέλει 

αὐτῷ οὔθ' ὅπως οἱ ἄλλοι ψέγωνται· οὐδ' αὖ ἐπαινετικός 
ἐστιν· διόπερ οὐδὲ κακολόγος, οὐδὲ τῶν ἐχθρῶν, εἰ µὴ δι' 
ὕβριν. καὶ περὶ ἀναγκαίων ἢ µικρῶν ἥκιστα ὀλοφυρτι- 
κὸς καὶ δεητικός· σπουδάζοντος γὰρ οὕτως ἔχειν περὶ ταῦτα. 
καὶ οἷος κεκτῆσθαι µᾶλλον τὰ καλὰ καὶ ἄκαρπα τῶν 
καρπίµων καὶ ὠφελίµων· αὐτάρκους γὰρ µᾶλλον. καὶ κί- 
νησις δὲ βραδεῖα τοῦ µεγαλοψύχου δοκεῖ εἶναι, καὶ φωνὴ 
βαρεῖα, καὶ λέξις στάσιµος· οὐ γὰρ σπευστικὸς ὁ περὶ ὀλίγα 
σπουδάζων, οὐδὲ σύντονος ὁ µηδὲν µέγα οἰόµενος· ἡ δ' ὀξυ- 
φωνία καὶ ἡ ταχυτὴς διὰ τούτων. Τοιοῦτος µὲν οὖν ὁ µεγα- 



λόψυχος· ὁ δ' ἐλλείπων µικρόψυχος, ὁ δ' ὑπερβάλλων   
χαῦνος. οὐ κακοὶ µὲν οὖν δοκοῦσιν εἶναι οὐδ' οὗτοι (οὐ γὰρ 
κακοποιοί εἰσιν), ἡµαρτηµένοι δέ. ὁ µὲν γὰρ µικρόψυχος 
ἄξιος ὢν ἀγαθῶν ἑαυτὸν ἀποστερεῖ ὧν ἄξιός ἐστι, καὶ ἔοικε 
 
κακὸν ἔχειν τι ἐκ τοῦ µὴ ἀξιοῦν ἑαυτὸν τῶν ἀγαθῶν, καὶ 
ἀγνοεῖν δ' ἑαυτόν· ὠρέγετο γὰρ ἂν ὧν ἄξιος ἦν, ἀγαθῶν 
γε ὄντων. οὐ µὴν ἠλίθιοί γε οἱ τοιοῦτοι δοκοῦσιν εἶναι, ἀλλὰ 
µᾶλλον ὀκνηροί. ἡ τοιαύτη δὲ δόξα δοκεῖ καὶ χείρους ποιεῖν· 
ἕκαστοι γὰρ ἐφίενται τῶν κατ' ἀξίαν, ἀφίστανται δὲ καὶ 
τῶν πράξεων τῶν καλῶν καὶ τῶν ἐπιτηδευµάτων ὡς ἀνά- 

ξιοι ὄντες, ὁµοίως δὲ καὶ τῶν ἐκτὸς ἀγαθῶν. οἱ δὲ χαῦνοι 
ἠλίθιοι καὶ ἑαυτοὺς ἀγνοοῦντες, καὶ ταῦτ' ἐπιφανῶς· οὐ γὰρ 
ἄξιοι ὄντες τοῖς ἐντίµοις ἐπιχειροῦσιν, εἶτα ἐξελέγχονται· 
καὶ ἐσθῆτι κοσµοῦνται καὶ σχήµατι καὶ τοῖς τοιούτοις, καὶ 
βούλονται τὰ εὐτυχήµατα καὶ φανερὰ εἶναι αὑτῶν, καὶ λέγουσι 
περὶ αὐτῶν ὡς διὰ τούτων τιµηθησόµενοι. ἀντιτίθεται δὲ τῇ 
µεγαλοψυχίᾳ ἡ µικροψυχία µᾶλλον τῆς χαυνότητος· καὶ 
γὰρ γίνεται µᾶλλον καὶ χεῖρόν ἐστιν. ἡ µὲν οὖν µεγαλο- 
ψυχία περὶ τιµήν ἐστι µεγάλην, ὥσπερ εἴρηται. 
 Ἔοικε δὲ καὶ περὶ ταύτην εἶναι ἀρετή τις, καθάπερ ἐν 
τοῖς πρώτοις ἐλέχθη, ἣ δόξειεν ἂν παραπλησίως ἔχειν πρὸς 
τὴν µεγαλοψυχίαν ὥσπερ καὶ ἡ ἐλευθεριότης πρὸς τὴν µε- 
γαλοπρέπειαν. ἄµφω γὰρ αὗται τοῦ µὲν µεγάλου ἀφεστᾶσι, 
περὶ δὲ τὰ µέτρια καὶ µικρὰ διατιθέασιν ἡµᾶς ὡς δεῖ· 
ὥσπερ δ' ἐν λήψει καὶ δόσει χρηµάτων µεσότης ἔστι καὶ 
ὑπερβολή τε καὶ ἔλλειψις, οὕτω καὶ ἐν τιµῆς ὀρέξει τὸ 
µᾶλλον ἢ δεῖ καὶ ἧττον, καὶ τὸ ὅθεν δεῖ καὶ ὡς δεῖ. τόν τε 
γὰρ φιλότιµον ψέγοµεν ὡς µᾶλλον ἢ δεῖ καὶ ὅθεν οὐ δεῖ   
τῆς τιµῆς ἐφιέµενον, τόν τε ἀφιλότιµον ὡς οὐδ' ἐπὶ τοῖς 
καλοῖς προαιρούµενον τιµᾶσθαι. ἔστι δ' ὅτε τὸν φιλότιµον 
ἐπαινοῦµεν ὡς ἀνδρώδη καὶ φιλόκαλον, τὸν δ' ἀφιλότιµον 

ὡς µέτριον καὶ σώφρονα, ὥσπερ καὶ ἐν τοῖς πρώτοις εἴπο- 
µεν. δῆλον δ' ὅτι πλεοναχῶς τοῦ φιλοτοιούτου λεγοµένου οὐκ 
ἐπὶ τὸ αὐτὸ φέροµεν ἀεὶ τὸ φιλότιµον, ἀλλ' ἐπαινοῦντες 
µὲν ἐπὶ τὸ µᾶλλον ἢ οἱ πολλοί, ψέγοντες δ' ἐπὶ τὸ µᾶλ- 
λον ἢ δεῖ. ἀνωνύµου δ' οὔσης τῆς µεσότητος, ὡς ἐρήµης ἔοι- 
κεν ἀµφισβητεῖν τὰ ἄκρα. ἐν οἷς δ' ἔστιν ὑπερβολὴ καὶ 
ἔλλειψις, καὶ τὸ µέσον· ὀρέγονται δὲ τῆς τιµῆς καὶ µᾶλλον ἢ 
δεῖ καὶ ἧττον· ἔστι δὴ καὶ ὡς δεῖ· ἐπαινεῖται δ' οὖν ἡ ἕξις 
αὕτη, µεσότης οὖσα περὶ τιµὴν ἀνώνυµος. φαίνεται δὲ πρὸς 
µὲν τὴν φιλοτιµίαν ἀφιλοτιµία, πρὸς δὲ τὴν ἀφιλοτιµίαν 
φιλοτιµία, πρὸς ἀµφότερα δὲ ἀµφότερά πως. ἔοικε δὲ τοῦτ' 



εἶναι καὶ περὶ τὰς ἄλλας ἀρετάς. ἀντικεῖσθαι δ' ἐνταῦθ' 
οἱ ἄκροι φαίνονται διὰ τὸ µὴ ὠνοµάσθαι τὸν µέσον. 
 Πραότης δ' ἐστὶ µεσότης περὶ ὀργάς· ἀνωνύµου δ' ὄντος 
τοῦ µέσου, σχεδὸν δὲ καὶ τῶν ἄκρων, ἐπὶ τὸ µέσον τὴν 
πραότητα φέροµεν, πρὸς τὴν ἔλλειψιν ἀποκλίνουσαν, ἀνώ- 
νυµον οὖσαν. ἡ δ' ὑπερβολὴ ὀργιλότης τις λέγοιτ' ἄν. 
τὸ µὲν γὰρ πάθος ἐστὶν ὀργή, τὰ δ' ἐµποιοῦντα πολλὰ καὶ 
διαφέροντα. ὁ µὲν οὖν ἐφ' οἷς δεῖ καὶ οἷς δεῖ ὀργιζόµενος, 
ἔτι δὲ καὶ ὡς δεῖ καὶ ὅτε καὶ ὅσον χρόνον, ἐπαινεῖται· πρᾶος 
δὴ οὗτος ἂν εἴη, εἴπερ ἡ πραότης ἐπαινεῖται. βούλεται 

γὰρ ὁ πρᾶος ἀτάραχος εἶναι καὶ µὴ ἄγεσθαι ὑπὸ τοῦ πά- 
θους, ἀλλ' ὡς ἂν ὁ λόγος τάξῃ, οὕτω καὶ ἐπὶ τούτοις καὶ ἐπὶ   
τοσοῦτον χρόνον χαλεπαίνειν· ἁµαρτάνειν δὲ δοκεῖ µᾶλλον 
ἐπὶ τὴν ἔλλειψιν· οὐ γὰρ τιµωρητικὸς ὁ πρᾶος, ἀλλὰ µᾶλ- 
λον συγγνωµονικός. ἡ δ' ἔλλειψις, εἴτ' ἀοργησία τίς ἐστιν 
εἴθ' ὅ τι δή ποτε, ψέγεται. οἱ γὰρ µὴ ὀργιζόµενοι ἐφ' οἷς 
δεῖ ἠλίθιοι δοκοῦσιν εἶναι, καὶ οἱ µὴ ὡς δεῖ µηδ' ὅτε µηδ' 
οἷς δεῖ· δοκεῖ γὰρ οὐκ αἰσθάνεσθαι οὐδὲ λυπεῖσθαι, µὴ ὀργι- 
ζόµενός τε οὐκ εἶναι ἀµυντικός, τὸ δὲ προπηλακιζόµενον 
ἀνέχεσθαι καὶ τοὺς οἰκείους περιορᾶν ἀνδραποδῶδες. ἡ δ' 
ὑπερβολὴ κατὰ πάντα µὲν γίνεται (καὶ γὰρ οἷς οὐ δεῖ, 
καὶ ἐφ' οἷς οὐ δεῖ, καὶ µᾶλλον ἢ δεῖ, καὶ θᾶττον, καὶ πλείω 
χρόνον), οὐ µὴν ἅπαντά γε τῷ αὐτῷ ὑπάρχει. οὐ γὰρ ἂν 
δύναιτ' εἶναι· τὸ γὰρ κακὸν καὶ ἑαυτὸ ἀπόλλυσι, κἂν ὁλό- 
κληρον ᾖ, ἀφόρητον γίνεται. οἱ µὲν οὖν ὀργίλοι ταχέως µὲν 
ὀργίζονται καὶ οἷς οὐ δεῖ καὶ ἐφ' οἷς οὐ δεῖ καὶ µᾶλλον ἢ 
δεῖ, παύονται δὲ ταχέως· ὃ καὶ βέλτιστον ἔχουσιν. συµ- 
βαίνει δ' αὐτοῖς τοῦτο, ὅτι οὐ κατέχουσι τὴν ὀργὴν ἀλλ' 
ἀνταποδιδόασιν ᾗ φανεροί εἰσι διὰ τὴν ὀξύτητα, εἶτ' ἀπο- 
παύονται. ὑπερβολῇ δ' εἰσὶν οἱ ἀκρόχολοι ὀξεῖς καὶ πρὸς 
πᾶν ὀργίλοι καὶ ἐπὶ παντί· ὅθεν καὶ τοὔνοµα. οἱ δὲ πικροὶ 

δυσδιάλυτοι, καὶ πολὺν χρόνον ὀργίζονται· κατέχουσι γὰρ 
τὸν θυµόν. παῦλα δὲ γίνεται ὅταν ἀνταποδιδῷ· ἡ γὰρ 
τιµωρία παύει τῆς ὀργῆς, ἡδονὴν ἀντὶ τῆς λύπης ἐµποιοῦσα. 
τούτου δὲ µὴ γινοµένου τὸ βάρος ἔχουσιν· διὰ γὰρ τὸ µὴ ἐπι- 
φανὲς εἶναι οὐδὲ συµπείθει αὐτοὺς οὐδείς, ἐν αὑτῷ δὲ πέψαι 
τὴν ὀργὴν χρόνου δεῖ. εἰσὶ δ' οἱ τοιοῦτοι ἑαυτοῖς ὀχληρότατοι 
καὶ τοῖς µάλιστα φίλοις. χαλεποὺς δὲ λέγοµεν τοὺς ἐφ' οἷς 
τε µὴ δεῖ χαλεπαίνοντας καὶ µᾶλλον ἢ δεῖ καὶ πλείω   
χρόνον, καὶ µὴ διαλλαττοµένους ἄνευ τιµωρίας ἢ κολάσεως. 
τῇ πραότητι δὲ µᾶλλον τὴν ὑπερβολὴν ἀντιτίθεµεν· καὶ 
γὰρ µᾶλλον γίνεται· ἀνθρωπικώτερον γὰρ τὸ τιµωρεῖσθαι· 
καὶ πρὸς τὸ συµβιοῦν οἱ χαλεποὶ χείρους. ὃ δὲ καὶ ἐν τοῖς 



πρότερον εἴρηται, καὶ ἐκ τῶν λεγοµένων δῆλον· οὐ γὰρ 
ῥᾴδιον διορίσαι τὸ πῶς καὶ τίσι καὶ ἐπὶ ποίοις καὶ πόσον 
χρόνον ὀργιστέον, καὶ τὸ µέχρι τίνος ὀρθῶς ποιεῖ τις ἢ ἁµαρ- 
τάνει. ὁ µὲν γὰρ µικρὸν παρεκβαίνων οὐ ψέγεται, οὔτ' ἐπὶ 
τὸ µᾶλλον οὔτ' ἐπὶ τὸ ἧττον· ἐνίοτε γὰρ τοὺς ἐλλείποντας 
ἐπαινοῦµεν καὶ πράους φαµέν, καὶ τοὺς χαλεπαίνοντας ἀν- 
δρώδεις ὡς δυναµένους ἄρχειν. ὁ δὴ πόσον καὶ πῶς παρεκ- 
βαίνων ψεκτός, οὐ ῥᾴδιον τῷ λόγῳ ἀποδοῦναι· ἐν γὰρ τοῖς 
καθ' ἕκαστα κἀν τῇ αἰσθήσει ἡ κρίσις. ἀλλὰ τό γε τοσοῦτον 

δῆλον, ὅτι ἡ µὲν µέση ἕξις ἐπαινετή, καθ' ἣν οἷς δεῖ ὀργι- 
ζόµεθα καὶ ἐφ' οἷς δεῖ καὶ ὡς δεῖ καὶ πάντα τὰ τοιαῦτα, 
αἱ δ' ὑπερβολαὶ καὶ ἐλλείψεις ψεκταί, καὶ ἐπὶ µικρὸν µὲν 
γινόµεναι ἠρέµα, ἐπὶ πλέον δὲ µᾶλλον, ἐπὶ πολὺ δὲ σφό- 
δρα. δῆλον οὖν ὅτι τῆς µέσης ἕξεως ἀνθεκτέον. αἱ µὲν οὖν 
περὶ τὴν ὀργὴν ἕξεις εἰρήσθωσαν. 
 Ἐν δὲ ταῖς ὁµιλίαις καὶ τῷ συζῆν καὶ λόγων καὶ 
πραγµάτων κοινωνεῖν οἳ µὲν ἄρεσκοι δοκοῦσιν εἶναι, οἱ πάντα 
πρὸς ἡδονὴν ἐπαινοῦντες καὶ οὐθὲν ἀντιτείνοντες, ἀλλ' οἰόµενοι 
δεῖν ἄλυποι τοῖς ἐντυγχάνουσιν εἶναι· οἱ δ' ἐξ ἐναντίας τού- 
τοις πρὸς πάντα ἀντιτείνοντες καὶ τοῦ λυπεῖν οὐδ' ὁτιοῦν φρον- 
τίζοντες δύσκολοι καὶ δυσέριδες καλοῦνται. ὅτι µὲν οὖν αἱ 
εἰρηµέναι ἕξεις ψεκταί εἰσιν, οὐκ ἄδηλον, καὶ ὅτι ἡ µέση 
τούτων ἐπαινετή, καθ' ἣν ἀποδέξεται ἃ δεῖ καὶ ὡς δεῖ, 
ὁµοίως δὲ καὶ δυσχερανεῖ· ὄνοµα δ' οὐκ ἀποδέδοται αὐτῇ   
τι, ἔοικε δὲ µάλιστα φιλίᾳ. τοιοῦτος γάρ ἐστιν ὁ κατὰ τὴν 
µέσην ἕξιν οἷον βουλόµεθα λέγειν τὸν ἐπιεικῆ φίλον, τὸ 
στέργειν προσλαβόντα. διαφέρει δὲ τῆς φιλίας, ὅτι ἄνευ 
πάθους ἐστὶ καὶ τοῦ στέργειν οἷς ὁµιλεῖ· οὐ γὰρ τῷ φιλεῖν ἢ 
ἐχθαίρειν ἀποδέχεται ἕκαστα ὡς δεῖ, ἀλλὰ τῷ τοιοῦτος 
εἶναι. ὁµοίως γὰρ πρὸς ἀγνῶτας καὶ γνωρίµους καὶ συνήθεις 

καὶ ἀσυνήθεις αὐτὸ ποιήσει, πλὴν καὶ ἐν ἑκάστοις ὡς ἁρµό- 
ζει· οὐ γὰρ ὁµοίως προσήκει συνήθων καὶ ὀθνείων φροντίζειν, 
οὐδ' αὖ λυπεῖν. καθόλου µὲν οὖν εἴρηται ὅτι ὡς δεῖ ὁµιλήσει, 
ἀναφέρων δὲ πρὸς τὸ καλὸν καὶ τὸ συµφέρον στοχάσεται 
τοῦ µὴ λυπεῖν ἢ συνηδύνειν. ἔοικε µὲν γὰρ περὶ ἡδονὰς καὶ 
λύπας εἶναι τὰς ἐν ταῖς ὁµιλίαις γινοµένας· τούτων δ' ὅσας 
 
µὲν αὐτῷ ἐστὶ µὴ καλὸν ἢ βλαβερὸν συνηδύνειν, δυσχερα- 
νεῖ, καὶ προαιρήσεται λυπεῖν· κἂν τῷ ποιοῦντι δ' ἀσχηµο- 
σύνην φέρῃ, καὶ ταύτην µὴ µικράν, ἢ βλάβην, ἡ δ' ἐναν- 
τίωσις µικρὰν λύπην, οὐκ ἀποδέξεται ἀλλὰ δυσχερανεῖ. 
διαφερόντως δ' ὁµιλήσει τοῖς ἐν ἀξιώµασι καὶ τοῖς τυχοῦσι, 
καὶ µᾶλλον ἢ ἧττον γνωρίµοις, ὁµοίως δὲ καὶ κατὰ τὰς 



ἄλλας διαφοράς, ἑκάστοις ἀπονέµων τὸ πρέπον, καὶ καθ' 
αὑτὸ µὲν αἱρούµενος τὸ συνηδύνειν, λυπεῖν δ' εὐλαβούµενος, 
τοῖς δ' ἀποβαίνουσιν, ἐὰν ᾖ µείζω, συνεπόµενος, λέγω δὲ 
τῷ καλῷ καὶ τῷ συµφέροντι. καὶ ἡδονῆς δ' ἕνεκα τῆς 
εἰσαῦθις µεγάλης µικρὰ λυπήσει. ὁ µὲν οὖν µέσος τοιοῦτός 
ἐστιν, οὐκ ὠνόµασται δέ· τοῦ δὲ συνηδύνοντος ὁ µὲν τοῦ ἡδὺς 
εἶναι στοχαζόµενος µὴ διά τι ἄλλο ἄρεσκος, ὁ δ' ὅπως ὠφέ- 
λειά τις αὑτῷ γίνηται εἰς χρήµατα καὶ ὅσα διὰ χρηµά- 

των, κόλαξ· ὁ δὲ πᾶσι δυσχεραίνων εἴρηται ὅτι δύσκολος 
καὶ δύσερις. ἀντικεῖσθαι δὲ φαίνεται τὰ ἄκρα ἑαυτοῖς διὰ 
τὸ ἀνώνυµον εἶναι τὸ µέσον.   
 Περὶ τὰ αὐτὰ δὲ σχεδόν ἐστι καὶ ἡ τῆς ἀλαζονείας <καὶ 
εἰρωνείας> µεσότης· ἀνώνυµος δὲ καὶ αὐτή. οὐ χεῖρον δὲ καὶ 
τὰς τοιαύτας ἐπελθεῖν· µᾶλλόν τε γὰρ ἂν εἰδείηµεν τὰ περὶ τὸ 
ἦθος, καθ' ἕκαστον διελθόντες, καὶ µεσότητας εἶναι τὰς ἀρε- 
τὰς πιστεύσαιµεν ἄν, ἐπὶ πάντων οὕτως ἔχον συνιδόντες. ἐν 
δὴ τῷ συζῆν οἱ µὲν πρὸς ἡδονὴν καὶ λύπην ὁµιλοῦντες εἴρην- 
ται, περὶ δὲ τῶν ἀληθευόντων τε καὶ ψευδοµένων εἴπωµεν 
ὁµοίως ἐν λόγοις καὶ πράξεσι καὶ τῷ προσποιήµατι. δοκεῖ 
δὴ ὁ µὲν ἀλαζὼν προσποιητικὸς τῶν ἐνδόξων εἶναι καὶ µὴ 
ὑπαρχόντων καὶ µειζόνων ἢ ὑπάρχει, ὁ δὲ εἴρων ἀνάπαλιν 
ἀρνεῖσθαι τὰ ὑπάρχοντα ἢ ἐλάττω ποιεῖν, ὁ δὲ µέσος αὐθέ- 
καστός τις ὢν ἀληθευτικὸς καὶ τῷ βίῳ καὶ τῷ λόγῳ, τὰ 
ὑπάρχοντα ὁµολογῶν εἶναι περὶ αὑτόν, καὶ οὔτε µείζω οὔτε 
ἐλάττω. ἔστι δὲ τούτων ἕκαστα καὶ ἕνεκά τινος ποιεῖν καὶ 
µηδενός. ἕκαστος δ' οἷός ἐστι, τοιαῦτα λέγει καὶ πράττει 
καὶ οὕτω ζῇ, ἐὰν µή τινος ἕνεκα πράττῃ. καθ' αὑτὸ δὲ τὸ 
µὲν ψεῦδος φαῦλον καὶ ψεκτόν, τὸ δ' ἀληθὲς καλὸν καὶ 
ἐπαινετόν. οὕτω δὲ καὶ ὁ µὲν ἀληθευτικὸς µέσος ὢν ἐπαινε- 
 
Bekker page 1127a, line 31 
 
τός, οἱ δὲ ψευδόµενοι ἀµφότεροι µὲν ψεκτοί, µᾶλλον δ' ὁ 
ἀλαζών. περὶ ἑκατέρου δ' εἴπωµεν, πρότερον δὲ περὶ τοῦ ἀλη- 
θευτικοῦ. οὐ γὰρ περὶ τοῦ ἐν ταῖς ὁµολογίαις ἀληθεύοντος 
λέγοµεν, οὐδ' ὅσα εἰς ἀδικίαν ἢ δικαιοσύνην συντείνει (ἄλλης 
γὰρ ἂν εἴη ταῦτ' ἀρετῆς), ἀλλ' ἐν οἷς µηδενὸς τοιούτου δια- 
φέροντος καὶ ἐν λόγῳ καὶ ἐν βίῳ ἀληθεύει τῷ τὴν ἕξιν 
τοιοῦτος εἶναι. δόξειε δ' ἂν ὁ τοιοῦτος ἐπιεικὴς εἶναι. ὁ γὰρ 
φιλαλήθης, καὶ ἐν οἷς µὴ διαφέρει ἀληθεύων, ἀληθεύσει 
καὶ ἐν οἷς διαφέρει ἔτι µᾶλλον· ὡς γὰρ αἰσχρὸν τὸ ψεῦ- 
δος εὐλαβήσεται, ὅ γε καὶ καθ' αὑτὸ ηὐλαβεῖτο· ὁ δὲ τοι-   
οῦτος ἐπαινετός. ἐπὶ τὸ ἔλαττον δὲ µᾶλλον τοῦ ἀληθοῦς 
ἀποκλίνει· ἐµµελέστερον γὰρ φαίνεται διὰ τὸ ἐπαχθεῖς τὰς 
ὑπερβολὰς εἶναι. ὁ δὲ µείζω τῶν ὑπαρχόντων προσποιού- 
µενος µηδενὸς ἕνεκα φαύλῳ µὲν ἔοικεν (οὐ γὰρ ἂν ἔχαιρε 



τῷ ψεύδει), µάταιος δὲ φαίνεται µᾶλλον ἢ κακός· εἰ δ' 
ἕνεκά τινος, ὁ µὲν δόξης ἢ τιµῆς οὐ λίαν ψεκτός, †ὡς ὁ 
ἀλαζών,† ὁ δὲ ἀργυρίου, ἢ ὅσα εἰς ἀργύριον, ἀσχηµονέστερος 
(οὐκ ἐν τῇ δυνάµει δ' ἐστὶν ὁ ἀλαζών, ἀλλ' ἐν τῇ προαιρέσει· 
κατὰ τὴν ἕξιν γὰρ καὶ τῷ τοιόσδε εἶναι ἀλαζών ἐστιν)· ὥσπερ 
καὶ ψεύστης ὃ µὲν τῷ ψεύδει αὐτῷ χαίρων, ὃ δὲ δόξης 
ὀρεγόµενος ἢ κέρδους. οἱ µὲν οὖν δόξης χάριν ἀλαζονευόµενοι 

τὰ τοιαῦτα προσποιοῦνται ἐφ' οἷς ἔπαινος ἢ εὐδαιµονισµός, 
οἱ δὲ κέρδους, ὧν καὶ ἀπόλαυσίς ἐστι τοῖς πέλας καὶ δια- 
λαθεῖν ἔστι µὴ ὄντα, οἷον µάντιν σοφὸν ἰατρόν. διὰ τοῦτο 
οἱ πλεῖστοι προσποιοῦνται τὰ τοιαῦτα καὶ ἀλαζονεύονται· 
ἔστι γὰρ ἐν αὐτοῖς τὰ εἰρηµένα. οἱ δ' εἴρωνες ἐπὶ τὸ ἔλατ- 
τον λέγοντες χαριέστεροι µὲν τὰ ἤθη φαίνονται· οὐ γὰρ 
κέρδους ἕνεκα δοκοῦσι λέγειν, ἀλλὰ φεύγοντες τὸ ὀγκηρόν· 
µάλιστα δὲ καὶ οὗτοι τὰ ἔνδοξα ἀπαρνοῦνται, οἷον καὶ Σωκρά- 
της ἐποίει. οἱ δὲ τὰ µικρὰ καὶ φανερὰ [προσποιούµενοι] 
βαυκοπανοῦργοι λέγονται καὶ εὐκαταφρονητότεροί εἰσιν· καὶ 
ἐνίοτε ἀλαζονεία φαίνεται, οἷον ἡ τῶν Λακώνων ἐσθής· καὶ 
γὰρ ἡ ὑπερβολὴ καὶ ἡ λίαν ἔλλειψις ἀλαζονικόν. οἱ δὲ 
µετρίως χρώµενοι τῇ εἰρωνείᾳ καὶ περὶ τὰ µὴ λίαν ἐµποδὼν   
καὶ φανερὰ εἰρωνευόµενοι χαρίεντες φαίνονται. ἀντικεῖσθαι 
δ' ὁ ἀλαζὼν φαίνεται τῷ ἀληθευτικῷ· χείρων γάρ. 
 Οὔσης δὲ καὶ ἀναπαύσεως ἐν τῷ βίῳ, καὶ ἐν ταύτῃ 
διαγωγῆς µετὰ παιδιᾶς, δοκεῖ καὶ ἐνταῦθα εἶναι ὁµιλία 
τις ἐµµελής, καὶ οἷα δεῖ λέγειν καὶ ὥς, ὁµοίως δὲ καὶ ἀκούειν. 
διοίσει δὲ καὶ τὸ ἐν τοιούτοις λέγειν ἢ τοιούτων ἀκούειν. 
δῆλον δ' ὡς καὶ περὶ ταῦτ' ἔστιν ὑπερβολή τε καὶ ἔλλειψις 
τοῦ µέσου. οἱ µὲν οὖν τῷ γελοίῳ ὑπερβάλλοντες βωµολόχοι 

δοκοῦσιν εἶναι καὶ φορτικοί, γλιχόµενοι πάντως τοῦ γελοίου, 
καὶ µᾶλλον στοχαζόµενοι τοῦ γέλωτα ποιῆσαι ἢ τοῦ λέγειν 
εὐσχήµονα καὶ µὴ λυπεῖν τὸν σκωπτόµενον· οἱ δὲ µήτ' 
αὐτοὶ ἂν εἰπόντες µηδὲν γελοῖον τοῖς τε λέγουσι δυσχεραί- 
νοντες ἄγροικοι καὶ σκληροὶ δοκοῦσιν εἶναι. οἱ δ' ἐµµελῶς 
παίζοντες εὐτράπελοι προσαγορεύονται, οἷον εὔτροποι· τοῦ 
γὰρ ἤθους αἱ τοιαῦται δοκοῦσι κινήσεις εἶναι, ὥσπερ δὲ τὰ 
σώµατα ἐκ τῶν κινήσεων κρίνεται, οὕτω καὶ τὰ ἤθη. ἐπι- 
πολάζοντος δὲ τοῦ γελοίου, καὶ τῶν πλείστων χαιρόντων τῇ 
παιδιᾷ καὶ τῷ σκώπτειν µᾶλλον ἢ δεῖ, καὶ οἱ βωµολόχοι 
εὐτράπελοι προσαγορεύονται ὡς χαρίεντες· ὅτι δὲ διαφέ- 
ρουσι, καὶ οὐ µικρόν, ἐκ τῶν εἰρηµένων δῆλον. τῇ µέσῃ δ' 
ἕξει οἰκεῖον καὶ ἡ ἐπιδεξιότης ἐστίν· τοῦ δ' ἐπιδεξίου ἐστὶ 
τοιαῦτα λέγειν καὶ ἀκούειν οἷα τῷ ἐπιεικεῖ καὶ ἐλευθερίῳ 
ἁρµόττει· ἔστι γάρ τινα πρέποντα τῷ τοιούτῳ λέγειν ἐν 



παιδιᾶς µέρει καὶ ἀκούειν, καὶ ἡ τοῦ ἐλευθερίου παιδιὰ δια- 
φέρει τῆς τοῦ ἀνδραποδώδους, καὶ πεπαιδευµένου καὶ ἀπαι- 
δεύτου. ἴδοι δ' ἄν τις καὶ ἐκ τῶν κωµῳδιῶν τῶν παλαιῶν 
καὶ τῶν καινῶν· τοῖς µὲν γὰρ ἦν γελοῖον ἡ αἰσχρολογία, 
τοῖς δὲ µᾶλλον ἡ ὑπόνοια· διαφέρει δ' οὐ µικρὸν ταῦτα   
πρὸς εὐσχηµοσύνην. πότερον οὖν τὸν εὖ σκώπτοντα ὁριστέον 

τῷ λέγειν µὴ ἀπρεπῆ ἐλευθερίῳ, ἢ τῷ µὴ λυπεῖν τὸν ἀκούοντα 
ἢ καὶ τέρπειν; ἢ καὶ τό γε τοιοῦτον ἀόριστον; ἄλλο γὰρ 
ἄλλῳ µισητόν τε καὶ ἡδύ. τοιαῦτα δὲ καὶ ἀκούσεται· ἃ γὰρ 
ὑποµένει ἀκούων, ταῦτα καὶ ποιεῖν δοκεῖ. οὐ δὴ πᾶν ποιήσει· 
τὸ γὰρ σκῶµµα λοιδόρηµά τι ἐστίν, οἱ δὲ νοµοθέται ἔνια 
λοιδορεῖν κωλύουσιν· ἔδει δ' ἴσως καὶ σκώπτειν. ὁ δὴ χαρίεις 
καὶ ἐλευθέριος οὕτως ἕξει, οἷον νόµος ὢν ἑαυτῷ. τοιοῦτος µὲν 
οὖν ὁ µέσος ἐστίν, εἴτ' ἐπιδέξιος εἴτ' εὐτράπελος λέγεται. ὁ 
δὲ βωµολόχος ἥττων ἐστὶ τοῦ γελοίου, καὶ οὔτε ἑαυτοῦ οὔτε 
τῶν ἄλλων ἀπεχόµενος εἰ γέλωτα ποιήσει, καὶ τοιαῦτα λέγων 
ὧν οὐδὲν ἂν εἴποι ὁ χαρίεις, ἔνια δ' οὐδ' ἂν ἀκούσαι. ὁ δ' 
ἄγροικος εἰς τὰς τοιαύτας ὁµιλίας ἀχρεῖος· οὐθὲν γὰρ συµ- 
βαλλόµενος πᾶσι δυσχεραίνει. δοκεῖ δὲ ἡ ἀνάπαυσις καὶ ἡ 
παιδιὰ ἐν τῷ βίῳ εἶναι ἀναγκαῖον. τρεῖς οὖν αἱ εἰρηµέναι 
ἐν τῷ βίῳ µεσότητες, εἰσὶ δὲ πᾶσαι περὶ λόγων τινῶν 
καὶ πράξεων κοινωνίαν. διαφέρουσι δ' ὅτι ἣ µὲν περὶ ἀλή- 
θειάν ἐστιν, αἳ δὲ περὶ τὸ ἡδύ. τῶν δὲ περὶ τὴν ἡδονὴν 
ἣ µὲν ἐν ταῖς παιδιαῖς, ἣ δ' ἐν ταῖς κατὰ τὸν ἄλλον βίον 
ὁµιλίαις. 
 
 Περὶ δὲ αἰδοῦς ὥς τινος ἀρετῆς οὐ προσήκει λέγειν· 

πάθει γὰρ µᾶλλον ἔοικεν ἢ ἕξει. ὁρίζεται γοῦν φόβος τις 
ἀδοξίας, καὶ ἀποτελεῖται τῷ περὶ τὰ δεινὰ φόβῳ παραπλή- 
σιον· ἐρυθραίνονται γὰρ οἱ αἰσχυνόµενοι, οἱ δὲ τὸν θάνατον 
φοβούµενοι ὠχριῶσιν. σωµατικὰ δὴ φαίνεταί πως εἶναι 
ἀµφότερα, ὅπερ δοκεῖ πάθους µᾶλλον ἢ ἕξεως εἶναι. οὐ 
πάσῃ δ' ἡλικίᾳ τὸ πάθος ἁρµόζει, ἀλλὰ τῇ νέᾳ. οἰόµεθα   
γὰρ δεῖν τοὺς τηλικούτους αἰδήµονας εἶναι διὰ τὸ πάθει ζῶν- 
τας πολλὰ ἁµαρτάνειν, ὑπὸ τῆς αἰδοῦς δὲ κωλύεσθαι· καὶ 
ἐπαινοῦµεν τῶν µὲν νέων τοὺς αἰδήµονας, πρεσβύτερον δ' 
οὐδεὶς ἂν ἐπαινέσειεν ὅτι αἰσχυντηλός· οὐδὲν γὰρ οἰόµεθα δεῖν 
αὐτὸν πράττειν ἐφ' οἷς ἐστὶν αἰσχύνη. οὐδὲ γὰρ ἐπιεικοῦς 
ἐστὶν ἡ αἰσχύνη, εἴπερ γίνεται ἐπὶ τοῖς φαύλοις (οὐ γὰρ 
πρακτέον τὰ τοιαῦτα· εἰ δ' ἐστὶ τὰ µὲν κατ' ἀλήθειαν αἰσχρὰ 
τὰ δὲ κατὰ δόξαν, οὐδὲν διαφέρει· οὐδέτερα γὰρ πρακτέα, 
ὥστ' οὐκ αἰσχυντέον)· φαύλου δὲ καὶ τὸ εἶναι τοιοῦτον οἷον 
πράττειν τι τῶν αἰσχρῶν. τὸ δ' οὕτως ἔχειν ὥστ' εἰ πράξαι 



τι τῶν τοιούτων αἰσχύνεσθαι, καὶ διὰ τοῦτ' οἴεσθαι ἐπιεικῆ 
εἶναι, ἄτοπον· ἐπὶ τοῖς ἑκουσίοις γὰρ ἡ αἰδώς, ἑκὼν δ' ὁ 
ἐπιεικὴς οὐδέποτε πράξει τὰ φαῦλα. εἴη δ' ἂν ἡ αἰδὼς ἐξ 
ὑποθέσεως ἐπιεικές· εἰ γὰρ πράξαι, αἰσχύνοιτ' ἄν· οὐκ ἔστι 
δὲ τοῦτο περὶ τὰς ἀρετάς. εἰ δ' ἡ ἀναισχυντία φαῦλον καὶ 

τὸ µὴ αἰδεῖσθαι τὰ αἰσχρὰ πράττειν, οὐδὲν µᾶλλον τὸν 
τὰ τοιαῦτα πράττοντα αἰσχύνεσθαι ἐπιεικές. οὐκ ἔστι δ' οὐδ' 
ἡ ἐγκράτεια ἀρετή, ἀλλά τις µικτή· δειχθήσεται δὲ περὶ 
αὐτῆς ἐν τοῖς ὕστερον. νῦν δὲ περὶ δικαιοσύνης εἴπωµεν. 
 Περὶ δὲ δικαιοσύνης καὶ ἀδικίας σκεπτέον, περὶ ποίας 
τε τυγχάνουσιν οὖσαι πράξεις, καὶ ποία µεσότης ἐστὶν ἡ 
δικαιοσύνη, καὶ τὸ δίκαιον τίνων µέσον. ἡ δὲ σκέψις ἡµῖν 
ἔστω κατὰ τὴν αὐτὴν µέθοδον τοῖς προειρηµένοις. ὁρῶµεν δὴ 
πάντας τὴν τοιαύτην ἕξιν βουλοµένους λέγειν δικαιοσύνην, 
ἀφ' ἧς πρακτικοὶ τῶν δικαίων εἰσὶ καὶ ἀφ' ἧς δικαιοπρα-   
γοῦσι καὶ βούλονται τὰ δίκαια· τὸν αὐτὸν δὲ τρόπον καὶ 
περὶ ἀδικίας, ἀφ' ἧς ἀδικοῦσι καὶ βούλονται τὰ ἄδικα. διὸ 
καὶ ἡµῖν πρῶτον ὡς ἐν τύπῳ ὑποκείσθω ταῦτα. οὐδὲ γὰρ 
τὸν αὐτὸν ἔχει τρόπον ἐπί τε τῶν ἐπιστηµῶν καὶ δυνάµεων 
καὶ ἐπὶ τῶν ἕξεων. δύναµις µὲν γὰρ καὶ ἐπιστήµη δοκεῖ 
τῶν ἐναντίων ἡ αὐτὴ εἶναι, ἕξις δ' ἡ ἐναντία τῶν ἐναντίων 
οὔ, οἷον ἀπὸ τῆς ὑγιείας οὐ πράττεται τὰ ἐναντία, ἀλλὰ 
τὰ ὑγιεινὰ µόνον· λέγοµεν γὰρ ὑγιεινῶς βαδίζειν, ὅταν 
βαδίζῃ ὡς ἂν ὁ ὑγιαίνων. πολλάκις µὲν οὖν γνωρίζεται ἡ 
ἐναντία ἕξις ἀπὸ τῆς ἐναντίας, πολλάκις δὲ αἱ ἕξεις ἀπὸ 
τῶν ὑποκειµένων· ἐάν τε γὰρ ἡ εὐεξία ᾖ φανερά, καὶ ἡ 

καχεξία φανερὰ γίνεται, καὶ ἐκ τῶν εὐεκτικῶν ἡ εὐεξία 
καὶ ἐκ ταύτης τὰ εὐεκτικά. εἰ γάρ ἐστιν ἡ εὐεξία πυκνότης 
σαρκός, ἀνάγκη καὶ τὴν καχεξίαν εἶναι µανότητα σαρκὸς 
καὶ τὸ εὐεκτικὸν τὸ ποιητικὸν πυκνότητος ἐν σαρκί. ἀκολου- 
θεῖ δ' ὡς ἐπὶ τὸ πολύ, ἐὰν θάτερον πλεοναχῶς λέγηται, 
καὶ θάτερον πλεοναχῶς λέγεσθαι, οἷον εἰ τὸ δίκαιον, καὶ τὸ 
ἄδικον. ἔοικε δὲ πλεοναχῶς λέγεσθαι ἡ δικαιοσύνη καὶ ἡ 
ἀδικία, ἀλλὰ διὰ τὸ σύνεγγυς εἶναι τὴν ὁµωνυµίαν αὐτῶν 
λανθάνει καὶ οὐχ ὥσπερ ἐπὶ τῶν πόρρω δήλη µᾶλλον, (ἡ 
γὰρ διαφορὰ πολλὴ ἡ κατὰ τὴν ἰδέαν) οἷον ὅτι καλεῖται 
κλεὶς ὁµωνύµως ἥ τε ὑπὸ τὸν αὐχένα τῶν ζῴων καὶ ᾗ τὰς 
θύρας κλείουσιν. εἰλήφθω δὴ ὁ ἄδικος ποσαχῶς λέγεται. 
δοκεῖ δὴ ὅ τε παράνοµος ἄδικος εἶναι καὶ ὁ πλεονέκτης καὶ 
ἄνισος, ὥστε δῆλον ὅτι καὶ [ὁ] δίκαιος ἔσται ὅ τε νόµιµος 
καὶ ὁ ἴσος. τὸ µὲν δίκαιον ἄρα τὸ νόµιµον καὶ τὸ ἴσον, τὸ   
δ' ἄδικον τὸ παράνοµον καὶ τὸ ἄνισον. ἐπεὶ δὲ πλεο- 
νέκτης ὁ ἄδικος, περὶ τἀγαθὰ ἔσται, οὐ πάντα, ἀλλὰ περὶ 



ὅσα εὐτυχία καὶ ἀτυχία, ἃ ἐστὶ µὲν ἁπλῶς ἀεὶ ἀγαθά, 
τινὶ δ' οὐκ ἀεί. οἱ δ' ἄνθρωποι ταῦτα εὔχονται καὶ διώκουσιν· 
δεῖ δ' οὔ, ἀλλ' εὔχεσθαι µὲν τὰ ἁπλῶς ἀγαθὰ καὶ αὑτοῖς 
ἀγαθὰ εἶναι, αἱρεῖσθαι δὲ τὰ αὑτοῖς ἀγαθά. ὁ δ' ἄδικος 

οὐκ ἀεὶ τὸ πλέον αἱρεῖται, ἀλλὰ καὶ τὸ ἔλαττον ἐπὶ τῶν 
ἁπλῶς κακῶν· ἀλλ' ὅτι δοκεῖ καὶ τὸ µεῖον κακὸν ἀγαθόν 
πως εἶναι, τοῦ δ' ἀγαθοῦ ἐστὶν ἡ πλεονεξία, διὰ τοῦτο δοκεῖ 
πλεονέκτης εἶναι. ἔστι δ' ἄνισος· τοῦτο γὰρ περιέχει καὶ 
κοινόν. Ἐπεὶ δ' ὁ παράνοµος ἄδικος ἦν ὁ δὲ νόµιµος δίκαιος, 
δῆλον ὅτι πάντα τὰ νόµιµά ἐστί πως δίκαια· τά τε γὰρ 
ὡρισµένα ὑπὸ τῆς νοµοθετικῆς νόµιµά ἐστι, καὶ ἕκαστον τού- 
των δίκαιον εἶναί φαµεν. οἱ δὲ νόµοι ἀγορεύουσι περὶ ἁπάν- 
των, στοχαζόµενοι ἢ τοῦ κοινῇ συµφέροντος πᾶσιν ἢ τοῖς 
ἀρίστοις ἢ τοῖς κυρίοις [κατ' ἀρετὴν] ἢ κατ' ἄλλον τινὰ τρό- 
πον τοιοῦτον· ὥστε ἕνα µὲν τρόπον δίκαια λέγοµεν τὰ ποιη- 
τικὰ καὶ φυλακτικὰ εὐδαιµονίας καὶ τῶν µορίων αὐτῆς τῇ 
πολιτικῇ κοινωνίᾳ. προστάττει δ' ὁ νόµος καὶ τὰ τοῦ ἀν- 
δρείου ἔργα ποιεῖν, οἷον µὴ λείπειν τὴν τάξιν µηδὲ φεύγειν 
µηδὲ ῥιπτεῖν τὰ ὅπλα, καὶ τὰ τοῦ σώφρονος, οἷον µὴ µοι- 
χεύειν µηδ' ὑβρίζειν, καὶ τὰ τοῦ πράου, οἷον µὴ τύπτειν 
µηδὲ κακηγορεῖν, ὁµοίως δὲ καὶ κατὰ τὰς ἄλλας ἀρετὰς 
καὶ µοχθηρίας τὰ µὲν κελεύων τὰ δ' ἀπαγορεύων, ὀρθῶς 
µὲν ὁ κείµενος ὀρθῶς, χεῖρον δ' ὁ ἀπεσχεδιασµένος. αὕτη 
µὲν οὖν ἡ δικαιοσύνη ἀρετὴ µέν ἐστι τελεία, ἀλλ' οὐχ ἁπλῶς   
ἀλλὰ πρὸς ἕτερον. καὶ διὰ τοῦτο πολλάκις κρατίστη τῶν 

ἀρετῶν εἶναι δοκεῖ ἡ δικαιοσύνη, καὶ οὔθ' ἕσπερος οὔθ' ἑῷος 
οὕτω θαυµαστός· καὶ παροιµιαζόµενοί φαµεν “ἐν δὲ δικαιο- 
σύνῃ συλλήβδην πᾶσ' ἀρετὴ ἔνι.” καὶ τελεία µάλιστα ἀρετή, 
ὅτι τῆς τελείας ἀρετῆς χρῆσίς ἐστιν. τελεία δ' ἐστίν, ὅτι ὁ 
ἔχων αὐτὴν καὶ πρὸς ἕτερον δύναται τῇ ἀρετῇ χρῆσθαι, 
ἀλλ' οὐ µόνον καθ' αὑτόν· πολλοὶ γὰρ ἐν µὲν τοῖς οἰκείοις 
τῇ ἀρετῇ δύνανται χρῆσθαι, ἐν δὲ τοῖς πρὸς ἕτερον ἀδυνα- 
τοῦσιν. καὶ διὰ τοῦτο εὖ δοκεῖ ἔχειν τὸ τοῦ Βίαντος, ὅτι ἀρχὴ 
ἄνδρα δείξει· πρὸς ἕτερον γὰρ καὶ ἐν κοινωνίᾳ ἤδη ὁ ἄρχων. 
διὰ δὲ τὸ αὐτὸ τοῦτο καὶ ἀλλότριον ἀγαθὸν δοκεῖ εἶναι ἡ 
δικαιοσύνη µόνη τῶν ἀρετῶν, ὅτι πρὸς ἕτερόν ἐστιν· ἄλλῳ 
γὰρ τὰ συµφέροντα πράττει, ἢ ἄρχοντι ἢ κοινωνῷ. κάκι- 
στος µὲν οὖν ὁ καὶ πρὸς αὑτὸν καὶ πρὸς τοὺς φίλους χρώµενος 
τῇ µοχθηρίᾳ, ἄριστος δ' οὐχ ὁ πρὸς αὑτὸν τῇ ἀρετῇ ἀλλὰ 
πρὸς ἕτερον· τοῦτο γὰρ ἔργον χαλεπόν. αὕτη µὲν οὖν ἡ 
δικαιοσύνη οὐ µέρος ἀρετῆς ἀλλ' ὅλη ἀρετή ἐστιν, οὐδ' ἡ ἐν- 
αντία ἀδικία µέρος κακίας ἀλλ' ὅλη κακία. τί δὲ διαφέρει 
ἡ ἀρετὴ καὶ ἡ δικαιοσύνη αὕτη, δῆλον ἐκ τῶν εἰρηµένων· 



ἔστι µὲν γὰρ ἡ αὐτή, τὸ δ' εἶναι οὐ τὸ αὐτό, ἀλλ' ᾗ µὲν 
πρὸς ἕτερον, δικαιοσύνη, ᾗ δὲ τοιάδε ἕξις ἁπλῶς, ἀρετή. 
 Ζητοῦµεν δέ γε τὴν ἐν µέρει ἀρετῆς δικαιοσύνην· ἔστι 

γάρ τις, ὡς φαµέν. ὁµοίως δὲ καὶ περὶ ἀδικίας τῆς κατὰ 
µέρος. σηµεῖον δ' ὅτι ἔστιν· κατὰ µὲν γὰρ τὰς ἄλλας 
µοχθηρίας ὁ ἐνεργῶν ἀδικεῖ µέν, πλεονεκτεῖ δ' οὐδέν, οἷον 
ὁ ῥίψας τὴν ἀσπίδα διὰ δειλίαν ἢ κακῶς εἰπὼν διὰ χαλε- 
πότητα ἢ οὐ βοηθήσας χρήµασι δι' ἀνελευθερίαν· ὅταν δὲ 
πλεονεκτῇ, πολλάκις κατ' οὐδεµίαν τῶν τοιούτων, ἀλλὰ µὴν   
οὐδὲ κατὰ πάσας, κατὰ πονηρίαν δέ γε τινά (ψέγοµεν γάρ) 
καὶ κατ' ἀδικίαν. ἔστιν ἄρ' ἄλλη τις ἀδικία ὡς µέρος 
τῆς ὅλης, καὶ ἄδικόν τι ἐν µέρει τοῦ ὅλου ἀδίκου τοῦ παρὰ 
τὸν νόµον. ἔτι εἰ ὃ µὲν τοῦ κερδαίνειν ἕνεκα µοιχεύει καὶ 
 
προσλαµβάνων, ὃ δὲ προστιθεὶς καὶ ζηµιούµενος δι' ἐπιθυµίαν, 
οὗτος µὲν ἀκόλαστος δόξειεν ἂν εἶναι µᾶλλον ἢ πλεονέκτης, 
ἐκεῖνος δ' ἄδικος, ἀκόλαστος δ' οὔ· δῆλον ἄρα ὅτι διὰ τὸ 
κερδαίνειν. ἔτι περὶ µὲν τἆλλα πάντα ἀδικήµατα γίνεται 
ἡ ἐπαναφορὰ ἐπί τινα µοχθηρίαν ἀεί, οἷον εἰ ἐµοίχευσεν, 
ἐπ' ἀκολασίαν, εἰ ἐγκατέλιπε τὸν παραστάτην, ἐπὶ δειλίαν, 
εἰ ἐπάταξεν, ἐπ' ὀργήν· εἰ δ' ἐκέρδανεν, ἐπ' οὐδεµίαν µοχθη- 
ρίαν ἀλλ' ἢ ἐπ' ἀδικίαν. ὥστε φανερὸν ὅτι ἔστι τις ἀδικία 
παρὰ τὴν ὅλην ἄλλη ἐν µέρει, συνώνυµος, ὅτι ὁ ὁρισµὸς ἐν 
τῷ αὐτῷ γένει· ἄµφω γὰρ ἐν τῷ πρὸς ἕτερον ἔχουσι τὴν 

δύναµιν, ἀλλ' ἣ µὲν περὶ τιµὴν ἢ χρήµατα ἢ σωτηρίαν, ἢ 
εἴ τινι ἔχοιµεν ἑνὶ ὀνόµατι περιλαβεῖν ταῦτα πάντα, καὶ 
δι' ἡδονὴν τὴν ἀπὸ τοῦ κέρδους, ἣ δὲ περὶ ἅπαντα περὶ ὅσα 
ὁ σπουδαῖος. 
 Ὅτι µὲν οὖν εἰσὶν αἱ δικαιοσύναι πλείους, καὶ ὅτι ἔστι τις 
καὶ ἑτέρα παρὰ τὴν ὅλην ἀρετήν, δῆλον· τίς δὲ καὶ ποία 
τις, ληπτέον. διώρισται δὴ τὸ ἄδικον τό τε παράνοµον καὶ 
τὸ ἄνισον, τὸ δὲ δίκαιον τό τε νόµιµον καὶ τὸ ἴσον. κατὰ 
µὲν οὖν τὸ παράνοµον ἡ πρότερον εἰρηµένη ἀδικία ἐστίν. ἐπεὶ 
δὲ τὸ ἄνισον καὶ τὸ παράνοµον οὐ ταὐτὸν ἀλλ' ἕτερον ὡς µέρος 
πρὸς ὅλον (τὸ µὲν γὰρ ἄνισον ἅπαν παράνοµον, τὸ δὲ παρά-   
νοµον οὐχ ἅπαν ἄνισον), καὶ τὸ ἄδικον καὶ ἡ ἀδικία οὐ ταὐτὰ ἀλλ' 
ἕτερα ἐκείνων, τὰ µὲν ὡς µέρη τὰ δ' ὡς ὅλα· µέρος γὰρ 
αὕτη ἡ ἀδικία τῆς ὅλης ἀδικίας, ὁµοίως δὲ καὶ ἡ δικαιο- 
σύνη τῆς δικαιοσύνης. ὥστε καὶ περὶ τῆς ἐν µέρει δικαιοσύ- 
νης καὶ περὶ τῆς ἐν µέρει ἀδικίας λεκτέον, καὶ τοῦ δικαίου 
καὶ ἀδίκου ὡσαύτως. ἡ µὲν οὖν κατὰ τὴν ὅλην ἀρετὴν 
τεταγµένη δικαιοσύνη καὶ ἀδικία, ἣ µὲν τῆς ὅλης ἀρετῆς 
οὖσα χρῆσις πρὸς ἄλλον ἣ δὲ τῆς κακίας, ἀφείσθω. καὶ 



τὸ δίκαιον δὲ καὶ τὸ ἄδικον τὸ κατὰ ταύτας φανερὸν ὡς 
διοριστέον· σχεδὸν γὰρ τὰ πολλὰ τῶν νοµίµων τὰ ἀπὸ τῆς 

ὅλης ἀρετῆς προσταττόµενά ἐστιν· καθ' ἑκάστην γὰρ ἀρετὴν 
προστάττει ζῆν καὶ καθ' ἑκάστην µοχθηρίαν κωλύει ὁ νόµος. 
τὰ δὲ ποιητικὰ τῆς ὅλης ἀρετῆς ἐστὶ τῶν νοµίµων ὅσα νενο- 
µοθέτηται περὶ παιδείαν τὴν πρὸς τὸ κοινόν. περὶ δὲ τῆς 
καθ' ἕκαστον παιδείας, καθ' ἣν ἁπλῶς ἀνὴρ ἀγαθός ἐστι, 
πότερον τῆς πολιτικῆς ἐστὶν ἢ ἑτέρας, ὕστερον διοριστέον· οὐ 
γὰρ ἴσως ταὐτὸν ἀνδρί τ' ἀγαθῷ εἶναι καὶ πολίτῃ παντί. 
τῆς δὲ κατὰ µέρος δικαιοσύνης καὶ τοῦ κατ' αὐτὴν δικαίου 
ἓν µέν ἐστιν εἶδος τὸ ἐν ταῖς διανοµαῖς τιµῆς ἢ χρηµάτων 
ἢ τῶν ἄλλων ὅσα µεριστὰ τοῖς κοινωνοῦσι τῆς πολιτείας (ἐν 
τούτοις γὰρ ἔστι καὶ ἄνισον ἔχειν καὶ ἴσον ἕτερον ἑτέρου), ἓν 
δὲ τὸ ἐν τοῖς συναλλάγµασι διορθωτικόν. τούτου δὲ µέρη 
δύο· τῶν γὰρ συναλλαγµάτων τὰ µὲν ἑκούσιά ἐστι τὰ δ' 
ἀκούσια, ἑκούσια µὲν τὰ τοιάδε οἷον πρᾶσις ὠνὴ δανεισµὸς 
ἐγγύη χρῆσις παρακαταθήκη µίσθωσις (ἑκούσια δὲ λέγεται,   
ὅτι ἡ ἀρχὴ τῶν συναλλαγµάτων τούτων ἑκούσιος), τῶν δ' 
ἀκουσίων τὰ µὲν λαθραῖα, οἷον κλοπὴ µοιχεία φαρµα- 
κεία προαγωγεία δουλαπατία δολοφονία ψευδοµαρτυρία, 
τὰ δὲ βίαια, οἷον αἰκία δεσµὸς θάνατος ἁρπαγὴ πήρωσις 
κακηγορία προπηλακισµός. 
 Ἐπεὶ δ' ὅ τ' ἄδικος ἄνισος καὶ τὸ ἄδικον ἄνισον, δῆλον 

ὅτι καὶ µέσον τι ἔστι τοῦ ἀνίσου. τοῦτο δ' ἐστὶ τὸ ἴσον· ἐν ὁ- 
ποίᾳ γὰρ πράξει ἔστι τὸ πλέον καὶ τὸ ἔλαττον, ἔστι καὶ τὸ ἴσον. 
εἰ οὖν τὸ ἄδικον ἄνισον, τὸ δίκαιον ἴσον· ὅπερ καὶ ἄνευ λό- 
γου δοκεῖ πᾶσιν. ἐπεὶ δὲ τὸ ἴσον µέσον, τὸ δίκαιον µέσον τι ἂν 
εἴη. ἔστι δὲ τὸ ἴσον ἐν ἐλαχίστοις δυσίν. ἀνάγκη τοίνυν τὸ 
δίκαιον µέσον τε καὶ ἴσον εἶναι καὶ πρός τι καὶ τισίν, καὶ ᾗ 
µὲν µέσον, τινῶν (ταῦτα δ' ἐστὶ πλεῖον καὶ ἔλαττον), ᾗ δ' 
ἴσον, δυοῖν, ᾗ δὲ δίκαιον, τισίν. ἀνάγκη ἄρα τὸ δίκαιον 
ἐν ἐλαχίστοις εἶναι τέτταρσιν· οἷς τε γὰρ δίκαιον τυγχάνει 
ὄν, δύο ἐστί, καὶ ἐν οἷς, τὰ πράγµατα, δύο. καὶ ἡ αὐτὴ 
ἔσται ἰσότης, οἷς καὶ ἐν οἷς· ὡς γὰρ ἐκεῖνα ἔχει, τὰ ἐν οἷς, 
οὕτω κἀκεῖνα ἔχει· εἰ γὰρ µὴ ἴσοι, οὐκ ἴσα ἕξουσιν, ἀλλ' 
ἐντεῦθεν αἱ µάχαι καὶ τὰ ἐγκλήµατα, ὅταν ἢ µὴ ἴσα ἴσοι 
ἢ µὴ ἴσοι ἴσα ἔχωσι καὶ νέµωνται. ἔτι ἐκ τοῦ κατ' ἀξίαν 
τοῦτο δῆλον· τὸ γὰρ δίκαιον ἐν ταῖς νοµαῖς ὁµολογοῦσι 
πάντες κατ' ἀξίαν τινὰ δεῖν εἶναι, τὴν µέντοι ἀξίαν οὐ τὴν 
αὐτὴν λέγουσι πάντες [ὑπάρχειν], ἀλλ' οἱ µὲν δηµοκρατικοὶ 
ἐλευθερίαν, οἱ δ' ὀλιγαρχικοὶ πλοῦτον, οἳ δ' εὐγένειαν, οἱ δ' 
ἀριστοκρατικοὶ ἀρετήν. ἔστιν ἄρα τὸ δίκαιον ἀνάλογόν τι. 
τὸ γὰρ ἀνάλογον οὐ µόνον ἐστὶ µοναδικοῦ ἀριθµοῦ ἴδιον, ἀλλ'   



ὅλως ἀριθµοῦ· ἡ γὰρ ἀναλογία ἰσότης ἐστὶ λόγων, καὶ ἐν 

τέτταρσιν ἐλαχίστοις. ἡ µὲν οὖν διῃρηµένη ὅτι ἐν τέτταρσι, 
δῆλον. ἀλλὰ καὶ ἡ συνεχής· τῷ γὰρ ἑνὶ ὡς δυσὶ χρῆται 
καὶ δὶς λέγει, οἷον ὡς ἡ τοῦ α πρὸς τὴν τοῦ β, οὕτως ἡ 
τοῦ β πρὸς τὴν τοῦ γ. δὶς οὖν ἡ τοῦ β εἴρηται· ὥστ' ἐὰν 
ἡ τοῦ β τεθῇ δίς, τέτταρα ἔσται τὰ ἀνάλογα. ἔστι δὲ καὶ 
τὸ δίκαιον ἐν τέτταρσιν ἐλαχίστοις, καὶ ὁ λόγος ὁ αὐτός· 
διῄρηται γὰρ ὁµοίως οἷς τε καὶ ἅ. ἔσται ἄρα ὡς ὁ α ὅρος 
πρὸς τὸν β, οὕτως ὁ γ πρὸς τὸν δ, καὶ ἐναλλὰξ ἄρα, ὡς ὁ 
α πρὸς τὸν γ, ὁ β πρὸς τὸν δ. ὥστε καὶ τὸ ὅλον πρὸς τὸ 
ὅλον· ὅπερ ἡ νοµὴ συνδυάζει, κἂν οὕτω συντεθῇ, δικαίως συν- 
δυάζει. Ἡ ἄρα τοῦ α ὅρου τῷ γ καὶ ἡ τοῦ β τῷ δ σύζευξις 
τὸ ἐν διανοµῇ δίκαιόν ἐστι, καὶ µέσον τὸ δίκαιον τοῦτ' ἐστί, 
<τὸ δ' ἄδικον> τὸ παρὰ τὸ ἀνάλογον· τὸ γὰρ ἀνάλογον µέσον, 
τὸ δὲ δίκαιον ἀνάλογον. καλοῦσι δὲ τὴν τοιαύτην ἀναλογίαν 
γεωµετρικὴν οἱ µαθηµατικοί· ἐν γὰρ τῇ γεωµετρικῇ συµ- 
βαίνει καὶ τὸ ὅλον πρὸς τὸ ὅλον ὅπερ ἑκάτερον πρὸς ἑκά- 
τερον. ἔστι δ' οὐ συνεχὴς αὕτη ἡ ἀναλογία· οὐ γὰρ γίνεται 
εἷς ἀριθµῷ ὅρος, ᾧ καὶ ὅ. τὸ µὲν οὖν δίκαιον τοῦτο, τὸ ἀνά- 
λογον· τὸ δ' ἄδικον τὸ παρὰ τὸ ἀνάλογον. γίνεται ἄρα τὸ 
µὲν πλέον τὸ δ' ἔλαττον, ὅπερ καὶ ἐπὶ τῶν ἔργων συµ- 
βαίνει· ὁ µὲν γὰρ ἀδικῶν πλέον ἔχει, ὁ δ' ἀδικούµενος 

ἔλαττον τοῦ ἀγαθοῦ. ἐπὶ δὲ τοῦ κακοῦ ἀνάπαλιν· ἐν ἀγαθοῦ 
γὰρ λόγῳ γίνεται τὸ ἔλαττον κακὸν πρὸς τὸ µεῖζον κακόν· 
ἔστι γὰρ τὸ ἔλαττον κακὸν µᾶλλον αἱρετὸν τοῦ µείζονος, τὸ   
δ' αἱρετὸν ἀγαθόν, καὶ τὸ µᾶλλον µεῖζον. τὸ µὲν οὖν ἓν 
εἶδος τοῦ δικαίου τοῦτ' ἐστίν. 
 Τὸ δὲ λοιπὸν ἓν τὸ διορθωτικόν, ὃ γίνεται ἐν τοῖς συν- 
αλλάγµασι καὶ τοῖς ἑκουσίοις καὶ τοῖς ἀκουσίοις. τοῦτο δὲ 
τὸ δίκαιον ἄλλο εἶδος ἔχει τοῦ πρότερον. τὸ µὲν γὰρ διανε- 
µητικὸν δίκαιον τῶν κοινῶν ἀεὶ κατὰ τὴν ἀναλογίαν ἐστὶ 
τὴν εἰρηµένην· καὶ γὰρ ἀπὸ χρηµάτων κοινῶν ἐὰν γίνηται 
ἡ διανοµή, ἔσται κατὰ τὸν λόγον τὸν αὐτὸν ὅνπερ ἔχουσι 
πρὸς ἄλληλα τὰ εἰσενεχθέντα· καὶ τὸ ἄδικον τὸ ἀντικεί- 
µενον τῷ δικαίῳ τούτῳ τὸ παρὰ τὸ ἀνάλογόν ἐστιν. τὸ δ' ἐν 
τοῖς συναλλάγµασι δίκαιον ἐστὶ µὲν ἴσον τι, καὶ τὸ ἄδι- 
κον ἄνισον, ἀλλ' οὐ κατὰ τὴν ἀναλογίαν ἐκείνην ἀλλὰ κατὰ 
τὴν ἀριθµητικήν. οὐδὲν γὰρ διαφέρει, εἰ ἐπιεικὴς φαῦλον 
ἀπεστέρησεν ἢ φαῦλος ἐπιεικῆ, οὐδ' εἰ ἐµοίχευσεν ἐπιεικὴς ἢ 
φαῦλος· ἀλλὰ πρὸς τοῦ βλάβους τὴν διαφορὰν µόνον βλέ- 
πει ὁ νόµος, καὶ χρῆται ὡς ἴσοις, εἰ ὃ µὲν ἀδικεῖ ὃ δ' ἀδι- 
κεῖται, καὶ εἰ ἔβλαψεν ὃ δὲ βέβλαπται. ὥστε τὸ ἄδικον 
τοῦτο ἄνισον ὂν ἰσάζειν πειρᾶται ὁ δικαστής· καὶ γὰρ ὅταν 

ὃ µὲν πληγῇ ὃ δὲ πατάξῃ, ἢ καὶ κτείνῃ ὃ δ' ἀποθάνῃ, διῄ- 
ρηται τὸ πάθος καὶ ἡ πρᾶξις εἰς ἄνισα· ἀλλὰ πειρᾶται τῇ 
ζηµίᾳ ἰσάζειν, ἀφαιρῶν τοῦ κέρδους. λέγεται γὰρ ὡς ἁπλῶς 
εἰπεῖν ἐπὶ τοῖς τοιούτοις, κἂν εἰ µή τισιν οἰκεῖον ὄνοµα εἴη, 
τὸ κέρδος, οἷον τῷ πατάξαντι, καὶ ἡ ζηµία τῷ παθόντι· 
ἀλλ' ὅταν γε µετρηθῇ τὸ πάθος, καλεῖται τὸ µὲν ζηµία 
τὸ δὲ κέρδος. ὥστε τοῦ µὲν πλείονος καὶ ἐλάττονος τὸ ἴσον 
µέσον, τὸ δὲ κέρδος καὶ ἡ ζηµία τὸ µὲν πλέον τὸ δ' ἔλατ- 
τον ἐναντίως, τὸ µὲν τοῦ ἀγαθοῦ πλέον τοῦ κακοῦ δ' ἔλαττον   
κέρδος, τὸ δ' ἐναντίον ζηµία· ὧν ἦν µέσον τὸ ἴσον, ὃ λέ- 
γοµεν εἶναι δίκαιον· ὥστε τὸ ἐπανορθωτικὸν δίκαιον ἂν εἴη 
τὸ µέσον ζηµίας καὶ κέρδους. διὸ καὶ ὅταν ἀµφισβητῶσιν, 
ἐπὶ τὸν δικαστὴν καταφεύγουσιν· τὸ δ' ἐπὶ τὸν δικαστὴν ἰέναι 
ἰέναι ἐστὶν ἐπὶ τὸ δίκαιον· ὁ γὰρ δικαστὴς βούλεται εἶναι οἷον 
δίκαιον ἔµψυχον· καὶ ζητοῦσι δικαστὴν µέσον, καὶ καλοῦσιν 
ἔνιοι µεσιδίους, ὡς ἐὰν τοῦ µέσου τύχωσι, τοῦ δικαίου τευξό- 
µενοι. µέσον ἄρα τι τὸ δίκαιον, εἴπερ καὶ ὁ δικαστής. ὁ δὲ 
δικαστὴς ἐπανισοῖ, καὶ ὥσπερ γραµµῆς εἰς ἄνισα τετµη- 
µένης, ᾧ τὸ µεῖζον τµῆµα τῆς ἡµισείας ὑπερέχει, τοῦτ' 
ἀφεῖλε καὶ τῷ ἐλάττονι τµήµατι προσέθηκεν. ὅταν δὲ 

δίχα διαιρεθῇ τὸ ὅλον, τότε φασὶν ἔχειν τὸ αὑτοῦ ὅταν 
λάβωσι τὸ ἴσον. τὸ δ' ἴσον µέσον ἐστὶ τῆς µείζονος καὶ 
ἐλάττονος κατὰ τὴν ἀριθµητικὴν ἀναλογίαν. διὰ τοῦτο καὶ 
ὀνοµάζεται δίκαιον, ὅτι δίχα ἐστίν, ὥσπερ ἂν εἴ τις εἴποι 
δίχαιον, καὶ ὁ δικαστὴς διχαστής. ἐπὰν γὰρ δύο ἴσων 
ἀφαιρεθῇ ἀπὸ θατέρου, πρὸς θάτερον δὲ προστεθῇ, δυσὶ τού- 
τοις ὑπερέχει θάτερον· εἰ γὰρ ἀφῃρέθη µέν, µὴ προσετέθη 
δέ, ἑνὶ ἂν µόνον ὑπερεῖχεν. τοῦ µέσου ἄρα ἑνί, καὶ τὸ µέσον, 
ἀφ' οὗ ἀφῃρέθη, ἑνί. τούτῳ ἄρα γνωριοῦµεν τί τε ἀφελεῖν 
δεῖ ἀπὸ τοῦ πλέον ἔχοντος, καὶ τί προσθεῖναι τῷ ἔλαττον 
ἔχοντι· ᾧ µὲν γὰρ τὸ µέσον ὑπερέχει, τοῦτο προσθεῖναι 
δεῖ τῷ ἔλαττον ἔχοντι, ᾧ δ' ὑπερέχεται, ἀφελεῖν ἀπὸ τοῦ 
µεγίστου. ἴσαι αἱ ἐφ' ὧν αα ββ γγ ἀλλήλαις· ἀπὸ τῆς αα 
ἀφῃρήσθω τὸ αε, καὶ προσκείσθω τῇ γγ τὸ ἐφ' ᾧ γδ, 
ὥστε ὅλη ἡ δγγ τῆς εα ὑπερέχει τῷ γδ καὶ τῷ γζ· τῆς 
ἄρα ββ τῷ γδ. [ἔστι δὲ τοῦτο καὶ ἐπὶ τῶν ἄλλων τεχνῶν·   
ἀνῃροῦντο γὰρ ἄν, εἰ µὴ ἐποίει τὸ ποιοῦν καὶ ὅσον καὶ οἷον, 
καὶ τὸ πάσχον ἔπασχε τοῦτο καὶ τοσοῦτον καὶ τοιοῦτον.] ἐλή- 
λυθε δὲ τὰ ὀνόµατα ταῦτα, ἥ τε ζηµία καὶ τὸ κέρδος, ἐκ 
τῆς ἑκουσίου ἀλλαγῆς· τὸ µὲν γὰρ πλέον ἔχειν ἢ τὰ αὑτοῦ 
κερδαίνειν λέγεται, τὸ δ' ἔλαττον τῶν ἐξ ἀρχῆς ζηµιοῦσθαι, 

οἷον ἐν τῷ ὠνεῖσθαι καὶ πωλεῖν καὶ ἐν ὅσοις ἄλλοις ἄδειαν 
δέδωκεν ὁ νόµος· ὅταν δὲ µήτε πλέον µήτ' ἔλαττον ἀλλ' 
αὐτὰ <τὰ> δι' αὐτῶν γένηται, τὰ αὑτῶν φασὶν ἔχειν καὶ οὔτε 
ζηµιοῦσθαι οὔτε κερδαίνειν. ὥστε κέρδους τινὸς καὶ ζηµίας 
µέσον τὸ δίκαιόν ἐστι τῶν παρὰ τὸ ἑκούσιον, τὸ ἴσον ἔχειν 
καὶ πρότερον καὶ ὕστερον. 
 ∆οκεῖ δέ τισι καὶ τὸ ἀντιπεπονθὸς εἶναι ἁπλῶς δίκαιον, 
ὥσπερ οἱ Πυθαγόρειοι ἔφασαν· ὡρίζοντο γὰρ ἁπλῶς τὸ δί- 
καιον τὸ ἀντιπεπονθὸς ἄλλῳ. τὸ δ' ἀντιπεπονθὸς οὐκ ἐφαρ- 
µόττει οὔτ' ἐπὶ τὸ νεµητικὸν δίκαιον οὔτ' ἐπὶ τὸ διορθωτι- 
κόν - καίτοι βούλονταί γε τοῦτο λέγειν καὶ τὸ Ῥαδαµάνθυος 
δίκαιον· 
    εἴ κε πάθοι τά τ' ἔρεξε, δίκη κ' ἰθεῖα γένοιτο 
- πολλαχοῦ γὰρ διαφωνεῖ· οἷον εἰ ἀρχὴν ἔχων ἐπάταξεν, οὐ 
δεῖ ἀντιπληγῆναι, καὶ εἰ ἄρχοντα ἐπάταξεν, οὐ πληγῆναι 
µόνον δεῖ ἀλλὰ καὶ κολασθῆναι. ἔτι τὸ ἑκούσιον καὶ τὸ 
ἀκούσιον διαφέρει πολύ. ἀλλ' ἐν µὲν ταῖς κοινωνίαις ταῖς 
ἀλλακτικαῖς συνέχει τὸ τοιοῦτον δίκαιον, τὸ ἀντιπεπονθὸς 
κατ' ἀναλογίαν καὶ µὴ κατ' ἰσότητα. τῷ ἀντιποιεῖν γὰρ 
ἀνάλογον συµµένει ἡ πόλις. ἢ γὰρ τὸ κακῶς ζητοῦσιν· εἰ 
δὲ µή, δουλεία δοκεῖ εἶναι [εἰ µὴ ἀντιποιήσει]· ἢ τὸ εὖ· εἰ   

δὲ µή, µετάδοσις οὐ γίνεται, τῇ µεταδόσει δὲ συµµένουσιν. 
διὸ καὶ Χαρίτων ἱερὸν ἐµποδὼν ποιοῦνται, ἵν' ἀνταπόδοσις 
ᾖ· τοῦτο γὰρ ἴδιον χάριτος· ἀνθυπηρετῆσαι γὰρ δεῖ τῷ 
χαρισαµένῳ, καὶ πάλιν αὐτὸν ἄρξαι χαριζόµενον. ποιεῖ 
δὲ τὴν ἀντίδοσιν τὴν κατ' ἀναλογίαν ἡ κατὰ διάµετρον σύ- 
ζευξις. οἰκοδόµος ἐφ' ᾧ α, σκυτοτόµος ἐφ' ᾧ β, οἰκία 
ἐφ' ᾧ γ, ὑπόδηµα ἐφ' ᾧ δ. δεῖ οὖν λαµβάνειν τὸν οἰκο- 
δόµον παρὰ τοῦ σκυτοτόµου τὸ ἐκείνου ἔργον, καὶ αὐτὸν 
ἐκείνῳ µεταδιδόναι τὸ αὑτοῦ. ἐὰν οὖν πρῶτον ᾖ τὸ κατὰ τὴν 
ἀναλογίαν ἴσον, εἶτα τὸ ἀντιπεπονθὸς γένηται, ἔσται τὸ λεγό- 
µενον. εἰ δὲ µή, οὐκ ἴσον, οὐδὲ συµµένει· οὐθὲν γὰρ κωλύει 
κρεῖττον εἶναι τὸ θατέρου ἔργον ἢ τὸ θατέρου· δεῖ οὖν ταῦτα 
ἰσασθῆναι. ἔστι δὲ τοῦτο καὶ ἐπὶ τῶν ἄλλων τεχνῶν· ἀνῃροῦντο 
γὰρ ἄν, εἰ µὴ <ὃ> ἐποίει τὸ ποιοῦν καὶ ὅσον καὶ οἷον, καὶ τὸ 
πάσχον ἔπασχε τοῦτο καὶ τοσοῦτον καὶ τοιοῦτον. οὐ γὰρ ἐκ 
δύο ἰατρῶν γίνεται κοινωνία, ἀλλ' ἐξ ἰατροῦ καὶ γεωργοῦ, 
καὶ ὅλως ἑτέρων καὶ οὐκ ἴσων· ἀλλὰ τούτους δεῖ ἰσασθῆναι. 
διὸ πάντα συµβλητὰ δεῖ πως εἶναι, ὧν ἐστὶν ἀλλαγή. ἐφ' 
ὃ τὸ νόµισµ' ἐλήλυθε, καὶ γίνεταί πως µέσον· πάντα γὰρ 
µετρεῖ, ὥστε καὶ τὴν ὑπεροχὴν καὶ τὴν ἔλλειψιν, πόσα 
ἄττα δὴ ὑποδήµατ' ἴσον οἰκίᾳ ἢ τροφῇ. δεῖ τοίνυν ὅπερ 

οἰκοδόµος πρὸς σκυτοτόµον, τοσαδὶ ὑποδήµατα πρὸς οἰκίαν ἢ 
τροφήν. εἰ γὰρ µὴ τοῦτο, οὐκ ἔσται ἀλλαγὴ οὐδὲ κοινωνία. 
τοῦτο δ', εἰ µὴ ἴσα εἴη πως, οὐκ ἔσται. δεῖ ἄρα ἑνί τινι πάντα 
µετρεῖσθαι, ὥσπερ ἐλέχθη πρότερον. τοῦτο δ' ἐστὶ τῇ µὲν 
ἀληθείᾳ ἡ χρεία, ἣ πάντα συνέχει· εἰ γὰρ µηθὲν δέοιντο   
ἢ µὴ ὁµοίως, ἢ οὐκ ἔσται ἀλλαγὴ ἢ οὐχ ἡ αὐτή· οἷον δ' 
ὑπάλλαγµα τῆς χρείας τὸ νόµισµα γέγονε κατὰ συνθήκην· 
καὶ διὰ τοῦτο τοὔνοµα ἔχει νόµισµα, ὅτι οὐ φύσει ἀλλὰ νόµῳ 
ἐστί, καὶ ἐφ' ἡµῖν µεταβαλεῖν καὶ ποιῆσαι ἄχρηστον. ἔσται 
δὴ ἀντιπεπονθός, ὅταν ἰσασθῇ, ὥστε ὅπερ γεωργὸς πρὸς 
σκυτοτόµον, τὸ ἔργον τὸ τοῦ σκυτοτόµου πρὸς τὸ τοῦ γεωργοῦ. 
εἰς σχῆµα δ' ἀναλογίας οὐ δεῖ ἄγειν, ὅταν ἀλλάξωνται (εἰ 
δὲ µή, ἀµφοτέρας ἕξει τὰς ὑπεροχὰς τὸ ἕτερον ἄκρον), ἀλλ' 
ὅταν ἔχωσι τὰ αὑτῶν. οὕτως ἴσοι καὶ κοινωνοί, ὅτι αὕτη ἡ 
ἰσότης δύναται ἐπ' αὐτῶν γίνεσθαι. γεωργὸς α, τροφὴ γ, 
σκυτοτόµος β, τὸ ἔργον αὐτοῦ τὸ ἰσασµένον δ. εἰ δ' οὕτω 
µὴ ἦν ἀντιπεπονθέναι, οὐκ ἂν ἦν κοινωνία. ὅτι δ' ἡ χρεία 
συνέχει ὥσπερ ἕν τι ὄν, δηλοῖ ὅτι ὅταν µὴ ἐν χρείᾳ ὦσιν 
ἀλλήλων, ἢ ἀµφότεροι ἢ ἅτερος, οὐκ ἀλλάττονται, †ὥσπερ 
ὅταν οὗ ἔχει αὐτὸς δέηταί τις, οἷον οἴνου, διδόντες σίτου ἐξα- 
γωγήν.† δεῖ ἄρα τοῦτο ἰσασθῆναι. ὑπὲρ δὲ τῆς µελλούσης 

ἀλλαγῆς, εἰ νῦν µηδὲν δεῖται, ὅτι ἔσται ἂν δεηθῇ, τὸ νόµι- 
σµα οἷον ἐγγυητής ἐσθ' ἡµῖν· δεῖ γὰρ τοῦτο φέροντι εἶναι 
λαβεῖν. πάσχει µὲν οὖν καὶ τοῦτο τὸ αὐτό· οὐ γὰρ ἀεὶ ἴσον 
δύναται· ὅµως δὲ βούλεται µένειν µᾶλλον. διὸ δεῖ πάντα 
τετιµῆσθαι· οὕτω γὰρ ἀεὶ ἔσται ἀλλαγή, εἰ δὲ τοῦτο, κοινω- 
νία. τὸ δὴ νόµισµα ὥσπερ µέτρον σύµµετρα ποιῆσαν ἰσά- 
ζει· οὔτε γὰρ ἂν µὴ οὔσης ἀλλαγῆς κοινωνία ἦν, οὔτ' ἀλλαγὴ 
ἰσότητος µὴ οὔσης, οὔτ' ἰσότης µὴ οὔσης συµµετρίας. τῇ µὲν 
οὖν ἀληθείᾳ ἀδύνατον τὰ τοσοῦτον διαφέροντα σύµµετρα 
γενέσθαι, πρὸς δὲ τὴν χρείαν ἐνδέχεται ἱκανῶς. ἓν δή τι δεῖ 
εἶναι, τοῦτο δ' ἐξ ὑποθέσεως· διὸ νόµισµα καλεῖται· τοῦτο   
γὰρ πάντα ποιεῖ σύµµετρα· µετρεῖται γὰρ πάντα νοµί- 
 
σµατι. οἰκία α, µναῖ δέκα β, κλίνη γ. τὸ α τοῦ β ἥµισυ, 
εἰ πέντε µνῶν ἀξία ἡ οἰκία, ἢ ἴσον· ἡ δὲ κλίνη δέκατον 
µέρος, τὸ γ τοῦ β· δῆλον τοίνυν πόσαι κλῖναι ἴσον 
οἰκίᾳ, ὅτι πέντε. ὅτι δ' οὕτως ἡ ἀλλαγὴ ἦν πρὶν τὸ νόµισµα 
εἶναι, δῆλον· διαφέρει γὰρ οὐδὲν ἢ κλῖναι πέντε ἀντὶ οἰκίας, 
ἢ ὅσου αἱ πέντε κλῖναι. 
 Τί µὲν οὖν τὸ ἄδικον καὶ τί τὸ δίκαιόν ἐστιν, εἴρηται. 
διωρισµένων δὲ τούτων δῆλον ὅτι ἡ δικαιοπραγία µέσον ἐστὶ 

τοῦ ἀδικεῖν καὶ ἀδικεῖσθαι· τὸ µὲν γὰρ πλέον ἔχειν τὸ δ' 
ἔλαττόν ἐστιν. ἡ δὲ δικαιοσύνη µεσότης τίς ἐστιν, οὐ τὸν 
αὐτὸν δὲ τρόπον ταῖς ἄλλαις ἀρεταῖς, ἀλλ' ὅτι µέσου ἐστίν· 
ἡ δ' ἀδικία τῶν ἄκρων. καὶ ἡ µὲν δικαιοσύνη ἐστὶ καθ' ἣν ὁ 
δίκαιος λέγεται πρακτικὸς κατὰ προαίρεσιν τοῦ δικαίου, καὶ 
διανεµητικὸς καὶ αὑτῷ πρὸς ἄλλον καὶ ἑτέρῳ πρὸς ἕτερον 
οὐχ οὕτως ὥστε τοῦ µὲν αἱρετοῦ πλέον αὑτῷ ἔλαττον δὲ τῷ 
πλησίον, τοῦ βλαβεροῦ δ' ἀνάπαλιν, ἀλλὰ τοῦ ἴσου τοῦ κατ' 
ἀναλογίαν, ὁµοίως δὲ καὶ ἄλλῳ πρὸς ἄλλον. ἡ δ' ἀδικία τοὐ- 
ναντίον τοῦ ἀδίκου. τοῦτο δ' ἐστὶν ὑπερβολὴ καὶ ἔλλειψις τοῦ 
ὠφελίµου ἢ βλαβεροῦ παρὰ τὸ ἀνάλογον. διὸ ὑπερβολὴ καὶ 
ἔλλειψις ἡ ἀδικία, ὅτι ὑπερβολῆς καὶ ἐλλείψεώς ἐστιν, ἐφ' 
αὑτοῦ µὲν ὑπερβολῆς µὲν τοῦ ἁπλῶς ὠφελίµου, ἐλλείψεως 
δὲ τοῦ βλαβεροῦ· ἐπὶ δὲ τῶν ἄλλων τὸ µὲν ὅλον ὁµοίως, τὸ 
δὲ παρὰ τὸ ἀνάλογον, ὁποτέρως ἔτυχεν. τοῦ δὲ ἀδικήµατος 
τὸ µὲν ἔλαττον ἀδικεῖσθαί ἐστι, τὸ δὲ µεῖζον τὸ ἀδικεῖν. 
περὶ µὲν οὖν δικαιοσύνης καὶ ἀδικίας, τίς ἑκατέρας ἐστὶν   
ἡ φύσις, εἰρήσθω τοῦτον τὸν τρόπον, ὁµοίως δὲ καὶ περὶ 
δικαίου καὶ ἀδίκου καθόλου. 
 Ἐπεὶ δ' ἔστιν ἀδικοῦντα µήπω ἄδικον εἶναι, ὁ ποῖα ἀδι- 
κήµατα ἀδικῶν ἤδη ἄδικός ἐστιν ἑκάστην ἀδικίαν, οἷον κλέ- 

πτης ἢ µοιχὸς ἢ λῃστής; ἢ οὕτω µὲν οὐδὲν διοίσει; καὶ γὰρ 
ἂν συγγένοιτο γυναικὶ εἰδὼς τὸ ᾗ, ἀλλ' οὐ διὰ προαιρέσεως 
ἀρχὴν ἀλλὰ διὰ πάθος. ἀδικεῖ µὲν οὖν, ἄδικος δ' οὐκ ἔστιν, 
οἷον οὐ κλέπτης, ἔκλεψε δέ, οὐδὲ µοιχός, ἐµοίχευσε δέ· 
ὁµοίως δὲ καὶ ἐπὶ τῶν ἄλλων. πῶς µὲν οὖν ἔχει τὸ ἀντιπε- 
πονθὸς πρὸς τὸ δίκαιον, εἴρηται πρότερον· δεῖ δὲ µὴ λαν- 
θάνειν ὅτι τὸ ζητούµενόν ἐστι καὶ τὸ ἁπλῶς δίκαιον καὶ τὸ 
πολιτικὸν δίκαιον. τοῦτο δ' ἔστιν ἐπὶ κοινωνῶν βίου πρὸς τὸ 
εἶναι αὐτάρκειαν, ἐλευθέρων καὶ ἴσων ἢ κατ' ἀναλογίαν ἢ 
κατ' ἀριθµόν· ὥστε ὅσοις µή ἐστι τοῦτο, οὐκ ἔστι τούτοις 
πρὸς ἀλλήλους τὸ πολιτικὸν δίκαιον, ἀλλά τι δίκαιον καὶ καθ' 
ὁµοιότητα. ἔστι γὰρ δίκαιον, οἷς καὶ νόµος πρὸς αὑτούς· 
νόµος δ', ἐν οἷς ἀδικία· ἡ γὰρ δίκη κρίσις τοῦ δικαίου καὶ 
τοῦ ἀδίκου. ἐν οἷς δ' ἀδικία, καὶ τὸ ἀδικεῖν ἐν τούτοις (ἐν οἷς 
δὲ τὸ ἀδικεῖν, οὐ πᾶσιν ἀδικία), τοῦτο δ' ἐστὶ τὸ πλέον αὑτῷ 
νέµειν τῶν ἁπλῶς ἀγαθῶν, ἔλαττον δὲ τῶν ἁπλῶς κακῶν. 
διὸ οὐκ ἐῶµεν ἄρχειν ἄνθρωπον, ἀλλὰ τὸν λόγον, ὅτι ἑαυτῷ 
τοῦτο ποιεῖ καὶ γίνεται τύραννος. ἔστι δ' ὁ ἄρχων φύλαξ 
τοῦ δικαίου, εἰ δὲ τοῦ δικαίου, καὶ τοῦ ἴσου. ἐπεὶ δ' οὐθὲν 
αὐτῷ πλέον εἶναι δοκεῖ, εἴπερ δίκαιος (οὐ γὰρ νέµει πλέον τοῦ 
ἁπλῶς ἀγαθοῦ αὑτῷ, εἰ µὴ πρὸς αὐτὸν ἀνάλογόν ἐστιν· διὸ 

ἑτέρῳ πονεῖ· καὶ διὰ τοῦτο ἀλλότριον εἶναί φασιν ἀγαθὸν 



τὴν δικαιοσύνην, καθάπερ ἐλέχθη καὶ πρότερον)· µισθὸς ἄρα 
τις δοτέος, τοῦτο δὲ τιµὴ καὶ γέρας· ὅτῳ δὲ µὴ ἱκανὰ τὰ   
τοιαῦτα, οὗτοι γίνονται τύραννοι. τὸ δὲ δεσποτικὸν δίκαιον 
καὶ τὸ πατρικὸν οὐ ταὐτὸν τούτοις ἀλλ' ὅµοιον· οὐ γὰρ ἔστιν 
ἀδικία πρὸς τὰ αὑτοῦ ἁπλῶς, τὸ δὲ κτῆµα καὶ τὸ τέκνον, 
ἕως ἂν ᾖ πηλίκον καὶ χωρισθῇ, ὥσπερ µέρος αὑτοῦ, αὑτὸν 
δ' οὐδεὶς προαιρεῖται βλάπτειν· διὸ οὐκ ἔστιν ἀδικία πρὸς 
αὑτόν· οὐδ' ἄρα ἄδικον οὐδὲ δίκαιον τὸ πολιτικόν· κατὰ 
νόµον γὰρ ἦν, καὶ ἐν οἷς ἐπεφύκει εἶναι νόµος, οὗτοι δ' ἦσαν 
οἷς ὑπάρχει ἰσότης τοῦ ἄρχειν καὶ ἄρχεσθαι. διὸ µᾶλλον 
πρὸς γυναῖκά ἐστι δίκαιον ἢ πρὸς τέκνα καὶ κτήµατα· τοῦτο 
γάρ ἐστι τὸ οἰκονοµικὸν δίκαιον· ἕτερον δὲ καὶ τοῦτο τοῦ πο- 
λιτικοῦ. Τοῦ δὲ πολιτικοῦ δικαίου τὸ µὲν φυσικόν ἐστι τὸ δὲ 
νοµικόν, φυσικὸν µὲν τὸ πανταχοῦ τὴν αὐτὴν ἔχον δύναµιν, 
καὶ οὐ τῷ δοκεῖν ἢ µή, νοµικὸν δὲ ὃ ἐξ ἀρχῆς µὲν οὐδὲν 
διαφέρει οὕτως ἢ ἄλλως, ὅταν δὲ θῶνται, διαφέρει, οἷον τὸ 
µνᾶς λυτροῦσθαι, ἢ τὸ αἶγα θύειν ἀλλὰ µὴ δύο πρόβατα, 
ἔτι ὅσα ἐπὶ τῶν καθ' ἕκαστα νοµοθετοῦσιν, οἷον τὸ θύειν Βρα- 
σίδᾳ, καὶ τὰ ψηφισµατώδη. δοκεῖ δ' ἐνίοις εἶναι πάντα 
τοιαῦτα, ὅτι τὸ µὲν φύσει ἀκίνητον καὶ πανταχοῦ τὴν αὐτὴν 

ἔχει δύναµιν, ὥσπερ τὸ πῦρ καὶ ἐνθάδε καὶ ἐν Πέρσαις καίει, 
τὰ δὲ δίκαια κινούµενα ὁρῶσιν. τοῦτο δ' οὐκ ἔστιν οὕτως 
ἔχον, ἀλλ' ἔστιν ὥς· καίτοι παρά γε τοῖς θεοῖς ἴσως οὐδα- 
µῶς, παρ' ἡµῖν δ' ἔστι µέν τι καὶ φύσει, κινητὸν µέντοι 
πᾶν, ἀλλ' ὅµως ἐστὶ τὸ µὲν φύσει τὸ δ' οὐ φύσει. ποῖον 
δὲ φύσει τῶν ἐνδεχοµένων καὶ ἄλλως ἔχειν, καὶ ποῖον οὒ 
ἀλλὰ νοµικὸν καὶ συνθήκῃ, εἴπερ ἄµφω κινητὰ ὁµοίως, 
δῆλον. καὶ ἐπὶ τῶν ἄλλων ὁ αὐτὸς ἁρµόσει διορισµός· φύ- 
σει γὰρ ἡ δεξιὰ κρείττων, καίτοι ἐνδέχεται πάντας ἀµφιδε-   
ξίους γενέσθαι. τὰ δὲ κατὰ συνθήκην καὶ τὸ συµφέρον τῶν 
δικαίων ὅµοιά ἐστι τοῖς µέτροις· οὐ γὰρ πανταχοῦ ἴσα τὰ 
οἰνηρὰ καὶ σιτηρὰ µέτρα, ἀλλ' οὗ µὲν ὠνοῦνται, µείζω, οὗ 
δὲ πωλοῦσιν, ἐλάττω. ὁµοίως δὲ καὶ τὰ µὴ φυσικὰ ἀλλ' 
ἀνθρώπινα δίκαια οὐ ταὐτὰ πανταχοῦ, ἐπεὶ οὐδ' αἱ πολι- 
τεῖαι, ἀλλὰ µία µόνον πανταχοῦ κατὰ φύσιν ἡ ἀρίστη. τῶν 
δὲ δικαίων καὶ νοµίµων ἕκαστον ὡς τὰ καθόλου πρὸς τὰ καθ' 
ἕκαστα ἔχει· τὰ µὲν γὰρ πραττόµενα πολλά, ἐκείνων δ' 
ἕκαστον ἕν· καθόλου γάρ. διαφέρει δὲ τὸ ἀδίκηµα καὶ τὸ 
ἄδικον καὶ τὸ δικαίωµα καὶ τὸ δίκαιον· ἄδικον µὲν γάρ 
ἐστι τῇ φύσει ἢ τάξει· αὐτὸ δὲ τοῦτο, ὅταν πραχθῇ, ἀδί- 
κηµά ἐστι, πρὶν δὲ πραχθῆναι, οὔπω, ἀλλ' ἄδικον. ὁµοίως 

δὲ καὶ δικαίωµα· καλεῖται δὲ µᾶλλον δικαιοπράγηµα τὸ 
κοινόν, δικαίωµα δὲ τὸ ἐπανόρθωµα τοῦ ἀδικήµατος. καθ' 



ἕκαστον δὲ αὐτῶν, ποῖά τε εἴδη καὶ πόσα καὶ περὶ ποῖα 
τυγχάνει ὄντα, ὕστερον ἐπισκεπτέον. Ὄντων δὲ τῶν δικαίων 
καὶ ἀδίκων τῶν εἰρηµένων, ἀδικεῖ µὲν καὶ δικαιοπραγεῖ 
ὅταν ἑκών τις αὐτὰ πράττῃ· ὅταν δ' ἄκων, οὔτ' ἀδικεῖ οὔτε 
δικαιοπραγεῖ ἀλλ' ἢ κατὰ συµβεβηκός· οἷς γὰρ συµβέ- 
βηκε δικαίοις εἶναι ἢ ἀδίκοις, πράττουσιν. ἀδίκηµα δὲ καὶ 
δικαιοπράγηµα ὥρισται τῷ ἑκουσίῳ καὶ ἀκουσίῳ· ὅταν γὰρ 
ἑκούσιον ᾖ, ψέγεται, ἅµα δὲ καὶ ἀδίκηµα τότ' ἐστίν· ὥστ' 
ἔσται τι ἄδικον µὲν ἀδίκηµα δ' οὔπω, ἂν µὴ τὸ ἑκούσιον 
προσῇ. λέγω δ' ἑκούσιον µέν, ὥσπερ καὶ πρότερον εἴρηται, 
ὃ ἄν τις τῶν ἐφ' αὑτῷ ὄντων εἰδὼς καὶ µὴ ἀγνοῶν πράττῃ 
µήτε ὃν µήτε ᾧ µήτε οὗ <ἕνεκα>, οἷον τίνα τύπτει καὶ τίνι καὶ   
τίνος ἕνεκα, κἀκείνων ἕκαστον µὴ κατὰ συµβεβηκὸς µηδὲ 
βίᾳ (ὥσπερ εἴ τις λαβὼν τὴν χεῖρα αὐτοῦ τύπτοι ἕτερον, 
οὐχ ἑκών· οὐ γὰρ ἐπ' αὐτῷ)· ἐνδέχεται δὲ τὸν τυπτόµενον 
πατέρα εἶναι, τὸν δ' ὅτι µὲν ἄνθρωπος ἢ τῶν παρόντων τις 
γινώσκειν, ὅτι δὲ πατὴρ ἀγνοεῖν· ὁµοίως δὲ τὸ τοιοῦτον διω- 
ρίσθω καὶ ἐπὶ τοῦ οὗ ἕνεκα, καὶ περὶ τὴν πρᾶξιν ὅλην. τὸ δὴ 
ἀγνοούµενον, ἢ µὴ ἀγνοούµενον µὲν µὴ ἐπ' αὐτῷ δ' ὄν, ἢ 

βίᾳ, ἀκούσιον. πολλὰ γὰρ καὶ τῶν φύσει ὑπαρχόντων εἰδό- 
τες καὶ πράττοµεν καὶ πάσχοµεν, ὧν οὐθὲν οὔθ' ἑκούσιον οὔτ' 
 
ἀκούσιόν ἐστιν, οἷον τὸ γηρᾶν ἢ ἀποθνήσκειν. ἔστι δ' ὁµοίως 
ἐπὶ τῶν ἀδίκων καὶ τῶν δικαίων καὶ τὸ κατὰ συµβεβηκός· 
καὶ γὰρ ἂν τὴν παρακαταθήκην ἀποδοίη τις ἄκων καὶ διὰ 
φόβον, ὃν οὔτε δίκαια πράττειν οὔτε δικαιοπραγεῖν φατέον 
ἀλλ' ἢ κατὰ συµβεβηκός. ὁµοίως δὲ καὶ τὸν ἀναγκαζό- 
µενον καὶ ἄκοντα τὴν παρακαταθήκην µὴ ἀποδιδόντα κατὰ 
συµβεβηκὸς φατέον ἀδικεῖν καὶ τὰ ἄδικα πράττειν. τῶν 
δὲ ἑκουσίων τὰ µὲν προελόµενοι πράττοµεν τὰ δ' οὐ προελό- 
µενοι, προελόµενοι µὲν ὅσα προβουλευσάµενοι, ἀπροαίρετα 
δὲ ὅσ' ἀπροβούλευτα. τριῶν δὴ οὐσῶν βλαβῶν τῶν ἐν ταῖς 
κοινωνίαις, τὰ µὲν µετ' ἀγνοίας ἁµαρτήµατά ἐστιν, ὅταν 
µήτε ὃν µήτε ὃ µήτε ᾧ µήτε οὗ ἕνεκα ὑπέλαβε πράξῃ· ἢ γὰρ 
οὐ βάλλειν ἢ οὐ τούτῳ ἢ οὐ τοῦτον ἢ οὐ τούτου ἕνεκα ᾠήθη, 
ἀλλὰ συνέβη οὐχ οὗ ἕνεκα ᾠήθη, οἷον οὐχ ἵνα τρώσῃ ἀλλ' 
ἵνα κεντήσῃ, ἢ οὐχ ὅν, ἢ οὐχ ᾧ. ὅταν µὲν οὖν παραλόγως 
ἡ βλάβη γένηται, ἀτύχηµα· ὅταν δὲ µὴ παραλόγως, ἄνευ 
δὲ κακίας, ἁµάρτηµα (ἁµαρτάνει µὲν γὰρ ὅταν ἡ ἀρχὴ 
ἐν αὐτῷ ᾖ τῆς αἰτίας, ἀτυχεῖ δ' ὅταν ἔξωθεν)· ὅταν δὲ   

εἰδὼς µὲν µὴ προβουλεύσας δέ, ἀδίκηµα, οἷον ὅσα τε διὰ 
θυµὸν καὶ ἄλλα πάθη, ὅσα ἀναγκαῖα ἢ φυσικὰ συµβαίνει 
τοῖς ἀνθρώποις· ταῦτα γὰρ βλάπτοντες καὶ ἁµαρτάνον- 



τες ἀδικοῦσι µέν, καὶ ἀδικήµατά ἐστιν, οὐ µέντοι πω ἄδικοι 
διὰ ταῦτα οὐδὲ πονηροί· οὐ γὰρ διὰ µοχθηρίαν ἡ βλάβη· 
ὅταν δ' ἐκ προαιρέσεως, ἄδικος καὶ µοχθηρός. διὸ καλῶς 
τὰ ἐκ θυµοῦ οὐκ ἐκ προνοίας κρίνεται· οὐ γὰρ ἄρχει ὁ θυµῷ 
ποιῶν, ἀλλ' ὁ ὀργίσας. ἔτι δὲ οὐδὲ περὶ τοῦ γενέσθαι ἢ µὴ 
ἀµφισβητεῖται, ἀλλὰ περὶ τοῦ δικαίου· ἐπὶ φαινοµένῃ γὰρ 
ἀδικίᾳ ἡ ὀργή ἐστιν. οὐ γὰρ ὥσπερ ἐν τοῖς συναλλάγµασι 
περὶ τοῦ γενέσθαι ἀµφισβητοῦσιν, ὧν ἀνάγκη τὸν ἕτερον εἶναι 
µοχθηρόν, ἂν µὴ διὰ λήθην αὐτὸ δρῶσιν· ἀλλ' ὁµολογοῦντες 
περὶ τοῦ πράγµατος, περὶ δὲ τοῦ ποτέρως δίκαιον ἀµφισβη- 
τοῦσιν (ὁ δ' ἐπιβουλεύσας οὐκ ἀγνοεῖ), ὥστε ὃ µὲν οἴεται ἀδι- 
κεῖσθαι, ὃ δ' οὔ. ἐὰν δ' ἐκ προαιρέσεως βλάψῃ, ἀδικεῖ· καὶ 
κατὰ ταῦτ' ἤδη τὰ ἀδικήµατα ὁ ἀδικῶν ἄδικος, ὅταν παρὰ 
τὸ ἀνάλογον ᾖ ἢ παρὰ τὸ ἴσον. ὁµοίως δὲ καὶ δίκαιος, ὅταν 
προελόµενος δικαιοπραγῇ· δικαιοπραγεῖ δέ, ἂν µόνον ἑκὼν 
πράττῃ. τῶν δ' ἀκουσίων τὰ µέν ἐστι συγγνωµονικὰ τὰ δ' 
οὐ συγγνωµονικά. ὅσα µὲν γὰρ µὴ µόνον ἀγνοοῦντες ἀλλὰ 
καὶ δι' ἄγνοιαν ἁµαρτάνουσι, συγγνωµονικά, ὅσα δὲ µὴ δι' 

ἄγνοιαν, ἀλλ' ἀγνοοῦντες µὲν διὰ πάθος δὲ µήτε φυσικὸν 
µήτ' ἀνθρώπινον, οὐ συγγνωµονικά. 
 Ἀπορήσειε δ' ἄν τις, εἰ ἱκανῶς διώρισται περὶ τοῦ ἀδι- 
κεῖσθαι καὶ ἀδικεῖν, πρῶτον µὲν εἰ ἔστιν ὥσπερ Εὐριπίδης 
εἴρηκε, λέγων ἀτόπως 
     µητέρα κατέκταν τὴν ἐµήν, βραχὺς λόγος. 
     ἑκὼν ἑκοῦσαν, ἢ <οὐχ> ἑκοῦσαν οὐχ ἑκών;   
πότερον γὰρ ὡς ἀληθῶς ἔστιν ἑκόντα ἀδικεῖσθαι, ἢ οὒ ἀλλ' 
ἀκούσιον ἅπαν, ὥσπερ καὶ τὸ ἀδικεῖν πᾶν ἑκούσιον; καὶ ἆρα 
πᾶν οὕτως ἢ ἐκείνως, [ὥσπερ καὶ τὸ ἀδικεῖν πᾶν ἑκούσιον,] ἢ 
τὸ µὲν ἑκούσιον τὸ δ' ἀκούσιον; ὁµοίως δὲ καὶ ἐπὶ τοῦ δικαι- 
οῦσθαι· τὸ γὰρ δικαιοπραγεῖν πᾶν ἑκούσιον· ὥστ' εὔλογον 
ἀντικεῖσθαι ὁµοίως καθ' ἑκάτερον, τό τ' ἀδικεῖσθαι καὶ δι- 
καιοῦσθαι ἢ ἑκούσιον ἢ ἀκούσιον εἶναι. ἄτοπον δ' ἂν δόξειε 
καὶ ἐπὶ τοῦ δικαιοῦσθαι, εἰ πᾶν ἑκούσιον· ἔνιοι γὰρ δικαιοῦνται 
οὐχ ἑκόντες. ἔπειτα καὶ τόδε διαπορήσειεν ἄν τις, πότερον ὁ 
τὸ ἄδικον πεπονθὼς ἀδικεῖται πᾶς, ἢ ὥσπερ καὶ ἐπὶ τοῦ πράτ- 
τειν, καὶ ἐπὶ τοῦ πάσχειν ἐστίν· κατὰ συµβεβηκὸς γὰρ ἐν- 
δέχεται ἐπ' ἀµφοτέρων µεταλαµβάνειν τῶν δικαίων· ὁµοίως 
δὲ δῆλον ὅτι καὶ ἐπὶ τῶν ἀδίκων· οὐ γὰρ ταὐτὸν τὸ τἄδικα 
πράττειν τῷ ἀδικεῖν οὐδὲ τὸ ἄδικα πάσχειν τῷ ἀδικεῖσθαι· 

ὁµοίως δὲ καὶ ἐπὶ τοῦ δικαιοπραγεῖν καὶ δικαιοῦσθαι· ἀδύνα- 
τον γὰρ ἀδικεῖσθαι µὴ ἀδικοῦντος ἢ δικαιοῦσθαι µὴ δικαιο- 
πραγοῦντος. εἰ δ' ἐστὶν ἁπλῶς τὸ ἀδικεῖν τὸ βλάπτειν ἑκόντα 
τινά, τὸ δ' ἑκόντα εἰδότα καὶ ὃν καὶ ᾧ καὶ ὥς, ὁ δ' ἀκρα- 



τὴς ἑκὼν βλάπτει αὐτὸς αὑτόν, ἑκών τ' ἂν ἀδικοῖτο κἂν ἐν- 
δέχοιτο αὐτὸς αὑτὸν ἀδικεῖν. ἔστι δὲ καὶ τοῦτο ἓν τῶν ἀπο- 
ρουµένων, εἰ ἐνδέχεται αὐτὸν αὑτὸν ἀδικεῖν. ἔτι ἑκὼν ἄν τις 
δι' ἀκρασίαν ὑπ' ἄλλου βλάπτοιτο ἑκόντος, ὥστ' εἴη ἂν ἑκόντ' 
ἀδικεῖσθαι. ἢ οὐκ ὀρθὸς ὁ διορισµός, ἀλλὰ προσθετέον τῷ 
βλάπτειν εἰδότα καὶ ὃν καὶ ᾧ καὶ ὣς τὸ παρὰ τὴν ἐκείνου 
βούλησιν; βλάπτεται µὲν οὖν τις ἑκὼν καὶ τἄδικα πάσχει, 
ἀδικεῖται δ' οὐδεὶς ἑκών· οὐδεὶς γὰρ βούλεται, οὐδ' ὁ ἀκρατής, 
ἀλλὰ παρὰ τὴν βούλησιν πράττει· οὔτε γὰρ βούλεται οὐδεὶς   
ὃ µὴ οἴεται εἶναι σπουδαῖον, ὅ τε ἀκρατὴς οὐχ ἃ οἴεται δεῖν 
πράττειν πράττει. ὁ δὲ τὰ αὑτοῦ διδούς, ὥσπερ Ὅµηρός φησι 
δοῦναι τὸν Γλαῦκον τῷ ∆ιοµήδει “χρύσεα χαλκείων, ἑκα- 
τόµβοι' ἐννεαβοίων,” οὐκ ἀδικεῖται· ἐπ' αὐτῷ γάρ ἐστι τὸ δι- 
δόναι, τὸ δ' ἀδικεῖσθαι οὐκ ἐπ' αὐτῷ, ἀλλὰ τὸν ἀδικοῦντα 
δεῖ ὑπάρχειν. περὶ µὲν οὖν τοῦ ἀδικεῖσθαι, ὅτι οὐχ ἑκούσιον, 
δῆλον. 
 Ἔτι δ' ὧν προειλόµεθα δύ' ἔστιν εἰπεῖν, πότερόν ποτ' 

ἀδικεῖ ὁ νείµας παρὰ τὴν ἀξίαν τὸ πλέον ἢ ὁ ἔχων, καὶ 
εἰ ἔστιν αὐτὸν αὑτὸν ἀδικεῖν. εἰ γὰρ ἐνδέχεται τὸ πρότερον 
λεχθὲν καὶ ὁ διανέµων ἀδικεῖ ἀλλ' οὐχ ὁ ἔχων τὸ πλέον, 
εἴ τις πλέον αὑτοῦ ἑτέρῳ νέµει εἰδὼς καὶ ἑκών, οὗτος αὐτὸς 
αὑτὸν ἀδικεῖ· ὅπερ δοκοῦσιν οἱ µέτριοι ποιεῖν· ὁ γὰρ ἐπιει- 
κὴς ἐλαττωτικός ἐστιν. ἢ οὐδὲ τοῦτο ἁπλοῦν; ἑτέρου γὰρ 
ἀγαθοῦ, εἰ ἔτυχεν, πλεονεκτεῖ, οἷον δόξης ἢ τοῦ ἁπλῶς καλοῦ. 
ἔτι λύεται κατὰ τὸν διορισµὸν τοῦ ἀδικεῖν· οὐδὲν γὰρ παρὰ 
τὴν αὑτοῦ πάσχει βούλησιν, ὥστε οὐκ ἀδικεῖται διά γε τοῦτο, 
ἀλλ' εἴπερ, βλάπτεται µόνον. φανερὸν δὲ ὅτι καὶ ὁ διανέ- 
µων ἀδικεῖ, ἀλλ' οὐχ ὁ τὸ πλέον ἔχων ἀεί· οὐ γὰρ ᾧ τὸ 
ἄδικον ὑπάρχει ἀδικεῖ, ἀλλ' ᾧ τὸ ἑκόντα τοῦτο ποιεῖν· 
τοῦτο δ' ὅθεν ἡ ἀρχὴ τῆς πράξεως, ἥ ἐστιν ἐν τῷ διανέµοντι 
ἀλλ' οὐκ ἐν τῷ λαµβάνοντι. ἔτι ἐπεὶ πολλαχῶς τὸ ποιεῖν 
λέγεται, καὶ ἔστιν ὡς τὰ ἄψυχα κτείνει καὶ ἡ χεὶρ καὶ ὁ 
οἰκέτης ἐπιτάξαντος, οὐκ ἀδικεῖ µέν, ποιεῖ δὲ τὰ ἄδικα. 
ἔτι εἰ µὲν ἀγνοῶν ἔκρινεν, οὐκ ἀδικεῖ κατὰ τὸ νοµικὸν δί- 
καιον οὐδ' ἄδικος ἡ κρίσις ἐστίν, ἔστι δ' ὡς ἄδικος· ἕτερον 
γὰρ τὸ νοµικὸν δίκαιον καὶ τὸ πρῶτον· εἰ δὲ γινώσκων ἔκρι-   
νεν ἀδίκως, πλεονεκτεῖ καὶ αὐτὸς ἢ χάριτος ἢ τιµωρίας. 
ὥσπερ οὖν κἂν εἴ τις µερίσαιτο τοῦ ἀδικήµατος, καὶ ὁ διὰ 

ταῦτα κρίνας ἀδίκως πλέον ἔχει· καὶ γὰρ ἐπ' ἐκείνῳ τὸν 
ἀγρὸν κρίνας οὐκ ἀγρὸν ἀλλ' ἀργύριον ἔλαβεν. Οἱ δ' 
ἄνθρωποι ἐφ' ἑαυτοῖς οἴονται εἶναι τὸ ἀδικεῖν· διὸ καὶ τὸ 
δίκαιον εἶναι ῥᾴδιον. τὸ δ' οὐκ ἔστιν· συγγενέσθαι µὲν γὰρ τῇ 
τοῦ γείτονος καὶ πατάξαι τὸν πλησίον καὶ δοῦναι τῇ χειρὶ 



τὸ ἀργύριον ῥᾴδιον καὶ ἐπ' αὐτοῖς, ἀλλὰ τὸ ὡδὶ ἔχοντας 
ταῦτα ποιεῖν οὔτε ῥᾴδιον οὔτ' ἐπ' αὐτοῖς. ὁµοίως δὲ καὶ τὸ 
γνῶναι τὰ δίκαια καὶ τὰ ἄδικα οὐδὲν οἴονται σοφὸν εἶναι, 
ὅτι περὶ ὧν οἱ νόµοι λέγουσιν οὐ χαλεπὸν συνιέναι (ἀλλ' οὐ 
ταῦτ' ἐστὶ τὰ δίκαια ἀλλ' ἢ κατὰ συµβεβηκός)· ἀλλὰ πῶς 
πραττόµενα καὶ πῶς νεµόµενα δίκαια, τοῦτο δὴ πλέον ἔρ- 
γον ἢ τὰ ὑγιεινὰ εἰδέναι· ἐπεὶ κἀκεῖ µέλι καὶ οἶνον καὶ 
ἐλλέβορον καὶ καῦσιν καὶ τοµὴν εἰδέναι ῥᾴδιον, ἀλλὰ πῶς 
δεῖ νεῖµαι πρὸς ὑγίειαν καὶ τίνι καὶ πότε, τοσοῦτον ἔργον 
 
ὅσον ἰατρὸν εἶναι. δι' αὐτὸ δὲ τοῦτο καὶ τοῦ δικαίου οἴονται 
εἶναι οὐδὲν ἧττον τὸ ἀδικεῖν, ὅτι οὐχ ἧττον ὁ δίκαιος ἀλλὰ 
καὶ µᾶλλον δύναιτ' ἂν ἕκαστον πρᾶξαι τούτων· καὶ γὰρ 
συγγενέσθαι γυναικὶ καὶ πατάξαι· καὶ ὁ ἀνδρεῖος τὴν 
ἀσπίδα ἀφεῖναι καὶ στραφεὶς ἐφ' ὁποτεραοῦν τρέχειν. ἀλλὰ 
τὸ δειλαίνειν καὶ ἀδικεῖν οὐ τὸ ταῦτα ποιεῖν ἐστί, πλὴν 

κατὰ συµβεβηκός, ἀλλὰ τὸ ὡδὶ ἔχοντα ταῦτα ποιεῖν, ὥς- 
περ καὶ τὸ ἰατρεύειν καὶ τὸ ὑγιάζειν οὐ τὸ τέµνειν ἢ µὴ 
τέµνειν ἢ φαρµακεύειν ἢ µὴ φαρµακεύειν ἐστίν, ἀλλὰ τὸ 
ὡδί. ἔστι δὲ τὰ δίκαια ἐν τούτοις οἷς µέτεστι τῶν ἁπλῶς 
ἀγαθῶν, ἔχουσι δ' ὑπερβολὴν ἐν τούτοις καὶ ἔλλειψιν· τοῖς   
µὲν γὰρ οὐκ ἔστιν ὑπερβολὴ αὐτῶν, οἷον ἴσως τοῖς θεοῖς, τοῖς 
δ' οὐδὲν µόριον ὠφέλιµον, τοῖς ἀνιάτως κακοῖς, ἀλλὰ πάντα 
βλάπτει, τοῖς δὲ µέχρι τοῦ· διὰ τοῦτ' ἀνθρώπινόν ἐστιν. 
 Περὶ δὲ ἐπιεικείας καὶ τοῦ ἐπιεικοῦς, πῶς ἔχει ἡ µὲν 
ἐπιείκεια πρὸς δικαιοσύνην τὸ δ' ἐπιεικὲς πρὸς τὸ δίκαιον, 
ἐχόµενόν ἐστιν εἰπεῖν. οὔτε γὰρ ὡς ταὐτὸν ἁπλῶς οὔθ' ὡς 
ἕτερον τῷ γένει φαίνεται σκοπουµένοις· καὶ ὁτὲ µὲν τὸ ἐπιει- 
κὲς ἐπαινοῦµεν καὶ ἄνδρα τὸν τοιοῦτον, ὥστε καὶ ἐπὶ τὰ 
ἄλλα ἐπαινοῦντες µεταφέροµεν ἀντὶ τοῦ ἀγαθοῦ, τὸ ἐπιει- 
κέστερον ὅτι βέλτιον δηλοῦντες· ὁτὲ δὲ τῷ λόγῳ ἀκολουθοῦσι 
φαίνεται ἄτοπον εἰ τὸ ἐπιεικὲς παρὰ τὸ δίκαιόν τι ὂν ἐπαι- 
νετόν ἐστιν· ἢ γὰρ τὸ δίκαιον οὐ σπουδαῖον, ἢ τὸ ἐπιεικὲς οὐ 
δίκαιον, εἰ ἄλλο· ἢ εἰ ἄµφω σπουδαῖα, ταὐτόν ἐστιν. ἡ µὲν 
οὖν ἀπορία σχεδὸν συµβαίνει διὰ ταῦτα περὶ τὸ ἐπιεικές, 
ἔχει δ' ἅπαντα τρόπον τινὰ ὀρθῶς καὶ οὐδὲν ὑπεναντίον 
ἑαυτοῖς· τό τε γὰρ ἐπιεικὲς δικαίου τινὸς ὂν βέλτιόν ἐστι δί- 

καιον, καὶ οὐχ ὡς ἄλλο τι γένος ὂν βέλτιόν ἐστι τοῦ δικαίου. 
ταὐτὸν ἄρα δίκαιον καὶ ἐπιεικές, καὶ ἀµφοῖν σπουδαίοιν ὄν- 
τοιν κρεῖττον τὸ ἐπιεικές. ποιεῖ δὲ τὴν ἀπορίαν ὅτι τὸ ἐπι- 
εικὲς δίκαιον µέν ἐστιν, οὐ τὸ κατὰ νόµον δέ, ἀλλ' ἐπανόρ- 
θωµα νοµίµου δικαίου. αἴτιον δ' ὅτι ὁ µὲν νόµος καθόλου πᾶς, 
περὶ ἐνίων δ' οὐχ οἷόν τε ὀρθῶς εἰπεῖν καθόλου. ἐν οἷς οὖν 



ἀνάγκη µὲν εἰπεῖν καθόλου, µὴ οἷόν τε δὲ ὀρθῶς, τὸ ὡς ἐπὶ 
τὸ πλέον λαµβάνει ὁ νόµος, οὐκ ἀγνοῶν τὸ ἁµαρτανόµενον. 
καὶ ἔστιν οὐδὲν ἧττον ὀρθός· τὸ γὰρ ἁµάρτηµα οὐκ ἐν τῷ 
νόµῳ οὐδ' ἐν τῷ νοµοθέτῃ ἀλλ' ἐν τῇ φύσει τοῦ πράγµατός 
ἐστιν· εὐθὺς γὰρ τοιαύτη ἡ τῶν πρακτῶν ὕλη ἐστίν. ὅταν   
οὖν λέγῃ µὲν ὁ νόµος καθόλου, συµβῇ δ' ἐπὶ τούτου παρὰ 
τὸ καθόλου, τότε ὀρθῶς ἔχει, ᾗ παραλείπει ὁ νοµοθέτης 
καὶ ἥµαρτεν ἁπλῶς εἰπών, ἐπανορθοῦν τὸ ἐλλειφθέν, ὃ κἂν 
ὁ νοµοθέτης αὐτὸς ἂν εἶπεν ἐκεῖ παρών, καὶ εἰ ᾔδει, ἐνο- 
µοθέτησεν. διὸ δίκαιον µέν ἐστι, καὶ βέλτιόν τινος δικαίου, 
οὐ τοῦ ἁπλῶς δὲ ἀλλὰ τοῦ διὰ τὸ ἁπλῶς ἁµαρτήµατος. 
καὶ ἔστιν αὕτη ἡ φύσις ἡ τοῦ ἐπιεικοῦς, ἐπανόρθωµα νόµου, 
ᾗ ἐλλείπει διὰ τὸ καθόλου. τοῦτο γὰρ αἴτιον καὶ τοῦ µὴ 
πάντα κατὰ νόµον εἶναι, ὅτι περὶ ἐνίων ἀδύνατον θέσθαι 
νόµον, ὥστε ψηφίσµατος δεῖ. τοῦ γὰρ ἀορίστου ἀόριστος καὶ 

ὁ κανών ἐστιν, ὥσπερ καὶ τῆς Λεσβίας οἰκοδοµίας ὁ µολί- 
βδινος κανών· πρὸς γὰρ τὸ σχῆµα τοῦ λίθου µετακινεῖται 
καὶ οὐ µένει ὁ κανών, καὶ τὸ ψήφισµα πρὸς τὰ πράγµατα. 
τί µὲν οὖν ἐστὶ τὸ ἐπιεικές, καὶ ὅτι δίκαιον καὶ τινὸς βέλ- 
τιον δικαίου, δῆλον. φανερὸν δ' ἐκ τούτου καὶ ὁ ἐπιεικὴς τίς 
ἐστιν· ὁ γὰρ τῶν τοιούτων προαιρετικὸς καὶ πρακτικός, καὶ 
ὁ µὴ ἀκριβοδίκαιος ἐπὶ τὸ χεῖρον ἀλλ' ἐλαττωτικός, καίπερ 
ἔχων τὸν νόµον βοηθόν, ἐπιεικής ἐστι, καὶ ἡ ἕξις αὕτη ἐπι- 
είκεια, δικαιοσύνη τις οὖσα καὶ οὐχ ἑτέρα τις ἕξις. 
 Πότερον δ' ἐνδέχεται ἑαυτὸν ἀδικεῖν ἢ οὔ, φανερὸν ἐκ 
τῶν εἰρηµένων. τὰ µὲν γάρ ἐστι τῶν δικαίων τὰ κατὰ πᾶ- 
σαν ἀρετὴν ὑπὸ τοῦ νόµου τεταγµένα, οἷον οὐ κελεύει ἀπο- 
κτιννύναι ἑαυτὸν ὁ νόµος, ἃ δὲ µὴ κελεύει, ἀπαγορεύει. ἔτι 
ὅταν παρὰ τὸν νόµον βλάπτῃ µὴ ἀντιβλάπτων ἑκών, ἀδι- 
κεῖ, ἑκὼν δὲ ὁ εἰδὼς καὶ ὃν καὶ ᾧ· ὁ δὲ δι' ὀργὴν ἑαυτὸν 
σφάττων ἑκὼν τοῦτο δρᾷ παρὰ τὸν ὀρθὸν λόγον, ὃ οὐκ ἐᾷ   
ὁ νόµος· ἀδικεῖ ἄρα. ἀλλὰ τίνα; ἢ τὴν πόλιν, αὑτὸν δ' οὔ; 
ἑκὼν γὰρ πάσχει, ἀδικεῖται δ' οὐδεὶς ἑκών. διὸ καὶ ἡ πό- 
λις ζηµιοῖ, καί τις ἀτιµία πρόσεστι τῷ ἑαυτὸν διαφθείραντι 
ὡς τὴν πόλιν ἀδικοῦντι. ἔτι καθ' ὃ ἄδικος µόνον ὁ ἀδικῶν 
καὶ µὴ ὅλως φαῦλος, οὐκ ἔστιν ἀδικῆσαι ἑαυτόν (τοῦτο 

γὰρ ἄλλος ἐκείνου· ἔστι γάρ πως ὁ ἄδικος οὕτω πονηρὸς ὥς- 
περ ὁ δειλός, οὐχ ὡς ὅλην ἔχων τὴν πονηρίαν, ὥστ' οὐδὲ κατὰ 
ταύτην ἀδικεῖ)· ἅµα γὰρ ἂν τῷ αὐτῷ εἴη ἀφῃρῆσθαι καὶ 
προσκεῖσθαι τὸ αὐτό· τοῦτο δὲ ἀδύνατον, ἀλλ' ἀεὶ ἐν πλείο- 
σιν ἀνάγκη εἶναι τὸ δίκαιον καὶ τὸ ἄδικον. ἔτι δὲ ἑκούσιόν 
τε καὶ ἐκ προαιρέσεως καὶ πρότερον· ὁ γὰρ διότι ἔπαθε καὶ 
τὸ αὐτὸ ἀντιποιῶν οὐ δοκεῖ ἀδικεῖν· αὐτὸς δ' αὑτόν, ταὐτὰ 



ἅµα καὶ πάσχει καὶ ποιεῖ. ἔτι εἴη ἂν ἑκόντα ἀδικεῖ- 
σθαι. πρὸς δὲ τούτοις, ἄνευ τῶν κατὰ µέρος ἀδικηµάτων 
οὐδεὶς ἀδικεῖ, µοιχεύει δ' οὐδεὶς τὴν ἑαυτοῦ οὐδὲ τοιχωρυχεῖ 
τὸν ἑαυτοῦ τοῖχον οὐδὲ κλέπτει τὰ αὑτοῦ. ὅλως δὲ 
λύεται τὸ αὑτὸν ἀδικεῖν καὶ κατὰ τὸν διορισµὸν τὸν περὶ τοῦ 
ἑκουσίως ἀδικεῖσθαι. φανερὸν δὲ καὶ ὅτι ἄµφω µὲν φαῦλα, 
καὶ τὸ ἀδικεῖσθαι καὶ τὸ ἀδικεῖν (τὸ µὲν γὰρ ἔλαττον τὸ 
δὲ πλέον ἔχειν ἐστὶ τοῦ µέσου καὶ ὥσπερ ὑγιεινὸν µὲν ἐν 
ἰατρικῇ, εὐεκτικὸν δὲ ἐν γυµναστικῇ)· ἀλλ' ὅµως χεῖρον τὸ 
ἀδικεῖν· τὸ µὲν γὰρ ἀδικεῖν µετὰ κακίας καὶ ψεκτόν, καὶ 
κακίας ἢ τῆς τελείας καὶ ἁπλῶς ἢ ἐγγύς (οὐ γὰρ ἅπαν 
τὸ ἑκούσιον µετὰ ἀδικίας), τὸ δ' ἀδικεῖσθαι ἄνευ κακίας καὶ 
ἀδικίας. καθ' αὑτὸ µὲν οὖν τὸ ἀδικεῖσθαι ἧττον φαῦλον, 
κατὰ συµβεβηκὸς δ' οὐδὲν κωλύει µεῖζον εἶναι κακόν.   

ἀλλ' οὐδὲν µέλει τῇ τέχνῃ, ἀλλὰ πλευρῖτιν λέγει µείζω 
νόσον προσπταίσµατος· καίτοι γένοιτ' ἄν ποτε θάτερον κατὰ 
συµβεβηκός, εἰ προσπταίσαντα διὰ τὸ πεσεῖν συµβαίη 
ὑπὸ τῶν πολεµίων ληφθῆναι ἢ ἀποθανεῖν. κατὰ µετα- 
φορὰν δὲ καὶ ὁµοιότητα ἔστιν οὐκ αὐτῷ πρὸς αὑτὸν δίκαιον 
ἀλλὰ τῶν αὐτοῦ τισίν, οὐ πᾶν δὲ δίκαιον ἀλλὰ τὸ δε- 
σποτικὸν ἢ τὸ οἰκονοµικόν. ἐν τούτοις γὰρ τοῖς λόγοις διέ- 
στηκε τὸ λόγον ἔχον µέρος τῆς ψυχῆς πρὸς τὸ ἄλογον· εἰς 
ἃ δὴ βλέπουσι καὶ δοκεῖ εἶναι ἀδικία πρὸς αὑτόν, ὅτι ἐν 
τούτοις ἔστι πάσχειν τι παρὰ τὰς ἑαυτῶν ὀρέξεις· ὥσπερ οὖν 
ἄρχοντι καὶ ἀρχοµένῳ εἶναι πρὸς ἄλληλα δίκαιόν τι καὶ 
τούτοις. περὶ µὲν οὖν δικαιοσύνης καὶ τῶν ἄλλων, τῶν 
ἠθικῶν ἀρετῶν, διωρίσθω τὸν τρόπον τοῦτον. 
 Ἐπεὶ δὲ τυγχάνοµεν πρότερον εἰρηκότες ὅτι δεῖ τὸ µέ- 
σον αἱρεῖσθαι, µὴ τὴν ὑπερβολὴν µηδὲ τὴν ἔλλειψιν, τὸ 
δὲ µέσον ἐστὶν ὡς ὁ λόγος ὁ ὀρθὸς λέγει, τοῦτο διέλωµεν. 
ἐν πάσαις γὰρ ταῖς εἰρηµέναις ἕξεσι, καθάπερ καὶ ἐπὶ τῶν 
ἄλλων, ἔστι τις σκοπὸς πρὸς ὃν ἀποβλέπων ὁ τὸν λόγον 
ἔχων ἐπιτείνει καὶ ἀνίησιν, καί τις ἔστιν ὅρος τῶν µεσοτήτων, 
ἃς µεταξύ φαµεν εἶναι τῆς ὑπερβολῆς καὶ τῆς ἐλλείψεως, 
οὔσας κατὰ τὸν ὀρθὸν λόγον. ἔστι δὲ τὸ µὲν εἰπεῖν οὕτως 

ἀληθὲς µέν, οὐθὲν δὲ σαφές· καὶ γὰρ ἐν ταῖς ἄλλαις ἐπι- 
µελείαις, περὶ ὅσας ἐστὶν ἐπιστήµη, τοῦτ' ἀληθὲς µὲν εἰπεῖν, 
ὅτι οὔτε πλείω οὔτε ἐλάττω δεῖ πονεῖν οὐδὲ ῥᾳθυµεῖν, ἀλλὰ 
τὰ µέσα καὶ ὡς ὁ ὀρθὸς λόγος· τοῦτο δὲ µόνον ἔχων ἄν   
 
τις οὐδὲν ἂν εἰδείη πλέον, οἷον ποῖα δεῖ προσφέρεσθαι πρὸς 
τὸ σῶµα, εἴ τις εἴπειεν ὅτι ὅσα ἡ ἰατρικὴ κελεύει καὶ ὡς 
ὁ ταύτην ἔχων. διὸ δεῖ καὶ περὶ τὰς τῆς ψυχῆς ἕξεις µὴ 



µόνον ἀληθῶς εἶναι τοῦτ' εἰρηµένον, ἀλλὰ καὶ διωρισµένον 
τίς ἐστιν ὁ ὀρθὸς λόγος καὶ τούτου τίς ὅρος. 
 Τὰς δὴ τῆς ψυχῆς ἀρετὰς διελόµενοι τὰς µὲν εἶναι 
τοῦ ἤθους ἔφαµεν τὰς δὲ τῆς διανοίας. περὶ µὲν οὖν τῶν 
ἠθικῶν διεληλύθαµεν, περὶ δὲ τῶν λοιπῶν, περὶ ψυχῆς 
πρῶτον εἰπόντες, λέγωµεν οὕτως. πρότερον µὲν οὖν ἐλέχθη 
δύ' εἶναι µέρη τῆς ψυχῆς, τό τε λόγον ἔχον καὶ τὸ ἄλο- 
γον· νῦν δὲ περὶ τοῦ λόγον ἔχοντος τὸν αὐτὸν τρόπον διαι- 
ρετέον. καὶ ὑποκείσθω δύο τὰ λόγον ἔχοντα, ἓν µὲν ᾧ 
θεωροῦµεν τὰ τοιαῦτα τῶν ὄντων ὅσων αἱ ἀρχαὶ µὴ ἐνδέ- 
χονται ἄλλως ἔχειν, ἓν δὲ ᾧ τὰ ἐνδεχόµενα· πρὸς γὰρ 
τὰ τῷ γένει ἕτερα καὶ τῶν τῆς ψυχῆς µορίων ἕτερον τῷ 
γένει τὸ πρὸς ἑκάτερον πεφυκός, εἴπερ καθ' ὁµοιότητά τινα 

καὶ οἰκειότητα ἡ γνῶσις ὑπάρχει αὐτοῖς. λεγέσθω δὲ τού- 
των τὸ µὲν ἐπιστηµονικὸν τὸ δὲ λογιστικόν· τὸ γὰρ βουλεύε- 
σθαι καὶ λογίζεσθαι ταὐτόν, οὐδεὶς δὲ βουλεύεται περὶ 
τῶν µὴ ἐνδεχοµένων ἄλλως ἔχειν. ὥστε τὸ λογιστικόν ἐστιν 
ἕν τι µέρος τοῦ λόγον ἔχοντος. ληπτέον ἄρ' ἑκατέρου τού- 
των τίς ἡ βελτίστη ἕξις· αὕτη γὰρ ἀρετὴ ἑκατέρου, ἡ δ' 
ἀρετὴ πρὸς τὸ ἔργον τὸ οἰκεῖον. Τρία δή ἐστιν ἐν τῇ ψυχῇ 
τὰ κύρια πράξεως καὶ ἀληθείας, αἴσθησις νοῦς ὄρεξις. τού- 
των δ' ἡ αἴσθησις οὐδεµιᾶς ἀρχὴ πράξεως· δῆλον δὲ τῷ 
τὰ θηρία αἴσθησιν µὲν ἔχειν πράξεως δὲ µὴ κοινωνεῖν. 
ἔστι δ' ὅπερ ἐν διανοίᾳ κατάφασις καὶ ἀπόφασις, τοῦτ' ἐν   
ὀρέξει δίωξις καὶ φυγή· ὥστ' ἐπειδὴ ἡ ἠθικὴ ἀρετὴ ἕξις 
προαιρετική, ἡ δὲ προαίρεσις ὄρεξις βουλευτική, δεῖ διὰ 
ταῦτα µὲν τόν τε λόγον ἀληθῆ εἶναι καὶ τὴν ὄρεξιν ὀρθήν, 
εἴπερ ἡ προαίρεσις σπουδαία, καὶ τὰ αὐτὰ τὸν µὲν φάναι 
τὴν δὲ διώκειν. αὕτη µὲν οὖν ἡ διάνοια καὶ ἡ ἀλήθεια 
πρακτική· τῆς δὲ θεωρητικῆς διανοίας καὶ µὴ πρακτικῆς 
µηδὲ ποιητικῆς τὸ εὖ καὶ κακῶς τἀληθές ἐστι καὶ ψεῦδος 
(τοῦτο γάρ ἐστι παντὸς διανοητικοῦ ἔργον)· τοῦ δὲ πρακτικοῦ 
καὶ διανοητικοῦ ἀλήθεια ὁµολόγως ἔχουσα τῇ ὀρέξει τῇ 
ὀρθῇ. πράξεως µὲν οὖν ἀρχὴ προαίρεσις - ὅθεν ἡ κίνησις 

ἀλλ' οὐχ οὗ ἕνεκα - προαιρέσεως δὲ ὄρεξις καὶ λόγος ὁ 
ἕνεκά τινος. διὸ οὔτ' ἄνευ νοῦ καὶ διανοίας οὔτ' ἄνευ 
ἠθικῆς ἐστὶν ἕξεως ἡ προαίρεσις· εὐπραξία γὰρ καὶ τὸ 
ἐναντίον ἐν πράξει ἄνευ διανοίας καὶ ἤθους οὐκ ἔστιν. διά- 
νοια δ' αὐτὴ οὐθὲν κινεῖ, ἀλλ' ἡ ἕνεκά του καὶ πρακτική· 
αὕτη γὰρ καὶ τῆς ποιητικῆς ἄρχει· ἕνεκα γάρ του ποιεῖ 
πᾶς ὁ ποιῶν, καὶ οὐ τέλος ἁπλῶς (ἀλλὰ πρός τι καὶ 
τινός) τὸ ποιητόν, ἀλλὰ τὸ πρακτόν· ἡ γὰρ εὐπραξία τέ- 
λος, ἡ δ' ὄρεξις τούτου. διὸ ἢ ὀρεκτικὸς νοῦς ἡ προαίρεσις 



ἢ ὄρεξις διανοητική, καὶ ἡ τοιαύτη ἀρχὴ ἄνθρωπος. οὐκ 
ἔστι δὲ προαιρετὸν οὐδὲν γεγονός, οἷον οὐδεὶς προαιρεῖται 
Ἴλιον πεπορθηκέναι· οὐδὲ γὰρ βουλεύεται περὶ τοῦ γεγο- 
νότος ἀλλὰ περὶ τοῦ ἐσοµένου καὶ ἐνδεχοµένου, τὸ δὲ γε- 
γονὸς οὐκ ἐνδέχεται µὴ γενέσθαι· διὸ ὀρθῶς Ἀγάθων 
     µόνου γὰρ αὐτοῦ καὶ θεὸς στερίσκεται, 
     ἀγένητα ποιεῖν ἅσσ' ἂν ᾖ πεπραγµένα.   
ἀµφοτέρων δὴ τῶν νοητικῶν µορίων ἀλήθεια τὸ ἔργον. καθ' ἃς 
οὖν µάλιστα ἕξεις ἀληθεύσει ἑκάτερον, αὗται ἀρεταὶ ἀµφοῖν. 
 Ἀρξάµενοι οὖν ἄνωθεν περὶ αὐτῶν πάλιν λέγωµεν. 
ἔστω δὴ οἷς ἀληθεύει ἡ ψυχὴ τῷ καταφάναι ἢ ἀποφάναι, 
πέντε τὸν ἀριθµόν· ταῦτα δ' ἐστὶ τέχνη ἐπιστήµη φρόνη- 

σις σοφία νοῦς· ὑπολήψει γὰρ καὶ δόξῃ ἐνδέχεται δια- 
ψεύδεσθαι. ἐπιστήµη µὲν οὖν τί ἐστιν, ἐντεῦθεν φανερόν, εἰ 
δεῖ ἀκριβολογεῖσθαι καὶ µὴ ἀκολουθεῖν ταῖς ὁµοιότησιν. πάν- 
τες γὰρ ὑπολαµβάνοµεν, ὃ ἐπιστάµεθα, µηδ' ἐνδέχεσθαι 
ἄλλως ἔχειν· τὰ δ' ἐνδεχόµενα ἄλλως, ὅταν ἔξω τοῦ 
θεωρεῖν γένηται, λανθάνει εἰ ἔστιν ἢ µή. ἐξ ἀνάγκης ἄρα 
ἐστὶ τὸ ἐπιστητόν. ἀίδιον ἄρα· τὰ γὰρ ἐξ ἀνάγκης ὄντα 
ἁπλῶς πάντα ἀίδια, τὰ δ' ἀίδια ἀγένητα καὶ ἄφθαρτα. 
ἔτι διδακτὴ ἅπασα ἐπιστήµη δοκεῖ εἶναι, καὶ τὸ ἐπιστητὸν 
µαθητόν. ἐκ προγινωσκοµένων δὲ πᾶσα διδασκαλία, ὥς- 
περ καὶ ἐν τοῖς ἀναλυτικοῖς λέγοµεν· ἣ µὲν γὰρ δι' ἐπα- 
γωγῆς, ἣ δὲ συλλογισµῷ. ἡ µὲν δὴ ἐπαγωγὴ ἀρχή ἐστι 
καὶ τοῦ καθόλου, ὁ δὲ συλλογισµὸς ἐκ τῶν καθόλου. εἰσὶν 
ἄρα ἀρχαὶ ἐξ ὧν ὁ συλλογισµός, ὧν οὐκ ἔστι συλλογι- 
σµός· ἐπαγωγὴ ἄρα. ἡ µὲν ἄρα ἐπιστήµη ἐστὶν ἕξις ἀπο- 
δεικτική, καὶ ὅσα ἄλλα προσδιοριζόµεθα ἐν τοῖς ἀναλυ- 
τικοῖς· ὅταν γάρ πως πιστεύῃ καὶ γνώριµοι αὐτῷ ὦσιν αἱ 
ἀρχαί, ἐπίσταται· εἰ γὰρ µὴ µᾶλλον τοῦ συµπεράσµατος, 
κατὰ συµβεβηκὸς ἕξει τὴν ἐπιστήµην. περὶ µὲν οὖν ἐπι- 
στήµης διωρίσθω τὸν τρόπον τοῦτον. 
 Τοῦ δ' ἐνδεχοµένου ἄλλως ἔχειν ἔστι τι καὶ ποιητὸν 

καὶ πρακτόν· ἕτερον δ' ἐστὶ ποίησις καὶ πρᾶξις (πιστεύοµεν 
δὲ περὶ αὐτῶν καὶ τοῖς ἐξωτερικοῖς λόγοις)· ὥστε καὶ ἡ   
µετὰ λόγου ἕξις πρακτικὴ ἕτερόν ἐστι τῆς µετὰ λόγου ποιη- 
τικῆς ἕξεως. διὸ οὐδὲ περιέχεται ὑπ' ἀλλήλων· οὔτε γὰρ 
ἡ πρᾶξις ποίησις οὔτε ἡ ποίησις πρᾶξίς ἐστιν. ἐπεὶ δ' ἡ 
οἰκοδοµικὴ τέχνη τίς ἐστι καὶ ὅπερ ἕξις τις µετὰ λόγου 
ποιητική, καὶ οὐδεµία οὔτε τέχνη ἐστὶν ἥτις οὐ µετὰ λό- 
γου ποιητικὴ ἕξις ἐστίν, οὔτε τοιαύτη ἣ οὐ τέχνη, ταὐτὸν 
ἂν εἴη τέχνη καὶ ἕξις µετὰ λόγου ἀληθοῦς ποιητική. ἔστι 
δὲ τέχνη πᾶσα περὶ γένεσιν καὶ τὸ τεχνάζειν καὶ θεω- 



ρεῖν ὅπως ἂν γένηταί τι τῶν ἐνδεχοµένων καὶ εἶναι καὶ 
µὴ εἶναι, καὶ ὧν ἡ ἀρχὴ ἐν τῷ ποιοῦντι ἀλλὰ µὴ ἐν τῷ 
ποιουµένῳ· οὔτε γὰρ τῶν ἐξ ἀνάγκης ὄντων ἢ γινοµένων ἡ 
τέχνη ἐστίν, οὔτε τῶν κατὰ φύσιν· ἐν αὑτοῖς γὰρ ἔχουσι 
ταῦτα τὴν ἀρχήν. ἐπεὶ δὲ ποίησις καὶ πρᾶξις ἕτερον, 
ἀνάγκη τὴν τέχνην ποιήσεως ἀλλ' οὐ πράξεως εἶναι. καὶ 
τρόπον τινὰ περὶ τὰ αὐτά ἐστιν ἡ τύχη καὶ ἡ τέχνη, κα- 
θάπερ καὶ Ἀγάθων φησὶ “τέχνη τύχην ἔστερξε καὶ τύχη 
τέχνην.” ἡ µὲν οὖν τέχνη, ὥσπερ εἴρηται, ἕξις τις µετὰ 
λόγου ἀληθοῦς ποιητική ἐστιν, ἡ δ' ἀτεχνία τοὐναντίον 
µετὰ λόγου ψευδοῦς ποιητικὴ ἕξις, περὶ τὸ ἐνδεχόµενον 

ἄλλως ἔχειν. 
 Περὶ δὲ φρονήσεως οὕτως ἂν λάβοιµεν, θεωρήσαντες 
τίνας λέγοµεν τοὺς φρονίµους. δοκεῖ δὴ φρονίµου εἶναι τὸ 
δύνασθαι καλῶς βουλεύσασθαι περὶ τὰ αὑτῷ ἀγαθὰ καὶ 
συµφέροντα, οὐ κατὰ µέρος, οἷον ποῖα πρὸς ὑγίειαν, πρὸς 
ἰσχύν, ἀλλὰ ποῖα πρὸς τὸ εὖ ζῆν ὅλως. σηµεῖον δ' ὅτι καὶ 
τοὺς περί τι φρονίµους λέγοµεν, ὅταν πρὸς τέλος τι σπου- 
δαῖον εὖ λογίσωνται, ὧν µή ἐστι τέχνη. ὥστε καὶ ὅλως ἂν 
εἴη φρόνιµος ὁ βουλευτικός. βουλεύεται δ' οὐθεὶς περὶ τῶν   
ἀδυνάτων ἄλλως ἔχειν, οὐδὲ τῶν µὴ ἐνδεχοµένων αὐτῷ 
πρᾶξαι. ὥστ' εἴπερ ἐπιστήµη µὲν µετ' ἀποδείξεως, ὧν δ' 
αἱ ἀρχαὶ ἐνδέχονται ἄλλως ἔχειν, τούτων µή ἐστιν ἀπό- 
δειξις (πάντα γὰρ ἐνδέχεται καὶ ἄλλως ἔχειν), καὶ οὐκ 
ἔστι βουλεύσασθαι περὶ τῶν ἐξ ἀνάγκης ὄντων, οὐκ ἂν εἴη 
ἡ φρόνησις ἐπιστήµη οὐδὲ τέχνη, ἐπιστήµη µὲν ὅτι ἐνδέ- 
χεται τὸ πρακτὸν ἄλλως ἔχειν, τέχνη δ' ὅτι ἄλλο τὸ 
γένος πράξεως καὶ ποιήσεως. λείπεται ἄρα αὐτὴν εἶναι 
ἕξιν ἀληθῆ µετὰ λόγου πρακτικὴν περὶ τὰ ἀνθρώπῳ ἀγαθὰ 
καὶ κακά. τῆς µὲν γὰρ ποιήσεως ἕτερον τὸ τέλος, τῆς δὲ 
πράξεως οὐκ ἂν εἴη· ἔστι γὰρ αὐτὴ ἡ εὐπραξία τέλος. διὰ 
τοῦτο Περικλέα καὶ τοὺς τοιούτους φρονίµους οἰόµεθα εἶναι, 

ὅτι τὰ αὑτοῖς ἀγαθὰ καὶ τὰ τοῖς ἀνθρώποις δύνανται θεω- 
ρεῖν· εἶναι δὲ τοιούτους ἡγούµεθα τοὺς οἰκονοµικοὺς καὶ τοὺς 
πολιτικούς. ἔνθεν καὶ τὴν σωφροσύνην τούτῳ προσαγορεύο- 
µεν τῷ ὀνόµατι, ὡς σῴζουσαν τὴν φρόνησιν. σῴζει δὲ τὴν 
τοιαύτην ὑπόληψιν. οὐ γὰρ ἅπασαν ὑπόληψιν διαφθείρει 
οὐδὲ διαστρέφει τὸ ἡδὺ καὶ λυπηρόν, οἷον ὅτι τὸ τρίγω- 
νον δύο ὀρθὰς ἔχει ἢ οὐκ ἔχει, ἀλλὰ τὰς περὶ τὸ 
πρακτόν. αἱ µὲν γὰρ ἀρχαὶ τῶν πρακτῶν τὸ οὗ ἕνεκα 
τὰ πρακτά· τῷ δὲ διεφθαρµένῳ δι' ἡδονὴν ἢ λύπην εὐθὺς 
οὐ φαίνεται ἀρχή, οὐδὲ δεῖν τούτου ἕνεκεν οὐδὲ διὰ τοῦθ' 



αἱρεῖσθαι πάντα καὶ πράττειν· ἔστι γὰρ ἡ κακία φθαρτικὴ 
ἀρχῆς. ὥστ' ἀνάγκη τὴν φρόνησιν ἕξιν εἶναι µετὰ λόγου 
ἀληθῆ περὶ τὰ ἀνθρώπινα ἀγαθὰ πρακτικήν. ἀλλὰ µὴν 
τέχνης µὲν ἔστιν ἀρετή, φρονήσεως δ' οὐκ ἔστιν· καὶ ἐν µὲν 
τέχνῃ ὁ ἑκὼν ἁµαρτάνων αἱρετώτερος, περὶ δὲ φρόνησιν 
ἧττον, ὥσπερ καὶ περὶ τὰς ἀρετάς. δῆλον οὖν ὅτι ἀρετή   
τις ἐστὶ καὶ οὐ τέχνη. δυοῖν δ' ὄντοιν µεροῖν τῆς ψυχῆς 
τῶν λόγον ἐχόντων, θατέρου ἂν εἴη ἀρετή, τοῦ δοξαστικοῦ· 
ἥ τε γὰρ δόξα περὶ τὸ ἐνδεχόµενον ἄλλως ἔχειν καὶ ἡ 
φρόνησις. ἀλλὰ µὴν οὐδ' ἕξις µετὰ λόγου µόνον· σηµεῖον 

δ' ὅτι λήθη µὲν τῆς τοιαύτης ἕξεως ἔστι, φρονήσεως δ' 
οὐκ ἔστιν. 
 Ἐπεὶ δ' ἡ ἐπιστήµη περὶ τῶν καθόλου ἐστὶν ὑπόληψις 
καὶ τῶν ἐξ ἀνάγκης ὄντων, εἰσὶ δ' ἀρχαὶ τῶν ἀποδεικτῶν 
καὶ πάσης ἐπιστήµης (µετὰ λόγου γὰρ ἡ ἐπιστήµη), τῆς 
ἀρχῆς τοῦ ἐπιστητοῦ οὔτ' ἂν ἐπιστήµη εἴη οὔτε τέχνη οὔτε 
φρόνησις· τὸ µὲν γὰρ ἐπιστητὸν ἀποδεικτόν, αἳ δὲ τυγχά- 
νουσιν οὖσαι περὶ τὰ ἐνδεχόµενα ἄλλως ἔχειν. οὐδὲ δὴ 
σοφία τούτων ἐστίν· τοῦ γὰρ σοφοῦ περὶ ἐνίων ἔχειν ἀπό- 
δειξίν ἐστιν. εἰ δὴ οἷς ἀληθεύοµεν καὶ µηδέποτε διαψευ- 
δόµεθα περὶ τὰ µὴ ἐνδεχόµενα ἢ καὶ ἐνδεχόµενα ἄλλως 
ἔχειν, ἐπιστήµη καὶ φρόνησίς ἐστι καὶ σοφία καὶ νοῦς, τού- 
των δὲ τῶν τριῶν µηδὲν ἐνδέχεται εἶναι (λέγω δὲ τρία 
φρόνησιν ἐπιστήµην σοφίαν), λείπεται νοῦν εἶναι τῶν 
ἀρχῶν. 
 Τὴν δὲ σοφίαν ἔν τε ταῖς τέχναις τοῖς ἀκριβεστάτοις 
τὰς τέχνας ἀποδίδοµεν, οἷον Φειδίαν λιθουργὸν σοφὸν καὶ 
Πολύκλειτον ἀνδριαντοποιόν, ἐνταῦθα µὲν οὖν οὐθὲν ἄλλο 
σηµαίνοντες τὴν σοφίαν ἢ ὅτι ἀρετὴ τέχνης ἐστίν· εἶναι δέ 
τινας σοφοὺς οἰόµεθα ὅλως οὐ κατὰ µέρος οὐδ' ἄλλο τι 
σοφούς, ὥσπερ Ὅµηρός φησιν ἐν τῷ Μαργίτῃ 
 
Bekker page 1141a, line 15 
 
   τὸν δ' οὔτ' ἂρ σκαπτῆρα θεοὶ θέσαν οὔτ' ἀροτῆρα 
   οὔτ' ἄλλως τι σοφόν.   
ὥστε δῆλον ὅτι ἀκριβεστάτη ἂν τῶν ἐπιστηµῶν εἴη ἡ σο- 
φία. δεῖ ἄρα τὸν σοφὸν µὴ µόνον τὰ ἐκ τῶν ἀρχῶν εἰδέ- 
ναι, ἀλλὰ καὶ περὶ τὰς ἀρχὰς ἀληθεύειν. ὥστ' εἴη ἂν ἡ 
σοφία νοῦς καὶ ἐπιστήµη, ὥσπερ κεφαλὴν ἔχουσα ἐπιστήµη 
τῶν τιµιωτάτων. ἄτοπον γὰρ εἴ τις τὴν πολιτικὴν ἢ τὴν 
φρόνησιν σπουδαιοτάτην οἴεται εἶναι, εἰ µὴ τὸ ἄριστον τῶν 
ἐν τῷ κόσµῳ ἄνθρωπός ἐστιν. εἰ δὴ ὑγιεινὸν µὲν καὶ ἀγα- 
θὸν ἕτερον ἀνθρώποις καὶ ἰχθύσι, τὸ δὲ λευκὸν καὶ εὐθὺ 
ταὐτὸν ἀεί, καὶ τὸ σοφὸν ταὐτὸ πάντες ἂν εἴποιεν, φρό- 
νιµον δὲ ἕτερον· τὰ γὰρ περὶ αὑτὸ ἕκαστα τὸ εὖ θεωροῦν 



φησὶν εἶναι φρόνιµον, καὶ τούτῳ ἐπιτρέψει αὐτά. διὸ καὶ 
τῶν θηρίων ἔνια φρόνιµά φασιν εἶναι, ὅσα περὶ τὸν αὑτῶν 
βίον ἔχοντα φαίνεται δύναµιν προνοητικήν. φανερὸν δὲ καὶ 
ὅτι οὐκ ἂν εἴη ἡ σοφία καὶ ἡ πολιτικὴ ἡ αὐτή· εἰ γὰρ 
τὴν περὶ τὰ ὠφέλιµα τὰ αὑτοῖς ἐροῦσι σοφίαν, πολλαὶ 
ἔσονται σοφίαι· οὐ γὰρ µία περὶ τὸ ἁπάντων ἀγαθὸν τῶν 
ζῴων, ἀλλ' ἑτέρα περὶ ἕκαστον, εἰ µὴ καὶ ἰατρικὴ µία περὶ 
πάντων τῶν ὄντων. εἰ δ' ὅτι βέλτιστον ἄνθρωπος τῶν ἄλ- 
λων ζῴων, οὐδὲν διαφέρει· καὶ γὰρ ἀνθρώπου ἄλλα πολὺ 

θειότερα τὴν φύσιν, οἷον φανερώτατά γε ἐξ ὧν ὁ κόσµος 
συνέστηκεν. ἐκ δὴ τῶν εἰρηµένων δῆλον ὅτι ἡ σοφία ἐστὶ 
καὶ ἐπιστήµη καὶ νοῦς τῶν τιµιωτάτων τῇ φύσει. διὸ Ἀνα- 
ξαγόραν καὶ Θαλῆν καὶ τοὺς τοιούτους σοφοὺς µὲν φρο- 
νίµους δ' οὔ φασιν εἶναι, ὅταν ἴδωσιν ἀγνοοῦντας τὰ συµ- 
φέροντα ἑαυτοῖς, καὶ περιττὰ µὲν καὶ θαυµαστὰ καὶ χα- 
λεπὰ καὶ δαιµόνια εἰδέναι αὐτούς φασιν, ἄχρηστα δ', ὅτι 
οὐ τὰ ἀνθρώπινα ἀγαθὰ ζητοῦσιν. Ἡ δὲ φρόνησις περὶ τὰ   
ἀνθρώπινα καὶ περὶ ὧν ἔστι βουλεύσασθαι· τοῦ γὰρ φρονίµου 
µάλιστα τοῦτ' ἔργον εἶναί φαµεν, τὸ εὖ βουλεύεσθαι, βου- 
λεύεται δ' οὐδεὶς περὶ τῶν ἀδυνάτων ἄλλως ἔχειν, οὐδ' 
ὅσων µὴ τέλος τι ἔστι, καὶ τοῦτο πρακτὸν ἀγαθόν. ὁ δ' 
ἁπλῶς εὔβουλος ὁ τοῦ ἀρίστου ἀνθρώπῳ τῶν πρακτῶν στο- 
χαστικὸς κατὰ τὸν λογισµόν. οὐδ' ἐστὶν ἡ φρόνησις τῶν 
καθόλου µόνον, ἀλλὰ δεῖ καὶ τὰ καθ' ἕκαστα γνωρίζειν· 
πρακτικὴ γάρ, ἡ δὲ πρᾶξις περὶ τὰ καθ' ἕκαστα. διὸ καὶ 
ἔνιοι οὐκ εἰδότες ἑτέρων εἰδότων πρακτικώτεροι, καὶ ἐν τοῖς 
ἄλλοις οἱ ἔµπειροι· εἰ γὰρ εἰδείη ὅτι τὰ κοῦφα εὔπεπτα 
κρέα καὶ ὑγιεινά, ποῖα δὲ κοῦφα ἀγνοοῖ, οὐ ποιήσει ὑγί- 
ειαν, ἀλλ' ὁ εἰδὼς ὅτι τὰ ὀρνίθεια [κοῦφα καὶ] ὑγιεινὰ ποιή- 
σει µᾶλλον. ἡ δὲ φρόνησις πρακτική· ὥστε δεῖ ἄµφω 

ἔχειν, ἢ ταύτην µᾶλλον. εἴη δ' ἄν τις καὶ ἐνταῦθα ἀρ- 
χιτεκτονική. Ἔστι δὲ καὶ ἡ πολιτικὴ καὶ ἡ φρόνησις ἡ αὐτὴ 
µὲν ἕξις, τὸ µέντοι εἶναι οὐ ταὐτὸν αὐταῖς. τῆς δὲ περὶ 
πόλιν ἣ µὲν ὡς ἀρχιτεκτονικὴ φρόνησις νοµοθετική, ἣ δὲ 
ὡς τὰ καθ' ἕκαστα τὸ κοινὸν ἔχει ὄνοµα, πολιτική· αὕτη 
δὲ πρακτικὴ καὶ βουλευτική· τὸ γὰρ ψήφισµα πρακτὸν 
ὡς τὸ ἔσχατον. διὸ πολιτεύεσθαι τούτους µόνον λέγουσιν· 
µόνοι γὰρ πράττουσιν οὗτοι ὥσπερ οἱ χειροτέχναι. δοκεῖ 
δὲ καὶ φρόνησις µάλιστ' εἶναι ἡ περὶ αὐτὸν καὶ ἕνα· καὶ 
ἔχει αὕτη τὸ κοινὸν ὄνοµα, φρόνησις· ἐκείνων δὲ ἣ µὲν 
οἰκονοµία ἣ δὲ νοµοθεσία ἣ δὲ πολιτική, καὶ ταύτης ἣ 
µὲν βουλευτικὴ ἣ δὲ δικαστική. Εἶδος µὲν οὖν τι ἂν εἴη 
γνώσεως τὸ αὑτῷ εἰδέναι· ἀλλ' ἔχει διαφορὰν πολλήν· 



καὶ δοκεῖ ὁ τὰ περὶ αὑτὸν εἰδὼς καὶ διατρίβων φρόνιµος 
εἶναι, οἱ δὲ πολιτικοὶ πολυπράγµονες· διὸ Εὐριπίδης   
   πῶς δ' ἂν φρονοίην, ᾧ παρῆν ἀπραγµόνως 
   ἐν τοῖσι πολλοῖς ἠριθµηµένον στρατοῦ 
   ἴσον µετασχεῖν; 
   τοὺς γὰρ περισσοὺς καί τι πράσσοντας πλέον ... 
ζητοῦσι γὰρ τὸ αὑτοῖς ἀγαθόν, καὶ οἴονται τοῦτο δεῖν πράτ- 
τειν. ἐκ ταύτης οὖν τῆς δόξης ἐλήλυθε τὸ τούτους φρονί- 

µους εἶναι· καίτοι ἴσως οὐκ ἔστι τὸ αὑτοῦ εὖ ἄνευ οἰκονο- 
µίας οὐδ' ἄνευ πολιτείας. ἔτι δὲ τὰ αὑτοῦ πῶς δεῖ διοι- 
κεῖν, ἄδηλον καὶ σκεπτέον. σηµεῖον δ' ἐστὶ τοῦ εἰρηµένου 
καὶ διότι γεωµετρικοὶ µὲν νέοι καὶ µαθηµατικοὶ γίνονται 
καὶ σοφοὶ τὰ τοιαῦτα, φρόνιµος δ' οὐ δοκεῖ γίνεσθαι. 
αἴτιον δ' ὅτι καὶ τῶν καθ' ἕκαστά ἐστιν ἡ φρόνησις, ἃ γίνεται 
γνώριµα ἐξ ἐµπειρίας, νέος δ' ἔµπειρος οὐκ ἔστιν· πλῆθος 
γὰρ χρόνου ποιεῖ τὴν ἐµπειρίαν· ἐπεὶ καὶ τοῦτ' ἄν τις σκέ- 
ψαιτο, διὰ τί δὴ µαθηµατικὸς µὲν παῖς γένοιτ' ἄν, σο- 
φὸς δ' ἢ φυσικὸς οὔ. ἢ ὅτι τὰ µὲν δι' ἀφαιρέσεώς ἐστιν, 
τῶν δ' αἱ ἀρχαὶ ἐξ ἐµπειρίας· καὶ τὰ µὲν οὐ πιστεύουσιν 
οἱ νέοι ἀλλὰ λέγουσιν, τῶν δὲ τὸ τί ἐστιν οὐκ ἄδηλον; ἔτι 
ἡ ἁµαρτία ἢ περὶ τὸ καθόλου ἐν τῷ βουλεύσασθαι ἢ περὶ 
τὸ καθ' ἕκαστον· ἢ γὰρ ὅτι πάντα τὰ βαρύσταθµα ὕδατα 
φαῦλα, ἢ ὅτι τοδὶ βαρύσταθµον. ὅτι δ' ἡ φρόνησις οὐκ 
ἐπιστήµη, φανερόν· τοῦ γὰρ ἐσχάτου ἐστίν, ὥσπερ εἴρηται· 
τὸ γὰρ πρακτὸν τοιοῦτον. ἀντίκειται µὲν δὴ τῷ νῷ· ὁ µὲν 
γὰρ νοῦς τῶν ὅρων, ὧν οὐκ ἔστι λόγος, ἣ δὲ τοῦ ἐσχάτου, 
 
οὗ οὐκ ἔστιν ἐπιστήµη ἀλλ' αἴσθησις, οὐχ ἡ τῶν ἰδίων, 
ἀλλ' οἵᾳ αἰσθανόµεθα ὅτι τὸ [ἐν τοῖς µαθηµατικοῖς]   

ἔσχατον τρίγωνον· στήσεται γὰρ κἀκεῖ. ἀλλ' αὕτη µᾶλλον 
αἴσθησις ἢ φρόνησις, ἐκείνης δ' ἄλλο εἶδος. 
 Τὸ ζητεῖν δὲ καὶ τὸ βουλεύεσθαι διαφέρει· τὸ γὰρ 
βουλεύεσθαι ζητεῖν τι ἐστίν. δεῖ δὲ λαβεῖν καὶ περὶ εὐβου- 
λίας τί ἐστι, πότερον ἐπιστήµη τις ἢ δόξα ἢ εὐστοχία ἢ 
ἄλλο τι γένος. ἐπιστήµη µὲν δὴ οὐκ ἔστιν· οὐ γὰρ ζητοῦσι 
περὶ ὧν ἴσασιν, ἡ δ' εὐβουλία βουλή τις, ὁ δὲ βουλευόµε- 
νος ζητεῖ καὶ λογίζεται. ἀλλὰ µὴν οὐδ' εὐστοχία· ἄνευ 
τε γὰρ λόγου καὶ ταχύ τι ἡ εὐστοχία, βουλεύονται δὲ πο- 
λὺν χρόνον, καὶ φασὶ πράττειν µὲν δεῖν ταχὺ τὰ βου- 
λευθέντα, βουλεύεσθαι δὲ βραδέως. ἔτι ἡ ἀγχίνοια ἕτερον 
καὶ ἡ εὐβουλία· ἔστι δ' εὐστοχία τις ἡ ἀγχίνοια. οὐδὲ δὴ 
δόξα ἡ εὐβουλία οὐδεµία. ἀλλ' ἐπεὶ ὁ µὲν κακῶς βουλευό- 
µενος ἁµαρτάνει, ὁ δ' εὖ ὀρθῶς βουλεύεται, δῆλον ὅτι ὀρ- 



θότης τις ἡ εὐβουλία ἐστίν, οὔτ' ἐπιστήµης δὲ οὔτε δόξης· 
ἐπιστήµης µὲν γὰρ οὐκ ἔστιν ὀρθότης (οὐδὲ γὰρ ἁµαρτία), 
δόξης δ' ὀρθότης ἀλήθεια· ἅµα δὲ καὶ ὥρισται ἤδη πᾶν οὗ 
δόξα ἐστίν. ἀλλὰ µὴν οὐδ' ἄνευ λόγου ἡ εὐβουλία. διανοίας 
ἄρα λείπεται· αὕτη γὰρ οὔπω φάσις· καὶ γὰρ ἡ δόξα 
οὐ ζήτησις ἀλλὰ φάσις τις ἤδη, ὁ δὲ βουλευόµενος, ἐάν 
τε εὖ ἐάν τε καὶ κακῶς βουλεύηται, ζητεῖ τι καὶ λογίζεται. 

ἀλλ' ὀρθότης τίς ἐστιν ἡ εὐβουλία βουλῆς· διὸ ἡ βουλὴ ζη- 
τητέα πρῶτον τί καὶ περὶ τί. ἐπεὶ δ' ἡ ὀρθότης πλεοναχῶς, 
δῆλον ὅτι οὐ πᾶσα· ὁ γὰρ ἀκρατὴς καὶ ὁ φαῦλος ὃ προ- 
τίθεται †ἰδεῖν† ἐκ τοῦ λογισµοῦ τεύξεται, ὥστε ὀρθῶς ἔσται 
βεβουλευµένος, κακὸν δὲ µέγα εἰληφώς. δοκεῖ δ' ἀγαθόν 
τι τὸ εὖ βεβουλεῦσθαι· ἡ γὰρ τοιαύτη ὀρθότης βουλῆς 
εὐβουλία, ἡ ἀγαθοῦ τευκτική. ἀλλ' ἔστι καὶ τούτου ψευδεῖ   
συλλογισµῷ τυχεῖν, καὶ ὃ µὲν δεῖ ποιῆσαι τυχεῖν, δι' 
οὗ δ' οὔ, ἀλλὰ ψευδῆ τὸν µέσον ὅρον εἶναι· ὥστ' οὐδ' 
αὕτη πω εὐβουλία, καθ' ἣν οὗ δεῖ µὲν τυγχάνει, οὐ µέν- 
τοι δι' οὗ ἔδει. ἔτι ἔστι πολὺν χρόνον βουλευόµενον τυχεῖν, 
τὸν δὲ ταχύ. οὐκοῦν οὐδ' ἐκείνη πω εὐβουλία, ἀλλ' ὀρθό- 
της ἡ κατὰ τὸ ὠφέλιµον, καὶ οὗ δεῖ καὶ ὣς καὶ ὅτε. ἔτι 
ἔστι καὶ ἁπλῶς εὖ βεβουλεῦσθαι καὶ πρός τι τέλος. ἣ µὲν 
δὴ ἁπλῶς ἡ πρὸς τὸ τέλος τὸ ἁπλῶς κατορθοῦσα, τὶς δὲ 
ἡ πρός τι τέλος. εἰ δὴ τῶν φρονίµων τὸ εὖ βεβουλεῦ- 
σθαι, ἡ εὐβουλία εἴη ἂν ὀρθότης ἡ κατὰ τὸ συµφέρον πρὸς 
τὸ τέλος, οὗ ἡ φρόνησις ἀληθὴς ὑπόληψίς ἐστιν. 
 Ἔστι δὲ καὶ ἡ σύνεσις καὶ ἡ εὐσυνεσία, καθ' ἃς λέ- 
γοµεν συνετοὺς καὶ εὐσυνέτους, οὔθ' ὅλως τὸ αὐτὸ ἐπιστήµῃ 
ἢ δόξῃ (πάντες γὰρ ἂν ἦσαν συνετοί) οὔτε τις µία τῶν 

κατὰ µέρος ἐπιστηµῶν, οἷον ἡ ἰατρικὴ περὶ ὑγιεινῶν, ἡ γεω- 
µετρία περὶ µεγέθη· οὔτε γὰρ περὶ τῶν ἀεὶ ὄντων καὶ 
ἀκινήτων ἡ σύνεσίς ἐστιν οὔτε περὶ τῶν γιγνοµένων ὁτουοῦν, 
ἀλλὰ περὶ ὧν ἀπορήσειεν ἄν τις καὶ βουλεύσαιτο. διὸ περὶ 
τὰ αὐτὰ µὲν τῇ φρονήσει ἐστίν, οὐκ ἔστι δὲ τὸ αὐτὸ σύνεσις 
καὶ φρόνησις. ἡ µὲν γὰρ φρόνησις ἐπιτακτική ἐστιν· τί γὰρ 
δεῖ πράττειν ἢ µή, τὸ τέλος αὐτῆς ἐστίν· ἡ δὲ σύνεσις 
κριτικὴ µόνον. ταὐτὸ γὰρ σύνεσις καὶ εὐσυνεσία καὶ συ- 
νετοὶ καὶ εὐσύνετοι. ἔστι δ' οὔτε τὸ ἔχειν τὴν φρόνησιν 
οὔτε τὸ λαµβάνειν ἡ σύνεσις· ἀλλ' ὥσπερ τὸ µανθάνειν 
λέγεται συνιέναι, ὅταν χρῆται τῇ ἐπιστήµῃ, οὕτως ἐν τῷ   
χρῆσθαι τῇ δόξῃ ἐπὶ τὸ κρίνειν περὶ τούτων περὶ ὧν ἡ 
φρόνησίς ἐστιν, ἄλλου λέγοντος, καὶ κρίνειν καλῶς· τὸ γὰρ 
εὖ τῷ καλῶς τὸ αὐτό. καὶ ἐντεῦθεν ἐλήλυθε τοὔνοµα ἡ 
σύνεσις, καθ' ἣν εὐσύνετοι, ἐκ τῆς ἐν τῷ µανθάνειν· λέγοµεν 



γὰρ τὸ µανθάνειν συνιέναι πολλάκις. 
 Ἡ δὲ καλουµένη γνώµη, καθ' ἣν συγγνώµονας καὶ 
ἔχειν φαµὲν γνώµην, ἡ τοῦ ἐπιεικοῦς ἐστὶ κρίσις ὀρθή. 
σηµεῖον δέ· τὸν γὰρ ἐπιεικῆ µάλιστά φαµεν εἶναι συγ- 
γνωµονικόν, καὶ ἐπιεικὲς τὸ ἔχειν περὶ ἔνια συγγνώµην. 
ἡ δὲ συγγνώµη γνώµη ἐστὶ κριτικὴ τοῦ ἐπιεικοῦς ὀρθή· 

ὀρθὴ δ' ἡ τοῦ ἀληθοῦς. 
 Εἰσὶ δὲ πᾶσαι αἱ ἕξεις εὐλόγως εἰς ταὐτὸ τείνουσαι· 
λέγοµεν γὰρ γνώµην καὶ σύνεσιν καὶ φρόνησιν καὶ νοῦν 
ἐπὶ τοὺς αὐτοὺς ἐπιφέροντες γνώµην ἔχειν καὶ νοῦν ἤδη 
καὶ φρονίµους καὶ συνετούς. πᾶσαι γὰρ αἱ δυνάµεις αὗται 
τῶν ἐσχάτων εἰσὶ καὶ τῶν καθ' ἕκαστον· καὶ ἐν µὲν τῷ 
κριτικὸς εἶναι περὶ ὧν ὁ φρόνιµος, συνετὸς καὶ εὐγνώµων 
ἢ συγγνώµων· τὰ γὰρ ἐπιεικῆ κοινὰ τῶν ἀγαθῶν ἁπάν- 
των ἐστὶν ἐν τῷ πρὸς ἄλλον. ἔστι δὲ τῶν καθ' ἕκαστα καὶ 
τῶν ἐσχάτων ἅπαντα τὰ πρακτά· καὶ γὰρ τὸν φρόνιµον 
δεῖ γινώσκειν αὐτά, καὶ ἡ σύνεσις καὶ ἡ γνώµη περὶ τὰ 
πρακτά, ταῦτα δ' ἔσχατα. καὶ ὁ νοῦς τῶν ἐσχάτων ἐπ' 
ἀµφότερα· καὶ γὰρ τῶν πρώτων ὅρων καὶ τῶν ἐσχάτων 
νοῦς ἐστὶ καὶ οὐ λόγος, καὶ ὁ µὲν κατὰ τὰς ἀποδείξεις 
τῶν ἀκινήτων ὅρων καὶ πρώτων, ὁ δ' ἐν ταῖς πρακτικαῖς 
τοῦ ἐσχάτου καὶ ἐνδεχοµένου καὶ τῆς ἑτέρας προτάσεως· 
ἀρχαὶ γὰρ τοῦ οὗ ἕνεκα αὗται· ἐκ τῶν καθ' ἕκαστα γὰρ 
τὰ καθόλου· τούτων οὖν ἔχειν δεῖ αἴσθησιν, αὕτη δ' ἐστὶ νοῦς.   
διὸ καὶ φυσικὰ δοκεῖ εἶναι ταῦτα, καὶ φύσει σοφὸς µὲν 
οὐδείς, γνώµην δ' ἔχειν καὶ σύνεσιν καὶ νοῦν. σηµεῖον δ' 
ὅτι καὶ ταῖς ἡλικίαις οἰόµεθα ἀκολουθεῖν, καὶ ἥδε ἡ ἡλικία 

νοῦν ἔχει καὶ γνώµην, ὡς τῆς φύσεως αἰτίας οὔσης. [διὸ 
καὶ ἀρχὴ καὶ τέλος νοῦς· ἐκ τούτων γὰρ αἱ ἀποδείξεις 
καὶ περὶ τούτων.] ὥστε δεῖ προσέχειν τῶν ἐµπείρων καὶ 
πρεσβυτέρων ἢ φρονίµων ταῖς ἀναποδείκτοις φάσεσι καὶ 
δόξαις οὐχ ἧττον τῶν ἀποδείξεων· διὰ γὰρ τὸ ἔχειν ἐκ 
τῆς ἐµπειρίας ὄµµα ὁρῶσιν ὀρθῶς. τί µὲν οὖν ἐστὶν ἡ 
φρόνησις καὶ ἡ σοφία, καὶ περὶ τί ἑκατέρα τυγχάνει 
οὖσα, καὶ ὅτι ἄλλου τῆς ψυχῆς µορίου ἀρετὴ ἑκατέρα, 
εἴρηται. 
 ∆ιαπορήσειε δ' ἄν τις περὶ αὐτῶν τί χρήσιµοί εἰσιν. 
ἡ µὲν γὰρ σοφία οὐδὲν θεωρήσει ἐξ ὧν ἔσται εὐδαίµων 
ἄνθρωπος (οὐδεµιᾶς γάρ ἐστι γενέσεως), ἡ δὲ φρόνησις τοῦτο 
µὲν ἔχει, ἀλλὰ τίνος ἕνεκα δεῖ αὐτῆς; εἴπερ ἡ µὲν φρό- 
νησίς ἐστιν ἡ περὶ τὰ δίκαια καὶ καλὰ καὶ ἀγαθὰ ἀν- 
θρώπῳ, ταῦτα δ' ἐστὶν ἃ τοῦ ἀγαθοῦ ἐστὶν ἀνδρὸς πράττειν, 
οὐδὲν δὲ πρακτικώτεροι τῷ εἰδέναι αὐτά ἐσµεν, εἴπερ ἕξεις 



αἱ ἀρεταί εἰσιν, ὥσπερ οὐδὲ τὰ ὑγιεινὰ οὐδὲ τὰ εὐεκτικά, 
ὅσα µὴ τῷ ποιεῖν ἀλλὰ τῷ ἀπὸ τῆς ἕξεως εἶναι λέγεται· 
οὐθὲν γὰρ πρακτικώτεροι τῷ ἔχειν τὴν ἰατρικὴν καὶ γυµνα- 
στικήν ἐσµεν. εἰ δὲ µὴ τούτων χάριν φρόνιµον ῥητέον ἀλλὰ 
τοῦ γίνεσθαι, τοῖς οὖσι σπουδαίοις οὐθὲν ἂν εἴη χρήσιµος· 

ἔτι δ' οὐδὲ τοῖς µὴ ἔχουσιν· οὐδὲν γὰρ διοίσει αὐτοὺς ἔχειν 
ἢ ἄλλοις ἔχουσι πείθεσθαι, ἱκανῶς τ' ἔχοι ἂν ἡµῖν ὥσπερ 
καὶ περὶ τὴν ὑγίειαν· βουλόµενοι γὰρ ὑγιαίνειν ὅµως οὐ   
µανθάνοµεν ἰατρικήν. πρὸς δὲ τούτοις ἄτοπον ἂν εἶναι δό- 
ξειεν, εἰ χείρων τῆς σοφίας οὖσα κυριωτέρα αὐτῆς ἔσται· 
ἡ γὰρ ποιοῦσα ἄρχει καὶ ἐπιτάττει περὶ ἕκαστον. περὶ δὴ 
τούτων λεκτέον· νῦν µὲν γὰρ ἠπόρηται περὶ αὐτῶν µόνον. 
πρῶτον µὲν οὖν λέγωµεν ὅτι καθ' αὑτὰς ἀναγκαῖον αἱρετὰς 
αὐτὰς εἶναι, ἀρετάς γ' οὔσας ἑκατέραν ἑκατέρου τοῦ µορίου, καὶ 
εἰ µὴ ποιοῦσι µηδὲν µηδετέρα αὐτῶν. ἔπειτα καὶ ποιοῦσι 
µέν, οὐχ ὡς ἡ ἰατρικὴ δὲ ὑγίειαν, ἀλλ' ὡς ἡ ὑγίεια, οὕτως 
ἡ σοφία εὐδαιµονίαν· µέρος γὰρ οὖσα τῆς ὅλης ἀρετῆς 
τῷ ἔχεσθαι ποιεῖ καὶ †τῷ ἐνεργεῖν εὐδαίµονα.† ἔτι τὸ ἔργον 
 
ἀποτελεῖται κατὰ τὴν φρόνησιν καὶ τὴν ἠθικὴν ἀρετήν· ἡ 
µὲν γὰρ ἀρετὴ τὸν σκοπὸν ποιεῖ ὀρθόν, ἡ δὲ φρόνησις τὰ 
πρὸς τοῦτον. τοῦ δὲ τετάρτου µορίου τῆς ψυχῆς οὐκ ἔστιν 
ἀρετὴ τοιαύτη, τοῦ θρεπτικοῦ· οὐδὲν γὰρ ἐπ' αὐτῷ πράτ- 
τειν ἢ µὴ πράττειν. περὶ δὲ τοῦ µηθὲν εἶναι πρακτικωτέ- 
ρους διὰ τὴν φρόνησιν τῶν καλῶν καὶ δικαίων, µικρὸν ἄνω- 
θεν ἀρκτέον, λαβόντας ἀρχὴν ταύτην. ὥσπερ γὰρ καὶ τὰ 

δίκαια λέγοµεν πράττοντάς τινας οὔπω δικαίους εἶναι, οἷον 
τοὺς τὰ ὑπὸ τῶν νόµων τεταγµένα ποιοῦντας ἢ ἄκοντας 
ἢ δι' ἄγνοιαν ἢ δι' ἕτερόν τι καὶ µὴ δι' αὐτά (καίτοι πράτ- 
τουσί γε ἃ δεῖ καὶ ὅσα χρὴ τὸν σπουδαῖον), οὕτως, ὡς 
ἔοικεν, ἔστι τὸ πῶς ἔχοντα πράττειν ἕκαστα ὥστ' εἶναι ἀγα- 
θόν, λέγω δ' οἷον διὰ προαίρεσιν καὶ αὐτῶν ἕνεκα τῶν 
πραττοµένων. τὴν µὲν οὖν προαίρεσιν ὀρθὴν ποιεῖ ἡ ἀρετή, 
τὸ δ' ὅσα ἐκείνης ἕνεκα πέφυκε πράττεσθαι οὐκ ἔστι τῆς 
ἀρετῆς ἀλλ' ἑτέρας δυνάµεως. λεκτέον δ' ἐπιστήσασι σα- 
φέστερον περὶ αὐτῶν. ἔστι δὴ δύναµις ἣν καλοῦσι δει-   
νότητα· αὕτη δ' ἐστὶ τοιαύτη ὥστε τὰ πρὸς τὸν ὑποτεθέντα 
σκοπὸν συντείνοντα δύνασθαι ταῦτα πράττειν καὶ τυγχά- 
νειν αὐτοῦ. ἂν µὲν οὖν ὁ σκοπὸς ᾖ καλός, ἐπαινετή ἐστιν, 
ἐὰν δὲ φαῦλος, πανουργία· διὸ καὶ τοὺς φρονίµους δεινοὺς 
καὶ πανούργους φαµὲν εἶναι. ἔστι δ' ἡ φρόνησις οὐχ ἡ δύ- 
ναµις, ἀλλ' οὐκ ἄνευ τῆς δυνάµεως ταύτης. ἡ δ' ἕξις τῷ 
ὄµµατι τούτῳ γίνεται τῆς ψυχῆς οὐκ ἄνευ ἀρετῆς, ὡς 



εἴρηταί τε καὶ ἔστι δῆλον· οἱ γὰρ συλλογισµοὶ τῶν πρα- 
κτῶν ἀρχὴν ἔχοντές εἰσιν, ἐπειδὴ τοιόνδε τὸ τέλος καὶ τὸ 
ἄριστον, ὁτιδήποτε ὄν (ἔστω γὰρ λόγου χάριν τὸ τυχόν)· 
τοῦτο δ' εἰ µὴ τῷ ἀγαθῷ, οὐ φαίνεται· διαστρέφει γὰρ ἡ 

µοχθηρία καὶ διαψεύδεσθαι ποιεῖ περὶ τὰς πρακτικὰς ἀρ- 
χάς. ὥστε φανερὸν ὅτι ἀδύνατον φρόνιµον εἶναι µὴ ὄντα 
ἀγαθόν. Σκεπτέον δὴ πάλιν καὶ περὶ ἀρετῆς· καὶ γὰρ ἡ 
ἀρετὴ παραπλησίως ἔχει ὡς ἡ φρόνησις πρὸς τὴν δεινότητα 
- οὐ ταὐτὸ µέν, ὅµοιον δέ - οὕτω καὶ ἡ φυσικὴ ἀρετὴ πρὸς 
τὴν κυρίαν. πᾶσι γὰρ δοκεῖ ἕκαστα τῶν ἠθῶν ὑπάρχειν 
φύσει πως· καὶ γὰρ δίκαιοι καὶ σωφρονικοὶ καὶ ἀνδρεῖοι 
καὶ τἆλλα ἔχοµεν εὐθὺς ἐκ γενετῆς· ἀλλ' ὅµως ζητοῦµεν 
ἕτερόν τι τὸ κυρίως ἀγαθὸν καὶ τὰ τοιαῦτα ἄλλον τρόπον 
ὑπάρχειν. καὶ γὰρ παισὶ καὶ θηρίοις αἱ φυσικαὶ ὑπάρ- 
χουσιν ἕξεις, ἀλλ' ἄνευ νοῦ βλαβεραὶ φαίνονται οὖσαι. 
πλὴν τοσοῦτον ἔοικεν ὁρᾶσθαι, ὅτι ὥσπερ σώµατι ἰσχυρῷ 
ἄνευ ὄψεως κινουµένῳ συµβαίνει σφάλλεσθαι ἰσχυρῶς διὰ 
τὸ µὴ ἔχειν ὄψιν, οὕτω καὶ ἐνταῦθα· ἐὰν δὲ λάβῃ νοῦν, 
ἐν τῷ πράττειν διαφέρει· ἡ δ' ἕξις ὁµοία οὖσα τότ' ἔσται 
κυρίως ἀρετή. ὥστε καθάπερ ἐπὶ τοῦ δοξαστικοῦ δύο ἐστὶν 
εἴδη, δεινότης καὶ φρόνησις, οὕτω καὶ ἐπὶ τοῦ ἠθικοῦ δύο   
ἐστί, τὸ µὲν ἀρετὴ φυσικὴ τὸ δ' ἡ κυρία, καὶ τούτων ἡ 
κυρία οὐ γίνεται ἄνευ φρονήσεως. διόπερ τινές φασι πά- 
σας τὰς ἀρετὰς φρονήσεις εἶναι, καὶ Σωκράτης τῇ µὲν 
ὀρθῶς ἐζήτει τῇ δ' ἡµάρτανεν· ὅτι µὲν γὰρ φρονήσεις ᾤετο 

εἶναι πάσας τὰς ἀρετάς, ἡµάρτανεν, ὅτι δ' οὐκ ἄνευ φρο- 
νήσεως, καλῶς ἔλεγεν. σηµεῖον δέ· καὶ γὰρ νῦν πάντες, 
ὅταν ὁρίζωνται τὴν ἀρετήν, προστιθέασι, τὴν ἕξιν εἰπόντες 
καὶ πρὸς ἅ ἐστι, τὴν κατὰ τὸν ὀρθὸν λόγον· ὀρθὸς δ' ὁ 
κατὰ τὴν φρόνησιν. ἐοίκασι δὴ µαντεύεσθαί πως ἅπαντες 
ὅτι ἡ τοιαύτη ἕξις ἀρετή ἐστιν, ἡ κατὰ τὴν φρόνησιν. δεῖ 
δὲ µικρὸν µεταβῆναι. ἔστι γὰρ οὐ µόνον ἡ κατὰ τὸν ὀρθὸν 
λόγον, ἀλλ' ἡ µετὰ τοῦ ὀρθοῦ λόγου ἕξις ἀρετή ἐστιν· ὀρθὸς 
δὲ λόγος περὶ τῶν τοιούτων ἡ φρόνησίς ἐστιν. Σωκράτης 
µὲν οὖν λόγους τὰς ἀρετὰς ᾤετο εἶναι (ἐπιστήµας γὰρ εἶναι 
πάσας), ἡµεῖς δὲ µετὰ λόγου. δῆλον οὖν ἐκ τῶν εἰρηµένων 
ὅτι οὐχ οἷόν τε ἀγαθὸν εἶναι κυρίως ἄνευ φρονήσεως, οὐδὲ 
φρόνιµον ἄνευ τῆς ἠθικῆς ἀρετῆς. ἀλλὰ καὶ ὁ λόγος 
ταύτῃ λύοιτ' ἄν, ᾧ διαλεχθείη τις ἂν ὅτι χωρίζονται ἀλ- 
λήλων αἱ ἀρεταί· οὐ γὰρ ὁ αὐτὸς εὐφυέστατος πρὸς ἁπά- 
σας, ὥστε τὴν µὲν ἤδη τὴν δ' οὔπω εἰληφὼς ἔσται· τοῦτο 
γὰρ κατὰ µὲν τὰς φυσικὰς ἀρετὰς ἐνδέχεται, καθ' ἃς 
δὲ ἁπλῶς λέγεται ἀγαθός, οὐκ ἐνδέχεται· ἅµα γὰρ τῇ 



φρονήσει µιᾷ ὑπαρχούσῃ πᾶσαι ὑπάρξουσιν. δῆλον δέ, κἂν 
εἰ µὴ πρακτικὴ ἦν, ὅτι ἔδει ἂν αὐτῆς διὰ τὸ τοῦ µορίου 
ἀρετὴν εἶναι, καὶ ὅτι οὐκ ἔσται ἡ προαίρεσις ὀρθὴ ἄνευ 

φρονήσεως οὐδ' ἄνευ ἀρετῆς· ἣ µὲν γὰρ τὸ τέλος ἣ δὲ 
τὰ πρὸς τὸ τέλος ποιεῖ πράττειν. ἀλλὰ µὴν οὐδὲ κυρία 
γ' ἐστὶ τῆς σοφίας οὐδὲ τοῦ βελτίονος µορίου, ὥσπερ οὐδὲ   
τῆς ὑγιείας ἡ ἰατρική· οὐ γὰρ χρῆται αὐτῇ, ἀλλ' ὁρᾷ 
ὅπως γένηται· ἐκείνης οὖν ἕνεκα ἐπιτάττει, ἀλλ' οὐκ ἐκείνῃ. 
ἔτι ὅµοιον κἂν εἴ τις τὴν πολιτικὴν φαίη ἄρχειν τῶν θεῶν, 
ὅτι ἐπιτάττει περὶ πάντα τὰ ἐν τῇ πόλει. 
 Μετὰ δὲ ταῦτα λεκτέον, ἄλλην ποιησαµένους ἀρχήν, 
ὅτι τῶν περὶ τὰ ἤθη φευκτῶν τρία ἐστὶν εἴδη, κακία ἀκρα- 
σία θηριότης. τὰ δ' ἐναντία τοῖς µὲν δυσὶ δῆλα· τὸ µὲν 
γὰρ ἀρετὴν τὸ δ' ἐγκράτειαν καλοῦµεν· πρὸς δὲ τὴν θηριό- 
τητα µάλιστ' ἂν ἁρµόττοι λέγειν τὴν ὑπὲρ ἡµᾶς ἀρετήν, 
ἡρωικήν τινα καὶ θείαν, ὥσπερ Ὅµηρος περὶ <τοῦ> Ἕκτορος 
πεποίηκε λέγοντα τὸν Πρίαµον ὅτι σφόδρα ἦν ἀγαθός, “οὐδὲ 
ἐῴκει ἀνδρός γε θνητοῦ πάις ἔµµεναι ἀλλὰ θεοῖο.” ὥστ' 
εἰ, καθάπερ φασίν, ἐξ ἀνθρώπων γίνονται θεοὶ δι' ἀρετῆς 
ὑπερβολήν, τοιαύτη τις ἂν εἴη δῆλον ὅτι ἡ τῇ θηριώδει 
ἀντιτιθεµένη ἕξις· καὶ γὰρ ὥσπερ οὐδὲ θηρίου ἐστὶ κακία 
οὐδ' ἀρετή, οὕτως οὐδὲ θεοῦ, ἀλλ' ἣ µὲν τιµιώτερον ἀρετῆς, ἣ 
δ' ἕτερόν τι γένος κακίας. ἐπεὶ δὲ σπάνιον καὶ τὸ θεῖον 
ἄνδρα εἶναι, καθάπερ οἱ Λάκωνες εἰώθασι προσαγορεύειν, 

<οἳ> ὅταν ἀγασθῶσι σφόδρα του, σεῖος ἀνήρ φασιν, οὕτω καὶ 
ὁ θηριώδης ἐν τοῖς ἀνθρώποις σπάνιος· µάλιστα δ' ἐν τοῖς 
βαρβάροις ἐστίν, γίνεται δ' ἔνια καὶ διὰ νόσους καὶ πηρώ- 
σεις· καὶ τοὺς διὰ κακίαν δὲ τῶν ἀνθρώπων ὑπερβάλλον- 
τας οὕτως ἐπιδυσφηµοῦµεν. ἀλλὰ περὶ µὲν τῆς διαθέσεως 
τῆς τοιαύτης ὕστερον ποιητέον τινὰ µνείαν, περὶ δὲ κακίας 
εἴρηται πρότερον· περὶ δὲ ἀκρασίας καὶ µαλακίας καὶ τρυ-   
φῆς λεκτέον, καὶ περὶ ἐγκρατείας καὶ καρτερίας· οὔτε γὰρ 
ὡς περὶ τῶν αὐτῶν ἕξεων τῇ ἀρετῇ καὶ τῇ µοχθηρίᾳ ἑκα- 
τέραν αὐτῶν ὑποληπτέον, οὔθ' ὡς ἕτερον γένος. δεῖ δ', 
ὥσπερ ἐπὶ τῶν ἄλλων, τιθέντας τὰ φαινόµενα καὶ πρῶ- 
τον διαπορήσαντας οὕτω δεικνύναι µάλιστα µὲν πάντα τὰ 
ἔνδοξα περὶ ταῦτα τὰ πάθη, εἰ δὲ µή, τὰ πλεῖστα καὶ 
κυριώτατα· ἐὰν γὰρ λύηταί τε τὰ δυσχερῆ καὶ κατα- 
λείπηται τὰ ἔνδοξα, δεδειγµένον ἂν εἴη ἱκανῶς. 
 ∆οκεῖ δὴ ἥ τε ἐγκράτεια καὶ καρτερία τῶν σπουδαίων 
καὶ [τῶν] ἐπαινετῶν εἶναι, ἡ δ' ἀκρασία τε καὶ µαλακία 
τῶν φαύλων καὶ ψεκτῶν, καὶ ὁ αὐτὸς ἐγκρατὴς καὶ 
ἐµµενετικὸς τῷ λογισµῷ, καὶ ἀκρατὴς καὶ ἐκστατικὸς τοῦ 



λογισµοῦ. καὶ ὁ µὲν ἀκρατὴς εἰδὼς ὅτι φαῦλα πράττει διὰ 
πάθος, ὁ δ' ἐγκρατὴς εἰδὼς ὅτι φαῦλαι αἱ ἐπιθυµίαι οὐκ 

ἀκολουθεῖ διὰ τὸν λόγον. καὶ τὸν σώφρονα µὲν ἐγκρατῆ καὶ 
καρτερικόν, τὸν δὲ τοιοῦτον οἳ µὲν πάντα σώφρονα οἳ δ' οὔ, 
καὶ τὸν ἀκόλαστον ἀκρατῆ καὶ τὸν ἀκρατῆ ἀκόλαστον συγκε- 
χυµένως, οἳ δ' ἑτέρους εἶναί φασιν. τὸν δὲ φρόνιµον ὁτὲ µὲν 
οὔ φασιν ἐνδέχεσθαι εἶναι ἀκρατῆ, ὁτὲ δ' ἐνίους φρονίµους 
ὄντας καὶ δεινοὺς ἀκρατεῖς εἶναι. ἔτι ἀκρατεῖς λέγονται καὶ 
 
θυµοῦ καὶ τιµῆς καὶ κέρδους. τὰ µὲν οὖν λεγόµενα ταῦτ' ἐστίν. 
 Ἀπορήσειε δ' ἄν τις πῶς ὑπολαµβάνων ὀρθῶς ἀκρα- 
τεύεταί τις. ἐπιστάµενον µὲν οὖν οὔ φασί τινες οἷόν τε 
εἶναι· δεινὸν γὰρ ἐπιστήµης ἐνούσης, ὡς ᾤετο Σωκράτης, 
ἄλλο τι κρατεῖν καὶ περιέλκειν αὐτὴν ὥσπερ ἀνδράποδον. 
Σωκράτης µὲν γὰρ ὅλως ἐµάχετο πρὸς τὸν λόγον ὡς οὐκ 
οὔσης ἀκρασίας· οὐθένα γὰρ ὑπολαµβάνοντα πράττειν παρὰ 
τὸ βέλτιστον, ἀλλὰ δι' ἄγνοιαν. οὗτος µὲν οὖν ὁ λόγος   
ἀµφισβητεῖ τοῖς φαινοµένοις ἐναργῶς, καὶ δέον ζητεῖν περὶ 
τὸ πάθος, εἰ δι' ἄγνοιαν, τίς ὁ τρόπος γίνεται τῆς ἀγνοίας. 
ὅτι γὰρ οὐκ οἴεταί γε ὁ ἀκρατευόµενος πρὶν ἐν τῷ πάθει 
γενέσθαι, φανερόν. εἰσὶ δέ τινες οἳ τὰ µὲν συγχωροῦσι 
τὰ δ' οὔ· τὸ µὲν γὰρ ἐπιστήµης µηθὲν εἶναι κρεῖττον ὁµο- 
λογοῦσιν, τὸ δὲ µηθένα πράττειν παρὰ τὸ δόξαν βέλτιον 

οὐχ ὁµολογοῦσιν, καὶ διὰ τοῦτο τὸν ἀκρατῆ φασὶν οὐκ ἐπι- 
στήµην ἔχοντα κρατεῖσθαι ὑπὸ τῶν ἡδονῶν ἀλλὰ δόξαν. 
ἀλλὰ µὴν εἴγε δόξα καὶ µὴ ἐπιστήµη, µηδ' ἰσχυρὰ ὑπό- 
ληψις ἡ ἀντιτείνουσα ἀλλ' ἠρεµαία, καθάπερ ἐν τοῖς δι- 
στάζουσι, συγγνώµη τῷ µὴ µένειν ἐν αὐταῖς πρὸς ἐπιθυ- 
µίας ἰσχυράς· τῇ δὲ µοχθηρίᾳ οὐ συγγνώµη, οὐδὲ τῶν 
ἄλλων οὐδενὶ τῶν ψεκτῶν. φρονήσεως ἄρα ἀντιτεινούσης; 
αὕτη γὰρ ἰσχυρότατον. ἀλλ' ἄτοπον· ἔσται γὰρ ὁ αὐτὸς 
ἅµα φρόνιµος καὶ ἀκρατής, φήσειε δ' οὐδ' ἂν εἷς φρονίµου 
εἶναι τὸ πράττειν ἑκόντα τὰ φαυλότατα. πρὸς δὲ τούτοις 
δέδεικται πρότερον ὅτι πρακτικός γε ὁ φρόνιµος (τῶν γὰρ 
ἐσχάτων τις) καὶ τὰς ἄλλας ἔχων ἀρετάς. ἔτι εἰ µὲν ἐν 
τῷ ἐπιθυµίας ἔχειν ἰσχυρὰς καὶ φαύλας ὁ ἐγκρατής, οὐκ 
ἔσται ὁ σώφρων ἐγκρατὴς οὐδ' ὁ ἐγκρατὴς σώφρων· οὔτε 
γὰρ τὸ ἄγαν σώφρονος οὔτε τὸ φαύλας ἔχειν. ἀλλὰ µὴν 
δεῖ γε· εἰ µὲν γὰρ χρησταὶ αἱ ἐπιθυµίαι, φαύλη ἡ κω- 
λύουσα ἕξις µὴ ἀκολουθεῖν, ὥσθ' ἡ ἐγκράτεια οὐ πᾶσα 
σπουδαία· εἰ δ' ἀσθενεῖς καὶ µὴ φαῦλαι, οὐθὲν σεµνόν, οὐδ' 
εἰ φαῦλαι καὶ ἀσθενεῖς, οὐδὲν µέγα. ἔτι εἰ πάσῃ δόξῃ 
ἐµµενετικὸν ποιεῖ ἡ ἐγκράτεια, φαύλη, οἷον εἰ καὶ τῇ 



ψευδεῖ· καὶ εἰ πάσης δόξης ἡ ἀκρασία ἐκστατικόν, ἔσται 

τις σπουδαία ἀκρασία, οἷον ὁ Σοφοκλέους Νεοπτόλεµος ἐν   
τῷ Φιλοκτήτῃ· ἐπαινετὸς γὰρ οὐκ ἐµµένων οἷς ἐπείσθη ὑπὸ 
τοῦ Ὀδυσσέως διὰ τὸ λυπεῖσθαι ψευδόµενος. ἔτι ὁ σοφι- 
στικὸς λόγος [ψευδόµενος] ἀπορία· διὰ γὰρ τὸ παράδοξα 
βούλεσθαι ἐλέγχειν, ἵνα δεινοὶ ὦσιν ὅταν ἐπιτύχωσιν, ὁ 
γενόµενος συλλογισµὸς ἀπορία γίνεται· δέδεται γὰρ ἡ 
διάνοια, ὅταν µένειν µὴ βούληται διὰ τὸ µὴ ἀρέσκειν 
τὸ συµπερανθέν, προϊέναι δὲ µὴ δύνηται διὰ τὸ λῦσαι µὴ 
ἔχειν τὸν λόγον. συµβαίνει δὴ ἔκ τινος λόγου ἡ ἀφροσύνη 
µετ' ἀκρασίας ἀρετή· τἀναντία γὰρ πράττει ὧν ὑπο- 
λαµβάνει διὰ τὴν ἀκρασίαν, ὑπολαµβάνει δὲ τἀγαθὰ 
κακὰ εἶναι καὶ οὐ δεῖν πράττειν, ὥστε τἀγαθὰ καὶ οὐ τὰ 
κακὰ πράξει. ἔτι ὁ τῷ πεπεῖσθαι πράττων καὶ διώκων 
τὰ ἡδέα καὶ προαιρούµενος βελτίων ἂν δόξειεν τοῦ µὴ διὰ 
λογισµὸν ἀλλὰ δι' ἀκρασίαν· εὐιατότερος γὰρ διὰ τὸ µε- 
ταπεισθῆναι ἄν. ὁ δ' ἀκρατὴς ἔνοχος τῇ παροιµίᾳ ἐν ᾗ 
φαµὲν “ὅταν τὸ ὕδωρ πνίγῃ, τί δεῖ ἐπιπίνειν;” εἰ µὲν γὰρ 
ἐπέπειστο ἃ πράττει, µεταπεισθεὶς ἂν ἐπαύσατο· νῦν δὲ 
<ἄλλα> πεπεισµένος οὐδὲν ἧττον [ἄλλα] πράττει. ἔτι εἰ 
περὶ πάντα ἀκρασία ἐστὶ καὶ ἐγκράτεια, τίς ὁ ἁπλῶς ἀκρατής; 
οὐδεὶς γὰρ ἁπάσας ἔχει τὰς ἀκρασίας, φαµὲν δ' εἶναί τινας 

ἁπλῶς. 
 Αἱ µὲν οὖν ἀπορίαι τοιαῦταί τινες συµβαίνουσιν, τούτων 
δὲ τὰ µὲν ἀνελεῖν δεῖ τὰ δὲ καταλιπεῖν· ἡ γὰρ λύσις τῆς 
ἀπορίας εὕρεσίς ἐστιν. Πρῶτον µὲν οὖν σκεπτέον πότερον 
εἰδότες ἢ οὔ, καὶ πῶς εἰδότες· εἶτα περὶ ποῖα τὸν ἀκρατῆ 
καὶ τὸν ἐγκρατῆ θετέον, λέγω δὲ πότερον περὶ πᾶσαν 
ἡδονὴν καὶ λύπην ἢ περί τινας ἀφωρισµένας, καὶ τὸν 
ἐγκρατῆ καὶ τὸν καρτερικόν, πότερον ὁ αὐτὸς ἢ ἕτερός   
ἐστιν· ὁµοίως δὲ καὶ περὶ τῶν ἄλλων ὅσα συγγενῆ τῆς 
θεωρίας ἐστὶ ταύτης. ἔστι δ' ἀρχὴ τῆς σκέψεως, πότερον 
ὁ ἐγκρατὴς καὶ ὁ ἀκρατής εἰσι τῷ περὶ ἃ ἢ τῷ ὣς ἔχον- 
τες τὴν διαφοράν, λέγω δὲ πότερον τῷ περὶ ταδὶ εἶναι 
µόνον ἀκρατὴς ὁ ἀκρατής, ἢ οὒ ἀλλὰ τῷ ὥς, ἢ οὒ ἀλλ' 
ἐξ ἀµφοῖν· ἔπειτ' εἰ περὶ πάντ' ἐστὶν ἀκρασία καὶ ἐγκρά- 
τεια ἢ οὔ. οὔτε γὰρ περὶ ἅπαντ' ἐστὶν ὁ ἁπλῶς ἀκρα- 
τής, ἀλλὰ περὶ ἅπερ ὁ ἀκόλαστος, οὔτε τῷ πρὸς ταῦτα 
ἁπλῶς ἔχειν (ταὐτὸν γὰρ ἂν ἦν τῇ ἀκολασίᾳ), ἀλλὰ τῷ 
ὡδὶ ἔχειν. ὃ µὲν γὰρ ἄγεται προαιρούµενος, νοµίζων ἀεὶ 
δεῖν τὸ παρὸν ἡδὺ διώκειν· ὃ δ' οὐκ οἴεται µέν, διώκει 
δέ. Περὶ µὲν οὖν τοῦ δόξαν ἀληθῆ ἀλλὰ µὴ ἐπιστήµην 
εἶναι παρ' ἣν ἀκρατεύονται, οὐδὲν διαφέρει πρὸς τὸν λό- 

γον· ἔνιοι γὰρ τῶν δοξαζόντων οὐ διστάζουσιν, ἀλλ' οἴονται 
ἀκριβῶς εἰδέναι. εἰ οὖν διὰ τὸ ἠρέµα πιστεύειν οἱ δοξάζον- 
τες µᾶλλον τῶν ἐπισταµένων παρὰ τὴν ὑπόληψιν πράξουσιν, 
οὐθὲν διοίσει ἐπιστήµη δόξης· ἔνιοι γὰρ πιστεύουσιν οὐδὲν 
ἧττον οἷς δοξάζουσιν ἢ ἕτεροι οἷς ἐπίστανται· δηλοῖ δ' Ἡρά- 
κλειτος. ἀλλ' ἐπεὶ διχῶς λέγοµεν τὸ ἐπίστασθαι (καὶ γὰρ 
ὁ ἔχων µὲν οὐ χρώµενος δὲ τῇ ἐπιστήµῃ καὶ ὁ χρώµενος 
λέγεται ἐπίστασθαι), διοίσει τὸ ἔχοντα µὲν µὴ θεωροῦντα δὲ 
καὶ τὸ θεωροῦντα ἃ µὴ δεῖ πράττειν [τοῦ ἔχοντα καὶ θεωροῦντα]· 
τοῦτο γὰρ δοκεῖ δεινόν, ἀλλ' οὐκ εἰ µὴ θεωρῶν. ἔτι ἐπεὶ δύο 
τρόποι τῶν προτάσεων, ἔχοντα µὲν ἀµφοτέρας οὐδὲν κω- 
λύει πράττειν παρὰ τὴν ἐπιστήµην, χρώµενον µέντοι τῇ 
καθόλου ἀλλὰ µὴ τῇ κατὰ µέρος· πρακτὰ γὰρ τὰ καθ' 
ἕκαστα. διαφέρει δὲ καὶ τὸ καθόλου· τὸ µὲν γὰρ ἐφ' ἑαυτοῦ 
τὸ δ' ἐπὶ τοῦ πράγµατός ἐστιν· οἷον ὅτι παντὶ ἀνθρώπῳ   
συµφέρει τὰ ξηρά, καὶ ὅτι αὐτὸς ἄνθρωπος, ἢ ὅτι ξηρὸν 
τὸ τοιόνδε· ἀλλ' εἰ τόδε τοιόνδε, ἢ οὐκ ἔχει ἢ οὐκ ἐνεργεῖ· 
κατά τε δὴ τούτους διοίσει τοὺς τρόπους ἀµήχανον ὅσον, ὥστε 
δοκεῖν οὕτω µὲν εἰδέναι µηδὲν ἄτοπον, ἄλλως δὲ θαυµα- 
στόν. ἔτι τὸ ἔχειν τὴν ἐπιστήµην ἄλλον τρόπον τῶν νῦν 
ῥηθέντων ὑπάρχει τοῖς ἀνθρώποις· ἐν τῷ γὰρ ἔχειν µὲν 

µὴ χρῆσθαι δὲ διαφέρουσαν ὁρῶµεν τὴν ἕξιν, ὥστε καὶ 
ἔχειν πως καὶ µὴ ἔχειν, οἷον τὸν καθεύδοντα καὶ µαινό- 
µενον καὶ οἰνωµένον. ἀλλὰ µὴν οὕτω διατίθενται οἵ γε ἐν 
τοῖς πάθεσιν ὄντες· θυµοὶ γὰρ καὶ ἐπιθυµίαι ἀφροδισίων 
καὶ ἔνια τῶν τοιούτων ἐπιδήλως καὶ τὸ σῶµα µεθιστᾶσιν, 
ἐνίοις δὲ καὶ µανίας ποιοῦσιν. δῆλον οὖν ὅτι ὁµοίως ἔχειν 
λεκτέον τοὺς ἀκρατεῖς τούτοις. τὸ δὲ λέγειν τοὺς λόγους τοὺς 
ἀπὸ τῆς ἐπιστήµης οὐδὲν σηµεῖον· καὶ γὰρ οἱ ἐν τοῖς πά- 
θεσι τούτοις ὄντες ἀποδείξεις καὶ ἔπη λέγουσιν Ἐµπεδοκλέους, 
καὶ οἱ πρῶτον µαθόντες συνείρουσι µὲν τοὺς λόγους, ἴσασι 
δ' οὔπω· δεῖ γὰρ συµφυῆναι, τοῦτο δὲ χρόνου δεῖται· ὥστε κα- 
θάπερ τοὺς ὑποκρινοµένους, οὕτως ὑποληπτέον λέγειν καὶ τοὺς 
ἀκρατευοµένους. ἔτι καὶ ὧδε φυσικῶς ἄν τις ἐπιβλέψειε 
τὴν αἰτίαν. ἣ µὲν γὰρ καθόλου δόξα, ἡ δ' ἑτέρα περὶ τῶν 
καθ' ἕκαστά ἐστιν, ὧν αἴσθησις ἤδη κυρία· ὅταν δὲ µία 
γένηται ἐξ αὐτῶν, ἀνάγκη τὸ συµπερανθὲν ἔνθα µὲν φά- 
ναι τὴν ψυχήν, ἐν δὲ ταῖς ποιητικαῖς πράττειν εὐθύς· 
οἷον, εἰ παντὸς γλυκέος γεύεσθαι δεῖ, τουτὶ δὲ γλυκὺ ὡς 
ἕν τι τῶν καθ' ἕκαστον, ἀνάγκη τὸν δυνάµενον καὶ µὴ 
κωλυόµενον ἅµα τοῦτο καὶ πράττειν. ὅταν οὖν ἡ µὲν κα-   
θόλου ἐνῇ κωλύουσα γεύεσθαι, ἣ δέ, ὅτι πᾶν γλυκὺ 

ἡδύ, τουτὶ δὲ γλυκύ (αὕτη δὲ ἐνεργεῖ), τύχῃ δ' ἐπιθυµία 
ἐνοῦσα, ἣ µὲν οὖν λέγει φεύγειν τοῦτο, ἡ δ' ἐπιθυµία ἄγει· 
κινεῖν γὰρ ἕκαστον δύναται τῶν µορίων· ὥστε συµβαίνει 
ὑπὸ λόγου πως καὶ δόξης ἀκρατεύεσθαι, οὐκ ἐναντίας δὲ 
καθ' αὑτήν, ἀλλὰ κατὰ συµβεβηκός - ἡ γὰρ ἐπιθυµία 
ἐναντία, ἀλλ' οὐχ ἡ δόξα - τῷ ὀρθῷ λόγῳ· ὥστε καὶ διὰ 
τοῦτο τὰ θηρία οὐκ ἀκρατῆ, ὅτι οὐκ ἔχει καθόλου ὑπό- 
ληψιν ἀλλὰ τῶν καθ' ἕκαστα φαντασίαν καὶ µνήµην. 
πῶς δὲ λύεται ἡ ἄγνοια καὶ πάλιν γίνεται ἐπιστήµων ὁ 
ἀκρατής, ὁ αὐτὸς λόγος καὶ περὶ οἰνωµένου καὶ καθεύδον- 
τος καὶ οὐκ ἴδιος τούτου τοῦ πάθους, ὃν δεῖ παρὰ τῶν φυ- 
σιολόγων ἀκούειν. ἐπεὶ δ' ἡ τελευταία πρότασις δόξα τε 
αἰσθητοῦ καὶ κυρία τῶν πράξεων, ταύτην ἢ οὐκ ἔχει 
ἐν τῷ πάθει ὤν, ἢ οὕτως ἔχει ὡς οὐκ ἦν τὸ ἔχειν ἐπί- 
στασθαι ἀλλὰ λέγειν ὥσπερ ὁ οἰνωµένος τὰ Ἐµπεδοκλέους. 
καὶ διὰ τὸ µὴ καθόλου µηδ' ἐπιστηµονικὸν ὁµοίως εἶναι 
δοκεῖν τῷ καθόλου τὸν ἔσχατον ὅρον καὶ ἔοικεν ὃ ἐζήτει 
Σωκράτης συµβαίνειν· οὐ γὰρ τῆς κυρίως ἐπιστήµης εἶναι 
δοκούσης παρούσης γίνεται τὸ πάθος, οὐδ' αὕτη περιέλκεται 
διὰ τὸ πάθος, ἀλλὰ τῆς αἰσθητικῆς. περὶ µὲν οὖν τοῦ εἰδότα 

καὶ µή, καὶ πῶς εἰδότα ἐνδέχεται ἀκρατεύεσθαι, τοσαῦτα 
εἰρήσθω. 
 Πότερον δ' ἐστί τις ἁπλῶς ἀκρατὴς ἢ πάντες κατὰ 
µέρος, καὶ εἰ ἔστι, περὶ ποῖά ἐστι, λεκτέον ἐφεξῆς. ὅτι µὲν 
οὖν περὶ ἡδονὰς καὶ λύπας εἰσὶν οἵ τ' ἐγκρατεῖς καὶ καρ- 
τερικοὶ καὶ οἱ ἀκρατεῖς καὶ µαλακοί, φανερόν. ἐπεὶ δ' ἐστὶ 
τὰ µὲν ἀναγκαῖα τῶν ποιούντων ἡδονήν, τὰ δ' αἱρετὰ µὲν   
καθ' αὑτὰ ἔχοντα δ' ὑπερβολήν, ἀναγκαῖα µὲν τὰ σω- 
µατικά (λέγω δὲ τὰ τοιαῦτα, τά τε περὶ τὴν τροφὴν καὶ 
τὴν τῶν ἀφροδισίων χρείαν, καὶ τὰ τοιαῦτα τῶν σωµα- 
τικῶν περὶ ἃ τὴν ἀκολασίαν ἔθεµεν καὶ τὴν σωφροσύνην), 
τὰ δ' ἀναγκαῖα µὲν οὐχί, αἱρετὰ δὲ καθ' αὑτά (λέγω δ' 
οἷον νίκην τιµὴν πλοῦτον καὶ τὰ τοιαῦτα τῶν ἀγαθῶν καὶ 
ἡδέων)· τοὺς µὲν οὖν πρὸς ταῦτα παρὰ τὸν ὀρθὸν λόγον 
ὑπερβάλλοντας τὸν ἐν αὑτοῖς ἁπλῶς µὲν οὐ λέγοµεν ἀκρα- 
τεῖς, προστιθέντες δὲ τὸ χρηµάτων ἀκρατεῖς καὶ κέρδους 
καὶ τιµῆς καὶ θυµοῦ, ἁπλῶς δ' οὔ, ὡς ἑτέρους καὶ καθ' 
ὁµοιότητα λεγοµένους, ὥσπερ ἄνθρωπος ὁ τὰ Ὀλύµπια νικῶν· 
ἐκείνῳ γὰρ ὁ κοινὸς λόγος τοῦ ἰδίου µικρὸν διέφερεν, 
ἀλλ' ὅµως ἕτερος ἦν. σηµεῖον δέ· ἡ µὲν γὰρ ἀκρασία 
ψέγεται οὐχ ὡς ἁµαρτία µόνον ἀλλὰ καὶ ὡς κακία τις 

ἢ ἁπλῶς οὖσα ἢ κατά τι µέρος, τούτων δ' οὐδείς. τῶν δὲ 
περὶ τὰς σωµατικὰς ἀπολαύσεις, περὶ ἃς λέγοµεν τὸν 
σώφρονα καὶ ἀκόλαστον, ὁ µὴ τῷ προαιρεῖσθαι τῶν 
ἡδέων διώκων τὰς ὑπερβολάς - καὶ τῶν λυπηρῶν φεύγων, 
πείνης καὶ δίψης καὶ ἀλέας καὶ ψύχους καὶ πάντων τῶν 
περὶ ἁφὴν καὶ γεῦσιν - ἀλλὰ παρὰ τὴν προαίρεσιν καὶ τὴν 
διάνοιαν, ἀκρατὴς λέγεται, οὐ κατὰ πρόσθεσιν, ὅτι περὶ 
τάδε, καθάπερ ὀργῆς, ἀλλ' ἁπλῶς µόνον. σηµεῖον δέ· 
καὶ γὰρ µαλακοὶ λέγονται περὶ ταύτας, περὶ ἐκείνων δ' 
οὐδεµίαν. καὶ διὰ τοῦτ' εἰς ταὐτὸ τὸν ἀκρατῆ καὶ τὸν ἀκό- 
λαστον τίθεµεν καὶ ἐγκρατῆ καὶ σώφρονα, ἀλλ' οὐκ ἐκείνων 
οὐδένα, διὰ τὸ περὶ τὰς αὐτάς πως ἡδονὰς καὶ λύπας εἶναι· 
οἳ δ' εἰσὶ µὲν περὶ ταὐτά, ἀλλ' οὐχ ὡσαύτως εἰσίν, ἀλλ' 
οἳ µὲν προαιροῦνται οἳ δ' οὐ προαιροῦνται. διὸ µᾶλλον ἀκό-   
λαστον ἂν εἴποιµεν ὅστις µὴ ἐπιθυµῶν ἢ ἠρέµα διώκει τὰς 
ὑπερβολὰς καὶ φεύγει µετρίας λύπας, ἢ τοῦτον ὅστις διὰ 
τὸ ἐπιθυµεῖν σφόδρα· τί γὰρ ἂν ἐκεῖνος ποιήσειεν, εἰ προς- 
γένοιτο ἐπιθυµία νεανικὴ καὶ περὶ τὰς τῶν ἀναγκαίων ἐν- 
δείας λύπη ἰσχυρά; ἐπεὶ δὲ τῶν ἐπιθυµιῶν καὶ τῶν ἡδο- 
νῶν αἳ µέν εἰσι <τῶν> τῷ γένει καλῶν καὶ σπουδαίων (τῶν 
γὰρ ἡδέων ἔνια φύσει αἱρετά), τὰ δ' ἐναντία τούτων, τὰ δὲ 

µεταξύ, καθάπερ διείλοµεν πρότερον, οἷον χρήµατα καὶ 
κέρδος καὶ νίκη καὶ τιµή· πρὸς ἅπαντα δὲ καὶ τὰ τοιαῦτα 
καὶ τὰ µεταξὺ οὐ τῷ πάσχειν καὶ ἐπιθυµεῖν καὶ φιλεῖν 
ψέγονται, ἀλλὰ τῷ πῶς καὶ ὑπερβάλλειν (διὸ ὅσοι µὲν παρὰ 
τὸν λόγον ἢ κρατοῦνται ἢ διώκουσι τῶν φύσει τι καλῶν 
καὶ ἀγαθῶν, οἷον οἱ περὶ τιµὴν µᾶλλον ἢ δεῖ σπουδάζοντες 
ἢ περὶ τέκνα καὶ γονεῖς· καὶ γὰρ ταῦτα τῶν ἀγαθῶν, καὶ 
ἐπαινοῦνται οἱ περὶ ταῦτα σπουδάζοντες· ἀλλ' ὅµως ἔστι 
τις ὑπερβολὴ καὶ ἐν τούτοις, εἴ τις ὥσπερ ἡ Νιόβη µά- 
χοιτο καὶ πρὸς τοὺς θεούς, ἢ ὥσπερ Σάτυρος ὁ φιλο- 
πάτωρ ἐπικαλούµενος περὶ τὸν πατέρα· λίαν γὰρ ἐδόκει 
µωραίνειν)· µοχθηρία µὲν οὖν οὐδεµία περὶ ταῦτ' ἐστὶ διὰ τὸ 
εἰρηµένον, ὅτι φύσει τῶν αἱρετῶν ἕκαστόν ἐστι δι' αὑτό, 
φαῦλαι δὲ καὶ φευκταὶ αὐτῶν εἰσὶν αἱ ὑπερβολαί. ὁµοίως 
δ' οὐδ' ἀκρασία· ἡ γὰρ ἀκρασία οὐ µόνον φευκτὸν ἀλλὰ 
καὶ τῶν ψεκτῶν ἐστίν· δι' ὁµοιότητα δὲ τοῦ πάθους προς- 
επιτιθέντες τὴν ἀκρασίαν περὶ ἕκαστον λέγουσιν, οἷον κακὸν 
ἰατρὸν καὶ κακὸν ὑποκριτήν, ὃν ἁπλῶς οὐκ ἂν εἴποιεν 
κακόν. ὥσπερ οὖν οὐδ' ἐνταῦθα, διὰ τὸ µὴ κακίαν εἶναι 
ἑκάστην αὐτῶν ἀλλὰ τῷ ἀνάλογον ὁµοίαν, οὕτω δῆλον ὅτι 
κἀκεῖ ὑποληπτέον µόνην ἀκρασίαν καὶ ἐγκράτειαν εἶναι ἥ-   

τις ἐστὶ περὶ ταὐτὰ τῇ σωφροσύνῃ καὶ ἀκολασίᾳ, περὶ δὲ 
θυµοῦ καθ' ὁµοιότητα λέγοµεν· διὸ καὶ προστιθέντες ἀκρατῆ 
θυµοῦ ὥσπερ τιµῆς καὶ κέρδους φαµέν. 
 Ἐπεὶ δ' ἐστὶν ἔνια µὲν ἡδέα φύσει, καὶ τούτων τὰ 
µὲν ἁπλῶς τὰ δὲ κατὰ γένη καὶ ζῴων καὶ ἀνθρώπων, 
τὰ δ' οὐκ ἔστιν, ἀλλὰ τὰ µὲν διὰ πηρώσεις τὰ δὲ δι' ἔθη 
γίνεται, τὰ δὲ διὰ µοχθηρὰς φύσεις, ἔστι καὶ περὶ τούτων 
ἕκαστα παραπλησίας ἰδεῖν ἕξεις· λέγω δὲ τὰς θηριώδεις, 
οἷον τὴν ἄνθρωπον ἣν λέγουσι τὰς κυούσας ἀνασχίζουσαν τὰ 
παιδία κατεσθίειν, ἢ οἵοις χαίρειν φασὶν ἐνίους τῶν ἀπη- 
γριωµένων περὶ τὸν Πόντον, τοὺς µὲν ὠµοῖς τοὺς δὲ ἀνθρώ- 
πων κρέασιν, τοὺς δὲ τὰ παιδία δανείζειν ἀλλήλοις εἰς εὐω- 
χίαν, ἢ τὸ περὶ Φάλαριν λεγόµενον. αὗται µὲν θηριώδεις, 
αἳ δὲ διὰ νόσους γίνονται (καὶ διὰ µανίαν ἐνίοις, ὥσπερ ὁ 
τὴν µητέρα καθιερεύσας καὶ φαγών, καὶ ὁ τοῦ συνδούλου 
τὸ ἧπαρ) αἳ δὲ νοσηµατώδεις ἢ ἐξ ἔθους, οἷον τριχῶν τίλ- 
σεις καὶ ὀνύχων τρώξεις, ἔτι δ' ἀνθράκων καὶ γῆς, πρὸς δὲ 
τούτοις ἡ τῶν ἀφροδισίων τοῖς ἄρρεσιν· τοῖς µὲν γὰρ φύσει 
τοῖς δ' ἐξ ἔθους συµβαίνουσιν, οἷον τοῖς ὑβριζοµένοις ἐκ 
παίδων. ὅσοις µὲν οὖν φύσις αἰτία, τούτους µὲν οὐδεὶς ἂν 
εἴπειεν ἀκρατεῖς, ὥσπερ οὐδὲ τὰς γυναῖκας, ὅτι οὐκ ὀπύου- 

σιν ἀλλ' ὀπύονται· ὡσαύτως δὲ καὶ ὅσοι νοσηµατώδως 
ἔχουσι δι' ἔθος. τὸ µὲν οὖν ἔχειν ἕκαστα τούτων ἔξω τῶν 
ὅρων ἐστὶ τῆς κακίας, καθάπερ καὶ ἡ θηριότης· τὸν δ' 
ἔχοντα κρατεῖν ἢ κρατεῖσθαι οὐχ ἡ ἁπλῆ ἀκρασία ἀλλ' ἡ   
καθ' ὁµοιότητα, καθάπερ καὶ τὸν περὶ τοὺς θυµοὺς ἔχοντα 
τοῦτον τὸν τρόπον τοῦ πάθους, ἀκρατῆ δ' οὐ λεκτέον. πᾶσα 
γὰρ ὑπερβάλλουσα καὶ ἀφροσύνη καὶ δειλία καὶ ἀκολα- 
σία καὶ χαλεπότης αἳ µὲν θηριώδεις αἳ δὲ νοσηµατώδεις 
εἰσίν· ὁ µὲν γὰρ φύσει τοιοῦτος οἷος δεδιέναι πάντα, κἂν 
ψοφήσῃ µῦς, θηριώδη δειλίαν δειλός, ὃ δὲ τὴν γαλῆν ἐδε- 
δίει διὰ νόσον· καὶ τῶν ἀφρόνων οἱ µὲν ἐκ φύσεως ἀλό- 
γιστοι καὶ µόνον τῇ αἰσθήσει ζῶντες θηριώδεις, ὥσπερ ἔνια 
γένη τῶν πόρρω βαρβάρων, οἱ δὲ διὰ νόσους, οἷον τὰς ἐπι- 
ληπτικάς, ἢ µανίας νοσηµατώδεις. τούτων δ' ἔστι µὲν ἔχειν 
τινὰ ἐνίοτε µὲν µόνον, µὴ κρατεῖσθαι δέ, λέγω δὲ οἷον εἰ 
Φάλαρις κατεῖχεν ἐπιθυµῶν παιδίου φαγεῖν ἢ πρὸς ἀφρο- 
 
δισίων ἄτοπον ἡδονήν· ἔστι δὲ καὶ κρατεῖσθαι, µὴ µόνον 
ἔχειν· ὥσπερ οὖν καὶ µοχθηρίας ἡ µὲν κατ' ἄνθρωπον ἁπλῶς 
λέγεται µοχθηρία, ἣ δὲ κατὰ πρόσθεσιν, ὅτι θηριώδης ἢ 
νοσηµατώδης, ἁπλῶς δ' οὔ, τὸν αὐτὸν τρόπον δῆλον ὅτι καὶ 

ἀκρασία ἐστὶν ἣ µὲν θηριώδης ἣ δὲ νοσηµατώδης, ἁπλῶς 



δὲ ἡ κατὰ τὴν ἀνθρωπίνην ἀκολασίαν µόνη. 
 Ὅτι µὲν οὖν ἀκρασία καὶ ἐγκράτειά ἐστι µόνον περὶ 
ἅπερ ἀκολασία καὶ σωφροσύνη, καὶ ὅτι περὶ τὰ ἄλλα 
ἐστὶν ἄλλο εἶδος ἀκρασίας, λεγόµενον κατὰ µεταφορὰν 
καὶ οὐχ ἁπλῶς, δῆλον. Ὅτι δὲ καὶ ἧττον αἰσχρὰ ἀκρασία 
ἡ τοῦ θυµοῦ ἢ ἡ τῶν ἐπιθυµιῶν, θεωρήσωµεν. ἔοικε γὰρ ὁ 
θυµὸς ἀκούειν µέν τι τοῦ λόγου, παρακούειν δέ, καθάπερ οἱ 
ταχεῖς τῶν διακόνων, οἳ πρὶν ἀκοῦσαι πᾶν τὸ λεγόµενον 
ἐκθέουσιν, εἶτα ἁµαρτάνουσι τῆς προστάξεως, καὶ οἱ κύνες, πρὶν 
σκέψασθαι εἰ φίλος, ἂν µόνον ψοφήσῃ, ὑλακτοῦσιν· οὕτως   
ὁ θυµὸς διὰ θερµότητα καὶ ταχυτῆτα τῆς φύσεως ἀκού- 
σας µέν, οὐκ ἐπίταγµα δ' ἀκούσας, ὁρµᾷ πρὸς τὴν τιµω- 
ρίαν. ὁ µὲν γὰρ λόγος ἢ ἡ φαντασία ὅτι ὕβρις ἢ ὀλι- 
γωρία ἐδήλωσεν, ὃ δ' ὥσπερ συλλογισάµενος ὅτι δεῖ τῷ 
τοιούτῳ πολεµεῖν χαλεπαίνει δὴ εὐθύς· ἡ δ' ἐπιθυµία, ἐὰν 
µόνον εἴπῃ ὅτι ἡδὺ ὁ λόγος ἢ ἡ αἴσθησις, ὁρµᾷ πρὸς τὴν 
ἀπόλαυσιν. ὥσθ' ὁ µὲν θυµὸς ἀκολουθεῖ τῷ λόγῳ πως, ἡ 
δ' ἐπιθυµία οὔ. αἰσχίων οὖν· ὁ µὲν γὰρ τοῦ θυµοῦ ἀκρατὴς 
τοῦ λόγου πως ἡττᾶται, ὃ δὲ τῆς ἐπιθυµίας καὶ οὐ τοῦ λόγου. 
ἔτι ταῖς φυσικαῖς µᾶλλον συγγνώµη ἀκολουθεῖν ὀρέξεσιν, 

ἐπεὶ καὶ ἐπιθυµίαις ταῖς τοιαύταις µᾶλλον ὅσαι κοιναὶ 
πᾶσι, καὶ ἐφ' ὅσον κοιναί· ὁ δὲ θυµὸς φυσικώτερον καὶ 
ἡ χαλεπότης τῶν ἐπιθυµιῶν τῶν τῆς ὑπερβολῆς καὶ τῶν 
µὴ ἀναγκαίων, ὥσπερ ὁ ἀπολογούµενος ὅτι τὸν πατέρα 
τύπτοι “καὶ γὰρ οὗτος” ἔφη “τὸν ἑαυτοῦ κἀκεῖνος τὸν ἄνω- 
θεν,” καὶ τὸ παιδίον δείξας “καὶ οὗτος ἐµέ” ἔφη, “ὅταν ἀνὴρ 
γένηται· συγγενὲς γὰρ ἡµῖν·” καὶ ὁ ἑλκόµενος ὑπὸ τοῦ υἱοῦ 
παύεσθαι ἐκέλευε πρὸς ταῖς θύραις· καὶ γὰρ αὐτὸς ἑλκύ- 
σαι τὸν πατέρα µέχρις ἐνταῦθα. ἔτι ἀδικώτεροι οἱ ἐπιβου- 
λότεροι. ὁ µὲν οὖν θυµώδης οὐκ ἐπίβουλος, οὐδ' ὁ θυµός, 
ἀλλὰ φανερός· ἡ δ' ἐπιθυµία, καθάπερ τὴν Ἀφροδίτην 
φασίν· “δολοπλόκου γὰρ κυπρογενοῦς·” καὶ τὸν κεστὸν ἱµάντα 
Ὅµηρος· “πάρφασις, ἥ τ' ἔκλεψε νόον πύκα περ φρο- 
νέοντος.” ὥστ' εἴπερ ἀδικωτέρα καὶ αἰσχίων ἡ ἀκρασία 
αὕτη τῆς περὶ τὸν θυµόν ἐστι, καὶ ἁπλῶς ἀκρασία καὶ 
κακία πως. ἔτι οὐδεὶς ὑβρίζει λυπούµενος, ὁ δ' ὀργῇ ποιῶν 
πᾶς ποιεῖ λυπούµενος, ὁ δ' ὑβρίζων µεθ' ἡδονῆς. εἰ οὖν οἷς 
ὀργίζεσθαι µάλιστα δίκαιον, ταῦτα ἀδικώτερα, καὶ ἡ ἀκρα- 
σία ἡ δι' ἐπιθυµίαν· οὐ γάρ ἐστιν ἐν θυµῷ ὕβρις. ὡς µὲν   
τοίνυν αἰσχίων ἡ περὶ ἐπιθυµίας ἀκρασία τῆς περὶ τὸν θυ- 
µόν, καὶ ὅτι ἔστιν ἐγκράτεια καὶ ἡ ἀκρασία περὶ ἐπιθυ- 

µίας καὶ ἡδονὰς σωµατικάς, δῆλον· αὐτῶν δὲ τούτων τὰς 
διαφορὰς ληπτέον. ὥσπερ γὰρ εἴρηται κατ' ἀρχάς, αἳ 



µὲν ἀνθρώπιναί εἰσι καὶ φυσικαὶ καὶ τῷ γένει καὶ τῷ 
µεγέθει, αἳ δὲ θηριώδεις, αἳ δὲ διὰ πηρώσεις καὶ νοσή- 
µατα. τούτων δὲ περὶ τὰς πρώτας σωφροσύνη καὶ ἀκολα- 
σία µόνον ἐστίν· διὸ καὶ τὰ θηρία οὔτε σώφρονα οὔτ' ἀκό- 
λαστα λέγοµεν ἀλλ' ἢ κατὰ µεταφορὰν καὶ εἴ τινι ὅλως 
ἄλλο πρὸς ἄλλο διαφέρει γένος τῶν ζῴων ὕβρει καὶ σι- 
ναµωρίᾳ καὶ τῷ παµφάγον εἶναι· οὐ γὰρ ἔχει προαίρεσιν 
οὐδὲ λογισµόν, ἀλλ' ἐξέστηκε τῆς φύσεως, ὥσπερ οἱ µαι- 
νόµενοι τῶν ἀνθρώπων. ἔλαττον δὲ θηριότης κακίας, φοβε- 
ρώτερον δέ· οὐ γὰρ διέφθαρται τὸ βέλτιον, ὥσπερ ἐν τῷ 
ἀνθρώπῳ, ἀλλ' οὐκ ἔχει. ὅµοιον οὖν ὥσπερ ἄψυχον συµ- 
βάλλειν πρὸς ἔµψυχον, πότερον κάκιον· ἀσινεστέρα γὰρ ἡ 
φαυλότης ἀεὶ ἡ τοῦ µὴ ἔχοντος ἀρχήν, ὁ δὲ νοῦς ἀρχή. 
παραπλήσιον οὖν τὸ συµβάλλειν ἀδικίαν πρὸς ἄνθρωπον 
ἄδικον. ἔστι γὰρ ὡς ἑκάτερον κάκιον· µυριοπλάσια γὰρ ἂν 
κακὰ ποιήσειεν ἄνθρωπος κακὸς θηρίου. 
 Περὶ δὲ τὰς δι' ἁφῆς καὶ γεύσεως ἡδονὰς καὶ λύπας 
καὶ ἐπιθυµίας καὶ φυγάς, περὶ ἃς ἥ τε ἀκολασία καὶ ἡ 
σωφροσύνη διωρίσθη πρότερον, ἔστι µὲν οὕτως ἔχειν ὥστε 

ἡττᾶσθαι καὶ ὧν οἱ πολλοὶ κρείττους, ἔστι δὲ κρατεῖν καὶ 
ὧν οἱ πολλοὶ ἥττους· τούτων δ' ὁ µὲν περὶ ἡδονὰς ἀκρατὴς 
ὃ δ' ἐγκρατής, ὁ δὲ περὶ λύπας µαλακὸς ὃ δὲ καρτερι- 
κός. µεταξὺ δ' ἡ τῶν πλείστων ἕξις, κἂν εἰ ῥέπουσι µᾶλ-   
λον πρὸς τὰς χείρους. ἐπεὶ δ' ἔνιαι τῶν ἡδονῶν ἀναγκαῖαί 
εἰσιν αἳ δ' οὔ, καὶ µέχρι τινός, αἱ δ' ὑπερβολαὶ οὔ, οὐδ' αἱ 
ἐλλείψεις, ὁµοίως δὲ καὶ περὶ ἐπιθυµίας ἔχει καὶ λύπας, 
ὁ µὲν τὰς ὑπερβολὰς διώκων τῶν ἡδέων †ἢ καθ' ὑπερβολὰς† 
ἢ διὰ προαίρεσιν, δι' αὐτὰς καὶ µηδὲν δι' ἕτερον ἀποβαῖ- 
νον, ἀκόλαστος· ἀνάγκη γὰρ τοῦτον µὴ εἶναι µεταµελητικόν, 
ὥστ' ἀνίατος· ὁ γὰρ ἀµεταµέλητος ἀνίατος. ὁ δ' ἐλλείπων 
ὁ ἀντικείµενος, ὁ δὲ µέσος σώφρων. ὁµοίως δὲ καὶ ὁ φεύ- 
γων τὰς σωµατικὰς λύπας µὴ δι' ἧτταν ἀλλὰ διὰ προ- 
αίρεσιν. τῶν δὲ µὴ προαιρουµένων ὃ µὲν ἄγεται διὰ τὴν 
ἡδονήν, ὃ δὲ διὰ τὸ φεύγειν τὴν λύπην τὴν ἀπὸ τῆς ἐπι- 
θυµίας, ὥστε διαφέρουσιν ἀλλήλων. παντὶ δ' ἂν δόξειε χεί- 
ρων εἶναι, εἴ τις µὴ ἐπιθυµῶν ἢ ἠρέµα πράττοι τι αἰσχρόν, 
ἢ εἰ σφόδρα ἐπιθυµῶν, καὶ εἰ µὴ ὀργιζόµενος τύπτοι ἢ 
εἰ ὀργιζόµενος· τί γὰρ ἂν ἐποίει ἐν πάθει ὤν; διὸ ὁ ἀκό- 
λαστος χείρων τοῦ ἀκρατοῦς. τῶν δὴ λεχθέντων τὸ µὲν µα- 
λακίας εἶδος µᾶλλον, ὃ δ' ἀκόλαστος. ἀντίκειται δὲ τῷ 

µὲν ἀκρατεῖ ὁ ἐγκρατής, τῷ δὲ µαλακῷ ὁ καρτερικός· τὸ 
µὲν γὰρ καρτερεῖν ἐστὶν ἐν τῷ ἀντέχειν, ἡ δ' ἐγκράτεια 
ἐν τῷ κρατεῖν, ἕτερον δὲ τὸ ἀντέχειν καὶ κρατεῖν, ὥσπερ 



καὶ τὸ µὴ ἡττᾶσθαι τοῦ νικᾶν· διὸ καὶ αἱρετώτερον ἐγκρά- 
τεια καρτερίας ἐστίν. ὁ δ' ἐλλείπων πρὸς ἃ οἱ πολλοὶ καὶ 
ἀντιτείνουσι καὶ δύνανται, οὗτος µαλακὸς καὶ τρυφῶν· καὶ 
γὰρ ἡ τρυφὴ µαλακία τίς ἐστιν· ὃς ἕλκει τὸ ἱµάτιον, ἵνα 
µὴ πονήσῃ τὴν ἀπὸ τοῦ αἴρειν λύπην, καὶ µιµούµενος τὸν 
κάµνοντα οὐκ οἴεται ἄθλιος εἶναι, ἀθλίῳ ὅµοιος ὤν. ὁµοίως 
δ' ἔχει καὶ περὶ ἐγκράτειαν καὶ ἀκρασίαν. οὐ γὰρ εἴ τις 
ἰσχυρῶν καὶ ὑπερβαλλουσῶν ἡδονῶν ἡττᾶται ἢ λυπῶν,   
θαυµαστόν, ἀλλὰ συγγνωµονικὸν εἰ ἀντιτείνων, ὥσπερ ὁ 
Θεοδέκτου Φιλοκτήτης ὑπὸ τοῦ ἔχεως πεπληγµένος ἢ ὁ 
Καρκίνου ἐν τῇ Ἀλόπῃ Κερκύων, καὶ ὥσπερ οἱ κατέχειν 
πειρώµενοι τὸν γέλωτα ἀθρόον ἐκκαγχάζουσιν, οἷον συνέπεσε 
Ξενοφάντῳ· ἀλλ' εἴ τις πρὸς ἃς οἱ πολλοὶ δύνανται ἀντέ- 
χειν, τούτων ἡττᾶται καὶ µὴ δύναται ἀντιτείνειν, µὴ διὰ 
φύσιν τοῦ γένους ἢ διὰ νόσον, οἷον ἐν τοῖς Σκυθῶν βασι- 
λεῦσιν ἡ µαλακία διὰ τὸ γένος, καὶ ὡς τὸ θῆλυ πρὸς τὸ 
ἄρρεν διέστηκεν. δοκεῖ δὲ καὶ ὁ παιδιώδης ἀκόλαστος εἶναι, 
ἔστι δὲ µαλακός. ἡ γὰρ παιδιὰ ἄνεσίς ἐστιν, εἴπερ ἀνά- 

παυσις· τῶν δὲ πρὸς ταύτην ὑπερβαλλόντων ὁ παιδιώδης 
ἐστίν. ἀκρασίας δὲ τὸ µὲν προπέτεια τὸ δ' ἀσθένεια. οἳ 
µὲν γὰρ βουλευσάµενοι οὐκ ἐµµένουσιν οἷς ἐβουλεύσαντο διὰ 
τὸ πάθος, οἳ δὲ διὰ τὸ µὴ βουλεύσασθαι ἄγονται ὑπὸ τοῦ πά- 
θους· ἔνιοι γάρ, ὥσπερ προγαργαλίσαντες οὐ γαργαλίζονται, 
οὕτω καὶ προαισθόµενοι καὶ προϊδόντες καὶ προεγείραντες 
ἑαυτοὺς καὶ τὸν λογισµὸν οὐχ ἡττῶνται ὑπὸ τοῦ πάθους, οὔτ' 
ἂν ἡδὺ ᾖ οὔτ' ἂν λυπηρόν. µάλιστα δ' οἱ ὀξεῖς καὶ µελαγ- 
χολικοὶ τὴν προπετῆ ἀκρασίαν εἰσὶν ἀκρατεῖς· οἳ µὲν γὰρ 
διὰ τὴν ταχυτῆτα οἳ δὲ διὰ τὴν σφοδρότητα οὐκ ἀνα- 
 
µένουσι τὸν λόγον, διὰ τὸ ἀκολουθητικοὶ εἶναι τῇ φαντασίᾳ. 
 Ἔστι δ' ὁ µὲν ἀκόλαστος, ὥσπερ ἐλέχθη, οὐ µεταµε- 
λητικός· ἐµµένει γὰρ τῇ προαιρέσει· ὁ δ' ἀκρατὴς µετα- 
µελητικὸς πᾶς. διὸ οὐχ ὥσπερ ἠπορήσαµεν, οὕτω καὶ ἔχει, 
ἀλλ' ὃ µὲν ἀνίατος ὃ δ' ἰατός· ἔοικε γὰρ ἡ µὲν µοχθη- 
ρία τῶν νοσηµάτων οἷον ὑδέρῳ καὶ φθίσει, ἡ δ' ἀκρασία 
τοῖς ἐπιληπτικοῖς· ἣ µὲν γὰρ συνεχὴς ἣ δ' οὐ συνεχὴς 
πονηρία. καὶ ὅλως δ' ἕτερον τὸ γένος ἀκρασίας καὶ κα-   
κίας· ἡ µὲν γὰρ κακία λανθάνει, ἡ δ' ἀκρασία οὐ λανθάνει. 
αὐτῶν δὲ τούτων βελτίους οἱ ἐκστατικοὶ ἢ οἱ τὸν λόγον 

ἔχοντες µέν, µὴ ἐµµένοντες δέ· ὑπ' ἐλάττονος γὰρ πάθους 
ἡττῶνται, καὶ οὐκ ἀπροβούλευτοι ὥσπερ ἅτεροι· ὅµοιος γὰρ 
ὁ ἀκρατής ἐστι τοῖς ταχὺ µεθυσκοµένοις καὶ ὑπ' ὀλίγου 
οἴνου καὶ ἐλάττονος ἢ ὡς οἱ πολλοί. ὅτι µὲν οὖν κακία ἡ 



ἀκρασία οὐκ ἔστι, φανερόν (ἀλλὰ πῇ ἴσως)· τὸ µὲν γὰρ 
παρὰ προαίρεσιν τὸ δὲ κατὰ τὴν προαίρεσίν ἐστιν· οὐ µὴν ἀλλ' 
ὅµοιόν γε κατὰ τὰς πράξεις, ὥσπερ τὸ ∆ηµοδόκου εἰς Μι- 
λησίους “Μιλήσιοι ἀξύνετοι µὲν οὐκ εἰσίν, δρῶσιν δ' οἷάπερ 
ἀξύνετοι,” καὶ οἱ ἀκρατεῖς ἄδικοι µὲν οὐκ εἰσίν, ἀδικήσουσι δέ. 
ἐπεὶ δ' ὃ µὲν τοιοῦτος οἷος µὴ διὰ τὸ πεπεῖσθαι διώκειν 
τὰς καθ' ὑπερβολὴν καὶ παρὰ τὸν ὀρθὸν λόγον σωµα- 
τικὰς ἡδονάς, ὃ δὲ πέπεισται διὰ τὸ τοιοῦτος εἶναι οἷος 
διώκειν αὐτάς, ἐκεῖνος µὲν οὖν εὐµετάπειστος, οὗτος δὲ οὔ· 
ἡ γὰρ ἀρετὴ καὶ µοχθηρία τὴν ἀρχὴν ἣ µὲν φθείρει ἣ 
δὲ σῴζει, ἐν δὲ ταῖς πράξεσι τὸ οὗ ἕνεκα ἀρχή, ὥσπερ ἐν 
τοῖς µαθηµατικοῖς αἱ ὑποθέσεις· οὔτε δὴ ἐκεῖ ὁ λόγος δι- 
δασκαλικὸς τῶν ἀρχῶν οὔτε ἐνταῦθα, ἀλλ' ἀρετὴ ἢ φυσικὴ 
ἢ ἐθιστὴ τοῦ ὀρθοδοξεῖν περὶ τὴν ἀρχήν. σώφρων µὲν οὖν ὁ 
τοιοῦτος, ἀκόλαστος δ' ὁ ἐναντίος. ἔστι δέ τις διὰ πάθος ἐκ- 
στατικὸς παρὰ τὸν ὀρθὸν λόγον, ὃν ὥστε µὲν µὴ πράττειν 
κατὰ τὸν ὀρθὸν λόγον κρατεῖ τὸ πάθος, ὥστε δ' εἶναι τοιοῦ- 

τον οἷον πεπεῖσθαι διώκειν ἀνέδην δεῖν τὰς τοιαύτας ἡδο- 
νὰς οὐ κρατεῖ· οὗτός ἐστιν ὁ ἀκρατής, βελτίων <ὢν> τοῦ ἀκο- 
λάστου, οὐδὲ φαῦλος ἁπλῶς· σῴζεται γὰρ τὸ βέλτιστον, ἡ 
ἀρχή. ἄλλος δ' ἐναντίος, ὁ ἐµµενετικὸς καὶ οὐκ ἐκστατικὸς   
διά γε τὸ πάθος. φανερὸν δὴ ἐκ τούτων ὅτι ἣ µὲν σπουδαία 
ἕξις, ἣ δὲ φαύλη. 
 Πότερον οὖν ἐγκρατής ἐστιν ὁ ὁποιῳοῦν λόγῳ καὶ ὁποι- 
ᾳοῦν προαιρέσει ἐµµένων ἢ ὁ τῇ ὀρθῇ, καὶ ἀκρατὴς δὲ ὁ 
ὁποιᾳοῦν µὴ ἐµµένων προαιρέσει καὶ ὁποιῳοῦν λόγῳ ἢ ὁ 
τῷ µὴ ψευδεῖ λόγῳ καὶ τῇ προαιρέσει τῇ ὀρθῇ, ὥσπερ 
ἠπορήθη πρότερον; ἢ κατὰ µὲν συµβεβηκὸς ὁποιᾳοῦν, 
καθ' αὑτὸ δὲ τῷ ἀληθεῖ λόγῳ καὶ τῇ ὀρθῇ προαιρέσει 
ὃ µὲν ἐµµένει ὃ δ' οὐκ ἐµµένει; εἰ γάρ τις τοδὶ διὰ τοδὶ 
αἱρεῖται ἢ διώκει, καθ' αὑτὸ µὲν τοῦτο διώκει καὶ αἱρεῖται, 
κατὰ συµβεβηκὸς δὲ τὸ πρότερον. ἁπλῶς δὲ λέγοµεν τὸ 
καθ' αὑτό. ὥστε ἔστι µὲν ὡς ὁποιᾳοῦν δόξῃ ὃ µὲν ἐµµένει 
ὃ δ' ἐξίσταται, ἁπλῶς δὲ [ὁ] τῇ ἀληθεῖ. εἰσὶ δέ τινες οἳ 
ἐµµενετικοὶ τῇ δόξῃ εἰσίν, οὓς καλοῦσιν ἰσχυρογνώµονας, οἱ 
δύσπειστοι καὶ οὐκ εὐµετάπειστοι· οἳ ὅµοιον µέν τι ἔχουσι 
τῷ ἐγκρατεῖ, ὥσπερ ὁ ἄσωτος τῷ ἐλευθερίῳ καὶ ὁ θρασὺς 
τῷ θαρραλέῳ, εἰσὶ δ' ἕτεροι κατὰ πολλά. ὃ µὲν γὰρ διὰ 

πάθος καὶ ἐπιθυµίαν οὐ µεταβάλλει [ὁ ἐγκρατής], ἐπεὶ 
εὔπειστος, ὅταν τύχῃ, ἔσται ὁ ἐγκρατής· οἳ δὲ οὐχ ὑπὸ λό- 
γου, ἐπεὶ ἐπιθυµίας γε λαµβάνουσι, καὶ ἄγονται πολλοὶ 
ὑπὸ τῶν ἡδονῶν. εἰσὶ δὲ ἰσχυρογνώµονες οἱ ἰδιογνώµονες 
καὶ οἱ ἀµαθεῖς καὶ οἱ ἄγροικοι, οἱ µὲν ἰδιογνώµονες δι' 



ἡδονὴν καὶ λύπην· χαίρουσι γὰρ νικῶντες ἐὰν µὴ µετα- 
πείθωνται, καὶ λυποῦνται ἐὰν ἄκυρα τὰ αὐτῶν ᾖ ὥσπερ 
ψηφίσµατα· ὥστε µᾶλλον τῷ ἀκρατεῖ ἐοίκασιν ἢ τῷ ἐγ-   
κρατεῖ. εἰσὶ δέ τινες οἳ τοῖς δόξασιν οὐκ ἐµµένουσιν οὐ δι' 
ἀκρασίαν, οἷον ἐν τῷ Φιλοκτήτῃ τῷ Σοφοκλέους ὁ Νεο- 
πτόλεµος· καίτοι δι' ἡδονὴν οὐκ ἐνέµεινεν, ἀλλὰ καλήν· τὸ 
γὰρ ἀληθεύειν αὐτῷ καλὸν ἦν, ἐπείσθη δ' ὑπὸ τοῦ Ὀδυς- 
σέως ψεύδεσθαι. οὐ γὰρ πᾶς ὁ δι' ἡδονήν τι πράττων οὔτ' 
ἀκόλαστος οὔτε φαῦλος οὔτ' ἀκρατής, ἀλλ' ὁ δι' αἰσχράν. 
 Ἐπεὶ δ' ἔστι τις καὶ τοιοῦτος οἷος ἧττον ἢ δεῖ τοῖς σω- 
µατικοῖς χαίρειν, καὶ οὐκ ἐµµένων τῷ λόγῳ, ὁ [τοιοῦτος] 
τούτου καὶ τοῦ ἀκρατοῦς µέσος ὁ ἐγκρατής· ὁ µὲν γὰρ ἀκρα- 
τὴς οὐκ ἐµµένει τῷ λόγῳ διὰ τὸ µᾶλλόν τι, οὗτος δὲ διὰ 
τὸ ἧττόν τι· ὁ δ' ἐγκρατὴς ἐµµένει καὶ οὐδὲ δι' ἕτερον µε- 
ταβάλλει. δεῖ δέ, εἴπερ ἡ ἐγκράτεια σπουδαῖον, ἀµφοτέ- 
ρας τὰς ἐναντίας ἕξεις φαύλας εἶναι, ὥσπερ καὶ φαίνον- 

ται· ἀλλὰ διὰ τὸ τὴν ἑτέραν ἐν ὀλίγοις καὶ ὀλιγάκις εἶναι 
φανεράν, ὥσπερ ἡ σωφροσύνη τῇ ἀκολασίᾳ δοκεῖ ἐναντίον 
εἶναι µόνον, οὕτω καὶ ἡ ἐγκράτεια τῇ ἀκρασίᾳ. ἐπεὶ δὲ 
καθ' ὁµοιότητα πολλὰ λέγεται, καὶ ἡ ἐγκράτεια ἡ τοῦ 
σώφρονος καθ' ὁµοιότητα ἠκολούθηκεν· ὅ τε γὰρ ἐγκρατὴς 
οἷος µηδὲν παρὰ τὸν λόγον διὰ τὰς σωµατικὰς ἡδονὰς 
ποιεῖν καὶ ὁ σώφρων, ἀλλ' ὃ µὲν ἔχων ὃ δ' οὐκ ἔχων 
φαύλας ἐπιθυµίας, καὶ ὃ µὲν τοιοῦτος οἷος µὴ ἥδεσθαι 
παρὰ τὸν λόγον, ὃ δ' οἷος ἥδεσθαι ἀλλὰ µὴ ἄγεσθαι. 
ὅµοιοι δὲ καὶ ὁ ἀκρατὴς καὶ ἀκόλαστος, ἕτεροι µὲν ὄντες, 
ἀµφότεροι δὲ τὰ σωµατικὰ ἡδέα διώκουσιν, ἀλλ' ὃ µὲν καὶ 
οἰόµενος δεῖν, ὃ δ' οὐκ οἰόµενος. Οὐδ' ἅµα φρόνιµον καὶ 
ἀκρατῆ ἐνδέχεται εἶναι τὸν αὐτόν· ἅµα γὰρ φρόνιµος καὶ 
σπουδαῖος τὸ ἦθος δέδεικται ὤν. ἔτι οὐ τῷ εἰδέναι µόνον 
φρόνιµος ἀλλὰ καὶ τῷ πρακτικός· ὁ δ' ἀκρατὴς οὐ πρακτικός   
- τὸν δὲ δεινὸν οὐδὲν κωλύει ἀκρατῆ εἶναι· διὸ καὶ δοκοῦσιν 
ἐνίοτε φρόνιµοι µὲν εἶναί τινες ἀκρατεῖς δέ, διὰ τὸ τὴν δει- 
νότητα διαφέρειν τῆς φρονήσεως τὸν εἰρηµένον τρόπον ἐν τοῖς 
πρώτοις λόγοις, καὶ κατὰ µὲν τὸν λόγον ἐγγὺς εἶναι, δια- 
φέρειν δὲ κατὰ τὴν προαίρεσιν - οὐδὲ δὴ ὡς ὁ εἰδὼς καὶ θεω- 
ρῶν, ἀλλ' ὡς ὁ καθεύδων ἢ οἰνωµένος. καὶ ἑκὼν µέν (τρό- 

πον γάρ τινα εἰδὼς καὶ ὃ ποιεῖ καὶ οὗ ἕνεκα), πονηρὸς δ' οὔ· 
ἡ γὰρ προαίρεσις ἐπιεικής· ὥσθ' ἡµιπόνηρος. καὶ οὐκ ἄδικος· 
οὐ γὰρ ἐπίβουλος· ὃ µὲν γὰρ αὐτῶν οὐκ ἐµµενετικὸς οἷς ἂν 
βουλεύσηται, ὃ δὲ µελαγχολικὸς οὐδὲ βουλευτικὸς ὅλως. καὶ 
ἔοικε δὴ ὁ ἀκρατὴς πόλει ἣ ψηφίζεται µὲν ἅπαντα τὰ 
δέοντα καὶ νόµους ἔχει σπουδαίους, χρῆται δὲ οὐδέν, ὥσπερ 



Ἀναξανδρίδης ἔσκωψεν 
   ἡ πόλις ἐβούλεθ', ᾗ νόµων οὐδὲν µέλει· 
ὁ δὲ πονηρὸς χρωµένῃ µὲν τοῖς νόµοις, πονηροῖς δὲ χρωµένῃ. 
ἔστι δ' ἀκρασία καὶ ἐγκράτεια περὶ τὸ ὑπερβάλλον τῆς τῶν 
πολλῶν ἕξεως· ὃ µὲν γὰρ ἐµµένει µᾶλλον ὃ δ' ἧττον τῆς 
τῶν πλείστων δυνάµεως. εὐιατοτέρα δὲ τῶν ἀκρασιῶν, ἣν οἱ 
µελαγχολικοὶ ἀκρατεύονται, τῶν βουλευοµένων µὲν µὴ ἐµ- 
µενόντων δέ, καὶ οἱ δι' ἐθισµοῦ ἀκρατεῖς τῶν φυσικῶν· ῥᾷον 
γὰρ ἔθος µετακινῆσαι φύσεως· διὰ γὰρ τοῦτο καὶ τὸ ἔθος 
χαλεπόν, ὅτι τῇ φύσει ἔοικεν, ὥσπερ καὶ Εὔηνος λέγει 
   φηµὶ πολυχρόνιον µελέτην ἔµεναι, φίλε, καὶ δή 
   ταύτην ἀνθρώποισι τελευτῶσαν φύσιν εἶναι. 
τί µὲν οὖν ἐστὶν ἐγκράτεια καὶ τί ἀκρασία καὶ τί καρτερία 
καὶ τί µαλακία, καὶ πῶς ἔχουσιν αἱ ἕξεις αὗται πρὸς ἀλ- 
λήλας, εἴρηται.   

 Περὶ δὲ ἡδονῆς καὶ λύπης θεωρῆσαι τοῦ τὴν πολιτικὴν 
φιλοσοφοῦντος· οὗτος γὰρ τοῦ τέλους ἀρχιτέκτων, πρὸς ὃ βλέ- 
ποντες ἕκαστον τὸ µὲν κακὸν τὸ δ' ἀγαθὸν ἁπλῶς λέγοµεν. 
ἔτι δὲ καὶ τῶν ἀναγκαίων ἐπισκέψασθαι περὶ αὐτῶν· τήν 
 
τε γὰρ ἀρετὴν καὶ τὴν κακίαν τὴν ἠθικὴν περὶ λύπας καὶ 
ἡδονὰς ἔθεµεν, καὶ τὴν εὐδαιµονίαν οἱ πλεῖστοι µεθ' ἡδονῆς 
εἶναί φασιν· διὸ καὶ τὸν µακάριον ὠνοµάκασιν ἀπὸ τοῦ χαί- 
ρειν. τοῖς µὲν οὖν δοκεῖ οὐδεµία ἡδονὴ εἶναι ἀγαθόν, οὔτε 
καθ' αὑτὸ οὔτε κατὰ συµβεβηκός· οὐ γὰρ εἶναι ταὐτὸ τὸ ἀγα- 
θὸν καὶ ἡδονήν· τοῖς δ' ἔνιαι µὲν εἶναι, αἱ δὲ πολλαὶ 
φαῦλαι. ἔτι δὲ τούτων τρίτον, εἰ καὶ πᾶσαι ἀγαθόν, ὅµως µὴ 
ἐνδέχεσθαι εἶναι τὸ ἄριστον ἡδονήν. ὅλως µὲν οὖν οὐκ ἀγα- 
θόν, ὅτι πᾶσα ἡδονὴ γένεσίς ἐστιν εἰς φύσιν αἰσθητή, οὐδεµία 
δὲ γένεσις συγγενὴς τοῖς τέλεσιν, οἷον οὐδεµία οἰκοδόµησις 
οἰκίᾳ. ἔτι ὁ σώφρων φεύγει τὰς ἡδονάς. ἔτι ὁ φρόνιµος τὸ 
ἄλυπον διώκει, οὐ τὸ ἡδύ. ἔτι ἐµπόδιον τῷ φρονεῖν αἱ ἡδο- 
ναί, καὶ ὅσῳ µᾶλλον χαίρει, µᾶλλον, οἷον τῇ τῶν ἀφροδισίων· 
οὐδένα γὰρ ἂν δύνασθαι νοῆσαί τι ἐν αὐτῇ. ἔτι τέχνη οὐδε- 
µία ἡδονῆς· καίτοι πᾶν ἀγαθὸν τέχνης ἔργον. ἔτι παιδία 
καὶ θηρία διώκει τὰς ἡδονάς. τοῦ δὲ µὴ πάσας σπουδαίας, 

ὅτι εἰσὶ καὶ αἰσχραὶ καὶ ὀνειδιζόµεναι, καὶ ὅτι βλαβεραί· 
νοσώδη γὰρ ἔνια τῶν ἡδέων. ὅτι δ' οὐ τἄριστον ἡδονή, ὅτι 
οὐ τέλος ἀλλὰ γένεσις. τὰ µὲν οὖν λεγόµενα σχεδὸν ταῦτ' 
ἐστίν. 
 Ὅτι δ' οὐ συµβαίνει διὰ ταῦτα µὴ εἶναι ἀγαθὸν µηδὲ 
τὸ ἄριστον, ἐκ τῶνδε δῆλον. πρῶτον µέν, ἐπεὶ τὸ ἀγαθὸν 
διχῶς (τὸ µὲν γὰρ ἁπλῶς τὸ δὲ τινί), καὶ αἱ φύσεις καὶ   



αἱ ἕξεις ἀκολουθήσουσιν, ὥστε καὶ αἱ κινήσεις καὶ αἱ γενέσεις, 
καὶ αἱ φαῦλαι δοκοῦσαι εἶναι αἳ µὲν ἁπλῶς φαῦλαι τινὶ 
δ' οὒ ἀλλ' αἱρεταὶ τῷδε, ἔνιαι δ' οὐδὲ τῷδε ἀλλὰ ποτὲ καὶ 
ὀλίγον χρόνον αἱρεταί, <ἁπλῶς> δ' οὔ· αἳ δ' οὐδ' ἡδοναί, ἀλλὰ 
φαίνονται, ὅσαι µετὰ λύπης καὶ ἰατρείας ἕνεκεν, οἷον αἱ τῶν 
καµνόντων. ἔτι ἐπεὶ τοῦ ἀγαθοῦ τὸ µὲν ἐνέργεια τὸ δ' ἕξις, 
κατὰ συµβεβηκὸς αἱ καθιστᾶσαι εἰς τὴν φυσικὴν ἕξιν ἡδεῖαί 
εἰσιν· ἔστι δ' ἡ ἐνέργεια ἐν ταῖς ἐπιθυµίαις τῆς ὑπολοίπου 
ἕξεως καὶ φύσεως, ἐπεὶ καὶ ἄνευ λύπης καὶ ἐπιθυµίας εἰσὶν 
ἡδοναί, οἷον αἱ τοῦ θεωρεῖν [ἐνέργειαι], τῆς φύσεως οὐκ ἐνδεοῦς 
οὔσης. σηµεῖον δ' ὅτι οὐ τῷ αὐτῷ ἡδεῖ χαίρουσιν ἀναπληρου- 
µένης τε τῆς φύσεως καὶ καθεστηκυίας, ἀλλὰ καθεστηκυίας 
µὲν τοῖς ἁπλῶς ἡδέσιν, ἀναπληρουµένης δὲ καὶ τοῖς ἐναντίοις· 
καὶ γὰρ ὀξέσι καὶ πικροῖς χαίρουσιν, ὧν οὐδὲν οὔτε φύσει ἡδὺ 

οὔθ' ἁπλῶς ἡδύ. ὥστ' οὐδ' ἡδοναί· ὡς γὰρ τὰ ἡδέα πρὸς ἄλ- 
ληλα διέστηκεν, οὕτω καὶ αἱ ἡδοναὶ αἱ ἀπὸ τούτων. ἔτι οὐκ 
ἀνάγκη ἕτερόν τι εἶναι βέλτιον τῆς ἡδονῆς, ὥσπερ τινές φασι 
τὸ τέλος τῆς γενέσεως· οὐ γὰρ γενέσεις εἰσὶν οὐδὲ µετὰ γενέ- 
σεως πᾶσαι, ἀλλ' ἐνέργειαι καὶ τέλος· οὐδὲ γινοµένων συµ- 
βαίνουσιν ἀλλὰ χρωµένων· καὶ τέλος οὐ πασῶν ἕτερόν τι, 
ἀλλὰ τῶν εἰς τὴν τελέωσιν ἀγοµένων τῆς φύσεως. διὸ καὶ 
οὐ καλῶς ἔχει τὸ αἰσθητὴν γένεσιν φάναι εἶναι τὴν ἡδονήν, 
ἀλλὰ µᾶλλον λεκτέον ἐνέργειαν τῆς κατὰ φύσιν ἕξεως, 
ἀντὶ δὲ τοῦ αἰσθητὴν ἀνεµπόδιστον. δοκεῖ δὲ γένεσίς τισιν 
εἶναι, ὅτι κυρίως ἀγαθόν· τὴν γὰρ ἐνέργειαν γένεσιν οἴονται   
εἶναι, ἔστι δ' ἕτερον. τὸ δ' εἶναι φαύλας ὅτι νοσώδη ἔνια 
ἡδέα, τὸ αὐτὸ καὶ ὅτι ὑγιεινὰ ἔνια φαῦλα πρὸς χρηµατισµόν. 
ταύτῃ οὖν φαῦλα ἄµφω, ἀλλ' οὐ φαῦλα κατά γε τοῦτο, 
ἐπεὶ καὶ τὸ θεωρεῖν ποτὲ βλάπτει πρὸς ὑγίειαν. ἐµποδίζει 
δὲ οὔτε φρονήσει οὔθ' ἕξει οὐδεµιᾷ ἡ ἀφ' ἑκάστης ἡδονή, ἀλλ' 
αἱ ἀλλότριαι, ἐπεὶ αἱ ἀπὸ τοῦ θεωρεῖν καὶ µανθάνειν µᾶλ- 
λον ποιήσουσι θεωρεῖν καὶ µανθάνειν. τὸ δὲ τέχνης µὴ εἶναι 
ἔργον ἡδονὴν µηδεµίαν εὐλόγως συµβέβηκεν· οὐδὲ γὰρ ἄλ- 
λης ἐνεργείας οὐδεµιᾶς τέχνη ἐστίν, ἀλλὰ τῆς δυνάµεως· 
καίτοι καὶ ἡ µυρεψικὴ τέχνη καὶ ἡ ὀψοποιητικὴ δοκεῖ ἡδο- 

νῆς εἶναι. τὸ δὲ τὸν σώφρονα φεύγειν καὶ τὸν φρόνιµον διώ- 
κειν τὸν ἄλυπον βίον, καὶ τὸ τὰ παιδία καὶ τὰ θηρία διώ- 
κειν, τῷ αὐτῷ λύεται πάντα. ἐπεὶ γὰρ εἴρηται πῶς ἀγαθαὶ 
ἁπλῶς καὶ πῶς οὐκ ἀγαθαὶ πᾶσαι αἱ ἡδοναί, τὰς τοιαύτας 
καὶ τὰ θηρία καὶ τὰ παιδία διώκει, καὶ τὴν τούτων ἀλυπίαν 
ὁ φρόνιµος, τὰς µετ' ἐπιθυµίας καὶ λύπης, καὶ τὰς σωµα- 
τικάς (τοιαῦται γὰρ αὗται) καὶ τὰς τούτων ὑπερβολάς, καθ' 
ἃς ὁ ἀκόλαστος ἀκόλαστος. διὸ ὁ σώφρων φεύγει ταύτας, 



ἐπεὶ εἰσὶν ἡδοναὶ καὶ σώφρονος. 
 Ἀλλὰ µὴν ὅτι καὶ ἡ λύπη κακόν, ὁµολογεῖται, καὶ 
φευκτόν· ἣ µὲν γὰρ ἁπλῶς κακόν, ἣ δὲ τῷ πῇ ἐµποδι- 
στική. τῷ δὲ φευκτῷ τὸ ἐναντίον ᾗ φευκτόν τι καὶ κακόν, 
ἀγαθόν. ἀνάγκη οὖν τὴν ἡδονὴν ἀγαθόν τι εἶναι. ὡς γὰρ 
Σπεύσιππος ἔλυεν, οὐ συµβαίνει ἡ λύσις, ὥσπερ τὸ µεῖζον 
τῷ ἐλάττονι καὶ τῷ ἴσῳ ἐναντίον· οὐ γὰρ ἂν φαίη ὅπερ κα- 
κόν τι εἶναι τὴν ἡδονήν. τἄριστόν τ' οὐδὲν κωλύει ἡδονήν   
τινα εἶναι, εἰ ἔνιαι φαῦλαι ἡδοναί, ὥσπερ καὶ ἐπιστήµην τινὰ 
ἐνίων φαύλων οὐσῶν. ἴσως δὲ καὶ ἀναγκαῖον, εἴπερ ἑκάστης 
ἕξεώς εἰσιν ἐνέργειαι ἀνεµπόδιστοι, εἴθ' ἡ πασῶν ἐνέργειά 
ἐστιν εὐδαιµονία εἴτε ἡ τινὸς αὐτῶν, ἂν ᾖ ἀνεµπόδιστος, αἱρε- 
τωτάτην εἶναι· τοῦτο δ' ἐστὶν ἡδονή. ὥστε εἴη ἄν τις ἡδονὴ 

τὸ ἄριστον, τῶν πολλῶν ἡδονῶν φαύλων οὐσῶν, εἰ ἔτυχεν, 
ἁπλῶς. καὶ διὰ τοῦτο πάντες τὸν εὐδαίµονα ἡδὺν οἴονται βίον 
εἶναι, καὶ ἐµπλέκουσι τὴν ἡδονὴν εἰς τὴν εὐδαιµονίαν, εὐλόγως· 
οὐδεµία γὰρ ἐνέργεια τέλειος ἐµποδιζοµένη, ἡ δ' εὐδαιµονία 
τῶν τελείων· διὸ προσδεῖται ὁ εὐδαίµων τῶν ἐν σώµατι ἀγα- 
θῶν καὶ τῶν ἐκτὸς καὶ τῆς τύχης, ὅπως µὴ ἐµποδίζηται 
ταῦτα. οἱ δὲ τὸν τροχιζόµενον καὶ τὸν δυστυχίαις µεγάλαις 
περιπίπτοντα εὐδαίµονα φάσκοντες εἶναι, ἐὰν ᾖ ἀγαθός, ἢ 
ἑκόντες ἢ ἄκοντες οὐδὲν λέγουσιν. διὰ δὲ τὸ προσδεῖσθαι τῆς 
τύχης δοκεῖ τισὶ ταὐτὸν εἶναι ἡ εὐτυχία τῇ εὐδαιµονίᾳ, οὐκ 
οὖσα, ἐπεὶ καὶ αὐτὴ ὑπερβάλλουσα ἐµπόδιός ἐστιν, καὶ ἴσως 
οὐκέτι εὐτυχίαν καλεῖν δίκαιον· πρὸς γὰρ τὴν εὐδαιµονίαν 
ὁ ὅρος αὐτῆς. καὶ τὸ διώκειν δ' ἅπαντα καὶ θηρία καὶ ἀν- 
θρώπους τὴν ἡδονὴν σηµεῖόν τι τοῦ εἶναί πως τὸ ἄριστον αὐτήν· 
   φήµη δ' οὔτις πάµπαν ἀπόλλυται, ἥν τινα λαοί 
   πολλοί ... 
ἀλλ' ἐπεὶ οὐχ ἡ αὐτὴ οὔτε φύσις οὔθ' ἕξις ἡ ἀρίστη οὔτ' ἔστιν 
οὔτε δοκεῖ, οὐδ' ἡδονὴν διώκουσι τὴν αὐτὴν πάντες, ἡδονὴν µέν- 
τοι πάντες. ἴσως δὲ καὶ διώκουσιν οὐχ ἣν οἴονται οὐδ' ἣν ἂν 
φαῖεν, ἀλλὰ τὴν αὐτήν· πάντα γὰρ φύσει ἔχει τι θεῖον. 
ἀλλ' εἰλήφασι τὴν τοῦ ὀνόµατος κληρονοµίαν αἱ σωµατικαὶ 

ἡδοναὶ διὰ τὸ πλειστάκις τε παραβάλλειν εἰς αὐτὰς καὶ 
πάντας µετέχειν αὐτῶν· διὰ τὸ µόνας οὖν γνωρίµους εἶναι   
ταύτας µόνας οἴονται εἶναι. φανερὸν δὲ καὶ ὅτι, εἰ µὴ ἡδονὴ 
ἀγαθὸν καὶ ἡ ἐνέργεια, οὐκ ἔσται ζῆν ἡδέως τὸν εὐδαίµονα· 
τίνος γὰρ ἕνεκα δέοι ἂν αὐτῆς, εἴπερ µὴ ἀγαθόν, ἀλλὰ 
καὶ λυπηρῶς ἐνδέχεται ζῆν; οὔτε κακὸν γὰρ οὔτ' ἀγαθὸν ἡ 
λύπη, εἴπερ µηδ' ἡδονή· ὥστε διὰ τί ἂν φεύγοι; οὐδὲ 
δὴ ἡδίων ὁ βίος ὁ τοῦ σπουδαίου, εἰ µὴ καὶ αἱ ἐνέργειαι 
αὐτοῦ. 



 Περὶ δὲ δὴ τῶν σωµατικῶν ἡδονῶν ἐπισκεπτέον τοῖς 
λέγουσιν ὅτι ἔνιαί γε ἡδοναὶ αἱρεταὶ σφόδρα, οἷον αἱ καλαί, 
ἀλλ' οὐχ αἱ σωµατικαὶ καὶ περὶ ἃς ὁ ἀκόλαστος. διὰ τί οὖν 
αἱ ἐναντίαι λῦπαι µοχθηραί; κακῷ γὰρ ἀγαθὸν ἐναντίον. ἢ 
οὕτως ἀγαθαὶ αἱ ἀναγκαῖαι, ὅτι καὶ τὸ µὴ κακὸν ἀγαθόν 
ἐστιν; ἢ µέχρι του ἀγαθαί; τῶν µὲν γὰρ ἕξεων καὶ κινήσεων 
ὅσων µὴ ἔστι τοῦ βελτίονος ὑπερβολή, οὐδὲ τῆς ἡδονῆς· ὅσων 
 
δ' ἔστι, καὶ τῆς ἡδονῆς. ἔστιν δὲ τῶν σωµατικῶν ἀγαθῶν 
ὑπερβολή, καὶ ὁ φαῦλος τῷ διώκειν τὴν ὑπερβολήν ἐστιν, 
ἀλλ' οὐ τὰς ἀναγκαίας· πάντες γὰρ χαίρουσί πως καὶ 
ὄψοις καὶ οἴνοις καὶ ἀφροδισίοις, ἀλλ' οὐχ ὡς δεῖ. ἐναντίως 

δ' ἐπὶ τῆς λύπης· οὐ γὰρ τὴν ὑπερβολὴν φεύγει, ἀλλ' ὅλως· 
οὐ γάρ ἐστι τῇ ὑπερβολῇ λύπη ἐναντία ἀλλ' ἢ τῷ διώκοντι 
τὴν ὑπερβολήν. 
 Ἐπεὶ δ' οὐ µόνον δεῖ τἀληθὲς εἰπεῖν ἀλλὰ καὶ τὸ αἴτιον 
τοῦ ψεύδους· τοῦτο γὰρ συµβάλλεται πρὸς τὴν πίστιν· 
ὅταν γὰρ εὔλογον φανῇ τὸ διὰ τί φαίνεται ἀληθὲς οὐκ ὂν 
ἀληθές, πιστεύειν ποιεῖ τῷ ἀληθεῖ µᾶλλον· ὥστε λεκτέον 
διὰ τί φαίνονται αἱ σωµατικαὶ ἡδοναὶ αἱρετώτεραι. πρῶτον 
µὲν οὖν δὴ ὅτι ἐκκρούει τὴν λύπην· καὶ διὰ τὰς ὑπερβολὰς   
τῆς λύπης, ὡς οὔσης ἰατρείας, τὴν ἡδονὴν διώκουσι τὴν ὑπερ- 
βάλλουσαν καὶ ὅλως τὴν σωµατικήν. σφοδραὶ δὲ γίνονται 
αἱ ἰατρεῖαι, διὸ καὶ διώκονται, διὰ τὸ παρὰ τὸ ἐναντίον 
φαίνεσθαι. καὶ οὐ σπουδαῖον δὴ δοκεῖ ἡ ἡδονὴ διὰ δύο ταῦτα, 
ὥσπερ εἴρηται, ὅτι αἳ µὲν φαύλης φύσεώς εἰσι πράξεις (ἢ 
ἐκ γενετῆς, ὥσπερ θηρίου, ἢ δι' ἔθος, οἷον αἱ τῶν φαύλων 
ἀνθρώπων), αἳ δ' ἰατρεῖαι [ὅτι] ἐνδεοῦς, καὶ ἔχειν βέλτιον ἢ 
γίνεσθαι· αἳ δὲ συµβαίνουσι τελεουµένων· κατὰ συµβεβηκὸς 
οὖν σπουδαῖαι. ἔτι διώκονται διὰ τὸ σφοδραὶ εἶναι ὑπὸ 
τῶν ἄλλαις µὴ δυναµένων χαίρειν· αὐτοὶ γοῦν αὑτοῖς δίψας 
τινὰς παρασκευάζουσιν. ὅταν µὲν οὖν ἀβλαβεῖς, ἀνεπιτίµητον, 
ὅταν δὲ βλαβεράς, φαῦλον. οὔτε γὰρ ἔχουσιν ἕτερα ἐφ' οἷς 

χαίρουσιν, τό τε µηδέτερον πολλοῖς λυπηρὸν διὰ τὴν φύσιν. 
ἀεὶ γὰρ πονεῖ τὸ ζῷον, ὥσπερ καὶ οἱ φυσιολόγοι µαρ- 
τυροῦσι, τὸ ὁρᾶν, τὸ ἀκούειν φάσκοντες εἶναι λυπηρόν· 
ἀλλ' ἤδη συνήθεις ἐσµέν, ὡς φασίν. ὁµοίως δ' ἐν µὲν τῇ 
νεότητι διὰ τὴν αὔξησιν ὥσπερ οἱ οἰνωµένοι διάκεινται, καὶ 
ἡδὺ ἡ νεότης. οἱ δὲ µελαγχολικοὶ τὴν φύσιν δέονται ἀεὶ 
ἰατρείας· καὶ γὰρ τὸ σῶµα δακνόµενον διατελεῖ διὰ τὴν 
κρᾶσιν, καὶ ἀεὶ ἐν ὀρέξει σφοδρᾷ εἰσίν· ἐξελαύνει δὲ ἡδονὴ 
λύπην ἥ τ' ἐναντία καὶ ἡ τυχοῦσα, ἐὰν ᾖ ἰσχυρά· καὶ διὰ 
ταῦτα ἀκόλαστοι καὶ φαῦλοι γίνονται. αἱ δ' ἄνευ λυπῶν 



οὐκ ἔχουσιν ὑπερβολήν· αὗται δὲ τῶν φύσει ἡδέων καὶ 
µὴ κατὰ συµβεβηκός. λέγω δὲ κατὰ συµβεβηκὸς ἡδέα 
τὰ ἰατρεύοντα· ὅτι γὰρ συµβαίνει ἰατρεύεσθαι τοῦ ὑπο- 
µένοντος ὑγιοῦς πράττοντός τι, διὰ τοῦτο ἡδὺ δοκεῖ εἶναι·   
φύσει δ' ἡδέα, ἃ ποιεῖ πρᾶξιν τῆς τοιᾶσδε φύσεως. οὐκ 
ἀεὶ δ' οὐθὲν ἡδὺ τὸ αὐτὸ διὰ τὸ µὴ ἁπλῆν ἡµῶν εἶναι τὴν 
φύσιν, ἀλλ' ἐνεῖναί τι καὶ ἕτερον, καθὸ φθαρτοί, ὥστε ἄν 
τι θάτερον πράττῃ, τοῦτο τῇ ἑτέρᾳ φύσει παρὰ φύσιν, ὅταν 
δ' ἰσάζῃ, οὔτε λυπηρὸν δοκεῖ οὔθ' ἡδὺ τὸ πραττόµενον· ἐπεὶ 
εἴ του ἡ φύσις ἁπλῆ εἴη, ἀεὶ ἡ αὐτὴ πρᾶξις ἡδίστη ἔσται. 
διὸ ὁ θεὸς ἀεὶ µίαν καὶ ἁπλῆν χαίρει ἡδονήν· οὐ γὰρ µόνον 

κινήσεώς ἐστιν ἐνέργεια ἀλλὰ καὶ ἀκινησίας, καὶ ἡδονὴ 
µᾶλλον ἐν ἠρεµίᾳ ἐστὶν ἢ ἐν κινήσει. µεταβολὴ δὲ πάντων 
γλυκύ, κατὰ τὸν ποιητήν, διὰ πονηρίαν τινά· ὥσπερ γὰρ 
ἄνθρωπος εὐµετάβολος ὁ πονηρός, καὶ ἡ φύσις ἡ δεοµένη 
µεταβολῆς· οὐ γὰρ ἁπλῆ οὐδ' ἐπιεικής. 
 Περὶ µὲν οὖν ἐγκρατείας καὶ ἀκρασίας καὶ περὶ ἡδονῆς 
καὶ λύπης εἴρηται, καὶ τί ἕκαστον καὶ πῶς τὰ µὲν ἀγαθὰ 
αὐτῶν ἐστὶ τὰ δὲ κακά· λοιπὸν δὲ καὶ περὶ φιλίας ἐροῦµεν. 
 Μετὰ δὲ ταῦτα περὶ φιλίας ἕποιτ' ἂν διελθεῖν· ἔστι 
γὰρ ἀρετή τις ἢ µετ' ἀρετῆς, ἔτι δ' ἀναγκαιότατον εἰς τὸν 
βίον. ἄνευ γὰρ φίλων οὐδεὶς ἕλοιτ' ἂν ζῆν, ἔχων τὰ λοιπὰ 
ἀγαθὰ πάντα· καὶ γὰρ πλουτοῦσι καὶ ἀρχὰς καὶ δυναστείας 
κεκτηµένοις δοκεῖ φίλων µάλιστ' εἶναι χρεία· τί γὰρ ὄφελος 
τῆς τοιαύτης εὐετηρίας ἀφαιρεθείσης εὐεργεσίας, ἣ γίγνεται 
µάλιστα καὶ ἐπαινετωτάτη πρὸς φίλους; ἢ πῶς ἂν τηρηθείη 
καὶ σῴζοιτ' ἄνευ φίλων; ὅσῳ γὰρ πλείων, τοσούτῳ ἐπισφα- 
λεστέρα. ἐν πενίᾳ τε καὶ ταῖς λοιπαῖς δυστυχίαις µόνην 
οἴονται καταφυγὴν εἶναι τοὺς φίλους. καὶ νέοις δὲ πρὸς τὸ   
ἀναµάρτητον καὶ πρεσβυτέροις πρὸς θεραπείαν καὶ τὸ ἐλ- 
λεῖπον τῆς πράξεως δι' ἀσθένειαν βοηθείας, τοῖς τ' ἐν ἀκµῇ 
πρὸς τὰς καλὰς πράξεις· “σύν τε δύ' ἐρχοµένω·” καὶ γὰρ 

νοῆσαι καὶ πρᾶξαι δυνατώτεροι. φύσει τ' ἐνυπάρχειν ἔοικε 
πρὸς τὸ γεγεννηµένον τῷ γεννήσαντι καὶ πρὸς τὸ γεννῆσαν 
τῷ γεννηθέντι, οὐ µόνον ἐν ἀνθρώποις ἀλλὰ καὶ ἐν ὄρνισι 
καὶ τοῖς πλείστοις τῶν ζῴων, καὶ τοῖς ὁµοεθνέσι πρὸς ἄλ- 
ληλα, καὶ µάλιστα τοῖς ἀνθρώποις, ὅθεν τοὺς φιλανθρώπους 
ἐπαινοῦµεν. ἴδοι δ' ἄν τις καὶ ἐν ταῖς πλάναις ὡς οἰκεῖον 
ἅπας ἄνθρωπος ἀνθρώπῳ καὶ φίλον. ἔοικε δὲ καὶ τὰς πό- 
λεις συνέχειν ἡ φιλία, καὶ οἱ νοµοθέται µᾶλλον περὶ αὐτὴν 
σπουδάζειν ἢ τὴν δικαιοσύνην· ἡ γὰρ ὁµόνοια ὅµοιόν τι τῇ 
φιλίᾳ ἔοικεν εἶναι, ταύτης δὲ µάλιστ' ἐφίενται καὶ τὴν στά- 
σιν ἔχθραν οὖσαν µάλιστα ἐξελαύνουσιν· καὶ φίλων µὲν ὄντων 



οὐδὲν δεῖ δικαιοσύνης, δίκαιοι δ' ὄντες προσδέονται φιλίας, 
καὶ τῶν δικαίων τὸ µάλιστα φιλικὸν εἶναι δοκεῖ. οὐ µόνον 
δ' ἀναγκαῖόν ἐστιν ἀλλὰ καὶ καλόν· τοὺς γὰρ φιλοφίλους 
ἐπαινοῦµεν, ἥ τε πολυφιλία δοκεῖ τῶν καλῶν ἕν τι εἶναι· 
καὶ ἔτι τοὺς αὐτοὺς οἴονται ἄνδρας ἀγαθοὺς εἶναι καὶ φίλους. 
 ∆ιαµφισβητεῖται δὲ περὶ αὐτῆς οὐκ ὀλίγα. οἳ µὲν γὰρ 
ὁµοιότητά τινα τιθέασιν αὐτὴν καὶ τοὺς ὁµοίους φίλους, 
ὅθεν τὸν ὅµοιόν φασιν ὡς τὸν ὅµοιον, καὶ κολοιὸν ποτὶ 
κολοιόν, καὶ τὰ τοιαῦτα· οἳ δ' ἐξ ἐναντίας κεραµεῖς πάντας 
τοὺς τοιούτους ἀλλήλοις φασὶν εἶναι. καὶ περὶ αὐτῶν τούτων 

ἀνώτερον ἐπιζητοῦσι καὶ φυσικώτερον, Εὐριπίδης µὲν φάσκων 
ἐρᾶν µὲν ὄµβρου γαῖαν ξηρανθεῖσαν, ἐρᾶν δὲ σεµνὸν οὐρανὸν   
πληρούµενον ὄµβρου πεσεῖν ἐς γαῖαν, καὶ Ἡράκλειτος τὸ 
ἀντίξουν συµφέρον καὶ ἐκ τῶν διαφερόντων καλλίστην ἁρ- 
µονίαν καὶ πάντα κατ' ἔριν γίνεσθαι· ἐξ ἐναντίας δὲ τούτοις 
ἄλλοι τε καὶ Ἐµπεδοκλῆς· τὸ γὰρ ὅµοιον τοῦ ὁµοίου ἐφίε- 
σθαι. τὰ µὲν οὖν φυσικὰ τῶν ἀπορηµάτων ἀφείσθω (οὐ γὰρ 
οἰκεῖα τῆς παρούσης σκέψεως)· ὅσα δ' ἐστὶν ἀνθρωπικὰ καὶ 
ἀνήκει εἰς τὰ ἤθη καὶ τὰ πάθη, ταῦτ' ἐπισκεψώµεθα, οἷον 
πότερον ἐν πᾶσι γίνεται φιλία ἢ οὐχ οἷόν τε µοχθηροὺς 
ὄντας φίλους εἶναι, καὶ πότερον ἓν εἶδος τῆς φιλίας ἐστὶν 
ἢ πλείω. οἱ µὲν γὰρ ἓν οἰόµενοι, ὅτι ἐπιδέχεται τὸ µᾶλλον 
καὶ [τὸ] ἧττον, οὐχ ἱκανῷ πεπιστεύκασι σηµείῳ· δέχεται γὰρ 
τὸ µᾶλλον καὶ [τὸ] ἧττον καὶ τὰ ἕτερα τῷ εἴδει. εἴρηται δ' 
ὑπὲρ αὐτῶν ἔµπροσθεν. 
 Τάχα δ' ἂν γένοιτο περὶ αὐτῶν φανερὸν γνωρισθέντος 
τοῦ φιλητοῦ. δοκεῖ γὰρ οὐ πᾶν φιλεῖσθαι ἀλλὰ τὸ φιλητόν, 
τοῦτο δ' εἶναι ἀγαθὸν ἢ ἡδὺ ἢ χρήσιµον· δόξειε δ' ἂν χρή- 
σιµον εἶναι δι' οὗ γίνεται ἀγαθόν τι ἢ ἡδονή, ὥστε φιλητὰ 
ἂν εἴη τἀγαθόν τε καὶ τὸ ἡδὺ ὡς τέλη. πότερον οὖν τἀγαθὸν 
φιλοῦσιν ἢ τὸ αὑτοῖς ἀγαθόν; διαφωνεῖ γὰρ ἐνίοτε ταῦτα. 

ὁµοίως δὲ καὶ περὶ τὸ ἡδύ. δοκεῖ δὲ τὸ αὑτῷ ἀγαθὸν φι- 
λεῖν ἕκαστος, καὶ εἶναι ἁπλῶς µὲν τἀγαθὸν φιλητόν, ἑκάστῳ 
δὲ τὸ ἑκάστῳ· φιλεῖ δ' ἕκαστος οὐ τὸ ὂν αὑτῷ ἀγαθὸν ἀλλὰ 
τὸ φαινόµενον. διοίσει δ' οὐδέν· ἔσται γὰρ τὸ φιλητὸν φαι- 
νόµενον. τριῶν δ' ὄντων δι' ἃ φιλοῦσιν, ἐπὶ µὲν τῇ τῶν ἀψύ- 
χων φιλήσει οὐ λέγεται φιλία· οὐ γάρ ἐστιν ἀντιφίλησις, οὐδὲ 
βούλησις ἐκείνῳ ἀγαθοῦ (γελοῖον γὰρ ἴσως τῷ οἴνῳ βούλεσθαι 
τἀγαθά, ἀλλ' εἴπερ, σῴζεσθαι βούλεται αὐτόν, ἵνα αὐτὸς 
 
ἔχῃ)· τῷ δὲ φίλῳ φασὶ δεῖν βούλεσθαι τἀγαθὰ ἐκείνου ἕνεκα.   
τοὺς δὲ βουλοµένους οὕτω τἀγαθὰ εὔνους λέγουσιν, ἂν µὴ 
ταὐτὸ καὶ παρ' ἐκείνου γίνηται· εὔνοιαν γὰρ ἐν ἀντιπεπονθόσι 



φιλίαν εἶναι. ἢ προσθετέον µὴ λανθάνουσαν; πολλοὶ γάρ 
εἰσιν εὖνοι οἷς οὐχ ἑωράκασιν, ὑπολαµβάνουσι δὲ ἐπιεικεῖς 
εἶναι ἢ χρησίµους· τοῦτο δὲ τὸ αὐτὸ κἂν ἐκείνων τις πάθοι 
πρὸς τοῦτον. εὖνοι µὲν οὖν οὗτοι φαίνονται ἀλλήλοις· φί- 
λους δὲ πῶς ἄν τις εἴποι λανθάνοντας ὡς ἔχουσιν ἑαυτοῖς; δεῖ 
ἄρα εὐνοεῖν ἀλλήλοις καὶ βούλεσθαι τἀγαθὰ µὴ λανθάνοντας 
δι' ἕν τι τῶν εἰρηµένων. 
 ∆ιαφέρει δὲ ταῦτα ἀλλήλων εἴδει· καὶ αἱ φιλήσεις 
ἄρα καὶ αἱ φιλίαι. τρία δὴ τὰ τῆς φιλίας εἴδη, ἰσάριθµα 

τοῖς φιλητοῖς· καθ' ἕκαστον γάρ ἐστιν ἀντιφίλησις οὐ λανθά- 
νουσα, οἱ δὲ φιλοῦντες ἀλλήλους βούλονται τἀγαθὰ ἀλλήλοις 
ταύτῃ ᾗ φιλοῦσιν. οἱ µὲν οὖν διὰ τὸ χρήσιµον φιλοῦντες ἀλ- 
λήλους οὐ καθ' αὑτοὺς φιλοῦσιν, ἀλλ' ᾗ γίνεταί τι αὐτοῖς παρ' 
ἀλλήλων ἀγαθόν. ὁµοίως δὲ καὶ οἱ δι' ἡδονήν· οὐ γὰρ τῷ 
ποιούς τινας εἶναι ἀγαπῶσι τοὺς εὐτραπέλους, ἀλλ' ὅτι ἡδεῖς 
αὑτοῖς. οἵ τε δὴ διὰ τὸ χρήσιµον φιλοῦντες διὰ τὸ αὑτοῖς 
ἀγαθὸν στέργουσι, καὶ οἱ δι' ἡδονὴν διὰ τὸ αὑτοῖς ἡδύ, καὶ 
οὐχ ᾗ ὁ φιλούµενός ἐστιν, ἀλλ' ᾗ χρήσιµος ἢ ἡδύς. κατὰ 
συµβεβηκός τε δὴ αἱ φιλίαι αὗταί εἰσιν· οὐ γὰρ ᾗ ἐστὶν ὅς- 
περ ἐστὶν ὁ φιλούµενος, ταύτῃ φιλεῖται, ἀλλ' ᾗ πορίζουσιν 
οἳ µὲν ἀγαθόν τι οἳ δ' ἡδονήν. εὐδιάλυτοι δὴ αἱ τοιαῦταί 
εἰσι, µὴ διαµενόντων αὐτῶν ὁµοίων· ἐὰν γὰρ µηκέτι ἡδεῖς 
ἢ χρήσιµοι ὦσι, παύονται φιλοῦντες. τὸ δὲ χρήσιµον οὐ δια- 
µένει, ἀλλ' ἄλλοτε ἄλλο γίνεται. ἀπολυθέντος οὖν δι' ὃ 
φίλοι ἦσαν, διαλύεται καὶ ἡ φιλία, ὡς οὔσης τῆς φιλίας 
πρὸς ἐκεῖνα. µάλιστα δ' ἐν τοῖς πρεσβύταις ἡ τοιαύτη δο-   
κεῖ φιλία γίνεσθαι (οὐ γὰρ τὸ ἡδὺ οἱ τηλικοῦτοι διώκουσιν 
ἀλλὰ τὸ ὠφέλιµον), καὶ τῶν ἐν ἀκµῇ καὶ νέων ὅσοι τὸ 
συµφέρον διώκουσιν. οὐ πάνυ δ' οἱ τοιοῦτοι οὐδὲ συζῶσι µετ' 
ἀλλήλων· ἐνίοτε γὰρ οὐδ' εἰσὶν ἡδεῖς· οὐδὲ δὴ προσδέονται 

τῆς τοιαύτης ὁµιλίας, ἐὰν µὴ ὠφέλιµοι ὦσιν· ἐπὶ τοσοῦτον 
γάρ εἰσιν ἡδεῖς ἐφ' ὅσον ἐλπίδας ἔχουσιν ἀγαθοῦ. εἰς ταύ- 
τας δὲ καὶ τὴν ξενικὴν τιθέασιν. ἡ δὲ τῶν νέων φιλία δι' 
ἡδονὴν εἶναι δοκεῖ· κατὰ πάθος γὰρ οὗτοι ζῶσι, καὶ µάλιστα 
διώκουσι τὸ ἡδὺ αὑτοῖς καὶ τὸ παρόν· τῆς ἡλικίας δὲ µετα- 
πιπτούσης καὶ τὰ ἡδέα γίνεται ἕτερα. διὸ ταχέως γίνονται 
φίλοι καὶ παύονται· ἅµα γὰρ τῷ ἡδεῖ ἡ φιλία µεταπί- 
πτει, τῆς δὲ τοιαύτης ἡδονῆς ταχεῖα ἡ µεταβολή. καὶ ἐρω- 
τικοὶ δ' οἱ νέοι· κατὰ πάθος γὰρ καὶ δι' ἡδονὴν τὸ πολὺ 
τῆς ἐρωτικῆς· διόπερ φιλοῦσι καὶ ταχέως παύονται, πολ- 
λάκις τῆς αὐτῆς ἡµέρας µεταπίπτοντες. συνηµερεύειν δὲ καὶ 
συζῆν οὗτοι βούλονται· γίνεται γὰρ αὐτοῖς τὸ κατὰ τὴν 
φιλίαν οὕτως. 



 Τελεία δ' ἐστὶν ἡ τῶν ἀγαθῶν φιλία καὶ κατ' ἀρετὴν 
ὁµοίων· οὗτοι γὰρ τἀγαθὰ ὁµοίως βούλονται ἀλλήλοις ᾗ 
ἀγαθοί, ἀγαθοὶ δ' εἰσὶ καθ' αὑτούς. οἱ δὲ βουλόµενοι τἀγαθὰ 
τοῖς φίλοις ἐκείνων ἕνεκα µάλιστα φίλοι· δι' αὑτοὺς γὰρ 
οὕτως ἔχουσι, καὶ οὐ κατὰ συµβεβηκός· διαµένει οὖν ἡ τούτων 
φιλία ἕως ἂν ἀγαθοὶ ὦσιν, ἡ δ' ἀρετὴ µόνιµον. καὶ ἔστιν 
ἑκάτερος ἁπλῶς ἀγαθὸς καὶ τῷ φίλῳ· οἱ γὰρ ἀγαθοὶ καὶ 
ἁπλῶς ἀγαθοὶ καὶ ἀλλήλοις ὠφέλιµοι. ὁµοίως δὲ καὶ 

ἡδεῖς· καὶ γὰρ ἁπλῶς οἱ ἀγαθοὶ ἡδεῖς καὶ ἀλλήλοις· ἑκάστῳ 
γὰρ καθ' ἡδονήν εἰσιν αἱ οἰκεῖαι πράξεις καὶ αἱ τοιαῦται,   
τῶν ἀγαθῶν δὲ αἱ αὐταὶ ἢ ὅµοιαι. ἡ τοιαύτη δὲ φιλία 
µόνιµος εὐλόγως ἐστίν· συνάπτει γὰρ ἐν αὐτῇ πάνθ' ὅσα 
τοῖς φίλοις δεῖ ὑπάρχειν. πᾶσα γὰρ φιλία δι' ἀγαθόν ἐστιν 
ἢ δι' ἡδονήν, ἢ ἁπλῶς ἢ τῷ φιλοῦντι, καὶ καθ' ὁµοιότητά 
τινα· ταύτῃ δὲ πάνθ' ὑπάρχει τὰ εἰρηµένα καθ' αὑτούς· 
†ταύτῃ γὰρ ὅµοια† καὶ τὰ λοιπά, τό τε ἁπλῶς ἀγαθὸν καὶ 
ἡδὺ ἁπλῶς ἐστίν, µάλιστα δὲ ταῦτα φιλητά· καὶ τὸ φιλεῖν 
δὴ καὶ ἡ φιλία ἐν τούτοις µάλιστα καὶ ἀρίστη. σπανίας δ' 
εἰκὸς τὰς τοιαύτας εἶναι· ὀλίγοι γὰρ οἱ τοιοῦτοι. ἔτι δὲ προς- 
δεῖται χρόνου καὶ συνηθείας· κατὰ τὴν παροιµίαν γὰρ οὐκ 
ἔστιν εἰδῆσαι ἀλλήλους πρὶν τοὺς λεγοµένους ἅλας συναναλῶ- 
σαι· οὐδ' ἀποδέξασθαι δὴ πρότερον οὐδ' εἶναι φίλους, πρὶν ἂν 
ἑκάτερος ἑκατέρῳ φανῇ φιλητὸς καὶ πιστευθῇ. οἱ δὲ ταχέως 
τὰ φιλικὰ πρὸς ἀλλήλους ποιοῦντες βούλονται µὲν φίλοι εἶναι, 
οὐκ εἰσὶ δέ, εἰ µὴ καὶ φιλητοί, καὶ τοῦτ' ἴσασιν· βούλησις µὲν 
γὰρ ταχεῖα φιλίας γίνεται, φιλία δ' οὔ. 
 Αὕτη µὲν οὖν καὶ κατὰ τὸν χρόνον καὶ κατὰ τὰ λοιπὰ 
τελεία ἐστί, καὶ κατὰ πάντα ταὐτὰ γίνεται καὶ ὅµοια ἑκα- 
τέρῳ παρ' ἑκατέρου, ὅπερ δεῖ τοῖς φίλοις ὑπάρχειν. ἡ δὲ 

διὰ τὸ ἡδὺ ὁµοίωµα ταύτης ἔχει· καὶ γὰρ οἱ ἀγαθοὶ ἡδεῖς 
ἀλλήλοις. ὁµοίως δὲ καὶ ἡ διὰ τὸ χρήσιµον· καὶ γὰρ τοιοῦ- 
τοι ἀλλήλοις οἱ ἀγαθοί. µάλιστα δὲ καὶ ἐν τούτοις αἱ φι- 
λίαι µένουσιν, ὅταν τὸ αὐτὸ γίνηται παρ' ἀλλήλων, οἷον 
ἡδονή, καὶ µὴ µόνον οὕτως ἀλλὰ καὶ ἀπὸ τοῦ αὐτοῦ, οἷον 
τοῖς εὐτραπέλοις, καὶ µὴ ὡς ἐραστῇ καὶ ἐρωµένῳ. οὐ γὰρ   
ἐπὶ τοῖς αὐτοῖς ἥδονται οὗτοι, ἀλλ' ὃ µὲν ὁρῶν ἐκεῖνον, ὃ 
δὲ θεραπευόµενος ὑπὸ τοῦ ἐραστοῦ· ληγούσης δὲ τῆς ὥρας 
ἐνίοτε καὶ ἡ φιλία λήγει (τῷ µὲν γὰρ οὐκ ἔστιν ἡδεῖα ἡ 
ὄψις, τῷ δ' οὐ γίνεται ἡ θεραπεία)· πολλοὶ δ' αὖ διαµέ- 
νουσιν, ἐὰν ἐκ τῆς συνηθείας τὰ ἤθη στέρξωσιν, ὁµοήθεις 
ὄντες. οἱ δὲ µὴ τὸ ἡδὺ ἀντικαταλλαττόµενοι ἀλλὰ τὸ 
χρήσιµον ἐν τοῖς ἐρωτικοῖς καὶ εἰσὶν ἧττον φίλοι καὶ δια- 
µένουσιν. οἱ δὲ διὰ τὸ χρήσιµον ὄντες φίλοι ἅµα τῷ συµ- 



φέροντι διαλύονται· οὐ γὰρ ἀλλήλων ἦσαν φίλοι ἀλλὰ 
τοῦ λυσιτελοῦς. δι' ἡδονὴν µὲν οὖν καὶ διὰ τὸ χρήσιµον καὶ 
φαύλους ἐνδέχεται φίλους ἀλλήλοις εἶναι καὶ ἐπιεικεῖς 
φαύλοις καὶ µηδέτερον ὁποιῳοῦν, δι' αὑτοὺς δὲ δῆλον ὅτι 
µόνους τοὺς ἀγαθούς· οἱ γὰρ κακοὶ οὐ χαίρουσιν ἑαυτοῖς, εἰ 
µή τις ὠφέλεια γίνοιτο. καὶ µόνη δὲ ἡ τῶν ἀγαθῶν φι- 
λία ἀδιάβλητός ἐστιν· οὐ γὰρ ῥᾴδιον οὐδενὶ πιστεῦσαι περὶ 

τοῦ ἐν πολλῷ χρόνῳ ὑφ' αὑτοῦ δεδοκιµασµένου· καὶ τὸ πι- 
στεύειν ἐν τούτοις, καὶ τὸ µηδέποτ' ἂν ἀδικῆσαι, καὶ ὅσα 
ἄλλα ἐν τῇ ὡς ἀληθῶς φιλίᾳ ἀξιοῦται. ἐν δὲ ταῖς ἑτέραις 
οὐδὲν κωλύει τὰ τοιαῦτα γίνεσθαι. ἐπεὶ γὰρ οἱ ἄνθρωποι 
λέγουσι φίλους καὶ τοὺς διὰ τὸ χρήσιµον, ὥσπερ αἱ πόλεις 
(δοκοῦσι γὰρ αἱ συµµαχίαι ταῖς πόλεσι γίνεσθαι ἕνεκα τοῦ 
συµφέροντος), καὶ τοὺς δι' ἡδονὴν ἀλλήλους στέργοντας, ὥς- 
περ οἱ παῖδες, ἴσως λέγειν µὲν δεῖ καὶ ἡµᾶς φίλους τοὺς 
τοιούτους, εἴδη δὲ τῆς φιλίας πλείω, καὶ πρώτως µὲν καὶ 
κυρίως τὴν τῶν ἀγαθῶν ᾗ ἀγαθοί, τὰς δὲ λοιπὰς καθ' 
ὁµοιότητα· ᾗ γὰρ ἀγαθόν τι καὶ ὅµοιόν τι, ταύτῃ φίλοι· 
καὶ γὰρ τὸ ἡδὺ ἀγαθὸν τοῖς φιληδέσιν. οὐ πάνυ δ' αὗται 
συνάπτουσιν, οὐδὲ γίνονται οἱ αὐτοὶ φίλοι διὰ τὸ χρήσιµον   
καὶ διὰ τὸ ἡδύ· οὐ γὰρ πάνυ συνδυάζεται τὰ κατὰ συµ- 
βεβηκός. 
 Εἰς ταῦτα δὲ τὰ εἴδη τῆς φιλίας νενεµηµένης οἱ µὲν 
φαῦλοι ἔσονται φίλοι δι' ἡδονὴν ἢ τὸ χρήσιµον, ταύτῃ 
ὅµοιοι ὄντες, οἱ δ' ἀγαθοὶ δι' αὑτοὺς φίλοι· ᾗ γὰρ ἀγαθοί. 
οὗτοι µὲν οὖν ἁπλῶς φίλοι, ἐκεῖνοι δὲ κατὰ συµβεβηκὸς 
καὶ τῷ ὡµοιῶσθαι τούτοις. Ὥσπερ δ' ἐπὶ τῶν ἀρετῶν οἳ 
µὲν καθ' ἕξιν οἳ δὲ κατ' ἐνέργειαν ἀγαθοὶ λέγονται, οὕτω 

καὶ ἐπὶ τῆς φιλίας· οἱ µὲν γὰρ συζῶντες χαίρουσιν ἀλλή- 
 
λοις καὶ πορίζουσι τἀγαθά, οἱ δὲ καθεύδοντες ἢ κεχωρις- 
µένοι τοῖς τόποις οὐκ ἐνεργοῦσι µέν, οὕτω δ' ἔχουσιν ὥστ' 
ἐνεργεῖν φιλικῶς· οἱ γὰρ τόποι οὐ διαλύουσι τὴν φιλίαν 
ἁπλῶς, ἀλλὰ τὴν ἐνέργειαν. ἐὰν δὲ χρόνιος ἡ ἀπουσία 
γίνηται, καὶ τῆς φιλίας δοκεῖ λήθην ποιεῖν· ὅθεν εἴρηται 
“πολλὰς δὴ φιλίας ἀπροσηγορία διέλυσεν.” οὐ φαίνονται 
δ' οὔθ' οἱ πρεσβῦται οὔθ' οἱ στρυφνοὶ φιλικοὶ εἶναι· βραχὺ 
γὰρ ἐν αὐτοῖς τὸ τῆς ἡδονῆς, οὐδεὶς δὲ δύναται συνηµερεύειν 
τῷ λυπηρῷ οὐδὲ τῷ µὴ ἡδεῖ· µάλιστα γὰρ ἡ φύσις φαί- 
νεται τὸ λυπηρὸν φεύγειν, ἐφίεσθαι δὲ τοῦ ἡδέος. οἱ 
δ' ἀποδεχόµενοι ἀλλήλους, µὴ συζῶντες δέ, εὔνοις ἐοίκασι 
µᾶλλον ἢ φίλοις. οὐδὲν γὰρ οὕτως ἐστὶ φίλων ὡς τὸ συζῆν 
(ὠφελείας µὲν γὰρ οἱ ἐνδεεῖς ὀρέγονται, συνηµερεύειν δὲ 



καὶ οἱ µακάριοι· µονώταις γὰρ εἶναι τούτοις ἥκιστα προς- 
ήκει)· συνδιάγειν δὲ µετ' ἀλλήλων οὐκ ἔστι µὴ ἡδεῖς 
ὄντας µηδὲ χαίροντας τοῖς αὐτοῖς, ὅπερ ἡ ἑταιρικὴ δοκεῖ 
ἔχειν. 
 Μάλιστα µὲν οὖν ἐστὶ φιλία ἡ τῶν ἀγαθῶν, καθάπερ 
πολλάκις εἴρηται· δοκεῖ γὰρ φιλητὸν µὲν καὶ αἱρετὸν τὸ   

ἁπλῶς ἀγαθὸν ἢ ἡδύ, ἑκάστῳ δὲ τὸ αὑτῷ τοιοῦτον· ὁ δ' 
ἀγαθὸς τῷ ἀγαθῷ δι' ἄµφω ταῦτα. ἔοικε δ' ἡ µὲν φί- 
λησις πάθει, ἡ δὲ φιλία ἕξει· ἡ γὰρ φίλησις οὐχ ἧττον 
πρὸς τὰ ἄψυχά ἐστιν, ἀντιφιλοῦσι δὲ µετὰ προαιρέσεως, 
ἡ δὲ προαίρεσις ἀφ' ἕξεως· καὶ τἀγαθὰ βούλονται τοῖς 
φιλουµένοις ἐκείνων ἕνεκα, οὐ κατὰ πάθος ἀλλὰ καθ' ἕξιν. 
καὶ φιλοῦντες τὸν φίλον τὸ αὑτοῖς ἀγαθὸν φιλοῦσιν· ὁ γὰρ 
ἀγαθὸς φίλος γινόµενος ἀγαθὸν γίνεται ᾧ φίλος. ἑκάτερος 
οὖν φιλεῖ τε τὸ αὑτῷ ἀγαθόν, καὶ τὸ ἴσον ἀνταποδίδωσι 
τῇ βουλήσει καὶ τῷ ἡδεῖ· λέγεται γὰρ φιλότης ἰσότης, 
µάλιστα δὲ τῇ τῶν ἀγαθῶν ταῦθ' ὑπάρχει. Ἐν δὲ τοῖς 
στρυφνοῖς καὶ πρεσβυτικοῖς ἧττον γίνεται ἡ φιλία, ὅσῳ 
δυσκολώτεροί εἰσι καὶ ἧττον ταῖς ὁµιλίαις χαίρουσιν· ταῦτα 
γὰρ δοκεῖ µάλιστ' εἶναι φιλικὰ καὶ ποιητικὰ φιλίας. διὸ 
νέοι µὲν γίνονται φίλοι ταχύ, πρεσβῦται δ' οὔ· οὐ γὰρ γί- 
νονται φίλοι οἷς ἂν µὴ χαίρωσιν· ὁµοίως δ' οὐδ' οἱ στρυ- 
φνοί. ἀλλ' οἱ τοιοῦτοι εὖνοι µέν εἰσιν ἀλλήλοις· βούλονται 
γὰρ τἀγαθὰ καὶ ἀπαντῶσιν εἰς τὰς χρείας· φίλοι δ' οὐ 
πάνυ εἰσὶ διὰ τὸ µὴ συνηµερεύειν µηδὲ χαίρειν ἀλλήλοις, 
ἃ δὴ µάλιστ' εἶναι δοκεῖ φιλικά. πολλοῖς δ' εἶναι φίλον 
κατὰ τὴν τελείαν φιλίαν οὐκ ἐνδέχεται, ὥσπερ οὐδ' ἐρᾶν 

πολλῶν ἅµα (ἔοικε γὰρ ὑπερβολῇ, τὸ τοιοῦτο δὲ πρὸς ἕνα 
πέφυκε γίνεσθαι)· πολλοὺς δ' ἅµα τῷ αὐτῷ ἀρέσκειν 
σφόδρα οὐ ῥᾴδιον, ἴσως δ' οὐδ' ἀγαθοὺς εἶναι. δεῖ δὲ καὶ ἐµ- 
πειρίαν λαβεῖν καὶ ἐν συνηθείᾳ γενέσθαι, ὃ παγχάλεπον. 
διὰ τὸ χρήσιµον δὲ καὶ τὸ ἡδὺ πολλοῖς ἀρέσκειν ἐνδέχε-   
ται· πολλοὶ γὰρ οἱ τοιοῦτοι, καὶ ἐν ὀλίγῳ χρόνῳ αἱ ὑπη- 
ρεσίαι. τούτων δὲ µᾶλλον ἔοικε φιλίᾳ ἡ διὰ τὸ ἡδύ, ὅταν 
ταὐτὰ ἀπ' ἀµφοῖν γίνηται καὶ χαίρωσιν ἀλλήλοις ἢ τοῖς 
αὐτοῖς, οἷαι τῶν νέων εἰσὶν αἱ φιλίαι· µᾶλλον γὰρ ἐν 
ταύταις τὸ ἐλευθέριον. ἡ δὲ διὰ τὸ χρήσιµον ἀγοραίων. 
καὶ οἱ µακάριοι δὲ χρησίµων µὲν οὐδὲν δέονται, ἡδέων δέ· 
συζῆν µὲν γὰρ βούλονταί τισι, τὸ δὲ λυπηρὸν ὀλίγον µὲν 
χρόνον φέρουσιν, συνεχῶς δ' οὐδεὶς ἂν ὑποµείναι, οὐδ' αὐτὸ 
τὸ ἀγαθόν, εἰ λυπηρὸν αὐτῷ εἴη· διὸ τοὺς φίλους ἡδεῖς ζη- 
τοῦσιν. δεῖ δ' ἴσως καὶ ἀγαθοὺς τοιούτους ὄντας, καὶ ἔτι αὑτοῖς· 
οὕτω γὰρ ὑπάρξει αὐτοῖς ὅσα δεῖ τοῖς φίλοις. οἱ δ' ἐν ταῖς 



ἐξουσίαις διῃρηµένοις φαίνονται χρῆσθαι τοῖς φίλοις· ἄλλοι 
γὰρ αὐτοῖς εἰσὶ χρήσιµοι καὶ ἕτεροι ἡδεῖς, ἄµφω δ' οἱ αὐτοὶ 
οὐ πάνυ· οὔτε γὰρ ἡδεῖς µετ' ἀρετῆς ζητοῦσιν οὔτε χρησίµους 
εἰς τὰ καλά, ἀλλὰ τοὺς µὲν εὐτραπέλους τοῦ ἡδέος ἐφιέµενοι, 
τοὺς δὲ δεινοὺς πρᾶξαι τὸ ἐπιταχθέν, ταῦτα δ' οὐ πάνυ γίνεται 

ἐν τῷ αὐτῷ. ἡδὺς δὲ καὶ χρήσιµος ἅµα εἴρηται ὅτι ὁ σπου- 
δαῖος· ἀλλ' ὑπερέχοντι οὐ γίνεται ὁ τοιοῦτος φίλος, ἐὰν µὴ 
καὶ τῇ ἀρετῇ ὑπερέχηται· εἰ δὲ µή, οὐκ ἰσάζει ἀνάλογον 
ὑπερεχόµενος. οὐ πάνυ δ' εἰώθασι τοιοῦτοι γίνεσθαι. 
 Εἰσὶ δ' οὖν αἱ εἰρηµέναι φιλίαι ἐν ἰσότητι· τὰ γὰρ 
αὐτὰ γίνεται ἀπ' ἀµφοῖν καὶ βούλονται ἀλλήλοις, ἢ ἕτερον 
ἀνθ' ἑτέρου καταλλάττονται, οἷον ἡδονὴν ἀντ' ὠφελείας· 
ὅτι δὲ καὶ ἧττόν εἰσιν αὗται φιλίαι καὶ µένουσιν, εἴ- 
ρηται. δοκοῦσι δὲ [καὶ] δι' ὁµοιότητα καὶ ἀνοµοιότητα 
ταὐτοῦ εἶναί τε καὶ οὐκ εἶναι φιλίαι· καθ' ὁµοιότητα γὰρ   
τῆς κατ' ἀρετὴν φαίνονται φιλίαι (ἣ µὲν γὰρ τὸ ἡδὺ ἔχει 
ἣ δὲ τὸ χρήσιµον, ταῦτα δ' ὑπάρχει κἀκείνῃ), τῷ δὲ τὴν 
µὲν ἀδιάβλητον καὶ µόνιµον εἶναι, ταύτας δὲ ταχέως 
µεταπίπτειν ἄλλοις τε διαφέρειν πολλοῖς, οὐ φαίνονται φι- 
λίαι, δι' ἀνοµοιότητα ἐκείνης. Ἕτερον δ' ἐστὶ φιλίας εἶδος 
τὸ καθ' ὑπεροχήν, οἷον πατρὶ πρὸς υἱὸν καὶ ὅλως πρεσβυ- 
τέρῳ πρὸς νεώτερον, ἀνδρί τε πρὸς γυναῖκα καὶ παντὶ ἄρ- 
χοντι πρὸς ἀρχόµενον. διαφέρουσι δ' αὗται καὶ ἀλλήλων· 
οὐ γὰρ ἡ αὐτὴ γονεῦσι πρὸς τέκνα καὶ ἄρχουσι πρὸς ἀρ- 
χοµένους, ἀλλ' οὐδὲ πατρὶ πρὸς υἱὸν καὶ υἱῷ πρὸς πατέρα, 
οὐδ' ἀνδρὶ πρὸς γυναῖκα καὶ γυναικὶ πρὸς ἄνδρα. ἑτέρα 
 
Bekker page 1158b, line 18 
 
γὰρ ἑκάστου τούτων ἀρετὴ καὶ τὸ ἔργον, ἕτερα δὲ καὶ δι' 
ἃ φιλοῦσιν· ἕτεραι οὖν καὶ αἱ φιλήσεις καὶ αἱ φιλίαι. 
ταὐτὰ µὲν δὴ οὔτε γίνεται ἑκατέρῳ παρὰ θατέρου οὔτε δεῖ 
ζητεῖν· ὅταν δὲ γονεῦσι µὲν τέκνα ἀπονέµῃ ἃ δεῖ τοῖς 
γεννήσασι, γονεῖς δὲ [υἱέσιν] ἃ δεῖ τοῖς τέκνοις, µόνιµος 
ἡ τῶν τοιούτων καὶ ἐπιεικὴς ἔσται φιλία. ἀνάλογον δ' ἐν 
πάσαις ταῖς καθ' ὑπεροχὴν οὔσαις φιλίαις καὶ τὴν φίλησιν 
δεῖ γίνεσθαι, οἷον τὸν ἀµείνω µᾶλλον φιλεῖσθαι ἢ φιλεῖν, 
καὶ τὸν ὠφελιµώτερον, καὶ τῶν ἄλλων ἕκαστον ὁµοίως· 
ὅταν γὰρ κατ' ἀξίαν ἡ φίλησις γίνηται, τότε γίνεταί πως 
ἰσότης, ὃ δὴ τῆς φιλίας εἶναι δοκεῖ. 
 Οὐχ ὁµοίως δὲ τὸ ἴσον ἔν τε τοῖς δικαίοις καὶ ἐν τῇ 
φιλίᾳ φαίνεται ἔχειν· ἔστι γὰρ ἐν µὲν τοῖς δικαίοις ἴσον 
πρώτως τὸ κατ' ἀξίαν, τὸ δὲ κατὰ ποσὸν δευτέρως, ἐν δὲ 
τῇ φιλίᾳ τὸ µὲν κατὰ ποσὸν πρώτως, τὸ δὲ κατ' ἀξίαν 
δευτέρως. δῆλον δ', ἂν πολὺ διάστηµα γένηται ἀρετῆς 
ἢ κακίας ἢ εὐπορίας ἤ τινος ἄλλου· οὐ γὰρ ἔτι φίλοι εἰσὶν   



ἀλλ' οὐδ' ἀξιοῦσιν. ἐµφανέστατον δὲ τοῦτ' ἐπὶ τῶν θεῶν· 
πλεῖστον γὰρ οὗτοι πᾶσι τοῖς ἀγαθοῖς ὑπερέχουσιν. δῆλον δὲ 
καὶ ἐπὶ τῶν βασιλέων· οὐδὲ γὰρ τούτοις ἀξιοῦσιν εἶναι φίλοι 
οἱ πολὺ καταδεέστεροι, οὐδὲ τοῖς ἀρίστοις ἢ σοφωτάτοις οἱ 

µηδενὸς ἄξιοι. ἀκριβὴς µὲν οὖν ἐν τοῖς τοιούτοις οὐκ ἔστιν 
ὁρισµός, ἕως τίνος οἱ φίλοι· πολλῶν γὰρ ἀφαιρουµένων ἔτι 
µένει, πολὺ δὲ χωρισθέντος, οἷον τοῦ θεοῦ, οὐκέτι. ὅθεν καὶ 
ἀπορεῖται, µή ποτ' οὐ βούλονται οἱ φίλοι τοῖς φίλοις τὰ 
µέγιστα τῶν ἀγαθῶν, οἷον θεοὺς εἶναι· οὐ γὰρ ἔτι φίλοι 
ἔσονται αὐτοῖς, οὐδὲ δὴ ἀγαθά· οἱ γὰρ φίλοι ἀγαθά. εἰ 
δὴ καλῶς εἴρηται ὅτι ὁ φίλος τῷ φίλῳ βούλεται τἀγαθὰ 
ἐκείνου ἕνεκα, µένειν ἂν δέοι οἷός ποτ' ἐστὶν ἐκεῖνος· ἀνθρώπῳ 
δὴ ὄντι βουλήσεται τὰ µέγιστα ἀγαθά. ἴσως δ' οὐ πάντα· 
αὑτῷ γὰρ µάλισθ' ἕκαστος βούλεται τἀγαθά. Οἱ πολλοὶ 
δὲ δοκοῦσι διὰ φιλοτιµίαν βούλεσθαι φιλεῖσθαι µᾶλλον ἢ 
φιλεῖν· διὸ φιλοκόλακες οἱ πολλοί· ὑπερεχόµενος γὰρ 
φίλος ὁ κόλαξ, ἢ προσποιεῖται τοιοῦτος καὶ µᾶλλον 
φιλεῖν ἢ φιλεῖσθαι· τὸ δὲ φιλεῖσθαι ἐγγὺς εἶναι δοκεῖ τοῦ 
τιµᾶσθαι, οὗ δὴ οἱ πολλοὶ ἐφίενται. οὐ δι' αὑτὸ δ' ἐοίκασιν 
αἱρεῖσθαι τὴν τιµήν, ἀλλὰ κατὰ συµβεβηκός· χαίρουσι 
 
γὰρ οἱ µὲν πολλοὶ ὑπὸ τῶν ἐν ταῖς ἐξουσίαις τιµώµενοι 
διὰ τὴν ἐλπίδα (οἴονται γὰρ τεύξεσθαι παρ' αὐτῶν, ἄν του 
δέωνται· ὡς δὴ σηµείῳ τῆς εὐπαθείας χαίρουσι τῇ τιµῇ)· 
οἱ δ' ὑπὸ τῶν ἐπιεικῶν καὶ εἰδότων ὀρεγόµενοι τιµῆς βε- 

βαιῶσαι τὴν οἰκείαν δόξαν ἐφίενται περὶ αὑτῶν· χαίρουσι 
δή, ὅτι εἰσὶν ἀγαθοὶ πιστεύοντες τῇ τῶν λεγόντων κρίσει. 
τῷ φιλεῖσθαι δὲ καθ' αὑτὸ χαίρουσιν· διὸ δόξειεν ἂν κρεῖτ- 
τον εἶναι τοῦ τιµᾶσθαι, καὶ ἡ φιλία καθ' αὑτὴν αἱρετὴ   
εἶναι. δοκεῖ δ' ἐν τῷ φιλεῖν µᾶλλον ἢ ἐν τῷ φιλεῖσθαι 
εἶναι. σηµεῖον δ' αἱ µητέρες τῷ φιλεῖν χαίρουσαι· ἔνιαι 
γὰρ διδόασι τὰ ἑαυτῶν τρέφεσθαι, καὶ φιλοῦσι µὲν εἰδυῖαι, 
ἀντιφιλεῖσθαι δ' οὐ ζητοῦσιν, ἐὰν ἀµφότερα µὴ ἐνδέχηται, 
ἀλλ' ἱκανὸν αὐταῖς ἔοικεν εἶναι ἐὰν ὁρῶσιν εὖ πράττοντας, 
καὶ αὐταὶ φιλοῦσιν αὐτοὺς κἂν ἐκεῖνοι µηδὲν ὧν µητρὶ προς- 
ήκει ἀπονέµωσι διὰ τὴν ἄγνοιαν. µᾶλλον δὲ τῆς φιλίας 
οὔσης ἐν τῷ φιλεῖν, καὶ τῶν φιλοφίλων ἐπαινουµένων, φίλων 
ἀρετὴ τὸ φιλεῖν ἔοικεν, ὥστ' ἐν οἷς τοῦτο γίνεται κατ' ἀξίαν, 
οὗτοι µόνιµοι φίλοι καὶ ἡ τούτων φιλία. οὕτω δ' ἂν καὶ οἱ 
ἄνισοι µάλιστ' εἶεν φίλοι· ἰσάζοιντο γὰρ ἄν. ἡ δ' ἰσότης 
καὶ ὁµοιότης φιλότης, καὶ µάλιστα µὲν ἡ τῶν κατ' ἀρετὴν 
ὁµοιότης· µόνιµοι γὰρ ὄντες καθ' αὑτοὺς καὶ πρὸς ἀλλήλους 
µένουσι, καὶ οὔτε δέονται φαύλων οὔθ' ὑπηρετοῦσι τοιαῦτα, 



ἀλλ' ὡς εἰπεῖν καὶ διακωλύουσιν· τῶν ἀγαθῶν γὰρ µήτ' 
αὐτοὺς ἁµαρτάνειν µήτε τοῖς φίλοις ἐπιτρέπειν. οἱ δὲ µο- 
χθηροὶ τὸ µὲν βέβαιον οὐκ ἔχουσιν· οὐδὲ γὰρ αὑτοῖς διαµέ- 

νουσιν ὅµοιοι ὄντες· ἐπ' ὀλίγον δὲ χρόνον γίνονται φίλοι, 
χαίροντες τῇ ἀλλήλων µοχθηρίᾳ. οἱ χρήσιµοι δὲ καὶ ἡδεῖς 
ἐπὶ πλεῖον διαµένουσιν· ἕως γὰρ ἂν πορίζωσιν ἡδονὰς ἢ 
ὠφελείας ἀλλήλοις. ἐξ ἐναντίων δὲ µάλιστα µὲν δοκεῖ ἡ διὰ 
τὸ χρήσιµον γίνεσθαι φιλία, οἷον πένης πλουσίῳ, ἀµαθὴς 
εἰδότι· οὗ γὰρ τυγχάνει τις ἐνδεὴς ὤν, τούτου ἐφιέµενος ἀν- 
τιδωρεῖται ἄλλο. ἐνταῦθα δ' ἄν τις ἕλκοι καὶ ἐραστὴν καὶ 
ἐρώµενον, καὶ καλὸν καὶ αἰσχρόν. διὸ φαίνονται καὶ οἱ 
ἐρασταὶ γελοῖοι ἐνίοτε, ἀξιοῦντες φιλεῖσθαι ὡς φιλοῦσιν· 
ὁµοίως δὴ φιλητοὺς ὄντας ἴσως ἀξιωτέον, µηδὲν δὲ τοιοῦτον 
ἔχοντας γελοῖον. ἴσως δὲ οὐδ' ἐφίεται τὸ ἐναντίον τοῦ ἐν-   
αντίου καθ' αὑτό, ἀλλὰ κατὰ συµβεβηκός, ἡ δ' ὄρεξις τοῦ 
µέσου ἐστίν· τοῦτο γὰρ ἀγαθόν, οἷον τῷ ξηρῷ οὐχ ὑγρῷ 
γενέσθαι ἀλλ' ἐπὶ τὸ µέσον ἐλθεῖν, καὶ τῷ θερµῷ καὶ τοῖς 
ἄλλοις ὁµοίως. ταῦτα µὲν οὖν ἀφείσθω· καὶ γάρ ἐστιν 
ἀλλοτριώτερα. 
 Ἔοικε δέ, καθάπερ ἐν ἀρχῇ εἴρηται, περὶ ταὐτὰ καὶ 
ἐν τοῖς αὐτοῖς εἶναι ἥ τε φιλία καὶ τὸ δίκαιον. ἐν ἁπάσῃ 
γὰρ κοινωνίᾳ δοκεῖ τι δίκαιον εἶναι, καὶ φιλία δέ· προς- 
αγορεύουσι γοῦν ὡς φίλους τοὺς σύµπλους καὶ τοὺς συστρα- 
τιώτας, ὁµοίως δὲ καὶ τοὺς ἐν ταῖς ἄλλαις κοινωνίαις. καθ' 

ὅσον δὲ κοινωνοῦσιν, ἐπὶ τοσοῦτόν ἐστι φιλία· καὶ γὰρ τὸ 
δίκαιον. καὶ ἡ παροιµία “κοινὰ τὰ φίλων,” ὀρθῶς· ἐν κοι- 
νωνίᾳ γὰρ ἡ φιλία. ἔστι δ' ἀδελφοῖς µὲν καὶ ἑταίροις 
πάντα κοινά, τοῖς δ' ἄλλοις ἀφωρισµένα, καὶ τοῖς µὲν 
πλείω τοῖς δ' ἐλάττω· καὶ γὰρ τῶν φιλιῶν αἳ µὲν µᾶλ- 
λον αἳ δ' ἧττον. διαφέρει δὲ καὶ τὰ δίκαια· οὐ γὰρ 
ταὐτὰ γονεῦσι πρὸς τέκνα καὶ ἀδελφοῖς πρὸς ἀλλήλους, 
οὐδ' ἑταίροις καὶ πολίταις, ὁµοίως δὲ καὶ ἐπὶ τῶν ἄλλων 
φιλιῶν. ἕτερα δὴ καὶ τὰ ἄδικα πρὸς ἑκάστους τούτων, καὶ 
αὔξησιν λαµβάνει τῷ µᾶλλον πρὸς φίλους εἶναι, οἷον χρή- 
µατα ἀποστερῆσαι ἑταῖρον δεινότερον ἢ πολίτην, καὶ µὴ 
βοηθῆσαι ἀδελφῷ ἢ ὀθνείῳ, καὶ πατάξαι πατέρα ἢ ὁντινοῦν 
ἄλλον. αὔξεσθαι δὲ πέφυκεν ἅµα τῇ φιλίᾳ καὶ τὸ δί- 
καιον, ὡς ἐν τοῖς αὐτοῖς ὄντα καὶ ἐπ' ἴσον διήκοντα. αἱ 
δὲ κοινωνίαι πᾶσαι µορίοις ἐοίκασι τῆς πολιτικῆς· συµπο- 
ρεύονται γὰρ ἐπί τινι συµφέροντι, καὶ ποριζόµενοί τι τῶν 
εἰς τὸν βίον· καὶ ἡ πολιτικὴ δὲ κοινωνία τοῦ συµφέροντος 
χάριν δοκεῖ καὶ ἐξ ἀρχῆς συνελθεῖν καὶ διαµένειν· τούτου   
γὰρ καὶ οἱ νοµοθέται στοχάζονται, καὶ δίκαιόν φασιν εἶναι 



τὸ κοινῇ συµφέρον. αἱ µὲν οὖν ἄλλαι κοινωνίαι κατὰ µέρη 
τοῦ συµφέροντος ἐφίενται, οἷον πλωτῆρες µὲν τοῦ κατὰ τὸν 

πλοῦν πρὸς ἐργασίαν χρηµάτων ἤ τι τοιοῦτον, συστρατιῶται 
δὲ τοῦ κατὰ τὸν πόλεµον, εἴτε χρηµάτων εἴτε νίκης ἢ πό- 
λεως ὀρεγόµενοι, ὁµοίως δὲ καὶ φυλέται καὶ δηµόται. 
[ἔνιαι δὲ τῶν κοινωνιῶν δι' ἡδονὴν δοκοῦσι γίνεσθαι, θιασω- 
τῶν καὶ ἐρανιστῶν· αὗται γὰρ θυσίας ἕνεκα καὶ συνουσίας.] 
πᾶσαι δ' αὗται ὑπὸ τὴν πολιτικὴν ἐοίκασιν εἶναι· οὐ γὰρ 
τοῦ παρόντος συµφέροντος ἡ πολιτικὴ ἐφίεται, ἀλλ' εἰς 
ἅπαντα τὸν βίον * * θυσίας τε ποιοῦντες καὶ περὶ ταύτας 
συνόδους, τιµάς <τε> ἀπονέµοντες τοῖς θεοῖς, καὶ αὑτοῖς ἀνα- 
παύσεις πορίζοντες µεθ' ἡδονῆς. αἱ γὰρ ἀρχαῖαι θυσίαι καὶ 
σύνοδοι φαίνονται γίνεσθαι µετὰ τὰς τῶν καρπῶν συγκο- 
µιδὰς οἷον ἀπαρχαί· µάλιστα γὰρ ἐν τούτοις ἐσχόλαζον 
τοῖς καιροῖς. πᾶσαι δὴ φαίνονται αἱ κοινωνίαι µόρια τῆς 
πολιτικῆς εἶναι· ἀκολουθήσουσι δὲ αἱ τοιαῦται φιλίαι ταῖς 
τοιαύταις κοινωνίαις. 
 Πολιτείας δ' ἐστὶν εἴδη τρία, ἴσαι δὲ καὶ παρεκβά- 
σεις, οἷον φθοραὶ τούτων. εἰσὶ δ' αἱ µὲν πολιτεῖαι βασι- 
λεία τε καὶ ἀριστοκρατία, τρίτη δὲ ἀπὸ τιµηµάτων, ἣν 
τιµοκρατικὴν λέγειν οἰκεῖον φαίνεται, πολιτείαν δ' αὐτὴν 
εἰώθασιν οἱ πλεῖστοι καλεῖν. τούτων δὲ βελτίστη µὲν ἡ 
βασιλεία, χειρίστη δ' ἡ τιµοκρατία. παρέκβασις δὲ βασι- 

λείας µὲν τυραννίς· ἄµφω γὰρ µοναρχίαι, διαφέρουσι δὲ 
πλεῖστον· ὁ µὲν γὰρ τύραννος τὸ αὑτῷ συµφέρον σκοπεῖ, 
ὁ δὲ βασιλεὺς τὸ τῶν ἀρχοµένων. οὐ γάρ ἐστι βασιλεὺς   
ὁ µὴ αὐτάρκης καὶ πᾶσι τοῖς ἀγαθοῖς ὑπερέχων· ὁ δὲ 
τοιοῦτος οὐδενὸς προσδεῖται· τὰ ὠφέλιµα οὖν αὑτῷ µὲν οὐκ 
ἂν σκοποίη, τοῖς δ' ἀρχοµένοις· ὁ γὰρ µὴ τοιοῦτος κληρω- 
τὸς ἄν τις εἴη βασιλεύς. ἡ δὲ τυραννὶς ἐξ ἐναντίας ταύτῃ· 
τὸ γὰρ ἑαυτῷ ἀγαθὸν διώκει. καὶ φανερώτερον ἐπὶ ταύ- 
της ὅτι χειρίστη· κάκιστον δὲ τὸ ἐναντίον τῷ βελτίστῳ. 
µεταβαίνει δ' ἐκ βασιλείας εἰς τυραννίδα· φαυλότης γάρ 
ἐστι µοναρχίας ἡ τυραννίς, ὁ δὲ µοχθηρὸς βασιλεὺς τύραν- 
νος γίνεται. ἐξ ἀριστοκρατίας δὲ εἰς ὀλιγαρχίαν κακίᾳ τῶν 
ἀρχόντων, οἳ νέµουσι τὰ τῆς πόλεως παρὰ τὴν ἀξίαν, καὶ 
πάντα ἢ τὰ πλεῖστα τῶν ἀγαθῶν ἑαυτοῖς, καὶ τὰς ἀρχὰς 
ἀεὶ τοῖς αὐτοῖς, περὶ πλείστου ποιούµενοι τὸ πλουτεῖν· ὀλίγοι 
δὴ ἄρχουσι καὶ µοχθηροὶ ἀντὶ τῶν ἐπιεικεστάτων. ἐκ δὲ 
τιµοκρατίας εἰς δηµοκρατίαν· σύνοροι γάρ εἰσιν αὗται· 
πλήθους γὰρ βούλεται καὶ ἡ τιµοκρατία εἶναι, καὶ ἴσοι 
πάντες οἱ ἐν τῷ τιµήµατι. ἥκιστα δὲ µοχθηρόν ἐστιν ἡ 
δηµοκρατία· ἐπὶ µικρὸν γὰρ παρεκβαίνει τὸ τῆς πολιτείας 



εἶδος. µεταβάλλουσι µὲν οὖν µάλισθ' οὕτως αἱ πολιτεῖαι· 

ἐλάχιστον γὰρ οὕτω καὶ ῥᾷστα µεταβαίνουσιν. ὁµοιώµατα 
δ' αὐτῶν καὶ οἷον παραδείγµατα λάβοι τις ἂν καὶ ἐν 
ταῖς οἰκίαις. ἡ µὲν γὰρ πατρὸς πρὸς υἱεῖς κοινωνία βασι- 
λείας ἔχει σχῆµα· τῶν τέκνων γὰρ τῷ πατρὶ µέλει· ἐν- 
τεῦθεν δὲ καὶ Ὅµηρος τὸν ∆ία πατέρα προσαγορεύει· πα- 
τρικὴ γὰρ ἀρχὴ βούλεται ἡ βασιλεία εἶναι. ἐν Πέρσαις 
δ' ἡ τοῦ πατρὸς τυραννική· χρῶνται γὰρ ὡς δούλοις τοῖς 
υἱέσιν. τυραννικὴ δὲ καὶ ἡ δεσπότου πρὸς δούλους· τὸ γὰρ 
τοῦ δεσπότου συµφέρον ἐν αὐτῇ πράττεται. αὕτη µὲν οὖν 
ὀρθὴ φαίνεται, ἡ Περσικὴ δ' ἡµαρτηµένη· τῶν διαφερόν-   
των γὰρ αἱ ἀρχαὶ διάφοροι. ἀνδρὸς δὲ καὶ γυναικὸς ἀρι- 
στοκρατικὴ φαίνεται· κατ' ἀξίαν γὰρ ὁ ἀνὴρ ἄρχει, καὶ 
 
περὶ ταῦτα ἃ δεῖ τὸν ἄνδρα· ὅσα δὲ γυναικὶ ἁρµόζει, 
ἐκείνῃ ἀποδίδωσιν. ἁπάντων δὲ κυριεύων ὁ ἀνὴρ εἰς ὀλι- 
γαρχίαν µεθίστησιν· παρὰ τὴν ἀξίαν γὰρ αὐτὸ ποιεῖ, καὶ 
οὐχ ᾗ ἀµείνων. ἐνίοτε δὲ ἄρχουσιν αἱ γυναῖκες ἐπίκληροι 
οὖσαι· οὐ δὴ γίνονται κατ' ἀρετὴν αἱ ἀρχαί, ἀλλὰ διὰ πλοῦ- 
τον καὶ δύναµιν, καθάπερ ἐν ταῖς ὀλιγαρχίαις. τιµοκρα- 
τικῇ δ' ἔοικεν ἡ τῶν ἀδελφῶν· ἴσοι γάρ, πλὴν ἐφ' ὅσον 
ταῖς ἡλικίαις διαλλάττουσιν· διόπερ ἂν πολὺ ταῖς ἡλικίαις 

διαφέρωσιν, οὐκέτι ἀδελφικὴ γίνεται ἡ φιλία. δηµοκρατία 
δὲ µάλιστα µὲν ἐν ταῖς ἀδεσπότοις τῶν οἰκήσεων (ἐνταῦθα 
γὰρ πάντες ἐξ ἴσου), καὶ ἐν αἷς ἀσθενὴς ὁ ἄρχων καὶ 
ἑκάστῳ ἐξουσία. 
 Καθ' ἑκάστην δὲ τῶν πολιτειῶν φιλία φαίνεται, ἐφ' 
ὅσον καὶ τὸ δίκαιον, βασιλεῖ µὲν πρὸς τοὺς βασιλευοµένους 
ἐν ὑπεροχῇ εὐεργεσίας· εὖ γὰρ ποιεῖ τοὺς βασιλευοµένους, 
εἴπερ ἀγαθὸς ὢν ἐπιµελεῖται αὐτῶν, ἵν' εὖ πράττωσιν, 
ὥσπερ νοµεὺς προβάτων· ὅθεν καὶ Ὅµηρος τὸν Ἀγαµέ- 
µνονα ποιµένα λαῶν εἶπεν. τοιαύτη δὲ καὶ ἡ πατρική, 
διαφέρει δὲ τῷ µεγέθει τῶν εὐεργετηµάτων· αἴτιος γὰρ τοῦ 
εἶναι, δοκοῦντος µεγίστου, καὶ τροφῆς καὶ παιδείας. καὶ 
τοῖς προγόνοις δὲ ταῦτα προσνέµεται· φύσει τε ἀρχικὸν 
πατὴρ υἱῶν καὶ πρόγονοι ἐκγόνων καὶ βασιλεὺς βασιλευο- 
µένων. ἐν ὑπεροχῇ δὲ αἱ φιλίαι αὗται, διὸ καὶ τιµῶνται 
οἱ γονεῖς. καὶ τὸ δίκαιον δὴ ἐν τούτοις οὐ ταὐτὸ ἀλλὰ τὸ 
κατ' ἀξίαν· οὕτω γὰρ καὶ ἡ φιλία. καὶ ἀνδρὸς δὲ πρὸς   
γυναῖκα ἡ αὐτὴ φιλία καὶ ἐν ἀριστοκρατίᾳ· κατ' ἀρετὴν 
γάρ, καὶ τῷ ἀµείνονι πλέον ἀγαθόν, καὶ τὸ ἁρµόζον ἑκά- 
στῳ· οὕτω δὲ καὶ τὸ δίκαιον. ἡ δὲ τῶν ἀδελφῶν τῇ ἑται- 
ρικῇ ἔοικεν· ἴσοι γὰρ καὶ ἡλικιῶται, οἱ τοιοῦτοι δ' ὁµοπα- 

θεῖς καὶ ὁµοήθεις ὡς ἐπὶ τὸ πολύ. ἔοικε δὲ ταύτῃ καὶ ἡ 
κατὰ τὴν τιµοκρατικήν· ἴσοι γὰρ οἱ πολῖται βούλονται καὶ 
ἐπιεικεῖς εἶναι· ἐν µέρει δὴ τὸ ἄρχειν, καὶ ἐξ ἴσου· οὕτω δὴ 
καὶ ἡ φιλία. ἐν δὲ ταῖς παρεκβάσεσιν, ὥσπερ καὶ τὸ δί- 
καιον ἐπὶ µικρόν ἐστιν, οὕτω καὶ ἡ φιλία, καὶ ἥκιστα ἐν 
τῇ χειρίστῃ· ἐν τυραννίδι γὰρ οὐδὲν ἢ µικρὸν φιλίας. ἐν οἷς 
γὰρ µηδὲν κοινόν ἐστι τῷ ἄρχοντι καὶ ἀρχοµένῳ, οὐδὲ 
φιλία· οὐδὲ γὰρ δίκαιον· οἷον τεχνίτῃ πρὸς ὄργανον καὶ 
ψυχῇ πρὸς σῶµα καὶ δεσπότῃ πρὸς δοῦλον· ὠφελεῖται 
µὲν γὰρ πάντα ταῦτα ὑπὸ τῶν χρωµένων, φιλία δ' οὐκ 
ἔστι πρὸς τὰ ἄψυχα οὐδὲ δίκαιον. ἀλλ' οὐδὲ πρὸς ἵππον ἢ 
βοῦν, οὐδὲ πρὸς δοῦλον ᾗ δοῦλος. οὐδὲν γὰρ κοινόν ἐστιν· 
ὁ γὰρ δοῦλος ἔµψυχον ὄργανον, τὸ δ' ὄργανον ἄψυχος δοῦ- 
λος. ᾗ µὲν οὖν δοῦλος, οὐκ ἔστι φιλία πρὸς αὐτόν, ᾗ δ' 
ἄνθρωπος· δοκεῖ γὰρ εἶναί τι δίκαιον παντὶ ἀνθρώπῳ πρὸς 
πάντα τὸν δυνάµενον κοινωνῆσαι νόµου καὶ συνθήκης· καὶ 
φιλία δή, καθ' ὅσον ἄνθρωπος. ἐπὶ µικρὸν δὴ καὶ ἐν ταῖς 
τυραννίσιν αἱ φιλίαι καὶ τὸ δίκαιον, ἐν δὲ ταῖς δηµοκρα- 
τίαις ἐπὶ πλεῖον· πολλὰ γὰρ τὰ κοινὰ ἴσοις οὖσιν. 
 Ἐν κοινωνίᾳ µὲν οὖν πᾶσα φιλία ἐστίν, καθάπερ εἴρη- 
ται. ἀφορίσειε δ' ἄν τις τήν τε συγγενικὴν καὶ τὴν ἑται-   

ρικήν. αἱ δὲ πολιτικαὶ καὶ φυλετικαὶ καὶ συµπλοϊκαί, 
καὶ ὅσαι τοιαῦται, κοινωνικαῖς ἐοίκασι µᾶλλον· οἷον γὰρ 
καθ' ὁµολογίαν τινὰ φαίνονται εἶναι. εἰς ταύτας δὲ τά- 
ξειεν ἄν τις καὶ τὴν ξενικήν. καὶ ἡ συγγενικὴ δὲ φαίνε- 
ται πολυειδὴς εἶναι, ἠρτῆσθαι δὲ πᾶσα ἐκ τῆς πατρικῆς· 
οἱ γονεῖς µὲν γὰρ στέργουσι τὰ τέκνα ὡς ἑαυτῶν τι ὄντα, 
τὰ δὲ τέκνα τοὺς γονεῖς ὡς ἀπ' ἐκείνων τι ὄντα. µᾶλλον 
δ' ἴσασιν οἱ γονεῖς τὰ ἐξ αὑτῶν ἢ τὰ γεννηθέντα ὅτι ἐκ 
τούτων, καὶ µᾶλλον συνωκείωται τὸ ἀφ' οὗ τῷ γεννηθέντι ἢ 
τὸ γενόµενον τῷ ποιήσαντι· τὸ γὰρ ἐξ αὐτοῦ οἰκεῖον τῷ 
ἀφ' οὗ, οἷον ὀδοὺς θρὶξ ὁτιοῦν τῷ ἔχοντι· ἐκείνῳ δ' οὐδὲν 
τὸ ἀφ' οὗ, ἢ ἧττον. καὶ τῷ πλήθει δὲ τοῦ χρόνου· οἳ µὲν 
γὰρ εὐθὺς γενόµενα στέργουσιν, τὰ δὲ προελθόντος χρόνου 
τοὺς γονεῖς, σύνεσιν ἢ αἴσθησιν λαβόντα. ἐκ τούτων δὲ 
δῆλον καὶ δι' ἃ φιλοῦσι µᾶλλον αἱ µητέρες. γονεῖς µὲν οὖν 
τέκνα φιλοῦσιν ὡς ἑαυτούς (τὰ γὰρ ἐξ αὐτῶν οἷον ἕτεροι 
αὐτοὶ τῷ κεχωρίσθαι), τέκνα δὲ γονεῖς ὡς ἀπ' ἐκείνων πε- 
φυκότα, ἀδελφοὶ δ' ἀλλήλους τῷ ἐκ τῶν αὐτῶν πεφυκέ- 
ναι· ἡ γὰρ πρὸς ἐκεῖνα ταυτότης ἀλλήλοις ταὐτὸ ποιεῖ· 
ὅθεν φασὶ ταὐτὸν αἷµα καὶ ῥίζαν καὶ τὰ τοιαῦτα. εἰσὶ 
δὴ ταὐτό πως καὶ ἐν διῃρηµένοις. µέγα δὲ πρὸς φιλίαν 

καὶ τὸ σύντροφον καὶ τὸ καθ' ἡλικίαν· ἧλιξ γὰρ ἥλικα, 
καὶ οἱ συνήθεις ἑταῖροι· διὸ καὶ ἡ ἀδελφικὴ τῇ ἑταιρικῇ 
ὁµοιοῦται. ἀνεψιοὶ δὲ καὶ οἱ λοιποὶ συγγενεῖς ἐκ τούτων 
συνῳκείωνται· τῷ γὰρ ἀπὸ τῶν αὐτῶν εἶναι. γίνονται δ' 
οἳ µὲν οἰκειότεροι οἳ δ' ἀλλοτριώτεροι τῷ σύνεγγυς ἢ πόρρω   
τὸν ἀρχηγὸν εἶναι. ἔστι δ' ἡ µὲν πρὸς γονεῖς φιλία τέκνοις, 
καὶ ἀνθρώποις πρὸς θεούς, ὡς πρὸς ἀγαθὸν καὶ ὑπερέχον· 
εὖ γὰρ πεποιήκασι τὰ µέγιστα· τοῦ γὰρ εἶναι καὶ τραφῆ- 
ναι αἴτιοι, καὶ γενοµένοις τοῦ παιδευθῆναι· ἔχει δὲ καὶ τὸ 
ἡδὺ καὶ τὸ χρήσιµον ἡ τοιαύτη φιλία µᾶλλον τῶν ὀθνείων, 
ὅσῳ καὶ κοινότερος ὁ βίος αὐτοῖς ἐστίν. ἔστι δὲ καὶ ἐν τῇ 
ἀδελφικῇ ἅπερ καὶ ἐν τῇ ἑταιρικῇ καὶ µᾶλλον ἐν τοῖς 
ἐπιεικέσι, καὶ ὅλως ἐν τοῖς ὁµοίοις, ὅσῳ οἰκειότεροι καὶ ἐκ 
γενετῆς ὑπάρχουσι στέργοντες ἀλλήλους, καὶ ὅσῳ ὁµοηθέ- 
στεροι οἱ ἐκ τῶν αὐτῶν καὶ σύντροφοι καὶ παιδευθέντες 
ὁµοίως· καὶ ἡ κατὰ τὸν χρόνον δοκιµασία πλείστη καὶ 
βεβαιοτάτη. ἀνάλογον δὲ καὶ ἐν τοῖς λοιποῖς τῶν συγγε- 
νῶν τὰ φιλικά. ἀνδρὶ δὲ καὶ γυναικὶ φιλία δοκεῖ κατὰ 
φύσιν ὑπάρχειν· ἄνθρωπος γὰρ τῇ φύσει συνδυαστικὸν 
µᾶλλον ἢ πολιτικόν, ὅσῳ πρότερον καὶ ἀναγκαιότερον οἰκία 
πόλεως, καὶ τεκνοποιία κοινότερον τοῖς ζῴοις. τοῖς µὲν οὖν 

ἄλλοις ἐπὶ τοσοῦτον ἡ κοινωνία ἐστίν, οἱ δ' ἄνθρωποι οὐ µόνον 
τῆς τεκνοποιίας χάριν συνοικοῦσιν, ἀλλὰ καὶ τῶν εἰς τὸν 
βίον· εὐθὺς γὰρ διῄρηται τὰ ἔργα, καὶ ἔστιν ἕτερα ἀνδρὸς 
καὶ γυναικός· ἐπαρκοῦσιν οὖν ἀλλήλοις, εἰς τὸ κοινὸν τιθέν- 
τες τὰ ἴδια. διὰ ταῦτα δὲ καὶ τὸ χρήσιµον εἶναι δοκεῖ 
καὶ τὸ ἡδὺ ἐν ταύτῃ τῇ φιλίᾳ. εἴη δ' ἂν καὶ δι' ἀρετήν, 
εἰ ἐπιεικεῖς εἶεν· ἔστι γὰρ ἑκατέρου ἀρετή, καὶ χαίροιεν ἂν 
τῷ τοιούτῳ. σύνδεσµος δὲ τὰ τέκνα δοκεῖ εἶναι· διὸ θᾶττον 
οἱ ἄτεκνοι διαλύονται· τὰ γὰρ τέκνα κοινὸν ἀγαθὸν ἀµ- 
φοῖν, συνέχει δὲ τὸ κοινόν. τὸ δὲ πῶς βιωτέον ἀνδρὶ 
πρὸς γυναῖκα καὶ ὅλως φίλῳ πρὸς φίλον, οὐδὲν ἕτερον 
φαίνεται ζητεῖσθαι ἢ πῶς δίκαιον· οὐ γὰρ ταὐτὸν φαίνεται   
τῷ φίλῳ πρὸς τὸν φίλον καὶ τὸν ὀθνεῖον καὶ τὸν ἑταῖρον 
καὶ τὸν συµφοιτητήν. 
 Τριττῶν δ' οὐσῶν φιλιῶν, καθάπερ ἐν ἀρχῇ εἴρηται, 
καὶ καθ' ἑκάστην τῶν µὲν ἐν ἰσότητι φίλων ὄντων τῶν δὲ 
καθ' ὑπεροχήν (καὶ γὰρ ὁµοίως ἀγαθοὶ φίλοι γίνονται καὶ 
ἀµείνων χείρονι, ὁµοίως δὲ καὶ ἡδεῖς καὶ διὰ τὸ χρήσι- 
µον, ἰσάζοντες ταῖς ὠφελείαις καὶ διαφέροντες), τοὺς ἴσους 
µὲν κατ' ἰσότητα δεῖ τῷ φιλεῖν καὶ τοῖς λοιποῖς ἰσάζειν, 
τοὺς δ' ἀνίσους τὸ ἀνάλογον ταῖς ὑπεροχαῖς ἀποδιδόναι. 

γίνεται δὲ τὰ ἐγκλήµατα καὶ αἱ µέµψεις ἐν τῇ κατὰ 
τὸ χρήσιµον φιλίᾳ ἢ µόνῃ ἢ µάλιστα, εὐλόγως. οἱ µὲν 
γὰρ δι' ἀρετὴν φίλοι ὄντες εὖ δρᾶν ἀλλήλους προθυµοῦνται 
(τοῦτο γὰρ ἀρετῆς καὶ φιλίας), πρὸς τοῦτο δ' ἁµιλλωµένων 
οὐκ ἔστιν ἐγκλήµατα οὐδὲ µάχαι· τὸν γὰρ φιλοῦντα καὶ 
εὖ ποιοῦντα οὐδεὶς δυσχεραίνει, ἀλλ' ἂν ᾖ χαρίεις, ἀµύ- 
νεται εὖ δρῶν. ὁ δ' ὑπερβάλλων, τυγχάνων οὗ ἐφίεται, 
 
οὐκ ἂν ἐγκαλοίη τῷ φίλῳ· ἕκαστος γὰρ τοῦ ἀγαθοῦ ὀρέγε- 
ται. οὐ πάνυ δ' οὐδ' ἐν τοῖς δι' ἡδονήν· ἅµα γὰρ ἀµφοῖν 
γίνεται οὗ ὀρέγονται, εἰ τῷ συνδιάγειν χαίρουσιν· γελοῖος 
δ' ἂν φαίνοιτο καὶ ὁ ἐγκαλῶν τῷ µὴ τέρποντι, ἐξὸν µὴ 
συνηµερεύειν. ἡ δὲ διὰ τὸ χρήσιµον ἐγκληµατική· ἐπ' 
ὠφελείᾳ γὰρ χρώµενοι ἀλλήλοις ἀεὶ τοῦ πλείονος δέονται, 
καὶ ἔλαττον ἔχειν οἴονται τοῦ προσήκοντος, καὶ µέµφονται 
ὅτι οὐχ ὅσων δέονται τοσούτων τυγχάνουσιν ἄξιοι ὄντες· οἱ 
δ' εὖ ποιοῦντες οὐ δύνανται ἐπαρκεῖν τοσαῦτα ὅσων οἱ πά- 
σχοντες δέονται. ἔοικε δέ, καθάπερ τὸ δίκαιόν ἐστι διττόν, 
τὸ µὲν ἄγραφον τὸ δὲ κατὰ νόµον, καὶ τῆς κατὰ τὸ   
χρήσιµον φιλίας ἣ µὲν ἠθικὴ ἣ δὲ νοµικὴ εἶναι. γίνεται 
οὖν τὰ ἐγκλήµατα µάλισθ' ὅταν µὴ κατὰ τὴν αὐτὴν συν- 

αλλάξωσι καὶ διαλύωνται. ἔστι δ' ἡ νοµικὴ µὲν ἡ ἐπὶ 
ῥητοῖς, ἡ µὲν πάµπαν ἀγοραία ἐκ χειρὸς εἰς χεῖρα, ἡ 
δὲ ἐλευθεριωτέρα εἰς χρόνον, καθ' ὁµολογίαν δὲ τί ἀντὶ 
τίνος. δῆλον δ' ἐν ταύτῃ τὸ ὀφείληµα κοὐκ ἀµφίλογον, 
φιλικὸν δὲ τὴν ἀναβολὴν ἔχει· διόπερ ἐνίοις οὐκ εἰσὶ τούτων 
δίκαι, ἀλλ' οἴονται δεῖν στέργειν τοὺς κατὰ πίστιν συναλλά- 
ξαντας. ἡ δ' ἠθικὴ οὐκ ἐπὶ ῥητοῖς, ἀλλ' ὡς φίλῳ δωρεῖται 
ἢ ὁτιδήποτε ἄλλο· κοµίζεσθαι δὲ ἀξιοῖ τὸ ἴσον ἢ πλέον, 
ὡς οὐ δεδωκὼς ἀλλὰ χρήσας· οὐχ ὁµοίως δὲ συναλ- 
λάξας καὶ διαλυόµενος ἐγκαλέσει. τοῦτο δὲ συµβαίνει 
διὰ τὸ βούλεσθαι µὲν πάντας ἢ τοὺς πλείστους τὰ καλά, 
προαιρεῖσθαι δὲ τὰ ὠφέλιµα· καλὸν δὲ τὸ εὖ ποιεῖν µὴ 
ἵνα ἀντιπάθῃ, ὠφέλιµον δὲ τὸ εὐεργετεῖσθαι. δυναµένῳ 
δὴ ἀνταποδοτέον τὴν ἀξίαν ὧν ἔπαθεν [καὶ ἑκόντι] (ἄκοντα 
γὰρ φίλον οὐ ποιητέον· ὡς δὴ διαµαρτόντα ἐν τῇ ἀρχῇ 
καὶ εὖ παθόντα ὑφ' οὗ οὐκ ἔδει - οὐ γὰρ ὑπὸ φίλου, οὐδὲ δι' 
αὐτὸ τοῦτο δρῶντος - καθάπερ οὖν ἐπὶ ῥητοῖς εὐεργετηθέντα 
διαλυτέον)· καὶ † ὁµολογήσαι δ' † ἂν δυνάµενος ἀποδώσειν· 
ἀδυνατοῦντα δ' οὐδ' ὁ διδοὺς ἠξίωσεν ἄν. ὥστ' εἰ δυνατόν, 
ἀποδοτέον. ἐν ἀρχῇ δ' ἐπισκεπτέον ὑφ' οὗ εὐεργετεῖται καὶ 
ἐπὶ τίνι, ὅπως ἐπὶ τούτοις ὑποµένῃ ἢ µή. ἀµφισβήτησιν 

δ' ἔχει πότερα δεῖ τῇ τοῦ παθόντος ὠφελείᾳ µετρεῖν καὶ 
πρὸς ταύτην ποιεῖσθαι τὴν ἀνταπόδοσιν, ἢ τῇ τοῦ δράσαν- 
τος εὐεργεσίᾳ. οἱ µὲν γὰρ παθόντες τοιαῦτά φασι λαβεῖν   
παρὰ τῶν εὐεργετῶν ἃ µικρὰ ἦν ἐκείνοις καὶ ἐξῆν παρ' 
ἑτέρων λαβεῖν, κατασµικρίζοντες· οἳ δ' ἀνάπαλιν τὰ µέ- 
γιστα τῶν παρ' αὑτοῖς, καὶ ἃ παρ' ἄλλων οὐκ ἦν, καὶ ἐν 
κινδύνοις ἢ τοιαύταις χρείαις. ἆρ' οὖν διὰ µὲν τὸ χρήσιµον 
τῆς φιλίας οὔσης ἡ τοῦ παθόντος ὠφέλεια µέτρον ἐστίν; οὗτος 
γὰρ ὁ δεόµενος, καὶ ἐπαρκεῖ αὐτῷ ὡς κοµιούµενος τὴν 
ἴσην· τοσαύτη οὖν γεγένηται ἡ ἐπικουρία ὅσον οὗτος ὠφέλη- 
ται, καὶ ἀποδοτέον δὴ αὐτῷ ὅσον ἐπηύρετο, ἢ καὶ πλέον· 
κάλλιον γάρ. ἐν δὲ ταῖς κατ' ἀρετὴν ἐγκλήµατα µὲν οὐκ 
ἔστιν, µέτρῳ δ' ἔοικεν ἡ τοῦ δράσαντος προαίρεσις· τῆς 
ἀρετῆς γὰρ καὶ τοῦ ἤθους ἐν τῇ προαιρέσει τὸ κύριον. 
 ∆ιαφέρονται δὲ καὶ ἐν ταῖς καθ' ὑπεροχὴν φιλίαις· 
ἀξιοῖ γὰρ ἑκάτερος πλέον ἔχειν, ὅταν δὲ τοῦτο γίνηται, 
διαλύεται ἡ φιλία. οἴεται γὰρ ὅ τε βελτίων προσήκειν 
αὑτῷ πλέον ἔχειν· τῷ γὰρ ἀγαθῷ νέµεσθαι πλέον· ὁµοίως 
δὲ καὶ ὁ ὠφελιµώτερος· ἀχρεῖον γὰρ ὄντα οὔ φασι δεῖν ἴσον 
ἔχειν· λειτουργίαν τε γὰρ γίνεσθαι καὶ οὐ φιλίαν, εἰ µὴ 
κατ' ἀξίαν τῶν ἔργων ἔσται τὰ ἐκ τῆς φιλίας. οἴονται 

γάρ, καθάπερ ἐν χρηµάτων κοινωνίᾳ πλεῖον λαµβάνουσιν 
οἱ συµβαλλόµενοι πλεῖον, οὕτω δεῖν καὶ ἐν τῇ φιλίᾳ. ὁ 
δ' ἐνδεὴς καὶ ὁ χείρων ἀνάπαλιν· φίλου γὰρ ἀγαθοῦ εἶναι 
τὸ ἐπαρκεῖν τοῖς ἐνδεέσιν· τί γάρ, φασίν, ὄφελος σπουδαίῳ 
ἢ δυνάστῃ φίλον εἶναι, µηδέν γε µέλλοντα ἀπολαύειν; 
ἔοικε δ' οὖν ἑκάτερος ὀρθῶς ἀξιοῦν, καὶ δεῖν ἑκατέρῳ πλέον 
νέµειν ἐκ τῆς φιλίας, οὐ τοῦ αὐτοῦ δέ, ἀλλὰ τῷ µὲν ὑπερ- 
έχοντι τιµῆς τῷ δ' ἐνδεεῖ κέρδους· τῆς µὲν γὰρ ἀρετῆς 
καὶ τῆς εὐεργεσίας ἡ τιµὴ γέρας, τῆς δ' ἐνδείας ἐπικουρία   
τὸ κέρδος. οὕτω δ' ἔχειν τοῦτο καὶ ἐν ταῖς πολιτείαις φαί- 
νεται· οὐ γὰρ τιµᾶται ὁ µηδὲν ἀγαθὸν τῷ κοινῷ πορίζων· 
τὸ κοινὸν γὰρ δίδοται τῷ τὸ κοινὸν εὐεργετοῦντι, ἡ τιµὴ δὲ 
κοινόν. οὐ γὰρ ἔστιν ἅµα χρηµατίζεσθαι ἀπὸ τῶν κοινῶν 
καὶ τιµᾶσθαι. ἐν πᾶσι γὰρ τὸ ἔλαττον οὐδεὶς ὑποµένει· 
τῷ δὴ περὶ χρήµατα ἐλαττουµένῳ τιµὴν ἀπονέµουσι καὶ 
τῷ δωροδόκῳ χρήµατα· τὸ κατ' ἀξίαν γὰρ ἐπανισοῖ καὶ 
σῴζει τὴν φιλίαν, καθάπερ εἴρηται. οὕτω δὴ καὶ τοῖς ἀνί- 
σοις ὁµιλητέον, καὶ τῷ εἰς χρήµατα ὠφελουµένῳ ἢ εἰς 
ἀρετὴν τιµὴν ἀνταποδοτέον, ἀποδιδόντα τὰ ἐνδεχόµενα. 
τὸ δυνατὸν γὰρ ἡ φιλία ἐπιζητεῖ, οὐ τὸ κατ' ἀξίαν· οὐδὲ 
γὰρ ἔστιν ἐν πᾶσι, καθάπερ ἐν ταῖς πρὸς τοὺς θεοὺς τιµαῖς 

καὶ τοὺς γονεῖς· οὐδεὶς γὰρ τὴν ἀξίαν ποτ' ἂν ἀποδοίη, εἰς 



δύναµιν δὲ ὁ θεραπεύων ἐπιεικὴς εἶναι δοκεῖ. διὸ κἂν δό- 
ξειεν οὐκ ἐξεῖναι υἱῷ πατέρα ἀπείπασθαι, πατρὶ δ' υἱόν· 
ὀφείλοντα γὰρ ἀποδοτέον, οὐδὲν δὲ ποιήσας ἄξιον τῶν 
ὑπηργµένων δέδρακεν, ὥστ' ἀεὶ ὀφείλει. οἷς δ' ὀφείλεται, 
ἐξουσία ἀφεῖναι· καὶ τῷ πατρὶ δή. ἅµα δ' ἴσως οὐδείς ποτ' 
ἂν ἀποστῆναι δοκεῖ µὴ ὑπερβάλλοντος µοχθηρίᾳ· χωρὶς 
γὰρ τῆς φυσικῆς φιλίας τὴν ἐπικουρίαν ἀνθρωπικὸν µὴ 
διωθεῖσθαι. τῷ δὲ φευκτὸν ἢ οὐ σπουδαστὸν τὸ ἐπαρκεῖν, 
µοχθηρῷ ὄντι· εὖ πάσχειν γὰρ οἱ πολλοὶ βούλονται, τὸ 
δὲ ποιεῖν φεύγουσιν ὡς ἀλυσιτελές. περὶ µὲν οὖν τούτων 
ἐπὶ τοσοῦτον εἰρήσθω. 
 Ἐν πάσαις δὲ ταῖς ἀνοµοιοειδέσι φιλίαις τὸ ἀνάλογον 
ἰσάζει καὶ σῴζει τὴν φιλίαν, καθάπερ εἴρηται, οἷον καὶ   
ἐν τῇ πολιτικῇ τῷ σκυτοτόµῳ ἀντὶ τῶν ὑποδηµάτων ἀµοι- 
βὴ γίνεται κατ' ἀξίαν, καὶ τῷ ὑφάντῃ καὶ τοῖς λοιποῖς. 
ἐνταῦθα µὲν οὖν πεπόρισται κοινὸν µέτρον τὸ νόµισµα, καὶ 
πρὸς τοῦτο δὴ πάντα ἀναφέρεται καὶ τούτῳ µετρεῖται· ἐν 
δὲ τῇ ἐρωτικῇ ἐνίοτε µὲν ὁ ἐραστὴς ἐγκαλεῖ ὅτι ὑπερφι- 
λῶν οὐκ ἀντιφιλεῖται, οὐδὲν ἔχων φιλητόν, εἰ οὕτως ἔτυχεν, 
πολλάκις δ' ὁ ἐρώµενος ὅτι πρότερον ἐπαγγελλόµενος 

πάντα νῦν οὐδὲν ἐπιτελεῖ. συµβαίνει δὲ τὰ τοιαῦτα, ἐπει- 
δὰν ὃ µὲν δι' ἡδονὴν τὸν ἐρώµενον φιλῇ, ὃ δὲ διὰ τὸ χρή- 
σιµον τὸν ἐραστήν, ταῦτα δὲ µὴ ἀµφοῖν ὑπάρχῃ. διὰ 
ταῦτα γὰρ τῆς φιλίας οὔσης διάλυσις γίνεται, ἐπειδὰν 
µὴ γίνηται ὧν ἕνεκα ἐφίλουν· οὐ γὰρ αὐτοὺς ἔστεργον ἀλλὰ 
τὰ ὑπάρχοντα, οὐ µόνιµα ὄντα· διὸ τοιαῦται καὶ αἱ φι- 
λίαι. ἡ δὲ τῶν ἠθῶν καθ' αὑτὴν οὖσα µένει, καθάπερ εἴρη- 
ται. διαφέρονται δ' ὅταν ἕτερα γίνηται αὐτοῖς καὶ 
µὴ ὧν ὀρέγονται· ὅµοιον γὰρ τῷ µηδὲν γίνεσθαι, ὅταν 
οὗ ἐφίεται µὴ τυγχάνῃ, οἷον καὶ τῷ κιθαρῳδῷ ὁ ἐπαγ- 
γελλόµενος, καὶ ὅσῳ ἄµεινον ᾄσειεν, τοσούτῳ πλείω· εἰς 
ἕω δ' ἀπαιτοῦντι τὰς ὑποσχέσεις ἀνθ' ἡδονῆς ἡδονὴν ἀπο- 
δεδωκέναι ἔφη. εἰ µὲν οὖν ἑκάτερος τοῦτο ἐβούλετο, ἱκανῶς 
ἂν εἶχεν· εἰ δ' ὃ µὲν τέρψιν ὃ δὲ κέρδος, καὶ ὃ µὲν ἔχει 
ὃ δὲ µή, οὐκ ἂν εἴη τὰ κατὰ τὴν κοινωνίαν καλῶς· ὧν 
γὰρ δεόµενος τυγχάνει, τούτοις καὶ προσέχει, κἀκείνου 
γε χάριν ταῦτα δώσει. τὴν ἀξίαν δὲ ποτέρου τάξαι ἐστί, 
τοῦ προϊεµένου ἢ τοῦ προλαβόντος; ὁ γὰρ προϊέµενος ἔοικ' 
ἐπιτρέπειν ἐκείνῳ. ὅπερ φασὶ καὶ Πρωταγόραν ποιεῖν· 
ὅτε γὰρ διδάξειεν ἁδήποτε, τιµῆσαι τὸν µαθόντα ἐκέλευεν 
ὅσου δοκεῖ ἄξια ἐπίστασθαι, καὶ ἐλάµβανε τοσοῦτον. ἐν   

τοῖς τοιούτοις δ' ἐνίοις ἀρέσκει τὸ “µισθὸς δ' ἀνδρί.” οἱ δὲ 
 



προλαµβάνοντες τὸ ἀργύριον, εἶτα µηδὲν ποιοῦντες ὧν ἔφα- 
σαν διὰ τὰς ὑπερβολὰς τῶν ἐπαγγελιῶν, εἰκότως ἐν ἐγ- 
κλήµασι γίνονται· οὐ γὰρ ἐπιτελοῦσιν ἃ ὡµολόγησαν. τοῦτο 
δ' ἴσως ποιεῖν οἱ σοφισταὶ ἀναγκάζονται διὰ τὸ µηδένα ἂν 
δοῦναι ἀργύριον ὧν ἐπίστανται. οὗτοι µὲν οὖν ὧν ἔλαβον τὸν 
µισθόν, µὴ ποιοῦντες εἰκότως ἐν ἐγκλήµασίν εἰσιν. ἐν οἷς 
δὲ µὴ γίνεται διοµολογία τῆς ὑπουργίας, οἱ µὲν δι' αὐτοὺς 
προϊέµενοι εἴρηται ὅτι ἀνέγκλητοι (τοιαύτη γὰρ ἡ κατ' 
ἀρετὴν φιλία), τὴν ἀµοιβήν τε ποιητέον κατὰ τὴν προαί- 
ρεσιν (αὕτη γὰρ τοῦ φίλου καὶ τῆς ἀρετῆς)· οὕτω δ' ἔοικε 
καὶ τοῖς φιλοσοφίας κοινωνήσασιν· οὐ γὰρ πρὸς χρήµαθ' 
ἡ ἀξία µετρεῖται, τιµή τ' ἰσόρροπος οὐκ ἂν γένοιτο, ἀλλ' 
ἴσως ἱκανόν, καθάπερ καὶ πρὸς θεοὺς καὶ πρὸς γονεῖς, τὸ 
ἐνδεχόµενον. µὴ τοιαύτης δ' οὔσης τῆς δόσεως ἀλλ' ἐπί 
τινι, µάλιστα µὲν ἴσως δεῖ τὴν ἀνταπόδοσιν γίνεσθαι δο- 
κοῦσαν ἀµφοῖν κατ' ἀξίαν εἶναι, εἰ δὲ τοῦτο µὴ συµβαίνοι, 
οὐ µόνον ἀναγκαῖον δόξειεν ἂν τὸν προέχοντα τάττειν, 
ἀλλὰ καὶ δίκαιον· ὅσον γὰρ οὗτος ὠφελήθη ἢ ἀνθ' ὅσου 
τὴν ἡδονὴν εἵλετ' ἄν, τοσοῦτον ἀντιλαβὼν ἕξει τὴν παρὰ 

τούτου ἀξίαν. καὶ γὰρ ἐν τοῖς ὠνίοις οὕτω φαίνεται γινόµε- 
νον, ἐνιαχοῦ τ' εἰσὶ νόµοι τῶν ἑκουσίων συµβολαίων δίκας 
µὴ εἶναι, ὡς δέον, ᾧ ἐπίστευσε, διαλυθῆναι πρὸς τοῦτον 
καθάπερ ἐκοινώνησεν. ᾧ γὰρ ἐπετράφθη, τοῦτον οἴεται δι- 
καιότερον εἶναι τάξαι τοῦ ἐπιτρέψαντος. τὰ πολλὰ γὰρ οὐ 
τοῦ ἴσου τιµῶσιν οἱ ἔχοντες καὶ οἱ βουλόµενοι λαβεῖν· τὰ 
γὰρ οἰκεῖα καὶ ἃ διδόασιν ἑκάστοις φαίνεται πολλοῦ ἄξια·   
ἀλλ' ὅµως ἡ ἀµοιβὴ γίνεται πρὸς τοσοῦτον ὅσον ἂν τάτ- 
τωσιν οἱ λαµβάνοντες. δεῖ δ' ἴσως οὐ τοσούτου τιµᾶν ὅσου 
ἔχοντι φαίνεται ἄξιον, ἀλλ' ὅσου πρὶν ἔχειν ἐτίµα. 
 Ἀπορίαν δ' ἔχει καὶ τὰ τοιαῦτα, οἷον πότερον δεῖ 
πάντα τῷ πατρὶ ἀπονέµειν καὶ πείθεσθαι, ἢ κάµνοντα 
µὲν ἰατρῷ πιστεύειν, στρατηγὸν δὲ χειροτονητέον τὸν πολε- 
µικόν· ὁµοίως δὲ φίλῳ µᾶλλον ἢ σπουδαίῳ ὑπηρετητέον, 
καὶ εὐεργέτῃ ἀνταποδοτέον χάριν µᾶλλον ἢ ἑταίρῳ προετέον, 
ἐὰν ἄµφω µὴ ἐνδέχηται. ἆρ' οὖν πάντα τὰ τοιαῦτα ἀκρι- 
βῶς µὲν διορίσαι οὐ ῥᾴδιον; πολλὰς γὰρ καὶ παντοίας 
ἔχει διαφορὰς καὶ µεγέθει καὶ µικρότητι καὶ τῷ καλῷ καὶ 
ἀναγκαίῳ. ὅτι δ' οὐ πάντα τῷ αὐτῷ ἀποδοτέον, οὐκ ἄδη- 
λον· καὶ τὰς µὲν εὐεργεσίας ἀνταποδοτέον ὡς ἐπὶ τὸ πολὺ 
µᾶλλον ἢ χαριστέον ἑταίροις, ὥσπερ καὶ δάνειον ᾧ ὀφεί- 

λει ἀποδοτέον µᾶλλον ἢ ἑταίρῳ δοτέον. ἴσως δ' οὐδὲ τοῦτ' 
ἀεί, οἷον τῷ λυτρωθέντι παρὰ λῃστῶν πότερα τὸν λυσά- 
µενον ἀντιλυτρωτέον, κἂν ὁστισοῦν ᾖ, ἢ µὴ ἑαλωκότι 



ἀπαιτοῦντι δὲ ἀποδοτέον, ἢ τὸν πατέρα λυτρωτέον; δόξειε 
γὰρ ἂν καὶ ἑαυτοῦ µᾶλλον τὸν πατέρα. ὅπερ οὖν εἴρηται, 
καθόλου µὲν τὸ ὀφείληµα ἀποδοτέον, ἐὰν δ' ὑπερτείνῃ ἡ 
δόσις τῷ καλῷ ἢ τῷ ἀναγκαίῳ, πρὸς ταῦτ' ἀποκλιτέον. 
ἐνίοτε γὰρ οὐδ' ἐστὶν ἴσον τὸ τὴν προϋπαρχὴν ἀµείψασθαι, 
ἐπειδὰν ὃ µὲν σπουδαῖον εἰδὼς εὖ ποιήσῃ, τῷ δὲ ἡ ἀντα- 
πόδοσις γίνηται ὃν οἴεται µοχθηρὸν εἶναι. οὐδὲ γὰρ τῷ 
δανείσαντι ἐνίοτε ἀντιδανειστέον· ὃ µὲν γὰρ οἰόµενος κοµι- 
εῖσθαι ἐδάνεισεν ἐπιεικεῖ ὄντι, ὃ δ' οὐκ ἐλπίζει κοµιεῖσθαι 
παρὰ πονηροῦ. εἴτε τοίνυν τῇ ἀληθείᾳ οὕτως ἔχει, οὐκ ἴσον   
τὸ ἀξίωµα· εἴτ' ἔχει µὲν µὴ οὕτως οἴονται δέ, οὐκ ἂν δό- 
ξαιεν ἄτοπα ποιεῖν. ὅπερ οὖν πολλάκις εἴρηται, οἱ περὶ τὰ 
πάθη καὶ τὰς πράξεις λόγοι ὁµοίως ἔχουσι τὸ ὡρισµένον 
τοῖς περὶ ἅ εἰσιν. ὅτι µὲν οὖν οὐ ταὐτὰ πᾶσιν ἀποδοτέον, 
οὐδὲ τῷ πατρὶ πάντα, καθάπερ οὐδὲ τῷ ∆ιὶ θύεται, οὐκ 
ἄδηλον· ἐπεὶ δ' ἕτερα γονεῦσι καὶ ἀδελφοῖς καὶ ἑταίροις 
καὶ εὐεργέταις, ἑκάστοις τὰ οἰκεῖα καὶ τὰ ἁρµόττοντα 
ἀπονεµητέον. οὕτω δὲ καὶ ποιεῖν φαίνονται· εἰς γάµους 

µὲν γὰρ καλοῦσι τοὺς συγγενεῖς· τούτοις γὰρ κοινὸν τὸ γένος 
καὶ αἱ περὶ τοῦτο δὴ πράξεις· καὶ εἰς τὰ κήδη δὲ µάλιστ' 
οἴονται δεῖν τοὺς συγγενεῖς ἀπαντᾶν διὰ ταὐτό. δόξειε δ' 
ἂν τροφῆς µὲν γονεῦσι δεῖν µάλιστ' ἐπαρκεῖν, ὡς ὀφείλον- 
τας, καὶ τοῖς αἰτίοις τοῦ εἶναι κάλλιον ὂν ἢ ἑαυτοῖς εἰς 
ταῦτ' ἐπαρκεῖν· καὶ τιµὴν δὲ γονεῦσι καθάπερ θεοῖς, οὐ 
πᾶσαν δέ· οὐδὲ γὰρ τὴν αὐτὴν πατρὶ καὶ µητρί, οὐδ' αὖ 
τὴν τοῦ σοφοῦ ἢ τὴν τοῦ στρατηγοῦ, ἀλλὰ τὴν πατρικήν, 
ὁµοίως δὲ καὶ µητρικήν. καὶ παντὶ δὲ τῷ πρεσβυτέρῳ τιµὴν 
καθ' ἡλικίαν, ὑπαναστάσει καὶ κατακλίσει καὶ τοῖς τοιού- 
τοις· πρὸς ἑταίρους δ' αὖ καὶ ἀδελφοὺς παρρησίαν καὶ 
ἁπάντων κοινότητα. καὶ συγγενέσι δὲ καὶ φυλέταις καὶ 
πολίταις καὶ τοῖς λοιποῖς ἅπασιν ἀεὶ πειρατέον τὸ οἰκεῖον 
ἀπονέµειν, καὶ συγκρίνειν τὰ ἑκάστοις ὑπάρχοντα κατ' 
οἰκειότητα καὶ ἀρετὴν ἢ χρῆσιν. τῶν µὲν οὖν ὁµογενῶν ῥᾴων 
ἡ σύγκρισις, τῶν δὲ διαφερόντων ἐργωδεστέρα. οὐ µὴν διά 
γε τοῦτο ἀποστατέον, ἀλλ' ὡς ἂν ἐνδέχηται, οὕτω διοριστέον. 
 Ἔχει δ' ἀπορίαν καὶ περὶ τοῦ διαλύεσθαι τὰς φιλίας   
ἢ µὴ πρὸς τοὺς µὴ διαµένοντας. ἢ πρὸς µὲν τοὺς διὰ τὸ 
χρήσιµον ἢ τὸ ἡδὺ φίλους ὄντας, ὅταν µηκέτι ταῦτ' ἔχω- 
σιν, οὐδὲν ἄτοπον διαλύεσθαι; ἐκείνων γὰρ ἦσαν φίλοι· ὧν 

ἀπολιπόντων εὔλογον τὸ µὴ φιλεῖν. ἐγκαλέσειε δ' ἄν τις, 
εἰ διὰ τὸ χρήσιµον ἢ τὸ ἡδὺ ἀγαπῶν προσεποιεῖτο διὰ 
τὸ ἦθος. ὃ γὰρ ἐν ἀρχῇ εἴποµεν, πλεῖσται διαφοραὶ 
γίνονται τοῖς φίλοις, ὅταν µὴ ὁµοίως οἴωνται καὶ ὦσι 



φίλοι. ὅταν µὲν οὖν διαψευσθῇ τις καὶ ὑπολάβῃ φιλεῖ- 
σθαι διὰ τὸ ἦθος, µηδὲν τοιοῦτον ἐκείνου πράττοντος, ἑαυτὸν 
αἰτιῷτ' ἄν· ὅταν δ' ὑπὸ τῆς ἐκείνου προσποιήσεως ἀπατηθῇ, 
δίκαιον ἐγκαλεῖν τῷ ἀπατήσαντι, καὶ µᾶλλον ἢ τοῖς τὸ 
νόµισµα κιβδηλεύουσιν, ὅσῳ περὶ τιµιώτερον ἡ κακουργία. 
ἐὰν δ' ἀποδέχηται ὡς ἀγαθόν, γένηται δὲ µοχθηρὸς καὶ 
δοκῇ, ἆρ' ἔτι φιλητέον; ἢ οὐ δυνατόν, εἴπερ µὴ πᾶν φιλη- 
τὸν ἀλλὰ τἀγαθόν; οὔτε δὲ φιλητὸν <τὸ> πονηρὸν οὔτε δεῖ· 
φιλοπόνηρον γὰρ οὐ χρὴ εἶναι, οὐδ' ὁµοιοῦσθαι φαύλῳ· εἴρη- 
ται δ' ὅτι τὸ ὅµοιον τῷ ὁµοίῳ φίλον. ἆρ' οὖν εὐθὺς διαλυ- 
τέον; ἢ οὐ πᾶσιν, ἀλλὰ τοῖς ἀνιάτοις κατὰ τὴν µοχθηρίαν; 
ἐπανόρθωσιν δ' ἔχουσι µᾶλλον βοηθητέον εἰς τὸ ἦθος ἢ τὴν 
οὐσίαν, ὅσῳ βέλτιον καὶ τῆς φιλίας οἰκειότερον. δόξειε δ' 
ἂν ὁ διαλυόµενος οὐδὲν ἄτοπον ποιεῖν· οὐ γὰρ τῷ τοιούτῳ 
φίλος ἦν· ἀλλοιωθέντα οὖν ἀδυνατῶν ἀνασῶσαι ἀφίσταται. 
εἰ δ' ὃ µὲν διαµένοι ὃ δ' ἐπιεικέστερος γίνοιτο καὶ πολὺ 
διαλλάττοι τῇ ἀρετῇ, ἆρα χρηστέον φίλῳ; ἢ οὐκ ἐνδέχεται; 

ἐν µεγάλῃ δὲ διαστάσει µάλιστα δῆλον γίνεται, οἷον ἐν 
ταῖς παιδικαῖς φιλίαις· εἰ γὰρ ὃ µὲν διαµένοι τὴν διά- 
νοιαν παῖς ὃ δ' ἀνὴρ εἴη οἷος κράτιστος, πῶς ἂν εἶεν φίλοι 
µήτ' ἀρεσκόµενοι τοῖς αὐτοῖς µήτε χαίροντες καὶ λυπού-   
µενοι; οὐδὲ γὰρ περὶ ἀλλήλους ταῦθ' ὑπάρξει αὐτοῖς, ἄνευ 
δὲ τούτων οὐκ ἦν φίλους εἶναι· συµβιοῦν γὰρ οὐχ οἷόν 
τε. εἴρηται δὲ περὶ τούτων. ἆρ' οὖν οὐθὲν ἀλλοιότερον πρὸς 
αὐτὸν ἑκτέον ἢ εἰ µὴ ἐγεγόνει φίλος µηδέποτε; ἢ δεῖ 
µνείαν ἔχειν τῆς γενοµένης συνηθείας, καὶ καθάπερ φίλοις 
µᾶλλον ἢ ὀθνείοις οἰόµεθα δεῖν χαρίζεσθαι, οὕτω καὶ τοῖς 
γενοµένοις ἀπονεµητέον τι διὰ τὴν προγενοµένην φιλίαν, 
ὅταν µὴ δι' ὑπερβολὴν µοχθηρίας διάλυσις γένηται. 
 Τὰ φιλικὰ δὲ τὰ πρὸς τοὺς πέλας, καὶ οἷς αἱ φιλίαι 
ὁρίζονται, ἔοικεν ἐκ τῶν πρὸς ἑαυτὸν ἐληλυθέναι. τι- 
θέασι γὰρ φίλον τὸν βουλόµενον καὶ πράττοντα τἀγαθὰ 
 
ἢ τὰ φαινόµενα ἐκείνου ἕνεκα, ἢ τὸν βουλόµενον εἶναι καὶ 
ζῆν τὸν φίλον αὐτοῦ χάριν· ὅπερ αἱ µητέρες πρὸς τὰ τέκ- 
να πεπόνθασι, καὶ τῶν φίλων οἱ προσκεκρουκότες. οἳ δὲ 
τὸν συνδιάγοντα καὶ ταὐτὰ αἱρούµενον, ἢ τὸν συναλγοῦντα 
καὶ συγχαίροντα τῷ φίλῳ· µάλιστα δὲ καὶ τοῦτο περὶ 

τὰς µητέρας συµβαίνει. τούτων δέ τινι καὶ τὴν φιλίαν 
ὁρίζονται. πρὸς ἑαυτὸν δὲ τούτων ἕκαστον τῷ ἐπιεικεῖ ὑπάρ- 
χει (τοῖς δὲ λοιποῖς, ᾗ τοιοῦτοι ὑπολαµβάνουσιν εἶναι· 
ἔοικε δέ, καθάπερ εἴρηται, µέτρον ἑκάστων ἡ ἀρετὴ καὶ 
ὁ σπουδαῖος εἶναι)· οὗτος γὰρ ὁµογνωµονεῖ ἑαυτῷ, καὶ τῶν 



αὐτῶν ὀρέγεται κατὰ πᾶσαν τὴν ψυχήν· καὶ βούλεται 
δὴ ἑαυτῷ τἀγαθὰ καὶ τὰ φαινόµενα καὶ πράττει (τοῦ 
γὰρ ἀγαθοῦ τἀγαθὸν διαπονεῖν) καὶ ἑαυτοῦ ἕνεκα (τοῦ 
γὰρ διανοητικοῦ χάριν, ὅπερ ἕκαστος εἶναι δοκεῖ)· καὶ ζῆν 
δὲ βούλεται ἑαυτὸν καὶ σῴζεσθαι, καὶ µάλιστα τοῦτο ᾧ 
φρονεῖ. ἀγαθὸν γὰρ τῷ σπουδαίῳ τὸ εἶναι, ἕκαστος δ'   
ἑαυτῷ βούλεται τἀγαθά, γενόµενος δ' ἄλλος αἱρεῖται οὐ- 
δεὶς πάντ' ἔχειν [ἐκεῖνο τὸ γενόµενον] (ἔχει γὰρ καὶ νῦν ὁ 
θεὸς τἀγαθόν) ἀλλ' ὢν ὅ τι ποτ' ἐστίν· δόξειε δ' ἂν τὸ νοοῦν 
ἕκαστος εἶναι ἢ µάλιστα. συνδιάγειν τε ὁ τοιοῦτος ἑαυτῷ 
βούλεται· ἡδέως γὰρ αὐτὸ ποιεῖ· τῶν τε γὰρ πεπραγµέ- 
νων ἐπιτερπεῖς αἱ µνῆµαι, καὶ τῶν µελλόντων ἐλπίδες 
ἀγαθαί, αἱ τοιαῦται δ' ἡδεῖαι. καὶ θεωρηµάτων δ' εὐπορεῖ 
τῇ διανοίᾳ. συναλγεῖ τε καὶ συνήδεται µάλισθ' ἑαυτῷ· 
πάντοτε γάρ ἐστι τὸ αὐτὸ λυπηρόν τε καὶ ἡδύ, καὶ οὐκ 
ἄλλοτ' ἄλλο· ἀµεταµέλητος γὰρ ὡς εἰπεῖν. τῷ δὴ πρὸς 

αὑτὸν ἕκαστα τούτων ὑπάρχειν τῷ ἐπιεικεῖ, πρὸς δὲ 
τὸν φίλον ἔχειν ὥσπερ πρὸς αὑτόν (ἔστι γὰρ ὁ φίλος 
ἄλλος αὐτός), καὶ ἡ φιλία τούτων εἶναί τι δοκεῖ, καὶ 
φίλοι οἷς ταῦθ' ὑπάρχει. πρὸς αὑτὸν δὲ πότερον ἔστιν ἢ 
οὐκ ἔστι φιλία, ἀφείσθω ἐπὶ τοῦ παρόντος· δόξειε δ' ἂν 
ταύτῃ εἶναι φιλία, ᾗ ἐστὶ δύο ἢ πλείω, ἐκ τῶν εἰρηµέ- 
νων, καὶ ὅτι ἡ ὑπερβολὴ τῆς φιλίας τῇ πρὸς αὑτὸν ὁµοιοῦ- 
ται. φαίνεται δὲ τὰ εἰρηµένα καὶ τοῖς πολλοῖς ὑπάρχειν, 
καίπερ οὖσι φαύλοις. ἆρ' οὖν ᾗ τ' ἀρέσκουσιν ἑαυτοῖς καὶ 
ὑπολαµβάνουσιν ἐπιεικεῖς εἶναι, ταύτῃ µετέχουσιν αὐτῶν; 
ἐπεὶ τῶν γε κοµιδῇ φαύλων καὶ ἀνοσιουργῶν οὐδενὶ ταῦθ' 
ὑπάρχει, ἀλλ' οὐδὲ φαίνεται. σχεδὸν δὲ οὐδὲ τοῖς φαύ- 
λοις· διαφέρονται γὰρ ἑαυτοῖς, καὶ ἑτέρων µὲν ἐπιθυµοῦ- 
σιν ἄλλα δὲ βούλονται, οἷον οἱ ἀκρατεῖς· αἱροῦνται γὰρ 
ἀντὶ τῶν δοκούντων ἑαυτοῖς ἀγαθῶν εἶναι τὰ ἡδέα βλα- 
βερὰ ὄντα· οἳ δ' αὖ διὰ δειλίαν καὶ ἀργίαν ἀφίστανται 
τοῦ πράττειν ἃ οἴονται ἑαυτοῖς βέλτιστα εἶναι. οἷς δὲ πολλὰ   
καὶ δεινὰ πέπρακται καὶ διὰ τὴν µοχθηρίαν µισοῦνται, καὶ 
φεύγουσι τὸ ζῆν καὶ ἀναιροῦσιν ἑαυτούς. ζητοῦσί τε οἱ 
µοχθηροὶ µεθ' ὧν συνηµερεύσουσιν, ἑαυτοὺς δὲ φεύγουσιν· 
ἀναµιµνήσκονται γὰρ πολλῶν καὶ δυσχερῶν, καὶ τοιαῦθ' 

ἕτερα ἐλπίζουσι, καθ' ἑαυτοὺς ὄντες, µεθ' ἑτέρων δ' ὄντες 
ἐπιλανθάνονται. οὐδέν τε φιλητὸν ἔχοντες οὐδὲν φιλικὸν 
πάσχουσι πρὸς ἑαυτούς. οὐδὲ δὴ συγχαίρουσιν οὐδὲ συναλ- 
γοῦσιν οἱ τοιοῦτοι ἑαυτοῖς· στασιάζει γὰρ αὐτῶν ἡ ψυχή, 
καὶ τὸ µὲν διὰ µοχθηρίαν ἀλγεῖ ἀπεχόµενόν τινων, τὸ 
δ' ἥδεται, καὶ τὸ µὲν δεῦρο τὸ δ' ἐκεῖσε ἕλκει ὥσπερ δια- 



σπῶντα. εἰ δὲ µὴ οἷόν τε ἅµα λυπεῖσθαι καὶ ἥδεσθαι, 
ἀλλὰ µετὰ µικρόν γε λυπεῖται ὅτι ἥσθη, καὶ οὐκ ἂν 
ἐβούλετο ἡδέα ταῦτα γενέσθαι αὑτῷ· µεταµελείας γὰρ 
οἱ φαῦλοι γέµουσιν. οὐ δὴ φαίνεται ὁ φαῦλος οὐδὲ πρὸς 
ἑαυτὸν φιλικῶς διακεῖσθαι διὰ τὸ µηδὲν ἔχειν φιλητόν. εἰ 
δὴ τὸ οὕτως ἔχειν λίαν ἐστὶν ἄθλιον, φευκτέον τὴν µοχθη- 
ρίαν διατεταµένως καὶ πειρατέον ἐπιεικῆ εἶναι· οὕτω γὰρ 
καὶ πρὸς ἑαυτὸν φιλικῶς ἂν ἔχοι καὶ ἑτέρῳ φίλος γένοιτο. 
 Ἡ δ' εὔνοια φιλικῷ µὲν ἔοικεν, οὐ µὴν ἔστι γε φιλία· 
γίνεται γὰρ εὔνοια καὶ πρὸς ἀγνῶτας καὶ λανθάνουσα, φι- 
λία δ' οὔ. καὶ πρότερον δὲ ταῦτ' εἴρηται. ἀλλ' οὐδὲ φί- 
λησίς ἐστιν. οὐ γὰρ ἔχει διάτασιν οὐδ' ὄρεξιν, τῇ φιλήσει 
δὲ ταῦτ' ἀκολουθεῖ· καὶ ἡ µὲν φίλησις µετὰ συνηθείας, ἡ 
δ' εὔνοια καὶ ἐκ προσπαίου, οἷον καὶ περὶ τοὺς ἀγωνιστὰς 
συµβαίνει· εὖνοι γὰρ αὐτοῖς γίνονται καὶ συνθέλουσιν, συµ- 

πράξαιεν δ' ἂν οὐδέν· ὅπερ γὰρ εἴποµεν, προσπαίως εὖνοι 
γίνονται καὶ ἐπιπολαίως στέργουσιν. ἔοικε δὴ ἀρχὴ φιλίας   
εἶναι, ὥσπερ τοῦ ἐρᾶν ἡ διὰ τῆς ὄψεως ἡδονή· µὴ γὰρ 
προησθεὶς τῇ ἰδέᾳ οὐδεὶς ἐρᾷ, ὁ δὲ χαίρων τῷ εἴδει οὐδὲν 
µᾶλλον ἐρᾷ, ἀλλ' ὅταν καὶ ἀπόντα ποθῇ καὶ τῆς παρου- 
σίας ἐπιθυµῇ· οὕτω δὴ καὶ φίλους οὐχ οἷόν τ' εἶναι µὴ 
εὔνους γενοµένους, οἱ δ' εὖνοι οὐδὲν µᾶλλον φιλοῦσιν· βού- 
λονται γὰρ µόνον τἀγαθὰ οἷς εἰσὶν εὖνοι, συµπράξαιεν δ' 
ἂν οὐδέν, οὐδ' ὀχληθεῖεν ὑπὲρ αὐτῶν. διὸ µεταφέρων φαίη 
τις ἂν αὐτὴν ἀργὴν εἶναι φιλίαν, χρονιζοµένην δὲ καὶ εἰς 
συνήθειαν ἀφικνουµένην γίνεσθαι φιλίαν, οὐ τὴν διὰ τὸ 
χρήσιµον οὐδὲ τὴν διὰ τὸ ἡδύ· οὐδὲ γὰρ εὔνοια ἐπὶ τού- 
τοις γίνεται. ὁ µὲν γὰρ εὐεργετηθεὶς ἀνθ' ὧν πέπονθεν 
ἀπονέµει τὴν εὔνοιαν, τὰ δίκαια δρῶν· ὁ δὲ βουλόµενός 
τιν' εὐπραγεῖν, ἐλπίδα ἔχων εὐπορίας δι' ἐκείνου, οὐκ ἔοικ' 
εὔνους ἐκείνῳ εἶναι, ἀλλὰ µᾶλλον ἑαυτῷ, καθάπερ οὐδὲ 
φίλος, εἰ θεραπεύει αὐτὸν διά τινα χρῆσιν. ὅλως δ' εὔ- 
νοια δι' ἀρετὴν καὶ ἐπιείκειάν τινα γίνεται, ὅταν τῳ φανῇ 
καλός τις ἢ ἀνδρεῖος ἤ τι τοιοῦτον, καθάπερ καὶ ἐπὶ τῶν 
ἀγωνιστῶν εἴποµεν. 
 Φιλικὸν δὲ καὶ ἡ ὁµόνοια φαίνεται. διόπερ οὐκ ἔστιν 

ὁµοδοξία· τοῦτο µὲν γὰρ καὶ ἀγνοοῦσιν ἀλλήλους ὑπάρξειεν 
ἄν· οὐδὲ τοὺς περὶ ὁτουοῦν ὁµογνωµονοῦντας ὁµονοεῖν φα- 
σίν, οἷον τοὺς περὶ τῶν οὐρανίων (οὐ γὰρ φιλικὸν τὸ περὶ 
τούτων ὁµονοεῖν), ἀλλὰ τὰς πόλεις ὁµονοεῖν φασίν, ὅταν 
περὶ τῶν συµφερόντων ὁµογνωµονῶσι καὶ ταὐτὰ προαι- 
ρῶνται καὶ πράττωσι τὰ κοινῇ δόξαντα. περὶ τὰ πρακτὰ 
δὴ ὁµονοοῦσιν, καὶ τούτων περὶ τὰ ἐν µεγέθει καὶ ἐνδε- 



χόµενα ἀµφοῖν ὑπάρχειν ἢ πᾶσιν, οἷον αἱ πόλεις, ὅταν 
πᾶσι δοκῇ τὰς ἀρχὰς αἱρετὰς εἶναι, ἢ συµµαχεῖν Λακε- 
δαιµονίοις, ἢ ἄρχειν Πιττακὸν ὅτε καὶ αὐτὸς ἤθελεν. ὅταν   
δ' ἑκάτερος ἑαυτὸν βούληται, ὥσπερ οἱ ἐν ταῖς Φοινίσσαις, 
στασιάζουσιν· οὐ γάρ ἐστιν ὁµονοεῖν τὸ αὐτὸ ἑκάτερον ἐννοεῖν 
ὁδήποτε, ἀλλὰ τὸ ἐν τῷ αὐτῷ, οἷον ὅταν καὶ ὁ δῆµος 
καὶ οἱ ἐπιεικεῖς τοὺς ἀρίστους ἄρχειν· οὕτω γὰρ πᾶσι γί- 
νεται οὗ ἐφίενται. πολιτικὴ δὴ φιλία φαίνεται ἡ ὁµό- 
νοια, καθάπερ καὶ λέγεται· περὶ τὰ συµφέροντα γάρ ἐστι 
καὶ τὰ εἰς τὸν βίον ἥκοντα. ἔστι δ' ἡ τοιαύτη ὁµόνοια 
ἐν τοῖς ἐπιεικέσιν· οὗτοι γὰρ καὶ ἑαυτοῖς ὁµονοοῦσι καὶ 
ἀλλήλοις, ἐπὶ τῶν αὐτῶν ὄντες ὡς εἰπεῖν (τῶν τοιούτων 
γὰρ µένει τὰ βουλήµατα καὶ οὐ µεταρρεῖ ὥσπερ εὔριπος), 
βούλονταί τε τὰ δίκαια καὶ τὰ συµφέροντα, τούτων δὲ 

καὶ κοινῇ ἐφίενται. τοὺς δὲ φαύλους οὐχ οἷόν τε ὁµονοεῖν 
πλὴν ἐπὶ µικρόν, καθάπερ καὶ φίλους εἶναι, πλεονεξίας 
ἐφιεµένους ἐν τοῖς ὠφελίµοις, ἐν δὲ τοῖς πόνοις καὶ ταῖς 
λειτουργίαις ἐλλείποντας· ἑαυτῷ δ' ἕκαστος βουλόµενος ταῦτα 
τὸν πέλας ἐξετάζει καὶ κωλύει· µὴ γὰρ τηρούντων τὸ κοι- 
νὸν ἀπόλλυται. συµβαίνει οὖν αὐτοῖς στασιάζειν, ἀλλήλους 
µὲν ἐπαναγκάζοντας, αὐτοὺς δὲ µὴ βουλοµένους τὰ δίκαια 
ποιεῖν. 
 Οἱ δ' εὐεργέται τοὺς εὐεργετηθέντας δοκοῦσι µᾶλλον 
φιλεῖν ἢ οἱ εὖ παθόντες τοὺς δράσαντας, καὶ ὡς παρὰ 
λόγον γινόµενον ἐπιζητεῖται. τοῖς µὲν οὖν πλείστοις φαί- 
 
νεται ὅτι οἳ µὲν ὀφείλουσι τοῖς δὲ ὀφείλεται· καθάπερ οὖν 
ἐπὶ τῶν δανείων οἱ µὲν ὀφείλοντες βούλονται µὴ εἶναι οἷς 
ὀφείλουσιν, οἱ δὲ δανείσαντες καὶ ἐπιµελοῦνται τῆς τῶν 
ὀφειλόντων σωτηρίας, οὕτω καὶ τοὺς εὐεργετήσαντας βού- 
λεσθαι εἶναι τοὺς παθόντας ὡς κοµιουµένους τὰς χάριτας,   
τοῖς δ' οὐκ εἶναι ἐπιµελὲς τὸ ἀνταποδοῦναι. Ἐπίχαρµος 
µὲν οὖν τάχ' ἂν φαίη ταῦτα λέγειν αὐτοὺς ἐκ πονηροῦ 
θεωµένους, ἔοικε δ' ἀνθρωπικῷ· ἀµνήµονες γὰρ οἱ πολλοί, 
καὶ µᾶλλον εὖ πάσχειν ἢ ποιεῖν ἐφίενται. δόξειε δ' ἂν 

φυσικώτερον εἶναι τὸ αἴτιον, καὶ οὐδ' ὅµοιον τὸ περὶ τοὺς 
δανείσαντας· οὐ γάρ ἐστι φίλησις περὶ ἐκείνους, ἀλλὰ τοῦ 
σῴζεσθαι βούλησις τῆς κοµιδῆς ἕνεκα· οἱ δ' εὖ πεποιηκότες 
φιλοῦσι καὶ ἀγαπῶσι τοὺς πεπονθότας κἂν µηδὲν ὦσι 
χρήσιµοι µηδ' εἰς ὕστερον γένοιντ' ἄν. ὅπερ καὶ ἐπὶ τῶν 
τεχνιτῶν συµβέβηκεν· πᾶς γὰρ τὸ οἰκεῖον ἔργον ἀγαπᾷ 
µᾶλλον ἢ ἀγαπηθείη ἂν ὑπὸ τοῦ ἔργου ἐµψύχου γενοµένου· 
µάλιστα δ' ἴσως τοῦτο περὶ τοὺς ποιητὰς συµβαίνει· ὑπερα- 



γαπῶσι γὰρ οὗτοι τὰ οἰκεῖα ποιήµατα, στέργοντες ὥσπερ 
τέκνα. τοιούτῳ δὴ ἔοικε καὶ τὸ τῶν εὐεργετῶν· τὸ γὰρ εὖ 
πεπονθὸς ἔργον ἐστὶν αὐτῶν· τοῦτο δὴ ἀγαπῶσι µᾶλλον ἢ 
τὸ ἔργον τὸν ποιήσαντα. τούτου δ' αἴτιον ὅτι τὸ εἶναι πᾶσιν 
αἱρετὸν καὶ φιλητόν, ἐσµὲν δ' ἐνεργείᾳ (τῷ ζῆν γὰρ καὶ 
πράττειν), ἐνεργείᾳ δὲ ὁ ποιήσας τὸ ἔργον ἔστι πως· στέργει 
δὴ τὸ ἔργον, διότι καὶ τὸ εἶναι. τοῦτο δὲ φυσικόν· ὃ γάρ 
ἐστι δυνάµει, τοῦτο ἐνεργείᾳ τὸ ἔργον µηνύει. ἅµα δὲ καὶ 
τῷ µὲν εὐεργέτῃ καλὸν τὸ κατὰ τὴν πρᾶξιν, ὥστε χαίρειν 
ἐν ᾧ τοῦτο, τῷ δὲ παθόντι οὐδὲν καλὸν ἐν τῷ δράσαντι, 
ἀλλ' εἴπερ, συµφέρον· τοῦτο δ' ἧττον ἡδὺ καὶ φιλητόν. 
ἡδεῖα δ' ἐστὶ τοῦ µὲν παρόντος ἡ ἐνέργεια, τοῦ δὲ µέλλοντος 
ἡ ἐλπίς, τοῦ δὲ γεγενηµένου ἡ µνήµη· ἥδιστον δὲ τὸ κατὰ 

τὴν ἐνέργειαν, καὶ φιλητὸν ὁµοίως. τῷ µὲν οὖν πεποιηκότι 
µένει τὸ ἔργον (τὸ καλὸν γὰρ πολυχρόνιον), τῷ δὲ παθόντι 
τὸ χρήσιµον παροίχεται. ἥ τε µνήµη τῶν µὲν καλῶν ἡδεῖα,   
τῶν δὲ χρησίµων οὐ πάνυ ἢ ἧττον· ἡ προσδοκία δ' ἀνάπα- 
λιν ἔχειν ἔοικεν. καὶ ἡ µὲν φίλησις ποιήσει ἔοικεν, τὸ φι- 
λεῖσθαι δὲ τῷ πάσχειν· τοῖς ὑπερέχουσι δὲ περὶ τὴν πρᾶ- 
ξιν ἕπεται τὸ φιλεῖν καὶ τὰ φιλικά. ἔτι δὲ τὰ ἐπιπό- 
νως γενόµενα πάντες µᾶλλον στέργουσιν, οἷον καὶ τὰ χρή- 
µατα οἱ κτησάµενοι τῶν παραλαβόντων· δοκεῖ δὲ τὸ µὲν 
εὖ πάσχειν ἄπονον εἶναι, τὸ δ' εὖ ποιεῖν ἐργῶδες. διὰ ταῦτα 
δὲ καὶ αἱ µητέρες φιλοτεκνότεραι· ἐπιπονωτέρα γὰρ ἡ γέν- 
νησις, καὶ µᾶλλον ἴσασιν ὅτι αὑτῶν. δόξειε δ' ἂν τοῦτο καὶ 
τοῖς εὐεργέταις οἰκεῖον εἶναι. 
 Ἀπορεῖται δὲ καὶ πότερον δεῖ φιλεῖν ἑαυτὸν µάλιστα 
ἢ ἄλλον τινά. ἐπιτιµῶσι γὰρ τοῖς ἑαυτοὺς µάλιστ' ἀγα- 
πῶσι, καὶ ὡς ἐν αἰσχρῷ φιλαύτους ἀποκαλοῦσι, δοκεῖ τε 
ὁ µὲν φαῦλος ἑαυτοῦ χάριν πάντα πράττειν, καὶ ὅσῳ ἂν 
µοχθηρότερος ᾖ, τοσούτῳ µᾶλλον - ἐγκαλοῦσι δὴ αὐτῷ οἷον 
ὅτι οὐδὲν ἀφ' ἑαυτοῦ πράττει - ὁ δ' ἐπιεικὴς διὰ τὸ καλόν, καὶ 
ὅσῳ ἂν βελτίων ᾖ, µᾶλλον διὰ τὸ καλόν, καὶ φίλου ἕνεκα, 
τὸ δ' αὑτοῦ παρίησιν. τοῖς λόγοις δὲ τούτοις τὰ ἔργα δια- 

φωνεῖ, οὐκ ἀλόγως. φασὶ γὰρ δεῖν φιλεῖν µάλιστα τὸν 
µάλιστα φίλον, φίλος δὲ µάλιστα ὁ βουλόµενος ᾧ βούλεται 
τἀγαθὰ ἐκείνου ἕνεκα, καὶ εἰ µηδεὶς εἴσεται· ταῦτα δ' 
ὑπάρχει µάλιστ' αὐτῷ πρὸς αὑτόν, καὶ τὰ λοιπὰ δὴ πάνθ' 
οἷς ὁ φίλος ὁρίζεται· εἴρηται γὰρ ὅτι ἀπ' αὐτοῦ πάντα τὰ 
φιλικὰ καὶ πρὸς τοὺς ἄλλους διήκει. καὶ αἱ παροιµίαι δὲ 
πᾶσαι ὁµογνωµονοῦσιν, οἷον τὸ “µία ψυχή” καὶ “κοινὰ 
τὰ φίλων” καὶ “ἰσότης φιλότης” καὶ “γόνυ κνήµης ἔγγιον·” 
πάντα γὰρ ταῦτα πρὸς αὑτὸν µάλιστ' ἂν ὑπάρχοι· µάλιστα   



γὰρ φίλος αὑτῷ· καὶ φιλητέον δὴ µάλισθ' ἑαυτόν. ἀπο- 
ρεῖται δὴ εἰκότως ποτέροις χρεὼν ἕπεσθαι, ἀµφοῖν ἐχόντοιν 
τὸ πιστόν. ἴσως οὖν τοὺς τοιούτους δεῖ τῶν λόγων διαιρεῖν 
καὶ διορίζειν ἐφ' ὅσον ἑκάτεροι καὶ πῇ ἀληθεύουσιν. εἰ δὴ 
λάβοιµεν τὸ φίλαυτον πῶς ἑκάτεροι λέγουσιν, τάχ' ἂν γένοιτο 
δῆλον. οἱ µὲν οὖν εἰς ὄνειδος ἄγοντες αὐτὸ φιλαύτους καλοῦσι 
τοὺς ἑαυτοῖς ἀπονέµοντας τὸ πλεῖον ἐν χρήµασι καὶ τιµαῖς 
καὶ ἡδοναῖς ταῖς σωµατικαῖς· τούτων γὰρ οἱ πολλοὶ ὀρέ- 
γονται, καὶ ἐσπουδάκασι περὶ αὐτὰ ὡς ἄριστα ὄντα, διὸ καὶ 
περιµάχητά ἐστιν. οἱ δὴ περὶ ταῦτα πλεονέκται χαρίζονται 
ταῖς ἐπιθυµίαις καὶ ὅλως τοῖς πάθεσι καὶ τῷ ἀλόγῳ τῆς 
ψυχῆς· τοιοῦτοι δ' εἰσὶν οἱ πολλοί· διὸ καὶ ἡ προσηγορία 

γεγένηται ἀπὸ τοῦ πολλοῦ φαύλου ὄντος· δικαίως δὴ τοῖς 
οὕτω φιλαύτοις ὀνειδίζεται. ὅτι δὲ τοὺς τὰ τοιαῦθ' αὑτοῖς 
ἀπονέµοντας εἰώθασι λέγειν οἱ πολλοὶ φιλαύτους, οὐκ ἄδη- 
λον· εἰ γάρ τις ἀεὶ σπουδάζοι τὰ δίκαια πράττειν αὐτὸς 
µάλιστα πάντων ἢ τὰ σώφρονα ἢ ὁποιαοῦν ἄλλα τῶν κατὰ 
τὰς ἀρετάς, καὶ ὅλως ἀεὶ τὸ καλὸν ἑαυτῷ περιποιοῖτο, οὐδεὶς 
ἐρεῖ τοῦτον φίλαυτον οὐδὲ ψέξει. δόξειε δ' ἂν ὁ τοιοῦτος 
µᾶλλον εἶναι φίλαυτος· ἀπονέµει γοῦν ἑαυτῷ τὰ κάλλιστα 
καὶ µάλιστ' ἀγαθά, καὶ χαρίζεται ἑαυτοῦ τῷ κυριωτάτῳ, 
καὶ πάντα τούτῳ πείθεται· ὥσπερ δὲ καὶ πόλις τὸ κυριώ- 
τατον µάλιστ' εἶναι δοκεῖ καὶ πᾶν ἄλλο σύστηµα, οὕτω καὶ 
ἄνθρωπος· καὶ φίλαυτος δὴ µάλιστα ὁ τοῦτο ἀγαπῶν καὶ 
τούτῳ χαριζόµενος. καὶ ἐγκρατὴς δὲ καὶ ἀκρατὴς λέγεται 
τῷ κρατεῖν τὸν νοῦν ἢ µή, ὡς τούτου ἑκάστου ὄντος· καὶ πε- 
πραγέναι δοκοῦσιν αὐτοὶ καὶ ἑκουσίως τὰ µετὰ λόγου µάλιστα. 
ὅτι µὲν οὖν τοῦθ' ἕκαστός ἐστιν ἢ µάλιστα, οὐκ ἄδηλον, καὶ   
ὅτι ὁ ἐπιεικὴς µάλιστα τοῦτ' ἀγαπᾷ. διὸ φίλαυτος µάλιστ' 
ἂν εἴη, καθ' ἕτερον εἶδος τοῦ ὀνειδιζοµένου, καὶ διαφέρων 
τοσοῦτον ὅσον τὸ κατὰ λόγον ζῆν τοῦ κατὰ πάθος, καὶ ὀρέ- 
γεσθαι ἢ τοῦ καλοῦ ἢ τοῦ δοκοῦντος συµφέρειν. τοὺς µὲν οὖν 
περὶ τὰς καλὰς πράξεις διαφερόντως σπουδάζοντας πάντες 

ἀποδέχονται καὶ ἐπαινοῦσιν· πάντων δὲ ἁµιλλωµένων πρὸς 
τὸ καλὸν καὶ διατεινοµένων τὰ κάλλιστα πράττειν κοινῇ τ' 
ἂν πάντ' εἴη τὰ δέοντα καὶ ἰδίᾳ ἑκάστῳ τὰ µέγιστα τῶν 
ἀγαθῶν, εἴπερ ἡ ἀρετὴ τοιοῦτόν ἐστιν. ὥστε τὸν µὲν ἀγαθὸν 
δεῖ φίλαυτον εἶναι (καὶ γὰρ αὐτὸς ὀνήσεται τὰ καλὰ πράτ- 
των καὶ τοὺς ἄλλους ὠφελήσει), τὸν δὲ µοχθηρὸν οὐ δεῖ· 
βλάψει γὰρ καὶ ἑαυτὸν καὶ τοὺς πέλας, φαύλοις πάθεσιν 
ἑπόµενος. τῷ µοχθηρῷ µὲν οὖν διαφωνεῖ ἃ δεῖ πράττειν 
καὶ ἃ πράττει· ὁ δ' ἐπιεικής, ἃ δεῖ, ταῦτα καὶ πράττει· 
πᾶς γὰρ νοῦς αἱρεῖται τὸ βέλτιστον ἑαυτῷ, ὁ δ' ἐπιεικὴς 



πειθαρχεῖ τῷ νῷ. ἀληθὲς δὲ περὶ τοῦ σπουδαίου καὶ τὸ τῶν 
φίλων ἕνεκα πολλὰ πράττειν καὶ τῆς πατρίδος, κἂν δέῃ 
ὑπεραποθνήσκειν· προήσεται γὰρ καὶ χρήµατα καὶ τιµὰς 
καὶ ὅλως τὰ περιµάχητα ἀγαθά, περιποιούµενος ἑαυτῷ τὸ 
καλόν· ὀλίγον γὰρ χρόνον ἡσθῆναι σφόδρα µᾶλλον ἕλοιτ' 
ἂν ἢ πολὺν ἠρέµα, καὶ βιῶσαι καλῶς ἐνιαυτὸν ἢ πόλλ' ἔτη 
τυχόντως, καὶ µίαν πρᾶξιν καλὴν καὶ µεγάλην ἢ πολλὰς 
καὶ µικράς. τοῖς δ' ὑπεραποθνήσκουσι τοῦτ' ἴσως συµβαίνει· 
αἱροῦνται δὴ µέγα καλὸν ἑαυτοῖς. καὶ χρήµατα προοῖντ' 
ἂν ἐφ' ᾧ πλείονα λήψονται οἱ φίλοι· γίνεται γὰρ τῷ 
µὲν φίλῳ χρήµατα, αὐτῷ δὲ τὸ καλόν· τὸ δὴ µεῖζον 

ἀγαθὸν ἑαυτῷ ἀπονέµει. καὶ περὶ τιµὰς δὲ καὶ ἀρχὰς ὁ 
αὐτὸς τρόπος· πάντα γὰρ τῷ φίλῳ ταῦτα προήσεται· κα-   
λὸν γὰρ αὐτῷ τοῦτο καὶ ἐπαινετόν. εἰκότως δὴ δοκεῖ σπου- 
δαῖος εἶναι, ἀντὶ πάντων αἱρούµενος τὸ καλόν. ἐνδέχεται 
 
δὲ καὶ πράξεις τῷ φίλῳ προΐεσθαι, καὶ εἶναι κάλλιον τοῦ 
αὐτὸν πρᾶξαι τὸ αἴτιον τῷ φίλῳ γενέσθαι. ἐν πᾶσι δὴ τοῖς 
ἐπαινετοῖς ὁ σπουδαῖος φαίνεται ἑαυτῷ τοῦ καλοῦ πλέον 
νέµων. οὕτω µὲν οὖν φίλαυτον εἶναι δεῖ, καθάπερ εἴρηται· 
ὡς δ' οἱ πολλοί, οὐ χρή. 
 Ἀµφισβητεῖται δὲ καὶ περὶ τὸν εὐδαίµονα, εἰ δεήσε- 
ται φίλων ἢ µή. οὐθὲν γάρ φασι δεῖν φίλων τοῖς µακα- 
ρίοις καὶ αὐτάρκεσιν· ὑπάρχειν γὰρ αὐτοῖς τἀγαθά· αὐτάρ- 
κεις οὖν ὄντας οὐδενὸς προσδεῖσθαι, τὸν δὲ φίλον, ἕτερον 
αὐτὸν ὄντα, πορίζειν ἃ δι' αὑτοῦ ἀδυνατεῖ· ὅθεν “ὅταν ὁ 
δαίµων εὖ διδῷ, τί δεῖ φίλων;” ἔοικε δ' ἀτόπῳ τὸ πάντ' 
ἀπονέµοντας τἀγαθὰ τῷ εὐδαίµονι φίλους µὴ ἀποδιδόναι, ὃ 
δοκεῖ τῶν ἐκτὸς ἀγαθῶν µέγιστον εἶναι. εἴ τε φίλου µᾶλλόν 
ἐστι τὸ εὖ ποιεῖν ἢ πάσχειν, καὶ ἔστι τοῦ ἀγαθοῦ καὶ τῆς 
ἀρετῆς τὸ εὐεργετεῖν, κάλλιον δ' εὖ ποιεῖν φίλους ὀθνείων, 
τῶν εὖ πεισοµένων δεήσεται ὁ σπουδαῖος. διὸ καὶ ἐπιζητεῖται 

πότερον ἐν εὐτυχίαις µᾶλλον δεῖ φίλων ἢ ἐν ἀτυχίαις, 
ὡς καὶ τοῦ ἀτυχοῦντος δεοµένου τῶν εὐεργετησόντων καὶ τῶν 
εὐτυχούντων οὓς εὖ ποιήσουσιν. ἄτοπον δ' ἴσως καὶ τὸ µο- 
νώτην ποιεῖν τὸν µακάριον· οὐδεὶς γὰρ ἕλοιτ' ἂν καθ' αὑτὸν 
τὰ πάντ' ἔχειν ἀγαθά· πολιτικὸν γὰρ ὁ ἄνθρωπος καὶ συ- 
ζῆν πεφυκός. καὶ τῷ εὐδαίµονι δὴ τοῦθ' ὑπάρχει· τὰ γὰρ 
τῇ φύσει ἀγαθὰ ἔχει, δῆλον δ' ὡς µετὰ φίλων καὶ ἐπιει- 
κῶν κρεῖττον ἢ µετ' ὀθνείων καὶ τῶν τυχόντων συνηµερεύειν. 
δεῖ ἄρα τῷ εὐδαίµονι φίλων. τί οὖν λέγουσιν οἱ πρῶτοι, καὶ 
πῇ ἀληθεύουσιν; ἢ ὅτι οἱ πολλοὶ φίλους οἴονται τοὺς χρησί- 
µους εἶναι; τῶν τοιούτων µὲν οὖν οὐδὲν δεήσεται ὁ µακάριος,   



ἐπειδὴ τἀγαθὰ ὑπάρχει αὐτῷ· οὐδὲ δὴ τῶν διὰ τὸ ἡδύ, 
ἢ ἐπὶ µικρόν (ἡδὺς γὰρ ὁ βίος ὢν οὐδὲν δεῖται ἐπεισάκτου 
ἡδονῆς)· οὐ δεόµενος δὲ τῶν τοιούτων φίλων οὐ δοκεῖ δεῖσθαι 
φίλων. τὸ δ' οὐκ ἔστιν ἴσως ἀληθές. ἐν ἀρχῇ γὰρ εἴρηται 
ὅτι ἡ εὐδαιµονία ἐνέργειά τις ἐστίν, ἡ δ' ἐνέργεια δῆλον ὅτι 
γίνεται καὶ οὐχ ὑπάρχει ὥσπερ κτῆµά τι. εἰ δὲ τὸ εὐδαι- 
µονεῖν ἐστὶν ἐν τῷ ζῆν καὶ ἐνεργεῖν, τοῦ δ' ἀγαθοῦ ἡ ἐνέρ- 
γεια σπουδαία καὶ ἡδεῖα καθ' αὑτήν, καθάπερ ἐν ἀρχῇ 
εἴρηται, ἔστι δὲ καὶ τὸ οἰκεῖον τῶν ἡδέων, θεωρεῖν δὲ µᾶλλον 
τοὺς πέλας δυνάµεθα ἢ ἑαυτοὺς καὶ τὰς ἐκείνων πράξεις ἢ 

τὰς οἰκείας, αἱ τῶν σπουδαίων δὲ πράξεις φίλων ὄντων 
ἡδεῖαι τοῖς ἀγαθοῖς (ἄµφω γὰρ ἔχουσι τὰ τῇ φύσει ἡδέα)· 
ὁ µακάριος δὴ φίλων τοιούτων δεήσεται, εἴπερ θεωρεῖν προ- 
αιρεῖται πράξεις ἐπιεικεῖς καὶ οἰκείας, τοιαῦται δ' αἱ τοῦ 
ἀγαθοῦ φίλου ὄντος. οἴονταί τε δεῖν ἡδέως ζῆν τὸν εὐδαίµονα. 
µονώτῃ µὲν οὖν χαλεπὸς ὁ βίος· οὐ γὰρ ῥᾴδιον καθ' αὑτὸν 
ἐνεργεῖν συνεχῶς, µεθ' ἑτέρων δὲ καὶ πρὸς ἄλλους ῥᾷον. ἔσται 
οὖν ἡ ἐνέργεια συνεχεστέρα, ἡδεῖα οὖσα καθ' αὑτήν, ὃ δεῖ 
περὶ τὸν µακάριον εἶναι· ὁ γὰρ σπουδαῖος, ᾗ σπουδαῖος, ταῖς 
κατ' ἀρετὴν πράξεσι χαίρει, ταῖς δ' ἀπὸ κακίας δυσχεραί- 
νει, καθάπερ ὁ µουσικὸς τοῖς καλοῖς µέλεσιν ἥδεται, ἐπὶ δὲ 
τοῖς φαύλοις λυπεῖται. γίνοιτο δ' ἂν καὶ ἄσκησίς τις τῆς 
ἀρετῆς ἐκ τοῦ συζῆν τοῖς ἀγαθοῖς, καθάπερ καὶ Θέογνίς 
φησιν. φυσικώτερον δ' ἐπισκοποῦσιν ἔοικεν ὁ σπουδαῖος φί- 
λος τῷ σπουδαίῳ τῇ φύσει αἱρετὸς εἶναι. τὸ γὰρ τῇ φύσει 
ἀγαθὸν εἴρηται ὅτι τῷ σπουδαίῳ ἀγαθὸν καὶ ἡδύ ἐστι καθ' 
αὑτό. τὸ δὲ ζῆν ὁρίζονται τοῖς ζῴοις δυνάµει αἰσθήσεως, 
ἀνθρώποις δ' αἰσθήσεως ἢ νοήσεως· ἡ δὲ δύναµις εἰς τὴν   
ἐνέργειαν ἀνάγεται, τὸ δὲ κύριον ἐν τῇ ἐνεργείᾳ· ἔοικε δὴ 
τὸ ζῆν εἶναι κυρίως τὸ αἰσθάνεσθαι ἢ νοεῖν. τὸ δὲ ζῆν τῶν 
καθ' αὑτὸ ἀγαθῶν καὶ ἡδέων· ὡρισµένον γάρ, τὸ δ' ὡρι- 

σµένον τῆς τἀγαθοῦ φύσεως· τὸ δὲ τῇ φύσει ἀγαθὸν καὶ 
τῷ ἐπιεικεῖ· διόπερ ἔοικε πᾶσιν ἡδὺ εἶναι· οὐ δεῖ δὲ λαµ- 
βάνειν µοχθηρὰν ζωὴν καὶ διεφθαρµένην, οὐδ' ἐν λύπαις· 
ἀόριστος γὰρ ἡ τοιαύτη, καθάπερ τὰ ὑπάρχοντα αὐτῇ. ἐν 
τοῖς ἐχοµένοις δὲ περὶ τῆς λύπης ἔσται φανερώτερον. εἰ δ' 
αὐτὸ τὸ ζῆν ἀγαθὸν καὶ ἡδύ (ἔοικε δὲ καὶ ἐκ τοῦ πάντας 
ὀρέγεσθαι αὐτοῦ, καὶ µάλιστα τοὺς ἐπιεικεῖς καὶ µακαρίους· 
τούτοις γὰρ ὁ βίος αἱρετώτατος, καὶ ἡ τούτων µακαριωτάτη 
ζωή), ὁ δ' ὁρῶν ὅτι ὁρᾷ αἰσθάνεται καὶ ὁ ἀκούων ὅτι ἀκούει 
καὶ ὁ βαδίζων ὅτι βαδίζει, καὶ ἐπὶ τῶν ἄλλων ὁµοίως ἔστι 
τι τὸ αἰσθανόµενον ὅτι ἐνεργοῦµεν, ὥστε ἂν αἰσθανώµεθ', ὅτι 
αἰσθανόµεθα, κἂν νοῶµεν, ὅτι νοοῦµεν, τὸ δ' ὅτι αἰσθανό- 



µεθα ἢ νοοῦµεν, ὅτι ἐσµέν (τὸ γὰρ εἶναι ἦν αἰσθάνεσθαι ἢ 
νοεῖν), τὸ δ' αἰσθάνεσθαι ὅτι ζῇ, τῶν ἡδέων καθ' αὑτό (φύ- 
σει γὰρ ἀγαθὸν ζωή, τὸ δ' ἀγαθὸν ὑπάρχον ἐν ἑαυτῷ 
αἰσθάνεσθαι ἡδύ), αἱρετὸν δὲ τὸ ζῆν καὶ µάλιστα τοῖς ἀγα- 
θοῖς, ὅτι τὸ εἶναι ἀγαθόν ἐστιν αὐτοῖς καὶ ἡδύ (συναισθανό- 
µενοι γὰρ τοῦ καθ' αὑτὸ ἀγαθοῦ ἥδονται), ὡς δὲ πρὸς ἑαυτὸν 
ἔχει ὁ σπουδαῖος, καὶ πρὸς τὸν φίλον (ἕτερος γὰρ αὐτὸς ὁ 
φίλος ἐστίν)· καθάπερ οὖν τὸ αὐτὸν εἶναι αἱρετόν ἐστιν ἑκάστῳ, 
οὕτω καὶ τὸ τὸν φίλον, ἢ παραπλησίως. τὸ δ' εἶναι ἦν 

αἱρετὸν διὰ τὸ αἰσθάνεσθαι αὑτοῦ ἀγαθοῦ ὄντος, ἡ δὲ τοιαύτη 
αἴσθησις ἡδεῖα καθ' ἑαυτήν. συναισθάνεσθαι ἄρα δεῖ καὶ τοῦ 
φίλου ὅτι ἔστιν, τοῦτο δὲ γίνοιτ' ἂν ἐν τῷ συζῆν καὶ κοινωνεῖν 
λόγων καὶ διανοίας· οὕτω γὰρ ἂν δόξειε τὸ συζῆν ἐπὶ τῶν   
ἀνθρώπων λέγεσθαι, καὶ οὐχ ὥσπερ ἐπὶ τῶν βοσκηµάτων 
τὸ ἐν τῷ αὐτῷ νέµεσθαι. εἰ δὴ τῷ µακαρίῳ τὸ εἶναι αἱρε- 
τόν ἐστι καθ' αὑτό, ἀγαθὸν τῇ φύσει ὂν καὶ ἡδύ, παραπλή- 
σιον δὲ καὶ τὸ τοῦ φίλου ἐστίν, κἂν ὁ φίλος τῶν αἱρετῶν 
εἴη. ὃ δ' ἐστὶν αὐτῷ αἱρετόν, τοῦτο δεῖ ὑπάρχειν αὐτῷ, ἢ 
ταύτῃ ἐνδεὴς ἔσται. δεήσει ἄρα τῷ εὐδαιµονήσοντι φίλων 
σπουδαίων. 
 Ἆρ' οὖν ὡς πλείστους φίλους ποιητέον, ἢ καθάπερ ἐπὶ 
τῆς ξενίας ἐµµελῶς εἰρῆσθαι δοκεῖ “µήτε πολύξεινος µήτ' 
ἄξεινος,” καὶ ἐπὶ τῆς φιλίας ἁρµόσει µήτ' ἄφιλον εἶναι 
µήτ' αὖ πολύφιλον καθ' ὑπερβολήν; τοῖς µὲν δὴ πρὸς χρῆ- 
σιν κἂν πάνυ δόξειεν ἁρµόζειν τὸ λεχθέν· πολλοῖς γὰρ 
ἀνθυπηρετεῖν ἐπίπονον, καὶ οὐχ ἱκανὸς ὁ βίος αὐτὸ [τοῦτο] 
πράττειν. οἱ πλείους δὴ τῶν πρὸς τὸν οἰκεῖον βίον ἱκανῶν 
περίεργοι καὶ ἐµπόδιοι πρὸς τὸ καλῶς ζῆν· οὐθὲν οὖν δεῖ 
αὐτῶν. καὶ οἱ πρὸς ἡδονὴν δὲ ἀρκοῦσιν ὀλίγοι, καθάπερ ἐν 
τῇ τροφῇ τὸ ἥδυσµα. τοὺς δὲ σπουδαίους πότερον πλείστους 

κατ' ἀριθµόν, ἢ ἔστι τι µέτρον καὶ φιλικοῦ πλήθους, ὥσπερ 
πόλεως; οὔτε γὰρ ἐκ δέκα ἀνθρώπων γένοιτ' ἂν πόλις, οὔτ' 
ἐκ δέκα µυριάδων ἔτι πόλις ἐστίν. τὸ δὲ ποσὸν οὐκ ἔστιν ἴσως 
ἕν τι, ἀλλὰ πᾶν τὸ µεταξὺ τινῶν ὡρισµένων. καὶ φίλων 
δή ἐστι πλῆθος ὡρισµένον, καὶ ἴσως οἱ πλεῖστοι µεθ' ὧν ἂν 
δύναιτό τις συζῆν (τοῦτο γὰρ ἐδόκει φιλικώτατον εἶναι)· ὅτι 
δ' οὐχ οἷόν τε πολλοῖς συζῆν καὶ διανέµειν ἑαυτόν, οὐκ ἄδη- 
λον. ἔτι δὲ κἀκείνους δεῖ ἀλλήλοις φίλους εἶναι, εἰ µέλλουσι 
πάντες µετ' ἀλλήλων συνηµερεύειν· τοῦτο δ' ἐργῶδες ἐν   
πολλοῖς ὑπάρχειν. χαλεπὸν δὲ γίνεται καὶ τὸ συγχαίρειν 
καὶ τὸ συναλγεῖν οἰκείως πολλοῖς· εἰκὸς γὰρ συµπίπτειν ἅµα 
τῷ µὲν συνήδεσθαι τῷ δὲ συνάχθεσθαι. ἴσως οὖν εὖ ἔχει µὴ 
ζητεῖν ὡς πολυφιλώτατον εἶναι, ἀλλὰ τοσούτους ὅσοι εἰς τὸ 



συζῆν ἱκανοί· οὐδὲ γὰρ ἐνδέχεσθαι δόξειεν ἂν πολλοῖς εἶναι 
φίλον σφόδρα. διόπερ οὐδ' ἐρᾶν πλειόνων· ὑπερβολὴ γάρ 
 
τις εἶναι βούλεται φιλίας, τοῦτο δὲ πρὸς ἕνα· καὶ τὸ σφό- 
δρα δὴ πρὸς ὀλίγους. οὕτω δ' ἔχειν ἔοικε καὶ ἐπὶ τῶν πρα- 
γµάτων· οὐ γίνονται γὰρ φίλοι πολλοὶ κατὰ τὴν ἑταιρικὴν 
φιλίαν, αἱ δ' ὑµνούµεναι ἐν δυσὶ λέγονται. οἱ δὲ πολύφιλοι 
καὶ πᾶσιν οἰκείως ἐντυγχάνοντες οὐδενὶ δοκοῦσιν εἶναι φίλοι, 

πλὴν πολιτικῶς, οὓς καὶ καλοῦσιν ἀρέσκους. πολιτικῶς µὲν 
οὖν ἔστι πολλοῖς εἶναι φίλον καὶ µὴ ἄρεσκον ὄντα, ἀλλ' ὡς 
ἀληθῶς ἐπιεικῆ· δι' ἀρετὴν δὲ καὶ δι' αὐτοὺς οὐκ ἔστι πρὸς 
πολλούς, ἀγαπητὸν δὲ καὶ ὀλίγους εὑρεῖν τοιούτους. 
 Πότερον δ' ἐν εὐτυχίαις µᾶλλον φίλων δεῖ ἢ ἐν δυ- 
στυχίαις; ἐν ἀµφοῖν γὰρ ἐπιζητοῦνται· οἵ τε γὰρ ἀτυχοῦντες 
δέονται ἐπικουρίας, οἵ τ' εὐτυχοῦντες συµβίων καὶ οὓς εὖ 
ποιήσουσιν· βούλονται γὰρ εὖ δρᾶν. ἀναγκαιότερον µὲν δὴ 
ἐν ταῖς ἀτυχίαις, διὸ τῶν χρησίµων ἐνταῦθα δεῖ, κάλλιον 
δ' ἐν ταῖς εὐτυχίαις, διὸ καὶ τοὺς ἐπιεικεῖς ζητοῦσιν· τούτους 
γὰρ αἱρετώτερον εὐεργετεῖν καὶ µετὰ τούτων διάγειν. ἔστι 
γὰρ καὶ ἡ παρουσία αὐτὴ τῶν φίλων ἡδεῖα καὶ ἐν ταῖς εὐτυ- 
χίαις καὶ ἐν ταῖς δυστυχίαις. κουφίζονται γὰρ οἱ λυπούµενοι 
συναλγούντων τῶν φίλων. διὸ κἂν ἀπορήσειέν τις πότερον 
ὥσπερ βάρους µεταλαµβάνουσιν, ἢ τοῦτο µὲν οὔ, ἡ παρουσία 
δ' αὐτῶν ἡδεῖα οὖσα καὶ ἡ ἔννοια τοῦ συναλγεῖν ἐλάττω τὴν 
λύπην ποιεῖ. εἰ µὲν οὖν διὰ ταῦτα ἢ δι' ἄλλο τι κουφίζονται,   
ἀφείσθω· συµβαίνειν δ' οὖν φαίνεται τὸ λεχθέν. ἔοικε δ' 
ἡ παρουσία µικτή τις αὐτῶν εἶναι. αὐτὸ µὲν γὰρ τὸ ὁρᾶν 
τοὺς φίλους ἡδύ, ἄλλως τε καὶ ἀτυχοῦντι, καὶ γίνεταί τις 
ἐπικουρία πρὸς τὸ µὴ λυπεῖσθαι (παραµυθητικὸν γὰρ ὁ φίλος 

καὶ τῇ ὄψει καὶ τῷ λόγῳ, ἐὰν ᾖ ἐπιδέξιος· οἶδε γὰρ τὸ ἦθος 
καὶ ἐφ' οἷς ἥδεται καὶ λυπεῖται)· τὸ δὲ λυπούµενον αἰσθά- 
νεσθαι ἐπὶ ταῖς αὑτοῦ ἀτυχίαις λυπηρόν· πᾶς γὰρ φεύγει 
λύπης αἴτιος εἶναι τοῖς φίλοις. διόπερ οἱ µὲν ἀνδρώδεις τὴν 
φύσιν εὐλαβοῦνται συλλυπεῖν τοὺς φίλους αὑτοῖς, κἂν µὴ 
ὑπερτείνῃ τῇ ἀλυπίᾳ, τὴν ἐκείνοις γινοµένην λύπην οὐχ ὑπο- 
µένει, ὅλως τε συνθρήνους οὐ προσίεται διὰ τὸ µηδ' αὐτὸς 
εἶναι θρηνητικός· γύναια δὲ καὶ οἱ τοιοῦτοι ἄνδρες τοῖς συ- 
στένουσι χαίρουσι, καὶ φιλοῦσιν ὡς φίλους καὶ συναλγοῦντας. 
µιµεῖσθαι δ' ἐν ἅπασι δεῖ δῆλον ὅτι τὸν βελτίω. ἡ δ' ἐν 
ταῖς εὐτυχίαις τῶν φίλων παρουσία τήν τε διαγωγὴν ἡδεῖαν 
ἔχει καὶ τὴν ἔννοιαν ὅτι ἥδονται ἐπὶ τοῖς αὑτοῦ ἀγαθοῖς .. 
διὸ δόξειεν ἂν δεῖν εἰς µὲν τὰς εὐτυχίας καλεῖν τοὺς φίλους 
προθύµως (εὐεργετικὸν γὰρ εἶναι καλόν), εἰς δὲ τὰς ἀτυ- 



χίας ὀκνοῦντα· µεταδιδόναι γὰρ ὡς ἥκιστα δεῖ τῶν κακῶν, 
ὅθεν τὸ “ἅλις ἐγὼ δυστυχῶν.” µάλιστα δὲ παρακλητέον 
ὅταν µέλλωσιν ὀλίγα ὀχληθέντες µεγάλ' αὐτὸν ὠφελήσειν. 
ἰέναι δ' ἀνάπαλιν ἴσως ἁρµόζει πρὸς µὲν τοὺς ἀτυχοῦντας 
ἄκλητον καὶ προθύµως (φίλου γὰρ εὖ ποιεῖν, καὶ µάλιστα 
τοὺς ἐν χρείᾳ καὶ [τὸ] µὴ ἀξιώσαντας· ἀµφοῖν γὰρ κάλλιον 
καὶ ἥδιον), εἰς δὲ τὰς εὐτυχίας συνεργοῦντα µὲν προθύµως 

(καὶ γὰρ εἰς ταῦτα χρεία φίλων), πρὸς εὐπάθειαν δὲ σχο- 
λαίως· οὐ γὰρ καλὸν τὸ προθυµεῖσθαι ὠφελεῖσθαι. δόξαν 
δ' ἀηδίας ἐν τῷ διωθεῖσθαι ἴσως εὐλαβητέον· ἐνίοτε γὰρ   
συµβαίνει. ἡ παρουσία δὴ τῶν φίλων ἐν ἅπασιν αἱρετὴ 
φαίνεται. 
 Ἆρ' οὖν, ὥσπερ τοῖς ἐρῶσι τὸ ὁρᾶν ἀγαπητότατόν ἐστι 
καὶ µᾶλλον αἱροῦνται ταύτην τὴν αἴσθησιν ἢ τὰς λοιπὰς 
ὡς κατὰ ταύτην µάλιστα τοῦ ἔρωτος ὄντος καὶ γινοµένου, 
οὕτω καὶ τοῖς φίλοις αἱρετώτατόν ἐστι τὸ συζῆν; κοινωνία 
γὰρ ἡ φιλία, καὶ ὡς πρὸς ἑαυτὸν ἔχει, οὕτω καὶ πρὸς τὸν 
φίλον· περὶ αὑτὸν δ' ἡ αἴσθησις ὅτι ἔστιν αἱρετή, καὶ περὶ 
τὸν φίλον δή· ἡ δ' ἐνέργεια γίνεται αὐτῆς ἐν τῷ συζῆν, 
ὥστ' εἰκότως τούτου ἐφίενται. καὶ ὅ ποτ' ἐστὶν ἑκάστοις τὸ 
εἶναι ἢ οὗ χάριν αἱροῦνται τὸ ζῆν, ἐν τούτῳ µετὰ τῶν φί- 
λων βούλονται διάγειν· διόπερ οἳ µὲν συµπίνουσιν, οἳ δὲ 
συγκυβεύουσιν, ἄλλοι δὲ συγγυµνάζονται καὶ συγκυνηγοῦσιν 
ἢ συµφιλοσοφοῦσιν, ἕκαστοι ἐν τούτῳ συνηµερεύοντες ὅ τι 
περ µάλιστ' ἀγαπῶσι τῶν ἐν τῷ βίῳ· συζῆν γὰρ βουλόµε- 
νοι µετὰ τῶν φίλων, ταῦτα ποιοῦσι καὶ τούτων κοινωνοῦσιν 
οἷς οἴονται συζῆν. γίνεται οὖν ἡ µὲν τῶν φαύλων φιλία 
µοχθηρά (κοινωνοῦσι γὰρ φαύλων ἀβέβαιοι ὄντες, καὶ µο- 

χθηροὶ δὲ γίνονται ὁµοιούµενοι ἀλλήλοις), ἡ δὲ τῶν ἐπιεικῶν 
ἐπιεικής, συναυξανοµένη ταῖς ὁµιλίαις· δοκοῦσι δὲ καὶ βελ- 
τίους γίνεσθαι ἐνεργοῦντες καὶ διορθοῦντες ἀλλήλους· ἀποµάτ- 
τονται γὰρ παρ' ἀλλήλων οἷς ἀρέσκονται, ὅθεν “ἐσθλῶν 
µὲν γὰρ ἄπ' ἐσθλά.” περὶ µὲν οὖν φιλίας ἐπὶ τοσοῦτον 
εἰρήσθω· ἑπόµενον δ' ἂν εἴη διελθεῖν περὶ ἡδονῆς. 
 Μετὰ δὲ ταῦτα περὶ ἡδονῆς ἴσως ἕπεται διελθεῖν. µά-   
λιστα γὰρ δοκεῖ συνῳκειῶσθαι τῷ γένει ἡµῶν, διὸ παιδεύουσι 
τοὺς νέους οἰακίζοντες ἡδονῇ καὶ λύπῃ· δοκεῖ δὲ καὶ πρὸς 
τὴν τοῦ ἤθους ἀρετὴν µέγιστον εἶναι τὸ χαίρειν οἷς δεῖ καὶ 
µισεῖν ἃ δεῖ. διατείνει γὰρ ταῦτα διὰ παντὸς τοῦ βίου, ῥο- 
πὴν ἔχοντα καὶ δύναµιν πρὸς ἀρετήν τε καὶ τὸν εὐδαίµονα 
βίον· τὰ µὲν γὰρ ἡδέα προαιροῦνται, τὰ δὲ λυπηρὰ φεύ- 
γουσιν· ὑπὲρ δὲ τῶν τοιούτων ἥκιστ' ἂν δόξειε παρετέον εἶναι, 
ἄλλως τε καὶ πολλὴν ἐχόντων ἀµφισβήτησιν. οἳ µὲν γὰρ 



τἀγαθὸν ἡδονὴν λέγουσιν, οἳ δ' ἐξ ἐναντίας κοµιδῇ φαῦλον, 
οἳ µὲν ἴσως πεπεισµένοι οὕτω καὶ ἔχειν, οἳ δὲ οἰόµενοι βέλ- 
τιον εἶναι πρὸς τὸν βίον ἡµῶν ἀποφαίνειν τὴν ἡδονὴν τῶν 
φαύλων, καὶ εἰ µὴ ἐστίν· ῥέπειν γὰρ τοὺς πολλοὺς πρὸς 
αὐτὴν καὶ δουλεύειν ταῖς ἡδοναῖς, διὸ δεῖν εἰς τοὐναντίον 
ἄγειν· ἐλθεῖν γὰρ ἂν οὕτως ἐπὶ τὸ µέσον. µή ποτε δὲ οὐ 

καλῶς τοῦτο λέγεται. οἱ γὰρ περὶ τῶν ἐν τοῖς πάθεσι καὶ 
ταῖς πράξεσι λόγοι ἧττόν εἰσι πιστοὶ τῶν ἔργων· ὅταν οὖν 
διαφωνῶσι τοῖς κατὰ τὴν αἴσθησιν, καταφρονούµενοι καὶ 
τἀληθὲς προσαναιροῦσιν· ὁ γὰρ ψέγων τὴν ἡδονήν, ὀφθείς 
ποτ' ἐφιέµενος, ἀποκλίνειν δοκεῖ πρὸς αὐτὴν ὡς τοιαύτην 
οὖσαν ἅπασαν· τὸ διορίζειν γὰρ οὐκ ἔστι τῶν πολλῶν. ἐοί- 
κασιν οὖν οἱ ἀληθεῖς τῶν λόγων οὐ µόνον πρὸς τὸ εἰδέναι 
χρησιµώτατοι εἶναι, ἀλλὰ καὶ πρὸς τὸν βίον· συνῳδοὶ γὰρ 
ὄντες τοῖς ἔργοις πιστεύονται, διὸ προτρέπονται τοὺς συνιέντας 
ζῆν κατ' αὐτούς. τῶν µὲν οὖν τοιούτων ἅλις· τὰ δ' εἰρηµένα 
περὶ τῆς ἡδονῆς ἐπέλθωµεν. 
 Εὔδοξος µὲν οὖν τὴν ἡδονὴν τἀγαθὸν ᾤετ' εἶναι διὰ τὸ 
πάνθ' ὁρᾶν ἐφιέµενα αὐτῆς, καὶ ἔλλογα καὶ ἄλογα, ἐν πᾶσι 
δ' εἶναι τὸ αἱρετὸν τὸ ἐπιεικές, καὶ τὸ µάλιστα κράτιστον· 
τὸ δὴ πάντ' ἐπὶ ταὐτὸ φέρεσθαι µηνύειν ὡς πᾶσι τοῦτο ἄρι-   
στον ὄν (ἕκαστον γὰρ τὸ αὑτῷ ἀγαθὸν εὑρίσκειν, ὥσπερ καὶ 
τροφήν), τὸ δὲ πᾶσιν ἀγαθόν, καὶ οὗ πάντ' ἐφίεται, τἀγα- 
θὸν εἶναι. ἐπιστεύοντο δ' οἱ λόγοι διὰ τὴν τοῦ ἤθους ἀρετὴν 
µᾶλλον ἢ δι' αὑτούς· διαφερόντως γὰρ ἐδόκει σώφρων εἶναι· 
οὐ δὴ ὡς φίλος τῆς ἡδονῆς ἐδόκει ταῦτα λέγειν, ἀλλ' οὕτως 
ἔχειν κατ' ἀλήθειαν. οὐχ ἧττον δ' ᾤετ' εἶναι φανερὸν ἐκ τοῦ 

ἐναντίου· τὴν γὰρ λύπην καθ' αὑτὸ πᾶσι φευκτὸν εἶναι, 
ὁµοίως δὴ τοὐναντίον αἱρετόν· µάλιστα δ' εἶναι αἱρετὸν ὃ µὴ 
δι' ἕτερον µηδ' ἑτέρου χάριν αἱρούµεθα· τοιοῦτο δ' ὁµολογου- 
µένως εἶναι τὴν ἡδονήν· οὐδένα γὰρ ἐπερωτᾶν τίνος ἕνεκα 
ἥδεται, ὡς καθ' αὑτὴν οὖσαν αἱρετὴν τὴν ἡδονήν. προστιθε- 
µένην τε ὁτῳοῦν τῶν ἀγαθῶν αἱρετώτερον ποιεῖν, οἷον τῷ 
δικαιοπραγεῖν καὶ σωφρονεῖν, αὔξεσθαι δὲ τὸ ἀγαθὸν αὑτῷ. 
 
ἔοικε δὴ οὗτός γε ὁ λόγος τῶν ἀγαθῶν αὐτὴν ἀποφαί- 
νειν, καὶ οὐδὲν µᾶλλον ἑτέρου· πᾶν γὰρ µεθ' ἑτέρου ἀγαθοῦ 
αἱρετώτερον ἢ µονούµενον. τοιούτῳ δὴ λόγῳ καὶ Πλάτων 
ἀναιρεῖ ὅτι οὐκ ἔστιν ἡδονὴ τἀγαθόν· αἱρετώτερον γὰρ εἶναι 
τὸν ἡδὺν βίον µετὰ φρονήσεως ἢ χωρίς, εἰ δὲ τὸ µικτὸν 
κρεῖττον, οὐκ εἶναι τὴν ἡδονὴν τἀγαθόν· οὐδενὸς γὰρ προστε- 
θέντος αὐτῷ τἀγαθὸν αἱρετώτερον γίνεσθαι. δῆλον δ' ὡς οὐδ' 
ἄλλο οὐδὲν τἀγαθὸν ἂν εἴη, ὃ µετά τινος τῶν καθ' αὑτὸ 



ἀγαθῶν αἱρετώτερον γίνεται. τί οὖν ἐστὶ τοιοῦτον, οὗ καὶ 
ἡµεῖς κοινωνοῦµεν; τοιοῦτον γὰρ ἐπιζητεῖται. οἱ δ' ἐνιστά- 
µενοι ὡς οὐκ ἀγαθὸν οὗ πάντ' ἐφίεται, µὴ οὐθὲν λέγουσιν. ἃ 
γὰρ πᾶσι δοκεῖ, ταῦτ' εἶναί φαµεν· ὁ δ' ἀναιρῶν ταύτην τὴν 
πίστιν οὐ πάνυ πιστότερα ἐρεῖ. εἰ µὲν γὰρ τὰ ἀνόητα ὀρέγεται   

αὐτῶν, ἦν ἄν τι λεγόµενον, εἰ δὲ καὶ τὰ φρόνιµα, πῶς λέγοιεν 
ἄν τι; ἴσως δὲ καὶ ἐν τοῖς φαύλοις ἔστι τι φυσικὸν ἀγαθὸν 
κρεῖττον ἢ καθ' αὑτά, ὃ ἐφίεται τοῦ οἰκείου ἀγαθοῦ. οὐκ ἔοικε 
δὲ οὐδὲ περὶ τοῦ ἐναντίου καλῶς λέγεσθαι. οὐ γάρ φασιν, εἰ 
ἡ λύπη κακόν ἐστι, τὴν ἡδονὴν ἀγαθὸν εἶναι· ἀντικεῖσθαι 
γὰρ καὶ κακὸν κακῷ καὶ ἄµφω τῷ µηδετέρῳ - λέγοντες 
ταῦτα οὐ κακῶς, οὐ µὴν ἐπί γε τῶν εἰρηµένων ἀληθεύοντες. 
ἀµφοῖν γὰρ ὄντοιν <τῶν> κακῶν καὶ φευκτὰ ἔδει ἄµφω εἶναι, 
τῶν µηδετέρων δὲ µηδέτερον ἢ ὁµοίως· νῦν δὲ φαίνονται 
τὴν µὲν φεύγοντες ὡς κακόν, τὴν δ' αἱρούµενοι ὡς ἀγαθόν· 
οὕτω δὴ καὶ ἀντίκειται. Οὐ µὴν οὐδ' εἰ µὴ τῶν ποιοτήτων 
ἐστὶν ἡ ἡδονή, διὰ τοῦτ' οὐδὲ τῶν ἀγαθῶν· οὐδὲ γὰρ αἱ τῆς 
ἀρετῆς ἐνέργειαι ποιότητές εἰσιν, οὐδ' ἡ εὐδαιµονία. λέγουσι 
δὲ τὸ µὲν ἀγαθὸν ὡρίσθαι, τὴν δ' ἡδονὴν ἀόριστον εἶναι, ὅτι 
δέχεται τὸ µᾶλλον καὶ [τὸ] ἧττον. εἰ µὲν οὖν ἐκ τοῦ ἥδεσθαι 
τοῦτο κρίνουσι, καὶ περὶ τὴν δικαιοσύνην καὶ τὰς ἄλλας ἀρετάς, 
καθ' ἃς ἐναργῶς φασὶ µᾶλλον καὶ ἧττον τοὺς ποιοὺς ὑπάρ- 
χειν καὶ <πράττειν> κατὰ τὰς ἀρετάς, ἔσται ταὐτά· δίκαιοι 
γάρ εἰσι µᾶλλον καὶ ἀνδρεῖοι, ἔστι δὲ καὶ δικαιοπραγεῖν καὶ 
σωφρονεῖν µᾶλλον καὶ ἧττον. εἰ δὲ ταῖς ἡδοναῖς, µή ποτ' οὐ 
λέγουσι τὸ αἴτιον, ἂν ὦσιν αἳ µὲν ἀµιγεῖς αἳ δὲ µικταί. καὶ 

τί κωλύει, καθάπερ ὑγίεια ὡρισµένη οὖσα δέχεται τὸ µᾶλ- 
λον καὶ [τὸ] ἧττον, οὕτω καὶ τὴν ἡδονήν; οὐ γὰρ ἡ αὐτὴ 
συµµετρία ἐν πᾶσίν ἐστιν, οὐδ' ἐν τῷ αὐτῷ µία τις ἀεί, ἀλλ'   
ἀνιεµένη διαµένει ἕως τινός, καὶ διαφέρει τῷ µᾶλλον καὶ 
ἧττον. τοιοῦτον δὴ καὶ τὸ περὶ τὴν ἡδονὴν ἐνδέχεται εἶναι. 
τέλειόν τε τἀγαθὸν τιθέντες, τὰς δὲ κινήσεις καὶ τὰς γενέ- 
σεις ἀτελεῖς, τὴν ἡδονὴν κίνησιν καὶ γένεσιν ἀποφαίνειν 
πειρῶνται. οὐ καλῶς δ' ἐοίκασι λέγειν οὐδ' εἶναι κίνησιν. 
πάσῃ γὰρ οἰκεῖον εἶναι δοκεῖ τάχος καὶ βραδυτής, καὶ εἰ µὴ 
καθ' αὑτήν, οἷον τῇ τοῦ κόσµου, πρὸς ἄλλο· τῇ δ' ἡδονῇ τού- 
των οὐδέτερον ὑπάρχει. ἡσθῆναι µὲν γὰρ ἔστι ταχέως ὥσπερ 
ὀργισθῆναι, ἥδεσθαι δ' οὔ, οὐδὲ πρὸς ἕτερον, βαδίζειν δὲ καὶ 
αὔξεσθαι καὶ πάντα τὰ τοιαῦτα. µεταβάλλειν µὲν οὖν εἰς 
τὴν ἡδονὴν ταχέως καὶ βραδέως ἔστιν, ἐνεργεῖν δὲ κατ' αὐτὴν 
οὐκ ἔστι ταχέως, λέγω δ' ἥδεσθαι. γένεσίς τε πῶς ἂν εἴη; 
δοκεῖ γὰρ οὐκ ἐκ τοῦ τυχόντος τὸ τυχὸν γίνεσθαι, ἀλλ' ἐξ 
οὗ γίνεται, εἰς τοῦτο διαλύεσθαι· καὶ οὗ γένεσις ἡ ἡδονή, τού- 



του ἡ λύπη φθορά. καὶ λέγουσι δὲ τὴν µὲν λύπην ἔνδειαν 
τοῦ κατὰ φύσιν εἶναι, τὴν δ' ἡδονὴν ἀναπλήρωσιν. ταῦτα δὲ 
σωµατικά ἐστι τὰ πάθη. εἰ δή ἐστι τοῦ κατὰ φύσιν ἀναπλή- 
ρωσις ἡ ἡδονή, ἐν ᾧ ἡ ἀναπλήρωσις, τοῦτ' ἂν καὶ ἥδοιτο· τὸ 

σῶµα ἄρα· οὐ δοκεῖ δέ· οὐδ' ἔστιν ἄρα ἡ ἀναπλήρωσις ἡδονή, 
ἀλλὰ γινοµένης µὲν ἀναπληρώσεως ἥδοιτ' ἄν τις, καὶ †τε- 
µνόµενος† λυποῖτο. ἡ δόξα δ' αὕτη δοκεῖ γεγενῆσθαι ἐκ 
τῶν περὶ τὴν τροφὴν λυπῶν καὶ ἡδονῶν· ἐνδεεῖς γὰρ γενο- 
µένους καὶ προλυπηθέντας ἥδεσθαι τῇ ἀναπληρώσει. τοῦτο δ' 
οὐ περὶ πάσας συµβαίνει τὰς ἡδονάς· ἄλυποι γάρ εἰσιν αἵ 
τε µαθηµατικαὶ καὶ τῶν κατὰ τὰς αἰσθήσεις αἱ διὰ τῆς 
ὀσφρήσεως, καὶ ἀκροάµατα δὲ καὶ ὁράµατα πολλὰ καὶ µνῆµαι 
καὶ ἐλπίδες. τίνος οὖν αὗται γενέσεις ἔσονται; οὐδενὸς   
γὰρ ἔνδεια γεγένηται, οὗ γένοιτ' ἂν ἀναπλήρωσις. πρὸς δὲ 
τοὺς προφέροντας τὰς ἐπονειδίστους τῶν ἡδονῶν λέγοι τις ἂν 
ὅτι οὐκ ἔστι ταῦθ' ἡδέα (οὐ γὰρ εἰ τοῖς κακῶς διακειµένοις 
ἡδέα ἐστίν, οἰητέον αὐτὰ καὶ ἡδέα εἶναι πλὴν τούτοις, καθάπερ 
οὐδὲ τὰ τοῖς κάµνουσιν ὑγιεινὰ ἢ γλυκέα ἢ πικρά, οὐδ' αὖ 
λευκὰ τὰ φαινόµενα τοῖς ὀφθαλµιῶσιν)· ἢ οὕτω λέγοι τις ἄν, 
ὅτι αἱ µὲν ἡδοναὶ αἱρεταί εἰσιν, οὐ µὴν ἀπό γε τούτων, ὥσπερ 
καὶ τὸ πλουτεῖν, προδόντι δ' οὔ, καὶ τὸ ὑγιαίνειν, οὐ µὴν ὁτιοῦν 
φαγόντι· ἢ τῷ εἴδει διαφέρουσιν αἱ ἡδοναί· ἕτεραι γὰρ αἱ 
ἀπὸ τῶν καλῶν τῶν ἀπὸ τῶν αἰσχρῶν, καὶ οὐκ ἔστιν ἡσθῆναι 
τὴν τοῦ δικαίου µὴ ὄντα δίκαιον οὐδὲ τὴν τοῦ µουσικοῦ µὴ 
ὄντα µουσικόν, ὁµοίως δὲ καὶ ἐπὶ τῶν ἄλλων. ἐµφανίζειν δὲ 

δοκεῖ καὶ ὁ φίλος ἕτερος ὢν τοῦ κόλακος οὐκ οὖσαν ἀγαθὸν 
τὴν ἡδονὴν ἢ διαφόρους εἴδει· ὃ µὲν γὰρ πρὸς τἀγαθὸν ὁµι- 
λεῖν δοκεῖ, ὃ δὲ πρὸς ἡδονήν, καὶ τῷ µὲν ὀνειδίζεται, τὸν δ' 
ἐπαινοῦσιν ὡς πρὸς ἕτερα ὁµιλοῦντα. οὐδείς τ' ἂν ἕλοιτο ζῆν 
παιδίου διάνοιαν ἔχων διὰ βίου, ἡδόµενος ἐφ' οἷς τὰ παιδία 
ὡς οἷόν τε µάλιστα, οὐδὲ χαίρειν ποιῶν τι τῶν αἰσχίστων, 
µηδέποτε µέλλων λυπηθῆναι. περὶ πολλά τε σπουδὴν ποιη- 
σαίµεθ' ἂν καὶ εἰ µηδεµίαν ἐπιφέροι ἡδονήν, οἷον ὁρᾶν, 
µνηµονεύειν, εἰδέναι, τὰς ἀρετὰς ἔχειν. εἰ δ' ἐξ ἀνάγκης 
ἕπονται τούτοις ἡδοναί, οὐδὲν διαφέρει· ἑλοίµεθα γὰρ ἂν 
ταῦτα καὶ εἰ µὴ γίνοιτ' ἀπ' αὐτῶν ἡδονή. ὅτι µὲν οὖν οὔτε 
τἀγαθὸν ἡ ἡδονὴ οὔτε πᾶσα αἱρετή, δῆλον ἔοικεν εἶναι, καὶ 
ὅτι εἰσί τινες αἱρεταὶ καθ' αὑτὰς διαφέρουσαι τῷ εἴδει ἢ ἀφ' 
ὧν. τὰ µὲν οὖν λεγόµενα περὶ τῆς ἡδονῆς καὶ λύπης ἱκα- 
νῶς εἰρήσθω.   
 Τί δ' ἐστὶν ἢ ποῖόν τι, καταφανέστερον γένοιτ' ἂν ἀπ' 
ἀρχῆς ἀναλαβοῦσιν. δοκεῖ γὰρ ἡ µὲν ὅρασις καθ' ὁντινοῦν 
χρόνον τελεία εἶναι· οὐ γάρ ἐστιν ἐνδεὴς οὐδενὸς ὃ εἰς ὕστερον 



γινόµενον τελειώσει αὐτῆς τὸ εἶδος· τοιούτῳ δ' ἔοικε καὶ 
ἡ ἡδονή. ὅλον γάρ τι ἐστί, καὶ κατ' οὐδένα χρόνον λάβοι τις 
ἂν ἡδονὴν ἧς ἐπὶ πλείω χρόνον γινοµένης τελειωθήσεται τὸ 

εἶδος. διόπερ οὐδὲ κίνησίς ἐστιν. ἐν χρόνῳ γὰρ πᾶσα κίνησις 
καὶ τέλους τινός, οἷον ἡ οἰκοδοµική, καὶ τελεία ὅταν ποιήσῃ 
οὗ ἐφίεται. ἢ ἐν ἅπαντι δὴ τῷ χρόνῳ ἢ τούτῳ. ἐν δὲ τοῖς 
µέρεσι καὶ τῷ χρόνῳ πᾶσαι ἀτελεῖς, καὶ ἕτεραι τῷ εἴδει τῆς 
ὅλης καὶ ἀλλήλων. ἡ γὰρ τῶν λίθων σύνθεσις ἑτέρα τῆς 
τοῦ κίονος ῥαβδώσεως, καὶ αὗται τῆς τοῦ ναοῦ ποιήσεως· καὶ 
ἡ µὲν τοῦ ναοῦ τελεία (οὐδενὸς γὰρ ἐνδεὴς πρὸς τὸ προκείµε- 
νον), ἡ δὲ τῆς κρηπῖδος καὶ τοῦ τριγλύφου ἀτελής· µέρους 
γὰρ ἑκατέρα. τῷ εἴδει οὖν διαφέρουσι, καὶ οὐκ ἔστιν ἐν 
ὁτῳοῦν χρόνῳ λαβεῖν κίνησιν τελείαν τῷ εἴδει, ἀλλ' εἴπερ, ἐν 
τῷ ἅπαντι. ὁµοίως δὲ καὶ ἐπὶ βαδίσεως καὶ τῶν λοιπῶν. εἰ 
γάρ ἐστιν ἡ φορὰ κίνησις πόθεν ποῖ, καὶ ταύτης διαφοραὶ 
κατ' εἴδη, πτῆσις βάδισις ἅλσις καὶ τὰ τοιαῦτα. οὐ µόνον 
δ' οὕτως, ἀλλὰ καὶ ἐν αὐτῇ τῇ βαδίσει· τὸ γὰρ πόθεν ποῖ 
οὐ τὸ αὐτὸ ἐν τῷ σταδίῳ καὶ ἐν τῷ µέρει, καὶ ἐν ἑτέρῳ µέρει 
καὶ ἐν ἑτέρῳ, οὐδὲ τὸ διεξιέναι τὴν γραµµὴν τήνδε κἀκείνην· 
 
οὐ µόνον γὰρ γραµµὴν διαπορεύεται, ἀλλὰ καὶ ἐν τόπῳ 
οὖσαν, ἐν ἑτέρῳ δ' αὕτη ἐκείνης. δι' ἀκριβείας µὲν οὖν περὶ 
κινήσεως ἐν ἄλλοις εἴρηται, ἔοικε δ' οὐκ ἐν ἅπαντι χρόνῳ 
τελεία εἶναι, ἀλλ' αἱ πολλαὶ ἀτελεῖς καὶ διαφέρουσαι τῷ   

εἴδει, εἴπερ τὸ πόθεν ποῖ εἰδοποιόν. τῆς ἡδονῆς δ' ἐν ὁτῳοῦν 
χρόνῳ τέλειον τὸ εἶδος. δῆλον οὖν ὡς ἕτεραί τ' ἂν εἶεν ἀλ- 
λήλων, καὶ τῶν ὅλων τι καὶ τελείων ἡ ἡδονή. δόξειε δ' ἂν 
τοῦτο καὶ ἐκ τοῦ µὴ ἐνδέχεσθαι κινεῖσθαι µὴ ἐν χρόνῳ, ἥδε- 
σθαι δέ· τὸ γὰρ ἐν τῷ νῦν ὅλον τι. ἐκ τούτων δὲ δῆλον καὶ 
ὅτι οὐ καλῶς λέγουσι κίνησιν ἢ γένεσιν εἶναι τὴν ἡδονήν. οὐ 
γὰρ πάντων ταῦτα λέγεται, ἀλλὰ τῶν µεριστῶν καὶ µὴ 
ὅλων· οὐδὲ γὰρ ὁράσεώς ἐστι γένεσις οὐδὲ στιγµῆς οὐδὲ µονά- 
δος, οὐδὲ τούτων οὐθὲν κίνησις οὐδὲ γένεσις· οὐδὲ δὴ ἡδονῆς· 
ὅλον γάρ τι. Αἰσθήσεως δὲ πάσης πρὸς τὸ αἰσθητὸν ἐνεργούσης, 
τελείως δὲ τῆς εὖ διακειµένης πρὸς τὸ κάλλιστον τῶν ὑπὸ 
τὴν αἴσθησιν (τοιοῦτον γὰρ µάλιστ' εἶναι δοκεῖ ἡ τελεία ἐνέρ- 
γεια· αὐτὴν δὲ λέγειν ἐνεργεῖν, ἢ ἐν ᾧ ἐστί, µηθὲν διαφε- 
ρέτω), καθ' ἑκάστην δὴ βελτίστη ἐστὶν ἡ ἐνέργεια τοῦ ἄριστα 
διακειµένου πρὸς τὸ κράτιστον τῶν ὑπ' αὐτήν. αὕτη δ' ἂν 
τελειοτάτη εἴη καὶ ἡδίστη. κατὰ πᾶσαν γὰρ αἴσθησίν ἐστιν 
ἡδονή, ὁµοίως δὲ καὶ διάνοιαν καὶ θεωρίαν, ἡδίστη δ' ἡ τε- 
λειοτάτη, τελειοτάτη δ' ἡ τοῦ εὖ ἔχοντος πρὸς τὸ σπουδαιό- 
τατον τῶν ὑπ' αὐτήν· τελειοῖ δὲ τὴν ἐνέργειαν ἡ ἡδονή. οὐ 



τὸν αὐτὸν δὲ τρόπον ἥ τε ἡδονὴ τελειοῖ καὶ τὸ αἰσθητόν τε 
καὶ ἡ αἴσθησις, σπουδαῖα ὄντα, ὥσπερ οὐδ' ἡ ὑγίεια καὶ ὁ 

ἰατρὸς ὁµοίως αἰτία ἐστὶ τοῦ ὑγιαίνειν. καθ' ἑκάστην δ' αἴς- 
θησιν ὅτι γίνεται ἡδονή, δῆλον (φαµὲν γὰρ ὁράµατα καὶ 
ἀκούσµατα εἶναι ἡδέα)· δῆλον δὲ καὶ ὅτι µάλιστα, ἐπειδὰν ἥ 
τε αἴσθησις ᾖ κρατίστη καὶ πρὸς τοιοῦτον ἐνεργῇ· τοιούτων δ' 
ὄντων τοῦ τε αἰσθητοῦ καὶ τοῦ αἰσθανοµένου, ἀεὶ ἔσται ἡδονὴ   
ὑπάρχοντός γε τοῦ τε ποιήσοντος καὶ τοῦ πεισοµένου. τελειοῖ 
δὲ τὴν ἐνέργειαν ἡ ἡδονὴ οὐχ ὡς ἡ ἕξις ἐνυπάρχουσα, ἀλλ' 
ὡς ἐπιγινόµενόν τι τέλος, οἷον τοῖς ἀκµαίοις ἡ ὥρα. ἕως 
ἂν οὖν τό τε νοητὸν ἢ αἰσθητὸν ᾖ οἷον δεῖ καὶ τὸ κρῖνον ἢ 
θεωροῦν, ἔσται ἐν τῇ ἐνεργείᾳ ἡ ἡδονή· ὁµοίων γὰρ ὄντων καὶ 
πρὸς ἄλληλα τὸν αὐτὸν τρόπον ἐχόντων τοῦ τε παθητικοῦ 
καὶ τοῦ ποιητικοῦ ταὐτὸ πέφυκε γίνεσθαι. πῶς οὖν οὐδεὶς 
συνεχῶς ἥδεται; ἢ κάµνει; πάντα γὰρ τὰ ἀνθρώπεια ἀδυ- 
νατεῖ συνεχῶς ἐνεργεῖν. οὐ γίνεται οὖν οὐδ' ἡδονή· ἕπεται γὰρ 
τῇ ἐνεργείᾳ. ἔνια δὲ τέρπει καινὰ ὄντα, ὕστερον δὲ οὐχ ὁµοίως 
διὰ ταὐτό· τὸ µὲν γὰρ πρῶτον παρακέκληται ἡ διάνοια καὶ 
διατεταµένως περὶ αὐτὰ ἐνεργεῖ, ὥσπερ κατὰ τὴν ὄψιν οἱ 
ἐµβλέποντες, µετέπειτα δ' οὐ τοιαύτη ἡ ἐνέργεια ἀλλὰ 
παρηµεληµένη· διὸ καὶ ἡ ἡδονὴ ἀµαυροῦται. ὀρέγεσθαι δὲ 
τῆς ἡδονῆς οἰηθείη τις ἂν ἅπαντας, ὅτι καὶ τοῦ ζῆν ἅπαντες 
ἐφίενται· ἡ δὲ ζωὴ ἐνέργειά τις ἐστί, καὶ ἕκαστος περὶ ταῦτα 

καὶ τούτοις ἐνεργεῖ ἃ καὶ µάλιστ' ἀγαπᾷ, οἷον ὁ µὲν µουσικὸς 
τῇ ἀκοῇ περὶ τὰ µέλη, ὁ δὲ φιλοµαθὴς τῇ διανοίᾳ περὶ τὰ 
θεωρήµατα, οὕτω δὲ καὶ τῶν λοιπῶν ἕκαστος· ἡ δ' ἡδονὴ τελει- 
οῖ τὰς ἐνεργείας, καὶ τὸ ζῆν δή, οὗ ὀρέγονται. εὐλόγως οὖν καὶ 
τῆς ἡδονῆς ἐφίενται· τελειοῖ γὰρ ἑκάστῳ τὸ ζῆν, αἱρετὸν ὄν. 
Πότερον δὲ διὰ τὴν ἡδονὴν τὸ ζῆν αἱρούµεθα ἢ διὰ τὸ ζῆν τὴν 
ἡδονήν, ἀφείσθω ἐν τῷ παρόντι. συνεζεῦχθαι µὲν γὰρ ταῦτα 
φαίνεται καὶ χωρισµὸν οὐ δέχεσθαι· ἄνευ τε γὰρ ἐνεργείας οὐ 
γίνεται ἡδονή, πᾶσάν τε ἐνέργειαν τελειοῖ ἡ ἡδονή. Ὅθεν 
δοκοῦσι καὶ τῷ εἴδει διαφέρειν. τὰ γὰρ ἕτερα τῷ εἴδει ὑφ' ἑτέρων   
οἰόµεθα τελειοῦσθαι (οὕτω γὰρ φαίνεται καὶ τὰ φυσικὰ καὶ 
τὰ ὑπὸ τέχνης, οἷον ζῷα καὶ δένδρα καὶ γραφὴ καὶ ἄγαλµα 
καὶ οἰκία καὶ σκεῦος)· ὁµοίως δὲ καὶ τὰς ἐνεργείας τὰς δια- 
φερούσας τῷ εἴδει ὑπὸ διαφερόντων εἴδει τελειοῦσθαι. δια- 
φέρουσι δ' αἱ τῆς διανοίας τῶν κατὰ τὰς αἰσθήσεις καὶ 
αὐταὶ ἀλλήλων κατ' εἶδος· καὶ αἱ τελειοῦσαι δὴ ἡδοναί. 
φανείη δ' ἂν τοῦτο καὶ ἐκ τοῦ συνῳκειῶσθαι τῶν ἡδονῶν ἑκά- 
στην τῇ ἐνεργείᾳ ἣν τελειοῖ. συναύξει γὰρ τὴν ἐνέργειαν ἡ 
οἰκεία ἡδονή. µᾶλλον γὰρ ἕκαστα κρίνουσι καὶ ἐξακριβοῦσιν 
οἱ µεθ' ἡδονῆς ἐνεργοῦντες, οἷον γεωµετρικοὶ γίνονται οἱ χαί- 



ροντες τῷ γεωµετρεῖν, καὶ κατανοοῦσιν ἕκαστα µᾶλλον, 

ὁµοίως δὲ καὶ οἱ φιλόµουσοι καὶ φιλοικοδόµοι καὶ τῶν ἄλ- 
λων ἕκαστοι ἐπιδιδόασιν εἰς τὸ οἰκεῖον ἔργον χαίροντες αὐτῷ· 
συναύξουσι δὲ αἱ ἡδοναί, τὰ δὲ συναύξοντα οἰκεῖα· τοῖς 
ἑτέροις δὲ τῷ εἴδει καὶ τὰ οἰκεῖα ἕτερα τῷ εἴδει. ἔτι δὲ 
µᾶλλον τοῦτ' ἂν φανείη ἐκ τοῦ τὰς ἀφ' ἑτέρων ἡδονὰς ἐµπο- 
δίους ταῖς ἐνεργείαις εἶναι. οἱ γὰρ φίλαυλοι ἀδυνατοῦσι τοῖς 
λόγοις προσέχειν, ἐὰν κατακούσωσιν αὐλοῦντος, µᾶλλον χαί- 
ροντες αὐλητικῇ τῆς παρούσης ἐνεργείας· ἡ κατὰ τὴν αὐλη- 
τικὴν οὖν ἡδονὴ τὴν περὶ τὸν λόγον ἐνέργειαν φθείρει. ὁµοίως 
δὲ τοῦτο καὶ ἐπὶ τῶν ἄλλων συµβαίνει, ὅταν ἅµα περὶ δύο 
ἐνεργῇ· ἡ γὰρ ἡδίων τὴν ἑτέραν ἐκκρούει, κἂν πολὺ δια- 
φέρῃ κατὰ τὴν ἡδονήν, µᾶλλον, ὥστε µηδ' ἐνεργεῖν κατὰ 
τὴν ἑτέραν. διὸ χαίροντες ὁτῳοῦν σφόδρα οὐ πάνυ δρῶµεν 
ἕτερον, καὶ ἄλλα ποιοῦµεν ἄλλοις ἠρέµα ἀρεσκόµενοι, οἷον 
καὶ ἐν τοῖς θεάτροις οἱ τραγηµατίζοντες, ὅταν φαῦλοι οἱ 
ἀγωνιζόµενοι ὦσι, τότε µάλιστ' αὐτὸ δρῶσιν. ἐπεὶ δ' ἡ µὲν   
οἰκεία ἡδονὴ ἐξακριβοῖ τὰς ἐνεργείας καὶ χρονιωτέρας καὶ 
βελτίους ποιεῖ, αἱ δ' ἀλλότριαι λυµαίνονται, δῆλον ὡς πολὺ 
διεστᾶσιν. σχεδὸν γὰρ αἱ ἀλλότριαι ἡδοναὶ ποιοῦσιν ὅπερ αἱ 
οἰκεῖαι λῦπαι· φθείρουσι γὰρ τὰς ἐνεργείας αἱ οἰκεῖαι λῦπαι, 
οἷον εἴ τῳ τὸ γράφειν ἀηδὲς καὶ ἐπίλυπον ἢ τὸ λογίζεσθαι· 

ὃ µὲν γὰρ οὐ γράφει, ὃ δ' οὐ λογίζεται, λυπηρᾶς οὔσης τῆς 
ἐνεργείας. συµβαίνει δὴ περὶ τῆς ἐνεργείας τοὐναντίον ἀπὸ 
τῶν οἰκείων ἡδονῶν τε καὶ λυπῶν· οἰκεῖαι δ' εἰσὶν αἱ ἐπὶ τῇ 
ἐνεργείᾳ καθ' αὑτὴν γινόµεναι. αἱ δ' ἀλλότριαι ἡδοναὶ εἴρη- 
ται ὅτι παραπλήσιόν τι τῇ λύπῃ ποιοῦσιν· φθείρουσι γάρ, 
πλὴν οὐχ ὁµοίως. διαφερουσῶν δὲ τῶν ἐνεργειῶν ἐπιεικείᾳ 
καὶ φαυλότητι, καὶ τῶν µὲν αἱρετῶν οὐσῶν τῶν δὲ φευκτῶν 
τῶν δ' οὐδετέρων, ὁµοίως ἔχουσι καὶ αἱ ἡδοναί· καθ' ἑκάστην 
γὰρ ἐνέργειαν οἰκεία ἡδονὴ ἔστιν. ἡ µὲν οὖν τῇ σπουδαίᾳ 
οἰκεία ἐπιεικής, ἡ δὲ τῇ φαύλῃ µοχθηρά· καὶ γὰρ αἱ ἐπι- 
θυµίαι τῶν µὲν καλῶν ἐπαινεταί, τῶν δ' αἰσχρῶν ψεκταί. 
οἰκειότεραι δὲ ταῖς ἐνεργείαις αἱ ἐν αὐταῖς ἡδοναὶ τῶν ὀρέ- 
ξεων· αἳ µὲν γὰρ διωρισµέναι εἰσὶ καὶ τοῖς χρόνοις καὶ τῇ 
φύσει, αἳ δὲ σύνεγγυς ταῖς ἐνεργείαις, καὶ ἀδιόριστοι οὕτως 
ὥστ' ἔχειν ἀµφισβήτησιν εἰ ταὐτόν ἐστιν ἡ ἐνέργεια τῇ ἡδονῇ. 
οὐ µὴν ἔοικέ γε ἡ ἡδονὴ διάνοια εἶναι οὐδ' αἴσθησις (ἄτοπον 
γάρ), ἀλλὰ διὰ τὸ µὴ χωρίζεσθαι φαίνεταί τισι ταὐτόν. 
ὥσπερ οὖν αἱ ἐνέργειαι ἕτεραι, καὶ αἱ ἡδοναί. διαφέρει δὲ ἡ 
ὄψις ἁφῆς καθαρειότητι, καὶ ἀκοὴ καὶ ὄσφρησις γεύσεως· 
ὁµοίως δὴ διαφέρουσι καὶ αἱ ἡδοναί, καὶ τούτων αἱ περὶ τὴν 
διάνοιαν, καὶ ἑκάτεραι ἀλλήλων. δοκεῖ δ' εἶναι ἑκάστῳ ζῴῳ 

καὶ ἡδονὴ οἰκεία, ὥσπερ καὶ ἔργον· ἡ γὰρ κατὰ τὴν ἐνέρ- 
γειαν. καὶ ἐφ' ἑκάστῳ δὲ θεωροῦντι τοῦτ' ἂν φανείη· ἑτέρα   
γὰρ ἵππου ἡδονὴ καὶ κυνὸς καὶ ἀνθρώπου, καθάπερ Ἡράκλει- 
 
τός φησιν ὄνους σύρµατ' ἂν ἑλέσθαι µᾶλλον ἢ χρυσόν· ἥδιον 
γὰρ χρυσοῦ τροφὴ ὄνοις. αἱ µὲν οὖν τῶν ἑτέρων τῷ εἴδει 
διαφέρουσιν εἴδει, τὰς δὲ τῶν αὐτῶν ἀδιαφόρους εὔλογον εἶναι. 
διαλλάττουσι δ' οὐ σµικρὸν ἐπί γε τῶν ἀνθρώπων· τὰ γὰρ 
αὐτὰ τοὺς µὲν τέρπει τοὺς δὲ λυπεῖ, καὶ τοῖς µὲν λυπηρὰ 
καὶ µισητά ἐστι τοῖς δὲ ἡδέα καὶ φιλητά. καὶ ἐπὶ γλυκέων 
δὲ τοῦτο συµβαίνει· οὐ γὰρ τὰ αὐτὰ δοκεῖ τῷ πυρέττοντι 
καὶ τῷ ὑγιαίνοντι, οὐδὲ θερµὸν εἶναι τῷ ἀσθενεῖ καὶ τῷ 
εὐεκτικῷ. ὁµοίως δὲ τοῦτο καὶ ἐφ' ἑτέρων συµβαίνει. δοκεῖ 
δ' ἐν ἅπασι τοῖς τοιούτοις εἶναι τὸ φαινόµενον τῷ σπουδαίῳ. 
εἰ δὲ τοῦτο καλῶς λέγεται, καθάπερ δοκεῖ, καὶ ἔστιν ἑκάστου 
µέτρον ἡ ἀρετὴ καὶ ἁγαθός, ᾗ τοιοῦτος, καὶ ἡδοναὶ εἶεν 
ἂν αἱ τούτῳ φαινόµεναι καὶ ἡδέα οἷς οὗτος χαίρει. τὰ δὲ 
τούτῳ δυσχερῆ εἴ τῳ φαίνεται ἡδέα, οὐδὲν θαυµαστόν· πολ- 
λαὶ γὰρ φθοραὶ καὶ λῦµαι ἀνθρώπων γίνονται· ἡδέα δ' οὐκ 
ἔστιν, ἀλλὰ τούτοις καὶ οὕτω διακειµένοις. τὰς µὲν οὖν ὁµο- 
λογουµένως αἰσχρὰς δῆλον ὡς οὐ φατέον ἡδονὰς εἶναι, πλὴν 

τοῖς διεφθαρµένοις· τῶν δ' ἐπιεικῶν εἶναι δοκουσῶν ποίαν ἢ 
τίνα φατέον τοῦ ἀνθρώπου εἶναι; ἢ ἐκ τῶν ἐνεργειῶν δῆλον; 
ταύταις γὰρ ἕπονται αἱ ἡδοναί. εἴτ' οὖν µία ἐστὶν εἴτε πλείους 
αἱ τοῦ τελείου καὶ µακαρίου ἀνδρός, αἱ ταύτας τελειοῦσαι ἡδο- 
ναὶ κυρίως λέγοιντ' ἂν ἀνθρώπου ἡδοναὶ εἶναι, αἱ δὲ λοιπαὶ 
δευτέρως καὶ πολλοστῶς, ὥσπερ αἱ ἐνέργειαι. 
 Εἰρηµένων δὲ τῶν περὶ τὰς ἀρετάς τε καὶ φιλίας καὶ 
ἡδονάς, λοιπὸν περὶ εὐδαιµονίας τύπῳ διελθεῖν, ἐπειδὴ τέλος 
αὐτὴν τίθεµεν τῶν ἀνθρωπίνων. ἀναλαβοῦσι δὴ τὰ προει-   
ρηµένα συντοµώτερος ἂν εἴη ὁ λόγος. εἴποµεν δὴ ὅτι οὐκ 
ἔστιν ἕξις· καὶ γὰρ τῷ καθεύδοντι διὰ βίου ὑπάρχοι ἄν, φυ- 
τῶν ζῶντι βίον, καὶ τῷ δυστυχοῦντι τὰ µέγιστα. εἰ δὴ ταῦτα 
µὴ ἀρέσκει, ἀλλὰ µᾶλλον εἰς ἐνέργειάν τινα θετέον, καθά- 
περ ἐν τοῖς πρότερον εἴρηται, τῶν δ' ἐνεργειῶν αἳ µέν εἰσιν 
ἀναγκαῖαι καὶ δι' ἕτερα αἱρεταὶ αἳ δὲ καθ' αὑτάς, δῆλον 
ὅτι τὴν εὐδαιµονίαν τῶν καθ' αὑτὰς αἱρετῶν τινὰ θετέον καὶ 
οὐ τῶν δι' ἄλλο· οὐδενὸς γὰρ ἐνδεὴς ἡ εὐδαιµονία ἀλλ' αὐτάρ- 
κης. καθ' αὑτὰς δ' εἰσὶν αἱρεταὶ ἀφ' ὧν µηδὲν ἐπιζητεῖται 
παρὰ τὴν ἐνέργειαν. τοιαῦται δ' εἶναι δοκοῦσιν αἱ κατ' ἀρε- 
τὴν πράξεις· τὰ γὰρ καλὰ καὶ σπουδαῖα πράττειν τῶν δι' 
αὑτὰ αἱρετῶν. καὶ τῶν παιδιῶν δὲ αἱ ἡδεῖαι· οὐ γὰρ δι' 

ἕτερα αὐτὰς αἱροῦνται· βλάπτονται γὰρ ἀπ' αὐτῶν µᾶλλον 
ἢ ὠφελοῦνται, ἀµελοῦντες τῶν σωµάτων καὶ τῆς κτήσεως. 
καταφεύγουσι δ' ἐπὶ τὰς τοιαύτας διαγωγὰς τῶν εὐδαιµονι- 
ζοµένων οἱ πολλοί, διὸ παρὰ τοῖς τυράννοις εὐδοκιµοῦσιν 
οἱ ἐν ταῖς τοιαύταις διαγωγαῖς εὐτράπελοι· ὧν γὰρ ἐφίεν- 
ται, ἐν τούτοις παρέχουσι σφᾶς αὐτοὺς ἡδεῖς, δέονται δὲ τοιού- 
των. δοκεῖ µὲν οὖν εὐδαιµονικὰ ταῦτα εἶναι διὰ τὸ τοὺς ἐν 
δυναστείαις ἐν τούτοις ἀποσχολάζειν, οὐδὲν δ' ἴσως σηµεῖον 
οἱ τοιοῦτοί εἰσιν· οὐ γὰρ ἐν τῷ δυναστεύειν ἡ ἀρετὴ οὐδ' ὁ νοῦς, 
ἀφ' ὧν αἱ σπουδαῖαι ἐνέργειαι· οὐδ' εἰ ἄγευστοι οὗτοι ὄντες 
ἡδονῆς εἰλικρινοῦς καὶ ἐλευθερίου ἐπὶ τὰς σωµατικὰς κατα- 
φεύγουσιν, διὰ τοῦτο ταύτας οἰητέον αἱρετωτέρας εἶναι· καὶ 
γὰρ οἱ παῖδες τὰ παρ' αὑτοῖς τιµώµενα κράτιστα οἴονται 
εἶναι. εὔλογον δή, ὥσπερ παισὶ καὶ ἀνδράσιν ἕτερα φαί- 
νεται τίµια, οὕτω καὶ φαύλοις καὶ ἐπιεικέσιν. καθάπερ οὖν 
πολλάκις εἴρηται, καὶ τίµια καὶ ἡδέα ἐστὶ τὰ τῷ σπουδαίῳ   
τοιαῦτα ὄντα· ἑκάστῳ δ' ἡ κατὰ τὴν οἰκείαν ἕξιν αἱρετω- 
τάτη ἐνέργεια, καὶ τῷ σπουδαίῳ δὴ ἡ κατὰ τὴν ἀρετήν. οὐκ 
ἐν παιδιᾷ ἄρα ἡ εὐδαιµονία· καὶ γὰρ ἄτοπον τὸ τέλος εἶναι 
παιδιάν, καὶ πραγµατεύεσθαι καὶ κακοπαθεῖν τὸν βίον 
ἅπαντα τοῦ παίζειν χάριν. ἅπαντα γὰρ ὡς εἰπεῖν ἑτέρου 

ἕνεκα αἱρούµεθα πλὴν τῆς εὐδαιµονίας· τέλος γὰρ αὕτη. 
σπουδάζειν δὲ καὶ πονεῖν παιδιᾶς χάριν ἠλίθιον φαίνεται καὶ 
λίαν παιδικόν. παίζειν δ' ὅπως σπουδάζῃ, κατ' Ἀνάχαρσιν, 
ὀρθῶς ἔχειν δοκεῖ· ἀναπαύσει γὰρ ἔοικεν ἡ παιδιά, ἀδυνα- 
τοῦντες δὲ συνεχῶς πονεῖν ἀναπαύσεως δέονται. οὐ δὴ τέλος 
ἡ ἀνάπαυσις· γίνεται γὰρ ἕνεκα τῆς ἐνεργείας. δοκεῖ δ' ὁ 
εὐδαίµων βίος κατ' ἀρετὴν εἶναι· οὗτος δὲ µετὰ σπουδῆς, 
ἀλλ' οὐκ ἐν παιδιᾷ. βελτίω τε λέγοµεν τὰ σπουδαῖα τῶν 
γελοίων καὶ µετὰ παιδιᾶς, καὶ τοῦ βελτίονος ἀεὶ καὶ 
µορίου καὶ ἀνθρώπου σπουδαιοτέραν τὴν ἐνέργειαν· ἡ δὲ τοῦ 
βελτίονος κρείττων καὶ εὐδαιµονικωτέρα ἤδη. ἀπολαύσειέ 
τ' ἂν τῶν σωµατικῶν ἡδονῶν ὁ τυχὼν καὶ ἀνδράποδον οὐχ 
ἧττον τοῦ ἀρίστου· εὐδαιµονίας δ' οὐδεὶς ἀνδραπόδῳ µεταδί- 
δωσιν, εἰ µὴ καὶ βίου. οὐ γὰρ ἐν ταῖς τοιαύταις διαγωγαῖς ἡ 
εὐδαιµονία, ἀλλ' ἐν ταῖς κατ' ἀρετὴν ἐνεργείαις, καθάπερ καὶ 
πρότερον εἴρηται. 
 Εἰ δ' ἐστὶν ἡ εὐδαιµονία κατ' ἀρετὴν ἐνέργεια, εὔλογον 
κατὰ τὴν κρατίστην· αὕτη δ' ἂν εἴη τοῦ ἀρίστου. εἴτε δὴ νοῦς 
τοῦτο εἴτε ἄλλο τι, ὃ δὴ κατὰ φύσιν δοκεῖ ἄρχειν καὶ ἡγεῖ- 
σθαι καὶ ἔννοιαν ἔχειν περὶ καλῶν καὶ θείων, εἴτε θεῖον ὂν 
καὶ αὐτὸ εἴτε τῶν ἐν ἡµῖν τὸ θειότατον, ἡ τούτου ἐνέργεια 

κατὰ τὴν οἰκείαν ἀρετὴν εἴη ἂν ἡ τελεία εὐδαιµονία. ὅτι 
δ' ἐστὶ θεωρητική, εἴρηται. ὁµολογούµενον δὲ τοῦτ' ἂν δόξειεν   
εἶναι καὶ τοῖς πρότερον καὶ τῷ ἀληθεῖ. κρατίστη τε γὰρ 
αὕτη ἐστὶν ἡ ἐνέργεια (καὶ γὰρ ὁ νοῦς τῶν ἐν ἡµῖν, καὶ τῶν 
γνωστῶν, περὶ ἃ ὁ νοῦς)· ἔτι δὲ συνεχεστάτη· θεωρεῖν [τε] 
γὰρ δυνάµεθα συνεχῶς µᾶλλον ἢ πράττειν ὁτιοῦν. οἰόµεθά 
τε δεῖν ἡδονὴν παραµεµῖχθαι τῇ εὐδαιµονίᾳ, ἡδίστη δὲ τῶν 
κατ' ἀρετὴν ἐνεργειῶν ἡ κατὰ τὴν σοφίαν ὁµολογουµένως 
ἐστίν· δοκεῖ γοῦν ἡ φιλοσοφία θαυµαστὰς ἡδονὰς ἔχειν 
καθαρειότητι καὶ τῷ βεβαίῳ, εὔλογον δὲ τοῖς εἰδόσι τῶν ζη- 
τούντων ἡδίω τὴν διαγωγὴν εἶναι. ἥ τε λεγοµένη αὐτάρκεια 
περὶ τὴν θεωρητικὴν µάλιστ' ἂν εἴη· τῶν µὲν γὰρ πρὸς τὸ 
ζῆν ἀναγκαίων καὶ σοφὸς καὶ δίκαιος καὶ οἱ λοιποὶ δέονται, 
τοῖς δὲ τοιούτοις ἱκανῶς κεχορηγηµένων ὁ µὲν δίκαιος δεῖται 
πρὸς οὓς δικαιοπραγήσει καὶ µεθ' ὧν, ὁµοίως δὲ καὶ ὁ σώ- 
φρων καὶ ὁ ἀνδρεῖος καὶ τῶν ἄλλων ἕκαστος, ὁ δὲ σοφὸς 
καὶ καθ' αὑτὸν ὢν δύναται θεωρεῖν, καὶ ὅσῳ ἂν σοφώτερος 
ᾖ, µᾶλλον· βέλτιον δ' ἴσως συνεργοὺς ἔχων, ἀλλ' ὅµως 
αὐταρκέστατος. δόξαι τ' ἂν αὐτὴ µόνη δι' αὑτὴν ἀγαπᾶ- 
σθαι· οὐδὲν γὰρ ἀπ' αὐτῆς γίνεται παρὰ τὸ θεωρῆσαι, ἀπὸ 
δὲ τῶν πρακτικῶν ἢ πλεῖον ἢ ἔλαττον περιποιούµεθα παρὰ τὴν 

πρᾶξιν. δοκεῖ τε ἡ εὐδαιµονία ἐν τῇ σχολῇ εἶναι· ἀσχο- 
λούµεθα γὰρ ἵνα σχολάζωµεν, καὶ πολεµοῦµεν ἵν' εἰρήνην 
ἄγωµεν. τῶν µὲν οὖν πρακτικῶν ἀρετῶν ἐν τοῖς πολιτικοῖς 
ἢ ἐν τοῖς πολεµικοῖς ἡ ἐνέργεια, αἱ δὲ περὶ ταῦτα πράξεις 
δοκοῦσιν ἄσχολοι εἶναι, αἱ µὲν πολεµικαὶ καὶ παντελῶς 
(οὐδεὶς γὰρ αἱρεῖται τὸ πολεµεῖν τοῦ πολεµεῖν ἕνεκα, οὐδὲ 
παρασκευάζει πόλεµον· δόξαι γὰρ ἂν παντελῶς µιαιφόνος 
τις εἶναι, εἰ τοὺς φίλους πολεµίους ποιοῖτο, ἵνα µάχαι καὶ 
φόνοι γίνοιντο)· ἔστι δὲ καὶ ἡ τοῦ πολιτικοῦ ἄσχολος, καὶ   
παρ' αὐτὸ τὸ πολιτεύεσθαι περιποιουµένη δυναστείας καὶ τι- 
µὰς ἢ τήν γε εὐδαιµονίαν αὑτῷ καὶ τοῖς πολίταις, ἑτέραν 
οὖσαν τῆς πολιτικῆς, ἣν καὶ ζητοῦµεν δῆλον ὡς ἑτέραν οὖσαν. 
εἰ δὴ τῶν µὲν κατὰ τὰς ἀρετὰς πράξεων αἱ πολιτικαὶ καὶ 
πολεµικαὶ κάλλει καὶ µεγέθει προέχουσιν, αὗται δ' ἄσχο- 
λοι καὶ τέλους τινὸς ἐφίενται καὶ οὐ δι' αὑτὰς αἱρεταί εἰσιν, 
 
ἡ δὲ τοῦ νοῦ ἐνέργεια σπουδῇ τε διαφέρειν δοκεῖ θεωρητικὴ 
οὖσα, καὶ παρ' αὑτὴν οὐδενὸς ἐφίεσθαι τέλους, καὶ ἔχειν τὴν 
ἡδονὴν οἰκείαν (αὕτη δὲ συναύξει τὴν ἐνέργειαν), καὶ τὸ αὔταρ- 
κες δὴ καὶ σχολαστικὸν καὶ ἄτρυτον ὡς ἀνθρώπῳ, καὶ ὅσα 
ἄλλα τῷ µακαρίῳ ἀπονέµεται, τὰ κατὰ ταύτην τὴν ἐνέργειαν 

φαίνεται ὄντα· ἡ τελεία δὴ εὐδαιµονία αὕτη ἂν εἴη ἀν- 
θρώπου, λαβοῦσα µῆκος βίου τέλειον· οὐδὲν γὰρ ἀτελές ἐστι 
τῶν τῆς εὐδαιµονίας. ὁ δὲ τοιοῦτος ἂν εἴη βίος κρείττων ἢ 
κατ' ἄνθρωπον· οὐ γὰρ ᾗ ἄνθρωπός ἐστιν οὕτω βιώσεται, ἀλλ' 
ᾗ θεῖόν τι ἐν αὐτῷ ὑπάρχει· ὅσον δὲ διαφέρει τοῦτο τοῦ συν- 
θέτου, τοσοῦτον καὶ ἡ ἐνέργεια τῆς κατὰ τὴν ἄλλην ἀρετήν. 
εἰ δὴ θεῖον ὁ νοῦς πρὸς τὸν ἄνθρωπον, καὶ ὁ κατὰ τοῦτον βίος 
θεῖος πρὸς τὸν ἀνθρώπινον βίον. οὐ χρὴ δὲ κατὰ τοὺς παραι- 
νοῦντας ἀνθρώπινα φρονεῖν ἄνθρωπον ὄντα οὐδὲ θνητὰ τὸν 
θνητόν, ἀλλ' ἐφ' ὅσον ἐνδέχεται ἀθανατίζειν καὶ πάντα ποιεῖν 
πρὸς τὸ ζῆν κατὰ τὸ κράτιστον τῶν ἐν αὑτῷ· εἰ γὰρ καὶ 
τῷ ὄγκῳ µικρόν ἐστι, δυνάµει καὶ τιµιότητι πολὺ µᾶλλον 
πάντων ὑπερέχει. δόξειε δ' ἂν καὶ εἶναι ἕκαστος τοῦτο, εἴπερ 
τὸ κύριον καὶ ἄµεινον. ἄτοπον οὖν γίνοιτ' ἄν, εἰ µὴ τὸν 
αὑτοῦ βίον αἱροῖτο ἀλλά τινος ἄλλου. τὸ λεχθέν τε πρότε- 
ρον ἁρµόσει καὶ νῦν· τὸ γὰρ οἰκεῖον ἑκάστῳ τῇ φύσει κρά-   
τιστον καὶ ἥδιστόν ἐστιν ἑκάστῳ· καὶ τῷ ἀνθρώπῳ δὴ ὁ κατὰ 
τὸν νοῦν βίος, εἴπερ τοῦτο µάλιστα ἄνθρωπος. οὗτος ἄρα καὶ 
εὐδαιµονέστατος. 
 ∆ευτέρως δ' ὁ κατὰ τὴν ἄλλην ἀρετήν· αἱ γὰρ κατὰ 
ταύτην ἐνέργειαι ἀνθρωπικαί. δίκαια γὰρ καὶ ἀνδρεῖα καὶ τὰ 

ἄλλα τὰ κατὰ τὰς ἀρετὰς πρὸς ἀλλήλους πράττοµεν ἐν 
συναλλάγµασι καὶ χρείαις καὶ πράξεσι παντοίαις ἔν τε 
τοῖς πάθεσι διατηροῦντες τὸ πρέπον ἑκάστῳ· ταῦτα δ' εἶναι 
φαίνεται πάντα ἀνθρωπικά. ἔνια δὲ καὶ συµβαίνειν ἀπὸ 
τοῦ σώµατος δοκεῖ, καὶ πολλὰ συνῳκειῶσθαι τοῖς πάθεσιν 
ἡ τοῦ ἤθους ἀρετή. συνέζευκται δὲ καὶ ἡ φρόνησις τῇ τοῦ 
ἤθους ἀρετῇ, καὶ αὕτη τῇ φρονήσει, εἴπερ αἱ µὲν τῆς φρο- 
νήσεως ἀρχαὶ κατὰ τὰς ἠθικάς εἰσιν ἀρετάς, τὸ δ' ὀρθὸν 
τῶν ἠθικῶν κατὰ τὴν φρόνησιν. συνηρτηµέναι δ' αὗται καὶ 
τοῖς πάθεσι περὶ τὸ σύνθετον ἂν εἶεν· αἱ δὲ τοῦ συνθέτου ἀρε- 
ταὶ ἀνθρωπικαί· καὶ ὁ βίος δὴ ὁ κατὰ ταύτας καὶ ἡ εὐδαι- 
µονία. ἡ δὲ τοῦ νοῦ κεχωρισµένη· τοσοῦτον γὰρ περὶ αὐτῆς 
εἰρήσθω· διακριβῶσαι γὰρ µεῖζον τοῦ προκειµένου ἐστίν. δόξειε 
δ' ἂν καὶ τῆς ἐκτὸς χορηγίας ἐπὶ µικρὸν ἢ ἐπ' ἔλαττον δεῖ- 
σθαι τῆς ἠθικῆς. τῶν µὲν γὰρ ἀναγκαίων ἀµφοῖν χρεία 
καὶ ἐξ ἴσου ἔστω, εἰ καὶ µᾶλλον διαπονεῖ περὶ τὸ σῶµα ὁ 
πολιτικός, καὶ ὅσα τοιαῦτα· µικρὸν γὰρ ἄν τι διαφέροι· 
πρὸς δὲ τὰς ἐνεργείας πολὺ διοίσει. τῷ µὲν γὰρ ἐλευθερίῳ 
δεήσει χρηµάτων πρὸς τὸ πράττειν τὰ ἐλευθέρια, καὶ τῷ 
δικαίῳ δὴ εἰς τὰς ἀνταποδόσεις (αἱ γὰρ βουλήσεις ἄδηλοι, 
προσποιοῦνται δὲ καὶ οἱ µὴ δίκαιοι βούλεσθαι δικαιοπραγεῖν), 

τῷ ἀνδρείῳ δὲ δυνάµεως, εἴπερ ἐπιτελεῖ τι τῶν κατὰ τὴν   



ἀρετήν, καὶ τῷ σώφρονι ἐξουσίας· πῶς γὰρ δῆλος ἔσται ἢ 
οὗτος ἢ τῶν ἄλλων τις; ἀµφισβητεῖταί τε πότερον κυριώτε- 
ρον τῆς ἀρετῆς ἡ προαίρεσις ἢ αἱ πράξεις, ὡς ἐν ἀµφοῖν 
οὔσης· τὸ δὴ τέλειον δῆλον ὡς ἐν ἀµφοῖν ἂν εἴη· πρὸς δὲ 
τὰς πράξεις πολλῶν δεῖται, καὶ ὅσῳ ἂν µείζους ὦσι καὶ 
καλλίους, πλειόνων. τῷ δὲ θεωροῦντι οὐδενὸς τῶν τοιούτων 
πρός γε τὴν ἐνέργειαν χρεία, ἀλλ' ὡς εἰπεῖν καὶ ἐµπόδιά ἐστι 
πρός γε τὴν θεωρίαν· ᾗ δ' ἄνθρωπός ἐστι καὶ πλείοσι συζῇ, 
αἱρεῖται τὰ κατὰ τὴν ἀρετὴν πράττειν· δεήσεται οὖν τῶν τοιού- 
των πρὸς τὸ ἀνθρωπεύεσθαι. ἡ δὲ τελεία εὐδαιµονία ὅτι θεωρη- 
τική τις ἐστὶν ἐνέργεια, καὶ ἐντεῦθεν ἂν φανείη. τοὺς θεοὺς 
γὰρ µάλιστα ὑπειλήφαµεν µακαρίους καὶ εὐδαίµονας εἶναι· 
πράξεις δὲ ποίας ἀπονεῖµαι χρεὼν αὐτοῖς; πότερα τὰς δι- 
καίας; ἢ γελοῖοι φανοῦνται συναλλάττοντες καὶ παρακατα- 
θήκας ἀποδιδόντες καὶ ὅσα τοιαῦτα; ἀλλὰ τὰς ἀνδρείους * * 
ὑποµένοντας τὰ φοβερὰ καὶ κινδυνεύοντας ὅτι καλόν; ἢ 
τὰς ἐλευθερίους; τίνι δὲ δώσουσιν; ἄτοπον δ' εἰ καὶ ἔσται 
αὐτοῖς νόµισµα ἤ τι τοιοῦτον. αἱ δὲ σώφρονες τί ἂν εἶεν; 
ἢ φορτικὸς ὁ ἔπαινος, ὅτι οὐκ ἔχουσι φαύλας ἐπιθυµίας; 
διεξιοῦσι δὲ πάντα φαίνοιτ' ἂν τὰ περὶ τὰς πράξεις µικρὰ 

καὶ ἀνάξια θεῶν. ἀλλὰ µὴν ζῆν γε πάντες ὑπειλήφασιν 
αὐτοὺς καὶ ἐνεργεῖν ἄρα· οὐ γὰρ δὴ καθεύδειν ὥσπερ τὸν 
Ἐνδυµίωνα. τῷ δὴ ζῶντι τοῦ πράττειν ἀφαιρουµένου, ἔτι δὲ 
µᾶλλον τοῦ ποιεῖν, τί λείπεται πλὴν θεωρία; ὥστε ἡ τοῦ θεοῦ 
ἐνέργεια, µακαριότητι διαφέρουσα, θεωρητικὴ ἂν εἴη· καὶ 
τῶν ἀνθρωπίνων δὴ ἡ ταύτῃ συγγενεστάτη εὐδαιµονικωτάτη. 
σηµεῖον δὲ καὶ τὸ µὴ µετέχειν τὰ λοιπὰ ζῷα εὐδαιµονίας,   
τῆς τοιαύτης ἐνεργείας ἐστερηµένα τελείως. τοῖς µὲν γὰρ 
θεοῖς ἅπας ὁ βίος µακάριος, τοῖς δ' ἀνθρώποις, ἐφ' ὅσον 
ὁµοίωµά τι τῆς τοιαύτης ἐνεργείας ὑπάρχει· τῶν δ' ἄλλων 
ζῴων οὐδὲν εὐδαιµονεῖ, ἐπειδὴ οὐδαµῇ κοινωνεῖ θεωρίας. ἐφ' 
ὅσον δὴ διατείνει ἡ θεωρία, καὶ ἡ εὐδαιµονία, καὶ οἷς µᾶλ- 
λον ὑπάρχει τὸ θεωρεῖν, καὶ εὐδαιµονεῖν, οὐ κατὰ συµβε- 
βηκὸς ἀλλὰ κατὰ τὴν θεωρίαν· αὕτη γὰρ καθ' αὑτὴν τιµία. 
ὥστ' εἴη ἂν ἡ εὐδαιµονία θεωρία τις. 
 ∆εήσει δὲ καὶ τῆς ἐκτὸς εὐηµερίας ἀνθρώπῳ ὄντι· οὐ γὰρ 
αὐτάρκης ἡ φύσις πρὸς τὸ θεωρεῖν, ἀλλὰ δεῖ καὶ τὸ σῶµα 
ὑγιαίνειν καὶ τροφὴν καὶ τὴν λοιπὴν θεραπείαν ὑπάρχειν. 
οὐ µὴν οἰητέον γε πολλῶν καὶ µεγάλων δεήσεσθαι τὸν εὐδαι- 
µονήσοντα, εἰ µὴ ἐνδέχεται ἄνευ τῶν ἐκτὸς ἀγαθῶν µα- 
κάριον εἶναι· οὐ γὰρ ἐν τῇ ὑπερβολῇ τὸ αὔταρκες οὐδ' ἡ πρᾶ- 

ξις, δυνατὸν δὲ καὶ µὴ ἄρχοντα γῆς καὶ θαλάττης πράτ- 
τειν τὰ καλά· καὶ γὰρ ἀπὸ µετρίων δύναιτ' ἄν τις πράττειν 



κατὰ τὴν ἀρετήν (τοῦτο δ' ἔστιν ἰδεῖν ἐναργῶς· οἱ γὰρ ἰδιῶ- 
ται τῶν δυναστῶν οὐχ ἧττον δοκοῦσι τὰ ἐπιεικῆ πράττειν, 
ἀλλὰ καὶ µᾶλλον)· ἱκανὸν δὲ τοσαῦθ' ὑπάρχειν· ἔσται γὰρ ὁ 
βίος εὐδαίµων τοῦ κατὰ τὴν ἀρετὴν ἐνεργοῦντος. καὶ Σόλων 
δὲ τοὺς εὐδαίµονας ἴσως ἀπεφαίνετο καλῶς, εἰπὼν µετρίως 
τοῖς ἐκτὸς κεχορηγηµένους, πεπραγότας δὲ τὰ κάλλισθ', ὡς 
ᾤετο, καὶ βεβιωκότας σωφρόνως· ἐνδέχεται γὰρ µέτρια 
κεκτηµένους πράττειν ἃ δεῖ. ἔοικε δὲ καὶ Ἀναξαγόρας οὐ 
πλούσιον οὐδὲ δυνάστην ὑπολαβεῖν τὸν εὐδαίµονα, εἰπὼν ὅτι 
οὐκ ἂν θαυµάσειεν εἴ τις ἄτοπος φανείη τοῖς πολλοῖς· οὗτοι 
γὰρ κρίνουσι τοῖς ἐκτός, τούτων αἰσθανόµενοι µόνον. συµφω-   
νεῖν δὴ τοῖς λόγοις ἐοίκασιν αἱ τῶν σοφῶν δόξαι. πίστιν 
µὲν οὖν καὶ τὰ τοιαῦτα ἔχει τινά, τὸ δ' ἀληθὲς ἐν τοῖς 
πρακτικοῖς ἐκ τῶν ἔργων καὶ τοῦ βίου κρίνεται· ἐν τούτοις 
γὰρ τὸ κύριον. σκοπεῖν δὴ τὰ προειρηµένα χρὴ ἐπὶ τὰ ἔργα 
καὶ τὸν βίον φέροντας, καὶ συνᾳδόντων µὲν τοῖς ἔργοις 
ἀποδεκτέον, διαφωνούντων δὲ λόγους ὑποληπτέον. ὁ δὲ κατὰ 
νοῦν ἐνεργῶν καὶ τοῦτον θεραπεύων καὶ διακείµενος ἄριστα καὶ 
θεοφιλέστατος ἔοικεν. εἰ γάρ τις ἐπιµέλεια τῶν ἀνθρω- 

πίνων ὑπὸ θεῶν γίνεται, ὥσπερ δοκεῖ, καὶ εἴη ἂν εὔλο- 
γον χαίρειν τε αὐτοὺς τῷ ἀρίστῳ καὶ συγγενεστάτῳ (τοῦτο 
δ' ἂν εἴη ὁ νοῦς) καὶ τοὺς ἀγαπῶντας µάλιστα τοῦτο καὶ τι- 
µῶντας ἀντευποιεῖν ὡς τῶν φίλων αὐτοῖς ἐπιµελουµένους 
καὶ ὀρθῶς τε καὶ καλῶς πράττοντας. ὅτι δὲ πάντα ταῦτα 
τῷ σοφῷ µάλισθ' ὑπάρχει, οὐκ ἄδηλον. θεοφιλέστατος ἄρα. 
τὸν αὐτὸν δ' εἰκὸς καὶ εὐδαιµονέστατον· ὥστε κἂν οὕτως εἴη 
 
ὁ σοφὸς µάλιστ' εὐδαίµων. 
 Ἆρ' οὖν εἰ περί τε τούτων καὶ τῶν ἀρετῶν, ἔτι δὲ καὶ φι- 
λίας καὶ ἡδονῆς, ἱκανῶς εἴρηται τοῖς τύποις, τέλος ἔχειν 
οἰητέον τὴν προαίρεσιν; ἢ καθάπερ λέγεται, οὐκ ἔστιν ἐν τοῖς 
πρακτοῖς τέλος τὸ θεωρῆσαι ἕκαστα καὶ γνῶναι, ἀλλὰ 
µᾶλλον τὸ πράττειν αὐτά· οὐδὲ δὴ περὶ ἀρετῆς ἱκανὸν τὸ 
εἰδέναι, ἀλλ' ἔχειν καὶ χρῆσθαι πειρατέον, ἢ εἴ πως ἄλλως 
ἀγαθοὶ γινόµεθα; εἰ µὲν οὖν ἦσαν οἱ λόγοι αὐτάρκεις πρὸς 
τὸ ποιῆσαι ἐπιεικεῖς, πολλοὺς ἂν µισθοὺς καὶ µεγάλους δι- 
καίως ἔφερον κατὰ τὸν Θέογνιν, καὶ ἔδει ἂν τούτους πορίσα- 
σθαι· νῦν δὲ φαίνονται προτρέψασθαι µὲν καὶ παρορµῆσαι   
τῶν νέων τοὺς ἐλευθερίους ἰσχύειν, ἦθός τ' εὐγενὲς καὶ ὡς 
ἀληθῶς φιλόκαλον ποιῆσαι ἂν κατοκώχιµον ἐκ τῆς ἀρετῆς, 

τοὺς δὲ πολλοὺς ἀδυνατεῖν πρὸς καλοκαγαθίαν προτρέψασθαι· 
οὐ γὰρ πεφύκασιν αἰδοῖ πειθαρχεῖν ἀλλὰ φόβῳ, οὐδ' ἀπέ- 
χεσθαι τῶν φαύλων διὰ τὸ αἰσχρὸν ἀλλὰ διὰ τὰς τιµω- 



ρίας· πάθει γὰρ ζῶντες τὰς οἰκείας ἡδονὰς διώκουσι καὶ 
δι' ὧν αὗται ἔσονται, φεύγουσι δὲ τὰς ἀντικειµένας λύπας, 
τοῦ δὲ καλοῦ καὶ ὡς ἀληθῶς ἡδέος οὐδ' ἔννοιαν ἔχουσιν, ἄγευ- 
στοι ὄντες. τοὺς δὴ τοιούτους τίς ἂν λόγος µεταρρυθµίσαι; οὐ 
γὰρ οἷόν τε ἢ οὐ ῥᾴδιον τὰ ἐκ παλαιοῦ τοῖς ἤθεσι κατειληµ- 
µένα λόγῳ µεταστῆσαι· ἀγαπητὸν δ' ἴσως ἐστὶν εἰ πάντων 
ὑπαρχόντων δι' ὧν ἐπιεικεῖς δοκοῦµεν γίνεσθαι, µεταλάβοι- 
µεν τῆς ἀρετῆς. γίνεσθαι δ' ἀγαθοὺς οἴονται οἳ µὲν φύσει 
οἳ δ' ἔθει οἳ δὲ διδαχῇ. τὸ µὲν οὖν τῆς φύσεως δῆλον ὡς 
οὐκ ἐφ' ἡµῖν ὑπάρχει, ἀλλὰ διά τινας θείας αἰτίας τοῖς ὡς 
ἀληθῶς εὐτυχέσιν ὑπάρχει· ὁ δὲ λόγος καὶ ἡ διδαχὴ µή 
ποτ' οὐκ ἐν ἅπασιν ἰσχύει, ἀλλὰ δεῖ προδιειργάσθαι τοῖς 
ἔθεσι τὴν τοῦ ἀκροατοῦ ψυχὴν πρὸς τὸ καλῶς χαίρειν καὶ 
µισεῖν, ὥσπερ γῆν τὴν θρέψουσαν τὸ σπέρµα. οὐ γὰρ ἂν 
ἀκούσειε λόγου ἀποτρέποντος οὐδ' αὖ συνείη ὁ κατὰ πάθος 
ζῶν· τὸν δ' οὕτως ἔχοντα πῶς οἷόν τε µεταπεῖσαι; ὅλως τ' 
οὐ δοκεῖ λόγῳ ὑπείκειν τὸ πάθος ἀλλὰ βίᾳ. δεῖ δὴ τὸ ἦθος 
προϋπάρχειν πως οἰκεῖον τῆς ἀρετῆς, στέργον τὸ καλὸν καὶ 

δυσχεραῖνον τὸ αἰσχρόν. ἐκ νέου δ' ἀγωγῆς ὀρθῆς τυχεῖν 
πρὸς ἀρετὴν χαλεπὸν µὴ ὑπὸ τοιούτοις τραφέντα νόµοις· τὸ 
γὰρ σωφρόνως καὶ καρτερικῶς ζῆν οὐχ ἡδὺ τοῖς πολλοῖς, 
ἄλλως τε καὶ νέοις. διὸ νόµοις δεῖ τετάχθαι τὴν τροφὴν 
καὶ τὰ ἐπιτηδεύµατα· οὐκ ἔσται γὰρ λυπηρὰ συνήθη γενό-   
µενα. οὐχ ἱκανὸν δ' ἴσως νέους ὄντας τροφῆς καὶ ἐπιµελείας 
τυχεῖν ὀρθῆς, ἀλλ' ἐπιεδὴ καὶ ἀνδρωθέντας δεῖ ἐπιτηδεύειν 
αὐτὰ καὶ ἐθίζεσθαι, καὶ περὶ ταῦτα δεοίµεθ' ἂν νόµων, 
καὶ ὅλως δὴ περὶ πάντα τὸν βίον· οἱ γὰρ πολλοὶ ἀνάγκῃ 
µᾶλλον ἢ λόγῳ πειθαρχοῦσι καὶ ζηµίαις ἢ τῷ καλῷ. διόπερ 
οἴονταί τινες τοὺς νοµοθετοῦντας δεῖν µὲν παρακαλεῖν ἐπὶ τὴν 
ἀρετὴν καὶ προτρέπεσθαι τοῦ καλοῦ χάριν, ὡς ἐπακουσοµένων 
τῶν ἐπιεικῶς τοῖς ἔθεσι προηγµένων, ἀπειθοῦσι δὲ καὶ ἀφυε- 
στέροις οὖσι κολάσεις τε καὶ τιµωρίας ἐπιτιθέναι, τοὺς δ' ἀνιά- 
τους ὅλως ἐξορίζειν· τὸν µὲν γὰρ ἐπιεικῆ πρὸς τὸ καλὸν 
ζῶντα τῷ λόγῳ πειθαρχήσειν, τὸν δὲ φαῦλον ἡδονῆς ὀρε- 
γόµενον λύπῃ κολάζεσθαι ὥσπερ ὑποζύγιον. διὸ καί φασι 
δεῖν τοιαύτας γίνεσθαι τὰς λύπας αἳ µάλιστ' ἐναντιοῦνται 
ταῖς ἀγαπωµέναις ἡδοναῖς. εἰ δ' οὖν, καθάπερ εἴρηται, τὸν 
ἐσόµενον ἀγαθὸν τραφῆναι καλῶς δεῖ καὶ ἐθισθῆναι, εἶθ' 
οὕτως ἐν ἐπιτηδεύµασιν ἐπιεικέσι ζῆν καὶ µήτ' ἄκοντα µήθ' 

ἑκόντα πράττειν τὰ φαῦλα, ταῦτα δὲ γίνοιτ' ἂν βιουµέ- 
νοις κατά τινα νοῦν καὶ τάξιν ὀρθήν, ἔχουσαν ἰσχύν· ἡ µὲν 
οὖν πατρικὴ πρόσταξις οὐκ ἔχει τὸ ἰσχυρὸν οὐδὲ [δὴ] τὸ ἀναγ- 
καῖον, οὐδὲ δὴ ὅλως ἡ ἑνὸς ἀνδρός, µὴ βασιλέως ὄντος ἤ τινος 



τοιούτου· ὁ δὲ νόµος ἀναγκαστικὴν ἔχει δύναµιν, λόγος ὢν ἀπό 
τινος φρονήσεως καὶ νοῦ. καὶ τῶν µὲν ἀνθρώπων ἐχθαίρουσι 
τοὺς ἐναντιουµένους ταῖς ὁρµαῖς, κἂν ὀρθῶς αὐτὸ δρῶσιν· ὁ δὲ 
νόµος οὐκ ἔστιν ἐπαχθὴς τάττων τὸ ἐπιεικές. ἐν µόνῃ δὲ τῇ 
Λακεδαιµονίων πόλει <ἢ> µετ' ὀλίγων ὁ νοµοθέτης ἐπιµέλειαν 
δοκεῖ πεποιῆσθαι τροφῆς τε καὶ ἐπιτηδευµάτων· ἐν δὲ ταῖς 
πλείσταις τῶν πόλεων ἐξηµέληται περὶ τῶν τοιούτων, καὶ ζῇ   
ἕκαστος ὡς βούλεται, κυκλωπικῶς θεµιστεύων παίδων ἠδ' 
ἀλόχου. κράτιστον µὲν οὖν τὸ γίνεσθαι κοινὴν ἐπιµέλειαν καὶ 
ὀρθὴν [καὶ δρᾶν αὐτὸ δύνασθαι]· κοινῇ δ' ἐξαµελουµένων 
ἑκάστῳ δόξειεν ἂν προσήκειν τοῖς σφετέροις τέκνοις καὶ φί- 
λοις εἰς ἀρετὴν συµβάλλεσθαι, * * ἢ προαιρεῖσθαί γε. µᾶλλον 
δ' ἂν τοῦτο δύνασθαι δόξειεν ἐκ τῶν εἰρηµένων νοµοθετικὸς 
γενόµενος. αἱ µὲν γὰρ κοιναὶ ἐπιµέλειαι δῆλον ὅτι διὰ νό- 
µων γίνονται, ἐπιεικεῖς δ' αἱ διὰ τῶν σπουδαίων· γεγραµ- 
µένων δ' ἢ ἀγράφων, οὐδὲν ἂν δόξειε διαφέρειν, οὐδὲ δι' ὧν 
εἷς ἢ πολλοὶ παιδευθήσονται, ὥσπερ οὐδ' ἐπὶ µουσικῆς ἢ 

γυµναστικῆς καὶ τῶν ἄλλων ἐπιτηδευµάτων. ὥσπερ γὰρ ἐν 
ταῖς πόλεσιν ἐνισχύει τὰ νόµιµα καὶ τὰ ἤθη, οὕτω καὶ ἐν 
οἰκίαις οἱ πατρικοὶ λόγοι καὶ τὰ ἔθη, καὶ ἔτι µᾶλλον διὰ 
τὴν συγγένειαν καὶ τὰς εὐεργεσίας· προϋπάρχουσι γὰρ στέρ- 
γοντες καὶ εὐπειθεῖς τῇ φύσει. ἔτι δὲ καὶ διαφέρουσιν αἱ 
καθ' ἕκαστον παιδεῖαι τῶν κοινῶν, ὥσπερ ἐπ' ἰατρικῆς· κα- 
θόλου µὲν γὰρ τῷ πυρέττοντι συµφέρει ἡσυχία καὶ ἀσιτία, 
τινὶ δ' ἴσως οὔ, ὅ τε πυκτικὸς ἴσως οὐ πᾶσι τὴν αὐτὴν µάχην 
περιτίθησιν. ἐξακριβοῦσθαι δὴ δόξειεν ἂν µᾶλλον τὸ καθ' ἕκα- 
στον ἰδίας τῆς ἐπιµελείας γινοµένης· µᾶλλον γὰρ τοῦ προσφό- 
ρου τυγχάνει ἕκαστος. ἀλλ' ἐπιµεληθείη µὲν <ἂν> ἄριστα καθ' 
ἓν καὶ ἰατρὸς καὶ γυµναστὴς καὶ πᾶς ἄλλος ὁ καθόλου εἰδώς, τί 
πᾶσιν ἢ τοῖς τοιοισδί (τοῦ κοινοῦ γὰρ αἱ ἐπιστῆµαι λέγονταί τε 
καὶ εἰσίν)· οὐ µὴν ἀλλ' ἑνός τινος οὐδὲν ἴσως κωλύει καλῶς 
ἐπιµεληθῆναι καὶ ἀνεπιστήµονα ὄντα, τεθεαµένον δ' ἀκριβῶς   
τὰ συµβαίνοντα ἐφ' ἑκάστῳ δι' ἐµπειρίαν, καθάπερ καὶ ἰατροὶ 
ἔνιοι δοκοῦσιν ἑαυτῶν ἄριστοι εἶναι, ἑτέρῳ οὐδὲν ἂν δυνάµενοι 
ἐπαρκέσαι. οὐδὲν δ' ἧττον ἴσως τῷ γε βουλοµένῳ τεχνικῷ γε- 
νέσθαι καὶ θεωρητικῷ ἐπὶ τὸ καθόλου βαδιστέον εἶναι δόξειεν 
ἄν, κἀκεῖνο γνωριστέον ὡς ἐνδέχεται· εἴρηται γὰρ ὅτι περὶ τοῦθ' 
αἱ ἐπιστῆµαι. τάχα δὲ καὶ τῷ βουλοµένῳ δι' ἐπιµελείας 

βελτίους ποιεῖν, εἴτε πολλοὺς εἴτ' ὀλίγους, νοµοθετικῷ πειρα- 
τέον γενέσθαι, εἰ διὰ νόµων ἀγαθοὶ γενοίµεθ' ἄν. ὅντινα γὰρ 
οὖν καὶ τὸν προτεθέντα διαθεῖναι καλῶς οὐκ ἔστι τοῦ τυχόντος, 
ἀλλ' εἴπερ τινός, τοῦ εἰδότος, ὥσπερ ἐπ' ἰατρικῆς καὶ τῶν λοιπῶν 
ὧν ἔστιν ἐπιµέλειά τις καὶ φρόνησις. ἆρ' οὖν µετὰ τοῦτο ἐπι- 



σκεπτέον πόθεν ἢ πῶς νοµοθετικὸς γένοιτ' ἄν τις; ἢ καθάπερ 
ἐπὶ τῶν ἄλλων, παρὰ τῶν πολιτικῶν; µόριον γὰρ ἐδόκει 
τῆς πολιτικῆς εἶναι. ἢ οὐχ ὅµοιον φαίνεται ἐπὶ τῆς πολιτι- 
κῆς καὶ τῶν λοιπῶν ἐπιστηµῶν τε καὶ δυνάµεων; ἐν µὲν 
γὰρ ταῖς ἄλλαις οἱ αὐτοὶ φαίνονται τάς τε δυνάµεις παρα- 
διδόντες καὶ ἐνεργοῦντες ἀπ' αὐτῶν, οἷον ἰατροὶ γραφεῖς· 
τὰ δὲ πολιτικὰ ἐπαγγέλλονται µὲν διδάσκειν οἱ σοφισταί, 
πράττει δ' αὐτῶν οὐδείς, ἀλλ' οἱ πολιτευόµενοι, οἳ δόξαιεν 
ἂν δυνάµει τινὶ τοῦτο πράττειν καὶ ἐµπειρίᾳ µᾶλλον ἢ δια- 
νοίᾳ· οὔτε γὰρ γράφοντες οὔτε λέγοντες περὶ τῶν τοιούτων 
φαίνονται (καίτοι κάλλιον ἦν ἴσως ἢ λόγους δικανικούς τε 
καὶ δηµηγορικούς), οὐδ' αὖ πολιτικοὺς πεποιηκότες τοὺς σφε- 
τέρους υἱεῖς ἤ τινας ἄλλους τῶν φίλων. εὔλογον δ' ἦν, εἴπερ 
 
ἐδύναντο· οὔτε γὰρ ταῖς πόλεσιν ἄµεινον οὐδὲν κατέλιπον 
ἄν, οὔθ' αὑτοῖς ὑπάρξαι προέλοιντ' ἂν µᾶλλον τῆς τοιαύτης 

δυνάµεως, οὐδὲ δὴ τοῖς φιλτάτοις. οὐ µὴν µικρόν γε ἔοικεν 
ἡ ἐµπειρία συµβάλλεσθαι· οὐδὲ γὰρ ἐγίνοντ' ἂν διὰ τῆς   
πολιτικῆς συνηθείας πολιτικοί· διὸ τοῖς ἐφιεµένοις περὶ πο- 
λιτικῆς εἰδέναι προσδεῖν ἔοικεν ἐµπειρίας. τῶν δὲ σοφιστῶν 
οἱ ἐπαγγελλόµενοι λίαν φαίνονται πόρρω εἶναι τοῦ διδάξαι. 
ὅλως γὰρ οὐδὲ ποῖόν τι ἐστὶν ἢ περὶ ποῖα ἴσασιν· οὐ γὰρ ἂν 
τὴν αὐτὴν τῇ ῥητορικῇ οὐδὲ χείρω ἐτίθεσαν, οὐδ' ἂν ᾤοντο 
ῥᾴδιον εἶναι τὸ νοµοθετῆσαι συναγαγόντι τοὺς εὐδοκιµοῦντας 
τῶν νόµων· ἐκλέξασθαι γὰρ εἶναι τοὺς ἀρίστους, ὥσπερ οὐδὲ 
τὴν ἐκλογὴν οὖσαν συνέσεως καὶ τὸ κρῖναι ὀρθῶς µέγιστον, 
ὥσπερ ἐν τοῖς κατὰ µουσικήν. οἱ γὰρ ἔµπειροι περὶ ἕκαστα 
κρίνουσιν ὀρθῶς τὰ ἔργα, καὶ δι' ὧν ἢ πῶς ἐπιτελεῖται συν- 
ιᾶσιν, καὶ ποῖα ποίοις συνᾴδει· τοῖς δ' ἀπείροις ἀγαπητὸν 
τὸ µὴ διαλανθάνειν εἰ εὖ ἢ κακῶς πεποίηται τὸ ἔργον, ὥς- 
περ ἐπὶ γραφικῆς. οἱ δὲ νόµοι τῆς πολιτικῆς ἔργοις ἐοίκασιν· 
πῶς οὖν ἐκ τούτων νοµοθετικὸς γένοιτ' ἄν τις, ἢ τοὺς ἀρίστους 
κρίναι; οὐ γὰρ φαίνονται οὐδ' ἰατρικοὶ ἐκ τῶν συγγραµµά- 
των γίνεσθαι. καίτοι πειρῶνταί γε λέγειν οὐ µόνον τὰ θερα- 
πεύµατα, ἀλλὰ καὶ ὡς ἰαθεῖεν ἂν καὶ ὡς δεῖ θεραπεύειν 
ἑκάστους, διελόµενοι τὰς ἕξεις· ταῦτα δὲ τοῖς µὲν ἐµπείροις 
ὠφέλιµα εἶναι δοκεῖ, τοῖς δ' ἀνεπιστήµοσιν ἀχρεῖα. ἴσως 

οὖν καὶ τῶν νόµων καὶ τῶν πολιτειῶν αἱ συναγωγαὶ τοῖς 
µὲν δυναµένοις θεωρῆσαι καὶ κρῖναι τί καλῶς ἢ τοὐναντίον 
καὶ ποῖα ποίοις ἁρµόττει εὔχρηστ' ἂν εἴη· τοῖς δ' ἄνευ 
ἕξεως τὰ τοιαῦτα διεξιοῦσι τὸ µὲν κρίνειν καλῶς οὐκ ἂν 
ὑπάρχοι, εἰ µὴ ἄρα αὐτόµατον, εὐσυνετώτεροι δ' εἰς ταῦτα 
τάχ' ἂν γένοιντο. παραλιπόντων οὖν τῶν προτέρων ἀνερεύ- 



νητον τὸ περὶ τῆς νοµοθεσίας, αὐτοὺς ἐπισκέψασθαι µᾶλλον 
βέλτιον ἴσως, καὶ ὅλως δὴ περὶ πολιτείας, ὅπως εἰς δύνα-   
µιν ἡ περὶ τὰ ἀνθρώπεια φιλοσοφία τελειωθῇ. πρῶτον µὲν 
οὖν εἴ τι κατὰ µέρος εἴρηται καλῶς ὑπὸ τῶν προγενεστέρων 
πειραθῶµεν ἐπελθεῖν, εἶτα ἐκ τῶν συνηγµένων πολιτειῶν 
θεωρῆσαι τὰ ποῖα σῴζει καὶ φθείρει τὰς πόλεις καὶ τὰ 
ποῖα ἑκάστας τῶν πολιτειῶν, καὶ διὰ τίνας αἰτίας αἳ µὲν 
καλῶς αἳ δὲ τοὐναντίον πολιτεύονται. θεωρηθέντων γὰρ τού- 
των τάχ' ἂν µᾶλλον συνίδοιµεν καὶ ποία πολιτεία ἀρίστη, 
καὶ πῶς ἑκάστη ταχθεῖσα, καὶ τίσι νόµοις καὶ ἔθεσι χρωµένη. 
λέγωµεν οὖν ἀρξάµενοι.   
      

ΑΡΙΣΤΟΤΕΛΟΥΣ ΕΠΙΣΤΟΛΑΙ. 
 
        
Φιλίππῳ. 
 
 Οἱ τὰς ἡγεµονίας ἀναλαµβάνοντες πρὸς εὐεργεσίαν 
τῶν ἀρχοµένων οὐχ ὑπὸ τῆς τύχης ἀλλ' οὐδ' ὑπὸ 
 
Epistle 1, line 3 
 
τῆς φύσεως προηγµένοι τὰς ἀρχὰς ἐµπιστεύονται, αἳ 
µεταπίπτειν εἰώθασιν, ἀλλ' ἐπὶ ταῖς ἀρεταῖς µέγα 
φρονοῦσιν εὖ καὶ σφόδρα σοφῶς πολιτευόµενοι. οὐ- 
δὲν γὰρ τῶν ἐν ἀνθρώποις βέβαιον, καὶ ἐχυρὸν 
οὐδ' ὃ µέχρι τῆς ἑσπέρας ἥλιος τραχείᾳ ῥοπῇ συναλ- 
λοιοῖ καὶ µεταφέρει. ποικίλλουσα τοὺς βίους ἅπαντας 
καθάπερ τραγῳδίας ὑποκρίσει τοῖς ἡµετέροις κακοῖς ἡ 
τύχη µετασκευάζει, εἴπερ µὴ διεψεύσµεθα τῆς ἀλη- 
θείας, ὅτι τὸν αὐτὸν τρόπον ὅνπερ τῶν ἐκ γῆς φυοµέ- 
νων ἕκαστα, καὶ τοὺς ἄνδρας ἀνθεῖν ποτὲ συµβαίνει 
καὶ τὰς ἀκµὰς ἐν χρόνοις τισὶν ἀναλαµβανοµένους 
πολὺ τῶν ἄλλων διαφέρειν. διὸ πειρῶ µήτε τῆς 
Ἑλλάδος τυραννικώτερον προΐστασθαι µήτε τοῖς ῥή- 
µασι σοβαρώτερον· τὸ µὲν γὰρ προπετείας ἐστὶ ση- 
µεῖον, τὸ δὲ ὁµολογουµένης ἀβουλίας τεκµήριον. δεῖ 
γὰρ τοὺς νοῦν ἔχοντας τῶν δυναστευόντων µὴ διὰ τὰς 
ἀρχὰς ἀλλὰ διὰ τῶν ἀρχῶν θαυµάζεσθαι, ἵνα τῆς τύ- 
χης µεταπεσούσης τῶν αὐτῶν ἐγκωµίων ἀξιῶνται. τὰ 
δ' ἄλλα εὖ πρᾶττε, ψυχὴν πρὸς φιλοσοφίαν σῶµα δὲ 
πρὸς ὑγίειαν ἄγων, καὶ ** ἐπιµελούµενος. 
        
Ἀλεξάνδρῳ. 
 
 
Epistle 2, line 1 
 
 Ἀπορῶ τίνων ἢ ποίων ἀρχή µε λάβῃ πρός σε· ἐφ' 



ἃ γὰρ ἂν ἐπισκοπῶν ἐπιβάλω τὴν διάνοιαν, πάντα µοι 
φαίνεται µεγάλα καὶ θαυµαστά, καὶ λήθης οὐδὲν 
ἄξιον ὁρῶ, µνήµης δὲ οἰκεῖα καὶ προτρέψεως. ὧν 
οὐδὲν οὐδεὶς ἀµαυρώσει χρόνος· αἱ γὰρ καλαὶ τῶν δι- 
δασκάλων παραινέσεις καὶ προτρέψεις θεατὴν ἔχουσι 
τὸν αἰῶνα. διὸ πειρῶ τὴν ἀρχὴν µὴ εἰς ὕβριν ἀλλ' 
εἰς εὐεργεσίαν κατατίθεσθαι, ἧς οὐδὲν µεῖζον τῶν ἐν 
βίῳ ὑπάρχειν πέφυκε. διὸ καὶ τὸ θνητὸν τῆς φύσεως 
πολλάκις ὑπὸ τοῦ χρεὼν διαλυόµενον ἄφθαρτον διὰ τὸ 
µέγεθος τῶν ἔργων κέκτηται τὴν µνήµην. τούτων 
οὖν τὴν ἔννοιαν ἔχε· οὐ γὰρ ἀλόγως ἠνέχθης ὡς ἔνιοι, 
οἳ ἀτόπως καὶ τὰς γνώµας διετέθησαν. σοὶ καὶ γένος 
ἔντιµον καὶ βασιλεία πατρῷος καὶ παιδεία βέβαιος 
καὶ δόξα περίβλεπτος, καὶ ὅσον ταῖς ἀφορµαῖς τῆς 
τύχης διαφέρεις, τοσοῦτον καὶ ταῖς ἀρεταῖς τῶν κα-   
λῶν πρωτεύειν σε δεῖ. τὰ δ' ἄλλα πρᾶττε µὲν τὰ 
συµφέροντα, ἐπιτέλει δὲ τὰ δόξαντα. 
        
Φιλίππῳ. 
 
 Οἱ πολλοὶ τῶν φιλοσόφων τὴν εὐεργεσίαν θεῷ ἰσό- 
µοιρον παρεσκεύασαν· ὡς γὰρ ἁπλῶς εἰπεῖν χάριτος 

δόσις καὶ ἀµοιβὴ συνέχει τοὺς τῶν ἀνθρώπων βίους, 
τῶν µὲν διδόντων, τῶν δὲ λαµβανόντων, τῶν δ' αὖ 
πάλιν ἀνταποδιδόντων. διὸ καλὸν καὶ δίκαιόν ἐστι 
πάντας µὲν τοὺς ἀναξίως ἀτυχοῦντας ἐλεεῖν· οἶκτος 
µὲν γὰρ ἡµέρου ψυχῆς ἐστὶ σηµεῖον, χαλεπότης δὲ 
ἀπαιδεύτου· αἰσχρὸν γὰρ καὶ σχέτλιον ἀρετὴν ἀτυχοῦ- 
σαν περιορᾶν. ὅθεν ἐπαινῶ καὶ τὸν ἡµέτερον γνώρι- 
µον Θεόφραστον λέγοντα τὴν χάριν ἀµεταµέλητον εἶναι 
καὶ καλὸν καρπὸν φέρειν τὸν παρὰ τῶν εὖ παθόντων 
ἔπαινον. διόπερ δεῖ τοὺς νοῦν ἔχοντας τῶν ἀνθρώπων 
εἰς πολλοὺς αὐτὴν κατατίθεσθαι, νοµίζοντας χωρὶς 
τῆς εὐφηµίας ἔρανόν τινα τοῦτον αὐτοῖς ὑπάρξειν ἐν 
ταῖς µεταβολαῖς τῶν πραγµάτων, καὶ εἴγε µὴ πάντας, 
ἀλλ' ἕνα τινὰ τῶν εὐεργετηθέντων ἀποδώσειν τὴν χάριν. 
ὅθεν πειρῶ πρόθυµος µὲν εἶναι ταῖς εὐεργεσίαις, ἔπο- 
χος δὲ τοῖς θυµοῖς· τὸ µὲν γὰρ βασιλικόν τε καὶ ἥµε- 
ρον, τὸ δὲ βάρβαρόν τε καὶ στυγητόν. τὰ δ' ἄλλα 
καθὼς ἂν δοκιµάζῃς πρᾶττε µὴ παρορῶν τὰς λυσιτε- 
λεῖς ψήφους. 
        
Τῷ αὐτῷ. 
 
 Οἱ διάραντες τῶν βασιλέων ἐπὶ φρονήσει καὶ ταῖς 

ὑπεροχαῖς τῶν ἄστρων ψαύσαντες εὐεργετοῦσιν οὐδὲ 
πρὸς τοὺς αὐτοὺς πολιτευόµενοι καιρούς, ἀλλὰ καὶ 
θεωροῦντες τὸ τῆς τύχης ἄστατον θησαυρίζουσι τὴν 
χάριν πρὸς ἑκάτερα, ἐν µὲν ταῖς εὐπραγίαις τιµῆς 
βουλόµενοι µεταλαµβάνειν (τιµὴ γὰρ οἰκεῖον ἀρετῆς 
ἐστίν), ἐν δὲ τοῖς συµπτώµασι βοηθείας· αἱ γὰρ συµ- 
φοραὶ τἀναγκαῖα κρίνουσι τῶν καλῶν πρότερα. σαφέ- 
στατος γὰρ εὐνοίας ἔλεγχος ὁ τῆς τύχης καιρός· ἀπαιτεῖ 
γὰρ οὐ λόγους ἀλλὰ πράξεις δεόντως, ἡ γὰρ τῶν εὐνοούν- 
των ὄψις ὥσπερ ἐν πελάγει χειµαζοµένῳ παρεφάνη 
γῆ. πᾶσα γὰρ ὡς ἔοικεν ἐν ἐρήµῳ πεσοῦσα τύχη σκοπὸς 
ἀληθῶς ἔκκειται τοῖς πολεµεῖν ἢ ἀδικεῖν ἢ συκοφαν- 
τεῖν αἱρουµένοις, µόνη δ' ἡ τῶν σπουδαίων διαγωγὴ τὸ 
τῆς τύχης εὐκίνητον οὐκ ἀπαρνεῖται, φέρουσα δ' εὐ- 
λόγως πᾶν τὸ προσπῖπτον ἐκ τῶν κατὰ Πλάτωνα κρειτ- 
τόνων εὖ διατίθεται. διὸ καὶ τὴν ταχυτῆτα τῶν πρα- 
γµάτων εὐλαβοῦ καὶ τὸν κύκλον τῆς µεταπτώσεως 
τήρει καὶ τὰς ἐν τῷ ζῆν ψήφους λογίζου· πολλὰ γὰρ ἡ 
ταὐτοµάτου φορὰ κοµίζει τῷ βίῳ καὶ ῥοπὰς αὐτονό- 
µους ποιεῖ. τοῖς µὲν ἀγνοοῦσι µετάνοιαν δίδου, τοῖς 
δ' εὐνοοῦσι τὰς χάριτας προχείρους νέµε· ταῦτα γὰρ 

πράττων οὐχ ἅπαξ ἀλλὰ δι' ὅλου συντηρῶν ἀσφαλέ- 
στατα καὶ ἀκίνδυνα τὰ τῆς ἡγεµονίας ἕξεις µέλαθρα. 
ὡς µὲν ὑπὲρ µεγάλων ὀλίγα, ὡς δὲ πρὸς σέ, πάντα 
σχεδὸν εἴρηται.   
 
        
Θεοφράστῳ. 
 
 Ἡ πρόχειρος ἀδικία τῆς πολυχρονίου λυσιτελε- 
στέρα πέφυκεν ὑπάρχειν· ἣ µὲν γὰρ ὀλιγοχρόνιον ἔχει 
καὶ τὴν µνήµην καὶ τὴν βλάβην, ἣ δὲ γηράσκουσα 
καὶ περιπεποιηµένη τὴν δυσµένειαν ἔχθραν ἀίδιον 
παρασκευάζει, καὶ τῇ µὲν πολλάκις λόγον δωρησά- 
µενοι γαληνισµὸν ηὕροµεν, τῇ δὲ καὶ µερίσαντες τὰς 
τρικυµίας σάλον καὶ ἀνίας εἴδοµεν πορθµόν. διό 
φηµι δεῖν τὴν ἑταιρίαν µάλιστα µὲν µὴ ἀδικεῖν, οὐδὲ 
γὰρ εὔλογον ἔχει τὴν πρόφασιν· εἰ δὲ µή γε, ἀκουσίως 
τοῦτο πράξασαν θᾶττον διαλύεσθαι τὴν ἔχθραν· τὸ µὲν 
γὰρ µὴ ἀδικεῖν ἴσως ὑπὲρ ἄνθρωπόν ἐστι, τὸ δὲ πλα- 
νηθέντα διασώσασθαι ἐπιφέρει τι καλόν, καὶ σφόδρα 
τοῦτο εὐσταθοῦς διανοίας ἴδιόν ἐστι. τὰ δ' ἄλλα ἔρρωσο. 
  
Ἀριστοτέλλης βασιλεῖ Ἀλεξάνδρῳ εὖ πράττειν. 



 
 Ἔγραψάς µοι περὶ τῶν ἀκροαµατικῶν λόγων οἰόµενος 

δεῖν αὐτοὺς φυλάττειν ἐν ἀπορρήτοις. ἴσθι οὖν αὐτοὺς 
καὶ ἐκδεδοµένους καὶ µὴ ἐκδεδοµένους· ξυνετοὶ γάρ 
εἰσι µόνοις τοῖς ἡµῶν ἀκούσασιν.   
        

    ΠΕΡΙ ΖΩΙΩΝ ΓΕΝΕΣΕΩΣ 
 
              

Α 
 
 
 Ἐπεὶ δὲ περὶ τῶν ἄλλων µορίων εἴρηται τῶν ἐν τοῖς ζῴοις 
καὶ κοινῇ καὶ καθ' ἕκαστον γένος περὶ τῶν ἰδίων χωρίς, 
τίνα τρόπον διὰ τὴν τοιαύτην αἰτίαν ἐστὶν ἕκαστον, λέγω δὲ 
ταύτην τὴν ἕνεκά του· ὑπόκεινται γὰρ αἰτίαι τέτταρες, τό 
τε οὗ ἕνεκα ὡς τέλος καὶ ὁ λόγος τῆς οὐσίας (ταῦτα µὲν 
οὖν ὡς ἕν τι σχεδὸν ὑπολαβεῖν δεῖ), τρίτον δὲ καὶ τέταρτον 
ἡ ὕλη καὶ ὅθεν ἡ ἀρχὴ τῆς κινήσεως - περὶ µὲν οὖν τῶν 
ἄλλων εἴρηται (ὁ τε γὰρ λόγος καὶ τὸ οὗ ἕνεκα ὡς τέλος 
ταὐτὸν καὶ ἡ ὕλη τοῖς ζῴοις τὰ µέρη· παντὶ µὲν τῷ ὅλῳ 
τὰ ἀνοµοιοµερῆ, τοῖς δ' ἀνοµοιοµερέσι τὰ ὁµοιοµερῆ, τού- 
τοις δὲ τὰ καλούµενα στοιχεῖα τῶν σωµάτων), λοιπὸν δὲ 
τῶν µὲν µορίων τὰ πρὸς τὴν γένεσιν συντελοῦντα τοῖς ζῴοις 
περὶ ὧν οὐθὲν διώρισται πρότερον, περὶ αἰτίας δὲ τῆς κινού- 
σης τίς ἀρχή. τὸ δὲ περὶ ταύτης σκοπεῖν καὶ τὸ περὶ τῆς 
γενέσεως τῆς ἑκάστου τρόπον τινὰ ταὐτόν ἐστιν· διόπερ ὁ λό- 

γος εἰς ἓν συνήγαγε, τῶν µὲν περὶ τὰ µόρια τελευταῖα 
ταῦτα, τῶν δὲ περὶ γενέσεως τὴν ἀρχὴν ἐχοµένην τούτων 
τάξας. 
   Τῶν δὴ ζῴων τὰ µὲν ἐκ συνδυασµοῦ γίγνεται θήλεος 
καὶ ἄρρενος, ἐν ὅσοις γένεσι τῶν ζῴων ἐστὶ τὸ θῆλυ καὶ τὸ 
ἄρρεν· οὐ γὰρ ἐν πᾶσίν ἐστιν, ἀλλ' ἐν µὲν τοῖς ἐναίµοις ἔξω   
ὀλίγων ἅπασι τὸ µὲν ἄρρεν τὸ δὲ θῆλυ τελειωθέν ἐστι, τῶν 
δ' ἀναίµων τὰ µὲν ἔχει τὸ θῆλυ καὶ τὸ ἄρρεν ὥστε τὰ 
ὁµογενῆ γεννᾶν, τὰ δὲ γεννᾷ µέν, οὐ µέντοι τά γε ὁµο- 
γενῆ· τοιαῦτα δ' ἐστὶν ὅσα γίγνεται µὴ ἐκ ζῴων συνδυαζο- 
µένων ἀλλ' ἐκ γῆς σηποµένης καὶ περιττωµάτων. ὡς δὲ 
κατὰ παντὸς εἰπεῖν, ὅσα µὲν κατὰ τόπον µεταβλητικὰ 
τῶν ζῴων †ὄντα τὰ µὲν νευστικὰ τὰ δὲ πτηνὰ τὰ δὲ πε- 
ζευτικὰ τοῖς σώµασιν, ἐν πᾶσι τούτοις ἐστὶ 
τὸ θῆλυ καὶ τὸ ἄρρεν, οὐ µόνον τοῖς ἐναίµοις ἀλλ' 



ἐνίοις καὶ ἀναίµοις. καὶ τούτων τοῖς µὲν καθ' ὅλον 
τὸ γένος οἷον τοῖς µαλακίοις καὶ τοῖς µαλακοστράκοις, ἐν 
δὲ τῷ τῶν ἐντόµων γένει τὰ πλεῖστα. τούτων δ' αὐτῶν ὅσα 
µὲν ἐκ συνδυασµοῦ γίγνεται τῶν συγγενῶν ζῴων καὶ αὐτὰ 
γεννᾷ κατὰ τὴν συγγένειαν· ὅσα δὲ µὴ ἐκ ζῴων ἀλλ' ἐκ 
σηποµένης τῆς ὕλης, ταῦτα δὲ γεννᾷ µὲν ἕτερον δὲ γένος, 

καὶ τὸ γιγνόµενον οὔτε θῆλύ ἐστιν οὔτε ἄρρεν· τοιαῦτα δ' 
ἐστὶν ἔνια τῶν ἐντόµων. καὶ τοῦτο συµβέβηκεν εὐλόγως· εἰ 
γὰρ ὅσα µὴ γίγνεται ἐκ ζῴων, ἐκ τούτων ἐγίγνετο ζῷα 
συνδυαζοµένων, εἰ µὲν ὁµογενῆ, καὶ τὴν ἐξ ἀρχῆς τοι- 
αύτην ἔδει τῶν τεκνωσάντων εἶναι γένεσιν (τοῦτο δ' εὐλόγως 
ἀξιοῦµεν· φαίνεται γὰρ συµβαῖνον οὕτως ἐπὶ τῶν ἄλλων 
ζῴων), εἰ δ' ἀνόµοια µὲν δυνάµενα δὲ συνδυάζεσθαι, πά- 
λιν ἐκ τούτων ἑτέρα τις ἂν ἐγίγνετο φύσις καὶ πάλιν ἄλλη 
τις ἐκ τούτων, καὶ τοῦτ' ἐπορεύετ' ἂν εἰς ἄπειρον. ἡ δὲ φύ- 
σις φεύγει τὸ ἄπειρον· τὸ µὲν γὰρ ἄπειρον ἀτελές, ἡ δὲ 
φύσις ἀεὶ ζητεῖ τέλος. ὅσα δὲ µὴ πορευτικὰ καθάπερ τὰ 
ὀστρακόδερµα τῶν ζῴων καὶ τὰ ζῶντα τῷ προσπεφυκέναι,   
διὰ τὸ παραπλησίαν αὐτῶν εἶναι τὴν οὐσίαν τοῖς φυτοῖς, 
ὥσπερ οὐδ' ἐν ἐκείνοις οὐδ' ἐν τούτοις ἐστὶ τὸ θῆλυ καὶ τὸ 
ἄρρεν ἀλλ' ἤδη καθ' ὁµοιότητα καὶ κατ' ἀναλογίαν λέγε- 
ται· µικρὰν γάρ τινα τοιαύτην ἔχει διαφοράν. καὶ γὰρ ἐν 
τοῖς φυτοῖς ὑπάρχει τὰ µὲν καρποφόρα δένδρα τοῦ αὐτοῦ 
γένους, τὰ δ' αὐτὰ µὲν οὐ φέρει καρπόν, συµβάλλεται δὲ 
τοῖς φέρουσι πρὸς τὸ πέττειν, οἷον συµβαίνει περὶ τὴν συ- 
κῆν καὶ τὸν ἐρινεόν. 
          Ἔστι δὲ καὶ ἐπὶ τῶν φυτῶν τὸν αὐτὸν 

τρόπον· τὰ µὲν γὰρ ἐκ σπέρµατος γίγνεται τὰ δ' ὥσπερ 
αὐτοµατιζούσης τῆς φύσεως. γίγνεται γὰρ ἢ τῆς γῆς σηπο- 
µένης ἢ µορίων τινῶν ἐν τοῖς φυτοῖς· ἔνια γὰρ αὐτὰ µὲν οὐ 
συνίσταται καθ' αὑτὰ χωρίς, ἐν ἑτέροις δ' ἐγγίγνεται δέν- 
δρεσιν οἷον ὁ ἰξός. 
 Περὶ µὲν οὖν φυτῶν αὐτὰ καθ' αὑτὰ χωρὶς ἐπισκε- 
πτέον. 
   Περὶ δὲ τῶν ἄλλων ζῴων τῆς γενέσεως λεκτέον κατὰ 
τὸν ἐπιβάλλοντα λόγον καθ' ἕκαστον αὐτῶν, ἀπὸ τῶν εἰρη- 
µένων συνείροντας. καθάπερ γὰρ εἴποµεν τῆς γενέσεως ἀρ- 
χὰς ἄν τις οὐχ ἥκιστα θείη τὸ θῆλυ καὶ τὸ ἄρρεν, τὸ µὲν 
ἄρρεν ὡς τῆς κινήσεως καὶ τῆς γενέσεως ἔχον τὴν ἀρχήν, τὸ 
δὲ θῆλυ ὡς ὕλης. τοῦτο δὲ µάλιστ' ἄν τις πιστεύσειε θεωρῶν 
πῶς γίγνεται τὸ σπέρµα καὶ πόθεν· ἐκ τούτου µὲν γὰρ τὰ 
φύσει γιγνόµενα συνίσταται, τοῦτο δὲ πῶς ἀπὸ τοῦ θήλεος καὶ 
τοῦ ἄρρενος συµβαίνει γίγνεσθαι δεῖ µὴ λανθάνειν. τῷ γὰρ 



ἀποκρίνεσθαι τὸ τοιοῦτον µόριον ἀπὸ τοῦ θήλεος καὶ τοῦ ἄρρε- 
νος καὶ ἐν τούτοις τὴν ἀπόκρισιν εἶναι καὶ ἐκ τούτων, διὰ 
τοῦτο τὸ θῆλυ καὶ τὸ ἄρρεν ἀρχαὶ τῆς γενέσεώς εἰσιν. ἄρρεν 
µὲν γὰρ λέγοµεν ζῷον τὸ εἰς ἄλλο γεννῶν, θῆλυ δὲ τὸ εἰς   
αὑτό· διὸ καὶ ἐν τῷ ὅλῳ τὴν τῆς γῆς φύσιν ὡς θῆλυ καὶ 

µητέρα νοµίζουσιν, οὐρανὸν δὲ καὶ ἥλιον ἤ τι τῶν ἄλλων τῶν 
τοιούτων ὡς γεννῶντας καὶ πατέρας προσαγορεύουσιν. 
                         Τὸ δ' 
ἄρρεν καὶ τὸ θῆλυ διαφέρει κατὰ µὲν τὸν λόγον τῷ δύνα- 
σθαι ἕτερον ἑκάτερον, κατὰ δὲ τὴν αἴσθησιν µορίοις τισίν· 
κατὰ µὲν τὸν λόγον τῷ τὸ ἄρρεν µὲν εἶναι τὸ δυνάµενον γεν- 
νᾶν εἰς ἕτερον, καθάπερ ἐλέχθη πρότερον, τὸ δὲ θῆλυ τὸ εἰς 
αὑτό, καὶ ἐξ οὗ γίγνεται ἐνυπάρχον ἐν τῷ γεννῶντι τὸ γεν- 
νώµενον. ἐπεὶ δὲ δυνάµει διώρισται καὶ ἔργῳ τινί, δεῖται δὲ 
πρὸς πᾶσαν ἐργασίαν ὀργάνων, ὄργανα δὲ ταῖς δυνάµεσι 
τὰ µέρη τοῦ σώµατος, ἀναγκαῖον εἶναι καὶ πρὸς τὴν τέκνω- 
σιν καὶ πρὸς τὸν συνδυασµὸν µόρια, καὶ ταῦτα διαφέροντ' ἀλ- 
λήλων καθὸ τὸ ἄρρεν διοίσει τοῦ θήλεος. εἰ γὰρ καὶ καθ' 
ὅλου λέγεται τοῦ ζῴου τοῦ µὲν τὸ θῆλυ τοῦ δὲ τὸ ἄρρεν, ἀλλ' 
οὐ κατὰ πᾶν γε αὐτὸ θῆλυ καὶ ἄρρεν ἐστὶν ἀλλὰ κατά 
τινα δύναµιν καὶ κατά τι µόριον, ὥσπερ καὶ ὁρατικὸν 
καὶ πορευτικόν,  - ὅπερ καὶ φαίνεται κατὰ τὴν αἴσθησιν. τοι- 
αῦτα δὲ τυγχάνει µόρια ὄντα τοῦ µὲν θήλεος αἱ καλούµε- 
ναι ὑστέραι τοῦ δ' ἄρρενος τὰ περὶ τοὺς ὄρχεις καὶ τοὺς περι- 
νέους ἐν πᾶσι τοῖς ἐναίµοις· τὰ µὲν γὰρ ὄρχεις ἔχει αὐτῶν 
τὰ δὲ τοὺς τοιούτους πόρους. εἰσὶ δὲ διαφοραὶ τοῦ θήλεος καὶ 

τοῦ ἄρρενος καὶ ἐν τοῖς ἀναίµοις ὅσα αὐτῶν ἔχει ταύτην τὴν 
ἐναντίωσιν, διαφέρει δ' ἐν τοῖς ἐναίµοις τὰ µέρη τὰ πρὸς 
τὴν µίξιν τοῖς σχήµασιν. δεῖ δὲ νοεῖν ὅτι µικρᾶς ἀρχῆς 
µετακινουµένης πολλὰ συµµεταβάλλειν εἴωθε τῶν µετὰ   
 
τὴν ἀρχήν. δῆλον δὲ τοῦτο ἐπὶ τῶν ἐκτεµνοµένων· τοῦ γεν- 
νητικοῦ γὰρ µορίου διαφθειροµένου µόνον ὅλη σχεδὸν ἡ 
µορφὴ συµµεταβάλλει τοσοῦτον ὥστε ἢ θῆλυ δοκεῖν εἶναι ἢ 
µικρὸν ἀπολείπειν, ὡς οὐ κατὰ τὸ τυχὸν µόριον οὐδὲ κατὰ 
τὴν τυχοῦσαν δύναµιν θῆλυ ὂν καὶ ἄρρεν τὸ ζῷον. φανερὸν 
οὖν ὅτι ἀρχή τις οὖσα φαίνεται τὸ θῆλυ καὶ τὸ ἄρρεν· πολ- 
λὰ γοῦν συµµεταβάλλει µεταβαλλόντων ᾗ θῆλυ καὶ ἄρρεν, 
ὡς ἀρχῆς µεταπιπτούσης. 
 Ἔχει δὲ τὰ περὶ τοὺς ὄρχεις καὶ τὰς ὑστέρας οὐχ 
ὁµοίως πᾶσι τοῖς ἐναίµοις ζῴοις, καὶ πρῶτόν γε τὰ περὶ τοὺς 
ὄρχεις τοῖς ἄρρεσιν· τὰ µὲν γὰρ ὅλως ὄρχεις οὐκ ἔχει τῶν 
τοιούτων ζῴων, οἷον τό τε τῶν ἰχθύων γένος καὶ τὸ τῶν ὄ- 



φεων, ἀλλὰ πόρους µόνον δύο σπερµατικούς· τὰ δ' ἔχει µὲν 
ὄρχεις, ἐντὸς δ' ἔχει τούτους πρὸς τῇ ὀσφύι κατὰ τὴν τῶν 
νεφρῶν χώραν, ἀπὸ δὲ τούτων ἑκατέρου πόρον ὥσπερ ἐν τοῖς 
µὴ ἔχουσιν ὄρχεις, συνάπτοντας εἰς ἓν καθάπερ καὶ ἐπ' 

ἐκείνων, οἷον οἵ τε ὄρνιθες πάντες καὶ τὰ ᾠοτοκοῦντα τετρά- 
ποδα τῶν δεχοµένων τὸν ἀέρα καὶ πνεύµονα ἐχόντων. καὶ 
γὰρ ταῦτα πάντα ἐντὸς ἔχει πρὸς τῇ ὀσφύι τοὺς ὄρχεις 
καὶ δύο πόρους ἀπὸ τούτων ὁµοίως τοῖς ὄφεσιν, οἷον σαῦροι 
καὶ χελῶναι καὶ τὰ φολιδωτὰ πάντα. τὰ δὲ ζῳοτόκα 
πάντα µὲν ἐν τῷ ἔµπροσθεν ἔχει τοὺς ὄρχεις, ἀλλ' ἔνια αὐ- 
τῶν ἔσω πρὸς τῷ τέλει τῆς γαστρὸς οἷον ὁ δελφίς, καὶ οὐ 
πόρους ἀλλ' αἰδοῖον ἀπὸ τούτων περαῖνον εἰς τὸ ἔξω καθάπερ 
οἱ βόες,  - τὰ δ' ἔξω, καὶ τούτων τὰ µὲν ἀπηρτηµένους ὥς- 
περ ἄνθρωπος, τὰ δὲ πρὸς τῇ ἕδρᾳ καθάπερ οἱ ὕες. διώρι- 
σται δὲ περὶ αὐτῶν ἀκριβέστερον ἐν ταῖς ἱστορίαις ταῖς περὶ 
τῶν ζῴων.   
       Αἱ δ' ὑστέραι πᾶσι µέν εἰσι διµερεῖς καθάπερ 
καὶ οἱ ὄρχεις τοῖς ἄρρεσι δύο πᾶσιν· ταύτας δ' ἔχουσι τὰ 
µὲν πρὸς τοῖς ἄρθροις, καθάπερ αἵ τε γυναῖκες καὶ πάντα 
τὰ ζῳοτοκοῦντα µὴ µόνον θύραζε ἀλλὰ καὶ ἐν αὑτοῖς καὶ 
οἱ ἰχθύες ὅσοι ᾠοτοκοῦσιν εἰς τοὐµφανές,  - τὰ δὲ πρὸς τῷ 
ὑποζώµατι, καθάπερ οἵ τ' ὄρνιθες πάντες καὶ τῶν ἰχθύων 
οἱ ζῳοτοκοῦντες. ἔχουσι δὲ δικρόας καὶ τὰ µαλακόστρακα 
τὰς ὑστέρας καὶ τὰ µαλάκια, καὶ τὰ καλούµενα τούτων 
ᾠὰ τοὺς περιέχοντας ὑµένας ὑστερικοὺς ἔχει. µάλιστα δὲ ἀ- 

διόριστον ἐπὶ τῶν πολυπόδων ἐστίν, ὥστε δοκεῖν µίαν εἶναι· 
τούτου δ' αἴτιον ὁ τοῦ σώµατος ὄγκος πάντῃ ὅµοιος ὤν. δι- 
κρόαι δὲ καὶ αἱ τῶν ἐντόµων εἰσὶν ἐν τοῖς µέγεθος ἔχου- 
σιν· ἐν δὲ τοῖς ἐλάττοσιν ἄδηλοι διὰ µικρότητα τοῦ 
σώµατος. 
 Τὰ µὲν οὖν εἰρηµένα µόρια τοῖς ζῴοις τοῦτον ἔχει τὸν 
τρόπον. 
   Περὶ δὲ τῆς ἐν τοῖς ἄρρεσι διαφορᾶς τῶν σπερµατι- 
κῶν ὀργάνων εἴ τις µέλλει θεωρήσειν τὰς αἰτίας δι' ἅς εἰ- 
σιν, ἀνάγκη λαβεῖν πρῶτον τίνος ἕνεκεν ἡ τῶν ὄρχεών ἐστι 
σύστασις. εἰ δὴ πᾶν ἡ φύσις ἢ διὰ τὸ ἀναγκαῖον ποιεῖ ἢ 
διὰ τὸ βέλτιον, κἂν τοῦτο τὸ µόριον εἴη διὰ τούτων θάτερον. 
ὅτι µὲν τοίνυν οὐκ ἀναγκαῖον πρὸς τὴν γένεσιν φανερόν· πᾶσι 
γὰρ ἂν ὑπῆρχε τοῖς γεννῶσι, νῦν δ' οὔθ' οἱ ὄφεις ἔχουσιν ὄρ- 
χεις οὔθ' οἱ ἰχθύες· ὠµµένοι γάρ εἰσι συνδυαζόµενοι καὶ 
πλήρεις ἔχοντες θοροῦ τοὺς πόρους. λείπεται τοίνυν βελτίονός 
τινος χάριν. ἔστι δὲ τῶν µὲν πλείστων ζῴων ἔργον σχεδὸν 
οὐθὲν ἄλλο πλὴν ὥσπερ τῶν φυτῶν σπέρµα καὶ καρπός. 



ὥσπερ δ' ἐν τοῖς περὶ τὴν τροφὴν τὰ εὐθυέντερα λαβρότερα 
πρὸς τὴν ἐπιθυµίαν τὴν τῆς τροφῆς, οὕτω καὶ τὰ µὴ ἔχοντα 
ὄρχεις πόρους δὲ µόνον ἢ ἔχοντα µὲν ἐντὸς δ' ἔχοντα,   

πάντα ταχύτερα πρὸς τὴν ἐνέργειαν τῶν συνδυασµῶν. ἃ δὲ 
δεῖ σωφρονέστερα εἶναι, ὥσπερ ἐκεῖ οὐκ εὐθυέντερα, καὶ ἐν- 
ταῦθ' ἕλικας ἔχουσιν οἱ πόροι πρὸς τὸ µὴ λάβρον µηδὲ τα- 
χεῖαν εἶναι τὴν ἐπιθυµίαν. οἱ δ' ὄρχεις εἰσὶ πρὸς τοῦτο µε- 
µηχανηµένοι· τοῦ γὰρ σπερµατικοῦ περιττώµατος στασιµω- 
τέραν ποιοῦσι τὴν κίνησιν, ἐν µὲν τοῖς ζῳοτόκοις οἷον ἵπποις 
τε καὶ τοῖς ἄλλοις τοῖς τοιούτοις καὶ ἐν ἀνθρώποις σώζοντες 
τὴν ἐπαναδίπλωσιν (ὃν δὲ τρόπον ἔχει αὕτη ἐκ τῶν ἱστο- 
ριῶν τῶν περὶ τὰ ζῷα δεῖ θεωρεῖν)· οὐθὲν γάρ εἰσι µόριον 
τῶν πόρων οἱ ὄρχεις ἀλλὰ πρόσκεινται - καθάπερ τὰς λαι- 
ὰς προσάπτουσιν αἱ ὑφαίνουσαι τοῖς ἱστοῖς - ἀφαιρουµένων 
γὰρ αὐτῶν ἀνασπῶνται οἱ πόροι ἐντός, ὥστ' οὐ δύνανται γεν- 
νᾶν τὰ ἐκτεµνόµενα, ἐπεὶ εἰ µὴ ἀνεσπῶντο ἐδύναντο ἄν,  -   
καὶ ἤδη ταῦρός τις µετὰ τὴν ἐκτοµὴν εὐθέως ὀχεύσας 
ἐπλήρωσε διὰ τὸ µήπω τοὺς πόρους ἀνεσπάσθαι. τοῖς δ' ὄρ- 
νισι καὶ τοῖς ᾠοτόκοις τῶν τετραπόδων δέχονται τὴν σπερ- 
µατικὴν περίττωσιν, ὥστε βραδυτέραν εἶναι τὴν ἔξοδον ἢ τοῖς 
ἰχθύσιν. φανερὸν δ' ἐπὶ τῶν ὀρνίθων· περὶ γὰρ τὰς ὀχείας 
πολὺ µείζους ἴσχουσι τοὺς ὄρχεις, καὶ ὅσα γε τῶν ὀρνέων 
καθ' ὥραν µίαν ὀχεύει, ὅταν ὁ χρόνος οὗτος παρέλθῃ οὕτω 
µικροὺς ἔχουσιν ὥστε σχεδὸν ἀδήλους εἶναι, περὶ δὲ τὴν ὀχείαν 

σφόδρα µεγάλους. θᾶττον µὲν οὖν ὀχεύουσι τὰ ἐντὸς ἔχοντα· 
καὶ γὰρ τὰ ἐκτὸς ἔχοντα οὐ πρότερον τὸ σπέρµα ἀφίησι 
πρὶν ἀνασπάσαι τοὺς ὄρχεις. 
 Ἔτι δὲ τὸ ὄργανον τὸ πρὸς τὸν συνδυασµὸν τὰ µὲν 
τετράποδα ἔχει· ἐνδέχεται γὰρ αὐτοῖς ἔχειν - τοῖς δ' ὄρνισι 
καὶ τοῖς ἄποσιν οὐκ ἐνδέχεται διὰ τὸ τῶν µὲν τὰ σκέλη 
ὑπὸ µέσην εἶναι τὴν γαστέρα, τὰ δ' ὅλως ἀσκελῆ εἶναι, τὴν   
δὲ τοῦ αἰδοίου φύσιν ἠρτῆσθαι ἐντεῦθεν καὶ τῇ θέσει κεῖσθαι 
ἐνταῦθα (διὸ καὶ ἐν τῇ ὁµιλίᾳ ἡ σύντασις γίγνεται τῶν σκε- 
λῶν· τό τε γὰρ ὄργανον νευρῶδες καὶ ἡ φύσις τῶν σκελῶν 
νευρώδης)· ὥστ' ἐπεὶ τοῦτ' οὐκ ἐνδέχεται ἔχειν ἀνάγκη καὶ 
ὄρχεις ἢ µὴ ἔχειν ἢ µὴ ἐνταῦθ' ἔχειν· τοῖς γὰρ ἔχουσιν ἡ 
αὐτὴ θέσις ἀµφοτέρων αὐτῶν. 
             Ἔτι δὲ τοῖς γε τοὺς ὄρχεις ἔχουσιν 
ἔξω διὰ τῆς κινήσεως θερµαινοµένου τοῦ αἰδοίου προέρχεται τὸ 
σπέρµα συναθροισθέν, ἀλλ' οὐχ ὡς ἕτοιµον ὂν εὐθὺς θιγοῦσιν 
ὥσπερ τοῖς ἰχθύσιν. 
          Πάντα δ' ἔχει τὰ ζῳοτόκα τοὺς ὄρχεις 
ἐν τῷ πρόσθεν, <ἢ ἔσω> ἢ ἔξω πλὴν ἐχίνου· οὗτος δὲ πρὸς τῇ ὀσφύι 



µόνος διὰ τὴν αὐτὴν αἰτίαν δι' ἥνπερ καὶ οἱ ὄρνιθες· ταχὺν 
γὰρ ἀναγκαῖον γίγνεσθαι τὸν συνδυασµὸν αὐτῶν· οὐ γὰρ 

ὥσπερ τὰ ἄλλα τετράποδα ἐπὶ τὰ πρανῆ ἐπιβαίνει ἀλλ' ὀρθοὶ 
µίγνυνται διὰ τὰς ἀκάνθας. 
             ∆ι' ἣν µὲν οὖν αἰτίαν ἔχουσι τὰ 
ἔχοντα ὄρχεις εἴρηται, καὶ δι' ἣν αἰτίαν τὰ µὲν ἔξω τὰ 
δ' ἐντός. 
    Ὅσα δὲ µὴ ἔχει, καθάπερ εἴρηται, διά τε τὸ µὴ 
εὖ ἀλλὰ τὸ ἀναγκαῖον µόνον οὐκ ἔχει τοῦτο τὸ µόριον, 
καὶ διὰ τὸ ἀναγκαῖον εἶναι ταχεῖαν γίγνεσθαι τὴν ὀχείαν· 
τοιαύτη δ' ἐστὶν ἡ τῶν ἰχθύων φύσις καὶ ἡ τῶν ὄφεων. οἱ 
µὲν γὰρ ἰχθύες ὀχεύονται παραπίπτοντες καὶ ἀπολύονται 
ταχέως. ὥσπερ γὰρ ἐπὶ τῶν ἀνθρώπων καὶ πάντων τῶν 
τοιούτων ἀνάγκη κατασχόντας τὸ πνεῦµα προΐεσθαι τὴν γο- 
νήν, τοῦτο δ' ἐκείνοις συµβαίνει µὴ δεχοµένοις τὴν θάλατ- 
ταν, εἰσὶ δὲ εὔφθαρτοι τοῦτο µὴ ποιοῦντες· οὔκουν δεῖ ἐν τῷ 
συνδυασµῷ τὸ σπέρµα πέττειν αὐτοὺς ὥσπερ τὰ πεζὰ καὶ   
ζῳοτόκα, ἀλλ' ὑπὸ τῆς ὥρας τὸ σπέρµα πεττόµενον ἀ- 
θρόον ἔχουσιν ὥστε µὴ ἐν τῷ θιγγάνειν ἀλλήλων πέττειν 
ἀλλὰ προΐεσθαι πεπεµµένον. διὸ ὄρχεις οὐκ ἔχουσιν ἀλλ' 
εὐθεῖς καὶ ἁπλοῦς τοὺς πόρους, οἷον µικρὸν µόριον τοῖς τετρά- 
ποσιν ὑπάρχει περὶ τοὺς ὄρχεις· τῆς γὰρ ἐπαναδιπλώσεως 
τοῦ πόρου τὸ µὲν ἔναιµον µέρος ἐστὶ τὸ δ' ἄναιµον, ὃ δέχε- 

ται <τὸ ὑγρὸν> καὶ δι' οὗ ἤδη σπέρµα ὂν πορεύεται, ὥσθ' ὅταν 
 
ἐνταῦθα ἔλθῃ ἡ γονὴ ταχεῖα καὶ τούτοις γίγνεται ἡ ἀπόλυσις. τοῖς 
δ' ἰχθύσι τοιοῦτος ὁ πόρος πᾶς ἐστιν οἷος ἐπὶ τῶν ἀνθρώπων 
καὶ τῶν τοιούτων ζῴων κατὰ τὸ ἕτερον µέρος τῆς ἐπαναδι- 
πλώσεως. 
    Οἱ δὲ ὄφεις ὀχεύονται περιελιττόµενοι ἀλλήλοις, 
οὐκ ἔχουσι δ' ὄρχεις οὐδ' αἰδοῖον ὥσπερ εἴρηται πρότερον,  - αἰ- 
δοῖον µὲν ὅτι οὐδὲ σκέλη, ὄρχεις δὲ διὰ τὸ µῆκος - ἀλλὰ 
πόρους ὥσπερ οἱ ἰχθύες· διὰ γὰρ τὸ εἶναι αὐτῶν προµήκη 
τὴν φύσιν, εἰ ἔτι ἐπίστασις ἐγίγνετο περὶ τοὺς ὄρχεις ἐψύ- 
χετ' ἂν ἡ γονὴ διὰ τὴν βραδυτῆτα. ὅπερ συµβαίνει καὶ ἐπὶ 
τῶν µέγα τὸ αἰδοῖον ἐχόντων· ἀγονώτεροι γάρ εἰσι τῶν 
µετριαζόντων διὰ τὸ µὴ γόνιµον εἶναι τὸ σπέρµα τὸ ψυ- 
χρόν, ψύχεσθαι δὲ τὸ φερόµενον λίαν µακράν. δι' ἣν µὲν 
οὖν αἰτίαν τὰ µὲν ὄρχεις ἔχει τὰ δ' οὐκ ἔχει τῶν ζῴων εἴ- 
ρηται. 
   Περιπλέκονται δ' ἀλλήλοις οἱ ὄφεις διὰ τὴν ἀφυΐαν 
τῆς παραπτώσεως. µικρῷ γὰρ προσαρµόττοντες µορίῳ λίαν 
µακροὶ ὄντες οὐκ εὐσυνάρµοστοί εἰσιν· ἐπεὶ οὖν οὐκ ἔχουσι 



µόρια οἷς περιλήψονται, ἀντὶ τούτου τῇ ὑγρότητι χρῶν- 

ται τοῦ σώµατος περιελιττόµενοι ἀλλήλοις. διὸ καὶ δο- 
κοῦσι βραδύτερον ἀπολύεσθαι τῶν ἰχθύων, οὐ µόνον διὰ   
τὸ µῆκος τῶν πόρων ἀλλὰ καὶ διὰ τὴν περὶ ταῦτα σκευ- 
ωρίαν. 
 Τοῖς δὲ θήλεσι τὰ περὶ τὰς ὑστέρας ἀπορήσειεν ἄν τις 
ὃν τρόπον ἔχει· πολλαὶ γὰρ ὑπεναντιώσεις ὑπάρχουσιν αὐ- 
τοῖς. οὔτε γὰρ τὰ ζῳοτοκοῦντα ὁµοίως ἔχει πάντα, ἀλλ' 
ἄνθρωποι µὲν καὶ τὰ πεζὰ πάντα κάτω πρὸς τοῖς ἄρθροις, 
τὰ δὲ σελάχη <τὰ> ζῳοτοκοῦντα ἄνω πρὸς τῷ ὑποζώµατι,  - οὔτε 
τὰ ᾠοτοκοῦντα, ἀλλ' οἱ µὲν ἰχθύες κάτω καθάπερ ἄνθρω- 
πος καὶ τὰ ζῳοτοκοῦντα τῶν τετραπόδων, οἱ δ' ὄρνιθες ἄνω 
καὶ ὅσα ᾠοτοκεῖ τῶν τετραπόδων. οὐ µὴν ἀλλ' ἔχουσι καὶ 
αὗται αἱ ὑπεναντιώσεις κατὰ λόγον. πρῶτον µὲν γὰρ τὰ 
ᾠοτοκοῦντα ᾠοτοκεῖ διαφερόντως· τὰ µὲν γὰρ ἀτελῆ προΐε- 
ται τὰ ᾠὰ οἷον οἱ ἰχθύες· ἔξω γὰρ ἐπιτελεῖται καὶ λαµ- 
βάνει αὔξησιν τὰ τῶν ἰχθύων. αἴτιον δ' ὅτι πολύγονα ταῦ- 
τα καὶ τοῦτ' ἔργον αὐτῶν ὥσπερ τῶν φυτῶν· εἰ οὖν ἐν αὑ- 
τοῖς ἐτελεσιούργουν ἀναγκαῖον ὀλίγα τῷ πλήθει εἶναι· νῦ 
δὲ τοσαῦτα ἴσχουσιν ὥστε δοκεῖν ᾠὸν εἶναι τὴν ὑστέραν ἑκα- 
τέραν ἔν γε τοῖς µικροῖς ἰχθυδίοις· ταῦτα γὰρ πολυγονώ- 
τατά ἐστιν ὥσπερ καὶ ἐπὶ τῶν ἄλλων τῶν ἀνάλογον τούτοις 

ἐχόντων τὴν φύσιν, καὶ ἐν φυτοῖς καὶ ἐν ζῴοις· ἡ γὰρ τοῦ 
µεγέθους αὔξησις τρέπεται εἰς τὸ σπέρµα τούτοις. οἱ δ' ὄρνι- 
θες καὶ τὰ τετράποδα τῶν ᾠοτόκων τέλεια ᾠὰ τίκτουσιν, 
ἃ δεῖ πρὸς τὸ σώζεσθαι σκληρόδερµα εἶναι (µαλακόδερµα 
γὰρ ἕως ἂν αὔξησιν ἔχῃ ἐστίν), τὸ δ' ὄστρακον γίγνεται ὑπὸ 
θερµότητος ἐξικµαζούσης τὸ ὑγρὸν ἐκ τοῦ γεώδους. ἀναγκαῖον 
οὖν θερµὸν εἶναι τὸν τόπον ἐν ᾧ τοῦτο συµβήσεται. τοιοῦτος δ' 
ὁ περὶ τὸ ὑπόζωµα· καὶ γὰρ τὴν τροφὴν πέττει οὗτος. εἰ οὖν 
τὰ ᾠὰ ἀνάγκη ἐν τῇ ὑστέρᾳ εἶναι καὶ τὴν ὑστέραν ἀνάγκη 
πρὸς τῷ ὑποζώµατι εἶναι τοῖς τέλεια τὰ ᾠὰ τίκτουσι, τοῖς   
δ' ἀτελῆ κάτω· πρὸ ὁδοῦ γὰρ οὕτως ἔσται. καὶ πέφυκε δὲ 
µᾶλλον ἡ ὑστέρα κάτω εἶναι ἢ ἄνω, ὅπου µή τι ἐµποδίζει 
ἕτερον ἔργον τῆς φύσεως· κάτω γὰρ αὐτῆς καὶ τὸ πέρας 
ἐστίν· ὅπου δὲ τὸ πέρας καὶ τὸ ἔργον - αὕτη δ' οὗ τὸ ἔργον. 
                         Ἔχει 
δὲ καὶ τὰ ζῳοτοκοῦντα πρὸς ἄλληλα διαφοράν. τὰ µὲν γὰρ 
οὐ µόνον θύραζε ζῳοτοκεῖ ἀλλὰ καὶ ἐν αὑτοῖς, οἷον ἄνθρω- 
ποί τε καὶ ἵπποι καὶ κύνες καὶ πάντα τὰ τρίχας ἔχοντα, 
καὶ τῶν ἐνύδρων δὲ δελφῖνές τε καὶ φάλαιναι καὶ τὰ τοιαῦτα 
κήτη. 
  Τὰ δὲ σελάχη καὶ οἱ ἔχεις θύραζε µὲν ζῳοτοκοῦσιν, 

ἐν αὑτοῖς δ' ᾠοτοκοῦσι πρῶτον. ᾠοτοκοῦσι δὲ τέλειον ᾠόν· οὕτω 
γὰρ γεννᾶται ἐκ τοῦ ᾠοῦ τὸ ζῷον, ἐξ ἀτελοῦς δὲ οὐθέν. θύραζε 
δὲ οὐκ ᾠοτοκοῦσι διὰ τὸ ψυχρὰ τὴν φύσιν εἶναι καὶ οὐχ ὥς 
τινές φασι θερµά. µαλακόδερµα γοῦν τὰ ᾠὰ γεννῶσιν· διὰ 
γὰρ τὸ εἶναι ὀλιγόθερµα οὐ ξηραίνει αὐτῶν ἡ φύσις τὸ 
ἔσχατον. διὰ µὲν οὖν τὸ ψυχρὰ εἶναι µαλακόδερµα γεν- 
νῶσι, διὰ δὲ τὸ µαλακόδερµα οὐ θύραζε· διεφθείρετο γὰρ 
ἄν. ὅταν δὲ ζῷον ἐκ τοῦ ᾠοῦ γίγνηται, τὸν αὐτὸν τρόπον τὰ 
πλεῖστα γίγνεται ὅνπερ ἐν τοῖς ὀρνιθίοις, καὶ καταβαίνει κά- 
τω καὶ γίγνεται ζῷα πρὸς τοῖς ἄρθροις καθάπερ καὶ ἐν τοῖς 
ἐξ ἀρχῆς εὐθὺς ζῳοτοκοῦσιν. διὸ καὶ τὴν ὑστέραν τὰ τοιαῦτα 
ἔχει ἀνοµοίαν καὶ τοῖς ζῳοτόκοις καὶ τοῖς ᾠοτόκοις διὰ τὸ 
ἀµφοτέρων µετέχειν τῶν εἰδῶν· καὶ γὰρ πρὸς τῷ ὑποζώ- 
µατι ἔχουσι καὶ κάτω παρήκουσαν πάντα τὰ σελαχώδη. δεῖ   
δὲ καὶ περὶ ταύτης καὶ περὶ τῶν ἄλλων ὑστερῶν, ὃν τρόπον 
ἔχουσιν, ἔκ τε τῶν ἀνατοµῶν τεθεωρηκέναι καὶ τῶν ἱστοριῶν. 
ὥστε διὰ µὲν τὸ ᾠοτόκα εἶναι τελείων ᾠῶν ἄνω ἔχει, διὰ 
δὲ τὸ ζῳοτοκεῖν κάτω, καὶ ἀµφοτέρων µετειλήφασιν. 
                          Τὰ 
δ' εὐθὺς ζῳοτοκοῦντα πάντα κάτω· οὐ γὰρ ἐµποδίζει τῆς 
φύσεως οὐδὲν ἔργον οὐδὲ διττογονεῖ. πρὸς δὲ τούτοις ἀδύνατον 

ζῷα γίγνεσθαι πρὸς τῷ ὑποζώµατι· τὰ µὲν γὰρ ἔµβρυα 
βάρος ἔχειν ἀναγκαῖον καὶ κίνησιν, ὁ δὲ τόπος ἐπίκαιρος 
ὢν τοῦ ζῆν οὐκ ἂν δύναιτο ταῦθ' ὑπενεγκεῖν. ἔτι δ' ἀνάγκη 
δυστοκίαν εἶναι διὰ τὸ µῆκος τῆς φορᾶς, ἐπεὶ καὶ νῦν ἐπὶ 
τῶν γυναικῶν ἐὰν περὶ τὸν τόκον ἀνασπάσωσι χασµησά- 
µεναι ἤ τι τοιοῦτον ποιήσασαι δυστοκοῦσιν. καὶ κεναὶ δ' οὖ- 
σαι αἱ ὑστέραι ἄνω προσιστάµεναι πνίγουσιν· καὶ γὰρ ἀνάγ- 
κη τὰς µελλούσας ζῷον ἕξειν ἰσχυροτέρας εἶναι, διὸ σαρ- 
κώδεις εἰσὶν αἱ τοιαῦται πᾶσαι, αἱ δὲ πρὸς τῷ ὑποζώ- 
µατι ὑµενώδεις. καὶ ἐπ' αὐτῶν δὲ τῶν διγονίαν ποιουµένων 
ζῴων φανερὸν τοῦτο συµβαῖνον· τὰ µὲν γὰρ ᾠὰ ἄνω καὶ 
ἐν τῷ πλαγίῳ ἴσχουσι, τὰ δὲ ζῷα ἐν τῷ κάτω µέρει τῆς 
ὑστέρας. 
 ∆ι' ἣν µὲν οὖν αἰτίαν ὑπεναντίως ἔχουσι τὰ περὶ τὰς 
ὑστέρας ἐνίοις τῶν ζῴων, καὶ ὅλως διὰ τί τοῖς µὲν κάτω τοῖς 
δὲ ἄνω πρὸς τῷ ὑποζώµατί εἰσιν εἴρηται. 
                    ∆ιότι δὲ τὰς µὲν 
ὑστέρας ἔχουσι πάντα ἐντός, τοὺς δ' ὄρχεις τὰ µὲν ἐντὸς τὰ 
δ' ἐκτός, αἴτιον τοῦ µὲν τὰς ὑστέρας ἐντὸς εἶναι πᾶσιν ὅτι ἐν 
ταύταις ἐστὶ τὸ γιγνόµενον ὃ δεῖται φυλακῆς καὶ σκέπης   
καὶ πέψεως, ὁ δ' ἐκτὸς τοῦ σώµατος τόπος εὔβλαπτος καὶ 

ψυχρός. οἱ δ' ὄρχεις τοῖς µὲν ἐκτὸς τοῖς δ' ἐντός ** διὰ τὸ 
δεῖσθαι καὶ τούτους σκέπης καὶ καλύµµατος πρός τε σω- 
τηρίαν καὶ πρὸς τὴν τοῦ σπέρµατος πέψιν· ἀδύνατον γὰρ 
ἐψυγµένους καὶ πεπηγότας ἀνασπᾶσθαι καὶ προΐεσθαι τὴν 
γονήν. διόπερ ὅσοις ἐν φανερῷ εἰσιν οἱ ὄρχεις ἔχουσι σκέ- 
πην δερµατικὴν τὴν καλουµένην ὀσχέαν· ὅσοις δ' ἡ τοῦ δέρ- 
µατος φύσις ὑπεναντιοῦται διὰ σκληρότητα πρὸς τὸ µὴ περι- 
ληπτικὴν εἶναι µηδὲ µαλθακὴν [καὶ δερµατικήν], οἷον τοῖς 
τ' ἰχθυῶδες ἔχουσι τὸ δέρµα καὶ τοῖς φολιδωτόν, τούτοις 
δ' ἀναγκαῖον ἐντὸς ἔχειν. διόπερ οἵ τε δελφῖνες καὶ ὅσα 
τῶν κητωδῶν ὄρχεις ἔχουσιν ἐντὸς ἔχουσι, καὶ τὰ ᾠο- 
τόκα καὶ τετράποδα τῶν φολιδωτῶν. καὶ τὸ τῶν ὀρνίθων δὲ 
δέρµα σκληρὸν ὥστε κατὰ µέγεθος ἀσύµµετρον εἶναι περι- 
λαβεῖν, καὶ ταύτην αἰτίαν εἶναι πᾶσι τούτοις πρὸς ταῖς εἰ- 
ρηµέναις πρότερον ἐκ τῶν περὶ τὰς ὀχείας συµβαινόντων 
ἀναγκαίων. διὰ τὴν αὐτὴν δ' αἰτίαν καὶ ὁ ἐλέφας καὶ ὁ 
ἐχῖνος ἔχουσιν ἐντὸς τοὺς ὄρχεις· οὐδὲ γὰρ τούτοις εὐφυὲς τὸ 
δέρµα πρὸς τὸ χωριστὸν ἔχειν τὸ σκεπαστικὸν µόριον. 
                         Κεῖν- 
ται δὲ καὶ τῇ θέσει ὑπεναντίως αἱ ὑστέραι τοῖς τε ζῳοτο- 

κοῦσιν ἐν αὑτοῖς καὶ τοῖς ᾠοτοκοῦσι θύραζε, καὶ τούτων τοῖς 
τε τὰς ὑστέρας ἔχουσι κάτω καὶ τοῖς πρὸς τῷ ὑποζώµατι, 
οἷον τοῖς ἰχθύσι πρός τε τοὺς ὄρνιθας καὶ τὰ ᾠοτόκα τῶν 
τετραπόδων, καὶ τοῖς κατ' ἀµφοτέρους τοὺς τρόπους γεννῶσιν,   
ἐν αὑτοῖς µὲν ᾠοτοκοῦσιν εἰς δὲ τὸ φανερὸν ζῳοτοκοῦσιν. 
τὰ µὲν γὰρ ζῳοτοκοῦντα καὶ ἐν αὑτοῖς καὶ ἐκτὸς ἐπὶ τῆς 
γαστρὸς ἔχει τὰς ὑστέρας, οἷον ἄνθρωπος καὶ βοῦς καὶ κύων 
καὶ τἆλλα τὰ τοιαῦτα· πρὸς γὰρ τὴν τῶν ἐµβρύων σωτη- 
ρίαν καὶ αὔξησιν συµφέρει µηθὲν ἐπεῖναι βάρος ἐπὶ ταῖς 
ὑστέραις. 
 Ἔστι δὲ καὶ ἕτερος ὁ πόρος δι' οὗ ἥ τε ξηρὰ περίττωσις 
ἐξέρχεται καὶ δι' οὗ ἡ ὑγρὰ τούτοις πᾶσιν. διὸ ἔχουσιν αἰ- 
δοῖα τὰ τοιαῦτα πάντα καὶ τὰ ἄρρενα καὶ τὰ θήλεα καθ' 
ἃ ἐκκρίνεται τὸ περίττωµα τὸ ὑγρὸν καὶ τοῖς µὲν ἄρρεσι τὸ 
σπέρµα τοῖς δὲ θήλεσι τὸ κύηµα. οὗτος δ' ἐπάνω καὶ ἐν 
τοῖς προσθίοις ὑπάρχει ὁ πόρος τοῦ τῆς ξηρᾶς τροφῆς. [ὅσα δ' 
ᾠοτοκεῖ µὲν ἀτελὲς δ' ᾠόν, οἷον ὅσοι τῶν ἰχθύων ᾠοτοκοῦσιν, 
οὗτοι δ' οὐχ ὑπὸ τῇ γαστρὶ ἀλλὰ πρὸς τῇ ὀσφύι ἔχουσι τὰς 
ὑστέρας· οὔτε γὰρ ἐµποδίζει ἡ τοῦ ᾠοῦ αὔξησις διὰ τὸ ἔξω 
τελειοῦσθαι καὶ προϊέναι τὸ αὐξανόµενον.] ὅ τε πόρος ὁ αὐ- 
τός ἐστι καὶ ἐν τοῖς µὴ ἔχουσι γεννητικὸν αἰδοῖον τῷ τῆς ξη- 

ρᾶς τροφῆς, πᾶσι τοῖς ᾠοτόκοις καὶ τοῖς ἔχουσιν αὐτῶν κύ- 
στιν, οἷον ταῖς χελώναις· τῆς γενέσεως γὰρ ἕνεκεν, οὐ τῆς τοῦ 
ὑγροῦ περιττώµατος ἐκκρίσεως εἰσὶ διττοὶ οἱ πόροι· διὰ δὲ 
τὸ ὑγρὰν εἶναι τὴν φύσιν τοῦ σπέρµατος καὶ ἡ τῆς ὑγρᾶς 
τροφῆς περίττωσις κεκοινώνηκε τοῦ αὐτοῦ πόρου. δῆλον δὲ 
τοῦτο ἐκ τοῦ σπέρµα µὲν πάντα φέρειν τὰ ζῷα, περίττωµα 
δὲ µὴ πᾶσι γίγνεσθαι ὑγρόν. 
              Ἐπεὶ οὖν δεῖ καὶ τοὺς τῶν ἀρ- 
ρένων πόρους τοὺς σπερµατικοὺς ἐρηρεῖσθαι καὶ µὴ πλανᾶ-   
σθαι καὶ τοῖς θήλεσι τὰς ὑστέρας, τοῦτο δ' ἀναγκαῖον ἢ 
πρὸς τὰ πρόσθια τοῦ σώµατος ἢ πρὸς τὰ πρανῆ συµβαί- 
νειν, τοῖς µὲν ζῳοτόκοις διὰ τὰ ἔµβρυα ἐν τοῖς προσθίοις 
αἱ ὑστέραι τοῖς δ' ᾠοτόκοις πρὸς τῇ ὀσφύι καὶ τοῖς πρα- 
νέσιν· ὅσα δ' ᾠοτοκήσαντα ἐν αὑτοῖς ζῳοτοκεῖ ἐκτός, ταῦ- 
τα δ' ἀµφοτέρως ἔχει διὰ τὸ µετειληφέναι ἀµφοτέρων 
καὶ εἶναι καὶ ζῳοτόκα καὶ ᾠοτόκα· τὰ µὲν γὰρ ἄνω τῆς 
ὑστέρας καὶ ᾗ γίγνεται τὰ ᾠὰ ὑπὸ τὸ ὑπόζωµα πρὸς τῇ 
ὀσφύι ἐστὶ καὶ τοῖς πρανέσι, †προϊούσης δὲ κάτω ἐπὶ τῇ γα- 
στρί· ταύτῃ γὰρ ζῳοτοκεῖ ἤδη. ὁ δὲ πόρος εἷς καὶ τούτοις 
τῆς τε ξηρᾶς περιττώσεως καὶ τῆς ὀχείας· οὐθὲν γὰρ ἔχει 
τούτων αἰδοῖον, καθάπερ εἴρηται πρότερον, ἀπηρτηµένον. ὁ- 

µοίως δ' ἔχουσι καὶ οἱ τῶν ἀρρένων πόροι, καὶ τῶν ἐχόν- 
των καὶ τῶν µὴ ἐχόντων ὄρχεις, ταῖς τῶν ᾠοτόκων ὑστέ- 
ραις· πᾶσι γὰρ πρὸς τοῖς πρανέσι προσπεφύκασι καὶ κα- 
τὰ τὸν τόπον τῆς ῥάχεως· δεῖ µὲν γὰρ µὴ πλανᾶσθαι 
ἀλλ' ἑδραίους εἶναι, τοιοῦτος δ' ὁ ὄπισθεν τόπος· οὗτος γὰρ τὸ 
συνεχὲς παρέχει καὶ τὴν στάσιν. τοῖς µὲν οὖν ἐντὸς ἔχουσι 
τοὺς ὄρχεις εὐθὺς ἐρηρεισµένοι εἰσὶν [ἅµα τοῖς πόροις] καὶ 
τοῖς ἐκτὸς δ' ὁµοίως· εἶτ' ἀπαντῶσιν εἰς ἓν πρὸς τὸν τοῦ 
αἰδοίου τόπον. ὁµοίως δὲ καὶ τοῖς δελφῖσιν οἱ πόροι ἔχουσιν· 
ἀλλὰ τοὺς ὄρχεις ἔχουσι κεκρυµµένους ὑπὸ τὸ περὶ τὴν γα- 
στέρα κύτος. 
 Πῶς µὲν οὖν ἔχουσι τῇ θέσει περὶ τὰ µόρια τὰ συν- 
τελοῦντα πρὸς τὴν γένεσιν καὶ διὰ τίνας αἰτίας εἴρηται. 
 Τῶν δ' ἄλλων ζῴων τῶν ἀναίµων οὐχ ὁ αὐτὸς τρόπος τῶν 
µορίων τῶν πρὸς τὴν γένεσιν συντελούντων οὔτε τοῖς ἐναίµοις 
οὔθ' ἑαυτοῖς. ἔστι δὲ γένη τέτταρα τὰ λοιπά, ἓν µὲν τὸ τῶν   
µαλακοστράκων, δεύτερον δὲ τὸ τῶν µαλακίων, τρίτον δὲ 
τὸ τῶν ἐντόµων, καὶ τέταρτον τὸ τῶν ὀστρακοδέρµων (τού- 
των δὲ περὶ µὲν πάντων ἄδηλον, τὰ δὲ πλεῖστα ὅτι οὐ συν- 
δυάζεται φανερόν· τίνα δὲ συνίσταται τρόπον ὕστερον λε- 
κτέον). 

   Τὰ δὲ µαλακόστρακα συνδυάζεται µὲν ὥσπερ τὰ 
ὀπισθουρητικά, ὅταν τὸ µὲν ὕπτιον τὸ δὲ πρανὲς ἐπαλλάξῃ 
τὰ οὐραῖα· τοῖς γὰρ ὑπτίοις πρὸς τὰ πρανῆ ἐπιβαίνειν ἐµ- 
ποδίζει τὰ οὐραῖα µακρὰν ἔχοντα τὴν ἀπάρτησιν τῶν πτε- 
ρυγίων. ἔχουσι δ' οἱ µὲν ἄρρενες λεπτοὺς πόρους θορικούς, αἱ 
δὲ θήλειαι ὑστέρας ὑµενώδεις παρὰ τὸ ἔντερον ἔνθεν καὶ 
ἔνθεν ἐσχισµένας ἐν αἷς ἐγγίγνεται τὸ ᾠόν. 
                      Τὰ δὲ µαλά- 
κια συµπλέκεται µὲν κατὰ τὸ στόµα ἀντερείδοντα καὶ 
διαπτύττοντα τὰς πλεκτάνας, συµπλέκεται δὲ τὸν τρόπον 
τοῦτον ἐξ ἀνάγκης· ἡ γὰρ φύσις παρὰ τὸ στόµα τὴν τε- 
λευτὴν τοῦ περιττώµατος συνήγαγε κάµψασα, καθάπερ 
εἴρηται πρότερον [ἐν τοῖς περὶ τῶν µορίων λόγοις]. ἔχει δ' ἡ 
θήλεια µὲν ὑστερικὸν µόριον φανερῶς ἐν ἑκάστῳ τούτων τῶν 
ζῴων· ᾠὸν γὰρ ἴσχει τὸ µὲν πρῶτον ἀδιόριστον, ἔπειτα δια- 
κρινόµενον γίγνεται πολλὰ καὶ ἀποτίκτει ἕκαστον τούτων ἀτε- 
λές, καθάπερ καὶ οἱ ᾠοτοκοῦντες τῶν ἰχθύων. ὁ δὲ πόρος 
ὁ αὐτὸς τοῦ περιττώµατος καὶ τοῦ ὑστερικοῦ µορίου καὶ τοῖς 
µαλακοστράκοις καὶ τούτοις, †ἔστι γὰρ ᾗ τὸν θολὸν ἀφίησι 
διὰ τοῦ πόρου. ταῦτα δ' ἐστὶν† ἐν τοῖς ὑπτίοις τοῦ σώµατος 
ᾗ τὸ κέλυφος ἀφέστηκε καὶ ἡ θάλαττα εἰσέρχεται· διὸ ὁ   

συνδυασµὸς κατὰ τοῦτο γίγνεται τῷ ἄρρενι πρὸς τὴν θήλειαν· 
ἀναγκαῖον γάρ, εἴπερ ἀφίησί τι ὁ ἄρρεν εἴτε σπέρµα εἴτε 
µόριον εἴτε ἄλλην τινὰ δύναµιν, κατὰ τὸν ὑστερικὸν πόρον 
πλησιάζειν. ἡ δὲ τῆς πλεκτάνης τοῦ ἄρρενος διὰ τοῦ αὐλοῦ 
δίεσις ἐπὶ τῶν πολυπόδων, ᾗ φασιν ὀχεύειν πλεκτάνῃ οἱ 
ἁλιεῖς, συµπλοκῆς χάριν ἐστὶν ἀλλ' οὐχ ὡς ὀργάνου χρη- 
σίµου πρὸς τὴν γένεσιν· ἔξω γάρ ἐστι τοῦ πόρου καὶ τοῦ σώ- 
µατος. ἐνίοτε δὲ συνδυάζονται καὶ ἐπὶ τὰ πρανῆ τὰ µα- 
λάκια· πότερον δὲ γενέσεως χάριν ἢ δι' ἄλλην αἰτίαν οὐ- 
θὲν ὦπταί πω. 
         Τῶν δ' ἐντόµων τὰ µὲν συνδυάζεται καὶ ἡ 
γένεσις αὐτῶν ἐστιν ἐκ ζῴων συνωνύµων καθάπερ ἐπὶ τῶν 
ἐναίµων, οἷον αἵ τε ἀκρίδες καὶ οἱ τέττιγες καὶ τὰ φαλάγ- 
για καὶ οἱ σφῆκες καὶ οἱ µύρµηκες,  - τὰ δὲ συνδυάζεται 
µὲν καὶ γεννῶσιν, οὐχ ὁµογενῆ δ' αὑτοῖς ἀλλὰ σκώληκας 
µόνον, οὐδὲ γίγνονται ἐκ ζῴων ἀλλ' ἐκ σηποµένων ὑγρῶν, 
τὰ δὲ ξηρῶν, οἷον αἵ τε ψύλλαι καὶ αἱ µυῖαι καὶ αἱ καν- 
θαρίδες,  - τὰ δ' οὔτ' ἐκ ζῴων γίγνονται οὔτε συνδυάζονται κα- 
θάπερ ἐµπίδες τε καὶ κώνωπες καὶ πολλὰ τοιαῦτα γένη. 
τῶν δὲ συνδυαζοµένων ἐν τοῖς πλείστοις τὰ θήλεα µείζω τῶν 
ἀρρένων ἐστίν. πόρους δὲ τὰ ἄρρενα θορικοὺς οὐ φαίνονται ἔχοντα. 

ἀφίησι δὲ ὡς ἐπὶ τὸ πλεῖστον εἰπεῖν τὸ ἄρρεν εἰς τὸ θῆλυ 



οὐδὲν µόριον ἀλλὰ τὸ θῆλυ εἰς τὸ ἄρρεν κάτωθεν ἄνω. τε- 
θεώρηται δὲ τοῦτο ἐπὶ πολλῶν, [καὶ περὶ τοῦ ἀναβαίνειν ὡς- 
αύτως] τοὐναντίον δ' ἐπ' ὀλίγων· ὥστε δὲ γένει διελεῖν οὔπω 
συνεώραται. σχεδὸν δὲ τοῦτο καὶ ἐπὶ τῶν ᾠοτόκων ἰχθύων 
τῶν πλείστων ἐστὶ καὶ ἐπὶ τῶν τετραπόδων καὶ ᾠοτόκων· τὰ 
γὰρ θήλεα µείζω τῶν ἀρρένων ἐστὶ διὰ τὸ συµφέρειν πρὸς   
τὸν γιγνόµενον αὐτοῖς ὑπὸ τῶν ᾠῶν ὄγκον ἐν τῇ κυήσει. τοῖς 
δὲ θήλεσιν αὐτῶν τὸ ταῖς ὑστέραις ἀνάλογον µόριον ἐσχι- 
σµένον ἐστὶ παρὰ τὸ ἔντερον, ὥσπερ καὶ τοῖς ἄλλοις, ἐν ᾧ 
ἐγγίγνεται τὰ κυήµατα. δῆλον δὲ τοῦτο ἐπί τε τῶν ἀκρί- 
δων καὶ ὅσα µέγεθος αὐτῶν ἔχει, συνδυάζεσθαι πεφυκό- 
των· τὰ γὰρ πλεῖστα µικρὰ λίαν τῶν ἐντόµων ἐστίν. 
 Τὰ µὲν οὖν περὶ τὴν γένεσιν ὄργανα τοῖς ζῴοις περὶ 
ὧν οὐκ ἐλέχθη πρότερον, τοῦτον ἔχει τὸν τρόπον· τῶν δ' 
ὁµοιοµερῶν ἀπελείφθη περὶ γονῆς καὶ γάλακτος, περὶ ὧν 
 
καιρός ἐστιν εἰπεῖν, περὶ µὲν γονῆς ἤδη περὶ δὲ γάλακτος 
ἐν τοῖς ἐχοµένοις. 
           Τὰ µὲν γὰρ προΐεται φανερῶς σπέρµα 
τῶν ζῴων οἷον ὅσα αὐτῶν ἔναιµα τὴν φύσιν ἐστί, τὰ δ' 

ἔντοµα καὶ τὰ µαλάκια ποτέρως ἄδηλον. ὥστε τοῦτο θεω- 
ρητέον πότερον πάντα προΐεται σπέρµα τὰ ἄρρενα ἢ οὐ 
πάντα, καὶ εἰ µὴ πάντα, διὰ τίν' αἰτίαν τὰ µὲν τὰ δ' οὔ· 
καὶ τὰ θήλεα δὲ πότερον συµβάλλεται σπέρµα τι ἢ οὔ, 
καὶ εἰ µὴ σπέρµα, πότερον οὐδ' ἄλλο οὐθέν, ἢ συµβάλλεται 
µέν τι, οὐ σπέρµα δέ. ἔτι δὲ καὶ τὰ προϊέµενα σπέρµα τί 
συµβάλλεται διὰ τοῦ σπέρµατος πρὸς τὴν γένεσιν σκεπτέον 
καὶ ὅλως τίς ἐστιν ἡ τοῦ σπέρµατος φύσις καὶ ἡ τῶν καλου- 
µένων καταµηνίων, ὅσα ταύτην τὴν ὑγρότητα προΐεται τῶν 
ζῴων. 
  ∆οκεῖ δὲ πάντα γίγνεσθαι ἐκ σπέρµατος, τὸ δὲ σπέρ- 
µα ἐκ τῶν γεννώντων. διὸ τοῦ αὐτοῦ λόγου ἐστὶ πότερον καὶ 
τὸ θῆλυ καὶ τὸ ἄρρεν προΐενται ἄµφω ἢ θάτερον µόνον, καὶ 
πότερον ἀπὸ παντὸς ἀπέρχεται τοῦ σώµατος ἢ οὐκ ἀπὸ παν- 
τός· εὔλογον γὰρ εἰ µὴ ἀπὸ παντός, µηδ' ἀπ' ἀµφοτέ- 
ρων τῶν γεννώντων. διόπερ ἐπισκεπτέον, ἐπειδή φασί τινες   
ἀπὸ παντὸς ἀπιέναι τοῦ σώµατος, περὶ τούτου πῶς ἔχει πρῶ- 
τον. ἔστι δὲ σχεδὸν οἷς ἄν τις χρήσαιτο τεκµηρίοις, [ὡς ἀφ' 
ἑκάστου τῶν µορίων ἀπιόντος τοῦ σπέρµατος] τέτταρα, πρῶτον 
µὲν ἡ σφοδρότης τῆς ἡδονῆς· µᾶλλον γὰρ ἡδὺ πλέον ταὐτὸ 
γιγνόµενον πάθος, πλέον δὲ τὸ πᾶσι τοῖς µορίοις ἢ τὸ ἑνὶ ἢ 

ὀλίγοις συµβαῖνον αὐτῶν. ἔτι τὸ ἐκ κολοβῶν κολοβὰ γίγνε- 
σθαι· διὰ µὲν γὰρ τὸ τοῦ µορίου ἐνδεὲς εἶναι οὐ βαδίζειν 



σπέρµα ἐντεῦθέν φασιν, ὅθεν δ' ἂν µὴ ἔλθῃ τοῦτο συµβαί- 
νειν µὴ γίγνεσθαι. πρὸς δὲ τούτοις αἱ ὁµοιότητες πρὸς τοὺς 
γεννήσαντας· γίγνονται γὰρ ἐοικότες ὥσπερ καὶ ὅλον τὸ σῶ- 
µα καὶ µόρια µορίοις· εἴπερ οὖν καὶ τῷ ὅλῳ αἴτιον τῆς 
ὁµοιότητος τὸ ἀφ' ὅλου ἐλθεῖν τὸ σπέρµα, καὶ τοῖς µορίοις 
αἴτιον ἂν εἴη τὸ ἀφ' ἑκάστου τι τῶν µορίων ἐλθεῖν. ἔτι δὲ καὶ 
εὔλογον ἂν εἶναι δόξειεν, ὥσπερ καὶ τοῦ ὅλου ἐστί τι ἐξ οὗ γί- 
γνεται πρῶτον οὕτω καὶ τῶν µορίων ἑκάστου, ὥστ' εἰ ἐκείνου 
σπέρµα καὶ τῶν µορίων ἑκάστου εἴη ἄν τι σπέρµα ἴδιον. 
πιθανὰ δὲ καὶ τὰ τοιαῦτα µαρτύρια ταύταις ταῖς δόξαις· 
οὐ γὰρ µόνον τὰ σύµφυτα προσεοικότες γίγνονται τοῖς γονεῦ- 
σιν οἱ παῖδες ἀλλὰ καὶ τὰ ἐπίκτητα· οὐλάς τε γὰρ ἐχόν- 
των τῶν γεννησάντων ἤδη τινὲς ἔσχον ἐν τοῖς αὐτοῖς τόποις 
τῶν ἐκγόνων τὸν τύπον τῆς οὐλῆς, καὶ στίγµα ἔχοντος ἐν τῷ 
βραχίονι τοῦ πατρὸς ἐπεσήµηνεν ἐν Χαλκηδόνι τῷ τέκνῳ 
συγκεχυµένον µέντοι καὶ οὐ διηρθρωµένον τὸ γράµµα. ὅτι 
µὲν οὖν ἀπὸ παντὸς ἔρχεται τὸ σπέρµα σχεδὸν ἐκ τούτων 
µάλιστα πιστεύουσί τινες. 
             Φαίνεται δ' ἐξετάζουσι τὸν λόγον   

τοὐναντίον µᾶλλον· τά τε γὰρ εἰρηµένα λύειν οὐ χαλεπόν, 
καὶ πρὸς τούτοις ἄλλα συµβαίνει λέγειν ἀδύνατα. πρῶτον 
µὲν οὖν ὅτι οὐθὲν σηµεῖον ἡ ὁµοιότης τοῦ ἀπιέναι ἀπὸ παντός, 
ὅτι καὶ φωνὴν καὶ ὄνυχας καὶ τρίχας ὅµοιοι γίγνονται καὶ 
τὴν κίνησιν, ἀφ' ὧν οὐθὲν ἀπέρχεται. ἔνια δ' οὐκ ἔχουσί πω 
ὅταν γεννῶσιν, οἷον τρίχωσιν πολιῶν ἢ γενείου. ἔτι τοῖς ἄνω- 
θεν γονεῦσιν ἐοίκασιν ἀφ' ὧν οὐθὲν ἀπῆλθεν· ἀποδιδόασι 
γὰρ διὰ πολλῶν γενεῶν αἱ ὁµοιότητες, οἷον καὶ ἐν Ἤλιδι ἡ 
τῷ Αἰθίοπι συγγενοµένη· οὐ γὰρ ἡ θυγάτηρ ἐγένετο ἀλλ' ὁ 
ἐκ ταύτης Αἰθίοψ. καὶ ἐπὶ τῶν φυτῶν δὲ ὁ αὐτὸς λόγος· 
δῆλον γὰρ ὅτι καὶ τούτοις ἀπὸ πάντων ἂν τῶν µερῶν τὸ 
σπέρµα γίγνοιτο. πολλὰ δὲ τὰ µὲν οὐκ ἔχει, τὰ δὲ καὶ 
ἀφέλοι τις ἄν, τὰ δὲ προσφύεται. ἔτι οὐδ' ἀπὸ τῶν περι- 
καρπίων ἀπέρχεται· καίτοι καὶ ταῦτα γίγνεται τὴν αὐτὴν 
ἔχοντα µορφήν. 
       Ἔτι πότερον ἀπὸ τῶν ὁµοιοµερῶν µόνον ἀπ- 
έρχεται ἀφ' ἑκάστου οἷον ἀπὸ σαρκὸς καὶ ὀστοῦ καὶ νεύρου, 
ἢ καὶ ἀπὸ τῶν ἀνοµοιοµερῶν οἷον προσώπου καὶ χειρός; εἰ 
µὲν γὰρ ἀπ' ἐκείνων µόνον - ἐοίκασι δὲ µᾶλλον ταῦτα τοῖς 
γονεῦσι [τὰ ἀνοµοιοµερῆ οἷον πρόσωπον καὶ χεῖρας καὶ πό- 
δας]· εἴπερ οὖν µηδὲ ταῦτα τῷ ἀπὸ παντὸς ἀπελθεῖν, τί 

κωλύει µηδ' ἐκεῖνα τῷ ἀπὸ παντὸς ἀπελθεῖν ὅµοια εἶναι 
ἀλλὰ δι' ἄλλην αἰτίαν; εἰ δ' ἀπὸ τῶν ἀνοµοιοµερῶν µόνον 
- οὔκουν ἀπὸ πάντων. προσήκει δὲ µᾶλλον ἀπ' ἐκείνων· πρό- 



τερα γὰρ ἐκεῖνα καὶ σύγκειται τὰ ἀνοµοιµερῆ ἐξ ἐκεί- 
νων, καὶ ὥσπερ πρόσωπον καὶ χεῖρας γίγνονται ἐοικότες   
οὕτω καὶ σάρκας καὶ ὄνυχας. εἰ δ' ἀπ' ἀµφοτέρων, τίς ὁ 
τρόπος ἂν εἴη τῆς γενέσεως; σύγκειται γὰρ ἐκ τῶν ὁµοιο- 
µερῶν τὰ ἀνοµοιοµερῆ ὥστε τὸ ἀπὸ τούτων ἀπιέναι τὸ ἀπ' 
ἐκείνων ἂν εἴη ἀπιέναι καὶ τῆς συνθέσεως· ὥσπερ κἂν εἰ 
ἀπὸ τοῦ γεγραµµένου· ὀνόµατος ἀπῄει τι, εἰ µὲν ἀπὸ παντός, κἂν 
ἀπὸ τῶν συλλαβῶν ἑκάστης, εἰ δ' ἀπὸ τούτων, ἀπὸ τῶν 
στοιχείων καὶ τῆς συνθέσεως. ὥστ' εἴπερ ἐκ πυρὸς καὶ τῶν 
τοιούτων σάρκες καὶ ὀστᾶ συνεστᾶσιν, ἀπὸ τῶν στοιχείων ἂν 
εἴη µᾶλλον· ἀπὸ γὰρ τῆς συνθέσεως πῶς ἐνδέχεται; ἀλλὰ 
µὴν ἄνευ γε ταύτης οὐκ ἂν εἴη ὅµοια. ταύτην δ' εἴ τι δη- 
µιουργεῖ ὕστερον, τοῦτ' ἂν εἴη τὸ τῆς ὁµοιότητος αἴτιον ἀλλ' 
οὐ τὸ ἀπελθεῖν ἀπὸ παντός. 
             Ἔτι εἰ µὲν διεσπασµένα τὰ µέρη 
ἐν τῷ σπέρµατι πῶς ζῇ; εἰ δὲ συνεχῆ ζῷον ἂν εἴη µι- 
κρόν. καὶ τὰ τῶν αἰδοίων πῶς; οὐ γὰρ ὅµοιον τὸ ἀπιὸν ἀπὸ 
τοῦ ἄρρενος καὶ τοῦ θήλεος. 

            Ἔτι εἰ ἀπ' ἀµφοτέρων ὁµοίως ἀπὸ 
πάντων ἀπέρχεται, δύο γίγνεται ζῷα· ἑκατέρου γὰρ ἅ- 
παντα ἕξει. διὸ καὶ Ἐµπεδοκλῆς ἔοικεν, εἴπερ οὕτω λε- 
κτέον, µάλιστα λέγειν ὁµολογούµενα τούτῳ τῷ λόγῳ [τό γε 
τοσοῦτον, ἀλλ' εἴπερ ἑτέρᾳ πῃ, οὐ καλῶς]· φησὶ γὰρ ἐν τῷ 
ἄρρενι καὶ τῷ θήλει οἷον σύµβολον ἐνεῖναι, ὅλον δ' ἀπ' 
οὐδετέρου ἀπιέναι, 
  ἀλλὰ διέσπασται µελέων φύσις, ἡ µὲν ἐν ἀνδρός ... 
διὰ τί γὰρ τὰ θήλεα οὐ γεννᾷ ἐξ αὑτῶν εἴπερ 
ἀπὸ παντός τε ἀπέρχεται καὶ ἔχει ὑποδοχήν; ἀλλ' ὡς   
ἔοικεν ἢ οὐκ ἀπέρχεται ἀπὸ παντὸς ἢ οὕτως ὥσπερ ἐκεῖνος 
λέγει, οὐ ταὐτὰ ἀφ' ἑκατέρου, διὸ καὶ δέονται τῆς ἀλλή- 
λων συνουσίας. ἀλλὰ καὶ τοῦτ' ἀδύνατον. ὥσπερ γὰρ καὶ 
µεγάλα ὄντ' ἀδύνατον διεσπασµένα σώζεσθαι καὶ ἔµψυ- 
χα εἶναι, καθάπερ Ἐµπεδοκλῆς γεννᾷ ἐπὶ τῆς Φιλότητος 
λέγων· 
    ᾗ πολλαὶ µὲν κόρσαι ἀναύχενες ἐβλάστησαν, 
                          εἶθ' 
οὕτω συµφύεσθαί φησιν, τοῦτο δὲ φανερὸν ὅτι ἀδύνατον· 
οὔτε γὰρ µὴ ψυχὴν ἔχοντα οὔτε µὴ ζωήν τινα δύναιτ' ἂν 
σώζεσθαι, οὔτε ὥσπερ ζῷα ὄντα πλείω συµφύεσθαι ὥστ' 

εἶναι πάλιν ἕν. ἀλλὰ µὴν τοῦτον τὸν τρόπον συµβαίνει λέ- 
γειν τοῖς ἀπὸ παντὸς ἀπιέναι φάσκουσιν, ὥσπερ τότε ἐν τῇ 
γῇ ἐπὶ τῆς Φιλότητος, οὕτω τούτοις ἐν τῷ σώµατι. ἀδύνα- 
τον γὰρ συνεχῆ τὰ µόρια γίγνεσθαι καὶ ἀπιέναι εἰς ἕνα 



τόπον συνιόντα. εἶτα πῶς καὶ διέσπασται τὰ ἄνω καὶ κάτω 
καὶ δεξιὰ καὶ ἀριστερὰ καὶ πρόσθια καὶ ὀπίσθια; πάντα 
γὰρ ταῦτα ἄλογά ἐστιν. 
            Ἔτι δὲ τὰ µέρη τὰ µὲν δυνάµει τὰ 
δὲ πάθεσι διώρισται, τὰ µὲν ἀνοµοιοµερῆ τῷ δύνασθαί τι 
ποιεῖν οἷον γλῶττα καὶ χείρ, τὰ δ' ὁµοιοµερῆ σκληρότητι 
καὶ µαλακότητι καὶ τοῖς ἄλλοις τοῖς τοιούτοις πάθεσιν. οὐ 
πάντως οὖν ἔχον αἷµα οὐδὲ σάρξ. δῆλον τοίνυν ὅτι ἀδύνα- 
τον τὸ ἀπελθὸν εἶναι συνώνυµον τοῖς µέρεσιν, οἷον αἷµα ἀπὸ 
αἵµατος ἢ σάρκα ἀπὸ σαρκός. ἀλλὰ µὴν εἴ γ' ἐξ ἑτέρου 
τινὸς ὄντος αἷµα γίγνεται οὐδ' ἂν τῆς ὁµοιότητος αἴτιον εἴη, 
ὡς λέγουσιν οἱ φάσκοντες οὕτω, τὸ ἀπελθεῖν ἀπὸ πάντων   
 
τῶν µορίων· ἱκανὸν γὰρ ἀφ' ἑνὸς ἀπιέναι µόνον εἴπερ µὴ 
ἐξ αἵµατος αἷµα γίγνεται. διὰ τί γὰρ οὐκ ἂν καὶ ἅπαντα 
ἐξ ἑνὸς γίγνοιτο; ὁ αὐτὸς γὰρ λόγος ἔοικεν εἶναι οὗτος τῷ 
Ἀναξαγόρου, τῷ µηθὲν γίγνεσθαι τῶν ὁµοιοµερῶν· πλὴν 

ἐκεῖνος µὲν ἐπὶ πάντων, οὗτοι δ' ἐπὶ τῆς γενέσεως τῶν ζῴων 
τοῦτο ποιοῦσιν. ἔπειτα τίνα τρόπον αὐξηθήσεται ταῦτα τὰ 
ἀπελθόντα ἀπὸ παντός; Ἀναξαγόρας µὲν γὰρ εὐλόγως 
φησὶ σάρκας ἐκ τῆς τροφῆς προσιέναι ταῖς σαρξίν· τοῖς 
δὲ ταῦτα µὲν µὴ λέγουσιν ἀπὸ παντὸς δ' ἀπιέναι φάσκουσι, 
πῶς ἑτέρου προσγενοµένου ἔσται µεῖζον εἰ µὴ µεταβάλλει τὸ προς- 
ελθόν; ἀλλὰ µὴν εἴ γε δύναται µεταβάλλειν τὸ προσελ- 
θόν, διὰ τί οὐκ εὐθὺς ἐξ ἀρχῆς τὸ σπέρµα τοιοῦτόν ἐστιν ὥστ' 
ἐξ αὐτοῦ δυνατὸν εἶναι γίγνεσθαι αἷµα καὶ σάρκας, ἀλλὰ µὴ 
αὐτὸ εἶναι ἐκεῖνο καὶ αἷµα καὶ σάρκας; οὐ γὰρ δὴ οὐδὲ τοῦτο 
ἐνδέχεται λέγειν ὡς τῇ κατακεράσει αὐξάνεται ὕστερον οἷον 
οἶνος ὕδατος προσεγχυθέντος· αὐτὸ γὰρ ἂν πρῶτον µάλιστα 
ἦν ἕκαστον ἄκρατον ὄν· νῦν δὲ ὕστερον µᾶλλον καὶ σὰρξ καὶ 
ὀστοῦν καὶ τῶν ἄλλων ἕκαστόν ἐστι µορίων. τοῦ δὲ σπέρµατος 
φάναι τι νεῦρον εἶναι καὶ ὀστοῦν λίαν ἐστὶν ὑπὲρ ἡµᾶς τὸ 
λεγόµενον. 
    Πρὸς δὲ τούτοις εἰ τὸ θῆλυ καὶ τὸ ἄρρεν ἐν τῇ 
κυήσει διαφέρει καθάπερ Ἐµπεδοκλῆς λέγει· 
  ἐν δ' ἐχύθη καθαροῖσι· τὰ µὲν τελέθουσι γυναῖκες, 
  ψύχεος ἀντιάσαντα .., 
φαίνονται δ' οὖν µεταβάλλουσαι καὶ γυναῖκες καὶ ἄν- 

δρες, ὥσπερ ἐξ ἀγόνων γόνιµοι οὕτω καὶ ἐκ θηλυτόκων ἀρ- 
ρενοτόκοι, ὡς οὐκ ἐν τῷ ἀπελθεῖν ἀπὸ παντὸς ἢ µὴ τῆς αἰ- 
τίας οὔσης ἀλλ' ἐν τῷ σύµµετρον ἢ ἀσύµµετρον εἶναι τὸ 
ἀπὸ τῆς γυναικὸς καὶ τοῦ ἀνδρὸς ἀπιόν, ἢ καὶ δι' ἄλλην   
τινὰ τοιαύτην αἰτίαν. δῆλον τοίνυν, εἰ τοῦτο θήσοµεν οὕτως 



ὅτι οὐ τῷ ἀπελθεῖν ἀπό τινος τὸ θῆλυ, ὥστ' οὐδὲ τὸ µέρος ὃ 
ἔχει ἴδιον τό τε ἄρρεν καὶ τὸ θῆλυ, εἴπερ τὸ αὐτὸ σπέρ- 
µα καὶ θῆλυ καὶ ἄρρεν δύναται γίγνεσθαι ὡς οὐκ ὄντος τοῦ 
µορίου ἐν τῷ σπέρµατι. τί οὖν διαφέρει ἐπὶ τούτου λέγειν ἢ 
ἐπὶ τῶν ἄλλων µορίων; εἰ γὰρ µηδ' ἀπὸ τῆς ὑστέρας σπέρ- 
µα γίγνεται ὁ αὐτὸς λόγος καὶ ἐπὶ τῶν ἄλλων ἂν εἴη µο- 
ρίων. 
  Ἔτι ἔνια γίγνεται τῶν ζῴων οὔτ' ἐξ ὁµογένων οὔτε τῷ γέ- 
νει διαφόρων, οἷον αἱ µυῖαι καὶ τὰ γένη τῶν καλουµένων 
ψυλλῶν· ἐκ δὲ τούτων γίγνεται µὲν ζῷα οὐκέτι δ' ὅµοια τὴν 
φύσιν, ἀλλὰ γένος τι σκωλήκων. δῆλον οὖν ὅτι οὐκ ἀπὸ 
παντὸς µέρους ἀπιόντος γίγνονται ὅσα ἑτερογενῆ· ὅµοια γὰρ 
ἂν ἦν εἴπερ τοῦ ἀπὸ παντὸς ἀπιέναι σηµεῖόν ἐστιν ἡ ὁµοιό- 
της. 
  Ἔτι ἀπὸ µιᾶς συνουσίας καὶ τῶν ζῴων ἔνια γεννᾷ πολ- 
λά (τὰ δὲ φυτὰ καὶ παντάπασιν· δῆλον γὰρ ὅτι ἀπὸ µιᾶς 

κινήσεως τὸν ἐπέτειον πάντα φέρει καρπόν)· καίτοι πῶς δυ- 
νατὸν εἰ ἀπὸ παντὸς ἀπεκρίνετο τὸ σπέρµα; µίαν γὰρ 
ἀπόκρισιν ἀπὸ µιᾶς ἀναγκαῖον γίγνεσθαι συνουσίας καὶ µιᾶς 
διακρίσεως. ἐν δὲ ταῖς ὑστέραις χωρίζεσθαι ἀδύνατον· ἤδη 
γὰρ ὥσπερ ἀπὸ ζῴου, οὐ σπέρµατος εἴη ἡ δια- 
χώρισις. 
      Ἔτι τὰ ἀποφυτευόµενα ἀφ' αὑτοῦ φέρει σπέρµα· 
δῆλον οὖν ὅτι καὶ πρὶν ἀποφυτευθῆναι ἀπὸ τοῦ αὐτοῦ µεγέθους   
ἔφερε τὸν καρπόν, καὶ οὐκ ἀπὸ παντὸς τοῦ φυτοῦ ἀπῄει τὸ 
σπέρµα. 
   Μέγιστον δὲ τούτων τεκµήριον τεθεωρήκαµεν ἱκανῶς 
ἐπὶ τῶν ἐντόµων. καὶ γὰρ εἰ µὴ ἐν πᾶσιν, ἀλλ' ἐπὶ τῶν 
πλείστων ἐν τῇ ὀχείᾳ τὸ θῆλυ εἰς τὸ ἄρρεν µέρος τι αὑτοῦ 
ἀποτείνει· διὸ καὶ τὴν ὀχείαν, καθάπερ εἴποµεν πρότερον, 
οὕτω ποιοῦνται· τὰ γὰρ κάτωθεν εἰς τὰ ἄνω φαίνεται ἐναφι- 
έντα, οὐκ ἐν πᾶσιν ἀλλ' ἐν τοῖς πλείστοις τῶν τεθεωρηµένων. 
ὥστε φανερὸν ἂν εἴη ὅτι οὐδ' ὅσα προΐεται γονὴν τῶν ἀρρένων, 
οὐ τὸ ἀπὸ παντὸς ἀπιέναι τῆς γενέσεως αἴτιόν ἐστιν, ἀλλ' 
ἄλλον τινὰ τρόπον περὶ οὗ σκεπτέον ὕστερον. καὶ γὰρ εἴπερ 
τὸ ἀπὸ παντὸς ἀπιέναι συνέβαινεν, ὥσπερ φασίν, οὐθὲν ἔδει 
ἀπὸ πάντων ἀξιοῦν ἀπιέναι ἀλλὰ µόνον ἀπὸ τοῦ δηµιουργοῦν- 

τος, οἷον ἀπὸ τοῦ τέκτονος ἀλλὰ µὴ ἀπὸ τῆς ὕλης. νῦν δ' 
ὅµοιον λέγουσιν ὥσπερ κἂν εἰ ἀπὸ τῶν ὑποδηµάτων· σχεδὸν 
γὰρ ὅµοιος υἱὸς τῷ πατρὶ ὅµοια φορεῖ. 
                      Ὅτι δ' ἡδονὴ 
σφοδροτέρα γίγνεται ἐν τῇ ὁµιλίᾳ τῇ τῶν ἀφροδισίων, οὐ τὸ ἀπὸ 
παντὸς ἀπιέναι αἴτιον ἀλλ' ὅτι κνησµός ἐστιν ἰσχυρός· διὸ 



καὶ εἰ πολλάκις συµβαίνει ἡ ὁµιλία αὕτη ἧττον γίγνεται 
τὸ χαίρειν τοῖς πλησιάζουσιν. ἔτι πρὸς τῷ τέλει ἡ χαρά, 
ἔδει δὲ ἐν ἑκάστῳ τῶν µορίων, καὶ µὴ ἅµα ἀλλ' ἐν µὲν 
τοῖς πρότερον ἐν δὲ τοῖς ὕστερον. 
               Τοῦ δ' ἐκ κολοβῶν γίγνεσθαι 
κολοβὰ ἡ αὐτὴ αἰτία καὶ διὰ τί ὅµοια τοῖς γονεῦσιν. γί- 
γνεται δὲ καὶ οὐ κολοβὰ ἐκ κολοβῶν, ὥσπερ καὶ ἀνόµοια 
τοῖς τεκνώσασιν· περὶ ὧν ὕστερον τὴν αἰτίαν θεωρητέον· τὸ 
γὰρ πρόβληµα τοῦτ' ἐκείνοις ταὐτόν ἐστιν.   
                   Ἔτι εἰ τὸ θῆλυ µὴ 
προΐεται σπέρµα τοῦ αὐτοῦ λόγου µηδ' ἀπὸ παντὸς ἀπιέναι. 
κἂν εἰ µὴ ἀπὸ παντὸς ἀπέρχεται, οὐθὲν ἄλογον τὸ µηδ' 
ἀπὸ τοῦ θήλεος ἀλλ' ἄλλον τινὰ τρόπον αἴτιον εἶναι τὸ θῆλυ 
τῆς γενέσεως. περὶ οὗ ἐχόµενόν ἐστιν ἐπισκέψασθαι ἐπει- 
δὴ φανερὸν ὅτι οὐκ ἀπὸ πάντων ἀποκρίνεται τὸ σπέρµα τῶν 

µορίων. 
 Ἀρχὴ δὲ καὶ ταύτης τῆς σκέψεως καὶ τῶν ἑποµένων 
πρῶτον λαβεῖν περὶ σπέρµατος τί ἐστιν· οὕτω γὰρ καὶ περὶ 
τῶν ἔργων αὐτοῦ καὶ τῶν περὶ αὐτὸ συµβαινόντων ἔσται 
µᾶλλον εὐθεώρητον. βούλεται δὲ τοιοῦτον τὴν φύσιν εἶναι τὸ 
σπέρµα ἐξ οὗ τὰ κατὰ φύσιν συνιστάµενα γίγνεται πρώτου, 
†οὐ τῷ ἐξ ἐκείνου τι εἶναι τὸ ποιοῦν οἷον τοῦ ἀνθρώπου· γίγνε- 
ται γὰρ ἐκ τούτου ὅτι τοῦτό ἐστι τὸ σπέρµα.† ἐπεὶ δὲ πολ- 
λαχῶς γίγνεται ἄλλο ἐξ ἄλλου - ἕτερον γὰρ τρόπον ὡς ἐξ 
ἡµέρας φαµὲν νὺξ γίγνεται καὶ ἐκ παιδὸς ἀνήρ, ὅτι τόδε 
µετὰ τόδε· ἄλλον δὲ τρόπον ὡς ἐκ χαλκοῦ ἀνδριὰς καὶ 
ἐκ ξύλου κλίνη καὶ τἆλλα ὅσα ὡς ἐξ ὕλης γίγνεσθαι τὰ 
γιγνόµενα λέγοµεν, ἔκ τινος ἐνυπάρχοντος καὶ σχηµατι- 
σθέντος τὸ ὅλον ἐστίν. ἕτερον δὲ τρόπον ὡς ἐκ µουσικοῦ ἄµου- 
σος καὶ ὡς ἐξ ὑγιοῦς κάµνων καὶ ὅλως ὡς τὸ ἐναντίον ἐκ 
τοῦ ἐναντίου. ἔτι δὲ παρὰ ταῦτα ὡς Ἐπίχαρµος ποιεῖ τὴν 
ἐποικοδόµησιν, ἐκ τῆς διαβολῆς ἡ λοιδορία, ἐκ δὲ ταύτης 
ἡ µάχη· ταῦτα δὲ πάντα ἔκ τινος ἡ ἀρχὴ τῆς κινήσεως. 
τῶν δὲ τοιούτων ἐνίων µὲν ἐν αὐτοῖς ἡ ἀρχὴ τῆς κινήσεώς   
ἐστιν οἷον καὶ ἐν τοῖς νῦν εἰρηµένοις (µέρος γάρ τι ἡ δια- 
βολὴ τῆς πάσης ταραχῆς ἐστιν), ἐνίων δ' ἔξω οἷον αἱ 

τέχναι τῶν δηµιουργουµένων καὶ ὁ λύχνος τῆς καιοµένης 
οἰκίας. 
     Τὸ δὲ σπέρµα φανερὸν ὅτι δυοῖν τούτοιν ἐν θατέρῳ 
ἐστίν· ἢ γὰρ ὡς ἐξ ὕλης αὐτοῦ ἢ ὡς ἐκ πρώτου κινήσαντός 
ἐστι τὸ γιγνόµενον. οὐ γὰρ δὴ ὡς τόδε µετὰ τόδε οἷον ἐκ 
τῶν Παναθηναίων ὁ πλοῦς, οὐδ' ὡς ἐξ ἐναντίου· φθειροµένου 
τε γὰρ γίγνεται τὸ ἐναντίον ἐκ τοῦ ἐναντίου, καὶ ἕτερόν τι 



δεῖ ὑποκεῖσθαι ἐξ οὗ ἔσται πρώτου ἐνυπάρχοντος. τοῖν δυοῖν 
δὴ ληπτέον ἐν ποτέρῳ θετέον τὸ σπέρµα, πότερον ὡς ὕλην 
καὶ πάσχον ἢ ὡς εἶδός τι καὶ ποιοῦν, ἢ καὶ ἄµφω. ἅµα 
γὰρ ἴσως δῆλον ἔσται καὶ πῶς ἡ ἐξ ἐναντίων γένεσις ὑπάρ- 
χει πᾶσι τοῖς ἐκ τοῦ σπέρµατος· φυσικὴ γὰρ καὶ ἡ ἐκ 
τῶν ἐναντίων γένεσις· τὰ µὲν γὰρ ἐξ ἐναντίων γίγνεται, 
ἄρρενος καὶ θήλεος, τὰ δ' ἐξ ἑνὸς µόνου, οἷον τά τε φυτὰ 
καὶ τῶν ζῴων ἔνια ἐν ὅσοις µή ἐστι διωρισµένον τὸ ἄρρεν 
καὶ τὸ θῆλυ χωρίς. 
         [[Γονὴ µὲν οὖν τὸ ἀπὸ τοῦ γεννῶντος κα- 
 
λεῖται ἀπιόν, ὅσα συνδυάζεσθαι πέφυκε, τὸ πρῶτον ἔχον 
ἀρχὴν γενέσεως, σπέρµα δὲ τὸ ἐξ ἀµφοτέρων τὰς ἀρχὰς 
ἔχον τῶν συνδυασθέντων (οἷον τά τε τῶν φυτῶν καὶ ἐνίων 

ζῴων ἐν οἷς µὴ κεχώρισται τὸ θῆλυ καὶ τὸ ἄρρεν), ὥσπερ 
τὸ γιγνόµενον ἐκ θήλεος καὶ ἄρρενος πρῶτον µίγµα οἷον 
κύηµά τι ὂν ἢ ᾠόν· καὶ γὰρ ταῦτα ἤδη ἔχει τὸ ἐξ ἀµ- 
φοῖν. 
  Σπέρµα δὲ καὶ καρπὸς διαφέρει τῷ ὕστερον καὶ πρό- 
τερον· καρπὸς µὲν γὰρ τῷ ἐξ ἄλλου εἶναι, σπέρµα δὲ τῷ 
ἐκ τούτου ἄλλο, ἐπεὶ ἄµφω γε ταὐτόν ἐστιν.   
                    Ἡ δὲ τοῦ λεγο- 
µένου σπέρµατος φύσις ἡ πρώτη, πάλιν λεκτέα τίς ἐστιν.]] 
 Ἀνάγκη δὴ πᾶν ὃ ἂν λαµβάνωµεν ἐν τῷ σώµατι ἢ µέ- 
ρος εἶναι τῶν κατὰ φύσιν, καὶ τοῦτο ἢ τῶν ἀνοµοιοµερῶν ἢ 
τῶν ὁµοιοµερῶν,  - ἢ τῶν παρὰ φύσιν οἷον φῦµα, ἢ περίττω- 
µα ἢ σύντηγµα ἢ τροφήν. (λέγω δὲ περίττωµα µὲν τὸ τῆς 
τροφῆς ὑπόλειµµα, σύντηγµα δὲ τὸ ἀποκριθὲν ἐκ τοῦ αὐ- 
ξήµατος ὑπὸ τῆς παρὰ φύσιν ἀναλύσεως). ὅτι µὲν οὖν οὐκ 
ἂν εἴη µέρος φανερόν· ὁµοιοµερὲς µὲν γάρ ἐστιν, ἐκ δὲ τού- 
του οὐθὲν σύγκειται ὥσπερ ἐκ νεύρου καὶ σαρκός. ἔτι δὲ οὐδὲ 
κεχωρισµένον, τὰ δ' ἄλλα πάντα µέρη. ἀλλὰ µὴν οὐδὲ τῶν 
παρὰ φύσιν οὐδὲ πήρωµα· ἐν ἅπασί τε γὰρ ὑπάρχει, καὶ 
ἡ φύσις ἐκ τούτου γίγνεται. ἡ δὲ τροφὴ φανερῶς ἐπείς- 
ακτον. ὥστ' ἀνάγκη ἢ σύντηγµα ἢ περίττωµα εἶναι. οἱ µὲν 

οὖν ἀρχαῖοι ἐοίκασιν οἰοµένοις εἶναι σύντηγµα· τὸ γὰρ ἀπὸ 
παντὸς ἀπιέναι φάναι διὰ τὴν θερµότητα τὴν ἀπὸ τῆς κι- 
νήσεως συντήγµατος ἔχει δύναµιν. τὰ δὲ συντήγµατα τῶν 
παρὰ φύσιν τι, ἐκ δὲ τῶν παρὰ φύσιν οὐθὲν γίγνεται τῶν 
κατὰ φύσιν. ἀνάγκη ἄρα περίττωµα εἶναι. ἀλλὰ µὴν πε- 
ρίττωµά γε πᾶν ἢ ἀχρήστου τροφῆς ἐστιν ἢ χρησίµης. ἄχρη- 
στον µὲν οὖν λέγω ἀφ' ἧς µηθὲν ἔτι συντελεῖται εἰς τὴν φύ- 
σιν ἀλλ' ἀναλισκοµένου πλέονος µάλιστα κακοῦται, τὴν δὲ 



χρησίµην τὴν ἐναντίαν. ὅτι µὲν δὴ τοιοῦτον περίττωµα οὐκ ἂν 
εἴη φανερόν· τοῖς γὰρ κάκιστα διακειµένοις δι' ἡλικίαν ἢ 
νόσον πλεῖστον ἐνυπάρχει τοιοῦτον, σπέρµα δὲ ἥκιστα· ἢ γὰρ 
ὅλως οὐκ ἔχουσιν ἢ οὐ γόνιµον διὰ τὸ µίγνυσθαι ἄχρηστον πε- 
ρίττωµα καὶ νοσηµατικόν. 
             Χρησίµου ἄρα περιττώµατος µέ-   
ρος τί ἐστι τὸ σπέρµα. χρησιµώτατον δὲ τὸ ἔσχατον καὶ 
ἐξ οὗ ἤδη γίγνεται ἕκαστον τῶν µορίων. ἔστι γὰρ τὸ µὲν πρό- 
τερον τὸ δ' ὕστερον. τῆς µὲν οὖν πρώτης τροφῆς περίττωµα 
φλέγµα καὶ εἴ τι ἄλλο τοιοῦτον· καὶ γὰρ τὸ φλέγµα τῆς 
χρησίµου τροφῆς περίττωµά ἐστιν· σηµεῖον δ' ὅτι µιγνύµε- 
νον τροφῇ καθαρᾷ τρέφει καὶ πονοῦσι καταναλίσκεται. τὸ δὲ 
τελευταῖον ἐκ πλείστης τροφῆς ὀλίγιστον γίγνεται. ἐννοεῖν δὲ δεῖ 

ὅτι µικρῷ αὐξάνεται τὰ ζῷα καὶ τὰ φυτὰ τῷ καθ' ἡµέραν· 
παµµίκρου γὰρ ἂν προστιθεµένου τοῦ αὐτοῦ ὑπερέβαλλε τὸ 
µέγεθος. 
      Τοὐναντίον ἄρα ἢ οἱ ἀρχαῖοι ἔλεγον λεκτέον. οἱ 
µὲν γὰρ τὸ ἀπὸ παντὸς ἀπιόν, ἡµεῖς δὲ τὸ πρὸς ἅπαντ' ἰέναι 
πεφυκὸς σπέρµα ἐροῦµεν, καὶ οἱ µὲν σύντηγµα, φαίνεται 
δὲ περίττωµα µᾶλλον. εὐλογώτερον γὰρ ὅµοιον εἶναι τὸ 
προσιὸν ἔσχατον καὶ τὸ περιγιγνόµενον τοῦ τοιούτου, οἷον 
τοῖς γραφεῦσι τοῦ ἀνδρεικέλου πολλάκις περιγίγνεται ὅµοιον 
τῷ ἀναλωθέντι. συντηκόµενον δὲ φθείρεται πᾶν καὶ ἐξίστα- 
ται τῆς φύσεως. τεκµήριον δὲ τοῦ µὴ σύντηγµα εἶναι ἀλ- 
λὰ περίττωµα µᾶλλον τὸ τὰ µεγάλα τῶν ζῴων ὀλιγο- 
τόκα εἶναι, τὰ δὲ µικρὰ πολύγονα. σύντηγµα µὲν γὰρ 
πλέον ἀναγκαῖον εἶναι τοῖς µεγάλοις, περίττωµα δ' ἔλατ- 
τον· εἰς γὰρ τὸ σῶµα µέγα ὂν ἀναλίσκεται τὸ πλεῖστον 
τῆς τροφῆς ὥστ' ὀλίγον γίγνεται τὸ περίττωµα. ἔτι τόπος 
συντήγµατι µὲν οὐθεὶς ἀποδέδοται κατὰ φύσιν ἀλλὰ ῥεῖ 
ὅπου ἂν εὐοδήσῃ τοῦ σώµατος, τοῖς δὲ κατὰ φύσιν περιττώ-   
µασι πᾶσιν, οἷον τῆς τροφῆς τῆς ξηρᾶς ἡ κάτω κοιλία καὶ 
τῆς ὑγρᾶς ἡ κύστις καὶ τῆς χρησίµης ἡ ἄνω κοιλία, καὶ 
τοῖς σπερµατικοῖς ὑστέραι καὶ αἰδοῖα καὶ µαστοί· εἰς τούτους 

γὰρ ἀθροίζεται καὶ συρρεῖ. καὶ µαρτύρια τὰ συµβαίνοντα 
ὅτι τὸ εἰρηµένον σπέρµα ἐστίν· ταῦτα δὲ συµβαίνει διὰ τὸ 
τὴν φύσιν εἶναι τοῦ περιττώµατος τοιαύτην· ἥ τε γὰρ ἔκλυ- 
σις ἐλαχίστου ἀπελθόντος τούτου γίγνεται ἐπίδηλος, ὡς στερι- 
σκόµενα τὰ σώµατα τοῦ ἐκ τῆς τροφῆς γιγνοµένου τέλους. (ὀλί- 
γοις δέ τισιν ἐν µικρῷ χρόνῳ κατὰ τὰς ἡλικίας κουφίζει 
τοῦτ' ἀπιὸν ὅταν πλεονάσῃ, καθάπερ ἡ πρώτη τροφὴ ἂν 
ὑπερβάλλῃ τῷ πλήθει· καὶ γὰρ ταύτης ἀπιούσης τὰ σώ- 
µατ' εὐηµερεῖ µᾶλλον. ἔτι ὅταν συναπίῃ ἄλλα περιττώ- 



µατα· οὐ γὰρ µόνον σπέρµα τὸ ἀπιὸν ἀλλὰ καὶ ἕτεραι 
µεµιγµέναι δυνάµεις τούτοις συναπέρχονται, αὗται δὲ νο- 
σώδεις,  - διὸ ἐνίων γε καὶ ἄγονόν ποτε γίγνεται τὸ ἀποχωροῦν 
διὰ τὸ ὀλίγον ἔχειν τὸ σπερµατικόν. ἀλλὰ τοῖς πλείστοις 
καὶ ὡς ἐπὶ τὸ πολὺ εἰπεῖν συµβαίνει ἐκ τῶν ἀφροδισια- 
σµῶν ἔκλυσις καὶ ἀδυναµία µᾶλλον διὰ τὴν εἰρηµένην αἰ- 
τίαν.) ἔτι οὐκ ἐνυπάρχει σπέρµα οὔτ' ἐν τῇ πρώτῃ ἡλικίᾳ οὔτ' 
ἐν τῷ γήρᾳ οὔτ' ἐν ταῖς ἀρρωστίαις, ἐν µὲν τῷ κάµνειν διὰ 
τὴν ἀδυναµίαν, ἐν δὲ τῷ γήρᾳ διὰ τὸ µὴ πέττειν τὸ ἱκάνον 
τὴν φύσιν, νέοις δ' οὖσι διὰ τὴν αὔξησιν· φθάνει γὰρ ἀναλι- 
σκόµενον πᾶν· ἐν ἔτεσι γὰρ πέντε σχεδὸν ἐπί γε τῶν ἀν- 
θρώπων ἥµισυ λαµβάνειν δοκεῖ τὸ σῶµα τοῦ µεγέθους τοῦ ἐν 

τῷ ἄλλῳ χρόνῳ γιγνοµένου ἅπαντος. 
                  Πολλοῖς δὲ συµβαίνει 
καὶ ζῴοις καὶ φυτοῖς καὶ γένεσι πρὸς γένη διαφορὰ περὶ   
ταῦτα κἀν τῷ γένει τῷ αὐτῷ τοῖς ὁµοειδέσι πρὸς ἄλληλα, 
οἷον ἀνθρώπῳ πρὸς ἄνθρωπον καὶ ἀµπέλῳ πρὸς ἄµπελον. 
τὰ µὲν γὰρ πολύσπερµα τὰ δ' ὀλιγόσπερµά ἐστι, τὰ δ' ἄ- 
σπερµα πάµπαν, οὐ δι' ἀσθένειαν ἀλλ' ἐνίοις γε διὰ τοὐναντίον· 
καταναλίσκεται γὰρ εἰς τὸ σῶµα οἷον τῶν ἀνθρώπων ἐνίοις· 
εὐεκτικοὶ γὰρ ὄντες καὶ γιγνόµενοι πολύσαρκοι ἢ πιότεροι 
µᾶλλον ἧττον προΐενται σπέρµα καὶ ἧττον ἐπιθυµοῦσι τοῦ 
ἀφροδισιάζειν. ὅµοιον δὲ καὶ τὸ περὶ τὰς τραγώσας ἀµπέ- 
λους πάθος αἳ διὰ τὴν τροφὴν ἐξυβρίζουσιν (ἐπεὶ καὶ οἱ 
τράγοι πίονες ὄντες ἧττον ὀχεύουσιν, διὸ καὶ προλεπτύνουσιν 
αὐτούς· καὶ τὰς ἀµπέλους τραγᾶν ἀπὸ τοῦ πάθους τῶν τρά- 
γων καλοῦσιν). καὶ οἱ πίονες δὲ ἀγονώτεροι φαίνονται εἶναι 
τῶν µὴ πιόνων, καὶ γυναῖκες καὶ ἄνδρες διὰ τὸ τοῖς εὐ- 
τραφέσι πεττόµενον τὸ περίττωµα γίγνεσθαι πιµελήν· ἔστι 
γὰρ καὶ ἡ πιµελὴ περίττωµα δι' εὐβοσίαν ὑγιεινόν. 
                         Ἔνια 
δ' ὅλως οὐδὲ φέρει σπέρµα οἷον ἰτέα καὶ αἴγειρος. εἰσὶ µὲν 
οὖν καὶ †ἕτεραι αἰτίαι τούτου τοῦ πάθους. καὶ γὰρ δι' ἀδυναµίαν 

οὐ πέττουσι καὶ διὰ δύναµιν ἀναλίσκουσιν ὥσπερ εἴρηται. ὁ- 
µοίως δὲ καὶ πολύχοά ἐστι καὶ πολύσπερµα τὰ µὲν διὰ 
δύναµιν τὰ δὲ δι' ἀδυναµίαν· [[πολὺ γὰρ καὶ ἄχρηστον περίτ- 
τωµα συµµίγνυται, ὥστ' ἐνίοις γίγνεσθαι καὶ ἀρρώστηµα 
ὅταν αὐτῶν µὴ εὐοδήσῃ ἡ ἀποκάθαρσις. καὶ ἔνιοι µὲν ὑγιά- 
ζονται, οἱ δὲ καὶ ἀναιροῦνται. συντήκονται γὰρ ταύτῃ ὥσπερ 
καὶ εἰς τὸ οὖρον· ἤδη γὰρ καὶ τοῦτ' ἀσθένηµα συνέβη τισίν. 
 Ἔτι ὁ πόρος ὁ αὐτὸς τῷ περιττώµατι καὶ τῷ σπέρµατι· καὶ 
ὅσοις µὲν ἀµφοῖν γίγνεται περίττωµα, καὶ τῆς ὑγρᾶς καὶ   
τῆς ξηρᾶς τροφῆς, ᾗπερ ἡ τοῦ ὑγροῦ ταύτῃ καὶ ἡ τῆς γονῆς 



γίγνεται ἀπόκρισις (ὑγροῦ γὰρ περίττωµά ἐστιν· ἡ γὰρ τρο- 
φὴ πάντων ὑγρὰ µᾶλλον), οἷς δὲ µή ἐστιν αὕτη, κατὰ τὴν 
τῆς ξηρᾶς ὑποστάσεως ἀποχώρησιν. ἔτι ἡ µὲν σύντηξις ἀεὶ 
νοσώδης, ἡ δὲ τοῦ περιττώµατος ἀφαίρεσις ὠφέλιµος· ἡ δὲ 
 
τοῦ σπέρµατος ἀποχώρησις ἐπαµφοτερίζει διὰ τὸ προσλαµ- 
βάνειν <τι> τῆς µὴ χρησίµου τροφῆς. εἰ δέ γ' ἦν σύντηξις, ἀεὶ 
ἔβλαπτεν ἄν· νῦν δ' οὐ ποιεῖ τοῦτο.]] 
 Ὅτι µὲν οὖν περίττωµά ἐστι τὸ σπέρµα χρησίµου τρο- 
φῆς καὶ τῆς ἐσχάτης, εἴτε πάντα προΐεται σπέρµα εἴτε 
µή, ἐν τοῖς προειρηµένοις φανερόν. 

                  Μετὰ δὲ ταῦτα διορι- 
στέον περίττωµά τε ποίας τροφῆς καὶ περὶ καταµηνίων· 
γίγνεται γάρ τισι καταµήνια τῶν ζῳοτόκων. διὰ τούτων γὰρ 
φανερὸν ἔσται καὶ περὶ τοῦ θήλεος πότερον προΐεται σπέρµα 
ὥσπερ τὸ ἄρρεν καὶ ἔστιν µίγµα τὸ γιγνόµενον ἐκ δυοῖν 
σπερµάτοιν, ἢ οὐθὲν σπέρµα ἀποκρίνεται ἀπὸ τοῦ θήλεος· 
καὶ εἰ µηθέν, πότερον οὐδὲ ἄλλο οὐθὲν συµβάλλεται εἰς τὴν 
γένεσιν ἀλλὰ µόνον παρέχει τόπον, ἢ συµβάλλεταί τι, καὶ 
τοῦτο πῶς καὶ τίνα τρόπον. 
             Ὅτι µὲν οὖν ἐστιν ἐσχάτη τροφὴ 
τὸ αἷµα τοῖς ἐναίµοις, τοῖς δ' ἀναίµοις τὸ ἀνάλογον, εἴρη- 
ται πρότερον· ἐπεὶ δὲ καὶ ἡ γονὴ περίττωµά ἐστι τροφῆς καὶ 
τῆς ἐσχάτης, ἤτοι αἷµα ἂν εἴη ἢ τὸ ἀνάλογον ἢ ἐκ τούτων 
τι. ἐπεὶ δ' ἐκ τοῦ αἵµατος πεττοµένου καὶ µεριζοµένου πως 
γίγνεται τῶν µορίων ἕκαστον, τὸ δὲ σπέρµα πεφθὲν µὲν ἀλ- 
λοιότερον ἀποκρίνεται τοῦ αἵµατος, ἄπεπτον δ' ὄν, καὶ ὅταν 
τις προσβιάζηται πλεονάκις χρώµενος τῷ ἀφροδισιάζειν   
ἐνίοις αἱµατῶδες ἤδη προελήλυθεν, φανερὸν ὅτι τῆς αἱµατι- 
κῆς ἂν εἴη περίττωµα τροφῆς τὸ σπέρµα τῆς εἰς τὰ µέρη 
διαδιδοµένης τελευταίας. καὶ διὰ τοῦτο µεγάλην ἔχει δύ- 
ναµιν - καὶ γὰρ ἡ τοῦ καθαροῦ καὶ ὑγιεινοῦ αἵµατος ἀποχώ- 

ρησις ἐκλυτικόν - καὶ τὸ ὅµοια γίγνεσθαι τὰ ἔκγονα τοῖς 
γεννήσασιν εὔλογον· ὅµοιον γὰρ τὸ προσελθὸν πρὸς τὰ µέρη 
τῷ ὑπολειφθέντι. ὥστε τὸ σπέρµα ἐστὶ τὸ τῆς χειρὸς ἢ τὸ 
τοῦ προσώπου ἢ ὅλου τοῦ ζῴου ἀδιορίστως χεὶρ ἢ πρόσωπον ἢ 
ὅλον ζῷον· καὶ οἷον ἐκείνων ἕκαστον ἐνεργείᾳ τοιοῦτον τὸ σπέρ- 
µα δυνάµει, ἢ κατὰ τὸν ὄγκον τὸν ἑαυτοῦ, ἢ ἔχει τινὰ δύ- 
ναµιν ἐν ἑαυτῷ (τοῦτο γὰρ οὔπω δῆλον ἡµῖν ἐκ τῶν διωρι- 
σµένων πότερον τὸ σῶµα τοῦ σπέρµατός ἐστι τὸ αἴτιον τῆς 
γενέσεως ἢ ἔχει τινὰ ἕξιν καὶ ἀρχὴν κινήσεως γεννητικήν)· 
οὐδὲ γὰρ ἡ χεὶρ οὐδ' ἄλλο τῶν µορίων οὐθὲν ἄνευ ψυχικῆς ἢ 
ἄλλης τινὸς δυνάµεώς ἐστι χεὶρ οὐδὲ µόριον οὐθὲν ἀλλὰ µό- 



νον ὁµώνυµον. 
        [[Φανερὸν δὲ καὶ ὅτι ὅσοις σύντηξις γίγνεται 
σπερµατικὴ καὶ τοῦτο περίττωµά ἐστιν. συµβαίνει δὲ τοῦτο 
ὅταν ἀναλύηται εἰς τὸ προελθόν, ὥσπερ ὅταν ἀποπέσῃ τὸ 
ἐναλειφθὲν τοῦ κονιάµατος εὐθύς· ταὐτὸν γάρ ἐστι τὸ ἀπελ- 
θὸν τῷ πρώτῳ προστεθέντι. τὸν αὐτὸν τρόπον καὶ τὸ τελευ- 
ταῖον περίττωµα τῷ πρώτῳ συντήγµατι ταὐτόν ἐστιν.]] καὶ 
περὶ µὲν τούτων διωρίσθω τὸν τρόπον τοῦτον. 
                   Ἐπεὶ δ' ἀναγκαῖον 
καὶ τῷ ἀσθενεστέρῳ γίγνεσθαι περίττωµα πλεῖον καὶ ἧττον 

πεπεµµένον, τοιοῦτον δ' ὂν ἀναγκαῖον εἶναι αἱµατώδους ὑγρό- 
τητος πλῆθος, ἀσθενέστερον δὲ τὸ ἐλάττονος θερµότητος κοι-   
νωνοῦν κατὰ φύσιν, τὸ δὲ θῆλυ ὅτι τοιοῦτον εἴρηται πρότερον, 
ἀναγκαῖον καὶ τὴν ἐν τῷ θήλει γιγνοµένην αἱµατώδη ἀπό- 
κρισιν περίττωµα εἶναι. γίγνεται δὲ τοιαύτη ἡ τῶν καλουµέ- 
νων καταµηνίων ἔκκρισις. 
           Ὅτι µὲν τοίνυν ἐστὶ τὰ καταµήνια πε- 
ρίττωµα καὶ ὅτι ἀνάλογον ὡς τοῖς ἄρρεσιν ἡ γονὴ οὕτω τοῖς 
θήλεσι τὰ καταµήνια φανερόν, ὅτι δ' ὀρθῶς εἴρηται ση- 
µεῖα τὰ συµβαίνοντα περὶ αὐτά. κατὰ γὰρ τὴν αὐτὴν ἡλι- 
κίαν τοῖς µὲν ἄρρεσιν ἄρχεται ἐγγίγνεσθαι γονὴ καὶ ἀποκρί- 
νεται, τοῖς δὲ θήλεσι ῥήγνυται τὰ καταµήνια καὶ φωνήν 
τε µεταβάλλουσι καὶ ἐπισηµαίνει τὰ περὶ τοὺς µαστούς,  - καὶ 
παύεται τῆς ἡλικίας ληγούσης τοῖς µὲν τὸ δύνασθαι γεννᾶν 
τοῖς δὲ τὰ καταµήνια. ἔτι δὲ καὶ τὰ τοιάδε σηµεῖα ὅτι 
περίττωµά ἐστιν αὕτη ἡ ἔκκρισις τοῖς θήλεσιν. ὡς γὰρ ἐπὶ 
τὸ πολὺ οὔθ' αἱµορροΐδες γίγνονται ταῖς γυναιξὶν οὔτ' ἐκ τῶν 
ῥινῶν ῥύσις αἵµατος οὔτε τι ἄλλο µὴ τῶν καταµηνίων ἱστα- 
µένων· ἐάν τε συµβῇ τι τούτων χείρους γίγνονται αἱ καθάρ- 
σεις ὡς µεθισταµένης εἰς ταῦτα τῆς ἀποκρίσεως. ἔτι δὲ 
οὔτε φλεβώδεις ὁµοίως γλαφυρώτερά τε καὶ λειότερα τὰ 

θήλεα τῶν ἀρρένων ἐστὶ διὰ τὸ συνεκκρίνεσθαι τὴν εἰς ταῦτα 
περίττωσιν ἐν τοῖς καταµηνίοις. τὸ δ' αὐτὸ τοῦτο δεῖ νοµίζειν 
αἴτιον εἶναι καὶ τοῦ τοὺς ὄγκους ἐλάττους εἶναι τῶν σωµάτων 
τοῖς θήλεσιν ἢ τοῖς ἄρρεσιν ἐν τοῖς ζῳοτοκοῦσιν· ἐν τούτοις γὰρ 
ἡ τῶν καταµηνίων γίγνεται ῥύσις θύραζε µόνοις, καὶ τούτων 
ἐπιδηλότατα ἐν ταῖς γυναιξίν· πλείστην γὰρ ἀφίησιν ἀπό- 
κρισιν γυνὴ τῶν ζῴων. διόπερ ἐπιδηλοτάτως ἀεὶ ὠχρόν τέ 
ἐστι καὶ ἀδηλόφλεβον, καὶ τὴν ἔλλειψιν πρὸς τοὺς ἄρρενας 
ἔχει τοῦ σώµατος φανεράν. 
           Ἐπεὶ δὲ τοῦτ' ἔστιν ὃ γίγνεται τοῖς   
θήλεσιν ὡς ἡ γονὴ τοῖς ἄρρεσιν, δύο δ' οὐκ ἐνδέχεται σπερ- 
µατικὰς ἅµα γίγνεσθαι ἀποκρίσεις, φανερὸν ὅτι τὸ θῆλυ οὐ 



συµβάλλεται σπέρµα εἰς τὴν γένεσιν. εἰ µὲν γὰρ σπέρµα 
ἦν τὰ καταµήνια οὐκ ἂν ἦν· νῦν δὲ διὰ τὸ ταῦτα γίγνε- 
σθαι ἐκεῖνο οὐκ ἔστιν. 
           ∆ιότι µὲν οὖν ὥσπερ τὸ σπέρµα καὶ 
τὰ καταµήνια περίττωµά ἐστιν εἴρηται· λάβοι δ' ἄν τις 
εἰς τοῦτο µαρτύρια ἔνια τῶν συµβαινόντων τοῖς ζῴοις. τά τε 
γὰρ πίονα ἧττόν ἐστι σπερµατικὰ τῶν ἀπιµέλων, ὥσπερ εἴ- 
ρηται πρότερον (αἴτιον δ' ὅτι καὶ ἡ πιµελὴ περίττωµά ἐστι 
καθάπερ τὸ σπέρµα, καὶ πεπεµµένον αἷµα, ἀλλ' οὐ τὸν 

αὐτὸν τρόπον τῷ σπέρµατι. ὥστ' εὐλόγως εἰς τὴν πιµελὴν 
ἀνηλωµένης τῆς περιττώσεως ἐλλείπει τὰ περὶ τὴν γονήν), 
τῶν τε ἀναίµων τὰ µαλάκια καὶ τὰ µαλακόστρακα 
περὶ τὴν κύησίν ἐστιν ἄριστα· διὰ τὸ ἄναιµα γὰρ εἶναι καὶ 
µὴ γίγνεσθαι πιµελὴν ἐν αὐτοῖς τὸ ἀνάλογον αὐτοῖς τῇ πι- 
µελῇ ἀποκρίνεται εἰς τὸ περίττωµα τὸ σπερµατικόν. ση- 
µεῖον δ' ὅτι οὐ τοιοῦτον σπέρµα προΐεται τὸ θῆλυ οἷον τὸ ἄρ- 
ρεν, οὐδὲ µιγνυµένων ἀµφοῖν γίγνεται, ὥσπερ τινές φασιν, ὅτι 
πολλάκις τὸ θῆλυ συλλαµβάνει οὐ γενοµένης αὐτῇ τῆς ἐν 
τῇ ὁµιλίᾳ ἡδονῆς· καὶ γιγνοµένης πάλιν οὐδὲν ἧττον, καὶ 
ἰσοδροµησάντων [παρὰ] τοῦ ἄρρενος καὶ τοῦ θήλεος οὐθὲν γεννᾶται 
ἐὰν µὴ ἡ τῶν καλουµένων καταµηνίων ἰκµὰς ὑπάρχῃ σύµ- 
µετρος. διὸ οὔτε ὅλως µὴ γιγνοµένων αὐτῶν γεννᾷ τὸ θῆλυ 
οὔτε γιγνοµένων ὅταν ἐξικµάζῃ ὡς ἐπὶ τὸ πολύ, ἀλλὰ µε- 
τὰ τὴν κάθαρσιν. ὁτὲ µὲν γὰρ οὐκ ἔχει τροφὴν οὐδ' ὕλην ἐξ 
ἧς δυνήσεται συστῆσαι τὸ ζῷον ἡ ἀπὸ τοῦ ἄρρενος ἐνυπάρ-   
χουσα ἐν τῇ γονῇ δύναµις, ὁτὲ δὲ συνεκκλύζεται διὰ τὸ 
πλῆθος. ὅταν δὲ γενοµένων ἀπέλθῃ τὸ ὑπολειφθὲν συνίστα- 
ται. ὅσαι δὲ µὴ γιγνοµένων τῶν καταµηνίων συλλαµβά- 
νουσιν, ἢ µεταξὺ γιγνοµένων ὕστερον δὲ µή, αἴτιον ὅτι ταῖς 
µὲν τοσαύτη γίγνεται ἰκµὰς ὅση µετὰ τὴν κάθαρσιν ὑπο- 

λείπεται ταῖς γονίµοις, πλείων δ' οὐ γίγνεται περίττωσις ὥστε 
καὶ θύραζε ἀπελθεῖν,  - ταῖς δὲ µετὰ τὴν κάθαρσιν συµµύει 
τὸ στόµα τῶν ὑστερῶν. ὅταν οὖν πολὺ µὲν τὸ ἀπεληλυθὸς ᾖ, 
ἔτι δὲ γίγνηται µὲν κάθαρσις, µὴ τοσαύτη δὲ ὥστε συνεξ- 
ικµάζειν τὸ σπέρµα, τότε πλησιάζουσαι συλλαµβάνουσιν. 
οὐδὲν δὲ ἄτοπον τὸ συνειληφυίαις ἔτι γίγνεσθαι· καὶ γὰρ 
ὕστερον µέχρι τινὸς φοιτᾷ τὰ καταµήνια, ὀλίγα δὲ καὶ οὐ 
διὰ παντός. ἀλλὰ τοῦτο µὲν νοσηµατῶδες, διόπερ ὀλίγαις 
καὶ ὀλιγάκις συµβαίνει· τὰ δ' ὡς ἐπὶ τὸ πολὺ γιγνόµενα 
µάλιστα κατὰ φύσιν ἐστίν. 
 Ὅτι µὲν οὖν συµβάλλεται τὸ θῆλυ εἰς τὴν γένεσιν τὴν 
ὕλην, τοῦτο δ' ἐστὶν ἐν τῇ καταµηνίων συστάσει, τὰ δὲ 
καταµήνια περίττωµα, δῆλον. 



 
               Ὃ δ' οἴονταί τινες σπέρµα 
συµβάλλεσθαι ἐν τῇ συνουσίᾳ τὸ θῆλυ διὰ τὸ γίγνεσθαι παρα- 
πλησίαν τε χαρὰν ἐνίοτε αὐταῖς τῇ τῶν ἀρρένων καὶ ἅµα 
ὑγρὰν ἀπόκρισιν, οὐκ ἔστιν ἡ ὑγρασία αὕτη σπερµατικὴ ἀλ- 
λὰ τοῦ τόπου ἴδιος ἑκάσταις. ἔστι γὰρ τῶν ὑστερῶν ἔκκρισις 
καὶ ταῖς µὲν γίγνεται ταῖς δ' οὔ· γίγνεται µὲν γὰρ ταῖς λευκο- 
χρόοις καὶ θηλυκαῖς ὡς ἐπὶ τὸ πολὺ εἰπεῖν, οὐ γίγνεται δὲ 

ταῖς µελαίναις καὶ ἀρρενωποῖς. τὸ δὲ πλῆθος αἷς γίγνε- 
ται ἐνίοτε οὐ κατὰ σπέρµατος πρόεσίν ἐστιν, ἀλλὰ πολὺ 
ὑπερβάλλει. ἔτι δὲ καὶ ἐδέσµατα ἕτερα ἑτέρων ποιεῖ πολ- 
λὴν διαφορὰν τοῦ γίγνεσθαι τὴν ἔκκρισιν ἢ ἐλάττω ἢ πλείω   
τὴν τοιαύτην, οἷον ἔνια τῶν δριµέων ἐπίδηλον ποιεῖ εἰς πλῆ- 
θος τὴν ἀπόκρισιν. 
          Τὸ δὲ συµβαίνειν ἡδονὴν ἐν τῇ συνουσίᾳ 
οὐ µόνον τοῦ σπέρµατος προϊεµένου ἐστὶν ἀλλὰ καὶ πνεύµα- 
τος ἐξ οὗ συνισταµένου ἀποσπερµατίζει. δῆλον δ' ἐπὶ τῶν 
παίδων τῶν µήπω δυναµένων προΐεσθαι, ἐγγὺς δὲ τῆς ἡλι- 
κίας ὄντων, καὶ τῶν ἀγόνων ἀνδρῶν· γίγνεται γὰρ πᾶσι τού- 
τοις ἡδονὴ ξυοµένοις. καὶ τοῖς γε διεφθαρµένοις τὴν γένεσιν 
ἔστιν ὅτε ἀναλύονται αἱ κοιλίαι διὰ τὸ ἀποκρίνεσθαι περίτ- 
τωµα εἰς τὴν κοιλίαν οὐ δυνάµενον πεφθῆναι καὶ γενέσθαι 
σπέρµα. 
   Ἔοικε δὲ καὶ τὴν µορφὴν γυναικὶ παῖς, καὶ ἔστιν 
ἡ γυνὴ ὥσπερ ἄρρεν ἄγονον· ἀδυναµίᾳ γάρ τινι τὸ θῆλύ 
ἐστι τῷ µὴ δύνασθαι πέττειν ἐκ τῆς τροφῆς σπέρµα τῆς 
ὑστάτης (τοῦτο δ' ἐστὶν ἢ αἷµα ἢ τὸ ἀνάλογον ἐν τοῖς ἀναί- 
µοις) διὰ ψυχρότητα τῆς φύσεως. ὥσπερ οὖν ἐν ταῖς κοι- 
λίαις διὰ τὴν ἀπεψίαν γίγνεται διάρροια οὕτως ἐν ταῖς φλε- 

ψὶν αἵ τ' ἄλλαι αἱµορροΐδες καὶ αἱ τῶν καταµηνίων· καὶ 
γὰρ αὕτη αἱµορροΐς ἐστιν, ἀλλ' ἐκεῖναι µὲν διὰ νόσον αὕτη 
δὲ φυσική. 
      Ὥστε φανερὸν ὅτι εὐλόγως γίγνεται ἐκ τούτου ἡ 
γένεσις. ἔστι γὰρ τὰ καταµήνια σπέρµα οὐ καθαρὸν ἀλλὰ 
δεόµενον ἐργασίας, ὥσπερ ἐν τῇ περὶ τοὺς καρποὺς γενέσει, 
ὅταν ᾖ µήπω διηττηµένη, ἔνεστι µὲν ἡ τροφή, δεῖται δ' ἐρ- 
γασίας πρὸς τὴν κάθαρσιν. διὸ καὶ µιγνυµένη ἐκείνη µὲν τῇ 
γονῇ, αὕτη δὲ καθαρᾷ τροφῇ, ἡ µὲν γεννᾷ ἡ δὲ τρέφει. 
 Σηµεῖον δὲ τοῦ τὸ θῆλυ µὴ προΐεσθαι σπέρµα καὶ τὸ γίγνε-   
σθαι ἐν τῇ ὁµιλίᾳ τὴν ἡδονὴν τῇ ἁφῇ κατὰ τὸν αὐτὸν τό- 
πον τοῖς ἄρρεσιν· καίτοι οὐ προΐενται τὴν ἰκµάδα ταύτην ἐν- 
τεῦθεν. ἔτι δ' οὐ πᾶσι γίγνεται τοῖς θήλεσιν αὕτη ἡ ἔκκρισις 
ἀλλὰ τοῖς αἱµατικοῖς, καὶ οὐδὲ τούτοις πᾶσιν ἀλλ' ὅσων αἱ 



ὑστέραι µὴ πρὸς τῷ ὑποζώµατί εἰσι µηδ' ᾠοτοκοῦσιν, ἔτι δ' 
οὐδὲ τοῖς αἷµα µὴ ἔχουσιν ἀλλὰ τὸ ἀνάλογον· ὅπερ γὰρ ἐν 
ἐκείνοις τὸ αἷµα, ἐν τούτοις ἑτέρα ὑπάρχει σύγκρισις. τοῦ δὲ 
µήτε τούτοις γίγνεσθαι κάθαρσιν µήτε τῶν αἷµα ἐχόντων 
τοῖς εἰρηµένοις, [τοῖς κάτω ἔχουσι καὶ µὴ ᾠοτοκοῦσιν] αἰτία 
ἡ ξηρότης τῶν σωµάτων, ὀλίγον λείπουσα τὸ περίττωµα 
καὶ τοσοῦτον ὅσον εἰς τὴν γένεσιν ἱκανὸν µόνον, ἔξω δὲ µὴ 

προΐεσθαι. ὅσα δὲ ζῳοτόκα ἄνευ ᾠοτοκίας (ταῦτα δ' ἐστὶν 
ἄνθρωπος καὶ τῶν τετραπόδων ὅσα κάµπτει τὰ ὀπίσθια 
σκέλη ἐντός· ταῦτα µὲν γὰρ πάντα ζῳοτοκεῖ ἄνευ ᾠοτο- 
κίας) τούτοις δὲ γίγνεται µὲν πᾶσιν, πλὴν εἴ τι πεπήρωται 
ἐν τῇ γενέσει οἷον ὀρεύς, οὐ µὴν ἐπιπολάζουσί γε αἱ καθάρ- 
σεις ὥσπερ ἀνθρώποις. δι' ἀκριβείας δέ, πῶς συµβαίνει 
ταῦτα περὶ ἕκαστον τῶν ζῴων, γέγραπται ἐν ταῖς περὶ τὰ 
ζῷα ἱστορίαις. πλείστη δὲ γίγνεται κάθαρσις τῶν ζῴων ταῖς 
γυναιξί, καὶ τοῖς ἄρρεσι πλείστη τοῦ σπέρµατος πρόεσις 
κατὰ λόγον τοῦ µεγέθους. αἴτιον δ' ἡ τοῦ σώµατος σύστασις 
ὑγρὰ καὶ θερµὴ οὖσα· ἀναγκαῖον γὰρ ἐν τῷ τοιούτῳ γίγνε- 
σθαι πλείστην περίττωσιν. ἔτι δὲ οὐδὲ τὰ τοιαῦτ' ἔχει ἐν τῷ 
σώµατι µέρη εἰς ἃ τρέπεται ἡ περίττωσις ὥσπερ ἐν τοῖς 
ἄλλοις· οὐ γὰρ ἔχει οὔτε τριχῶν πλῆθος κατὰ τὸ σῶµα 
οὔτε ὀστῶν καὶ κεράτων καὶ ὀδόντων ἐκκρίσεις.   
                     Σηµεῖον δ' ὅτι 
ἐν τοῖς καταµηνίοις τὸ σπέρµα ἐστίν· ἅµα γάρ, ὥσπερ εἴ- 
ρηται πρότερον, τοῖς ἄρρεσι γίγνεται τὸ περίττωµα τοῦτο 
καὶ τοῖς θήλεσι τὰ καταµήνια ἐπισηµαίνει ἐν τῇ αὐτῇ ἡλι- 
κίᾳ, ὡς καὶ ἅµα διισταµένων τῶν τόπων τῶν δεκτικῶν ἑκα- 
τέρου τοῦ περιττώµατος· καὶ ἀραιουµένων ἑκατέρων τῶν πλη- 

σίον τόπων ἐξανθεῖ ἡ τῆς ἥβης τρίχωσις. µελλόντων δὲ δι- 
ίστασθαι οἱ τόποι ἀνοιδοῦσιν ὑπὸ τοῦ πνεύµατος, τοῖς µὲν ἄρ- 
ρεσιν ἐπιδηλότερον περὶ τοὺς ὄρχεις, ἐπισηµαίνει δὲ καὶ περὶ 
τοὺς µαστούς, τοῖς δὲ θήλεσι περὶ τοὺς µαστοὺς µᾶλλον· ὅταν 
γὰρ δύο δακτύλους ἀρθῶσι τότε γίγνεται τὰ καταµήνια ταῖς 
πλείσταις. 
    Ἐν ὅσοις µὲν οὖν τῶν ζωὴν ἐχόντων µὴ κεχώρισται 
τὸ θῆλυ καὶ τὸ ἄρρεν, τούτοις µὲν τὸ σπέρµα οἷον κύηµά 
ἐστιν. λέγω δὲ κύηµα τὸ πρῶτον µίγµα ἐκ θήλεος καὶ ἄρρενος. 
διὸ καὶ ἐξ ἑνὸς σπέρµατος ἓν σῶµα γίγνεται οἷον ἐξ ἑνὸς πυροῦ 
εἷς πυθµήν, ὥσπερ ἐξ ἑνὸς ᾠοῦ ἓν ζῷον (τὰ γὰρ δίδυµα τῶν 
ᾠῶν δύο ᾠά ἐστιν). ἐν ὅσοις δὲ τῶν γενῶν διώρισται τὸ θῆλυ 
καὶ τὸ ἄρρεν, ἐν τούτοις ἀφ' ἑνὸς σπέρµατος ἐνδέχεται 
πολλὰ γίγνεσθαι ζῷα, ὡς διαφέροντος τῇ φύσει τοῦ σπέρ- 
µατος ἐν τοῖς φυτοῖς τε καὶ ζῴοις. σηµεῖον δέ, ἀπὸ µιᾶς 



γὰρ ὀχείας πλείω γίγνεται ἐν τοῖς πλείω δυναµένοις γεννᾶν 
ἑνός. ᾗ καὶ δῆλον ὅτι οὐκ ἀπὸ παντὸς ἔρχεται ἡ γονή· οὔτε 
γὰρ ἂν κεχωρισµένα ἀπὸ τοῦ αὐτοῦ µέρους εὐθὺς ἀπεκρί- 
νετο οὔτε ἅµα ἐλθόντα εἰς τὰς ὑστέρας ἐκεῖ διεχωρίζετο· 
ἀλλὰ συµβαίνει ὥσπερ εὔλογον, ἐπειδὴ τὸ µὲν ἄρρεν παρ- 
έχεται τό τε εἶδος καὶ τὴν ἀρχὴν τῆς κινήσεως τὸ δὲ θῆλυ 

τὸ σῶµα καὶ τὴν ὕλην, οἷον ἐν τῇ τοῦ γάλακτος πήξει τὸ   
µὲν σῶµα τὸ γάλα ἐστίν, ὁ δὲ ὀπὸς ἢ ἡ πυετία τὸ τὴν ἀρ- 
χὴν ἔχον τὴν συνιστᾶσαν, οὕτω τὸ ἀπὸ τοῦ ἄρρενος ἐν τῷ 
θήλει µεριζόµενον. δι' ἣν δ' αἰτίαν µερίζεται ἔνθα µὲν εἰς 
πλείω ἔνθα δ' εἰς ἐλάττω ἔνθα δὲ µοναχῶς ἕτερος ἔσται 
λόγος. ἀλλὰ διὰ τὸ µηθέν γε διαφέρειν τῷ εἴδει, ἀλλ' 
ἐὰν µόνον σύµµετρον ᾖ τὸ διαιρούµενον πρὸς τὴν ὕλην, καὶ 
µήτε ἔλαττον ὥστε µὴ πέττειν µηδὲ συνιστάναι, µήτε πλεῖον 
ὥστε ξηρᾶναι, πλείω οὕτω γεννᾶται. ἐκ δὲ τοῦ συνιστάντος 
πρώτου, ἐξ ἑνὸς ἤδη ἓν γίγνεται µόνον. 
                   ὅτι µὲν οὖν τὸ θῆλυ 
εἰς τὴν γένεσιν γονὴν µὲν οὐ συµβάλλεται, συµβάλλεται 
δέ τι καὶ τοῦτ' ἔστιν ἡ τῶν καταµηνίων σύστασις καὶ τὸ ἀνά- 
λογον ἐν τοῖς ἀναίµοις, ἔκ τε τῶν εἰρηµένων δῆλον καὶ κα- 
τὰ τὸν λόγον καθόλου σκοπουµένοις. ἀνάγκη γὰρ εἶναι τὸ 
γεννῶν καὶ ἐξ οὗ, καὶ τοῦτ' ἂν καὶ ἓν ᾖ, τῷ γε εἴδει δια- 
φέρειν καὶ τῷ τὸν λόγον αὐτῶν εἶναι ἕτερον, ἐν δὲ τοῖς κε- 
χωρισµένας ἔχουσι τὰς δυνάµεις καὶ τὰ σώµατα καὶ τὴν 
φύσιν ἑτέραν εἶναι τοῦ τε ποιοῦντος καὶ τοῦ πάσχοντος. εἰ οὖν 
τὸ ἄρρεν ἐστὶν ὡς κινοῦν καὶ ποιοῦν, τὸ δὲ θῆλυ [ᾗ θῆλυ] ὡς 
παθητικόν, εἰς τὴν τοῦ ἄρρενος γονὴν τὸ θῆλυ ἂν συµβάλ- 

λοιτο οὐ γονὴν ἀλλ' ὕλην. ὅπερ καὶ φαίνεται συµβαῖ- 
νον· κατὰ γὰρ τὴν πρώτην ὕλην ἐστὶν ἡ τῶν καταµηνίων 
φύσις. 
 Καὶ περὶ µὲν τούτων διωρίσθω τὸν τρόπον τοῦτον. ἅµα 
δ' ἐκ τούτων φανερόν, περὶ ὧν ἐχόµενόν ἐστιν ἐπισκέψασθαι, 
πῶς ποτε συµβάλλεται εἰς τὴν γένεσιν τὸ ἄρρεν καὶ πῶς   
αἴτιόν ἐστι τοῦ γιγνοµένου τὸ σπέρµα τὸ ἀπὸ τοῦ ἄρρενος, πό- 
τερον ὡς ἐνυπάρχον καὶ µόριον ὂν εὐθὺς τοῦ γιγνοµένου σώ- 
µατος, µιγνύµενον τῇ ὕλῃ τῇ παρὰ τοῦ θήλεος, ἢ τὸ µὲν 
 
σῶµα οὐθὲν κοινωνεῖ τοῦ σπέρµατος, ἡ δ' ἐν αὐτῷ δύναµις 
καὶ κίνησις· αὕτη µὲν γάρ ἐστιν ἡ ποιοῦσα, τὸ δὲ συνιστά- 
µενον καὶ λαµβάνον τὴν µορφὴν τὸ τοῦ ἐν τῇ θήλει πε- 
ριττώµατος λοιπόν. κατά τε δὴ τὸν λόγον οὕτω φαίνεται 
καὶ ἐπὶ τῶν ἔργων. καθόλου τε γὰρ ἐπισκοποῦσιν οὐ φαίνεται 
γιγνόµενον ἓν ἐκ τοῦ παθητικοῦ καὶ τοῦ ποιοῦντος ὡς ἐνυπάρ- 



χοντος ἐν τῷ γιγνοµένῳ τοῦ ποιοῦντος, οὐδ' ὅλως δὴ ἐκ τοῦ κι- 
νουµένου καὶ κινοῦντος. ἀλλὰ µὴν τό γε θῆλυ ᾗ θῆλυ πα- 
θητικόν, τὸ δ' ἄρρεν ᾗ ἄρρεν ποιητικὸν καὶ ὅθεν ἡ ἀρχὴ 
τῆς κινήσεως. ὥστε ἂν ληφθῇ τὰ ἄκρα ἑκατέρων, ᾗ τὸ µὲν 
ποιητικὸν καὶ κινοῦν τὸ δὲ παθητικὸν καὶ κινούµενον, οὐκ ἔστιν 

ἐκ τούτων τὸ γιγνόµενον ἕν, ἀλλ' ἢ οὕτως ὡς ἐκ τοῦ τέκτονος 
καὶ ξύλου ἡ κλίνη ἢ ὡς ἐκ τοῦ κηροῦ καὶ τοῦ εἴδους ἡ σφαῖ- 
ρα. δῆλον ἄρα ὅτι οὔτ' ἀνάγκη ἀπιέναι τι ἀπὸ τοῦ ἄρρενος, 
οὔτ' εἴ τι ἀπέρχεται διὰ τοῦτο ἐκ τούτου ὡς ἐνυπάρχοντος τὸ 
γεννώµενόν ἐστιν ἀλλ' ὡς ἐκ κινήσαντος καὶ τοῦ εἴδους, ὡς 
καὶ ἀπὸ τῆς ἰατρικῆς ὁ ὑγιασθείς. συµβαίνει δ' ὁµολογού- 
µενα τῷ λόγῳ καὶ ἐπὶ τῶν ἔργων. διὰ τοῦτο γὰρ ἔνια τῶν 
ἀρρένων καὶ συνδυαζοµένων τοῖς θήλεσιν οὐδὲ µόριον οὐθὲν 
φαίνεται προϊέµενα εἰς τὸ θῆλυ ἀλλὰ τοὐναντίον τὸ θῆλυ 
εἰς τὸ ἄρρεν, οἷον συµβαίνει ἐν ἐνίοις τῶν ἐντόµων. ὃ γὰρ τοῖς 
προϊεµένοις ἀπεργάζεται τὸ σπέρµα ἐν τῷ θήλει, τούτοις ἡ 
ἐν τῷ ζῴῳ αὐτῷ θερµότης καὶ δύναµις ἀπεργάζεται, εἰς-   
φέροντος τοῦ θήλεος τὸ δεκτικὸν τοῦ περιττώµατος µόριον. 
καὶ διὰ τοῦτο τὰ τοιαῦτα τῶν ζῴων συµπλέκεται µὲν πο- 
λὺν χρόνον, διαλυθέντα δὲ γεννᾷ ταχέως. συνδεδύασται γὰρ 
µέχρις οὗ ἂν συστήσῃ, ὥσπερ ἡ γονή· διαλυθέντα δὲ προ- 
ΐεται τὸ κύηµα ταχέως· γεννᾷ γὰρ ἀτελές· σκωληκοτοκεῖ 
γὰρ πάντα τὰ τοιαῦτα. 
            Μέγιστον δὲ σηµεῖον τὸ συµβαῖνον 
περὶ τοὺς ὄρνιθας καὶ τὸ τῶν ἰχθύων γένος τῶν ᾠοτόκων τοῦ 
µήτε ἀπὸ πάντων ἰέναι τὸ σπέρµα τῶν µορίων, µήτε προ- 

ΐεσθαι τὸ ἄρρεν τοιοῦτόν τι µόριον ὃ ἔσται ἐνυπάρχον τῷ γεν- 
νηθέντι ἀλλὰ µόνον τῇ δυνάµει τῇ ἐν τῇ γονῇ ζῳοποιεῖν, 
ὥσπερ εἴποµεν ἐπὶ τῶν ἐντόµων ἐν οἷς τὸ θῆλυ προΐεται 
εἰς τὸ ἄρρεν. ἐάν τε γὰρ ὑπηνέµια τύχῃ κύουσα ἡ ὄρνις, 
ἐὰν µετὰ ταῦτα ὀχεύηται µήπω µεταβεβληκότος τοῦ ᾠοῦ 
ἐκ τοῦ ὠχρὸν ὅλον εἶναι εἰς τὸ λευκαίνεσθαι, γόνιµα γίγνε- 
ται ἀντὶ ὑπηνεµίων· ἐάν τε ὑφ' ἑτέρου ὠχευµένη <ᾖ> καὶ ἔτι 
ὠχροῦ ὄντος, κατὰ τὸν ὕστερον ὀχεύσαντα τὸ γένος ἀπο- 
βαίνει πᾶν τὸ τῶν νεοττῶν. διὸ ἔνιοι τοῦτον τὸν τρόπον τῶν 
περὶ τὰς ὄρνιθας τὰς γενναίας σπουδαζόντων ποιοῦσι µετα- 
βάλλοντες τὰ πρῶτα ὀχεῖα καὶ τὰ ὕστερα, ὡς οὐ συµµι- 
γνύµενον καὶ ἐνυπάρχον, οὐδ' ἀπὸ παντὸς ἐλθὸν τὸ σπέρµα· 
ἀπ' ἀµφοῖν γὰρ ἂν ἦλθεν, ὥστ' εἶχεν ἂν δὶς ταὐτὰ µέρη. 
ἀλλὰ τῇ δυνάµει τὸ τοῦ ἄρρενος σπέρµα τὴν ἐν τῷ θήλει 
ὕλην καὶ τροφὴν ποιάν τινα κατασκευάζει. τοῦτο γὰρ ἐν- 
δέχεται ποιεῖν τὸ ὕστερον ἐπεισελθὸν ἐκ τοῦ θερµᾶναι καὶ 
πέψαι· λαµβάνει γὰρ τροφὴν τὸ ᾠὸν ἕως ἂν αὐξάνηται.   



τὸ δ' αὐτὸ συµβαίνει καὶ περὶ τὴν τῶν ἰχθύων γένεσιν τῶν 
ᾠοτοκουµένων. ὅταν γὰρ ἀποτέκῃ τὰ ᾠὰ ἡ θήλεια, ὁ ἄρ- 
ρην ἐπιρραίνει τὸν θορόν· καὶ ὧν µὲν ἂν ἐφάψηται, γόνι- 
µα ταῦτα γίγνεται τὰ ᾠά, ὧν δ' ἂν µή, ἄγονα, ὡς οὐκ εἰς 

τὸ ποσὸν συµβαλλοµένου τοῖς ζῴοις τοῦ ἄρρενος ἀλλ' εἰς 
τὸ ποιόν. 
 Ὅτι µὲν οὖν οὔτ' ἀπὸ παντὸς ἀπέρχεται τὸ σπέρµα 
τοῖς προϊεµένοις σπέρµα τῶν ζῴων, οὔτε τὸ θῆλυ πρὸς τὴν 
γένεσιν οὕτω συµβάλλεται τοῖς συνισταµένοις ὡς τὸ ἄρρεν, 
ἀλλὰ τὸ µὲν ἄρρεν ἀρχὴν κινήσεως τὸ δὲ θῆλυ τὴν ὕλην, 
δῆλον ἐκ τῶν εἰρηµένων. διὰ γὰρ τοῦτο οὔτ' αὐτὸ καθ' αὑτὸ 
γεννᾷ τὸ θῆλυ· δεῖται γὰρ ἀρχῆς καὶ τοῦ κινήσοντος καὶ 
διοριοῦντος (ἀλλ' ἐνίοις γε τῶν ζῴων οἷον ταῖς ὄρνισι µέχρι 
τινὸς ἡ φύσις δύναται γεννᾶν· αὗται γὰρ συνιστᾶσι µέν, 
ἀτελῆ δὲ συνιστᾶσι τὰ καλούµενα ὑπηνέµια ᾠά), ἥ τε γέ- 
νεσις ἐν τῷ θήλει συµβαίνει τῶν γιγνοµένων, ἀλλ' οὐκ εἰς τὸ 
ἄρρεν οὔτ' αὐτὸ τὸ ἄρρεν προΐεται τὴν γονὴν οὔτε τὸ θῆλυ, 
ἀλλ' ἄµφω εἰς τὸ θῆλυ συµβάλλονται τὸ παρ' αὐτῶν γι- 
γνόµενον, διὰ τὸ ἐν τῷ θήλει εἶναι τὴν ὕλην ἐξ ἧς ἐστι τὸ 
δηµιουργούµενον. καὶ εὐθὺς τὴν µὲν ἀθρόον ὑπάρχειν ἀναγ- 
καῖον ἐξ ἧς συνίσταται τὸ κύηµα τὸ πρῶτον, τὴν δ' ἐπιγί- 
γνεσθαι ἀεὶ τῆς ὕλης ἵν' αὐξάνηται τὸ κυούµενον. ὥστ' ἀνάγκη 
ἐν τῷ θήλει ὑπάρχειν τὸν τόκον· καὶ γὰρ πρὸς τῷ ξύλῳ 
ὁ τέκτων καὶ πρὸς τῷ πηλῷ ὁ κεραµεύς, καὶ ὅλως πᾶσα 
ἡ ἐργασία καὶ ἡ κίνησις ἡ ἐσχάτη πρὸς τῇ ὕλῃ οἷον ἡ 

οἰκοδόµησις ἐν τοῖς οἰκοδοµουµένοις. λάβοι δ' ἄν τις ἐκ τού- 
των καὶ τὸ ἄρρεν πῶς συµβάλλεται πρὸς τὴν γένεσιν· οὐδὲ   
γὰρ τὸ ἄρρεν ἅπαν προΐεται σπέρµα, ὅσα τε προΐεται τῶν 
ἀρρένων, οὐθὲν µόριον τοῦτ' ἔστι τοῦ γιγνοµένου κυήµατος, ὥς- 
περ οὐδ' ἀπὸ τοῦ τέκτονος πρὸς τὴν τῶν ξύλων ὕλην οὔτ' ἀπ- 
έρχεται οὐθέν, οὔτε µόριον οὐθέν ἐστιν ἐν τῷ γιγνοµένῳ τῆς 
τεκτονικῆς, ἀλλ' ἡ µορφὴ καὶ τὸ εἶδος ἀπ' ἐκείνου ἐγγίγνεται 
διὰ τῆς κινήσεως ἐν τῇ ὕλῃ, καὶ ἡ µὲν ψυχὴ ἐν ᾗ τὸ εἶ- 
δος καὶ ἡ ἐπιστήµη κινοῦσι τὰς χεῖρας ἤ τι µόριον ἕτερον 
ποιάν τινα κίνησιν, ἑτέραν µὲν ἀφ' ὧν τὸ γιγνόµενον ἕτε- 
ρον, τὴν αὐτὴν δὲ ἀφ' ὧν τὸ αὐτό, αἱ δὲ χεῖρες τὰ ὄργανα, τὰ δ' 
ὄργανα τὴν ὕλην. ὁµοίως δὲ καὶ ἡ φύσις ἡ ἐν τῷ ἄρρενι 
τῶν σπέρµα προϊεµένων χρῆται τῷ σπέρµατι ὡς ὀργάνῳ 
καὶ ἔχοντι κίνησιν ἐνεργείᾳ, ὥσπερ ἐν τοῖς κατὰ τέχνην γι- 
γνοµένοις τὰ ὄργανα κινεῖται· ἐν ἐκείνοις γάρ πως ἡ κίνησις 
τῆς τέχνης. ὅσα µὲν οὖν προΐεται σπέρµα συµβάλλεται 
τοῦτον τὸν τρόπον εἰς τὴν γένεσιν· ὅσα δὲ µὴ προΐεται 
ἀλλ' ἐναφίησι τὸ θῆλυ εἰς τὸ ἄρρεν τῶν αὑτοῦ τι µο- 



ρίων, ὅµοιον ἔοικε ποιοῦντι ὥσπερ ἂν εἰ τὴν ὕλην κοµίσειέ 
τις πρὸς τὸν δηµιουργόν. δι' ἀσθένειαν γὰρ τῶν τοιούτων ἀρ- 
ρένων οὐθὲν δι' ἑτέρων οἵα τε ποιεῖν ἡ φύσις, ἀλλὰ µόλις 

αὐτῆς προσεδρευούσης ἰσχύουσιν αἱ κινήσεις, καὶ ἔοικε τοῖς 
πλάττουσιν, οὐ τοῖς τεκταινοµένοις· οὐ γὰρ δι' ἑτέρου θιγγά- 
νουσα δηµιουργεῖ τὸ συνιστάµενον ἀλλ' αὐτὴ τοῖς αὑτῆς 
µορίοις. 
 Ἐν µὲν οὖν τοῖς ζῴοις πᾶσι τοῖς πορευτικοῖς κεχώρι- 
σται τὸ θῆλυ τοῦ ἄρρενος, καὶ ἔστιν ἕτερον ζῷον θῆλυ καὶ 
ἕτερον ἄρρεν, τῷ δὲ εἴδει ταὐτόν, οἷον ἄνθρωπος ἢ ἵππος ἀµφό- 
τερα· ἐν δὲ τοῖς φυτοῖς µεµιγµέναι αὗται αἱ δυνάµεις εἰσί, 
καὶ οὐ κεχώρισται τὸ θῆλυ τοῦ ἄρρενος. διὸ καὶ γεννᾷ αὐτὰ   
ἐξ αὑτῶν καὶ προΐεται οὐ γονὴν ἀλλὰ κύηµα τὰ καλού- 
µενα σπέρµατα. καὶ τοῦτο καλῶς λέγει Ἐµπεδοκλῆς ποιή- 
σας· 
  οὕτω δ' ᾠοτοκεῖ µακρὰ δένδρεα· πρῶτον ἐλαίας ... 
                         τό τε 
γὰρ ᾠὸν κύηµά ἐστι, καὶ ἔκ τινος αὐτοῦ γίγνεται τὸ ζῷον, 
τὸ δὲ λοιπὸν τροφή, καὶ ἐκ τοῦ σπέρµατος ἐκ µέρους 
γίγνεται τὸ φυόµενον, τὸ δὲ λοιπὸν τροφὴ γίγνεται τῷ 
βλαστῷ καὶ τῇ ῥίζῃ τῇ πρώτῃ. τρόπον δέ τινα ταὐτὰ συµ- 
βαίνει καὶ ἐν τοῖς κεχωρισµένον ἔχουσι ζῴοις τὸ θῆλυ καὶ 
τὸ ἄρρεν. ὅταν γὰρ δεήσῃ γεννᾶν γίγνεται ἀχώριστον ὥς- 
περ ἐν τοῖς φυτοῖς, καὶ βούλεται ἡ φύσις αὐτῶν ἓν γίγνε- 

σθαι· ὅπερ ἐµφαίνεται κατὰ τὴν ὄψιν µιγνυµένων καὶ συν- 
δυαζοµένων [ἕν τι ζῷον γίγνεσθαι ἐξ ἀµφοῖν]. 
                       Καὶ τὰ µὲν 
µὴ προϊέµενα σπέρµα πολὺν χρόνον συµπεπλέχθαι πέφυ- 
κεν ἕως ἂν συστήσῃ τὸ κύηµα, οἷον τὰ συνδυαζόµενα τῶν 
 
ἐντόµων· τὰ δ' ἕως ἂν ἀποπέµψῃ τι τῶν ἐπεισάκτων αὐ- 
τοῦ µορίων, ὃ συστήσει τὸ κύηµα ἐν πλείονι χρόνῳ, οἷον ἐπὶ 
τῶν ἐναίµων. τὰ µὲν γὰρ ἡµέρας τι µόριον συνέχεται, ἡ 
δὲ γονὴ ἐν ἡµέραις συνίστησι πλείοσιν· προέµενα δὲ τὸ τοιοῦ- 
τον ἀπολύεται. καὶ ἀτεχνῶς ἔοικε τὰ ζῷα ὥσπερ φυτὰ 
εἶναι διῃρηµένα, οἷον εἴ τις κἀκεῖνα, ὅτε σπέρµα ἐξενέγ- 
κειεν, διαλύσειε καὶ χωρίσειεν εἰς τὸ ἐνυπάρχον θῆλυ καὶ 
ἄρρεν. 
  Καὶ ταῦτα πάντα εὐλόγως ἡ φύσις δηµιουργεῖ. τῆς   
µὲν γὰρ τῶν φυτῶν οὐσίας οὐθέν ἐστιν ἄλλο ἔργον οὐδὲ πρᾶξις 
οὐδεµία πλὴν ἡ τοῦ σπέρµατος γένεσις, ὥστ' ἐπεὶ τοῦτο διὰ 
τοῦ θήλεος γίγνεται καὶ τοῦ ἄρρενος συνδεδυασµένων, µίξασα 
ταῦτα διέθηκε µετ' ἀλλήλων· διὸ ἐν τοῖς φυτοῖς ἀχώριστον 



τὸ θῆλυ καὶ τὸ ἄρρεν. ἀλλὰ περὶ µὲν τούτων ἐν ἑτέροις 
ἐπέσκεπται, τοῦ δὲ ζῴου οὐ µόνον τὸ γεννῆσαι ἔργον (τοῦτο µὲν 

γὰρ κοῖνον τῶν ζώντων πάντων), ἀλλὰ καὶ γνώσεώς τινος 
πάντα µετέχουσι, τὰ µὲν πλείονος τὰ δ' ἐλάττονος τὰ δὲ 
πάµπαν µικρᾶς. αἴσθησιν γὰρ ἔχουσιν, ἡ δ' αἴσθησις γνῶ- 
σίς τις. ταύτης δὲ τὸ τίµιον καὶ ἄτιµον πολὺ διαφέρει σκο- 
ποῦσι πρὸς φρόνησιν καὶ πρὸς τὸ τῶν ἀψύχων γένος. πρὸς 
µὲν γὰρ τὸ φρονεῖν ὥσπερ οὐδὲν εἶναι δοκεῖ τὸ κοινωνεῖν ἁφῆς 
καὶ γεύσεως µόνον, πρὸς δὲ φυτὸν ἢ λίθον θαυµάσιον· ἀγαπη- 
τὸν γὰρ ἂν δόξειε καὶ ταύτης τυχεῖν τῆς γνώσεως ἀλλὰ 
µὴ κεῖσθαι τεθνεὸς καὶ µὴ ὄν. διαφέρει δ' αἰσθήσει τὰ ζῷα 
τῶν ζώντων µόνον. ἐπεὶ δ' ἀνάγκη καὶ ζῆν, ἐὰν ᾖ ζῷον, ὅ- 
ταν δεήσῃ ἀποτελεῖν τὸ τοῦ ζῶντος ἔργον, τότε συνδυάζεται 
καὶ µίγνυται καὶ γίγνεται ὥσπερ ἂν εἰ φυτόν, καθάπερ εἴ- 
ποµεν. 
   Τὰ δ' ὀστρακόδερµα τῶν ζῴων µεταξὺ ὄντα τῶν ζῴων 
καὶ τῶν φυτῶν, ὡς ἐν ἀµφοτέροις ὄντα τοῖς γένεσιν οὐδετέ- 
ρων ποιεῖ τὸ ἔργον· ὡς µὲν γὰρ φυτὸν οὐκ ἔχει τὸ θῆλυ 
καὶ τὸ ἄρρεν καὶ οὐ γεννᾷ εἰς ἕτερον, ὡς δὲ ζῷον οὐ φέρει ἐξ 
αὑτοῦ καρπὸν ὥσπερ τὰ φυτά, ἀλλὰ συνίσταται καὶ γεννᾶ- 
ται ἔκ τινος συστάσεως γεοειδοῦς καὶ ὑγρᾶς. ἀλλὰ περὶ µὲν 
τῆς τούτων γενέσεως ὕστερον λεκτέον.   
             

Β 

 Τὸ δὲ θῆλυ καὶ τὸ ἄρρεν ὅτι µέν εἰσιν ἀρχαὶ γενέ- 
σεως εἴρηται πρότερον, καὶ τίς ἡ δύναµις καὶ ὁ λόγος τῆς 
οὐσίας αὐτῶν· διὰ τί δὲ γίγνεται καὶ ἔστι τὸ µὲν θῆλυ τὸ δ' 
ἄρρεν, ὡς µὲν ἐξ ἀνάγκης καὶ τοῦ πρώτου κινοῦντος καὶ ὁποίας 
ὕλης, προϊόντα πειρᾶσθαι δεῖ φράζειν τὸν λόγον, ὡς δὲ διὰ 
τὸ βέλτιον καὶ τὴν αἰτίαν τὴν ἕνεκά τινος ἄνωθεν ἔχει τὴν 
ἀρχήν. ἐπεὶ γάρ ἐστι τὰ µὲν ἀΐδια καὶ θεῖα τῶν ὄντων, τὰ 
δ' ἐνδεχόµενα καὶ εἶναι καὶ µὴ εἶναι, τὸ δὲ καλὸν καὶ τὸ 
θεῖον αἴτιον ἀεὶ κατὰ τὴν αὑτοῦ φύσιν τοῦ βελτίονος ἐν τοῖς 
ἐνδεχοµένοις, τὸ δὲ µὴ ἀΐδιον ἐνδεχόµενόν ἐστι καὶ εἶναι <καὶ µὴ 
εἶναι> καὶ µεταλαµβάνειν καὶ τοῦ χείρονος καὶ τοῦ βελτίονος· βέλ- 
τιον δὲ ψυχὴ µὲν σώµατος, τὸ δ' ἔµψυχον τοῦ ἀψύχου διὰ τὴν 
ψυχὴν καὶ τὸ εἶναι τοῦ µὴ εἶναι καὶ τὸ ζῆν τοῦ µὴ ζῆν, 
- διὰ ταύτας τὰς αἰτίας γένεσις ζῴων ἐστίν· ἐπεὶ γὰρ ἀδύνα- 
τος ἡ φύσις τοῦ τοιούτου γένους ἀΐδιος εἶναι, καθ' ὃν ἐνδέχεται 
τρόπον, κατὰ τοῦτόν ἐστιν ἀΐδιον τὸ γιγνόµενον. ἀριθµῷ µὲν οὖν 
ἀδύνατον - ἡ γὰρ οὐσία τῶν ὄντων ἐν τῷ καθ' ἕκαστον· τοιοῦτον 



δ' εἴπερ ἦν ἀΐδιον ἂν ἦν - εἴδει δ' ἐνδέχεται. διὸ γένος ἀεὶ 
ἀνθρώπων καὶ ζῴων ἐστὶ καὶ φυτῶν. ἐπεὶ δὲ τούτων ἀρχὴ 
τὸ θῆλυ καὶ τὸ ἄρρεν ἕνεκα τῆς γενέσεως ἂν εἴη τὸ θῆλυ 
καὶ τὸ ἄρρεν ἐν τοῖς <ἔχ>ουσιν. βελτίονος δὲ καὶ θειοτέρας τὴν φύ- 

σιν οὔσης τῆς αἰτίας τῆς κινούσης πρώτης - ᾗ ὁ λόγος ὑπάρχει 
καὶ τὸ εἶδος - τῆς ὕλης, βέλτιον καὶ τὸ κεχωρίσθαι τὸ κρεῖτ- 
τον τοῦ χείρονος. διὰ τοῦτ' ἐν ὅσοις ἐνδέχεται καὶ καθ' ὅσον 
ἐνδέχεται κεχώρισται τοῦ θήλεος τὸ ἄρρεν· βέλτιον γὰρ καὶ   
θειότερον ἡ ἀρχὴ τῆς κινήσεως ᾗ τὸ ἄρρεν ὑπάρχει τοῖς γιγνο- 
µένοις - ὕλη δὲ τὸ θῆλυ. συνέρχεται δὲ καὶ µίγνυται 
πρὸς τὴν ἐργασίαν τῆς γενέσεως τῷ θήλει τὸ ἄρρεν· αὕτη 
γὰρ κοινὴ ἀµφοτέροις. 
   Κατὰ µὲν οὖν τὸ µετέχειν τοῦ θήλεος 
καὶ τοῦ ἄρρενος ζῇ (διὸ καὶ τὰ φυτὰ µετέχει ζωῆς), κατὰ 
δὲ τὴν αἴσθησιν τὸ τῶν ζῴων ἐστὶ γένος. τούτων δὲ σχεδὸν ἐν 
πᾶσι τοῖς πορευτικοῖς κεχώρισται τὸ θῆλυ καὶ τὸ ἄρρεν διὰ 
τὰς εἰρηµένας αἰτίας· καὶ τούτων τὰ µέν, ὥσπερ ἐλέχθη, 
προΐεται σπέρµα, τὰ δ' οὐ προΐεται ἐν τῷ συνδυασµῷ. τούτου 
δ' αἴτιον ὅτι τὰ τιµιώτερα καὶ αὐταρκέστερα τὴν φύσιν ἐστίν, 
ὥστε µεγέθους µετειληφέναι. τοῦτο δ' οὐκ ἄνευ θερµότητος ψυ- 
χικῆς· ἀνάγκη γὰρ τὸ µεῖζον ὑπὸ πλείονος κινεῖσθαι δυ- 
νάµεως, τὸ δὲ θερµὸν κινητικόν. διόπερ ὡς ἐπὶ τὸ πᾶν βλέ- 
ψαντας εἰπεῖν τὰ ἔναιµα µείζω τῶν ἀναίµων καὶ τὰ πο- 
ρευτικὰ τῶν µονίµων ζῴων· ἅπερ προΐεται σπέρµα διὰ τὴν 
θερµότητα καὶ τὸ µέγεθος. 

 Καὶ περὶ µὲν ἄρρενος καὶ θήλεος δι' ἣν αἰτίαν ἐστὶν 
ἑκάτερον εἴρηται. 
        Τῶν δὲ ζῴων τὰ µὲν τελεσιουργεῖ καὶ ἐκ- 
πέµπει θύραζε ὅµοιον ἑαυτῷ, οἷον ὅσα ζῳοτοκεῖ εἰς τοὐµ- 
φανές, τὰ δὲ ἀδιάρθρωτον ἐκτίκτει καὶ οὐκ ἀπειληφὸς τὴν 
αὑτοῦ µορφήν. τῶν δὲ τοιούτων τὰ µὲν ἔναιµα ᾠοτοκεῖ, τὰ 
δ' ἄναιµα σκωληκοτοκεῖ. διαφέρει δ' ᾠὸν καὶ σκώληξ· ᾠὸν 
µὲν γάρ ἐστιν ἐξ οὗ γίγνεται τὸ γιγνόµενον ἐκ µέρους (τὸ δὲ λοι- 
πόν ἐστι τροφὴ τῷ γιγνοµένῳ), σκώληξ δ' ἐξ οὗ τὸ γιγνόµενον 
ὅλου ὅλον γίγνεται. τῶν δὲ εἰς τὸ φανερὸν ὅµοιον ἀποτελούντων   
ζῷον καὶ ζῳοτοκούντων τὰ µὲν εὐθὺς ἐν αὑτοῖς ζῳοτοκεῖ, οἷον 
ἄνθρωπος καὶ ἵππος καὶ βοῦς καὶ τῶν θαλαττίων δὲ δελφὶς 
καὶ τἆλλα τὰ τοιαῦτα, τὰ δ' ἐν αὑτοῖς ᾠοτοκήσαντα πρῶ- 
τον οὕτω ζῳοτοκεῖ θύραζε, οἷον τὰ σελάχη καλούµενα. τῶν 
δ' ᾠοτοκούντων τὰ µὲν τέλειον προΐεται τὸ ᾠόν, οἷον ὄρνιθες 
καὶ ὅσα τετράποδα ᾠοτοκεῖ καὶ ὅσα ἄποδα οἷον σαῦροι 
καὶ χελῶναι καὶ τῶν ὄφεων τὸ πλεῖστον γένος (τὰ γὰρ τού- 
των ᾠὰ ὅταν ἐξέλθῃ οὐκέτι λαµβάνει αὔξησιν),  - τὰ δ' ἀτε- 



λῆ, οἷον οἵ τ' ἰχθύες καὶ τὰ µαλακόστρακα καὶ τὰ µαλά- 
κια καλούµενα· τούτων γὰρ τὰ ᾠὰ αὐξάνεται ἐξελθόντα. 
 Πάντα δὲ τὰ ζῳοτοκοῦντα ἢ ᾠοτοκοῦντα ἔναιµά ἐστιν, καὶ τὰ 

ἔναιµα ἢ ζῳοτοκεῖ ἢ ᾠοτοκεῖ, ὅσα µὴ ὅλως ἄγονά ἐστιν. 
τῶν δ' ἀναίµων τὰ ἔντοµα σκωληκοτοκεῖ, ὅσα ἢ ἐκ συν- 
δυασµοῦ γίγνεται ἢ αὐτὰ συνδυάζεται. ἔστι γὰρ ἔνια τοιαῦτα 
τῶν ἐντόµων ἃ γίγνεται µὲν αὐτόµατα, ἔστι δὲ θήλεα καὶ 
ἄρρενα, καὶ ἐκ συνδυαζοµένων γίγνεταί τι αὐτῶν, ἀτελὲς 
µέντοι τὸ γιγνόµενον· ἡ δ' αἰτία εἴρηται πρότερον ἐν ἑτέροις. 
 Συµβαίνει δὲ πολλὴ ἐπάλλαξις τοῖς γένεσιν· οὔτε γὰρ τὰ 
δίποδα πάντα ζῳοτοκεῖ (οἱ γὰρ ὄρνιθες ᾠοτοκοῦσιν) οὔτ' ᾠο- 
τοκεῖ πάντα (ὁ γὰρ ἄνθρωπος ζῳοτοκεῖ) οὔτε τὰ τετράποδα 
πάντα ᾠοτοκεῖ (ἵππος γὰρ καὶ βοῦς καὶ ἄλλα µυρία ζῳο- 
τοκεῖ) οὔτε ζῳοτοκεῖ πάντα (σαῦροι γὰρ καὶ κροκόδειλοι 
καὶ ἄλλα πολλὰ ᾠοτοκοῦσιν). οὐδ' ἐν τῷ πόδας ἔχειν ἢ µὴ 
ἔχειν διαφέρει· καὶ γὰρ ἄποδα ζῳοτοκεῖ οἷον οἱ ἔχεις καὶ 
τὰ σελάχη, τὰ δ' ᾠοτοκεῖ οἷον τὸ τῶν ἰχθύων γένος καὶ τὰ 
τῶν ἄλλων ὄφεων· καὶ τῶν πόδας ἐχόντων καὶ ᾠοτοκεῖ 
πολλὰ καὶ ζῳοτοκεῖ οἷον τὰ εἰρηµένα τετράποδα. καὶ ἐν 
αὑτοῖς δὲ ζῳοτοκεῖ καὶ δίποδα οἷον ἄνθρωπος, καὶ   
ἄποδα οἷον φάλλαινα καὶ δελφίς. ταύτῃ µὲν οὖν οὐκ ἔστι 
διελεῖν, οὐδ' αἴτιον τῆς διαφορᾶς ταύτης οὐθὲν τῶν πορευτι- 
κῶν ὀργάνων, ἀλλὰ ζῳοτοκεῖ µὲν τὰ τελεώτερα τὴν φύ- 

σιν τῶν ζῴων καὶ µετέχοντα καθαρωτέρας ἀρχῆς· οὐθὲν γὰρ 
ζῳοτοκεῖ ἐν αὑτῷ µὴ δεχόµενον τὸ πνεῦµα καὶ ἀναπνέον. 
τελεώτερα δὲ τὰ θερµότερα τὴν φύσιν καὶ ὑγρότερα καὶ 
µὴ γεώδη. τῆς δὲ θερµότητος τῆς φυσικῆς ὅρος ὁ πνεύ- 
µων ὅσων ἔναιµός ἐστιν· ὅλως µὲν γὰρ τὰ ἔχοντα πνεύ- 
µονα τῶν µὴ ἐχόντων θερµότερα, τούτων δ' αὐτῶν τὰ µὴ 
σοµφὸν ἔχοντα µηδὲ στιφρὸν µηδ' ὀλίγαιµον ἀλλ' ἔναιµον 
καὶ µαλακόν. ὥσπερ δὲ τὸ µὲν ζῷον τέλειον τὸ δ' ᾠὸν 
καὶ ὁ σκώληξ ἀτελές, οὕτω τὸ τέλειον ἐκ τοῦ τελείου 
γίγνεσθαι πέφυκεν. τὰ δὲ θερµότερα µὲν διὰ τὸ ἔχειν πνεύ- 
µονα ξηρότερα δὲ τὴν φύσιν, ἢ τὰ ψυχρότερα µὲν ὑγρό- 
τερα δέ - τὰ µὲν ᾠοτοκεῖ τέλειον ᾠόν, τὰ δ' ᾠοτοκήσαντα 
ζῳοτοκεῖ ἐν αὑτοῖς. οἱ µὲν γὰρ ὄρνιθες καὶ τὰ φολιδωτὰ 
διὰ µὲν θερµότητα τελεσιουργοῦσι, διὰ δὲ ξηρότητα ᾠοτο- 
κοῦσι,  - τὰ δὲ σελάχη θερµὰ µὲν ἧττον τούτων ὑγρὰ δὲ 
µᾶλλον ὥστε µετέχει ἀµφοτέρων· καὶ γὰρ ᾠοτοκεῖ καὶ 
ζῳοτοκεῖ ἐν αὑτοῖς - ᾠοτοκεῖ µὲν ὅτι ψυχρά, ζῳοτοκεῖ δ' 
ὅτι ὑγρά· ζωτικὸν γὰρ τὸ ὑγρόν, πορρωτάτω δὲ τοῦ ἐµ- 
ψύχου τὸ ξηρόν. ἐπεὶ δ' οὔτε πτερωτὰ οὔτε φολιδωτὰ οὔτε 



λεπιδωτά ἐστιν - ἃ σηµεῖα ξηρᾶς µᾶλλον καὶ γεώδους φύ- 
σεως - µαλακὸν τὸ ᾠὸν γεννῶσιν· ὥσπερ γὰρ οὐδ' ἐν αὐτῷ 

οὐδ' ἐν τῷ ᾠῷ ἐπιπολάζει τὸ γεηρόν. καὶ διὰ τοῦτο εἰς αὑ- 
τὰ ᾠοτοκεῖ· θύραζε γὰρ ἂν ἰὸν διεφθείρετο τὸ ᾠὸν οὐκ ἔχον 
προβολήν.   
    Τὰ δὲ καὶ ψυχρὰ καὶ ξηρὰ µᾶλλον ᾠοτοκεῖ µέν, 
ἀτελὲς δὲ τὸ ᾠόν, καὶ σκληρόδερµον δὲ διὰ τὸ γεηρὰ εἶ- 
ναι καὶ ἀτελὲς προΐεσθαι ἵνα σώζηται φυλακὴν ἔχον τὸ 
ὀστρακῶδες. οἱ µὲν οὖν ἰχθύες λεπιδωτοὶ ὄντες καὶ τὰ µα- 
λακόστρακα γεηρὰ ὄντα σκληρόδερµα τὰ ᾠὰ γεννᾷ. τὰ δὲ 
µαλάκια ὥσπερ αὐτὰ γλίσχρα τὴν τοῦ σώµατός ἐστι φύ- 
σιν οὕτω σώζει ἀτελῆ προϊέµενα τὰ ᾠά· προΐεται γὰρ 
γλισχρότητα περὶ τὸ κύηµα πολλήν. 
                   Τὰ δ' ἔντοµα πάντα 
σκωληκοτοκεῖ. ἔστι δ' ἅπαντα ἄναιµα τὰ ἔντοµα, διὸ καὶ τὰ 
σκωληκοτοκοῦντα θύραζε. τὰ δ' ἄναιµα οὐ πάντα σκωληκοτοκεῖ 
ἅπλως· ἐπαλλάττουσι γὰρ ἀλλήλοις τά τ' ἔντοµα [καὶ] τὰ σκωλη- 
κοτοκοῦντα καὶ τὰ ἀτελῆ τίκτοντα τὰ ᾠά, οἷον οἵ τ' ἰχθύες οἱ λε- 
πιδωτοὶ καὶ τὰ µαλακόστρακα καὶ τὰ µαλάκια. τούτων µὲν 
γὰρ τὰ ᾠὰ σκωληκώδη ἐστίν (αὔξησιν γὰρ λαµβάνει θύ- 
ραζε), ἐκείνων δ' οἱ σκώληκες γίγνονται προϊόντες ᾠοειδεῖς· 
ὃν δὲ τρόπον ἐν τοῖς ὕστερον διοριοῦµεν. 
                    ∆εῖ δὲ νοῆσαι ὡς 
 
Bekker page 733a, line 33 
 
εὖ καὶ ἐφεξῆς τὴν γένεσιν ἀποδίδωσιν ἡ φύσις. τὰ µὲν γὰρ 
τελεώτερα καὶ θερµότερα τῶν ζῴων τέλειον ἀποδίδωσι τὸ 
τέκνον κατὰ τὸ ποιόν (κατὰ δὲ τὸ ποσὸν ὅλως οὐθὲν τῶν 
ζῴων· πάντα γὰρ γενόµενα λαµβάνει αὔξησιν), καὶ γεννᾷ 
δὴ ταῦτα ζῷα ἐν αὑτοῖς εὐθύς. τὰ δὲ δεύτερα ἐν αὑτοῖς 
µὲν οὐ γεννᾷ τέλεια εὐθύς (ζῳοτοκεῖ γὰρ ᾠοτοκήσαντα πρῶ- 
τον), θύραζε δὲ ζῳοτοκεῖ. τὰ δὲ ζῷον µὲν οὐ τέλειον γεννᾷ, 
ᾠὸν δὲ γεννᾷ καὶ τοῦτο τέλειον τὸ ᾠόν. τὰ δ' ἔτι τούτων   
ψυχροτέραν ἔχοντα τὴν φύσιν ᾠὸν µὲν γεννᾷ, οὐ τέλειον δὲ 
ᾠὸν ἀλλ' ἔξω τελειοῦται καθάπερ τὸ τῶν λεπιδωτῶν ἰχθύων 
γένος καὶ τὰ µαλακόστρακα καὶ τὰ µαλάκια. τὸ δὲ πέµ- 
πτον γένος καὶ ψυχρότατον οὐδ' ᾠοτοκεῖ ἐξ αὑτοῦ ἀλλὰ 
καὶ τὸ τοιοῦτον ἔξω συµβαίνει πάθος αὐτῷ ὥσπερ εἴρηται· 
τὰ γὰρ ἔντοµα σκωληκοτοκεῖ τὸ πρῶτον, προελθὼν δ' ᾠώ- 
δης γίγνεται ὁ σκώληξ (ἡ γὰρ χρυσαλλὶς καλουµένη δύνα- 
µιν ᾠοῦ ἔχει), εἶτ' ἐκ τούτου γίγνεται ζῷον ἐν τῇ τρίτῃ µετα- 
βολῇ λαβὸν τὸ τῆς γενέσεως τέλος. 
                  Τὰ µὲν οὖν οὐ γίγνε- 
ται τῶν ζῴων ἀπὸ σπέρµατος, ὥσπερ ἐλέχθη καὶ πρότε- 
ρον,  - τὰ δ' ἔναιµα πάντα γίγνεται ἀπὸ σπέρµατος ὅσα ἐκ 



συνδυασµοῦ γίγνεται, προϊεµένου τοῦ ἄρρενος εἰς τὸ θῆλυ γο- 

νὴν ἧς εἰσελθούσης τὰ ζῷα συνίσταται καὶ λαµβάνει τὴν 
οἰκείαν µορφήν, τὰ µὲν ἐν αὐτοῖς τοῖς ζῴοις ὅσα ζῳοτο- 
κεῖ τὰ δ' ἐν ᾠοῖς * * * καὶ σπέρµασι καὶ τοιαύταις ἄλλαις 
ἀποκρίσεσιν. 
     Περὶ ὧν ἐστιν ἀπορία πλείων, πῶς ποτε γίγνε- 
ται ἐκ τοῦ σπέρµατος τὸ φυτὸν ἢ τῶν ζῴων ὁτιοῦν. ἀνάγκη 
γὰρ τὸ γιγνόµενον καὶ ἔκ τινος γίγνεσθαι καὶ ὑπό τινος καί 
τι. ἐξ οὗ µὲν οὖν ἐστιν ἡ ὕλη ἣν ἔνια µὲν ζῷα ἔχει πρώτην 
ἐν αὑτοῖς λαβόντα ἐκ τοῦ θήλεος, οἷον ὅσα µὴ ζῳο- 
τοκεῖται ἀλλὰ σκωληκοτοκεῖται ἢ ᾠοτοκεῖται, τὰ δὲ µέ- 
χρι πόρρω ἐκ τοῦ θήλεος λαµβάνει διὰ τὸ θηλάζειν, ὥσπερ 
ὅσα ζῳοτοκεῖται µὴ µόνον ἐκτὸς ἀλλὰ καὶ ἐντός. ἐξ 
οὗ µὲν οὖν γίγνεται ἡ τοιαύτη ὕλη ἐστίν. ζητεῖται δὲ νῦν οὐκ 
ἐξ οὗ ἀλλ' ὑφ' οὗ γίγνεται τὰ µόρια· ἤτοι γὰρ τῶν ἔξωθέν τι   
ποιεῖ ἢ ἐνυπάρχον τι ἐν τῇ γονῇ καὶ σπέρµατι, καὶ τοῦτ' 
ἔστιν ἢ µέρος τι ψυχῆς ἢ ψυχή, ἢ ἔχον ἂν εἴη ψυχήν. 
τὸ µὲν οὖν τῶν ἔξωθέν τι ποιεῖν ἕκαστον ἢ τῶν σπλάγχνων ἢ 
τῶν ἄλλων µερῶν ἄλογον ἂν δόξειεν· κινεῖν τε γὰρ µὴ 
ἁπτόµενον ἀδύνατον καὶ µὴ κινοῦντος πάσχειν τι ὑπὸ τούτου. 
ἐν αὐτῷ ἄρα τῷ κυήµατι ἐνυπάρχει τι ἤδη, ἢ αὐτοῦ µό- 
ριον ἢ κεχωρισµένον. τὸ µὲν οὖν ἄλλο τι εἶναι κεχωρισµέ- 

νον ἄλογον· γεννηθέντος γὰρ τοῦ ζῴου πότερον φθείρεται ἢ 
ἐµµένει; ἀλλ' οὐδὲν τοιοῦτον φαίνεται ἐνὸν ὃ οὐ µόριον τοῦ ὅλου 
ἢ φυτοῦ ἢ ζῴου ἐστίν. ἀλλὰ µὴν καὶ τὸ φθείρεσθαί γε ποιῆ- 
σαν εἴτε πάντα τὰ µέρη εἴτε τι ἄτοπον· τὰ λοιπὰ γὰρ 
τί ποιήσει; εἰ γὰρ ἐκεῖνο µὲν τὴν καρδίαν, εἶτ' ἐφθάρη, 
αὕτη δ' ἕτερον, τοῦ αὐτοῦ λόγου ἢ πάντα φθείρεσθαι ἢ πάν- 
τα µένειν. σώζεται ἄρα· αὐτοῦ ἄρα µόριόν ἐστιν ὃ εὐθὺς 
ἐνυπάρχει ἐν τῷ σπέρµατι. εἰ δὲ δὴ µὴ ἔστι τῆς ψυχῆς 
µηθὲν ὃ µὴ τοῦ σώµατός ἐστιν ἔν τινι µορίῳ, καὶ ἔµψυχον 
ἄν τι εἴη µόριον εὐθύς. 
             Τὰ οὖν ἄλλα πῶς; ἢ γάρ τοι ἅµα 
πάντα γίγνεται τὰ µόρια οἷον καρδία πνεύµων ἧπαρ 
ὀφθαλµὸς καὶ τῶν ἄλλων ἕκαστον, ἢ ἐφεξῆς ὥσπερ ἐν 
τοῖς καλουµένοις Ὀρφέως ἔπεσιν· ἐκεῖ γὰρ ὁµοίως φησὶ 
γίγνεσθαι τὸ ζῷον τῇ τοῦ δικτύου πλοκῇ. ὅτι µὲν οὖν οὐχ ἅ- 
µα καὶ τῇ αἰσθήσει ἐστὶ φανερόν· τὰ µὲν γὰρ φαίνεται 
ἐνόντα ἤδη τῶν µορίων τὰ δ' οὔ. ὅτι δ' οὐ διὰ µικρότητα οὐ 
φαίνεται δῆλον· µείζων γὰρ τὸ µέγεθος ὢν ὁ πνεύµων τῆς 
καρδίας ὕστερον φαίνεται τῆς καρδίας ἐν τῇ ἐξ ἀρχῆς γε- 
νέσει. ἐπεὶ δὲ τὸ µὲν πρότερον τὸ δ' ὕστερον, πότερον θάτερον 
ποιεῖ θάτερον καὶ ἔστι διὰ τὸ ἐχόµενον, ἢ µᾶλλον µετὰ   

τόδε γίγνεται τόδε; λέγω δ' οἷον οὐχ ἡ καρδία γενοµένη ποιεῖ 
τὸ ἧπαρ, τοῦτο δ' ἕτερόν τι, ἀλλὰ τόδε µετὰ τόδε, ὥσπερ 
µετὰ τὸ παῖς ἀνὴρ γίγνεται ἀλλ' οὐχ ὑπ' ἐκείνου. λόγος δὲ 
τούτου ὅτι ὑπὸ τοῦ ἐντελεχείᾳ ὄντος τὸ δυνάµει ὂν γίγνεται ἐν 
τοῖς φύσει ἢ τέχνῃ γιγνοµένοις, ὥστε δέοι ἂν τὸ εἶδος καὶ 
τὴν µορφὴν ἐν ἐκείνῳ εἶναι οἷον ἐν τῇ καρδίᾳ τὸ τοῦ ἥπατος. 
καὶ ἄλλως δ' ἄτοπος καὶ πλασµατίας ὁ λόγος. 
                       Ἀλλὰ µὴν 
καὶ τὸ ἐν τῷ σπέρµατι εὐθὺς ἐνυπάρχειν τι µόριον τοῦ ζῴου 
ἢ φυτοῦ γεγενηµένον - εἶτε δυνάµενον ποιεῖν τἆλλα εἴτε µή -   
ἀδύνατον εἰ πᾶν ἐκ σπέρµατος καὶ γονῆς γίγνεται. δῆλον 
γὰρ ὅτι ὑπὸ τοῦ τὸ σπέρµα ποιήσαντος ἐγένετο, εἴπερ εὐθὺς 
ἐνυπάρχει. ἀλλὰ σπέρµα δεῖ γενέσθαι πρότερον, καὶ τοῦτ' 
ἔργον τοῦ γεννῶντος· οὐθὲν ἄρα οἷόν τε µόριον ὑπάρχειν. οὐκ 
ἄρα ἔχει τὸ ποιοῦν τὰ µόρια ἐν αὑτῷ. ἀλλὰ µὴν οὐδ' ἔξω· 
ἀνάγκη δὲ τούτων εἶναι θάτερον. 
               Πειρατέον δὴ ταῦτα λύειν· 
 
ἴσως γάρ τι τῶν εἰρηµένων ἐστὶν οὐχ ἁπλοῦν, οἷον πῶς ποτε 
ὑπὸ τοῦ ἔξω οὐκ ἐνδέχεται γίγνεσθαι. ἔστι µὲν γὰρ ὡς ἐνδέχε- 
ται, ἔστι δ' ὡς οὔ. τὸ µὲν οὖν τὸ σπέρµα λέγειν ἢ ἀφ' οὗ τὸ 

σπέρµα οὐθὲν διαφέρει ᾗ ἔχει τὴν κίνησιν ἐν ἑαυτῷ ἣν ἐκεῖνο 
ἐκίνει. ἐνδέχεται δὲ τόδε µὲν τόδε κινῆσαι, τόδε δὲ τόδε, 
καὶ εἶναι οἷον τὰ αὐτόµατα τῶν θαυµάτων. ἔχοντα γάρ 
πως ὑπάρχει δύναµιν τὰ µόρια ἠρεµοῦντα· ὧν τὸ πρῶτον 
ὅταν τι κινήσῃ τῶν ἔξωθεν εὐθὺς τὸ ἐχόµενον γίγνεται ἐνερ- 
γείᾳ. ὥσπερ οὖν ἐν τοῖς αὐτοµάτοις τρόπον µέν τινα ἐκεῖνο 
κινεῖ οὐχ ἁπτόµενον νῦν οὐθενός, ἁψάµενον µέντοι· ὁµοίως δὲ 
καὶ ἀφ' οὗ τὸ σπέρµα ἢ τὸ ποιῆσαν τὸ σπέρµα, ἁψάµενον   
µέν τινος, οὐχ ἁπτόµενον δ' ἔτι· τρόπον δέ τινα ἡ ἐνοῦσα κί- 
νησις ὥσπερ ἡ οἰκοδόµησις τὴν οἰκίαν. 
                 Ὅτι µὲν οὖν ἔστι τι ὃ 
ποιεῖ, οὐχ οὕτως δὲ ὡς τόδε τι οὐδ' ἐνυπάρχον ὡς τετελε- 
σµένον τὸ πρῶτον, δῆλον. 
              Πῶς δέ ποτε ἕκαστον γίγνεται 
ἐντεῦθεν δεῖ λαβεῖν, ἀρχὴν ποιησαµένους πρῶτον µὲν ὅτι 
ὅσα φύσει γίγνεται ἢ τέχνῃ ὑπ' ἐνεργείᾳ ὄντος γίγνεται ἐκ 
τοῦ δυνάµει τοιούτου. τὸ µὲν οὖν σπέρµα τοιοῦτον, καὶ ἔχει κί- 
νησιν καὶ ἀρχὴν τοιαύτην ὥστε παυοµένης τῆς κινήσεως γί- 
γνεσθαι ἕκαστον τῶν µορίων καὶ ἔµψυχον. οὐ γάρ ἐστι πρόσω- 
πον µὴ ἔχον ψυχὴν οὐδὲ σάρξ, ἀλλὰ φθαρέντα ὁµωνύ- 
µως λεχθήσεται τὸ µὲν εἶναι πρόσωπον τὸ δὲ σάρξ, ὥσπερ 

κἂν εἰ ἐγίγνετο λίθινα ἢ ξύλινα. ἅµα δὲ τὰ ὁµοιοµερῆ γί- 
γνεται καὶ τὰ ὀργανικά· καὶ ὥσπερ οὐδ' ἂν πέλεκυν οὐδ' ἄλλο 
ὄργανον φήσαιµεν ἂν ποιῆσαι τὸ πῦρ µόνον οὕτως οὐδὲ πόδα 
οὐδὲ χεῖρα. τὸν αὐτὸν δὲ τρόπον οὐδὲ σάρκα· καὶ γὰρ ταύ- 
της ἔργον τί ἐστιν. σκληρὰ µὲν οὖν καὶ µαλακὰ καὶ γλίσχρα 
καὶ κραῦρα καὶ ὅσα ἄλλα τοιαῦτα πάθη ὑπάρχει τοῖς ἐµψύχοις 
µορίοις θερµότης καὶ ψυχρότης ποιήσειεν ἄν, τὸν δὲ λόγον 
ᾧ ἤδη τὸ µὲν σὰρξ τὸ δ' ὀστοῦν οὐκέτι, ἀλλ' ἡ κίνησις ἡ 
ἀπὸ τοῦ γεννήσαντος τοῦ ἐντελεχείᾳ ὄντος ὅ ἐστι δυνάµει ἐξ 
οὗ γίγνεται, ὥσπερ καὶ ἐπὶ τῶν γιγνοµένων κατὰ τέχνην· 
σκληρὸν µὲν γὰρ καὶ µαλακὸν τὸν σίδηρον ποιεῖ τὸ θερµὸν 
καὶ τὸ ψυχρόν, ἀλλὰ ξίφος ἡ κίνησις ἡ τῶν ὀργάνων ἔχου- 
σα λόγον [τὸν] τῆς τέχνης. ἡ γὰρ τέχνη ἀρχὴ καὶ εἶδος τοῦ 
γιγνοµένου, ἀλλ' ἐν ἑτέρῳ· ἡ δὲ τῆς φύσεως κίνησις ἐν αὐτῷ 
ἀφ' ἑτέρας οὖσα φύσεως τῆς ἐχούσης τὸ εἶδος ἐνεργείᾳ.   
                          Πό- 
τερον δ' ἔχει ψυχὴν τὸ σπέρµα ἢ οὔ; ὁ αὐτὸς λόγος καὶ 
περὶ τῶν µορίων· οὔτε γὰρ ψυχὴ ἐν ἄλλῳ οὐδεµία ἔσται 
πλὴν ἐν ἐκείνῳ οὗ γ' ἐστίν, οὔτε µόριον ἔσται µὴ µετέχον ἀλλ' 
ἢ ὁµωνύµως ὥσπερ τεθνεῶτος ὀφθαλµός. δῆλον οὖν ὅτι καὶ 
ἔχει καὶ ἔστι δυνάµει. ἐγγυτέρω δὲ καὶ πορρωτέρω αὐτὸ 

αὑτοῦ ἐνδέχεται εἶναι δυνάµει, ὥσπερ ὁ καθεύδων γεωµέ- 
τρης τοῦ ἐγρηγορότος πορρωτέρω καὶ οὗτος τοῦ θεωροῦντος. 
ταύτης µὲν οὖν οὐθὲν µόριον αἴτιον τῆς γενέσεως ἀλλὰ τὸ 
πρῶτον κινῆσαν ἔξωθεν. οὐθὲν γὰρ αὐτὸ ἑαυτὸ γεννᾷ· ὅταν 
δὲ γένηται αὔξει ἤδη αὐτὸ ἑαυτό. διόπερ πρῶτόν τι γίγνε- 
ται καὶ οὐχ ἅµα πάντα. τοῦτο δὲ γίγνεσθαι ἀνάγκη πρῶ- 
τον ὃ αὐξήσεως ἀρχὴν ἔχει· εἴτε γὰρ φυτὸν εἴτε ζῷον 
ὁµοίως τοῦτο πᾶσιν ὑπάρχει τὸ θρεπτικόν. τοῦτο δ' ἔστι τὸ 
γεννητικὸν ἑτέρου οἷον αὐτό· τοῦτο γὰρ παντὸς φύσει τελείου 
ἔργον καὶ ζῴου καὶ φυτοῦ· ἀνάγκη δὲ διὰ τόδε ὅτι ὅταν 
τι γένηται αὐξάνεσθαι ἀνάγκη. ἐγέννησε µὲν τοίνυν τὸ συν- 
ώνυµον οἷον ἄνθρωπος ἄνθρωπον, αὔξεται δὲ δι' ἑαυτοῦ. 
αὐτὸ ἄρα τι ὂν αὔξει· εἰ δὴ ἕν τι καὶ τοῦτο πρῶτον, τοῦτο 
ἀνάγκη γίγνεσθαι πρῶτον. ὥστ' εἰ ἡ καρδία πρῶτον ἔν τισι 
ζῴοις γίγνεται, ἐν δὲ τοῖς µὴ ἔχουσι καρδίαν τὸ ταύτῃ ἀνά- 
λογον, ἐκ ταύτης ἂν εἴη ἡ ἀρχὴ τοῖς ἔχουσι, τοῖς δ' ἄλλοις 
ἐκ τοῦ ἀνάλογον. 
 Τί µὲν οὖν ἐστιν αἴτιον ὡς ἀρχὴ τῆς περὶ ἕκαστον γενέ- 
σεως, κινοῦν πρῶτον καὶ δηµιουργοῦν, εἴρηται πρὸς τὰ διαπο- 
ρηθέντα πρότερον. 
        Περὶ δὲ τῆς τοῦ σπέρµατος φύσεως ἀπο- 

ρήσειεν ἄν τις. τὸ γὰρ σπέρµα ἐξέρχεται µὲν ἐκ τοῦ ζῴου 
παχὺ καὶ λευκόν, ψυχόµενον δὲ γίγνεται ὑγρὸν ὥσπερ ὕδωρ 
καὶ τὸ χρῶµα ὕδατος. ἄτοπον δὴ ἂν δόξειεν· οὐ γὰρ παχύνεται   
ὕδωρ θερµῷ, τὸ δ' ἔσωθεν ἐκ θερµοῦ ἐξέρχεται παχύ, ψυ- 
χόµενον δὲ γίγνεται ὑγρόν. καίτοι πήγνυταί γε τὰ ὑδατώδη· 
τὸ δὲ σπέρµα οὐ πήγνυται τιθέµενον ἐν τοῖς πάγοις ὑπαί- 
θριον ἀλλ' ὑγραίνεται ὡς ὑπὸ τοῦ ἐναντίου παχυνθέν. 
ἀλλὰ µὴν οὐδ' ὑπὸ θερµοῦ παχύνεσθαι εὔλογον. ὅσα γὰρ 
γῆς πλεῖον ἔχει, ταῦτα συνίσταται καὶ παχύνεται ἑψόµε- 
να οἷον καὶ τὸ γάλα. ἔδει οὖν ψυχόµενον στερεοῦσθαι. νῦν δ' 
οὐθὲν γίγνεται στερεὸν ἀλλὰ πᾶν ὥσπερ ὕδωρ. ἡ µὲν οὖν ἀπο- 
ρία αὕτη ἐστίν· εἰ µὲν γὰρ ὕδατος - τὸ ὕδωρ οὐ φαίνεται πα- 
χυνόµενον ὑπὸ τοῦ θερµοῦ, τὸ δ' ἐξέρχεται παχὺ καὶ θερµὸν 
καὶ ἐκ θερµοῦ τοῦ σώµατος· εἰ δὲ γῆς ἢ µικτὸν γῆς καὶ 
ὕδατος οὐκ ἔδει ὑγρὸν πᾶν γίγνεσθαι [καὶ ὕδωρ]. ἢ οὐ πάντα 
τὰ συµβαίνοντα διῃρήκαµεν; οὐ γὰρ µόνον παχύνεται τὸ ἐξ 
ὕδατος καὶ γεώδους συνιστάµενον ὑγρὸν ἀλλὰ καὶ τὸ ἐξ 
ὕδατος καὶ πνεύµατος, οἷον καὶ ὁ ἀφρὸς γίγνεται παχύτε- 
ρος καὶ λευκός, καὶ ὅσῳ ἂν ἐλάττους καὶ ἀδηλότεραι αἱ 
ποµφόλυγες ὦσι τοσούτῳ καὶ λευκότερος καὶ στιφρότερος ὁ 
ὄγκος φαίνεται. τὸ δ' αὐτὸ καὶ τὸ ἔλαιον πάσχει· παχύ- 

νεται γὰρ τῷ πνεύµατι µιγνύµενον· διὸ καὶ τὸ λευκαινό- 
µενον παχύτερον γίγνεται, τοῦ ἐνόντος ὑδατώδους ὑπὸ τοῦ θερ- 
µοῦ διακρινοµένου καὶ γιγνοµένου πνεύµατος. καὶ ἡ µολύβ- 
δαινα µιγνυµένη ὕδατι καὶ ἐλαίῳ καὶ τριβοµένη ἐξ ὀλίγου τε πολὺν 
ὄγκον ποιεῖ καὶ ἐξ ὑγροῦ στιφρὸν καὶ ἐκ µέλανος λευ-   
κόν. αἴτιον δ' ὅτι ἐγκαταµίγνυται πνεῦµα ὃ τόν τε ὄγκον 
ποιεῖ καὶ τὴν λευκότητα διαφαίνει, ὥσπερ ἐν τῷ ἀφρῷ καὶ 
τῇ χιόνι· καὶ γὰρ ἡ χιών ἐστιν ἀφρός. καὶ αὐτὸ τὸ ὕδωρ 
ἐλαίῳ µιγνύµενον γίγνεται παχὺ καὶ λευκόν· καὶ γὰρ 
ὑπὸ τῆς τρίψεως ἐγκατακλείεται πνεῦµα, καὶ αὐτὸ τὸ 
ἔλαιον ἔχει πνεῦµα πολύ· ἔστι γὰρ οὔτε γῆς οὔτε ὕδατος 
ἀλλὰ πνεύµατος τὸ λιπαρόν. διὸ καὶ ἐπὶ τῷ ὕδατι ἐπιπο- 
λάζει· ὁ γὰρ ἐν αὐτῷ ὢν ἀὴρ ὥσπερ ἐν ἀγγείῳ φέρει 
ἄνω καὶ ἐπιπολάζει καὶ αἴτιος τῆς κουφότητός ἐστιν. καὶ ἐν 
τοῖς ψύχεσι δὲ καὶ πάγοις παχύνεται τὸ ἔλαιον, πήγνυ- 
ται δ' οὔ· διὰ µὲν γὰρ θερµότητα οὐ πήγνυται (ὁ γὰρ ἀὴρ 
θερµὸν καὶ ἄπηκτον), διὰ δὲ τὸ συνίστασθαι αὐτὸν καὶ πυ- 
κνοῦσθαι [ὥσπερ] ὑπὸ τοῦ ψύχους παχύτερον γίγνεται τὸ ἔλαιον. 
διὰ ταύτας τὰς αἰτίας καὶ τὸ σπέρµα ἔσωθεν µὲν ἐξέρχε- 
ται στιφρὸν καὶ λευκόν, ὑπὸ τῆς ἐντὸς θερµότητος πνεῦµα 
πολὺ ἔχον θερµόν, ἐξελθόντος δὲ ὅταν ἀποπνεύσῃ τὸ θερ- 

µὸν καὶ ὁ ἀὴρ ψυχθῇ ὑγρὸν γίγνεται καὶ µέλαν· λείπεται 
γὰρ τὸ ὕδωρ καὶ εἴ τι µικρὸν γεῶδες, ὥσπερ ἐν φλέγµατι, 
καὶ ἐν τῷ σπέρµατι ξηραινοµένῳ. 
                Ἔστι µὲν οὖν τὸ σπέρµα 
κοινὸν πνεύµατος καὶ ὕδατος, τὸ δὲ πνεῦµά ἐστι θερµὸς ἀήρ· 
διὸ ὑγρὸν τὴν φύσιν ὅτι ἐξ ὕδατος. Κτησίας γὰρ ὁ Κνίδιος 
ἃ περὶ τοῦ σπέρµατος τῶν ἐλεφάντων εἴρηκε φανερός ἐστιν 
ἐψευσµένος. φησὶ γὰρ οὕτω σκληρύνεσθαι ξηραινόµενον ὥστε 
γίγνεσθαι ἠλέκτρῳ ὅµοιον. τοῦτο δ' οὐ γίγνεται· µᾶλλον µὲν 
γὰρ ἕτερον ἑτέρου σπέρµα γεωδέστερον ἀναγκαῖον εἶναι, καὶ 
µάλιστα τοιοῦτον ὅσοις πολὺ γεῶδες ὑπάρχει κατὰ τὸν 
ὄγκον τοῦ σώµατος, παχὺ δὲ καὶ λευκὸν διὰ τὸ µε-   
 
µῖχθαι πνεῦµα. καὶ γὰρ λευκόν ἐστι τὸ σπέρµα πάντων· 
Ἡρόδοτος γὰρ οὐκ ἀληθῆ λέγει φάσκων µέλαιναν εἶναι 
τὴν τῶν Αἰθιόπων γονήν, ὥσπερ ἀναγκαῖον ὂν τῶν τὴν χρόαν 
µελάνων εἶναι πάντα µέλανα, καὶ ταῦθ' ὁρῶν καὶ τοὺς ὀδόν- 
τας αὐτῶν ὄντας λευκούς. αἴτιον δὲ τῆς λευκότητος τοῦ 
σπέρµατος ὅτι ἐστὶν ἡ γονὴ ἀφρός, ὁ δ' ἀφρὸς λευκόν, 
καὶ µάλιστα τὸ ἐξ ὀλιγίστων συγκείµενον µορίων καὶ οὕτω 
µικρῶν ὥσπερ ἑκάστης ἀοράτου τῆς ποµφόλυγος οὔσης, ὅπερ 

συµβαίνει καὶ ἐπὶ τοῦ ὕδατος καὶ τοῦ ἐλαίου µιγνυµένων 
καὶ τριβοµένων, καθάπερ ἐλέχθη πρότερον. 
                    Ἔοικε δὲ οὐδὲ 
τοὺς ἀρχαίους λανθάνειν ἀφρώδης ἡ τοῦ σπέρµατος οὖσα φύ- 
σις· τὴν γοῦν κυρίαν θεὸν τῆς µίξεως ἀπὸ τῆς δυνάµεως 
ταύτης προσηγόρευσαν. 
 Ἡ µὲν οὖν αἰτία τῆς λεχθείσης ἀπορίας εἴρηται, φα- 
νερὸν δὲ ὅτι διὰ τοῦτ' οὐδὲ πήγνυται· ὁ γὰρ ἀὴρ ἄπηκτος. 
 Τούτου δ' ἐχόµενόν ἐστιν ἀπορῆσαι καὶ εἰπεῖν, εἰ τῶν προϊεµέ- 
νων εἰς τὸ θῆλυ γονὴν µηθὲν µόριόν ἐστι τὸ εἰσελθὸν τοῦ 
γιγνοµένου κυήµατος, ποῦ τρέπεται τὸ σωµατῶδες αὐτοῦ, εἴ- 
περ ἐργάζεται τῇ δυνάµει τῇ ἐνούσῃ ἐν αὐτῷ. διορίσαι δὲ 
δεῖ πότερον µεταλαµβάνει τὸ συνιστάµενον ἐν τῷ θήλει ἀπὸ 
τοῦ εἰσελθόντος τι ἢ οὐθέν, καὶ περὶ ψυχῆς καθ' ἣν λέγεται 
ζῷον (ζῷον δ' ἐστὶ κατὰ τὸ µόριον τῆς ψυχῆς τὸ αἰσθη- 
τικόν) πότερον ἐνυπάρχει τῷ σπέρµατι καὶ τῷ κυήµατι ἢ 
οὔ, καὶ πόθεν. οὔτε γὰρ ὡς ἄψυχον ἂν θείη τις τὸ κύηµα 
κατὰ πάντα τρόπον ἐστερηµένον ζωῆς· οὐδὲν γὰρ ἧττον τά 
τε σπέρµατα καὶ τὰ κυήµατα τῶν ζῴων ζῇ τῶν φυτῶν, 
καὶ γόνιµα µέχρι τινός ἐστιν. ὅτι µὲν οὖν τὴν θρεπτικὴν   
ἔχουσι ψυχὴν φανερόν (δι' ὅτι δὲ ταύτην πρῶτον ἀναγκαῖόν 

ἐστι λαβεῖν ἐκ τῶν περὶ ψυχῆς διωρισµένων ἐν ἄλλοις 



φανερόν), προϊόντα δὲ καὶ τὴν αἰσθητικὴν καθ' ἣν ζῷον * * *· 
οὐ γὰρ ἅµα γίγνεται ζῷον καὶ ἄνθρωπος οὐδὲ ζῷον καὶ ἵπ- 
πος, ὁµοίως δὲ καὶ ἐπὶ τῶν ἄλλων ζῴων· ὕστατον γὰρ γί- 
γνεται τὸ τέλος, τὸ δ' ἴδιόν ἐστι τὸ ἑκάστου τῆς γενέσεως τέ- 
λος. διὸ καὶ περὶ νοῦ, πότε καὶ πῶς µεταλαµβάνει καὶ 
πόθεν τὰ µετέχοντα ταύτης τῆς ἀρχῆς, ἔχει τ' ἀπορίαν 
πλείστην καὶ δεῖ προθυµεῖσθαι κατὰ δύναµιν λαβεῖν καὶ 
καθ' ὅσον ἐνδέχεται. 
          Τὴν µὲν οὖν θρεπτικὴν ψυχὴν τὰ σπέρ- 
µατα καὶ τὰ κυήµατα τὰ µήπω χωριστὰ δῆλον ὅτι δυνάµει µὲν 
ἔχοντα θετέον, ἐνεργείᾳ δ' οὐκ ἔχοντα πρὶν ἢ καθάπερ τὰ 
χωριζόµενα τῶν κυηµάτων ἕλκει τὴν τροφὴν καὶ ποιεῖ τὸ 
τῆς τοιαύτης ψυχῆς ἔργον· πρῶτον µὲν γὰρ ἅπαντ' ἔοικε 
ζῆν τὰ τοιαῦτα φυτοῦ βίον. ἑποµένως δὲ δῆλον ὅτι καὶ περὶ 
τῆς αἰσθητικῆς λεκτέον ψυχῆς καὶ περὶ τῆς νοητικῆς· πά- 
σας γὰρ ἀναγκαῖον δυνάµει πρότερον ἔχειν ἢ ἐνεργείᾳ. ἀναγ- 
καῖον δὲ ἤτοι µὴ οὔσας πρότερον ἐγγίγνεσθαι πάσας ἢ πά- 
σας προϋπαρχούσας ἢ τὰς µὲν τὰς δὲ µή, καὶ ἐγγίγνεσθαι 
ἢ ἐν τῇ ὕλῃ µὴ εἰσελθούσας ἐν τῷ τοῦ ἄρρενος σπέρµατι ἢ 
ἐνταῦθα µὲν ἐκεῖθεν ἐλθούσας, ἐν δὲ τῷ ἄρρενι ἢ θύραθεν 

ἐγγιγνοµένας ἁπάσας ἢ µηδεµίαν ἢ τὰς µὲν τὰς δὲ µή. 
ὅτι µὲν τοίνυν οὐχ οἷόν τε πάσας προϋπάρχειν φανερόν 
ἐστιν ἐκ τῶν τοιούτων· ὅσων γάρ ἐστιν ἀρχῶν ἡ ἐνέργεια σω- 
µατική, δῆλον ὅτι ταύτας ἄνευ σώµατος ἀδύνατον ὑπάρ- 
χειν, οἷον βαδίζειν ἄνευ ποδῶν· ὥστε καὶ θύραθεν εἰσιέναι   
ἀδύνατον· οὔτε γὰρ αὐτὰς καθ' αὑτὰς εἰσιέναι οἷόν τε ἀχω- 
ρίστους οὔσας οὔτ' ἐν σώµατι εἰσιέναι· τὸ γὰρ σπέρµα πε- 
ρίττωµα µεταβαλλούσης τῆς τροφῆς ἐστιν. λείπεται δὴ τὸν 
νοῦν µόνον θύραθεν ἐπεισιέναι καὶ θεῖον εἶναι µόνον· οὐθὲν γὰρ 
αὐτοῦ τῇ ἐνεργείᾳ κοινωνεῖ <ἡ> σωµατικὴ ἐνέργεια. 
                      Πάσης µὲν 
οὖν ψυχῆς δύναµις ἑτέρου σώµατος ἔοικε κεκοινωνηκέναι καὶ 
θειοτέρου τῶν καλουµένων στοιχείων· ὡς δὲ διαφέρουσι τιµιό- 
τητι αἱ ψυχαὶ καὶ ἀτιµίᾳ ἀλλήλων οὕτω καὶ ἡ τοιαύτη 
διαφέρει φύσις. πάντων µὲν γὰρ ἐν τῷ σπέρµατι ἐνυπάρ- 
χει ὅπερ ποιεῖ γόνιµα εἶναι τὰ σπέρµατα, τὸ καλούµενον 
θερµόν. τοῦτο δ' οὐ πῦρ οὐδὲ τοιαύτη δύναµίς ἐστιν ἀλλὰ τὸ 
ἐµπεριλαµβανόµενον ἐν τῷ σπέρµατι καὶ ἐν τῷ ἀφρώδει 
πνεῦµα καὶ ἡ ἐν τῷ πνεύµατι φύσις, ἀνάλογον οὖσα τῷ 
τῶν ἄστρων στοιχείῳ. διὸ πῦρ µὲν οὐθὲν γεννᾷ ζῷον, οὐδὲ 
φαίνεται συνιστάµενον ἐν πυρουµένοις οὔτ' ἐν ὑγροῖς οὔτ' ἐν ξηροῖς 

οὐθέν· ἡ δὲ τοῦ ἡλίου θερµότης καὶ ἡ τῶν ζῴων οὐ µόνον ἡ διὰ 
τοῦ σπέρµατος, ἀλλὰ κἄν τι περίττωµα τύχῃ τῆς φύσεως 



ὂν ἕτερον, ὅµως ἔχει καὶ τοῦτο ζωτικὴν ἀρχήν. ὅτι µὲν οὖν 
ἡ ἐν τοῖς ζῴοις θερµότης οὔτε πῦρ οὔτε ἀπὸ πυρὸς ἔχει τὴν 
ἀρχὴν ἐκ τῶν τοιούτων ἐστὶ φανερόν. 
                  Τὸ δὲ τῆς γονῆς σῶ- 
µα ἐν ᾧ συναπέρχεται †τὸ σπέρµα† τὸ τῆς ψυχικῆς ἀρ- 
χῆς, τὸ µὲν χωριστὸν ὂν σώµατος ὅσοις ἐµπεριλαµβάνε- 
ταί τι θεῖον (τοιοῦτος δ' ἐστὶν ὁ καλούµενος νοῦς) τὸ δ' ἀχώρι- 
στον,  - τοῦτο τὸ σῶµα τῆς γονῆς διαλύεται καὶ πνευµατοῦται 
φύσιν ἔχον ὑγρὰν καὶ ὑδατώδη. διόπερ οὐ δεῖ ζητεῖν ἀεὶ   
θύραζε αὐτὸ ἐξιέναι, οὐδὲ µόριον οὐθὲν εἶναι τῆς συστάσης 
µορφῆς ὥσπερ οὐδὲ τὸν ὀπὸν τὸν τὸ γάλα συνιστάντα· καὶ 
γὰρ οὗτος µεταβάλλει καὶ µόριον οὐθέν ἐστι τῶν συνισταµένων 
ὄγκων. 
   Περὶ µὲν οὖν ψυχῆς πῶς ἔχει τὰ κυήµατα καὶ ἡ 
γονὴ καὶ πῶς οὐκ ἔχει διώρισται· δυνάµει µὲν γὰρ ἔχει, 
ἐνεργείᾳ δ' οὐκ ἔχει. 
           Τοῦ δὲ σπέρµατος ὄντος περιττώµατος 
καὶ κινουµένου κίνησιν τὴν αὐτὴν καθ' ἥνπερ τὸ σῶµα αὐξά- 
νεται µεριζοµένης τῆς ἐσχάτης τροφῆς, ὅταν ἔλθῃ εἰς τὴν 

ὑστέραν συνίστησι καὶ κινεῖ τὸ περίττωµα τὸ τοῦ θήλεος τὴν 
αὐτὴν κίνησιν ἥνπερ αὐτὸ τυγχάνει κινούµενον κἀκεῖνο. καὶ 
γὰρ ἐκεῖνο περίττωµα, καὶ πάντα τὰ µόρια ἔχει δυνάµει, 
ἐνεργείᾳ δ' οὐθέν. καὶ γὰρ τὰ τοιαῦτ' ἔχει µόρια δυνάµει 
ᾗ διαφέρει τὸ θῆλυ τοῦ ἄρρενος. ὥσπερ γὰρ καὶ ἐκ πεπη- 
ρωµένων ὁτὲ µὲν γίγνεται πεπηρωµένα ὁτὲ δ' οὔ, οὕτω καὶ ἐκ 
θήλεος ὁτὲ µὲν θῆλυ ὁτὲ δ' οὒ ἀλλ' ἄρρεν. τὸ γὰρ θῆλυ 
ὥσπερ ἄρρεν ἐστὶ πεπηρωµένον καὶ τὰ καταµήνια σπέρµα, 
οὐ καθαρὸν δέ· ἓν γὰρ οὐκ ἔχει µόνον· τὴν τῆς ψυχῆς ἀρ- 
χήν. καὶ διὰ τοῦτο ὅσοις ὑπηνέµια γίγνεται τῶν ζῴων ἀµ- 
φοτέρων ἔχει τὰ µέρη τὸ συνιστάµενον ᾠόν, ἀλλὰ τὴν ἀρ- 
χὴν οὐκ ἔχει, διὸ οὐ γίγνεται ἔµψυχον· ταύτην γὰρ τὸ τοῦ 
ἄρρενος ἐπιφέρει σπέρµα. ὅταν δὲ µετάσχῃ τοιαύτης ἀρ- 
χῆς τὸ περίττωµα τὸ τοῦ θήλεος κύηµα γίγνεται. 
                        [[Τοῖς δ' 
ὑγροῖς µὲν σωµατώδεσι δὲ θερµαινοµένοις περιίσταται - καθ- 
άπερ καὶ ἐν τοῖς ἑψήµασι ψυχοµένοις - τὸ περίξηρον. πάντα 
δὲ τὰ σώµατα συνέχει τὸ γλίσχρον· ὅπερ καὶ προϊοῦσι 
καὶ µείζοσι γιγνοµένοις ἡ τοῦ νεύρου λαµβάνει φύσις ἥπερ   
συνέχει τὰ µόρια τῶν ζῴων, ἐν µὲν τοῖς οὖσα νεῦρον ἐν δὲ 
τοῖς τὸ ἀνάλογον. τῆς δ' αὐτῆς µορφῆς ἐστι καὶ δέρµα καὶ 

φλὲψ καὶ ὑµὴν καὶ πᾶν τὸ τοιοῦτον γένος· διαφέρει γὰρ 
ταῦτα τῷ µᾶλλον καὶ ἧττον καὶ ὅλως ὑπεροχῇ καὶ ἐλ- 
λείψει.]] 



 Τῶν δὲ ζῴων τὰ µὲν ἀτελεστέραν ἔχοντα τὴν φύσιν, 
ὅταν γένηται κύηµα τέλειον ζῷον δὲ µήπω τέλειον, θύραζε 
προΐεται· δι' ἃς δ' αἰτίας εἴρηται πρότερον. τέλειον δ' ἤδη 
τότ' ἐστὶν ὅταν τὸ µὲν ἄρρεν ᾖ τὸ δὲ θῆλυ τῶν κυηµάτων -   
ἐν ὅσοις ἐστὶν αὕτη ἡ διαφορὰ τῶν γιγνοµένων· ἔνια γὰρ οὔτε 
θῆλυ γεννᾷ οὔτ' ἄρρεν, ὅσα µηδ' αὐτὰ γίγνεται ἐκ θήλεος 
καὶ ἄρρενος µηδ' ἐκ ζῴων µιγνυµένων. καὶ περὶ µὲν τῆς 
τούτων γενέσεως ὕστερον ἐροῦµεν. 
 
               Τὰ δὲ ζῳοτοκοῦντα ἐν αὑτοῖς 
τὰ τέλεια τῶν ζῴων, µέχρι περ ἂν οὗ γεννήσῃ ζῷον καὶ 
θύραζε ἐκπέµψῃ, ἔχει συµφυὲς ἐν αὑτῷ τὸ γιγνόµενον 
ζῷον. 
   Ὅσα δὲ θύραζε µὲν ζῳοτοκεῖ ἐν αὑτοῖς δ' ᾠοτοκεῖ τὸ 
πρῶτον, ὅταν γεννήσῃ τὸ ᾠὸν τέλειον, τούτων ἐνίων µὲν ἀπο- 
λύεται τὸ ᾠὸν ὥσπερ τῶν θύραζε ᾠοτοκούντων καὶ τὸ ζῷον 
ἐκ τοῦ ᾠοῦ γίγνεται ἐν τῷ θήλει, ἐνίων δ' ὅταν καταναλωθῇ 
ἡ ἐν τῷ ᾠῷ τροφὴ τελειοῦται ἀπὸ τῆς ὑστέρας, καὶ διὰ 

τοῦτο οὐκ ἀπολύεται τὸ ᾠὸν ἀπὸ τῆς ὑστέρας. ταύτην δ' 
ἔχουσι τὴν διαφορὰν οἱ σελαχώδεις ἰχθύες περὶ ὧν ὕστερον 
καθ' αὑτὰ λεκτέον. 
        Νῦν δ' ἀπὸ τῶν πρώτων ἀρκτέον πρῶτον· 
ἔστι δὲ τὰ τέλεια ζῷα πρῶτα, τοιαῦτα δὲ τὰ ζῳοτοκοῦντα 
καὶ τούτων ἄνθρωπος πρῶτον. 
              Ἡ µὲν οὖν ἀπόκρισις γίγνεται   
πᾶσι τοῦ σπέρµατος ὥσπερ ἄλλου τινὸς περιττώµατος. φέ- 
ρεται γὰρ ἕκαστον εἰς τὸν οἰκεῖον τόπον οὐθὲν ἀποβιαζοµένου 
τοῦ πνεύµατος οὐδ' ἄλλης αἰτίας τοιαύτης ἀναγκαζούσης, 
ὥσπερ τινές φασιν ἕλκειν τὰ αἰδοῖα φάσκοντες ὥσπερ τὰς 
σικύας τῷ τε πνεύµατι βιαζοµένων - ὥσπερ ἐνδεχόµενον 
ἄλλοθί που πορευθῆναι µὴ βιασαµένων ἢ ταύτην τὴν περίττω- 
σιν ἢ τὴν τῆς ὑγρᾶς ἢ ξηρᾶς τροφῆς, ὅτι τὰς ἐξόδους αὐτῶν 
ἠθροισµένῳ τῷ πνεύµατι συνεκκρίνουσιν. τοῦτο δὲ κοινὸν κατὰ 
πάντων ὅσα δεῖ κινῆσαι· διὰ γὰρ τοῦ τὸ πνεῦµα κατασχεῖν 
ἡ ἰσχὺς ἐγγίγνεται, ἐπεὶ καὶ ἄνευ ταύτης τῆς βίας ἐκκρίνε- 
ται τὰ περιττώµατα καὶ καθεύδουσιν ἂν ἄνετοί τε καὶ πλή- 
ρεις περιττώµατος οἱ τόποι τύχωσιν ὄντες. ὅµοιον δὲ κἂν εἴ 
τις φαίη τοῖς φυτοῖς ὑπὸ τοῦ πνεύµατος ἑκάστοτε τὰ σπέρ- 
µατα ἀποκρίνεσθαι πρὸς τοὺς τόπους πρὸς οὓς εἴωθε φέρειν 

τὸν καρπόν. ἀλλὰ τούτου µὲν αἴτιον, ὥσπερ εἴρηται, τὸ πᾶ- 
σιν εἶναι µόρια δεκτικὰ τοῖς περιττώµασι τοῖς τ' ἀχρή- 
στοις, †οἷον τῇ τε ξηρᾷ καὶ τῇ ὑγρᾷ,† καὶ τῷ αἵµατι τὰς 
καλουµένας φλέβας. 



          Τοῖς µὲν οὖν θήλεσι περὶ τὸν τῶν ὑστε- 
ρῶν τόπον, σχιζοµένων ἄνωθεν τῶν δύο φλεβῶν τῆς τε 
µεγάλης καὶ τῆς ἀορτῆς, πολλαὶ καὶ λεπταὶ φλέβες τε- 
λευτῶσιν εἰς τὰς ὑστέρας, ὧν ὑπερπληρουµένων ἐκ τῆς τρο- 
φῆς καὶ τῆς φύσεως διὰ ψυχρότητα πέττειν οὐ δυναµένης, 
ἐκκρίνεται διὰ λεπτοτάτων φλεβῶν εἰς τὰς ὑστέρας, οὐ δυ- 
ναµένων διὰ τὴν στενοχωρίαν δέχεσθαι τὴν ὑπερβολὴν τοῦ 
πλήθους, καὶ γίγνεται τὸ πάθος οἷον αἱµορροΐς. ἀκριβῶς µὲν 
οὖν ἡ περίοδος οὐ τέτακται ταῖς γυναιξί, βούλεται δὲ φθι-   
νόντων γίγνεσθαι τῶν µηνῶν εὐλόγως· ψυχρότερα γὰρ τὰ 
σώµατα τῶν ζῴων ὅταν καὶ τὸ περιέχον συµβαίνῃ γίγνε- 
σθαι τοσοῦτον, αἱ δὲ τῶν µηνῶν σύνοδοι ψυχραὶ διὰ τὴν τῆς 
σελήνης ἀπόλειψιν, διόπερ καὶ χειµερίους συµβαίνει τὰς 
συνόδους εἶναι τῶν µηνῶν µᾶλλον ἢ τὰς µεσότητας. µετα- 
βεβληκότος µὲν οὖν εἰς αἷµα τοῦ περιττώµατος βούλεται 
γίγνεσθαι τὰ καταµήνια κατὰ τὴν εἰρηµένην περίοδον, µὴ 
πεπεµµένου δὲ κατὰ µικρὸν ἀεί τι ἀποκρίνεται· διὸ τὰ 

λευκὰ µικροῖς ἔτι καὶ παιδίοις οὖσι γίγνεται τοῖς θήλεσιν. 
µετριάζουσαι µὲν οὖν ἀµφότεραι αὗται αἱ ἀποκρίσεις τῶν 
περιττωµάτων τὰ σώµατα σώζουσιν, ἅτε γιγνοµένης κα- 
θάρσεως τῶν περιττωµάτων ἃ τοῦ νοσεῖν αἴτια τοῖς σώµα- 
σιν· µὴ γιγνοµένων δὲ ἢ πλειόνων γιγνοµένων βλάπτει· ποιεῖ 
γὰρ ἢ νόσους ἢ τῶν σωµάτων καθαίρεσιν, διὸ καὶ τὰ λευκὰ 
συνεχῶς γιγνόµενα καὶ πλεονάζοντα τὴν αὔξησιν ἀφαιρεῖται 
τῶν παιδίων. 
      Ἐξ ἀνάγκης µὲν οὖν ἡ περίττωσις αὕτη γίγνεται 
τοῖς θήλεσι διὰ τὰς εἰρηµένας αἰτίας· µὴ δυναµένης τε γὰρ 
πέττειν τῆς φύσεως ἀνάγκη περίττωµα γίγνεσθαι µὴ µόνον 
τῆς ἀχρήστου τροφῆς ἀλλὰ καὶ <τοῦ αἵµατος> ἐν ταῖς φλεψίν, 
ὑπερβάλλειν τε πληθύοντα κατὰ τὰς λεπτοτάτας φλέβας. ἕνεκα 
δὲ τοῦ βελτίονος καὶ τοῦ τέλους ἡ φύσις καταχρῆται πρὸς τὸν 
τόπον τοῦτον τῆς γενέσεως χάριν ὅπως οἷον ἔµελλε τοιοῦτον 
γένηται ἕτερον· ἤδη γὰρ ὑπάρχει δυνάµει γε ὂν τοιοῦτον οἵου- 
πέρ ἐστι σώµατος ἀπόκρισις. 
               Τοῖς µὲν οὖν θήλεσιν ἅπασιν 
ἀναγκαῖον γίγνεσθαι περίττωµα, τοῖς µὲν αἱµατικοῖς πλεῖον 
καὶ τούτων ἀνθρώπῳ πλεῖστον· ἀνάγκη δὲ καὶ τοῖς ἄλλοις 
ἀθροίζεσθαί τινα σύστασιν εἰς τὸν ὑστερικὸν τόπον. τὸ δ' αἴ-   

τιον ὅτι τοῖς θ' αἱµατικοῖς πλεῖον καὶ τούτων ὅτι πλεῖστον 
τοῖς ἀνθρώποις εἴρηται πρότερον. τοῦ δ' ἐν µὲν τοῖς θήλεσι 
πᾶσιν ὑπάρχειν περίττωµα τοιοῦτον, ἐν δὲ τοῖς ἄρρεσι µὴ 
πᾶσιν - ἔνια γὰρ οὐ προΐεται γονήν, ἀλλ' ὥσπερ τὰ προϊέ- 
µενα τῇ ἐν τῇ γονῇ κινήσει δηµιουργεῖ τὸ συνιστάµενον ἐκ 



τῆς ἐν τοῖς θήλεσιν ὕλης, οὕτω τὰ τοιαῦτα [ἐν] τῇ ἐν αὑτοῖς 
κινήσει ἐν τῷ µορίῳ τούτῳ ὅθεν ἀποκρίνεται τὸ σπέρµα 
ταὐτὸ ποιεῖ καὶ συνίστησιν. τοῦτο δ' ἐστὶν ὁ τόπος ὁ περὶ τὸ 
ὑπόζωµα πᾶσι τοῖς ἔχουσιν· ἀρχὴ γὰρ τῆς φύσεως ἡ καρ- 
δία καὶ τὸ ἀνάλογον, τὸ δὲ κάτω προσθήκη καὶ τούτου χά- 
ριν.  - αἴτιον δὴ τοῦ τοῖς µὲν ἄρρεσι µὴ πᾶσιν εἶναι περίττωµα 
γεννητικὸν τοῖς δὲ θήλεσι πᾶσιν, ὅτι τὸ ζῷον σῶµα ἔµ- 
ψυχόν ἐστιν. ἀεὶ δὲ παρέχει τὸ µὲν θῆλυ τὴν ὕλην τὸ δ' 
ἄρρεν τὸ δηµιουργοῦν· ταύτην γὰρ αὐτῶν φαµεν ἔχειν τὴν 
δύναµιν ἑκάτερον, καὶ τὸ εἶναι τὸ µὲν θῆλυ τὸ δ' ἄρρεν 
τοῦτο. ὥστε τὸ µὲν θῆλυ ἀναγκαῖον παρέχειν σῶµα καὶ ὄγ- 
κον, τὸ δ' ἄρρεν οὐκ ἀναγκαῖον· οὔτε γὰρ τὰ ὄργανα ἀνάγκη 
ἐνυπάρχειν ἐν τοῖς γιγνοµένοις οὔτε τὸ ποιοῦν. ἔστι δὲ τὸ µὲν 
σῶµα ἐκ τοῦ θήλεος ἡ δὲ ψυχὴ ἐκ τοῦ ἄρρενος· ἡ γὰρ 
ψυχὴ οὐσία σώµατός τινός ἐστιν. καὶ διὰ τοῦτο ὅσα τῶν µὴ 
ὁµογενῶν µίγνυται θῆλυ καὶ ἄρρεν (µίγνυται δὲ ὧν ἴσοι οἱ 

χρόνοι καὶ ἐγγὺς αἱ κυήσεις, καὶ τὰ µεγέθη τῶν σωµάτων 
µὴ πολὺ διέστηκεν), τὸ µὲν πρῶτον κατὰ τὴν ὁµοιότητα γί- 
γνεται κοινὸν ἀµφοτέρων, οἷον τὰ γιγνόµενα ἐξ ἀλώπεκος 
καὶ κυνὸς καὶ πέρδικος καὶ ἀλεκτρυόνος, προϊόντος δὲ τοῦ 
χρόνου καὶ ἐξ ἑτέρων ἕτερα γιγνόµενα τέλος ἀποβαίνει 
κατὰ τὸ θῆλυ τὴν µορφήν, ὥσπερ τὰ σπέρµατα τὰ ξενικὰ 
κατὰ τὴν χώραν· αὕτη γὰρ ἡ τὴν ὕλην παρέχουσα καὶ τὸ 
σῶµα τοῖς σπέρµασίν ἐστιν. καὶ διὰ τοῦτο τοῖς µὲν θήλεσι τὸ   
µόριον τὸ δεκτικὸν οὐ πόρος ἐστίν, ἀλλ' ἔχουσι διάστασιν αἱ ὑστέ- 
ραι· τοῖς δ' ἄρρεσι πόροι τοῖς σπέρµα προϊεµένοις, ἄναιµοι 
δ' οὗτοι. 
    Τῶν δὲ περιττωµάτων ἕκαστον ἅµα ἔν τε τοῖς οἰκεί- 
οις τόποις ἐστὶ καὶ γίγνεται περίττωµα· πρότερον δ' οὐθέν, 
ἂν µή τι βίᾳ πολλῇ καὶ παρὰ φύσιν. 
                 ∆ι' ἣν µὲν οὖν αἰτίαν 
ἀποκρίνεται τὰ περιττώµατα τὰ γεννητικὰ τοῖς ζῴοις εἴ- 
ρηται. 
  Ὅταν δ' ἔλθῃ τὸ σπέρµα ἀπὸ τοῦ ἄρρενος τῶν σπέρµα 
προϊεµένων συνίστησι τὸ καθαρώτατον τοῦ περιττώµατος - τὸ 
γὰρ πλεῖστον ἄχρηστον καὶ ἐν τοῖς καταµηνίοις ἐστὶν ὑγρὸν <ὄν>, 
ὥσπερ καὶ τῆς τοῦ ἄρρενος γονῆς τὸ ὑγρότατον καὶ τῆς εἰς- 

άπαξ προέσεως· καὶ ἡ προτέρα τῆς ὑστέρας ἄγονος µᾶλλον 
τοῖς πλείστοις· ἐλάττω γὰρ ἔχει θερµότητα ψυχικὴν διὰ τὴν 
ἀπεψίαν, τὸ δὲ πεπεµµένον πάχος ἔχει καὶ σεσωµάτωται 
µᾶλλον. 
   Ὅσαις δὲ µὴ γίγνεται θύραζέ τις πρόεσις ἢ τῶν 
γυναικῶν ἢ τῶν ἄλλων ζῴων διὰ τὸ µὴ ἐνυπάρχειν ἄχρη- 



στον περίττωµα πολὺ ἐν τῇ ἀποκρίσει τῇ τοιαύτῃ, τοσοῦτόν ἐστι 
τὸ ἐγγιγνόµενον ὅσον τὸ ὑπολειπόµενον τοῖς θύραζε προϊεµένοις 
ζῴοις, ὃ συνίστησιν ἡ τοῦ ἄρρενος δύναµις ἡ ἐν τῷ σπέρµατι 
τῷ ἀποκρινοµένῳ, ἢ εἰς τὸ ἄρρεν ἐλθόντος τοῦ ἀνάλογον µο- 
ρίου ταῖς ὑστέραις, ὅπερ ἔν τισι τῶν ἐντόµων φαίνεται 
συµβαῖνον. 
 
     Ὅτι δ' ἡ γιγνοµένη ὑγρότης µετὰ τῆς ἡδονῆς τοῖς 
θήλεσιν οὐδὲν συµβάλλεται εἰς τὸ κύηµα εἴρηται πρότερον. 
µάλιστα δ' ἂν δόξειεν ὅτι καθάπερ τοῖς ἄρρεσι γίγνεται 
καὶ ταῖς γυναιξὶ νύκτωρ ὃ καλοῦσιν ἐξονειρώττειν. ἀλλὰ   
τοῦτο σηµεῖον οὐθέν· γίγνεται γὰρ καὶ τοῖς νέοις τῶν ἀρρένων 
τοῖς µέλλουσι µὲν µηθὲν δὲ προϊεµένοις ἢ τοῖς ἔτι προϊεµένοις 
ἄγονον. 
   Ἄνευ µὲν οὖν τῆς τοῦ ἄρρενος προέσεως ἐν τῇ συνουσίᾳ 

ἀδύνατον συλλαβεῖν καὶ ἄνευ τῆς τῶν γυναικείων περιτ- 
τώσεως ἢ θύραζε προελθούσης ἢ ἐντὸς ἱκανῆς οὔσης. οὐ συµ- 
βαινούσης µέντοι τῆς εἰωθυίας γίγνεσθαι τοῖς θήλεσιν ἡδονῆς 
περὶ τὴν ὁµιλίαν τὴν τοιαύτην συλλαµβάνουσιν, ἂν τύχῃ ὁ 
τόπος γ' ὀργῶν καὶ καταβεβηκυῖαι αἱ ὑστέραι κάτω. ἀλλ' ὡς 
ἐπὶ τὸ πολὺ συµβαίνει ἐκείνως διὰ τὸ µὴ συµµεµυκέναι 
τὸ στόµα γιγνοµένης τῆς ἐκκρίσεως, µεθ' ἧς εἴωθε γίγνεσθαι 
καὶ τοῖς ἄρρεσιν ἡ ἡδονὴ καὶ ταῖς γυναιξίν· οὕτω δ' ἔχοντος 
εὐοδεῖται µᾶλλον καὶ τῷ τοῦ ἄρρενος σπέρµατι. 
                      Ἡ δ' ἄφεσις 
οὐκ ἐντὸς γίγνεται καθάπερ οἴονταί τινες (στενὸν γὰρ τὸ στό- 
µα τῶν ὑστερῶν), ἀλλ' εἰς τὸ πρόσθεν οὗπερ τὸ θῆλυ προ- 
ΐεται τὴν ἐν ἐνίαις αὐτῶν ἰκµάδα γιγνοµένην, ἐνταῦθα καὶ τὸ 
ἄρρεν προΐεται [ἐάν τις ἐξικµάσῃ]. ὁτὲ µὲν οὖν µένει τοῦτον 
ἔχουσα τὸν τόπον, ὁτὲ δέ, ἂν τύχῃ συµµέτρως ἔχουσα 
καὶ θερµὴ διὰ τὴν κάθαρσιν ἡ ὑστέρα, εἴσω σπᾷ. σηµεῖον 
δέ· καὶ γὰρ τὰ πρόσθετα ὑγρὰ προστεθέντα ἀφαιρεῖται ξη- 
ρά· ἔτι δὲ ὅσα τῶν ζῴων πρὸς τῷ ὑποζώµατι ἔχει τὰς 
ὑστέρας καθάπερ ὄρνις καὶ τῶν ἰχθύων οἱ ζῳοτοκοῦντες, ἀ- 
δύνατον ἐκεῖ µὴ σπᾶσθαι τὸ σπέρµα ἀλλ' ἀφεθὲν ἐλθεῖν. 
ἕλκει δὲ τὴν γονὴν ὁ τόπος διὰ τὴν θερµότητα τὴν ὑπάρχου- 

σαν. καὶ ἡ τῶν καταµηνίων δὲ ἔκκρισις καὶ συνάθροισις ἐµ-   
πυρεύει θερµότητα ἐν τῷ µορίῳ τούτῳ, ὥστε καθάπερ τὰ 
κωνικὰ τῶν ἀγγείων ὅταν θερµῷ διακλυσθῇ σπᾷ τὸ ὕδωρ 
εἰς αὑτὰ καταστρεφοµένου τοῦ στόµατος. καὶ τοῦτον µὲν τὸν 
τρόπον γίγνεται σπάσις, ὡς δέ τινες λέγουσι τοῖς ὀργανι- 
κοῖς πρὸς τὴν συνουσίαν µορίοις οὐ γίγνεται κατ' οὐθένα τρόπον. 
ἀνάπαλιν δὲ συµβαίνει καὶ τοῖς λέγουσι προΐεσθαι καὶ τὴν 



γυναῖκα σπέρµα· προϊεµέναις γὰρ ἔξω συµβαίνει ταῖς ὑστέ- 
ραις πάλιν εἴσω σπᾶν, εἴπερ µιχθήσεται τῇ γονῇ τῇ τοῦ 
ἄρρενος. τὸ δ' οὕτω γίγνεσθαι περίεργον, ἡ δὲ φύσις οὐδὲν 
ποιεῖ περίεργον. 
      Ὅταν δὲ συστῇ ἡ ἐν ταῖς ὑστέραις ἀπόκρισις 
τοῦ θήλεος ὑπὸ τῆς τοῦ ἄρρενος γονῆς, παραπλήσιον ποιούσης 
ὥσπερ ἐπὶ τοῦ γάλακτος τῆς πυετίας - καὶ γὰρ ἡ πυετία 
γάλα ἐστὶ θερµότητα ζωτικὴν ἔχον ἣ τὸ ὅµοιον εἰς ἓν ἄγει 
καὶ συνίστησι, καὶ ἡ γονὴ πρὸς τὴν τῶν καταµηνίων φύσιν 
ταὐτὸ πέπονθεν· ἡ γὰρ αὐτὴ φύσις ἐστὶ γάλακτος καὶ κατα- 
µηνίων - συνιόντος δὴ τοῦ σωµατώδους ἐκκρίνεται τὸ ὑγρὸν 
καὶ περιίστανται κύκλῳ ξηραινοµένων τῶν γεηρῶν ὑµένες, 
καὶ ἐξ ἀνάγκης καὶ ἕνεκά τινος· καὶ γὰρ θερµαινοµένων 
ξηραίνεσθαι ἀναγκαῖον τὰ ἔσχατα καὶ ψυχοµένων, καὶ δεῖ 

µὴ ἐν ὑγρῷ τὸ ζῷον εἶναι ἀλλὰ κεχωρισµένον. καλοῦνται 
δὲ τούτων οἱ µὲν ὑµένες τὰ δὲ χόρια, διαφέροντα τῷ µᾶλ- 
λον καὶ ἧττον· ὁµοίως δ' ἐνυπάρχουσιν ἔν τε τοῖς ᾠοτόκοις 
ταῦτα καὶ τοῖς ζῳοτόκοις. 
              Ὅταν δὲ συστῇ τὸ κύηµα ἤδη 
παραπλήσιον ποιεῖ τοῖς σπειροµένοις. ἡ µὲν γὰρ ἀρχὴ καὶ 
ἐν τοῖς σπέρµασιν ἐν αὐτοῖς ἐστιν ἡ πρώτη· ὅταν δ' αὕτη   
ἀποκριθῇ ἐνοῦσα δυνάµει πρότερον, ἀπὸ ταύτης ἀφίεται ὅ 
τε βλαστὸς καὶ ἡ ῥίζα. αὕτη δ' ἐστὶν ᾗ τὴν τροφὴν λαµβά- 
νει· δεῖται γὰρ αὐξήσεως τὸ φυτόν. οὕτω καὶ ἐν τῷ κυή- 
µατι τρόπον τινὰ πάντων ἐνόντων τῶν µορίων δυνάµει ἡ ἀρ- 
χὴ πρὸ ὁδοῦ µάλιστα ἐνυπάρχει. διὸ ἀποκρίνεται πρῶτον ἡ 
καρδία ἐνεργείᾳ. καὶ τοῦτο οὐ µόνον ἐπὶ τῆς αἰσθήσεως δῆλον 
(συµβαίνει γὰρ οὕτως) ἀλλὰ καὶ ἐπὶ τοῦ λόγου· ὅταν γὰρ 
ἀπ' ἀµφοῖν ἀποκριθῇ δεῖ αὐτὸ αὑτὸ διοικεῖν τὸ γενόµε- 
νον καθάπερ ἀποικισθὲν τέκνον ἀπὸ πατρός. ὥστε δεῖ ἀρχὴν 
ἔχειν ἀφ' ἧς καὶ ὕστερον ἡ διακόσµησις τοῦ σώµατος γίγνε- 
ται τοῖς ζῴοις. εἰ γὰρ ἔξωθέν ποτ' ἔσται καὶ ὕστερον ἐνεσο- 
µένη οὐ µόνον διαπορήσειεν ἄν τις τὸ πότε, ἀλλ' ὅτι ἀνάγ- 
κη, ὅταν ἕκαστον χωρίζηται τῶν µορίων, ταύτην ὑπάρ- 
χειν πρῶτον ἐξ ἧς καὶ ἡ αὔξησις ὑπάρχει καὶ ἡ κίνησις 

τοῖς ἄλλοις µορίοις. διόπερ ὅσοι λέγουσιν, ὥσπερ ∆ηµόκρι- 
τος, τὰ ἔξω πρῶτον διακρίνεσθαι τῶν ζῴων, ὕστερον δὲ τὰ 
ἐντός, οὐκ ὀρθῶς λέγουσιν, ὥσπερ ξυλίνων ἢ λιθίνων ζῴων· τὰ 
µὲν γὰρ τοιαῦτ' οὐκ ἔχει ἀρχὴν ὅλως, τὰ δὲ ζῷα πάντ' 
ἔχει καὶ ἐντὸς ἔχει. διὸ πρῶτον ἡ καρδία φαίνεται διωρι- 
σµένη πᾶσι τοῖς ἐναίµοις· ἀρχὴ γὰρ αὕτη καὶ τῶν ὁµοιο- 
µερῶν καὶ τῶν ἀνοµοιοµερῶν. ἤδη γὰρ ἀρχὴν ταύτην ἄξιον 
ἀκοῦσαι τοῦ ζῴου καὶ τοῦ συστήµατος ὅταν δέηται τροφῆς· τὸ 



γὰρ δὴ ὂν αὐξάνεται. τροφὴ δὲ ζῴου ἡ ἐσχάτη αἷµα καὶ 
τὸ ἀνάλογον, τούτων δ' ἀγγεῖον αἱ φλέβες· διὸ ἡ καρδία 
καὶ τούτων ἀρχή. δῆλον δὲ τοῦτο ἐκ τῶν ἱστοριῶν καὶ τῶν 
ἀνατοµῶν. 
    Ἐπεὶ δὲ δυνάµει µὲν ἤδη ζῷον ἀτελὲς δέ, ἄλλο- 
θεν ἀναγκαῖον λαµβάνειν τὴν τροφήν· διὸ χρῆται τῇ ὑστέρᾳ 
καὶ τῇ ἐχούσῃ ὥσπερ γῇ φυτόν, τοῦ λαµβάνειν τροφὴν ἕως   
ἂν τελεωθῇ πρὸς τὸ εἶναι ἤδη ζῷον δυνάµει πορευτικόν. διὸ 
ἐκ τῆς καρδίας τὰς δύο φλέβας πρώτας ἡ φύσις ὑπέγρα- 
ψεν· ἀπὸ δὲ τούτων φλέβια ἀπήρτηται πρὸς τὴν ὑστέραν ὁ 
καλούµενος ὀµφαλός. ἔστι γὰρ ὁ ὀµφαλὸς φλέψ, τοῖς µὲν 
µία τοῖς δὲ πλείους τῶν ζῴων. περὶ δὲ ταύτας κέλυφος 
δερµατικὸν [ὁ καλούµενος ὀµφαλὸς] διὰ τὸ δεῖσθαι σωτη- 

ρίας καὶ σκέπης τὴν τῶν φλεβῶν ἀσθένειαν. αἱ δὲ φλέβες 
οἷον ῥίζαι πρὸς τὴν ὑστέραν συνάπτουσι, δι' ὧν λαµβάνει τὸ 
κύηµα τὴν τροφήν. τούτου γὰρ χάριν ἐν ταῖς ὑστέραις µένει 
τὸ ζῷον, ἀλλ' οὐχ ὡς ∆ηµόκριτός φησιν ἵνα διαπλάττη- 
ται τὰ µόρια κατὰ τὰ µόρια τῆς ἐχούσης. τοῦτο γὰρ ἐπὶ τῶν 
ᾠοτοκούντων φανερόν· ἐκεῖνα γὰρ ἐν τοῖς ᾠοῖς λαµβάνει τὴν 
διάκρισιν κεχωρισµένα τῆς µήτρας. 
                 Ἀπορήσειε δ' ἄν τις εἰ 
τὸ αἷµα µὲν τροφή ἐστιν, ἡ δὲ καρδία πρώτη γίγνεται ἔναιµος 
οὖσα, [τὸ δ' αἷµα τροφή,] ἡ δὲ τροφὴ θύραθεν, πόθεν εἰσῆλθεν 
ἡ πρώτη τροφή; ἢ τοῦτ' οὐκ ἀληθὲς ὡς πᾶσα θύραθεν, ἀλλ' 
εὐθὺς ὥσπερ ἐν τοῖς τῶν φυτῶν σπέρµασιν ἔνεστί τι τοιοῦτον 
τὸ φαινόµενον πρῶτον γαλακτῶδες, οὕτω καὶ ἐν τῇ ὕλῃ τῶν 
ζῴων τὸ περίττωµα τῆς συστάσεως τροφή ἐστιν. 
                      Ἡ µὲν οὖν 
αὔξησις τῷ κυήµατι γίγνεται διὰ τοῦ ὀµφαλοῦ τὸν αὐτὸν τρό- 
πον ὅνπερ διὰ τῶν ῥιζῶν τοῖς φυτοῖς, καὶ τοῖς ζῴοις αὐτοῖς 
ὅταν ἀπολυθῶσιν ἐκ τῆς ἐν αὑτοῖς τροφῆς· περὶ ὧν ὕστε- 
ρον λεκτέον κατὰ τοὺς οἰκείους τῶν λόγων καιρούς. ἡ δὲ 
διάκρισις γίγνεται τῶν µορίων οὐχ ὥς τινες ὑπολαµβάνουσι 
διὰ τὸ πεφυκέναι φέρεσθαι τὸ ὅµοιον πρὸς τὸ ὅµοιον (πρὸς 

γὰρ πολλαῖς ἄλλαις αἷς ὁ λόγος οὗτος ἔχει δυσχερείαις 
συµβαίνει χωρὶς ἕκαστον γίγνεσθαι τῶν µορίων τῶν ὁµοιοµε-   
ρῶν, οἷον ὀστᾶ καθ' αὑτὰ καὶ νεῦρα καὶ τὰς σάρκας καθ' 
αὑτάς, εἴ τις ἀποδέξαιτο ταύτην τὴν αἰτίαν)· ἀλλ' ὅτι τὸ 
περίττωµα τὸ τοῦ θήλεος δυνάµει τοιοῦτόν ἐστιν οἷον φύσει τὸ 
ζῷον καὶ ἔνεστι δυνάµει τὰ µόρια ἐνεργείᾳ δ' οὐθέν, διὰ 
ταύτην τὴν αἰτίαν γίγνεται ἕκαστον αὐτῶν, καὶ ὅτι τὸ ποιητι- 
κὸν καὶ τὸ παθητικὸν ὅταν θίγωσιν, ὃν τρόπον ἐστὶ τὸ µὲν 
ποιητικὸν τὸ δὲ παθητικόν (τὸν δὲ τρόπον λέγω τὸ ὣς καὶ 



 
οὗ καὶ ὅτε), εὐθὺς τὸ µὲν ποιεῖ τὸ δὲ πάσχει. ὕλην µὲν οὖν 
παρέχει τὸ θῆλυ, τὴν δ' ἀρχὴν τῆς κινήσεως τὸ ἄρρεν. ὥσπερ 
δὲ τὰ ὑπὸ τῆς τέχνης γιγνόµενα γίγνεται διὰ τῶν ὀργάνων -   
ἔστι δ' ἀληθέστερον εἰπεῖν διὰ τῆς κινήσεως αὐτῶν· αὕτη δ' 
ἐστὶν ἡ ἐνέργεια τῆς τέχνης, ἡ δὲ τέχνη µορφὴ τῶν γιγνοµέ- 
νων ἐν ἄλλῳ - οὕτως ἡ τῆς θρεπτικῆς ψυχῆς δύναµις, ὥς- 
περ καὶ ἐν αὐτοῖς τοῖς ζῴοις καὶ τοῖς φυτοῖς ὕστερον ἐκ τῆς 
τροφῆς ποιεῖ τὴν αὔξησιν, χρωµένη οἷον ὀργάνοις θερµότητι 
καὶ ψυχρότητι (ἐν γὰρ τούτοις ἡ κίνησις ἐκείνης, καὶ λόγῳ 
τινὶ ἕκαστον γίγνεται), οὕτω καὶ ἐξ ἀρχῆς συνίστησι τὸ φύσει 
γιγνόµενον. ἡ γὰρ αὐτή ἐστιν ὕλη ᾗ αὐξάνεται καὶ ἐξ ἧς 

συνίσταται τὸ πρῶτον, ὥστε καὶ ἡ ποιοῦσα δύναµις ταὐτὸ 
τῷ ἐξ ἀρχῆς· µείζων δὲ αὕτη ἐστίν. εἰ οὖν αὕτη ἐστὶν ἡ θρε- 
πτικὴ ψυχή, αὕτη ἐστὶ καὶ ἡ γεννῶσα· καὶ τοῦτ' ἔστιν ἡ 
φύσις ἡ ἑκάστου ἐνυπάρχουσα καὶ ἐν φυτοῖς καὶ ἐν ζῴοις 
πᾶσιν, τὰ δ' ἄλλα µόρια τῆς ψυχῆς τοῖς µὲν ὑπάρχει 
τοῖς δ' οὐχ ὑπάρχει τῶν ζώντων. 
              Ἐν µὲν οὖν τοῖς φυτοῖς οὐ κε- 
χώρισται τὸ θῆλυ τοῦ ἄρρενος· ἐν δὲ τοῖς ζῴοις ἐν οἷς κε- 
χώρισται προσδεῖται τὸ θῆλυ τοῦ ἄρρενος.   
 Καίτοι τις ἀπορήσειεν ἂν διὰ τίν' αἰτίαν· εἴπερ ἔχει τὸ 
θῆλυ τὴν αὐτὴν ψυχὴν καὶ ἡ ὕλη τὸ περίττωµα τὸ τοῦ θή- 
λεός ἐστι, τί προσδεῖται τοῦ ἄρρενος ἀλλ' οὐκ αὐτὸ ἐξ αὑτοῦ 
γεννᾷ τὸ θῆλυ; αἴτιον δ' ὅτι διαφέρει τὸ ζῷον τοῦ φυτοῦ αἰ- 
σθήσει· ἀδύνατον δὲ πρόσωπον ἢ χεῖρα ἢ σάρκα εἶναι ἢ 
ἄλλο τι µόριον µὴ ἐνούσης αἰσθητικῆς ψυχῆς ἢ ἐνεργείᾳ ἢ 
δυνάµει καὶ ἤ πῃ ἢ ἁπλῶς· ἔσται γὰρ οἷον νεκρὸς ἢ νεκροῦ 
µόριον. εἰ οὖν τὸ ἄρρεν ἐστὶ τὸ τῆς τοιαύτης ποιητικὸν ψυ- 
χῆς, ὅπου κεχώρισται τὸ θῆλυ καὶ τὸ ἄρρεν ἀδύνατον τὸ 
θῆλυ αὐτὸ ἐξ αὑτοῦ γεννᾶν ζῷον· τὸ γὰρ εἰρηµένον ἦν τὸ 
ἄρρεν εἶναι· ἐπεὶ ὅτι γ' ἔχει λόγον ἡ λεχθεῖσα ἀπορία 
φανερὸν ἐπὶ τῶν ὀρνίθων τῶν τὰ ὑπηνέµια τικτόντων ὅτι 

δύναται µέχρι γέ τινος τὸ θῆλυ γεννᾶν. ἔτι δ' ἔχει καὶ 
τοῦτο ἀπορίαν πῶς τις αὐτῶν τὰ ᾠὰ φήσει ζῆν· οὔτε γὰρ 
οὕτως ὡς τὰ γόνιµα ᾠὰ ἐνδέχεται (ἐγίγνετο γὰρ ἂν ἐξ αὐτῶν 
ἐνεργείᾳ ἔµψυχον) οὔθ' οὕτως ὥσπερ ξύλον ἢ λίθος. ἔστι γὰρ 
καὶ τούτων τῶν ᾠῶν φθορά τις ὡς µετεχόντων τρόπον τινὰ 
ζωῆς πρότερον. δῆλον οὖν ὅτι ἔχει τινὰ δυνάµει ψυχήν. 
ποίαν οὖν ταύτην; ἀνάγκη δὴ τὴν ἐσχάτην. αὕτη δ' ἐστὶν ἡ 
θρεπτική· αὕτη γὰρ ὑπάρχει πᾶσιν ὁµοίως ζῴοις τε καὶ 
φυτοῖς. διὰ τί οὖν οὐκ ἀποτελεῖ τὰ µόρια καὶ τὸ ζῷον; ὅτι 
δεῖ αἰσθητικὴν αὐτὰ ἔχειν ψυχήν· οὐ γάρ ἐστιν ὥσπερ φυτοῦ 



τὰ µόρια τῶν ζῴων. διὸ δεῖται τῆς τοῦ ἄρρενος κοινωνίας· 
κεχώρισται γὰρ ἐν τούτοις τὸ ἄρρεν. ὅπερ καὶ συµβαίνει· τὰ 
γὰρ ὑπηνέµια γίγνεται γόνιµα ἐὰν ἔν τινι καιρῷ τὸ ἄρρεν 
ἐποχεύσῃ. ἀλλὰ περὶ µὲν τῆς τούτων αἰτίας ὕστερον διορι- 
σθήσεται. 
    Εἰ δ' ἐστί τι γένος ὃ θῆλυ µέν ἐστιν, ἄρρεν δὲ µὴ 
ἔχει κεχωρισµένον, ἐνδέχεται τοῦτο ζῷον ἐξ αὑτοῦ γεννᾶν.   
ὅπερ ἀξιοπίστως µὲν οὐ συνῶπται µέχρι γε τοῦ νῦν, ποιεῖ δὲ 
διστάζειν ἐν τῷ γένει τῷ τῶν ἰχθύων· τῶν γὰρ καλουµένων 
ἐρυθρίνων ἄρρην µὲν οὐθεὶς ὦπταί πω, θήλειαι δὲ καὶ κυη- 
µάτων πλήρεις. ἀλλὰ τούτων µὲν οὔπω πεῖραν ἔχοµεν ἀξιό- 

πιστον· οὔτε δὲ θήλεα οὔτε ἄρρενα καὶ ἐν τῷ τῶν ἰχθύων γέ- 
νει ἐστίν, οἷον αἵ τ' ἐγχέλεις καὶ γένος τι κεστρέων περὶ τοὺς 
τελµατιαίους ποταµούς. ἐν ὅσοις δὲ κεχώρισται τὸ θῆλυ καὶ 
τὸ ἄρρεν ἀδύνατον αὐτὸ καθ' αὑτὸ τὸ θῆλυ γεννᾶν εἰς τέ- 
λος· τὸ γὰρ ἄρρεν µάτην ἂν ἦν, ἡ δὲ φύσις οὐδὲν ποιεῖ 
µάτην. διόπερ ἐν τοῖς τοιούτοις ἀεὶ τὸ ἄρρεν ἐπιτελεῖ τὴν 
γένεσιν. ἐµποιεῖ γὰρ τοῦτο τὴν αἰσθητικὴν ψυχὴν ἢ δι' αὑ- 
τοῦ ἢ διὰ τῆς γονῆς. 
           Ἐνυπαρχόντων δ' ἐν τῇ ὕλῃ δυνάµει 
τῶν µορίων, ὅταν ἀρχὴ γένηται κινήσεως ὥσπερ ἐν τοῖς 
αὐτοµάτοις θαύµασι συνείρεται τὸ ἐφεξῆς· καὶ ὃ βούλον- 
ται λέγειν τινὲς τῶν φυσικῶν, τὸ “φέρεσθαι εἰς τὸ ὅµοιον” -   
λεκτέον οὐχ ὡς τόπον µεταβάλλοντα τὰ µόρια κινεῖσθαι 
ἀλλὰ µένοντα καὶ ἀλλοιούµενα µαλακότητι καὶ σκληρότητι 
καὶ χρώµασι καὶ ταῖς ἄλλαις ταῖς τῶν ὁµοιοµερῶν δια- 
φοραῖς, γιγνόµενα ἐνεργείᾳ ἃ ὑπῆρχεν ὄντα δυνάµει πρότε- 
ρον. 
    Γίγνεται δὲ πρῶτον ἡ ἀρχή. αὕτη δ' ἐστὶν ἡ καρδία 
τοῖς ἐναίµοις, τοῖς δ' ἄλλοις τὸ ἀνάλογον, ὥσπερ εἴρηται 
πολλάκις. καὶ τοῦτο φανερὸν οὐ µόνον κατὰ τὴν αἴσθησιν ὅτι 
γίγνεται πρῶτον ἀλλὰ καὶ περὶ τὴν τελευτήν· ἀπολείπει 

γὰρ τὸ ζῆν ἐντεῦθεν τελευταῖον,  - συµβαίνει δ' ἐπὶ πάντων 
τὸ τελευταῖον γενόµενον πρῶτον ἀπολείπειν τὸ δὲ πρῶτον 
τελευταῖον, ὥσπερ τῆς φύσεως διαυλοδροµούσης καὶ ἀνελιτ- 
τοµένης ἐπὶ τὴν ἀρχὴν ὅθεν ἦλθεν. ἔστι γὰρ ἡ µὲν γένεσις   
ἐκ τοῦ µὴ ὄντος εἰς τὸ ὄν, ἡ δὲ φθορὰ ἐκ τοῦ ὄντος πάλιν 
εἰς τὸ µὴ ὄν. 
 Γίνεται δὲ µετὰ τὴν ἀρχήν, ὥσπερ ἐλέχθη, τὰ ἐντὸς 
πρότερον τῶν ἐκτός. φαίνεται δὲ πρότερα τὰ µέγεθος ἔχον- 
τα τῶν ἐλαττόνων, οὐδ' ἔνια γιγνόµενα πρότερον. πρῶτον δὲ 
τὰ ἄνω διαρθροῦται τοῦ διαζώµατος καὶ διαφέρει µεγέθει· 
τὸ δὲ κάτω καὶ ἔλαττον καὶ ἀδιοριστότερον. καὶ τοῦτο γίγνε- 



ται ἐν πᾶσιν ὅσοις τὸ ἄνω καὶ τὸ κάτω διώρισται, πλὴν ἐν 
τοῖς ἐντόµοις· τούτων δ' ἐν τοῖς σκωληκοτοκουµένοις ἐπὶ τὸ 
ἄνω ἡ αὔξησις γίγνεται· τὸ γὰρ ἄνω ἐξ ὑπαρχῆς ἔλαττον. 
ἀδιόριστον δὲ καὶ τὸ ἄνω καὶ τὸ κάτω τοῖς µαλακίοις τῶν 
πορευτικῶν µόνοις. τὸ δὲ λεχθὲν συµβαίνει καὶ ἐπὶ τῶν 
φυτῶν, τὸ προτερεῖν τῇ γενέσει τὸ ἄνω κύτος τοῦ κάτωθεν· 
τὰς γὰρ ῥίζας πρότερον ἀφιᾶσι τὰ σπέρµατα τῶν πτόρ- 
θων. 
    ∆ιορίζεται δὲ τὰ µέρη τῶν ζῴων πνεύµατι, οὐ µέντοι 
οὔτε τῷ τῆς γεννώσης οὔτε τῷ αὐτοῦ καθάπερ τινὲς τῶν φυ- 

σικῶν φασιν. φανερὸν δὲ τοῦτο ἐπὶ τῶν ὀρνίθων καὶ τῶν 
ἰχθύων καὶ τῶν ἐντόµων· τὰ µὲν γὰρ χωρισθέντα τῆς γεν- 
νώσης γίγνεται ἐξ ᾠοῦ ἐν ᾧ λαµβάνει τὴν διάρθρωσιν, τὰ 
δ' ὅλως οὐκ ἀναπνεῖ τῶν ζῴων, σκωληκοτοκεῖται δὲ καὶ 
ᾠοτοκεῖται· τὰ δ' ἀναπνέοντα καὶ ἐν τῇ µήτρᾳ λαµβάνοντα 
τὴν διάρθρωσιν οὐκ ἀναπνεῖ πρὶν ἢ ὁ πνεύµων λάβῃ τέλος· 
διαρθροῦται δὲ καὶ οὗτος καὶ τὰ ἔµπροσθεν µόρια πρὶν ἀνα- 
πνεῖν. ἔτι δ' ὅσα πολυσχιδῆ τῶν τετραπόδων, οἷον κύων 
λέων λύκος ἀλώπηξ θώς, πάντα τυφλὰ γεννᾷ, καὶ διίστα- 
ται τὸ βλέφαρον γενοµένων ὕστερον. ὥστε δῆλον ὅτι τὸν αὐ- 
τὸν τρόπον καὶ ἐν τοῖς ἄλλοις πᾶσι καθάπερ καὶ τὸ ποιὸν 
καὶ τὸ ποσὸν γίγνεται δυνάµει προϋπάρχον, ἐνεργείᾳ δ' ὕστε-   
ρον, ὑπὸ τῶν αὐτῶν αἰτίων ὑφ' ὧνπερ καὶ τὸ ποιὸν διορίζε- 
ται - καὶ γίγνεται δύο ἐξ ἑνός. πνεῦµα δ' ὑπάρχειν ἀναγ- 
καῖον ὅτι ὑγρὸν καὶ θερµόν, τοῦ µὲν ποιοῦντος τοῦ δὲ πά- 
σχοντος. 
        Τῶν δ' ἀρχαίων τινὲς φυσιολόγων τί µετὰ τί 
γίγνεται τῶν µορίων ἐπειράθησαν λέγειν, οὐ λίαν ἐµπειρι- 
κῶς ἔχοντες τῶν συµβαινόντων. τῶν γὰρ µορίων ὥσπερ καὶ 
ἐπὶ τῶν ἄλλων πέφυκεν ἕτερον ἑτέρου πρότερον. τὸ δὲ πρό- 
τερον ἤδη πολλαχῶς ἐστιν· τό τε γὰρ οὗ ἕνεκα καὶ τὸ τούτου 

ἕνεκα διαφέρει, καὶ τὸ µὲν τῇ γενέσει πρότερον αὐτῶν ἐστι 
τὸ δὲ τῇ οὐσίᾳ. δύο δὲ διαφορὰς ἔχει καὶ τὸ τούτου ἕνεκα· τὸ 
µὲν γάρ ἐστιν ὅθεν ἡ κίνησις, τὸ δὲ ᾧ χρῆται τὸ οὗ ἕνεκα. 
λέγω δ' οἷον τό τε γεννητικὸν καὶ τὸ ὀργανικὸν τῷ γεννωµέ- 
νῳ· τούτων γὰρ τὸ µὲν ὑπάρχειν δεῖ πρότερον, τὸ ποιητικόν, 
οἷον τὸ διδάξαν τοῦ µανθάνοντος, τοὺς δ' αὐλοὺς ὕστερον τοῦ 
 
µανθάνοντος αὐλεῖν· περίεργον γὰρ µὴ ἐπισταµένοις αὐλεῖν 
ὑπάρχειν αὐλούς· τριῶν δ' ὄντων - ἑνὸς µὲν τοῦ τέλους ὃ λέ- 
γοµεν εἶναι οὗ ἕνεκα, δευτέρου δὲ τῶν τούτου ἕνεκα τῆς ἀρχῆς 
τῆς κινητικῆς καὶ γεννητικῆς (τὸ γὰρ ποιητικὸν καὶ γεννητι- 
κόν, ᾗ τοιαῦτα, πρὸς τὸ ποιούµενόν ἐστι καὶ γεννώµενον), 



τρίτου δὲ τοῦ χρησίµου καὶ ᾧ χρῆται τὸ τέλος - πρῶτον µὲν 
ὑπάρχειν ἀναγκαῖόν τι µόριον ἐν ᾧ ἡ ἀρχὴ τῆς κινήσεως 
(καὶ γὰρ εὐθὺς τοῦτο τὸ µόριόν ἐστι τοῦ τέλους ἓν καὶ κυριώτα- 
τον), ἔπειτα µετὰ τοῦτο τὸ ὅλον καὶ τὸ τέλος, τρίτον δὲ καὶ 
τελευταῖον τὰ ὀργανικὰ τούτοις µέρη πρὸς ἐνίας χρήσεις. 
ὥστ' εἴ τι τοιοῦτόν ἐστιν ὅπερ ἀναγκαῖον ὑπάρχειν ἐν τοῖς 
ζῴοις, τὸ πάσης ἔχον τῆς φύσεως ἀρχὴν καὶ τέλος, τοῦτο 
γίγνεσθαι πρῶτον ἀναγκαῖον, ᾗ µὲν κινητικὸν πρῶτον, ᾗ δὲ   
µόριον τοῦ τέλους µετὰ τοῦ ὅλου. ὥστε τῶν µορίων τῶν ὀρ- 

γανικῶν ὅσα µέν ἐστι γεννητικὰ τὴν φύσιν, ἀεὶ πρότερον 
δεῖ ὑπάρχειν αὐτά (ἄλλου γὰρ ἕνεκά ἐστιν ὡς ἀρχή), 
ὅσα δὲ µὴ τοιαῦτα τῶν ἄλλου ἕνεκα ὕστερον. διὸ οὐ ῥᾴδιον 
διελεῖν πότερα πρότερα τῶν µορίων, ὅσα ἄλλου ἕνεκα ἢ 
οὗ ἕνεκα ταῦτα. παρεµπίπτει γὰρ τὰ κινητικὰ τῶν µορίων 
πρότερον ὄντα τῇ γενέσει τοῦ τέλους, τὰ δὲ κινητικὰ πρὸς 
τὰ ὀργανικὰ διελεῖν οὐ ῥᾴδιον. καίτοι κατὰ ταύτην τὴν µέθ- 
οδον δεῖ ζητεῖν τί γίγνεται µετὰ τί· τὸ γὰρ τέλος ἐνίων 
µὲν ὕστερον ἐνίων δὲ πρότερον. καὶ διὰ τοῦτο πρῶτον µὲν 
τὸ ἔχον τὴν ἀρχὴν γίγνεται µόριον, εἶτ' ἐχόµενον τὸ ἄνω 
κύτος. διὸ τὰ περὶ τὴν κεφαλὴν καὶ τὰ ὄµµατα µέγιστα 
κατ' ἀρχὰς φαίνεται τοῖς ἐµβρύοις, τὰ δὲ κάτω τοῦ ὀµ- 
φαλοῦ, οἷον τὰ κῶλα, µικρά. τοῦ γὰρ ἄνω τὰ κάτω ἕνε- 
κεν καὶ οὔτε µόρια τοῦ τέλους οὔτε γεννητικὰ αὐτοῦ. 
                        Οὐ κα- 
λῶς δὲ λέγουσιν οὐδὲ τοῦ διὰ τί τὴν ἀνάγκην ὅσοι λέγουσι 
ὅτι οὕτως ἀεὶ γίγνεται, καὶ ταύτην εἶναι νοµίζουσιν ἀρχὴν ἐν 
αὐτοῖς, ὥσπερ ∆ηµόκριτος ὁ Ἀβδηρίτης, ὅτι τοῦ µὲν ἀεὶ 
καὶ ἀπείρου οὐκ ἔστιν ἀρχή, τὸ δὲ διὰ τί ἀρχή, τὸ δ' ἀεὶ 
ἄπειρον, ὥστε τὸ ἐρωτᾶν τὸ διὰ τί περὶ τῶν τοιούτων τινὸς 
τὸ ζητεῖν εἶναί φησι τοῦ ἀπείρου ἀρχήν. καίτοι κατὰ τοῦτον 

τὸν λόγον καθ' ὃν ἀξιοῦσι τὸ διὰ τί µὴ ζητεῖν, οὐθενὸς 
ἀπόδειξις ἔσται τῶν ἀϊδίων· φαίνεται δ' οὖσα πολλῶν, τῶν 
µὲν γιγνοµένων ἀεὶ τῶν δ' ὄντων, ἐπεὶ καὶ τὸ τρίγωνον 
ἔχειν δυσὶν ὀρθαῖς ἴσας ἀεὶ καὶ τὸ τὴν διάµετρον ἀσύµµε- 
τρον εἶναι πρὸς τὴν πλευρὰν ἀΐδιον, ἀλλ' ὅµως ἐστὶν αὐτῶν 
αἴτιόν τι καὶ ἀπόδειξις. τὸ µὲν οὖν µὴ πάντων ἀξιοῦν ζη-   
τεῖν ἀρχὴν λέγεται καλῶς, τὸ δὲ τῶν ὄντων ἀεὶ καὶ γι- 
γνοµένων πάντων οὐ καλῶς, ἀλλ' ὅσαι τῶν ἀϊδίων ἀρχαὶ 
τυγχάνουσιν οὖσαι· τῆς γὰρ ἀρχῆς ἄλλη γνῶσις καὶ οὐκ 
ἀπόδειξις. ἀρχὴ δ' ἐν µὲν τοῖς ἀκινήτοις τὸ τί ἐστιν, ἐν δὲ 
τοῖς γιγνοµένοις ἤδη πλείους - τρόπον δ' ἄλλον καὶ οὐ πᾶσαι 
τὸν αὐτόν - ὧν µία τὸν ἀριθµὸν ὅθεν ἡ κίνησίς ἐστιν. διὸ 
πάντα τὰ ἔναιµα καρδίαν ἔχει πρῶτον ὥσπερ ἐλέχθη 



κατ' ἀρχάς· ἐν δὲ τοῖς ἄλλοις τὸ ἀνάλογον γίγνεται τῇ 
καρδίᾳ πρῶτον. 
        Ἐκ δὲ τῆς καρδίας αἱ φλέβες διατεταµέναι, 
καθάπερ οἱ τοὺς κανάβους γράφοντες ἐν τοῖς τοίχοις· τὰ 
γὰρ µέρη περὶ ταύτας ἐστίν, ἅτε γιγνόµενα ἐκ τούτων. ἡ δὲ 
γένεσίς ἐστιν τῶν ὁµοιοµερῶν ὑπὸ ψύξεως καὶ θερµότητος· 
συνίσταται γὰρ καὶ πήγνυται τὰ µὲν ψυχρῷ τὰ δὲ θερµῷ. 
περὶ δὲ τῆς τούτων διαφορᾶς εἴρηται πρότερον ἐν ἑτέροις, 

ποῖα λυτὰ ὑγρῷ καὶ πυρὶ καὶ ποῖα ἄλυτα ὑγρῷ καὶ ἄ- 
τηκτα πυρί. διὰ µὲν οὖν τῶν φλεβῶν καὶ τῶν ἐν ἑκάστοις 
πόρων διαπιδύουσα ἡ τροφή, καθάπερ ἐν τοῖς ὠµοῖς κερα- 
µίοις τὸ ὕδωρ, γίγνονται σάρκες ἢ τὸ ταύταις ἀνάλογον ὑπὸ 
τοῦ ψυχροῦ συνιστάµεναι, διὸ καὶ λύονται ὑπὸ πυρός. ὅσα 
δὲ γεηρὰ λίαν τῶν ἀνατελλόντων, ὀλίγην ἔχοντα ὑγρότητα 
καὶ θερµότητα, ταῦτα δὲ ψυχόµενα ἐξατµίζοντος τοῦ ὑγροῦ 
µετὰ τοῦ θερµοῦ γίγνεται σκληρὰ καὶ γεώδη τὴν µορφήν, οἷον 
ὄνυχες καὶ κέρατα καὶ ὁπλαὶ καὶ ῥύγχη· διὸ µαλάττεται 
µὲν πυρί, τήκεται δ' οὐθέν, ἀλλ' ἔνια τοῖς ὑγροῖς, οἷον τὰ 
κελύφη τῶν ᾠῶν. 
       Ὑπὸ δὲ τῆς ἐντὸς θερµότητος τά τε νεῦρα 
καὶ τὰ ὀστᾶ γίγνεται ξηραινοµένης τῆς ὑγρότητος. διὸ καὶ 
ἄλυτά ἐστι τὰ ὀστᾶ ὑπὸ τοῦ πυρὸς καθάπερ κέραµος· οἷον   
γὰρ ἐν καµίνῳ ὠπτηµένα ἐστὶν ὑπὸ τῆς ἐν τῇ γενέσει θερµότητος. 
αὕτη δὲ οὔτε ὅ τι ἔτυχε ποιεῖ σάρκα ἢ ὀστοῦν οὔθ' ὅπου ἔτυχεν 
οὔθ' ὁπότ' ἔτυχεν, ἀλλὰ τὸ πεφυκὸς καὶ οὗ πέφυκε καὶ ὅτε πέφυ- 
κεν. οὔτε γὰρ τὸ δυνάµει ὂν ὑπὸ τοῦ µὴ τὴν ἐνέργειαν ἔχοντος 
κινητικοῦ ἔσται, οὔτε τὸ τὴν ἐνέργειαν ἔχον ποιήσει ἐκ τοῦ τυ- 
χόντος, ὥσπερ οὔτε κιβωτὸν µὴ ἐκ ξύλου ὁ τέκτων ποιήσειεν 
ἄν, οὔτ' ἄνευ τούτου κιβωτὸς ἔσται ἐκ τῶν ξύλων. 

                      Ἡ δὲ θερµό- 
της ἐνυπάρχει ἐν τῷ σπερµατικῷ περιττώµατι τοσαύτην 
καὶ τοιαύτην ἔχουσα τὴν κίνησιν καὶ τὴν ἐνέργειαν ὅση σύµ- 
µετρος εἰς ἕκαστον τῶν µορίων. καθ' ὅσον δ' ἂν ἐλλείπῃ ἢ 
ὑπερβάλλῃ ἢ χεῖρον ἀποτελεῖ ἢ ἀνάπηρον τὸ γιγνόµενον, 
παραπλησίως τοῖς ἔξω συνισταµένοις διὰ τῆς ἑψήσεως πρὸς 
τροφῆς ἀπόλαυσιν ἤ τινα ἄλλην ἐργασίαν. ἀλλ' ἐνταῦθα 
µὲν ἡµεῖς τὴν τῆς θερµότητος συµµετρίαν εἰς τὴν κίνησιν 
παρασκευάζοµεν, ἐκεῖ δὲ δίδωσιν ἡ φύσις ἡ τοῦ γεννῶντος. 
τοῖς δὲ αὐτοµάτως γιγνοµένοις ἡ τῆς ὥρας αἰτία κίνησις καὶ 
θερµότης. 
    Ἡ δὲ ψύξις στέρησις θερµότητός ἐστιν. χρῆται δ' 
ἀµφοτέροις ἡ φύσις ἔχουσι µὲν δύναµιν ἐξ ἀνάγκης ὥστε 
τὸ µὲν τοδὶ τὸ δὲ τοδὶ ποιεῖν, ἐν µέντοι τοῖς γιγνοµένοις ἕνεκά 



τινος συµβαίνει τὸ µὲν ψύχειν αὐτῶν τὸ δὲ θερµαίνειν καὶ 
γίγνεσθαι τῶν µορίων ἕκαστον, τὴν µὲν σάρκα µαλακὴν τῇ 
µὲν ἐξ ἀνάγκης ποιούντων τοιαύτην τῇ δ' ἕνεκά τινος, τὸ δὲ 
νεῦρον ξηρὸν καὶ ἑλκτὸν τὸ δ' ὀστοῦν ξηρὸν καὶ θραυστόν. 
                          Τὸ 
δὲ δέρµα ξηραινοµένης τῆς σαρκὸς γίγνεται καθάπερ ἐπὶ 
τοῖς ἑψήµασιν ἡ καλουµένη γραῦς. οὐ µόνον δὲ διὰ τὸ ἔσχα- 
 
Bekker page 743b, line 8 
 
τον συµβαίνει αὐτοῦ ἡ γένεσις ἀλλὰ καὶ διότι ἐπιπολάζει   
τὸ γλίσχρον διὰ τὸ µὴ δύνασθαι ἐξατµίζειν. ἐν µὲν οὖν τοῖς 
ἄλλοις αὐχµηρὸν τὸ γλίσχρον (διὸ ὀστρακόδερµα καὶ µα- 
λακόστρακα τὰ ἔσχατά ἐστι τῶν ἀναίµων ζῴων), ἐν δὲ τοῖς 
ἐναίµοις τὸ γλίσχρον λιπαρώτερόν ἐστιν. καὶ τούτων ὅσα µὴ 
γεώδη τὴν φύσιν ἔχει λίαν, ἀθροίζεται τὸ πιµελῶδες ὑπὸ 
τὴν τοῦ δέρµατος σκέπην, ὡς τοῦ δέρµατος γιγνοµένου ἐκ τῆς 
τοιαύτης γλισχρότητος· ἔχει γάρ τινα γλισχρότητα τὸ λι- 
παρόν. πάντα δὲ ταῦτα, καθάπερ εἴποµεν, λεκτέον γίγνε- 
σθαι τῇ µὲν ἐξ ἀνάγκης τῇ δ' οὐκ ἐξ ἀνάγκης ἀλλ' ἕνεκά 
τινος. 
  Πρῶτον µὲν οὖν τὸ ἄνω κύτος ἀφορίζεται κατὰ τὴν 
γένεσιν, τὸ δὲ κάτω προϊόντος τοῦ χρόνου λαµβάνει τὴν αὔ- 
ξησιν ἐν τοῖς ἐναίµοις. ἅπαντα δὲ ταῖς περιγραφαῖς διορί- 
ζεται πρότερον, ὕστερον δὲ λαµβάνει τὰ χρώµατα καὶ τὰς 
µαλακότητας καὶ τὰς σκληρότητας, ἀτεχνῶς ὥσπερ ἂν ὑπὸ 
ζωγράφου τῆς φύσεως δηµιουργούµενα· καὶ γὰρ οἱ γραφεῖς 
ὑπογράψαντες ταῖς γραµµαῖς οὕτως ἐναλείφουσι τοῖς χρώ- 
µασι τὸ ζῷον. 
      ∆ιὰ µὲν οὖν τὸ τὴν ἀρχὴν ἐν τῇ καρδίᾳ τῶν 
αἰσθήσεων εἶναι καὶ τοῦ ζῴου παντὸς αὕτη γίγνεται πρῶτον, 

- διὰ δὲ τὴν θερµότητα τὴν ταύτης, ᾗ τελευτῶσιν αἱ φλέβες 
ἄνω, τὸ ψυχρὸν συνίστησιν ἀντίστροφον τῇ θερµότητι τῇ περὶ 
τὴν καρδίαν τὸν ἐγκέφαλον. διόπερ τὰ περὶ τὴν κεφαλὴν 
 
λαµβάνει συνεχῆ τὴν γένεσιν µετὰ τὴν καρδίαν, καὶ µεγέ- 
θει τῶν ἄλλων διαφέρει· πολὺς γὰρ καὶ ὑγρὸς ἐξ ἀρχῆς 
ὁ ἐγκέφαλος. 
      Ἔχει δ' ἀπορίαν τὸ περὶ τοὺς ὀφθαλµοὺς συµ- 
βαῖνον τῶν ζῴων. µέγιστοι µὲν γὰρ ἐξ ἀρχῆς φαίνονται καὶ 
πεζοῖς καὶ πλωτοῖς καὶ πτηνοῖς, τελευταῖοι δὲ συνίστανται τῶν   
µορίων· ἐν τῷ µεταξὺ γὰρ χρόνῳ συµπίπτουσιν. αἴτιον δ' 
ὅτι τὸ τῶν ὀφθαλµῶν αἰσθητήριόν ἐστι µέν, ὥσπερ καὶ τὰ 
ἄλλα αἰσθητήρια, ἐπὶ πόρων· ἀλλὰ τὸ µὲν τῆς ἁφῆς καὶ 
γεύσεως εὐθύς ἐστιν ἢ σῶµα ἢ τοῦ σώµατός τι τῶν ζῴων, ἡ 
δ' ὄσφρησις καὶ ἡ ἀκοὴ πόροι συνάπτοντες πρὸς τὸν ἀέρα 



τὸν θύραθεν, πλήρεις συµφύτου πνεύµατος, περαίνοντες δὲ 
πρὸς τὰ φλέβια τὰ περὶ τὸν ἐγκέφαλον τείνοντα ἀπὸ τῆς 
καρδίας· ὁ δ' ὀφθαλµὸς σῶµα µόνον ἴδιον ἔχει τῶν αἰσθη- 
τηρίων. ἔστι δ' ὑγρὸν καὶ ψυχρὸν καὶ οὐ προϋπάρχον ἐν τῷ 
τόπῳ - καθάπερ καὶ τὰ ἄλλα µόρια δυνάµει, ἔπειτ' ἐνερ- 
γείᾳ γιγνόµενα ὕστερον - ἀλλ' ἀπὸ τῆς περὶ τὸν ἐγκέφαλον 

ὑγρότητος ἀποκρίνεται τὸ καθαρώτατον διὰ τῶν πόρων οἳ 
φαίνονται φέροντες ἀπ' αὐτῶν πρὸς τὴν µήνιγγα τὴν περὶ 
τὸν ἐγκέφαλον. τούτου δὲ τεκµήριον· οὔτε γὰρ ἄλλο µόριον 
ὑγρὸν καὶ ψυχρόν ἐστιν ἐν τῇ κεφαλῇ παρὰ τὸν ἐγκέφα- 
λον, τό τ' ὄµµα ψυχρὸν καὶ ὑγρόν. ἐξ ἀνάγκης οὖν ὁ τό- 
πος λαµβάνει µέγεθος τὸ πρῶτον, συµπίπτει δ' ὕστερον. 
καὶ γὰρ περὶ τὸν ἐγκέφαλον συµβαίνει τὸν αὐτὸν τρόπον· 
τὸ γὰρ πρῶτον ὑγρὸς καὶ πολύς, ἀποπνέοντος δὲ καὶ πεττοµένου 
σωµατοῦταί τε µᾶλλον καὶ συµπίπτει καὶ ὁ ἐγκέφαλος 
[καὶ τὰ σώµατα] καὶ τὸ µέγεθος τὸ τῶν ὀµµάτων. ἐξ ἀρ- 
χῆς δὲ διὰ µὲν τὸν ἐγκέφαλον ἡ κεφαλὴ µεγίστη, διὰ δὲ 
τὸ ὑγρὸν τὸ ἐν τοῖς ὄµµασιν οἱ ὀφθαλµοὶ µεγάλοι φαί- 
νονται. τελευταῖοι δὲ λαµβάνουσι τέλος διὰ τὸ καὶ τὸν ἐγ- 
κέφαλον συνίστασθαι µόλις· ὀψὲ γὰρ παύεται τῆς ψυχρότητος 
καὶ τῆς ὑγρότητος, ἐπὶ πάντων µὲν τῶν ἐχόντων, µάλιστα δ' ἐπὶ 
τῶν ἀνθρώπων. διὰ γὰρ τοῦτο καὶ τὸ βρέγµα τῶν ὀστῶν   
γίγνεται τελευταῖον· ἤδη γὰρ γεγενηµένων θύραζε τῶν ἐµ- 
βρύων µαλακόν ἐστι τοῦτο τὸ ὀστοῦν τοῖς παιδίοις. αἴτιον δὲ 
τοῦ µάλιστ' ἐπὶ τῶν ἀνθρώπων τοῦτο συµβαίνειν ὅτι τὸν ἐγ- 
κέφαλον ὑγρότατον ἔχουσι καὶ πλεῖστον τῶν ζῴων, τούτου δ' 
αἴτιον ὅτι καὶ τὴν ἐν τῇ καρδίᾳ θερµότητα καθαρωτάτην. 

δηλοῖ δὲ τὴν εὐκρασίαν ἡ διάνοια· φρονιµώτατον γάρ ἐστι 
τῶν ζῴων ἄνθρωπος. ἀκρατῆ δὲ καὶ τὰ παιδία µέχρι πόρ- 
ρω τῆς κεφαλῆς ἐστι διὰ τὸ βάρος τὸ περὶ τὸν ἐγκέφαλον. 
ὁµοίως δὲ καὶ τῶν µορίων ὅσα δεῖ κινεῖν· ἡ γὰρ ἀρχὴ τῆς 
κινήσεως ὀψὲ κρατεῖ τῶν ἄνωθεν καὶ τελευταίων ὅσων ἡ 
κίνησις µὴ συνήρτηται πρὸς αὐτήν, ὥσπερ τῶν κώλων. τοιοῦ- 
τον δ' ἐστὶ µόριον τὸ βλέφαρον. ἐπεὶ δ' οὐθὲν ποιεῖ περίεργον 
οὐδὲ µάτην ἡ φύσις δῆλον ὡς οὐδ' ὕστερον οὐδὲ πρότερον· ἔσται 
γὰρ τὸ γεγονὸς ἢ µάτην ἢ περίεργον. ὥσθ' ἅµ' ἀνάγκη τὰ 
βλέφαρα διαχωρίζεσθαί τε καὶ δύνασθαι κινεῖν. ὀψὲ µὲν οὖν 
διὰ τὸ πλῆθος τῆς περὶ τὸν ἐγκέφαλον πέψεως τελειοῦται 
τὰ ὄµµατα τοῖς ζῴοις, τελευταῖα δὲ διὰ τὸ σφόδρα κρα- 
τούσης τῆς κινήσεως εἶναι τὸ κινεῖν καὶ τὰ οὕτω πόρρω τῆς 
ἀρχῆς καὶ ἀπεψυγµένα τῶν µορίων. δηλοῖ δὲ τὰ βλέ- 
φαρα τοιαύτην ἔχοντα τὴν φύσιν· ἂν γὰρ καὶ ὁποσονοῦν βά- 
ρος γένηται περὶ τὴν κεφαλὴν δι' ὕπνον ἢ µέθην ἢ ἄλλο τι 



τῶν τοιούτων οὐ δυνάµεθα τὰ βλέφαρα αἴρειν, οὕτω βάρος 
αὐτῶν ἐχόντων µικρόν. περὶ µὲν οὖν ὀφθαλµῶν εἴρηται πῶς 
γίγνονται καὶ δι' ὅ τι καὶ διὰ τίν' αἰτίαν τελευταίαν λαµ- 
βάνουσι τὴν διάρθρωσιν. 
           Τῶν δ' ἄλλων γίγνεται µορίων ἕκα- 

στον ἐκ τῆς τροφῆς, τὰ µὲν τιµιώτατα καὶ µετειληφότα   
τῆς κυριωτάτης ἀρχῆς ἐκ τῆς πεπεµµένης καὶ καθαρωτά- 
της καὶ πρώτης τροφῆς, τὰ δ' ἀναγκαῖα µόρια καὶ τούτων 
ἕνεκεν ἐκ τῆς χείρονος καὶ τῶν ὑπολειµµάτων καὶ περιτ- 
τωµάτων. ὥσπερ γὰρ οἰκονόµος ἀγαθὸς καὶ ἡ φύσις οὐθὲν 
ἀποβάλλειν εἴωθεν ἐξ ὧν ἔστι ποιῆσαί τι χρηστόν. ἐν δὲ 
ταῖς οἰκονοµίαις τῆς γιγνοµένης τροφῆς ἡ µὲν βελτίστη τέ- 
τακται τοῖς ἐλευθέροις, ἡ δὲ χείρων καὶ τὸ περίττωµα ταύ- 
της <τοῖς> οἰκέταις, τὰ δὲ χείριστα καὶ τοῖς συντρεφοµένοις δι- 
δόασι ζῴοις. καθάπερ οὖν εἰς τὴν αὔξησιν ὁ †θύραθεν ταῦτα 
ποιεῖ νοῦς οὕτως ἐν τοῖς γιγνοµένοις αὐτοῖς ἡ φύσις ἐκ µὲν 
τῆς καθαρωτάτης ὕλης σάρκας καὶ τῶν ἄλλων αἰσθητηρίων 
τὰ σώµατα συνίστησιν, ἐκ δὲ τῶν περιττωµάτων ὀστᾶ καὶ 
νεῦρα καὶ τρίχας, ἔτι δ' ὄνυχας καὶ ὁπλὰς καὶ πάντα τὰ 
τοιαῦτα· διὸ τελευταῖα ταῦτα λαµβάνει τὴν σύστασιν 
ὅταν ἤδη γίγνηται περίττωµα τῆς φύσεως. 
                    Ἡ µὲν οὖν τῶν 
ὀστῶν φύσις ἐν τῇ πρώτῃ συστάσει γίγνεται τῶν µορίων ἐκ 
τῆς σπερµατικῆς περιττώσεως, καὶ τῶν ζῴων αὐξανοµένων 
ἐκ τῆς φυσικῆς τροφῆς λαµβάνει τὴν αὔξησιν ἐξ ἧσπερ 
τὰ µόρια τὰ κύρια, ταύτης µέντοι αὐτῆς τὰ ὑπολείµµατα 
 
Bekker page 744b, line 32 
 
καὶ τὰ περιττωµατικά. γίγνεται γὰρ ἐν παντὶ τὸ πρῶτον 
καὶ τὸ δεύτερον τῆς τροφῆς, τὸ µὲν θρεπτικὸν τὸ δ' 
αὐξητικόν· θρεπτικὸν µὲν ὃ τὸ εἶναι παρέχεται τῷ τε ὅλῳ 
καὶ τοῖς µορίοις, αὐξητικὸν δὲ τὸ εἰς µέγεθος ποιοῦν τὴν 
ἐπίδοσιν· περὶ ὧν ὕστερον διοριστέον µᾶλλον. τὸν αὐτὸν δὲ 
τρόπον τοῖς ὀστοῖς καὶ τὰ νεῦρα συνίσταται καὶ ἐκ τῶν αὐ- 
τῶν, ἐκ τῆς σπερµατικῆς περιττώσεως καὶ τῆς θρεπτικῆς. 
ὄνυχες δὲ καὶ τρίχες καὶ ὁπλαὶ καὶ κέρατα καὶ ῥύγχη 
καὶ τὰ πλῆκτρα τῶν ὀρνίθων καὶ εἴ τι τοιοῦτον ἕτερόν ἐστι   
µόριον ἐκ τῆς ἐπικτήτου τροφῆς καὶ τῆς αὐξητικῆς, ἥν τε 
παρὰ τοῦ θήλεος ἐπικτᾶται καὶ [τῆς] θύραθεν. καὶ διὰ τοῦτο τὰ 
µὲν ὀστᾶ µέχρι τινὸς λαµβάνει τὴν αὔξησιν· ἔστι γάρ τι 
πᾶσι τοῖς ζῴοις πέρας τοῦ µεγέθους, διὸ καὶ τῆς τῶν ὀστῶν 
αὐξήσεως. εἰ γὰρ ταῦτ' εἶχεν αὔξησιν ἀεὶ καὶ τῶν ζῴων 
ὅσα ἔχει ὀστοῦν ἢ τὸ ἀνάλογον ηὐξάνετ' ἂν ἕως ἔζη· τοῦ γὰρ 
µεγέθους ὅρος ἐστὶ ταῦτα τοῖς ζῴοις. δι' ἣν µὲν οὖν αἰτίαν οὐκ 
ἀεὶ λαµβάνουσιν αὔξησιν λεκτέον ὕστερον· τρίχες δὲ καὶ τὰ 



συγγενῆ τούτοις ἕως ἂν ὑπάρχωσιν αὐξάνονται, καὶ µᾶλλον 
ἐν νόσοις καὶ τῶν σωµάτων γηρασκόντων καὶ φθινόντων διὰ 
τὸ λείπεσθαι περίττωµα πλεῖον, ἐλάττονος εἰς τὰ κύρια δα- 
πανωµένου διὰ τὸ γῆρας καὶ τὰς νόσους, ἐπεί γ' ὅταν ὑπο- 
 
Bekker page 745a, line 15 
 
λείπῃ καὶ τοῦτο διὰ τὴν ἡλικίαν καὶ αἱ τρίχες ὑπολείπουσιν. 
τὰ δ' ὀστᾶ τοὐναντίον· συµφθίνει γὰρ τῷ σώµατι καὶ τοῖς 
µέρεσιν. αὐξάνονται δ' αἱ τρίχες καὶ τεθνεώτων, οὐ µέντοι γί- 
γνονταί γ' ἐξ ὑπαρχῆς. 
            Περὶ δ' ὀδόντων ἀπορήσειεν ἄν τις. 
εἰσὶ γὰρ τὴν µὲν φύσιν τὴν αὐτὴν ἔχοντες τοῖς ὀστοῖς καὶ 
γίγνονται ἐκ τῶν ὀστῶν, ὄνυχες δὲ καὶ τρίχες καὶ κέρατα καὶ 
τὰ τοιαῦτα ἐκ τοῦ δέρµατος, διὸ καὶ συµµεταβάλλουσι τῷ 
δέρµατι τὰς χρόας· λευκά τε γὰρ καὶ µέλανα γίγνονται καὶ 
παντοδαπὰ κατὰ τὴν τοῦ δέρµατος χρόαν, οἱ δ' ὀδόντες οὐθέν· 
ἐκ γὰρ τῶν ὀστῶν εἰσιν, ὅσα γε τῶν ζῴων ἔχει ὀδόντας καὶ ὀστᾶ. 
αὐξάνονται δὲ διὰ βίου µόνοι τῶν ἄλλων ὀστῶν· τοῦτο δὲ δῆ- 
λον ἐπὶ τῶν παρακλινόντων ὀδόντων τὴν ἁφὴν τὴν ἀλλήλων. 
αἴτιον δὲ τῆς αὐξήσεως ὡς µὲν ἕνεκά του διὰ τὸ ἔργον· 
ταχὺ γὰρ ἂν κατετρίβοντο µὴ γιγνοµένης τινὸς ἐπιρρύσεως, 
ἐπεὶ καὶ νῦν ἐνίοις γηράσκουσι τοῖς βρωτικοῖς µὲν µὴ µε- 
γάλους δ' ἔχουσι κατατρίβονται πάµπαν· πλείονι γὰρ λόγῳ   
καθαιροῦνται τῆς αὐξήσεως. διὸ καὶ τοῦτο εὖ µεµηχάνηται 
πρὸς τὸ συµβαῖνον ἡ φύσις· συνάγει γὰρ εἰς τὸ γῆρας καὶ 
τὴν τελευτὴν τὴν ὑπόλειψιν τῶν ὀδόντων. εἰ δ' ἦν µυριετὴς ὁ 

βίος ἢ χιλιετής, παµµεγέθεις τ' ἂν ἔδει γίγνεσθαι τοὺς ἐξ 
ἀρχῆς καὶ φύεσθαι πολλάκις· καὶ γὰρ εἰ συνεχῆ τὴν αὔξη- 
σιν εἶχον, ὅµως ἂν ἄχρηστοι λεαινόµενοι πρὸς τὴν ἐργασίαν 
ἦσαν. οὗ µὲν οὖν ἕνεκα λαµβάνουσι τὴν αὔξησιν εἴρηται· συµ- 
βαίνει δὲ µηδὲ τὴν αὐτὴν ἔχειν φύσιν τοῖς ἄλλοις ὀστοῖς τοὺς 
ὀδόντας· τὰ µὲν γὰρ ἐν τῇ πρώτῃ συστάσει γίγνεται πάντα 
καὶ οὐθὲν ὕστερον, οἱ δ' ὀδόντες ὕστερον. διὸ καὶ πάλιν δύναν- 
ται φύεσθαι ἐκπεσόντες· ἅπτονται γὰρ ἀλλ' οὐ συµπεφύ- 
κασι τοῖς ὀστοῖς. ἐκ µέντοι τῆς τροφῆς τῆς εἰς τὰ ὀστᾶ δια- 
διδοµένης γίγνονται, διὸ τὴν αὐτὴν ἔχουσι φύσιν, καὶ τότε 
ὅταν ἐκεῖνα ἔχῃ ἤδη τὸν ἀριθµὸν τὸν αὑτῶν. τὰ µὲν οὖν ἄλλα 
ζῷα ἔχοντα γίγνεται ὀδόντας καὶ τὸ ἀνάλογον τοῖς ὀδοῦσιν, 
ἐὰν µή τι γίγνηται παρὰ φύσιν, διὰ τὸ ἀπολύεσθαι τῆς γε- 
νέσεως τετελεσµένα τοῦ ἀνθρώπου µᾶλλον· ὁ δ' ἄνθρωπος, 
ἂν µή τι συµβῇ παρὰ φύσιν, οὐκ ἔχων. δι' ἣν δ' αἰτίαν 
οἱ µὲν γίγνονται τῶν ὀδόντων καὶ ἐκπίπτουσιν οἱ δ' οὐκ ἐκ- 
πίπτουσιν ὕστερον λεχθήσεται. 
             ∆ιότι δ' ἐκ περιττώµατός ἐστι 



τὰ τοιαῦτα τῶν µορίων, διὰ τοῦτ' ἄνθρωπος ψιλότατόν τε 
κατὰ τὸ σῶµα τῶν ζῴων πάντων ἐστὶ καὶ ὄνυχας ἐλαχί- 
στους ἔχει ὡς κατὰ µέγεθος· ἐλάχιστον γὰρ ἔχει περίττωµα 

γεῶδες· ἔστι δὲ περίττωµα µὲν τὸ ἄπεπτον, τὸ δὲ γεηρὸν ἐν 
τοῖς σώµασι πάντων ἀπεπτότατον. 
 Πῶς µὲν οὖν ἕκαστον συνίσταται τῶν µορίων εἴρηται, καὶ 
τί τῆς γενέσεως αἴτιον. 
          Ἔχει δὲ τὴν αὔξησιν τὰ ζῳοτοκούµενα 
τῶν ἐµβρύων ὥσπερ ἐλέχθη πρότερον διὰ τῆς τοῦ ὀµφαλοῦ   
προσφύσεως. ἐπεὶ γὰρ ἔνεστιν ἐν τοῖς ζῴοις καὶ ἡ θρεπτικὴ 
δύναµις τῆς ψυχῆς, ἀφίησιν εὐθὺς οἷον ῥίζαν τὸν ὀµφαλὸν 
εἰς τὴν ὑστέραν. ἔστι δὲ ὁ ὀµφαλὸς ἐν κελύφει φλέβες, τοῖς 
µὲν µείζοσι πλείους οἷον βοῒ καὶ τοῖς τοιούτοις, τοῖς δὲ µέσοις 
δύο, µία δὲ τοῖς ἐλαχίστοις. διὰ δὲ τούτου λαµβάνει τὴν τρο- 
φὴν αἱµατικήν· αἱ γὰρ ὑστέραι πέρατα φλεβῶν πολλῶν 
εἰσιν. τὰ µὲν οὖν µὴ ἀµφώδοντα πάντα καὶ τῶν ἀµφωδόν- 
των ὅσων ἡ ὑστέρα µὴ µίαν φλέβα µεγάλην ἔχει διατείνου- 
σαν ἀλλ' ἀντὶ µιᾶς πυκνὰς πολλάς, ταῦτα ἐν ταῖς ὑστέραις 
ἔχει τὰς καλουµένας κοτυληδόνας <πρὸς ἃς ὁ ὀµφαλὸς συνάπτει 
καὶ προσπέφυκεν· ἀποτέτανται γὰρ αἱ φλέβες αἱ διὰ τοῦ ὀµφαλοῦ 
ἔνθεν καὶ ἔνθεν καὶ σχίζονται πάντῃ κατὰ τὴν ὑστέραν· ᾗ δὲ πε- 
ραίνουσι ταύτῃ γίγνονται αἱ κοτυληδόνες> τὸ µὲν περιφερὲς ἔχου- 
σαι πρὸς τὴν ὑστέραν τὸ δὲ κοῖλον πρὸς τὸ ἔµβρυον. µεταξὺ 
δὲ τῆς ὑστέρας καὶ τοῦ ἐµβρύου τὸ χόριον καὶ οἱ ὑµένες εἰσίν. 

αἱ δὲ κοτυληδόνες αὐξανοµένου καὶ τελεουµένου τοῦ ἐµβρύου γί- 
γνονται ἐλάττους καὶ τέλος ἀφανίζονται τελεωθέντος. εἰς τοῦτο 
γὰρ προεκτίθεται τοῖς ἐµβρύοις ἡ φύσις τὴν αἱµατικὴν τρο- 
φὴν τῆς ὑστέρας ὥσπερ εἰς µαστούς, καὶ διὰ τὸ ἀθροίζεσθαι 
κατὰ µικρὸν ἐκ πολλῶν οἷον ἐξάνθηµα καὶ φλεγµα- 
σία γίγνεται τὸ σῶµα τὸ τῆς κοτυληδόνος. ἕως µὲν ἂν οὖν 
ἔλαττον ᾖ τὸ ἔµβρυον, οὐ δυνάµενον πολλὴν λαµβάνειν τρο- 
φήν, δῆλαί εἰσι καὶ µείζονες, αὐξηθέντος δὲ συµπίπτουσιν. 
                          Τὰ 
δὲ πολλὰ τῶν κολοβῶν ζῴων καὶ ἀµφωδόντων οὐκ ἔχει κο- 
τυληδόνας ἐν ταῖς ὑστέραις, ἀλλ' ὁ ὀµφαλὸς εἰς φλέβα τεί- 
νει µίαν, αὕτη δὲ τέταται διὰ τῆς ὑστέρας ἔχουσα µέγεθος.   
ἐπεὶ δὲ τὰ µὲν µονοτόκα τὰ δὲ πολυτόκα τῶν τοιούτων ἐστὶ 
ζῴων, καὶ τὰ πλείω τῶν ἐµβρύων τὸν αὐτὸν ἔχει τρόπον τῷ 
ἑνί. δεῖ δὲ ταῦτα θεωρεῖν ἔκ τε τῶν παραδειγµάτων τῶν ἐν 
ταῖς ἀνατοµαῖς καὶ τῶν ἐν ταῖς ἱστορίαις γεγραµµένων. πε- 
φύκασι γὰρ τὰ ζῷα ἐκ τοῦ ὀµφαλοῦ, ὁ δ' ὀµφαλὸς ἐκ τῆς 
φλεβὸς ἐφεξῆς ἀλλήλοις, ὡσπερανεὶ παρ' ὀχετὸν τὴν φλέβα 
ῥέουσαν· περὶ δὲ ἕκαστον τῶν ἐµβρύων οἵ θ' ὑµένες καὶ τὸ 



χόριόν ἐστιν. 
      Οἱ δὲ λέγοντες τρέφεσθαι τὰ παιδία ἐν ταῖς ὑστέ- 

ραις διὰ τοῦ σαρκίδιόν τι βδάλλειν οὐκ ὀρθῶς λέγουσιν· ἐπί τε 
γὰρ τῶν ἄλλων ζῴων ταὐτὸν συνέβαινεν ἄν, νῦν δ' οὐ φαί- 
νεται (θεωρῆσαι γὰρ τοῦτο ῥᾴδιον διὰ τῶν ἀνατοµῶν), καὶ 
περὶ ἅπαντα τὰ ἔµβρυα καὶ τὰ πτηνὰ καὶ τὰ πλωτὰ καὶ 
τὰ τῶν πεζῶν ὁµοίως λεπτοὶ περιέχουσιν ὑµένες χωρίζοντες 
ἀπό τε τῆς ὑστέρας καὶ τῶν ἐγγιγνοµένων ὑγρῶν ἐν οἷς οὔτ' αὐτοῖς 
ἔνεστι τοιοῦτον οὐθέν, οὔτε διὰ τούτων οὐθενὸς ἐνδέχεται ποιεῖσθαι 
τὴν ἀπόλαυσιν· τὰ δ' ᾠοτοκούµενα πάντα ὅτι λαµβάνει τὴν 
αὔξησιν χωρισθέντα τῆς µήτρας ἔξω φανερόν, <ὥστε λέγουσιν οὐκ 
ὀρθῶς οἱ λέγοντες οὕτως ὥσπερ ∆ηµόκριτος>. 
 Γίγνεται δὲ ὁ συνδυασµὸς τοῖς ζῴοις κατὰ φύσιν µὲν 
τοῖς ὁµογενέσιν, οὐ µὴν ἀλλὰ καὶ τοῖς µὲν σύνεγγυς τὴν φύσιν 
ἔχουσιν οὐκ ἀδιαφόροις δὲ τῷ εἴδει, ἐὰν τά τε µεγέθη παρα- 
πλήσια ᾖ καὶ οἱ χρόνοι ἴσοι ὦσι τῆς κυήσεως. σπάνια µὲν 
οὖν γίγνεται τὰ τοιαῦτα ἐπὶ τῶν ἄλλων, γίγνεται δὲ καὶ ἐπὶ 
κυνῶν καὶ ἀλωπέκων καὶ λύκων <καὶ θώων>· καὶ οἱ Ἰνδικοὶ δὲ κύ- 
νες ἐκ θηρίου τινὸς κυνώδους γεννῶνται καὶ κυνός. καὶ ἐπὶ τῶν   
ὀρνίθων δὲ τῶν ὀχευτικῶν ὦπται τοῦτο συµβαῖνον, οἷον ἐπὶ περ- 
δίκων καὶ ἀλεκτορίδων· καὶ τῶν γαµψωνύχων οἱ ἱέρακες 
δοκοῦσιν οἱ διαφέροντες τῷ εἴδει µίγνυσθαι πρὸς ἀλλήλους· 
καὶ ἐπ' ἄλλων δέ τινων ὀρνέων ἔχει τὸν αὐτὸν τρόπον. ἐπὶ 

δὲ τῶν θαλαττίων οὐθὲν ἀξιόλογον ἑώραται, δοκοῦσι δὲ µά- 
λιστα οἱ ῥινοβάται καλούµενοι γίγνεσθαι ἐκ ῥίνης καὶ βάτου συν- 
δυαζοµένων. λέγεται δὲ καὶ τὸ περὶ τῆς Λιβύης παροιµια- 
ζόµενον ὡς ἀεί τι τῆς Λιβύης τρεφούσης καινόν, διὰ τὸ µί- 
γνυσθαι καὶ τὰ µὴ ὁµόφυλα ἀλλήλοις λεχθῆναι τοῦτο· διὰ 
γὰρ τὴν σπάνιν τοῦ ὕδατος ἀπαντῶντα πάντα πρὸς ὀλίγους 
τόπους τοὺς ἔχοντας νάµατα µίγνυσθαι καὶ τὰ µὴ ὁµογενῆ. 
 Τὰ µὲν οὖν ἄλλα τῶν ἐκ τοιαύτης µίξεως γιγνοµένων συνδυα- 
ζόµενα φαίνεται πάλιν ἀλλήλοις καὶ µιγνύµενα καὶ δυνά- 
µενα τό τε θῆλυ καὶ τὸ ἄρρεν γεννᾶν, οἱ δ' ὀρεῖς ἄγονοι 
µόνοι τῶν τοιούτων· οὔτε γὰρ ἐξ ἀλλήλων οὔτ' ἄλλοις µιγνύ- 
µενοι γεννῶσιν. ἔστι δὲ τὸ πρόβληµα καθόλου µὲν διὰ τίν' 
αἰτίαν ἄγονον ἢ ἄρρεν ἢ θῆλύ ἐστιν· εἰσὶ γὰρ καὶ γυναῖκες 
καὶ ἄνδρες ἄγονοι καὶ τῶν ἄλλων ζῴων ἐν τοῖς γένεσιν ἑκά- 
στοις, οἷον ἵπποις καὶ προβάτοις. ἀλλὰ τοῦτο τὸ γένος ὅλον 
ἄγονόν ἐστι, τὸ τῶν ἡµιόνων. τὰ δ' αἴτια τῆς ἀγονίας ἐπὶ 
µὲν τῶν ἄλλων πλείω συµβαίνει· καὶ γὰρ ἐκ γενετῆς ὅταν 
πηρωθῶσι τοὺς τόπους τοὺς πρὸς τὴν µίξιν χρησίµους ἄγονοι 
γίγνονται καὶ γυναῖκες καὶ ἄνδρες ὥστε τὰς µὲν µὴ ἡβᾶν 
τοὺς δὲ µὴ γενειᾶν ἀλλ' εὐνουχίας διατελεῖν ὄντας· τοῖς δὲ 



προϊούσης τῆς ἡλικίας ταὐτὸν συµβαίνει πάσχειν, ὁτὲ µὲν δι' 

εὐτροφίαν τῶν σωµάτων (ταῖς µὲν γὰρ πιοτέραις γιγνοµέναις 
τοῖς δ' εὐεκτικωτέροις εἰς τὸ σῶµα καταναλίσκεται τὸ πε- 
ρίττωµα τὸ σπερµατικόν, καὶ ταῖς µὲν οὐ γίγνεται καταµήνια 
τοῖς δὲ γονή), ὁτὲ δὲ διὰ νόσον οἱ µὲν ὑγρὸν καὶ ψυχρὸν 
προΐενται, ταῖς δὲ γυναιξὶν αἱ καθάρσεις φαῦλαι καὶ πλήρεις   
νοσηµατικῶν περιττωµάτων. πολλοῖς δὲ καὶ πολλαῖς καὶ 
διὰ πηρώµατα τοῦτο συµβαίνει τὸ πάθος περὶ τὰ µόρια καὶ 
τοὺς τόπους τοὺς πρὸς τὴν ὁµιλίαν χρησίµους. γίγνεται δὲ τὰ 
µὲν ἰατὰ τὰ δ' ἀνίατα τῶν τοιούτων, µάλιστα δὲ διατελοῦσιν 
ἄγονα <τὰ> κατὰ τὴν πρώτην σύστασιν τοιαῦτα γενόµενα· γίγνον- 
ται γὰρ γυναῖκές τε ἀρρενωποὶ καὶ ἄνδρες θηλυκοί, καὶ ταῖς 
µὲν οὐ γίγνεται τὰ καταµήνια τοῖς δὲ τὸ σπέρµα λεπτὸν καὶ 
ψυχρόν. διόπερ εὐλόγως βασανίζεται ταῖς πείραις τό γε 
 
τῶν ἀνδρῶν, εἰ ἄγονον, ἐν τῷ ὕδατι· ταχὺ γὰρ διαχεῖται 
τὸ λεπτὸν καὶ ψυχρὸν ἐπιπολῆς, τὸ δὲ γόνιµον εἰς βυθὸν 
χωρεῖ· θερµὸν µὲν γὰρ τὸ πεπεµµένον ἐστί, πέπεπται δὲ τὸ 
συνεστηκὸς καὶ πάχος ἔχον. τὰς δὲ γυναῖκας βασανίζουσι 
τοῖς τε προσθέτοις, ἐὰν διικνῶνται αἱ ὀσµαὶ πρὸς τὸ πνεῦµα 
τὸ θύραζε κάτωθεν ἄνω, καὶ τοῖς ἐγχρίστοις εἰς τοὺς ὀφθαλ- 
µοὺς χρώµασιν ἂν χρωµατίζωσι τὸ ἐν τῷ στόµατι πτύελον. 

ταῦτα γὰρ οὐ συµβαίνοντα δηλοῖ τὸ σῶµα τοὺς πόρους δι' 
ὧν ἀποκρίνεται τὸ περίττωµα συγκεχυµένους ἔχειν καὶ συµ- 
πεφυκότας. ὅ τε γὰρ περὶ τοὺς ὀφθαλµοὺς τόπος τῶν περὶ 
τὴν κεφαλὴν σπερµατικώτατός ἐστιν. δηλοῖ δ' ἐν ταῖς 
ὁµιλίαις µετασχηµατιζόµενος ἐπιδήλως µόνος, καὶ τοῖς 
χρωµένοις πλείοσιν ἀφροδισίοις ἐνδιδόασι τὰ ὄµµατα φα- 
νερῶς. αἴτιον δ' ὅτι ἡ τῆς γονῆς φύσις ὁµοίως ἔχει τῇ τοῦ 
ἐγκεφάλου· ὑδατώδης γάρ ἐστιν ἡ ὕλη αὐτῆς, ἡ δὲ θερµότης 
ἐπίκτητος. καὶ αἱ σπερµατικαὶ καθάρσεις ἀπὸ τοῦ ὑποζώ- 
µατός εἰσιν· ἡ γὰρ ἀρχὴ τῆς φύσεως ἐντεῦθεν, ὥστε διικνεῖ- 
σθαι πρὸς τὸν θώρακα τὰς κινήσεις ἀπὸ τῶν ἄρθρων· αἱ δ' 
ἐκ τοῦ θώρακος ὀσµαὶ πᾶσαι ποιοῦσιν αἴσθησιν διὰ τῆς ἀναπνοῆς.   
 Ἐν µὲν οὖν τοῖς ἀνθρώποις καὶ τοῖς ἄλλοις γένεσιν, ὥσπερ εἴρη- 
ται πρότερον, κατὰ µέρος ἡ τοιαύτη συµβαίνει πήρωσις, τὸ δὲ 
τῶν ἡµιόνων γένος ὅλον ἄγονόν ἐστιν. περὶ δὲ τῆς αἰτίας, ὡς 
µὲν λέγουσιν Ἐµπεδοκλῆς καὶ ∆ηµόκριτος - λέγων ὁ µὲν οὐ 
σαφῶς ∆ηµόκριτος δὲ γνωρίµως µᾶλλον - οὐ καλῶς εἰρήκασιν. 
λέγουσι γὰρ ἐπὶ πάντων ὁµοίως τὴν ἀπόδειξιν τῶν παρὰ 
τὴν συγγένειαν συνδυαζοµένων. ∆ηµόκριτος µὲν γάρ φησι 
διεφθάρθαι τοὺς πόρους τῶν ἡµιόνων ἐν ταῖς ὑστέραις διὰ τὸ 
µὴ ἐκ συγγενῶν γενέσθαι τὴν ἀρχὴν τῶν ζῴων. συµβαίνει 

δ' ἐφ' ἑτέρων ζῴων τοῦτο µὲν ὑπάρχειν, γεννᾶν δὲ µηδὲν 
ἧττον - καίτοι χρῆν, εἴπερ αἴτιον τοῦτ' ἦν τῆς ἀγονίας, ἄγονα καὶ 
τἆλλ' εἶναι τὰ µιγνύµενα τὸν τρόπον τοῦτον. Ἐµπεδοκλῆς δ' αἰτι- 
ᾶται τὸ µίγµα τὸ τῶν σπερµάτων γίγνεσθαι πυκνὸν ἐκ µαλα- 
κῆς τῆς γονῆς οὔσης ἑκατέρας· συναρµόττειν γὰρ τὰ κοῖλα 
τοῖς πυκνοῖς ἀλλήλων, ἐκ δὲ τῶν τοιούτων γίγνεσθαι ἐκ µα- 
λακῶν σκληρὸν ὥσπερ τῷ καττιτέρῳ µιχθέντα τὸν χαλκόν -   
λέγων οὔτ' ἐπὶ τοῦ χαλκοῦ καὶ τοῦ καττιτέρου τὴν αἰτίαν ὀρθῶς 
(εἴρηται δ' ἐν τοῖς Προβλήµασι περὶ αὐτῶν) οὔθ' ὅλως ἐκ 
γνωρίµων ποιούµενος τὰς ἀρχάς. τὰ γὰρ κοῖλα καὶ τὰ 
στερεὰ ἁρµόττοντα ἀλλήλοις πῶς ποιεῖ τὴν µίξιν οἷον οἴνου 
καὶ ὕδατος; τοῦτο γὰρ ὑπὲρ ἡµᾶς ἐστι τὸ λεγόµενον· πῶς 
γὰρ δεῖ λαβεῖν τὰ κοῖλα τοῦ οἴνου καὶ τοῦ ὕδατος λίαν ἐστὶ 
παρὰ τὴν αἴσθησιν. ἔτι δ' ἐπειδὴ συµβαίνει καὶ ἐξ ἵππων 
γίγνεσθαι ἵππον καὶ ἐξ ὄνων ὄνον καὶ ἐξ ἵππου καὶ ὄνου ἡµίο- 
νον, ἀµφοτέρως ἄρρενος καὶ θήλεος ὁποτερουοῦν ὄντος, διὰ τί 
ἐκ µὲν τούτων γίγνεται πυκνὸν οὕτως ὥστ' ἄγονον εἶναι τὸ γενό- 
µενον, ἐκ δὲ ἵππου θήλεος καὶ ἄρρενος ἢ ὄνου θήλεος καὶ ἄρρε- 
νος οὐ γίγνεται ἄγονον; καίτοι µαλακὸν καὶ τὸ τοῦ ἄρρενος ἵππου 
ἐστὶ καὶ τὸ τοῦ θήλεος, µίγνυται δὲ καὶ ὁ θῆλυς ἵππος καὶ   
ὁ ἄρρην τῷ ὄνῳ, καὶ τῷ ἄρρενι καὶ τῷ θήλει. καὶ διὰ τοῦτο 

γίγνονται ἄγονα ἐξ ἀµφοτέρων, ὥς φησιν, ὅτι ἐξ ἀµφοῖν ἕν 
τι γίγνεται <πυκνόν>, µαλακῶν ὄντων τῶν σπερµάτων. ἔδει οὖν καὶ 
τὸ ἐξ ἵππου ἄρρενος καὶ θήλεος γιγνόµενον. εἰ µὲν γὰρ θάτερον 
ἐµίγνυτο µόνον ἐνῆν ἂν λέγειν ὅτι θάτερον αἴτιον τοῦ µὴ γεν- 
νᾶν οὐχ ὅµοιον ὂν τῇ τοῦ ὄνου γονῇ· νῦν δ' οἵᾳπερ οὔσῃ ἐκείνῃ µί- 
γνυται τοιαύτῃ καὶ τῇ τοῦ συγγενοῦς. ἔτι δ' ἡ µὲν ἀπόδειξις κατ' 
ἀµφοτέρων εἴρηται ὁµοίως καὶ τοῦ θήλεος καὶ τοῦ ἄρρενος, 
- γεννᾷ δ' ὁ ἄρρην ἑπταέτης ὢν µόνος ὥς φασιν, ἀλλ' ἡ 
θήλεια ἄγονος ὅλως, καὶ αὕτη τῷ µὴ ἐκτρέφειν εἰς τέλος, 
ἐπεὶ ἤδη κύηµα ἔσχεν ἡµίονος. 
               Ἴσως δὲ µᾶλλον ἂν δόξειεν 
ἀπόδειξις εἶναι πιθανὴ τῶν εἰρηµένων λογική - λέγω δὲ λο- 
γικὴν διὰ τοῦτο ὅτι ὅσῳ καθόλου µᾶλλον πορρωτέρω τῶν 
οἰκείων ἐστὶν ἀρχῶν. ἔστι δὲ τοιαύτη τις· εἰ γὰρ ἐξ ὁµοειδῶν 
ἄρρενος καὶ θήλεος ὁµοειδὲς γίγνεσθαι πέφυκε τοῖς γεννήσασιν 
ἄρρεν ἢ θῆλυ, οἷον ἐκ κυνὸς ἄρρενος καὶ θήλεος κύων ἄρρην 
ἢ θήλεια, καὶ ἐξ ἑτέρων τῷ εἴδει ἕτερον τῷ εἴδει, οἷον εἰ κύων 
ἕτερον λέοντος, καὶ ἐκ κυνὸς ἄρρενος καὶ λέοντος θήλεος ἕτερον 
καὶ ἐκ λέοντος ἄρρενος καὶ κυνὸς θήλεος ἕτερον· ὥστ' ἐπειδὴ 
γίγνεται ἡµίονος ἄρρην καὶ θῆλυς ἀδιαφόρων ὄντων τῷ εἴδει 
ἀλλήλοις, γίγνεται δ' ἐξ ἵππου καὶ ὄνον ἡµίονος, ἕτερα δ' ἐστὶ 

τῷ εἴδει ταῦτα καὶ οἱ ἡµίονοι, ἀδύνατον γενέσθαι ἐξ ἡµιόνων· 
ἕτερον γὰρ γένος οὐχ οἷόν τε διὰ τὸ ἐξ ἄρρενος καὶ θήλεος 
τῶν ὁµοειδῶν ταὐτὸ γίγνεσθαι τῷ εἴδει, ἡµίονος δ' ὅτι ἐξ   
ἵππου καὶ ὄνου γίγνεται ἑτέρων ὄντων τῷ εἴδει, ἐκ δὲ τῶν ἑτέ- 
ρων τῷ εἴδει ἕτερον ἐτέθη γίγνεσθαι ζῷον. οὗτος µὲν οὖν ὁ λόγος 
καθόλου λίαν καὶ κενός· οἱ γὰρ µὴ ἐκ τῶν οἰκείων ἀρχῶν λόγοι 
κενοί, ἀλλὰ δοκοῦσιν εἶναι τῶν πραγµάτων οὐκ ὄντες. οἱ γὰρ 
ἐκ τῶν ἀρχῶν τῶν γεωµετρικῶν γεωµετρικοί, ὁµοίως δὲ καὶ 
ἐπὶ τῶν ἄλλων· τὸ δὲ κενὸν δοκεῖ µὲν εἶναί τι, ἔστι δ' οὐθέν. 
οὐκ ἀληθὲς δέ, ὅτι πολλὰ τῶν µὴ <ἐξ> ὁµοειδῶν γενοµένων γίγνε- 
ται γόνιµα καθάπερ ἐλέχθη πρότερον. τοῦτον µὲν οὖν τὸν τρόπον 
οὔτε περὶ τῶν ἄλλων δεῖ ζητεῖν οὔτε περὶ τῶν φυσικῶν· ἐκ δὲ 
τῶν ὑπαρχόντων τῷ γένει τῷ τῶν ἵππων καὶ τῷ τῶν ὄνων 
θεωρῶν ἄν τις µᾶλλον λάβοι τὴν αἰτίαν, ὅτι πρῶτον µὲν 
ἑκάτερον αὐτῶν ἐστι µονοτόκον ἐκ τῶν συγγενῶν ζῴων, ἔπειτ' 
οὐ συλληπτικὰ τὰ θήλεα ἐκ τῶν ἀρρένων ἀεί, διόπερ τοὺς 
ἵππους διαλείποντες ὀχεύουσι [διὰ τὸ µὴ δύνασθαι συνεχῶς 
φέρειν]. ἀλλ' ἡ µὲν ἵππος οὐ καταµηνιώδης ἀλλ' ἐλάχιστον 
προΐεται τῶν τετραπόδων· ἡ δ' ὄνος οὐ δέχεται τὴν ὀχείαν 
ἀλλ' ἐξουρεῖ τὸν γόνον, διὸ µαστιγοῦσιν ἀκολουθοῦντες. ἔτι δὲ 
ψυχρὸν [τὸ] ζῷον ὁ ὄνος ἐστί, διόπερ ἐν τοῖς χειµερινοῖς οὐ θέ- 

λει γίγνεσθαι τόποις διὰ τὸ δύσριγον εἶναι τὴν φύσιν, οἷον 
περὶ Σκύθας καὶ τὴν ὅµορον χώραν, οὐδὲ περὶ Κελτοὺς τοὺς 
ὑπὲρ τῆς Ἰβηρίας· ψυχρὰ γὰρ καὶ αὕτη ἡ χώρα. διὰ 
ταύτην δὲ τὴν αἰτίαν καὶ τὰ ὀχεῖα ἐπιβάλλουσι τοῖς ὄνοις 
οὐχ ὥσπερ τοῖς ἵπποις κατ' ἰσηµερίαν ἀλλὰ περὶ τροπὰς 
θερινάς, ὅπως ἐν ἀλεεινῇ γίγνηται ὥρᾳ τὰ πωλία· ἐν τῇ αὐτῇ 
γὰρ γίγνεται ἐν ᾗ ἂν ὀχευθῇ· ἐνιαυτὸν γὰρ κύει καὶ ἵππος 
καὶ ὄνος. ὄντος δ' ὥσπερ εἴρηται ψυχροῦ τὴν φύσιν καὶ τὴν 
γονὴν ἀναγκαῖον εἶναι τοῦ τοιούτου ψυχράν. σηµεῖον δὲ τούτου·   
διὰ τοῦτο γάρ, ἐὰν µὲν ἵππος ἀναβῇ ἐπὶ ὠχευµένην ὑπὸ 
ὄνου οὐ διαφθείρει τὴν τοῦ ὄνου ὀχείαν, ὁ δ' ὄνος ἐὰν ἐπαναβῇ 
διαφθείρει τὴν τοῦ ἵππου διὰ ψυχρότητα τὴν τοῦ σπέρµατος. 
ὅταν µὲν οὖν ἀλλήλοις µιχθῶσι σώζεται διὰ τὴν θατέρου 
θερµότητα· θερµότερον γὰρ τὸ ἀπὸ τοῦ ἵππου ἀποκρινόµενον· 
ἡ µὲν γὰρ τοῦ ὄνου ψυχρὰ καὶ ἡ ὕλη καὶ ἡ γονή, ἡ δὲ τοῦ 
ἵππου θερµοτέρα. ὅταν δὲ µιχθῇ ἢ θερµὸν ἐπὶ ψυχρὸν ἢ 
ψυχρὸν ἐπὶ θερµὸν συµβαίνει αὐτὸ µὲν τὸ ἐκ τούτων κύηµα 
γενόµενον σώζεσθαι καὶ ταῦτ' ἐξ ἀλλήλων εἶναι γόνιµα, τὸ δ' 
ἐκ τούτων µηκέτι γόνιµον ἀλλ' ἄγονον εἰς τελειογονίαν. 
                         Ὅλως 
δ' ὑπάρχοντος ἑκατέρου εὐφυοῦς πρὸς ἀγονίαν, τῷ τε γὰρ ὄνῳ 

ὑπάρχει τὰ ἄλλα τὰ εἰρηµένα, καὶ ἐὰν µὴ µετὰ τὸν βόλον 
τὸν πρῶτον ἄρξηται γεννᾶν οὐκέτι γεννᾷ τὸ παράπαν· οὕτως 
ἐπὶ µικροῦ ἔχεται τὸ ἄγονον εἶναι τὸ σῶµα τῶν ὄνων. ὁµοίως 
δὲ καὶ ὁ ἵππος· εὐφυὴς γὰρ πρὸς ἀγονίαν καὶ τοσοῦτον 
λείπει τοῦ ἄγονος εἶναι ὅσον τὸ γενέσθαι τὸ ἐκ τούτου ψυχρό- 
τερον· τοῦτο δὲ γίγνεται ὅταν µιχθῇ τῇ τοῦ ὄνου ἀποκρίσει. καὶ 
ὁ ὄνος δὲ ὡσαύτως µικροῦ δεῖν κατὰ τὸν οἰκεῖον συνδυασµὸν 
ἄγονον γεννᾷ, ὥστε ὅταν προσγένηται τὸ παρὰ φύσιν, εἰ τότε 
ἑνὸς µόλις γεννητικὸν ἐξ ἀλλήλων ἦν, τὸ ἐκ τούτων ἔτι µᾶλ- 
λον ἄγονον καὶ παρὰ φύσιν οὐθενὸς δεήσει τοῦ ἄγονον εἶναι 
ἀλλ' ἐξ ἀνάγκης ἔσται ἄγονον. 
               Συµβαίνει δὲ καὶ τὰ σώµατα 
τῶν ἡµιόνων µεγάλα γίγνεσθαι διὰ τὸ τὴν ἀπόκρισιν τὴν 
εἰς τὰ καταµήνια τρέπεσθαι εἰς τὴν αὔξησιν. ἐπεὶ δ' ἐνιαύ- 
σιος ὁ τοκετὸς τῶν τοιούτων οὐ µόνον συλλαβεῖν δεῖ τὴν ἡµίονον 
ἀλλὰ καὶ ἐκθρέψαι· τοῦτο δ' ἀδύνατον µὴ γιγνοµένων κατα- 
µηνίων. ταῖς δ' ἡµιόνοις οὐ γίγνεται, ἀλλὰ τὸ µὲν ἄχρηστον   
µετὰ τοῦ περιττώµατος τοῦ ἐκ τῆς κύστεως ἐκκρίνεται (διόπερ 
οὐδὲ τῶν ἄρθρων οἱ ἡµίονοι οἱ ἄρρενες ὀσφραίνονται τῶν θη- 
λειῶν ὥσπερ τἆλλα τὰ µώνυχα, ἀλλ' αὐτοῦ τοῦ περιττώµατος), 

τὰ δ' ἄλλα τρέπεται εἰς τὴν τοῦ σώµατος αὔξησιν καὶ τὸ µέγε- 
θος. ὥστε συλλαβεῖν µὲν ἐνδέχεταί ποτε τὴν θήλειαν, ὅπερ 
ἤδη φαίνεται γεγονός, ἐκθρέψαι δὲ καὶ ἐξενεγκεῖν εἰς τέλος 
ἀδύνατον. ὁ δ' ἄρρην ποτὲ γεννήσειεν ἂν διά τε τὸ θερµότε- 
ρον εἶναι τοῦ θήλεος φύσει τὸ ἄρρεν καὶ διὰ τὸ µὴ συµβάλ- 
λεσθαι πρὸς τὴν µίξιν σῶµα µηδὲν τὸ ἄρρεν. τὸ δ' ἀποτελε- 
σθὲν γίγνεται γίννος. τοῦτο δ' ἐστὶν ἡµίονος ἀνάπηρος· καὶ γὰρ 
ἐκ τοῦ ἵππου καὶ τοῦ ὄνου γίγνονται γίννοι ὅταν νοσήσῃ τὸ κύηµα 
ἐν τῇ ὑστέρᾳ. ἔστι γὰρ ὁ γίννος ὥσπερ τὰ µετάχοιρα ἐν τοῖς 
χοίροις· καὶ γὰρ ἐκεῖ τὸ πηρωθὲν ἐν τῇ ὑστέρᾳ καλεῖται µετά- 
χοιρον, γίγνεται δὲ τοιοῦτος ὃς ἂν τύχῃ τῶν χοίρων. ὁµοίως 
δὲ γίγνονται καὶ οἱ πυγµαῖοι· καὶ γὰρ οὗτοι πηροῦνται τὰ µέρη 
καὶ τὸ µέγεθος ἐν τῇ κυήσει καί εἰσιν ὥσπερ µετάχοιρα 
καὶ γίννοι. 
              

Γ 
 
 Περὶ µὲν οὖν τῆς τῶν ἡµιόνων ἀτεκνίας εἴρηται καὶ περὶ 
τῶν ζῳοτοκούντων καὶ θύραζε καὶ ἐν αὑτοῖς· ἐν δὲ τοῖς ᾠοτο- 
κοῦσι τῶν ἐναίµων τῇ µὲν παραπλησίως ἔχει τὰ περὶ τὰς 
γενέσεις αὐτοῖς τε καὶ τοῖς πεζοῖς καὶ ταὐτόν τι λαβεῖν ἔστι 
περὶ πάντων, τῇ δ' ἔχει διαφορὰς καὶ πρὸς ἄλληλα καὶ 
πρὸς τὰ πεζὰ τῶν ζῴων. γίγνεται µὲν οὖν ἀπὸ συνδυασµοῦ 

πάντα ὅλως καὶ προϊεµένου γονὴν εἰς τὸ θῆλυ τοῦ ἄρρενος· 
τῶν δ' ᾠοτόκων αἱ µὲν ὄρνιθες προΐενται τέλειον ᾠὸν καὶ   
σκληρόδερµον, ἐὰν µή τι πηρωθῇ διὰ νόσον, καὶ πάντα δί- 
χροα τὰ τῶν ὀρνίθων ἐστίν, τῶν δ' ἰχθύων οἱ µὲν σελαχώδεις, 
ὥσπερ εἴρηται πολλάκις, ἐν αὑτοῖς ᾠοτοκήσαντες ζῳοτοκοῦσι 
µεταστάντος τοῦ ᾠοῦ ἐξ ἄλλου τόπου τῆς ὑστέρας εἰς ἄλλον, µα- 
λακόδερµον δὲ τὸ ᾠὸν καὶ ὁµόχρων ἐστὶν αὐτῶν. εἷς δὲ µόνος 
οὐ ζῳοτοκεῖ τῶν τοιούτων ἐν αὑτῷ, ὁ καλούµενος βάτραχος· περὶ 
οὗ τὴν αἰτίαν ὕστερον λεκτέον. οἱ δὲ ἄλλοι ὅσοιπερ ᾠοτοκοῦσι 
τῶν ἰχθύων µονόχρων µὲν προΐενται τὸ ᾠόν, ἀτελὲς δὲ τοῦτο· 
λαµβάνει γὰρ ἔξω τὴν αὔξησιν διὰ τὴν αὐτὴν αἰτίαν δι' ἥνπερ 
καὶ τὰ ἔσω τελειούµενα τῶν ᾠῶν. 
                Περὶ µὲν οὖν τῶν ὑστερῶν 
τίνας ἔχουσι διαφορὰς καὶ διὰ τίνας αἰτίας εἴρηται πρότερον. 
καὶ γὰρ τῶν ζῳοτοκούντων τὰ µὲν ἄνω πρὸς τῷ ὑποζώµατι 
ἔχει τὰς ὑστέρας τὰ δὲ κάτω πρὸς τοῖς ἄρθροις· ἄνω µὲν τὰ 
σελαχώδη, κάτω δὲ τὰ καὶ ἐν αὑτοῖς ζῳοτοκοῦντα καὶ θύ- 
ραζε οἷον ἄνθρωπος καὶ ἵππος καὶ τῶν ἄλλων ἕκαστον τῶν 
τοιούτων. καὶ τῶν ᾠοτοκούντων τὰ µὲν κάτω καθάπερ τῶν 
ἰχθύων οἱ ᾠοτοκοῦντες, τὰ δ' ἄνω καθάπερ οἱ ὄρνιθες. 
                         Συνί- 

σταται µὲν οὖν κυήµατα τοῖς ὄρνισι καὶ αὐτόµατα, ἃ καλοῦσιν 
ὑπηνέµια καὶ ζεφύριά τινες, γίγνεται δὲ ταῦτα τοῖς µὴ πτη- 
τικοῖς µηδὲ γαµψώνυξι τῶν ὀρνίθων ἀλλὰ τοῖς πολυγόνοις 
διὰ τὸ πολὺ περίττωµα ταῦτ' ἔχειν (τοῖς δὲ γαµψώνυξιν 
εἰς τὰς πτέρυγας καὶ τὰ πτερὰ τρέπεσθαι τὴν τοιαύτην 
ἀπόκρισιν, τὸ δὲ σῶµα µικρὸν ἔχειν καὶ ξηρόν τε καὶ θερ- 
µόν), τὴν δ' ἀπόκρισιν τὴν καταµηνιώδη καὶ τὴν γονὴν περίτ- 
τωµα εἶναι· ἐπεὶ οὖν καὶ ἡ τῶν πτερῶν φύσις καὶ ἡ τοῦ   
σπέρµατος γίγνεται ἐκ περιττώσεως οὐ δύναται ἡ φύσις ἐπ' 
ἀµφότερα πολυχοεῖν. διὰ τὴν αὐτὴν δὲ ταύτην αἰτίαν καὶ 
τὰ µὲν γαµψώνυχα οὔτ' ὀχευτικά ἐστιν οὔτε πολύγονα, τὰ δὲ 
βαρέα καὶ τῶν πτητικῶν ὅσων τὰ σώµατα ὀγκώδη <πολύγονα>, 
καθάπερ περιστερᾶς καὶ τῶν τοιούτων. τοῖς µὲν γὰρ βαρέσι καὶ 
µὴ πτητικοῖς οἷον ἀλεκτορίσι καὶ πέρδιξι καὶ τοῖς ἄλλοις 
τοῖς τοιούτοις πολὺ γίγνεται περίττωµα τοιοῦτον· διὸ τά τε 
ἄρρενα αὐτῶν ὀχευτικὰ καὶ τὰ θήλεα προΐεται πολλὴν ὕλην 
καὶ τίκτει τῶν τοιούτων τὰ µὲν πολλὰ τὰ δὲ πολλάκις, 
πολλὰ µὲν οἷον ἀλεκτορὶς καὶ πέρδιξ καὶ στρουθὸς ὁ Λιβυκός, 
τὰ δὲ περιστερώδη πολλὰ µὲν οὔ, πολλάκις δέ· µεταξὺ γάρ 
ἐστι ταῦτα τῶν γαµψωνύχων καὶ τῶν βαρέων· πτητικὰ µὲν 
γάρ ἐστιν ὥσπερ τὰ γαµψώνυχα, πλήθη δ' ἔχει τοῦ σώµα- 

τος ὥσπερ τὰ βαρέα, ὥστε διὰ µὲν τὸ πτητικὰ εἶναι καὶ 
ἐνταῦθα τρέπεσθαι τὸ περίττωµα ὀλίγα τίκτουσι, διὰ δὲ τὸ 
πλῆθος τοῦ σώµατος καὶ διὰ τὸ θερµὴν ἔχειν τὴν κοιλίαν 
καὶ πεπτικωτάτην, πρὸς δὲ τούτοις καὶ διὰ τὸ ῥᾳδίως πορί- 
ζεσθαι τὴν τροφήν, τὰ δὲ γαµψώνυχα χαλεπῶς, πολλάκις. 
 Ὀχευτικὰ δὲ καὶ πολύγονα καὶ τὰ µικρὰ τῶν ὀρνέων ἐστὶ 
καθάπερ ἐνίοτε καὶ τῶν φυτῶν· ἡ γὰρ εἰς τὸ σῶµα αὔξησις 
γίγνεται περίττωµα σπερµατικόν. διὸ καὶ τῶν ἀλεκτορίδων αἱ 
Ἀδριανικαὶ πολυτοκώταταί εἰσιν· διὰ γὰρ µικρότητα τοῦ σώ- 
µατος εἰς τὴν τέκνωσιν καταναλίσκεται ἡ τροφή. καὶ αἱ 
ἀγεννεῖς τῶν γενναίων πολυτοκώτεραι· ὑγρότερα γὰρ τὰ σώ- 
µατα αὐτῶν καὶ ὀγκωδέστερα, τῶν δὲ ἰσχνότερα καὶ ξηρό- 
τερα· ὁ γὰρ θυµὸς ὁ γενναῖος ἐν τοῖς τοιούτοις γίγνεται σώ-   
µασι µᾶλλον. ἔτι δὲ καὶ ἡ τῶν σκελῶν λεπτότης καὶ 
ἀσθένεια συµβάλλεται πρὸς τὸ τὴν φύσιν τῶν τοιούτων 
ὀχευτικὴν εἶναι καὶ πολύγονον, καθάπερ καὶ ἐπὶ τῶν ἀν- 
θρώπων· ἡ γὰρ εἰς τὰ κῶλα τροφὴ τρέπεται τοῖς τοιούτοις 
εἰς περίττωµα σπερµατικόν· ὃ γὰρ ἐκεῖθεν ἀφαιρεῖ ἡ φύσις 
προστίθησιν ἐνταῦθα. τὰ δὲ γαµψώνυχα τὴν βάσιν ἰσχυρὰν 
ἔχει καὶ τὰ σκέλη πάχος ἔχοντα διὰ τὸν βίον· ὥστε διὰ 
πάσας ταύτας τὰς αἰτίας οὔτ' ὀχευτικά ἐστιν οὔτε πολύγονα. 

µάλιστα δὲ ἡ κεγχρηῒς πολύγονον· µόνον γὰρ σχεδὸν τοῦτο 
καὶ πίνει τῶν γαµψωνύχων, ἡ δ' ὑγρότης καὶ ἡ σύµφυτος 
καὶ ἡ ἐπακτὸς σπερµατικὸν µετὰ τῆς ὑπαρχούσης αὐτῇ θερ- 
µότητος. τίκτει δ' οὐδ' αὕτη πολλὰ λίαν, ἀλλὰ τέτταρα 
τὸ πλεῖστον. 
     Ὁ δὲ κόκκυξ ὀλιγοτόκον ἐστὶν οὐκ ὢν γαµψώνυ- 
χος ὅτι ψυχρὸς τὴν φύσιν ἐστίν (δηλοῖ δ' ἡ δειλία τοῦ ὀρνέου), 
τὸ δὲ σπερµατικὸν ζῷον δεῖ θερµὸν καὶ ὑγρὸν εἶναι. ὅτι δὲ 
δειλὸν φανερόν· ὑπό τε γὰρ τῶν ὀρνέων διώκεται πάντων 
καὶ ἐν ἀλλοτρίαις τίκτει νεοττιαῖς. 
                Τὰ δὲ περιστερώδη δύο ὡς 
τὰ πολλὰ τίκτειν εἴωθεν· οὔτε γὰρ µονοτόκοι εἰσίν (οὐθεὶς γὰρ 
µονοτόκος ὄρνις πλὴν ὁ κόκκυξ, καὶ οὗτος ἐνίοτε διτοκεῖ) οὔτε 
πολλὰ τίκτουσιν ἀλλὰ πολλάκις δύο ἢ τρία τὰ πλεῖστα 
γεννῶσι, τὰ δὲ πολλὰ δύο· οὗτοι γὰρ οἱ ἀριθµοὶ µεταξὺ τοῦ 
ἑνὸς καὶ πολλῶν. 
        Ὅτι δὲ τοῖς πολυγόνοις τρέπεται εἰς τὸ 
σπέρµα ἡ τροφὴ φανερὸν ἐκ τῶν συµβαινόντων. τῶν τε 
γὰρ δένδρων τὰ πολλὰ πολυκαρπήσαντα λίαν ἐξαυαίνεται 
 
µετὰ τὴν φοράν, ὅταν µὴ ὑπολειφθῇ τῷ σώµατι τροφή, 

καὶ τὰ ἐπέτεια ταὐτὸ πάσχειν ἔοικεν, οἷον τά τε χεδροπὰ   
καὶ ὁ σῖτος καὶ τἆλλα τὰ τοιαῦτα· τὴν γὰρ τροφὴν ἀνα- 
λίσκουσιν εἰς τὸ σπέρµα πᾶσαν· ἔστι γὰρ πολύσπερµον τὸ 
γένος αὐτῶν. καὶ τῶν ἀλεκτορίδων ἔνιαι πολυτοκήσασαι 
λίαν οὕτως ὥστε καὶ δύο τεκεῖν ἐν ἡµέρᾳ µετὰ τὴν πολυτοκίαν 
ἀπέθανον. ὥσπερ ὑπέρινοι γὰρ γίγνονται ταῦτα, καὶ οἱ ὄρνιθες καὶ 
τὰ φυτά· τοῦτο δ' ἐστὶ τὸ πάθος ὑπερβολὴ περιττώµατος ἐκκρί- 
σεως. αἴτιον δὲ τὸ τοιοῦτον πάθος καὶ τῷ λέοντι τῆς ἀγονίας 
τῆς ὕστερον· τὸ µὲν γὰρ πρῶτον τίκτει πέντε ἢ ἕξ, εἶτα 
τῷ ὑστέρῳ ἔτει τέτταρας, πάλιν δὲ τρεῖς σκύµνους, εἶτα τὸν 
ἐχόµενον ἀριθµὸν ἕως ἑνός, εἶτ' οὐθέν, ὡς ἐξαναλισκοµένου τοῦ 
περιττώµατος καὶ ἅµα τῆς ἡλικίας ληγούσης φθίνοντος τοῦ 
σπέρµατος. 
     Τίσι µὲν οὖν γίγνεται τὰ ὑπηνέµια τῶν ὀρνίθων, 
ἔτι δὲ ποῖοι πολύγονοι καὶ ὀλιγόγονοι αὐτῶν καὶ διὰ τίνας 
αἰτίας εἴρηται. 
       Γίγνεται δὲ τὰ ὑπηνέµια, καθάπερ εἴρηται 
καὶ πρότερον, διὰ τὸ ὑπάρχειν ἐν τῷ θήλει τὴν ὕλην τὴν 
σπερµατικήν, τοῖς δ' ὀρνέοις µὴ γίγνεσθαι τὴν τῶν καταµηνίων 
ἀπόκρισιν ὥσπερ τοῖς ζῳοτόκοις τοῖς ἐναίµοις· πᾶσι γὰρ τού- 
τοις γίγνεται, τοῖς µὲν πλείων τοῖς δ' ἐλάττων τοῖς δὲ τος- 

αύτη τὸ πλῆθος ὥστε ὅσον γε ἐπισηµαίνειν. ὁµοίως δ' οὐδὲ τοῖς 
ἰχθύσι καθάπερ <οὐδὲ> τοῖς ὄρνισιν· διὸ καὶ τούτοις γίγνεται µὲν 
ἄνευ ὀχείας σύστασις κυηµάτων ὁµοίως καὶ τοῖς ὄρνισιν, ἧττον 
δ' ἐπιδήλως· ψυχροτέρα γὰρ ἡ φύσις αὐτῶν. ἡ δὲ γιγνοµένη 
τοῖς ζῳοτόκοις ἀπόκρισις τῶν καταµηνίων συνίσταται τοῖς ὄρ- 
νισι κατὰ τοὺς ἱκνουµένους χρόνους τοῦ περιττώµατος, καὶ διὰ τὸ 
τὸν τόπον εἶναι θερµὸν τὸν πρὸς τῷ διαζώµατι τελειοῦται τοῖς 
µεγέθεσιν, πρὸς δὲ τὴν γένεσιν ἀτελῆ καὶ ταῦτα καὶ τὰ τῶν 
ἰχθύων ὁµοίως ἄνευ τῆς τοῦ ἄρρενος γονῆς· ἡ δ' αἰτία τούτων   
εἴρηται πρότερον. οὐ γίγνεται δὲ τὰ ὑπηνέµια τοῖς πτητικοῖς 
τῶν ὀρνίθων διὰ τὴν αὐτὴν αἰτίαν δι' ἥνπερ οὐδὲ πολυτοκεῖ τὰ 
τοιαῦτα· τοῖς γὰρ γαµψώνυξιν ὀλίγον τὸ περίττωµα καὶ 
προσδέονται τοῦ ἄρρενος πρὸς τὴν ὁρµὴν τῆς τοῦ περιττώµατος 
ἐκκρίσεως. πλείω δὲ τὰ ὑπηνέµια γίγνεται τῶν γονίµων 
ᾠῶν, ἐλάττω δὲ τὸ µέγεθος διὰ µίαν αἰτίαν καὶ τὴν 
αὐτήν· διὰ µὲν γὰρ τὸ ἀτελῆ εἶναι ἐλάττω τὸ µέγεθος, διὰ 
δὲ τὸ τὸ µέγεθος ἔλαττον πλείω τὸν ἀριθµόν. καὶ ἧττον δὲ 
ἡδέα διὰ τὸ ἀπεπτότερα εἶναι· ἐν πᾶσι γὰρ τὸ πεπεµµένον 
γλυκύτερον. 
     Ὅτι µὲν οὖν οὔτε τὰ τῶν ὀρνίθων οὔτε τὰ τῶν ἰ- 
χθύων τελειοῦται πρὸς τὴν γένεσιν ἄνευ τῶν ἀρρένων ἱκανῶς 

ὦπται, περὶ δὲ τοῦ γίγνεσθαι καὶ ἐν τοῖς ἰχθύσι κυήµατα 



ἄνευ τῶν ἀρρένων οὐχ ὁµοίως, µάλιστα δ' ἐπὶ τῶν πο- 
ταµίων ἑώραται συµβαῖνον· ἔνιοι γὰρ εὐθὺς ἔχοντες 
ᾠὰ φαίνονται, καθάπερ ἐν ταῖς ἱστορίαις γέγραπται περὶ 
αὐτῶν. ὅλως δ' ἔν γε τοῖς ὄρνισιν οὐδὲ τὰ γιγνόµενα διὰ τῆς 
ὀχείας ᾠὰ θέλει ὡς ἐπὶ τὸ πολὺ λαµβάνειν αὔξησιν ἐὰν 
µὴ ὀχεύηται ἡ ὄρνις συνεχῶς. τούτου δ' αἴτιον ὅτι καθάπερ 
ἐπὶ τῶν γυναικῶν τὸ πλησιάζειν τοῖς ἄρρεσι κατασπᾷ τὴν 
τῶν γυναικείων ἀπόκρισιν (ἕλκει γὰρ τὸ ὑγρὸν ἡ ὑστέρα θερ- 
µανθεῖσα καὶ οἱ πόροι ἀναστοµοῦνται), τοῦτο συµβαίνει καὶ 
ἐπὶ τῶν ὀρνίθων ἐπιόντος κατὰ µικρὸν τοῦ καταµηνιώδους πε- 
ριττώµατος, ὃ θύραζε µὲν οὐκ ἀποκρίνεται διὰ τὸ ὀλίγον 
εἶναι καὶ πρὸς τῷ διαζώµατι ἄνω τὰς ὑστέρας, συλλείβεται 
δ' εἰς αὐτὴν τὴν ὑστέραν. τοῦτο γὰρ αὔξει τὸ ᾠόν - ὥσπερ τὰ   
ἔµβρυα τὰ τῶν ζῳοτόκων διὰ τοῦ ὀµφαλοῦ - τὸ ἐπιρρέον διὰ 
τῆς ὑστέρας, ἐπεὶ ὅταν ἅπαξ ὀχευθῇ τὰ ὄρνεα, πάντα σχε- 
δὸν ἀεὶ διατελεῖ ᾠὰ ἔχοντα, µικρὰ δὲ πάµπαν. διὸ καὶ 
περὶ τῶν ὑπηνεµίων τινὲς εἰώθασι λέγειν ὡς οὐ γιγνοµένων 
ἀλλ' ὡς ὑπολειµµάτων ἐκ προτέρας ὀχείας ὄντων. τοῦτο δ' 
ἐστὶ ψεῦδος· ὦπται γὰρ ἱκανῶς καὶ ἐπὶ νεοττίδων ἀλεκτορίδος καὶ 
χηνὸς γιγνόµενα ὑπηνέµια ἄνευ ὀχείας. ἔτι δὲ αἱ πέρδικες αἱ θή- 

λειαι, αἵ τ' ἀνόχευτοι καὶ αἱ ὠχευµέναι τῶν εἰς τὰς θήρας 
ἀγοµένων, ὀσµώµεναι τοῦ ἄρρενος καὶ ἀκούουσαι τῆς φωνῆς αἱ 
µὲν πληροῦνται αἱ δὲ τίκτουσι παραχρῆµα. τοῦ δὲ πάθους 
αἴτιον ταὐτὸν ὅπερ ἐπὶ τῶν ἀνθρώπων καὶ τῶν τετραπόδων· 
ἐὰν γὰρ ὀργῶντα τύχῃ τὰ σώµατα πρὸς τὴν ὁµιλίαν, τὰ 
µὲν ἰδόντα τὰ δὲ µικρᾶς γενοµένης θίξεως προΐεται σπέρµα. 
τὰ δὲ τοιαῦτα τῶν ὀρνέων ὀχευτικὰ καὶ πολύσπερµα τὴν 
φύσιν ἐστίν, ὥστε µικρᾶς δεῖσθαι κινήσεως ὅταν ὀργῶντα 
τύχῃ καὶ γίγνεσθαι ταχὺ τὴν ἔκκρισιν αὐτοῖς, ὥστε τοῖς µὲν 
ἀνοχεύτοις ὑπηνέµια συνίστασθαι τοῖς δ' ὠχευµένοις αὐξά- 
νεσθαι καὶ τελειοῦσθαι ταχέως. 
              Τῶν δὲ θύραζε ᾠοτοκούντων 
οἱ µὲν ὄρνιθες προΐενται τὸ ᾠὸν τέλειον, οἱ δ' ἰχθύες ἀτελές, 
ἀλλ' ἔξω λαµβάνει τὴν αὔξησιν, καθάπερ εἴρηται καὶ πρό- 
τερον. αἴτιον δ' ὅτι πολύγονόν ἐστι τὸ τῶν ἰχθύων γένος· 
ἀδύνατον οὖν ἔσω πολλὰ λαµβάνειν τέλος, διόπερ ἀποτί- 
κτουσιν ἔξω. ταχεῖα δ' ἡ πρόεσις· αἱ γὰρ ὑστέραι πρὸς τοῖς 
ἄρθροις τῶν θύραζε ᾠοτοκούντων ἰχθύων. 
                  Ἔστι δὲ τὰ µὲν τῶν   
ὀρνίθων δίχροα, τὰ δὲ τῶν ἰχθύων µονόχροα πάντων. τῆς δὲ 
διχροίας τὴν αἰτίαν ἴδοι τις ἂν ἐκ τῆς δυνάµεως ἑκατέρου τῶν 

µορίων, τοῦ τε λευκοῦ καὶ τοῦ ὠχροῦ. γίγνεται µὲν γὰρ ἡ ἀπό- 
κρισις ἐκ τοῦ αἵµατος (οὐθὲν γὰρ ἄναιµον ᾠοτοκεῖ ζῷον), τὸ 



δ' αἷµα ὅτι ἐστὶν ὕλη τοῖς σώµασιν εἴρηται πολλάκις. τὸ 
µὲν οὖν ἐστιν ἐγγύτερον αὐτοῦ τῆς µορφῆς τῶν γιγνοµέ- 
νων, τὸ θερµόν· τὸ δὲ γεωδέστερον τὴν τοῦ σώµατος παρέχε- 
ται σύστασιν καὶ πορρώτερόν ἐστιν. διόπερ ὅσα δίχροά ἐστι 
τῶν ᾠῶν, τὴν µὲν ἀρχὴν τὸ ζῷον λαµβάνει ἐκ τοῦ λευκοῦ τῆς 
γενέσεως (ἐν γὰρ τῷ θερµῷ ἡ ψυχικὴ ἀρχή) τὴν δὲ τροφὴν 
ἐκ τοῦ ὠχροῦ. τοῖς µὲν οὖν τὴν φύσιν θερµοτέροις τῶν ζῴων 
διακέκριται χωρὶς ἐξ οὗ τε ἡ ἀρχὴ γίγνεται καὶ ἐξ οὗ τρέφε- 
ται, καὶ τὸ µὲν λευκόν ἐστι τὸ δ' ὠχρόν, καὶ πλέον ἀεὶ τὸ 
λευκὸν καὶ καθαρὸν τοῦ ὠχροῦ καὶ γεώδους· τοῖς δ' ἧττον θερ- 
µοῖς καὶ ὑγροτέροις τὸ ὠχρὸν πλέον καὶ ὑγρότερον. ὅπερ 
συµβαίνει ἐπὶ τῶν λιµναίων ὀρνέων· ὑγροτέροι γὰρ τὴν φύσιν 
καὶ ψυχρότεροι τῶν πεζευόντων εἰσὶν ὀρνέων, ὥστε καὶ τὰ ᾠὰ 
τῶν τοιούτων πολλὴν ἔχει τὴν καλουµένην λέκιθον καὶ ἧττον 
ὠχρὰν διὰ τὸ ἧττον ἀποκεκρίσθαι τὸ λευκόν. τὰ δ' ἤδη 
καὶ ψυχρὰ τὴν φύσιν τῶν ᾠοτοκούντων καὶ ἔτι ὑγρὰ µᾶλ- 
λον (τοιοῦτον δ' ἐστὶ τὸ τῶν ἰχθύων γένος) οὐδ' ἀποκεκριµέ- 
νον ἔχει τὸ λευκὸν διά τε µικρότητα καὶ διὰ τὸ πλῆθος 
τοῦ ψυχροῦ καὶ γεώδους· διόπερ γίγνεται µονόχροα πάντα τὰ 

τῶν ἰχθύων καὶ ὡς µὲν ὠχρὰ λευκά, ὡς δὲ λευκὰ ὠχρά. 
τὰ δὲ τῶν ὀρνέων καὶ τὰ ὑπηνέµια ἔχει ταύτην τὴν δί- 
χροιαν· ἔχει γὰρ ἐξ οὗ ἑκάτερον ἔσται τῶν µορίων - καὶ ὅθεν 
ἡ ἀρχὴ καὶ ὅθεν ἡ τροφή - ἀλλὰ ταῦτ' ἀτελῆ καὶ προσδεό-   
µενα τοῦ ἄρρενος· γίγνεται γὰρ τὰ ὑπηνέµια γόνιµα ἐὰν ἔν 
τινι καιρῷ ὀχευθῇ ὑπὸ τοῦ ἄρρενος. οὐκ ἔστι δὲ τῆς διχροίας 
αἴτιον τὸ ἄρρεν καὶ τὸ θῆλυ - ὡς τοῦ µὲν λευκοῦ ὄντος ἀπὸ τοῦ 
ἄρρενος τοῦ δ' ὠχροῦ ἀπὸ τοῦ θήλεος - ἀλλ' ἄµφω γίγνεται ἀπὸ 
τοῦ θήλεος, ἀλλὰ τὸ µὲν ψυχρὸν τὸ δὲ θερµόν. ἐν ὅσοις µὲν 
οὖν ἐστι πολὺ τὸ θερµὸν ἀποκρίνεται, ἐν ὅσοις δ' ὀλίγον οὐ δύ- 
ναται· διὸ µονόχροα τὰ κυήµατα, καθάπερ εἴρηται, τὰ τῶν 
τοιούτων. ἡ δὲ γονὴ συνέστησε µόνον· καὶ διὰ τοῦτο τὸ µὲν 
 
πρῶτον φαίνεται λευκὸν καὶ µικρὸν τὸ κύηµα ἐν τοῖς ὄρνισι, 
προϊὸν δὲ ὠχρὸν ἅπαν, συµµιγνυµένου ἀεὶ πλείονος αἱµατώ- 
δους· τέλος δ' ἀποκρινοµένου τοῦ θερµοῦ κύκλῳ περιίσταται τὸ 
λευκὸν ὥσπερ ὑγροῦ ζέοντος ὁµοίως πάντῃ· τὸ γὰρ λευκὸν 
φύσει µὲν ὑγρόν, ἔχει δ' ἐν αὑτῷ τὴν θερµότητα τὴν ψυ- 
χικήν· διὸ κύκλῳ ἀποκρίνεται, τὸ δ' ὠχρὸν καὶ γεῶδες 
ἐντός. κἂν πολλὰ συνεράσας τις ᾠὰ εἰς κύστιν ἤ τι τοιοῦ- 
τον ἕψῃ πυρὶ µὴ θάττονα ποιοῦντι τὴν τοῦ θερµοῦ κίνησιν ἢ 

τὴν ἐν τοῖς ᾠοῖς διάκρισιν, ὥσπερ ἐν ἑνὶ ᾠῷ καὶ τὸ ἐκ 
πάντων τῶν ᾠῶν σύστηµα τὸ µὲν ὠχρὸν ἐν µέσῳ γίγνεται, 
κύκλῳ δὲ λευκόν. 



 ∆ιότι µὲν οὖν τὰ µὲν µονόχροα τὰ δὲ δίχροα τῶν 
ᾠῶν εἴρηται. 
      Ἀποκρίνεται δ' ἐν τοῖς ᾠοῖς ἡ τοῦ ἄρρενος ἀρχὴ 
καθ' ὃ προσπέφυκε τῇ ὑστέρᾳ τὸ ᾠόν, καὶ γίγνεται δὴ ἀνό- 
µοιον τὸ δίχροον ᾠὸν καὶ οὐ πάµπαν στρογγύλον ἀλλ' 
ἐπὶ θάτερα ὀξύτερον διὰ τὸ διαφέρειν δεῖν τοῦ λευκοῦ ἐν ᾧ   
ἔχει τὴν ἀρχήν. διόπερ σκληρότερον ταύτῃ τὸ ᾠὸν ἢ κάτω- 
θεν· σκεπάζειν γὰρ δεῖ καὶ φυλάττειν τὴν ἀρχήν. καὶ διὰ 
τοῦτο ἐξέρχεται ὕστερον τοῦ ᾠοῦ τὸ ὀξύ· τὸ γὰρ προσπεφυκὸς 
ὕστερον ἐξέρχεται, κατὰ τὴν ἀρχὴν δὲ προσπέφυκεν, ἐν τῷ 
ὀξεῖ δ' ἡ ἀρχή. τὸν αὐτὸν δ' ἔχει τρόπον καὶ ἐν τοῖς τῶν 
φυτῶν σπέρµασιν· προσπέφυκε γὰρ ἡ ἀρχὴ τοῦ σπέρµατος 
τὰ µὲν ἐν τοῖς κλάδοις τὰ δ' ἐν τοῖς κελύφεσι τὰ δ' ἐν 
τοῖς περικαρπίοις. δῆλον δ' ἐπὶ τῶν χεδροπῶν· ᾗ γὰρ συν- 
ῆπται τὸ δίθυρον τῶν κυάµων καὶ τῶν τοιούτων σπερµάτων 
ταύτῃ προσπέφυκεν· ἡ δ' ἀρχὴ ἐνταῦθα τοῦ σπέρµατος. 
 Ἀπορήσειε δ' ἄν τις περὶ τῆς αὐξήσεως τῶν ᾠῶν τίνα τρό- 
πον ἐκ τῆς ὑστέρας συµβαίνει. τὰ µὲν γὰρ ζῷα διὰ τοῦ ὀµ- 

φαλοῦ λαµβάνει τὴν τροφήν, τὰ δ' ᾠὰ διὰ τίνος; ἐπειδή- 
περ οὐχ ὥσπερ οἱ σκώληκες αὐτὰ δι' αὑτῶν λαµβάνει τὴν 
αὔξησιν. εἰ δ' ἔστι τι δι' οὗ προσπέφυκε, τοῦτο ποῦ τρέπεται 
τελεωθέντος; οὐ γὰρ συνεξέρχεται καθάπερ ὁ ὀµφαλὸς τοῖς 
ζῴοις· γίγνεται γὰρ τὸ πέριξ ὄστρακον τελεωθέντος. τὸ µὲν 
οὖν εἰρηµένον ὀρθῶς ζητεῖται· λανθάνει δ' ὅτι τὸ γιγνόµενον 
ὄστρακον τὸ πρῶτον µαλακὸς ὑµήν ἐστιν, τελεωθέντος δὲ 
γίγνεται σκληρὸν καὶ κραῦρον, οὕτω συµµέτρως ὥστ' ἐξέρχε- 
ται µὲν ἔτι µαλακόν (πόνον γὰρ ἂν παρεῖχε τικτόµενον), 
ἐξελθὸν δ' εὐθὺς πήγνυται ψυχθέν, συνεξατµίζοντος τοῦ ὑγροῦ 
ταχὺ δι' ὀλιγότητα, λειποµένου δὲ τοῦ γεώδους. τούτου δή τι 
τοῦ ὑµένος κατ' ἀρχὰς ὀµφαλῶδές ἐστι κατὰ τὸ ὀξὺ καὶ 
ἀπέχει ἔτι µικρῶν ὄντων οἷον αὐλός. φανερὸν δ' ἐστὶν ἐν τοῖς 
ἐκβολίµοις τῶν µικρῶν ᾠῶν· ἐὰν γὰρ βρεχθῇ ἢ ἄλλως πως 
ῥιγώσασα ἐκβάλῃ ἡ ὄρνις ἔτι αἱµατῶδές τε φαίνεται τὸ 
κύηµα καὶ ἔχον δι' ἑαυτοῦ στόλον µικρὸν ὀµφαλώδη. µεί-   
ζονος δὲ γιγνοµένου περιτείνεται µᾶλλον οὗτος καὶ ἐλάττων 
γίγνεται. τελεωθέντος δὲ τὸ ὀξὺ τοῦ ᾠοῦ τοῦτο συµβαίνει τὸ 
πέρας. ὑπὸ δὲ τούτῳ ὁ ἐντὸς ὑµὴν ὃς ὁρίζει τὸ λευκὸν καὶ 
τὸ ὠχρὸν ἀπὸ τούτου. τελειωθέντος δ' ἀπολύεται ὅλον τὸ ᾠὸν 
καὶ οὐ φαίνεται εὐλόγως ὁ ὀµφαλός· αὐτοῦ γάρ ἐστι τοῦ 

ἐσχάτου τὸ ἄκρον. 
        Ἡ δ' ἔξοδος τοὐναντίον γίγνεται τοῖς ᾠοῖς 
ἢ τοῖς ζῳοτοκουµένοις· τοῖς µὲν γὰρ ἐπὶ κεφαλὴν καὶ τὴν 
ἀρχήν, τῷ δ' ᾠῷ γίγνεται ἡ ἔξοδος οἷον ἐπὶ πόδας. τούτου δ' 



αἴτιον τὸ εἰρηµένον ὅτι προσπέφυκε κατὰ τὴν ἀρχήν. 
                         Ἡ δὲ 
γένεσις ἐκ τοῦ ᾠοῦ συµβαίνει τοῖς ὄρνισιν ἐπῳαζούσης καὶ 
συµπεττούσης τῆς ὄρνιθος, ἀποκρινοµένου µὲν τοῦ ζῴου ἐκ µέ- 
ρους τοῦ ᾠοῦ, τὴν δ' αὔξησιν λαµβάνοντος καὶ τελειουµένου ἐκ 
τοῦ λοιποῦ µέρους· ἡ γὰρ φύσις ἅµα τήν τε τοῦ ζῴου ὕλην ἐν 
τῷ ᾠῷ τίθησι καὶ τὴν ἱκανὴν τροφὴν πρὸς τὴν αὔξησιν· ἐπεὶ 
γὰρ οὐ δύναται τελειοῦν ἐν αὑτῇ ἡ ὄρνις συνεκτίκτει τὴν τρο- 
φὴν ἐν τῷ ᾠῷ. τοῖς µὲν γὰρ ζῳοτοκουµένοις ἐν ἄλλῳ µορίῳ 
γίγνεται ἡ τροφή, τὸ καλούµενον γάλα ἐν τοῖς µαστοῖς· τοῖς 
δ' ὄρνισι τοῦτο ποιεῖ ἡ φύσις ἐν τοῖς ᾠοῖς, τοὐναντίον µέντοι 
ἢ οἵ τε ἄνθρωποι οἴονται καὶ Ἀλκµαίων φησὶν ὁ Κροτωνιά- 
της. οὐ γὰρ τὸ λευκόν ἐστι γάλα ἀλλὰ τὸ ὠχρόν· τοῦτο 
γάρ ἐστιν ἡ τροφὴ τοῖς νεοττοῖς - οἱ δ' οἴονται τὸ λευκὸν διὰ 
τὴν ὁµοιότητα τοῦ χρώµατος. 
              Γίγνεται µὲν οὖν ἐπῳαζούσης, 
ὥσπερ εἴρηται, τῆς ὄρνιθος ὁ νεοττός· οὐ µὴν ἀλλὰ κἂν 

ἡ ὥρα ᾖ εὔκρατος ἢ ὁ τόπος ἀλεεινὸς ἐν ᾧ ἂν κείµενα 
τυγχάνωσιν ἐκπέττεται καὶ τὰ τῶν ὀρνίθων καὶ τὰ τῶν 
τετραπόδων καὶ ᾠοτόκων - πάντα γὰρ εἰς τὴν γῆν ἐκτίκτει,   
καὶ συµπέττονται ὑπὸ τῆς ἐν τῇ γῇ θερµότητος· ὅσα δ' 
ἐπῳάζει φοιτῶντα τῶν ᾠοτόκων καὶ τετραπόδων ταῦτα 
ποιεῖ µᾶλλον φυλακῆς χάριν. 
              Τὸν αὐτὸν δὲ τρόπον γίγνεται 
τά τε τῶν ὀρνίθων ᾠὰ καὶ τὰ τῶν ζῴων τῶν τετραπόδων· 
καὶ γὰρ σκληρόδερµα καὶ δίχροα, καὶ πρὸς τῷ διαζώ- 
µατι συνίσταται καθάπερ καὶ τὰ τῶν ὀρνίθων, καὶ τἆλλα 
ταὐτὰ πάντα συµβαίνει καὶ ἐντὸς καὶ ἐκτὸς ὥστε ἡ αὐτὴ 
θεωρία περὶ τῆς αἰτίας ἐστὶ πάντων. ἀλλὰ τὰ µὲν τῶν τε- 
τραπόδων δι' ἰσχὺν ἐκπέττεται ὑπὸ τῆς ὥρας, τὰ δὲ 
τῶν ὀρνέων ἐπικηρότερα, καὶ δεῖται τῆς τεκούσης. ἔοικε δὲ 
καὶ ἡ φύσις βούλεσθαι τὴν τῶν τέκνων αἴσθησιν ἐπιµελητι- 
κὴν παρασκευάζειν· ἀλλὰ τοῖς µὲν χείροσι τοῦτ' ἐµποιεῖ 
µέχρι τοῦ τεκεῖν µόνον, τοῖς δὲ καὶ περὶ τὴν τελείωσιν, ὅσα 
δὲ φρονιµώτερα καὶ περὶ τὴν ἐκτροφήν. τοῖς δὲ δὴ µάλι- 
στα κοινωνοῦσι φρονήσεως καὶ πρὸς τελειωθέντα γίγνεται συν- 
ήθεια καὶ φιλία, καθάπερ τοῖς τε ἀνθρώποις καὶ τῶν τε- 
τραπόδων ἐνίοις, τοῖς δ' ὄρνισι µέχρι τοῦ γεννῆσαι καὶ ἐκ- 

θρέψαι· διόπερ καὶ µὴ ἐπῳάζουσαι αἱ θήλειαι ὅταν τέ- 
κωσι διατίθενται χεῖρον, ὥσπερ ἑνός τινος στερισκόµεναι 
τῶν συµφύτων. 
       Τελειοῦται δ' ἐν τοῖς ᾠοῖς τὰ ζῷα θᾶττον ἐν 
ταῖς ἀλεειναῖς ἡµέραις· συνεργάζεται γὰρ ἡ ὥρα· καὶ γὰρ 



ἡ πέψις θερµότητός ἐστιν. ἥ τε γὰρ γῆ συµπέττει τῇ θερ- 
µότητι καὶ ἡ ἐπῳάζουσα ταὐτὸ τοῦτο δρᾷ· προσεγχεῖ γὰρ 
τὸ ἐν αὑτῇ θερµόν. καὶ διαφθείρεται δὲ τὰ ᾠὰ καὶ γίγνεται   
τὰ καλούµενα οὔρια µᾶλλον κατὰ τὴν θερµὴν ὥραν εὐλόγως· 
ὥσπερ γὰρ καὶ οἱ οἶνοι ἐν ταῖς ἀλέαις ὀξύνονται ἀνατρεπο- 
µένης τῆς ἰλύος (τοῦτο γὰρ αἴτιον τῆς διαφθορᾶς) καὶ ἐν 
τοῖς ᾠοῖς ἡ λέκιθος· τοῦτο γὰρ ἐν ἀµφοτέροις τὸ γεῶδες, 
διὸ καὶ ἀναθολοῦται καὶ ὁ οἶνος µιγνυµένης τῆς ἰλύος καὶ τὰ 
διαφθειρόµενα ᾠὰ τῆς λεκίθου. 
              Τοῖς µὲν οὖν πολυτόκοις συµ- 
βαίνει τὸ τοιοῦτον εὐλόγως (οὐ γὰρ ῥᾴδιον τὴν ἁρµόττουσαν 
πᾶσιν ἀποδιδόναι θερµασίαν, ἀλλὰ τοῖς µὲν ἐλλείπειν τοῖς 
δὲ πλεονάζειν καὶ ἀναθολοῦν οἷον σήπουσαν),  - τοῖς δὲ γαµ- 
ψώνυξιν ὀλιγοτόκοις οὖσιν οὐδὲν ἧττον συµβαίνει τοῦτο· πολ- 
λάκις µὲν γὰρ καὶ τοῖν δυοῖν θάτερον οὔριον γίγνεται, τὸ δὲ 
τρίτον ὡς εἰπεῖν ἀεί· θερµὰ γὰρ ὄντα τὴν φύσιν οἷον ὑπερ- 

ζεῖν ποιεῖ τὴν ὑγρότητα τὴν ἐν τοῖς ᾠοῖς. ἔχει γὰρ δὴ καὶ 
τὴν φύσιν ἐναντίαν τό τε ὠχρὸν καὶ τὸ λευκόν. τὸ µὲν γὰρ 
ὠχρὸν ἐν τοῖς πάγοις πήγνυται, θερµαινόµενον δὲ ὑγραίνεται· 
διὸ καὶ συµπεττόµενον ἐν τῇ γῇ ἢ ὑπὸ τοῦ ἐπῳάζειν 
ὑγραίνεται, καὶ τοιοῦτον ὂν γίγνεται τροφὴ τοῖς συνισταµένοις 
ζῴοις. πυρούµενον δὲ καὶ ὀπτώµενον οὐ γίγνεται σκληρὸν διὰ 
τὸ εἶναι τὴν φύσιν γεῶδες οὕτως ὥσπερ κηρός· καὶ διὰ τοῦτο 
θερµαινόµενα µᾶλλον †ἐὰν ᾖ µὴ† ἐξ ὑγροῦ περιττώµατος 
διοροῦται καὶ γίγνεται οὔρια. τὸ δὲ λευκὸν ὑπὸ µὲν τῶν πά- 
 
γων οὐ πήγνυται ἀλλ' ὑγραίνεται µᾶλλον (τὸ δ' αἴτιον εἴ- 
ρηται πρότερον), πυρούµενον δὲ γίγνεται στερεόν· διὸ καὶ πετ- 
τόµενον περὶ τὴν γένεσιν τῶν ζῴων παχύνεται. ἐκ τούτου γὰρ 
συνίσταται τὸ ζῷον, τὸ δ' ὠχρὸν τροφὴ γίγνεται, καὶ τοῖς ἀεὶ   
συνισταµένοις τῶν µορίων ἐντεῦθεν ἡ αὔξησις. διὸ καὶ διώρι- 
σται τό τε ὠχρὸν καὶ τὸ λευκὸν χωρὶς ὑµέσιν ὡς ἔχοντα 
τὴν φύσιν ἑτέραν. δι' ἀκριβείας µὲν οὖν, ὃν τρόπον ἔχουσι 
ταῦτα πρὸς ἄλληλα κατ' ἀρχάς τε τῆς γενέσεως καὶ συν- 
ισταµένων τῶν ζῴων, ἔτι δὲ περί τε ὑµένων καὶ περὶ ὀµφαλῶν ἐκ 
τῶν ἐκ ταῖς ἱστορίαις γεγραµµένων δεῖ θεωρεῖν· πρὸς δὲ τὴν 
παροῦσαν σκέψιν ἱκανὸν φανερὸν εἶναι τοσοῦτον, ὅτι συστάσης 

πρώτης τῆς καρδίας καὶ τῆς µεγάλης φλεβὸς ἀπὸ ταύ- 
της ἀφορισθείσης δύο ὀµφαλοὶ ἀπὸ τῆς φλεβὸς τείνουσιν, 
ὁ µὲν εἰς τὸν ὑµένα τὸν περιέχοντα τὸ ὠχρόν, ὁ δ' ἕτερος 
εἰς τὸν ὑµένα τὸν χοριοειδῆ ὃς κύκλῳ περιέχει τὸ ζῷον· 
ἔστι δ' οὗτος περὶ τὸν ὑµένα τὸν τοῦ ὀστράκου. διὰ µὲν οὖν θα- 
τέρου λαµβάνει τὴν ἐκ τοῦ ὠχροῦ τροφήν, τὸ δ' ὠχρὸν γίγνεται 



πλεῖον· ὑγρότερον γὰρ γίγνεται θερµαινόµενον. δεῖ γὰρ τὴν 
τροφὴν σωµατώδη οὖσαν ὑγρὰν εἶναι καθάπερ τοῖς φυτοῖς, 
ζῇ δὲ τὸ πρῶτον καὶ τὰ ἐν τοῖς ᾠοῖς γιγνόµενα καὶ τὰ ἐν 
τοῖς ζῴοις φυτοῦ βίον· τῷ πεφυκέναι γὰρ ἔκ τινος λαµβά- 
νει τὴν πρώτην αὔξησιν καὶ τροφήν. ὁ δ' ἕτερος ὀµφαλὸς 
τείνει εἰς τὸ περιέχον χόριον. δεῖ γὰρ ὑπολαβεῖν τὰ ᾠο- 
τοκούµενα τῶν ζῴων πρὸς µὲν τὸ ὠχρὸν οὕτως ἔχειν [τὸν 
νεοττὸν] ὥσπερ πρὸς τὴν µητέρα τὰ ζῳοτοκούµενα ἔµβρυα 
ὅταν ἐν τῇ µητρὶ ᾖ (ἐπεὶ γὰρ οὐκ ἐκτρέφονταί γε ἐν τῇ µη- 
τρὶ τὰ ᾠοτοκούµενα ἐκλαµβάνει τι µέρος αὐτῆς), πρὸς δὲ 
τὸν ἐξωτάτω ὑµένα τὸν αἱµατώδη ὡς πρὸς τὴν ὑστέραν. ἅµα 
δὲ περί τε τὸ ὠχρὸν καὶ τὸ χόριον τὸ ἀνάλογον τῇ ὑστέρᾳ 
τὸ ὄστρακον τοῦ ᾠοῦ περιπέφυκεν, ὥσπερ ἂν εἴ τις περιθείη   
περί τε τὸ ἔµβρυον αὐτὸ καὶ περὶ τὴν µητέρα ὅλην. ἔχει 
δ' οὕτως διότι δεῖ τὸ ἔµβρυον ἔν τε τῇ ὑστέρᾳ εἶναι καὶ πρὸς 

τῇ µητρί. ἐν µὲν οὖν τοῖς ζῳοτοκουµένοις ἡ ὑστέρα ἐν τῇ 
µητρί ἐστιν, ἐν δὲ τοῖς ᾠοτοκουµένοις ἀνάπαλιν, ὥσπερ ἂν εἴ τις 
εἴποι τὴν µητέρα ἐν τῇ ὑστέρᾳ εἶναι· τὸ γὰρ ἀπὸ τῆς µητρὸς 
γιγνόµενον, ἡ τροφή, τὸ ὠχρόν ἐστιν. αἴτιον δ' ὅτι ἡ ἐκτροφὴ 
οὐκ ἐν τῇ µητρί ἐστιν. 
           Αὐξανοµένων δὲ πρότερον ὁ ὀµφαλὸς 
συµπίπτει ὁ πρὸς τὸ χόριον διότι ταύτῃ δεῖ τὸ ζῷον ἐξελ- 
θεῖν, τὸ δὲ λοιπὸν τοῦ ὠχροῦ καὶ ὁ ὀµφαλὸς ὁ εἰς τὸ ὠχρὸν 
ὕστερον· δεῖ γὰρ ἔχειν τροφὴν εὐθὺς τὸ γενόµενον· οὔτε γὰρ 
ἀπὸ τῆς µητρὸς τιτθεύεται, δι' αὑτοῦ τε οὐκ εὐθὺς δύναται 
πορίζεσθαι τὴν τροφήν· διόπερ ἐντὸς εἰσέρχεται τὸ ὠχρὸν 
µετὰ τοῦ ὀµφαλοῦ καὶ περιφύεται ἡ σάρξ. 
                      Τὰ µὲν οὖν 
ἐκ τῶν τελείων ᾠῶν γιγνόµενα θύραζε τοῦτον γίγνεται τὸν τρό- 
πον ἐπί τε τῶν ὀρνίθων καὶ τῶν τετραπόδων ὅσα ᾠοτοκεῖ τὸ 
ᾠὸν [τὸ] σκληρόδερµον. διάδηλα δὲ ταῦτα µᾶλλον ἐπὶ τῶν 
µειζόνων· ἐν γὰρ τοῖς ἐλάττοσιν ἀφανῆ διὰ µικρότητα τῶν 
ὄγκων ἐστίν. 
 Ἔτι δ' ἐστὶν ᾠοτόκον τὸ τῶν ἰχθύων γένος. τούτων δὲ τὰ 
µὲν ἔχοντα κάτω τὴν ὑστέραν ἀτελὲς ᾠὸν τίκτει διὰ τὴν 
προειρηµένην αἰτίαν, τὰ δὲ καλούµενα σελάχη τῶν 

ἰχθύων ἐν αὑτοῖς µὲν ᾠοτοκεῖ τέλειον ᾠὸν ἔξω δὲ ζῳοτο- 
κεῖ, πλὴν ἑνὸς ὃν καλοῦσι βάτραχον· οὗτος δ' ᾠοτοκεῖ θύ- 
ραζε τέλειον ᾠὸν µόνος. αἰτία δ' ἡ τοῦ σώµατος φύσις·   
τήν τε γὰρ κεφαλὴν πολλαπλασίαν ἔχει τοῦ λοιποῦ σώµα- 
τος καὶ ταύτην ἀκανθώδη καὶ σφόδρα τραχεῖαν. διόπερ 
οὐδ' ὕστερον εἰσδέχεται τοὺς νεοττοὺς οὐδ' ἐξ ἀρχῆς ζῳοτοκεῖ· 
τὸ γὰρ µέγεθος καὶ ἡ τραχύτης τῆς κεφαλῆς ὥσπερ καὶ 



εἰσελθεῖν κωλύει οὕτω καὶ ἐξελθεῖν. ἐπεὶ δὲ µαλακόδερµόν 
ἐστι τὸ ᾠὸν τὸ τῶν σελαχῶν (οὐ γὰρ δύνανται σκληρύνειν καὶ 
ξηραίνειν τὸ πέριξ· ψυχρότεροι γὰρ τῶν ὀρνίθων εἰσίν), τὸ τῶν 
βατράχων ᾠὸν µόνον στερεόν ἐστι καὶ στιφρὸν πρὸς τὴν ἔξω σω- 
τηρίαν, τὰ δὲ τῶν ἄλλων ὑγρὰ καὶ µαλακὰ τὴν φύσιν· 
σκεπάζεται γὰρ ἐντὸς τῷ σώµατι τῷ τῆς ἐχούσης. 
                         Ἡ δὲ 
γένεσις ἐκ τοῦ ᾠοῦ τοῖς τε βατράχοις ἔξω τελειουµένοις καὶ 
τοῖς ἐντὸς ἡ αὐτή, τούτοις δὲ καὶ τοῖς τῶν ὀρνίθων τῇ µὲν 
ὁµοία τῇ δὲ διάφορός ἐστιν. πρῶτον µὲν γὰρ οὐκ ἔχουσι τὸν 
ἕτερον ὀµφαλὸν τὸν εἰς τὸ χόριον τείνοντα ὅ ἐστιν ὑπὸ τὸ 
περιέχον ὄστρακον, τούτου δ' αἴτιον ὅτι τὸ πέριξ ὄστρακον οὐκ 
ἔχουσιν· οὐδὲν γὰρ αὐτοῖς χρήσιµον· σκεπάζει γὰρ ἡ µήτηρ, 
τὸ δ' ὄστρακόν ἐστι τοῖς ἐκτικτοµένοις ᾠοῖς ἀλεωρὰ πρὸς τὰς 

θύραθεν βλάβας. ἔπειθ' ἡ γένεσις ἐξ ἄκρου µέν ἐστι τοῦ ᾠοῦ 
καὶ τούτοις ἀλλ' οὐχ ᾗ προσπέφυκε πρὸς τὴν ὑστέραν· οἱ 
γὰρ ὄρνιθες ἐκ τοῦ ὀξέος γίγνονται, ταύτῃ δ' ἦν ἡ τοῦ ᾠοῦ 
πρόσφυσις. αἴτιον δ' ὅτι τὸ µὲν τῶν ὀρνίθων χωρίζεται τῆς 
ὑστέρας, τῶν δὲ τοιούτων οὐ πάντων ἀλλὰ τῶν πλείστων 
πρὸς τῇ ὑστέρᾳ προσπέφυκε τὸ ᾠὸν τέλειον. ἐπ' ἄκρῳ δὲ 
γιγνοµένου τοῦ ζῴου καταναλίσκεται τὸ ᾠὸν ὥσπερ καὶ ἐπὶ 
τῶν ὀρνίθων καὶ τῶν ἄλλων τῶν ἀπολελυµένων, καὶ τέλος 
πρὸς τῇ ὑστέρᾳ ὁ ὀµφαλὸς προσπέφυκε τῶν ἤδη τελείων.   
ὁµοίως δ' ἔχει καὶ ὅσων ἀπολέλυται τὰ ᾠὰ τῆς ὑστέρας· 
ἐνίοις γὰρ αὐτῶν ὅταν τέλειον γένηται τὸ ᾠὸν ἀπολύεται. 
 Ἀπορήσειαν ἂν οὖν τις διὰ τί διαφέρουσιν αἱ γενέσεις τοῖς ὄρ- 
νισι κατὰ τοῦτο καὶ τοῖς ἰχθύσιν. αἴτιον δ' ὅτι τὰ µὲν τῶν 
ὀρνίθων κεχωρισµένον ἔχει τὸ λευκὸν καὶ τὸ ὠχρόν, τὰ δὲ 
τῶν ἰχθύων µονόχροα, καὶ πάντῃ µεµιγµένον τὸ τοιοῦτον 
ὥστ' οὐθὲν κωλύει ἐξ ἐναντίας ἔχειν τὴν ἀρχήν· οὐ γὰρ µόνον 
κατὰ τὴν πρόσφυσίν ἐστι τοιοῦτον ἀλλὰ καὶ καταντικρύ, 
τὴν δὲ τροφὴν ῥᾷον ἕλκειν ἐκ τῆς ὑστέρας πόροις τισὶν ἀπὸ 
ταύτης τῆς ἀρχῆς. δῆλον δ' ἐπὶ τῶν µὴ ἀπολυοµένων ᾠῶν· 
ἐν ἐνίοις γὰρ τῶν σελαχῶν οὐκ ἀπολύεται τῆς ὑστέρας τὸ ᾠὸν 
ἀλλ' ἐχόµενον µεταχωρεῖ κάτω πρὸς τὴν ζῳοτοκίαν, ἐν οἷς 

τελεωθὲν τὸ ζῷον ἔχει τὸν ὀµφαλὸν ἐκ τῆς ὑστέρας ἀνη- 
λωµένου τοῦ ᾠοῦ. φανερὸν οὖν ὅτι καὶ πρότερον ἔτεινον οἱ πόροι 
τοῦ ᾠοῦ ἔτι ὄντος περὶ ἐκεῖνο πρὸς τὴν ὑστέραν. τοῦτο δὲ συµ- 
βαίνει, καθάπερ εἴποµεν, ἐν τοῖς γαλεοῖς τοῖς λείοις. 
                          ∆ια- 
φέρει µὲν οὖν ἡ γένεσις κατὰ ταῦτα τῶν ἰχθύων τοῖς ὄρνισι 
καὶ διὰ τὰς εἰρηµένας αἰτίας· τὰ δ' ἄλλα συµβαίνει τὸν 
αὐτὸν τρόπον. τόν τε γὰρ ὀµφαλὸν ἔχουσι τὸν ἕτερον ὡσαύ- 



τως, ὥσπερ οἱ ὄρνιθες πρὸς τὸ ὠχρὸν οὕτως οἱ ἰχθύες πρὸς 
τὸ ὅλον ᾠόν (οὐ γάρ ἐστιν αὐτοῦ τὸ µὲν λευκὸν τὸ δ' ὠχρὸν 
ἀλλὰ µονόχρων πᾶν), καὶ τρέφονται ἐκ τούτου, κατανα- 
λισκοµένου τε ἐπέρχεται καὶ περιφύεται ἡ σὰρξ ὁµοίως. 
 Περὶ µὲν οὖν τῶν ἐν αὑτοῖς µὲν ᾠοτοκούντων τέλειον ᾠὸν 
θύραζε δὲ ζῳοτοκούντων τούτου ἔχει τὸν τρόπον ἡ γένεσις, οἱ 
δὲ πλεῖστοι τῶν ἄλλων ἰχθύων ἐκτὸς ᾠοτοκοῦσιν, ἀτελὲς δ'   
ᾠὸν πάντες πλὴν βατράχου· περὶ δὲ τούτου τὸ αἴτιον εἴρηται 
πρότερον. εἴρηται δὲ καὶ περὶ τῶν ἀτελῆ τικτόντων τὸ αἴ- 
τιον. 
  Ἡ δὲ γένεσις καὶ τούτων ἡ µὲν ἐκ τοῦ ᾠοῦ τὸν αὐτὸν 
ἔχει τρόπον ὅνπερ καὶ τῶν σελαχῶν τῶν ἐντὸς ᾠοτοκούντων, 
πλὴν ἥ γ' αὔξησις ταχεῖα καὶ ἐκ µικρῶν καὶ τὸ ἔσχατον 

τοῦ ᾠοῦ σκληρότερον. ἡ δὲ τοῦ ᾠοῦ αὔξησις ὁµοία τοῖς σκώλη- 
ξίν ἐστιν· καὶ γὰρ τὰ σκωληκοτοκοῦντα τῶν ζῴων µικρὸν 
 
ἀποτίκτει τὸ πρῶτον, τοῦτο δ' αὐξάνεται δι' αὑτοῦ καὶ οὐ διὰ 
πρόσφυσιν οὐδεµίαν. τὸ δ' αἴτιον παραπλήσιον ὅπερ ἐπὶ τῆς 
ζύµης· καὶ γὰρ ἡ ζύµη ἐκ µικρᾶς µεγάλη γίγνεται τοῦ µὲν 
στερεωτέρου ὑγραινοµένου τοῦ δ' ὑγροῦ πνευµατουµένου. δη- 
µιουργεῖ δὲ τοῦτο ἡ τοῦ ψυχικοῦ θερµοῦ φύσις ἐν τοῖς ζῴοις, ἐν 
δὲ ταῖς ζύµαις ἡ τοῦ χυµοῦ τοῦ συγκραθέντος θερµότης. αὐ- 
ξάνεται µὲν οὖν τὰ ᾠὰ ἐξ ἀνάγκης µὲν διὰ ταύτην τὴν αἰ- 
τίαν (ἔχει γὰρ περίττωµα ζυµῶδες), χάριν δὲ τοῦ βελτίο- 
νος· ἐν ταῖς ὑστέραις γὰρ ἀδύνατον αὐτοῖς λαµβάνειν ὅλην 
τὴν αὔξησιν διὰ τὴν τῶν ζῴων πολυτοκίαν τούτων. διὰ τοῦτο 
γὰρ καὶ µικρὰ πάµπαν ἀποκρίνεται καὶ ταχεῖαν λαµβάνει 
τὴν αὔξησιν, µικρὰ µὲν διὰ τὸ στενοχωρῆ τὴν ὑστέραν εἶναι 
πρὸς τὸ πλῆθος τῶν ᾠῶν, ταχὺ δ' ὅπως µὴ χρονιζόντων 
ἐν τῇ γενέσει περὶ τὴν αὔξησιν φθείρηται τὸ γένος, ἐπεὶ καὶ 
νῦν τὰ πολλὰ φθείρεται τῶν ἐκτικτοµένων κυηµάτων. διόπερ 
πολύγονόν ἐστι τὸ γένος τὸ τῶν ἰχθύων· ἀναµάχεται γὰρ ἡ 
φύσις τῷ πλήθει τὴν φθοράν. εἰσὶ δέ τινες οἳ διαρρήγνυνται 
τῶν ἰχθύων, οἷον ἡ καλουµένη βελόνη, διὰ τὸ µέγεθος τῶν ᾠῶν· 

αὕτη γὰρ ἀντὶ τοῦ πολλὰ µεγάλα τὰ κυήµατα ἴσχει· τοῦ 
γὰρ πλήθους ἡ φύσις ἀφελοῦσα προσέθηκε πρὸς τὸ µέγεθος. 
 Ὅτι µὲν οὖν αὐξάνεταί τε καὶ δι' ἣν αἰτίαν τὰ τοιαῦ- 
τα τῶν ᾠῶν εἴρηται. 
          Ὅτι δ' ᾠοτοκοῦσι καὶ οὗτοι οἱ ἰχθύες   
σηµεῖον τὸ καὶ τοὺς ζῳοτοκοῦντας τῶν ἰχθύων οἷον τὰ σε- 
λάχη ᾠοτοκεῖν ἐν αὑτοῖς πρῶτον· δῆλον γὰρ ὅτι τὸ γένος 
ὅλον ἐστὶν ᾠοτόκον τὸ τῶν ἰχθύων. τέλος µέντοι οὐθὲν λαµβά- 
νει τῶν τοιούτων ᾠῶν ὅσων ἐστὶ τὸ µὲν θῆλυ τὸ δ' ἄρρεν καὶ 



γίγνονται ἐξ ὀχείας, ἐὰν µὴ ἐπιρράνῃ ὁ ἄρρην τὸν θορόν. 
 Εἰσὶ δέ τινες οἵ φασι πάντας εἶναι τοὺς ἰχθῦς θήλεις ἔξω 
τῶν σελαχῶν, οὐκ ὀρθῶς λέγοντες· οἴονται γὰρ διαφέρειν 
τῶν νοµιζοµένων ἀρρένων τοὺς θήλεις αὐτῶν ὥσπερ τῶν φυ- 
τῶν ἐν ὅσοις τὸ µὲν καρποφορεῖ τὸ δ' ἄκαρπόν ἐστιν, οἷον 
ἐλάα καὶ κότινος καὶ συκῆ καὶ ἐρινεός· ὁµοίως δὲ καὶ τοὺς 
ἰχθῦς πλὴν τῶν σελαχῶν - τούτοις γὰρ οὐκ ἀµφισβητοῦσιν. 
καίτοι ὡσαύτως τε διάκεινται οἱ ἄρρενες περὶ τὰ θορικὰ 
οἵ τε σελαχώδεις καὶ οἱ ἐν τῷ γένει τῷ τῶν ᾠοτόκων, καὶ 
σπέρµα κατὰ τὴν ὥραν φαίνεται ἀµφοῖν ἐκθλιβόµενον. 
ἔχουσι δὲ καὶ ὑστέρας αἱ θήλειαι· ἔδει δ' οὐ µόνον τοὺς ᾠοτο- 
κοῦντας ἀλλὰ καὶ τοὺς ἄλλους ἔχειν µέν, ἀλλὰ διαφερούσας 

τῶν ᾠοτοκούντων [ὥσπερ αἱ ἡµίονοι ἐν τῷ γένει τῷ τῶν λοφού- 
ρων] εἴπερ ἦν θῆλυ τὸ γένος πᾶν ἀλλ' ἄτεκνοί τινες αὐτῶν. 
νῦν δ' οἱ µὲν ἔχουσι θορικὰ οἱ δ' ὑστέρας, καὶ ἐν ἅπασιν ἔξω 
δυοῖν, ἐρυθρίνου καὶ χάννης, αὕτη ἐστὶν ἡ διαφορά· οἱ µὲν 
γὰρ θορικὰ ἔχουσιν οἱ δ' ὑστέρας. ἡ δ' ἀπορία δι' ἣν οὕτως 
ὑπολαµβάνουσιν εὔλυτος τὸ συµβαῖνον ἀκούσασιν. οὐθὲν γὰρ 
τῶν ὀχευοµένων πολλά φασι τίκτειν, λέγοντες ὀρθῶς· ὅσα 
γὰρ ἐξ αὑτῶν γεννᾷ τέλεια ἢ ζῷα ἢ ᾠὰ οὐ πολυτοκεῖ οὕ- 
τως ὥσπερ οἱ ᾠοτοκοῦντες τῶν ἰχθύων· ἄπλετον γάρ τι τὸ τού- 
των πλῆθος τῶν ᾠῶν ἐστιν. ἀλλὰ τοῦτο οὐχὶ συνεωράκεσαν 
ὅτι οὐχ ὁµοιοτρόπως τοῖς τῶν ὀρνίθων ἔχει τὰ περὶ τὰ ᾠὰ   
τῶν ἰχθύων. οἱ µὲν γὰρ ὄρνιθες καὶ τῶν τετραπόδων ὅσα 
ᾠοτοκεῖ, καὶ εἴ τι τῶν σελαχωδῶν, τέλειον ᾠὸν γεννῶσι, 
καὶ οὐ λαµβάνει ἐξελθὸν αὔξησιν,  - οἱ δ' ἰχθύες ἀτελῆ, καὶ 
λαµβάνει θύραζε τὰ ᾠὰ τὴν αὔξησιν. ἔτι καὶ ἐπὶ τῶν µα- 
λακίων τὸν αὐτὸν ἔχει τρόπον καὶ ἐπὶ τῶν µαλακοστράκων 
ἃ καὶ συνδυαζόµενα ὁρᾶται διὰ τὸ χρόνιον εἶναι τὸν συν- 
δυασµὸν αὐτῶν· καὶ τούτων φανερόν ἐστι τὸ µὲν ἄρρεν ὄν, τὸ 
δ' ἔχον ὑστέραν. ἄτοπον δὲ καὶ τὸ µὴ ἐν παντὶ <τῷ> γένει ταύτην 
εἶναι τὴν δύναµιν, ὥσπερ ἐν τοῖς ζῳοτόκοις τὸ µὲν ἄρρεν 
τὸ δὲ θῆλυ. αἴτιον δὲ τοῖς ἐκείνως λέγουσι τῆς ἀγνοίας τὸ 

τὰς διαφορὰς µὴ δήλας εἶναι παντοδαπὰς οὔσας περί τε 
τὰς ὀχείας τῶν ζῴων καὶ τὰς γενέσεις, ἀλλ' ἐξ ὀλίγων 
θεωροῦντας οἴεσθαι δεῖν ἔχειν ὁµοίως ἐπὶ πάντων. 
                       ∆ιὸ καὶ οἱ 
λέγοντες τὰς κυήσεις εἶναι ἐκ τοῦ ἀνακάπτειν τὸ σπέρµα 
τοὺς θήλεις τῶν ἰχθύων οὐ κατανενοηκότες ἔνια λέγουσιν οὕτως. 
ὑπὸ τὸν αὐτὸν γὰρ καιρὸν οἵ τ' ἄρρενες τὸν θορὸν καὶ αἱ θή- 
λειαι τὰ ᾠὰ ἔχουσι, καὶ ὅσῳ ἂν ᾖ ἐγγυτέρω ἡ θήλεια τοῦ 
τίκτειν τότε πλείων καὶ ὑγρότερος ὁ θορὸς ἐν τῷ ἄρρενι 
ἐγγίνεται. καὶ ὥσπερ ἡ αὔξησις κατὰ τὸν αὐτὸν χρόνον τοῦ 



θοροῦ ἐν τῷ ἄρρενι καὶ τοῦ ᾠοῦ ἐν τῇ θηλείᾳ οὕτω καὶ ἡ ἄφε- 
σις συµβαίνει· οὔτε γὰρ αἱ θήλειαι ἀθρόα ἐκτίκτουσιν ἀλλὰ 
κατὰ µικρόν, οὔθ' οἱ ἄρρενες ἀθρόον ἀφιᾶσι τὸν θορόν. καὶ 
ταῦτα πάντα συµβαίνει κατὰ λόγον· ὥσπερ γὰρ καὶ τὸ 
τῶν ὀρνέων γένος ἐν ἐνίοις ἴσχει µὲν ᾠὰ ἄνευ κυήσεως - ὀλί- 
γα δὲ καὶ ὀλιγάκις, ἀλλ' ἐξ ὀχείας τὰ πολλά - τοῦτ' αὐτὸ   
συµβαίνει καὶ ἐπὶ τῶν ἰχθύων, ἧττον δέ. ἄγονα δὲ καὶ 
ἀµφοτέροις γίγνεται τὰ αὐτόµατα ἐὰν µὴ ἐπιρράνῃ τὸ ἄρ- 
ρεν, ἐν ὅσοις γένεσιν αὐτῶν καὶ τὸ ἄρρεν ἐστίν. τοῖς µὲν οὖν 
ὄρνισι διὰ τὸ τέλεια ἐξιέναι τὰ ᾠὰ ἔτι ἐντὸς ὄντων ἀνάγκη 
τοῦτο συµβῆναι· τοῖς δ' ἰχθύσι διὰ τὸ ἀτελῆ καὶ ἔξω 

λαµβάνειν τὴν αὔξησιν πᾶσιν, εἰ καὶ µη<δὲν> ἐντὸς ἐξ ὀχείας γένη- 
ται γόνιµον, ὅµως τὰ ἔξω ἐπιρραινόµενα σώζεται, καὶ ἐνταῦθα 
ἀναλίσκεται ὁ θορὸς τοῖς ἄρρεσιν. διὸ καὶ συγκαταβαίνει 
ἐλαττούµενος ἅµα τοῖς ᾠοῖς τοῖς ἐν τοῖς θήλεσιν· ἀεὶ γὰρ 
τοῖς ἐκτικτοµένοις ἐπιρραίνουσι παρακολουθοῦντες. ὥστε ἄρρενες 
µὲν καὶ θήλεις εἰσὶ καὶ ὀχεύονται πάντες, εἰ µὴ ἔν τινι 
γένει ἀδιόριστόν ἐστι τὸ θῆλυ καὶ τὸ ἄρρεν, καὶ ἄνευ τῆς τοῦ 
ἄρρενος γονῆς οὐ γίγνεται τῶν τοιούτων οὐθέν. 
                     Συµβάλλεται δὲ 
πρὸς τὴν ἀπάτην αὐτοῖς καὶ τὸ ταχὺν εἶναι τὸν συνδυασµὸν 
τῶν τοιούτων ἰχθύων ὥστε πολλοὺς λανθάνειν καὶ τῶν ἁλιέων· 
οὐθεὶς γὰρ αὐτῶν οὐθὲν τηρεῖ τοιοῦτον τοῦ γνῶναι χάριν, ἀλλ' 
ὅµως ὠµµένος ὁ συνδυασµός ἐστιν. τὸν αὐτὸν γὰρ τρόπον οἵ 
τε δελφῖνες ὀχεύονται παραπίπτοντες καὶ οἱ ἰχθύες ὅσοις 
ἐµποδίζει τὸ οὐραῖον, ἀλλὰ τῶν µὲν δελφίνων χρονιωτέρα 
ἡ ἀπόλυσίς ἐστι, τῶν δὲ τοιούτων ἰχθύων ταχεῖα. διόπερ 
ταύτην οὐχ ὁρῶντες, τὰς δ' ἀνακάψεις τοῦ θοροῦ καὶ τῶν ᾠῶν, 
καὶ οἱ ἁλιεῖς περὶ τῆς κυήσεως τῶν ἰχθύων τὸν εὐήθη λέ- 
γουσι λόγον καὶ τεθρυληµένον ὅνπερ καὶ Ἡρόδοτος ὁ µυθο- 
λόγος, ὡς κυϊσκοµένων τῶν ἰχθύων ἐκ τοῦ ἀνακάπτειν τὸν 
θορόν, οὐ συνορῶντες ὅτι τοῦτ' ἔστιν ἀδύνατον. ὁ γὰρ πόρος ὁ 

διὰ τοῦ στόµατος εἰσιὼν εἰς τὴν κοιλίαν φέρει ἀλλ' οὐκ εἰς   
τὰς ὑστέρας· καὶ τὸ µὲν εἰς τὴν κοιλίαν ἐλθὸν ἀνάγκη τρο- 
φὴν γίγνεσθαι (καταπέττεται γάρ), αἱ δ' ὑστέραι φαίνονται 
πλήρεις ᾠῶν,  - ἃ πόθεν εἰσῆλθεν; 
 Ὁµοίως δὲ καὶ περὶ τὴν τῶν ὀρνίθων γένεσιν ἔχει. εἰσὶ 
γάρ τινες οἳ λέγουσι κατὰ τὸ στόµα µίγνυσθαι τούς τε κό- 
ρακας καὶ τὴν ἶβιν καὶ τῶν τετραπόδων τίκτειν κατὰ τὸ 
στόµα τὴν γαλῆν. ταῦτα γὰρ καὶ Ἀναξαγόρας καὶ τῶν 
ἄλλων τινὲς φυσικῶν λέγουσι λίαν ἁπλῶς καὶ ἀσκέπτως 
λέγοντες, περὶ µὲν οὖν τῶν ὀρνίθων ἐκ συλλογισµοῦ διαψευ- 
δόµενοι τῷ τὴν µὲν ὀχείαν ὀλιγάκις ὁρᾶσθαι τὴν τῶν κο- 



ράκων, τὴν δὲ τοῖς ῥύγχεσι πρὸς ἄλληλα κοινωνίαν πολ- 
λάκις ἣν πάντα ποιεῖται τὰ κορακώδη τῶν ὀρνέων· δῆλον 
δὲ τοῦτο ἐπὶ τῶν τιθασευοµένων κολοιῶν. τὸ δ' αὐτὸ τοῦτο 
ποιεῖ καὶ τὸ τῶν περιστερῶν γένος· ἀλλὰ διὰ τὸ καὶ ὀχευό- 
 
µενα φαίνεσθαι, διὰ τοῦτο ταύτης οὐ τετυχήκασι τῆς φήµης. 
τὸ δὲ κορακῶδες γένος οὐκ ἔστιν ἀφροδισιαστικόν (ἔστι γὰρ 
τῶν ὀλιγογόνων), ἐπεὶ ὦπταί γ' ἤδη καὶ τοῦτο ὀχευόµενον. 
τὸ δὲ δὴ µὴ συλλογίζεσθαι πῶς εἰς τὰς ὑστέρας ἀφικνεῖ- 
ται τὸ σπέρµα διὰ τῆς κοιλίας πεττούσης ἀεὶ τὸ ἐγγιγνόµε- 

νον καθάπερ τὴν τροφήν, ἄτοπον. ὑστέρας δ' ἔχουσι καὶ 
ταῦτα τὰ ὄρνεα, καὶ ᾠὰ φαίνεται πρὸς τοῖς ὑποζώµασιν. 
καὶ ἡ γαλῆ καθάπερ τἆλλα τετράποδα τὸν αὐτὸν τρόπον 
ἔχει ἐκείνοις τὰς ὑστέρας - ἐξ ὧν εἰς τὸ στόµα πῇ βαδιεῖ- 
ται τὸ ἔµβρυον; ἀλλὰ διὰ τὸ τίκτειν πάµπαν µικρὰ τὴν 
γαλῆν καθάπερ καὶ τἆλλα σχιζόποδα, περὶ ὧν ὕστε-   
ρον ἐροῦµεν, τῷ δὲ στόµατι πολλάκις µεταφέρειν τοὺς νεοττούς, 
ταύτην πεποίηκε τὴν δόξαν. 
              Εὐηθικῶς δὲ καὶ λίαν διεψευ- 
σµένοι καὶ οἱ περὶ τρόχου καὶ ὑαίνης λέγοντες. φασὶ γὰρ 
τὴν µὲν ὕαιναν πολλοί, τὸν δὲ τρόχον Ἡρόδωρος ὁ Ἡρα- 
κλεώτης δύο αἰδοῖα ἔχειν, ἄρρενος καὶ θήλεος, καὶ τὸν 
µὲν τρόχον αὐτὸν αὑτὸν ὀχεύειν, τὴν δ' ὕαιναν ὀχεύειν καὶ 
ὀχεύεσθαι παρ' ἔτος. ὦπται γὰρ ἡ ὕαινα ἓν ἔχουσα αἰδοῖον· 
ἐν ἐνίοις γὰρ τόποις οὐ σπάνις τῆς θεωρίας· ἀλλ' ἔχουσιν αἱ 
ὕαιναι ὑπὸ τὴν κέρκον ὁµοίαν γραµµὴν τῷ τοῦ θήλεος αἰδοίῳ. 
ἔχουσι µὲν οὖν καὶ οἱ ἄρρενες καὶ αἱ θήλειαι τὸ τοιοῦτον ση- 
µεῖον, ἀλλ' ἁλίσκονται οἱ ἄρρενες µᾶλλον· διὸ τοῖς ἐκ 
παρόδου θεωροῦσι ταύτην ἐποίησε τὴν δόξαν. ἀλλὰ περὶ µὲν 
τούτων ἅλις τὰ εἰρηµένα. 
 Περὶ δὲ τῆς τῶν ἰχθύων γενέσεως ἀπορήσειεν ἄν τις 

διὰ τίνα ποτὲ αἰτίαν τῶν µὲν σελαχωδῶν οὔθ' αἱ θήλειαι τὰ 
κυήµατα οὔθ' οἱ ἄρρενες ἀπορραίνοντες ὁρῶνται τὸν θορόν, τῶν 
δὲ µὴ ζῳοτόκων καὶ αἱ θήλειαι τὰ ᾠὰ καὶ οἱ ἄρρενες τὸν 
θορόν. αἴτιον δ' ὅτι τὸ γένος οὐ πολύσπερµον ὅλως τὸ τῶν 
σελαχωδῶν· καὶ ἔτι αἵ γε θήλειαι πρὸς τῷ διαζώµατι τὰς 
ὑστέρας ἔχουσιν. τὰ γὰρ ἄρρενα τῶν ἀρρένων καὶ τὰ θήλεα 
τῶν θηλειῶν ὁµοίως διαφέρουσιν· ὀλιγοχούστεροι γὰρ πρὸς τὴν 
γονὴν οἱ σελαχώδεις εἰσίν. τὸ δ' ἄρρεν γένος ἐν τοῖς ᾠοτό- 
κοις, καθάπερ αἱ θήλειαι τὰ ᾠὰ διὰ πλῆθος ἀποτίκτουσιν, 
οὕτως ἐκεῖνοι ἀπορραίνουσιν· πλείω γὰρ ἔχουσι θορὸν ἢ ὅσον 
πρὸς τὴν ὀχείαν ἱκανόν· µᾶλλον γὰρ βούλεται ἡ φύσις δα- 
πανᾶν τὸν θορὸν πρὸς τὸ συναύξειν τὰ ᾠά, ὅταν ἀποτέκῃ ἡ 



θήλεια, ἢ πρὸς τὴν ἐξ ἀρχῆς σύστασιν. καθάπερ γὰρ ἔν τε   
τοῖς ἄνω καὶ τοῖς ὑπογύοις εἴρηται λόγοις, τὰ µὲν τῶν ὀρ- 
νέων ᾠὰ τελειοῦται ἐντός, τὰ δὲ τῶν ἰχθύων ἐκτός. τρόπον 
γάρ τινα ἔοικε τοῖς σκωληκοτοκοῦσιν· ἔτι γὰρ ἀτελέστερον 
προΐεται τὸ κύηµα τὰ σκωληκοτόκα τῶν ζῴων. ἀµφοτέροις 
δὲ τὴν τελείωσιν καὶ τοῖς τῶν ὀρνίθων ᾠοῖς καὶ τοῖς τῶν 
ἰχθύων ποιεῖ τὸ ἄρρεν, ἀλλὰ τοῖς µὲν τῶν ὀρνίθων ἐντός 
(τελειοῦται γὰρ ἐντός), τοῖς δὲ τῶν ἰχθύων ἐκτὸς διὰ τὸ ἔξω 
προΐεσθαι ἀτελές, ἐπεὶ συµβαίνει γε ἐπ' ἀµφοτέρων ταὐ- 

τόν. 
    Τῶν µὲν οὖν ὀρνίθων τά τε ὑπηνέµια γίγνεται γόνιµα, 
καὶ τὰ προωχευµένα ὑφ' ἑτέρου γένους τῶν ἀρρένων µετα- 
βάλλει τὴν φύσιν εἰς τὸν ὕστερον ὀχεύοντα. καὶ τὰ οἰκεῖα 
δέ, †ἀναύξητα ὄντα ἂν διαλείπῃ τὴν ὀχείαν, ὅταν ὀχευθῇ† 
πάλιν ποιεῖ ταχείαν λαµβάνειν τὴν αὔξησιν - οὐ µέντοι 
κατὰ πάντα τὸν χρόνον, ἀλλ' ἐάνπερ πρότερον γένηται ἡ 
ὀχεία πρὶν µεταβαλεῖν εἰς τὴν τοῦ λευκοῦ ἀπόκρισιν. τοῖς 
δὲ τῶν ἰχθύων οὐθὲν ὥρισται τοιοῦτον ἀλλὰ πρὸς τὸ σώζε- 
σθαι ταχέως ἐπιρραίνουσιν οἱ ἄρρενες. αἴτιον δ' ὅτι οὐ δί- 
χροα ταῦτα· διόπερ οὐχ ὥρισται τοιοῦτος καιρὸς τούτοις οἷος 
ἐπὶ τῶν ὀρνίθων. τοῦτο δὲ συµβέβηκεν εὐλόγως· ὅταν γὰρ 
τὸ λευκὸν ἀφωρισµένον ᾖ καὶ τὸ ὠχρὸν ἀπ' ἀλλήλων, ἔχει 
ἤδη τὴν ἀπὸ τοῦ ἄρρενος ἀρχήν (ταύτην γὰρ συµβάλλε- 
ται τὸ ἄρρεν). τὰ µὲν οὖν ὑπηνέµια λαµβάνει τὴν γένωσιν 
µέχρι τοῦ ἐνδεχοµένου αὐτοῖς· τελεωθῆναι µὲν γὰρ εἰς ζῷον 
ἀδύνατον (δεῖ γὰρ αἰσθήσεως), τὴν δὲ θρεπτικὴν δύναµιν   
τῆς ψυχῆς ἔχει καὶ τὰ θήλεα καὶ τὰ ἄρρενα καὶ πάντα 
τὰ ζῶντα, καθάπερ εἴρηται πολλάκις· διόπερ αὐτὸ τὸ ᾠὸν 
ὡς µὲν φυτοῦ κύηµα τέλειόν ἐστιν, ὡς δὲ ζῴου ἀτελές. εἰ 
µὲν οὖν µὴ ἐνῆν ἄρρεν ἐν τῷ γένει αὐτῶν, ἐγίγνετ' ἂν ὥσπερ 

καὶ ἐπί τ<ιν>ων ἰχθύων - εἴπερ ἔστι τι τοιοῦτον γένος οἷον ἄνευ 
ἄρρενος γεννᾶν· εἴρηται δὲ περὶ αὐτῶν καὶ πρότερον ὅτι οὔ 
πω ὦπται ἱκανῶς - νῦν δ' ἐστὶν ἐν πᾶσι τοῖς ὄρνισι τὸ µὲν 
θῆλυ τὸ δ' ἄρρεν, ὥσθ' ᾗ µὲν φυτὸν τετελέωκεν (διόπερ οὐ 
µεταβάλλει πάλιν µετὰ τὴν ὀχείαν) ᾗ δ' οὐ φυτὸν οὐ 
τετελέωκεν, οὐδ' ἀποβαίνει ἐξ αὐτοῦ ἕτερον οὐθέν· οὔτε γὰρ ὡς 
φυτὸν ἁπλῶς οὔθ' ὡς ζῷον ἐκ συνδυασµοῦ γέγονεν. τὰ δ' ἐξ 
ὀχείας µὲν γενόµενα ᾠὰ διακεκριµένα δ' εἰς τὸ λευκὸν 
γίγνεται κατὰ τὸ πρῶτον ὀχεῦσαν· ἔχει γὰρ ἀµφοτέρας ἤδη 
τὰς ἀρχάς. 
 Τὸν αὐτὸν δὲ τρόπον καὶ τὰ µαλάκια ποιεῖται τὸν 
τόκον οἷον σηπίαι καὶ τὰ τοιαῦτα, καὶ τὰ µαλακόστρακα 
οἷον κάραβοι καὶ τὰ συγγενῆ τούτοις· τίκτει γὰρ ἐξ ὀχείας 



καὶ ταῦτα καὶ συνδυαζόµενον τὸ ἄρρεν τῷ θήλει πολλάκις 
ὦπται. διόπερ οὐδ' ἱστορικῶς οὐδὲ ταύτῃ φαίνονται λέγοντες οἱ 
φάσκοντες τοὺς ἰχθῦς πάντας εἶναι θήλεις καὶ τίκτειν οὐκ 
ἐξ ὀχείας· τὸ γὰρ ταῦτα µὲν ἐξ ὀχείας οἴεσθαι ἐκεῖνα δὲ 
µὴ θαυµαστόν, εἴ τε τοῦτ' ἐλελήθει σηµεῖον ἀπειρίας. γί- 
γνεται δὲ ὁ συνδυασµὸς τούτων χρονιώτερος πάντων, ὥσπερ 
τῶν ἐντόµων, εὐλόγως· ἄναιµα γάρ ἐστι, διόπερ ψυχρὰ 
τὴν φύσιν. 

    Ταῖς µὲν οὖν σηπίαις καὶ ταῖς τευθίσι δύο τὰ 
ᾠὰ φαίνεται διὰ τὸ διηρθρῶσθαι τὴν ὑστέραν καὶ φαίνεσθαι   
δικρόαν· τὸ δὲ τῶν πολυπόδων ἓν ᾠόν. αἴτιον δ' ἡ µορφὴ 
στρογγύλη τὴν ἰδέαν οὖσα καὶ σφαιροειδής· ἡ γὰρ σχίσις 
ἄδηλος πληρωθείσης ἐστίν. δικρόα δὲ καὶ ἡ τῶν καράβων 
ἐστὶν ὑστέρα. ἀποτίκτουσι δὲ τὸ κύηµα ἀτελὲς καὶ ταῦτα 
πάντα διὰ τὴν αὐτὴν αἰτίαν. τὰ µὲν οὖν καραβώδη τὰ θή- 
λεα πρὸς αὑτὰ ποιεῖται τὸν τόκον (διόπερ µείζους ἔχει τὰς 
πλάκας τὰ θήλεα αὐτῶν ἢ τὰ ἄρρενα, φυλακῆς χάριν τῶν 
ᾠῶν), τὰ δὲ µαλάκια ἔξω. καὶ τοῖς µὲν θήλεσι τῶν µα- 
λακίων ἐπιρραίνει ὁ ἄρρην καθάπερ οἱ ἄρρενες ἰχθύες τοῖς 
ᾠοῖς, καὶ γίγνεται συνεχὲς καὶ κολλῶδες· τοῖς δὲ καρα- 
βώδεσιν οὔτ' ὦπται τοιοῦτον οὔτ' εὔλογον· ὑπό τε γὰρ τῇ θη- 
λείᾳ τὸ κύηµα καὶ σκληρόδερµόν ἐστι, καὶ λαµβάνει αὔ- 
ξησιν καὶ ταῦτα καὶ τὰ τῶν µαλακίων ἔξω, καθάπερ καὶ 
τὰ τῶν ἰχθύων. 
       Προσπέφυκε δ' ἡ γιγνοµένη σηπία τοῖς ᾠοῖς 
κατὰ τὸ πρόσθιον· ταύτῃ γὰρ ἐνδέχεται µόνον· ἔχει γὰρ 
µόνον ἐπὶ ταὐτὸ τὸ ὀπίσθιον µέρος καὶ τὸ πρόσθιον. τὸ δὲ 
σχῆµα τῆς θέσεως ὃν ἔχει γιγνόµενα τρόπον δεῖ θεωρεῖν 
ἐκ τῶν ἱστοριῶν. 

 Περὶ µὲν οὖν τῶν ἄλλων ζῴων τῆς γενέσεως εἴρηται, 
καὶ πεζῶν καὶ πλωτῶν καὶ πτηνῶν· περὶ δὲ τῶν ἐντόµων 
καὶ τῶν ὀστρακοδέρµων λεκτέον κατὰ τὴν ὑφηγηµένην µέθο- 
δον. εἴπωµεν δὴ πρῶτον περὶ τῶν ἐντόµων. ὅτι µὲν οὖν τὰ 
µὲν ἐξ ὀχείας γίγνεται τῶν τοιούτων τὰ δ' αὐτόµατα πρό- 
τερον ἐλέχθη, πρὸς δὲ τούτοις ὅτι σκωληκοτοκεῖ καὶ διὰ τίν' 
αἰτίαν σκωληκοτοκεῖ. σχεδὸν γὰρ ἔοικε πάντα τρόπον τινὰ 
σκωληκοτοκεῖν τὸ πρῶτον· τὸ γὰρ ἀτελέστατον κύηµα τοιοῦτόν 
ἐστιν, ἐν πᾶσι δὲ καὶ τοῖς ζῳοτοκοῦσι καὶ τοῖς ᾠοτοκοῦσι τέ-   
λειον ᾠὸν τὸ κύηµα τὸ πρῶτον ἀδιόριστον ὂν λαµβάνει τὴν 
αὔξησιν· τοιαύτη δ' ἐστὶν ἡ τοῦ σκώληκος φύσις. µετὰ δὲ 
τοῦτο τὰ µὲν ᾠοτοκεῖ τὸ κύηµα τέλειον τὰ δ' ἀτελές, ἔξω 
 
δὲ γίγνεται τέλειον, καθάπερ ἐπὶ τῶν ἰχθύων εἴρηται πολ- 



λάκις. τὰ δ' ἐν αὑτοῖς ζῳοτοκοῦντα τρόπον τινὰ µετὰ τὸ 
σύστηµα τὸ ἐξ ἀρχῆς ᾠοειδὲς γίγνεται· περιέχεται γὰρ τὸ 
ὑγρὸν ὑµένι λεπτῷ, καθάπερ ἂν εἴ τις ἀφέλοι τὸ τῶν ᾠῶν 
ὄστρακον· διὸ καὶ καλοῦσι τὰς τότε γιγνοµένας τῶν κυηµά- 
των φθορὰς ἐκρύσεις. 
           Τὰ δ' ἔντοµα καὶ γεννᾷ τὰ γεννῶντα 
σκώληκας, καὶ τὰ γιγνόµενα µὴ δι' ὀχείας ἀλλ' αὐτό- 

µατα ἐκ τοιαύτης γίγνεται πρῶτον συστάσεως. δεῖ γὰρ καὶ 
τὰς κάµπας εἶδός τι τιθέναι σκώληκος, καὶ τὰ τῶν ἀραχνίων. 
καίτοι δόξειεν ἂν ᾠοῖς ἐοικέναι διὰ τὴν τοῦ σχήµατος περι- 
φέρειαν καὶ τούτων [δὲ] ἔνια καὶ πολλὰ τῶν ἄλλων· ἀλλ' οὐ 
τῷ σχήµατι λεκτέον οὐδὲ τῇ µαλακότητι καὶ σκληρότητι 
(καὶ γὰρ σκληρὰ τὰ κυήµατα γίγνεται ἐνίων) ἀλλὰ τῷ 
ὅλον µεταβάλλειν καὶ µὴ ἐκ µορίου τινὸς γίγνεσθαι τὸ ζῷον. 
προελθόντα δὲ πάντα τὰ σκωληκώδη καὶ τοῦ µεγέθους λα- 
βόντα τέλος οἷον ᾠὸν γίγνεται· σκληρύνεταί τε γὰρ περὶ 
αὐτὰ τὸ κέλυφος καὶ ἀκινητίζουσι κατὰ τοῦτον τὸν καιρόν. 
δῆλον δὲ τοῦτο ἐν τοῖς σκώληξι τοῖς τῶν µελιττῶν καὶ σφη- 
κῶν καὶ ταῖς κάµπαις. τούτου δ' αἴτιον ὅτι ἡ φύσις ὡσπερ- 
ανεὶ πρὸ ὥρας ᾠοτοκεῖ διὰ τὴν ἀτέλειαν τὴν αὑτῆς, ὡς 
ὄντος τοῦ σκώληκος ἔτι ἐν αὐξήσει ᾠοῦ µαλακοῦ. τὸν αὐτὸν 
δὲ τρόπον καὶ ἐπὶ τῶν ἄλλων συµβαίνει πάντων τῶν µὴ 
ἐξ ὀχείας γιγνοµένων ἐν ἐρίοις ἤ τισιν ἄλλοις τοιούτοις καὶ 
τῶν ἐν τοῖς ὕδασιν. πάντα γὰρ µετὰ τὴν τοῦ σκώληκος φύ-   
σιν ἀκινητίσαντα καὶ τοῦ κελύφους περιξηρανθέντος, µετὰ 
ταῦτα τούτου ῥαγέντος ἐξέρχεται καθάπερ ἐξ ᾠοῦ ζῷον ἐπι- 
τελεσθὲν ἐπὶ τῆς τρίτης γενέσεως, ὧν τὰ [πλεῖστα] πτερωτὰ 
<πλείω> τῶν πεζῶν ἐστιν. 

          Κατὰ λόγον δὲ συµβαίνει καὶ τὸ θαυµα- 
σθὲν ἂν δικαίως ὑπὸ πολλῶν· αἵ τε γὰρ κάµπαι λαµβά- 
νουσαι τὸ πρῶτον τροφὴν µετὰ ταῦτα οὐκέτι λαµβάνουσιν, 
ἀλλ' ἀκινητίζουσιν αἱ καλούµεναι ὑπό τινων χρυσαλλίδες, καὶ 
τῶν σφηκῶν οἱ σκώληκες καὶ τῶν µελιττῶν *** µετὰ ταῦτα 
αἱ καλούµεναι νύµφαι γίγνονται, καὶ τοιοῦτον οὐδὲν ἔχουσιν. 
καὶ γὰρ ἡ τῶν ᾠῶν φύσις ὅταν λάβῃ τέλος ἀναυξής ἐστι, 
τὸ δὲ πρῶτον αὐξάνεται καὶ λαµβάνει τροφὴν ἕως ἂν διο- 
ρισθῇ καὶ γένηται τέλειον ᾠόν. τῶν δὲ σκωλήκων οἱ µὲν 
ἔχουσιν ἐν ἑαυτοῖς τὸ τοιοῦτον ὅθεν τρεφοµένοις ἐπιγίγνεται 
τὸ τοιοῦτον περίττωµα, <οἷον> οἱ τῶν µελιττῶν καὶ σφηκῶν, οἱ 
δὲ λαµβάνουσι θύραθεν, ὥσπερ αἵ τε κάµπαι καὶ τῶν ἄλλων 
τινὲς σκωλήκων. 
        ∆ιότι µὲν οὖν τριγενῆ τε γίγνεται τὰ τοιαῦ- 
τα καὶ δι' ἣν αἰτίαν ἐκ κινουµένων ἀκινητίζει πάλιν εἴρη- 



ται· γίγνεται δὲ τὰ µὲν ἐξ ὀχείας αὐτῶν καθάπερ οἵ τε 
ὄρνιθες καὶ τὰ ζῳοτόκα καὶ τῶν ἰχθύων οἱ πλεῖστοι, τὰ δ' 
αὐτόµατα καθάπερ ἔνια τῶν φυοµένων. 
 Ἡ δὲ τῶν µελιττῶν γένεσις ἔχει πολλὴν ἀπορίαν. εἴπερ 
γάρ ἐστι καὶ περὶ τοὺς ἰχθῦς τοιαύτη τις γένεσις ἐνίων ὥστ' 
ἄνευ ὀχείας γεννᾶν, τοῦτο συµβαίνειν ἔοικε καὶ περὶ τὰς 

µελίττας ἐκ τῶν φαινοµένων. ἀνάγκη γὰρ ἤτοι φέρειν αὐ- 
τὰς ἄλλοθεν τὸν γόνον ὥσπερ τινές φασι - καὶ τοῦτον ἢ   
φυόµενον αὐτόµατον ἢ ἄλλου τινὸς ζῴου τίκτοντος - ἢ γεννᾶν 
αὐτάς· ἢ τὸν µὲν φέρειν τὸν δὲ γεννᾶν (καὶ γὰρ τοῦτο λέ- 
γουσί τινες ὡς τὸν τῶν κηφήνων µόνων φέρουσι γόνον)· καὶ 
γεννᾶν ἢ ὀχευοµένας ἢ ἀνοχεύτους· καὶ ὀχευοµένας γεννᾶν 
ἤτοι ἕκαστον γένος καθ' αὑτό, ἢ ἕν τι αὐτῶν τἆλλα, ἢ συν- 
δυαζόµενον ἄλλο γένος ἄλλῳ,  - λέγω δ' οἷον µελίττας µὲν 
γίγνεσθαι ἐκ µελιττῶν συνδυαζοµένων, κηφῆνας δ' ἐκ κη- 
φήνων καὶ τοὺς βασιλεῖς ἐκ τῶν βασιλέων, ἢ πάντα τἆλλα 
ἐξ ἑνὸς οἷον ἐκ τῶν καλουµένων βασιλέων καὶ ἡγεµόνων, ἢ 
ἐκ τῶν κηφήνων καὶ τῶν µελιττῶν· φασὶ γάρ τινες τοὺς 
µὲν ἄρρενας εἶναι τὰς δὲ θηλείας, οἱ δὲ τὰς µὲν µελίττας 
ἄρρενας τοὺς δὲ κηφῆνας θήλεις. 
                Ταῦτα δ' ἐστὶ πάντα ἀδύ- 
νατα συλλογιζοµένοις τὰ µὲν ἐκ τῶν συµβαινόντων ἰδίᾳ 
περὶ τὰς µελίττας, τὰ δ' ἐκ τῶν κοινοτέρων τοῖς ἄλλοις 
ζῴοις. εἴτε γὰρ µὴ τίκτουσαι φέρουσιν ἄλλοθεν ἔδει γίγνε- 
σθαι µελίττας, καὶ µὴ φερουσῶν τῶν µελιττῶν, ἐν τοῖς τόποις 
ἐξ ὧν τὸ σπέρµα φέρουσιν. διὰ τί γὰρ µετενεχθέντος µὲν 
ἔσται, ἐκεῖ δ' οὐκ ἔσται; προσήκει γὰρ οὐδὲν ἧττον, εἴτε φυό- 

µενον ἐν τοῖς ἄνθεσιν αὐτόµατον εἴτε ζῴου τινὸς τίκτοντος. κἂν 
εἴ γε ζῴου τινὸς ἑτέρου τὸ σπέρµα ἦν, ἐκεῖνο ἔδει γίγνεσθαι ἐξ 
αὐτοῦ ἀλλὰ µὴ µελίττας. ἔτι δὲ τὸ µὲν µέλι κοµίζειν 
εὔλογον (τροφὴ γάρ), τὸ δὲ τὸν γόνον ἀλλότριον ὄντα καὶ 
µὴ τροφὴν ἄτοπον. τίνος γὰρ χάριν; πάντα γὰρ ὅσα 
πραγµατεύεται περὶ τὰ τέκνα περὶ τὸν φαινόµενον οἰκεῖον 
διαπονεῖται γόνον. 
         Ἀλλὰ µὴν οὐδὲ τὰς µὲν µελίττας θηλείας 
εἶναι τοὺς δὲ κηφῆνας ἄρρενας εὔλογον· οὐδενὶ γὰρ τὸ πρὸς   
ἀλκὴν ὅπλον τῶν θηλειῶν ἀποδίδωσιν ἡ φύσις, εἰσὶ δ' οἱ 
µὲν κηφῆνες ἄκεντροι, αἱ δὲ µέλιτται πᾶσαι κέντρον ἔχου- 
σιν. οὐδὲ τοὐναντίον εὔλογον, τὰς µὲν µελίττας ἄρρενας τοὺς 
δὲ κηφῆνας θήλεις· οὐδὲν γὰρ τῶν ἀρρένων εἴωθε διαπονεῖ- 
σθαι περὶ τὰ τέκνα, νῦν δ' αἱ µέλιτται τοῦτο ποιοῦσιν. ὅλως 
δ' ἐπειδὴ φαίνεται ὁ µὲν τῶν κηφήνων γόνος ἐγγιγνόµενος 
καὶ µηθενὸς ὄντος κηφῆνος, ὁ δὲ τῶν µελιττῶν οὐκ ἐγ- 



γιγνόµενος ἄνευ τῶν βασιλέων (διὸ καί φασί τινες τὸν τῶν 
κηφήνων φέρεσθαι µόνον), δῆλον ὡς οὐκ ἐξ ὀχείας γίγνονται, 
οὔτ' ἐξ ἑκατέρου τοῦ γένους αὐτοῦ αὑτῷ συνδυαζοµένου οὔτ' ἐκ 
µελιττῶν καὶ κηφήνων. τό τε τοῦτον φέρειν µόνον διά τε τὰ 
εἰρηµένα ἀδύνατον, καὶ οὐκ εὔλογον µὴ περὶ πᾶν τὸ γένος 
 
Bekker page 759b, line 15 
 
αὐτῶν ὅµοιόν τι συµβαίνειν πάθος. ἀλλὰ µὴν οὐδ' αὐτὰς 
τὰς µελίττας ἐνδέχεται τὰς µὲν ἄρρενας εἶναι τὰς δὲ θη- 
λείας· ἐν πᾶσι γὰρ διαφέρει τοῖς γένεσι τὸ θῆλυ καὶ τὸ 
ἄρρεν. κἂν ἐγέννων αὐταὶ αὑτάς· νῦν δ' οὐ φαίνεται γι- 
γνόµενος ὁ γόνος αὐτῶν ἐὰν µὴ ἐνῶσιν οἱ ἡγεµόνες, ὥς 
φασιν. κοινὸν δὲ καὶ πρὸς τὴν ἐξ ἀλλήλων γένεσιν καὶ 
πρὸς τὴν ἐκ τῶν κηφήνων, καὶ χωρὶς καὶ µετ' ἀλλήλων, τὸ 
µηδέποτε ὦφθαι ὀχευόµενον µηθὲν αὐτῶν· εἰ δ' ἦν ἐν αὐ- 
τοῖς τὸ µὲν θῆλυ τὸ δ' ἄρρεν πολλάκις ἂν τοῦτο συνέβαινεν. 
λείπεται δ', εἴπερ ἐξ ὀχείας γίγνεται, τοὺς βασιλεῖς γεννᾶν 
συνδυαζοµένους. 
         Ἀλλ' οἱ κηφῆνες φαίνονται γιγνόµενοι καὶ 
µὴ ἐνόντων ἡγεµόνων, ὧν οὔτε φέρειν οἷόν τε τὸν γόνον τὰς 
µελίττας οὔτε γεννᾶν αὐτὰς ὀχευοµένας. λείπεται δή, κα- 
θάπερ φαίνεται συµβαῖνον ἐπί τινων ἰχθύων, τὰς µελίττας 
ἄνευ ὀχείας γεννᾶν τοὺς κηφῆνας, τῷ µὲν γεννᾶν οὔσας θη- 
λείας, ἐχούσας δ' ἐν αὑταῖς ὥσπερ τὰ φυτὰ καὶ τὸ θῆλυ   
καὶ τὸ ἄρρεν. διὸ καὶ τὸ πρὸς τὴν ἀλκὴν ἔχουσιν ὄργανον· οὐ 
γὰρ δεῖ θῆλυ καλεῖν ἐν ᾧ ἄρρεν µή ἐστι κεχωρισµένον. εἰ 
δ' ἐπὶ τῶν κηφήνων τοῦτο φαίνεται συµβαῖνον καὶ γιγνόµενοι 
µὴ ἐξ ὀχείας, ἤδη καὶ κατὰ τῶν µελιττῶν καὶ τῶν βασιλέων 

τὸν αὐτὸν ἀναγκαῖον εἶναι λόγον καὶ µὴ γεννᾶσθαι ἐξ ὀχείας. 
εἰ µὲν οὖν ἄνευ τῶν βασιλέων ἐφαίνετ' ἐγγιγνόµενος ὁ γόνος 
τῶν µελιττῶν, κἂν τὰς µελίττας ἀναγκαῖον ἦν ἐξ αὑτῶν 
ἄνευ ὀχείας γίγνεσθαι. νῦν δ' ἐπειδὴ τοῦτ' οὔ φασιν οἱ περὶ 
τὴν θεραπείαν τούτων τῶν ζῴων ὄντες, λείπεται τοὺς βασιλεῖς 
καὶ αὑτοὺς γεννᾶν καὶ τὰς µελίττας. 
                 Ὄντος δὴ περιττοῦ τοῦ 
γένους καὶ ἰδίου τοῦ τῶν µελιττῶν καὶ ἡ γένεσις αὐτῶν ἴδιος 
εἶναι φαίνεται. τὸ µὲν γὰρ γεννᾶν τὰς µελίττας ἄνευ ὀχεί- 
ας εἴη ἂν καὶ ἐπ' ἄλλων ζῴων συµβαῖνον, ἀλλὰ τὸ µὴ τὸ 
 
αὐτὸ γένος γεννᾶν ἴδιον· οἱ γὰρ ἐρυθρῖνοι γεννῶσιν ἐρυθρίνους 
καὶ αἱ χάνναι χάννας. αἴτιον δ' ὅτι καὶ αὐταὶ γεννῶνται 
αἱ µέλιτται οὐχ ὥσπερ αἱ µυῖαι καὶ τὰ τοιαῦτα τῶν ζῴων 
ἀλλ' ἐξ ἑτέρου µὲν συγγενοῦς δὲ γένους· γίγνονται γὰρ ἐκ τῶν 
ἡγεµόνων. διὸ καὶ ἔχει ἀνάλογόν πως ἡ γένεσις αὐτῶν· οἱ 
µὲν γὰρ ἡγεµόνες µεγέθει µὲν ὅµοιοί εἰσι τοῖς κηφῆσι, τῷ 



δὲ κέντρον ἔχειν ταῖς µελίτταις· αἱ µὲν οὖν µέλιτται κατὰ 
τοῦτ' ἐοίκασιν αὐτοῖς, οἱ δὲ κηφῆνες κατὰ τὸ µέγεθος· ἀ- 
νάγκη γάρ τι παραλλάττειν, εἰ µὴ δεῖ ἀεὶ τὸ αὐτὸ γένος 
ἐξ ἑκάστου γίγνεσθαι (τοῦτο δ' ἀδύνατον· πᾶν γὰρ ἂν τὸ γένος 

ἡγεµόνες ἦσαν). αἱ µὲν οὖν µέλιτται κατὰ τὴν δύναµιν αὐ- 
τοῖς ὡµοίωνται καὶ τῷ τίκτειν, οἱ δὲ κηφῆνες κατὰ τὸ µέ-   
γεθος. [εἰ δ' εἶχον καὶ κέντρον ἡγεµόνες ἂν ἦσαν. νῦν δὲ 
τοῦτο λείπεται τῆς ἀπορίας· οἱ γὰρ ἡγεµόνες ἀµφοτέροις 
ἐοίκασιν ἐν τῷ αὐτῷ τοῖς γένεσι, τῷ µὲν κέντρον ἔχειν ταῖς 
µελίτταις τῷ δὲ µεγέθει τοῖς κηφῆσιν.] ἀναγκαῖον δὲ καὶ 
τοὺς ἡγεµόνας γίγνεσθαι ἔκ τινος. ἐπεὶ οὖν οὔτ' ἐκ τῶν µελιττῶν 
οὔτ' ἐκ τῶν κηφήνων αὐτοῖς ἀναγκαῖον καὶ αὑτοὺς γεννᾶν. 
γίγνονται δ' ἐπὶ τέλει οἱ κύτταροι αὐτῶν καὶ οὐ πολλοὶ τὸν 
ἀριθµόν. ὥστε συµβαίνει τοὺς µὲν ἡγεµόνας γεννᾶν µὲν καὶ 
αὑτούς, γεννᾶν δὲ καὶ ἄλλο τι γένος (τοῦτο δ' ἐστὶ τὸ τῶν 
µελιττῶν), τὰς δὲ µελίττας ἄλλο µέν τι γεννᾶν, τοὺς κη- 
φῆνας, αὑτὰς δὲ µηκέτι γεννᾶν, ἀλλὰ τοῦτ' ἀφῃρῆσθαι αὐ- 
τῶν. ἐπεὶ δ' ἀεὶ τὸ κατὰ φύσιν ἔχει τάξιν, διὰ τοῦτο τῶν 
κηφήνων ἀναγκαῖον καὶ τὸ ἄλλο τι γένος γεννᾶν ἀφῃρῆ- 
σθαι. ὅπερ καὶ φαίνεται συµβαῖνον· αὐτοὶ µὲν γὰρ γίγνον- 
ται, ἄλλο δ' οὐθὲν γεννῶσιν ἀλλ' ἐν τῷ τρίτῳ ἀριθµῷ πέ- 
ρας ἔσχεν ἡ γένεσις. καὶ οὕτω δὴ συνέστηκε τῇ φύσει κα- 
λῶς ὥστ' αἰεὶ διαµένειν ὄντα τὰ γένη καὶ µηδὲν ἐλλείπειν, 
µὴ πάντων γεννώντων. εὔλογον δὲ καὶ τοῦτο συµβαίνειν, ἐν 
µὲν ταῖς εὐετηρίαις µέλι καὶ κηφῆνας γίγνεσθαι πολλούς, ἐν 

δὲ ταῖς ἐποµβρίαις ὅλως γόνον πολύν. αἱ µὲν γὰρ ὑγρό- 
τητες περίττωµα ποιοῦσι πλεῖον ἐν τοῖς σώµασι τῶν ἡγεµό- 
νων, αἱ δ' εὐετηρίαι ἐν τοῖς τῶν µελιττῶν· ἐλάττω γὰρ ὄντα 
τῷ µεγέθει δεῖται τῆς εὐετηρίας µᾶλλον. εὖ δὲ καὶ τὸ τοὺς 
βασιλεῖς ὥσπερ πεποιηµένους ἐπὶ τέκνωσιν ἔσω µένειν ἀφει- 
µένους τῶν ἀναγκαίων ἔργων, καὶ µέγεθος δὲ ἔχειν ὥσπερ 
ἐπὶ τεκνοποιίαν συστάντος τοῦ σώµατος αὐτῶν· τούς τε κη-   
φῆνας ἀργοὺς ἅτ' οὐδὲν ἔχοντας ὅπλον πρὸς τὸ διαµάχεσθαι 
περὶ τῆς τροφῆς καὶ διὰ τὴν βραδυτῆτα τὴν τοῦ σώµατος. 
αἱ δὲ µέλιτται µέσαι [τὸ µέγεθός] εἰσιν ἀµφοῖν (χρήσιµοι 
γὰρ οὕτω πρὸς τὴν ἐργασίαν), καὶ ἐργάτιδες ὡς καὶ τέκνα 
τρέφουσαι καὶ πατέρας. ὁµολογούµενον δ' ἐστὶ καὶ τὸ ἐπακο- 
λουθεῖν τοῖς βασιλεῦσι τῷ τὴν γένεσιν ἐκ τούτων εἶναι τὴν τῶν 
µελιττῶν (εἰ γὰρ µηθὲν τοιοῦτον ὑπῆρχεν, οὐκ εἶχε λόγον 
τὰ συµβαίνοντα περὶ τὴν ἡγεµονίαν αὐτῶν), καὶ τὸ τοὺς 
µὲν ἐᾶν µηθὲν ἐργαζοµένους ὡς γονεῖς, τοὺς δὲ κηφῆνας κο- 
λάζειν ὡς τέκνα· κάλλιον γὰρ τὰ τέκνα κολάζειν καὶ ὧν 
µηθέν ἐστιν ἔργον. τὸ δὲ τὰς µελίττας γεννᾶν πολλὰς αὐτοὺς 



ὄντας ὀλίγους τοὺς ἡγεµόνας παραπλήσιον ἔοικε συµβαίνειν 
τῇ γενέσει τῇ τῶν λεόντων, οἳ τὸ πρῶτον πέντε γεννήσαντες 
ὕστερον ἐλάττω γεννῶσι καὶ τέλος ἕν, εἶτ' οὐδέν. οἱ δ' ἡγε- 

µόνες τὸ µὲν πρῶτον πλῆθος, ὕστερον δ' ὀλίγους αὑτούς, κἀ- 
κείνων µὲν ἐλάττω τὸν γόνον, αὐτῶν δ' ἐπεὶ τοῦ πλήθους ἀφ- 
εῖλε, τὸ µέγεθος αὐτοῖς ἀπέδωκεν ἡ φύσις. 
                    Ἐκ µὲν οὖν τοῦ 
λόγου τὰ περὶ τὴν γένεσιν τῶν µελιττῶν τοῦτον ἔχειν φαίνε- 
ται τὸν τρόπον καὶ ἐκ τῶν συµβαίνειν δοκούντων περὶ αὐ- 
τάς· οὐ µὴν εἴληπταί γε τὰ συµβαίνοντα ἱκανῶς, ἀλλ' ἐάν 
ποτε ληφθῇ τότε τῇ αἰσθήσει µᾶλλον τῶν λόγων πιστευ- 
τέον, καὶ τοῖς λόγοις ἐὰν ὁµολογούµενα δεικνύωσι τοῖς 
φαινοµένοις.   
        [[Πρὸς δὲ τὸ µὴ ἐξ ὀχείας γίγνεσθαι σηµεῖον 
καὶ τὸ τὸν γόνον φαίνεσθαι µικρὸν ἐν τοῖς τοῦ κηρίου κυττα- 
ρίοις· ὅσα δ' ἐξ ὀχείας τῶν ἐντόµων γεννᾶται συνδυάζεται 
µὲν πολὺν χρόνον, τίκτει δὲ ταχέως καὶ µέγεθος ἔχον 
σκωληκοειδές.]] 
      Περὶ δὲ τὴν γένεσιν τὴν τῶν συγγενῶν ζῴων 
αὐταῖς, οἷον ἀνθρηνῶν τε καὶ σφηκῶν, τρόπον τιν' ἔχει παρα- 
πλησίως πᾶσιν, ἀφῄρηται δὲ τὸ περιττὸν εὐλόγως· οὐ 
γὰρ ἔχουσιν οὐθὲν θεῖον ὥσπερ τὸ γένος τὸ τῶν µελιττῶν. 
γεννῶσι µὲν γὰρ αἱ µῆτραι καλούµεναι καὶ τὰ πρῶτα 
συµπλάττουσι τῶν κηρίων, ὀχευόµεναι δὲ γεννῶσιν ὑπ' ἀλ- 

λήλων· ὦπται γὰρ πολλάκις ὁ συνδυασµὸς αὐτῶν. πόσας 
δ' ἔχουσι διαφορὰς ἢ πρὸς ἄλληλα τῶν τοιούτων γενῶν ἕκα- 
στον ἢ πρὸς τὰς µελίττας ἐκ τῶν περὶ τὰς ἱστορίας ἀναγε- 
γραµµένων δεῖ θεωρεῖν. 
 Καὶ περὶ µὲν τῶν ἐντόµων τῆς γενέσεως εἴρηται πάν- 
των, περὶ δὲ τῶν ὀστρακοδέρµων λεκτέον. 
                    Ἔχει δὲ καὶ τού- 
των τὰ περὶ τὴν γένεσιν τῇ µὲν ὁµοίως τῇ δ' οὐχ ὁµοίως 
τοῖς ἄλλοις. καὶ τοῦτ' εὐλόγως συµβαίνει· πρὸς µὲν γὰρ 
τὰ ζῷα φυτοῖς ἐοίκασι πρὸς δὲ τὰ φυτὰ ζῴοις, ὥστε τρό- 
πον µέν τινα ἀπὸ σπέρµατος φαίνεσθαι γιγνόµενα, τρόπον 
δ' ἄλλον οὐκ ἀπὸ σπέρµατος, καὶ τῇ µὲν αὐτόµατα τῇ δ' 
ἀφ' αὑτῶν, ἢ τὰ µὲν οὕτως τὰ δ' ἐκείνως. διὰ δὲ τὸ τοῖς 
φυτοῖς ἀντίστροφον ἔχειν τὴν φύσιν, διὰ τοῦτο ἐν µὲν τῇ γῇ 
τῶν ὀστρακοδέρµων οὐθὲν ἢ µικρόν τι γίγνεται γένος, οἷον τὸ 
τῶν κοχλιῶν κἂν εἴ τι τοιοῦτον ἕτερον µὲν σπάνιον δέ, ἐν δὲ 
τῇ θαλάττῃ καὶ τοῖς ὁµοίοις ὑγροῖς πολλὰ καὶ παντοδα- 
πὴν ἔχοντα µορφήν. τὸ δὲ τῶν φυτῶν γένος ἐν µὲν τῇ θα-   
λάττῃ καὶ τοῖς τοιούτοις µικρὸν καὶ πάµπαν ὡς εἰπεῖν οὐθέν, 



ἐν δὲ τῇ γῇ τὰ τοιαῦτα γίγνεται πάντα· τὴν γὰρ φύσιν 
ἀνάλογον ἔχει, καὶ διέστηκεν ὅσῳ ζωτικώτερον τὸ ὑγρὸν τοῦ 

ξηροῦ καὶ γῆς ὕδωρ τοσοῦτον ἡ τῶν ὀστρακοδέρµων φύσις τῆς 
τῶν φυτῶν, ἐπεὶ βούλεταί γε ὡς τὰ φυτὰ πρὸς τὴν γῆν 
οὕτως ἔχειν τὰ ὀστρακόδερµα πρὸς τὸ ὑγρόν, ὡς ὄντα τὰ 
µὲν φυτὰ ὡσπερανεὶ ὄστρεα χερσαῖα τὰ δὲ ὄστρεα ὡσπερ- 
ανεὶ φυτὰ ἔνυδρα. 
          ∆ιὰ τοιαύτην δ' αἰτίαν καὶ πολύµορφα 
τὰ ἐν τῷ ὑγρῷ µᾶλλόν ἐστι τῶν ἐν τῇ γῇ· τό τε γὰρ 
ὑγρὸν εὐπλαστοτέραν ἔχει τὴν φύσιν τῆς γῆς καὶ σωµατι- 
κὴν οὐ πολλῷ ἧττον, καὶ µάλιστα τὰ ἐν τῇ θαλάττῃ τοιαῦτα· 
τὸ µὲν γὰρ πότιµον γλυκὺ µὲν καὶ τρόφιµον, ἧττον 
δὲ σωµατῶδες καὶ ψυχρόν ἐστιν. διόπερ ὅσα ἄναιµα καὶ 
µὴ θερµὰ τὴν φύσιν οὐ γίγνεται ἐν ταῖς λίµναις οὐδὲ τῶν 
ἁλµυρῶν ἐν τοῖς ποτιµωτέροις ἀλλ' ἧττον, οἷον τὰ ὀστρα- 
κόδερµα καὶ τὰ µαλάκια καὶ τὰ µαλακόστρακα (πάντα 
γὰρ ἄναιµα καὶ ψυχρὰ ταῦτα τὴν φύσιν ἐστίν), ἐν δὲ ταῖς 
λιµνοθαλάτταις καὶ πρὸς ταῖς ἐκβολαῖς τῶν ποταµῶν γί- 
γνονται· ζητοῦσι γὰρ ἅµα τήν τ' ἀλέαν καὶ τὴν τροφήν, ἡ 
δὲ θάλαττα ὑγρά τε καὶ σωµατώδης πολλῷ µᾶλλον τοῦ 
ποτίµου καὶ θερµὴ τὴν φύσιν ἐστί, καὶ κεκοινώνηκε πάντων 
τῶν µορίων, ὑγροῦ καὶ πνεύµατος καὶ γῆς, ὥστε καὶ πάντων 
µετέχειν τῶν καθ' ἕκαστον γιγνοµένων ἐν τοῖς τόποις ζῴων. 

τὰ µὲν γὰρ φυτὰ θείη τις ἂν γῆς, ὕδατος δὲ τὰ ἔνυδρα, 
τὰ δὲ πεζὰ ἀέρος· τὸ δὲ µᾶλλον καὶ ἧττον καὶ ἐγγύτερον 
καὶ πορρώτερον πολλὴν ποιεῖ καὶ θαυµαστὴν διαφοράν. τὸ 
δὲ τέταρτον γένος οὐκ ἐπὶ τούτων τῶν τόπων δεῖ ζητεῖν· καί-   
τοι βούλεταί γέ τι κατὰ τὴν τοῦ πυρὸς εἶναι τάξιν· τοῦτο γὰρ 
τέταρτον ἀριθµεῖται τῶν σωµάτων. ἀλλὰ τὸ µὲν πῦρ ἀεὶ 
φαίνεται τὴν µορφὴν οὐκ ἰδίαν ἔχον, ἀλλ' ἐν ἑτέρῳ τῶν σω- 
 
µάτων· ἢ γὰρ ἀὴρ ἢ καπνὸς ἢ γῆ φαίνεται τὸ πεπυρω- 
µένον. ἀλλὰ δεῖ τὸ τοιοῦτον γένος ζητεῖν ἐπὶ τῆς σελήνης· 
αὕτη γὰρ φαίνεται κοινωνοῦσα τῆς τετάρτης ἀποστάσεως. 
ἀλλὰ περὶ µὲν τούτων ἄλλος ἂν εἴη λόγος. 
                   Ἡ δὲ τῶν ὀστρα- 
κοδέρµων συνίσταται φύσις τῶν µὲν αὐτόµατος, ἐνίων δὲ 
προϊεµένων τινὰ δύναµιν ἀφ' αὑτῶν, πολλάκις δὲ γιγνοµένων 
καὶ τούτων ἀπὸ συστάσεως αὐτοµάτου. δεῖ δὴ λαβεῖν τὰς 
γενέσεις τὰς τῶν φυτῶν. τούτων γὰρ γίγνεται τὰ µὲν ἀπὸ 
σπέρµατος τὰ δ' ἀπὸ σπαραγµάτων ἀποφυτευοµένων, ἔνια 
δὲ τῷ παραβλαστάνειν, οἷον τὸ τῶν κροµµύων γένος. τοῦτον 
µὲν οὖν οἱ µύες γίγνονται τὸν τρόπον· παραφύονται γὰρ ἐλάτ- 



τους ἀεὶ παρὰ τὴν ἀρχήν. κήρυκες δὲ καὶ πορφύραι καὶ τὰ 

λεγόµενα κηριάζειν οἷον ἀπὸ σπερµατικῆς φύσεως προΐενται 
µυξώδεις ὑγρότητας. σπέρµα δ' οὐθὲν τούτων δεῖ νοµίζειν 
ἀλλὰ κατὰ τὸν εἰρηµένον τρόπον µετέχειν τῆς ὁµοιότητος 
τοῖς φυτοῖς· διὸ καὶ γίγνεται πλῆθος τῶν τοιούτων ὅταν ἅπαξ 
γένηταί τι. πάντα µὲν γὰρ ταῦτα καὶ αὐτόµατα συµβαί- 
νει γίγνεσθαι, κατὰ λόγον δὲ καὶ ὑπαρξάντων συνίστασθαι 
µᾶλλον. περιγίγνεσθαι γάρ τι περίττωµα πρὸς ἑκάστῳ τῆς 
ἀρχῆς εὔλογον ἀφ' ἧς παραβλαστάνει τῶν παραφυοµένων 
ἕκαστον. ἐπεὶ δὲ παραπλησίαν ἔχει τὴν δύναµιν ἡ τροφὴ 
καὶ τὸ ταύτης περίττωµα, τῶν κηριαζόντων ὁµοίαν εἰκός 
ἐστιν εἶναι τῇ ἐξ ἀρχῆς συστάσει οὐσίαν· διόπερ εὔλογον γί- 
γνεσθαι καὶ ἐκ ταύτης.   
            Ὅσα δὲ µήτε παραβλαστάνει µήτε 
κηριάζει, τούτων δὲ πάντων ἡ γένεσις αὐτόµατός ἐστιν. πάντα 
δὲ τὰ συνιστάµενα τὸν τρόπον τοῦτον καὶ ἐν γῇ καὶ ἐν ὕδατι 
φαίνεται γιγνόµενα µετὰ σήψεως καὶ µιγνυµένου τοῦ ὀµβρίου 
ὕδατος· ἀποκρινοµένου γὰρ τοῦ γλυκέος εἰς τὴν συνισταµένην 
ἀρχὴν τὸ περιττεῦον τοιαύτην λαµβάνει µορφήν. γίγνεται 
δ' οὐθὲν σηπόµενον ἀλλὰ πεττόµενον· ἡ δὲ σῆψις καὶ τὸ 
σαπρὸν περίττωµα τοῦ πεφθέντος ἐστίν· οὐθὲν γὰρ ἐκ παντὸς 
γίγνεται καθάπερ οὐδ' ἐν τοῖς ὑπὸ τῆς τέχνης δηµιουργουµένοις -   

οὐθὲν γὰρ ἂν ἔδει ποιεῖν - νῦν δὲ τὸ µὲν ἡ τέχνη τῶν ἀχρή- 
στων ἀφαιρεῖ, τὸ δ' ἡ φύσις. 
              Γίγνονται δ' ἐν γῇ καὶ ἐν ὑγρῷ 
τὰ ζῷα καὶ τὰ φυτὰ διὰ τὸ ἐν γῇ µὲν ὕδωρ ὑπάρχειν 
ἐν δ' ὕδατι πνεῦµα, ἐν δὲ τούτῳ παντὶ θερµότητα ψυχικήν, 
ὥστε τρόπον τινὰ πάντα ψυχῆς εἶναι πλήρη· διὸ συνίστα- 
ται ταχέως ὁπόταν ἐµπεριληφθῇ. ἐµπεριλαµβάνεται δὲ καὶ 
γίγνεται θερµαινοµένων τῶν σωµατικῶν ὑγρῶν οἷον ἀφρώδης 
ποµφόλυξ. αἱ µὲν οὖν διαφοραὶ τοῦ τιµιώτερον εἶναι τὸ γέ- 
νος καὶ ἀτιµότερον τὸ συνιστάµενον ἐν τῇ περιλήψει τῆς ἀρ- 
χῆς τῆς ψυχικῆς ἐστιν. τούτου δὲ καὶ οἱ τόποι αἴτιοι καὶ τὸ 
σῶµα τὸ περιλαµβανόµενον. ἐν δὲ τῇ θαλάττῃ πολὺ τὸ 
γεῶδες ἔνεστιν· διόπερ ἐκ τῆς τοιαύτης συστάσεως ἡ τῶν 
ὀστρακοδέρµων γίγνεται φύσις, κύκλῳ µὲν τοῦ γεώδους σκλη- 
ρυνοµένου καὶ πηγνυµένου τὴν αὐτὴν πῆξιν τοῖς ὀστοῖς καὶ τοῖς 
κέρασι (πυρὶ γὰρ ἄτηκτα ταῦτ' ἐστίν), ἐντὸς δὲ περιλαµ- 
βανοµένου τοῦ τὴν ζωὴν ἔχοντος σώµατος.   
                     Μόνον δὲ τῶν 
τοιούτων συνδυαζοµένων ἑώραται τὸ τῶν κοχλιῶν γένος. εἰ 
δ' ἐκ τοῦ συνδυασµοῦ ἡ γένεσις αὐτῶν ἐστιν ἢ µὴ οὔπω συν- 
ῶπται ἱκανῶς. 

      Ζητήσειε δ' ἄν τις βουλόµενος ὀρθῶς ζητεῖν τί 
τὸ κατὰ τὴν ὑλικὴν ἀρχὴν συνιστάµενόν ἐστιν ἐν τοῖς τοιούτοις. 
ἐν µὲν γὰρ τοῖς θήλεσι περίττωµά τι τοῦ ζῴου τοῦτ' ἔστιν, ὃ 
ἡ παρὰ τοῦ ἄρρενος ἀρχὴ κινοῦσα, δυνάµει τοιοῦτον ὂν οἷον 
ἀφ' οὗπερ ἦλθεν, ἀποτελεῖ τὸ ζῷον. ἐνταῦθα δὲ τί δεῖ λέγειν 
τὸ τοιοῦτον, καὶ πόθεν καὶ τίς ἡ κινοῦσα ἀρχὴ ἡ κατὰ τὸ 
ἄρρεν; δεῖ δὴ λαβεῖν ὅτι καὶ ἐν τοῖς ζῴοις τοῖς γεννῶσιν 
ἐκ τῆς εἰσιούσης τροφῆς ἡ ἐν τῷ ζῴῳ θερµότης ἀποκρίνουσα 
καὶ συµπέττουσα ποιεῖ τὸ περίττωµα, τὴν ἀρχὴν τοῦ κυήµα- 
τος. ὁµοίως δὲ καὶ ἐν τοῖς φυτοῖς, πλὴν ἐν µὲν τούτοις καὶ ἔν 
τισι τῶν ζῴων οὐθὲν προσδεῖται τῆς τοῦ ἄρρενος ἀρχῆς (ἔχει 
γὰρ ἐν αὑτοῖς µεµιγµένην), τὸ δὲ τῶν πλείστων ζῴων περίτ- 
τωµα προσδεῖται. τροφὴ δ' ἐστὶ τοῖς µὲν ὕδωρ καὶ γῆ, τοῖς 
δὲ τὰ ἐκ τούτων, ὥσθ' ὅπερ ἡ ἐν τοῖς ζῴοις θερµότης ἐκ τῆς 
τροφῆς ἀπεργάζεται, τοῦθ' ἡ τῆς ὥρας ἐν τῷ περιέχοντι 
θερµότης ἐκ θαλάττης καὶ γῆς συγκρίνει πέττουσα καὶ συν- 
ίστησιν. τὸ δ' ἐναπολαµβανόµενον ἢ ἀποκρινόµενον ἐν τῷ 
πνεύµατι τῆς ψυχικῆς ἀρχῆς κύηµα ποιεῖ καὶ κίνησιν ἐν- 
τίθησιν. ἡ µὲν οὖν τῶν φυτῶν τῶν ἀπὸ ταὐτοµάτου γιγνοµέ- 
νων σύστασις ὁµοειδής ἐστιν· ἔκ τινος γὰρ µορίου γίγνεται, καὶ 
τὸ µὲν ἀρχὴ τὸ δὲ τροφὴ γίγνεται ἡ πρώτη τοῖς ἐκφυοµέ- 

νοις.  - τὰ δὲ τῶν ζῴων σκωληκοτοκεῖται, καὶ τῶν ἀναίµων 
ὅσα µὴ ἀπὸ ζῴων γίγνεται καὶ τῶν ἐναίµων, οἷον γένος τι 
κεστρέων καὶ ἄλλων ποταµίων ἰχθύων, ἔτι δὲ τὸ τῶν ἐγχέ-   
λεων γένος· ἅπαντα γὰρ ταῦτα καίπερ ὀλίγαιµον ἔχοντα 
τὴν φύσιν ὅµως ἔναιµά ἐστι, καὶ καρδίαν ἔχουσι τὴν ἀρχὴν 
τὴν τῶν µορίων αἱµατικήν. τὰ δὲ καλούµενα γῆς ἔντερα 
σκώληκος ἔχει φύσιν, ἐν οἷς ἐγγίγνεται τὸ σῶµα τὸ τῶν 
ἐγχέλεων. διὸ καὶ περὶ τῆς τῶν ἀνθρώπων καὶ τετραπόδων 
γενέσεως ὑπολάβοι τις ἄν, εἴπερ ἐγίγνοντό ποτε γηγενεῖς 
ὥσπερ φασί τινες, δύο τρόπων τούτων γίγνεσθαι τὸν ἕτερον· ἢ 
γὰρ ὡς σκώληκος συνισταµένου τὸ πρῶτον ἢ ἐξ ᾠῶν.  - ἀναγκαῖον 
γὰρ ἢ ἐν αὑτοῖς ἔχειν τὴν τροφὴν εἰς τὴν αὔξησιν (τὸ δὲ 
τοιοῦτον κύηµα σκώληξ ἐστίν) ἢ λαµβάνειν ἄλλοθεν, τοῦτο 
δ' ἢ ἐκ τῆς γεννώσης ἢ ἐκ µορίου τοῦ κυήµατος· ὥστ' εἰ θά- 
τερον ἀδύνατον, ἐπιρρεῖν ἐκ τῆς γῆς ὥσπερ ἐν τοῖς ἄλλοις 
ζῴοις ἐκ τῆς µητρός, ἀναγκαῖον ἐκ µορίου λαµβάνειν τοῦ 
κυήµατος· τὴν δὲ τοιαύτην ἐξ ᾠοῦ λέγοµεν εἶναι γένεσιν. 
- ὅτι µὲν οὖν, εἴπερ ἦν τις ἀρχὴ τῆς γενέσεως πᾶσι τοῖς ζῴοις, 
εὔλογον τοῖν δυοῖν τούτοιν εἶναι τὴν ἑτέραν φανερόν· ἧττον 
δ' ἔχει λόγον ἐκ τῶν ᾠῶν· οὐθενὸς γὰρ τοιαύτην ὁρῶµεν ζῴου 
γένεσιν ἀλλὰ τὴν ἑτέραν, καὶ τῶν ἐναίµων τῶν ῥηθέντων 

καὶ τῶν ἀναίµων. τοιαῦτα δ' ἐστὶ τῶν τ' ἐντόµων ἔνια καὶ 
τὰ ὀστρακόδερµα περὶ ὧν ὁ λόγος· οὐ γὰρ ἐκ µορίου γί- 
γνονταί τινος ὥσπερ τὰ ᾠοτοκούµενα, ποιοῦνται δὲ καὶ τὴν 
αὔξησιν ὁµοίως τοῖς σκώληξιν. ἐπὶ τὰ ἄνω γὰρ καὶ τὴν 
ἀρχὴν αὐξάνονται οἱ σκώληκες· ἐν τῷ κάτω γὰρ ἡ τροφὴ 
τοῖς ἄνω. καὶ τοῦτό γε ὁµοίως ἔχει τοῖς ἐκ τῶν ᾠῶν, πλὴν 
ἐκεῖνα µὲν καταναλίσκει πᾶν, ἐν δὲ τοῖς σκωληκοτοκουµέ- 
νοις ὅταν αὐξηθῇ ἐκ τῆς ἐν τῷ κάτω µορίῳ συστάσεως τὸ   
ἄνω µόριον, οὕτως ἐκ τῆς ὑπολοίπου διαρθροῦται τὸ κάτω- 
θεν. αἴτιον δ' ὅτι καὶ ὕστερον ἡ τροφὴ ἐν τῷ µορίῳ τῷ ὑπὸ 
τὸ ὑπόζωµα γίγνεται πᾶσιν. ὅτι δὲ τοῦτον τὸν τρόπον ποιεῖ- 
ται τὰ σκωληκώδη τὴν αὔξησιν δῆλον ἐπὶ τῶν µελιττῶν 
καὶ τῶν τοιούτων· κατ' ἀρχὰς γὰρ τὸ µὲν κάτω µόριον µέγα 
ἔχουσι τὸ δ' ἄνω µικρόν. καὶ ἐπὶ τῶν ὀστρακοδέρµων δὲ 
τὸν αὐτὸν τρόπον ἔχει τὰ περὶ τὴν αὔξησιν. φανερὸν δὲ καὶ 
τοῦτ' ἐπὶ τῶν στροµβωδῶν <ἐν> ταῖς ἑλίκαις· ἀεὶ γὰρ αὐξανο- 
µένων γίγνονται µείζους ἐπὶ τὸ πρόσθιον καὶ τὴν καλουµένην 
κεφαλήν. 
    Ὃν µὲν οὖν τρόπον ἔχει ἡ γένεσις καὶ τούτων καὶ 
τῶν ἄλλων τῶν αὐτοµάτων εἴρηται σχεδόν. 
                    Ὅτι δὲ συνίστα- 

ται αὐτόµατα πάντα τὰ ὀστρακόδερµα φανερὸν ἐκ τῶν 
τοιούτων ὅτι πρός τε τοῖς πλοίοις γίγνεται σηποµένης τῆς 
ἀφρώδους ἰλύος, καὶ πολλαχοῦ οὗ πρότερον οὐθὲν ὑπῆρχε 
τοιοῦτον, ὕστερον δι' ἔνδειαν ὑγροῦ τοῦ τόπου βορβορωθέντος 
 
ἐγένετο τὰ καλούµενα λιµνόστρεα τῶν ὀστρακηρῶν, οἷον περὶ 
Ῥόδον παραβαλόντος ναυτικοῦ στόλου καὶ ἐκβληθέντων κε- 
ραµίων εἰς τὴν θάλατταν, χρόνου γενοµένου καὶ βορβόρου περὶ 
αὐτὰ συναλισθέντος ὄστρεα εὑρίσκοντ' ἐν αὐτοῖς. ὅτι δ' οὐδ' 
ἀφίησι τὰ τοιαῦτα οὐθὲν ἀφ' αὑτῶν γεννητικὸν τεκµήριον· 
ἐπεὶ γὰρ Χῖοί τινες ἐκ Πύρρας τῆς ἐν Λέσβῳ τῶν ὀστρέων 
διεκόµισαν ζῶντα καὶ εἰς τόπους τινὰς τῆς θαλάττης εὐρι-   
πώδεις καὶ ὁµόρρους ἀφεῖσαν, πλείω µὲν τῷ χρόνῳ οὐδὲν ἐγέ- 
νετο, τὸ δὲ µέγεθος εἰς αὔξησιν ἐπέδωκε πολύ. τὰ δὲ λε- 
γόµενα ᾠὰ οὐθὲν συµβάλλεται πρὸς τὴν γένεσιν ἀλλ' ἐστὶν 
εὐτροφίας σηµεῖον, οἷον ἐν τοῖς ἐναίµοις ἡ πιότης· διὸ καὶ 
πρὸς τὴν ἐδωδὴν γίγνεται εὔχυµα κατὰ τοὺς καιροὺς τούτους. 
σηµεῖον δ' ὅτι τὰ τοιαῦτα ἀεὶ ἔχουσιν, οἷον αἱ πίνναι καὶ οἱ 
κήρυκες καὶ αἱ πορφύραι, πλὴν ὁτὲ µὲν µείζω ὁτὲ δ' 
ἐλάττω. ἔνια δ' οὐκ ἀεί, ἀλλὰ τοῦ µὲν ἔαρος ἔχουσι, προ- 
βαινούσης δὲ φθίνει τῆς ὥρας καὶ τέλος ἀφανίζεται πάµ- 

παν, οἷον οἵ τε κτένες καὶ οἱ µύες καὶ τὰ καλούµενα λι- 
µνόστρεα· ἡ γὰρ ὥρα αὕτη συµφέρει τοῖς σώµασιν αὐτῶν. 
τοῖς δὲ συµβαίνει τοιοῦτον οὐδὲν ἐπίδηλον, οἷον τοῖς τηθύοις. 
τὰ δὲ καθ' ἕκαστα περὶ τούτων καὶ ἐν οἷς γίγνονται τόποις 
ἐκ τῆς ἱστορίας θεωρείσθω. 
 

∆ 
 
 Περὶ µὲν οὖν τῆς γενέσεως τῆς τῶν ζῴων εἴρηται 
καὶ κοινῇ καὶ χωρὶς περὶ πάντων. ἐπεὶ δ' ἐν τοῖς τελειο- 
τάτοις αὐτῶν ἐστι τὸ θῆλυ καὶ τὸ ἄρρεν κεχωρισµένον, καὶ 
ταύτας τὰς δυνάµεις ἀρχάς φαµεν εἶναι πάντων καὶ ζῴων 
καὶ φυτῶν, ἀλλὰ τὰ µὲν αὐτὰς ἀχωρίστους ἔχει τὰ δὲ 
κεχωρισµένας, λεκτέον περὶ τῆς γενέσεως τῆς τούτων πρῶ- 
τον· ἔτι γὰρ ἀτελῶν ὄντων ἐν τῷ γένει διορίζεται τὸ θῆλυ 
καὶ τὸ ἄρρεν. πότερον δὲ καὶ πρὶν δήλην τὴν διαφορὰν εἶναι 
πρὸς τὴν αἴσθησιν ἡµῶν τὸ µὲν θῆλυ τὸ δ' ἄρρεν ἐστίν, ἐν τῇ 
µητρὶ λαβόντα τὴν διαφορὰν ἢ πρότερον, ἀµφισβητεῖται. 
φασὶ γὰρ οἱ µὲν ἐν τοῖς σπέρµασιν εἶναι ταύτην τὴν ἐναν-   
τίωσιν εὐθύς, οἷον Ἀναξαγόρας καὶ ἕτεροι τῶν φυσιολόγων· 
γίγνεσθαί τε γὰρ ἐκ τοῦ ἄρρενος τὸ σπέρµα, τὸ δὲ θῆλυ παρέ- 
χειν τὸν τόπον, καὶ εἶναι τὸ µὲν ἄρρεν ἐκ τῶν δεξιῶν τὸ δὲ 
θῆλυ ἐκ τῶν ἀριστερῶν, καὶ τῆς ὑστέρας τὰ µὲν ἄρρενα ἐν τοῖς 

δεξιοῖς εἶναι τὰ δὲ θήλεα ἐν τοῖς ἀριστεροῖς. οἱ δ' ἐν τῇ µή- 
τρᾳ, καθάπερ Ἐµπεδοκλῆς· τὰ µὲν γὰρ εἰς θερµὴν ἐλ- 
θόντα τὴν ὑστέραν ἄρρενα γίγνεσθαί φησι τὰ δ' εἰς ψυχρὰν 
θήλεα, τῆς δὲ θερµότητος καὶ τῆς ψυχρότητος τὴν τῶν 
καταµηνίων αἰτίαν εἶναι ῥύσιν, ἢ ψυχροτέραν οὖσαν ἢ θερ- 
µοτέραν καὶ παλαιοτέραν ἢ προσφατωτέραν. ∆ηµόκρι- 
τος δὲ ὁ Ἀβδηρίτης ἐν µὲν τῇ µητρὶ γίγνεσθαί φησι τὴν 
διαφορὰν τοῦ θήλεος καὶ τοῦ ἄρρενος, οὐ µέντοι διὰ θερµό- 
τητά γε ἢ ψυχρότητα τὸ µὲν γίγνεσθαι θῆλυ τὸ δ' ἄρρεν 
ἀλλ' ὁποτέρου ἂν κρατήσῃ τὸ σπέρµα τὸ ἀπὸ τοῦ µο- 
ρίου ἐλθὸν ᾧ διαφέρουσιν ἀλλήλων τὸ θῆλυ καὶ τὸ ἄρρεν. 
τοῦτο γὰρ ὡς ἀληθῶς Ἐµπεδοκλῆς ῥᾳθυµότερον ὑπείληφεν 
οἰόµενος ψυχρότητι καὶ θερµότητι διαφέρειν µόνον ἀλλή- 
λων, ὁρῶν ὅλα τὰ µόρια µεγάλην ἔχοντα διαφορὰν τήν 
τε τῶν αἰδοίων καὶ τὴν τῆς ὑστέρας. εἰ γὰρ πεπλασµένων 
τῶν ζῴων, τοῦ µὲν τὰ µόρια ἔχοντος τὰ τοῦ θήλεος 
τοῦ δὲ τὰ τοῦ ἄρρενος, καθάπερ εἰς κάµινον εἰς τὴν 
ὑστέραν τεθείη, τὸ µὲν ἔχον ὑστέραν εἰς θερµὴν τὸ δὲ µὴ 
ἔχον εἰς ψυχράν, ἔσται θῆλυ τὸ οὐκ ἔχον ὑστέραν καὶ ἄρρεν 
τὸ ἔχον. τοῦτο δ' ἀδύνατον. ὥστε ταύτῃ γε βέλτιον ἂν λέγοι 
∆ηµόκριτος· ζητεῖ γὰρ ταύτης τῆς γενέσεως τὴν διαφορὰν 

καὶ πειρᾶται λέγειν - εἰ δὲ καλῶς ἢ µὴ καλῶς ἕτερος   
λόγος. ἀλλὰ µὴν κἂν εἰ τῶν µορίων τῆς διαφορᾶς αἴτιον 
ἡ θερµότης καὶ ἡ ψυχρότης τοῦτο λεκτέον ἦν τοῖς ἐκείνως 
λέγουσιν· τοῦτο γάρ ἐστιν ὡς εἰπεῖν τὸ λέγειν περὶ γενέσεως 
ἄρρενος καὶ θήλεος· τοῦτο γὰρ διαφέρει φανερῶς. οὐ µικρὸν 
δὲ ἔργον τὸ ἀπ' ἐκείνης τῆς ἀρχῆς περὶ τῆς γενέσεως τού- 
των τῶν µορίων τὴν αἰτίαν συναγαγεῖν, ὡς ἀναγκαῖον ἀκο- 
λουθεῖν ψυχοµένῳ µὲν τῷ ζῴῳ γίγνεσθαι τοῦτο τὸ µόριον ἣν 
καλοῦσιν ὑστέραν, θερµαινοµένῳ δὲ µὴ γίγνεσθαι. τὸν αὐτὸν 
δὲ τρόπον καὶ περὶ τῶν εἰς τὴν ὁµιλίαν συντελούντων µο- 
ρίων· καὶ γὰρ ταῦτα διαφέρει καθάπερ εἴρηται πρότερον. 
 Ἔτι δὲ γίγνεται δίδυµα θῆλυ καὶ ἄρρεν ἅµα ἐν τῷ αὐτῷ 
µορίῳ πολλάκις τῆς ὑστέρας - καὶ τοῦθ' ἱκανῶς τεθεωρήκα- 
µεν ἐκ τῶν ἀνατοµῶν ἐν πᾶσι τοῖς ζῳοτοκοῦσι, καὶ ἐν τοῖς 
πεζοῖς καὶ ἐν τοῖς ἰχθύσιν· περὶ ὧν εἰ µὲν µὴ συνεωρά- 
κει εὐλόγως ἡµάρτανε ταύτην τὴν αἰτίαν εἰπών, εἰ δ' ἑω- 
ρακώς, ἄτοπον τὸ ἔτι νοµίζειν αἰτίαν εἶναι τὴν τῆς ὑστέρας 
θερµότητα ἢ ψυχρότητα· ἄµφω γὰρ ἂν ἐγίγνετο ἢ θήλεα 
ἢ ἄρρενα, νῦν δὲ τοῦτ' οὐχ ὁρῶµεν συµβαῖνον. 
                       Λέγοντί τε 
τὰ µόρια διεσπάσθαι τοῦ γιγνοµένου (τὰ µὲν γὰρ ἐν τῷ 

ἄρρενί φησιν εἶναι τὰ δ' ἐν τῷ θήλει, διὸ καὶ τῆς ἀλλήλων 
ὁµιλίας ἐπιθυµεῖν) ἀναγκαῖον καὶ τῶν τοιούτων διῃρῆσθαι 
τὸ µέγεθος καὶ γίγνεσθαι σύνοδον, ἀλλ' οὐ διὰ ψύξιν ἢ θερ- 
µασίαν. ἀλλὰ περὶ µὲν τῆς τοιαύτης αἰτίας τοῦ σπέρµα- 
τος τάχ' ἂν εἴη πολλὰ λέγειν· ὅλως γὰρ ἔοικεν ὁ τρόπος 
τῆς αἰτίας πλασµατώδης εἶναι. εἰ δ' ἐστὶ περὶ σπέρµατος 
οὕτως ἔχον ὥσπερ τυγχάνοµεν εἰρηκότες, καὶ µήτ' ἀπὸ 
παντὸς ἀπέρχεται µήθ' ὅλως τὸ ἀπὸ τοῦ ἄρρενος παρέχει   
τοῖς γιγνοµένοις ὕλην µηδεµίαν, καὶ πρὸς τοῦτον καὶ πρὸς 
∆ηµόκριτον καὶ εἴ τις ἄλλος οὕτω τυγχάνει λέγων ὁµοί- 
ως ἀπαντητέον. οὔτε γὰρ διεσπασµένον ἐνδέχεται τὸ σῶµα 
τοῦ σπέρµατος εἶναι, τὸ µὲν ἐν τῷ θήλει τὸ δ' ἐν τῷ ἄρ- 
ρενι, καθάπερ Ἐµπεδοκλῆς φησιν εἰπών· 
 ἀλλὰ διέσπασται µελέων φύσις, ἡ µὲν ἐν ἀνδρός ... 
                οὔτ' ἐξ ἑκατέρου πᾶν ἀπο- 
κρινόµενον τῷ κρατῆσαί τι µέρος ἄλλου µέρους γίγνεσθαι τὸ 
µὲν θῆλυ τὸ δ' ἄρρεν. 
           ὅλως δὲ τό γε τὴν τοῦ µέρους ὑπερ- 
οχὴν κρατήσασαν ποιεῖν θῆλυ βέλτιον µὲν ἢ µηθὲν φρον- 
τίσαντα τὸ θερµὸν αἰτιᾶσθαι µόνον, τὸ µέντοι συµβαίνειν 
ἅµα καὶ τὴν τοῦ αἰδοίου µορφὴν ἑτέραν δεῖται λόγου πρὸς 

τὸ συνακολουθεῖν ἀεὶ ταῦτ' ἀλλήλοις. εἰ γὰρ ὅτι σύνεγγυς, 
καὶ τῶν λοιπῶν ἕκαστον ἔδει µορίων ἀκολουθεῖν - ἑτέρῳ γὰρ 
ἕτερον ἐγγὺς τῶν νικώντων - ὥστε ἅµα θῆλύ τ' ἂν ἦν καὶ 
τῇ µητρὶ ἐοικὸς ἢ ἄρρεν καὶ τῷ πατρί. 
                     ἔτι ἄτοπον καὶ 
τὸ µόνον ταῦτ' οἴεσθαι δεῖν γίγνεσθαι τὰ µόρια καὶ µὴ τὸ 
σύνολον µεταβεβληκέναι σῶµα, καὶ µάλιστα καὶ πρῶτον τὰς 
φλέβας περὶ ἃς ὡς περὶ ὑπογραφὴν τὸ σῶµα περίκειται 
τὸ τῶν σαρκῶν. ἃς οὐ διὰ τὴν ὑστέραν εὔλογον γενέσθαι 
ποιάς τινας, ἀλλὰ µᾶλλον δι' ἐκείνας τὴν ὑστέραν· ὑπο- 
δοχὴ γὰρ αἵµατός τινος ἑκάτερον, προτέρα δ' ἡ τῶν φλε- 
βῶν. τὴν δὲ κινοῦσαν ἀρχὴν ἀναγκαῖον ἀεὶ προτέραν εἶναι 
καὶ τῆς γενέσεως αἰτίαν τῷ ποιὰν εἶναί τινα. συµβαίνει 
µὲν οὖν ἡ διαφορὰ τῶν µερῶν τούτων πρὸς ἄλληλα τοῖς θή- 
λεσι καὶ τοῖς ἄρρεσιν, ἀλλ' οὐκ ἀρχὴν οἰητέον οὐδ' αἰτίαν 
εἶναι ταύτην ἀλλ' ἑτέραν, κἂν εἰ µηθὲν ἀποκρίνεται σπέρ- 
µα µήτε ἀπὸ τοῦ θήλεος µήτ' ἀπὸ τοῦ ἄρρενος, ἀλλ' ὅπως   
δή ποτε συνίσταται [τὸ σπέρµα] τὸ γιγνόµενον. 
                      Ὁ δ' αὐτὸς 
λόγος καὶ πρὸς τοὺς λέγοντας τὸ µὲν ἄρρεν ἀπὸ τῶν δε- 
ξιῶν εἶναι τὸ δὲ θῆλυ ἀπὸ τῶν ἀριστερῶν, ὅσπερ καὶ πρὸς 

Ἐµπεδοκλέα καὶ πρὸς ∆ηµόκριτον. εἴτε γὰρ µηδεµίαν ὕλην 
συµβάλλεται τὸ ἄρρεν οὐθὲν ἂν λέγοιεν οἱ λέγοντες οὕτως· 
 
εἴτε καὶ συµβάλλεται καθάπερ φασίν, ὁµοίως ἀναγκαῖον 
ἀπαντᾶν καὶ πρὸς τὸν Ἐµπεδοκλέους λόγον ὃς διορίζει τὸ 
θῆλυ πρὸς τὸ ἄρρεν θερµότητι καὶ ψυχρότητι τῆς ὑστέρας. 
οἱ δὲ τὸ αὐτὸ τοῦτο ποιοῦσι τοῖς δεξιοῖς καὶ τοῖς ἀριστεροῖς ὁρί- 
ζοντες, ὁρῶντες διαφέροντα τὸ θῆλυ καὶ τὸ ἄρρεν καὶ µο- 
ρίοις ὅλοις - ὧν διὰ τίν' αἰτίαν ὑπάρξει τοῖς ἐκ τῶν ἀριστε- 
ρῶν, τοῖς δ' ἐκ τῶν δεξιῶν οὐχ ὑπάρξει τὸ σῶµα τὸ τῆς 
ὑστέρας; ἂν γὰρ ἔλθῃ µὲν µὴ σχῇ δὲ τοῦτο τὸ µόριον, 
ἔσται θῆλυ οὐκ ἔχον ὑστέραν καὶ ἄρρεν ἔχον, ἂν τύχῃ. ἔτι 
δ' ὅπερ εἴρηται καὶ πρότερον, ὦπται καὶ θῆλυ ἐν τῷ δε- 
ξιῷ µέρει τῆς ὑστέρας καὶ ἄρρεν ἐν τῷ ἀριστερῷ καὶ ἄµφω 
ἐν τῷ αὐτῷ µέρει, καὶ τοῦτ' οὐχ ὅτι ἅπαξ ἀλλὰ πλεονά- 
κις [ἢ τὸ ἄρρεν µὲν ἐν τοῖς δεξιοῖς τὸ θῆλυ δ' ἐν τοῖς ἀρι- 
στεροῖς· οὐχ ἧττον δὲ ἀµφότερα γίγνεται ἐν τοῖς δεξιοῖς]. παρα- 
πλησίως δέ τινες πεπεισµένοι τούτοις εἰσὶ καὶ λέγουσιν 
ὡς τὸν δεξιὸν ὄρχιν ἀποδουµένοις ἢ τὸν ἀριστερὸν συµβαίνει 
τοῖς ὀχεύουσιν ἀρρενοτοκεῖν ἢ θηλυτοκεῖν· οὕτω γὰρ καὶ 
Λεωφάνης ἔλεγεν. ἐπί τε τῶν ἐκτεµνοµένων τὸν ἕτερον ὄρ- 

χιν τὸ αὐτὸ τοῦτο συµβαίνειν τινές φασιν, οὐκ ἀληθῆ λέ- 
γοντες ἀλλὰ µαντευόµενοι τὸ συµβησόµενον ἐκ τῶν εἰ- 
κότων καὶ προλαµβάνοντες ὡς οὕτως ἔχον πρὶν γιγνόµενον 
οὕτως ἰδεῖν, ἔτι δ' ἀγνοοῦντες ὡς οὐθὲν συµβάλλεται πρὸς   
τὴν γένεσιν τῆς ἀρρενογονίας καὶ θηλυγονίας τὰ µόρια ταῦτα 
τοῖς ζῴοις. τούτου δὲ σηµεῖον ὅτι πολλὰ τῶν ζῴων αὐτά τε 
θήλεα καὶ ἄρρενά ἐστι, καὶ γεννᾷ τὰ µὲν θήλεα τὰ δ' 
ἄρρενα ὄρχεις οὐκ ἔχοντα, καθάπερ τὰ µὴ ἔχοντα πόδας, 
οἷον τό τε τῶν ἰχθύων γένος καὶ τὸ τῶν ὄφεων. 
                         Τὸ µὲν 
οὖν θερµότητα καὶ ψυχρότητα αἰτίαν οἴεσθαι τοῦ ἄρρενος 
καὶ τοῦ θήλεος καὶ τὸ τὴν ἀπόκρισιν ἀπὸ τῶν δεξιῶν γί- 
γνεσθαι ἢ τῶν ἀριστερῶν ἔχει τινὰ λόγον· θερµότερα γὰρ τὰ 
δεξιὰ τοῦ σώµατος τῶν ἀριστερῶν καὶ τὸ σπέρµα τὸ πε- 
πεµµένον θερµότερον, τοιοῦτον δὲ τὸ συνεστός, γονιµώτερον 
δὲ τὸ συνεστὸς µᾶλλον. ἀλλὰ λίαν τὸ λέγειν οὕτω πόρρω- 
θέν ἐστιν ἅπτεσθαι τῆς αἰτίας, δεῖ δ' ὅτι µάλιστα προσά- 
γειν ἐκ τῶν ἐνδεχοµένων ἐγγὺς τῶν πρώτων αἰτίων. 
                         Περὶ 
µὲν οὖν ὅλου τε τοῦ σώµατος καὶ τῶν µορίων, τί τε ἕκαστόν ἐστι 
καὶ διὰ τίν' αἰτίαν εἴρηται πρότερον ἐν ἑτέροις. ἀλλ' ἐπεὶ 

τὸ ἄρρεν καὶ τὸ θῆλυ διώρισται δυνάµει τινὶ καὶ ἀδυναµίᾳ· 
τὸ µὲν γὰρ δυνάµενον πέττειν καὶ συνιστάναι τε καὶ ἐκ- 
κρίνειν σπέρµα ἔχον τὴν ἀρχὴν τοῦ εἴδους ἄρρεν (λέγω δ' 
ἀρχὴν οὐ τὴν τοιαύτην ἐξ ἧς ὥσπερ ὕλης γίγνεται τοιοῦτον 
οἷον τὸ γεννῶν, ἀλλὰ τὴν κινοῦσαν πρώτην, ἐάν τ' ἐν αὐτῷ 
ἐάν τ' ἐν ἄλλῳ τοῦτο δύνηται ποιεῖν), τὸ δὲ δεχόµενον µὲν 
ἀδυνατοῦν δὲ συνιστάναι καὶ ἐκκρίνειν θῆλυ - ἔτι εἰ πᾶσα πέ- 
ψις ἐργάζεται θερµῷ, ἀνάγκη καὶ τῶν ζῴων τὰ ἄρρενα 
τῶν θήλεων θερµότερα εἶναι. διὰ γὰρ ψυχρότητα καὶ ἀδυ- 
ναµίαν πολυαιµεῖ κατὰ τότους τινὰς τὸ θῆλυ µᾶλλον, καὶ 
ἔστιν αὐτὸ τοὐναντίον σηµεῖον ἢ δι' ἥνπερ αἰτίαν οἴονταί τινες 
τὸ θῆλυ θερµότερον εἶναι τοῦ ἄρρενος, διὰ τὴν τῶν καταµη-   
νίων πρόεσιν· τὸ µὲν γὰρ αἷµα θερµόν, τὸ δὲ πλεῖον ἔχον 
µᾶλλον. ὑπολαµβάνουσι δὲ τοῦτο γίγνεσθαι τὸ πάθος δι' 
ὑπερβολὴν αἵµατος καὶ θερµότητος, ὥσπερ ἐνδεχόµενον αἷ- 
µα εἶναι πᾶν ὁµοίως, ἄνπερ µόνον ὑγρὸν ᾖ καὶ τὴν χρόαν 
αἱµατῶδες, καὶ οὐκ ἔλαττον γιγνόµενον καὶ καθαρώτερον 
τοῖς εὐτροφοῦσιν. οἱ δ' ὥσπερ τὸ κατὰ τὴν κοιλίαν περίττω- 
µα, τὸ πλεῖον τοῦ ἐλάττονος οἴονται σηµεῖον εἶναι θερµῆς 
φύσεως µᾶλλον. καίτοι τοὐναντίον ἐστίν· ὥσπερ γὰρ καὶ ἐκ 
τῆς πρώτης τροφῆς ἐκ πολλῆς ὀλίγον ἀποκρίνεται τὸ χρή- 

σιµον ἐν ταῖς περὶ τοὺς καρποὺς ἐργασίαις, καὶ τέλος οὐθὲν 
µέρος τὸ ἔσχατον πρὸς τὸ πρῶτον πλῆθός ἐστιν, οὕτω πάλιν 
καὶ ἐν τῷ σώµατι διαδεχόµενα τὰ µέρη ταῖς ἐργασίαις 
τὸ τελευταῖον πάµπαν µικρὸν ἐξ ἁπάσης γίγνεται τῆς τρο- 
φῆς. τοῦτο δὲ ἐν µέν τισιν αἷµά ἐστιν ἐν δέ τισι τὸ ἀνάλο- 
γον. 
  Ἐπεὶ δὲ τὸ µὲν δύναται τὸ δ' ἀδυνατεῖ ἐκκρῖναι τὸ πε- 
ρίττωµα καθαρόν, ἁπάσῃ δὲ δυνάµει ὄργανόν τί ἐστι, καὶ 
τῇ χεῖρον ἀποτελούσῃ ταὐτὸ καὶ τῇ βέλτιον, τὸ δὲ θῆλυ 
καὶ τὸ ἄρρεν πλεοναχῶς λεγοµένου τοῦ δυνατοῦ καὶ τοῦ ἀδυ- 
νάτου τοῦτον ἀντίκειται τὸν τρόπον, ἀνάγκη ἄρα καὶ τῷ θήλει 
καὶ τῷ ἄρρενι εἶναι ὄργανον· τῷ µὲν οὖν ἡ ὑστέρα τῷ δ' ὁ 
περίνεός ἐστιν. ἅµα δ' ἡ φύσις τήν τε δύναµιν ἀποδίδωσιν 
ἑκάστῳ καὶ τὸ ὄργανον· βέλτιον γὰρ οὕτως. διὸ ἕκαστοι οἱ 
τόποι ἅµα ταῖς ἐκκρίσεσι γίγνονται καὶ ταῖς δυνάµεσιν, ὥς- 
περ οὔτ' ὄψις ἄνευ ὀφθαλµῶν οὔτ' ὀφθαλµὸς τελειοῦται ἄνευ 
ὄψεως, καὶ κοιλία καὶ κύστις ἅµα τῷ δύνασθαι τὰ περιτ- 
τώµατα γίγνεσθαι. ὄντος δὲ τοῦ αὐτοῦ ἐξ οὗ τε γίγνεται καὶ 
αὔξεται - τοῦτο δ' ἐστὶν ἡ τροφή - ἕκαστον ἂν γίγνοιτο τῶν µο-   
ρίων ἐκ τοιαύτης ὕλης ἧς δεκτικόν ἐστι καὶ τοιούτου περιττώ- 
µατος. ἔτι δὲ γίγνεται πάλιν ὥς φαµεν ἐκ τοῦ ἐναντίου πως. 

τρίτον δὲ πρὸς τούτοις ληπτέον ὅτι εἴπερ ἡ φθορὰ εἰς τοὐναν- 
τίον, καὶ τὸ µὴ κρατούµενον ὑπὸ τοῦ δηµιουργοῦντος ἀνάγκη 
µεταβάλλειν εἰς τοὐναντίον. τούτων δ' ὑποκειµένων ἴσως ἂν 
ἤδη µᾶλλον εἴη φανερὸν δι' ἣν αἰτίαν γίγνεται τὸ µὲν θῆλυ 
τὸ δ' ἄρρεν. ὅταν γὰρ µὴ κρατῇ ἡ ἀρχὴ µηδὲ δύνηται πέ- 
ψαι δι' ἔνδειαν θερµότητος µηδ' ἀγάγῃ εἰς τὸ ἴδιον εἶδος 
τὸ αὑτοῦ ἀλλὰ ταύτῃ ἡττηθῇ, ἀνάγκη εἰς τοὐναντίον µετα- 
βάλλειν. ἐναντίον δὲ τῷ ἄρρενι τὸ θῆλυ καὶ ταύτῃ ᾗ τὸ 
µὲν ἄρρεν τὸ δὲ θῆλυ. ἐπεὶ δ' ἔχει διαφορὰν ἐν τῇ δυνά- 
µει, ἔχει καὶ τὸ ὄργανον διαφέρον ὥστ' εἰς τοιοῦτον µετα- 
βάλλει. ἑνὸς δὲ µορίου ἐπικαίρου µεταβάλλοντος ὅλη ἡ σύ- 
στασις τοῦ ζῴου πολὺ τῷ εἴδει διαφέρει. ὁρᾶν δ' ἔξεστιν ἐπὶ 
τῶν εὐνούχων οἳ ἑνὸς µορίου πηρωθέντος τοσοῦτον ἐξαλλάττουσι 
τῆς ἀρχαίας µορφῆς καὶ µικρὸν ἐλλείπουσι τοῦ θήλεος τὴν 
ἰδέαν. τούτου δ' αἴτιον ὅτι ἔνια τῶν µορίων ἀρχαί εἰσιν - ἀρ- 
χῆς δὲ κινηθείσης πολλὰ ἀνάγκη µεθίστασθαι τῶν ἀκολου- 
θούντων. 
    Εἰ οὖν τὸ µὲν ἄρρεν ἀρχή τις καὶ αἴτιον - ἔστι δ' ἄρ- 
ρεν ᾗ δύναταί τι, θῆλυ δὲ ᾗ ἀδυνατεῖ - τῆς δὲ δυνάµεως 
ὅρος καὶ τῆς ἀδυναµίας τὸ πεπτικὸν εἶναι ἢ µὴ πεπτικὸν 
τῆς ὑστάτης τροφῆς, ὃ ἐν µὲν τοῖς ἐναίµοις αἷµα καλεῖται 

ἐν δὲ τοῖς ἄλλοις τὸ ἀνάλογον, τούτου δὲ τὸ αἴτιον ἐν τῇ 



ἀρχῇ καὶ τῷ µορίῳ τῷ ἔχοντι τὴν τῆς φυσικῆς θερµότητος 
ἀρχήν, ἀναγκαῖον ἄρα ἐν τοῖς ἐναίµοις συνίστασθαι καρ- 
δίαν καὶ ἢ ἄρρεν ἔσεσθαι ἢ θῆλυ τὸ γιγνόµενον, ἐν δὲ τοῖς 
ἄλλοις γένεσιν οἷς ὑπάρχει τὸ θῆλυ καὶ τὸ ἄρρεν τὸ τῇ καρ-   
δίᾳ ἀνάλογον. ἡ µὲν οὖν ἀρχὴ τοῦ θήλεος καὶ τοῦ ἄρρενος καὶ ἡ 
αἰτία αὕτη καὶ ἐν τούτῳ ἐστίν. θῆλυ δ' ἤδη καὶ ἄρρεν ἐστὶν 
ὅταν ἔχῃ καὶ τὰ µόρια οἷς διαφέρει τὸ θῆλυ τοῦ ἄρρενος· 
οὐ γὰρ καθ' ὁτιοῦν µέρος ἄρρεν οὐδὲ θῆλυ ὥσπερ οὐδ' ὁρῶν 
καὶ ἀκοῦον. 
         Ἀναλαβόντες δὲ πάλιν λέγοµεν ὅτι τὸ µὲν 
σπέρµα ὑπόκειται περίττωµα τροφῆς ὂν τὸ ἔσχατον (ἔσχα- 
τον δὲ λέγω τὸ πρὸς ἕκαστον φερόµενον, διὸ καὶ ἔοικε τὸ 
γεννώµενον τῷ γεννήσαντι· οὐθὲν γὰρ διαφέρει ἀφ' ἑκάστου 
τῶν µορίων ἀπελθεῖν ἢ πρὸς ἕκαστον προσελθεῖν - ὀρθότερον 
δ' οὕτως). διαφέρει δὲ τὸ τοῦ ἄρρενος σπέρµα ὅτι ἔχει ἀρ- 
χὴν ἐν ἑαυτῷ τοιαύτην οἵαν κινεῖν †καὶ ἐν τῷ ζῴῳ† καὶ δια- 
 
πέττειν τὴν ἐσχάτην τροφήν, τὸ δὲ τοῦ θήλεος ὕλην µόνον. 
κρατῆσαν µὲν οὖν εἰς αὑτὸ ἄγει, κρατηθὲν δ' εἰς τοὐναντίον 
µεταβάλλει ἢ εἰς φθοράν. ἐναντίον δὲ τῷ ἄρρενι τὸ θῆλυ, 

θῆλυ δὲ τῇ ἀπεψίᾳ καὶ τῇ ψυχρότητι τῆς αἱµατικῆς τρο- 
φῆς. ἡ δὲ φύσις ἑκάστῳ τῶν περιττωµάτων ἀποδίδωσι τὸ 
δεκτικὸν µόριον. τὸ δὲ σπέρµα περίττωµα, τοῦτο δὲ τοῖς µὲν 
θερµοτέροις καὶ ἄρρεσι τῶν ἐναίµων εὔογκον τῷ πλήθει, διὸ 
τὰ δεκτικὰ µόρια πόροι ταύτης τῆς περιττώσεώς εἰσι τοῖς 
ἄρρεσιν· τοῖς δὲ θήλεσι δι' ἀπεψίαν πλῆθος αἱµατικόν 
(ἀκατέργαστον γάρ), ὥστε καὶ µόριον δεκτικὸν ἀναγκαῖον 
εἶναί τι, καὶ εἶναι τοῦτο ἀνόµοιον καὶ µέγεθος ἔχειν. διὸ 
τῆς ὑστέρας τοιαύτη ἡ φύσις ἐστίν. τούτῳ δὲ τὸ θῆλυ διαφέ- 
ρει τῷ µορίῳ τοῦ ἄρρενος. 
 ∆ιὰ τίνα µὲν οὖν αἰτίαν γίγνεται τὸ µὲν θῆλυ τὸ δ' ἄρ- 
ρεν εἴρηται. 
        Τεκµήρια δὲ τὰ συµβαίνοντα τοῖς εἰρηµένοις.   
τά τε γὰρ νέα θηλυτόκα µᾶλλον τῶν ἀκµαζόντων, καὶ 
τὰ πρεσβύτερα µᾶλλον· τοῖς µὲν γὰρ οὔπω τέλειον τὸ θερµὸν 
τοῖς δ' ἀπολείπει. καὶ τὰ µὲν ὑγρότερα τῶν σωµάτων καὶ 
γυναικικώτερα θηλυγόνα µᾶλλον, καὶ τὰ σπέρµατα τὰ 
ὑγρὰ τῶν συνεστηκότων. πάντα γὰρ ταῦτα γίγνεται δι' ἔνδειαν 
θερµότητος φυσικῆς, καὶ τὸ βορείοις ἀρρενοτοκεῖν µᾶλλον 
ἢ νοτίοις· <ὑγρότερα γὰρ τὰ σώµατα νοτίοις> 
ὥστε καὶ περιττωµατικώτερα. τὸ δὲ πλεῖον περίτ- 

τωµα δυσπεπτότερον· διὸ τοῖς µὲν ἄρρεσιν ὑγρότερον τὸ 
σπέρµα, ταῖς δὲ γυναιξὶν ἡ τῶν καταµηνίων ἔκκρισις. 



                          Καὶ 
τὸ γίγνεσθαι δὲ τὰ καταµήνια κατὰ φύσιν φθινόντων τῶν 
µηνῶν µᾶλλον διὰ τὴν αὐτὴν αἰτίαν συµβαίνει. ψυχρότερος 
γὰρ ὁ χρόνος οὗτος τοῦ µηνὸς καὶ ὑγροτέρος διὰ τὴν φθίσιν 
καὶ τὴν ἀπόλειψιν τῆς σελήνης· ὁ µὲν γὰρ ἥλιος ἐν ὅλῳ 
τῷ ἐνιαυτῷ ποιεῖ χειµῶνα καὶ θέρος, ἡ δὲ σελήνη ἐν τῷ 
µηνί (τοῦτο δ' οὐ διὰ τὰς τροπάς, ἀλλὰ τὸ µὲν αὐξανοµένου 
συµβαίνει τοῦ φωτὸς τὸ δὲ φθίνοντος). φασὶ δὲ καὶ οἱ νο- 
µεῖς διαφέρειν πρὸς θηλυγονίαν καὶ ἀρρενογονίαν οὐ µόνον 
ἐὰν συµβαίνῃ τὴν ὀχείαν γίγνεσθαι βορείοις ἢ νοτίοις ἀλλὰ 
κἂν ὀχευόµενα βλέπῃ πρὸς νότον ἢ βορέαν· οὕτω µικρὰν 
ἐνίοτε ῥοπὴν αἰτίαν γίγνεσθαι τῆς ψυχρότητος καὶ θερµότη- 
τος, ταῦτα δὲ τῆς γενέσεως. 
               ∆ιέστηκε µὲν οὖν ὅλως πρὸς 
ἄλληλα τό τε θῆλυ καὶ τὸ ἄρρεν πρὸς τὴν ἀρρενογονίαν 
καὶ θηλυγονίαν διὰ τὰς εἰρηµένας αἰτίας, οὐ µὴν ἀλλὰ καὶ   
δεῖ συµµετρίας πρὸς ἄλληλα· πάντα γὰρ τὰ γιγνόµενα 
κατὰ τέχνην ἢ φύσιν λόγῳ τινί ἐστιν. τὸ δὲ θερµὸν λίαν µὲν 
κρατοῦν ξηραίνει τὰ ὑγρά, πολὺ δὲ ἐλλεῖπον οὐ συνίστησιν, 

ἀλλὰ δεῖ πρὸς τὸ δηµιουργούµενον ἔχειν τοῦτον τὸν τοῦ µέσου 
λόγον· εἰ δὲ µή, καθάπερ ἐν τοῖς ἑψοµένοις προσκάει µὲν τὸ 
πλεῖον πῦρ, οὐχ ἕψει δὲ τὸ ἔλαττον, ἀµφοτέρως δὲ συµ- 
βαίνει µὴ τελειοῦσθαι τὸ γιγνόµενον, οὕτω καὶ ἐν τῇ τοῦ ἄρρε- 
νος µίξει καὶ τοῦ θήλεος δεῖ τῆς συµµετρίας. καὶ διὰ τοῦτο 
πολλοῖς καὶ πολλαῖς συµβαίνει µετ' ἀλλήλων µὲν µὴ γεν- 
νᾶν, διαζευχθεῖσι δὲ γεννᾶν, καὶ ὁτὲ µὲν νέοις ὁτὲ δὲ πρε- 
σβυτέροις οὖσι ταύτας γίγνεσθαι τὰς ὑπεναντιώσεις, ὁµοίως 
περί τε γένεσιν καὶ ἀγονίαν καὶ ἀρρενογονίαν καὶ θηλυγο- 
νίαν. διαφέρει δὲ καὶ χώρα χώρας εἰς ταῦτα καὶ ὕδωρ 
ὕδατος διὰ τὰς αὐτὰς αἰτίας· ποιὰ γάρ τις ἡ τροφὴ γίγνε- 
ται µάλιστα καὶ τοῦ σώµατος ἡ διάθεσις διά τε τὴν κρᾶ- 
σιν τοῦ περιεστῶτος ἀέρος καὶ τῶν εἰσιόντων, µάλιστα δὲ διὰ 
τὴν τοῦ ὕδατος τροφήν· τοῦτο γὰρ πλεῖστον εἰσφέρονται, καὶ 
ἐν πᾶσίν ἐστι τροφὴ τοῦτο, καὶ ἐν τοῖς ξηροῖς. διὸ καὶ τὰ 
ἀτέραµνα ὕδατα καὶ ψυχρὰ τὰ µὲν ἀτεκνίαν ποιεῖ τὰ δὲ 
θηλυτοκίαν. 
 Αἱ δ' αὐταὶ αἰτίαι καὶ τοῦ τὰ µὲν ἐοικότα γίγνεσθαι 
τοῖς τεκνώσασι τὰ δὲ µὴ ἐοικότα, καὶ τὰ µὲν πατρὶ τὰ 
δὲ µητρὶ κατά τε ὅλον τὸ σῶµα καὶ κατὰ µόριον ἕκαστον, 
καὶ µᾶλλον αὐτοῖς ἢ τοῖς προγόνοις, καὶ τούτοις ἢ τοῖς τυ- 

χοῦσι, καὶ τὰ µὲν ἄρρενα µᾶλλον τῷ πατρὶ τὰ δὲ θήλεα 
τῇ µητρί, τὰ δ' οὐθενὶ τῶν συγγενῶν ὅµως δ' ἀνθρώπῳ γέ 
τινι, τὰ δ' οὐδ' ἀνθρώπῳ τὴν ἰδέαν ἀλλ' ἤδη τέρατι. καὶ γὰρ ὁ 



µὴ ἐοικὼς τοῖς γονεῦσιν ἤδη τρόπον τινὰ τέρας ἐστίν· παρ- 
εκβέβηκε γὰρ ἡ φύσις ἐν τούτοις ἐκ τοῦ γένους τρόπον τινά.   
ἀρχὴ δὲ πρώτη τὸ θῆλυ γίγνεσθαι καὶ µὴ ἄρρεν - ἀλλ' αὕτη 
µὲν ἀναγκαία τῇ φύσει· δεῖ γὰρ σώζεσθαι τὸ γένος τῶν 
κεχωρισµένων κατὰ τὸ θῆλυ καὶ τὸ ἄρρεν, ἐνδεχοµένου δὲ 
µὴ κρατεῖν ποτε τοῦ ἄρρενος, ἢ διὰ νεότητα ἢ γῆρας ἢ δι' 
ἄλλην τινὰ αἰτίαν τοιαύτην, ἀνάγκη γίγνεσθαι θηλυτοκίαν ἐν 
τοῖς ζῴοις. τὸ δὲ τέρας οὐκ ἀναγκαῖον πρὸς τὴν ἕνεκά του 
καὶ τὴν τοῦ τέλους αἰτίαν, ἀλλὰ κατὰ συµβεβηκὸς ἀναγ- 
καῖον, ἐπεὶ τήν γ' ἀρχὴν ἐντεῦθεν δεῖ λαµβάνειν. εὐπέπτου 
µὲν γὰρ οὔσης τῆς περιττώσεως ἐν τοῖς καταµηνίοις τῆς 
σπερµατικῆς καθ' αὑτὴν ποιήσει τὴν µορφὴν ἡ τοῦ ἄρρενος 
κίνησις· τὸ γὰρ γονὴν λέγειν ἢ κίνησιν τὴν αὔξουσαν ἕκαστον 
τῶν µορίων οὐθὲν διαφέρει, οὐδὲ τὴν αὔξουσαν ἢ τὴν συνιστᾶ- 
σαν ἐξ ἀρχῆς· ὁ γὰρ αὐτὸς λόγος τῆς κινήσεως. ὥστε 
κρατούσης µὲν ἄρρεν τε ποιήσει καὶ οὐ θῆλυ, καὶ ἐοικὸς τῷ 
γεννῶντι ἀλλ' οὐ τῇ µητρί· µὴ κρατῆσαν δέ, καθ' ὁποίαν ἂν 
µὴ κρατήσῃ δύναµιν, τὴν ἔλλειψιν ποιεῖ κατ' αὐτήν. λέγω 

δ' ἑκάστην δύναµιν τόνδε τὸν τρόπον· τὸ γεννῶν ἐστιν οὐ µόνον 
ἄρρεν ἀλλὰ καὶ τοῖον ἄρρεν οἷον Κορίσκος ἢ Σωκράτης, καὶ 
οὐ µόνον Κορίσκος ἐστὶν ἀλλὰ καὶ ἄνθρωπος. καὶ τοῦτον δὴ 
τὸν τρόπον τὰ µὲν ἐγγύτερον τὰ δὲ πορρώτερον ὑπάρχει τῷ 
γεννῶντι καθὸ γεννητικόν, ἀλλ' οὐ κατὰ συµβεβηκὸς οἷον εἰ 
γραµµατικὸς ὁ γεννῶν ἢ γείτων τινός. ἀεὶ δ' ἰσχύει πρὸς 
τὴν γένεσιν µᾶλλον τὸ ἴδιον καὶ τὸ καθ' ἕκαστον. ὁ γὰρ 
Κορίσκος καὶ ἄνθρωπός ἐστι καὶ ζῷον, ἀλλ' ἐγγύτερον τοῦ 
ἰδίου τὸ ἄνθρωπος ἢ τὸ ζῷον. γεννᾷ δὲ καὶ τὸ καθ' ἕκαστον 
καὶ τὸ γένος, ἀλλὰ µᾶλλον τὸ καθ' ἕκαστον· τοῦτο γὰρ ἡ 
οὐσία. καὶ γὰρ τὸ γιγνόµενον γίγνεται µὲν καὶ ποιόν τι, ἀλλὰ καὶ   
τόδε τι - καὶ τοῦθ' ἡ οὐσία. διόπερ ἀπὸ τῶν δυνάµεων ὑπάρ- 
χουσιν αἱ κινήσεις ἐν τοῖς σπέρµασι πάντων τῶν τοιούτων, 
δυνάµει δὲ καὶ τῶν προγόνων, µᾶλλον δὲ τοῦ ἐγγύτερον ἀεὶ 
τῶν καθ' ἕκαστόν τινος· λέγω δὲ καθ' ἕκαστον τὸν Κορίσκον 
καὶ τὸν Σωκράτην. ἐπεὶ δ' ἐξίσταται πᾶν οὐκ εἰς τὸ τυχὸν 
ἀλλ' εἰς τὸ ἀντικείµενον, καὶ τὸ ἐν τῇ γενέσει µὴ κρατού- 
µενον ἀναγκαῖον ἐξίστασθαι καὶ γίγνεσθαι τὸ ἀντικείµενον 
καθ' ἣν δύναµιν οὐκ ἐκράτησε τὸ γεννῶν καὶ κινοῦν. ἐὰν µὲν 
οὖν ᾗ ἄρρεν θῆλυ γίγνεται, ἐὰν δὲ ᾗ Κορίσκος ἢ Σωκράτης 
οὐ τῷ πατρὶ ἐοικὸς ἀλλὰ τῇ µητρὶ γίγνεται· ἀντίκειται γὰρ 

ὥσπερ τῷ ὅλως πατρὶ µήτηρ καὶ τῷ καθ' ἕκαστον γεννῶντι 
ἡ καθ' ἕκαστον γεννῶσα. ὁµοίως δὲ καὶ κατὰ τὰς ἐχοµέ- 
νας δυνάµεις· ἀεὶ γὰρ εἰς τὸν ἐχόµενον µεταβαίνει µᾶλ- 
λον τῶν προγόνων, καὶ ἐπὶ πατέρων καὶ ἐπὶ µητέρων. ἔνεισι δ' 



αἱ µὲν ἐνεργείᾳ τῶν κινήσεων αἱ δὲ δυνάµει, ἐνεργείᾳ µὲν 
αἱ τοῦ γεννῶντος καὶ τοῦ καθόλου οἷον ἀνθρώπου καὶ ζῴου, δυ- 
νάµει δὲ αἱ τοῦ θήλεος καὶ τῶν προγόνων. µεταβάλλει µὲν 
οὖν ἐξιστάµενον πρὸς τὰ ἀντικείµενα, λύονται δὲ αἱ κινήσεις 
αἱ δηµιουργοῦσαι εἰς τὰς ἐγγύς, οἷον ἡ τοῦ γεννῶντος ἂν λυθῇ 
κίνησις ἐλαχίστῃ διαφορᾷ µεταβαίνει εἰς τὴν τοῦ πατρός, 
δεύτερον δ' εἰς τὴν τοῦ πάππου· καὶ τοῦτον δὴ τὸν τρόπον [καὶ 
ἐπὶ τῶν ἀρρένων] καὶ ἐπὶ τῶν θηλειῶν ἡ τῆς γεννώσης εἰς 
 
τὴν τῆς µητρός, ἐὰν δὲ µὴ εἰς ταύτην εἰς τὴν τῆς τήθης· 
ὁµοίως δὲ καὶ ἐπὶ τῶν ἄνωθεν. 
              Μάλιστα µὲν οὖν πέφυκεν ᾗ 
ἄρρεν καὶ ᾗ πατὴρ ἅµα κρατεῖν καὶ κρατεῖσθαι· µικρὰ 
γὰρ ἡ διαφορὰ ὥστ' οὐκ ἔργον ἅµα συµβῆναι ἀµφότερα·   
ὁ γὰρ Σωκράτης ἀνὴρ τοιόσδε τις. διὸ ὡς ἐπὶ τὸ πολὺ τὰ 
µὲν ἄρρενα τῷ πατρὶ ἔοικεν τὰ δὲ θήλεα τῇ µητρί, ἅµα 
γὰρ εἰς ἄµφω ἔκστασις ἐγένετο· ἀντίκειται δὲ τῷ µὲν ἄρ- 

ρενι τὸ θῆλυ τῷ δὲ πατρὶ ἡ µήτηρ, ἡ δ' ἔκστασις εἰς τὰ ἀντι- 
κείµενα. ἐὰν δ' ἡ µὲν ἀπὸ τοῦ ἄρρενος κρατήσῃ κίνησις 
ἡ δ' ἀπὸ τοῦ Σωκράτους µὴ κρατήσῃ, ἢ αὕτη µὲν ἐκείνη δὲ 
µή, τότε συµβαίνει γίγνεσθαι ἄρρενά τε µητρὶ ἐοικότα καὶ 
θήλεα πατρί. ἐὰν δὲ λυθῶσιν αἱ κινήσεις, καὶ ᾗ µὲν ἄρρεν 
µείνῃ, ἡ δὲ τοῦ Σωκράτους λυθῇ εἰς τὴν τοῦ πατρός, ἔσται 
ἄρρεν τῷ πάππῳ ἐοικὸς ἢ τῶν ἄλλων τινὶ τῶν ἄνωθεν προ- 
γόνων κατὰ τοῦτον τὸν λόγον· κρατηθέντος δὲ ᾗ ἄρρεν θῆλυ 
ἔσται καὶ ἐοικὸς µάλιστα µὲν τῇ µητρί, ἐὰν δὲ καὶ αὕτη 
λυθῇ ἡ κίνησις µητρὶ µητρὸς ἢ ἄλλῃ τινὶ τῶν ἄνωθεν ἔσται 
ἡ ὁµοιότης κατὰ τὸν αὐτὸν λόγον. ὁ δ' αὐτὸς τρόπος καὶ 
ἐπὶ τῶν µορίων· καὶ γὰρ τῶν µορίων τὰ µὲν τῷ πατρὶ 
ἔοικε πολλάκις τὰ δὲ τῇ µητρὶ τὰ δὲ τῶν προγόνων τισίν· 
ἔνεισι γὰρ καὶ τῶν µορίων αἱ µὲν ἐνεργείᾳ κινήσεις αἱ δὲ 
δυνάµει, καθάπερ εἴρηται πολλάκις. καθόλου δὲ δεῖ λαβεῖν 
ὑποθέσεις, µίαν µὲν τὴν εἰρηµένην ὅτι ἔνεισι τῶν κινήσεων 
αἱ µὲν δυνάµει αἱ δ' ἐνεργείᾳ, ἄλλας δὲ δύο ὅτι κρατού- 
µενον µὲν ἐξίσταται εἰς τὸ ἀντικείµενον, λυόµενον δὲ εἰς τὴν 
ἐχοµένην κίνησιν, καὶ ἧττον µὲν λυόµενον εἰς τὴν ἐγγὺς 
µᾶλλον δὲ εἰς τὴν πορρώτερον. τέλος δ' οὕτω συγχέονται 
ὥστε µηθενὶ ἐοικέναι τῶν οἰκείων καὶ συγγενῶν ἀλλὰ λεί- 

πεσθαι τὸ κοινὸν µόνον καὶ εἶναι ἄνθρωπον. τούτου δ' αἴτιον 
ὅτι πᾶσιν ἀκολουθεῖ τοῦτο τοῖς καθ' ἕκαστον· καθόλου γὰρ ὁ   
ἄνθρωπος, ὁ δὲ Σωκράτης πατὴρ καὶ ἡ µήτηρ ἥτις ποτ' 
ἦν τῶν καθ' ἕκαστον. 
           Αἴτιον δὲ τοῦ µὲν λύεσθαι τὰς κινή- 



σεις ὅτι τὸ ποιοῦν καὶ πάσχει ὑπὸ τοῦ πάσχοντος, οἷον τὸ 
τέµνον ἀµβλύνεται ὑπὸ τοῦ τεµνοµένου καὶ τὸ θερµαῖνον ψύ- 
χεται ὑπὸ τοῦ θερµαινοµένου, καὶ ὅλως τὸ κινοῦν ἔξω τοῦ 
πρώτου ἀντικινεῖταί τινα κίνησιν οἷον τὸ ὠθοῦν ἀντωθεῖται 
πως καὶ ἀντιθλίβεται τὸ θλῖβον, ἐνίοτε δὲ καὶ ὅλως ἔπαθε 
µᾶλλον ἢ ἐποίησεν, καὶ ἐψύχθη µὲν τὸ θερµαῖνον ἐθερ- 
µάνθη δὲ τὸ ψῦχον, ὁτὲ µὲν οὐθὲν ποιῆσαν ὁτὲ δὲ ἧττον ἢ 
παθόν· εἴρηται δὲ περὶ αὐτῶν ἐν τοῖς περὶ τοῦ ποιεῖν καὶ 
πάσχειν διωρισµένοις, ἐν ποίοις ὑπάρχει τῶν ὄντων τὸ ποιεῖν 
καὶ πάσχειν. 
        Ἐξίσταται δὲ τὸ πάσχον καὶ οὐ κρατεῖται ἢ 
δι' ἔλλειψιν δυνάµεως τοῦ πέττοντος καὶ κινοῦντος ἢ διὰ 
πλῆθος καὶ ψυχρότητα τοῦ πεττοµένου καὶ διοριζοµένου· τῇ 
µὲν γὰρ κρατοῦν τῇ δὲ οὐ κρατοῦν ποιεῖ πολύµορφον τὸ συν- 
ιστάµενον, οἷον ἐπὶ τῶν ἀθλητῶν συµβαίνει διὰ τὴν πολυ- 
φαγίαν· διὰ πλῆθος γὰρ τροφῆς οὐ δυναµένης τῆς φύσεως 

κρατεῖν ὥστ' ἀνάλογον αὔξειν καὶ διαµένειν ὁµοίαν τὴν µορ- 
φήν, ἀλλοῖα γίγνεται τὰ µέρη καὶ σχεδὸν ἐνίοθ' οὕτως ὥστε 
µηθὲν ἐοικέναι τῷ πρότερον. παραπλήσιον δὲ τούτῳ καὶ τὸ 
νόσηµα τὸ καλούµενον σατυριᾶν· καὶ γὰρ ἐν τούτῳ διὰ ῥεύ- 
µατος [ἢ πνεύµατος] ἀπέπτου πλῆθος εἰς µόρια τοῦ προσώπου 
παρεµπεσόντος ἄλλου ζῴου καὶ σατύρου φαίνεται τὸ πρόσωπον. 
 ∆ιὰ τίνα µὲν οὖν αἰτίαν θήλεα καὶ ἄρρενα γίγνεται, 
καὶ τὰ µὲν ἐοικότα τοῖς γονεῦσι, θήλεά τε θήλεσι καὶ   
ἄρρενα ἄρρεσι, τὰ δ' ἀνάπαλιν θήλεά τε τῷ πατρὶ καὶ 
ἄρρενα τῇ µητρί, καὶ ὅλως τὰ µὲν τοῖς προγόνοις ἔοικε 
τὰ δ' οὐθενί, καὶ ταῦτα καὶ καθ' ὅλον τὸ σῶµα καὶ τῶν 
µορίων ἕκαστον, διώρισται περὶ πάντων. 
                    Εἰρήκασι δέ τινες 
τῶν φυσιολόγων καὶ ἕτεροι περὶ τούτων διὰ τίν' αἰτίαν ὅµοια 
καὶ ἀνόµοια γίγνεται τοῖς γονεῦσιν· δύο δὴ τρόπους λέγουσι 
τῆς αἰτίας. ἔνιοι µὲν γάρ φασιν ἀφ' ὁποτέρου ἂν ἔλθῃ 
σπέρµα πλέον τούτῳ γίγνεσθαι µᾶλλον ἐοικός, ὁµοίως παντί 
τε πᾶν καὶ µέρει µέρος, ὡς ἀπιόντος ἀφ' ἑκάστου τῶν µο- 
ρίων σπέρµατος· ἂν δ' ἴσον ἔλθῃ ἀφ' ἑκατέρου τούτων οὐδε- 
τέρῳ γίγνεσθαι ὅµοιον. εἰ δὲ τοῦτ' ἔστι ψεῦδος καὶ µὴ ἀπὸ 
παντὸς ἀπέρχεται δῆλον ὡς οὐδὲ τῆς ὁµοιότητος καὶ ἀνο- 

µοιότητος αἴτιον ἂν εἴη τὸ λεχθέν. ἔτι δὲ πῶς ἅµα θῆλυ 
µὲν πατρὶ ἐοικὸς ἄρρεν δὲ µητρὶ ἐοικὸς οὐκ εὐπόρως δύ- 
νανται διορίζειν· οἱ µὲν γὰρ ὥσπερ Ἐµπεδοκλῆς λέγοντες 
ἢ ∆ηµόκριτος περὶ τοῦ θήλεος καὶ ἄρρενος τὴν αἰτίαν ἄλ- 
λον τρόπον ἀδύνατα λέγουσιν· οἱ δὲ τῷ πλεῖον ἢ ἔλαττον 
ἀπιέναι ἀπὸ τοῦ ἄρρενος ἢ θήλεος, διὰ τοῦτο γίγνεσθαι 



τὸ µὲν θῆλυ τὸ δ' ἄρρεν, οὐκ ἂν ἔχοιεν ἀποδεῖξαι τίνα τρό- 
πον τό τε θῆλυ τῷ πατρὶ ἐοικὸς ἔσται καὶ τὸ ἄρρεν τῇ µη- 
τρί· ἅµα γὰρ ἐλθεῖν πλεῖον ἀπ' ἀµφοτέρων ἀδύνατον. ἔτι 
δὲ διὰ τίν' αἰτίαν ἐοικὸς γίγνεται τοῖς προγόνοις ὡς ἐπὶ τὸ 
πολὺ καὶ τοῖς ἄποθεν; οὐ γὰρ ἀπ' ἐκείνων γ' ἀπελήλυθεν 
οὐθὲν τοῦ σπέρµατος. 
           Ἀλλὰ µᾶλλον οἱ τὸν λειπόµενον τρό- 
πον λέγοντες περὶ τῆς ὁµοιότητος καὶ τἆλλα βέλτιον καὶ   
τοῦτο λέγουσιν. εἰσὶ γάρ τινες οἵ φασι τὴν γονὴν µίαν οὖσαν 
οἷον πανσπερµίαν εἶναί τινα πολλῶν· ὥσπερ οὖν εἴ τις κερά- 
σειε πολλοὺς χυµοὺς εἰς ἓν ὑγρὸν κἄπειτ' ἐντεῦθεν λαµβά- 
νοι, καὶ δύναιτ' ἂν λαµβάνειν µὴ ἴσον ἀεὶ ἀφ' ἑκάστου, 
ἀλλ' ὁτὲ µὲν τοῦ τοιοῦδε πλεῖον ὁτὲ δὲ τοῦ τοιοῦδε, ὁτὲ δὲ τοῦ 
µὲν λαβεῖν τοῦ δὲ µηθὲν λαβεῖν - τοῦτο συµβαίνειν καὶ ἐπὶ 
τῆς γονῆς πολυµιγοῦς οὔσης· ἀφ' οὗ γὰρ ἂν τῶν γεννώντων 

πλεῖστον ἐγγένηται, τούτῳ γίγνεσθαι τὴν µορφὴν ἐοικός. οὗτος 
δὲ ὁ λόγος οὐ σαφὴς µὲν καὶ πλασµατίας ἐστὶ πολλαχῇ, 
βούλεται δὲ καὶ βέλτιον λέγειν µὴ ἐνεργείᾳ ὑπάρχειν ἀλλὰ 
κατὰ δύναµιν ἣν λέγει πανσπερµίαν· ἐκείνως µὲν γὰρ 
ἀδύνατον, οὕτως δὲ δυνατόν. 
            Οὐ ῥᾴδιον δὲ οὐδὲ τρόπον ἕνα τῆς 
αἰτίας ἀποδιδόντας τὰς αἰτίας εἰπεῖν περὶ πάντων· τοῦ τε γί- 
γνεσθαι θῆλυ καὶ ἄρρεν, καὶ διὰ τί τὸ µὲν θῆλυ τῷ πατρὶ 
πολλάκις <ὅµοιον> τὸ δ' ἄρρεν τῇ µητρί, καὶ πάλιν τῆς πρὸς 
τοὺς προγόνους ὁµοιότητος, ἔτι δὲ διὰ τίν' αἰτίαν ὁτὲ µὲν ἄν- 
θρωπος µὲν τούτων δ' οὐθενὶ προσόµοιος, ὁτὲ δὲ προϊὸν οὕτω 
τέλος οὐδὲ ἄνθρωπος ἀλλὰ ζῷόν τι µόνον φαίνεται τὸ γιγνό- 
µενον, ἃ δὴ καὶ λέγεται τέρατα. 
                Καὶ γὰρ ἐχόµενον τῶν 
εἰρηµένων ἐστὶν εἰπεῖν περὶ τῶν τοιούτων τὰς αἰτίας. τέλος γὰρ 
τῶν µὲν κινήσεων λυοµένων τῆς δ' ὕλης οὐ κρατουµένης µένει 
τὸ καθόλου µάλιστα - τοῦτο δ' ἐστὶ τὸ ζῷον. τὸ δὲ γιγνόµενον 
κριοῦ κεφαλήν φασιν ἢ βοὸς ἔχειν καὶ ἐν τοῖς ἄλλοις 
ὁµοίως ἑτέρου ζῴου, µόσχον παιδὸς κεφαλὴν ἢ πρόβατον 
βοός. ταῦτα δὲ πάντα συµβαίνει µὲν διὰ τὰς προειρηµέ- 
νας αἰτίας, ἔστι δ' οὐθὲν ὧν λέγουσιν ἀλλ' ἐοικότα µόνον - ὅπερ 

γίγνεται καὶ µὴ πεπηρωµένων. διὸ πολλάκις οἱ σκώπτοντες   
εἰκάζουσι τῶν µὴ καλῶν ἐνίους τοὺς µὲν αἰγὶ φυσῶντι πῦρ 
τοὺς δ' οἰῒ κυρίττοντι. φυσιογνώµων δέ τις ἀνῆγε πάσας εἰς 
δύο ζῴων ἢ τριῶν ὄψεις, καὶ συνέπειθε πολλάκις λέγων. 
ὅτι δ' ἐστὶν ἀδύνατον γίγνεσθαι τέρας τοιοῦτον, ἕτερον ἐν ἑτέρῳ 
ζῷον, δηλοῦσιν οἱ χρόνοι τῆς κυήσεως πολὺ διαφέροντες ἀν- 
θρώπου καὶ προβάτου καὶ κυνὸς καὶ βοός· ἀδύνατον δ' ἕκα- 



στον γενέσθαι µὴ κατὰ τοὺς οἰκείους χρόνους. 
                    Τὰ µὲν οὖν τοῦτον 
 
τὸν τρόπον λέγεται τῶν τεράτων, τὰ δὲ τῷ πολυµερῆ τὴν 
µορφὴν ἔχειν, πολύποδα καὶ πολυκέφαλα γιγνόµενα. 
                         Πάρ- 
εγγυς δ' οἱ λόγοι τῆς αἰτίας καὶ παραπλήσιοι τρόπον τινά 
εἰσιν οἵ τε περὶ τῶν τεράτων καὶ οἱ περὶ τῶν ἀναπήρων 
ζῴων· καὶ γὰρ τὸ τέρας ἀναπηρία τίς ἐστιν. 
                      ∆ηµόκριτος 
µὲν οὖν ἔφησε γίγνεσθαι τὰ τέρατα διὰ τὸ δύο γονὰς πίπτειν, 
τὴν µὲν πρότερον ὁρµήσασαν <καὶ µὴ ἐξελθοῦσαν> τὴν δ' ὕστερον 
καὶ ταύτην [ἐξελθοῦσαν] ἐλθεῖν εἰς τὴν ὑστέραν, ὥστε συµφύεσθαι 
καὶ ἐπαλλάττειν τὰ µόρια. ταῖς δ' ὄρνισιν ἐπεὶ συµβαίνει 

ταχεῖαν γίγνεσθαι τὴν ὀχείαν ἀεί, τά τ' ᾠὰ καὶ τὴν χρόαν 
αὐτῶν ἐπαλλάττειν φησίν. εἰ δὲ συµβαίνει ἐξ ἑνὸς σπέρ- 
µατος πλείω γίγνεσθαι καὶ µιᾶς συνουσίας, ὅπερ φαίνεται, 
βέλτιον µὴ κύκλῳ περιιέναι παρέντας τὴν σύντοµον· τοῖς 
γὰρ τοιούτοις µάλιστ' ἀναγκαῖον τοῦτο συµβαίνειν ὅταν µὴ 
διακριθῶσιν ἀλλ' ἅµα τὰ σπέρµατα ἔλθωσιν. εἰ µὲν οὖν 
αἰτιάσασθαι δεῖ τὴν ἀπὸ τοῦ ἄρρενος γονήν, τοῦτον ἂν τὸν   
τρόπον εἴη λεκτέον· ὅλως δὲ µᾶλλον τὴν αἰτίαν οἰητέον ἐν 
τῇ ὕλῃ καὶ τοῖς συνισταµένοις κυήµασιν εἶναι. διὸ καὶ γί- 
γνονται τὰ τοιαῦτα τῶν τεράτων ἐν µὲν τοῖς µονοτόκοις σπά- 
νια πάµπαν, ἐν δὲ τοῖς πολυτόκοις µᾶλλον, καὶ µάλιστ' 
ἐν ὄρνισι, τῶν δ' ὀρνίθων ἐν ταῖς ἀλεκτορίσιν· αὗται γὰρ 
πολυτοκοῦσιν οὐ µόνον τῷ πολλάκις τίκτειν ὥσπερ τὸ τῶν 
περιστερῶν γένος ἀλλὰ καὶ τῷ πολλὰ ἅµα ἔχειν κυήµα- 
τα καὶ πᾶσαν ὥραν ὀχεύεσθαι. διόπερ καὶ πολλὰ δίδυµα 
τίκτουσιν· συµφύεται γὰρ διὰ τὸ πλησίον ἀλλήλων εἶναι 
τὰ κυήµατα καθάπερ ἐνίοτε πολλὰ τῶν περικαρπίων. τού- 
των δὲ ὅσων µὲν ἂν αἱ λέκιθοι διορίζωνται κατὰ τὸν ὑµέ- 
να, δύο γίγνονται νεοττοὶ κεχωρισµένοι περιττὸν οὐδὲν ἔχον- 
τες,  - ὅσων δὲ συνεχεῖς καὶ µὴ διείργει µηθέν, ἐκ τούτων οἱ 
νεοττοὶ γίγνονται τερατώδεις, σῶµα µὲν καὶ κεφαλὴν µίαν 

ἔχοντες σκέλη δὲ τέτταρα καὶ πτέρυγας διὰ τὸ τὰ µὲν 
ἄνωθεν ἐκ τοῦ λευκοῦ γίγνεσθαι καὶ πρότερον, ταµιευοµένης ἐκ 
τῆς λεκίθου τῆς τροφῆς αὐτοῖς, τὸ δὲ κάτω µόριον ὑστερίζειν 
µέν, τὴν δὲ τροφὴν εἶναι µίαν καὶ ἀδιόριστον. 
                      Ἤδη δὲ καὶ 
ὄφις ὦπται δικέφαλος διὰ τὴν αὐτὴν αἰτίαν· ᾠοτοκεῖ γὰρ 
καὶ πολυτοκεῖ καὶ τοῦτο τὸ γένος. σπανιώτερον δὲ τὸ τερα- 
τῶδες ἐπ' αὐτῶν διὰ τὸ σχῆµα τῆς ὑστέρας· στοιχηδὸν γὰρ 



κεῖται τὸ πλῆθος τῶν ᾠῶν διὰ τὸ µῆκος αὐτῆς. καὶ περὶ 
τὰς µελίττας καὶ τοὺς σφῆκας οὐδὲν γίγνεται τοιοῦτον· ἐν κε- 
χωρισµένοις γὰρ κυτταρίοις ὁ τόκος ἐστὶν αὐτῶν. περὶ δὲ 
τὰς ἀλεκτορίδας τοὐναντίον συµβέβηκεν, ᾗ καὶ δῆλον ὡς ἐν 
τῇ ὕλῃ τὴν αἰτίαν δεῖ νοµίζειν τῶν τοιούτων· καὶ γὰρ τῶν 
ἄλλων ἐν τοῖς πολυτόκοις µᾶλλον. διὸ ἐν ἀνθρώπῳ ἧττον· 
ὡς γὰρ ἐπὶ τὸ πολὺ µονοτόκον ἐστὶ καὶ τελειογόνον, ἐπεὶ   
καὶ τούτων ἐν οἷς τόποις πολύγονοι αἱ γυναῖκές εἰσι τοῦτο 
συµβαίνει µᾶλλον, οἷον περὶ Αἴγυπτον. ἐν δὲ ταῖς αἰξὶ καὶ 
τοῖς προβάτοις γίγνεται µᾶλλον· πολυτοκώτερα γάρ ἐστιν. ἔτι 
δὲ µᾶλλον ἐν τοῖς πολυσχιδέσιν· πολυτόκα γάρ ἐστι τὰ τοι- 
αῦτα τῶν ζῴων καὶ οὐ τελειογόνα, καθάπερ ἡ κύων· τὰ γὰρ 
πολλὰ τίκτει τυφλὰ τούτων. δι' ἣν δ' αἰτίαν τοῦτο συµβαίνει 

καὶ δι' ἣν αἰτίαν πολυτοκοῦσιν ὕστερον λεκτέον. ἀλλὰ προωδο- 
ποίηται τῇ φύσει πρὸς τὸ τερατοτοκεῖν τῷ µὴ γεννᾶν ὅµοια 
διὰ τὴν ἀτέλειαν· ἔστι δὲ καὶ τὸ τέρας τῶν ἀνοµοίων. διό- 
περ ἐπαλλάττει τοῦτο τὸ σύµπτωµα τοῖς τοιούτοις τὴν φύ- 
σιν. ἐν γὰρ τούτοις µάλιστα γίγνεται καὶ τὰ µετάχοιρα κα- 
λούµενα. ταῦτα δ' ἐστὶ κατά τι πεπονθότα τερατῶδες· τὸ 
γὰρ ἐκλείπειν ἢ προσεῖναί τι τερατῶδες. ἔστι γὰρ τὸ τέ- 
ρας τῶν παρὰ φύσιν τι, παρὰ φύσιν δ' οὐ πᾶσαν ἀλλὰ 
τὴν ὡς ἐπὶ τὸ πολύ· περὶ γὰρ τὴν ἀεὶ καὶ τὴν ἐξ ἀνάγκης 
οὐθὲν γίγνεται παρὰ φύσιν, ἀλλ' ἐν τοῖς ὡς ἐπὶ τὸ πολὺ µὲν 
οὕτω γιγνοµένοις ἐνδεχοµένοις δὲ καὶ ἄλλως, ἐπεὶ καὶ τού- 
των ἐν ὅσοις συµβαίνει παρὰ τὴν τάξιν µὲν ταύτην, ἀεὶ 
µέντοι µὴ τυχόντως, ἧττον εἶναι δοκεῖ τέρας διὰ τὸ καὶ τὸ 
παρὰ φύσιν εἶναι τρόπον τινὰ κατὰ φύσιν, ὅταν µὴ κρα- 
τήσῃ τὴν κατὰ τὴν ὕλην ἡ κατὰ τὸ εἶδος φύσις. διόπερ 
οὔτε τὰ τοιαῦτα τέρατα λέγουσιν οὔτ' ἐν τοῖς ἄλλοις ἐν ὅσοις 
εἴωθέ τι γίγνεσθαι, καθάπερ ἐν τοῖς περικαρπίοις. ἔστι γάρ 
τις ἄµπελος ἣν καλοῦσί τινες κάπνεον, ἣν ἂν ἐνέγκῃ µέ- 
λανας βότρυας οὐ κρίνουσι τέρας διὰ τὸ πλειστάκις εἰωθέναι 
ταύτην τοῦτο ποιεῖν. αἴτιον δ' ὅτι µεταξὺ λευκῆς ἐστι τὴν 
φύσιν καὶ µελαίνης ὥστ' οὐ πόρρωθεν ἡ µετάβασις οὐδ'   

ὡσπερανεὶ παρὰ φύσιν· οὐ γὰρ εἰς ἄλλην φύσιν. ἐν δὲ τοῖς 
πολυτόκοις ταῦτα συµβαίνει διὰ τὸ τὴν πολυτοκίαν 
ἐµποδίζειν τὰς τελειώσεις ἀλλήλων καὶ τὰς κινήσεις τὰς 
γεννητικάς. 
 Περὶ δὲ τῆς πολυτοκίας καὶ τοῦ πλεονασµοῦ τοῦ τῶν 
µερῶν, καὶ τῆς ὀλιγοτοκίας καὶ µονοτοκίας καὶ τῆς ἐνδείας 
τῶν µερῶν ἀπορήσειεν ἄν τις. γίγνεται γὰρ ἐνίοτε τὰ µὲν 
πλείους ἔχοντα δακτύλους τὰ δ' ἕνα µόνον, καὶ περὶ τὰ 
ἄλλα µέρη τὸν αὐτὸν τρόπον· καὶ γὰρ πλεονάζει καὶ κο- 



λοβὰ γίγνεται. τὰ δὲ καὶ δύο ἔχοντα αἰδοῖα, τὸ µὲν ἄρ- 
ρενος τὸ δὲ θήλεος, καὶ ἐν ἀνθρώποις καὶ µάλιστα περὶ 
τὰς αἶγας· γίγνονται γὰρ ἃς καλοῦσι τραγαίνας διὰ τὸ 
θήλεος καὶ ἄρρενος ἔχειν αἰδοῖον - ἤδη δὲ καὶ κέρας αἲξ 
ἔχουσα ἐγένετο πρὸς τῷ σκέλει. γίγνονται δὲ µεταβολαὶ καὶ 
πηρώσεις <καὶ πλεονασµοὶ> καὶ περὶ τὰ ἐντὸς µόρια τῷ ἢ µὴ ἔχειν 
ἔνια ἢ κεκολοβωµένα ἔχειν καὶ πλείω καὶ µεθεστῶτα τοὺς τόπους. 
καρδίαν µὲν οὖν οὐθὲν πώποτε ἐγένετο ζῷον οὐκ ἔχον, σπλῆνα 
δ' οὐκ ἔχον καὶ δύο ἔχον, καὶ νεφρὸν ἕνα· ἧπαρ δ' οὐκ 
ἔχον µὲν οὐθέν, οὐχ ὅλον δὲ ἔχον. ταῦτα δὲ πάντα ἐν τοῖς 
τελειωθεῖσι καὶ ζῶσιν. εὑρίσκεται καὶ χολὴν οὐκ ἔχοντα, 
πεφυκότα ἔχειν· τὰ δὲ πλείους ἔχοντα µιᾶς. ἤδη δ' ἐγέ- 

νετο καὶ µεθεστηκότα κατὰ τόπον - τὸ µὲν ἧπαρ ἐν τοῖς ἀρι- 
στεροῖς, ὁ δὲ σπλὴν ἐν τοῖς δεξιοῖς. καὶ ταῦτα µὲν ἔν γε 
τετελεσµένοις ὦπται τοῖς ζῴοις ὥσπερ εἴρηται· ἐν δὲ τοῖς 
τικτοµένοις ἔχοντα πολλὴν καὶ παντοδαπὴν ταραχήν. τὰ 
µὲν οὖν µικρὸν παρεκβαίνοντα τὴν φύσιν ζῆν εἴωθεν, τὰ δὲ 
πλεῖον οὐ ζῆν ὅταν ἐν τοῖς κυρίοις τοῦ ζῆν γένηται τὸ παρὰ   
φύσιν. 
   Ἡ δὲ σκέψις ἐστὶν ἡ περὶ τούτων πότερον τὴν αὐτὴν 
αἰτίαν δεῖ νοµίζειν τῆς µονοτοκίας καὶ τῆς ἐνδείας τῶν µε- 
ρῶν καὶ τοῦ πλεονασµοῦ καὶ τῆς πολυτοκίας ἢ µὴ τὴν αὐ- 
τήν. 
  Πρῶτον µὲν οὖν διὰ τί τὰ µέν ἐστι πολυτόκα τὰ δὲ 
µονοτόκα, τοῦτ' ἄν τις δόξειεν εὐλόγως θαυµάζειν. τὰ γὰρ 
µέγιστα µονοτόκα τῶν ζῴων ἐστίν, οἷον ἐλέφας κάµηλος 
ἵππος καὶ τὰ µώνυχα· τούτων δὲ τὰ µὲν µείζω τῶν ἄλ- 
λων, τὰ δὲ πολὺ διαφέρει κατὰ τὸ µέγεθος. κύων δὲ καὶ 
λύκος καὶ τὰ πολυσχιδῆ πάντα πολυτόκα σχεδόν, καὶ τὰ 
µικρὰ τῶν τοιούτων οἷον τὸ τῶν µυῶν γένος. τὰ δὲ δίχηλα 
ὀλιγοτόκα πλὴν ὑός· αὕτη δὲ τῶν πολυτόκων ἐστίν. εὔλο- 
γον γὰρ τὰ µὲν µεγάλα πλείω δύνασθαι γεννᾶν καὶ σπέρ- 
µα φέρειν πλεῖον. αἴτιον δ' αὐτὸ τὸ θαυµαζόµενον τοῦ µὴ 

θαυµάζειν· διὰ γὰρ τὸ µέγεθος οὐ πολυτοκοῦσιν· ἡ γὰρ 
τροφὴ καταναλίσκεται τοῖς τοιούτοις εἰς τὴν αὔξησιν τοῦ σώ- 
µατος - τοῖς δ' ἐλάττοσιν ἀπὸ τοῦ µεγέθους ἡ φύσις ἀφε- 
λοῦσα πρὸς τὸ περίττωµα προστίθησι τὸ σπερµατικὸν τὴν 
ὑπεροχήν. ἔτι δὲ τὸ γεννῆσαν σπέρµα πλεῖον µὲν τὸ τοῦ 
µείζονος ἀναγκαῖον εἶναι, µικρὸν δὲ τὸ τῶν ἐλαττόνων. 
πολλὰ µὲν οὖν µικρὰ γένοιτ' ἂν ἐν ταὐτῷ, µεγάλα δὲ 
 
πολλὰ χαλεπόν. τοῖς δὲ µέσοις µεγέθεσι τὸ µέσον ἀπέ- 
δωκεν ἡ φύσις. τοῦ µὲν οὖν τὰ µὲν εἶναι µεγάλα τῶν ζῴων 



τὰ δ' ἐλάττω τὰ δὲ µέσα πρότερον εἰρήκαµεν τὴν αἰτίαν· 
µονοτόκα δέ, τὰ δ' ὀλιγοτόκα, τὰ δὲ πολυτόκα τῶν ζῴων 
ἐστίν. ὡς µὲν ἐπὶ τὸ πολὺ τὰ µὲν µώνυχα µονοτόκα, τὰ 
δὲ δίχηλα ὀλιγοτόκα, τὰ δὲ πολυσχιδῆ πολυτόκα. τούτου 
δ' αἴτιον ὅτι ὡς ἐπὶ τὸ πολὺ τὰ µεγέθη διώρισται κατὰ τὰς   
διαφορὰς ταύτας. οὐ µὴν ἔχει γ' οὕτως ἐπὶ πάντων· αἴτιον 
γὰρ µέγεθος καὶ µικρότης τῶν σωµάτων τῆς ὀλιγοτοκίας 
καὶ πολυτοκίας ἀλλ' οὐ τὸ µώνυχον ἢ πολυσχιδὲς ἢ δί- 
χηλον εἶναι τὸ γένος. τούτου δὲ µαρτύριον· ὁ γὰρ ἐλέφας 
µέγιστον τῶν ζῴων, ἔστι δὲ πολυσχιδές, ἥ τε κάµηλος δί- 
χηλον τῶν λοιπῶν µέγιστον ὄν. οὐ µόνον δ' ἐν τοῖς πεζοῖς 

ἀλλὰ καὶ ἐν τοῖς πτηνοῖς καὶ ἐν τοῖς πλωτοῖς τὰ µὲν µε- 
γάλα ὀλιγοτόκα ἐστὶ τὰ δὲ µικρὰ πολυτόκα διὰ τὴν 
αὐτὴν αἰτίαν. ὁµοίως δὲ καὶ τῶν φυτῶν οὐ τὰ µέγιστα φέρει 
πλεῖστον καρπόν. 
        ∆ιὰ τί µὲν οὖν τῶν ζῴων τὰ µὲν πολυτόκα τὰ 
δ' ὀλιγοτόκα τὰ δὲ µονοτόκα τὴν φύσιν ἐστὶν εἴρηται - τῆς δὲ νῦν 
ῥηθείσης ἀπορίας µᾶλλον ἄν τις εὐλόγως θαυµάσειεν ἐπὶ τῶν πολυ- 
τοκούντων, ἐπειδὴ φαίνεται πολλάκις ἀπὸ µιᾶς ὀχείας κυϊ- 
σκόµενα τὰ τοιαῦτα τῶν ζῴων. τὸ δὲ σπέρµα τὸ τοῦ ἄρρε- 
νος,  - εἴτε συµβάλλεται πρὸς τὴν ὕλην µόριον γιγνόµενον τοῦ 
κυήµατος καὶ τῷ τοῦ θήλεος σπέρµατι µιγνύµενον, εἴτε καὶ 
µὴ τοῦτον τὸν τρόπον ἀλλ' ὥσπερ φαµὲν συνάγον καὶ δη- 
µιουργοῦν τὴν ὕλην τὴν ἐν τῷ θήλει καὶ τὸ περίττωµα τὸ 
σπερµατικόν, καθάπερ ὁ ὀπὸς τὴν ὑγρότητα τοῦ γάλακτος, 
- διὰ τίνα ποτ' αἰτίαν οὐχ ἓν ἀποτελεῖ ζῷον µέγεθος ἔχον, 
ὥσπερ ἐνταῦθα ὁ ὀπὸς οὐ κεχώρισται τῷ συνιστάναι ποσόν τι, 
ἀλλ' ὅσῳπερ ἂν εἰς πλεῖον ἔλθῃ καὶ πλείων τοσούτῳ τὸ 
πηγνύµενόν ἐστι µεῖζον; τὸ µὲν οὖν ἕλκειν φάναι τοὺς τόπους 
τῆς ὑστέρας τὸ σπέρµα καὶ διὰ τοῦτο πλείω γίγνεσθαι, διὰ 
τὸ τῶν τόπων πλῆθος καὶ τὰς κοτυληδόνας οὐχ ἓν οὔσας, οὐθέν 
ἐστιν· ἐν ταὐτῷ γὰρ γίγνονται τόπῳ ὑστέρας δύο πολλά-   

κις, ἐν δὲ τοῖς πολυτόκοις ὅταν πληρωθῇ τῶν ἐµβρύων 
ἐφεξῆς κείµενα φαίνεται. τοῦτο δὲ δῆλον ἐκ τῶν ἀνατοµῶν 
ἐστιν. ἀλλ' ὥσπερ καὶ τελειουµένων τῶν ζῴων ἔστιν ἑκάστου τι 
µέγεθος καὶ ἐπὶ τὸ µεῖζον καὶ ἐπὶ τὸ ἔλαττον, ὧν οὔτ' ἂν 
µεῖζον γένοιτο οὔτ' ἔλαττον, ἀλλ' ἐν τῷ µεταξὺ διαστήµατι 
τοῦ µεγέθους λαµβάνουσι πρὸς ἄλληλα τὴν ὑπεροχὴν καὶ τὴν 
ἔλλειψιν, καὶ γίγνεται <ὁ µὲν> µείζων ὁ δ' ἐλάττων ἄνθρωπος καὶ 
τῶν ἄλλων ζῴων ὁτιοῦν,  - οὕτω καὶ ἐξ ἧς γίγνεται ὕλης σπερ- 
µατικῆς οὐκ ἔστιν ἀόριστος οὔτ' ἐπὶ τὸ πλεῖον οὔτ' ἐπὶ τὸ 
ἔλαττον ὥστ' ἐξ ὁποσησοῦν γίγνεσθαι τῷ πλήθει. ὅσα γοῦν τῶν 
ζῴων διὰ τὴν εἰρηµένην αἰτίαν πλεῖον προΐεται περίττωµα 



ἢ εἰς ἑνὸς ζῴου ἀρχήν, οὐκ ἐνδέχεται ἐκ ταύτης ἓν γίγνεσθαι 
πάσης ἀλλὰ τοσαῦτα ὅσα τοῖς µεγέθεσιν ὥρισται τοῖς 
ἱκνουµένοις, οὐδὲ τὸ τοῦ ἄρρενος σπέρµα ἢ ἡ δύναµις ἡ ἐν τῷ 
σπέρµατι οὐθὲν συστήσει πλεῖον ἢ ἔλαττον τοῦ πεφυκότος. 
ὁµοίως τ' εἰ πλεῖον σπέρµα ἀφίησι τὸ ἄρρεν ἢ δυνάµεις 
πλείους ἐν διαιρουµένῳ τῷ σπέρµατι, οὐθὲν ποιήσει µεῖζον τὸ 
πλεῖστον ἀλλὰ καὶ τοὐναντίον διαφθερεῖ καταξηραῖνον. οὐδὲ 
γὰρ τὸ πῦρ θερµαίνει τὸ ὕδωρ µᾶλλον, ὅσῳπερ ἂν ᾖ 
πλεῖον, ἀλλ' ἔστιν ὅρος τις τῆς θερµότητος, ἧς ὑπαρχούσης ἐὰν 
αὔξῃ τις τὸ πῦρ, θερµὸν µὲν οὐκέτι γίγνεται µᾶλλον, ἐξ- 

ατµίζει δὲ µᾶλλον καὶ τέλος ἀφανίζεται καὶ γίγνεται ξη- 
ρόν. ἐπεὶ δὲ φαίνεται συµµετρίας δεῖσθαί τινος πρὸς ἄλ- 
ληλα τό τε περίττωµα τὸ τοῦ θήλεος καὶ τὸ παρὰ τοῦ ἄρ- 
ρενος (ὅσα προΐεται σπέρµα τῶν ἀρρένων), τὰ πολυτόκα τῶν 
ζῴων εὐθὺς ἀφίησι τὸ µὲν ἄρρεν δυνάµενον πλείω συνιστάναι 
µεριζόµενον, τὸ δὲ θῆλυ τοσοῦτον ὥστε πλείους γίγνεσθαι συ- 
στάσεις. τὸ δ' ἐπὶ τοῦ γάλακτος παράδειγµα λεχθὲν οὐχ 
ὅµοιόν ἐστιν· ἡ µὲν γὰρ τοῦ σπέρµατος θερµότης οὐ µόνον   
συνίστησι ποσὸν ἀλλὰ καὶ ποιόν τι, ἡ δ' ἐν τῷ ὀπῷ καὶ τῇ 
πυετίᾳ τὸ ποσὸν µόνον. τοῦ µὲν οὖν πολλὰ γίγνεσθαι τὰ κυή- 
µατα καὶ µὴ συνεχὲς ἓν ἐκ πάντων ἐν τοῖς πολυτόκοις 
τοῦτ' αὐτὸ αἴτιον ὅτι οὐκ ἐξ ὁποσουοῦν γίγνεται κύηµα, ἀλλ' 
ἐάν τε ὀλίγον ᾖ οὐκ ἔσται, ἐάν τε πολὺ λίαν· ὥρισται γὰρ 
ἡ δύναµις καὶ τοῦ πάσχοντος καὶ τῆς θερµότητος τῆς ποιού- 
σης. ὁµοίως δὲ καὶ ἐν τοῖς µονοτόκοις καὶ µεγάλοις τῶν 
ζῴων οὐ πολλὰ γίγνεται ἐκ πολλοῦ περιττώµατος· καὶ γὰρ 
ἐν ἐκείνοις ἐκ ποσοῦ τινος ποσόν τι τὸ ἐργαζόµενόν ἐστιν. οὐ 
προΐεται µὲν οὖν πλείω τοιαύτην ὕλην διὰ τὴν προειρηµένην 
αἰτίαν· ἣν δὲ προΐεται τοσαύτη κατὰ φύσιν ἐστὶν ἐξ ἧς ἓν 
γίγνεται κύηµα µόνον. ἐὰν δέ ποτε πλεῖον ἔλθῃ διτοκεῖ 
τότε. διὸ καὶ δοκεῖ τερατώδη τὰ τοιαῦτ' εἶναι µᾶλλον, ὅτι 

γίγνεται παρὰ τὸ ὡς ἐπὶ τὸ πολὺ καὶ τὸ εἰωθός. 
                       Ὁ δὲ ἄν- 
θρωπος ἐπαµφοτερίζει πᾶσι τοῖς γένεσιν· καὶ γὰρ µονοτο- 
κεῖ καὶ ὀλιγοτοκεῖ καὶ πολυτοκεῖ ποτε, µάλιστα δὲ µονο- 
τόκον τὴν φύσιν ἐστί - διὰ µὲν τὴν ὑγρότητα τοῦ σώµατος 
καὶ θερµότητα πολυτόκον (τοῦ γὰρ σπέρµατος ἡ φύσις 
ὑγρὰ καὶ θερµή), διὰ δὲ τὸ µέγεθος ὀλιγοτόκον καὶ µονο- 
τόκον. διὰ δὲ τοῦτο καὶ τοὺς τῆς κυήσεως χρόνους µόνῳ τῶν 
ζῴων ἀνωµάλους εἶναι συµβέβηκεν. τοῖς µὲν γὰρ ἄλλοις εἷς 
ἐστιν ὁ χρόνος, τοῖς δ' ἀνθρώποις πλείους· καὶ γὰρ ἑπτάµηνα 
καὶ δεκάµηνα γεννῶνται καὶ κατὰ τοὺς µεταξὺ χρόνους· καὶ 
γὰρ τὰ ὀκτάµηνα ζῇ µέν, ἧττον δέ. τὸ δ' αἴτιον ἐκ τῶν 



νῦν λεχθέντων συνίδοι τις ἄν, εἴρηται δὲ περὶ αὐτῶν ἐν τοῖς 
Προβλήµασιν. καὶ περὶ µὲν τούτων διωρίσθω τὸν τρόπον τοῦτον. 
 Τῶν δὲ πλεοναζόντων µορίων παρὰ φύσιν τὸ αὐτὸ αἴτιον καὶ   
τῆς διδυµοτοκίας. ἤδη γὰρ ἐν τοῖς κυήµασι συµβαίνει τὸ αἴ- 
τιον ἐὰν πλείων ὕλη συστῇ ἢ κατὰ τὴν τοῦ µορίου φύσιν· 
τότε γὰρ συµβαίνει µὲν µόριον µεῖζον τῶν ἄλλων ἔχειν, οἷον 
δάκτυλον ἢ χεῖρα ἢ πόδα ἤ τι τῶν ἄλλων ἀκρωτηρίων ἢ µε- 
λῶν, ἢ σχισθέντος τοῦ κυήµατος πλείω γίγνεσθαι καθάπερ ἐν 
τοῖς ποταµοῖς αἱ δῖναι· καὶ γὰρ ἐν τούτοις τὸ φερόµενον ὑγρὸν 

καὶ κίνησιν ἔχον ἂν ἀντικρούσῃ, δύο ἐξ ἑνὸς γίγνονται συστά- 
σεις ἔχουσαι τὴν αὐτὴν κίνησιν· τὸν αὐτὸν δὲ τρόπον καὶ ἐπὶ 
τῶν κυηµάτων συµβαίνει. προσφύεται δὲ µάλιστα µὲν πλη- 
σίον ἀλλήλων, ἐνίοτε δὲ καὶ πόρρω διὰ τὴν γιγνοµένην ἐν τῷ 
κυήµατι κίνησιν, µάλιστα δὲ διὰ τὸ τὴν τῆς ὕλης ὑπεροχὴν 
ὅθεν ἀφῃρέθη ἐκεῖ ἀποδιδόναι, τὸ δ' εἶδος ἔχειν ὅθεν ἐπλεό- 
νασεν. 
   Ὅσα δὲ συµβαίνει τοιαῦτα ὥστε δύο ἔχειν αἰδοῖα, τὸ 
µὲν ἄρρενος τὸ δὲ θήλεος, ἀεὶ µὲν τῶν πλεοναζόντων γίγνεται 
τὸ µὲν κύριον τὸ δ' ἄκυρον τῷ κατὰ τὴν τροφὴν ἀεὶ ἀµαυροῦ- 
σθαι ἅτε παρὰ φύσιν ὄν, προσπέφυκε δ' ὥσπερ τὰ φύµατα· 
καὶ γὰρ ταῦτα λαµβάνει τροφὴν καίπερ ὄντα ὑστερογενῆ καὶ 
παρὰ φύσιν. γίγνεται δὲ κρατήσαντος µὲν τοῦ δηµιουργοῦντος 
ὅµοια δύο καὶ κρατηθέντος ὅλως· ἂν δὲ τῇ µὲν κρατήσῃ τῇ 
δὲ κρατηθῇ, τὸ µὲν θῆλυ τὸ δὲ ἄρρεν· οὐθὲν γὰρ διαφέρει τοῦτο 
λέγειν ἐπὶ τῶν µορίων ἢ ἐπὶ τοῦ ὅλου δι' ἣν αἰτίαν γίγνεται τὸ 
µὲν θῆλυ τὸ δ' ἄρρεν. ὅσα δ' ἐλλείποντα γίγνεται τῶν τοιού- 
των µορίων οἷον ἀκρωτηρίου τινὸς ἢ τῶν ἄλλων µελῶν, τὴν 
αὐτὴν δεῖ νοµίζειν αἰτίαν ἥνπερ καὶ ἐὰν ὅλον τὸ γιγνό- 
µενον ἀµβλωθῇ - ἀµβλώσεις δὲ γίγνονται πολλαὶ τῶν κυη-   
µάτων. 

      ∆ιαφέρουσι δ' αἱ µὲν παραφύσεις τῆς πολυτοκίας 
 
τὸν εἰρηµένον τρόπον, τὰ δὲ τέρατα τούτων τῷ τὰ πολλὰ αὐτῶν 
εἶναι σύµφυσιν. ἔνια δὲ καὶ τοῦτον τὸν τρόπον, ἐὰν ἐπὶ 
µειζόνων γένωνται καὶ κυριωτέρων µορίων, οἷον ἔνια ἔχει δύο 
σπλῆνας καὶ πλείους νεφρούς. ἔτι δὲ µεταστάσεις τῶν µορίων 
παρατρεποµένων τῶν κινήσεών εἰσι καὶ τῆς ὕλης µεθισταµέ- 
νης. ἓν δ' εἶναι τὸ ζῷον τὸ τερατῶδες ἢ πλείω συµπεφυ- 
κότα δεῖ νοµίζειν κατὰ τὴν ἀρχήν, οἷον εἰ τοιοῦτόν ἐστιν ἡ 
καρδία µόριον, τὸ µὲν µίαν ἔχον καρδίαν ἓν ζῷον, τὰ δὲ 
πλεονάζοντα µόρια παραφύσεις, τὰ δὲ πλείω ἔχοντα δύο 
µὲν εἶναι, συµπεφυκέναι δὲ διὰ τὴν τῶν κυηµάτων σύνα- 
ψιν. 



  Συµβαίνει δὲ πολλάκις καὶ τῶν οὐ δοκούντων ἀναπήρων 
εἶναι ζῴων πολλοῖς ἤδη τετελειωµένοις τοὺς µὲν συµπεφυ- 
κέναι τῶν πόρων τοὺς δὲ παρεκτετράφθαι. καὶ γὰρ θήλεσί 
τισιν ἤδη τὸ στόµα τῶν ὑστερῶν συµπεφυκὸς διετέλεσεν, ἤδη 
δ' ὥρας οὔσης τῶν καταµηνίων καὶ πόνων ἐπιγιγνοµένων ταῖς 
µὲν αὐτόµατον ἐρράγη ταῖς δ' ὑπὸ ἀτρῶν διῃρέθη· τὰς δὲ 
διαφθαρῆναι συνέπεσεν ἢ βίᾳ γενοµένης τῆς ῥήξεως ἢ γενέ- 
σθαι µὴ δυναµένης. καὶ τῶν παίδων ἐνίοις οὐ κατὰ τὸ αὐτὸ 

συνέπεσε τὸ πέρας τοῦ αἰδοίου καὶ ὁ πόρος ᾗ διέρχεται τὸ 
περίττωµα τὸ ἐκ τῆς κύστεως ἀλλ' ὑποκάτωθεν· διὸ καὶ 
καθήµενοι οὐροῦσι, τῶν δὲ ὄρχεων ἀνεσπασµένων ἄνω δοκοῦσι 
τοῖς ἄποθεν ἅµα θήλεος ἔχειν αἰδοῖον καὶ ἄρρενος. ἤδη δὲ 
καὶ ὁ τῆς ξηρᾶς τροφῆς πόρος συµπεφυκὼς ἐπί τινων ζῴων   
γέγονε, καὶ προβάτων καὶ ἄλλων, ἐπεὶ καὶ βοῦς ἐν Περίν- 
θῳ ἐγένετο ᾗ διὰ τῆς κύστεως λεπτὴ διηθουµένη τροφὴ διε- 
χώρει, καὶ ἀνατµηθέντος τοῦ ἀρχοῦ ταχὺ πάλιν συνεφύετο, 
καὶ οὐκ ἐπεκράτουν διαιροῦντες. 
 Περὶ µὲν οὖν ὀλιγοτοκίας καὶ πολυτοκίας καὶ περὶ παρα- 
φύσεως τῶν πλεοναζόντων [ἢ ἐλλειπόντων] µορίων, ἔτι δὲ 
περὶ τῶν τερατωδῶν εἴρηται. 
                Τῶν δὲ ζῴων τὰ µὲν ὅλως 
οὐκ ἐπικυΐσκεται τὰ δ' ἐπικυΐσκεται, καὶ τῶν ἐπικυϊσκοµέ- 
νων τὰ µὲν δύναται τὰ κυήµατα ἐκτρέφειν, τὰ δὲ ποτὲ 
µὲν ποτὲ δ' οὔ. τοῦ δὲ µὴ ἐπικυΐσκεσθαι αἴτιον ὅτι µονο- 
τόκα ἐστίν. τά τε γὰρ µώνυχα οὐκ ἐπικυΐσκεται καὶ τὰ 
τούτων µείζονα· διὰ γὰρ τὸ µέγεθος τὸ περίττωµα ἀνα- 
λίσκεται εἰς τὸ κύηµα. πᾶσι γὰρ ὑπάρχει µέγεθος τού- 
τοις σώµατος, τῶν δὲ µεγάλων καὶ τὰ ἔµβρυα µεγάλα 
κατὰ λόγον ἐστίν· διὸ καὶ τὸ τῶν ἐλεφάντων ἔµβρυον ἡλί- 

κον µόσχος ἐστίν. τὰ δὲ πολυτόκα ἐπικυΐσκεται διὰ τὸ καὶ τῶν 
πλειόνων τοῦ ἑνὸς εἶναι θατέρῳ θάτερον ἐπικύηµα. τούτων δ' 
ὅσα µὲν µέγεθος ἔχει, καθάπερ ἄνθρωπος, ἐὰν µὲν ἡ ἑτέρα 
ὀχεία τῆς ἑτέρας γένηται πάρεγγυς, ἐκτρέφει τὸ ἐπικυηθέν· 
ἤδη γὰρ ὦπται τὸ τοιοῦτον συµβεβηκός. αἴτιον δὲ τὸ εἰρη- 
µένον· καὶ γὰρ ἐν τῇ µιᾷ συνουσίᾳ πλεῖον τὸ ἀπιόν ἐστι 
σπέρµα, ὃ µερισθὲν ποιεῖ πολυτοκεῖν, ὧν ὑστερίζει θάτερον. 
ὅταν δ' ἤδη τοῦ κυήµατος ηὐξηµένου συµβῇ γίγνεσθαι τὴν 
ὀχείαν ἐπικυΐσκεται µέν ποτε, ὀλιγάκις µέντοι διὰ τὸ τὴν 
ὑστέραν συµµύειν ὡς τὰ πολλὰ µέχρι τῶν κυουµένων ταῖς 
γυναιξίν. ἂν δὲ συµβῇ ποτε (καὶ γὰρ τοῦτ' ἤδη γέγονεν), 
οὐ δύναται τελειοῦν, ἀλλὰ κυήµατ' ἐκπίπτει παραπλήσια 
τοῖς καλουµένοις ἐκτρώµασιν. ὥσπερ γὰρ ἐπὶ τῶν µονοτό-   
κων διὰ τὸ µέγεθος εἰς τὸ προϋπάρχον τὸ περίττωµα τρέ- 



πεται πᾶν, οὕτω καὶ τούτοις, πλὴν ἐκείνοις µὲν εὐθύς, τούτοις 
δ' ὅταν αὐξηθῇ τὸ ἔµβρυον· τότε γὰρ ἔχουσι παραπλησίως 
τοῖς µονοτόκοις. ὁµοίως δὲ διὰ τὸ τὸν ἄνθρωπον φύσει πολυ- 
τόκον εἶναι, καὶ περιεῖναί τι τῷ µεγέθει τῆς ὑστέρας καὶ 
τοῦ περιττώµατος, µὴ µέντοι τοσοῦτον ὥστε ἕτερον ἐκτρέφειν, 
µόνα τῶν ζῴων ὀχείαν ἐπιδέχεται κυοῦντα γυνὴ καὶ ἵππος, 
ἡ µὲν διὰ τὴν εἰρηµένην αἰτίαν ἡ δ' ἵππος διά τε τὴν τῆς 

φύσεως στερρότητα καὶ τὸ περιεῖναί τι τῆς ὑστέρας µέγεθος, 
πλέον µὲν ἢ τῷ ἑνί, ἔλαττον δὲ ἢ ὥστε ἄλλο ἐπικυΐσκεσθαι 
τέλειον. ἔστι δὲ φύσει ἀφροδισιαστικὸν διὰ τὸ ταὐτὸ πεπον- 
θέναι τοῖς στερροῖς· ἐκεῖνά τε γὰρ τοιαῦτ' ἐστὶ διὰ τὸ µὴ 
γίγνεσθαι κάθαρσιν (τοῦτο δ' ἐστὶν ὥσπερ τοῖς ἄρρεσι τὸ ἀφρο- 
δισιάσαι) καὶ αἱ ἵπποι αἱ θήλειαι ἥκιστα προΐενται κάθαρσιν. 
ἐν πᾶσι δὲ τοῖς ζῳοτοκοῦσι τὰ στερρὰ τῶν θηλέων ἀφροδι- 
σιαστικὰ διὰ τὸ παραπλησίως ἔχειν τοῖς ἄρρεσιν ὅταν συν- 
ειλεγµένον µὲν ᾖ τὸ σπέρµα, µὴ ἀποκρινόµενον δέ. τοῖς 
γὰρ θήλεσιν ἡ τῶν καταµηνίων κάθαρσις σπέρµατος ἔξοδός 
ἐστιν· ἔστι γὰρ τὰ καταµήνια σπέρµα ἄπεπτον ὥσπερ εἴρη- 
ται πρότερον. διὸ καὶ τῶν γυναικῶν ὅσαι πρὸς τὴν ὁµιλίαν 
ἀκρατεῖς τὴν τοιαύτην, ὅταν πολυτοκήσωσι παύονται τῆς 
πτοήσεως· ἐκκεκριµένη γὰρ ἡ σπερµατικὴ περίττωσις οὐκέτι 
ποιεῖ τῆς ὁµιλίας ταύτης ἐπιθυµίαν. ἐν δὲ τοῖς ὄρνισιν αἱ 
θήλειαι τῶν ἀρρένων ἧττόν εἰσιν ἀφροδισιαστικαὶ διὰ τὸ πρὸς 
τῷ ὑποζώµατι τὰς ὑστέρας ἔχειν, τὰ δ' ἄρρενα τοὐναντίον· 
ἀνεσπασµένους γὰρ ἔχει τοὺς ὄρχεις ἐντός, ὥστ' ἂν ᾖ τι γένος 
τῶν τοιούτων ὀρνίθων φύσει σπερµατικὸν ἀεὶ δεῖσθαι τῆς ὁµι-   
λίας ταύτης. τοῖς µὲν οὖν θήλεσι τὸ κάτω καταβαίνειν τὰς 
ὑστέρας, τοῖς δ' ἄρρεσι τὸ ἀνασπᾶσθαι τοὺς ὄρχεις συµβαίνει 

πρὸ ὁδοῦ πρὸς τὴν ὀχείαν. 
             ∆ι' ἣν µὲν οὖν αἰτίαν τὰ µὲν οὐκ 
ἐπικυΐσκεται παντελῶς τὰ δ' ἐπικυΐσκεται µέν, τὰ δὲ κυή- 
µατα ἐκτρέφει ὁτὲ µὲν ὁτὲ δ' οὔ, καὶ διὰ τίν' αἰτίαν τὰ µὲν 
ἀφροδισιαστικὰ τὰ δ' οὐκ ἀφροδισιαστικὰ τῶν τοιούτων ἐστίν, 
εἴρηται. 
    Ἔνια δὲ τῶν ἐπικυϊσκοµένων καὶ πολὺν χρόνον δια- 
λειπούσης τῆς ὀχείας δύναται τὰ κυήµατα ἐκτρέφειν, ὅσων 
σπερµατικόν τε τὸ γένος ἐστὶ καὶ µὴ τὸ σῶµα µέγεθος ἔχει 
καὶ τῶν πολυτόκων ἐστίν· διὰ µὲν γὰρ τὸ πολυτοκεῖν εὐρυ- 
χωρίαν ἔχει τῆς ὑστέρας, διὰ δὲ τὸ σπερµατικὸν εἶναι πολὺ 
προΐεται περίττωµα τῆς καθάρσεως· διὰ δὲ τὸ µὴ τὸ σῶµα 
µέγεθος ἔχειν ἀλλὰ πλείονι λόγῳ τὴν κάθαρσιν ὑπερβάλ- 
λειν τῆς εἰς τὸ κύηµα τροφῆς δύναταί τε συνίστασθαι ζῷα 
καὶ ὕστερον καὶ ταῦτ' ἐκτρέφειν. ἔτι δ' αἱ ὑστέραι τῶν τοιού- 



των οὐ συµµεµύκασι διὰ τὸ περιεῖναι περίττωµα τῆς κα- 
θάρσεως. τοῦτο δὲ καὶ ἐπὶ γυναικῶν ἤδη συµβέβηκεν· γίγνε- 
ται γάρ τισι κυούσαις κάθαρσις καὶ διὰ τέλους. ἀλλὰ ταύ- 
ταις µὲν παρὰ φύσιν (διὸ βλάπτει τὸ κύηµα), τοῖς δὲ τοι- 
ούτοις τῶν ζῴων κατὰ φύσιν· οὕτω γὰρ τὸ σῶµα συνέστηκεν 
ἐξ ἀρχῆς, οἷον τὸ τῶν δασυπόδων· τοῦτο γὰρ ἐπικυΐσκεται 

τὸ ζῷον· οὔτε γὰρ τῶν µεγάλων ἐστὶ πολυτόκον τε (πολυ- 
σχιδὲς γάρ, τὰ δὲ πολυσχιδῆ πολυτόκα) καὶ σπερµατι- 
κόν. δηλοῖ δ' ἡ δασύτης· ὑπερβάλλει γὰρ τοῦ τριχώµατος 
τὸ πλῆθος· καὶ γὰρ ὑπὸ τοὺς πόδας καὶ ἐντὸς τῶν γνάθων 
τοῦτ' ἔχει τρίχας µόνον τῶν ζῴων. ἡ δὲ δασύτης σηµεῖον 
πλήθους περιττώµατός ἐστι, διὸ καὶ τῶν ἀνθρώπων οἱ δασεῖς   
ἀφροδισιαστικοὶ καὶ πολύσπερµοι µᾶλλόν εἰσι τῶν λείων. ὁ 
µὲν οὖν δασύπους τὰ µὲν τῶν κυηµάτων ἀτελῆ πολλάκις 
ἔχει, τὰ δὲ προΐεται τετελειωµένα τῶν τέκνων. 
 Τῶν δὲ ζῳοτόκων τὰ µὲν ἀτελῆ προΐεται ζῷα τὰ δὲ 
τετελειωµένα, τὰ µὲν µώνυχα τετελειωµένα καὶ τὰ δίχη- 
λα, τῶν δὲ πολυσχιδῶν ἀτελῆ τὰ πολλά. τούτου δ' αἴτιον ὅτι 
τὰ µὲν µώνυχα µονοτόκα ἐστί, τὰ δὲ δίχηλα ἢ µονοτόκα 
ἢ διτόκα ὡς ἐπὶ τὸ πολύ, ῥᾴδιον δὲ τὰ ὀλίγα ἐκτρέφειν. 
τῶν δὲ πολυσχιδῶν ὅσα ἀτελῆ τίκτει πάντα πολυτόκα· 
διὸ νέα µὲν ὄντα δύναται τὰ κυήµατα τρέφειν, ὅταν δ' 
αὐξηθῇ καὶ λάβῃ µέγεθος οὐ δυναµένου τοῦ σώµατος ἐκτρέ- 
φειν προΐεται καθάπερ τὰ σκωληκοτόκα τῶν ζῴων. καὶ γὰρ 
τούτων τὰ µὲν ἀδιάρθρωτα σχεδὸν γεννᾷ καθάπερ ἀλώπηξ 
 
ἄρκτος λέων, παραπλησίως δ' ἔνια καὶ τῶν ἄλλων· τυφλὰ 

δὲ πάντα σχεδόν, οἷον ταῦτά τε καὶ ἔτι κύων λύκος θώς. 
µόνον δὲ πολυτόκον ὂν ἡ ὗς τελειοτοκεῖ, καὶ ἐπαλλάττει 
τοῦτο µόνον· πολυτοκεῖ µὲν γὰρ ὡς τὰ πολυσχιδῆ, δίχηλον δ' 
ἐστὶ καὶ µώνυχον· εἰσὶ γάρ που µώνυχες ὕες. πολυτοκεῖ µὲν 
οὖν διὰ τὸ τὴν εἰς τὸ µέγεθος τροφὴν εἰς τὴν σπερµατικὴν 
ἀποκρίνεσθαι περίττωσιν· τοῦτο γὰρ ὡς µώνυχον ὂν οὐκ ἔχει 
µέγεθος, ἅµα δὲ καὶ µᾶλλον - ὥσπερ ἀµφισβητοῦν τῇ φύ- 
σει τῇ τῶν µωνύχων - δίχηλόν ἐστιν. διὰ µὲν οὖν τοῦτο καὶ 
µονοτοκεῖ ποτε καὶ διτοκεῖ καὶ πολυτοκεῖ τὰ πλεῖστα, ἐκτρέφει 
δ' εἰς τέλος διὰ τὴν τοῦ σώµατος εὐβοσίαν· ἔχει γὰρ ὡς 
πίειρα γῆ φυτοῖς ἱκανὴν καὶ δαψιλῆ τροφήν. 
                      Τίκτουσι δ' 
ἀτελῆ καὶ τυφλὰ καὶ τῶν ὀρνίθων τινὲς ὅσοι πολυτοκοῦσιν 
αὐτῶν µὴ σωµάτων ἔχοντες µέγεθος οἷον κορώνη κίττα   
στρουθοὶ χελιδόνες, καὶ τῶν ὀλιγοτοκούντων ὅσα µὴ δαψιλῆ 
τροφὴν συνεκτίκτει τοῖς τέκνοις οἷον φάττα καὶ τρυγὼν καὶ 



περιστερά. καὶ διὰ τοῦτο τῶν χελιδόνων ἐάν τις ἔτι νέων ὄν- 
των ἐκκεντήσῃ τὰ ὄµµατα πάλιν ὑγιάζονται· γιγνοµένων 
γὰρ ἀλλ' οὐ γεγενηµένων φθείρονται, διόπερ φύονται καὶ 
βλαστάνουσιν ἐξ ἀρχῆς. ὅλως δὲ προτερεῖ µὲν τῆς τελειογο- 
νίας διὰ τὴν ἀδυναµίαν τοῦ ἐκτρέφειν, ἀτελῆ δὲ γίγνεται διὰ 

τὸ προτερεῖν. δῆλον δὲ τοῦτο καὶ ἐπὶ τῶν ἐπταµήνων· διὰ 
γὰρ τὸ ἀτελῆ εἶναι πολλάκις ἔνια αὐτῶν γίγνεται οὐδὲ τοὺς 
πόρους ἔχοντά πω διηρθρωµένους, οἷον ὤτων καὶ µυκτήρων, 
ἀλλ' ἐπαυξανοµένοις διαρθροῦται, καὶ βιοῦσι πολλὰ τῶν τοι- 
ούτων. 
   Γίγνεται δὲ ἀνάπηρα µᾶλλον ἐν τοῖς ἀνθρώποις τὰ ἄρ- 
ρενα τῶν θηλέων, ἐν δὲ τοῖς ἄλλοις οὐθὲν µᾶλλον. αἴτιον δ' 
ὅτι ἐν τοῖς ἀνθρώποις πολὺ διαφέρει τὸ ἄρρεν τοῦ θήλεος τῇ 
θερµότητι τῆς φύσεως, διὸ κινητικώτερά ἐστι κυούµενα τὰ 
ἄρρενα τῶν θηλέων· διὰ δὲ τὸ κινεῖσθαι θραύεται µᾶλλον· 
εὔφθαρτον γὰρ τὸ νέον διὰ τὴν ἀσθένειαν. διὰ τὴν αὐτὴν δὲ 
ταύτην αἰτίαν καὶ τελειοῦται τὰ θήλεα τοῖς ἄρρεσιν οὐχ ὁ- 
µοίως ἐν ταῖς γυναιξίν, <ἐν δὲ τοῖς ἄλλοις ζῴοις ὁµοίως· 
οὐθὲν γὰρ ὑστερεῖ τὸ θῆλυ πλέον τοῦ ἄρρενος ὥσπερ 
ἐν ταῖς γυναιξίν·> ἐν µὲν γὰρ τῇ µητρὶ ἐν πλείονι 
χρόνῳ διακρίνεται τὸ θῆλυ τοῦ ἄρρενος, ἐξελθόντων δὲ πάντα 
πρότερον ἐπιτελεῖται οἷον ἥβη καὶ ἀκµὴ καὶ γῆρας τοῖς 
θήλεσιν ἢ τοῖς ἄρρεσιν· ἀσθενέστερα γάρ ἐστι καὶ ψυχρότερα   
τὰ θήλεα τὴν φύσιν, καὶ δεῖ ὑπολαµβάνειν ὥσπερ ἀναπη- 
ρίαν εἶναι τὴν θηλύτητα φυσικήν. ἔσω µὲν οὖν διακρίνεται 
διὰ τὴν ψυχρότητα βραδέως (ἡ γὰρ διάκρισις πέψις ἐστί, 

πέττει δ' ἡ θερµότης, εὔπεπτον δὲ τὸ θερµότερον), ἐκτὸς δὲ 
διὰ τὴν ἀσθένειαν ταχὺ συνάπτει πρὸς τὴν ἀκµὴν καὶ τὸ 
γῆρας· πάντα γὰρ τὰ ἐλάττω πρὸς τὸ τέλος ἔρχεται θᾶτ- 
τον ὥσπερ καὶ ἐν τοῖς κατὰ τέχνην ἔργοις καὶ ἐν τοῖς ὑπὸ 
φύσεως συνισταµένοις. διὰ τὸ εἰρηµένον δ' αἴτιον καὶ ἐν 
τοῖς ἀνθρώποις τὰ διδυµοτοκούµενα θῆλυ καὶ ἄρρεν ἧττον 
σώζεται, ἐν δὲ τοῖς ἄλλοις οὐθὲν ἧττον· τοῖς µὲν γὰρ παρὰ 
φύσιν τὸ ἰσοδροµεῖν, οὐκ ἐν ἴσοις χρόνοις γιγνοµένης τῆς δια- 
κρίσεως ἀλλ' ἀνάγκη τὸ ἄρρεν ὑστερεῖν ἢ τὸ θῆλυ προτερεῖν, 
ἐν δὲ τοῖς ἄλλοις οὐ παρὰ φύσιν. συµβαίνει δὲ καὶ διαφο- 
ρὰ περὶ τὰς κυήσεις ἐπί τε τῶν ἀνθρώπων καὶ ἐπὶ τῶν ἄλ- 
λων ζῴων· τὰ µὲν γὰρ εὐθηνεῖ µᾶλλον τοῖς σώµασι τὸν 
πλεῖστον χρόνον, τῶν δὲ γυναικῶν αἱ πολλαὶ δυσφοροῦσι 
περὶ τὴν κύησιν. ἔστι µὲν οὖν αἴτιόν τι τούτων καὶ διὰ τὸν 
βίον· ἑδραῖαι γὰρ οὖσαι πλείονος γέµουσι περιττώµατος, ἐπεὶ 
ἐν οἷς ἔθνεσι πονητικὸς ὁ τῶν γυναικῶν βίος οὔθ' ἡ κύησις 
ὁµοίως ἐπίδηλός ἐστι, τίκτουσί τε ῥᾳδίως κἀκεῖ καὶ παντα- 



χοῦ αἱ εἰωθυῖαι πονεῖν· ἀναλίσκει γὰρ ὁ πόνος τὰ περιττώ- 
µατα, ταῖς δ' ἑδραίαις ἐνυπάρχει πολλὰ τοιαῦτα διὰ τὴν 
ἀπονίαν καὶ τὸ µὴ γίγνεσθαι καθάρσεις κυούσαις, ἥ τε ὠδὶς 
ἐπίπονός ἐστιν· ὁ δὲ πόνος γυµνάζει τὸ πνεῦµα ὥστε δύνα- 

σθαι κατέχειν ἐν ᾧ τὸ τίκτειν ἐστὶ ῥᾳδίως ἢ χαλεπῶς. ἔστι 
µὲν οὖν ὥσπερ εἴρηται καὶ ταῦτα συµβαλλόµενα πρὸς τὴν 
διαφορὰν τοῦ πάθους τοῖς ἄλλοις ζῴοις καὶ ταῖς γυναιξί, 
µάλιστα δ' ὅτι τοῖς µὲν αὐτῶν ὀλίγη γίγνεται κάθαρσις τοῖς 
δ' οὐκ ἐπίδηλος ὅλως, ταῖς δὲ γυναιξὶ πλείστη τῶν ζῴων,   
ὥστε µὴ γιγνοµένης τῆς ἐκκρίσεως διὰ τὴν κύησιν ταῖς µὲν 
ταραχὴν παρέχει· καὶ γὰρ µὴ κυούσαις ὅταν αἱ καθάρ- 
σεις µὴ γίγνωνται νόσοι συµβαίνουσιν, καὶ τὸ πρῶτον δὲ 
ταράττονται συλλαβοῦσαι µᾶλλον αἱ πλεῖσται τῶν γυ- 
ναικῶν· τὸ γὰρ κύηµα κωλύειν µὲν δύναται τὰς καθάρσεις, 
διὰ µικρότητα δὲ οὐδὲν ἀναλίσκει πλῆθος τοῦ περιττώµατος 
τὸ πρῶτον, ὕστερον δὲ κουφίζει µεταλαµβάνον· ἐν δὲ τοῖς 
ἄλλοις ζῴοις διὰ τὸ ὀλίγον εἶναι σύµµετρον γίγνεται πρὸς 
τὴν αὔξησιν τῶν ἐµβρύων, καὶ ἀναλισκοµένων τῶν περιττω- 
µάτων τῶν ἐµποδιζόντων τὴν τροφὴν εὐηµερεῖ τοῖς σώµασι 
µᾶλλον. καὶ ἐν τοῖς ἐνύδροις τὸν αὐτὸν τρόπον καὶ ἐν τοῖς 
ὄρνισιν. ἤδη δὲ µεγάλων γιγνοµένων τῶν κυηµάτων, ὅσοις 
µηκέτι συµβαίνει ἡ εὐτροφία τῶν σωµάτων, αἴτιον τὸ τὴν 
αὔξησιν τοῦ κυήµατος δεῖσθαι πλείονος ἢ τῆς περιττωµατικῆς 
τροφῆς. ὀλίγαις δέ τισι τῶν γυναικῶν βέλτιον ἔχειν τὰ 
σώµατα συµβαίνει κυούσαις - αὗται δ' εἰσὶν ὅσαις µικρὰ τὰ 

περιττώµατα ἐν τῷ σώµατι ὥστε καταναλίσκεσθαι µετὰ 
τῆς εἰς τὸ ἔµβρυον τροφῆς. 
 Περὶ δὲ τῆς καλουµένης µύλης ῥητέον ἣ γίγνεται µὲν 
ὀλιγάκις ταῖς γυναιξί, γίγνεται δέ τισι τοῦτο τὸ πάθος κυού- 
σαις. τίκτουσι γὰρ ὃ καλοῦσι µύλην. ἤδη γὰρ συνέβη τινὶ γυ- 
ναικὶ συγγενοµένῃ τῷ ἀνδρὶ καὶ δοξάσῃ συλλαβεῖν, τὸ µὲν 
πρῶτον ὅ τε ὄγκος ηὐξάνετο τῆς γαστρὸς καὶ τἆλλα ἐγίγνετο 
κατὰ λόγον, ἐπεὶ δὲ ὁ χρόνος ἦν τοῦ τόκου οὔτ' ἔτικτεν οὔτε 
ὁ ὄγκος ἐλάττων ἐγίγνετο, ἀλλ' ἔτη τρία ἢ τέτταρα οὕτω διε- 
τέλει ἕως δυσεντερίας γενοµένης καὶ κινδυνεύσασα ὑπ' αὐ- 
τῆς ἔτεκε σάρκα ἣν καλοῦσι µύλην. ἐνίαις δὲ καὶ συγκαταγη-   
ράσκει τοῦτο τὸ πάθος καὶ συναποθνήσκει. τὰ δὲ θύραζε 
ἐξιόντα τῶν τοιούτων γίγνεται σκληρὰ οὕτως ὥστε µόλις δια- 
κόπτεσθαι καὶ σιδήρῳ. περὶ µὲν οὖν τῆς τοῦ πάθους αἰτίας 
εἴρηται ἐν τοῖς Προβλήµασιν· πάσχει γὰρ ταὐτὸν τὸ κύηµα 
ἐν τῇ µήτρᾳ ὅπερ ἐν τοῖς ἑψοµένοις τὰ µωλυνόµενα, καὶ οὐ 
διὰ θερµότητα, ὥσπερ τινές φασιν, ἀλλὰ µᾶλλον δι' ἀ- 
σθένειαν θερµότητος (ἔοικε γὰρ ἡ φύσις ἀσθενεῖν καὶ οὐ 



δύνασθαι τελειῶσαι οὐδ' ἐπιθεῖναι τῇ γενέσει πέρας· διὸ καὶ 
συγκαταγηράσκει ἢ πολὺν ἐµµένει χρόνον· οὔτε γὰρ ὡς 
τετελεσµένον οὔθ' ὡς πάµπαν ἀλλότριον ἔχει τὴν φύσιν)· 

τῆς γὰρ σκληρότητος ἡ ἀπεψία αἰτία· ἀπεψία γάρ τις 
καὶ ἡ µώλυνσίς ἐστιν. 
            Ἀπορίαν δ' ἔχει διὰ τί ποτ' ἐν τοῖς 
ἄλλοις οὐχὶ γίγνεται ζῴοις, εἰ µή τι πάµπαν λέληθεν. αἴ- 
τιον δὲ δεῖ νοµίζειν ὅτι µόνον ὑστερικόν ἐστιν ἡ γυνὴ τῶν ἄλλων 
ζῴων καὶ περὶ τὰς καθάρσεις πλεονάζει καὶ οὐ δύναται 
πέττειν αὐτάς· ὅταν οὖν ἐκ δυσπέπτου ἰκµάδος συστῇ τὸ κύη- 
µα τότε γίγνεται ἡ καλουµένη µύλη ἐν ταῖς γυναιξὶν εὐλό- 
γως ἢ µάλιστα ἢ µόναις. 
 Τὸ δὲ γάλα γίγνεται τοῖς θήλεσιν ὅσα ζῳοτοκεῖ ἐν αὑ- 
τοῖς χρήσιµον µὲν εἰς τὸν χρόνον τὸν τοῦ τόκου· τῆς γὰρ 
τροφῆς χάριν αὐτὸ τῆς θύραζε ἐποίησεν ἡ φύσις τοῖς ζῴοις 
ὥστ' οὔτ' ἐλλείπειν αὐτὸ ἐν τῷ χρόνῳ τούτῳ οὐθὲν οὔθ' ὑπερ- 
βάλλειν οὐθέν· ὅπερ καὶ φαίνεται συµπῖπτον ἂν µή τι γέ-   
νηται παρὰ φύσιν. τοῖς µὲν οὖν ἄλλοις ζῴοις διὰ τὸ τὸν 
 
χρόνον ἕνα τῆς κυήσεως εἶναι πρὸς τοῦτον ἀπαντᾷ τὸν και- 
ρὸν ἡ πέψις αὐτοῦ· τοῖς δ' ἀνθρώποις ἐπεὶ πλείους οἱ χρόνοι 
κατὰ τὸν πρῶτον ἀναγκαῖον ὑπάρχειν· διὸ πρὸ τῶν ἑπτὰ 
µηνῶν ἄχρηστον τὸ γάλα ταῖς γυναιξί, τότε δ' ἤδη γίγνεται 
χρήσιµον. εὐλόγως δὲ συµβαίνει καὶ διὰ τὴν ἐξ ἀνάγκης 

αἰτίαν πεπεµµένον εἰς τοὺς τελευταίους χρόνους· τὸ µὲν γὰρ 
πρῶτον ἡ τοῦ τοιούτου περιττώµατος ἀπόκρισις εἰς τὴν τῶν ἐµ- 
βρύων ἀναλίσκεται γένεσιν· πάντων δ' ἡ τροφὴ τὸ γλυκύ- 
τατον καὶ πεπεµµένον, ὥστ' ἀφαιρουµένης τῆς τοιαύτης δυ- 
νάµεως ἀνάγκη τὸ λοιπὸν ἁλµυρὸν γίγνεσθαι καὶ δύσχυµον. 
τελεουµένων δὲ τῶν κυηµάτων πλέον τε τὸ περίττωµα τὸ περι- 
γιγνόµενον (ἔλαττον γὰρ τὸ ἀναλισκόµενον) καὶ γλυκύτερον, 
οὐκ ἀφαιρουµένου ὁµοίως τοῦ εὐπέπτου. οὐ γὰρ ἔτι εἰς πλάσιν 
τοῦ ἐµβρύου γίγνεται ἡ δαπάνη ἀλλ' εἰς µικρὰν αὔξησιν, 
ὥσπερ ἑστηκὸς ἤδη διὰ τὸ τέλος ἔχειν τὸ ἔµβρυον· ἔστι γάρ 
τις καὶ κυήµατος τελείωσις. διόπερ ἐξέρχεται καὶ µετα- 
βάλλει τὴν γένεσιν ὡς ἔχον τὰ αὑτοῦ καὶ οὐκέτι λαµβάνει 
τὸ µὴ αὑτοῦ, ἐν ᾧ καιρῷ γίγνεται τὸ γάλα χρήσιµον. 
                          Εἰς 
δὲ τὸν ἄνω τόπον καὶ τοὺς µαστοὺς συλλέγεται διὰ τὴν ἐξ 
ἀρχῆς τάξιν τῆς συστάσεως. τὸ µὲν γὰρ ἄνω τοῦ ὑποζώµα- 
τος τὸ κύριον τῆς ζωῆς ἐστι, τὸ δὲ κάτω τῆς τροφῆς καὶ τοῦ 
περιττώµατος, ὅπως ὅσα πορευτικὰ τῶν ζῴων ἐν αὑτοῖς 
ἔχοντα τὴν τῆς τροφῆς αὐτάρκειαν µεταβάλλῃ τοὺς τόπους. 



ἐντεῦθεν δὲ καὶ ἡ σπερµατικὴ περίττωσις ἀποκρίνεται διὰ 
τὴν εἰρηµένην αἰτίαν ἐν τοῖς κατ' ἀρχὰς λόγοις. ἔστι δὲ τό 

τε τῶν ἀρρένων περίττωµα καὶ τὰ καταµήνια τοῖς θήλεσιν 
αἱµατικῆς φύσεως. τούτου δ' ἀρχὴ καὶ τῶν φλεβῶν ἡ καρ-   
δία· αὕτη δ' ἐν τοῖς µορίοις τούτοις. διὸ πρῶτον ἐνταῦθα 
ἀναγκαῖον γίγνεσθαι τὴν µεταβολὴν ἐπίδηλον τῆς τοιαύτης 
περιττώσεως. διόπερ αἵ τε φωναὶ µεταβάλλουσι καὶ τῶν 
ἀρρένων καὶ τῶν θηλειῶν ὅταν ἄρχωνται σπέρµα φέρειν (ἡ 
γὰρ ἀρχὴ τῆς φωνῆς ἐντεῦθεν· ἀλλοία δὲ γίγνεται ἀλλοίου 
γιγνοµένου τοῦ κινοῦντος), καὶ τὰ περὶ τοὺς µαστοὺς αἴρεται καὶ 
τοῖς ἄρρεσιν ἐπιδήλως, µᾶλλον δὲ τοῖς θήλεσιν· διὰ γὰρ 
τὸ κάτω τὴν ἔκκρισιν γίγνεσθαι πολλὴν κενὸς ὁ τόπος γίγνεται 
ὁ τῶν µαστῶν αὐταῖς καὶ σοµφός - ὁµοίως δὲ καὶ τοῖς κά- 
τω τοὺς µαστοὺς ἔχουσιν. γίγνεται µὲν οὖν ἐπίδηλος καὶ ἡ φωνὴ 
καὶ τὰ περὶ τοὺς µαστοὺς καὶ ἐν τοῖς ἄλλοις ζῴοις τοῖς ἐµ- 
πείροις περὶ ἕκαστον γένος, ἐπὶ δὲ τῶν ἀνθρώπων διαφέρει 
πλεῖστον. αἴτιον δὲ τὸ πλείστην εἶναι τὴν περίττωσιν τοῖς θή- 
λεσι τούτοις τῶν θηλέων καὶ τοῖς ἄρρεσι τῶν ἀρρένων ὡς 
κατὰ µέγεθος [ταῖς µὲν τὴν τῶν καταµηνίων, τοῖς δὲ τὴν 
τοῦ σπέρµατος πρόεσιν]. ὅταν οὖν µὴ λαµβάνῃ µὲν τὸ ἔµ- 
βρυον τὴν τοιαύτην ἀπόκρισιν, κωλύῃ δὲ θύραζε βαδίζειν, 
ἀναγκαῖον εἰς τοὺς κενοὺς τόπους ἀθροίζεσθαι τὸ περίττωµα 
πᾶν, ὅσοιπερ ἂν ὦσιν ἐπὶ τῶν αὐτῶν πόρων. ἔστι δ' ἑκάστοις 

τοιοῦτος ὁ τῶν µαστῶν τόπος δι' ἀµφοτέρας τὰς αἰτίας ἕνεκά 
τε τοῦ βελτίστου γεγονὼς τοιοῦτος καὶ ἐξ ἀνάγκης· ἐνταῦθα δὲ 
ἤδη συνίσταται καὶ γίγνεται πεπεµµένη τροφὴ τοῖς ζῴοις. 
τῆς δὲ πέψεως ἔστι µὲν λαβεῖν τὴν εἰρηµένην αἰτίαν, ἔστι δὲ καὶ 
τὴν ἐναντίαν· εὔλογον γὰρ καὶ µεῖζον ὂν τὸ ἔµβρυον πλείω 
λαµβάνειν τροφὴν ὥστε ἔλαττον περιγίγνεσθαι περὶ τὸν χρό- 
νον τοῦτον· πέττεται δὲ θᾶττον τὸ ἔλαττον. 
                   Ὅτι µὲν οὖν ἐστι 
τὸ γάλα τὴν αὐτὴν ἔχον φύσιν τῇ ἀποκρίσει ἐξ ἧς γίγνεται 
ἕκαστον, δῆλον, εἴρηται δὲ καὶ πρότερον. ἡ γὰρ αὐτὴ ὕλη   
ἥ τε τρέφουσα καὶ ἐξ ἧς συνιστᾷ τὴν γένεσιν ἡ φύσις. ἔστι δὲ 
τοῦτο ἡ αἱµατικὴ ὑγρότης τοῖς ἐναίµοις· τὸ γὰρ γάλα πε- 
πεµµένον αἷµά ἐστιν ἀλλ' οὐ διεφθαρµένον. Ἐµπεδοκλῆς δ' 
ἢ οὐκ ὀρθῶς ὑπελάµβανεν ἢ οὐκ εὖ µετήνεγκε ποιήσας ὡς 
τὸ γάλα 
    µηνὸς ἐν ὀγδοάτου δεκάτῃ πύον ἔπλετο λευκόν. 
σαπρότης γὰρ καὶ πέψις ἐναντίον, τὸ δὲ πύον σαπρότης τίς 
ἐστιν, τὸ δὲ γάλα τῶν πεπεµµένων. οὐ γίγνονται δὲ οὔτε θηλα- 
ζοµέναις αἱ καθάρσεις κατὰ φύσιν οὔτε συλλαµβάνουσι θη- 
λαζόµεναι· κἂν συλλάβωσιν, ἀποσβέννυται τὸ γάλα διὰ 



τὸ τὴν αὐτὴν εἶναι φύσιν τοῦ γάλακτος καὶ τῶν καταµηνίων· 

ἡ δὲ φύσις οὐ δύναται πολυχοεῖν οὕτως ὥστ' ἐπαµφοτερίζειν, 
ἀλλ' ἂν ἐπὶ θάτερα γένηται ἡ ἀπόκρισις ἀναγκαῖον ἐπὶ 
θάτερα ἐκλείπειν, ἐὰν µὴ γίγνηταί τι βίαιον καὶ παρὰ τὸ ὡς 
ἐπὶ τὸ πολύ. τοῦτο δ' ἤδη παρὰ φύσιν· ἐν γὰρ τοῖς µὴ 
ἀδυνάτοις ἄλλως ἔχειν ἀλλ' ἐνδεχοµένοις τὸ κατὰ φύ- 
σιν ἐστὶ τὸ ὡς ἐπὶ τὸ πολύ. 
              Καλῶς δὲ διώρισται τοῖς χρό- 
νοις καὶ ἡ γένεσις ἡ τῶν ζῴων· ὅταν γὰρ διὰ τὸ µέγεθος 
µηκέτι ἱκανὴ ᾖ τῷ κυουµένῳ ἡ διὰ τοῦ ὀµφαλοῦ τροφή, ἅµα 
τὸ γάλα γίγνεται χρήσιµον πρὸς τὴν γιγνοµένην τροφήν, 
καὶ οὐκ εἰσιούσης διὰ τοῦ ὀµφαλοῦ τροφῆς συµπίπτουσιν αὗ- 
ται αἱ φλέβες περὶ ἃς ὁ καλούµενος ὀµφαλός ἐστι χιτών, 
καὶ διὰ ταῦτα καὶ τότε συµβαίνει θύραζε ἡ ἔξοδος. 
 Ἐπὶ κεφαλὴν δ' ἡ γένεσίς ἐστι τοῖς ζῴοις πᾶσιν ἡ 
κατὰ φύσιν διὰ τὸ τὰ ἄνω τοῦ ὀµφαλοῦ µείζω ἔχειν   
ἢ τὰ κάτω. καθάπερ οὖν ἐν ζυγοῖς ἠρτηµένα ἐξ αὐτοῦ 
ῥέπει ἐπὶ τὸ βάρος· ἔχει δὲ τὰ µείζω πλεῖον βάρος. 
 Οἱ δὲ χρόνοι τῆς κυήσεως ἑκάστῳ τῶν ζῴων ὡρισµένοι τυγ- 
χάνουσιν ὡς µὲν ἐπὶ τὸ πολὺ κατὰ τοὺς βίους· τῶν γὰρ 
χρονιωτέρων καὶ τὰς γενέσεις εὔλογον εἶναι χρονιωτέρας. οὐ 
µὴν τοῦτό γ' ἐστὶν αἴτιον ἀλλ' ὡς ἐπὶ τὸ πολὺ τοῦτο συµ- 

βέβηκεν· τὰ γὰρ µείζω καὶ τελειότερα τῶν ἐναίµων ζῴων 
καὶ ζῶσι πολὺν χρόνον - οὐ µέντοι τὰ µείζω πάντα µακρο- 
βιώτερα. πάντων γὰρ ἄνθρωπος πλεῖστον ζῇ χρόνον πλὴν 
ἐλέφαντος, ὅσων ἀξιόπιστον ἔχοµεν τὴν πεῖραν· ἔλαττον δ' 
ἐστὶ τὸ γένος τὸ τῶν ἀνθρώπων ἢ τὸ τῶν λοφούρων καὶ πολ- 
λῶν ἄλλων. αἴτιον δὲ τοῦ µὲν εἶναι µακρόβιον ὁτιοῦν ζῷον τὸ 
κεκρᾶσθαι παραπλησίως πρὸς τὸν περιέχοντα ἀέρα, καὶ δι' 
ἄλλα συµπτώµατ' ἄττα φυσικὰ περὶ ὧν ὕστερον ἐροῦµεν,  - τῶν 
δὲ χρόνων τῶν περὶ τὴν κύησιν τὸ µέγεθος τῶν γεννωµένων· 
οὐ γὰρ ῥᾴδιον ἐν ὀλίγῳ χρόνῳ λαµβάνειν τὴν τελείωσιν τὰς 
µεγάλας συστάσεις οὔτε ζῴων οὔτε τῶν ἄλλων ὡς εἰπεῖν οὐθε- 
νός. διόπερ ἵπποι καὶ τὰ συγγενῆ ζῷα τούτοις ἐλάττω ζῶν- 
τα χρόνον κυεῖ γε πλείω χρόνον· τῶν µὲν γὰρ ἐνιαύσιος ὁ τό- 
κος τῶν δὲ δεκάµηνος ὁ πλεῖστος. διὰ τὴν αὐτὴν δ' αἰτίαν 
πολυχρόνιος καὶ ὁ τῶν ἐλεφάντων ἐστὶ τόκος· διετὴς γὰρ ἡ 
κύησις διὰ τὴν ὑπερβολὴν τοῦ µεγέθους. 
                   Εὐλόγως δὲ πάντων 
οἱ χρόνοι καὶ τῶν κυήσεων καὶ γενέσεων καὶ τῶν βίων 
µετρεῖσθαι βούλονται κατὰ φύσιν περιόδοις. λέγω δὲ περί- 
οδον ἡµέραν καὶ νύκτα καὶ µῆνα καὶ ἐνιαυτὸν καὶ τοὺς χρόνους 
τοὺς µετρουµένους τούτοις, ἔτι δὲ τὰς τῆς σελήνης περιόδους.   

εἰσὶ δὲ περίοδοι σελήνης πανσέληνός τε καὶ φθίσις καὶ τῶν 
µεταξὺ χρόνων αἱ διχοτοµίαι· κατὰ γὰρ ταύτας συµβάλ- 
λει πρὸς τὸν ἥλιον· ὁ γὰρ µεὶς κοινὴ περίοδός ἐστιν ἀµφο- 
τέρων. ἔστι δὲ ἡ σελήνη ἀρχὴ διὰ τὴν πρὸς τὸν ἥλιον κοι- 
νωνίαν καὶ τὴν µετάληψιν τὴν τοῦ φωτός· γίγνεται γὰρ ὥς- 
περ ἄλλος ἥλιος ἐλάττων· διὸ συµβάλλεται εἰς πάσας 
τὰς γενέσεις καὶ τελειώσεις. αἱ γὰρ θερµότητες καὶ ψύ- 
ξεις µέχρι συµµετρίας τινὸς ποιοῦσι τὰς γενέσεις, µετὰ δὲ 
ταῦτα τὰς φθοράς· τούτων δ' ἔχουσι τὸ πέρας καὶ τῆς ἀρ- 
χῆς καὶ τῆς τελευτῆς αἱ τούτων κινήσεις τῶν ἄστρων. ὥς- 
περ γὰρ καὶ θάλατταν καὶ πᾶσαν ὁρῶµεν τὴν τῶν ὑγρῶν 
φύσιν ἱσταµένην καὶ µεταβάλλουσαν κατὰ τὴν τῶν πνευ- 
 
µάτων κίνησιν καὶ στάσιν, τὸν δ' ἀέρα καὶ τὰ πνεύµατα 
κατὰ τὴν τοῦ ἡλίου καὶ τῆς σελήνης περίοδον, οὕτω καὶ τὰ 
ἐκ τούτων φυόµενα καὶ τὰ ἐν τούτοις ἀκολουθεῖν ἀναγκαῖον· 
κατὰ λόγον γὰρ ἀκολουθεῖν καὶ τὰς τῶν ἀκυροτέρων περι- 
όδους ταῖς τῶν κυριωτέρων. βίος γάρ τις καὶ πνεύµατός ἐστι 
καὶ γένεσις καὶ φθίσις. τῆς δὲ τῶν ἄστρων τούτων περιφο- 
ρᾶς τάχ' ἂν ἕτεραί τινες εἶεν ἀρχαί. βούλεται µὲν οὖν ἡ 
φύσις τοῖς τούτων ἀριθµοῖς ἀριθµεῖν τὰς γενέσεις καὶ τὰς 

τελευτάς, οὐκ ἀκριβοῖ δὲ διά τε τὴν τῆς ὕλης ἀοριστίαν 
καὶ διὰ τὸ γίγνεσθαι πολλὰς ἀρχὰς αἳ τὰς γενέσεις τὰς 
κατὰ φύσιν καὶ τὰς φθορὰς ἐµποδίζουσαι πολλάκις αἴ- 
τιαι τῶν παρὰ φύσιν συµπιπτόντων εἰσίν. 
 Περὶ µὲν οὖν τῆς ἔσωθεν τροφῆς τῶν ζῴων καὶ τῆς 
θύραζε γενέσεως εἴρηται, καὶ χωρὶς περὶ ἑκάστου καὶ κοινῇ 
περὶ πάντων.   
              

Ε 
 
 Περὶ δὲ τῶν παθηµάτων οἷς διαφέρουσι τὰ µόρια τῶν 
ζῴων θεωρητέον νῦν. λέγω δὲ τὰ τοιαῦτα παθήµατα τῶν 
µορίων οἷον γλαυκότητα ὀµµάτων καὶ µελανίαν, καὶ φω- 
νῆς ὀξύτητα καὶ βαρύτητα, καὶ χρώµατος [ἢ σώµατος] 
καὶ τριχῶν ἢ πτερῶν διαφοράς. τυγχάνει δὲ τῶν τοιούτων 
ἔνια µὲν ὅλοις ὑπάρχοντα τοῖς γένεσιν, ἐνίοις δ' ὅπως ἔτυ- 
χεν, οἷον µάλιστ' ἐπὶ τῶν ἀνθρώπων τοῦτο συµβέβηκεν. ἔτι 
δὲ κατὰ τὰς τῶν ἡλικιῶν µεταβολὰς τὰ µὲν ὁµοίως πᾶσιν 
ὑπάρχει τοῖς ζῴοις τὰ δ' ὑπεναντίως, ὥσπερ περί τε φω- 
νὰς καὶ περὶ τριχῶν χρόας· τὰ µὲν γὰρ οὐ πολιοῦται πρὸς 
τὸ γῆρας ἐπιδήλως, ὁ δ' ἄνθρωπος µάλιστα τοῦτο πάσχει 



τῶν ἄλλων ζῴων. καὶ τὰ µὲν εὐθὺς ἀκολουθεῖ γενοµένοις, 
τὰ δὲ προϊούσης τῆς ἡλικίας γίγνεται δῆλα καὶ γηρασκόντων. 

 Περὶ δὲ τούτων καὶ τῶν τοιούτων πάντων οὐκέτι τὸν αὐτὸν τρό- 
πον δεῖ νοµίζειν εἶναι τῆς αἰτίας. ὅσα γὰρ µὴ τῆς φύσεως 
ἔργα κοινῇ µηδ' ἴδια τοῦ γένους ἑκάστου, τούτων οὐθὲν ἕνεκά του 
τοιοῦτον οὔτ' ἐστιν οὔτε γίγνεται. ὀφθαλµὸς µὲν γὰρ ἕνεκά του, 
γλαυκὸς δ' οὐχ ἕνεκά του πλὴν ἂν ἴδιον ᾖ τοῦ γένους τοῦτο τὸ 
πάθος. οὔτε δ' ἐπ' ἐνίων πρὸς τὸν λόγον συντείνει τὸν τῆς οὐ- 
σίας, ἀλλ' ὡς ἐξ ἀνάγκης γιγνοµένων εἰς τὴν ὕλην καὶ τὴν 
κινήσασαν ἀρχὴν ἀνακτέον τὰς αἰτίας. ὥσπερ γὰρ ἐλέχθη 
κατ' ἀρχὰς ἐν τοῖς πρώτοις λόγοις, οὐ διὰ τὸ γίγνεσθαι 
ἕκαστον ποιόν τι, διὰ τοῦτο ποιόν τί ἐστιν ὅσα τεταγµένα 
καὶ ὡρισµένα ἔργα τῆς φύσεώς ἐστιν, ἀλλὰ µᾶλλον διὰ τὸ   
εἶναι τοιαδὶ γίγνεται τοιαῦτα· τῇ γὰρ οὐσίᾳ ἡ γένεσις ἀκο- 
λουθεῖ καὶ τῆς οὐσίας ἕνεκά ἐστιν, ἀλλ' οὐχ αὕτη τῇ γενέσει. 
οἱ δ' ἀρχαῖοι φυσιολόγοι τοὐναντίον ᾠήθησαν· τούτου δ' αἴτιον 
ὅτι οὐχ ἑώρων πλείους οὔσας τὰς αἰτίας, ἀλλὰ µόνον τὴν τῆς 
ὕλης καὶ τὴν τῆς κινήσεως - καὶ ταύτας ἀδιορίστως· τῆς δὲ 
τοῦ λόγου καὶ τῆς τοῦ τέλους ἀνεπισκέπτως εἶχον. 
                      Ἔστι µὲν οὖν 
ἕκαστον ἕνεκά του, γίγνεται δ' ἤδη διά τε ταύτην τὴν αἰτίαν 
καὶ διὰ τὰς λοιπὰς ὅσαπερ ἐν τῷ λόγῳ ἐνυπάρχει τῷ 
ἑκάστου ἤ ἐστιν ἕνεκά του ἢ οὗ ἕνεκα. τῶν δὲ µὴ τοιούτων ὅσων 

ἐστὶ γένεσις, ἤδη τούτων τὸ αἴτιον ἐν τῇ κινήσει δεῖ καὶ τῇ 
γενέσει ζητεῖν ὡς ἐν αὐτῇ τῇ συστάσει τὴν διαφορὰν λαµ- 
βανόντων. ὀφθαλµὸν µὲν γὰρ ἐξ ἀνάγκης ἕξει (τοιόνδε γὰρ 
ζῷον ὑπόκειται ὄν), τοιόνδε δὲ ὀφθαλµὸν ἐξ ἀνάγκης µέν, 
οὐ τοιαύτης δ' ἀνάγκης ἀλλ' ἄλλον τρόπον, ὅτι τοιονδὶ ἢ 
τοιονδὶ ποιεῖν πέφυκε καὶ πάσχειν. 
                 ∆ιωρισµένων δὲ τούτων 
λέγωµεν περὶ τῶν ἐφεξῆς συµβαινόντων. πρῶτον µὲν οὖν ὅταν 
γένωνται τὰ παιδία πάντων, µάλιστα τῶν ἀτελ<ῆ τικτόντ>ων, καθ- 
εύδειν εἴωθε διὰ τὸ καὶ ἐν τῇ µήτρᾳ, ὅταν λάβῃ πρῶτον αἴσθησιν, 
καθεύδοντα διατελεῖν. ἔχει δ' ἀπορίαν περὶ τῆς ἐξ ἀρχῆς 
γενέσεως πότερον ἐγρήγορσις ὑπάρχει τοῖς ζῴοις πρότε- 
ρον ἢ ὕπνος. διὰ γὰρ τὸ φαίνεσθαι προϊούσης τῆς ἡλικίας 
ἐγειρόµενα µᾶλλον εὔλογον τοὐναντίον ἐν τῇ ἀρχῇ τῆς 
γενέσεως ὑπάρχειν, τὸν ὕπνον. ἔτι δὲ διὰ τὸ τὴν µετά- 
βασιν ἐκ τοῦ µὴ εἶναι εἰς τὸ εἶναι διὰ τοῦ µεταξὺ γίγνεσθαι· 
ὁ δ' ὕπνος εἶναι δοκεῖ τὴν φύσιν τῶν τοιούτων οἷον τοῦ ζῆν   
καὶ τοῦ µὴ ζῆν µεθόριον, καὶ οὔτε µὴ εἶναι παντελῶς ὁ καθ- 
εύδων οὔτ' εἶναι. τῷ γὰρ ἐγρηγορέναι τὸ ζῆν µάλισθ' ὑπάρ- 
χει διὰ τὴν αἴσθησιν. εἰ δ' ἐστὶν ἀναγκαῖον ἔχειν αἴσθησιν 



τὸ ζῷον, καὶ τότε πρῶτόν ἐστι ζῷον ὅταν αἴσθησις γένηται 
 
Bekker page 778b, line 34 
 
πρῶτον, τὴν µὲν ἐξ ἀρχῆς διάθεσιν οὐχ ὕπνον ἀλλ' ὅµοιον 
ὕπνῳ δεῖ νοµίζειν, οἵανπερ ἔχει καὶ τὸ τῶν φυτῶν γένος· 
καὶ γὰρ συµβέβηκε κατὰ τοῦτον τὸν χρόνον τὰ ζῷα φυτοῦ 
βίον ζῆν - τοῖς δὲ φυτοῖς ὑπάρχειν ὕπνον ἀδύνατον· οὐθεὶς 
γὰρ ὕπνος ἀνέγερτος, τὸ δὲ τῶν φυτῶν πάθος τὸ ἀνάλογον 
τῷ ὕπνῳ ἀνέγερτον - καθεύδειν µὲν οὖν τὰ ζῷα τὸν πλείω 
χρόνον ἀναγκαῖον διὰ τὸ τὴν αὔξησιν καὶ τὸ βάρος ἐπικεῖ- 
σθαι τοῖς ἄνω τόποις (εἰρήκαµεν δὲ τὴν αἰτίαν τοῦ καθεύδειν 
τοιαύτην οὖσαν ἐν ἑτέροις)· ἀλλ' ὅµως ἐγειρόµενα φαίνεται 
καὶ ἐν τῇ µήτρᾳ (δῆλον δὲ γίγνεται τοῦτο ἐν ταῖς ἀνατοµαῖς 
καὶ ἐν τοῖς ᾠοτοκουµένοις), εἶτ' εὐθὺς καθεύδουσι καὶ κατα- 
φέρονται πάλιν. διόπερ καὶ ἐξελθόντα τὸν πολὺν διάγει χρό- 
νον καθεύδοντα. 
          Καὶ ἐγρηγορότα µὲν οὐ γελᾷ τὰ παι- 
δία, καθεύδοντα δὲ καὶ δακρύει καὶ γελᾷ. συµβαίνουσι 
γὰρ καὶ καθεύδουσιν αἰσθήσεις τοῖς ζῴοις, οὐ µόνον τὰ κα- 
λούµενα ἐνύπνια ἀλλὰ καὶ παρὰ τὸ ἐνύπνιον, καθάπερ τοῖς 
ἀνισταµένοις καθεύδουσι καὶ πολλὰ πράττουσιν ἄνευ τοῦ ἐν- 
υπνιάζειν. εἰσὶ γάρ τινες οἳ καθεύδοντες ἀνίστανται καὶ πο- 
ρεύονται βλέποντες ὥσπερ ἐγρηγορότες. τούτοις γὰρ γίγνε- 
ται τῶν συµβαινόντων αἴσθησις, οὐκ ἐγρηγορόσι µέν, οὐ µέν- 

τοι ὡς ἐνύπνιον. τὰ δὲ παιδία ἐοίκασιν, ὥσπερ ἀνεπιστή- 
µονα τοῦ ἐγρηγορέναι, διὰ συνήθειαν ἐν τῷ καθεύδειν αἰσθά- 
νεσθαι καὶ ζῆν. προϊόντος δὲ τοῦ χρόνου καὶ τῆς αὐξήσεως   
εἰς τὸ κάτω µεταβαινούσης ἐγείρονταί τε µᾶλλον ἤδη καὶ 
τὸν πλείω χρόνον οὕτω διάγουσιν. µᾶλλον δὲ τῶν ἄλλων 
ζῴων ἐν ὕπνῳ τὸ πρῶτον διατελοῦσιν· ἀτελέστατα γὰρ γεν- 
νᾶται τῶν τετελεσµένων καὶ τὴν αὔξησιν ἔχοντα µάλιστα 
ἐπὶ τὸ ἄνω µέρος τοῦ σώµατος. 
                Γλαυκότερα δὲ τὰ ὄµµατα 
τῶν παιδίων εὐθὺς γενοµένων ἐστὶ πάντων, ὕστερον δὲ µε- 
ταβάλλει πρὸς τὴν ὑπάρχειν µέλλουσαν φύσιν αὐτοῖς· ἐπὶ 
δὲ τῶν ἄλλων ζῴων οὐ συµβαίνει τοῦτ' ἐπιδήλως. τούτου µὲν 
οὖν αἴτιον τὸ µονόχροα τὰ ὄµµατα τῶν ἄλλων εἶναι 
µᾶλλον, οἷον οἱ βόες µελανόφθαλµοι, τὸ δὲ τῶν προβά- 
των ὑδαρὲς πάντων, τῶν δὲ χαροπὸν ὅλον τὸ γένος ἢ γλαυ- 
κόν, ἔνια δ' αἰγωπὰ καθάπερ καὶ τὸ τῶν αἰγῶν αὐτὸ πλῆ- 
θος. τὰ δὲ τῶν ἀνθρώπων ὄµµατα πολύχροα συµβέβηκεν 
εἶναι· καὶ γὰρ γλαυκοὶ καὶ χαροποὶ καὶ µελανόφθαλµοί 
τινές εἰσιν, οἱ δ' αἰγωποί. ὥστε τὰ µὲν ἄλλα ὥσπερ οὐδ' ἀλλήλων 
διαφέρουσιν οὕτως οὐδ' αὐτὰ αὑτῶν· οὐ γὰρ πέφυκε πλείους 
µιᾶς ἴσχειν χρόας. µάλιστα δὲ τῶν ἄλλων ζῴων ἵππος πολύ- 

χρων ἐστίν· καὶ γὰρ ἑτερόγλαυκοί τινες αὐτῶν γίγνονται. 
τοῦτο δὲ τῶν µὲν ἄλλων οὐθὲν πάσχει ζῴων ἐπιδήλως, ἄν- 
θρωποι δὲ γίγνονταί τινες ἑτερόγλαυκοι. 
                   Τοῦ µὲν οὖν τἆλλα 
ζῷα νέα ὄντα καὶ πρεσβύτερα µηθὲν ἐπίδηλον µεταβάλ- 
λειν, ἐπὶ δὲ τῶν παιδίων τοῦτο συµβαίνειν, ἱκανὴν οἰητέον 
αἰτίαν εἶναι καὶ ταύτην ὅτι τῶν µὲν µονόχρων τῶν δὲ πολύ- 
χρων τὸ µόριόν ἐστιν· τοῦ δὲ γλαυκότερα καὶ µὴ χρόαν 
ἄλλην ἴσχειν αἴτιον ὅτι ἀσθενέστερα τὰ µόρια τῶν νέων,   
 
ἀσθένεια δέ τις ἡ γλαυκότης. 
               ∆εῖ δὲ λαβεῖν καθόλου περὶ 
τῆς διαφορᾶς τῶν ὀµµάτων διὰ τίν' αἰτίαν τὰ µὲν γλαυ- 
κὰ τὰ δὲ χαροπὰ τὰ δ' αἰγωπὰ τὰ δὲ µελανόµµατ' 
ἐστίν. τὸ µὲν οὖν ὑπολαµβάνειν τὰ µὲν γλαυκὰ πυρώδη, 
καθάπερ Ἐµπεδοκλῆς φησι, τὰ δὲ µέλανα πλεῖον ὕδατος 
ἔχειν ἢ πυρός, καὶ διὰ τοῦτο τὰ µὲν ἡµέρας οὐκ ὀξὺ βλέ- 
πειν, τὰ γλαυκά, δι' ἔνδειαν ὕδατος, θάτερα δὲ νύκτωρ δι' 
ἔνδειαν πυρός, οὐ λέγεται καλῶς, εἴπερ µὴ πυρὸς τὴν ὄψιν 
θετέον ἀλλ' ὕδατος πᾶσιν. ἔτι δ' ἐνδέχεται τῶν χρωµάτων 
τὴν αἰτίαν ἀποδοῦναι καὶ κατ' ἄλλον τρόπον, ἀλλ' εἴπερ 

ἐστὶν ὥσπερ ἐλέχθη πρότερον ἐν τοῖς περὶ τὰς αἰσθήσεις καὶ 
τούτων ἔτι πρότερον ἐν τοῖς περὶ ψυχῆς διωρισµένοις, καὶ 
ὅτι ὕδατος καὶ δι' ἣν αἰτίαν ὕδατος ἀλλ' οὐκ ἀέρος ἢ πυ- 
ρὸς τὸ αἰσθητήριον τοῦτ' ἔστι, ταύτην αἰτίαν ὑποληπτέον εἶ- 
ναι τῶν εἰρηµένων. οἱ µὲν γὰρ ἔχουσι τῶν ὀφθαλµῶν πλέον 
ὑγρόν, οἱ δ' ἔλαττον τῆς συµµέτρου κινήσεως, οἱ δὲ σύµ- 
µετρον. τὰ µὲν οὖν ἔχοντα τῶν ὀµµάτων πολὺ τὸ ὑγρὸν 
µελανόµµατά ἐστι διὰ τὸ µὴ εὐδίοπτ' εἶναι τὰ πολλά, 
γλαυκὰ δὲ τὰ ὀλίγον, καθάπερ φαίνεται καὶ ἐπὶ τῆς θα- 
λάττης· τὸ µὲν γὰρ εὐδίοπτον αὐτῆς γλαυκὸν φαίνεται, τὸ 
δ' ἧττον ὑδατῶδες, τὸ δὲ µὴ διωρισµένον διὰ βάθος µέλαν 
καὶ κυανοειδές. τὰ δὲ µεταξὺ τῶν ὀµµάτων τούτων τῷ µᾶλ- 
λον ἤδη διαφέρει καὶ ἧττον. 
             Τὴν δ' αὐτὴν αἰτίαν οἰητέον καὶ 
τοῦ τὰ µὲν γλαυκὰ µὴ εἶναι ὀξυωπὰ τῆς ἡµέρας, τὰ δὲ 
µελανόµµατα τῆς νυκτός. τὰ µὲν γὰρ γλαυκὰ δι' ὀλιγό- 
τητα τοῦ ὑγροῦ κινεῖται µᾶλλον ὑπὸ τοῦ φωτὸς καὶ τῶν 
ὁρατῶν ᾗ ὑγρὸν καὶ ᾗ διαφανές. ἔστι δ' ἡ τούτου τοῦ µορίου   
κίνησις ὅρασις ᾗ διαφανὲς ἀλλ' οὐχ ᾗ ὑγρόν. τὰ δὲ µε- 
λανόµµατα διὰ πλῆθος τοῦ ὑγροῦ ἧττον κινεῖται. ἀσθενὲς 
γὰρ τὸ νυκτερινὸν φῶς· ἅµα γὰρ καὶ δυσκίνητον ἐν τῇ 

νυκτὶ ὅλως γίγνεται τὸ ὑγρόν. δεῖ δὲ οὔτε µὴ κινεῖσθαι 
αὐτὸ οὔτε µᾶλλον ἢ ᾗ διαφανές· ἐκκρούει γὰρ ἡ ἰσχυρο- 
τέρα κίνησις τὴν ἀσθενεστέραν. διὸ καὶ ἀπὸ τῶν ἰσχυρῶν 
χρωµάτων µεταβάλλοντες οὐχ ὁρῶσι, καὶ ἐκ τοῦ ἡλίου εἰς 
τὸ σκότος ἰόντες· ἰσχυρὰ γὰρ οὖσα ἡ ἐνυπάρχουσα κίνησις 
κωλύει τὴν θύραθεν - καὶ ὅλως οὔτε σθένουσα οὔτε ἀσθενὴς 
ὄψις τὰ λαµπρὰ δύναται ὁρᾶν διὰ τὸ πάσχειν τι µᾶλ- 
λον καὶ κινεῖσθαι τὸ ὑγρόν. δηλοῖ δὲ καὶ τὰ ἀρρωστήµατα 
τῆς ὄψεως ἑκατέρας. τὸ µὲν γὰρ γλαύκωµα γίγνεται µᾶλ- 
λον τοῖς γλαυκοῖς, οἱ δὲ νυκτάλωπες καλούµενοι τοῖς µε- 
λανοφθάλµοις. ἔστι δὲ τὸ µὲν γλαύκωµα ξηρότης τις [µᾶλ- 
λον] τῶν ὀµµάτων, διὸ καὶ συµβαίνει µᾶλλον γηράσκουσιν· 
ξηραίνεται γὰρ ὥσπερ καὶ τὸ ἄλλο σῶµα καὶ ταῦτα 
τὰ µόρια πρὸς τὸ γῆρας· ὁ δὲ νυκτάλωψ ὑγρότητος πλεο- 
νασµός, διὸ τοῖς νεωτέροις γίγνεται µᾶλλον· ὑγρότερος γὰρ 
ὁ ἐγκέφαλος τούτων. ἡ δὲ µέση τοῦ πολλοῦ καὶ τοῦ ὀλίγου 
ὑγροῦ βελτίστη ὄψις· οὔτε γὰρ ὡς ὀλίγη οὖσα διὰ τὸ τα- 
ράττεσθαι ἐµποδίζει τὴν τῶν χρωµάτων κίνησιν, οὔτε διὰ τὸ 
πλῆθος παρέχει δυσκινησίαν. 
              Οὐ µόνον δὲ τὰ εἰρηµένα αἴτια 
τοῦ ἀµβλὺ ἢ ὀξὺ ὁρᾶν ἀλλὰ καὶ ἡ τοῦ δέρµατος φύσις 

τοῦ ἐπὶ τῇ κόρῃ καλουµένῃ· δεῖ γὰρ αὐτὸ διαφανὲς εἶναι, 
τοιοῦτον δ' ἀναγκαῖον εἶναι τὸ λεπτὸν καὶ λευκὸν καὶ ὁµα- 
λόν - λεπτὸν µὲν ὅπως ἡ θύραθεν εὐθυπορῇ κίνησις, ὁµα-   
λὸν δ' ὅπως µὴ ἐπισκιάζῃ ῥυτιδούµενον (καὶ γὰρ διὰ 
τοῦθ' οἱ γέροντες οὐκ ὀξὺ ὁρῶσιν· ὥσπερ γὰρ καὶ τὸ ἄλλο 
δέρµα καὶ τὸ τοῦ ὄµµατος ῥυτιδοῦταί τε καὶ παχύτερον 
γίγνεται γηράσκουσιν), λευκὸν δὲ διὰ τὸ τὸ µέλαν µὴ εἶναι 
διαφανές· αὐτὸ γὰρ τοῦτ' ἔστι τὸ µέλαν, τὸ µὴ διαφαινό- 
µενον. διόπερ οὐδ' οἱ λαµπτῆρες δύνανται φαίνειν ἐὰν ὦσιν 
ἐκ τοιούτου δέρµατος. 
           Ἐν µὲν οὖν τῷ γήρᾳ καὶ ταῖς νόσοις 
διὰ ταύτας τὰς αἰτίας οὐκ ὀξὺ βλέπουσι, τὰ δὲ παιδία 
δι' ὀλιγότητα τοῦ ὑγροῦ γλαυκὰ φαίνεται τὸ πρῶτον. ἑτε- 
ρόγλαυκοι δὲ γίγνονται µάλιστα οἱ ἄνθρωποι καὶ οἱ ἵπποι 
διὰ τὴν αὐτὴν αἰτίαν δι' ἥνπερ ὁ µὲν ἄνθρωπος πολιοῦται 
µόνον, τῶν δ' ἄλλων ἵππος µόνος ἐπιδήλως γηράσκων λευ- 
καίνεται τὰς τρίχας. ἥ τε γὰρ πολιότης ἀσθένειά τίς ἐστι 
τοῦ ὑγροῦ τοῦ ἐν τῷ ἐγκεφάλῳ καὶ ἀπεψία, καὶ ἡ γλαυκό- 
της· τὸ γὰρ λίαν λεπτὸν ἢ λίαν παχὺ τὴν αὐτὴν ἔχει 
δύναµιν - τὸ µὲν τῷ ὀλίγῳ τὸ δὲ τῷ πολλῷ ὑγρῷ. ὅταν 
οὖν µὴ δύνηται ἀπαρτίσαι ἡ φύσις ὁµοίως ἢ πέψασα τὸ 

ἐν ἀµφοτέροις ὑγρὸν ἢ µὴ πέψασα, ἀλλὰ τὸ µὲν τὸ δὲ 
µή, τότε συµβαίνει γίγνεσθαι ἑτερογλαύκους. 
                     Περὶ δὲ τοῦ τὰ 
µὲν ὀξυωπὰ εἶναι τῶν ζῴων τὰ δὲ µὴ δύο τρόποι τῆς 
αἰτίας εἰσίν. διχῶς γὰρ λέγεται τὸ ὀξὺ σχεδόν, καὶ περὶ 
τὸ ἀκούειν καὶ τὸ ὀσφραίνεσθαι ὁµοίως τοῦτ' ἔχει. λέγεται 
γὰρ ὀξὺ ὁρᾶν ἓν µὲν τὸ πόρρωθεν δύνασθαι ὁρᾶν, ἓν δὲ 
τὸ τὰς διαφορὰς ὅτι µάλιστα διαισθάνεσθαι τῶν ὁρωµένων. 
ταῦτα δ' οὐχ ἅµα συµβαίνει τοῖς αὐτοῖς. ὁ γὰρ αὐτὸς 
ἐπηλυγασάµενος τὴν χεῖρα ἢ δι' αὐλοῦ βλέπων τὰς µὲν   
διαφορὰς οὐθὲν µᾶλλον οὐδ' ἧττον κρινεῖ τῶν χρωµάτων, 
ὄψεται δὲ πορρώτερον· οἱ γοῦν ἐκ τῶν ὀρυγµάτων καὶ φρε- 
άτων ἐνίοτε καὶ ἀστέρας ὁρῶσιν. ὥστ' εἴ τι τῶν ζῴων ἔχει µὲν 
προβολὴν τοῦ ὄµµατος πολλήν, τὸ δ' ἐν τῇ κόρῃ ὑγρὸν 
µὴ καθαρὸν µηδὲ σύµµετρον τῇ κινήσει τῇ θύραθεν µηδὲ 
τὸ ἐπιπολῆς δέρµα λεπτόν, τοῦτο περὶ µὲν τὰς διαφορὰς 
οὐκ ἀκριβώσει τῶν χρωµάτων, πόρρωθεν δ' ἔσται ὁρατικὸν 
[ὥσπερ εἰ καὶ ἐγγύθεν] µᾶλλον τῶν τὸ µὲν ὑγρὸν καθαρὸν 
ἐχόντων καὶ τὸ σκέπασµα αὐτοῦ, µὴ ἐχόντων δ' ἐπισκύ- 
νιον πρὸ τῶν ὀµµάτων µηθέν.  - τοῦ µὲν γὰρ οὕτως ὀξὺ ὁρᾶν 
ὥστε διαισθάνεσθαι τὰς διαφορὰς ἐν αὐτῷ τῷ ὄµµατί 

ἐστιν ἡ αἰτία· ὥσπερ γὰρ ἐν ἱµατίῳ καθαρῷ καὶ αἱ µι- 
κραὶ κηλῖδες ἔνδηλοι γίγνονται οὕτω καὶ ἐν τῇ καθαρᾷ 
ὄψει καὶ αἱ µικραὶ κινήσεις δῆλαι καὶ ποιοῦσιν αἴσθησιν. 
τοῦ δὲ τὰ πόρρωθεν ὁρᾶν καὶ τὴν ἀπὸ τῶν πόρρωθεν ὁρατῶν 
ἀφικνεῖσθαι κίνησιν ἡ θέσις αἰτία τῶν ὀφθαλµῶν· τὰ µὲν 
γὰρ ἐξόφθαλµα οὐκ εὐωπὰ πόρρωθεν, τὰ δ' ἐντὸς ἔχοντα 
τὰ ὄµµατα ἐν κοίλῳ κείµενα ὁρατικὰ τῶν πόρρωθεν διὰ 
τὸ τὴν κίνησιν µὴ σκεδάννυσθαι εἰς ἀχανὲς ἀλλ' εὐθυπορεῖν. 
οὐθὲν γὰρ διαφέρει τὸ λέγειν ὁρᾶν, ὥσπερ τινές φασι, τῷ 
τὴν ὄψιν ἐξιέναι (ἂν γὰρ µὴ ᾖ τι πρὸ τῶν ὀµµάτων, δια- 
σκεδαννυµένην ἀνάγκη ἐλάττω προσπίπτειν τοῖς ὁρωµένοις 
καὶ ἧττον τὰ πόρρωθεν ὁρᾶν), ἢ τὸ τῇ ἀπὸ τῶν ὁρωµένων 
κινήσει ὁρᾶν. ὁµοίως γὰρ ἀνάγκη καὶ τὴν ὄψιν τῇ κινήσει 
ὁρᾶν. µάλιστα µὲν οὖν ἑωρᾶτο ἂν τὰ πόρρωθεν εἰ ἀπὸ τῆς 
ὄψεως εὐθὺς συνεχὴς ἦν πρὸς τὸ ὁρώµενον οἷον αὐλός· οὐ 
γὰρ ἂν διελύετο ἡ κίνησις ἡ ἀπὸ τῶν ὁρατῶν· εἰ δὲ µή,   
ὅσῳπερ ἂν ἐπὶ πλέον ἐπέχῃ τοσούτῳ ἀκριβέστερον τὰ πόρ- 
ρωθεν ὁρᾶν ἀνάγκη. 
           Καὶ τῆς µὲν τῶν ὀµµάτων διαφορᾶς 
ἔστωσαν αὗται αἱ αἰτίαι. 
 Τὸν αὐτὸν δὲ τρόπον ἔχει καὶ περὶ τὴν ἀκοὴν καὶ 

τὴν ὄσφρησιν· ἓν µὲν γάρ ἐστι τοῦ ἀκριβῶς ἀκούειν καὶ ὀς- 
φραίνεσθαι τὸ τὰς διαφορὰς τῶν ὑποκειµένων αἰσθητῶν ὅτι 
µάλιστα αἰσθάνεσθαι πάσας, ἓν δὲ τὸ πόρρωθεν καὶ ἀκούειν 
καὶ ὀσφραίνεσθαι. τοῦ µὲν οὖν τὰς διαφορὰς κρίνειν καλῶς 
τὸ αἰσθητήριον αἴτιον, ὥσπερ ἐπὶ τῆς ὄψεως, ἂν ᾖ καθα- 
ρὸν αὐτό τε καὶ ἡ περὶ αὐτὸ µῆνιγξ. [[οἱ γὰρ πόροι τῶν 
αἰσθητηρίων πάντων, ὥσπερ εἴρηται ἐν τοῖς περὶ αἰσθήσεως, 
τείνουσι πρὸς τὴν καρδίαν, τοῖς δὲ µὴ ἔχουσι καρδίαν πρὸς 
 
τὸ ἀνάλογον. ὁ µὲν οὖν τῆς ἀκοῆς, ἐπεί ἐστι τὸ αἰσθητήριον 
ἀέρος, ᾗ τὸ πνεῦµα τὸ σύµφυτον ποιεῖται ἐνίοις µὲν τὴν 
σφύξιν τοῖς δὲ τὴν ἀναπνοὴν καὶ εἰσπνοήν, ταύτῃ περαίνει· 
διὸ καὶ ἡ µάθησις γίγνεται τῶν λεγοµένων ὥστ' ἀντιφθέγ- 
γεσθαι τὸ ἀκουσθέν· οἷς γὰρ ἡ κίνησις εἰσῆλθε διὰ τοῦ αἰ- 
σθητηρίου τοιαύτη πάλιν, οἷον ἀπὸ χαρακτῆρος τοῦ αὐτοῦ 
καὶ ἑνός, διὰ τῆς φωνῆς γίγνεται ἡ κίνησις ὥσθ' ὃ ἤκουσε 
τοῦτ' εἰπεῖν. καὶ χασµώµενοι καὶ ἐκπνέοντες ἧττον ἀκούουσιν ἢ 
εἰσπνέοντες διὰ τὸ ἐπὶ τῷ πνευµατικῷ µορίῳ τὴν ἀρχὴν τοῦ 
αἰσθητηρίου εἶναι τοῦ τῆς ἀκοῆς, καὶ σείεσθαι καὶ κινεῖσθαι 
ἅµα κινοῦντος τοῦ ὀργάνου τὸ πνεῦµα· κινεῖται γὰρ κινοῦν τὸ 
ὄργανον. καὶ ἐν ταῖς ὑγραῖς ὥραις καὶ κράσεσι συµβαίνει   

τὸ αὐτὸ πάθος * * * καὶ τὰ ὦτα πληροῦσθαι δοκεῖ πνεύµατος 
διὰ τὸ γειτνιᾶν †τῇ ἀρχῇ τοῦ πνευµατικοῦ τόπου†. ἡ µὲν οὖν 
περὶ τὰς διαφορὰς ἀκρίβεια τῆς κρίσεως καὶ τῶν ψόφων 
καὶ τῶν ὀσµῶν ἐν τῷ τὸ αἰσθητήριον καθαρὸν εἶναι καὶ τὸν 
ὑµένα τὸν ἐπιπολῆς ἐστιν· πᾶσαι γὰρ αἱ κινήσεις διάδηλοι 
καθάπερ ἐπὶ τῆς ὄψεως καὶ ἐπὶ τῶν τοιούτων συµβαίνουσιν]]. 
καὶ τὸ πόρρωθεν δὲ αἰσθάνεσθαι, τὰ δὲ µὴ αἰσθάνεσθαι, 
ὁµοίως συµβαίνει ὥσπερ ἐπὶ τῆς ὄψεως. τὰ γὰρ ἔχοντα 
πρὸ τῶν αἰσθητηρίων ἐπὶ πολὺ οἷον ὀχετοὺς διὰ τῶν µορίων, 
ταῦτα πόρρωθεν αἰσθητικά ἐστιν. διὸ ὅσων οἱ µυκτῆρες µα- 
κροί, οἷον τῶν Λακωνικῶν κυνιδίων, ὀσφραντικά· ἄνω γὰρ 
ὄντος τοῦ αἰσθητηρίου αἱ πόρρωθεν κινήσεις οὐ διασπῶνται 
ἀλλ' εὐθυποροῦσιν, ὥσπερ τοῖς ἐπηλυγαζοµένοις πρὸ τῶν 
ὀµµάτων. ὁµοίως δὲ καὶ ὅσοις τὰ ὦτα µακρὰ καὶ ἀπο- 
γεγεισσωµένα πόρρωθεν, οἷα ἔχουσιν ἔνια τῶν τετραπόδων, 
καὶ ἔσω τὴν ἑλίκην µακράν· καὶ γὰρ ταῦτα ἐκ πολλοῦ 
λαµβάνοντα τὴν κίνησιν ἀποδίδωσι πρὸς τὸ αἰσθητήριον. 
 Τὴν µὲν οὖν πόρρωθεν ἀκρίβειαν τῶν αἰσθήσεων ἥκιστα ὡς 
εἰπεῖν ἄνθρωπος ἔχει ὡς κατὰ µέγεθος τῶν ζῴων, τὴν δὲ 
περὶ τὰς διαφορὰς µάλιστα πάντων εὐαίσθητον. αἴτιον δ' 
ὅτι τὸ αἰσθητήριον καθαρὸν καὶ ἥκιστα γεῶδες καὶ σωµα- 

τῶδες, καὶ φύσει λεπτοδερµότατον τῶν ζῴων ὡς κατὰ 



µέγεθος ἄνθρωπός ἐστιν. 
              Εὐλόγως δ' ἀπείργασται ἡ φύσις 
καὶ τὰ περὶ τὴν φώκην· τετράπουν γὰρ ὂν καὶ ζῳοτόκον 
οὐκ ἔχει ὦτα ἀλλὰ πόρους µόνον. αἴτιον δ' ὅτι ἐν ὑγρῷ 
αὐτῇ ὁ βίος. τὸ γὰρ τῶν ὤτων µόριον πρόσκειται τοῖς πό- 
ροις πρὸς τὸ σώζειν τὴν τοῦ πόρρωθεν ἀέρος κίνησιν· οὐθὲν οὖν   
χρήσιµόν ἐστιν αὐτῇ, ἀλλὰ καὶ τοὐναντίον ἀπεργάζοιτ' ἂν 
δεχόµενα εἰς αὑτὰ ὑγροῦ πλῆθος. 
                 Καὶ περὶ µὲν ὄψεως καὶ 
ἀκοῆς καὶ ὀσφρήσεως εἴρηται. 
 Τὰ δὲ τριχώµατα διαφέρουσι καὶ πρὸς αὑτὰ τοῖς 
ἀνθρώποις κατὰ τὰς ἡλικίας καὶ πρὸς τὰ γένη τῶν ἄλ- 
λων ζῴων, ὅσαπερ ἔχει τρίχας αὐτῶν. ἔχει δ' ὅσαπερ ἐν 
αὑτοῖς ζῳοτοκεῖ πάντα σχεδόν· καὶ γὰρ τὰ ἀκανθώ- 
δεις ἔχοντα τῶν τοιούτων τριχῶν εἶδός τι ὑποληπτέον, οἷον 
τάς τε τῶν χερσαίων ἐχίνων καὶ εἴ τι ἄλλο τοιοῦτόν ἐστι 
τῶν ζῳοτόκων. εἰσὶ δὲ διαφοραὶ τῶν τριχῶν κατά τε σκλη- 
ρότητα καὶ µαλακότητα καὶ κατὰ µῆκος καὶ βραχύτητα 
καὶ εὐθύτητα καὶ οὐλότητα καὶ πλῆθος καὶ ὀλιγότητα, 
πρὸς δὲ τούτοις καὶ κατὰ τὰς χρόας, κατά τε λευκότητα καὶ µε- 

λανίαν καὶ τὰς µεταξὺ τούτων. ἐνίαις δὲ τούτων τῶν διαφο- 
ρῶν καὶ κατὰ τὰς ἡλικίας διαφέρουσι νέα τε καὶ παλαιού- 
µενα, µάλιστα δὲ τοῦτ' ἐπίδηλον ἐπὶ τῶν ἀνθρώπων· καὶ 
γὰρ δασύνεται µᾶλλον πρεσβύτερα γιγνόµενα καὶ φαλα- 
κροῦνται τῆς κεφαλῆς ἔνιοι τὰ πρόσθεν. καὶ παῖδες µὲν 
ὄντες οὐ γίγνονται φαλακροί,  - οὐδ' αἱ γυναῖκες· οἱ δ' ἄνδρες 
προϊούσης ἤδη τῆς ἡλικίας. καὶ πολιοῦνται δὲ τὰς κεφαλὰς 
γηράσκοντες οἱ ἄνθρωποι, τῶν δ' ἄλλων ζῴων οὐθενὶ τοῦθ' ὡς 
εἰπεῖν γίγνεται ἐπίδηλον, µάλιστα δ' ἵππῳ τῶν ἄλλων. καὶ 
φαλακροῦνται µὲν οἱ ἄνθρωποι τὰ ἔµπροσθεν τῆς κεφαλῆς, 
πολιοὶ δὲ πρῶτον γίγνονται τοὺς κροτάφους· φαλακροῦται δ' 
οὐθεὶς οὔτε τούτους οὔτε τὰ ὅπισθεν τῆς κεφαλῆς. ὅσα δὲ τῶν 
ζῴων µὴ ἔχει τρίχας ἀλλὰ τὸ ἀνάλογον αὐταῖς, οἷον ὄρ- 
νιθες µὲν πτερὰ τὸ δὲ τῶν ἰχθύων γένος λεπίδας, καὶ τού-   
τοις συµβαίνει τῶν τοιούτων παθηµάτων ἔνια κατὰ τὸν αὐ- 
τὸν λόγον. 
      Τίνος µὲν οὖν ἕνεκα τὸ τῶν τριχῶν ἡ φύσις ἐποί- 
ησε γένος τοῖς ζῴοις εἴρηται πρότερον ἐν ταῖς αἰτίαις ταῖς 
περὶ τὰ µέρη τῶν ζῴων· τίνων δ' ὑπαρχόντων καὶ διὰ τί- 
νας ἀνάγκας συµβαίνει τούτων ἕκαστον δηλῶσαι τῆς µεθόδου 
τῆς νῦν ἐστιν. 

      Παχύτητος µὲν οὖν καὶ λεπτότητος αἴτιόν ἐστι µά- 
λιστα τὸ δέρµα· τοῖς µὲν γὰρ παχὺ τοῖς δὲ λεπτὸν καὶ 



τοῖς µὲν µανὸν τοῖς δὲ πυκνόν ἐστιν. ἔτι δὲ συναίτιον καὶ 
τῆς ἐνούσης ὑγρότητος ἡ διαφορά· τοῖς µὲν γὰρ ὑπάρχει 
λιπαρὰ τοῖς δ' ὑδατώδης. ὅλως µὲν γὰρ ἡ τοῦ δέρµατος 
φύσις ὑπόκειται γεώδης· ἐπιπολῆς γὰρ οὖσα ἐξατµίζοντος 
τοῦ ὑγροῦ στερεὰ γίγνεται καὶ γεώδης, αἱ δὲ τρίχες καὶ τὸ 
ἀνάλογον αὐταῖς οὐκ ἐκ τῆς σαρκὸς γίγνονται ἀλλ' ἐκ τοῦ 
δέρµατος ἐξατµίζοντος καὶ ἀναθυνιωµένου ἐν αὐτοῖς τοῦ 
ὑγροῦ. διὸ παχεῖαι µὲν ἐκ τοῦ παχέος λεπταὶ δὲ ἐκ τοῦ 
λεπτοῦ δέρµατος γίγνονται. ἂν µὲν οὖν ᾖ τὸ δέρµα µανότερον 
καὶ παχύτερον, παχεῖαι διά τε τὸ πλῆθος τοῦ γεώδους καὶ 
διὰ τὸ µέγεθος τῶν πόρων εἰσίν· ἂν δὲ πυκνότερον, λεπταὶ 
διὰ τὴν στενότητα τῶν πόρων. ἔτι δ' ἂν ᾖ ἡ ἰκµὰς ὑδα- 
τώδης ταχὺ ἀναξηραινοµένης οὐ λαµβάνουσι µέγεθος αἱ 
τρίχες, ἂν δὲ λιπαρὰ τοὐναντίον· οὐ γὰρ εὐξήραντον τὸ λι- 
παρόν. διόπερ ὅλως µὲν τὰ παχυδερµότερα παχυτριχώ- 
τερα τῶν ζῴων, οὐ µέντοι τὰ µάλιστα µᾶλλον διὰ τὰς εἰ- 
ρηµένας αἰτίας, οἷον τὸ τῶν ὑῶν γένος πρὸς τὸ τῶν βοῶν 
πέπονθε καὶ πρὸς ἐλέφαντα καὶ πρὸς πολλὰ τῶν ἄλλων. διὰ 
τὴν αὐτὴν δ' αἰτίαν καὶ αἱ ἐν τῇ κεφαλῇ τρίχες τοῖς ἀν-   

θρώποις παχύταται· τοῦ γὰρ δέρµατος τοῦτο παχύτατον 
καὶ ἐπὶ πλείστῃ ὑγρότητι, ἔτι δ' ἔχει µανότητα πολλήν. αἴ- 
τιον δὲ καὶ τοῦ µακρὰς [ἢ βραχείας] τὰς τρίχας <ἔχειν> τὸ 
µὴ εὐξήραντον εἶναι τὸ ἐξατµίζον ὑγρόν. τοῦ δὲ µὴ εὐξήραν- 
τον εἶναι δύ' αἰτίαι, τό τε ποσὸν καὶ τὸ ποιόν· ἄν τε γὰρ 
πολὺ ᾖ τὸ ὑγρὸν οὐκ εὐξήραντον, καὶ ἂν λιπαρόν. καὶ διὰ 
τοῦτο τοῖς ἀνθρώποις αἱ ἐκ τῆς κεφαλῆς τρίχες µακρό- 
ταται· ὁ γὰρ ἐγκέφαλος ὑγρὸς καὶ ψυχρὸς ὢν πολλὴν 
παρέχει δαψίλειαν τοῦ ὑγροῦ. 
               Εὐθύτριχα δὲ καὶ οὐλότριχα 
γίγνεται διὰ τὴν ἐν ταῖς θριξὶν ἀναθυµίασιν. ἂν µὲν γὰρ ᾖ 
καπνώδης, θερµὴ οὖσα καὶ ξηρὰ οὔλην τὴν τρίχα ποιεῖ. 
κάµπτεται γὰρ διὰ τὸ δύο φέρεσθαι φοράς· τὸ µὲν γὰρ 
γεῶδες κάτω τὸ δὲ θερµὸν ἄνω φέρεται. εὐκάµπτου δ' οὔ- 
σης δι' ἀσθένειαν στρέφεται· τοῦτο δ' ἐστὶν οὐλότης τριχός. ἐν- 
δέχεται µὲν οὖν οὕτω λαβεῖν τὴν αἰτίαν, ἐνδέχεται δὲ καὶ 
διὰ τὸ ὀλίγον ἔχειν τὸ ὑγρόν, πολὺ δὲ τὸ γεῶδες ὑπὸ τοῦ 
περιέχοντος ξηραινοµένας συσπᾶσθαι. κάµπτεται γὰρ τὸ 
εὐθὺ ἐὰν ἐξατµίζηται καὶ συντρέχει ὥσπερ ἐπὶ τοῦ πυρὸς 
καιοµένη θρίξ, ὡς οὔσης τῆς οὐλότητος συσπάσεως δι' ἔν- 
δειαν ὑγροῦ ὑπὸ τῆς τοῦ περιέχοντος θερµότητος. σηµεῖον δ' 

ὅτι καὶ σκληρότεραι αἱ οὖλαι τρίχες τῶν εὐθειῶν εἰσιν· τὸ 
γὰρ ξηρὸν σκληρόν. εὐθύτριχα δὲ ὅσα ὑγρότητ' ἔχει πολ- 
λήν· ῥέον γὰρ ἀλλ' οὐ στάζον προέρχεται ἐν ταύταις τὸ 



ὑγρόν. καὶ διὰ τοῦτο οἱ µὲν ἐν τῷ Πόντῳ Σκύθαι καὶ Θρᾷ- 
κες εὐθύτριχες· καὶ γὰρ αὐτοὶ ὑγροὶ καὶ ὁ περιέχων αὐ- 
τοὺς ἀὴρ ὑγρός· Αἰθίοπες δὲ καὶ οἱ ἐν τοῖς θερµοῖς οὐλότρι- 
 
χες· ξηροὶ γὰρ οἱ ἐγκέφαλοι καὶ ὁ ἀὴρ ὁ περιέχων. 
                         Ἔστι   
δ' ἔνια τῶν παχυδέρµων λεπτότριχα διὰ τὴν εἰρηµένην αἰ- 
τίαν πρότερον· ὅσῳ γὰρ ἂν λεπτότεροι οἱ πόροι ὦσιν τοσού- 
τῳ λεπτοτέρας ἀναγκαῖον γίγνεσθαι τὰς τρίχας. διὸ τὸ τῶν 
προβάτων γένος τοιαύτας ἔχει τὰς τρίχας· τὸ γὰρ ἔριον 
τριχῶν πλῆθός ἐστιν. ἔστι δ' ἔνια τῶν ζῴων ἃ µαλακὴν µὲν 
ἔχει τὴν τρίχα, ἧττον δὲ λεπτήν, οἷον τὸ τῶν δασυπόδων 
πρὸς τὸ τῶν προβάτων πέπονθεν. τῶν γὰρ τοιούτων ἐπιπολῆς 
ἡ θρὶξ τοῦ δέρµατος. διὸ µῆκος οὐκ ἴσχει ἀλλὰ συµβαίνει 
παραπλήσιον ὥσπερ τὰ ἀπὸ τῶν λίνων ξυόµενα· καὶ γὰρ ταῦ- 
τα µῆκος µὲν οὐθὲν ἴσχει, µαλακὰ δ' ἐστὶ καὶ οὐ δέχεται 
πλοκήν. τὰ δ' ἐν τοῖς ψυχροῖς πρόβατα τοὐναντίον πέπονθε 
τοῖς ἀνθρώποις· οἱ µὲν γὰρ Σκύθαι µαλακότριχες, τὰ δὲ 

πρόβατα τὰ Σαυροµατικὰ σκληρότριχα. τούτου δ' αἴτιον 
ταὐτὸ καὶ ἐπὶ τῶν ἀγρίων πάντων. ἡ γὰρ ψυχρότης σκλη- 
ρύνει διὰ τὸ ξηραίνειν πηγνύουσα· ἐκθλιβοµένου γὰρ τοῦ θερ- 
µοῦ συνεξατµίζει τὸ ὑγρὸν καὶ γίγνονται καὶ αἱ τρίχες καὶ 
τὸ δέρµα γεῶδες καὶ σκληρόν. αἴτιον δὲ τοῖς µὲν ἀγρίοις ἡ 
θυραυλία τοῖς δ' ὁ τόπος τοιοῦτος ὤν. σηµεῖον δὲ καὶ τὸ 
ἐπὶ τῶν ποντίων ἐχίνων συµβαῖνον οἷς χρῶνται πρὸς τὰς 
στραγγουρίας. καὶ γὰρ οὗτοι διὰ τὸ ἐν ψυχρᾷ εἶναι τῇ θα- 
λάττῃ διὰ τὸ βάθος (καθ' ἑξήκοντα γὰρ καὶ ἔτι πλειόνων 
γίγνονται ὀργυιῶν) αὐτοὶ µὲν µικροί, τὰς δὲ ἀκάνθας µε- 
γάλας ἔχουσι καὶ σκληράς - µεγάλας µὲν διὰ τὸ ἐνταῦθα 
τὴν τοῦ σώµατος τετράφθαι αὔξησιν (ὀλιγόθερµοι γὰρ ὄντες 
καὶ οὐ πέττοντες τὴν τροφὴν πολὺ περίττωµα ἔχουσιν, αἱ δ' 
ἄκανθαι καὶ αἱ τρίχες καὶ τὰ τοιαῦτα γίγνονται ἐκ περιτ- 
τώµατος), σκληρὰς δὲ καὶ λελιθωµένας διὰ τὴν ψυχρό- 
τητα καὶ τὸν πάγον. τὸν αὐτὸν δὲ τρόπον καὶ τἆλλα τὰ 
φυόµενα σκληρότερα συµβαίνει γίγνεσθαι καὶ γεωδέστερα   
καὶ λιθωδέστερα τὰ ἐν τοῖς προσβόρροις τῶν πρὸς νότον καὶ 
τὰ προσήνεµα τῶν ἐν κοίλοις· ψύχεται γὰρ πάντα µᾶλ- 
λον καὶ ἐξατµίζει τὸ ὑγρόν. σκληρύνει µὲν οὖν καὶ τὸ θερ- 
µὸν καὶ τὸ ψυχρόν· ἐξατµίζεσθαι γὰρ ὑπ' ἀµφοτέρων 

συµβαίνει τὸ ὑγρόν, ὑπὸ µὲν τοῦ θερµοῦ καθ' αὑτὸ ὑπὸ δὲ 
τοῦ ψυχροῦ κατὰ συµβεβηκός (µετὰ τοῦ θερµοῦ γὰρ συνεξέρ- 
χεται· οὐθὲν γὰρ ὑγρὸν ἄνευ θερµοῦ). ἀλλὰ τὸ µὲν ψυχρὸν 
οὐ µόνον σκληρύνει ἀλλὰ καὶ πυκνοῖ, τὸ δὲ θερµὸν µανότε- 



ρον ποιεῖ. 
      ∆ιὰ τὴν αὐτὴν δ' αἰτίαν καὶ πρεσβυτέρων γιγνο- 
µένων τοῖς µὲν τρίχας ἔχουσι σκληρότεραι γίγνονται αἱ τρί- 
χες τοῖς δὲ πτερωτοῖς καὶ λεπιδωτοῖς τὰ πτερὰ καὶ αἱ 
λεπίδες. τὰ γὰρ δέρµατα γίγνεται σκληρότερα καὶ παχύ- 
τερα πρεσβυτέρων γιγνοµένων· ξηραίνεται γάρ, καὶ τὸ γῆ- 
ράς ἐστι κατὰ τοὔνοµα γεηρὸν διὰ τὸ ἀπολείπειν τὸ θερµὸν 
καὶ µετ' αὐτοῦ τὸ ὑγρόν. 
             Φαλακροῦνται δ' ἐπιδήλως οἱ ἄν- 
θρωποι µάλιστα τῶν ζῴων. ἔστι δέ τι καθόλου τὸ τοιοῦτον 
πάθος· καὶ γὰρ τῶν φυτῶν τὰ µὲν ἀείφυλλα τὰ δὲ φυλ- 
λοβολεῖ, καὶ τῶν ὀρνίθων οἱ φωλεύοντες ἀποβάλλουσι τὰ 
πτερά. τοιοῦτον δέ τι πάθος καὶ ἡ φαλακρότης ἐστὶν ἐπὶ 
τῶν ἀνθρώπων ὅσοις συµβαίνει φαλακροῦσθαι· κατὰ µέρος 
µὲν γὰρ ἀπορρεῖ καὶ τὰ φύλλα τοῖς φυτοῖς πᾶσι καὶ τὰ 
πτερὰ καὶ αἱ τρίχες τοῖς ἔχουσιν, ὅταν δ' ἀθρόον γένηται 
τὸ πάθος λαµβάνει τὰς εἰρηµένας ἐπωνυµίας· φαλακροῦ- 

σθαί τε γὰρ λέγεται καὶ φυλλορροεῖν <καὶ πτερορρυεῖν>. 
αἴτιον δὲ τοῦ πάθους ἔνδεια ὑγρότητος θερµῆς, τοιοῦτον δὲ 
µάλιστα τῶν ὑγρῶν τὸ λιπαρόν· διὸ καὶ τῶν φυτῶν τὰ λι- 
παρὰ ἀείφυλλα µᾶλλον. ἀλλὰ περὶ µὲν τούτων ἐν ἄλλοις   
τὸ αἴτιον λεκτέον· καὶ γὰρ ἄλλα συναίτια τούτου τοῦ πάθους 
αὐτοῖς. γίγνεται δὲ τοῖς µὲν φυτοῖς ἐν τῷ χειµῶνι τὸ πάθος 
(αὕτη γὰρ ἡ µεταβολὴ κυριωτέρα τῆς ἡλικίας) καὶ τοῖς 
φωλεύουσι δὲ τῶν ζῴων (καὶ γὰρ ταῦτα ἧττον τῶν ἀνθρώ- 
πων ὑγρὰ καὶ θερµὰ τὴν φύσιν ἐστίν)· οἱ δ' ἄνθρωποι ταῖς 
ἡλικίαις χειµῶνα καὶ θέρος ἄγουσιν. διὸ πρὶν ἀφροδισιάζειν 
οὐ γίγνεται φαλακρὸς οὐδείς· τότε δὲ τοῖς τοιούτοις τὴν φύσιν 
µᾶλλον. φύσει γάρ ἐστιν ὁ ἐγκέφαλος ψυχρότατον τοῦ σώ- 
µατος, ὁ δ' ἀφροδισιασµὸς καταψύχει· καθαρᾶς γὰρ καὶ 
φυσικῆς θερµότητος ἀπόκρισίς ἐστιν. εὐλόγως οὖν ὁ ἐγκέφα- 
λος αἰσθάνεται πρῶτον· τὰ γὰρ ἀσθενῆ καὶ φαύλως ἔχον- 
τα µικρᾶς αἰτίας καὶ ῥοπῆς ἐστιν. ὥστ' ἄν τις ἀναλογίσηται 
ὅτι αὐτός τε ὀλιγόθερµος ὁ ἐγκέφαλος, ἔτι δ' ἀναγκαῖον 
τὸ πέριξ δέρµα τοιοῦτον εἶναι µᾶλλον, καὶ τούτου τὴν τῶν 
τριχῶν φύσιν ὅσῳ πλεῖστον ἀφέστηκεν, εὐλόγως ἂν δόξειε 
τοῖς σπερµατικοῖς περὶ ταύτην τὴν ἡλικίαν συµβαίνειν φα- 
λακροῦσθαι. διὰ τὴν αὐτὴν δ' αἰτίαν καὶ τῆς κεφαλῆς τὸ 

πρόσθιον µόνον γίγνονται φαλακροὶ καὶ τῶν ζῴων οἱ ἄνθρω- 
ποι µόνοι - τὸ µὲν πρόσθιον ὅτι ἐνταῦθα ὁ ἐγκέφαλος, τῶν 
δὲ ζῴων µόνον ὅτι πολὺ πλεῖστον ἔχει ἐγκέφαλον καὶ µά- 
λιστα ὑγρὸν ὁ ἄνθρωπος. καὶ αἱ γυναῖκες οὐ φαλακροῦνται· 
παραπλησία γὰρ ἡ φύσις τῇ τῶν παιδίων· ἄγονα γὰρ 



σπερµατικῆς ἐκκρίσεως ἀµφότερα. καὶ εὐνοῦχος οὐ γίγνεται 
φαλακρὸς διὰ τὸ εἰς τὸ θῆλυ µεταβάλλειν. καὶ τὰς ὑστερο- 
γενεῖς τρίχας ἢ οὐ φύουσιν ἢ ἀποβάλλουσιν, ἂν τύχωσιν 
ἔχοντες οἱ εὐνοῦχοι, πλὴν τῆς ἥβης· καὶ γὰρ αἱ γυναῖκες 
τὰς µὲν οὐκ ἔχουσι τὰς δ' ἐπὶ τῇ ἥβῃ φύουσιν. ἡ δὲ πήρω- 
σις αὕτη ἐκ τοῦ ἄρρενος εἰς τὸ θῆλυ µεταβολή ἐστιν. 
                         Τοῦ δὲ   
τὰ µὲν φωλεύοντα πάλιν δασύνεσθαι καὶ τὰ φυλλοβολή- 
σαντα πάλιν φύειν φύλλα, τοῖς δὲ φαλακροῖς µὴ ἀνα- 
φύεσθαι πάλιν, αἴτιον ὅτι τοῖς µὲν αἱ ὧραι τροπαί εἰσι τοῦ 
σώµατος µᾶλλον, ὥστ' ἐπεὶ µεταβάλλουσιν αὗται µετα- 
βάλλει καὶ τὸ φύειν καὶ τὸ ἀποβάλλειν τοὺς µὲν τὰ 
πτερὰ καὶ τὰς τρίχας, τὰ δὲ φύλλα τὰ φυτά. τοῖς δ' 
ἀνθρώποις κατὰ τὴν ἡλικίαν γίγνεται χειµὼν καὶ θέρος καὶ 
ἔαρ καὶ µετόπωρον, ὥστ' ἐπεὶ αἱ ἡλικίαι οὐ µεταβάλλουσιν 
οὐδὲ τὰ πάθη τὰ διὰ ταύτας µεταβάλλει, καίπερ τῆς αἰ- 

τίας ὁµοίας οὔσης. 
         Καὶ περὶ µὲν τἆλλα πάθη τὰ τῶν τριχῶν 
σχεδὸν εἴρηται. 
 Τῶν δὲ χρωµάτων αἴτιον τοῖς µὲν ἄλλοις ζῴοις καὶ 
τοῦ µονόχροα εἶναι καὶ τοῦ ποικίλα ἡ τοῦ δέρµατος φύσις· 
τοῖς δ' ἀνθρώποις οὐδὲν πλὴν τῶν πολιῶν, οὐ τῶν διὰ γῆρας 
ἀλλὰ τῶν διὰ νόσον· ἐν γὰρ τῇ καλουµένῃ λεύκῃ λευκαὶ 
γίγνονται αἱ τρίχες - ἂν δ' αἱ τρίχες ὦσι λευκαὶ <διὰ γῆρας> οὐκ 
ἀκολουθεῖ τῷ δέρµατι ἡ λευκότης. αἴτιον δ' ὅτι ἐκ τοῦ 
δέρµατος φύονται· ἐκ νενοσηκότος οὖν καὶ λευκοῦ τοῦ δέρµα- 
τος καὶ ἡ θρὶξ συννοσεῖ, νόσος δὲ τριχὸς πολιότης ἐστίν. ἡ 
δὲ δι' ἡλικίαν τῶν τριχῶν πολιότης γίγνεται δι' ἀσθένειαν καὶ 
ἔνδειαν θερµότητος. καὶ γὰρ ἡλικία πᾶσα ῥέπει ἀποκλίνοντος 
τοῦ σώµατος ἐν τῷ γήρᾳ ἐπὶ ψύξιν· τὸ γὰρ γῆρας 
ψυχρὸν καὶ ξηρόν ἐστιν. δεῖ δὲ νοῆσαι τὴν εἰς ἕκαστον µόριον 
ἀφικνουµένην τροφὴν ὅτι πέττει µὲν ἡ ἐν ἑκάστῳ οἰκεία θερ- 
µότης, ἀδυνατούσης δὲ φθείρεται καὶ πήρωσις γίγνεται ἢ νόσος. 
ἀκριβέστερον δὲ περὶ τῆς τοιαύτης αἰτίας ὕστερον λεκτέον ἐν 
τοῖς περὶ αὐξήσεως καὶ τροφῆς. ὅσοις οὖν τῶν ἀνθρώπων   
ὀλιγόθερµός ἐστιν ἡ τῶν τριχῶν φύσις καὶ πλείων ἡ εἰσιοῦσα 
ὑγρότης ἐστί, τῆς οἰκείας θερµότητος ἀδυνατούσης πέττειν σή- 

πεται ὑπὸ τῆς ἐν τῷ περιέχοντι θερµότητος. γίγνεται δὲ σῆ- 
ψις ὑπὸ θερµότητος µὲν πᾶσα, οὐ τῆς συµφύτου δέ, ὥσπερ 
εἴρηται ἐν ἑτέροις. ἔστι δ' ἡ σῆψις καὶ ὕδατος καὶ γῆς καὶ 
τῶν σωµατικῶν πάντων τῶν τοιούτων, διὸ καὶ τῆς γεώδους 
ἀτµίδος οἷον ὁ λεγόµενος εὐρώς· καὶ γὰρ ὁ εὐρώς ἐστι σα- 
 



πρότης γεώδους ἀτµίδος. ὥστε καὶ ἡ ἐν ταῖς θριξὶ τοιαύτη 
οὖσα τροφὴ οὐ πεττοµένη σήπεται, καὶ γίγνεται ἡ καλουµένη 
πολιά. λευκὴ δὲ ὅτι καὶ ὁ εὐρὼς µόνον τῶν σαπρῶν ὡς 
εἰπεῖν λευκόν ἐστιν. αἴτιον δὲ τούτου ὅτι πολὺν ἔχει ἀέρα· 
πᾶσα γὰρ ἡ γεώδης ἀτµὶς ἀέρος ἔχει δύναµιν παχέος. 
ὥσπερ γὰρ ἀντεστραµµένον τῇ πάχνῃ ὁ εὐρώς ἐστιν· ἂν µὲν 
γὰρ παγῇ ἡ ἀνιοῦσα ἀτµὶς πάχνη γίγνεται, ἐὰν δὲ σαπῇ 
εὐρώς. διὸ καὶ ἐπιπολῆς ἐστιν ἄµφω· ἡ γὰρ ἀτµὶς ἐπιπο- 
λῆς. καὶ εὖ δὴ οἱ ποιηταὶ ἐν ταῖς κωµῳδίαις µεταφέρουσι 
σκώπτοντες τὰς πολιὰς καλοῦντες γήρως εὐρῶτα καὶ πά- 
χνην. τὸ µὲν γὰρ τῷ γένει τὸ δὲ τῷ εἴδει ταὐτόν ἐστιν, ἡ 
µὲν πάχνη τῷ γένει (ἀτµὶς γὰρ ἄµφω), ὁ δὲ εὐρὼς τῷ 
εἴδει (σῆψις γὰρ ἄµφω). σηµεῖον δ' ὅτι τοιοῦτόν ἐστιν· καὶ 
γὰρ ἐκ νόσων πολλοῖς πολιαὶ ἀνέφυσαν, ὕστερον δ' ὑγια- 
σθεῖσι µέλαιναι ἀντὶ τούτων. αἴτιον δ' ὅτι ἐν τῇ ἀρρωστίᾳ, 

ὥσπερ καὶ τὸ ὅλον σῶµα ἐν ἐνδείᾳ φυσικῆς θερµότητός 
ἐστιν, οὕτω καὶ τῶν ἄλλων µορίων καὶ τὰ πάνυ µικρὰ µετ- 
έχει τῆς ἀρρωστίας ταύτης. περίττωµα δὲ πολὺ ἐγγίγνεται 
ἐν τοῖς σώµασι καὶ ἐν τοῖς µορίοις· διόπερ ἡ ἐν ταῖς σαρξὶν 
ἀπεψία ποιεῖ τὰς πολιάς. ὑγιάναντες δὲ καὶ ἰσχύσαντες   
πάλιν µεταβάλλουσι καὶ γίγνονται ὥσπερ ἐκ γερόντων νέοι· 
διὸ καὶ τὰ πάθη συµµεταβάλλουσιν. ὀρθῶς δ' ἔχει καὶ λέ- 
γειν τὴν µὲν νόσον γῆρας ἐπίκτητον, τὸ δὲ γῆρας νόσον φυ- 
σικήν· ποιοῦσι γοῦν νόσοι τινὲς ταὐτὰ ἅπερ καὶ τὸ γῆρας. 
 Τοὺς δὲ κροτάφους πολιοῦνται πρῶτον. τὰ µὲν γὰρ ὄπισθεν 
κενὰ ὑγρότητός ἐστι διὰ τὸ µὴ ἔχειν ἐγκέφαλον, τὸ δὲ βρέ- 
γµα πολλὴν ἔχει ὑγρότητα - τὸ δὲ πολὺ οὐκ εὔσηπτον. αἱ 
δ' ἐν τοῖς κροτάφοις τρίχες οὔθ' οὕτως ὀλίγον ἔχουσιν ὑγρὸν 
ὥστε πέττειν οὔτε πολὺ ὥστε µὴ σήπεσθαι· µέσος γὰρ ὢν 
ὁ τόπος ἀµφοτέρων ἐκτὸς ἀµφοτέρων τῶν παθῶν ἐστιν. 
                         Περὶ 
µὲν οὖν τῆς τῶν ἀνθρώπων πολιότητος εἴρηται τὸ αἴτιον. 
 Τοῖς δ' ἄλλοις ζῴοις τοῦ µὴ γίγνεσθαι διὰ τὴν ἡλικίαν 
ταύτην τὴν µεταβολὴν ἐπιδήλως τὸ αὐτὸ αἴτιον ὅπερ εἴρη- 
ται καὶ ἐπὶ τῆς φαλακρότητος· ὀλίγον γὰρ ἔχουσι καὶ 
<ἧττον> ὑγρὸν τὸν ἐγκέφαλον ὥστε µὴ ἐξαδυνατεῖν τὸ θερµὸν 

πρὸς τὴν πέψιν. τοῖς δ' ἵπποις πάντων ἐπισηµαίνει µάλιστα 
ὧν ἴσµεν ζῴων ὅτι λεπτότατον τὸ ὀστοῦν ὡς κατὰ µέγεθος 
ἔχουσι τὸ περὶ τὸν ἐγκέφαλον τῶν ἄλλων. τεκµήριον δ' ὅτι 
καίριος ἡ πληγὴ εἰς τὸν τόπον τοῦτον γίγνεται αὐτοῖς· διὸ 
καὶ Ὅµηρος οὕτως ἐποίησεν· 
           ἵνα τε πρῶται τρίχες ἵππων 
    κρανίῳ ἐµπεφύασι, µάλιστα δὲ καίριόν ἐστιν. 



                       ῥᾳδίως οὖν 
ἐπιρρεούσης τῆς ὑγρότητος διὰ τὴν λεπτότητα τοῦ ὀστοῦ, τῆς δὲ 
θερµότητος ἐλλειπούσης διὰ τὴν ἡλικίαν, ἐπιπολιοῦνται αἱ τρί- 
χες αὗται. καὶ αἱ πυρραὶ δὲ θᾶττον πολιοῦνται τρίχες τῶν   
µελαινῶν· ἔστι γὰρ καὶ ἡ πυρρότης ὥσπερ ἀρρωστία τριχός, 
τὰ δ' ἀσθενῆ γηράσκει πάντα θᾶττον. µελαντέρας δὲ γί- 
γνεσθαι γηρασκούσας λέγεται τὰς γεράνους. αἴτιον δ' ἂν εἴη 
τοῦ πάθους τὸ φύσει λεπτοτέραν αὐτῶν εἶναι τὴν τῶν πτερῶν 
φύσιν, πλέον τε γηρασκόντων εἶναι τὸ ὑγρὸν ἐν τοῖς πτεροῖς 
ἢ ὥστε εὔσηπτον εἶναι. 
            Ὅτι δὲ γίγνεται ἡ πολιὰ σήψει 
τινὶ καὶ ὅτι οὐκ ἔστιν, ὥσπερ οἴονταί τινες, αὔανσις, σηµεῖον 
[τοῦ προτέρου ῥηθέντος] τὸ τὰς σκεπαζοµένας τρίχας πίλοις ἢ 
καλύµµασι πολιοῦσθαι θᾶττον (τὰ γὰρ πνεύµατα κωλύει 
 
Bekker page 785a, line 29 
 
τὴν σῆψιν, ἡ δὲ σκέπη ἄπνοιαν ποιεῖ) καὶ τὸ βοηθεῖν τὴν 
ἄλειψιν τὴν τοῦ ὕδατος καὶ τοῦ ἐλαίου µιγνυµένων. τὸ µὲν 
γὰρ ὕδωρ ψύχει, τὸ δ' ἔλαιον µιγνύµενον κωλύει ξηραί- 
νεσθαι ταχέως· τὸ γὰρ ὕδωρ εὐξήραντον. ὅτι δ' οὐκ ἔστιν 
αὔανσις, οὐδ' ὥσπερ ἡ πόα αὐαινοµένη λευκαίνεται οὕτω 
καὶ ἡ θρίξ, σηµεῖον ὅτι φύονται εὐθέως ἔνιαι πολιαί· αὖον 
δ' οὐθὲν φύεται. λευκαίνονται δὲ καὶ ἐπ' ἄκρου πολλαί· 
ἐν γὰρ τοῖς ἐσχάτοις καὶ λεπτοτάτοις ἐλαχίστη θερµότης 
ἐγγίγνεται. 
     Τοῖς δ' ἄλλοις ζῴοις ὅσοις γίγνονται λευκαὶ αἱ 
τρίχες, φύσει ἀλλ' οὐ πάθει συµβαίνει γίγνεσθαι τοῦτο. αἴ- 
τιον δὲ τῶν χρωµάτων τὸ δέρµα τοῖς ἄλλοις· τῶν µὲν 
γὰρ λευκῶν λευκὸν τὸ δέρµα, τῶν δὲ µελάνων µέλαν, τῶν 
δὲ ποικίλων καὶ γιγνοµένων ἐκ συµµίξεως τῇ µὲν λευκὸν 
τῇ δὲ µέλαν φαίνεται ὄν. ἐπὶ δὲ τῶν ἀνθρώπων οὐθὲν αἴτιον 
τὸ δέρµα· καὶ γὰρ οἱ λευκοὶ σφόδρα µελαίνας ἔχουσιν. 
αἴτιον δ' ὅτι λεπτότατον πάντων δέρµα ὁ ἄνθρωπος ἔχει ὡς 
κατὰ µέγεθος, διόπερ οὐθὲν ἰσχύει πρὸς τὴν τῶν τριχῶν µε-   
ταβολήν, ἀλλὰ διὰ τὴν ἀσθένειαν τὸ δέρµα καὶ µεταβάλ- 
λει αὐτὸ τὴν χρόαν καὶ γίγνεται ὑπὸ ἡλίων καὶ πνευµάτων 
µελάντερον· αἱ δὲ τρίχες οὐθὲν συµµεταβάλλουσιν. ἐν δὲ 

τοῖς ἄλλοις τὸ δέρµα χώρας ἔχει δύναµιν διὰ τὸ πάχος· 
διὸ αἱ µὲν τρίχες κατὰ τὸ δέρµα µεταβάλλουσι, τὰ δὲ 
δέρµατα οὐθὲν κατὰ τὰ πνεύµατα καὶ τὸν ἥλιον. 
 Τῶν δὲ ζῴων τὰ µέν ἐστι µονόχροα (λέγω δὲ µονό- 
χροα ὧν τὸ γένος ὅλον ἓν χρῶµα ἔχει οἷον λέοντες πυρροὶ 
πάντες, καὶ τοῦτο καὶ ἐπ' ὀρνίθων καὶ ἐπ' ἰχθύων ἐστὶ καὶ 
τῶν ἄλλων ζῴων ὁµοίως), τὰ δὲ πολύχροα µέν, ὁλόχροα 
δέ (λέγω δὲ ὧν τὸ σῶµα ὅλον τὴν αὐτὴν ἔχει χρόαν, οἷον 



βοῦς ἐστιν ὅλος λευκὸς ἢ ὅλος µέλας), τὰ δὲ ποικίλα. 
τοῦτο δὲ διχῶς, τὰ µὲν τῷ γένει, ὥσπερ πάρδαλις καὶ 
ταὼς καὶ τῶν ἰχθύων ἔνιοι οἷον αἱ καλούµεναι θρᾷτται,  -   
τῶν δὲ τὸ µὲν γένος ἅπαν οὐ ποικίλον, γίγνονται δὲ ποικίλοι 
οἷον βόες καὶ αἶγες, καὶ ἐν τοῖς ὄρνισιν οἷον αἱ περιστεραί· 
καὶ ἄλλα δὲ γένη τὸ αὐτὸ πάσχει τῶν ὀρνίθων. µεταβάλ- 
λει δὲ τὰ ὁλόχροα πολλῷ µᾶλλον τῶν µονοχρόων, καὶ εἰς 
τὴν ἀλλήλων χρόαν τὴν ἁπλῆν, οἷον ἐκ λευκῶν µέλανα 
καὶ ἐκ µελάνων λευκά, καὶ µεµιγµένα ἐξ ἀµφοτέρων, 
διὰ τὸ ὅλῳ τῷ γένει ὑπάρχειν ἐν τῇ φύσει τὸ µὴ µίαν 
ἔχειν χρόαν· εὐκίνητον γὰρ ὑπάρχει ἐπ' ἀµφότερα τὸ γέ- 
νος ὥστε καὶ εἰς ἄλληλα µεταβάλλειν καὶ ποικίλλεσθαι 
µᾶλλον. τὰ δὲ µονόχροα τοὐναντίον· οὐ γὰρ µεταβάλλει 
 
Bekker page 785b, line 34 
 
ἂν µὴ διὰ πάθος, καὶ τοῦτο σπάνιον· ἤδη γὰρ ὦπται καὶ 
πέρδιξ λευκὴ καὶ κόραξ καὶ στρουθὸς καὶ ἄρκτος. συµβαίνει 
δὲ ταῦτα ὅταν ἐν τῇ γενέσει διαστραφῇ· εὔφθαρτον γὰρ 
καὶ εὐκίνητον τὸ µικρόν, τὸ δὲ γιγνόµενον τοιοῦτον· ἐν µικρῷ   
γὰρ ἡ ἀρχὴ τοῖς γιγνοµένοις. 
               Μάλιστα δὲ µεταβάλλουσι 
καὶ τὰ φύσει ὁλόχροα µὲν ὄντα τῷ γένει δὲ πολύχροα 
διὰ τὰ ὕδατα· τὰ µὲν γὰρ θερµὰ λευκὴν ποιεῖ τὴν τρίχα 
τὰ δὲ ψυχρὰ µέλαιναν ὥσπερ καὶ ἐπὶ τῶν φυτῶν. αἴτιον 
δ' ὅτι τὰ θερµὰ πνεύµατος πλέον ἔχει ἢ ὕδατος, ὁ δ' ἀὴρ 
διαφαινόµενος λευκότητα ποιεῖ καθάπερ καὶ τὸν ἀφρόν. 
διαφέρει µὲν οὖν, ὥσπερ καὶ τὰ δέρµατα τὰ διὰ πάθος 
λευκὰ τῶν διὰ τὴν φύσιν, οὕτω καὶ ἐν ταῖς θριξὶν ἥ τε διὰ 
νόσον καὶ ἡλικίαν, καὶ ἡ διὰ φύσιν λευκότης τῶν τριχῶν 
τῷ τὸ αἴτιον ἕτερον εἶναι· τὰς µὲν γὰρ ἡ φυσικὴ θερµότης 
ποιεῖ λευκὰς τὰς δ' ἡ ἀλλοτρία. τὸ δὲ λευκὸν ὁ ἀτµιδώ- 
δης ἀὴρ παρέχεται ἐγκατακλειόµενος ἐν πᾶσιν. διὸ καὶ 
ὅσα µὴ µονόχροά ἐστι τὰ ὑπὸ τὴν γαστέρα πάντα λευκό- 
τερά ἐστιν. καὶ γὰρ θερµότερα καὶ ἡδυκρεώτερα πάντα τὰ 
λευκὰ ὡς εἰπεῖν ἐστι διὰ τὴν αὐτὴν αἰτίαν· ἡ µὲν γὰρ πέ- 
ψις γλυκέα ποιεῖ, τὴν δὲ πέψιν τὸ θερµόν. ἡ δ' αὐτὴ αἰ- 

τία καὶ τῶν µονοχρόων µὲν µελάνων δ' ἢ λευκῶν· θερµό- 
της γὰρ καὶ ψυχρότης αἰτία τῆς φύσεως τοῦ δέρµατος καὶ 
τῶν τριχῶν· ἔχει γὰρ ἕκαστον τῶν µορίων θερµότητα οἰ- 
κείαν. 
 
  Ἔτι δ' αἱ γλῶτται διαφέρουσι τῶν ἁπλῶν τε καὶ 
ποικίλων καὶ τῶν ἁπλῶν µὲν διαφερόντων δέ, οἷον λευκῶν 
καὶ µελάνων. αἴτιον δὲ τὸ εἰρηµένον πρότερον, ὅτι τὰ δέρ- 
µατα ποικίλα τῶν ποικίλων, καὶ τῶν λευκοτρίχων καὶ τῶν 



µελανοτρίχων τῶν µὲν λευκὰ τῶν δὲ µέλανα. τὴν δὲ γλῶτ-   
ταν δεῖ ὑπολαβεῖν ὥσπερ ἓν µόριον τῶν ἐξωτερικῶν εἶναι, 
µὴ ὅτι ἐν τῷ στόµατι σκεπάζεται, ἀλλ' οἷον χεῖρα ἢ πό- 
δα· ὥστ' ἐπεὶ τῶν ποικίλων τὸ δέρµα οὐ µονόχρων, καὶ τοῦ 
ἐπὶ τῇ γλώττῃ δέρµατος τοῦτ' αἴτιον. 
                  Μεταβάλλουσι δὲ τὰ 
χρώµατα καὶ τῶν ὀρνίθων τινὲς καὶ τῶν τετραπόδων τῶν 
ἀγρίων ἔνια κατὰ τὰς ὥρας. αἴτιον δ' ὅτι ὥσπερ οἱ ἄνθρω- 
ποι κατὰ τὴν ἡλικίαν µεταβάλλουσι, τοῦτ' ἐκείνοις συµβαί- 
νει κατὰ τὰς ὥρας· µείζων γὰρ διαφορὰ αὕτη τῆς κατὰ 
τὴν ἡλικίαν τροπῆς. 
          Εἰσὶ δὲ καὶ τὰ παµφαγώτερα ποικι- 

λώτερα ὡς ἐπὶ τὸ πλεῖστον εἰπεῖν εὐλόγως, οἷον αἱ µέλιτται 
µονόχροα µᾶλλον ἢ αἱ ἀνθρῆναι καὶ σφῆκες· εἰ γὰρ αἱ 
τροφαὶ αἴτιαι τῆς µεταβολῆς, εὐλόγως αἱ ποικίλαι τροφαὶ 
παντοδαπωτέρας ποιοῦσι τὰς κινήσεις καὶ τὰ περιττώµατα 
τῆς τροφῆς, ἐξ ὧν καὶ τρίχες καὶ πτερὰ καὶ δέρµατα γί- 
γνεται. 
   Καὶ περὶ µὲν χρωµάτων καὶ τριχῶν διωρίσθω τὸν 
τρόπον τοῦτον. 
 Περὶ δὲ φωνῆς, ὅτι τὰ µὲν βαρύφωνα τῶν ζῴων ἐστὶ 
τὰ δ' ὀξύφωνα, τὰ δ' εὔτονα καὶ πρὸς ἀµφοτέρας ἔχοντα 
τὰς ὑπερβολὰς συµµέτρως, ἔτι δὲ τὰ µὲν µεγαλόφωνα 
τὰ δὲ µικρόφωνα καὶ λειότητι καὶ τραχύτητι καὶ εὐκαµ- 
ψίᾳ καὶ ἀκαµψίᾳ διαφέροντα ἀλλήλων, ἐπισκεπτέον διὰ 
τίνας αἰτίας ὑπάρχει τούτων ἕκαστον. περὶ µὲν οὖν ὀξύτητος 
καὶ βαρύτητος τὴν αὐτὴν αἰτίαν οἰητέον εἶναι ἥνπερ ἐπὶ τῆς 
µεταβολῆς ἣν µεταβάλλει νέα ὄντα καὶ πρεσβύτερα. τὰ 
µὲν γὰρ ἄλλα πάντα νεώτερα ὄντα ὀξύτερον φθέγγε- 
ται, τῶν δὲ βοῶν οἱ µόσχοι βαρύτερον. τὸ δ' αὐτὸ συµ-   
βαίνει καὶ ἐπὶ τῶν ἀρρένων καὶ θηλειῶν· ἐν µὲν γὰρ τοῖς 
ἄλλοις γένεσι τὸ θῆλυ ὀξύτερον φθέγγεται τοῦ ἄρρενος (µά- 
λιστα δ' ἐπίδηλον ἐπὶ τῶν ἀνθρώπων τοῦτο· µάλιστα γὰρ τού- 
 
Bekker page 786b, line 20 
 
τοις ταύτην τὴν δύναµιν ἀποδέδωκεν ἡ φύσις διὰ τὸ λόγῳ 
χρῆσθαι µόνους τῶν ζῴων, τοῦ δὲ λόγου ὕλην εἶναι τὴν φω- 
νήν), ἐπὶ δὲ τῶν βοῶν τοὐναντίον· βαρύτερον γὰρ αἱ θήλειαι 
φθέγγονται τῶν ταύρων.  - τίνος µὲν οὖν ἕνεκα φωνὴν ἔχει τὰ 
ζῷα καὶ τί ἐστι φωνὴ καὶ ὅλως ὁ ψόφος, τὰ µὲν ἐν τοῖς 
περὶ αἰσθήσεως εἴρηται τὰ δ' ἐν τοῖς περὶ ψυχῆς. ἐπεὶ δὲ 
βαρὺ µέν ἐστιν ἐν τῷ βραδεῖαν εἶναι τὴν κίνησιν, ὀξὺ δ' ἐν 
τῷ ταχεῖαν, τοῦ δὴ βραδέως ἢ ταχέως πότερον τὸ κινοῦν αἴ- 
τιον ἢ τὸ κινούµενον, ἔχει τινὰ ἀπορίαν. φασὶ γάρ τινες τὸ 
µὲν πολὺ βραδέως κινεῖσθαι τὸ δ' ὀλίγον ταχέως, καὶ 



ταύτην αἰτίαν εἶναι τοῦ τὰ µὲν βαρύφωνα εἶναι τὰ δ' ὀξύ- 
φωνα, λέγοντες µέχρι τινὸς καλῶς, ὅλως δ' οὐ καλῶς. τῷ 
µὲν γὰρ γένει ὀρθῶς ἔοικε λέγεσθαι τὸ βαρὺ ἐν µεγέθει 
τινὶ εἶναι τοῦ κινουµένου. εἰ γὰρ τοῦτο, καὶ µικρὸν καὶ βαρὺ 
φθέγξασθαι οὐ ῥᾴδιον, ὁµοίως δὲ οὐδὲ µέγα καὶ ὀξύ. καὶ 
δοκεῖ γενναιοτέρας εἶναι φύσεως ἡ βαρυφωνία, καὶ ἐν τοῖς 
µέλεσι τὸ βαρὺ τῶν συντόνων βέλτιον· τὸ γὰρ βέλτιον ἐν 
ὑπεροχῇ, ἡ δὲ βαρύτης ὑπεροχή τις. ἀλλ' ἐπειδή ἐστιν ἕτε- 
ρον τὸ βαρὺ καὶ τὸ ὀξὺ ἐν φωνῇ µεγαλοφωνίας καὶ µικρο- 
φωνίας (ἔστι γὰρ καὶ ὀξύφωνα µεγαλόφωνα, καὶ µικρό- 
φωνα βαρύφωνα ὡσαύτως), ὁµοίως δὲ καὶ κατὰ τὸν µέσον 

τόνον τούτων - περὶ ὧν τίνι ἄν τις ἄλλῳ διορίσειεν (λέγω δὲ 
µεγαλοφωνίαν καὶ µικροφωνίαν) ἢ πλήθει καὶ ὀλιγότητι τοῦ 
κινουµένου; εἰ οὖν κατὰ τὸν λεγόµενον ἔσται διορισµὸν τὸ ὀξὺ 
καὶ βαρύ, συµβήσεται τὰ αὐτὰ εἶναι βαρύφωνα καὶ µε-   
γαλόφωνα καὶ ὀξύφωνα καὶ µικρόφωνα. τοῦτο δὲ ψεῦδος. 
αἴτιον δ' ὅτι τὸ µέγα καὶ τὸ µικρὸν καὶ τὸ πολὺ καὶ τὸ 
ὀλίγον τὰ µὲν ἁπλῶς λέγεται τὰ δὲ πρὸς ἄλληλα. µε- 
γαλόφωνα µὲν οὖν ἐστιν ἐν τῷ πολὺ ἁπλῶς εἶναι τὸ κινούµε- 
νον, µικρόφωνα δὲ ἐν τῷ ὀλίγον, βαρύφωνα δὲ καὶ ὀξύφωνα 
ἐν τῷ πρὸς ἄλληλα ταύτην ἔχειν τὴν διαφοράν. ἐὰν µὲν 
γὰρ ὑπερέχῃ τὸ κινούµενον τῆς τοῦ κινοῦντος ἰσχύος, ἀνάγκη 
βραδέως φέρεσθαι τὸ φερόµενον, ἂν δ' ὑπερέχηται, τα- 
χέως. τὸ δ' ἰσχῦον διὰ τὴν ἰσχὺν ὁτὲ µὲν πολὺ κινοῦν βρα- 
δεῖαν ποιεῖ τὴν κίνησιν, ὁτὲ δὲ διὰ τὸ κρατεῖν ταχεῖαν. 
κατὰ τὸν αὐτὸν δὲ λόγον καὶ τῶν κινούντων τὰ ἀσθενῆ τὰ 
µὲν πλείω κινοῦντα τῆς δυνάµεως βραδεῖαν ποιεῖ τὴν κίνησιν, 
τὰ δὲ δι' ἀσθένειαν ὀλίγον κινοῦντα ταχεῖαν. 
                     Αἱ µὲν οὖν αἰ- 
τίαι τῶν ἐναντιώσεων αὗται τοῦ µήτε πάντα τὰ νέα ὀξύ- 
φωνα εἶναι µήτε βαρύφωνα, µήτε τὰ πρεσβύτερα, µήτε 
τὰ ἄρρενα καὶ θήλεα, πρὸς δὲ τούτοις καὶ τοῦ τοὺς κάµνοντας 

ὀξὺ φθέγγεσθαι καὶ τοὺς εὖ τὸ σῶµα ἔχοντας, ἔτι δὲ καὶ 
γέροντας γιγνοµένους µᾶλλον ὀξυφωνοτέρους γίγνεσθαι τῆς 
ἡλικίας ἐναντίας οὔσης τῇ τῶν νέων. 
                Τὰ µὲν οὖν πλεῖστα νεώ- 
τερα ὄντα καὶ τὰ θήλεα δι' ἀδυναµίαν ὀλίγον κινοῦντα ἀέρα 
ὀξύφωνά ἐστιν· ταχὺ γὰρ ὁ ὀλίγος φέρεται, τὸ δὲ ταχὺ 
ὀξὺ ἐν φωνῇ. οἱ δὲ µόσχοι καὶ αἱ βόες αἱ θήλειαι, οἱ µὲν 
διὰ τὴν ἡλικίαν αἱ δὲ διὰ τὴν φύσιν τῆς θηλύτητος, οὐκ 
ἰσχυρὸν ἔχουσι τὸ µόριον ᾧ κινοῦσι, πολὺ δὲ κινοῦντα βαρύ- 
φθογγά ἐστιν· βαρὺ γὰρ τὸ βραδέως φερόµενον, ὁ δὲ πο- 
λὺς ἀὴρ φέρεται βραδέως. πολὺν δὲ κινοῦσι ταῦτα, τὰ δ'   



ἄλλ' ὀλίγον, διὰ τὸ τὸ ἀγγεῖον δι' οὗ πρῶτον φέρεται τὸ 
πνεῦµα τούτοις µὲν διάστηµ' ἔχειν µέγα καὶ πολὺν ἀναγ- 
κάζεσθαι ἀέρα κινεῖν, τοῖς δ' ἄλλοις εὐταµίευτον εἶναι. 
προϊούσης δὲ τῆς ἡλικίας ἰσχύει µᾶλλον τοῦτο τὸ µόριον τὸ 
κινοῦν ἐν ἑκάστοις, ὥστε µεταβάλλουσιν εἰς τοὐναντίον, καὶ τὰ 
µὲν ὀξύφωνα βαρυφωνότερα γίγνεται αὐτὰ αὑτῶν, τὰ δὲ 
βαρύφωνα ὀξυφωνότερα· διόπερ οἱ ταῦροι ὀξυφωνότεροι 
τῶν µόσχων καὶ τῶν θηλειῶν βοῶν. ἔστι µὲν οὖν πᾶσιν ἡ 
ἰσχὺς ἐν τοῖς νεύροις, διὸ καὶ τὰ ἀκµάζοντα ἰσχύει µᾶλ- 
λον· ἄναρθρα γὰρ τὰ νέα µᾶλλον καὶ ἄνευρα. ἔτι δὲ τοῖς 
 
Bekker page 787b, line 13 
 
µὲν νέοις οὔπω ἐπιτέταται, τοῖς δὲ γεγηρακόσιν ἤδη ἀνεῖται 
ἡ συντονία· διὸ ἄµφω ἀσθενῆ καὶ ἀδύνατα πρὸς τὴν κίνη- 
σιν. µάλιστα δ' οἱ ταῦροι νευρώδεις, καὶ ἡ καρδία· διόπερ 
σύντονον ἔχουσι τοῦτο τὸ µόριον ᾧ κινοῦσι τὸ πνεῦµα ὥσπερ 
χορδὴν τεταµένην νευρίνην. δηλοῖ δὲ τοιαύτη τὴν φύσιν οὖσα 
ἡ καρδία τῶν βοῶν τῷ καὶ ὀστοῦν ἐγγίγνεσθαι ἐν ἐνίαις αὐ- 
τῶν· τὰ δ' ὀστᾶ ζητεῖ τὴν τοῦ νεύρου φύσιν. 
                      Ἐκτεµνόµενα 
δὲ πάντα εἰς τὸ θῆλυ µεταβάλλει, καὶ διὰ τὸ ἀνίεσθαι 
τὴν ἰσχὺν τὴν νευρώδη ἐν τῇ ἀρχῇ ὁµοίαν ἀφίησι φωνὴν 
τοῖς θήλεσιν. ἡ δ' ἄνεσις παραπλησία γίγνεται ὥσπερ ἂν εἴ 
τις χορδὴν κατατείνας σύντονον ποιήσειε τῷ ἐξάψαι τι βά- 
ρος, οἷον δὴ ποιοῦσιν αἱ τοὺς ἱστοὺς ὑφαίνουσαι· καὶ γὰρ αὗται 
τὸν στήµονα κατατείνουσι προσάπτουσαι τὰς καλουµένας   
λαιάς. οὕτω γὰρ καὶ ἡ τῶν ὄρχεων φύσις προσήρτηται πρὸς 
τοὺς σπερµατικοὺς πόρους, οὗτοι δ' ἐκ τῆς φλεβὸς ἧς ἡ ἀρχὴ 
ἐκ τῆς καρδίας πρὸς αὐτῷ τῷ κινοῦντι τὴν φωνήν. διὸ καὶ 
τῶν σπερµατικῶν πόρων µεταβαλλόντων πρὸς τὴν ἡλικίαν 
ἐν ᾗ ἤδη δύνανται τὸ σπέρµα ἐκκρίνειν συµµεταβάλλει 
καὶ τοῦτο τὸ µόριον. τούτου δὲ µεταβάλλοντος καὶ ἡ φωνὴ 
µεταβάλλει, µᾶλλον µὲν τοῖς ἄρρεσιν, συµβαίνει δὲ ταὐτὸ 

καὶ ἐπὶ τῶν θηλειῶν ἀλλ' ἀδηλότερον, καὶ γίγνεται ὃ κα- 
λοῦσί τινες τραγίζειν, ὅταν ἀνώµαλος ᾖ ἡ φωνή. µετὰ δὲ 
ταῦτα καθίσταται εἰς τὴν τῆς ἐπιούσης ἡλικίας βαρύτητα ἢ 
 
ὀξυφωνίαν. ἀφαιρουµένων δὲ τῶν ὄρχεων ἀνίεται ἡ κατάτασις 
τῶν πόρων ὥσπερ ἀπὸ τῆς χορδῆς καὶ τοῦ στήµονος ἀφαι- 
ρουµένου τοῦ βάρους. τούτου δ' ἀνιεµένου καὶ ἡ ἀρχὴ ἡ κινοῦσα 
τὴν φωνὴν ἐκλύεται κατὰ τὸν αὐτὸν λόγον. διὰ µὲν οὖν ταύτην 
τὴν αἰτίαν τὰ ἐκτεµνόµενα µεταβάλλει εἰς τὸ θῆλυ τήν τε 
φωνὴν καὶ τὴν ἄλλην µορφὴν διὰ τὸ συµβαίνειν ἀνίεσθαι 
τὴν ἀρχὴν ἐξ ἧς ὑπάρχει τῷ σώµατι ἡ συντονία, ἀλλ' οὐχ 
ὥσπερ τινὲς ὑπολαµβάνουσιν αὐτοὺς τοὺς ὄρχεις εἶναι σύν- 



αµµα πολλῶν ἀρχῶν - ἀλλὰ µικραὶ µεταστάσεις µεγάλων 
αἰτίαι γίγνονται, οὐ δι' αὑτάς, ἀλλ' ὅταν συµβαίνῃ ἀρχὴν 
συµµεταβάλλειν. αἱ γὰρ ἀρχαὶ µεγέθει οὖσαι µικραὶ τῇ 
δυνάµει µεγάλαι εἰσίν· τοῦτο γάρ ἐστι τὸ ἀρχὴν εἶναι, τὸ 
αὐτὴν µὲν αἰτίαν εἶναι πολλῶν, ταύτης δ' ἄλλο ἄνωθεν µη- 
θέν. 
  Τῷ δὲ φύσει τὰ µὲν τοιαῦτα συνίστασθαι τῶν ζῴων ὥστε 
βαρύφωνα εἶναι τὰ δ' ὀξύφωνα συµβάλλεται καὶ ἡ θερ- 
µότης τοῦ τόπου καὶ ἡ ψυχρότης. τὸ µὲν γὰρ θερµὸν πνεῦ- 

µα διὰ παχύτητα ποιεῖ βαρυφωνίαν, τὸ δὲ ψυχρὸν διὰ 
λεπτότητα τοὐναντίον. δῆλον δὲ τοῦτο καὶ ἐπὶ τῶν αὐλῶν· οἱ   
γὰρ θερµοτέρῳ τῷ πνεύµατι χρώµενοι καὶ τοιοῦτον προϊέ- 
µενοι οἷον οἱ αἰάζοντες βαρύτερον αὐλοῦσιν. τῆς δὲ τραχυ- 
φωνίας αἴτιον καὶ τοῦ λείαν εἶναι τὴν φωνὴν καὶ πάσης 
τῆς τοιαύτης ἀνωµαλίας τὸ τὸ µόριον καὶ τὸ ὄργανον δι' 
οὗ φέρεται ἡ φωνὴ ἢ τραχὺ ἢ λεῖον εἶναι ἢ ὅλως ὁµαλὸν 
ἢ ἀνώµαλον (δῆλον δ' ὅταν ὑγρότης τις ὑπάρχῃ περὶ τὴν 
ἀρτηρίαν ἢ τραχύτης γένηται ὑπό τινος πάθους· τότε γὰρ καὶ ἡ 
φωνὴ γίγνεται ἀνώµαλος) - τῆς δ' εὐκαµψίας <καὶ τῆς ἀκαµψίας> 
ἂν µαλακὸν ἢ σκληρὸν ᾖ τὸ ὄργανον· τὸ µὲν γὰρ µαλακὸν δύ- 
ναται ταµιεύεσθαι καὶ παντοδαπὸν γίγνεσθαι, τὸ δὲ σκληρὸν 
οὐ δύναται. καὶ τὸ µὲν µαλακὸν καὶ µικρὸν δύναται καὶ 
µέγα φθέγγεσθαι, διὸ καὶ ὀξὺ καὶ βαρύ· ταµιεύεται γὰρ 
ῥᾳδίως τοῦ πνεύµατος, καὶ αὐτὸ γιγνόµενον ῥᾳδίως µέγα 
καὶ µικρόν· ἡ δὲ σκληρότης ἀταµίευτον. 
                  Περὶ µὲν οὖν φωνῆς 
ὅσα µὴ πρότερον ἐν τοῖς περὶ αἰσθήσεως διώρισται καὶ ἐν 
τοῖς περὶ ψυχῆς τοσαῦτ' εἰρήσθω. 
 Περὶ δὲ ὀδόντων, ὅτι µὲν οὐχ ἑνὸς χάριν οὐδὲ πάντα 
τοῦ αὐτοῦ ἕνεκα τὰ ζῷα ἔχουσιν ἀλλὰ τὰ µὲν διὰ τὴν 

τροφὴν τὰ δὲ καὶ πρὸς ἀλκὴν καὶ πρὸς τὸν ἐν τῇ φωνῇ 
λόγον, εἴρηται πρότερον· διότι δ' οἱ µὲν πρόσθιοι γίγνονται 
πρότερον οἱ δὲ γόµφιοι ὕστερον, καὶ οὗτοι µὲν οὐκ ἐκ- 
πίπτουσιν ἐκεῖνοι δ' ἐκπίπτουσι καὶ φύονται πάλιν, τοῖς 
περὶ γενέσεως λόγοις τὴν αἰτίαν συγγενῆ δεῖ νοµίζειν. 
                          Εἴ- 
ρηκε µὲν οὖν περὶ αὐτῶν καὶ ∆ηµόκριτος, οὐ καλῶς δ' εἴρη- 
κεν· οὐ γὰρ ἐπὶ πάντων σκεψάµενος καθόλου λέγει τὴν αἰ-   
τίαν. φησὶ γὰρ ἐκπίπτειν µὲν διὰ τὸ πρὸ ὥρας γίγνεσθαι 
τοῖς ζῴοις· ἀκµαζόντων γὰρ ὡς εἰπεῖν φύεσθαι κατά γε 
φύσιν, τοῦ δὲ πρὸ ὥρας γίγνεσθαι τὸ θηλάζειν αἰτιᾶται. καί- 
τοι θηλάζει γε καὶ ὗς, οὐκ ἐκβάλλει δὲ τοὺς ὀδόντας· ἔτι 
δὲ τὰ καρχαρόδοντα θηλάζει µὲν πάντα, οὐκ ἐκβάλλει δ' 



ἔνια αὐτῶν πλὴν τοὺς κυνόδοντας, οἷον οἱ λέοντες. τοῦτο µὲν 
οὖν ἥµαρτε καθόλου λέγων οὐ σκεψάµενος τὸ συµβαῖνον ἐπὶ 
πάντων. δεῖ δὲ τοῦτο ποιεῖν· ἀνάγκη γὰρ τὸν λέγοντα καθ- 
όλου τι λέγειν περὶ πάντων. ἐπεὶ δὲ τὴν φύσιν ὑποτιθέµεθα, 
ἐξ ὧν ὁρῶµεν ὑποτιθέµενοι, οὔτ' ἐλλείπουσαν οὔτε µάταιον 
οὐθὲν ποιοῦσαν τῶν ἐνδεχοµένων περὶ ἕκαστον, ἀνάγκη δὲ τοῖς 
µέλλουσι λαµβάνειν τροφὴν µετὰ τὴν [τοῦ γάλακτος] ἀπογα- 
λάκτισιν ἔχειν ὄργανα πρὸς τὴν ἐργασίαν τῆς τροφῆς - εἰ οὖν 

συνέβαινεν, ὡς ἐκεῖνος λέγει, πρὸς ἥβην, ἐνέλειπεν ἂν ἡ 
φύσις τῶν ἐνδεχοµένων αὐτῇ τι ποιεῖν, καὶ τὸ τῆς φύσεως 
ἔργον ἐγίγνετ' ἂν παρὰ φύσιν. τὸ γὰρ βίᾳ παρὰ φύσιν, 
βίᾳ δέ φησι συµβαίνειν τὴν γένεσιν τῶν ὀδόντων. ὅτι µὲν οὖν 
τοῦτ' οὐκ ἀληθὲς φανερὸν ἐκ τούτων καὶ τοιούτων ἄλλων. 
                          Γί- 
γνονται δὲ πρότερον οὗτοι τῶν πλατέων, πρῶτον µὲν ὅτι καὶ τὸ 
ἔργον τὸ τούτων πρότερον (πρότερον γάρ ἐστι τοῦ λεᾶναι τὸ 
διελεῖν, εἰσὶ δ' ἐκεῖνοι µὲν ἐπὶ τῷ λεαίνειν οὗτοι δ' ἐπὶ τῷ 
διαιρεῖν), ἔπειθ' ὅτι τὸ ἔλαττον, κἂν ἅµα ὁρµηθῇ, θᾶττον 
γίγνεσθαι πέφυκε τοῦ µείζονος. εἰσὶ δ' ἐλάττους οὗτοι τῷ µε- 
γέθει τῶν γοµφίων [καὶ] τῷ τὸ ὀστοῦν τῆς σιαγόνος ἐκεῖ µὲν 
πλατὺ εἶναι, πρὸς δὲ τῷ στόµατι στενόν. ἐκ µὲν οὖν τοῦ µεί-   
ζονος πλείω ἀναγκαῖον ἐπιρρεῖν τροφήν, ἐκ δὲ τοῦ στενωτέρου 
ἐλάττω. 
   Τὸ δὲ θηλάζειν αὐτὸ µὲν οὐθὲν συµβάλλεται, ἡ 
δὲ τοῦ γάλακτος θερµότης ποιεῖ θᾶττον βλαστάνειν τοὺς ὀδόν- 
τας. σηµεῖον δ' ὅτι καὶ αὐτῶν τῶν θηλαζόντων τὰ θερµο- 
τέρῳ γάλακτι χρώµενα τῶν παιδίων ὀδοντοφυεῖ θᾶττον· 
αὐξητικὸν γὰρ τὸ θερµόν. 
           Ἐκπίπτουσι δὲ γενόµενοι τοῦ µὲν 

βελτίονος χάριν, ὅτι ταχὺ ἀµβλύνεται τὸ ὀξύ· δεῖ οὖν ἑτέ- 
ρους διαδέχεσθαι πρὸς τὸ ἔργον. τῶν δὲ πλατέων οὐκ ἔστιν 
ἀµβλύτης ἀλλὰ τῷ χρόνῳ τριβόµενοι λεαίνονται µόνον. 
ἐξ ἀνάγκης δ' ἐκπίπτουσιν ὅτι τῶν µὲν ἐν πλατείᾳ τῇ σια- 
γόνι καὶ ἰσχυρῷ ὀστῷ αἱ ῥίζαι εἰσί, τῶν δὲ προσθίων ἐν 
λεπτῷ, διὸ ἀσθενεῖς καὶ εὐκίνητοι. φύονται δὲ πάλιν ὅτι 
ἐν φυοµένῳ ἔτι τῷ ὀστῷ ἡ ἐκβολὴ γίγνεται καὶ ἔτι ὥρας 
οὔσης γίγνεσθαι ὀδόντας. τούτου δὲ σηµεῖον ὅτι καὶ οἱ πλατεῖς 
φύονται πολὺν χρόνον· οἱ γὰρ τελευταῖοι ἀνατέλλουσι περὶ 
τὰ εἴκοσιν ἔτη, ἐνίοις δ' ἤδη καὶ γηράσκουσι γεγένηται οἱ 
ἔσχατοι παντελῶς διὰ τὸ πολλὴν εἶναι τροφὴν ἐν τῇ εὐρυ- 
χωρίᾳ τοῦ ὀστοῦ. τὸ δὲ πρόσθιον διὰ τὴν λεπτότητα ταχὺ 
λαµβάνει τέλος, καὶ οὐ γίγνεται περίττωµα ἐν αὐτῷ ἀλλ' 
εἰς τὴν αὔξησιν ἀναλίσκεται ἡ τροφὴ τὴν οἰκείαν. 



                       ∆ηµόκρι- 
τος δὲ τὸ οὗ ἕνεκεν ἀφεὶς λέγειν πάντα ἀνάγει εἰς ἀνάγκην 
οἷς χρῆται ἡ φύσις - οὖσι µὲν τοιούτοις, οὐ µὴν ἀλλ' ἕνεκά 
τινος οὖσι καὶ τοῦ περὶ ἕκαστον βελτίονος χάριν. ὥστε γί- 
γνεσθαι µὲν οὐθὲν κωλύει οὕτω καὶ ἐκπίπτειν, ἀλλ' οὐ διὰ   
ταῦτα ἀλλὰ διὰ τὸ τέλος· ταῦτα δ' ὡς κινοῦντα καὶ ὡς ὄρ- 
γανα καὶ ὡς ὕλη αἴτια, ἐπεὶ καὶ τὸ τῷ πνεύµατι ἐργά- 

ζεσθαι τὰ πολλὰ εἰκὸς ὡς ὀργάνῳ - οἷον γὰρ ἔνια πολύ- 
χρηστά ἐστι τῶν περὶ τὰς τέχνας, ὥσπερ ἐν τῇ χαλκευ- 
τικῇ ἡ σφύρα καὶ ὁ ἄκµων, οὕτω καὶ τὸ πνεῦµα ἐν τοῖς 
φύσει συνεστῶσιν. ὅµοιον δ' ἔοικε τὸ λέγειν τὰ αἴτια ἐξ 
ἀνάγκης κἂν εἴ τις διὰ τὸ µαχαίριον οἴοιτο τὸ ὕδωρ ἐξε- 
ληλυθέναι µόνον τοῖς ὑδρωπιῶσιν, ἀλλ' οὐ διὰ τὸ ὑγιαίνειν 
οὗ ἕνεκα τὸ µαχαίριον ἔτεµεν. 
 Περὶ µὲν οὖν ὀδόντων, διότι οἱ µὲν ἐκπίπτουσι καὶ γίγνον- 
ται πάλιν οἱ δ' οὔ, καὶ ὅλως διὰ τίν' αἰτίαν γίγνονται εἴρη- 
ται. εἴρηται δὲ καὶ περὶ τῶν ἄλλων τῶν κατὰ τὰ µόρια 
παθηµάτων ὅσα γίγνεσθαι συµβαίνει µὴ ἕνεκά του ἀλλ' 
ἐξ ἀνάγκης καὶ διὰ τὴν αἰτίαν τὴν κινητικήν.   
     

ΠΕΡΙ ΓΕΝΕΣΕΩΣ ΚΑΙ ΦΘΟΡΑΣ 
 
               

Α 
 
 Περὶ δὲ γενέσεως καὶ φθορᾶς τῶν φύσει γενοµένων 
καὶ φθειροµένων, ὁµοίως κατὰ πάντων, τάς τε αἰτίας διαιρε- 
τέον καὶ τοὺς λόγους αὐτῶν, ἔτι δὲ περὶ αὐξήσεως καὶ ἀλ- 
λοιώσεως, τί ἑκάτερον, καὶ πότερον τὴν αὐτὴν ὑποληπτέον 
φύσιν εἶναι ἀλλοιώσεως καὶ γενέσεως, ἢ χωρίς, ὥσπερ 
διώρισται καὶ τοῖς ὀνόµασιν. Τῶν µὲν οὖν ἀρχαίων οἱ µὲν τὴν 
καλουµένην ἁπλῆν γένεσιν ἀλλοίωσιν εἶναί φασιν, οἱ δ' ἕτε- 

ροι ἀλλοίωσιν καὶ γένεσιν. Ὅσοι µὲν γὰρ ἕν τι τὸ πᾶν λέ- 
γουσιν εἶναι καὶ πάντα ἐξ ἑνὸς γεννῶσι, τούτοις µὲν ἀνάγκη 
 
τὴν γένεσιν ἀλλοίωσιν φάναι καὶ τὸ κυρίως γινόµενον ἀλ- 
λοιοῦσθαι. 
    Ὅσοι δὲ πλείω τὴν ὕλην ἑνὸς τιθέασιν, οἷον Ἐµ- 
πεδοκλῆς καὶ Ἀναξαγόρας καὶ Λεύκιππος, τούτοις δὲ ἕτε- 
ρον. Καίτοι Ἀναξαγόρας γε τὴν οἰκείαν φωνὴν ἠγνόησεν· λέ- 
γει γοῦν ὡς τὸ γίνεσθαι καὶ ἀπόλλυσθαι ταὐτὸν καθέστηκε 
τῷ ἀλλοιοῦσθαι, πολλὰ δὲ λέγει τὰ στοιχεῖα, καθάπερ καὶ 



ἕτεροι. Ἐµπεδοκλῆς µὲν γὰρ τὰ µὲν σωµατικὰ τέτταρα, 
τὰ δὲ πάντα µετὰ τῶν κινούντων ἓξ τὸν ἀριθµόν, Ἀναξαγό- 
ρας δὲ ἄπειρα καὶ Λεύκιππος καὶ ∆ηµόκριτος. Ὁ µὲν γὰρ 
τὰ ὁµοιοµερῆ στοιχεῖα τίθησιν, οἷον ὀστοῦν καὶ σάρκα καὶ   
µυελόν, καὶ τῶν ἄλλων ὧν ἑκάστῳ συνώνυµον τὸ µέρος ἐστίν. 
∆ηµόκριτος δὲ καὶ Λεύκιππος ἐκ σωµάτων ἀδιαιρέτων τἆλ- 
λα συγκεῖσθαί φασι, ταῦτα δ' ἄπειρα καὶ τὸ πλῆθος εἶ- 
ναι καὶ τὰς µορφάς, αὐτὰ δὲ πρὸς αὑτὰ διαφέρειν τούτοις 
ἐξ ὧν εἰσὶ καὶ θέσει καὶ τάξει τούτων. Ἐναντίως δὲ φαίνονται 
λέγοντες οἱ περὶ Ἀναξαγόραν τοῖς περὶ Ἐµπεδοκλέα· 
ὁ µὲν γάρ φησι πῦρ καὶ ὕδωρ καὶ ἀέρα καὶ γῆν στοιχεῖα 

τέσσαρα καὶ ἁπλᾶ εἶναι µᾶλλον ἢ σάρκα καὶ ὀστοῦν καὶ 
τὰ τοιαῦτα τῶν ὁµοιοµερῶν, οἱ δὲ ταῦτα µὲν ἁπλᾶ καὶ 
στοιχεῖα, γῆν δὲ καὶ πῦρ καὶ ὕδωρ καὶ ἀέρα σύνθετα· παν- 
σπερµίαν γὰρ εἶναι τούτων. Τοῖς µὲν οὖν ἐξ ἑνὸς πάντα 
κατασκευάζουσιν ἀναγκαῖον λέγειν τὴν γένεσιν καὶ τὴν φθορὰν 
ἀλλοίωσιν· ἀεὶ γὰρ µένειν τὸ ὑποκείµενον ταὐτὸ καὶ ἕν· τὸ 
δὲ τοιοῦτον ἀλλοιοῦσθαί φαµεν· τοῖς δὲ τὰ γένη πλείω ποι- 
οῦσι διαφέρειν τὴν ἀλλοίωσιν τῆς γενέσεως· συνιόντων γὰρ 
καὶ διαλυοµένων ἡ γένεσις συµβαίνει καὶ ἡ φθορά. ∆ιὸ 
λέγει τοῦτον τὸν τρόπον καὶ Ἐµπεδοκλῆς, ὅτι «φύσις οὐδενός 
ἐστιν, ... ἀλλὰ µόνον µίξις τε διάλλαξίς τε µιγέντων.» Ὅτι µὲν 
οὖν οἰκεῖος ὁ λόγος αὐτῶν τῇ ὑποθέσει οὕτω φάναι, δῆλον, 
καὶ ὅτι λέγουσι τὸν τρόπον τοῦτον· ἀναγκαῖον δὲ καὶ τούτοις 
τὴν ἀλλοίωσιν εἶναι µέν τι φάναι παρὰ τὴν γένεσιν, ἀδύ- 
νατον µέντοι κατὰ τὰ ὑπ' ἐκείνων λεγόµενα. Τοῦτο δ' ὅτι 
λέγοµεν ὀρθῶς, ῥᾴδιον συνιδεῖν. Ὥσπερ γὰρ ὁρῶµεν ἠρεµού- 
σης τῆς οὐσίας ἐν αὐτῇ µεταβολὴν κατὰ µέγεθος, τὴν κα-   
λουµένην αὔξησιν καὶ φθίσιν, οὕτω καὶ ἀλλοίωσιν. Οὐ µὴν 
ἀλλ' ἐξ ὧν λέγουσιν οἱ πλείους ἀρχὰς ποιοῦντες µιᾶς ἀδύ- 
νατον ἀλλοιοῦσθαι. Τὰ γὰρ πάθη, καθ' ἅ φαµεν τοῦτο συµ- 
βαίνειν, διαφοραὶ τῶν στοιχείων εἰσίν, λέγω δ' οἷον θερµὸν 

ψυχρόν, λευκὸν µέλαν, ξηρὸν ὑγρόν, µαλακὸν σκληρὸν καὶ 
τῶν ἄλλων ἕκαστον, ὥσπερ καὶ φησὶν Ἐµπεδοκλῆς «ἠέλιον 
µὲν λευκὸν ὁρᾶν καὶ θερµὸν ἁπάντῃ, ὄµβρον δ' ἐν πᾶσιν 
δνοφόεντά τε ῥιγαλέον τε». Ὁµοίως δὲ διορίζει καὶ ἐπὶ τῶν 
λοιπῶν. Ὥστ' εἰ µὴ δυνατὸν ἐκ πυρὸς γενέσθαι ὕδωρ µηδ' ἐξ 
ὕδατος γῆν, οὐδ' ἐκ λευκοῦ µέλαν ἔσται οὐδὲν οὐδ' ἐκ µαλακοῦ 
σκληρόν· ὁ δ' αὐτὸς λόγος καὶ περὶ τῶν ἄλλων· τοῦτο δ' ἦν 
ἀλλοίωσις. Ἧι καὶ φανερὸν ὅτι µίαν ἀεὶ τοῖς ἐναντίοις ὑπο- 
θετέον ὕλην, ἄν τε µεταβάλλῃ κατὰ τόπον, ἄν τε κατ' 
αὔξησιν καὶ φθίσιν, ἄν τε κατ' ἀλλοίωσιν. Ἔτι δ' ὁµοίως 
ἀναγκαῖον εἶναι τοῦτο καὶ ἀλλοίωσιν· εἴτε γὰρ ἀλλοίωσίς 



ἐστι, καὶ τὸ ὑποκείµενον ἓν στοιχεῖον καὶ µία πάντων 
ὕλη τῶν ἐχόντων εἰς ἄλληλα µεταβολήν, κἂν εἰ τὸ ὑποκείµενον 
ἕν, ἔστιν ἀλλοίωσις. 
         Ἐµπεδοκλῆς µὲν οὖν ἔοικεν ἐναντία λέ- 
γειν καὶ πρὸς τὰ φαινόµενα καὶ πρὸς αὑτὸν αὐτός. Ἅµα µὲν 
γὰρ οὔ φησιν ἕτερον ἐξ ἑτέρου γίνεσθαι τῶν στοιχείων οὐδέν, 
ἀλλὰ τἆλλα πάντα ἐκ τούτων, ἅµα δ' ὅταν εἰς ἓν συνα- 
γάγῃ τὴν ἅπασαν φύσιν πλὴν τοῦ νείκους, ἐκ τοῦ ἑνὸς γί- 
νεσθαι πάλιν ἕκαστον. Ὥστ' ἐξ ἑνός τινος δῆλον ὅτι διαφοραῖς   
τισι χωριζοµένων καὶ πάθεσιν ἐγένετο τὸ µὲν ὕδωρ τὸ δὲ 

πῦρ, καθάπερ λέγει τὸν µὲν ἥλιον λευκὸν καὶ θερµόν, τὴν 
δὲ γῆν βαρὺ καὶ σκληρόν· ἀφαιρουµένων οὖν τούτων τῶν δια- 
φορῶν (εἰσὶ γὰρ ἀφαιρεταὶ γενόµεναί γε) δῆλον ὡς ἀνάγκη 
γίνεσθαι καὶ γῆν ἐξ ὕδατος καὶ ὕδωρ ἐκ γῆς, ὁµοίως δὲ καὶ 
τῶν ἄλλων ἕκαστον, οὐ τότε µόνον ἀλλὰ καὶ νῦν, µετα- 
βάλλοντά γε τοῖς πάθεσιν. Ἔστι δ' ἐξ ὧν εἴρηκε δυνάµενα 
προσγίνεσθαι καὶ χωρίζεσθαι πάλιν, ἄλλως τε καὶ µαχο- 
µένων ἀλλήλοις ἔτι τοῦ νείκους καὶ τῆς φιλίας. ∆ιόπερ καὶ 
τότε ἐξ ἑνὸς ἐγεννήθησαν· οὐ γὰρ δὴ πῦρ γε καὶ γῆ καὶ 
ὕδωρ ὄντα ἓν ἦν τὸ πᾶν. Ἄδηλον δὲ καὶ πότερον ἀρ- 
χὴν αὐτῶν θετέον τὸ ἓν ἢ τὰ πολλά, λέγω δὲ πῦρ καὶ γῆν 
καὶ τὰ σύστοιχα τούτων. Ἧι µὲν γὰρ ὡς ὕλη ὑπόκειται, ἐξ 
οὗ µεταβάλλοντα διὰ τὴν κίνησιν γίνονται γῆ καὶ πῦρ, τὸ 
ἓν στοιχεῖον· ᾗ δὲ τοῦτο µὲν ἐκ συνθέσεως γίνεται συνιόντων 
ἐκείνων, ἐκεῖνα δ' ἐκ διαλύσεως, στοιχειωδέστερα ἐκεῖνα καὶ 
πρότερα τὴν φύσιν. 
 Ὅλως τε δὴ περὶ γενέσεως καὶ φθορᾶς τῆς ἁπλῆς 
λεκτέον, πότερον ἔστιν ἢ οὐκ ἔστι καὶ πῶς ἔστιν, καὶ περὶ τῶν 
ἄλλων ἁπλῶν κινήσεων, οἷον περὶ αὐξήσεως καὶ ἀλλοιώ- 
σεως. 
  Πλάτων µὲν οὖν µόνον περὶ γενέσεως ἐσκέψατο καὶ 

φθορᾶς, ὅπως ὑπάρχει τοῖς πράγµασι, καὶ περὶ γενέσεως 
οὐ πάσης ἀλλὰ τῆς τῶν στοιχείων· πῶς δὲ σάρκες ἢ ὀστᾶ ἢ   
τῶν ἄλλων τι τῶν τοιούτων, οὐδέν· ἔτι οὔτε περὶ ἀλλοιώσεως 
οὔτε περὶ αὐξήσεως, τίνα τρόπον ὑπάρχουσι τοῖς πράγµασιν. 
Ὅλως δὲ παρὰ τὰ ἐπιπολῆς περὶ οὐδενὸς οὐδεὶς ἐπέστησεν ἔξω 
∆ηµοκρίτου. Οὗτος δ' ἔοικε µὲν περὶ ἁπάντων φροντίσαι, ἤδη 
δὲ ἐν τῷ πῶς διαφέρειν. Οὔτε γὰρ περὶ αὐξήσεως οὐδεὶς 
οὐδὲν διώρισεν, ὥσπερ λέγοµεν, ὅ τι µὴ κἂν ὁ τυχὼν εἴπειεν, 
ὅτι προσιόντος αὐξάνονται τῷ ὁµοίῳ (πῶς δὲ τοῦτο, οὐκέτι), 
οὐδὲ περὶ µίξεως, οὔτε περὶ τῶν ἄλλων ὡς εἰπεῖν οὐδενός, οἷον 
τοῦ ποιεῖν καὶ τοῦ πάσχειν, τίνα τρόπον τὸ µὲν ποιεῖ τὸ δὲ 
πάσχει τὰς φυσικὰς ποιήσεις. ∆ηµόκριτος δὲ καὶ Λεύκιπ- 



πος ποιήσαντες τὰ σχήµατα τὴν ἀλλοίωσιν καὶ τὴν γένεσιν 
ἐκ τούτων ποιοῦσι, διακρίσει µὲν καὶ συγκρίσει γένεσιν καὶ 
φθοράν, τάξει δὲ καὶ θέσει ἀλλοίωσιν. Ἐπεὶ δ' ᾤοντο τἀ- 
ληθὲς ἐν τῷ φαίνεσθαι, ἐναντία δὲ καὶ ἄπειρα τὰ φαινό- 
µενα, τὰ σχήµατα ἄπειρα ἐποίησαν, ὥστε ταῖς µεταβολαῖς 
τοῦ συγκειµένου τὸ αὐτὸ ἐναντίον δοκεῖν ἄλλῳ καὶ ἄλλῳ, 
καὶ µετακινεῖσθαι µικροῦ ἐµµιγνυµένου καὶ ὅλως ἕτερον 
φαίνεσθαι ἑνὸς µετακινηθέντος· ἐκ τῶν αὐτῶν γὰρ τραγῳδία 
καὶ κωµῳδία γίνεται γραµµάτων. 

                 Ἐπεὶ δὲ δοκεῖ σχεδὸν 
πᾶσιν ἕτερον εἶναι γένεσις καὶ ἀλλοίωσις, καὶ γίνεσθαι µὲν 
καὶ φθείρεσθαι συγκρινόµενα καὶ διακρινόµενα, ἀλλοιοῦσθαι 
δὲ µεταβαλλόντων τῶν παθηµάτων, περὶ τούτων ἐπιστήσασι 
θεωρητέον. Ἀπορίας γὰρ ἔχει ταῦτα καὶ πολλὰς καὶ εὐλό- 
γους. Εἰ µὲν γάρ ἐστι σύγκρισις ἡ γένεσις, πολλὰ ἀδύνατα   
συµβαίνει· εἰσὶ δ' αὖ λόγοι ἕτεροι ἀναγκαστικοὶ καὶ οὐκ εὔ- 
ποροι διαλύειν ὡς οὐκ ἐνδέχεται ἄλλως ἔχειν. Εἴτε µή ἐστι 
σύγκρισις ἡ γένεσις, ἢ ὅλως οὐκ ἔστι γένεσις ἢ ἀλλοίωσις, 
ἢ εἰ καὶ τοῦτο διαλῦσαι χαλεπὸν ὂν πειρατέον. 
                        Ἀρχὴ δὲ 
τούτων πάντων, πότερον οὕτω γίνεται καὶ ἀλλοιοῦται καὶ αὐ- 
ξάνεται τὰ ὄντα καὶ τἀναντία τούτοις πάσχει, τῶν πρώτων 
ὑπαρχόντων µεγεθῶν ἀδιαιρέτων, ἢ οὐθέν ἐστι µέγεθος ἀδιαί- 
ρετον· διαφέρει γὰρ τοῦτο πλεῖστον. Καὶ πάλιν εἰ µεγέθη, 
πότερον, ὡς ∆ηµόκριτος καὶ Λεύκιππος, σώµατα ταῦτ' 
ἐστίν, ἢ ὥσπερ ἐν τῷ Τιµαίῳ ἐπίπεδα. Τοῦτο µὲν οὖν αὐτό, 
καθάπερ καὶ ἐν ἄλλοις εἰρήκαµεν, ἄλογον µέχρι ἐπιπέδων 
διαλῦσαι. ∆ιὸ µᾶλλον εὔλογον σώµατα εἶναι ἀδιαίρετα. 
 
Ἀλλὰ καὶ ταῦτα πολλὴν ἔχει ἀλογίαν. Ὅµως δὲ τούτοις 

ἀλλοίωσιν καὶ γένεσιν ἐνδέχεται ποιεῖν, καθάπερ εἴρηται, 
τροπῇ καὶ διαθιγῇ µετακινοῦντα τὸ αὐτὸ καὶ ταῖς τῶν σχηµά- 
των διαφοραῖς, ὅπερ ποιεῖ ∆ηµόκριτος. ∆ιὸ καὶ χροιὰν 
οὔ φησιν εἶναι· τροπῇ γὰρ χρωµατίζεσθαι. Τοῖς δ' εἰς ἐπί- 
πεδα διαιροῦσιν οὐκέτι· οὐδὲν γὰρ γίνεται πλὴν στερεὰ συντι- 
θεµένων· πάθος γὰρ οὐδ' ἐγχειροῦσι γεννᾶν οὐδὲν ἐξ αὐτῶν. 
Αἴτιον δὲ τοῦ ἐπ' ἔλαττον δύνασθαι τὰ ὁµολογούµενα συνορᾶν 
ἡ ἀπειρία. ∆ιὸ ὅσοι ἐνῳκήκασι µᾶλλον ἐν τοῖς φυσικοῖς 
µᾶλλον δύνανται ὑποτίθεσθαι τοιαύτας ἀρχὰς αἳ ἐπὶ πολὺ   
δύνανται συνείρειν· οἱ δ' ἐκ τῶν πολλῶν λόγων ἀθεώρητοι 
τῶν ὑπαρχόντων ὄντες, πρὸς ὀλίγα βλέψαντες, ἀποφαίνον- 
ται ῥᾷον. Ἴδοι δ' ἄν τις καὶ ἐκ τούτων ὅσον διαφέρουσιν οἱ 
φυσικῶς καὶ λογικῶς σκοποῦντες· περὶ γὰρ τοῦ ἄτοµα εἶναι 



µεγέθη οἱ µέν φασιν ὅτι τὸ αὐτοτρίγωνον πολλὰ ἔσται, 
∆ηµόκριτος δ' ἂν φανείη οἰκείοις καὶ φυσικοῖς λόγοις πε- 
πεῖσθαι. ∆ῆλον δ' ἔσται ὃ λέγοµεν προιοῦσιν. 
                     Ἔχει γὰρ ἀπο- 
ρίαν, εἴ τις θείη σῶµά τι εἶναι καὶ µέγεθος πάντῃ διαιρε- 
τόν, καὶ τοῦτο δυνατόν. Τί γὰρ ἔσται ὅπερ τὴν διαίρεσιν δια- 
φεύγει; εἰ γὰρ πάντῃ διαιρετόν, καὶ τοῦτο δυνατόν, κἂν 
ἅµα εἴη τοῦτο πάντῃ διῃρηµένον, καὶ εἰ µὴ ἅµα διῄρηται· 

κἂν εἰ τοῦτο γένοιτο, οὐδὲν ἂν εἴη ἀδύνατον. Οὐκοῦν καὶ κατὰ 
τὸ µέσον ὡσαύτως, καὶ ὅλως δέ, εἰ πάντῃ πέφυκε διαιρετόν, 
ἂν διαιρεθῇ, οὐδὲν ἔσται ἀδύνατον γεγονός, ἐπεὶ οὐδ' ἂν εἰς 
µυρία µυριάκις διῃρηµένα ᾖ, οὐδὲν ἀδύνατον· καίτοι ἴσως 
οὐδεὶς ἂν διέλοι. Ἐπεὶ τοίνυν πάντῃ τοιοῦτόν ἐστι τὸ σῶµα, 
διῃρήσθω. Τί οὖν ἔσται λοιπόν; µέγεθος; οὐ γὰρ οἷόν τε· ἔσται 
γάρ τι οὐ διῃρηµένον, ἦν δὲ πάντῃ διαιρετόν. Ἀλλὰ µὴν εἰ 
µηδὲν ἔσται σῶµα µηδὲ µέγεθος, διαίρεσις δ' ἔσται, ἢ ἐκ 
στιγµῶν ἔσται, καὶ ἀµεγέθη ἐξ ὧν σύγκειται, ἢ οὐδὲν παν- 
τάπασιν, ὥστε κἂν γίνοιτο ἐκ µηδενὸς κἂν εἴη συγκείµενον, 
καὶ τὸ πᾶν δὴ οὐδὲν ἄλλ' ἢ φαινόµενον. Ὁµοίως δὲ κἂν ᾖ 
ἐκ στιγµῶν, οὐκ ἔσται ποσόν. Ὁπότε γὰρ ἥπτοντο καὶ ἓν ἦν   
µέγεθος καὶ ἅµα ἦσαν, οὐδὲν ἐποίουν µεῖζον τὸ πᾶν. ∆ιαι- 
ρεθέντος γὰρ εἰς δύο καὶ πλείω, οὐδὲν ἔλαττον οὐδὲ µεῖζον τὸ 
πᾶν τοῦ πρότερον, ὥστε κἂν πᾶσαι συντεθῶσιν, οὐδὲν ποιήσουσι 
µέγεθος. Ἀλλὰ µὴν καὶ εἴ τι διαιρουµένου οἷον ἔκπρισµα 
γίνεται τοῦ σώµατος, καὶ οὕτως ἐκ τοῦ µεγέθους σῶµά 
τι ἀπέρχεται, ὁ αὐτὸς λόγος, ἐκεῖνο πῶς διαιρετόν. Εἰ δὲ µὴ 
σῶµα ἀλλ' εἶδός τι χωριστὸν ἢ πάθος ὃ ἀπῆλθεν, καὶ ἔστι 
τὸ µέγεθος στιγµαὶ ἢ ἁφαὶ τοδὶ παθοῦσαι, ἄτοπον ἐκ µὴ 
µεγεθῶν µέγεθος εἶναι. Ἔτι δὲ ποῦ ἔσονται, καὶ ἀκίνητοι ἢ 

κινούµεναι αἱ στιγµαί; ἁφή τε ἀεὶ µία δυοῖν τινων, ὡς 
ὄντος τινὸς παρὰ τὴν ἁφὴν καὶ τὴν διαίρεσιν καὶ τὴν στιγ- 
µήν. Εἰ δή τις θήσεται ὁτιοῦν ἢ ὁπηλικονοῦν σῶµα εἶναι πάντῃ 
διαιρετόν, πάντα ταῦτα συµβαίνει. Ἔτι ἐὰν διελὼν συνθῶ 
τὸ ξύλον ἤ τι ἄλλο, πάλιν ἴσον τε καὶ ἕν. Οὐκοῦν οὕτως ἔχει 
δηλονότι κἂν τέµω τὸ ξύλον καθ' ὁτιοῦν σηµεῖον. Πάντῃ ἄρα 
διῄρηται δυνάµει. Τί οὖν ἔστι παρὰ τὴν διαίρεσιν; εἰ γὰρ καὶ 
ἔστι τι πάθος, ἀλλὰ πῶς εἰς ταῦτα διαλύεται καὶ γίνεται 
ἐκ τούτων; ἢ πῶς χωρίζεται ταῦτα; ὥστ' εἴπερ ἀδύνατον 
ἐξ ἁφῶν ἢ στιγµῶν εἶναι τὰ µεγέθη, ἀνάγκη εἶναι σώµατα 
ἀδιαίρετα καὶ µεγέθη. Οὐ µὴν ἀλλὰ καὶ ταῦτα θεµένοις 
οὐχ ἧττον συµβαίνει ἀδύνατα. Ἔσκεπται δὲ περὶ αὐτῶν ἐν 
ἑτέροις. Ἀλλὰ ταῦτα πειρατέον λύειν· διὸ πάλιν ἐξ ἀρχῆς 
τὴν ἀπορίαν λεκτέον. 



          Τὸ µὲν οὖν ἅπαν σῶµα αἰσθητὸν εἶναι 
διαιρετὸν καθ' ὁτιοῦν σηµεῖον καὶ ἀδιαίρετον οὐδὲν ἄτοπον· τὸ   
µὲν γὰρ δυνάµει διαιρετόν, τὸ δ' ἐντελεχείᾳ ὑπάρξει. Τὸ 
δ' εἶναι ἅµα πάντῃ διαιρετὸν δυνάµει ἀδύνατον δόξειεν ἂν 
εἶναι. Εἰ γὰρ δυνατόν, κἂν γένοιτο, οὐχ ὥστε εἶναι ἅµα 
ἄµφω ἐντελεχείᾳ ἀδιαίρετον καὶ διῃρηµένον, ἀλλὰ διῃρη- 
µένον καθ' ὁτιοῦν σηµεῖον. Οὐδὲν ἄρα ἔσται λοιπόν, καὶ 
 
Bekker page 316b, line 26 
 
ἀσώµατον ἐφθαρµένον τὸ σῶµα, καὶ γίνοιτο δ' ἂν πάλιν 
ἤτοι ἐκ στιγµῶν ἢ ὅλως ἐξ οὐδενός. Καὶ τοῦτο πῶς δυνατόν; 
ἀλλὰ µὴν ὅτι γε διαιρεῖται εἰς χωριστὰ καὶ ἀεὶ εἰς ἐλάττω 
µεγέθη καὶ εἰς ἀπέχοντα καὶ κεχωρισµένα, φανερόν. Οὔτε 
δὴ κατὰ µέρος διαιροῦντι εἴη ἂν ἄπειρος ἡ θρύψις, οὔτε ἅµα 
οἷόν τε διαιρεθῆναι κατὰ πᾶν σηµεῖον (οὐ γὰρ δυνατόν), 
ἀλλὰ µέχρι του. Ἀνάγκη ἄρα ἄτοµα ἐνυπάρχειν µεγέθη 
ἀόρατα, ἄλλως τε καὶ εἴπερ ἔσται γένεσις καὶ φθορὰ ἡ 
µὲν διακρίσει ἡ δὲ συγκρίσει. Ὁ µὲν οὖν ἀναγκάζειν δοκῶν 
λόγος εἶναι µεγέθη ἄτοµα οὗτός ἐστιν· ὅτι δὲ λανθάνει 
παραλογιζόµενος, καὶ ᾗ λανθάνει, λέγωµεν. 
                    Ἐπεὶ γὰρ οὐκ ἔστι 
στιγµὴ στιγµῆς ἐχοµένη, τὸ πάντῃ εἶναι διαιρετὸν ἔστι µὲν 
ὡς ὑπάρχει τοῖς µεγέθεσιν, ἔστι δ' ὡς οὔ. ∆οκεῖ δ', ὅταν τοῦτο 
τεθῇ, καὶ ὁπῃοῦν καὶ πάντῃ στιγµὴν εἶναι, ὥστ' ἀναγκαῖον 
εἶναι διαιρεθῆναι τὸ µέγεθος εἰς µηδέν· πάντῃ γὰρ εἶναι 
στιγµήν, ὥστε ἢ ἐξ ἁφῶν ἢ ἐκ στιγµῶν εἶναι. Τὸ δ' ἐστὶν ὡς 
ὑπάρχει πάντῃ, ὅτι µία ὁπῃοῦν ἐστι, καὶ πᾶσαι ὡς ἑκάστη· 
πλείους δὲ µιᾶς οὐκ εἰσίν· ἐφεξῆς γὰρ οὐκ εἰσίν, ὥστ' οὐ πάντῃ· 
εἰ γὰρ κατὰ µέσον διαιρετόν, καὶ κατ' ἐχοµένην στιγµὴν   
ἔσται διαιρετόν· οὐ γάρ ἐστιν ἐχόµενον σηµεῖον σηµείου ἢ 

στιγµὴ στιγµῆς. Τοῦτο δ' ἐστὶ διαίρεσις ἢ σύνθεσις. Ὥστ' ἔστι 
καὶ διάκρισις καὶ σύγκρισις, ἀλλ' οὔτ' εἰς ἄτοµα καὶ ἐξ 
ἀτόµων (πολλὰ γὰρ τὰ ἀδύνατα) οὔτε οὕτως ὥστε πάντῃ 
διαίρεσιν γενέσθαι (εἰ γὰρ ἦν ἐχοµένη στιγµὴ στιγµῆς, 
τοῦτ' ἂν ἦν), ἀλλ' εἰς µικρὰ καὶ ἐλάττω ἐστί, καὶ σύγκρι- 
σις ἐξ ἐλαττόνων. Ἀλλ' οὐχ ἡ ἁπλῆ καὶ τελεία γένεσις 
συγκρίσει καὶ διακρίσει ὥρισται, ὥς τινές φασιν, τὴν δ' ἐν 
τῷ συνεχεῖ µεταβολὴν ἀλλοίωσιν. Ἀλλὰ τοῦτ' ἔστιν ἐν ᾧ 
σφάλλεται πάντα. Ἔστι γὰρ γένεσις ἁπλῆ καὶ φθορὰ οὐ 
συγκρίσει καὶ διακρίσει, ἀλλ' ὅταν µεταβάλλῃ ἐκ τοῦδε 
εἰς τόδε ὅλον. Οἱ δὲ οἴονται ἀλλοίωσιν πᾶσαν εἶναι τὴν 
τοιαύτην µεταβολήν· τὸ δὲ διαφέρει. Ἐν γὰρ τῷ ὑποκει- 
µένῳ τὸ µέν ἐστι κατὰ τὸν λόγον, τὸ δὲ κατὰ τὴν ὕλην. 
Ὅταν µὲν οὖν ἐν τούτοις ᾖ ἡ µεταβολή, γένεσις ἔσται ἢ 
φθορά, ὅταν δ' ἐν τοῖς πάθεσι καὶ κατὰ συµβεβηκός, 



ἀλλοίωσις. ∆ιακρινόµενα δὲ καὶ συγκρινόµενα εὔφθαρτα 
γίνεται. Ἐὰν µὲν γὰρ εἰς ἐλάττω ὑδάτια διαιρεθῇ, θᾶττον 
ἀὴρ γίνεται, ἐὰν δὲ συγκριθῇ, βραδύτερον. Μᾶλλον δ' ἔσται 
δῆλον ἐν τοῖς ὕστερον. Νῦν δὲ τοσοῦτον διωρίσθω, ὅτι ἀδύνα- 
τον εἶναι τὴν γένεσιν σύγκρισιν, οἵαν δή τινές φασιν. 
 ∆ιωρισµένων δὲ τούτων, πρῶτον θεωρητέον πότερόν 

ἐστί τι γινόµενον ἁπλῶς καὶ φθειρόµενον, ἢ κυρίως µὲν οὐδέν, 
ἀεὶ δ' ἔκ τινος καὶ τί, λέγω δ' οἷον ἐκ κάµνοντος ὑγιαῖ- 
νον καὶ κάµνον ἐξ ὑγιαίνοντος, ἢ µικρὸν ἐκ µεγάλου καὶ   
µέγα ἐκ µικροῦ, καὶ τἆλλα πάντα τοῦτον τὸν τρόπον. Εἰ 
γὰρ ἁπλῶς ἔσται γένεσις, ἁπλῶς ἄν τι γίνοιτο ἐκ µὴ ὄντος, 
ὥστ' ἀληθὲς ἂν εἴη λέγειν ὅτι ὑπάρχει τισὶ τὸ µὴ ὄν. Τὶς 
µὲν γὰρ γένεσις ἐκ µὴ ὄντος τινός, οἷον ἐκ µὴ λευκοῦ ἢ 
µὴ καλοῦ, ἡ δὲ ἁπλῆ ἐξ ἁπλῶς µὴ ὄντος. Τὸ δ' ἁπλῶς 
ἤτοι τὸ πρῶτον σηµαίνει καθ' ἑκάστην κατηγορίαν τοῦ ὄντος, 
ἢ τὸ καθόλου καὶ τὸ πάντα περιέχον. Εἰ µὲν οὖν τὸ πρῶ- 
τον, οὐσίας ἔσται γένεσις ἐκ µὴ οὐσίας. Ὧι δὲ µὴ ὑπάρχει 
 
οὐσία µηδὲ τὸ τόδε, δῆλον ὡς οὐδὲ τῶν ἄλλων οὐδεµία κατη- 
γοριῶν, οἷον οὔτε ποιὸν οὔτε ποσὸν οὔτε τὸ ποῦ· χωριστὰ γὰρ 
ἂν εἴη τὰ πάθη τῶν οὐσιῶν. Εἰ δὲ τὸ µὴ ὂν ὅλως, ἀπό- 
φασις ἔσται καθόλου πάντων, ὥστε ἐκ µηδενὸς ἀνάγκη γί- 
νεσθαι τὸ γινόµενον. Περὶ µὲν οὖν τούτων ἐν ἄλλοις τε διη- 
πόρηται καὶ διώρισται τοῖς λόγοις ἐπὶ πλεῖον· συντόµως δὲ 
καὶ νῦν λεκτέον, ὅτι τρόπον µέν τινα ἐκ µὴ ὄντος ἁπλῶς 
γίνεται, τρόπον δὲ ἄλλον ἐξ ὄντος ἀεί· τὸ γὰρ δυνάµει 
ὂν ἐντελεχείᾳ δὲ µὴ ὂν ἀνάγκη προυπάρχειν λεγόµενον ἀµ- 

φοτέρως. Ὃ δὲ καὶ τούτων διωρισµένων ἔχει θαυµαστὴν ἀπο- 
ρίαν, πάλιν ἐπαναποδιστέον, πῶς ἔστιν ἁπλῆ γένεσις, εἴτ' 
ἐκ δυνάµει ὄντος οὖσα εἴτε καί πως ἄλλως. Ἀπορήσειε γὰρ 
ἄν τις ἆρ' ἔστιν οὐσίας γένεσις καὶ τοῦ τοῦδε, ἀλλὰ µὴ τοῦ 
τοιοῦδε καὶ τοσοῦδε καὶ ποῦ. Τὸν αὐτὸν δὲ τρόπον καὶ περὶ 
φθορᾶς. Εἰ γάρ τι γίνεται, δῆλον ὡς ἔσται δυνάµει τις 
οὐσία, ἐντελεχείᾳ δ' οὔ, ἐξ ἧς ἡ γένεσις ἔσται καὶ εἰς ἣν 
ἀνάγκη µεταβάλλειν τὸ φθειρόµενον. Πότερον οὖν ὑπάρξει τι   
τούτῳ τῶν ἄλλων ἐντελεχείᾳ; λέγω δ' οἷον ἆρ' ἔσται ποσὸν 
ἢ ποιὸν ἢ ποῦ τὸ δυνάµει µόνον τόδε καὶ ὄν, ἁπλῶς δὲ µὴ 
τόδε µηδ' ὄν; εἰ γὰρ µηδὲν ἀλλὰ πάντα δυνάµει, χωρι- 
στόν τε συµβαίνει τὸ µὴ οὕτως ὄν, καὶ ἔτι, ὃ µάλιστα φο- 
βούµενοι διετέλεσαν οἱ πρῶτοι φιλοσοφήσαντες, τὸ ἐκ µη- 
δενὸς γίνεσθαι προυπάρχοντος· εἰ δὲ τὸ µὲν εἶναι τόδε τι 
ἢ οὐσίαν οὐχ ὑπάρξει, τῶν δ' ἄλλων τι τῶν εἰρηµένων, 
ἔσται, καθάπερ εἴποµεν, χωριστὰ τὰ πάθη τῶν οὐσιῶν. 



                          Περί 
τε τούτων οὖν ὅσον ἐνδέχεται πραγµατευτέον, καὶ τίς αἰτία 
τοῦ γένεσιν ἀεὶ εἶναι, καὶ τὴν ἁπλῆν καὶ τὴν κατὰ µέρος. 
Οὔσης δ' αἰτίας µιᾶς µὲν ὅθεν τὴν ἀρχὴν εἶναί φαµεν 
τῆς κινήσεως, µιᾶς δὲ τῆς ὕλης, τὴν τοιαύτην αἰτίαν λεκτέον. 

Περὶ µὲν γὰρ ἐκείνης εἴρηται πρότερον ἐν τοῖς περὶ κινήσεως 
λόγοις, ὅτι ἐστὶ τὸ µὲν ἀκίνητον τὸν ἅπαντα χρόνον, τὸ δὲ 
κινούµενον ἀεί. Τούτων δὲ περὶ µὲν τῆς ἀκινήτου ἀρχῆς τῆς 
ἑτέρας καὶ προτέρας διελεῖν ἐστι φιλοσοφίας ἔργον· περὶ δὲ 
τοῦ διὰ τὸ συνεχῶς κινεῖσθαι τἆλλα κινοῦντος ὕστερον ἀπο- 
δοτέον, τί τοιοῦτον τῶν καθ' ἕκαστα λεγοµένων αἴτιόν ἐστιν, 
νῦν δὲ τὴν ὡς ἐν ὕλης εἴδει τιθεµένην αἰτίαν εἴπωµεν, δι' ἣν 
ἀεὶ φθορὰ καὶ γένεσις οὐχ ὑπολείπει τὴν φύσιν· ἅµα γὰρ 
ἂν ἴσως τοῦτο γένοιτο δῆλον, καὶ περὶ τοῦ νῦν ἀπορηθέντος, 
πῶς ποτὲ δεῖ λέγειν καὶ περὶ τῆς ἁπλῆς φθορᾶς καὶ γε- 
νέσεως. Ἔχει δ' ἀπορίαν ἱκανὴν καὶ τί τὸ αἴτιον τοῦ συνεί- 
ρειν τὴν γένεσιν, εἴπερ τὸ φθειρόµενον εἰς τὸ µὴ ὂν ἀπέρ-   
χεται, τὸ δὲ µὴ ὂν µηδέν ἐστιν· οὔτε γὰρ τὶ οὔτε ποιὸν οὔτε 
ποσὸν οὔτε ποῦ τὸ µὴ ὄν. Εἴπερ οὖν ἀεί τι τῶν ὄντων ἀπέρ- 
χεται, διὰ τί ποτ' οὐκ ἀνήλωται πάλαι καὶ φροῦδον τὸ 
πᾶν, εἴ γε πεπερασµένον ἦν ἐξ οὗ γίνεται τῶν γινοµένων 
ἕκαστον; οὐ γὰρ δὴ διὰ τὸ ἄπειρον εἶναι ἐξ οὗ γίνεται, οὐχ 
ὑπολείπει· τοῦτο γὰρ ἀδύνατον. Κατ' ἐνέργειαν µὲν γὰρ οὐδέν 
ἐστιν ἄπειρον, δυνάµει δ' ἐπὶ τὴν διαίρεσιν, ὥστ' ἔδει ταύτην 
εἶναι µόνην τὴν µὴ ὑπολείπουσαν τῷ γίνεσθαί τι ἀεὶ ἔλατ- 
τον· νῦν δὲ τοῦτο οὐχ ὁρῶµεν. Ἆρ' οὖν διὰ τὸ τὴν τοῦδε φθο- 

ρὰν ἄλλου εἶναι γένεσιν καὶ τὴν τοῦδε γένεσιν ἄλλου εἶναι 
φθορὰν ἄπαυστον ἀναγκαῖον εἶναι τὴν µεταβολήν; 
                        Περὶ µὲν 
οὖν τοῦ γένεσιν εἶναι καὶ φθορὰν ὁµοίως περὶ ἕκαστον τῶν 
ὄντων, ταύτην οἰητέον εἶναι πᾶσιν ἱκανὴν αἰτίαν. ∆ιὰ τί δέ 
ποτε τὰ µὲν ἁπλῶς γίνεσθαι λέγεται καὶ φθείρεσθαι τὰ 
δ' οὐχ ἁπλῶς, πάλιν σκεπτέον, εἴπερ τὸ αὐτό ἐστι γένεσις 
µὲν τουδὶ φθορὰ δὲ τουδί, καὶ φθορὰ µὲν τουδὶ γένεσις δὲ 
τουδί· ζητεῖ γάρ τινα τοῦτο λόγον. Λέγοµεν γὰρ ὅτι φθεί- 
ρεται νῦν ἁπλῶς, καὶ οὐ µόνον τοδί· καὶ αὕτη µὲν γένε- 
σις ἁπλῶς, αὕτη δὲ φθορά. Τοδὶ δὲ γίνεται µέν τι, γίνε- 
ται δ' ἁπλῶς οὔ· φαµὲν γὰρ τὸν µανθάνοντα γίνεσθαι µὲν 
ἐπιστήµονα, γίνεσθαι δ' ἁπλῶς οὔ. Καθάπερ οὖν πολλάκις 
διορίζοµεν λέγοντες ὅτι τὰ µὲν τόδε τι σηµαίνει τὰ δ' οὔ, 
διὰ τοῦτο συµβαίνει τὸ ζητούµενον.   
                 ∆ιαφέρει γὰρ εἰς ἃ µε- 
ταβάλλει τὸ µεταβάλλον, οἷον ἴσως ἡ µὲν εἰς πῦρ ὁδὸς 



γένεσις µὲν ἁπλῆ, φθορὰ δέ <τίς> τινός ἐστιν, οἷον γῆς, ἡ δὲ 
γῆς γένεσις τὶς γένεσις, γένεσις δ' οὐχ ἁπλῶς, φθορὰ δ' 
ἁπλῶς, οἷον πυρός, ὥσπερ Παρµενίδης λέγει δύο, τὸ ὂν 
καὶ τὸ µὴ ὂν εἶναι φάσκων πῦρ καὶ γῆν. Τὸ δὴ ταῦτα 

ἢ τοιαῦθ' ἕτερα ὑποτίθεσθαι διαφέρει οὐδέν· τὸν γὰρ τρόπον 
ζητοῦµεν, ἀλλ' οὐ τὸ ὑποκείµενον. 
                 Ἡ µὲν οὖν εἰς τὸ µὴ 
ὂν ἁπλῶς ὁδὸς φθορὰ ἁπλῆ, ἡ δ' εἰς τὸ ἁπλῶς ὂν γένε- 
σις ἁπλῆ. Οἷς οὖν διώρισται εἴτε πυρὶ καὶ γῇ εἴτε ἄλλοις 
τισί, τούτων ἔσται τὸ µὲν ὂν τὸ δὲ µὴ ὄν. Ἕνα µὲν οὖν τρό- 
πον τούτῳ διοίσει τὸ ἁπλῶς τι γίνεσθαι καὶ φθείρεσθαι τοῦ 
µὴ ἁπλῶς, ἄλλον δὲ τῇ ὕλῃ ὁποία τις ἂν ᾖ· ἧς µὲν γὰρ 
µᾶλλον αἱ διαφοραὶ τόδε τι σηµαίνουσι, µᾶλλον οὐσία, 
ἧς δὲ στέρησιν, µὴ ὄν, οἷον τὸ µὲν θερµὸν κατηγορία τις 
καὶ εἶδος, ἡ δὲ ψυχρότης στέρησις, διαφέρουσι δὲ γῆ καὶ 
πῦρ καὶ ταύταις ταῖς διαφοραῖς. ∆οκεῖ δὲ µᾶλλον τοῖς 
πολλοῖς τῷ αἰσθητῷ καὶ µὴ αἰσθητῷ διαφέρειν· ὅταν µὲν 
γὰρ εἰς αἰσθητὴν µεταβάλλῃ ὕλην, γίνεσθαί φασιν, ὅταν 
δ' εἰς ἀφανῆ, φθείρεσθαι· τὸ γὰρ ὂν καὶ τὸ µὴ ὂν τῷ 
αἰσθάνεσθαι καὶ τῷ µὴ αἰσθάνεσθαι διορίζουσιν, ὥσπερ τὸ 
µὲν ἐπιστητὸν ὄν, τὸ δ' ἄγνωστον µὴ ὄν· ἡ γὰρ αἴσθησις 
ἐπιστήµης ἔχει δύναµιν. Καθάπερ οὖν αὐτοὶ τῷ αἰσθάνεσθαι   
ἢ τῷ δύνασθαι καὶ ζῆν καὶ εἶναι νοµίζουσιν, οὕτω καὶ τὰ 
πράγµατα, τρόπον τινὰ διώκοντες τἀληθές, αὐτὸ δὲ λέ- 
γοντες οὐκ ἀληθές. Συµβαίνει δὴ κατὰ δόξαν καὶ κατ' 

ἀλήθειαν ἄλλως τὸ γίνεσθαί τε ἁπλῶς καὶ τὸ φθείρεσθαι· 
πνεῦµα γὰρ καὶ ἀὴρ κατὰ µὲν τὴν αἴσθησιν ἧττόν ἐστιν (διὸ 
καὶ τὰ φθειρόµενα ἁπλῶς τῇ εἰς ταῦτα µεταβολῇ φθείρε- 
σθαι λέγουσιν, γίνεσθαι δ' ὅταν εἰς ἁπτὸν καὶ εἰς γῆν µετα- 
βάλλῃ), κατὰ δ' ἀλήθειαν µᾶλλον τόδε τι καὶ εἶδος ταῦτα 
τῆς γῆς. 
    Τοῦ µὲν οὖν εἶναι τὴν µὲν ἁπλῆν γένεσιν φθορὰν οὖ- 
σάν τινος, τὴν δὲ φθορὰν [τὴν] ἁπλῆν γένεσιν οὖσάν τινος, εἴ- 
ρηται τὸ αἴτιον· διὰ γὰρ τὸ τὴν ὕλην διαφέρειν ἢ τῷ οὐσίαν 
εἶναι ἢ τῷ µή, ἢ τῷ τὴν µὲν µᾶλλον τὴν δὲ µή, ἢ τῷ τὴν 
µὲν µᾶλλον αἰσθητὴν εἶναι τὴν ὕλην ἐξ ἧς καὶ εἰς ἥν, τὴν 
δὲ ἧττον εἶναι. Τοῦ δὲ τὰ µὲν ἁπλῶς γίνεσθαι λέγεσθαι, τὰ 
δέ τι µόνον, µὴ τῇ ἐξ ἀλλήλων γενέσει καθ' ὃν εἴποµεν 
νῦν τρόπον· νῦν µὲν γὰρ τοσοῦτον διώρισται, τί δή ποτε πά- 
σης γενέσεως οὔσης φθορᾶς ἄλλου, καὶ πάσης φθορᾶς οὔσης 
ἑτέρου τινὸς γενέσεως, οὐχ ὁµοίως ἀποδίδοµεν τὸ γίνεσθαι καὶ 
τὸ φθείρεσθαι τοῖς εἰς ἄλληλα µεταβάλλουσιν· τὸ δ' ὕστερον 
εἰρηµένον οὐ τοῦτο διαπορεῖ, ἀλλὰ τί ποτε τὸ µανθάνον µὲν οὐ 



λέγεται ἁπλῶς γίνεσθαι ἀλλὰ γίνεσθαι ἐπιστῆµον, τὸ δὲ 
φυόµενον γίνεσθαι. Ταῦτα δὲ διώρισται ταῖς κατηγορίαις· 
τὰ µὲν γὰρ τόδε τι σηµαίνει, τὰ δὲ τοιόνδε, τὰ δὲ ποσόν. 

Ὅσα οὖν µὴ οὐσίαν σηµαίνει, οὐ λέγεται ἁπλῶς, ἀλλά τι γί-   
νεσθαι. Οὐ µὴν ἀλλ' ὁµοίως ἐν πᾶσι γένεσις µὲν κατὰ τὰ ἐν 
τῇ ἑτέρᾳ συστοιχίᾳ λέγεται, οἷον ἐν µὲν οὐσίᾳ ἐὰν πῦρ ἀλλ' 
οὐκ ἐὰν γῆ, ἐν δὲ τῷ ποιῷ ἐὰν ἐπιστῆµον ἀλλ' οὐχ ὅταν 
ἀνεπιστῆµον. 
 
      Περὶ µὲν οὖν τοῦ τὰ µὲν ἁπλῶς γίνεσθαι τὰ δὲ 
µή, καὶ ὅλως καὶ ἐν ταῖς οὐσίαις αὐταῖς, εἴρηται, καὶ διότι 
τοῦ γένεσιν εἶναι συνεχῶς αἰτία ὡς ὕλη τὸ ὑποκείµενον, ὅτι 
µεταβλητικόν ἐστι εἰς τἀναντία, καὶ ἔστιν ἡ θατέρου γένεσις 
ἀεὶ ἐπὶ τῶν οὐσιῶν ἄλλου φθορὰ καὶ ἡ ἄλλου φθορὰ ἄλλου 
γένεσις. Ἀλλὰ µὴν οὐδ' ἀπορῆσαι δεῖ διὰ τί γίνεται ἀεὶ ἀπολ- 
λυµένων· ὥσπερ γὰρ καὶ τὸ φθείρεσθαι ἁπλῶς φασιν, ὅταν 
εἰς ἀναίσθητον ἔλθῃ καὶ τὸ µὴ ὄν, ὁµοίως καὶ γίνεσθαι ἐκ 
µὴ ὄντος φασίν, ὅταν ἐξ ἀναισθήτου. Εἴτ' οὖν ὄντος τινὸς τοῦ 
ὑποκειµένου εἴτε µή, γίνεται ἐκ µὴ ὄντος. Ὥστε ὁµοίως καὶ 
γίνεται ἐκ µὴ ὄντος καὶ φθείρεται εἰς τὸ µὴ ὄν. Εἰκότως οὖν 
οὐχ ὑπολείπει· ἡ γὰρ γένεσις φθορὰ τοῦ µὴ ὄντος, ἡ δὲ 
φθορὰ γένεσις τοῦ µὴ ὄντος. Ἀλλὰ τοῦτο τὸ µὴ ὂν ἁπλῶς 
ἀπορήσειεν ἄν τις πότερον τὸ ἕτερον τῶν ἐναντίων ἐστίν, οἷον 
γῆ καὶ τὸ βαρὺ µὴ ὄν, πῦρ δὲ καὶ τὸ κοῦφον τὸ ὄν, ἢ οὔ, ἀλλ' 

ἐστὶ καὶ γῆ τὸ ὄν, τὸ δὲ µὴ ὂν ὕλη ἡ τῆς γῆς, καὶ πυρὸς 
ὡσαύτως. Καὶ ἆρά γε ἑτέρα ἑκατέρου ἡ ὕλη, ἢ οὐκ ἂν γί- 
νοιτο ἐξ ἀλλήλων οὐδ' ἐξ ἐναντίων; τούτοις γὰρ ὑπάρχει 
τἀναντία, πυρί, γῇ, ὕδατι, ἀέρι. Ἢ ἔστι µὲν ὡς ἡ αὐτή, 
ἔστι δ' ὡς ἡ ἑτέρα· ὃ µὲν γάρ ποτε ὂν ὑπόκειται τὸ αὐτό,   
τὸ δ' εἶναι οὐ τὸ αὐτό. Περὶ µὲν οὖν τούτων ἐπὶ τοσοῦτον 
εἰρήσθω. 
 Περὶ δὲ γενέσεως καὶ ἀλλοιώσεως λέγωµεν τί διαφέ- 
ρουσιν· φαµὲν γὰρ ἑτέρας εἶναι ταύτας τὰς µεταβολὰς ἀλ- 
λήλων. Ἐπειδὴ οὖν ἐστί τι τὸ ὑποκείµενον καὶ ἕτερον τὸ πάθος 
ὃ κατὰ τοῦ ὑποκειµένου λέγεσθαι πέφυκεν, καὶ ἔστι µεταβολὴ 
ἑκατέρου τούτων, ἀλλοίωσις µέν ἐστιν, ὅταν ὑποµένοντος τοῦ 
ὑποκειµένου, αἰσθητοῦ ὄντος, µεταβάλλῃ ἐν τοῖς αὑτοῦ πά- 
θεσιν, ἢ ἐναντίοις οὖσιν ἢ µεταξύ, οἷον τὸ σῶµα ὑγιαίνει 
καὶ πάλιν κάµνει ὑποµένον γε ταὐτό, καὶ ὁ χαλκὸς στρογ- 
γύλος, ὁτὲ δὲ γωνιοειδὴς ὁ αὐτός γε ὤν. Ὅταν δ' ὅλον µετα- 
βάλλῃ µὴ ὑποµένοντος αἰσθητοῦ τινὸς ὡς ὑποκειµένου τοῦ 
αὐτοῦ, ἀλλ' οἷον ἐκ τῆς γονῆς αἷµα πάσης ἢ ἐξ ὕδατος ἀὴρ 
ἢ ἐξ ἀέρος παντὸς ὕδωρ, γένεσις ἤδη τὸ τοιοῦτον, τοῦ δὲ 



φθορά, µάλιστα δέ, ἂν ἡ µεταβολὴ γίνηται ἐξ ἀναισθήτου 
εἰς αἰσθητὸν ἢ ἁφῇ ἢ πάσαις ταῖς αἰσθήσεσιν, οἷον ὅταν 

ὕδωρ γένηται ἢ φθαρῇ εἰς ἀέρα· ὁ γὰρ ἀὴρ ἐπιεικῶς ἀναί- 
σθητον. Ἐν δὲ τούτοις ἄν τι ὑποµένῃ πάθος τὸ αὐτὸ ἐναντιώ- 
σεως ἐν τῷ γενοµένῳ καὶ τῷ φθαρέντι, οἷον ὅταν ἐξ ἀέρος 
ὕδωρ, εἰ ἄµφω διαφανῆ ἢ ψυχρά, οὐ δεῖ τούτου θάτερον 
πάθος εἶναι εἰς ὃ µεταβάλλει. Εἰ δὲ µή, ἔσται ἀλλοίωσις, 
οἷον ὁ µουσικὸς ἄνθρωπος ἐφθάρη, ἄνθρωπος δ' ἄµουσος ἐγέ- 
νετο, ὁ δ' ἄνθρωπος ὑποµένει τὸ αὐτό. Εἰ µὲν οὖν τούτου µὴ 
πάθος ἦν καθ' αὑτὸ ἡ µουσικὴ καὶ ἡ ἀµουσία, τοῦ µὲν γένε- 
σις ἦν ἄν, τοῦ δὲ φθορά· διὸ ἀνθρώπου µὲν ταῦτα πάθη,   
ἀνθρώπου δὲ µουσικοῦ καὶ ἀνθρώπου ἀµούσου γένεσις καὶ 
φθορά· νῦν δὲ πάθος τοῦτο τοῦ ὑποµένοντος. ∆ιὸ ἀλλοίωσις τὰ 
τοιαῦτα. Ὅταν µὲν οὖν κατὰ τὸ ποσὸν ᾖ ἡ µεταβολὴ τῆς ἐναν- 
τιώσεως, αὔξη καὶ φθίσις, ὅταν δὲ κατὰ τόπον, φορά, 
ὅταν δὲ κατὰ πάθος καὶ τὸ ποιόν, ἀλλοίωσις, ὅταν δὲ µηδὲν 
ὑποµένῃ οὗ θάτερον πάθος ἢ συµβεβηκὸς ὅλως, γένεσις, 
τὸ δὲ φθορά. Ἐστὶ δὲ ὕλη µάλιστα µὲν καὶ κυρίως τὸ ὑπο- 
κείµενον γενέσεως καὶ φθορᾶς δεκτικόν, τρόπον δέ τινα καὶ 
τὸ ταῖς ἄλλαις µεταβολαῖς, ὅτι πάντα δεκτικὰ τὰ ὑπο- 
κείµενα ἐναντιώσεών τινων. Περὶ µὲν οὖν γενέσεως, εἴτε 
ἔστιν εἴτε µή, καὶ πῶς ἔστι, καὶ περὶ ἀλλοιώσεως διωρίσθω 
τοῦτον τὸν τρόπον. 

 Περὶ δὲ αὐξήσεως λοιπὸν εἰπεῖν, τί τε διαφέρει γενέ- 
σεως καὶ ἀλλοιώσεως, καὶ πῶς αὐξάνεται τῶν αὐξανοµέ- 
νων ἕκαστον καὶ φθίνει ὁτιοῦν τῶν φθινόντων. Σκεπτέον δὴ 
πρῶτον πότερον µόνως ἐν τῷ περὶ ὅ ἐστιν αὐτῶν ἡ πρὸς ἄλ- 
ληλα διαφορά, οἷον ὅτι ἡ µὲν ἐκ τοῦδε εἰς τόδε µεταβολή, 
οἷον ἐκ δυνάµει οὐσίας εἰς ἐντελεχείᾳ οὐσίαν, γένεσίς 
ἐστιν, ἡ δὲ περὶ µέγεθος αὔξησις, ἡ δὲ περὶ πάθος ἀλ- 
λοίωσις· ἀµφότερα δὲ ἐκ δυνάµει ὄντων εἰς ἐντελέχειαν 
µεταβολὴ τῶν εἰρηµένων ἐστίν, ἢ καὶ ὁ τρόπος διαφέρει τῆς 
µεταβολῆς· φαίνεται γὰρ τὸ µὲν ἀλλοιούµενον οὐκ ἐξ ἀνάγ- 
κης µεταβάλλον κατὰ τόπον, οὐδὲ τὸ γινόµενον, τὸ δ' αὐ- 
ξανόµενον καὶ τὸ φθῖνον, ἄλλον δὲ τρόπον τοῦ φεροµένου. Τὸ   
µὲν γὰρ φερόµενον ὅλον ἀλλάττει τόπον, τὸ δ' αὐξανόµε- 
νον ὥσπερ τὸ ἐλαυνόµενον· τούτου γὰρ µένοντος τὰ µόρια 
µεταβάλλει κατὰ τόπον, οὐχ ὥσπερ τὰ τῆς σφαίρας· τὰ 
µὲν γὰρ ἐν τῷ ἴσῳ τόπῳ µεταβάλλει τοῦ ὅλου µένοντος, 
τὰ δὲ τοῦ αὐξανοµένου ἀεὶ ἐπὶ πλείω τόπον, ἐπ' ἐλάττω δὲ 
τὰ τοῦ φθίνοντος. Ὅτι µὲν οὖν ἡ µεταβολὴ διαφέρει οὐ µόνον 
περὶ ὃ ἀλλὰ καὶ ὣς τοῦ τε γινοµένου καὶ ἀλλοιουµένου καὶ 
αὐξανοµένου, δῆλον. Περὶ δὲ ὅ ἐστιν ἡ µεταβολὴ ἡ τῆς αὐ- 



ξήσεως καὶ ἡ τῆς φθίσεως (περὶ µέγεθος δὲ δοκεῖ εἶναι τὸ 

αὐξάνεσθαι καὶ φθίνειν), ποτέρως ὑποληπτέον, πότερον ἐκ 
δυνάµει µὲν µεγέθους καὶ σώµατος, ἐντελεχείᾳ δ' ἀσωµά- 
του καὶ ἀµεγέθους γίνεσθαι σῶµα καὶ µέγεθος, καὶ τούτου 
διχῶς ἐνδεχοµένου λέγειν, ποτέρως ἡ αὔξησις γίνεται; πό- 
τερον ἐκ κεχωρισµένης αὐτῆς καθ' αὑτὴν τῆς ὕλης, ἢ 
ἐνυπαρχούσης ἐν ἄλλῳ σώµατι; ἢ ἀδύνατον ἀµφοτέρως. Χω- 
ριστὴ µὲν γὰρ οὖσα ἢ οὐδένα καθέξει τόπον, [ἢ] οἷον 
στιγµή τις, ἢ κενὸν ἔσται καὶ σῶµα οὐκ αἰσθητόν. Τούτων δὲ τὸ 
µὲν οὐκ ἐνδέχεται, τὸ δὲ ἀναγκαῖον ἔν τινι εἶναι· ἀεὶ γάρ που 
ἔσται τὸ γινόµενον ἐξ αὐτοῦ, ὥστε κἀκεῖνο, ἢ καθ' αὑτὸ ἢ κατὰ 
συµβεβηκός. Ἀλλὰ µὴν εἴ γ' ἔν τινι ὑπάρξει, εἰ µὲν κε- 
χωρισµένον οὕτως ὥστε µὴ ἐκείνου καθ' αὑτὸ ἢ κατὰ συµ- 
βεβηκός τι εἶναι, συµβήσεται πολλὰ καὶ ἀδύνατα. Λέγω 
δ' οἷον εἰ γίνεται ἀὴρ ἐξ ὕδατος, οὐ τοῦ ὕδατος ἔσται µετα- 
βάλλοντος, ἀλλὰ διὰ τὸ ὥσπερ ἐν ἀγγείῳ τῷ ὕδατι ἐνεῖ-   
ναι τὴν ὕλην αὐτοῦ. Ἀπείρους γὰρ οὐδὲν κωλύει ὕλας εἶναι, 
ὥστε καὶ γίνεσθαι ἐντελεχείᾳ. Ἔτι δ' οὐδ' οὕτω φαίνεται 
γινόµενος ἀὴρ ἐξ ὕδατος, οἷον ἐξιὼν ὑποµένοντος. Βέλτιον 
τοίνυν ποιεῖν πᾶσιν ἀχώριστον τὴν ὕλην ὡς οὖσαν τὴν αὐτὴν 
καὶ µίαν τῷ ἀριθµῷ, τῷ λόγῳ δὲ µὴ µίαν. Ἀλλὰ µὴν οὐ- 
δὲ στιγµὰς θετέον οὐδὲ γραµµὰς τὴν τοῦ σώµατος ὕλην διὰ 

τὰς αὐτὰς αἰτίας. Ἐκεῖνο δὲ οὗ ταῦτα ἔσχατα ἡ ὕλη, ἣν 
οὐδέποτ' ἄνευ πάθους οἷόν τε εἶναι οὐδ' ἄνευ µορφῆς. 
                         Γίνεται 
µὲν οὖν ἁπλῶς ἕτερον ἐξ ἑτέρου, ὥσπερ καὶ ἐν ἄλλοις διώρι- 
σται, καὶ ὑπό τινος δὲ ἐντελεχείᾳ ὄντος, ἢ ὁµοιοειδοῦς ἢ 
ὁµογενοῦς, οἷον πῦρ ὑπὸ πυρὸς ἢ ἄνθρωπος ὑπ' ἀνθρώπου, 
ἢ ὑπ' ἐντελεχείας· σκληρὸν γὰρ οὐχ ὑπὸ σκληροῦ γίνεται. 
Ἐπεὶ δ' ἐστὶ καὶ οὐσίας ὕλη σωµατικῆς, σώµατος δ' ἤδη τοι- 
ουδί (σῶµα γὰρ κοινὸν οὐδέν), ἡ αὐτὴ καὶ µεγέθους καὶ πά- 
θους ἐστί, τῷ µὲν λόγῳ χωριστή, τόπῳ δ' οὐ χωριστή, εἰ µὴ 
καὶ τὰ πάθη χωριστά. 
           Φανερὸν δὴ ἐκ τῶν διηπορηµένων ὅτι 
οὐκ ἔστιν ἡ αὔξησις µεταβολὴ ἐκ δυνάµει µεγέθους, ἐντελε- 
χείᾳ δὲ µηδὲν ἔχοντος µέγεθος· χωριστὸν γὰρ ἂν εἴη τὸ κε- 
νόν, τοῦτο δ' ὅτι ἀδύνατον, εἴρηται ἐν ἑτέροις πρότερον. Ἔτι 
δ' ἥ γε τοιαύτη µεταβολὴ οὐκ αὐξήσεως ἴδιος ἀλλὰ γενέ- 
σεως ὅλως. Ἡ γὰρ αὔξησίς ἐστι τοῦ ἐνυπάρχοντος µεγέθους 
ἐπίδοσις, ἡ δὲ φθίσις µείωσις. ∆ιὸ δὴ ἔχειν τι δεῖ µέγεθος τὸ   
 
αὐξανόµενον, ὥστ' οὐκ ἐξ ἀµεγέθους ὕλης δεῖ εἶναι τὴν αὔξη- 
σιν εἰς ἐντελέχειαν µεγέθους· γένεσις γὰρ ἂν εἴη σώµατος 

µᾶλλον, οὐκ αὔξησις. 
          Ληπτέον δὴ µᾶλλον οἷον ἁπτοµένους 
τῆς ζητήσεως ἐξ ἀρχῆς, ποίου τινὸς ὄντος τοῦ αὐξάνε- 
σθαι ἢ τοῦ φθίνειν τὰ αἴτια ζητοῦµεν. Φαίνεται δὴ τοῦ αὐξανο- 
µένου ὁτιοῦν µέρος ηὐξῆσθαι, ὁµοίως δὲ καὶ ἐν τῷ φθίνειν ἔλατ- 
τον γεγονέναι, ἔτι δὲ προσιόντος τινὸς αὐξάνεσθαι καὶ ἀπιόντος 
φθίνειν. Ἀναγκαῖον δὴ ἢ ἀσωµάτῳ αὐξάνεσθαι ἢ σώµατι· 
εἰ µὲν οὖν ἀσωµάτῳ, ἔσται χωριστὸν τὸ κενόν· ἀδύνατον δὲ 
µεγέθους ὕλην εἶναι χωριστήν, ὥσπερ εἴρηται πρότερον. Εἰ δὲ 
σώµατι, δύο ἐν τῷ αὐτῷ σώµατα τόπῳ ἔσται, τό τε αὐ- 
ξόµενον καὶ τὸ αὖξον· ἔστι δὲ καὶ τοῦτο ἀδύνατον. Ἀλλὰ µὴν 
οὐδ' οὕτως ἐνδέχεται λέγειν γίνεσθαι τὴν αὔξησιν ἢ τὴν φθί- 
σιν, ὥσπερ ὅταν ἐξ ὕδατος ἀήρ· τότε γὰρ µείζων ὁ ὄγκος 
γέγονεν· οὐ γὰρ αὔξησις τοῦτο ἀλλὰ γένεσις µὲν τοῦ εἰς ὃ 
µεταβάλλει ἔσται, φθορὰ δὲ τοῦ ἐναντίου, αὔξησις δὲ οὐδετέρου, 
ἀλλ' ἢ οὐδενὸς ἢ εἴ τι κοινὸν ἀµφοῖν ὑπάρχει, τῷ γινοµένῳ 
καὶ τῷ φθαρέντι, οἷον εἰ σῶµα. Τὸ δ' ὕδωρ οὐκ ηὔξηται οὐδ' 
ὁ ἀήρ, ἀλλὰ τὸ µὲν ἀπόλωλε τὸ δὲ γέγονεν· τὸ σῶµα δέ, 
εἴπερ, ηὔξηται. Ἀλλὰ καὶ τοῦτ' ἀδύνατον· δεῖ γὰρ σώζειν 
τῷ λόγῳ τὰ ὑπάρχοντα τῷ αὐξανοµένῳ καὶ φθίνοντι. Ταῦ- 
τα δὲ τρία ἐστίν, ὧν ἓν µέν ἐστι τὸ ὁτιοῦν µέρος µεῖζον γίνε- 

σθαι τοῦ αὐξανοµένου µεγέθους, οἷον εἰ σὰρξ τῆς σαρκός, καὶ 
προσιόντος τινός, καὶ τρίτον σωζοµένου τοῦ αὐξανοµένου καὶ   
ὑποµένοντος· ἐν µὲν γὰρ τῷ γίνεσθαί τι ἁπλῶς ἢ φθείρε- 
σθαι οὐχ ὑποµένει, ἐν δὲ τῷ ἀλλοιοῦσθαι ἢ αὐξάνεσθαι ἢ 
φθίνειν ὑποµένει τὸ αὐτὸ τὸ αὐξανόµενον καὶ ἀλλοιούµενον. 
Ἀλλ' ἔνθα µὲν τὸ πάθος ἔνθα δὲ τὸ µέγεθος τὸ αὐτὸ οὐ µέ- 
νει. Εἰ δὴ ἔσται ἡ εἰρηµένη αὔξησις, ἐνδέχοιτ' ἂν µηδενός γε 
προσιόντος µηδὲ ὑποµένοντος αὐξάνεσθαι καὶ µηδενὸς ἀπιόν- 
τος φθίνειν καὶ µὴ ὑποµένειν τὸ αὐξανόµενον. Ἀλλὰ δεῖ 
τοῦτο σώζειν· ὑπόκειται γὰρ ἡ αὔξησις τοιοῦτον. 
                       Ἀπορήσειε 
δ' ἄν τις καὶ τί ἐστι τὸ αὐξανόµενον, πότερον ᾧ προστίθεταί 
τι, οἷον εἰ τὴν κνήµην αὐξάνει, αὕτη µείζων, ᾧ δὲ αὐξά- 
νει, ἡ τροφή, οὔ. ∆ιὰ τί δὴ οὖν οὐκ ἄµφω ηὔξηται; µεῖζον 
γὰρ καὶ ὃ καὶ ᾧ, ὥσπερ ὅταν µίξῃς οἶνον ὕδατι· ὁµοίως 
γὰρ πλεῖον ἑκάτερον. Ἢ ὅτι τοῦ µὲν µένει ἡ οὐσία, τοῦ δ' οὔ, 
οἷον τῆς τροφῆς, ἐπεὶ καὶ ἐνταῦθα τὸ ἐπικρατοῦν λέγεται ἐν 
τῇ µίξει, οἷον ὅτι οἶνος· ποιεῖ γὰρ τὸ τοῦ οἴνου ἔργον 
ἀλλ' οὐ τὸ τοῦ ὕδατος τὸ συνόλον µίγµα. 
                  Ὁµοίως δὲ καὶ ἐπ' ἀλ- 
λοιώσεως, εἰ µένει σὰρξ οὖσα καὶ τὸ τί ἐστι, πάθος δέ τι 

ὑπάρχει τῶν καθ' αὑτό, ὃ πρότερον οὐχ ὑπῆρχεν, ἠλλοίω- 
ται τοῦτο· ᾧ δ' ἠλλοίωται, ὁτὲ µὲν οὐδὲν πέπονθεν, ὁτὲ δὲ 
κἀκεῖνο. Ἀλλὰ τὸ ἀλλοιοῦν καὶ ἡ ἀρχὴ τῆς κινήσεως ἐν τῷ 
αὐξανοµένῳ καὶ τῷ ἀλλοιουµένῳ· ἐν τούτοις γὰρ τὸ κινοῦν, 
ἐπεὶ καὶ τὸ εἰσελθὸν γένοιτ' ἄν ποτε µεῖζον, καὶ τὸ ἀπο-   
λαῦσαν αὐτοῦ σῶµα, οἷον εἰ εἰσελθὸν γένοιτο πνεῦµα. Ἀλλ' 
ἔφθαρταί γε τοῦτο παθόν, καὶ τὸ κινοῦν οὐκ ἐν τούτῳ. 
                        Ἐπεὶ δὲ 
διηπόρηται περὶ αὐτῶν ἱκανῶς, δεῖ καὶ τῆς ἀπορίας πειρᾶ- 
σθαι λύσιν εὑρεῖν, σώζοντας τὸ ὑποµένοντός τε τοῦ αὐξανο- 
µένου καὶ προσιόντος τινὸς αὐξάνεσθαι, ἀπιόντος δὲ φθίνειν, 
ἔτι δὲ τὸ ὁτιοῦν σηµεῖον αἰσθητὸν ἢ µεῖζον ἢ ἔλαττον γεγο- 
νέναι, καὶ µήτε κενὸν εἶναι τὸ σῶµα µήτε δύο ἐν τῷ αὐ- 
τῷ τόπῳ µεγέθη µήτε ἀσωµάτῳ αὐξάνεσθαι. Ληπτέον δὲ 
τὸ αἴτιον διορισαµένοις πρῶτον ἓν µὲν ὅτι τὰ ἀνοµοιοµερῆ 
αὐξάνεται τῷ τὰ ὁµοιοµερῆ αὐξάνεσθαι (σύγκειται γὰρ ἐκ 
τούτων ἕκαστον), ἔπειθ' ὅτι σὰρξ καὶ ὀστοῦν καὶ ἕκαστον τῶν 
τοιούτων µορίων ἐστὶ διττόν, ὥσπερ καὶ τῶν ἄλλων τῶν ἐν 
ὕλῃ εἶδος ἐχόντων· καὶ γὰρ ἡ ὕλη λέγεται καὶ τὸ εἶδος 
σὰρξ ἢ ὀστοῦν. Τὸ οὖν ὁτιοῦν µέρος αὐξάνεσθαι καὶ προσιόντος 
τινὸς κατὰ µὲν τὸ εἶδός ἐστιν ἐνδεχόµενον, κατὰ δὲ τὴν ὕλην 

οὐκ ἔστιν· δεῖ γὰρ νοῆσαι ὥσπερ εἴ τις µετροίη τῷ αὐτῷ µέ- 
τρῳ ὕδωρ· ἀεὶ γὰρ ἄλλο καὶ ἄλλο τὸ γινόµενον. Οὕτω δ' 
αὐξάνεται ἡ ὕλη τῆς σαρκός, καὶ οὐχ ὁτῳοῦν παντὶ προσγί- 
νεται, ἀλλὰ τὸ µὲν ὑπεκρεῖ τὸ δὲ προσέρχεται, τοῦ δὲ σχή- 
µατος καὶ τοῦ εἴδους ὁτῳοῦν µορίῳ. Ἐπὶ δὲ τῶν ἀνοµοιοµερῶν 
τοῦτο µᾶλλον δῆλον, οἷον χειρός, ὅτι ἀνάλογον ηὔξηται· ἡ 
γὰρ ὕλη ἑτέρα οὖσα δήλη µᾶλλον τοῦ εἴδους ἐνταῦθα ἢ ἐπὶ 
σαρκὸς καὶ τῶν ὁµοιοµερῶν· διὸ καὶ τεθνεῶτος µᾶλλον ἂν 
δόξειεν εἶναι ἔτι σὰρξ καὶ ὀστοῦν ἢ χεῖρ καὶ βραχίων. Ὥστε   
ἔστι µὲν ὡς ὁτιοῦν τῆς σαρκὸς ηὔξηται, ἔστι δ' ὡς οὔ. Κατὰ 
µὲν γὰρ τὸ εἶδος ὁτῳοῦν προσελήλυθεν, κατὰ δὲ τὴν ὕλην οὔ. 
Μεῖζον µέντοι τὸ ὅλον γέγονε προσελθόντος µέν τινος, ὃ κα- 
λεῖται τροφὴ καὶ ἐναντίον, µεταβάλλοντος δὲ εἰς τὸ αὐτὸ 
εἶδος, οἷον εἰ ξηρῷ προσίοι ὑγρόν, προσελθὸν δὲ µεταβάλοι 
καὶ γένοιτο ξηρόν· ἔστι µὲν γὰρ ὡς τὸ ὅµοιον ὁµοίῳ αὐξάνεται, 
ἔστι δ' ὡς ἀνοµοίῳ. 
        Ἀπορήσειε δ' ἄν τις ποῖόν τι δεῖ εἶναι τὸ 
ᾧ αὐξάνεται. Φανερὸν δὴ ὅτι δυνάµει ἐκεῖνο, οἷον εἰ σάρξ, 
δυνάµει σάρκα. Ἐντελεχείᾳ ἄρα ἄλλο· φθαρὲν δὴ τοῦτο 
σὰρξ γέγονεν. Οὐκοῦν οὐ τοῦτο αὐτὸ καθ' αὑτό· γένεσις γὰρ ἂν 
ἦν, οὐκ αὔξησις· ἀλλὰ τὸ αὐξανόµενον τούτῳ. Τί οὖν παθὸν ὑπὸ 

τούτου [ηὐξήθη]; ἢ µιχθέν, ὥσπερ οἴνῳ εἴ τις ἐπιχέοι ὕδωρ, ὁ 
δὲ δύναιτο οἶνον ποιεῖν τὸ µιχθέν; καὶ ὥσπερ τὸ πῦρ ἁψά- 
µενον τοῦ καυστοῦ, οὕτως ἐν τῷ αὐξανοµένῳ καὶ ὄντι ἐντελε- 
χείᾳ σαρκὶ τὸ ἐνὸν αὐξητικὸν προσελθόντος δυνάµει σαρ- 
κὸς ἐποίησεν ἐντελεχείᾳ σάρκα. Οὐκοῦν ἅµα ὄντος· εἰ γὰρ 
χωρίς, γένεσις. Ἔστι µὲν γὰρ οὕτω πῦρ ποιῆσαι ἐπὶ τὸ ὑπ- 
άρχον ἐπιθέντα ξύλα. Ἀλλ' οὕτω µὲν αὔξησις, ὅταν δὲ 
αὐτὰ τὰ ξύλα ἁφθῇ, γένεσις. Ποσὸν δὲ τὸ µὲν καθόλου 
οὐ γίνεται, ὥσπερ οὐδὲ ζῷον ὃ µήτ' ἄνθρωπος µήτε τῶν 
καθ' ἕκαστα· ἀλλ' ὡς ἐνταῦθα τὸ καθόλου, κἀκεῖ τὸ ποσόν. 
Σὰρξ δὲ ἢ ὀστοῦν ἢ χεὶρ καὶ τούτων τὰ ὁµοιοµερῆ. Προσελ- 
θόντος µὲν δή τινος ποσοῦ, ἀλλ' οὐ σαρκὸς ποσῆς. Ἧι µὲν οὖν   
δυνάµει τὸ συναµφότερον, οἷον ποσὴ σάρξ, ταύτῃ µὲν αὔ- 
ξει· καὶ γὰρ ποσὴν δεῖ γενέσθαι καὶ σάρκα· ᾗ δὲ µόνον 
σάρξ, τρέφει· ταύτῃ γὰρ διαφέρει τροφὴ καὶ αὔξησις τῷ 
λόγῳ. ∆ιὸ τρέφεται µὲν ἕως ἂν σώζηται καὶ φθῖνον, αὐξά- 
νεται δὲ οὐκ ἀεί, καὶ ἡ τροφὴ τῇ αὐξήσει τὸ αὐτὸ µέν, τὸ 
δ' εἶναι ἄλλο· ᾗ µὲν γάρ ἐστι τὸ προσιὸν δυνάµει ποσὴ 
σάρξ, ταύτῃ µὲν αὐξητικὸν σαρκός, ᾗ δὲ µόνον δυνάµει 
σάρξ, τροφή. Τοῦτο δὲ τὸ εἶδος ἄνευ ὕλης, οἷον αὐλός, δύ- 
ναµίς τις ἐν ὕλῃ ἐστίν. Ἐὰν δέ τις προσίῃ ὕλη, οὖσα δυνάµει 

αὐλός, ἔχουσα καὶ τὸ ποσὸν δυνάµει, οὗτοι ἔσονται µείζους 
αὐλοί. Ἐὰν δὲ µηκέτι ποιεῖν δύνηται, ἀλλ' οἷον ὕδωρ οἴνῳ 
ἀεὶ πλεῖον µιγνύµενον τέλος ὑδαρῆ ποιεῖ καὶ ὕδωρ, τότε 
φθίσιν ποιεῖται τοῦ ποσοῦ, τὸ δ' εἶδος µένει. 
Ἐπεὶ δὲ πρῶτον δεῖ περὶ τῆς ὕλης καὶ τῶν κα- 
λουµένων στοιχείων εἰπεῖν, εἴτ' ἔστιν εἴτε µή, καὶ πότερον ἀίδιον 
ἕκαστον ἢ γίνεταί πως, καὶ εἰ γίνεται, πότερον ἐξ ἀλλήλων 
γίνεται πάντα τὸν αὐτὸν τρόπον ἤ τι πρῶτον ἓν αὐτῶν ἐστιν, 
ἀνάγκη δὴ πρότερον εἰπεῖν περὶ ὧν ἀδιορίστως λέγεται νῦν. 
 
Πάντες γὰρ οἵ τε τὰ στοιχεῖα γεννῶντες καὶ οἱ τὰ ἐκ τῶν 
στοιχείων διακρίσει χρῶνται καὶ συγκρίσει καὶ τῷ ποιεῖν 
καὶ πάσχειν. Ἔστι δ' ἡ σύγκρισις µίξις· πῶς δὲ µίγνυσθαι 
λέγοµεν, οὐ διώρισται σαφῶς. Ἀλλὰ µὴν οὐδ' ἀλλοιοῦσθαι   
δυνατόν, οὐδὲ διακρίνεσθαι καὶ συγκρίνεσθαι, µηδενὸς ποιοῦν- 
τος µηδὲ πάσχοντος· καὶ γὰρ οἱ πλείω τὰ στοιχεῖα ποιοῦν- 
τες γεννῶσι τῷ ποιεῖν καὶ πάσχειν ὑπ' ἀλλήλων, καὶ τοῖς ἐξ 
ἑνὸς ἀνάγκη λέγειν τὴν ποίησιν, καὶ τοῦτ' ὀρθῶς λέγει ∆ιο- 
γένης, ὅτι εἰ µὴ ἐξ ἑνὸς ἦν ἅπαντα, οὐκ ἂν ἦν τὸ ποιεῖν καὶ 
τὸ πάσχειν ὑπ' ἀλλήλων, οἷον τὸ θερµὸν ψύχεσθαι καὶ 
τοῦτο θερµαίνεσθαι πάλιν· οὐ γὰρ ἡ θερµότης µεταβάλλει 

καὶ ἡ ψυχρότης εἰς ἄλληλα, ἀλλὰ δῆλον ὅτι τὸ ὑποκεί- 
µενον, ὥστε ἐν οἷς τὸ ποιεῖν ἐστι καὶ τὸ πάσχειν, ἀνάγκη 
τούτων µίαν εἶναι τὴν ὑποκειµένην φύσιν. Τὸ µὲν οὖν πάντα 
εἶναι τοιαῦτα φάσκειν οὐκ ἀληθές, ἀλλ' ἐν ὅσοις τὸ ὑπ' ἀλ- 
λήλων ἐστίν. Ἀλλὰ µὴν εἰ περὶ τοῦ ποιεῖν καὶ πάσχειν καὶ 
περὶ µίξεως θεωρητέον, ἀνάγκη καὶ περὶ ἁφῆς· οὔτε γὰρ 
ποιεῖν ταῦτα καὶ πάσχειν δύναται κυρίως ἃ µὴ οἷόν τε 
ἅψασθαι ἀλλήλων, οὔτε µὴ ἁψάµενά πως ἐνδέχεται µιχ- 
θῆναι πρῶτον. Ὥστε περὶ τριῶν τούτων διοριστέον, τί ἁφὴ 
καὶ τί µίξις καὶ τί ποίησις. Ἀρχὴν δὲ λάβωµεν τήνδε. Ἀνάγκη 
γὰρ τῶν ὄντων ὅσοις ἐστὶ µίξις, εἶναι ταῦτ' ἀλλήλων ἁπτι- 
κά· κἂν εἴ τι ποιεῖ, τὸ δὲ πάσχει κυρίως, καὶ τούτοις 
ὡσαύτως. ∆ιὸ πρῶτον λεκτέον περὶ ἁφῆς. 
                    Σχεδὸν µὲν οὖν, 
ὥσπερ καὶ τῶν ἄλλων ὀνοµάτων ἕκαστον λέγεται πολλα- 
χῶς, καὶ τὰ µὲν ὁµωνύµως τὰ δὲ θάτερα ἀπὸ τῶν ἑτέρων 
καὶ τῶν προτέρων, οὕτως ἔχει καὶ περὶ ἁφῆς. Ὅµως δὲ τὸ 
κυρίως λεγόµενον ὑπάρχει τοῖς ἔχουσι θέσιν, θέσις δ' οἷσπερ   
καὶ τόπος· καὶ γὰρ τοῖς µαθηµατικοῖς ὁµοίως ἀποδο- 
τέον ἁφὴν καὶ τόπον, εἴτ' ἐστὶ κεχωρισµένον ἕκαστον αὐτῶν 
εἴτ' ἄλλον τρόπον. Εἰ οὖν ἐστίν, ὥσπερ διωρίσθη πρότερον, τὸ 
 
Bekker page 323a, line 4 
 
ἅπτεσθαι τὸ τὰ ἔσχατα ἔχειν ἅµα, ταῦτα ἂν ἅπτοιτο ἀλλή- 
λων ὅσα διωρισµένα µεγέθη καὶ θέσιν ἔχοντα ἅµα ἔχει τὰ 
ἔσχατα. Ἐπεὶ δὲ θέσις µὲν ὅσοις καὶ τόπος ὑπάρχει, τόπου 
δὲ διαφορὰ πρώτη τὸ ἄνω καὶ τὸ κάτω καὶ τὰ τοιαῦτα τῶν 
ἀντικειµένων, ἅπαντα τὰ ἀλλήλων ἁπτόµενα βάρος ἂν ἔχοι 
ἢ κουφότητα, ἢ ἄµφω ἢ θάτερον. Τὰ δὲ τοιαῦτα παθητικὰ 
καὶ ποιητικά· ὥστε φανερὸν ὅτι ταῦτα ἅπτεσθαι πέφυκεν 
ἀλλήλων, ὧν διῃρηµένων µεγεθῶν ἅµα τὰ ἔσχατά ἐστιν, 
ὄντων κινητικῶν καὶ κινητῶν ὑπ' ἀλλήλων. 
                    Ἐπεὶ δὲ τὸ κινοῦν 
οὐχ ὁµοίως κινεῖ τὸ κινούµενον, ἀλλὰ τὸ µὲν ἀνάγκη κινούµε- 
νον καὶ αὐτὸ κινεῖν, τὸ δ' ἀκίνητον ὄν, δῆλον ὅτι καὶ ἐπὶ τοῦ 
ποιοῦντος ἐροῦµεν ὡσαύτως· καὶ γὰρ τὸ κινοῦν ποιεῖν τί φασι 
καὶ τὸ ποιοῦν κινεῖν. Οὐ µὴν ἀλλὰ διαφέρει γε καὶ δεῖ διο- 
ρίζειν· οὐ γὰρ οἷόν τε πᾶν τὸ κινοῦν ποιεῖν, εἴπερ τὸ ποιοῦν 
ἀντιθήσοµεν τῷ πάσχοντι, τοῦτο δ' οἷς ἡ κίνησις πάθος. 
Πάθος δὲ καθ' ὅσον ἀλλοιοῦται µόνον, οἷον τὸ λευκὸν καὶ τὸ 
θερµόν· ἀλλὰ τὸ κινεῖν ἐπὶ πλέον τοῦ ποιεῖν ἐστιν. Ἐκεῖνο δ' 
οὖν φανερόν, ὅτι ἔστι µὲν ὡς τὰ κινοῦντα τῶν κινητῶν ἅπτοιτ' 
ἄν, ἔστι δ' ὡς οὔ. Ἀλλ' ὁ διορισµὸς τοῦ ἅπτεσθαι καθόλου µὲν ὁ 
τῶν θέσιν ἐχόντων καὶ τοῦ µὲν κινητικοῦ τοῦ δὲ κινητοῦ, πρὸς 

ἄλληλα δὲ κινητικοῦ καὶ κινητοῦ, ἐν οἷς ὑπάρχει τὸ ποιεῖν 



καὶ τὸ πάσχειν. Ἔστι µὲν οὖν ὡς ἐπὶ τὸ πολὺ τὸ ἁπτόµενον   
ἁπτοµένου ἁπτόµενον· καὶ γὰρ κινεῖ κινούµενα πάντα σχε- 
δὸν τὰ ἐµποδών, ὅσοις ἀνάγκη καὶ φαίνεται τὸ ἁπτόµενον 
ἅπτεσθαι ἁπτοµένου· ἔστι δ' ὡς ἐνίοτέ φαµεν τὸ κινοῦν ἅπτε- 
σθαι µόνου τοῦ κινουµένου, τὸ δ' ἁπτόµενον µὴ ἅπτεσθαι ἁπτο- 
µένου· ἀλλὰ διὰ τὸ κινεῖν κινούµενα τὰ ὁµογενῆ, ἀνάγκη δοκεῖ 
εἶναι ἁπτοµένου ἅπτεσθαι. Ὥστε εἴ τι κινεῖ ἀκίνητον ὄν, ἐκεῖνο 
µὲν ἂν ἅπτοιτο τοῦ κινητοῦ, ἐκείνου δὲ οὐδέν· φαµὲν γὰρ ἐνίοτε 
τὸν λυποῦντα ἅπτεσθαι ἡµῶν, ἀλλ' οὐκ αὐτοὶ ἐκείνου. Περὶ µὲν 
οὖν ἁφῆς τῆς ἐν τοῖς φυσικοῖς διωρίσθω τοῦτον τὸν τρόπον. 
 Περὶ δὲ τοῦ ποιεῖν καὶ πάσχειν λεκτέον ἐφεξῆς· 
παρειλήφαµεν δὲ παρὰ τῶν πρότερον ὑπεναντίους ἀλλήλοις λό- 
γους. Οἱ µὲν γὰρ πλεῖστοι τοῦτό γε ὁµονοητικῶς λέγουσιν, ὡς 
τὸ µὲν ὅµοιον ὑπὸ τοῦ ὁµοίου πᾶν ἀπαθές ἐστι διὰ τὸ µηδὲν 
µᾶλλον ποιητικὸν ἢ παθητικὸν εἶναι θάτερον θατέρου (πάντα 
γὰρ ὁµοίως ὑπάρχειν ταὐτὰ τοῖς ὁµοίοις), τὰ δ' ἀνόµοια 
καὶ τὰ διάφορα ποιεῖν καὶ πάσχειν εἰς ἄλληλα πέφυκεν. 
Καὶ γὰρ ὅταν τὸ ἔλαττον πῦρ ὑπὸ τοῦ πλείονος φθείρηται, 
διὰ τὴν ἐναντίωσιν τοῦτό φασι πάσχειν· ἐναντίον γὰρ εἶναι 
τὸ πολὺ τῷ ὀλίγῳ. ∆ηµόκριτος δὲ παρὰ τοὺς ἄλλους ἰδίως 

ἔλεξε µόνος· φησὶ γὰρ τὸ αὐτὸ καὶ ὅµοιον εἶναι τό τε ποι- 
οῦν καὶ τὸ πάσχον· οὐ γὰρ ἐγχωρεῖν τὰ ἕτερα καὶ διαφέροντα 
πάσχειν ὑπ' ἀλλήλων, ἀλλὰ κἂν ἕτερα ὄντα ποιῇ τι 
εἰς ἄλληλα, οὐχ ᾗ ἕτερα ἀλλ' ᾗ ταὐτόν τι ὑπάρχει, 
ταύτῃ τοῦτο συµβαίνειν αὐτοῖς.   
                Τὰ µὲν οὖν λεγόµενα ταῦτ' 
ἐστίν, ἐοίκασι δὲ οἱ τοῦτον τὸν τρόπον λέγοντες ὑπεναντία φαί- 
νεσθαι λέγειν. Αἴτιον δὲ τῆς ἐναντιολογίας ὅτι δέον ὅλον τι 
θεωρῆσαι µέρος τι τυγχάνουσι λέγοντες ἑκάτεροι· τό τε γὰρ 
ὅµοιον καὶ τὸ πάντῃ πάντως ἀδιάφορον εὔλογον µὴ πά- 
σχειν ὑπὸ τοῦ ὁµοίου µηθέν· τί γὰρ µᾶλλον θάτερον ἔσται 
ποιητικὸν ἢ θάτερον; εἴ τε ὑπὸ τοῦ ὁµοίου τι πάσχειν δυνατόν, 
καὶ αὐτὸ ὑφ' αὑτοῦ· καίτοι τούτων οὕτως ἐχόντων οὐδὲν ἂν εἴη 
οὔτε ἄφθαρτον οὔτε ἀκίνητον, εἴπερ τὸ ὅµοιον ᾗ ὅµοιον ποιη- 
τικόν· αὐτὸ γὰρ αὑτὸ κινήσει πᾶν, τό τε παντελῶς ἕτερον 
καὶ τὸ µηθαµῇ ταὐτὸν ὡσαύτως· οὐδὲν γὰρ ἂν πάθοι λευ- 
κότης ὑπὸ γραµµῆς ἢ γραµµὴ ὑπὸ λευκότητος, πλὴν εἰ 
µή που κατὰ συµβεβηκός, οἷον εἰ συµβέβηκε λευκὴν ἢ µέ- 
λαιναν εἶναι τὴν γραµµήν· οὐκ ἐξίστησι γὰρ ἄλληλα τῆς 
φύσεως ὅσα µήτ' ἐναντία µήτ' ἐξ ἐναντίων ἐστίν. 
                       Ἀλλ' ἐπεὶ 

οὐ τὸ τυχὸν πέφυκε πάσχειν καὶ ποιεῖν, ἀλλ' ὅσα ἢ ἐναντία 
ἐστὶν ἢ ἐναντίωσιν ἔχει, ἀνάγκη καὶ τὸ ποιοῦν καὶ τὸ 



πάσχον τῷ γένει µὲν ὅµοιον εἶναι καὶ ταὐτό, τῷ δ' εἴδει 
ἀνόµοιον καὶ ἐναντίον· πέφυκε γὰρ σῶµα µὲν ὑπὸ σώµατος, 
χυµὸς δ' ὑπὸ χυµοῦ, χρῶµα δ' ὑπὸ χρώµατος πάσχειν, 
ὅλως δὲ τὸ ὁµογενὲς ὑπὸ τοῦ ὁµογενοῦς. Τούτου δ' 
αἴτιον ὅτι τἀναντία ἐν ταὐτῷ γένει πάντα, ποιεῖ δὲ καὶ 
πάσχει τἀναντία ὑπ' ἀλλήλων. Ὥστ' ἀνάγκη πῶς µὲν εἶναι   
ταὐτὰ τό τε ποιοῦν καὶ τὸ πάσχον, πῶς δ' ἕτερα καὶ ἀνό- 
µοια ἀλλήλοις. Ἐπεὶ δὲ καὶ τὸ πάσχον καὶ τὸ ποιοῦν τῷ 
µὲν γένει ταὐτὰ καὶ ὅµοια τῷ δ' εἴδει ἀνόµοια, τοιαῦτα 
δὲ τἀναντία, φανερὸν ὅτι παθητικὰ καὶ ποιητικὰ ἀλλήλων 
ἐστὶ τά τ' ἐναντία καὶ τὰ µεταξύ· καὶ γὰρ ὅλως φθορὰ 
καὶ γένεσις ἐν τούτοις. ∆ιὸ καὶ εὔλογον ἤδη τό τε πῦρ θερ- 
µαίνειν καὶ τὸ ψυχρὸν ψύχειν, καὶ ὅλως τὸ ποιητικὸν ὁµοι- 
οῦν ἑαυτῷ τὸ πάσχον· τό τε γὰρ ποιοῦν καὶ τὸ πάσχον ἐναν- 
τία ἐστί, καὶ ἡ γένεσις εἰς τοὐναντίον. Ὥστ' ἀνάγκη τὸ πάσχον 
εἰς τὸ ποιοῦν µεταβάλλειν· οὕτω γὰρ ἔσται εἰς τοὐναντίον ἡ 
γένεσις. Καὶ κατὰ λόγον δὴ τὸ µὴ ταὐτὰ λέγοντας ἀµφοτέρους 
ὅµως ἅπτεσθαι τῆς φύσεως. Λέγοµεν γὰρ πάσχειν ὁτὲ 
µὲν τὸ ὑποκείµενον, οἷον ὑγιάζεσθαι τὸν ἄνθρωπον καὶ 

θερµαίνεσθαι καὶ ψύχεσθαι καὶ τἆλλα τὸν αὐτὸν τρόπον, 
ὁτὲ δὲ θερµαίνεσθαι µὲν τὸ ψυχρόν, ὑγιάζεσθαι δὲ τὸ 
 
κάµνον· ἀµφότερα δ' ἐστὶν ἀληθῆ. 
                Τὸν αὐτὸν δὲ τρόπον καὶ 
ἐπὶ τοῦ ποιοῦντος· ὁτὲ µὲν γὰρ τὸν ἄνθρωπόν φαµεν θερµαί- 
νειν, ὁτὲ δὲ τὸ θερµόν· ἔστι µὲν γὰρ ὡς ἡ ὕλη πάσχει, ἔστι 
δ' ὡς τοὐναντίον. Οἱ µὲν οὖν εἰς ἐκεῖνο βλέψαντες ταὐτόν τι 
δεῖν ᾠήθησαν τὸ ποιοῦν ἔχειν καὶ τὸ πάσχον, οἱ δ' εἰς θάτερα 
τοὐναντίον. Τὸν αὐτὸν δὲ λόγον ὑποληπτέον εἶναι περὶ 
τοῦ ποιεῖν καὶ πάσχειν ὅνπερ καὶ περὶ τοῦ κινεῖν καὶ κινεῖσθαι· 
διχῶς γὰρ λέγεται καὶ τὸ κινοῦν· ἐν ᾧ τε γὰρ ἡ ἀρχὴ 
τῆς κινήσεως, δοκεῖ τοῦτο κινεῖν (ἡ γὰρ ἀρχὴ πρώτη   
τῶν αἰτίων), καὶ πάλιν τὸ ἔσχατον πρὸς τὸ κινούµενον καὶ 
τὴν γένεσιν. Ὁµοίως δὲ καὶ περὶ τοῦ ποιοῦντος· καὶ γὰρ τὸν 
ἰατρόν φαµεν ὑγιάζειν καὶ τὸν οἶνον. Τὸ µὲν οὖν πρῶτον κινοῦν 
οὐδὲν κωλύει ἐν µὲν κινήσει ἀκίνητον εἶναι· ἐπ' ἐνίων δὲ καὶ 
ἀναγκαῖον· τὸ δ' ἔσχατον ἀεὶ κινεῖν κινούµενον. Ἐπὶ δὲ ποιή- 
σεως τὸ µὲν πρῶτον ἀπαθές, τὸ δ' ἔσχατον καὶ αὐτὸ πάσχον· 
ὅσα γὰρ µὴ ἔχει τὴν αὐτὴν ὕλην, ποιεῖ ἀπαθῆ ὄντα, 
οἷον ἡ ἰατρική· αὐτὴ γὰρ ποιοῦσα ὑγίειαν οὐδὲν πάσχει 

ὑπὸ τοῦ ὑγιαζοµένου. Τὸ δὲ σιτίον ποιοῦν καὶ αὐτὸ 
πάσχει τι· ἢ γὰρ θερµαίνεται ἢ ψύχεται ἢ ἄλλο τι πάσχει 
ἅµα ποιοῦν. Ἔστι δὲ ἡ µὲν ἰατρικὴ ὡς ἀρχή, τὸ δὲ σιτίον τὸ 



ἔσχατον καὶ ἁπτόµενον. Ὅσα µὲν οὖν µὴ ἐν ὕλῃ ἔχει τὴν 
µορφήν, ταῦτα µὲν ἀπαθῆ τῶν ποιητικῶν, ὅσα δ' ἐν ὕλῃ, 
παθητικά. Τὴν µὲν γὰρ ὕλην λέγοµεν ὁµοίως ὡς εἰπεῖν τὴν 
αὐτὴν εἶναι τῶν ἀντικειµένων ὁποτερουοῦν, ὥσπερ γένος ὄν, τὸ 
δὲ δυνάµενον θερµὸν εἶναι παρόντος τοῦ θερµαντικοῦ καὶ πλη- 
σιάζοντος ἀνάγκη θερµαίνεσθαι· διό, καθάπερ εἴρηται, τὰ 
µὲν τῶν ποιητικῶν ἀπαθῆ τὰ δὲ παθητικά. Καὶ ὥσπερ ἐπὶ 
κινήσεως τὸν αὐτὸν ἔχει τρόπον καὶ ἐπὶ τῶν ποιητικῶν· 
ἐκεῖ τε γὰρ τὸ πρῶτον κινοῦν ἀκίνητον, καὶ ἐπὶ τῶν ποιητικῶν 
τὸ πρῶτον ποιοῦν ἀπαθές. 
            Ἔστι δὲ τὸ ποιητικὸν αἴτιον ὡς 
ὅθεν ἡ ἀρχὴ τῆς κινήσεως. Τὸ δ' οὗ ἕνεκα οὐ ποιητικόν. ∆ιὸ 
ἡ ὑγίεια οὐ ποιητικόν, εἰ µὴ κατὰ µεταφοράν· καὶ γὰρ τοῦ 
µὲν ποιοῦντος ὅταν ὑπάρχῃ, γίνεταί τι τὸ πάσχον, τῶν δ'   
ἕξεων παρουσῶν οὐκέτι γίνεται, ἀλλ' ἔστιν ἤδη· τὰ δ' εἴδη 
καὶ τὰ τέλη ἕξεις τινές, ἡ δ' ὕλη ᾗ ὕλη παθητικόν. Τὸ µὲν 
οὖν πῦρ ἔχει ἐν ὕλῃ τὸ θερµόν· εἰ δέ τι εἴη θερµὸν χωριστόν, 
τοῦτο οὐθὲν ἂν πάσχοι. Τοῦτο µὲν οὖν ἴσως ἀδύνατον εἶναι 
 
Bekker page 324b, line 21 
 
χωριστόν· εἰ δ' ἐστὶν ἔνια τοιαῦτα, ἐπ' ἐκείνων ἂν εἴη τὸ 
λεγόµενον ἀληθές. Τί µὲν οὖν τὸ ποιεῖν καὶ πάσχειν ἐστὶ 
καὶ τίσιν ὑπάρχει καὶ διὰ τί καὶ πῶς, διωρίσθω τοῦτον τὸν 
τρόπον. 
 Πῶς δὲ ἐνδέχεται τοῦτο συµβαίνειν, πάλιν λέγωµεν. 
Τοῖς µὲν οὖν δοκεῖ πάσχειν ἕκαστον διά τινων πόρων εἰσιόντος 
τοῦ ποιοῦντος ἐσχάτου καὶ κυριωτάτου, καὶ τοῦτον τὸν τρόπον 
καὶ ὁρᾶν καὶ ἀκούειν ἡµᾶς φασι καὶ τὰς ἄλλας αἰσθήσεις 
αἰσθάνεσθαι πάσας, ἔτι δὲ ὁρᾶσθαι διά τε ἀέρος καὶ ὕδατος 
καὶ τῶν διαφανῶν, διὰ τὸ πόρους ἔχειν ἀοράτους µὲν 
διὰ µικρότητα, πυκνοὺς δὲ καὶ κατὰ στοῖχον, καὶ µᾶλλον 
ἔχειν τὰ διαφανῆ µᾶλλον. Οἱ µὲν οὖν ἐπί τινων οὕτω διώρισαν, 
ὥσπερ καὶ Ἐµπεδοκλῆς, οὐ µόνον ἐπὶ τῶν ποιούντων 
καὶ πασχόντων, ἀλλὰ καὶ µίγνυσθαί φησιν ὅσων οἱ πόροι 
σύµµετροι πρὸς ἀλλήλους εἰσίν. Ὁδῷ δὲ µάλιστα καὶ περὶ 
πάντων ἑνὶ λόγῳ διωρίκασι Λεύκιππος καὶ ∆ηµόκριτος, 
ἀρχὴν ποιησάµενοι κατὰ φύσιν ἥπερ ἐστίν. 
                    Ἐνίοις γὰρ τῶν 
ἀρχαίων ἔδοξε τὸ ὂν ἐξ ἀνάγκης ἓν εἶναι καὶ ἀκίνητον· τὸ 
µὲν γὰρ κενὸν οὐκ ὄν, κινηθῆναι δ' οὐκ ἂν δύνασθαι µὴ ὄντος 
κενοῦ κεχωρισµένου. Οὐδ' αὖ πολλὰ εἶναι µὴ ὄντος τοῦ διείρ- 

γοντος· τοῦτο δὲ µηδὲν διαφέρειν, εἴ τις οἴεται µὴ συνεχὲς   
εἶναι τὸ πᾶν ἀλλ' ἅπτεσθαι διῃρηµένον, τοῦ φάναι πολλὰ 
καὶ µὴ ἓν εἶναι καὶ κενόν. Εἰ µὲν γὰρ πάντῃ διαιρετόν, οὐδὲν 
εἶναι ἕν, ὥστε οὐδὲ πολλά, ἀλλὰ κενὸν τὸ ὅλον· εἰ δὲ τῇ 



µὲν τῇ δὲ µή, πεπλασµένῳ τινὶ τοῦτ' ἐοικέναι· µέχρι πόσου 
γὰρ καὶ διὰ τί τὸ µὲν οὕτως ἔχει τοῦ ὅλου καὶ πλῆρές ἐστι, 
τὸ δὲ διῃρηµένον; ἔτι ὁµοίως φάναι ἀναγκαῖον µὴ εἶναι κί- 
νησιν. Ἐκ µὲν οὖν τούτων τῶν λόγων, ὑπερβάντες τὴν αἴσθησιν 
καὶ παριδόντες αὐτὴν ὡς τῷ λόγῳ δέον ἀκολουθεῖν, ἓν καὶ 
ἀκίνητον τὸ πᾶν εἶναί φασι καὶ ἄπειρον ἔνιοι· τὸ γὰρ πέρας 
περαίνειν ἂν πρὸς τὸ κενόν. Οἱ µὲν οὖν οὕτως καὶ διὰ ταύτας 
τὰς αἰτίας ἀπεφήναντο περὶ τῆς ἀληθείας· ἐπεὶ δὲ ἐπὶ µὲν 
τῶν λόγων δοκεῖ ταῦτα συµβαίνειν, ἐπὶ δὲ τῶν πραγµάτων 
µανίᾳ παραπλήσιον εἶναι τὸ δοξάζειν οὕτως· οὐδένα γὰρ τῶν 
µαινοµένων ἐξεστάναι τοσοῦτον ὥστε τὸ πῦρ ἓν εἶναι δοκεῖν 
καὶ τὸν κρύσταλλον, ἀλλὰ µόνον τὰ καλὰ καὶ τὰ φαινόµενα 
διὰ συνήθειαν, ταῦτ' ἐνίοις διὰ τὴν µανίαν οὐθὲν δοκεῖ 
διαφέρειν. 
    Λεύκιππος δ' ἔχειν ᾠήθη λόγους οἵ τινες πρὸς τὴν 
αἴσθησιν ὁµολογούµενα λέγοντες οὐκ ἀναιρήσουσιν οὔτε γένεσιν 
οὔτε φθορὰν οὔτε κίνησιν καὶ τὸ πλῆθος τῶν ὄντων Ὁµο- 

λογήσας δὲ ταῦτα µὲν τοῖς φαινοµένοις, τοῖς δὲ τὸ ἓν 
κατασκευάζουσιν ὡς οὐκ ἂν κίνησιν οὖσαν ἄνευ κενοῦ τό τε 
κενὸν µὴ ὄν, καὶ τοῦ ὄντος οὐθὲν µὴ ὄν φησιν εἶναι. 
Τὸ γὰρ κυρίως ὂν παµπλῆρες ὄν· ἀλλ' εἶναι τὸ τοιοῦτον οὐχ   
ἕν, ἀλλ' ἄπειρα τὸ πλῆθος καὶ ἀόρατα διὰ σµικρότητα τῶν 
ὄγκων. Ταῦτα δ' ἐν τῷ κενῷ φέρεσθαι (κενὸν γὰρ εἶναι), καὶ 
συνιστάµενα µὲν γένεσιν ποιεῖν, διαλυόµενα δὲ φθοράν. Ποιεῖν 
δὲ καὶ πάσχειν ᾗ τυγχάνουσιν ἁπτόµενα· ταύτῃ γὰρ οὐχ 
ἓν εἶναι. Καὶ συντιθέµενα δὲ καὶ περιπλεκόµενα γεννᾶν· ἐκ 
δὲ τοῦ κατ' ἀλήθειαν ἑνὸς οὐκ ἂν γενέσθαι πλῆθος, οὐδ' ἐκ 
τῶν ἀληθῶς πολλῶν ἕν, ἀλλ' εἶναι τοῦτ' ἀδύνατον, ἀλλ' 
ὥσπερ Ἐµπεδοκλῆς καὶ τῶν ἄλλων τινές φασι πάσχειν 
διὰ πόρων, οὕτω πᾶσαν ἀλλοίωσιν καὶ πᾶν τὸ πάσχειν 
τοῦτον γίνεσθαι τὸν τρόπον, διὰ τοῦ κενοῦ γινοµένης τῆς δια- 
λύσεως καὶ τῆς φθορᾶς, ὁµοίως δὲ καὶ τῆς αὐξήσεως, ὑπεις- 
δυοµένων στερεῶν. Σχεδὸν δὲ καὶ Ἐµπεδοκλεῖ ἀναγκαῖον 
λέγειν, ὥσπερ καὶ Λεύκιππός φησιν· εἶναι γὰρ ἄττα στερεά, 
ἀδιαίρετα δέ, εἰ µὴ πάντῃ πόροι συνεχεῖς εἰσιν. Τοῦτο 
δ' ἀδύνατον· οὐθὲν γὰρ ἔσται ἕτερον στερεὸν παρὰ τοὺς πόρους, 
ἀλλὰ πᾶν κενόν. Ἀνάγκη ἄρα τὰ µὲν ἁπτόµενα εἶναι 
ἀδιαίρετα, τὰ δὲ µεταξὺ αὐτῶν κενά, οὓς ἐκεῖνος λέγει πόρους. 

Οὕτως δὲ καὶ Λεύκιππος λέγει περὶ τοῦ ποιεῖν καὶ πάσχειν. 
 Οἱ µὲν οὖν τρόποι καθ' οὓς τὰ µὲν ποιεῖ τὰ δὲ πάσχει 
σχεδὸν οὗτοι λέγονται· καὶ περὶ µὲν τούτων, καὶ πῶς λέγουσι, 
δῆλον, καὶ πρὸς τὰς αὐτῶν θέσεις αἷς χρῶνται σχεδὸν 
ὁµολογουµένως φαίνεται συµβαῖνον. Τοῖς δ' ἄλλοις ἧττον, οἷον 



Ἐµπεδοκλεῖ τίνα τρόπον ἔσται γένεσις καὶ φθορὰ καὶ 
ἀλλοίωσις οὐ δῆλον. Τοῖς µὲν γάρ ἐστιν ἀδιαίρετα τὰ πρῶτα   
τῶν σωµάτων, σχήµατι διαφέροντα µόνον, ἐξ ὧν πρώτων 
σύγκειται καὶ εἰς ἃ ἔσχατα διαλύεται· Ἐµπεδοκλεῖ δὲ 
τὰ µὲν ἄλλα φανερὸν ὅτι µέχρι τῶν στοιχείων ἔχει τὴν 
γένεσιν καὶ τὴν φθοράν, αὐτῶν δὲ τούτων πῶς γίνεται καὶ 
φθείρεται τὸ σωρευόµενον µέγεθος, οὔτε δῆλον οὔτε ἐνδέχεται 
λέγειν αὐτῷ µὴ λέγοντι καὶ τοῦ πυρὸς εἶναι στοιχεῖον, 
ὁµοίως δὲ καὶ τῶν ἄλλων ἁπάντων, ὥσπερ ἐν τῷ Τιµαίῳ 
γέγραφε Πλάτων. 
         Τοσοῦτον γὰρ διαφέρει τοῦ µὴ τὸν αὐτὸν 
τρόπον Λευκίππῳ λέγειν, ὅτι ὁ µὲν στερεὰ ὁ δ' ἐπίπεδα 
λέγει τὰ ἀδιαίρετα, καὶ ὁ µὲν ἀπείροις ὡρίσθαι σχήµασι 
 
τῶν ἀδιαιρέτων στερεῶν ἕκαστον ὁ δὲ ὡρισµένοις, ἐπεὶ 
ἀδιαίρετά γε ἀµφότεροι λέγουσι καὶ ὡρισµένα σχήµασιν. Ἐκ 
 
Bekker page 325b, line 30 
 
δὴ τούτων αἱ γενέσεις καὶ αἱ διακρίσεις Λευκίππῳ µὲν δύο 
τρόποι ἂν εἶεν, διά τε τοῦ κενοῦ καὶ διὰ τῆς ἁφῆς (ταύτῃ 
γὰρ διαιρετὸν ἕκαστον), Πλάτωνι δὲ κατὰ τὴν ἁφὴν µόνον· 
κενὸν γὰρ οὐκ εἶναί φησιν· καὶ περὶ µὲν τῶν ἀδιαιρέτων 
ἐπιπέδων εἰρήκαµεν ἐν τοῖς πρότερον λόγοις· περὶ δὴ τῶν 
ἀδιαιρέτων στερεῶν τὸ µὲν ἐπὶ πλέον θεωρῆσαι τὸ συµ- 
βαῖνον ἀφείσθω τὸ νῦν, ὡς δὲ µικρὸν παρεκβᾶσιν εἰπεῖν, 
ἀναγκαῖον ἀπαθές τε ἕκαστον λέγειν τῶν ἀδιαιρέτων (οὐ 
γὰρ οἷόν τε πάσχειν ἀλλ' ἢ διὰ τοῦ κενοῦ) καὶ µηθενὸς ποιητικὸν 
πάθους· οὔτε γὰρ ψυχρὸν οὔτε σκληρὸν οἷόν τ' εἶναι. Καίτοι 
τοῦτό γε ἄτοπον, τὸ µόνον ἀποδοῦναι τῷ περιφερεῖ σχήµατι τὸ   
θερµόν· ἀνάγκη γὰρ καὶ τοὐναντίον τὸ ψυχρὸν ἄλλῳ τινὶ 
προσήκειν τῶν σχηµάτων. Ἄτοπον δὲ κἂν εἰ ταῦτα µὲν 
ὑπάρχει, λέγω δὲ θερµότης καὶ ψυχρότης, βαρύτης δὲ 
καὶ κουφότης καὶ σκληρότης καὶ µαλακότης µὴ ὑπάρξει· 
καίτοι βαρύτερόν γε κατὰ τὴν ὑπεροχήν φησιν εἶναι ∆η- 
µόκριτος ἕκαστον τῶν ἀδιαιρέτων, ὥστε δῆλον ὅτι καὶ θερ- 
µότερον. Τοιαῦτα δ' ὄντα µὴ πάσχειν ὑπ' ἀλλήλων ἀδύνατον, 
οἷον ὑπὸ τοῦ πολὺ ὑπερβάλλοντος θερµοῦ τὸ ἠρέµα θερµόν. 
Ἀλλὰ µὴν εἰ σκληρόν, καὶ µαλακόν. Τὸ δὲ µαλακὸν ἤδη 
τῷ πάσχειν τι λέγεται· τὸ γὰρ ὑπεικτικὸν µαλακόν. Ἀλλὰ 

µὴν ἄτοπον καὶ εἰ µηθὲν ὑπάρχει ἀλλ' ἢ µόνον σχῆµα· 
καὶ εἰ ὑπάρχει, ἓν δὲ µόνον, οἷον τὸ µὲν ψυχρὸν τὸ δὲ 
θερµόν· οὐδὲ γὰρ ἂν µία τις εἴη ἡ φύσις αὐτῶν. Ὁµοίως δὲ 
ἀδύνατον καὶ εἰ πλείω τῷ ἑνί· ἀδιαίρετον γὰρ ὂν ἐν τῷ 
αὐτῷ ἕξει τὰ πάθη, ὥστε καὶ ἐὰν πάσχῃ ᾗπερ ψύχεται, 
ταύτῃ τι καὶ ἄλλο ποιήσει ἢ πείσεται. Τὸν αὐτὸν δὲ 



τρόπον καὶ ἐπὶ τῶν ἄλλων παθηµάτων· τοῦτο γὰρ καὶ τοῖς 
στερεὰ καὶ τοῖς ἐπίπεδα λέγουσιν ἀδιαίρετα συµβαίνει τὸν 
αὐτὸν τρόπον· οὔτε γὰρ µανότερα οὔτε πυκνότερα οἷόν τε 
γίνεσθαι κενοῦ µὴ ὄντος ἐν τοῖς ἀδιαιρέτοις. 
                    Ἔτι δ' ἄτοπον καὶ 
τὸ µικρὰ µὲν ἀδιαίρετα εἶναι, µεγάλα δὲ µή· νῦν µὲν 
γὰρ εὐλόγως τὰ µείζω θραύεται µᾶλλον τῶν µικρῶν· τὰ 
µὲν γὰρ διαλύεται ῥᾳδίως, οἷον τὰ µεγάλα· προσκόπτει   
γὰρ πολλοῖς· τὸ δὲ ἀδιαίρετον ὅλως διὰ τί µᾶλλον ὑπάρχει 
τῶν µεγάλων τοῖς µικροῖς; ἔτι δὲ πότερον µία πάντων 
ἡ φύσις ἐκείνων τῶν στερεῶν, ἢ διαφέρει θάτερα τῶν ἑτέ- 
ρων, ὥσπερ ἂν εἰ τὰ µὲν εἴη πύρινα, τὰ δὲ γήινα τὸν ὄγκον; εἰ 
µὲν γὰρ µία φύσις ἐστὶν ἁπάντων, τί τὸ χωρίσαν; ἢ διὰ 
τί οὐ γίνεται ἁψάµενα ἕν, ὥσπερ ὕδωρ ὕδατος ὅταν θίγῃ; 
οὐδὲν γὰρ διαφέρει τὸ ὕστερον τοῦ προτέρου. Εἰ δ' ἕτερα, ποῖα 

ταῦτα; καὶ δῆλον ὡς ταῦτα θετέον ἀρχὰς καὶ αἰτίας τῶν 
συµβαινόντων µᾶλλον ἢ τὰ σχήµατα. Ἔτι δὲ διαφέροντα 
τὴν φύσιν, κἂν ποιοῖ κἂν πάσχοι θιγγάνοντα ἀλλήλων. Ἔτι 
δὲ τί τὸ κινοῦν; εἰ µὲν γὰρ ἕτερον, παθητικόν· εἰ δ' αὐτὸ 
αὑτὸ ἕκαστον, ἢ διαιρετὸν ἔσται, κατ' ἄλλο µὲν κινοῦν κατ' 
ἄλλο δὲ κινούµενον, ἢ κατὰ ταὐτὸ τἀναντία ὑπάρξει, καὶ 
ἡ ὕλη οὐ µόνον ἀριθµῷ ἔσται µία ἀλλὰ καὶ δυνάµει. 
                          Ὅσοι 
µὲν οὖν διὰ τῆς <διὰ> τῶν πόρων κινήσεώς φασι τὰ πάθη 
συµβαίνειν, εἰ µὲν καὶ πεπληρωµένων τῶν πόρων, περίεργον οἱ 
πόροι· εἰ γὰρ ταύτῃ τι πάσχει τὸ πᾶν, κἂν µὴ πόρους 
ἔχον ἀλλ' αὐτὸ συνεχὲς ὂν πάσχοι τὸν αὐτὸν τρόπον. Ἔτι 
δὲ πῶς ἐνδέχεται περὶ τοῦ διορᾶν συµβαίνειν ὡς λέγουσιν; 
οὔτε γὰρ κατὰ τὰς ἁφὰς ἐνδέχεται διιέναι διὰ τῶν διαφα- 
νῶν, οὔτε διὰ τῶν πόρων, εἰ πλήρης ἕκαστος· τί γὰρ διοίσει 
τοῦ µὴ ἔχειν πόρους; πᾶν γὰρ ὁµοίως ἔσται πλῆρες. 
Ἀλλὰ µὴν εἰ καὶ κενὰ µὲν ταῦτα, ἀνάγκη δὲ σώµατα ἐν   
αὑτοῖς ἔχειν, ταὐτὸ συµβήσεται πάλιν. Εἰ δὲ τηλικαῦτα τὸ 
µέγεθος ὥστε µὴ δέχεσθαι σῶµα µηδέν, γελοῖον τὸ µικρὸν 
µὲν οἴεσθαι κενὸν εἶναι, µέγα δὲ µὴ µηδ' ὁπηλικονοῦν, ἢ 
τὸ κενὸν ἄλλο τι οἴεσθαι λέγειν πλὴν χώραν σώµατος, ὥστε 

δῆλον ὅτι παντὶ σώµατι τὸν ὄγκον ἴσον ἔσται κενόν. 
 Ὅλως δὲ τὸ πόρους ποιεῖν περίεργον· εἰ µὲν γὰρ µηδὲν 
ποιεῖ κατὰ τὴν ἁφήν, οὐδὲ διὰ τῶν πόρων ποιήσει διιόν· εἰ δὲ 
τῷ ἅπτεσθαι, καὶ µὴ πόρων ὄντων τὰ µὲν πείσεται τὰ δὲ 
ποιήσει τῶν πρὸς ἄλληλα τοῦτον τὸν τρόπον πεφυκότων. 
                          Ὅτι 
µὲν οὖν οὕτως λέγειν τοὺς πόρους, ὥς τινες ὑπολαµβά- 



νουσιν, ἢ ψεῦδος ἢ µάταιον, φανερὸν ἐκ τούτων ἐστίν· διαιρε- 
τῶν δ' ὄντων πάντῃ τῶν σωµάτων πόρους ποιεῖν γελοῖον· ᾗ 
γὰρ διαιρετά, δύναται χωρίζεσθαι. 
 Τίνα δὲ τρόπον ὑπάρχει τοῖς οὖσι γεννᾶν καὶ ποιεῖν καὶ 
πάσχειν, λέγωµεν λαβόντες ἀρχὴν τὴν πολλάκις εἰρηµένην. 
Εἰ γάρ ἐστι τὸ µὲν δυνάµει τὸ δ' ἐντελεχείᾳ τοιοῦτον, πέφυκεν 
οὐ τῇ µὲν τῇ δ' οὐ πάσχειν, ἀλλὰ πάντῃ καθ' ὅσον ἐστὶ 
τοιοῦτον, ἧττον δὲ καὶ µᾶλλον ᾗ τοιοῦτον µᾶλλόν ἐστι καὶ 
ἧττον· καὶ ταύτῃ πόρους ἄν τις λέγοι µᾶλλον, καθάπερ 
ἐν τοῖς µεταλλευοµένοις διατείνουσι τοῦ παθητικοῦ φλέβες 
συνεχεῖς. 
       Συµφυὲς µὲν οὖν ἕκαστον καὶ ἓν ὂν ἀπαθές. 
Ὁµοίως δὲ καὶ µὴ θιγγάνοντα µήτε αὑτῶν µήτ' ἄλλων, ἃ 
ποιεῖν πέφυκε καὶ πάσχειν. Λέγω δ' οἷον οὐ µόνον ἁπτόµενον   

θερµαίνει τὸ πῦρ, ἀλλὰ κἂν ἄποθεν ᾖ· τὸν µὲν γὰρ ἀέρα 
τὸ πῦρ, ὁ δ' ἀὴρ τὸ σῶµα θερµαίνει, πεφυκὼς ποιεῖν καὶ 
πάσχειν. 
    Τὸ δὲ τῇ µὲν οἴεσθαι πάσχειν τῇ δὲ µή, διορί- 
σαντας ἐν ἀρχῇ τοῦτο λεκτέον. Εἰ µὲν γὰρ µὴ πάντῃ 
διαιρετὸν τὸ µέγεθος, ἀλλ' ἔστι σῶµα ἀδιαίρετον ἢ πλάτος, 
οὐκ ἂν εἴη πάντῃ παθητικόν, ἀλλ' οὐδὲ συνεχὲς οὐδέν· εἰ δὲ 
τοῦτο ψεῦδος καὶ πᾶν σῶµα διαιρετόν, οὐδὲν διαφέρει διῃ- 
ρῆσθαι µὲν ἅπτεσθαι δέ, ἢ διαιρετὸν εἶναι· εἰ γὰρ διακρί- 
νεσθαι δύναται κατὰ τὰς ἁφάς, ὥσπερ φασί τινες, κἂν 
µήπω ᾖ διῃρηµένον, ἔσται διῃρηµένον· δυνατὸν γὰρ διαιρεθῆναι· 
γίνεται γὰρ οὐθὲν ἀδύνατον. 
              Ὅλως δὲ τὸ τοῦτον γίνεσθαι 
τὸν τρόπον µόνον σχιζοµένων τῶν σωµάτων ἄτοπον· ἀναιρεῖ 
γὰρ οὗτος ὁ λόγος ἀλλοίωσιν, ὁρῶµεν δὲ τὸ αὐτὸ σῶµα 
συνεχὲς ὂν ὁτὲ µὲν ὑγρὸν ὁτὲ δὲ πεπηγός, οὐ διαιρέσει καὶ 
συνθέσει τοῦτο παθόν, οὐδὲ τροπῇ καὶ διαθιγῇ, καθάπερ 
λέγει ∆ηµόκριτος· οὔτε γὰρ µεταταχθὲν οὔτε µετατεθὲν τὴν 
φύσιν πεπηγὸς ἐξ ὑγροῦ γέγονεν· οὐδ' ἐνυπάρχει τὰ 
σκληρὰ καὶ πεπηγότα ἀδιαίρετα τοὺς ὄγκους· ἀλλ' ὁµοίως 
ἅπαν ὑγρόν, ὁτὲ δὲ σκληρὸν καὶ πεπηγός ἐστιν. 

                      Ἔτι δ' οὐδ' 
αὔξησιν οἷόν τ' εἶναι καὶ φθίσιν· οὐ γὰρ ὁτιοῦν ἔσται 
γεγονὸς µεῖζον, εἴπερ ἔσται πρόσθεσις, καὶ µὴ πᾶν µετα-   
βεβληκός, ἢ µιχθέντος τινὸς ἢ καθ' αὑτὸ µεταβα- 
λόντος. 
   Ὅτι µὲν οὖν ἐστὶ τὸ γεννᾶν καὶ τὸ ποιεῖν καὶ τὸ 
γίνεσθαί τε καὶ πάσχειν ὑπ' ἀλλήλων, καὶ τίνα τρόπον ἐνδέ- 
χεται, καὶ τίνα φασὶ µέν τινες οὐκ ἐνδέχεται δέ, διωρίσθω 



τοῦτον τὸν τρόπον. 
 Λοιπὸν δὲ θεωρῆσαι περὶ µίξεως κατὰ τὸν αὐτὸν τρό- 
πον τῆς µεθόδου· τοῦτο γὰρ ἦν τρίτον τῶν προτεθέντων ἐξ 
ἀρχῆς. Σκεπτέον δὲ τί τ' ἐστὶν ἡ µίξις καὶ τί τὸ µικτόν, 
καὶ τίσιν ὑπάρχει τῶν ὄντων καὶ πῶς, ἔτι δὲ πότερον ἔστι 
µίξις ἢ τοῦτο ψεῦδος· ἀδύνατον γάρ ἐστι µιχθῆναί τι ἕτερον 
ἑτέρῳ, καθάπερ λέγουσί τινες· ὄντων µὲν γὰρ ἔτι τῶν 
µιχθέντων καὶ µὴ ἠλλοιωµένων οὐδὲν µᾶλλον νῦν µε- 
µίχθαι φασὶν ἢ πρότερον, ἀλλ' ὁµοίως ἔχειν, θατέρου δὲ φθα- 
ρέντος οὐ µεµίχθαι, ἀλλὰ τὸ µὲν εἶναι τὸ δ' οὐκ εἶναι, τὴν 
 
δὲ µίξιν ὁµοίως ἐχόντων εἶναι τὸν αὐτὸν δὲ τρόπον κἂν 
εἰ ἀµφοτέρων συνελθόντων ἔφθαρται τῶν µιγνυµένων ἑκάτε- 

ρον· οὐ γὰρ εἶναι µεµιγµένα τά γε ὅλως οὐκ ὄντα. Οὗτος 
µὲν οὖν ὁ λόγος ἔοικε ζητεῖν διορίσαι τί διαφέρει µίξις 
γενέσεως καὶ φθορᾶς, καὶ τί τὸ µικτὸν τοῦ γεννητοῦ καὶ φθαρ- 
τοῦ· δῆλον γὰρ ὡς δεῖ διαφέρειν, εἴπερ ἔστιν. Ὥστε τούτων 
ὄντων φανερῶν τὰ διαπορηθέντα λύοιντ' ἄν. 
                     Ἀλλὰ µὴν οὐδὲ 
τὴν ὕλην τῷ πυρὶ µεµίχθαι φαµὲν οὐδὲ µίγνυσθαι καιοµένην,   
οὔτ' αὐτὴν αὑτῆς τοῖς µορίοις οὔτε τῷ πυρί, ἀλλὰ 
τὸ µὲν πῦρ γίνεσθαι, τὴν δὲ φθείρεσθαι. Τὸν αὐτὸν δὲ τρόπον 
οὔτε τῷ σώµατι τὴν τροφὴν οὔτε τὸ σχῆµα τῷ κηρῷ 
µιγνύµενον σχηµατίζειν τὸν ὄγκον· οὐδὲ τὸ σῶµα καὶ τὸ 
λευκὸν οὐδ' ὅλως τὰ πάθη καὶ τὰς ἕξεις οἷόν τε µίγνυσθαι 
τοῖς πράγµασιν· σωζόµενα γὰρ ὁρᾶται. Ἀλλὰ µὴν οὐδὲ τὸ 
λευκόν γε καὶ τὴν ἐπιστήµην ἐνδέχεται µιχθῆναι, οὐδ' ἄλλο 
τῶν µὴ χωριστῶν οὐδέν. Ἀλλὰ τοῦτο λέγουσιν οὐ καλῶς οἱ 
πάντα ποτὲ ὁµοῦ φάσκοντες εἶναι καὶ µεµίχθαι· οὐ γὰρ 
ἅπαν ἅπαντι µικτόν, ἀλλ' ὑπάρχειν δεῖ χωριστὸν ἑκάτερον 
τῶν µιχθέντων· τῶν δὲ παθῶν οὐθὲν χωριστόν. Ἐπεὶ δ' 
ἐστὶ τὰ µὲν δυνάµει τὰ δ' ἐνεργείᾳ τῶν ὄντων, ἐνδέχεται τὰ 
µιχθέντα εἶναί πως καὶ µὴ εἶναι, ἐνεργείᾳ µὲν ἑτέρου 
ὄντος τοῦ γεγονότος ἐξ αὐτῶν, δυνάµει δ' ἔτι ἑκατέρου 

ἅπερ ἦσαν πρὶν µιχθῆναι, καὶ οὐκ ἀπολωλότα· τοῦτο 
γὰρ ὁ λόγος διηπόρει πρότερον· φαίνεται δὲ τὰ µιγνύµενα 
πρότερόν τε ἐκ κεχωρισµένων συνιόντα καὶ δυνάµενα χωρί- 
ζεσθαι πάλιν· οὔτε διαµένουσιν οὖν ἐνεργείᾳ ὥσπερ τὸ σῶµα 
καὶ τὸ λευκόν, οὔτε φθείρονται, οὔτε θάτερον οὔτ' ἄµφω· 
σώζεται γὰρ ἡ δύναµις αὐτῶν. 
               ∆ιὸ ταῦτα µὲν ἀφείσθω· τὸ 
δὲ συνεχὲς τούτοις ἀπόρηµα διαιρετέον, πότερον ἡ µίξις 
πρὸς τὴν αἴσθησιν τί ἐστιν. Ὅταν γὰρ οὕτως εἰς µικρὰ 



διαιρεθῇ τὰ µιγνύµενα, καὶ τεθῇ παρ' ἄλληλα τοῦτον τὸν τρόπον 
ὥστε µὴ δῆλον ἕκαστον εἶναι τῇ αἰσθήσει, τότε µέµικται   
ἢ οὔ, ἀλλ' ἔστιν ὥστε ὁτιοῦν εἶναι µόριον τῶν 
µιχθέντων; λέγεται µὲν οὖν ἐκείνως, οἷον κριθὰς µεµίχθαι 
πυροῖς, ὅταν ἡτισοῦν παρ' ὁντινοῦν τεθῇ. Εἰ δ' ἐστὶ πᾶν σῶµα 
διαιρετόν, εἴπερ ἐστὶ σῶµα σώµατι µικτὸν ὁµοιοµερές, 
ὁτιοῦν ἂν δέοι µέρος γίνεσθαι παρ' ὁτιοῦν. Ἐπεὶ δ' οὐκ ἔστιν 
εἰς τἀλάχιστα διαιρεθῆναι, <οὐδὲ> σύνθεσις ταὐτὸ καὶ µίξις 
ἀλλ' ἕτερον, δῆλον ὡς οὔτε κατὰ µικρὰ σωζόµενα δεῖ τὰ 
µιγνύµενα φάναι µεµίχθαι. Σύνθεσις γὰρ ἔσται καὶ οὐ κρᾶσις 
οὐδὲ µίξις, οὐδ' ἕξει τὸν αὐτὸν λόγον τῷ ὅλῳ τὸ µόριον. 
Φαµὲν δ', εἴπερ δεῖ µεµίχθαι τι, τὸ µιχθὲν ὁµοιοµερὲς 

εἶναι, καὶ ὥσπερ τοῦ ὕδατος τὸ µέρος ὕδωρ, οὕτω καὶ 
τοῦ κραθέντος. Ἂν δ' ᾖ κατὰ µικρὰ σύνθεσις ἡ µίξις, 
οὐθὲν συµβήσεται τούτων, ἀλλὰ µόνον µεµιγµένα πρὸς τὴν 
αἴσθησιν (καὶ τὸ αὐτὸ τῷ µὲν µεµιγµένον, ἐὰν µὴ βλέπῃ 
ὀξύ, τῷ Λυγκεῖ δ' οὐθὲν µεµιγµένον), <οὐδὲ> τῇ διαιρέσει, 
ὥστε ὁτιοῦν παρ' ὁτιοῦν µέρος, ἀδύνατον γὰρ οὕτω διαιρεθῆναι. 
Ἢ οὖν οὐκ ἔστι µίξις, ἢ λεκτέον τοῦτο πῶς ἐνδέχεται 
γίνεσθαι πάλιν. 
       Ἔστι δή, ὡς ἔφαµεν, τῶν ὄντων τὰ µὲν 
ποιητικὰ τὰ δ' ὑπὸ τούτων παθητικά. Τὰ µὲν οὖν ἀντιστρέφει, 
ὅσων ἡ αὐτὴ ὕλη ἐστί, καὶ ποιητικὰ ἀλλήλων καὶ παθητικὰ 
ὑπ' ἀλλήλων· τὰ δὲ ποιεῖ ἀπαθῆ ὄντα, ὅσων µὴ ἡ αὐτὴ 
ὕλη. Τούτων µὲν οὖν οὐκ ἔστι µίξις· διὸ οὐδ' ἡ ἰατρικὴ ποιεῖ 
ὑγίειαν οὐδ' ἡ ὑγίεια µιγνυµένη τοῖς σώµασιν. Τῶν δὲ ποιητι-   
κῶν καὶ παθητικῶν ὅσα εὐδιαίρετα, πολλὰ µὲν ὀλίγοις καὶ 
µεγάλα µικροῖς συντιθέµενα οὐ ποιεῖ µίξιν, ἀλλ' αὔξησιν τοῦ 
κρατοῦντος· µεταβάλλει γὰρ θάτερον εἰς τὸ κρατοῦν, οἷον 
σταλαγµὸς οἴνου µυρίοις χοεῦσιν ὕδατος οὐ µίγνυται· λύεται 
γὰρ τὸ εἶδος καὶ µεταβάλλει εἰς τὸ πᾶν ὕδωρ. Ὅταν δὲ 
ταῖς δυνάµεσιν ἰσάζῃ πως, τότε µεταβάλλει µὲν ἑκάτερον 
εἰς τὸ κρατοῦν ἐκ τῆς αὑτοῦ φύσεως, οὐ γίνεται δὲ θάτερον, 

ἀλλὰ µεταξὺ καὶ κοινόν. 
            Φανερὸν οὖν ὅτι ταῦτ' ἐστὶ µικτὰ 
ὅσα ἐναντίωσιν ἔχει τῶν ποιούντων· ταῦτα γὰρ δὴ ὑπ' 
ἀλλήλων ἐστὶ παθητικά. Καὶ µικρὰ δὲ µικροῖς παρατιθέµενα 
µίγνυται µᾶλλον· ῥᾷον γὰρ καὶ θᾶττον ἄλληλα µεθίστησιν. 
Τὸ δὲ πολὺ καὶ ὑπὸ πολλοῦ χρονίως τοῦτο δρᾷ. ∆ιὸ τὰ 
εὐόριστα τῶν διαιρετῶν καὶ παθητικῶν µικτά (διαιρεῖται 
γὰρ εἰς µικρὰ ταῦτα ῥᾳδίως· τοῦτο γὰρ ἦν τὸ εὐορίστῳ εἶναι), 
οἷον τὰ ὑγρὰ µικτὰ µάλιστα τῶν σωµάτων· εὐόριστον γὰρ 
µάλιστα τὸ ὑγρὸν τῶν διαιρετῶν, ἐὰν µὴ γλίσχρον ᾖ· 



ταῦτα γὰρ δὴ πλείω καὶ µείζω µόνον ποιεῖ τὸν ὄγκον. 
Ὅταν δ' ᾖ θάτερον µόνον παθητικὸν ἢ σφόδρα, τὸ δὲ πάµπαν 
ἠρέµα, ἢ οὐθὲν πλεῖον τὸ µιχθὲν ἐξ ἀµφοῖν ἢ µικρόν, 
ὅπερ συµβαίνει περὶ τὸν καττίτερον καὶ τὸν χαλκόν. Ἔνια 
γὰρ ψελλίζεται πρὸς ἄλληλα τῶν ὄντων καὶ ἐπαµφοτερίζει· 
φαίνεται γάρ πως καὶ µικτὰ ἠρέµα, καὶ ὡς θάτερον 
µὲν δεκτικὸν θάτερον δ' εἶδος. Ὅπερ ἐπὶ τούτων συµβαίνει·   
ὁ γὰρ καττίτερος ὡς πάθος τι ὢν ἄνευ ὕλης τοῦ χαλκοῦ 
σχεδὸν ἀφανίζεται καὶ µιχθεὶς ἄπεισι χρωµατίσας µόνον. 
Ταὐτὸ δὲ τοῦτο συµβαίνει καὶ ἐφ' ἑτέρων. 
                    Φανερὸν τοίνυν ἐκ 

τῶν εἰρηµένων καὶ ὅτι ἔστι µίξις καὶ τί ἐστι καὶ διὰ τί, καὶ 
ποῖα µικτὰ τῶν ὄντων, ἐπείπερ ἐστὶν ἔνια τοιαῦτα οἷα 
παθητικά τε ὑπ' ἀλλήλων καὶ εὐόριστα καὶ εὐδιαίρετα· ταῦτα 
γὰρ οὔτ' ἐφθάρθαι ἀνάγκη µεµιγµένα οὔτ' ἔτι ταὐτὰ ἁπλῶς 
εἶναι, οὔτε σύνθεσιν εἶναι τὴν µίξιν αὐτῶν, οὔτε πρὸς τὴν 
αἴσθησιν· ἀλλ' ἔστι µικτὸν µὲν ὃ ἂν εὐόριστον ὂν παθητικὸν 
ᾖ καὶ ποιητικὸν καὶ τοιούτῳ µικτόν (πρὸς ὁµώνυµον γὰρ τὸ 
µικτόν), ἡ δὲ µίξις τῶν µικτῶν ἀλλοιωθέντων ἕνωσις.   
               

Β 
 
 Περὶ µὲν οὖν µίξεως καὶ ἁφῆς καὶ τοῦ ποιεῖν καὶ 
πάσχειν εἴρηται πῶς ὑπάρχει τοῖς µεταβάλλουσι κατὰ φύσιν, 
ἔτι δὲ περὶ γενέσεως καὶ φθορᾶς τῆς ἁπλῆς, τίνος καὶ 
πῶς ἐστὶ καὶ διὰ τίν' αἰτίαν. Ὁµοίως δὲ καὶ περὶ ἀλλοιώσεως 
εἴρηται, τί τὸ ἀλλοιοῦσθαι καὶ τίν' ἔχει διαφορὰν αὐτῶν. 
Λοιπὸν δὲ θεωρῆσαι περὶ τὰ καλούµενα στοιχεῖα τῶν σωµά- 
των. Γένεσις µὲν γὰρ καὶ φθορὰ πάσαις ταῖς φύσει συνεστώ- 
σαις οὐσίαις οὐκ ἄνευ τῶν αἰσθητῶν σωµάτων. 
                         Τούτων 
δὲ τὴν ὑποκειµένην ὕλην οἱ µέν φασιν εἶναι µίαν, οἷον ἀέρα 
τιθέντες ἢ πῦρ ἤ τι µεταξὺ τούτων, σῶµά τε ὂν καὶ χωριστόν, 
οἱ δὲ πλείω τὸν ἀριθµὸν ἑνός, οἱ µὲν πῦρ καὶ γῆν, οἱ 

δὲ ταῦτά τε καὶ ἀέρα τρίτον, οἱ δὲ καὶ ὕδωρ τούτων τέταρτον, 
ὥσπερ Ἐµπεδοκλῆς· ἐξ ὧν συγκρινοµένων καὶ διακρινοµένων 
ἢ ἀλλοιουµένων συµβαίνειν τὴν γένεσιν καὶ τὴν φθορὰν 
τοῖς πράγµασιν. 
       Ὅτι µὲν οὖν τὰ πρῶτα ἀρχὰς καὶ στοιχεῖα 
καλῶς ἔχει λέγειν, ἔστω συνοµολογούµενον, ἐξ ὧν µετα-   
βαλλόντων ἢ κατὰ σύγκρισιν καὶ διάκρισιν ἢ κατ' ἄλλην 
µεταβολὴν συµβαίνει γένεσιν εἶναι καὶ φθοράν. Ἀλλ' οἱ µὲν 



ποιοῦντες µίαν ὕλην παρὰ τὰ εἰρηµένα, ταύτην δὲ σωµατικὴν 
καὶ χωριστήν, ἁµαρτάνουσιν· ἀδύνατον γὰρ ἄνευ ἐναντιώσεως 
εἶναι τὸ σῶµα τοῦτο αἰσθητῆς· ἢ γὰρ κοῦφον ἢ βαρὺ ἢ ψυχρὸν 
ἢ θερµὸν ἀνάγκη εἶναι τὸ ἄπειρον τοῦτο, ὃ λέγουσί 
τινες εἶναι τὴν ἀρχήν. Ὡς δ' ἐν τῷ Τιµαίῳ γέγραπται, 
οὐδένα ἔχει διορισµόν· οὐ γὰρ εἴρηκε σαφῶς τὸ πανδεχές, 
εἰ χωρίζεται τῶν στοιχείων. Οὐδὲ χρῆται οὐδέν, φήσας 
εἶναι ὑποκείµενόν τι τοῖς καλουµένοις στοιχείοις πρότερον, 
 
οἷον χρυσὸν τοῖς ἔργοις τοῖς χρυσοῖς. Καίτοι καὶ τοῦτο οὐ 
καλῶς λέγεται τοῦτον τὸν τρόπον λεγόµενον, ἀλλ' ὧν µὲν 
ἀλλοίωσις, ἐστὶν οὕτως, ὧν δὲ γένεσις καὶ φθορά, ἀδύνατον 
ἐκεῖνο προσαγορεύεσθαι ἐξ οὗ γέγονεν. Καίτοι γέ φησι 

µακρῷ ἀληθέστατον εἶναι χρυσὸν λέγειν ἕκαστον εἶναι. Ἀλλὰ 
τῶν στοιχείων ὄντων στερεῶν µέχρι ἐπιπέδων ποιεῖται τὴν 
ἀνάλυσιν· ἀδύνατον δὲ τὴν τιθήνην καὶ τὴν ὕλην τὴν πρώτην 
τὰ ἐπίπεδα εἶναι. Ἡµεῖς δὲ φαµὲν µὲν εἶναί τινα ὕλην 
τῶν σωµάτων τῶν αἰσθητῶν, ἀλλὰ ταύτην οὐ χωριστὴν 
ἀλλ' ἀεὶ µετ' ἐναντιώσεως, ἐξ ἧς γίνεται τὰ καλούµενα 
στοιχεῖα. 
 ∆ιώρισται δὲ περὶ αὐτῶν ἐν ἑτέροις ἀκριβέστερον. Οὐ µὴν ἀλλ' 
ἐπειδὴ καὶ τὸν τρόπον τοῦτόν ἐστιν ἐκ τῆς ὕλης τὰ σώµατα 
τὰ πρῶτα, διοριστέον καὶ περὶ τούτων, ἀρχὴν µὲν καὶ πρώτην 
οἰοµένοις εἶναι τὴν ὕλην τὴν ἀχώριστον µέν, ὑποκειµένην   
δὲ τοῖς ἐναντίοις· οὔτε γὰρ τὸ θερµὸν ὕλη τῷ ψυχρῷ 
οὔτε τοῦτο τῷ θερµῷ, ἀλλὰ τὸ ὑποκείµενον ἀµφοῖν. Ὥστε 
πρῶτον µὲν τὸ δυνάµει σῶµα αἰσθητὸν ἀρχή, δεύτερον δ' 
αἱ ἐναντιώσεις, λέγω δ' οἷον θερµότης καὶ ψυχρότης, τρίτον 
δ' ἤδη πῦρ καὶ ὕδωρ καὶ τὰ τοιαῦτα· ταῦτα µὲν γὰρ 
µεταβάλλει εἰς ἄλληλα, καὶ οὐχ ὡς Ἐµπεδοκλῆς καὶ 
ἕτεροι λέγουσιν (οὐδὲ γὰρ ἂν ἦν ἀλλοίωσις), αἱ δ' ἐναν- 
τιώσεις οὐ µεταβάλλουσιν. Ἀλλ' οὐδὲν ἧττον καὶ ὣς σώµα- 
τος ποίας καὶ πόσας λεκτέον ἀρχάς· οἱ µὲν γὰρ ἄλλοι 
ὑποθέµενοι χρῶνται, καὶ οὐδὲν λέγουσι διὰ τί αὗται ἢ 
 
Bekker page 329b, line 5 
 
τοσαῦται. 
 Ἐπεὶ οὖν ζητοῦµεν αἰσθητοῦ σώµατος ἀρχάς, τοῦτο δ' 
ἐστὶν ἁπτοῦ, ἁπτὸν δ' οὗ ἡ αἴσθησις ἁφή, φανερὸν ὅτι οὐ 
πᾶσαι αἱ ἐναντιώσεις σώµατος εἴδη καὶ ἀρχὰς ποιοῦσιν, 
ἀλλὰ µόνον αἱ κατὰ τὴν ἁφήν· κατ' ἐναντίωσίν τε γὰρ 
διαφέρουσι, καὶ κατὰ ἁπτὴν ἐναντίωσιν. ∆ιὸ οὔτε λευκότης 
καὶ µελανία οὔτε γλυκύτης καὶ πικρότης, ὁµοίως δ' οὐδὲ 
τῶν ἄλλων τῶν αἰσθητῶν ἐναντιώσεων οὐδὲν ποιεῖ στοιχεῖον. 
Καίτοι πρότερον ὄψις ἁφῆς, ὥστε καὶ τὸ ὑποκείµενον πρότερον. 



Ἀλλ' οὐκ ἔστι σώµατος ἁπτοῦ πάθος ᾗ ἁπτόν, ἀλλὰ καθ' 
ἕτερον, καὶ εἰ ἔτυχε τῇ φύσει πρότερον. Αὐτῶν δὴ 
πρῶτον τῶν ἁπτῶν διαιρετέον ποῖαι πρῶται διαφοραὶ καὶ 
ἐναντιώσεις. Εἰσὶ δ' ἐναντιώσεις κατὰ τὴν ἁφὴν αἵδε, 
θερµὸν ψυχρόν, ξηρὸν ὑγρόν, βαρὺ κοῦφον, σκληρὸν µαλακόν, 
γλίσχρον κραῦρον, τραχὺ λεῖον, παχὺ λεπτόν. Τούτων δὲ   
βαρὺ µὲν καὶ κοῦφον οὐ ποιητικὰ οὐδὲ παθητικά· οὐ 
γὰρ τῷ ποιεῖν τε ἕτερον ἢ πάσχειν ὑφ' ἑτέρου λέγονται. ∆εῖ 
δὲ ποιητικὰ καὶ παθητικὰ εἶναι ἀλλήλων τὰ στοιχεῖα· µίγνυται 
γὰρ καὶ µεταβάλλει εἰς ἄλληλα. Θερµὸν δὲ καὶ ψυχρὸν καὶ 
ὑγρὸν καὶ ξηρὸν τὰ µὲν τῷ ποιητικὰ εἶναι τὰ δὲ τῷ 
παθητικὰ λέγεται· θερµὸν γάρ ἐστι τὸ συγκρῖνον τὰ ὁµο- 

γενῆ (τὸ γὰρ διακρίνειν, ὅπερ φασὶ ποιεῖν τὸ πῦρ, συγ- 
κρίνειν ἐστὶ τὰ ὁµόφυλα· συµβαίνει γὰρ ἐξαιρεῖν τὰ ἀλ- 
λότρια), ψυχρὸν δὲ τὸ συνάγον καὶ συγκρῖνον ὁµοίως τά τε 
συγγενῆ καὶ τὰ µὴ ὁµόφυλα, ὑγρὸν δὲ τὸ ἀόριστον οἰκείῳ 
ὅρῳ εὐόριστον ὄν, ξηρὸν δὲ τὸ εὐόριστον µὲν οἰκείῳ 
ὅρῳ, δυσόριστον δέ. Τὸ δὲ λεπτὸν καὶ παχὺ καὶ γλίσχρον καὶ 
κραῦρον καὶ σκληρὸν καὶ µαλακὸν καὶ αἱ ἄλλαι διαφοραὶ 
ἐκ τούτων· ἐπεὶ γὰρ τὸ ἀναπληστικόν ἐστι τοῦ ὑγροῦ διὰ 
τὸ µὴ ὡρίσθαι µὲν εὐόριστον δ' εἶναι καὶ ἀκολουθεῖν τῷ 
ἁπτοµένῳ, τὸ δὲ λεπτὸν ἀναπληστικόν (λεπτοµερὲς γάρ, 
καὶ τὸ µικροµερὲς ἀναπληστικόν· ὅλον γὰρ ὅλου ἅπτεται· τὸ 
δὲ λεπτὸν µάλιστα τοιοῦτον), φανερὸν ὅτι τὸ µὲν λεπτὸν 
ἔσται τοῦ ὑγροῦ, τὸ δὲ παχὺ τοῦ ξηροῦ. Πάλιν δὲ τὸ µὲν γλί- 
σχρον τοῦ ὑγροῦ (τὸ γὰρ γλίσχρον ὑγρὸν πεπονθός τί ἐστιν, 
οἷον τὸ ἔλαιον), τὸ δὲ κραῦρον τοῦ ξηροῦ· κραῦρον γὰρ τὸ 
τελέως ξηρόν, ὥστε καὶ πεπηγέναι δι' ἔλλειψιν ὑγρότητος. 
Ἔτι τὸ µὲν µαλακὸν τοῦ ὑγροῦ (µαλακὸν γὰρ τὸ ὑπεῖ- 
κον εἰς ἑαυτὸ καὶ µὴ µεθιστάµενον, ὅπερ ποιεῖ τὸ ὑγρόν·   
διὸ καὶ οὐκ ἔστι τὸ ὑγρὸν µαλακόν, ἀλλὰ τὸ µαλακὸν τοῦ 
ὑγροῦ), τὸ δὲ σκληρὸν τοῦ ξηροῦ· σκληρὸν γάρ ἐστι τὸ πεπηγός, 
τὸ δὲ πεπηγὸς ξηρόν. Λέγεται δὲ ξηρὸν καὶ ὑγρὸν πλεοναχῶς· 

ἀντίκειται γὰρ τῷ ξηρῷ καὶ τὸ ὑγρὸν καὶ τὸ διερόν, καὶ 
πάλιν τῷ ὑγρῷ καὶ τὸ ξηρὸν καὶ τὸ πεπηγός· ἅπαντα δὲ 
ταῦτ' ἐστὶ τοῦ ξηροῦ καὶ τοῦ ὑγροῦ τῶν πρώτως λεχθέντων. 
Ἐπεὶ γὰρ ἀντίκειται τῷ διερῷ τὸ ξηρόν, καὶ διερὸν µέν ἐστι 
τὸ ἔχον ἀλλοτρίαν ὑγρότητα ἐπιπολῆς, βεβρεγµένον δὲ τὸ 
εἰς βάθος, ξηρὸν δὲ τὸ ἐστερηµένον ταύτης, φανερὸν ὅτι τὸ 
µὲν διερὸν ἔσται τοῦ ὑγροῦ, τὸ δ' ἀντικείµενον ξηρὸν τοῦ πρώ- 
τως ξηροῦ. Πάλιν δὲ τὸ ὑγρὸν καὶ τὸ πεπηγὸς ὡσαύτως· 
ὑγρὸν µὲν γάρ ἐστι τὸ ἔχον οἰκείαν ὑγρότητα, βεβρεγµένον 
δὲ τὸ ἔχον ἀλλοτρίαν ὑγρότητα ἐν τῷ βάθει, πεπηγὸς δὲ 



τὸ ἐστερηµένον ταύτης. Ὥστε καὶ τούτων ἔσται τὸ µὲν ξηροῦ 
τὸ δὲ ὑγροῦ. ∆ῆλον τοίνυν ὅτι πᾶσαι αἱ ἄλλαι διαφοραὶ 
ἀνάγονται εἰς τὰς πρώτας τέτταρας. Αὗται δὲ οὐκέτι εἰς 
ἐλάττους· οὔτε γὰρ τὸ θερµὸν ὅπερ ὑγρὸν ἢ ὅπερ ξηρόν, οὔτε 
τὸ ὑγρὸν ὅπερ θερµὸν ἢ ὅπερ ψυχρόν, οὔτε τὸ ψυχρὸν καὶ 
τὸ ξηρὸν οὔθ' ὑπ' ἄλληλ' οὔθ' ὑπὸ τὸ θερµὸν καὶ τὸ ὑγρόν 
εἰσιν ὥστ' ἀνάγκη τέτταρας εἶναι ταύτας. 
 Ἐπεὶ δὲ τέτταρα τὰ στοιχεῖα, τῶν δὲ τεττάρων ἓξ 
αἱ συζεύξεις, τὰ δ' ἐναντία οὐ πέφυκε συνδυάζεσθαι (θερ- 
µὸν γὰρ καὶ ψυχρὸν εἶναι τὸ αὐτὸ καὶ πάλιν ξηρὸν καὶ 
ὑγρὸν ἀδύνατον), φανερὸν ὅτι τέτταρες ἔσονται αἱ τῶν στοι- 

χείων συζεύξεις, θερµοῦ καὶ ξηροῦ, καὶ θερµοῦ καὶ ὑγροῦ, καὶ   
πάλιν ψυχροῦ καὶ ὑγροῦ, καὶ ψυχροῦ καὶ ξηροῦ. Καὶ ἠκο- 
λούθηκε κατὰ λόγον τοῖς ἁπλοῖς φαινοµένοις σώµασι, πυρὶ 
καὶ ἀέρι καὶ ὕδατι καὶ γῇ· τὸ µὲν γὰρ πῦρ θερµὸν καὶ 
ξηρόν, ὁ δ' ἀὴρ θερµὸν καὶ ὑγρόν (οἷον ἀτµὶς γὰρ ὁ ἀήρ), 
τὸ δ' ὕδωρ ψυχρὸν καὶ ὑγρόν, ἡ δὲ γῆ ψυχρὸν καὶ ξηρόν, 
ὥστ' εὐλόγως διανέµεσθαι τὰς διαφορὰς τοῖς πρώτοις σώ- 
µασι, καὶ τὸ πλῆθος αὐτῶν εἶναι κατὰ λόγον. Ἅπαντες 
γὰρ οἱ τὰ ἁπλᾶ σώµατα στοιχεῖα ποιοῦντες οἱ µὲν ἕν, οἱ 
δὲ δύο, οἱ δὲ τρία, οἱ δὲ τέτταρα ποιοῦσιν. Ὅσοι µὲν οὖν 
ἓν µόνον λέγουσιν, εἶτα πυκνώσει καὶ µανώσει τἆλλα γεν- 
νῶσι, τούτοις συµβαίνει δύο ποιεῖν τὰς ἀρχάς, τό τε µανὸν 
καὶ τὸ πυκνὸν ἢ τὸ θερµὸν καὶ τὸ ψυχρόν· ταῦτα γὰρ τὰ 
δηµιουργοῦντα, τὸ δ' ἓν ὑπόκειται καθάπερ ὕλη. 
                       Οἱ δ' εὐθὺς 
δύο ποιοῦντες, ὥσπερ Παρµενίδης πῦρ καὶ γῆν, τὰ µεταξὺ 
µίγµατα ποιοῦσι τούτων, οἷον ἀέρα καὶ ὕδωρ. Ὡσαύτως δὲ 
καὶ οἱ τρία λέγοντες, καθάπερ Πλάτων ἐν ταῖς διαιρέσεσιν· 
τὸ γὰρ µέσον µίγµα ποιεῖ. Καὶ σχεδὸν ταὐτὰ λέγουσιν οἵ 
τε δύο καὶ οἱ τρία ποιοῦντες· πλὴν οἱ µὲν τέµνουσιν εἰς δύο 
τὸ µέσον, οἱ δ' ἓν µόνον ποιοῦσιν. Ἔνιοι δ' εὐθὺς τέτταρα 

λέγουσιν, οἷον Ἐµπεδοκλῆς. Συνάγει δὲ καὶ οὗτος εἰς τὰ δύο· 
τῷ γὰρ πυρὶ τἆλλα πάντα ἀντιτίθησιν. Οὐκ ἔστι δὲ τὸ πῦρ 
καὶ ὁ ἀὴρ καὶ ἕκαστον τῶν εἰρηµένων ἁπλοῦν, ἀλλὰ µικτόν. 
Τὰ δ' ἁπλᾶ τοιαῦτα µέν ἐστιν, οὐ µέντοι ταὐτά, οἷον εἴ τι   
τῷ πυρὶ ὅµοιον, πυροειδές, οὐ πῦρ, καὶ τὸ τῷ ἀέρι ἀεροει- 
δές· ὁµοίως δὲ κἀπὶ τῶν ἄλλων. Τὸ δὲ πῦρ ἐστιν ὑπερβολὴ 
θερµότητος, ὥσπερ καὶ κρύσταλλος ψυχρότητος· ἡ γὰρ 
πῆξις καὶ ἡ ζέσις ὑπερβολαί τινές εἰσιν, ἡ µὲν ψυχρότη- 
τος, ἡ δὲ θερµότητος. Εἰ οὖν ὁ κρύσταλλός ἐστι πῆξις ὑγροῦ 
ψυχροῦ, καὶ τὸ πῦρ ἔσται ζέσις ξηροῦ θερµοῦ. ∆ιὸ καὶ οὐδὲν 
οὔτ' ἐκ κρυστάλλου γίνεται οὔτ' ἐκ πυρός. 



 
                   Ὄντων δὲ τεττάρων 
τῶν ἁπλῶν σωµάτων, ἑκάτερα τοῖν δυοῖν ἑκατέρου τῶν τό- 
πων ἐστίν· πῦρ µὲν γὰρ καὶ ἀὴρ τοῦ πρὸς τὸν ὅρον φεροµένου, 
γῆ δὲ καὶ ὕδωρ τοῦ πρὸς τὸ µέσον. Καὶ ἄκρα µὲν καὶ εἰλι- 
κρινέστατα πῦρ καὶ γῆ, µέσα δὲ καὶ µεµιγµένα µᾶλλον 
ὕδωρ καὶ ἀήρ. Καὶ ἑκάτερα ἑκατέροις ἐναντία· πυρὶ µὲν 
γὰρ ἐναντίον ὕδωρ, ἀέρι δὲ γῆ· ταῦτα γὰρ ἐκ τῶν ἐναντίων 
παθηµάτων συνέστηκεν. Οὐ µὴν ἀλλ' ἁπλῶς γε τέτταρα ὄντα 
ἑνὸς ἕκαστόν ἐστι, γῆ µὲν ξηροῦ µᾶλλον ἢ ψυχροῦ, ὕδωρ δὲ 

ψυχροῦ µᾶλλον ἢ ὑγροῦ, ἀὴρ δ' ὑγροῦ µᾶλλον ἢ θερµοῦ, 
πῦρ δὲ θερµοῦ µᾶλλον ἢ ξηροῦ. 
 Ἐπεὶ δὲ διώρισται πρότερον ὅτι τοῖς ἁπλοῖς σώµασιν 
ἐξ ἀλλήλων ἡ γένεσις, ἅµα δὲ καὶ κατὰ τὴν αἴσθησιν 
φαίνεται γινόµενα (οὐ γὰρ ἂν ἦν ἀλλοίωσις· κατὰ γὰρ τὰ 
τῶν ἁπτῶν πάθη ἀλλοίωσίς ἐστιν), λεκτέον τίς ὁ τρόπος 
τῆς εἰς ἄλληλα µεταβολῆς, καὶ πότερον ἅπαν ἐξ ἅπαντος 
γίνεσθαι δυνατὸν ἢ τὰ µὲν δυνατὸν τὰ δ' ἀδύνατον. Ὅτι 
µὲν οὖν ἅπαντα πέφυκεν εἰς ἄλληλα µεταβάλλειν, φανε-   
ρόν· ἡ γὰρ γένεσις εἰς ἐναντία καὶ ἐξ ἐναντίων, τὰ δὲ στοι- 
χεῖα πάντα ἔχει ἐναντίωσιν πρὸς ἄλληλα διὰ τὸ τὰς δια- 
φορὰς ἐναντίας εἶναι· τοῖς µὲν γὰρ ἀµφότεραι ἐναντίαι, 
οἷον πυρὶ καὶ ὕδατι (τὸ µὲν γὰρ ξηρὸν καὶ θερµόν, τὸ δ' 
ὑγρὸν καὶ ψυχρόν), τοῖς δ' ἡ ἑτέρα µόνον, οἷον ἀέρι καὶ 
ὕδατι (τὸ µὲν γὰρ ὑγρὸν καὶ θερµόν, τὸ δὲ ὑγρὸν καὶ ψυ- 
χρόν). 
    Ὥστε καθόλου µὲν φανερὸν ὅτι πᾶν ἐκ παντὸς γί- 
νεσθαι πέφυκεν, ἤδη δὲ καθ' ἕκαστον οὐ χαλεπὸν ἰδεῖν πῶς· 
ἅπαντα µὲν γὰρ ἐξ ἁπάντων ἔσται, διοίσει δὲ τῷ θᾶττον 
καὶ βραδύτερον καὶ τῷ ῥᾷον καὶ χαλεπώτερον. Ὅσα µὲν 
γὰρ ἔχει σύµβολα πρὸς ἄλληλα, ταχεῖα τούτων ἡ µετά- 

βασις, ὅσα δὲ µὴ ἔχει, βραδεῖα, διὰ τὸ ῥᾷον εἶναι τὸ ἓν 
ἢ τὰ πολλὰ µεταβάλλειν, οἷον ἐκ πυρὸς µὲν ἔσται ἀὴρ 
θατέρου µεταβάλλοντος (τὸ µὲν γὰρ ἦν θερµὸν καὶ ξηρόν, 
τὸ δὲ θερµὸν καὶ ὑγρόν, ὥστε ἂν κρατηθῇ τὸ ξηρὸν ὑπὸ τοῦ 
ὑγροῦ, ἀὴρ ἔσται), πάλιν δὲ ἐξ ἀέρος ὕδωρ, ἐὰν κρα- 
τηθῇ τὸ θερµὸν ὑπὸ τοῦ ψυχροῦ (τὸ µὲν γὰρ ἦν θερµὸν 
καὶ ὑγρόν, τὸ δὲ ψυχρὸν καὶ ὑγρόν, ὥστε µεταβάλλον- 
τος τοῦ θερµοῦ ὕδωρ ἔσται). Τὸν αὐτὸν δὲ τρόπον καὶ ἐξ 
ὕδατος γῆ καὶ ἐκ γῆς πῦρ· ἔχει γὰρ ἄµφω πρὸς ἄµφω 
σύµβολα· τὸ µὲν γὰρ ὕδωρ ὑγρὸν καὶ ψυχρόν, ἡ δὲ γῆ 
ψυχρὸν καὶ ξηρόν, ὥστε κρατηθέντος τοῦ ὑγροῦ γῆ 
ἔσται. Καὶ πάλιν ἐπεὶ τὸ µὲν πῦρ ξηρὸν καὶ θερµόν, ἡ δὲ 



γῆ ψυχρὸν καὶ ξηρόν, ἐὰν φθαρῇ τὸ ψυχρόν, πῦρ ἔσται   
ἐκ γῆς. Ὥστε φανερὸν ὅτι κύκλῳ τε ἔσται ἡ γένεσις τοῖς ἁπλοῖς 
σώµασι, καὶ ῥᾷστος οὗτος ὁ τρόπος τῆς µεταβολῆς διὰ τὸ 
σύµβολα ἐνυπάρχειν τοῖς ἐφεξῆς. 
                Ἐκ πυρὸς δὲ ὕδωρ καὶ 
ἐξ ἀέρος γῆν καὶ πάλιν ἐξ ὕδατος καὶ γῆς ἀέρα καὶ πῦρ 
ἐνδέχεται µὲν γίνεσθαι, χαλεπώτερον δὲ διὰ τὸ πλειόνων 
εἶναι τὴν µεταβολήν· ἀνάγκη γάρ, εἰ ἔσται ἐξ ὕδατος πῦρ, 
φθαρῆναι καὶ τὸ ψυχρὸν καὶ τὸ ὑγρόν, καὶ πάλιν εἰ ἐκ 

γῆς ἀήρ, φθαρῆναι καὶ τὸ ψυχρὸν καὶ τὸ ξηρόν. Ὡσαύτως 
δὲ καὶ εἰ ἐκ πυρὸς καὶ ἀέρος ὕδωρ καὶ γῆ, ἀνάγκη ἀµ- 
φότερα µεταβάλλειν. Αὕτη µὲν οὖν χρονιωτέρα ἡ γένεσις· 
ἐὰν δ' ἑκατέρου φθαρῇ θάτερον, ῥᾴων µέν, οὐκ εἰς ἄλληλα 
δὲ ἡ µετάβασις, ἀλλ' ἐκ πυρὸς µὲν καὶ ὕδατος ἔσται γῆ 
καὶ ἀήρ, ἐξ ἀέρος δὲ καὶ γῆς πῦρ καὶ ὕδωρ. Ὅταν µὲν γὰρ 
τοῦ ὕδατος φθαρῇ τὸ ψυχρὸν τοῦ δὲ πυρὸς τὸ ξηρόν, ἀὴρ 
ἔσται (λείπεται γὰρ τοῦ µὲν τὸ θερµὸν τοῦ δὲ τὸ ὑγρόν), 
ὅταν δὲ τοῦ µὲν πυρὸς τὸ θερµὸν τοῦ δ' ὕδατος τὸ ὑγρόν, γῆ, 
διὰ τὸ λείπεσθαι τοῦ µὲν τὸ ξηρὸν τοῦ δὲ τὸ ψυχρόν. Ὡσαύ- 
τως δὲ καὶ ἐξ ἀέρος καὶ γῆς πῦρ καὶ ὕδωρ· ὅταν µὲν γὰρ 
τοῦ ἀέρος φθαρῇ τὸ θερµὸν τῆς δὲ γῆς τὸ ξηρόν, ὕδωρ ἔσται 
(λείπεται γὰρ τοῦ µὲν τὸ ὑγρὸν τῆς δὲ τὸ ψυχρόν), ὅταν 
δὲ τοῦ µὲν ἀέρος τὸ ὑγρὸν τῆς δὲ γῆς τὸ ψυχρόν, πῦρ, διὰ 
τὸ λείπεσθαι τοῦ µὲν τὸ θερµὸν τῆς δὲ τὸ ξηρόν, ἅπερ ἦν 
πυρός.   
   Ὁµολογουµένη δὲ καὶ τῇ αἰσθήσει ἡ τοῦ πυρὸς γένε- 
σις. Μάλιστα µὲν γὰρ πῦρ ἡ φλόξ, αὕτη δ' ἐστὶ καπνὸς 
καιόµενος, ὁ δὲ καπνὸς ἐξ ἀέρος καὶ γῆς. Ἐν δὲ τοῖς ἐφε- 
ξῆς οὐκ ἐνδέχεται φθαρέντος ἐν ἑκατέρῳ θατέρου τῶν στοι- 
χείων γενέσθαι µετάβασιν εἰς οὐδὲν τῶν σωµάτων διὰ τὸ 

λείπεσθαι ἐν ἀµφοῖν ἢ ταὐτὰ ἢ τἀναντία. Ἐξ οὐδετέρων δὲ 
ἐγχωρεῖ γίνεσθαι σῶµα, οἷον εἰ µὲν τοῦ πυρὸς φθαρείη τὸ 
ξηρόν, τοῦ δ' ἀέρος τὸ ὑγρόν· λείπεται γὰρ ἐν ἀµφοῖν τὸ 
θερµόν· ἐὰν δ' ἐξ ἑκατέρου τὸ θερµόν, λείπεται τἀναντία, 
ξηρὸν καὶ ὑγρόν. Ὁµοίως δὲ καὶ ἐν τοῖς ἄλλοις· ἐν ἅπασι 
γὰρ τοῖς ἐφεξῆς ἐνυπάρχει τὸ µὲν ταὐτὸ τὸ δ' ἐναντίον. 
Ὥσθ' ἅµα δῆλον ὅτι τὰ µὲν ἐξ ἑνὸς εἰς ἓν µεταβαίνοντα 
ἑνὸς φθαρέντος γίνεται, τὰ δ' ἐκ δυοῖν εἰς ἓν πλειόνων. Ὅτι 
µὲν οὖν ἅπαντα ἐκ παντὸς γίνεται, καὶ τίνα τρόπον εἰς 
ἄλληλα µετάβασις γίνεται, εἴρηται. 
 Οὐ µὴν ἀλλ' ἔτι καὶ ὧδε θεωρήσωµεν περὶ αὐτῶν. 
Εἰ γάρ ἐστι τῶν φυσικῶν σωµάτων ὕλη, ὥσπερ καὶ δοκεῖ 
ἐνίοις, ὕδωρ καὶ ἀὴρ καὶ τὰ τοιαῦτα, ἀνάγκη ἤτοι ἓν ἢ 



δύο εἶναι ταῦτα ἢ πλείω. Ἓν µὲν δὴ πάντα οὐχ οἷόν τε, 
οἷον ἀέρα πάντα ἢ ὕδωρ ἢ πῦρ ἢ γῆν, εἴπερ ἡ µετα- 
βολὴ εἰς τἀναντία. Εἰ γὰρ εἴη ἀήρ, εἰ µὲν ὑποµένει, ἀλ- 
λοίωσις ἔσται ἀλλ' οὐ γένεσις. Ἅµα δ' οὐδ' οὕτω δοκεῖ, ὥστε 
ὕδωρ εἶναι ἅµα καὶ ἀέρα ἢ ἄλλ' ὁτιοῦν. Ἔσται δή τις ἐναν- 
τίωσις καὶ διαφορὰ ἧς ἕξει τι θάτερον µόριον, τὸ πῦρ οἷον 
θερµότητα. Ἀλλὰ µὴν οὐκ ἔσται τό γε πῦρ ἀὴρ θερµός·   
ἀλλοίωσίς τε γὰρ τὸ τοιοῦτον, καὶ οὐ φαίνεται. Ἅµα δὲ 

πάλιν εἰ ἔσται ἐκ πυρὸς ἀήρ, τοῦ θερµοῦ εἰς τοὐναντίον µε- 
ταβάλλοντος ἔσται. Ὑπάρξει ἄρα τῷ ἀέρι τοῦτο, καὶ ἔσται 
ὁ ἀὴρ ψυχρόν τι. Ὥστε ἀδύνατον τὸ πῦρ ἀέρα θερµὸν εἶ- 
ναι· ἅµα γὰρ τὸ αὐτὸ θερµὸν καὶ ψυχρὸν ἔσται. Ἄλλο τι 
ἄρ' ἀµφότερα τὸ αὐτὸ ἔσται, καὶ ἄλλη τις ὕλη κοινή. 
                           Ὁ 
δ' αὐτὸς λόγος περὶ ἁπάντων, ὅτι οὐκ ἔστιν ἓν τούτων ἐξ οὗ 
τὰ πάντα. Οὐ µὴν οὐδ' ἄλλο τί γε παρὰ ταῦτα, οἷον µέ- 
σον τι ἀέρος καὶ ὕδατος ἢ ἀέρος καὶ πυρός, ἀέρος µὲν 
παχύτερον καὶ πυρός, τῶν δὲ λεπτότερον· ἔσται γὰρ ἀὴρ 
καὶ πῦρ ἐκεῖνο µετ' ἐναντιότητος· ἀλλὰ στέρησις τὸ ἕτερον 
τῶν ἐναντίων· ὥστ' οὐκ ἐνδέχεται µονοῦσθαι ἐκεῖνο οὐδέποτε, 
ὥσπερ φασί τινες τὸ ἄπειρον καὶ τὸ περιέχον. Ὁµοίως ἄρα 
ὁτιοῦν τούτων ἢ οὐδέν. Εἰ οὖν µηδὲν αἰσθητόν γε πρότερον τού- 
των, ταῦτα ἂν εἴη πάντα. Ἀνάγκη τοίνυν ἢ ἀεὶ µένοντα 
καὶ ἀµετάβλητα εἰς ἄλληλα, ἢ µεταβάλλοντα, καὶ ἢ ἅπαντα, 
ἢ τὰ µὲν τὰ δ' οὔ, ὥσπερ ἐν τῷ Τιµαίῳ Πλάτων 
ἔγραψεν. Ὅτι µὲν τοίνυν µεταβάλλειν ἀνάγκη εἰς ἄλ- 
ληλα, δέδεικται πρότερον· ὅτι δ' οὐχ ὁµοίως ταχέως ἄλλο 
ἐξ ἄλλου, εἴρηται πρότερον, ὅτι τὰ µὲν ἔχοντα σύµβολον 
θᾶττον γίνεται ἐξ ἀλλήλων, τὰ δ' οὐκ ἔχοντα βραδύτερον. 

Εἰ µὲν τοίνυν ἡ ἐναντιότης µία ἐστὶ καθ' ἣν µεταβάλλουσιν, 
ἀνάγκη δύο εἶναι· ἡ γὰρ ὕλη τὸ µέσον ἀναίσθητος οὖσα   
καὶ ἀχώριστος. Ἐπεὶ δὲ πλείω ὁρᾶται ὄντα, δύο ἂν εἶεν 
αἱ ἐλάχισται. ∆ύο δ' οὐσῶν οὐχ οἷόν τε τρία εἶναι, ἀλλὰ τές- 
σαρα, ὥσπερ φαίνεται· τοσαῦται γὰρ αἱ συζυγίαι· ἓξ γὰρ 
οὐσῶν τὰς δύο ἀδύνατον γενέσθαι διὰ τὸ ἐναντίας εἶναι 
ἀλλήλαις. Περὶ µὲν οὖν τούτων εἴρηται πρότερον. 
 
                         Ὅτι δ' 
ἐπειδὴ µεταβάλλουσιν εἰς ἄλληλα, ἀδύνατον ἀρχήν τινα 
εἶναι αὐτῶν ἢ ἐπὶ τῷ ἄκρῳ ἢ µέσῳ, ἐκ τῶνδε δῆλον. Ἐπὶ 
µὲν οὖν τοῖς ἄκροις οὐκ ἔσται, ὅτι πῦρ ἔσται ἢ γῆ πάντα· 
καὶ ὁ αὐτὸς λόγος τῷ φάναι ἐκ πυρὸς ἢ γῆς εἶναι πάντα. 
Ὅτι δ' οὐδὲ µέσον, ὥσπερ δοκεῖ τισιν ἀὴρ µὲν καὶ εἰς πῦρ 



µεταβάλλειν καὶ εἰς ὕδωρ, ὕδωρ δὲ καὶ εἰς ἀέρα καὶ εἰς 
γῆν· τὰ δ' ἔσχατα οὐκέτι εἰς ἄλληλα· δεῖ µὲν γὰρ στῆναι 
καὶ µὴ εἰς ἄπειρον τοῦτο ἰέναι ἐπ' εὐθείας ἐφ' ἑκάτερα. 
Ἄπειροι γὰρ ἐναντιότητες ἐπὶ τοῦ ἑνὸς ἔσονται. Γῆ ἐφ' ᾧ 
Γ, ὕδωρ ἐφ' ᾧ Υ, ἀὴρ ἐφ' ᾧ Α, πῦρ ἐφ' ᾧ Π. Εἰ δὴ τὸ 
Α µεταβάλλει εἰς τὸ Π καὶ Υ, ἐναντιότης ἔσται τῶν Α Π. 
Ἔστω ταῦτα λευκότης καὶ µελανία. Πάλιν εἰ εἰς τὸ Υ τὸ 

Α, ἔσται ἄλλη· οὐ γὰρ ταὐτὸ τὸ Υ καὶ Π. Ἔστω δὲ ξηρό- 
της καὶ ὑγρότης, τὸ µὲν Ξ ξηρότης, τὸ δὲ Υ ὑγρότης. 
Οὐκοῦν εἰ µὲν µένει τὸ λευκόν, ὑπάρξει τὸ ὕδωρ ὑγρὸν καὶ 
λευκόν, εἰ δὲ µή, µέλαν ἔσται τὸ ὕδωρ· εἰς τἀναντία γὰρ 
ἡ µεταβολή. Ἀνάγκη ἄρα ἢ λευκὸν ἢ µέλαν εἶναι τὸ ὕδωρ. 
Ἔστω δὴ τὸ πρῶτον. Ὁµοίως τοίνυν καὶ τῷ Π τὸ Ξ ὑπάρ- 
ξει ἡ ξηρότης. Ἔσται ἄρα καὶ τῷ Π τῷ πυρὶ µεταβολὴ   
εἰς τὸ ὕδωρ· ἐναντία γὰρ ὑπάρχει· τὸ µὲν γὰρ πῦρ τὸ 
πρῶτον µέλαν ἦν, ἔπειτα δὲ ξηρόν, τὸ δ' ὕδωρ ὑγρόν, 
ἔπειτα δὲ λευκόν. Φανερὸν δὴ ὅτι πᾶσιν ἐξ ἀλλήλων ἔσται 
ἡ µεταβολή, καὶ ἐπί γε τούτων, ὅτι καὶ ἐν τῷ Γ τῇ γῇ 
ὑπάρξει τὰ λοιπά, καὶ δύο σύµβολα τὸ µέλαν καὶ τὸ 
ὑγρόν· ταῦτα γὰρ οὐ συνδεδύασταί πως. 
                   Ὅτι δ' εἰς ἄπειρον 
οὐχ οἷόν τ' ἰέναι, ὅπερ µελλήσαντες δείξειν ἐπὶ τοῦτο ἔµ- 
προσθεν ἤλθοµεν, δῆλον ἐκ τῶνδε. Εἰ γὰρ πάλιν τὸ πῦρ, 
ἐφ' ᾧ Π, εἰς ἄλλο µεταβαλεῖ καὶ µὴ ἀνακάµψει, οἷον εἰς 
τὸ Ψ, ἐναντιότης τις τῷ πυρὶ καὶ τῷ Ψ ἄλλη ὑπάρξει 
τῶν εἰρηµένων· οὐδενὶ γὰρ τὸ αὐτὸ ὑπόκειται τῶν Γ Υ Α Π 
τὸ Ψ. Ἔστω δὴ τῷ µὲν Π τὸ Κ, τῷ δὲ Ψ τὸ Φ. Τὸ δὴ Κ 
πᾶσιν ὑπάρξει τοῖς Γ Υ Α Π· µεταβάλλουσι γὰρ εἰς ἄλ- 

ληλα. Ἀλλὰ γὰρ τοῦτο µὲν ἔστω µήπω δεδειγµένον· ἀλλ' 
ἐκεῖνο δῆλον, ὅτι εἰ πάλιν τὸ Ψ εἰς ἄλλο, ἄλλη ἐναντιότης 
καὶ τῷ Ψ ὑπάρξει καὶ τῷ πυρὶ τῷ Π. Ὁµοίως δ' ἀεὶ µετὰ 
τοῦ προστιθεµένου ἐναντιότης τις ὑπάρξει τοῖς ἔµπροσθεν, ὥστ' 
εἰ ἄπειρα, καὶ ἐναντιότητες ἄπειροι τῷ ἑνὶ ὑπάρξουσιν. Εἰ δὲ 
τοῦτο, οὐκ ἔσται οὔτε ὁρίσασθαι οὐδὲν οὔτε γενέσθαι· δεήσει 
γάρ, εἰ ἄλλο ἔσται ἐξ ἄλλου, τοσαύτας διεξελθεῖν ἐναντιότητας, 
καὶ ἔτι πλείους, ὥστ' εἰς ἔνια µὲν οὐδέποτ' ἔσται µεταβολή, 
οἷον εἰ ἄπειρα τὰ µεταξύ· ἀνάγκη δ', εἴπερ ἄπειρα τὰ 
στοιχεῖα· ἔτι δ' οὐδ' ἐξ ἀέρος εἰς πῦρ, εἰ ἄπειροι αἱ ἐναν-   
τιότητες. Γίνεται δὲ καὶ πάντα ἕν· ἀνάγκη γὰρ πάσας 
ὑπάρχειν τοῖς µὲν κάτω τοῦ Π τὰς τῶν ἄνωθεν, τούτοις δὲ 
τὰς τῶν κάτωθεν, ὥστε πάντα ἓν ἔσται. 
 Θαυµάσειε δ' ἄν τις τῶν λεγόντων πλείω ἑνὸς τὰ 
στοιχεῖα τῶν σωµάτων ὥστε µὴ µεταβάλλειν εἰς ἄλληλα, 



καθάπερ Ἐµπεδοκλῆς φησι, πῶς ἐνδέχεται λέγειν αὐτοῖς 
εἶναι συµβλητὰ τὰ στοιχεῖα. Καίτοι λέγει οὕτω· «ταῦτα γὰρ 
ἶσά τε πάντα». Εἰ µὲν οὖν κατὰ τὸ ποσόν, ἀνάγκη ταὐτό τι 
εἶναι ὑπάρχον ἅπασι τοῖς συµβλητοῖς ᾧ µετροῦνται, οἷον εἰ 
ἐξ ὕδατος κοτύλης εἶεν ἀέρος δέκα· τὸ αὐτό τι ἦν ἄρα 
ἄµφω, εἰ µετρεῖται τῷ αὐτῷ. Εἰ δὲ µὴ οὕτω κατὰ τὸ πο- 

σὸν συµβλητὰ ὡς ποσὸν ἐκ ποσοῦ, ἀλλ' ὅσον δύναται, οἷον 
εἰ κοτύλη ὕδατος ἴσον δύναται ψύχειν καὶ δέκα ἀέρος, 
καὶ οὕτως κατὰ τὸ ποσὸν οὐχ ᾗ ποσὸν συµβλητά, ἀλλ' ᾗ 
δύναταί τι. Εἴη δ' ἂν καὶ µὴ τῷ τοῦ ποσοῦ µέτρῳ συµβάλ- 
λεσθαι τὰς δυνάµεις, ἀλλὰ κατ' ἀναλογίαν, οἷον ὡς τόδε 
λευκὸν τόδε θερµόν. Τὸ δ' ὡς τόδε σηµαίνει ἐν µὲν ποιῷ τὸ 
ὅµοιον, ἐν δὲ τῷ ποσῷ τὸ ἴσον. Ἄτοπον δὴ φαίνεται, εἰ τὰ 
σώµατα ἀµετάβλητα ὄντα µὴ ἀναλογίᾳ συµβλητά ἐστιν, 
ἀλλὰ µέτρῳ τῶν δυνάµεων καὶ τῷ εἶναι ἴσον θερµὸν ἢ 
ὅµοιον πυρὸς τοσονδὶ καὶ ἀέρος πολλαπλάσιον· τὸ γὰρ 
αὐτὸ πλεῖον τῷ ὁµογενὲς εἶναι τοιοῦτον ἕξει τὸν λόγον. 
Ἀλλὰ µὴν οὐδ' αὔξησις ἂν εἴη κατ' Ἐµπεδοκλέα, ἀλλ' ἢ 
κατὰ πρόσθεσιν· πυρὶ γὰρ αὔξει τὸ πῦρ· «αὔξει δὲ χθὼν   
µὲν σφέτερον δέµας, αἰθέρα δ' αἰθήρ». Ταῦτα δὲ προστίθεται· 
δοκεῖ δ' οὐχ οὕτως αὔξεσθαι τὰ αὐξανόµενα. 
                        Πολὺ δὲ 
χαλεπώτερον ἀποδοῦναι περὶ γενέσεως τῆς κατὰ φύσιν. Τὰ 
γὰρ γινόµενα φύσει πάντα γίνεται ἢ ἀεὶ ἢ ὡς ἐπὶ τὸ 
πολύ, τὰ δὲ παρὰ τὸ ἀεὶ καὶ ὡς ἐπὶ τὸ πολὺ ἀπὸ ταὐτο- 
µάτου καὶ ἀπὸ τύχης. Τί οὖν τὸ αἴτιον τοῦ ἐξ ἀνθρώπου 
ἄνθρωπον ἢ ἀεὶ ἢ ὡς ἐπὶ τὸ πολύ, καὶ ἐκ τοῦ πυροῦ πυρὸν 

ἀλλὰ µὴ ἐλαίαν; ἢ καὶ ἐὰν ὡδὶ συντεθῇ ὀστοῦν; οὐ γὰρ 
ὅπως ἔτυχε συνελθόντων οὐδὲν γίνεται, καθ' ἃ ἐκεῖνός 
φησιν, ἀλλὰ λόγῳ τινί. Τί οὖν τούτων αἴτιον; οὐ γὰρ δὴ πῦρ 
γε ἢ γῆ. Ἀλλὰ µὴν οὐδ' ἡ φιλία καὶ τὸ νεῖκος· συγκρίσεως 
γὰρ <τὸ µέν>, τὸ δὲ διακρίσεως αἴτιον. Τοῦτο δ' ἐστὶν ἡ 
οὐσία ἡ ἑκάστου, ἀλλ' οὐ «µόνον µίξις τε διάλλαξίς τε 
µιγέντων», ὥσπερ ἐκεῖνός φησιν. Τύχη δ' ἐπὶ τούτοις ὀνοµά- 
ζεται, ἀλλ' οὐ λόγος· ἔστι γὰρ µιχθῆναι ὡς ἔτυχεν. Τῶν 
δὴ φύσει ὄντων αἴτιον τὸ οὕτως ἔχειν, καὶ ἡ ἑκάστου φύσις 
αὕτη, περὶ ἧς οὐδὲν λέγει. Οὐδὲν ἄρα περὶ φύσεως λέγει. 
Ἀλλὰ µὴν καὶ τὸ εὖ τοῦτο καὶ ἀγαθόν· ὁ δὲ τὴν µίξιν µόνον 
ἐπαινεῖ. Καίτοι τά γε στοιχεῖα διακρίνει οὐ τὸ νεῖκος, 
ἀλλ' ἡ φιλία τὰ φύσει πρότερα τοῦ θεοῦ· θεοὶ δὲ καὶ 
ταῦτα. 
   Ἔτι δὲ περὶ κινήσεως ἁπλῶς λέγει· οὐ γὰρ ἱκανὸν 
εἰπεῖν διότι ἡ φιλία καὶ τὸ νεῖκος κινεῖ, εἰ µὴ τοῦτ' ἦν φιλίᾳ   



εἶναι τὸ κινήσει τοιᾳδί, νείκει δὲ τὸ τοιᾳδί. Ἔδει οὖν ἢ 
ὁρίσασθαι ἢ ὑποθέσθαι ἢ ἀποδεῖξαι, ἢ ἀκριβῶς ἢ µαλακῶς, 
ἢ ἄλλως γέ πως. Ἔτι δ' ἐπεὶ φαίνεται καὶ βίᾳ καὶ 
παρὰ φύσιν κινούµενα τὰ σώµατα καὶ κατὰ φύσιν, οἷον τὸ 
πῦρ ἄνω µὲν οὐ βίᾳ, κάτω δὲ βίᾳ, τῷ δὲ βίᾳ τὸ κατὰ 

φύσιν ἐναντίον, ἔστι δὲ τὸ βίᾳ, ἔστιν ἄρα καὶ τὸ κατὰ φύσιν 
κινεῖσθαι. Ταύτην οὖν ἡ φιλία κινεῖ; ἢ οὔ; τοὐναντίον γὰρ 
τὴν γῆν ἄνω καὶ διακρίσει ἔοικεν, καὶ µᾶλλον τὸ νεῖκος 
αἴτιον τῆς κατὰ φύσιν κινήσεως ἢ ἡ φιλία. Ὥστε καὶ ὅλως 
παρὰ φύσιν ἡ φιλία ἂν εἴη µᾶλλον. Ἁπλῶς δὲ εἰ µὴ ἡ 
φιλία ἢ τὸ νεῖκος κινοῖ, αὐτῶν τῶν σωµάτων οὐδεµία κίνησίς 
ἐστιν οὐδὲ µονή· ἀλλ' ἄτοπον. Ἔτι δὲ καὶ φαίνεται κινούµενα· 
διέκρινε µὲν γὰρ τὸ νεῖκος, ἠνέχθη δ' ἄνω ὁ αἰθὴρ 
οὐχ ὑπὸ τοῦ νείκους, ἀλλ' ὁτὲ µέν φησιν ὥσπερ ἀπὸ τύχης 
(«οὕτω γὰρ συνέκυρσε θέων τοτέ, πολλάκι δ' ἄλλως») ὁτὲ 
δέ φησι πεφυκέναι τὸ πῦρ ἄνω φέρεσθαι, ὁ δ' αἰθήρ, φησί, 
«<δ' αὖ> µακρῇσι κατὰ χθόνα δύετο ῥίζαις». Ἅµα δὲ καὶ 
τὸν κόσµον ὁµοίως ἔχειν φησὶν ἐπί τε τοῦ νείκους νῦν καὶ 
πρότερον ἐπὶ τῆς φιλίας. Τί οὖν ἐστὶ τὸ κινοῦν πρῶτον καὶ 
αἴτιον τῆς κινήσεως; οὐ γὰρ δὴ ἡ φιλία καὶ τὸ νεῖκος, ἀλλά 
τινος κινήσεως ταῦτα αἴτια· εἰ δ' ἔστιν, ἐκεῖνο ἀρχή· 
ἄτοπον δὲ καὶ εἰ ἡ ψυχὴ ἐκ τῶν στοιχείων ἢ ἕν τι αὐτῶν· αἱ 
γὰρ ἀλλοιώσεις αἱ τῆς ψυχῆς πῶς ἔσονται, οἷον τὸ µουσικὸν 
εἶναι καὶ πάλιν ἄµουσον, ἢ µνήµη ἢ λήθη; δῆλον γὰρ   
ὅτι εἰ µὲν πῦρ ἡ ψυχή, τὰ πάθη ὑπάρξει αὐτῇ ὅσα πυρὶ 
ᾗ πῦρ· εἰ δὲ µικτόν, τὰ σωµατικά· τούτων δ' οὐδὲν σωµατικόν. 

Ἀλλὰ περὶ µὲν τούτων ἑτέρας ἔργον ἐστὶ θεωρίας. 
 Περὶ δὲ τῶν στοιχείων ἐξ ὧν τὰ σώµατα συνέστηκεν, 
ὅσοις µὲν δοκεῖ τι εἶναι κοινὸν ἢ µεταβάλλειν εἰς ἄλληλα, ἀνάγκη 
εἰ θάτερον τούτων, καὶ θάτερον συµβαίνειν· ὅσοι δὲ µὴ ποιοῦσιν 
ἐξ ἀλλήλων γένεσιν µηδ' ὡς ἐξ ἑκάστου, πλὴν ὡς ἐκ 
τοίχου πλίνθους, ἄτοπον πῶς ἐξ ἐκείνων ἔσονται σάρκες καὶ 
ὀστᾶ καὶ τῶν ἄλλων ὁτιοῦν. Ἔχει δὲ τὸ λεγόµενον ἀπορίαν 
καὶ τοῖς ἐξ ἀλλήλων γεννῶσιν, τίνα τρόπον γίνεται ἐξ αὐτῶν 
ἕτερόν τι παρ' αὐτά. Λέγω δ' οἷον ἔστιν ἐκ πυρὸς ὕδωρ 
καὶ ἐκ τούτου γίνεσθαι πῦρ· ἔστι γάρ τι κοινὸν ὑποκείµενον. 
Ἀλλὰ δὴ καὶ σὰρξ ἐξ αὐτῶν γίνεται καὶ µυελός· 
ταῦτα δὴ γίνεται πῶς; ἐκείνοις τε γὰρ τοῖς λέγουσιν ὡς 
Ἐµπεδοκλῆς τίς ἔσται τρόπος; ἀνάγκη γὰρ σύνθεσιν εἶναι 
καθάπερ ἐξ πλίνθων καὶ λίθων τοῖχος· καὶ τὸ µίγµα δὲ 
τοῦτο ἐκ σωζοµένων µὲν ἔσται τῶν στοιχείων, κατὰ µικρὰ δὲ 
παρ' ἄλληλα συγκειµένων. Οὕτω δὴ σὰρξ καὶ τῶν ἄλλων 



ἕκαστον. Συµβαίνει δὴ µὴ ἐξ ὁτουοῦν µέρους σαρκὸς γίνεσθαι 
πῦρ καὶ ὕδωρ, ὥσπερ ἐκ κηροῦ γένοιτ' ἂν ἐκ µὲν τουδὶ τοῦ 
µέρους σφαῖρα, πυραµὶς δ' ἐξ ἄλλου τινός· ἀλλ' ἐνεδέχετό 
γε ἐξ ἑκατέρου ἑκάτερον γενέσθαι. Τοῦτο µὲν δὴ τοῦτον γίνεται 

τὸν τρόπον ἐκ τῆς σαρκὸς ἐξ ὁτουοῦν ἄµφω· τοῖς δ' ἐκείνως   
λέγουσιν οὐκ ἐνδέχεται, ἀλλ' ὡς ἐκ τοίχου λίθος καὶ πλίνθος, 
ἑκάτερον ἐξ ἄλλου τόπου καὶ µέρους. Ὁµοίως δὲ καὶ 
τοῖς ποιοῦσι µίαν αὐτῶν ὕλην ἔχει τινὰ ἀπορίαν, πῶς ἔσται τι 
ἐξ ἀµφοτέρων, οἷον ψυχροῦ καὶ θερµοῦ ἢ πυρὸς καὶ γῆς. Εἰ 
γάρ ἐστιν ἡ σὰρξ ἐξ ἀµφοῖν καὶ µηδέτερον ἐκείνων, µηδ' 
αὖ σύνθεσις σωζοµένων, τί λείπεται πλὴν τὴν ὕλην εἶναι τὸ ἐξ 
ἐκείνων; ἡ γὰρ θατέρου φθορὰ ἢ θάτερον ποεῖ ἢ τὴν ὕλην. 
Ἆρ' οὖν ἐπειδή ἐστι καὶ µᾶλλον καὶ ἧττον θερµὸν καὶ ψυχρόν, 
ὅταν µὲν ἁπλῶς ᾖ θάτερον ἐντελεχείᾳ, δυνάµει θάτερον 
ἔσται· ὅταν δὲ µὴ παντελῶς, ἀλλ' ὡς µὲν θερµὸν ψυχρόν, 
ὡς δὲ ψυχρὸν θερµὸν διὰ τὸ µιγνύµενα φθείρειν τὰς 
ὑπεροχὰς ἀλλήλων, τότε οὔθ' ἡ ὕλη ἔσται οὔτε ἐκείνων 
τῶν ἐναντίων ἑκάτερον ἐντελεχείᾳ ἁπλῶς, ἀλλὰ µεταξύ· 
κατὰ δὲ τὸ δυνάµει µᾶλλον εἶναι θερµὸν ἢ ψυχρὸν ἢ 
τοὐναντίον, κατὰ τοῦτον τὸν λόγον διπλασίως θερµὸν δυνάµει ἢ 
ψυχρόν, ἢ τριπλασίως, ἢ κατ' ἄλλον τρόπον τοιοῦτον. 
                         Ἔσται 
δὴ µιχθέντων τἆλλ' ἐκ τῶν ἐναντίων ἢ τῶν στοιχείων, καὶ 
τὰ στοιχεῖα ἐξ ἐκείνων δυνάµει πως ὄντων, οὐχ οὕτω δὲ ὡς 
ἡ ὕλη, ἀλλὰ τὸν εἰρηµένον τρόπον· καὶ ἔστιν οὕτω µὲν µίξις, 

ἐκείνως δὲ ὕλη τὸ γινόµενον. Ἐπεὶ δὲ καὶ πάσχει τἀναντία 
κατὰ τὸν ἐν τοῖς πρώτοις διορισµόν· ἔστι γὰρ τὸ 
ἐνεργείᾳ θερµὸν δυνάµει ψυχρὸν καὶ τὸ ἐνεργείᾳ ψυχρὸν 
δυνάµει θερµόν, ὥστε ἐὰν µὴ ἰσάζῃ, µεταβάλλει εἰς ἄλληλα· 
ὁµοίως δὲ καὶ ἐπὶ τῶν ἄλλων ἐναντίων. Καὶ πρῶτον οὕτω   
τὰ στοιχεῖα µεταβάλλει, ἐκ δὲ τούτων σάρκες καὶ ὀστᾶ καὶ 
τὰ τοιαῦτα, τοῦ µὲν θερµοῦ γινοµένου ψυχροῦ, τοῦ δὲ 
ψυχροῦ θερµοῦ, ὅταν πρὸς τὸ µέσον ἔλθῃ· ἐνταῦθα γὰρ 
οὐδέτερον, τὸ δὲ µέσον πολὺ καὶ οὐκ ἀδιαίρετον. Ὁµοίως δὲ 
καὶ τὸ ξηρὸν καὶ ὑγρὸν καὶ τὰ τοιαῦτα κατὰ µεσότητα ποιοῦσι 
σάρκα καὶ ὀστοῦν καὶ τἆλλα. 
 Ἅπαντα δὲ τὰ µικτὰ σώµατα, ὅσα περὶ τὸν τοῦ 
µέσου τόπον ἐστίν, ἐξ ἁπάντων σύγκειται τῶν ἁπλῶν. Γῆ µὲν 
γὰρ ἐνυπάρχει πᾶσι διὰ τὸ ἕκαστον εἶναι µάλιστα καὶ 
πλεῖστον ἐν τῷ οἰκείῳ τόπῳ, ὕδωρ δὲ διὰ τὸ δεῖν µὲν 
ὁρίζεσθαι τὸ σύνθετον, µόνον δ' εἶναι τῶν ἁπλῶν εὐόριστον τὸ 
ὕδωρ, ἔτι δὲ καὶ τὴν γῆν ἄνευ τοῦ ὑγροῦ µὴ δύνασθαι 
συµµένειν, ἀλλὰ τοῦτ' εἶναι τὸ συνέχον· εἰ γὰρ ἐξαιρεθείη 



τελέως ἐξ αὐτῆς τὸ ὑγρόν, διαπίπτοι ἄν. Γῆ µὲν οὖν καὶ ὕδωρ 
διὰ ταύτας ἐνυπάρχει τὰς αἰτίας, ἀὴρ δὲ καὶ πῦρ, ὅτι 
ἐναντία ἐστὶ γῇ καὶ ὕδατι· γῆ µὲν γὰρ ἀέρι, ὕδωρ δὲ πυρὶ 

ἐναντίον ἐστίν, ὡς ἐνδέχεται οὐσίαν οὐσίᾳ ἐναντίαν εἶναι. Ἐπεὶ 
οὖν αἱ γενέσεις ἐκ τῶν ἐναντίων εἰσίν, ἐνυπάρχει δὲ θάτερα 
ἄκρα τῶν ἐναντίων, ἀνάγκη καὶ θάτερον ἐνυπάρχειν, ὥστ' ἐν 
ἅπαντι τῷ συνθέτῳ πάντα τὰ ἁπλᾶ ἐνέσται. Μαρτυρεῖν δ' 
ἔοικε καὶ ἡ τροφὴ ἑκάστων· ἅπαντα µὲν γὰρ τρέφεται τοῖς 
αὐτοῖς ἐξ ὧνπέρ ἐστιν, ἅπαντα δὲ πλείοσι τρέφεται. Καὶ 
γὰρ ἅπερ ἂν δόξειεν ἑνὶ µόνῳ τρέφεσθαι, τῷ ὕδατι τὰ φυτά,   
πλείοσι τρέφεται· µέµικται γὰρ τῷ ὕδατι γῆ· διὸ καὶ 
οἱ γεωργοὶ πειρῶνται µίξαντες ἄρδειν. 
                   Ἐπεὶ δ' ἐστὶν ἡ 
µὲν τροφὴ τῆς ὕλης, τὸ δὲ τρεφόµενον συνειληµµένον τῇ 
ὕλῃ ἡ µορφὴ καὶ τὸ εἶδος, εὔλογον ἤδη τὸ µόνον τῶν 
ἁπλῶν σωµάτων τρέφεσθαι τὸ πῦρ ἁπάντων ἐξ ἀλλήλων 
γινοµένων, ὥσπερ καὶ οἱ πρότεροι λέγουσιν· µόνον γάρ ἐστι 
καὶ µάλιστα τοῦ εἴδους τὸ πῦρ διὰ τὸ πεφυκέναι φέρεσθαι 
πρὸς τὸν ὅρον. Ἕκαστον δὲ πέφυκεν εἰς τὴν ἑαυτοῦ χώραν 
φέρεσθαι· ἡ δὲ µορφὴ καὶ τὸ εἶδος ἁπάντων ἐν τοῖς ὅροις. 
 Ὅτι µὲν οὖν ἅπαντα τὰ σώµατα ἐξ ἁπάντων συνέστηκε 
τῶν ἁπλῶν, εἴρηται. 
 Ἐπεὶ δ' ἐστὶν ἔνια γενητὰ καὶ φθαρτά, καὶ ἡ γένεσις 
τυγχάνει οὖσα ἐν τῷ περὶ τὸ µέσον τόπῳ, λεκτέον περὶ 

πάσης γενέσεως ὁµοίως πόσαι τε καὶ τίνες αὐτῆς ἀρχαί· 
ῥᾷον γὰρ οὕτω τὰ καθ' ἕκαστον θεωρήσοµεν, ὅταν περὶ τῶν 
καθόλου λάβωµεν πρῶτον. Εἰσὶν οὖν καὶ τὸν ἀριθµὸν ἴσαι καὶ 
τῷ γένει αἱ αὐταὶ αἵπερ ἐν τοῖς ἀιδίοις τε καὶ πρώτοις· ἡ 
µὲν γάρ ἐστιν ὡς ὕλη, ἡ δ' ὡς µορφή. ∆εῖ δὲ καὶ τὴν τρίτην 
ἔτι προσυπάρχειν· οὐ γὰρ ἱκαναὶ πρὸς τὸ γεννῆσαι αἱ 
δύο, καθάπερ οὐδ' ἐν τοῖς πρώτοις. Ὡς µὲν οὖν ὕλη τοῖς 
γενητοῖς ἐστιν αἴτιον τὸ δυνατὸν εἶναι καὶ µὴ εἶναι. Τὰ µὲν 
γὰρ ἐξ ἀνάγκης ἐστίν, οἷον τὰ ἀίδια, τὰ δ' ἐξ ἀνάγκης οὐκ 
ἔστιν. Τούτων δὲ τὰ µὲν ἀδύνατον µὴ εἶναι, τὰ δὲ ἀδύνατον 
εἶναι διὰ τὸ µὴ ἐνδέχεσθαι παρὰ τὸ ἀναγκαῖον ἄλλως   
ἔχειν. Ἔνια δὲ καὶ εἶναι καὶ µὴ εἶναι δυνατά, ὅπερ ἐστὶ τὸ 
γενητὸν καὶ φθαρτόν· ποτὲ µὲν γὰρ ἔστι τοῦτο, ποτὲ δ' οὐκ 
ἔστιν. Ὥστ' ἀνάγκη γένεσιν εἶναι καὶ φθορὰν περὶ τὸ δυνατὸν 
εἶναι καὶ µὴ εἶναι. ∆ιὸ καὶ ὡς µὲν ὕλη τοῦτ' ἐστὶν αἴτιον τοῖς 
γενητοῖς, ὡς δὲ τὸ οὗ ἕνεκεν ἡ µορφὴ καὶ τὸ εἶδος· τοῦτο 
δ' ἐστὶν ὁ λόγος ὁ τῆς ἑκάστου οὐσίας. 
                   ∆εῖ δὲ προσεῖναι καὶ 
τὴν τρίτην, ἣν ἅπαντες µὲν ὀνειρώττουσι, λέγει δ' οὐδείς, 



ἀλλ' οἱ µὲν ἱκανὴν ᾠήθησαν αἰτίαν εἶναι πρὸς τὸ γίνεσθαι 
τὴν τῶν εἰδῶν φύσιν, ὥσπερ ὁ ἐν Φαίδωνι Σωκράτης· καὶ 

γὰρ ἐκεῖνος, ἐπιτιµήσας τοῖς ἄλλοις ὡς οὐδὲν εἰρηκόσιν, 
ὑποτίθεται ὅτι ἐστὶ τῶν ὄντων τὰ µὲν εἴδη τὰ δὲ µεθεκτικὰ 
τῶν εἰδῶν, καὶ ὅτι εἶναι µὲν ἕκαστον λέγεται κατὰ τὸ εἶδος, 
γίνεσθαι δὲ κατὰ τὴν µετάληψιν καὶ φθείρεσθαι κατὰ τὴν 
ἀποβολήν, ὥστ' εἰ ταῦτα ἀληθῆ, τὰ εἴδη οἴεται ἐξ ἀνάγκης 
αἴτια εἶναι καὶ γενέσεως καὶ φθορᾶς. Οἱ δ' αὐτὴν τὴν ὕλην· 
ἀπὸ ταύτης γὰρ εἶναι τὴν κίνησιν. Οὐδέτεροι δὲ λέγουσι καλῶς. 
Εἰ µὲν γάρ ἐστιν αἴτια τὰ εἴδη, διὰ τί οὐκ ἀεὶ γεννᾷ 
συνεχῶς, ἀλλὰ ποτὲ µὲν ποτὲ δ' οὔ, ὄντων καὶ τῶν εἰδῶν 
ἀεὶ καὶ τῶν µεθεκτικῶν; ἔτι δ' ἐπ' ἐνίων θεωροῦµεν ἄλλο τὸ 
αἴτιον ὄν· ὑγίειαν γὰρ ὁ ἰατρὸς ἐµποιεῖ καὶ ἐπιστήµην ὁ 
ἐπιστήµων, οὔσης καὶ ὑγιείας αὐτῆς καὶ ἐπιστήµης καὶ τῶν 
µεθεκτικῶν· ὡσαύτως δὲ καὶ ἐπὶ τῶν ἄλλων τῶν κατὰ δύναµιν 
πραττοµένων. Εἰ δὲ τὴν ὕλην τις φήσειε γεννᾶν διὰ 
 
τὴν κίνησιν, φυσικώτερον µὲν ἂν λέγοι τῶν οὕτω λεγόντων·   
τὸ γὰρ ἀλλοιοῦν καὶ τὸ µετασχηµατίζον αἰτιώτερόν τε τοῦ 
γεννᾶν, καὶ ἐν ἅπασιν εἰώθαµεν τοῦτο λέγειν τὸ ποιοῦν, ὁµοίως 
ἔν τε τοῖς φύσει καὶ ἐν τοῖς ἀπὸ τέχνης, ὃ ἂν ᾖ κινητικόν. 
 Οὐ µὴν ἀλλὰ καὶ οὗτοι οὐκ ὀρθῶς λέγουσιν· τῆς µὲν γὰρ 
ὕλης τὸ πάσχειν ἐστὶ καὶ τὸ κινεῖσθαι, τὸ δὲ κινεῖν καὶ 

ποιεῖν ἑτέρας δυνάµεως. ∆ῆλον δὲ καὶ ἐπὶ τῶν τέχνῃ καὶ 
ἐπὶ τῶν φύσει γινοµένων· οὐ γὰρ αὐτὸ ποιεῖ τὸ ὕδωρ ζῷον 
ἐξ αὑτοῦ, οὐδὲ τὸ ξύλον κλίνην, ἀλλ' ἡ τέχνη. Ὥστε καὶ οὗτοι 
διὰ τοῦτο λέγουσιν οὐκ ὀρθῶς, καὶ ὅτι παραλείπουσι τὴν κυριω- 
τέραν αἰτίαν· ἐξαιροῦσι γὰρ τὸ τί ἦν εἶναι καὶ τὴν µορφήν. 
Ἔτι δὲ καὶ τὰς δυνάµεις ἀποδιδόασι τοῖς σώµασι, δι' ἃς 
γεννῶσι, λίαν ὀργανικῶς, ἀφαιροῦντες τὴν κατὰ τὸ εἶδος 
αἰτίαν. Ἐπειδὴ γὰρ πέφυκεν, ὥς φασι, τὸ µὲν θερµὸν 
διακρίνειν τὸ δὲ ψυχρὸν συνιστάναι, καὶ τῶν ἄλλων ἕκαστον 
τὸ µὲν ποιεῖν τὸ δὲ πάσχειν, ἐκ τούτων λέγουσι καὶ 
διὰ τούτων ἅπαντα τἆλλα γίνεσθαι καὶ φθείρεσθαι· φαίνεται 
δὲ καὶ τὸ πῦρ αὐτὸ κινούµενον καὶ πάσχον. Ἔτι δὲ 
παραπλήσιον ποιοῦσιν ὥσπερ εἴ τις τῷ πρίονι καὶ ἑκάστῳ 
τῶν ὀργάνων ἀπονέµοι τὴν αἰτίαν τῶν γινοµένων· ἀνάγκη 
γὰρ πρίονος ὄντος διαιρεῖσθαι καὶ ξέοντος λεαίνεσθαι, καὶ ἐπὶ 
τῶν ἄλλων ὁµοίως. Ὥστ' εἰ ὅτι µάλιστα ποιεῖ καὶ κινεῖ τὸ 
πῦρ, ἀλλὰ πῶς κινεῖ οὐχ ὁρῶσιν, ὅτι χεῖρον ἢ τὰ ὄργανα. 
 Ἡµῖν δὲ καθόλου τε πρότερον εἴρηται περὶ τῶν αἰτίων, 
καὶ νῦν διώρισται περί τε τῆς ὕλης καὶ τῆς µορφῆς.   
 Ἔτι δὲ ἐπεὶ ἡ κατὰ τὴν φορὰν κίνησις δέδεικται 



ὅτι ἀίδιος, ἀνάγκη τούτων ὄντων καὶ γένεσιν εἶναι συνεχῶς· ἡ 

γὰρ φορὰ ποιήσει τὴν γένεσιν ἐνδελεχῶς διὰ τὸ προσάγειν 
καὶ ἀπάγειν τὸ γεννητικόν. Ἅµα δὲ δῆλον ὅτι καὶ τὸ πρότερον 
καλῶς εἴρηται, τὸ πρώτην τῶν µεταβολῶν τὴν φορὰν 
ἀλλὰ µὴ τὴν γένεσιν εἰπεῖν· πολὺ γὰρ εὐλογώτερον τὸ 
ὂν τῷ µὴ ὄντι γενέσεως αἴτιον εἶναι ἢ τὸ µὴ ὂν τῷ 
ὄντι τοῦ εἶναι. Τὸ µὲν οὖν φερόµενον ἔστι, τὸ δὲ γινόµενον 
οὐκ ἔστιν· διὸ καὶ ἡ φορὰ προτέρα τῆς γενέσεως. Ἐπεὶ δ' 
ὑπόκειται καὶ δέδεικται συνεχὴς οὖσα τοῖς πράγµασι καὶ 
γένεσις καὶ φθορά, φαµὲν δ' αἰτίαν εἶναι τὴν φορὰν τοῦ 
γίνεσθαι, φανερὸν ὅτι µιᾶς µὲν οὔσης τῆς φορᾶς οὐκ ἐνδέχεται 
γίνεσθαι ἄµφω διὰ τὸ ἐναντία εἶναι· τὸ γὰρ αὐτὸ καὶ 
ὡσαύτως ἔχον ἀεὶ τὸ αὐτὸ πέφυκε ποιεῖν. Ὥστε ἤτοι 
γένεσις ἀεὶ ἔσται ἢ φθορά. ∆εῖ <δὴ> πλείους εἶναι τὰς 
κινήσεις καὶ ἐναντίας, ἢ τῇ φορᾷ ἢ τῇ ἀνωµαλίᾳ· τῶν γὰρ 
ἐναντίων τἀναντία αἴτια· διὸ καὶ οὐχ ἡ πρώτη φορὰ αἰτία 
ἐστὶ γενέσεως καὶ φθορᾶς, ἀλλ' ἡ κατὰ τὸν λοξὸν κύκλον· 
ἐν ταύτῃ γὰρ καὶ τὸ συνεχές ἐστι καὶ τὸ κινεῖσθαι δύο 
κινήσεις· ἀνάγκη γάρ, εἴ γε ἀεὶ ἔσται συνεχὴς γένεσις καὶ 
φθορά, ἀεὶ µέν τι κινεῖσθαι, ἵνα µὴ ἐπιλείπωσιν αὗται 
αἱ µεταβολαί, δύο δ', ὅπως µὴ θάτερον συµβαίνῃ µόνον.   
                          Τῆς 

µὲν οὖν συνεχείας ἡ τοῦ ὅλου φορὰ αἰτία, τοῦ δὲ προσιέναι 
καὶ ἀπιέναι ἡ ἔγκλισις· συµβαίνει γὰρ ὁτὲ µὲν πόρρω γίνεσθαι 
ὁτὲ δ' ἐγγύς. Ἀνίσου δὲ τοῦ διαστήµατος ὄντος ἀνώµαλος 
ἔσται ἡ κίνησις· ὥστ' εἰ τῷ προσιέναι καὶ ἐγγὺς εἶναι 
γεννᾷ, τῷ ἀπιέναι ταὐτὸν τοῦτο καὶ πόρρω γίνεσθαι φθείρει, 
καὶ εἰ τῷ πολλάκις προσελθεῖν γεννᾷ, καὶ τῷ πολλάκις 
ἀπελθεῖν φθείρει· τῶν γὰρ ἐναντίων τἀναντία αἴτια. Καὶ ἐν 
ἴσῳ χρόνῳ καὶ ἡ φθορὰ καὶ ἡ γένεσις ἡ κατὰ φύσιν. ∆ιὸ 
καὶ οἱ χρόνοι καὶ οἱ βίοι ἑκάστων ἀριθµὸν ἔχουσι καὶ τούτῳ 
διορίζονται· πάντων γάρ ἐστι τάξις, καὶ πᾶς βίος καὶ χρόνος 
µετρεῖται περιόδῳ, πλὴν οὐ τῇ αὐτῇ πάντες, ἀλλ' οἱ 
µὲν ἐλάττονι οἱ δὲ πλείονι· τοῖς µὲν γὰρ ἐνιαυτός, τοῖς δὲ 
µείζων, τοῖς δὲ ἐλάττων ἡ περίοδός ἐστι τὸ µέτρον. 
Φαίνεται δὲ καὶ κατὰ τὴν αἴσθησιν ὁµολογούµενα τοῖς παρ' ἡµῶν 
λόγοις· ὁρῶµεν γὰρ ὅτι προσιόντος µὲν τοῦ ἡλίου γένεσίς ἐστιν, 
ἀπιόντος δὲ φθίσις, καὶ ἐν ἴσῳ χρόνῳ ἑκάτερον· ἴσος γὰρ 
ὁ χρόνος τῆς φθορᾶς καὶ τῆς γενέσεως τῆς κατὰ φύσιν. 
Ἀλλὰ συµβαίνει πολλάκις ἐν ἐλάττονι φθείρεσθαι διὰ τὴν 
πρὸς ἄλληλα σύγκρασιν· ἀνωµάλου γὰρ οὔσης τῆς ὕλης 
καὶ οὐ πανταχοῦ τῆς αὐτῆς ἀνάγκη καὶ τὰς γενέσεις 
ἀνωµάλους εἶναι καὶ τὰς µὲν θάττους τὰς δὲ βραδυτέρας, ὥστε 



 
Bekker page 336b, line 24 
 
συµβαίνει διὰ τὴν τούτων γένεσιν ἄλλοις γίνεσθαι φθοράν. 
Ἀεὶ δ', ὥσπερ εἴρηται, συνεχὴς ἔσται ἡ γένεσις καὶ ἡ φθορά,   
καὶ οὐδέποτε ὑπολείψει δι' ἣν εἴποµεν αἰτίαν. Τοῦτο δ' 
εὐλόγως συµβέβηκεν· ἐπεὶ γὰρ ἐν ἅπασιν ἀεὶ τοῦ βελτίονος 
ὀρέγεσθαί φαµεν τὴν φύσιν, βέλτιον δὲ τὸ εἶναι ἢ τὸ µὴ 
εἶναι (τὸ δ' εἶναι ποσαχῶς λέγοµεν ἐν ἄλλοις εἴρηται), 
τοῦτο δ' ἀδύνατον ἐν ἅπασιν ὑπάρχειν διὰ τὸ πόρρω τῆς 
ἀρχῆς ἀφίστασθαι, τῷ λειποµένῳ τρόπῳ συνεπλήρωσε τὸ 
ὅλον ὁ θεός, ἐνδελεχῆ ποιήσας τὴν γένεσιν· οὕτω γὰρ ἂν 
µάλιστα συνείροιτο τὸ εἶναι διὰ τὸ ἐγγύτατα εἶναι τῆς οὐσίας 
τὸ γίνεσθαι ἀεὶ καὶ τὴν γένεσιν. Τούτου δ' αἴτιον, ὥσπερ 
εἴρηται πολλάκις, ἡ κύκλῳ φορά· µόνη γὰρ συνεχής. ∆ιὸ 
καὶ τἆλλα ὅσα µεταβάλλει εἰς ἄλληλα κατὰ τὰ πάθη καὶ 
τὰς δυνάµεις, οἷον τὰ ἁπλᾶ σώµατα, µιµεῖται τὴν κύκλῳ 
φοράν· ὅταν γὰρ ἐξ ὕδατος ἀὴρ γένηται καὶ ἐξ ἀέρος 
πῦρ καὶ πάλιν ἐκ πυρὸς ὕδωρ, κύκλῳ φαµὲν περιεληλυ- 
θέναι τὴν γένεσιν διὰ τὸ πάλιν ἀνακάµπτειν. Ὥστε καὶ 
ἡ εὐθεῖα φορὰ µιµουµένη τὴν κύκλῳ συνεχής ἐστιν. 
                        Ἅµα δὲ 
δῆλον ἐκ τούτων ὅ τινες ἀποροῦσιν, διὰ τί ἑκάστου τῶν σωµά- 
των εἰς τὴν οἰκείαν φεροµένου χώραν ἐν τῷ ἀπείρῳ χρόνῳ 

οὐ διεστᾶσι τὰ σώµατα. Αἴτιον γὰρ τούτου ἐστὶν ἡ εἰς ἄλληλα 
µετάβασις· εἰ γὰρ ἕκαστον ἔµενεν ἐν τῇ αὑτοῦ χώρᾳ καὶ 
µὴ µετέβαλλεν ὑπὸ τοῦ πλησίον, ἤδη ἂν διεστήκεσαν. 
Μεταβάλλει µὲν οὖν διὰ τὴν φορὰν διπλῆν οὖσαν· διὰ δὲ τὸ 
µεταβάλλειν οὐκ ἐνδέχεται µένειν οὐδὲν αὐτῶν ἐν οὐδεµιᾷ 
χώρᾳ τεταγµένῃ.   
         ∆ιότι µὲν οὖν ἔστι γένεσις καὶ φθορὰ καὶ 
διὰ τίν' αἰτίαν, καὶ τί τὸ γενητὸν καὶ φθαρτόν, φανερὸν ἐκ 
τῶν εἰρηµένων. Ἐπεὶ δ' ἀνάγκη εἶναί τι τὸ κινοῦν εἰ κίνησις 
ἔσται, ὥσπερ εἴρηται πρότερον ἐν ἑτέροις, καὶ εἰ ἀεί, ὅτι ἀεί 
τι δεῖ εἶναι, καὶ εἰ συνεχής, ἓν τὸ αὐτὸ καὶ ἀκίνητον καὶ 
ἀγένητον καὶ ἀναλλοίωτον, καὶ εἰ πλείους εἶεν αἱ κύκλῳ 
κινήσεις, πλείους µέν, πάσας δέ πως εἶναι ταύτας ἀνάγκη 
ὑπὸ µίαν ἀρχήν· συνεχοῦς δ' ὄντος τοῦ χρόνου ἀνάγκη τὴν 
κίνησιν συνεχῆ εἶναι, εἴπερ ἀδύνατον χρόνον χωρὶς κινήσεως 
εἶναι· συνεχοῦς ἄρα τινὸς ἀριθµὸς ὁ χρόνος, τῆς κύκλῳ ἄρα, 
καθάπερ ἐν τοῖς ἐν ἀρχῇ λόγοις διωρίσθη. Συνεχὴς δ' ἡ 
κίνησις πότερον τῷ τὸ κινούµενον συνεχὲς εἶναι ἢ τῷ τὸ ἐν ᾧ 
κινεῖται, οἷον τὸν τόπον λέγω ἢ τὸ πάθος; δῆλον δὴ ὅτι τῷ 
τὸ κινούµενον· πῶς γὰρ τὸ πάθος συνεχὲς ἀλλ' ἢ τῷ τὸ 
πρᾶγµα ᾧ συµβέβηκε συνεχὲς εἶναι; εἰ δὲ καὶ τῷ ἐν ᾧ, 

µόνῳ τοῦτο τῷ τόπῳ ὑπάρχει· µέγεθος γάρ τι ἔχει, τούτου 
δὲ τὸ κύκλῳ µόνον συνεχές, ὥστε αὐτὸ αὑτῷ ἀεὶ συνεχές. 
Τοῦτο ἄρα ἐστὶν ὃ ποιεῖ συνεχῆ κίνησιν, τὸ κύκλῳ σῶµα 
φερόµενον· ἡ δὲ κίνησις τὸν χρόνον. 
 Ἐπεὶ δ' ἐν τοῖς συνεχῶς κινουµένοις κατὰ γένεσιν ἢ 
ἀλλοίωσιν ἢ ὅλως µεταβολὴν ὁρῶµεν τὸ ἐφεξῆς ὂν καὶ 
γινόµενον τόδε µετὰ τόδε ὥστε µὴ διαλείπειν, σκεπτέον 
 
πότερον ἔστι τι ὃ ἐξ ἀνάγκης ἔσται, ἢ οὐδέν, ἀλλὰ πάντα ἐνδέ-   
χεται µὴ γενέσθαι. Ὅτι µὲν γὰρ ἔνια, δῆλον, καὶ εὐθὺς τὸ 
ἔσται καὶ τὸ µέλλον ἕτερον διὰ τοῦτο· ὃ µὲν γὰρ ἀληθὲς 
εἰπεῖν ὅτι ἔσται, δεῖ τοῦτο εἶναί ποτε ἀληθὲς ὅτι ἐστίν· ὃ δὲ 
νῦν ἀληθὲς εἰπεῖν ὅτι µέλλει, οὐδὲν κωλύει µὴ γενέσθαι· 
µέλλων γὰρ ἂν βαδίζειν τις οὐκ ἂν βαδίσειεν. Ὅλως δ', 
ἐπεὶ ἐνδέχεται ἔνια τῶν ὄντων καὶ µὴ εἶναι, δῆλον ὅτι καὶ 
τὰ γινόµενα οὕτως ἕξει, καὶ οὐκ ἐξ ἀνάγκης τοῦτ' ἔσται. 
Πότερον οὖν ἅπαντα τοιαῦτα ἢ οὔ, ἀλλ' ἔνια ἀναγκαῖον ἁπλῶς 
γίνεσθαι, καὶ ἔστιν ὥσπερ ἐπὶ τοῦ εἶναι τὰ µὲν ἀδύνατα µὴ 
εἶναι τὰ δὲ δυνατά, οὕτως καὶ περὶ τὴν γένεσιν; οἷον τροπὰς 
ἆρα ἀνάγκη γενέσθαι, καὶ οὐχ οἷόν τε µὴ ἐνδέχεσθαι; 
 Εἰ δὴ τὸ πρότερον ἀνάγκη γενέσθαι, εἰ τὸ ὕστερον ἔσται, οἷον 

εἰ οἰκία, θεµέλιον, εἰ δὲ τοῦτο, πηλόν, ἆρ' οὖν καὶ εἰ θεµέλιος 
γέγονεν, ἀνάγκη οἰκίαν γενέσθαι; ἢ οὐκέτι, εἰ µὴ κἀκεῖνο 
ἀνάγκη γενέσθαι ἁπλῶς· εἰ δὲ τοῦτο, ἀνάγκη καὶ θεµελίου 
γενοµένου γενέσθαι οἰκίαν· οὕτω γὰρ ἦν τὸ πρότερον ἔχον 
πρὸς τὸ ὕστερον, ὥστ' εἰ ἐκεῖνο ἔσται, ἀνάγκη ἐκεῖνο 
πρότερον. Εἰ τοίνυν ἀνάγκη γενέσθαι τὸ ὕστερον, καὶ τὸ 
πρότερον ἀνάγκη· καὶ εἰ τὸ πρότερον, καὶ τὸ ὕστερον τοίνυν 
ἀνάγκη, ἀλλ' οὐ δι' ἐκεῖνο, ἀλλ' ὅτι ὑπέκειτο ἐξ ἀνάγκης 
ἐσόµενον. Ἐν οἷς ἄρα τὸ ὕστερον ἀνάγκη εἶναι, ἐν τούτοις 
ἀντιστρέφει, καὶ ἀεὶ τοῦ προτέρου γενοµένου ἀνάγκη γενέσθαι 
τὸ ὕστερον. Εἰ µὲν οὖν εἰς ἄπειρον εἶσιν ἐπὶ τὸ κάτω, οὐκ 
ἔσται ἀνάγκη τὸ ὕστερον τόδε γενέσθαι ἁπλῶς. Ἀλλ' ἐξ ὑπο-   
θέσεως· ἀεὶ γὰρ ἕτερον ἔµπροσθεν ἀνάγκη ἔσται, δι' ὃ 
ἐκεῖνο ἀνάγκη γενέσθαι. Ὥστ' εἰ µή ἐστιν ἀρχὴ τοῦ ἀπείρου, 
οὐδὲ πρῶτον ἔσται οὐδὲν δι' ὃ ἀναγκαῖον ἔσται γενέσθαι. Ἀλλὰ 
µὴν οὐδ' ἐν τοῖς πέρας ἔχουσι τοῦτ' ἔσται εἰπεῖν ἀληθῶς, 
ὅτι ἁπλῶς ἀνάγκη γενέσθαι, οἷον οἰκίαν, ὅταν θεµέλιος γένηται· 
ὅταν γὰρ γένηται, εἰ µὴ ἀεὶ τοῦτο ἀνάγκη γίνεσθαι, συµβή- 
σεται ἀεὶ εἶναι τὸ ἐνδεχόµενον µὴ ἀεὶ εἶναι. Ἀλλὰ δεῖ 
τῇ γενέσει ἀεὶ εἶναι, εἰ ἐξ ἀνάγκης αὐτοῦ ἐστιν ἡ γένεσις· 
τὸ γὰρ ἐξ ἀνάγκης καὶ ἀεὶ ἅµα· ὃ γὰρ εἶναι ἀνάγκη 

οὐχ οἷόν τε µὴ εἶναι· ὥστ' εἰ ἔστιν ἐξ ἀνάγκης, ἀίδιόν 
ἐστι, καὶ εἰ ἀίδιον, ἐξ ἀνάγκης. Καὶ εἰ ἡ γένεσις τοίνυν ἐξ 
ἀνάγκης, ἀίδιος ἡ γένεσις τούτου, καὶ εἰ ἀίδιος, ἐξ ἀνάγκης. 
Εἰ ἄρα τινὸς ἐξ ἀνάγκης ἁπλῶς ἡ γένεσις, ἀνάγκη ἀνακυκλεῖν 
καὶ ἀνακάµπτειν. Ἀνάγκη γὰρ ἤτοι πέρας ἔχειν τὴν 
γένεσιν ἢ µή, καὶ εἰ µή, ἢ εἰς εὐθὺ ἢ κύκλῳ. Τούτων δ' 
εἴπερ ἔσται ἀίδιος, οὐκ εἰς εὐθὺ οἷόν τε διὰ τὸ µηδαµῶς εἶναι 
ἀρχὴν µήτ' ἂν κάτω, ὡς ἐπὶ τῶν ἐσοµένων λαµβανοµένων, 
µήτ' ἄνω, ὡς ἐπὶ τῶν γενοµένων· ἀνάγκη δ' εἶναι ἀρχήν, 
µὴ πεπερασµένης οὔσης, καὶ ἀίδιον εἶναι. ∆ιὸ ἀνάγκη 
κύκλῳ εἶναι. Ἀντιστρέφειν ἄρα ἀνάγκη ἔσται, οἷον εἰ τοδὶ ἐξ 
ἀνάγκης, καὶ τὸ πρότερον ἄρα· ἀλλὰ µὴν εἰ τοῦτο, καὶ τὸ 
ὕστερον ἀνάγκη γενέσθαι. Καὶ τοῦτο ἀεὶ δὴ συνεχῶς· οὐδὲν 
γὰρ τοῦτο διαφέρει λέγειν διὰ δύο ἢ πολλῶν. Ἐν τῇ κύκλῳ   
ἄρα κινήσει καὶ γενέσει ἐστὶ τὸ ἐξ ἀνάγκης ἁπλῶς· καὶ 
εἴτε κύκλῳ, ἀνάγκη ἕκαστον γίνεσθαι καὶ γεγονέναι, καὶ εἰ 
ἀνάγκη, ἡ τούτων γένεσις κύκλῳ. 
                Ταῦτα µὲν δὴ εὐλόγως, 
ἐπεὶ ἀίδιος καὶ ἄλλως ἐφάνη ἡ κύκλῳ κίνησις καὶ ἡ τοῦ 
οὐρανοῦ, ὅτι ταῦτα ἐξ ἀνάγκης γίνεται καὶ ἔσται, ὅσαι 
ταύτης κινήσεις καὶ ὅσαι διὰ ταύτην· εἰ γὰρ τὸ κύκλῳ 
 
Bekker page 338b, line 2 
 
κινούµενον ἀεί τι κινεῖ, ἀνάγκη καὶ τούτων κύκλῳ εἶναι τὴν 
κίνησιν, οἷον τῆς ἄνω φορᾶς οὔσης κύκλῳ ὁ ἥλιος ὡδί, ἐπεὶ 
δ' οὕτως, αἱ ὧραι διὰ τοῦτο κύκλῳ γίνονται καὶ ἀνα- 
κάµπτουσιν, τούτων δ' οὕτω γινοµένων πάλιν τὰ ὑπὸ τούτων. 
Τί οὖν δή ποτε τὰ µὲν οὕτω φαίνεται, οἷον ὕδατα καὶ ἀὴρ 
κύκλῳ γινόµενα, καὶ εἰ µὲν νέφος ἔσται, δεῖ ὗσαι, καὶ εἰ 
ὕσει γε, δεῖ καὶ νέφος εἶναι, ἄνθρωποι δὲ καὶ ζῷα οὐκ 
ἀνακάµπτουσιν εἰς αὑτοὺς ὥστε πάλιν γίνεσθαι τὸν αὐτόν· οὐ 
γὰρ ἀνάγκη, εἰ ὁ πατὴρ ἐγένετο, σὲ γενέσθαι· ἀλλ' εἰ σύ, 
ἐκεῖνον. Εἰς εὐθὺ δὲ ἔοικεν εἶναι αὕτη ἡ γένεσις. 
                        Ἀρχὴ δὲ 
τῆς σκέψεως πάλιν αὕτη, πότερον ὁµοίως ἅπαντα ἀνα- 
κάµπτει ἢ οὔ, ἀλλὰ τὰ µὲν ἀριθµῷ τὰ δὲ εἴδει µόνον. 
Ὅσων µὲν οὖν ἄφθαρτος ἡ οὐσία ἡ κινουµένη, φανερὸν ὅτι καὶ 
ἀριθµῷ ταὐτὰ ἔσται (ἡ γὰρ κίνησις ἀκολουθεῖ τῷ κινου- 
µένῳ), ὅσων δὲ µὴ ἀλλὰ φθαρτή, ἀνάγκη τῷ εἴδει, ἀριθµῷ δὲ   
µὴ ἀνακάµπτειν. ∆ιὸ ὕδωρ ἐξ ἀέρος καὶ ἀὴρ ἐξ ὕδατος εἴδει 
ὁ αὐτός, οὐκ ἀριθµῷ. Εἰ δὲ καὶ ταῦτα ἀριθµῷ, ἀλλ' οὐχ 
ὧν ἡ οὐσία γίνεται οὖσα τοιαύτη οἵα ἐνδέχεσθαι µὴ εἶναι.   
      

ΤΩΝ ΠΕΡΙ ΤΑ ΖΩΙΑ ΙΣΤΟΡΙΩΝ 

 Τῶν ἐν τοῖς ζῴοις µορίων τὰ µέν ἐστιν ἀσύνθετα, ὅσα 
διαιρεῖται εἰς ὁµοιοµερῆ, οἷον σάρκες εἰς σάρκας, τὰ δὲ σύν- 
θετα, ὅσα εἰς ἀνοµοιοµερῆ, οἷον ἡ χεὶρ οὐκ εἰς χεῖρας διαι- 
ρεῖται οὐδὲ τὸ πρόσωπον εἰς πρόσωπα. Τῶν δὲ τοιούτων ἔνια οὐ 
µόνον µέρη ἀλλὰ καὶ µέλη καλεῖται. Τοιαῦτα δ' ἐστὶν ὅσα 
τῶν µερῶν ὅλα ὄντα ἕτερα µέρη ἔχει ἐν αὑτοῖς, οἷον κε- 
φαλὴ καὶ σκέλος καὶ χεὶρ καὶ ὅλος ὁ βραχίων καὶ ὁ θώ- 
ραξ· ταῦτα γὰρ αὐτά τ' ἐστὶ µέρη ὅλα, καὶ ἔστιν αὐτῶν 
ἕτερα µόρια. Πάντα δὲ τὰ ἀνοµοιοµερῆ σύγκειται ἐκ τῶν 
ὁµοιοµερῶν, οἷον χεὶρ ἐκ σαρκὸς καὶ νεύρων καὶ ὀστῶν. 
                          Ἔχει 
δὲ τῶν ζῴων ἔνια µὲν πάντα τὰ µόρια ταὐτὰ ἀλλήλοις, 
ἔνια δ' ἕτερα. Ταὐτὰ δὲ τὰ µὲν εἴδει τῶν µορίων ἐστίν, οἷον 
ἀνθρώπου ῥὶς καὶ ὀφθαλµὸς ἀνθρώπου ῥινὶ καὶ ὀφθαλµῷ, 
καὶ σαρκὶ σὰρξ καὶ ὀστῷ ὀστοῦν· τὸν αὐτὸν δὲ τρόπον καὶ 
ἵππου καὶ τῶν ἄλλων ζῴων, ὅσα τῷ εἴδει ταὐτὰ λέγοµεν 
ἑαυτοῖς· ὁµοίως γὰρ ὥσπερ τὸ ὅλον ἔχει πρὸς τὸ ὅλον, καὶ 
τῶν µορίων ἔχει ἕκαστον πρὸς ἕκαστον. Τὰ δὲ ταὐτὰ µέν ἐστιν, 
διαφέρει δὲ καθ' ὑπεροχὴν καὶ ἔλλειψιν, ὅσων τὸ γένος ἐστὶ 
ταὐτόν. Λέγω δὲ γένος οἷον ὄρνιθα καὶ ἰχθύν· τούτων γὰρ   
ἑκάτερον ἔχει διαφορὰν κατὰ τὸ γένος, καὶ ἔστιν εἴδη πλείω 

ἰχθύων καὶ ὀρνίθων. ∆ιαφέρει δὲ σχεδὸν τὰ πλεῖστα τῶν µο- 
ρίων ἐν αὑτοῖς παρὰ τὰς τῶν παθηµάτων ἐναντιώσεις, οἷον 
Χρώµατος καὶ σχήµατος, τῷ τὰ µὲν µᾶλλον αὐτὰ πε- 
πονθέναι τὰ δ' ἧττον, ἔτι δὲ πλήθει καὶ ὀλιγότητι καὶ µε- 
γέθει καὶ σµικρότητι καὶ ὅλως ὑπεροχῇ καὶ ἐλλείψει. Τὰ 
µὲν γάρ ἐστι µαλακόσαρκα αὐτῶν τὰ δὲ σκληρόσαρκα, 
καὶ τὰ µὲν µακρὸν ἔχει τὸ ῥύγχος τὰ δὲ βραχύ, καὶ 
τὰ µὲν πολύπτερα τὰ δ' ὀλιγόπτερά ἐστιν. Οὐ µὴν ἀλλ' 
ἔνιά γε καὶ ἐν τούτοις ἕτερα ἑτέροις µόρια ὑπάρχει, οἷον τὰ 
µὲν ἔχει πλῆκτρα τὰ δ' οὔ, καὶ τὰ µὲν λόφον ἔχει τὰ 
δ' οὐκ ἔχει. Ἀλλ' ὡς εἰπεῖν τὰ πλεῖστα καὶ ἐξ ὧν µερῶν ὁ 
πᾶς ὄγκος συνέστηκεν, ἢ ταὐτά ἐστιν ἢ διαφέρει τοῖς τ' ἐναν- 
τίοις καὶ καθ' ὑπεροχὴν καὶ ἔλλειψιν· τὸ γὰρ µᾶλλον καὶ 
ἧττον ὑπεροχὴν ἄν τις καὶ ἔλλειψιν θείη. Ἔνια δὲ τῶν ζῴων 
οὔτε εἴδει τὰ µόρια ταὐτὰ ἔχει οὔτε καθ' ὑπεροχὴν καὶ ἔλ- 
λειψιν, ἀλλὰ κατ' ἀναλογίαν, οἷον πέπονθεν ὀστοῦν πρὸς ἄ- 
κανθαν καὶ ὄνυξ πρὸς ὁπλὴν καὶ χεὶρ πρὸς χηλὴν καὶ πρὸς 
πτερὸν λεπίς· ὃ γὰρ ἐν ὄρνιθι πτερόν, τοῦτο ἐν τῷ ἰχθύι ἐστὶ λε- 
 
πίς. Κατὰ µὲν οὖν τὰ µόρια ἃ ἔχουσιν ἕκαστα τῶν ζῴων, τοῦτόν 



τε τὸν τρόπον ἕτερά ἐστι καὶ ταὐτά, καὶ ἔτι τῇ θέσει τῶν 

µερῶν· πολλὰ γὰρ τῶν ζῴων ἔχει µὲν ταὐτὰ µέρη, ἀλλὰ 
κείµενα οὐχ ὡσαύτως, οἷον µαστοὺς τὰ µὲν ἐν τῷ στήθει τὰ   
δὲ πρὸς τοῖς µηροῖς. 
           Ἔστι δὲ τῶν ὁµοιοµερῶν τὰ µὲν µα- 
λακὰ καὶ ὑγρά, τὰ δὲ ξηρὰ καὶ στερεά, ὑγρὰ µέν, ἢ ὅλως 
ἢ ἕως ἂν ᾖ ἐν τῇ φύσει, οἷον αἷµα, ἰχώρ, πιµελή, στέαρ, 
µυελός, γονή, χολή, γάλα ἐν τοῖς ἔχουσι, σάρξ τε καὶ 
τὰ τούτοις ἀνάλογον, ἔτι ἄλλον τρόπον τὰ περιττώµατα, 
οἷον φλέγµα, καὶ τὰ ὑποστήµατα τῆς κοιλίας καὶ κύστεως· 
ξηρὰ δὲ καὶ στερεὰ οἷον νεῦρον, δέρµα, φλέψ, θρίξ, ὀστοῦν, 
χόνδρος, ὄνυξ, κέρας (ὁµώνυµον γὰρ τὸ µέρος, ὅταν τῷ 
σχήµατι καὶ τὸ ὅλον λέγηται κέρας), ἔτι ὅσα ἀνάλογον 
τούτοις. 
     Αἱ δὲ διαφοραὶ τῶν ζῴων εἰσὶ κατά τε τοὺς βίους καὶ 
τὰς πράξεις καὶ τὰ ἤθη καὶ τὰ µόρια, περὶ ὧν τύπῳ µὲν 
εἴπωµεν πρῶτον, ὕστερον δὲ περὶ ἕκαστον γένος ἐπιστήσαντες 
ἐροῦµεν. Εἰσὶ δὲ διαφοραὶ κατὰ µὲν τοὺς βίους καὶ τὰ ἤθη 
καὶ τὰς πράξεις αἱ τοιαίδε, ᾗ τὰ µὲν ἔνυδρα αὐτῶν ἐστι τὰ 
δὲ χερσαῖα, ἔνυδρα δὲ διχῶς, τὰ µὲν ὅτι τὸν βίον καὶ τὴν 
τροφὴν ποιεῖται ἐν τῷ ὑγρῷ, καὶ δέχεται τὸ ὑγρὸν καὶ 
ἀφίησι, τούτου δὲ στερισκόµενα οὐ δύναται ζῆν, οἷον πολλοῖς 

συµβαίνει τῶν ἰχθύων· τὰ δὲ τὴν µὲν τροφὴν ποιεῖται καὶ 
τὴν διατριβὴν ἐν τῷ ὑγρῷ, οὐ µέντοι δέχεται τὸ ὕδωρ ἀλλὰ 
τὸν ἀέρα, καὶ γεννᾷ ἔξω. Πολλὰ δ' ἐστὶ τοιαῦτα καὶ πεζά, 
ὥσπερ ἐνυδρὶς καὶ λάταξ καὶ κροκόδειλος, καὶ πτηνά, οἷον 
αἴθυια καὶ κολυµβίς, καὶ ἄποδα, οἷον ὕδρος. Ἔνια δὲ τὴν 
µὲν τροφὴν ἐν τῷ ὑγρῷ ποιεῖται καὶ οὐ δύναται ζῆν ἐκτός, 
οὐ µέντοι δέχεται οὔτε τὸν ἀέρα οὔτε τὸ ὑγρόν, οἷον ἀκαλήφη 
καὶ τὰ ὄστρεα. Τῶν δ' ἐνύδρων τὰ µέν ἐστι θαλάττια, τὰ δὲ   
ποτάµια, τὰ δὲ λιµναῖα, τὰ δὲ τελµατιαῖα, οἷον βάτρα- 
χος καὶ κορδύλος. 
         Τῶν δὲ χερσαίων τὰ µὲν δέχεται τὸν 
ἀέρα καὶ ἀφίησιν, ὃ καλεῖται ἀναπνεῖν καὶ ἐκπνεῖν, οἷον 
ἄνθρωπος καὶ πάντα ὅσα πλεύµονα ἔχει τῶν χερσαίων· τὰ 
δὲ τὸν ἀέρα µὲν οὐ δέχεται, ζῇ δὲ καὶ τὴν τροφὴν ἔχει ἐν τῇ 
γῇ, οἷον σφὴξ καὶ µέλιττα καὶ τὰ ἄλλα ἔντοµα. Καλῶ δ' 
ἔντοµα ὅσα ἔχει κατὰ τὸ σῶµα ἐντοµάς, ἢ ἐν τοῖς ὑπτίοις 
ἢ ἐν τούτοις τε καὶ τοῖς πρανέσιν. Καὶ τῶν µὲν χερσαίων 
πολλά, ὥσπερ εἴρηται, ἐκ τοῦ ὑγροῦ τὴν τροφὴν πορίζεται 
τῶν δ' ἐνύδρων καὶ δεχοµένων τὴν θάλατταν οὐδὲν ἐκ τῆς 
γῆς. Ἔνια δὲ τῶν ζῴων τὸ µὲν πρῶτον ζῇ ἐν τῷ ὑγρῷ, 
ἔπειτα µεταβάλλει εἰς ἄλλην µορφὴν καὶ ζῇ ἔξω, οἷον 

ἐπὶ τῶν ἐν τοῖς ποταµοῖς ἀσκαρίδων· γίνεται γὰρ ἐξ αὐτῶν ὁ 
οἶστρος. 
   Ἔτι τὰ µέν ἐστι µόνιµα τῶν ζῴων, τὰ δὲ µεταβλη- 
τικά. Ἔστι δὲ τὰ µόνιµα ἐν τῷ ὑγρῷ· τῶν δὲ χερσαίων οὐδὲν 
µόνιµον. Ἐν δὲ τῷ ὑγρῷ πολλὰ τῷ προσπεφυκέναι ζῇ, οἷον 
γένη ὀστρέων πολλά. ∆οκεῖ δὲ καὶ ὁ σπόγγος ἔχειν τινὰ 
αἴσθησιν· σηµεῖον δ' ὅτι χαλεπώτερον ἀποσπᾶται, ἂν µὴ 
γένηται λαθραίως ἡ κίνησις, ὥς φασιν. Τὰ δὲ καὶ προσφύε- 
ται καὶ ἀπολύεται, οἷόν ἐστι γένος τι τῆς καλουµένης ἀκα- 
λήφης· τούτων γάρ τινες νύκτωρ ἀπολυόµεναι νέµονται. 
Πολλὰ δ' ἀπολελυµένα µέν ἐστιν ἀκίνητα δέ, οἷον ὄστρεα καὶ   
τὰ καλούµενα ὁλοθούρια. Τὰ δὲ νευστικά, οἷον ἰχθύες καὶ τὰ 
µαλάκια καὶ τὰ µαλακόστρακα, οἷον κάραβοι. Τὰ δὲ πο- 
ρευτικά, οἷον τὸ τῶν καρκίνων γένος· τοῦτο γὰρ ἔνυδρον ὂν 
τὴν φύσιν πορευτικόν ἐστιν. 
             Τῶν δὲ χερσαίων ἐστὶ τὰ µὲν 
πτηνά, ὥσπερ ὄρνιθες καὶ µέλιτται, καὶ ταῦτ' ἄλλον τρό- 
πον ἀλλήλων, τὰ δὲ πεζά. Καὶ τῶν πεζῶν τὰ µὲν πορευ- 
τικά, τὰ δ' ἑρπυστικά, τὰ δ' ἰλυσπαστικά. Πτηνὸν δὲ µόνον 
οὐδέν ἐστιν, ὥσπερ νευστικὸν µόνον ἰχθύς· καὶ γὰρ τὰ δερµό- 
πτερα πεζεύει, καὶ νυκτερίδι πόδες εἰσί, καὶ τῇ φώκῃ κε- 

κολοβωµένοι πόδες. Καὶ τῶν ὀρνίθων εἰσί τινες κακόποδες, 
οἳ διὰ τοῦτο καλοῦνται ἄποδες· ἔστι δ' εὔπτερον τοῦτο τὸ ὀρνί- 
θιον. Σχεδὸν δὲ καὶ τὰ ὅµοια αὐτῷ εὔπτερα µὲν κακό- 
ποδα δ' ἐστίν, οἷον χελιδὼν καὶ δρεπανίς· ὁµοιότροπά τε γὰρ 
καὶ ὁµοιόπτερα πάντα ταῦτα, καὶ τὰς ὄψεις ἐγγὺς ἀλλή- 
λων. Φαίνεται δ' ὁ µὲν ἄπους πᾶσαν ὥραν, ἡ δὲ δρεπανὶς 
ὅταν ὕσῃ τοῦ θέρους· τότε γὰρ ὁρᾶται καὶ ἁλίσκεται, ὅλως 
δὲ καὶ σπάνιόν ἐστι τοῦτο τὸ ὄρνεον. Πορευτικὰ δὲ καὶ νευ- 
στικὰ πολλὰ τῶν ζῴων ἐστίν. 
    Εἰσὶ δὲ καὶ αἱ τοιαίδε διαφοραὶ κατὰ τοὺς βίους καὶ 
τὰς πράξεις. Τὰ µὲν γὰρ αὐτῶν ἐστιν ἀγελαῖα τὰ δὲ 
µοναδικά, καὶ πεζὰ καὶ πτηνὰ καὶ πλωτά, τὰ δ' ἐπαµ- 
φοτερίζει. Καὶ τῶν ἀγελαίων καὶ τῶν µοναδικῶν τὰ µὲν 
πολιτικὰ τὰ δὲ σποραδικά ἐστιν. Ἀγελαῖα µὲν οὖν οἷον ἐν 
τοῖς πτηνοῖς τὸ τῶν περιστερῶν γένος καὶ γέρανος καὶ κύκνος   
(γαµψώνυχον δ' οὐδὲν ἀγελαῖον), καὶ τῶν πλωτῶν πολλὰ 
γένη τῶν ἰχθύων, οἷον οὓς καλοῦσι δροµάδας, θύννοι, πηλα- 
µύδες, ἀµίαι· ὁ δ' ἄνθρωπος ἐπαµφοτερίζει. Πολιτικὰ δ' 
ἐστὶν ὧν ἕν τι καὶ κοινὸν γίνεται πάντων τὸ ἔργον· ὅπερ οὐ 
πάντα ποιεῖ τὰ ἀγελαῖα. Ἔστι δὲ τοιοῦτον ἄνθρωπος, µέ- 
λιττα, σφήξ, µύρµηξ, γέρανος. Καὶ τούτων τὰ µὲν ὑφ' 

ἡγεµόνα ἐστὶ τὰ δ' ἄναρχα, οἷον γέρανος µὲν καὶ τὸ τῶν 
µελιττῶν γένος ὑφ' ἡγεµόνα, µύρµηκες δὲ καὶ µυρία ἄλ- 
λα ἄναρχα. Καὶ τὰ µὲν ἐπιδηµητικὰ καὶ τῶν ἀγελαίων 
καὶ τῶν µοναδικῶν, τὰ δ' ἐκτοπιστικά. 
                   Καὶ τὰ µὲν σαρκο- 
φάγα, τὰ δὲ καρποφάγα, τὰ δὲ παµφάγα, τὰ δ' ἰδιό- 
τροφα, οἷον τὸ τῶν µελιττῶν γένος καὶ τὸ τῶν ἀραχνῶν· 
τὸ µὲν γὰρ µέλιτι καί τισιν ἄλλοις ὀλίγοις τῶν γλυκέων 
χρῆται τροφῇ, οἱ δ' ἀράχναι ἀπὸ τῆς τῶν µυιῶν θήρας 
ζῶσιν, τὰ δ' ἰχθύσι χρῶνται τροφῇ. Καὶ τὰ µὲν θηρευτικά, 
τὰ δὲ θησαυριστικὰ τῆς τροφῆς ἐστι, τὰ δ' οὔ. Καὶ τὰ µὲν 
οἰκητικὰ τὰ δ' ἄοικα, οἰκητικὰ µὲν οἷον ἀσπάλαξ, µῦς, 
µύρµηξ, µέλιττα, ἄοικα δὲ πολλὰ τῶν ἐντόµων καὶ τῶν 
τετραπόδων. Ἔτι τοῖς τόποις τὰ µὲν τρωγλοδυτικά, οἷον 
σαύρα, ὄφις, τὰ δ' ὑπέργεια, οἷον ἵππος, κύων. Καὶ τὰ 
µὲν τρηµατώδη τὰ δ' ἄτρητα. Καὶ τὰ µὲν νυκτερόβια, οἷον 
γλαύξ, νυκτερίς, τὰ δ' ἐν τῷ φωτὶ ζῇ. 
                  Ἔτι δ' ἥµερα καὶ 
ἄγρια, καὶ τὰ µὲν ἀεί, οἷον ὄνος καὶ ὀρεὺς ἀεὶ ἥµε-   
ρα, τὰ δ' ἄγρια, ὥσπερ πάρδαλις καὶ λύκος· τὰ δὲ καὶ 
ἡµεροῦσθαι δύναται ταχύ, οἷον ἐλέφας. Ἔτι ἄλλον τρόπον· 

πάντα γὰρ ὅσα ἥµερά ἐστι γένη, καὶ ἄγριά ἐστιν, οἷον ἵπ- 
ποι, βόες, ὕες, ἄνθρωποι, πρόβατα, αἶγες, κύνες. 
                      Καὶ τὰ µὲν ψο- 
φητικά, τὰ δ' ἄφωνα, τὰ δὲ φωνήεντα, καὶ τούτων τὰ 
µὲν διάλεκτον ἔχει τὰ δ' ἀγράµµατα, καὶ τὰ µὲν κω- 
τίλα τὰ δὲ σιγηλά, τὰ δ' ᾠδικὰ τὰ δ' ἄνῳδα· πάντων 
δὲ κοινὸν τὸ περὶ τὰς ὀχείας µάλιστα ᾄδειν καὶ λαλεῖν. 
 Καὶ τὰ µὲν ἄγροικα, ὥσπερ φάττα, τὰ δ' ὄρεια, ὥσπερ 
ἔποψ, τὰ δὲ συνανθρωπίζει, οἷον περιστερά. 
                      Καὶ τὰ µὲν 
ἀφροδισιαστικά, οἷον τὸ τῶν περδίκων καὶ ἀλεκτρυόνων γέ- 
νος, τὰ δ' ἁγνευτικά, οἷον τὸ τῶν κορακοειδῶν ὀρνίθων γέ- 
νος· ταῦτα γὰρ σπανίως ποιεῖται τὴν ὀχείαν. 
                      Καὶ τῶν θα- 
λαττίων τὰ µὲν πελάγια, τὰ δ' αἰγιαλώδη, τὰ δὲ πε- 
τραῖα. 
   Ἔτι τὰ µὲν ἀµυντικὰ τὰ δὲ φυλακτικά· ἔστι δ' 
ἀµυντικὰ µὲν ὅσα ἢ ἐπιτίθεται ἢ ἀδικούµενα ἀµύνεται, φυ- 
λακτικὰ δ' ὅσα πρὸς τὸ µὴ παθεῖν τι ἔχει ἐν αὑτοῖς ἀλε- 
ωρήν. 

 ∆ιαφέρουσι δὲ καὶ ταῖς τοιαῖσδε διαφοραῖς κατὰ τὸ ἦθος. 
Τὰ µὲν γάρ ἐστι πρᾶα καὶ δύσθυµα καὶ οὐκ ἐνστατικά, οἷον 
βοῦς, τὰ δὲ θυµώδη καὶ ἐνστατικὰ καὶ ἀµαθῆ, οἷον ὗς ἄ- 
γριος, τὰ δὲ φρόνιµα καὶ δειλά, οἷον ἔλαφος, δασύπους,   
τὰ δ' ἀνελεύθερα καὶ ἐπίβουλα, οἷον οἱ ὄφεις, τὰ δ' ἐλευ- 
θέρια καὶ ἀνδρεῖα καὶ εὐγενῆ, οἷον λέων, τὰ δὲ γενναῖα καὶ 
ἄγρια καὶ ἐπίβουλα, οἷον λύκος· εὐγενὲς µὲν γάρ ἐστι τὸ 
ἐξ ἀγαθοῦ γένους, γενναῖον δὲ τὸ µὴ ἐξιστάµενον ἐκ τῆς αὑ- 
τοῦ φύσεως. Καὶ τὰ µὲν πανοῦργα καὶ κακοῦργα, οἷον ἀλώ- 
πηξ, τὰ δὲ θυµικὰ καὶ φιλητικὰ καὶ θωπευτικά, οἷον 
κύων, τὰ δὲ πρᾶα καὶ τιθασσευτικά, οἷον ἐλέφας, τὰ δ' 
αἰσχυντηλὰ καὶ φυλακτικά, οἷον χήν, τὰ δὲ φθονερὰ καὶ 
φιλόκαλα, οἷον ταώς. Βουλευτικὸν δὲ µόνον ἄνθρωπός ἐστι 
τῶν ζῴων. Καὶ µνήµης µὲν καὶ διδαχῆς πολλὰ κοινωνεῖ, 
ἀναµιµνήσκεσθαι δ' οὐδὲν ἄλλο δύναται πλὴν ἄνθρωπος. 
Περὶ ἕκαστον δὲ τῶν γενῶν τά τε περὶ τὰ ἤθη καὶ τοὺς βίους 
ὕστερον λεχθήσεται δι' ἀκριβείας µᾶλλον. 
 Πάντων δ' ἐστὶ τῶν ζῴων κοινὰ µόρια, ᾧ δέχεται τὴν 
τροφὴν καὶ εἰς ὃ δέχεται· ταῦτα δ' ἐστὶ ταὐτὰ καὶ ἕτερα 
κατὰ τοὺς εἰρηµένους τρόπους, ἢ κατ' εἶδος ἢ καθ' ὑπεροχὴν ἢ 
κατ' ἀναλογίαν ἢ τῇ θέσει διαφέροντα. Μετὰ δὲ ταῦτα 

ἄλλα κοινὰ µόρια ἔχει τὰ πλεῖστα τῶν ζῴων πρὸς τούτοις, 
ᾗ ἀφίησι τὸ περίττωµα τῆς τροφῆς [καὶ ᾗ λαµβάνει]· οὐ 
γὰρ πᾶσιν ὑπάρχει τοῦτο. Καλεῖται δ' ᾗ µὲν λαµβάνει, 
στόµα, εἰς ὃ δὲ δέχεται, κοιλία· τὸ δὲ λοιπὸν πολυώνυµόν 
ἐστιν. Τοῦ δὲ περιττώµατος ὄντος διττοῦ, ὅσα µὲν ἔχει δεκτικὰ 
µόρια τοῦ ὑγροῦ περιττώµατος, ἔχει καὶ τῆς ξηρᾶς τροφῆς, 
ὅσα δὲ ταύτης, ἐκείνης οὐ πάντα. ∆ιὸ ὅσα µὲν κύστιν ἔχει,   
καὶ κοιλίαν ἔχει, ὅσα δὲ κοιλίαν ἔχει, οὐ πάντα κύστιν ἔχει. 
Ὀνοµάζεται γὰρ τὸ µὲν τῆς ὑγρᾶς περιττώσεως δεκτικὸν µό- 
ριον κύστις, κοιλία δὲ τὸ τῆς ξηρᾶς. 
                Τῶν δὲ λοιπῶν πολλοῖς 
ὑπάρχει ταῦτά τε τὰ µόρια καὶ ἔτι ᾗ τὸ σπέρµα ἀφιᾶσιν· 
καὶ τούτων ἐν οἷς µὲν ὑπάρχει γένεσις ζῴων τὸ µὲν εἰς αὑτὸ 
ἀφιέν, τὸ δ' εἰς ἕτερον. Καλεῖται δὲ τὸ µὲν εἰς αὑτὸ ἀφιὲν 
θῆλυ, τὸ δ' εἰς τοῦτο ἄρρεν. Ἐν ἐνίοις δ' οὐκ ἔστι τὸ ἄρρεν καὶ 
θῆλυ· ᾗ καὶ τῶν µορίων τῶν πρὸς τὴν δηµιουργίαν ταύτην 
διαφέρει τὸ εἶδος· τὰ µὲν γὰρ ἔχει ὑστέραν, τὰ δὲ τὸ ἀνά- 
λογον. Ὅσα µὲν οὖν ἀναγκαιότατα µόρια τοῖς ζῴοις τὰ µὲν 
πᾶσιν ἔχειν συµβέβηκε, τὰ δὲ τοῖς πλείστοις, ταῦτ' ἐστίν. 
 Πᾶσι δὲ τοῖς ζῴοις αἴσθησις µία ὑπάρχει κοινὴ µόνη 
ἡ ἁφή, ὥστε καὶ ἐν ᾧ αὕτη µορίῳ γίνεσθαι πέφυκεν, ἀνώ- 

νυµόν ἐστιν· τοῖς µὲν γὰρ ταὐτὸ τοῖς δὲ τὸ ἀνάλογόν ἐστιν. 
 Ἔχει δὲ καὶ ὑγρότητα πᾶν ζῷον, ἧς στερισκόµενον ἢ φύ- 
σει ἢ βίᾳ φθείρεται. Ἔτι ἐν ᾧ γίνεται, τοῦτο ἄλλο. Ἔστι δὲ 
τοῦτο τοῖς µὲν αἷµα καὶ φλέψ, τοῖς δὲ τὸ ἀνάλογον τούτων· 
ἔστι δ' ἀτελῆ ταῦτα, οἷον τὸ µὲν ἲς τὸ δ' ἰχώρ. Ἡ µὲν οὖν 
ἁφὴ ἐν ὁµοιοµερεῖ ἐγγίνεται µέρει, οἷον ἐν σαρκὶ ἢ τοιούτῳ 
τινί, καὶ ὅλως ἐν τοῖς αἱµατικοῖς, ὅσα ἔχει αἷµα· τοῖς δ' ἐν 
τῷ ἀνάλογον, πᾶσι δ' ἐν τοῖς ὁµοιοµερέσιν. Αἱ δὲ ποιητικαὶ 
δυνάµεις ἐν τοῖς ἀνοµοιοµερέσιν, οἷον ἡ τῆς τροφῆς ἐργασία   
ἐν στόµατι καὶ ἡ τῆς κινήσεως τῆς κατὰ τόπον ἐν ποσὶν ἢ 
πτέρυξιν ἢ τοῖς ἀνάλογον. 
  Πρὸς δὲ τούτοις τὰ µὲν ἔναιµα τυγχάνει ὄντα, οἷον ἄν- 
θρωπος καὶ ἵππος καὶ πάνθ' ὅσα ἢ ἄποδά ἐστι τέλεα ὄντα ἢ 
δίποδα ἢ τετράποδα, τὰ δ' ἄναιµα, οἷον µέλιττα καὶ σφὴξ 
καὶ τῶν θαλαττίων σηπία καὶ κάραβος καὶ πάνθ' ὅσα πλείους 
πόδας ἔχει τεττάρων. 
           Καὶ τὰ µὲν ζῳοτόκα τὰ δ' ᾠοτόκα 
τὰ δὲ σκωληκοτόκα, ζῳοτόκα µὲν οἷον ἄνθρωπος καὶ ἵππος 
καὶ φώκη καὶ τὰ ἄλλα ὅσα ἔχει τρίχας, καὶ τῶν ἐνύδρων 
τὰ κητώδη, οἷον δελφίς, καὶ τὰ καλούµενα σελάχη. Τούτων 
δὲ τὰ µὲν αὐλὸν ἔχει, βράγχια δ' οὐκ ἔχει, οἷον δελφὶς καὶ 

φάλαινα (ἔχει δ' ὁ µὲν δελφὶς τὸν αὐλὸν διὰ τοῦ νώτου, ἡ δὲ 
φάλαινα ἐν τῷ µετώπῳ), τὰ δ' ἀκάλυπτα βράγχια, οἷον 
τὰ σελάχη, γαλεοί τε καὶ βάτοι. 
                Καλεῖται δ' ᾠὸν µὲν τῶν 
κυηµάτων τῶν τελείων, ἐξ οὗ γίνεται τὸ γινόµενον ζῷον, ἐκ 
µορίου τὴν ἀρχήν, τὸ δ' ἄλλο τροφὴ τῷ γινοµένῳ ἐστίν· σκώ- 
ληξ δ' ἐστὶν ἐξ οὗ ὅλου ὅλον γίνεται τὸ ζῷον, διαρθρουµένου καὶ 
αὐξανοµένου τοῦ κυήµατος. Τὰ µὲν οὖν ἐν αὑτοῖς ᾠοτοκεῖ τῶν 
ζῳοτόκων, οἷον τὰ σελάχη, τὰ δὲ ζῳοτοκεῖ ἐν αὑτοῖς, οἷον 
ἄνθρωπος καὶ ἵππος· εἰς δὲ τὸ φανερὸν τῶν µὲν τελεωθέντος 
τοῦ κυήµατος ζῷον ἐξέρχεται, τῶν δ' ᾠόν, τῶν δὲ σκώληξ. 
Τῶν δ' ᾠῶν τὰ µὲν ὀστρακόδερµά ἐστι καὶ δίχροα, οἷον τὰ 
τῶν ὀρνίθων, τὰ δὲ µαλακόδερµα καὶ µονόχροα, οἷον τὰ 
τῶν σελαχῶν. Καὶ τῶν σκωλήκων οἱ µὲν εὐθὺς κινητικοὶ οἱ 
δ' ἀκίνητοι. Ἀλλὰ περὶ µὲν τούτων ἐν τοῖς περὶ γενέσεως δι' 
ἀκριβείας ὕστερον λεκτέον.   
  Ἔτι δὲ τῶν ζῴων τὰ µὲν ἔχει πόδας τὰ δ' ἄποδα, 
καὶ τῶν ἐχόντων τὰ µὲν δύο πόδας ἔχει, οἷον ἄνθρωπος 
καὶ ὄρνις µόνα, τὰ δὲ τέτταρας, οἷον σαύρα καὶ κύων, τὰ 
δὲ πλείους, οἷον σκολόπενδρα καὶ µέλιττα· πάντα δ' ἀρ- 
τίους ἔχει πόδας. 

        Τῶν δὲ νευστικῶν ὅσα ἄποδα, τὰ µὲν 



πτερύγια ἔχει, ὥσπερ ἰχθύς, καὶ τούτων οἱ µὲν τέτταρα 
πτερύγια, δύο µὲν ἄνω ἐν τοῖς πρανέσι, δύο δὲ κάτω ἐν 
τοῖς ὑπτίοις, οἷον χρύσοφρυς καὶ λάβραξ, τὰ δὲ δύο µό- 
νον, ὅσα προµήκη καὶ λεῖα, οἷον ἔγχελυς καὶ γόγγρος· 
τὰ δ' ὅλως οὐκ ἔχει, οἷον σµύραινα καὶ ὅσα ἄλλα χρῆται 
τῇ θαλάττῃ ὥσπερ οἱ ὄφεις τῇ γῇ, καὶ ἐν τῷ ὑγρῷ ὁµοίως 
νέουσιν. Τῶν δὲ σελαχῶν ἔνια µὲν οὐκ ἔχει πτερύγια, οἷον 
τὰ πλατέα καὶ κερκοφόρα, ὥσπερ βάτος καὶ τρυγών, 
ἀλλ' αὐτοῖς νεῖ τοῖς πλάτεσιν· βάτραχος δ' ἔχει, καὶ ὅσα 
τὸ πλάτος µὴ ἔχει ἀπολελεπτυσµένον. Ὅσα δὲ δοκεῖ πό- 
δας ἔχειν, καθάπερ καὶ τὰ µαλάκια, τούτοις νεῖ καὶ τοῖς 
πτερυγίοις, καὶ θᾶττον ἐπὶ κύτος, οἷον σηπία καὶ τευθὶς καὶ 
πολύπους· βαδίζει δὲ τούτων οὐδέτερον, ὥσπερ πολύπους. 
  Τὰ δὲ σκληρόδερµα, οἷον κάραβος, τοῖς οὐραίοις νεῖ, 
τάχιστα δ' ἐπὶ τὴν κέρκον τοῖς ἐν ἐκείνῃ πτερυγίοις· καὶ ὁ κορ- 
δύλος τοῖς ποσὶ καὶ τῷ οὐραίῳ· ἔχει δ' ὅµοιον γλάνει τὸ 
οὐραῖον, ὡς µικρὸν εἰκάσαι µεγάλῳ. Τῶν δὲ πτηνῶν τὰ µὲν 
πτερωτά ἐστιν, οἷον ἀετὸς καὶ ἱέραξ, τὰ δὲ πτιλωτά, οἷον   
µέλιττα καὶ µηλολόνθη, τὰ δὲ δερµόπτερα, οἷον ἀλώπηξ 
καὶ νυκτερίς. Πτερωτὰ µὲν οὖν ἐστιν ὅσα ἔναιµα, καὶ δερµό- 

πτερα ὡσαύτως· πτιλωτὰ δ' ὅσα ἄναιµα, οἷον τὰ ἔντοµα. 
Ἔστι δὲ τὰ µὲν πτερωτὰ καὶ δερµόπτερα δίποδα πάντα ἢ 
ἄποδα· λέγονται γὰρ εἶναί τινες ὄφεις τοιοῦτοι περὶ Αἰθιοπίαν. 
Τὸ µὲν οὖν πτερωτὸν γένος τῶν ζῴων ὄρνις καλεῖται, τὰ 
δὲ λοιπὰ δύο ἀνώνυµα ἑνὶ ὀνόµατι. 
               Τῶν δὲ πτηνῶν µὲν ἀναί- 
µων δὲ τὰ µὲν κολεόπτερά ἐστιν (ἔχει γὰρ ἐν ἐλύτρῳ τὰ 
πτερά, οἷον αἱ µηλολόνθαι καὶ οἱ κάνθαροι), τὰ δ' ἀνέλυ- 
τρα, καὶ τούτων τὰ µὲν δίπτερα τὰ δὲ τετράπτερα, τετρά- 
πτερα µὲν ὅσα µέγεθος ἔχει ἢ ὅσα ὀπισθόκεντρά ἐστι, δί- 
πτερα δ' ὅσα ἢ µέγεθος µὴ ἔχει ἢ ἐµπροσθόκεντρά ἐστιν. 
Τῶν δὲ κολεοπτέρων οὐδὲν ἔχει κέντρον. Τὰ δὲ δίπτερα 
ἔµπροσθεν ἔχει τὰ κέντρα, οἷον µυῖα καὶ µύωψ καὶ οἶστρος 
καὶ ἐµπίς. Πάντα δὲ τὰ ἄναιµα ἐλάττω τὰ µεγέθη ἐστὶ 
τῶν ἐναίµων ζῴων· πλὴν ὀλίγα ἐν τῇ θαλάττῃ µείζονα 
 
ἄναιµά ἐστιν, οἷον τῶν µαλακίων ἔνια. Μέγιστα δὲ γίνε- 
ται ταῦτα τὰ γένη αὐτῶν ἐν τοῖς ἀλεεινοτάτοις, καὶ ἐν τῇ 
θαλάττῃ µᾶλλον ἢ ἐν τῇ γῇ καὶ ἐν τοῖς γλυκέσιν ὕδασιν. 
 Κινεῖται δὲ τὰ κινούµενα πάντα τέτταρσι σηµείοις ἢ πλείοσι, 
τὰ µὲν ἔναιµα τέτταρσι µόνον, οἷον ἄνθρωπος µὲν χερσὶ 

δυσὶ καὶ ποσὶ δυσίν, ὄρνις δὲ πτέρυξι δυσὶ καὶ ποσὶ δυσί, 
τὰ δὲ τετράποδα καὶ ἰχθύες τὰ µὲν τέτταρσι ποσίν, οἱ δὲ 



τέτταρσι πτερυγίοις. Ὅσα δὲ δύο ἔχει πτερύγια ἢ ὅλως µή,   
οἷον ὄφις, τέτταρσι σηµείοις οὐδὲν ἧττον· αἱ γὰρ καµπαὶ 
τέτταρες, ἢ δύο σὺν τοῖς πτερυγίοις. Ὅσα δ' ἄναιµα ὄντα 
πλείους πόδας ἔχει, εἴτε πτηνὰ εἴτε πεζά, σηµείοις κινεῖται 
πλείοσιν, οἷον τὸ καλούµενον ζῷον ἐφήµερον τέτταρσι καὶ 
ποσὶ καὶ πτεροῖς· τούτῳ γὰρ οὐ µόνον κατὰ τὸν βίον 
συµβαίνει τὸ ἴδιον, ὅθεν καὶ τὴν ἐπωνυµίαν ἔχει, ἀλλ' ὅτι καὶ 
πτηνόν ἐστι τετράπουν ὄν. 
             Πάντα δὲ κινεῖται ὁµοίως, τὰ τε- 
τράποδα καὶ πολύποδα· κατὰ διάµετρον γὰρ κινεῖται. Τὰ 
µὲν οὖν ἄλλα ζῷα δύο τοὺς ἡγεµόνας ἔχει πόδας, ὁ δὲ 
καρκίνος µόνος τῶν ζῴων τέτταρας. 
 Γένη δὲ µέγιστα τῶν ζῴων, εἰς ἃ διῄρηται τἆλλα 
ζῷα, τάδ' ἐστίν, ἓν µὲν ὀρνίθων, ἓν δ' ἰχθύων, ἄλλο δὲ 
κῆτος. Ταῦτα µὲν οὖν πάντα ἔναιµά ἐστιν. Ἄλλο δὲ γένος 
ἐστὶ τὸ τῶν ὀστρακοδέρµων, ὃ καλεῖται ὄστρεον· ἄλλο τὸ τῶν 
µαλακοστράκων, ἀνώνυµον ἑνὶ ὀνόµατι, οἷον κάραβοι καὶ 
γένη τινὰ καρκίνων καὶ ἀστακῶν· ἄλλο τὸ τῶν µαλακίων, 
οἷον τευθίδες τε καὶ τεῦθοι καὶ σηπίαι· ἕτερον τὸ τῶν ἐντό- 

µων. Ταῦτα δὲ πάντα µέν ἐστιν ἄναιµα, ὅσα δὲ πόδας 
ἔχει, πολύποδα· τῶν δ' ἐντόµων ἔνια καὶ πτηνά ἐστιν. 
                          Τῶν 
δὲ λοιπῶν ζῴων οὐκέτι τὰ γένη µεγάλα· οὐ γὰρ περιέχει 
πολλὰ εἴδη ἓν εἶδος, ἀλλὰ τὸ µέν ἐστιν ἁπλοῦν αὐτὸ οὐκ 
ἔχον διαφορὰν τὸ εἶδος, οἷον ἄνθρωπος, τὰ δ' ἔχει µέν, 
ἀλλ' ἀνώνυµα τὰ εἴδη. Ἔστι γὰρ τὰ τετράποδα καὶ µὴ   
πτερωτὰ ἔναιµα µὲν πάντα, ἀλλὰ τὰ µὲν ζῳοτόκα τὰ 
δ' ᾠοτόκα αὐτῶν. Ὅσα µὲν οὖν ζῳοτόκα, οὐ πάντα τρίχας 
ἔχει, ὅσα δ' ᾠοτόκα, φολίδας· ἔστι δ' ἡ φολὶς ὅµοιον 
χώρᾳ λεπίδος. Ἄπουν δὲ φύσει ἐστὶν ἔναιµον πεζὸν τὸ τῶν 
ὄφεων γένος· ἔστι δὲ τοῦτο φολιδωτόν. Ἀλλ' οἱ µὲν ἄλλοι 
ᾠοτοκοῦσιν ὄφεις, ἡ δ' ἔχιδνα µόνον ζῳοτοκεῖ. Τὰ µὲν γὰρ 
ζῳοτοκοῦντα οὐ πάντα τρίχας ἔχει· καὶ γὰρ τῶν ἰχθύων 
τινὲς ζῳοτοκοῦσιν· ὅσα µέντοι ἔχει τρίχας, ἅπαντα ζῳοτοκεῖ. 
Τριχῶν γάρ τι εἶδος θετέον καὶ τὰς ἀκανθώδεις τρίχας, 
οἵας οἱ χερσαῖοι ἔχουσιν ἐχῖνοι καὶ οἱ ὕστριχες· τριχὸς γὰρ 
χρείαν παρέχουσιν, ἀλλ' οὐ ποδῶν, ὥσπερ αἱ τῶν θαλαττίων. 
 Τοῦ δὲ γένους τοῦ τῶν τετραπόδων ζῴων καὶ ζῳοτόκων εἴδη 
µέν ἐστι πολλά, ἀνώνυµα δέ· ἀλλὰ καθ' ἕκαστον αὐτῶν 
ὡς εἰπεῖν, ὥσπερ ἄνθρωπος εἴρηται, λέων, ἔλαφος, ἵππος, 

κύων καὶ τἆλλα τοῦτον τὸν τρόπον, ἐπεί ἐστιν ἕν τι γένος µόνον 
ἐπὶ τοῖς λοφούροις καλουµένοις, οἷον ἵππῳ καὶ ὄνῳ καὶ 
ὀρεῖ καὶ γίννῳ [καὶ ἴννῳ] καὶ ταῖς ἐν Συρίᾳ καλουµέναις 



ἡµιόνοις, αἳ καλοῦνται ἡµίονοι δι' ὁµοιότητα, οὐκ οὖσαι ἁπλῶς 
τὸ αὐτὸ εἶδος· καὶ γὰρ ὀχεύονται καὶ γεννῶνται ἐξ ἀλλήλων. ∆ιὸ 
καὶ χωρὶς λαµβάνοντας ἀνάγκη θεωρεῖν ἑκάστου τὴν φύσιν 
αὐτῶν. 
   Ταῦτα µὲν οὖν τοῦτον τὸν τρόπον εἴρηται νῦν ὡς ἐν 
τύπῳ, γεύµατος χάριν περὶ ὅσων καὶ ὅσα θεωρητέον· δι' 
ἀκριβείας δ' ὕστερον ἐροῦµεν, ἵνα πρῶτον τὰς ὑπαρχούσας   
διαφορὰς καὶ τὰ συρβεβηκότα πᾶσι λαµβάνωµεν. Μετὰ δὲ 
τοῦτο τὰς αἰτίας τούτων πειρατέον εὑρεῖν. Οὕτω γὰρ κατὰ φύ- 
σιν ἐστὶ ποιεῖσθαι τὴν µέθοδον, ὑπαρχούσης τῆς ἱστορίας τῆς 
περὶ ἕκαστον· περὶ ὧν τε γὰρ καὶ ἐξ ὧν εἶναι δεῖ τὴν ἀπό- 
δειξιν, ἐκ τούτων γίνεται φανερόν. 
                 Ληπτέον δὲ πρῶτον τὰ 
µέρη τῶν ζῴων ἐξ ὧν συνέστηκεν. Κατὰ γὰρ ταῦτα µάλιστα 
καὶ πρῶτα διαφέρει καὶ τὰ ὅλα, ἢ τῷ τὰ µὲν ἔχειν τὰ 
δὲ µὴ ἔχειν, ἢ τῇ θέσει καὶ τῇ τάξει, ἢ καὶ κατὰ τὰς 
εἰρηµένας πρότερον διαφοράς, εἴδει καὶ ὑπεροχῇ καὶ ἀνα- 
λογίᾳ καὶ τῶν παθηµάτων ἐναντιότητι. Πρῶτον δὲ τὰ τοῦ 

ἀνθρώπου µέρη ληπτέον· ὥσπερ γὰρ τὰ νοµίσµατα πρὸς 
τὸ αὑτοῖς ἕκαστοι γνωριµώτατον δοκιµάζουσιν, οὕτω δὴ καὶ 
ἐν τοῖς ἄλλοις· ὁ δ' ἄνθρωπος τῶν ζῴων γνωριµώτατον ἡµῖν 
ἐξ ἀνάγκης ἐστίν. Τῇ µὲν οὖν αἰσθήσει οὐκ ἄδηλα τὰ µόρια· 
ὅµως δ' ἕνεκεν τοῦ µὴ παραλιπεῖν τε τὸ ἐφεξῆς καὶ τοῦ 
λόγον ἔχειν µετὰ τῆς αἰσθήσεως, λεκτέον τὰ µέρη πρῶτον 
µὲν τὰ ὀργανικά, εἶτα τὰ ὁµοιοµερῆ. 
 Μέγιστα µὲν οὖν ἐστι τάδε τῶν µερῶν εἰς ἃ διαιρεῖται 
τὸ σῶµα τὸ σύνολον, κεφαλή, αὐχήν, θώραξ, βραχίο- 
νες δύο, σκέλη δύο (τὸ ἀπ' αὐχένος µέχρι αἰδοίων κύτος, 
ὃ καλεῖται θώραξ). Κεφαλῆς µὲν οὖν µέρη τὸ µὲν τριχωτὸν 
κρανίον καλεῖται. Τούτου δὲ µέρη τὸ µὲν πρόσθιον βρέγµα, 
ὑστερογενές (τελευταῖον γὰρ τῶν ἐν τῷ σώµατι πήγνυται 
ὀστῶν), τὸ δ' ὀπίσθιον ἰνίον, µέσον δ' ἰνίου καὶ βρέγµατος 
κορυφή. Ὑπὸ µὲν οὖν τὸ βρέγµα ὁ ἐγκέφαλός ἐστιν, τὸ δ'   
ἰνίον κενόν. Ἔστι δὲ τὸ κρανίον ἅπαν ἀραιὸν ὀστοῦν, 
στρογγύλον, ἀσάρκῳ δέρµατι περιεχόµενον. Ἔχει δὲ ῥαφὰς τῶν 
µὲν γυναικῶν µίαν κύκλῳ, τῶν δ' ἀνδρῶν τρεῖς εἰς ἓν συναπτού- 
σας ὡς ἐπὶ τὸ πολύ· ἤδη δ' ὠµµένη ἐστὶ κεφαλὴ ἀνδρὸς 
οὐδεµίαν ἔχουσα ῥαφήν. Τοῦ δὲ κρανίου κορυφὴ καλεῖται τὸ 
µέσον λίσσωµα τῶν τριχῶν. Τοῦτο δ' ἐνίοις διπλοῦν ἐστιν· γί- 

νονται γάρ τινες δικόροφοι, οὐ τῷ ὀστῷ ἀλλὰ τῇ τῶν τρι- 
χῶν λισσώσει. 
 Τὸ δ' ὑπὸ τὸ κρανίον ὀνοµάζεται πρόσωπον ἐπὶ µόνου 
τῶν ἄλλων ζῴων ἀνθρώπου· ἰχθύος γὰρ καὶ βοὸς οὐ λέγε- 



ται πρόσωπον. Προσώπου δὲ τὸ µὲν ὑπὸ τὸ βρέγµα µεταξὺ 
τῶν ὀµµάτων µέτωπον. Τοῦτο δ' οἷς µὲν µέγα, βραδύτεροι, 
οἷς δὲ µικρόν, εὐκίνητοι· καὶ οἷς µὲν πλατύ, ἐκστατικοί, 
οἷς δὲ περιφερές, θυµικοί. 
          Ὑπὸ δὲ τῷ µετώπῳ ὀφρύες δι- 
φυεῖς· ὧν αἱ µὲν εὐθεῖαι µαλακοῦ ἤθους σηµεῖον, αἱ δὲ 
πρὸς τὴν ῥῖνα τὴν καµπυλότητ' ἔχουσαι στρυφνοῦ, αἱ δὲ πρὸς 
τοὺς κροτάφους µωκοῦ καὶ εἴρωνος, αἱ δὲ κατεσπασµέναι 
φθόνου. Ὑφ' αἷς ὀφθαλµοί. Οὗτοι κατὰ φύσιν δύο. Τούτων 
µέρη ἑκατέρου βλέφαρον τὸ ἄνω καὶ κάτω. Τούτου τρί- 
χες αἱ ἔσχαται βλεφαρίδες. Τὸ δ' ἐντὸς τοῦ ὀφθαλµοῦ, 
τὸ µὲν ὑγρόν, ᾧ βλέπει, κόρη, τὸ δὲ περὶ τοῦτο µέλαν, τὸ 
δ' ἐκτὸς τούτου λευκόν. Κοινὸν δὲ τῆς βλεφαρίδος µέρος τῆς 
ἄνω καὶ κάτω κανθοὶ δύο, ὁ µὲν πρὸς τῇ ῥινί, ὁ δὲ πρὸς   
τοῖς κροτάφοις· οἳ ἂν µὲν ὦσι µακροί, κακοηθείας σηµεῖον, 
ἂν δ' οἷον οἱ ἰκτῖνες κρεῶδες ἔχωσι τὸ πρὸς τῷ µυκτῆρι, 
πονηρίας. 

    Τὰ µὲν οὖν ἄλλα γένη πάντα τῶν ζῴων πλὴν τῶν 
ὀστρακοδέρµων καὶ εἴ τι ἄλλο ἀτελές, ἔχει ὀφθαλµούς· τὰ 
δὲ ζῳοτόκα πάντα πλὴν ἀσπάλακος. Τοῦτον δὲ τρόπον µέν 
τιν' ἔχειν ἂν θείη τις, ὅλως δ' οὐκ ἔχειν. Ὅλως µὲν γὰρ οὔθ' 
ὁρᾷ οὔτ' ἔχει εἰς τὸ φανερὸν δήλους ὀφθαλµούς· ἀφαιρεθέντος 
δὲ τοῦ δέρµατος ἔχει τήν τε χώραν τῶν ὀµµάτων καὶ τῶν 
ὀφθαλµῶν τὰ µέλανα κατὰ τὸν τόπον καὶ τὴν χώραν τὴν 
φύσει τοῖς ὀφθαλµοῖς ὑπάρχουσαν ἐν τῷ ἐκτός, ὡς ἐν τῇ 
γενέσει πηρουµένων καὶ ἐπιφυοµένου τοῦ δέρµατος. 
                      Ὀφθαλµοῦ 
δὲ τὸ µὲν λευκὸν ὅµοιον ὡς ἐπὶ τὸ πολὺ πᾶσιν, τὸ δὲ κα- 
λούµενον µέλαν διαφέρει· τοῖς µὲν γάρ ἐστι µέλαν, τοῖς δὲ 
σφόδρα γλαυκόν, τοῖς δὲ χαροπόν, ἐνίοις δὲ αἰγωπόν· τοῦτο 
 
ἤθους βελτίστου σηµεῖον καὶ πρὸς ὀξύτητα ὄψεως κράτιστον. 
Μόνον δ' ἢ µάλιστα τῶν ζῴων ἄνθρωπος πολύχρους τὰ ὄµ- 
µατά ἐστιν· τῶν δ' ἄλλων ἓν εἶδος· ἵπποι δὲ γίνονται γλαυ- 
κοὶ ἔνιοι. 
    Τῶν δ' ὀφθαλµῶν οἱ µὲν µεγάλοι, οἱ δὲ µικροί, 
οἱ δὲ µέσοι· οἱ µέσοι βέλτιστοι. Καὶ ἢ ἐκτὸς σφόδρα ἢ ἐν- 
τὸς ἢ µέσως· τούτων οἱ ἐντὸς µάλιστα ὀξυωπέστατοι ἐπὶ παν- 

τὸς ζῴου, τὸ δὲ µέσον ἤθους βελτίστου σηµεῖον. Καὶ ἢ σκαρ-   
δαµυκτικοὶ ἢ ἀτενεῖς ἢ µέσοι· βελτίστου δ' ἤθους οἱ µέσοι, 
ἐκείνων δ' ὁ µὲν ἀναιδὴς ὁ δ' ἀβέβαιος. 
 Ἔτι δὲ κεφαλῆς µόριον, δι' οὗ ἀκούει, ἄπνουν, τὸ οὖς· 
Ἀλκµαίων γὰρ οὐκ ἀληθῆ λέγει, φάµενος ἀναπνεῖν τὰς αἶ- 



γας κατὰ τὰ ὦτα. Ὠτὸς δὲ µέρος τὸ µὲν ἀνώνυµον, τὸ δὲ 
λοβός. Ὅλον δ' ἐκ χόνδρου καὶ σαρκὸς σύγκειται. Εἴσω δὲ 
τὴν µὲν φύσιν ἔχει οἷον οἱ στρόµβοι, τὸ δ' ἔσχατον ὀστοῦν 
ὅµοιον τῷ ὠτί, εἰς ὃ ὥσπερ ἀγγεῖον ἔσχατον ἀφικνεῖται ὁ 
ψόφος. Τοῦτο δ' εἰς µὲν τὸν ἐγκέφαλον οὐκ ἔχει πόρον, εἰς 
δὲ τὸν τοῦ στόµατος οὐρανόν· καὶ ἐκ τοῦ ἐγκεφάλου φλὲψ 
τείνει εἰς αὐτό. Περαίνουσι δὲ καὶ οἱ ὀφθαλµοὶ εἰς τὸν ἐγκέφα- 
λον, καὶ κεῖται ἐπὶ φλεβίου ἑκάτερος. Ἀκίνητον δὲ τὸ οὖς ἄν- 
θρωπος ἔχει µόνος τῶν ἐχόντων τοῦτο τὸ µόριον. Τῶν γὰρ 
ἐχόντων ἀκοὴν τὰ µὲν ἔχει ὦτα, τὰ δ' οὐκ ἔχει, ἀλλὰ τὸν 
πόρον φανερόν, οἷον ὅσα πτερωτὰ ἢ φολιδωτά. Ὅσα δὲ ζῳο- 
τοκεῖ, ἔξω φώκης καὶ δελφῖνος καὶ τῶν ἄλλων ὅσα οὕτω 
κητώδη, πάντα ἔχει ὦτα· ζῳοτοκεῖ γὰρ καὶ τὰ σελάχη· 
ἀλλὰ µόνον ἄνθρωπος οὐ κινεῖ. Ἡ µὲν οὖν φώκη πόρους ἔχει 
φανεροὺς ᾗ ἀκούει· ὁ δὲ δελφὶς ἀκούει µέν, οὐκ ἔχει δ' ὦτα. 
Τὰ δ' ἄλλα κινεῖ πάντα. 

           Κεῖται δὲ τὰ ὦτα ἐπὶ τῆς αὐτῆς 
περιφερείας τοῖς ὀφθαλµοῖς, καὶ οὐχ ὥσπερ ἐνίοις τῶν τε- 
τραπόδων ἄνωθεν. Ὤτων δὲ τὰ µὲν ψιλά, τὰ δὲ δασέα, τὰ   
δὲ µέσα· βέλτιστα δὲ τὰ µέσα πρὸς ἀκοήν, ἦθος δ' οὐδὲν 
σηµαίνει. Καὶ ἢ µεγάλα ἢ µικρὰ ἢ µέσα, ἢ ἐπανεστηκότα 
σφόδρα ἢ οὐδὲν ἢ µέσον· τὰ δὲ µέσα βελτίστου ἤθους 
σηµεῖον, τὰ δὲ µεγάλα καὶ ἐπανεστηκότα µωρολογίας καὶ 
ἀδολεσχίας. Τὸ δὲ µεταξὺ ὀφθαλµοῦ καὶ ὠτὸς καὶ κορυφῆς 
καλεῖται κρόταφος. 
 Ἔτι προσώπου µέρος τὸ µὲν ὂν τῷ πνεύµατι πόρος ῥίς· 
καὶ γὰρ ἀναπνεῖ καὶ ἐκπνεῖ ταύτῃ, καὶ ὁ πταρµὸς διὰ 
ταύτης γίνεται, πνεύµατος ἀθρόου ἔξοδος, σηµεῖον οἰωνιστικὸν 
καὶ ἱερὸν µόνον τῶν πνευµάτων. Ἅµα δ' ἡ ἀνάπνευσις καὶ 
ἔκπνευσις γίνεται εἰς τὸ στῆθος, καὶ ἀδύνατον χωρὶς τοῖς 
µυκτῆρσιν ἀναπνεῦσαι ἢ ἐκπνεῦσαι, διὰ τὸ ἐκ τοῦ στήθους εἶ- 
ναι τὴν ἀναπνοὴν καὶ ἐκπνοὴν κατὰ τὸν γαργαρεῶνα, καὶ 
µὴ ἐκ τῆς κεφαλῆς τινι µέρει· ἐνδέχεται δὲ καὶ µὴ χρώ- 
µενον ταύτῃ ζῆν. Ἡ δ' ὄσφρησις γίνεται διὰ τούτου τοῦ µέρους· 
αὕτη δ' ἐστὶν ἡ αἴσθησις ὀσµῆς. Εὐκίνητος δ' ὁ µυκτήρ, καὶ 
οὐχ ὥσπερ τὸ οὖς ἀκίνητον κατ' ἰδίαν. Μέρος δ' αὐτοῦ τὸ µὲν 
διάφραγµα χόνδρος, τὸ δ' ὀχέτευµα κενόν· ἔστι γὰρ ὁ µυ- 

κτὴρ διχότοµος. Τοῖς δ' ἐλέφασιν ὁ µυκτὴρ γίνεται µα- 
κρὸς καὶ ἰσχυρός, καὶ χρῆται αὐτῷ ὥσπερ χειρί· προς- 
άγεταί τε γὰρ καὶ λαµβάνει τούτῳ καὶ εἰς τὸ στόµα προς- 
φέρεται τὴν τροφήν, καὶ τὴν ὑγρὰν καὶ τὴν ξηράν, µόνον 
τῶν ζῴων. 
    Ἔτι δὲ σιαγόνες δύο· τούτων τὸ πρόσθιον γένειον, τὸ δ' 



ὀπίσθιον γένυς. Κινεῖ δὲ πάντα τὰ ζῷα τὴν κάτωθεν γένυν, 
πλὴν τοῦ ποταµίου κροκοδείλου· οὗτος δὲ τὴν ἄνω µόνον.   
                          Μετὰ 
δὲ τὴν ῥῖνα χείλη δύο, σὰρξ εὐκίνητος. Τὸ δ' ἐντὸς στόµα 
σιαγόνων καὶ χειλῶν. Τούτου µέρη τὸ µὲν ὑπερῷα τὸ δὲ 
φάρυγξ. Τὸ δ' αἰσθητικὸν χυµοῦ γλῶττα· ἡ δ' αἴσθησις ἐν 
τῷ ἄκρῳ· ἐὰν δέ <τι> ἐπὶ τὸ πλατὺ ἐπιτεθῇ, ἧττον. Αἰσθάνεται 
δὲ καὶ ὧν ἡ ἄλλη σὰρξ πάντων, οἷον σκληροῦ θερµοῦ καὶ 
ψυχροῦ καθ' ὁτιοῦν µέρος, ὥσπερ καὶ χυµοῦ. Αὕτη δ' ἢ πλα- 
τεῖα ἢ στενὴ ἢ µέση· ἡ µέση δὲ βελτίστη καὶ σαφεστάτη. 
Καὶ ἢ λελυµένη ἢ καταδεδεµένη, ὥσπερ τοῖς ψελλοῖς καὶ 
τοῖς τραυλοῖς. Ἔστι δ' ἡ γλῶττα σὰρξ µανὴ καὶ σοµφή. 
Ταύτης τι µέρος ἐπιγλωττίς. Καὶ τὸ µὲν διφυὲς τοῦ στόµα- 
τος παρίσθµιον, τὸ δὲ πολυφυὲς οὖλον· σάρκινα δὲ 
ταῦτα. Ἐντὸς δ' ὀδόντες ὀστέινοι. Εἴσω δ' ἄλλο µόριον σταφυ- 

λοφόρον, κίων ἐπίφλεβος· ὃς ἐὰν ἐξυγρανθεὶς φλεγµήνῃ, στα- 
φυλὴ καλεῖται καὶ πνίγει. 
 Αὐχὴν δὲ τὸ µεταξὺ προσώπου καὶ θώρακος. Καὶ τού- 
του τὸ µὲν πρόσθιον µέρος λάρυγξ, [τὸ δ' ὀπίσθιον στόµαχος]. 
Τούτου δὲ τὸ µὲν χονδρῶδες καὶ πρόσθιον, δι' οὗ ἡ φωνὴ καὶ 
ἡ ἀναπνοή, ἀρτηρία· τὸ δὲ σαρκῶδες στόµαχος, ἐντὸς πρὸ 
τῆς ῥάχεως. Τὸ δ' ὀπίσθιον αὐχένος µέρος ἐπωµίς. Ταῦτα 
µὲν οὖν τὰ µόρια µέχρι τοῦ θώρακος. 
    Θώρακος δὲ µέρη τὰ µὲν πρόσθια τὰ δ' ὀπίσθια.   
Πρῶτον µὲν µετὰ τὸν αὐχένα ἐν τοῖς προσθίοις στῆθος διφυὲς 
µαστοῖς. Τούτων ἡ θηλὴ διφυής, δι' ἧς τοῖς θήλεσι τὸ γάλα 
διηθεῖται· ὁ δὲ µαστὸς µανός. Ἐγγίνεται δὲ καὶ τοῖς ἄρρεσι 
γάλα· ἀλλὰ πυκνὴ ἡ σὰρξ τοῖς ἄρρεσι, ταῖς δὲ γυναιξὶ 
σοµφὴ καὶ πόρων µεστή. 
 Μετὰ δὲ τὸν θώρακα ἐν τοῖς προσθίοις γαστήρ, καὶ 
ταύτης ῥίζα ὀµφαλός· ὑπόρριζον δὲ τὸ µὲν διφυὲς λαγών, 
τὸ δὲ µονοφυὲς τὸ µὲν ὑπὸ τὸν ὀµφαλὸν ἦτρον (τούτου δὲ τὸ 
ἔσχατον ἐπίσιον), τὸ δ' ὑπὲρ τὸν ὀµφαλὸν ὑποχόνδριον, τὸ 
δὲ κοινὸν ὑποχονδρίου καὶ λαγόνος χολάς. 
                     Τῶν δ' ὄπισθεν 
διάζωµα µὲν ἡ ὀσφύς (ὅθεν καὶ τοὔνοµ' ἔχει· δοκεῖ γὰρ 

εἶναι ἰσοφυές), τοῦ δὲ διεξοδικοῦ τὸ µὲν οἷον ἐφέδρανον γλου- 
τός, τὸ δ' ἐν ᾧ στρέφεται ὁ µηρός, κοτυληδών. 
                       Τοῦ δὲ θή- 
λεος ἴδιον µέρος ὑστέρα, καὶ τοῦ ἄρρενος αἰδοῖον, ἔξωθεν ἐπὶ 
τῷ τέλει τοῦ θώρακος, διµερές, τὸ µὲν ἄκρον σαρκῶδες καὶ 
ἀεὶ λεῖον <καὶ> ὡς εἰπεῖν ἴσον, ὃ καλεῖται βάλανος, τὸ δὲ περὶ 
αὐτὴν ἀνώνυµον δέρµα, ὃ ἐὰν διακοπῇ, οὐ συµφύεται, οὐδὲ 



γνάθος οὐδὲ βλεφαρίς. Κοινὸν δὲ τούτου καὶ τῆς βαλάνου ἀκρο- 
ποσθία. Τὸ δὲ λοιπὸν µέρος χονδρῶδες, εὐαυξές, καὶ ἐξέρ- 
χεται καὶ εἰσέρχεται ἐναντίως ἢ τοῖς λοφούροις. Τοῦ δ' αἰ- 
δοίου ὑποκάτω ὄρχεις δύο. Τὸ δὲ πέριξ δέρµα, ὃ καλεῖται 
ὄσχεος. Οἱ δ' ὄρχεις οὔτε ταὐτὸ σαρκὶ οὔτε πόρρω σαρκός· ὃν   
τρόπον δ' ἔχουσιν, ὕστερον δι' ἀκριβείας λεχθήσεται καθό- 
λου περὶ πάντων τῶν τοιούτων µορίων. 
             Τὸ δὲ τῆς γυναικὸς αἰδοῖον 
ἐξ ἐναντίας τῷ τῶν ἀρρένων· κοῖλον γὰρ τὸ ὑπὸ τὴν ἥβην 
καὶ οὐχ ὥσπερ τὸ τοῦ ἄρρενος ἐξεστηκός. Καὶ οὐρήθρα ἔξω τῶν 
ὑστερῶν, δίοδος τῷ σπέρµατι τοῦ ἄρρενος. Τοῦ δ' ὑγροῦ πε- 
ριττώµατος ἀµφοῖν ἔξοδος. 
 Κοινὸν δὲ µέρος αὐχένος καὶ στήθους σφαγή, πλευρᾶς 
δὲ καὶ βραχίονος καὶ ὤµου µασχάλη, µηροῦ δὲ καὶ ἤτρου 

βουβών. Μηροῦ δὲ καὶ γλουτοῦ τὸ ἐντὸς περίνεον, µηροῦ δὲ καὶ 
γλουτοῦ τὸ ἔξω ὑπογλουτίς. 
      Θώρακος δὲ περὶ µὲν τῶν ἔµπροσθεν εἴρηται, τοῦ δὲ 
στήθους τὸ ὄπισθεν νῶτος. 
          Νώτου δὲ µέρη ὠµοπλάται δύο καὶ 
ῥάχις, ὑποκάτωθεν δὲ κατὰ τὴν γαστέρα ὀσφύς. Κοινὸν δὲ 
τοῦ ἄνω καὶ κάτω τοῦ θώρακος πλευραί, ἑκατέρωθεν ὀκτώ· 
περὶ γὰρ Λιγύων τῶν καλουµένων ἑπταπλεύρων οὐδενός πω 
ἀξιοπίστου ἀκηκόαµεν. 
     Ἔχει δ' ὁ ἄνθρωπος καὶ τὸ ἄνω καὶ τὸ κάτω, καὶ 
τὰ ἔµπροσθεν καὶ τὰ ὀπίσθια, καὶ δεξιὰ καὶ ἀριστερά. Τὰ µὲν οὖν 
δεξιὰ καὶ ἀριστερὰ ὅµοια σχεδὸν ἐν τοῖς µέρεσι καὶ ταὐτὰ 
πάντα, πλὴν ἀσθενέστερα τὰ ἀριστερά· τὰ δ' ὀπίσθια τοῖς 
 
προσθίοις ἀνόµοια, καὶ τὰ κάτω τοῖς ἄνω, πλὴν ὧδε ὅ- 
µοια, τὰ κάτω τοῦ ἤτρου οἷον τὸ πρόσωπον εὐσαρκίᾳ καὶ 
ἀσαρκίᾳ, καὶ τὰ σκέλη πρὸς τοὺς βραχίονας ἀντίκειται·   
καὶ οἷς βραχεῖς οἱ ἀγκῶνες, καὶ οἱ µηροὶ ὡς ἐπὶ τὸ πολύ, 
καὶ οἷς οἱ πόδες µικροί, καὶ αἱ χεῖρες. 
     Κώλων δὲ τὸ µὲν διφυὲς βραχίων· βραχίονος δὲ ὦµος, 
ἀγκών, ὠλέκρανον, πῆχυς, χείρ· χειρὸς δὲ θέναρ, δάκτυ- 

λοι πέντε· δακτύλου δὲ τὸ µὲν καµπτικὸν κόνδυλος, τὸ δ' 
ἄκαµπτον φάλαγξ. ∆άκτυλος δ' ὁ µὲν µέγας µονοκόνδυ- 
λος, οἱ δ' ἄλλοι δικόνδυλοι. Ἡ δὲ κάµψις καὶ τῷ βρα- 
χίονι καὶ τῷ δακτύλῳ εἴσω πᾶσιν· κάµπτεται δ' ὁ βρα- 
χίων κατὰ τὸ ὠλέκρανον. Χειρὸς δὲ τὸ µὲν ἐντὸς θέναρ, 
σαρκῶδες καὶ διῃρηµένον ἄρθροις, τοῖς µὲν µακροβίοις ἑνὶ ἢ 
δυσὶ δι' ὅλου, τοῖς δὲ βραχυβίοις δυσὶ καὶ οὐ δι' ὅλου. 
Ἄρθρον δὲ χειρὸς καὶ βραχίονος καρπός. Τὸ δ' ἔξω τῆς χει- 



ρὸς νευρῶδες καὶ ἀνώνυµον. 
     Κώλων δὲ διµερὲς ἄλλο σκέλος. Σκέλους δὲ τὸ µὲν 
ἀµφικέφαλον µηρός, τὸ δὲ πλανησίεδρον µύλη, τὸ δὲ διό- 
στεον κνήµη, καὶ ταύτης τὸ µὲν πρόσθιον ἀντικνήµιον, τὸ δ' 
ὀπίσθιον γαστροκνηµία, σὰρξ νευρώδης καὶ φλεβώδης, τοῖς µὲν 
ἀνεσπασµένη ἄνω πρὸς τὴν ἰγνύν, ὅσοι µεγάλα τὰ ἰσχία 
ἔχουσι, τοῖς δ' ἐναντίως κατεσπασµένη· τὸ δ' ἔσχατον ἀντι- 
κνηµίου σφυρόν, διφυὲς ἐν ἑκατέρῳ τῷ σκέλει. Τὸ δὲ πολυ- 
όστεον τοῦ σκέλους πούς. Τούτου δὲ τὸ µὲν ὀπίσθιον µέρος πτέρνα, 
τὸ δ' ἐµπρόσθιον τοῦ ποδὸς τὸ µὲν ἐσχισµένον δάκτυλοι 
πέντε, τὸ δὲ σαρκῶδες κάτωθεν στῆθος, τὸ δ' ἄνωθεν ἐν 
τοῖς πρανέσι νευρῶδες καὶ ἀνώνυµον. ∆ακτύλου δὲ τὸ µὲν 
ὄνυξ, τὸ δὲ καµπή· πάντων δ' ὁ ὄνυξ ἐπ' ἄκρῳ· µονό-   

καµπτοι δὲ πάντες οἱ κάτω δάκτυλοι. Τοῦ δὲ ποδὸς ὅσοις 
τὸ ἐντὸς παχὺ καὶ µὴ κοῖλον, ἀλλὰ βαίνουσιν ὅλῳ, πανοῦρ- 
γοι. Κοινὸν δὲ µηροῦ καὶ κνήµης γόνυ καµπή. 
    Ταῦτα µὲν οὖν τὰ µέρη κοινὰ καὶ θήλεος καὶ ἄρρενος. 
Ἡ δὲ θέσις τῶν µερῶν πρὸς τὸ ἄνω καὶ κάτω καὶ πρόσθιον 
καὶ ὀπίσθιον καὶ δεξιὸν καὶ ἀριστερὸν ὡς ἔχει, φανερὰ µὲν 
ἂν εἶναι δόξειε τὰ ἔξωθεν κατὰ τὴν αἴσθησιν, οὐ µὴν ἀλλὰ 
διὰ τὴν αὐτὴν αἰτίαν λεκτέον δι' ἥνπερ καὶ τὰ πρότερον εἰ- 
ρήκαµεν, ἵνα περαίνηται τὸ ἐφεξῆς, καὶ καταριθµουµένων 
ὅπως ἧττον λανθάνῃ τὰ µὴ τὸν αὐτὸν ἔχοντα τρόπον ἐπί τε 
τῶν ἄλλων ζῴων καὶ ἐπὶ τῶν ἀνθρώπων. 
                    Μάλιστα δ' ἔχει 
διωρισµένα πρὸς τοὺς κατὰ φύσιν τόπους τὰ ἄνω καὶ κάτω 
ἄνθρωπος τῶν ἄλλων ζῴων· τά τε γὰρ ἄνω καὶ κάτω πρὸς 
τὰ τοῦ παντὸς ἄνω καὶ κάτω τέτακται. Τὸν αὐτὸν τρόπον 
καὶ τὰ πρόσθια καὶ τὰ ὀπίσθια καὶ τὰ δεξιὰ καὶ τὰ ἀρι- 
στερὰ κατὰ φύσιν ἔχει. Τῶν δ' ἄλλων ζῴων τὰ µὲν οὐκ 
ἔχει, τὰ δ' ἔχει µὲν συγκεχυµένα δ' ἔχει µᾶλλον. Ἡ µὲν 
οὖν κεφαλὴ πᾶσιν ἄνω πρὸς τὸ σῶµα τὸ ἑαυτῶν· ὁ δ' ἄν- 
θρωπος µόνος, ὥσπερ εἴρηται, πρὸς τὸ τοῦ ὅλου τελειωθεὶς 
ἔχει τοῦτο τὸ µόριον. 

            Μετὰ δὲ τὴν κεφαλήν ἐστιν ὁ αὐχήν, 
εἶτα στῆθος καὶ νῶτος, τὸ µὲν ἐκ τοῦ πρόσθεν τὸ δ' ἐκ τοῦ 
ὄπισθεν. Καὶ ἐχόµενα τούτων γαστὴρ καὶ ὀσφὺς καὶ αἰδοῖον 
καὶ ἰσχίον, εἶτα µηρὸς καὶ κνήµη, τελευταῖον δὲ πόδες. Εἰς 
τὸ πρόσθεν δὲ καὶ τὰ σκέλη τὴν κάµψιν ἔχει, ἐφ' ὃ καὶ ἡ 
πορεία, καὶ τῶν ποδῶν τὸ κινητικώτερον µέρος καὶ ἡ κάµ- 
ψις· ἡ δὲ πτέρνα ἐκ τοῦ ὄπισθεν· τῶν δὲ σφυρῶν ἑκάτερον   
κατὰ τὸ οὖς. Ἐκ δὲ τῶν πλαγίων τῶν δεξιῶν καὶ τῶν ἀριστε- 
ρῶν οἱ βραχίονες, τὴν κάµψιν ἔχοντες εἰς τὸ ἐντός, ὥστε τὰ 



κυρτὰ τῶν σκελῶν καὶ τῶν βραχιόνων πρὸς ἄλληλα εἶναι 
ἐπ' ἀνθρώπου µάλιστα. 
           Τὰς δ' αἰσθήσεις καὶ τὰ αἰσθητήρια, 
ὀφθαλµοὺς καὶ µυκτῆρας καὶ γλῶτταν, ἐπὶ ταὐτὸ καὶ εἰς 
τὸ πρόσθιον ἔχει· τὴν δ' ἀκοὴν καὶ τὸ αἰσθητήριον αὐτῆς, 
τὰ ὦτα, ἐκ τοῦ πλαγίου µέν, ἐπὶ τῆς αὐτῆς δὲ περιφε- 
ρείας τοῖς ὄµµασιν. Τὰ δ' ὄµµατα ἐλάχιστον κατὰ µέγεθος 
διέστηκεν ἀνθρώπῳ τῶν ζῴων. Ἔχει δ' ἀκριβεστάτην ἄνθρωπος 
τῶν αἰσθήσεων τὴν ἁφήν, δευτέραν δὲ τὴν γεῦσιν· ἐν δὲ ταῖς 
ἄλλαις λείπεται πολλῶν. 
 Τὰ µὲν οὖν µόρια τὰ πρὸς τὴν ἔξω ἐπιφάνειαν τοῦτον 
τέτακται τὸν τρόπον, καὶ καθάπερ ἐλέχθη, διωνόµασταί τε 

µάλιστα καὶ γνώριµα διὰ τὴν συνήθειάν ἐστιν· τὰ δ' ἐντὸς τοὐ- 
ναντίον. Ἄγνωστα γάρ ἐστι µάλιστα τὰ τῶν ἀνθρώπων, ὥστε 
δεῖ πρὸς τὰ τῶν ἄλλων µόρια ζῴων ἀνάγοντας σκοπεῖν, οἷς 
ἔχει παραπλησίαν τὴν φύσιν. 
              Πρῶτον µὲν οὖν τῆς κεφαλῆς 
κεῖται τὴν θέσιν ἐν τῷ πρόσθεν ἔχων ὁ ἐγκέφαλος. Ὁµοίως 
δὲ καὶ τοῖς ἄλλοις ζῴοις, ὅσα ἔχει τοῦτο τὸ µόριον· ἔχει 
δ' ἅπαντα ὅσα ἔχει αἷµα, καὶ ἔτι τὰ µαλάκια· κατὰ 
µέγεθος δ' ὁµοίως ἔχει ἄνθρωπος πλεῖστον ἐγκέφαλον καὶ 
ὑγρότατον. Ὑµένες δ' αὐτὸν δύο περιέχουσιν, ὁ µὲν περὶ τὸ 
ὀστοῦν ἰσχυρότερος, ὁ δὲ περὶ αὐτὸν τὸν ἐγκέφαλον ἥττων   
ἐκείνου. ∆ιφυὴς δ' ἐν πᾶσίν ἐστιν ὁ ἐγκέφαλος. Καὶ ἐπὶ τούτου 
ἡ καλουµένη παρεγκεφαλὶς ἔσχατον, ἑτέραν ἔχουσα τὴν 
µορφὴν καὶ κατὰ τὴν ἁφὴν καὶ κατὰ τὴν ὄψιν. 
                       Τὸ δ' ὄπι- 
σθεν τῆς κεφαλῆς κενὸν καὶ κοῖλον πᾶσιν, ὡς ἑκάστοις ὑπ- 
άρχει µεγέθους. Ἔνια µὲν γὰρ µεγάλην ἔχει τὴν κεφα- 
λήν, τὸ δ' ὑποκείµενον τοῦ προσώπου µόριον ἔλαττον, ὅσα 
στρογγυλοπρόσωπα· τὰ δὲ τὴν µὲν κεφαλὴν µικράν, τὰς δὲ 
σιαγόνας µακράς, οἷον τὸ τῶν λοφούρων γένος πᾶν. 
                        Ἄναιµος 

δ' ὁ ἐγκέφαλος ἅπασι, καὶ οὐδεµίαν ἔχων ἐν αὑτῷ φλέβα, 
καὶ θιγγανόµενος κατὰ φύσιν ψυχρός. Ἔχει δ' ἐν τῷ µέσῳ 
ὁ τῶν πλείστων [πᾶς] κοῖλόν τι µικρόν. Ἡ δὲ περὶ αὐτὸν µῆ- 
νιγξ φλεβώδης· ἔστι δ' ὑµὴν δερµατικὸς ἡ µῆνιγξ ὁ περι- 
έχων τὸν ἐγκέφαλον. Ὑπὲρ δὲ τοῦ ἐγκεφάλου λεπτότατον 
ὀστοῦν καὶ ἀσθενέστατον τῆς κεφαλῆς ἐστιν, ὃ καλεῖται βρέ- 
γµα. 
  Φέρουσι δ' ἐκ τοῦ ὀφθαλµοῦ τρεῖς πόροι εἰς τὸν ἐγκέ- 
φαλον, ὁ µὲν µέγιστος καὶ ὁ µέσος εἰς τὴν παρεγκεφαλίδα, 
ὁ δ' ἐλάχιστος εἰς αὐτὸν τὸν ἐγκέφαλον· ἐλάχιστος δ' ἐστὶν ὁ 



πρὸς τῷ µυκτῆρι µάλιστα. Οἱ µὲν οὖν µέγιστοι παράλληλοί 
εἰσι καὶ οὐ συµπίπτουσιν, οἱ δὲ µέσοι συµπίπτουσι (δῆ- 
λον δὲ τοῦτο µάλιστα ἐπὶ τῶν ἰχθύων)· καὶ γὰρ ἐγγύτερον 
οὗτοι τοῦ ἐγκεφάλου ἢ οἱ µεγάλοι· οἱ δ' ἐλάχιστοι πλεῖστόν τε 
ἀπήρτηνται ἀλλήλων καὶ οὐ συµπίπτουσιν. 
                   Ἐντὸς δὲ τοῦ αὐχέ- 
νος ὅ τ' οἰσοφάγος καλούµενός ἐστιν, ἔχων τὴν ἐπωνυµίαν   
ἀπὸ τοῦ µήκους καὶ τῆς στενότητος, καὶ ἡ ἀρτηρία. Πρότερον 
δὲ τῇ θέσει ἡ ἀρτηρία κεῖται τοῦ οἰσοφάγου ἐν πᾶσι τοῖς ἔχου- 
σιν αὐτήν· ἔχει δὲ ταύτην πάντα ὅσαπερ πλεύµονα ἔχει. 
Ἔστι δ' ἡ µὲν ἀρτηρία χονδρώδης τὴν φύσιν καὶ ὀλίγαιµος, 

πολλοῖς λεπτοῖς φλεβίοις περιεχοµένη, κεῖται δ' ἐπὶ µὲν 
τὰ ἄνω πρὸς τὸ στόµα κατὰ τὴν ἐκ τῶν µυκτήρων σύντρησιν 
εἰς τὸ στόµα, ᾗ καὶ ὅταν πίνοντες ἀνασπάσωσί τι τοῦ ποτοῦ, 
χωρεῖ ἐκ τοῦ στόµατος διὰ τῶν µυκτήρων ἔξω. Μεταξὺ δ' 
ἔχει τῶν τρήσεων τὴν ἐπιγλωττίδα καλουµένην, ἐπιπτύσσε- 
σθαι δυναµένην ἐπὶ τὸ τῆς ἀρτηρίας τρῆµα τὸ εἰς τὸ στόµα 
τεῖνον. Ταύτῃ δὲ τὸ πέρας συνήρτηται τῆς γλώττης. Ἐπὶ δὲ 
θάτερα καθήκει εἰς τὸ µεταξὺ τοῦ πλεύµονος, εἶτ' ἀπὸ τούτου 
σχίζεται εἰς ἑκάτερον τῶν µερῶν τοῦ πλεύµονος. Θέλει γὰρ 
εἶναι διµερὴς ὁ πλεύµων ἐν ἅπασι τοῖς ἔχουσιν αὐτόν· ἀλλ' 
ἐν µὲν τοῖς ζῳοτόκοις οὐχ ὁµοίως ἡ διάστασις φανερά, ἥκιστα 
δ' ἐν ἀνθρώπῳ. Ἔστι δ' οὐ πολυσχιδὴς ὁ τοῦ ἀνθρώπου, 
ὥσπερ ἐνίων ζῳοτόκων, οὐδὲ λεῖος, ἀλλ' ἔχει ἀνωµαλίαν. 
 
                         Ἐν δὲ 
τοῖς ᾠοτόκοις, οἷον ὄρνισι καὶ τῶν τετραπόδων ὅσα ᾠοτόκα, 
πολὺ τὸ µέρος ἑκάτερον ἀπ' ἀλλήλων ἔσχισται, ὥστε δοκεῖν 
δύο ἔχειν πλεύµονας· καὶ ἀπὸ µιᾶς δύο ἐστὶ µόρια τῆς 
ἀρτηρίας, εἰς ἑκάτερον τὸ µέρος τείνοντα τοῦ πλεύµονος. Συν- 
ήρτηται δὲ καὶ τῇ µεγάλῃ φλεβὶ καὶ τῇ ἀορτῇ καλουµένῃ. 
 Φυσωµένης δὲ τῆς ἀρτηρίας διαδίδωσιν εἰς τὰ κοῖλα µέρη 

τοῦ πλεύµονος τὸ πνεῦµα. Ταῦτα δὲ διαφύσεις ἔχει χον-   
δρώδεις εἰς ὀξὺ συνηκούσας· ἐκ δὲ τῶν διαφύσεων τρήµατα 
διὰ παντός ἐστι τοῦ πλεύµονος, ἀεὶ ἐκ µειζόνων εἰς ἐλάττω 
διαδιδόµενα. 
      Συνήρτηται δὲ καὶ ἡ καρδία τῇ ἀρτηρίᾳ πι- 
µελώδεσι καὶ χονδρώδεσι καὶ ἰνώδεσι δεσµοῖς· ᾗ δὲ συνήρ- 
τηται, κοῖλόν ἐστιν. Φυσωµένης δὲ τῆς ἀρτηρίας ἐν ἐνίοις 
µὲν οὐ κατάδηλον ποιεῖ, ἐν δὲ τοῖς µείζοσι τῶν ζῴων δῆ- 
λον ὅτι εἰσέρχεται τὸ πνεῦµα εἰς αὐτήν. Ἡ µὲν οὖν ἀρτηρία 
τοῦτον ἔχει τὸν τρόπον, καὶ δέχεται µόνον τὸ πνεῦµα καὶ 
ἀφίησιν, ἄλλο δ' οὐδὲν οὔτε ξηρὸν οὔθ' ὑγρόν, ἢ πόνον παρέχει, 



ἕως ἂν ἐκβήξῃ τὸ κατελθόν. 
              Ὁ δὲ στόµαχος ἤρτηται µὲν 
ἄνωθεν ἀπὸ τοῦ στόµατος, ἐχόµενος τῆς ἀρτηρίας, συνεχὴς 
ὢν πρός τε τὴν ῥάχιν καὶ τὴν ἀρτηρίαν ὑµενώδεσι δεσµοῖς, 
τελευτᾷ δὲ διὰ τοῦ διαζώµατος εἰς τὴν κοιλίαν, σαρκοειδὴς 
ὢν τὴν φύσιν, καὶ τάσιν ἔχων καὶ ἐπὶ µῆκος καὶ ἐπὶ πλά- 
τος. 
 Ἡ δὲ κοιλία ἡ τοῦ ἀνθρώπου ὁµοία τῇ κυνείᾳ ἐστίν· οὐ 
πολλῷ γὰρ τοῦ ἐντέρου µείζων, ἀλλ' ἐοικυῖα οἱονεὶ ἐντέρῳ 
τινὶ εὖρος ἔχοντι· εἶτα ἔντερον ἁπλοῦν, εἱλιγµένον, 

ἐπιεικῶς πλατύ. Ἡ δὲ κάτω κοιλία ὁµοία τῇ ὑείᾳ· πλα- 
τεῖά τε γάρ ἐστι, καὶ τὸ ἀπὸ ταύτης πρὸς τὴν ἕδραν παχὺ 
καὶ βραχύ. Τὸ δ' ἐπίπλοον ἀπὸ µέσης τῆς κοιλίας ἤρτη- 
ται, ἔστι δὲ τὴν φύσιν ὑµὴν πιµελώδης, ὥσπερ καὶ τοῖς 
ἄλλοις τοῖς µονοκοιλίοις καὶ ἀµφώδουσιν. 
                   Ὑπὲρ δὲ τῶν ἐν-   
τέρων τὸ µεσεντέριόν ἐστιν· ὑµενῶδες δ' ἐστὶ καὶ τοῦτο καὶ 
πλατύ, καὶ πῖον γίνεται. Ἐξήρτηται δ' ἐκ τῆς µεγάλης φλε- 
βὸς καὶ τῆς ἀορτῆς, καὶ δι' αὐτοῦ φλέβες πολλαὶ καὶ πυκναί, 
κατατείνουσαι πρὸς τὴν τῶν ἐντέρων θέσιν, ἄνωθεν 
ἀρξάµεναι µέχρι κάτω. Τὰ µὲν οὖν περὶ τὸν στόµαχον καὶ 
τὴν ἀρτηρίαν οὕτως ἔχει, καὶ τὰ περὶ τὴν κοιλίαν. 
 Ἡ δὲ καρδία ἔχει µὲν τρεῖς κοιλίας, κεῖται δ' ἀνωτέ- 
ρω τοῦ πλεύµονος κατὰ τὴν σχίσιν τῆς ἀρτηρίας, ἔχει δ' ὑµένα 
πιµελώδη καὶ παχύν, ᾗ προσπέφυκε τῇ φλεβὶ τῇ µεγά- 
λῃ καὶ τῇ ἀορτῇ. Κεῖται δ' ἐπὶ τῇ ἀορτῇ κατὰ τὰ ὀξέα. 
Κεῖται δὲ τὰ ὀξέα κατὰ τὸ στῆθος ὁµοίως ἁπάντων τῶν ζῴων, 
ὅσα ἔχει στῆθος. Πᾶσι δ' ὁµοίως καὶ τοῖς ἔχουσι καὶ τοῖς µὴ 
ἔχουσι τοῦτο τὸ µόριον εἰς τὸ πρόσθεν ἔχει ἡ καρδία τὸ ὀξύ· 
λάθοι δ' ἂν πολλάκις διὰ τὸ µεταπίπτειν διαιρουµένων. Τὸ 
δὲ κυρτὸν αὐτῆς ἐστιν ἄνω. Ἔχει δὲ τὸ ὀξὺ σαρκῶδες ἐπὶ 
 
Bekker page 496a, line 13 
 
πολὺ καὶ πυκνόν, καὶ ἐν τοῖς κοίλοις αὐτῆς νεῦρα ἔνεστιν. 
Κεῖται δὲ τὴν θέσιν ἐν µὲν τοῖς ἄλλοις κατὰ µέσον τὸ στῆ- 
θος, ὅσα ἔχει στῆθος, τοῖς δ' ἀνθρώποις ἐν τοῖς ἀριστεροῖς 
µᾶλλον, µικρὸν τῆς διαιρέσεως τῶν µαστῶν ἐγκλίνουσα εἰς 
τὸν ἀριστερὸν µαστὸν ἐν τῷ ἄνω µέρει τοῦ στήθους. 
                     Καὶ οὔτε µε- 
γάλη, τό θ' ὅλον αὐτῆς εἶδος οὐ πρόµηκές ἐστιν ἀλλὰ στρογ- 
γυλώτερον· πλὴν τὸ ἄκρον εἰς ὀξὺ συνῆκται. Ἔχει δὲ κοι-   
λίας τρεῖς, ὥσπερ εἴρηται, µεγίστην µὲν τὴν ἐν τοῖς δεξιοῖς, 
ἐλαχίστην δὲ τὴν ἐν τοῖς ἀριστεροῖς, µέσην δὲ µεγέθει τὴν 
ἀνὰ µέσον· καί εἰσιν εἰς τὸν πλεύµονα τετρηµέναι πᾶσαι. 
[Ἀµφοτέρας δ' ἔχει τὰς δύο µικράς, καὶ τὸν πλεύµονα 



τετρηµένας πάσας]. Κατάδηλον δὲ κατὰ µίαν τῶν κοιλιῶν. 
Κάτωθεν δ' ἐκ τῆς προσφύσεως· κατὰ µὲν τὴν µεγίστην κοι- 
λίαν ἐξήρτηται τῇ µεγάλῃ φλεβί, πρὸς ἣν καὶ τὸ µεσεντέριόν 
ἐστι, κατὰ δὲ τὴν µέσην τῇ ἀορτῇ. 
                 Φέρουσι δὲ καὶ εἰς τὸν 
πλεύµονα πόροι ἀπὸ τῆς καρδίας, καὶ σχίζονται τὸν αὐτὸν 
τρόπον ὅνπερ ἡ ἀρτηρία, κατὰ πάντα τὸν πλεύµονα παρα- 
κολουθοῦντες τοῖς ἀπὸ τῆς ἀρτηρίας. Ἐπάνω δ' εἰσὶν οἱ 
ἀπὸ τῆς καρδίας· πόρος δ' οὐδείς ἐστι κοινός, ἀλλὰ διὰ τὴν 

σύναψιν δέχονται τὸ πνεῦµα καὶ τῇ καρδίᾳ διαπέµπουσιν· 
φέρει γὰρ ὁ µὲν εἰς τὸ δεξιὸν κοῖλον τῶν πόρων, ὁ δ' εἰς 
τὸ ἀριστερόν. Περὶ δὲ τῆς φλεβὸς τῆς µεγάλης καὶ τῆς ἀορ- 
τῆς κατ' αὐτὰς κοινῇ περὶ ἀµφοτέρων ἐροῦµεν ὕστερον. 
                          Αἷµα 
δὲ πλεῖστον µὲν ὁ πλεύµων ἔχει τῶν ἐν τοῖς ζῴοις µο- 
ρίων τοῖς ἔχουσί τε πλεύµονα καὶ ζῳοτοκοῦσιν ἐν αὑτοῖς τε 
καὶ ἐκτός· ἅπας µὲν γάρ ἐστι σοµφός, παρ' ἑκάστην δὲ τὴν 
σύριγγα πόροι Φέρουσι τῆς µεγάλης Φλεβός. Ἀλλ' οἱ νοµίζοντες 
εἶναι κενὸν διηπάτηνται, θεωροῦντες τοὺς ἐξῃρηµένους ἐκ τῶν 
διαιρουµένων τῶν ζῴων, ὧν εὐθὺς ἐξελήλυθε τὸ αἷµα ἀθρόον.   
 Τῶν δ' ἄλλων σπλάγχνων ἡ καρδία µόνον ἔχει αἷµα. Καὶ 
ὁ µὲν πλεύµων οὐκ ἐν αὑτῷ ἀλλ' ἐν ταῖς φλεψίν, ἡ δὲ 
καρδία ἐν αὑτῇ· ἐν ἑκάστῃ γὰρ ἔχει αἷµα τῶν κοιλιῶν, 
λεπτότατον δ' ἐστὶ τὸ ἐν τῇ µέσῃ. 
                Ὑπὸ δὲ τὸν πλεύµονά ἐστι 
τὸ διάζωµα τὸ τοῦ θώρακος, αἱ καλούµεναι φρένες, πρὸς 
µὲν τὰ πλευρὰ καὶ τὰ ὑποχόνδρια καὶ τὴν ῥάχιν συνηρ- 
τηµέναι, ἐν µέσῳ δ' ἔχει τὰ λεπτὰ καὶ ὑµενώδη. Ἔχει 
δὲ δι' αὑτοῦ καὶ φλέβας τεταµένας· εἰσὶ δ' αἱ τοῦ ἀνθρώπου 
φρένες παχεῖαι ὡς κατὰ λόγον τοῦ σώµατος. 

                      Ὑπὸ δὲ τὸ 
διάζωµα ἐν µὲν τοῖς δεξιοῖς κεῖται τὸ ἧπαρ, ἐν δὲ τοῖς 
ἀριστεροῖς ὁ σπλήν, ὁµοίως ἐν ἅπασι τοῖς ἔχουσι ταῦτα τὰ 
µόρια κατὰ φύσιν καὶ µὴ τερατωδῶς· ἤδη γὰρ ὦπται 
µετηλλαχότα τὴν τάξιν ἔν τισι τῶν τετραπόδων. Συνήρτη- 
ται δὲ τῇ κοιλίᾳ κατὰ τὸ ἐπίπλοον. Τὴν δ' ὄψιν ἐστὶν ὁ τοῦ 
ἀνθρώπου σπλὴν στενὸς καὶ µακρός, ὅµοιος τῷ ὑείῳ. Τὸ δ' 
ἧπαρ ὡς µὲν ἐπὶ τὸ πολὺ καὶ ἐν τοῖς πλείστοις ἔχει χολήν, 
ἐπ' ἐνίοις δ' οὐκ ἔπεστιν. Στρογγύλον δ' ἐστὶ τὸ τοῦ ἀν- 
θρώπου ἧπαρ καὶ ὅµοιον τῷ βοείῳ. Συµβαίνει δὲ τοῦτο καὶ 
ἐν τοῖς ἱερείοις, οἷον ἐν µὲν τόπῳ τινὶ τῆς ἐν Εὐβοίᾳ Χαλ- 
κιδικῆς οὐκ ἔχει τὰ πρόβατα χολήν, ἐν δὲ Νάξῳ πάντα 
σχεδὸν τὰ τετράποδα τοσαύτην ὥστ' ἐκπλήττεσθαι τοὺς θύ- 



οντας τῶν ξένων, οἰοµένους αὑτῶν ἴδιον εἶναι τὸ σηµεῖον, 
ἀλλ' οὐ φύσιν αὐτῶν εἶναι ταύτην. Προσπέφυκε δὲ τῇ µε-   
γάλῃ φλεβὶ τὸ ἧπαρ, τῇ δ' ἀορτῇ οὐ κοινωνεῖ· διὰ γὰρ τοῦ 
ἥπατος διέχει ἡ ἀπὸ τῆς µεγάλης φλεβὸς φλέψ, ᾗ αἱ 
καλούµεναι πύλαι εἰσὶ τοῦ ἥπατος. Συνήρτηται δὲ καὶ ὁ 
σπλὴν τῇ µεγάλῃ φλεβὶ µόνον· τείνει γὰρ ἀπ' αὐτῆς φλὲψ 
εἰς τὸν σπλῆνα. 
         Μετὰ δὲ ταῦτα οἱ νεφροὶ πρὸς αὐτῇ τῇ 

ῥάχει κεῖνται, ὅµοιοι τὴν φύσιν ὄντες τοῖς βοείοις. Ἀνώ- 
τερος δ' ὁ δεξιός ἐστιν ἐν πᾶσι τοῖς ζῴοις τοῖς ἔχουσι 
νεφρούς· καὶ ἐλάττω δὲ πιµελὴν ἔχει τοῦ ἀριστεροῦ καὶ αὐ- 
χµηρότερος ὁ δεξιός. Ἐν πᾶσι δ' ἔχει ὁµοίως τοῖς ἄλλοις 
καὶ τοῦτο. Φέρουσι δ' εἰς αὐτοὺς πόροι ἔκ τε τῆς µεγάλης 
φλεβὸς καὶ τῆς ἀορτῆς, πλὴν οὐκ εἰς τὸ κοῖλον. Ἔχουσι 
γὰρ οἱ νεφροὶ ἐν µέσῳ κοῖλον, οἱ µὲν µεῖζον οἱ δ' ἔλατ- 
τον, πλὴν οἱ τῆς φώκης· οὗτοι δ' ὅµοιοι τοῖς βοείοις ὄντες 
στερεώτατοι πάντων εἰσίν. Οἱ δὲ πόροι οἱ τείνοντες εἰς αὐτοὺς 
εἰς τὸ σῶµα καταναλίσκονται τῶν νεφρῶν· σηµεῖον δ' ὅτι 
οὐ περαίνουσι τὸ µὴ ἔχειν αἷµα µηδὲ πήγνυσθαι ἐν αὐτοῖς. 
Ἔχουσι δὲ κοιλίαν, ὥσπερ εἴρηται, µικράν. Ἐκ δὲ τοῦ κοίλου 
 
τῶν νεφρῶν φέρουσιν εἰς τὴν κύστιν πόροι δύο νεανικοί, καὶ 
ἄλλοι ἐκ τῆς ἀορτῆς ἰσχυροὶ καὶ συνεχεῖς. Ἐκ µέσου δὲ 
τῶν νεφρῶν ἑκατέρου φλὲψ κοίλη καὶ νευρώδης ἐξήρτηται, 
τείνουσα παρ' αὐτὴν τὴν ῥάχιν διὰ τῶν στενῶν· εἶτα εἰς ἑκά- 
τερον τὸ ἰσχίον ἀφανίζονται, καὶ πάλιν δῆλαι γίνονται 
τεταµέναι πρὸς τὸ ἰσχίον. Αὗται δ' αἱ ἀποτοµαὶ τῶν φλε- 
βίων εἰς τὴν κύστιν καθήκουσιν. Τελευταία γὰρ ἡ κύστις κεῖ- 
ται, τὴν µὲν ἐξάρτησιν ἔχουσα τοῖς ἀπὸ τῶν νεφρῶν τετα-   

µένοις πόροις παρὰ τὸν καυλὸν τὸν ἐπὶ τὴν οὐρήθραν τεί- 
νοντα, καὶ σχεδὸν πάντῃ κύκλῳ λεπτοῖς καὶ ἰνώδεσιν ὑµε- 
νίοις ἐστὶ προσειληµµένη, παραπλησίοις οὖσι τρόπον τινὰ τῷ 
διαζώµατι τοῦ θώρακος. Ἔστι δ' ἡ τοῦ ἀνθρώπου κύστις ἐπι- 
εικῶς ἔχουσα µέγεθος. 
          Πρὸς δὲ τὸν καυλὸν τὸν τῆς κύστεως 
συνήρτηται τὸ αἰδοῖον, τὸ µὲν ἐξωτάτω τρῆµα συνερρωγὸς 
εἰς ταὐτό, µικρὸν δ' ὑποκάτω. Τὸ µὲν οὖν εἰς τοὺς ὄρχεις 
φέρει τῶν τρηµάτων, τὸ δ' εἰς τὴν κύστιν, νευρῶδες καὶ 
χονδρῶδες ὄν. Τοῦτον δ' ἐξήρτηνται οἱ ὄρχεις τοῖς ἄρρεσι, 
περὶ ὧν ἐν τοῖς κοινῇ λεγοµένοις διορισθήσεται πῶς ἔχου- 
σιν. 
 Τὸν αὐτὸν δὲ τρόπον καὶ ἐν τῷ θήλει πάντα πέφυκεν· 
διαφέρει γὰρ οὐδενὶ τῶν ἔσω πλὴν ταῖς ὑστέραις, ὧν ἡ µὲν 



ὄψις θεωρείσθω ἐκ τῆς διαγραφῆς τῆς ἐν ταῖς ἀνατοµαῖς, 
ἡ δὲ θέσις ἐστὶν ἐπὶ τοῖς ἐντέροις· ἐπὶ δὲ τῆς ὑστέρας ἡ κύ- 
στις. Λεκτέον δὲ καὶ περὶ ὑστερῶν κοινῇ πασῶν ἐν τοῖς ἑπο- 
µένοις· οὔτε γὰρ ὅµοιαι πᾶσιν οὔθ' ὁµοίως ἔχουσιν. 
 Τὰ µὲν οὖν µόρια καὶ τὰ ἐντὸς καὶ τὰ ἐκτὸς τοῦ ἀν- 
θρώπου ταῦτα καὶ τοιαῦτα, καὶ τοῦτον ἔχει τὸν τρόπον.   
               

Β 

 Τῶν δ' ἄλλων ζῴων τὰ µόρια τὰ µὲν κοινὰ πάντων 
ἐστίν, ὥσπερ εἴρηται πρότερον, τὰ δὲ γενῶν τινων. Ταὐτὰ δὲ 
καὶ ἕτερά ἐστιν ἀλλήλων τὸν ἤδη πολλάκις εἰρηµένον τρό- 
πον. Σχεδὸν γὰρ ὅσα γ' ἐστὶ γένει ἕτερα τῶν ζῴων, καὶ τὰ 
πλεῖστα τῶν µερῶν ἔχει ἕτερα τῷ εἴδει, καὶ τὰ µὲν κατ' 
ἀναλογίαν ἀδιάφορα µόνον, τῷ γένει δ' ἕτερα, τὰ δὲ τῷ 
γένει µὲν ταὐτὰ τῷ εἴδει δ' ἕτερα· πολλὰ δὲ τοῖς µὲν 
ὑπάρχει, τοῖς δ' οὐχ ὑπάρχει. 
              Τὰ µὲν οὖν τετράποδα καὶ 
ζῳοτόκα κεφαλὴν µὲν ἔχει καὶ αὐχένα καὶ τὰ ἐν τῇ κε- 
φαλῇ µόρια ἅπαντα, διαφέρει δὲ τὰς µορφὰς τῶν µορίων 
ἕκαστον. Καὶ ὅ γε λέων τὸ τοῦ αὐχένος ἔχει ἓν ὀστοῦν, σφον- 
δύλους δ' οὐκ ἔχει· τὰ δ' ἐντὸς ἀνοιχθεὶς ὅµοια πάντ' ἔχει 
κυνί. Ἔχει δὲ τὰ τετράποδα ζῷα καὶ ζῳοτόκα ἀντὶ τῶν 
βραχιόνων σκέλη πρόσθια, πάντα µὲν τὰ τετράποδα, µά- 
λιστα δ' ἀνάλογα ταῖς χερσὶ τὰ πολυσχιδῆ αὐτῶν· χρῆ- 
ται γὰρ πρὸς πολλὰ ὡς χερσίν. Καὶ τὰ ἀριστερὰ δ' ἧττον 
ἔχει ἀπολελυµένα τῶν ἀνθρώπων, πλὴν ἐλέφαντος. Οὗτος 
δὲ τά τε περὶ τοὺς δακτύλους ἀδιαρθρωτότερα ἔχει τῶν πο- 
δῶν, καὶ τὰ πρόσθια σκέλη πολλῷ µείζω. Ἔστι δὲ πεντα- 
δάκτυλον, καὶ πρὸς τοῖς ὀπισθίοις σκέλεσι σφυρὰ ἔχει   
 
Bekker page 497b, line 26 
 
βραχέα. Ἔχει δὲ µυκτῆρα τοιοῦτον καὶ τηλικοῦτον ὥστε ἀντὶ 
χειρῶν ἔχειν αὐτόν· πίνει γὰρ καὶ ἐσθίει ὀρέγων τούτῳ εἰς 
τὸ στόµα, καὶ τῷ ἐλεφαντιστῇ ἀνορέγει ἄνω. Τούτῳ καὶ 
δένδρα ἀνασπᾷ, καὶ διὰ τοῦ ὕδατος βαδίζων τούτῳ ἀνα- 
φυσᾷ. Τῷ δ' ἄκρῳ ἐγκλίνει, οὐ κάµπτεται δέ· χονδρῶδες 
γὰρ ἔχει. Μόνον δὲ καὶ ἀµφιδέξιον γίνεται τῶν ἄλλων 
ζῴων ἄνθρωπος. 
       Τῷ δὲ στήθει τῷ τοῦ ἀνθρώπου πάντα τὰ 
ζῷα ἀνάλογον ἔχει τοῦτο τὸ µόριον, ἀλλ' οὐχ ὅµοιον· ὁ µὲν 
γὰρ πλατὺ τὸ στῆθος, τὰ δ' ἄλλα στενόν. Μαστοὺς δ' οὐκ ἔχει 
οὐδὲν ἐν τῷ πρόσθεν ἀλλ' ἢ ἄνθρωπος· ὁ δ' ἐλέφας ἔχει 
µὲν µαστοὺς δύο, ἀλλ' οὐκ ἐν τῷ στήθει ἀλλὰ πρὸς τῷ 



στήθει. 
   Τὰς δὲ κάµψεις τῶν κώλων καὶ τῶν ἔµπροσθεν καὶ 
τῶν ὄπισθεν ὑπεναντίας ἔχουσι καὶ ἑαυταῖς καὶ ταῖς τοῦ ἀν- 
θρώπου καµπαῖς, πλὴν ἐλέφαντος. Τοῖς µὲν γὰρ ζῳοτόκοις 
τῶν τετραπόδων κάµπτεται τὰ µὲν πρόσθια εἰς τὸ πρόσθεν 
τὰ δ' ὀπίσθια εἰς τοὔπισθεν, καὶ ἔχουσι τὰ κοῖλα τῆς περι- 
φερείας πρὸς ἄλληλα ἀντεστραµµένα· ὁ δ' ἐλέφας οὐχ ὥσπερ 
ἔλεγόν τινες, ἀλλὰ συγκαθίζει καὶ κάµπτει τὰ σκέλη, 
πλὴν οὐ δύναται διὰ τὸ βάρος ἐπ' ἀµφότερα ἅµα, ἀλλ' 

ἀνακλίνεται ἢ ἐπὶ τὰ εὐώνυµα ἢ ἐπὶ τὰ δεξιά, καὶ κα- 
θεύδει ἐν τούτῳ τῷ σχήµατι, κάµπτει δὲ τὰ ὀπίσθια σκέλη 
ὥσπερ ἄνθρωπος.   
        Τοῖς ᾠοτόκοις δέ, ὥσπερ κροκοδείλῳ καὶ 
σαύρᾳ καὶ τοῖς ἄλλοις τοῖς τοιούτοις ἅπασιν, ἀµφότερα 
τὰ σκέλη καὶ τὰ πρόσθια καὶ τὰ ὀπίσθια εἰς τὸ πρόσθεν 
κάµπτεται, µικρὸν εἰς τὸ πλάγιον παρεγκλίνοντα. Ὁµοίως 
δὲ καὶ τοῖς ἄλλοις τοῖς πολύποσιν· πλὴν τὰ µεταξὺ τῶν 
ἐσχάτων ἀεὶ ἐπαµφοτερίζει καὶ τὴν κάµψιν ἔχει εἰς τὸ 
πλάγιον µᾶλλον. Ὁ δ' ἄνθρωπος ἄµφω τὰς καµπὰς τῶν 
κώλων ἐπὶ ταὐτὸ ἔχει καὶ ἐξ ἐναντίας· τοὺς µὲν γὰρ βρα- 
χίονας εἰς τοὔπισθεν κάµπτει, πλὴν µικρὸν βεβλαίσωται ἐπὶ 
τὰ πλάγια τὰ ἐντός, τὰ δὲ σκέλη εἰς τοὔµπροσθεν. Εἰς δὲ 
τὸ ὄπισθεν τά τε πρόσθια καὶ τὰ ὀπίσθια οὐδὲν κάµπτει 
τῶν ζῴων. Ἐναντίως δὲ τοῖς ἀγκῶσι καὶ τοῖς προσθίοις σκέ- 
λεσιν ἡ τῶν ὤµων ἔχει καµπὴ πᾶσι, καὶ τῶν ὄπισθεν γο- 
νάτων ἡ τῶν ἰσχίων, ὥστ' ἐπεὶ ὁ ἄνθρωπος τοῖς ἄλλοις 
ἐναντίως κάµπτει, καὶ οἱ ταὔτ' ἔχοντες ἐναντίως. 
                          Πα- 
ραπλησίους δὲ τὰς καµπὰς ἔχει καὶ ὁ ὄρνις τοῖς τετράποσι 
ζῴοις· δίπους γὰρ ὢν τὰ µὲν σκέλη εἰς τὸ ὄπισθεν κάµ- 

πτει, ἀντὶ δὲ βραχιόνων καὶ σκελῶν τῶν ἔµπροσθεν πτέρυ- 
γας ἔχει, ὧν ἡ κάµψις ἐστὶν εἰς τὸ πρόσθεν. Ἡ δὲ φώκη 
ὥσπερ πεπηρωµένον τετράπουν ἐστίν· εὐθὺς γὰρ ἔχει µετὰ 
τὴν ὠµοπλάτην τοὺς πόδας ὁµοίους χερσίν, ὥσπερ καὶ οἱ τῆς 
ἄρκτου· πενταδάκτυλοι γάρ εἰσι, καὶ ἕκαστος τῶν δακτύ-   
λων καµπὰς ἔχει τρεῖς καὶ ὄνυχα οὐ µέγαν· οἱ δ' 
ὀπίσθιοι πόδες πενταδάκτυλοι µέν εἰσι, καὶ τὰς καµπὰς καὶ 
τοὺς ὄνυχας ὁµοίους ἔχουσι τοῖς προσθίοις, τῷ δὲ σχήµατι πα- 
ραπλήσιοι ταῖς τῶν ἰχθύων οὐραῖς εἰσιν. 
 Αἱ δὲ κινήσεις τῶν ζῴων τῶν µὲν τετραπόδων καὶ πο- 
λυπόδων κατὰ διάµετρόν εἰσι, καὶ ἑστᾶσιν οὕτως· ἡ δ' ἀρχὴ 
ἀπὸ τῶν δεξιῶν πᾶσιν. Κατὰ σκέλος δὲ βαδίζουσιν ὅ τε 
λέων καὶ αἱ κάµηλοι ἀµφότεραι, αἵ τε Βακτριαναὶ καὶ 



αἱ Ἀράβιαι. Τὸ δὲ κατὰ σκέλος ἐστὶν ὅτε οὐ προβαίνει τῷ 
ἀριστερῷ τὸ δεξιόν, ἀλλ' ἐπακολουθεῖ. 
    Ἔχουσι δὲ τὰ τετράποδα ζῷα, ὅσα µὲν ὁ ἄνθρωπος 
µόρια ἔχει ἐν τῷ πρόσθεν, κάτω ἐν τοῖς ὑπτίοις, τὰ δ' 
ὀπίσθια ἐν τοῖς πρανέσιν. Ἔτι δὲ τὰ πλεῖστα κέρκον ἔχει· 
καὶ γὰρ ἡ φώκη µικρὰν ἔχει, ὁµοίαν τῇ τοῦ ἐλάφου. Περὶ 
δὲ τῶν πιθηκοειδῶν ζῴων ὕστερον διορισθήσεται. 
    Πάντα δ' ὅσα τετράποδα καὶ ζῳοτόκα, δασέα ὡς εἰ- 

πεῖν ἐστι, καὶ οὐχ ὥσπερ ὁ ἄνθρωπος ὀλιγότριχον καὶ µι- 
κρότριχον πλὴν τῆς κεφαλῆς, τὴν δὲ κεφαλὴν δασύτατον 
τῶν ζῴων. Ἔτι δὲ τῶν µὲν ἄλλων ζῴων τῶν ἐχόντων τρίχας 
τὰ πρανῆ δασύτερα, τὰ δ' ὕπτια ἢ λεῖα πάµπαν ἢ ἧττον 
δασέα· ὁ δ' ἄνθρωπος τοὐναντίον. Καὶ βλεφαρίδας ὁ µὲν ἄν- 
θρωπος ἐπ' ἄµφω ἔχει, καὶ ἐν µασχάλαις ἔχει τρίχας 
καὶ ἐπὶ τῆς ἥβης· τῶν δ' ἄλλων οὐδὲν οὔτε τούτων οὐδέτερον 
οὔτε τὴν κάτω βλεφαρίδα, ἀλλὰ κάτωθεν τοῦ βλεφάρου 
ἐνίοις µαναὶ τρίχες πεφύκασιν. 
                Αὐτῶν δὲ τῶν τετραπόδων   
καὶ τρίχας ἐχόντων τῶν µὲν ἅπαν τὸ σῶµα δασύ, καθά- 
περ ὑὸς καὶ ἄρκτου καὶ κυνός· τὰ δὲ δασύτερα τὸν αὐχένα 
ὁµοίως πάντῃ, οἷον ὅσα χαίτην ἔχει, ὥσπερ λέων· τὰ δ' 
ἐπὶ τῷ πρανεῖ τοῦ αὐχένος ἀπὸ τῆς κεφαλῆς µέχρι τῆς 
 
ἀκρωµίας, οἷον ὅσα λοφιὰν ἔχει, ὥσπερ ἵππος καὶ ὀρεὺς 
καὶ τῶν ἀγρίων καὶ κερατοφόρων βόνασος. Ἔχει δὲ καὶ ὁ 
ἱππέλαφος καλούµενος ἐπὶ τῇ ἀκρωµίᾳ χαίτην καὶ τὸ θη- 
ρίον τὸ πάρδιον ὀνοµαζόµενον· ἀπὸ δὲ τῆς κεφαλῆς ἐπὶ τὴν 
ἀκρωµίαν λεπτὴν ἑκάτερον· ἰδίᾳ δ' ὁ ἱππέλαφος πώγωνα 
ἔχει κατὰ τὸν λάρυγγα. Ἔστι δ' ἀµφότερα κερατοφόρα 

καὶ διχαλά· ἡ δὲ θήλεια ἱππέλαφος οὐκ ἔχει κέρατα. Τὸ 
δὲ µέγεθός ἐστι τούτου τοῦ ζῴου ἐλάφῳ προσεµφερές. Γίνον- 
ται δ' οἱ ἱππέλαφοι ἐν Ἀραχώταις, οὗπερ καὶ οἱ βόες οἱ 
ἄγριοι. ∆ιαφέρουσι δ' οἱ ἄγριοι τῶν ἡµέρων ὅσον περ οἱ ὕες 
οἱ ἄγριοι πρὸς τοὺς ἡµέρους· µέλανές τε γάρ εἰσι καὶ ἰσχυ- 
ροὶ τῷ εἴδει καὶ ἐπίγρυποι, τὰ δὲ κέρατα ἐξυπτιάζοντα 
ἔχουσι µᾶλλον· τὰ δὲ τῶν ἱππελάφων κέρατα παραπλή- 
σια τοῖς τῆς δορκάδος εἰσίν. Ὁ δ' ἐλέφας ἥκιστα δασύς ἐστι 
τῶν τετραπόδων. Ἀκολουθοῦσι δὲ κατὰ τὸ σῶµα καὶ αἱ 
κέρκοι δασύτητι καὶ ψιλότητι, ὅσων αἱ κέρκοι µέγεθος 
ἔχουσιν· ἔνια γὰρ µικρὰν ἔχει πάµπαν. 
    Αἱ δὲ κάµηλοι ἴδιον ἔχουσι παρὰ τἆλλα τετράποδα 
τὸν καλούµενον ὕβον ἐπὶ τῷ νώτῳ. ∆ιαφέρουσι δ' αἱ Βάκτριαι 
τῶν Ἀραβίων· αἱ µὲν γὰρ δύο ἔχουσιν ὕβους, αἱ δ' ἕνα µό- 



νον, ἄλλον δ' ἔχουσιν ὕβον τοιοῦτον οἷον ἄνω ἐν τοῖς κάτω, 
ἐφ' οὗ, ὅταν κατακλιθῇ εἰς γόνατα, ἐστήρικται τὸ ἄλλο   
σῶµα. Θηλὰς µὲν οὖν ἔχει τέτταρας ἡ κάµηλος ὥσπερ βοῦς, 
καὶ κέρκον ὁµοίαν ὄνῳ, τὸ δ' αἰδοῖον ὄπισθεν. Καὶ γόνυ δ' ἔχει 
ἐν ἑκάστῳ τῷ σκέλει ἕν, καὶ τὰς καµπὰς οὐ πλείους, ὥσπερ 
λέγουσί τινες, ἀλλὰ φαίνεται διὰ τὴν ὑπόσταλσιν τῆς κοι- 
λίας. Καὶ ἀστράγαλον ὅµοιον µὲν βοΐ, ἰσχνὸν δὲ καὶ µικρὸν 

ὡς κατὰ τὸ µέγεθος. Ἔστι δὲ διχαλὸν καὶ οὐκ ἄµφωδον, δι- 
χαλὸν δ' ὧδε. Ἐκ µὲν τοῦ ὄπισθεν µικρὸν ἔσχισται µέχρι τῆς 
δευτέρας καµπῆς τῶν δακτύλων· τὰ δ' ἔµπροσθεν ἔσχισται 
µικρόν, ὅσον ἄχρι τῆς πρώτης καµπῆς τῶν δακτύλων ἐπ' 
ἄκρῳ, τέτταρα· καὶ ἔστι τι καὶ διὰ µέσου τῶν σχισµάτων, 
ὥσπερ τοῖς χησίν. Ὁ δὲ πούς ἐστι κάτωθεν σαρκώδης, ὥσπερ 
καὶ οἱ τῶν ἄρκτων· διὸ καὶ τὰς εἰς πόλεµον ἰούσας ὑποδοῦσι 
καρβατίναις, ὅταν ἀλγήσωσιν. 
     Πάντα δὲ τὰ τετράποδα ὀστώδη τὰ σκέλη ἔχει καὶ 
νευρώδη καὶ ἄσαρκα· ὅλως δὲ καὶ τἆλλα ζῷα ἅπαντα, 
ὅσα ἔχει πόδας, ἐκτὸς ἀνθρώπου. Ἔτι δ' ἀνίσχια· καὶ 
γὰρ οἱ ὄρνιθες ἔτι µᾶλλον τοῦτο πεπόνθασιν. Ὁ δ' ἄνθρωπος 
τοὐναντίον· σαρκώδη γὰρ ἔχει σχεδὸν µάλιστα τοῦ σώµατος 
τὰ ἰσχία καὶ τοὺς µηροὺς καὶ τὰς κνήµας· αἱ γὰρ καλούµε- 
ναι γαστροκνηµίαι ἐν ταῖς κνήµαις εἰσὶ σαρκώδεις. 
   Τῶν δὲ τετραπόδων καὶ ἐναίµων καὶ ζῳοτόκων τὰ µέν 
ἐστι πολυσχιδῆ, ὥσπερ αἱ τοῦ ἀνθρώπου χεῖρες καὶ οἱ πόδες 
(πολυδάκτυλα γὰρ ἔνιά ἐστιν, οἷον λέων, κύων, πάρδαλις), 
τὰ δὲ δισχιδῆ, καὶ ἀντὶ τῶν ὀνύχων χηλὰς ἔχει, ὥσπερ   
πρόβατον καὶ αἲξ καὶ ἔλαφος καὶ ἵππος ὁ ποτάµιος· τὰ 
δ' ἀσχιδῆ, οἷον τὰ µώνυχα, ὥσπερ ἵππος καὶ ὀρεύς. Τὸ 

δὲ τῶν ὑῶν γένος ἐπαµφοτερίζει· εἰσὶ γὰρ καὶ ἐν Ἰλλυ- 
ριοῖς καὶ ἐν Παιονίᾳ καὶ ἄλλοθι µώνυχες ὕες. Τὰ µὲν οὖν 
διχαλὰ δύο ἔχει σχίσεις ὄπισθεν· τοῖς δὲ µώνυξι τοῦτ' ἐστὶ 
συνεχές. 
    Ἔστι δὲ καὶ τὰ µὲν κερατοφόρα τῶν ζῴων τὰ δ' 
ἄκερα. Τὰ µὲν οὖν πλεῖστα τῶν ἐχόντων κέρατα διχαλὰ 
κατὰ φύσιν ἐστίν, οἷον βοῦς καὶ ἔλαφος καὶ αἴξ· µώνυχον 
δὲ καὶ δίκερων οὐδὲν ὦπται. Μονοκέρατα δὲ καὶ µώ- 
νυχα ὀλίγα, οἷον ὁ Ἰνδικὸς ὄνος. Μονόκερων δὲ καὶ διχαλὸν 
ὄρυξ. Καὶ ἀστράγαλον δ' ὁ Ἰνδικὸς ὄνος ἔχει τῶν µωνύχων 
µόνον· ἡ γὰρ ὗς, ὥσπερ ἐλέχθη πρότερον, ἐπαµφοτερίζει, 
διὸ καὶ οὐ καλλιαστράγαλόν ἐστιν. Τῶν δὲ διχαλῶν πολλὰ 
ἔχει ἀστράγαλον. Πολυσχιδὲς δ' οὐδὲν ὦπται τοιοῦτον ἔχον 
ἀστράγαλον, ὥσπερ οὐδ' ἄνθρωπος, ἀλλ' ἡ µὲν λὺγξ ὅµοιον 
ἡµιαστραγαλίῳ, ὁ δὲ λέων, οἷόν περ πλάττουσι, λαβυριν- 



θώδη. Πάντα δὲ τὰ ἔχοντα ἀστραγάλους ἐν τοῖς ὄπισθεν ἔχει 
σκέλεσιν. Ἔχει δ' ὀρθὸν τὸν ἀστράγαλον ἐν τῇ καµπῇ, τὸ 
µὲν πρανὲς ἔξω, τὸ δ' ὕπτιον εἴσω, καὶ τὰ µὲν κῷα ἐντὸς 
ἐστραµµένα πρὸς ἄλληλα, τὰ δὲ χῖα καλούµενα ἔξω, καὶ 
τὰς κεραίας ἄνω. Ἡ µὲν οὖν θέσις τῶν ἀστραγάλων τοῖς 
ἔχουσι πᾶσι τοῦτον ἔχει τὸν τρόπον.   

                  ∆ιχαλὰ δ' ἅµα καὶ 
χαίτην ἔχοντα καὶ κέρατα δύο κεκαµµένα εἰς αὑτά ἐστιν 
ἔνια τῶν ζῴων, οἷον ὁ βόνασος, ὃς γίνεται περὶ τὴν 
Παιονίαν καὶ τὴν Μαιδικήν. Πάντα δ' ὅσα κερατοφόρα, τετ- 
ράποδά ἐστιν, εἰ µή τι κατὰ µεταφορὰν λέγεται ἔχειν κέρας 
καὶ λόγου χάριν, ὥσπερ τοὺς περὶ Θήβας ὄφεις οἱ Αἰγύ- 
πτιοί φασιν, ἔχοντας ἐπανάστασιν ὅσον προφάσεως χάριν. 
Τῶν δ' ἐχόντων κέρας δι' ὅλου µὲν ἔχει στερεὸν µόνον ἔλα- 
φος, τὰ δ' ἄλλα κοῖλα µέχρι τινός, τὸ δ' ἔσχατον στε- 
ρεόν. Τὸ µὲν οὖν κοῖλον ἐκ τοῦ δέρµατος πέφυκε µᾶλλον· 
ὃ δὲ περὶ τοῦτο περιήρµοσται τὸ στερεὸν ἐκ τῶν ὀστῶν, οἷον τὰ 
κέρατα τῶν βοῶν. Ἀποβάλλει δὲ τὰ κέρατα µόνον ἔλαφος 
κατ' ἔτος, ἀρξάµενος ἀπὸ διετοῦς, καὶ πάλιν φύει· τὰ δ' 
ἄλλα συνεχῶς ἔχει, ἐὰν µή τι βίᾳ πηρωθῇ. 
  Ἔτι δὲ περί τε τοὺς µαστοὺς ὑπεναντίως ἐν τοῖς ἄλλοις 
ζῴοις ὑπάρχει πρὸς αὑτά τε καὶ πρὸς τὸν ἄνθρωπον, καὶ 
περὶ τὰ ὄργανα τὰ χρήσιµα πρὸς τὴν ὀχείαν. Τὰ µὲν γὰρ 
ἔµπροσθεν ἔχει τοὺς µαστοὺς ἐν τῷ στήθει ἢ πρὸς τῷ στήθει, 
καὶ δύο µαστοὺς καὶ δύο θηλάς, ὥσπερ ἄνθρωπος καὶ ἐλέ- 
φας, καθάπερ εἴρηται πρότερον. Καὶ γὰρ ὁ ἐλέφας ἔχει 
τοὺς µαστοὺς δύο περὶ τὰς µασχάλας· ἔχει δ' ἡ θή- 

λεια τοὺς µαστοὺς µικροὺς παντελῶς καὶ οὐ κατὰ λόγον 
τοῦ σώµατος, ὥστ' ἐκ τοῦ πλαγίου µὴ πάνυ ὁρᾶν· ἔχουσι δὲ καὶ 
οἱ ἄρρενες µαστούς, ὥσπερ αἱ θήλειαι, µικροὺς παντελῶς. Ἡ 
δ' ἄρκτος τέτταρας. Τὰ δὲ δύο µὲν µαστοὺς ἔχει, ἐν τοῖς 
µηροῖς δ' ἔχει, καὶ τὰς θηλὰς δύο, ὥσπερ πρόβατον· τὰ   
δὲ τέτταρας θηλάς, ὥσπερ βοῦς. Τὰ δ' οὔτ' ἐν τῷ στήθει 
ἔχει τοὺς µαστοὺς οὔτ' ἐν τοῖς µηροῖς, ἀλλ' ἐν τῇ γαστρί, οἷον 
κύων καὶ ὗς, καὶ πολλούς, οὐ πάντας δ' ἴσους. Τὰ µὲν οὖν 
ἄλλα πλείους ἔχει, ἡ δὲ πάρδαλις τέτταρας ἐν τῇ γαστρί, ἡ δὲ 
λέαινα δύο ἐν τῇ γαστρί. Ἔχει δὲ καὶ ἡ κάµηλος µαστοὺς 
δύο καὶ θηλὰς τέτταρας, ὥσπερ ὁ βοῦς. Τῶν δὲ µωνύχων 
τὰ ἄρρενα οὐκ ἔχουσι µαστούς, πλὴν ὅσα ἐοίκασι τῇ µητρί, 
ὅπερ συµβαίνει ἐπὶ τῶν ἵππων. 
    Τὰ δ' αἰδοῖα τῶν µὲν ἀρρένων τὰ µὲν ἔξω ἔχει, οἷον 
ἄνθρωπος καὶ ἵππος καὶ ἄλλα πολλά, τὰ δ' ἐντός, ὥς- 
περ δελφίς· καὶ τῶν ἔξω δ' ἐχόντων τὰ µὲν εἰς τὸ πρό- 



σθεν, ὥσπερ καὶ τὰ εἰρηµένα, καὶ τούτων τὰ µὲν ἀπολελυ- 
µένα καὶ τὸ αἰδοῖον καὶ τοὺς ὄρχεις, ὥσπερ ἄνθρωπος, τὰ 
δὲ πρὸς τῇ γαστρὶ καὶ τοὺς ὄρχεις καὶ τὸ αἰδοῖον, καὶ τὰ 
µὲν µᾶλλον τὰ δ' ἧττον ἀπολελυµένα· οὐ γὰρ ὡσαύτως 
ἀπολέλυται κάπρῳ καὶ ἵππῳ τοῦτο τὸ µόριον. Ἔχει δὲ καὶ 

ὁ ἐλέφας τὸ αἰδοῖον ὅµοιον µὲν ἵππῳ, µικρὸν δὲ καὶ οὐκ 
ἀνὰ λόγον τοῦ σώµατος, τοὺς δ' ὄρχεις οὐκ ἔξω φανερούς, 
ἀλλ' ἐντὸς περὶ τοὺς νεφρούς· διὸ καὶ ἐν τῇ ὀχείᾳ ἀπαλλάτ- 
τεται ταχέως. Ἡ δὲ θήλεια τὸ αἰδοῖον ἔχει ἐν τῷ τόπῳ οὗ 
τὰ οὔθατα τῶν προβάτων ἐστίν· ὅταν δ' ὀργᾷ ὀχεύεσθαι, ἀνα- 
σπᾷ ἄνω καὶ ἐκτρέπει πρὸς τὸν ἔξω τόπον, ὥστε ῥᾳδίαν   
εἶναι τῷ ἄρρενι τὴν ὀχείαν· ἀνέρρωγε δ' ἐπιεικῶς ἐπὶ πολὺ 
τὸ αἰδοῖον. 
     Τοῖς µὲν οὖν πλείστοις αὐτῶν τὰ αἰδοῖα τοῦτον 
ἔχει τὸν τρόπον· ἔνια δ' ὀπισθουρητικά ἐστιν, οἷον λὺγξ καὶ 
 
λέων καὶ κάµηλος καὶ δασύπους. Τὰ µὲν οὖν ἄρρενα ὑπεναν- 
τίως ἔχει ἀλλήλοις, καθάπερ εἴρηται, τὰ δὲ θήλεα πάντα 
ὀπισθουρητικά ἐστιν· καὶ γὰρ ὁ θῆλυς ἐλέφας ἔχει τὰ αἰ- 
δοῖα ὑπὸ τοῖς µηροῖς, καθάπερ καὶ τἆλλα. 
                     Τῶν δ' αἰδοίων 
διαφορὰ πολλή ἐστιν. Τὰ µὲν γὰρ ἔχει χονδρῶδες τὸ αἰ- 
δοῖον καὶ σαρκῶδες, ὥσπερ ἄνθρωπος· τὸ µὲν οὖν σαρκῶδες 
οὐκ ἐµφυσᾶται, τὸ δὲ χονδρῶδες ἔχει αὔξησιν. Τὰ δὲ νευ- 
ρώδη, οἷον καµήλου καὶ ἐλάφου, τὰ δ' ὀστώδη, ὥσπερ ἀλώ- 
πεκος καὶ λύκου καὶ ἴκτιδος καὶ γαλῆς· καὶ γὰρ ἡ γαλῆ 

ὀστοῦν ἔχει τὸ αἰδοῖον. 
 Πρὸς δὲ τούτοις ὁ µὲν ἄνθρωπος τελειωθεὶς τὰ ἄνω ἔχει 
ἐλάττω τῶν κάτωθεν, τὰ δ' ἄλλα ζῷα, ὅσα ἔναιµα, τοὐ- 
ναντίον. Λέγοµεν δ' ἄνω τὸ ἀπὸ κεφαλῆς µέχρι τοῦ µορίου 
ᾗ ἡ τοῦ περιττώµατός ἐστιν ἔξοδος, κάτω δὲ τὸ ἀπὸ τούτου 
λοιπόν. Τοῖς µὲν οὖν ἔχουσι πόδας τὸ ὀπίσθιόν ἐστι σκέλος 
τὸ κάτωθεν µέρος πρὸς τὸ µέγεθος, τοῖς δὲ µὴ ἔχουσιν οὐραὶ 
καὶ κέρκοι καὶ τὰ τοιαῦτα. 
            Τελειούµενα µὲν οὖν τοιαῦτ' ἐστίν, 
ἐν δὲ τῇ αὐξήσει διαφέρει· ὁ µὲν γὰρ ἄνθρωπος µείζω τὰ 
ἄνω ἔχει νέος ὢν ἢ τὰ κάτω, αὐξανόµενος δὲ µεταβάλλει   
τοὐναντίον (διὸ καὶ µόνον οὐ τὴν αὐτὴν κίνησιν ποιεῖ- 
ται τῆς πορείας νέος ὢν καὶ τελειωθείς, ἀλλὰ τὸ πρῶτον παι- 
δίον ὂν ἕρπει τετραποδίζον), τὰ δ' ἀνὰ λόγον ἀποδίδωσι τὴν 
αὔξησιν, οἷον κύων. Ἔνια δὲ τὸ πρῶτον ἐλάττω τὰ ἄνω, τὰ δὲ 
κάτω µείζω ἔχει, αὐξανόµενα δὲ τὰ ἄνω γίνεται µείζω, 
ὥσπερ τὰ λοφοῦρα· τούτων γὰρ οὐδὲν γίνεται µεῖζον ὕστερον 



τὸ ἀπὸ τῆς ὁπλῆς µέχρι τοῦ ἰσχίου. 
 Ἔστι δὲ καὶ περὶ τοὺς ὀδόντας πολλὴ διαφορὰ τοῖς 
ἄλλοις ζῴοις καὶ πρὸς αὑτὰ καὶ πρὸς ἄνθρωπον. Ἔχει 
µὲν γὰρ πάντα ὀδόντας ὅσα τετράποδα καὶ ἔναιµα καὶ 

ζῳοτόκα, ἀλλὰ πρῶτον τὰ µέν ἐστιν ἀµφώδοντα, τὰ δ' οὐκ 
ἀµφώδοντα. Ὅσα µὲν γάρ ἐστι κερατοφόρα, οὐκ ἀµφώδοντα· 
οὐ γὰρ ἔχει τοὺς προσθίους ὀδόντας ἐπὶ τῆς ἄνω σιαγόνος. 
Ἔστι δ' ἔνια οὐκ ἀµφώδοντα καὶ ἀκέρατα, οἷον κάµηλος. Καὶ 
τὰ µὲν χαυλιόδοντας ἔχει, ὥσπερ οἱ ἄρρενες ὕες, τὰ δ' οὐκ 
ἔχει. Ἔτι δὲ τὰ µέν ἐστι καρχαρόδοντα αὐτῶν, οἷον λέων 
καὶ πάρδαλις καὶ κύων, τὰ δ' ἀνεπάλλακτα, οἷον ἵππος 
καὶ βοῦς· καρχαρόδοντα γάρ ἐστιν ὅσα ἐπαλλάττει τοὺς 
ὀδόντας τοὺς ὀξεῖς. Ἅµα δὲ χαυλιόδοντα καὶ κέρας οὐδὲν 
ἔχει ζῷον, οὐδὲ καρχαρόδουν καὶ τούτων θάτερον. Τὰ δὲ 
πλεῖστα τοὺς προσθίους ἔχει ὀξεῖς, τοὺς δ' ἐντὸς πλατεῖς. Ἡ 
δὲ φώκη καρχαρόδουν ἐστὶ πᾶσι τοῖς ὀδοῦσιν, ὡς ἐπαλλάτ- 
τουσα τῷ γένει τῶν ἰχθύων· οἱ γὰρ ἰχθύες πάντες σχεδὸν καρ- 
χαρόδοντές εἰσιν. 
       ∆ιστοίχους δ' ὀδόντας οὐδὲν ἔχει τούτων τῶν 
γενῶν. Ἔστι δέ τι, εἰ δεῖ πιστεῦσαι Κτησίᾳ· ἐκεῖνος γὰρ τὸ   
ἐν Ἰνδοῖς θηρίον, ᾧ ὄνοµα εἶναι µαρτιχόραν, τοῦτ' ἔχειν ἐπ' 
ἀµφότερά φησι τριστοίχους τοὺς ὀδόντας· εἶναι δὲ µέγεθος 
µὲν ἡλίκον λέοντα καὶ δασὺ ὁµοίως, καὶ πόδας ἔχειν ὁµοί- 
ους, πρόσωπον δὲ καὶ ὦτα ἀνθρωποειδές, τὸ δ' ὄµµα 
γλαυκόν, τὸ δὲ χρῶµα κινναβάρινον, τὴν δὲ κέρκον ὁµοίαν 

τῇ τοῦ σκορπίου τοῦ χερσαίου, ἐν ᾗ κέντρον ἔχειν καὶ τὰς ἀπο- 
φυάδας ἀπακοντίζειν, φθέγγεσθαι δ' ὅµοιον φωνῇ ἅµα 
σύριγγος καὶ σάλπιγγος, ταχὺ δὲ θεῖν οὐχ ἧττον τῶν ἐλά- 
φων, καὶ εἶναι ἄγριον καὶ ἀνθρωποφάγον. 
                   Ἄνθρωπος µὲν οὖν 
βάλλει τοὺς ὀδόντας, βάλλει δὲ καὶ ἄλλα τῶν ζῴων, οἷον 
ἵππος καὶ ὀρεὺς καὶ ὄνος. Βάλλει δ' ἄνθρωπος τοὺς προσθίους, 
τοὺς δὲ γοµφίους οὐδὲν βάλλει τῶν ζῴων. Ὗς δ' ὅλως οὐδένα 
βάλλει τῶν ὀδόντων. 
          Περὶ δὲ τῶν κυνῶν ἀµφισβητεῖται, 
καὶ οἱ µὲν ὅλως οὐκ οἴονται βάλλειν οὐδένα αὐτούς, οἱ δὲ τοὺς 
κυνόδοντας µόνον· ὦπται δ' ὅτι βάλλει καθάπερ καὶ ἄν- 
θρωπος, ἀλλὰ λανθάνει διὰ τὸ µὴ βάλλειν πρότερον πρὶν 
ὑποφυῶσιν ἐντὸς ἴσοι. Ὁµοίως δὲ καὶ ἐπὶ τῶν ἄλλων τῶν 
ἀγρίων εἰκὸς συµβαίνειν, ἐπεὶ λέγονταί γε τοὺς κυνόδοντας 
µόνον βάλλειν. Τοὺς δὲ κύνας διαγινώσκουσι τοὺς νεωτέρους 
καὶ πρεσβυτέρους ἐκ τῶν ὀδόντων· οἱ µὲν γὰρ νέοι λευκοὺς 
ἔχουσι καὶ ὀξεῖς τοὺς ὀδόντας, οἱ δὲ πρεσβύτεροι µέλανας καὶ 



ἀµβλεῖς.   
  Ἐναντίως δὲ πρὸς τἆλλα ζῷα καὶ ἐπὶ τῶν ἵππων 
συµβαίνει· τὰ µὲν γὰρ ἄλλα ζῷα πρεσβύτερα γινόµενα 

µελαντέρους ἔχει τοὺς ὀδόντας, ὁ δ' ἵππος λευκοτέρους. 
                        Ὁρίζουσι 
δὲ τούς τε ὀξεῖς καὶ τοὺς πλατεῖς οἱ καλούµενοι κυνόδον- 
τες, ἀµφοτέρων µετέχοντες τῆς µορφῆς· κάτωθεν µὲν γὰρ 
πλατεῖς, ἄνωθεν δ' εἰσὶν ὀξεῖς. 
              Ἔχουσι δὲ πλείους οἱ ἄρρενες 
τῶν θηλειῶν ὀδόντας καὶ ἐν ἀνθρώποις καὶ ἐπὶ προβάτων 
καὶ αἰγῶν καὶ ὑῶν· ἐπὶ δὲ τῶν ἄλλων οὐ τεθεώρηταί πω. 
Ὅσοι δὲ πλείους ἔχουσι, µακροβιώτεροι ὡς ἐπὶ τὸ πολύ εἰ- 
σιν, οἱ δ' ἐλάττους καὶ ἀραιόδοντες ὡς ἐπὶ τὸ πολὺ βραχυ- 
βιώτεροι. 
   Φύονται δ' οἱ τελευταῖοι τοῖς ἀνθρώποις γόµφιοι, 
οὓς καλοῦσι κραντῆρας, περὶ τὰ εἴκοσιν ἔτη καὶ ἀνδράσι καὶ 
γυναιξίν. Ἤδη δέ τισι γυναιξὶ καὶ ὀγδοήκοντα ἐτῶν οὔσαις 
ἔφυσαν γόµφιοι ἐν τοῖς ἐσχάτοις, πόνον παρασχόντες ἐν 
τῇ ἀνατολῇ, καὶ ἀνδράσιν ὡσαύτως· τοῦτο δὲ συµβαίνει 
ὅσοις ἂν µὴ ἐν τῇ ἡλικίᾳ ἀνατείλωσιν οἱ κραντῆρες. 
                        Ὁ δ' 
ἐλέφας ὀδόντας µὲν ἔχει τέτταρας ἐφ' ἑκάτερα, οἷς κατερ- 
γάζεται τὴν τροφήν (λεαίνει δ' ὥσπερ κρίµνα), χωρὶς δὲ 
τούτων ἄλλους δύο τοὺς µεγάλους. Ὁ µὲν οὖν ἄρρην τούτους 

ἔχει µεγάλους τε καὶ ἀνασίµους, ἡ δὲ θήλεια µικροὺς καὶ ἐξ 
ἐναντίας τοῖς ἄρρεσιν· κάτω γὰρ οἱ ὀδόντες βλέπουσιν.   
Ἔχει δ' ὁ ἐλέφας εὐθὺς γενόµενος ὀδόντας, τοὺς µέντοι 
µεγάλους ἀδήλους τὸ πρῶτον. 
          Γλῶτταν δ' ἔχει µικράν τε σφόδρα 
καὶ ἐντός, ὥστε ἔργον ἐστὶν ἰδεῖν. 
 Ἔχουσι δὲ τὰ ζῷα καὶ τὰ µεγέθη διαφέροντα τοῦ 
στόµατος. Τῶν µὲν γάρ ἐστι τὰ στόµατα ἀνερρωγότα, ὥς- 
περ κυνὸς καὶ λέοντος καὶ πάντων τῶν καρχαροδόντων, τὰ 
δὲ µικρόστοµα, ὥσπερ ἄνθρωπος, τὰ δὲ µεταξύ, οἷον 
τὸ τῶν ὑῶν γένος. 
          Ὁ δ' ἵππος ὁ ποτάµιος ὁ ἐν Αἰγύ- 
πτῳ χαίτην µὲν ἔχει ὥσπερ ἵππος, διχαλὸν δ' ἐστὶν ὥς- 
περ βοῦς, τὴν δ' ὄψιν σιµός. Ἔχει δὲ καὶ ἀστράγαλον ὥς- 
περ τὰ διχαλά, καὶ χαυλιόδοντας ὑποφαινοµένους, κέρκον 
δ' ὑός, φωνὴν δ' ἵππου· µέγεθος δ' ἐστὶν ἡλίκον ὄνος. Τοῦ δὲ 
δέρµατος τὸ πάχος ὥστε δόρατα ποιεῖσθαι ἐξ αὐτοῦ. Τὰ 
δ' ἐντὸς ἔχει ὅµοια ἵππῳ καὶ ὄνῳ. 
 Ἔνια δὲ τῶν ζῴων ἐπαµφοτερίζει τὴν φύσιν τῷ τ' 



ἀνθρώπῳ καὶ τοῖς τετράποσιν, οἷον πίθηκοι καὶ κῆβοι καὶ 
κυνοκέφαλοι. Ἔστι δ' ὁ µὲν κῆβος πίθηκος ἔχων οὐράν. Καὶ 
 
Bekker page 502a, line 19 
 
οἱ κυνοκέφαλοι δὲ τὴν αὐτὴν ἔχουσι µορφὴν τοῖς πιθήκοις, 
πλὴν µείζονές τ' εἰσὶ καὶ ἰσχυρότεροι καὶ τὰ πρόσωπα 
ἔχοντες κυνοειδέστερα, ἔτι δ' ἀγριώτερά τε τὰ ἤθη καὶ τοὺς 
ὀδόντας ἔχουσι κυνοειδεστέρους καὶ ἰσχυροτέρους. Οἱ δὲ πί- 
θηκοι δασεῖς µέν εἰσι τὰ πρανῆ ὡς ὄντες τετράποδες, καὶ 
τὰ ὕπτια δ' ὡσαύτως ὡς ὄντες ἀνθρωποειδεῖς (τοῦτο γὰρ 
ἐπὶ τῶν ἀνθρώπων ἐναντίως ἔχει καὶ ἐπὶ τῶν τετραπόδων, 
καθάπερ ἐλέχθη πρότερον)· πλὴν ἥ τε θρὶξ παχεῖα, καὶ   
δασεῖς ἐπ' ἀµφότερα σφόδρα εἰσὶν οἱ πίθηκοι. Τὸ δὲ πρό- 
σωπον ἔχει πολλὰς ὁµοιότητας τῷ τοῦ ἀνθρώπου· καὶ 
γὰρ µυκτῆρας καὶ ὦτα παραπλήσια ἔχει, καὶ ὀδόντας 
ὥσπερ ὁ ἄνθρωπος, καὶ τοὺς προσθίους καὶ τοὺς γοµφίους. 
Ἔτι δὲ βλεφαρίδας τῶν ἄλλων τετραπόδων ἐπὶ θάτερα οὐκ 
 
ἐχόντων οὗτος ἔχει µὲν λεπτὰς δὲ σφόδρα, καὶ µᾶλλον 
τὰς κάτω, καὶ µικρὰς πάµπαν· τὰ γὰρ ἄλλα τετράποδα 
ταύτας οὐκ ἔχει. 
        Ἔτι δ' ἐν τῷ στήθει δύο θηλὰς µαστῶν 
µικρῶν. Ἔχει δὲ καὶ βραχίονας ὥσπερ ἄνθρωπος, πλὴν δα- 
σεῖς· καὶ κάµπτει καὶ τούτους καὶ τὰ σκέλη ὥσπερ 
ἄνθρωπος, τὰς περιφερείας πρὸς ἀλλήλας ἀµφοτέρων τῶν 

κώλων. Πρὸς δὲ τούτοις χεῖρας καὶ δακτύλους καὶ ὄνυχας 
ὁµοίους ἀνθρώπῳ, πλὴν πάντα ταῦτα ἐπὶ τὸ θηριωδέστερον. 
Ἰδίους δὲ τοὺς πόδας· εἰσὶ γὰρ οἷον χεῖρες µεγάλαι, καὶ οἱ 
δάκτυλοι ὥσπερ οἱ τῶν χειρῶν, ὁ µέσος µακρότατος, καὶ 
τὸ κάτω τοῦ ποδὸς χειρὶ ὅµοιον, πλὴν ἐπιµηκέστερον τοῦ 
τῆς χειρός, ἐπὶ τὰ ἔσχατα τεῖνον, καθάπερ θέναρ· τοῦτο 
δ' ἐπ' ἄκρου σκληρότερον, κακῶς καὶ ἀµυδρῶς µιµούµενον 
πτέρνην. Κέχρηται δὲ τοῖς ποσὶν ἐπ' ἄµφω, καὶ ὡς χερσὶ 
καὶ ὡς ποσί, καὶ συγκάµπτει ὥσπερ χεῖρας. Ἔχει δὲ τὸν 
ἀγκῶνα καὶ τὸν µηρὸν βραχεῖς ὡς πρὸς τὸν βραχίονα καὶ 
τὴν κνήµην. Ὀµφαλὸν δ' ἐξέχοντα µὲν οὐκ ἔχει, σκληρὸν 
δέ τι κατὰ τὸν τόπον τοῦ ὀµφαλοῦ. Τὰ δ' ἄνω τοῦ κάτω   
πολὺ µείζονα ἔχει, ὥσπερ τὰ τετράποδα· σχεδὸν γὰρ ὡς 
πέντε πρὸς τρία ἐστίν. Καὶ διά τε ταῦτα καὶ διὰ τὸ τοὺς 
πόδας ἔχειν ὁµοίους χερσὶ καὶ ὡσπερανεὶ συγκειµένους ἐκ 
χειρὸς καὶ ποδός (ἐκ µὲν ποδὸς κατὰ τὸ τῆς πτέρνης 
ἔσχατον, ἐκ δὲ χειρὸς τἆλλα µέρη· καὶ γὰρ οἱ δάκτυλοι 
ἔχουσι τὸ καλούµενον θέναρ), διατελεῖ δὲ τὸν πλείω χρόνον 
τετράπουν ὂν µᾶλλον ἢ ὀρθόν· καὶ οὔτ' ἰσχία ἔχει ὡς τε- 
τράπουν ὂν οὔτε κέρκον ὡς δίπουν, πλὴν µικρὰν τὸ ὅλον, ὅσον 



σηµείου χάριν. Ἔχει δὲ καὶ τὸ αἰδοῖον ἡ θήλεια ὅµοιον γυ- 

ναικί, ὁ δ' ἄρρην κυνωδέστερον ἢ ὁ ἄνθρωπος. 
                    Οἱ δὲ κῆβοι, 
καθάπερ εἴρηται πρότερον, ἔχουσι κέρκον. Τὰ δ' ἐντὸς διαι- 
ρεθέντα ὅµοια ἔχουσιν ἀνθρώπῳ πάντα τὰ τοιαῦτα. 
 Τὰ µὲν οὖν τῶν εἰς τὸ ἐκτὸς ζῳοτοκούντων µόρια τοῦτον 
ἔχει τὸν τρόπον. 
       Τὰ δὲ τετράποδα µὲν ᾠοτόκα δὲ καὶ ἔναι- 
µα (οὐδὲν δὲ ᾠοτοκεῖ χερσαῖον καὶ ἔναιµον µὴ τετράπουν ὂν 
ἢ ἄπουν) κεφαλὴν µὲν ἔχει καὶ αὐχένα καὶ νῶτον καὶ τὰ 
πρανῆ καὶ τὰ ὕπτια τοῦ σώµατος, ἔτι δὲ σκέλη πρόσθια 
καὶ ὀπίσθια καὶ τὸ ἀνάλογον τῷ στήθει, ὥσπερ τὰ ζῳοτόκα 
τῶν τετραπόδων, καὶ κέρκον τὰ µὲν πλεῖστα µείζω, ὀλίγα 
δ' ἐλάττω. Πάντα δὲ πολυδάκτυλα καὶ πολυσχιδῆ ἐστι τὰ 
τοιαῦτα. Πρὸς δὲ τούτοις τὰ αἰσθητήρια καὶ γλῶτταν πάν- 
τα, πλὴν ὁ ἐν Αἰγύπτῳ κροκόδειλος. Οὗτος δὲ παρα- 
πλησίως τῶν ἰχθύων τισίν· ὅλως µὲν γὰρ οἱ ἰχθύες ἀκανθώδη   
καὶ οὐκ ἀπολελυµένην ἔχουσι τὴν γλῶτταν, ἔνιοι δὲ πάµπαν 
λεῖον καὶ ἀδιάρθρωτον τὸν τόπον µὴ ἐγκλίναντι σφόδρα τὸ 
χεῖλος. 
   Ὦτα δ' οὐκ ἔχουσιν ἀλλὰ τὸν πόρον τῆς ἀκοῆς µόνον 
πάντα τὰ τοιαῦτα· οὐδὲ µαστούς, οὐδ' αἰδοῖον, οὐδ' ὄρχεις ἔξω 

φανεροὺς ἀλλ' ἐντός, οὐδὲ τρίχας, ἀλλὰ πάντ' ἐστὶ φολιδωτά. 
Ἔτι δὲ καρχαρόδοντα πάντα. 
              Οἱ δὲ κροκόδειλοι οἱ ποτά- 
µιοι ἔχουσιν ὀφθαλµοὺς µὲν ὑός, ὀδόντας δὲ µεγάλους καὶ 
χαυλιόδοντας καὶ ὄνυχας ἰσχυροὺς καὶ δέρµα ἄρρηκτον 
φολιδωτόν· βλέπουσι δ' ἐν µὲν τῷ ὕδατι φαύλως, ἔξω δ' 
ὀξύτατον. Τὴν µὲν οὖν ἡµέραν ἐν τῇ γῇ τὸ πλεῖστον δια- 
τρίβει, τὴν δὲ νύκτα ἐν τῷ ὕδατι· ἀλεεινότερον γάρ ἐστι τῆς 
αἰθρίας. 
 Ὁ δὲ χαµαιλέων ὅλον µὲν τοῦ σώµατος ἔχει τὸ σχῆ- 
µα σαυροειδές, τὰ δὲ πλευρὰ κάτω καθήκει συνάπτοντα 
πρὸς τὸ ὑπογάστριον, καθάπερ τοῖς ἰχθύσι, καὶ ἡ ῥάχις 
ἐπανέστηκεν ὁµοίως τῇ τῶν ἰχθύων. Τὸ δὲ πρόσωπον ὁµοιό- 
τατον τῷ τοῦ χοιροπιθήκου. Κέρκον δ' ἔχει µακρὰν σφόδρα, 
εἰς λεπτὸν καθήκουσαν καὶ συνελιττοµένην ἐπὶ πολύ, καθά- 
περ ἱµάντα. Μετεωρότερος δ' ἐστὶ τῇ ἀπὸ τῆς γῆς ἀποστάσει 
τῶν σαύρων, τὰς δὲ καµπὰς τῶν σκελῶν καθάπερ οἱ σαῦ- 
ροι ἔχει. Τῶν δὲ ποδῶν ἕκαστος αὐτοῦ διχῇ διῄρηται εἰς µέρη 
θέσιν ὁµοίαν πρὸς αὑτὰ ἔχοντα οἵανπερ ὁ µέγας ἡµῶν δά- 
κτυλος πρὸς τὸ λοιπὸν τῆς χειρὸς ἀντίθεσιν ἔχει. Ἐπὶ βρα- 
χὺ δὲ καὶ τούτων τῶν µερῶν ἕκαστον διῄρηται εἴς τινας δακτύ-   

λους, τῶν µὲν ἔµπροσθεν ποδῶν τὰ µὲν πρὸς αὐτὸν τρίχα, 
τὰ δ' ἐκτὸς δίχα, τῶν δ' ὀπισθίων τὰ µὲν πρὸς αὐτὸν δί- 
χα, τὰ δ' ἐκτὸς τρίχα. Ἔχει δὲ καὶ ὀνύχια ἐπὶ τούτων 
ὅµοια τοῖς τῶν γαµψωνύχων. 
              Τραχὺ δ' ἔχει ὅλον τὸ σῶ- 
µα, καθάπερ ὁ κροκόδειλος. Ὀφθαλµοὺς δ' ἔχει ἐν κοίλῳ 
τε κειµένους καὶ µεγάλους σφόδρα καὶ στρογγύλους καὶ δέρ- 
µατι ὁµοίῳ τῷ τοῦ λοιποῦ σώµατος περιεχοµένους. Κατὰ 
µέσους δ' αὐτοὺς διαλέλειπται µικρὰ τῇ ὄψει χώρα, δι' ἧς 
ὁρᾷ· οὐδέποτε δὲ τῷ δέρµατι ἐπικαλύπτει τοῦτο. Στρέφει δὲ 
τὸν ὀφθαλµὸν κύκλῳ τὴν ὄψιν ἐπὶ πάντας τοὺς τό- 
πους µεταβάλλει, καὶ οὕτως ὁρᾷ ὃ βούλεται. 
                  Τῆς δὲ χροιᾶς ἡ µε- 
ταβολὴ ἐµφυσωµένῳ αὐτῷ γίνεται· ἔχει δὲ καὶ µέλαι- 
ναν ταύτην, οὐ πόρρω τῆς τῶν κροκοδείλων, καὶ ὠχρὰν κα- 
θάπερ οἱ σαῦροι, µέλανι ὥσπερ τὰ παρδάλια διαπεποι- 
κιλµένην. Γίνεται δὲ καθ' ἅπαν τὸ σῶµα αὐτοῦ ἡ τοιαύτη 
µεταβολή· καὶ γὰρ οἱ ὀφθαλµοὶ συµµεταβάλλουσιν ὁµοίως 
τῷ λοιπῷ σώµατι καὶ ἡ κέρκος. Ἡ δὲ κίνησις αὐτοῦ νωθὴς 
ἰσχυρῶς ἐστι, καθάπερ ἡ τῶν χελωνῶν. Καὶ ἀποθνήσκων τε 
ὠχρὸς γίνεται, καὶ τελευτήσαντος αὐτοῦ ἡ χροιὰ τοιαύτη 

ἐστίν. 
 Τὰ δὲ περὶ τὸν στόµαχον καὶ τὴν ἀρτηρίαν ὁµοίως ἔχει 
τοῖς σαύροις κείµενα. Σάρκα δ' οὐδαµοῦ ἔχει πλὴν πρὸς τῇ 
κεφαλῇ καὶ ταῖς σιαγόσιν ὀλίγα σαρκία, καὶ περὶ ἄκραν 
τὴν τῆς κέρκου πρόσφυσιν. Καὶ αἷµα δ' ἔχει περί τε τὴν   
καρδίαν µόνον καὶ τὰ ὄµµατα καὶ τὸν ἄνω τῆς καρδίας 
τόπον, καὶ ὅσα ἀπὸ τούτων φλέβια ἀποτείνει· ἔστι δὲ καὶ 
ἐν τούτοις βραχὺ παντελῶς. Κεῖται δὲ καὶ ὁ ἐγκέφαλος 
ἀνώτερον µὲν ὀλίγῳ τῶν ὀφθαλµῶν, συνεχὴς δὲ τούτοις. 
Περιαιρεθέντος δὲ τοῦ ἔξωθεν δέρµατος τῶν ὀφθαλµῶν περι- 
έχει τι διαλάµπον διὰ τούτων, οἷον κρίκος χαλκοῦς λεπτός. 
Καθ' ἅπαν δ' αὐτοῦ τὸ σῶµα σχεδὸν διατείνουσιν ὑµένες 
πολλοὶ καὶ ἰσχυροὶ καὶ πολὺ ὑπερβάλλοντες τῶν περὶ τὰ 
λοιπὰ ὑπαρχόντων. Ἐνεργεῖ δὲ καὶ τῷ πνεύµατι ἀνατετµη- 
µένος ὅλος ἐπὶ πολὺν χρόνον, βραχείας ἰσχυρῶς ἔτι κινή- 
σεως ἐν αὐτῷ περὶ τὴν καρδίαν οὔσης, καὶ συνάγει διαφε- 
ρόντως µὲν τὰ περὶ τὰ πλευρά, οὐ µὴν ἀλλὰ καὶ τὰ λοιπὰ 
µέρη τοῦ σώµατος. Σπλῆνα δ' οὐδαµοῦ ἔχει φανερόν. 
Φωλεύει δὲ καθάπερ οἱ σαῦροι. 
 Ὁµοίως δ' ἔνια µόρια καὶ οἱ ὄρνιθες τοῖς εἰρηµένοις 
ἔχουσι ζῴοις· καὶ γὰρ κεφαλὴν καὶ αὐχένα πάντ' ἔχει καὶ 

νῶτον καὶ τὰ ὕπτια τοῦ σώµατος καὶ τὸ ἀνάλογον τῷ στή- 
θει· σκέλη δὲ δύο καθάπερ ἄνθρωπος µάλιστα τῶν ζῴων· 
πλὴν κάµπτει εἰς τοὔπισθεν ὁµοίως τοῖς τετράποσιν, ὥσπερ 
εἴρηται πρότερον. Χεῖρας δ' οὐδὲ πόδας προσθίους ἔχει, ἀλλὰ 
πτέρυγας ἴδιον πρὸς τὰ ἄλλα ζῷα. Ἔτι δὲ τὸ ἰσχίον ὅµοιον 
µηρῷ µακρὸν καὶ προσπεφυκὸς µέχρι ὑπὸ µέσην τὴν 
γαστέρα, ὥστε δοκεῖν διαιρούµενον µηρὸν εἶναι, τὸν δὲ µηρὸν 
µεταξὺ τῆς κνήµης, ἕτερόν τι µέρος. Μεγίστους δὲ τοὺς µη- 
ροὺς ἔχει τὰ γαµψώνυχα τῶν ὀρνίθων, καὶ τὸ στῆθος ἰσχυρό- 
τερον τῶν ἄλλων. 
      Πολυώνυχοι δ' εἰσὶ πάντες οἱ ὄρνιθες, ἔτι δὲ   
πολυσχιδεῖς τρόπον τινὰ πάντες· τῶν µὲν γὰρ πλείστων διῄ- 
ρηνται οἱ δάκτυλοι, τὰ δὲ πλωτὰ στεγανόποδά ἐστι, διηρ- 
θρωµένους δ' ἔχει καὶ χωριστοὺς <τοὺς> δακτύλους. Εἰσὶ δ' ὅσοι 
αὐτῶν µετεωρίζονται πάντες τετραδάκτυλοι· τρεῖς µὲν γὰρ εἰς 
 
τὸ ἔµπροσθεν ἕνα δ' εἰς τὸ ὄπισθεν κείµενον ἔχουσιν οἱ πλεῖς- 
τοι ἀντὶ πτέρνης· ὀλίγοι δέ τινες δύο µὲν ἔµπροσθεν δύο 
δ' ὄπισθεν, οἷον ἡ καλουµένη ἴυγξ. Αὕτη δ' ἐστὶ µικρῷ µὲν 
µείζων σπίζης, τὸ δ' εἶδος ποικίλον, ἴδια δ' ἔχει τά τε περὶ 
τοὺς δακτύλους καὶ τὴν γλῶτταν ὁµοίαν τοῖς ὄφεσιν· ἔχει 

γὰρ ἐπὶ µῆκος ἔκτασιν καὶ ἐπὶ τέτταρας δακτύλους, καὶ 
πάλιν συστέλλεται εἰς ἑαυτήν. Ἔτι δὲ περιστρέφει τὸν τρά- 
χηλον εἰς τοὐπίσω τοῦ λοιποῦ σώµατος ἠρεµοῦντος, καθάπερ 
οἱ ὄφεις. Ὄνυχας δ' ἔχει µεγάλους µὲν ὁµοίως µέντοι 
πεφυκότας τοῖς τῶν κολοιῶν· τῇ δὲ φωνῇ τρίζει. 
                    Στόµα δ' οἱ ὄρνι- 
θες ἔχουσι µὲν ἴδιον δέ· οὔτε γὰρ χείλη οὔτ' ὀδόντας ἔχουσιν, 
ἀλλὰ ῥύγχος, οὔτ' ὦτα οὔτε µυκτῆρας, ἀλλὰ τοὺς πόρους τού- 
των τῶν αἰσθήσεων, τῶν µὲν µυκτήρων ἐν τῷ ῥύγχει, τῆς 
δ' ἀκοῆς ἐν τῇ κεφαλῇ. Ὀφθαλµοὺς δὲ πάντες καθάπερ καὶ 
τἆλλα ζῷα δύο, ἄνευ βλεφαρίδων. Μύουσι δ' οἱ βαρεῖς τῷ 
κάτω βλεφάρῳ, σκαρδαµύττουσι δ' ἐκ τοῦ κανθοῦ δέρµατι 
ἐπιόντι πάντες, οἱ δὲ γλαυκώδεις τῶν ὀρνίθων καὶ τῷ ἄνω 
βλεφάρῳ. Τὸ δ' αὐτὸ τοῦτο ποιοῦσι καὶ τὰ φολιδωτά, οἷον 
οἱ σαῦροι καὶ τἆλλα τὰ ὁµοιογενῆ τούτοις τῶν ζῴων· µύουσι   
γὰρ τῇ κάτω βλεφαρίδι πάντες, οὐ µέντοι σκαρδαµύττουσί 
γε ὥσπερ οἱ ὄρνιθες. 
         Ἔτι δ' οὔτε φολίδας οὔτε τρίχας ἔχουσιν, 
ἀλλὰ πτερά· τὰ δὲ πτερὰ ἔχει καυλὸν ἅπαντα. Καὶ οὐρὰν 
µὲν οὐκ ἔχουσιν, ὀρροπύγιον δέ, οἱ µὲν µακροσκελεῖς καὶ στε- 
γανόποδες βραχύ, οἱ δ' ἐναντίοι µέγα. Καὶ οὗτοι µὲν πρὸς 

τῇ γαστρὶ τοὺς πόδας ἔχοντες πέτονται, οἱ δὲ µικρουρροπύγιοι 
ἐκτεταµένους. 
      Καὶ γλῶτταν ἅπαντες, ταύτην δ' ἀνοµοίαν· οἱ 
µὲν γὰρ µακρὰν οἱ δὲ βραχεῖαν. Μάλιστα δὲ τῶν ζῴων µε- 
τὰ τὸν ἄνθρωπον γράµµατα φθέγγεται ἔνια τῶν ὀρνίθων 
γένη· τοιαῦτα δ' ἐστὶ τὰ πλατύγλωττα αὐτῶν µάλιστα. 
                          Τὴν 
δ' ἐπιγλωττίδα ἐπὶ τῆς ἀρτηρίας οὐδὲν τῶν ᾠοτοκούντων ἔχει, 
ἀλλὰ συνάγει καὶ διοίγει τὸν πόρον ὥστε µηδὲν κατιέναι 
τῶν ἐχόντων βάρος ἐπὶ τὸν πλεύµονα. 
                Γένη δ' ἔνια τῶν ὀρ- 
νίθων ἔχει καὶ πλῆκτρα· γαµψώνυχον δ' ἅµα καὶ πλῆ- 
κτρον ἔχον οὐδέν. Ἔστι δὲ τὰ µὲν γαµψώνυχα τῶν πτητικῶν, 
τὰ δὲ πληκτροφόρα τῶν βαρέων. 
               Ἔτι δ' ἔνια τῶν ὀρνέων λό- 
φον ἔχουσι, τὰ µὲν αὐτῶν τῶν πτερῶν ἐπανεστηκότα, ὁ δ' 
ἀλεκτρυὼν µόνος ἴδιον· οὔτε γὰρ σάρξ ἐστιν οὔτε πόρρω σαρ- 
κὸς τὴν φύσιν.   
 Τῶν δ' ἐνύδρων ζῴων τὸ τῶν ἰχθύων γένος ἓν ἀπὸ τῶν 
ἄλλων ἀφώρισται, πολλὰς περιέχον ἰδέας. Κεφαλὴν µὲν 
γὰρ ἔχει καὶ τὰ πρανῆ καὶ τὰ ὕπτια, ἐν ᾧ τόπῳ ἡ γαστὴρ 
 
Bekker page 504b, line 16 
 
καὶ τὰ σπλάγχνα· καὶ ὀπίσθιον οὐραῖον συνεχὲς ἔχει καὶ 
ἄσχιστον· τοῦτο δ' οὐ πᾶσιν ὅµοιον. Αὐχένα δ' οὐδεὶς ἔχει 
ἰχθύς, οὐδὲ κῶλον οὐδέν, οὐδ' ὄρχεις ὅλως, οὔτ' ἐντὸς οὔτ' ἐκτός, 
οὐδὲ µαστούς. Τοῦτο µὲν οὖν ὅλως οὐδ' ἄλλο οὐδὲν τῶν µὴ ζῳο- 
τοκούντων, οὐδὲ τὰ ζῳοτοκοῦντα πάντα, ἀλλ' ὅσα εὐθὺς ἐν 
αὑτοῖς ζῳοτοκεῖ καὶ µὴ ᾠοτοκεῖ πρῶτον. Καὶ γὰρ ὁ δελφὶς 
ζῳοτοκεῖ, διὸ ἔχει µαστοὺς δύο, οὐκ ἄνω δ' ἀλλὰ πλησίον 
τῶν ἄρθρων. Ἔχει δ' οὐχ ὥσπερ τὰ τετράποδα ἐπιφανεῖς θη- 
λάς, ἀλλ' οἷον ῥύακας δύο, ἑκατέρωθεν ἐκ τῶν πλαγίων 
ἕνα, ἐξ ὧν τὸ γάλα ῥεῖ· καὶ θηλάζεται ὑπὸ τῶν τέκνων 
παρακολουθούντων· καὶ τοῦτο ὦπται ἤδη ὑπό τινων φανερῶς. 
 Οἱ δ' ἰχθύες, ὥσπερ εἴρηται, οὔτε µαστοὺς ἔχουσιν οὔτ' αἰδοίων 
πόρον ἐκτὸς οὐδένα φανερόν. Ἴδιον δ' ἔχουσι τό τε τῶν βραγ- 
χίων, ᾗ τὸ ὕδωρ ἀφιᾶσι δεξάµενοι κατὰ τὸ στόµα, καὶ τὰ 
πτερύγια, οἱ µὲν πλεῖστοι τέτταρα, οἱ δὲ προµήκεις δύο, 
οἷον ἔγχελυς, δύο ὄντα πρὸς τὰ βράγχια. Ὁµοίως δὲ καὶ κε- 
στρεῖς, οἷον ἐν Σιφαῖς οἱ ἐν τῇ λίµνῃ, δύο, καὶ ἡ καλουµένη 
ταινία ὡσαύτως. Ἔνια δὲ τῶν προµήκων οὐδὲ πτερύγια ἔχει, 
οἷον σµύραινα, οὐδὲ τὰ βράγχια διηρθρωµένα ὁµοίως τοῖς 
ἄλλοις ἰχθύσιν. 
          Αὐτῶν δὲ τῶν ἐχόντων βράγχια τὰ µὲν 

ἔχει ἐπικάλυµµα τοῖς βραγχίοις, τὰ δὲ σελάχη πάντα 
ἀκάλυπτα. Καὶ τὰ µὲν ἔχοντα καλύµµατα πάντα ἐκ 
πλαγίου ἔχει τὰ βράγχια, τῶν δὲ σελαχῶν τὰ µὲν πλα-   
τέα κάτω ἐν τοῖς ὑπτίοις, οἷον νάρκη καὶ βάτος, τὰ δὲ 
προµήκη ἐν τοῖς πλαγίοις, οἷον πάντα τὰ γαλεώδη. Ὁ δὲ 
βάτραχος ἐκ πλαγίου µὲν ἔχει, καλυπτόµενα δ' οὐκ ἀκαν- 
θώδει καλύµµατι ὥσπερ οἱ µὴ σελαχώδεις, ἀλλὰ δερµα- 
τώδει. 
  Ἔτι δὲ τῶν ἐχόντων βράγχια τῶν µὲν ἁπλᾶ ἐστι τὰ 
βράγχια, τῶν δὲ διπλᾶ· τὸ δ' ἔσχατον πρὸς τὸ σῶµα 
πάντων ἁπλοῦν. Καὶ πάλιν τὰ µὲν ὀλίγα βράγχια ἔχει, 
τὰ δὲ πλῆθος βραγχίων· ἴσα δ' ἐφ' ἑκάτερα πάντες. Ἔχει 
δ' ὁ ἐλάχιστα ἔχων ἓν ἐφ' ἑκάτερα βράγχιον, διπλοῦν δὲ 
τοῦτο, οἷον κάπρος· οἱ δὲ δύο ἐφ' ἑκάτερα, τὸ µὲν ἁπλοῦν 
τὸ δὲ διπλοῦν, οἷον γόγγρος καὶ σκάρος· οἱ δὲ τέτταρα 
ἐφ' ἑκάτερα ἁπλᾶ, οἷον ἔλλοψ, συναγρίς, σµύραινα, ἔγ- 
χελυς· οἱ δὲ τέτταρα µὲν δίστοιχα δὲ πλὴν τοῦ ἐσχάτου, οἷον 
κίχλη καὶ πέρκη καὶ γλάνις καὶ κυπρῖνος. Ἔχουσι δὲ καὶ οἱ 
γαλεώδεις διπλᾶ πάντες, καὶ πέντ' ἐφ' ἑκάτερα· ὁ δὲ ξι- 
φίας ὀκτὼ διπλᾶ. Περὶ µὲν οὖν πλήθους βραγχίων ἐν τοῖς 
ἰχθύσι τοῦτον ἔχει τὸν τρόπον. 
 
Bekker page 505a, line 20 
 
              Ἔτι δὲ πρὸς τἆλλα ζῷα οἱ 
ἰχθύες διαφέρουσι πρὸς τῇ διαφορᾷ τῇ περὶ τὰ βράγχια· 
οὔτε γὰρ ὥσπερ τῶν πεζῶν ὅσα ζῳοτόκα ἔχει τρίχας, οὔθ' 
ὥσπερ ἔνια τῶν ᾠοτοκούντων τετραπόδων φολίδας, οὔθ' ὡς τὸ 
τῶν ὀρνέων γένος πτερωτόν, ἀλλ' οἱ µὲν πλεῖστοι αὐτῶν λε- 
πιδωτοί εἰσιν, ὀλίγοι δέ τινες τραχεῖς, ἐλάχιστον δ' ἐστὶ πλῆ- 
θος αὐτῶν τὸ λεῖον. Τῶν µὲν οὖν σελαχῶν τὰ µὲν τραχέα   
ἐστὶ τὰ δὲ λεῖα, γόγγρος δὲ καὶ ἔγχελυς καὶ θύννος τῶν 
λείων. 
 Καρχαρόδοντες δὲ πάντες οἱ ἰχθύες ἔξω τοῦ σκάρου· 
καὶ πάντες ἔχουσιν ὀξεῖς τοὺς ὀδόντας καὶ πολυστοίχους, καὶ 
ἔνιοι ἐν τῇ γλώττῃ. Καὶ γλῶτταν σκληρὰν καὶ ἀκανθώδη 
ἔχουσι, καὶ προσπεφυκυῖαν οὕτως ὥστ' ἐνίοτε µὴ δοκεῖν ἔχειν. 
Τὸ δὲ στόµα οἱ µὲν ἀνερρωγός, ὥσπερ ἔνια τῶν ζῳοτοκούν- 
των καὶ τετραπόδων. Τῶν δ' αἰσθητηρίων τῶν µὲν ἄλλων οὐδὲν 
ἔχουσι φανερὸν οὔτ' αὐτὸ οὔτε τοὺς πόρους, οὔτ' ἀκοῆς οὔτ' ὀς- 
φρήσεως· ὀφθαλµοὺς δὲ πάντες ἔχουσιν ἄνευ βλεφάρων, οὐ 
σκληρόφθαλµοι ὄντες. 
           Ἔναιµον µὲν οὖν ἐστιν ἅπαν τὸ τῶν 
ἰχθύων γένος, εἰσὶ δ' αὐτῶν οἱ µὲν ᾠοτόκοι οἱ δὲ ζῳοτόκοι, 
οἱ µὲν λεπιδωτοὶ πάντες ᾠοτόκοι, τὰ δὲ σελάχη πάντα 

ζῳοτόκα πλὴν βατράχου. 



 Λοιπὸν δὲ τῶν ἐναίµων ζῴων τὸ τῶν ὄφεων γένος. Ἔστι 
δὲ κοινὸν ἀµφοῖν· τὸ µὲν γὰρ πλεῖστον αὐτῶν χερσαῖόν ἐστιν, 
ὀλίγον δὲ τὸ τῶν ἐνύδρων ἐν τοῖς ποτίµοις ὕδασι διατελεῖ. 
Εἰσὶ δὲ καὶ θαλάττιοι ὄφεις, παραπλήσιοι τὴν µορφὴν τοῖς 
χερσαίοις τἆλλα· πλὴν τὴν κεφαλὴν ἔχουσι γογγροειδεστέ- 
ραν. Γένη δὲ πολλὰ τῶν θαλαττίων ὄφεών ἐστι, καὶ χρόαν 
ἔχουσι παντοδαπήν· οὐ γίνονται δ' οὗτοι ἐν τοῖς σφόδρα βα- 
θέσιν. Ἄποδες δ' εἰσὶν οἱ ὄφεις ὥσπερ τὸ τῶν ἰχθύων γένος. 
 Εἰσὶ δὲ καὶ σκολόπενδραι θαλάττιαι, παραπλήσιαι τὸ εἶδος 
ταῖς χερσαίαις, τὸ δὲ µέγεθος µικρῷ ἐλάττους· γίνονται   
δὲ περὶ τοὺς πετρώδεις τόπους. Τὴν δὲ χροιάν εἰσιν ἐρυθρό- 
τεραι καὶ πολύποδες µᾶλλον καὶ λεπτοσκελέστεραι τῶν 
χερσαίων. Οὐ γίνονται δ' οὐδ' αὗται, ὥσπερ οὐδ' οἱ ὄφεις, 
ἐν τοῖς βαθέσι σφόδρα. 
           Ἔστι δ' ἰχθύδιόν τι τῶν πετραίων, ὃ 
καλοῦσί τινες ἐχενηΐδα, καὶ χρῶνταί τινες αὐτῷ πρὸς δίκας 
 
καὶ φίλτρα· ἔστι δ' ἄβρωτον· τοῦτο δ' ἔνιοί φασιν ἔχειν πό- 
δας οὐκ ἔχον, ἀλλὰ φαίνεται διὰ τὸ τὰς πτέρυγας ὁµοίας 
ἔχειν ποσίν. 

   Τὰ µὲν οὖν ἔξω µόρια, καὶ πόσα καὶ ποῖα τῶν ἐναί- 
µων ζῴων, καὶ τίνας ἔχει πρὸς ἄλληλα διαφοράς, εἴρηται. 
 Τὰ δ' ἐντὸς πῶς ἔχει, λεκτέον ἐν τοῖς ἐναίµοις ζῴοις 
πρῶτον· τούτῳ γὰρ διαφέρει τὰ µέγιστα γένη πρὸς τὰ λοιπὰ 
τῶν ἄλλων ζῴων, τῷ τὰ µὲν ἔναιµα τὰ δ' ἄναιµα εἶναι. 
Ἔστι δὲ ταῦτα ἄνθρωπός τε καὶ τὰ ζῳοτόκα τῶν τετραπόδων, 
ἔτι δὲ καὶ τὰ ᾠοτόκα τῶν τετραπόδων καὶ ὄρνις καὶ ἰχθὺς 
καὶ κῆτος, καὶ εἴ τι ἄλλο ἀνώνυµόν ἐστι διὰ τὸ µὴ εἴναι 
γένος ἀλλ' ἁπλοῦν τὸ εἶδος ἐπὶ τῶν καθ' ἕκαστον, οἷον ὄφις 
καὶ κροκόδειλος. 
       Ὅσα µὲν οὖν ἐστι τετράποδα καὶ ζῳοτόκα, 
στόµαχον µὲν καὶ ἀρτηρίαν πάντ' ἔχει, καὶ κείµενα τὸν 
αὐτὸν τρόπον ὥσπερ ἐν τοῖς ἀνθρώποις· ὁµοίως δὲ καὶ ὅσα 
ᾠοτοκεῖ τῶν τετραπόδων, καὶ ἐν τοῖς ὄρνισιν· ἀλλὰ τοῖς εἴ- 
δεσι τῶν µορίων τούτων διαφέρουσιν. Ὅλως δὲ πάντα ὅσα 
τὸν ἀέρα δεχόµενα ἀναπνεῖ καὶ ἐκπνεῖ, πάντ' ἔχει πλεύµονα 
καὶ ἀρτηρίαν καὶ στόµαχον, καὶ τὴν θέσιν τοῦ στοµάχου καὶ   
τῆς ἀρτηρίας ὁµοίως, ἀλλ' οὐχ ὅµοια, τὸν δὲ πλεύµονα οὔθ' 
ὅµοιον οὔτε τῇ θέσει ὁµοίως ἔχοντα. 
                 Ἔτι δὲ καρδίαν ἅπαντ' 
ἔχει ὅσα αἷµα ἔχει, καὶ τὸ διάζωµα, ὃ καλοῦνται φρένες· 

ἀλλ' ἐν τοῖς µικροῖς διὰ λεπτότητα καὶ σµικρότητα οὐ φαί- 
νεται ὁµοίως, πλὴν ἐν τῇ καρδίᾳ. Ἴδιον δ' ἐστὶν ἐπὶ τῶν βοῶν· 



ἔστι γάρ τι γένος βοῶν, ἀλλ' οὐ πάντες, ὃ ἔχει ἐν τῇ καρ- 
δίᾳ ὀστοῦν. Ἔχει δὲ καὶ ἡ τῶν ἵππων καρδία ὀστοῦν. 
                        Πλεύµονα 
δ' οὐ πάντα, οἷον ἰχθὺς οὐκ ἔχει, οὐδ' εἴ τι ἄλλο τῶν ζῴων 
ἔχει βράγχια. Καὶ ἧπαρ ἅπαντ' ἔχει ὅσαπερ αἷµα. Σπλῆ- 
να δὲ τὰ πλεῖστα ἔχει ὅσαπερ καὶ αἷµα. Τὰ δὲ πολλὰ 
τῶν µὴ ζῳοτόκων ἀλλ' ᾠοτόκων µικρὸν ἔχει τὸν σπλῆνα 
οὕτως ὥστε λανθάνειν ὀλίγου τὴν αἴσθησιν, ἔν τε τοῖς ὄρνισι 
τοῖς πλείστοις, οἷον ἐν περιστερᾷ καὶ ἰκτίνῳ καὶ ἱέρακι καὶ 
γλαυκί· ὁ δ' αἰγοκέφαλος ὅλως οὐκ ἔχει. Καὶ ἐπὶ τῶν ᾠο- 
τόκων δὲ καὶ τετραπόδων τὸν αὐτὸν τρόπον ἔχει· µικρὸν γὰρ 
πάµπαν ἔχουσι καὶ ταῦτα, οἷον χελώνη, ἑµύς, φρύνη, 
σαῦρος, κροκόδειλος, βάτραχος. 
                  Χολὴν δὲ τῶν ζῴων τὰ 
µὲν ἔχει τὰ δ' οὐκ ἔχει ἐπὶ τῷ ἥπατι. Τῶν µὲν ζῳοτόκων 
καὶ τετραπόδων ἔλαφος οὐκ ἔχει οὐδὲ πρόξ, ἔτι δ' ἵππος, 
ὀρεύς, ὄνος, φώκη καὶ τῶν ὑῶν ἔνιοι. Τῶν δ' ἐλάφων αἱ 
ἀχαΐναι καλούµεναι δοκοῦσιν ἔχειν ἐν τῇ κέρκῳ χολήν· ἔστι   
δ' ὃ λέγουσι τὸ µὲν χρῶµα ὅµοιον χολῇ, οὐ µέντοι ὅλον 

ὑγρὸν οὕτως, ἀλλ' ὅµοιον τῷ τοῦ σπληνὸς τὰ ἐντός. 
                        Σκώλη- 
κας µέντοι πάντες ἔχουσιν ἐν τῇ κεφαλῇ ζῶντας· ἐγγίνονται 
δ' ὑποκάτω τοῦ ὑπογλωττίου ἐν τῷ κοίλῳ καὶ περὶ τὸν σφόν- 
δυλον, ᾗ ἡ κεφαλὴ προσπέφυκε, τὸ µέγεθος οὐκ ἐλάττους 
ὄντες τῶν µεγίστων εὐλῶν· ἐγγίνονται δ' ἀθρόοι καὶ συνε- 
χεῖς, τὸν ἀριθµὸν δ' εἰσὶ µάλιστα περὶ εἴκοσι. 
                   Χολὴν µὲν οὖν οὐκ 
ἔχουσιν οἱ ἔλαφοι, ὥσπερ εἴρηται· τὸ δ' ἔντερον αὐτῶν ἐστι 
πικρὸν οὕτως ὥστε µηδὲ τοὺς κύνας ἐθέλειν ἐσθίειν, ἂν µὴ 
σφόδρα πίων ᾖ ὁ ἔλαφος. Ἔχει δὲ καὶ ὁ ἐλέφας τὸ ἧ- 
παρ ἄχολον µέν, τεµνοµένου µέντοι περὶ τὸν τόπον οὗ τοῖς 
ἔχουσιν ἐπιφύεται ἡ χολή, ῥεῖ ὑγρότης χολώδης ἢ πλείων ἢ 
ἐλάττων. 
    Τῶν δὲ δεχοµένων τὴν θάλατταν καὶ ἐχόντων πλεύ- 
µονα δελφὶς οὐκ ἔχει χολήν. Οἱ δ' ὄρνιθες καὶ οἱ ἰχθύες 
πάντες ἔχουσι, καὶ τὰ ᾠοτόκα καὶ τετράποδα, καὶ ὡς ἐπί- 
παν εἰπεῖν ἢ πλείω ἢ ἐλάττω· ἀλλ' οἱ µὲν πρὸς τῷ ἥπατι 
τῶν ἰχθύων, οἷον οἵ τε γαλεώδεις καὶ γλάνις καὶ ῥίνη καὶ 
λειόβατος καὶ νάρκη καὶ τῶν µακρῶν ἔγχελυς καὶ βελόνη 
καὶ ζύγαινα. Ἔχει δὲ καὶ ὁ καλλιώνυµος ἐπὶ τῷ ἥπατι, 

ὅσπερ ἔχει µεγίστην τῶν ἰχθύων ὡς κατὰ µέγεθος. Οἱ δὲ πρὸς 
τοῖς ἐντέροις ἔχουσιν, ἀποτεταµένην ἀπὸ τοῦ ἥπατος πόροις 
ἐνίοις πάνυ λεπτοῖς. Ἡ µὲν οὖν ἀµία παρὰ τὸ ἔντερον παρα- 



τεταµένην ἰσοµήκη ἔχει, πολλάκις δὲ καὶ ἐπαναδίπλωµα·   
οἱ δ' ἄλλοι πρὸς τοῖς ἐντέροις, οἱ µὲν πορρώτερον οἱ δ' ἐγ- 
γύτερον, οἷον βάτραχος, ἔλοψ, συναγρία, σµύραινα, ξι- 
φίας. Πολλάκις δὲ καὶ τὸ αὐτὸ γένος ἐπ' ἀµφότερα φαί- 
νεται ἔχον, οἷον γόγγροι οἱ µὲν πρὸς τῷ ἥπατι, οἱ δὲ 
κάτω ἀπηρτηµένην. Ὁµοίως δ' ἔχει τοῦτο καὶ ἐπὶ τῶν ὀρνί- 
θων· ἔνιοι γὰρ πρὸς τῇ κοιλίᾳ ἔχουσιν, οἱ δὲ πρὸς τοῖς ἐν- 
τέροις τὴν χολήν, οἷον περιστερά, κόραξ, ὄρτυξ, χελιδών, 
στρουθός. Ἔνιοι δ' ἅµα πρὸς τῷ ἥπατι ἔχουσι καὶ πρὸς τῇ 
κοιλίᾳ, οἷον αἰγοκέφαλος, οἱ δ' ἅµα πρὸς τῷ ἥπατι καὶ 
τοῖς ἐντέροις, οἷον ἱέραξ καὶ ἰκτῖνος. 
              Νεφροὺς δὲ καὶ κύστιν 
τὰ µὲν ζῳοτόκα τῶν τετραπόδων πάντ' ἔχει· ὅσα δ' ᾠο- 
τοκεῖ, τῶν µὲν ἄλλων οὐδὲν ἔχει, οἷον οὔτ' ὄρνις οὔτ' ἰχθύς, 
τῶν δὲ τετραπόδων µόνη χελώνη ἡ θαλαττία µέγεθος κα- 
τὰ λόγον τῶν ἄλλων µορίων. Ὁµοίους δ' ἔχει τοὺς νεφροὺς ἡ 
θαλαττία χελώνη τοῖς βοείοις· ἔστι δ' ὁ τοῦ βοὸς οἷον ἐκ 
πολλῶν µικρῶν εἷς συγκείµενος. Ἔχει δὲ καὶ ὁ βόνασος τὰ 

ἐντὸς ἅπαντα ὅµοια βοΐ. 
 Τῇ δὲ θέσει, ὅσα ἔχει ταῦτα τὰ µόρια, ὁµοίως κεί- 
µενα ἔχει, τήν τε καρδίαν περὶ τὸ µέσον, πλὴν ἐν ἀνθρώ- 
πῳ· οὗτος δ' ἐν τῷ ἀριστερῷ µᾶλλον µέρει, καθάπερ 
ἐλέχθη πρότερον. Ἔχει δὲ καὶ τὸ ὀξὺ ἡ καρδία πάντων εἰς τὸ 
πρόσθεν· πλὴν ἐπὶ τῶν ἰχθύων οὐκ ἂν δόξειεν· οὐ γὰρ πρὸς 
τὸ στῆθος ἔχει τὸ ὀξύ, ἀλλὰ πρὸς τὴν κεφαλὴν καὶ τὸ 
στόµα. Ἀνήρτηται δ' αὐτῶν τὸ ἄκρον ᾗ συνάπτει τὰ βράγ-   
χια ἀλλήλοις τὰ δεξιὰ καὶ τὰ ἀριστερά. Εἰσὶ δὲ καὶ ἄλ- 
λοι πόροι τεταµένοι ἐξ αὐτῆς εἰς ἕκαστον τῶν βραγχίων, 
µείζους µὲν τοῖς µείζοσιν, ἐλάττους δὲ τοῖς ἐλάττοσιν· ὁ δ' 
ἐπ' ἄκρας τῆς καρδίας τοῖς µεγάλοις αὐτῶν σφόδρα πα- 
χὺς αὐλός ἐστι καὶ λευκός. Στόµαχον δ' ὀλίγοι ἔχουσι τῶν 
ἰχθύων, οἷον γόγγρος καὶ ἔγχελυς, καὶ οὗτοι µικρόν. 
                           Καὶ 
τὸ ἧπαρ τοῖς ἔχουσι τοῖς µὲν ἀσχιδὲς ἔχουσίν ἐστιν ἐν τοῖς 
δεξιοῖς ὅλον, τοῖς δ' ἐσχισµένον ἀπ' ἀρχῆς τὸ µεῖζον 
ἐν τοῖς δεξιοῖς. Ἐνίοις γὰρ ἑκάτερον τὸ µόριον ἀπήρτηται 
καὶ οὐ συµπέφυκεν ἡ ἀρχή, οἷον τῶν τ' ἰχθύων τοῖς γα- 
λεώδεσι, καὶ δασυπόδων τι γένος ἐστὶ καὶ ἄλλοθι καὶ περὶ 
τὴν λίµνην τὴν Βόλβην ἐν τῇ καλουµένῃ Συκίνῃ, οὓς ἄν τις 

δόξειε δύο ἥπατα ἔχειν διὰ τὸ πόρρω τοὺς πόρους συνάπτειν, 
ὥσπερ καὶ ἐπὶ τοῦ τῶν ὀρνίθων πλεύµονος. 
                     Καὶ ὁ σπλὴν δ' 
ἐστὶ πᾶσιν ἐν τοῖς ἀριστεροῖς κατὰ φύσιν, καὶ οἱ νεφροὶ 



τοῖς ἔχουσι κείµενοι τὸν αὐτὸν τρόπον· ἤδη δὲ διανοιχθέν τι 
τῶν τετραπόδων ὤφθη ἔχον τὸν σπλῆνα µὲν ἐν τοῖς δεξιοῖς, 
τὸ δ' ἧπαρ ἐν τοῖς ἀριστεροῖς· ἀλλὰ τὰ τοιαῦτα ὡς τέ- 
ρατα κρίνεται. 
    Τείνει δ' ἡ µὲν ἀρτηρία πᾶσιν εἰς τὸν πλεύ- 
µονα (ὃν δὲ τρόπον, ὕστερον ἐροῦµεν), ὁ δὲ στόµαχος εἰς 
τὴν κοιλίαν διὰ τοῦ διαζώµατος, ὅσα ἔχει στόµαχον· οἱ γὰρ 
ἰχθύες, ὥσπερ εἴρηται πρότερον, οἱ πλεῖστοι οὐκ ἔχουσιν, ἀλλ' 
εὐθὺς πρὸς τὸ στόµα συνάπτει ἡ κοιλία, διὸ πολλάκις ἐνίοις   
τῶν µεγάλων διώκουσι τοὺς ἐλάττους προπίπτει ἡ κοιλία εἰς 
τὸ στόµα. 
  Ἔχει δὲ κοιλίαν πάντα µὲν τὰ εἰρηµένα, καὶ κειµέ- 
νην ὁµοίως (κεῖται γὰρ ὑπὸ τὸ διάζωµα εὐθύς), καὶ τὸ ἔν- 
 
τερον ἐχόµενον καὶ τελευτῶν πρὸς τὴν ἔξοδον τῆς τροφῆς 
καὶ τὸν καλούµενον ἀρχόν. Ἀνοµοίας δ' ἔχουσι τὰς κοιλίας. 
Πρῶτον µὲν γὰρ τῶν τετραπόδων καὶ ζῳοτόκων ὅσα µὴ ἔστιν 

ἀµφώδοντα τῶν κερατοφόρων, τέτταρας ἔχει τοὺς τοιού- 
τους πόρους· ἃ δὴ καὶ λέγεται µηρυκάζειν. ∆ιήκει γὰρ ὁ µὲν 
στόµαχος ἀπὸ τοῦ στόµατος ἀρξάµενος ἐπὶ τὰ κάτω παρὰ 
τὸν πλεύµονα, ἀπὸ τοῦ διαζώµατος ἐπὶ τὴν κοιλίαν 
τὴν µεγάλην· αὕτη δ' ἐστὶ τὰ ἔσω τραχεῖα καὶ διειληµµένη. 
Συνήρτηται δ' αὐτῇ πλησίον τῆς τοῦ στοµάχου προσβολῆς ὁ 
καλούµενος κεκρύφαλος ἀπὸ τῆς ὄψεως· ἔστι γὰρ τὰ µὲν ἔξω- 
θεν ὅµοιος τῇ κοιλίᾳ, τὰ δ' ἐντὸς ὅµοιος τοῖς πλεκτοῖς κε- 
κρυφάλοις· µεγέθει δὲ πολὺ ἐλάττων ἐστὶν ὁ κεκρύφαλος 
τῆς κοιλίας. Τούτου δ' ἔχεται ὁ ἐχῖνος, τὰ ἐντὸς ὢν τραχὺς 
καὶ πλακώδης, τὸ δὲ µέγεθος παραπλήσιος τῷ κεκρυφάλῳ. 
Μετὰ δὲ τοῦτον τὸ καλούµενον ἤνυστρόν ἐστι, τῷ µὲν µεγέ- 
θει τοῦ ἐχίνου µεῖζον, τὸ δὲ σχῆµα προµηκέστερον· ἔχει δ' ἐν- 
τὸς πλάκας πολλὰς καὶ µεγάλας καὶ λείας. Ἀπὸ δὲ τούτου 
τὸ ἔντερον ἤδη. 
        Τὰ µὲν οὖν κερατοφόρα καὶ µὴ ἀµφώδοντα 
τοιαύτην ἔχει τὴν κοιλίαν, διαφέρει δὲ πρὸς ἄλληλα τοῖς 
σχήµασι καὶ τοῖς µεγέθεσι τούτων τε καὶ τῷ τὸν στόµαχον 
εἰς µέσην ἢ πλαγίαν τείνειν τὴν κοιλίαν. Τὰ δ' ἀµφώδοντα 
µίαν ἔχει κοιλίαν, οἷον ἄνθρωπος, ὗς, κύων, ἄρκτος, λέων,   
λύκος. Ἔχει δὲ καὶ ὁ θὼς πάντα τὰ ἐντὸς ὅµοια λύκῳ. 

 Πάντα µὲν οὖν ἔχει µίαν κοιλίαν, καὶ µετὰ ταῦτα τὸ ἔν- 
τερον· ἀλλὰ τὰ µὲν ἔχει µείζω τὴν κοιλίαν, ὥσπερ ὗς 
καὶ ἄρκτος (καὶ ἥ γε τῆς ὑὸς ὀλίγας ἔχει λείας πλάκας), 
τὰ δὲ πολὺ ἐλάττω καὶ οὐ πολλῷ µείζω τοῦ ἐντέρου, καθά- 
περ λέων καὶ κύων καὶ ἄνθρωπος. Καὶ τῶν ἄλλων δὲ τὰ 



εἴδη διέστηκε πρὸς τὰς τούτων κοιλίας· τὰ µὲν γὰρ ὑῒ ὁµοίαν 
ἔχει τὰ δὲ κυνί, καὶ τὰ µείζω καὶ τὰ ἐλάττω τῶν ζῴων 
ὡσαύτως. ∆ιαφορὰ δὲ καὶ ἐν τούτοις κατὰ τὰ µεγέθη καὶ 
τὰ σχήµατα καὶ πάχη καὶ λεπτότητας ὑπάρχει τὰς τῆς 
κοιλίας, καὶ κατὰ τὴν τοῦ στοµάχου τῇ θέσει σύντρησιν. 
                          ∆ια- 
φέρει δὲ καὶ ἡ τῶν ἐντέρων φύσις ἑκατέροις τῶν εἰρηµένων 
ζῴων, τοῖς τε µὴ ἀµφώδουσι καὶ τοῖς ἀµφώδουσι, τῷ µε- 
γέθει καὶ πάχει καὶ ταῖς ἐπαναδιπλώσεσιν. Πάντα δὲ µεί- 
ζω τὰ τῶν µὴ ἀµφωδόντων ἐστίν· καὶ γὰρ αὐτὰ πάντα 
µείζω· µικρὰ µὲν γὰρ ὀλίγα, πάµπαν δὲ µικρὸν οὐδέν 
ἐστι κερατοφόρον. Ἔχουσι δ' ἔνια καὶ ἀποφυάδας τῶν ἐντέ- 
ρων, εὐθυέντερον δ' οὐδέν ἐστι µὴ ἀµφώδουν. Ὁ δ' ἐλέφας 
ἔντερον ἔχει συµφύσεις ἔχον, ὥστε φαίνεσθαι τέτταρας κοι- 
λίας ἔχειν. Ἐν τούτῳ καὶ ἡ τροφὴ ἐγγίνεται, χωρὶς δ' οὐκ 
ἔχει ἀγγεῖον. Καὶ τὰ σπλάγχνα ἔχει παραπλήσια τοῖς ὑεί- 

οις, πλὴν τὸ µὲν ἧπαρ τετραπλάσιον τοῦ βοείου καὶ 
τἆλλα, τὸν δὲ σπλῆνα ἐλάττω ἢ κατὰ λόγον. 
                   Τὸν αὐτὸν δὲ τρό- 
πον ἔχει τὰ περὶ τὴν κοιλίαν καὶ τὴν τῶν ἐντέρων φύσιν   
καὶ τοῖς τετράποσι µὲν τῶν ζῴων ᾠοτόκοις δέ, οἷον χελώνῃ 
χερσαίᾳ καὶ χελώνῃ θαλαττίᾳ καὶ σαύρᾳ καὶ τοῖς κρο- 
κοδείλοις ἀµφοῖν καὶ πᾶσιν ὅλως τοῖς τοιούτοις· ἁπλῆν 
τε γὰρ ἔχουσι καὶ µίαν τὴν κοιλίαν, καὶ τὰ µὲν ὁµοίαν τῇ 
ὑείᾳ, τὰ δὲ τῇ τοῦ κυνός. 
              Τὸ δὲ τῶν ὄφεων γένος ὅµοιόν 
ἐστι καὶ ἔχει παραπλήσια σχεδὸν πάντα τῶν πεζῶν καὶ 
ᾠοτόκων τοῖς σαύροις, εἴ τις µῆκος ἀποδοὺς αὐτοῖς ἀφέλοι 
τοὺς πόδας. Φολιδωτόν τε γάρ ἐστι, καὶ τὰ πρανῆ καὶ τὰ 
ὕπτια παραπλήσια τούτοις ἔχει· πλὴν ὄρχεις οὐκ ἔχει, ἀλλ' 
ὥσπερ ἰχθὺς δύο πόρους εἰς ἓν συνάπτοντας καὶ τὴν ὑστέραν 
µακρὰν καὶ δικρόαν. Τὰ δ' ἄλλα τὰ ἐντὸς τὰ αὐτὰ τοῖς 
σαύροις, πλὴν ἅπαντα διὰ τὴν στενότητα καὶ τὸ µῆκος στε- 
νὰ καὶ µακρὰ τὰ σπλάγχνα, ὥστε καὶ λανθάνειν διὰ τὴν 
ὁµοιότητα τῶν σχηµάτων· τήν τε γὰρ ἀρτηρίαν ἔχει σφό- 
δρα µακράν, ἔτι δὲ µακρότερον τὸν στόµαχον. Ἀρχὴ δὲ τῆς 
ἀρτηρίας πρὸς αὐτῷ ἐστι τῷ στόµατι, ὥστε δοκεῖν ὑπὸ ταύ- 

την εἶναι τὴν γλῶτταν. Προέχειν δὲ δοκεῖ τῆς γλώττης ἡ 
ἀρτηρία διὰ τὸ συσπᾶσθαι τὴν γλῶτταν καὶ µὴ µένειν ὥς- 
περ τοῖς ἄλλοις. Ἔστι δ' ἡ γλῶττα λεπτὴ καὶ µακρὰ καὶ 
µέλαινα, καὶ ἐξέρχεται µέχρι πόρρω. Ἴδιον δὲ παρὰ τὰς 
τῶν ἄλλων γλώττας ἔχουσι καὶ οἱ ὄφεις καὶ οἱ σαῦροι τὸ 
δικρόαν αὐτῶν εἶναι τὴν γλῶτταν ἄκραν, πολὺ δὲ µάλιστα 



οἱ ὄφεις· τὰ γὰρ ἄκρα αὐτῶν ἐστι λεπτὰ ὥσπερ τρίχες. 
Ἔχει δὲ καὶ ἡ φώκη ἐσχισµένην τὴν γλῶτταν. 
                       Τὴν δὲ κοι- 
λίαν ὁ ὄφις ἔχει οἷον ἔντερον εὐρυχωρέστερον, ὁµοίαν τῇ τοῦ 
κυνός· εἶτα τὸ ἔντερον µακρὸν καὶ λεπτὸν καὶ µέχρι τοῦ τέ-   
λους ἕν. Ἐπὶ δὲ τοῦ φάρυγγος ἡ καρδία, µικρὰ δὲ καὶ νε- 
φροειδής· διὸ δόξειεν ἂν ἐνίοτε οὐ πρὸς τὸ στῆθος ἔχειν τὸ 
ὀξύ. Εἶθ' ὁ πλεύµων ἁπλοῦς, ἰνώδει πόρῳ διηρθρωµένος καὶ 
µακρὸς σφόδρα καὶ πολὺ ἀπηρτηµένος τῆς καρδίας. Καὶ 
τὸ ἧπαρ µακρὸν καὶ ἁπλοῦν, σπλῆνα δὲ µικρὸν καὶ στρογ- 
γύλον, ὥσπερ καὶ οἱ σαῦροι. Χολὴν δ' ἔχει ὁµοίως τοῖς 
ἰχθύσιν· οἱ µὲν γὰρ ὕδροι πρὸς τῷ ἥπατι ἔχουσιν, οἱ δ' 
ἄλλοι πρὸς τοῖς ἐντέροις ὡς ἐπὶ τὸ πολύ. Καρχαρόδοντες δὲ 
πάντες εἰσίν. Πλευρὰς δ' ἔχουσιν ἴσας ταῖς ἐν τῷ µηνὶ ἡµέ- 
ραις· τριάκοντα γὰρ ἔχουσιν. Λέγουσι δέ τινες συµβαίνειν πε- 

ρὶ τοὺς ὄφεις τὸ αὐτὸ ὅπερ καὶ περὶ τοὺς νεοττοὺς τῶν χελι- 
δόνων· ἐὰν γάρ τις ἐκκεντήσῃ τὰ ὄµµατα τῶν ὄφεων, φασὶ 
φύεσθαι πάλιν. Καὶ αἱ κέρκοι δὲ ἀποτεµνόµεναι τῶν τε 
σαύρων καὶ τῶν ὄφεων φύονται. 
               Ὡσαύτως δὲ καὶ τοῖς ἰχθύ- 
σιν ἔχει τὰ περὶ τὰ ἔντερα καὶ τὴν κοιλίαν· µίαν γὰρ καὶ 
ἁπλῆν ἔχουσι, διαφέρουσαν τοῖς σχήµασιν. Ἔνιοι γὰρ πάµ- 
παν ἐντεροειδῆ ἔχουσιν, οἷον ὃν καλοῦσι σκάρον, ὃς δὴ καὶ 
δοκεῖ µόνος ἰχθὺς µηρυκάζειν. Καὶ τὸ τοῦ ἐντέρου δὲ µέγεθος 
ἁπλοῦν, καὶ ἀναδίπλωσιν ἔχει, ὃ ἀναλύεται εἰς ἕν. 
                        Ἴδιον δὲ 
τῶν ἰχθύων ἐστὶ καὶ τῶν ὀρνίθων τῶν πλείστων τὸ ἔχειν ἀπο- 
φυάδας· ἀλλ' οἱ µὲν ὄρνιθες κάτωθεν καὶ ὀλίγας, οἱ δ' 
ἰχθύες ἄνωθεν περὶ τὴν κοιλίαν, καὶ ἔνιοι πολλάς, οἷον κω-   
βιός, γαλεός, πέρκη, σκορπίος, κίθαρος, τρίγλη, σπάρος· 
ὁ δὲ κεστρεὺς ἐπὶ µὲν θάτερα τῆς κοιλίας πολλάς, ἐπὶ 
δὲ θάτερα µίαν. Ἔνιοι δ' ἔχουσι µὲν ὀλίγας δέ, οἷον ἥπατος, 
γλαῦκος· ἔχει δὲ καὶ ὁ χρύσοφρυς ὀλίγας. ∆ιαφέρουσι δὲ 
καὶ αὐτοὶ αὑτῶν, οἷον χρύσοφρυς ἔχει ὁ µὲν πλείους ὁ δ' 
ἐλάττους. Εἰσὶ δὲ καὶ οἳ ὅλως οὐκ ἔχουσιν, οἷον οἱ πλεῖστοι 
τῶν σελαχωδῶν· τῶν δ' ἄλλων οἱ µὲν ὀλίγας, οἱ δὲ καὶ 

πάνυ πολλάς. Πάντες δὲ παρ' αὐτὴν ἔχουσι τὴν κοιλίαν τὰς 
ἀποφυάδας οἱ ἰχθύες. 
          Οἱ δ' ὄρνιθες ἔχουσι καὶ πρὸς ἀλλή- 
λους καὶ πρὸς τἆλλα ζῷα περὶ τὰ ἐντὸς µέρη διαφοράν. Οἱ 
µὲν γὰρ ἔχουσι πρὸ τῆς κοιλίας πρόλοβον, οἷον ἀλεκτρυών, 
φάττα, περιστερά, πέρδιξ· ἔστι δ' ὁ πρόλοβος δέρµα κοῖ- 
λον καὶ µέγα, ἐν ᾧ ἡ τροφὴ πρώτη εἰσιοῦσα ἄπεπτός ἐστιν. 



Ἔστι δ' αὐτόθι µὲν ἀπὸ τοῦ στοµάχου στενότερος, ἔπειτα 
εὐρύτερος, ᾗ δὲ καθήκει πάλιν πρὸς τὴν κοιλίαν, λεπτότερος. 
 Τὴν δὲ κοιλίαν σαρκώδη καὶ στιφρὰν οἱ πλεῖστοι ἔχουσι, καὶ 
ἔσωθεν δέρµα ἰσχυρὸν καὶ ἀφαιρούµενον ἀπὸ τοῦ σαρκώδους. 
Οἱ δὲ πρόλοβον µὲν οὐκ ἔχουσιν, ἀλλ' ἀντὶ τούτου τὸν στόµαχον 
εὐρὺν καὶ πλατύν, ἢ δι' ὅλου ἢ τὸ πρὸς τὴν κοιλίαν τεῖνον, οἷον 
κολοιὸς καὶ κόραξ καὶ κορώνη. Ἔχει δὲ καὶ ὁ ὄρτυξ τοῦ 
 
στοµάχου τὸ πλατὺ κάτω, καὶ ὁ αἰγοκέφαλος µικρὸν εὐρύτε- 
ρον τὸ κάτω καὶ ἡ γλαύξ. Νῆττα δὲ καὶ χὴν καὶ λάρος 
καὶ καταρράκτης καὶ ὠτὶς τὸν στόµαχον εὐρὺν καὶ πλατὺν 
ὅλον, καὶ ἄλλοι δὲ πολλοὶ τῶν ὀρνίθων ὁµοίως. Ἔνιοι δὲ τῆς   
κοιλίας αὐτῆς τι ἔχουσιν ὅµοιον προλόβῳ, οἷον ἡ κεγχρηΐς. 
Ἔστι δ' ἃ οὐκ ἔχει οὔτε τὸν στόµαχον οὔτε τὸν πρόλοβον εὐρύν, 
 
Bekker page 509a, line 8 
 
ἀλλὰ τὴν κοιλίαν µακράν, ὅσα µικρὰ τῶν ὀρνίθων, οἷον χε- 
λιδὼν καὶ στρουθός. Ὀλίγοι δ' οὔτε τὸν πρόλοβον ἔχουσιν οὔτε 
τὸν στόµαχον εὐρύν, ἀλλὰ σφόδρα µακρόν, ὅσοι τὸν αὐχένα 
µακρὸν ἔχουσιν, οἷον πορφυρίων· σχεδὸν δ' οὗτοι καὶ τὸ πε- 
ρίττωµα ὑγρότερον τῶν ἄλλων προΐενται πάντες. Ὁ δ' ὄρτυξ 
ἰδίως ἔχει ταῦτα πρὸς τοὺς ἄλλους· ἔχει γὰρ καὶ πρόλοβον 
καὶ πρὸ τῆς γαστρὸς τὸν στόµαχον εὐρὺν καὶ πλάτος ἔχον- 
τα· διέχει δ' ὁ πρόλοβος τοῦ πρὸ τῆς γαστρὸς στοµάχου 
συχνὸν ὡς κατὰ µέγεθος. 
            Ἔχουσι δὲ καὶ λεπτὸν τὸ ἔντερον 
οἱ πλεῖστοι καὶ ἁπλοῦν ἀναλυόµενον. Τὰς δ' ἀποφυάδας 
ἔχουσιν οἱ ὄρνιθες, καθάπερ εἴρηται, ὀλίγας, καὶ οὐκ ἄνωθεν 
ὥσπερ οἱ ἰχθύες, ἀλλὰ κάτωθεν κατὰ τὴν τοῦ ἐντέρου τε- 
λευτήν. Ἔχουσι δ' οὐ πάντες ἀλλ' οἱ πλεῖστοι, οἷον ἀλεκτρυών, 
πέρδιξ, νῆττα, νυκτικόραξ, λόκαλος, ἀσκάλαφος, χήν, 
κύκνος, ὠτίς, γλαύξ. Ἔχουσι δὲ καὶ τῶν µικρῶν τινές, ἀλ- 
λὰ µικρὰ πάµπαν, οἷον στρουθός.   
               

Γ 
 
 Περὶ µὲν οὖν τῶν ἄλλων µορίων τῶν ἐντὸς εἴρηται, καὶ 
πόσα καὶ ποῖ' ἄττα, καὶ τίνας ἔχει πρὸς ἄλληλα διαφο- 
ράς· λοιπὸν δὲ περὶ τῶν εἰς τὴν γένεσιν συντελούντων µορίων 

εἰπεῖν. 
   Ταῦτα γὰρ τοῖς µὲν θήλεσι πᾶσιν ἐντός ἐστι, τὰ δὲ 
τῶν ἀρρένων διαφορὰς ἔχει πλείους. Τὰ µὲν γὰρ ὅλως τῶν 
ἐναίµων ζῴων οὐκ ἔχει ὄρχεις, τὰ δ' ἔχει µὲν ἐντὸς δ' 
ἔχει, καὶ τῶν ἐντὸς ἐχόντων τὰ µὲν πρὸς τῇ ὀσφύϊ ἔχει 



περὶ τὸν τῶν νεφρῶν τόπον, τὰ δὲ πρὸς τῇ γαστρί, τὰ δ' 
ἐκτός. Καὶ τὸ αἰδοῖον τούτων τοῖς µὲν συνήρτηται πρὸς τὴν 
γαστέρα, τοῖς δ' ἀφεῖται καθάπερ καὶ οἱ ὄρχεις· πρὸς δὲ 
τὴν γαστέρα συνήρτηται ἄλλως τοῖς τ' ἐµπροσθουρητικοῖς καὶ 
τοῖς ὀπισθουρητικοῖς. 
        Τῶν µὲν οὖν ἰχθύων οὐδεὶς ὄρχεις ἔχει, 
οὐδ' εἴ τι ἄλλο ἔχει βράγχια, οὐδὲ τὸ τῶν ὄφεων γένος 
ἅπαν, οὐδ' ὅλως ἄπουν οὐδέν, ὅσα µὴ ζῳοτοκεῖ ἐν αὑτοῖς. Οἱ 
δ' ὄρνιθες ἔχουσι µὲν ὄρχεις, ἔχουσι δ' ἐντὸς πρὸς τῇ ὀσφύϊ. 
Καὶ τῶν τετραπόδων ὅσα ᾠοτοκεῖ, τὸν αὐτὸν ἔχει τρόπον, 
οἷον σαύρα καὶ χελώνη καὶ κροκόδειλος, καὶ τῶν ζῳοτόκων 
ἐχῖνος. Τὰ δὲ τῶν ἐντὸς ἐχόντων πρὸς τῇ γαστρὶ ἔχει, οἷον τῶν 
ἀπόδων µὲν δελφίς, τῶν δὲ τετραπόδων καὶ ζῳοτόκων ἐλέ- 
φας· τὰ δ' ἄλλα φανεροὺς ἔχει. 
             Ἡ δ' ἐξάρτησις ἡ πρὸς τὴν κοι- 
λίαν καὶ τὸν τόπον τὸν συνεχῆ τίνα διαφορὰν ἔχει, πρότερον   

εἴρηται· τοῖς µὲν γὰρ ἐκ τοῦ ὄπισθεν συνεχεῖς καὶ οὐκ ἀπηρ- 
τηµένοι εἰσίν, οἷον τῷ γένει τῷ τῶν ὑῶν, τοῖς δ' ἀπηρτηµέ- 
νοι, καθάπερ τοῖς ἀνθρώποις. Οἱ µὲν οὖν ἰχθύες ὄρχεις µὲν 
οὐκ ἔχουσιν, ὥσπερ εἴρηται πρότερον, οὐδ' οἱ ὄφεις· πόρους 
δὲ δύο ἔχουσιν ἀπὸ τοῦ ὑποζώµατος ἠρτηµένους ἐφ' ἑκάτερα 
τῆς ῥάχεως, συνάπτοντας εἰς ἕνα πόρον ἄνωθεν τῆς τοῦ πε- 
ριττώµατος ἐξόδου· τὸ δ' ἄνωθεν λέγοµεν τὸ πρὸς τὴν ἄκαν- 
θαν. Οὗτοι δὲ γίνονται περὶ τὴν ὥραν τῆς ὀχείας θοροῦ πλή- 
ρεις, καὶ θλιβοµένων ἐξέρχεται τὸ σπέρµα λευκόν. Αὐτοὶ 
δὲ πρὸς αὑτοὺς ἣν ἔχουσι διαφοράν, ἔκ τε τῶν ἀνατοµῶν δεῖ 
θεωρεῖν καὶ ὕστερον λεχθήσεται ἐν τοῖς περὶ ἕκαστον αὐτῶν 
ἰδίοις ἀκριβέστερον. 
        Ὅσα δ' ᾠοτοκεῖ ἢ δίποδα ὄντα ἢ τετρά- 
ποδα, πάντ' ἔχει ὄρχεις πρὸς τῇ ὀσφύϊ κάτωθεν τοῦ δια- 
ζώµατος, τὰ µὲν λευκοτέρους τὰ δ' ὠχροτέρους, λεπτοῖς 
πάµπαν φλεβίοις περιεχοµένους. Καὶ ἀφ' ἑκατέρου τείνει πό- 
ρος συνάπτων εἰς ἕν, καθάπερ καὶ τοῖς ἰχθύσιν, ὑπὲρ τῆς 
τοῦ περιττώµατος ἐξόδου. Τοῦτο δ' ἐστὶν αἰδοῖον, ὃ τοῖς µὲν 
µικροῖς ἄδηλον, ἐν δὲ τοῖς µείζοσιν, οἷον ἐν χηνὶ καὶ τοῖς 
τηλικούτοις, φανερώτερον γίνεται, ὅταν ἡ ὀχεία πρόσφατος 
ᾖ. 

 Οἱ δὲ πόροι καὶ τοῖς ἰχθύσι καὶ τούτοις προσπεφύκασι 
πρὸς τῇ ὀσφύϊ ὑποκάτω τῆς κοιλίας καὶ τῶν ἐντέρων, µε- 
ταξὺ τῆς µεγάλης φλεβός, ἀφ' ἧς τείνουσι πόροι εἰς ἑκά- 
τερον τῶν ὄρχεων. Ὥσπερ δὲ τοῖς ἰχθύσι περὶ µὲν τὴν ὥραν   
τῆς ὀχείας θορός τε φαίνεται ἐνὼν καὶ οἱ πόροι σφόδρα 
δῆλοι, ὅταν δὲ παρέλθῃ ἡ ὥρα, ἄδηλοι καὶ οἱ πόροι ἐνίοτε, 



οὕτω καὶ τῶν ὀρνίθων οἱ ὄρχεις· πρὶν µὲν ὀχεύειν, οἱ µὲν µι- 
κροὺς οἱ δὲ πάµπαν ἀδήλους ἔχουσιν, ὅταν δ' ὀχεύωσι, σφό- 
δρα µεγάλους ἴσχουσιν. Ἐπιδηλότατα δὲ τοῦτο συµβαίνει ταῖς 
φάτταις καὶ τοῖς πέρδιξιν, ὥστ' ἔνιοι οἴονται οὐδ' ἔχειν τοῦ 
χειµῶνος ὄρχεις αὐτά. 
           Τῶν δ' ἐν τῷ ἔµπροσθεν ἐχόντων 
τοὺς ὄρχεις οἱ µὲν ἐντὸς ἔχουσι πρὸς τῇ γαστρί, καθάπερ 
δελφίς, οἱ δ' ἐκτὸς ἐν τῷ φανερῷ πρὸς τῷ τέλει τῆς γα- 
στρός. Τούτοις δὲ τὰ µὲν ἄλλα ἔχει τὸν αὐτὸν τρόπον, δια- 
φέρουσι δ' ὅτι οἱ µὲν αὐτῶν ἔχουσι καθ' αὑτοὺς τοὺς ὄρχεις, 
οἱ δ' ἐν τῇ καλουµένῃ ὀσχέᾳ, ὅσοι ἔξωθεν. 
                     Αὐτοὶ δ' οἱ ὄρ- 
χεις ἐν πᾶσι τοῖς πεζοῖς καὶ ζῳοτόκοις τόνδ' ἔχουσι τὸν τρό- 
πον. Τείνουσιν ἐκ τῆς ἀορτῆς πόροι φλεβικοὶ µέχρι τῆς κε- 
φαλῆς ἑκατέρου τοῦ ὄρχεως, καὶ ἄλλοι ἀπὸ τῶν νεφρῶν 

δύο· εἰσὶ δ' οὗτοι µὲν αἱµατώδεις, οἱ δ' ἐκ τῆς ἀορτῆς ἄναι- 
µοι. Ἀπὸ δὲ τῆς κεφαλῆς πρὸς αὐτῷ τῷ ὄρχει πόρος ἐστὶ 
πυκνότερος ἐκείνου καὶ νευρωδέστερος, ὃς ἀνακάµπτει πάλιν 
ἐν ἑκατέρῳ τῷ ὄρχει πρὸς τὴν κεφαλὴν τοῦ ὄρχεως· ἀπὸ δὲ 
τῆς κεφαλῆς ἑκατέρας πάλιν εἰς ταὐτὸ συνάπτουσιν εἰς τὸ 
πρόσθεν ἐπὶ τὸ αἰδοῖον. Οἱ δ' ἐπανακάµπτοντες πόροι καὶ προς- 
καθήµενοι τοῖς ὄρχεσιν ὑµένι περιειληµµένοι εἰσὶ τῷ αὐ- 
τῷ, ὥστε δοκεῖν ἕνα εἶναι πόρον, ἂν µὴ διέλῃ τὸν ὑµένα τις. Ὁ 
µὲν οὖν προσκαθήµενος πόρος ἔτι αἱµατῶδες ἔχει τὸ ὑγρόν,   
ἧττον µέντοι τῶν ἄνω τῶν ἐκ τῆς ἀορτῆς· ἐν δὲ τοῖς ἐπανα- 
κάµπτουσιν εἰς τὸν καυλὸν τὸν ἐν τῷ αἰδοίῳ λευκή ἐστιν ἡ 
ὑγρότης. Φέρει δὲ καὶ ἀπὸ τῆς κύστεως πόρος, καὶ συνάπ- 
τει ἄνωθεν εἰς τὸν καυλόν· περὶ τοῦτον δ' οἷον κέλυφός ἐστι 
τὸ καλούµενον αἰδοῖον. Θεωρείσθω δὲ τὰ εἰρηµένα ταῦτα ἐκ 
τῆς ὑπογραφῆς τῆσδε. Τῶν πόρων ἀρχὴ τῶν ἀπὸ τῆς ἀορ- 
τῆς, ἐφ' οἷς Α· κεφαλαὶ τῶν ὄρχεων καὶ οἱ καθήκοντες 
πόροι, ἐφ' οἷς ΚΚ· οἱ ἀπὸ τούτων πρὸς τῷ ὄρχει προς- 
καθήµενοι, ἐφ' οἷς τὰ ΩΩ· οἱ δ' ἀνακάµπτοντες, ἐν οἷς ἡ 
ὑγρότης ἡ λευκή, ἐφ' οἷς τὰ ΒΒ· αἰδοῖον ∆, κύστις Ε, 
ὄρχεις δ' ἐν οἷς τὰ ΨΨ. 
            Ἀποτεµνοµένων δ' ἢ ἀφαιρουµέ- 

νων τῶν ὄρχεων αὐτῶν ἀνασπῶνται οἱ πόροι ἄνω. ∆ια- 
φθείρουσι δ' οἱ µὲν ἔτι νέων ὄντων τρίψει, οἱ δὲ καὶ ὕστερον ἐκ- 
τέµνοντες· συνέβη δ' ἤδη ταῦρον ἐκτµηθέντα καὶ εὐθὺς ἐπι- 
βάντα ὀχεῦσαι καὶ γεννῆσαι. Τὰ µὲν οὖν περὶ τοὺς ὄρχεις 
τοῖς ζῴοις τοῦτον ἔχει τὸν τρόπον. 
               Αἱ δ' ὑστέραι τῶν ἐχόντων 
ὑστέρας ζῴων οὔτε τὸν αὐτὸν τρόπον ἔχουσιν οὔθ' ὅµοιαι πάν- 



των εἰσίν, ἀλλὰ διαφέρουσι καὶ τῶν ζῳοτοκούντων πρὸς ἄλ- 
ληλα καὶ τῶν ᾠοτοκούντων. ∆ίκροαι µὲν οὖν εἰσιν ἁπάντων 
τῶν πρὸς τοῖς ἄρθροις ἐχόντων τὰς ὑστέρας, καὶ τὸ µὲν αὐ- 
τῶν ἐν τοῖς δεξιοῖς µέρεσι, τὸ δ' ἕτερον ἐν τοῖς ἀριστεροῖς 
ἐστιν· ἡ δ' ἀρχὴ µία καὶ τὸ στόµα ἕν, οἷον καυλὸς σαρκώ- 
 
δης σφόδρα καὶ χονδρώδης τοῖς πλείστοις καὶ µεγίστοις.   
Καλεῖται δὲ τούτων τὸ µὲν ὑστέρα καὶ δελφύς (ὅθεν καὶ 
ἀδελφοὺς προσαγορεύουσι), µήτρα δ' ὁ καυλὸς καὶ τὸ στόµα 
τῆς ὑστέρας. Ὅσα µὲν οὖν ἐστι ζῳοτόκα καὶ δίποδα καὶ 
τετράποδα, τούτων µὲν ἡ ὑστέρα πάντων ἐστὶ κάτω τοῦ ὑποζώ- 
µατος, οἷον ἀνθρώπῳ καὶ κυνὶ καὶ ὑῒ καὶ ἵππῳ καὶ βοΐ· καὶ 
τοῖς κερατοφόροις ὁµοίως ταῦτά γ' ἔχει πᾶσιν. Ἐπ' ἄκρων 
δ' αἱ ὑστέραι τῶν καλουµένων κερατίων εἱλιγµὸν ἔχουσιν αἱ 

τῶν πλείστων. 
       Τῶν δ' ᾠοτοκούντων εἰς τοὐµφανὲς οὐχ ὁµοίως 
ἁπάντων ἔχουσιν, ἀλλ' αἱ µὲν τῶν ὀρνίθων πρὸς τῷ ὑποζώ- 
µατι, αἱ δὲ τῶν ἰχθύων κάτῳ καθάπερ αἱ τῶν ζῳοτοκούν- 
των διπόδων καὶ τετραπόδων, πλὴν λεπταὶ καὶ ὑµενώδεις 
καὶ µακραί, ὥστ' ἐν τοῖς σφόδρα µικροῖς τῶν ἰχθύων δοκεῖν 
ἑκατέραν ᾠὸν εἶναι ἕν, ὡς δύο ἐχόντων ᾠὰ τῶν ἰχθύων τού- 
των, ὅσων λέγεται τὸ ᾠὸν εἶναι ψαθυρόν· ἔστι γὰρ οὐχ ἓν 
ἀλλὰ πολλά, διόπερ διαχεῖται εἰς πολλά. 
                    Ἡ δὲ τῶν ὀρνί- 
θων ὑστέρα κάτωθεν µὲν ἔχει τὸν καυλὸν σαρκώδη καὶ στι- 
φρόν, τὰ δὲ πρὸς τῷ ὑποζώµατι ὑµενώδη καὶ λεπτὰ 
πάµπαν, ὥστε δόξαι ἂν ἔξω τῆς ὑστέρας εἶναι τὰ ᾠά. Ἐν 
µὲν οὖν τοῖς µείζοσι τῶν ὀρνίθων δῆλός ἐστιν ὁ ὑµὴν µᾶλλον, 
καὶ φυσώµενος διὰ τοῦ καυλοῦ αἴρεται καὶ κολποῦται· ἐν δὲ 
τοῖς µικροῖς ἀδηλότερα πάντα ταῦτα. 
                 Τὸν αὐτὸν δὲ τρόπον 
ἔχει ἡ ὑστέρα καὶ ἐν τοῖς τετράποσι µὲν τῶν ζῴων ᾠοτόκοις 
δέ, οἷον χελώνῃ καὶ σαύρᾳ καὶ βατράχοις καὶ τοῖς ἄλλοις   
τοῖς τοιούτοις· ὁ µὲν γὰρ καυλὸς κάτωθεν εἷς καὶ σαρ- 
κωδέστερος, ἡ δὲ σχίσις καὶ τὰ ᾠὰ ἄνω πρὸς τῷ ὑποζώµατι. 

Ὅσα δὲ τῶν ἀπόδων εἰς τὸ φανερὸν µὲν ζῳοτοκεῖ ἐν αὑτοῖς 
δ' ᾠοτοκεῖ, οἷον οἵ τε γαλεοὶ καὶ τἆλλα τὰ καλούµενα σε- 
λάχη (καλεῖται δὲ σέλαχος ὃ ἂν ἄπουν ὂν καὶ βράγχια 
ἔχον ζῳοτόκον ᾖ), τούτων δὴ δικρόα µὲν ἡ ὑστέρα, ὁµοίως 
δὲ καὶ πρὸς τὸ ὑπόζωµα τείνει, καθάπερ καὶ τῶν ὀρνί- 
θων. Ἔτι δὲ διὰ µέσου τῶν δικρόων κάτωθεν ἀρξαµένη µέχρι 
πρὸς τὸ ὑπόζωµα τείνει, καὶ τὰ ᾠὰ ἐνταῦθα γίνεται καὶ 
ἄνω ἐπ' ἀρχῇ τοῦ ὑποζώµατος· εἶτα προελθόντα εἰς τὴν εὐ- 



ρυχωρίαν ζῷα γίνεται ἐκ τῶν ᾠῶν. Αὐτῶν δὲ τούτων πρὸς 
ἄλληλά τε καὶ πρὸς τοὺς ἄλλους ἰχθῦς ἡ διαφορὰ τῶν ὑστε- 
ρῶν ἀκριβέστερον ἂν θεωρηθείη τοῖς σχήµασιν ἐκ τῶν ἀνατο- 
µῶν. 
 Ἔχει δὲ καὶ τὸ τῶν ὄφεων γένος πρός τε ταῦτα καὶ 
πρὸς ἄλληλα διαφοράν. Τὰ µὲν γὰρ ἄλλα γένη τῶν ὄφεων 
ᾠοτοκεῖ πάντα, ὁ δ' ἔχις ζῳοτοκεῖ µόνον, ᾠοτοκήσας ἐν αὑτῷ 
πρῶτον· διὸ παραπλησίως ἔχει τὰ περὶ τὴν ὑστέραν τοῖς σελά- 
χεσιν. Ἡ δὲ τῶν ὄφεων ὑστέρα µακρά, καθάπερ τὸ σῶµα, 
τείνει κάτωθεν ἀρξαµένη ἀφ' ἑνὸς πόρου συνεχής, ἔνθεν καὶ 
ἔνθεν τῆς ἀκάνθης, οἷον πόρος ἑκάτερος ὤν, µέχρι πρὸς τὸ 
ὑπόζωµα, ἐν ᾗ τὰ ᾠὰ κατὰ στοῖχον ἐγγίνεται, καὶ ἐκτίκτει 
οὐ καθ' ἓν ἀλλὰ συνεχές. 

           Ἔχει δὲ τὴν ὑστέραν, ὅσα µὲν ζῳο- 
τοκεῖ καὶ ἐν αὑτοῖς καὶ εἰς τοὐµφανές, ἄνωθεν τῆς κοιλίας,   
ὅσα δ' ᾠοτοκεῖ, πάντα κάτωθεν πρὸς τῇ ὀσφύϊ. Ὅσα δ' εἰς 
τὸ φανερὸν µὲν ζῳοτοκεῖ ἐν αὑτοῖς δ' ᾠοτοκεῖ, ἐπαµφοτερί- 
ζει· τὸ µὲν γὰρ κάτωθεν πρὸς τὴν ὀσφὺν αὐτῆς µέρος ἐστίν, 
ἐν ᾧ τὰ ᾠά, τὸ δὲ περὶ τὴν ἔξοδον ἐπάνω τῶν ἐντέρων. 
                          Ἔτι 
δὲ διαφορὰ καὶ ἥδε πρὸς ἀλλήλας ἐστὶ τῶν ὑστερῶν. Τὰ µὲν 
γὰρ κερατοφόρα καὶ µὴ ἀµφώδοντα ἔχει κοτυληδόνας ἐν 
τῇ ὑστέρᾳ, ὅταν ἔχῃ τὸ ἔµβρυον, καὶ τῶν ἀµφωδόντων 
οἷον δασύπους καὶ µῦς καὶ νυκτερίς· τὰ δ' ἄλλα τὰ ἀµ- 
φώδοντα καὶ ζῳοτόκα καὶ ὑπόποδα πάντα λείαν ἔχει τὴν 
ὑστέραν, καὶ ἡ τῶν ἐµβρύων ἐξάρτησις ἐξ αὐτῆς ἐστι τῆς 
ὑστέρας, ἀλλ' οὐκ ἐκ κοτυληδόνος. 
 Τὰ µὲν οὖν ἀνοµοιοµερῆ ἐν τοῖς ζῴοις µέρη τοῦτον ἔχει 
τὸν τρόπον, καὶ τὰ ἐκτὸς καὶ τὰ ἐντός. 
                  Τῶν δ' ὁµοιοµερῶν 
κοινότατον µέν ἐστι τὸ αἷµα πᾶσι τοῖς ἐναίµοις ζῴοις καὶ τὸ 
µόριον ἐν ᾧ πέφυκεν ἐγγίνεσθαι (τοῦτο δὲ καλεῖται φλέψ), 
ἔπειτα δὲ τὸ ἀνάλογον τούτοις, ἰχὼρ καὶ ἶνες, καὶ ὃ µά- 
λιστα δή ἐστι τὸ σῶµα τῶν ζῴων, ἡ σὰρξ καὶ τὸ τούτῳ ἀνά- 

λογον ἐν ἑκάστῳ µόριον, ἔτι ὀστοῦν καὶ τὸ ἀνάλογον τούτῳ, 
οἷον ἄκανθα καὶ χόνδρος· ἔτι δὲ δέρµα, ὑµήν, νεῦρα, τρί- 
χες, ὄνυχες, καὶ τὰ ὁµολογούµενα τούτοις· πρὸς δὲ τούτοις 
πιµελή, στέαρ καὶ τὰ περιττώµατα· ταῦτα δ' ἐστὶ κόπρος, 
φλέγµα, χολὴ ξανθὴ καὶ µέλαινα. 
                Ἐπεὶ δ' ἀρχῇ ἔοικεν ἡ 
τοῦ αἵµατος φύσις καὶ ἡ τῶν φλεβῶν, πρῶτον περὶ τούτων   
λεκτέον, ἄλλως τ' ἐπειδὴ καὶ τῶν πρότερον εἰρηκότων τινὲς 
οὐ καλῶς λέγουσιν. Αἴτιον δὲ τῆς ἀγνοίας τὸ δυσθεώρητον αὐ- 



τῶν. Ἐν µὲν γὰρ τοῖς τεθνεῶσι τῶν ζῴων ἄδηλος ἡ φύσις 
τῶν κυριωτάτων φλεβῶν διὰ τὸ συµπίπτειν εὐθὺς ἐξιόντος 
τοῦ αἵµατος µάλιστα ταύτας (ἐκ τούτων γὰρ ἐκχεῖται ἀθρόον 
ὥσπερ ἐξ ἀγγείου· καθ' αὑτὸ γὰρ οὐδὲν ἔχει αἷµα, πλὴν 
ὀλίγον ἐν τῇ καρδίᾳ, ἀλλὰ πᾶν ἐστιν ἐν ταῖς φλεψίν). Ἐν δὲ 
τοῖς ζῶσιν ἀδύνατόν ἐστι θεάσασθαι πῶς ἔχουσιν· ἐντὸς γὰρ 
ἡ φύσις αὐτῶν. Ὥσθ' οἱ µὲν ἐν τεθνεῶσι καὶ διῃρηµένοις 
τοῖς ζῴοις θεωροῦντες τὰς µεγίστας ἀρχὰς οὐκ ἐθεώρουν, οἱ δ' 
ἐν τοῖς λελεπτυσµένοις σφόδρα ἀνθρώποις ἐκ τῶν τότε ἔξωθεν 
φαινοµένων τὰς ἀρχὰς τῶν φλεβῶν διώρισαν. 
                     Συέννεσις µὲν 
ὁ Κύπριος ἰατρὸς τόνδε τὸν τρόπον λέγει. Αἱ φλέβες αἱ παχεῖαι 

ὧδε πεφύκασιν, ἐκ τοῦ ὀµφαλοῦ παρὰ τὴν ὀσφὺν διὰ τοῦ 
νώτου παρὰ τὸν πλεύµονα ὑπὸ τοὺς µαστούς, ἡ µὲν ἐκ τοῦ δε- 
ξιοῦ εἰς τὰ ἀριστερά, ἡ δ' ἐκ τοῦ ἀριστεροῦ εἰς τὸ δεξιόν, ἡ µὲν 
ἐκ τοῦ ἀριστεροῦ διὰ τοῦ ἥπατος εἰς τὸν νεφρὸν καὶ εἰς τὸν ὄρ- 
χιν, ἡ δ' ἐκ τοῦ δεξιοῦ εἰς τὸν σπλῆνα καὶ νεφρὸν καὶ ὄρχιν, 
ἐντεῦθεν δ' εἰς τὸ αἰδοῖον. 
            ∆ιογένης δ' ὁ Ἀπολλωνιάτης τά- 
δε λέγει. Αἱ φλέβες ἐν τῷ ἀνθρώπῳ ὧδ' ἔχουσιν. Εἰσὶ 
δύο µέγισται· αὗται τείνουσι διὰ τῆς κοιλίας παρὰ τὴν νω- 
τιαίαν ἄκανθαν, ἡ µὲν ἐπὶ δεξιὰ ἡ δ' ἐπ' ἀριστερά, εἰς τὰ 
σκέλη ἑκατέρα παρ' ἑαυτῇ, καὶ ἄνω εἰς τὴν κεφαλὴν   
παρὰ τὰς κλεῖδας διὰ τῶν σφαγῶν. Ἀπὸ δὲ τούτων καθ' 
ἅπαν τὸ σῶµα φλέβες διατείνουσιν, ἀπὸ µὲν τῆς δεξιᾶς εἰς 
τὰ δεξιά, ἀπὸ δὲ τῆς ἀριστερᾶς εἰς τὰ ἀριστερά, µέγισται 
µὲν δύο εἰς τὴν καρδίαν περὶ αὐτὴν τὴν νωτιαίαν ἄκανθαν, 
ἕτεραι δ' ὀλίγον ἀνωτέρω διὰ τῶν στηθῶν ὑπὸ τὴν µασχά- 
λην εἰς ἑκατέραν τὴν χεῖρα τὴν παρ' ἑαυτῇ· καὶ καλεῖται 
ἡ µὲν σπληνῖτις, ἡ δ' ἡπατῖτις. Σχίζεται δ' αὐτῶν ἄκρα 
ἑκατέρα, ἡ µὲν ἐπὶ τὸν µέγαν δάκτυλον, ἡ δ' ἐπὶ τὸν ταρ- 
σόν· ἀπὸ δὲ τούτων λεπταὶ καὶ πολύοζοι ἐπὶ τὴν ἄλλην 
χεῖρα καὶ δακτύλους. Ἕτεραι δὲ λεπτότεραι ἀπὸ τῶν πρώ- 
 
Bekker page 512a, line 10 
 
των φλεβῶν τείνουσιν, ἀπὸ µὲν τῆς δεξιᾶς εἰς τὸ ἧπαρ, ἀπὸ 
δὲ τῆς ἀριστερᾶς εἰς τὸν σπλῆνα καὶ τοὺς νεφρούς. Αἱ δ' εἰς 
τὰ σκέλη τείνουσαι σχίζονται κατὰ τὴν πρόσφυσιν, καὶ διὰ 
παντὸς τοῦ µηροῦ τείνουσιν. Ἡ δὲ µεγίστη αὐτῶν ὄπισθεν τεί- 
νει τοῦ µηροῦ, καὶ ἐκφαίνεται παχεῖα· ἑτέρα δ' εἴσω τοῦ µη- 
ροῦ, µικρὸν ἧττον παχεῖα ἐκείνης. Ἔπειτα παρὰ τὸ γόνυ 
τείνουσιν εἰς τὴν κνήµην τε καὶ τὸν πόδα. Καὶ καθάπερ αἱ εἰς 
τὰς χεῖρας, καὶ ἐπὶ τὸν ταρσὸν τοῦ ποδὸς καθήκουσι, καὶ 
ἐντεῦθεν ἐπὶ τοὺς δακτύλους διατείνουσιν. Σχίζονται δὲ καὶ 
ἐπὶ τὴν κοιλίαν καὶ τὸ πλευρὸν πολλαὶ ἀπ' αὐτῶν καὶ λεπταὶ 



φλέβες. 
 
   Αἱ δ' εἰς τὴν κεφαλὴν τείνουσαι διὰ τῶν σφαγῶν φαί- 
νονται ἐν τῷ αὐχένι µεγάλαι· ἀφ' ἑκατέρας δ' αὐτῶν, ᾗ 
τελευτᾷ, σχίζονται εἰς τὴν κεφαλὴν πολλαί, αἱ µὲν ἐκ 
τῶν δεξιῶν εἰς τὰ ἀριστερά, αἱ δ' ἐκ τῶν ἀριστερῶν εἰς τὰ   
δεξιά· τελευτῶσι δὲ παρὰ τὸ οὖς ἑκάτεραι. Ἔστι δ' ἑτέρα 
φλὲψ ἐν τῷ τραχήλῳ παρὰ τὴν µεγάλην ἑκατέρωθεν, 
ἐλάττων ἐκείνης ὀλίγον, εἰς ἣν αἱ πλεῖσται ἐκ τῆς κεφαλῆς 
συνέχουσιν αὐτῆς· καὶ αὗται τείνουσι διὰ τῶν σφαγῶν εἴσω, 
καὶ ἀπ' αὐτῶν ἑκατέρας ὑπὸ τὴν ὠµοπλάτην τείνουσι καὶ εἰς 

τὰς χεῖρας. Καὶ φαίνονται παρά τε τὴν σπληνῖτιν καὶ τὴν 
ἡπατῖτιν ἕτεραι ὀλίγον ἐλάττους, ἃς ἀποσχάζουσιν, ὅταν τι 
ὑπὸ τὸ δέρµα λυπῇ· ἂν δέ τι περὶ τὴν κοιλίαν, τὴν ἡπα- 
τῖτιν καὶ τὴν σπληνῖτιν. Τείνουσι δὲ καὶ ὑπὸ τοὺς µαστοὺς ἀπὸ 
τούτων ἕτεραι. Ἕτεραι δ' εἰσὶν αἱ ἀπὸ ἑκατέρας τείνουσαι 
διὰ τοῦ νωτιαίου µυελοῦ εἰς τοὺς ὄρχεις, λεπταί. Ἕτεραι δ' ὑπὸ 
τὸ δέρµα καὶ διὰ τῆς σαρκὸς τείνουσιν εἰς τοὺς νεφρούς, καὶ τε- 
λευτῶσιν εἰς τοὺς ὄρχεις τοῖς ἀνδράσι, ταῖς δὲ γυναιξὶν εἰς 
τὰς ὑστέρας. Αἱ δὲ φλέβες αἱ µὲν πρῶται ἐκ τῆς κοιλίας 
εὐρύτεραί εἰσιν, ἔπειτα λεπτότεραι γίνονται, ἕως ἂν µε- 
ταβάλωσιν ἐκ τῶν δεξιῶν εἰς τὰ ἀριστερὰ καὶ ἐκ τούτων εἰς τὰ 
δεξιά· αὗται δὲ σπερµατίδες καλοῦνται. 
                     Τὸ δ' αἷµα τὸ 
µὲν παχύτατον ὑπὸ τῶν σαρκῶν ἐγγίνεται· ὑπερβάλλον 
δ' εἰς τοὺς τόπους τούτους λεπτὸν καὶ θερµὸν καὶ ἀφρῶδες 
γίνεται. 
 Συέννεσις µὲν οὖν καὶ ∆ιογένης οὕτως εἰρήκασιν, Πόλυ-   
βος δ' ὧδε. Τὰ δὲ τῶν φλεβῶν τέτταρα ζεύγη ἐστίν, ἓν µὲν 
ἀπὸ τοῦ ἐξόπισθεν τῆς κεφαλῆς διὰ τοῦ αὐχένος ἔξωθεν παρὰ 
τὴν ῥάχιν ἔνθεν καὶ ἔνθεν µέχρι τῶν ἰσχίων εἰς τὰ σκέλη, 
ἔπειτα διὰ τῶν κνηµῶν ἐκ τῶν σφυρῶν εἴς τ' ἔξω καὶ εἰς τοὺς 

πόδας· διὸ καὶ τὰς φλεβοτοµίας ποιοῦνται τῶν περὶ τὸν νῶ- 
τον ἀλγηµάτων καὶ ἰσχίον ἀπὸ τῶν ἰγνύων καὶ τῶν σφυρῶν 
ἔξωθεν. Ἕτεραι δὲ φλέβες ἐκ τῆς κεφαλῆς παρὰ τὰ ὦτα 
διὰ τοῦ αὐχένος, αἳ καλοῦνται σφαγίτιδες, ἔνδοθεν παρὰ 
τὴν ῥάχιν ἑκάτεραι φέρουσαι παρὰ τὰς ψύας εἰς τοὺς ὄρ- 
χεις καὶ εἰς τοὺς µηρούς, καὶ διὰ τῶν ἰγνύων τοῦ ἔνδοθεν µο- 
ρίου καὶ διὰ τῶν κνηµῶν ἐπὶ τὰ σφυρὰ τὰ εἴσω καὶ τοὺς 
πόδας· διὸ καὶ τὰς φλεβοτοµίας ποιοῦνται τῶν περὶ τὰς 
ψύας καὶ τοὺς ὄρχεις ἀλγηµάτων ἀπὸ τῶν ἰγνύων καὶ τῶν 
σφυρῶν <εἴσωθεν>. 
   Τὸ δὲ τρίτον ζεῦγος ἐκ τῶν κροτάφων διὰ τοῦ αὐ- 



χένος ὑπὸ τὰς ὠµοπλάτας εἰς τὸν πλεύµονα ἀφικνοῦνται, 
αἱ µὲν ἐκ τῶν δεξιῶν εἰς τὰ ἀριστερὰ ὑπὸ τὸν µαστὸν καὶ 
εἰς τὸν σπλῆνά τε καὶ εἰς τὸν νεφρόν, αἱ δ' ἀπὸ τῶν ἀριστε- 
ρῶν εἰς τὸν δεξιὸν ἐκ τοῦ πλεύµονος ὑπὸ τὸν µαστὸν καὶ 
ἧπαρ καὶ εἰς τὸν νεφρόν· ἄµφω δὲ τελευτῶσιν εἰς τὸν ἀρ- 
χόν. Αἱ δὲ τέταρται ἀπὸ τοῦ ἔµπροσθεν τῆς κεφαλῆς καὶ   
τῶν ὀφθαλµῶν ὑπὸ τὸν αὐχένα καὶ τὰς κλεῖδας· ἐντεῦθεν 
δὲ τείνουσι διὰ τῶν βραχιόνων ἄνωθεν εἰς τὰς καµπάς, εἶτα 
διὰ τῶν πήχεων ἐπὶ τοὺς καρποὺς καὶ τὰς συγκαµπάς, 
καὶ διὰ τῶν βραχιόνων τοῦ κάτωθεν µορίου εἰς τὰς µασχά- 

λας, καὶ ἐπὶ <τὸ> τῶν πλευρῶν ἄνωθεν, ἕως ἡ µὲν ἐπὶ τὸν 
σπλῆνα ἡ δ' ἐπὶ τὸ ἧπαρ ἀφίκηται· εἶθ' ὑπὲρ τῆς γαστρὸς 
εἰς τὸ αἰδοῖον ἄµφω τελευτῶσιν. 
    Τὰ µὲν οὖν ὑπὸ τῶν ἄλλων εἰρηµένα σχεδὸν ταῦτ' 
ἐστίν· εἰσὶ δὲ καὶ τῶν περὶ φύσιν οἳ τοιαύτην µὲν οὐκ ἐπρα- 
γµατεύθησαν ἀκριβολογίαν περὶ τὰς φλέβας, πάντες δ' 
ὁµοίως τὴν ἀρχὴν αὐτῶν ἐκ τῆς κεφαλῆς καὶ τοῦ ἐγκε- 
φάλου ποιοῦσι, λέγοντες οὐ καλῶς. Χαλεπῆς δ' οὔσης, ὥσπερ 
εἴρηται πρότερον, τῆς θεωρίας ἐν µόνοις τοῖς ἀποπεπνιγµέ- 
νοις τῶν ζῴων προλεπτυνθεῖσιν ἔστιν ἱκανῶς καταµαθεῖν, εἴ 
τινι περὶ τῶν τοιούτων ἐπιµελές. 
           Ἔχει δὲ τοῦτον τὸν τρόπον ἡ τῶν 
φλεβῶν φύσις. ∆ύο φλέβες εἰσὶν ἐν τῷ θώρακι κατὰ τὴν 
ῥάχιν ἐντός, ἔστι δὲ κειµένη αὐτῶν ἡ µὲν µείζων ἐν τοῖς 
ἔµπροσθεν, ἡ δ' ἐλάττων ὄπισθεν ταύτης, καὶ ἡ µὲν µεί- 
ζων ἐν τοῖς δεξιοῖς µᾶλλον, ἡ δ' ἐλάττων ἐν τοῖς ἀριστε- 
ροῖς, ἣν καλοῦσί τινες ἀορτὴν ἐκ τοῦ τεθεᾶσθαι καὶ ἐν τοῖς 
τεθνεῶσι τὸ νευρῶδες αὐτῆς µόριον. Αὗται δ' ἔχουσι τὰς 
ἀρχὰς ἀπὸ τῆς καρδίας· διὰ µὲν γὰρ τῶν ἄλλων σπλάγ- 
χνων, ᾗ τυγχάνουσι τείνουσαι, ὅλαι δι' αὐτῶν διέρχονται 
σωζόµεναι καὶ οὖσαι φλέβες, ἡ δὲ καρδία ὥσπερ µόριον   

αὐτῶν ἐστι, καὶ µᾶλλον τῆς ἐµπροσθίας καὶ µείζονος, διὰ 
τὸ ἄνω µὲν καὶ κάτω τὰς φλέβας εἶναι ταύτας, ἐν µέσῳ 
δ' αὐτῶν τὴν καρδίαν. 
          Ἔχουσι δ' αἱ καρδίαι πᾶσαι µὲν κοι- 
λίας ἐν αὑταῖς, ἀλλ' αἱ µὲν τῶν σφόδρα µικρῶν ζῴων 
µόλις φανερὰν τὴν µεγίστην ἔχουσι, τὰ δὲ µέσα τῷ µεγέ- 
θει τῶν ζῴων καὶ τὴν ἑτέραν, τὰ δὲ µέγιστα τὰς τρεῖς. Ἔστι 
δὲ τῆς καρδίας τὸ ὀξὺ ἐχούσης εἰς τὸ πρόσθεν, καθάπερ 
εἴρηται πρότερον, ἡ µεγίστη µὲν κοιλία ἐν τοῖς δεξιοῖς καὶ 
ἀνωτάτω αὐτῆς, ἡ δ' ἐλαχίστη ἐν τοῖς ἀριστεροῖς, ἡ δὲ µέση 
µεγέθει τούτων ἐν τῷ µέσῳ ἀµφοῖν· ἀµφότεραι δὲ πολλῷ 
ἐλάττους εἰσὶ τῆς µεγίστης. Συντέτρηνται µέντοι πᾶσαι αὗ- 



ται πρὸς τὸν πλεύµονα, ἀλλ' ἄδηλοι διὰ σµικρότητα τῶν 
πόρων πλὴν µιᾶς. 
         Ἡ µὲν οὖν µεγάλη φλὲψ ἐκ τῆς µεγί- 
στης ἤρτηται κοίλιας τῆς ἄνω καὶ ἐν τοῖς δεξιοῖς, εἶτα διὰ 
τοῦ κοίλου τοῦ µέσου τείνεται πάλιν φλέψ, ὡς οὔσης τῆς κοι- 
λίας µορίου τῆς φλεβὸς ἐν ᾧ λιµνάζει τὸ αἷµα. Ἡ δ' ἀορτὴ 
ἀπὸ τῆς µέσης· πλὴν οὐχ οὕτως ἀλλὰ κατὰ στενωτέραν σύ- 
ριγγα πολλῷ κοινωνεῖ. Καὶ ἡ µὲν φλὲψ διὰ τῆς καρδίας, 
εἰς δὲ τὴν ἀορτὴν ἀπὸ τῆς καρδίας τείνει. Καὶ ἔστιν ἡ µὲν 

µεγάλη φλὲψ ὑµενώδης καὶ δερµατώδης, ἡ δ' ἀορτὴ στε- 
νωτέρα µὲν ταύτης, σφόδρα δὲ νευρώδης· καὶ ἀποτεινο-   
µένη πόρρω πρός τε τὴν κεφαλὴν καὶ πρὸς τὰ κάτω µό- 
ρια στενή τε γίνεται καὶ νευρώδης πάµπαν. 
                     Τείνει δὲ πρῶ- 
τον µὲν ἄνω ἀπὸ τῆς καρδίας τῆς µεγάλης φλεβὸς µό- 
ριον πρὸς τὸν πλεύµονα καὶ τὴν σύναψιν τῆς ἀορτῆς, ἄσχι- 
στος καὶ µεγάλη οὖσα φλέψ. Σχίζεται δ' ἀπ' αὐτῆς µό- 
ρια δύο, τὸ µὲν ἐπὶ τὸν πλεύµονα, τὸ δ' ἐπὶ τὴν ῥάχιν 
καὶ τὸν ὕστατον τοῦ τραχήλου σφόνδυλον. Ἡ µὲν οὖν ἐπὶ τὸν 
πλεύµονα τείνουσα φλὲψ εἰς διµερῆ ὄντ' αὐτὸν διχῇ σχί- 
ζεται πρῶτον, εἶτα παρ' ἑκάστην σύριγγα καὶ ἕκαστον τρῆ- 
µα τείνει, µείζων µὲν παρὰ τὰ µείζω, ἐλάττων δὲ παρὰ 
τὰ ἐλάττω, οὕτως ὥστε µηδὲν εἶναι µόριον λαβεῖν ἐν ᾧ οὐ 
τρῆµά τ' ἔνεστι καὶ φλέβιον· τὰ γὰρ τελευταῖα τῷ µεγέ- 
θει ἄδηλα διὰ τὴν µικρότητά ἐστιν, ἀλλὰ πᾶς ὁ πλεύµων 
φαίνεται µεστὸς ὢν αἵµατος. Ἐπάνω δ' οἱ ἀπὸ τῆς φλεβός 
εἰσι πόροι τῶν ἀπὸ τῆς ἀρτηρίας συρίγγων τεινουσῶν. Ἡ δ' 
ἐπὶ τὸν σφόνδυλον τοῦ τραχήλου τείνουσα φλὲψ καὶ τὴν ῥά- 
χιν πάλιν παρὰ τὴν ῥάχιν τείνει· ἣν καὶ Ὅµηρος ἐν τοῖς 
ἔπεσιν εἴρηκε ποιήσας “ἀπὸ δὲ φλέβα πᾶσαν ἔκερσεν, ἥ 

τ' ἀνὰ νῶτα θέουσα διαµπερὲς αὐχέν' ἱκάνει”. Ἀπὸ δὲ ταύ- 
της τείνουσι παρά τε τὴν πλευρὰν ἑκάστην φλέβια καὶ πρὸς 
ἕκαστον τὸν σφόνδυλον, κατὰ δὲ τὸν ὑπὲρ τῶν νεφρῶν σφόν- 
δυλον σχίζεται διχῇ. 
         Ταῦτα µὲν οὖν τὰ µόρια ἀπὸ τῆς 
µεγάλης φλεβὸς τοῦτον ἔσχισται τὸν τρόπον· ὑπεράνω δὲ 
τούτων ἀπὸ τῆς ἐκ τῆς καρδίας τεταµένης πάλιν ἡ ὅλη   
σχίζεται εἰς δύο τόπους. Αἱ µὲν γὰρ φέρουσιν εἰς τὰ πλά- 
για καὶ τὰς κλεῖδας, κἄπειτα διὰ τῶν µασχαλῶν τοῖς 
µὲν ἀνθρώποις εἰς τοὺς βραχίονας, τοῖς δὲ τετράποσιν εἰς 
τὰ πρόσθια σκέλη τείνουσι, τοῖς δ' ὄρνισιν εἰς τὰς πτέ- 
 
ρυγας, τοῖς δ' ἰχθύσιν εἰς τὰ πτερύγια τὰ πρανῆ. Αἱ δ' ἀρ- 



χαὶ τούτων τῶν φλεβῶν, ᾗ σχίζονται τὸ πρῶτον, καλοῦν- 
ται σφαγίτιδες· ᾗ δὲ σχίζονται εἰς τὸν αὐχένα [ἀπὸ τῆς 
µεγάλης φλεβός], παρὰ τὴν ἀρτηρίαν τείνουσι τὴν τοῦ πλεύ- 
µονος· ὧν ἐπιλαµβανοµένων ἐνίοτε ἔξωθεν ἄνευ πνιγµοῦ 
καταπίπτουσιν οἱ ἄνθρωποι µετ' ἀναισθησίας, τὰ βλέφαρα 
συµβεβληκότες. Οὕτω δὲ τείνουσαι, καὶ µεταξὺ λαµβάνου- 
σαι τὴν ἀρτηρίαν, φέρουσι µέχρι τῶν ὤτων, ᾗ συµβάλλου- 
σιν αἱ γένυες τῇ κεφαλῇ. Πάλιν δ' ἐντεῦθεν εἰς τέτταρας 

σχίζονται φλέβας, ὧν µία µὲν ἐπανακάµψασα κατα- 
βαίνει διὰ τοῦ τραχήλου καὶ τοῦ ὤµου, καὶ συµβάλλει τῇ 
πρότερον ἀποσχίσει τῆς φλεβὸς κατὰ τὴν τοῦ βραχίονος 
καµπήν, τὸ δ' ἕτερον µόριον εἰς τὴν χεῖρα τελευτᾷ καὶ τοὺς 
δακτύλους· µία δ' ἑτέρα ἀφ' ἑκατέρου τοῦ τόπου τοῦ περὶ 
τὰ ὦτα ἐπὶ τὸν ἐγκέφαλον τείνει, καὶ σχίζεται εἰς πολλὰ 
καὶ λεπτὰ φλέβια εἰς τὴν καλουµένην µήνιγγα τὴν περὶ 
τὸν ἐγκέφαλον. Αὐτὸς δ' ὁ ἐγκέφαλος ἄναιµος πάντων ἐστί, 
καὶ οὔτε µικρὸν οὔτε µέγα φλέβιον τελευτᾷ εἰς αὐτόν. Τῶν 
δὲ λοιπῶν τῶν ἀπὸ τῆς φλεβὸς ταύτης σχισθεισῶν φλε- 
βῶν αἱ µὲν τὴν κεφαλὴν κύκλῳ περιλαµβάνουσιν, αἱ δ' 
εἰς τὰ αἰσθητήρια ἀποτελευτῶσι καὶ τοὺς ὀδόντας λεπτοῖς 
πάµπαν φλεβίοις. 
     Τὸν δ' αὐτὸν τρόπον καὶ τὰ τῆς ἐλάτ- 
τονος φλεβός, καλουµένης δ' ἀορτῆς, ἔσχισται µέρη, συµ-   
παρακολουθοῦντα τοῖς τῆς µεγάλης· πλὴν ἐλάττους οἱ πό- 
ροι καὶ τὰ φλέβια πολλῷ ἐλάττω ταύτης ἐστὶ τῶν τῆς µε- 
γάλης φλεβός. 
 Τὰ µὲν οὖν ἄνωθεν τῆς καρδίας τοῦτον ἔχουσι τὸν τρό- 
πον αἱ φλέβες· τὸ δ' ὑποκάτω τῆς καρδίας µέρος τῆς µε- 
γάλης φλεβὸς τείνει µετέωρον διὰ τοῦ ὑποζώµατος, συν- 

έχεται δὲ καὶ πρὸς τὴν ἀορτὴν καὶ πρὸς τὴν ῥάχιν πόροις 
ὑµενώδεσι καὶ χαλαροῖς. Τείνει δ' ἀπ' αὐτῆς µία µὲν διὰ 
τοῦ ἥπατος φλέψ, βραχεῖα µὲν πλατεῖα δέ, ἀφ' ἧς πολ- 
λαὶ καὶ λεπταὶ εἰς τὸ ἧπαρ ἀποτείνουσαι ἀφανίζονται. ∆ύο 
δ' ἀπὸ τῆς διὰ τοῦ ἥπατος φλεβὸς ἀποσχίσεις εἰσίν, ὧν ἡ 
µὲν εἰς τὸ ὑπόζωµα τελευτᾷ καὶ τὰς καλουµένας φρένας, 
ἡ δὲ πάλιν ἐπανελθοῦσα διὰ τῆς µασχάλης εἰς τὸν βρα- 
χίονα τὸν δεξιὸν συµβάλλει ταῖς ἑτέραις φλεψὶ κατὰ 
τὴν ἐντὸς καµπήν· διὸ ἀποσχαζόντων τῶν ἰατρῶν ταύτην ἀπο- 
λύονταί τινων πόνων περὶ τὸ ἧπαρ. 
                 Ἐκ δὲ τῶν ἀριστερῶν 
αὐτῆς µικρὰ µὲν παχεῖα δὲ φλὲψ τείνει εἰς τὸν σπλῆνα, 
καὶ ἀφανίζεται τὰ ἀπ' αὐτῆς φλέβια εἰς τοῦτον. Ἕτερον 
δὲ µέρος ἀπὸ τῶν ἀριστερῶν τῆς µεγάλης φλεβὸς ἀπο- 



σχισθὲν τὸν αὐτὸν τρόπον ἀναβαίνει ἐπὶ τὸν ἀριστερὸν βρα- 
χίονα· πλὴν ἐκείνη µὲν ἡ διὰ τοῦ ἥπατός ἐστιν, αὕτη δ' 
ἑτέρα τῆς εἰς τὸν σπλῆνα τεινούσης. 
                Ἔτι δ' ἄλλαι ἀπὸ τῆς 
µεγάλης φλεβὸς ἀποσχίζονται, ἡ µὲν ἐπὶ τὸ ἐπίπλοον, 
ἡ δ' ἐπὶ τὸ καλούµενον πάγκρεας. Ἀπὸ δὲ ταύτης πολλαὶ 
φλέβες διὰ τοῦ µεσεντερίου τείνουσιν. Πᾶσαι δ' αὗται εἰς µίαν 

φλέβα µεγάλην τελευτῶσιν, παρὰ πᾶν τὸ ἔντερον καὶ τὴν   
κοιλίαν µέχρι τοῦ στοµάχου τεταµένην. Καὶ περὶ ταῦτα τὰ 
µόρια πολλαὶ ἀπ' αὐτῶν σχίζονται φλέβες. 
                     Μέχρι µὲν οὖν 
τῶν νεφρῶν µία οὖσα ἑκατέρα τείνει, καὶ ἡ ἀορτὴ καὶ ἡ µε- 
γάλη φλέψ· ἐνταῦθα δὲ πρός τε τὴν ῥάχιν µᾶλλον προς- 
πεφύκασι, καὶ σχίζονται εἰς δύο ὡσπερεὶ λάµβδα ἑκάτερα, 
καὶ γίνεται εἰς τοὔπισθεν µᾶλλον ἡ µεγάλη φλὲψ τῆς ἀορ- 
τῆς. Προσπέφυκε δ' ἡ ἀορτὴ µάλιστα τῇ ῥάχει περὶ τὴν 
καρδίαν· ἡ δὲ πρόσφυσίς ἐστι φλεβίοις νευρώδεσι καὶ µι- 
κροῖς. 
  Ἔστι δ' ἡ ἀορτὴ ἀπὸ µὲν τῆς καρδίας ἀγοµένη εὖ µά- 
λα κοίλη, προϊοῦσα δ' ἐστὶ στενωτέρα καὶ νευρωδεστέρα. Τεί- 
νουσι δὲ καὶ ἀπὸ τῆς ἀορτῆς εἰς τὸ µεσεντέριον φλέβες ὥς- 
περ αἱ ἀπὸ τῆς µεγάλης φλεβός, πλὴν πολλῷ λειπόµεναι 
τῷ µεγέθει· στεναὶ γάρ εἰσι καὶ ἰνώδεις· λεπτοῖς γὰρ καὶ 
ποικίλοις καὶ ἰνώδεσι τελευτῶσι φλεβίοις. Εἰς δὲ τὸ ἧπαρ καὶ 
τὸν σπλῆνα οὐδεµία τείνει ἀπὸ τῆς ἀορτῆς φλέψ. 
                         Αἱ δὲ 
σχίσεις ἑκατέρας τῆς φλεβὸς τείνουσιν εἰς τὸ ἰσχίον ἑκά- 
τερον, καὶ καθάπτουσιν εἰς τὸ ὀστοῦν ἀµφότεραι. Φέρουσι 

δὲ καὶ εἰς τοὺς νεφροὺς ἀπό τε τῆς µεγάλης φλεβὸς καὶ τῆς 
ἀορτῆς φλέβες· πλὴν οὐκ εἰς τὸ κοῖλον ἀλλ' εἰς τὸ σῶµα 
καταναλίσκονται τῶν νεφρῶν. Ἀπὸ µὲν οὖν τῆς ἀορτῆς ἄλλοι 
δύο πόροι φέρουσιν εἰς τὴν κύστιν, ἰσχυροὶ καὶ συνεχεῖς, καὶ 
ἄλλοι ἐκ τοῦ κοίλου τῶν νεφρῶν, οὐδὲν κοινωνοῦντες τῇ µε- 
γάλῃ φλεβί. Ἐκ µέσου δὲ τῶν νεφρῶν ἑκατέρου φλὲψ κοίλη 
καὶ νευρώδης ἐξήρτηται, τείνουσα παρ' αὐτὴν τὴν ῥάχιν διὰ   
τῶν στενῶν· εἶτα εἰς ἑκάτερον τὸ ἰσχίον ἀφανίζεται ἑκα- 
τέρα πρῶτον, ἔπειτα δῆλαι γίνονται πάλιν διατεταµέναι πρὸς 
τὸ ἰσχίον. Καθάπτουσι δὲ πρὸς τὴν κύστιν καὶ τὸ αἰδοῖον τὰ 
πέρατα αὐτῶν ἐν τοῖς ἄρρεσιν, ἐν δὲ τοῖς θήλεσι πρὸς τὰς 
ὑστέρας. Τείνει δ' ἀπὸ µὲν τῆς µεγάλης φλεβὸς οὐδεµία εἰς 
τὰς ὑστέρας, ἀπὸ δὲ τῆς ἀορτῆς πολλαὶ καὶ πυκναί. Τείνουσι 
δ' ἀπὸ τῆς ἀορτῆς καὶ τῆς µεγάλης φλεβὸς ἀπὸ τῶν σχι- 
ζοµένων καὶ ἄλλαι, αἱ µὲν ἐπὶ τοὺς βουβῶνας πρῶτον µεγά- 



λαι καὶ κοῖλαι, ἔπειτα διὰ τῶν σκελῶν τελευτῶσιν εἰς τοὺς 
πόδας καὶ τοὺς δακτύλους· καὶ πάλιν ἕτεραι διὰ τῶν βου- 
βώνων καὶ τῶν µηρῶν φέρουσιν ἐναλλάξ, ἡ µὲν ἐκ τῶν ἀριστε- 
ρῶν εἰς τὰ δεξιά, ἡ δ' εἰς τὰ ἀριστερὰ ἐκ τῶν δεξιῶν· καὶ 
συνάπτουσι περὶ τὰς ἰγνύας ταῖς ἑτέραις φλεψίν. 
 Ὃν µὲν οὖν τρόπον ἔχουσιν αἱ φλέβες καὶ πόθεν ἤρτην- 

ται τὰς ἀρχάς, φανερὸν ἐκ τούτων. Ἔχει δ' ἐν ἅπασι µὲν 
τοῖς ἐναίµοις ζῴοις οὕτω τὰ περὶ τὰς ἀρχὰς καὶ τὰς µεγί- 
στας φλέβας (τὸ γὰρ ἄλλο πλῆθος τῶν φλεβῶν οὐχ ὡς- 
αύτως ἔχει πᾶσιν· οὐδὲ γὰρ τὰ µέρη τὸν αὐτὸν τρόπον ἔχου- 
σιν, οὐδὲ ταῦτα πάντα ἔχουσιν), οὐ µὴν οὐδ' ὁµοίως ἐν ἅπασίν 
ἐστι φανερόν, ἀλλὰ µάλιστα ἐν τοῖς µάλιστα πολυαίµοις 
καὶ µεγίστοις. Ἐν γὰρ τοῖς µικροῖς καὶ µὴ πολυαίµοις ἢ 
διὰ φύσιν ἢ διὰ πιότητα τοῦ σώµατος οὐχ ὁµοίως ἔστι κατα- 
µαθεῖν· τῶν µὲν γὰρ οἱ πόροι συγκεχυµένοι καθάπερ ὀχε-   
τοί τινες ὑπὸ πολλῆς ἰλύος εἰσίν, οἱ δ' ὀλίγας καὶ ταύτας 
ἶνας ἀντὶ φλεβῶν ἔχουσιν. Ἡ δὲ µεγάλη φλὲψ ἐν πᾶσι µά- 
λιστα διάδηλος, καὶ τοῖς µικροῖς. 
 Τὰ δὲ νεῦρα τοῖς ζῴοις ἔχει τόνδε τὸν τρόπον. Ἡ µὲν 
ἀρχὴ καὶ τούτων ἐστὶν ἀπὸ τῆς καρδίας· καὶ γὰρ ἐν αὑτῇ ἡ 
καρδία ἔχει νεῦρα ἐν τῇ µεγίστῃ κοιλίᾳ, καὶ ἡ καλουµένη 
ἀορτὴ νευρώδης ἐστὶ φλέψ, τὰ µὲν τελευταῖα καὶ παντε- 
λῶς αὐτῆς· ἄκοιλα γάρ ἐστι, καὶ τάσιν ἔχει τοιαύτην οἵαν 
περ τὰ νεῦρα, ᾗ τελευτᾷ πρὸς τὰς καµπὰς τῶν ὀστῶν. Οὐ 
µὴν ἀλλ' οὐκ ἔστι συνεχὴς ἡ τῶν νεύρων φύσις ἀπὸ µιᾶς ἀρ- 
χῆς, ὥσπερ αἱ φλέβες. Αἱ µὲν γὰρ φλέβες, ὥσπερ ἐν τοῖς 
γραφοµένοις κανάβοις, τὸ τοῦ σώµατος ἔχουσι σχῆµα παντὸς 

οὕτως ὥστ' ἐν τοῖς σφόδρα λελεπτυσµένοις πάντα τὸν ὄγ- 
κον φαίνεσθαι πλήρη φλεβίων (γίνεται γὰρ ὁ αὐτὸς τόπος λε- 
πτῶν µὲν ὄντων φλέβια, παχυνθέντων δὲ σάρκες), τὰ δὲ 
νεῦρα διεσπασµένα περὶ τὰ ἄρθρα καὶ τὰς τῶν ὀστῶν ἐστι 
κάµψεις. Εἰ δ' ἦν συνεχὴς ἡ φύσις αὐτῶν, ἐν τοῖς λελε- 
πτυσµένοις ἂν καταφανὴς ἐγίνετο ἡ συνέχεια πάντων. 
                          Μέ- 
γιστα δὲ µέρη τῶν νεύρων τό τε περὶ τὸ µόριον τὸ τῆς ἅλ- 
σεως κύριον (καλεῖται δὲ τοῦτο ἰγνύα), καὶ ἕτερον νεῦρον δι- 
πτυχές, ὁ τένων, καὶ τὰ πρὸς τὴν ἰσχὺν βοηθητικά, ἐπί- 
τονός τε καὶ ὠµιαία. Τὰ δ' ἀνώνυµα περὶ τὴν τῶν ὀστῶν ἐστι 
 
κάµψιν· πάντα γὰρ τὰ ὀστᾶ, ὅσα ἁπτόµενα πρὸς ἄλληλα 
σύγκεινται, συνδέδενται νεύροις, καὶ περὶ πάντα ἐστὶ τὰ ὀστᾶ   
πλῆθος νεύρων. Πλὴν ἐν τῇ κεφαλῇ οὐκ ἔστιν οὐδέν, ἀλλ' αἱ 
ῥαφαὶ αὐταὶ τῶν ὀστῶν συνέχουσιν αὐτήν. 



                  Ἔστι δ' ἡ τοῦ νεύρου 
φύσις σχιστὴ κατὰ µῆκος, κατὰ δὲ πλάτος ἄσχιστος καὶ 
τάσιν ἔχουσα πολλήν. Ὑγρότης δὲ περὶ αὐτὰ µυξώδης γί- 
νεται, λευκὴ καὶ κολλώδης, ᾗ τρέφεται καὶ ἐξ ἧς γινό- 
µενα φαίνεται. Ἡ µὲν οὖν φλὲψ δύναται πυροῦσθαι, νεῦρον 

δὲ πᾶν φθείρεται πυρωθέν· κἂν διακοπῇ, οὐ συµφύεται πά- 
λιν. Οὐ λαµβάνει δ' οὐδὲ νάρκη, ὅπου µὴ νεῦρόν ἐστι τοῦ 
σώµατος. 
   Πλεῖστα δ' ἐστὶ νεῦρα περὶ τοὺς πόδας καὶ τὰς χεῖ- 
ρας καὶ πλευρὰς καὶ ὠµοπλάτας καὶ περὶ τὸν αὐχένα καὶ 
τοὺς βραχίονας. Ἔχει δὲ νεῦρα πάντα ὅσα ἔχει αἷµα· ἀλλ' 
ἐν οἷς µή εἰσι καµπαὶ ἀλλ' ἄποδα καὶ ἄχειρά ἐστι, λεπτὰ 
καὶ ἄδηλα· διὸ τῶν ἰχθύων µάλιστά ἐστι δῆλα πρὸς τοῖς 
πτερυγίοις. 
 Αἱ δ' ἶνές εἰσι µεταξὺ νεύρου καὶ φλεβός. Ἔνιαι δ' αὐ- 
τῶν ἔχουσιν ὑγρότητα τὴν τοῦ ἰχῶρος, καὶ διέχουσιν ἀπό τε 
τῶν νεύρων πρὸς τὰς φλέβας καὶ ἀπ' ἐκείνων πρὸς τὰ νεῦ- 
ρα. 
 Ἔστι δὲ καὶ ἄλλο γένος ἰνῶν, ὃ γίνεται µὲν ἐν αἵµατι, 
οὐκ ἐν ἅπαντος δὲ ζῴου αἵµατι· ὧν ἐξαιρουµένων ἐκ τοῦ αἵµα- 
τος οὐ πήγνυται τὸ αἷµα, ἐὰν δὲ µὴ ἐξαιρεθῶσι, πήγνυται. 
Ἐν µὲν οὖν τῷ τῶν πλείστων αἵµατι ζῴων ἔνεισιν, ἐν δὲ τῷ 
τῆς ἐλάφου καὶ προκὸς καὶ βουβαλίδος καὶ ἄλλων τινῶν οὐκ 
ἔνεισιν ἶνες· διὸ καὶ οὐ πήγνυται αὐτῶν τὸ αἷµα ὁµοίως τοῖς   
ἄλλοις, ἀλλὰ τὸ µὲν τῶν ἐλάφων παραπλησίως τῷ 
τῶν δασυπόδων (ἔστι δ' ἀµφοτέρων αὐτῶν ἡ πῆξις οὐ στιφρά, 

καθάπερ ἡ τῶν ἄλλων, ἀλλὰ πλαδῶσα, καθάπερ ἡ τοῦ γά- 
λακτος, ἄν τις εἰς αὐτὸ τὸ πῆγµα µὴ ἐµβάλῃ), τὸ δὲ τῆς 
βουβαλίδος πήγνυται µᾶλλον· παραπλησίως γὰρ συνίστα- 
ται ἢ µικρῷ ἧττον τοῦ τῶν προβάτων. 
 Περὶ µὲν οὖν φλεβὸς καὶ νεύρου καὶ ἰνὸς τοῦτον ἔχει τὸν 
τρόπον. 
  Τὰ δ' ὀστᾶ τοῖς ζῴοις ἀφ' ἑνὸς πάντα συνηρτηµένα 
ἐστὶ καὶ συνεχῆ ἀλλήλοις ὥσπερ αἱ φλέβες· αὐτὸ δὲ καθ' 
αὑτὸ οὐδέν ἐστιν ὀστοῦν. Ἀρχὴ δ' ἡ ῥάχις ἐστὶν ἐν πᾶσι τοῖς 
ἔχουσιν ὀστᾶ. Σύγκειται δ' ἡ ῥάχις ἐκ σφονδύλων, τείνει δ' 
ἀπὸ τῆς κεφαλῆς µέχρι πρὸς τὰ ἰσχία. Οἱ µὲν οὖν σφόν- 
δυλοι πάντες τετρηµένοι εἰσίν, ἄνω δὲ τὸ τῆς κεφαλῆς ὀστοῦν 
συνεχές ἐστι τοῖς ἐσχάτοις σφονδύλοις, ὃ καλεῖται κρανίον. 
Τούτου δὲ τὸ πριονωτὸν µέρος ῥαφή. Ἔστι δ' οὐ πᾶσιν ὁµοί- 
ως ἔχον τοῦτο τοῖς ζῴοις· τὰ µὲν γὰρ ἔχει µονόστεον τὸ κρα- 
νίον, ὥσπερ κύων, τὰ δὲ συγκείµενον, ὥσπερ ἄνθρωπος, καὶ 
τούτου τὸ µὲν θῆλυ κύκλῳ ἔχει τὴν ῥαφήν, τὸ δ' ἄρρεν τρεῖς 



ῥαφὰς ἄνωθεν συναπτούσας, τριγωνοειδεῖς· ἤδη δ' ὤφθη καὶ 
ἀνδρὸς κεφαλὴ οὐκ ἔχουσα ῥαφάς. 
                 Σύγκειται δ' ἡ κεφαλὴ 
οὐκ ἐκ τεττάρων ὀστῶν, ἀλλ' ἐξ ἕξ· ἔστι δὲ δύο τούτων περὶ 

τὰ ὦτα, µικρὰ πρὸς τὰ λοιπά. Ἀπὸ δὲ τῆς κεφαλῆς αἱ 
σιαγόνες τείνουσιν ὀστᾶ. Κινεῖται δὲ τοῖς µὲν ἄλλοις ζῴοις 
ἅπασιν ἡ κάτωθεν σιαγών· ὁ δὲ κροκόδειλος ὁ ποτάµιος 
µόνος τῶν ζῴων κινεῖ τὴν σιαγόνα τὴν ἄνωθεν. Ἐν δὲ ταῖς   
σιαγόσιν ἔνεστι τὸ τῶν ὀδόντων γένος, ὀστοῦν τῇ µὲν ἄτρητον 
τῇ δὲ τρητόν, καὶ ἀδύνατον γλύφεσθαι τῶν ὀστῶν µόνον. 
 Ἀπὸ δὲ τῆς ῥάχεως, ἥπερ περόνη ἐστί, καὶ αἱ κλεῖδες καὶ αἱ 
πλευραί. Ἔστι δὲ καὶ τὸ στῆθος ἐπὶ πλευραῖς κείµενον· ἀλλ' 
αὗται µὲν συνάπτουσιν, αἱ δ' ἄλλαι ἀσύναπτοι· οὐδὲν γὰρ 
ἔχει ζῷον ὀστοῦν περὶ τὴν κοιλίαν. Ἔτι δὲ τά τ' ἐν τοῖς ὤµοις 
ὀστᾶ, καὶ αἱ καλούµεναι ὠµοπλάται, καὶ τὰ τῶν βραχιό- 
νων ἐχόµενα, καὶ τούτων τὰ ἐν ταῖς χερσίν. Ὅσα δ' ἔχει 
σκέλη πρόσθια, καὶ ἐν τούτοις τὸν αὐτὸν ἔχει τρόπον. 
                          Κάτω 
δ' ᾗ περαίνει, µετὰ τὸ ἰσχίον ἡ κοτυληδών ἐστι καὶ τὰ τῶν 
σκελῶν ἤδη ὀστᾶ, τά τ' ἐν τοῖς µηροῖς καὶ κνήµαις, οἳ κα- 
λοῦνται κωλῆνες, ὧν µέρος τὰ σφυρά, καὶ τούτων τὰ 
καλούµενα πλῆκτρα ἐν τοῖς ἔχουσι σφυρόν· καὶ τούτοις συνε- 
χῆ τὰ ἐν τοῖς ποσίν. 
      Ὅσα µὲν οὖν τῶν ἐναίµων καὶ πεζῶν ζῳοτόκα 
ἐστίν, οὐ πολὺ διαφέρει τὰ ὀστᾶ, ἀλλὰ κατ' ἀναλογίαν µό- 

νον σκληρότητι καὶ µαλακότητι καὶ µεγέθει. Ἔτι δὲ τὰ µὲν 
ἔχει µυελὸν τὰ δ' οὐκ ἔχει τῶν ἐν τῷ αὐτῷ ζῴῳ ὀστῶν. 
Ἔνια δὲ ζῷα οὐδ' ἂν ἔχειν δόξειεν ὅλως µυελὸν ἐν τοῖς ὀστοῖς, 
οἷον λέων, διὰ τὸ πάµπαν ἔχειν µικρὸν καὶ λεπτὸν καὶ ἐν 
ὀλίγοις· ἔχει δὲ καὶ ἐν τοῖς µηροῖς καὶ βραχίοσιν. Στερεὰ δὲ 
πάντων µάλιστα ὁ λέων ἔχει τὰ ὀστᾶ· οὕτω γάρ ἐστι σκληρὰ 
ὥστε συντριβοµένων ὥσπερ ἐκ λίθων ἐκλάµπειν πῦρ. 
                       Ἔχει δὲ 
καὶ ὁ δελφὶς ὀστᾶ, ἀλλ' οὐκ ἄκανθαν. Τὰ δὲ τῶν ἄλλων   
ζῴων τῶν ἐναίµων τὰ µὲν µικρὸν παραλλάττει, οἷον τὰ 
τῶν ὀρνίθων, τὰ δὲ τῷ ἀνάλογόν ἐστι ταὐτά, οἷον ἐν τοῖς 
ἰχθύσι· τούτων γὰρ τὰ µὲν ζῳοτοκοῦντα χονδράκανθά ἐστιν, 
οἷον τὰ καλούµενα σελάχη, τὰ δ' ᾠοτοκοῦντα ἄκανθαν ἔχει, 
ἥ ἐστιν ὥσπερ ἐν τοῖς τετράπασιν ἡ ῥάχις. Ἴδιον δ' ἐν τοῖς 
ἰχθύσιν, ὅτι ἐν ἐνίοις εἰσὶ κατὰ τὴν σάρκα κεχωρισµένα 
ἀκάνθια λεπτά. Ὁµοίως δὲ καὶ ὁ ὄφις ἔχει τοῖς ἰχθύσιν· 
ἀκανθώδης γὰρ ἡ ῥάχις αὐτοῦ ἐστιν. 
                 Τὰ δὲ τῶν τετραπόδων 



µὲν ᾠοτοκούντων δὲ τῶν µὲν µειζόνων ὀστωδέστερά ἐστι, τῶν 
δ' ἐλαττόνων ἀκανθωδέστερα. Πάντα δὲ τὰ ζῷα ὅσα ἔναι- 
µά ἐστιν, ἔχει ῥάχιν ἢ ὀστώδη ἢ ἀκανθώδη· τὰ δ' ἄλλα 

µόρια τῶν ὀστῶν ἐν ἐνίοις µέν ἐστιν, ἐν ἐνίοις δ' οὐκ ἔστιν, ἀλλ' 
ὡς ὑπάρχει τοῦ ἔχειν τὰ µόρια, οὕτω καὶ τοῦ ἔχειν τὰ ἐν 
τούτοις ὀστᾶ. Ὅσα γὰρ µὴ ἔχει σκέλη καὶ βραχίονας, οὐδὲ 
κωλῆνας ἔχει, οὐδ' ὅσα ταὐτὰ µὲν ἔχει µόρια, µὴ ὅµοια 
δέ· καὶ γὰρ ἐν τούτοις ἢ τῷ µᾶλλον καὶ ἧττον διαφέρει ἢ 
τῷ ἀνάλογον. 
 Τὰ µὲν οὖν περὶ τὴν τῶν ὀστῶν φύσιν τοῦτον ἔχει τὸν 
τρόπον τοῖς ζῴοις. 
       Ἔστι δὲ καὶ ὁ χόνδρος τῆς αὐτῆς φύ- 
σεως τοῖς ὀστοῖς, ἀλλὰ τῷ µᾶλλον διαφέρει καὶ ἧττον. 
Καὶ ὥσπερ οὐδ' ὀστοῦν οὐδ' ὁ χόνδρος αὐξάνεται, ἂν ἀποκοπῇ. 
Εἰσὶ δ' ἐν µὲν τοῖς χερσαίοις καὶ ζῳοτόκοις τῶν ἐναίµων 
ἄτρητοι οἱ χόνδροι, καὶ οὐ γίνεται ἐν αὐτοῖς ὥσπερ ἐν τοῖς 
ὀστοῖς µυελός· ἐν δὲ τοῖς σελάχεσιν (ταῦτα γάρ ἐστι χον-   
δράκανθα) ἔνεστιν αὐτῶν ἐν τοῖς πλατέσι τὸ κατὰ τὴν 
ῥάχιν ἀνάλογον τοῖς ὀστοῖς χονδρῶδες, ἐν οἷς ὑπάρχει ὑγρό- 
της µυελώδης. Τῶν δὲ ζῳοτοκούντων καὶ πεζῶν περί τε τὰ 
ὦτα χόνδροι εἰσὶ καὶ τοὺς µυκτῆρας καὶ ἔνια ἀκρωτήρια 
τῶν ὀστῶν. 
Ἔτι δ' ἐστὶν ἄλλα γένη µορίων, οὔτε τὴν αὐτὴν ἔχον- 
τα φύσιν τούτοις οὔτε πόρρω τούτων, οἷον ὄνυχές τε καὶ ὁπλαὶ 

καὶ χηλαὶ καὶ κέρατα, καὶ ἔτι παρὰ ταῦτα ῥύγχος, οἷον 
ἔχουσιν οἱ ὄρνιθες, ἐν οἷς ὑπάρχει ταῦτα τὰ µόρια τῶν 
ζῴων. Ταῦτα µὲν γὰρ καὶ καµπτὰ καὶ σχιστά, ὀστοῦν δ' 
οὐδὲν καµπτὸν οὐδὲ σχιστόν, ἀλλὰ θραυστόν. Καὶ τὰ χρώ- 
µατα τῶν κεράτων καὶ ὀνύχων καὶ χηλῆς καὶ ὁπλῆς κατὰ 
τὴν τοῦ δέρµατος καὶ τὴν τῶν τριχῶν ἀκολουθεῖ χρόαν. 
Τῶν τε γὰρ µελανοδερµάτων µέλανα τὰ κέρατα καὶ αἱ 
ὁπλαὶ καὶ αἱ χηλαί, ὅσα χηλὰς ἔχει, καὶ τῶν λευκῶν 
λευκά, µεταξὺ δὲ τὰ τῶν ἀνὰ µέσον. Ἔχει δὲ καὶ περὶ 
τοὺς ὄνυχας τὸν αὐτὸν τρόπον. Οἱ δ' ὀδόντες κατὰ τὴν τῶν 
ὀστῶν εἰσι φύσιν. ∆ιόπερ τῶν µελάνων ἀνθρώπων, ὥσπερ Αἰ- 
θιόπων καὶ τῶν τοιούτων, οἱ µὲν ὀδόντες λευκοὶ καὶ τὰ ὀστᾶ, 
 
οἱ δ' ὄνυχες µέλανες, ὥσπερ καὶ τὸ πᾶν δέρµα. 
                        Τῶν δὲ 
κεράτων τὰ µὲν πλεῖστα κοῖλά ἐστιν ἀπὸ τῆς προσφύσεως   
περὶ τὸ ἐντὸς ἐκπεφυκὸς ἐκ τῆς κεφαλῆς ὀστοῦν, ἐπ' ἄκρου 
δ' ἔχει τὸ στερεόν, καὶ ἔστιν ἁπλᾶ· τὰ δὲ τῶν ἐλάφων µόνα 
δι' ὅλου στερεὰ καὶ πολυσχιδῆ. Καὶ τῶν µὲν ἄλλων τῶν 



ἐχόντων κέρας οὐδὲν ἀποβάλλει τὰ κέρατα, ἔλαφος δὲ 
µόνος καθ' ἕκαστον ἔτος, ἐὰν µὴ ἐκτµηθῇ· περὶ δὲ τῶν ἐκ- 

τετµηµένων ἐν τοῖς ὕστερον λεχθήσεται. Τὰ δὲ κέρατα προς- 
πέφυκε µᾶλλον τῷ δέρµατι ἢ τῷ ὀστῷ· διὸ καὶ ἐν Φρυ- 
γίᾳ εἰσὶ βόες καὶ ἄλλοθι οἳ κινοῦσι τὰ κέρατα ὥσπερ τὰ 
ὦτα. 
 Τῶν δ' ἐχόντων ὄνυχας (ἔχει δ' ὄνυχας ἅπαντα ὅσαπερ 
δακτύλους, δακτύλους δ' ὅσα πόδας, πλὴν ἐλέφας· οὗτος δὲ 
καὶ δακτύλους ἀσχίστους καὶ ἠρέµα διηρθρωµένους καὶ ὄνυ- 
χας ὅλως οὐκ ἔχει) τῶν δ' ἐχόντων τὰ µέν ἐστιν εὐθυώνυχα, 
ὥσπερ ἄνθρωπος, τὰ δὲ γαµψώνυχα, ὥσπερ καὶ τῶν 
πεζῶν λέων καὶ τῶν πτηνῶν ἀετός. 
 Περὶ δὲ τριχῶν καὶ τῶν ἀνάλογον καὶ δέρµατος τόνδ' 
ἔχει τὸν τρόπον. Τρίχας µὲν ἔχει τῶν ζῴων ὅσα πεζὰ καὶ 
ζῳοτόκα, φολίδας δ' ὅσα πεζὰ καὶ ᾠοτόκα, λεπίδας δ' 
ἰχθύες µόνοι, ὅσοι ᾠοτοκοῦσι τὸ ψαθυρὸν ᾠόν· τῶν γὰρ µα- 
κρῶν γόγγρος µὲν οὐ τοιοῦτον ἔχει ᾠόν, οὐδ' ἡ µύραινα, ἔγ- 
χελυς δ' ὅλως οὐκ ἔχει. 
            Τὰ δὲ πάχη τῶν τριχῶν καὶ αἱ 
λεπτότητες καὶ τὰ µεγέθη διαφέρουσι κατὰ τοὺς τόπους, ἐν 
οἷς ἂν ὦσι τῶν µερῶν, καὶ ὁποῖον ἂν ᾖ τὸ δέρµα· ὡς γὰρ 
ἐπὶ τὸ πολὺ ἐν τοῖς παχυτέροις δέρµασι σκληρότεραι αἱ 
τρίχες καὶ παχύτεραι, πλείους δὲ καὶ µακρότεραι ἐν τοῖς   

κοιλοτέροις καὶ ὑγροτέροις, ἄνπερ ὁ τόπος ᾖ τοιοῦτος οἷος ἔ- 
χειν τρίχας. Ὁµοίως δὲ καὶ περὶ τῶν λεπιδωτῶν ἔχει καὶ τῶν 
φολιδωτῶν. Ὅσα µὲν οὖν µαλακὰς ἔχει τὰς τρίχας, εὐ- 
βοσίᾳ χρώµενα σκληροτέρας ἴσχει, ὅσα δὲ σκληράς, µα- 
λακωτέρας καὶ ἐλάττους. ∆ιαφέρουσι δὲ καὶ κατὰ τοὺς τό- 
πους τοὺς θερµοτέρους καὶ ψυχροτέρους, οἷον αἱ τῶν ἀνθρώ- 
πων τρίχες ἐν µὲν τοῖς θερµοῖς σκληραί, ἐν δὲ τοῖς ψυχροῖς 
µαλακαί. Εἰσὶ δ' αἱ µὲν εὐθεῖαι µαλακαί, αἱ δὲ κεκαµ- 
µέναι σκληραί. 
     Ἡ δὲ φύσις τῆς τριχός ἐστι σχιστή. Τῷ µᾶλ- 
λον δὲ καὶ ἧττον διαφέρουσι πρὸς ἀλλήλας. Ἔνιαι δὲ τῇ 
σκληρότητι µεταβαίνουσαι κατὰ µικρὸν οὐκέτι θριξὶν ἐοίκα- 
σιν ἀλλ' ἀκάνθαις, οἷον αἱ τῶν ἐχίνων τῶν χερσαίων, παρα- 
πλησίως τοῖς ὄνυξιν· καὶ γὰρ τὸ τῶν ἀνύχων γένος ἐν ἐνίοις 
τῶν ζῴων οὐδὲν διαφέρει τὴν σκληρότητα τῶν ὀστῶν. 
 ∆έρµα δὲ πάντων λεπτότατον ἄνθρωπος ἔχει κατὰ λόγον 
τοῦ µεγέθους. Ἔνεστι δ' ἐν τοῖς δέρµασι πᾶσι γλισχρότης µυ- 
ξώδης, ἐν µὲν τοῖς ἐλάττων ἐν δὲ τοῖς πλείων, οἷον ἐν τοῖς 
τῶν βοῶν, ἐξ ἧς ποιοῦσι τὴν κόλλαν· ἐνιαχοῦ δὲ καὶ ἐξ 
ἰχθύων ποιοῦσι κόλλαν. Ἀναίσθητον δὲ τὸ δέρµα τεµνόµε- 



νόν ἐστι καθ' αὑτό· µάλιστα δὲ τοιοῦτον τὸ ἐν τῇ κεφαλῇ, 

διὰ τὸ τὸ µεταξὺ ἀσαρκότατον εἶναι πρὸς τὸ ὀστοῦν. Ὅπου δ' 
ἂν ᾖ καθ' αὑτὸ δέρµα, ἂν διακοπῇ, οὐ συµφύεται, 
οἷον γνάθου τὸ λεπτὸν καὶ ἀκροποσθία καὶ βλεφαρίς. Τῶν 
συνεχῶν δ' ἐστὶ τὸ δέρµα ἐν ἅπασι τοῖς ζῴοις, καὶ ταύτῃ δια-   
λείπει ᾗ καὶ οἱ κατὰ φύσιν πόροι ἐξικµάζονται, καὶ κατὰ 
τὸ στόµα καὶ ὄνυχας. ∆έρµα µὲν οὖν ἅπαντ' ἔχει τὰ ἔναιµα 
ζῷα, τρίχας δ' οὐ πάντα, ἀλλ' ὥσπερ εἴρηται πρότερον. 
 Μεταβάλλουσι δὲ τὰς χρόας γηρασκόντων καὶ λευκαίνονται 
ἐν ἀνθρώπῳ· τοῖς δ' ἄλλοις γίνεται µέν, οὐκ ἐπιδήλως δὲ 
σφόδρα, πλὴν ἐν ἵππῳ. Λευκαίνεται δὲ καὶ ἀπ' ἄκρας ἡ 
θρίξ. Αἱ δὲ πλεῖσται εὐθὺς φύονται λευκαὶ τῶν πολιῶν. Ἧι 
καὶ δῆλον ὅτι οὐχ αὑότης ἐστὶν ἡ πολιότης, ὥσπερ τινές φα- 
σιν· οὐδὲν γὰρ φύεται εὐθὺς αὗον. Ἐν δὲ τῷ ἐξανθήµατι ὃ 
καλεῖται λεύκη, πᾶσαι πολιαὶ γίνονται· ἤδη δέ τισι κά- 
µνουσι µὲν πολιαὶ ἐγένοντο, ὑγιασθεῖσι δὲ ἀπορρυεισῶν µέ- 
λαιναι ἀνεφύησαν. Γίνονταί τε µᾶλλον πολιαὶ σκεπαζοµέ- 
νων τῶν τριχῶν ἢ διαπνεοµένων. Πρῶτον δὲ πολιοῦνται οἱ κρό- 
ταφοι τῶν ἀνθρώπων, καὶ τὰ πρόσθια πρότερα τῶν ὄπισθεν· 
τελευταῖον δ' ἡ ἥβη. 
          Εἰσὶ δὲ τῶν τριχῶν αἱ µὲν συγγενεῖς, 
αἱ δ' ὕστερον κατὰ τὰς ἡλικίας γινόµεναι ἐν ἀνθρώπῳ µόνῳ 

τῶν ζῴων, συγγενεῖς µὲν αἱ ἐν τῇ κεφαλῇ καὶ ταῖς βλε- 
φαρίσι καὶ ταῖς ὀφρύσιν, ὑστερογενεῖς δ' αἱ ἐπὶ τῆς ἥβης 
πρῶτον, ἔπειτα δ' αἱ ἐπὶ τῆς µασχάλης, τρίται δ' αἱ ἐπὶ τοῦ 
γενείου· ἴσοι γὰρ οἱ τόποι εἰσὶν ἐν οἷς αἱ τρίχες ἐγγίνονται 
αἵ τε συγγενεῖς καὶ αἱ ὑστερογενεῖς. 
                Λείπουσι δὲ καὶ ῥέουσι 
κατὰ τὴν ἡλικίαν αἱ ἐκ τῆς κεφαλῆς καὶ µάλιστα καὶ 
πρῶται. Τούτων δ' αἱ ἔµπροσθεν µόναι· τὰ γὰρ ὄπισθεν οὐ-   
δεὶς γίνεται φαλακρός. Ἡ µὲν οὖν κατὰ κορυφὴν λειότης 
φαλακρότης καλεῖται, ἡ δὲ κατὰ τὰς ὀφρῦς ἀναφαλαν- 
θίασις· οὐδέτερον δὲ τούτων συµβαίνει οὐδενὶ πρὶν ἢ ἀφροδι- 
σιάζειν ἄρξηται. Οὐ γίνεται δ' οὔτε παῖς φαλακρὸς οὔτε γυνὴ 
οὔθ' οἱ ἐκτετµηµένοι· ἀλλ' ἐὰν µὲν ἐκτµηθῇ πρὸ ἥβης, οὐ 
φύονται αἱ ὑστερογενεῖς, ἐὰν δ' ὕστερον, αὗται µόναι ἐκρέ- 
ουσι, πλὴν τῆς ἥβης. Γυνὴ δὲ τὰς ἐπὶ τῷ γενείῳ οὐ φύει 
τρίχας· πλὴν ἐνίαις γίνονται ὀλίγαι, ὅταν τὰ καταµήνια 
στῶσι, καὶ οἷον ἐν Καρίᾳ ταῖς ἱερείαις, ὃ δοκεῖ συµβαίνειν 
σηµεῖον τῶν µελλόντων. Αἱ δ' ἄλλαι γίνονται µέν, 
ἐλάττους δέ. Γίνονται δὲ καὶ ἄνδρες καὶ γυναῖκες ἐκ γενετῆς 
ἐνδεεῖς τῶν ὑστερογενῶν τριχῶν ἅµα καὶ ἄγονοι, ὅσοιπερ ἂν 
καὶ ἥβης στερηθῶσιν. 

         Αἱ µὲν οὖν ἄλλαι τρίχες αὐξάνονται κατὰ 
λόγον ἢ πλέον ἢ ἔλαττον, µάλιστα µὲν αἱ ἐν τῇ κεφαλῇ, 
εἶτα πώγωνι, καὶ οἱ λεπτότριχοι µάλιστα. ∆ασύνονται δέ 
τισι καὶ αἱ ὀφρύες γινοµένοις πρεσβυτέροις, οὕτως ὥστ' ἀπο- 
κείρεσθαι, διὰ τὸ ἐπὶ συµφύσει ὀστῶν κεῖσθαι, ἃ γηρα- 
σκόντων διιστάµενα διιᾶσι πλείω ὑγρότητα. Αἱ δ' ἐν ταῖς 
βλεφαρίσιν οὐκ αὐξάνονται, ῥέουσι δέ, ὅταν ἀφροδισιάζειν ἄρ- 
ξωνται, καὶ µᾶλλον τοῖς µᾶλλον ἀφροδισιαστικοῖς· πολιοῦν- 
ται δὲ βραδύτατα αὗται. Ἐκτιλλόµεναι δ' αἱ τρίχες µέχρι 
τῆς ἀκµῆς ἀναφύονται, εἶτα οὐκέτι. Ἔχει δὲ πᾶσα θρὶξ 
ὑγρότητα πρὸς τῇ ῥίζῃ γλίσχραν, καὶ ἕλκει εὐθὺς ἐκτιλ- 
θεῖσα τὰ κοῦφα θιγγάνουσα. 
             Ὅσα δὲ ποικίλα τῶν ζῴων κατὰ   
τὰς τρίχας, τούτοις καὶ ἐν τῷ δέρµατι προϋπάρχει ἡ ποι- 
κιλία καὶ ἐν τῷ τῆς γλώττης δέρµατι. 
                  Περὶ δὲ τὸ γένειον 
τοῖς µὲν συµβαίνει τὴν ὑπήνην καὶ τὸ γένειον δασὺ 
ἔχειν, τοῖς δὲ ταῦτα µὲν λεῖα τὰς σιαγόνας δὲ δασείας· 
ἧττον δὲ γίνονται φαλακροὶ οἱ µαδιγένειοι. 
                      Αὔξονται δ' 
αἱ τρίχες ἔν τε νόσοις τισίν, οἷον ἐν ταῖς φθίσεσι µᾶλλον, 

καὶ ἐν γήρᾳ καὶ τεθνεώτων, καὶ σκληρότεραι γίνονται ἀντὶ 
µαλακῶν· τὰ δ' αὐτὰ ταῦτα συµβαίνει καὶ περὶ τοὺς ὄνυ- 
χας. 
  Ῥέουσι δὲ µᾶλλον αἱ τρίχες τοῖς ἀφροδισιαστικοῖς αἱ 
συγγενεῖς· αἱ δ' ὑστερογενεῖς γίνονται θᾶττον. Οἱ δ' ἰξίαν 
ἔχοντες ἧττον φαλακροῦνται, κἂν ὄντες φαλακροὶ λάβωσιν, 
ἔνιοι δασύνονται. 
      Οὐκ αὐξάνεται δὲ θρὶξ ἀποτµηθεῖσα, ἀλλὰ 
κάτωθεν ἀναφυοµένη γίνεται µείζων. Καὶ αἱ λεπίδες δὲ τοῖς 
ἰχθύσι σκληρότεραι γίνονται καὶ παχύτεραι, τοῖς δὲ λεπτυ- 
νοµένοις καὶ τοῖς γηράσκουσι σκληρότεραι. Καὶ τῶν τετρα- 
πόδων δὲ γινοµένων πρεσβυτέρων τῶν µὲν αἱ τρίχες τῶν δὲ 
τὰ ἔρια βαθύτερα µὲν γίνεται, ἐλάττω δὲ τῷ πλήθει· καὶ 
τῶν µὲν αἱ ὁπλαὶ τῶν δ' αἱ χηλαὶ γίνονται γηρασκόντων 
µείζους, καὶ τὰ ῥύγχη τῶν ὀρνίθων. Αὐξάνονται δὲ καὶ αἱ 
 
χηλαί, ὥσπερ καὶ οἱ ὄνυχες. 
              Περὶ δὲ τὰ πτερωτὰ τῶν 
ζῴων, οἷον τοὺς ὄρνιθας, κατὰ µὲν τὰς ἡλικίας οὐδὲν   
µεταβάλλει, πλὴν γέρανος· αὕτη δ' οὖσα τεφρὰ µελάντερα 
γηράσκουσα τὰ πτερὰ ἴσχει· διὰ δὲ τὰ πάθη τὰ γινόµενα 

κατὰ τὰς ὥρας, οἷον ὅταν ψύχη γίνηται µᾶλλον, ἐνίοτε 
γίνεται τῶν µονοχρόων ἐκ µελάνων τε καὶ µελαντέρων λευ- 
κά, οἷον κόραξ τε καὶ στρουθὸς καὶ χελιδόνες· ἐκ δὲ τῶν 
λευκῶν γενῶν οὐκ ὦπται εἰς µέλαν µεταβάλλον. Καὶ κατὰ 
τὰς ὥρας δ' οἱ πολλοὶ τῶν ὀρνίθων µεταβάλλουσι τὰς χρόας, 
ὥστε λαθεῖν ἂν τὸν µὴ συνήθη. 
              Μεταβάλλουσι δέ τινα τῶν 
ζῴων τὰς χρόας τῶν τριχῶν κατὰ τὰς τῶν ὑδάτων µετα- 
βολάς· ἔνθα µὲν γὰρ λευκὰ γίνονται, ἔνθα δὲ µέλανα 
ταὐτά. Καὶ περὶ τὰς ὀχείας δ' εἰσὶν ὕδατα πολλαχοῦ τοι- 
αῦτα, ἃ πιόντα καὶ ὀχεύσαντα µετὰ τὴν πόσιν τὰ πρό- 
βατα µέλανας γεννῶσι τοὺς ἄρνας, οἷον καὶ ἐν τῇ Χαλκι- 
δικῇ τῇ ἐπὶ τῆς Θρᾴκης ἐν τῇ Ἀσσυρίτιδι ἐποίει ὁ καλού- 
µενος ποταµὸς Ψυχρός. Καὶ ἐν τῇ Ἀντανδρίᾳ δὲ δύο ποτα- 
µοί εἰσιν, ὧν ὁ µὲν λευκὰ ὁ δὲ µέλανα ποιεῖ τὰ πρόβατα. 
∆οκεῖ δὲ καὶ ὁ Σκάµανδρος ποταµὸς ξανθὰ τὰ πρόβατα 
ποιεῖν· διὸ καὶ τὸν Ὅµηρόν φασιν ἀντὶ Σκαµάνδρου Ξάνθον 
προσαγορεύειν αὐτόν. 
          Τὰ µὲν οὖν ἄλλα ζῷα οὔτ' ἐντὸς ἔχει 
τρίχας, τῶν τ' ἀκρωτηρίων ἐν τοῖς πρανέσιν ἀλλ' οὐκ ἐν τοῖς 
ὑπτίοις· ὁ δὲ δασύπους µόνος καὶ ἐντὸς ἔχει τῶν γνάθων   

τρίχας καὶ ὑπὸ τοῖς ποσίν. Ἔτι δὲ καὶ ὁ µῦς τὸ κῆτος ὀδόν- 
τας µὲν ἐν τῷ στόµατι οὐκ ἔχει, τρίχας δ' ὁµοίας ὑείαις. 
Αἱ µὲν οὖν τρίχες αὐξάνονται ἀποτµηθεῖσαι κάτωθεν, ἄνωθεν 
δ' οὔ· τὰ δὲ πτερὰ οὔτ' ἄνωθεν οὔτε κάτωθεν, ἀλλ' ἐκπίπτει. 
Οὐκ ἀναφύεται δὲ ἐκτιλθὲν οὔτε τῶν µελιττῶν τὸ πτερὸν οὔθ' 
ὅσα ἄλλα ἔχει ἄσχιστον τὸ πτερόν· οὐδὲ τὸ κέντρον, ὅταν 
ἀποβάλλῃ ἡ µέλιττα, ἀλλὰ θνήσκει. 
 Εἰσὶ δὲ καὶ ὑµένες ἐν τοῖς ζώοις ἅπασι τοῖς ἐναίµοις. 
Ὅµοιος δ' ἐστὶν ὁ ὑµὴν δέρµατι πυκνῷ καὶ λεπτῷ, ἔστι δὲ 
τὸ γένος ἕτερον· οὔτε γάρ ἐστι σχιστὸν οὔτε τατόν. Περὶ ἕκα- 
στον δὲ τῶν ὀστῶν καὶ περὶ ἕκαστον τῶν σπλάγχνων ὁ ὑµήν 
ἐστι καὶ ἐν τοῖς µείζοσι καὶ ἐν τοῖς ἐλάττοσι ζῴοις· ἀλλ' 
ἄδηλοι ἐν τοῖς ἐλάττοσι διὰ τὸ πάµπαν εἶναι λεπτοὶ 
καὶ µικροί. 
   Μέγιστοι δὲ τῶν ὑµένων εἰσὶν οἵ τε περὶ τὸν ἐγκέφα- 
λον δύο, ὧν ὁ περὶ τὸ ὀστοῦν ἰσχυρότερος καὶ παχύτερος τοῦ 
περὶ τὸν ἐγκέφαλον, ἔπειθ' ὁ περὶ τὴν καρδίαν ὑµήν. ∆ια- 
κοπεὶς δ' οὐ συµφύεται ψιλὸς ὑµήν, ψιλούµενά τε τὰ ὀστᾶ 
τῶν ὑµένων σφακελίζει. 
 Ἔστι δὲ καὶ τὸ ἐπίπλοον ὑµήν. Ἔχει δ' ἐπίπλοον ἅπαν- 
τα τὰ ἔναιµα· ἀλλὰ τοῖς µὲν πῖον τοῖς δ' ἀπίµελόν ἐστιν. 

Ἔχει δὲ καὶ τὴν ἀρχὴν καὶ τὴν ἐξάρτησιν ἐν τοῖς ζῳοτόκοις 
καὶ ἀµφώδουσιν ἐκ µέσης τῆς κοιλίας, ᾗ ἐστιν οἷον ῥαφή 
τις αὐτῆς· καὶ τοῖς µὴ ἀµφώδουσι δ' ἐκ τῆς µεγάλης 
κοιλίας ὡσαύτως.   
 Ἔστι δὲ καὶ ἡ κύστις ὑµενοειδὴς µέν, ἄλλο δὲ γένος 
ὑµένος· ἔχει γὰρ τάσιν· ἔχει δὲ κύστιν οὐ πάντα, ἀλλὰ τὰ µὲν 
ζῳοτόκα πάντα, τῶν δ' ᾠοτόκων ἡ χελώνη µόνον. ∆ιακοπεῖ- 
σα δ' οὐδ' ἡ κύστις συµφύεται ἀλλ' ἢ παρ' αὐτὴν τὴν ἀρχὴν 
τοῦ οὐρητῆρος, εἰ µή τι πάµπαν σπάνιον· γέγονε γάρ τι ἤδη 
τοιοῦτον. Τεθνεώτων µὲν οὖν οὐδὲν διίησιν ὑγρόν, ἐν δὲ τοῖς 
ζῶσι καὶ ξηρὰς συστάσεις, ἐξ ὧν οἱ λίθοι γίνονται τοῖς κάµ- 
νουσιν. Ἐνίοις δ' ἤδη καὶ τοιαῦτα συνέστη ἐν τῇ κύστει 
ὥστε µηδὲν δοκεῖν διαφέρειν κογχυλίων. 
 Περὶ µὲν οὖν φλεβὸς καὶ νεύρου καὶ δέρµατος, καὶ περὶ 
ἰνῶν καὶ ὑµένων, ἔτι δὲ καὶ περὶ τριχῶν καὶ ὀνύχων καὶ 
χηλῆς καὶ ὁπλῆς καὶ κεράτων καὶ ὀδόντων καὶ ῥύγχους 
καὶ χόνδρου καὶ ὀστῶν καὶ τῶν ἀνάλογον τούτοις τοῦτον 
ἔχει τὸν τρόπον. 
  Σὰρξ δὲ καὶ τὸ παραπλησίαν ἔχον τὴν φύσιν 
τῇ σαρκὶ ἐν τοῖς ἐναίµοις ἐν πᾶσίν ἐστι µεταξὺ τοῦ δέρµατος 
καὶ τοῦ ὀστοῦ καὶ τῶν ἀνάλογον τοῖς ὀστοῖς· ὡς γὰρ ἡ ἄκαν- 
 
Bekker page 519b, line 29 
 
θα ἔχει πρὸς τὸ ὀστοῦν, οὕτω καὶ τὸ σαρκῶδες πρὸς τὰς 
σάρκας ἔχει τῶν ἐχόντων ὀστᾶ καὶ ἄκανθαν. 
                     Ἔστι δὲ διαι- 
ρετὴ ἡ σὰρξ πάντῃ, καὶ οὐχ ὥσπερ τὰ νεῦρα καὶ αἱ φλέ- 
βες ἐπὶ µῆκος µόνον. Λεπτυνοµένων µὲν οὖν τῶν ζῴων ἀφα- 
νίζονται, καὶ γίνονται φλέβια καὶ ἶνες· εὐβοσίᾳ δὲ πλεί- 
ονι χρωµένων πιµελὴ ἀντὶ σαρκῶν. Εἰσὶ δὲ τοῖς µὲν ἔχουσι 
τὰς σάρκας πολλὰς αἱ φλέβες ἐλάττους καὶ τὸ αἷµα 
ἐρυθρότερον καὶ τὰ σπλάγχνα καὶ κοιλία µικρά· τοῖς δὲ τὰς   
φλέβας ἔχουσι µεγάλας καὶ τὸ αἷµα µελάντερον καὶ 
σπλάγχνα µεγάλα καὶ κοιλία µεγάλη, αἱ δὲ σάρκες 
ἐλάττους. Γίνονται δὲ κατὰ σάρκα πίονα τὰ τὰς κοιλίας 
ἔχοντα µικράς. 
   Πιµελὴ δὲ καὶ στέαρ διαφέρουσιν ἀλλήλων. 
Τὸ µὲν γὰρ στέαρ ἐστὶ θραυστὸν πάντῃ καὶ πήγνυται ψυχό- 
µενον, ἡ δὲ πιµελὴ χυτὸν καὶ ἄπηκτον· καὶ οἱ µὲν ζωµοὶ 
οἱ τῶν πιόνων οὐ πήγνυνται, οἷον ἵππου καὶ ὑός, οἱ δὲ τῶν 
στέαρ ἐχόντων πήγνυνται, οἷον προβάτου καὶ αἰγός. ∆ιαφέ- 
ρουσι δὲ καὶ τοῖς τόποις· ἡ µὲν γὰρ πιµελὴ γίνεται µε- 
ταξὺ δέρµατος καὶ σαρκός, στέαρ δ' οὐ γίνεται ἀλλ' ἢ ἐπὶ 
τέλει τῶν σαρκῶν. Γίνεται δὲ καὶ τὸ ἐπίπλοον τοῖς µὲν 

πιµελώδεσι πιµελῶδες, τοῖς δὲ στεατώδεσι στεατῶδες. Ἔχει 
δὲ τὰ µὲν ἀµφώδοντα πιµελήν, τὰ δὲ µὴ ἀµφώδοντα 
στέαρ. 
  Τῶν δὲ σπλάγχνων τὸ ἧπαρ ἐν ἐνίοις τῶν ζῴων γίνε- 
ται πιµελῶδες, οἷον τῶν ἰχθύων ἐν τοῖς σελάχεσιν· ποιοῦσι 
γὰρ ἔλαιον ἀπ' αὐτῶν, ὃ γίνεται τηκοµένων· αὐτὰ δὲ τὰ 
σελάχη ἐστὶν ἀπιµελώτατα καὶ κατὰ σάρκα καὶ κατὰ 
κοιλίαν κεχωρισµένῃ πιµελῇ. Ἔστι δὲ καὶ τὸ τῶν ἰχθύων 
στέαρ πιµελῶδες, καὶ οὐ πήγνυται. 
                 Πάντα δὲ τὰ ζῷα τὰ 
µὲν κατὰ σάρκα ἐστὶ πίονα τὰ δ' ἀφωρισµένως. Ὅσα δὲ 
µὴ ἔχει κεχωρισµένην τὴν πιότητα, ἧττόν ἐστι πίονα κατὰ 
κοιλίαν καὶ ἐπίπλοον, οἷον ἔγχελυς· ὀλίγον γὰρ στέαρ ἔχουσι 
περὶ τὸ ἐπίπλοον. Τὰ δὲ πλεῖστα γίνεται πίονα κατὰ τὴν   
γαστέρα, καὶ µάλιστα τὰ µὴ ἐν κινήσει ὄντα τῶν ζῴων. Οἱ 
δ' ἐγκέφαλοι τῶν µὲν πιµελωδῶν λιπαροί, οἷον ὑός, τῶν 
δὲ στεατωδῶν αὐχµηροί. Τῶν δὲ σπλάγχνων περὶ τοὺς νε- 
φροὺς µάλιστα πίονα γίνεται τὰ ζῷα· ἔστι δ' ἀεὶ ὁ δεξιὸς 
ἀπιµελώτερος, κἂν σφόδρα πίονες ὦσιν, ἐλλείπει τι ἀεὶ 
κατὰ τὸ µέσον. Περίνεφρα δὲ γίνεται τὰ στεατώδη µᾶλλον, 
καὶ µάλιστα τῶν ζῴων πρόβατον· τοῦτο γὰρ ἀποθνήσκει τῶν 

νεφρῶν πάντῃ καλυφθέντων. Γίνεται δὲ περίνεφρα δι' εὐβο- 
σίαν, οἷον τῆς Σικελίας περὶ Λεοντίνους· διὸ καὶ ἐξελαύ- 
νουσιν ὀψὲ τὰ πρόβατα τῆς ἡµέρας, ὅπως ἐλάττω λάβωσι τὴν 
τροφήν. 
 Πάντων δὲ τῶν ζῴων κοινόν ἐστι τὸ περὶ τὴν κόρην 
ἐν τοῖς ὀφθαλµοῖς· ἔχουσι γὰρ τοῦτο τὸ µόριον στεατῶδες 
πάντα ὅσα ἔχουσι τὸ τοιοῦτον µόριον ἐν τοῖς ὀφθαλµοῖς καὶ 
µή εἰσι σκληρόφθαλµα. 
        Ἔστι δ' ἀγονώτερα πάντα τὰ πιµελώδη 
καὶ ἄρρενα καὶ θήλεα. Πιαίνεται δὲ πάντα πρεσβύτερα 
µᾶλλον ἢ νεώτερα ὄντα, µάλιστα δ' ὅταν καὶ τὸ πλάτος 
καὶ τὸ µῆκος ἔχῃ τοῦ µεγέθους καὶ εἰς βάθος αὐξάνηται. 
 Περὶ δ' αἵµατος ὧδε ἔχει· τοῦτο γὰρ πᾶσιν ἀναγ- 
καιότατον καὶ κοινότατον τοῖς ἐναίµοις, καὶ οὐκ ἐπίκτητον, 
ἀλλ' ὑπάρχει πᾶσι τοῖς µὴ φθειροµένοις. Πᾶν δ' αἷµά 
ἐστιν ἐν ἀγγείῳ, ἐν ταῖς καλουµέναις φλεψίν, ἐν ἄλλῳ δ' 
οὐδενὶ πλὴν ἐν τῇ καρδίᾳ µόνον. Οὐκ ἔχει δ' αἴσθησιν τὸ 
αἷµα ἁπτοµένων ἐν οὐδενὶ τῶν ζῴων, ὥσπερ οὐδ' ἡ περίττω-   
σις ἡ τῆς κοιλίας· οὐδὲ δὴ ὁ ἐγκέφαλος οὐδ' ὁ µυελὸς οὐκ 
 
ἔχει αἴσθησιν ἁπτοµένων. Ὅπου δ' ἄν τις διέλῃ τὴν σάρκα, 

γίνεται αἷµα ἐν ζῶντι, ἂν µὴ διεφθαρµένη ἡ σὰρξ ᾖ. Ἔστι 



δὲ τὴν φύσιν τὸ αἷµα τόν τε χυµὸν ἔχον γλυκύν, ἐάν 
περ ὑγιὲς ᾖ, καὶ τὸ χρῶµα ἐρυθρόν· τὸ δὲ χεῖρον ἢ φύ- 
σει ἢ νόσῳ µελάντερον. Καὶ οὔτε λίαν παχὺ οὔτε λίαν λε- 
πτὸν τὸ βέλτιστον, ἐὰν µὴ χεῖρον ᾖ διὰ φύσιν ἢ διὰ νό- 
σον. Καὶ ἐν µὲν τῷ ζῴῳ ὑγρὸν καὶ θερµὸν ἀεί, ἐξιὸν δὲ 
ἔξω πήγνυται πάντων πλὴν ἐλάφου καὶ προκὸς καὶ εἴ τι 
ἄλλο τοιαύτην ἔχει τὴν φύσιν· τὸ δ' ἄλλο αἷµα πήγνυ- 
ται, ἐὰν µὴ ἐξαιρεθῶσιν αἱ ἶνες. Τάχιστα δὲ πήγνυται τὸ 
τοῦ ταύρου αἷµα πάντων. 
           Ἔστι δὲ τῶν ἐναίµων ταῦτα πο- 
λυαιµότερα ἃ καὶ ἐν αὑτοῖς καὶ ἔξω ζῳοτοκεῖ τῶν 
ἐναίµων µὲν ᾠοτοκούντων δέ. Τὰ δ' εὖ ἔχοντα ἢ φύσει ἢ τῷ 
ὑγιαίνειν οὔτε πολὺ λίαν ἔχει, ὥσπερ τὰ πεπωκότα πόµα 
πρόσφατον, οὔτ' ὀλίγον, ὥσπερ τὰ πίονα λίαν· τὰ γὰρ 
πίονα καθαρὸν µὲν ἔχει ὀλίγον δὲ τὸ αἷµα, καὶ γίνεται 
πιότερα γινόµενα ἀναιµότερα· ἄναιµον γὰρ τὸ πῖον. Καὶ 
τὸ µὲν πῖον ἄσηπτον, τὸ δ' αἷµα καὶ τὰ ἔναιµα τά- 
χιστα σήπεται, καὶ τούτων τὰ περὶ τὰ ὀστᾶ. 
                  Ἔχει δὲ λεπτότατον 
µὲν αἷµα καὶ καθαρώτατον ἄνθρωπος, παχύτατον δὲ καὶ 

µελάντατον τῶν ζῳοτόκων ταῦρος καὶ ὄνος, Καὶ ἐν τοῖς 
κάτω δὲ µορίοις ἢ ἐν τοῖς ἄνω παχύτερον τὸ αἷµα γίνε-   
ται καὶ µελάντερον. Σφύζει δὲ τὸ αἷµα ἐν ταῖς φλεψὶν 
ἅπασι πάντῃ ἅµα τοῖς ζῴοις, καὶ ἔστι τῶν ὑγρῶν µό- 
νον καθ' ἅπαν τε τὸ σῶµα τοῖς ζῴοις καὶ ἀεί, ἕως ἂν 
ζῇ, τὸ αἷµα µόνον. Πρῶτον δὲ γίνεται τὸ αἷµα ἐν τῇ καρ- 
δίᾳ τοῖς ζῴοις, καὶ πρὶν ὅλον διηρθρῶσθαι τὸ σῶµα. Στε- 
ρισκοµένου δ' αὐτοῦ καὶ ἀφιεµένου ἔξω πλείονος µὲν ἐκθνή- 
σκουσι, πολλοῦ δ' ἄγαν ἀποθνήσκουσιν. Ἐξυγραινοµένου δὲ 
λίαν νοσοῦσιν· γίνεται γὰρ ἰχωροειδές, καὶ διορροῦται οὕτως 
ὥστε ἤδη τινὲς ἴδισαν αἱµατώδη ἱδρῶτα. Καὶ ἐξιὸν ἐνίοις οὐ 
πήγνυται παντελῶς ἢ διωρισµένως καὶ χωρίς. Τοῖς δὲ κα- 
θεύδουσιν ἐν τοῖς ἐκτὸς µέρεσιν ἔλαττον γίνεται τὸ αἷµα, 
ὥστε καὶ κεντουµένων µὴ ῥεῖν ὁµοίως. 
                 Γίνεται δὲ πεττόµενον 
ἐξ ἰχῶρος µὲν αἷµα, ἐξ αἵµατος δὲ πιµελή· νενοσηκότος 
δ' αἵµατος αἱµορροῒς ἥ τ' ἐν ταῖς ῥισὶ καὶ ἡ περὶ τὴν 
ἕδραν, καὶ ἰξία. Σηπόµενον δὲ γίνεται τὸ αἷµα ἐν τῷ σώ- 
µατι πύον, ἐκ δὲ τοῦ πύου πῶρος. 
                Τὸ δὲ τῶν θηλειῶν πρὸς 
τὸ τῶν ἀρρένων διαφέρει· παχύτερόν τε γὰρ καὶ µελάν- 

τερόν ἐστιν ὁµοίως ἐχόντων πρὸς ὑγίειαν καὶ ἡλικίαν ἐν τοῖς 
θήλεσιν, καὶ ἐπιπολῆς µὲν ἔλαττον ἐν τοῖς θήλεσιν, ἐντὸς 



δὲ πολυαιµότερον. Μάλιστα δὲ καὶ τῶν θηλέων ζῴων γυνὴ   
πολύαιµον, καὶ τὰ καλούµενα καταµήνια γίνεται πλεῖστα 
τῶν ζῴων ταῖς γυναιξίν. Νενοσηκὸς δὲ τοῦτο τὸ αἷµα κα- 
λεῖται ῥοῦς. Τῶν δ' ἄνδρων τῶν νοσηµατικῶν ἧττον µετέχου- 
σιν αἱ γυναῖκες· ὀλίγαις δὲ γίνεται ἰξία καὶ αἱµορροῒς 
καὶ ἐκ ῥινῶν ῥύσις· ἐὰν δέ τι συµβαίνῃ τούτων, τὰ κατα- 
µήνια χείρω γίνεται. 
          ∆ιαφέρει δὲ καὶ κατὰ τὰς ἡλικίας 
πλήθει καὶ εἴδει τὸ αἷµα· ἐν µὲν γὰρ τοῖς πάµπαν νέοις 
ἰχωροειδές ἐστι καὶ πλέον, ἐν δὲ τοῖς γέρουσι παχὺ καὶ 
µέλαν καὶ ὀλίγον, ἐν ἀκµάζουσι δὲ µέσως· καὶ πήγνυται 
ταχὺ τὸ τῶν γερόντων, κἂν ἐν τῷ σώµατι ᾖ ἐπιπολῆς· 
τοῖς δὲ νέοις οὐ γίνεται τοῦτο. 
              Ἰχὼρ δ' ἐστὶν ἄπεπτον αἷµα, 
ἢ τῷ µήπω πεπέφθαι ἢ τῷ διωρρῶσθαι. 
 Περὶ δὲ µυελοῦ· καὶ γὰρ τοῦτο ἓν τῶν ὑγρῶν ἐνίοις 
τῶν ἐναίµων ὑπάρχει ζῴων. Πάντα δ' ὅσα φύσει ὑπάρ- 
χει ὑγρὰ ἐν τῷ σώµατι, ἐν ἀγγείοις ὑπάρχει, ὥσπερ καὶ 
αἷµα ἐν φλεψὶ καὶ µυελὸς ἐν ὀστοῖς, τὰ δ' ἐν ὑµενώδεσι, 

καὶ δέρµασι καὶ κοιλίαις. Γίνεται δ' ἐν µὲν τοῖς νέοις αἱ- 
µατώδης πάµπαν ὁ µυελός, πρεσβυτέρων δὲ γενοµένων ἐν 
µὲν τοῖς πιµελώδεσι πιµελώδης, ἐν δὲ τοῖς στεατώδεσι 
στεατώδης. Οὐ πάντα δ' ἔχει τὰ ὀστᾶ µυελόν, ἀλλὰ τὰ 
κοῖλα, καὶ τούτων ἐνίοις οὐκ ἔνεστιν· τὰ γὰρ τοῦ λέοντος 
ὀστᾶ τὰ µὲν οὐκ ἔχει πάµπαν, τὰ δ' ἔχει µικρόν, διόπερ 
ἔνιοι οὔ φασιν ὅλως ἔχειν µυελὸν τοὺς λέοντας, ὥσπερ εἴ-   
ρηται καὶ πρότερον. Καὶ ἐν τοῖς ὑείοις δ' ὀστοῖς ἐλάττων 
ἐστίν, ἐνίοις δ' αὐτῶν πάµπαν οὐκ ἔνεστιν. 
  Ταῦτα µὲν οὖν τὰ ὑγρὰ σχεδὸν ἀεὶ σύµφυτα τοῖς 
ζῴοις ἐστίν, ὑστερογενῆ δὲ γάλα τε καὶ γονή. Τούτων δὲ τὸ 
µὲν ἀποκεκριµένον ἅπασιν, ὅταν ἐνῇ, ἐστὶ τὸ γάλα· ἡ δὲ 
γονὴ οὐ πᾶσιν ἀλλ' ἐνίοις οἱ καλούµενοι θοροὶ οἷον τοῖς ἰχθύ- 
σιν. 
 Ἔχει δέ, ὅσα ἔχει τὸ γάλα, ἐν τοῖς µαστοῖς. Μαστοὺς δ' ἔχει 
ὅσα ζῳοτοκεῖ καὶ ἐν αὑτοῖς καὶ ἔξω, οἷον ὅσα τε τρίχας 
ἔχει, ὥσπερ ἄνθρωπος καὶ ἵππος, καὶ τὰ κήτη, οἷον δελ- 
φὶς καὶ φώκαινα καὶ φάλαινα· καὶ γὰρ ταῦτα µαστοὺς ἔχει 
καὶ γάλα. Ὅσα δ' ἔξω ζῳοτοκεῖ µόνον ἢ ᾠοτοκεῖ, οὐκ ἔχει 
οὔτε µαστοὺς οὔτε γάλα, οἷον ἰχθὺς καὶ ὄρνις. 
                     Πᾶν δὲ γάλα 

ἔχει ἰχῶρα ὑδατώδη, ὃ καλεῖται ὀρρός, καὶ σωµατῶ- 
δες, ὃ καλεῖται τυρός· ἔχει δὲ πλείω τυρὸν τὸ παχύτερον 
τῶν γαλάκτων. Τὸ µὲν οὖν τῶν µὴ ἀµφωδόντων γάλα πή- 



γνυται (διὸ καὶ τυρεύεται τῶν ἡµέρων), τῶν δ' ἀµφωδόν- 
των οὐ πήγνυται, ὥσπερ οὐδ' ἡ πιµελή, καὶ ἔστι λεπτὸν καὶ 
γλυκύ. Ἔστι δὲ λεπτότατον µὲν γάλα καµήλου, δεύτερον 
δ' ἵππου, τρίτον δ' ὄνου· παχύτατον δὲ τὸ βόειον. Ὑπὸ µὲν 
οὖν τοῦ ψυχροῦ οὐ πήγνυται τὸ γάλα, ἀλλὰ διορροῦται µᾶλ- 
λον· ὑπὸ δὲ τοῦ πυρὸς πήγνυται καὶ παχύνεται. 
                       Οὐ γίνεται   
δὲ γάλα, πρὶν ἢ ἔγκυον γένηται, οὐδενὶ τῶν ζῴων ὡς ἐπὶ τὸ 
πολύ. Ὅταν δ' ἔγκυον ᾖ, γίνεται µέν, ἄχρηστον δὲ τὸ πρῶ- 
τον καὶ ὕστερον. Μὴ ἐγκύοις δ' οὔσαις ὀλίγον µὲν ἀπ' ἐδες- 
µάτων τινῶν, οὐ µὴν ἀλλὰ καὶ βδαλλοµέναις ἤδη πρες- 
βυτέραις προῆλθε, καὶ τοσοῦτον ἤδη τισὶν ὥστ' ἐκτιτθεῦσαι 
παιδίον. 
    Καὶ οἱ περὶ τὴν Οἴτην δέ, ὅσαι ἂν µὴ ὑποµένωσι 
τὴν ὀχείαν τῶν αἰγῶν, λαµβάνοντες κνίδην τρίβουσι τὰ οὔ- 
θατα βίᾳ διὰ τὸ ἀλγεινὸν εἶναι· τὸ µὲν οὖν πρῶτον αἱµατῶ- 
δες ἀµέλγονται, εἶθ' ὑπόπυον, τὸ δὲ τελευταῖον γάλα ἤδη 
οὐδὲν ἔλαττον τῶν ὀχευοµένων. 

              Τῶν δ' ἀρρένων ἔν τε τοῖς ἄλ- 
λοις ζῴοις καὶ ἐν ἀνθρώπῳ ἐν οὐδενὶ µὲν ὡς ἐπὶ τὸ πολὺ 
γίνεται γάλα, ὅµως δὲ γίνεται ἔν τισιν, ἐπεὶ καὶ ἐν Λήµνῳ 
αἲξ ἐκ τῶν µαστῶν, οὓς ἔχει δύο ὁ ἄρρην παρὰ τὸ αἰδοῖον, 
γάλα ἠµέλγετο τοσοῦτον ὥστε γίνεσθαι τροφαλίδα, καὶ 
πάλιν ὀχεύσαντος τῷ ἐκ τούτου γενοµένῳ συνέβαινε ταὐ- 
τόν. Ἀλλὰ τὰ µὲν τοιαῦτα ὡς σηµεῖα ὑπολαµβάνουσιν, ἐπεὶ 
καὶ τῷ ἐν Λήµνῳ ἀνεῖλεν ὁ θεὸς µαντευοµένῳ ἐπίκτησιν 
ἔσεσθαι κτηµάτων. Ἐν δὲ τοῖς ἀνδράσι µεθ' ἥβην ἐνίοις ἐκ- 
θλίβεται ὀλίγον· βδαλλοµένοις δὲ καὶ πολὺ ἤδη τισὶ προ- 
ῆλθεν. 
  Ὑπάρχει δ' ἐν τῷ γάλακτι λιπαρότης, ἣ καὶ ἐν τοῖς 
πεπηγόσι γίνεται ἐλαιώδης. Εἰς δὲ τὸ προβάτειον ἐν Σικε- 
λίᾳ, καὶ ὅπου πλεῖον, αἴγειον µιγνύουσιν. Πήγνυται δὲ µά-   
λιστα οὐ µόνον τὸ τυρὸν ἔχον πλεῖστον, ἀλλὰ καὶ τὸ αὐχµη- 
ρότερον ἔχον. 
     Τὰ µὲν οὖν πλέον ἔχει γάλα ἢ ὅσον εἰς τὴν 
ἐκτροφὴν τῶν τέκνων, καὶ χρήσιµον εἰς τύρευσιν καὶ ἀπόθε- 
σιν, µάλιστα µὲν τὸ προβάτειον καὶ τὸ αἴγειον, ἔπειτα τὸ 
βόειον· τὸ δ' ἵππειον καὶ ὄνειον µίγνυται εἰς τὸν Φρύγιον 
τυρόν. Ἔστι δὲ τυρὸς πλείων ἐν τῷ βοείῳ ἢ ἐν τῷ αἰγείῳ· γίνε- 

σθαι γάρ φασιν οἱ νοµεῖς ἐκ µὲν ἀµφορέως αἰγείου γάλακ- 
 
τος τροφαλίδας ὀβολιαίας µιᾶς δεούσης εἴκοσιν, ἐκ δὲ βοείου 
τριάκοντα. 



    Τὰ δ' ὅσον τοῖς τέκνοις ἱκανόν, πλῆθος δ' οὐδὲν 
οὔτε χρήσιµον εἰς τύρευσιν, οἷον πάντα τὰ πλείους ἔχοντα 
µαστοὺς δυοῖν· οὐδενὸς γὰρ τούτων οὔτε πλῆθός ἐστι 
γάλακτος οὔτε τυρεύεται τὸ γάλα. 
            Πήγνυσι δὲ τὸ γάλα ὀπός τε συκῆς 
καὶ πυετία. Ὁ µὲν οὖν ὀπὸς εἰς ἔριον ἐξοπισθείς, ὅταν ἐκπλυθῇ 
πάλιν τὸ ἔριον εἰς γάλα ὀλίγον· τοῦτο γὰρ κεραννύµενον πή- 
γνυσιν. Ἡ δὲ πυετία γάλα ἐστίν· τῶν γὰρ ἔτι θηλαζόντων 
γίνεται ἐν τῇ κοιλίᾳ. 
      Ἔστιν οὖν ἡ πυετία γάλα ἔχον ἐν ἑαυτῷ 
πῦρ ὃ ἐκ τῆς τοῦ ζῴου θερµότητος πεττοµένου τοῦ γάλακτος 
γίνεται. Ἔχει δὲ πυετίαν τὰ µὲν µηρυκάζοντα πάντα, τῶν 
δ' ἀµφωδόντων δασύπους. Βελτίων δ' ἐστὶν ἡ πυετία ὅσῳ ἂν 
ᾖ παλαιοτέρα· συµφέρει γὰρ πρὸς τὰς διαρροίας ἡ τοιαύ-   
τη µάλιστα καὶ ἡ τοῦ δασύποδος· ἀρίστη δὲ πυετία 
νεβροῦ. 
   ∆ιαφέρει δὲ τῷ πλέον ἱµᾶσθαι γάλα ἢ ἔλαττον τῶν 

ἐχόντων γάλα ζῴων κατά τε τὰ µεγέθη τῶν σωµάτων καὶ 
τὰς τῶν ἐδεσµάτων διαφοράς, οἷον ἐν Φάσει µέν ἐστι βοΐ- 
δια µικρὰ ὧν ἕκαστον βδάλλεται γάλα πολύ, αἱ δ' 
Ἠπειρωτικαὶ βόες αἱ µεγάλαι βδάλλονται ἑκάστη ἀµφο- 
ρέα καὶ τούτου τὸ ἥµισυ κατὰ τοὺς δύο µαστούς· ὁ δὲ βδάλ- 
λων ὀρθὸς ἕστηκεν, µικρὸν ἐπικύπτων, διὰ τὸ µὴ δύνασθαι 
ἂν ἐφικνεῖσθαι καθήµενος. Γίνεται δ' ἔξω ὄνου καὶ τἆλλα 
µεγάλα ἐν τῇ Ἠπείρῳ τετράποδα, µέγιστοι δ' οἱ βόες καὶ 
οἱ κύνες. Νοµῆς δὲ δέονται τὰ µεγάλα πλείονος· ἀλλ' ἔχει 
πολλὴν ἡ χώρα τοιαύτην εὐβοσίαν, καὶ καθ' ἑκάστην ὥραν 
ἐπιτηδείους τόπους. Μέγιστοι δ' οἵ τε βόες εἰσὶ καὶ τὰ πρό- 
βατα τὰ καλούµενα Πυρρικά, τὴν ἐπωνυµίαν ἔχοντα ταύ- 
την ἀπὸ Πύρρου τοῦ βασιλέως. 
               Τῆς δὲ τροφῆς ἡ µὲν σβέν- 
νυσι τὸ γάλα, οἷον ἡ Μηδικὴ πόα, καὶ µάλιστα τοῖς µη- 
ρυκάζουσιν· ποιεῖ δὲ πολὺ ἕτερα, οἷον κύτισος καὶ ὄροβοι, 
πλὴν κύτισος µὲν ὁ ἀνθῶν οὐ συµφέρει (πίµπρησι γάρ), οἱ 
δ' ὄροβοι ταῖς κυούσαις οὐ συµφέρουσι (τίκτουσι γὰρ χαλε- 
πώτερον). Ὅλως δὲ τὰ φαγεῖν δυνάµενα τῶν τετραπόδων, 
ὥσπερ καὶ πρὸς τὴν κύησιν συµφέρει, καὶ βδάλλεται πο-   
λὺ τροφὴν ἔχοντα. Ποιεῖ δὲ γάλα καὶ τῶν φυσωδῶν ἔνια 

προσφερόµενα, οἷον καὶ κυάµων πλῆθος ὀῒ καὶ αἰγὶ καὶ βοῒ 
καὶ χιµαίρᾳ· ποιεῖ γὰρ καθιέναι τὸ οὖθαρ. Σηµεῖον δὲ 
τοῦ γάλα πλεῖον ἱµήσεσθαι, ὅταν πρὸ τοῦ τόκου τὸ οὖθαρ βλέ- 
πῃ κάτω. Γίνεται δὲ πολὺν χρόνον γάλα πᾶσι τοῖς ἔχουσιν, 
ἂν ἀνόχευτα διατελῇ καὶ τὰ ἐπιτήδεια ἔχωσι, µάλιστα δὲ 



τῶν τετραπόδων πρόβατον· ἀµέλγεται γὰρ µῆνας ὀκτώ. 
 Ὅλως δὲ τὰ µηρυκάζοντα γάλα πολὺ καὶ χρήσιµον εἰς τυ- 
ρείαν ἀµέλγεται. Περὶ δὲ Τορώνην αἱ βόες ὀλίγας ἡµέρας 
πρὸ τοῦ τόκου διαλείπουσι, τὸν δ' ἄλλον χρόνον πάντα ἔχουσι 
γάλα. Τῶν δὲ γυναικῶν τὸ πελιώτερον γάλα βέλτιον τοῦ 
λευκοῦ τοῖς τιτθευοµένοις· καὶ αἱ µέλαιναι τῶν λευκῶν ὑγι- 
εινότερον ἔχουσιν. Τροφιµώτατον µὲν οὖν τὸ πλεῖστον ἔχον 
τυρόν, ὑγιεινότερον δὲ τοῖς παιδίοις τὸ ἔλαττον. 
 Σπέρµα δὲ προΐενται πάντα τὰ ἔχοντα αἷµα. Τί δὲ 
συµβάλλεται εἰς τὴν γένεσιν καὶ πῶς, ἐν ἄλλοις λεχθήσεται. 
Πλεῖστον δὲ κατὰ τὸ σῶµα ἄνθρωπος προΐεται. Ἔστι δὲ τῶν 
µὲν ἐχόντων τρίχας γλίσχρον, τῶν δ' ἄλλων ζῴων οὐκ ἔχει 
γλισχρότητα. Λευκὸν δὲ πάντων· ἀλλ' Ἡρόδοτος διέψευσται 
γράψας τοὺς Αἰθίοπας προΐεσθαι µέλαιναν τὴν γονήν. Τὸ δὲ 
σπέρµα ἐξέρχεται µὲν λευκὸν καὶ παχύ, ἂν ᾖ ὑγιαῖνον, 
θύραζε δ' ἐλθὸν λεπτὸν γίνεται καὶ µέλαν. Ἐν δὲ τοῖς πά- 

γοις οὐ πήγνυται, ἀλλὰ γίνεται πάµπαν λεπτὸν καὶ ὑδα-   
τῶδες καὶ τὸ χρῶµα καὶ τὸ πάχος· ὑπὸ δὲ τοῦ θερµοῦ πή- 
γνυται καὶ παχύνεται. Καὶ ὅταν ἐξίῃ χρονίσαν ἐν τῇ ὑστέ- 
ρᾳ, παχύτερον ἐξέρχεται, ἐνίοτε δὲ ξηρὸν καὶ συνεστραµ- 
µένον. Καὶ τὸ µὲν γόνιµον ἐν τῷ ὕδατι χωρεῖ κάτω, τὸ δ' 
ἄγονον διαχεῖται. Ψευδὲς δ' ἐστὶ καὶ ὃ Κτησίας γέγραφε 
περὶ τῆς γονῆς τῶν ἐλεφάντων.   
               

∆ 
 
 Περὶ µὲν οὖν τῶν ἐναίµων ζῴων, ὅσα τε κοινὰ ἔχουσι 
µέρη καὶ ὅσα ἴδια ἕκαστον γένος, καὶ τῶν ἀνοµοιοµερῶν 
καὶ τῶν ὁµοιοµερῶν, καὶ ὅσα ἐκτὸς καὶ ὅσα ἐντός, εἴρηται 
πρότερον· περὶ δὲ τῶν ἀναίµων νῦν λεκτέον. 
                       Ἔστι δὲ 
γένη ταῦτα πλείω, ἓν µὲν τὸ τῶν καλουµένων µαλακίων· ταῦ- 
τα δ' ἐστὶν ὅσα ἄναιµα ὄντα ἐκτὸς ἔχει τὸ σαρκῶδες, ἐντὸς δ' 
εἴ τι ἔχει στερεόν, καθάπερ καὶ τὰ ἔναιµα τῶν ζῴων, οἷον τὸ 
τῶν σηπιῶν γένος. Ἓν δὲ τὸ τῶν µαλακοστράκων· ταῦτα δ' 
ἐστὶν ὅσων ἐκτὸς τὸ στερεόν, ἐντὸς δὲ τὸ µαλακὸν καὶ σαρκῶ- 
δες· τὸ δὲ σκληρὸν αὐτῶν ἐστιν οὐ θραυστὸν ἀλλὰ θλαστόν, 
οἷόν ἐστι τό τε τῶν καράβων γένος καὶ τὸ τῶν καρκίνων. Ἔτι 
δὲ τὰ ὀστρακόδερµα· τοιαῦτα δ' ἐστὶν ὧν ἐντὸς µὲν τὸ σαρκῶ- 

δες, ἐκτὸς δὲ τὸ στερεόν, θραυστὸν ὂν καὶ κατακτόν, ἀλλ' 
οὐ θλαστόν· τοιοῦτον δὲ τὸ τῶν κοχλιῶν γένος καὶ τὸ τῶν 
ὀστρέων ἐστίν. Τέταρτον δὲ τὸ τῶν ἐντόµων, ὃ πολλὰ καὶ ἀνό- 



µοια περιείληφεν εἴδη ζῴων. Ἔστι δ' ἔντοµα ὅσα κατὰ τοὔ- 
νοµά ἐστιν ἐντοµὰς ἔχοντα ἢ ἐν τοῖς ὑπτίοις ἢ ἐν τοῖς πρανέσιν 
ἢ ἐν ἀµφοῖν, καὶ οὔτε ὀστῶδες ἔχει ἓν κεχωρισµένον οὔτε   
σαρκῶδες, ἀλλὰ µέσον ἀµφοῖν· τὸ σῶµα γὰρ ὁµοίως καὶ 
ἔσω καὶ ἔξω σκληρόν ἐστιν αὐτῶν. Ἔστι δ' ἔντοµα καὶ ἄπτερα, 
οἷον ἴουλος καὶ σκολόπενδρα, καὶ πτερωτά, οἷον µέλιττα καὶ 
µηλολόνθη καὶ σφήξ· καὶ ταὐτὸ δὲ γένος αὐτῶν ἐστι καὶ 
πτερωτὸν καὶ ἄπτερον, οἷον µύρµηκές εἰσι καὶ πτερωτοὶ 
καὶ ἄπτεροι, καὶ αἱ καλούµεναι πυγολαµπίδες. 
             Τῶν µὲν οὖν µαλακίων καλου- 
µένων τὰ µὲν ἔξω µόρια τάδ' ἐστίν, ἓν µὲν οἱ ὀνοµαζόµενοι πό- 
δες, δεύτερον δὲ τούτων ἐχοµένη ἡ κεφαλή, τρίτον δὲ τὸ κύ- 
τος, ὃ περιέχει τἀντός, καὶ καλοῦσιν αὐτὸ κεφαλήν τινες, οὐκ 
ὀρθῶς καλοῦντες· ἔτι δὲ πτερύγια κύκλῳ περὶ τὸ κύτος. 
Συµβαίνει δ' ἐν πᾶσι τοῖς µαλακίοις µεταξὺ τῶν ποδῶν 
καὶ τῆς γαστρὸς εἶναι τὴν κεφαλήν. Πόδας µὲν οὖν ὀκτὼ 
πάντ' ἔχει, καὶ τούτους δικοτύλους πάντα, πλὴν ἑνὸς γένους 
πολυπόδων. Ἰδίᾳ δ' ἔχουσιν αἵ τε σηπίαι καὶ αἱ τευθίδες 

καὶ οἱ τεῦθοι δύο προβοσκίδας µακράς, ἐπ' ἄκρων τραχύ- 
τητα ἐχούσας δικότυλον, αἷς προσάγονταί τε καὶ λαµβά- 
νουσιν εἰς τὸ στόµα τὴν τροφήν, καὶ ὅταν χειµὼν ᾖ, βαλ- 
λόµεναι πρός τινα πέτραν ὥσπερ ἀγκύρας ἀποσαλεύουσιν. 
Τοῖς δ' ὥσπερ πτερυγίοις, οἷς ἔχουσι περὶ τὸ κύτος, 
νέουσιν. Ἐπὶ δὲ τῶν ποδῶν αἱ κοτυληδόνες ἅπασιν εἰσίν. 
                       Ὁ µὲν οὖν 
πολύπους καὶ ὡς ποσὶ καὶ ὡς χερσὶ χρῆται ταῖς πλεκτά- 
ναις. Προσάγεται δὲ ταῖς δυσὶ ταῖς ὑπὲρ τοῦ στόµατος· 
τῇ δ' ἐσχάτῃ τῶν πλεκτανῶν, ἥ ἐστιν ὀξυτάτη τε καὶ µόνη   
παράλευκος αὐτῶν καὶ ἐξ ἄκρου δικρόα (ἔστι δ' αὕτη ἐπὶ 
τῇ ῥάχει· καλεῖται δὲ ῥάχις τὸ λεῖον, οὗ πρόσω αἱ κοτυ- 
ληδόνες εἰσίν), ταύτῃ δὴ τῇ πλεκτάνῃ χρῆται ἐν ταῖς ὀχεί- 
αις. Πρὸ τοῦ κύτους δ' ὑπὲρ τῶν πλεκτανῶν ἔχουσι κοῖλον 
αὐλόν, ᾧ τὴν θάλατταν ἀφιᾶσι δεξάµενοι τῷ κύτει, ὅταν 
τι τῷ στόµατι λαµβάνωσιν. Μεταβάλλει δὲ τοῦτον ὁτὲ µὲν 
εἰς τὰ δεξιὰ ὁτὲ δ' εἰς τὰ ἀριστερά· ἀφίησι δὲ καὶ τὸν 
θολὸν ταύτῃ. 
      Νεῖ δὲ πλάγιος, ἐπὶ τὴν καλουµένην κεφαλήν, 
ἐκτείνων τοὺς πόδας· οὕτω δὲ νέοντι συµβαίνει προορᾶν µὲν 
εἰς τὸ πρόσθεν (ἐπάνω γάρ εἰσιν οἱ ὀφθαλµοί), τὸ δὲ στό- 

µα ἔχει ὄπισθεν. Τὴν δὲ κεφαλήν, ἕως ἂν ζῇ, σκληρὰν 
 
ἔχει καθάπερ ἐµπεφυσηµένην. Ἅπτεται δὲ καὶ κατέχει 
ταῖς πλεκτάναις ὑπτίαις, καὶ ὁ µεταξὺ τῶν ποδῶν ὑµὴν 



διατέταται πᾶς· ἐὰν δ' εἰς τὴν ἄµµον ἐµπέσῃ, οὐκέτι δύ- 
ναται κατέχειν. 
         Ἔχουσι δὲ διαφορὰν οἵ τε πολύποδες καὶ 
τὰ εἰρηµένα τῶν µαλακίων· τῶν µὲν γὰρ πολυπόδων τὸ 
µὲν κύτος µικρόν, οἱ δὲ πόδες µακροί εἰσι, τῶν δὲ τὸ µὲν 
κύτος µέγα, οἱ δὲ πόδες βραχεῖς, ὥστε µὴ πορεύεσθαι ἐπ' 
αὐτοῖς. Αὐτῶν δὲ πρὸς αὑτά, τὸ µὲν µακρότερόν ἐστιν ἡ 
τευθίς, ἡ δὲ σηπία πλατύτερον. Τῶν δὲ τευθίδων οἱ τεῦθοι 
καλούµενοι ἐπὶ πολὺ µείζους· γίνονται γὰρ καὶ πέντε πή- 
χεων τὸ µέγεθος. Γίνονται δὲ καὶ σηπίαι ἔνιαι διπήχεις,   
καὶ πολυπόδων πλεκτάναι τηλικαῦται καὶ µείζους ἔτι τὸ 
µέγεθος. Ἔστι δὲ τὸ γένος ὀλίγον τῶν τεύθων. ∆ιαφέρει δὲ 
τὸ σχῆµα τῶν τευθίδων ὁ τεῦθος· πλατύτερον γάρ ἐστι 
τὸ ὀξὺ τῶν τεύθων, ἔτι δὲ τὸ κύκλῳ πτερύγιον περὶ ἅπαν 
ἐστὶ τὸ κύτος· τῇ δὲ τευθίδι ἐλλείπει. Ἔστι δὲ πελάγιον, ὥς- 
περ καὶ ἡ τευθίς. 
       Μετὰ δὲ τοὺς πόδας ἡ κεφαλή ἐστιν ἁπάν- 

των ἐν µέσῳ τῶν ποδῶν τῶν καλουµένων πλεκτανῶν. 
Ταύτης δὲ τὸ µέν ἐστι στόµα, ἐν ᾧ ἔνεισι δύο ὀδόντες· ὑπὲρ δὲ 
τούτων ὀφθαλµοὶ µεγάλοι δύο, ὧν τὸ µεταξὺ µικρὸς χόνδρος 
ἔχων ἐγκέφαλον µικρόν. Ἐν δὲ τῷ στόµατί ἐστι µικρὸν σαρ- 
κῶδες· γλῶτταν δ' οὐκ ἔχει αὐτῶν οὐδέν, ἀλλὰ τούτῳ χρῆται 
ἀντὶ γλώττης. 
   Μετὰ δὲ τοῦτο ἔξωθεν µὲν ἔστιν ἰδεῖν τὸ φαινόµενον 
κύτος. Ἔστι δ' αὐτοῦ ἡ σὰρξ σχιστή, οὐκ εἰς εὐθὺ µέντοι ἀλλὰ 
κύκλῳ· δέρµα δ' ἔχουσι πάντα τὰ µαλάκια περὶ ταύτην. 
 Μετὰ δὲ τὸ στόµα ἔχουσιν οἰσοφάγον µακρὸν καὶ στενόν, ἐχό- 
µενον δὲ τούτου πρόλοβον µέγαν καὶ περιφερῆ ὀρνιθώδη. Τού- 
του δ' ἔχεται ἡ κοιλία οἷον ἤνυστρον· τὸ δὲ σχῆµα ὅµοιον τῇ ἐν 
τοῖς κήρυξιν ἑλίκῃ. Ἀπὸ δὲ ταύτης ἄνω πάλιν φέρει πρὸς 
τὸ στόµα ἔντερον λεπτόν· παχύτερον δ' ἐστὶ τοῦ στοµάχου τὸ 
ἔντερον. 
  Σπλάγχνον δ' οὐδὲν ἔχει τῶν µαλακίων, ἀλλ' ἣν κα- 
λοῦσι µύτιν, καὶ ἐπὶ ταύτῃ θολόν. Τοῦτον δὲ πλεῖστον αὐτῶν 
καὶ µέγιστον ἡ σηπία ἔχει· ἀφίησι µὲν οὖν ἅπαντα, ὅταν 
φοβηθῇ, µάλιστα δ' ἡ σηπία. Ἡ µὲν οὖν µύτις κεῖται ὑπὸ   
τὸ στόµα, καὶ διὰ ταύτης τείνει ὁ στόµαχος· ᾗ δὲ τὸ ἔντερον 
ἀνατείνει, κάτωθεν ὁ θολός, καὶ τῷ αὐτῷ ὑµένι περιεχόµενον 

ἔχει τὸν πόρον τῷ ἐντέρῳ, καὶ ἀφίησι κατὰ ταὐτὸν τόν τε 
θολὸν καὶ τὸ περίττωµα· ἔχουσι δὲ καὶ τριχώδη ἄττα ἐν 
τῷ σώµατι. 
     Τῇ µὲν οὖν σηπίᾳ καὶ τῇ τευθίδι καὶ τῷ τεύθῳ 
ἐντός ἐστι τὰ στερεὰ ἐν τῷ πρανεῖ τοῦ σώµατος, ἃ καλοῦσι 



τὸ µὲν σήπιον, τὸ δὲ ξίφος. ∆ιαφέρει δέ· τὸ µὲν γὰρ σή- 
πιον ἰσχυρὸν καὶ πλατύ ἐστι, µεταξὺ ἀκάνθης καὶ ὀστοῦ, 
ἔχον ἐν αὑτῷ ψαθυρότητα σοµφήν, τὸ δὲ τῶν τευθίδων 
λεπτὸν καὶ χονδρωδέστερον. Τῷ δὲ σχήµατι διαφέρουσιν ἀλ- 
λήλων ὥσπερ καὶ τὰ κύτη. Οἱ δὲ πολύποδες οὐκ ἔχουσιν 
εἴσω στερεὸν τοιοῦτον οὐδέν, ἀλλὰ περὶ τὴν κεφαλὴν χονδρῶ- 
δες, ὃ γίνεται, ἐάν τις αὐτῶν παλαιωθῇ, σκληρόν. 
                         Τὰ δὲ 
θήλεα τῶν ἀρρένων διαφέρουσιν· οἱ µὲν γὰρ ἄρρενες ἔχουσι 
πόρον ὑπὸ τὸν στόµαχον, ἀπὸ τοῦ ἐγκεφάλου τείνοντα πρὸς 
τὸ κάτω τοῦ κύτους· ἔστι δὲ πρὸς ὃ τείνει, ὅµοιον µαστῷ· 
ἐν δὲ ταῖς θηλείαις δύο τε ταῦτ' ἐστὶ καὶ ἄνω. Ἀµφο- 
τέροις δ' ὑπὸ ταῦτα ἐρυθρὰ ἄττα σωµάτια πρόσεστιν. 
                     Τὸ δ' ᾠὸν ὁ 
µὲν πολύπους ἓν καὶ ἀνώµαλον ἔξωθεν καὶ µέγα ἴσχει· ἔσω 
δὲ τὸ ὑγρόν, ὁµόχρουν ἅπαν καὶ λεῖον, χρῶµα δὲ λευκόν·   

τὸ δὲ πλῆθος τοῦ ᾠοῦ τοσοῦτον ὥστε πληροῦν ἀγγεῖον µεῖ- 
ζον τῆς τοῦ πολύποδος κεφαλῆς. Ἡ δὲ σηπία δύο τε τὰ κύτη 
καὶ πολλὰ ᾠὰ ἐν τούτοις, χαλάζαις ὅµοια λευκαῖς. Ἕκαστα 
δὲ τούτων ὡς κεῖται τῶν µορίων, θεωρείσθω ἐκ τῆς ἐν ταῖς 
ἀνατοµαῖς διαγραφῆς. 
          Πάντα δὲ τὰ ἄρρενα ταῦτα τῶν θη- 
λειῶν διαφέρει, καὶ µάλιστα ἡ σηπία· τά τε γὰρ πρανῆ 
τοῦ κύτους, ὄντα µελάντερα τῶν ὑπτίων, τραχύτερά τ' ἔχει 
ὁ ἄρρην τῆς θηλείας, καὶ διαποίκιλα ῥάβδοις, καὶ τὸ ὀρ- 
ροπύγιον ὀξύτερον. 
        Ἔστι δὲ γένη πλείω πολυπόδων, ἓν µὲν 
τὸ µάλιστ' ἐπιπολάζον καὶ µέγιστον αὐτῶν (εἰσὶ δὲ πολὺ 
µείζους οἱ πρόσγειοι τῶν πελαγίων), ἔτι δ' ἄλλοι µικροί, 
ποικίλοι, οἳ οὐκ ἐσθίονται. Ἄλλα τε δύο, ἥ τε καλουµένη 
ἑλεδώνη, µήκει τε διαφέρουσα τῷ τῶν ποδῶν καὶ τῷ µονο- 
κότυλον εἶναι µόνην τῶν µαλακίων (τὰ γὰρ ἄλλα πάντα 
δικότυλά ἐστι), καὶ ἣν καλοῦσιν οἱ µὲν βολίταιναν οἱ δ' ὄζο- 
λιν. Ἔτι δ' ἄλλοι δύο ἐν ὀστρείοις, ὅ τε καλούµενος ὑπό τιν- 
ων ναυτίλος καὶ ποντίλος, ὑπ' ἐνίων δ' ᾠὸν πολύποδος· τὸ δ' 
ὄστρακον αὐτοῦ ἐστιν οἷον κτεὶς κοῖλος καὶ οὐ συµφυής. Οὗ- 
τος νέµεται πολλάκις παρὰ τὴν γῆν, εἶθ' ὑπὸ τῶν κυµάτων 

ἐκκλύζεται εἰς τὸ ξηρόν, καὶ περιπεσόντος τοῦ ὀστρέου ἁλίς-   
κεται καὶ ἐν τῇ γῇ ἀποθνήσκει. Εἰσὶ δ' οὗτοι µικροί, τὸ εἶ- 
δος ὅµοιοι ταῖς βολιταίναις. Καὶ ἄλλος ἐν ὀστράκῳ οἷον κο- 
χλίας, ὃς οὐκ ἐξέρχεται ἐκ τοῦ ὀστράκου, ἀλλ' ἔνεστιν ὥσπερ 
ὁ κοχλίας, καὶ ἔξω ἐνίοτε τὰς πλεκτάνας προτείνει. Περὶ 
µὲν οὖν τῶν µαλακίων εἴρηται. 



 Τῶν δὲ µαλακοστράκων ἓν µέν ἐστι γένος τὸ τῶν κα- 
ράβων, καὶ τούτῳ παραπλήσιον ἕτερον τὸ τῶν καλουµένων 
ἀστακῶν· οὗτοι δὲ διαφέρουσι τῶν καράβων τῷ ἔχειν χηλὰς 
καὶ ἄλλας τινὰς διαφορὰς οὐ πολλάς. Ἓν δὲ τὸ τῶν καρί- 
δων, καὶ ἄλλο τὸ τῶν καρκίνων. Γένη δὲ πλείω τῶν καρί- 
δων ἐστὶ καὶ τῶν καρκίνων, τῶν µὲν καρίδων αἵ τε κυφαὶ 
καὶ αἱ κράγγονες καὶ τὸ µικρὸν γένος (αὗται γὰρ οὐ γίνον- 
ται µείζους), τῶν δὲ καρκίνων παντοδαπώτερον τὸ γένος καὶ 
οὐκ εὐαρίθµητον. Μέγιστον µὲν οὖν ἐστιν ἃς καλοῦσι µαίας, 
δεύτερον δ' οἵ τε πάγουροι καὶ οἱ Ἡρακλεωτικοὶ καρκίνοι, 
ἔτι δ' οἱ ποτάµιοι· οἱ δ' ἄλλοι ἐλάττους καὶ ἀνωνυµώτεροι. 
Περὶ δὲ τὴν Φοινίκην γίνονται ἐν τῷ αἰγιαλῷ οὓς καλοῦσιν 
ἵππους διὰ τὸ οὕτω ταχέως θεῖν ὥστε µὴ ῥᾴδιον εἶναι κατα- 
λαβεῖν· ἀνοιχθέντες δὲ κενοὶ διὰ τὸ µὴ ἔχειν νοµήν. Ἔστι δὲ 
καὶ ἕτερον γένος µικρὸν µὲν ὥσπερ οἱ καρκίνοι, τὸ δ' εἶδος 

ὅµοιον τοῖς ἀστακοῖς. 
          Πάντα µὲν οὖν ταῦτα, καθάπερ εἴρη- 
ται πρότερον, τὸ µὲν στερεὸν καὶ ὀστρακῶδες ἐκτὸς ἔχει ἐν 
τῇ χώρᾳ τῇ τοῦ δέρµατος, τὸ δὲ σαρκῶδες ἐντός, τὰ δ' ἐν 
τοῖς ὑπτίοις πλακωδέστερα, εἰς ἃ καὶ ἐκτίκτουσιν αἱ θήλειαι.   
Πόδας δ' οἱ µὲν κάραβοι ἐφ' ἑκάτερα ἔχουσι πέντε σὺν ταῖς 
ἐσχάταις χηλαῖς· ὁµοίως δὲ καὶ οἱ καρκίνοι δέκα τοὺς 
πάντας σὺν ταῖς χηλαῖς. Τῶν δὲ καρίδων αἱ µὲν κυφαὶ 
πέντε µὲν ἐφ' ἑκάτερα ἔχουσιν, ὀξεῖς τοὺς πρὸς τῇ κεφαλῇ, 
ἄλλους δὲ πέντε ἐφ' ἑκάτερα κατὰ τὴν γαστέρα, τὰ ἄκρα 
ἔχοντας πλατέα· πλάκας δ' ἐν ὑπτίοις οὐκ ἔχουσι, τὰ 
δ' ἐν τοῖς πρανέσιν ὅµοια τοῖς καράβοις. Ἡ δὲ κραγγὼν 
ἀνάπαλιν· τοὺς πρώτους γὰρ ἔχει τέτταρας ἐφ' ἑκάτερα, εἶτ' 
ἄλλους ἐχοµένους λεπτοὺς τρεῖς ἐφ' ἑκάτερα, τὸ δὲ λοιπὸν 
πλεῖον µόριον τοῦ σώµατος ἄπουν ἐστίν. Κάµπτονται δ' οἱ 
µὲν πόδες πάντων εἰς τὸ πλάγιον, ὥσπερ καὶ τῶν ἐντό- 
µων, αἱ δὲ χηλαί, ὅσα ἔχει χηλάς, εἰς τὸ ἐντός. Ἔχει 
δ' ὁ κάραβος καὶ κέρκον, πτερύγια δὲ πέντε· καὶ ἡ καρὶς 
ἡ κυφὴ τὴν οὐρὰν καὶ πτερύγια τέτταρα. Ἔχει δὲ καὶ ἡ 
κραγγὼν πτερύγια ἐφ' ἑκάτερα ἐν τῇ οὐρᾷ· τὸ δὲ µέσον αὐ- 
τῶν ἀµφότεραι ἀκανθῶδες, πλὴν αὕτη µὲν πλατύ, ἡ δὲ 

κυφὴ ὀξύ. Ὁ δὲ καρκίνος µόνος τῶν τοιούτων ἀνορροπύγιον· 
 
καὶ τὸ σῶµα τὸ µὲν τῶν καρίδων καὶ τῶν καράβων πρό- 
µηκες, τὸ δὲ τῶν καρκίνων στρογγύλον. 
                   ∆ιαφέρει δ' ὁ κά- 
ραβος ὁ ἄρρην τῆς θηλείας· τῆς µὲν γὰρ θηλείας ὁ πρῶτος 
ποὺς δίκρους ἐστί, τοῦ δ' ἄρρενος µῶνυξ, καὶ τὰ πτερύγια 



τὰ ἐν τῷ ὑπτίῳ ἡ µὲν θήλεια µεγάλα ἔχει καὶ ἐπαλλάττοντα 
πρὸς τῷ τραχήλῳ, ὁ δ' ἄρρην ἐλάττω καὶ οὐκ ἐπαλ- 
λάττοντα· ἔτι τοῦ µὲν ἄρρενος ἐν τοῖς τελευταίοις ποσὶ µεγάλα   
καὶ ὀξέα ἐστὶν ὥσπερ πλῆκτρα, τῆς δὲ θηλείας ταῦτα µι- 
κρὰ καὶ λεῖα. Ὁµοίως δ' ἔχουσιν ἀµφότερα κεραίας δύο πρὸ 
τῶν ὀφθαλµῶν µεγάλας καὶ τραχείας, καὶ ἄλλα κεράτια 
µικρὰ ὑποκάτω λεῖα. 
           Τὰ δ' ὄµµατα πάντων τούτων ἐστὶ 
σκληρόφθαλµα, καὶ κινεῖται καὶ ἐκτὸς καὶ ἐντὸς καὶ εἰς 
τὸ πλάγιον· ὁµοίως δὲ καὶ τοῖς καρκίνοις τοῖς πλείστοις, 
καὶ ἔτι µᾶλλον. 
       Ὁ δ' ἀστακὸς τὸ µὲν ὅλον ὑπόλευκον ἔχει 
τὸ χρῶµα, µέλανι δὲ διαπεπασµένον. Ἔχει δὲ τοὺς µὲν 
ὑποκάτω πόδας τοὺς ἄχρι τῶν µεγάλων ὀκτώ, µετὰ δὲ 

ταῦτα τοὺς µεγάλους πολλῷ µείζους καὶ ἐξ ἄκρου πλατυτέ- 
ρους ἢ ὁ κάραβος, ἀνωµάλους δ' αὐτούς· ὁ µὲν γὰρ δεξιὸς τὸ 
πλατὺ τὸ ἔσχατον πρόµηκες ἔχει καὶ λεπτόν, ὁ δ' ἀριστε- 
ρὸς παχὺ καὶ στρογγύλον. Ἐξ ἄκρου δ' ἑκάτερος ἐσχισµένος 
ὥσπερ σιαγὼν ὀδόντας ἔχων καὶ κάτωθεν καὶ ἄνωθεν, πλὴν 
ὁ µὲν δεξιὸς µικροὺς ἅπαντας καὶ καρχαρόδοντας, ὁ δ' ἀρι- 
στερὸς ἐξ ἄκρου µὲν καρχαρόδοντας, τοὺς δ' ἐντὸς ὥσπερ 
γοµφίους, ἐκ µὲν τοῦ κάτω µέρους τέτταρας καὶ συνεχεῖς, ἄνω- 
θεν δὲ τρεῖς καὶ οὐ συνεχεῖς. Κινοῦσι δὲ τὸ ἄνω µέρος ἀµφό- 
τεροι, καὶ προσπιέζουσι πρὸς τὸ κάτω· βλαισοὶ δ' ἀµφό- 
τεροι τῇ θέσει, καθάπερ πρὸς τὸ λαβεῖν καὶ πιέσαι πεφυ- 
κότες. Ἐπάνω δὲ τῶν µεγάλων ἄλλοι δύο δασεῖς, µικρὸν 
ὑποκάτω τοῦ στόµατος, καὶ ὑποκάτω τούτων τὰ βραγχιώδη   
τὰ περὶ τὸ στόµα, δασέα καὶ πολλά. Ταῦτα δ' ἀεὶ δια- 
τελεῖ κινῶν· κάµπτει δὲ καὶ προσάγεται τοὺς δύο πόδας 
πρὸς τὸ στόµα τοὺς δασεῖς. Ἔχουσι δὲ καὶ παραφυάδας λε- 
πτὰς οἱ πρὸς τῷ στόµατι πόδες. 
               Ὀδόντας δ' ἔχει δύο καθά- 
περ ὁ κάραβος, ἐπάνω δὲ τούτων τὰ κέρατα µακρά, βρα- 
χύτερα δὲ καὶ λεπτότερα πολὺ ἢ ὁ κάραβος, καὶ ἄλλα 
τέτταρα τὴν µὲν µορφὴν ὅµοια τούτοις, βραχύτερα δὲ καὶ 

λεπτότερα. Τούτων δ' ἐπάνω τοὺς ὀφθαλµοὺς µικροὺς καὶ 
βραχεῖς, οὐχ ὥσπερ ὁ κάραβος µεγάλους. Τὸ δ' ἐπάνω τῶν 
ὀφθαλµῶν ὀξὺ καὶ τραχύ, καθαπερεὶ µέτωπον, µεῖζον 
ἢ ὁ κάραβος. Ὅλως δὲ τὸ µὲν πρόσωπον ὀξύτερον, τὸν δὲ 
θώρακα εὐρύτερον ἔχει πολὺ τοῦ καράβου, καὶ τὸ ὅλον σῶ- 
µα σαρκωδέστερον καὶ µαλακώτερον. Τῶν δ' ὀκτὼ ποδῶν οἱ 
µὲν τέτταρες ἐξ ἄκρου δίκροοί εἰσιν, οἱ δὲ τέτταρες οὔ. Τὰ δὲ 
περὶ τὸν τράχηλον καλούµενον διῄρηται µὲν ἔξωθεν πενταχῇ, 



καὶ ἕκτον ἐστὶ τὸ πλατὺ τὸ ἔσχατον, πέντε πλάκας ἔχον· 
τὰ δ' ἐντός, εἰς ἃ προεντίκτουσιν αἱ θήλειαι, δασέα τέτταρα. 
Καθ' ἕκαστον δὲ τῶν εἰρηµένων πρὸς τὰ ἔξω ἄκανθαν ἔχει 
βραχεῖαν καὶ ὀρθήν. Τὸ δ' ὅλον σῶµα καὶ τὰ περὶ τὸν 
θώρακα λεῖα, οὐχ ὥσπερ ὁ κάραβος τραχύς· ἀλλ' ἐν 
τοῖς µεγάλοις ποσὶ τὰ ἔξωθεν ἀκάνθας ἔχει µείζους. Τῆς   
δὲ θηλείας πρὸς τὸν ἄρρενα οὐδεµία διαφορὰ φαίνεται· 
καὶ γὰρ ὁ ἄρρην καὶ ἡ θήλεια ὁποτέραν ἂν τύχῃ τῶν χη- 
λῶν ἔχουσι µείζω, ἴσας µέντοι ἀµφοτέρας οὐδέτερος οὐδέ- 
ποτε. 
    Τὴν δὲ θάλατταν δέχονται µὲν παρὰ τὸ στόµα πάν- 
τα τὰ τοιαῦτα, ἀφιᾶσι δ' ἐπιλαµβάνοντα µικρὸν τούτου µό- 
ριον οἱ καρκίνοι, οἱ δὲ κάραβοι παρὰ τὰ βραγχιοειδῆ· 

ἔχουσι δὲ τὰ βραγχιοειδῆ πολλὰ οἱ κάραβοι. 
                    Κοινὸν δὲ πάν- 
των τούτων ἐστίν· ὀδόντας τε πάντ' ἔχει δύο (καὶ γὰρ οἱ 
κάραβοι τοὺς πρώτους δύο ἔχουσι) καὶ ἐν τῷ στόµατι σαρκω- 
δέστερον ἀντὶ γλώττης, εἶτα κοιλίαν τοῦ στόµατος ἐχοµένην 
εὐθύς, πλὴν οἱ κάραβοι µικρὸν στόµαχον πρὸ τῆς κοιλίας, 
εἶτ' ἐκ ταύτης ἔντερον εὐθύ. Τελευτᾷ δὲ τοῦτο τοῖς µὲν κα- 
ραβοειδέσι καὶ καρίσι κατ' εὐθυωρίαν πρὸς τὴν οὐράν, ᾗ τὸ 
περίττωµα ἀφιᾶσι καὶ τὰ ᾠὰ ἐκτίκτουσιν, τοῖς δὲ καρκί- 
νοις, ᾗ τὸ ἐπίπτυγµα ἔχουσι, κατὰ µέσον τὸ ἐπίπτυγµα, ᾗ τὰ 
ᾠὰ ἐκτίκτουσιν (ἐκτὸς δὲ καὶ οὗτοι). Ἔτι τὰ θήλεα αὐ- 
τῶν παρὰ τὸ ἔντερον τὴν τῶν ᾠῶν χώραν ἔχουσιν. Καὶ τὴν 
καλουµένην δὲ µύτιν ἢ µήκωνα πλείω ἢ ἐλάττω πάντ' ἔχει 
ταῦτα. 
    Τὰς δ' ἰδίας ἤδη διαφορὰς καθ' ἕκαστον δεῖ θεω-   
ρεῖν. Οἱ µὲν οὖν κάραβοι, ὥσπερ εἴρηται, δύο ἔχουσιν 
ὀδόντας µεγάλους καὶ κοίλους, ἐν οἷς ἔνεστι χυµὸς ὅµοιος τῇ 
µύτιδι, µεταξὺ δὲ τῶν ὀδόντων σαρκίον γλωττοειδές. Ἀπὸ 
δὲ τοῦ στόµατος ἔχει οἰσοφάγον βραχὺν καὶ κοιλίαν τούτου 
ἐχοµένην ὑµενώδη, ἧς πρὸς τῷ στόµατι ὀδόντες εἰσὶ τρεῖς, 
οἱ µὲν δύο κατ' ἀλλήλους, ὁ δ' εἷς ὑποκάτω. Τῆς δὲ κοι- 

λίας ἐκ τοῦ πλαγίου ἔντερον ἁπλοῦν καὶ ἰσοπαχὲς δι' 
ὅλου µέχρι πρὸς τὴν ἔξοδον τοῦ περιττώµατος. Ταῦτα µὲν 
οὖν πάντα ἔχουσι καὶ οἱ κάραβοι καὶ αἱ καρίδες καὶ οἱ 
καρκίνοι· καὶ γὰρ ὀδόντας δύο ἔχουσιν οἱ καρκίνοι. 
                         Ἔτι δ' 
οἵ γε κάραβοι πόρον ἔχουσιν ἀπὸ τοῦ στήθους ἠρτηµένον µέ- 
χρι πρὸς τὴν ἔξοδον τοῦ περιττώµατος· οὗτος δ' ἐστὶ τῇ µὲν 
θηλείᾳ ὑστερικός, τῷ δ' ἄρρενι θορικός. Ἔστι δ' ὁ πόρος οὗ- 
τος πρὸς τῷ κοίλῳ τῆς σαρκός, ὥστε µεταξὺ εἶναι τὴν σάρκα· 



τὸ µὲν γὰρ ἔντερον πρὸς τῷ κυρτῷ ἐστιν, ὁ δὲ πόρος πρὸς 
τῷ κοίλῳ, ὁµοίως ἔχοντα ταῦτα ὥσπερ τοῖς τετράποσιν. 
∆ιαφέρει δ' οὐδὲν ὁ τοῦ ἄρρενος ἢ τῆς θηλείας· ἀµφότεροι 
γάρ εἰσι λεπτοὶ καὶ λευκοὶ καὶ ὑγρότητα ἔχοντες ἐν αὑ- 
τοῖς ὠχράν, ἔτι δ' ἠρτηµένοι ἀµφότεροι ἐκ τοῦ στήθους. 
Ἔχουσι δ' οὕτω τὸ ᾠὸν καὶ αἱ καρίδες καὶ τὰς ἑλίκας. 
                          Ἰδίᾳ 
δ' ἔχει ὁ ἄρρην πρὸς τὴν θήλειαν ἐν τῇ σαρκὶ κατὰ τὸ 
στῆθος δύο λεύκ' ἄττα καθ' αὑτά, ὅµοια τὸ χρῶµα καὶ 
τὴν σύστασιν ταῖς τῆς σηπίας προβοσκίσιν· εἱλιγµένα δ'   
ἐστὶ ταῦτα ὥσπερ ἡ τοῦ κήρυκος µήκων. Ἡ δ' ἀρχὴ τούτων 
ἐστὶν ἀπὸ τῶν κοτυληδόνων, αἵ εἰσιν ὑποκάτω τῶν ἐσχά- 

των ποδῶν. Ἔχει δὲ καὶ ἐν τούτῳ σάρκα ἐρυθρὰν καὶ αἱ- 
µατώδη τὴν χρόαν, τῇ δ' ἁφῇ γλίσχραν καὶ οὐχ ὁµοίαν 
τῇ σαρκί. Ἀπὸ δὲ τοῦ περὶ τὰ στήθη κηρυκώδους ἄλλος 
ἐστὶν ἑλιγµός, ὥσπερ ἁρπεδόνη τὸ πάχος· ὧν ὑποκάτω δύο 
ἄττα ψαθυρά ἐστι προσηρτηµένα τῷ ἐντέρῳ θορικά. Ταῦτα 
µὲν οὖν ὁ ἄρρην ἔχει· ἡ δὲ θήλεια ᾠὰ ἔχει τὸ χρῶµα 
ἐρυθρά, ὧν ἡ πρόσφυσίς ἐστι πρὸς τῇ κοιλίᾳ καὶ τοῦ ἐν- 
τέρου ἑκατέρωθι µέχρι εἰς τὸ σαρκῶδες, ὑµένι λεπτῷ περι- 
εχόµενα. Τὰ µὲν οὖν µόρια ὅσα ἐντὸς καὶ ἐκτὸς ἔχουσι, 
ταῦτά ἐστιν. 
 Συµβέβηκε δὲ τῶν µὲν ἐναίµων τὰ ἐντὸς µόρια ὀνό- 
µατα ἔχειν· πάντα γὰρ σπλάγχνα ἔχει τὰ ἔσωθεν· τῶν 
δ' ἀναίµων οὐδέν, ἀλλὰ κοινὸν τούτοις καὶ ἐκείνοις πᾶσι κοι- 
λία καὶ στόµαχος καὶ ἔντερον. 
              Οἱ δὲ καρκίνοι, περὶ µὲν τῶν 
χηλῶν καὶ τῶν ποδῶν, ὅτι ἔχουσι καὶ πῶς ἔχουσιν, εἴρηται 
πρότερον· ὡς δ' ἐπὶ τὸ πολὺ πάντες τὴν δεξιὰν ἔχουσι µεί- 
ζω χηλὴν καὶ ἰσχυροτέραν. Εἴρηται δὲ πρότερον καὶ περὶ 
ὀφθαλµῶν, ὅτι εἰς τὸ πλάγιον βλέπουσιν οἱ πλεῖστοι. Τὸ δὲ 
κύτος τοῦ σώµατος ἕν ἐστιν ἀδιόριστον, ἔτι δὲ κεφαλή, καὶ 
εἴ τι ἄλλο µόριον. Ἔχουσι δ' ὀφθαλµοὺς οἱ µὲν ἐκ τοῦ πλα- 

γίου ἄνω ὑπὸ τὸ πρανὲς εὐθὺς πολὺ διεστῶτας, ἔνιοι δ' ἐν   
µέσῳ καὶ ἐγγὺς ἀλλήλων, οἷον οἱ Ἡρακλεωτικοὶ καὶ αἱ 
 
µαῖαι. Ὑποκάτω δὲ τὸ στόµα τῶν ὀφθαλµῶν, καὶ ἐν αὐτῷ 
ὀδόντας δύο ὥσπερ ὁ κάραβος, πλὴν οὐ στρογγύλοι οὗτοι 
ἀλλὰ µακροί. Καὶ ἐπὶ τούτων ἐπικαλύµµατά ἐστι δύο, ὧν 
µεταξύ ἐστιν οἷά περ ὁ κάραβος ἔχει πρὸς τοῖς ὀδοῦσιν. ∆έχε- 
ται µὲν οὖν τὸ ὕδωρ παρὰ τὸ στόµα, ἀπωθῶν τοῖς ἐπικα- 
λύµµασιν, ἀφίησι δὲ κατὰ τοὺς ἄνω πόρους τοῦ στόµατος, 
ἐπιλαµβάνων τοῖς ἐπικαλύµµασιν, ᾗ εἰσῆλθεν· οὗτοι δ' εἰ- 



σὶν εὐθὺς ὑπὸ τοὺς ὀφθαλµούς· καὶ ὅταν δέξηται τὸ ὕδωρ, 
ἐπιλαµβάνει τὸ στόµα τοῖς ἐπικαλύµµασιν ἀµφοτέροις, 
ἔπειθ' οὕτως ἀποπυτίζει τὴν θάλατταν. 
                 Ἐχόµενος δὲ τῶν ὀδόν- 
των ὁ στόµαχος βραχὺς πάµπαν, ὥστε δοκεῖν εὐθὺς εἶναι 
µετὰ τὸ στόµα τὴν κοιλίαν. Καὶ κοιλία τούτου ἐχοµένη δι- 
κρόα, ἧς ἐκ µέσης µὲν τὸ ἔντερόν ἐστιν ἁπλοῦν καὶ λεπτόν· 
τελευτᾷ δὲ τὸ ἔντερον ὑπὸ τὸ ἐπικάλυµµα τὸ ἔξω, ὥσπερ 
εἴρηται καὶ πρότερον. Ἔχει δὲ τὰ µεταξὺ τῶν ἐπικαλυµµά- 
των, οἷά περ ὁ κάραβος, πρὸς τοῖς ὀδοῦσιν. 
                     Ἐν δὲ τῷ κύτει 

ἔσω χυµός ἐστιν ὠχρός, καὶ µίκρ' ἄττα προµήκη λευκά, 
καὶ ἄλλα πυρρὰ διαπεπασµένα. ∆ιαφέρει δ' ὁ ἄρρην τῆς 
θηλείας τῷ τε µεγέθει καὶ τῷ πλάτει καὶ τῷ ἐπικαλύµµατι· 
µεῖζον γὰρ τοῦτο ἔχει ἡ θήλεια, καὶ πλέον ἀφεστηκὸς καὶ 
συνηρεφέστερον, καθάπερ καὶ ἐπὶ τῶν θηλειῶν καράβων.   
  Τὰ µὲν οὖν τῶν µαλακοστράκων µόρια τοῦτον ἔχει τὸν 
τρόπον. 
 Τὰ δ' ὀστρακόδερµα τῶν ζῴων, οἷον οἵ τε κοχλίαι 
καὶ οἱ κόχλοι καὶ πάντα τὰ καλούµενα ὄστρεα, ἔτι δὲ 
τὸ τῶν ἐχίνων γένος, τὸ µὲν σαρκῶδες, ὅσα σάρκας ἔχει, 
ὁµοίως ἔχει τοῖς µαλακοστράκοις (ἐντὸς γὰρ ἔχει), τὸ δ' 
ὄστρακον ἐκτός, ἐντὸς δ' οὐδὲν σκληρόν. Αὐτὰ δὲ πρὸς αὑτὰ 
διαφορὰς ἔχει πολλὰς καὶ κατὰ τὰ ὄστρακα καὶ κατὰ τὴν 
σάρκα τὴν ἐντός. 
        Τὰ µὲν γὰρ αὐτῶν οὐκ ἔχει σάρκα οὐδε- 
µίαν, οἷον ἐχῖνος, τὰ δ' ἔχει µέν, ἐντὸς δ' ἔχει τὴν σάρκα 
ἀφανῆ πᾶσαν πλὴν τῆς κεφαλῆς, οἷον οἵ τε χερσαῖοι κο- 
χλίαι καὶ τὰ καλούµενα ὑπό τινων κοκάλια καὶ τῶν ἐν τῇ 
θαλάττῃ αἵ τε πορφύραι καὶ οἱ κήρυκες καὶ ὁ κόχλος καὶ 
τἆλλα τὰ στροµβώδη. Τῶν δ' ἄλλων τὰ µέν ἐστι δίθυρα 
τὰ δὲ µονόθυρα· λέγω δὲ δίθυρα τὰ δυσὶν ὀστράκοις περι- 

εχόµενα, µονόθυρα δὲ τὰ ἑνί· τὸ δὲ σαρκῶδες ἐπιπολῆς, 
οἷον ἡ λεπάς. Τῶν δὲ διθύρων τὰ µέν ἐστιν ἀναπτυκτά, οἷον 
οἵ τε κτένες καὶ οἱ µύες· ἅπαντα γὰρ τὰ τοιαῦτα τῇ µὲν 
συµπέφυκε τῇ δὲ διαλέλυται, ὥστε συγκλείεσθαι καὶ ἀνοί- 
γεσθαι. Τὰ δὲ δίθυρα µέν ἐστιν, ὁµοίως δὲ συγκέκλεισται 
ἐπ' ἀµφότερα, οἷον οἱ σωλῆνες. Ἔστι δ' ἃ ὅλα περιέχεται 
τῷ ὀστράκῳ καὶ οὐδὲν τῆς σαρκὸς ἔχει εἰς τὸ ἔξω γυµνόν, 
οἷον τὰ καλούµενα τήθυα. 
            Ἔτι δ' αὐτῶν τῶν ὀστράκων δια- 
φοραὶ πρὸς ἄλληλά εἰσιν. Τὰ µὲν γάρ ἐστι λειόστρακα, ὥς-   
περ σωλὴν καὶ µύες καὶ κόγχαι ἔνιαι αἱ καλούµεναι ὑπό 



τινων γάλακες, τὰ δὲ τραχυόστρακα, οἷον τὰ λιµνόστρεα 
καὶ πίννα καὶ γένη κόγχων ἔνια καὶ κήρυκες· καὶ τούτων 
τὰ µὲν ῥαβδωτά ἐστιν, οἷον κτεὶς καὶ κόγχων τι γένος, τὰ 
δ' ἀρράβδωτα, οἷον αἵ τε πίνναι καὶ κόγχων τι γένος. 
                          Καὶ 
πάχει δὲ καὶ λεπτότητι τῶν ὀστράκων διαφέρουσιν, ὅλων τε 
τῶν ὀστράκων καὶ κατὰ µέρος, οἷον περὶ τὰ χείλη· τὰ µὲν 
γὰρ λεπτοχειλῆ ἐστιν, οἷον οἱ µύες, τὰ δὲ παχυχειλῆ, οἷον 
τὰ λιµνόστρεα. Ἔτι τὰ µὲν κινητικὰ αὐτῶν ἐστιν, οἷον ὁ 
κτείς (ἔνιοι γὰρ καὶ πέτεσθαι λέγουσι τοὺς κτένας, ἐπεὶ καὶ 

ἐκ τοῦ ὀργάνου ᾧ θηρεύονται ἐξάλλονται πολλάκις), τὰ δ' 
ἀκίνητά ἐστιν ἐκ τῆς προσφυῆς, οἷον ἡ πίννα. Τὰ δὲ στροµ- 
βώδη πάντα κινεῖται καὶ ἕρπει· νέµεται δ' ἀπολυο- 
µένη καὶ ἡ λεπάς. Κοινὸν δὲ καὶ τούτων καὶ τῶν ἄλλων τῶν 
σκληροστράκων τὸ λεῖον εἶναι ἐντὸς τὸ ὄστρακον. 
             Τὸ δὲ σαρκῶδες τοῖς µὲν µονο- 
θύροις καὶ διθύροις προσπέφυκε τοῖς ὀστράκοις, ὥστε βίᾳ 
ἀποσπᾶσθαι, τοῖς δὲ στροµβώδεσιν ἀπολέλυται µᾶλλον. 
Ἴδιον δὲ τούτοις κατὰ τὸ ὄστρακον ὑπάρχει πᾶσι τὸ ἑλίκην 
ἔχειν τὸ ὄστρακον τὸ ἔσχατον ἀπὸ τῆς κεφαλῆς. Ἔτι δ' ἐπί- 
πτυγµα πάντ' ἔχει ἐκ γενετῆς. Ἔστι δὲ πάντα τὰ στροµβώδη   
τῶν ὀστρακοδέρµων δεξιά, καὶ κινεῖται οὐκ ἐπὶ τὴν ἑλίκην 
ἀλλ' ἐπὶ τὸ καταντικρύ. 
           Τὰ µὲν οὖν ἔξωθεν µόρια τούτων τῶν 
ζῴων τοιαύτας ἔχει τὰς διαφοράς· τῶν δ' ἐντὸς τρόπον µέν 
τινα παραπλήσιος ἡ φύσις ἐστὶ πάντων, καὶ µάλιστα τῶν 
στροµβωδῶν (µεγέθει γὰρ ἀλλήλων διαφέρει καὶ τοῖς καθ' 
ὑπεροχὴν πάθεσιν), οὐ πολὺ δὲ διαφέρει οὐδὲ τὰ µονόθυρα 
καὶ δίθυρα, συγκλειστὰ δέ· διαφορὰν γὰρ ἔχει πρὸς ἄλ- 
ληλα µὲν µικράν, πρὸς δὲ τὰ ἀκίνητα πλείω. Τοῦτο δ' ἔσται 
φανερὸν ἐκ τῶν ὕστερον µᾶλλον. 
 
Bekker page 528b, line 17 
 
               Ἡ δὲ φύσις τῶν στροµβοει- 
δῶν ἁπάντων ὁµοίως ἔχει, διαφέρει δ' ὥσπερ εἴρηται, καθ' 
ὑπεροχήν (τὰ µὲν γὰρ µείζω µόρια καὶ ἐνδηλότερα ἔχει 
αὐτῶν, τὰ δ' ἐλάττω τοὐναντίον), ἔτι δὲ σκληρότητι καὶ µα- 
λακότητι καὶ τοῖς ἄλλοις τοῖς τοιούτοις πάθεσιν. Ἔχει γὰρ 
πάντα τὴν µὲν ἐξωτάτω ἐν τῷ στόµατι τοῦ ὀστράκου σάρκα 
στιφράν, τὰ µὲν µᾶλλον τὰ δ' ἧττον. Ἐκ µέσου δὲ τούτου ἡ 
κεφαλὴ καὶ κεράτια δύο· ταῦτα δ' ἐν µὲν τοῖς µείζοσι 
µεγάλα, ἐν δὲ τοῖς ἐλάττοσι πάµπαν µικρά ἐστιν. Ἡ δὲ 
κεφαλὴ ἐξέρχεται πᾶσι τὸν αὐτὸν τρόπον· κἄν τι φοβηθῇ, 
συσπᾶται πάλιν εἰς τὸ ἐντός. Ἔχει δὲ στόµα καὶ ὀδόντας 
ἔνια, οἷον ὁ κοχλίας, ὀξεῖς καὶ µικροὺς καὶ λεπτούς. Ἔχουσι 



δὲ καὶ προβοσκίδας, ὥσπερ καὶ αἱ µυῖαι· τοῦτο δ' ἐστὶ 
γλωττοειδές. Ἔχουσι δὲ καὶ οἱ κήρυκες τοῦτο καὶ αἱ πορφύ-   
ραι στιφρόν, καὶ ὥσπερ οἱ µύωπες καὶ οἱ οἶστροι τὰ δέρ- 
µατα διατρυπῶσι τῶν τετραπόδων, ἔτι τὴν ἰσχὺν τοῦτ' ἔστι 
σφοδρότερον· τῶν γὰρ δελεάτων τὰ ὄστρακα διατρυπῶσιν. 
 Τοῦ δὲ στόµατος ἔχεται εὐθὺς ἡ κοιλία. Ὁµοία δ' ἐστὶν ἡ 
κοιλία προλόβῳ ὄρνιθος ἡ τῶν κόχλων. Κάτω δ' ἔχει δύο 
λευκὰ στιφρά, ὅµοια µαστοῖς, οἷα ἐγγίνεται καὶ ἐν ταῖς 
σηπίαις, πλὴν στιφρὰ ταῦτα µᾶλλον. Ἀπὸ δὲ τῆς κοιλίας 

στόµαχος ἁπλοῦς µακρὸς µέχρι τῆς µήκωνος, ἥ ἐστιν ἐν τῷ 
πυθµένι. Ταῦτα µὲν οὖν δῆλα καὶ ἐπὶ τῶν πορφυρῶν καὶ 
τῶν κηρύκων ἐστὶν ἐν τῇ ἑλίκῃ τοῦ ὀστράκου. 
                  Τοῦ δὲ στοµάχου τὸ 
ἐχόµενόν ἐστιν ἔντερον· συνεχὲς δ' ὅ τε στόµαχος καὶ τὸ 
ἔντερον, καὶ ἅπαν ἁπλοῦν µέχρι τῆς ἐξόδου. Ἡ δ' ἀρχὴ τοῦ 
ἐντέρου περὶ τὴν ἑλίκην τῆς µήκωνος, καὶ ταύτῃ ἐστὶν εὐρύ- 
τερον (ἔστι γὰρ ἡ µήκων οἱονεὶ περίττωµα πᾶσι τοῖς ὀστρακη- 
ροῖς τὸ πολὺ αὐτῆς), εἶτ' ἐπικάµψαν ἄνω φέρεται πάλιν 
πρὸς τὸ σαρκῶδες, καὶ ἡ τελευτὴ τοῦ ἐντέρου παρὰ τὴν κε- 
φαλήν ἐστιν, ᾗ ἀφιᾶσι τὸ περίττωµα, πᾶσιν ὁµοίως τοῖς 
στροµβώδεσι καὶ τοῖς χερσαίοις καὶ τοῖς θαλαττίοις. Παρύ- 
φανται δ' ἀπὸ τῆς κοιλίας τῷ στοµάχῳ ἐν τοῖς µεγάλοις 
κόχλοις συνεχόµενος ὑµενίῳ µακρὸς πόρος καὶ λευκός, 
ὅµοιος τὴν χρόαν τοῖς ἄνω µαστοειδέσιν· ἔχει δ' ἐντοµὰς 
ὥσπερ τὸ ἐν τῷ καράβῳ ᾠόν, πλὴν τὴν χρόαν τὸ µὲν λευκόν,   
ἐκεῖνο δ' ἐρυθρόν. Ἔχει δ' οὐδεµίαν ἔξοδον τοῦτο οὐδὲ πό- 
ρον, ἀλλ' ἐν ὑµένι ἐστὶ λεπτῷ, κοιλότητα ἔχον ἐν ἑαυτῷ στε- 
νήν. Ἀπὸ δὲ τοῦ ἐντέρου κάτω παρατείνει µέλανα καὶ τραχέα 
συνεχῆ, οἷα καὶ ἐν ταῖς χελώναις, πλὴν ἧττον µέλανα. 
Ἔχουσι δὲ καὶ οἱ θαλάττιοι κόχλοι ταῦτα καὶ τὰ λευκά, 

πλὴν ἐλάττω οἱ ἐλάττους. 
            Τὰ δὲ µονόθυρα καὶ δίθυρα τῇ 
 
µὲν ὁµοίως ἔχει τούτοις τῇ δ' ἑτέρως. Κεφαλὴν µὲν γὰρ καὶ 
κεράτια καὶ στόµα ἔχουσι καὶ τὸ γλωττοειδές· ἀλλ' ἐν µὲν 
τοῖς ἐλάττοσι διὰ µικρότητα αὐτῶν ἄδηλα, τὰ δὲ καὶ ἐν 
τεθνεῶσιν ἢ µὴ κινουµένοις οὐ δῆλα. Τὴν δὲ µήκωνα πάντα 
ἔχει, ἀλλ' οὐκ ἐν τῷ αὐτῷ οὐδ' ἴσην οὐδ' ὁµοίως φανεράν, 
ἀλλ' αἱ µὲν λεπάδες κάτω ἐν τῷ βάθει, τὰ δὲ δίθυρα ἐν 
τῷ γιγγλυµώδει. Καὶ τὰ τριχώδη πᾶσιν ὑπάρχει κύκλῳ 
τούτοις, οἷον καὶ τοῖς κτεσίν. Καὶ τὸ λεγόµενον ᾠὸν 
τοῖς ἔχουσιν, ὅταν ἔχωσιν, ἐν τῷ ἐπὶ θάτερα κύκλῳ τῆς περι- 
φερείας ἐστίν, ὥσπερ καὶ τὸ λευκὸν τοῖς κόχλοις· καὶ γὰρ 



ἐκείνοις τοῦτο ὅµοιον ὑπάρχει. 
               Ἀλλὰ πάντα τὰ τοιαῦτα 
µόρια, ὥσπερ εἴρηται, ἐν µὲν τοῖς µεγάλοις δῆλά ἐστιν, ἐν 
δὲ τοῖς µικροῖς ἢ οὐδὲν ἢ µόλις. ∆ιὸ µάλιστα ἐν τοῖς µεγά- 
λοις κτεσὶ φανερά ἐστιν· οὗτοι δ' εἰσὶν οἱ τὴν ἑτέραν θυρίδα 
πλατεῖαν ἔχοντες, οἷον ἐπίθεµα. Ἡ δὲ τοῦ περιττώµατος 
ἔξοδος τοῖς µὲν ἄλλοις ἐστὶν ἐκ πλαγίου· ἔστι γὰρ πόρος ᾗ   
πορεύεται ἔξω· ἡ γὰρ µήκων, ὥσπερ εἴρηται, περίττωµά 

ἐστι πᾶσιν ἐν ὑµένι. Τὸ δὲ καλούµενον ᾠὸν οὐκ ἔχει πόρον ἐν 
οὐδενί, ἀλλ' αὐτῆς τῆς σαρκὸς ἐπανοιδεῖ· ἔστι δ' οὐκ ἐπὶ ταὐ- 
τὸ τῷ ἐντέρῳ, ἀλλὰ τὸ µὲν ᾠὸν ἐν τοῖς δεξιοῖς, τὸ δ' ἔν- 
τερον ἐν τοῖς ἀριστεροῖς. Τοῖς µὲν οὖν ἄλλοις τοιαύτη ἡ ἔξο- 
δος τῆς περιττώσεως, τῇ δ' ἀγρίᾳ λεπάδι, ἥν τινες καλοῦσι 
θαλάττιον οὖς, ὑποκάτω τοῦ ὀστράκου ἡ περίττωσις ἐξέρχε- 
ται· τετρύπηται γὰρ τὸ ὄστρακον. Φανερὰ δὲ καὶ ἡ κοιλία 
µετὰ τὸ στόµα οὖσα ἐν ταύτῃ καὶ τὰ ᾠοειδῆ. Πάντα δὲ ταῦτα 
τίνα τρόπον τῇ θέσει ἔχει, ἐκ τῶν ἀνατοµῶν θεωρείσθω. 
                           Τὸ 
δὲ καλούµενον καρκίνιον τρόπον µέν τινα κοινόν ἐστι τῶν τε 
µαλακοστράκων καὶ τῶν ὀστρακοδέρµων. Αὐτὸ µὲν γὰρ τὴν 
φύσιν ὅµοιον τοῖς καραβοειδέσι, καὶ γίνεται αὐτὸ καθ' αὑτό, 
τῷ δ' εἰσδύεσθαι καὶ ζῆν ἐν ὀστράκῳ ὅµοιον τοῖς ὀστρακοδέρ- 
µοις, ὥστε διὰ ταῦτα ἔοικεν ἐπαµφοτερίζειν. Τὴν δὲ µορ- 
φὴν ὡς µὲν ἁπλῶς εἰπεῖν ὅµοιόν ἐστι τοῖς ἀράχναις, πλὴν 
τὸ κάτω τῆς κεφαλῆς καὶ τοῦ θώρακος µεῖζον ἔχει ἐκείνου. 
Ἔχει δὲ κεράτια δύο λεπτὰ πυρρά, καὶ ὀφθαλµοὺς ὑπο- 
κάτω τούτων δύο µακρούς, οὐκ εἰσδυοµένους οὐδὲ κατακλινο- 
µένους ὥσπερ οἱ τῶν καρκίνων ἀλλ' ὀρθούς, ὑποκάτω δὲ τού- 
των τὸ στόµα καὶ περὶ αὐτὸ καθαπερεὶ τριχώδη ἄττα πλείω, 

τούτων δ' ἐχοµένους δύο πόδας δικρόους, οἷς προσάγεται, καὶ 
ἄλλους ἐφ' ἑκάτερα δύο, καὶ τρίτον µικρόν. Τὸ δὲ κάτω τοῦ   
θώρακος µαλακὸν ἅπαν ἐστὶ καὶ διοιγόµενον ὠχρὸν 
ἔνδοθεν. Ἀπὸ δὲ τοῦ στόµατος πόρος εἷς ἄχρι τῆς κοιλίας· 
τῆς δὲ περιττώσεως οὐ δῆλος ὁ πόρος. Οἱ δὲ πόδες καὶ ὁ θώ- 
ραξ σκληρὰ µέν, ἧττον δ' ἢ τῶν καρκίνων. Πρόσφυσιν δ' οὐκ 
ἔχει πρὸς τὰ ὄστρακα ὥσπερ αἱ πορφύραι καὶ οἱ κήρυκες, 
ἀλλ' εὐαπόλυτόν ἐστιν. Προµηκέστερα δ' ἐστὶ τὰ ἐν τοῖς στρόµ- 
βοις τῶν ἐν τοῖς νηρείταις. Ἕτερον δὲ γένος ἐστὶ τὸ τῶν νη- 
ρειτῶν, τὰ µὲν ἄλλα παραπλήσιον, τῶν δὲ δικρόων ποδῶν τὸν 
µὲν δεξιὸν ἔχει µικρὸν τὸν δ' ἀριστερὸν µέγαν, καὶ ποιεῖται 
τὴν βάδισιν µᾶλλον ἐπὶ τούτῳ. Λαµβάνεται δὲ καὶ ἐν ταῖς 
κόγχαις τοιοῦτον, ὧν ἐστιν ἡ πρόσφυσις παραπλησία, καὶ ἐν 
τοῖς ἄλλοις. Τοῦτον δὲ καλοῦσι κύλλαρον. 



                   Ὁ δὲ νηρείτης τὸ 
µὲν ὄστρακον ἔχει λεῖον καὶ µέγα καὶ στρογγύλον, τὴν δὲ 
µορφὴν παραπλησίαν τοῖς κήρυξι, πλὴν οὐχ ὥσπερ ἐκεῖνοι 
τὴν µήκωνα µέλαιναν ἀλλ' ἐρυθράν· προσπέφυκε δὲ νεανι- 
κῶς κατὰ τὸ µέσον. 
           Ἐν µὲν οὖν ταῖς εὐδίαις ἀπολυόµενα 
νέµεται ταῦτα, πνευµάτων δ' ὄντων τὰ µὲν καρκίνια ἡσυ- 

χάζει πρὸς τοῖς λίθοις, οἱ δὲ νηρεῖται προσέχονται καθά- 
περ αἱ λεπάδες· ὡσαύτως δὲ καὶ αἱ αἱµορροΐδες καὶ πᾶν 
τὸ τοιοῦτον γένος. Προσφύονται δὲ ταῖς πέτραις, ὅταν ἀπο- 
κλίνωσι τὸ ἐπικάλυµµα· τοῦτο γὰρ ἔοικεν εἶναι ὡσπερεὶ πῶ- 
µα· ὃ γὰρ τοῖς διθύροις ἄµφω, τοῦτο τοῖς στροµβώδεσι τὸ   
ἕτερον µέρος. Τὸ δ' ἐντὸς σαρκῶδές ἐστι, καὶ ἐν τούτῳ τὸ στό- 
µα. Τὸν αὐτὸν δὲ τρόπον ἔχει ταῖς αἱµορροΐσι καὶ ταῖς 
πορφύραις καὶ πᾶσι τοῖς τοιούτοις. 
                 Ὅσα δ' ἔχει µείζω τὸν 
ἀριστερὸν πόδα, ταῦτα ἐν µὲν τοῖς στρόµβοις οὐκ ἐγγίνεται, 
ἐν δὲ τοῖς νηρείταις ἐγγίνεται. Εἰσὶ δέ τινες κόχλοι οἳ ἔχουσιν 
ἐν ἑαυτοῖς ὅµοια ζῷα τοῖς ἀστακοῖς τοῖς µικροῖς, οἳ γίνονται 
καὶ ἐν τοῖς ποταµοῖς· διαφέρουσι δ' αὐτῶν τῷ µαλακὸν 
ἔχειν τὸ ἔσω τοῦ ὀστράκου. Τὴν δ' ἰδέαν οἷοί εἰσιν, ἐκ τῶν 
ἀνατοµῶν θεωρείσθωσαν. 
 Οἱ δ' ἐχῖνοι τὸ µὲν σαρκῶδες οὐκ ἔχουσιν, ἀλλ' ἴδιον 
αὐτῶν τοῦτ' ἔστιν· ἐστέρηνται γὰρ πάντες, καὶ οὐκ ἔχουσι σάρ- 
κα ἐντὸς οὐδεµίαν· τὰ δὲ µέλανα πάντες. Ἔστι δὲ γένη πλείω 
τῶν ἐχίνων, ἓν µὲν τὸ ἐσθιόµενον· τοῦτο δ' ἐστὶν ἐν ᾧ τὰ 
καλούµενα ᾠὰ µεγάλα ἐγγίνεται καὶ ἐδώδιµα, ὁµοίως ἐν µεί- 
ζοσι καὶ ἐλάττοσιν· καὶ γὰρ εὐθὺς ἔτι µικροὶ ὄντες ἔχουσι 

ταῦτα. Ἄλλα δὲ δύο γένη τό τε τῶν σπατάγγων καὶ τὸ 
τῶν καλουµένων βρύσσων· γίνονται δ' οὗτοι πελάγιοι καὶ 
σπάνιοι. Ἔτι αἱ ἐχινοµῆτραι καλούµεναι, µεγέθει πάντων 
µέγισται. Πρὸς δὲ τούτοις ἄλλο γένος µεγέθει µὲν µικρόν, 
ἀκάνθας δὲ µεγάλας ἔχει καὶ σκληράς, γίνεται δ' ἐκ τῆς 
θαλάττης ἐν πολλαῖς ὀργυιαῖς, ᾧ χρῶνται πρὸς τὰς στραγ- 
γουρίας τινές. Περὶ δὲ Τορώνην εἰσὶν ἐχῖνοι λευκοὶ θαλάττιοι 
καὶ τὰ ὄστρακα καὶ τὰς ἀκάνθας καὶ τὰ ᾠά, µείζους δὲ 
τῶν ἄλλων εἰς µῆκος· ἡ δ' ἄκανθα οὐ µεγάλη οὐδ' ἰσχυρὰ   
ἀλλὰ µαλακωτέρα, τὰ δὲ µέλανα τὰ ἀπὸ τοῦ στόµατος 
πλείω, καὶ πρὸς µὲν τὸν ἔξω πόρον συνάπτοντα πρὸς ἑαυ- 
τὰ δὲ ἀσύναπτα· τούτοις δ' ὥσπερ διειληµµένος ἐστίν. Κι- 
νοῦνται δὲ µάλιστα καὶ πλειστάκις οἱ ἐδώδιµοι αὐτῶν· καὶ 
σηµεῖον δ' <ὅτι> ἀεί τι ἔχουσιν ἐπὶ ταῖς ἀκάνθαις. 
                Ἔχουσι µὲν οὖν ἅπαν- 



τες ᾠά, ἀλλ' ἔνιοι πάµπαν µικρὰ καὶ οὐκ ἐδώδιµα. Συµ- 
βαίνει δὲ τὴν µὲν λεγοµένην κεφαλὴν καὶ τὸ στόµα τὸν ἐχῖ- 
νον κάτω ἔχειν, ᾗ δ' ἀφίησι τὸ περίττωµα, ἄνω. Ταὐτὸ 
δὲ τοῦτο συµβέβηκε τοῖς τε στροµβώδεσι πᾶσι καὶ ταῖς 
λεπάσιν· ἡ γὰρ νοµὴ ἐκ τῶν κάτωθεν, ὥστε τὸ µὲν στόµα 
πρὸς τῇ νοµῇ, τὸ δὲ περίττωµα ἄνω πρὸς τοῖς πρανέσι τοῦ 

ὀστράκου. Ἔχει δ' ὁ ἐχῖνος ὀδόντας πέντε κοίλους ἔνδοθεν, ἐν 
µέσῳ δὲ τούτων σῶµα σαρκῶδες ἀντὶ γλώττης. Τούτου δ' 
ἔχεται ὁ στόµαχος, εἶτα ἡ κοιλία εἰς πέντε µέρη διῃρηµένη, 
πλήρης περιττώµατος· συνέχουσι δὲ πάντες οἱ κόλποι αὐτῆς 
εἰς ἓν πρὸς τὴν ἔξοδον τῆς περιττώσεως, ᾗ τετρύπηται τὸ 
ὄστρακον. Ὑπὸ δὲ τὴν κοιλίαν ἐν ἄλλῳ ὑµένι τὰ καλούµενα 
ᾠά ἐστιν, ἴσα τὸν ἀριθµὸν ὄντα ἐν ἅπασιν (πέντε γάρ ἐστι τὸ 
πλῆθος) καὶ περιττά. Ἄνω δὲ τὰ µέλανα ἀπὸ τῆς ἀρχῆς 
τῶν ὀδόντων ἤρτηται, ἅ ἐστι πικρὰ καὶ οὐκ ἐδώδιµα. Ἐν πολ- 
λοῖς δὲ τῶν ζῴων τὸ τοιοῦτόν ἐστιν ἢ τὸ ἀνάλογον· καὶ γὰρ 
ἐν ταῖς χελώναις καὶ φρύναις καὶ βατράχοις καὶ ἐν 
τοῖς στροµβώδεσι καὶ τοῖς µαλακίοις· ἀλλὰ τῷ χρώµα-   
τι διαφέρει, καὶ ἄβρωτά ἐστιν ἐν πᾶσι τὰ τοιαῦτα ἢ πάµπαν 
ἢ µᾶλλον. Κατὰ µὲν οὖν τὴν ἀρχὴν καὶ τελευτὴν συνεχὲς 
τοῦ ἐχίνου τὸ στόµα ἐστί, κατὰ δὲ τὴν ἐπιφάνειαν οὐ συνεχὲς 
ἀλλ' ὅµοιον λαµπτῆρι µὴ ἔχοντι τὸ κύκλῳ δέρµα. Ταῖς δ' 
ἀκάνθαις χρῆται ὁ ἐχῖνος ὡς ποσίν· ταύταις γὰρ ἐπερειδό- 
µενος καὶ κινούµενος µεταβάλλει τὸν τόπον. 
 Τὰ δὲ καλούµενα τήθυα τούτων πάντων ἔχει τὴν φύσιν 
 
περιττοτάτην. Κέκρυπται γὰρ αὐτῶν µόνων τὸ σῶµα ἐν τῷ 

ὀστράκῳ πᾶν, τὸ δ' ὄστρακόν ἐστι µεταξὺ δέρµατος καὶ ὀς- 
τράκου, διὸ καὶ τέµνεται ὥσπερ βύρσα σκληρά. Προσπέφυκε 
µὲν οὖν ταῖς πέτραις τῷ ὀστρακώδει, δύο δ' ἔχει πόρους ἀπ- 
έχοντας ἀπ' ἀλλήλων, πάµπαν µικροὺς καὶ οὐ ῥᾳδίους ἰδεῖν, 
ᾗ ἀφίησι καὶ δέχεται τὸ ὑγρόν· περίττωµα γὰρ οὐδὲν ἔχει 
φανερόν, ὥσπερ τῶν ἄλλων ὀστρέων τὰ µὲν ὥσπερ ἐχῖνος, 
τὰ δὲ τὴν καλουµένην µήκωνα. Ἀνοιχθέντα δ' ἔσωθεν πρῶτον 
µὲν ὑµένα ἔχει νευρώδη περὶ τὸ ὀστρακῶδες· ἐν δὲ τούτῳ 
αὐτό ἐστι τὸ σαρκῶδες τοῦ τηθύου, οὐδενὶ ὅµοιον τῶν ἄλλων· 
αὕτη µέντοι ἡ σὰρξ πᾶσα ὁµοία. Προσπέφυκε δὲ τοῦτο 
κατὰ δύο τόπους τῷ ὑµένι καὶ τῷ δέρµατι ἐκ τοῦ πλαγίου· καὶ 
ᾗ προσπέφυκε, ταύτῃ ἐστὶ στενότερον ἐφ' ἑκάτερα, οἷς τείνει 
πρὸς τοὺς πόρους τοὺς ἔξω διὰ τοῦ ὀστράκου φέροντας, ᾗ ἀφίη- 
σι καὶ δέχεται τὴν τροφὴν καὶ τὸ ὑγρόν, ὡς ἂν εἰ τὸ µὲν 
στόµα εἴη, τὸ δὲ τῇ περιττώσει ἔξοδος· καὶ ἔστιν αὐτῶν τὸ   
µὲν παχύτερον τὸ δὲ λεπτότερον. Ἔσω δὲ κοῖλον ἐφ' ἑκά- 



τερα, καὶ διείργει µικρόν τι συνεχές· ἐν θατέρῳ δὲ τῶν 
κοίλων ἡ ὑγρότης ἐγγίνεται. Ἄλλο δ' οὐδὲν ἔχει µόριον οὔτε 
ὀργανικὸν οὔτε αἰσθητήριον οὔτε, ὥσπερ ἐλέχθη πρότερον ἐν 
τοῖς ἄλλοις, τὸ περιττωµατικόν. Χρῶµα δὲ τοῦ τηθύου ἐστὶ 
τὸ µὲν ὠχρὸν τὸ δ' ἐρυθρόν. 

   Ἔστι δὲ καὶ τὸ τῶν ἀκαληφῶν γένος ἴδιον· προσπέ- 
φυκε µὲν γὰρ ταῖς πέτραις ὥσπερ ἔνια τῶν ὀστρακοδέρµων, 
ἀπολύεται δ' ἐνίοτε. Οὐκ ἔχει δ' ὄστρακον, ἀλλὰ σαρκῶδες 
τὸ σῶµα πᾶν ἐστιν αὐτῆς. Αἰσθάνεται δὲ καὶ συναρπάζει 
προσφεροµένης τῆς χειρὸς καὶ προσέχεται, καθάπερ ὁ πο- 
λύπους ταῖς πλεκτάναις, οὕτως ὥστε τὴν σάρκα ἐπανοιδεῖν. 
Ἔχει δὲ τὸ στόµα ἐν µέσῳ, καὶ ζῇ ἀπὸ τῆς πέτρας ὥσπερ 
ἀπ' ὀστρέου. Κἄν τι προσπέσῃ τῶν µικρῶν ἰχθυδίων, ἀντέχε- 
ται ὥσπερ τῆς χειρός· οὕτω κἄν τι προσπέσῃ αὐτῇ ἐδώδι- 
µον, κατεσθίει. Καὶ ἀπολύεται δὲ γένος τι αὐτῶν, ὃ ἐάν τι 
προσπέσῃ κατεσθίει καὶ ἐχίνους καὶ κτένας. Περίττωµα δὲ 
παντελῶς οὐδὲν φαίνεται ἔχουσα, ἀλλ' ὁµοία κατὰ τοῦτο τοῖς 
φυτοῖς ἐστιν. 
     Γένη δὲ τῶν ἀκαληφῶν ἐστι δύο, αἱ µὲν ἐλάτ- 
τους καὶ ἐδώδιµοι µᾶλλον, αἱ δὲ µεγάλαι καὶ σκληραί,   
οἷαι γίνονται καὶ περὶ Χαλκίδα. Τοῦ µὲν οὖν χειµῶνος τὴν 
σάρκα στιφρὰν ἔχουσι (διὸ καὶ θηρεύονται καὶ ἐδώδιµοί εἰσι), 
τοῦ δὲ θέρους ἀπόλλυνται· γίνονται γὰρ µαδαραί, καὶ ἐάν τις 
θίγῃ, διασπῶνται ταχέως καὶ ὅλαι ἀφαιρεῖσθαι οὐ 
δύνανται, πονοῦσαί τε ταῖς ἀλέαις εἰς τὰς πέτρας εἰσδύονται 
µᾶλλον. 

   Περὶ µὲν οὖν τῶν µαλακίων καὶ τῶν µαλακοστράκων 
καὶ τῶν ὀστρακοδέρµων, ὅσα τ' ἔχουσιν µέρη ἐκτὸς καὶ ὅσα 
ἐντός, εἴρηται. 
     Περὶ δὲ τῶν ἐντόµων λεκτέον τὸν αὐτὸν τρό- 
πον. Ἔστι δὲ τοῦτο τὸ γένος πολλὰ εἴδη ἔχον ἐν ἑαυτῷ, καὶ 
ἐνίοις πρὸς ἄλληλα συγγενικοῖς οὖσιν οὐκ ἐπέζευκται κοινὸν 
ὄνοµα οὐδέν, οἷον ἐπὶ µελίττῃ καὶ ἀνθρήνῃ καὶ σφηκὶ καὶ πᾶ- 
σι τοῖς τοιούτοις, καὶ πάλιν ὅσα τὸ πτερὸν ἔχει ἐν κολεῷ, οἷον 
µηλολόνθη καὶ κάραβος καὶ κανθαρὶς καὶ ὅσα τοιαῦτα ἄλλα. 
  Πάντων µὲν οὖν κοινὰ µέρη ἐστὶ τρία, κεφαλή τε καὶ τὸ 
περὶ τὴν κοιλίαν κύτος καὶ τρίτον τὸ µεταξὺ τούτων, οἷον 
τοῖς ἄλλοις τὸ στῆθος καὶ τὸ νῶτόν ἐστιν. Τοῦτο δὲ τοῖς µὲν 
πολλοῖς ἕν ἐστιν· ὅσα δὲ µακρὰ καὶ πολύποδα, σχεδὸν 
ἴσα ταῖς ἐντοµαῖς ἔχει τὰ µεταξύ. 
               Πάντα δ' ἔχει διαιρούµενα 
ζωὴν τὰ ἔντοµα, πλὴν ὅσα ἢ λίαν κατέψυκται ἢ διὰ µι- 
κρότητα ταχὺ καταψύχεται, ἐπεὶ καὶ οἱ σφῆκες διαιρε- 



θέντες ζῶσιν. Μετὰ µὲν οὖν τοῦ µέσου καὶ ἡ κεφαλὴ καὶ ἡ   
κοιλία ζῇ, ἄνευ δὲ τούτου ἡ κεφαλὴ οὐ ζῇ. Ὅσα δὲ µακ- 
ρὰ καὶ πολύποδά ἐστι, πολὺν χρόνον ζῇ διαιρούµενα, καὶ κι- 
νεῖται τὸ ἀποτµηθὲν ἐπ' ἀµφότερα τὰ ἔσχατα· καὶ γὰρ ἐπὶ 

τὴν τοµὴν πορεύεται καὶ ἐπὶ τὴν οὐράν, οἷον ἡ καλουµένη 
σκολόπενδρα. 
      Ἔχει δ' ὀφθαλµοὺς µὲν ἅπαντα, ἄλλο δ' αἰ- 
σθητήριον οὐδὲν φανερόν, πλὴν ἔνια οἷον γλῶτταν (ἣν καὶ τὰ 
ὀστρακόδερµα ἔχει πάντα), ᾗ καὶ γεύεται καὶ εἰς αὐτὸ τὴν 
τροφὴν ἀνασπᾷ. Τοῦτο δὲ τοῖς µὲν µαλακόν ἐστι, τοῖς δ' ἔχει 
ἰσχὺν πολλήν, ὥσπερ ταῖς πορφύραις. Καὶ οἱ µύωπες δὲ 
καὶ οἱ οἶστροι ἰσχυρὸν τοῦτ' ἔχουσι, καὶ τἆλλα σχεδὸν τὰ 
πλεῖστα· ἐν πᾶσι γὰρ τοῖς µὴ ὀπισθοκέντροις τοῦτο ὥσπερ 
ὅπλον ἔχει ἕκαστον. Ὅσα δ' ἔχει τοῦτο, ὀδόντας οὐκ ἔχει, 
ἔξω ὀλίγων τινῶν, ἐπεὶ καὶ αἱ µυῖαι τούτῳ θιγγάνουσαι αἱ- 
µατίζουσι καὶ οἱ κώνωπες τούτῳ κεντοῦσιν. 
                  Ἔχουσι δ' ἔνια τῶν 
ἐντόµων καὶ κέντρα. Τὸ δὲ κέντρον τὰ µὲν ἔχει ἐν αὑτοῖς, 
οἷον αἱ µέλιτται καὶ οἱ σφῆκες, τὰ δ' ἐκτός, οἷον σκορ- 
πίος· καὶ µόνον δὴ τοῦτο τῶν ἐντόµων µακρόκεντρόν ἐστιν. 
Ἔτι δὲ χηλὰς ἔχει τοῦτό τε καὶ τὸ ἐν τοῖς βιβλίοις γινό- 
µενον σκορπιῶδες. 
         Τὰ δὲ πτηνὰ αὐτῶν πρὸς τοῖς ἄλλοις 
µορίοις καὶ πτερὰ ἔχει. Ἔστι δὲ τὰ µὲν δίπτερα αὐτῶν, 
ὥσπερ αἱ µυῖαι, τὰ δὲ τετράπτερα, ὥσπερ αἱ µέλιτται· 

οὐθὲν δ' ἐστὶν ὀπισθόκεντρον δίπτερον µόνον. Ἔτι δὲ τὰ µὲν ἔχει 
τῶν πτηνῶν ἔλυτρον τοῖς πτεροῖς, ὥσπερ ἡ µηλολόνθη, τὰ 
δ' ἀνέλυτρά ἐστιν, ὥσπερ ἡ µέλιττα· ἀνορροπύγιος δ' ἡ   
πτῆσις αὐτῶν ἁπάντων ἐστί, καὶ τὸ πτερὸν οὐκ ἔχει καυ- 
λὸν οὐδὲ σχίσιν. Ἔτι κεραίας πρὸ τῶν ὀµµάτων ἔχει ἔνια, 
οἷον αἵ τε ψυχαὶ καὶ οἱ κάραβοι. 
                Ὅσα δὲ πηδητικὰ αὐτῶν 
ἐστι, τούτων τὰ µὲν ἔχει τὰ ὄπισθεν σκέλη µείζω, τὰ δὲ 
πηδάλια καµπτόµενα εἰς τοὔπισθεν ὥσπερ τὰ τῶν τετρα- 
πόδων σκέλη. 
       Πάντα δ' ἔχει τὰ πρανῆ πρὸς τὰ ὕπτια διά- 
φορα, ὥσπερ καὶ τἆλλα ζῷα. Ἡ δὲ τοῦ σώµατος σὰρξ 
οὔτ' ὀστρακώδης ἐστὶν οὔθ' οἷον τὸ ἐντὸς τῶν ὀστρακωδῶν, οὔτε 
σαρκώδης, ἀλλὰ µεταξύ. ∆ιὸ καὶ οὔτ' ἄκανθαν ἔχουσιν οὔτ' 
ὀστοῦν οὔθ' οἷον σήπιον οὔτε κύκλῳ ὄστρακον· αὐτὸ γὰρ 
αὑτὸ τὸ σῶµα διὰ τὴν σκληρότητα σώζει, καὶ οὐ προσδεῖται ἑ- 
τέρου ἐρείσµατος. ∆έρµα δ' ἔχουσι µέν, πάµπαν δὲ τοῦτο 
λεπτόν. 



   Τὰ µὲν οὖν ἔξωθεν αὐτῶν µόρια ταῦτα καὶ τοιαῦτ' 
ἐστίν, ἐντὸς δ' εὐθὺς µετὰ τὸ στόµα ἔντερον τοῖς µὲν πλεί- 
στοις εὐθὺ καὶ ἁπλοῦν µέχρι τῆς ἐξόδου ἐστίν, ὀλίγοις δ' 

ἑλιγµὸν ἔχει. Σπλάγχνον δ' οὐδὲν ἔχει τῶν τοιούτων οὐδὲ 
πιµελήν, ὥσπερ οὐδ' ἄλλο τῶν ἀναίµων οὐδέν. Ἔνια δ' ἔχει 
καὶ κοιλίαν, καὶ ἀπὸ ταύτης τὸ λοιπὸν ἔντερον ἢ ἁπλοῦν ἢ 
εἱλιγµένον, ὥσπερ αἱ ἀκρίδες. 
               Ὁ δὲ τέττιξ µόνον τῶν τοι- 
ούτων καὶ τῶν ἄλλων ζῴων στόµα οὐκ ἔχει, ἀλλ' οἷον τοῖς 
ὀπισθοκέντροις τὸ γλωττοειδές, τοῦτο µακρὸν καὶ συµφυὲς 
καὶ ἀδιάσχιστον, δι' οὗ τῇ δρόσῳ τρέφεται µόνον· ἐν δὲ τῇ   
κοιλίᾳ οὐκ ἴσχει περίττωµα. Ἔστι δ' αὐτῶν πλείω εἴδη, καὶ 
διαφέρουσι µεγέθει τε καὶ µικρότητι καὶ τῷ τοὺς µὲν κα- 
λουµένους ἀχέτας ὑπὸ τὸ διάζωµα διῃρῆσθαι καὶ ἔχειν 
ὑµένα φανερόν, τὰ δὲ τεττιγόνια µὴ ἔχειν. 
   Ἔστι δ' ἔνια ζῷα περιττὰ καὶ ἐν τῇ θαλάττῃ, ἃ διὰ 
τὸ σπάνια εἶναι οὐκ ἔστι θεῖναι εἰς γένος. Ἤδη γάρ φασί τι- 
νες τῶν ἐµπειρικῶν ἁλιέων [οἱ µὲν] ἑωρακέναι ἐν τῇ θαλάτ- 
τῃ ὅµοια δοκίοις, µέλανα, στρογγύλα τε καὶ ἰσοπαχῆ· 
ἕτερα δὲ καὶ ἀσπίσιν ὅµοια, τὸ µὲν χρῶµα ἐρυθρά, πτε- 
ρύγια δ' ἔχοντα πυκνά· καὶ ἄλλα ὅµοια αἰδοίῳ ἀνδρὸς τό 
τ' εἶδος καὶ τὸ µέγεθος, πλὴν ἀντὶ τῶν ὄρχεων πτερύγια 
 
ἔχειν δύο, καὶ λαβέσθαι ποτὲ τοῦ πολυαγκίστρου τῷ 

ἄκρῳ. 
    Τὰ µὲν οὖν µέρη τῶν ζῴων ἁπάντων τά τ' ἐκτὸς καὶ 
τὰ ἐντὸς περὶ ἕκαστον γένος καὶ ἰδίᾳ καὶ κοινῇ τοῦτον ἔχει 
τὸν τρόπον. 
   Περὶ δὲ τῶν αἰσθήσεων νῦν λεκτέον· οὐ γὰρ ὁ- 
µοίως ἁπᾶσιν ὑπάρχουσιν, ἀλλὰ τοῖς µὲν πᾶσαι τοῖς δ' 
ἐλάττους εἰσίν. Εἰσὶ δ' αἱ πλεῖσται, καὶ παρ' ἃς οὐδεµία φαί- 
νεται ἴδιος ἑτέρα, πέντε τὸν ἀριθµόν, ὄψις, ἀκοή, ὄσφρησις, 
γεῦσις, ἁφή. Ἄνθρωπος µὲν οὖν καὶ τὰ ζῳοτόκα καὶ πεζά, 
πρὸς δὲ τούτοις καὶ ὅσα ἔναιµα καὶ ᾠοτόκα, πάντα 
φαίνεται ἔχοντα ταύτας πάσας, πλὴν εἴ τι πεπήρωται γένος 
ἕν, οἷον τὸ τῶν ἀσπαλάκων. Τοῦτο γὰρ ὄψιν οὐκ ἔχει· ὀ-   
φθαλµοὺς γὰρ ἐν µὲν τῷ φανερῷ οὐκ ἔχει, ἀφαιρεθέντος 
δὲ τοῦ δέρµατος ὄντος παχέος ἀπὸ τῆς κεφαλῆς κατὰ τὴν 
χώραν τὴν ἔξω τῶν ὀµµάτων ἔσωθέν εἰσιν οἱ ὀφθαλµοὶ 
διεφθαρµένοι, πάντ' ἔχοντες ταὐτὰ τὰ µέρη τοῖς ἀληθι- 
νοῖς· ἔχουσι γὰρ τό τε µέλαν καὶ τὸ ἐντὸς τοῦ µέλανος, 
τὴν καλουµένην κόρην, καὶ τὸ κύκλῳ πῖον, ἐλάττω µέντοι 
ταῦτα πάντα τῶν φανερῶν ὀφθαλµῶν. Εἰς δὲ τὸ ἔξωθεν οὐδὲν 



σηµαίνει τούτων διὰ τὸ τοῦ δέρµατος πάχος, ὡς ἐν τῇ γε- 
νέσει πηρουµένης τῆς φύσεως· εἰσὶ γὰρ ἀπὸ τοῦ ἐγκεφάλου, 

ᾗ συνάπτει τῷ µυελῷ, δύο πόροι νευρώδεις καὶ ἰσχυροὶ 
παρ' αὐτὰς τείνοντες τὰς ἕδρας τῶν ὀφθαλµῶν, τελευτῶν- 
τες δ' εἰς τοὺς ἄνω χαυλιόδοντας. 
                  Τὰ δ' ἄλλα καὶ τῶν 
χρωµάτων αἴσθησιν ἔχει καὶ τῶν ψόφων, ἔτι δ' ὀσµῆς 
καὶ χυµῶν. Τὴν δὲ πέµπτην αἴσθησιν τὴν ἁφὴν καλουµέ- 
νην καὶ τἆλλα πάντ' ἔχει ζῷα. 
                Ἐν µὲν οὖν ἐνίοις [καὶ] τὰ 
αἰσθητήρια φανερώτατά ἐστι, τὰ µὲν τῶν ὀµµάτων καὶ 
µᾶλλον. ∆ιωρισµένον γὰρ ἔχει τὸν τόπον τῶν ὀφθαλµῶν 
καὶ τὸν τῆς ἀκοῆς· ἔνια µὲν γὰρ ὦτα ἔχει, ἔνια δὲ τοὺς 
πόρους φανερούς. Ὁµοίως δὲ καὶ περὶ ὀσφρήσεως· τὰ µὲν 
γὰρ ἔχει µυκτῆρας, τὰ δὲ τοὺς πόρους τῆς ὀσφρήσεως, 
οἷον τὸ τῶν ὀρνίθων γένος. Ὁµοίως δὲ καὶ τὸ τῶν χυµῶν 
αἰσθητήριον, τὴν γλῶτταν. Ἐν δὲ τοῖς ἐνύδροις, καλουµέ-   
νοις δ' ἰχθύσι, τὸ µὲν τῶν χυµῶν αἰσθητήριον, τὴν γλῶτταν, 
ἔχουσι µέν, ἔχουσι δ' ἀµυδρῶς· ὀστώδη γὰρ καὶ οὐκ ἀπο- 
λελυµένην ἔχουσιν. Ἀλλ' ἐνίοις τῶν ἰχθύων ὁ οὐρανός ἐστι 
σαρκώδης, οἷον τῶν ποταµίων ἐν τοῖς κυπρίνοις, ὥστε τοῖς 
µὴ σκοπουµένοις ἀκριβῶς δοκεῖν ταύτην εἶναι γλῶτταν. 
                          Ὅτι 

δ' αἰσθάνονται γευόµενα, φανερόν· ἰδίοις τε γὰρ πολλὰ 
χαίρει χυµοῖς, καὶ τὸ τῆς ἀµίας λαµβάνουσι µάλιστα 
δέλεαρ καὶ τὸ τῶν πιόνων ἰχθύων, ὡς χαίροντες ἐν τῇ γεύ- 
σει καὶ ἐδωδῇ τοῖς τοιούτοις δελέασιν. Τῆς δ' ἀκοῆς καὶ τῆς 
ὀσφρήσεως οὐδὲν ἔχουσι φανερὸν αἰσθητήριον· ἃ γὰρ 
ἄν τισιν εἶναι δόξειε κατὰ τοὺς τόπους τῶν µυκτήρων, οὐδὲν 
περαίνει πρὸς τὸν ἐγκέφαλον, ἀλλὰ τὰ µὲν τυφλά, τὰ δὲ 
φέρει µέχρι τῶν βραγχίων. Ὅτι δὲ καὶ ἀκούουσι καὶ ὀς- 
φραίνονται, φανερόν· τούς τε γὰρ ψόφους φεύγοντα φαίνε- 
ται τοὺς µεγάλους, οἷον τὰς εἰρεσίας τῶν τριήρων, ὥστε 
λαµβάνεσθαι ῥᾳδίως ἐν ταῖς θαλάµαις· καὶ γὰρ ἂν µι- 
κρὸς ᾖ ὁ ἔξω ψόφος, ὅµως τοῖς ἐν τῷ ὑγρῷ τὴν ἀκοὴν 
ἔχουσι χαλεπὸς καὶ µέγας καὶ βαρὺς φαίνεται πᾶσιν. Ὃ 
συµβαίνει καὶ ἐπὶ τῆς τῶν δελφίνων θήρας· ὅταν γὰρ ἀ- 
θρόως περικυκλώσωσι τοῖς µονοξύλοις, ψοφοῦντες ἐξ αὐ- 
τῶν ἐν τῇ θαλάττῃ ἀθρόους ποιοῦσιν ἐξοκέλλειν φεύγοντας 
εἰς τὴν γῆν, καὶ λαµβάνουσιν ὑπὸ τοῦ ψόφου καρηβαροῦντας. 
Καίτοι οὐδ' οἱ δελφῖνες τῆς ἀκοῆς φανερὸν οὐδὲν ἔχουσιν αἰ- 
σθητήριον. Ἔτι δ' ἐν ταῖς θήραις τῶν ἰχθύων ὅτι µάλιστα 
εὐλαβοῦνται ψόφον ποιεῖν ἢ κώπης ἢ δικτύων οἱ περὶ τὴν   



θήραν ταύτην ὄντες· ἀλλ' ὅταν κατανοήσωσιν ἔν τινι τόπῳ 

πολλοὺς ἀθρόους ὄντας, ἐκ τοσούτου τόπου τεκµαιρόµενοι τὰ 
δίκτυα καθιᾶσιν, ὅπως µήτε κώπης µήτε τῆς ῥύµης τῆς 
ἁλιάδος ἀφίκηται πρὸς τὸν τόπον ἐκεῖνον ὁ ψόφος· παρ- 
αγγέλλουσί τε πᾶσι τοῖς ναύταις ὅτι µάλιστα σιγῇ πλεῖν, 
µέχρι περ ἂν κυκλώσωσιν. Ἐνίοτε δ' ὅταν βούλωνται 
συνδραµεῖν, ταὐτὸν ποιοῦσιν ὅπερ ἐπὶ τῆς τῶν δελφίνων θή- 
ρας· ψοφοῦσι γὰρ λίθοις, ἵνα φοβηθέντες συνθέωσιν εἰς 
ταὐτὸ καὶ τοῖς δικτύοις οὕτω περιβάλλωνται. Καὶ πρὶν µὲν 
συγκλεῖσαι, καθάπερ εἴρηται, κωλύουσι ψοφεῖν, ὅταν δὲ 
κυκλώσωσι, κελεύουσιν ἤδη βοᾶν καὶ ψοφεῖν· τὸν γὰρ ψό- 
φον καὶ τὸν θόρυβον ἀκούοντες ἐµπίπτουσι διὰ τὸν φόβον. 
 Ἔτι δ' ὅταν ἴδωσιν οἱ ἁλιεῖς ἐκ πάνυ πολλοῦ νεµοµένους 
ἀθρόους πολλοὺς ἐν ταῖς γαλήναις καὶ εὐδίαις ἐπιπολάζον- 
τας, καὶ βουληθῶσιν ἰδεῖν τὰ µεγέθη καὶ τί τὸ γένος αὐ- 
τῶν, ἂν µὲν ἀψοφητὶ προσπλεύσωσι, λανθάνουσι καὶ κα- 
ταλαµβάνουσιν ἐπιπολάζοντας ἔτι, ἐὰν δέ τις τύχῃ ψο- 
φήσας πρότερον, φανεροί εἰσι φεύγοντες. 
                   Ἔτι δ' ἐν τοῖς πο- 
ταµοῖς εἰσιν ἰχθύδια ἄττα ἃ καλοῦσί τινες κόττους· 
ταῦτα θηρεύουσί τινες διὰ τὸ ὑπὸ ταῖς πέτραις ὑποδεδυκέναι 
κόπτοντες τὰς πέτρας λίθοις· τὰ δ' ἐκπίπτει παραφερόµενα 

ὡς ἀκούοντα καὶ καρηβαροῦντα ὑπὸ τοῦ ψόφου. 
                     Ὅτι µὲν οὖν 
ἀκούουσιν, ἐκ τῶν τοιούτων ἐστὶ φανερόν· εἰσὶ δέ τινες οἵ φα-   
σι καὶ µάλιστα ὀξυηκόους εἶναι τῶν ζῴων τοὺς ἰχθῦς, ἐκ τοῦ 
διατρίβοντας περὶ τὴν θάλατταν ἐντυγχάνειν τοιούτοις πολ- 
λοῖς. Μάλιστα δὲ τῶν ἰχθύων εἰσὶν ὀξυήκοοι κεστρεύς, 
λάβραξ, σάλπη, χροµίς, καὶ ὅσοι ἄλλοι τοιοῦτοι τῶν 
ἰχθύων· οἱ δ' ἄλλοι τούτων ἧττον, διὸ µᾶλλον πρὸς τῷ 
ἐδάφει τῆς θαλάττης ποιοῦνται τὰς διαγωγάς. 
                        Ὁµοίως 
δὲ καὶ περὶ ὀσφρήσεως. Τοῦ τε γὰρ µὴ προσφάτου δε- 
λέατος οὐκ ἐθέλουσιν ἅπτεσθαι οἱ πλεῖστοι τῶν ἰχθύων, τοῖς 
τε δελέασιν οὐ τοῖς αὐτοῖς ἁλίσκονται πάντες ἀλλ' ἰδίοις, 
διαγινώσκοντες τῷ ὀσφραίνεσθαι· ἔνια γὰρ δελεάζεται τοῖς 
δυσώδεσιν, ὥσπερ ἡ σάλπη τῇ κόπρῳ. Ἔτι δὲ πολλοὶ τῶν 
ἰχθύων διατρίβουσιν ἐν σπηλαίοις, οὓς ἐπειδὰν βούλωνται προ- 
καλέσασθαι εἰς τὴν θήραν οἱ ἁλιεῖς, τὸ στόµα τοῦ σπη- 
λαίου περιαλείφουσι ταριχηραῖς ὀσµαῖς, πρὸς ἃς ἐξέρχονται 
ταχέως. Ἁλίσκεται δὲ καὶ ἡ ἔγχελυς τοῦτον τὸν τρόπον· 
τιθέασι γὰρ τῶν ταριχηρῶν τι κεραµίων, ἐνθέντες εἰς τὸ 
στόµα τοῦ κεραµίου τὸν καλούµενον ἠθµόν. Καὶ ὅλως δὲ πρὸς 

τὰ κνισώδη φέρονται πάντες θᾶττον. Καὶ τῶν σηπιῶν δὲ 
τὰ σαρκία σταθεύσαντες ἕνεκα τῆς ὀσµῆς δελεάζουσι τούτοις· 
προσέρχονται γὰρ µᾶλλον. Τοὺς δὲ πολύπους φασὶν ὀπτή- 
σαντες εἰς τοὺς κύρτους ἐντιθέναι οὐδενὸς ἄλλου χάριν ἢ τῆς 
κνίσης. 
     Ἔτι δ' οἱ ῥυάδες ἰχθύες, ὅταν ἐκχυθῇ τὸ πλύµα   
τῶν ἰχθύων, ἢ τῆς ἀντλίας ἐκχυθείσης, φεύγουσιν ὡς ὀς- 
φραινόµενοι τῆς ὀσµῆς αὐτῶν. Καὶ τοῦ αὑτῶν δὴ αἵµατος 
τάχιστα ὀσφραίνεσθαί φασιν αὐτούς· δῆλον δὲ ποιοῦσι 
φεύγοντες καὶ ἐκτοπίζοντες µακράν, ὅταν αἷµα γένηται ἰχ- 
θύων. Καὶ ὅλως δ' ἐὰν µὲν σαπρῷ τις δελέατι δελεάσῃ τὸν 
κύρτον, οὐκ ἐθέλουσιν εἰσδύνειν οὐδὲ πλησιάζειν, ἐὰν δὲ νεα- 
ρῷ δελέατι καὶ κεκνισωµένῳ, εὐθὺς φερόµενοι πόρρωθεν 
εἰσδύνουσιν. 
  Μάλιστα δὲ φανερόν ἐστι περὶ τῶν εἰρηµένων ἐπὶ τῶν 
δελφίνων· οὗτοι γὰρ τῆς ἀκοῆς αἰσθητήριον µὲν οὐδὲν ἔχουσι 
φανερόν, ἁλίσκονται δὲ διὰ τὸ καρηβαρεῖν ὑπὸ τοῦ ψόφου, 
καθάπερ εἴρηται πρότερον. Οὐδὲ δὴ τῆς ὀσφρήσεως αἰσθητή- 
ριον οὐδὲν ἔχει φανερόν, ὀσφραίνεται δ' ὀξέως. 
     Ὅτι µὲν οὖν πάσας τὰς αἰσθήσεις ἔχει ταῦτα τὰ 
ζῷα, φανερόν· τὰ δὲ λοιπὰ γένη τῶν ζῴων ἐστὶ µὲν τέτ- 

ταρα διῃρηµένα εἰς γένη, ἃ περιέχει τὸ πλῆθος τῶν λοι- 
πῶν ζῴων, τά τε µαλάκια καὶ τὰ µαλακόστρακα καὶ τὰ 
ὀστρακόδερµα καὶ ἔτι τὰ ἔντοµα. 
                Τούτων δὲ τὰ µὲν µαλά- 
κια καὶ τὰ µαλακόστρακα καὶ τὰ ἔντοµα ἔχει πάσας τὰς 
αἰσθήσεις· καὶ γὰρ ὄψιν ἔχει καὶ ὄσφρησιν καὶ γεῦσιν. 
Τά τε γὰρ ἔντοµα ὄντα πόρρω συναισθάνεται, καὶ τὰ πτε-   
ρωτὰ καὶ τὰ ἄπτερα, οἷον αἱ µέλιτται καὶ οἱ κνῖπες τοῦ 
µέλιτος· ἐκ πολλοῦ γὰρ αἰσθάνονται ὡς τῇ ὀσµῇ γινώ- 
σκοντα. Καὶ ὑπὸ τῆς τοῦ θείου ὀσµῆς πολλὰ ἀπόλλυται. 
Ἔτι δ' οἱ µύρµηκες ὑπ' ὀριγάνου καὶ θείου περιπαττοµένων 
λείων ἐκλείπουσι τὰς µυρµηκίας, καὶ ἐλαφείου κέρατος θυ- 
µιωµένου τὰ πλεῖστα φεύγει τῶν τοιούτων· µάλιστα δὲ φεύ- 
γουσι θυµιωµένου τοῦ στύρακος. 
              Ἔτι δ' αἱ σηπίαι καὶ οἱ πολύ- 
ποδες καὶ οἱ κάραβοι τοῖς δελέασιν ἁλίσκονται· καὶ οἵ γε 
πολύποδες οὕτω µὲν προσέχονται ὥστε µὴ ἀποσπᾶσθαι 
ἀλλ' ὑποµένειν τεµνόµενοι· ἐὰν δέ τις κόνυζαν προσενέγ- 
κῃ, ἀφιᾶσιν εὐθέως ὀσµώµενοι. 
               Ὁµοίως δὲ καὶ περὶ γεύ- 

σεως· τήν τε γὰρ τροφὴν ἑτέραν διώκουσι, καὶ οὐ τοῖς 
αὐτοῖς πάντα χαίρει χυµοῖς, οἷον ἡ µέλιττα πρὸς οὐδὲν προς- 
ιζάνει σαπρὸν ἀλλὰ πρὸς τὰ γλυκέα, ὁ δὲ κώνωψ πρὸς 
οὐδὲν γλυκὺ ἀλλὰ πρὸς τὰ ὀξέα. Τὸ δὲ τῇ ἁφῇ αἰσθάνε- 
σθαι, ὥσπερ καὶ πρότερον εἴρηται, πᾶσιν ὑπάρχει τοῖς ζῴοις. 
 Τὰ δ' ὀστρακόδερµα ὄσφρησιν µὲν καὶ γεῦσιν ἔχει, φανε- 
ρὸν δ' ἐκ τῶν δελεασµῶν, οἷον ἐπὶ τῆς πορφύρας· αὕτη γὰρ 
δελεάζεται τοῖς σαπροῖς, καὶ προσέρχεται πρὸς τὸ τοιοῦτον 
δέλεαρ ὡς αἴσθησιν ἔχουσα πόρρωθεν. Καὶ τῶν χυµῶν δ' ὅτι 
αἴσθησιν ἔχει, φανερὸν ἐκ τῶν αὐτῶν· πρὸς ἃ γὰρ διὰ τὰς   
ὀσµὰς προσέρχεται κρίναντα, τούτων χαίρει καὶ τοῖς χυµοῖς 
ἕκαστα. Ἔτι δ' ὅσα ἔχει στόµα, χαίρει καὶ λυπεῖται τῇ τῶν 
χυµῶν ἅψει. 
      Περὶ δ' ὄψεως καὶ ἀκοῆς βέβαιον µὲν οὐδέν 
ἐστιν οὐδὲ λίαν φανερόν, δοκοῦσι δ' οἵ τε σωλῆνες, ἄν τις 
ψοφήσῃ, καταδύεσθαι, καὶ φεύγειν κατωτέρω, ὅταν αἴ- 
σθωνται τὸ σιδήριον προσιόν (ὑπερέχει γὰρ αὐτῶν µικρόν, 
τὸ δ' ἄλλο ὥσπερ ἐν θαλάµῃ ἐστίν), καὶ οἱ κτένες, ἐάν τις 
προσφέρῃ τὸν δάκτυλον, χάσκουσι καὶ συµµύουσιν ὡς ὁρῶν- 
τες. Καὶ τοὺς νηρείτας δ' οἱ θηρεύοντες οὐ κατὰ πνεῦµα προς- 
ιόντες θηρεύουσιν, ὅταν θηρεύσωσιν αὐτοὺς εἰς τὸ δέλεαρ, οὐ- 

δὲ φθεγγόµενοι ἀλλὰ σιωπῶντες ὡς ὀσφραινοµένων καὶ ἀκου- 
όντων· ἐὰν δὲ φθέγγωνται, φασὶν ὑποφεύγειν αὐτούς. Ἥκις- 
τα δὲ τὴν ὄσφρησιν τῶν ὀστρακοδέρµων φαίνεται ἔχειν τῶν 
µὲν πορευτικῶν ἐχῖνος, τῶν δ' ἀκινήτων τήθυα καὶ βά- 
λανοι. 
 Περὶ µὲν οὖν τῶν αἰσθητηρίων τοῦτον ἔχει τὸν τρόπον 
τοῖς ζῴοις πᾶσιν, περὶ δὲ φωνῆς τῶν ζῴων ὧδ' ἔχει. 
                          Φωνὴ 
καὶ ψόφος ἕτερόν ἐστι, καὶ τρίτον διάλεκτος. Φωνεῖ 
µὲν οὖν οὐδενὶ τῶν ἄλλων µορίων οὐδὲν πλὴν τῷ φάρυγγι· 
διὸ ὅσα µὴ ἔχει πλεύµονα, οὐδὲ φθέγγεται· διάλεκτος δ' 
ἡ τῆς φωνῆς ἐστι τῇ γλώττῃ διάρθρωσις. Τὰ µὲν οὖν φω- 
νήεντα ἡ φωνὴ καὶ ὁ λάρυγξ ἀφίησιν, τὰ δ' ἄφωνα ἡ   
γλῶττα καὶ τὰ χείλη· ἐξ ὧν ἡ διάλεκτός ἐστιν. ∆ιὸ 
ὅσα γλῶτταν µὴ ἔχει ἢ µὴ ἀπολελυµένην, οὐ δια- 
λέγεται. Ψοφεῖν δ' ἔστι καὶ ἄλλοις µορίοις. Τὰ µὲν οὖν 
ἔντοµα οὔτε φωνεῖ οὔτε διαλέγεται, ψοφεῖ δὲ τῷ ἔσω πνεύ- 
µατι, οὐ τῷ θύραζε· οὐδὲν γὰρ ἀναπνεῖ αὐτῶν, ἀλλὰ τὰ 
µὲν βοµβεῖ, οἷον µέλιττα καὶ τὰ πτηνὰ αὐτῶν, τὰ δ' ᾄδειν 
λέγεται, οἷον οἱ τέττιγες. Πάντα δὲ ταῦτα ψοφεῖ τῷ ὑµένι 
τῷ ὑπὸ τὸ ὑπόζωµα, ὅσων διῄρηται, οἷον τῶν τεττίγων τι 

γένος τῇ τρίψει τοῦ πνεύµατος. Καὶ αἱ µυῖαι δὲ καὶ αἱ 
µέλιτται καὶ τἆλλα πάντα, τῇ πτήσει αἴροντα καὶ συστέλ- 
λοντα· ὁ γὰρ ψόφος τρῖψις τοῦ ἔσω πνεύµατός ἐστιν. Αἱ δ' 
ἀκρίδες τοῖς πηδαλίοις τρίβουσαι ποιοῦσι τὸν ψόφον. 
                        Οὐδὲ δὴ 
τῶν µαλακίων οὐδὲν οὔτε φθέγγεται οὔτε ψοφεῖ οὐδένα φυσι- 
κὸν ψόφον, οὐδὲ τῶν µαλακοστράκων. Οἱ δ' ἰχθύες ἄφωνοι µέν 
εἰσιν (οὔτε γὰρ πλεύµονα οὔτ' ἀρτηρίαν καὶ φάρυγγα ἔχουσι), 
ψόφους δέ τινας ἀφιᾶσι καὶ τριγµοὺς οὓς λέγουσι φωνεῖν, 
οἷον λύρα καὶ χροµίς (οὗτοι γὰρ ἀφιᾶσιν ὥσπερ γρυλισµόν) 
καὶ ὁ κάπρος ὁ ἐν τῷ Ἀχελῴῳ, ἔτι δὲ χαλκὶς καὶ κόκ- 
κυξ· ἡ µὲν γὰρ ψοφεῖ οἷον συριγµόν, ὁ δὲ παραπλήσιον 
τῷ κόκκυγι ψόφον, ὅθεν καὶ τοὔνοµα ἔχει. Πάντα δὲ ταῦτα 
τὴν δοκοῦσαν φωνὴν ἀφιᾶσι, τὰ µὲν τῇ τρίψει τῶν βραγ- 
χίων (ἀκανθώδεις γὰρ οἱ τόποι), τὰ δὲ τοῖς ἐντὸς τοῖς περὶ 
τὴν κοιλίαν· πνεῦµα γὰρ ἔχει τούτων ἕκαστον, ὃ προστρί- 
βοντα καὶ κινοῦντα ποιεῖ τοὺς ψόφους. Καὶ τῶν σελαχῶν δ'   
ἔνια δοκεῖ τρίζειν. Ἀλλὰ ταῦτα φωνεῖν µὲν οὐκ ὀρθῶς ἔχει 
φάναι, ψοφεῖν δέ. Καὶ γὰρ οἱ κτένες ὅταν φέρωνται ἀπερει- 
δόµενοι τῷ ὑγρῷ, ὃ καλοῦσι πέτεσθαι, ῥοιζοῦσι, καὶ αἱ χε- 
λιδόνες αἱ θαλάττιαι ὁµοίως· καὶ γὰρ αὗται πέτονται µε- 

τέωροι, οὐχ ἁπτόµεναι τῆς θαλάττης· τὰ γὰρ πτερύγια 
ἔχουσι πλατέα καὶ µακρά. Ὥσπερ οὖν τῶν ὀρνίθων πετο- 
µένων ὁ γινόµενος ταῖς πτέρυξι ψόφος οὐ φωνή ἐστιν, οὕτως 
οὐδὲ τῶν τοιούτων οὐδενός. 
       Ἀφίησι δὲ καὶ ὁ δελφὶς τριγµὸν καὶ µύζει, 
ὅταν ἐξέλθῃ, ἐν τῷ ἀέρι, οὐχ ὁµοίως δὲ τοῖς εἰρηµέ- 
νοις· ἔστι γὰρ τούτῳ φωνή· ἔχει γὰρ καὶ πλεύµονα καὶ ἀρ- 
τηρίαν, ἀλλὰ τὴν γλῶτταν οὐκ ἀπολελυµένην οὐδὲ χείλη ὥς- 
τε ἄρθρον τι τῆς φωνῆς ποιεῖν. 
            Τῶν δ' ἐχόντων γλῶτταν καὶ πλεύ- 
µονα ὅσα µὲν ᾠοτόκα ἐστὶ καὶ τετράποδα, ἀφίησι µὲν φω- 
νήν, ἀσθενῆ δέ, καὶ τὰ µὲν συριγµόν, ὥσπερ οἱ ὄφεις, 
τὰ δὲ λεπτὴν καὶ ἀσθενῆ φωνήν, τὰ δὲ σιγµὸν µικρόν, ὥς- 
περ αἱ χελῶναι. Ὁ δὲ βάτραχος ἰδίαν ἔχει τὴν γλῶτταν· 
τὸ µὲν γὰρ ἔµπροσθεν προσπέφυκεν ἰχθυωδῶς, ὃ τοῖς ἄλ- 
λοις ἀπολέλυται, τὸ δὲ πρὸς τὸν φάρυγγα ἀπολέλυται καὶ 
πέπτυκται, ᾧ τὴν ἰδίαν ἀφίησι φωνήν. Καὶ τὴν ὀλολυγόνα 
δὲ τὴν γινοµένην ἐν τῷ ὕδατι οἱ βάτραχοι οἱ ἄρρενες ποιοῦ- 
σιν, ὅταν ἀνακαλῶνται τὰς θηλείας πρὸς τὴν ὀχείαν· εἰσὶ 
γὰρ ἑκάστοις τῶν ζῴων ἴδιαι φωναὶ πρὸς τὴν ὁµιλίαν καὶ   
τὸν πλησιασµόν, οἷον καὶ τράγοις καὶ ὑσὶ καὶ προβάτοις. 

Ποιεῖ δὲ τὴν ὀλολυγόνα, ὅταν ἰσοχειλῆ τὴν κάτω σιαγόνα 
ποιήσας ἐπὶ τῷ ὕδατι περιτείνῃ τὴν ἄνω. ∆οκεῖ δὲ διαλαµ- 
πουσῶν τῶν σιαγόνων ἐκ τῆς ἐπιτάσεως ὥσπερ λύχνοι φαί- 
νεσθαι οἱ ὀφθαλµοί· ἡ γὰρ ὀχεία τὰ πολλὰ γίνεται νύ- 
κτωρ. 
  Τὸ δὲ τῶν ὀρνίθων γένος ἀφίησι φωνήν· καὶ µάλιστα 
ἔχει διάλεκτον ὅσοις ὑπάρχει ἡ γλῶττα πλατεῖα, καὶ 
ὅσα ἔχουσι τὴν γλῶτταν αὐτῶν λεπτήν. Ἔνια µὲν οὖν τὴν αὐ- 
τὴν ἀφιᾶσι φωνὴν τά τε θήλεα καὶ τὰ ἄρρενα, ἔνια δ' ἑτέραν. 
Πολύφωνα δ' ἐστὶ καὶ λαλίστερα τὰ ἐλάττω τῶν µεγάλων· 
καὶ µάλιστα περὶ τὴν ὀχείαν ἕκαστον γίνεται τῶν ὀρνέων 
τοιοῦτον. Καὶ τὰ µὲν µαχόµενα φθέγγεται, οἷον ὄρτυξ, τὰ δὲ 
πρὸ τοῦ µάχεσθαι προκαλούµενα <οἷον πέρδικες>, ἢ νικῶντα, 
οἷον ἀλεκτρυόνες. Ἄδουσι δ' ἔνια µὲν ὁµοίως τὰ ἄρρενα τοῖς 
θήλεσιν, οἷον καὶ ἀηδὼν ᾄδει καὶ ὁ ἄρρην καὶ ἡ θήλεια, πλὴν 
ἡ θήλεια παύεται ὅταν ἐπῳάζῃ καὶ τὰ νεόττια ἔχῃ· ἐνίων 
δὲ τὰ ἄρρενα µᾶλλον, οἷον ἀλεκτρυόνες καὶ ὄρτυγες, αἱ δὲ 
θήλειαι οὐκ ᾄδουσιν. 
         Τὰ δὲ ζῳοτόκα καὶ τετράποδα ζῷα ἄλλο 
ἄλλην φωνὴν ἀφίησι, διάλεκτον δ' οὐδὲν ἔχει, ἀλλ' 
ἴδιον τοῦτ' ἀνθρώπου ἐστίν· ὅσα µὲν γὰρ διάλεκτον ἔχει, καὶ 

φωνὴν ἔχει, ὅσα δὲ φωνήν, οὐ πάντα διάλεκτον. Ὅσοι δὲ γίνο- 
 
νται κωφοὶ ἐκ γενετῆς, πάντες καὶ ἐνεοὶ γίνονται· φωνὴν µὲν   
οὖν ἀφιᾶσι, διάλεκτον δ' οὐδεµίαν. Τὰ δὲ παιδία ὥσπερ καὶ 
τῶν ἄλλων µορίων οὐκ ἐγκρατῆ ἐστιν, οὕτως οὐδὲ τῆς γλώτ- 
της τὸ πρῶτον, καὶ ἔστιν ἀτελής, καὶ ἀπολύεται ὀψιαίτερον, 
ὥστε ψελλίζουσι καὶ τραυλίζουσι τὰ πολλά. 
                ∆ιαφέρουσι δὲ κατὰ τοὺς 
τόπους καὶ αἱ φωναὶ καὶ αἱ διάλεκτοι. Ἡ µὲν οὖν φωνὴ ὀξύ- 
τητι καὶ βαρύτητι µάλιστα ἐπίδηλος, τὸ δ' εἶδος οὐδὲν δια- 
φέρει τῶν αὐτῶν γενῶν· ἡ δ' ἐν τοῖς ἄρθροις, ἣν ἄν τις ὥς- 
περ διάλεκτον εἴπειεν, καὶ τῶν ἄλλων ζῴων διαφέρει καὶ 
τῶν ἐν ταὐτῷ γένει ζῴων κατὰ τοὺς τόπους, οἷον τῶν περδίκων 
οἱ µὲν κακκαβίζουσιν οἱ δὲ τρίζουσιν. Καὶ τῶν µικρῶν ὀρνιθίων 
ἔνια οὐ τὴν αὐτὴν φωνὴν ἀφίησι ἐν τῷ ᾄδειν τοῖς γεννήσα- 
σιν, ἂν ἀπότροφα γένωνται καὶ ἄλλων ἀκούσωσιν ὀρνίθων 
ᾀδόντων. Ἤδη δ' ὦπται καὶ ἀηδὼν νεοττὸν προδιδάσκουσα, 
ὡς οὐχ ὁµοίας φύσει τῆς διαλέκτου οὔσης καὶ τῆς φωνῆς, 
ἀλλ' ἐνδεχόµενον πλάττεσθαι. Καὶ οἱ ἄνθρωποι φωνὴν µὲν 
τὴν αὐτὴν ἀφιᾶσι, διάλεκτον δ' οὐ τὴν αὐτήν. Ὁ δ' ἐλέφας 
φωνεῖ ἄνευ µὲν τοῦ µυκτῆρος αὐτῷ τῷ στόµατι πνευµατῶδες 

ὥσπερ ὅταν ἄνθρωπος ἐκπνέῃ καὶ αἰάζῃ, µετὰ δὲ τοῦ µυκ- 



τῆρος ὅµοιον σάλπιγγι τετραχυσµένῃ. 
 Περὶ δ' ὕπνου καὶ ἐγρηγόρσεως τῶν ζῴων, ὅτι µὲν ὅσα 
πεζὰ καὶ ἔναιµα πάντα καθεύδει καὶ ἐγρήγορεν, φανερὸν 
ποιοῦσι κατὰ τὴν αἴσθησιν. Πάντα γὰρ ὅσα ἔχει βλεφαρί- 
δας, µύοντα ποιεῖται τὸν ὕπνον. Ἔτι δ' ἐνυπνιάζειν φαίνονται   
οὐ µόνον ἄνθρωποι, ἀλλὰ καὶ ἵπποι καὶ κύνες καὶ βόες, ἔτι 
δὲ πρόβατα καὶ αἶγες καὶ πᾶν τὸ τῶν ζῳοτόκων καὶ τε- 
τραπόδων γένος· δηλοῦσι δ' οἱ κύνες τῷ ὑλαγµῷ. Περὶ δὲ 
τῶν ᾠοτοκούντων τοῦτο µὲν ἄδηλον, ὅτι δὲ καθεύδουσι, φανε- 
ρόν. Ὁµοίως δὲ καὶ τὰ ἔνυδρα, οἷον οἵ τ' ἰχθύες καὶ τὰ 
µαλάκια καὶ τὰ µαλακόστρακα, κάραβοί τε καὶ τὰ τοι- 
αῦτα. Βραχύυπνα µὲν οὖν ἐστι πάντα ταῦτα, φαίνεται δὲ κα- 
θεύδοντα. Σηµεῖον δὲ κατὰ µὲν τὰ ὄµµατα οὐκ ἔστι λαβεῖν 
(οὐδὲν γὰρ ἔχει βλέφαρα αὐτῶν), ἀλλὰ ταῖς ἀτρεµίαις. 
Ἁλίσκονται γὰρ οἱ ἰχθύες, εἰ µὴ διὰ τοὺς φθεῖρας καὶ τοὺς 
καλουµένους ψύλλους, κἂν ὥστε τῇ χειρὶ λαµβάνειν ῥᾳδίως· 
νῦν δ', ἂν χρονίζωσιν, οὗτοι τῆς νυκτὸς κατεσθίουσι προσπίπ- 
τοντες, πολλοὶ τὸ πλῆθος ὄντες. Γίνονται δ' ἐν τῷ βυθῷ 
τῆς θαλάττης, καὶ τοσοῦτοι τὸ πλῆθος ὥστε καὶ τὸ δέλεαρ, 
ὅ τι ἂν ἰχθύος ᾖ, ἐὰν χρονίσῃ ἐπὶ τῆς γῆς, κατεσθίουσιν· καὶ 

ἀνέλκουσι πολλάκις οἱ ἁλιεῖς περὶ τὸ δέλεαρ ὥσπερ σφαῖ- 
ραν συνεχοµένων αὐτῶν. 
            Ἀλλ' ἐκ τῶν τοιῶνδε µᾶλλον ἔστι 
τεκµήρασθαι ὅτι καθεύδουσιν· πολλάκις γὰρ ἔστιν ἐπιπεσόν- 
τα τοῖς ἰχθύσι λαθεῖν οὕτως ὥστε καὶ τῇ χειρὶ λαβεῖν ἢ πα- 
τάξαντα λαθεῖν· ὑπὸ δὲ τὸν καιρὸν τοῦτον ἠρεµοῦσι σφόδρα, 
καὶ κινοῦσιν οὐδὲν πλὴν ἠρέµα τὸ οὐραῖον. ∆ῆλον δὲ γίνεται 
ὅτι καθεύδει καὶ ταῖς φοραῖς, ἄν τι κινηθῇ ἡσυχαζόντων αὐτῶν·   
φέρεται γὰρ ὥσπερ ἐξ ὕπνου ὄντα. Ἔτι δ' ἐν ταῖς πυρίαις 
ἁλίσκονται διὰ τὸ καθεύδειν. Πολλάκις δὲ καὶ οἱ θυννοσκόποι 
περιβάλλονται καθεύδοντας· δῆλον δ' ἐκ τοῦ ἡσυχάζοντας 
καὶ τὰ λευκὰ ὑποφαίνοντας ἁλίσκεσθαι. Καθεύδουσι δὲ τῆς 
νυκτὸς µᾶλλον ἢ τῆς ἡµέρας οὕτως ὥστε βαλλόντων µὴ κι- 
νεῖσθαι. Τὰ δὲ πλεῖστα καθεύδουσι τῆς γῆς ἢ τῆς ἄµµου ἢ 
λίθου τινὸς ἐχόµενοι ἐν τῷ βυθῷ, ἢ ἀποκρύψαντες ὑπὸ πέ- 
τραν ἢ θῖνα ἑαυτούς, οἱ δὲ πλατεῖς ἐν τῇ ἄµµῳ· γινώσκον- 
ται δὲ τῇ σχηµατίσει τῆς ἄµµου, καὶ λαµβάνονται τυπτό- 
µενοι τοῖς τριώδουσιν. Λαµβάνονται δὲ καὶ λάβραξ καὶ 
χρύσοφρυς καὶ κεστρεὺς καὶ ὅσοι τοιοῦτοι τριώδοντι ἡµέρας 
πολλάκις διὰ τὸ καθεύδειν· εἰ δὲ µή, οὐδὲν δοκεῖ τῶν τοιού- 
των ληφθῆναι ἂν τριώδοντι. Τὰ δὲ σελάχη οὕτω καθεύδει 

ἐνίοτε ὥστε καὶ λαµβάνεσθαι τῇ χειρί. ∆ελφὶς δὲ καὶ φά- 
λαινα, καὶ ὅσα αὐλὸν ἔχει, ὑπερέχοντα τὸν αὐλὸν κα- 



θεύδει τῆς θαλάττης, δι' οὗ ἀναπνέουσιν ἠρέµα κινοῦντες τὰς 
πτέρυγας· καὶ δελφῖνός γε καὶ ῥέγχοντος ἤδη ἠκρόανταί 
τινες. 
 Καθεύδει δὲ καὶ τὰ µαλάκια τὸν αὐτὸν τρόπον ὅνπερ 
οἱ ἱχθύες· ὁµοίως δὲ καὶ τὰ µαλακόστρακα τούτοις. 
                         Καὶ τὰ 
ἔντοµα δὲ τῶν ζῴων ὅτι τυγχάνει ὕπνου, διὰ τοιούτων σηµείων 
ἐστὶ φανερόν· ἡσυχάζουσί τε γὰρ καὶ ἀκινητίζουσιν ἐπιδήλως. 
Μάλιστα δ' ἐπὶ τῶν µελιττῶν τοῦτο δῆλον· ἠρεµοῦσι γὰρ 
καὶ παύονται βοµβοῦσαι τῆς νυκτός. ∆ῆλον δὲ καὶ ἐπὶ τῶν 
ἐν ποσὶ µάλιστα τῶν τοιούτων· οὐ γὰρ µόνον διὰ τὸ µὴ ὀξὺ   
βλέπειν ἡσυχάζουσι τῆς νυκτός (ἅπαντα γὰρ ἀµυδρῶς βλέ- 
πει τὰ σκληρόφθαλµα), ἀλλὰ καὶ πρὸς τὸ φῶς τῶν λύχ- 
νων ἡσυχάζοντα φαίνονται οὐδὲν ἧττον. 
                   Ἐνυπνιάζει δὲ τῶν 
ζῴων µάλιστα ἄνθρωπος. Καὶ νέοις µὲν οὖσι καὶ παιδίοις ἔτι 
πάµπαν οὐ γίνεται ἐνύπνιον, ἀλλ' ἄρχεται τοῖς πλείστοις 
περὶ τέτταρα ἔτη ἢ πέντε· ἤδη δὲ γεγόνασι καὶ ἄνδρες καὶ 
γυναῖκες οἳ ὅλως οὐδὲν πώποτε ἐνύπνιον εἶδον. Συνέβη δέ τισι 

τῶν τοιούτων προϊούσης τῆς ἡλικίας ἰδεῖν ἐνύπνιον, καὶ µετὰ 
ταῦτα γενέσθαι περὶ τὸ σῶµα µεταβολὴν τοῖς µὲν εἰς θάνα- 
τον τοῖς δ' εἰς ἀρρωστίαν. 
 Περὶ µὲν οὖν αἰσθήσεως καὶ ὕπνου καὶ ἐγρηγόρσεως τοῦτον 
ἔχει τὸν τρόπον. 
 Τὸ δ' ἄρρεν καὶ θῆλυ τοῖς µὲν ὑπάρχει τῶν ζῴων, 
τοῖς δ' οὐχ ὑπάρχει, ἀλλὰ καθ' ὁµοιότητά τινα καὶ τίκτειν 
λέγονται καὶ κύειν. Ἔστι δ' οὐδὲν ἄρρεν καὶ θῆλυ ἐν τοῖς µο- 
νίµοις, οὐδ' ὅλως ἐν τοῖς ὀστρακοδέρµοις. Ἐν δὲ τοῖς µαλα- 
κίοις καὶ τοῖς µαλακοστράκοις ἔστι τὸ µὲν θῆλυ τὸ δ' ἄρρεν, 
καὶ ἐν τοῖς πεζοῖς καὶ ἐν τοῖς δίποσι καὶ τετράποσι καὶ πᾶ- 
σιν ὅσα ἐκ συνδυασµοῦ τίκτει ζῷον ἢ ᾠὸν ἢ σκώληκα. Ἐν 
µὲν οὖν τοῖς ἄλλοις γένεσιν ἁπλῶς ἢ ἔστιν ἢ οὐκ ἔστιν, οἷον 
ἐν µὲν τοῖς τετράποσι πᾶσιν ἔστι τὸ µὲν θῆλυ τὸ δ' ἄρρεν, ἐν 
δὲ τοῖς ὀστρακοδέρµοις οὐκ ἔστιν, ἀλλ' ὥσπερ ἐν φυτοῖς τὰ 
µὲν εὔφορά ἐστι τὰ δ' ἄλλ' ἄφορα, οὕτω καὶ ἐν τούτοις. 
Ἐν δὲ τοῖς ἐντόµοις καὶ τοῖς ἰχθύσιν ἐστὶ τὰ µὲν ὅλως οὐκ 
ἔχοντα ταύτην τὴν διαφορὰν ἐπ' οὐδέτερον, οἷον ἔγχελυς οὔτ' ἄρ-   
ρεν ἐστὶν οὔτε θῆλυ, οὐδὲ γεννᾷ ἐξ αὑτῆς οὐδέν, ἀλλ' οἱ µὲν φάς- 
κοντες ὅτι τριχώδη καὶ ἑλµινθώδη προσπεφυκότ' ἔχου- 
σαί ποτέ τινες φαίνονται, οὐ προσθεωρήσαντες τὸ ποῦ ἔχου- 

σιν ἀσκέπτως λέγουσιν. Οὔτε γὰρ ζῳοτοκεῖ ἄνευ ᾠοτοκίας οὐ- 
δὲν τῶν τοιούτων, ᾠὸν δ' οὐδεµία πώποτε ὦπται ἔχουσα· ὅσα τε 
ζῳοτοκεῖ, ἐν τῇ ὑστέρᾳ ἔχει καὶ προσπεφυκότα, ἀλλ' οὐκ ἐν 



τῇ γαστρί· ἐπέττετο γὰρ ἂν ὥσπερ ἡ τροφή. Ἣν δὲ λέγουσι 
διαφορὰν ἄρρενος ἐγχέλυος καὶ θηλείας τῷ τὸν µὲν µείζω 
κεφαλὴν ἔχειν καὶ µακροτέραν, τὴν δὲ θήλειαν µικρὰν καὶ 
σιµοτέραν, οὐ τοῦ θήλεος ἢ ἄρρενος λέγουσιν, ἀλλὰ τοῦ γένους. 
 Εἰσὶ δέ τινες ἰχθύες οἳ καλοῦνται ἐπιτραγίαι, γίνονται δὲ τοι- 
οῦτοι τῶν ποταµίων κυπρῖνος καὶ βάλαγρος· οὐκ ἔχουσι δ' οἱ 
τοιοῦτοι οὔτε ᾠὸν οὔτε θορὸν οὐδέποτε, ἀλλ' ὅσοι στερεοί εἰσι καὶ 
πίονες, ἔντερον µικρὸν ἔχουσι, καὶ δοκοῦσιν ἄριστοι οὗτοι εἶναι. 
 Ἔτι δ' ἔνια, καθάπερ ἐν τοῖς ὀστρακοδέρµοις καὶ φυτοῖς τὸ 
µὲν τίκτον ἐστὶ καὶ γεννῶν, τὸ δ' ὀχεῦον οὐκ ἔστιν, οὕτως 
ἐν τοῖς ἰχθύσι τὸ τῶν ψηττῶν γένος καὶ τὸ τῶν ἐρυθρίνων 
καὶ αἱ χάνναι· πάντα γὰρ τὰ τοιαῦτα ᾠὰ φαίνεται ἔχοντα. 
 Ἐν µὲν οὖν τοῖς πεζοῖς καὶ ἐναίµοις τῶν ζῴων ὅσα µὴ ᾠο-   
τοκεῖ, τὰ πλεῖστα µείζω καὶ µακροβιώτερα τὰ ἄρρενα τῶν 
 
θηλειῶν ἐστι, πλὴν ἡµίονος, τούτων δ' αἱ θήλειαι µακροβιώ- 
τεραι καὶ µείζους· ἐν δὲ τοῖς ᾠοτόκοις καὶ τοῖς σκωληκοτό- 
κοις, οἷον ἔν τε τοῖς ἰχθύσι καὶ ἐπὶ τῶν ἐντόµων, µείζω τὰ 

θήλεα τῶν ἀρρένων ἐστίν, οἷον ὄφεις καὶ φαλάγγια καὶ ἀ- 
σκαλαβῶται καὶ βάτραχοι. Καὶ ἐπὶ τῶν ἰχθύων δ' ὡσαύ- 
τως, οἷον τά τε σελάχη τὰ µικρὰ καὶ τῶν ἀγελαίων τὰ 
πλεῖστα, τὰ δὲ πετραῖα πάντα. Ὅτι δὲ µακροβιώτεροι τῶν 
ἰχθύων αἱ θήλεις τῶν ἀρρένων, δῆλον ἐκ τοῦ παλαιότε- 
ρα ἁλίσκεσθαι τὰ θήλεα τῶν ἀρρένων. 
                Ἔστι δὲ τὰ µὲν ἄνω καὶ 
πρόσθια πάντων τῶν ζῴων τὰ ἄρρενα κρείττω καὶ ἰσχυρό- 
τερα καὶ εὐοπλότερα, τὰ δ' ὡς ἂν ὀπίσθια καὶ κάτω λε- 
χθέντα τῶν θηλέων. Τοῦτο δὲ καὶ ἐπ' ἀνθρώπων καὶ ἐπὶ τῶν 
ἄλλων ζῴων τῶν πεζῶν καὶ ζῳοτόκων πάντων ἔχει τὸν αὐ- 
τὸν τρόπον. Καὶ ἀνευρότερον δὲ καὶ ἀναρθρότερον τὸ θῆλυ 
µᾶλλον, καὶ λεπτοτριχώτερον, ὅσα τρίχας ἔχει· τὰ δὲ 
µὴ τρίχας ἔχοντα κατὰ τὸ ἀνάλογον. Καὶ ὑγροσαρκότερα 
δὲ τὰ θήλεα τῶν ἀρρένων καὶ γονυκροτώτερα, καὶ αἱ κνῆ- 
µαι λεπτότεραι· τοὺς δὲ πόδας γλαφυρωτέρους, ὅσα τὰ µό- 
ρια ταῦτ' ἔχει τῶν ζῴων. 
             Καὶ περὶ φωνῆς δέ, πάντα τὰ 
θήλεα λεπτοφωνότερα καὶ ὀξυφωνότερα, πλὴν βοός, ὅσα   
ἔχει φωνήν· οἱ δὲ βόες βαρύτερον φθέγγονται αἱ θήλειαι 
τῶν ἀρρένων. Τὰ δὲ πρὸς ἀλκὴν ἐν τῇ φύσει ὑπάρχοντα 

µόρια, οἷον ὀδόντες καὶ χαυλιόδοντες καὶ κέρατα καὶ πλῆ- 
κτρα καὶ ὅσα ἄλλα τοιαῦτα µόρια, ἐν ἐνίοις µὲν γένεσιν 
ὅλως τὰ µὲν ἄρρενα ἔχει τὰ δὲ θήλεα οὐκ ἔχει, οἷον κέρα- 
τα ἔλαφος θήλεια οὐκ ἔχει καὶ τῶν ὀρνίθων τῶν πλῆκτρα 



ἐχόντων ἐνίων αἱ θήλειαι ὅλως πλῆκτρα οὐκ ἔχουσιν· ὁµοίως 
δὲ καὶ χαυλιόδοντας αἱ θήλειαι οὐκ ἔχουσι τῶν ὑῶν. Ἐν ἐνίοις 
δ' ὑπάρχει µὲν ἀµφοῖν, ἀλλὰ κρείττω καὶ µᾶλλον τοῖς 
ἄρρεσιν, οἷον τὰ κέρατα τῶν ταύρων ἰσχυρότερα τῶν θη- 
λειῶν βοῶν.   
               

Ε 
 
 Ὅσα µὲν οὖν ἔχουσι µόρια τὰ ζῷα πάντα καὶ τῶν 
ἐντὸς καὶ τῶν ἐκτός, ἔτι δὲ περί τε τῶν αἰσθήσεων καὶ φω- 
νῆς καὶ ὕπνου, καὶ ποῖα θήλεα καὶ ποῖα ἄρρενα, πρότερον 
εἴρηται περὶ ἁπάντων· περὶ δὲ τῶν γενέσεων αὐτῶν λοι- 
πὸν διελθεῖν, καὶ πρῶτον περὶ τῶν πρώτων. 
                  Εἰσὶ δὲ πολλαὶ καὶ 
πολλὴν ἔχουσαι ποικιλίαν, καὶ τῇ µὲν ἀνόµοιοι, τῇ δὲ τρό- 
πον τινὰ προσεοίκασιν ἀλλήλαις. Ἐπεὶ δὲ διῄρηται τὰ γένη 
πρότερον, τὸν αὐτὸν τρόπον καὶ νῦν πειρατέον ποιεῖσθαι τὴν 
θεωρίαν· πλὴν τότε µὲν τὴν ἀρχὴν ἐποιούµεθα σκοποῦντες 
περὶ τῶν µερῶν ἀπ' ἀνθρώπου, νῦν δὲ περὶ τούτου τελευταῖον 

λεκτέον διὰ τὸ πλείστην ἔχειν πραγµατείαν. 
                     Πρῶτον δ' ἀρ- 
κτέον ἀπὸ τῶν ὀστρακοδέρµων, µετὰ δὲ ταῦτα περὶ τῶν 
µαλακοστράκων, καὶ τὰ ἄλλα δὴ τοῦτον τὸν τρόπον ἐφεξῆς· 
ἔστι δὲ τά τε µαλάκια καὶ τὰ ἔντοµα, καὶ µετὰ ταῦτα τὸ 
τῶν ἰχθύων γένος, τό τε ζῳοτόκον καὶ τὸ ᾠοτόκον αὐτῶν, 
εἶτα τὸ τῶν ὀρνίθων· µετὰ δὲ ταῦτα περὶ τῶν πεζῶν λε-   
κτέον, ὅσα τ' ᾠοτόκα καὶ ὅσα ζῳοτόκα. Ζῳοτόκα δ' ἐστὶ 
τῶν τετραπόδων ἔνια, καὶ ἄνθρωπος τῶν διπόδων µόνον. 
                          Κοι- 
νὸν µὲν οὖν συµβέβηκε καὶ ἐπὶ τῶν ζῴων, ὥσπερ καὶ ἐπὶ 
τῶν φυτῶν· τὰ µὲν γὰρ ἀπὸ σπέρµατος ἑτέρων φυτῶν, τὰ 
δ' αὐτόµατα γίνεται, συστάσης τινὸς τοιαύτης ἀρχῆς, καὶ 
τούτων τὰ µὲν ἐκ τῆς γῆς λαµβάνει τὴν τροφήν, τὰ δ' ἐν 
ἑτέροις ἐγγίνεται φυτοῖς, ὥσπερ εἴρηται ἐν τῇ θεωρίᾳ τῇ 
περὶ φυτῶν. Οὕτω καὶ τῶν ζῴων τὰ µὲν ἀπὸ ζῴων γίνεται 
κατὰ συγγένειαν τῆς µορφῆς, τὰ δ' αὐτόµατα καὶ οὐκ ἀπὸ 
συγγενῶν, καὶ τούτων τὰ µὲν ἐκ γῆς σηποµένης καὶ φυτῶν, 
ὥσπερ πολλὰ συµβαίνει τῶν ἐντόµων, τὰ δ' ἐν τοῖς ζῴοις 
αὐτοῖς ἐκ τῶν τοῖς µορίοις περιττωµάτων. Τῶν δὴ τὴν γέ- 
νεσιν ἐχόντων ἀπὸ συγγενῶν ζῴων ἐν οἷς µὲν αὐτῶν ἐστι τὸ 

θῆλυ καὶ τὸ ἄρρεν, ἐκ συνδυασµοῦ γίνονται· ἐν δὲ τῷ τῶν 
ἰχθύων γένει ἔνια γίνεται οὔτ' ἄρρενα οὔτε θήλεα, τῷ γένει 



µὲν ὄντα ἑτέροις τῶν ἰχθύων τὰ αὐτά, τῷ εἴδει δ' ἕτερα, 
ἔνια δὲ καὶ πάµπαν ἴδια. Τὰ δὲ θήλεα µέν ἐστιν, ἄρρενα δ' 
οὔ· ἐξ ὧν γίνεται ὥσπερ ἐν τοῖς ὄρνισι τὰ ὑπηνέµια. Τὰ 
µὲν οὖν τῶν ὀρνίθων ἄγονα πάντα ἐστὶ ταῦτα (µέχρι γὰρ τοῦ 
ᾠὸν γεννῆσαι δύναται ἡ φύσις αὐτῶν ἐπιτελεῖν), ἂν µή τις 
αὐτοῖς συµβῇ τρόπος ἄλλος τῆς κοινωνίας πρὸς τοὺς 
ἄρρενας· περὶ ὧν ἀκριβέστερον ἔσται δῆλον ἐν τοῖς ὕστερον. Τῶν   
δ' ἰχθύων ἐνίοις, ὅταν αὐτόµατα γεννήσωσιν ᾠά, συµβαίνει ἐκ 
τούτων καὶ ζῷα γίνεσθαι, πλὴν τῶν µὲν καθ' αὑτά, τῶν δ' 
οὐκ ἄνευ ἄρρενος· ὃν δὲ τρόπον, καὶ περὶ τούτων ἐν τοῖς ἐχο- 
µένοις ἔσται φανερόν· σχεδὸν γὰρ παραπλήσια συµβαίνει 
καὶ ἐπὶ τῶν ὀρνίθων. 
        Ὅσα δ' ἀπὸ ταὐτοµάτου γίνεται ἐν ζῴοις 
ἢ γῇ ἢ φυτοῖς ἢ τοῖς τούτων µορίοις, ἔχουσι δὲ τὸ ἄρρεν καὶ 
τὸ θῆλυ, ἐκ τούτων συνδυαζοµένων γίνεται µέν τι, οὐ ταὐτὸ 
δ' ἐξ οὐδενὸς ἀλλ' ἀτελές, οἷον ἔκ τε τῶν φθειρῶν ὀχευο- 
µένων αἱ καλούµεναι κονίδες καὶ ἐκ τῶν µυιῶν σκώληκες 
καὶ ἐκ τῶν ψυλλῶν σκώληκες ᾠοειδεῖς, ἐξ ὧν οὔτε τὰ γεν- 
νήσαντα γίνεται οὔτε ἄλλο οὐδὲν ζῷον, ἀλλὰ τὰ τοιαῦτα µό- 

νον. 
 Πρῶτον µὲν οὖν περὶ τῆς ὀχείας λεκτέον, ὅσα ὀχεύεται, 
εἶτα µετὰ ταῦτα περὶ τῶν ἄλλων ἐφεξῆς, τά τε καθ' ἕκα- 
στα καὶ τὰ κοινῇ συµβαίνοντα περὶ αὐτῶν. 
 Ὀχεύεται µὲν οὖν ταῦτα τῶν ζῴων ἐν οἷς ὑπάρχει τὸ 
θῆλυ καὶ τὸ ἄρρεν, εἰσὶ δ' αἱ ὀχεῖαι οὔθ' ὅµοιαι πᾶσιν οὔθ' 
ὁµοίως ἔχουσαι. Τὰ µὲν γὰρ ζῳοτόκα καὶ πεζὰ τῶν ἐναί- 
µων ἔχει µὲν ὄργανα πάντα τὰ ἄρρενα πρὸς τὴν πρᾶξιν 
τὴν γεννητικήν, οὐ µὴν ὁµοίως γε πάντα πλησιάζουσιν, ἀλλὰ 
τὰ µὲν ὀπισθουρητικὰ συνιόντα πυγηδόν, οἷον λέοντές τε καὶ 
δασύποδες καὶ λύγκες· τῶν δὲ δασυπόδων καὶ πολλάκις ἡ   
θήλεια προτέρα ἀναβαίνει ἐπὶ τὸν ἄρρενα. Τῶν δ' ἄλλων τῶν 
µὲν πλείστων ὁ αὐτὸς τρόπος· τὸν ἐνδεχόµενον γὰρ ποιοῦν- 
ται συνδυασµὸν τά τε πλεῖστα τῶν τετραπόδων, ἐπιβαίνοντος 
ἐπὶ τὸ θῆλυ τοῦ ἄρρενος, καὶ τὸ τῶν ὀρνίθων ἅπαν γένος οὕτω 
τε καὶ µοναχῶς. Εἰσὶ δὲ διαφοραί τινες καὶ περὶ τοὺς 
ὄρνιθας· τὰ µὲν γὰρ συγκαθείσης τῆς θηλείας ἐπὶ τὴν γῆν ἐπι- 
βαίνει τὸ ἄρρεν, ὥσπερ αἱ ὠτίδες καὶ οἱ ἀλεκτρυόνες, τὰ 
δ' οὐ συγκαθείσης τῆς θηλείας, οἷον αἱ γέρανοι· ἐν τούτοις γὰρ 
ὁ ἄρρην ἐπιπηδῶν ὀχεύει τὴν θήλειαν, καὶ συγγίνεται ὥς- 
περ καὶ τὰ στρουθία ὀξέως. 

             Τῶν δὲ τετραπόδων αἱ ἄρκτοι 
παρακεκλιµέναι τὸν αὐτὸν τρόπον ὅνπερ τἆλλα ἐπὶ 
τῶν ποδῶν ποιούµενα τὴν ὀχείαν, πρὸς τὰ πρανῆ τῶν θηλειῶν 



τὰ ὕπτια τῶν ἀρρένων· οἱ δὲ χερσαῖοι ἐχῖνοι ὀρθοὶ τὰ ὕπτια 
πρὸς ἄλληλα ἔχοντες. Τῶν δὲ ζῳοτόκων καὶ µέγεθος ἐχόν- 
των οὔτε τοὺς ἄρρενας ἐλάφους αἱ θήλειαι ὑποµένουσιν, εἰ µὴ 
ὀλιγάκις, οὔτε τοὺς ταύρους αἱ βόες διὰ τὴν τοῦ αἰδοίου συντο- 
νίαν, ἀλλ' ὑπάγοντα τὰ θήλεα δέχονται τὴν γονήν· καὶ γὰρ ἐπὶ 
τῶν ἐλάφων ὦπται τοῦτο συµβαῖνον, τῶν γε τιθασσῶν. Λύ- 
κος δ' ὀχεύει καὶ ὀχεύεται τὸν αὐτὸν τρόπον ὅνπερ καὶ 
κύων. Οἱ δ' αἴλουροι οὐκ ὄπισθεν συνίοντες, ἀλλ' ὁ µὲν ὀρ- 
θός, ἡ δὲ θήλεια ὑποτίθησιν αὑτήν· εἰσὶ δὲ τὴν φύσιν αἱ θήλειαι   
ἀφροδισιαστικαί, καὶ προσάγονται τοὺς ἄρρενας εἰς τὰς ὀχεί- 
ας, καὶ συνοῦσαι κράζουσιν. Αἱ δὲ κάµηλοι ὀχεύονται τῆς 
θηλείας καθηµένης· περιβεβηκὼς δ' ὁ ἄρρην ὀχεύει, οὐκ ἀν- 
τίπυγος, ἀλλὰ καθάπερ καὶ τὰ ἄλλα τετράποδα· καὶ 
διηµερεύει τὸ µὲν ὀχεῦον τὸ δ' ὀχευόµενον. Ἀποχωροῦσι δ' 
εἰς ἐρηµίαν, ὅταν ποιῶνται τὴν ὀχείαν, καὶ οὐκ ἔστι πλησιά- 
σαι ἀλλ' ἢ τῷ βόσκοντι. Τὸ δ' αἰδοῖον ἔχει ὁ κάµηλος νεῦ- 
ρον οὕτως ὥστε καὶ νευρὰν ποιοῦνται ἐκ τούτου τοῖς τόξοις. Οἱ 

δ' ἐλέφαντες ὀχεύονται µὲν ἐν ταῖς ἐρηµίαις, µάλιστα δὲ 
περὶ τοὺς ποταµοὺς καὶ οὗ διατρίβειν εἰώθασιν· ὀχεύεται δ' ἡ 
µὲν θήλεια συγκαθιεῖσα καὶ διαβαίνουσα, ὁ δ' ἄρρην ἐπανα- 
βαίνων ὀχεύει. Ὀχεύεται δὲ καὶ ἡ φώκη καθάπερ τὰ ὀπι- 
σθουρητικὰ τῶν ζῴων, καὶ συνέχονται ἐν τῇ ὀχείᾳ πολὺν 
χρόνον, ὥσπερ αἱ κύνες· ἔχουσι δὲ καὶ τὸ αἰδοῖον οἱ 
ἄρρενες µέγα. 
  Τὸν αὐτὸν δὲ τρόπον καὶ τῶν πεζῶν τὰ τετράποδα καὶ 
ᾠοτόκα ποιεῖται τὴν ὀχείαν. Τὰ µὲν γὰρ ἐπιβαίνοντα κα- 
θάπερ τὰ ζῳοτόκα, οἷον χελώνη καὶ ἡ θαλαττία καὶ ἡ 
χερσαία. Ἔχουσι δέ τι εἰς ὃ οἱ πόροι συνάπτουσιν καὶ ᾧ ἐν 
τῇ ὀχείᾳ πλησιάζουσιν, οἷον φρῦναι καὶ βάτραχοι καὶ πᾶν 
τὸ τοιοῦτον γένος. 
  Τὰ δ' ἄποδα καὶ µακρὰ τῶν ζῴων, οἷον ὄφεις τε καὶ   
σµύραιναι, περιπλεκόµεναι τοῖς ὑπτίοις πρὸς τὰ ὕπτια. 
Οὕτω δὲ σφόδρα οἵ γ' ὄφεις περιελίττονται ἀλλήλοις, ὥστε δο- 
κεῖν ἑνὸς ὄφεως δικεφάλου τὸ σῶµα εἶναι ἅπαν. Τὸν αὐτὸν δὲ 
τρόπον καὶ τὸ τῶν σαύρων γένος· ὁµοίᾳ γὰρ περιπλοκῇ 
ποιοῦνται τὴν ὀχείαν. 
  Οἱ δ' ἰχθύες ἅπαντες, ἔξω τῶν πλατέων σελαχῶν, πα- 
ραπίπτοντες τὰ ὕπτια πρὸς τὰ ὕπτια ποιοῦνται τὸν συνδυας- 

µόν. Τὰ δὲ πλατέα καὶ κερκοφόρα, οἷον βάτος καὶ τρυγὼν 
καὶ τὰ τοιαῦτα, οὐ µόνον παραπίπτοντα ἀλλὰ καὶ ἐπιβαί- 
νοντα τοῖς ὑπτίοις ἐπὶ τὰ πρανῆ τῶν θηλειῶν, ὅσοις µὴ ἐµ- 
ποδίζει τὸ οὐραῖον δεινὸν ἔχον πάχος. Αἱ δὲ ῥῖναι, καὶ ὅσοις 
τῶν τοιούτων πολὺ τὸ οὐραῖον, παρατριβόµενα µόνον ὀχεύεται 



τὰ ὕπτια πρὸς τὰ ὕπτια. Εἰσὶ δέ τινες οἳ ἑωρακέναι φασὶ 
καὶ συνεχόµενα τῶν σελαχῶν ἔνια ὄπισθεν, ὥσπερ τοὺς κύ- 
νας. 
 Ἔστι δ' ἐν πᾶσι τοῖς σελαχώδεσι µεῖζον τὸ θῆλυ τοῦ 
ἄρρενος· σχεδὸν δὲ καὶ ἐν τοῖς ἄλλοις ἰχθύσι τὰ θήλεα 
µείζω τῶν ἀρρένων. Σελάχη δ' ἐστὶ τά τ' εἰρηµένα καὶ βοῦς 
καὶ λάµια καὶ ἀετὸς καὶ νάρκη καὶ βάτραχος καὶ πάντα 
τὰ γαλεώδη. Τὰ µὲν οὖν σελάχη πάντα τεθεώρηται ὑπὸ 
πολλῶν τούτους ποιούµενα τοὺς τρόπους τὴν ὀχείαν· χρονι- 
ωτέρα γὰρ ἡ συµπλοκὴ πάντων τῶν ζῳοτόκων ἐστὶν ἢ τῶν ᾠο- 
τόκων. Καὶ δελφῖνες δὲ καὶ πάντα τὰ κητώδη τὸν αὐτὸν τρό-   
πον· παραπίπτοντα γὰρ ὀχεύει παρὰ τὸ θῆλυ τὸ ἄρρεν, καὶ 
χρόνον οὔτ' ὀλίγον οὔτε λίαν πολύν. ∆ιαφέρουσι δ' ἔνιοι τῶν 
σελαχωδῶν ἰχθύων οἱ ἄρρενες τῶν θηλειῶν τῷ τοὺς µὲν ἔχειν 
ἀποκρεµώµενα ἄττα δύο περὶ τὴν ἔξοδον τῆς περιττώσεως, 
τὰς δὲ θηλείας ταῦτα µὴ ἔχειν, οἷον ἐν τοῖς γαλεώδεσιν· 
 
Bekker page 540b, line 28 
 
ἐπὶ γὰρ τούτων ὑπάρχει πάντων τὸ εἰρηµένον. Ὄρχεις µὲν οὖν 
οὔτ' ἰχθύες οὔτ' ἄλλο τῶν ἀπόδων ἔχει οὐδέν, πόρους δὲ δύο 
καὶ οἱ ὄφεις καὶ οἱ ἰχθύες οἱ ἄρρενες ἔχουσιν, οἳ γίνονται 
θοροῦ πλήρεις περὶ τὴν τῆς ὀχείας ὥραν, καὶ προΐενται ὑγρό- 
τητα γαλακτώδη πάντες. Οὗτοι δ' οἱ πόροι εἰς ἓν συνάπτουσιν, 
ὥσπερ καὶ τοῖς ὄρνισιν· οἱ γὰρ ὄρνιθες ἐντὸς ἔχουσι τοὺς ὄρ- 
χεις, καὶ τὰ ἄλλα πάντα ὅσα ᾠοτοκεῖ πόδας ἔχοντα. 
Τοῦτο δὴ συµπεραίνει καὶ ἐπεκτείνεται εἰς τὴν τοῦ θήλεος χώ- 
ραν καὶ ὑποδοχήν. Ἔστι δὲ τοῖς µὲν ζῳοτόκοις καὶ πεζοῖς ὁ 
αὐτὸς πόρος τοῦ τε σπέρµατος καὶ τῆς τοῦ ὑγροῦ περιττώσεως 
ἔξωθεν, ἔσωθεν δ' ἕτερος πόρος, ὥσπερ ἐλέχθη καὶ πρότερον 
ἐν τῇ διαφορᾷ τῇ τῶν µορίων. Τοῖς δὲ µὴ ἔχουσι κύστιν ὁ 
αὐτὸς καὶ τῆς ξηρᾶς περιττώσεως πόρος ἔξωθεν· ἔσωθεν δὲ 
σύνεγγυς ἀλλήλων. Ὁµοίως δὲ ταῦτα ἔχει τοῖς θήλεσιν αὐ- 
τῶν καὶ τοῖς ἄρρεσιν· οὐ γὰρ ἔχουσι κύστιν πλὴν ἐπὶ χελώ- 
νης, τούτων δ' ἡ θήλεια ἕνα πόρον ἔχει, καίτοι κύστιν ἔχου- 
σα· αἱ χελῶναι δὲ τῶν ᾠοτόκων εἰσίν. 
                Ἡ δὲ τῶν ᾠοτόκων ἰχθύων   
ὀχεία ἧττον γίνεται κατάδηλος· διόπερ οἱ πλεῖστοι νοµίζουσι 
πληροῦσθαι τὰ θήλεα τὸν τῶν ἀρρένων ἀνακάπτοντα θορόν. 
Τοῦτο γὰρ πολλάκις ὁρᾶται γινόµενον· περὶ µὲν γὰρ τὴν τῆς 

ὀχείας ὥραν αἱ θήλειαι τοῖς ἄρρεσιν ἑπόµεναι τοῦτο δρῶσι, 
καὶ κόπτουσιν ὑπὸ τὴν γαστέρα τοῖς στόµασιν, οἱ δὲ θᾶττον 
προΐενται καὶ µᾶλλον· κατὰ δὲ τὸν τόκον οἱ ἄρρενες τοῖς 
θήλεσι, καὶ ἀποτικτουσῶν δ' ἀνακάπτουσι τὰ ᾠά· ἐκ δὲ τῶν 
παραλειποµένων γίνονται οἱ ἰχθύες. Περὶ δὲ τὴν Φοινίκην καὶ 
θήραν ποιοῦνται δι' ἀλλήλων· ἄρρενας µὲν γὰρ ὑπάγοντες 



κεστρέας τὰς θηλείας περιβάλλονται συνάγοντες, θηλείας δὲ 
τοὺς ἄρρενας. Τοῦτο µὲν οὖν διὰ τὸ πολλάκις ὁρᾶσθαι τὴν δό- 
ξαν ἐποίησε τῆς ὀχείας ταύτην, ποιεῖ δέ τι τοιοῦτον καὶ τὰ τε- 
τράποδα τῶν ζῴων· περὶ γὰρ τὴν ὥραν τῆς ὀχείας ἀπορ- 
ραίνουσι καὶ τὰ ἄρρενα καὶ τὰ θήλεα, καὶ τῶν αἰδοίων ὀς- 
µῶνται ἀλλήλων. Αἱ δὲ πέρδικες ἂν κατ' ἄνεµον στῶσιν αἱ 
θήλειαι τῶν ἀρρένων, ἔγκυοι γίνονται· πολλάκις δὲ καὶ τῆς 
φωνῆς <ἀκούουσαι>, ἐὰν ὀργῶσαι τύχωσι, καὶ ὑπερπετοµένων 
ἐκ τοῦ καταπνεῦσαι τὸν ἄρρενα· χάσκει δὲ καὶ ἡ θήλεια καὶ ὁ 
ἄρρην, καὶ τὴν γλῶτταν ἔξω ἔχουσι περὶ τὴν τῆς ὀχείας 
ποίησιν. 
 Ἡ δ' ἀληθινὴ σύνοδος τῶν ᾠοτόκων ἰχθύων ὀλιγάκις 
ὁρᾶται διὰ τὸ ταχέως ἀπολύεσθαι παραπεσόντας, ἐπεὶ 
ὦπται ἡ ὀχεία καὶ ἐπὶ τούτων γινοµένη τὸν εἰρηµένον 
τρόπον.   

 Τὰ δὲ µαλάκια, οἷον πολύποδες καὶ σηπίαι καὶ τευ- 
θίδες, τὸν αὐτὸν τρόπον πάντα πλησιάζουσιν ἀλλήλοις· κατὰ 
τὸ στόµα γὰρ συµπλέκονται, τὰς πλεκτάνας πρὸς τὰς πλε- 
κτάνας συναρµόττοντες. Ὁ µὲν οὖν πολύπους ὅταν τὴν λε- 
γοµένην κεφαλὴν ἐρείσῃ πρὸς τὴν γῆν καὶ διαπετάσῃ τὰς 
πλεκτάνας, ἅτερος ἐφαρµόττει ἐπὶ τὸ πέτασµα τῶν πλε- 
κτανῶν, καὶ συνεχεῖς ποιοῦνται τὰς κοτυληδόνας πρὸς ἀλ- 
λήλας. Φασὶ δέ τινες καὶ τὸν ἄρρενα ἔχειν αἰδοιῶδές τι ἐν 
µιᾷ τῶν πλεκτανῶν, ἐν ᾗ δύο αἱ µέγισται κοτυληδόνες εἰ- 
σίν· εἶναι δὲ τὸ τοιοῦτον ὥσπερ νευρῶδες, µέχρι εἰς µέσην 
τὴν πλεκτάνην προσπεφυκὸς ἅπαν, ᾗ ἐσπιφράναι εἰς τὸν µυ- 
κτῆρα τῆς θηλείας. Αἱ δὲ σηπίαι καὶ αἱ τευθίδες νέουσιν ἅµα 
συµπεπλεγµέναι, τὰ στόµατα καὶ τὰς πλεκτάνας ἐφαρ- 
µόττουσαι καταντικρὺ ἀλλήλαις, νέουσαι ἐναντίως· ἐναρµότ- 
τουσι δὲ καὶ τὸν καλούµενον µυκτῆρα εἰς τὸν µυκτῆρα. Τὴν 
δὲ νεῦσιν ἡ µὲν ἐπὶ τὸ ὄπισθεν, ἡ δ' ἐπὶ τὸ στόµα ποιεῖται. 
Ἐκτίκτει δὲ κατὰ τὸν φυσητῆρα καλούµενον, καθ' ὃν ἔνιοι 
καὶ ὀχεύεσθαί φασιν αὐτάς. 
 Τὰ δὲ µαλακόστρακα ὀχεύεται, οἷον κάραβοι καὶ 
ἀστακοὶ καὶ καρίδες καὶ τὰ τοιαῦτα, ὥσπερ καὶ τὰ ὀπισθου- 
ρητικὰ τῶν τετραπόδων, ὅταν ὁ µὲν ὑπτίαν ὁ δ' ἐπὶ ταύτης 

ποιήσῃ τὴν κέρκον. Ὀχεύεται δὲ τοῦ ἔαρος ἀρχοµένου πρὸς τῇ 
γῇ (ἤδη γὰρ ὦπται ἡ ὀχεία πάντων τῶν τοιούτων), ἐνιαχοῦ δὲ   
καὶ ὅταν τὰ σῦκα ἄρχηται πεπαίνεσθαι. Τὸν αὐτὸν δὲ τρό- 
πον καὶ οἱ ἀστακοὶ καὶ αἱ καρίδες ὀχεύονται. 
                     Οἱ δὲ καρκίνοι 
κατὰ τὰ πρόσθια ἀλλήλων συνδυάζονται, τὰ ἐπικαλύµ- 
µατα τὰ πτυχώδη πρὸς ἄλληλα συµβάλλοντες. Πρῶτον 



δ' ὁ καρκίνος ἀναβαίνει ὁ ἐλάττων ἐκ τοῦ ὄπισθεν· ὅταν δ' 
ἀναβῇ οὗτος, ὁ µείζων πλάγιος ἐπιστρέφει. Ἄλλο µὲν οὖν 
οὐδὲν ἡ θήλεια τοῦ ἄρρενος διαφέρει· τὸ δ' ἐπικάλυµµα µεῖ- 
ζόν ἐστι τὸ τῆς θηλείας καὶ µᾶλλον ἀφεστηκὸς καὶ συνηρεφέ- 
στερον, εἰς ὃ ἐκτίκτουσι καὶ ᾗ τὸ περίττωµα ἐξέρχεται. Μό- 
ριον δ' οὐδὲν προΐεται θάτερον εἰς θάτερον. 
 Τὰ δ' ἔντοµα συνέρχεται µὲν ὄπισθεν, εἶτ' ἐπιβαίνει 
 
τὸ ἔλαττον ἐπὶ τὸ µεῖζον· τοῦτο δ' ἐστὶ τὸ ἄρρεν. Ἐνα- 
φίησι δὲ τὸν πόρον κάτωθεν τὸ θῆλυ εἰς τὸ ἄρρεν τὸ ἐπάνω, 
ἀλλ' οὐ τὸ ἄρρεν εἰς τὸ θῆλυ, ὥσπερ ἐπὶ τῶν ἄλλων. Καὶ τοῦτο 
τὸ µόριον ἐπὶ µὲν ἐνίων καὶ φαίνεται µεῖζον ὂν ἢ κατὰ 
λόγον τοῦ ὅλου σώµατος, καὶ πάνυ µικρῶν ὄντων, ἐπ' ἐνίων 
δ' ἧττον. Τοῦτο δ' ἐστὶ φανερόν, ἄν τις διαιρῇ τὰς ὀχευοµέ- 

νας µυίας. Ἀπολύονται δ' ἀπ' ἀλλήλων µόλις· πολὺν γὰρ 
χρόνον ὁ συνδυασµός ἐστι τῶν τοιούτων. ∆ῆλον δ' ἐπὶ τῶν ἐν 
ποσίν, οἷον µυιῶν τε καὶ κανθαρίδων. Πάντα δὲ τὸν τρόπον 
τοῦτον ὀχεύεται, αἵ τε µυῖαι καὶ αἱ κανθαρίδες καὶ αἱ σπον-   
δύλαι καὶ τὰ φαλάγγια, καὶ εἴ τι ἄλλο τοιοῦτόν ἐστι τῶν 
ὀχευοµένων. Ποιοῦνται δὲ τὰ φαλάγγια τὴν ὀχείαν τόνδε 
τὸν τρόπον, ὅσα γε ὑφαίνει ἀράχνια· ὅταν ἡ θήλεια σπάσῃ 
τῶν ἀποτεταµένων ἀραχνίων ἀπὸ τοῦ µέσου, πάλιν ὁ ἄρρην 
ἀντισπᾷ· τοῦτο δὲ ποιήσαντα πολλάκις οὕτω συνέρχεται καὶ 
συµπλέκεται ἀντίπυγα· διὰ γὰρ τὴν περιφέρειαν τῆς κοι- 
λίας οὗτος ἁρµόττει ὁ συνδυασµὸς αὐτοῖς. 
 Ἡ µὲν οὖν ὀχεία τῶν ζῴων τοῦτον γίνεται τὸν τρόπον 
πάντων, ὧραι δὲ καὶ ἡλικίαι τῆς ὀχείας ἑκάστοις εἰσὶ διωρι- 
σµέναι τῶν ζῴων. Βούλεται µὲν οὖν ἡ φύσις τῶν πλείστων 
περὶ τὸν αὐτὸν χρόνον ποιεῖσθαι τὴν ὁµιλίαν ταύτην, ὅταν 
ἐκ τοῦ χειµῶνος µεταβάλλῃ πρὸς τὸ θέρος· αὕτη δ' ἐστὶν ἡ 
τοῦ ἔαρος ὥρα, ἐν ᾗ τὰ πλεῖστα καὶ πτηνὰ καὶ πεζὰ καὶ 
πλωτὰ ὁρµᾷ πρὸς τὸν συνδυασµόν. Ποιεῖται δ' ἔνια τὴν ὀχείαν 
καὶ τὸν τόκον καὶ µετοπώρου καὶ χειµῶνος, οἷον τῶν τ' ἐνύ- 
δρων γένη ἄττα καὶ τῶν πτηνῶν· ἄνθρωπος δὲ µάλιστα πᾶ- 
σαν ὥραν, καὶ τῶν συνανθρωπευοµένων ζῴων πολλὰ διὰ τὴν 

ἀλέαν καὶ εὐτροφίαν, ὅσων καὶ αἱ κυήσεις ὀλιγοχρόνιοί εἰ- 
σιν, οἷον ὑὸς καὶ κυνός, καὶ τῶν πτηνῶν ὅσα πλεονάκις ποι- 
οῦνται τοὺς τόκους. Πολλὰ δὲ καὶ πρὸς τὰς ἐκτροφὰς τῶν 
τέκνων στοχαζόµενα ποιεῖται τὸν συνδυασµὸν ἐν τῇ ἀπαρτι- 
ζούσῃ ὥρᾳ. Ὀργᾷ δὲ πρὸς τὴν ὁµιλίαν τῶν ἀνθρώπων τὸ µὲν 
ἄρρεν ἐν τῷ χειµῶνι µᾶλλον, τὸ δὲ θῆλυ ἐν τῷ θέρει. 
                           Τὸ 
δὲ τῶν ὀρνίθων γένος, ὥσπερ εἴρηται, τὸ πλεῖστον περὶ τὸ   



ἔαρ ποιεῖται καὶ ἀρχοµένου τοῦ θέρους τὴν ὀχείαν καὶ τοὺς τό- 
κους, πλὴν ἁλκυόνος. Ἡ δ' ἁλκυὼν τίκτει περὶ τροπὰς τὰς 
χειµερινάς. ∆ιὸ καὶ καλοῦνται, ὅταν εὐδιειναὶ γένωνται αἱ 
τροπαί, ἀλκυονίδες ἡµέραι ἑπτὰ µὲν πρὸ τροπῶν, ἑπτὰ δὲ 
µετὰ τροπάς, καθάπερ καὶ Σιµωνίδης ἐποίησεν ὡς ὁπόταν 
χειµέριον κατὰ µῆνα πινύσκῃ Ζεὺς ἤµατα τεσσαρακαίδεκα, 
λαθάνεµόν τέ µιν ὥραν καλέουσιν ἐπιχθόνιοι, ἱερὰν παιδο- 
τρόφον ποικίλας ἁλκυόνος. Γίνονται δ' εὐδιειναί, ὅταν συµ- 
βῇ νοτίους γίνεσθαι τὰς τροπάς, τῆς Πλειάδος βορείου γενο- 
µένης. Λέγεται δ' ἐν ἑπτὰ µὲν ἡµέραις ποιεῖσθαι τὴν νεοτ- 
τιάν, ἐν δὲ ταῖς λοιπαῖς ἑπτὰ ἡµέραις τίκτειν καὶ ἐκτρέφειν 
τὰ νεόττια. Περὶ µὲν οὖν τοὺς ἐνταῦθα τόπους οὐκ ἀεὶ συµ- 
βαίνει γίνεσθαι ἁλκυονίδας ἡµέρας περὶ τὰς τροπάς, ἐν δὲ 
 
Bekker page 542b, line 16 
 
τῷ Σικελικῷ πελάγει σχεδὸν ἀεί. Τίκτει δ' ἡ ἁλκυὼν περὶ 
πέντε ᾠά. 
 Ἡ δ' αἴθυια καὶ οἱ λάροι τίκτουσι µὲν ἐν ταῖς 
περὶ θάλατταν πέτραις, τὸ δὲ πλῆθος δύο ἢ τρία· ἀλλ' 
ὁ µὲν λάρος τοῦ θέρους, ἡ δ' αἴθυια ἀρχοµένου τοῦ ἔαρος εὐ- 
θὺς ἐκ τροπῶν, καὶ ἐπικαθεύδει ὥσπερ αἱ ἄλλαι ὄρνιθες. 
Οὐδέτερον δὲ φωλεῖ τούτων τῶν ὀρνέων. Πάντων δὲ σπανιώ-   
τατον ἰδεῖν ἁλκυόνα ἐστίν· σχεδὸν γὰρ περὶ Πλειάδος δύσιν 
καὶ τροπὰς ὁρᾶται µόνον, καὶ ἐν τοῖς ὑφόρµοις ὅσον 
περιιπταµένη περὶ τὸ πλοῖον ἀφανίζεται εὐθύς, διὸ καὶ 
Στησίχορος τοῦτον τὸν τρόπον ἐµνήσθη περὶ αὐτῆς. Τίκτει 
δὲ καὶ ἡ ἀηδὼν τοῦ θέρους ἀρχοµένου, τίκτει δὲ πέντε καὶ ἓξ 
ᾠά· φωλεῖ δ' ἀπὸ τοῦ µετοπώρου µέχρι τοῦ ἔαρος. 
                         Τὰ δ' 
ἔντοµα καὶ τοῦ χειµῶνος ὀχεύεται καὶ γίνεται, ὅταν εὐηµε- 
ρίαι γένωνται καὶ νότια, ὅσα µὴ φωλεῖ αὐτῶν, οἷον µυῖαι 
καὶ µύρµηκες. 
       Τίκτει δ' ἅπαξ τοῦ ἐνιαυτοῦ τὰ πολλὰ τῶν 
ἀγρίων, ὅσα µὴ ἐπικυΐσκεται ὥσπερ δασύπους. 
 Ὁµοίως δὲ καὶ τῶν ἰχθύων οἱ πλεῖστοι ἅπαξ, οἷον οἱ 
χυτοί (καλοῦνται δὲ χυτοὶ οἱ τῷ δικτύῳ περιεχόµενοι), 

θύννος, πηλαµύς, κεστρεύς, χαλκίδες, κολίαι, χροµίς, ψῆτ- 
τα καὶ τὰ τοιαῦτα, πλὴν ὁ λάβραξ· οὗτος δὲ δὶς τούτων 
µόνος, γίνεται δ' ὁ τόκος αὐτῷ ὁ ὕστερος ἀσθενέστερος. Καὶ 
ὁ τριχίας δὲ καὶ τὰ πετραῖα δίς, ἡ δὲ τρίγλη µόνη τρίς. 
Τεκµαίρονται δ' ἐκ τοῦ γόνου· τρὶς γὰρ φαίνεται ὁ γόνος περί 
τινας τόπους. Ὁ δὲ σκορπίος τίκτει δίς. Τίκτει δὲ καὶ ὁ σαρ- 
γὸς δίς, ἔαρος καὶ µετοπώρου· ἡ δὲ σάλπη τοῦ µετοπώρου ἅ-   
παξ. Ἡ δὲ θυννὶς ἅπαξ τίκτει, ἀλλὰ διὰ τὸ τὰ µὲν πρώϊα τὰ δ' 
ὄψια προΐεσθαι δὶς δοκεῖ τίκτειν· ἔστι δ' ὁ µὲν πρῶτος τό- 



κος περὶ τὸν Ποσειδεῶνα πρὸ τροπῶν, ὁ δ' ὕστερος τοῦ ἔαρος. 
∆ιαφέρει δ' ὁ θύννος ὁ ἄρρην τοῦ θήλεος, ὅτι ἡ µὲν ἔχει ὁ 
δ' οὐκ ἔχει ὑπὸ τῇ γαστρὶ πτερύγιον, ὃ καλοῦσιν ἀφαρέα. 
 Τῶν δὲ σελαχῶν ἡ ῥίνη µόνη τίκτει δίς· τίκτει γὰρ καὶ 
ἀρχοµένου τοῦ φθινοπώρου καὶ περὶ Πλειάδος δύσιν, εὐηµε- 
ρεῖ δ' ἐν τῷ φθινοπώρῳ µᾶλλον· ὁ δ' εἷς τόκος γίνεται περὶ ἑπ- 
τὰ ἢ ὀκτώ. ∆οκοῦσι δ' ἔνιοι τῶν γαλεῶν, οἷον ὁ ἀστερίας, δὶς 
τοῦ µηνὸς τίκτειν· τοῦτο δὲ συµβαίνει, ὅτι οὐχ ἅµα πάντα 
λαµβάνει τελέωσιν τὰ ᾠά. Ἔνια δὲ τίκτει πᾶσαν ὥραν, οἷον ἡ 
σµύραινα. Τίκτει δ' αὕτη ᾠὰ πολλά, καὶ ἐκ µικροῦ τα- 
χεῖαν τὴν αὔξησιν λαµβάνουσι τὰ γενόµενα, ὥσπερ καὶ τὰ 
τοῦ ἱππούρου· καὶ γὰρ ταῦτα ἐξ ἐλαχίστου µέγιστα γίνεται 

τάχιστα, πλὴν ἡ µὲν σµύραινα πᾶσαν ὥραν τίκτει, ὁ δ' ἵππου- 
ρος ἔαρος. ∆ιαφέρει δ' ὁ σµῦρος καὶ ἡ σµύραινα· ἡ µὲν 
γὰρ σµύραινα ποικίλον καὶ ἀσθενέστερον, ὁ δὲ σµῦρος ὁµό- 
χρους καὶ ἰσχυρός, καὶ τὸ χρῶµα ἔχει ὅµοιον τῇ πίτυϊ, 
καὶ ὀδόντας ἔχει καὶ ἔσωθεν καὶ ἔξωθεν. Φασὶ δ' ὥσπερ 
καὶ τἆλλα, τὸν µὲν ἄρρενα τὴν δὲ θήλειαν εἶναι. Ἐξέρχονται 
δὲ ταῦτα εἰς τὸ ξηρόν, καὶ λαµβάνονται πολλάκις. 
                          Συµ- 
βαίνει µὲν οὖν σχεδὸν πᾶσι ταχεῖαν γίνεσθαι τὴν αὔξησιν 
τοῖς ἰχθύσιν, οὐχ ἥκιστα δὲ κορακίνῳ τῶν µικρῶν· τίκτει δὲ   
πρὸς τῇ γῇ καὶ τοῖς βρυώδεσι καὶ δασέσιν. Ταχὺ δὲ 
καὶ ὁ ὀρφὼς ἐκ µικροῦ γίνεται µέγας. Αἱ δὲ πηλαµύδες καὶ οἱ 
θύννοι τίκτουσιν ἐν τῷ Πόντῳ, ἄλλοθι δ' οὔ· κεστρεῖς δὲ καὶ 
χρυσόφρυες καὶ λάβρακες µάλιστα οὗ ἂν ποταµοὶ ῥέωσιν· οἱ 
δ' ὄρκυνες καὶ σκορπίδες καὶ ἄλλα πολλὰ γένη ἐν τῷ πε- 
λάγει. 
 Τίκτουσι δ' οἱ πλεῖστοι τῶν ἰχθύων ἐν µησὶ τρισί, 
Μουνυχιῶνι, Θαργηλιῶνι, Σκιρροφοριῶνι· µετοπώρου δ' ὀλί- 
γοι, οἷον σάλπη καὶ σαργὸς καὶ ὅσα ἄλλα τοιαῦτα µικρὸν 
πρὸ ἰσηµερίας τῆς φθινοπωρινῆς, καὶ νάρκη καὶ ῥίνη. Τίκτει 
δ' ἔνια καὶ χειµῶνος καὶ θέρους, ὥσπερ ἐλέχθη πρότερον, 

οἷον χειµῶνος µὲν λάβραξ, κεστρεύς, βελόνη, θέρους δὲ περὶ 
τὸν Ἑκατοµβαιῶνα θυννίς, περὶ τροπὰς θερινάς· τίκτει δὲ 
θυλακοειδές, ἐν ᾧ πολλὰ ἐγγίνεται καὶ µικρὰ ᾠά. Καὶ οἱ 
ῥυάδες τοῦ θέρους τίκτουσιν. 
           Ἄρχονται δὲ κύειν τῶν κεστρέων οἱ 
µὲν χελῶνες τοῦ Ποσειδεῶνος καὶ ὁ σαργὸς καὶ ὁ σµύξων 
καλούµενος καὶ ὁ κέφαλος· κύουσι δὲ τριάκοντα ἡµέρας. 
Ἔνιοι δὲ τῶν κεστρέων οὐ γίνονται ἐκ συνδυασµοῦ, ἀλλὰ φύ- 
ονται ἐκ τῆς ἰλύος καὶ τῆς ἄµµου. 
                Ὡς µὲν οὖν ἐπὶ τὸ πολὺ   



τοῦ ἔαρος τὰ πλεῖστα κυΐσκεται, οὐ µὴν ἀλλά, καθάπερ 
εἴρηται, καὶ θέρους ἔνια καὶ φθινοπώρου καὶ χειµῶνος· ἀλλ' 
οὔθ' ἅπασιν ὁµοίως τοῦτο συµβαίνει οὔθ' ἁπλῶς οὔτε καθ' 
ἕκαστον γένος, ὥσπερ τοῖς πλείστοις τοῦ ἔαρος· οὐδὲ δὴ κύου- 
σι πολλὰ κυήµατα ὁµοίως ἐν τοῖς ἄλλοις χρόνοις. Ὅλως δὲ 
δεῖ µὴ λεληθέναι ὅτι, ὥσπερ καὶ τῶν φυοµένων καὶ τῶν 
ζῴων τῶν τετραπόδων πολλὴν αἱ χῶραι ποιοῦσι διαφορὰν 
οὐ µόνον πρὸς τὴν ἄλλην τοῦ σώµατος εὐηµερίαν ἀλλὰ καὶ 
πρὸς τὸ πλεονάκις ὀχεύεσθαι καὶ γεννᾶν, οὕτω καὶ περὶ τοὺς 
ἰχθῦς πολλὴν ποιοῦσι τὴν διαφορὰν αὐτοὶ οἱ τόποι οὐ µόνον 

κατὰ µέγεθος καὶ εὐτροφίαν ἀλλὰ καὶ κατὰ τοὺς τόκους 
καὶ τὰς ὀχείας, τοῦ ἔνθα µὲν πλεονάκις ἔνθα δ' ἐλαττονάκις 
γεννᾶν τὰ αὐτά. 
 Τίκτει δὲ καὶ τὰ µαλάκια τοῦ ἔαρος, καὶ ἐν τοῖς 
πρώτοις τίκτει τῶν θαλαττίων ἡ σηπία. Τίκτει δὲ πᾶσαν ὥραν, 
ἀποτίκτει δ' ἐν ἡµέραις πέντε καὶ δέκα. Ὅταν δὲ τέκῃ τὰ 
ᾠά, ὁ ἄρρην παρακολουθῶν καταφυσᾷ τὸν θορόν, καὶ γίνε- 
ται στιφρά. Βαδίζουσι δὲ κατὰ ζυγά· ἔστι δ' ὁ ἄρρην τῆς 
θηλείας ποικιλώτερος καὶ µελάντερος τὸν νῶτον. 
                       Ὁ δὲ πο- 
λύπους ὀχεύεται τοῦ χειµῶνος, τίκτει δὲ τοῦ ἔαρος, ὅτε καὶ 
φωλεῖ περὶ δύο µῆνας. Τίκτει δὲ τὸ ᾠὸν καθάπερ βο- 
στρύχιον, ὅµοιον τῷ τῆς λεύκης καρπῷ. Ἔστι δὲ πολύγονον 
τὸ ζῷον· ἐκ γὰρ τοῦ ἀποτικτοµένου ἄπειρον γίνεται τὸ πλῆ-   
θος. ∆ιαφέρει δ' ὁ ἄρρην τῆς θηλείας τῷ τε τὴν κεφαλὴν 
ἔχειν προµηκεστέραν καὶ τὸ καλούµενον ὑπὸ τῶν ἁλιέων αἰ- 
δοῖον ἐν τῇ πλεκτάνῃ λευκόν. Ἐπῳάζει δέ, ὅταν τέκῃ· διὸ 
καὶ χείριστοι γίνονται· οὐ γὰρ νέµονται κατὰ τὸν καιρὸν 
τοῦτον. 
 Γίνονται δὲ καὶ αἱ πορφύραι περὶ τὸ ἔαρ, καὶ οἱ κή- 
ρυκες λήγοντος τοῦ χειµῶνος. Καὶ ὅλως τὰ ὀστρακόδερµα ἔν 

τε τῷ ἔαρι φαίνεται τὰ καλούµενα ᾠὰ ἔχοντα καὶ ἐν τῷ 
µετοπώρῳ, πλὴν τῶν ἐχίνων τῶν ἐδωδίµων· οὗτοι δὲ µά- 
λιστα µὲν ἐν ταύταις ταῖς ὥραις, οὐ µὴν ἀλλὰ καὶ ἀεὶ 
ἔχουσι, καὶ µάλιστα ταῖς πανσελήνοις καὶ ταῖς ἀλεειναῖς 
ἡµέραις, πλὴν τῶν ἐν τῷ εὐρίπῳ τῶν Πυρραίων· ἐκεῖνοι δ' 
ἀµείνους τοῦ χειµῶνος. Εἰσὶ δὲ µικροὶ µέν, πλήρεις δὲ τῶν 
ᾠῶν. Κύοντες δὲ φαίνονται καὶ οἱ κοχλίαι πάντες ὁµοίως 
τὴν αὐτὴν ὥραν. 
 Τῶν δ' ὀρνέων τὰ µὲν ἄγρια, ὥσπερ εἴρηται, ἅπαξ 
ὀχεύεται καὶ τίκτει τὰ πλεῖστα, χελιδὼν δὲ δὶς τίκτει καὶ 
κόττυφος. Τὰ µὲν οὖν πρῶτα τοῦ κοττύφου ὑπὸ χειµῶνος 
ἀπόλλυται (πρωϊαίτατα γὰρ τίκτει τῶν ὀρνέων ἁπάντων), 



τὸν δ' ὕστερον τόκον εἰς τέλος ἐκτρέφει. Ὅσα δ' ἢ ἥµερα ἢ 
ἡµεροῦσθαι δύναται, ταῦτα δὲ πλεονάκις, οἷον αἱ περιστε- 
ραὶ καθ' ἅπαν τὸ θέρος, καὶ τὸ τῶν ἀλεκτορίδων γένος· ὀχεύ- 
ουσι γὰρ οἱ ἄρρενες καὶ ὀχεύονται αἱ θήλειαι τῶν ἀλεκτορίδων   
καὶ τίκτουσιν ἀεί, πλὴν τῶν ἐν χειµῶνι τροπικῶν ἡµερῶν. Τῶν 
δὲ περιστεροειδῶν πλείω τυγχάνει ὄντα γένη· ἔστι γὰρ 
ἕτερον περιστερὰ καὶ πελειάς. Ἐλάττων µὲν οὖν ἡ πελειάς, τι- 
θασσὸν δὲ γίνεται µᾶλλον ἡ περιστερά· ἡ δὲ πελειὰς καὶ µέ- 
λαν καὶ µικρὸν καὶ ἐρυθρόπουν καὶ τραχύπουν, διὸ καὶ 

οὐδεὶς τρέφει. Μέγιστον µὲν οὖν τῶν τοιούτων ἡ φάττα ἐστί, 
δεύτερον δ' ἡ οἰνάς· αὕτη δὲ µικρῷ µείζων ἐστὶ τῆς περι- 
στερᾶς· ἐλάχιστον δὲ τῶν τοιούτων ἡ τρυγών. Τίκτουσι δ' αἱ 
περιστεραὶ πᾶσαν ὥραν καὶ ἐκτρέφουσιν, ἂν τόπον ἔχωσιν 
ἀλεεινὸν καὶ τὰ ἐπιτήδεια· εἰ δὲ µή, τοῦ θέρους µόνον. Τὰ 
δ' ἔκγονα τοῦ ἔαρος βέλτιστα καὶ τοῦ φθινοπώρου· τὰ δὲ 
τοῦ θέρους καὶ ἐν ταῖς θερµηµερίαις χείριστα. 
 ∆ιαφέρουσι δὲ καὶ κατὰ τὴν ἡλικίαν τὰ ζῷα πρὸς τὴν 
ὀχείαν. Πρῶτον µὲν οὖν οὐχ ἅµα τοῖς πολλοῖς ἄρχεταί τε 
τὸ σπέρµα ἐκκρίνεσθαι καὶ γεννᾶν δύναται, ἀλλ' ὕστερον· τὸ 
γὰρ τῶν νέων ἐν πᾶσι τοῖς ζῴοις τὸ µὲν πρῶτον ἄγονον, 
γονίµων δ' ὄντων ἀσθενέστερα καὶ ἐλάττω τὰ ἔκγονα. Τοῦτο 
δὲ µάλιστα δῆλον ἐπί τε τῶν ἀνθρώπων καὶ τῶν ζῳοτόκων 
τετραπόδων καὶ ἐπὶ τῶν ὀρνίθων· τῶν µὲν γὰρ τὰ ἔκγονα 
ἐλάττω, τῶν δὲ τὰ ᾠά. Αἱ δ' ἡλικίαι τοῖς ὀχεύουσιν αὐτοῖς 
µὲν πρὸς αὑτὰ τοῖς γένεσι τοῖς πλείστοις σχεδὸν κατὰ τὸν 
αὐτὸν γίνονται χρόνον, ἐὰν µή τι προτερῇ διά τι τερατῶδες 
πάθος ἢ διὰ βλάβην τῆς φύσεως.   
                Τοῖς µὲν οὖν ἀνθρώποις 
ἐπισηµαίνει κατά τε τὴν τῆς φωνῆς µεταβολὴν καὶ τῶν 
αἰδοίων οὐ µόνον µεγέθει ἀλλὰ καὶ εἴδει, καὶ ἐπὶ τῶν µα- 

στῶν ὡσαύτως, µάλιστα δὲ τῇ τριχώσει τῆς ἥβης. Ἄρχεται 
δὲ φέρειν τὸ σπέρµα περὶ τὰ δὶς ἑπτὰ ἔτη, γεννητικὸς δὲ 
περὶ τὰ τρὶς ἑπτά. Τοῖς δ' ἄλλοις ζῴοις ἥβη µὲν οὐ γίνε- 
ται (τὰ µὲν γὰρ ὅλως οὐκ ἔχει τρίχας, τὰ δ' οὐκ ἔχει ἐν 
τοῖς ὑπτίοις, ἢ ἐλάττους τῶν ἐν τοῖς πρανέσιν), ἡ δὲ φωνὴ 
µεταβάλλουσα ἐν ἐνίοις ἐπίδηλός ἐστιν· τοῖς δ' ἕτερα τοῦ σώ- 
µατος µόρια ἐπισηµαίνει τήν τ' ἀρχὴν τοῦ σπέρµα ἔχειν 
καὶ τοῦ τὸ γόνιµον ἤδη. 
            Τὴν δὲ φωνὴν ὅλως ἔχει τὸ θῆλυ 
ἐν τοῖς πλείστοις ὀξυτέραν, καὶ τὰ νεώτερα τῶν πρεσβυτέ- 
ρων, ἐπεὶ καὶ οἱ ἔλαφοι οἱ ἄρρενες τῶν θηλειῶν φθέγγον- 
ται βαρύτερον. Φθέγγονται δ' οἱ µὲν ἄρρενες, ὅταν ἡ ὥρα 
τῆς ὀχείας ᾖ, αἱ δὲ θήλειαι, ὅταν φοβηθῶσιν. Ἔστι δ' ἡ 



µὲν τῆς θηλείας φωνὴ βραχεῖα, ἡ δὲ τοῦ ἄρρενος ἔχει µῆ- 
κος. Καὶ ἡ τῶν κυνῶν δὲ γηρασκόντων γίνεται βαρυτέρα 
φωνή. Καὶ τῶν ἵππων δὲ διαφέρουσιν αἱ φωναί· εὐθὺς µὲν 
γὰρ γενόµεναι ἀφιᾶσι φωνὴν λεπτὴν καὶ µικρὰν αἱ θή- 
λειαι, οἱ δ' ἄρρενες µικρὰν µέν, µείζω µέντοι γε καὶ βα- 
ρυτέραν τῆς θηλείας· τοῦ δὲ χρόνου προϊόντος µείζονα· διε- 
τὴς δ' ἐπειδὰν γένηται καὶ τῆς ὀχείας ἄρξηται, φωνὴν 
ἀφίησιν ὁ µὲν ἄρρην µεγάλην καὶ βαρεῖαν, ἡ δὲ θήλεια 

µείζω καὶ λαµπροτέραν ἢ τέως, ἄχρι ἐτῶν εἴκοσιν ὡς ἐπὶ   
τὸ πολύ· µετὰ µέντοι τὸν χρόνον τοῦτον ἀσθενεστέραν ἀφιᾶσι 
καὶ οἱ ἄρρενες καὶ αἱ θήλειαι. 
              Ὡς µὲν οὖν ἐπὶ τὸ πολύ, κα- 
θάπερ εἴποµεν, διαφέρει ἡ φωνὴ τῶν ἀρρένων καὶ τῶν θη- 
λειῶν ἐν τῷ βαρύτερον φθέγγεσθαι τὰ ἄρρενα τῶν θηλειῶν, 
ὅσων ἐστὶν ἀπότασις τῆς φωνῆς· οὐ µὴν ἐν πᾶσί γε τοῖς ζῴ- 
οις, ἀλλ' ἐνίοις τοὐναντίον, οἷον ἐπὶ τῶν βοῶν· ἐπὶ γὰρ τούτων 
τὸ θῆλυ τοῦ ἄρρενος βαρύτερον φθέγγεται, καὶ οἱ µόσχοι 
τῶν τελείων. ∆ιὸ καὶ τὰς φωνὰς τὰ ἐκτεµνόµενα µετα- 
βάλλουσιν ἐναντίως· εἰς τὸ θῆλυ γὰρ µεταβάλλουσι τὰ ἐκ- 
τεµνόµενα. 
 Οἱ δὲ χρόνοι τῆς ὀχείας κατὰ τὴν ἡλικίαν ἔχουσιν ὧδε 
τοῖς ζῴοις. Πρόβατον µὲν καὶ αἲξ αὐτοετὲς ὀχεύεται καὶ 
κύει, µᾶλλον δ' ἡ αἴξ· καὶ οἱ ἄρρενες δ' ὀχεύουσιν ὡσαύ- 
τως. Τὰ δ' ἔκγονα τῶν ἀρρένων διαφέρει ἐπὶ τούτων καὶ τῶν 
ἄλλων· οἱ γὰρ ἄρρενες βελτίους γίνονται τῷ ὕστερον ἔτει, 
ὅταν γηράσκωσιν. Ὗς δ' ὀχεύεται µὲν καὶ ὀχεύει πρῶτον 
ὀκτάµηνος, τίκτει δ' ἡ θήλεια µὲν ἐνιαυσία (οὕτω γὰρ συµ- 
βαίνει ὁ χρόνος τῆς κυήσεως). Ὁ δ' ἄρρην γεννᾷ µὲν ὀκτάµη- 
νος, φαῦλα µέντοι πρὶν γενέσθαι ἐνιαύσιος. Οὐ πανταχοῦ δέ, 

ὥσπερ εἴρηται, ὁµοίως συµβαίνουσιν αἱ ἡλικίαι· ἐνιαχοῦ µὲν 
γὰρ αἱ ὕες ὀχεύονται µὲν καὶ ὀχεύουσι τετράµηνοι, ὥστε 
δὲ γεννᾶν καὶ ἐκτρέφειν ἑξάµηνοι, ἐνιαχοῦ δ' οἱ κάπροι δεκά-   
µηνοι ἄρχονται ὀχεύειν, ἀγαθοὶ δὲ µέχρι ἐπὶ τριετές. Κύων 
δ' ὡς ἐπὶ τὸ πολὺ µὲν ὀχεύεται ἐνιαυσία καὶ ὀχεύει ἐνιαύ- 
σιος, ἐνίοτε δὲ συµβαίνει ταῦτα καὶ ὀκταµήνοις· µᾶλλον 
δὲ τοῦτο γίνεται ἐπὶ τῶν ἀρρένων ἢ τῶν θηλειῶν. Κύει δ' ἑξή- 
κοντα καὶ µίαν ἢ καὶ δύο ἢ τρεῖς ἡµέρας τὸ µακρότατον· 
ἔλαττον δ' οὐ φέρει τῶν ἑξήκονθ' ἡµερῶν, ἀλλ' ἄν τι καὶ 
 
γένηται, οὐκ ἐκτρέφεται εἰς τέλος. Τεκοῦσα δὲ πάλιν ὀχεύε- 
ται ἕκτῳ µηνί, καὶ οὐ πρότερον. 
                Ἵππος δ' ὀχεύειν ἄρχεται 
διετὴς καὶ ὀχεύεσθαι, ὥστε καὶ γεννᾶν· τὰ µέντοι ἔκγονα 



τὰ κατὰ τούτους τοὺς χρόνους ἐλάττω καὶ ἀσθενικώτερα. 
Ὡς δ' ἐπὶ τὸ πλεῖστον τριετὴς ὀχεύει καὶ ὀχεύεται. Καὶ 
ἐπιδίδωσι δ' ἀεὶ ἐπὶ τὸ βελτίω τὰ ἔκγονα γεννᾶν µέ- 
χρι ἐτῶν εἴκοσιν. Ὀχεύει δ' ὁ ἵππος ὁ ἄρρην µέχρι ἐτῶν 
τριάκοντα καὶ τριῶν, ἡ δὲ θήλεια ὀχεύεται µέχρι τεττα- 
ράκοντα ἐτῶν, ὥστε συµβαίνει σχεδὸν διὰ βίου γίνεσθαι τὴν 
ὀχείαν· ζῇ γὰρ ὡς ἐπὶ τὸ πολὺ ὁ µὲν ἄρρην περὶ πέντε 

καὶ τριάκοντα ἔτη, ἡ δὲ θήλεια πλείω τῶν τετταράκοντα· 
ἤδη δέ τις ἐβίωσεν ἵππος ἔτη ἑβδοµήκοντα καὶ πέντε. 
                         Ὄνος 
δὲ τριακοντάµηνος ὀχεύει καὶ ὀχεύεται. Οὐ µέντοι γεννῶσί γ'   
ὡς ἐπὶ τὸ πολὺ ἀλλ' ἢ τριετὴς ἢ τριετὴς καὶ ἑξάµηνος. Ἤδη δὲ 
καὶ ἐνιαυσία ἐκύησεν ὥστε καὶ ἐκτραφῆναι. Καὶ βοῦς ἐνιαυ- 
σία ἔτεκεν ὥστε καὶ ἐκτραφῆναι· καὶ τὸ µέγεθος ηὐξήθη 
ὅσον ἔµελλε, καὶ οὐκέτι. Αἱ µὲν οὖν ἀρχαὶ τοῖς ζῴοις τούτοις 
τῆς γεννήσεως τοῦτον ἔχουσι τὸν τρόπον. 
                   Γεννᾷ δ' ἄνθρωπος 
µὲν τὸ ἔσχατον µέχρι ἑβδοµήκοντα ἐτῶν ὁ ἄρρην, γυνὴ δὲ 
µέχρι πεντήκοντα. Ἀλλὰ τοῦτο µὲν σπάνιον· ὀλίγοις γὰρ 
γεννᾶται ἐν ταύταις ταῖς ἡλικίαις τέκνα· ὡς δ' ἐπὶ τὸ πο- 
λὺ τοῖς µὲν πέντε καὶ ἑξήκοντα ὅρος, ταῖς δὲ πέντε καὶ 
τετταράκοντα. 
       Πρόβατον δὲ τίκτει µέχρι ἐτῶν ὀκτώ, ἐὰν δὲ 
θεραπεύηται καλῶς, καὶ µέχρι ἕνδεκα· σχεδὸν δὲ διὰ βίου 
συµβαίνει ὀχεύειν καὶ ὀχεύεσθαι ἀµφοτέροις. Οἱ δὲ τρά- 
γοι πίονες ὄντες ἧττον γόνιµοί εἰσιν (ἀφ' ὧν καὶ τὰς ἀµπέλους, 
ὅταν µὴ φέρωσι, τραγᾶν καλοῦσιν), ἀλλὰ παρισχναινόµε- 
νοι δύνανται ὀχεύοντες γεννᾶν. Ὀχεύουσι δ' οἱ κριοὶ τὰς πρες- 

βυτάτας πρῶτον, τὰς δὲ νέας οὐ διώκουσιν. Τίκτουσι δ', ὥς- 
περ εἴρηται ἐν τοῖς πρότερον, αἱ νέαι ἐλάττω τὰ ἔκγονα τῶν 
πρεσβυτέρων. 
      Κάπρος δ' ἀγαθὸς µὲν ὀχεύειν µέχρι ἐπὶ τριε-   
τές, τῶν δὲ πρεσβυτέρων χείρω τὰ ἔκγονα· οὐ γὰρ ἔτι γί- 
νεται αὐτῷ ἐπίδοσις οὐδὲ ῥώµη. Ὀχεύειν δ' εἴωθε χορτασθεὶς 
καὶ µὴ προβιβάσας ἄλλην· εἰ δὲ µή, ὀλιγοχρονιωτέρα ἡ 
ὀχεία γίνεται καὶ µικρότερα τὰ ἔκγονα. 
                   Τίκτει δ' ἐλάχιστα 
µὲν ὗς, ὅταν ᾖ πρωτοτόκος· δευτεροτόκος δ' οὖσα ἀκµάζει· 
γηράσκουσα δὲ τίκτει µὲν ὁµοίως, ὀχεύεται δὲ βραδύτερον· 
ὅταν δὲ πεντεκαιδεκαετεῖς ὦσιν, οὐκέτι γεννῶσιν ἀλλὰ γραῖαι 
γίνονται. Ἐὰν δ' εὐτραφὴς ᾖ, θᾶττον ὁρµᾷ πρὸς τὰς ὀχείας 
καὶ νέα καὶ γηράσκουσα· ἔγκυος δ' οὖσα ἐὰν πιαίνηται σφόδ- 
ρα, ἔλαττον ἴσχει τὸ γάλα µετὰ τὸν τόκον. Τὰ δ' ἔκγονα κατὰ 



µὲν τὴν ἡλικίαν βέλτιστα <ἃ> ἐν ἀκµῇ, κατὰ δὲ τὰς ὥρας, ὅσα 
τοῦ χειµῶνος ἀρχοµένου γίνεται· χείριστα δὲ τὰ θερινά· καὶ 
γὰρ µικρὰ καὶ λεπτὰ καὶ ὑγρά. Ὁ δ' ἄρρην, ἐὰν µὲν εὐ- 
τραφὴς ᾖ, πᾶσαν ὥραν ὀχεύειν δύναται, καὶ µεθ' ἡµέραν 
καὶ νύκτωρ· εἰ δὲ µή, µάλιστα τό γ' ἕωθεν· καὶ γηράσκων 
ἧττον ἀεί, ὥσπερ εἴρηται καὶ πρότερον. Πολλάκις δ' οἱ ἀδύ- 

νατοι ἢ διὰ τὴν ἡλικίαν ἢ δι' ἀσθένειαν, οὐ δυνάµενοι ταχέως 
ὀχεύειν, κατακλινοµένης τῆς θηλείας διὰ τὸ κάµνειν τῇ 
στάσει συγκατατακλιθέντες πλησιάζουσιν. Κυΐσκεται δὲ µά- 
λιστα ἡ ὗς, ἐπειδὰν θυῶσα καταβάλλῃ τὰ ὦτα· εἰ δὲ µή, 
ἀναθυᾷ πάλιν. 
      Αἱ δὲ κύνες ὀχεύονται οὐ διὰ βίου ἀλλὰ µέ-   
χρι τινὸς ἀκµῆς ὡς µὲν οὖν ἐπὶ τὸ πολὺ µέχρι ἐτῶν δώδεκα 
αἵ τ' ὀχεῖαι συµβαίνουσι καὶ αἱ κυήσεις αὐτῶν· οὐ µὴν ἀλλ' 
ἤδη τισὶ καὶ ὀκτωκαίδεκα ἔτη γεγονόσι καὶ εἴκοσι συνέβη 
καὶ θηλείαις ὀχευθῆναι καὶ ἄρρεσι γεννῆσαι. Ἀφαιρεῖται δὲ 
καὶ τὸ γῆρας ὥστε µὴ γεννᾶν µηδὲ τίκτειν, καθάπερ καὶ 
ἐπὶ τῶν ἄλλων. 
     Ἡ δὲ κάµηλός ἐστι µὲν ὀπισθουρητικόν, καὶ 
ὀχεύεται ὥσπερ εἴρηται πρότερον· τῆς δ' ὀχείας ὁ χρόνος 
ἐν τῇ Ἀραβίᾳ κατὰ τὸν Μαιµακτηριῶνα µῆνα. Κύει δὲ δώ- 
δεκα µῆνας, τίκτει δ' ἕν· ἔστι γὰρ µονοτόκον. Ἄρχεται δὲ 
τῆς ὀχείας ἡ θήλεια τριετὴς οὖσα καὶ ὁ ἄρρην τριετὴς ὤν· 
µετὰ δὲ τὸν τόκον ἓν ἔτος διαλιποῦσα ὀχεύεται ἡ θήλεια. 
                           Ὁ 
δ' ἐλέφας ἄρχεται µὲν βαίνεσθαι ὁ µὲν νεώτατος δέκ' ἐτῶν, 
ὁ δὲ πρεσβύτατος πεντεκαίδεκα· ὁ δ' ἄρρην βαίνει πεντέτης 

ὢν ἢ ἑξέτης. Χρόνος δὲ τῆς ὀχείας τὸ ἔαρ. Πάλιν δὲ βαίνει 
µετὰ τὴν ὀχείαν διὰ τρίτου ἔτους· ὃν δ' ἂν ἐγκύµονα ποιήσῃ, 
τούτου πάλιν οὐχ ἅπτεται. Κύει δ' ἔτη δύο, τίκτει δ' ἕν· ἔστι 
γὰρ µονοτόκον· τὸ δ' ἔµβρυον γίνεται ὅσον µόσχος δίµηνος 
ἢ τρίµηνος. 
 Περὶ µὲν οὖν τῆς ὀχείας τῶν ζῴων τῶν ὀχευοµένων τοῦ- 
τον ἔχει τὸν τρόπον. Περὶ δὲ τῆς γενέσεως καὶ τῶν ὀχευο- 
µένων καὶ τῶν ἀνοχεύτων λεκτέον, καὶ πρῶτον περὶ τῶν   
ὀστρακοδέρµων· τοῦτο γάρ ἐστιν ἀνόχευτον µόνον ὡς εἰπεῖν 
ὅλον τὸ γένος. Αἱ µὲν οὖν πορφύραι τοῦ ἔαρος συναθροιζόµεναι 
εἰς ταὐτὸ ποιοῦσι τὴν καλουµένην µελίκηραν. Τοῦτο δ' ἐστὶν 
οἷον κηρίον, πλὴν οὐχ οὕτω γλαφυρόν, ἀλλ' ὥσπερ ἂν εἰ ἐκ 
λεπυρίων ἐρεβίνθων λευκῶν πολλὰ συµπαγείη. Οὐκ ἔχει δ' 
ἀνεῳγµένον πόρον οὐδὲν τούτων, οὐδὲ γίνονται ἐκ τούτων αἱ 
πορφύραι, ἀλλὰ φύονται καὶ αὗται καὶ τἆλλα τὰ ὀστρακό- 
δερµα ἐξ ἰλύος καὶ συσσήψεως. Τοῦτο δὲ συµβαίνει ὥσπερ 



ἀποκάθαρµα καὶ ταύταις καὶ τοῖς κήρυξιν· κηριάζουσι γὰρ 
καὶ οἱ κήρυκες. Γίνονται µὲν οὖν καὶ τὰ κηριάζοντα τῶν 
ὀστρακοδέρµων τὸν αὐτὸν τρόπον τοῖς ἄλλοις ὀστρακοδέρµοις, 
οὐ µὴν ἀλλὰ µᾶλλον ὅταν προϋπάρχῃ τὰ ὁµοιογενῆ· 
ἀφιᾶσι γὰρ ἀρχόµενα κηριάζειν γλισχρότητα µυξώδη, ἐξ 

ἧς τὰ λεπυριώδη συνίσταται. Ταῦτα µὲν οὖν ἅπαντα διαχεῖ- 
ται, ἀφίησι δ' ὃ εἶχεν εἰς τὴν γῆν· καὶ ἐν τούτῳ τῷ τόπῳ 
γίνεται ἐν τῇ γῇ συστάντα πορφύρια µικρά, ἃ ἔχουσαι ἁλί- 
σκονται αἱ πορφύραι ἐφ' αὑτῶν, ἔνια δ' οὔπω διηκριβωµένα 
τὴν µορφήν. Ἐὰν δὲ πρὶν ἐκτεκεῖν ἁλῶσιν, ἐνίοτε ἐν ταῖς 
φορµίσιν οὐχ ὅπου ἔτυχεν ἐκτίκτουσιν, ἀλλ' εἰς ταὐτὸ ἰοῦσαι, 
ὥσπερ καὶ ἐν τῇ θαλάττῃ, καὶ διὰ τὴν στενοχωρίαν γίνονται 
οἱονεὶ βότρυς. 
     Εἰσὶ δὲ τῶν πορφυρῶν γένη πλείω, καὶ ἔνιαι 
µὲν µεγάλαι, οἷον αἱ περὶ τὸ Σίγειον καὶ Λεκτόν, αἱ δὲ   
µικραί, οἷον ἐν τῷ Εὐρίπῳ καὶ περὶ τὴν Καρίαν, καὶ αἱ 
µὲν ἐν τοῖς κόλποις µεγάλαι καὶ τραχεῖαι, καὶ τὸ ἄνθος 
αὐτῶν αἱ µὲν πλεῖσται µέλαν ἔχουσιν, ἔνιαι δ' ἐρυθρὸν καὶ 
µικρόν. Γίνονται δ' ἔνιαι τῶν µεγάλων καὶ µναῖαι· αἱ δ' 
ἐν τοῖς αἰγιαλοῖς καὶ περὶ τὰς ἀκτὰς τὸ µὲν µέγεθος γί- 
νονται µικραί, τὸ δ' ἄνθος ἐρυθρὸν ἔχουσιν. Ἔτι δ' ἐν µὲν τοῖς 
προσβορείοις µέλαιναι, ἐν δὲ τοῖς νοτίοις ἐρυθραὶ ὡς ἐπὶ τὸ 
πλεῖστον εἰπεῖν. Ἁλίσκονται δὲ τοῦ ἔαρος, ὅταν κηριάζωσιν· 
ὑπὸ κύνα δ' οὐχ ἁλίσκονται· οὐ γὰρ νέµονται, ἀλλὰ κρύ- 
πτουσιν ἑαυτὰς καὶ φωλοῦσιν. Τὸ δ' ἄνθος ἔχουσιν ἀνὰ µέ- 
σον τῆς µήκωνος καὶ τοῦ τραχήλου· τούτων δ' ἐστὶν ἡ σύµφυ- 

σις πυκνή, τὸ δὲ χρῶµα ἰδεῖν ὥσπερ ὑµὴν λευκός, ὃν 
ἀφαιροῦσιν· θλιβόµενος δὲ βάπτει καὶ ἀνθίζει τὴν χεῖρα. 
∆ιατείνει δ' αὐτὴν οἷον φλέψ· τοῦτο δὲ δοκεῖ εἶναι τὸ ἄνθος. 
Ἡ δ' ἄλλη φύσις οἷον στυπτηρία. Ὅταν δὲ κηριάζωσιν 
αἱ πορφύραι, τότε χείριστον ἔχουσι τὸ ἄνθος. Τὰς µὲν οὖν µικ- 
ρὰς µετὰ τῶν ὀστράκων κόπτουσιν· οὐ γὰρ ῥᾴδιον ἀφελεῖν· 
τῶν δὲ µειζόνων περιελόντες τὸ ὄστρακον ἀφαιροῦσι τὸ ἄνθος. 
∆ιὸ καὶ χωρίζεται ὁ τράχηλος καὶ ἡ µήκων· µεταξὺ γὰρ τού- 
 
των τὸ ἄνθος, ἐπάνω τῆς καλουµένης κοιλίας· ἀφαιρεθέντος 
οὖν ἀνάγκη διῃρῆσθαι. Σπουδάζουσι δὲ ζώσας κόπτειν· ἐὰν 
γὰρ πρότερον ἀποθάνῃ, συνεξεµεῖ τὸ ἄνθος· διὸ καὶ φυλάττου- 
σιν ἐν τοῖς κύρτοις, ἕως ἂν ἀθροίσωσι καὶ σχολάσωσιν. Οἱ µὲν 
οὖν ἀρχαῖοι πρὸς τοῖς δελέασιν οὐ καθίεσαν οὐδὲ προσῆπτον   
τοὺς κύρτους, ὥστε συνέβαινεν ἀνεσπασµένην ἤδη πολλάκις 
ἀποπίπτειν· οἱ δὲ νῦν προσάπτουσιν, ὅπως ἐὰν ἀποπέσῃ, µὴ 
ἀπολλύηται. Μάλιστα δ' ἀποπίπτει, ἐὰν πλήρης ᾖ· κενῆς 



δ' οὔσης καὶ ἀποσπάσαι χαλεπόν. Ταῦτα µὲν οὖν τὰ συµ- 
βαίνοντα ἴδια περὶ τὰς πορφύρας ἐστίν. 
                  Τὸν αὐτὸν δὲ τρόπον 
γίνονται ταῖς πορφύραις καὶ οἱ κήρυκες, καὶ τὴν αὐτὴν ὥραν. 

Ἔχουσι δὲ καὶ τὰ ἐπικαλύµµατα κατὰ ταὐτὰ ἀµφότερα, 
καὶ τἆλλα τὰ στροµβώδη, ἐκ γενετῆς ἅπαντα· νέµονται δ' 
ἐξείροντα τὴν καλουµένην γλῶτταν ὑπὸ τὸ κάλυµµα. Τὸ δὲ 
µέγεθος τῆς γλώττης ἔχει ἡ πορφύρα µεῖζον δακτύλου, ᾧ 
νέµεται καὶ διατρυπᾷ τὰ κογχύλια καὶ τὸ αὐτῆς ὄστρακον. 
Ἔστι δὲ καὶ ἡ πορφύρα καὶ ὁ κῆρυξ ἀµφότερα µακρόβια· 
ζῇ γὰρ ἡ πορφύρα περὶ ἔτη ἕξ, καὶ καθ' ἕκαστον ἐνιαυτὸν 
φανερά ἐστιν ἡ αὔξησις τοῖς διαστήµασι τοῖς ἐν τῷ ὀστράκῳ 
τῆς ἕλικος. 
     Κηριάζουσι δὲ καὶ οἱ µύες. Τὰ δὲ λιµνόστρεα 
καλούµενα, ὅπου ἂν βόρβορος ᾖ, ἐνταῦθα συνίσταται πρῶτον 
αὐτῶν ἡ ἀρχή. Αἱ δὲ κόγχαι καὶ αἱ χῆµαι καὶ οἱ σωλῆ- 
νες καὶ οἱ κτένες ἐν τοῖς ἀµµώδεσι λαµβάνουσι τὴν σύστα- 
σιν. Αἱ δὲ πίνναι ὀρθαὶ φύονται ἐκ τοῦ βυσσοῦ ἐν τοῖς ἀµ- 
µώδεσι καὶ βορβορώδεσιν. Ἔχουσι δ' ἐν αὑταῖς πιννοφύλακα,   
αἱ µὲν καρίδιον αἱ δὲ καρκίνιον· οὗ στερισκόµεναι διαφθεί- 
ρονται θᾶττον. Ὅλως δὲ πάντα τὰ ὀστρακώδη γίνεται ἐν τῇ 
ἰλύϊ καὶ αὐτόµατα, κατὰ τὴν διαφορὰν τῆς ἰλύος ἕτερα, 
ἐν µὲν τῇ βορβορώδει τὰ ὄστρεα, ἐν δὲ τῇ ἀµµώδει κόγχαι 
καὶ τὰ εἰρηµένα, περὶ δὲ τὰς σήραγγας τῶν πετριδίων τή- 
θυα καὶ βάλανοι καὶ τὰ ἐπιπολάζοντα, οἷον αἱ λεπάδες 

καὶ οἱ νηρεῖται. Ἅπαντα µὲν οὖν τὰ τοιαῦτα τὴν αὔξησιν 
ἔχει ταχεῖαν, µάλιστα δ' αἵ τε πορφύραι καὶ οἱ κτένες· 
ταῦτα γὰρ ἐν ἐνιαυτῷ γίνεται τέλεια. 
                Ἐµφύονται δ' ἐν ἐνίοις 
τῶν ὀστρακοδέρµων καρκίνοι λευκοί, τὸ µέγεθος µικροὶ πάµ- 
παν, πλεῖστοι µὲν ἐν τοῖς µυσὶ τοῖς πυελώδεσιν, ἔπειτα 
καὶ ἐν ταῖς πίνναις οἱ καλούµενοι πιννοτῆραι. Γίνονται δὲ 
καὶ ἐν τοῖς κτεσὶ καὶ ἐν τοῖς λιµνοστρέοις· αὔξησιν δ' ἐπίδη- 
λον οὐδεµίαν οὗτοι λαµβάνουσιν. Φασὶ δ' αὐτοὺς οἱ ἁλιεῖς 
ἅµα συγγίνεσθαι γινοµένοις. Ἀφανίζονται δέ τινα χρόνον 
ἐν τῇ ἄµµῳ καὶ οἱ κτένες, ὥσπερ καὶ αἱ πορφύραι. 
                         Φύεται 
µὲν οὖν τὰ ὄστρεα καθάπερ εἴρηται, φύεται δὲ τὰ µὲν αὐτῶν 
ἐν τοῖς τενάγεσι, τὰ δ' ἐν τοῖς αἰγιαλοῖς, τὰ δ' ἐν   
τοῖς πηλώδεσι τόποις, ἔνια δ' ἐν τοῖς σκληροῖς καὶ τρα- 
χέσι, τὰ δ' ἐν τοῖς ἀµµώδεσιν. Καὶ τὰ µὲν µεταβάλλει 
τοὺς τόπους, τὰ δ' οὔ. Τῶν δὲ µὴ µεταβαλλόντων αἱ µὲν 
πίνναι ἐρρίζωνται, οἱ δὲ σωλῆνες καὶ αἱ κόγχαι ἀρρίζωτοι 



διαµένουσιν· ὅταν δ' ἀνασπασθῶσιν, οὐκέτι δύνανται ζῆν. 
                           Ὁ 
δὲ καλούµενος ἀστὴρ οὕτω θερµός ἐστι τὴν φύσιν, ὥσθ' ὅ τι 

ἂν λάβῃ, παραχρῆµα ἐξαιρούµενον δίεφθον εἶναι. Φασὶ δὲ 
καὶ σίνος µέγιστον εἶναι τοῦτο ἐν τῷ εὐρίπῳ τῷ τῶν Πυρ- 
ραίων. Τὴν δὲ µορφὴν ὅµοιόν ἐστι τοῖς γραφοµένοις. 
                         Γίνον- 
ται δὲ καὶ οἱ κανούµενοι πνεύµονες αὐτόµατοι. Ὧι δ' οἱ γρα- 
φεῖς ὀστρέῳ χρῶνται, πάχει τε πολὺ ὑπερβάλλει, καὶ 
ἔξωθεν τοῦ ὀστράκου τὸ ἄνθος ἐπιγίνεται· εἰσὶ δὲ τὰ τοιαῦτα 
µάλιστα περὶ τοὺς τόπους τοὺς περὶ Καρίαν. 
                     Τὸ δὲ καρκίνιον 
γίνεται µὲν τὴν ἀρχὴν ἐκ τῆς γῆς καὶ ἰλύος, εἶτ' εἰς τὰ 
κενὰ τῶν ὀστράκων εἰσδύεται, καὶ αὐξανόµενον µετεισδύνει 
πάλιν εἰς ἄλλο µεῖζον ὄστρακον, οἷον εἴς τε τὸ τοῦ νηρείτου 
καὶ τὸ τοῦ στρόµβου καὶ τὸ τῶν ἄλλων τῶν τοιούτων, πολλά- 
κις δ' εἰς τοὺς κήρυκας τοὺς µικρούς. Ὅταν δ' εἰσδύσῃ, συµπε-   
ριφέρει τοῦτο καὶ ἐν τούτῳ τρέφεται πάλιν· καὶ αὐξανόµενον 
πάλιν εἰς ἄλλο µετεισδύνει µεῖζον. 
 Τὸν αὐτὸν δὲ τρόπον γίνονται τοῖς ὀστρακοδέρµοις καὶ 
τὰ µὴ ἔχοντα ὄστρακον, οἷον αἵ τε κνῖδαι καὶ οἱ σπόγγοι, 
ἐν ταῖς σήραγξι τῶν πετρῶν. Ἔστι δὲ τῶν κνιδῶν δύο γένη· 
αἱ µὲν οὖν ἐν τοῖς κοίλοις οὐκ ἀπολύονται τῶν πετρῶν, αἱ 
δ' ἐπὶ τοῖς λείοις καὶ πλαταµώδεσιν ἀπολυόµεναι µετα- 

χωροῦσιν. Καὶ αἱ λεπάδες δ' ἀπολύονται καὶ µεταχωροῦσιν. 
 Τῶν δὲ σπόγγων ἐν ταῖς θαλάµαις γίνονται πιννοφύλακες. 
Ἔπεστι δ' οἷον ἀράχνιον ἐπὶ τῶν θαλαµῶν, ὃ διοίγοντες καὶ 
συνάγοντες θηρεύουσι τὰ ἰχθύδια τὰ µικρά, πρὸς µὲν τὸ 
εἰσελθεῖν διοίγοντες αὐτά, ὅταν δ' εἰσέλθῃ, συνάγοντες. Ἔστι 
δὲ τῶν σπόγγων τρία γένη, ὁ µὲν µανός, ὁ δὲ πυκνός, 
τρίτος δ' ὃν καλοῦσιν Ἀχίλλειον λεπτότατος καὶ πυκ- 
νότατος καὶ ἰσχυρότατος· ὃν ὑπὸ τὰ κράνη καὶ τὰς κνηµῖδας 
ὑποτιθέασι, καὶ ἧττον ἡ πληγὴ ψοφεῖ. Σπανιώτατος δὲ γί- 
νεται οὗτος. Τῶν δὲ πυκνῶν οἱ σκληροὶ σφόδρα καὶ τραχεῖς 
τράγοι καλοῦνται. Φύονται δ' ἢ πρὸς πέτρᾳ πάντες ἢ ἐν 
ταῖς θισί, τρέφονται δ' ἐν τῇ ἰλύϊ. Σηµεῖον δέ· ὅταν γὰρ 
ληφθῶσι, φαίνονται µεστοὶ ἰλύος· ὅπερ συµβαίνει καὶ τοῖς 
ἄλλοις τοῖς φυοµένοις ἀπὸ τῆς προσφύσεως οὖσα ἡ τροφή.   
Ἀσθενέστεροι δ' εἰσὶν οἱ πυκνοὶ τῶν µανῶν διὰ τὸ τὴν πρός- 
φυσιν εἶναι κατ' ἔλαττον. 
            Ἔχει δὲ καὶ αἴσθησιν, ὡς φα- 
σίν. Σηµεῖον δέ· ἐὰν γὰρ µέλλοντος ἀποσπᾶν αἴσθηται, 
συνάγει ἑαυτὸν καὶ χαλεπὸν ἀφελεῖν ἐστιν. Ταὐτὸ δὲ τοῦτο 



ποιεῖ καὶ ὅταν ᾖ πνεῦµα πολὺ καὶ κλύδων, πρὸς τὸ µὴ 
ἀποπίπτειν. Εἰσὶ δέ τινες οἳ περὶ τούτου ἀµφισβητοῦσιν, ὥς- 

περ οἱ ἐν Τορώνῃ. 
         Τρέφει δ' ἐν ἑαυτῷ ζῷα, ἕλµινθάς τε 
καὶ ἕτερ' ἄττα, ἃ κατεσθίει, ὅταν ἀποσπασθῇ, τὰ ἰχθύδια 
τὰ πετραῖα, καὶ τὰς ῥίζας τὰς ὑπολοίπους· ἐὰν δ' 
ἀπορραγῇ, φύεται πάλιν ἐκ τοῦ καταλοίπου καὶ ἀναπλη- 
ροῦται. Μέγιστοι µὲν οὖν γίνονται οἱ µανοί, καὶ πλεῖστοι περὶ 
τὴν Λυκίαν, µαλακώτατοι δ' οἱ πυκνοί· οἱ γὰρ Ἀχίλλειοι 
στιφρότεροι τούτων εἰσίν. Ὅλως δ' οἱ ἐν τοῖς βαθέσι καὶ εὐ- 
διεινοῖς µαλακώτατοί εἰσιν· τὸ γὰρ πνεῦµα καὶ ὁ χειµὼν 
σκληρύνει, καθάπερ καὶ τἆλλα τὰ φυόµενα, καὶ ἀφαι- 
ρεῖται τὴν αὔξησιν· διὸ καὶ οἱ ἐν Ἑλλησπόντῳ τραχεῖς εἰσι 
καὶ πυκνοί, καὶ ὅλως οἵ τ' ἐπέκεινα Μαλέας καὶ οἱ ἐντὸς 
διαφέρουσι µαλακότητι καὶ σκληρότητι. ∆εῖ δὲ µηδ' ἀλέαν 
εἶναι σφόδρα· σήπεται γάρ, ὥσπερ τὰ φυόµενα. ∆ιὸ οἱ 
πρὸς ταῖς ἀκταῖς εἰσι κάλλιστοι, ἂν ὦσιν ἀγχιβαθεῖς· εὖ 
γὰρ κέκρανται πρὸς ἄµφω διὰ τὸ βάθος. Ἄπλυτοι δ' ὄν-   
τες καὶ ζῶντες ἰδεῖν µέν εἰσι µέλανες. Ἡ δὲ πρόσφυσίς 
ἐστιν οὔτε καθ' ἓν οὔτε κατὰ πᾶν· µεταξὺ γάρ εἰσι πόροι 
κενοί. Περιτέταται δ' ὥσπερ ὑµὴν περὶ τὰ κάτω· κατὰ 
πλείω δ' ἐστὶν ἡ πρόσφυσις. Ἄνωθεν δ' οἱ µὲν ἄλλοι 
πόροι συγκεκλεισµένοι, φανεροὶ δ' εἰσὶ τέτταρες ἢ πέντε· διό 

φασιν ἔνιοι τούτους εἶναι καθ' οὓς δέχεται τὴν τροφήν. 
                        Ἔστι δ' 
ἄλλο γένος ὃ καλοῦσιν ἀπλυσίας διὰ τὸ µὴ δύνασθαι πλύ- 
νεσθαι· τοῦτο δὲ τοὺς µὲν µεγάλους πόρους ἔχει, τὸ δ' ἄλλο 
πυκνόν ἐστι πᾶν· διατµηθὲν δὲ πυκνότερόν ἐστι καὶ γλισχρό- 
τερον τοῦ σπόγγου, καὶ τὸ σύνολον πνευµονῶδες. Ὁµολογεῖται 
δὲ µάλιστα παρὰ πάντων τοῦτο τὸ γένος αἴσθησιν ἔχειν καὶ 
πολυχρόνιον εἶναι. ∆ιάδηλοι δ' εἰσὶν ἐν τῇ θαλάττῃ πρὸς 
 
τοὺς σπόγγους τῷ τοὺς σπόγγους µὲν εἶναι λευκοὺς ἐφιζού- 
σης τῆς ἰλύος, τούτους δ' ἀεὶ µέλανας. Τὰ µὲν οὖν περὶ τοὺς 
σπόγγους καὶ τὴν τῶν ὀστρακοδέρµων γένεσιν τοῦτον ἔχει τὸν 
τρόπον. 
 Τῶν δὲ µαλακοστράκων οἱ κάραβοι µετὰ τὴν ὀχείαν 
κύουσι καὶ ἴσχουσι τὰ ᾠὰ περὶ τρεῖς µῆνας, Σκιρροφοριῶνα 
καὶ Ἑκατοµβαιῶνα καὶ Μεταγειτνιῶνα· µετὰ δὲ ταῦτα 
προεκτίκτουσιν ὑπὸ τὴν κοιλίαν εἰς τὰς πτύχας, καὶ αὐξάνε- 
ται αὐτῶν τὰ ᾠὰ ὥσπερ οἱ σκώληκες. Τὸ δ' αὐτὸ τοῦτο καὶ 
ἐπὶ τῶν µαλακίων ἐστὶ καὶ τῶν ἰχθύων, ὅσοι ᾠοτοκοῦσιν·   
αὐξάνεται γὰρ πάντων τὸ ᾠόν. Τὸ µὲν οὖν ᾠὸν γίνεται ψα- 



θυρὸν τῶν καράβων, διῃρηµένον εἰς ὀκτὼ µοίρας. Καθ' ἕκα- 

στον γὰρ τῶν ἐπικαλυµµάτων τῶν ἐκ τοῦ πλαγίου πεφυκό- 
των ἐστὶ χονδρῶδές τι πρὸς ὃ περιφύεται, καὶ τὸ ὅλον γίνε- 
ται ὥσπερ βότρυς· σχίζεται γὰρ ἕκαστον εἰς πλείω τῶν 
χονδρωδῶν. Ταῦτα δὲ διαστέλλοντι µὲν γίνεται φανερά, 
προσβλέποντι δὲ συνεστηκός τι φαίνεται· καὶ γίνεται δὲ µέγι- 
στα οὐ τὰ πρὸς τῷ πόρῳ ἀλλὰ τὰ κατὰ µέσον, ἐλάχιστα δὲ 
τὰ ἔσχατα. Τὸ δὲ µέγεθος τῶν ᾠῶν τῶν µικρῶν ἐστιν ἡλί- 
κον κεγχραµίς. Οὐκ ἔστι δ' εὐθὺς ἐχόµενα τοῦ πόρου, ἀλλὰ 
κατὰ µέσον· ἑκατέρωθεν γὰρ ἀπὸ τῆς κέρκου καὶ ἀπὸ τοῦ 
θώρακος δύο διαστήµατα ἐπέχει µάλιστα· οὕτω γὰρ καὶ τὰ 
ἐπικαλύµµατα πέφυκεν. Αὐτὰ µὲν οὖν τὰ ἐκ τοῦ πλαγίου 
οὐ δύναται συµπεριλαµβάνειν, τοῦ δ' ἄκρου προσεπιτεθέντος 
καλύπτει πάντα, καὶ γίνεται τοῦτ' αὐτοῖς οἷον πῶµα. Ἔοικε 
δὲ τὰ ᾠὰ τίκτουσα προσάγειν πρὸς τὰ χονδρώδη τῷ πλά- 
τει τῆς κέρκου προσαναπτυττοµένης, καὶ προσπιέσασα εὐθὺς 
καὶ κεκαµµένη ἀποτίκτειν. Τὰ δὲ χονδρώδη κατὰ τοὺς καιροὺς 
τούτους αὐξάνεται καὶ δεκτικὰ γίνεται τῶν ᾠῶν· πρὸς τὰ 
χονδρώδη γὰρ ἀποτίκτουσι, καθάπερ αἱ σηπίαι πρὸς τὰ 
κλήµατα καὶ τὸν φορυτόν. Ἀποτίκτει µὲν οὖν τοῦτον τὸν τρό- 
πον, συµπέψασα δ' ἐνταῦθα µάλιστα ἐν εἴκοσιν ἡµέραις 
ἀποβάλλει συνεστηκὸς καὶ ἀθρόον, ὥσπερ φαίνεται καὶ ἐκ- 

τός· εἶτ' ἐκ τούτων γίνονται οἱ κάραβοι ἐν ἡµέραις µάλιστα 
πεντεκαίδεκα, καὶ λαµβάνονται πολλάκις ἐλάττους ἢ δα- 
κτυλιαῖοι. Προεκτίκτει µὲν οὖν πρὸ ἀρκτούρου, µετὰ δ' ἀρκτοῦ-   
ρον ἀποβάλλει τὰ ᾠά. Τῶν δὲ κυφῶν καρίδων ἡ κύησίς ἐστι 
περὶ τέτταρας µῆνας. 
          Γίνονται δ' οἱ µὲν κάραβοι ἐν τοῖς 
τραχέσι καὶ πετρώδεσιν, οἱ δ' ἀστακοὶ ἐν τοῖς λείοις· ἐν δὲ 
τοῖς πηλώδεσιν οὐδέτεροι· διὸ καὶ ἐν Ἑλλησπόντῳ µὲν καὶ 
περὶ Θάσον ἀστακοὶ γίνονται, περὶ δὲ τὸ Σίγειον καὶ τὸν 
Ἄθων κάραβοι. ∆ιασηµαίνονται δὲ τοὺς τόπους οἱ ἁλιεῖς τούς 
τε τραχεῖς καὶ τοὺς πηλώδεις ταῖς τ' ἀκταῖς καὶ τοῖς ἄλ- 
λοις τοῖς τοιούτοις σηµείοις, ὅταν βούλωνται ἐν τῷ πελάγει 
ποιεῖσθαι τὴν θήραν. Γίνονται δ' ἐν µὲν τῷ χειµῶνι καὶ τῷ 
ἔαρι πρὸς τῇ γῇ µᾶλλον, τοῦ δὲ θέρους ἐν τῷ πελάγει, διώ- 
κοντα ὁτὲ µὲν τὴν ἀλέαν ὁτὲ δὲ τὸ ψῦχος. 
                     Τοῖς δὲ χρόνοις 
παραπλησίως καὶ αἱ καλούµεναι ἄρκτοι τίκτουσι τοῖς καρά- 
βοις· διὸ καὶ τοῦ χειµῶνος καὶ πρὶν ἐκτεκεῖν τοῦ ἔαρος ἄρι- 
σταί εἰσιν, ὅταν δ' ἐκτέκωσι, χείρισται. 
                  Ἐκδύνουσι δὲ τὸ κέλυ- 
φος τοῦ ἔαρος, ὥσπερ οἱ ὄφεις τὸ καλούµενον γῆρας, καὶ 

εὐθὺς γενόµενοι καὶ ὕστερον καὶ οἱ καρκίνοι καὶ οἱ κάραβοι. 
Εἰσὶ δ' οἱ κάραβοι µακρόβιοι πάντες. 
 Τὰ δὲ µαλάκια ἐκ τοῦ συνδυασµοῦ καὶ τῆς ὀχείας 
ᾠὸν ἴσχει λευκόν· τοῦτο δὲ γίνεται τῷ χρόνῳ, ὥσπερ τὰ 
τῶν σκληροδέρµων, ψαθυρόν. Καὶ ἀποτίκτει ὁ µὲν πολύπους 
εἰς τὰς θαλάµας ἢ εἰς κεράµιον ἤ τι ἄλλο κοῖλον ὅµοιον 
βοστρυχίοις οἰνάνθης καὶ λεύκης καρπῷ, καθάπερ εἴρηται   
πρότερον. Ἐκκρεµάννυνται δὲ περὶ τὴν θαλάµην τὰ ᾠά, ὅταν 
ἐκτέκῃ. Τὸ δὲ πλῆθος ἔχει τοσαῦτα ᾠὰ ὥστ' ἐξαιρεθέν- 
των ἐµπίπλαται ἀγγεῖον πολλῷ µεῖζον τῆς κεφαλῆς, ἐν ᾗ ἔχει 
τὰ ᾠά. 
   Τὰ µὲν οὖν τῶν πολυπόδων µεθ' ἡµέρας µάλιστα 
πεντήκοντα γίνεται ἐκ τῶν ἀπορραγέντων πολυπόδια, καὶ 
ἐξέρπει, ὥσπερ τὰ φαλάγγια, πολλὰ τὸ πλῆθος· ὧν ἡ 
µὲν καθ' ἕκαστα φύσις τῶν µελῶν οὔπω διάδηλος, ἡ δ' ὅλη 
µορφὴ φανερά. ∆ιὰ δὲ τὴν µικρότητα καὶ τὴν ἀσθένειαν 
φθείρεται τὸ πλῆθος αὐτῶν. Ἤδη δ' ὦπται καὶ οὕτω πάµπαν 
µικρὰ ὥστ' ἀδιάρθρωτα µὲν εἶναι, ἁπτοµένων δὲ κινεῖσθαι. 
Αἱ δὲ σηπίαι ἀποτίκτουσι, καὶ γίνεται ὅµοια µύρτοις µεγά- 
λοις καὶ µέλασιν· καὶ ἀλλήλων ἐχόµενά ἐστιν, οἷον βότρυς 
τὸ πᾶν, περιπεπλεγµένα τινὶ ἑνί, καὶ οὐκ εὐαπόσπαστα ἀλ- 

λήλων. Ἐπαφίησι γὰρ ὁ ἄρρην ὑγρότητά τινα µυξώδη· ὃ 
τὴν γλισχρότητα παρέχει. Καὶ αὐξάνεται δὲ ταῦτα τὰ ᾠά, 
καὶ εὐθὺς µέν ἐστι λευκά, ὅταν δ' ἀφῇ τὸν θορόν, καὶ µεί- 
ζω καὶ µέλανα. Ὅταν δὲ σηπίδιον γένηται, ὅλον ἐκ τοῦ λευ- 
κοῦ γενόµενον ἔσω, τούτου περιρραγέντος ἐξέρχεται. Γίνεται   
δ' ὅταν πρῶτον ἀπορράνῃ ἡ θήλεια, οἱονεὶ χάλαζα· ἐκ γὰρ 
τούτου τὸ σηπίδιον φύεται ἐπὶ κεφαλήν, ὥσπερ οἱ ὄρνιθες 
κατὰ τὴν κοιλίαν προσηρτηµένοι. Ποία δέ τίς ἐστιν ἡ πρός- 
φυσις ἡ ὀµφαλώδης, οὔπω ὦπται, πλὴν ὅτι αὐξανοµένου τοῦ 
σηπιδίου ἀεὶ ἔλαττον γίνεται τὸ λευκόν, καὶ τέλος, ὥσπερ 
τὸ ὠχρὸν τοῖς ὄρνισι, τούτοις τὸ λευκὸν ἀφανίζεται. Μέγι- 
στοι δὲ φαίνονται πρῶτον, ὥσπερ καὶ ἐν τοῖς ἄλλοις, καὶ ἐν 
τούτοις οἱ ὀφθαλµοί. Ὠὸν ἐφ' οὗ τὸ Α, ὀφθαλµοὶ ἐφ' ὧν τὸ 
ΒΓ, τὸ σηπίδιον αὐτὸ ἐφ' οὗ ∆. 
              Κύει δὲ τοῦ ἔαρος, ἀποτίκτει 
δ' ἐν ἡµέραις πεντεκαίδεκα· ὅταν δ' ἀποτέκῃ τὰ ᾠά, γίνε- 
ται ἐν ἄλλαις πεντεκαίδεκα ἡµέραις οἷον ῥάγες βότρυος, 
ὧν περιρραγέντων ἐκδύεται ἔσωθεν τὰ σηπίδια. Ἐὰν δέ τις 
περισχίσῃ πρότερον ἤδη τετελειωµένων, προΐενται κόπρον τὰ 
σηπίδια, καὶ τὸ χρῶµα µεταβάλλει ἐρυθρότερον γινόµενον 
ἐκ λευκοῦ διὰ τὸν φόβον. 

            Τὰ µὲν οὖν µαλακόστρακα αὐτὰ 
ὑφ' αὑτὰ θέµενα τὰ ᾠὰ ἐπῳάζει, ὁ δὲ πολύπους καὶ ἡ 
σηπία καὶ τἆλλα τὰ τοιαῦτα ἐκτεκόντα, οὗ ἂν τὰ κυήµατα 
αὐτῶν ᾖ, µάλιστα µὲν ἡ σηπία· πολλάκις γὰρ ὑπερφαίνε- 
ται πρὸς τῇ γῇ τὸ κύτος αὐτῆς. Ὁ δὲ πολύπους ὁ θῆλυς ὁτὲ 
µὲν ἐπὶ τοῖς ᾠοῖς ὁτὲ δ' ἐπὶ τῷ στόµατι προκάθηται τῆς θα- 
λάµης, τὴν πλεκτάνην ἐπέχων. Ἡ δὲ σηπία πρὸς τὴν γῆν 
ἐκτίκτει περὶ τὰ φυκία καὶ τὰ καλαµώδη, κἄν τι ᾖ τοιοῦ-   
τον ἐκβεβληµένον, οἷον ὕλη <ἢ> κλήµατα ἢ λίθοι· καὶ οἱ ἁλιεῖς 
δὲ κλήµατα τιθέασιν ἐπίτηδες· καὶ πρὸς ταῦτα ἐκτίκτει 
µακρὸν καὶ συνεχὲς ἐκ τῶν ᾠῶν, οἷον τὸ τῶν βοστρύχων. 
 Ἀποτίκτει δὲ καὶ ἀπορραίνει ἐξ ἀναγωγῆς, ὡς µετὰ πόνου 
γινοµένης τῆς προέσεως. Αἱ δὲ τευθίδες πελάγιαι ἀποτίκτου- 
σιν· τὸ δ' ᾠόν, ὥσπερ ἡ σηπία, ἀποτίκτει συνεχές. Ἔστι δὲ 
καὶ ὁ τεῦθος καὶ ἡ σηπία βραχύβιον· οὐ γὰρ διετίζουσιν, εἰ 
µή τινες ὀλίγαι αὐτῶν· ὁµοίως δὲ καὶ οἱ πολύποδες. Γίνε- 
ται δ' ἐξ ἑνὸς ᾠοῦ ἓν σηπίδιον· ὁµοίως δὲ καὶ ἐπὶ τῶν τευθί- 
δων ἔχει. ∆ιαφέρει δ' ἡ ἄρρην τευθὶς τῆς θηλείας· ἔχει γὰρ 
ἡ θήλεια, ἐάν τις διαστείλας θεωρήσῃ τὴν κόµην εἴσω, ἐρυ- 
θρὰ δύο οἷον µαστούς, ὁ δ' ἄρρην οὐκ ἔχει. Ἡ δὲ σηπία τοῦτό 
τ' ἔχει διάφορον, καὶ ὅτι ποικιλώτερός ἐστιν ὁ ἄρρην τῆς 

θηλείας, καθάπερ εἴρηται πρότερον. 
 Τὰ δ' ἔντοµα τῶν ζῴων ὅτι µὲν ἐλάττω ἐστὶ τὰ ἄρ- 
ρενα τῶν θηλειῶν καὶ ἐπιβαίνει ἄνωθεν, καὶ πῶς ποιεῖται 
τὴν ὀχείαν, καὶ ὅτι διαλύεται µόλις, εἴρηται πρότερον· ὅταν 
δ' ὀχευθῇ, ταχέως ποιεῖται τὰ πλεῖστα τὸν τόκον. Τίκτει 
δὲ πάντα ὅσα ὀχεύεται σκώληκας πλὴν γένος τι ψυχῶν· 
αὗται δὲ σκληρόν, ὅµοιον κνήκου σπέρµατι, ἔσω δὲ χύµα. 
Ἐκ δὲ τῶν σκωλήκων οὐκ ἐκ µέρους τινὸς γίνεται τὸ ζῷον,   
ὥσπερ ἐκ τῶν ᾠῶν, ἀλλ' ὅλον αὐξάνεται καὶ διαρθρούµενον 
γίνεται τὸ ζῷον. 
       Γίνεται δ' αὐτῶν τὰ µὲν ἐκ ζῴων τῶν συγ- 
γενῶν, οἷον φαλάγγιά τε καὶ ἀράχνια ἐκ φαλαγγίων καὶ 
ἀραχνίων, καὶ ἀττέλαβοι καὶ ἀκρίδες καὶ τέττιγες· τὰ δ' 
οὐκ ἐκ ζῴων ἀλλ' αὐτόµατα, τὰ µὲν ἐκ τῆς δρόσου τῆς 
ἐπὶ τοῖς φύλλοις πιπτούσης, κατὰ φύσιν µὲν ἐν τῷ ἔαρι, πολ- 
λάκις δὲ καὶ τοῦ χειµῶνος, ὅταν εὐδία καὶ νοτία γένηται 
πλείω χρόνον· τὰ δ' ἐν βορβόρῳ καὶ κόπρῳ σηποµένοις, τὰ 
δ' ἐν ξύλοις, τὰ µὲν φυτῶν, τὰ δ' ἐν αὔοις ἤδη, τὰ δ' ἐν 
θριξὶ ζῴων, τὰ δ' ἐν σαρκὶ τῶν ζῴων, τὰ δ' ἐν τοῖς περιτ- 
τώµασι, καὶ τούτων τὰ µὲν ἐκκεχωρισµένων, τὰ δ' ἔτι ὄν- 

των ἐν τοῖς ζῴοις, οἷον αἱ καλούµεναι ἕλµινθες. Ἔστι δ' αὐ- 
τῶν γένη τρία, ἥ τε ὀνοµαζοµένη πλατεῖα, καὶ αἱ στρογ- 
γύλαι, καὶ τρίται αἱ ἀσκαρίδες. Ἐκ µὲν οὖν τούτων ἕτερον 
οὐδὲν γίνεται· ἡ δὲ πλατεῖα προσπέφυκέ τε µόνη τῷ ἐντέρῳ 
καὶ ἀποτίκτει οἷον σικύου σπέρµα, ᾧ γινώσκουσι σηµείῳ οἱ 
ἰατροὶ τοὺς ἔχοντας αὐτήν. 
            Γίνονται δ' αἱ µὲν καλούµεναι 
ψυχαὶ ἐκ τῶν καµπῶν, αἳ γίνονται ἐπὶ τῶν φύλλων τῶν 
χλωρῶν, καὶ µάλιστα ἐπὶ τῆς ῥαφάνου, ἣν καλοῦσί τινες   
κράµβην, πρῶτον µὲν ἔλαττον κέγχρου, εἶτα µικροὶ σκώ- 
ληκες αὐξανόµενοι, ἔπειτα ἐν τρισὶν ἡµέραις κάµπαι µι- 
κραί· µετὰ δὲ ταῦτα αὐξηθεῖσαι ἀκινητίζουσι, καὶ µετα- 
βάλλουσι τὴν µορφήν, καὶ καλοῦνται χρυσαλλίδες, καὶ 
σκληρὸν ἔχουσι τὸ κέλυφος, ἁπτοµένου δὲ κινοῦνται. Προς- 
έχονται δὲ πόροις ἀραχνιώδεσιν οὔτε στόµα ἔχουσαι οὔτ' 
ἄλλο τῶν µορίων διάδηλον οὐδέν. Χρόνου δ' οὐ πολλοῦ διελ- 
θόντος περιρρήγνυται τὸ κέλυφος, καὶ ἐκπέτεται ἐξ αὐτῶν 
πτερωτὰ ζῷα, ἃς καλοῦµεν ψυχάς. Τὸ µὲν οὖν πρῶτον, ὅταν 
ὦσι κάµπαι, τρέφονται καὶ περίττωµα ἀφιᾶσιν· ὅταν δὲ 
γένωνται χρυσαλλίδες, οὐδενὸς οὔτε γεύονται οὔτε προΐενται 
περίττωµα. Τὸν αὐτὸν δὲ τρόπον καὶ τἆλλα ὅσα γίνεται ἐκ 

σκωλήκων, καὶ ὅσοι ἐκ συνδυασµοῦ γίνονται ζῴων σκώλη- 
κες, καὶ ὅσοι ἄνευ ὀχείας. Καὶ γὰρ οἱ τῶν µελιττῶν καὶ 
ἀνθρηνῶν καὶ σφηκῶν ὅταν µὲν νέοι σκώληκες ὦσι, τρέ- 
φονταί τε καὶ κόπρον ἔχοντες φαίνονται· ὅταν δ' ἐκ τῶν 
σκωλήκων εἰς τὴν διατύπωσιν ἔλθωσι, καλοῦνται µὲν νύµ- 
φαι τότε, οὐ λαµβάνουσι δὲ τρυφὴν οὐδὲ κόπρον ἔτ' ἔχουσιν, 
ἀλλὰ περιειργµένοι ἀκινητίζουσιν ἕως ἂν αὐξηθῶσιν· τότε δ' 
ἐξέρχονται διακόψαντες ᾧ καταλήλειπται ὁ κύτταρος. Γί- 
νονται δὲ καὶ τὰ ὕπερα καὶ τὰ πηνία ἔκ τινων τοιούτων ἄλ- 
λων, αἳ κυµαίνουσι τῇ πορείᾳ καὶ προβᾶσαι τῷ ἑτέρῳ κάµ-   
ψασαι ἐπιβαίνουσιν· ἕκαστον δὲ τῶν γινοµένων τὸ οἰκεῖον 
χρῶµα λαµβάνει ἀπὸ τῆς κάµπης. 
                 Ἐκ δέ τινος σκώληκος 
µεγάλου, ὃς ἔχει οἷον κέρατα καὶ διαφέρει τῶν ἄλλων, γί- 
νεται πρῶτον µὲν µεταβάλλοντος τοῦ σκώληκος κάµπη, ἔπει- 
τα βοµβυλίς, ἐκ δὲ τούτου νεκύδαλος· ἐν ἓξ δὲ µησὶ µετα- 
βάλλει ταύτας τὰς µορφὰς πάσας. Ἐκ δὲ τούτου τοῦ ζῴου 
καὶ τὰ βοµβύκια ἀναλύουσι τῶν γυναικῶν τινὲς ἀναπηνιζό- 
µεναι, κἄπειτα ὑφαίνουσιν· πρώτη δὲ λέγεται ὑφῆναι ἐν 
Κῷ Παµφίλη Πλάτεω θυγάτηρ. 
               Ἐκ δὲ τῶν σκωλήκων τῶν 

ἐν τοῖς ξύλοις τοῖς αὔοις οἱ καράµβιοι γίνονται τὸν αὐτὸν τρό- 



πον· πρῶτον µὲν ἀκινητισάντων τῶν σκωλήκων, εἶτα περιρ- 
ραγέντος τοῦ κελύφους ἐξέρχονται οἱ καράµβιοι. Ἐκ δὲ τῶν 
κραµβῶν ... γίνονται αἱ πρασοκουρίδες· ἴσχουσι δὲ πτερὰ καὶ 
αὐταί. Ἐκ δὲ τῶν ἐν τοῖς ποταµοῖς πλατέων ζωδαρίων τῶν 
ἐπιθεόντων οἱ οἶστροι· διὸ καὶ οἱ πλεῖστοι περὶ τὰ ὕδατα γί- 
νονται οὗ τὰ τοιαῦτα ζῷά ἐστιν. Ἐκ δὲ µελαινῶν τινων καὶ   
δασειῶν οὐ µεγάλων καµπῶν πρῶτον γίνονται πυγολαµπί- 
δες, οὐχ αἱ πετόµεναι· αὗται δὲ πάλιν µεταβάλλουσι, καὶ 
γίνονται πτερωτὰ ζῷα ἐξ αὐτῶν, οἱ καλούµενοι βόστρυχοι. 
 Αἱ δ' ἐµπίδες γίνονται ἐκ τῶν ἀσκαρίδων. Αἱ δ' ἀσκαρίδες 
γίνονται ἔν τε τῇ ἰλύϊ τῶν φρεάτων καὶ ὅπου ἂν σύρρευσις 
γένηται ὕδατος γεώδη ἔχουσα ὑπόστασιν. Τὸ µὲν οὖν πρῶτον 
αὐτὴ ἡ ἰλὺς σηποµένη χρῶµα λαµβάνει λευκόν, εἶτα µέ- 
λαν, τελευτῶσα δ' αἱµατῶδες· ὅταν δὲ τοιαύτη γένηται, 
φύεται ἐξ αὐτῆς ὥσπερ τὰ φυκία µικρὰ σφόδρα καὶ ἐρυ- 
θρά· ταῦτα δὲ χρόνον µέν τινα κινεῖται προσπεφυκότα, 
ἔπειτ' ἀπορραγέντα φέρεται κατὰ τὸ ὕδωρ, αἱ καλούµεναι 
ἀσκαρίδες. Μεθ' ἡµέρας δ' ὀλίγας ἵστανται ὀρθαὶ ἐπὶ τοῦ 
ὕδατος ἀκινητίζουσαι καὶ σκληραί, κἄπειτα περιρραγέντος 
τοῦ κελύφους ἡ ἐµπὶς ἄνω ἐπικάθηται, ἕως ἂν ἥλιος ἢ πνεῦ- 
 
Bekker page 552a, line 8 
 
µα κινήσῃ· τότε δ' ἤδη πέτεται. Πᾶσι δὲ καὶ τοῖς ἄλλοις 
σκώληξι καὶ τοῖς ζῴοις τοῖς ἐκ τῶν σκωλήκων περιρρηγνυ- 
µένοις ἡ ἀρχὴ γίνεται τῆς γενέσεως ὑφ' ἡλίου ἢ ὑπὸ πνεύ- 
µατος. Μᾶλλον δὲ καὶ θᾶττον γίνονται αἱ ἀσκαρίδες ἐν τοῖς 
ἔχουσι παντοδαπὴν ὑπόστασιν, οἷον ἐν µαγειρείοις τε γίνεται 
καὶ ἐν τοῖς ἔργοις· σήπεται γὰρ τὰ τοιαῦτα θᾶττον. Καὶ µετο-   
πώρου δὲ γίνονται µᾶλλον· τότε γὰρ τὸ ὑγρὸν συµβαίνει 
εἶναι ἔλαττον. 
       Οἱ δὲ κρότωνες γίνονται ἐκ τῆς ἀγρώστεως, αἱ 
δὲ µηλολόνθαι ἐκ τῶν σκωλήκων τῶν ἐν τοῖς βολίτοις καὶ 
τῶν ὀνίδων. Οἱ δὲ κάνθαροι ἣν κυλίουσι κόπρον, ἐν ταύτῃ φω- 
λοῦσί τε τὸν χειµῶνα καὶ ἐντίκτουσι σκωλήκια, ἐξ ὧν 
γίνονται κάνθαροι. Γίνονται δὲ καὶ ἐκ τῶν σκωλήκων τῶν ἐν 
τοῖς ὀσπρίοις πτερωτὰ ζῷα ὁµοίως τοῖς εἰρηµένοις. 
                          Αἱ δὲ 
µυῖαι ἐκ τῶν σκωλήκων τῶν ἐν τῇ κόπρῳ τῇ χωριζοµένῃ 
κατὰ µέρος· διὸ καὶ οἱ περὶ ταύτην τὴν ἐργασίαν ὄντες 
µηχανῶνται χωρίζειν τὴν ἄλλην τὴν µεµιγµένην, καὶ λέγουσι 
τότε κατειργάσθαι τὴν κόπρον. Ἡ δ' ἀρχὴ τῶν σκωληκίων 
µικρά· πρῶτον µὲν γὰρ καὶ ἐνταῦθα ἐρυθραίνεται καὶ ἐξ 
ἀκινησίας λαµβάνει κίνησιν οἷον πεφυκότα· εἶτα σκωλήκιον 

ἀποβαίνει ἀκίνητον· εἶτα κινηθὲν ὕστερον γίνεται ἀκίνητον πά- 
λιν· ἐκ δὲ τούτου µυῖα ἀποτελεῖται, καὶ κινεῖται πνεύµατος 



ἢ ἡλίου γενοµένου. Οἱ δὲ µύωπες γίνονται ἐκ τῶν ξύλων. Αἱ 
δ' ὀρσοδάκναι ἐκ τῶν σκωληκίων µεταβαλλόντων· τὰ δὲ 
σκωλήκια ταῦτα γίνεται ἐν τοῖς καυλοῖς τῆς κράµβης. Αἱ 
δὲ κανθαρίδες ἐκ τῶν πρὸς ταῖς συκαῖς καµπῶν καὶ 
ταῖς ἀπίοις καὶ ταῖς πεύκαις (πρὸς πᾶσι γὰρ τούτοις γίνονται   
σκώληκες) καὶ ἐκ τῶν ἐν τῇ κυνακάνθῃ· ὁρµῶσι δὲ καὶ 
πρὸς τὰ δυσώδη διὰ τὸ ἐκ τοιαύτης γεγονέναι ὕλης. Οἱ δὲ 
κώνωπες ἐκ σκωλήκων οἳ γίνονται ἐκ τῆς περὶ τὸ ὄξος ἰλύος· 
καὶ γὰρ ἐν τοῖς δοκοῦσιν ἀσηπτοτάτοις εἶναι ἐγγίνονται 
ζῷα, οἷον ἐν χιόνι τῇ παλαιᾷ. Γίνεται δ' ἡ παλαιὰ ἐρυ- 
θροτέρα, διὸ καὶ οἱ σκώληκες τοιοῦτοι καὶ δασεῖς· οἱ δ' ἐκ 
τῆς ἐν Μηδίᾳ χιόνος µεγάλοι καὶ λευκοί· δυσκίνητοι δὲ 
πάντες. Ἐν δὲ Κύπρῳ, οὗ ἡ χαλκῖτις λίθος καίεται, ἐπὶ 
πολλὰς ἡµέρας ἐµβαλλόντων, ἐνταῦθα γίνεται θηρία ἐν τῷ 
πυρί, τῶν µεγάλων µυιῶν µικρόν τι µείζονα, ὑπόπτερα, 
ἃ διὰ τοῦ πυρὸς πηδᾷ καὶ βαδίζει. Ἀποθνήσκουσι δὲ καὶ 
οἱ σκώληκες καὶ ταῦτα χωριζόµενα τὰ µὲν τοῦ πυρός, οἱ 
δὲ τῆς χιόνος. Ὅτι δ' ἐνδέχεται καὶ µὴ καίεσθαι συστάσεις 
τινὰς ζῴων, ἡ σαλαµάνδρα ποιεῖ φανερόν· αὕτη γάρ, ὡς 

φασί, διὰ τοῦ πυρὸς βαδίζουσα κατασβέννυσι τὸ πῦρ. 
                         Περὶ δὲ 
τὸν Ὕπανιν ποταµὸν τὸν περὶ Βόσπορον τὸν Κιµµέριον ὑπὸ 
τροπὰς θερινὰς καταφέρονται ὑπὸ τοῦ ποταµοῦ οἷον θύλακοι 
µείζους ῥαγῶν, ἐξ ὧν ῥηγνυµένων ἐξέρχεται ζῷον πτερωτὸν 
 
τετράπουν· ζῇ δὲ καὶ πέτεται µέχρι δείλης, καταφεροµένου 
δὲ τοῦ ἡλίου ἀποµαραίνεται, καὶ ἅµα δυοµένου ἀποθνήσκει 
βιῶσαν ἡµέραν µίαν, διὸ καὶ καλεῖται ἐφήµερον. 
                        Τὰ πλεῖ-   
στα δὲ τῶν γινοµένων ἔκ τε καµπῶν καὶ σκωλήκων ὑπὸ 
ἀραχνίων κατέχεται τὸ πρῶτον. Ταῦτα µὲν οὖν γίνεται τοῦ- 
τον τὸν τρόπον. 
    Οἱ δὲ σφῆκες οἱ ἰχνεύµονες καλούµενοι (εἰσὶ 
δ' ἐλάττους τῶν ἑτέρων) τὰ φαλάγγια ἀποκτείναντες φέρουσι 
πρὸς τειχίον ἤ τι τοιοῦτον τρώγλην ἔχον, καὶ πηλῷ προς- 
καταλείψαντες ἐντίκτουσιν ἐνταῦθα, καὶ γίνονται ἐξ αὐτῶν 
οἱ σφῆκες οἱ ἰχνεύµονες. Ἔνια δὲ τῶν κολεοπτέρων καὶ µι- 
κρῶν καὶ ἀνωνύµων ζῴων τοῦ πηλοῦ τρώγλας ποιοῦνται µι- 
κρὰς ἢ πρὸς τάφοις ἢ τειχίοις, καὶ ἐνταῦθα τὰ σκωλή- 
κια ἐντίκτουσιν. 

     Ὁ δὲ χρόνος τῆς γενέσεως ἀπὸ µὲν τῆς ἀρχῆς 
µέχρι τοῦ τέλους σχεδὸν τοῖς πλείστοις ἑπτάσι µετρεῖται 
τρισὶν ἢ τέτταρσιν. Τοῖς µὲν οὖν σκώληξι καὶ τοῖς σκωλη- 



κοειδέσι τοῖς πλείστοις τρεῖς γίνονται ἑπτάδες, τοῖς δ' ᾠο- 
τοκοῦσι τέτταρες ὡς ἐπὶ τὸ πολύ. Τούτων δ' ἀπὸ µὲν τῆς 
ὀχείας ἐν ταῖς ἑπτὰ ἡ σύστασις γίνεται, ἐν δὲ ταῖς λοι- 
παῖς τρισὶν ἐπῳάζουσι καὶ ἐκλέπουσιν ὅσα γόνῳ τίκτεται, 
οἷον ὑπ' ἀράχνου ἢ ἄλλου τινὸς τοιούτου. Αἱ δὲ µεταβολαὶ 
γίνονται τοῖς πλείστοις κατὰ τριήµερον ἢ τετραήµερον, ὥς- 
περ καὶ αἱ τῶν νόσων συµβαίνουσι κρίσεις. 
 Τῶν µὲν οὖν ἐντόµων οὗτος ὁ τρόπος ἐστὶ τῆς γενέσεως·   
φθείρονται δ' ἐρρικνωµένων τῶν µορίων, ὥσπερ γήρᾳ τὰ µεί- 
ζω τῶν ζῴων· ὅσα δὲ πτερωτά, καὶ τῶν πτερῶν συσπω- 
µένων περὶ τὸ µετόπωρον· οἱ δὲ µύωπες καὶ τῶν ὀµµά- 
των ἐξυδρωπιώντων. 
 Περὶ δὲ τὴν γένεσιν τὴν τῶν µελιττῶν οὐ τὸν αὐτὸν 
τρόπον πάντες ὑπολαµβάνουσιν. Οἱ µὲν γάρ φασιν οὐ τίκτειν 
οὐδ' ὀχεύεσθαι τὰς µελίττας, ἀλλὰ φέρειν τὸν γόνον, καὶ 
φέρειν οἱ µὲν ἀπὸ τοῦ ἄνθους τοῦ καλλύντρου, οἱ δ' ἀπὸ τοῦ 
ἄνθους τοῦ καλάµου, ἄλλοι δ' ἀπὸ τοῦ ἄνθους τῆς ἐλαίας· καὶ 
σηµεῖον λέγουσιν ὅτι, ἂν ἐλαιῶν φορὰ γένηται, τότε καὶ 

ἑσµοὶ ἀφίενται πλεῖστοι. Οἱ δέ φασι τὸν µὲν τῶν κηφήνων 
γόνον αὐτὰς φέρειν ἀπό τινος ὕλης τῶν προειρηµένων, τὸν 
δὲ τῶν µελιττῶν τίκτειν τοὺς ἡγεµόνας. Τῶν δ' ἡγεµόνων 
ἐστὶ γένη δύο, ὁ µὲν βελτίων πυρρός, ὁ δ' ἕτερος µέλας καὶ 
ποικιλώτερος, τὸ δὲ µέγεθος διπλάσιος τῆς χρηστῆς µελίτ- 
της· τὸ δὲ κάτω τοῦ διαζώµατος ἔχουσιν ἡµιόλιον µάλι- 
στα τῷ µήκει, καὶ καλοῦνται ὑπό τινων µητέρες ὡς γεν- 
νῶντες. Σηµεῖον δὲ λέγουσιν ὅτι ὁ µὲν τῶν κηφήνων ἐγγίνε- 
ται γόνος κἂν µὴ ἐνῇ ἡγεµών, ὁ δὲ τῶν µελιττῶν οὐκ 
ἐγγίνεται. Οἱ δέ φασιν ὀχεύεσθαι, καὶ εἶναι ἄρρενας µὲν 
τοὺς κηφῆνας, θηλείας δὲ τὰς µελίττας. 
                   Ἔστι δὲ τῶν µὲν 
ἄλλων ἡ γένεσις ἐν τοῖς κοίλοις τοῦ κηρίου, οἱ δέ γ' ἡγεµόνες 
γίνονται κάτω πρὸς τῷ κηρίῳ, ἀποκρεµάµενοι χωρίς, ἓξ 
ἢ ἑπτά, ἐναντίως τῷ ἄλλῳ γόνῳ πεφυκότες. Κέντρον δ' αἱ   
µὲν µέλιτται ἔχουσιν, οἱ δὲ κηφῆνες οὐκ ἔχουσιν· οἱ δὲ βα- 
σιλεῖς καὶ ἡγεµόνες ἔχουσι µὲν κέντρον, ἀλλ' οὐ τύπτουσι, 
διὸ ἔνιοι οὐκ οἴονται ἔχειν αὐτούς. 
              Εἰσὶ δὲ γένη τῶν µελιτ- 
τῶν, ἡ µὲν ἀρίστη µικρὰ καὶ στρογγύλη καὶ ποικίλη, ἄλ- 
λη δὲ µακρά, ὁµοία τῇ ἀνθρήνῃ, τρίτος δ' ὁ φὼρ καλούµε- 

νος (οὗτος δ' ἐστὶ µέλας καὶ πλατυγάστωρ), τέταρτος δ' ὁ 
κηφήν, µεγέθει µὲν µέγιστος ἁπάντων, ἄκεντρος δὲ καὶ νω- 
θρός· διὸ καὶ πλέκουσί τινες περὶ τὰ σµήνη ὥστε τὰς µὲν 
µελίττας εἰσδύεσθαι, τοὺς δὲ κηφῆνας µὴ διὰ τὸ εἶναι αὐ- 



τοὺς µείζους. 
     Ἡγεµόνων δὲ γένη δύο ἐστίν, ὥσπερ εἴρηται καὶ 
πρότερον. Εἰσὶ δὲ πλείους ἐν ἑκάστῳ σµήνει ἡγεµόνες, καὶ 
οὐχ εἷς µόνος· ἀπόλλυται δὲ τὸ σµῆνος, ἄν τε ἡγεµόνες 
µὴ ἱκανοὶ ἐνῶσιν (οὐχ οὕτω διὰ τὸ ἄναρχοι εἶναι, ἀλλ' ὡς 
φασίν, ὅτι συµβάλλονται εἰς τὴν γένεσιν τὴν τῶν µελιτ- 
τῶν) ἄν τε πολλοὶ ὦσιν οἱ ἡγεµόνες· διασπῶσι γάρ. 
                         Ὅταν 
µὲν οὖν ἔαρ ὄψιον γένηται, καὶ ὅταν αὐχµοὶ καὶ ἐρυσίβη, 
ἐλάττων γίνεται ὁ γόνος· ἀλλ' αὐχµοῦ µὲν ὄντος µέλι ἐρ- 
γάζονται µᾶλλον, ἐποµβρίας δὲ γόνον, διὸ καὶ ἅµα συµ- 
βαίνει ἐλαιῶν φορὰ καὶ ἐσµῶν. 
               Ἐργάζονται δὲ πρῶτον µὲν   
τὸ κηρίον, εἶτα τὸν γόνον ἐναφιᾶσιν, ὡς µὲν ἔνιοι λέγουσιν, 
ἐκ τοῦ στόµατος, ὅσοι φέρειν φασὶν ἄλλοθεν, εἶθ' οὕτω τὸ 
µέλι τροφὴν τὴν µὲν τοῦ θέρους τὴν δὲ τοῦ µετοπώρου· ἄµει- 
νον δ' ἐστὶ τὸ µετοπωρινὸν µέλι. Γίνεται δὲ κηρίον µὲν ἐξ 

ἀνθέων, κήρωσιν δὲ φέρουσιν ἀπὸ τοῦ δακρύου τῶν δένδρων, 
µέλι δὲ τὸ πῖπτον ἐκ τοῦ ἀέρος, καὶ µάλιστα ἐν ταῖς τῶν 
ἄστρων ἐπιτολαῖς, καὶ ὅταν κατασκήψῃ ἡ ἶρις· ὅλως δ' οὐ 
γίνεται µέλι πρὸ Πλειάδος ἐπιτολῆς. 
                  Τὸ µὲν οὖν κηρίον 
ποιεῖ, ὥσπερ εἴρηται, ἐκ τῶν ἀνθέων· τὸ δὲ µέλι ὅτι οὐ 
ποιεῖ, ἀλλὰ φέρει τὸ πῖπτον, σηµεῖον· ἐν µιᾷ γὰρ ἢ δυ- 
σὶν ἡµέραις πλήρη εὑρίσκουσι τὰ σµήνη οἱ µελιττουργοὶ µέ- 
λιτος. Ἔτι δὲ τοῦ µετοπώρου ἄνθη µὲν γίνεται, µέλι δ' οὔ, 
ὅταν ἀφαιρεθῇ. Ἀφῃρηµένου οὖν ἤδη τοῦ γενοµένου µέλιτος, 
καὶ τροφῆς ἢ οὐκ ἐνούσης ἔτι ἢ σπανίας, ἐνεγίνετο ἄν, εἴπερ 
ἐποίουν ἐκ τῶν ἀνθέων. 
          Συνίσταται δὲ τὸ µέλι πεττόµενον· 
ἐξ ἀρχῆς γὰρ οἷον ὕδωρ γίνεται, καὶ ἐφ' ἡµέρας µέν τι- 
νας ὑγρόν ἐστι (διὸ κἂν ἀφαιρεθῇ ἐν ταύταις ταῖς ἡµέ- 
ραις, οὐκ ἔχει πάχος), ἐν εἴκοσι δὲ µάλιστα συνίσταται. 
∆ῆλον δ' ἐστὶν εὐθέως τὸ ἀπὸ τοῦ χυµοῦ· διαφέρει γὰρ τῇ   
γλυκύτητι καὶ τῷ πάχει. Φέρει δ' ἀπὸ πάντων ἡ µέλιτ- 
τα ὅσα ἐν κάλυκι ἀνθεῖ, καὶ ἀπὸ τῶν ἄλλων δ' ὅσα 
ἂν γλυκύτητα ἔχῃ, οὐδένα βλάπτουσα καρπόν· τοὺς δὲ χυ- 
µοὺς τούτων τῷ ὁµοίῳ τῇ γλώττῃ ἀναλαµβάνουσα κοµίζει. 

Βλίττεται δὲ τὰ σµήνη, ὅταν ἐρινεὸν σῦκον φανῇ· σχάδο- 
νας δ' ἀρίστας ποιοῦσιν, ὅταν µέλι ἐργάζωνται. Φέρει δὲ 
κηρὸν µὲν καὶ ἐριθάκην περὶ τοῖς σκέλεσι, τὸ δὲ µέλι ἐµεῖ 
εἰς τὸν κύτταρον. Τὸν δὲ γόνον ὅταν ἀφῇ, ἐπῳάζει ὥσπερ 
ὄρνις. Ἐν δὲ τῷ κηρίῳ τὸ σκωλήκιον µικρὸν µὲν ὂν κεῖται 



πλάγιον, ὕστερον δ' ἀνίσταται αὐτὸ ὑφ' ἑαυτοῦ καὶ τρέφε- 
ται, πρὸς δὲ τῷ κηρίῳ ἔχεται ὥστε καὶ ἀντειλῆφθαι. Ὁ 
δὲ γόνος ἐστὶ τῶν µελιττῶν καὶ τῶν κηφήνων λευκός, ἐξ οὗ 
τὰ σκωλήκια γίνεται· αὐξανόµενα δὲ γίνονται µέλιτται 
καὶ κηφῆνες. Ὁ δὲ τῶν βασιλέων γόνος τὴν χρόαν γίνεται 
ὑπόπυρρος, τὴν δὲ λεπτότητά ἐστιν οἷον µέλι παχύ· τὸν 
δ' ὄγκον εὐθέως ἔχει παραπλήσιον τῷ γινοµένῳ ἐξ αὐτοῦ. 
Σκώληξ δ' οὐ γίνεται πρότερον ἐκ τούτου, ἀλλ' εὐθέως ἡ µέ- 
λιττα, ὡς φασίν. Ὅταν δὲ τέκῃ ἐν τῷ κηρίῳ, µέλι ἐκ τοῦ 
ἀπαντικρὺ γίνεται. Φύει δ' ἡ σχάδων πόδας καὶ πτερά, 
ὅταν καταλειφθῇ· ὅταν δὲ λάβῃ τέλος, τὸν ὑµένα περιρ- 
ρήξασ' ἐκπέταται. Κόπρον δὲ προΐεται, ἕως ἂν ᾖ σκωλ- 
ήκιον, ὕστερον δ' οὐκέτι, πλὴν ἐὰν µὴ ἐξέλθῃ, ὥσπερ ἐλέχθη 
πρότερον.   
   Ἐὰν δέ τις ἀφέλῃ τὰς κεφαλὰς τῆς σχάδονος πρὶν 
πτερὰ ἔχειν, ἐξεσθίουσιν αὐταὶ αἱ µέλιτται· καὶ κηφῆνος 

πτερὸν ἂν ἀποκνίσας ἀφῇ τις, τῶν λοιπῶν αὐταὶ τὰ πτερὰ 
ἀπεσθίουσιν. Βίος δὲ τῶν µελιττῶν ἔτη ἕξ· ἔνιαι δ' ἑπτὰ 
ζῶσιν. Σµῆνος δ' ἂν διαµείνῃ ἔτη ἐννέα ἢ δέκα, εὖ δοκεῖ 
διαγεγενῆσθαι. 
       Ἐν δὲ τῷ Πόντῳ εἰσί τινες µέλιτται λευκαὶ 
σφόδρα, αἳ τὸ µέλι ποιοῦσι δὶς τοῦ µηνός. Αἱ δ' ἐν Θεµισκύρᾳ 
περὶ τὸν Θερµώδοντα ποταµὸν ἐν τῇ γῇ καὶ ἐν τοῖς σµή- 
 
νεσι ποιοῦσι κηρία οὐκ ἔχοντα κηρὸν πολὺν ἀλλὰ πάνυ 
σµικρόν, µέλι δὲ παχύ· τὸ δὲ κηρίον λεῖον καὶ ὁµαλόν 
ἐστιν. Οὐκ ἀεὶ δὲ τοῦτο ποιοῦσιν, ἀλλὰ τοῦ χειµῶνος· ὁ γὰρ 
κιττὸς πολὺς ἐν τῷ Πόντῳ ἐστίν, ἀνθεῖ δὲ ταύτην τὴν ὥραν, 
ἀφ' οὗ φέρουσι τὸ µέλι. Κατάγεται δὲ καὶ εἰς Ἀµισὸν 
µέλι ἄνωθεν λευκὸν καὶ παχὺ σφόδρα, ὃ ποιοῦσιν αἱ µέ- 
λιτται ἄνευ κηρίων πρὸς τοῖς δένδρεσιν· γίνεται δὲ καὶ ἄλ- 
λοθι τοιοῦτον ἐν τῷ Πόντῳ. Εἰσὶ δὲ καὶ µέλιτται αἳ ποιοῦσι 
κηρία τριπλᾶ ἐν τῇ γῇ· ταῦτα δὲ µέλι µὲν ἴσχει, σκώ- 
ληκας δ' οὐκ ἴσχει. Ἔστι δ' οὔτε τὰ κηρία πάντα τοιαῦτα, 
οὔτε πᾶσαι αἱ µέλιτται τοιαῦτα ποιοῦσιν. 
 Αἱ δ' ἀνθρῆναι καὶ οἱ σφῆκες ποιοῦσι κηρία τῷ γόνῳ,   
ὅταν µὲν µὴ ἔχωσιν ἡγεµόνα ἀλλ' ἀποπλανηθῶσι καὶ µὴ 
 
Bekker page 554b, line 24 
 
εὑρίσκωσιν, αἱ µὲν ἀνθρῆναι ἐπὶ µετεώρου τινός, οἱ δὲ σφῆ- 
κες ἐν τρώγλαις, ὅταν δ' ἔχωσιν ἡγεµόνα, ὑπὸ γῆν. Ἑξά- 
γωνα µὲν οὖν πάντα ἐστὶ τὰ κηρία αὐτῶν, ὥσπερ καὶ τὰ 
τῶν µελιττῶν, σύγκειται δ' οὐκ ἐκ κηροῦ ἀλλ' ἐκ φλοιώδους 
καὶ ἀραχνιώδους ὕλης τὸ κηρίον· γλαφυρώτερον δὲ πολλῷ 
τὸ τῶν ἀνθρηνῶν ἐστὶν ἢ τὸ τῶν σφηκῶν κηρίον. Ἐναφιᾶσι δὲ 



γόνον, ὥσπερ αἱ µέλιτται, ὅσον σταλαγµὸν εἰς τὸ πλάγιον 
τοῦ κυττάρου, καὶ ἔχεται πρὸς τῷ τοίχῳ. Οὐχ ἅµα δὲ 
πᾶσι τοῖς κυττάροις ἔνεστι γόνος, ἀλλ' ἐνίοις µὲν ἤδη µεγάλα 
ἔνεστιν ὥστε καὶ πέτεσθαι, ἐνίοις δὲ νύµφαι, ἐν τοῖς δὲ 
σκώληκες ἔτι. Κόπρος δὲ µόνον περὶ τοῖς σκώληξιν, ὥσπερ 
καὶ ταῖς µελίτταις. Καὶ ἔστ' ἂν νύµφαι ὦσιν, ἀκινητίζουσι 
καὶ ἐπαλήλιπται ὁ κύτταρος. Καταντικρὺ δ' ἐν τῷ κυττά- 
ρῳ τοῦ γόνου ὅσον σταλαγµὸς µέλιτος ἐγγίνεται ἐν τοῖς τῆς 
ἀνθρήνης κηρίοις. Γίνονται δ' αἱ σχάδονες οὐκ ἐν τῷ ἔαρι τού- 
των, ἀλλ' ἐν τῷ µετοπώρῳ· τὴν δ' αὔξησιν ἐπίδηλον λαµ- 
βάνουσι µάλιστ' ἐν ταῖς πανσελήνοις. Ἔχεται δὲ καὶ ὁ γό- 
νος καὶ οἱ σκώληκες οὐ κάτωθεν τοῦ κυττάρου, ἀλλ' ἐκ τοῦ 
πλαγίου.   
 Ἔνια δὲ τῶν βοµβυλιοειδῶν πρὸς λίθῳ ἢ τοιούτῳ τινὶ 
ποιοῦσι πήλινον ὀξύ, ὥσπερ σιάλῳ καταλείφοντα· τοῦτο δὲ 

σφόδρα καὶ παχὺ καὶ σκληρόν· λόγχῃ γὰρ µόλις διαιροῦ- 
σιν. Ἐνταῦθα δὲ τίκτουσι, καὶ γίνεται σκωλήκια λευκὰ ἐν ὑµέ- 
νι µέλανι. Χωρὶς δὲ τοῦ ὑµένος ἐν τῷ πηλῷ ἐγγίνεται κηρός· 
οὗτος δ' ὁ κηρὸς πολύ ἐστιν ὠχρότερος τοῦ τῶν µελιττῶν. 
 Ὀχεύονται δὲ καὶ οἱ µύρµηκες καὶ τίκτουσι σκωλή- 
κια, ἃ οὐ προσπέφυκεν οὐδενί· αὐξανόµενα δὲ ταῦτα ἐκ µι- 
κρῶν καὶ στρογγύλων τὸ πρῶτον µακρὰ γίνεται καὶ διαρ- 
θροῦται· ἡ δὲ γένεσίς ἐστι τούτοις τοῦ ἔαρος. 
               Τίκτουσι δὲ καὶ οἱ 
σκορπίοι οἱ χερσαῖοι σκωλήκια ᾠοειδῆ πολλά, καὶ ἐπῳά- 
ζουσιν. Ὅταν δὲ τελειωθῇ, ἐκβάλλονται, ὥσπερ οἱ ἀράχναι, 
καὶ ἀπόλλυνται ὑπὸ τῶν τέκνων· πολλάκις γὰρ γίνονται 
περὶ ἕνδεκα τὸν ἀριθµόν. 
 Τὰ δ' ἀράχνια ὀχεύεται µὲν πάντα τὸν εἰρηµένον τρό- 
πον, γεννᾷ δὲ σκωλήκια µικρὰ πρῶτον· ὅλα γὰρ µετα- 
βάλλοντα γίνεται ἀράχνια, καὶ οὐκ ἐκ µέρους, ἐπεὶ στρογ-   
γύλα ἐστὶ κατ' ἀρχάς· ὅταν δὲ τέκῃ, ἐπῳάζει τε καὶ ἐν 
τρισὶν ἡµέραις διαρθροῦται. Τίκτει δὲ πάντα µὲν ἐν ἀρα- 
χνίῳ, ἀλλὰ τὰ µὲν ἐν λεπτῷ καὶ µικρῷ, τὰ δ' ἐν παχεῖ, 
καὶ τὰ µὲν ὅλως ἐν κύτει στρογγύλῳ, τὰ δὲ µέχρι τινὸς 
περιέχεται ὑπὸ τοῦ ἀραχνίου. 

           Οὐχ ἅµα δὲ πάντα <τὰ> ἀράχνια, 
γίνεται· πηδᾷ δ' εὐθὺς καὶ ἀφίησιν ἀράχνιον. Ὁ δὲ χυµὸς 
ὅµοιος ἐν τοῖς σκώληξι θλιβοµένοις καὶ ἐν αὐτοῖς νέοις οὖσι, 
παχὺς καὶ λευκός. 
       Αἱ δὲ λειµώνιαι ἀράχναι προαποτίκτου- 
σιν εἰς ἀράχνιον, οὗ τὸ µὲν ἥµισυ πρὸς αὐταῖς ἐστι, τὸ δ' 
ἥµισυ ἔξω· καὶ ἐν τούτῳ ἐπῳάζουσαι ζῳοποιοῦσιν. Τὰ δὲ 



φαλάγγια τίκτει εἰς γύργαθον πλεξάµενα παχύν, ἐφ' ᾧ 
ἐπῳάζουσιν. Τίκτουσι δ' αἱ µὲν γλαφυραὶ ἐλάττω τὸ πλῆθος, 
τὰ δὲ φαλάγγια πολὺ τὸ πλῆθος· καὶ αὐξηθέντα περιέχει 
κύκλῳ τὸ φαλάγγιον, καὶ ἀποκτείνει τὴν τεκοῦσαν ἐκβάλ- 
λοντα, πολλάκις δὲ καὶ τὸν ἄρρενα, ἐὰν λάβωσιν· συνεπῳάζει 
γὰρ τῇ θηλείᾳ. Ἐνίοτε δὲ τὸ πλῆθος γίνονται καὶ τριακόσια 
περὶ ἓν φαλάγγιον. Ἐκ δὲ µικρῶν τέλειοι οἱ ἀράχναι γίνον- 
ται περὶ τὰς ἑπτάδας τὰς τέτταρας. 
 Αἱ δ' ἀκρίδες ὀχεύονται µὲν τὸν αὐτὸν τρόπον τοῖς 
ἄλλοις ἐντόµοις, ἐπιβαίνοντος τοῦ ἐλάττονος ἐπὶ τὸ µεῖζον (τὸ   
γὰρ ἄρρεν ἔλαττόν ἐστι), τίκτουσι δ' εἰς τὴν γῆν καταπήξα- 
σαι τὸν πρὸς τῇ κέρκῳ καυλόν, ὃν οἱ ἄρρενες οὐκ ἔχουσιν. 
Ἀθρόα δὲ τίκτουσι καὶ κατὰ τὸν αὐτὸν τόπον, ὥστε εἶναι κα- 
θαπερεὶ κηρίον. Εἶθ' ὅταν τέκωσιν, ἐνταῦθα γίνονται σκώλη- 

κες ᾠοειδεῖς, οἳ περιλαµβάνονται ὑπό τινος γῆς λεπτῆς ὥς- 
περ ὑµένος· ἐκ ταύτης δ' ἐκπέττονται. Γίνεται δὲ µαλακὰ 
τὰ κυήµατα οὕτως ὥστ' ἄν τις ἅψηται συνθλίβεσθαι. Ταῦ- 
τα δ' οὐκ ἐπιπολῆς ἀλλὰ µικρὸν ὑπὸ γῆς ἐστιν. Ὅταν δ' 
ἐκπεφθῶσιν, ἐκδύνουσιν ἐκ τοῦ γεοειδοῦς τοῦ περιέχοντος ἀκ- 
ρίδες µικραὶ καὶ µέλαιναι· εἶτα περιρρήγνυται αὐταῖς τὸ δέρµα 
καὶ γίνονται εὐθὺς µείζους. Τίκτουσι δὲ λήγοντος τοῦ θέρους, 
καὶ τεκοῦσαι ἀποθνήσκουσιν· ἅµα γὰρ τικτούσαις σκώ- 
ληκες ἐγγίνονται περὶ τὸν τράχηλον. Καὶ οἱ ἄρρενες δ' ἀποθνή- 
σκουσι περὶ τὸν αὐτὸν χρόνον. Ἐκδύνουσι δ' ἐκ τῆς γῆς τοῦ ἔα- 
ρος. Οὐ γίνονται δ' ἀκρίδες οὔτ' ἐν τῇ ὀρεινῇ οὔτ' ἐν τῇ λυπρᾷ, 
ἀλλ' ἐν τῇ πεδιάδι καὶ κατερρωγυίᾳ· ἐν ταῖς ῥωγµαῖς γὰρ 
ἐκτίκτουσιν. ∆ιαµένει δὲ τὰ ᾠὰ τὸν χειµῶνα ἐν τῇ γῇ· ἅµα 
δὲ τῷ θέρει γίνονται ἐκ τῶν περυσινῶν κυηµάτων ἀκρίδες. 
 Ὁµοίως δὲ τίκτουσι καὶ οἱ ἀττέλαβοι, καὶ τεκόντες 
ἀποθνήσκουσιν. Φθείρεται δ' αὐτῶν τὰ ᾠὰ ὑπὸ τῶν µετοπω- 
ρινῶν ὑδάτων, ὅταν πολλὰ γένηται· ἂν δ' αὐχµὸς συµβῇ,   
τότε γίνονται µᾶλλον πολλοὶ οἱ ἀττέλαβοι διὰ τὸ µὴ φθεί- 
ρεσθαι ὁµοίως, ἐπεὶ ἄτακτός γε δοκεῖ ἡ φθορὰ αὐτῶν, καὶ 
γίνεσθαι ὅπως ἂν τύχῃ. 
 Τῶν δὲ τεττίγων γένη µέν ἐστι δύο, οἱ µὲν µικροί, οἳ 

πρῶτοι φαίνονται καὶ τελευταῖοι ἀπόλλυνται, οἱ δὲ µε- 
γάλοι, [οἱ ᾄδοντες] οἳ καὶ ὕστερον γίνονται καὶ πρότερον 
ἀπόλλυνται. Ὁµοίως δ' ἔν τε τοῖς µικροῖς καὶ τοῖς µεγά- 
λοις οἱ µὲν διῃρηµένοι εἰσὶ τὸ ὑπόζωµα, οἱ ᾄδοντες, οἱ δ' 
ἀδιαίρετοι, οἱ οὐκ ᾄδοντες. Καλοῦσι δὲ τοὺς µὲν µεγάλους 
καὶ ᾄδοντας ἀχέτας, τοὺς δὲ µικροὺς τεττιγόνια· ᾄδουσι δὲ 
µικρὸν καὶ τούτων οἱ διῃρηµένοι. 
              Οὐ γίνονται δὲ τέττιγες ὅπου 



µὴ δένδρα ἐστίν· διὸ καὶ ἐν Κυρήνῃ οὐ γίνονται ἐν τῷ πεδίῳ, 
περὶ δὲ τὴν πόλιν πολλοί, µάλιστα δ' οὗ ἐλαῖαι· οὐ γὰρ γί- 
νονται παλίνσκιοι. Ἐν γὰρ τοῖς ψυχροῖς οὐ γίνονται τέττιγες, 
διὸ οὐδ' ἐν τοῖς συσκίοις ἄλσεσιν. 
               Ὀχεύονται δ' ὁµοίως οἱ µε- 
γάλοι ἀλλήλοις καὶ οἱ µικροί, ὕπτιοι συνδυαζόµενοι πρὸς 
ἀλλήλους· ἐναφίησι δ' ὁ ἄρρην εἰς τὴν θήλειαν, ὥσπερ καὶ 
τἆλλα ἔντοµα. Ἔχει δὲ καὶ ἡ θήλεια αἰδοῖον ἐσχισµένον· 
θήλεια δ' ἐστὶν εἰς ἣν ἀφίησιν ὁ ἄρρην. Τίκτουσι δ' ἐν τοῖς 
ἀργοῖς, τρυπῶντες ᾧ ἔχουσιν ὄπισθεν ὀξεῖ, καθάπερ καὶ οἱ   
ἀττέλαβοι· καὶ γὰρ οἱ ἀττέλαβοι τίκτουσιν ἐν τοῖς ἀργοῖς, 
διὸ πολλοὶ ἐν τῇ Κυρηναίᾳ γίνονται. Ἐντίκτουσι δὲ καὶ ἐν 
τοῖς καλάµοις ἐν οἷς ἱστᾶσι τὰς ἀµπέλους, διατρυπῶντες τοὺς 

καλάµους, καὶ ἐν τοῖς τῆς σκίλλης καυλοῖς. Ταῦτα δὲ τὰ 
κυήµατα καταρρεῖ εἰς τὴν γῆν. 
                Γίνονται δὲ πολλοὶ ὅταν 
ἐποµβρία γένηται. Ὁ δὲ σκώληξ αὐξηθεὶς ἐν τῇ γῇ γίνεται 
τεττιγοµήτρα· καὶ εἰσὶ τότε ἥδιστοι, πρὶν περιρραγῆναι τὸ 
 
κέλυφος. Ὅταν δ' ἡ ὥρα ἔλθῃ περὶ τροπάς, ἐξέρχονται νύ- 
κτωρ, καὶ εὐθὺς ῥήγνυταί τε τὸ κέλυφος καὶ γίνονται τέττι- 
γες ἐκ τῆς τεττιγοµήτρας, καὶ γίνονται µέλανες καὶ σκληρό- 
τεροι εὐθὺς καὶ µείζους, καὶ ᾄδουσιν. Εἰσὶ δ' ἄρρενες µὲν οἱ 
ᾄδοντες ἐν ἀµφοτέροις τοῖς γένεσι, θήλεις δ' οἱ ἕτεροι. Καὶ 
τὸ µὲν πρῶτον ἡδίους οἱ ἄρρενες, µετὰ δὲ τὴν ὀχείαν αἱ θή- 
λειαι· ἔχουσι γὰρ ᾠὰ λευκά. Ἀναπετόµενοι δ' ὅταν σοβήσῃ 
τις, ἀφιᾶσιν ὑγρὸν οἷον ὕδωρ, ὃ λέγουσιν οἱ γεωργοὶ ὡς κα- 
τουρούντων καὶ ἐχόντων περίττωµα καὶ τρεφοµένων τῇ δρόσῳ. 
Ἐὰν δέ τις κινῶν τὸν δάκτυλον προσίῃ ἀπ' ἄκρου ἐπικάµπτων 
τε καὶ ἐπεκτείνων πάλιν, µᾶλλον ὑποµένουσιν ἢ ἐὰν εὐθὺς ἐκ- 
τείνας, καὶ ἀναβαίνουσιν ἐπὶ τὸν δάκτυλον· διὰ τὸ ἀµυδρῶς 
γὰρ ὁρᾶν ὡς ἐπὶ φύλλον ἀναβαίνουσι κινούµενον. 
 Τῶν δ' ἐντόµων ὅσα σαρκοφάγα µὲν µή ἐστι, ζῇ δὲ   
χυµοῖς σαρκὸς ζώσης, οἷον οἵ τε φθεῖρες καὶ αἱ ψύλλαι 

καὶ κόρεις, ἐκ µὲν τῆς ὀχείας πάντα γεννᾷ τὰς καλουµένας 
κόνιδας, ἐκ δὲ τούτων ἕτερον οὐδὲν γίνεται πάλιν. 
                     Αὐτῶν δὲ γί- 
νονται τούτων αἱ µὲν ψύλλαι ἐξ ἐλαχίστης σηπεδόνος (ὅπου 
γὰρ ἂν κόπρος ξηρὰ γένηται, ἐνταῦθα συνίστανται), αἱ δὲ 
κόρεις ἐκ τῆς ἰκµάδος τῆς ἀπὸ τῶν ζῴων συνισταµένης ἐκτός, 
οἱ δὲ φθεῖρες ἐκ τῶν σαρκῶν. Γίνονται δ' ὅταν µέλλωσιν, 
οἷον ἴονθοι µικροί, οὐκ ἔχοντες πύον· τούτους ἄν τις κεντήσῃ, 
ἐξέρχονται φθεῖρες. Ἐνίοις δὲ τοῦτο συµβαίνει τῶν ἀνθρώπων 



νόσηµα, ὅταν ὑγρασία πολλὴ ἐν τῷ σώµατι ᾖ· καὶ διε- 
φθάρησάν τινες ἤδη τοῦτον τὸν τρόπον, ὥσπερ Ἀλκµᾶνά τέ 
φασι τὸν ποιητὴν καὶ Φερεκύδην τὸν Σύριον. Καὶ ἐν νόσοις 
δέ τισι γίνεται πλῆθος φθειρῶν. Ἔστι δὲ γένος φθειρῶν οἳ 
καλοῦνται ἄγριοι, καὶ σκληρότεροι τῶν ἐν τοῖς πολλοῖς γι- 
νοµένων· εἰσὶ δ' οὗτοι καὶ δυσαφαίρετοι ἀπὸ τοῦ χρωτός. 
Παισὶ µὲν οὖν οὖσιν αἱ κεφαλαὶ γίνονται φθειρώδεις, τοῖς 
δ' ἀνδράσιν ἧττον. Γίνονται δὲ καὶ αἱ γυναῖκες τῶν ἀνδρῶν 
µᾶλλον φθειρώδεις. Ὅσοις δ' ἂν ἐγγίνωνται ἐν τῇ κεφαλῇ, 
ἧττον πονοῦσι τὰς κεφαλάς. 
            Ἐγγίνονται δὲ καὶ τῶν ἄλλων 
ζῴων ἐν πολλοῖς φθεῖρες. Καὶ γὰρ οἱ ὄρνιθες ἔχουσι, καὶ οἱ   

καλούµενοι φασιανοὶ ἐὰν µὴ κονιῶνται, διαφθείρονται ὑπὸ 
τῶν φθειρῶν. Καὶ τῶν ἄλλων δ' ὅσα πτερὰ ἔχει ἔχοντα 
καυλόν, καὶ τῶν ἐχόντων τρίχας. Πλὴν ὄνος οὐκ ἔχει οὔτε 
φθεῖρας οὔτε κρότωνας. Οἱ δὲ βόες ἔχουσιν ἄµφω· τὰ δὲ 
πρόβατα καὶ <αἱ> αἶγες κρότωνας, φθεῖρας δ' οὐκ ἔχουσιν· 
καὶ αἱ ὕες φθεῖρας µεγάλους καὶ σκληρούς. Ἐν δὲ τοῖς κυσὶν 
οἱ καλούµενοι γίνονται κυνοραϊσταί. Πάντες δ' οἱ φθεῖρες ἐν 
τοῖς ἔχουσιν ἐξ αὐτῶν γίνονται τῶν ζῴων. Γίνονται δ' οἱ φθεῖ- 
ρες µᾶλλον ὅταν µεταβάλλωσι τὰ ὕδατα οἷς λούονται, ὅσα 
ἔχει τῶν λουοµένων φθεῖρας. 
             Ἐν δὲ τῇ θαλάττῃ γίνονται µὲν 
ἐν τοῖς ἰχθύσι φθεῖρες, οὗτοι δ' οὐκ ἐξ αὐτῶν τῶν ἰχθύων ἀλλ' 
ἐκ τῆς ἰλύος· εἰσὶ δὲ τὰς ὄψεις ὅµοιοι τοῖς ὄνοις τοῖς πολύ- 
ποσι, πλὴν τὴν οὐρὰν ἔχουσι πλατεῖαν. Ἓν δ' εἶδός ἐστι τῶν 
φθειρῶν τῶν θαλαττίων, καὶ γίνονται πανταχοῦ, µάλιστα 
δὲ περὶ τὰς τρίγλας. Πάντα δὲ πολύποδα ταῦτ' ἐστὶ καὶ 
ἄναιµα καὶ ἔντοµα. Ὁ δὲ τῶν θύννων οἶστρος γίνεται µὲν 
περὶ τὰ πτερύγια, ἔστι δ' ὅµοιος τοῖς σκορπίοις, καὶ τὸ 
µέγεθος ἡλίκος ἀράχνης. Ἐν δὲ τῇ θαλάττῃ τῇ ἀπὸ Κυ- 
ρήνης πρὸς Αἴγυπτον ἔστι περὶ τὸν δελφῖνα ἰχθὺς ὃν κα- 
λοῦσι φθεῖρα· ὃς γίνεται πάντων πιότατος διὰ τὸ ἀπολαύειν 

τροφῆς ἀφθόνου θηρεύοντος τοῦ δελφῖνος.   
 Γίνεται δὲ καὶ ἄλλα ζῳδάρια, ὥσπερ ἐλέχθη 
καὶ πρότερον, τὰ µὲν ἐν ἐρίοις καὶ ὅσα ἐξ ἐρίων ἐστίν, οἷον οἱ 
σῆτες, οἳ ἐµφύονται µᾶλλον ὅταν κονιορτώδη τὰ ἔρια ᾖ, 
µάλιστα δὲ γίνονται ἂν ἀράχνης συγκατακλεισθῇ· ἐκπί- 
νων γάρ, ἄν τι ἐνῇ ὑγρόν, ξηραίνει. Γίνεται δὲ καὶ ἐν χι- 
τῶνι ὁ σκώληξ οὗτος. Καὶ ἐπὶ κηρίῳ δὲ γίνεται παλαιουµένῳ, 
ὥσπερ ἐν ξύλῳ ζῷον, ὃ δὴ δοκεῖ ἐλάχιστον εἶναι τῶν ζῴων 
πάντων καὶ καλεῖται ἀκαρί, λευκὸν καὶ µικρόν. Καὶ ἐν τοῖς 
βιβλίοις ἄλλα γίνεται, τὰ µὲν ὅµοια τοῖς ἐν τοῖς ἱµατίοις, 



τὰ δὲ τοῖς σκορπίοις ἄνευ τῆς οὐρᾶς, µικρὰ πάµπαν· καὶ 
ὅλως ἐν πᾶσιν ὡς εἰπεῖν, ἔν τε τοῖς ξηροῖς ὑγραινοµένοις καὶ 
ἐν τοῖς ὑγροῖς ξηραινοµένοις, ὅσα ἔχει αὐτῶν ζωήν. 
                        Ἔστι δέ 
τι σκωλήκιον ὃ καλεῖται ξυλοφθόρον, οὐδενὸς ἧττον ἄτοπον 
τῶν ζῴων. Ἡ µὲν γὰρ κεφαλὴ ἔξω τοῦ κελύφους προέρχεται 
ποικίλη, καὶ οἱ πόδες ἐπ' ἄκρου, ὥσπερ τοῖς ἄλλοις σκώ- 
ληξιν, ἐν χιτῶνι δὲ τὸ ἄλλο σῶµα ἀραχνιώδει, καὶ περὶ 
αὐτὸ κάρφη, ὥστε δοκεῖν προσέχεσθαι βαδίζοντι· ταῦτα δὲ 
σύµφυτα τῷ χιτῶνί ἐστιν· ὥσπερ κοχλίᾳ τὸ ὄστρακον, οὕτω 
τὸ ἅπαν τῷ σκώληκι, καὶ οὐκ ἀποπίπτει ἀλλ' ἀποσπᾶται 

ὥσπερ προσπεφυκότα· καὶ ἐάν τις τὸν χιτῶνα περιέλῃ, 
ἀποθνήσκει καὶ γίνεται ὁµοίως ἀχρεῖος ὥσπερ ὁ κοχλίας   
περιαιρεθέντος τοῦ ὀστράκου. Χρόνου δὲ προϊόντος γίνεται καὶ 
οὗτος ὁ σκώληξ χρυσαλλὶς ὥσπερ αἱ κάµπαι, καὶ ζῇ ἀκι- 
νητίζων· ὅ τι δ' ἐξ αὐτοῦ γίνεται τῶν πτερωτῶν ζῴων, οὔπω 
συνῶπται. 
  Τὰ δ' ἐρινεὰ τὰ ἐν τοῖς ἐρινεοῖς ἔχουσι τοὺς καλουµέ- 
νους ψῆνας. Γίνεται δὲ τοῦτο πρῶτον σκωλήκιον, εἶτα περιρ- 
ραγέντος τοῦ δέρµατος ἐκπέτεται τοῦτο ἐγκαταλιπὼν ὁ ψήν, 
καὶ εἰσδύεται εἰς τὰ τῶν συκῶν ἐρινεά, καὶ διὰ στιγµάτων 
ποιεῖ µὴ ἀποπίπτειν τὰ ἐρινεά· διὸ περιάπτουσί τε τὰ ἐρινεὰ 
πρὸς τὰς συκᾶς οἱ γεωργοί, καὶ φυτεύουσι πλησίον ταῖς 
συκαῖς ἐρινεούς. 
 Τῶν δὲ τετραπόδων καὶ ἐναίµων καὶ ᾠοτόκων αἱ µὲν 
γενέσεις εἰσὶ τοῦ ἔαρος, ὀχεύεται δ' οὐ πάντα τὴν αὐτὴν 
ὥραν, ἀλλὰ τὰ µὲν ἔαρος τὰ δὲ θέρους τὰ δὲ περὶ τὸ µετό- 
πωρον, ὡς ἑκάστοις πρὸς τὴν γένεσιν τῶν ἐκγόνων ἡ ἐπιοῦσα 
ὥρα συµφέρει. 
     Ἡ µὲν οὖν χελώνη τίκτει ᾠὰ σκληρόδερµα 
καὶ δίχροα ὥσπερ τὰ τῶν ὀρνίθων, τεκοῦσα δὲ κατορύττει 
καὶ τὸ ἄνω ποιεῖ ἐπίκροτον· ὅταν δὲ τοῦτο ποιήσῃ, φοιτῶσα 

ἐπῳάζει ἄνωθεν· ἐκλέπεται δὲ τὰ ᾠὰ τῷ ὑστέρῳ ἔτει. Ἡ δ' 
ἑµὺς ἐξιοῦσα ἐκ τοῦ ὕδατος τίκτει, ὀρύξασα βόθυνον πιθώδη,   
καὶ ἐντεκοῦσα καταλείπει· ἐάσασα δ' ἡµέρας ἐλάττους ἢ τριά- 
κοντα ἀνορύττει καὶ ἐκλέπει ταχύ, καὶ ἀπάγει τοὺς νεοττοὺς 
εὐθὺς εἰς τὸ ὕδωρ. Τίκτουσι δὲ καὶ αἱ θαλάττιαι χελῶναι ἐν 
τῇ γῇ ᾠὰ ὅµοια τοῖς ὄρνισι τοῖς ἡµέροις, καὶ κατορύξασαι 
ἐπῳάζουσι τὰς νύκτας. Τίκτουσι δὲ πολὺ πλῆθος ᾠῶν· καὶ 
γὰρ εἰς ἑκατὸν τίκτουσιν ᾠά. 
           Τίκτουσι δὲ καὶ σαῦροι καὶ κρο- 
κόδειλοι οἱ χερσαῖοι καὶ οἱ ποτάµιοι εἰς τὴν γῆν. Ἐκλέπε- 
ται δὲ τὰ τῶν σαύρων αὐτόµατα ἐν τῇ γῇ· οὐ γὰρ διετίζει 



ὁ σαῦρος· λέγεται γὰρ ἕκµηνος εἶναι βίος σαύρας. Ὁ δὲ 
ποτάµιος κροκόδειλος τίκτει µὲν ᾠὰ πολλά, τὰ πλεῖστα 
περὶ ἑξήκοντα, λευκὰ τὴν χρόαν, καὶ ἐπικάθηται δ' ἡµέ- 
ρας ἑξήκοντα (καὶ γὰρ καὶ βιοῖ χρόνον πολύν), ἐξ ἐλα- 
χίστων δ' ᾠῶν ζῷον µέγιστον γίνεται ἐκ τούτων· τὸ µὲν γὰρ 
ᾠὸν οὐ µεῖζόν ἐστι χηνείου, καὶ ὁ νεοττὸς τούτου κατὰ λόγον, 
αὐξανόµενος δὲ γίνεται καὶ ἑπτακαίδεκα πήχεων. Λέγουσι 
δέ τινες ὅτι καὶ αὐξάνεται ἕως ἂν ζῇ. 
 Τῶν δ' ὄφεων ὁ µὲν ἔχις ζῳοτοκεῖ ἔξω, ἐν αὑτῷ 
πρῶτον ᾠοτοκήσας· τὸ δ' ᾠόν, ὥσπερ τῶν ἰχθύων, µονό- 

χρουν ἐστὶ καὶ µαλακόδερµον. Ὁ δὲ νεοττὸς ἄνω ἐπιγίνεται,   
καὶ οὐ περιέχει φλοιὸς ὀστρακώδης, ὥσπερ οὐδὲ τὰ τῶν 
 
ἰχθύων. Τίκτει δὲ µικρὰ ἐχίδια ἐν ὑµέσιν, οἳ περιρρήγνυνται 
τριταῖοι· ἐνίοτε δὲ καὶ τὰ ἔσω διαφαγόντα αὐτὰ ἐξέρχεται. 
Τίκτει δ' ἐν µιᾷ ἡµέρᾳ καθ' ἕν, τίκτει δὲ πλείω ἢ εἴκοσιν. 
Οἱ δ' ἄλλοι ὄφεις ᾠοτοκοῦσιν ἔξω, τὰ δ' ᾠὰ ἀλλήλοις 
συνεχῆ ἐστιν ὥσπερ αἱ τῶν γυναικῶν ὑποδερίδες· ὅταν δὲ τέκῃ 
εἰς τὴν γῆν, ἐπῳάζει. Ἐκλέπεται δὲ καὶ ταῦτα τῷ ὑστέ- 
ρῳ ἔτει.   
               

Ζ 
 
 Αἱ µὲν οὖν τῶν ὄφεων καὶ τῶν ἐντόµων γενέσεις, ἔτι 
δὲ τῶν τετραπόδων καὶ ᾠοτόκων, τοῦτον ἔχουσι τὸν τρόπον. 
Οἱ δ' ὄρνιθες ᾠοτοκοῦσι µὲν ἅπαντες, ἡ δ' ὥρα τῆς ὀχείας 
καὶ οἱ τόκοι οὐ πᾶσιν ὁµοίως ἔχουσιν. Τὰ µὲν γὰρ καὶ ὀχεύε- 
ται καὶ τίκτει κατὰ πάντα τὸν χρόνον ὡς εἰπεῖν, οἷον ἀλε- 
κτορὶς καὶ περιστερά, ἡ µὲν ἀλεκτορὶς ὅλον τὸν ἐνιαυτὸν ἔξω 
δύο µηνῶν τῶν ἐν τῷ χειµῶνι τροπικῶν. Πλῆθος δὲ τίκτουσιν 
ἔνιαι καὶ τῶν γενναίων πρὸ ἐπῳασµοῦ καὶ ἑξήκοντα· καίτοι 
ἧττον πολυτόκοι αἱ γενναῖαι τῶν ἀγεννῶν εἰσιν. Αἱ δ' Ἀδρι- 
αναὶ ἀλεκτορίδες εἰσὶ µὲν µικραὶ τὸ µέγεθος, τίκτουσι δ' 

ἀν' ἑκάστην ἡµέραν· εἰσὶ δὲ χαλεπαί, καὶ κτείνουσι τοὺς νεοτ- 
τοὺς πολλάκις· χρώµατα δὲ παντοδαπὰ ἔχουσιν. 
                      Τίκτουσι δὲ 
καὶ οἰκογενεῖς ἔνιαι δὶς τῆς ἡµέρας· ἤδη δέ τινες λίαν πολυ- 
τοκήσασαι ἀπέθανον διὰ ταχέων. 
              Αἱ µὲν οὖν ἀλεκτορίδες τί- 
κτουσιν, ὥσπερ εἴρηται, συνεχῶς· περιστερὰ δὲ καὶ φάττα   
καὶ τρυγὼν καὶ οἰνὰς διτοκοῦσι µέν, ἀλλ' αἱ περιστεραὶ καὶ 
δεκάκις τοῦ ἐνιαυτοῦ τίκτουσιν. 



             Οἱ δὲ πλεῖστοι τῶν ὀρνίθων τί- 
κτουσι τὴν ἐαρινὴν ὥραν, καί εἰσιν οἱ µὲν πολύγονοι αὐτῶν, 
πολύγονοι δὲ διχῶς, οἱ µὲν τῷ πολλάκις, ὥσπερ αἱ περι- 
στεραί, οἱ δὲ τῷ πολλά, ὥσπερ αἱ ἀλεκτορίδες. Τὰ δὲ γαµ- 
ψώνυχα πάντα ὀλιγόγονά ἐστιν, ἔξω κεγχρίδος· αὕτη δὲ 
πλεῖστα τίκτει τῶν γαµψωνύχων. Ὦπται µὲν οὖν καὶ τέτ- 
ταρα ἤδη, τίκτει δὲ καὶ πλείω. 
              Τίκτουσι δὲ τὰ µὲν ἄλλα ἐν 
νεοττιαῖς, τὰ δὲ µὴ πτητικὰ ἐν νεοττιαῖς οὐδαµῶς, οἷον οἵ τε 
πέρδικες καὶ οἱ ὄρτυγες, ἀλλ' ἐν τῇ γῇ, ἐπηλυγαζόµενα 
ὕλην. Ὡσαύτως δὲ καὶ κόρυδος καὶ τέτριξ. Ταῦτα µὲν οὖν 
ὑπηνέµους ποιεῖται τὰς νεοττεύσεις· ὃν δ' οἱ Βοιωτοὶ καλοῦσιν 

εἴροπα, εἰς τὰς ὀπὰς ἐν τῇ γῇ καταδυόµενος νεοττεύει µό- 
νος. Αἱ δὲ κίχλαι νεοττιὰν µὲν ποιοῦνται ὥσπερ αἱ χελιδό- 
νες ἐκ πηλοῦ ἐπὶ τοῖς ὑψηλοῖς τῶν δένδρων, ἐφεξῆς δὲ ποι- 
οῦσιν ἀλλήλαις καὶ ἐχοµένας, ὥστ' εἶναι διὰ τὴν συνέχειαν 
ὥσπερ ὁρµαθὸν νεοττιῶν. Ὁ δ' ἔποψ µόνος οὐ ποιεῖται νεοτ- 
τιὰν τῶν καθ' ἑαυτὰ νεοττευόντων, ἀλλ' εἰσδυόµενος εἰς τὰ 
στελέχη ἐν τοῖς κοίλοις αὐτῶν τίκτει, οὐδὲν συµφορούµε-   
νος. Ὁ δὲ κόραξ καὶ ἐν οἰκίᾳ νεοττεύει καὶ ἐν πέτραις. Ἡ 
δὲ τέτριξ, ἣν καλοῦσιν Ἀθηναῖοι οὔραγα, οὔτ' ἐπὶ τῆς γῆς 
νεοττεύει οὔτ' ἐπὶ τοῖς δένδρεσιν, ἀλλ' ἐπὶ τοῖς χαµαιζήλοις 
φυτοῖς. 
 Τὸ δ' ᾠὸν ἁπάντων ὁµοίως τῶν ὀρνίθων σκληρόδερµόν 
ἐστιν, ἐὰν γόνῳ γένηται καὶ µὴ διαφθαρῇ (ἔνια γὰρ µα- 
λακὰ τίκτουσιν αἱ ἀλεκτορίδες), καὶ δίχροα τὰ ᾠὰ τῶν 
ὀρνίθων, ἐκτὸς µὲν τὸ λευκόν, ἐντὸς δὲ τὸ ὠχρόν. ∆ιαφέρουσι 
δὲ καὶ τὰ τῶν περὶ ποταµοὺς καὶ λίµνας γινοµένων ὀρνέων 
πρὸς τὰ τῶν ξηροβατικῶν· πολλαπλάσιον γὰρ ἔχει τὰ τῶν 
ἐνύδρων κατὰ λόγον τὸ ὠχρὸν πρὸς τὸ λευκόν. Καὶ τὰ 
χρώµατα δὲ τῶν ᾠῶν διαφέρει κατὰ τὰ γένη τῶν ὀρνίθων· 
τῶν µὲν γὰρ λευκά ἐστι τὰ ᾠά, οἷον περιστερᾶς καὶ πέρδι- 
κος, τῶν δ' ὠχρά, οἷον τῶν περὶ τὰς λίµνας, τῶν δὲ κατε- 

στιγµένα, οἷον τὰ τῶν µελεαγρίδων καὶ φασιανῶν· τὰ δὲ 
τῆς κεγχρίδος ἐρυθρά ἐστιν ὥσπερ µίλτος. 
                    Ἔχει δὲ τὸ ᾠὸν 
διαφοράν· τῇ µὲν γὰρ ὀξὺ τῇ δὲ πλατύτερόν ἐστιν· ἐξιόντος 
δ' ἡγεῖται τὸ πλατύ. Ἔστι δὲ τὰ µὲν µακρὰ καὶ ὀξέα τῶν 
ᾠῶν θήλεα, τὰ δὲ στρογγύλα καὶ περιφέρειαν ἔχοντα κατὰ 
τὸ ὀξὺ ἄρρενα. 
     Ἐκλέπεται µὲν οὖν ἐπῳαζόντων τῶν ὀρνίθων,   
οὐ µὴν ἀλλὰ καὶ αὐτόµατα ἐν τῇ γῇ ὥσπερ ἐν Αἰγύπτῳ, 
κατορυττόντων εἰς τὴν κόπρον· καὶ ἐν Συρακούσαις δὲ φιλο- 



πότης τις ὑποτιθέµενος ὑπὸ τὴν ψίαθον εἰς τὴν γῆν τοσοῦτον 
ἔπινεν, ὡς φασί, χρόνον συνεχῶς, ἕως ἐκλέποι τὰ ᾠά. Ἤδη 
δὲ καὶ κείµενα ἐν ἀγγείοις ἀλεεινοῖς ἐξεπέφθη καὶ ἐξῆλθεν 
αὐτόµατα. 
     Ἡ µὲν οὖν γονὴ πάντων τῶν ὀρνίθων λευκή, ὥς- 
περ καὶ τῶν ἄλλων ζῴων· ὅταν δ' ὀχευθῇ, ἄνω πρὸς τὸ 
ὑπόζωµα λαµβάνει ἡ θήλεια. Καὶ τὸ µὲν πρῶτον λευκὸν 
καὶ µικρὸν φαίνεται, ἔπειτα ἐρυθρὸν καὶ αἱµατῶδες, αὐ- 
ξανόµενον δ' ὠχρὸν καὶ ξανθὸν ἅπαν· ὅταν δ' ἤδη γίνη- 
ται ἁδρότερον, διακρίνεται, καὶ ἔσω µὲν τὸ ὠχρὸν ἔξω δὲ 
τὸ λευκὸν περιίσταται. Ὅταν δὲ τελειωθῇ, ἀπολύεταί τε καὶ 

ἐξέρχεται οὕτω τῷ καιρῷ ἐκ τοῦ µαλακὸν εἶναι µεταβάλλον 
ἐπὶ τὸ σκληρόν, ὥστ' ἐξέρχεται µὲν οὔπω πεπηγός, ἐξελθὸν 
δ' εὐθὺς πήγνυται καὶ γίνεται σκληρόν, ἂν µὴ ἐξίῃ νε- 
νοσηκός. Ἐφάνη δ' ἤδη, οἷον ἔν τινι καιρῷ γίνεται τὸ ᾠόν 
(ἅπαν γὰρ ὠχρὸν ὁµοίως ἐστίν, ὥσπερ ὕστερον ὁ νεοττός), τοι- 
αῦτα καὶ ἐν ἀλεκτρυόνι διαιρουµένῳ ὑπὸ τὸ ὑπόζωµα, οὗ- 
περ αἱ θήλειαι ἔχουσι τὰ ᾠά, τὸ µὲν εἶδος ὠχρὰ ὅλα, τὸ 
δὲ µέγεθος ἡλίκα ᾠά· ἃ ἐν τέρατος λόγῳ τιθέασιν. 
                          Οἱ δὲ   
λέγοντες ὅτι ὑπολείµµατά ἐστι τὰ ὑπηνέµια τῶν ἔµπροσθεν 
ἐξ ὀχείας γενοµένων, οὐκ ἀληθῆ λέγουσιν· ὦπται γὰρ ἱκα- 
νῶς ἤδη ἀνόχευτοι νεοττίδες ἀλεκτορίδων καὶ χηνῶν τίκτου- 
σαι ὑπηνέµια. Τὰ δ' ᾠὰ τὰ ὑπηνέµια ἐλάττω µὲν τῷ µε- 
γέθει γίνεται καὶ ἧττον ἡδέα καὶ ὑγρότερα τῶν γονίµων, 
πλήθει δὲ πλείω· ὑποτιθεµένων δὲ τῇ ὄρνιθι οὐδὲν παχύνεται 
τὸ ὑγρόν, ἀλλὰ τό τ' ὠχρὸν διαµένει καὶ τὸ λευκὸν ὅµοια 
ὄντα. Γίνεται δ' ὑπηνέµια πολλῶν, οἷον ἀλεκτορίδος, πέρ- 
δικος, περιστερᾶς, ταῶνος, χηνός, χηναλώπεκος. Ἐκλέπεται 
δ' ἐπῳαζουσῶν ἐν τῷ θέρει θᾶττον ἢ ἐν τῷ χειµῶνι· ἐν ὀκτω- 
καίδεκα γὰρ ἡµέραις αἱ ἀλεκτορίδες ἐν τῷ θέρει ἐκλέπου- 
σιν, ἐν δὲ τῷ χειµῶνι ἐνίοτ' ἐν πέντε καὶ εἴκοσιν. ∆ιαφέρουσι 

µέντοι καὶ ὄρνιθες ὀρνίθων τῷ ἐπῳαστικώτεραι εἶναι ἕτεραι 
ἑτέρων. Ἐὰν δὲ βροντήσῃ ἐπῳαζούσης, διαφθείρεται τὰ ᾠά. 
 Τὰ δὲ καλούµενα ὑπό τινων κυνόσουρα καὶ οὔρια γίνεται 
τοῦ θέρους µᾶλλον. Ζεφύρια δὲ καλεῖται τὰ ὑπηνέµια ὑπό τι- 
νων, ὅτι ὑπὸ τὴν ἐαρινὴν ὥραν φαίνονται δεχόµεναι τὰ 
πνεύµατα αἱ ὄρνιθες· τοιοῦτον δὲ ποιοῦσι καὶ τῇ χειρί πως 
ψηλαφώµεναι. 
     Γίνεται δὲ τὰ ὑπηνέµια γόνιµα καὶ τὰ ἐξ 
ὀχείας ἤδη ἐνυπάρχοντα µεταβάλλει τὸ γένος εἰς ἄλλο   
γένος, ἐὰν πρὶν µεταβαλεῖν ἐκ τοῦ ὠχροῦ εἰς τὸ λευκὸν 
ὀχεύηται ἡ τὰ ὑπηνέµια ἔχουσα ἢ τὰ γόνῳ εἰληµµένα 



ἐξ ἑτέρου ὄρνιθος· καὶ γίνεται τὰ µὲν ὑπηνέµια γόνιµα, 
τὰ δὲ προϋπάρχοντα κατὰ τὸν ὕστερον ὀχεύοντα ὄρνιθα. 
Ἐὰν δ' ἤδη µεταβαλλόντων εἰς τὸ λευκόν, οὐδὲν µεταβάλ- 
λει οὔτε τὰ ὑπηνέµια ὥστε γίνεσθαι γόνιµα, οὔτε τὰ γόνῳ 
κυούµενα ὥστε µεταβαλεῖν εἰς τὸ τοῦ ὀχεύοντος γένος. Καὶ 
ἐὰν ὑπαρχόντων δὲ µικρῶν διαλείπῃ ἡ ὀχεία, οὐδὲν ἐπαυ- 
ξάνεται τὰ προϋπάρχοντα· ἐὰν δὲ πάλιν ὀχεύηται, τα- 
χεῖα γίνεται ἡ ἐπίδοσις εἰς τὸ µέγεθος. 
                  Ἔχει δὲ φύσιν τοῦ 
ᾠοῦ τὸ ὠχρὸν καὶ τὸ λευκὸν ἐναντίαν οὐ µόνον τῷ χρώµατι 

ἀλλὰ καὶ τῇ δυνάµει· τὸ µὲν γὰρ ὠχρὸν ὑπὸ τοῦ ψύχους 
πήγνυται, τὸ δὲ λευκὸν οὐ πήγνυται ἀλλ' ὑγραίνεται µᾶλ- 
λον· ὑπὸ δὲ τοῦ πυρὸς τὸ µὲν λευκὸν πήγνυται, τὸ δ' ὠ- 
 
χρὸν οὐ πήγνυται ἀλλὰ µαλακὸν διατελεῖ, ἂν µὴ κατα- 
καυθῇ, καὶ µᾶλλον ἑψόµενον ἢ πυρούµενον συνίσταται καὶ 
ξηραίνεται. 
     Ἑκάτερον δὲ χωρὶς ὑµένι διείληπται ἀπ' ἀλλή- 
λων. Αἱ δὲ πρὸς τῇ ἀρχῇ τοῦ ὠχροῦ χάλαζαι οὐδὲν συµβάλλον- 
ται πρὸς τὴν γένεσιν, ὥσπερ τινὲς ὑπολαµβάνουσιν· εἰσὶ δὲ 
δύο, ἡ µὲν κάτωθεν ἡ δ' ἄνωθεν. Συµβαίνει δὲ περὶ τὸ ὠχ- 
ρὸν καὶ τὸ λευκὸν καὶ <τόδε> ὅταν ἐξαιρεθέντα συνεράσῃ   
τις πλείω τοιαῦτα εἰς κύστιν καὶ ἕψῃ µαλακῶς καὶ µὴ 
συντόνῳ τῷ πυρί, τὸ ὠχρὸν εἰς τὸ µέσον συνέρχεται πᾶν, 
κύκλῳ δὲ τὸ λευκὸν περιίσταται. 
                 Τῶν δ' ἀλεκτορίδων αἱ 
νεοττίδες πρῶτον τίκτουσιν εὐθὺς ἀρχοµένου τοῦ ἔαρος, καὶ 
πλείω τίκτουσιν ἢ αἱ πρεσβύτεραι· ἐλάττω δὲ τῷ µεγέθει 
τὰ ἐκ τῶν νεωτέρων. 
        Ὅλως δ' ἐὰν µὴ ἐπῳάζωσιν αἱ ὄρνι- 
θες, διαφθείρονται καὶ κάµνουσιν. Ὀχευθεῖσαι δ' αἱ µὲν ὄρ- 

νιθες φρίττουσί τε καὶ ἀποσείονται καὶ πολλάκις κάρφος 
περιβάλλονται (ποιοῦσι δὲ τὸ αὐτὸ τοῦτο καὶ τεκοῦσαι ἐνίοτε) 
αἱ δὲ περιστεραὶ ἐφέλκουσι τὸ ὀρροπύγιον, οἱ δὲ χῆνες κατα- 
κολυµβῶσιν. 
     Αἱ δὲ κυήσεις καὶ αἱ τῶν ὑπηνεµίων ᾠῶν συλ- 
λήψεις ταχεῖαι γίνονται ταῖς πλείσταις τῶν ὀρνίθων, οἷον καὶ 
τῇ πέρδικι, ὅταν ὀργᾷ πρὸς τὴν ὀχείαν· ἐὰν γὰρ κατὰ 
πνεῦµα στῇ τοῦ ἄρρενος, κυΐσκεται καὶ εὐθὺς ἄχρηστος γί- 
νεται πρὸς τὰς θήρας· ὄσφρησιν γὰρ δοκεῖ ἔχειν ἐπίδηλον 
ὁ πέρδιξ. 
   Ἡ δὲ τοῦ ᾠοῦ γένεσις µετὰ τὴν ὀχείαν καὶ ἐκ τοῦ 
ᾠοῦ πάλιν συµπεττοµένου ἡ τοῦ νεοττοῦ γένεσις οὐκ ἐν ἴσοις 



χρόνοις συµβαίνει πᾶσιν, ἀλλὰ διαφέρει κατὰ τὰ µεγέθη τῶν 
γεννώντων. Συνίσταται δὲ τὸ τῆς ἀλεκτορίδος ᾠὸν µετὰ τὴν 
ὀχείαν καὶ τελειοῦται ἐν δέχ' ἡµέραις ὡς ἐπὶ τὸ πολύ· καὶ   
τῆς περιστερᾶς δ' ἐν µικρῷ ἐλάττονι. ∆ύνανται δ' αἱ περι- 
στεραὶ καὶ ἤδη τοῦ ᾠοῦ ἐν ὠδῖνι ὄντος κατέχειν· ἐὰν γάρ τι ἐνο- 
χληθῇ ὑπό τινος ἢ περὶ τὴν νεοττείαν ἢ πτερὸν ἐκτιλθῇ ἢ 
ἄλλο τι πονήσῃ καὶ δυσαρεστήσῃ, κατέχει καὶ οὐ τίκτει 
µελλήσασα. 
       Ἴδια δὲ περὶ τὰς περιστερὰς συµβαίνει καὶ τά- 

δε περὶ τὴν ὀχείαν. Κυνοῦσί τε γὰρ ἀλλήλας, ὅταν µέλλῃ 
ἀναβαίνειν ὁ ἄρρην, ἢ οὐκ ἂν ὀχεύσειεν· ὁ µὲν πρεσβύτερος 
τὸ πρῶτον, ὕστερον µέντοι ἀναβαίνει καὶ µὴ κύσας· οἱ δὲ 
νεώτεροι ἀεὶ τοῦτο ποιήσαντες ὀχεύουσιν. Τοῦτό [τε] δὴ ἴδιον 
ποιοῦσι. Καὶ ἔτι αἱ θήλειαι ἀλλήλαις ἀναβαίνουσιν, ὅταν ἄρ- 
ρην µὴ παρῇ, κύσασαι ὥσπερ οἱ ἄρρενες· καὶ οὐδὲν προϊέµεναι 
εἰς ἀλλήλας τίκτουσιν ᾠὰ πλείω ἢ τὰ γόνῳ γινόµενα, 
ἐξ ὧν οὐ γίνεται νεοττὸς οὐδείς, ἀλλ' ὑπηνέµια πάντα τὰ τοι- 
αῦτά ἐστιν. 
 Ἡ δὲ γένεσις ἐκ τοῦ ᾠοῦ τοῖς ὄρνισι συµβαίνει µὲν τὸν 
αὐτὸν τρόπον πᾶσιν, οἱ δὲ χρόνοι διαφέρουσι τῆς τελειώ- 
σεως, καθάπερ εἴρηται. 
          Ταῖς µὲν οὖν ἀλεκτορίσι τριῶν ἡµε- 
ρῶν καὶ νυκτῶν παρελθουσῶν ἐπισηµαίνει τὸ πρῶτον, ταῖς δὲ 
µείζοσιν αὐτῶν ὄρνισιν ἐν πλείονι χρόνῳ, ταῖς δ' ἐλάττοσιν   
ἐν ἐλάττονι. Γίνεται δ' ἐν τούτῳ τῷ χρόνῳ ἤδη τό τ' ὠχρὸν 
ἄνω προσεληλυθὸς πρὸς τὸ ὀξύ, ᾗπέρ ἐστιν ἡ ἀρχή τε τοῦ ᾠοῦ 
καὶ ἐκλέπεται τὸ ᾠόν, καὶ ὅσον στιγµὴ αἱµατίνη ἐν τῷ λευκῷ 
ἡ καρδία. Τοῦτο δὲ τὸ σηµεῖον πηδᾷ καὶ κινεῖται ὥσπερ ἔµ- 
ψυχον, καὶ ἀπ' αὐτοῦ δύο πόροι φλεβικοὶ ἔναιµοι ἑλισσό- 
µενοι φέρουσιν αὐξανοµένου εἰς ἑκάτερον τῶν χιτώνων τῶν 

περιεχόντων. Καὶ ὑµὴν δ' αἱµατικὰς ἶνας ἔχων ἤδη περι- 
έχει τὸ λέκιθον κατὰ τὸν χρόνον τοῦτον ἀπὸ τῶν πόρων τῶν 
φλεβικῶν. Ὀλίγον δ' ὕστερον καὶ τὸ σῶµα ἤδη ἀποκρίνεται, 
µικρὸν τὸ πρῶτον πάµπαν καὶ λευκόν. ∆ήλη δ' ἡ κεφαλή, 
καὶ ταύτης οἱ ὀφθαλµοὶ µάλιστ' ἐµπεφυσηµένοι· καὶ τοῦτο 
µέχρι πόρρω διατελεῖ· ὀψὲ γάρ ποτε µικροὶ γίνονται καὶ 
συµπίπτουσιν. Τοῦ δὲ σώµατος τὸ κάτω µέρος οὐδὲν φαίνε- 
ται µόριον πρὸς τὸ ἄνω τὸ πρῶτον. Τῶν δὲ πόρων τῶν ἐκ 
τῆς καρδίας τεινόντων ὁ µὲν φέρει εἰς τὸ κύκλῳ περιέχον χό- 
ριον, ὁ δ' εἰς τὸ ὠχρὸν ὥσπερ ὀµφαλὸς ὤν. Ἡ µὲν οὖν ἀρχὴ 
τοῦ νεοττοῦ ἐστιν ἐκ τοῦ λευκοῦ, ἡ δὲ τροφὴ διὰ τοῦ ὀµφαλοῦ 
ἐκ τοῦ ὠχροῦ. 
  ∆εκαταίου δ' ἤδη ὄντος ὁ νεοττὸς ὅλος διάδηλος 



καὶ τὰ µέρη πάντα. Ἔχει δ' ἔτι τὴν κεφαλὴν µείζω τοῦ 
ἄλλου σώµατος, καὶ τοὺς ὀφθαλµοὺς τῆς κεφαλῆς, οὐκ ἔχον- 
τάς πω ὄψιν. Γίνονται δ' οἱ ὀφθαλµοὶ περὶ τὸν χρόνον τοῦ-   
τον ἐξαιρόµενοι µείζους κυάµων καὶ µέλανες· ἀφαιρουµένου 
δὲ τοῦ δέρµατος ὑγρὸν ἔνεστι λευκὸν καὶ ψυχρόν, σφόδρα 
στίλβον πρὸς τὴν αὐγήν, στερεὸν δ' οὐδέν. Τὰ µὲν οὖν περὶ τὰ 
ὄµµατα καὶ τὴν κεφαλὴν τοῦτον διάκειται τὸν τρόπον. 
                         Ἔχει 

δ' ἐν τῷ χρόνῳ τούτῳ καὶ τὰ σπλάγχνα ἤδη φανερὰ καὶ 
τὰ περὶ τὴν κοιλίαν καὶ τὴν τῶν ἐντέρων φύσιν, καὶ αἱ 
φλέβες αἱ ἀπὸ τῆς καρδίας φαινόµεναι τείνειν πρὸς τῷ 
ὀµφαλῷ ἤδη γίνονται. Ἀπὸ δὲ τοῦ ὀµφαλοῦ τέταται φλὲψ 
ἡ µὲν πρὸς τὸν ὑµένα τὸν περιέχοντα τὸ ὠχρόν (τὸ δ' ὠ- 
χρὸν ἐν τούτῳ τῷ χρόνῳ ὑγρὸν ἤδη ἐστὶ καὶ πλεῖον ἢ τὸ 
κατὰ φύσιν), ἡ δ' ἑτέρα εἰς τὸν ὑµένα τὸν περιέχοντα 
ὅλον τόν θ' ὑµένα ἐν ᾧ ὁ νεοττός, καὶ τὸν τοῦ ὠχροῦ ὑµένα 
καὶ τὸ µεταξὺ τούτων ὑγρόν. Αὐξανοµένου γὰρ τοῦ νεοττοῦ 
κατὰ µικρὸν τοῦ ὠχροῦ τὸ µὲν ἄνω γίνεται τὸ δὲ κάτω, ἐν 
µέσῳ δὲ τὸ λευκὸν ὑγρόν· τοῦ δὲ κάτω ὠχροῦ τὸ λευκὸν 
κάτωθεν, ὥσπερ τὸ πρῶτον ὑπῆρχεν. ∆εκαταίου δ' ὄντος τὸ 
λευκὸν ἔσχατον γίνεται, ὀλίγον ἤδη ὂν καὶ γλίσχρον καὶ 
παχὺ καὶ ὕπωχρον. Τέτακται γὰρ τῇ θέσει ἕκαστα τόνδε 
τὸν τρόπον. Πρῶτος µὲν καὶ ἔσχατος πρὸς τὸ ὄστρακον ὁ 
τοῦ ᾠοῦ ὑµήν, οὐχ ὁ τοῦ ὀστράκου, ἀλλ' <ὁ> ὑπ' ἐκεῖνον. Ἐν 
δὲ τούτῳ λευκὸν ἔνεστιν ὑγρόν, εἶτα ὁ νεοττός, καὶ περὶ αὐτὸν 
ὑµὴν χωρίζων, ὅπως µὴ ἐν ὑγρῷ ὁ νεοττὸς ᾖ· ὑπὸ δὲ τὸν 
νεοττὸν τὸ ὠχρόν, εἰς ὃ τῶν φλεβῶν ἔφερεν ἡ ἑτέρα, ἡ δ'   
ἑτέρα εἰς τὸ περιέχον λευκόν. Τὸ δὲ πᾶν περιέχει ὑµὴν 
µεθ' ὑγρότητος ἰχωροειδοῦς. Εἶτ' ἄλλος ὑµὴν περὶ αὐτὸ ἤδη 

τὸ ἔµβρυον, ὥσπερ εἴρηται, χωρίζων πρὸς τὸ ὑγρόν. Ὑπο- 
κάτω δὲ τούτου τὸ ὠχρὸν ἐν ἑτέρῳ ὑµένι περιειληµµένον, εἰς 
ὃ τείνει ὀµφαλὸς ὁ ἀπὸ τῆς καρδίας καὶ τῆς µεγάλης 
φλεβὸς φέρων, ὥστε µὴ εἶναι τὸ ἔµβρυον ἐν µηδετέρᾳ τῶν 
ὑγροτήτων. 
    Περὶ δὲ τὴν εἰκοστὴν ἤδη φθέγγεταί τε κινούµενος 
ἔσωθεν, ἐάν τις κινῇ διελών, καὶ ἤδη δασὺς γίνεται, ὅταν 
ὑπὲρ τὰς εἴκοσιν ἡ ἐκκόλαψις γίνηται τῶν ᾠῶν. Ἔχει δὲ 
τὴν κεφαλὴν ὑπὲρ τοῦ δεξιοῦ σκέλους ἐπὶ τῇ λαγόνι, τὴν δὲ 
πτέρυγα ὑπὲρ τῆς κεφαλῆς· καὶ φανερὸς κατὰ τοῦτον τὸν 
χρόνον ὅ τε χοριοειδὴς ὑµὴν ὁ µετὰ τὸν τοῦ ὀστράκου ὑµένα 
τὸν ἔσχατον, εἰς ὃν ἔτεινεν ὁ ἕτερος τῶν ὀµφαλῶν (καὶ ὁ 
νεοττὸς ἐν τούτῳ δὴ γίνεται τότε ὅλος), καὶ ὁ ἕτερος ὑµὴν 
χοριοειδὴς ὤν, ὁ περὶ τὸ ὠχρὸν εἰς ὃ ἔτεινεν ὁ ἕτερος ὀµ- 



φαλός· ἄµφω δ' ἤστην ἀπό τε τῆς καρδίας καὶ τῆς φλε- 
βὸς τῆς µεγάλης. Ἐν δὲ τούτῳ τῷ χρόνῳ ὁ µὲν πρὸς τὸ 
ἔξω χόριον ὀµφαλὸς τείνων ἀπολύεται τοῦ ζῴου συµπεπτω- 
κώς, ὁ δ' εἰς τὸ ὠχρὸν φέρων συνήρτηται τοῦ νεοττοῦ πρὸς 
τὸ ἔντερον τὸ λεπτόν, καὶ ἔσω τοῦ ὠχροῦ πολὺ ἤδη γίνεται 
ἐν τῷ νεοττῷ, καὶ ὑπόστηµα ἐν τῇ κοιλίᾳ ὠχρόν. Καὶ πε-   
ρίττωµα δ' ἀφίησι περὶ τὸν χρόνον τοῦτον πρὸς τὸ ἔξω χό- 

ριον, καὶ ἐν τῇ κοιλίᾳ ἔχει· λευκὸν δὲ καὶ τὸ ἔξω περίτ- 
τωµα, καὶ ἔσω τι ἐγγίνεται λευκόν. Τέλος δὲ τὸ ὠχρὸν 
ἀεὶ ἔλαττον γινόµενον καὶ προϊὸν ἀναλίσκεται πάµπαν καὶ 
ἐµπεριλαµβάνεται ἐν τῷ νεοττῷ, ὥστ' ἤδη ἐκκεκολαµµένου 
δεκαταίου, ἄν τις ἀνασχίσῃ, ἔτι πρὸς τῷ ἐντέρῳ µικρόν τι 
τοῦ ὠχροῦ λείπεται, ἀπὸ δὲ τοῦ ὀµφαλοῦ ἀπολέλυται, καὶ 
οὐδὲν γίνεται µεταξὺ ἀλλ' ἀνήλωται πᾶν. 
                   Περὶ δὲ τὸν χρό- 
νον τὸν πρότερον ῥηθέντα καθεύδει µὲν ὁ νεοττός, ἐγείρεται 
δὲ καὶ ἀναβλέπει κινούµενος καὶ φθέγγεται· καὶ ἡ καρδία 
ἅµα τῷ ὀµφαλῷ ἀναφυσᾷ ὡς ἀναπνέοντος. Ἡ µὲν οὖν γέ- 
νεσις ἐκ τοῦ ᾠοῦ τοῖς ὄρνισι τοῦτον ἔχει τὸν τρόπον. 
                      Τίκτουσι δ' 
αἱ ὄρνιθες ἔνια ἄγονα τῶν ᾠῶν καὶ [τὰ] ἐξ ὀχείας γινόµενα, 
καὶ ἐπῳαζουσῶν οὐδὲν γίνεται ἔκγονον· τεθεώρηται δὲ τοῦτο 
µάλιστα ἐπὶ τῶν περιστερῶν. 
              Τὰ δὲ δίδυµα τῶν ᾠῶν δύ' 
ἔχει λεκίθους, ὧν τὰ µὲν διείργει τοῦ µὴ εἰς ἄλληλα συγ- 
κεχύσθαι τὰ ὠχρὰ τοῦ λευκοῦ λεπτὴ διάφυσις, τὰ δ' οὐκ 
ἔχει ταύτην τὴν διάφυσιν, ἀλλὰ συµψαύουσιν. Εἰσὶ δ' ἔνιαι 

ἀλεκτορίδες αἳ πάντα δίδυµα τίκτουσιν, καὶ ἤδη ἐπὶ τού- 
των ὦπται τὸ περὶ τὴν λέκιθον συµβαῖνον· ὀκτωκαίδεκα   
γάρ τις τεκοῦσα ἐξέλεψε δίδυµα, πλὴν ὅσα οὔρια ἐγέ- 
νετο. Τὰ µὲν οὖν ἄλλα γόνιµα (πλὴν ὅτι τὸ µὲν µεῖζον 
τὸ δ' ἔλαττον γίνεται τῶν διδύµων), τὸ δὲ τελευταῖον 
τερατῶδες. 
 Τίκτουσι δὲ πάντα µὲν τὰ περιστεροειδῆ δύο, οἷον φάτ- 
τα καὶ τρυγών, ὡς ἐπὶ τὸ πολύ, τὰ δὲ πλεῖστα τρία [τρυ- 
γὼν καὶ φάττα]. Τίκτει δ' ἡ µὲν περιστερά, ὥσπερ εἴρηται, 
πᾶσαν ὥραν, τρυγὼν δὲ καὶ φάττα ἐν τῷ ἔαρι, οὐ πλεονά- 
κις ἢ δίς· τίκτει δὲ τὰ δεύτερα, ὅταν τὰ πρότερον γεννη- 
θέντα διαφθαρῇ· πολλαὶ γὰρ διαφθείρουσιν αὐτὰ τῶν ὀρνί- 
θων. Τίκτει µὲν οὖν, ὥσπερ εἴρηται, καὶ τρία ποτέ· ἀλλ' 
ἐξάγει οὐδέποτε δυοῖν πλέον νεοττοῖν, ἐνίοτε δὲ καὶ ἕνα µόνον· 
τὸ δ' ὑπολειπόµενον τῶν ᾠῶν ἀεὶ οὔριόν ἐστιν. 
                      Τῶν δὲ πλεί- 



στων ὀρνέων οὐδὲν αὐτοετὲς γεννᾷ. Ἅπαντες δ' οἱ ὄρνιθες, ἐπει- 
δὰν ἅπαξ ἄρξωνται τίκτειν, διὰ τέλους ὡς εἰπεῖν ἔχουσιν ᾠά, 
ἀλλ' ἐν ἐνίοις διὰ µικρότητα οὐ ῥᾴδιον ἰδεῖν. 
                Ἡ δὲ περιστερὰ ὡς ἐπὶ 
τὸ πολὺ ἄρρεν καὶ θῆλυ, καὶ τούτων ὡς τὸ πολὺ πρότε- 
 
Bekker page 562b, line 16 
 
ρον τὸ ἄρρεν τίκτει· καὶ τεκοῦσα µίαν ἡµέραν διαλείπει 
εἶτα πάλιν τίκτει θάτερον. Ἐπῳάζει δὲ καὶ ὁ ἄρρην ἐν τῷ 
µέρει τῆς ἡµέρας, τὴν δὲ νύκτα ἡ θήλεια. Ἐκπέττεταί τε 
καὶ ἐκλέπεται ἐντὸς εἴκοσιν ἡµερῶν τὸ γενόµενον πρότερον   
τῶν ᾠῶν· τιτρώσκει δὲ τὸ ᾠὸν τῇ προτεραίᾳ ἢ ἐκλέπει. 
Καὶ συνθερµαίνουσι τοὺς νεοττοὺς ἀµφότεροι ἐπί τινα χρό- 
νον τὸν αὐτόν γε τρόπον ὅνπερ καὶ τὰ ᾠά. Χαλεπωτέρα δ' ἡ θή- 
λειά ἐστι περὶ τὴν τεκνοτροφίαν τοῦ ἄρρενος, ὥσπερ καὶ τὰ ἄλ- 
λα ζῷα µετὰ τὸν τόκον. Τίκτουσι δὲ τοῦ ἐνιαυτοῦ καὶ δεκάκις, 
ἤδη δέ τινες καὶ ἑνδεκάκις, αἱ δ' ἐν Αἰγύπτῳ καὶ δωδεκά- 
κις. Ὀχεύει δὲ καὶ ὀχεύεται ἡ περιστερὰ ἐντὸς ἐνιαυτοῦ· καὶ 
γὰρ ἕκµηνος ὀχεύει καὶ ὀχεύεται. 
                Τὰς δὲ φάττας καὶ τὰς 
τρυγόνας ἔνιοί φασιν ὀχεύεσθαι καὶ γεννᾶν καὶ τρίµηνα ὄντα, 
σηµεῖον ποιούµενοι τὴν πολυπλήθειαν αὐτῶν. Ἔγκυα δὲ γίνε- 
ται δέκα καὶ τέτταρας ἡµέρας, καὶ ἐπῳάζει ἄλλας τοσαύ- 
τας· ἐν ἑτέραις δὲ δέκα καὶ τέτταρσι πτεροῦνται οὕτως ὥστε 
µὴ ῥᾳδίως καταλαµβάνεσθαι. Βιοῖ δὲ φάττα, ὡς φασί, 
καὶ τετταράκοντα ἔτη· καὶ αἱ πέρδικες δὲ πλείω ἢ ἔτη ἑκ- 
καίδεκα. Τίκτει δὲ ἡ περιστερὰ ἀπονεοττεύουσα πάλιν ἐν 
τριάκονθ' ἡµέραις. 

 Ὁ δὲ γὺψ νεοττεύει µὲν ἐπὶ πέτραις ἀπροσβάτοις· 
διὸ σπάνιον ἰδεῖν νεοττιὰν γυπὸς καὶ νεοττούς. Καὶ διὰ τοῦτο 
καὶ Ἡρόδωρος ὁ Βρύσωνος τοῦ σοφιστοῦ πατήρ φησιν εἶναι 
τοὺς γῦπας ἀφ' ἑτέρας γῆς, ἀδήλου ἡµῖν, τοῦτό τε λέγων τὸ 
σηµεῖον, ὅτι οὐδεὶς ἑώρακε γυπὸς νεοττιάν, καὶ ὅτι πολλοὶ   
ἐξαίφνης φαίνονται ἀκολουθοῦντες τοῖς στρατεύµασιν. Τὸ δ' 
ἐστὶ χαλεπὸν µὲν ἰδεῖν, ὦπται δ' ὅµως. Τίκτουσι δὲ δύο ᾠὰ οἱ 
γῦπες. 
 Τὰ µὲν οὖν ἄλλα ὅσα σαρκοφάγα οὐκ ὦπται πλεο- 
νάκις ἢ ἅπαξ τίκτοντα, ἡ δὲ χελιδὼν δὶς νεοττεύει µόνον 
τῶν σαρκοφάγων· τῶν δὲ νεοττῶν ἄν τις ἔτι νέων ὄντων τῆς 
χελιδόνος τὰ ὄµµατα ἐκκεντήσῃ, γίνονται ὑγιεῖς καὶ βλέ- 
πουσιν ὕστερον. 
 Ὁ δ' ἀετὸς ᾠὰ µὲν τίκτει τρία, ἐκλέπει δὲ τούτων 
τὰ δύο, ὥσπερ ἐστὶ καὶ ἐν τοῖς Μουσαίου λεγοµένοις ἔπε- 
σιν, «ὃς τρία µὲν τίκτει, δύο δ' ἐκλέπει, ἓν δ' ἀλεγίζει». 
Ὡς µὲν οὖν τὰ πολλὰ οὕτω συµβαίνει, ἤδη δὲ καὶ τρεῖς 



νεοττοὶ ὠµµένοι εἰσίν. Ἐκβάλλει δ' αὐξανοµένων τὸν ἕτερον 
τῶν νεοττῶν ἀχθόµενος τῇ ἐδωδῇ. Ἅµα δὲ καὶ λέγεται 
ἐν τῷ χρόνῳ τούτῳ ἄπαστος γίνεσθαι, ὅπως µὴ ἁρπά- 
ζῃ τοὺς τῶν θηρίων σκύµνους· οἵ τε οὖν ὄνυχες αὐτοῦ διαστρέ- 

φονται ὀλίγας ἡµέρας, καὶ τὰ πτερὰ λευκαίνεται, ὥστε 
καὶ τοῖς τέκνοις τότε γίνονται χαλεποί. Τὸν δ' ἐκβληθέντα 
δέχεται καὶ ἐκτρέφει ἡ φήνη. Ἐπῳάζει δὲ περὶ τριάκονθ' 
ἡµέρας. Καὶ τῶν ἄλλων δὲ τοῖς µεγάλοις ὁ χρόνος τοσοῦτός 
ἐστι τῆς ἐπῳάσεως, οἷον χηνὶ καὶ ὠτίδι· τοῖς δὲ µέσοις περὶ 
εἴκοσιν, οἷον ἰκτίνῳ καὶ ἱέρακι. Τίκτει δ' ὁ ἰκτῖνος τὰ µὲν   
πλεῖστα δύο, ἐνίοτε δὲ καὶ τρεῖς ἐξάγει νεοττούς· ὁ δ' αἰγώ- 
λιος καλούµενος ἔστιν ὅτε καὶ τέτταρας. Τίκτει δὲ καὶ ὁ κό- 
ραξ οὐ µόνον δύο, ὥσπερ φασί τινες, ἀλλὰ καὶ πλείω· 
ἐπῳάζει δὲ περὶ εἴκοσιν ἡµέρας καὶ ἐκβάλλει τοὺς νεοττοὺς 
ὁ κόραξ. Ποιεῖ δὲ καὶ ἄλλα τῶν ὀρνέων τὸ αὐτὸ τοῦτο· 
πολλάκις γάρ, ὅσα πλείω τίκτει, ἕνα ἐκβάλλουσιν. 
                        Οὐ πάν- 
τα δὲ τὰ τῶν ἀετῶν γένη ὅµοια περὶ τὰ τέκνα, ἀλλ' ὁ 
πύγαργος χαλεπός, οἱ δὲ µέλανες εὔτεκνοι περὶ τὴν τρο- 
φήν εἰσιν, ἐπεὶ πάντες γ' ὡς εἰπεῖν οἱ γαµψώνυχες, ὅταν 
θᾶττον οἱ νεοττοὶ δύνωνται πέτεσθαι, ἐκβάλλουσι τύπτοντες 
ἐκ τῆς νεοττιᾶς. Καὶ τῶν ἄλλων δέ, ὥσπερ εἴρηται, σχεδὸν 
οἱ πλεῖστοι τοῦτο δρῶσι καὶ θρέψαντες οὐδεµίαν ἐπιµέλειαν 
ποιοῦνται τὸ λοιπόν, πλὴν κορώνης· αὕτη δ' ἐπί τινα χρό- 
νον ἐπιµελεῖται· καὶ γὰρ ἤδη πετοµένων σιτίζει παραπε- 

τοµένη. 
 Ὁ δὲ κόκκυξ λέγεται µὲν ὑπό τινων ὡς µεταβάλλει 
ἐξ ἱέρακος, διὰ τὸ ἀφανίζεσθαι τὸν ἱέρακα, περὶ τοῦτον τὸν 
χρόνον, ᾧ ὅµοιός ἐστιν· σχεδὸν δὲ καὶ τοὺς ἄλλους ἱέρακας οὐκ 
ἔστιν ἰδεῖν, ὅταν θᾶττον φθέγγηται ὁ κόκκυξ, πλὴν ὀλίγας 
ἡµέρας. Ὁ δὲ κόκκυξ φαίνεται ἐπ' ὀλίγον χρόνον τοῦ θέρους, 
τὸν δὲ χειµῶνα ἀφανίζεται. Ἔστι δ' ὁ µὲν ἱέραξ γαµψώνυ- 
χος, ὁ δὲ κόκκυξ οὐ γαµψώνυχος. Ἔτι δ' οὐδὲ τὰ περὶ τὴν   
κεφαλὴν ἔοικεν ἱέρακι, ἀλλ' ἄµφω ταῦτα περιστερᾷ µᾶλ- 
λον· ἀλλ' ἢ κατὰ τὸ χρῶµα µόνον προσέοικεν ἱέρακι, πλὴν 
τοῦ µὲν ἱέρακος τὰ ποικίλα οἷον γραµµαί εἰσι, τοῦ δὲ κόκ- 
κυγος οἷον στιγµαί. Τὸ µέντοι µέγεθος καὶ ἡ πτῆσις παρα- 
πλησία τῷ ἐλαχίστῳ τῶν ἱεράκων, ὃς κατὰ τὸν χρόνον τοῦτον 
ἀφανής ἐστιν ὡς ἐπὶ τὸ πολὺ ὃν φαίνεται ὁ κόκκυξ, ἐπεὶ 
ἤδη γ' ὠµµένοι εἰσὶν ἄµφω. Καὶ κατεσθιόµενος δ' ὦπται 
κόκκυξ ὑπὸ ἱέρακος· καίτοι οὐδὲν ποιεῖ τοῦτο τῶν ὁµογενῶν 
ὀρνέων. Νεοττοὺς δὲ κόκκυγος λέγουσιν ὡς οὐδεὶς ἑώρακεν· ὁ 
δὲ τίκτει µέν, ἀλλ' οὐ ποιησάµενος νεοττιάν, ἀλλ' ἐνίοτε µὲν 



ἐν τῇ τῶν ἐλαττόνων ὀρνίθων ἐντίκτει καταφαγὼν τὰ ᾠὰ τὰ 
ἐκείνων, µάλιστα δ' ἐν ταῖς τῶν φαβῶν νεοττιαῖς, καταφα- 
γὼν καὶ τὰ τούτων ᾠά. Τίκτει δ' ὀλιγάκις µὲν δύο, τὰ 

δὲ πλεῖστα ἕν. Ἐντίκτει δὲ καὶ τῇ τῆς ὑπολαΐδος νεοττιᾷ· ἡ δ' 
 
ἐκπέττει καὶ ἐκτρέφει. Γίνεται δὲ πίων καὶ ἡδύκρεως κατὰ 
τοῦτον τὸν καιρὸν µάλιστα. Γίνονται δὲ καὶ τῶν ἱεράκων οἱ 
νεοττοὶ ἡδύκρεῳ σφόδρα καὶ πίονες. Νεοττεύει δὲ γένος τι 
αὐτῶν πόρρω καὶ ἐν ἀποτόµοις πέτραις. 
 Ἐπῳάζει δὲ τὰ πολλὰ τῶν ὀρνέων, ὥσπερ εἴρηται 
περὶ τῶν περιστερῶν, διαδεχόµενα τὰ ἄρρενα τοῖς θήλεσι, 
τὰ δὲ τοσοῦτον χρόνον ὅσον ἀπολείπει τὸ θῆλυ τροφὴν αὑτῷ   
ποριζόµενον. Τῶν δὲ χηνῶν αἱ θήλειαι ἐπῳάζουσι µόναι, καὶ 
διαµένουσι διὰ παντὸς ἐφεδρεύουσαι, ὅτανπερ ἄρξωνται τοῦτο 
ποιεῖν. Πρὸς δὲ τόποις ἑλώδεσί τε καὶ πόαν ἔχουσι πάντων 
τῶν λιµναίων ὀρνίθων αἱ νεοττιαὶ γίνονται· διόπερ καὶ ἡσυ- 
χίαν ἔχοντες ἐπὶ τῶν ᾠῶν δύνανται τροφήν τινα αὑτοῖς πορίζε- 
σθαι καὶ µὴ παντάπασιν ἄσιτοι εἶναι. 
                   Ἐπῳάζουσι δὲ καὶ 
τῶν κορωνῶν αἱ θήλειαι µόναι, καὶ διατελοῦσιν ἐπ' αὐτῶν 
οὖσαι διὰ παντός· τρέφουσι δ' αὐτὰς οἱ ἄρρενες κοµίζοντες τὴν 
τροφὴν αὐταῖς καὶ σιτίζοντες. Τῶν δὲ φαβῶν ἡ µὲν θήλεια 
ἀπὸ δείλης ἀρξαµένη τήν τε νύχθ' ὅλην ἐπῳάζει καὶ ἕως 
ἀκρατίσµατος ὥρας, ὁ δ' ἄρρην τὸ λοιπὸν τοῦ χρόνου. Οἱ δὲ 

πέρδικες δύο ποιοῦνται τῶν ᾠῶν σηκούς, καὶ ἐφ' ᾧ µὲν ἡ θή- 
λεια ἐπὶ δὲ θατέρῳ ὁ ἄρρην ἐπῳάζει, καὶ ἐκλέψας ἐκτρέ- 
φει ἑκάτερος ἑκάτερα· καὶ τοὺς νεοττοὺς ὅταν πρῶτον ἐξά- 
γῃ, ὀχεύει αὐτούς. 
 Ὁ δὲ ταὼς ζῇ µὲν περὶ πέντε καὶ εἴκοσιν ἔτη, γεννᾷ 
δὲ τριετὴς µάλιστα, ἐν οἷς καὶ τὴν ποικιλίαν τῶν πτερῶν 
ἀπολαµβάνει· ἐκλέπει δ' ἐν τριάκονθ' ἡµέραις ἢ µικρῷ 
πλείοσιν. Ἅπαξ δὲ τοῦ ἔτους µόνον τίκτει· τίκτει δ' ᾠὰ δώ- 
δεκα ἢ µικρῷ ἐλάττω· τίκτει δὲ διαλείπων δύο ἢ τρεῖς ἡ- 
µέρας καὶ οὐκ ἐφεξῆς· αἱ δὲ πρωτοτόκοι µάλιστα περὶ ὀκτὼ 
ᾠά. Τίκτουσι δ' οἱ ταῲ καὶ ὑπηνέµια. Ὀχεύονται δὲ περὶ τὸ ἔαρ·   
γίνεται δὲ καὶ ὁ τόκος εὐθέως µετὰ τὴν ὀχείαν. Πτερορρυεῖ 
δ' ἅµα τοῖς πρώτοις τῶν δένδρων καὶ ἄρχεται αὖθις 
ἀπολαµβάνειν τὴν πτέρωσιν ἅµα τῇ τούτων βλαστήσει. Ἀλεκ- 
τορίδι δ' ὑποτιθέασιν αὐτῶν τὰ ᾠὰ ἐπῳάζειν οἱ τρέφοντες διὰ 
τὸ τὸν ἄρρενα τῆς θηλείας τοῦτο δρώσης ἐπιπετόµενον συν- 
τρίβειν· διὰ ταύτην δὲ τὴν αἰτίαν καὶ τῶν ἀγρίων ἔνιοι ὀρνί- 
θων ἀποδιδράσκοντες τοὺς ἄρρενας τίκτουσι καὶ ἐπῳάζουσιν. 
Ὑποτίθεται δὲ τῇ ὄρνιθι µάλιστα δύο ᾠά· τοσαῦτα γὰρ 



µόνα δύναται ἐπῳάζουσα ἐξάγειν. Ἐπιµελοῦνται δ' ὅπως µὴ 
καταβαίνουσα διαλίπῃ τὸν ἐπῳασµόν, παρατιθέντες τροφήν. 

 Οἱ δ' ὄρνιθες περὶ τὴν ὀχείαν τοὺς ὄρχεις µείζους ἴσχουσιν 
[ἐπιδήλως], οἱ µὲν µᾶλλον ὀχευτικοὶ καὶ µᾶλλον ἐπιδήλως, 
οἷον ἀλεκτρυόνες καὶ πέρδικες, οἱ δὲ µὴ συνεχῶς, ἧττον. 
 Περὶ µὲν οὖν τῆς τῶν ὀρνίθων κυήσεως καὶ γενέσεως τοῦ- 
τον ἔχει τὸν τρόπον, οἱ δ' ἰχθύες ὅτι µὲν οὐ πάντες ᾠοτοκοῦ- 
σιν, εἴρηται πρότερον. Τὰ µὲν γὰρ σελάχη ζῳοτοκεῖ, τὸ δὲ 
τῶν ἄλλων γένος ἰχθύων ᾠοτοκεῖ. Ζῳοτοκεῖ δὲ τὰ σελάχη 
πρότερον ᾠοτοκήσαντα ἐν αὑτοῖς, καὶ ἐκτρέφουσιν ἐν αὑτοῖς, 
πλὴν βατράχου. 
     Ἔχουσι δὲ καὶ τὰς ὑστέρας, ὥσπερ ἐν τοῖς   
ἄνω ἐλέχθη, διαφόρους οἱ ἰχθύες· τὰ µὲν γὰρ ᾠοτοκοῦντα 
δικρόας ἔχει καὶ κάτω, τὰ δὲ σελάχη ὀρνιθωδεστέρας. ∆ια- 
φέρει δὲ τῆς τῶν ὀρνίθων ὑστέρας, ὅτι οὐ πρὸς τῷ ὑποζώµατι 
ἐνίοις συνίσταται τὰ ᾠά, ἀλλὰ µεταξὺ κατὰ τὴν ῥάχιν, 
ἐκεῖθεν δ' αὐξανόµενα µεταβαίνει. 
               Τὸ δ' ᾠὸν γίνεται πάντων 
τῶν ἰχθύων οὐ δίχρων ἀλλὰ µονόχρων, λευκότερον δ' ἢ ὠ- 
χρότερον, καὶ πρότερον καὶ ὅταν ἐνῇ ὁ νεοττός. ∆ιαφέρει 
δ' ἡ γένεσις ἡ ἐκ τοῦ ᾠοῦ τοῦ τῶν ἰχθύων καὶ τῶν ὀρνίθων, ᾗ 
οὐκ ἔχει τὸν ἕτερον ὀµφαλὸν τείνοντα πρὸς τὸν ὑµένα τὸν 
ὑπὸ τὸ ὄστρακον· τὸν δ' εἰς τὸ ὠχρὸν τοῖς ὄρνισι τείνοντα πό- 

ρον, τοῦτον ἔχει τοῖν δυοῖν µόνον. Ἡ δ' ἄλλη γένεσις ἤδη πᾶ- 
σα ἡ αὐτὴ ἡ ἐκ τοῦ ᾠοῦ τῶν τ' ὀρνίθων καὶ τῶν ἰχθύων· ἐπ' 
ἄκρῳ τε γὰρ τούτου γίνεται, καὶ αἱ φλέβες ὁµοίως τείνουσιν 
ἐκ τῆς καρδίας πρῶτον, καὶ ἡ κεφαλὴ καὶ τὰ ὄµµατα καὶ 
τὰ ἄνω µέγιστα γίνεται τὸ πρῶτον· ὁµοίως δ' αὐξανοµέ- 
νου ἀεὶ ἔλαττον γίνεται τὸ ᾠόν, καὶ τέλος ἀφανίζεται καὶ εἰς- 
δύεται ἔσω, καθάπερ ἐν τοῖς ὄρνισιν ὁ νεοττὸς καλούµενος. Προ- 
σπέφυκε δὲ καὶ ὁ ὀµφαλὸς µικρὸν κατώτερον τοῦ στόµατος 
τῆς γαστρός. Ἔστι δὲ νέοις µὲν οὖσιν ὁ ὀµφαλὸς µακρός, αὐ- 
ξανοµένοις δ' ἐλάττων, καὶ τέλος µικρός, ἕως ἂν εἰσέλθῃ, κα- 
θάπερ ἐλέχθη ἐπὶ τῶν ὀρνίθων. Περιέχεται δὲ τὸ ἔµβρυον   
καὶ τὸ ᾠὸν ὑµένι κοινῷ· ὑπὸ δὲ τοῦτον ἄλλος ἐστὶν ὑµήν, ὃς 
περιέχει ἰδίᾳ τὸ ἔµβρυον· µεταξὺ δὲ τῶν ὑµένων ἔνεστιν 
ὑγρότης. Καὶ ἡ τροφὴ δ' ὁµοία γίνεται τοῖς ἰχθυδίοις ἐν τῇ 
κοιλίᾳ ὥσπερ τοῖς τῶν ὀρνίθων νεοττοῖς, ἡ µὲν λευκὴ ἡ δ' 
ὠχρά. 
   Τὸ µὲν οὖν σχῆµα τῆς ὑστέρας ὡς ἔχει, ἐκ τῶν ἀνα- 
τοµῶν θεωρείσθω· διαφορὰ δ' ἐστὶν αὐτοῖς πρὸς αὑτούς, οἷον 
τοῖς γαλεώδεσι καὶ πρὸς αὑτοὺς καὶ πρὸς τὰ πλατέα. Ἐνίοις 
µὲν γὰρ ἐν τῷ µέσῳ τῆς ὑστέρας περὶ τὴν ῥάχιν προσπέ- 



φυκε τὰ ᾠά, ὥσπερ εἴρηται, οἷον τοῖς σκυλίοις· αὐξανό- 

µενα δὲ περιέρχεται. Οὔσης δὲ δικρόας τῆς ὑστέρας καὶ προς- 
πεφυκυίας πρὸς τῷ ὑποζώµατι, ὥσπερ καὶ τῶν ἄλλων τῶν 
τοιούτων, περιέρχεται εἰς ἑκάτερον τὸ µέρος. Ἔχει δ' ἡ ὑστέρα 
καὶ αὕτη καὶ ἡ τῶν ἄλλων τῶν γαλεοειδῶν µικρὸν προελ- 
θόντι ἀπὸ τοῦ ὑποζώµατος οἷον µαστοὺς λευκούς, οἳ κυηµά- 
των µὴ ἐνόντων οὐκ ἐγγίνονται. Τὰ µὲν σκύλια καὶ αἱ βα- 
τίδες ἴσχουσι τὰ ὀστρακώδη, ἐν οἷς ἐγγίνεται ᾠώδης ὑγρότης· 
τὸ δὲ σχῆµα τοῦ ὀστράκου ὅµοιον ταῖς τῶν αὐλῶν γλώτταις, 
καὶ πόροι τριχώδεις ἐγγίνονται τοῖς ὀστράκοις. Τοῖς µὲν οὖν 
σκυλίοις, οὓς καλοῦσί τινες νεβρίας γαλεούς, ὅταν περιρραγῇ 
καὶ ἐκπέσῃ τὸ ὄστρακον, γίνονται οἱ νεοττοί· ταῖς δὲ βατί- 
σιν, ὅταν ἐκτέκωσι, τοῦ ὀστράκου περιρραγέντος ἐξέρχεται ὁ 
νεοττός. Ὁ δ' ἀκανθίας γαλεὸς πρὸς τῷ ὑποζώµατι ἔχει   
τὰ ᾠὰ ἄνωθεν τῶν µαστῶν· ὅταν δὲ καταβῇ τὸ ᾠόν, ἐπὶ 
τούτῳ ἀπολελυµένῳ γίνεται ὁ νεοττός. Τὸν αὐτὸν δὲ τρόπον 
συµβαίνει ἡ γένεσις καὶ ἐπὶ τῶν ἀλωπέκων. 
                     Οἱ δὲ καλού- 
µενοι λεῖοι τῶν γαλεῶν τὰ µὲν ᾠὰ ἴσχουσι µεταξὺ τῶν ὑστε- 
ρῶν ὁµοίως τοῖς σκυλίοις, περιιόντα δὲ ταῦτα εἰς ἑκατέραν 
τὴν δικρόαν τῆς ὑστέρας καταβαίνει, καὶ τὰ ζῷα γίνεται τὸν 
ὀµφαλὸν ἔχοντα πρὸς τῇ ὑστέρᾳ, ὥστε ἀναλισκοµένων τῶν 

ᾠῶν ὁµοίως δοκεῖν ἔχειν τὸ ἔµβρυον τοῖς τετράποσιν. Προς- 
πέφυκε δὲ µακρὸς ὢν ὁ ὀµφαλὸς τῆς µὲν ὑστέρας πρὸς τῷ 
κάτω µέρει, ὥσπερ ἐκ κοτυληδόνος ἕκαστος ἠρτηµένος, τοῦ 
δ' ἐµβρύου κατὰ τὸ µέσον, ᾗ τὸ ἧπαρ. Ἡ δὲ τροφὴ ἀνα- 
τεµνοµένου, κἂν µηκέτ' ἔχῃ τὸ ᾠόν, ᾠώδης. Χόριον δὲ καὶ 
ὑµένες ἴδιοι περὶ ἕκαστον γίνονται τῶν ἐµβρύων, καθάπερ ἐπὶ 
τῶν τετραπόδων. Ἔχει δὲ τὰ ἔµβρυα τὴν κεφαλὴν νέα µὲν 
ὄντα ἄνω, ἁδρυνόµενα δὲ καὶ τέλεα ὄντα κάτω. Ἐγγίνεται 
δὲ καὶ ἐν τῇ ἀριστερᾷ ἄρρενα καὶ ἐν τῇ δεξιᾷ θήλεα, καὶ ἐν 
τῇ αὐτῇ ἅµα θήλεα καὶ ἄρρενα. Καὶ τὰ ἔµβρυα διαιρού- 
µενα, ὁµοίως ὥσπερ ἐπὶ τῶν τετραπόδων, ἔχει τῶν σπλάγ- 
χνων ὅσα ἔχει µεγάλα, οἷον τὸ ἧπαρ, καὶ αἱµατώδη.   
                          Πάν- 
τα δὲ τὰ σελαχώδη ἅµα ἔχουσιν ἄνω µὲν πρὸς τῷ ὑπο- 
ζώµατι ᾠά, τὰ µὲν µείζω τὰ δ' ἐλάττω, πολλά, κάτω 
δ' ἔµβρυα ἤδη· διὸ πολλοὶ κατὰ µῆνα τίκτειν καὶ ὀχεύε- 
σθαι οἴονται τοὺς τοιούτους τῶν ἰχθύων, ὅτι οὐχ ἅµα πάντα 
προΐενται, ἀλλὰ πολλάκις καὶ πολὺν χρόνον. Τὰ δὲ κάτω 
ἐν τῇ ὑστέρᾳ ἅµα πέττεται καὶ τελεσιουργεῖται. 
                       Οἱ µὲν οὖν 

ἄλλοι γαλεοὶ καὶ ἐξαφιᾶσι καὶ δέχονται εἰς ἑαυτοὺς τοὺς 
νεοττούς, καὶ αἱ ῥῖναι καὶ αἱ νάρκαι (ἤδη δ' ὤφθη νάρκη 
µεγάλη περὶ ὀγδοήκοντα ἔχουσα ἐν ἑαυτῇ ἔµβρυα), ὁ δ' 
ἀκανθίας οὐκ εἰσδέχεται µόνος τῶν γαλεῶν διὰ τὴν ἄκανθαν. 
Τῶν δὲ πλατέων τρυγὼν καὶ βάτος οὐ δέχονται διὰ τὴν τρα- 
χύτητα τῆς κέρκου. Οὐκ εἰσδέχεται δ' οὐδὲ βάτραχος τοὺς 
νεοττοὺς διὰ τὸ µέγεθος τῆς κεφαλῆς καὶ τὰς ἀκάνθας· οὐδὲ 
γὰρ ζῳοτοκεῖ µόνος τούτων, ὥσπερ εἴρηται πρότερον. Αἱ µὲν 
οὖν πρὸς ἄλληλα διαφοραὶ τοῦτον ἔχουσι τὸν τρόπον 
αὐτῶν, καὶ ἡ γένεσις ἡ ἐκ τῶν ᾠῶν. 
            Οἱ δ' ἄρρενες περὶ τὸν χρόνον 
τῆς ὀχείας τοὺς πόρους ἔχουσι θοροῦ πλήρεις οὕτως ὥστε θλι- 
βοµένων ἔξω ῥεῖν τὸ σπέρµα λευκόν. Εἰσὶ δ' οἱ πόροι δίκροοι, 
ἀπὸ τοῦ ὑποζώµατος καὶ τῆς µεγάλης φλεβὸς ἔχοντες τὴν 
ἀρχήν. Περὶ µὲν οὖν τὸν χρόνον τοῦτον ἤδη διάδηλοι πρὸς τὴν   
τῶν θηλειῶν ὑστέραν εἰσὶν οἱ πόροι τῶν ἀρρένων, ὅταν δὲ µὴ 
αὐτὴ ἡ ὥρα, ἧττον διάδηλοι τῷ µὴ συνήθει· πάµπαν γὰρ 
ἐν ἐνίοις καὶ ἐνίοτε ἄδηλοι γίνονται, ὥσπερ ἐλέχθη περὶ τῶν 
ὄρχεων ἐν τοῖς ὄρνισιν. Ἔχουσι δὲ διαφορὰς καὶ ἄλλας µὲν 
πρὸς ἄλληλα οἵ τε θορικοὶ πόροι καὶ οἱ ὑστερικοί, καὶ ὅτι 
οἱ µὲν προσπεφύκασι τῇ ὀσφύϊ, οἱ δὲ τῶν θηλειῶν πόροι εὐ- 

κίνητοί εἰσι καὶ λεπτῷ ὑµένι προσειληµµένοι. Θεωρείσθωσαν 
δὲ καὶ οἱ τῶν ἀρρένων πόροι, ὡς ἔχουσιν, ἐκ τῶν ἐν ταῖς 
ἀνατοµαῖς διαγεγραµµένων. 
             Ἐπικυΐσκεται δὲ τὰ σελάχη, 
καὶ κύει τοὺς πλείστους µῆνας ἕξ. Πλειστάκις δ' ἀποτίκτει ὁ 
καλούµενος τῶν γαλεῶν ἀστερίας· ἀποτίκτει γὰρ δὶς τοῦ µη- 
νός. Ἄρχονται δ' ὀχεύεσθαι µηνὸς Μαιµακτηριῶνος. Οἱ δ' 
ἄλλοι γαλεοὶ δὶς τίκτουσι, πλὴν τοῦ σκυλίου· οὗτος δ' ἅπαξ 
τοῦ ἐνιαυτοῦ. Τίκτουσι δὲ τὰ µὲν τοῦ ἔαρος αὐτῶν, ῥίνη δὲ 
καὶ τοῦ µετοπώρου πρὸς δύσιν Πλειάδος χειµερινὴν τὸ ὕστε- 
ρον, τὸ δὲ πρῶτον τοῦ ἔαρος· εὐθηνεῖ δ' αὐτῆς µάλιστα µὲν 
ὁ γόνος ὁ ὕστερος· αἱ δὲ νάρκαι περὶ τὸ φθινόπωρον. Ἐκτί- 
κτει δὲ τὰ σελάχη πρὸς τὴν γῆν ἐκ τοῦ πελάγους καὶ τῶν 
βαθέων ἐπανιόντα διά τε τὴν ἀλέαν καὶ διὰ τὸ φοβεῖσθαι 
περὶ τῶν τέκνων. 
      Τῶν µὲν οὖν ἄλλων ἰχθύων παρὰ τὰς συγ- 
γενείας οὐδὲν ὦπται συνδυαζόµενον, ῥίνη δὲ δοκεῖ µόνη τοῦτο   
ποιεῖν καὶ βάτος· ἔστι γάρ τις ἰχθὺς ὃς καλεῖται ῥινόβα- 
τος· ἔχει γὰρ τὴν µὲν κεφαλὴν καὶ τὰ ἔµπροσθεν βάτου, 
τὰ δ' ὄπισθεν ῥίνης, ὡς γινόµενος ἐξ ἀµφοτέρων τούτων. Οἱ 
µὲν οὖν γαλεοὶ καὶ οἱ γαλεοειδεῖς, οἷον ἀλώπηξ καὶ κύων, 

καὶ οἱ πλατεῖς ἰχθύες, νάρκη καὶ βάτος καὶ λειόβατος 
καὶ τρυγών, τὸν εἰρηµένον τρόπον ζῳοτοκοῦσιν ᾠοτο- 
κήσαντες. 
 ∆ελφὶς δὲ καὶ φάλαινα καὶ τὰ ἄλλα κήτη, ὅσα µὴ 
ἔχει βράγχια ἀλλὰ φυσητῆρα, ζῳοτοκοῦσιν, ἔτι δὲ πρίστις 
καὶ βοῦς· οὐδὲν γὰρ τούτων φαίνεται ἔχον ᾠά, ἀλλ' εὐθέως 
κύηµα, ἐξ οὗ διαρθρουµένου γίνεται τὸ ζῷον, καθάπερ ἄνθρω- 
πος καὶ τῶν τετραπόδων τὰ ζῳοτόκα. Τίκτει δ' ὁ µὲν δελ- 
φὶς τὰ µὲν πολλὰ ἕν, ἐνίοτε δὲ καὶ δύο· ἡ δὲ φάλαινα ἢ 
δύο τὰ πλεῖστα καὶ πλεονάκις, ἢ ἕν. Ὁµοίως δὲ τῷ δελφῖνι 
καὶ ἡ φώκαινα· καὶ γάρ ἐστιν ὅµοιον δελφῖνι µικρῷ, γίνεται 
δ' ἐν τῷ Πόντῳ. ∆ιαφέρει δὲ φώκαινα δελφῖνος· ἔστι γὰρ τὸ 
µέγεθος ἔλαττον, εὐρύτερον δ' ἐκ τοῦ νώτου· τὸ χρῶµα ἔχει 
κυανοῦν. Πολλοὶ δὲ δελφίνων τι γένος εἶναί φασι τὴν φώ- 
καιναν. Ἀναπνεῖ δὲ πάντα ὅσα ἔχει φυσητῆρα, καὶ δέχε- 
ται τὸν ἀέρα· πλεύµονα γὰρ ἔχουσιν. Καὶ ὅ γε δελφὶς 
ὦπται, ὅταν καθεύδῃ, ὑπερέχων τὸ ῥύγχος, καὶ ῥέγχει 
καθεύδων. Ἔχει δ' ὁ δελφὶς καὶ ἡ φώκαινα γάλα, καὶ   
θηλάζονται· καὶ εἰσδέχονται δὲ τὰ τέκνα µικρὰ ὄντα. Τὴν 
δ' αὔξησιν τὰ τέκνα τῶν δελφίνων ποιοῦνται ταχεῖαν· ἐν 
ἔτεσι γὰρ δέκα µέγεθος λαµβάνουσι τέλεον. Κύει δὲ δέκα 

µῆνας. Τίκτει δ' ὁ δελφὶς ἐν τῷ θέρει, ἐν ἄλλῃ δ' ὥρᾳ 
οὐδεµιᾷ· συµβαίνει δὲ καὶ ἀφανίζεσθαι αὐτὸν ὑπὸ κύνα 
περὶ τριάκονθ' ἡµέρας. Παρακολουθεῖ δὲ τὰ τέκνα πολὺν 
χρόνον, καὶ ἔστι τὸ ζῷον φιλότεκνον. Ζῇ δ' ἔτη πολλά· δῆ- 
λοι γὰρ ἔνιοι γεγόνασι βιοῦντες οἱ µὲν πλείω ἔτη ἢ πέντε καὶ 
εἴκοσιν, οἱ δὲ τριάκοντα· ἀποκόπτοντες γὰρ ἐνίων τὸ οὐραῖον 
οἱ ἁλιεῖς ἀφιᾶσιν, ὥστε τούτῳ γνωρίζουσι τοὺς χρόνους αὐτῶν. 
 Ἡ δὲ φώκη ἐστὶ τῶν ἐπαµφοτεριζόντων ζῴων· οὐ δέχε- 
ται µὲν γὰρ τὸ ὕδωρ, ἀλλ' ἀναπνεῖ καὶ καθεύδει καὶ τί- 
κτει ἐν τῇ γῇ µέν, πρὸς αἰγιαλοῖς δέ, ὡς οὖσα τῶν πεζῶν, 
διατρίβει δὲ τοῦ χρόνου τὸν πολὺν καὶ τρέφεται ἐκ τῆς θα- 
λάττης, διὸ µετὰ τῶν ἐνύδρων περὶ αὐτῆς λεκτέον. Ζῳοτοκεῖ 
µὲν οὖν εὐθὺς ἐν αὑτῇ, καὶ τίκτει ζῷα, καὶ χόριον καὶ 
τἆλλα προΐεται ὥσπερ πρόβατον. Τίκτει δ' ἓν ἢ δύο, τὰ 
δὲ πλεῖστα τρία. Καὶ µαστοὺς δ' ἔχει δύο καὶ θηλάζεται 
ὑπὸ τῶν τέκνων καθάπερ τὰ τετράποδα. Τίκτει δ' ὥσπερ 
ἄνθρωπος πᾶσαν ὥραν τοῦ ἔτους, µάλιστα δ' ἅµα ταῖς 
πρώταις αἰξίν. Ἄγει δὲ περὶ δωδεκαταῖα ὄντα τὰ τέκνα εἰς 
τὴν θάλατταν πολλάκις τῆς ἡµέρας, συνεθίζουσα κατὰ µι- 
κρόν· τὰ δὲ κατάντη φέρεται, ἀλλ' οὐ βαδίζει, διὰ τὸ µὴ 
δύνασθαι ἀπερείδεσθαι τοῖς ποσίν. Συνάγει δὲ καὶ συστέλλει   

ἑαυτήν· σαρκῶδες γάρ ἐστι καὶ µαλακόν, καὶ ὀστᾶ χον- 
δρώδη ἔχει. Ἀποκτεῖναι δὲ φώκην χαλεπὸν βιαίως, ἐὰν 
µή τις πατάξῃ παρὰ τὸν κρόταφον· τὸ γὰρ σῶµα σαρ- 
κῶδες αὐτῆς ἐστιν. Ἀφίησι δὲ φωνὴν ὁµοίαν βοΐ. Ἔχει δὲ καὶ 
τὸ αἰδοῖον ἡ θήλεια ὅµοιον προβάτῳ, πάντα δὲ τἆλλα γυ- 
ναικί. 
 Περὶ µὲν οὖν τῶν ἐνύδρων καὶ ζῳοτοκούντων ἢ ἐν αὑτοῖς 
ἢ ἔξω ἡ γένεσις καὶ τὰ περὶ τὸν τόκον τοῦτον ἔχει τὸν τρό- 
πον. 
 Οἱ δ' ᾠοτοκοῦντες τῶν ἰχθύων τὴν µὲν ὑστέραν δικρόαν 
ἔχουσι καὶ κάτω, καθάπερ ἐλέχθη πρότερον (ᾠοτοκοῦσι δὲ 
πάντες οἵ τε λεπιδωτοί, οἷον λάβραξ, κεστρεύς, κέφαλος, 
ἐτελίς, καὶ οἱ λευκοὶ καλούµενοι πάντες, καὶ οἱ λεῖοι πλὴν 
ἐγχέλυος), ᾠὸν δ' ἴσχουσι ψαθυρόν. Τοῦτο δὲ φαίνεται διὰ 
τὸ τὴν ὑστέραν εἶναι πλήρη πᾶσαν ᾠῶν, ὥστ' ἔν γε τοῖς µι- 
κροῖς τῶν ἰχθύων δοκεῖν ᾠὰ µόνον εἶναι δύο· διὰ τὴν µι- 
κρότητα γὰρ καὶ τὴν λεπτότητα ἄδηλος ἐν αὐτοῖς ἡ ὑστέρα. 
 Περὶ µὲν οὖν τῆς ὀχείας πάντων τῶν ἰχθύων εἴρηται πρότε- 
ρον. Εἰσὶ δὲ τῶν ἰχθύων οἱ µὲν πλεῖστοι ἄρρενες καὶ θήλεις, πε- 
ρὶ δ' ἐρυθρίνου καὶ χάννης ἀπορεῖται· πάντες γὰρ ἁλίσκονται 
κυήµατα ἔχοντες. Συνίσταται µὲν οὖν καὶ ὀχευοµένων ᾠὰ   

τοῖς συνδυαζοµένοις τῶν ἰχθύων, ἴσχουσι δὲ καὶ ἄνευ ὀχείας. 
∆ηλοῦσι δ' ἔνιοι τῶν ποταµίων· εὐθὺς γὰρ γεννώµενοι ὡς εἰ- 
πεῖν καὶ µικροὶ ὄντες οἱ φοξῖνοι κυήµατ' ἔχουσιν. 
                       Ἀπορραί- 
νουσι δὲ τὰ ᾠὰ καί, καθάπερ λέγεται, τὰ µὲν πολλὰ οἱ 
ἄρρενες ἀνακάπτουσι, τὰ δ' ἀπόλλυται ἐν τῷ ὑγρῷ· ὅσα 
δ' ἂν ἐκτέκωσιν εἰς τοὺς τόπους εἰς οὓς ἐκτίκτουσι, ταῦτα 
σώζεται· εἰ γὰρ πάντα ἐσώζετο, παµπληθὲς ἂν τὸ γένος ἦν 
ἑκάστων. Καὶ τούτων δ' οὐ γίνεται τὰ πολλὰ γόνιµα, ἀλλ' 
ὅσα ἂν ἐπιρράνῃ ὁ ἄρρην τῷ θορῷ· ὅταν γὰρ ἐκτέκῃ, παρ- 
επόµενος ὁ ἄρρην ἐπιρραίνει ἐπὶ τὰ ᾠὰ τὸν θορόν, καὶ ὅσα 
µὲν ἂν ἐπιρρανθῇ, ἐκ πάντων γίνεται ἰχθύδια, ἐκ δὲ τῶν 
ἄλλων ὅπως ἂν τύχῃ. Ταὐτὸ δὲ συµβαίνει τοῦτο καὶ ἐπὶ 
τῶν µαλακίων· ὁ γὰρ ἄρρην τῶν σηπιῶν, ὅταν ἐκτέκῃ ἡ 
 
θήλεια, ἐπιρραίνει τὰ ᾠά. Ὅπερ εὔλογον καὶ ἐπὶ τῶν ἄλλων 
συµβαίνειν µαλακίων, ἀλλ' ἐπὶ τῶν σηπιῶν ὦπται ἐν τῷ 
παρόντι µόνον. 
     Ἐκτίκτουσι δὲ πρὸς τῇ γῇ, οἱ µὲν κωβιοὶ 
πρὸς τοῖς λίθοις, πλὴν πλατὺ καὶ ψαθυρὸν τὸ ἀποτικτόµε- 
νόν ἐστιν. Ὁµοίως δὲ καὶ οἱ ἄλλοι· ἀλεεινά τε γάρ ἐστι τὰ 

περὶ τὴν γῆν, καὶ τροφὴν ἔχει µᾶλλον, καὶ πρὸς τὸ µὴ 



κατεσθίεσθαι ὑπὸ τῶν µειζόνων τὰ κυήµατα. ∆ιὸ καὶ ἐν τῷ   
Πόντῳ περὶ τὸν Θερµώδοντα ποταµὸν οἱ πλεῖστοι τίκτου- 
σιν· νήνεµος γὰρ ὁ τόπος καὶ ἀλεεινὸς καὶ ἔχων ὕδατα 
γλυκέα. Τίκτουσι δ' οἱ µὲν ἄλλοι τῶν ᾠοτόκων ἰχθύων ἅ- 
παξ τοῦ ἐνιαυτοῦ, πλὴν τῶν µικρῶν φυκίδων· αὗται δὲ 
δίς. ∆ιαφέρει δ' ὁ ἄρρην φύκης τῆς θηλείας τῷ µελάντερος 
εἶναι καὶ µείζους ἔχειν τὰς λεπίδας. 
                 Οἱ µὲν οὖν ἄλλοι ἰχθύες 
γόνῳ τίκτουσι καὶ τὰ ᾠὰ ἀφιᾶσιν· ἣν δὲ καλοῦσί τι- 
νες βελόνην, ὅταν ἤδη ὥρα ᾖ τοῦ τίκτειν, διαρρήγνυται, καὶ 
οὕτω τὰ ᾠὰ ἐξέρχεται. Ἔχει γάρ τινα ὁ ἰχθὺς οὗτος διά- 
φυσιν ὑπὸ τὴν γαστέρα καὶ τὸ ἦτρον, ὥσπερ οἱ τυφλίναι 
ὄφεις· ὅταν δ' ἐκτέκῃ, συµφύεται ταῦτα πάλιν. 
                       Ἡ δὲ γέ- 
νεσις ἐκ τοῦ ᾠοῦ ὁµοίως συµβαίνει ἐπί τε τῶν ἔσω ᾠοτο- 
κούντων καὶ ἐπὶ τῶν ἔξω· ἐπ' ἄκρου τε γὰρ γίνεται καὶ 
ὑµένι περιέχεται, καὶ πρῶτον διάδηλοι οἱ ὀφθαλµοὶ µεγά- 
λοι καὶ σφαιροειδεῖς ὄντες. Ἧι καὶ δῆλον ὅτι οὐχ ὥσπερ τι- 
νές φασιν, ὁµοίως γίνονται τοῖς ἐκ τῶν σκωλήκων γινοµένοις· 
τοὐναντίον γὰρ συµβαίνει ἐπ' ἐκείνων, τὰ κάτω µείζω πρῶ- 

τον, οἱ δ' ὀφθαλµοὶ καὶ ἡ κεφαλὴ ὕστερον. Ὅταν δ' ἀναλω- 
θῇ τὸ ᾠόν, γίνονται γυρινώδεις, καὶ τὸ µὲν πρῶτον οὐ- 
δεµίαν τροφὴν λαµβάνοντα αὐξάνονται ἐκ τῆς ἀπὸ τοῦ ᾠοῦ ἐγ-   
γινοµένης ὑγρότητος, ὕστερον δὲ τρέφονται ἕως ἂν αὐξηθῶσι 
τοῖς ποταµίοις ὕδασιν. 
        Τοῦ δὲ Πόντου καθαιροµένου ἐπιφέρεταί τι 
κατὰ τὸν Ἑλλήσποντον ὃ καλοῦσι φῦκος· ἔστι δ' ὠχρὸν 
τοῦτο. Οἱ δέ τινές φασι τοῦτο ἄνθος εἶναι τοῦ φύκου, ἀφ' οὗ τὸ 
φυκίον εἶναι. Ἀρχοµένου δὲ γίνεται τοῦ θέρους. Τούτῳ τρέφε- 
ται καὶ τὰ ὄστρεα καὶ τὰ ἰχθύδια τὰ ἐν τοῖς τόποις τούτοις. 
Φασὶ δέ τινες τῶν θαλαττίων καὶ τὴν πορφύραν ἴσχειν ἀπὸ 
τούτου τὸ ἄνθος. 
 Οἱ δὲ λιµναῖοι καὶ οἱ ποτάµιοι τῶν ἰχθύων κυήµατα 
µὲν ἴσχουσι πεντάµηνοι τὴν ἡλικίαν ὄντες ὡς ἐπὶ τὸ πολύ, 
τίκτουσι δὲ τοῦ ἐνιαυτοῦ περιιόντος ἅπαντες· ὥσπερ δὲ καὶ οἱ 
θαλάττιοι, καὶ οὗτοι οὐκ ἐξαφιᾶσιν οὐδέποτε ἅµα πᾶν, οὔθ' 
αἱ θήλειαι τὸ ᾠὸν οὔθ' οἱ ἄρρενες τὸν θορόν, ἀλλ' ἔχουσιν ἀεὶ 
πλείω ἢ ἐλάττονα αἱ µὲν ᾠὰ οἱ δὲ θορόν. Τίκτουσι δ' ἐν τῇ 
καθηκούσῃ ὥρᾳ κυπρῖνος µὲν πεντάκις ἢ ἑξάκις (ποιεῖται 
δὲ τὸν τόκον µάλιστα ἐπὶ τοῖς ἄστροις), χαλκὶς δὲ τίκτει 
τρίς, οἱ δ' ἄλλοι ἅπαξ ἐν τῷ ἐνιαυτῷ πάντες. Τίκτουσι δ' 

ἐν ταῖς προλιµνάσι τῶν ποταµῶν καὶ τῶν λιµνῶν πρὸς 
τὰ καλαµώδη, οἷον οἵ τε φοξῖνοι καὶ αἱ πέρκαι. Οἱ δὲ 



γλάνεις καὶ αἱ πέρκαι συνεχὲς ἀφιᾶσι τὸ κύηµα, ὥσπερ 
οἱ βάτραχοι· οὕτω δὲ συνεχές ἐστι τὸ κύηµα περιειλιγµένον,   
ὥστε τό γε τῆς πέρκης διὰ πλατύτητα ἀναπηνίζονται ἐν 
ταῖς λίµναις οἱ ἁλιεῖς ἐκ τῶν καλάµων. Οἱ µὲν οὖν µείζους 
τῶν γλανίων ἐν τοῖς βαθέσι ἐκτίκτουσιν, ἔνιοι καὶ κατ' ὀρ- 
γυιᾶς τὸ βάθος, οἱ δ' ἐλάττους αὐτῶν ἐν τοῖς βραχυτέροις, 
µάλιστα πρὸς ῥίζαις ἰτέας ἢ ἄλλου τινὸς δένδρου, καὶ πρὸς 
τῷ καλάµῳ δὲ καὶ πρὸς τῷ βρύῳ. Συµπλέκονται δὲ πρὸς 
ἀλλήλους ἐνίοτε καὶ πάνυ µέγας πρὸς µικρόν· καὶ προς- 
αγαγόντες τοὺς πόρους πρὸς ἀλλήλους, οὓς καλοῦσί τινες ὀµ- 
φαλούς, ᾗ τὸν γόνον ἀφιᾶσιν, ὁ µὲν τὸ ᾠὸν ὁ δὲ τὸν θο- 
ρὸν ἐξίησιν. Ὅσα δ' ἂν τῷ θορῷ µιχθῇ τῶν ᾠῶν, εὐθύς τε λευ- 
κότερα φαίνεται καὶ µείζω ἐν ἡµέρᾳ ὡς εἰπεῖν. Ὕστερον δ' ἐν 
ὀλίγῳ χρόνῳ δῆλά ἐστι τὰ ὄµµατα τοῦ ἰχθύος· τοῦτο γὰρ 
ἐν πᾶσι τοῖς ἰχθύσιν, ὥσπερ καὶ ἐν τοῖς ἄλλοις ζῴοις, ἐπι- 
δηλότατόν ἐστιν εὐθὺς καὶ φαίνεται µέγιστον. Ὅσων δ' ἂν 
ᾠῶν ὁ θορὸς µὴ θίγῃ, καθάπερ καὶ ἐπὶ τῶν θαλαττίων, 
ἀχρεῖον τὸ ᾠὸν τοῦτο καὶ ἄγονόν ἐστιν. Ἀπὸ δὲ τῶν γονίµων 
ᾠῶν αὐξανοµένων τῶν ἰχθυδίων ἀποκαθαίρεται οἷον κέλυ- 

φος· τοῦτο δ' ἐστὶν ὑµὴν περιέχων τὸ ᾠὸν καὶ τὸ ἰχθύδιον. 
Ὅταν δὲ µιγῇ τῷ ᾠῷ ὁ θορός, σφόδρα γίνεται κολλῶδες τὸ 
συνεστηκὸς ἐξ αὐτῶν πρὸς ταῖς ῥίζαις ἢ ὅπου ἂν ἐκτέκωσιν. 
Οὗ δ' ἂν πλεῖστον τέκωσιν, ᾠοφυλακεῖ ὁ ἄρρην, ἡ δὲ θή- 
λεια ἀπέρχεται τεκοῦσα. Ἔστι δὲ βραδυτάτη µὲν ἐκ τῶν ᾠῶν   
ἡ τῶν γλανίων αὔξησις, διὸ προσεδρεύει ὁ ἄρρην καὶ τεττα- 
ράκοντα καὶ πεντήκοντα ἡµέρας, ὅπως µὴ κατεσθίηται ὁ 
γόνος ὑπὸ τῶν παρατυχόντων ἰχθυδίων· δευτέρα δὲ βρα- 
δυτῆτι ἡ τοῦ κυπρίνου γένεσις, ὅµως δὲ ταχέως καὶ τούτων ὁ 
σωζόµενος διαφεύγει γόνος. Τῶν δ' ἐλαττόνων ἐνίων καὶ τρι- 
ταίων ὄντων ἤδη ἰχθύδιά ἐστιν. Λαµβάνει δ' αὔξησιν τὰ ᾠά, 
ὧν ἂν ἐπιψαύσῃ ὁ θορός, καὶ αὐθηµερὸν καὶ ὕστερον ἔτι. Τὸ 
µὲν οὖν τοῦ γλάνιος γίνεται ὅσον ὄροβος, τὰ δὲ τῶν κυπρίνων 
καὶ τῶν τοιούτων ὅσον κέγχρος. 
             Ταῦτα µὲν οὖν τοῦτον τὸν τρό- 
πον τίκτει καὶ γεννᾷ, χαλκὶς δὲ τίκτει ἐν τοῖς βαθέσιν ἀ- 
θρόα καὶ ἀγελαῖα, ὃν δὲ καλοῦσι τίλωνα, πρὸς τοῖς αἰγια- 
λοῖς ἐν ὑπηνέµοις· ἀγελαῖος δὲ καὶ οὗτος. Κυπρῖνος δὲ καὶ 
βάλερος καὶ οἱ ἄλλοι πάντες ὡς εἰπεῖν ὠθοῦνται µὲν εἰς τὰ 
βραχέα πρὸς τὸν τόκον, µιᾷ δὲ θηλείᾳ πολλάκις ἀκολου- 
θοῦσιν ἄρρενες καὶ τρισκαίδεκα καὶ τεσσαρεσκαίδεκα· τῆς 

θηλείας δ' ἀφιείσης τὸ ᾠὸν καὶ ὑποχωρούσης ἐπακολουθοῦν- 
τες ἐπιρραίνουσι τὸν θορόν. Ἀπόλλυται δὲ τὰ πλεῖστ' αὐτῶν· 
διά τε γὰρ τὸ ὑποχωροῦσαν τίκτειν τὴν θήλειαν σκεδάν- 



νυται τὸ ᾠόν, ὅ τι ἂν ὑπὸ ῥεύµατος ληφθῇ καὶ µὴ προσπέσῃ   
πρὸς ὕλην· καὶ γὰρ οὐδ' ᾠοφυλακεῖ τῶν ἄλλων ἔξω γλάνιος 
οὐδείς, πλὴν ἂν ἀθρόῳ γόνῳ ἑαυτοῦ περιτύχῃ ὁ κυπρῖνος· τοῦ- 
τον δέ φασιν ᾠοφυλακεῖν. Θορὸν δὲ πάντες ἔχουσιν οἱ ἄρρε- 
νες πλὴν ἐγχέλυος· αὕτη δ' οὐδέτερον οὔτ' ᾠὸν οὔτε θορόν. Οἱ 
µὲν οὖν κεστρεῖς ἐκ τῆς θαλάττης ἀναβαίνουσιν εἰς τὰς 
λίµνας καὶ τοὺς ποταµούς, αἱ δ' ἐγχέλυς τοὐναντίον ἐκ τούτων 
εἰς τὴν θάλατταν. 
 Οἱ µὲν οὖν πλεῖστοι, ὥσπερ εἴρηται, τῶν ἰχθύων γίνον- 
ται ἐξ ᾠῶν. Οὐ µὴν ἀλλ' ἔνιοι καὶ ἐκ τῆς ἰλύος καὶ ἐκ τῆς 
ἄµµου γίνονται, καὶ τῶν τοιούτων γενῶν ἃ γίνεται ἐκ συν- 
δυασµοῦ καὶ ᾠῶν, ἐν τέλµασιν ἄλλοις τε, καὶ οἷον περὶ 
Κνίδον φασὶν εἶναί ποτε, ὃ ἐξηραίνετο µὲν ὑπὸ κύνα καὶ ἡ 
ἰλὺς ἅπασα ἐξῃρεῖτο, ὕδωρ δ' ἤρχετο ἐγγίνεσθαι ἅµα τοῖς 
ὄµβροις γινοµένοις. Ἐν τούτῳ ἰχθύδια ἐνεγίνετο ἀρχοµένου 
τοῦ ὕδατος. Ἦν δὲ κεστρέων τι γένος τοῦτο, ὃ οὐδὲ γίνεται ἐξ 
ὀχείας, µέγεθος ἡλίκα µαινίδια µικρά· ᾠὸν δὲ τούτων εἶχεν 
οὐδὲν οὐδὲ θορόν. Γίνεται δὲ καὶ ἐν ποταµοῖς ἐν τῇ Ἀσίᾳ, οὐ   

διαρρέουσιν εἰς τὴν θάλατταν, ἰχθύδια µικρά, ἡλίκοι ἑψητοί, 
ἕτερα τὸν αὐτὸν τρόπον τούτοις. Ἔνιοι δὲ καὶ ὅλως φασὶ τοὺς 
κεστρεῖς φύεσθαι πάντας, οὐκ ὀρθῶς λέγοντες· ἔχουσαι γὰρ 
φαίνονται καὶ ᾠὰ αἱ θήλειαι αὐτῶν καὶ θορὸν οἱ ἄρρενες. 
Ἀλλὰ γένος τί ἐστιν αὐτῶν τοιοῦτον, ὃ φύεται ἐκ τῆς ἰλύος 
καὶ τῆς ἄµµου. Ὅτι µὲν οὖν γίνεται αὐτόµατα ἔνια οὔτ' ἐξ 
ᾠῶν οὔτ' ἐξ ὀχείας, φανερὸν ἐκ τούτων. Ὅσα δὲ µήτ' ᾠοτο- 
κεῖ µήτε ζῳοτοκεῖ, πάντα γίνεται τὰ µὲν ἐκ τῆς ἰλύος τὰ 
 
δ' ἐκ τῆς ἄµµου καὶ τῆς ἐπιπολαζούσης σήψεως, οἷον καὶ 
τῆς ἀφύης ὁ καλούµενος ἀφρὸς γίνεται ἐκ τῆς ἀµµώδους 
γῆς· καὶ ἔστιν αὕτη ἡ ἀφύη ἀναυξὴς καὶ ἄγονος, καὶ ὅταν 
πλείων γένηται χρόνος, ἀπόλλυται, ἄλλη δὲ πάλιν ἐπιγί- 
νεται, διὸ ἔξω χρόνου τινὸς ὀλίγου πᾶσαν ὡς εἰπεῖν τὴν ἄλλην 
γίνεται ὥραν· διαµένει γὰρ ἀρξάµενος ἀπὸ ἀρκτούρου µετο- 
πωρινοῦ µέχρι τοῦ ἔαρος. Σηµεῖον δ' ὅτι ἐνίοτ' ἐκ τῆς γῆς 
ἀνέρχεται· ἁλιευοµένων γάρ, ἐὰν µὲν ᾖ ψῦχος, οὐχ ἁλί- 
σκεται, ἐὰν δ' ᾖ εὐδία, ἁλίσκεται, ὡς ἐκ τῆς γῆς ἀνιοῦσα 
πρὸς τὴν ἀλέαν. Καὶ ἑλκόντων καὶ ἀναξυοµένης τῆς γῆς 
πλεονάκις πλείων γίνεται καὶ βελτίων. Αἱ δ' ἄλλαι ἀφύαι 
χείρους διὰ τὸ ταχὺ λαµβάνειν αὔξησιν. 

                   Γίνονται δ' ἐν τοῖς 
ἐπισκίοις καὶ ἑλώδεσι τόποις, ὅταν εὐηµερίας γενοµένης   
ἀναθερµαίνηται ἡ γῆ, οἷον περὶ Ἀθήνας ἐν Σαλαµῖνι καὶ 
πρὸς τῷ Θεµιστοκλείῳ καὶ ἐν Μαραθῶνι· ἐν γὰρ τούτοις τοῖς 



τόποις γίνεται ὁ ἀφρός. Φαίνεται δ' ἐν µὲν τόποις τοιούτοις 
καὶ εὐηµερίαις τοιαύταις, γίνεται δ' ἐνιαχοῦ καὶ ὁπόταν 
ὕδωρ πολὺ ἐξ οὐρανοῦ γένηται, ἐν τῷ ἀφρῷ τῷ γινοµένῳ 
ὑπὸ τοῦ ὀµβρίου ὕδατος, διὸ καὶ καλεῖται ἀφρός· καὶ ἐπι- 
φέρεται ἐνίοτε ἐπιπολῆς τῆς θαλάττης, ὅταν εὐηµερία ᾖ, 
ἐν ᾧ συστρέφεται, οἷον ἐν τῇ κόπρῳ τὰ σκωλήκια, οὕτως ἐν 
τούτῳ ὁ ἀφρός, ὅπου ἂν συστῇ ἐπιπολῆς· διὸ πολλαχοῦ 
προσφέρεται ἐκ τοῦ πελάγους ἡ ἀφύη αὕτη. Καὶ εὐθηνεῖ 
δὲ καὶ ἁλίσκεται πλείστη, ὁπόταν ἔνυγρον καὶ εὐδιεινὸν γέ- 
νηται τὸ ἔτος. 
     Ἡ δ' ἄλλη ἀφύη γόνος ἰχθύων ἐστίν, ἡ µὲν 
καλουµένη κωβῖτις κωβιῶν τῶν µικρῶν καὶ φαύλων, οἳ 
καταδύνουσιν εἰς τὴν γῆν· ἐκ δὲ τῆς φαληρικῆς γίνονται 
µεµβράδες, ἐκ δὲ τούτων τριχίδες, ἐκ δὲ τῶν τριχίδων 
τριχίαι, ἐκ δὲ µιᾶς ἀφύης, οἷον τῆς ἐν τῷ Ἀθηναίων λι- 
µένι, οἱ ἐγκρασίχολοι καλούµενοι. Ἔστι δὲ καὶ ἄλλη ἀφύη, 
ἣ γόνος ἐστὶ µαινίδων καὶ κεστρέων. 

                 Ὁ δ' ἀφρὸς ὁ ἄγονος 
ὑγρός ἐστι καὶ διαµένει ὀλίγον χρόνον, καθάπερ εἴρηται 
πρότερον· τέλος γὰρ λείπεται κεφαλὴ καὶ ὀφθαλµοί. Πλὴν   
νῦν εὕρηται τοῖς ἁλιεῦσι πρὸς τὸ διακοµίζειν· ἁλιζοµένη 
γὰρ πλείω µένει χρόνον. 
 Αἱ δ' ἐγχέλυς οὔτ' ὀχείας γίνονται οὔτ' ᾠοτοκοῦσιν, 
οὐδ' ἐλήφθη πώποτε οὔτε θορὸν ἔχουσα οὐδεµία οὔτ' ᾠά, οὔτ' 
ἀνασχισθεῖσαι ἐντὸς θορικοὺς πόρους οὔθ' ὑστερικοὺς ἔχου- 
σιν· ἀλλὰ τοῦτο ὅλον τὸ γένος τῶν ἐναίµων οὐ γίνεται οὔτ' ἐξ 
ὀχείας οὔτ' ἐξ ᾠῶν. Φανερὸν δ' ἐστὶν ὅτι οὕτως ἔχει· ἐν ἐνίαις 
γὰρ τελµατώδεσι λίµναις τοῦ θ' ὕδατος παντὸς ἐξαντληθέντος 
καὶ τοῦ πηλοῦ ξυσθέντος γίνονται πάλιν, ὅταν ὕδωρ γένηται 
ὄµβριον· ἐν δὲ τοῖς αὐχµοῖς οὐ γίνονται, οὐδ' ἐν ταῖς δια- 
µενούσαις λίµναις· καὶ γὰρ ζῶσι καὶ τρέφονται ὀµβρίῳ 
ὕδατι. Ὅτι µὲν οὖν οὔτ' ἐξ ὀχείας οὔτ' ἐξ ᾠῶν γίνονται, φα- 
νερόν ἐστιν. 
     ∆οκοῦσι δέ τισι γεννᾶν, ὅτι ἐν ἐνίαις τῶν ἐγχε- 
λύων ἑλµίνθια ἐγγίνεται· ἐκ τούτων γὰρ οἴονται γίνεσθαι 
ἐγχέλυς. Τοῦτο δ' ἐστὶν οὐκ ἀληθές, ἀλλὰ γίνονται ἐκ τῶν 
καλουµένων γῆς ἐντέρων, ἃ αὐτόµατα συνίσταται ἐν τῷ πη- 
λῷ καὶ ἐν τῇ γῇ τῇ ἐνίκµῳ. Καὶ ἤδη εἰσὶν ὠµµέναι αἱ µὲν 

ἐκλυόµεναι ἐκ τούτων, αἱ δ' ἐν διακνιζοµένοις καὶ διαιρουµέ- 
νοις γίνονται φανεραί. Καὶ ἐν τῇ θαλάττῃ δὲ καὶ ἐν τοῖς 
ποταµοῖς γίνεται τὰ τοιαῦτα, ὅταν ᾖ µάλιστα σῆψις, τῆς 
µὲν θαλάττης πρὸς τοῖς τοιούτοις τόποις οὗ ἂν ᾖ φῦκος, τῶν   
δὲ ποταµῶν καὶ λιµνῶν περὶ τὰ χείλη· ἐνταῦθα γὰρ ἡ 



ἀλέα ἰσχύουσα σήπει. Περὶ µὲν οὖν τῆς τῶν ἐγχελύων γε- 
νέσεως τοῦτον ἔχει τὸν τρόπον. 
 Τοὺς δὲ τόκους οὔτε πάντες οἱ ἰχθύες ποιοῦνται τὴν 
αὐτὴν ὥραν οὔθ' ὁµοίως, οὔτε κύουσι τὸν ἴσον χρόνον. Πρὸ µὲν 
οὖν τῆς ὀχείας ἀγέλαι γίνονται ἀρρένων καὶ θηλειῶν· ὅταν 
δὲ περὶ τὴν ὀχείαν καὶ τοὺς τόκους ὦσι, συνδυάζονται. Κύ- 
ουσι δὲ τούτων ἔνιοι µὲν οὐ πλείους τριάκονθ' ἡµερῶν, οἱ δ' 
ἐλάττω χρόνον, πάντες δ' ἐν χρόνοις διαιρουµένοις εἰς τὸν 
τῶν ἑβδοµάδων ἀριθµόν. Κύουσι δὲ πλεῖστον χρόνον οὓς κα- 
λοῦσί τινες µαρίνους. Σαργὸς δὲ κυΐσκεται µὲν περὶ τὸν Πο- 
σειδεῶνα µῆνα, κύει δ' ἡµέρας τριάκοντα· καὶ ὃν κα- 
λοῦσί τινες χελῶνα τῶν κεστρέων, καὶ ὁ µύξων τὴν αὐτὴν 
ὥραν καὶ ἴσον χρόνον κύουσι τῷ σαργῷ. 
                   Πονοῦσι δὲ τῇ κυ- 
ήσει πάντες, διὸ µάλιστα τὴν ὥραν ταύτην ἐκπίπτουσιν· 
φέρονται γὰρ οἰστρῶντες πρὸς τὴν γῆν. Καὶ ὅλως ἐν κινήσει 

περὶ τὸν χρόνον τοῦτον διατελοῦσιν ὄντες, ἕως ἂν ἐκτέκωσιν· 
καὶ µάλιστα ὁ κεστρεὺς τοῦτο ποιεῖ τῶν ἰχθύων· ὅταν δ' ἐκ- 
τέκωσιν, ἡσυχάζουσιν. Πολλοῖς δὲ τῶν ἰχθύων πέρας ἐστὶ 
τοῦ τίκτειν, ὅταν ἐγγένηται σκωλήκια ἐν τῇ γαστρί· ἐγγίνε- 
ται γὰρ µικρὰ καὶ ἔµψυχα, ἃ ἐξελαύνει τὰ κυήµατα.   
 Οἱ δὲ τόκοι γίνονται τοῖς µὲν ῥυάσι τοῦ ἔαρος, καὶ τοῖς 
πλείστοις δὲ περὶ τὴν ἐαρινὴν ἰσηµερίαν· τοῖς δ' ἄλλοις οὐχ 
ἡ αὐτὴ ὥρα τοῦ ἔτους, ἀλλὰ τοῖς µὲν τοῦ θέρους, τοῖς δὲ 
περὶ τὴν φθινοπωρινὴν ἰσηµερίαν. Τίκτει δὲ πρῶτον τῶν τοι- 
ούτων ἀθερίνη (τίκτει δὲ πρὸς τῇ γῇ), κέφαλος δ' ὕστατος· 
δῆλον δ' ἐκ τοῦ πρῶτον ταύτης φαίνεσθαι τὸν γόνον, τοῦ δ' 
ὕστατον. Τίκτει δὲ καὶ κεστρεὺς ἐν τοῖς πρώτοις, καὶ σάλπη 
τοῦ θέρους ἀρχοµένου ἐν τοῖς πλείστοις, ἐνιαχοῦ δὲ µετοπώρου. 
Τίκτει δὲ καὶ ὁ αὐλωπίας, ὃν καλοῦσί τινες ἀνθίαν, τοῦ θέ- 
ρους. Μετὰ δὲ τούτους χρύσοφρυς καὶ λάβραξ καὶ µόρµυρος 
καὶ ὅλως οἱ καλούµενοι δροµάδες. Ὕστατοι δὲ τῶν ἀγελαίων 
τρίγλη καὶ κορακῖνος· τίκτουσι δ' οὗτοι περὶ τὸ µετόπωρον. 
Τίκτει δ' ἡ τρίγλη ἐπὶ τῷ πηλῷ, διὸ ὀψὲ τίκτει· πολὺν 
γὰρ χρόνον ὁ πηλὸς ψυχρός ἐστιν. Ὁ δὲ κορακῖνος ὕστερον 
τῆς τρίγλης ἐπὶ τῶν φυκίων ἐκπορευόµενος, διὰ τὸ βιοτεύειν 
ἐν τοῖς πετραίοις χωρίοις· κύει δὲ πολὺν χρόνον. Αἱ δὲ 

µαινίδες τίκτουσι µετὰ τροπὰς χειµερινάς. Τῶν δ' ἄλλων 
ὅσοι πελάγιοι, οἱ πολλοὶ θέρους τίκτουσιν· σηµεῖον δ' ὅτι οὐχ 
ἁλίσκονται τὸν χρόνον τοῦτον. 
              Πολυγονώτατον δ' ἐστὶ τῶν 
ἰχθύων µαινίς, τῶν δὲ σελαχῶν βάτραχος· ἀλλὰ σπάνιοί 
εἰσι διὰ τὸ ἀπόλλυσθαι ῥᾳδίως· τίκτει γὰρ ἀθρόα καὶ 



πρὸς τῇ γῇ. Ὅλως δ' ὀλιγογονώτερα µέν ἐστι τὰ σελάχη   
διὰ τὸ ζῳοτοκεῖν, σώζεται δὲ µάλιστα ταῦτα διὰ τὸ µέ- 
γεθος. Ὀψίγονον δ' ἐστὶ καὶ ἡ καλουµένη βελόνη, καὶ αἱ 
πολλαὶ αὐτῶν πρὸ τοῦ τίκτειν διαρρήγνυνται ὑπὸ τῶν ᾠῶν· 
ἴσχει δ' οὐχ οὕτω πολλὰ ὡς µεγάλα. Καὶ ὥσπερ τὰ φα- 
λάγγια δέ, περικέχυνται καὶ περὶ τὴν βελόνην· ἐκτίκτει 
γὰρ πρὸς αὑτῇ, κἄν τις θίγῃ, φεύγουσιν. Ἡ δ' ἀθερίνη τί- 
κτει τρίβουσα τὴν κοιλίαν πρὸς τὴν ἄµµον. 
                     ∆ιαρρήγνυνται 
δὲ καὶ οἱ θύννοι ὑπὸ τῆς πιµελῆς, ζῶσι δ' ἔτη δύο. Ση- 
µεῖον δὲ τούτου ποιοῦνται οἱ ἁλιεῖς· ἐκλιπουσῶν γάρ ποτε τῶν 
θυννίδων ἐνιαυτόν, τῷ ἐχοµένῳ ἔτει καὶ θύννοι ἐξέλιπον. 
∆οκοῦσι δ' ἐνιαυτῷ εἶναι πρεσβύτεροι τῶν πηλαµύδων. 
                         Ὀχεύ- 
ονται δ' οἱ θύννοι καὶ οἱ σκόµβροι περὶ τὸν Ἐλαφηβολιῶνα 

φθίνοντα, τίκτουσι δὲ περὶ τὸν Ἑκατοµβαιῶνα ἀρχόµενον· 
τίκτουσι δ' οἷον ἐν θυλάκῳ τὰ ᾠά. Ἡ δ' αὔξησίς ἐστι τῶν 
θυννίδων ταχεῖα· ὅταν γὰρ τέκωσιν οἱ ἰχθύες ἐν τῷ Πόν- 
τῳ, γίνονται ἐκ τοῦ ᾠοῦ ἃς καλοῦσιν οἱ µὲν σκορδύλας, 
οἱ δὲ Βυζάντιοι αὐξίδας διὰ τὸ ἐν ὀλίγαις αὐξάνεσθαι ἡµέ- 
ραις, καὶ ἐξέρχονται µὲν τοῦ φθινοπώρου ἅµα ταῖς θυννίσιν, 
 
εἰσπλέουσι δὲ τοῦ ἔαρος ἤδη οὖσαι πηλαµύδες. Σχεδὸν δὲ καὶ 
οἱ ἄλλοι πάντες ἰχθύες ταχεῖαν λαµβάνουσι τὴν αὔξησιν, 
πάντες δ' ἐν τῷ Πόντῳ θᾶττον· παρ' ἡµέραν γὰρ καὶ αἱ   
ἀµίαι πολὺ ἐπιδήλως αὐξάνονται. Ὅλως δὲ δεῖ νοµίζειν 
τοῖς αὐτοῖς ἰχθύσι µὴ ἐν τοῖς αὐτοῖς τόποις µήτε τῆς 
ὀχείας καὶ τῆς κυήσεως εἶναι τὴν αὐτὴν ὥραν µήτε τοῦ 
τόκου καὶ τῆς εὐηµερίας, ἐπεὶ καὶ οἱ καλούµενοι κορακῖνοι 
ἐνιαχοῦ τίκτουσι περὶ τὸν πυραµητόν· ἀλλὰ τοῦ ὡς ἐπὶ τὸ 
πολὺ γινοµένου ἐστόχασται τὰ εἰρηµένα. 
                  Ἴσχουσι δὲ καὶ οἱ 
γόγγροι κυήµατα· ἀλλ' οὐκ ἐν πᾶσι τοῖς τόποις ὁµοίως 
τοῦτο ἐπίδηλον, οὐδὲ τὸ κύηµα σφόδρα φανερὸν διὰ τὴν πι- 
µελήν· ἴσχει γὰρ µακρόν, ὥσπερ καὶ οἱ ὄφεις. Ἀλλ' ἐπὶ 
τὸ πῦρ τιθέµενον διάδηλον ποιεῖ· ἡ µὲν γὰρ πιµελὴ θυ- 

µιᾶται καὶ τήκεται, τὰ δὲ πηδᾷ καὶ ψοφεῖ ἐκθλιβόµενα. 
Ἔτι δ' ἄν τις ψηλαφᾷ καὶ τρίβῃ τοῖς δακτύλοις, τὸ µὲν 
στέαρ λεῖον φαίνεται, τὸ δ' ᾠὸν τραχύ. Ἔνιοι µὲν οὖν γόγ- 
γροι στέαρ µὲν ἔχουσιν ᾠὸν δ' οὐδέν, οἱ δὲ τοὐναντίον 
στέαρ µὲν οὐδέν, ᾠὸν δὲ τοιοῦτον οἷον εἴρηται νῦν. 
 Περὶ µὲν οὖν τῶν ἄλλων ζῴων καὶ πτηνῶν καὶ πλωτῶν, 
καὶ περὶ τῶν πεζῶν ὅσα ᾠοτοκεῖ, σχεδὸν εἴρηται περὶ πάντων, 



περί τ' ὀχείας καὶ κυήσεως καὶ τῶν ἄλλων τῶν ὁµοιοτρό- 
πων τούτοις· περὶ δὲ τῶν πεζῶν ὅσα ζῳοτοκεῖ καὶ περὶ ἀν- 
θρώπου λεκτέον τὰ συµβαίνοντα τὸν αὐτὸν τρόπον. 
                        Περὶ µὲν 
οὖν ὀχείας εἴρηται καὶ ἰδίᾳ καὶ κοινῇ κατὰ πάντων. Πάντων   
δὲ κοινὸν τῶν ζῴων τὸ περὶ τὴν ἐπιθυµίαν καὶ τὴν ἡδονὴν 
ἐπτοῆσθαι τὴν ἀπὸ τῆς ὀχείας µάλιστα. Τὰ µὲν οὖν θήλεα 
χαλεπώτατα, ὅταν ἐκτέκωσι πρῶτον, οἱ δ' ἄρρενες περὶ τὴν 
ὀχείαν. Οἵ τε γὰρ ἵπποι δάκνουσι τοὺς ἵππους καὶ καταβάλ- 
λουσι καὶ διώκουσι τοὺς ἱππέας, καὶ οἱ ὕες οἱ ἄγριοι χαλε- 
πώτατοι, καίπερ ἀσθενέστατοι περὶ τὸν καιρὸν τοῦτον ὄντες, 
διὰ τὴν ὀχείαν, καὶ πρὸς ἀλλήλους δὲ ποιοῦνται µάχας 
θαυµαστάς, θωρακίζοντες ἑαυτοὺς καὶ ποιοῦντες τὸ δέρµα ὡς 
παχύτατον ἐκ παρασκευῆς, πρὸς τὰ δένδρα τρίβοντες καὶ 

τῷ πηλῷ µολύνοντες πολλάκις καὶ ξηραίνοντες ἑαυτούς· 
µάχονται δὲ πρὸς ἀλλήλους, ἐξελαύνοντες ἐκ τῶν συοφορ- 
βίων, οὕτω σφοδρῶς ὥστε πολλάκις ἀµφότεροι ἀποθνήσκου- 
σιν. Ὡσαύτως δὲ καὶ οἱ ταῦροι καὶ οἱ κριοὶ καὶ οἱ τρά- 
γοι· πρότερον γὰρ ὄντες σύννοµοι ἕκαστοι περὶ τοὺς καιροὺς 
τῆς ὀχείας µάχονται διιστάµενοι πρὸς ἀλλήλους. Χαλεπὸς 
δὲ καὶ ὁ κάµηλος περὶ τὴν ὀχείαν ὁ ἄρρην, ἐάν τ' ἄν- 
θρωπος ἐάν τε κάµηλος πλησιάζῃ· ἵππῳ µὲν γὰρ ὅλως 
ἀεὶ πολεµεῖ. 
     Τὸν αὐτὸν δὲ τρόπον καὶ ἐπὶ τῶν ἀγρίων· καὶ 
γὰρ ἄρκτοι καὶ λύκοι καὶ λέοντες χαλεποὶ τοῖς πλησιά- 
ζουσι γίνονται περὶ τὸν καιρὸν τοῦτον, πρὸς ἀλλήλους δ' ἧττον 
µάχονται διὰ τὸ µὴ ἀγελαῖον εἶναι µηδὲν τῶν τοιούτων 
ζῴων. Χαλεπαὶ δὲ καὶ αἱ θήλειαι ἄρκτοι ἀπὸ τῶν σκύµ- 
νων, ὥσπερ καὶ αἱ κύνες ἀπὸ τῶν σκυλακίων. 
                     Ἐξαγριαίνον-   
ται δὲ καὶ οἱ ἐλέφαντες περὶ τὴν ὀχείαν, διόπερ φασὶν οὐκ 
ἐᾶν αὐτοὺς ὀχεύειν τὰς θηλείας τοὺς τρέφοντας ἐν τοῖς Ἰν- 
δοῖς· ἐµµανεῖς γὰρ γινοµένους ἐν τοῖς χρόνοις τούτοις ἀνα- 
τρέπειν τὰς οἰκήσεις αὐτῶν ἅτε φαύλως ᾠκοδοµηµένας, 
καὶ ἄλλα πολλὰ ἐργάζεσθαι. Φασὶ δὲ καὶ τὴν τῆς τρο- 

φῆς δαψίλειαν πραοτέρους αὐτοὺς παρέχειν· καὶ προσάγον- 
τες δ' αὐτοῖς ἑτέρους κολάζουσι καὶ δουλοῦνται προστάττον- 
τες τύπτειν τοῖς προσαγοµένοις. 
             Τὰ δὲ πολλάκις ποιούµενα τὰς 
ὀχείας καὶ µὴ κατὰ µίαν ὥραν, οἷον τὰ συνανθρωπευό- 
µενα, ὕες τε καὶ κύνες, ἧττον τοιαῦτα φαίνεται διὰ τὴν 
ἀφθονίαν τῆς ὁµιλίας. 
              Τῶν δὲ θηλειῶν ὁρµητικῶς 



ἔχουσι πρὸς τὸν συνδυασµὸν µάλιστα µὲν ἵππος, ἔπειτα 
βοῦς. Αἱ µὲν οὖν ἵπποι αἱ θήλειαι ἱπποµανοῦσιν· ὅθεν καὶ 
ἐπὶ τὴν βλασφηµίαν τὸ ὄνοµα αὐτῶν ἐπιφέρουσιν ἀπὸ µόνου 
τῶν ζῴων τούτου τὴν ἐπὶ τῶν ἀκολάστων περὶ τὸ ἀφροδισιάζε- 
σθαι. Λέγονται δὲ καὶ ἐξανεµοῦσθαι περὶ τὸν καιρὸν τοῦτον· 
διὸ ἐν Κρήτῃ οὐκ ἐξαιροῦσι τὰ ὀχεῖα ἐκ τῶν θηλειῶν. Ὅταν δὲ 
τοῦτο πάθωσι, θέουσιν ἐκ τῶν ἄλλων ἵππων. Ἔστι δὲ τὸ πά- 
θος ὅπερ ἐπὶ τῶν ὑῶν λέγεται τὸ καπρίζειν. Θέουσι δὲ οὔτε 
πρὸς ἕω οὔτε πρὸς δυσµάς, ἀλλὰ πρὸς ἄρκτον ἢ νότον. Ὅταν 
δ' ἐµπέσῃ τὸ πάθος, οὐδένα ἐῶσι πλησιάζειν, ἕως ἂν ἢ ἀπεί- 
πωσι διὰ τὸν πόνον ἢ πρὸς θάλατταν ἔλθωσιν· τότε δ' ἐκ-   
βάλλουσί τι. Καλοῦσι δὲ καὶ τοῦτο, ὥσπερ ἐπὶ τοῦ τικτοµέ- 
νου, ἱπποµανές· ἔστι δ' οἷον ἡ καπρία, καὶ ζητοῦσι τοῦτο 

µάλιστα πάντων αἱ περὶ τὰς φαρµακείας. 
                            Περὶ δὲ τὴν ὥραν 
τῆς ὀχείας συγκύπτουσί τε πρὸς ἀλλήλας µᾶλλον ἢ πρό- 
τερον, καὶ τὴν κέρκον κινοῦσι πυκνά, καὶ τὴν φωνὴν ἀφιᾶ- 
σιν ἀλλοιοτέραν ἢ κατὰ τὸν ἄλλον χρόνον· ῥεῖ δ' αὐταῖς 
ἐκ τοῦ αἰδοίου ὅµοιον γονῇ, λεπτότερον δὲ πολὺ ἢ τὸ τοῦ ἄρ- 
ρενος· καὶ καλοῦσί τινες τοῦτο ἱπποµανές, ἀλλ' οὐ τὸ ἐπὶ 
τοῖς πώλοις ἐπιφυόµενον· ἐργῶδες δ' εἶναί φασι λαβεῖν· 
κατὰ µικρὸν γὰρ ῥεῖν. Καὶ οὐροῦσι δὲ πολλάκις, ὅταν σκυ- 
ζῶσι, καὶ πρὸς αὑτὰς παίζουσιν. 
              Τὰ µὲν οὖν περὶ τοὺς ἵπ- 
πους τοῦτον ἔχει τὸν τρόπον, αἱ δὲ βόες ταυρῶσιν· οὕτω δὲ 
σφόδρα κατακώχιµαι τῷ πάθει γίνονται, ὥστε µὴ δύνα- 
σθαι αὐτῶν κρατεῖν µηδὲ λαµβάνεσθαι τοὺς βουκόλους. ∆ῆ- 
λαι δ' εἰσὶ καὶ αἱ ἵπποι καὶ αἱ βόες, ὅταν ὀργῶσι πρὸς 
τὴν ὀχείαν, καὶ τῇ ἐπάρσει τῶν αἰδοίων, καὶ τῷ πυκνὰ 
οὐρεῖν αἱ βόες ὥσπερ αἱ ἵπποι. Ἔτι δ' αἵ γε βόες ἐπὶ τοὺς 
ταύρους ἀναβαίνουσι, καὶ παρακολουθοῦσιν ἀεί, καὶ παρεστᾶ- 
σιν. Πρότερα δὲ τὰ νεώτερα ὀργᾷ πρὸς τὴν ὀχείαν καὶ ἐν 
τοῖς ἵπποις καὶ ἐν τοῖς βουσίν· καὶ ὅταν εὐηµερίαι γίνωνται 
καὶ τὰ σώµατα εὖ ἔχωσι, µᾶλλον ὀργῶσιν. 

                    Αἱ µὲν οὖν ἵπποι   
ὅταν ἀποκείρωνται, ἀποπαύονται τῆς ὁρµῆς µᾶλλον καὶ 
γίνονται κατηφέστεραι. Οἱ δ' ἄρρενες ἵπποι διαγινώσκουσι 
τὰς θηλείας τὰς συννόµους ταῖς ὀσµαῖς, κἂν ὀλίγας ἡµέ- 
ρας ἅµα γένωνται πρὸ τῆς ὀχείας· κἂν ἀναµιχθῶσιν ἀλ- 
λήλοις, ἐξελαύνουσι δάκνοντες, καὶ νέµονται χωρίς, ἕκαστοι 
τὰς ἑαυτῶν ἔχοντες. ∆ιδόασι δ' ἑκάστῳ περὶ τριάκοντα ἢ 
µικρῷ πλείους. Ὅταν δὲ προσίῃ τις ἄρρην, συστρέψας εἰς 
ταὐτὸ καὶ περιδραµὼν κύκλῳ, προσελθὼν µάχεται· κἄν 



τις κινῆται, δάκνει καὶ κωλύει. 
               Ὁ δὲ ταῦρος, ὅταν ὥρα 
τῆς ὀχείας ᾖ, τότε γίνεται σύννοµος καὶ µάχεται τοῖς 
ἄλλοις, τὸν δὲ πρότερον χρόνον µετ' ἀλλήλων εἰσίν, ὃ κα- 
λεῖται ἀτιµαγελεῖν· πολλάκις γὰρ οἵ γ' ἐν τῇ Ἠπείρῳ οὐ 
φαίνονται τριῶν µηνῶν. Ὅλως δὲ τὰ ἄρρενα πάντα ἢ τὰ 
πλεῖστα οὐ συννέµονται τοῖς θήλεσι πρὸ τῆς ὥρας τοῦ ὀχεύ- 
ειν, ἀλλ' ἐκκρίνονται, ὅταν εἰς ἡλικίαν ἔλθωσι, καὶ χω- 
ρὶς βόσκονται τὰ ἄρρενα τῶν θηλειῶν. 
                  Καὶ αἱ ὕες δ' ὅταν 
ἔχωσι πρὸς τὴν ὀχείαν ὁρµητικῶς, ὃ καλεῖται καπρᾶν, 
ὠθοῦνται καὶ πρὸς τοὺς ἀνθρώπους. Περὶ δὲ τὰς κύνας τὸ 

τοιοῦτον πάθος καλεῖται σκυζᾶν. 
             Ἔπαρσις µὲν οὖν τοῖς θήλεσιν 
γίνεται τῶν αἰδοίων, ὅταν πρὸς τὴν ὀχείαν ὀργῶσι, καὶ   
ὑγρασία περὶ τὸν τόπον· αἱ δ' ἵπποι καὶ ἀπορραίνουσι λευ- 
κὴν ὑγρότητα περὶ τὸν καιρὸν τοῦτον. Καθάρσεις δὲ γίνονται 
µὲν καταµηνίων, οὐ µὴν ὅσαι γε ταῖς γυναιξὶν οὐθενὶ τῶν 
ἄλλων ζῴων. Τοῖς µὲν οὖν προβάτοις καὶ αἰξίν, ἐπειδὰν ὥρα 
ᾖ ὀχεύεσθαι, ἐπισηµαίνει πρὸ τοῦ ὀχεύεσθαι· καὶ ἐπειδὰν 
ὀχευθῶσι, γίνεται τὰ σηµεῖα, εἶτα διαλείπει, µέχρι οὗ ἂν 
µέλλωσι τίκτειν. Τότε δ' ἐπισηµαίνει, καὶ οὕτω γινώς- 
κουσιν ὅτι ἐπίτοκοι οἱ ποιµένες. Ἐπειδὰν δὲ τέκῃ, κάθαρσις 
γίνεται πολλή, τὸ µὲν πρῶτον οὐ σφόδρα αἱµατώδης, ὕστερον 
µέντοι σφόδρα. Βοῒ δὲ καὶ ὄνῳ καὶ ἵππῳ πλείω µὲν τού- 
των διὰ τὸ µέγεθος, ἐλάττω δὲ κατὰ λόγον πολλῷ. Ἡ µὲν 
οὖν βοῦς ὅταν ὀργᾷ πρὸς τὴν ὀχείαν ἡ θήλεια, καθαίρεται 
κάθαρσιν βραχεῖαν ὅσον ἡµικοτύλιον ἢ µικρῷ πλέον· και- 
ρὸς δὲ γίνεται τῆς ὀχείας µάλιστα περὶ τὴν κάθαρσιν. Ἵπ- 
πος δὲ τῶν τετραπόδων ἁπάντων εὐτοκώτατον καὶ λοχίων 
καθαρώτατον, καὶ ἐλαχίστην προΐεται αἵµατος ῥύσιν, ὡς 
κατὰ τὸ τοῦ σώµατος µέγεθος. 

              Μάλιστα δὲ καὶ ταῖς βουσὶ 
καὶ ταῖς ἵπποις τὰ καταµήνια ἐπισηµαίνει διαλείποντα δί- 
µηνον καὶ τετράµηνον καὶ ἑξάµηνον· ἀλλ' οὐ ῥᾴδιον γνῶναι 
µὴ παρεποµένῳ µηδὲ συνήθει σφόδρα, διὸ ἔνιοι οὐκ οἴονται 
γίνεσθαι αὐτοῖς. 
        Τοῖς δ' ὀρεῦσι τοῖς θήλεσιν οὐδὲν γίνεται   
καταµήνιον, ἀλλὰ τὸ οὖρον παχύτερον τὸ τῆς θηλείας. 
Ὅλως µὲν οὖν τὸ τῆς κύστεως περίττωµα τοῖς τετράποσι 
παχύτερον ἢ τὸ τῶν ἀνθρώπων, τὸ δὲ τῶν προβάτων καὶ 
τῶν αἰγῶν τῶν θηλειῶν παχύτερον ἔτι ἢ τὸ τῶν ἀρρένων· 
ὄνου δὲ λεπτότερον τὸ τῶν θηλειῶν, βοὸς δὲ δριµύτερον τὸ 



τῆς θηλείας. Μετὰ δὲ τοὺς τόκους ἁπάντων τῶν τετραπόδων 
παχύτερον τὸ οὖρον γίνεται, καὶ µᾶλλον τῶν ἐλάττω προ- 
ϊεµένων κάθαρσιν. 
       Τὸ δὲ γάλα γίνεται, ὅταν ὀχεύεσθαι 
ἄρχωνται, πυοειδές· χρήσιµον δὲ γίνεται, ἐπειδὰν τέκωσιν 
ὕστερον. Κύοντα δὲ καὶ πρόβατα καὶ αἶγες πιότερα γίνον- 
ται καὶ ἐσθίουσι µᾶλλον· καὶ βόες δὲ ὡσαύτως καὶ τἆλ- 
λα τὰ τετράποδα πάντα. 
            Ὁρµητικώτερα µὲν οὖν ὡς ἐπὶ τὸ 
πᾶν εἰπεῖν τὴν ὀχείαν τὴν ἐαρινὴν ὥραν ἐστίν· οὐ µὴν 

ἅπαντά γε ποιεῖται τὸν αὐτὸν καιρὸν τῆς ὀχείας, ἀλλὰ 
πρὸς τὴν ἐκτροφὴν τῶν τέκνων ἐν τοῖς καθήκουσι καιροῖς. 
                           Αἱ 
µὲν οὖν ἥµεροι ὕες κύουσι τέτταρας µῆνας, τίκτουσι δὲ τὰ 
πλεῖστα εἴκοσιν· πλὴν ἂν πολλὰ τέκωσιν, οὐ δύνανται ἐκ- 
τρέφειν πάντα. Γηράσκουσαι δὲ τίκτουσι µὲν ὁµοίως, ὀχεύ- 
ονται δὲ βραδύτερον· κυΐσκονται δ' ἐκ µιᾶς ὀχείας, ἀλλὰ 
πολλάκις ἐπιβιβάσκουσι διὰ τὸ ἐκβάλλειν µετὰ τὴν 
ὀχείαν τὴν καλουµένην ὑπό τινων καπρίαν. Τοῦτο µὲν οὖν συµ-   
βαίνει πάσαις, ἔνιαι δ' ἅµα τούτῳ καὶ τὸ σπέρµα προΐενται. Ἐν 
δὲ τῇ κυήσει ὃ ἂν βλαφθῇ τῶν τέκνων καὶ τῷ µεγέθει 
πηρωθῇ, καλεῖται µετάχοιρον· τοῦτο δὲ γίνεται ὅπου ἂν 
τύχῃ τῆς ὑστέρας. Ὅταν δὲ γεννήσῃ, τῷ πρώτῳ τὸν πρῶτον 
παρέχει µαστόν. Θυῶσαν δ' οὐ δεῖ εὐθὺς βιβάζειν, πρὶν ἂν 
µὴ τὰ ὦτα καταβάλῃ· εἰ δὲ µή, ἀναθυᾷ πάλιν· ἐὰν δ' 
ὀργῶσαν βιβάσῃ, µία ὀχεία, ὥσπερ εἴρηται, ἀρκεῖ. Συµ- 
φέρει δ' ὀχεύοντι µὲν τῷ κάπρῳ παρέχειν κριθάς, τετο- 
κυίᾳ δὲ τῇ ὑῒ κριθὰς ἑφθάς. Εἰσὶ δὲ τῶν ὑῶν αἱ µὲν εὐ- 
θὺς καλλίχοιροι µόνον, αἱ δ' ἐπαυξανόµεναι τὰ τέκνα καὶ 
τὰς δέλφακας χρηστὰς γεννῶσιν. Φασὶ δέ τινες, ἐὰν τὸν 
ἕτερον ὀφθαλµὸν ἐκκοπῇ ἡ ὗς, ἀποθνήσκειν διὰ ταχέων 

ὡς ἐπὶ τὸ πολύ. Ζῶσι δ' αἱ πλεῖσται µὲν περὶ ἔτη πεντε- 
καίδεκα, ἔνιαι δὲ καὶ τῶν εἴκοσιν ὀλίγον ἀπολείπουσιν. 
 Τὰ δὲ πρόβατα κυΐσκεται µὲν ἐν τρισὶν ἢ τέτταρσιν 
ὀχείαις, ἐὰν δ' ὕδωρ ἐπιγένηται µετὰ τὴν ὀχείαν, ἀνακυΐ- 
σκει· ὁµοίως δὲ καὶ αἱ αἶγες. Τίκτουσι δὲ τὰ µὲν πλεῖστα 
δύο, ἐνίοτε δὲ καὶ τρία ἢ τέτταρα. Κύει δὲ πέντε µῆνας καὶ 
πρόβατον καὶ αἴξ· διὸ ἐν ἐνίοις τόποις, ὅσοι ἀλεεινοί εἰσι 
καὶ ἐν οἷς εὐηµεροῦσι καὶ τροφὴν ἄφθονον ἔχουσι, δὶς τίκτουσιν. 
 Ζῇ δ' αἲξ µὲν περὶ ἔτη ὀκτώ, πρόβατον δὲ δέκα, τὰ δὲ   
πλεῖστα ἐλάττω, πλὴν οἱ ἡγεµόνες τῶν προβάτων· οὗτοι δὲ 
καὶ πεντεκαίδεκα. Ἐν ἑκάστῃ δὲ ποίµνῃ κατασκευάζουσιν 
ἡγεµόνα τῶν ἀρρένων, ὃς ὅταν ὀνόµατι κληθῇ ὑπὸ τοῦ ποιµέ- 



νος προηγεῖται· συνεθίζουσι δὲ τοῦτο δρᾶν ἐκ νέων. Τὰ δὲ περὶ 
τὴν Αἰθιοπίαν πρόβατα ζῇ καὶ δώδεκα καὶ τριακαίδεκα ἔτη, 
καὶ αἶγες δὲ καὶ δέκα καὶ ἕνδεκα. Ὀχεύει δὲ καὶ ὀχεύεται, 
ἕως ἂν ζῇ, καὶ πρόβατον καὶ αἴξ. ∆ιδυµοτοκοῦσι δὲ καὶ 
πρόβατα καὶ αἶγες διά τε εὐβοσίαν, καὶ ἐὰν ὁ κριὸς ἢ ὁ 
τράγος ᾖ διδυµοτόκος ἢ ἡ µήτηρ. Θηλυγόνα δέ, τὰ δ' ἀρ- 
ρενογόνα γίνεται διά τε τὰ ὕδατα (ἔστι γὰρ τὰ µὲν θηλυ- 
γόνα τὰ δ' ἀρρενογόνα) καὶ διὰ τὰς ὀχείας ὡσαύτως, καὶ 
βορείοις µὲν ὀχευόµενα ἀρρενοτοκεῖ µᾶλλον, νοτίοις δὲ 

θηλυτοκεῖ. Μεταβάλλει δὲ καὶ τὰ θηλυτοκοῦντα καὶ ἀρρενοτο- 
κεῖ· δεῖ δ' ὁρᾶν ὀχευόµενα πρὸς βορέαν. Τὰ δ' εἰωθότα πρωῒ 
ὀχεύεσθαι, ἐὰν ὀψὲ ὀχεύῃ τις, οὐχ ὑποµένουσι τοὺς κριούς. 
 Λευκὰ δὲ τὰ ἔκγονα γίνεται καὶ µέλανα, ἐὰν ὑπὸ τῇ τοῦ 
κριοῦ γλώττῃ λευκαὶ φλέβες ὦσιν ἢ µέλαιναι, λευκὰ µὲν 
ἐὰν λευκαί, ἐὰν δὲ µέλαιναι µέλανα· ἐὰν δ' ἀµφότεραι, 
ἄµφω· πυρρὰ δ' ἐὰν πυρραί. Τὰ δὲ τὸ ἁλυκὸν ὕδωρ 
πίνοντα πρότερον ὀχεύεται· δεῖ δ' ἁλίζειν πρὶν τεκεῖν καὶ 
ἐπειδὰν τέκῃ, καὶ ἔαρος αὖθις. 
               Αἰγῶν δ' ἡγεµόνα οὐ καθι-   
στᾶσιν οἱ νοµεῖς διὰ τὸ µὴ µόνιµον εἶναι τὴν φύσιν αὐτῶν, 
ἀλλ' ὀξεῖαν καὶ εὐκίνητον. Τῶν δὲ προβάτων ἐὰν µὲν τὰ 
πρεσβύτερα ὁρµᾷ πρὸς τὴν ὀχείαν κατὰ τὴν τεταγµένην ὥ- 
ραν, φασὶν οἱ ποιµένες σηµεῖον εὐετηρίας εἶναι τοῖς προβά- 
τοις, ἐὰν δὲ τὰ νεώτερα, κακοθηνεῖν τὰ πρόβατα. 
 Τῶν δὲ κυνῶν ἔστι µὲν γένη πλείω, ὀχεύει δὲ κύων ἡ 
Λακωνικὴ µὲν ὀκτάµηνος καὶ ὀχεύεται· καὶ τὸ σκέλος δ' 
αἴροντες οὐροῦσιν ἤδη ἔνιοι περὶ τὸν χρόνον τοῦτον. Κυΐσκεται 
δὲ κύων ἐκ µιᾶς ὀχείας· δῆλον δὲ τοῦτο γίνεται µάλιστα ἐν 
τοῖς κλέπτουσι τὰς ὀχείας· ἅπαξ γὰρ ἐπιβάντες πληροῦσιν. 
                          Κύει 

δ' ἡ µὲν Λακωνικὴ ἕκτον µέρος τοῦ ἐνιαυτοῦ (τοῦτο δ' ἐστὶν 
ἡµέραι ἑξήκοντα), κἂν ἄρα µιᾷ ἢ δυσὶν ἢ τρισὶ πλείονας 
ἡµέρας καὶ ἐλάττους µιᾷ. Τυφλὰ δὲ γίνεται αὐτῇ τὰ σκυ- 
λάκια, ὅταν τέκῃ, δώδεκα ἡµέρας. Τεκοῦσα δὲ πάλιν ὀχεύε- 
ται ἕκτῳ µηνί, καὶ οὐ πρότερον. Ἔνιαι δὲ κύουσι τῶν κυνῶν 
τὸ πέµπτον µέρος τοῦ ἐνιαυτοῦ (τοῦτο δ' ἐστὶν ἡµέραι ἑβδοµ- 
ήκοντα καὶ δύο), τυφλὰ δὲ γίνεται τὰ σκυλάκια τούτων τῶν 
κυνῶν ἡµέρας δεκατέτταρας. Ἔνιαι δὲ κύουσι µὲν τέταρτον 
µέρος τοῦ ἐνιαυτοῦ (τοῦτο δ' ἐστὶ τρεῖς µῆνες ὅλοι), τυφλὰ δὲ 
τὰ σκυλάκια τούτων γίνεται ἑπτακαίδεχ' ἡµέρας. ∆οκεῖ 
δὲ σκυζᾶν τὸν ἴσον χρόνον κύων. 
           Τὰ δὲ καταµήνια ταῖς κυσὶν ἑπτὰ   
ἡµέραις γίνεται· συµβαίνει δ' ἅµα καὶ ἔπαρσις αἰδοίου. Ἐν 



δὲ τῷ χρόνῳ τούτῳ οὐ προσίενται ὀχείαν, ἀλλ' ἐν ταῖς µετὰ 
ταῦτα ἑπτὰ ἡµέραις· τὰς γὰρ πάσας δοκεῖ σκυζᾶν ἡµέ- 
ρας τέτταρας καὶ δέκα ὡς ἐπὶ τὸ πολύ, οὐ µὴν ἀλλά τισι 
καὶ περὶ ἑκκαίδεχ' ἡµέρας γεγένηται τοῦτο τὸ πάθος. Ἡ δ' 
ἐν τοῖς τόκοις κάθαρσις γίνεται ἅµα τοῖς σκυλακίοις τικτο- 
µένοις, ἔστι δ' αὕτη παχεῖα καὶ φλεγµατώδης· καὶ τὸ 
πλῆθος δ', ὅταν ἐκτέκωσιν, ἀπισχναίνεται ἔλαττον ἢ κατὰ 
τὸ σῶµα. 

    Τὸ δὲ γάλα αἱ κύνες ἴσχουσι πρὸ τοῦ τεκεῖν ὡς 
ἐπὶ τὸ πολὺ ἡµέρας πέντε· οὐ µὴν ἀλλ' ἐνίαις καὶ ἑπτὰ γί- 
νεται πρότερον καὶ τέτταρσιν. Χρήσιµον δ' εὐθύς ἐστι τὸ γά- 
λα, ὅταν τέκωσιν. Ἡ δὲ Λακωνικὴ µετὰ τὴν ὀχείαν τριά- 
κονθ' ἡµέραις ὕστερον. Τὸ µὲν οὖν πρῶτον παχύ ἐστι, χρονι- 
ζόµενον δὲ γίνεται λεπτότερον. ∆ιαφέρει δὲ παχύτητι τὸ 
κύνειον τῶν ἄλλων ζῴων µετὰ τὸ ὕειον καὶ δασυπόδειον. 
 
Γίνεται δὲ σηµεῖον καὶ ὅταν ἡλικίαν ἔχωσι τοῦ ὀχεύεσθαι· 
ὥσπερ γὰρ τοῖς ἀνθρώποις, ἐπὶ ταῖς θηλαῖς τῶν µαστῶν ἐπι- 
γίνεται ἀνοίδησίς τις καὶ χόνδρον ἴσχουσιν· οὐ µὴν ἀλλ' ἔργον 
µὴ συνήθει ὄντι ταῦτα καταµαθεῖν· οὐ γὰρ ἔχει µέγεθος 
οὐδὲν τὸ σηµεῖον. 
       Τῇ µὲν οὖν θηλείᾳ τοῦτο συµβαίνει, τῷ δ' 
ἄρρενι οὐδὲν τούτων. Τὸ δὲ σκέλος αἴροντες οὐροῦσιν οἱ ἄρρενες 
ὡς µὲν ἐπὶ τὸ πολὺ ὅταν ἑξάµηνοι ὦσιν· ποιοῦσι δέ τινες   
τοῦτο καὶ ὕστερον, ἤδη ὀκτάµηνοι ὄντες, καὶ πρότερον ἢ ἑξά- 
µηνοι· ὡς γὰρ ἁπλῶς εἰπεῖν, ὅταν ἰσχύειν ἄρξωνται, αὐτὸ 
ποιοῦσιν. Αἱ δὲ θήλειαι πᾶσαι καθεζόµεναι οὐροῦσιν· ἤδη δέ 
τινες καὶ τούτων ἄρασαι τὸ σκέλος οὔρησαν. 
                    Τίκτει δὲ κύων 

σκυλάκια τὰ πλεῖστα δώδεκα, ὡς δ' ἐπὶ τὸ πολὺ πέντε ἢ 
ἕξ· ἤδη δὲ καὶ ἓν ἔτεκέ τις· αἱ δὲ Λακωνικαὶ ὡς ἐπὶ τὸ πολὺ 
ὀκτώ. Καὶ ὀχεύονται δ' αἱ θήλειαι καὶ ὀχεύουσιν οἱ ἄρρενες 
ἕως ἂν ζῶσιν. Ἴδιον δ' ἐπὶ τῶν Λακωνικῶν συµβαίνει πάθος· 
πονήσαντες γὰρ µᾶλλον δύνανται ὀχεύειν ἢ ἀργοῦντες. 
                    Ζῇ δ' 
ἡ µὲν Λακωνικὴ κύων ὁ µὲν ἄρρην περὶ ἔτη δέκα, ἡ δὲ θή- 
λεια περὶ ἔτη δώδεκα, τῶν δ' ἄλλων κυνῶν αἱ µὲν πλεῖσται 
περὶ ἔτη τετταρακαίδεκα ἢ πεντεκαίδεκα, ἔνιαι δὲ καὶ εἴ- 
κοσιν· διὸ καὶ Ὅµηρον οἴονταί τινες ὀρθῶς ποιῆσαι τῷ εἰ- 
κοστῷ ἔτει ἀποθανόντα τὸν κύνα τοῦ Ὀδυσσέως. Ἐπὶ 
µὲν οὖν τῶν Λακωνικῶν διὰ τὸ πονεῖν τοὺς ἄρρενας µᾶλλον 
µακροβιώτεραι αἱ θήλειαι τῶν ἀρρένων· ἐπὶ δὲ τῶν ἄλλων λίαν 
µὲν οὐκ ἐπίδηλον, µακροβιώτεροι δ' ὅµως οἱ ἄρρενες τῶν θη- 



λειῶν εἰσιν. 
    Ὀδόντας δὲ κύων οὐ βάλλει πλὴν τοὺς καλουµένους 
κυνόδοντας· τούτους δ' ὅταν ὦσι τετράµηνοι, ὁµοίως αἵ τε θή- 
λειαι καὶ οἱ ἄρρενες. ∆ιὰ δὲ τὸ τούτους µόνους βάλλειν ἀµφι- 
σβητοῦσί τινες· οἱ µὲν γὰρ διὰ τὸ δύο µόνους βάλλειν ὅλως   
οὔ φασι (χαλεπὸν γὰρ ἐπιτυχεῖν τούτοις), οἱ δ' ὅταν ἴδωσι 
τούτους, ὅλως οἴονται βάλλειν καὶ τοὺς ἄλλους. Τὰς δ' ἡλι- 

κίας ἐκ τῶν ὀδόντων σκοποῦσιν· οἱ µὲν γὰρ νέοι λευκοὺς καὶ 
ὀξεῖς ἔχουσιν, οἱ δὲ πρεσβύτεροι µέλανας καὶ ἀµβλεῖς. 
 Βοῦς δὲ πληροῖ µὲν ὁ ἄρρην ἐκ µιᾶς ὀχείας, βαίνει δὲ 
σφοδρῶς ὥστε συγκάµπτεσθαι τὴν βοῦν· ἐὰν δ' ἁµάρτῃ τῆς 
ὁρµῆς, εἴκοσιν ἡµέρας διαλείπουσα προσίεται πάλιν ἡ θή- 
λεια τὴν ὀχείαν. Οἱ µὲν οὖν πρεσβύτεροι τῶν ταύρων οὐδ' ἀνα- 
βαίνουσι πλεονάκις ἐπὶ τὴν αὐτὴν τῆς αὐτῆς ἡµέρας, ἐὰν µὴ 
ἄρα διαλιπόντες· οἱ δὲ νεώτεροι καὶ τὴν αὐτὴν βιάζονται 
πλεονάκις καὶ ἐπὶ πολλὰς ἀναβαίνουσι διὰ τὴν ἀκµήν. Ἥκι- 
στα δὲ τῶν ἀρρένων λάγνον ἐστὶ βοῦς. Ὀχεύει δ' ὁ νικῶν τῶν 
ταύρων· ὅταν δ' ἐξαδυνατήσῃ διὰ τὴν λαγνείαν, ἐπιτίθεται 
ὁ ἡττώµενος, καὶ κρατεῖ πολλάκις. Ὀχεύει δὲ τὰ ἄρρενα 
καὶ ὀχεύεται τὰ θήλεα ἐνιαύσια ὄντα πρῶτον, ὥστε καὶ γεν- 
νᾶν· οὐ µὴν ἀλλὰ τό γ' ὡς ἐπὶ τὸ πολὺ ἐνιαύσιοι καὶ ὀκτά- 
µηνοι, τὸ δὲ µάλισθ' ὁµολογούµενον διετεῖς. 
                      Κύει δ' ἐννέα 
µῆνας, δεκάτῳ δὲ τίκτει· ἔνιοι δὲ διισχυρίζονται δέκα µῆ- 
νας κύειν ἡµερολεγδόν. Ὅ τι δ' ἂν ἔµπροσθεν ἐξενεχθῇ τῶν 
εἰρηµένων χρόνων, ἐκβόλιµόν ἐστι καὶ οὐ θέλει ζῆν· µαλα-   
καὶ γὰρ καὶ ἀτελεῖς γίνονται αἱ ὁπλαί. Τίκτει δ' ἓν τὰ 
πλεῖστα, ὀλιγάκις δὲ δύο· καὶ τίκτει καὶ ὀχεύει ἕως ἂν ζῇ. 

 Ζῶσι δ' ὡς ἐπὶ τὸ πολὺ περὶ πεντεκαίδεκα ἔτη αἱ θήλειαι· 
καὶ οἱ ἄρρενες δ', ἂν ἐκτµηθῶσιν. Ἔνιοι δὲ ζῶσι καὶ εἴκοσιν 
ἔτη καὶ ἔτι πλείω, ἐὰν εὔφορον ἔχωσι τὸ σῶµα· καὶ γὰρ 
τῶν βοῶν τοὺς τοµίας ἐθίζουσι, καὶ καθιστᾶσι τῶν βο- 
ῶν ἡγεµόνας ὥσπερ τῶν προβάτων, καὶ ζῶσιν οὗτοι πλείω 
χρόνον τῶν ἄλλων διά τε τὸ <µὴ> πονεῖν καὶ διὰ τὸ νέµεσθαι 
ἀκέραιον νοµήν. Ἀκµάζει δὲ µάλιστα πεντετὴς ὤν, διὸ καὶ 
Ὅµηρόν φασι πεποιηκέναι τινὲς ὀρθῶς ποιήσαντα “ἄρσενα 
πενταέτηρον” καὶ τὸ “βοὸς ἐννεώροιο”· δύνασθαι γὰρ ταὐ- 
τόν. 
 Τοὺς δ' ὀδόντας βάλλει βοῦς διετής, καὶ οὐκ ἀθρόους ἀλλ' 
ὥσπερ ἵππος· τὰς δ' ὁπλάς, ὁπόταν ποδαγρᾷ, οὐκ ἀπο- 
βάλλει, ἀλλ' οἰδεῖ µόνον σφόδρα τοὺς πόδας. 
                      Τὸ δὲ γάλα, 
ὅταν τέκῃ, χρήσιµον γίνεται· ἔµπροσθεν δ' οὐκ ἔχει γάλα. 



Τὸ δὲ πρῶτον γινόµενον γάλα ὅταν παγῇ, οὕτω γίνεται σκλη- 
ρὸν ὥσπερ λίθος· τοῦτο δὲ συµβαίνει, ἐὰν µή τις µίξῃ ὕδατι. 
 Νεώτεραι δ' ἐνιαυσίων οὐκ ὀχεύονται, πλὴν ἐάν τι τερατῶδες 
ᾖ· ἤδη δέ τινες καὶ δεκάµηνοι ὠχεύθησαν καὶ ὤχευσαν.   
Ἄρχονται δὲ τῆς ὀχείας περὶ τὸν Θαργηλιῶνα µῆνα καὶ τὸν 
Σκιρροφοριῶνα αἱ πλεῖσται· οὐ µὴν ἀλλ' ἔνιαι καὶ µέχρι τοῦ 

µετοπώρου κυΐσκονται. Ὅταν δὲ πολλαὶ κύωσι καὶ προσδέ- 
χωνται τὴν ὀχείαν, σφόδρα δοκεῖ σηµεῖον εἶναι καὶ χει- 
µῶνος καὶ ἐποµβρίας. Αἱ δὲ συνήθειαι γίνονται µὲν ταῖς 
βουσὶν ὥσπερ ταῖς ἵπποις, ἧττον δέ. 
 Ἵππος δ' ἄρχεται ὀχεύειν ὁ µὲν ἄρρην διετής, καὶ ἡ 
θήλεια διετὴς ὀχεύεσθαι· ταῦτα µέντοι ὀλίγα ἐστί, καὶ τὰ 
ἔκγονα τούτων ἐλάττω καὶ ἀσθενικώτερα· ὡς δ' ἐπὶ τὸ πολὺ 
ἄρχονται ὀχεύειν τριετεῖς ὄντες, καὶ αἱ ἵπποι ὀχεύεσθαι, 
καὶ ἐπιδιδόασι δ' ἀεὶ πρὸς τὸ βελτίω τὰ ἔκγονα γίνεσθαι 
µέχρι ἐτῶν εἴκοσιν. Κύει δ' ἕνδεκα µῆνας, δωδεκάτῳ δὲ τί- 
κτει. Πληροῖ δ' ὁ ἵππος οὐκ ἐν τεταγµέναις ἡµέραις, ἀλλ' 
ἐνίοτε µὲν ἐν µιᾷ ἢ δυσὶν ἢ τρισίν, ἐνίοτε δ' ἐν πλείοσιν· 
θᾶττον δὲ πληροῖ ἐπιβαίνων ὄνος ἢ ἵππος. Ἡ δ' ὀχεία οὐκ 
ἐπίπονος τῶν ἵππων, ὥσπερ ἡ τῶν βοῶν. Λαγνίστατον δὲ καὶ 
τῶν θηλειῶν καὶ τῶν ἀρρένων µετ' ἄνθρωπον ἵππος ἐστίν. Ἡ δὲ 
τῶν νεωτέρων ὀχεία γίνεται παρὰ τὴν ἡλικίαν, ὅταν εὐβο- 
σία καὶ ἀφθονία γένηται τροφῆς. Ἔστι µὲν οὖν ὡς ἐπὶ τὸ 
πολὺ µονοτόκος, τίκτει µέντοι ποτὲ καὶ δύο τὰ πλεῖστα. 
Καὶ ἡµιόνους δ' ἤδη ἔτεκέ τις δύο· ἃ κρίνουσιν ἐν τέρασιν.   
 Ὀχεύει µὲν οὖν ἵππος καὶ τριακοντάµηνος· ὥστε δὲ καὶ γεν- 
νᾶν ἀξίως, ὅταν παύσηται βάλλων (ἤδη δέ τινες καὶ βάλ- 

λοντες ἐπλήρωσαν, ὡς φασίν), ἐὰν µὴ φύσει ἄγονοι τυγχά- 
νωσιν ὄντες. Ἔχει µὲν οὖν ὀδόντας τετταράκοντα, βάλλει δὲ 
τοὺς µὲν πρώτους τέτταρας τριακοντάµηνος, τοὺς µὲν δύο ἄνω- 
θεν τοὺς δὲ δύο κάτωθεν· ἐπειδὰν δὲ γένηται ἐνιαυτός, βάλ- 
λει τὸν αὐτὸν τρόπον τέτταρας, δύο µὲν ἄνωθεν δύο δὲ κά- 
τωθεν, καὶ πάλιν ὅταν ἄλλος ἐνιαυτὸς γένηται, ἑτέρους τέτ- 
ταρας τὸν αὐτὸν τρόπον· τεττάρων δ' ἐτῶν παρελθόντων καὶ 
ἓξ µηνῶν οὐκέτι βάλλει οὐδένα. Ἤδη δέ τις τὸ πρῶτον εὐθὺς 
ἅµα πάντας ἐξέβαλε, καὶ ἄλλος ἅµα τοῖς τελευταίοις 
ἅπαντας· ἀλλὰ τὰ τοιαῦτα γίνεται ὀλιγάκις. Ὥστε σχεδὸν 
συµβαίνει, ὅταν τεττάρων ἐτῶν ᾖ καὶ ἓξ µηνῶν, χρήσιµον 
εἶναι πρὸς τὴν γέννησιν µάλιστα. Εἰσὶ δ' οἱ πρεσβύτεροι τῶν 
ἵππων γονιµώτεροι, καὶ οἱ ἄρρενες τῶν ἀρρένων καὶ αἱ θή- 
λειαι τῶν θηλειῶν. Ἀναβαίνουσι δὲ καὶ ἐπὶ τὰς µητέρας οἱ 
ἵπποι καὶ ἐπὶ τὰς θυγατέρας· καὶ τότε δοκεῖ τέλεον εἶναι 
τὸ ἱπποφόρβιον, ὅταν ὀχεύωσι τὰ ἑαυτῶν ἔκγονα. 



                          Οἱ δὲ 
Σκύθαι ἱππεύουσι ταῖς κυούσαις ἵπποις, ὅταν θᾶττον στραφῇ 
τὸ ἔµβρυον, καὶ φασὶ γίνεσθαι αὐτὰς εὐτοκωτέρας. Τὰ µὲν 
οὖν ἄλλα τετράποδα κατακείµενα τίκτει, διὸ καὶ πλάγια 
προέρχεται τὰ ἔµβρυα πάντων· ἡ δ' ἵππος ἡ θήλεια ὅταν   

ἤδη πλησίον ᾖ τῆς ἀφέσεως, ὀρθὴ στᾶσα προΐεται τὸ ἔκγο- 
νον. 
 Ζῶσι δὲ τῶν ἵππων οἱ µὲν πλεῖστοι περὶ ὀκτωκαίδεκα 
ἔτη καὶ εἴκοσιν, ἔνιοι δὲ πεντεκαιείκοσι καὶ τριάκοντα· 
ἐὰν δέ τις ἐπιµελῶς θεραπεύῃ, ἐκτείνει καὶ πρὸς τὰ πεντή- 
κοντα. Ὁ δὲ µακρότατος βίος τῶν πλείστων ἐστὶν ὡς ἐπὶ τὸ 
πολὺ τριακοντετής· ἡ δὲ θήλεια ὡς ἐπὶ τὸ πολὺ µὲν πέντε 
καὶ εἴκοσιν ἔτη, ἤδη δέ τινες καὶ τετταράκοντα ἔτη βε- 
βιώκασιν. Ἐλάττω δὲ χρόνον βιοῦσιν οἱ ἄρρενες τῶν θηλειῶν 
διὰ τὰς ὀχείας, καὶ οἱ ἰδίᾳ τρεφόµενοι τῶν ἐν τοῖς ἱπποφορ- 
βίοις. Ἡ µὲν οὖν θήλεια πέντ' ἐτῶν τέλος λαµβάνει µήκους 
καὶ ὕψους, ὁ δ' ἄρρην ἓξ ἐτῶν· µετὰ δὲ ταῦτα ἐν ἄλλοις 
ἓξ ἔτεσι τὸ πλῆθος λαµβάνει τοῦ σώµατος, καὶ ἐπιδίδωσι 
µέχρι ἐτῶν εἴκοσιν. Ἀποτελειοῦται δὲ τὰ θήλεα τῶν ἀρρένων 
ἔµπροσθεν, ἐν δὲ τῇ γαστρὶ τὰ ἄρρενα τῶν θηλειῶν, καθά- 
περ καὶ ἐπὶ τῶν ἀνθρώπων· ταὐτὸ δὲ τοῦτο συµβαίνει καὶ ἐπὶ 
τῶν ἄλλων ζῴων ὅσα <µὴ> πλείω τίκτει. 
                 Θηλάζειν δέ φασι τὸν 
µὲν ἡµίονον ἑξάµηνον, εἶτ' οὐκέτι προσίεσθαι διὰ τὸ σπᾶσθαι 
καὶ πονεῖν· τὸν δ' ἵππον πλείω χρόνον. 

                  Ἀκµάζει δὲ καὶ ἵπ-   
πος καὶ ἡµίονος µετὰ τοὺς βόλους· ὅταν δὲ πάντας ὦσι βε- 
βληκότες, οὐ ῥᾴδιον γνῶναι τὴν ἡλικίαν. ∆ιὸ καὶ λέγουσι 
γνώµην ἔχειν, ὅταν ἄβολος ᾖ· ὅταν δὲ βεβληκώς, οὐκ ἔχειν. 
Ὅµως δὲ µάλιστα γνωρίζεται ἡ ἡλικία µετὰ τοὺς βόλους τῷ 
κυνόδοντι· τῶν µὲν γὰρ ἱππαστῶν γίνεται µικρὸς διὰ τὴν 
τρίψιν (κατὰ τοῦτον γὰρ ἐµβάλλεται ὁ χαλινός), τῶν δὲ 
µὴ ἱππαστῶν µέγας µὲν ἀλλ' ἀπηρτηµένος, τῶν δὲ νέων 
ὀξὺς καὶ µακρός. 
        Ὀχεύει δ' ὁ µὲν ἄρρην πᾶσάν τε ὥραν καὶ 
ἕως ζῇ· καὶ ἡ θήλεια δ' ὀχεύεται ἕως ἂν ζῇ, οὔπω δὲ πᾶ- 
σαν ὥραν, ἐὰν µή τις δεσµὸν ἢ ἄλλην τινὰ προσενέγκῃ 
ἀνάγκην· ὥρα δ' οὐκ ἀφαιρεῖται οὐδεµία τεταγµένη τοῦ ὀχεύε- 
σθαι καὶ ὀχεύειν. Οὐ µέντοι γε, ὅτ' ἔτυχε γενοµένης τῆς ὀχείας, 
δύνανται ἃ ἂν γεννήσωσιν ἐκτρέφειν. Ἐν Ὀποῦντι δ' ἐν ἱππο- 
φορβίῳ ἵππος ἐγένετο ὃς ὤχευεν ἐτῶν ὢν τετταράκοντα· 
ἔδει δὲ τὰ πρόσθια σκέλη συνεπαίρειν. 
                  Ἄρχονται δ' ὀχεύε- 



σθαι αἱ ἵπποι τοῦ ἔαρος. Ὅταν δὲ τέκῃ ἡ ἵππος, οὐκ εὐθὺς 
µετὰ τοῦτο πίµπλαται ἀλλὰ διαλείπει χρόνον, καὶ τίκτει 
ἄµεινον τετάρτῳ ἢ πέµπτῳ ἔτει µετὰ τὸν τόκον. Ἕνα δ' ἐνι-   

αυτὸν καὶ πάµπαν ἀνάγκη διαλείπειν καὶ ποιεῖν ὥς- 
περ νειόν. 
 Ἵππος µὲν οὖν διαλείπουσα τίκτει, ὥσπερ εἴρηται, ὄνος 
δὲ συνεχῶς. Γίνονται δὲ τῶν ἵππων αἱ µὲν καὶ ἄτεκνοι ὅλως, 
αἱ δὲ συλλαµβάνουσι µέν, οὐ δύνανται δ' ἐκφέρειν· σηµεῖον 
δὲ τῶν τοιούτων λέγουσιν εἶναι, τὸ ἔµβρυον ἀνασχιζόµενον 
ἔχειν ἄλλα νεφροειδῆ περὶ τοὺς νεφρούς, ὥστε δοκεῖν τέτταρας 
ἔχειν νεφρούς. Ὅταν δὲ τέκῃ ἡ ἵππος, τό τε χόριον εὐθὺς 
κατεσθίει, καὶ ἀπεσθίει τοῦ πώλου ὃ ἐπιφύεται ἐπὶ τοῦ µε- 
τώπου τῶν πώλων, καλεῖται δ' ἱπποµανές· ἔστι δὲ τὸ µέγε- 
θος ἔλαττον µικρῷ ἰσχάδος, τὴν δ' ἰδέαν πλατύ, περιφερές, 
µέλαν. Τοῦτο δ' ἐάν τις φθῇ λαβὼν καὶ ὄσφρηται ἡ ἵππος, 
ἐξίσταται καὶ µαίνεται πρὸς τὴν ὀσµήν· διὸ καὶ τοῦτο αἱ 
φαρµακίδες ζητοῦσι καὶ συλλέγουσιν. 
                 Ἐὰν δ' ὠχευµένην ἵπ- 
πον ὑπὸ ἵππου ὄνος ὀχεύσῃ, διαφθείρει τὸ ἔµβρυον τὸ ἐν- 
υπάρχον. Ἵππων δ' ἡγεµόνα οὐ καθιστᾶσιν οἱ ἱπποφορβοὶ 
ὥσπερ τῶν βοῶν, [διὰ τὸ µὴ µόνιµον εἶναι τὴν φύσιν αὐτῶν 
ἀλλ' ὀξεῖαν καὶ εὐκίνητον]. 
 Ὄνος δ' ὀχεύει µὲν καὶ ὀχεύεται τριακοντάµηνος, καὶ 
βάλλει τοὺς πρώτους ὀδόντας· τοὺς δὲ δευτέρους ἕκτῳ µηνί,   

καὶ τοὺς τρίτους καὶ τοὺς τετάρτους ὡσαύτως· τούτους δὲ 
γνώµονας καλοῦσι, τοὺς τετάρτους. Ἤδη δὲ καὶ ἐνιαυσία ὄνος 
ἐκύησεν ὥστε καὶ ἐκτραφῆναι. Ἐξουρεῖ δ', ὅταν ὀχευθῇ, τὴν 
γονήν, ἐὰν µὴ κωλύηται· διὸ τύπτουσι µετὰ τὴν ὀχείαν εὐθὺς 
καὶ διώκουσιν. Τίκτει δὲ δωδεκάτῳ µηνί. Τίκτει δὲ τὰ µὲν 
πολλὰ ἕν· µονοτόκον γάρ ἐστι φύσει· τίκτει δ' ἐνίοτε καὶ 
δύο. 
 Ὁ µὲν οὖν ὄνος ἐπαναβὰς διαφθείρει τὸ τοῦ ἵππου ὄχευ- 
µα, ὥσπερ εἴρηται· ὁ δ' ἵππος τὸ τοῦ ὄνου οὐ διαφθείρει, ὅταν 
ᾖ ὠχευµένη ἡ ἵππος ὑπὸ τοῦ ὄνου. Ἴσχει δὲ γάλα κύουσα δε- 
κάµηνος οὖσα. Τεκοῦσα δὲ βιβάζεται ἑβδόµῃ ἡµέρᾳ, καὶ 
µάλιστα δέχεται τὸ πλῆσµα ταύτῃ βιβασθεῖσα τῇ ἡµέρᾳ, 
λαµβάνει δὲ καὶ ὕστερον. Ἐὰν δὲ µὴ τέκῃ πρὶν τὸ γνῶµα 
λιπεῖν, οὐκέτι λαµβάνει πλῆσµα οὐδὲ κυΐσκεται τοῦ λοιποῦ 
 βίου παντός. Τίκτειν δ' οὐ θέλει οὔτε ὁρωµένη ὑπὸ ἀνθ- 
ρώπου οὔτ' ἐν τῷ φωτί, ἀλλ' εἰς τὸ σκότος ἀπάγουσιν, ὅταν 
µέλλῃ τίκτειν. Τίκτει δὲ διὰ βίου, ἐὰν τέκῃ πρὶν τὸ γνῶµα λι- 
πεῖν. Βιοῖ δ' ὄνος πλείω τριάκοντ' ἐτῶν, καὶ ἡ θήλεια τοῦ ἄρρε- 
νος πλείω ἔτη. 



     Ὅταν δ' ἵππος ὀχεύσῃ ὄνον ἢ ὄνος ἵππον, πολὺ 
µᾶλλον ἐξαµβλοῖ ἢ ὅταν τὰ ὁµογενῆ ἀλλήλοις µιχθῇ, 

οἷον ἵππος ἵππῳ ἢ ὄνος ὄνῳ. Ἀποβαίνει δὲ καὶ ὁ τῆς κυή- 
σεως χρόνος, ὅταν µιχθῇ ἵππος καὶ ὄνος, κατὰ τὸ ἄρρεν, 
λέγω δ' ἐν ὅσῳ χρόνῳ τοῦτο γίνεται ἐξ ὁµογωνῶν γινόµενον. 
Τὸ δὲ µέγεθος τοῦ σώµατος καὶ τὸ εἶδος καὶ ἡ ἰσχὺς 
µᾶλλον τῷ θήλει ἀφοµοιοῦται τοῦ γενοµένου. Ἐὰν δὲ συνεχῶς   
µίσγηται καὶ µὴ διαλείπῃ χρόνον τινὰ οὕτως ὀχευόµενα, τα- 
χέως ἄγονον τὸ θῆλυ γίνεται· διὸ συνεχῶς οὐ µίσγουσιν 
οὕτως οἱ περὶ ταῦτα πραγµατευόµενοι, ἀλλὰ διαλείπουσί 
τινα χρόνον. Οὐ προσδέχεται δ' οὔτε ἡ ἵππος τὸν ὄνον οὔτε ἡ 
ὄνος τὸν ἵππον, ἐὰν µὴ τύχῃ τεθηλακὼς ὁ ὄνος ἵππον· ὑπο- 
βάλλουσι γὰρ ἐπίτηδες οὓς καλοῦσιν ἱπποθήλας. Οὗτοι δ' 
ὀχεύουσιν ἐν τῇ νοµῇ βίᾳ κρατοῦντες, ὥσπερ οἱ ἵπποι. 
 Ὁ δ' ὀρεὺς ἀναβαίνει µὲν καὶ ὀχεύει µετὰ τὸν πρῶ- 
τον βόλον, ἑπταετὴς δ' ὢν καὶ πληροῖ, καὶ ἤδη ἐγένετο 
γίννος ὅταν ἀναβῇ ἐφ' ἵππον θήλειαν· ὕστερον δ' οὐκέτι ἀνα- 
βαίνει. Καὶ ὁ θῆλυς δ' ὀρεὺς ἤδη ἐπληρώθη, οὐ µέντοι γε 
ὥστ' ἐξενεγκεῖν διὰ τέλους. Αἱ δ' ἐν τῇ Συρίᾳ τῇ ὑπὲρ Φοι- 
νίκης ἡµίονοι καὶ ὀχεύονται καὶ τίκτουσιν· ἀλλ' ἔστι τὸ γέ- 
νος ὅµοιον µὲν ἕτερον δέ. 
           Οἱ δὲ καλούµενοι γίννοι γίνονται 
ἐξ ἵππου, ὅταν νοσήσῃ ἐν τῇ κυήσει, ὥσπερ ἐν µὲν τοῖς ἀν- 

θρώποις οἱ νάνοι, ἐν δὲ τοῖς ὑσὶ τὰ µετάχοιρα· καὶ ἴσχει 
δέ, ὥσπερ οἱ νάνοι, ὁ γίννος τὸ αἰδοῖον µέγα. 
                      Ζῇ δ' ἡµίο- 
νος ἔτη πολλά· ἤδη γάρ τις βεβίωκεν ἔτη καὶ ὀγδοήκοντα, 
οἷον Ἀθήνησιν ὅτε τὸν νεὼν ᾠκοδόµουν· ὃς καὶ ἀφειµένος 
ἤδη διὰ τὸ γῆρας συναµπρεύων καὶ παραπορευόµενος πα- 
ρώξυνε τὰ ζεύγη πρὸς τὸ ἔργον, ὥστ' ἐψηφίσαντο µὴ ἀπε-   
λαύνειν αὐτὸν τοὺς σιτοπώλας ἀπὸ τῶν τηλιῶν. Γηράς- 
κει δὲ βραδύτερον ὁ θῆλυς ὀρεὺς τοῦ ἄρρενος. Λέγουσι δ' ἔνιοι 
ὅτι ἡ µὲν καθαίρεται οὐροῦσα, ὁ δ' ἄρρην διὰ τὸ ὀσφραίνεσθαι 
τοῦ οὔρου γηράσκει θᾶττον. 
 Τούτων µὲν οὖν τῶν ζῴων αἱ γενέσεις τοῦτον ἔχουσι τὸν 
τρόπον. Τὰ δὲ νέα καὶ τὰ παλαιὰ τετράποδα διαγινώσκου- 
σιν οἱ περὶ τὰς θεραπείας ὄντες αὐτῶν· ἐὰν µὲν ἀπὸ τῆς 
γνάθου τὸ δέρµα ἐφελκόµενον ταχὺ ἐπίῃ, νέον τὸ τετράπουν, 
ἐὰν δὲ πολὺν χρόνον µένῃ ἐρρυτιδωµένον, παλαιόν. 
 Ἡ δὲ κάµηλος κύει µὲν δέκα µῆνας, τίκτει δ' ἀεὶ ἓν 
µόνον· µονοτόκον γάρ ἐστιν. Ἐκκρίνουσι δ' ἐκ τῶν καµήλων 
ἐνιαύσιον τὸ ἔκγονον. Ζῇ δὲ χρόνον πολύν, πλείω ἢ πεντή- 
κοντα ἔτη. Τίκτει δὲ τοῦ ἔαρος, καὶ γάλα ἔχει µέχρι οὗ ἂν 



ἐν γαστρὶ λάβῃ. Ἔχει δὲ καὶ τὰ κρέα καὶ τὸ γάλα ἥδιστα 

πάντων· πίνουσι δὲ τὸ γάλα δύο καὶ ἕνα ἢ τρία καὶ ἕνα πρὸς 
ὕδωρ κεράσαντες. 
 Ὁ δ' ἐλέφας ὀχεύει καὶ ὀχεύεται πρῶτον εἴκοσιν ἐτῶν. 
 
Ὅταν δ' ὀχευθῇ ἡ θήλεια, φέρει ἐν γαστρί, ὡς µέν τινές φα- 
σιν, ἐνιαυτὸν καὶ ἓξ µῆνας, ὡς δ' ἕτεροι, τρί' ἔτη· τοῦ δὲ 
µὴ ὁµολογεῖσθαι τὸν χρόνον αἴτιον τὸ µὴ εὐθεώρητον εἶναι 
τὴν ὀχείαν. Τίκτει δ' ἡ θήλεια συγκαθίσασα ἐπὶ τὰ ὄπισθεν, 
καὶ ἀλγοῦσα δήλη ἐστίν. Ὁ δὲ σκύµνος ὅταν γένηται, θηλά-   
ζει τῷ στόµατι καὶ οὐ τῷ µυκτῆρι, καὶ βαδίζει καὶ βλέπει 
εὐθὺς γεννηθείς. 
 Αἱ δ' ὕες αἱ ἄγριαι τοῦ χειµῶνος ἀρχοµένου ὀχεύ- 
ονται, τίκτουσι δὲ τοῦ ἔαρος ἀποχωροῦσαι εἰς τοὺς δυσβατωτά- 
τους τόπους καὶ ἀποκρήµνους µάλιστα καὶ φαραγγώδεις καὶ 
συσκίους. ∆ιατρίβει δ' ὁ ἄρρην ἐν ταῖς ὑσὶν ὡς ἐπὶ τὸ πολὺ ἡµέ- 
ρας τριάκοντα. Τὸ δὲ πλῆθος τῶν τικτοµένων καὶ ὁ χρόνος τῆς 
κυήσεως ὁ αὐτὸς καὶ ἐπὶ τῶν ἡµέρων ὑῶν ἐστιν. Τὰς δὲ φω- 
νὰς παραπλησίας ἔχουσι τοῖς ἡµέροις, πλὴν µᾶλλον ἡ θή- 
λεια φωνεῖ, ὁ δ' ἄρρην σπανίως. Τῶν δ' ἀρρένων καὶ ἀγρίων 
οἱ τοµίαι µείζους γίνονται καὶ χαλεπώτεροι, ὥσπερ καὶ 
 Ὅµηρος ἐποίησεν “θρέψεν ἔπι χλούνην σῦν ἄγριον· οὐ- 

δὲ ἐῴκει θηρί γε σιτοφάγῳ, ἀλλὰ ῥίῳ ὑλήεντι.” Γίνονται δὲ 
τοµίαι διὰ τὸ νέοις οὖσιν ἐµπίπτειν νόσηµα κνησµὸν εἰς 
τοὺς ὄρχεις· εἶτα ξυόµενοι πρὸς τὰ δένδρα ἐκθλίβουσι τοὺς 
ὄρχεις. 
 Ἡ δ' ἔλαφος τὴν µὲν ὀχείαν ποιεῖται, καθάπερ ἐλέχθη 
πρότερον, τὰ πλεῖστα µὲν ὑπαγωγῆς (οὐ γὰρ ὑποµένει ἡ 
θήλεια τὸν ἄρρενα πολλάκις διὰ τὴν συντονίαν), οὐ µὴν ἀλ- 
λὰ καὶ ὑποµένουσαι ἐνίοτε ὀχεύονται, καθάπερ τὰ πρόβατα· 
καὶ ὅταν ὀργῶσι, παρεκκλίνουσιν ἀλλήλας. Μεταλλάττει δ' 
ὁ ἄρρην καὶ οὐ πρὸς µιᾷ διατρίβει, ἀλλὰ διαλιπὼν βρα- 
χὺν χρόνον πλησιάζει ἄλλαις. Ἡ δ' ὀχεία γίνεται µετ' ἀρ- 
κτοῦρον περὶ τὸν Βοηδροµιῶνα καὶ Μαιµακτηριῶνα. Κύει δ'   
ὀκτὼ µῆνας· κυΐσκεται δ' ἐν ὀλίγαις ἡµέραις, καὶ ὑφ' ἑνὸς 
πολλαί. Τίκτει δ' ὡς µὲν ἐπὶ τὸ πολὺ ἕν, ἤδη δέ τινες ὠµ- 
µέναι εἰσὶν ὀλίγαι καὶ δύο. Καὶ ποιεῖται τοὺς τόκους παρὰ 
τὰς ὁδοὺς διὰ τὸν πρὸς τὰ θηρία φόβον. Ἡ δ' αὔξησις τα- 
χεῖα τῶν νεβρῶν. Κάθαρσις δὲ κατ' ἄλλους µὲν χρόνους οὐ 
συµβαίνει ταῖς ἐλάφοις· ὅταν δὲ τίκτωσι, γίνεται φλεγ- 
µατώδης αὐταῖς κάθαρσις. 
            Εἴθισται δ' ἄγειν τοὺς νεβροὺς ἐπὶ 
τοὺς σταθµούς· ἔστι δὲ τοῦτο τὸ χωρίον αὐταῖς καταφυγή, πέ- 

τρα περιρραγεῖσα µίαν ἔχουσα εἴσοδον, οὗ καὶ ἀµύνεσθαι εἴ- 
ωθε τοὺς ἐπιτιθεµένους. 
            Περὶ δὲ τῆς ζωῆς µυθολογεῖται 
µὲν ὡς ὂν µακρόβιον, οὐ φαίνεται δ' οὔτε τῶν µυθολογουµέ- 
νων οὐδὲν σαφές, ἥ τε κύησις καὶ ἡ αὔξησις τῶν νεβρῶν 
συµβαίνει οὐχ ὡς µακροβίου τοῦ ζῴου ὄντος. 
                    Ἐν δὲ τῷ ὄρει τῷ 
Ἐλαφώεντι καλουµένῳ, ὅ ἐστι τῆς Ἀσίας ἐν τῇ Ἀργινούσῃ, 
οὗ ἐτελεύτησεν Ἀλκιβιάδης, αἱ ἔλαφοι πᾶσαι τὸ οὖς ἐσχι- 
σµέναι εἰσίν, ὥστε κἂν ἐκτοπίσωσι γινώσκεσθαι τούτῳ· καὶ 
τὰ ἔµβρυα δ' ἐν τῇ γαστρὶ ὄντα εὐθὺς ἔχει τοῦτο τὸ σηµεῖον. 
Θηλὰς δ' ἔχουσιν αἱ θήλειαι τέτταρας ὥσπερ αἱ βόες. Ἐπειδὰν 
δὲ πλησθῶσιν αἱ θήλειαι, ἐκκρίνονται οἱ ἄρρενες καθ' ἑαυ- 
τούς, καὶ διὰ τὴν ὁρµὴν τὴν τῶν ἀφροδισίων ἕκαστος µονού-   
µενος βόθρους ὀρύττει, καὶ βρωµᾶται ὥσπερ οἱ τράγοι· 
καὶ τὰ πρόσωπα διὰ τὸ ῥαίνεσθαι µέλανα γίνεται αὐτῶν, ὥς- 
περ τῶν τράγων. Οὕτω δὲ διάγουσιν, ἕως ἂν ὕδωρ γένηται· 
µετὰ δὲ ταῦτα τρέπονται πρὸς τὴν νοµήν. Ταῦτα δὲ ποιεῖ 
τὸ ζῷον διὰ τὸ φύσει λάγνον εἶναι καὶ διὰ τὴν παχύτητα· 
ὑπερβάλλουσα γὰρ γίνεται τοῦ θέρους αὐτῶν, διὸ καὶ οὐ δύ- 
νανται θεῖν, ἀλλ' ἁλίσκονται ὑπὸ τῶν πεζῇ διωκόντων ἐν τῷ 

δευτέρῳ δρόµῳ καὶ τρίτῳ, καὶ φεύγουσι διὰ τὸ καῦµα καὶ 
τὸ ἄσθµα εἰς τὸ ὕδωρ. Καθ' ὃν δὲ χρόνον ὀχεύουσι, τὰ κρέα 
γίνεται φαῦλα καὶ δυσώδη, καθάπερ καὶ τῶν τράγων. Ἐν 
µὲν οὖν τῷ χειµῶνι γίνονται λεπτοὶ καὶ ἀσθενεῖς, πρὸς δ' 
ἔαρ µάλιστ' ἀκµάζουσι πρὸς τὸ δραµεῖν. Ἐν δὲ τῷ φεύγειν 
ἀνάπαυσιν ποιοῦνται τῶν δρόµων, καὶ ὑφιστάµενοι µένουσιν 
ἕως ἂν πλησίον ἔλθῃ ὁ διώκων· τότε δὲ πάλιν φεύγουσιν. 
Τοῦτο δὲ δοκοῦσι ποιεῖν διὰ τὸ πονεῖν τὰ ἐντός· τὸ γὰρ ἔντε- 
ρον ἔχει λεπτὸν καὶ ἀσθενὲς οὕτως ὥστ' ἐὰν ἠρέµα τις πα- 
τάξη, διακόπτεται τοῦ δέρµατος ὑγιοῦς ὄντος. 
 Αἱ δ' ἄρκτοι τὴν µὲν ὀχείαν ποιοῦνται, ὥσπερ εἴρηται 
πρότερον, οὐκ ἀναβαδὸν ἀλλὰ κατακεκλιµέναι ἐπὶ τῆς γῆς. 
Κύει δ' ἄρκτος τριάκονθ' ἡµέρας. Τίκτει δὲ καὶ ἓν καὶ δύο, 
τὰ δὲ πλεῖστα πέντε. Ἐλάχιστον δὲ τίκτει τὸ ἔµβρυον τῷ 
µεγέθει ὡς κατὰ τὸ σῶµα τὸ ἑαυτῆς· ἔλαττον µὲν γὰρ 
γαλῆς τίκτει, µεῖζον δὲ µυός, καὶ ψιλὸν καὶ τυφλόν,   
καὶ σχεδὸν ἀδιάρθρωτα τὰ σκέλη καὶ τὰ πλεῖστα τῶν µο- 
ρίων. 
   Τὴν δ' ὀχείαν ποιεῖται τοῦ µηνὸς τοῦ Ἐλαφηβολιῶνος, 
τίκτει δὲ περὶ τὴν ὥραν τὴν τοῦ φωλεύειν. Γίνονται µὲν οὖν 
περὶ τὸν χρόνον τοῦτον καὶ ἡ θήλεια καὶ ἡ ἄρρην πιότατοι· 

ὅταν δ' ἐκθρέψῃ, τρίτῳ µηνὶ ἐκφαίνουσιν ἤδη τοῦ ἔαρος. 
                           Καὶ 
ἡ ὕστριξ δὲ φωλεῖ καὶ κύει ἴσας ἡµέρας, καὶ τἆλλα ὡς- 
αύτως τῇ ἄρκτῳ. 
         Κύουσαν δ' ἄρκτον ἔργον ἐστὶ λαβεῖν. 
 Λέων δ' ὅτι µὲν ὀχεύει ὄπισθεν καὶ ἔστιν ὀπισθουρητι- 
κόν, εἴρηται πρότερον· ὀχεύει δὲ καὶ τίκτει οὐ πᾶσαν ὥραν, καθ' 
ἕκαστον µέντοι τὸν ἐνιαυτόν. Τίκτει µὲν οὖν τοῦ ἔαρος, τίκτει 
δ' ὡς ἐπὶ τὸ πολὺ δύο, τὰ µέντοι πλεῖστα ἕξ· τίκτει δ' 
ἐνίοτε καὶ ἕν. Ὁ δὲ λεχθεὶς µῦθος περὶ τοῦ ἐκβάλλειν τὰς ὑστέ- 
ρας τίκτοντα ληρώδης ἐστί, συνετέθη δ' ἐκ τοῦ σπανίους εἶναι 
τοὺς λέοντας, ἀποροῦντος τὴν αἰτίαν τοῦ τὸν µῦθον συνθέντος· 
σπάνιον γὰρ τὸ γένος τὸ τῶν λεόντων ἐστὶ καὶ οὐκ ἐν πολλῷ 
γίνεται τόπῳ, ἀλλὰ τῆς Εὐρώπης ἁπάσης ἐν τῷ µεταξὺ 
τοῦ Ἀχελῴου καὶ τοῦ Νέσσου ποταµοῦ. Τίκτει δὲ καὶ ὁ λέων   
πάνυ µικρὰ οὕτως ὥστε δίµηνα ὄντα µόλις βαδίζειν. Οἱ δ' ἐν 
Συρίᾳ λέοντες τίκτουσι πεντάκις, τὸ πρῶτον πέντε, εἶτ' ἀεὶ 
ἑνὶ ἐλάττονα· µετὰ δὲ ταῦτα οὐκέτι οὐδὲν τίκτουσιν, ἀλλ' 
ἄγονοι διατελοῦσιν. 
       Οὐκ ἔχει δ' ἡ λέαινα χαίτην, ἀλλ' ὁ ἄρρην 
λέων. Βάλλει δ' ὁ λέων τῶν ὀδόντων τοὺς κυνόδοντας καλου- 

µένους τέτταρας µόνους, δύο µὲν ἄνωθεν δύο δὲ κάτωθεν· 
βάλλει δ' ἑξάµηνος ὢν τὴν ἡλικίαν. 
 Ἡ δ' ὕαινα τῷ µὲν χρώµατι λυκώδης ἐστί, δασυτέ- 
ρα δέ, καὶ λοφιὰν ἔχει δι' ὅλης τῆς ῥάχεως· περὶ δὲ τῶν αἰ- 
δοίων ὃ λέγεται, ὡς ἔχει ἄρρενος καὶ θηλείας, ψεῦδός ἐστιν. 
Ἀλλ' ἔχει τὸ µὲν τοῦ ἄρρενος ὅµοιον τῷ τῶν λύκων καὶ τῶν 
κυνῶν, τὸ δὲ δοκοῦν θηλείας εἶναι ὑποκάτω µὲν ἔχει τῆς 
κέρκου, παραπλήσιον δ' ἐστὶ τῷ σχήµατι τῷ τοῦ θήλεος, οὐκ 
ἔχει µέντοι οὐδένα πόρον· ὑποκάτω δ' αὐτοῦ ἐστιν ὁ τῆς πε- 
ριττώσεως πόρος. Ἡ δὲ θήλεια ὕαινα ἔχει µὲν καὶ τὸ ὅµοιον 
τῷ τῆς θηλείας λεγοµένῳ αἰδοίῳ, ἔχει δ' ὥσπερ ὁ ἄρρην 
αὐτὸ ὑποκάτω τῆς κέρκου, πόρον δ' οὐδένα ἔχει· µετὰ δὲ 
τοῦτο ὁ τῆς περιττώσεώς ἐστι πόρος, ὑποκάτω δὲ τούτου τὸ 
ἀληθινὸν αἰδοῖον. 
       Ἔχει δ' ἡ ὕαινα ἡ θήλεια καὶ ὑστέραν, ὥς- 
περ καὶ τὰ ἄλλα ζῷα τὰ θήλεα, ὅσα ἐστὶ τοιαῦτα. Σπά-   
νιον δ' ἐστὶ λαβεῖν θήλειαν ὕαιναν· ἐν ἕνδεκα γοῦν κυνηγός τις 
µίαν ἔφη λαβεῖν. 
 Οἱ δὲ δασύποδες ὀχεύονται µὲν συνιόντες ὄπισθεν, 
ὥσπερ εἴρηται πρότερον (ἔστι γὰρ ὀπισθουρητικόν), ὀχεύονται 
δὲ καὶ τίκτουσι πᾶσαν ὥραν, καὶ ἐπικυΐσκονται ὅταν κύωσι, 

καὶ τίκτουσι κατὰ µῆνα. Τίκτουσι δ' οὐκ ἀθρόα, ἀλλὰ δια- 
λείπουσιν ἡµέρας ὅσας ἂν τύχωσιν. Ἴσχει δ' ἡ θήλεια 
 
γάλα πρότερον ἢ τεκεῖν, καὶ τεκοῦσα εὐθὺς ὀχεύεται, καὶ 
συλλαµβάνει ἔτι θηλαζοµένη· τὸ δὲ γάλα παχύτητι ὅ- 
µοιόν ἐστι τῷ ὑείῳ. Τίκτει δὲ τυφλά, ὥσπερ τὰ πολλὰ τῶν 
πολυσχιδῶν. 
 Ἡ δ' ἀλώπηξ ὀχεύει µὲν ἀναβαίνουσα, τίκτει δ' ὥς- 
περ ἡ ἄρκτος, καὶ ἔτι µᾶλλον ἀδιάρθρωτον. Ὅταν δὲ µέλλῃ τί- 
κτειν, ἐκτοπίζει οὕτως ὥστε σπάνιον εἶναι τὸ ληφθῆναι κύου- 
σαν. Ὅταν δ' ἐκτέκῃ, τῇ γλώττῃ λείχουσα ἐκθερµαίνει καὶ 
συµπέττει. Τίκτει δὲ τέτταρα τὰ πλεῖστα. 
 Λύκος δὲ κύει µὲν καὶ τίκτει καθάπερ κύων τῷ χρό- 
νῳ καὶ τῷ πλήθει τῶν γινοµένων, καὶ τυφλὰ τίκτει ὥς- 
περ κύων· ὀχεύει δὲ καὶ ὀχεύεται κατὰ µίαν ὥραν, καὶ 
τίκτει ἀρχοµένου τοῦ θέρους. Λέγεται δέ τις περὶ τοῦ τόκου λό- 
γος πρὸς µῦθον συνάπτων· φασὶ γὰρ πάντας τοὺς λύκους ἐν 
δώδεχ' ἡµέραις τοῦ ἐνιαυτοῦ τίκτειν. Τούτου δὲ τὴν αἰτίαν ἐν 
µύθῳ λέγουσιν, ὅτι ἐν τοσαύταις ἡµέραις τὴν Λητὼ παρε-   
κόµισαν ἐξ Ὑπερβορέων εἰς ∆ῆλον, λύκαιναν φαινοµένην διὰ 
τὸν τῆς Ἥρας φόβον. Εἰ δ' ἐστὶν ὁ χρόνος οὗτος τῆς κυήσεως 

ἢ µή ἐστιν, οὐδέν πω συνῶπται µέχρι γε τοῦ νῦν, ἀλλ' ἢ ὅτι 
λέγεται µόνον. Οὐκ ἀληθὲς δὲ φαίνεται ὂν οὐδὲ τὸ λεγόµενον 
ὡς ἅπαξ ἐν τῷ βίῳ τίκτουσιν οἱ λύκοι. 
 Οἱ δ' αἴλουροι καὶ οἱ ἰχνεύµονες τίκτουσιν ὅσαπερ καὶ 
οἱ κύνες, καὶ τρέφονται τοῖς αὐτοῖς· ζῶσι δὲ περὶ ἔτη ἕξ· 
καὶ ὁ πανθὴρ δὲ τίκτει τυφλὰ ὥσπερ λύκος, τίκτει δὲ τὰ 
πλεῖστα τέτταρα. Καὶ οἱ θῶες δ' ὁµοίως κυΐσκονται 
τοῖς κυσί, καὶ τίκτουσι τυφλά· τίκτουσι δὲ καὶ δύο καὶ 
τρία καὶ τέτταρα τὸν ἀριθµόν. Ἔστι δὲ τὴν ἰδέαν ἐπ' οὐρὰν 
µὲν µακρός, τὸ δ' ὕψος βραχύτερος. Ὁµοίως δὲ ταχυτῆτι 
διαφέρει, καίπερ τῶν σκελῶν ὄντων βραχέων, διὰ τὸ ὑγρὸς 
εἶναι, καὶ πηδᾷ πόρρω. 
  Εἰσὶ δ' ἐν Συρίᾳ οἱ καλούµενοι ἡµίονοι, ἕτερον 
γένος τῶν ἐκ συνδυασµοῦ γινοµένων ἵππου καὶ ὄνου, ὅµοιοι δὲ 
τὴν ὄψιν, ὥσπερ καὶ οἱ ἄγριοι ὄνοι πρὸς τοὺς ἡµέρους, ἀπό τι- 
νος ὁµοιότητος λεχθέντες. Εἰσὶ δ' ὥσπερ οἱ ὄνοι οἱ ἄγριοι καὶ αἱ 
ἡµίονοι, τὴν ταχυτῆτα διαφέροντες. Αὗται αἱ ἡµίονοι γεν- 
νῶσιν ἐξ ἀλλήλων. Σηµεῖον δέ· ἦλθον γάρ τινες εἰς Φρυ- 
γίαν ἐπὶ Φαρνάκου τοῦ Φαρναβάζου πατρός, καὶ διαµένουσιν   
ἔτι. Εἰσὶ δὲ νῦν µὲν τρεῖς, τὸ παλαιὸν δ' ἐννέα ἦσαν, ὡς 
φασίν. 

 Ἡ δὲ τῶν µυῶν γένεσις θαυµασιωτάτη παρὰ τἆλ- 
λα ζῷά ἐστι τῷ πλήθει καὶ τῷ τάχει. Ἤδη γάρ ποτε ἐναπολη- 
φθείσης τῆς θηλείας κυούσης ἐν ἀγγείῳ κέγχρου, µετ' ὀλίγον 
ἀνοιχθέντος τοῦ ἀγγείου ἐφάνησαν ἑκατὸν καὶ εἴκοσι µύες 
τὸν ἀριθµόν. Ἀπορεῖται δὲ καὶ ἡ τῶν ἐπιπολαζόντων γένεσις 
µυῶν ἐν ταῖς χώραις καὶ ἡ φθορά· πολλαχοῦ γὰρ εἴωθε 
γίνεσθαι πλῆθος ἀµύθητον τῶν ἀρουραίων, ὥστ' ὀλίγον λείπε- 
σθαι τοῦ σίτου παντός. Γίνεται δ' οὕτω ταχεῖα ἡ φορά, ὥστ' 
ἔνιοι τῶν µὴ µεγάλας γεωργίας ἐργαζοµένων, τῇ προτε- 
ραίᾳ ἰδόντες ὅτι θερίζειν ὥρα, τῇ ὑστεραίᾳ ἕωθεν ἄγοντες τοὺς 
θεριστὰς καταβεβρωµένα ἅπαντα καταλαµβάνουσιν. Ὁ δ' 
ἀφανισµὸς οὐ κατὰ λόγον ἀποβαίνει· ἐν ὀλίγαις γὰρ ἡµέ- 
ραις ἀφανεῖς πάµπαν γίνονται· καίτοι ἐν τοῖς ἔµπροσθεν 
χρόνοις οὐ κρατοῦσιν οἱ ἄνθρωποι ἀποθυµιῶντες καὶ ἀνορύτ- 
τοντες, ἔτι δὲ θηρεύοντες καὶ τὰς ὗς ἐµβάλλοντες· αὗται 
γὰρ ἀνορύττουσι τὰς µυωπίας. Θηρεύουσι δὲ καὶ αἱ ἀλώπεκες 
αὐτούς, καὶ αἱ γαλαῖ αἱ ἄγριαι µάλιστα ἀναιροῦσιν, ὅταν 
ἐπιγένωνται· ἀλλ' οὐ κρατοῦσι τῆς πολυγονίας καὶ τῆς ταχυ- 
γονίας, οὐδ' ἄλλ' οὐδὲν πλὴν οἱ ὄµβροι, ὅταν ἐπιγένωνται·   
τότε δ' ἀφανίζονται ταχέως. Τῆς δὲ Περσικῆς ἔν τινι τόπῳ 
ἀνασχιζοµένης τῆς θηλείας τῶν ἐµβρύων τὰ θήλεα κύοντα 

φαίνεται. Φασὶ δέ τινες καὶ ἰσχυρίζονται ὅτι ἂν ἅλα λεί- 
χωσιν, ἄνευ ὀχείας γίνεσθαι ἐγκύους. 
                    Οἱ δ' ἐν Αἰγύπτῳ 
µύες σκληρὰν ἔχουσι τὴν τρίχα ὥσπερ οἱ χερσαῖοι ἐχῖνοι. 
Εἰσὶ δὲ καὶ ἕτεροι οἳ βαδίζουσιν ἐπὶ τοῖς δυσὶ ποσίν· τὰ γὰρ 
πρόσθια µικρὰ ἔχουσι, τὰ δ' ὀπίσθια µεγάλα· γίνονται δὲ 
πλήθει πολλοί. Ἔστι δὲ καὶ ἄλλα γένη µυῶν πολλά.   
               

Η 
 
 Περὶ δ' ἀνθρώπου γενέσεως τῆς τε πρώτης τῆς ἐν τῷ 
θήλει καὶ τῆς ὕστερον µέχρι γήρως, ὅσα συµβαίνει διὰ τὴν 
φύσιν τὴν οἰκείαν, τόνδ' ἔχει τὸν τρόπον. 
                  Ἡ µὲν διαφορὰ τοῦ 
ἄρρενος πρὸς τὸ θῆλυ καὶ τὰ µόρια πρότερον εἴρηται. Φέρειν 
δὲ σπέρµα πρῶτον ἄρχεται τὸ ἄρρεν ὡς ἐπὶ τὸ πολὺ ἐν 
τοῖς ἔτεσι τοῖς δὶς ἑπτὰ τετελεσµένοις· ἅµα δὲ καὶ ἡ τρίχω- 
σις τῆς ἥβης ἄρχεται, καθάπερ καὶ τὰ φυτὰ µέλλοντα 
σπέρµα φέρειν ἀνθεῖν πρῶτον Ἀλκµαίων φησὶν ὁ Κροτωνιά- 
της. Περὶ δὲ τὸν αὐτὸν χρόνον τοῦτον ἥ τε φωνὴ µεταβάλ- 
λειν ἄρχεται ἐπὶ τὸ τραχύτερον καὶ ἀνωµαλέστερον, οὔτ' ἔτι 
ὀξεῖα οὖσα οὔτε πω βαρεῖα, οὔτε πᾶσα ὁµαλή, ἀλλ' ὁµοία 
φαινοµένη ταῖς παρανενευρισµέναις καὶ τραχείαις χορδαῖς· 

ὃ καλοῦσι τραγίζειν. Γίνεται δὲ τοῦτο µᾶλλον τοῖς πειρωµέ- 
νοις ἀφροδισιάζειν· τοῖς γὰρ περὶ ταῦτα προθυµουµένοις 
καὶ µεταβάλλουσιν αἱ φωναὶ εἰς τὴν τῶν ἀνδρῶν φωνήν, 
ἀπεχοµένοις δὲ τοὐναντίον· ἂν δὲ καὶ συναποβιάζωνται ταῖς 
ἐπιµελείαις, ὅπερ ποιοῦσιν ἔνιοι τῶν περὶ τὰς χορείας σπου-   
δαζόντων, καὶ µέχρι πόρρω διαµένει καὶ τὸ πάµπαν µι- 
κρὰν λαµβάνει µεταβολήν. 
            Καὶ µαστῶν ἔπαρσις γίνεται καὶ 
αἰδοίων, οὐ µεγέθει µόνον ἀλλὰ καὶ εἴδει. Συµβαίνει δὲ περὶ 
τοῦτον τὸν χρόνον τοῖς τε πειρωµένοις τρίβεσθαι περὶ τὴν τοῦ 
σπέρµατος πρόεσιν οὐ µόνον ἡδονὴν γίνεσθαι τοῦ σπέρµατος 
ἐξιόντος, ἀλλὰ καὶ λύπην. 
              Περὶ τὸν αὐτὸν δὲ χρόνον καὶ 
τοῖς θήλεσιν ἥ τ' ἔπαρσις γίνεται τῶν µαστῶν καὶ τὰ κα- 
ταµήνια καλούµενα καταρρήγνυται· τοῦτο δ' ἐστὶν αἷ- 
µα οἷον νεόσφακτον. Τὰ δὲ λευκὰ καὶ παιδίοις οὖσι γίνεται νέ- 
οις πάµπαν, µᾶλλον δ' ἂν ὑγρᾷ χρῶνται τροφῇ· καὶ κωλύει 
τὴν αὔξησιν, καὶ τὰ σώµατα ἰσχναίνει τῶν παιδίων. Τὰ δὲ 
καταµήνια γίνεται ταῖς πλείσταις ἤδη τῶν µαστῶν ἐπὶ 
δύο δακτύλους ἠρµένων. Καὶ ἡ φωνὴ δὲ καὶ ταῖς παισὶ 
µεταβάλλει περὶ τὸν χρόνον τοῦτον ἐπὶ τὸ βαρύτερον. Ὅλως 

µὲν γὰρ γυνὴ ἀνδρὸς ὀξυφωνότερον, αἱ δὲ νέαι τῶν πρες- 
βυτέρων, ὥσπερ καὶ οἱ παῖδες τῶν ἀνδρῶν· ἀλλ' ἔστιν ἡ 
φωνὴ ὀξυτέρα ἡ τῶν θηλειῶν παίδων ἢ τῶν ἀρρένων, καὶ ὁ 
παρθένιος αὐλὸς τοῦ παιδικοῦ ὀξύτερος. 
                  Μάλιστα δὲ καὶ φυ- 
λακῆς δέονται περὶ τὸν χρόνον τοῦτον· µάλιστα γὰρ ὁρµῶσι 
πρὸς τὴν τῶν ἀφροδισίων χρῆσιν ἀρχοµένων αὐτῶν, ὥστ' ἂν 
µὴ διευλαβηθῶσι µηδὲν ἐπὶ πλεῖον κινῆσαι οὗ αὐτὰ τὰ σώ-   
µατα µεταβάλλει µηδὲν χρωµένων ἀφροδισίοις, ἀκολουθεῖν 
εἴωθεν εἰς τὰς ὕστερον ἡλικίας. Αἵ τε γὰρ νέαι πάµπαν 
ἀφροδισιαζόµεναι ἀκολαστότεραι γίνονται καὶ οἱ ἄρρενες, 
ἐάν τ' ἐπὶ θάτερα ἐάν τ' ἐπ' ἀµφότερα ἀφυλακτήσωσιν· 
οἵ τε γὰρ πόροι ἀναστοµοῦνται, καὶ ποιοῦσιν εὔρουν τὸ σῶµα 
ταύτῃ· καὶ ἅµα ἡ τότε µνήµη τῆς συµβαινούσης ἡδονῆς 
ἐπιθυµίαν ποιεῖ τῆς τότε γινοµένης ὁµιλίας. 
                     Γίνονται δέ τι- 
νες ἄνηβοι ἐκ γενετῆς καὶ ἄγονοι, διὰ τὸ πηρωθῆναι περὶ τὸν 
τόπον τὸν γόνιµον· ὁµοίως δὲ καὶ γυναῖκες γίνονται ἄνηβοι 
ἐκ γενετῆς. 
    Μεταβάλλουσι δὲ καὶ τὰς ἕξεις καὶ τὰ ἄρρενα 
καὶ τὰ θήλεα περί τε τὸ ὑγιεινότερα εἶναι καὶ νοσερώτερα, 

καὶ περὶ τὴν τοῦ σώµατος ἰσχνότητα καὶ παχύτητα καὶ 
εὐτροφίαν· µετὰ γὰρ τὴν ἥβην οἱ µὲν ἐξ ἰσχνῶν παχύνον- 
ται καὶ ὑγιεινότεροι γίνονται, οἱ δὲ τοὐναντίον· ὁµοίως δὲ 
 
τοῦτο συµβαίνει καὶ ἐπὶ τῶν παρθένων. Ὅσοι µὲν γὰρ παῖδες 
ἢ ὅσαι παρθένοι περιττωµατικὰ τὰ σώµατα εἶχον, συνα- 
ποκρινοµένων τῶν τοιούτων τοῖς µὲν ἐν τῷ σπέρµατι ταῖς δ' 
ἐν τοῖς καταµηνίοις ὑγιεινότερα τὰ σώµατα γίνεται καὶ εὐ- 
τραφέστερα, ἐξιόντων τῶν ἐµποδιζόντων τὴν ὑγίειαν καὶ 
τὴν τροφήν· ὅσοι δὲ τοὐναντίον, ἰσχνότερα καὶ νοσακερώτερα 
τὰ σώµατα γίνεται· ἀπὸ γὰρ τῆς φύσεως καὶ τῶν καλῶς   
ἐχόντων ἡ ἀπόκρισις γίνεται τοῖς µὲν ἐν τῷ σπέρµατι ταῖς 
δ' ἐν τοῖς καταµηνίοις. 
           Ἔτι δὲ ταῖς γε παρθένοις καὶ τὰ 
περὶ τοὺς µαστοὺς γίνεται διαφερόντως ἑτέραις πρὸς ἑτέρας· 
αἱ µὲν γὰρ πάµπαν µεγάλους ἔχουσιν, αἱ δὲ µικρούς. Ὡς 
ἐπὶ τὸ πολὺ δὲ συµβαίνει τοῦτο, ὅσαι ἂν παῖδες οὖσαι πε- 
ριττωµατικαὶ ὦσιν· µελλόντων γὰρ καὶ οὔπω γινοµένων τῶν 
γυναικείων, ὅσῳ ἂν πλείων ἡ ὑγρότης ᾖ, τοσούτῳ µᾶλλον 
ἀναγκάζει αἴρεσθαι ἄνω, ἕως ἂν καταρραγῇ· ὥστε τότε λα- 
βόντες ὄγκον οἱ µαστοὶ διαµένουσι καὶ εἰς τὸ ὕστερον. Καὶ 

τῶν ἀρρένων δ' ἐπιδηλότεροι γίνονται καὶ γυναικικώτεροι οἱ 
µαστοί, καὶ νεωτέροις καὶ πρεσβυτέροις οὖσι, τοῖς ὑγροῖς καὶ 
λείοις καὶ µὴ φλεβώδεσι, καὶ τούτων µᾶλλον τοῖς µέλασιν 
ἢ λευκοῖς. 
    Μέχρι µὲν οὖν τῶν τρὶς ἑπτὰ ἐτῶν τὸ µὲν πρῶτον 
ἄγονα τὰ σπέρµατά ἐστιν· ἔπειτα γόνιµα µὲν µικρὰ δὲ 
καὶ ἀτελῆ γεννῶσι καὶ οἱ νέοι καὶ αἱ νέαι, ὥσπερ καὶ ἐπὶ 
τῶν ἄλλων ζῴων τῶν πλείστων. Συλλαµβάνουσι µὲν οὖν αἱ 
νέαι θᾶττον· ἐὰν δὲ συλλάβωσιν, ἐν τοῖς τόκοις πονοῦσι 
µᾶλλον. Καὶ τὰ σώµατα δ' αὐτῶν ἀτελέστερα γίνεται ὡς 
ἐπὶ τὸ πολὺ καὶ γηράσκει θᾶττον, τῶν τ' ἀφροδισιαστικῶν 
ἀρρένων καὶ τῶν γυναικῶν τῶν τοῖς τόκοις χρωµένων πλείο- 
σιν· δοκεῖ γὰρ οὐδ' ἡ αὔξησις ἔτι γίνεσθαι µετὰ τοὺς τρεῖς 
τόκους. Καθίστανται δὲ καὶ σωφρονίζονται µᾶλλον ὅσαι τῶν 
γυναικῶν ἀκόλαστοι πρὸς τὴν ὁµιλίαν εἰσὶ τὴν τῶν ἀφροδι-   
σίων, ὅταν τοῖς τόκοις χρήσωνται πολλοῖς. Μετὰ δὲ τὰ τρὶς 
ἑπτὰ ἔτη αἱ µὲν γυναῖκες πρὸς τὰς τεκνοποιΐας ἤδη εὐκαί- 
ρως ἔχουσιν, οἱ δ' ἄνδρες ἔτι ἔχουσιν ἐπίδοσιν. 
                    Ἔστι δὲ τὰ µὲν 
λεπτὰ τῶν σπερµάτων ἄγονα, τὰ δὲ χαλαζώδη γόνιµα 
καὶ ἀρρενογόνα µᾶλλον· τὰ δὲ λεπτὰ καὶ µὴ θροµβώδη 
 
Bekker page 582a, line 32 
 



θηλυγόνα. 
   Καὶ γενείου δὲ τρίχωσις συµβαίνει τοῖς ἄρρεσι 
περὶ τὴν ἡλικίαν ταύτην. 
 Ἡ δὲ τῶν γυναικείων ὁρµὴ γίνεται περὶ φθίνοντας τοὺς 
µῆνας· διό φασί τινες τῶν σοφιζοµένων καὶ τὴν σελήνην εἶ- 
ναι θῆλυ, ὅτι ἅµα συµβαίνει ταῖς µὲν ἡ κάθαρσις τῇ δ' 
ἡ φθίσις, καὶ µετὰ τὴν κάθαρσιν καὶ τὴν φθίσιν ἡ πλήρωσις 
ἀµφοῖν. Καὶ ταῖς µὲν συνεχῶς καθ' ἕκαστον ὀλιγάκις τὰ 
καταµήνια φοιτᾷ, παρὰ δὲ µῆνα τρίτον ταῖς πλείσταις. 
Ὅσαις µὲν οὖν ὀλίγον χρόνον γίνεται, δύο ἢ τρεῖς ἡµέρας, 
ἀπαλλάττουσι ῥᾷον, ὅσαις δὲ πολλάς, χαλεπώτερον. Πο- 
νοῦσι γὰρ τὰς ἡµέρας ταύτας· ταῖς µὲν γὰρ ἀθρόα ἡ κά- 
θαρσις γίνεται ταῖς δὲ κατ' ὀλίγον, τὸ δὲ σῶµα βαρύνεται 
πάσαις, ἕως ἂν ἐξέλθῃ. Πολλαῖς δὲ καὶ ὅταν ὁρµᾷ τὰ 
καταµήνια καὶ µέλλῃ ῥήγνυσθαι, πνιγµοὶ γίνονται καὶ ψό- 
φος ἐν ταῖς ὑστέραις, ἕως ἂν ῥαγῇ. 
                Φύσει µὲν οὖν ἡ σύλλη-   
ψις γίνεται µετὰ τὴν τούτων ἀπαλλαγὴν ταῖς γυναιξίν· καὶ 
ὅσαις µὴ γίνεται ταῦτα, ὡς ἐπὶ τὸ πολὺ ἄτεκνοι διατελοῦ- 
σιν. Οὐ µὴν ἀλλὰ καὶ µὴ γινοµένων τούτων ἔνιαι συλλαµ- 
βάνουσιν, ὅσαις συναθροίζεται ἰκµὰς τοσαύτη ὅση ταῖς γει- 

ναµέναις ὑπολείπεται µετὰ τὴν κάθαρσιν, ἀλλὰ µὴ ὥστε 
καὶ θύραζε ἐξιέναι. Καὶ γινοµένων ἔτι ἔνιαι συλλαµβάνουσιν· 
ὕστερον δ' οὐ συλλαµβάνουσιν, ὅσαις εὐθὺς µετὰ τὴν κάθαρ- 
σιν αἱ ὑστέραι συµµύουσιν. Γίνεται δ' ἐνίαις καὶ κυούσαις διὰ 
τέλους τὰ γυναικεῖα· συµβαίνει µέντοι ταύταις φαῦλα τί- 
κτειν, καὶ ἢ µὴ σώζεσθαι εἰς αὔξην ἢ ἀσθενῆ τὰ ἔκγονα 
γίνεσθαι. Πολλαῖς δὲ καὶ διὰ τὸ δεῖσθαι τῆς συνουσίας ἢ 
διὰ τὴν νεότητα καὶ τὴν ἡλικίαν, ἢ διὰ τὸ χρόνον ἀπέχε- 
σθαι πολύν, καταβαίνουσιν αἱ ὑστέραι κάτω, καὶ τὰ γυναι- 
κεῖα γίνεται πολλάκις τρὶς τοῦ µηνός, ἕως ἂν συλλάβωσιν· 
τότε δ' ἀπέρχονται πάλιν εἰς τὸν ἄνω τόπον τὸν οἰκεῖον. 
Ἐνίοτε δὲ κἂν συµβῇ <εὖ> ἔχουσα, τύχῃ δ' ὑγρὰ οὖσα, ἀπο- 
φυσᾷ τοῦ σπέρµατος τὸ ὑγρότερον. 
             Πάντων δὲ τῶν ζῴων, ὥσπερ 
εἴρηται καὶ πρότερον, ταῖς γυναιξὶ µᾶλλον τῶν ἄλλων θη- 
λειῶν ἡ κάθαρσις γίνεται πλείστη. Τοῖς µὲν γὰρ µὴ ζῳοτο- 
κοῦσιν οὐδὲν τοιοῦτον ἐπισηµαίνει διὰ τὸ τὴν περίττωσιν ταύ- 
την τρέπεσθαι εἰς τὸ σῶµα (µείζω τε γὰρ ἔνια τῶν ἀρρένων 
ἐστί, καὶ ἔτι τοῖς µὲν εἰς φολίδας τοῖς δ' εἰς λεπίδας τοῖς   
δ' εἰς τὸ τῶν πτερῶν ἀναλίσκεται πλῆθος), τοῖς δὲ πεζοῖς 
καὶ ζῳοτόκοις εἴς τε τὰς τρίχας καὶ τὸ σῶµα (λεῖον γὰρ 

ἄνθρωπός ἐστι µόνον) καὶ εἰς τὰ οὖρα (παχεῖαν γὰρ τὰ 



πλεῖστα καὶ πολλὴν τὰ τοιαῦτα ποιεῖται τὴν ἔκκρισιν)· ταῖς 
δὲ γυναιξὶν ἀντὶ τούτων τρέπεται τὸ περίττωµα εἰς τὴν κά- 
θαρσιν. Ὁµοίως δ' ἔχει τοῦτο καὶ ἐπὶ τῶν ἀρρένων· πλεῖστον 
γὰρ ὡς κατὰ τὸ µέγεθος ἀφίησι σπέρµα τῶν ἄλλων ζῴων 
ἄνθρωπος (διὸ καὶ λειότατον τῶν ζῴων ἐστὶν ἄνθρωπος), καὶ 
αὐτῶν δ' οἱ ὑγρότεροι τὰς φύσεις καὶ µὴ πολύσαρκοι λίαν, 
καὶ οἱ λευκότεροι δὲ τῶν µελάνων. Καὶ ἐπὶ γυναικῶν δὲ τὸν 
αὐτὸν τρόπον· ταῖς γὰρ εὐσάρκοις πορεύεται εἰς τὴν τροφὴν 
τοῦ σώµατος τὸ πολὺ τῆς ἐκκρίσεως. Καὶ ἐν ταῖς ὁµιλίαις 
δὲ τῶν ἀφροδισίων αἱ λευκότεραι τὴν φύσιν ἐξικµάζουσι 
µᾶλλον τῶν µελαινῶν. Ποιεῖ δὲ τῆς τροφῆς τὰ ὑγρὰ καὶ 
δριµέα τοιαύτην τὴν ὁµιλίαν µᾶλλον. 
 Γίνεται δὲ σηµεῖον τοῦ συνειληφέναι ταῖς γυναιξίν, ὅταν 
εὐθὺς γένηται µετὰ τὴν ὁµιλίαν ὁ τόπος ξηρός. Ἂν µὲν οὖν 
λεῖα τὰ χείλη ᾖ τοῦ στόµατος, οὐ θέλει συλλαµβάνειν (ἀπο- 
λισθαίνει γάρ), οὐδ' ἂν παχέα· ἂν δ' ἁπτοµένῳ τῷ δακτύ- 
λῳ τραχύτερα ᾖ καὶ ἀντέχηται, καὶ ἐὰν λεπτὰ τὰ χείλη, 
τότε εὐκαίρως ἔχει πρὸς τὴν σύλληψιν. Πρὸς µὲν οὖν τὸ 
συλλαµβάνειν τοιαύτας δεῖ κατασκευάζειν τὰς ὑστέρας, 
πρὸς δὲ τὸ µὴ συλλαµβάνειν τοὐναντίον· ἐὰν γὰρ ᾖ λεῖα τὰ 

χείλη, οὐ συλλαµβάνει· διὸ ἔνιοι τῆς µήτρας πρὸς ὃ πί-   
πτει τὸ σπέρµα, ἀλείφουσιν ἐλαίῳ κεδρίνῳ ἢ ψιµυθίῳ ἢ 
λιβανωτῷ, διέντες ἐλαίῳ. Ἐὰν δὲ ἑπτὰ ἐµµείνῃ ἡµέρας, 
φανερὸν ὅτι εἴληπται· αἱ γὰρ καλούµεναι ἐκρύσεις ἐν ταύ- 
ταις γίνονται ταῖς ἡµέραις. 
            Αἱ δὲ καθάρσεις φοιτῶσι ταῖς 
πλείσταις ἐπί τινα χρόνον συνειληφυίαις, ἐπὶ µὲν τῶν θη- 
λειῶν τριάκονθ' ἡµέρας µάλιστα, περὶ δὲ τετταράκοντα ἐπὶ 
τῶν ἀρρένων. Καὶ µετὰ τοὺς τόκους δ' αἱ καθάρσεις βούλονται 
τὸν αὐτὸν ἀριθµὸν ἀποδιδόναι τούτων, οὐ µὴν ἐξακριβοῦσί 
γε πάσαις ὁµοίως. Μετὰ δὲ τὴν σύλληψιν καὶ τὰς ἡµέρας 
τὰς εἰρηµένας οὐκέτι κατὰ φύσιν, ἀλλ' εἰς τοὺς µαστοὺς τρέπε- 
ται καὶ γίνεται γάλα. Ἐπισηµαίνει δὲ τὸ πρῶτον µικρόν 
τε καὶ ἀραχνιῶδες τὸ γάλα ἐν τοῖς µαστοῖς. 
                     Ὅταν δὲ συλ- 
λάβωσιν, αἴσθησις µάλιστα ἐγγίνεται ἔν τε ταῖς λαγόσιν 
(ἐνίαις γὰρ γίνονται πληρέστεραι εὐθύς· µᾶλλον δ' ἐπι- 
δήλως τοῦτο συµβαίνει ταῖς ἰσχναῖς) καὶ ἐν τοῖς βουβῶσιν. 
Ἐπὶ µὲν οὖν τῶν ἀρρένων ὡς ἐπὶ τὸ πολὺ ἐν τῷ δεξιῷ µᾶλλον 
περὶ τὰς τετταράκοντα γίνεται ἡ κίνησις, τῶν δὲ θηλειῶν ἐν τῷ 
ἀριστερῷ περὶ ἐνενήκονθ' ἡµέρας. Οὐ µὴν ἀλλ' ἀκρίβειάν γε 
 
Bekker page 583b, line 6 
 
τούτων οὐδεµίαν ὑποληπτέον· πολλαῖς γὰρ θηλυτοκούσαις ἡ 
κίνησις ἐν τῷ δεξιῷ γίνεται, καὶ ταῖς ἐν τῷ ἀριστερῷ ἄρρεν· 



 
ἀλλὰ καὶ ταῦτα καὶ τὰ τοιαῦτα πάντα διαφέρει ὡς ἐπὶ τὸ πο-   
λὺ τῷ µᾶλλον καὶ ἧττον. 
          Περὶ δὲ τοῦτον τὸν χρόνον καὶ σχίζε- 
ται τὸ κύηµα· τὸν δ' ἔµπροσθεν ἄναρθρον συνέστηκε κρεῶ- 
δες. Καλοῦνται δ' ἐκρύσεις µὲν αἱ µέχρι τῶν ἑπτὰ ἡµερῶν δια- 
φθοραί, ἐκτρωσµοὶ δ' αἱ µέχρι τῶν τετταράκοντα· καὶ 
πλεῖστα διαφθείρεται τῶν κυηµάτων ἐν ταύταις ταῖς ἡµέ- 
ραις. 
 Τὸ µὲν οὖν ἄρρεν ὅταν ἐξέλθῃ τετταρακοσταῖον, ἐὰν µὲν 
εἰς ἄλλο τι ἀφῇ τις, διαχεῖταί τε καὶ ἀφανίζεται, ἐὰν 
δ' εἰς ψυχρὸν ὕδωρ, συνίσταται οἷον ἐν ὑµένι· τούτου δὲ δια- 
κνισθέντος φαίνεται τὸ ἔµβρυον τὸ µέγεθος ἡλίκον µύρµηξ 
τῶν µεγάλων, τά τε µέλη δῆλα, τά τε ἄλλα πάντα καὶ 
τὸ αἰδοῖον, καὶ οἱ ὀφθαλµοὶ καθάπερ ἐπὶ τῶν ἄλλων ζῴων 
µέγιστοι. 
    Τὸ δὲ θῆλυ, ὅ τι µὲν ἂν διαφθαρῇ ἐντὸς τῶν τριῶν 
µηνῶν, ἀδιάρθρωτον ὡς ἐπὶ τὸ πολὺ φαίνεται· ὅ τι δ' ἂν 
ἐπιλάβῃ τοῦ τετάρτου µηνός, γίνεται ἐσχισµένον καὶ διὰ 

ταχέων λαµβάνει τὴν ἄλλην διάρθρωσιν. Τέως µὲν οὖν πᾶ- 
σαν τὴν τελείωσιν τῶν µορίων βραδύτερον ἀπολαµβάνει τὸ 
θῆλυ τοῦ ἄρρενος, καὶ δεκάµηνα γίνεται µᾶλλον τῶν ἀρρέ- 
νων· ὅταν δὲ γένηται, θᾶττον τὰ θήλεα τῶν ἀρρένων καὶ 
νεότητα καὶ ἀκµὴν λαµβάνει καὶ γῆρας, καὶ µᾶλλον αἱ 
πλείοσι χρώµεναι τόκοις, ὥσπερ εἴρηται πρότερον. 
 Ὅταν δὲ συλλάβῃ ἡ ὑστέρα τὸ σπέρµα, εὐθὺς συµ-   
µύει ταῖς πολλαῖς, µέχρι γένωνται ἑπτὰ µῆνες· τῷ δ' ὀγ- 
δόῳ χάσκουσιν· καὶ τὸ ἔµβρυον, ἐὰν ᾖ γόνιµον, προκατα- 
βαίνει τῷ ὀγδόῳ µηνί. Τὰ δὲ µὴ γόνιµα ἀλλ' ἀποπεπνιγ- 
µένα ὀκτάµηνα ἐν τοῖς τόκοις οὐκ ἐκφέρουσιν ὀκτάµηναι αἱ 
γυναῖκες, οὔτε προκαταβαίνει κάτω τὰ ἔµβρυα τῷ ὀγδόῳ 
µηνί, οὔθ' αἱ ὑστέραι ἐν τῷ χρόνῳ τούτῳ χάσκουσιν· ἀλλὰ 
σηµεῖον ὅτι οὐ γόνιµον, ἐὰν γένηται µὴ συµπεσόντων 
τῶν εἰρηµένων. 
   Μετὰ δὲ τὰς συλλήψεις αἱ γυναῖκες βαρύνονται 
τὸ σῶµα πᾶν, καὶ σκότοι πρὸ τῶν ὀµµάτων καὶ ἐν τῇ κε- 
φαλῇ γίνονται πόνοι. Ταῦτα δὲ ταῖς µὲν θᾶττον καὶ σχεδὸν 
δεκαταίαις γίνεται, ταῖς δὲ βραδύτερον, ὅπως ἂν τύχωσιν 
οὖσαι τῷ περιττωµατικαὶ εἶναι µᾶλλον καὶ ἧττον. Ἔτι δὲ 
ναυτίαι καὶ ἔµετοι λαµβάνουσι τὰς πλείστας, καὶ µάλιστα 

τὰς τοιαύτας, ὅταν αἵ τε καθάρσεις στῶσι καὶ µήπω εἰς 
τοὺς µαστοὺς τετραµµέναι ὦσιν. 
             Ἔνιαι µὲν οὖν ἀρχόµεναι µᾶλ- 



λον πονοῦσι τῶν γυναικῶν, ἔνιαι δ' ὕστερον, ἤδη τοῦ κυήµατος 
ἔχοντος αὔξησιν µᾶλλον· πολλαῖς δὲ καὶ πολλάκις καὶ 
στραγγουρίαι γίνονται τὸ τελευταῖον. Ὡς µὲν οὖν ἐπὶ τὸ πολὺ 
ῥᾷον ἀπαλλάττουσιν αἱ τὰ ἄρρενα κύουσαι καὶ µᾶλλον µετ' 
εὐχροίας διατελοῦσιν, ἐπὶ δὲ τῶν θηλειῶν τοὐναντίον· ἀχρούς- 
τεραί τε γὰρ ὡς ἐπὶ τὸ πολύ, καὶ βαρύτερον διάγουσι, καὶ   
πολλαῖς περὶ τὰ σκέλη οἰδήµατα καὶ ἐπάρσεις γίνονται τῆς 
σαρκός· οὐ µὴν ἀλλ' ἐνίαις γίνεται καὶ τἀναντία τούτων. 
                          Εἰώ- 
θασι δὲ ταῖς κυούσαις ἐπιθυµίαι γίνεσθαι παντοδαπαὶ 
καὶ µεταβάλλειν ὀξέως, ὃ καλοῦσί τινες κισσᾶν· καὶ ἐπὶ 
τῶν θηλειῶν ὀξύτεραι µὲν αἱ ἐπιθυµίαι, παραγινοµένων δὲ 
ἧττον δύνανται ἀπολαύειν. Ὀλίγαις δέ τισι συµβαίνει βέλ- 
τιον ἔχειν τὸ σῶµα κυούσαις. Μάλιστα δ' ἀσῶνται, ὅταν 
ἄρχωνται τὰ παιδία τρίχας ποιεῖν. Αἱ δὲ τρίχες ταῖς µὲν 
κυούσαις αἱ µὲν συγγενεῖς γίνονται ἐλάττους καὶ ῥέουσιν, ἐν 
οἷς δὲ µὴ εἰώθασιν ἔχειν τρίχας, ταῦτα δασύνεται µᾶλ- 
λον. 

  Καὶ κίνησιν δὲ παρέχεται ἐν τῷ σώµατι µᾶλλον ὡς 
ἐπὶ τὸ πολὺ τὸ ἄρρεν τοῦ θήλεος, καὶ τίκτεται θᾶττον, τὰ 
δὲ θήλεα βραδύτερον. Καὶ ὁ πόνος ἐπὶ µὲν τοῖς θήλεσι συν- 
εχὴς καὶ νωθρότερος, ἐπὶ δὲ τοῖς ἄρρεσιν ὀξὺς µέν, πολλῷ 
δὲ χαλεπώτερος. Αἱ δὲ πλησιάζουσαι πρὸ τῶν τόκων τοῖς 
ἀνδράσι θᾶττον τίκτουσιν. ∆οκοῦσι δ' ὠδίνειν αἱ γυναῖκες ἐνίο- 
τε οὐ γινοµένης ὠδῖνος, ἀλλὰ διὰ τὸ τὴν κεφαλὴν στρέφειν τὸ 
ἔµβρυον φαίνεται ὠδῖνος ἀρχὴ τοῦτο γίνεσθαι. 
                      Τὰ µὲν οὖν 
ἄλλα ζῷα µοναχῶς ποιεῖται τὴν τοῦ τόκου τελείωσιν· εἷς 
γὰρ ὥρισται τοῦ τόκου χρόνος πᾶσιν· ἀνθρώπῳ δὲ πολλοὶ 
µόνῳ τῶν ζῴων· καὶ γὰρ ἑπτάµηνα καὶ ὀκτάµηνα καὶ ἐν- 
νεάµηνα γίνεται, καὶ δεκάµηνα τὸ πλεῖστον· ἔνιαι δ' ἐπι- 
λαµβάνουσι καὶ τοῦ ἑνδεκάτου µηνός. 
                Ὅσα µὲν οὖν γίνεται πρό- 
τερα τῶν ἑπτὰ µηνῶν, οὐδὲν οὐδαµῇ δύναται ζῆν· τὰ δ' ἑπτά-   
µηνα γόνιµα γίνεται πρῶτον, ἀσθενῆ δὲ τὰ πολλά (διὸ καὶ 
σπαργανοῦσιν ἐρίοις αὐτά), πολλὰ δὲ καὶ τῶν πόρων ἐνίους 
ἔχοντα ἀσχίστους, οἷον ὤτων καὶ µυκτήρων· ἀλλ' ἐπαυξανο- 
µένοις διαρθροῦται, καὶ βιοῦσι πολλὰ καὶ τῶν τοιούτων. Τὰ δ' 
ὀκτάµηνα περὶ µὲν Αἴγυπτον καὶ ἐν ἐνίοις τόποις, ὅπου εὐέκ- 
 
Bekker page 584b, line 8 
 
φοροι αἱ γυναῖκες καὶ φέρουσί τε πολλὰ ῥᾳδίως καὶ τίκτου- 
σι, καὶ γενόµενα δύναται ζῆν, κἂν τερατώδη γένηται, ἐν- 
ταῦθα µὲν ζῇ τὰ ὀκτάµηνα καὶ ἐκτρέφεται, ἐν δὲ τοῖς περὶ 
τὴν Ἑλλάδα τόποις ὀλίγα πάµπαν σώζεται, τὰ δὲ πολλὰ 



ἀπόλλυται· καὶ διὰ τὴν ὑπόληψιν, κἂν σωθῇ τι, νοµίζου- 
σιν οὐκ ὀκτάµηνον εἶναι τὸ γεγενηµένον, ἀλλὰ λαθεῖν ἑαυ- 
τὰς αἱ γυναῖκες συλλαβοῦσαι πρότερον. 
                  Πονοῦσι δ' αἱ γυναῖ- 
κες µάλιστα τὸν µῆνα τὸν τέταρτον καὶ τὸν ὄγδοον, καὶ ἐὰν 
διαφθείρωσι τετάρτῳ ἢ ὀγδόῳ µηνί, διαφθείρονται καὶ αὐ- 
ταὶ ὡς ἐπὶ τὸ πολύ, ὥστ' οὐ µόνον τὰ ὀκτάµηνα οὐ ζῇ, 
ἀλλὰ καὶ διαφθειροµένων αἱ τίκτουσαι κινδυνεύουσιν. 
                        Τὸν αὐ- 
τὸν δὲ τρόπον δοκεῖ λανθάνειν καὶ ὅσα φαίνεται τίκτεσθαι 
πολυχρονιώτερα τῶν ἕνδεκα µηνῶν· καὶ γὰρ τούτων ἡ τῆς 
συλλήψεως ἀρχὴ λανθάνει τὰς γυναῖκας· πολλάκις γὰρ 
πνευµατικῶν γενοµένων ἔµπροσθεν τῶν ὑστερῶν, µετὰ ταῦτα 
πλησιάσασαι καὶ συλλαβοῦσαι ἐκείνην οἴονται τὴν ἀρ- 
χὴν εἶναι τῆς συλλήψεως, δι' ἣν ἐχρήσαντο τοῖς σηµείοις 
ὁµοίοις.   
 Τὸ δὲ δὴ πλῆθος τῶν τόκων τῆς τελειώσεως παρὰ 

τἆλλα ζῷα τοῖς ἀνθρώποις ταύτην ἔχει τὴν διαφοράν· καὶ 
τῶν µὲν µονοτόκων ὄντων τῶν δὲ πολυτόκων, ἐπαµφοτερίζει 
τὸ γένος τὸ τῶν ἀνθρώπων. Τὸ µὲν γὰρ πλεῖστον καὶ παρὰ 
τοῖς πλείστοις ἓν τίκτουσιν αἱ γυναῖκες, πολλάκις δὲ καὶ 
πολλαχοῦ δίδυµα, οἷον καὶ περὶ Αἴγυπτον. Τίκτουσι δὲ καὶ 
τρία καὶ τέτταρα, περὶ ἐνίους µὲν καὶ σφόδρα τόπους, ὥσπερ 
εἴρηται πρότερον. Πλεῖστα δὲ τίκτεται πέντε τὸν ἀριθµόν· 
ἤδη γὰρ ὦπται τοῦτο καὶ ἐπὶ πλειόνων συµβεβηκός. Μία δέ 
τις ἐν τέτταρσι τόκοις ἔτεκεν εἴκοσιν· ἀνὰ πέντε γὰρ ἔτεκε, 
καὶ τὰ πολλὰ αὐτῶν ἐξετράφη. 
              Ἐν µὲν οὖν τοῖς ἄλλοις 
ζῴοις, κἂν ᾖ τὰ δίδυµα ἄρρεν καὶ θῆλυ, οὐδὲν ἧττον ἐκτρέ- 
φεται γενόµενα καὶ σώζεται τῶν ἀρρένων ἢ θηλειῶν· ἐν 
δὲ τοῖς ἀνθρώποις ὀλίγα σώζεται τῶν διδύµων, ἐὰν ᾖ τὸ µὲν 
θῆλυ τὸ δ' ἄρρεν. 
       ∆έχεται δ' ὀχείαν κύοντα µάλιστα τῶν 
ζῴων γυνὴ καὶ ἵππος· τὰ δ' ἄλλα ὅταν πληρωθῇ, φεύγει 
τοὺς ἄρρενας, ὅσα µὴ πέφυκεν ἐπικυΐσκεσθαι, καθάπερ δα- 
σύπους. Ἀλλ' ἵππος µὲν ἂν συλλάβῃ τὸ πρῶτον, οὐκ ἐπικυΐ- 
σκεται πάλιν, ἀλλ' ἓν τίκτει µόνον ὡς ἐπὶ τὸ πολύ· ἐπ' 
ἀνθρώπῳ δ' ὀλίγα µέν, γέγονε δέ ποτε. 

                  Τὰ µὲν οὖν ὕστερον 
πολλῷ χρόνῳ συλληφθέντα οὐδὲν λαµβάνει τέλος, ἀλλὰ 
πόνον παρασχόντα συνδιαφθείρει τὸ προϋπάρχον (ἤδη γὰρ   
συνέβη γενοµένης διαφθορᾶς καὶ δώδεκα ἐκπεσεῖν τὰ ἐπι- 
κυηθέντα)· ἐὰν δ' ἐγγὺς ἡ σύλληψις ἐγένετο, τὸ ἐπικυη- 



θὲν ἐξήνεγκαν, καὶ τίκτουσιν ὥσπερ δίδυµα γόνῳ, καθάπερ 
καὶ τὸν Ἰφικλέα καὶ τὸν Ἡρακλέα µυθολογοῦσιν. Γέγονε 
 
γὰρ καὶ τοῦτο φανερόν· µοιχευοµένη γάρ τις τὸ µὲν τῶν 
τέκνων τῷ ἀνδρὶ ἐοικὸς ἔτεκε, τὸ δὲ τῷ µοιχῷ. Ἤδη δὲ καὶ 
δίδυµα κύουσά τις ἐπεκύησε τρίτον, γενοµένου δὲ τοῦ χρόνου 
τοῦ καθήκοντος τὰ µὲν τελεόγονα τῷ χρόνῳ ἔτεκε, τὸ δὲ 
πεντάµηνον· καὶ τοῦτ' ἀπέθανεν εὐθύς. Καὶ ἑτέρᾳ δέ τινι συν- 
έβη τεκούσῃ πρῶτον µὲν ἑπτάµηνον, ὕστερον δὲ δύο τελεό- 
µηνα τεκεῖν· καὶ τούτων τὸ µὲν ἐτελεύτησε, τὰ δ' ἐβίωσεν. 
Καὶ ἐκτιτρώσκουσαι δέ τινες συνέλαβον ἅµα, καὶ τὸ µὲν 
ἐξέβαλον τὸ δ' ἔτεκον. 
          Ταῖς δὲ πλείσταις, ἐὰν συγγένωνται 
κύουσαι µετὰ τὸν ὄγδοον µῆνα, περίπλεων µυξώδους τὸ 
παιδίον ἐξέρχεται γλισχρότητος. Καὶ τῶν ἐδεσµάτων δὲ 
τῶν προσφεροµένων περίπλεων φαίνεται πολλάκις. Καὶ τῶν 

ἁλὶ δαψιλεστέρῳ χρησαµένων οὐκ ἔχοντα γίνεται τὰ παιδία 
ὄνυχας. 
 Τὸ δὲ γάλα τὸ γινόµενον πρότερον τῶν ἑπτὰ µηνῶν 
ἄχρηστόν ἐστιν· ἀλλ' ἅµα τά τε παιδία γόνιµα καὶ τὸ γά-   
λα χρήσιµον. Τὸ δὲ πρῶτον καὶ ἁλµυρόν, ὥσπερ τοῖς προ- 
βάτοις. 
   Μάλιστα δ' ἐν ταῖς κυήσεσι τοῦ οἴνου αἰσθάνονται αἱ 
πλεῖσται· διαλύονταί τε γάρ, ἐὰν πίωσι, καὶ ἀδυνατοῦσιν. 
Ἀρχὴ δὲ ταῖς γυναιξὶ τοῦ τεκνοῦσθαι καὶ τοῖς ἄρρεσι τοῦ τεκ- 
νοῦν, καὶ παῦλα ἀµφοτέροις, τοῖς µὲν ἡ τοῦ σπέρµατος πρόε- 
σις ταῖς δ' ἡ τῶν καταµηνίων, πλὴν οὔτ' ἀρχοµένων γόνιµα 
εὐθὺς οὔτ' ἔτι ὀλίγων γινοµένων καὶ ἀσθενῶν. Ἡλικία 
δὲ τῆς µὲν ἀρχῆς εἴρηται· παύεται δὲ ταῖς γυναιξὶ ταῖς µὲν 
πλείσταις τὰ καταµήνια περὶ τετταράκοντα ἔτη, αἷς δ' ἂν 
ὑπερβάλῃ τὸν χρόνον τοῦτον, διαµένει µέχρι τῶν πεντήκοντα 
ἐτῶν, καὶ ἤδη τινὲς ἔτεκον· πλείω δὲ χρόνον οὐδεµία. 
                    Οἱ δ' ἄνδρες 
οἱ µὲν πλεῖστοι γεννῶσι µέχρι ἑξήκοντα ἐτῶν, ὅταν δ' ὑπερ- 
βάλῃ ταῦτα, µέχρι ἑβδοµήκοντα· καὶ ἤδη τινὲς γεγεννή- 
κασιν ἑβδοµήκοντα ἐτῶν ὄντες. Συµβαίνει δὲ πολλοῖς καὶ 
πολλαῖς γυναιξὶ καὶ ἀνδράσι µετ' ἀλλήλων µὲν συνεζευ- 

γµένοις µὴ δύνασθαι τεκνοποιεῖσθαι, διαζευχθεῖσι δέ. Τὸ δ' 
αὐτὸ συµβαίνει καὶ περὶ ἀρρενογονίας καὶ θηλυγονίας· ἐνίο- 
τε γὰρ καὶ γυναῖκες καὶ ἄνδρες µετ' ἀλλήλων µὲν ὄντες 
θηλυγόνοι εἰσὶν ἢ ἀρρενογόνοι, διεζευγµένοι δὲ γίνονται τοὐ- 
ναντίον. Καὶ κατὰ τὴν ἡλικίαν δὲ µεταβάλλουσιν· νέοι µὲν 
ὄντες µετ' ἀλλήλων θήλεα γεννῶσι, πρεσβύτεροι δ' ἄρρενα·   



τοῖς δὲ καὶ ἐπὶ τούτων συµβαίνει τοὐναντίον. Καὶ ἐπὶ τοῦ γεν- 
νᾶν δ' ὅλως τὸ αὐτό· νέοις µὲν οὖσιν οὐδὲν γίνεται, πρεσβυτέ- 
ροις δέ· οἱ δὲ τὸ πρῶτον, ὕστερον δὲ γεννῶσιν οὐδέν. 
                        Εἰσὶ δὲ 
καὶ τῶν γυναικῶν τινὲς αἳ µόλις µὲν συλλαµβάνουσιν, ἐὰν 
δὲ συλλάβωσιν, ἐκφέρουσιν· αἱ δὲ τοὐναντίον συλλαµβάνουσι 
µὲν ῥᾳδίως, οὐ δύνανται δ' ἐκφέρειν. Εἰσὶ δὲ καὶ ἄνδρες θη- 
λυγόνοι καὶ γυναῖκες ἀρρενογόνοι, οἷον καὶ κατὰ τοῦ Ἡρα- 
κλέους µυθολογεῖται, ὃς ἐν δύο καὶ ἑβδοµήκοντα τέκνοις θυ- 
γατέρα µίαν ἐγέννησεν. Αἱ δὲ µὴ δυνάµεναι συλλαµβάνειν 
ἐὰν ἢ διὰ θεραπείαν συλλάβωσιν ἢ δι' ἄλλην τινὰ σύµπτω- 
σιν, ὡς ἐπὶ τὸ πολὺ θηλυτοκοῦσι µᾶλλον ἢ ἀρρενοτοκοῦσιν. 
Πολλοῖς δὲ συµβαίνει καὶ τῶν ἀνδρῶν δυναµένοις γεννᾶν ὕστε- 
ρον µὴ δύνασθαι, καὶ πάλιν καθίστασθαι εἰς αὐτό. 
                        Γίνονται 

δὲ καὶ ἐξ ἀναπήρων ἀνάπηροι, οἷον ἐκ χωλῶν χωλοὶ καὶ 
τυφλῶν τυφλοί, καὶ ὅλως τὰ παρὰ φύσιν ἐοικότες πολ- 
λάκις, καὶ σηµεῖα ἔχοντες συγγενῆ, οἷον φύµατα καὶ οὐ- 
λάς. Ἤδη δ' ἀπέδωκε τῶν τοιούτων τι καὶ διὰ τριῶν, οἷον 
ἔχοντός τινος στίγµα ἐν τῷ βραχίονι ὁ µὲν υἱὸς οὐκ ἐγένετο 
ὁ δ' υἱιδοῦς ἔχων ἐν τῷ αὐτῷ τόπῳ συγκεχυµένον µέλαν. 
Ὀλίγα µὲν οὖν γίνεται τὰ τοιαῦτα, τὰ δὲ πλεῖστα γίνεται   
ὁλόκληρα ἐκ κολοβῶν, καὶ οὐδὲν ἀποτέτακται τούτων. Καὶ 
ἐοικότες δὲ τοῖς γεννήσασιν ἢ τοῖς ἄνωθεν γονεῦσιν, ὁτὲ 
δ' οὐδὲν οὐδενί. Ἀποδίδωσι δὲ καὶ διὰ πλειόνων γενῶν, οἷον ἐν 
Σικελίᾳ ἡ τῷ Αἰθίοπι µοιχευθεῖσα· ἡ µὲν γὰρ θυγάτηρ 
ἐγένετο οὐκ Αἰθίοψ, τὸ δ' ἐκ ταύτης. 
                  Καὶ ὡς µὲν ἐπὶ τὸ 
πολὺ τὰ θήλεα ἔοικε τῇ µητρὶ µᾶλλον, τὰ δ' ἄρρενα τῷ 
πατρί· γίνεται δὲ καὶ τοὐναντίον, τὰ µὲν θήλεα τῷ πατρί, 
τὰ δ' ἄρρενα τῇ µητρί. Καὶ κατὰ µέρη δὲ γίνονται ἐοικότα 
ἄττα [µέρη] ἑκατέρῳ. Τὰ δὲ δίδυµα ἤδη µὲν ἐγένετο καὶ 
οὐκ ἐοικότα ἀλλήλοις, τὰ δὲ πλεῖστα καὶ ὡς ἐπὶ τὸ πολὺ 
ἐοικότα, ἐπεὶ καὶ µετὰ τὸν τόκον τις ἑβδοµαία συγγενοµέ- 
νη καὶ συλλαβοῦσα ἔτεκε τὸ ὕστερον τῷ προτέρῳ ἐοικός, ὥς- 
περ δίδυµον. Εἰσὶ δὲ καὶ γυναῖκες ἐοικότα αὑταῖς γεννῶσαι, 

αἱ δὲ τῷ ἀνδρί, ὥσπερ ἡ ἐν Φαρσάλῳ ἵππος ἡ ∆ικαία 
καλουµένη. 
 Ἐν δὲ τῇ τοῦ σπέρµατος ἐξόδῳ πρῶτον µὲν ἡγεῖται 
πνεῦµα (δηλοῖ δὲ καὶ ἡ ἔξοδος ὅτι γίνεται ὑπὸ πνεύµα- 
τος· οὐδὲν γὰρ ῥιπτεῖται πόρρω ἄνευ βίας πνευµατικῆς)· 
ὅταν δὲ λάβηται τὸ σπέρµα τῆς ὑστέρας καὶ ἐγχρονισθῇ,   
ὑµὴν περιίσταται. Φαίνεται γάρ, ὅταν πρὶν διαρθρωθῆναι ἐξ- 



έλθῃ, οἷον ᾠὸν ἐν ὑµένι περιεχόµενον ἀφαιρεθέντος τοῦ 
ὀστράκου· ὁ δ' ὑµὴν φλεβῶν µεστός. 
                 Πάντα δὲ τὰ πλωτὰ καὶ 
πτηνὰ καὶ πεζά, εἴτε ζῳοτοκεῖται ἢ ᾠοτοκεῖται, ὁµοίως γί- 
νεται· πλὴν τὸν ὀµφαλὸν τὰ µὲν πρὸς τὴν ὑστέραν ἔχει τὰ 
ζῳοτοκούµενα, τὰ δὲ πρὸς τῷ ᾠῷ, τὰ δ' ἀµφοτέρως, οἷον 
ἐπὶ γένους τινὸς ἰχθύων. Καὶ τὰ µὲν περιέχουσιν οἷον ὑµένες, 
τὰ δὲ χόρια· καὶ πρῶτον µὲν τοῦ ἐσχάτου ἐντὸς γίνεται τὸ 
ζῷον, εἶθ' ὑµὴν περὶ τοῦτον ἄλλος, τὸ µὲν πλεῖστον προς- 
πεφυκὼς τῇ µήτρᾳ, τῇ δ' ἀφεστὼς καὶ ὕδωρ ἔχων. Μεταξὺ 
δ' ὑγρότης ὑδατώδης ἢ αἱµατώδης, ὁ καλούµενος ὑπὸ τῶν 
γυναικῶν πρόφορος. 
 Αὔξεται δὲ τὰ ζῷα πάντα, ὅσα ἔχει ὀµφαλόν, διὰ 
τοῦ ὀµφαλοῦ. Ὁ δ' ὀµφαλός, ὅσα µὲν κοτυληδόνας ἔχει, 

πρὸς τῇ κοτυληδόνι προσπέφυκεν, ὅσα δὲ λείαν ἔχει τὴν 
ὑστέραν, πρὸς τῇ ὑστέρᾳ ἐπὶ φλεβός. Σχῆµα δ' ἔχει ἐν τῇ 
ὑστέρᾳ τὰ µὲν τετράποδα πάντα ἐκτεταµένα, καὶ τὰ ἄποδα 
πλάγια, οἷον ἰχθύς, τὰ δὲ δίποδα συγκεκαµµένα, οἷον 
ὄρνις· καὶ ἄνθρωπος συγκεκαµµένος ῥῖνα µὲν µεταξὺ τῶν γο- 
νάτων ἔχει, ὀφθαλµοὺς δ' ἐπὶ τοῖς γόνασιν, ὦτα δ' ἐκτός. Ἔχει 
δ' ὁµοίως πάντα τὰ ζῷα τὴν κεφαλὴν ἄνω τὸ πρῶτον· αὐ- 
ξανόµενα δὲ καὶ πρὸς τὴν ἔξοδον ὁρµῶντα κάτω περιάγεται,   
καὶ ἡ γένεσίς ἐστιν ἡ κατὰ φύσιν ἐπὶ κεφαλήν· συγ- 
κεκαµµένα δὲ καὶ ἐπὶ πόδας γίνεται παρὰ φύσιν. Τὰ δὲ 
τῶν τετραπόδων ἔχει καὶ περιττώµατα, ὅταν ἤδη τέλεια ᾖ, 
καὶ ὑγρὸν καὶ σφυράδας, τὰς µὲν ἐν τῷ ἐσχάτῳ τοῦ ἐν- 
τέρου, ἐν δὲ τῇ κύστει οὖρον. Τοῖς δ' ἔχουσι κοτυληδόνας ἐν 
τῇ µήτρᾳ τῶν ζῴων ἀεὶ ἐλάττους γίνονται αἱ κοτυληδόνες αὐ- 
ξανοµένου τοῦ ἐµβρύου, καὶ τέλος ἀφανίζονται. 
                      Ὁ δ' ὀµφα- 
λός ἐστι κέλυφος περὶ φλέβας, ὧν ἡ ἀρχὴ ἐκ τῆς ὑστέρας 
ἐστί, τοῖς µὲν ἔχουσι τὰς κοτυληδόνας ἐκ τῶν κοτυληδόνων, 
τοῖς δὲ µὴ ἔχουσιν ἀπὸ φλεβός. Εἰσὶ δὲ τοῖς µὲν µείζοσιν, 
οἷον τοῖς τῶν βοῶν ἐµβρύοις, τέτταρες αἱ φλέβες, τοῖς δ' 
ἐλάττοσι δύο, τοῖς δὲ πάµπαν µικροῖς, οἷον ὄρνισι, µία 

φλέψ. Τείνουσι δ' εἰς τὰ ἔµβρυα αἱ µὲν δύο διὰ τοῦ ἥπα- 
τος, ᾗ αἱ καλούµεναι πύλαι εἰσί, πρὸς τὴν φλέβα τὴν µε- 
γάλην, αἱ δὲ δύο πρὸς τὴν ἀορτήν, ᾗ σχίζεται καὶ γίνε- 
ται ἡ ἀορτὴ δύο ἐκ µιᾶς. Εἰσὶ δὲ περὶ τὴν συζυγίαν ἑκα- 
τέραν τῶν φλεβῶν ὑµένες, περὶ δὲ τοὺς ὑµένας ὁ ὀµφαλὸς 
οἷον ἔλυτρον. Αὐξανοµένων δ' ἀεὶ µᾶλλον συµπίπτουσιν αὗ- 
ται αἱ φλέβες. Τὸ δ' ἔµβρυον ἁδρυνόµενον εἴς τε τὰ κοῖλα 
 



ἔρχεται, καὶ ἐνταῦθα δῆλόν ἐστι κινούµενον, καὶ ἐνίοτε κυ- 
λινδεῖται περὶ τὸ αἰδοῖον. 
 Ὅταν δ' ὠδίνωσιν αἱ γυναῖκες, εἰς πολλὰ µὲν καὶ 
ἄλλα ἀποστηρίζονται αὐταῖς οἱ πόνοι, ταῖς δὲ πλείσταις εἰς 
ὁπότερον ἂν τύχῃ τῶν µηρῶν. Ὅσαις δ' ἂν περὶ τὴν κοιλίαν   
σφοδρότατοι γένωνται πόνοι, αὗται τάχιστα τίκτουσιν· καὶ 
ὅσαι µὲν τὴν ὀσφὺν προαλγοῦσι, µόλις τίκτουσιν, ὅσαι δὲ 
τὸ ἦτρον, ταχύ. 
      Ἂν µὲν οὖν ἀρρενοτοκῇ, προέρχονται οἱ ἰχῶ- 
ρες ὑδαρεῖς ὕπωχροι, ἐὰν δὲ θηλυτοκῇ, αἱµατώδεις, ὑγροὶ 
δὲ καὶ οὗτοι· ἐνίαις µέντοι συµβαίνει περὶ τὰς ὠδῖνας καὶ 
οὐδέτερα τούτων. 
      Τοῖς µὲν οὖν ἄλλοις ζῴοις οὐκ ἐπίπονοι γίνον- 

ται οἱ τόκοι, ἀλλὰ µετριωτέρως ἐπίδηλά ἐστιν ἐνοχλού- 
µενα ὑπὸ τῆς ὠδῖνος· ταῖς δὲ γυναιξὶ συµβαίνουσιν οἱ πόνοι 
ἰσχυρότεροι, καὶ µάλιστα ταῖς ἑδραίαις καὶ ὅσαι µὴ εὔπλευροι 
µηδὲ δύνανται τὸ πνεῦµα κατέχειν. ∆υστοκοῦσι δὲ µᾶλλον 
καὶ ἐὰν µεταξὺ ἀποπνεύσωσιν ἀποβιαζόµεναι τῷ πνεύµατι. 
Πρῶτον µὲν οὖν ὕδρωψ ἐξέρχεται κινουµένου τοῦ ἐµβρύου καὶ 
ῥηγνυµένων τῶν ὑµένων, ἔπειτα τὸ ἔµβρυον, στρεφοµέ- 
νων µὲν τῶν ὑστερῶν, καὶ τοῦ ὑστέρου τὰ ἔσω ἐκτὸς ἴσχοντος. 
 Καὶ τῆς µαίας ἡ ὀµφαλοτοµία µέρος ἐστὶν οὐκ ἀστόχου δια- 
νοίας· οὐ γὰρ µόνον περὶ τὰς δυστοκίας τῶν γυναικῶν τῇ 
εὐχερείᾳ δύνασθαι δεῖ βοηθεῖν, ἀλλὰ καὶ πρὸς τὰ συµ- 
βαίνοντα ἀγχίνουν εἶναι καὶ περὶ τὴν τοῦ ὀµφαλοῦ ἀπόδεσιν 
τοῖς παιδίοις. Ἐὰν µὲν γὰρ καὶ τὸ ὕστερον συνεκπέσῃ, ἐρίῳ 
ἀποδεῖται ἀπὸ τοῦ ὑστέρου ὁ ὀµφαλός, καὶ ἀποτέµνεται 
ἄνωθεν· ᾗ δ' ἂν ἀποδεθῇ, συµφύεται, τὸ δὲ συνεχὲς ἀποπί-   
πτει. Ἐὰν δὲ λυθῇ τὸ ἅµµα, ἀποθνήσκει τοῦ αἵµατος ἐκρυέν- 
τος τὸ ἔµβρυον. Ἐὰν δὲ µὴ συνεξέλθῃ εὐθὺς τὸ ὕστερον, ἔξω 
ὄντος αὐτοῦ τοῦ παιδίου, ἔσω ἀποτέµνεται ἀποδεθέντος τοῦ 
ὀµφαλοῦ. Πολλάκις δ' ἔδοξε τεθνεὸς τίκτεσθαι τὸ παιδίον, 
ὅταν ἀσθενικοῦ ὄντος, πρὶν ἀποδεθῆναι τὸν ὀµφαλόν, τὸ αἷ- 
µα ἔξω εἰς τὸν ὀµφαλὸν καὶ τὸ πέριξ τύχῃ ἐξερρυηκός· ἀλλὰ 

τεχνικαί τινες ἤδη τῶν µαιῶν γενόµεναι ἀπέθλιψαν εἴσω ἐκ 
τοῦ ὀµφαλοῦ, καὶ εὐθὺς τὸ παιδίον, ὥσπερ ἔξαιµον γενόµε- 
νον πρότερον, πάλιν ἀνεβίωσεν. 
              Γίνεται δέ, καθάπερ ἐλέχθη 
πρότερον, κατὰ φύσιν ἐπὶ κεφαλὴν καὶ τἆλλα ζῷα, τὰ 
δὲ παιδία καὶ τὰς χεῖρας παρατεταµένα παρὰ τὰς πλευ- 
ράς. Ἐξελθόντα δ' εὐθὺς φθέγγεται, καὶ προσάγει πρὸς τὸ 
στόµα τὰς χεῖρας. Ἀφίησι δὲ καὶ περιττώµατα τὰ µὲν εὐ- 
θὺς τὰ δὲ διὰ ταχέων, πάντα δ' ἐν ἡµέρᾳ· καὶ τοῦτο 



πλέον ἢ τοῦ παιδὸς κατὰ µέγεθος· ὃ καλοῦσιν αἱ 
γυναῖκες µηκώνιον. Χρῶµα δὲ τούτου αἱµατῶδες καὶ σφό- 
δρα µέλαν, καὶ πιττῶδες, µετὰ δὲ τοῦτο ἤδη γαλακτῶδες· 
σπᾷ γὰρ εὐθὺς καὶ τὸν µαστόν. 
              Πρὶν δ' ἐξελθεῖν οὐ φθέγγε- 
ται τὸ παιδίον, κἂν δυστοκούσης τὴν κεφαλὴν µὲν ὑπερ- 
έχῃ, τὸ δ' ὅλον σῶµα ἔχῃ ἐντός. 
               Ὅσαις δ' ἂν ἐν ταῖς ἀπο-   
καθάρσεσι προεξορµήσωσιν οἱ καθαρµοί, δυσαπαλλακ- 
τότεραι γίνονται τῶν ἐµβρύων. Ἐὰν δ' αἱ καθάρσεις µετὰ τὸν 
τόκον ἐλάττους γένωνται, καὶ ὅσων µόνον αἱ πρῶται, καὶ µὴ 
διατελέσωσιν εἰς τὰς τετταράκοντα, ἰσχύουσί τε µᾶλλον αἱ 

γυναῖκες καὶ συλλαµβάνουσι θᾶττον. 
                  Τὰ δὲ παιδία ὅταν 
γένωνται, τῶν τετταράκοντα ἡµερῶν ἐγρηγορότα µὲν οὔτε 
γελᾷ οὔτε δακρύει, νύκτωρ δ' ἐνίοτε ἄµφω· οὐδὲ κνιζόµενα 
τὰ πολλὰ αἰσθάνεται, τὸ δὲ πλεῖστον καθεύδει τοῦ χρόνου. 
Αὐξανόµενον δ' ἀεὶ εἰς τὸ ἐγρηγορέναι µεταβάλλει µᾶλ- 
λον· καὶ ἐνυπνιαζόµενον δῆλον µὲν γίνεται, µνηµονεύει δ' 
ὀψὲ τὰς φαντασίας. 
        Τοῖς µὲν οὖν ἄλλοις ζῴοις οὐδεµία δια- 
φορὰ τῶν ὀστῶν, ἀλλὰ πάντα τετελεσµένα γίνεται· τοῖς δὲ 
παιδίοις τὸ βρέγµα λεπτόν, καὶ ὀψὲ πήγνυται. Καὶ τὰ 
µὲν ἔχοντα γίνεται ὀδόντας, τὰ δὲ παιδία ἑβδόµῳ µηνὶ 
ἄρχονται ὀδοντοφυεῖν· φύει δὲ πρῶτον τοὺς προσθίους, καὶ 
τὰ µὲν τοὺς ἄνωθεν πρότερον, τὰ δὲ τοὺς κάτωθεν. Πάντα 
δὲ θᾶττον φύουσιν, ὅσων αἱ τίτθαι θερµότερον ἔχουσι τὸ 
γάλα. 
 Μετὰ δὲ τοὺς τόκους καὶ τὰς καθάρσεις ταῖς γυναιξὶ 
τὸ γάλα πληθύνεται, καὶ ἐνίαις ῥεῖ οὐ µόνον κατὰ τὰς θη- 
λὰς ἀλλὰ πολλαχῇ τοῦ µαστοῦ, ἐνίαις δὲ καὶ κατὰ τὰς 
µασχάλας· καὶ διαµένουσιν εἰς τὸν ὕστερον χρόνον στραγγα-   
λίδες, ὅταν µὴ ἐκπεφθῇ µηδὲ ἐξέλθῃ ὑγρότης, ἀλλὰ πλη- 
 
Bekker page 587b, line 24 
 
ρωθῇ· ἅπας γὰρ ὁ µαστὸς σοµφός ἐστιν οὕτως, ὥστε κἂν ἐν 
τῷ πόµατι λάβωσι τρίχα, πόνος ἐγγίνεται ἐν τοῖς µαστοῖς 
(ὃ καλοῦσι τριχιᾶν), ἕως ἂν ἢ αὐτοµάτη ἐξέλθῃ θλιβοµένη 
ἢ µετὰ τοῦ γάλακτος ἐκθηλασθῇ. 
                Τὸ δὲ γάλα ἔχουσιν ἕως 
ἂν πάλιν συλλάβωσιν· τότε δὲ παύεται καὶ σβέννυται 
ὁµοίως ἐπ' ἀνθρώπων καὶ τῶν ἄλλων ζῳοτόκων καὶ τετρα- 
πόδων. Τοῦ γάλακτος δ' ἐξιόντος οὐ γίνονται αἱ καθάρσεις 
ὡς ἐπὶ τὸ πολύ, ἐπεὶ ἤδη τισὶ θηλαζοµέναις ἐγένετο κάθαρσις. 
Ὅλως δ' ἅµα πολλαχῇ οὐ συµβαίνει ἡ ὁρµὴ τῆς ὑγρότητος, 



οἷον ταῖς ἐχούσαις αἱµορροΐδας χείρους αἱ καθάρσεις ἐπιγί- 
νονται. Ἐνίαις δὲ καὶ διὰ τῶν ἰξιῶν, ὅταν ἀπὸ τῆς ὀσφύος 
ἐκκριθῇ, πρὶν ἐλθεῖν εἰς τὰς ὑστέρας. Καὶ ὅσαις δ' ἂν µὴ 
γινοµένων τῶν καθάρσεων αἷµα συµπέσῃ ἐµέσαι, οὐ- 
δὲν βλάπτονται. 
 Εἴωθε δὲ τὰ παιδία τὰ πλεῖστα σπασµὸς ἐπιλαµβά- 
νειν, καὶ µᾶλλον τὰ εὐτραφέστερα καὶ γάλακτι χρώµενα 
πλείονι ἢ παχυτέρῳ καὶ τίτθαις εὐσάρκοις. Βλαβερὸν δὲ 
πρὸς τὸ πάθος καὶ ὁ οἶνος ὁ µέλας µᾶλλον τοῦ λευκοῦ, καὶ 
ὁ µὴ ὑδαρής, καὶ τὰ πλεῖστα τῶν φυσωδῶν, καὶ ἐὰν ἡ κοι-   
λία στῇ. Τὰ πλεῖστα δ' ἀναιρεῖται πρὸ τῆς ἑβδόµης· διὸ καὶ 

τὰ ὀνόµατα τότε τίθενται, ὡς πιστεύοντες ἤδη µᾶλλον τῇ 
σωτηρίᾳ. Καὶ ἐν ταῖς πανσελήνοις δὲ µᾶλλον πονοῦσιν. Ἐπι- 
κίνδυνον δὲ καὶ ὅσοις τῶν παιδίων οἱ σπασµοὶ ἐκ τοῦ νώτου 
ἄρχονται.   
               

Θ 
 
 Τὰ µὲν οὖν περὶ τὴν ἄλλην φύσιν τῶν ζῴων καὶ τὴν 
γένεσιν τοῦτον ἔχει τὸν τρόπον· αἱ δὲ πράξεις καὶ οἱ βίοι 
κατὰ τὰ ἤθη καὶ τὰς τροφὰς διαφέρουσιν. Ἔνεστι γὰρ ἐν τοῖς 
πλείστοις καὶ τῶν ἄλλων ζῴων ἴχνη τῶν περὶ τὴν ψυχὴν 
τρόπων, ἅπερ ἐπὶ τῶν ἀνθρώπων ἔχει φανερωτέρας τὰς δια- 
φοράς· καὶ γὰρ ἡµερότης καὶ ἀγριότης, καὶ πραότης καὶ 
χαλεπότης, καὶ ἀνδρία καὶ δειλία, καὶ φόβοι καὶ θάρρη, 
καὶ θυµοὶ καὶ πανουργίαι καὶ τῆς περὶ τὴν διάνοιαν συνέσεως 
ἔνεισιν ἐν πολλοῖς αὐτῶν ὁµοιότητες, καθάπερ ἐπὶ τῶν µε- 
ρῶν ἐλέγοµεν. Τὰ µὲν γὰρ τῷ µᾶλλον καὶ ἧττον διαφέρει 
πρὸς τὸν ἄνθρωπον, καὶ ὁ ἄνθρωπος πρὸς πολλὰ τῶν ζῴων 
(ἔνια γὰρ τῶν τοιούτων ὑπάρχει µᾶλλον ἐν ἀνθρώπῳ, ἔνια 
δ' ἐν τοῖς ἄλλοις ζῴοις µᾶλλον), τὰ δὲ τῷ ἀνάλογον δια- 
φέρει· ὡς γὰρ ἐν ἀνθρώπῳ τέχνη καὶ σοφία καὶ σύνεσις, 
οὕτως ἐνίοις τῶν ζῴων ἐστί τις ἑτέρα τοιαύτη φυσικὴ δύνα- 
µις. Φανερώτατον δ' ἐστὶ τὸ τοιοῦτον ἐπὶ τὴν τῶν παίδων 

ἡλικίαν βλέψασιν· ἐν τούτοις γὰρ τῶν µὲν ὕστερον ἕξεων 
ἐσοµένων ἔστιν ἰδεῖν οἷον ἴχνη καὶ σπέρµατα, διαφέρει δ'   
οὐδὲν ὡς εἰπεῖν ἡ ψυχὴ τῆς τῶν θηρίων ψυχῆς κατὰ τὸν 
χρόνον τοῦτον, ὥστ' οὐδὲν ἄλογον εἰ τὰ µὲν ταὐτὰ τὰ δὲ 
παραπλήσια τὰ δ' ἀνάλογον ὑπάρχει τοῖς ἄλλοις ζῴοις. 
Οὕτω δ' ἐκ τῶν ἀψύχων εἰς τὰ ζῷα µεταβαίνει κατὰ µι- 
κρὸν ἡ φύσις, ὥστε τῇ συνεχείᾳ λανθάνει τὸ µεθόριον αὐ- 
τῶν καὶ τὸ µέσον ποτέρων ἐστίν. Μετὰ γὰρ τὸ τῶν ἀψύ- 



χων γένος τὸ τῶν φυτῶν πρῶτόν ἐστιν· καὶ τούτων ἕτερον 
πρὸς ἕτερον διαφέρει τῷ µᾶλλον δοκεῖν µετέχειν ζωῆς, 
 
ὅλον δὲ τὸ γένος πρὸς µὲν τἆλλα σώµατα φαίνεται σχε- 
δὸν ὥσπερ ἔµψυχον, πρὸς δὲ τὸ τῶν ζῴων ἄψυχον. 
                         Ἡ δὲ 
µετάβασις ἐξ αὐτῶν εἰς τὰ ζῷα συνεχής ἐστιν, ὥσπερ ἐλέ- 
χθη πρότερον. Ἔνια γὰρ τῶν ἐν τῇ θαλάττῃ διαπορήσειεν 
ἄν τις πότερον ζῷόν ἐστιν ἢ φυτόν· προσπέφυκε γάρ, καὶ 
χωριζόµενα πολλὰ διαφθείρεται τῶν τοιούτων, οἷον αἱ µὲν 
πίνναι προσπεφύκασιν, οἱ δὲ σωλῆνες ἀνασπασθέντες οὐ δύ- 
νανται ζῆν. Ὅλως δὲ πᾶν τὸ γένος τὸ τῶν ὀστρακοδέρµων 
φυτοῖς ἔοικε πρὸς τὰ πορευτικὰ τῶν ζῴων. 

                     Καὶ περὶ αἰ- 
σθήσεως, τὰ µὲν αὐτῶν οὐδ' ἓν σηµαίνεται, τὰ δ' ἀµυδρῶς. 
Ἡ δὲ τοῦ σώµατος ἐνίων σαρκώδης ἐστὶ φύσις, οἷον τά τε 
καλούµενα τήθυα καὶ τὸ τῶν ἀκαληφῶν γένος· ὁ δὲ σπόγ- 
γος παντελῶς ἔοικε τοῖς φυτοῖς. 
               Ἀεὶ δὲ κατὰ µικρὰν δια-   
φορὰν ἕτερα πρὸ ἑτέρων ἤδη φαίνεται µᾶλλον ζωὴν ἔχοντα 
καὶ κίνησιν. Καὶ κατὰ τὰς τοῦ βίου δὲ πράξεις τὸν αὐτὸν 
ἔχει τρόπον. Τῶν τε γὰρ φυτῶν ἔργον οὐδὲν ἄλλο φαίνεται 
πλὴν οἷον αὐτὸ ποιῆσαι πάλιν ἕτερον, ὅσα γίνεται διὰ σπέρ- 
µατος· ὁµοίως δὲ καὶ τῶν ζῴων ἐνίων παρὰ τὴν γένεσιν 
οὐδὲν ἔστιν ἄλλο λαβεῖν ἔργον. ∆ιόπερ αἱ µὲν τοιαῦται πρά- 
ξεις κοιναὶ πάντων εἰσί· προσούσης δ' αἰσθήσεως ἤδη, περί 
τε τὴν ὀχείαν διὰ τὴν ἡδονὴν διαφέρουσιν αὐτῶν οἱ βίοι, 
καὶ περὶ τοὺς τόκους καὶ τὰς ἐκτροφὰς τῶν τέκνων. Τὰ µὲν 
οὖν ἁπλῶς, ὥσπερ φυτά, κατὰ τὰς ὥρας ἀποτελεῖ τὴν οἰ- 
κείαν γένεσιν· τὰ δὲ καὶ περὶ τὰς τροφὰς ἐκπονεῖται τῶν 
τέκνων, ὅταν δ' ἀποτελέσῃ, χωρίζονται καὶ κοινωνίαν οὐδε- 
µίαν ἔτι ποιοῦνται· τὰ δὲ συνετώτερα καὶ κοινωνοῦντα 
µνήµης ἐπὶ πλέον καὶ πολιτικώτερον χρῶνται τοῖς ἀπογόνοις. 
                        Ἓν µὲν 

οὖν µέρος τῆς ζωῆς αἱ περὶ τὴν τεκνοποιίαν εἰσὶ πράξεις 
αὐτοῖς, ἔτι δ' ἕτερον αἱ περὶ τὴν τροφήν· περὶ γὰρ δύο τού- 
των αἵ τε σπουδαὶ τυγχάνουσιν οὖσαι πᾶσαι καὶ ὁ βίος. Αἱ 
δὲ τροφαὶ διαφέρουσι µάλιστα κατὰ τὴν ὕλην ἐξ οἵας συν- 
εστήκασιν. Ἡ γὰρ αὔξησις ἑκάστοις γίνεται κατὰ φύσιν ἐκ 
ταύτης. Τὸ δὲ κατὰ φύσιν ἡδύ· διώκει δὲ πάντα τὴν κατὰ 
φύσιν ἡδονήν.   
 ∆ιῄρηνται δὲ κατὰ τοὺς τόπους· τὰ µὲν γὰρ πεζὰ τὰ 
δ' ἔνυδρα τῶν ζῴων ἐστίν. ∆ιχῶς δὲ λεγοµένης ταύτης τῆς 



διαφορᾶς, τὰ µὲν τῷ δέχεσθαι τὸν ἀέρα, τὰ δὲ τῷ τὸ 
ὕδωρ, λέγεται τὰ µὲν πεζὰ τὰ δ' ἔνυδρα· τὰ δ' οὐ δεχό- 
µενα µέν, πεφυκότα µέντοι πρὸς τὴν κρᾶσιν τῆς ψύξεως 
τὴν ἀφ' ἑκατέρου τούτων ἱκανῶς, τὰ µὲν πεζὰ τὰ δ' ἔνυδρα 
καλεῖται, οὔτ' ἀναπνέοντα οὔτε δεχόµενα τὸ ὕδωρ. Τὰ δὲ τῷ 
τὴν τροφὴν ποιεῖσθαι καὶ διαγωγὴν ἐν ἑκατέρῳ τούτων. 
Πολλὰ γὰρ δεχόµενα τὸν ἀέρα, καὶ τοὺς τόκους ἐν τῇ 
γῇ ποιούµενα, τὴν τροφὴν ἐκ τῶν ἐνύδρων ποιεῖται τόπων 
καὶ διατρίβει τὸν πλεῖστον ἐν ὕδατι χρόνον· ἅπερ ἔοικεν 
ἐπαµφοτερίζειν µόνα τῶν ζῴων· καὶ γὰρ ὡς πεζὰ καὶ 
ὡς ἔνυδρά τις ἂν θείη. 
           Τῶν δὲ δεχοµένων τὸ ὑγρὸν οὐδὲν 

οὔτε πεζὸν οὔτε πτηνόν, οὐδὲ τὴν τροφὴν ἐκ τῆς γῆς ποιεῖται, 
τῶν δὲ πεζῶν καὶ δεχοµένων τὸν ἀέρα πολλά. Καὶ τὰ µὲν 
οὕτως ὥστε µηδὲ ζῆν δύνασθαι χωριζόµενα τῆς τοῦ ὕδατος 
φύσεως, οἷον αἵ τε καλούµεναι θαλάττιαι χελῶναι καὶ 
κροκόδειλοι καὶ ἵπποι ποτάµιοι καὶ φῶκαι καὶ τῶν ἐλατ- 
τόνων ζῴων οἷον αἵ τ' ἐµύδες καὶ τὸ τῶν βατράχων γέ-   
νος· ταῦτα γὰρ ἅπαντα µὴ διά τινος ἀναπνεύσαντα χρό- 
νου ἀποπνίγεται. Καὶ τίκτει δὲ καὶ ἐκτρέφει ἐν τῷ ξηρῷ, 
τὰ δὲ πρὸς τῷ ξηρῷ, διάγει δ' ἐν τῷ ὑγρῷ. 
                      Περιττότατα 
δὲ πάντων ὁ δελφὶς ἔχει τῶν ζῴων, καὶ εἴ τι ἄλλο τοιοῦ- 
τόν ἐστι καὶ τῶν ἐνύδρων καὶ τῶν ἄλλων κητωδῶν, ὅσα τοῦ- 
τον ἔχει τὸν τρόπον, οἷον φάλαινα καὶ ὅσ' ἄλλ' αὐτῶν 
ἔχει αὐλόν. Οὐ γὰρ ῥᾴδιον οὔτ' ἔνυδρον θεῖναι µόνον τούτων 
ἕκαστον οὔτε πεζόν, εἰ πεζὰ µὲν τὰ δεχόµενα τὸν ἀέρα θε- 
τέον, τὰ δὲ τὸ ὕδωρ ἔνυδρα τὴν φύσιν. Ἀµφοτέρων γὰρ 
µετείληφεν· καὶ γὰρ τὴν θάλατταν δέχεται καὶ ἀφίησι 
κατὰ τὸν αὐλόν, καὶ τὸν ἀέρα τῷ πλεύµονι. Τοῦτο γὰρ 
ἔχουσι τὸ µόριον, καὶ ἀναπνέουσιν· διὸ καὶ λαµβανόµενος 
ὁ δελφὶς ἐν τοῖς δικτύοις ἀποπνίγεται ταχέως διὰ τὸ µὴ 
ἀναπνεῖν. Καὶ ἔξω δὲ ζῇ πολὺν χρόνον µύζων καὶ στένων, 

ὥσπερ καὶ τἆλλα τῶν ἀναπνεόντων ζῴων· ἔτι δὲ καθεύδων 
ὑπερέχει τὸ ῥύγχος, ὅπως ἀναπνέῃ. 
                  Τὰ δ' αὐτὰ τάττειν 
εἰς ἀµφοτέρας τὰς διαιρέσεις ἄτοπον, ὑπεναντίους οὔσας· 
ἀλλ' ἔοικεν εἶναι τὸ ἔνυδρον ἔτι προσδιοριστέον. Τὰ µὲν γὰρ 
δέχεται τὸ ὕδωρ καὶ ἀφίησι διὰ τὴν αὐτὴν αἰτίαν δι' ἥν- 
περ τὰ ἀναπνέοντα τὸν ἀέρα, καταψύξεως χάριν, τὰ δὲ 
διὰ τὴν τροφήν· ἀνάγκη γὰρ ἐν ὑγρῷ λαµβάνοντα ταύτην   
καὶ τὸ ὑγρὸν ἅµα δέχεσθαι, καὶ δεχόµενα ὄργανον ἔχειν 
ᾧ ἐκπέµψει. Τὰ µὲν οὖν ἀνάλογον τῇ ἀναπνοῇ χρώµενα 



τῷ ὑγρῷ βράγχια ἔχει, τὰ δὲ διὰ τὴν τροφὴν αὐλὸν τῶν 
ἐναίµων ζῴων. Ὁµοίως δὲ τά τε µαλάκια καὶ τὰ µαλα- 
κόστρακα· καὶ γὰρ ταῦτα δέχεται τὸ ὑγρὸν διὰ τὴν τρο- 
φήν. 
 Ἔνυδρα δ' ἐστὶ τὸν ἕτερον τρόπον, διὰ τὴν τοῦ σώ- 
µατος κρᾶσιν καὶ τὸν βίον, ὅσα δέχεται µὲν τὸν ἀέρα 
ζῇ δ' ἐν τῷ ὑγρῷ, ἢ ὅσα δέχεται µὲν τὸ ὑγρὸν καὶ 
ἔχει βράγχια, πορεύεται δ' εἰς τὸ ξηρὸν καὶ λαµβά- 
νει τροφήν. Ἓν δὲ µόνον νῦν ὦπται τοιοῦτον, ὁ καλούµε- 
νος κορδύλος· οὗτος γὰρ πλεύµονα µὲν οὐκ ἔχει ἀλλὰ 
βράγχια, τετράπουν δ' ἐστὶν ὡς καὶ πεζεύειν πεφυκός. 

Τούτων δὲ πάντων ἔοικεν ἡ φύσις ὡσπερανεὶ διεστράφθαι, 
καθάπερ τῶν τ' ἀρρένων ἔνια γίνεται θηλυκὰ καὶ τῶν 
θηλέων ἀρρενωπά. Ἐν µικροῖς γὰρ µορίοις λαµβάνοντα 
τὰ ζῷα διαφορὰν µέγα διαφέρειν φαίνεται κατὰ τὴν 
τοῦ ὅλου σώµατος φύσιν. ∆ηλοῖ δ' ἐπὶ τῶν ἐκτεµνοµέ- 
νων· µικροῦ γὰρ µορίου πηρωθέντος εἰς τὸ θῆλυ µετα- 
βάλλει τὸ ζῷον. Ὥστε δῆλον ὅτι καὶ ἐν τῇ ἐξ ἀρχῆς συστάσει 
ἀκαριαίου τινὸς µεταβάλλοντος τῷ µεγέθει, ἂν ᾖ ἀρχοει- 
δές, γίνεται τὸ µὲν θῆλυ τὸ δ' ἄρρεν, ὅλως δ' ἀναιρεθέντος 
οὐδέτερον. Ὥστε καὶ τὸ πεζὸν καὶ τὸ ἔνυδρον εἶναι κατ' ἀµ-   
φοτέρους τοὺς τρόπους, ἐν µικροῖς µορίοις γινοµένης τῆς µε- 
ταβολῆς. ∆ιὸ συµβαίνει γίνεσθαι τὰ µὲν πεζὰ τὰ δ' ἔνυδρα 
τῶν ζῴων. Καὶ τὰ µὲν οὐκ ἐπαµφοτερίζει, τὰ δ' ἐπαµφο- 
τερίζει, διὰ τὸ µετέχειν τι τῆς ὕλης ἐν τῇ συστάσει τῆς 
γενέσεως, ἐξ οἵας ποιεῖται τὴν τροφήν· προσφιλὲς γὰρ 
ἑκάστῳ τῶν ζῴων τὸ κατὰ φύσιν, ὥσπερ εἴρηται καὶ 
πρότερον. 
 ∆ιῃρηµένων δὲ τῶν ζῴων εἰς τὸ ἔνυδρον καὶ πεζὸν τρι- 
χῶς, τῷ τε δέχεσθαι τὸν ἀέρα ἢ τὸ ὕδωρ, καὶ τῇ κράσει τῶν 
σωµάτων, τὸ δὲ τρίτον ταῖς τροφαῖς, ἀκολουθοῦσιν οἱ βίοι 
κατὰ ταύτας τὰς διαιρέσεις· τὰ µὲν γὰρ κατὰ τὴν κρᾶσιν 

καὶ τὴν τροφὴν ἀκολουθοῦσι, καὶ κατὰ τὸ δέχεσθαι τὸ ὕδωρ 
ἢ τὸν ἀέρα, τὰ δὲ τῇ κράσει καὶ τοῖς βίοις µόνον. 
                        Τῶν µὲν 
οὖν ὀστρακοδέρµων ζῴων ἔνια µὲν ἀκινητίζοντα τρέφεται τῷ 
ποτίµῳ (διηθεῖται γὰρ διὰ τῶν πυκνῶν διὰ τὸ λεπτότερον 
εἶναι τῆς θαλάττης συµπεττοµένης), ὥσπερ καὶ τὴν ἐξ ὑπαρ- 
χῆς λαµβάνει γένεσιν. Ὅτι δ' ἐν τῇ θαλάττῃ πότιµον ἔνεστι 
καὶ τοῦτο διηθεῖσθαι δύναται, φανερόν ἐστιν. Ἤδη γὰρ εἰληφέ- 
ναι τούτου συµβέβηκε πεῖραν· ἐὰν γάρ τις κήρινον πλάσας 
λεπτὸν ἀγγεῖον καὶ περιδήσας καθῇ εἰς τὴν θάλατταν κενόν, 
ἐν νυκτὶ καὶ ἡµέρᾳ λαµβάνει ὕδατος πλῆθος, καὶ τοῦτο   



φαίνεται πότιµον. 
       Αἱ δ' ἀκαλῆφαι τρέφονται ὅ τι ἂν προς- 
 
πέσῃ ἰχθύδιον. Ἔχει δὲ τὸ στόµα ἐν µέσῳ· δῆλον δὲ τοῦτο 
µάλιστ' ἐστὶν ἐπὶ τῶν µεγάλων. Ἔχει δὲ καὶ ὥσπερ τὰ ὄστρεια, 
ᾗ ὑποχωρεῖ ἔξω ἡ τροφή, πόρον. Ἔστι δ' οὗτος ἄνω· ἔοικε 
γὰρ ἡ ἀκαλήφη ὥσπερ τὸ ἔσω εἶναι τῶν ὀστρέων τὸ σαρκῶ- 
δες, τῇ δὲ πέτρᾳ χρῆσθαι ὡς ὀστρέῳ. 
                Καὶ αἱ λεπάδες δ' ἀπο- 
λυόµεναι µεταχωροῦσι καὶ τρέφονται. Ὅσα δὲ κινητικά, τὰ 

µὲν ζῳοφαγοῦντα τρέφεται τοῖς µικροῖς ἰχθυδίοις, οἷον 
ἡ πορφύρα (σαρκοφάγον γάρ ἐστι, διὸ καὶ δελεάζεται τοῖς 
τοιούτοις), τὰ δὲ καὶ τοῖς ἐν τῇ θαλάττῃ φυοµένοις. 
                         Αἱ δὲ 
χελῶναι αἱ θαλάττιαι τά τε κογχύλια νέµονται (ἔχουσι 
γὰρ τὸ στόµα ἰσχυρότατον πάντων· ὅτου γὰρ ἂν ἐπιλάβηται, 
ἢ λίθου ἢ ἄλλου ὁτουοῦν, ἀπεσθίει καὶ κατάγνυσιν), καὶ ἐξιοῦ- 
σα τὴν πόαν νέµεται. Πονοῦσι δὲ καὶ ἀπόλλυνται πολλάκις, 
ὅταν ἐπιπολάζουσαι ξηρανθῶσιν ὑπὸ τοῦ ἡλίου· καταφέρεσθαι 
γὰρ πάλιν οὐ δύνανται ῥᾳδίως. 
             Τὸν αὐτὸν δὲ τρόπον καὶ τὰ 
µαλακόστρακα· καὶ γὰρ ταῦτα παµφάγα· καὶ γὰρ λίθους 
καὶ ἰλὺν καὶ φυκία νέµονται καὶ κόπρον, οἷον οἱ πετραῖοι   
τῶν καρκίνων, καὶ σαρκοφαγοῦσιν. Οἱ δὲ κάραβοι κρα- 
τοῦσι µὲν καὶ τῶν µεγάλων ἰχθύων, καί τις συµβαίνει περι- 
πέτεια τούτων ἐνίοις· τοὺς µὲν γὰρ καράβους οἱ πολύποδες 
κρατοῦσιν, ὥστε κἂν ὄντας πλησίον ἐν ταὐτῷ δικτύῳ αἴσθων- 
ται, ἀποθνήσκουσιν οἱ κάραβοι διὰ τὸν φόβον. Οἱ δὲ κάρα- 
βοι τοὺς γόγγρους· διὰ γὰρ τὴν τραχύτητα οὐκ ἐξολισθαίνου- 
σιν αὐτῶν. Οἱ δὲ γόγγροι τοὺς πολύποδας κατεσθίουσιν· οὐδὲν 
γὰρ αὐτοῖς διὰ τὴν λειότητα δύνανται χρῆσθαι. Τὰ δὲ 

µαλάκια πάντα σαρκοφάγα ἐστίν. Νέµονται δ' οἱ κάρα- 
βοι τὰ ἰχθύδια θηρεύοντες παρὰ τὰς θαλάµας· καὶ γὰρ 
ἐν τοῖς πελάγεσιν ἐν τοῖς τοιούτοις γίνονται τόποις οἳ ἂν 
ὦσι τραχεῖς καὶ λιθώδεις· ἐν τούτοις γὰρ ποιοῦνται καὶ 
τὰς θαλάµας· ὅ τι δ' ἂν λάβῃ, προσάγεται πρὸς τὸ 
στόµα τῇ δικρόᾳ χηλῇ καθάπερ οἱ καρκίνοι. Βαδίζει δὲ 
κατὰ φύσιν µὲν εἰς τοὔµπροσθεν, ὅταν ἄφοβος ᾖ, κατα- 
βαλὼν τὰ κέρατα πλάγια· ὅταν δὲ φοβηθῇ, φεύγει ἀ- 
νάπαλιν καὶ µακρὰν ἐξακοντίζει. Μάχονται δὲ πρὸς ἀλ- 
λήλους ὥσπερ οἱ κριοὶ τοῖς κέρασιν, ἐξαίροντες καὶ τύπτον- 
τες· ὁρῶνται δὲ µετ' ἀλλήλων καὶ ἀθρόοι πολλάκις ὥσπερ 
ἀγέλη. 



 Τὰ µὲν οὖν µαλακόστρακα τοῦτον ζῇ τὸν τρόπον, τῶν δὲ 
µαλακίων αἱ τευθίδες καὶ αἱ σηπίαι κρατοῦσι καὶ τῶν µε-   
γάλων ἰχθύων. Οἱ δὲ πολύποδες µάλιστα κογχύλια συλ- 
λέγοντες, ἐξαιροῦντες τὰ σαρκία τρέφονται τούτοις· διὸ καὶ 
τοῖς ὀστράκοις οἱ θηρεύοντες γνωρίζουσι τὰς θαλάµας αὐτῶν. 
Ὃ δὲ λέγουσί τινες, ὡς αὐτὸς αὑτὸν ἐσθίει, ψευδές ἐστιν· 
ἀλλ' ἀπεδηδεσµένας ἔχουσιν ἔνιοι τὰς πλεκτάνας ὑπὸ τῶν 
γόγγρων. 
 Οἱ δ' ἰχθύες τοῖς µὲν κυήµασι τρέφονται πάντες, ὅταν 

οἱ χρόνοι καθήκωσιν οὗτοι, τὴν δ' ἄλλην τροφὴν οὐ τὴν αὐτὴν 
ποιοῦνται πάντες. Οἱ µὲν γὰρ αὐτῶν εἰσι σαρκοφάγοι µόνον, 
οἷον τά τε σελάχη καὶ οἱ γόγγροι καὶ αἱ χάνναι καὶ οἱ 
θύννοι καὶ λάβρακες καὶ σινόδοντες καὶ ἀµίαι καὶ ὀρφοὶ 
καὶ µύραιναι· αἱ δὲ τρίγλαι καὶ φυκίοις τρέφονται καὶ 
ὀστρέοις καὶ βορβόρῳ καὶ σαρκοφαγοῦσιν· κέφαλοι δὲ τῷ 
βορβόρῳ, ὁ δὲ δάσκιλλος τῷ βορβόρῳ καὶ κόπρῳ, σκάρος 
δὲ καὶ µελάνουρος φυκίοις, ἡ δὲ σάλπη τῇ κόπρῳ καὶ φυ- 
κίοις· βόσκεται δὲ καὶ τὸ πράσον, θηρεύεται δὲ καὶ κολο- 
κύνθῃ µόνη τῶν ἰχθύων. 
             Ἀλληλοφαγοῦσι δὲ πάντες µὲν 
πλὴν κεστρέως, µάλιστα δ' οἱ γόγγροι. Ὁ δὲ κέφαλος καὶ ὁ 
κεστρεὺς ὅλως µόνοι οὐ σαρκοφαγοῦσιν· σηµεῖον δέ, οὔτε γὰρ 
ἐν τῇ κοιλίᾳ πώποτ' ἔχοντες εἰληµµένοι εἰσὶ τοιοῦτον οὐδέν, 
οὔτε δελέατι χρῶνται πρὸς αὐτοὺς ζῴων σαρξὶν ἀλλὰ µάζῃ.   
Τρέφεται δὲ πᾶς κεστρεὺς φυκίοις καὶ ἄµµῳ. Ἔστι δ' ὁ µὲν 
κέφαλος, ὃν καλοῦσί τινες χελῶνα, πρόσγειος, ὁ δὲ πε- 
ραίας οὔ· βόσκεται δ' ὁ περαίας τὴν ἀφ' αὑτοῦ µύξαν, διὸ 
καὶ νῆστίς ἐστιν ἀεί. Οἱ δὲ κέφαλοι νέµονται τὴν ἰλύν, διὸ 
καὶ βαρεῖς καὶ βλεννώδεις εἰσίν, ἰχθὺν δ' ὅλως οὐκ ἐσθίουσιν· 
διὰ δὲ τὸ ἐν τῇ ἰλύϊ διατρίβειν ἐξανακολυµβῶσι πολλάκις, 

ἵνα περιπλύνωνται τὸ βλέννος. Τὸν δὲ γόνον αὐτῶν οὐδὲν ἐσθίει 
τῶν θηρίων, διὸ γίνονται πολλοί· ἀλλ' ὅταν αὐξηθῶσι, 
τότε κατεσθίονται ὑπό τε τῶν ἄλλων ἰχθύων καὶ µάλιστα 
ὑπὸ τοῦ ἀχάρνου. Λαίµαργος δὲ µάλιστα τῶν ἰχθύων ὁ 
κεστρεύς ἐστι καὶ ἄπληστος, διὸ ἡ κοιλία περιτείνεται, καὶ 
ὅταν ᾗ µὴ νῆστις, φαῦλος· ὅταν δὲ φοβηθῇ, κρύπτει τὴν 
κεφαλὴν ὡς ὅλον τὸ σῶµα κρύπτων. Σαρκοφαγεῖ δὲ καὶ ὁ 
σινόδων, καὶ τὰ µαλάκια κατεσθίει. Πολλάκις δὲ καὶ οὗτος 
καὶ ἡ χάννα ἐκβάλλουσι τὰς κοιλίας διώκοντες τοὺς ἐλάττους 
ἰχθῦς, διὰ τὸ πρὸς τῷ στόµατι τὰς κοιλίας τῶν ἰχθύων εἶναι 
καὶ στόµαχον µὴ ἔχειν. 
          Τὰ µὲν οὖν, ὥσπερ εἴρηται, σαρκο- 
φάγα µόνον ἐστίν, οἷον δελφὶς καὶ σινόδων καὶ χρύσοφρυς 



καὶ οἱ σελαχώδεις τῶν ἰχθύων καὶ τὰ µαλάκια· τὰ δ' ὡς 
ἐπὶ τὸ πολὺ νέµονται µὲν τὸν πηλὸν καὶ τὸ φῦκος καὶ τὸ 
βρύον καὶ τὸ καλούµενον καυλίον καὶ τὴν φυοµένην ὕλην, 
οἷον φυκὶς καὶ κωβιὸς καὶ οἱ πετραῖοι· ἡ δὲ φυκὶς ἄλλης   
µὲν σαρκὸς οὐχ ἅπτεται, τῶν δὲ καρίδων. Πολλάκις δὲ 
καὶ ἀλλήλων ἅπτονται, καθάπερ εἴρηται, καὶ τῶν ἐλαττό- 
νων οἱ µείζους. Σηµεῖον δ' ὅτι σαρκοφαγοῦσιν· ἁλίσκονται 
γὰρ τοιούτοις δελέασιν. Καὶ ἀµία δὲ καὶ θύννος καὶ λάβραξ 

τὰ µὲν πολλὰ σαρκοφαγοῦσιν, ἅπτονται δὲ καὶ φυκίων. Ὁ 
δὲ σάργος ἐπινέµεται τῇ τρίγλῃ, καὶ ὅταν ἡ τρίγλη κινή- 
σασα τὸν πηλὸν ἀπέλθῃ (δύναται γὰρ ὀρύττειν), ἐπικατα- 
βὰς νέµεται καὶ τοὺς ἀσθενεστέρους ἑαυτοῦ κωλύει συνεπι- 
νεῖν. ∆οκεῖ δὲ τῶν ἰχθύων ὁ καλούµενος σκάρος µηρυκάζειν 
ὥσπερ τὰ τετράποδα µόνος. 
             Τοῖς µὲν οὖν ἄλλοις ἰχθύσιν ἡ 
θήρα τῶν ἡττόνων καταντικρὺ γίνεται τοῖς στόµασιν, ὅνπερ 
πεφύκασι τρόπον νεῖν· οἱ δὲ σελαχώδεις καὶ οἱ δελφῖνες 
καὶ πάντες οἱ κητώδεις ὕπτιοι ἀναπίπτοντες λαµβάνουσιν· 
κάτω γὰρ τὸ στόµα ἔχουσιν. ∆ιὸ σώζονται µᾶλλον οἱ ἐλάτ- 
τους· εἰ δὲ µή, πάµπαν ἂν ὀλίγοι δοκοῦσιν εἶναι· καὶ γὰρ 
ἡ τοῦ δελφῖνος ὀξύτης καὶ δύναµις τοῦ φαγεῖν δοκεῖ εἶναι 
θαυµαστή. 
     Τῶν δ' ἐγχελύων τρέφονται ὀλίγαι µέν τινες καὶ 
ἐνιαχοῦ καὶ τῇ ἰλύϊ καὶ σιτίοις, ἐάν τις παραβάλῃ, αἱ 
µέντοι πλεῖσται τῷ ποτίµῳ ὕδατι· καὶ τοῦτο τηροῦσιν οἱ ἐγ- 
χελυοτρόφοι ὅπως ὅτι µάλιστα καθαρὸν ᾖ, ἀπορρέον ἀεὶ   
καὶ ἐπιρρέον ἐπὶ πλαταµώνων· ἢ κονιῶνται τοὺς ἐγχελεῶ- 
νας. Ἀποπνίγονται γὰρ ταχύ, ἐὰν µὴ καθαρὸν ᾖ τὸ ὕδωρ· 
ἔχουσι γὰρ τὰ βράγχια µικρά. ∆ιόπερ ὅταν θηρεύωσι, τα- 

ράττουσι τὸ ὕδωρ· καὶ ἐν τῷ Στρυµόνι δὲ περὶ Πλειάδας 
ἁλίσκονται· τότε γὰρ ἀναθολοῦται τὸ ὕδωρ καὶ ὁ πηλὸς 
ὑπὸ πνευµάτων γινοµένων ἐναντίων· εἰ δὲ µή, συµφέρει 
ἡσυχίαν ἔχειν. 
      Ἀποθανοῦσαι δ' αἱ ἐγχέλυς οὐκ ἐπιπολάζουσιν 
οὐδὲ φέρονται ἄνω, ὥσπερ οἱ πλεῖστοι τῶν ἰχθύων· ἔχουσι 
γὰρ τὴν κοιλίαν µικράν. ∆ηµὸν δ' ὀλίγαι µὲν ἔχουσιν, αἱ δὲ 
πλεῖσται οὐκ ἔχουσιν. Ζῶσι δ' ἐκ τοῦ ὑγροῦ ἀφαιρούµεναι 
ἡµέρας καὶ πέντε καὶ ἕξ, καὶ βορείων µὲν ὄντων πλείους, 
νοτίων δ' ἐλάττους. Καὶ µεταβαλλόµεναι τοῦ θέρους εἰς τοὺς 
ἐγχελεῶνας ἐκ τῶν λιµνῶν ἀποθνήσκουσι, χειµῶνος δ' οὔ. 
Καὶ τὰς µεταβολὰς δ' οὐχ ὑποµένουσι τὰς ἰσχυράς, οἷον 
καὶ τοῖς φέρουσιν ἐὰν βάπτωσιν εἰς ψυχρόν· ἀπόλλυνται 
γὰρ ἀθρόαι πολλάκις. Ἀποπνίγονται δὲ καὶ ἐὰν ἐν ὀλίγῳ ὕ- 



 
δατι τρέφωνται. Τὸ δ' αὐτὸ τοῦτο καὶ ἐπὶ τῶν ἄλλων συµ- 
βαίνει ἰχθύων· ἀποπνίγονται γὰρ ἐν τῷ αὐτῷ ὕδατι καὶ 
ὀλίγῳ ἀεὶ ὄντες, ὥσπερ καὶ τὰ ἀναπνέοντα, ἐὰν περιπωµα- 
σθῇ ὀλίγος ἀήρ. Ζῶσι δ' ἔνιαι ἐγχέλυς καὶ ἑπτὰ καὶ ὀκτὼ 
ἔτη. 
 Τροφῇ δὲ καὶ οἱ ποτάµιοι χρῶνται ἀλλήλους τ' ἐσθίον-   

τες καὶ βοτάνας καὶ ῥίζας, κἄν τι ἐν τῷ βορβόρῳ λάβω- 
σιν. Νέµονται δὲ µᾶλλον τῆς νυκτός, τὴν δ' ἡµέραν εἰς τὰ 
βαθέα ὑποχωροῦσιν. 
 Τὰ µὲν οὖν περὶ τὴν τῶν ἰχθύων τροφὴν τοῦτον ἔχει τὸν 
τρόπον. Τῶν δ' ὀρνίθων ὅσοι µὲν γαµψώνυχες, σαρκοφάγοι 
πάντες εἰσί, σῖτον δ' οὐδ' ἐάν τις ψωµίζῃ δύνανται κατα- 
πίνειν, οἷον τά τε τῶν ἀετῶν γένη πάντα καὶ ἰκτῖνοι καὶ 
ἱέρακες ἄµφω, ὅ τε φαβοτύπος καὶ ὁ σπιζίας (διαφέρουσι δ' 
οὗτοι τὸ µέγεθος πολὺ ἀλλήλων), καὶ ὁ τριόρχης· ἔστι δ' ὁ 
τριόρχης τὸ µέγεθος ὅσον ἰκτῖνος, καὶ φαίνεται οὗτος διὰ 
παντός. Ἔτι φήνη καὶ γύψ· ἔστι δ' ἡ µὲν φήνη τὸ µέγεθος 
ἀετοῦ µείζων, τὸ δὲ χρῶµα σποδοειδές, τῶν δὲ γυπῶν δύο 
ἐστὶν εἴδη, ὁ µὲν µικρὸς καὶ ἐκλευκότερος, ὁ δὲ µείζων καὶ 
σποδοειδέστερος. 
       Ἔτι τῶν νυκτερινῶν ἔνιοι γαµψώνυχές εἰσιν, 
οἷον νυκτικόραξ, γλαύξ, βύας. Ἔστι δ' ὁ βύας τὴν µὲν ἰδέαν 
ὅµοιος γλαυκί, τὸ δὲ µέγεθος ἀετοῦ οὐδὲν ἐλάττων. Ἔτι 
δ' ἐλεὸς καὶ αἰγώλιος καὶ σκώψ. Τούτων δ' ὁ µὲν ἐλεὸς 
µείζων ἀλεκτρυόνος, ὁ δ' αἰγώλιος παραπλήσιος, ἀµφό- 
τεροι δὲ θηρεύουσι τὰς κίττας· ὁ δὲ σκὼψ ἐλάττων γλαυ-   
κός· πάντα δὲ ταῦτα τρία ὄντα ὅµοια τὰς ὄψεις καὶ σαρ- 

κοφάγα πάντα. 
         Εἰσὶ δὲ καὶ τῶν µὴ γαµψωνύχων ἔνιοι 
σαρκοφάγοι, οἷον ἡ χελιδών. Τὰ δὲ σκωληκοφάγα, οἷον 
σπίζα, στρουθός, βατίς, χλωρίς, αἰγιθαλός. Ἔστι δὲ τῶν αἰ- 
γιθαλῶν εἴδη τρία, ὁ µὲν σπιζίτης µέγιστος (ἔστι γὰρ ὅσον 
σπίζα), ἕτερος δ' ὀρεινὸς διὰ τὸ διατρίβειν ἐν τοῖς ὄρεσιν, 
οὐραῖον µακρὸν ἔχων· ὁ δὲ τρίτος ὅµοιος µὲν τούτοις, διαφέ- 
ρει δὲ κατὰ τὸ µέγεθος· ἔστι γὰρ ἐλάχιστος. Ἔτι δὲ συκα- 
λίς, µελαγκόρυφος, πυρρούλας, ἐρίθακος, ἐπιλαΐς, οἶστρος, 
τύραννος· οὗτος τὸ µέγεθος µικρῷ µείζων ἀκρίδος, ἔστι δὲ 
φοινικοῦν λόφον ἔχων, καὶ ἄλλως εὔχαρι τὸ ὀρνίθιον καὶ εὔ- 
ρυθµον. Ἄνθος· οὗτος τὸ µέγεθος ὅσον σπίζα. Ὀρόσπιζος· 
οὗτος σπίζῃ ὅµοιος καὶ τὸ µέγεθος παραπλήσιος, πλὴν ἔχει 
<τὸ> περὶ τὸν αὐχένα κυανοῦν, καὶ διατρίβει ἐν τοῖς ὄρεσιν. 
Ἔτι βασιλεύς, σπερµολόγος. 



         Ταῦτα µὲν οὖν καὶ τὰ τοιαῦτα τὰ µὲν 
ὅλως, τὰ δ' ὡς ἐπὶ τὸ πολὺ σκωληκοφάγα, τὰ δὲ τοιάδε 
ἀκανθοφάγα, ἀκανθίς, θραυπίς, ἔτι ἡ καλουµένη χρυσοµῆ- 
τρις. Ταῦτα γὰρ πάντα ἐπὶ τῶν ἀκανθῶν νέµεται, σκω- 
λήκα δ' οὐδὲν οὐδ' ἔµψυχον οὐδέν· ἐν ταὐτῷ δὲ καθεύδει καὶ 
νέµεται ταῦτα. 

    Ἄλλα δ' ἐστὶ σκνιποφάγα, ἃ τοὺς σκνῖπας θη-   
ρεύοντα ζῇ µάλιστα, οἷον πιπὼ ἥ τε µείζων καὶ ἡ ἐλάτ- 
των· καλοῦσι δέ τινες ἀµφότερα ταῦτα δρυοκολάπτας· 
ὅµοια δ' ἀλλήλοις, καὶ φωνὴν ἔχουσιν ὁµοίαν, πλὴν µείζω 
τὸ µεῖζον· νέµεται δ' ἀµφότερα ταῦτα πρὸς τὰ ξύλα 
προσπετόµενα. Ἔτι κελεός· ἔστι δ' ὁ κελεὸς τὸ µέγεθος ὅσον 
τρυγών, τὸ δὲ χρῶµα χλωρὸς ὅλος· ἔστι δὲ ξυλοκόπος 
σφόδρα, καὶ νέµεται ἐπὶ τῶν ξύλων τὰ πολλά, φωνήν τε 
µεγάλην ἔχει· γίνεται δὲ µάλιστα τὸ ὄρνεον τοῦτο περὶ Πε- 
λοπόννησον. Ἄλλος ὃς καλεῖται κνιπολόγος, τὸ δὲ µέγεθος µι- 
κρὸς ὅσον ἀκανθυλλίς, τὴν δὲ χρόαν σποδοειδὴς καὶ κατά- 
στικτος· φωνεῖ δὲ µικρόν· ἔστι δὲ καὶ τοῦτο ξυλοκόπον. 
                         Ἄλλα 
δ' ἔστιν ἃ ζῇ καρποφαγοῦντα καὶ ποοφαγοῦντα, οἷον φάψ, 
φάττα, περιστερά, οἰνάς, τρυγών. Φάττα µὲν οὖν καὶ περι- 
στερὰ ἀεὶ φαίνονται, τρυγὼν δὲ τοῦ θέρους· τοῦ γὰρ χειµῶνος 
ἀφανίζεται· φωλεῖ γάρ. Οἰνὰς δὲ τοῦ φθινοπώρου καὶ φαί- 
νεται µάλιστα καὶ ἁλίσκεται· ἔστι δὲ τὸ µέγεθος ἡ οἰνὰς 
µείζων µὲν περιστερᾶς, ἐλάττων δὲ φαβός· ἡ δ' ἅλωσις 
αὐτῆς γίνεται µάλιστα καπτούσης τὸ ὕδωρ. Ἀφικνοῦνται δ' εἰς 
τοὺς τόπους τούτους ἔχουσαι νεοττούς· τὰ δ' ἄλλα πάντα τοῦ 

θέρους ἀφικνούµενα νεοττεύει ἐνταῦθα, καὶ ἐκτρέφει τὰ πλεῖ-   
στα ζῴοις, πλὴν τῶν περιστεροειδῶν. 
               Πάντων δ' ὡς εἰπεῖν τῶν ὀρ- 
νίθων οἱ µὲν πεζεύουσι περὶ τὴν τροφήν, οἱ δὲ περὶ ποταµοὺς 
καὶ λίµνας βιοτεύουσιν, οἱ δὲ περὶ τὴν θάλατταν, ὅσοι µὲν 
στεγανόποδες, ἐν αὐτῷ τῷ ὕδατι ποιούµενοι τὴν πλείστην δια- 
τριβήν, ὅσοι δὲ σχιζόποδες, περὶ αὐτὸ τὸ ὕδωρ· καὶ τούτων 
ἔνιοι διὰ τῶν φυοµένων τρέφονται, ὅσοι µὴ σαρκοφάγοι. 
Οἷον περὶ µὲν τὰς λίµνας καὶ τοὺς ποταµοὺς ἐρωδιὸς 
καὶ ὁ λευκερωδιός· ἔστι δ' οὗτος τὸ µέγεθος ἐκείνου ἐλάττων, 
καὶ ἔχει τὸ ῥύγχος πλατὺ καὶ µακρόν. Ἔτι πελαργὸς καὶ λά- 
ρος· ὁ δὲ λάρος τὸ χρῶµα σποδοειδής. Καὶ σχοινίλος καὶ 
κίγκλος καὶ πύγαργος· οὗτος µέγιστος τῶν ἐλαττόνων τού- 
των· ἔστι γὰρ ὅσον κίχλη. Πάντες δ' οὗτοι τὸ οὐραῖον κινοῦσιν. 
Ἔτι σκαλίδρις· ἔστι δὲ τοῦτο τὸ ὄρνεον ποικιλίαν ἔχον, τὸ δ' 
ὅλον σποδοειδές. Καὶ τὸ τῶν ἁλκυόνων δὲ γένος πάρυδρόν 



ἐστιν. Τυγχάνει δ' αὐτῶν ὄντα δύο εἴδη, καὶ ἡ µὲν φθέγγεται, 
καθιζάνουσα ἐπὶ τῶν δονάκων, ἡ δ' ἄφωνος· ἔστι δ' αὕτη 
µείζων· τὸν δὲ νῶτον ἀµφότεραι κυανοῦν ἔχουσιν. Καὶ τροχί- 
λος. 
  Περὶ δὲ τὴν θάλατταν καὶ ἁλκυὼν καὶ κήρυλος. Καὶ   

αἱ κορῶναι δὲ νέµονται ἁπτόµεναι τῶν ἐκπιπτόντων ζῴων· 
παµφάγον γάρ ἐστιν. Ἔτι δὲ λάρος ὁ λευκὸς καὶ κέπφος, 
αἴθυια, χαραδριός. 
          Τῶν δὲ στεγανοπόδων τὰ µὲν βαρύτερα 
περὶ ποταµοὺς καὶ λίµνας ἐστίν, οἷον κύκνος, νῆττα, φαλα- 
ρίς, κολυµβίς, ἔτι βόσκας, ὅµοιος µὲν νήττῃ, τὸ δὲ µέγε- 
θος ἐλάττων, καὶ ὁ καλούµενος κόραξ· οὗτος δ' ἐστὶ τὸ µὲν 
µέγεθος οἷον πελαργός, πλὴν τὰ σκέλη ἔχει ἐλάττω, στε- 
γανόπους δὲ καὶ νευστικός, τὸ δὲ χρῶµα µέλας· καθίζει δὲ 
οὗτος ἐπὶ τῶν δένδρων καὶ νεοττεύει ἐνταῦθα µόνος τῶν τοιού- 
των. Ἔτι χήν, καὶ ὁ µικρὸς χὴν ὁ ἀγελαῖος, καὶ χηναλώ- 
πηξ καὶ αἲξ καὶ πηνέλοψ. Ὁ δ' ἁλιαίετος καὶ περὶ τὴν θά- 
λατταν διατρίβει καὶ τὰ λιµναῖα κόπτει. 
                     Πολλοὶ δὲ καὶ 
παµφάγοι τῶν ὀρνίθων εἰσίν. Οἱ δὲ γαµψώνυχοι καὶ τῶν 
ἄλλων ἅπτονται ζῴων, ὅσων ἂν κρατῶσι, καὶ τῶν ὀρνέων· 
πλὴν οὐκ ἀλληλοφάγοι τοῦ γένους τοῦ οἰκείου εἰσίν, ὥσπερ οἱ 
ἰχθύες ἅπτονται πολλάκις καὶ αὑτῶν. Ἔστι δὲ τὸ τῶν ὄρ- 
νεων γένος πᾶν µὲν ὀλιγόποτον, οἱ δὲ γαµψώνυχοι καὶ 
ἄποτοι πάµπαν, εἰ µή τι ὀλίγον γένος καὶ ὀλιγάκις. 
Μάλιστα δὲ τοιοῦτον ἡ κεγχρίς. Καὶ ἰκτῖνος ὀλιγάκις µέν, 

ὦπται δὲ πίνων.   
 Τὰ δὲ φολιδωτὰ τῶν ζῴων, οἷον σαῦρός τε καὶ τὰ 
τετράποδα τἆλλα καὶ οἱ ὄφεις, παµφάγα ἐστίν· καὶ γὰρ 
σαρκοφάγα, καὶ πόαν ἐσθίουσιν. Οἱ δ' ὄφεις καὶ λιχνότατοι 
τῶν ζῴων εἰσίν. Ἔστι µὲν οὖν ὀλιγόποτα καὶ ταῦτα καὶ τἆλ- 
λα ὅσα ἔχει τὸν πλεύµονα σοµφόν· ἔχουσι δὲ σοµφὸν τὰ 
ὀλίγαιµα πάντα καὶ τὰ ᾠοτόκα. Οἱ δ' ὄφεις καὶ πρὸς τὸν 
οἶνόν εἰσιν ἀκρατεῖς, διὸ θηρεύουσί τινες καὶ τοὺς ἔχεις εἰς 
ὀστράκια διατιθέντες οἶνον εἰς τὰς αἱµασιάς· λαµβάνονται 
γὰρ µεθύοντες. 
      Σαρκοφάγοι δ' ὄντες οἱ ὄφεις, ὅ τι ἂν λά- 
βωσι ζῷον, ἐξικµάζοντες ὅλα κατὰ τὴν ὑποχώρησιν προΐεν- 
ται. Σχεδὸν δὲ καὶ τἆλλα τὰ τοιαῦτα, οἷον οἱ ἀράχναι· 
ἀλλ' ἔξω οἱ ἀράχναι ἐκχυµίζουσιν, οἱ δ' ὄφεις ἐν τῇ κοι- 
λίᾳ. 
  Λαµβάνει µὲν οὖν ὁ ὄφις ὅθεν ἂν τύχῃ τὸ διδόµενον 
(ἐσθίει γὰρ καὶ ὀρνίθια καὶ θηρία, καὶ ᾠὰ καταπίνει), λα- 



 
βὼν δ' ἐπανάγει, ἕως ἂν ἐπὶ τὸ ἄκρον ἐλθὼν εἰς εὐθὺ κα- 
ταστήσῃ, κἄπειθ' οὕτω συνάγει αὑτὸν καὶ συστέλλει εἰς µι- 
κρὸν ὥστ' ἐκταθέντος κάτω γίνεσθαι τὸ καταποθέν. Ταῦτα 

δὲ ποιεῖ διὰ τὸ τὸν στόµαχον εἶναι λεπτὸν καὶ µακρόν. ∆ύ- 
ναται δ' ἄσιτα καὶ τὰ φαλάγγια καὶ οἱ ὄφεις πολὺν χρό- 
νον ζῆν· ἔστι δὲ τοῦτο θεωρῆσαι ἐκ τῶν παρὰ τοῖς φαρµακο- 
πώλαις τρεφοµένων.   
 Τῶν δὲ τετραπόδων καὶ ζῳοτόκων τὰ µὲν ἄγρια καὶ 
καρχαρόδοντα πάντα σαρκοφάγα· πλὴν τοὺς λύκους φασίν, 
ὅταν πεινῶσιν, ἐσθίειν τινὰ γῆν, µόνον δὴ τοῦτο τῶν ζῴων· 
πόας δ' ἄλλοτε µὲν οὐχ ἅπτονται, ὅταν δὲ κάµνωσι, κα- 
θάπερ καὶ αἱ κύνες ἐσθίουσαι ἀνεµοῦσι καὶ καθαίρονται. 
Ἀνθρωποφαγοῦσι δ' οἱ µονοπεῖραι τῶν λύκων µᾶλλον [αὐτῶν] 
ἢ τὰ κυνηγέσια. Ὃν δὲ καλοῦσιν οἱ µὲν γλάνον οἱ δ' ὕαιναν, ἔστι 
µὲν τὸ µέγεθος οὐκ ἐλάττων λύκου, χαίτην δ' ἔχει ὥσπερ 
ἵππος, καὶ ἔτι σκληροτέρας καὶ βαθυτέρας τὰς τρίχας, 
καὶ καθ' ὅλης τῆς ῥάχεως· ἐπιβουλεύει δὲ καὶ θηρεύει τοὺς ἀν- 
θρώπους, τοὺς δὲ κύνας καὶ ἐµοῦσα θηρεύει ὥσπερ οἱ ἄν- 
θρωποι· καὶ τυµβωρυχεῖ δὲ ἐφιέµενον τῆς σαρκοφαγίας 
τῆς τοιαύτης. 
      Ἡ δ' ἄρκτος παµφάγον ἐστί. Καὶ γὰρ καρπὸν 
ἐσθίει, καὶ ἀναβαίνει ἐπὶ τὰ δένδρα διὰ τὴν ὑγρότητα τοῦ 
σώµατος, καὶ τοὺς καρποὺς τοὺς χέδροπας· ἐσθίει δὲ καὶ 
µέλι τὰ σµήνη καταγνύουσα, καὶ καρκίνους καὶ µύρµηκας, 

καὶ σαρκοφαγεῖ. ∆ιὰ γὰρ τὴν ἰσχὺν ἐπιτίθεται οὐ µόνον 
τοῖς ἐλάφοις ἀλλὰ καὶ τοῖς ἀγρίοις ὑσίν, ἂν δύνηται λα- 
θεῖν ἐπιπεσοῦσα, καὶ τοῖς ταύροις· ὁµόσε χωρήσασα γὰρ 
τῷ ταύρῳ κατὰ πρόσωπον ὑπτία καταπίπτει, καὶ τοῦ ταύρου   
τύπτειν ἐπιχειροῦντος τοῖς µὲν βραχίοσι τὰ κέρατα περι- 
λαµβάνει, τῷ δὲ στόµατι τὴν ἀκρωµίαν δακοῦσα καταβάλ- 
λει τὸν ταῦρον. Βαδίζει δ' ἐπί τινα χρόνον ὀλίγον καὶ τοῖν 
δυοῖν ποδοῖν ὀρθή. Τὰ δὲ κρέα πάντα κατεσθίει προσήπουσα 
πρῶτον. 
   Ὁ δὲ λέων σαρκοφάγον µέν ἐστιν, ὥσπερ καὶ τἆλλα 
ὅσα ἄγρια καὶ καρχαρόδοντα, τῇ δὲ βρώσει χρῆται λά- 
βρως, καὶ καταπίνει πολλὰ ὅλα οὐ διαιρῶν, εἶθ' ἡµέρας 
δύο ἢ τρεῖς ἀσιτεῖ· δύναται γὰρ διὰ τὸ ὑπερπληροῦσθαι. 
Ὀλιγόποτον δ' ἐστίν. Τὸ δὲ περίττωµα προΐεται σπανίως· διὰ 
τρίτης γὰρ ἢ ὅπως ἂν τύχῃ προχωρεῖ, καὶ τοῦτο σκληρὸν καὶ 
ἐξικµασµένον, ὅµοιον κυνί. Προΐεται δὲ καὶ τὴν φῦσαν σφό- 
δρα δριµεῖαν καὶ τὸ οὖρον ἔχον ὀσµήν, διὸ <ὥς>περ οἱ κύνες 
ὀσφραίνεται τῶν δένδρων· οὐρεῖ γὰρ αἴρων τὸ σκέλος ὥσπερ 



οἱ κύνες. Ἐµποιεῖ δὲ καὶ ὀσµὴν βαρεῖαν ἐν τοῖς ἐσθιοµένοις 
καταπνέων· καὶ γὰρ ἀνοιχθέντος αὐτοῦ τὰ ἔσω ἀτµίδα ἀ- 
φίησι βαρεῖαν. 

      Ἔνια δὲ τῶν τετραπόδων καὶ ἀγρίων ζῴων 
ποιεῖται τὴν τροφὴν περὶ λίµνας καὶ ποταµούς· περὶ δὲ τὴν 
θάλατταν οὐδὲν ἔξω φώκης. Τοιαῦτα δ' ἐστὶν ὅ τε καλούµε- 
νος κάστωρ καὶ τὸ σαθέριον καὶ τὸ σατύριον καὶ ἐνυδρὶς καὶ ἡ 
καλουµένη λάταξ· ἔστι δὲ τοῦτο πλατύτερον τῆς ἐνυδρίδος, καὶ 
ὀδόντας ἔχει ἰσχυρούς· ἐξιοῦσα γὰρ νύκτωρ πολλάκις   
τὰς περὶ τὸν ποταµὸν κερκίδας ἐκτέµνει τοῖς ὀδοῦσιν. ∆άκνει 
δὲ τοὺς ἀνθρώπους καὶ ἡ ἐνυδρίς, καὶ οὐκ ἀφίησιν, ὡς λέγουσι, 
µέχρι ἂν ὀστοῦ ψόφον ἀκούσῃ. Τὸ δὲ τρίχωµα ἔχει ἡ λάταξ 
σκληρόν, καὶ τὸ εἶδος µεταξὺ τοῦ τῆς φώκης τριχώµατος 
καὶ τοῦ τῆς ἐλάφου. 
 Πίνει δὲ τῶν ζῴων τὰ µὲν καρχαρόδοντα λάπτοντα· 
ἔνια δὲ καὶ τῶν µὴ καρχαροδόντων, οἷον οἱ µύες. Τὰ δὲ 
συνόδοντα σπάσει, οἷον ἵπποι καὶ βόες. Ἡ δ' ἄρκτος οὔτε 
σπάσει οὔτε λάψει, ἀλλὰ κάψει. Καὶ τῶν ὀρνέων δὲ τὰ µὲν 
ἄλλα σπάσει, πλὴν τὰ µὲν µακραύχενα διαλείποντα καὶ 
αἴροντα τὴν κεφαλήν, ὁ δὲ πορφυρίων µόνος κάψει. 
 Τὰ δὲ κερατώδη τῶν ζῴων, καὶ ἥµερα καὶ ἄγρια, 
καὶ ὅσα µὴ καρχαρόδοντα, πάντα καρποφάγα καὶ ποη- 
φάγα ἐστί, µὴ λίαν κατεχόµενα τῷ πεινῆν, ἔξω τῆς ὑός· 
αὕτη δ' ἥκιστα ποηφάγον καὶ καρποφάγον· ῥιζοφάγον 

δὲ µάλιστα ἡ ὗς ἐστι τῶν ζῴων διὰ τὸ εὖ πεφυκέναι τὸ 
ῥύγχος πρὸς τὴν ἐργασίαν ταύτην, καὶ εὐχερέστατον πρὸς 
πᾶσαν τροφὴν τῶν ζῴων ἐστίν. Τάχιστα δὲ καὶ ἐπιδίδωσιν εἰς 
παχύτητα ὡς κατὰ µέγεθος· πιαίνεται γὰρ ἐν ἑξήκοντα 
ἡµέραις· ὅσον δ' ἐπιδίδωσιν, γινώσκουσιν οἱ περὶ ταῦτα 
πραγµατευόµενοι νῆστιν ἱστάντες. Πιαίνεται δὲ προλιµοκτο- 
νηθεῖσα ἡµέρας τρεῖς· σχεδὸν δὲ καὶ τἆλλα πάντα προλιµο- 
κτονούµενα πιαίνεται. Μετὰ δὲ τὰς τρεῖς ἡµέρας εὐωχοῦσιν   
ἤδη οἱ πιαίνοντες τὰς ὗς. Οἱ δὲ Θρᾷκες πιαίνουσι τῇ µὲν 
πρώτῃ πιεῖν διδόντες, εἶτα διαλείπουσιν ἡµέραν µίαν τὸ πρῶ- 
τον, µετὰ δὲ ταῦτα δύο, εἶτα τρεῖς καὶ τέτταρας µέχρι 
τῶν ἑπτά. Πιαίνεται δὲ τὸ ζῷον τοῦτο κριθαῖς, κέγχροις, 
σύκοις, ἀκύλοις, ἀχράσι, σικύοις. Μάλιστα δὲ καὶ ταῦτα 
καὶ τἆλλα τὰ ἔχοντα κοιλίαν θερµὴν ἡ ἀτρεµία πιαίνει· 
τὰς δ' ὗς καὶ τὸ λούεσθαι ἐν πηλῷ. Νέµεσθαι δὲ βούλονται 
κατὰ τὰς ἡλικίας. Μάχεται δ' ὗς καὶ λύκῳ. Ἀπογίνεται 
δ' ἀπὸ τοῦ σταθµοῦ, ὅσον ἕλκει ζῶσα, τὸ ἕκτον µέρος εἰς τρί- 
χας καὶ αἷµα καὶ τὰ τοιαῦτα. Θηλαζόµεναι δὲ καὶ αἱ ὕες 
καὶ τἆλλα πάντα λεπτότερα γίνεται. Ταῦτα µὲν οὖν τοῦτον 



ἔχει τὸν τρόπον. 
      Οἱ δὲ βόες εἰσὶ µὲν καὶ καρποφάγοι καὶ 

ποηφάγοι, πιαίνονται δὲ τοῖς τε φυσητικοῖς, οἷον ὀρόβοις 
καὶ κυάµοις ἐρηριγµένοις καὶ χλόῃ κυάµων, καὶ ἄν τις 
τὸ δέρµα ἐντεµὼν φυσήσῃ καὶ µετὰ ταῦτα παράσχῃ τὴν 
τροφὴν τοῖς πρεσβυτέροις, ἔτι δὲ κριθαῖς καὶ ἁπλῶς καὶ 
ἐπτισµέναις, καὶ τοῖς γλυκέσιν, οἷον σύκοις καὶ ἀσταφίσι,   
καὶ οἴνῳ καὶ τοῖς φύλλοις τῆς πτελέας· µάλιστα δ' οἱ ἥλιοι 
καὶ τὰ λουτρὰ τὰ θερµά. 
            Τὰ δὲ κέρατα τῶν νέων χλιαινό- 
µενα τῷ κηρῷ ἄγεται ῥᾳδίως ὅπου ἄν τις ἐθέλῃ· καὶ τοὺς 
πόδας δ' ἧττον ἀλγοῦσιν, ἄν τις τὰ κέρατα ἀλείφῃ κηρῷ ἢ 
ἐλαίῳ ἢ πίττῃ. Πονοῦσι δ' αἱ ἀγελαῖαι µᾶλλον ὑπὸ τῆς 
πάχνης µετανιστάµεναι ἢ ὑπὸ χιόνος. 
                  Αὐξάνονται δ' ὅταν 
πλείω ἔτη ἀνόχευτοι ὦσιν· διὸ οἱ ἐν τῇ Ἠπείρῳ τὰς καλου- 
µένας Πυρρικὰς βοῦς ἐννέα ἔτη διατηροῦσιν ἀνοχεύτους καὶ 
καλοῦσιν ἀποταύρους, ὅπως αὐξάνωνται. Τούτων δὲ τὸ µὲν 
πλῆθος εἶναί φασι περὶ τετρακοσίας, ἰδίους τῶν βασιλέων, 
ζῆν δ' ἐν ἄλλῃ χώρᾳ οὐ δύνασθαι· καίτοι πεπειρᾶσθαί τι- 
νας. 
 Ἵπποι δὲ καὶ ὀρεῖς καὶ ὄνοι καρποφάγοι µέν εἰσι καὶ 
ποηφάγοι, µάλιστα δὲ πιαίνεται τῷ ποτῷ· ὡς γὰρ ἂν πίνῃ 

τὰ ὑποζύγια τὸ ὕδωρ, οὕτω καὶ πρὸς τὴν ἀπόλαυσιν ἔχει 
τῆς τροφῆς, καὶ ὅπου δ' ἂν ἧττον δυσχεραίνῃ τὸ ποτόν, τοῦτο 
µᾶλλον εὔχορτόν ἐστιν. Ἡ δὲ κράστις λειοτριχεῖν ποιεῖ, ὅταν   
ἔγκυος ᾖ· ὅταν δ' ἀθέρας ἔχῃ σκληρούς, οὐκ ἀγαθή. Τῆς δὲ 
πόας τῆς Μηδικῆς ἥ τε πρωτόκουρος φαύλη, καὶ ὅπου ἂν 
δυσῶδες ὕδωρ ἐπάγηται· ὄζει γὰρ τῆς πόας. 
                      Πίνειν δ' οἱ 
µὲν βόες ζητοῦσι καθαρόν, οἱ δ' ἵπποι ὥσπερ αἱ κάµηλοι· 
ἡ δὲ κάµηλος πίνει ἥδιον θολερὸν καὶ παχύ· οὐδὲ γὰρ ἀπὸ τῶν 
ποταµῶν πρότερον πίνει ἢ συνταράξαι. ∆ύναται δ' ἄπο- 
τος ἀνέχεσθαι καὶ τέτταρας ἡµέρας· εἶτα µετὰ ταῦτα πίνει 
πολὺ πλῆθος. 
 Ὁ δ' ἐλέφας ἐσθίει πλεῖστον µὲν <κριθῶν> µεδίµνους 
Μακεδονικοὺς ἐννέα ἐπὶ µιᾶς ἐδωδῆς· ἐπικίνδυνον δὲ τὸ τοσοῦ- 
τον πλῆθος· τὸ δ' ἐπίπαν ἓξ µεδίµνους ἢ ἑπτά, ἀλφίτων δὲ 
πέντε µεδίµνους καὶ οἴνου πέντε µάρεις (ἔστι δ' ὁ µάρις ἓξ 
κοτύλαι). Ἤδη δέ τις ἔπιεν ἐλέφας µετρητὰς ὕδατος Μα- 
κεδονικοὺς εἰσάπαξ δέκα καὶ τέτταρας, καὶ πάλιν τῆς δεί- 
λης ἄλλους ὀκτώ. Ζῶσι δ' αἱ µὲν πολλαὶ τῶν καµήλων περὶ 

τὸν ζῶσιν. Τὸν δ' ἐλέφαντα ζῆν οἱ µὲν περὶ ἔτη διακόσιά 
φασιν, οἱ δὲ τριακόσια. 
 Πρόβατα δὲ καὶ αἶγες εἰσὶ µὲν ποηφάγα, τὴν δὲ 
νοµὴν ποιοῦνται τὰ µὲν πρόβατα προσεδρεύοντα καὶ µονί- 
µως, αἱ δ' αἶγες ταχὺ µεταβάλλουσαι καὶ τῶν ἄκρων   
ἁπτόµεναι µόνον. Πιαίνει δὲ µάλιστα τὸ πρόβατον τὸ πο- 
τόν, διὸ καὶ τοῦ θέρους διδόασιν ἅλας διὰ πέντε ἡµερῶν µέ- 
διµνον τοῖς ἑκατόν· γίνεται γὰρ οὕτως ὑγιεινότερον καὶ πιότε- 
ρον τὸ ποιµνίον. Καὶ τὰ πολλὰ δ' ἁλίζοντες διὰ τοῦτο προς- 
φέρουσιν, οἷον ἔν τε τοῖς ἀχύροις ἅλας πολλούς (διψῶντα γὰρ 
πίνει µᾶλλον) καὶ τοῦ µετοπώρου τὴν κολοκύνθην ἁλὶ πάτ- 
τοντες· τοῦτο γὰρ καὶ γάλα ποιεῖ πλεῖον. Καὶ κινούµεναι δὲ 
µεσηµβρίας πίνουσι µᾶλλον πρὸς τὴν δείλην. Πρός τε τοὺς 
τόκους ἁλιζόµεναι µείζω τὰ οὔθατα καθιᾶσιν. 
                      Πιαίνει δὲ τὰ 
πρόβατα θαλλός, κότινος, ἀφάκη, ἄχυρα ὁποῖα ἂν ᾖ· ἅ- 
παντα δὲ µᾶλλον πιαίνει ἅλµῃ προσρανθέντα. Παχύνεται 
δὲ καὶ ταῦτα µᾶλλον προλιµοκτονηθέντα τρεῖς ἡµέρας. Ὕ- 
δωρ δὲ τοῖς προβάτοις τοῦ µετοπώρου τὸ βόρειον τοῦ νοτίου 
ἄµεινον, καὶ αἱ νοµαὶ αἱ πρὸς ἑσπέραν συµφέρουσιν, λε- 
πτύνουσι δ' αἱ ὁδοὶ καὶ αἱ ταλαιπωρίαι. 

                     Οἱ δὲ ποιµένες 
γινώσκουσι τὰς ἰσχυούσας τῶν οἰῶν, ὅταν χειµὼν ᾖ, τῷ 
ἔχειν πάχνην, τὰς δὲ µὴ ἔχειν· διὰ γὰρ τὴν ἀσθένειαν 
κινούµεναι ἀποβάλλουσιν αἱ µὴ ἰσχύουσαι. 
                    Παντὸς δὲ τετρά-   
ποδος τὰ κρέα χερίω, ὅπου ἑλώδη χωρία νέµονται ἢ ὅπου 
µετεωρότερα. 
     Εἰσὶ δὲ δυσχειµερώτεραι αἱ πλατύκερκοι οἶες 
τῶν µακροκέρκων καὶ αἱ κολέραι τῶν λασίων· δυσχείµεροι 
δὲ καὶ αἱ οὖλαι. Ὑγιεινότεραι µὲν οὖν αἱ οἶες τῶν αἰγῶν, 
ἰσχύουσι δὲ µᾶλλον αἱ αἶγες τῶν οἰῶν. 
                  Τῶν δὲ λυκοβρώτων 
προβάτων τὰ κώδια καὶ τὰ ἔρια καὶ τὰ ἐξ αὐτῶν ἱµάτια 
φθειρωδέστερα γίνεται πολὺ µᾶλλον τῶν ἄλλων. 
 Τῶν δ' ἐντόµων τὰ µὲν ἔχοντα ὀδόντας παµφάγα 
ἐστί, τὰ δὲ γλῶτταν µόνον τοῖς ὑγροῖς τρέφεται, πάντοθεν 
ἐκχυλίζοντα ταύτῃ. Καὶ τούτων τὰ µὲν παµφάγα (πάν- 
των γὰρ γεύεται τῶν χυµῶν), οἷον αἱ µυῖαι, τὰ δ' αἱµο- 
βόρα, καθάπερ µύωψ καὶ οἶστρος· τὰ δὲ φυτῶν καὶ καρ- 
πῶν ζῇ χυλοῖς. Ἡ δὲ µέλιττα µόνον πρὸς οὐδὲν σαπρὸν 
προσίζει, οὐδὲ χρῆται τροφῇ οὐδεµιᾷ ἀλλ' ἢ τῇ γλυκὺν ἐχούσῃ 

χυµόν· καὶ ὕδωρ δ' ἥδιστα εἰς ἑαυτὰς λαµβάνουσιν, ὅπου ἂν 
καθαρὸν ἀναπηδᾷ. 
 Τροφαῖς µὲν οὖν χρῶνται τὰ γένη τῶν ζῴων ταῖς εἰ-   
ρηµέναις. Αἱ δὲ πράξεις αὐτῶν ἅπασαι περί τε τὰς ὀχείας 
καὶ τὰς τεκνώσεις εἰσί, καὶ περὶ τὰς εὐπορίας τῆς τροφῆς, 
καὶ πρὸς τὰ ψύχη καὶ τὰς ἀλέας πεπορισµέναι, καὶ πρὸς 
τὰς µεταβολὰς τὰς τῶν ὡρῶν. Πάντα γὰρ τῆς κατὰ τὸ 
θερµὸν καὶ ψυχρὸν µεταβολῆς αἴσθησιν ἔχει σύµφυτον, 
καὶ καθάπερ τῶν ἀνθρώπων οἱ µὲν εἰς τὰς οἰκίας τοῦ χει- 
µῶνος µεταβάλλουσιν, οἱ δὲ πολλῆς χώρας κρατοῦντες θερί- 
ζουσι µὲν ἐν τοῖς ψυχροῖς χειµάζουσι δ' ἐν τοῖς ἀλεεινοῖς, 
οὕτω καὶ τῶν ζῴων τὰ δυνάµενα µεταβάλλειν τοὺς τόπους. 
Καὶ τὰ µὲν ἐν αὐτοῖς τοῖς συνήθεσι τόποις εὑρίσκεται τὰς 
βοηθείας, τὰ δ' ἐκτοπίζει, µετὰ µὲν τὴν φθινοπωρινὴν ἰση- 
µερίαν ἐκ τοῦ Πόντου καὶ τῶν ψυχρῶν τόπων φεύγοντα τὸν 
ἐπιόντα χειµῶνα, µετὰ δὲ τὴν ἐαρινὴν ἐκ τῶν θερµῶν εἰς 
τοὺς τόπους τοὺς ψυχροὺς φοβούµενα τὰ καύµατα, τὰ µὲν ἐκ 
τῶν ἐγγὺς τόπων ποιούµενα τὰς µεταβολάς, τὰ δὲ καὶ ἐκ 
τῶν ἐσχάτων ὡς εἰπεῖν, οἷον αἱ γέρανοι ποιοῦσιν. Μεταβάλ- 
λουσι γὰρ ἐκ τῶν Σκυθικῶν πεδίων εἰς τὰ ἕλη τὰ ἄνω τῆς 
Αἰγύπτου, ὅθεν ὁ Νεῖλος ῥεῖ· οὗ καὶ λέγονται τοῖς Πυγµαίοις 

ἐπιχειρεῖν· οὐ γάρ ἐστι τοῦτο µῦθος, ἀλλ' ἔστι κατὰ τὴν ἀλή- 
θειαν γένος µικρὸν µέν, ὥσπερ λέγεται, καὶ αὐτοὶ καὶ οἱ 
ἵπποι, τρωγλοδύται δ' εἰσὶ τὸν βίον. Καὶ οἱ πελεκᾶνες δ' 
ἐκτοπίζουσι, καὶ πέτονται ἀπὸ τοῦ Στρυµόνος ἐπὶ τὸν 
Ἴστρον, κἀκεῖ τεκνοποιοῦνται· ἀθρόοι δ' ἀπέρχονται, ἀναµέ-   
νοντες οἱ πρότεροι τοὺς ὕστερον, διὰ τὸ ὅταν ὑπερπτῶνται τὸ 
ὄρος ἀδήλους γίνεσθαι τοὺς προτέρους τοῖς ὑστέροις. 
                         Καὶ οἱ 
ἰχθύες δὲ τὸν αὐτὸν τρόπον οἱ µὲν ἐκ τοῦ Πόντου καὶ εἰς τὸν 
Πόντον µεταβάλλουσιν, οἱ δ' ἐν µὲν τῷ χειµῶνι ἐκ τοῦ πε- 
λάγους πρὸς τὴν γῆν, τὴν ἀλέαν διώκοντες, ἐν δὲ τῷ θέρει 
ἐκ τῶν προσγείων εἰς τὸ πέλαγος, φεύγοντες τὴν ἀλέαν. 
Καὶ τὰ ἀσθενῆ δὲ τῶν ὀρνέων ἐν µὲν τῷ χειµῶνι καὶ τοῖς 
πάγοις εἰς τὰ πεδία καταβαίνουσι διὰ τὴν ἀλέαν, ἐν δὲ τῷ 
θέρει ἀποχωροῦσιν εἰς τὰ ὄρη ἄνω διὰ τὰ καύµατα. Ποιεῖ- 
ται δ' ἀεὶ τὰ ἀσθενέστερα πρῶτα τὴν µετάστασιν καθ' ἑκα- 
τέραν τὴν ὑπερβολήν, οἷον οἱ µὲν σκόµβροι τῶν θύννων, οἱ δ' 
ὄρτυγες τῶν γεράνων· τὰ µὲν γὰρ µεταβάλλει τοῦ Βοη- 
δροµιῶνος, τὰ δὲ τοῦ Μαιµακτηριῶνος. 
                 Ἔστι δὲ πιότερα πάν- 
τα ὅταν ἐκ τῶν ψυχρῶν τόπων µεταβάλλῃ ἢ ὅταν ἐκ 

τῶν θερµῶν, οἷον καὶ οἱ ὄρτυγες τοῦ φθινοπώρου µᾶλλον ἢ 
τοῦ ἔαρος. Συµβαίνει δ' ἐκ τῶν ψυχρῶν τόπων ἅµα µετα- 
βάλλειν καὶ ἐκ τῆς ὥρας τῆς θερµῆς. Ἔχουσι δὲ καὶ πρὸς 
τὰς ὀχείας ὁρµητικώτερον κατὰ τὴν ἐαρινὴν ὥραν καὶ ὅταν 
µεταβάλλωσιν ἐκ τῶν θερµῶν. 
               Τῶν µὲν οὖν ὀρνέων αἱ γέρα- 
νοι, καθάπερ εἴρηται πρότερον, ἐκτοπίζουσιν εἰς τὰ ἔσχατα   
ἐκ τῶν ἐσχάτων. Πέτονται δὲ πρὸς τὸ πνεῦµα. Τὸ δὲ περὶ 
τοῦ λίθου ψεῦδός ἐστι· λέγεται γὰρ ὡς ἔχουσιν ἕρµα λί- 
θον, ὃς γίνεται χρήσιµος πρὸς τὰς τοῦ χρυσοῦ βασάνους, ὅταν 
ἀνεµέσωσιν. 
   Ἀπαίρουσι δὲ καὶ αἱ φάτται καὶ αἱ πελειάδες, 
καὶ οὐ χειµάζουσι, καὶ αἱ χελιδόνες καὶ αἱ τρυγόνες· αἱ 
δὲ περιστεραὶ καταµένουσιν. Ὁµοίως δὲ καὶ οἱ ὄρτυγες, ἐὰν 
µή τινες ὑπολειφθῶσι καὶ τῶν τρυγόνων καὶ τῶν ὀρτύγων ἐν 
εὐείλοις χωρίοις. Ἀγελάζονται δ' αἵ τε φάτται καὶ αἱ τρυ- 
γόνες, ὅταν τε παραγίνωνται καὶ πάλιν ὅταν ὥρα ᾖ πρὸς 
τὴν ἀνακοµιδήν. Οἱ δ' ὄρτυγες ὅταν ἐµπέσωσιν, ἐὰν µὲν εὐ- 
δία ἢ βόρειον ᾖ, συνδυάζονταί τε καὶ εὐηµεροῦσιν, ἐὰν δὲ 
νότος, χαλεπῶς ἔχουσι διὰ τὸ µὴ εἶναι πτητικοί· ὑγρὸς 
γὰρ καὶ βαρὺς ὁ ἄνεµος· διὸ καὶ οἱ θηρεύοντες ἐπιχειροῦσι 

τοῖς νοτίοις. Εὐδίας δ' οὐκ εὖ πέτονται διὰ τὸ βάρος· πολὺ γὰρ 
τὸ σῶµα. ∆ιὸ καὶ βοῶντες πέτονται· πονοῦσι γάρ. Ὅταν µὲν 
οὖν ἐκεῖθεν παραβάλλωσιν, οὐκ ἔχουσιν ἡγεµόνας· ὅταν δ' 
ἐντεῦθεν ἀπαίρωσιν, ἥ τε γλωττὶς συναπαίρει καὶ ἡ ὀρτυγο- 
µήτρα καὶ ὁ ὦτος καὶ ὁ κύχραµος, ὅσπερ αὐτοὺς καὶ ἀνα- 
καλεῖται νύκτωρ· καὶ ὅταν τούτου τὴν φωνὴν ἀκούσωσιν οἱ   
θηρεύοντες, ἴσασιν ὅτι οὐ καταµένουσιν. Ἡ δ' ὀρτυγοµήτρα 
παραπλήσιος τὴν µορφὴν τοῖς λιµναίοις ἐστί, καὶ ἡ γλωτ- 
τὶς γλῶτταν ἐξαγοµένην ἔχουσα µέχρι πόρρω. Ὁ δ' ὦτος 
ὅµοιος ταῖς γλαυξὶ καὶ περὶ τὰ ὦτα πτερύγια ἔχων· ἔνιοι 
δ' αὐτὸν νυκτικόρακα καλοῦσιν. Ἔστι δὲ κόβαλος καὶ µιµη- 
τής, καὶ ἀντορχούµενος ἁλίσκεται, περιελθόντος θατέρου τῶν 
θηρευτῶν, καθάπερ ἡ γλαύξ. Ὅλως δὲ τὰ γαµψώνυχα 
πάντα βραχυτράχηλα καὶ πλατύγλωττα καὶ µιµητικά· 
καὶ γὰρ τὸ Ἰνδικὸν ὄρνεον ἡ ψιττάκη, τὸ λεγόµενον ἀνθρω- 
πόγλωττον, τοιοῦτόν ἐστι· καὶ ἀκολαστότερον δὲ γίνεται, ὅταν 
πίῃ οἶνον. 
    Ἀγελαῖοι δὲ τῶν ὀρνίθων εἰσὶ γέρανος, κύκνος, πε- 
λεκάν, χὴν ὁ µικρός. 
 Τῶν δ' ἰχθύων οἱ µέν, ὥσπερ εἴρηται, µεταβάλλουσι 
πρὸς τὴν γῆν ἐκ τοῦ πελάγους καὶ εἰς τὸ πέλαγος ἀπὸ τῆς 

γῆς, φεύγοντες τὰς ὑπερβολὰς τοῦ ψύχους καὶ τῆς ἀλέ- 
 
ας. Ἀµείνους δ' εἰσὶν οἱ πρόσγειοι τῶν πελαγίων· πλείω γὰρ καὶ 
βελτίω νοµὴν ἔχουσιν· ὅπου γὰρ ἂν ὁ ἥλιος ἐπιβάλλῃ, πλείω 
φύεται καὶ βελτίω καὶ ἁπαλώτερα, οἷον ἐν κήποις. Καὶ ὁ 
θὶς †..... ὁ µέλας φύεται πρὸς τῇ γῇ, ὁ δ' ἄλλος ὅµοιός ἐστι 
τοῖς ἀγρίοις. Ἔτι δὲ καὶ κεκραµένοι τυγχάνουσι καλῶς τῷ   
θερµῷ καὶ τῷ ψυχρῷ οἱ τόποι οἱ πρόσγειοι τῆς θαλάττης· 
διὸ καὶ αἱ σάρκες συνεστᾶσι µᾶλλον τῶν τοιούτων ἰχθύων, 
τῶν δὲ πελαγίων ὑγραί εἰσι καὶ κεχυµέναι. 
                     Εἰσὶ δὲ πρός- 
γειοι σινόδων, κάνθαρος, ὀρφώς, χρύσοφρυς, κεστρεύς, τρί- 
γλη, κίχλη, δράκων, καλλιώνυµος, κωβιὸς καὶ τὰ πε- 
τραῖα πάντα· πελάγιοι δὲ τρυγὼν καὶ τὰ σελάχη καὶ 
γόγγροι οἱ λευκοί, χάννη, ἐρυθρῖνος, γλαῦκος· φάγροι δὲ 
καὶ σκορπίοι καὶ γόγγροι οἱ µέλανες καὶ µύραιναι καὶ 
κόκκυγες ἐπαµφοτερίζουσιν. Εἰσὶ δὲ διαφοραὶ τούτων καὶ 
κατὰ τοὺς τόπους, οἷον περὶ Κρήτην οἱ κωβιοὶ καὶ τὰ πε- 
τραῖα πάντα πίονα γίνεται. Γίνεται δὲ καὶ ὁ θύννος ἀγαθὸς 
πάλιν µετ' Ἀρκτοῦρον· ἤδη γὰρ οἰστρῶν παύεται ταύτην τὴν 
ὥραν· διὰ γὰρ τοῦτο ἐν τῷ θέρει χείρων ἐστίν. 

                      Γίνονται δὲ 
καὶ ἐν ταῖς λιµνοθαλάτταις πολλοὶ τῶν ἰχθύων, οἷον σάλ- 
παι, χρύσοφρυς, τρίγλη καὶ τῶν ἄλλων σχεδὸν οἱ πλεῖ- 
στοι. Γίνονται δὲ καὶ ἀµίαι, οἷον περὶ Ἀλωπεκόννησον· καὶ 
ἐν τῇ Βιστωνίδι λίµνῃ ἔνεστι τὰ πλεῖστα γένη τῶν ἰχθύων. 
Τῶν δὲ κολιῶν οἱ πολλοὶ εἰς µὲν τὸν Πόντον οὐκ ἐµβάλλου-   
σιν, ἐν δὲ τῇ Προποντίδι θερίζουσι καὶ ἐκτίκτουσι, χειµά- 
ζουσι δ' ἐν τῷ Αἰγαίῳ. Θυννίδες δὲ καὶ πηλαµύδες καὶ 
ἀµίαι εἰς τὸν Πόντον ἐµβάλλουσι τοῦ ἔαρος καὶ θερίζουσιν, 
σχεδὸν δὲ καὶ οἱ πλεῖστοι τῶν ῥυάδων καὶ ἀγελαίων ἰχθύων. 
Εἰσὶ δ' οἱ πλεῖστοι ἀγελαῖοι. Ἔχουσι δ' οἱ ἀγελαῖοι ἡγεµόνας 
πάντες. Εἰσπλέουσι δ' εἰς τὸν Πόντον διά τε τὴν τροφήν· ἡ 
γὰρ νοµὴ καὶ πλείων καὶ βελτίων διὰ τὸ πότιµον, καὶ τὰ 
θηρία δὲ τὰ µεγάλα ἐλάττω· ἔξω γὰρ δελφῖνος καὶ φω- 
καίνης οὐδέν ἐστιν ἐν τῷ Πόντῳ, καὶ ὁ δελφὶς µικρός. Ἔξω 
δ' εὐθὺς προελθόντι µεγάλοι. ∆ιά τε δὴ τὴν τροφὴν εἰς- 
πλέουσι καὶ διὰ τὸν τόκον· τόποι γάρ εἰσιν ἐπιτήδειοι ἐν- 
τίκτειν, καὶ τὸ πότιµον καὶ τὸ γλυκύτερον ὕδωρ ἐκτρέφει 
τὰ κυήµατα. Ὅταν δὲ τέκωσι καὶ τὰ γενόµενα αὐξηθῇ, ἐκ- 
πλέουσιν εὐθὺς µετὰ Πλειάδα. Ἂν µὲν οὖν νότιος ὁ χειµὼν ᾖ, 
βραδύτερον ἐκπλέουσιν, ἂν δὲ βόρειος, θᾶττον διὰ τὸ τὸ 

πνεῦµα συνεπουρίζειν· καὶ ὁ γόνος δὲ τότε µικρὸς ἁλίσκεται 
περὶ Βυζάντιον ἅτ' οὐ γενοµένης πολλῆς ἐν τῷ Πόντῳ δια- 
τριβῆς. 
   Οἱ µὲν οὖν ἄλλοι καὶ ἐκπλέοντες καὶ εἰσπλέοντες 
δῆλοί εἰσιν, οἱ δὲ τριχίαι µόνοι εἰσπλέοντες µὲν ἁλίσκον- 
ται, ἐκπλέοντες δ' οὐχ ὁρῶνται, ἀλλὰ καὶ ὅταν ληφθῇ τις 
περὶ Βυζάντιον, οἱ ἁλιεῖς τὰ δίκτυα περικαθαίρουσι διὰ τὸ 
µὴ εἰωθέναι ἐκπλεῖν. Αἴτιον δ' ὅτι οὗτοι µόνοι ἀναπλέουσιν   
εἰς τὸν Ἴστρον, εἶθ' ᾗ σχίζεται, καταπλέουσιν εἰς τὸν Ἀδρίαν. 
Σηµεῖον δέ, ἐκεῖ γὰρ συµβαίνει τοὐναντίον· εἰσπλέοντες µὲν 
γὰρ οὐχ ἁλίσκονται εἰς τὸν Ἀδρίαν, ἐκπλέοντες δ' ἁλίσκον- 
ται. 
  Εἰσπλέουσι δ' οἱ θύννοι ἐπὶ δεξιὰ ἐχόµενοι τῆς γῆς, 
ἐκπλέουσι δ' ἐπ' ἀριστερά· τοῦτο δέ φασί τινες ποιεῖν ὅτι 
τῷ δεξιῷ ὀξύτερον ὁρῶσι, φύσει οὐκ ὀξὺ βλέποντες. Τὴν µὲν 
οὖν ἡµέραν οἱ ῥυάδες κοµίζονται, τὴν δὲ νύκτα ἡσυχάζουσι 
καὶ νέµονται, ἂν µὴ σελήνη ᾖ· τότε δὲ κοµίζονται καὶ 
οὐχ ἡσυχάζουσιν. Λέγουσι δέ τινες τῶν περὶ τὴν θάλατταν 
ὡς ὅταν τροπαὶ χειµεριναὶ γένωνται, οὐκέτι κινοῦνται ἀλλ' 
ἡσυχάζουσιν, ὅπου ἂν τύχωσι καταληφθέντες, µέχρι ἰσηµε- 
ρίας. 

 Οἱ µὲν οὖν κολίαι εἰσπλέοντες ἁλίσκονται, ἐξιόντες δ' 
ἧττον· ἄριστοι δ' εἰσὶν ἐν τῇ Προποντίδι πρὸ τοῦ τίκτειν. Οἱ δ' 
ἄλλοι ῥυάδες ἐξιόντες ἐκ τοῦ Πόντου ἁλίσκονται µᾶλλον καὶ 
ἄριστοι τότε εἰσίν· ὅταν δ' εἰσπλέωσιν, ἐγγύτατα τοῦ Αἰγαί- 
ου πιότατοι ἁλίσκονται, ὅσῳ δ' ἀνωτέρω, ἀεὶ λεπτότεροι. 
Πολλάκις δὲ καὶ ὅταν πνεῦµα ἀντικόψῃ νότιον ἐκπλέου- 
σι καὶ τοῖς κολίαις καὶ τοῖς σκόµβροις, κάτω ἁλίσκονται µᾶλ- 
λον ἢ περὶ Βυζάντιον. 
 Τοὺς µὲν οὖν ἐκτοπισµοὺς τοῦτον ποιοῦνται τὸν τρόπον. Τὸ 
δ' αὐτὸ τοῦτο συµβαίνει πάθος καὶ ἐπὶ τῶν χερσαίων κα-   
τὰ τὴν φωλείαν· τοῦ µὲν γὰρ χειµῶνος ὁρµῶσι πρὸς τὴν 
φωλείαν, ἀπαλλάττονται δὲ κατὰ τὴν θερµοτέραν ὥραν. Ποι- 
οῦνται δὲ τὰ ζῷα καὶ τὰς φωλείας πρὸς τὴν βοήθειαν καὶ 
τὰς ὑπερβολὰς τῆς ὥρας ἑκατέρας. Φωλεῖ δὲ τῶν µὲν ὅλον 
τὸ γένος, ἐνίων δὲ τὰ µὲν τὰ δ' οὔ. Τὰ µὲν γὰρ ὀστρακό- 
δερµα πάντα φωλεῖ, οἷον τά τε ἐν τῇ θαλάττῃ, πορφύραι 
καὶ κήρυκες καὶ πᾶν τὸ τοιοῦτον γένος· ἀλλὰ τῶν µὲν ἀπο- 
λελυµένων ἐπιδηλότερός ἐστιν ἡ φωλεία (κρύπτουσι γὰρ αὑ- 
τά, οἷον οἱ κτένες, τὰ δ' ἴσχει ἐπιπολῆς ἐπικάλυµµα, οἷον 
οἱ χερσαῖοι κοχλίαι), τῶν δ' ἀναπολύτων ἄδηλος ἡ µετα- 
βολή. Φωλοῦσι δ' οὐ τὴν αὐτὴν ὥραν, ἀλλ' οἱ µὲν κοχλίαι 

τοῦ χειµῶνος, αἱ δὲ πορφύραι καὶ οἱ κήρυκες ὑπὸ κύνα 



περὶ ἡµέρας τριάκοντα, καὶ οἱ κτένες περὶ τὸν αὐτὸν χρό- 
νον. Τὰ δὲ πλεῖστα αὐτῶν φωλεῖ καὶ ἐν τοῖς σφόδρα ψύ- 
χεσι καὶ ἐν ταῖς σφόδρα ἀλέαις. 
           Τὰ δ' ἔντοµα σχεδὸν ἅ- 
παντα φωλεῖ, πλὴν εἴ τι ἐν ταῖς οἰκήσεσι συνανθρωπεύεται 
αὐτῶν, καὶ ὅσα φθείρεται καὶ µὴ διετίζει. Τἆλλα δὲ φω- 
λεῖ τοῦ χειµῶνος. Φωλεῖ δὲ τὰ µὲν πλείους ἡµέρας, τὰ δὲ 
τὰς χειµεριωτάτας, οἷον αἱ µέλιτται· καὶ γὰρ αὗται φω- 
λοῦσιν. Σηµεῖον δ' ὅτι οὐδὲν φαίνονται γευόµεναι τῆς παρα- 
κειµένης τροφῆς· κἄν τις αὐτῶν ἐξερπύσῃ, φαίνεται δια- 
φανής, καὶ οὐδὲν ἐν τῇ κοιλίᾳ ἐνὸν δῆλον. Ἡσυχάζει δ' ἀπὸ 
Πλειάδος δύσεως µέχρι τοῦ ἔαρος. 
            Ποιεῖται δὲ τὰ ζῷα τὰς   
φωλείας ἀποκρυπτόµενα ἐν ἀλεεινοῖς καὶ ἐν οἷς εἴωθε τό- 
ποις ἐπικοιτάζεσθαι. Φωλεῖ δὲ καὶ τῶν ἐναίµων πολλά, 
οἷον τά τε φολιδωτά, ὄφεις τε καὶ σαῦροι καὶ ἀσκαλα- 
βῶται καὶ κροκόδειλοι οἱ ποτάµιοι, τέτταρας µῆνας τοὺς 
χειµεριωτάτους, καὶ οὐκ ἐσθίουσιν οὐδέν. Οἱ µὲν οὖν ἄλλοι ὄφ- 
εις ἐν τῇ γῇ φωλοῦσιν, αἱ δ' ἔχιδναι ὑπὸ τὰς πέτρας 
ἀποκρύπτουσιν αὑτάς. 

       Φωλοῦσι δὲ πολλοὶ καὶ τῶν ἰχθύων, ἐπι- 
φανέστατα δ' ἵππουρος καὶ κορακῖνος τοῦ χειµῶνος· οὗτοι γὰρ 
µόνοι οὐχ ἁλίσκονται οὐδαµοῦ πλὴν κατά τινας χρόνους τακ- 
τοὺς καὶ τοὺς αὐτοὺς ἀεί, τὰ δὲ λοιπὰ πάντα σχεδόν. Φωλεῖ δὲ 
καὶ µύραινα καὶ ὀρφὼς καὶ γόγγρος. Κατὰ συζυγίας δ' οἱ 
πετραῖοι φωλοῦσιν οἱ ἄρρενες τοῖς θήλεσιν, ὥσπερ καὶ νεοτ- 
τεύουσιν, οἷον κίχλαι, κόττυφοι, πέρκαι. Φωλοῦσι δὲ καὶ οἱ 
θύννοι τοῦ χειµῶνος ἐν τοῖς βάθεσι, καὶ γίνονται πιότατοι 
µετὰ τὴν φωλείαν, καὶ ἄρχονται θηρεύεσθαι ἀπὸ Πλειάδος 
ἀνατολῆς µέχρι Ἀρκτούρου δύσεως τὸ ἔσχατον· τὸν δ' ἄλλον 
χρόνον ἡσυχίαν ἔχουσι φωλοῦντες. Ἁλίσκονται δ' ἔνιοι περὶ 
τὸν χρόνον τῆς φωλείας καὶ τούτων καὶ τῶν ἄλλων τινὲς 
τῶν φωλούντων κινούµενοι, ἂν ἀλεεινὸς ᾖ ὁ τόπος καὶ ἐπι- 
γίνωνται εὐδῖαι παράλογοι· ἀπὸ γὰρ τῆς θαλάµης προέρ- 
χονται µικρὸν ἐπὶ νοµήν· καὶ ταῖς πανσελήνοις. Εἰσὶ δ' οἱ 
πολλοὶ φωλοῦντες ἥδιστοι.   
          Αἱ δὲ πριµάδες κρύπτουσιν ἑαυτὰς 
ἐν τῷ βορβόρῳ· σηµεῖον δὲ τό τε µὴ ἁλίσκεσθαι καὶ ἰλὺν 
ἐχούσας ἐπὶ τοῦ νώτου φαίνεσθαι πολλὴν καὶ τὰ πτερύγια 
ἐντεθλιµµένα. Κατὰ δὲ τὴν ἐαρινὴν ὥραν κινοῦνται καὶ προ- 
έρχονται πρὸς τὴν γῆν ὀχευόµεναι καὶ τίκτουσαι, καὶ ἁλί- 
 
Bekker page 599b, line 22 
 
σκονται κύουσαι· καὶ τότε δοκοῦσιν ὡραῖοι εἶναι, οἱ δὲ µετο- 
 



πωρινοὶ καὶ χειµερινοὶ χείρους· ἅµα δὲ καὶ οἱ ἄρρενες φαί- 
νονται πλήρεις ὄντες θοροῦ. Ὅταν µὲν οὖν µικρὰ τὰ κυήµατ' 
ἔχωσι, δυσάλωτοί εἰσιν, ὅταν δὲ µείζω, πολλοὶ ἁλίσκον- 
ται διὰ τὸ οἰστρᾶν. 
        Φωλεῖ δὲ τὰ µὲν ἐν τῇ ἄµµῳ τὰ δ' ἐν 
τῷ πηλῷ, ὑπερέχοντα τὸ στόµα µόνον. Τὰ µὲν οὖν πλεῖστα 
φωλεῖ µόνον τοῦ χειµῶνος, τὰ δὲ µαλακόστρακα καὶ τῶν 
ἰχθύων οἱ πετραῖοι καὶ βάτοι καὶ τὰ σελαχώδη τὰς χει- 
µεριωτάτας µόνον ἡµέρας· δηλοῖ δὲ τὸ µὴ ἁλίσκεσθαι ὅταν 
ᾖ ψύχη. 
 Ἔνιοι δὲ τῶν ἰχθύων φωλοῦσι καὶ τοῦ θέρους, οἷον ὁ 
γλαῦκος· οὗτος γὰρ τοῦ θέρους φωλεῖ περὶ ἑξήκονθ' ἡµέρας. 
Φωλεῖ δὲ καὶ ὁ ὄνος καὶ ὁ χρύσοφρυς· σηµεῖον δὲ δοκεῖ 
εἶναι τοῦ τὸν ὄνον πλεῖστον φωλεῖν χρόνον τὸ διὰ πλείς- 
του χρόνου ἁλίσκεσθαι. Τοῦ δὲ καὶ θέρους τοὺς ἰχθῦς φωλεῖν 
δοκεῖ σηµεῖον εἶναι τὸ ἐπὶ τοῖς ἄστροις γίνεσθαι τὰς ἁλώσεις, 
καὶ µάλιστα ἐπὶ κυνί· τηνικαῦτα γὰρ ἀνατρέπεσθαι τὴν θάλατ-   
ταν. Ὅπερ ἐν τῷ Βοσπόρῳ γνωριµώτατόν ἐστιν· ἡ γὰρ ἰλὺς 
ἐπάνω γίνεται καὶ ἐπιφέρονται οἱ ἰχθύες. Φασὶ δὲ καὶ 

πολλάκις τριβοµένου τοῦ βυθοῦ ἁλίσκεσθαι πλείους ἐν τῷ αὐ- 
τῷ βόλῳ τὸ δεύτερον ἢ τὸ πρῶτον. Καὶ ἐπειδὰν ὄµβροι γέ- 
νωνται µεγάλοι, πολλὰ φαίνεται ζῷα τῶν πρότερον ἢ ὅλως 
οὐχ ἑωραµένων ἢ οὐ πολλάκις. 
              Φωλοῦσι δὲ πολλοὶ καὶ 
τῶν ὀρνίθων, καὶ οὐχ ὥς τινες οἴονται, εἰς ἀλεεινοὺς τόπους 
ἀπέρχονται πάντες· ἀλλ' οἱ µὲν πλησίον ὄντες τοιούτων τό- 
πων, ἐν οἷς ἀεὶ διαµένουσι, καὶ ἰκτῖνοι καὶ χελιδόνες, ἀπο- 
χωροῦσιν ἐνταῦθα, οἱ δὲ πορρωτέρω ὄντες τῶν τοιούτων οὐκ ἐκ- 
τοπίζουσιν ἀλλὰ κρύπτουσιν ἑαυτούς. Ἤδη γὰρ ὠµµέναι 
πολλαὶ χελιδόνες εἰσὶν ἐν ἀγγείοις ἐψιλωµέναι πάµπαν, καὶ 
ἰκτῖνοι ἐκ τοιούτων ἐκπετόµενοι χωρίων, ὅταν φαίνωνται τὸ 
πρῶτον. 
   Φωλοῦσι δ' οὐδὲν διακεκριµένως καὶ τῶν γαµψω- 
νύχων καὶ τῶν εὐθυωνύχων· φωλεῖ γὰρ καὶ πελαργὸς καὶ 
κόττυφος καὶ τρυγὼν καὶ κόρυδος, καὶ ἥ γε τρυγὼν ὁµο- 
λογουµένως µάλιστα πάντων· οὐδεὶς γὰρ ὡς εἰπεῖν λέγεται 
τρυγόνα ἰδεῖν οὐδαµοῦ χειµῶνος. Ἄρχεται δὲ τῆς φωλείας 
σφόδρα πίειρα οὖσα, καὶ πτερορρυεῖ µὲν ἐν τῇ φωλείᾳ, πα- 
χεῖα µέντοι διατελεῖ οὖσα. Τῶν δὲ φασσῶν ἔνιαι µὲν φω-   
λοῦσιν, ἔνιαι δ' οὐ φωλοῦσιν, ἀπέρχονται δ' ἅµα ταῖς χελιδό- 

σιν. Φωλεῖ δὲ καὶ ἡ κίχλη καὶ ὁ ψάρος, καὶ τῶν γαµψωνύ- 
χων ἰκτῖνος ὀλίγας ἡµέρας καὶ ἡ γλαύξ. 
                Τῶν δὲ ζῳοτόκων 



καὶ τετραπόδων φωλοῦσιν οἵ τε ὕστριχες καὶ αἱ ἄρκτοι. Ὅτι 
µὲν οὖν φωλοῦσιν αἱ ἄγριαι ἄρκτοι, φανερόν ἐστι, πότερον δὲ 
διὰ ψῦχος ἢ δι' ἄλλην αἰτίαν, ἀµφισβητεῖται. Γίνονται 
γὰρ περὶ τὸν χρόνον τοῦτον οἱ ἄρρενες καὶ αἱ θήλειαι πιότα- 
τοι, ὥστε µὴ εὐκίνητοι εἶναι. Ἡ δὲ θήλεια καὶ τίκτει περὶ 
τοῦτον τὸν καιρόν, καὶ φωλεῖ ἕως ἂν ἐξάγειν ὥρα ᾖ τοὺς 
σκύµνους· τοῦτο δὲ ποιεῖ τοῦ ἔαρος περὶ τρίτον µῆνα ἀπὸ τρο- 
πῶν. Τὸ δ' ἐλάχιστον φωλεῖ περὶ τετταράκονθ' ἡµέρας· τού- 
των δὲ δὶς ἑπτὰ λέγουσιν ἐν αἷς οὐδὲν κινεῖται, ἐν δὲ ταῖς 
πλείοσι ταῖς µετὰ ταῦτα φωλεῖ µὲν κινεῖται δὲ καὶ ἐγεί- 
ρεται. Κύουσα δ' ἄρκτος ἢ ὑπ' οὐδενὸς ἢ πάνυ ὀλίγων εἴ- 
ληπται. Ἐν δὲ τῷ χρόνῳ τούτῳ φανερόν ἐστιν ὅτι οὐδὲν ἐσθίου- 
σιν· οὔτε γὰρ ἐξέρχονται, ὅταν τε ληφθῶσι, κενὰ φαίνεται 
ἥ τε κοιλία καὶ τὰ ἔντερα. Λέγεται δὲ καὶ διὰ τὸ µηδὲν 
προσφέρεσθαι τὸ ἔντερον ὀλίγου συµφύεσθαι αὐτῇ, καὶ διὰ 
τοῦτο πρῶτον ἐξιοῦσαν γεύεσθαι τοῦ ἄρου πρὸς τὸ ἀφιστάναι τὸ 
ἔντερον καὶ διευρύνειν. Φωλεῖ δὲ καὶ ὁ ἐλειὸς ἐν αὐτοῖς τοῖς 
δένδρεσι, καὶ γίνεται τότε παχύτατος, καὶ ὁ µῦς ὁ Ποντι- 

κὸς ὁ λευκός.   
 Τῶν δὲ φωλούντων ἔνιοι τὸ καλούµενον ἐκδύνουσι γῆρας· 
ἔστι δὲ τοῦτο τὸ ἔσχατον δέρµα καὶ τὸ περὶ τὰς γενέσεις 
κέλυφος. Τῶν µὲν οὖν πεζῶν καὶ ζῳοτόκων περὶ τῆς ἄρκτου 
ἀµφισβητεῖται ἡ αἰτία τῆς φωλείας, καθάπερ ἐλέχθη 
πρότερον· τὰ δὲ φολιδωτὰ φωλεῖ µὲν σχεδὸν τὰ πλεῖστα, 
ἐκδύνει δὲ τὸ γῆρας ὅσων τὸ δέρµα µαλακὸν µὴ ὀστρακῶ- 
δες ὥσπερ τῆς χελώνης (καὶ γὰρ ἡ χελώνη τῶν φολιδωτῶν 
ἐστὶ καὶ ὁ ἐµύς), ἀλλ' οἷον ἀσκαλαβώτης τε καὶ σαῦρος 
καὶ µάλιστα πάντων οἱ ὄφεις· ἐκδύνουσι γὰρ καὶ τοῦ ἔαρος, 
ὅταν ἐξίωσι, καὶ τοῦ µετοπώρου πάλιν. Ἐκδύνουσι δὲ καὶ οἱ 
ἔχεις τὸ γῆρας καὶ τοῦ ἔαρος καὶ τοῦ µετοπώρου, καὶ οὐχ ὥς- 
περ φασί τινες τοῦτο τὸ γένος τῶν ὄφεων µὴ ἐκδύεσθαι µόνον. 
Ὅταν δ' ἄρχωνται ἐκδύνειν οἱ ὄφεις, ἀπὸ τῶν ὀφθαλµῶν 
ἀφίσταται πᾶσι πρῶτον, ὥστε δοκεῖν γίνεσθαι τυφλοὺς τοῖς 
µὴ συννοοῦσι τὸ πάθος· µετὰ δὲ τοῦτο ἀπὸ τῆς κεφαλῆς, 
καὶ λευκὴ φαίνεται πάντων. Ἐν νυκτὶ δὲ σχεδὸν καὶ ἡµέ- 
ρᾳ πᾶν ἀποδύεται τὸ γῆρας, ἀπὸ τῆς κεφαλῆς ἀρξάµενον 
µέχρι τῆς κέρκου. Γίνεται δ' ἐκδυοµένου τὰ ἐντὸς ἐκτός· ἐκ- 
δύεται γὰρ ὥσπερ τὰ ἔµβρυα ἐκ τῶν χορίων. 
                      Τὸν αὐτὸν δὲ   

τρόπον καὶ τῶν ἐντόµων ἐκδύνει τὸ γῆρας ὅσα ἐκδύνει, οἷον 
σίλφη καὶ ἐµπὶς καὶ τὰ κολεόπτερα, οἷον κάνθαρος. Πάντα 
δὲ µετὰ τὴν γένεσιν ἐκδύεται· ὥσπερ γὰρ τοῖς ζῳοτοκουµέ- 
νοις τὸ χόριον καὶ τοῖς σκωληκοτοκουµένοις περιρρήγνυται τὸ 



κέλυφος, ὁµοίως καὶ µελίτταις καὶ ἀκρίσιν. Οἱ δὲ τέττιγες 
ὅταν ἐξέλθωσι, καθιζάνουσιν ἐπί τε τὰς ἐλαίας καὶ καλά- 
µους. Περιρραγέντος δὲ τοῦ κελύφους ἐξέρχονται ἐγκαταλι- 
πόντες ὑγρότητα µικράν, καὶ µετ' οὐ πολὺν χρόνον ἀναπέ- 
τονται καὶ ᾄδουσιν. 
        Τῶν δὲ θαλαττίων οἱ κάραβοι καὶ ἀστα- 
κοὶ ἐκδύνουσιν ὁτὲ µὲν τοῦ ἔαρος ὁτὲ δὲ τοῦ µετοπώρου µετὰ 
τοὺς τόκους. Ἤδη δ' εἰληµµένοι εἰσὶν ἔνιοι τῶν καράβων τὰ 
µὲν περὶ τὸν θώρακα µαλακὰ ἔχοντες διὰ τὸ περιερρωγέναι τὸ 
ὄστρακον, τὰ δὲ κάτω σκληρὰ διὰ τὸ µήπω περιερρωγέναι· 
τὴν γὰρ ἔκδυσιν ποιοῦνται οὐχ ὁµοίαν τοῖς ὄφεσιν. Φωλοῦσι 
δ' οἱ κάραβοι περὶ πέντε µῆνας. Ἐκδύνουσι δὲ καὶ οἱ καρκί- 
νοι τὸ γῆρας, οἱ µὲν µαλακόστρακοι ὁµολογουµένως, φασὶ 
δὲ καὶ τοὺς ὀστρακοδέρµους, οἷον τὰς µαίας. Ὅταν δ' ἐκδύ- 
νωσι, µαλακὰ γίνεται πάµπαν τὰ ὄστρακα, καὶ οἵ γε 
καρκίνοι βαδίζειν οὐ σφόδρα δύνανται. Ἐκδύνει δὲ τὰ τοι- 
αῦτα οὐχ ἅπαξ ἀλλὰ πολλάκις. 

 Ὅσα µὲν οὖν φωλεῖ καὶ πότε καὶ πῶς, ἔτι δὲ ποῖα καὶ 
πότε ἐκδύνει τὸ γῆρας, εἴρηται.   
           Εὐηµεροῦσι δὲ τὰ ζῷα κατὰ 
τὰς ὥρας οὐ τὰς αὐτάς, οὐδ' ἐν ταῖς ὑπερβολαῖς ὁµοίως ἁπά- 
σαις· ἔτι δ' ὑγίειαι καὶ νόσοι κατά τε τὰς ὥρας τοῖς ἑτερογε- 
νέσιν ἕτεραι καὶ τὸ σύνολον οὐχ αἱ αὐταὶ πᾶσιν. 
                   Τοῖς µὲν οὖν ὄρνι- 
σιν οἱ αὐχµοὶ συµφέρουσι καὶ πρὸς τὴν ἄλλην ὑγίειαν καὶ 
πρὸς τοὺς τόκους, καὶ οὐχ ἥκιστα ταῖς φάτταις, τοῖς δ' ἰχθύ- 
σιν ἔξω τινῶν ὀλίγων αἱ ἐποµβρίαι. Ἀσύµφορα δὲ τοὐναντίον 
ἑκατέροις, τοῖς µὲν ὄρνισι τὰ ἔποµβρα ἔτη (οὐδὲ γὰρ ὅλως 
συµφέρει τὸ πολὺ πίνειν), τοῖς δ' ἰχθύσιν οἱ αὐχµοί. Τὰ 
µὲν οὖν γαµψώνυχα, καθάπερ εἴρηται πρότερον, ὡς ἁπλῶς 
εἰπεῖν ἄποτα πάµπαν ἐστίν (ἀλλ' Ἡσίοδος ἠγνόει τοῦ- 
το· πεποίηκε γὰρ τὸν τῆς µαντείας πρόεδρον ἀετὸν ἐν τῇ διηγή- 
σει τῇ περὶ τὴν πολιορκίαν τὴν Νίνου πίνοντα). Τὰ δ' ἄλλα 
πίνει µέν, οὐ πολύποτα δ' ἐστίν· ὁµοίως δ' οὐδ' ἄλλ' οὐδὲν 
τῶν πλεύµονα ἐχόντων σοµφὸν καὶ ᾠοτόκων. Τῶν δ' ὀρνί- 
θων ἐν ταῖς ἀρρωστίαις ἐπίδηλος ἡ πτέρωσις γίνεται· ταράτ- 
τεται γάρ, καὶ οὐ τὴν αὐτὴν ἔχει κατάστασιν ἥνπερ ὑγιαι- 
νόντων. 

 Τῶν δ' ἰχθύων τὸ πλεῖστον γένος εὐθηνεῖ µᾶλλον, ὥς- 
 
περ εἴρηται πρότερον, ἐν τοῖς ἐποµβρίοις ἔτεσιν· οὐ γὰρ µό- 
νον τότε πλείω τροφὴν ἔχουσιν, ἀλλὰ καὶ ὅλως τὸ ὄµβριον   
συµφέρει, καθάπερ καὶ τοῖς ἐκ τῆς γῆς φυοµένοις· καὶ 



γὰρ τὰ λάχανα καίπερ ἀρδευόµενα ὅµως ἐπιδίδωσιν ὑό- 
µενα πλέον. Τὸ δ' αὐτὸ καὶ οἱ κάλαµοι πάσχουσιν οἱ πε- 
φυκότες ἐν ταῖς λίµναις· οὐδὲν γὰρ ὡς εἰπεῖν αὐξάνονται 
µὴ γινοµένων ὑδάτων. Σηµεῖον δὲ καὶ τὸ τοὺς πλείστους τῶν 
ἰχθύων εἰς τὸν Πόντον ἐκτοπίζειν θεριοῦντας· διὰ γὰρ τὸ 
πλῆθος τῶν ποταµῶν γλυκύτερον τὸ ὕδωρ, καὶ τροφὴν οἱ 
ποταµοὶ καταφέρουσι πολλήν. Ἔτι δὲ καὶ εἰς τοὺς ποταµοὺς 
ἀναπλέουσι πολλοὶ τῶν ἰχθύων, καὶ εὐθηνοῦσιν ἐν τοῖς ποτα- 
µοῖς καὶ ἐν ταῖς λίµναις, οἷον ἀµία καὶ κεστρεύς. Γίνονται 
δὲ καὶ οἱ κωβιοὶ πίονες ἐν τοῖς ποταµοῖς· καὶ ὅλως τὰ εὔ- 
λιµνα τῶν χωρίων ἀρίστους ἔχει ἰχθῦς. Αὐτῶν δὲ τῶν ὑδά- 
των οἱ θερινοὶ ὄµβροι µᾶλλον συµφέρουσι τοῖς πλείστοις 
ἰχθύσι, καὶ ὅταν τὸ ἔαρ καὶ τὸ θέρος καὶ τὸ φθινόπωρον 
γένηται ἐπόµβριον, ὁ δὲ χειµὼν εὐδιεινός. Ὡς δ' εἰπεῖν ὅλως 
ὅταν καὶ κατὰ τοὺς ἀνθρώπους εὐετηρία ᾖ, καὶ τοῖς πλείστοις 
ἰχθύσι συµβαίνει εὐηµερεῖν. Ἐν δὲ τοῖς ψυχροῖς τόποις οὐκ 

εὐθηνοῦσιν. Μάλιστα δὲ πονοῦσιν ἐν τοῖς χειµῶσιν οἱ ἔχοντες 
λίθον ἐν τῇ κεφαλῇ, οἷον χροµίς, λάβραξ, σκίαινα, φά- 
γρος· διὰ γὰρ τὸν λίθον ὑπὸ τοῦ ψύχους καταπήγνυνται 
καὶ ἐκπίπτουσιν. 
       Τοῖς µὲν οὖν πλείστοις ἰχθύσι συµφέρει 
µᾶλλον, κεστρεῖ δὲ καὶ κεφάλῳ καὶ ὃν καλοῦσί τινες 
µαρῖνον τοὐναντίον· ὑπὸ γὰρ τῶν ὀµβρίων ὑδάτων ἀποτυφλοῦν-   
ται οἱ πολλοὶ αὐτῶν θᾶττον, ἂν λίαν ὑπερβάλλωσιν. Εἰώθασι 
γὰρ πάσχειν αὐτὸ οἱ κέφαλοι ἐν τοῖς χειµῶσι µᾶλλον· 
γίνεται γὰρ αὐτῶν τὰ ὄµµατα λευκά, καὶ ἁλίσκονται τό- 
τε λεπτοί, καὶ τέλος ἀπόλλυνται πάµπαν. Ἔοικε δ' οὐ διὰ 
τὴν ὑπεροµβρίαν τοῦτο πάσχειν µᾶλλον, ἀλλὰ διὰ τὸ ψῦ- 
χος· ἤδη γοῦν καὶ ἄλλοθι καὶ περὶ Ναυπλίαν τῆς Ἀργείας 
περὶ τὸ τέναγος πολλοὶ τυφλοὶ ἐλήφθησαν ἰσχυροῦ γενοµέ- 
νου ψύχους· ἐλήφθησαν δὲ πολλοὶ καὶ λευκὴν ἔχοντες τὴν 
ὄψιν. Πονεῖ δὲ τοῦ χειµῶνος καὶ ὁ χρύσοφρυς, τοῦ δὲ θέρους 
ὁ ἀχάρνας, καὶ γίνεται λεπτός. Συµφέρει δὲ τοῖς κορακί- 
νοις ὡς εἰπεῖν παρὰ τοὺς ἄλλους ἰχθῦς τὰ αὐχµώδη µᾶλλον 
τῶν ἐτῶν· καὶ τούτοις δὲ διὰ τὸ συµβαίνειν ἀλέαν µᾶλλον 
ἐν τοῖς αὐχµοῖς. 
      Τόποι δ' ἑκάστοις συµφέρουσι πρὸς εὐθη- 

νίαν, ὅσα µέν ἐστι φύσει παράγεια ἢ πελάγια, ἐν ἑκατέρῳ 
τούτων, ὅσα δ' ἐπαµφοτερίζει, ἐν ἀµφοτέροις· εἰσὶ δέ τινες 
καὶ ἴδιοι τόποι ἑκάστοις ἐν οἷς εὐθηνοῦσιν. Ὡς δ' ἁπλῶς εἰπεῖν 
οἱ φυκώδεις συµφέρουσιν· πιότεροι γοῦν ἐν τοῖς τοιούτοις ἁλί- 
σκονται, ὅσοι παντοδαποὺς νέµονται τόπους· οἱ µὲν γὰρ φυ- 
κιοφάγοι τροφῆς εὐποροῦσιν, οἱ δὲ σαρκοφάγοι πλείοσιν ἐν- 



τυγχάνουσιν ἰχθύσιν. 
        ∆ιαφέρουσι δὲ καὶ τὰ βόρεια καὶ τὰ 
νότια. Τὰ γὰρ µακρὰ µᾶλλον εὐθηνεῖ ἐν τοῖς βορείοις,   
καὶ τοῦ θέρους ἁλίσκονται ἐπὶ τοῦ αὐτοῦ χωρίου πλείους 
ἐν τοῖς βορείοις τῶν µακρῶν καὶ τῶν πλατέων. 
                    Οἱ δὲ θύννοι καὶ 
οἱ ξιφίαι οἰστρῶσι περὶ κυνὸς ἐπιτολήν· ἔχουσι γὰρ ἀµφό- 
τεροι τηνικαῦτα παρὰ τὰ πτερύγια οἷον σκωλήκιον τὸ κα- 
λούµενον οἶστρον, ὅµοιον µὲν σκορπίῳ, µέγεθος δ' ἡλίκον ἀ- 
ράχνης· ποιοῦσι δὲ ταῦτα πόνον τοιοῦτον ὥστ' ἐξάλλεσθαι οὐκ 
ἔλαττον ἐνίοτε τὸν ξιφίαν τοῦ δελφῖνος, διὸ καὶ τοῖς πλοίοις 
πολλάκις ἐµπίπτουσιν. Χαίρουσι δ' οἱ θύννοι µάλιστα τῶν 
ἰχθύων τῇ ἀλέᾳ, καὶ πρὸς τὴν ἄµµον τὴν πρὸς τῇ γῇ 
προσχωροῦσι τῆς ἀλέας ἕνεκεν, καὶ ἄνω ἐπιπολάζουσιν 
ὅτι θερµαίνονται. 

       Τὰ δὲ µικρὰ τῶν ἰχθυδίων σώζεται διὰ τὸ 
παρορᾶσθαι· διώκουσι γὰρ τὰ µείζω οἱ µεγάλοι. Τῶν δ' 
ᾠῶν καὶ τοῦ γόνου διαφθείρεται τὸ πολὺ διὰ τὰς ἀλέας· οὗ 
γὰρ ἂν ἐφάψωνται, πᾶν τοῦτο λυµαίνονται. 
                     Ἁλίσκονται δὲ 
µάλιστα οἱ ἰχθύες πρὸ ἡλίου ἀνατολῆς καὶ µετὰ τὴν δύσιν, 
ὅλως δὲ περὶ δυσµὰς ἡλίου καὶ ἀνατολάς· οὗτοι γὰρ λέ- 
γονται εἶναι ὡραῖοι βόλοι, διὸ καὶ τὰ δίκτυα ταύτην τὴν 
ὥραν ἀναιροῦνται οἱ ἁλιεῖς. Μάλιστα γὰρ ἀπατῶνται οἱ 
ἰχθύες τῇ ὄψει κατὰ τούτους τοὺς καιρούς· τῆς µὲν γὰρ νυκ-   
τὸς ἡσυχάζουσι, πλείονος δὲ γενοµένου τοῦ φωτὸς µᾶλλον 
ὁρῶσιν. 
 Νόσηµα δὲ λοιµῶδες µὲν οὐδὲν εἰς τοὺς ἰχθῦς φαίνεται ἐµ- 
πῖπτον, οἷον ἐπὶ τῶν ἀνθρώπων συµβαίνει πολλάκις καὶ τῶν 
ζῳοτόκων καὶ τετραπόδων εἰς ἵππους καὶ βοῦς, καὶ τῶν ἄλ- 
λων εἰς ἔνια καὶ ἥµερα καὶ ἄγρια· νοσεῖν µέντοι γε δο- 
κοῦσιν· τεκµαίρονται δ' οἱ ἁλιεῖς τῷ ἐνίους ἁλίσκεσθαι λε- 
πτοὺς καὶ ἠσθενηκόσιν ὁµοίους καὶ τὸ χρῶµα µεταβεβλη- 
κότας ἐν πολλοῖς καὶ πίοσιν ἑαλωκότας καὶ τῷ γένει τῷ 
αὐτῷ. Περὶ µὲν οὖν τῶν θαλαττίων τοῦτον ἔχει τὸν τρόπον. 
 Τοῖς δὲ ποταµίοις καὶ λιµναίοις λοιµῶδες µὲν οὐδὲ τού- 

τοις οὐδὲν γίνεται, ἐνίοις δ' αὐτῶν ἴδια νοσήµατα ἐµπίπτει, οἷ- 
ον ὁ γλάνις ὑπὸ κύνα µάλιστα διὰ τὸ µετέωρος νεῖν ἀστροβλής 
τε γίνεται καὶ ὑπὸ βροντῆς νεανικῆς καροῦται. Πάσχει δέ 
ποτε τοῦτο καὶ ὁ κυπρῖνος, ἧττον δέ. Οἱ δὲ γλάνεις ἐν τοῖς 
βραχέσι καὶ ὑπὸ δράκοντος τοῦ ὄφεως τυπτόµενοι ἀπόλλυν- 
ται πολλοί. Ἐν δὲ τῷ βαλέρῳ καὶ τίλωνι ἑλµὶς ἐγγινο- 
µένη ὑπὸ κύνα µετεωρίζει τε καὶ ἀσθενῆ ποιεῖ· µετέωρος 



δὲ γινόµενος ὑπὸ τοῦ καύµατος ἀπόλλυται. Τῇ δὲ χαλκίδι 
νόσηµα ἐµπίπτει νεανικόν· φθεῖρες ὑπὸ τὰ βράγχια γινό- 
µενοι πολλοὶ ἀναιροῦσιν. Τῶν δ' ἄλλων ἰχθύων οὐδενὶ οὐ- 
δὲν τοιοῦτόν ἐστι νόσηµα. 
          Ἀποθνήσκουσι δ' οἱ ἰχθύες τῷ πλόµῳ·   
διὸ καὶ θηρεύουσιν οἱ µὲν ἄλλοι τοὺς ἐν τοῖς ποταµοῖς καὶ 
λίµναις πλοµίζοντες, οἱ δὲ Φοίνικες καὶ τοὺς ἐν τῇ θα- 
λάττῃ. Ποιοῦνται δέ τινες καὶ δύ' ἄλλας θήρας τῶν ἰχθύων. ∆ιὰ 
γὰρ τὸ φεύγειν ἐν τῷ χειµῶνι τὰ βαθέα ἐν τοῖς ποταµοῖς (καὶ 
γὰρ ἄλλως τὸ πότιµον ὕδωρ ψυχρόν) ὀρύττουσι τάφρον εἰς 
τὸν ποταµὸν διὰ ξηροῦ· εἶτα ταύτην καταστεγάσαντες χόρτῳ 
καὶ λίθοις οἷον γωλεὸν ποιοῦσιν, ἔκδυσιν ἔχοντα ἐκ τοῦ πο- 
ταµοῦ· καὶ ὅταν πάγος ᾖ, ἐκ τούτου κύρτῳ θηρεύουσι τοὺς 
ἰχθῦς. Καὶ ἄλλην δὲ θήραν ποιοῦνται ὁµοίως θέρους καὶ χει- 

µῶνος· ἐν µέσῳ τῷ ποταµῷ φρυγάνοις καὶ λίθοις περι- 
φράξαντες ὅσον στόµα καταλείπουσιν· καὶ ἐν τούτῳ κύρτον 
ἐνθέντες θηρεύουσιν, περιελόντες τοὺς λίθους. 
 Τῶν δ' ὀστρακοδέρµων συµφέρει τοῖς ἄλλοις τὰ ἔποµ- 
βρα ἔτη, πλὴν ταῖς πορφύραις. Σηµεῖον δέ· ὅταν γὰρ τεθῇ 
οὗ ποταµὸς ἐξερεύγεται, καὶ γεύσωνται τοῦ ὕδατος, ἀπο- 
θνήσκουσιν αὐθηµερόν. Καὶ ζῇ δ' ἡ πορφύρα, ὅταν θηρευθῇ, 
περὶ ἡµέρας πεντήκοντα. Τρέφονται δ' ὑπ' ἀλλήλων· ἐπι- 
γίνεται γὰρ ἐπὶ τοῖς ὀστράκοις ὥσπερ φῦκός τι καὶ βρύον. 
Ἃ δ' ἐµβάλλουσιν εἰς τροφὴν αὐταῖς, τοῦ σταθµοῦ φασι χά- 
ριν εἶναι πρὸς τὸ πλέον ἕλκειν. Τοῖς δ' ἄλλοις οἱ αὐχµοὶ 
ἀσύµφοροι· ἐλάττω γὰρ καὶ χείρω γίνεται, καὶ οἱ πυρροὶ   
τότε γίνονται µᾶλλον κτένες. Ἐν δὲ τῷ Πυρραίῳ ποτ' εὐρί- 
πῳ ἐξέλιπον οἱ κτένες οὐ µόνον διὰ τὸ ὄργανον ᾧ θηρεύοντες 
ἀνέξυον, ἀλλὰ καὶ διὰ τοὺς αὐχµούς. Καὶ τοῖς ἄλλοις δ' 
ὀστρακοδέρµοις τὰ ἔποµβρα ἔτη συµφέρει διὰ τὸ γλυκυτέ- 
ραν γίνεσθαι τὴν θάλατταν. Ἐν δὲ τῷ Πόντῳ διὰ τὸ ψῦ- 
χος οὐ γίνονται, οὐδ' ἐν τοῖς ποταµοῖς ἀλλ' ἢ ὀλίγα τῶν 
διθύρων· τὰ δὲ µονόθυρα µάλιστα ἐν τοῖς πάγοις ἐκ- 
πήγνυται. 
 Περὶ µὲν οὖν τὰ ἔνυδρα τῶν ζῴων τοῦτον ἔχει τὸν τρό- 

πον· τῶν δὲ τετραπόδων αἱ µὲν ὕες νοσήµασι µὲν κάµνουσι 
 
τρισίν, ὧν ἓν µὲν καλεῖται βράγχος, ἐν ᾧ µάλιστα τὰ περὶ 
τὰ βράγχια καὶ τὰς σιαγόνας φλεγµαίνει. Γίνεται δὲ καὶ 
ὅπου ἂν τύχῃ τοῦ σώµατος· πολλάκις γὰρ τοῦ ποδὸς 
λαµβάνεται, ὁτὲ δ' ἐν τῷ ὠτί. Γίνεται δὲ σαπρὸν εὐθὺς καὶ τὸ 
ἐχόµενον, ἕως ἂν ἔλθῃ πρὸς τὸν πλεύµονα· τότε δ' ἀπο- 
θνήσκει. Ταχὺ δ' αὐξάνεται· καὶ οὐδὲν ἐσθίει, ὅταν ἄρξηται 



τὸ πάθος κἂν ὁσονοῦν. Ἰῶνται δ' οἱ ὑοβοσκοί, ὅταν αἴσθων- 
ται µικρὸν ὄν, ἄλλον µὲν οὐδένα τρόπον, ἀποτέµνουσι δ' ὅλον. 
 ∆ύο δ' ἄλλ' ἐστί, λέγεται δὲ κραυρᾶν ἄµφω· ὧν τὸ µὲν 
ἕτερόν ἐστι κεφαλῆς πόνος καὶ βάρος, ᾧ αἱ πλεῖσται ἁλί- 
σκονται, τὸ δ' ἕτερον, ἡ κοιλία ῥεῖ. Καὶ τοῦτο µὲν δοκεῖ 
εἶναι ἀνίατον, θατέρῳ δὲ βοηθοῦσιν οἶνον προσφέροντες πρὸς   
τοὺς µυκτῆρας καὶ κλύζοντες τοὺς µυκτῆρας οἴνῳ. ∆ιαφεύγειν 
δὲ καὶ τοῦτο χαλεπόν· ἀναιρεῖ µὲν γὰρ ἐν ἡµέραις τρισὶν ἢ 
τέτταρσιν. Βραγχῶσι δὲ µάλιστα, ὅταν τὸ θέρος ἐνέγκῃ σῦκα 
καὶ πιόταται ὦσιν· βοηθεῖ δὲ τά τε συκάµινα διδόµενα 
καὶ τὸ λουτρὸν ἐὰν πολὺ ᾖ καὶ θερµόν, καὶ ἐάν τις σχάσῃ 
ὑπὸ τὴν γλῶτταν. 
       Χαλαζώδεις δ' εἰσὶ τῶν ὑῶν αἱ ὑγρό- 

σαρκοι τά τε περὶ τὰ σκέλη καὶ τὰ περὶ τὸν τράχηλον 
καὶ τοὺς ὤµους, ἐν οἷς µέρεσι καὶ πλεῖσται γίνονται χάλα- 
ζαι· κἂν µὲν ὀλίγας ἔχῃ, γλυκυτέρα ἡ σάρξ, ἂν δὲ πολ- 
λάς, ὑγρὰ λίαν καὶ διάχυλος γίνεται. ∆ῆλαι δ' εἰσὶν αἱ 
χαλαζῶσαι· ἔν τε γὰρ τῇ γλώττῃ τῇ κάτω ἔχουσι µά- 
λιστα τὰς χαλάζας, καὶ ἐάν τις τρίχας ἐκτίλλῃ ἐκ τῆς 
λοφιᾶς, ὕφαιµοι φαίνονται· ἔτι δὲ τὰ χαλαζῶντα τοὺς 
ὀπισθίους πόδας οὐ δύνανται ἡσυχάζειν. Οὐκ ἔχουσι δὲ χαλά- 
ζας, ἕως ἂν ὦσι γαλαθηναὶ µόνον. Ἐκβάλλουσι δὲ τὰς χα- 
λάζας ταῖς τίφαις· ὃ καὶ πρὸς τὴν τροφήν ἐστι χρήσιµον. 
Ἄριστον δὲ πρὸς τὸ πιαίνειν καὶ τρέφειν οἱ ἐρέβινθοι καὶ 
τὰ σῦκα, τὸ δ' ὅλον µὴ ποιεῖν ἁπλῆν τὴν τροφὴν ἀλλὰ 
ποικίλην· χαίρει γὰρ µεταβάλλουσα καθάπερ καὶ τἆλλα 
ζῷα, καὶ ἅµα φασὶ τὸ µὲν ἐµφυσᾶν τὸ δὲ σαρκοῦν τὸ 
δὲ πιαίνειν τῶν προσφεροµένων, τὰς δὲ βαλάνους ἡδέως µὲν 
ἐσθίειν, ποιεῖν δ' ὑγρὰν τὴν σάρκα· καὶ ἐὰν κύουσαι πλείους   
ἐσθίωσιν, ἐκβάλλουσιν ὥσπερ καὶ τὰ πρόβατα· ταῦτα 
γὰρ ἐπιδηλοτέρως τοῦτο πάσχει διὰ τὰς βαλάνους. Χαλαζᾷ 
δὲ µόνον τῶν ζῴων ὧν ἴσµεν ὗς. 
 Οἱ δὲ κύνες κάµνουσι νοσήµασι τρισίν· ὀνοµάζεται δὲ 
ταῦτα λύττα, κυνάγχη, ποδάγρα. Τούτων ἡ λύττα ἐµποιεῖ 

µανίαν, καὶ ὅταν δάκῃ, λυττῶσιν ἅπαντα τὰ δηχθέντα 
πλὴν ἀνθρώπου· καὶ ἀναιρεῖ δὲ τὸ νόσηµα τοῦτο τάς τε κύ- 
νας καὶ ἄν τι δηχθῇ ὑπὸ λυττώσης πλὴν ἀνθρώπου. Ἀναι- 
ρεῖ δὲ καὶ ἡ κυνάγχη τὰς κύνας· ὀλίγαι δὲ καὶ ἐκ τῆς 
ποδάγρας περιφεύγουσιν. Λαµβάνει δ' ἡ λύττα καὶ τὰς 
καµήλους. Τοὺς δ' ἐλέφαντας πρὸς µὲν τὰ ἄλλα ἀρρωστή- 
µατα ἀνόσους εἶναί φασιν, ἐνοχλεῖσθαι δ' ὑπὸ φυσῶν. 
 Οἱ δὲ βόες οἱ ἀγελαῖοι νοσοῦσι δύο νόσους, ὧν τὸ µὲν 
ποδάγρα τὸ δὲ κραῦρος καλεῖται. Ἐν µὲν οὖν τῇ ποδάγρᾳ 



τοὺς πόδας οἰδοῦσιν, οὐκ ἀποθνήσκουσι δ' οὐδὲ τὰς ὁπλὰς 
ἀποβάλλουσιν· βέλτιον δ' ἴσχουσι τῶν κεράτων ἀλειφοµένων 
πίσσῃ θερµῇ. Ὅταν δὲ κραυρᾷ, τὸ πνεῦµα γίνεται θερµὸν 
καὶ πυκνόν· καὶ ὅ ἐστιν ἐν τοῖς ἀνθρώποις πυρετός, τοῦτό 
ἐστιν ἐν τοῖς βουσὶ τὸ κραυρᾶν. Σηµεῖον δὲ τῆς ἀρρωστίας 
τὰ ὦτα καταβάλλουσι καὶ οὐ δύνανται ἐσθίειν. Ἀποθνήσκου- 
σι δὲ ταχέως, καὶ ἀνοιχθέντων ὁ πλεύµων φαίνεται σαπρός. 
 Τῶν δ' ἵππων αἱ µὲν φορβάδες ἄνοσοι τῶν ἄλλων   
ἀρρωστηµάτων εἰσὶ πλὴν ποδάγρας, ταύτῃ δὲ κάµνουσι, 
καὶ ἐνίοτε ἀποβάλλουσι τὰς ὁπλάς· ὅταν δ' ἀποβάλωσι, 
πάλιν φύουσιν εὐθύς· γίνεται γὰρ ἅµα τῆς ἑτέρας ὑπο- 
φυοµένης ἡ τῆς ἑτέρας ὁπλῆς ἀποβολή. Σηµεῖον δὲ τῆς 

ἀρρωστίας· ὁ γὰρ ὄρχις ἅλλεται ὁ δεξιός, ἢ κατὰ µέσον 
ὀλίγον κάτωθεν τῶν µυκτήρων ἔγκοιλόν τι γίνεται καὶ ῥυτι- 
δῶδες. 
 Οἱ δὲ τροφίαι ἵπποι πλείστοις ἀρρωστήµασι κάµνουσιν. 
Λαµβάνει γὰρ καὶ εἰλεός· σηµεῖον δὲ τῆς ἀρρωστίας τὰ 
ὀπίσθια σκέλη ἐφέλκουσιν ἐπὶ τὰ ἐµπρόσθια καὶ ὑπο- 
φέρουσιν, ὥστε ὀλίγου συγκρούειν. Ἐὰν δ' ἀσιτήσας τὰς ἔµ- 
προσθεν ἡµέρας εἶτα µανῇ, αἷµα ἀφαιροῦντες βοηθοῦσι 
καὶ ἐκτέµνοντες. Λαµβάνει δὲ καὶ τέτανος· σηµεῖον δ' αἱ 
φλέβες τέτανται πᾶσαι καὶ κεφαλὴ καὶ αὐχήν, καὶ προ- 
βαίνει εὐθέσι τοῖς σκέλεσιν. Γίνονται δὲ καὶ ἔµπυοι οἱ ἵπ- 
ποι. Λαµβάνει δὲ καὶ ἄλλος αὐτοὺς πόνος, καλεῖται δὲ 
τοῦτο κριθιᾶν· σηµεῖον δὲ τοῦ ἀρρωστήµατος µαλακὸς γίνεται 
ὁ οὐρανὸς καὶ θερµὸν πνεῖ. Ἀνίατα δέ, ἂν µὴ αὐτόµατα 
καταστῇ. 
     Τὸ δὲ νυµφιᾶν καλούµενον, ἐν ᾧ συµβαίνει κατέ- 
χεσθαι ὅταν αὐλῇ τις, καὶ κατωπιᾶν· καὶ ὅταν ἀναβῇ τις, 
τροχάζει, ἕως ἂν µέλλῃ τις κατασχεῖν· κατηφεῖ δ' ἀεί,   
καὶ ὅταν λυττήσῃ. Σηµεῖον δὲ καὶ τούτου τὰ ὦτα καταβάλλει 
πρὸς τὴν χαίτην καὶ πάλιν προτείνει, καὶ ἐκλείπει, καὶ 
πνεῖ. 

   Ἀνίατα δὲ καὶ τάδε, ἐὰν καρδίαν ἀλγήσῃ (σηµεῖον 
δὲ λαπαρὸς ὢν ἀλγεῖ), καὶ ἐὰν ἡ κύστις µεταστῇ (ση- 
µεῖον δὲ καὶ τούτου τὸ µὴ δύνασθαι οὐρεῖν, καὶ τὰς ὁπλὰς 
καὶ τὰ ἰσχία ἐφέλκει), καὶ ἐὰν σταφύλινον περιχάνῃ· τοῦτο 
δ' ἐστὶν ἡλίκον σφονδύλη. 
           Τὰ δὲ δήγµατα τῆς µυγαλῆς 
καὶ τοῖς ἄλλοις ὑποζυγίοις χαλεπά· γίνονται δὲ φλύ- 
κταιναι. Χαλεπώτερον δὲ τὸ δῆγµα, ἐὰν κύουσα δάκῃ· ἐκ- 
ρήγνυνται γὰρ αἱ φλύκταιναι, εἰ δὲ µή, οὔ. Ἀποκτείνει δὲ 
δάκνουσα ἢ σφόδρα ποιεῖ ἀλγεῖν καὶ ἡ καλουµένη χαλκὶς 



ὑπὸ τινῶν, ὑπὸ δ' ἐνίων ζιγνίς· ἔστι δ' ὅµοιον ταῖς µικραῖς 
σαύραις, τὸ δὲ χρῶµα τοῖς τυφλίνοις ὄφεσιν. Ὅλως δέ 
φασιν οἱ ἔµπειροι, σχεδὸν ὅσαπερ ἀρρωστήµατα ἀρρωστεῖ 
ἄνθρωπος, καὶ ἵππον ἀρρωστεῖν καὶ πρόβατον. Ὑπὸ φαρ-   
µάκου δὲ διαφορεῖται καὶ ἵππος καὶ πᾶν ὑποζύγιον σαν- 
δαράκης· δίδοται δ' ἐν ὕδατι καὶ διηθεῖται. 
                      Καὶ ἐκβάλλει 
δὲ κύουσα ἵππος ὀσµῇ λύχνου ἀποσβεννυµένου· συµβαίνει 
δὲ τοῦτο καὶ γυναιξὶν ἐνίαις κυούσαις. Περὶ µὲν οὖν τὰς 
νόσους τῶν ἵππων τοῦτον ἔχει τὸν τρόπον. 
                Τὸ δ' ἱπποµανὲς καλού- 

µενον ἐπιφύεται µέν, ὥσπερ λέγεται, τοῖς πώλοις, αἱ δ' 
ἵπποι περιλείχουσαι καὶ καθαίρουσαι ἀποτρώγουσιν αὐτό· τὰ 
δ' ἐπιµυθευόµενα πέπλασται µᾶλλον ὑπὸ γυναικῶν καὶ τῶν 
περὶ τὰς ἐπῳδάς. Ὁµολογουµένως δὲ καὶ τὸ καλούµενον πώ- 
λιον αἱ ἵπποι προεκβάλλουσι πρὸ τοῦ πώλου. 
                    Γινώσκουσι δ' οἱ 
ἵπποι καὶ τὴν φωνὴν ἀκούοντες τῶν ἵππων, οἷς ἂν µαχεσά- 
µενοι τύχωσιν. Χαίρουσι δ' οἱ ἵπποι τοῖς λειµῶσι καὶ τοῖς 
ἕλεσιν· καὶ γὰρ τῶν ὑδάτων τὰ θολερὰ πίνουσι, κἂν ᾖ κα- 
θαρά, ἀνατρέπουσιν αὐτὰ οἱ ἵπποι ταῖς ὁπλαῖς, εἶτα πιοῦ- 
σαι λούονται. Καὶ γὰρ ὅλως ἐστὶ φιλόλουτρον τὸ ζῷον καὶ 
φίλυδρον· διὸ καὶ ἡ τοῦ ποταµίου ἵππου φύσις οὕτω συνέστη- 
κεν. Ὁ δὲ βοῦς τοὐναντίον τοῦ ἵππου· ἂν γὰρ µὴ καθαρὸν ᾖ τὸ 
ὕδωρ καὶ ψυχρὸν καὶ ἀκέραιον, οὐκ ἐθέλει πιεῖν.   
 Οἱ δ' ὄνοι νοσοῦσι µάλιστα νόσον µίαν, ἣν καλοῦσι µη- 
λίδα. Γίνεται δὲ περὶ τὴν κεφαλὴν πρῶτον, καὶ ῥεῖ φλέ- 
γµα κατὰ τοὺς µυκτῆρας παχὺ καὶ πυρρόν· ἐὰν δὲ πρὸς 
τὸν πλεύµονα καταβῇ, ἀποκτείνει· τὰ δὲ περὶ τὴν κεφα- 
λὴν οὐ θανάσιµα. ∆υσριγότατον δ' ἐστὶ τῶν τοιού- 
των ζῴων· διὸ καὶ περὶ τὸν Πόντον καὶ τὴν Σκυθικὴν οὐ 
γίνονται ὄνοι. 

 Οἱ δ' ἐλέφαντες κάµνουσι τοῖς φυσώδεσι νοσήµασιν· 
διὸ οὔτε τὸ ὑγρὸν περίττωµα προΐεσθαι δύνανται οὔτε τὰ τῆς 
κοιλίας. Καὶ ἐὰν γῆν ἐσθίῃ, µαλακίζεται, ἐὰν µὴ συνε- 
 
χῶς· εἰ δὲ συνεχῶς, οὐδὲν βλάπτεται. Καταπίνει δὲ καὶ 
λίθους ἐνίοτε. Ἁλίσκεται δὲ καὶ διαρροίᾳ· ὅταν δ' ἁλῷ, ἰα- 
τρεύουσιν ὕδωρ θερµὸν διδόντες πίνειν, καὶ τὸν χόρτον εἰς 
µέλι βάπτοντες διδόασιν ἐσθίειν, καὶ ἵστησιν ἑκάτερον τούτων. 
Ὅταν δὲ κοπιάσωσι διὰ τὸ µὴ κοιµηθῆναι, ἁλὶ τριβόµενοι 
καὶ ἐλαίῳ καὶ ὕδατι θερµῷ τοὺς ὤµους ὑγιάζονται. Καὶ 
ὅταν τοὺς ὤµους ἀλγῇ, ὕεια κρέα ὀπτήσαντες προστι- 



θέασι, καὶ βοηθεῖ αὐτοῖς. Ἔλαιον δ' οἱ µὲν πίνουσιν οἱ δ' οὒ 
τῶν ἐλεφάντων· κἂν τύχῃ σιδήριόν τι ἐν τῷ σώµατι ἐνόν, τὸ 
ἔλαιον ἐκβάλλει, ὅταν πίωσιν, ὡς φασί· τοῖς δὲ µὴ πίνουσι 
ῥίζαν ἑψήσαντες ἐν ἐλαίῳ διδόασιν.   
 Περὶ µὲν οὖν τῶν τετραπόδων ζῴων τοῦτον ἔχει τὸν 
τρόπον. Τῶν δ' ἐντόµων τὰ πλεῖστα εὐθηνεῖ ἐν ᾗπερ ὥρᾳ καὶ 
γίνεται, ὅταν τοιοῦτον ᾖ τὸ ἔτος οἷον τὸ ἔαρ, ὑγρὸν καὶ ἀλεει- 
νόν. Ταῖς δὲ µελίτταις ἐγγίνεται ἐν τοῖς σµήνεσι θηρία ἃ 
λυµαίνεται τὰ κηρία, τό τε σκωλήκιον τὸ ἀραχνιοῦν καὶ 
λυµαινόµενον τὰ κηρία (καλεῖται δὲ κλῆρος, οἱ δὲ πυραύ- 

στην καλοῦσιν· ὃς ἐντίκτει ἐν τῷ κηρίῳ ὅµοιον ἑαυτῷ οἷον 
ἀράχνιον, καὶ νοσεῖν ποιεῖ τὸ σµῆνος), καὶ ἄλλο θηρίον, 
οἷον ὁ ἡπίολος ὁ περὶ τὸν λύχνον πετόµενος· οὗτος ἐντίκτει 
τι χνοῦ ἀνάπλεων, καὶ οὐ κεντεῖται ὑπὸ τῶν µελιττῶν, ἀλλὰ 
µόνον φεύγει καπνιζόµενος. Ἐγγίνονται δὲ καὶ κάµπαι ἐν 
τοῖς σµήνεσιν [ἃς καλοῦσι τερηδόνας], ἃς οὐκ ἀµύνονται αἱ 
µέλιτται. Νοσοῦσι δὲ µάλιστα ὅταν ἐρυσιβώδη τὰ ἄνθη ἡ 
ὕλη ἐνέγκῃ, καὶ ἐν τοῖς αὐχµηροῖς ἔτεσιν. Πάντα δὲ τὰ 
ἔντοµα ἀποθνήσκει ἐλαιούµενα· τάχιστα δ', ἄν τις τὴν κε- 
φαλὴν ἀλείψας ἐν τῷ ἡλίῳ θῇ. 
 ∆ιαφέρει δὲ τὰ ζῷα καὶ κατὰ τοὺς τόπους· ὥσπερ γὰρ 
ἔν τισιν ἔνια οὐ γίνεται παντάπασιν, οὕτως ἐν ἐνίοις τόποις 
γίνεται µὲν ἐλάττω δὲ καὶ ὀλιγοβιώτερα, καὶ οὐκ εὐηµερεῖ. 
Καὶ ἐνίοτε ἐν τοῖς πάρεγγυς τόποις ἡ διαφορὰ γίνεται τῶν 
τοιούτων, οἷον τῆς Μιλησίας ἐν τόποις γειτνιῶσιν ἀλλήλοις   
ἔνθα µὲν γίνονται τέττιγες ἔνθα δ' οὐ γίνονται, καὶ ἐν Κε- 
φαληνίᾳ ποταµὸς διείργει, οὗ ἐπὶ τάδε µὲν γίνονται τέττι- 
γες, ἐπ' ἐκεῖνα δ' οὐ γίνονται. Ἐν δὲ Πορδοσελήνῃ ὁδὸς διείρ- 
γει, ἧς ἐπ' ἐκεῖνα µὲν γαλῆ γίνεται, ἐπὶ θάτερα δ' οὐ γίνεται. 
Καὶ ἐν τῇ Βοιωτίᾳ ἀσπάλακες περὶ µὲν τὸν Ὀρχοµενὸν 
πολλοὶ γίνονται, ἐν δὲ τῇ Λεβαδιακῇ γειτνιώσῃ οὐκ εἰ- 

σίν, οὐδ' ἄν τις κοµίσῃ, ἐθέλουσιν ὀρύττειν. Ἐν Ἰθάκῃ δ' οἱ δα- 
σύποδες, ἐάν τις ἀφῇ κοµίσας, οὐ δύνανται ζῆν, ἀλλὰ φαί- 
νονται τεθνεῶτες πρὸς τῇ θαλάττῃ ἐστραµµένοι, ᾗπερ ἂν εἰς- 
αχθῶσιν. Καὶ ἐν µὲν Σικελίᾳ ἱπποµύρµηκες οὐκ εἰσίν, ἐν δὲ 
Κυρήνῃ οἱ φωνοῦντες βάτραχοι πρότερον οὐκ ἦσαν. Ἐν δὲ Λι- 
βύῃ πάσῃ οὔτε σῦς ἄγριός ἐστιν οὔτ' ἔλαφος οὔτ' αἲξ ἄγριος· 
ἐν δὲ τῇ Ἰνδικῇ, ὡς φησὶ Κτησίας οὐκ ὢν ἀξιόπιστος, οὔτ' 
ἄγριος οὔτε ἥµερος ὗς, τὰ δ' ἄναιµα καὶ τὰ φολιδωτὰ 
πάντα µεγάλα. Καὶ ἐν µὲν τῷ Πόντῳ οὔτε τὰ µαλάκια 
γίνεται οὔτε τὰ ὀστρακόδερµα, εἰ µὴ ἔν τισι τόποις ὀλίγα· 
ἐν δὲ τῇ ἐρυθρᾷ θαλάττῃ ὑπερµεγέθη τὰ ὀστρακόδερµα πάν- 
τα. 



 Ἐν δὲ Συρίᾳ τὰ πρόβατα τὰς οὐρὰς ἔχει τὸ πλάτος   
πήχεως, τὰ δ' ὦτα αἱ αἶγες σπιθαµῆς καὶ παλαιστῆς, καὶ 
ἔνιαι συµβάλλουσι κάτω τὰ ὦτα πρὸς τὴν γῆν· καὶ οἱ βόες, 
ὥσπερ αἱ κάµηλοι, κάλας ἔχουσιν ἐπὶ τῶν ἀκρωµίων. Καὶ 
ἐν Λυκίᾳ αἱ αἶγες κείρονται, ὥσπερ τὰ πρόβατα παρὰ τοῖς 
ἄλλοις. Καὶ ἐν µὲν Λιβύῃ εὐθὺς γίνεται κέρατα ἔχοντα τὰ 
κερατώδη τῶν ζῴων, οὐ µόνον οἱ ἄρνες, ὥσπερ φησὶν Ὅµη- 
ρος, ἀλλὰ καὶ τἆλλα· ἐν δὲ τῷ Πόντῳ περὶ τὴν Σκυ- 
θικὴν τοὐναντίον· ἀκέρατα γὰρ γίνονται. 

                  Καὶ ἐν Αἰγύπτῳ τὰ 
µὲν ἄλλα µείζω ἢ ἐν τῇ Ἑλλάδι, καθάπερ οἱ βόες καὶ 
τὰ πρόβατα, τὰ δ' ἐλάττω, οἷον οἱ κύνες καὶ λύκοι καὶ 
λαγωοὶ καὶ ἀλώπεκες καὶ κόρακες καὶ ἱέρακες, τὰ δὲ πα- 
ραπλήσια, οἷον κορῶναι καὶ αἶγες. Αἰτιῶνται δὲ τὰς τρο- 
φάς, ὅτι τοῖς µὲν ἄφθονος τοῖς δὲ σπανία, οἷον τοῖς λύ- 
κοις καὶ τοῖς ἱέραξι, τοῖς µὲν γὰρ σαρκοφάγοις ὀλίγη· σπάνια 
γὰρ τὰ µικρὰ ὄρνεα· τοῖς δὲ δασύποσι, καὶ ὅσα µὴ σαρ- 
κοφάγα, ὅτι οὔτ' ἀκρόδρυα οὔτ' ὀπώρα χρόνιος. 
                      Πολλαχοῦ δὲ 
καὶ ἡ κρᾶσις αἰτία, οἷον ἐν τῇ Ἰλλυρίδι καὶ τῇ Θρᾴκῃ καὶ   
τῇ Ἠπείρῳ οἱ ὄνοι µικροί, ἐν δὲ τῇ Σκυθικῇ καὶ Κελτικῇ 
ὅλως οὐ γίνονται· δυσχείµερα γὰρ ταῦτα. 
                    Ἐν δ' Ἀραβίᾳ 
σαῦραι µείζους πηχυαίων γίνονται καὶ µύες πολὺ µείζους 
τῶν ἀρουραίων, τὰ µὲν ὀπίσθια σκέλη ἔχοντες καὶ σπιθα- 
µῆς, τὰ δὲ πρόσθια ὅσον ἄχρι τῆς πρώτης καµπῆς τῶν δα- 
κτύλων. 
   Ἐν δὲ τῇ Λιβύῃ τὸ τῶν ὄφεων µέγεθος γίνεται ἄ- 
πλετον, ὥσπερ καὶ λέγεται· ἤδη γάρ φασί τινες προς- 
πλεύσαντες ἰδεῖν ὀστᾶ βοῶν πολλῶν, ἃ δῆλον γενέσθαι αὐ- 

τοῖς ὅτι ὑπ' ὄφεων ἦν κατεδηδεσµένα· ἀναγοµένων γὰρ διώ- 
κειν ταχὺ τὰς τριήρεις αὐτούς, καὶ ἐνίους αὐτῶν ἐµβαλεῖν 
ἀνατρέψαντας τὴν τριήρη. 
          Ἔτι δὲ λέοντες µὲν ἐν τῇ Λιβύῃ 
µᾶλλον, καὶ τῆς Ἐυρώπης ἐν τῷ µεταξὺ τόπῳ τοῦ Ἀχε- 
λῴου καὶ Νέσσου ποταµοῦ· παρδάλεις δ' ἐν τῇ Ἀσίᾳ, ἐν δὲ 
τῇ Εὐρώπῃ οὐ γίνονται. 
        Ὅλως δὲ τὰ µὲν ἄγρια ἀγριώτερα ἐν τῇ 
Ἀσίᾳ, ἀνδρειότερα δ' ἐν τῇ Εὐρώπῃ πάντα, πολυµορφό- 
τατα δ' ἐν τῇ Λιβύῃ· καὶ λέγεται δέ τις παροιµία, ὅτι ἀεὶ   
Λιβύη φέρει τι καινόν. ∆ιὰ γὰρ τὴν ἀνοµβρίαν µίσγεσθαι 
δοκεῖ ἀπαντῶντα πρὸς τὰ ὑδάτια καὶ τὰ µὴ ὁµόφυλα, 
καὶ ἐκφέρειν ὧν οἱ χρόνοι οἱ τῆς κυήσεως οἱ αὐτοὶ καὶ τὰ 



µεγέθη µὴ πολὺ ἀπ' ἀλλήλων· πρὸς ἄλληλα δὲ πραΰνε- 
ται διὰ τὴν τοῦ ποτοῦ χρείαν. Καὶ γὰρ καὶ δέονται τοῦ πίνειν 
τοὐναντίον τῶν ἄλλων τοῦ χειµῶνος µᾶλλον ἢ τοῦ θέρους· διὰ 
γὰρ τὸ µὴ εἰωθέναι ὕδατα γίνεσθαι τοῦ θέρους ἀσύνηθες αὐ- 
τοῖς τὸ πίνειν ἐστίν. Καὶ οἵ γε µύες ὅταν πίωσιν, ἀποθνή- 
σκουσιν. Γίνεται δὲ καὶ ἄλλα ἐκ µίξεως µὴ ὁµοφύλων, 
ὥσπερ καὶ ἐν Κυρήνῃ οἱ λύκοι µίσγονται ταῖς κυσὶ καὶ 
γεννῶσι, καὶ ἐξ ἀλώπεκος καὶ κυνὸς οἱ Λακωνικοί. Φασὶ 

δὲ καὶ ἐκ τοῦ τίγριος καὶ κυνὸς γίνεσθαι τοὺς Ἰνδικούς, οὐκ εὐ- 
θὺς δ' ἀλλ' ἐπὶ τῆς τρίτης µίξεως· τὸ γὰρ πρῶτον γεννη- 
θὲν θηριῶδες γίνεσθαί φασιν. Ἄγοντες δὲ δεσµεύουσιν εἰς τὰς 
ἐρηµίας τὰς κύνας· καὶ πολλαὶ κατεσθίονται, ἐὰν µὴ τύχῃ 
ὀργῶν πρὸς τὴν ὀχείαν τὸ θηρίον. 
 Ποιοῦσι δ' οἱ τόποι διαφέροντα καὶ τὰ ἤθη, οἷον οἱ 
ὀρεινοὶ καὶ τραχεῖς τῶν ἐν τοῖς πεδινοῖς καὶ µαλακοῖς· καὶ 
γὰρ τὰς ὄψεις ἀγριώτερα καὶ ἀλκιµώτερα, καθάπερ καὶ 
οἱ ἐν τῷ Ἄθῳ ὕες· τούτων γὰρ οὐδὲ τὰς θηλείας ὑποµένουσι 
τῶν κάτω οἱ ἄρρενες. 
        Καὶ πρὸς τὰ δήγµατα δὲ τῶν θηρίων 
µεγάλην ἔχουσιν αἱ χῶραι διαφοράν, οἷον περὶ µὲν Φάρον   
καὶ ἄλλους τόπους οἱ σκορπίοι οὐ χαλεποί, ἐν ἄλλοις δὲ τό- 
ποις καὶ ἐν τῇ Σκυθίᾳ πολλοὶ καὶ µεγάλοι καὶ χαλεποὶ 
γίνονται, κἄν τινα πατάξωσιν ἄνθρωπον ἤ τι ἄλλο θηρίον, ἀ- 
ποκτείνουσι, καὶ τὰς ὗς, αἳ ἥκιστα αἰσθάνονται τῶν ἄλλων 
δηγµάτων, καὶ τούτων τὰς µελαίνας µᾶλλον ἀποκτείνουσιν· 
τάχιστα δ' ἀπόλλυνται αἱ ὕες πληγεῖσαι, ἐὰν εἰς ὕδωρ ἔλ- 
θωσιν. 
 Τά τε τῶν ὄφεων δήγµατα πολὺ διαφέρουσιν. Ἥ τε 
γὰρ ἀσπὶς ἐν Λιβύῃ γίνεται, ἐξ οὗ ὄφεως ποιοῦσι τὸ σηπτι- 

κόν, καὶ ἄλλως ἀνίατος. Γίνεται δὲ καὶ ἐν τῷ σιλφίῳ τι 
ὀφείδιον, οὗ καὶ λέγεται ἄκος εἶναι λίθος τις, ὃν λαµβά- 
 
νουσιν ἀπὸ τάφου βασιλέως τῶν ἀρχαίων καὶ ἐν οἴνῳ ἀπο- 
βάψαντες πίνουσιν. Τῆς δ' Ἰταλίας ἔν τισι τόποις καὶ τὰ 
τῶν ἀσκαλαβωτῶν δήγµατα θανάσιµά ἐστιν. Πάντων δὲ 
χαλεπώτερά ἐστι τὰ δήγµατα τῶν ἰοβόλων, ἐὰν τύχῃ ἀλ- 
λήλων ἐδηδοκότα, οἷον σκορπίον ἔχις, Ἔστι δὲ τοῖς πλείστοις 
αὐτῶν πολέµιον τὸ τοῦ ἀνθρώπου πτύελον. Ἔστι δέ τι ὀφείδιον 
µικρόν, ὃ καλοῦσί τινες ἱερόν, ὃ οἱ πάνυ µεγάλοι ὄφεις 
φεύγουσιν· γίνεται δὲ τὸ µέγιστον πηχυαῖον, καὶ δασὺ ἰδεῖν· 
ὅ τι δ' ἂν δάκῃ, εὐθὺς σήπεται τὸ κύκλῳ. Ἔστι δὲ καὶ ἐν 
τῇ Ἰνδικῇ ὀφείδιόν τι, οὗ µόνου φάρµακον οὐκ ἔχουσιν.   
 ∆ιαφέρει δὲ τὰ ζῷα τῷ εὐηµερεῖν ἢ τοὐναντίον καὶ 



περὶ τὰς κυήσεις. Τὰ µὲν γὰρ ὀστρακόδερµα, οἷον κτένες καὶ 
ἅπαντα τὰ ὀστρεώδη καὶ τὰ µαλακόστρακα, ἄριστά ἐστιν 
ὅταν κύῃ, οἷον τὰ καραβώδη. Λέγεται δὲ κύησις καὶ τῶν 
ὀστρακοδέρµων· τὰ µὲν γὰρ µαλακόστρακα καὶ ὀχευόµενα 
ὁρᾶται καὶ ἀποτίκτοντα, ἐκείνων δ' οὐδέν. Καὶ τὰ µαλάκια 
δὲ κύοντα ἄριστα, οἷον τευθίδες τε καὶ σηπίαι καὶ πολύ- 
ποδες. 

  Οἱ δ' ἰχθύες ἀρχόµενοι µὲν κυΐσκεσθαι σχεδὸν ἀγα- 
θοὶ πάντες, προϊούσης δὲ τῆς κυήσεως οἱ µὲν οἱ δ' οὔ. Κύουσα 
µὲν οὖν ἀγαθὴ µαινίς· µορφὴ δὲ τῆς θηλείας στρογγυλωτέρα, 
ὁ δ' ἄρρην µακρότερος καὶ πλατύτερος· συµβαίνει δ' ἀρχο- 
µένης κυΐσκεσθαι τῆς θηλείας τοὺς ἄρρενας µέλαν τὸ χρῶµα 
ἴσχειν καὶ ποικιλώτερον, καὶ φαγεῖν χειρίστους εἶναι· καλοῦν- 
ται δ' ὑπ' ἐνίων τράγοι περὶ τοῦτον τὸν χρόνον. 
                     Μεταβάλλουσι 
δὲ καὶ οὓς καλοῦσι κοττύφους καὶ κίχλας καὶ ἡ σµαρὶς τὸ 
χρῶµα κατὰ τὰς ὥρας, ὥσπερ ἔνια τῶν ὀρνέων· τοῦ µὲν 
γὰρ ἔαρος µέλανες γίνονται, εἶτα ἐκ τοῦ ἔαρος λευκοὶ πά- 
λιν. Μεταβάλλει δὲ καὶ ἡ φυκὶς τὴν χρόαν· τὸν µὲν γὰρ 
ἄλλον χρόνον λευκή ἐστι, τοῦ δ' ἔαρος ποικίλη· µόνη δ' αὕτη 
τῶν θαλαττίων ἰχθύων στιβαδοποιεῖται, ὡς φασί, καὶ τί- 
κτει ἐν τῇ στιβάδι. Μεταβάλλει δὲ καὶ ἡ µαινίς, ὥσπερ 
εἴρηται, καὶ ἡ σµαρίς, καὶ ἐκ λευκοτέρων πάλιν ἐν τῷ θέ-   
ρει καθίστανται καὶ γίνονται µέλανες· µάλιστα δ' ἐπίδηλός 
ἐστι περὶ τὰ πτερύγια καὶ τὰ βράγχια. 
                   Καὶ κορακῖνος δ' 
ἄριστός ἐστι κύων, ὥσπερ καὶ ἡ µαινίς. Κεστρεὺς δὲ καὶ λά- 
βραξ καὶ οἱ λοιποὶ πλωτοὶ φαῦλοι κύοντες σχεδὸν πάντες. 

Ὅµοιοι δὲ κύοντες καὶ µὴ ὀλίγοι, οἷον γλαῦκος. Φαῦλοι δὲ 
καὶ οἱ γέροντες τῶν ἰχθύων, καὶ οἵ γε θύννοι καὶ εἰς τὰς ταρι- 
χείας φαῦλοι οἱ γέροντες· πολὺ γὰρ συντήκεται τῆς σαρ- 
κός. Τὸ δ' αὐτὸ καὶ ἐπὶ τῶν ἄλλων συµβαίνει ἰχθύων. ∆ῆ- 
λοι δ' οἱ γέροντες αὐτῶν τῷ µεγέθει τῶν λεπίδων καὶ τῇ 
σκληρότητι. Ἤδη δ' ἐλήφθη γέρων θύννος οὗ σταθµὸς µὲν ἦν 
τάλαντα πεντεκαίδεκα, τοῦ δ' οὐραίου τὸ διάστηµα δύο πή- 
χεων ἦν καὶ σπιθαµῆς. 
          Οἱ δὲ ποτάµιοι καὶ οἱ λιµναῖοι ἄρι- 
στοι γίνονται µετὰ τὴν ἄφεσιν τοῦ κυήµατος καὶ τοῦ 
θοροῦ, ὅταν ἀνατραφῶσιν· κύοντες δ' ἔνιοι µὲν ἀγαθοί, οἷον σα- 
περδίς, ἔνιοι δὲ φαῦλοι, οἷον γλάνις. Οἱ µὲν οὖν ἄλλοι πάντες 
ἀµείνους οἱ ἄρρενες τῶν θηλειῶν, γλάνις δ' ὁ θῆλυς τοῦ ἄρρε- 
νος ἀµείνων. Καὶ ἐν ταῖς ἐγχέλυσι δέ, ἃς καλοῦσι θηλείας, 
ἀµείνους εἰσίν· οὐκ οὔσας δὲ θηλείας καλοῦσιν, ἀλλὰ τῇ ὄψει 



διαφόρους.   
               

Ι 
 
 Τὰ δ' ἤθη τῶν ζῴων ἐστὶ τῶν µὲν ἀµαυροτέρων καὶ 
βραχυβιωτέρων ἧττον ἡµῖν ἔνδηλα κατὰ τὴν αἴσθησιν, τῶν 
δὲ µακροβιωτέρων ἐνδηλότερα. Φαίνονται γὰρ ἔχοντά τινα 
δύναµιν περὶ ἕκαστον τῶν τῆς ψυχῆς παθηµάτων φυσικήν, 

περί τε φρόνησιν καὶ εὐήθειαν καὶ ἀνδρείαν καὶ δειλίαν, περί 
τε πραότητα καὶ χαλεπότητα καὶ τὰς ἄλλας τὰς τοιαύ- 
τας ἕξεις. Ἔνια δὲ κοινωνεῖ τινὸς ἅµα καὶ µαθήσεως καὶ 
διδασκαλίας, τὰ µὲν παρ' ἀλλήλων, τὰ δὲ καὶ παρὰ τῶν 
ἀνθρώπων, ὅσαπερ ἀκοῆς µετέχει, µὴ µόνον ὅσα τῶν ψό- 
φων, ἀλλ' ὅσα καὶ τῶν σηµείων διαισθάνεται τὰς διαφο- 
ράς. 
 Ἐν πᾶσι δ' ὅσοις ἐστὶ γένεσι τὸ θῆλυ καὶ τὸ ἄρρεν, 
σχεδὸν ἡ φύσις ὁµοίως διέστησε τὸ ἦθος τῶν θηλειῶν πρὸς 
τὸ τῶν ἀρρένων. Μάλιστα δὲ φανερὸν ἐπί τε τῶν ἀνθρώπων 
καὶ τῶν µέγεθος ἐχόντων καὶ τῶν ζῳοτόκων τετραπόδων· 
µαλακώτερον γὰρ τὸ ἦθός ἐστι τῶν θηλειῶν, καὶ τιθας- 
σεύεται θᾶττον, καὶ προσίεται τὰς χεῖρας µᾶλλον, καὶ 
µαθητικώτερον, οἷον καὶ αἱ Λάκαιναι κύνες αἱ θήλειαι εὐ- 
φυέστεραι τῶν ἀρρένων εἰσίν. Τὸ δ' ἐν τῇ Μολοττίᾳ γένος τῶν 
κυνῶν τὸ µὲν θηρευτικὸν οὐδὲν διαφέρει πρὸς τὸ παρὰ τοῖς   
ἄλλοις, τὸ δ' ἀκόλουθον τοῖς προβάτοις τῷ µεγέθει καὶ τῇ 
ἀνδρείᾳ τῇ πρὸς τὰ θηρία. ∆ιαφέρουσι δ' οἱ ἐξ ἀµφοῖν ἀνδρείᾳ 
καὶ φιλοπονίᾳ, οἵ τε ἐκ τῶν ἐν τῇ Μολοττίᾳ γινοµένων κυ- 
νῶν καὶ ἐκ τῶν Λακωνικῶν. 
             Ἀθυµότερα δὲ τὰ θήλεα πάντα 

τῶν ἀρρένων πλὴν ἄρκτου καὶ παρδάλεως· τούτων δ' ἡ θήλεια 
δοκεῖ εἶναι ἀνδρειοτέρα. Ἐν δὲ τοῖς ἄλλοις γένεσι τὰ θήλεα 
µαλακώτερα καὶ κακουργότερα καὶ ἧττον ἁπλᾶ καὶ 
προπετέστερα καὶ περὶ τῶν τέκνων τροφὴν φροντιστικώτερα, 
τὰ δ' ἄρρενα ἐναντίως θυµωδέστερα καὶ ἀγριώτερα καὶ 
ἁπλούστερα καὶ ἧττον ἐπίβουλα. 
             Τούτων δ' ἴχνη µὲν τῶν ἠθῶν 
ἐστιν ἐν πᾶσιν ὡς εἰπεῖν, µᾶλλον δὲ φανερώτερα ἐν τοῖς 
ἔχουσι µᾶλλον ἦθος καὶ µάλιστα ἐν ἀνθρώπῳ· τοῦτο γὰρ 
ἔχει τὴν φύσιν ἀποτετελεσµένην, ὥστε καὶ ταύτας τὰς 
ἕξεις εἶναι φανερωτέρας ἐν αὐτοῖς. ∆ιόπερ γυνὴ ἀνδρὸς ἐλεη- 
µονέστερον καὶ ἀρίδακρυ µᾶλλον, ἔτι δὲ φθονερώτερον καὶ 
µεµψιµοιρότερον, καὶ φιλολοίδορον µᾶλλον καὶ πληκτικώ- 



τερον. Ἔστι δὲ καὶ δύσθυµον µᾶλλον τὸ θῆλυ τοῦ ἄρρενος καὶ 
δύσελπι, καὶ ἀναιδέστερον καὶ ψευδέστερον, εὐαπατητότερον 
δὲ καὶ µνηµονικώτερον, ἔτι δ' ἀγρυπνότερον καὶ ὀκνηρότερον, 
καὶ ὅλως ἀκινητότερον τὸ θῆλυ τοῦ ἄρρενος, καὶ τροφῆς 
ἐλάττονός ἐστιν. 
       Βοηθητικώτερον δὲ καί, ὥσπερ ἐλέχθη, ἀν- 
δρειότερον τὸ ἄρρεν τοῦ θήλεός ἐστιν, ἐπεὶ ἐν τοῖς µαλα-   
κίοις, ὅταν τῷ τριώδοντι πληγῇ ἡ σηπία, ὁ µὲν ἄρρην βοη- 

θεῖ τῇ θηλείᾳ, ἡ δὲ θήλεια φεύγει τοῦ ἄρρενος πληγέντος. 
 Πόλεµος µὲν οὖν πρὸς ἄλληλα τοῖς ζῴοις ἐστίν, ὅσα 
τοὺς αὐτούς τε κατέχει τόπους καὶ ἀπὸ τῶν αὐτῶν ποιεῖται 
τὴν ζωήν· ἐὰν γὰρ ᾖ σπάνιος ἡ τροφή, καὶ πρὸς ἄλληλα 
τὰ ὁµόφυλα µάχεται, ἐπεὶ καὶ τὰς φώκας φασὶ πολε- 
µεῖν τὰς περὶ τὸν αὐτὸν τόπον, καὶ ἄρρενι ἄρρενα καὶ θη- 
λείᾳ θήλειαν, ἕως ἂν ἀποκτείνῃ ἢ ἐκβληθῇ θάτερον ὑπὸ θα- 
τέρου· καὶ τὰ σκυµνία ὡσαύτως πάντα. Ἔτι δὲ τοῖς ὠµο- 
φάγοις ἅπαντα πολεµεῖ, καὶ ταῦτα τοῖς ἄλλοις· ἀπὸ 
γὰρ τῶν ζῴων ἡ τροφὴ αὐτοῖς· ὅθεν καὶ τὰς διεδρείας καὶ 
τὰς συνεδρείας οἱ µάντεις λαµβάνουσι, δίεδρα µὲν τὰ πο- 
λέµια τιθέντες, σύνεδρα δὲ τὰ εἰρηνοῦντα πρὸς ἄλληλα. Κιν- 
δυνεύει δέ, εἰ ἀφθονία τροφῆς εἴη, πρός τε τοὺς ἀνθρώπους 
ἂν ἔχειν τιθασσῶς τὰ νῦν φοβούµενα αὐτῶν καὶ ἀγριαίνον- 
τα, καὶ πρὸς ἄλληλα τὸν αὐτὸν τρόπον. ∆ῆλον δὲ ποιεῖ 
τοῦτο ἡ περὶ Αἴγυπτον ἐπιµέλεια τῶν ζῴων· διὰ γὰρ τὸ 
τροφὴν ὑπάρχειν καὶ µὴ ἀπορεῖν µετ' ἀλλήλων ζῶσι καὶ 
αὐτὰ τὰ ἀγριώτατα· διὰ τὰς ὠφελείας γὰρ ἡµεροῦται, 
οἷον ἐνιαχοῦ τὸ τῶν κροκοδείλων γένος πρὸς τὸν ἱερέα 
διὰ τὴν ἐπιµέλειαν τὴν τῆς τροφῆς. Τὸ δ' αὐτὸ τοῦτ' ἔστιν ἰδεῖν 
καὶ περὶ τὰς ἄλλας χώρας γινόµενον, καὶ κατὰ µόρια τού- 

των. 
 Ἔστι δ' ἀετὸς καὶ δράκων πολέµια· τροφὴν γὰρ ποιεῖ- 
ται τοὺς ὄφεις ὁ ἀετός. Καὶ ἰχνεύµων καὶ φάλαγξ· θη-   
ρεύει γὰρ τοὺς φάλαγγας ὁ ἰχνεύµων. Τῶν δ' ὀρνίθων ποικι- 
 
λίδες καὶ κορυδῶνες καὶ πίπρα καὶ χλωρεύς· τὰ γὰρ ᾠὰ 
κατεσθίουσιν ἀλλήλων. Καὶ κορώνη καὶ γλαύξ· ἡ µὲν γὰρ 
τῆς µεσηµβρίας, διὰ τὸ µὴ ὀξὺ βλέπειν τὴν γλαῦκα τῆς 
ἡµέρας, κατεσθίει ὑφαρπάζουσα αὐτῆς τὰ ᾠά, ἡ δὲ γλαὺξ 
τῆς νυκτὸς τὰ τῆς κορώνης, καὶ κρείττων ἡ µὲν τῆς ἡµέρας 
ἡ δὲ τῆς νυκτός ἐστιν. Καὶ γλαὺξ δὲ καὶ ὄρχιλος πολέµια· 
τὰ γὰρ ᾠὰ κατεσθίει καὶ οὗτος τῆς γλαυκός. Τῆς δ' ἡµέ- 
ρας καὶ τὰ ἄλλα ὀρνίθια τὴν γλαῦκα περιπέταται, ὃ κα- 
λεῖται θαυµάζειν, καὶ προσπετόµενα τίλλουσιν· διὸ οἱ ὀρνι- 



θοθῆραι θηρεύουσιν αὐτῇ παντοδαπὰ ὀρνίθια. Πολέµιος δὲ 
καὶ ὁ πρέσβυς καλούµενος καὶ γαλῆ [καὶ κορώνη]· τὰ γὰρ 
ᾠὰ καὶ τοὺς νεοττοὺς κατεσθίουσιν αὐτῆς. 
                  Καὶ τρυγὼν καὶ πυ- 
ραλλίς· τόπος γὰρ τῆς νοµῆς καὶ βίος ὁ αὐτός. Καὶ κε- 
λεὸς καὶ λιβυός. Ἰκτῖνος δὲ καὶ κόραξ· ὑφαιρεῖται γὰρ τοῦ 
κόρακος ὁ ἰκτῖνος ὅ τι ἂν ἔχῃ διὰ τὸ κρείττων εἶναι τοῖς 

ὄνυξι καὶ τῇ πτήσει, ὥστε ἡ τροφὴ ποιεῖ πολεµίους καὶ τού- 
τους. 
 Ἔτι οἱ ἀπὸ τῆς θαλάττης ζῶντες ἀλλήλοις, οἷον βρέν- 
θος καὶ λάρος καὶ ἅρπη. Τριόρχης δὲ καὶ φρῦνος καὶ ὄφις· 
κατεσθίει γὰρ ὁ τριόρχης αὐτούς. Τρυγὼν δὲ καὶ χλωρεύς· 
ἀποκτείνει γὰρ τὴν τρυγόνα ὁ χλωρεύς, καὶ ἡ κορώνη τὸν 
καλούµενον τύπανον. Τὸν δὲ κάλαριν ὁ αἰγώλιος καὶ οἱ ἄλ- 
λοι γαµψώνυχες κατεσθίουσιν· ὅθεν ὁ πόλεµος αὐτοῖς. Πό- 
λεµος δὲ καὶ ἀσκαλαβώτῃ καὶ ἀράχνῃ· κατεσθίει γὰρ   
τοὺς ἀράχνας ὁ ἀσκαλαβώτης. Πίπῳ δὲ καὶ ἐρωδιῷ· τὰ γὰρ 
ᾠὰ κατεσθίει καὶ τοὺς νεοττοὺς τοῦ ἐρωδιοῦ. Αἰγίθῳ δὲ καὶ ὄνῳ 
πόλεµος διὰ τὸ παριόντα τὸν ὄνον κνήθεσθαι εἰς τὰς ἀκάν- 
θας τὰ ἕλκη· διά τε οὖν τοῦτο, κἂν ὀγκήσηται, ἐκβάλλει 
τὰ ᾠὰ καὶ τοὺς νεοττούς· φοβούµενοι γὰρ ἐκπίπτουσιν· ὁ δὲ 
διὰ τὴν βλάβην ταύτην κολάπτει ἐπιπετόµενος τὰ ἕλκη 
αὐτοῦ. 
 Λύκος δ' ὄνῳ καὶ ταύρῳ καὶ ἀλώπεκι πολέµιος· ὠ- 
µοφάγος γὰρ ὢν ἐπιτίθεται τοῖς βουσὶ καὶ τοῖς ὄνοις καὶ τῇ 
ἀλώπεκι. Καὶ ἀλώπηξ δὲ καὶ κίρκος διὰ τὴν αὐτὴν αἰτίαν· 
γαµψώνυχος γὰρ ὢν καὶ ὠµοφάγος ἐπιτίθεται καὶ ἕλκη 
ποιεῖ κόπτων. Καὶ κόραξ ταύρῳ καὶ ὄνῳ πολέµιος διὰ τὸ 

τύπτειν ἐπιπετόµενος αὐτοὺς καὶ τὰ ὄµµατα κολάπτειν αὐ- 
τῶν. Πολεµεῖ δὲ καὶ ἀετὸς καὶ ἐρωδιός· γαµψώνυχος γὰρ 
ὢν ὁ ἀετὸς ἐπιτίθεται, ὁ δ' ἀποθνήσκει ἀµυνόµενος. Καὶ αἰ- 
σάλων δ' αἰγυπιῷ πολέµιος, καὶ κρὲξ ἐλεῷ καὶ κοττύφῳ 
καὶ χλωρίωνι, ὃν ἔνιοι µυθολογοῦσι γενέσθαι ἐκ πυρκαϊᾶς· 
καὶ γὰρ αὐτοὺς βλάπτει καὶ τὰ τέκνα αὐτῶν. Καὶ σίττη 
καὶ τροχίλος ἀετῷ πολέµια· ἡ γὰρ σίττη καταγνύει τὰ 
ᾠὰ τοῦ ἀετοῦ, ὁ δ' ἀετὸς καὶ διὰ τοῦτο καὶ διὰ τὸ ὠµο- 
φάγος εἶναι πολέµιός ἐστι πᾶσιν. Ἄνθος δ' ἵππῳ πολέµιος· 
ἐξελαύνει γὰρ ὁ ἵππος ἐκ τῆς νοµῆς· πόαν γὰρ νέµεται ὁ   
ἄνθος, ἐπάργεµος δ' ἐστὶ καὶ οὐκ ὀξυωπός· µιµεῖται γὰρ τοῦ 
ἵππου τὴν φωνήν, καὶ φοβεῖ ἐπιπετόµενος καὶ ἐξελαύνει, 
ὅταν δὲ λάβῃ, κτείνει αὐτόν. Οἰκεῖ δ' ὁ ἄνθος παρὰ ποτα- 
µὲν καὶ ἕλη, χρόαν δ' ἔχει καλὴν καὶ εὐβίοτος. Κωλωτῇ 
δ' ὄνος πολέµιος· κοιµᾶται γὰρ ἐν τῇ φάτνῃ αὐτοῦ, καὶ 



κωλύει ἐσθίειν εἰς τοὺς µυκτῆρας ἐνδυόµενος. 
                     Τῶν δ' ἐρωδιῶν 
ἐστὶ τρία γένη, ὅ τε πέλλος καὶ ὁ λευκὸς καὶ ὁ ἀστερίας 
καλούµενος. Τούτων ὁ πέλλος χαλεπῶς εὐνάζεται καὶ ὀχεύει. 
κράζει τε γὰρ καὶ αἷµα, ὡς φασίν, ἀφίησιν ἐκ τῶν ὀφθαλ- 
µῶν ὀχεύων, καὶ τίκτει φαύλως καὶ ὀδυνηρῶς. Πολεµεῖ δὲ 
 
Bekker page 609b, line 26 
 
τοῖς βλάπτουσιν, ἀετῷ (ἁρπάζει γὰρ αὐτόν) καὶ ἀλώπεκι 
(φθείρει γὰρ αὐτὸν τῆς νυκτός) καὶ κορύδῳ (τὰ γὰρ ᾠὰ 
αὐτοῦ κλέπτει). 
       Ὄφις δὲ γαλῇ καὶ ὑῒ πολέµιον, τῇ µὲν 
γαλῇ, κατ' οἰκίαν ὅταν ὦσιν ἀµφότερα· ἀπὸ γὰρ τῶν 
αὐτῶν ζῶσιν· ἡ δ' ὗς ἐσθίει τοὺς ὄφεις. Καὶ αἰσάλων ἀλώ- 
πεκι πολέµιος· τύπτει γὰρ καὶ τίλλει αὐτήν, καὶ τὰ τέκνα 
ἀποκτείνει· γαµψώνυχος γάρ ἐστιν. Κόραξ δὲ καὶ ἀλώπηξ 
ἀλλήλοις φίλοι· πολεµεῖ γὰρ τῷ αἰσάλωνι ὁ κόραξ· διὸ 
βοηθεῖ τυπτοµένῃ αὐτῇ. Καὶ αἰγυπιὸς δὲ καὶ αἰσάλων πο- 
λέµιοι σφίσιν αὐτοῖς· ἀµφότεροι γὰρ γαµψώνυχοι. Μά- 
χεται δὲ καὶ ἀετῷ αἰγυπιὸς καὶ κύκνος· κρατεῖ δ' ὁ κύ-   
κνος πολλάκις· εἰσὶ δ' οἱ κύκνοι καὶ ἀλληλοφάγοι µάλιστα 
τῶν ὀρνέων. 
  Ἔστι δὲ τῶν θηρίων τὰ µὲν ἀεὶ πολέµια ἀλλήλοις, τὰ 
δ' ὥσπερ ἄνθρωποι, ὅταν τύχωσιν. 
                Ὄνος δὲ καὶ ἀκανθίδες 
πολέµιοι· αἱ µὲν γὰρ ἀπὸ τῶν ἀκανθῶν βιοτεύουσιν, ὁ δ' 
ἁπαλὰς οὔσας κατεσθίει τὰς ἀκάνθας. Καὶ ἄνθος καὶ ἀκανθὶς 
καὶ αἴγιθος· λέγεται δ' ὅτι αἰγίθου καὶ ἄνθου αἷµα οὐ συµ- 
µίγνυται ἀλλήλοις. 

       Κορώνη δὲ καὶ ἐρωδιὸς φίλοι, καὶ σχοι- 
νίων καὶ κόρυδος, καὶ λαεδὸς καὶ κελεός· ὁ µὲν γὰρ κελεὸς 
παρὰ ποταµὸν οἰκεῖ καὶ λόχµας, ὁ δὲ λαεδὸς πέτρας καὶ ὄρη, 
καὶ φιλοχωρεῖ οὗ ἂν οἰκῇ. Καὶ πίφιγξ καὶ ἅρπη καὶ ἰκτῖνος 
φίλοι, καὶ ἀλώπηξ καὶ ὄφις (ἄµφω γὰρ τρωγλοδύται), 
καὶ κόττυφος καὶ τρυγών. 
           Πολέµιοι δὲ καὶ ὁ λέων καὶ ὁ 
θὼς ἀλλήλοις· ὠµοφάγοι γὰρ ὄντες ἀπὸ τῶν αὐτῶν ζῶσιν. 
Μάχονται δὲ καὶ ἐλέφαντες σφοδρῶς πρὸς ἀλλήλους, καὶ 
τύπτουσι τοῖς ὀδοῦσι σφᾶς αὐτούς· ὁ δ' ἡττηθεὶς δουλοῦται 
ἰσχυρῶς, καὶ οὐχ ὑποµένει τὴν τοῦ νικήσαντος φωνήν. ∆ια- 
φέρουσι δὲ καὶ τῇ ἀνδρείᾳ ἀλλήλων οἱ ἐλέφαντες θαυµαστὸν 
ὅσον. Χρῶνται δ' οἱ Ἰνδοὶ πολεµιστηρίοις, καθάπερ τοῖς ἄρ- 
ρεσι, καὶ ταῖς θηλείαις· εἰσὶ µέντοι καὶ ἐλάττονες αἱ θή- 
λειαι καὶ ἀψυχότεραι πολύ. Τοὺς δὲ τοίχους καταβάλλει ὁ 
ἐλέφας τοὺς ὀδόντας τοὺς µεγάλους προσβάλλων· τοὺς δὲ 



φοίνικας τῷ µετώπῳ, ἕως ἂν κατακλίνῃ, ἔπειτα τοῖς πο-   
σὶν ἐπιβαίνων κατατείνει ἐπὶ τῆς γῆς. Ἔστι δὲ καὶ ἡ θήρα 
τῶν ἐλεφάντων τοιάδε· ἀναβάντες ἐπί τινας τῶν τιθασσῶν 
καὶ ἀνδρείων διώκουσι, καὶ ὅταν καταλάβωσι, τύπτειν 
προστάττουσι τούτοις, ἕως ἂν ἐκλύσωσιν· τότε δ' ὁ ἐλεφαν- 

τιστὴς ἐπιπηδήσας κατευθύνει τῷ δρεπάνῳ. Ταχέως δὲ µετὰ 
ταῦτα τιθασσεύεταί τε καὶ πειθαρχεῖ. Ἐπιβεβηκότος µὲν οὖν 
τοῦ ἐλεφαντιστοῦ ἅπαντες πραεῖς εἰσιν, ὅταν δ' ἀποβῇ, οἱ µὲν 
οἱ δ' οὔ· ἀλλὰ τῶν ἐξαγριουµένων τὰ ἐµπρόσθια σκέλη δες- 
µεύουσι σειραῖς, ἵν' ἡσυχάζωσιν. Ἔστι δ' ἡ θήρα καὶ µεγά- 
λων ἤδη ὄντων καὶ πώλων. 
             Αἱ µὲν οὖν φιλίαι καὶ οἱ πόλε- 
µοι τοῖς θηρίοις τούτοις διὰ τὰς τροφὰς καὶ τὸν βίον συµ- 
βαίνουσιν. 
 Τῶν δ' ἰχθύων οἱ µὲν συναγελάζονται µετ' ἀλλήλων 
καὶ φίλοι εἰσίν, οἱ δὲ µὴ συναγελαζόµενοι πολέµιοι. Ἀγε- 
λάζονται δ' οἱ µὲν κυοῦντες, ἔνιοι δ' ὅταν ἐκτέκωσιν. Ὅλως δ' 
ἀγελαῖά ἐστι τὰ τοιάδε, θυννίδες, µαινίδες, κωβιοί, βῶκες, 
σαῦροι, κορακῖνοι, σινόδοντες, τρίγλαι, σφύραιναι, ἀνθίαι, 
ἐλεγῖνοι, ἀθερῖνοι, σαργῖνοι, βελόναι, τευθοί, ἰουλίδες, πηλα- 
µύδες, σκόµβροι, κολίαι. Τούτων δ' ἔνιά ἐστιν οὐ µόνον ἀγε- 
λαῖα ἀλλὰ καὶ σύζυγα· τὰ γὰρ λοιπὰ συνδυάζεται µὲν 
ἅπαντα, τὰς δ' ἀγέλας ποιοῦνται κατ' ἐνίους καιρούς, ὥσπερ 
εἴρηται, ὅταν κύωσιν, ἔνια δὲ καὶ ὅταν τέκωσιν.   
                        Λάβραξ 
δὲ καὶ κεστρεὺς πολεµιώτατοι ὄντες κατ' ἐνίους καιροὺς συνα- 

γελάζονται ἀλλήλοις· συναγελάζονται γὰρ πολλάκις οὐ 
µόνον τὰ ὁµόγονα, ἀλλὰ καὶ οἷς ἡ αὐτὴ καὶ ἡ παραπλή- 
σιός ἐστι νοµή, ἂν ᾖ ἄφθονος. 
              Ζῶσι δὲ πολλάκις ἀφῃρηµέ- 
νοι οἱ κεστρεῖς τὴν κέρκον καὶ οἱ γόγγροι µέχρι τῆς ἐξόδου 
τῆς περιττώσεως· ἀπεσθίεται δ' ὁ µὲν κεστρεὺς ὑπὸ λάβρα- 
κος, ὁ δὲ γόγγρος ὑπὸ µυραίνης. Ὁ δὲ πόλεµός ἐστι τοῖς 
 
κρείττοσι πρὸς τοὺς ἥττους· κατεσθίει γὰρ ὁ κρείττων. Καὶ 
περὶ µὲν τῶν θαλαττίων ταῦτα. 
 Τὰ δ' ἤθη τῶν ζῴων, ὥσπερ εἴρηται πρότερον, διαφέ- 
ρει κατά τε δειλίαν καὶ πραότητα καὶ ἀνδρείαν καὶ ἡµερό- 
τητα καὶ νοῦν τε καὶ ἄνοιαν. Τό τε γὰρ τῶν προβάτων ἦθος, 
ὥσπερ λέγεται, εὔηθες καὶ ἀνόητον· πάντων γὰρ τῶν τε- 
τραπόδων κάκιστόν ἐστι, καὶ ἕρπει εἰς τὰς ἐρηµίας πρὸς οὐ- 
δέν, καὶ πολλάκις χειµῶνος ὄντος ἐξέρχεται ἔνδοθεν, καὶ 
ὅταν ὑπὸ νιφετοῦ ληφθῶσιν, ἂν µὴ κινήσῃ ὁ ποιµήν, οὐκ 



ἐθέλουσιν ἀπιέναι, ἀλλ' ἀπόλλυνται καταλειπόµενα, ἐὰν µὴ 
ἄρρενας κοµίσωσιν οἱ ποιµένες· τότε δ' ἀκολουθοῦσιν. 
                         Τῶν δ' 
αἰγῶν ὅταν τις µιᾶς λάβῃ τὸ ἄκρον τοῦ ἠρύγγου (ἔστι δ' οἷον 

θρίξ), αἱ ἄλλαι ἑστᾶσιν ὥσπερ µεµωρωµέναι βλέπουσαι   
εἰς ἐκείνην. Ἐγκαθεύδειν δὲ ψυχρότεραι ὄϊες αἰγῶν· αἱ γὰρ 
αἶγες µᾶλλον ἡσυχάζουσι καὶ προσέρχονται πρὸς τοὺς ἀν- 
θρώπους· εἰσὶ δ' αἱ αἶγες δυσριγότεραι τῶν ὀΐων. 
                       ∆ιδάσκουσι 
δ' οἱ ποιµένες τὰ πρόβατα συνθεῖν ὅταν ψοφήσῃ· ἐὰν γὰρ 
βροντήσαντος ὑπολειφθῇ τις καὶ µὴ συνδράµῃ, ἐκτιτρώσκει, 
ἐὰν τύχῃ κύουσα· διὸ ἐὰν ψοφῇ, ἐν τῇ οἰκίᾳ συνθέουσι 
διὰ τὸ ἔθος. Κατάκεινται δ' αἱ ὄϊες καὶ αἱ αἶγες ἀθρόαι κατὰ 
συγγένειαν· ὅταν δ' ὁ ἥλιος τραπῇ θᾶττον, φασὶν οἱ ποιµέ- 
νες οὐκέτι ἀντιβλεπούσας κατακεῖσθαι τὰς αἶγας, ἀλλ' 
ἀπεστραµµένας ἀπ' ἀλλήλων. 
 Αἱ δὲ βόες καὶ νέµονται καθ' ἑταιρείας καὶ συνη- 
θείας, κἂν µία ἀποπλανηθῇ, ἀκολουθοῦσιν αἱ ἄλλαι· διὸ 
καὶ οἱ βουκόλοι, ἐὰν µίαν µὴ εὕρωσιν, εὐθὺς πάντες ἐπι- 
ζητοῦσιν. Ἀπόλλυνται δὲ καὶ οἱ ταῦροι, ὅταν ἀτιµαγελή- 
σαντες ἀποπλανηθῶσιν, ὑπὸ θηρίων. 
Τῶν δ' ἵππων αἱ σύννοµοι, ὅταν ἡ ἑτέρα ἀπόληται, ἐκτρέφουσι 
τὰ πωλία ἀλλήλων. Καὶ ὅλως γε δοκεῖ τὸ τῶν ἵππων γένος 
εἶναι φύσει φιλόστοργον. Σηµεῖον δέ· πολλάκις γὰρ αἱ στέ- 
ριφαι ἀφαιρούµεναι τὰς µητέρας τὰ πωλία αὐταὶ στέργουσι, 

διὰ δὲ τὸ µὴ ἔχειν γάλα διαφθείρουσιν.   
 Τῶν δ' ἀγρίων καὶ τετραπόδων ἡ ἔλαφος οὐχ ἥκιστα 
δοκεῖ εἶναι φρόνιµον, τῷ τε τίκτειν παρὰ τὰς ὁδούς (τὰ 
γὰρ θηρία διὰ τοὺς ἀνθρώπους οὐ προσέρχεται), καὶ ὅταν τέκῃ, 
ἐσθίει τὸ χόριον πρῶτον. Καὶ ἐπὶ τὴν σέσελιν δὲ τρέχουσι, 
καὶ φαγοῦσαι οὕτως ἔρχονται πρὸς τὰ τέκνα πάλιν. Ἔτι δὲ 
τὰ τέκνα ἄγει ἐπὶ τοὺς σταθµούς, ἐθίζουσα οὗ δεῖ ποιεῖσθαι 
τὰς ἀποφυγάς· ἔστι δὲ τοῦτο πέτρα ἀπορρώξ, µίαν ἔχουσα 
εἴσοδον, οὗ δὴ καὶ ἀµύνεσθαι ἤδη φασὶν ὑποµένουσαν. 
                        Ἔτι δὲ 
ὁ ἄρρην ὅταν γένηται παχύς (γίνεται δὲ σφόδρα πίων ὀπώ- 
ρας οὔσης), οὐδαµοῦ ποιεῖ αὑτὸν φανερὸν ἀλλ' ἐκτοπίζει ὡς 
διὰ τὴν παχύτητα εὐάλωτος ὤν. Ἀποβάλλουσι δὲ καὶ τὰ 
κέρατα ἐν τόποις χαλεποῖς καὶ δυσεξευρέτοις· ὅθεν καὶ ἡ 
παροιµία γέγονεν “οὗ αἱ ἔλαφοι τὰ κέρατα ἀποβάλλουσιν·” 
ὥσπερ γὰρ τὰ ὅπλα ἀποβεβληκυῖαι φυλάττονται ὁρᾶσθαι. 
Λέγεται δ' ὡς τὸ ἀριστερὸν κέρας οὐδείς πω ἑώρακεν· ἀπο- 
κρύπτειν γὰρ αὐτὸ ὡς ἔχον τινὰ φαρµακείαν. 



                       Οἱ µὲν οὖν 
ἐνιαύσιοι οὐ φύουσι κέρατα, πλὴν ὥσπερ σηµείου χάριν ἀρ- 
χήν τινα· τοῦτο δ' ἐστὶ βραχὺ καὶ δασύ. Φύουσι δὲ διετεῖς 

πρῶτον τὰ κέρατα εὐθέα, καθάπερ παττάλους· διὸ καὶ κα- 
λοῦσι τότε πατταλίας αὐτούς. Τῷ δὲ τρίτῳ ἔτει δίκρουν φύ- 
ουσι, τῷ δὲ τετάρτῳ τραχύτερον· καὶ τοῦτον τὸν τρόπον ἀεὶ 
ἐπιδιδόασι µέχρι ἓξ ἐτῶν. Ἀπὸ τούτου δὲ ὅµοια ἀεὶ   
ἀναφύουσιν, ὥστε µηκέτι ἂν γνῶναι τὴν ἡλικίαν τοῖς κέρασιν, 
ἀλλὰ τοὺς γέροντας γνωρίζουσι µάλιστα δυοῖν σηµείοιν· ὀδόν- 
τας τε γὰρ οἱ µὲν οὐκ ἔχουσιν οἱ δ' ὀλίγους, καὶ τοὺς ἀµυντῆρας 
οὐκέτι φύουσιν. Καλοῦνται δ' ἀµυντῆρες τὰ προνενευκότα 
τῶν φυοµένων κεράτων εἰς τὸ πρόσθεν, οἷς ἀµύνεται· ταῦτα 
δ' οἱ γέροντες οὐκ ἔχουσιν, ἀλλ' εἰς τὸ ὀρθὸν γίνεται ἡ αὔξη- 
σις αὐτοῖς τῶν κεράτων. Ἀποβάλλουσι δ' ἀνὰ ἕκαστον ἐνιαυ- 
τὸν τὰ κέρατα, ἀποβάλλουσι δὲ περὶ τὸν Θαργηλιῶνα µῆνα. 
Ὅταν δ' ἀποβάλωσι, κρύπτουσιν αὑτοὺς τὴν ἡµέραν, ὥσπερ 
εἴρηται· κρύπτουσι δ' ἐν τοῖς δασέσιν, εὐλαβούµενοι τὰς 
µυίας. Νέµονται δὲ τὸν χρόνον τοῦτον νύκτωρ, µέχριπερ ἂν 
ἐκφύσωσι τὰ κέρατα. Φύεται δ' ὥσπερ ἐν δέρµατι τὸ 
πρῶτον, καὶ γίνονται δασέα· ὅταν δ' αὐξηθῶσιν, ἡλιάζον- 
ται, ἵν' ἐκπέψωσι καὶ ξηράνωσι τὸ κέρας. Ὅταν δὲ µηκέτι 
πονῶσι πρὸς τὰ δένδρα κνώµενοι αὐτά, τότ' ἐκλείπουσι τοὺς 
τόπους τούτους διὰ τὸ θαρρεῖν ὡς ἔχοντες ᾧ ἀµυνοῦνται. Ἤδη 
δ' εἴληπται ἀχαΐνης ἔλαφος ἐπὶ τῶν κεράτων ἔχων κιττὸν 

πολὺν πεφυκότα χλωρόν, ὡς ἁπαλῶν ὄντων τῶν κεράτων 
ἐµφύντα ὥσπερ ἐν ξύλῳ χλωρῷ. 
                 Ὅταν δὲ δηχθῶσιν αἱ 
ἔλαφοι ὑπὸ φαλαγγίου ἤ τινος τοιούτου, τοὺς ὀριγάνους συλλέ- 
γουσαι ἐσθίουσιν· δοκεῖ δὲ καὶ ἀνθρώπῳ ἀγαθὸν εἶναι τοῦτο 
πίνειν, ἀλλ' ἔστιν ἀηδές. Αἱ δὲ θήλειαι τῶν ἐλάφων ὅταν 
τέκωσιν, εὐθὺς κατεσθίουσι τὸ χόριον, καὶ οὐκ ἔστι λαβεῖν·   
πρὸ γὰρ τοῦ χαµαὶ βαλεῖν αὐταὶ ἅπτονται· δοκεῖ δὲ τοῦτ' 
εἶναι φάρµακον. 
      Ἁλίσκονται δὲ θηρευόµεναι αἱ ἔλαφοι συ- 
ριττόντων καὶ ᾀδόντων, καὶ κατακλίνονται ὑπὸ τῆς ἡδονῆς. 
∆ύο δ' ὄντων ὁ µὲν φανερῶς ᾄδει ἢ συρίττει, ὁ δ' ἐκ τοῦ 
ὄπισθεν βάλλει, ὅταν οὗτος σηµήνῃ τὸν καιρόν. Ἐὰν µὲν οὖν 
τύχῃ ὀρθὰ τὰ ὦτα ἔχουσα, ὀξὺ ἀκούει καὶ οὐκ ἔστι λαθεῖν· 
ἐὰν δὲ καταβεβληκυῖα τύχῃ, λανθάνει. 
 Αἱ δ' ἄρκτοι ὅταν φεύγωσι, τὰ σκυµνία προωθοῦσι 
καὶ ἀναλαβοῦσαι φέρουσιν· ὅταν δ' ἐπικαταλαµβάνωνται, 
ἐπὶ τὰ δένδρα ἀναπηδῶσιν. Καὶ ὅταν ἐκ τοῦ φωλεοῦ ἐξέλ- 
θωσι, πρῶτον τὸ ἄρον ἐσθίουσιν, ὥσπερ εἴρηται πρότερον, 



καὶ τὰ ξύλα διαµασῶνται ὥσπερ ὀδοντοφυοῦσαι. 
                     Πολλὰ δὲ καὶ 

τῶν ἄλλων ζῴων τῶν τετραπόδων ποιεῖ πρὸς βοήθειαν αὑ- 
τοῖς φρονίµως, ἐπεὶ καὶ ἐν Κρήτῃ φασὶ τὰς αἶγας τὰς ἀ- 
γρίας, ὅταν τοξευθῶσι, ζητεῖν τὸ δίκταµνον· δοκεῖ δὲ τοῦτο 
ἐκβλητικὸν εἶναι τῶν τοξευµάτων ἐν τῷ σώµατι. Καὶ αἱ 
κύνες δ' ὅταν τι πονῶσιν, ἔµετον ποιοῦνται φαγοῦσαί τινα 
πόαν. Ἡ δὲ πάρδαλις ὅταν φάγῃ τὸ φάρµακον τὸ παρδα- 
λιαγχές, ζητεῖ τὴν τοῦ ἀνθρώπου κόπρον· βοηθεῖ γὰρ αὐτῇ. 
∆ιαφθείρει δὲ τοῦτο τὸ φάρµακον καὶ λέοντας. ∆ιὸ καὶ οἱ 
κυνηγοὶ κρεµαννύουσιν ἐν ἀγγείῳ ἔκ τινος δένδρου τὴν κόπ-   
ρον, ὅπως µὴ ἀποχωρῇ µακρὰν τὸ θηρίον· αὐτοῦ γὰρ προσαλλο- 
µένη ἡ πάρδαλις καὶ ἐλπίζουσα λήψεσθαι τελευτᾷ. Λέγουσι 
δὲ καὶ κατανενοηκυῖαν τὴν πάρδαλιν ὅτι τῇ ὀσµῇ αὐτῆς 
χαίρουσι τὰ θηρία, ἀποκρύπτουσαν ἑαυτὴν θηρεύειν· προσιέναι 
γὰρ ἐγγύς, καὶ λαµβάνειν οὕτω καὶ τὰς ἐλάφους. 
                         Ὁ δ' 
ἰχνεύµων ὁ ἐν Αἰγύπτῳ ὅταν ἴδῃ τὸν ὄφιν τὴν ἀσπίδα κα- 
λουµένην, οὐ πρότερον ἐπιτίθεται πρὶν συγκαλέσῃ βοηθοὺς 
ἄλλους· πρὸς δὲ τὰς πληγὰς καὶ τὰ δήγµατα πηλῷ κατα- 
πλάττουσιν ἑαυτούς· βρέξαντες γὰρ ἐν τῷ ὕδατι πρῶτον, οὕτω 
καλινδοῦνται ἐν τῇ γῇ. 
           Τῶν δὲ κροκοδείλων χασκόντων οἱ 

τροχίλοι καθαίρουσιν εἰσπετόµενοι τοὺς ὀδόντας, καὶ αὐτοὶ 
µὲν τροφὴν λαµβάνουσιν, ὁ δ' ὠφελούµενος αἰσθάνεται καὶ οὐ 
βλάπτει, ἀλλ' ὅταν ἐξελθεῖν βούληται, κινεῖ τὸν αὐχένα, 
ἵνα µὴ συνδάκῃ. 
      Ἡ δὲ χελώνη ὅταν ἔχεως φάγῃ, ἐπεσθίει 
τὴν ὀρίγανον· καὶ τοῦτο ὦπται. Καὶ ἤδη κατιδών τις τοῦτο 
πολλάκις ποιοῦσαν αὐτὴν καὶ ὅτε σπάσαι τῆς ὀριγάνου πά- 
λιν ἐπὶ τὸν ἔχιν πορευοµένην, ἐξέτιλε τὴν ὀρίγανον· τούτου δὲ 
 
συµβάντος ἀπέθανεν ἡ χελώνη. Ἡ δὲ γαλῆ ὅταν ὄφει µά- 
χηται, προεσθίει τὸ πήγανον· πολεµία γὰρ ἡ ὀσµὴ τοῖς 
ὄφεσιν. 
   Ὁ δὲ δράκων ὅταν ὀπωρίζῃ, τὸν ὀπὸν τῆς πικρίδος   
ἐκροφεῖ, καὶ τοῦθ' ἑώραται ποιῶν. Αἱ δὲ κύνες ὅταν ἑλµιν- 
θιῶσιν, ἐσθίουσι τοῦ σίτου τὸ λήϊον. Οἱ δὲ πελαργοὶ καὶ οἱ 
ἄλλοι τῶν ὀρνίθων, ὅταν ἑλκωθῇ τι µαχοµένοις, ἐπιτιθέασι 
τὴν ὀρίγανον. Πολλοὶ δὲ καὶ τὴν ἀκρίδα ἑωράκασιν ὅτι, ὅταν 
µάχηται τοῖς ὄφεσι, λαµβάνεται τοῦ τραχήλου τῶν ὄφεων. 
Φρονίµως δὲ δοκεῖ καὶ ἡ γαλῆ χειροῦσθαι τοὺς ὄρνιθας· 
σφάζει γὰρ ὥσπερ οἱ λύκοι τὰ πρόβατα. Μάχεται δὲ καὶ 



τοῖς ὄφεσι µάλιστα τοῖς µυοθήραις διὰ τὸ καὶ αὐτὴν τοῦτο 

τὸ ζῷον θηρεύειν. 
        Περὶ δὲ τῆς τῶν ἐχίνων αἰσθήσεως συµ- 
βέβηκε πολλαχοῦ τεθεωρῆσθαι ὅτι µεταβαλλόντων βορέων 
καὶ νότων οἱ µὲν ἐν τῇ γῇ τὰς ὀπὰς αὑτῶν µεταµείβουσιν, 
οἱ δ' ἐν ταῖς οἰκίαις τρεφόµενοι µεταβάλλουσι πρὸς τοὺς 
τοίχους, ὥστ' ἐν Βυζαντίῳ γέ τινά φασι προλέγοντα λα- 
βεῖν δόξαν ἐκ τοῦ κατανενοηκέναι ποιοῦντα ταῦτα τὸν ἐχῖ- 
νον. 
 Ἡ δ' ἴκτις ἐστὶ µὲν τὸ µέγεθος ἡλίκον Μελιταῖον κυνί- 
διον τῶν µικρῶν, τὴν δὲ δασύτητα καὶ τὴν ὄψιν καὶ τὸ 
λευκὸν τὸ ὑποκάτω καὶ τοῦ ἤθους τὴν κακουργίαν ὅµοιον γα- 
λῇ, καὶ τιθασσὸν δὲ γίνεται σφόδρα, τὰ δὲ σµήνη κα- 
κουργεῖ· τῷ γὰρ µέλιτι χαίρει. Ἔστι δὲ καὶ ὀρνιθοφάγον 
ὥσπερ αἱ αἴλουροι. Τὸ δ' αἰδοῖον αὐτῆς ἐστι µέν, ὥσπερ εἴ- 
ρηται, ὀστοῦν, δοκεῖ δ' εἶναι φάρµακον στραγγουρίας τὸ τοῦ 
ἄρρενος· διδόασι δ' ἐπιξύοντες.   
 Ὅλως δὲ περὶ τοὺς βίους πολλὰ ἂν θεωρηθείη µιµή- 
µατα τῶν ἄλλων ζῴων τῆς ἀνθρωπίνης ζωῆς, καὶ µᾶλλον 
ἐπὶ τῶν ἐλαττόνων ἢ µειζόνων ἴδοι τις ἂν τὴν τῆς διανοίας 
ἀκρίβειαν, οἷον πρῶτον ἐπὶ τῶν ὀρνίθων ἡ τῆς χελιδόνος 
σκηνοπηγία· τῇ γὰρ περὶ τὸν πηλὸν ἀχυρώσει τὴν αὐτὴν 
 
Bekker page 612b, line 23 
 
ἔχει τάξιν. Συγκαταπλέκει γὰρ τοῖς κάρφεσι πηλόν· κἂν 
ἀπορῆται πηλοῦ, βρέχουσα αὑτὴν κυλινδεῖται τοῖς πτεροῖς 
πρὸς τὴν κόνιν. Ἔτι δὲ στιβαδοποιεῖται καθάπερ οἱ ἄνθρω- 
ποι, τὰ σκληρὰ πρῶτα ὑποτιθεῖσα καὶ τῷ µεγέθει σύµµετρον 
ποιοῦσα πρὸς ἑαυτήν. Περί τε τὴν τροφὴν τῶν τέκνων ἐκπονεῖ- 
ται ἀµφότερα· δίδωσι δ' ἑκατέρῳ διατηροῦσά τινι συνηθείᾳ 
τὸ προειληφός, ὅπως µὴ δὶς λάβῃ. Καὶ τὴν κόπρον τὸ µὲν 
πρῶτον αὐταὶ ἐκβάλλουσιν, ὅταν δ' αὐξηθῶσι, µεταστρέφον- 
τας ἔξω διδάσκουσι τοὺς νεοττοὺς προΐεσθαι. 
                    Περί τε τὰς περι- 
στερὰς ἔστιν ἕτερα τοιαύτην ἔχοντα τὴν θεωρίαν· οὔτε γὰρ 
συνδυάζεσθαι θέλουσι πλείοσιν, οὔτε προαπολείπουσι τὴν κοι- 
νωνίαν, πλὴν ἐὰν χῆρος ἢ χήρα γένηται. Ἔτι δὲ περὶ τὴν 
ὠδῖνα δεινὴ ἡ τοῦ ἄρρενος θεραπεία καὶ συναγανάκτησις· 
ἐάν τ' ἀποµαλακίζηται πρὸς τὴν εἴσοδον τῆς νεοττιᾶς 
διὰ τὴν λοχείαν, τύπτει καὶ ἀναγκάζει εἰσιέναι. Γενοµένων δὲ 
τῶν νεοττῶν τῆς ἁλµυριζούσης µάλιστα γῆς διαµασησάµενος 
εἰσπτύει τοῖς νεοττοῖς διοιγνὺς τὸ στόµα, προπαρασκευάζων   
πρὸς τὴν τροφήν. Ὅταν δ' ἐκ τῆς νεοττιᾶς ἐξάγειν µέλλῃ 
πάντας, ὁ ἄρρην ὀχεύει. 
          Ὡς µὲν οὖν ἐπὶ τὸ πολὺ τοῦτον τὸν 

τρόπον στέργουσιν ἀλλήλας, παροχεύονται δέ ποτε καὶ τῶν 
τοὺς ἄρρενας ἐχουσῶν τινες. Ἔστι δὲ µάχιµον τὸ ζῷον, καὶ 
ἐνοχλοῦσιν ἀλλήλαις, καὶ εἰς τὰς νεοττιὰς παραδύονται τὰς 
ἀλλήλων, ὀλιγάκις µέντοι· καὶ γὰρ ἂν ἄποθεν ἧττον ᾖ, 
ἀλλὰ παρά γε τὴν νεοττιὰν διαµάχονται ἐσχάτως. Ἴδιον 
δὲ ταῖς περιστεραῖς δοκεῖ συµβεβηκέναι καὶ ταῖς φαψί τε καὶ 
τρυγόσι τὸ µὴ ἀνακύπτειν πινούσας, ἐὰν µὴ ἱκανὸν πίωσιν. 
 Ἔχει δὲ τὸν ἄρρενα ἡ τρυγὼν τὸν αὐτὸν καὶ φάττα, καὶ 
ἄλλον οὐ προσίενται· καὶ ἐπῳάζουσιν ἀµφότεροι καὶ ὁ ἄρρην 
καὶ ἡ θήλεια. ∆ιαγνῶναι δ' οὐ ῥᾴδιον τὴν θήλειαν καὶ τὸν 
ἄρρενα, ἀλλ' ἢ τοῖς ἐντός. Ζῶσι δ' αἱ φάτται πολὺν χρό- 
νον· καὶ γὰρ εἴκοσιν ἔτη καὶ πέντε καὶ τριάκοντα ἔτη ὠµµέναι 
εἰσίν, ἔνιαι δὲ καὶ τετταράκοντα ἔτη. Πρεσβυτέρων δὲ γινο- 
µένων αὐτῶν οἱ ὄνυχες αὐξάνονται· ἀλλ' ἀποτέµνουσιν οἱ 
τρέφοντες. Ἄλλο δ' οὐδὲν βλάπτονται ἐπιδήλως γηράσκουσαι. 
Καὶ αἱ τρυγόνες δὲ καὶ αἱ περιστεραὶ ζῶσι καὶ ὀκτὼ ἔτη αἱ 
τετυφλωµέναι ὑπὸ τῶν παλευτρίας τρεφόντων αὐτάς. Ζῶσι 
δὲ καὶ οἱ πέρδικες περὶ πεντεκαίδεκ' ἔτη. Νεοττεύουσι δὲ καὶ 
αἱ φάβες καὶ αἱ τρυγόνες ἐν τοῖς αὐτοῖς τόποις ἀεί. Πολυ- 
χρονιώτερα δ' ὅλως µέν ἐστι τὰ ἄρρενα τῶν θηλέων, ἐπὶ δὲ   
τούτων τελευτᾶν φασί τινες πρότερον τὰ ἄρρενα τῶν θηλέων, 

τεκµαιρόµενοι ἐκ τῶν κατ' οἰκίαν τρεφοµένων παλευτριῶν. 
Λέγουσι δέ τινες καὶ τῶν στρουθίων ἐνιαυτὸν µόνον ζῆν τοὺς ἄρ- 
ρενας, ποιούµενοι σηµεῖον ὅτι τοῦ ἔαρος οὐ φαίνονται ἔχοντες 
εὐθὺς τὰ περὶ τὸν πώγωνα µέλανα, ὕστερον δ' ἴσχουσιν, ὡς 
οὐδενὸς σωζοµένου τῶν προτέρων. Τὰς δὲ θηλείας µακροβιω- 
τέρας εἶναι τῶν στρουθίων· ταύτας γὰρ ἁλίσκεσθαι ἐν τοῖς 
νέοις, καὶ διαδήλας εἶναι τῷ ἔχειν τὰ περὶ τὰ χείλη 
σκληρά. 
 ∆ιάγουσι δ' αἱ µὲν τρυγόνες τοῦ θέρους ἐν τοῖς χειµε- 
ρίοις, αἱ δὲ σπίζαι τοῦ µὲν θέρους ἐν τοῖς ἀλεεινοῖς, τοῦ 
δὲ χειµῶνος ἐν τοῖς ψυχροῖς. 
 Οἱ δὲ βαρεῖς τῶν ὀρνίθων οὐ ποιοῦνται νεοττιάς (οὐ συµ- 
φέρει γὰρ µὴ πτητικοῖς οὖσιν), οἷον ὄρτυγες καὶ πέρδικες 
καὶ τἆλλα τὰ τοιαῦτα τῶν ὀρνέων· ἀλλ' ὅταν ποιήσωνται 
ἐν τῷ λείῳ κονίστραν (ἐν ἄλλῳ γὰρ τόπῳ οὐδενὶ τίκτει), ἐπη- 
λυγασάµενοι ἄκανθάν τινα καὶ ὕλην τῆς περὶ τοὺς ἱέρακας 
ἕνεκα καὶ τοὺς ἀετοὺς ἀλεώρας, ἐνταῦθα τίκτουσι καὶ ἐπῳά- 
ζουσιν. Ἔπειτα ἐκλέψαντες εὐθὺς ἐξάγουσι τοὺς νεοττοὺς διὰ 
τὸ µὴ δύνασθαι τῇ πτήσει πορίζειν αὐτοῖς τροφήν. Ἀνα- 
παύονται δ' ὑφ' ἑαυτοὺς ἀγόµενοι τοὺς νεοττοὺς καὶ οἱ ὄρτυγες 
καὶ οἱ πέρδικες, ὥσπερ αἱ ἀλεκτορίδες. Καὶ οὐκ ἐν τῷ αὐτῷ 

τίκτουσι καὶ ἐπῳάζουσιν, ἵνα µή τις κατανοήσῃ τὸν τόπον 
πλείω χρόνον προσεδρευόντων. Ὅταν δέ τις θηρεύῃ περιπεσὼν   
τῇ νεοττιᾷ, προκυλινδεῖται ἡ πέρδιξ τοῦ θηρεύοντος ὡς ἐπί- 
ληπτος οὖσα, καὶ ἐπισπᾶται ὡς ληψόµενον ἐφ' ἑαυτήν, ἕως 
ἂν διαδράσῃ τῶν νεοττῶν ἕκαστος· µετὰ δὲ ταῦτα ἀναπτᾶ- 
σα αὐτὴ ἀνακαλεῖται πάλιν. 
            Τίκτει µὲν οὖν ᾠὰ ἡ πέρδιξ οὐκ 
ἐλάττω ἢ δέκα, πολλάκις δ' ἑκκαίδεκα· ὥσπερ δ' εἴρηται, 
κακόηθες τὸ ὄρνεόν ἐστι καὶ πανοῦργον. Τοῦ δ' ἔαρος ἐκ τῆς 
ἀγέλης ἐκκρίνονται δι' ᾠδῆς καὶ µάχης κατὰ ζεύγη µετὰ 
θηλείας, ἣν ἂν λάβῃ ἕκαστος. ∆ιὰ δὲ τὸ εἶναι ἀφροδισιαστι- 
κοί, ὅπως µὴ ἐπῳάζῃ ἡ θήλεια, οἱ ἄρρενες τὰ ᾠὰ διακυ- 
λινδοῦσι καὶ συντρίβουσιν, ἐὰν εὕρωσιν· ἡ δὲ θήλεια ἀντιµη- 
χανωµένη ἀποδιδράσκουσα τίκτει, καὶ πολλάκις διὰ τὸ ὀρ- 
γᾶν τεκεῖν, ὅπου ἂν τύχῃ ἐκβάλλει· ἂν παρῇ ὁ ἄρρην 
καὶ ὅπως σώζηται ἀθρόα, οὐκ ἔρχεται πρὸς αὐτά. Καὶ ἐὰν 
ὑπ' ἀνθρώπου ὀφθῇ, ὥσπερ περὶ τοὺς νεοττούς, οὕτω καὶ ἀπὸ 
τῶν ᾠῶν ὑπάγει, πρὸ ποδῶν φαινοµένη τοῦ ἀνθρώπου, ἕως 
ἂν ἀπαγάγῃ. 
     Ὅταν δ' ἀποδρᾶσα ἐπῳάζῃ, οἱ ἄρρενες κε- 
κράγασι καὶ µάχονται συνιόντες· καλοῦσι δὲ τούτους 

χήρους. Ὁ δ' ἡττηθεὶς µαχόµενος ἀκολουθεῖ τῷ νικήσαντι, ὑπὸ 
τούτου ὀχευόµενος µόνου. Ἐὰν δὲ κρατηθῇ τις ὑπὸ τοῦ δευτέ- 
ρου ἢ ὁποιουοῦν, οὗτος λάθρᾳ ὀχεύεται ὑπὸ τοῦ κρατιστεύον- 
τος. Γίνεται δὲ τοῦτο οὐκ ἀεί, ἀλλὰ καθ' ὥραν τινὰ τοῦ ἔτους·   
καὶ ἐπὶ τῶν ὀρτύγων ὡσαύτως. Ἐνίοτε δὲ συµβαίνει τοῦτο καὶ 
ἐπὶ τῶν ἀλεκτρυόνων· ἐν µὲν γὰρ τοῖς ἱεροῖς, ὅπου ἄνευ θηλει- 
ῶν ἀνάκεινται, τὸν ἀνατιθέµενον πάντες εὐλόγως ὀχεύουσιν. 
 
Καὶ τῶν περδίκων δ' οἱ τιθασσοὶ τοὺς ἀγρίους πέρδικας ὀχεύ- 
ουσι καὶ ἐπικορρίζουσι καὶ ὑβρίζουσιν. 
              Ἐπὶ δὲ τὸν θηρευτὴν πέρδικα 
ὠθεῖται τῶν ἀγρίων ὁ ἡγεµὼν ἀντᾴσας ὡς µαχούµενος. Τούτου 
δ' ἁλόντος ἐν ταῖς πηκταῖς πάλιν προσέρχεται ἄλλος, ἀν- 
τᾴσας τὸν αὐτὸν τρόπον. Ἐὰν µὲν οὖν ἄρρην ᾖ ὁ θηρεύων, τοῦ- 
το ποιοῦσιν· ἐὰν δὲ θήλεια ἡ θηρεύουσα ᾖ καὶ ᾄδουσα, ἀντᾴσῃ 
δ' ὁ ἡγεµὼν αὐτῇ, οἱ ἄλλοι ἀθροισθέντες τύπτουσι τοῦτον 
καὶ ἀποδιώκουσιν ἀπὸ τῆς θηλείας, ὅτι ἐκείνῃ ἀλλ' οὐκ αὐ- 
τοῖς προσέρχεται. Ὁ δὲ πολλάκις διὰ ταῦτα σιωπῇ προσέρχε- 
ται, ὅπως µὴ ἄλλος τῆς φωνῆς ἀκούσας ἔλθῃ µαχούµενος 
αὐτῷ. Ἐνίοτε δέ φασιν οἱ ἔµπειροι τὸν ἄρρενα προσιόντα τὴν 
θήλειαν κατασιγάζειν, ὅπως µὴ ἀκουσάντων τῶν ἀρρένων 

ἀναγκασθῇ διαµάχεσθαι πρὸς αὐτούς. 
                  Οὐ µόνον δ' ᾄδει ὁ 
πέρδιξ, ἀλλὰ καὶ τριγµὸν ἀφίησι καὶ ἄλλας φωνάς. Πολ- 
λάκις δὲ καὶ ἡ θήλεια ἐπῳάζουσα ἀνίσταται, ὅταν τῇ θη- 
ρευούσῃ θηλείᾳ αἴσθηται προσέχοντα τὸν ἄρρενα, καὶ ἀντᾴ- 
σασα ὑποµένει, ἵν' ὀχευθῇ καὶ ἀποσπάσῃ ἀπὸ τῆς θηρευού- 
σης. Οὕτω δὲ σφόδρα καὶ οἱ πέρδικες καὶ οἱ ὄρτυγες ἐπτόην-   
ται περὶ τὴν ὀχείαν, ὥστ' εἰς τοὺς θηρεύοντας ἐµπίπτουσι καὶ 
πολλάκις καθιζάνουσιν ἐπὶ τὰς κεφαλάς. 
 Περὶ µὲν οὖν τὴν ὀχείαν καὶ θήραν τῶν περδίκων τοι- 
αῦτα συµβαίνει, καὶ περὶ τὴν ἄλλην τοῦ ἤθους πανουργίαν. 
Νεοττεύουσι δ' ἐπὶ τῆς γῆς, ὥσπερ εἴρηται, οἵ τε ὄρτυγες 
καὶ οἱ πέρδικες καὶ τῶν ἄλλων ἔνιοι τῶν πτητικῶν. Ἔτι δὲ 
τῶν τοιούτων ὁ µὲν κόρυδος καὶ ὁ σκολόπαξ καὶ ὄρτυξ ἐπὶ 
δένδρου οὐ καθίζουσιν, ἀλλ' ἐπὶ τῆς γῆς. 
                Ὁ δὲ δρυοκολάπτης 
οὐ καθίζει ἐπὶ τῆς γῆς· κόπτει δὲ τὰς δρῦς τῶν σκωλήκων 
καὶ σκνιπῶν ἕνεκεν, ἵν' ἐξίωσιν. Ἀναλέγεται γὰρ ἐξελ- 
θόντας αὐτοὺς τῇ γλώττῃ· πλατεῖαν δ' ἔχει καὶ µεγάλην. Καὶ 
πορεύεται ἐπὶ τοῖς δένδρεσι ταχέως πάντα τρόπον, καὶ ὕ- 
πτιος, καθάπερ οἱ ἀσκαλαβῶται. Ἔχει δὲ καὶ τοὺς ὄνυχας 

βελτίους τῶν κολοιῶν πεφυκότας πρὸς τὴν ἀσφάλειαν τῆς 
ἐπὶ τοῖς δένδρεσιν ἐφεδρείας· τούτους γὰρ ἐµπηγνὺς πορεύε- 
ται. 
 Ἔστι δὲ τῶν δρυοκολαπτῶν ἓν µὲν γένος ἔλαττον τοῦ 
κοττύφου, ἔχει δ' ὑπέρυθρα µικρά, ἕτερον δὲ γένος µεῖζον 
ἢ κόττυφος. Τὸ δὲ τρίτον γένος αὐτῶν οὐ πολλῷ ἔλαττόν 
ἐστιν ἀλεκτορίδος θηλείας. Νεοττεύει δ' ἐπὶ τῶν δένδρων, ὥς- 
περ εἴρηται, ἐν ἄλλοις τε τῶν δένδρων καὶ ἐν ἐλαίαις. Βό- 
σκεται δὲ τούς τε µύρµηκας καὶ τοὺς σκώληκας τοὺς ἐκ τῶν 
δένδρων. Θηρεύοντα δὲ τοὺς σκώληκας οὕτω σφόδρα φασὶ   
κοιλαίνειν, ὥστε καταβάλλειν τὰ δένδρα. Καὶ τιθασσευόµε- 
νος δέ τις ἤδη ἀµύγδαλον εἰς ῥωγµὴν ξύλου ἐνθείς, ὅπως 
ἐναρµοσθὲν ὑποµείνειεν αὐτοῦ τὴν πληγήν, ἐν τῇ τρίτῃ πλη- 
γῇ διέκοψε καὶ κατήσθιε τὸ µαλακόν. 
 Φρόνιµα δὲ πολλὰ καὶ περὶ τὰς γεράνους δοκεῖ συµ- 
βαίνειν· ἐκτοπίζουσί τε γὰρ µακράν, καὶ εἰς ὕψος πέτον- 
ται πρὸς τὸ καθορᾶν τὰ πόρρω, καὶ ἐὰν ἴδωσι νέφη καὶ 
χειµέρια, καταπτᾶσαι ἡσυχάζουσιν. Ἔτι δὲ τὸ ἔχειν ἡγε- 
µόνα τε καὶ τοὺς ἐπισυρίττοντας ἐν τοῖς ἐσχάτοις, ὥστε 
κατακούεσθαι τὴν φωνήν. Ὅταν δὲ καθίζωνται, αἱ µὲν ἄλ- 
λαι ὑπὸ τῇ πτέρυγι τὴν κεφαλὴν ἔχουσαι καθεύδουσιν ἐπὶ 

ἑνὸς ποδὸς ἐναλλάξ, ὁ δ' ἡγεµὼν γυµνὴν ἔχων τὴν κεφα- 
λὴν προορᾷ, καὶ ὅταν αἴσθηταί τι, σηµαίνει βοῶν. Οἱ δὲ 
πελεκᾶνες οἱ ἐν τοῖς ποταµοῖς γινόµενοι καταπίνουσι τὰς 
µεγάλας κόγχας καὶ λείας· ὅταν δ' ἐν τῷ πρὸ τῆς κοι- 
λίας τόπῳ πέψωσιν, ἐξεµοῦσιν, ἵνα χασκουσῶν τὰ κρέα 
ἐξαιροῦντες ἐσθίωσιν. 
 Τῶν δ' ἀγρίων ὀρνέων αἵ τ' οἰκήσεις µεµηχάνηνται 
πρὸς τοὺς βίους καὶ τὰς σωτηρίας τῶν τέκνων. Εἰσὶ δ' οἱ µὲν 
εὔτεκνοι αὐτῶν καὶ ἐπιµελεῖς τῶν τέκνων, οἱ δὲ τοὐναντίον, 
καὶ οἱ µὲν εὐµήχανοι πρὸς τὸν βίον, οἱ δ' ἀµηχανώτεροι. 
Τὰς δ' οἰκήσεις οἱ µὲν περὶ τὰς χαράδρας καὶ χηραµοὺς 
ποιοῦνται καὶ πέτρας, οἷον ὁ καλούµενος χαραδριός· 
ἔστι δ' ὁ χαραδριὸς καὶ τὴν χρόαν καὶ τὴν φωνὴν φαῦλος, φαί-   
νεται δὲ νύκτωρ, ἡµέρας δ' ἀποδιδράσκει. 
                   Ἐν ἀποτόµοις δὲ 
καὶ ὁ ἱέραξ νεοττεύει· ὠµοφάγος δ' ὤν, ὧν ἂν κρατήσῃ 
ὀρνέων, τὴν καρδίαν οὐ κατεσθίει· καὶ τοῦτό τινες ἑωράκασι 
καὶ ἐπ' ὄρτυγος καὶ ἐπὶ κίχλης καὶ ἕτεροι ἐφ' ἑτέρων. Ἔτι 
δὲ καὶ περὶ τὸ θηρεύειν µεταβάλλουσιν· οὐ γὰρ ἁρπάζουσιν 
ὁµοίως τοῦ θέρους. 
         Γυπὸς δὲ λέγεται ὑπό τινων ὡς οὐδεὶς 

ἑώρακεν οὔτε νεοττὸν οὔτε νεοττιάν· ἀλλὰ διὰ τοῦτο ἔφη Ἡρό- 
δωρος ὁ Βρύσωνος τοῦ σοφιστοῦ πατὴρ ἀπό τινος αὐτὸν ἑτέ- 
ρας εἶναι µετεώρου γῆς, τεκµήριον τοῦτο λέγων καὶ τὸ φαί- 
νεσθαι ταχὺ πολλούς, ὅθεν δέ, µηδενὶ εἶναι δῆλον. Τούτου δ' 
αἴτιον ὅτι τίκτει ἐν πέτραις ἀπροσβάτοις· ἔστι δ' οὐδὲ πολ- 
λαχοῦ ἐπιχώριος ὁ ὄρνις. Τίκτει δ' ἓν ᾠὸν ἢ δύο τὰ πλεῖστα. 
Ἔνιοι δὲ τῶν ὀρνίθων ἐν τοῖς ὄρεσι καὶ τῇ ὕλῃ κατοικοῦσιν, 
οἷον ἔποψ καὶ βρίνθος· οὗτος δ' ὁ ὄρνις εὐβίοτος καὶ ᾠδι- 
κός. Ὁ δὲ τροχίλος καὶ λόχµας καὶ τρώγλας οἰκεῖ· δυς- 
άλωτος δὲ καὶ δραπέτης καὶ τὸ ἦθος ἀσθενής, εὐβίοτος δὲ 
καὶ τεχνικός. Καλεῖται δὲ πρέσβυς καὶ βασιλεύς· διὸ καὶ 
τὸν ἀετὸν αὐτῷ φασὶ πολεµεῖν. 
              Εἰσὶ δέ τινες οἳ περὶ τὴν 
θάλατταν βιοῦσιν, οἷον κίγκλος. Ἔστι δὲ τὸ ἦθος ὁ κίγκλος 
πανοῦργος καὶ δυσθήρατος, ὅταν δὲ ληφθῇ, τιθασσότατος.   
Τυγχάνει δ' ὢν καὶ ἀνάπηρος· ἀκρατὴς γὰρ τῶν ὄπισθέν 
ἐστιν. Ζῶσι δὲ περὶ θάλατταν καὶ ποταµοὺς καὶ λίµνας οἱ 
µὲν στεγανόποδες ἅπαντες· ἡ γὰρ φύσις αὐτὴ ζητεῖ τὸ 
πρόσφορον· πολλοὶ δὲ καὶ τῶν σχιζοπόδων περὶ τὰ ὕδατα 
καὶ τὰ ἕλη βιοτεύουσιν, οἷον ἄνθος παρὰ τοὺς ποταµούς· ἔχει 
δὲ τὴν χρόαν καλὴν καὶ ἔστιν εὐβίοτον. Ὁ δὲ καταρράκτης 

ζῇ µὲν περὶ θάλατταν, ὅταν δὲ καθῇ αὑτὸν εἰς τὸ βαθύ, 



µένει χρόνον οὐκ ἐλάττονα ἢ ὅσον πλέθρον διέλθοι τις· ἔστι 
δ' ἔλαττον ἱέρακος τὸ ὄρνεον. 
               Καὶ οἱ κύκνοι δ' εἰσὶ µὲν τῶν 
στεγανοπόδων, καὶ βιοτεύουσι περὶ λίµνας καὶ ἕλη, εὐβίοτοι 
δὲ καὶ εὐήθεις καὶ εὔτεκνοι καὶ εὔγηροι, καὶ τὸν ἀετόν, ἐὰν 
ἄρξηται, ἀµυνόµενοι νικῶσιν, αὐτοὶ δ' οὐκ ἄρχουσι µά- 
χης. Ὠιδικοὶ δέ, καὶ περὶ τὰς τελευτὰς µάλιστα ᾄδουσιν· ἀνα- 
πέτονται γὰρ καὶ εἰς τὸ πέλαγος, καί τινες ἤδη πλέοντες 
παρὰ τὴν Λιβύην περιέτυχον ἐν τῇ θαλάττῃ πολλοῖς ᾄδουσι 
φωνῇ γοώδει, καὶ τούτων ἑώρων ἀποθνήσκοντας ἐνίους. 
                         Ἡ δὲ 
κύµινδις ὀλιγάκις µὲν φαίνεται (οἰκεῖ γὰρ ὄρη), ἔστι δὲ µέ- 
λας καὶ µέγεθος ὅσον ἱέραξ ὁ φασσοφόνος καλούµενος, καὶ 
τὴν ἰδέαν µακρὸς καὶ λεπτός. Κύµινδιν δὲ καλοῦσιν Ἴω- 
νες αὐτήν· ἧς καὶ Ὅµηρος µέµνηται ἐν τῇ Ἰλιάδι εἰπὼν   
“χαλκίδα κικλήσκουσι θεοί, ἄνδρες δὲ κύµινδιν.” 
                      Ἡ δ' ὕβρις, 
φασὶ δέ τινες εἶναι τὸν αὐτὸν τοῦτον ὄρνιθα τῷ πώϋγγι, οὗτος 
ἡµέρας µὲν οὐ φαίνεται διὰ τὸ µὴ βλέπειν ὀξύ, τὰς δὲ 
νύκτας θηρεύει ὥσπερ οἱ ὦτοι· καὶ µάχονται δὲ πρὸς τὸν 

ἀετὸν οὕτω σφόδρα ὥστ' ἄµφω λαµβάνεσθαι πολλάκις ζῶν- 
τας ὑπὸ τῶν νοµέων. Τίκτει µὲν οὖν δύο ᾠά, νεοττεύει δὲ 
καὶ οὗτος ἐν πέτραις καὶ σπηλαίοις. Μάχιµοι δὲ καὶ αἱ γέ- 
ρανοί εἰσι πρὸς ἀλλήλας οὕτω σφόδρα ὥστε καὶ λαµβάνε- 
σθαι µαχοµένας· ὑποµένουσι γάρ. Τίκτει δὲ γέρανος δύο 
ᾠά. 
 Ἡ δὲ κίττα φωνὰς µὲν µεταβάλλει πλείστας (καθ' 
ἑκάστην γὰρ ὡς εἰπεῖν ἡµέραν ἄλλην ἀφίησι), τίκτει δὲ 
 
περὶ ἐννέα ᾠά, ποιεῖται δὲ τὴν νεοττιὰν ἐπὶ τῶν δένδρων ἐκ 
τριχῶν καὶ ἐρίων· ὅταν δ' ὑπολίπωσιν αἱ βάλανοι, ἀπο- 
κρύπτουσα ταµιεύεται. 
          Περὶ µὲν οὖν τῶν πελαργῶν, ὅτι ἀν- 
τεκτρέφονται, θρυλεῖται παρὰ πολλοῖς· φασὶ δέ τινες καὶ 
τοὺς µέροπας ταὐτὸ τοῦτο ποιεῖν, καὶ ἀντεκτρέφεσθαι ὑπὸ 
τῶν ἐκγόνων οὐ µόνον γηράσκοντας ἀλλὰ καὶ εὐθύς, ὅταν 
οἷοί τ' ὦσιν· τὸν δὲ πατέρα καὶ τὴν µητέρα µένειν ἔνδον. Ἡ 
δ' ἰδέα τοῦ ὄρνιθος τῶν πτερῶν ἐστὶ τὰ µὲν ὑποκάτω ὠχρόν,   
τὰ δὲ ἐπάνω ὥσπερ τῆς ἁλκυόνος κυάνεον, τὰ δ' ἐπ' ἄκρων 
τῶν πτερυγίων ἐρυθρά. Τίκτει δὲ περὶ ἓξ ἢ ἑπτὰ ὑπὸ τὴν 
ὀπώραν, ἐν τοῖς κρηµνοῖς τοῖς µαλακοῖς· εἰσδύεται δ' εἴσω 

καὶ τέτταρας πήχεις. 
         Ἡ δὲ καλουµένη χλωρὶς διὰ τὸ τὰ 



κάτω ἔχειν ὠχρά, ἔστι µὲν ἡλίκον κόρυδος, τίκτει δ' ᾠὰ τέτ- 
ταρα ἢ πέντε, τὴν δὲ νεοττιὰν ποιεῖται µὲν ἐκ τοῦ συµ- 
φύτου ἕλκουσα πρόρριζον, στρώµατα δ' ὑποβάλλει τρίχας καὶ 
ἔρια. Ταὐτὸ δὲ τοῦτο ποιεῖ καὶ ὁ κόττυφος καὶ ἡ κίττα, καὶ 
τὰ ἐντὸς τῆς νεοττιᾶς ἐκ τούτων ποιοῦνται. 
                Τεχνικῶς δὲ καὶ ἡ τῆς 
ἀκανθυλλίδος ἔχει νεοττιά· πέπλεκται γὰρ ὥσπερ σφαῖρα 
λινῆ, ἔχουσα τὴν εἴσδυσιν µικράν· 
                Φασὶ δὲ καὶ τὸ κιννά- 
µωµον ὄρνεον εἶναι οἱ ἐκ τῶν τόπων ἐκείνων, καὶ τὸ καλού- 
µενον κιννάµωµον φέρειν ποθὲν τοῦτο τὸ ὄρνεον, καὶ τὴν 
νεοττιὰν ἐξ αὐτοῦ ποιεῖσθαι. Νεοττεύει δ' ἐφ' ὑψηλῶν δέν- 
δρων καὶ ἐν τοῖς θαλλοῖς τῶν δένδρων· ἀλλὰ τοὺς ἐγχω- 
ρίους µόλιβδον πρὸς τοῖς ὀϊστοῖς προσαρτῶντας τοξεύοντας 
καταβάλλειν, καὶ οὕτω συνάγειν ἐκ τοῦ φορυτοῦ τὸ κιννά- 
µωµον. 
 Ἡ δ' ἁλκυών ἐστι µὲν οὐ πολλῷ µείζων στρουθοῦ, τὸ δὲ   
χρῶµα καὶ κυανοῦν ἔχει καὶ χλωρὸν καὶ ὑποπόρφυρον· 
µεµιγµένως δὲ τοιοῦτον τὸ σῶµα πᾶν καὶ αἱ πτέρυγες καὶ 

τὰ περὶ τὸν τράχηλον, οὐ χωρὶς ἕκαστον τῶν χρωµάτων· 
τὸ δὲ ῥύγχος ὑπόχλωρον µέν, µακρὸν δὲ καὶ λεπτόν. Τὸ 
µὲν οὖν εἶδος ἔχει τοιοῦτον, ἡ δὲ νεοττιὰ παροµοία ταῖς 
σφαίραις ταῖς θαλαττίαις ἐστὶ καὶ ταῖς καλουµέναις ἁλο- 
σάχναις, πλὴν τοῦ χρώµατος· τὴν δὲ χρόαν ὑπόπυρρον ἔχου- 
σιν, τὸ δὲ σχῆµα παραπλήσιον ταῖς σικύαις ταῖς ἐχούσαις 
τοὺς τραχήλους µακρούς. Τὸ δὲ µέγεθος αὐτῶν ἐστι τῆς µεγί- 
στης σπογγιᾶς µεῖζον· εἰσὶ γὰρ καὶ µείζους καὶ ἐλάττους· 
κατάστεγοι δέ, καὶ τὸ στερεὸν ἔχουσι συχνὸν καὶ τὸ κοῖλον. 
Καὶ κόπτοντι µὲν σιδηρίῳ ὀξεῖ οὐ ταχὺ διακόπτεται, ἅµα 
δὲ κόπτοντι καὶ ταῖς χερσὶ θραύοντι ταχὺ διαθραύεται, 
ὥσπερ ἡ ἁλοσάχνη. Τὸ δὲ στόµα στενὸν ὅσον <εἰς> εἴσδυσιν 
µικράν, ὥστ' οὐδ' ἂν ἀνατραπῇ, ἡ θάλαττα οὐκ εἰσέρχεται. Τὰ 
δὲ κοῖλα παραπλήσια ἔχει τοῖς τῶν σπόγγων. Ἀπορεῖται 
δ' ἐκ τίνος συντίθησι τὴν νεοττιάν, δοκεῖ δὲ µάλιστα ἐκ τῶν 
ἀκανθῶν τῆς βελόνης· ζῇ γὰρ ἰχθυοφαγοῦσα. Ἀναβαίνει δὲ 
καὶ ἀνὰ τοὺς ποταµούς. Τίκτει δὲ περὶ πέντε µάλιστα ᾠά. 
Λοχεύεται δὲ διὰ βίου, ἄρχεται δὲ τετράµηνος. 
 Ὁ δ' ἔποψ τὴν νεοττιὰν µάλιστα ποιεῖται ἐκ τῆς ἀν- 
θρωπίνης κόπρου· τὴν δ' ἰδέαν µεταβάλλει τοῦ θέρους 
καὶ τοῦ χειµῶνος, ὥσπερ καὶ τῶν ἄλλων ἀγρίων τὰ πλεῖστα.   

 Ὁ δ' αἰγίθαλος τίκτει µὲν ᾠὰ πλεῖστα, ὡς φασίν. Ἔνιοι δὲ καὶ 
τὸν µελαγκόρυφον καλούµενόν φασι πλεῖστα τίκτειν µετά 
γε τὸν ἐν Λιβύῃ στρουθόν· ἑώραται µὲν γὰρ καὶ ἑπτακαί- 



δεκα, τίκτει µέντοι καὶ πλείω ἢ εἴκοσιν. Τίκτει δ' ἀεὶ πε- 
ριττά, ὡς φασίν. Νεοττεύει δὲ καὶ οὗτος ἐν τοῖς δένδρεσι, 
καὶ βόσκεται τοὺς σκώληκας. Ἴδιον δὲ τούτῳ καὶ ἀηδόνι παρὰ 
τοὺς ἄλλους ὄρνιθας τὸ µὴ ἔχειν τῆς γλώττης τὸ ὀξύ. 
                         Ὁ δ' 
αἴγιθος εὐβίοτος καὶ πολύτεκνος, τὸν δὲ πόδα χωλός ἐστιν. 
Χλωρίων δὲ µαθεῖν µὲν ἀγαθὸς καὶ βιοµήχανος, κακοπέ- 
της δέ, καὶ χρόαν ἔχει µοχθηράν. 
              Ἡ δ' ἐλέα, ὥσπερ ἄλ- 
λος τις τῶν ὀρνίθων, εὐβίοτος, καὶ καθίζει θέρους µὲν ἐν 
προσηνέµῳ καὶ σκιᾷ, χειµῶνος δ' ἐν εὐηλίῳ καὶ ἐπισκεπεῖ 
ἐπὶ τῶν δονάκων περὶ τὰ ἕλη. Ἔστι δὲ τὸ µὲν µέγεθος βρα- 
χύς, φωνὴν δ' ἔχει ἀγαθήν. 
              Καὶ ὁ γνάφαλος καλούµενος 
τήν τε φωνὴν ἔχει ἀγαθὴν καὶ τὸ χρῶµα καλός, καὶ βιο- 
µήχανος, καὶ τὸ εἶδος εὐπρεπής. ∆οκεῖ δ' εἶναι ξενικὸς ὄρ- 
νις· ὀλιγάκις γὰρ φαίνεται ἐν τοῖς µὴ οἰκείοις τόποις. 
                       Ἡ 

δὲ κρὲξ τὸ µὲν ἦθος µάχιµος, τὴν δὲ διάνοιαν εὐµήχανος   
πρὸς τὸν βίον, ἄλλως δὲ κακόποτµος ὄρνις. 
                     Ἡ δὲ καλου- 
µένη σίττη τὸ µὲν ἦθος µάχιµος, τὴν δὲ διάνοιαν εὔθικτος 
καὶ εὐθήµων καὶ εὐβίοτος, καὶ λέγεται φαρµάκεια εἶναι 
διὰ τὸ πολύιδρις εἶναι· πολύγονος δὲ καὶ εὔτεκνος, καὶ ζῇ 
ὑλογοποῦσα. 
      Αἰγώλιος δ' ἐστὶ νυκτινόµος καὶ ἡµέρας ὀλιγά- 
κις φαίνεται, καὶ οἰκεῖ καὶ οὗτος πέτρας καὶ σπήλυγγας· 
ἔστι γὰρ ἀθαρσής, τὴν δὲ διάνοιαν βιωτικὸς καὶ εὐµήχανος. 
 Ἔστι δέ τι ὀρνίθιον µικρὸν ὃ καλεῖται κέρθιος· οὗτος τὸ µὲν 
ἦθος θρασύς, καὶ οἰκεῖ περὶ δένδρα, καὶ ἔστι θριποφάγος, 
τὴν δὲ διάνοιαν εὐβίοτος, καὶ τὴν φωνὴν ἔχει λαµπράν. 
 Αἱ δ' ἀκανθίδες κακόβιοι καὶ κακόχροοι, φωνὴν µέντοι 
λιγυρὰν ἔχουσιν. 
  Τῶν δ' ἐρωδιῶν ὁ µὲν πέλλος, ὥσπερ εἴρηται, ὀχεύει 
µὲν χαλεπῶς, εὐµήχανος δὲ καὶ δειπνοφόρος καὶ ἔπαγρος, 
ἐργάζεται δὲ τὴν ἡµέραν· τὴν µέντοι χρόαν ἔχει φαύλην 
καὶ τὴν κοιλίαν ἀεὶ ὑγράν. Τῶν δὲ λοιπῶν δύο (τρία γὰρ 
γένη ἐστὶν αὐτῶν) ὁ µὲν λευκὸς τήν τε χρόαν ἔχει καλήν, 
καὶ ὀχεύει ἀσινῶς, καὶ νεοττεύει καὶ τίκτει καλῶς ἐπὶ τῶν 

δένδρων, νέµεται δ' ἕλη καὶ λίµνας καὶ πεδία καὶ λειµῶ- 
νας. Ὁ δ' ἀστερίας ὁ ἐπικαλούµενος ὄκνος µυθολογεῖται µὲν   
γενέσθαι ἐκ δούλων τὸ ἀρχαῖον, ἔστι δὲ κατὰ τὴν ἐπωνυµίαν 
τούτων ἀργότατος. 



 Οἱ µὲν οὖν ἐρωδιοὶ τοῦτον βιοῦσι τὸν τρόπον. Ἡ δὲ καλου- 
µένη πῶϋγξ ἴδιον ἔχει πρὸς τἆλλα· µάλιστα γάρ ἐστι ὀφθαλ- 
µοβόρος τῶν ὀρνίθων. Πολέµιος δὲ τῇ ἅρπῃ· καὶ γὰρ ἐκείνη 
ὁµοιοβίοτος. 
  Τῶν δὲ κοττύφων δύο γένη ἐστίν, ὁ µὲν ἕτερος 
µέλας καὶ πανταχοῦ ὤν, ὁ δ' ἕτερος ἔκλευκος, τὸ δὲ µέγε- 
θος ἴσος ἐκείνῳ, καὶ ἡ φωνὴ παραπλησία ἐκείνῳ· ἔστι δ' οὗ- 
τος ἐν Κυλλήνῃ τῆς Ἀρκαδίας, ἄλλοθι δ' οὐδαµοῦ. Τούτων 
ὅµοιος τῷ µέλανι κοττύφῳ ἐστὶ λαιός, τὸ µέγεθος µικρῷ 
ἐλάττων· οὗτος ἐπὶ τῶν πετρῶν καὶ ἐπὶ τῶν κεράµων τὰς 
διατριβὰς ποιεῖται, τὸ δὲ ῥύγχος οὐ φοινικοῦν ἔχει καθά- 
περ ὁ κόττυφος. 
   Κιχλῶν δ' εἴδη τρία, ἡ µὲν ἰξοβόρος· αὕ- 
τη δ' οὐκ ἐσθίει ἀλλ' ἢ ἰξὸν καὶ ῥητίνην, τὸ δὲ µέγεθος ὅσον 
κίττα ἐστίν. Ἑτέρα τριχάς· αὕτη δ' ὀξὺ φθέγγεται, τὸ δὲ 
µέγεθος ὅσον κόττυφος. Ἄλλη δ' ἣν καλοῦσί τινες ἰλιάδα, 
ἐλαχίστη τε τούτων καὶ ἧττον ποικίλη. 

 Ἔστι δέ τις πετραῖος ᾧ ὄνοµα κύανος· οὗτος ὁ ὄρνις ἐν 
Νισύρῳ µάλιστά ἐστι, ποιεῖται δ' ἐπὶ τῶν πετρῶν τὰς δια-   
τριβάς. Τὸ δὲ µέγεθος κοττύφου µὲν ἐλάττων, σπίζης δὲ 
µείζων µικρῷ. Μεγαλόπους δέ, καὶ πρὸς τὰς πέτρας προς- 
αναβαίνει. Κυανοῦς ὅλος· τὸ δὲ ῥύγχος ἔχει λεπτὸν καὶ 
µακρόν, σκέλη δὲ βραχέα τῇ πίπῳ παρόµοια. 
                   Ὁ δὲ χλω- 
ρίων χλωρὸς ὅλος· οὗτος τὸν χειµῶνα οὐχ ὁρᾶται, περὶ δὲ 
τὰς τροπὰς τὰς θερινὰς φανερὸς µάλιστα γίνεται, ἀπαλ- 
λάττεται δ' ὅταν Ἀρκτοῦρος ἐπιτέλλῃ. Τὸ δὲ µέγεθός ἐστιν 
ὅσον τρυγών. 
     Ὁ δὲ µαλακοκρανεὺς ἀεὶ ἐπὶ τὸ αὐτὸ καθι- 
ζάνει, καὶ ἁλίσκεται ἐνταῦθα. Τὸ δ' εἶδος, κεφαλὴ µὲν 
µεγάλη χονδρότυπος, τὸ δὲ µέγεθος ἐλάττων κίχλης µι- 
 
κρῷ· στόµα δ' εὔρωστον, µικρόν, στρογγύλον· τὸ δὲ χρῶµα 
σποδοειδὴς ὅλος· εὔπους δὲ καὶ κακόπτερος. Ἁλίσκεται δὲ 
µάλιστα γλαυκί. 
 Ἔστι δὲ καὶ ὁ πάρδαλος. Τοῦτο δὲ τὸ ὄρνεόν ἐστιν ἀγε- 
λαῖον ὡς ἐπὶ τὸ πολύ, καὶ οὐκ ἔστι κατὰ ἕνα ἰδεῖν· τὸ δὲ χρῶ- 
µα σποδοειδὴς ὅλος, µέγεθος δὲ παραπλήσιος ἐκείνοις, εὔπους 

δὲ καὶ οὐ κακόπτερος, φωνὴ δὲ πολλὴ καὶ οὐ βαρεῖα. 
                          Κολ- 
λυρίων δὲ τὰ αὐτὰ ἐσθίει τῷ κοττύφῳ· τὸ δὲ µέγεθος καὶ   
τούτου ταὐτὸν τοῖς πρότερον· ἁλίσκεται δὲ κατὰ χειµῶνα 
µάλιστα. Ταῦτα δὲ πάντα διὰ παντὸς φανερά ἐστιν. 



                       Ἔτι δὲ τὰ 
κατὰ πόλεις εἰωθότα µάλιστα ζῆν, κόραξ καὶ κορώνη· καὶ 
γὰρ ταῦτ' ἀεὶ φανερά, καὶ οὐ µεταβάλλει τοὺς τόπους οὐδὲ 
φωλεῖ. 
 Κολοιῶν δ' ἐστὶν εἴδη τρία, ἓν µὲν ὁ κορακίας· οὗτος 
ὅσον κορώνη, φοινικόρυγχος· ἄλλος δ' ὁ λύκος καλούµενος· 
ἔτι δ' ὁ µικρός, ὁ βωµολόχος. Ἔστι δὲ καὶ ἄλλο γένος κο- 
λοιῶν περὶ τὴν Λυδίαν καὶ Φρυγίαν, ὃ στεγανόπουν ἐστίν. 
                       Κο- 
ρυδάλων δ' ἐστὶ δύο γένη, ἡ µὲν ἑτέρα ἐπίγειος καὶ λόφον 
ἔχουσα, ἡ δ' ἑτέρα ἀγελαία καὶ οὐ σπορὰς ὥσπερ ἐκείνη, τὸ 
µέντοι χρῶµα ὅµοιον τῇ ἑτέρᾳ ἔχουσα, τὸ δὲ µέγεθος ἐλάτ- 
των· καὶ λόφον οὐκ ἔχει· ἐσθίεται δέ. 
             Ἀσκαλώπας δ' ἐν τοῖς 
κήποις ἁλίσκεται ἕρκεσιν· τὸ µέγεθος ὅσον ἀλεκτορίς, τὸ 
ῥύγχος µακρόν, τὸ χρῶµα ὅµοιον ἀτταγῆνι· τρέχει δὲ τα- 

χύ, καὶ φιλάνθρωπόν ἐστιν ἐπιεικῶς. 
                Ὁ δὲ ψάρος ἐστὶ ποικί- 
λος· µέγεθος δ' ἐστὶν ἡλίκον κόττυφος. 
              Αἱ δ' ἴβιες αἱ ἐν Αἰ-   
γύπτῳ εἰσὶ µὲν διτταί, αἱ µὲν λευκαὶ αὐτῶν, αἱ δὲ µέ- 
λαιναι. Ἐν µὲν οὖν τῇ ἄλλῃ Αἰγύπτῳ αἱ λευκαί εἰσι, πλὴν 
ἐν Πηλουσίῳ οὐ γίνονται· αἱ δὲ µέλαιναι ἐν τῇ ἄλλῃ Αἰγύ- 
πτῳ οὐκ εἰσίν, ἐν Πηλουσίῳ δ' εἰσίν. 
             Σκῶπες δ' οἱ µὲν ἀεὶ 
πᾶσαν ὥραν εἰσί, καὶ καλοῦνται ἀεισκῶπες, καὶ οὐκ ἐσθίον- 
ται διὰ τὸ ἄβρωτοι εἶναι· ἕτεροι δὲ γίνονται ἐνίοτε τοῦ 
φθινοπώρου, φαίνονται δ' ἐφ' ἡµέραν µίαν ἢ δύο τὸ πλεῖστον, 
καὶ εἰσὶν ἐδώδιµοι καὶ σφόδρα εὐδοκιµοῦσιν. Καὶ διαφέρουσι 
τῶν ἀεισκωπῶν καλουµένων οὗτοι ἄλλῳ µὲν ὡς εἰπεῖν οὐδενί, 
τῷ δὲ πάχει· καὶ οὗτοι µέν εἰσιν ἄφωνοι, ἐκεῖνοι δὲ φθέγ- 
γονται. Περὶ δὲ γενέσεως αὐτῶν ἥτις ἐστίν, οὐδὲν ὦπται, πλὴν 
ὅτι τοῖς ζεφυρίοις φαίνονται· τοῦτο δὲ φανερόν. 
 Ὁ δὲ κόκκυξ, ὥσπερ εἴρηται ἐν ἑτέροις, οὐ ποιεῖ νεοτ- 
τιάν, ἀλλ' ἐν ἀλλοτρίαις τίκτει νεοττιαῖς, µάλιστα µὲν ἐν 
ταῖς τῶν φαβῶν καὶ ἐν ὑπολαΐδος καὶ κορύδου χαµαί, ἐπὶ 
δένδρου δ' ἐν τῇ τῆς χλωρίδος καλουµένης νεοττιᾷ. Τίκτει 

µὲν οὖν ἓν ᾠόν, ἐπῳάζει δ' οὐκ αὐτός, ἀλλ' ἐν οὗ ἂν τέκῃ 
νεοττιᾷ, οὗτος ὁ ὄρνις ἐκκολάπτει καὶ τρέφει, καὶ ὡς φα- 
σίν, ὅταν αὐξάνηται ὁ τοῦ κόκκυγος νεοττός, ἐκβάλλει τὰ 
αὑτῆς, καὶ ἀπόλλυνται οὕτως. Οἱ δὲ λέγουσιν ὡς καὶ ἀπο- 
κτείνασα ἡ τρέφουσα δίδωσι καταφαγεῖν· διὰ γὰρ τὸ κα-   
λὸν εἶναι τὸν τοῦ κόκκυγος νεοττὸν ἀποδοκιµάζει τὰ αὑτῆς. 



Τὰ µὲν οὖν πλεῖστα τούτων ὁµολογοῦσιν αὐτόπται γεγενηµέ- 
νοι τινές· περὶ δὲ τῆς φθορᾶς τῆς τῶν νεοττῶν τῆς ὄρνιθος οὐχ 
ὡσαύτως πάντες λέγουσιν, ἀλλ' οἱ µέν φασιν αὐτὸν ἐπιφοι- 
τῶντα τὸν κόκκυγα κατεσθίειν τὰ τῆς ὑποδεξαµένης ὄρνιθος 
νεόττια, οἱ δὲ διὰ τὸ τῷ µεγέθει ὑπερέχειν τὸν νεοττὸν τοῦ 
κόκκυγος ὑποκάπτοντα τὰ προσφερόµενα φθάνειν, ὥστε λι- 
µῷ τοὺς ἑτέρους ἀπόλλυσθαι νεοττούς, οἱ δὲ κρείττον' ὄντα 
ἀποκτιννύναι συντρεφόµενον αὐτοῖς. 
                ∆οκεῖ δ' ὁ κόκκυξ φρό- 
νιµον ποιεῖσθαι τὴν τέκνωσιν· διὰ γὰρ τὸ συνειδέναι αὑτῷ 
τὴν δειλίαν καὶ ὅτι οὐκ ἂν δύναιτο βοηθῆσαι, διὰ τοῦτο ὥς- 
περ ὑποβολιµαίους ποιεῖ τοὺς ἑαυτοῦ νεοττούς, ἵνα σωθῶσιν. 
Τὴν γὰρ δειλίαν ὑπερβάλλει τοῦτο τὸ ὄρνεον· τίλλεται γὰρ ὑπὸ 
τῶν µικρῶν ὀρνέων, καὶ φεύγει αὐτά. 
 Οἱ δ' ἄποδες, οὓς καλοῦσί τινες κυψέλους, ὅτι µὲν 

ὅµοιοι ταῖς χελιδόσιν εἰσίν, εἴρηται πρότερον· οὐ γὰρ ῥᾴδιον 
γνῶναι πρὸς τὴν χελιδόνα, πλὴν τῷ τὴν κνήµην ἔχειν δα- 
σεῖαν. Οὗτοι νεοττεύουσιν ἐν κυψελίσιν ἐκ πηλοῦ πεπλασµέ- 
ναις µακραῖς, ὅσον εἴσδυσιν ἐχούσαις. Ἐν στεγνῷ δὲ ποιεῖται 
τὰς νεοττιὰς ὑπὸ πέτραις καὶ σπηλαίοις, ὥστε καὶ τὰ 
θηρία καὶ τοὺς ἀνθρώπους διαφεύγειν. 
               Ὁ δὲ καλούµενος αἰγοθήλας 
ἐστὶ µὲν ὀρεινός, τὸ δὲ µέγεθος κοττύφου µὲν µικρῷ µείζων, 
κόκκυγος δ' ἐλάττων. Τίκτει µὲν οὖν ᾠὰ δύο ἢ τρία τὸ   
πλεῖστον, τὸ δ' ἦθός ἐστι βλακικός. Θηλάζει δὲ τὰς αἶγας 
προσπετόµενος, ὅθεν καὶ τοὔνοµ' εἴληφεν· φασὶ δ', ὅταν 
θηλάσῃ τὸν µαστόν, ἀποσβέννυσθαί τε καὶ τὴν αἶγα ἀπο- 
τυφλοῦσθαι. Ἔστι δ' οὐκ ὀξυωπὸς τῆς ἡµέρας, ἀλλὰ τῆς νυ- 
κτὸς βλέπει. 
  Οἱ δὲ κόρακες ἐν τοῖς µικροῖς χωρίοις, καὶ 
ὅπου µὴ ἱκανὴ τροφὴ πλείοσι, δύο µόνοι γίνονται· καὶ τοὺς 
ἑαυτῶν νεοττούς, ὅταν οἷοί τ' ὦσιν ἤδη πέτεσθαι, τὸ µὲν 
πρῶτον ἐκβάλλουσιν, ὕστερον δὲ καὶ ἐκ τοῦ τόπου ἐκδιώκουσιν. 
Τίκτει δ' ὁ κόραξ καὶ τέτταρα καὶ πέντε. Περὶ δὲ τοὺς χρό- 
νους ἐν οἷς ἀπώλοντο οἱ Μηδίου ξένοι ἐν Φαρσάλῳ, ἐρηµία 
ἐν τοῖς τόποις τοῖς περὶ Ἀθήνας καὶ Πελοπόννησον ἐγένετο 

κοράκων, ὡς ἐχόντων αἴσθησίν τινα τῆς παρ' ἀλλήλων δη- 
λώσεως. 
 Τῶν δ' ἀετῶν ἐστὶ πλείονα γένη, ἓν µὲν ὁ καλούµενος 
πύγαργος· οὗτος κατὰ τὰ πεδία καὶ τὰ ἄλση καὶ περὶ 
τὰς πόλεις γίνεται· ἔνιοι δὲ καλοῦσιν νεβροφόνον αὐτόν. Πέ- 
τεται δὲ καὶ εἰς τὰ ὄρη καὶ εἰς τὴν ὕλην διὰ τὸ θάρσος· 
τὰ δὲ λοιπὰ γένη ὀλιγάκις εἰς πεδία καὶ εἰς ἄλση φοιτᾷ. 



 Ἕτερον δὲ γένος ἀετοῦ ἐστὶν ὃ πλάγγος καλεῖται, δεύτερος 
µεγέθει καὶ ῥώµῃ· οἰκεῖ δὲ βήσσας καὶ ἄγκη καὶ λίµνας, 
ἐπικαλεῖται δὲ νηττοφόνος καὶ µορφνός· οὗ καὶ Ὅµηρος 
µέµνηται ἐν τῇ τοῦ Πριάµου ἐξόδῳ. 
                 Ἕτερος δὲ µέλας τὴν 
χρόαν καὶ µέγεθος ἐλάχιστος, κράτιστος τούτων· οὗτος οἰκεῖ   
ὄρη καὶ ὕλας, καλεῖται δὲ µελανάετος καὶ λαγωφόνος. 
Ἐκτρέφει δὲ µόνος τὰ τέκνα οὗτος καὶ ἐξάγει. Ἔστι δ' ὠκυ- 
βόλος καὶ εὐθήµων καὶ ἄφθονος καὶ ἄφοβος καὶ µάχι- 
µος καὶ εὔφηµος· οὐ γὰρ µινυρίζει οὐδὲ λέληκεν. 
                        Ἔτι δ' 
ἕτερον γένος περκνόπτερος, λευκὴ κεφαλή, µεγέθει δὲ µέ- 
γιστος, πτερὰ δὲ βραχύτατα καὶ οὐροπύγιον πρόµηκες, γυπὶ 
ὅµοιος· ὀρειπέλαργος καλεῖται καὶ ὑπάετος. Οἰκεῖ δ' ἄλση, 

τὰ µὲν κακὰ ταὐτὰ ἔχων τοῖς ἄλλοις, τῶν δ' ἀγαθῶν 
οὐδέν· ἁλίσκεται γὰρ καὶ διώκεται ὑπὸ κοράκων καὶ 
τῶν ἄλλων· βαρὺς γὰρ καὶ κακόβιος καὶ τὰ τεθνεῶτα φέρων, 
πεινῇ δ' ἀεὶ καὶ βοᾷ καὶ µινυρίζει. 
                 Ἕτερον δὲ γένος ἐστὶν 
ἀετῶν οἱ καλούµενοι ἁλιάετοι. Οὗτοι δ' ἔχουσιν αὐχένα τε 
µέγαν καὶ παχὺν καὶ πτερὰ καµπύλα, οὐροπύγιον δὲ 
πλατύ· οἰκοῦσι δὲ περὶ θάλατταν καὶ ἀκτάς, ἁρπάζοντες 
δὲ καὶ οὐ δυνάµενοι φέρειν πολλάκις καταφέρονται εἰς βυ- 
θόν. 
 Ἔτι δ' ἄλλο γένος ἐστὶν ἀετῶν οἱ καλούµενοι γνήσιοι. 
Φασὶ δὲ τούτους µόνους καὶ τῶν ἄλλων ὀρνίθων γνησίους εἶναι· 
τὰ γὰρ ἄλλα γένη µέµικται καὶ µεµοίχευται ὑπ' ἀλλή- 
λων, καὶ τῶν ἀετῶν καὶ τῶν ἱεράκων καὶ τῶν ἐλαχίστων. 
Ἔστι δ' οὗτος µέγιστος τῶν ἀετῶν ἁπάντων, µείζων τε τῆς   
φήνης, τῶν δ' ἀετῶν καὶ ἡµιόλιος, χρῶµα ξανθός. Φαίνε- 
ται δ' ὀλιγάκις, ὥσπερ ἡ καλουµένη κύµινδις. 
                      Ὥρα δὲ τοῦ 
ἐργάζεσθαι ἀετῷ καὶ πέτεσθαι ἀπ' ἀρίστου µέχρι δείλης· 
 
τὸ γὰρ ἕωθεν κάθηται µέχρι ἀγορᾶς πληθυούσης. Γηρά- 

σκουσι δὲ τοῖς ἀετοῖς τὸ ῥύγχος αὐξάνεται τὸ ἄνω γαµ- 
ψούµενον ἀεὶ µᾶλλον, καὶ τέλος λιµῷ ἀποθνήσκουσιν. Ἐπι- 
λέγεται δέ τις καὶ µῦθος, ὡς τοῦτο πάσχει διότι ἄνθρω- 
πός ποτ' ὢν ἠδίκησε ξένον. Ἀποτίθεται δὲ τὴν περιττεύου- 
σαν τροφὴν τοῖς νεοττοῖς· διὰ γὰρ τὸ µὴ εὔπορον εἶναι καθ' 
ἑκάστην ἡµέραν αὐτὴν πορίζεσθαι, ἐνίοτε οὐκ ἔχουσιν ἔξωθεν 
κοµίζειν. Τύπτουσι δὲ ταῖς πτέρυξι καὶ τοῖς ὄνυξιν ἀµύτ- 
τουσιν, ἄν τινα λάβωσι σκευωρούµενον περὶ τὰς νεοττιάς. 



Ποιοῦνται δ' αὐτὰς οὐκ ἐν πεδινοῖς τόποις ἀλλ' ἐν ὑψηλοῖς, 
µάλιστα µὲν ἐν πέτραις ἀποκρήµνοις, οὐ µὴν ἀλλὰ καὶ 
ἐπὶ δένδρων. Τρέφουσι δὲ τοὺς νεοττοὺς ἕως ἂν δυνατοὶ γέ- 
νωνται πέτεσθαι· τότε δ' ἐκ τῆς νεοττιᾶς αὐτοὺς ἐκβάλλουσι 
καὶ ἐκ τοῦ τόπου τοῦ περὶ αὐτὴν παντὸς ἀπελαύνουσιν. Ἐπέ- 
χει γὰρ ἓν ζεῦγος ἀετῶν πολὺν τόπον· διόπερ οὐκ ἐᾷ πλη- 
σίον αὑτῶν ἄλλους αὐλισθῆναι. 
          Τὴν δὲ θήραν ποιεῖται οὐκ ἐκ τῶν 
σύνεγγυς τόπων τῆς νεοττιᾶς, ἀλλὰ συχνὸν ἀποπτάς. Ὅταν 
δὲ κυνηγήσῃ καὶ ἄρῃ, τίθησι καὶ οὐκ εὐθὺς φέρει, ἀλλ' 
ἀποπειραθεὶς τοῦ βάρους ἀφίησιν. Καὶ τοὺς δασύποδας δ' οὐκ 
εὐθὺς λαµβάνει, ἀλλ' εἰς τὸ πεδίον ἐάσας προελθεῖν· καὶ   
καταβαίνει δ' οὐκ εὐθὺς εἰς τὸ ἔδαφος, ἀλλ' ἀεὶ ἀπὸ τοῦ 
µείζονος ἐπὶ τὸ ἔλαττον κατὰ µικρόν. Ἄµφω δὲ ταῦτα 
ποιεῖ πρὸς ἀσφάλειαν τοῦ µὴ ἐνεδρεύεσθαι. Καὶ ἐφ' ὑψη- 
λῶν καθίζει διὰ τὸ βραδέως αἴρεσθαι ἀπὸ τῆς γῆς. Ὑψοῦ 
δὲ πέτεται, ὅπως ἐπὶ πλεῖστον τόπον καθορᾷ· διόπερ θεῖον 
οἱ ἄνθρωποί φασιν εἶναι µόνον τῶν ὀρνέων. 
                      Πάντες δ' οἱ 
γαµψώνυχοι ἥκιστα καθιζάνουσιν ἐπὶ πέτραις διὰ τὸ τῇ 
γαµψότητι ἐµπόδιον εἶναι τὴν σκληρότητα. Θηρεύει δὲ λα- 
γὼς καὶ νεβροὺς καὶ ἀλώπεκας καὶ τὰ λοιπά, ὅσων κρα- 
τεῖν οἷός τ' ἐστίν. Μακρόβιος δ' ἐστίν· δῆλον δὲ τοῦτο ἐκ τοῦ 
τὴν νεοττιὰν τὴν αὐτῶν ἐπὶ πολὺ διαµένειν. 
 Ἐν δὲ Σκύθαις ὀρνίθων γένος ἐστὶν οὐκ ἔλαττον ὠτί- 
δος· τοῦτο τίκτει δύο νεοττούς, οὐκ ἐπικάθηται δέ, ἀλλ' ἐν δέρ- 
µατι λαγωοῦ ἢ ἀλώπεκος ἐγκρύψαν ἐᾷ· ἐπ' ἄκρῳ δὲ τῷ 
δένδρῳ φυλάττει, ὅταν µὴ τύχῃ θηρεύων· κἄν τις ἀναβαίνῃ, 
µάχεται καὶ τύπτει ταῖς πτέρυξιν, ὥσπερ οἱ ἀετοί. 
 Γλαῦκες δὲ καὶ νυκτικόρακες, καὶ τὰ λοιπὰ ὅσα τῆς 
ἡµέρας ἀδυνατεῖ βλέπειν, τῆς νυκτὸς µὲν θηρεύοντα τὴν 
τροφὴν αὑτοῖς πορίζεται, οὐ κατὰ πᾶσαν δὲ τὴν νύκτα 
τοῦτο ποιεῖ, ἀλλ' ἄκρας ἑσπέρας καὶ περὶ ὄρθρον· θηρεύει δὲ   
µῦς καὶ σαύρας καὶ σφονδύλας καὶ τοιαῦτ' ἄλλα ζῳδά- 

ρια. 
 Ἡ δὲ καλουµένη φήνη ἐστὶν εὔτεκνος καὶ εὐβίοτος καὶ 
δειπνοφόρος καὶ ἤπιος, καὶ τὰ τέκνα ἐκτρέφει καὶ τὰ αὑ- 
τῆς καὶ τὰ τοῦ ἀετοῦ. Καὶ γὰρ ταῦθ' ὅταν ἐκβάλλῃ ἐκεῖ- 
νος, ἀναλαβοῦσα τρέφει· ἐκβάλλει γὰρ ὁ ἀετὸς πρὸ ὥρας, 
ἔτι βίου δεόµενα καὶ οὔπω δυνάµενα πέτεσθαι. Ἐκβάλλειν 
δὲ δοκεῖ ὁ ἀετὸς τοὺς νεοττοὺς διὰ φθόνον· φύσει γάρ ἐστι 
φθονερὸς καὶ ὀξύπεινος, ἔτι δὲ ὀξυλαβής. Λαµβάνει δὲ 
µέγα, ὅταν λάβῃ. Φθονεῖ οὖν τοῖς νεοττοῖς ἁδρυνοµένοις, ὅτι 
φαγεῖν ἀγαθοὶ γίνονται, καὶ σπᾷ τοῖς ὄνυξιν. Μάχονται 
δὲ καὶ οἱ νεοττοὶ καὶ αὐτοὶ περὶ τῆς ἕδρας καὶ τῆς τροφῆς· 
ὁ δ' ἐκβάλλει καὶ κόπτει αὐτούς· οἱ δ' ἐκβαλλόµενοι βο- 



ῶσι, καὶ οὕτως ὑπολαµβάνει αὐτοὺς ἡ φήνη. 
                      Ἡ δὲ φήνη 
ἐπάργεµός τ' ἐστὶ καὶ πεπήρωται τοὺς ὀφθαλµούς· ὁ δ' 
ἁλιάετος ὀξυωπέστατος µέν ἐστι, καὶ τὰ τέκνα ἀναγκάζει ἔτι 
ψιλὰ ὄντα πρὸς τὸν ἥλιον βλέπειν, καὶ τὸν µὴ βουλόµενον 
κόπτει καὶ στρέφει, καὶ ὁποτέρου ἂν ἔµπροσθεν οἱ ὀφθαλµοὶ 
δακρύσωσιν, τοῦτον ἀποκτείνει, τὸν δ' ἕτερον ἐκτρέφει. ∆ια- 
τρίβει δὲ περὶ θάλατταν, καὶ ζῇ θηρεύων τοὺς περὶ τὴν θά- 
λατταν ὄρνιθας, ὥσπερ εἴρηται. Θηρεύει δ' ἀπολαµβάνων 

καθ' ἕνα, παρατηρῶν ἀναδυόµενον ἐκ τῆς θαλάττης. Ὅταν   
δ' ἴδῃ ὁ ὄρνις ἀνακύπτων τὸν ἁλιάετον, πάλιν φοβηθεὶς κα- 
ταδύεται ὡς ἑτέρᾳ ἀνακύψων· ὁ δὲ διὰ τὸ ὀξὺ ὁρᾶν ἀεὶ 
πέτεται, ἕως ἂν ἀποπνίξῃ ἢ λάβῃ µετέωρον. Ἀθρόαις γὰρ 
οὐκ ἐπιχειρεῖ· ῥαίνουσαι γὰρ ἀπερύκουσι ταῖς πτέρυξιν. 
 Οἱ δὲ κέπφοι ἁλίσκονται τῷ ἀφρῷ· κάπτουσι γὰρ 
αὐτόν, διὸ προσραίνοντες θηρεύουσιν. Ἔχει δὲ τὴν µὲν ἄλλην 
σάρκα εὐώδη, τὸ δὲ πυγαῖον µόνον θινὸς ὄζει. Γίνονται δὲ 
πίονες. 
 Τῶν δ' ἱεράκων κράτιστος µὲν ὁ τριόρχης, δεύτερος 
δ' ὁ αἰσάλων, τρίτος ὁ κίρκος. Ὁ δ' ἀστερίας καὶ ὁ φασσοφό- 
νος καὶ ὁ πτέρνις ἀλλοῖοι. Οἱ δὲ πλατύτεροι ἱέρακες ὑπο- 
τριόρχαι καλοῦνται, ἄλλοι δὲ πέρκοι καὶ σπιζίαι, οἱ δ' 
ἕλειοι καὶ οἱ φρυνολόγοι· οὗτοι εὐβιώτατοι καὶ χθαµαλο- 
πτῆται. 
   Γένη δὲ τῶν ἱεράκων φασί τινες εἶναι οὐκ ἐλάττω 
τῶν δέκα, διαφέρουσι δ' ἀλλήλων· οἱ µὲν γὰρ αὐτῶν ἐπὶ 
τῆς γῆς καθηµένην τύπτουσι τὴν περιστερὰν καὶ συναρπά- 
ζουσι, πετοµένης δ' οὐ θιγγάνουσιν· οἱ δ' ἐπὶ δένδρου µὲν ἤ 
τινος ἄλλου καθηµένην θηρεύουσιν, ἐπὶ τῆς γῆς δ' οὔσης ἢ µε- 
τεώρου οὐχ ἅπτονται· οἱ δ' οὔτ' ἐπὶ τῆς γῆς οὔτ' ἐπ' ἄλλου 

καθηµένης θιγγάνουσιν, ἀλλὰ πετοµένην πειρῶνται λαµβά- 
νειν. Φασὶ δὲ καὶ τὰς περιστερὰς γινώσκειν ἕκαστον τούτων   
τῶν γενῶν, ὥστε προσπετοµένων, ἐὰν µὲν ᾖ τῶν µετεωροθή- 
ρων, µένειν ὅπου ἂν καθήµεναι τύχωσιν, ἐὰν δ' ᾖ τῶν χα- 
µαιτύπων ὁ προσπετόµενος, οὐχ ὑποµένειν ἀλλ' ἀναπέτε- 
σθαι. 
 Ἐν δὲ Θρᾴκῃ τῇ καλουµένῃ ποτὲ Κεδρειπόλει ἐν τῷ 
ἕλει θηρεύουσιν οἱ ἄνθρωποι τὰ ὀρνίθια κοινῇ µετὰ τῶν ἱερά- 
κων· οἱ µὲν γὰρ ἔχοντες ξύλα σοβοῦσι τὸν κάλαµον καὶ 
τὴν ὕλην, ἵνα πέτωνται τὰ ὀρνίθια, οἱ δ' ἱέρακες ἄνωθεν 
ὑπερφαινόµενοι καταδιώκουσιν· ταῦτα δὲ φοβούµενα κάτω 
πέτονται πάλιν πρὸς τὴν γῆν· οἱ δ' ἄνθρωποι τύπτοντες τοῖς 
ξύλοις λαµβάνουσι, καὶ τῆς θήρας µεταδιδόασιν αὐτοῖς· ῥί- 



πτουσι γὰρ τῶν ὀρνίθων, οἱ δ' ὑπολαµβάνουσιν. Καὶ περὶ τὴν 
Μαιῶτιν δὲ λίµνην τοὺς λύκους φασὶ συνήθεις εἶναι τοῖς ποιου- 
µένοις τὴν θήραν τῶν ἰχθύων· ὅταν δὲ µὴ µεταδιδῶσι, δια- 
φθείρειν αὐτῶν τὰ δίκτυα ξηραινόµενα ἐν τῇ γῇ. 
 Τὰ µὲν οὖν περὶ τοὺς ὄρνιθας τοῦτον ἔχει τὸν τρό- 
πον· ἔστι δὲ καὶ ἐν τοῖς θαλαττίοις ζῴοις πολλὰ τεχνικὰ θε- 
ωρῆσαι πρὸς τοὺς ἑκάστων βίους. Τά τε γὰρ θρυλούµενα περὶ 
τὸν βάτραχον τὸν ἁλιέα καλούµενόν ἐστιν ἀληθῆ, καὶ τὰ περὶ 

τὴν νάρκην. Ὁ µὲν γὰρ βάτραχος χρῆται τοῖς πρὸ τῶν ὀφθαλ- 
µῶν ἀποκρεµαµένοις, ὧν τὸ µὲν µῆκός ἐστι τριχοειδές, ἐπ' 
ἄκρου δὲ στρογγύλον, ὥσπερ προσκείµενον ἑκατέρῳ δελέα-   
τος χάριν· ὅταν οὖν ἐν τοῖς ἀµµώδεσιν ἢ θολώδεσιν ἀναταρά- 
ξας κρύψῃ ἑαυτόν, ἐπαίρει τὰ τριχώδη, κοπτόντων δὲ τῶν 
ἰχθυδίων συγκατάγει µέχριπερ ἂν πρὸς τὸ στόµα προς- 
αγάγῃ. 
   Ἡ τε νάρκη ναρκᾶν ποιοῦσα ὧν ἂν κρατήσειν µέλλῃ 
ἰχθύων, τῷ ῥόπτρῳ ὃν ἔχει ἐν τῷ σώµατι λαµβάνουσα, τρέ- 
φεται τούτοις, κατακρύπτεται δ' εἰς τὴν ἄµµον καὶ πηλόν, 
λαµβάνει δὲ τὰ ἐπινέοντα, ὅσα ἂν ναρκήσῃ ἐπιφερόµενα 
τῶν ἰχθύων· καὶ τούτου αὐτόπται γεγένηνταί τινες. Κατακρύ- 
πτει δὲ καὶ ἡ τρυγὼν αὑτήν, πλὴν οὐχ ὁµοίως. 
                       Σηµεῖον δ' 
ὅτι τοῦτον τὸν τρόπον ζῶσιν· ἁλίσκονται γὰρ ἔχοντες κε- 
στρέας πολλάκις ὄντες αὐτοὶ βραδύτατοι, τὸν τάχιστον τῶν 
ἰχθύων. Ἔπειτα ὁ µὲν βάτραχος, ὅταν µηκέτ' ἔχῃ τὰ ἐπὶ 
ταῖς θριξίν, ἁλίσκεται λεπτότερος· ἡ δὲ νάρκη φανερά ἐστι 
καὶ τοὺς ἀνθρώπους ποιοῦσα ναρκᾶν. 
                 Καθαµµίζουσι δ' ἑαυτὰ 
καὶ ὄνος καὶ βάτος καὶ ψῆττα καὶ ῥίνη, καὶ ὅταν ποιήσῃ 

ἑαυτὰ ἄδηλα, εἶτα ῥαβδεύεται τοῖς ἐν τῷ στόµατι, ἃ κα- 
λοῦσιν οἱ ἁλιεῖς ῥαβδία· προσέρχονται δ' ὡς πρὸς φυκία 
ἀφ' ὧν τρέφονται. 
       Ὅπου δ' ἂν ἀνθίας ὁραθῇ, οὐκ ἔστι θηρίον·   
ᾧ καὶ σηµείῳ χρώµενοι κατακολυµβῶσιν οἱ σπογγεῖς, καὶ 
καλοῦσιν ἱεροὺς ἰχθῦς τούτους· ἔοικε δὲ συµπτώµατι, καθά- 
περ ὅπου ἂν ᾖ κοχλίας, σῦς οὐκ ἔστιν οὐδὲ πέρδιξ· κα- 
τεσθίουσι γὰρ ἄµφω τοὺς κοχλίας. 
           Ὁ δ' ὄφις ὁ θαλάττιος τὸ µὲν χρῶµα 
παραπλήσιον ἔχει τῷ γόγγρῳ καὶ τὸ σῶµα, πλήν ἐστιν 
ἀµαυρότερος καὶ σφοδρότερος· ἐὰν δὲ ληφθῇ καὶ ἀφεθῇ, 
εἰς τὴν ἄµµον καταδύεται ταχὺ τῷ ῥύγχει διατρυπήσας· 
ἔχει δ' ὀξύτερον τὸ στόµα τῶν ὄφεων. 



                Ἣν δὲ καλοῦσι σκολό- 
πενδραν, ὅταν καταπίῃ τὸ ἄγκιστρον, ἐκτρέπεται τὰ ἐντὸς 
ἐκτός, ἕως ἂν ἐκβάλῃ τὸ ἄγκιστρον· εἶθ' οὕτως εἰστρέπεται 
πάλιν ἐντός. Βαδίζουσι δ' αἱ σκολόπενδραι πρὸς τὰ κνισώδη, 
ὥσπερ καὶ αἱ χερσαῖαι. Τῷ µὲν οὖν στόµατι οὐ δάκνουσι, 
τῇ δ' ἅψει καθ' ὅλον τὸ σῶµα, ὥσπερ αἱ καλούµεναι κνῖδαι. 
Τῶν δ' ἰχθύων αἱ ὀνοµαζόµεναι ἀλώπεκες ὅταν αἴσθωνται 

ὅτι τὸ ἄγκιστρον καταπεπώκασι, βοηθοῦσι πρὸς τοῦτο ὥσπερ 
καὶ ἡ σκολόπενδρα· ἀναδραµοῦσαι γὰρ ἐπὶ πολὺ πρὸς τὴν 
ὁρµιὰν ἀποτρώγουσιν αὐτῆς· ἁλίσκονται γὰρ περὶ ἐνίους τό- 
πους πολυαγκίστροις ἐν ῥοώδεσι καὶ βαθέσι τόποις. 
                        Συστρέ- 
φονται δὲ καὶ αἱ ἀµίαι, ὅταν τι θηρίον ἴδωσι, καὶ κύκλῳ 
αὐτῶν περινέουσιν αἱ µέγισται, κἂν ἅπτηταί τινος, ἀµύνουσιν· 
ἔχουσι δ' ὀδόντας ἰσχυρούς, καὶ ἤδη ὦπται καὶ ἄλλα καὶ   
λάµια ἐµπεσοῦσα καὶ καθελκωθεῖσα. 
                  Τῶν δὲ ποταµίων ὁ 
γλάνις ὁ ἄρρην περὶ τὰ τέκνα ποιεῖται ἐπιµέλειαν πολλήν· 
ἡ µὲν γὰρ θήλεια τεκοῦσα ἀπαλλάττεται, ὁ δ' ἄρρην, οὗ 
ἂν πλεῖστον συστῇ τοῦ κυήµατος, ᾠοφυλακεῖ παραµένων, 
οὐδεµίαν ὠφέλειαν ἄλλην παρεχόµενος πλὴν ἐρύκων τἆλλα 
ἰχθύδια µὴ διαρπάσωσι τὸν γόνον· καὶ τοῦτο ποιεῖ ἡµέρας 
καὶ τετταράκοντα καὶ πεντήκοντα, ἕως ἂν αὐξηθεὶς ὁ γόνος 
δύνηται διαφεύγειν ἀπὸ τῶν ἄλλων ἰχθύων. Γινώσκεται δ' 
ὑπὸ τῶν ἁλιέων οὗ ἂν τύχῃ ᾠοφυλακῶν· ἐρύκων γὰρ τὰ 
ἰχθύδια ἄττει καὶ ἦχον ποιεῖ καὶ µυγµόν. Οὕτω δὲ φιλο- 
στόργως µένει πρὸς τοῖς ᾠοῖς, ὥστε οἱ ἁλιεῖς ἑκάστοτε, ἂν 
ἐν βαθείαις ῥίζαις τὰ ᾠὰ προσῇ, ἀνάγουσιν ὡς ἂν δύνωνται 

εἰς βραχύτατον· ὁ δ' ὅµως οὐκ ἀπολείπει τὸν γόνον, ἀλλ' 
ἐὰν µὲν <νέος> τύχῃ, ταχέως ὑπὸ τοῦ ἀγκίστρου ἑάλω διὰ τὸ 
ἁρπάζειν τὰ προσιόντα τῶν ἰχθυδίων, ἐὰν δ' ᾖ συνήθης καὶ 
ἀγκιστροφάγος, λείπει µὲν οὐδ' ὣς τὸν γόνον, τῷ δ' 
ὀδόντι τῷ σκληροτάτῳ συνδάκνων διαφθείρει τὰ ἄγκιστρα. 
                      Ἅπαντα δὲ 
καὶ τὰ πλωτὰ καὶ τὰ µόνιµα τούτους νέµεται τοὺς τόπους ἐν 
οἷς ἂν φυῶσι, καὶ τοὺς ὁµοίους τούτοις· ἡ γὰρ οἰκεία τροφὴ 
ἑκάστων ἐν τούτοις ἐστίν. Πλανᾶται δὲ µάλιστα τὰ σαρκοφά- 
γα· πάντα δὲ σχεδόν ἐστι σαρκοφάγα πλὴν ὀλίγων, οἷον 
κεστρέως καὶ σάλπης καὶ τρίγλης καὶ χαλκίδος. Τῇ δὲ κα-   
λουµένῃ φωλίδι ἡ µύξα, ἣν ἀφίησι, περιπλάττεται περὶ 
αὐτὴν καὶ γίνεται καθάπερ θαλάµη. 
                 Τῶν δ' ὀστρακοδέρµων 
καὶ ἀπόδων ὁ κτεὶς µάλιστα καὶ πλεῖστον κινεῖται δι' αὑτοῦ 



πετόµενος· ἡ γὰρ πορφύρα ἐπὶ µικρότατον προέρχεται, 
καὶ τὰ ὅµοια ταύτῃ. 
        Ἐκ δὲ τοῦ εὐρίπου τοῦ ἐν Πύρρᾳ οἱ 
ἰχθύες χειµῶνος µὲν ἐκπλέουσιν ἔξω, πλὴν κωβιοῦ, διὰ τὸ 
ψῦχος (ψυχρότερος γάρ ἐστιν ὁ εὔριπος), ἅµα δὲ τῷ ἔαρι 
πάλιν εἰσπλέουσιν. Οὐ γίνεται δ' ἐν τῷ εὐρίπῳ οὔτε σκάρος 

οὔτε θρίττα οὔτ' ἄλλο τῶν ἀκανθηροτέρων οὐδέν, οὐδὲ γαλεοὶ 
οὐδ' ἀκανθίαι οὐδὲ κάραβοι οὐδὲ πολύποδες οὐδὲ βολίταιναι 
οὐδ' ἄλλ' ἄττα· τῶν δ' ἐν τῷ εὐρίπῳ φυοµένων οὐκ ἔστι πε- 
λάγιος ὁ λευκὸς κωβιός. 
            Ἀκµάζουσι δὲ τῶν ἰχθύων οἱ µὲν 
ᾠοφόροι τοῦ ἔαρος, µέχρι οὗ ἂν ἐκτέκωσιν, οἱ δὲ ζῳοτόκοι 
τοῦ µετοπώρου, καὶ πρὸς τούτοις κεστρεῖς καὶ τρίγλαι καὶ 
τἆλλα τὰ τοιαῦτα πάντα. Περὶ δὲ τὴν Λέσβον καὶ τὰ πε- 
λάγια πάντα καὶ τὰ εὐριπώδη τίκτει ἐν τῷ εὐρίπῳ· ὀχεύ- 
ονται µὲν γὰρ τοῦ µετοπώρου, τίκτουσι δὲ τοῦ ἔαρος. Ἔστι δὲ 
καὶ τὰ σελάχη κατὰ µὲν τὸ µετόπωρον ἀναµὶξ τὰ ἄρρενα 
τοῖς θήλεσι κατὰ τὴν ὀχείαν, τοῦ δ' ἔαρος εἰσπλέουσι διακε- 
κριµένα µέχρι οὗ ἂν ἐκτέκωσιν· κατὰ δὲ τὴν ὀχείαν ἁλί- 
σκεται πολλὰ συνεζευγµένα. 
             Τῶν δὲ µαλακίων πανουργό-   
τατον µὲν ἡ σηπία, καὶ µόνη χρῆται τῷ θολῷ κρύψεως 
χάριν, καὶ οὐ µόνον φοβουµένη· ὁ δὲ πολύπους καὶ ἡ τευθὶς 
διὰ φόβον ἀφίησι τὸν θολόν. Ἀφίησι δὲ ταῦτα πάντα οὐ- 
δέποτε ἀθρόον τὸν θολόν· καὶ ὅταν ἀφῇ, αὐξάνεται πάλιν. 
Ἡ δὲ σηπία, ὥσπερ εἴρηται, τῷ τε θολῷ πολλάκις χρῆται 
κρύψεως χάριν, καὶ προδείξασα εἰς τὸ πρόσθεν ἀναστρέφε- 

ται εἰς τὸν θολόν· ἔτι δὲ θηρεύει τοῖς µακροῖς τοῖς ἀπο- 
τείνουσιν οὐ µόνον τὰ µικρὰ τῶν ἰχθυδίων, ἀλλὰ καὶ κεστρέας 
πολλάκις. 
   Ὁ δὲ πολύπους ἀνόητον µέν ἐστι (καὶ γὰρ πρὸς 
τὴν χεῖρα βαδίζει τοῦ ἀνθρώπου καθιεµένην), οἰκονοµικὸς δ' 
ἐστίν· πάντα γὰρ συλλέγει µὲν εἰς τὴν θαλάµην, οὗ τυγχά- 
νει κατοικῶν, ὅταν δὲ καταναλώσῃ τὰ χρησιµώτατα, ἐκ- 
βάλλει τὰ ὄστρακα καὶ τὰ κελύφια τῶν καρκίνων καὶ κογ- 
χυλίων καὶ τὰς ἀκάνθας τῶν ἰχθυδίων· καὶ θηρεύει τοὺς 
ἰχθῦς τὸ χρῶµα µεταβάλλων καὶ ποιῶν ὅµοιον οἷς ἂν 
πλησιάζῃ λίθοις. Τὸ δ' αὐτὸ ποιεῖ καὶ φοβηθείς. Λέγε- 
ται δ' ὑπό τινων ὡς καὶ ἡ σηπία τοῦτο ποιεῖ· παρόµοιον 
γάρ φασι τὸ χρῶµα ποιεῖν τὸ αὑτῆς τῷ τόπῳ περὶ ὃν δια- 
τρίβει. Τῶν δ' ἰχθύων τοῦτο ποιεῖ µόνον ἡ ῥίνη· µεταβάλλει 
γὰρ τὴν χρόαν ὥσπερ ὁ πολύπους. 
               Τὸ µὲν οὖν πλεῖστον γένος 



τῶν πολυπόδων οὐ διετίζει· καὶ γὰρ φύσει συντηκτικόν ἐς- 
τιν· σηµεῖον δ' ἐστίν, πιλούµενος γὰρ ἀφίησιν ἀεί τι καὶ τέλος   
ἀφανίζεται. Αἱ δὲ θήλειαι µετὰ τὸν τόκον τοῦτο πάσχουσι 
µᾶλλον, καὶ γίνονται µωραί, καὶ οὔτε κυµατιζόµεναι αἰ- 
σθάνονται, λαβεῖν τε τῇ χειρὶ κατακολυµβήσαντα ῥᾴδιον· 

βλεννώδεις τε γίνονται, καὶ οὐδὲ θηρεύουσιν ἔτι προσκαθήµε- 
ναι. Οἱ δ' ἄρρενες σκυτώδεις τε γίνονται καὶ γλίσχροι. 
                          Ση- 
µεῖον δὲ δοκεῖ εἶναι τοῦ µὴ διετίζειν, ὅτι µετὰ τὴν γένεσιν 
τῶν πολυποδίων ἔν γε τῷ θέρει καὶ πρὸς τὸ φθινόπωρον 
µέγαν πολύπουν οὐκέτι ῥᾴδιόν ἐστιν ἰδεῖν, µικρὸν δὲ πρὸ τού- 
του τοῦ καιροῦ µέγιστοί εἰσιν οἱ πολύποδες. Ὅταν δὲ τὰ 
ᾠὰ ἐκτέκωσιν, οὕτω καταγηράσκειν καὶ ἀσθενεῖς γίνεσθαι 
ἀµφοτέρους φασὶν ὥστε ὑπὸ τῶν ἰχθυδίων κατεσθίεσθαι καὶ 
ῥᾳδίως ἀποσπᾶσθαι ἀπὸ τῶν φωλεῶν· πρότερον δὲ τοιοῦτον οὐ- 
δὲν πάσχειν· Ἔτι δὲ τοὺς µικροὺς καὶ νέους τῶν πολυπόδων µε- 
τὰ τὴν γένεσιν οὐδέν φασι τοιοῦτον πάσχειν, ἀλλ' ἰσχυροτέ- 
ρους εἶναι τῶν µειζόνων. Οὐ διετίζουσι δ' οὐδ' αἱ σηπίαι. Εἰς δὲ 
τὸ ξηρὸν ἐξέρχεται µόνον τῶν µαλακίων ὁ πολύπους· πορεύεται 
δ' ἐπὶ τοῦ τραχέος, τὸ δὲ λεῖον φεύγει. Ἔστι δὲ τὰ µὲν ἄλλα 
ἰσχυρὸν τὸ ζῷον, τὸν δὲ τράχηλον ἀσθενές, ὅταν πιεσθῇ. 
 Περὶ µὲν οὖν τῶν µαλακίων τοῦτον ἔχει τὸν τρόπον. Τὰς 
δὲ κόγχας φασὶ τὰς λεπτὰς καὶ τραχείας ποιεῖσθαι περὶ 
αὑτὰς οἷον θώρακα σκληρόν, καὶ τοῦτον µείζονα, ὅταν γί- 
νωνται µείζους, καὶ ἐκ τούτου ἐξιέναι ὥσπερ ἐκ φωλεοῦ τινὸς 
ἢ οἰκίας.   

   Ἔστι δὲ καὶ ὁ ναυτίλος πολύπους τῇ τε φύσει καὶ 
οἷς ποιεῖ περιττός· ἐπιπλεῖ γὰρ ἐπὶ τῆς θαλάττης, τὴν 
ἀναφορὰν ποιησάµενος κάτωθεν ἐκ τοῦ βυθοῦ, καὶ ἀναφέρε- 
 
ται µὲν κατεστραµµένῳ τῷ ὀστράκῳ, ἵνα ῥᾷόν γ' ἀνέλθῃ 
καὶ κενῷ ναυτίλληται, ἐπιπολάσας δὲ µεταστρέφει. Ἔχει 
δὲ <τὸ> µεταξὺ τῶν πλεκτανῶν ἐπί τι συνυφές· ὅµοιον τοῖς 
στεγανόποσι τὸ µεταξὺ δακτύλων, πλὴν ἐκείνοις µὲν πα- 
χύ, τούτοις δὲ λεπτὸν τοῦτο καὶ ἀραχνιῶδές ἐστιν. Χρῆται δ' 
αὐτῷ, ὅταν πνεῦµά τι ᾖ, ἱστίῳ· ἀντὶ πηδαλίων δὲ <δύο> τῶν 
πλεκτανῶν παρακαθίησιν· ἐὰν δὲ φοβηθῇ, καταδύνει τῆς 
θαλάττης µεστώσας τὸ ὄστρακον. Περὶ δὲ γενέσεως καὶ συν- 
αυξήσεως τοῦ ὀστράκου ἀκριβῶς µὲν οὔπω ὦπται, δοκεῖ δ' οὐκ 
ἐξ ὀχείας γίνεσθαι, ἀλλὰ φύεσθαι ὥσπερ τἆλλα κογχύ- 
λια. Οὐ δῆλον δέ πω οὐδ' εἰ ἀποδυόµενος δύναται ζῆν. 
 Τῶν δ' ἐντόµων ἐργατικώτατον ζῴων ἐστί, σχεδὸν 
δὲ καὶ πρὸς τἆλλα συγκρίνεσθαι πάντα, τό τε τῶν µυρµήκων 



γένος καὶ τὸ τῶν µελιττῶν, ἔτι δ' ἀνθρῆναι καὶ σφῆκες καὶ 
πάνθ' ὡς εἰπεῖν τὰ συγγενῆ τούτοις. Εἰσὶ δὲ καὶ τῶν ἀραχ- 
νίων οἱ γλαφυρώτατοι καὶ λαγαρώτατοι καὶ τεχνικώτατοι 
περὶ τὸν βίον. Ἡ µὲν οὖν τῶν µυρµήκων ἐργασία πᾶσίν ἐστιν 

ἐπιπολῆς ἰδεῖν, καὶ ὡς ἀεὶ µίαν ἀτραπὸν πάντες βαδίζουσι,   
καὶ τὴν ἀπόθεσιν τῆς τροφῆς καὶ ταµιείαν· ἐργάζονται γὰρ 
καὶ τὰς νύκτας τὰς πανσελήνους. 
            Τῶν δ' ἀραχνίων καὶ τῶν 
φαλαγγίων ἔστι πολλὰ γένη, τῶν µὲν δηκτικῶν φα- 
λαγγίων δύο, τὸ µὲν ἕτερον ὅµοιον τοῖς καλουµένοις λύκοις 
µικρὸν καὶ ποικίλον καὶ ὀξὺ καὶ πηδητικόν· καλεῖται δὲ 
ψύλλα· τὸ δ' ἕτερον µεῖζον, τὸ µὲν χρῶµα µέλαν, τὰ δὲ 
σκέλη τὰ πρόσθια µακρὰ ἔχον, καὶ τῇ κινήσει νωθρὸν καὶ 
βαδίζον ἠρέµα καὶ οὐ κρατερὸν καὶ οὐ πηδῶν. Τὰ δ' ἄλλα 
πάντα, ὅσα παρατίθενται οἱ φαρµακοπῶλαι, τὰ µὲν οὐδε- 
µίαν τὰ δ' ἀσθενῆ ποιεῖ τὴν δῆξιν. Ἄλλο δ' ἐστὶ τῶν 
καλουµένων λύκων γένος. 
        Τοῦτο µὲν οὖν τὸ µικρὸν οὐχ ὑφαίνει ἀρά- 
χνιον, τὸ δὲ µεῖζον τραχὺ καὶ φαῦλον πρὸς τῇ γῇ καὶ 
ταῖς αἱµασιαῖς· ἐπὶ τοῖς στοµίοις δ' ἀεὶ ποιεῖ τὸ ἀράχνιον, 
καὶ ἔνδον ἔχον τὰς ἀρχὰς τηρεῖ, ἕως ἂν ἐµπεσόν τι κινήσῃ· 
ἔπειτα προσέρχεται. Τὸ δὲ ποικίλον ὑπὸ τοῖς δένδρεσι ποιεῖ- 
ται µικρὸν καὶ φαῦλον ἀράχνιον. 
               Ἄλλο δ' ἐστὶ τρίτον τούτων 
σοφώτατον καὶ γλαφυρώτατον· ὑφαίνει γὰρ πρῶτον µὲν 

διατεῖναν πρὸς τὰ πέρατα πανταχόθεν, εἶτα στηµονίζεται 
ἀπὸ τοῦ µέσου (λαµβάνει δὲ τὸ µέσον ἱκανῶς), ἐπὶ δὲ τού- 
τοις ὥσπερ κρόκας ἐµβάλλει, εἶτα συνυφαίνει. Τὴν µὲν οὖν   
κοίτην καὶ τὴν ἀπόθεσιν τῆς θήρας ἄλλοθι ποιεῖται, τὴν δὲ 
θήραν ἐπὶ τοῦ µέσου τηροῦσα· κἄπειθ' ὅταν ἐµπέσῃ τι, κινη- 
θέντος τοῦ µέσου πρῶτον µὲν περιδεῖ καὶ περιελίττει τοῖς 
ἀραχνίοις, ἕως ἂν ἀχρεῖον ποιήσῃ, µετὰ δὲ ταῦτ' ἀπή- 
νεγκεν ἀραµένη, καὶ ἐὰν µὲν τύχῃ πεινῶσα, ἐξεχύλισεν 
(αὕτη γὰρ ἡ ἀπόλαυσις), εἰ δὲ µή, πάλιν ὁρµᾷ πρὸς τὴν 
θήραν, ἀκεσαµένη πρῶτον τὸ διερρωγός· ἐὰν δέ τι µεταξὺ 
ἐµπέσῃ, πρῶτον ἐπὶ τὸ µέσον βαδίζει, κἀκεῖθεν ἐπανέρχε- 
ται πρὸς τὸ ἐµπεσὸν ὥσπερ ἀπ' ἀρχῆς. Ἐὰν δέ τι λυµή- 
νηται τοῦ ἀραχνίου, πάλιν ἄρχεται τῆς ὑφῆς καταφεροµένου 
τοῦ ἡλίου ἢ ἀνατέλλοντος διὰ τὸ µάλιστα ἐν ταύταις ταῖς ὥ- 
ραις ἐµπίπτειν τὰ θηρία. Ἐργάζεται δὲ καὶ θηρεύει ἡ θή- 
λεια· ὁ δ' ἄρρην συναπολαύει. 
              Τῶν δ' ἀραχνίων τῶν γλαφυ- 
ρῶν καὶ ὑφαινόντων ἀράχνιον πυκνὸν δύο ἐστὶ γένη, τὸ µὲν 



µεῖζον τὸ δ' ἔλαττον. Τὸ µὲν οὖν µακροσκελέστερον κάτωθεν 
κρεµάµενον τηρεῖ, ὅπως ἂν µὴ φοβούµενα τὰ θηρία εὐλα- 
βῆται ἀλλ' ἐµπίπτῃ ἄνω (διὰ γὰρ τὸ µέγεθος οὐκ εὐκρυφές 
 
Bekker page 623a, line 29 
 
ἐστι), τὸ δὲ συµµετρότερον ἄνωθεν ἐπηλυγισάµενον τοῦ ἀρα- 
χνίου ὀπὴν µικράν. 
          ∆ύνανται δ' ἀφιέναι οἱ ἀράχναι τὸ ἀρά- 
χνιον εὐθὺς γενόµενοι, οὐκ ἔσωθεν ὡς ὂν περίττωµα, καθάπερ 
φησὶ ∆ηµόκριτος, ἀλλ' ἀπὸ τοῦ σώµατος οἷον φλοιόν, ἢ τὰ 
βάλλοντα ταῖς θριξίν, οἷον αἱ ὕστριχες. Ἐπιτίθεται δὲ καὶ   
περιελίττεται καὶ τοῖς µείζοσι ζῴοις, ἐπεὶ καὶ ταῖς σαύ- 
ραις ταῖς µικραῖς ἐπιβάλλον περὶ τὸ σώµα περιθέον 
ἀφίησιν, ἕως ἂν συλλάβῃ τὸ στόµα· τότε δ' ἤδη δάκνει προς- 
ελθόν. 
 Καὶ περὶ µὲν τούτων τῶν ζῴων τοῦτον ἔχει τὸν τρόπον. 
Ἔστι δέ τι γένος τῶν ἐντόµων, ὃ ἑνὶ µὲν ὀνόµατι ἀνώνυµόν 
ἐστιν, ἔχει δὲ πάντα τὴν µορφὴν συγγενικήν· ἔστι δὲ ταῦτα 
ὅσα κηριοποιά, οἷον µέλιτται καὶ τὰ παραπλήσια τὴν µορ- 
φήν. Τούτων δ' ἐστὶ γένη ἐννέα, ὧν τὰ µὲν ἓξ ἀγελαῖα, µέ- 
λιττα, βασιλεῖς τῶν µελιττῶν, κηφὴν ὁ ἐν ταῖς µελίτταις, 
σφὴξ ὁ ἐπέτειος, ἔτι δ' ἀνθρήνη καὶ τενθρηδών· µοναδικὰ δὲ 
τρία, σειρὴν ὁ µικρός, φαιός, ἄλλος σειρὴν ὁ µείζων, ὁ 
µέλας καὶ ποικίλος, τρίτος δ' ὁ καλούµενος βοµβύλιος, 
µέγιστος τούτων. 
       Οἱ µὲν οὖν µύρµηκες θηρεύουσι µὲν οὐδέν, τὰ 

δὲ πεποιηµένα συλλέγουσιν· οἱ δ' ἀράχναι ποιοῦσι µὲν οὐδὲν 
οὐδ' ἀποτίθενται, θηρεύουσι δὲ µόνον τὴν τροφήν· τῶν δ' ἐν- 
νέα γενῶν τῶν εἰρηµένων περὶ µὲν τῶν λοιπῶν ὕστερον λεχθήσε- 
ται, αἱ δὲ µέλιτται θηρεύουσι µὲν οὐδέν, αὐταὶ δὲ ποιοῦνται 
καὶ ἀποτίθενται· ἔστι γὰρ αὐταῖς τὸ µέλι τροφή. ∆ῆλον δὲ 
ποιοῦσιν, ὅταν τὰ κηρία ἐπιχειρῶσιν οἱ µελιττουργοὶ ἐξαιρεῖν· 
θυµιώµεναι γὰρ καὶ σφόδρα πονοῦσαι ὑπὸ τοῦ καπνοῦ τότε 
µάλιστα τὸ µέλι ἐσθίουσιν, ἐν δὲ τῷ ἄλλῳ χρόνῳ οὐ σφόδρα 
ὁρῶνται, ὡς φειδόµεναι καὶ ἀποτιθέµεναι τροφῆς χάριν.   
Ἔστι δ' αὐταῖς καὶ ἄλλη τροφή, ἣν καλοῦσί τινες κήρινθον· 
ἔστι δὲ τοῦτο ὑποδεέστερον καὶ γλυκύτητα συκώδη ἔχον, κο- 
µίζουσι δὲ τοῦτο τοῖς σκέλεσι καθάπερ καὶ τὸν κηρόν. 
                        Ἔστι δὲ 
περὶ τὴν ἐργασίαν αὐτῶν καὶ τὸν βίον πολλὴ ποικιλία. Ἐπει- 
δὰν γὰρ παραδοθῇ αὐταῖς καθαρὸν τὸ σµῆνος, οἰκοδοµοῦσι 
τὰ κηρία, φέρουσαι τῶν τ' ἄλλων ἀνθέων καὶ ἀπὸ τῶν δέν- 
δρων τὰ δάκρυα, ἰτέας τε καὶ πτελέας καὶ ἄλλων τῶν 
κολλωδεστάτων. Τούτῳ δὲ καὶ τὸ ἔδαφος διαχρίουσι τῶν ἄλ- 
λων θηρίων ἕνεκεν· καλοῦσι δ' οἱ µελιττουργοὶ τοῦτο κόλλησιν 



καὶ τὰς εἰσόδους δὲ παροικοδοµοῦσιν, ἐὰν εὐρεῖαι ὦσιν. 
                         Πλάτ- 

τουσι δὲ κηρία πρῶτον ἐν οἷς αὐταὶ γίνονται, εἶτ' ἐν οἷς οἱ 
καλούµενοι βασιλεῖς καὶ τὰ κηφήνια. Τὰ µὲν οὖν αὑτῶν ἀεὶ 
πλάττουσι, τὰ δὲ τῶν βασιλέων ὅταν ᾖ πολυγονία, τὰ 
δὲ κηφήνια ἐὰν µέλιτος ἀφθονία ἐπισηµαίνῃ. Πλάττουσι δὲ 
τὰ µὲν τῶν βασιλέων πρὸς τοῖς αὑτῶν (µικρὰ δ' ἐστὶ ταῦ- 
τα), τὰ δὲ κηφήνια πρὸς αὐτά· ἐλάττω δ' ἐστὶ ταῦτα τῷ 
µεγέθει τῶν µελιττίων. Ἄρχονται δὲ τῶν ἱστῶν ἄνωθεν ἀπὸ 
τῆς ὀροφῆς τοῦ σµήνους, καὶ κάτω συνυφεῖς ποιοῦσιν ἕως τοῦ 
ἐδάφους ἱστοὺς πολλούς. Αἱ δὲ θυρίδες καὶ αἱ τοῦ µέλιτος καὶ 
τῶν σχαδόνων ἀµφίστοµοι· περὶ γὰρ µίαν βάσιν δύο θυρί-   
δες εἰσίν, ὥσπερ ἡ τῶν ἀµφικυπέλλων, ἡ µὲν ἐντὸς ἡ δ' 
ἐκτός. Αἱ δὲ περὶ τὰς ἀρχὰς τῶν κηρίων πρὸς τὰ σµήνη 
συνύφειαι, ὅσον ἐπὶ δύο ἢ τρεῖς στίχους κύκλῳ, βραχεῖαι καὶ 
κεναὶ µέλιτος· πληρέστερα δὲ τῶν κηρίων τὰ µάλιστα τῷ 
κηρῷ καταπεπλασµένα. 
          Περὶ δὲ τὸ στόµα τοῦ σµήνους τὸ µὲν 
πρῶτον τῆς εἰσδύσεως περιαλήλιπται µίτυϊ· τοῦτο δ' ἐστὶ µέ- 
λαν ἱκανῶς, ὥσπερ ἀποκάθαρµ' αὐταῖς τοῦ κηροῦ, καὶ τὴν 
ὀσµὴν δριµύ, φάρµακον δ' ἐστὶ τυµµάτων καὶ τῶν τοιούτων 
ἐµπυηµάτων· ἡ δὲ συνεχὴς ἀλοιφὴ τούτῳ πισσόκηρος, 
ἀµβλύτερον καὶ ἧττον φαρµακῶδες τῆς µίτυος. 

                       Λέγουσι δέ 
τινες τοὺς κηφῆνας κηρία µὲν πλάττειν καθ' αὑτοὺς καὶ ἐν τῷ 
αὐτῷ σµήνει καὶ ἐν τῷ ἑνὶ κηρίῳ µεριζοµένους πρὸς τὰς µε- 
λίττας, µελιτουργεῖν µέντοι οὐδέν, ἀλλὰ τρέφεσθαι τῷ τῶν 
 
µελιττῶν καὶ αὐτοὺς καὶ τοὺς νεοττούς. ∆ιατρίβουσι δ' οἱ κη- 
φῆνες τὰ µὲν πολλὰ ἔνδον, ἐὰν δ' ἐκπετασθῶσι, προσφέ- 
ρονται ῥύβδην ἄνω πρὸς τὸν οὐρανόν, ἐπιδινοῦντες αὑτοὺς καὶ 
ὥσπερ ἀπογυµνάζοντες· ὅταν δὲ τοῦτο δράσωσι, πάλιν εἰς- 
ελθόντες εὐωχοῦνται. 
        Οἱ δὲ βασιλεῖς οὐ πέτονται ἔξω, ἐὰν µὴ 
µετὰ ὅλου τοῦ ἑσµοῦ, οὔτ' ἐπὶ βοσκὴν οὔτ' ἄλλως. Φασὶ δὲ 
καὶ ἐὰν ἀποπλανηθῇ ὁ ἀφεσµός, ἀνιχνευούσας µεταθεῖν ἕως   
ἂν εὕρωσι τὸν ἡγεµόνα τῇ ὀσµῇ. Λέγεται δὲ καὶ φέρεσθαι 
αὐτὸν ὑπὸ τοῦ ἑσµοῦ, ὅταν πέτεσθαι µὴ δύνηται· καὶ ἐὰν 
ἀπόληται, ἀπόλλυσθαι τὸν ἀφεσµόν· ἐὰν δ' ἄρα χρόνον 
τινὰ διαµείνωνσι καὶ κηρία ποιήσωσι, µέλι οὐκ ἐγγίνεσθαι 
καὶ αὐτὰς ταχὺ ἀπόλλυσθαι. 
             Τὸν δὲ κηρὸν ἀναλαµβάνουσιν 
αἱ µέλισσαι ἀριχώµεναι πρὸς τὰ βρύα ὀξέως τοῖς ἔµπρο- 



σθεν ποσί· τούτους δ' ἐκµάττουσιν εἰς τοὺς µέσους, 

τοὺς δὲ µέσους εἰς τὰ βλαισὰ τῶν ὀπισθίων· καὶ οὕτω γεµισθ- 
εῖσαι ἀποπέτονται, καὶ δῆλαί εἰσι βαρυνόµεναι. Καθ' ἑκάστην 
δὲ πτῆσιν οὐ βαδίζει ἡ µέλιττα ἐφ' ἕτερα τῷ εἴδει ἄνθη, οἷον 
ἀπὸ ἴου ἐπὶ ἴον, καὶ οὐ θιγγάνει ἄλλου γε, ἕως ἂν εἰς τὸ σµῆ- 
νος εἰσπετασθῇ. Ὅταν δ' εἰς τὸ σµῆνος ἀφίκωνται, ἀποσείον- 
ται, καὶ παρακολουθοῦσιν ἑκάστῃ τρεῖς ἢ τέτταρες. Τὸ δὲ 
λαµβανόµενον οὐ ῥᾴδιόν ἐστιν ἰδεῖν· οὐδὲ τὴν ἐργασίαν ὅντινα 
τρόπον ποιοῦνται, οὐκ ὦπται· τοῦ δὲ κηροῦ ἡ ἀνάληψις τε- 
θεώρηται ἐπὶ τῶν ἐλαιῶν, διὰ πυκνότητα τῶν φύλλων ἐν 
ταὐτῷ διαµενουσῶν πλείω χρόνον. 
         Μετὰ δὲ τοῦτο νεοττεύουσιν. Οὐδὲν δὲ κω- 
λύει ἐν τῷ αὐτῷ κηρίῳ εἶναι νεοττοὺς καὶ µέλι καὶ κηφῆνας. 
Ἐὰν µὲν οὖν ὁ ἡγεµὼν ζῇ, χωρίς φασι τοὺς κηφῆνας γίνε-   
σθαι, εἰ δὲ µή, ἐν τοῖς τῶν µελιττῶν κυττάροις γεννᾶσθαι 
ὑπὸ τῶν µελιττῶν, καὶ γίνεσθαι τούτους θυµικωτέρους· διὸ 
καὶ καλεῖσθαι κεντρωτούς, οὐκ ἔχοντας κέντρον, ἀλλ' ὅτι βού- 
λονται µὲν οὐ δύνανται δὲ βάλλειν. Εἰσὶ δὲ µείζους οἱ τῶν 
κηφήνων κύτταροι. Ἀναπλάττουσι δ' ὁτὲ µὲν καὶ αὐτὰ καθ' 
αὑτὰ τὰ κηρία τὰ τῶν κηφήνων, ὡς ἐπὶ τὸ πολὺ δ' ἐν τοῖς 
τῶν µελιττῶν· διὸ καὶ ἀποτέµνουσιν. 
                  Εἰσὶ δὲ γένη τῶν µε- 

λιττῶν πλείω, καθάπερ εἴρηται πρότερον, δύο µὲν ἡγεµό- 
νων, ὁ µὲν βελτίων πυρρός, ὁ δ' ἕτερος µέλας καὶ ποικι- 
λώτερος, τὸ δὲ µέγεθος διπλάσιος τῆς χρηστῆς µελίττης. Ἡ 
δ' ἀρίστη µικρά, στρογγύλη καὶ ποικίλη, ἄλλη µακρά, 
ὁµοία τῇ ἀνθρήνῃ. Ἕτερος ὁ φὼρ καλούµενος, µέλας, πλα- 
τυγάστωρ. Ἔτι δ' ὁ κηφήν· οὗτος µέγιστος πάντων, ἄκεντρος 
δὲ καὶ νωθρός. 
     ∆ιαφέρουσι δ' αἱ γινόµεναι τῶν µελιττῶν αἵ τ' 
ἀπὸ τῶν τὰ ἥµερα νεµοµένων καὶ ἀπὸ τῶν τὰ ὀρεινά· εἰσὶ 
γὰρ αἱ ἀπὸ τῶν ὑλονόµων δασύτεραι καὶ ἐλάττους καὶ ἐρ- 
γατικώτεραι καὶ χαλεπώτεραι. 
               Αἱ µὲν οὖν χρησταὶ µέλιτται 
ἐργάζονται τά τε κηρία ὁµαλὰ καὶ τὸ ἐπιπολῆς κάλυµµα 
πᾶν λεῖον, ἔτι δ' ἓν εἶδος τοῦ κηρίου, οἷον ἅπαν µέλι ἢ νεοτ- 
τοὺς ἢ κηφῆνας· ἐὰν δὲ συµβῇ ὥστ' ἐν τῷ αὐτῷ κηρίῳ ἅπαν- 
τα ποιεῖν αὐτά, ἔσται ἐφεξῆς ἓν εἶδος εἰργασµένον διὰ   
τέλους. Αἱ δὲ µακραὶ τά τε κηρία ποιοῦσιν ἀνώµαλα 
καὶ τὸ κάλυµµα ἀνῳδηκός, ὅµοιον τῷ τῆς ἀνθρήνης, ἔτι δὲ τὸν 
γόνον καὶ τἆλλα οὐ τεταγµένα ἀλλ' ὡς ἂν τύχῃ· γίνονται 
δ' ἐξ αὐτῶν οἵ τε πονηροὶ ἡγεµόνες καὶ κηφῆνες πολλοὶ καὶ 
οἱ φῶρες καλούµενοι, µέλι δ' ἢ πάνυ βραχὺ ἢ οὐδέν. 

                          Ἐπι- 
κάθηνται δ' ἐπὶ τοῖς κηρίοις αἱ µέλιτται καὶ συµπέττουσιν· 
ἐὰν δὲ τοῦτο µὴ ποιῶσι, φθείρεσθαί φασι τὰ κηρία καὶ 
ἀραχνιοῦσθαι. Καὶ ἐὰν µὲν τὸ λοιπὸν δύνωνται κατέχειν ἐπι- 
καθήµεναι, τοῦθ' ὥσπερ ἔκβρωµα γίνεται, εἰ δὲ µή, ἀπόλ- 
λυται ὅλα. Γίνεται δὲ σκωλήκια ἐν τοῖς φθειροµένοις, ἃ 
πτερούµενα ἐκπέταται. 
          Καὶ τὰ πίπτοντα δὲ τῶν κηρίων ὀρθοῦ- 
σιν αἱ µέλιτται, καὶ ὑφιστᾶσιν ἐρείσµατα, ὅπως ἂν δύνων- 
ται ὑπιέναι· ὅταν γὰρ µὴ ἔχωσιν ὁδὸν ᾗ προσπορεύσονται, 
οὐ προσκαθίζουσιν, εἶτ' ἀραχνιοῦται. 
                Τοῦ δὲ φωρὸς καὶ κηφῆνος 
γενοµένων οὐδέν ἐστιν ἔργον, τὰ δὲ τῶν ἄλλων βλάπτουσιν. 
Ἁλισκόµενοι δὲ θνήσκουσιν ὑπὸ τῶν χρηστῶν µελιττῶν. Κτεί- 
νουσι δ' αὗται σφόδρα καὶ τῶν ἡγεµόνων τοὺς πολλούς, καὶ 
µᾶλλον τοὺς πονηρούς, ἵνα µὴ πολλοὶ ὄντες διασπῶσι τὸν 
ἑσµόν. Κτείνουσι δὲ µάλιστα, ὅταν µὴ πολύγονον ᾖ τὸ σµῆ- 
νος µηδὲ ἀφέσεις µέλλωσι γίνεσθαι· ἐν γὰρ τούτοις τοῖς   
καιροῖς καὶ τὰ κηρία διαφθείρουσι τὰ τῶν βασιλέων, ἐὰν ᾖ 
παρεσκευασµένα, ὡς ἐξαγωγέων ὄντων. 
                  ∆ιαφθείρουσι δὲ καὶ 

τὰ τῶν κηφήνων, ἐὰν ὑποφαίνῃ ἀπορία µέλιτος καὶ µὴ 
εὐµελιτῇ τὰ σµήνη· καὶ τοῖς ἐξαιροῦσι περὶ τοῦ µέλιτος τότε 
µάχονται µάλιστα, καὶ τοὺς ὑπάρχοντας τῶν κηφήνων ἐκ- 
βάλλουσι, καὶ πολλάκις ὁρῶνται ἐν τῷ τεύχει ἀποκαθήµε- 
ναι. 
  Πολεµοῦσι δὲ σφόδρα αἱ µικραὶ τῷ γένει τῷ µακρῷ, 
καὶ πειρῶνται ἐκβάλλειν ἐκ τῶν σµηνῶν· κἂν ἐπικρατήσωσι, 
τοῦτο δοκεῖ ὑπερβολῇ γίνεσθαι ἀγαθὸν σµῆνος. Αἱ δ' ἕτε- 
ραι ἂν γένωνται αὐταὶ ἐφ' ἑαυτῶν, ἀργοῦσί τε καὶ τελέως 
οὐδὲν ποιοῦσιν ἀγαθόν, ἀπόλλυνται δὲ καὶ αὐταὶ πρὸ τοῦ φθι- 
νοπώρου. Ὅσας δὲ κτείνουσιν αἱ χρησταὶ µέλιτται, πειρῶνται 
µὲν ἔξω τοῦ σµήνους τοῦτο πράττειν· ἐὰν δ' ἔσω τις ἀποθάνῃ, 
ἐξάγουσιν ὁµοίως. 
       Οἱ δὲ φῶρες καλούµενοι κακουργοῦσι µὲν καὶ 
τὰ παρ' αὑτοῖς κηρία, εἰσέρχονται δέ, ἐὰν λάθωσι, καὶ 
εἰς τὰ ἀλλότρια· ἐὰν δὲ ληφθῶσι, θνήσκουσιν. Ἔργον δ' ἐστὶ 
λαθεῖν· ἐπί τε γὰρ εἰσόδῳ ἑκάστῃ φύλακές εἰσιν, αὐτός τε 
ἐὰν εἰσελθὼν λάθῃ, διὰ τὸ ὑπερπεπλῆσθαι οὐ δύναται πέτε- 
σθαι, ἀλλὰ πρὸ τοῦ σµήνους κυλίεται, ὥστ' ἔργον ἐστὶν αὐ- 
τῷ ἐκφυγεῖν. 
    Οἱ δὲ βασιλεῖς αὐτοὶ µὲν οὐχ ὁρῶνται ἔξω ἄλλως   

ἢ µετ' ἀφέσεως· ἐν δὲ ταῖς ἀφέσεσιν αἱ λοιπαὶ περὶ τοῦτον 
συνεσπειραµένοι φαίνονται. Ὅταν δ' ἄφεσις µέλλῃ γίνε- 
σθαι, φωνὴ µονῶτις καὶ ἴδιος γίνεται ἐπί τινας ἡµέρας, καὶ 
πρὸ δύο ἢ τριῶν ἡµερῶν ὀλίγαι πέτονται περὶ τὸ σµῆνος· 
εἰ δὲ γίνεται καὶ ὁ βασιλεὺς ἐν ταύταις, οὐκ ὦπταί πω διὰ 
τὸ µὴ ῥᾴδιον εἶναι. Ὅταν δ' ἀθροισθῶσιν, ἀποπέτονται καὶ 
χωρίζονται καθ' ἕκαστον τῶν βασιλέων αἱ ἄλλαι· ἐὰν δὲ 
τύχωσιν ὀλίγαι πολλαῖς ἐγγὺς καθεζόµεναι, µετανίστανται 
αἱ ὀλίγαι πρὸς τὰς πολλάς, καὶ τὸν βασιλέα ὃν ἀπέλιπον, 
ἐὰν συνακολουθήσῃ, διαφθείρουσιν. Τὰ µὲν οὖν περὶ τὴν ἀπό- 
λειψιν καὶ ἄφεσιν τοῦτον συµβαίνει γίνεσθαι τὸν τρόπον. 
                          Εἰσὶ 
δ' αὐταῖς τεταγµέναι ἐφ' ἕκαστον τῶν ἔργων, οἷον αἱ µὲν 
ἀνθοφοροῦσιν, αἱ δ' ὑδροφοροῦσιν, αἱ δὲ λεαίνουσι καὶ κατορ- 
θοῦσι τὰ κηρία. Φέρει δ' ὕδωρ, ὅταν τεκνοτροφῇ. Πρὸς σάρ- 
κα δ' οὐδενὸς καθίζει, οὐδ' ὀψοφαγεῖ. Χρόνος δ' αὐταῖς οὐκ 
ἔστιν εἰθισµένος ἀφ' ὅτου ἄρχονται ἐργάζεσθαι· ἀλλ' ἐὰν 
τἀπιτήδεια ἔχωσι καὶ εὖ διάγωσι, µᾶλλον ἐν ὥρᾳ τοῦ ἔτους 
ἐγχειροῦσι τῇ ἐργασίᾳ, καὶ ὅταν εὐδία ᾖ, συνεχῶς ἐργά- 
ζονται. Καὶ εὐθὺς δὲ νέα οὖσα, ὅταν ἐκδύῃ, ἐργάζεται τρι- 
ταία, ἐὰν ἔχῃ τροφήν. Καὶ ὅταν ἑσµὸς προκάθηται, ἀπο- 

τρέπονται ἔνιαι ἐπὶ τροφήν, εἶτ' ἐπανέρχονται πάλιν. 
                         Ἐν δὲ 
τοῖς εὐθηνοῦσι τῶν σµηνῶν ἐκλείπει ὁ γόνος τῶν µελιττῶν 
περὶ τετταράκονθ' ἡµέρας µόνον τὰς µετὰ χειµερινὰς τρο- 
πάς. Ἐπειδὰν δ' ηὐξηµένοι ὦσιν οἱ νεοττοί, τροφὴν αὐτοῖς   
παραθεῖσαι καταχρίουσιν· ὅταν δ' ᾖ δυνατός, αὐτὸς διελὼν 
 
τὸ κάλυµµα ἐξέρχεται. Τὰ δὲ γινόµενα θηρία ἐν τοῖς σµή- 
νεσι καὶ λυµαινόµενα τὰ κηρία αἱ µὲν χρησταὶ µέλιτται 
ἐκκαθαίρουσιν, αἱ δ' ἕτεραι διὰ κακίαν περιορῶσιν ἀπολλύ- 
µενα τὰ ἔργα αὐτῶν. 
       Ὅταν δὲ τὰ κηρία ἐξαιρῶσιν οἱ µελιττουργοί, 
ἀπολείπουσιν αὐταῖς τροφὴν διὰ χειµῶνος, ἣ ἐὰν µὲν διαρ- 
κὴς ᾖ, σώζεται τὸ σµῆνος, εἰ δὲ µή, ἐὰν µὲν χειµὼν ᾖ, 
αὐτοῦ θνήσκουσιν, εὐδιῶν δ' οὐσῶν ἐκλείπουσι τὸ σµῆνος. Τρο- 
φῇ δὲ χρῶνται µέλιτι καὶ θέρους καὶ χειµῶνος· τίθενται δὲ 
καὶ ἄλλην τροφὴν ἐµφερῆ τῷ κηρῷ τὴν σκληρότητα, ἣν ὀνο- 
µάζουσί τινες σανδαράκην. 
            Ἀδικοῦσι δ' αὐτὰς µάλιστα οἵ τε 
σφῆκες καὶ οἱ αἰγίθαλοι καλούµενοι τὰ ὄρνεα, ἔτι δὲ χελι- 
δὼν καὶ µέροψ. Θηρεύουσι δὲ καὶ οἱ τελµατιαῖοι βάτραχοι 

πρὸς τὸ ὕδωρ αὐτὰς ἀπαντώσας· διόπερ καὶ τούτους οἱ µε- 
λισσεῖς ἐκ τῶν τελµάτων, ἀφ' ὧν ὑδρεύονται αἱ µέλιτται, 
θηρεύουσι, καὶ τὰς σφηκίας καὶ τὰς χελιδόνας τὰς πλησίον 
τῶν σµηνῶν ἐξαιροῦσι, καὶ τὰς τῶν µερόπων νεοττιάς. Οὐδὲν 
δὲ φεύγουσι τῶν ζῴων ἀλλ' ἢ ἑαυτάς. Ἡ δὲ µάχη αὐτῶν 
ἐστὶ καὶ πρὸς αὑτὰς καὶ πρὸς τοὺς σφῆκας· καὶ ἔξω µὲν 
οὔτ' ἀλλήλας ἀδικοῦσιν οὔτε τῶν ἄλλων οὐδέν, τὰ δὲ πρὸς τῷ 
σµήνει ἀποκτείνουσιν, ὧν ἂν κρατήσωσιν. 
                   Αἱ δὲ τύπτουσαι 
ἀπόλλυνται διὰ τὸ µὴ δύνασθαι τὸ κέντρον ἄνευ τοῦ ἐντέρου 
ἐξαιρεῖσθαι· πολλάκις γὰρ σώζεται, ἐὰν ὁ πληγεὶς ἐπι-   
µελῆται καὶ τὸ κέντρον ἐκθλίψῃ· τὸ δὲ κέντρον ἀποβαλοῦσα 
ἡ µέλιττα ἀποθνήσκει. Κτείνουσι δὲ βάλλουσαι τὰ µεγάλα 
τῶν ζῴων, οἷον ἵππος ἤδη ἀπέθανεν ὑπὸ µελιττῶν. Ἥκιστα 
δὲ χαλεπαίνουσιν οἱ ἡγεµόνες καὶ τύπτουσιν. 
                    Τὰς δ' ἀποθνη- 
σκούσας τῶν µελιττῶν ἐκκοµίζουσιν ἔξω. Καὶ τἆλλα δὲ κα- 
θαριώτατόν ἐστι τὸ ζῷον· διὸ καὶ τὸ περίττωµα πολλάκις 
ἀφιᾶσιν ἀποπετόµεναι, διὰ τὸ δυσῶδες εἶναι. ∆υσχεραίνουσι 
δ', ὥσπερ εἴρηται, ταῖς δυσώδεσιν ὀσµαῖς καὶ ταῖς τῶν µύ- 
ρων· διὸ καὶ τοὺς χρωµένους αὐτοῖς τύπτουσιν. 

                    Ἀπόλλυνται δὲ 
διά τ' ἄλλα συµπτώµατα, καὶ ὅταν οἱ ἡγεµόνες πολλοὶ 
γενόµενοι ἕκαστος αὐτῶν µέρος ἀπαγάγῃ. Ἀπόλλυσι δὲ καὶ 
ὁ φρῦνος τὰς µελίττας· ἐπὶ τὰς εἰσόδους γὰρ ἐλθὼν φυσᾷ 
τε καὶ ἐπιτηρῶν ἐκπετοµένας κατεσθίει· ὑπὸ µὲν οὖν τῶν 
µελιττῶν οὐδὲν δύναται κακὸν πάσχειν, ὁ δ' ἐπιµελόµενος 
τῶν σµηνῶν κτείνει αὐτόν. 
              Τὸ δὲ γένος τὸ τῶν µελιττῶν ὃ 
εἴρηται ὅτι πονηρόν τε καὶ τραχέα τὰ κηρία ἐργάζεται, εἰσί 
τινες τῶν µελιττουργῶν οἵ φασι τὰς νέας µάλιστα τοῦτο ποι- 
εῖν δι' ἀνεπιστηµοσύνην· νέαι δ' εἰσὶν αἱ ἐπέτειοι. Οὐχ ὁµοίως 
δ' οὐδὲ κεντοῦσιν αἱ νέαι· διὸ οἱ ἑσµοὶ φέρονται· εἰσὶ γὰρ 
νέων µελιττῶν. Ὅταν δ' ὑπολίπῃ τὸ µέλι, τοὺς κηφῆνας ἐκ-   
βάλλουσι, καὶ παραβάλλουσι σῦκα καὶ τὰ γλυκέα αὐταῖς. 
 Τῶν δὲ µελιττῶν αἱ µὲν πρεσβύτεραι εἴσω ἐργάζονται, 
καὶ δασεῖαί εἰσι διὰ τὸ εἴσω µένειν, αἱ δὲ νέαι ἔξωθεν φέ- 
ρουσι καὶ εἰσὶ λειότεραι. Καὶ τοὺς κηφῆνας δ' ἀποκτείνουσιν, 
ὅταν µηκέτι χωρῇ αὐταῖς ἐργαζοµέναις· εἰσὶ δ' ἐν µυχῷ 
τοῦ σµήνους. 
     Ἤδη δὲ νοσήσαντός τινος σµήνους ἦλθόν τινες ἐπ' 
ἀλλότριον, καὶ µαχόµεναι νικῶσαι ἐξέφερον τὸ µέλι· ἐπεὶ 

δ' ἀπέκτεινεν ὁ µελιττουργός, οὕτως ἐπεξῄεσαν αἱ ἕτεραι καὶ 
ἠµύνοντο, καὶ τὸν ἄνθρωπον οὐκ ἔτυπτον. Τὰ δὲ νοσήµατα 
ἐµπίπτει µάλιστα εἰς τὰ εὐθηνοῦντα τῶν σµηνῶν, ὅ τε κα- 
λούµενος κλῆρος· τοῦτο γίνεται ἐν τῷ ἐδάφει σκωλήκια µι- 
κρά, ἀφ' ὧν αὐξανοµένων ὥσπερ ἀράχνια κατίσχει ὅλον τὸ 
σµῆνος, καὶ σήπεται τὰ κηρία· ἄλλο δὲ νόσηµα οἷον ἀρ- 
γία τις γίνεται τῶν µελιττῶν καὶ δυσωδία τῶν σµηνῶν. Νο- 
µὴ δὲ ταῖς µελίτταις τὸ θύµον· ἄµεινον δὲ τὸ λευκὸν τοῦ 
ἐρυθροῦ. Τόπος δ' ἐν τῷ πνίγει µὴ ἀλεεινός, ἐν δὲ τῷ χει- 
µῶνι ἀλεεινός. Νοσοῦσι δὲ µάλιστα, ὅταν ἐρυσιβώδη ἐργά- 
ζωνται ὕλην. Ὅταν δ' ἄνεµος ᾖ µέγας, φέρουσι λίθον ἐφ' 
ἑαυταῖς ἕρµα πρὸς τὸ πνεῦµα. Πίνουσι δ', ἂν µὲν ᾖ πο- 
ταµὸς πλησίον, οὐδαµόθεν ἄλλοθεν ἢ ἐντεῦθεν, θέµεναι τὸ 
ἄχθος πρῶτον· ἐὰν δὲ µὴ ᾖ, ἑτέρωθεν πίνουσαι ἀνεµοῦσι 
τὸ µέλι, καὶ εὐθὺς ἐπ' ἔργον πορεύονται. 
                    Τῇ δὲ τοῦ µέ-   
λιτος ἐργασίᾳ διττοὶ καιροί εἰσίν, ἔαρ καὶ µετόπωρον· ἥ- 
διον δὲ καὶ λευκότερον καὶ τὸ σύνολον κάλλιόν ἐστι τὸ ἐα- 
ρινὸν τοῦ µετοπωρινοῦ. Μέλι δὲ κάλλιον γίνεται ἐκ νέου κηροῦ 
καὶ ἐκ µόσχου· τὸ δὲ πυρρὸν αἴσχιον διὰ τὸ κηρίον· δια- 
φθείρεται γὰρ ὥσπερ οἶνος ὑπ' ἀγγείου· διὸ δεῖ ξηραίνειν 

αὐτό. Ὅταν δὲ τὸ θύµον ἀνθῇ καὶ πλῆρες γίνηται τὸ 
κηρίον, οὐ πήγνυται τοῦτο. Ἔστι δὲ καλὸν τὸ χρυσοειδές· τὸ 
δὲ λευκὸν οὐκ ἐκ θύµου εἰλικρινοῦς, ἀγαθὸν δὲ πρὸς ὀφθαλ- 
µοὺς καὶ ἕλκη. Τοῦ δὲ µέλιτος τὸ µὲν ἀσθενὲς ἀεὶ ἄνω ἐπιπο- 
λάζει, ὃ δεῖ ἀφαιρεῖν, τὸ δὲ καθαρὸν κάτω. 
                  Ὅταν δ' ἡ ὕλη ἀνθῇ, 
κηρὸν ἐργάζονται· διὸ ἐκ τοῦ σίµβλου τότ' ἐξαιρετέον τὸν κη- 
ρόν· ἐργάζονται γὰρ εὐθύς. Ἀφ' ὧν δὲ φέρουσιν, ἔστι τάδε, 
ἀτρακτυλλίς, µελίλωτον, ἀσφόδελος, µυρρίνη, φλεώς, 
ἄγνος, σπάρτον. Ὅταν δὲ τὸ θύµον ἐργάζωνται, ὕδωρ µι- 
γνύουσι πρὶν τὸ κηρίον καταλείφειν. Ἀφοδεύουσι δ' αἱ µέ- 
λιτται πᾶσαι ἢ ἀποπετόµεναι, ὥσπερ εἴρηται, ἢ εἰς ἓν κηρίον. 
Εἰσὶ δ' αἱ µικραὶ ἐργάτιδες µᾶλλον τῶν µεγάλων, ὥσπερ 
εἴρηται, ἔχουσι δὲ τὰ πτερὰ περιτετριµµένα καὶ χροιὰν µέ- 
λαιναν, καὶ ἐπικεκαυµέναι· αἱ δὲ φαναὶ καὶ λαµπραί, 
ὥσπερ γυναῖκες ἀργαί. 
          ∆οκοῦσι δὲ χαίρειν αἱ µέλιτται καὶ 
τῷ κρότῳ, διὸ καὶ κροτοῦντές φασιν ἀθροίζειν αὐτὰς εἰς τὸ   
σµῆνος ὀστράκοις τε καὶ ψήφοις· ἔστι µέντοι ἄδηλον ὅλως 
εἴ τι ἀκούουσιν, καὶ πότερον δι' ἡδονὴν τοῦτο ποιοῦσιν ἢ διὰ 
φόβον. 

 Ἐξελαύνουσι δὲ καὶ τὰς ἀργὰς αἱ µέλιτται καὶ τὰς 



µὴ φειδοµένας. ∆ιῄρηνται δὲ τὰ ἔργα, ὥσπερ εἴρηται πρό- 
τερον, καὶ αἱ µὲν κηρὸν ἐργάζονται, αἱ δὲ τὸ µέλι, αἱ δ' 
ἐριθάκην· καὶ αἱ µὲν πλάττουσι κηρία, αἱ δὲ ὕδωρ φέρουσιν 
εἰς τοὺς κυττάρους καὶ µιγνύουσι τῷ µέλιτι, αἱ δ' ἐπ' ἔργον 
ἔρχονται. Ὄρθριαι δὲ σιωπῶσιν, ἕως ἂν µία ἐγείρῃ βοµβή- 
σασα δὶς ἢ τρίς· τότε δ' ἐπ' ἔργον ἀθρόαι πέτονται, καὶ 
ἐλθοῦσαι πάλιν θορυβοῦσι τὸ πρῶτον, κατὰ µικρὸν δ' ἧττον, 
ἕως ἂν µία περιπετοµένη βοµβήσῃ, ὥσπερ σηµαίνουσα κα- 
θεύδειν· εἶτ' ἐξαπίνης σιωπῶσιν. 
               ∆ιαγινώσκεται δ' ἰσχύειν 
τὸ σµῆνος τῷ τὸν ψόφον εἶναι πολὺν καὶ κινεῖσθαι ἐξιούσας 
καὶ εἰσιούσας· τότε γὰρ σχαδόνας ἐργάζονται. 
                       Πεινῶσι δὲ 
µάλισθ' ἡνίκ' ἂν ἄρχωνται ἐκ τοῦ χειµῶνος. Ἀργότεραι δὲ 
γίνονται, ἐὰν πλεῖόν τις καταλίπῃ µέλι βλίττων· ἀλλὰ 
δεῖ πρὸς τὸ πλῆθος καταλείπειν τὰ κηρία· ἀθυµότερον δ' 
ἐργάζονται κἂν ἐλάττω καταλειφθῇ. Ἀργότεραι δὲ γί- 
νονται κἂν µέγα τὸ κυψέλιον ᾖ· ἀθυµότερον γὰρ πονοῦσιν. Βλίτ-   
τεται δὲ σµῆνος χοᾶ ἢ τρία ἡµίχοα, τὰ δ' εὐθηνοῦντα 
δύο χοᾶς ἢ πέντε ἡµίχοα· τρεῖς δὲ χοᾶς ὀλίγα. 

                      Πολέµιον δὲ 
πρόβατον ταῖς µελίτταις, καὶ οἱ σφῆκες, ὥσπερ εἴρηται 
καὶ πρότερον· θηρεύουσι δὲ τούτους οἱ µελιττουργοί, λοπά- 
δα τιθέντες καὶ κρέας εἰς αὐτὴν ἐµβάλλοντες· ὅταν δὲ πολ- 
λοὶ ἐµπίπτωσιν, ἐπὶ τὸ πῦρ πωµάσαντες ἐπιτιθέασιν. Κη- 
φῆνες δ' ὀλίγοι ἐνόντες ὠφελοῦσι τὸ σµῆνος· ἐργατικωτέρας 
γὰρ ποιοῦσι τὰς µελίττας. 
             Προγινώσκουσι δὲ καὶ χειµῶνα 
καὶ ὕδωρ αἱ µέλιτται· σηµεῖον δέ, οὐκ ἀποπέτονται γὰρ 
 
ἀλλ' ἐν τῇ εὐδίᾳ αὐτοῦ ἀνειλοῦνται, ᾧ γινώσκουσιν οἱ µελιτ- 
τουργοὶ ὅτι χειµῶνα προσδέχονται. Ὅταν δὲ κρέµωνται ἐξ 
ἀλλήλων ἐν τῷ σµήνει, σηµεῖον γίνεται τοῦτο ὅτι ἀπολείψει 
τὸ σµῆνος. Ἀλλὰ καταφυσῶσι τὸ σµῆνος οἴνῳ γλυκεῖ οἱ 
µελιττουργοί, ὅταν τοῦτ' αἴσθωνται. 
               Φυτεύειν δὲ συµφέρει περὶ 
τὰ σµήνη ἀχράδας, κυάµους, πόαν Μηδικήν, Συρίαν, ὤ- 
χρους, µυρρίνην, µήκωνα, ἕρπυλλον, ἀµυγδαλῆν. 
                       Γινώσκουσι 
δέ τινες τῶν µελιττουργῶν τὰς ἑαυτῶν ἐν τῷ νοµῷ ἄλευρα 
καταπάσαντες. 

      Ἐὰν δ' ἔαρ ὄψιον γένηται ἢ αὐχµός, καὶ ὅταν 
ἐρυσίβη, ἐλάττον' ἐργάζονται αἱ µέλιτται τὸν γόνον.   



 Τὰ µὲν οὖν περὶ τὰς µελίττας τοῦτον ἔχει τὸν τρόπον, 
τῶν δὲ σφηκῶν ἐστὶ δύο γένη. Τούτων δ' οἱ µὲν ἄγριοι σπά- 
νιοι, γίνονται δ' ἐν τοῖς ὄρεσι, καὶ τίκτουσιν οὐ κατὰ γῆς 
ἀλλ' ἐν ταῖς δρυσί, τὴν µὲν µορφὴν µείζους καὶ προµηκέ- 
στεροι καὶ µελαγχρῶτες τῶν ἑτέρων µᾶλλον, ποικίλοι δὲ 
καὶ ἔγκεντροι πάντες καὶ ἀλκιµώτεροι, καὶ τὸ πλῆγµα 
ὀδυνηρότερον αὐτῶν ἢ ἐκείνων· καὶ γὰρ τὸ κέντρον ἀνάλογον 
µεῖζον τὸ τούτων. Οὗτοι µὲν οὖν διετίζουσι, καὶ ὁρῶνται καὶ 
τοῦ χειµῶνος ἐκ δρυῶν κοπτοµένων ἐκπετόµενοι, ζῶσι δὲ 
φωλοῦντες τὸν χειµῶνα· ἡ δὲ διατριβὴ ἐν τοῖς ξύλοις. Εἰσὶ δ' 
αὐτῶν οἱ µὲν µῆτραι οἱ δ' ἐργάται, ὥσπερ καὶ τῶν ἡµε- 
ρωτέρων. 
   Τίς δ' ἡ φύσις τοῦ ἐργάτου καὶ τῆς µήτρας, ἐπὶ τῶν 
ἡµερωτέρων ἔσται δῆλον. Ἔστι γὰρ καὶ τῶν ἡµέρων 
σφηκῶν δύο γένη, οἱ µὲν ἡγεµόνες, οὓς καλοῦσι µήτρας, οἱ δ' 
ἐργάται. Εἰσὶ δὲ µείζους οἱ ἡγεµόνες πολὺ καὶ πραότεροι. Καὶ 
οἱ µὲν ἐργάται οὐ διετίζουσιν, ἀλλὰ πάντες ἀποθνήσκουσιν, ὅ- 
ταν χειµὼν ἐπιπέσῃ (φανερὸν δ' ἐστὶ τοῦτο· τοῦ γὰρ χειµῶ- 
νος ἀρχοµένου µὲν µωροὶ γίνονται οἱ ἐργάται αὐτῶν, περὶ δὲ 

τροπὰς οὐ φαίνονται ὅλως), οἱ δ' ἡγεµόνες οἱ καλούµενοι µῆ- 
τραι ὁρῶνται δι' ὅλου τοῦ χειµῶνος καὶ κατὰ γῆς φωλεύου- 
σιν· ἀροῦντες γὰρ καὶ σκάπτοντες ἐν τῷ χειµῶνι µήτρας 
µὲν πολλοὶ ἑωράκασιν, ἐργάτας δ' οὐδείς. 
                    Ἡ δὲ γένεσις τῶν 
σφηκῶν ἐστὶ τοιάδε· οἱ ἡγεµόνες ὅταν λάβωσι τόπον εὐσκεπῆ 
ἐπιόντος τοῦ θέρους, πλάττονται τὰ κηρία καὶ συνίστανται   
οὓς καλοῦσι σφηκωνεῖς, ἱστοὺς µικρούς, οἷον τετραθύρους ἢ ἐγ- 
γὺς τούτων, ἐν οἷς σφῆκες γίνονται καὶ οὐ µῆτραι. Τούτων δ' αὐ- 
ξηθέντων πάλιν µετὰ τούτους ἄλλους µείζους συνίστανται, 
καὶ πάλιν τούτων αὐξηθέντων ἑτέρους, ὥστε τοῦ µετοπώρου 
τελευτῶντος πλεῖστα καὶ µέγιστα γίνεσθαι σφηκία, ἐν οἷς ὁ 
ἡγεµών, ἡ καλουµένη µήτρα, οὐκέτι σφῆκας γεννᾷ ἀλλὰ µήτ- 
ρας. Γίνονται δ' οὗτοι ἄνω ἐπὶ τοῦ σφηκίου ἐπιπολῆς µείζους 
σκώληκες ἐν θυρίσι συνεχέσι τέτταρσιν ἢ µικρῷ πλείοσιν, 
παραπλησίως δ' ὥσπερ ἐν τοῖς κηρίοις τὰ τῶν ἡγεµόνων. 
                    Ἐπειδὰν δὲ γέ- 
νωνται οἱ ἐργάται σφῆκες ἐν τοῖς κηρίοις, οὐκέτι οἱ ἡγεµόνες 
ἐργάζονται, ἀλλ' οἱ ἐργάται αὐτοῖς τὴν τροφὴν εἰσφέρουσιν· 
φανερὸν δ' ἐστὶ τοῦτο τῷ µηκέτι τοὺς ἡγεµόνας ἐκπέτεσθαι 
τῶν ἐργατῶν, ἀλλ' ἔνδον µένοντας ἡσυχάζειν. Πότερον δ' οἱ 

περυσινοὶ ἡγεµόνες, ὅταν νέους ποιήσωσιν ἡγεµόνας, ἀποθνή- 
σκουσιν ὑπὸ τῶν νέων σφηκῶν, καὶ τοῦθ' ὁµοίως συµβαίνει, ἢ 
καὶ πλείω χρόνον δύνανται ζῆν, οὐδὲν ὦπταί πω· οὐδὲ γῆρας 



οὔτε µήτρας οὔτε τῶν ἀγρίων σφηκῶν οὐδείς πω ὦπται ἑωρα- 
κώς, οὐδ' ἄλλο τοιοῦτον οὐδὲν πάθος. 
              Ἔστι δ' ἡ µήτρα πλατὺ καὶ 
βαρύ, καὶ παχύτερον καὶ µεῖζον τοῦ σφηκός, καὶ πρὸς τὴν 
πτῆσιν διὰ τὸ βάρος οὐκ ἄγαν ἰσχυρόν, οὐδὲ δύνανται ἐπὶ 
[τὸ] πολὺ πέτεσθαι· διὸ καὶ κάθηνται ἐν τοῖς σφηκίοις ἀεί, 
συµπλάττουσαι καὶ διοικοῦσαι τὰ ἔνδον. Ἐν δὲ τοῖς πλείστοις   
σφηκίοις ἔνεισιν αἱ µῆτραι καλούµεναι. Ἀµφισβητεῖται δὲ 
πότερον ἔγκεντροί εἰσιν ἢ ἄκεντροι· ἐοίκασι δ', ὥσπερ 
οἱ τῶν µελιττῶν ἡγεµόνες, ἔχειν µέν, οὐκ ἐξιέναι δ' οὐδὲ βάλ- 
λειν. 
 Τῶν δὲ σφηκῶν οἱ µὲν ἄκεντροί εἰσιν ὥσπερ κηφῆνες, 
οἱ δ' ἔχουσι κέντρον. Εἰσὶ δ' οἱ ἄκεντροι ἐλάττους καὶ ἀµενη- 
νότεροι, καὶ οὐκ ἀµύνονται, οἱ δ' ἔχοντες τὰ κέντρα µείζους 
καὶ ἄλκιµοι· καὶ καλοῦσι τούτους ἔνιοι µὲν ἄρρενας, τοὺς δ' 
ἀκέντρους θηλείας. Πρὸς δὲ τὸν χειµῶνα ἀποβάλλειν δοκοῦσι 
πολλοὶ τῶν ἐχόντων τὰ κέντρα· αὐτόπτῃ δ' οὔπω ἐντετυχή- 
καµεν. 

   Γίνονται δ' οἱ σφῆκες µᾶλλον ἐν τοῖς αὐχµοῖς καὶ 
ἐν ταῖς χώραις ταῖς τραχείαις, γίνονται δ' ὑπὸ γῆν, καὶ 
τὰ κηρία πλάττουσιν ἐκ φορυτοῦ καὶ γῆς, ἀπὸ µιᾶς ἀρχῆς 
ἕκαστον ὥσπερ ἀπὸ ῥίζης. Τροφῇ δὲ χρῶνται µὲν καὶ ἀπ' 
ἀνθῶν τινῶν καὶ καρπῶν, τὴν δὲ πλείστην ἀπὸ ζῳοφαγίας. 
Ὠµµένοι δ' εἰσὶν ὀχευόµενοι ἤδη καὶ τῶν ἄλλων τινές· εἰ δ' 
ἄκεντροι ἄµφω ἢ κέντρα ἔχοντες, ἢ ὁ µὲν ὁ δ' οὔ, οὔπω 
ὦπται. Καὶ τῶν ἀγρίων ὀχευόµενοι ὠµµένοι, καὶ ὁ ἕτερος 
ἔχων κέντρον· περὶ θατέρου δ' οὐκ ὤφθη. 
                  Ὁ δὲ γόνος οὐ δοκεῖ 
ἐκ τοῦ τόκου γίνεσθαι, ἀλλ' εὐθὺς µείζων εἶναι ἢ ὡς σφηκὸς 
τόκος. Ἐὰν δὲ λάβῃ τις τῶν ποδῶν σφῆκα καὶ τοῖς πτεροῖς 
ἐᾷ βοµβεῖν, προσπέτονται οἱ ἄκεντροι, οἱ δὲ τὰ κέντρα   
ἔχοντες οὐ προσπέτονται· ᾧ τινὲς τεκµηρίῳ χρῶνται ὡς τῶν 
µὲν ἀρρένων ὄντων τῶν δὲ θηλειῶν. Ἁλίσκονται δ' ἐν τοῖς 
σπηλαίοις τοῦ χειµῶνος καὶ ἔχοντες ἔνιοι κέντρα καὶ οὐκ ἔχον- 
τες. 
 Ἐργάζονται δ' οἱ µὲν µικρὰ καὶ ὀλίγα σφηκία, <οἱ δὲ 
πολλὰ καὶ µεγάλα>. Αἱ δὲ µῆτραι καλούµεναι ἁλίσκονται 
τραπείσης τῆς ὥρας, αἱ πολλαὶ περὶ τὰς πτελέας· συλλέγουσι 
γὰρ τὰ γλίσχρα καὶ κοµµιώδη. Γεγένηται δέ που µητρῶν 

πλῆθος γενοµένων τῷ ἔµπροσθεν ἔτει πολλῶν σφηκῶν καὶ 
ἐποµβρίας. Θηρεύονται δὲ περὶ τοὺς κρηµνοὺς καὶ τὰ ῥήγµατα 
τῆς γῆς τὰ εἰς ὀρθόν, καὶ πάντες φαίνονται ἔχοντες κέντρα. 
 Τὰ µὲν οὖν περὶ τοὺς σφῆκας τοῦτον ἔχει τὸν τρόπον. 



Αἱ δ' ἀνθρῆναι ζῶσι µὲν οὐκ ἀνθολογούµεναι ὥσπερ αἱ µέ- 
λιτται, ἀλλὰ τὰ πολλὰ σαρκοφαγοῦσαι (διὸ καὶ περὶ τὴν 
κόπρον διατρίβουσιν· θηρεύουσι γὰρ τὰς µεγάλας µυίας, καὶ 
ὅταν καταλάβωσιν, ἀφελοῦσαι τὴν κεφαλὴν ἀποπέτονται 
φέρουσαι τὸ σῶµα τὸ λοιπόν), ἅπτονται δὲ καὶ τῆς γλυ- 
κείας ὀπώρας. Τροφῇ µὲν οὖν χρῶνται τῇ εἰρηµένῃ, ἔχουσι 
δ' ἡγεµόνας ὥσπερ αἱ µέλιτται καὶ οἱ σφῆκες· καὶ οἱ ἡ- 
γεµόνες οὗτοι µείζονές εἰσι τῷ µεγέθει κατὰ λόγον πρὸς 
τὰς ἀνθρήνας ἢ ὁ τῶν σφηκῶν πρὸς τοὺς σφῆκας καὶ ὁ τῶν 
µελιττῶν πρὸς τὰς µελίττας. ∆ιατρίβει δ' ἔσω καὶ οὗτος, 
ὥσπερ ὁ τῶν σφηκῶν ἡγεµών. Ποιοῦσι δὲ τὸ σµῆνος ὑπὸ 
γῆν αἱ ἀνθρῆναι, ἐκφέρουσαι τὴν γῆν ὥσπερ οἱ µύρµηκες·   
ἀφεσµὸς γάρ, ὥσπερ τῶν µελιττῶν, οὐ γίνεται οὔτε τούτων 
οὔτε τῶν σφηκῶν, ἀλλ' ἀεὶ ἐπιγινόµεναι νεώτεραι αὐτοῦ µέ- 
νουσι καὶ τὸ σµῆνος µεῖζον ποιοῦσιν ἐκφέρουσαι τὸν χοῦν. Γί- 
νεται δὲ µεγάλα τὰ σµήνη· ἤδη γὰρ εὐθηνοῦντος σµήνους 
κόφινοι τρεῖς καὶ τέτταρες ἐξῄρηνται κηρίων. Οὐδὲ τροφήν, 

ὥσπερ αἱ µέλιτται, ἀποτίθενται, ἀλλὰ φωλοῦσι τὸν χει- 
µῶνα, αἱ δὲ πλεῖσται ἀποθνήσκουσιν· εἰ δὲ καὶ πᾶσαι, οὔπω 
δῆλον. 
  Οἱ δ' ἡγεµόνες πλείους ἑνὸς οὐ γίνονται ἐν τοῖς σµή- 
νισιν, ὥσπερ ἐν τοῖς τῶν µελιττῶν, οἳ διασπῶσι τὰ σµήνη 
τῶν µελιττῶν. Ὅταν δὲ πλανηθῶσί τινες τῶν ἀνθρηνῶν ἀπὸ 
τοῦ σµήνους, συστραφεῖσαι πρός τινα ὕλην ποιοῦσι κηρία, 
οἷάπερ καὶ ὁρᾶται ἐπιπολῆς ὄντα πολλάκις, καὶ ἐν τούτῳ 
ἐργάζονται ἡγεµόνα ἕνα· οὗτος δ' ἐπὰν ἐξέλθῃ καὶ αὐξήσῃ, 
ἀπάγει λαβὼν καὶ κατοικίζει µεθ' αὑτοῦ εἰς σµῆνος. 
 
                          Περὶ 
δ' ὀχείας τῶν ἀνθρηνῶν οὐδὲν ὦπταί πω, οὐδὲ πόθεν γίνεται 
ὁ γόνος. Ἐν µὲν οὖν ταῖς µελίτταις ἄκεντροί εἰσι καὶ οἱ κη- 
φῆνες καὶ οἱ βασιλεῖς, καὶ τῶν σφηκῶν ἔνιοι ἄκεντροί εἰσι, 
καθάπερ εἴρηται πρότερον· αἱ δ' ἀνθρῆναι πᾶσαι φαίνονται 
κέντρον ἔχουσαι. Ἐπισκεπτέον δὲ µᾶλλον καὶ περὶ τοῦ ἡγε- 
µόνος, εἰ κέντρον ἔχει ἢ µή. 
 Οἱ δὲ βοµβύλιοι τίκτουσιν ὑπὸ πέτρας ἐπ' αὐτῆς τῆς 
γῆς, θυρίσι δυσὶν ἢ µικρῷ πλείοσιν· εὑρίσκεται δὲ καὶ µέ-   
λιτος ἀρχὴ φαύλου τινὸς ἐν τούτοις. 

                Ἡ δὲ τενθρηδὼν προσεµ- 
φερὴς µέν ἐστι τῇ ἀνθρήνῃ, ποικίλον δέ, καὶ τὸ πλάτος 
ὅµοιον τῇ µελίττῃ· λίχνον δ' ὂν καὶ πρὸς τὰ µαγειρεῖα 
καὶ τοὺς ἰχθύας καὶ τὴν τοιαύτην ἀπόλαυσιν κατὰ µόνας 
προσπέταται· ἐκτίκτει δὲ κατὰ γῆς ὥσπερ οἱ σφῆκες, πο- 



λύχουν δ' ἐστί, καὶ τὸ τενθρήνιον αὐτῶν πολὺ µεῖζον ἢ 
τῶν σφηκῶν καὶ προµηκέστερον. 
 Τὰ µὲν οὖν περὶ τὴν τῶν µελιττῶν καὶ τῶν σφηκῶν καὶ 
τῶν ἄλλων τῶν τοιούτων ἐργασίαν καὶ τὸν βίον τοῦτον ἔχει 
τὸν τρόπον. Περὶ δὲ τὰ ἤθη τῶν ζῴων, ὥσπερ εἴρηται καὶ 
πρότερον, ἔστι θεωρῆσαι διαφορὰς πρὸς ἀνδρίαν µὲν µάλιστα 
καὶ δειλίαν, ἔπειτα καὶ πρὸς πραότητα καὶ ἀγριότητα καὶ 
αὐτῶν τῶν ἀγρίων. Καὶ γὰρ ὁ λέων ἐν τῇ βρώσει µὲν χα- 
λεπώτατός ἐστι, µὴ πεινῶν δὲ καὶ βεβρωκὼς πραότατος. 
Ἔστι δὲ τὸ ἦθος οὐχ ὑπόπτης οὐδενὸς οὐδ' ὑφορώµενος οὐ- 
δέν, πρός τε τὰ σύντροφα καὶ συνήθη σφόδρα φιλοπαίγµων καὶ 
στερκτικός. Ἐν δὲ ταῖς θήραις ὁρώµενος µὲν οὐδέποτε φεύγει 
οὐδὲ πτήσσει, ἀλλ' ἐὰν καὶ διὰ πλῆθος ἀναγκασθῇ τῶν θηρευ- 
όντων ὑπαγαγεῖν βάδην ὑποχωρεῖ καὶ κατὰ σκέλος, κα- 
τὰ βραχὺ ἐπιστρεφόµενος· ἐὰν µέντοι ἐπιλάβηται δασέος, 
φεύγει ταχέως, ἕως ἂν καταστῇ εἰς φανερόν· τότε δὲ πά- 

λιν ὑπάγει βάδην. Ἐν δὲ τοῖς ψιλοῖς ἐάν ποτ' ἀναγκασθῇ 
εἰς φανερὸν διὰ τὸ πλῆθος φεύγειν, τρέχει κατατείνας καὶ   
οὐ πηδᾷ. Τὸ δὲ δρόµηµα συνεχῶς ὥσπερ κυνός ἐστι κατα- 
τεταµένον· διώκων µέντοι ἐπιρρίπτει ἑαυτόν, ὅταν ᾖ πλησίον. 
Ἀληθῆ δὲ καὶ τὰ λεγόµενα, τό τε φοβεῖσθαι µάλιστα τὸ 
πῦρ, ὥσπερ καὶ Ὅµηρος ἐποίησεν “καιόµεναί τε δεταί, 
τάς τε τρεῖ ἐσσύµενός περ,” καὶ τὸ τὸν βάλλοντα τηρήσαν- 
τα ἵεσθαι ἐπὶ τοῦτον· ἐὰν δέ τις βάλλῃ µὲν µή, ἐνοχλῇ δ' 
αὐτόν, ἐὰν ἐπαΐξας συλλάβῃ, ἀδικεῖ µὲν οὐδὲν οὐδὲ βλά- 
πτει τοῖς ὄνυξι, σείσας δὲ καὶ φοβήσας ἀφίησι πάλιν. 
Πρὸς δὲ τὰς πόλεις ἔρχονται µάλιστα καὶ τοὺς ἀνθρώπους 
ἀδικοῦσιν, ὅταν γένωνται πρεσβῦται, διά τε τὸ γῆρας ἀδύ- 
νατοι θηρεύειν ὄντες καὶ διὰ τὸ πεπονηκέναι τοὺς ὀδόντας. 
Ἔτη δὲ ζῶσι πολλά, καὶ ὁ ληφθεὶς λέων χωλὸς πολλοὺς 
τῶν ὀδόντων εἶχε κατεαγότας, ᾧ τεκµηρίῳ ἐχρῶντό τινες 
ὅτι πόλλ' ἔτη ζῶσιν· τοῦτο γὰρ οὐκ ἂν συµπεσεῖν µὴ πολυ- 
χρονίῳ ὄντι. 
     Γένη δ' ἐστὶ λεόντων δύο· τούτων δ' ἐστὶ τὸ µὲν 
στρογγυλώτερον καὶ οὐλοτριχώτερον δειλότερον, τὸ δὲ µακρό- 
τερον καὶ εὐθύτριχον ἀνδρειότερον. Φεύγουσι δ' ἐνίοτε κατα- 
τείναντες τὴν κέρκον ὥσπερ κύνες. Ἤδη δ' ὦπται λέων 

καὶ ὑῒ ἐπιτίθεσθαι µέλλων, καὶ ὡς εἶδεν ἀντιφρίξαντα, φεύ- 
γων. Ἔστι δὲ πρὸς τὰς πληγὰς εἰς µὲν τὰ κοῖλα ἀσθενής, 
κατὰ δὲ τὸ ἄλλο σῶµα δέχεται πολλὰς καὶ κεφαλὴν   
ἔχει ἰσχυράν. Ὅσα δ' ἂν δάκῃ ἢ τοῖς ὄνυξιν ἑλκώσῃ, ἐκ 
τῶν ἑλκῶν ἰχῶρες ῥέουσιν ὠχροὶ σφόδρα καὶ ἐκ τῶν ἐπι- 
δέσµων καὶ σπόγγων ὑπ' οὐδενὸς δυνάµενοι ἐκκλύζεσθαι· ἡ 



δὲ θεραπεία ἡ αὐτὴ καὶ τῶν κυνοδήκτων ἑλκῶν. 
 Φιλάνθρωποι δ' εἰσὶ καὶ οἱ θῶες, καὶ οὔτ' ἀδικοῦσι τοὺς 
ἀνθρώπους οὔτε φοβοῦνται σφόδρα, πολεµοῦσι δὲ τοῖς κυσὶ 
καὶ τοῖς λέουσιν· διὸ ἐν τῷ αὐτῷ τόπῳ οὐ γίνονται. Ἄριστοι 
δ' οἱ µικροὶ τῶν θώων. Γένη δ' αὐτῶν οἱ µέν φασιν εἶναι 
δύο, οἱ δὲ τρία· οὐ δοκεῖ δὲ πλείω εἶναι, ἀλλ' ὥσπερ τῶν 
ἰχθύων καὶ τῶν ὀρνέων καὶ τῶν τετραπόδων ἔνια, καὶ οἱ 
θῶες µεταβάλλουσι κατὰ τὰς ὥρας, καὶ τό τε χρῶµα 
ἕτερον τοῦ χειµῶνος καὶ τοῦ θέρους ἴσχουσι, καὶ τοῦ µὲν θέ- 
ρους λεῖοι γίνονται τοῦ δὲ χειµῶνος δασεῖς. 
 Ὁ δὲ βόνασος γίνεται µὲν ἐν τῇ Παιονίᾳ ἐν τῷ ὄρει 
τῷ Μεσσαπίῳ, ὃ ὁρίζει τὴν Παιονικὴν καὶ τὴν Μαιδικὴν 
χώραν, καλοῦσι δ' αὐτὸν οἱ Παίονες µόναπον. Τὸ δὲ µέγε- 
θός ἐστιν ἡλίκον ταῦρος, καὶ ἔστιν ὀγκωδέστερον ἢ βοῦς· οὐ 
γὰρ πρόµηκές ἐστιν. Τὸ δὲ δέρµα αὐτοῦ κατέχει εἰς ἑπτά- 

κλινον ἀποταθέν. Καὶ τὸ ἄλλο δ' εἶδος ὅµοιον βοΐ, πλὴν 
χαίτην ἔχει µέχρι τῆς ἀκρωµίας ὥσπερ ἵππος· µαλακω- 
τέρα δ' ἡ θρὶξ τῆς τοῦ ἵππου, καὶ προσεσταλµένη µᾶλλον. 
Χρῶµα δ' ἔχει τοῦ τριχώµατος ξανθόν· βαθεῖα δὲ καὶ µέ- 
χρι τῶν ὀφθαλµῶν καθήκουσα ἡ χαίτη ἐστὶ καὶ πυκνή. Τὸ 
δὲ χρῶµα ἔχει τι µέσον τεφροῦ καὶ πυρροῦ, οὐχ οἷον αἱ   
παρῶαι ἵπποι καλούµεναι, ἀλλ' αὐχµηροτέραν τὴν τρίχα <ἄ- 
νωθεν>, κάτωθεν ἐριώδη· µέλανες δ' ἢ πυρροὶ σφόδρα οὐ 
γίνονται. Φωνὴν δ' ὁµοίαν ἔχουσι βοΐ, κέρατα δὲ γαµψά, κε- 
καµµένα πρὸς ἄλληλα καὶ ἄχρηστα πρὸς τὸ ἀµύνεσθαι, τῷ 
µεγέθει σπιθαµιαῖα ἢ µικρῷ µείζω, πάχος δ' ὥστε χω- 
ρῆσαι µὴ πολλῷ ἔλαττον ἡµίχουν ἑκάτερον· ἡ δὲ µελανία 
καλὴ καὶ λιπαρὰ τοῦ κέρατος. 
               Τὸ δὲ προκόµιον καθήκει 
ἐπὶ τοὺς ὀφθαλµούς, ὥστ' εἰς τὸ πλάγιον παρορᾶν µᾶλ- 
λον ἢ εἰς τὸ πρόσθεν. Ὀδόντας δὲ τοὺς ἄνωθεν οὐκ ἔχει, ὥσπερ 
οὐδὲ βοῦς οὐδ' ἄλλο τῶν κερατοφόρων οὐδέν, σκέλη δὲ δασέα· 
καὶ ἔστι διχαλόν· κέρκον δ' ἐλάττω ἢ κατὰ τὸ µέγεθος, ὁµοί- 
αν τῇ τοῦ βοός. Καὶ ἀναρρίπτει τὴν κόνιν καὶ ὀρύττει ὥσπερ 
ταῦρος. ∆έρµα δ' ἔχει πρὸς τὰς πληγὰς ἰσχυρόν. Ἔστι δ' 
ἡδύκρεων, διὸ καὶ θηρεύουσιν αὐτό. Ὅταν δὲ πληγῇ, φεύ- 

γει, καὶ ὑποµένει ὅταν ἐξατονῇ. Ἀµύνεται δὲ λακτίζων 
καὶ προσαφοδεύων καὶ εἰς τέτταρας ὀργυιὰς ἀφ' ἑαυτοῦ 
ῥίπτων· ῥᾳδίως δὲ χρῆται τούτῳ καὶ πολλάκις, καὶ ἐπι- 
καίει ὥστε ἀποψήχεσθαι τὰς τρίχας τῶν κυνῶν. Τεταρα- 
γµένου µὲν οὖν καὶ φοβουµένου τοῦτο ποιεῖ ἡ κόπρος, ἀταρά- 
κτου δ' ὄντος οὐκ ἐπικαίει. 
           Ἡ µὲν οὖν ἰδέα τοῦ θηρίου καὶ ἡ φύ- 



σις τοιαύτη τίς ἐστιν· ὅταν δ' ὥρα ᾖ τοῦ τίκτειν, ἀθρόοι τί-   
κτουσιν ἐν τοῖς ὄρεσιν. Περὶ δὲ τὸν τόπον ἀφοδεύουσι πρότε- 
ρον πρὶν τεκεῖν, καὶ ποιοῦσιν οἷον περίβολον· προΐεται γὰρ 
τὸ θηρίον πολύ τι πλῆθος τούτου τοῦ περιττώµατος. 
 Πάντων δὲ τιθασσότατον καὶ ἡµερώτατον τῶν ἀγρίων 
ἐστὶν ὁ ἐλέφας· πολλὰ γὰρ καὶ παιδεύεται καὶ ξυνίησιν, 
ἐπεὶ καὶ προσκυνεῖν διδάσκονται τὸν βασιλέα. Ἔστι δὲ καὶ 
εὐαίσθητον καὶ τῇ συνέσει τῇ ἄλλῃ ὑπερβάλλον. Ὃ δ' ἂν 
ὀχεύσῃ καὶ ἔγκυον ποιήσῃ, τούτου πάλιν οὐχ ἅπτεται. 
                          Ζῆν 
δέ φασι τὸν ἐλέφαντα οἱ µὲν ἔτη διακόσια, οἱ δ' ἑκατὸν 
εἴκοσι, καὶ τὴν θήλειαν ἴσα σχεδὸν τῷ ἄρρενι, ἀκµάζειν δὲ 
περὶ ἔτη ἑξήκοντα, πρὸς δὲ τοὺς χειµῶνας καὶ τὰ ψύχη 
δύσριγον εἶναι. Ἔστι δὲ τὸ ζῷον παραποτάµιον, οὐ ποτάµιον. 

Ποιεῖται δὲ καὶ διὰ τοῦ ὕδατος τὴν πορείαν, ἕως τούτου δὲ 
προέρχεται ἕως ἂν ὁ µυκτὴρ ὑπερέχῃ αὐτοῦ· ἀναφυσᾷ 
γὰρ διὰ τούτου καὶ τὴν ἀναπνοὴν ποιεῖται. Νεῖν δ' οὐ πάνυ 
δύναται διὰ τὸ τοῦ σώµατος βάρος. 
 Οἱ δὲ κάµηλοι οὐκ ἀναβαίνουσιν ἐπὶ τὰς µητέρας, 
ἀλλὰ κἂν βιάζηταί τις, οὐ θέλουσιν. Ἤδη γάρ ποτε ἐπεὶ οὐκ 
ἦν ὀχεῖον, ὁ ἐπιµελητὴς περικαλύψας τὴν µητέρα ἐφῆκε 
τὸν πῶλον· ὡς δ' ὀχεύοντος ἀπέπεσε, τότε µὲν ἀπετέ- 
λεσε τὴν συνουσίαν, µικρὸν δ' ὕστερον δακὼν τὸν καµηλίτην 
 
ἀπέκτεινεν. Λέγεται δὲ καὶ τῷ Σκυθῶν βασιλεῖ γενές-   
θαι ἵππον γενναίαν, ἐξ ἧς ἅπαντας ἀγαθοὺς γίνεσθαι τοὺς ἵπ- 
πους· τούτων ἐκ τοῦ ἀρίστου βουλόµενον γεννῆσαι καὶ τῆς 
µητρὸς προσαγαγεῖν, ἵν' ὀχεύσῃ· τὸν δ' οὐ θέλειν· περικα- 
λυφθείσης δὲ λαθόντα ἀναβῆναι· ὡς δ' ὀχεύσαντος ἀπεκα- 
λύφθη τὸ πρόσωπον τῆς ἵππου, ἰδόντα τὸν ἵππον φεύγειν καὶ 
ῥῖψαι ἑαυτὸν κατὰ τῶν κρηµνῶν. 
 Τῶν δὲ θαλαττίων πλεῖστα λέγεται σηµεῖα περὶ τοὺς 
δελφῖνας πραότητος καὶ ἡµερότητος, καὶ δὴ καὶ πρὸς παῖ- 
δας ἔρωτες καὶ ἐπιθυµίαι, καὶ περὶ Τάραντα καὶ Καρίαν 
καὶ ἄλλους τόπους. Καὶ περὶ Καρίαν δὲ ληφθέντος δελφῖνος 

καὶ τραύµατα λαβόντος ἀθρόον ἐλθεῖν λέγεται πλῆθος δελ- 
φίνων εἰς τὸν λιµένα, µέχριπερ ὁ ἁλιεὺς ἀφῆκεν· τότε δὲ 
πάλιν ἅµα πάντες ἀπῆλθον. Καὶ τοῖς µικροῖς δελφῖσιν 
ἀκολουθεῖ τις ἀεὶ τῶν µεγάλων φυλακῆς χάριν. Ἤδη δ' 
ὦπται δελφίνων µεγάλων ἀγέλη ἅµα καὶ µικρῶν· τούτων 
δ' ἀπολειπόµενοί τινες δύο οὐ πολὺ ἐφάνησαν δελφινίσκον 
µικρὸν τεθνηκότα, ὅτ' εἰς βυθὸν φέροιτο, ὑπονέοντες καὶ µε- 
τεωρίζοντες τῷ νώτῳ οἷον κατελεοῦντες, ὥστε µὴ καταβρω- 



θῆναι ὑπό τινος τῶν ἄλλων θηρίων. 
                  Λέγεται δὲ καὶ περὶ   
ταχυτῆτος ἄπιστα τοῦ ζῴου· ἁπάντων γὰρ δοκεῖ εἶναι ζῴων 
τάχιστον, καὶ τῶν ἐνύδρων καὶ τῶν χερσαίων, καὶ ὑπερ- 
άλλονται δὲ πλοίων µεγάλων ἱστούς. Μάλιστα δὲ τοῦτ' αὐτοῖς 
συµβαίνει, ὅταν διώκωσί τινα ἰχθὺν τροφῆς χάριν· τότε 
γάρ, ἐὰν ἀποφεύγῃ, συνακολουθοῦσιν εἰς βυθὸν διὰ τὸ πει- 
νῆν, ὅταν δ' αὐτοῖς µακρὰ γίνηται ἡ ἀναστροφή, κατέχουσι 
τὸ πνεῦµα ὥσπερ ἀναλογισάµενοι, καὶ συστρέψαντες ἑαυ- 
τοὺς φέρονται ὥσπερ τόξευµα, τῇ ταχυτῆτι τὸ µῆκος δι- 
ελθεῖν βουλόµενοι πρὸς τὴν ἀναπνοήν, καὶ ὑπεράλλονται τοὺς 
ἱστούς, ἐὰν παρατυγχάνῃ που πλοῖον. Ταὐτὸν δὲ ποιοῦσι καὶ 
οἱ κατακολυµβηταί, ὅταν εἰς βυθὸν ἑαυτοὺς ἀφῶσιν· κατὰ 

τὴν ἑαυτῶν γὰρ δύναµιν καὶ οὗτοι ἀναφέρονται συστρέψαν- 
τες. 
 ∆ιατρίβουσι δὲ µετ' ἀλλήλων κατὰ συζυγίας οἱ ἄρρε- 
νες ταῖς θηλείαις. ∆ιαπορεῖται δὲ περὶ αὐτῶν διὰ τί ἐξο- 
κέλλουσιν εἰς τὴν γῆν· ποιεῖν γάρ φασι τοῦτ' αὐτοὺς ἐνίοτε, 
ὅταν τύχωσι, δι' οὐδεµίαν αἰτίαν. 
 Ὥσπερ δὲ τὰς πράξεις κατὰ τὰ πάθη συµβαίνει 
ποιεῖσθαι πᾶσι τοῖς ζῴοις, οὕτω πάλιν καὶ τὰ ἤθη µετα- 
βάλλουσι κατὰ τὰς πράξεις, πολλάκις δὲ καὶ τῶν µορίων 
ἔνια, οἷον ἐπὶ τῶν ὀρνίθων συµβαίνει. Αἵ τε γὰρ ἀλεκτορίδες 
ὅταν νικήσωσι τοὺς ἄρρενας, κοκκύζουσί τε µιµούµεναι τοὺς 
ἄρρενας καὶ ὀχεύειν ἐπιχειροῦσι, καὶ τό τε κάλλαιον ἐξαί- 
ρεται αὐταῖς καὶ τὸ οὐροπύγιον, ὥστε µὴ ῥᾳδίως ἂν ἐπι-   
γνῶναι ὅτι θήλειαί εἰσιν· ἐνίαις δὲ καὶ πλῆκτρά τινα µι- 
κρὰ ἐπανέστη. 
      Ἤδη δὲ καὶ τῶν ἀρρένων τινὲς ὤφθησαν ἀπο- 
λοµένης τῆς θηλείας αὐτοὶ περὶ τοὺς νεοττοὺς τὴν τῆς θηλείας 
ποιούµενοι σκευωρίαν, περιάγοντές τε καὶ ἐκτρέφοντες οὕ- 
τως ὥστε µήτε κοκκύζειν ἔτι µήτ' ὀχεύειν ἐπιχειρεῖν. Γίνονται 
δὲ καὶ θηλυδρίαι ἐκ γενετῆς τῶν ὀρνίθων τινὲς οὕτως ὥστε 
καὶ ὑποµένειν τοὺς ἐπιχειροῦντας ὀχεύειν. 

 Μεταβάλλει δὲ τὰ ζῷα οὐ µόνον τὰς µορφὰς ἔνια 
καὶ τὸ ἦθος κατὰ τὰς ἡλικίας καὶ τὰς ὥρας, ἀλλὰ καὶ 
ἐκτεµνόµενα. Ἐκτέµνεται δὲ τῶν ζῴων ὅσα ἔχει ὄρχεις. 
Ἔχουσι δ' οἱ µὲν ὄρνιθες τοὺς ὄρχεις ἐντὸς καὶ τὰ ᾠοτόκα 
τῶν τετραπόδων πρὸς τῇ ὀσφύϊ, τὰ δὲ ζῳοτόκα καὶ πεζὰ 
τὰ µὲν πλεῖστα ἐκτός, τὰ δ' ἐντός, πάντα δὲ πρὸς τῷ τέλει 
τῆς γαστρός. 
     Ἐκτέµνονται δ' οἱ µὲν ὄρνιθες κατὰ τὸ οὐροπύ- 
γιον, καθ' ὃ συµπίπτουσιν ὀχεύοντες· ἐνταῦθα γὰρ ἂν ἐπι- 



καύσῃ τις δυσὶν ἢ τρισὶ σιδηρίοις, ἐὰν µὲν ἤδη τέλειον ὄν- 
τα, τό τε κάλλαιον ἔξωχρον γίνεται καὶ οὐκέτι κοκκύζει 
οὐδ' ἐπιχειρεῖ ὀχεύειν, ἐὰν δ' ἔτι νεοττὸν ὄντα, οὐδὲ γίνεται 
τούτων οὐδὲν αὐξανοµένου. Τὸν αὐτὸν δὲ τρόπον καὶ ἐπὶ ἀν- 
θρώπων· ἐὰν µὲν γὰρ παῖδας ὄντας πηρώσῃ τις, οὔτε αἱ   
ὑστερογενεῖς ἐπιγίνονται τρίχες οὔθ' ἡ φωνὴ µεταβάλλει, 
ἀλλ' ὀξεῖα διατελεῖ· ἂν δ' ἤδη ἡβῶντας, αἱ µὲν ὑστερο- 
γενεῖς τρίχες ἀπολείπουσι πλὴν τῶν ἐπὶ τῆς ἥβης (αὗται δ' 
ἐλάττους µέν, µένουσι δέ), αἱ δ' ἐκ γενετῆς τρίχες οὐκ ἀπολεί- 
πουσιν· οὐδεὶς γὰρ γίνεται εὐνοῦχος φαλακρός. 
                       Μεταβάλλει 
δὲ καὶ ἡ φωνὴ ἐπὶ τῶν τετραπόδων τῶν ἐκτεµνοµένων ἁ- 

πάντων εἰς τὸ θῆλυ. Τὰ µὲν οὖν ἄλλα τετράποδα ἐὰν µὴ 
νέα ἐκτέµνηται, διαφθείρεται· ἐπὶ δὲ τῶν κάπρων µόνων οὐδὲν 
διαφέρει. Πάντα δ' ἐὰν µὲν νέα ἐκτµηθῇ, µείζω γίνεται 
τῶν ἀτµήτων καὶ γλαφυρώτερα, ἐὰν δὲ καθεστηκότα ἤδη, 
οὐκέτι αὐξάνεται ἐπὶ πλεῖον. 
             Οἱ δ' ἔλαφοι ἐὰν µὲν µή πω 
τὰ κέρατα ἔχοντες διὰ τὴν ἡλικίαν ἐκτµηθῶσιν, οὐκέτι φύουσι 
κέρατα· ἐὰν δ' ἔχοντας ἐκτέµῃ τις, τό τε µέγεθος ταὐτὸν 
µένει τῶν κεράτων, καὶ οὐκ ἀποβάλλουσιν. 
                   Οἱ µὲν οὖν µόσχοι 
ἐκτέµνονται ἐνιαύσιοι, εἰ δὲ µή, αἰσχίους γίνονται καὶ ἐλάτ- 
τους· οἱ δὲ δαµάλαι ἐκτέµνονται τὸν τρόπον τοῦτον· κατα- 
κλίνοντες καὶ ἀποτέµνοντες τῆς ὀσχέας κάτωθεν τοὺς ὄρχεις 
ἀποθλίβουσιν, εἶτα ἀναστέλλουσι τὰς ῥίζας ἄνω ὡς µάλιστα, 
καὶ τὴν τοµὴν φριξὶ βύουσιν, ὅπως ὁ ἰχὼρ ῥέῃ ἔξω· καὶ 
ἐὰν φλεγµαίνῃ, κατακαύσαντες τὴν ὀσχέαν ἐπιπάττουσιν.   
Οἱ δ' ἐνόρχαι τῶν βοῶν ἐὰν ἐκτµηθῶσι, τὸ φανερὸν συγ- 
γεννῶσιν. 
      Ἐκτέµνεται δὲ καὶ ἡ καπρία τῶν θηλειῶν ὑῶν, 
ὥστε µηκέτι δεῖσθαι ὀχείας ἀλλὰ πιαίνεσθαι ταχέως. Ἐκ- 
τέµνεται δὲ νηστεύσασα δύο ἡµέρας, ὅταν κρεµάσωσι τῶν 

ὀπισθίων σκελῶν. Τέµνουσι δὲ τὸ ἦτρον, ᾗ τοῖς ἄρρεσιν οἱ ὄρ- 
χεις µάλιστα φύονται· ἐνταῦθα γὰρ ἐπὶ ταῖς µήτραις ἐπι- 
πέφυκεν ἡ καπρία, ἧς µικρὸν ἀποτέµνοντες συρράπτουσιν. 
Ἐκτέµνονται δὲ καὶ αἱ κάµηλοι αἱ θήλειαι, ὅταν εἰς πό- 
λεµον χρῆσθαι αὐταῖς βούλωνται, ἵνα µὴ ἐν γαστρὶ λάβω- 
σιν. Κέκτηνται δ' ἔνιοι τῶν ἄνω καµήλους καὶ τρισχιλίας. 
Θέουσι δὲ θᾶσσον τῶν Νησαίων ἵππων πολύ, ἐὰν θέωσι, διὰ 
τὸ µέγεθος τοῦ ὀρέγµατος. Ὅλως δὲ µακρότερα γίνεται τὰ 
ἐκτεµνόµενα ζῷα τῶν ἀτµήτων. 
 Ὠφελοῦνται δὲ τὰ ζῷα καὶ χαίρουσι καὶ µηρυκάζον- 



τα ὥσπερ ἐσθίοντα ὅσα µηρυκάζει. Μηρυκάζει δὲ τὰ 
µὴ ἀµφώδοντα, οἷον βόες καὶ πρόβατα καὶ αἶγες. Ἐπὶ δὲ 
τῶν ἀγρίων οὐδέν πω συνῶπται, ὅσα µὴ συντρέφεται ἐνίοτε, 
οἷον ἔλαφος· αὕτη δὲ µηρυκάζει. Πάντα δὲ κατακείµενα 
µηρυκάζουσι µᾶλλον. Μάλιστα δὲ τοῦ χειµῶνος µηρυκάζου-   
σιν, τά τε κατ' οἰκίαν τρεφόµενα σχεδὸν ἑπτὰ µῆνας τοῦτο 
ποιεῖ· τὰ δ' ἀγελαῖα καὶ ἧττον καὶ ἐλάττονα χρόνον µη- 
ρυκάζει διὰ τὸ νέµεσθαι ἔξω. 
              Μηρυκάζει δὲ καὶ τῶν ἀµ- 
φωδόντων ἔνια, οἷον οἵ τε µύες οἱ Ποντικοί, καὶ ἄλλοι ἰχθύες 
καὶ ὃν καλοῦσιν ἔνιοι ἀπὸ τοῦ ἔργου µήρυκα. 
 
Bekker page 632b, line 10 
 
                     Ἔστι δὲ τὰ µὲν 
µακροσκελῆ τῶν ζῴων ὑγροκοίλια, τὰ δ' εὐρυστήθη ἐµετι- 
κὰ µᾶλλον, καὶ ἐπὶ τῶν τετραπόδων καὶ ἐπ' ὀρνίθων καὶ 
ἐπ' ἀνθρώπων ὡς ἐπὶ τὸ πολύ. 
 Τῶν δ' ὀρνέων πολλὰ µεταβάλλουσι κατὰ τὰς ὥρας 
καὶ τὸ χρῶµα καὶ τὴν φωνήν, οἷον ὁ κόττυφος ἀντὶ µέ- 
λανος ξανθός, καὶ τὴν φωνὴν ἴσχει ἀλλοίαν· ἐν µὲν γὰρ 
τῷ θέρει ᾄδει, τοῦ δὲ χειµῶνος παταγεῖ καὶ φθέγγεται 
θορυβῶδες. Μεταβάλλει δὲ καὶ ἡ κίχλη τὸ χρῶµα· τοῦ 
µὲν γὰρ χειµῶνος ψαρὰ τοῦ δὲ θέρους ποικίλα τὰ περὶ τὸν 
αὐχένα ἴσχει· τὴν µέντοι φωνὴν οὐδὲν µεταβάλλει. 
                         Ἡ δ' 
ἀηδὼν ᾄδει µὲν συνεχῶς ἡµέρας καὶ νύκτας δεκαπέντε, 
ὅταν τὸ ὄρος ἤδη δασύνηται· µετὰ δὲ ταῦτα ᾄδει µέν, 
 
συνεχῶς δ' οὐκέτι. Τοῦ δὲ θέρους προϊόντος ἄλλην ἀφίησι φω- 
νὴν καὶ οὐκέτι παντοδαπὴν οὐδὲ ταχεῖαν καὶ ἐπιστρεφῆ ἀλλ'   
ἁπλῆν, καὶ τὸ χρῶµα µεταβάλλει, καὶ ἔν γ' Ἰταλίᾳ 
τὸ ὄνοµα ἕτερον καλεῖται περὶ τὴν ὥραν ταύτην. Φαίνεται 
δ' οὐ πολὺν χρόνον· φωλεῖ γάρ. 
                Μεταβάλλουσι δὲ καὶ οἱ 

ἐρίθακοι καὶ οἱ καλούµενοι φοινίκουροι ἐξ ἀλλήλων· ἔστι δ' 
ὁ µὲν ἐρίθακος χειµερινόν, οἱ δὲ φοινίκουροι θερινοί, διαφέ- 
ρουσι δ' ἀλλήλων οὐδὲν ὡς εἰπεῖν ἀλλ' ἢ τῇ χρόᾳ µόνον. 
Ὡσαύτως δὲ καὶ αἱ συκαλίδες καὶ οἱ µελαγκόρυφοι· καὶ 
γὰρ οὗτοι µεταβάλλουσιν εἰς ἀλλήλους. Γίνεται δ' ἡ µὲν συ- 
καλὶς περὶ τὴν ὀπώραν, ὁ δὲ µελαγκόρυφος εὐθέως µετὰ 
τὸ φθινόπωρον. ∆ιαφέρουσι δὲ καὶ οὗτοι οὐδὲν ἀλλή- 
λων πλὴν τῇ χρόᾳ καὶ τῇ φωνῇ. Ὅτι δ' ὁ αὐτός ἐστιν ὄρνις, 
ἤδη ὦπται περὶ τὴν µεταβολὴν ἑκάτερον τὸ γένος τούτων, οὔ- 
πω δὲ τελέως µεταβεβληκότα οὐδ' ἐν θατέρῳ εἴδει ὄντα. Οὐ- 
δὲν δ' ἄτοπον εἰ ἐπὶ τούτων αἱ φωναὶ µεταβάλλουσιν ἢ τὰ 



χρώµατα, ἐπεὶ καὶ ἡ φάττα τοῦ µὲν χειµῶνος οὐ φθέγγεται 
(πλὴν ἤδη ποτὲ εὐδίας ἐκ χειµῶνος σφοδροῦ γενοµένης 
ἐφθέγξατο καὶ ἐθαυµαστώθη ὑπὸ τῶν ἐµπείρων), ἀλλ' ὅταν 
ἔαρ γένηται, τότε ἄρχεται φωνεῖν. Τὸ δ' ὅλον τὰ ὄρνεα 
καὶ µάλιστα καὶ πλείστας ἀφίησι φωνάς, ὅταν ὦσι περὶ 
τὴν ὀχείαν. 
    Μεταβάλλει δὲ καὶ ὁ κόκκυξ τὸ χρῶµα καὶ 
τῇ φωνῇ οὐ σαφηνίζει, ὅταν µέλλῃ ἀφανίζεσθαι· ἀφα- 
νίζεται δ' ὑπὸ κύνα, φανερὸς δὲ γίνεται ἀπὸ τοῦ ἔαρος 
ἀρξάµενος µέχρι κυνὸς ἐπιτολῆς. Ἀφανίζεται δὲ καὶ ἣν   
 
Bekker page 633a, line 15 
 
καλοῦσί τινες οἰνάνθην ἀνίσχοντος τοῦ σειρίου, δυοµένου δὲ 
φαίνεται· φεύγει δ' ὁτὲ µὲν τὰ ψύχη ὁτὲ δὲ τὴν ἀλέαν. 
 Μεταβάλλει δὲ καὶ ὁ ἔποψ τὸ χρῶµα καὶ τὴν ἰδέαν, 
ὥσπερ πεποίηκεν Αἰσχύλος ἐν τοῖσδε· 
       
   Τοῦτον δ' ἐπόπτην ἔποπα τῶν αὑτοῦ κακῶν 
   πεποικίλωκε, κἀποδηλώσας ἔχει 
   θρασὺν πετραῖον ὄρνιν ἐν παντευχίᾳ, 
   ὃς ἦρι µὲν φαίνοντι διαπάλλει πτερόν 
   κίρκου λεπάργου. ∆ύο γὰρ οὖν µορφὰς φανεῖ, 
   παιδός τε χαὑτοῦ νηδύος µιᾶς ἄπο. 
   Νέας δ' ὀπώρας ἡνίκ' ἂν ξανθῇ στάχυς, 
   στικτή νιν αὖθις ἀµφινωµήσει πτέρυξ. 
   Ἀεὶ δὲ µίσει τῶνδ' ἄπ' ἄλλον εἰς τόπον 
   δρυµοὺς ἐρήµους καὶ πάγους ἀποικίσει. 
       
 Εἰσὶ δὲ τῶν ὀρνίθων οἱ µὲν κονιστικοί, οἱ δὲ λοῦσται, 
οἱ δ' οὔτε κονιστικοὶ οὔτε λοῦσται. Ὅσοι µὲν µὴ πτητικοὶ   
ἀλλ' ἐπίγειοι, κονιστικοί, οἷον ἀλεκτορίς, πέρδιξ, ἀττα- 
γήν, κορύδαλος, φασιανός· τῶν δ' εὐθυωνύχων ἔνιοι, καὶ ὅσοι 
περὶ ποταµὸν ἢ ἕλη ἢ θάλατταν διατρίβουσι, λοῦνται· οἱ δ' 
 
Bekker page 633b, line 4 
 
ἄµφω, καὶ κονίονται καὶ λοῦνται, οἷον περιστερὰ καὶ στρου- 
θός· τῶν δὲ γαµψωνύχων οἱ πολλοὶ οὐδέτερον. 
                     Ταῦτα µὲν οὖν 
τοῦτον ἔχει τὸν τρόπον, ἴδιον δ' ἐνίοις συµβαίνει τῶν ὀρνιθίων 
τὸ ἀποψοφεῖν, οἷον καὶ ταῖς τρυγόσιν· ποιοῦνται δὲ καὶ 
περὶ τὴν ἕδραν κίνησιν οἱ τοιοῦτοι ἰσχυρὰν ἅµα τῇ φωνῇ.   
              
[Κ] 
 
        
ΥΠΕΡ ΤΟΥ ΜΗ ΓΕΝΝΑΝ 
 
 Προϊούσης δὲ τῆς ἡλικίας ἀνδρὶ καὶ γυναικί, τοῦ 



µὴ γεννᾶν ἀλλήλοις συνόντας τὸ αἴτιον ὁτὲ µὲν ἐν ἀµφοῖν 
ἐστίν, ὁτὲ δ' ἐν θατέρῳ µόνον. Πρῶτον µὲν οὖν ἐπὶ τοῦ θήλεος 
δεῖ θεωρεῖν τὰ περὶ τὰς ὑστέρας ὅπως ἔχει, ἵν' εἰ µὲν ἐν ταύ- 
ταις τὸ αἴτιον, αὗται τυγχάνωσι θεραπείας, εἰ δὲ µὴ ἐν 
ταύταις, περὶ ἕτερόν τι τῶν αἰτίων ποιῶνται τὴν ἐπιµέλειαν. 
Ἔστι δ', ὥσπερ καὶ περὶ ἄλλο µέρος, φανερὸν εἰ ὑγιαίνει, 
ὅταν τὸ ἔργον τὸ αὑτοῦ ἱκανῶς ἀποτελῇ καὶ ἄλυπόν τ' ᾖ 
καὶ µετὰ τὰς ἐργασίας ἄκοπον, οἷον ὀφθαλµὸς ὅταν λή- 
µην τε µηδεµίαν ποιῇ καὶ ὁρᾷ καὶ µετὰ τὴν ὅρασιν µὴ 
ταράττηται µηδ' ἀδυνατῇ ὁρᾶν πάλιν. Οὕτω καὶ ὑστέρα ἡ 
πόνον τε µὴ παρέχουσα, καὶ ὃ ἐκείνης ἐστί, τοῦθ' ἱκανῶς 
ἀπεργαζοµένη, καὶ µετὰ τὰ ἔργα µὴ ἀδύνατος ἀλλ' ἄ- 

κοπος. 
  Λέγεται δὲ καὶ µὴ καλῶς ἔχουσαν τὴν ὑστέραν ὅµως 
πρὸς τὸ ἔργον τὸ αὑτῆς ἔχειν καλῶς καὶ ἀλύπως, ἂν µὴ 
ταύτης χεῖρον ὃ ἔργον ἐστὶν αὐτῆς ἔχῃ, ὥσπερ ὄµµα 
οὐδὲν κωλύει αὐτὸ ὁρᾶν ἀκριβῶς, µὴ ἔχοντος τοῦ ὀφθαλµοῦ 
καλῶς πάντα τὰ µόρια, ἢ εἰ φῦµά τι ἔνεστιν. Ὁµοίως δὲ καὶ   
ὑστέρα, εἰ εὖ ἔχει τοῦ ἐπικαίρου τόπου, οὐδὲν ἂν πρὸς τοῦτο 
βλάπτοιτο. 
   ∆εῖ δὴ τὴν ἔχουσαν καλῶς ὑστέραν πρῶτον µὲν τῷ 
τόπῳ µὴ ἐν ἄλλῳ καὶ ἄλλῳ εἶναι, ἀλλ' ὁµοίως τῇ θέσει, 
πλὴν γίνεσθαι τὸ πορρώτερον ἄνευ πάθους καὶ λύπης, καὶ 
µηδὲν ἀναισθητοτέρας εἶναι θιγγανοµένας. Τοῦτο δὲ κρίνειν 
οὐ χαλεπόν. Ὅτι δὲ δεῖ τοιαύτας εἶναι, ἐκ τῶνδε φανερόν. 
Εἴτε γὰρ µὴ πλησίον προσίασιν, οὐκ ἔσονται ἀνασπαστι- 
καί· πόρρω γὰρ αὐταῖς ἔσται ὁ τόπος ὅθεν δεῖ ἀναλαβεῖν. 
Εἰ δὲ µή, εἰ πλησίον µένουσι καὶ µὴ οἷαι ἐπανιέναι πορρωτέρω, 
κωφότεραι ἔσονται, <τῷ> διαθιγγάνεσθαι ἀεί, ὥστε µὴ ταχὺ 
ἀνοίγεσθαι· δεῖ <δὲ> τοῦτο σφόδρα ποιεῖν καὶ εὐηκόους εἶναι. 
                          Ταῦ- 
τά τε οὖν χρὴ ὑπάρχειν, ὅσαις τε µὴ ὑπάρχει, αὗται θε- 
ραπείας δέονται τινός, καὶ τὰ καταµήνια γίνεσθαι καλῶς, 

τοῦτο δ' ἐστὶ δι' ἴσων χρόνων καὶ µὴ πεπλανηµένως, ὑγιαί- 
νοντος τοῦ σώµατος. Σηµαίνει γὰρ οὕτω γινόµενα καλῶς ἔχειν 
ἀνοίγεσθαι καὶ δέχεσθαι τὴν ἐκ τοῦ σώµατος ὑγρότητα, 
ὅταν τὸ σῶµα διδῷ. Ὅταν δὲ πλεονάκις ἢ ἐλαττονάκις ἢ 
πεπλανηµένως ἀφιῶσι, τοῦ ἄλλου σώµατος µὴ συναιτίου 
ὄντος ἀλλ' ὑγιαίνοντος, ἀνάγκη τοῦτο συµβαίνειν δι' αὐτάς. 
Ἢ διὰ κωφότητα οὐκ ἀνοίγονται ἐν τοῖς καιροῖς, ὥστ'   
ὀλίγα δέχονται, ἢ µᾶλλον ἐπισπῶνται τὸ ὑγρὸν διά τινα 
φλεγµασίαν αὐτῶν, ὥστε θεραπείας σηµαίνουσι δεόµεναι, 
ὥσπερ καὶ ὀφθαλµοὶ καὶ κύστις καὶ κοιλία καὶ τἆλλα· 



πάντες γὰρ οἱ τόποι φλεγµαίνοντες ἕλκουσιν ὑγρότητα τοι- 
αύτην, ἣ πέφυκεν ἐκκρίνεσθαι εἰς ἕκαστον τόπον, ἀλλ' οὐ 
τοιαύτη ἢ τοσαύτη. Ὁµοίως δὲ καὶ ἡ ὑστέρα πλείω ἀποδι- 
δοῦσα σηµαίνει φλεγµατικόν τι πάθος, ἐὰν ὅµοια µὲν 
πλείω δ' ἀποδιδῷ. 
         Ἐὰν δ' ἀνόµοια καὶ σεσηµµένα µᾶλ- 
λον, οἷα ταῖς ὑγιαινούσαις προέρχεται, τοῦτο µὲν ἤδη πά- 
θος καὶ ἐπίδηλον γίνεται. Ἀνάγκη γὰρ καὶ πόνους τινὰς 
ἐπισηµαίνειν ἐχούσης ὡς οὐ δεῖ. 
              Ταῖς δ' ὑγιαινούσαις τὰ λευ- 
κὰ καὶ σεσηµµένα προέρχεται, ταῖς µὲν καὶ ἀρχοµένων, 

ταῖς δὲ πλείσταις ληγόντων τῶν καταµηνίων. Ὅσαις µὲν οὖν 
σεσηµµένα µᾶλλον γίνεται ἢ ταῖς ὑγιαινούσαις, ἢ ἄτακτα, 
πλείω ἢ ἐλάττω, µᾶλλον δέονται θεραπείας ὡς ἐµποδιζόν- 
των πρὸς τὴν τέκνωσιν. Ὅσαις δὲ τοῖς χρόνοις µόνον ἀνω- 
µάλοις καὶ µὴ δι' ἴσου, ἧττον µὲν διακωλυτικὸν τὸ πάθος, 
διασηµαίνει µέντοι τῆς ὑστέρας τὴν ἕξιν κινουµένην καὶ οὐκ 
ἀεὶ ὁµοίως µένουσαν. Ἔστι δὲ τοῦτο τὸ πάθος οἷον µὲν βλά- 
ψαι τὰς εὐφυεῖς πρὸς τὴν σύλληψιν, οὐ µέντοι νόσος, ἀλλὰ 
τοιοῦτόν τι πάθος οἷον καθίστασθαι καὶ ἄνευ θεραπείας, ἂν 
µή τι προσεξαµαρτάνῃ αὐτή. 
               Ἐὰν δὲ µεταβάλλωσι τῇ τά-   
ξει ἢ τῷ πλήθει, τοῦ ἄλλου σώµατος µὴ ὁµοίως ἔχοντος 
ἀλλ' ὁτὲ µὲν ὑγροτέρου ὁτὲ δὲ ξηροτέρου, οὐδὲν αἴτιαι αἱ 
ὑστέραι, ἀλλὰ δεῖ καὶ ἀκολουθεῖν αὐτὰς τῇ τοῦ σώµατος 
ἕξει, δεχοµένας καὶ ἀφιείσας κατὰ λόγον. Ἐὰν µὲν οὖν 
ὑγιαίνοντος τοῦ σώµατος µεταβάλλοντος δὲ τοῦτο ποιῶσιν, 
οὐδὲν αὐταὶ δέονται θεραπείας. 
               Ἐὰν δὲ νοσοῦντος ἢ ἐλάττω 
ἀποδιδῶσι διὰ τὸ ἄλλοθί που ἀναλίσκεσθαι τὸ περίττωµα, 
ᾗ κάµνει τὸ σῶµα, ἢ πλείω ἀφιῶσι διὰ τὸ δεῦρο ἐξερεύ- 

γεσθαι τὸ σῶµα, οὐδὲ τοῦτο σηµαίνει αὐτάς γε τὰς 
ὑστέρας δεῖσθαι θεραπείας, ἀλλὰ τὸ σῶµα. Ὡς ὅσαις συµ- 
µεταβάλλει ταῖς ἕξεσι τοῦ σώµατος τὰ γυναικεῖα, δηλοῖ 
ὅτι οὐδὲν αἴτιον ἐν ταῖς ὑστέραις ἐστίν, ὅτι ὑγιαίνουσαι διατε- 
λοῦσιν. 
  Αὐταὶ δ' αὑτῶν ὁτὲ µὲν ἀρρωστότεραι, ὁτὲ δ' ἰσχύ- 
ουσι µᾶλλον, καὶ ὁτὲ µὲν ὑγρότεραι ὁτὲ δὲ ξηρότεραι. Καὶ 
φοιτᾷ αὐταῖς, ὅταν µὲν πλεῖον τὸ σῶµα αὐτῶν, πλείω, 
ὅταν δ' ἔλαττον, ἐλάττω, καὶ ἐὰν µὲν ὑγρόν, ὑδαρέστερα, 
ἐὰν δὲ ξηρόν, ἐναιµότερα. Καὶ ἄρχονται µὲν ἐκ λευκῶν 
γαλακτοειδῶν, ἀνόσµων µενόντων· τὰ δὲ φοινικᾶ µέν, ἀπο- 



λήγοντα δὲ λευκότερα, ἐσχάτης καταλήξεως. Ὀσµὴν δ' ἔχ- 
ει τὰ λευκὰ ταῦτα οὐ σηπεδόνος, ἀλλὰ δριµυτέραν καὶ βα- 
ρυτέραν, οὔτε πύου. Καὶ ἄνευ µὲν τήξεως, µετὰ µέντοι θερ- 
µασίας, ὅταν οὗτος ᾖ ὁ τρόπος τῶν σηµείων. Ὅσαις µὲν οὖν   
οὕτω συµβαίνει, ταύταις ἔχουσιν ὡς δεῖ τὰ περὶ τὰς ὑστέρας 
πρὸς τὴν τέκνωσιν. 
 Καὶ πρῶτον ταῦτα σκεπτέον, εἰ καλῶς ἔχει, µετὰ 
δὲ ταῦτα πῶς ἔχει τὸ στόµα τῶν ὑστερῶν. ∆εῖ γὰρ εἰς ὀρ- 
θὸν ἔχειν· εἰ δὲ µή, οὐχ ἕλξουσιν εἰς αὑτὰς τὸ σπέρµα. 
Εἰς τὸ πρόσθεν γὰρ αὐτῶν καὶ ἡ γυνὴ προΐεται, ὡς δῆλον, 

ὅταν ἐξονειρώττωσιν αὗται τελέως· τότε γὰρ οὗτος ὁ τόπος 
θεραπείας δεῖται αὐταῖς ὑγρανθείς, ὥσπερ εἰ ἀνδρὶ συνεγέ- 
νοντο, ὡς προϊέµενον ἐνταῦθα καὶ τὸ παρὰ τοῦ ἀνδρός, εἰς 
τὸν αὐτὸν τόπον καὶ οὐχὶ εἰς τὰς ὑστέρας εἴσω. Ἀλλ' ὅταν 
ἐνταῦθα προϊῶνται, ἐντεῦθεν σπῶσι τῷ πνεύµατι, οἷον αἱ 
ῥῖνες, καὶ αἱ ὑστέραι τὸ σπέρµα. ∆ιὸ καὶ παντὶ σχήµατι 
συνοῦσαι κυΐσκονται, ὅτι εἰς τὸ πρόσθεν παντελῶς ἐχούσης 
γίνεται καὶ αὐταῖς καὶ τοῖς ἀνδράσιν ἡ πρόεσις τοῦ σπέρ- 
µατος· εἰ δ' εἰς αὐτήν, οὐκ ἂν πάντως συγγινόµεναι συνε- 
λάµβανον. 
    Ἐὰν δὲ µὴ εἰς ὀρθὸν βλέπωσιν αἱ ὑστέραι ἀλλ' 
ἢ πρὸς τὰ ἰσχία ἢ πρὸς τὴν ὀσφὺν ἢ πρὸς τὸ ὑπογάστριον, 
ἀδύνατον συλλαβεῖν διὰ τὴν προειρηµένην αἰτίαν, ὅτι 
ἀνελέσθαι οὐκ ἂν δύναιντο τὸ σπέρµα. Ἐὰν µὲν οὖν ἰσχυρῶς 
τῇ φύσει οὕτως ἔχωσιν ἢ ὑπὸ νόσου, ἀνίατον τὸ πάθος· ἐὰν δ' 
ᾖ ῥῆγµα ἢ φύσει ἢ ὑπὸ τῆς νόσου διὰ φλεγµασίαν συ- 
σπασάσης, ἐπὶ θάτερα αὐτῇ τὸ πάθος. 
                  Ταῖς δὲ µελλούσαις   
ἐγκύοις ἔσεσθαι δεῖ, καθάπερ εἴρηται, τὸ στόµα εἰς ὀρθὸν 
εἶναι, καὶ πρὸς τούτοις ἀνοίγεσθαι καλῶς. Λέγω δὲ τὸ κα- 
λῶς τοιοῦτον ὅπως, ὅταν ἄρχηται τὰ γυναικεῖα, θιγγανό- 

µενον ἔσται τὸ στόµα µαλακώτερον ἢ πρότερον, καὶ µὴ διε- 
στοµωµένον φανερῶς. Ἀλλ' εἰ .... οὕτως ἔχοντος, τὰ πρῶτα 
σηµεῖα τὰ λευκὰ φοιτάτω. Ὅταν δὲ σαρκικώτερα ᾖ τὴν χρόαν 
τὰ σηµεῖα, φανερῶς ἔσται ἀνεστοµωµένη ἄνευ ἀλγήµατος, 
κἂν θιγγάνῃ κἂν µὴ θιγγάνῃ, καὶ µήτε κωφότητα µήτε 
στόµα ἀλλοιότερον αὐτὸ αὑτοῦ. Ληξάντων δὲ τῶν γυναικείων 
διεστοµωµένον ἔστω σφόδρα καὶ ξηρόν, ἀλλὰ µὴ σκληρόν, 
ἡµέραν ὅλην καὶ ἡµίσειαν ἢ καὶ δύο ἡµέρας. Ταῦτα γὰρ 
σηµαίνει οὕτω γινόµενα ὅτι καλῶς ἔχουσιν αἱ ὑστέραι καὶ 
ποιοῦσι τὸ αὑτῶν ἔργον, τῷ µὲν µὴ εὐθὺς ἀνεστοµῶσθαι 
ἀλλὰ µαλακὸν τὸ στόµα γίνεσθαι, ὅτι ἅµα τῷ ἄλλῳ σώ- 
µατι λυοµένῳ λύονται, καὶ οὐκ ἐµποδίζουσι, καὶ ἀφιᾶσι 



πρῶτον τὰ ἀπ' αὐτοῦ τοῦ στόµατος, ὅταν δὲ πλείω τὸ σῶµα 
προΐηται, ἀναστοµοῦνται· ὅπερ ἐστὶ στόµατος ὑγιεινῶς ἔχον- 
τος. Παυσαµένων δὲ τῶν σηµείων, τῷ µὴ εὐθὺς συµπίπτειν ση- 
µαίνουσιν ὅτι, ἂν ἀπορήσῃ, κεναὶ καὶ ξηραὶ γίνονται καὶ 
διψηραὶ καὶ οὐκ ἔχουσι λείψανα περὶ τὴν δίοδον. 
                         Προς- 
σπαστικαὶ οὖν οὖσαι σηµαίνουσι καλῶς ἔχειν πρὸς τὸ συλ- 
λαβεῖν πλησιάσαντος, ὅταν οὕτως ἔχωσιν ἄνευ ἄλγους καὶ   
µετὰ ἀναισθησίας. Τό τε µὴ ἀλλοιότερον ἔχειν τὸ στόµα 

ἀγαθόν· καὶ γὰρ τοῦτο σηµαίνει ὅτι οὐδέν ἐστιν ὃ κωλύει µὴ 
συµµύειν αὐτὰς ὅταν δέῃ. 
 Περὶ µὲν οὖν τὸ στόµα τῶν ὑστερῶν ἐκ τούτων ἡ σκέψις 
ἐστίν, εἰ ἔχει ὡς δεῖ ἢ µή. Περὶ αὐτὴν δὲ τὴν ὑστέραν δεῖ 
συµβαίνειν τοιαῦτα µετὰ τὴν κάθαρσιν, πρῶτον µὲν ἐν τοῖς 
ὕπνοις ὡς συγγινοµένην τῷ ἀνδρὶ καὶ προϊεµένην, ὡς ἂν εἰ 
παρεπλησίαζε, ῥᾳδίως· ἂν τοῦτο φαίνηται πλεονάκις πά- 
σχουσα, ἄµεινον. Καὶ ἀνισταµένην ὁτὲ µὲν δεῖσθαι θεραπείας 
οἵας ὅταν πλησιάσῃ ἀνδρί, ὁτὲ δὲ ξηρασίας. 
                     Τὴν δὲ ξηρό- 
τητα ταύτην µὴ συνεχῆ, ἀλλ' ὕστερον µετὰ τὴν ἔγερσιν 
ἐξυγραίνεσθαι ὁτὲ µὲν θᾶττον ὁτὲ δ' ὀψιαίτερον καὶ ὅσον 
εἰς ἥµισυ τῆς ἡµέρας βραχείας προελθούσης. Ἡ δ' ὑγρότης 
ἔστω τοιαύτη οἵα ὅταν πλεσιάσῃ τῷ ἀνδρί. Πάντα γὰρ 
ταῦτα σηµαίνει δεκτικὴν τὴν ὑστέραν εἶναι τοῦ διδοµένου, καὶ 
προσσπαστικὰς τὰς κοτυληδόνας, καὶ καθεκτικὰς ὧν λαµ- 
βάνουσι, καὶ ἀκούσας ἀφιείσας. 
              Ἔτι φύσας ἐγγίνεσθαι ἄνευ 
πάθους, ὥσπερ ἡ κοιλία, καὶ ἀφιέναι, καὶ µεγάλας γινο- 
µένας καὶ ἐλάττους αὐτῶν, ἄνευ νόσου· καὶ γὰρ ταῦτ' ἀπο- 
δηλοῖ αὐτάς, ὅτι οὐδὲν στερεώτεραι τοῦ δέοντός εἰσιν, οὐδὲ κω- 

φαὶ οὔτε φύσει οὔτε νόσῳ, ἀλλὰ δύνανται, ὡς ἂν δέξωνται,   
αὐξανοµένῳ παρέχειν χώραν. Ἔχουσι δὲ καὶ διάτασιν. 
                         Ὅταν 
δὲ τοῦτο µὴ γίνηται, ἢ πυκνότεραί εἰσιν ἢ ἀναισθητότεραι ἢ 
φύσει ἢ νόσῳ. ∆ιὸ καὶ οὐ δύνανται τρέφειν, ἀλλὰ καὶ δια- 
φθείρουσι τὰ ἔµβρυα, ἐὰν µὲν σφόδρα τοιαῦται ὦσιν, ἔτι 
µικρὰ ὄντα, ἐὰν δ' ἧττον, µείζω· ἐὰν δὲ πάνυ ἠρέµα, 
φαυλότερα ἐκτρέφουσι τὰ ἔκγονα καὶ οἷον ἐν ἀγγείῳ φαύ- 
λῳ τραφέντα. 
      Ἔτι δὲ θιγγανοµένης τὰ ἐπὶ δεξιὰ καὶ τὰ 
ἐπ' ἀριστερὰ ὁµαλὰ αὐτῆς εἶναι, καὶ τἆλλα τούτοις ὁµοίως. 
Καὶ ἐν τῇ πρὸς τὸν ἄνδρα συνουσίᾳ µεταξὺ ὑγραίνεσθαι, µὴ 
πολλάκις δὲ µηδὲ σφόδρα. Ἔστι δὲ τοῦτο τὸ πάθος οἷον 



ἵδρωµα τοῦ τόπου, ὥσπερ καὶ τῷ στόµατι σιάλου πολλαχοῦ 
µὲν καὶ πρὸς τὴν φορὰν τῶν σιτίων, καὶ ὅταν λαλῶµεν 
καὶ ἐργαζώµεθα αὐτοὶ πλέον· καὶ τοῖς ὄµµασι δακρύοµεν 
πρὸς τὰ λαµπρότερα ὁρῶντες, καὶ ὑπὸ ψύχους καὶ θερµό- 
τητος ἰσχυροτέρας, ἧς κρατεῖ τὰ µόρια ταῦτα, ὅταν τύχῃ 
ὑγροτέρως ἔχοντα. Οὕτω καὶ αἱ ὑστέραι ὑγραίνονται ἐργαζό- 
µεναι, ὅταν τύχωσιν ὑγροτέρας διαθέσεως. Πάσχουσι δὲ 
τοῦτο τὸ πάθος καὶ αἱ µάλιστα καλῶς πεφυκυῖαι. ∆ιὸ θε- 

ραπείας ἀεὶ δέονται αἱ γυναῖκες ἢ πλείονος ἢ ἐλάττονος, 
ὥσπερ καὶ τὸ στόµα πτύσεως. Ἀλλ' ἐνίαις τοσαύτη ὑγρασία 
γίνεται, ὥστε µὴ δύνασθαι καθαρὸν τὸ τοῦ ἀνδρὸς ἀνασπά- 
σαι διὰ τὴν σύµµιξιν τῆς γινοµένης ἀπὸ τῆς γυναικὸς 
ὑγρότητος. 
    Πρὸς δὲ τούτοις τοῖς πάθεσι καὶ τοσόνδε δεῖ κα- 
τανοεῖν τί συµβαίνει, ὅταν δόξῃ ἐν τῷ ὕπνῳ πλησιάσαι   
τῷ ἀνδρί, πῶς ἔχουσα ἐξανίσταται, οἷον εἰ ἀσθενεστέρα, καὶ 
εἰ ἀεί, ἢ ὁτὲ µὲν ὁτὲ δ' οὔ, ἢ ἐνίοτε καὶ ἰσχυροτέρα· εἰ 
δὲ µὴ ξηροτέρα τὸ πρῶτον, εἶτα ἐφυγραίνεται. ∆εῖ γὰρ 
ταῦτα συµβαίνειν τῇ γονίµῳ γυναικί. Τὸ µὲν γὰρ ἐκλύε- 
σθαι σηµαίνει προετικὸν εἶναι τὸ σῶµα σπέρµατος ἀεί, τήν 
τ' ἐκποιοῦσαν ποιεῖ †καὶ σωµατωδῶν δ' οὐσῶν† ἀσθενεστέ- 
ραν. Τὸ δ' ἀνόσως τοῦτο πάσχειν σηµεῖον ὅτι κατὰ φύσιν καὶ 
ὃν δεῖ τρόπον ἡ ἄφοδος τούτου γίνεται· εἰ γὰρ µή, νοσώδης 
ἦν ἡ ἀρρωστία. Τὸ δέ ποτε καὶ ἰσχύειν µᾶλλον, καὶ 
ξηρὰν εἶναι τὴν ὑστέραν, εἶτ' ἐφυγραίνεσθαι, σηµεῖον ὅτι πᾶν 
τὸ σῶµα λαµβάνει καὶ ἀφανίζει, καὶ οὐ µόνον ἡ ὑστέρα καὶ τὸ 
σῶµα ἰσχύει. Πνεύµατί τε γὰρ ἕλκει ἡ ὑστέρα τὸ προσελθὸν 
ἔξωθεν αὐτῇ, ὥσπερ πρότερον εἴρηται. Οὐ γὰρ εἰς αὐτὴν προ- 

ΐεται, ἀλλ' οὗ καὶ ὁ ἀνήρ. Ὅσα δὲ πνεύµατι, πάντα ἰσχύϊ 
ἐργάζεται. Ὥστε δῆλον ὅτι καὶ τὸ σῶµα προσσπαστικὸν τῆς 
τοιαύτης. 
 Εἰσὶ δέ τινες αἳ πάσχουσί τι τοιοῦτον ὃ καλοῦσιν ἐξανε- 
µοῦσθαι· δεῖ δὴ καὶ τοῦτο µὴ πάσχειν. Ἔστι δὲ τὸ τοιοῦτον 
πάθος· ὅταν συγγένωνται τῷ ἀνδρί, οὔτε προϊέµεναι δῆλαι 
τὸ σπέρµα οὔτε κυΐσκονται, διὸ καὶ καλεῖται ἐξανεµοῦσθαι. 
Αἴτιον δὲ τοῦ πάθους ἡ ὑστέρα, ὅταν ᾖ λίαν ξηρά· ἑλκύσασα 
γὰρ πρὸς αὑτὴν τὸ ὑγρὸν ἀφίησιν ἔξω· τὸ δὲ κατασκελε-   
τεύεται, καὶ µικρόν τι γινόµενον ἐξ αὐτῆς ἀπέπεσέ τε καὶ 
ἔλαθε διὰ µικρότητα ἐξιόν. Καὶ ὅταν µὲν τοῦτο σφόδρα πά- 
θῃ ἡ ὑστέρα καὶ γένηται ὑπέρξηρος, ταχύ τ' ἀπέβαλε καὶ 
ταχὺ δῆλον γίνεται ὅτι οὐ κύει· ἐὰν δὲ µὴ σφόδρα ταχέως 
ταῦτα ποιῇ, ἐν τῷ µεταξὺ χρόνῳ δοκεῖ κύειν, ὃ ἂν ἔχῃ 



αὐτὴ πρὸς αὑτήν, ἕως ἂν ἀποβάλῃ. Καὶ ὅµοια συµβαίνει 
ταχὺ ταύταις πάθη οἷα ταῖς ὀρθῶς κυούσαις, καὶ ἐὰν γί- 
νηται πολὺς χρόνος, αἴρεται ἡ ὑστέρα, ὥστε φανερῶς δοκεῖ 
κύειν, ἕως ἂν ἀποπέσῃ· τότε δ' ὁµοία ἐγένετο οἵα πρὸ τοῦ 
ἦν. Ἀναφέρουσι δὲ τοῦτο τὸ πάθος εἰς τὸ δαιµόνιον. Ὅ ἐστι 
θεραπευτόν, ἐὰν µὴ φύσει τοιαύτη ᾖ σφόδρα πάσχουσα 
τὸ πάσχον. Σηµεῖον δὲ τοῦ µὴ τοιαύτας εἶναι, ἐὰν φαί- 

νωνται µὴ προϊέµεναι, ὅταν λάβωσι παρὰ τοῦ ἀνδρός, καὶ 
µὴ συλλάβωσιν. 
    Κωλύονται δὲ καὶ ἐὰν σπάσµα ἔχωσιν 
αἱ ὑστέραι. Γίνονται δὲ σπάσµατα ἐν ταῖς ὑστέραις ἢ φλε- 
γµασίᾳ διατεινοµένης τῆς ὑστέρας, ἢ ἐν τῷ τόκῳ πληρώ- 
µατος πολλοῦ ἐξαπίνης ἐπιπεσόντος καὶ µὴ ἀνοιγοµένου τοῦ 
στόµατος· τότε ὑπὸ τῆς διατάσεως γίνεται σπάσµα. Ση- 
µεῖον δὲ τοῦ µὴ ἔχειν σπάσµα, ἐὰν µὴ φαίνηται εἰς φλε- 
γµασίαν ἀφικνουµένη ἐν τοῖς αὑτῆς ἔργοις ἡ ὑστέρα· ἔχουσα 
γὰρ σπάσµα φλεγµαίνοι ἄν ποτε. 
                  Ἔτι δ' ἐὰν φῦµα ἐπὶ 
τοῦ στόµατος ᾖ, πολλὰ ἑλκωθέντος, ἐµποδίζει πρὸς τὰς 
συλλήψεις. Σηµεῖον δὲ καὶ τοῦ ταῦτα µὴ ἔχειν, ἐὰν φαί- 
νηται ἀνοιγοµένη καλῶς ἡ ὑστέρα καὶ συµµύουσα, ὅταν   
γένηται αὐταῖς τὰ γυναικεῖα καὶ αἱ πρὸς τὸν ἄνδρα χρή- 
σεις. 
 Ἔτι ἔστιν αἷς πως τὸ στόµα συµφύεται, ταῖς µὲν ἐκ 
γενετῆς ταῖς δὲ διὰ νόσον. Γίνεται δὲ τοῦτο καὶ ἰατὸν καὶ 
ἀνίατον. Οὐ χαλεπὸν δὲ τοῦτο γνῶναι, ἐὰν ᾖ· οὐ γὰρ οἷόν τ' 
οὔτε λαµβάνειν οὐδὲν ὧν δεῖ οὔτε προΐεσθαι. Ἐὰν οὖν φαίνηται 
καὶ δεχοµένη παρὰ τοῦ ἀνδρὸς καὶ ἀφιεῖσα, δῆλον ὅτι οὐκ 

ἂν ἐνσχεθείη τῷ πάθει. 
          Ὅσαις δὲ τούτων µηδὲν ἐµπόδιον ᾖ, 
ἀλλ' ἔχουσιν ὃν τρόπον δεῖν εἴρηται ἔχειν, ἂν µὴ ὁ ἀνὴρ αἴ- 
τιος ᾖ τῆς ἀτεκνίας, ἀµφότεροι µὲν δύνανται τεκνοῦσθαι, 
πρὸς ἀλλήλους δ' ἐὰν µὴ ὦσι σύµµετροι τῷ ἅµα προΐεσθαι 
ἀλλὰ πολὺ διαφωνῶσιν, οὐκ ἔσονται τέκνα τούτοις. 
                       Τοῦ µὲν 
οὖν εἰδέναι τὰ τοῦ ἀνδρὸς αἴτια ἔστι µὲν καὶ ἄλλα σηµεῖα 
λαβεῖν· ἃ δὲ ῥᾴω µάλιστ' ἂν φαίνοιτο, πρὸς ἄλλας πλη- 
σιάζων καὶ γεννῶν. 
       Τῷ δὲ πρὸς ἀλλήλους µὴ συνδρόµως 
ἔχειν, πάντων τῶν εἰρηµένων ὑπαρξάντων, οὐ γεννῶσιν. ∆η- 
λοῖ γὰρ ὅτι τοῦτο αἴτιον µόνον. Εἴπερ γὰρ καὶ ἡ γυνὴ συµ- 
βάλλεται εἰς τὸ σπέρµα καὶ τὴν γένεσιν, δῆλον ὅτι δεῖ   
ἰσοδροµῆσαι παρ' ἀµφοῖν. Ἐὰν οὖν ὁ µὲν ταχὺ ἐκποιήσῃ 



ἡ δὲ µόλις (τὰ γὰρ πολλὰ αἱ γυναῖκες βραδύτεραι), 
τοῦτο κωλύει· διὸ καὶ συζευγνύµενοι οὐ γεννῶντες µετ' ἀλλή- 
λων, γεννῶσιν ὅταν ἐντύχωσιν ἰσοδροµοῦσι πρὸς τὴν 
συνουσίαν. Εἰ γὰρ ἡ µὲν ὀργῶσα καὶ παρεσκευασµένη εἴη 
καὶ ἐννοίας ἔχουσα ἐπιτηδείας, ὁ δὲ προλελυπηµένος καὶ κατ- 
εψυγµένος, ἀνάγκη τότε ἰσοδροµῆσαι αὐτοὺς ἀλλήλοις. 

                          Ἔτι 
δ' ἐνίοτε γυναιξὶ καὶ ἐξονειρωξάσαις καὶ ἀνδράσιν ἀφροδι- 
σιάσασι συµβαίνει εὐρωστοτέροις εἶναι, µὴ ἰσχύϊ ἀλλ' 
ὑγιείᾳ. Γίνεται δὲ τοῦτο, ὅταν πολὺ τὸ σπέρµα ᾖ ἠθροισµέ- 
νον ἐπὶ τὸν τόπον ὅθεν προΐενται. Ἐὰν οὖν τότε ἀπέλθῃ, οὐδὲν 
ἀσθενέστεραι γίνονται· οὐ γὰρ ἀεὶ ἐκλύονται ἀπελθόντων, 
ὅταν ἱκανὰ ᾖ τὰ λειπόµενα· οὐδ' ἂν εἰ ἐκεῖνα ἄχρηστα ᾖ 
ἅµα καὶ ῥᾴω, οἷον πλησµονῆς ἀπαλλαγέντα· διὸ οὐκ 
ἰσχύϊ εὐρωστότεραι ἀλλὰ κουφότητι γίνονται. Ἀλλ' ὅταν ἀπὸ 
τοσούτων ἐπίῃ ὧν τὸ σῶµα δεῖται, τότε ἀσθενεστέρας ποιεῖ. 
Παύεται δὲ ταχύ, ἂν ἄλλως τις ὑγιάνῃ τὸ σῶµα καὶ ἐν 
ἡλικίᾳ ᾖ, ἣ ταχὺ σπερµοποιεῖ· τῶν γὰρ αὐξανοµένων τοῦτ' 
ἐστὶ ταχὺ καὶ τῶν αὐξητῶν. Καὶ λανθάνουσι τότε µάλιστα 
κυϊσκόµεναι. Οὐ γὰρ οἴονται συνειληφέναι, ἐὰν µὴ αἴσθωνται 
προιέµεναι ..... δὲ τυγχάνουσιν ὑπολαµβάνουσαι ὡς δεῖ ἀπ' ἀµ- 
φοῖν συµπεσεῖν ἅµα, καὶ ἀπὸ τῆς γυναικὸς καὶ ἀπὸ τοῦ   
ἀνδρός. Μάλιστα δὲ λανθάνει, ὅσαι οἴονται ἀδύνατον εἶναι 
συλλαβεῖν, ἐὰν µὴ ξηρανθῶσι καὶ ἐπιδήλως ἀφανισθῇ 
τὸ δοθέν. Συµβαίνει δ' ἐνίοτε πλέον προΐεσθαι καὶ αὐτὴν καὶ 
τὸν ἄνδρα οὗ ἂν δύνηται ἀφανίσαι καὶ τοῦ ἱκανοῦ. Ὅταν οὖν 
σπάσῃ µὲν ἱκανόν, λειφθῇ δὲ πολύ, τότε λανθάνουσι κυϊ- 

σκόµεναι. Ὅτι δὲ τοιοῦτον ἐνδέχεται γίνεσθαι καὶ οὐκ ἐξ ἅ- 
παντος γίνεται τὸ πάθος, δηλοῖ ὅσα τῶν ζῴων ἀπὸ µιᾶς 
ὀχείας πολλὰ τίκτει, καὶ ἡ τῶν διδύµων γένεσις, ὅταν ἀπὸ 
µιᾶς γένηται· δῆλον γὰρ ὅτι ἐξ οὐχ ἅπαντος ἐγένετο, ἀλλὰ 
µέρος τι αὐτοῦ ἔλαβεν ὁ τόπος, τὸ δὲ περιελείπετο πολλαπλά- 
σιον. Ἔτι εἰ πολλὰ ἀπὸ µιᾶς ὀχείας γίνεται, ὅπερ φαίνεται 
ἐπὶ τῶν ὑῶν καὶ τῶν διδύµων ἐνίοτε γινόµενον, δῆλον ὅτι 
οὐκ ἀπὸ παντὸς ἔρχεται τὸ σπέρµα τοῦ σώµατος, ἀλλ' ἐφ' 
ἑκάστου εἴδους ἐµερίζετο. Ἀπὸ παντὸς µὲν γὰρ ἐνδέχεται ἀπο- 
χωρισθῆναι, καὶ τὸ πᾶν εἰς πολλά. Ὥστε ἅµα ..... καὶ κατὰ 
µέρος ἀδύνατον. 
       Ἔτι ἡ γυνὴ προΐεται εἰς τὸ πρόσθεν τοῦ στό- 
µατος τῶν ὑστερῶν, οὗ καὶ ὁ ἀνήρ, ὅταν πλησιάσῃ. Ἐντεῦθεν 
γὰρ σπᾷ τῷ πνεύµατι, ὥσπερ τοῖς στόµασιν ἢ τοῖς µυκτῆρ- 
σιν. Πάντα γὰρ ὅσα µὴ ὀργάνοις προσάγεται, ἢ φύσιν 
ἔχει ἀνωθεῖν κοῦφα ὄντα, ἢ πνεύµατι ἕλκονται ἐκ τούτου τοῦ 



τόπου. ∆ιὸ ἐπιµελοῦνται ὅπως γένηται ξηρὸς οὕτως, ὥσπερ   
πρὶν τοῦτο συµβαίνειν. 
          Πέφυκε δ' οὕτως ἡ ὁδός, δι' ἧς ἔρχε- 
ται, ταῖς γυναιξίν. Ἔχουσι καυλόν, ὥσπερ καὶ οἱ ἄνδρες τὸ 
αἰδοῖον, ἀλλ' ἐν τῷ σώµατι. Ἀποπνέουσι <δὲ> διὰ τοῦτο µικ- 

ρῷ τε πόρῳ ἀνωτέρω <ἢ> ᾗ οὐροῦσιν αἱ γυναῖκες. ∆ιὸ καὶ ὅ- 
ταν ὀργῶσιν ἀφροδισιασθῆναι, οὗτος ὁ τόπος οὐκ ἔχει ὁµ- 
οίως καὶ πρὶν ὀργᾶν. Ἀπὸ δὴ τούτου τοῦ καυλοῦ γίνεται ἔκπ- 
τωσις, καὶ τὸ ἔµπροσθεν τῆς ὑστέρας πολλῷ µεῖζον ἢ καθ' ἣν 
εἰς ἐκεῖνον τὸν τόπον ἐκπίπτει. Ὅµοιον δ' ἐστὶ τοῦτο κατὰ τοῦ- 
το ταῖς ῥισίν· καὶ γὰρ αἱ ῥῖνες ἔχουσιν εἴσω εἰς τὸν φάρυγγα 
πόρον τινὰ καὶ εἰς τὸν ἔξω ἀέρα· οὕτω κἀκεῖνος καὶ ἔξω ἔ- 
χει πόρον µικρόν τε πάνυ καὶ στενόν, ὅσον πνεύµατι ἔξοδον, 
τὸν δ' εἰς τὸ πρόσθεν τῆς ὑστέρας εὐρύχωρον [εὔρουν] ὥσπερ αἱ 
ῥῖνες τὸν εἰς τὸν ἀέρα µείζω τοῦ εἰς τὸ στόµα καὶ φάρυγγα. 
Ὁµοίως δὲ καὶ αἱ γυναῖκες µείζω τὸν εἰς τὸ ἔµπροσθεν τῶν 
ὑστερῶν πόρον ἔχουσι καὶ εὐρυχωρότερον τοῦ ἔξω. 
                   Ὅ τι συµβάλλε- 
ται εἰς τοῦτο, ποιεῖ ..... τῶν αὐτῶν παθηµάτων, ὅτι καὶ ἡ γυνὴ 
γόνιµον προίεται. Τὰ δ' αὐτὰ αἴτια, ταὐτὰ συµβαίνει. Καὶ 
γὰρ οἷς ἢ νόσου ἢ θανάτου δοκεῖ ἑτέρου τὸ αἴτιον, θεωροῦσι τὸ 
τελευταῖον ἐπὶ τὰς ἀρχάς, ὃ δεῖ ὁρᾶν. Τοῖς µὲν γὰρ 
ταῦτα αἴτια τὰ πρῶτα, τοῖς δ' οὐδέν, τῶν δὲ τὰ µὲν τὰ δ' οὔ.   
 
Ἀποδίδωσιν οὖν κατὰ λόγον καὶ τὰ ἀποβαίνοντα· καὶ τοῖς 
µὲν διὰ πάντων συµβαίνει διελθεῖν τῶν αὐτῶν παθηµάτων, 

τοῖς δὲ διὰ πολλῶν, οἷς πολλά, τοῖς δὲ δι' ὀλίγων, τοῖς δὲ 
δι' οὐδενός, ὅσοις µηδέν. 
           Φανερὰ δὲ τὰ ζῷά ἐστιν, ὅταν ὀχευ- 
θῆναι δέηται. ∆ιώκει γὰρ τὰ ἄρρενα, οἷον αἱ ἀλεκτορίδες 
διώκουσι καὶ ὑφιζάνουσιν αὐταί, ἐὰν µὴ ὀργᾷ ὁ ἄρρην. Τοῦτο 
δὲ ποιεῖ καὶ ἄλλα ζῷα. Εἰ δὴ ταὐτὰ πάθη πᾶσι τοῖς ζῴοις 
φαίνεται ὄντα περὶ τὴν συνουσίαν, δῆλον ὅτι καὶ τὰ αἴτια 
συµβαίνοντα. 
     Ἀλλὰ µὴν ἥ γ' ὄρνις οὐ µόνον τοῦ λαβεῖν ἐπι- 
θυµίαν ἔχει, ἀλλὰ καὶ τοῦ προέσθαι. Σηµεῖον δὲ τούτου· 
ἐὰν γὰρ µὴ παρῇ ὁ ἄρρην, πίπτει ὑπ' ἄλλην καὶ ἔγκυος 
γίνεται καὶ τίκτει ὑπηνέµια, ὡς ἐπιθυµοῦσα καὶ τοῦ ἀ- 
φεῖναι τότε, καὶ ἀφεῖσα, <ὡς> ὅταν καὶ τῷ ἄρρενι ἀνὴρ συνῇ. 
Ποιεῖ δὲ τοῦτο καὶ τἆλλα, ἐπειδὴ καὶ τῶν ᾀδουσῶν ἀκρί- 
δων ἤδη τις ἐπειράθη τρέφουσα, ἔτι ἁπαλὰς λαβοῦσα· 
καὶ ἐγένοντο αὐτόµατοι ἔγκυοι. Ἐκ δὴ τούτων δῆλον ὅτι 
συµβάλλεται εἰς τὸ σπέρµα πᾶν τὸ θῆλυ, εἴ γε καὶ ἐφ' 



ἑνὸς γένους φαίνεται τοῦτο γινόµενον. Οὐδὲν γὰρ διαφέρει τὸ 
ᾠὸν τὸ ὑπηνέµιον τούτου, ἀλλὰ τῷ µὴ γεννᾶν ζῷον. Τοῦτο   
δ' ὅτι καὶ παρ' ἀµφοῖν ἦλθεν. ∆ιὸ οὐδὲ τὰ ἀπὸ τοῦ ἄρρενος 
ἅπαντα γόνιµα φαίνεται, ἀλλ' ἔνια ἄγονα, ὅταν µὴ ἐξ 

ἀµφοῖν ὡς δεῖ συναρµοσθῇ. 
            Ἔτι γυναῖκες ἐξονειρώττουσι, καὶ 
ταύταις γίνεται, ὡς ὅταν συγγένωνται ἀνδρί, ταὐτὰ παθή- 
µατα µετὰ τὸν ὀνειρωγµόν, διάλυσις καὶ ἀδυναµία. ∆ῆλον 
τοίνυν, εἰ ἐν τῷ ἐξονειρωγµῷ φαίνονται προϊέµεναι, καὶ τό- 
τε συµβάλλονται, ὅτι µετὰ τοὺς ἐξονειρωγµοὺς ὁ αὐτὸς τό- 
πος ἀφυγραίνεται, καὶ θεραπείας δέονται τῆς αὐτῆς αὐταὶ 
ὑφ' αὑτῶν, ὥσπερ ὅταν συγγένωνται ἀνδρί. Ὥστε φανερὸν 
ὅτι παρ' ἀµφοῖν γίνεται πρόεσις τοῦ σπέρµατος, εἰ µέλλει 
γόνιµον ἔσεσθαι. 
      Προΐενται δ' οὐκ εἰς αὑτὰς αἱ ὑστέραι, ἀλλ' 
ἔξω, οὗ καὶ ὁ ἀνήρ· εἶτ' ἐκεῖθεν ἕλκει εἰς αὑτάς. Ὧν τὰ µὲν 
γεννᾷ ἀφ' αὑτῶν τὰ θήλεα, οἷον ὄρνις τὰ ὑπηνέµια, τὰ δ' 
οὐδέν, οἷον ἵπποι καὶ πρόβατα. Ἢ ὅτι ἡ µὲν ὄρνις εἰς τὴν 
ὑστέραν προΐεται, καὶ οὐκ ἔστιν ἔξω τόπος εἰς ὃν ἀφίησιν, οὐδ' 
ὁ ἄρρην; ∆ιὸ ἐὰν µὴ τύχῃ ὀχεύων, εἰς τὴν γῆν ἐκχεῖ. Τοῖς 
δὲ τετράποσιν ἔστιν ἔξω τόπος ἄλλος, εἰς ὃν καὶ τὸ θῆλυ 
προΐεται καὶ τὸ ἄρρεν. 
          Ὅπερ τοῖς µὲν ἄλλοις µετὰ τῶν ἄλ- 
λων ὑγρῶν συγχεῖται, καὶ οὐ συνίσταται ἐν τῇ ὑστέρᾳ διὰ 
τὸ µὴ εἰσιέναι, τοῖς δ' ὄρνισι λαβοῦσα ἡ ὑστέρα συµπέττει 

καὶ σῶµά τι ὅµοιον τἆλλα, πλὴν οὐ ζῷον, διότι δεῖ ἐξ ἀµ- 
φοῖν τὸ ζῷον εἶναι. 
     Ἔστι δ' ἐνστῆναι εἰ ἀληθῆ λέγουσι φάσκου-   
σαι, ὅταν ἐξονειρώττωσι, ξηραὶ ἀνίστασθαι. ∆ῆλον γὰρ ὅτι 
ἕλκει ἡ ὑστέρα ἄνωθεν, ὥστε διὰ τί οὐ γεννᾷ αὐτὰ καθ' αὑτὰ 
τὰ θήλεα, ἐπείπερ καὶ µιχθὲν ἕλκει τὸ τοῦ ἄρρενος; ∆ιὰ τί 
οὐχὶ καὶ ἀµιγὲς τὸ αὑτῆς ἕλκει, ὅπερ εἰς τὸ ἔξω διατεί- 
νει; 
 Αἷς γίνεται τοῦτο τὸ πάθος κυούσαις ἔτη πολλά. Τίκτουσι 
γὰρ ὃ καλοῦσι µύλην, οἷον συνέβη τινὶ γυναικί. Συγγενοµέ- 
νης τῷ ἀνδρὶ καὶ δοξάσης συλλαβεῖν ὅ τ' ὄγκος ηὐξάνετο 
τῆς ὑστέρας καὶ τἆλλα ἐγίνετο τὸ πρῶτον κατὰ λόγον. 
Ἐπεὶ δ' ὁ χρόνος ἦν τοῦ τόκου, οὔτ' ἔτικτεν οὔθ' ὁ ὄγκος ἐλάτ- 
των ἐγίνετο, ἀλλ' ἔτη τρία ἢ τέτταρα οὕτω διετέλεσεν, ἕως 
δυσεντερίας γενοµένης καὶ κινδυνευσάσης αὐτῆς ἔτεκε σάρκα 
εὐµεγέθη, ἣν καλοῦσι µύλην. Ἐνίαις δὲ καὶ συγκαταγηρά- 
σκει τὸ πάθος καὶ συναποθνήσκει. Πότερον δὲ διὰ θερµότη- 
τα γίνεται τὸ πάθος τοῦτο, ὅταν τύχῃ ἡ ὑστέρα θερµὴ καὶ 



ξηρὰ οὖσα καὶ διὰ ταῦτα σπαστικὴ πρὸς αὑτήν, καὶ οὕτως 
ὥστ' ἔστιν ἀνελέσθαι καὶ φυλάξαι πρὸς αὑτήν; Οὕτω γὰρ ἐχού- 
σαις, ἐὰν µὴ µεµιγµένον ἐστὶ τὸ ἀπ' ἀµφοῖν, ἀλλ' ὥσπερ 

τὸ ὑπηνέµιον ἐνδέξαιτο ἀπὸ θατέρου, τότε γίνεται ἡ καλου- 
µένη µύλη, οὔτε ζῷον, διὰ τὸ µὴ παρ' ἀµφοῖν, οὔτ' ἄψυ- 
χον, διὰ τὸ ἔµψυχον <τὸ> ληφθὲν εἶναι, ὥσπερ τὰ ὑπηνέ- 
µια. 
 Πολὺν δὲ χρόνον ἐµµένει διά τε τὴν τῆς ὑστέρας διάθεσιν,   
καὶ διότι ἡ µὲν ὄρνις πολλὰ εἰς αὑτὴν τίκτουσα, ὑπὸ τούτων 
τεινοµένης τῆς ὑστέρας, προάγει καὶ τίκτει· καὶ ὅταν ἅπαξ 
οἰχθῇ, καὶ τὸ τελευταῖον ἐξέρχεται. Οὐ γάρ ἐστι τὸ εἶργον, 
ἀλλὰ καὶ τὸ σῶµα προετικὸν γενόµενον, ὅτε ἐπληροῦτο, οὐ- 
κέτι τὴν ὑστέραν ποιεῖ ἀντισπαστικήν. Ὅσα δὲ ζῳοφορεῖ, διὰ 
τὸ µεταβάλλειν τὴν δύναµιν αὐξανοµένου καὶ ἄλλοτε ἀλλοίας 
δεῖσθαι τροφῆς, ἐπιφλεγµαίνουσά τι ἡ ὑστέρα ποιεῖ τακτὸν 
τὸν τόκον. Ἡ δὲ σάρξ, διὰ τὸ µὴ ζῷον εἶναι, ἀεὶ τῶν ὁµαλῶν. 
∆εῖ γὰρ ὃ βαρύνει τὴν ὑστέραν οὐδὲν ποιεῖν φλεγµαίνειν. Ὡς 
ἐνίαις γε καὶ συναποθνήσκει τὸ πάθος, ἐὰν µή τι εὐτύχη- 
µα ἀσθενήµατος συµβῇ, οἷον τῇ ληφθείσῃ ὑπὸ τῆς δυσεν- 
τερίας. 
  Πότερον δ' ὥσπερ εἴρηται, διὰ θερµότητα γίνεται τὸ 
πάθος ἢ µᾶλλον δι' ὑγρότητα, ὅτι καὶ ἔστι τὸ πλήρωµα 
οἷον µύει, ἢ ὅταν µὴ οὕτως ᾖ ψυχρὰ ἡ ὑστέρα ὥστε ἀφεῖναι, 
µηδ' οὕτω θερµὴ ὥστε πέψαι; ∆ιὸ καὶ χρόνιον τὸ πάθος, ὥς- 

περ καὶ τὰ ἐν ἑψήσει πολὺν χρόνον διαµένει. Τὰ δ' ἑψό- 
µενα πέρας ἔχει καὶ ταχυτῆτα. Αἱ δὲ τοιαῦται ὑστέραι ἀ- 
κρόταται οὖσαι τὸν χρόνον ποιοῦσι πολύν. Ἔτι δὲ τὸ µὴ ζῷον 
εἶναι µὴ κινούµενον οὐ ποιεῖ τὴν ὠδῖνα· ἡ γὰρ κίνησις τῶν   
συνδέσµων ὠδίς ἐστιν, ἣν διὰ τὸ ζῆν <ποιεῖ> προΐεσθαι τὸ 
ἔµβρυον. 
 Καὶ ἡ σκληρότης δ' ἡ γινοµένη τοῦ πράγµατος µωλύσεως 
ἔργον ἐστίν. Οὕτω γὰρ γίνεται σκληρὸν ὥστε πελέκει οὐ δύ- 
νανται διακόπτειν. Τὰ µὲν οὖν ἑφθὰ καὶ πάντα τὰ πεπεµ- 
µένα µαλακὰ γίνεται, τὰ δὲ µεµολυµµένα ἄπεπτα καὶ 
σκληρά. 
  Ὅτι πολλοὶ ἰατροὶ ἀγνοοῦντες δι' ὁµοιότητα µύλας εἶναι 
τὸ πάθος λέγουσιν, ἂν µόνον ἴδωσι τάς τε κοιλίας ἐπαιρο- 
µένας ἄνευ ὕδρωπος καὶ τῶν ἐπιµηνίων σχέσιν, ὅταν χρο- 
νίζῃ τοῦτο τὸ πάθος. Τὸ δ' οὐκ ἔστιν, ἀλλ' ὀλιγάκις γίνονται 
αἱ γινόµεναι µύλαι. Ἄλλοτε µὲν σύρρους γίνεται ψυχρῶν 
καὶ ὑγρῶν περιττωµάτων καὶ ὑδαρῶν, ἄλλοτε δὲ παχυτέ- 
ρων, εἰς τὸν περὶ τὴν κοιλίαν τόπον, ἐὰν τὴν φύσιν τοιαῦτα 
ᾖ ἢ τὴν ἕξιν. Ταῦτα γὰρ οὔτ' ὀδυνηρὰν παρέχει οὔτε θερµό- 



τητα διὰ ψυχρότητα. Αὔξησιν δὲ λαβόντα τὰ µὲν µείζω 
τὰ δ' ἐλάττω, οὐδεµίαν ἄλλην ἐπισπῶνται νόσον παρ' ἑαυ- 

τά, ἀλλ' ὥσπερ πήρωµά τι ἡσυχάζει. Ἡ δ' ἀπόλειψις τῶν 
καταµηνίων γίνεται διὰ τὸ δεῦρο καταναλίσκεσθαι τὰ πε- 
ριττώµατα, ὥσπερ καὶ ὅταν θηλάζωνται· καὶ γὰρ ταύ- 
ταις ἢ οὐ γίνεται ἢ ὀλίγα. 
           Ἔστι δ' ὅτε καὶ εἰς τὸν µεταξὺ 
τόπον τῆς ὑστέρας καὶ τῆς κοιλίας συρρέον ἐκ τῆς σαρκὸς   
δοκεῖ µύλη εἶναι, οὐκ οὖσα. Ἔστι δ' οὐ χαλεπὸν γνῶναι, ἂν 
µύλη ᾖ, θιγγάνοντα τῆς ὑστέρας. Ἐὰν γὰρ ᾖ εὐσταλὴς καὶ µὴ 
ἔχουσα αὔξησιν, δῆλον ὅτι οὐκ ἐν ἐκείνῃ τὸ πάθος. Ἐὰν δὲ 
τοιαύτη ᾖ οἷον ὅτε παιδίον ἔχει [µύλην], θερµή τε [καὶ ψυ- 
χρὰ] καὶ ξηρὰ ἔσται διὰ τὸ εἴσω τετράφθαι τὰ ὑγρά, καὶ 
τὸ στόµα τοιαύτη οἷον ὅταν κύωσιν. Ἐὰν δέ τι ἄλλο ᾖ ὁ ὄγ- 
κος, ἔσται ψυχρὰ θιγγανοµένη καὶ οὐ ξηρά, καὶ ἀεὶ τὸ στό- 
µα ὅµοιον.   
      

ΠΕΡΙ ΠΟΡΕΙΑΣ ΖΩΙΩΝ 
 
 Περὶ δὲ τῶν χρησίµων µορίων τοῖς ζῴοις πρὸς τὴν κίνη- 
σιν τὴν κατὰ τόπον ἐπισκεπτέον διὰ τίνα αἰτίαν τοιοῦτόν ἐστιν 
ἕκαστον αὐτῶν καὶ τίνος ἕνεκεν ὑπάρχει αὐτοῖς, ἔτι δὲ περὶ 
 
τῶν διαφορῶν τῶν τε πρὸς ἄλληλα τοῖς τοῦ αὐτοῦ καὶ ἑνὸς 
ζῴου µορίοις καὶ πρὸς τὰ τῶν ἄλλων τῶν τῷ γένει δια- 

φόρων. πρῶτον δὲ λάβωµεν περὶ ὅσων ἐπισκεπτέον. ἔστι δὲ 
αὐτῶν ἓν µὲν πόσοις ἐλαχίστοις τὰ ζῷα κινεῖται σηµείοις, 
ἔπειτα διὰ τί τὰ µὲν ἔναιµα τέτταρσι τὰ δ' ἄναιµα πλεί- 
οσι, καὶ καθόλου δὲ διὰ τίν' αἰτίαν τὰ µὲν ἄποδα τὰ δὲ 
δίποδα τὰ δὲ τετράποδα τὰ δὲ πολύποδα τῶν ζῴων ἐστί, 
καὶ διὰ τί πάντα ἀρτίους ἔχει τοὺς πόδας, ὅσαπερ ἔχει πό- 
δας αὐτῶν, ὅλως δ' οἷς κινεῖται σηµείοις, ἄρτια ταῦτ' ἐστιν· 
ἔτι δὲ διὰ τίν' αἰτίαν ἄνθρωπος µὲν καὶ ὄρνις δίπους, οἱ δ' 
ἰχθύες ἄποδές εἰσι· καὶ τὰς κάµψεις ὅ τε ἄνθρωπος καὶ 
ὁ ὄρνις δίποδες ὄντες ἐναντίας ἔχουσι τῶν σκελῶν (ὁ µὲν 
γὰρ ἄνθρωπος ἐπὶ τὴν περιφέρειαν κάµπτει τὸ σκέλος, ὁ 
δ' ὄρνις ἐπὶ τὸ κοῖλον. καὶ ὁ ἄνθρωπος αὐτὸς ἑαυτῷ ἐναν- 
τίως τὰ σκέλη καὶ τοὺς βραχίονας· τοὺς µὲν γὰρ ἐπὶ τὸ 
κοῖλον, τὰ δὲ γόνατα ἐπὶ τὴν περιφέρειαν κάµπτει. καὶ 
τὰ τετράποδα τὰ ζῳοτόκα τοῖς τ' ἀνθρώποις ἐναντίως κάµ- 
πτει καὶ αὐτὰ αὑτοῖς· τὰ µὲν γὰρ πρόσθια σκέλη ἐπὶ τὸ   
κυρτὸν τῆς περιφερείας κάµπτει, τὰ δ' ὀπίσθια ἐπὶ τὸ 



κοῖλον. ἔτι δὲ τῶν τετραπόδων ὅσα µὴ ζῳοτοκεῖ ἀλλ' ᾠο- 
τοκεῖ, ἰδίως καὶ εἰς τὸ πλάγιον κάµπτει) πρὸς δὲ τούτοις 
διὰ τίν' αἰτίαν τὰ τετράποδα κινεῖται κατὰ διάµετρον· 
περὶ δὴ πάντων τούτων, καὶ ὅσα ἄλλα συγγενῆ τούτοις, 

τὰς αἰτίας θεωρητέον. ὅτι µὲν οὖν οὕτω ταῦτα συµ- 
βαίνει, δῆλον ἐκ τῆς ἱστορίας τῆς φυσικῆς, διότι δέ, νῦν 
σκεπτέον. 
 Ἀρχὴ δὲ τῆς σκέψεως ὑποθεµένοις οἷς εἰώθαµεν χρῆ- 
σθαι πολλάκις πρὸς τὴν µέθοδον τὴν φυσικήν, λαβόντες τὰ 
τοῦτον ἔχοντα τὸν τρόπον ἐν πᾶσι τοῖς τῆς φύσεως ἔργοις, 
τούτων δ' ἓν µέν ἐστιν ὅτι ἡ φύσις οὐθὲν ποιεῖ µάτην, ἀλλ' 
ἀεὶ ἐκ τῶν ἐνδεχοµένων τῇ οὐσίᾳ περὶ ἕκαστον γένος ζῴου 
τὸ ἄριστον· διόπερ εἰ βέλτιον ὡδί, οὕτως καὶ ἔχει κατὰ 
φύσιν. ἔτι τὰς διαστάσεις τοῦ µεγέθους, πόσαι καὶ ποῖαι 
ποίοις ὑπάρχουσι, δεῖ λαβεῖν. εἰσὶ γὰρ διαστάσεις µὲν ἕξ, 
συζυγίαι δὲ τρεῖς, µία µὲν τὸ ἄνω καὶ τὸ κάτω, δευτέρα 
δὲ τὸ ἔµπροσθεν καὶ τὸ ὄπισθεν, τρίτη δὲ τὸ δεξιὸν καὶ τὸ 
ἀριστερόν. πρὸς δὲ τούτοις ὅτι τῶν κινήσεων τῶν κατὰ τό- 
πον ἀρχαὶ ὦσις καὶ ἕλξις. καθ' αὑτὰς µὲν οὖν αὗται, 
κατὰ συµβεβηκὸς δὲ κινεῖται τὸ φερόµενον ὑπ' ἄλλου· οὐ 
γὰρ αὐτὸ δοκεῖ κινεῖν αὑτό, ἀλλ' ὑπ' ἄλλου κινεῖσθαι τὸ 
ὑπό τινος φερόµενον. 
 Τούτων δὲ διωρισµένων λέγωµεν τὰ τούτων ἐφεξῆς. τῶν 
δὴ ζῴων ὅσα µεταβάλλει κατὰ τόπον, τὰ µὲν ἀθρόῳ 
παντὶ τῷ σώµατι µεταβάλλει, καθάπερ τὰ ἁλλόµενα,   

τὰ δὲ µορίοις, καθάπερ τῶν πορευοµένων ἕκαστον. ἐν ἀµ- 
φοτέραις δὲ ταῖς µεταβολαῖς ταύταις ἀεὶ µεταβάλλει τὸ 
κινούµενον ἀποστηριζόµενον πρὸς τὸ ὑποκείµενον αὐτῷ. διόπερ 
ἐάν τε ὑποφέρηται τοῦτο θᾶττον ἢ ὥστ' ἔχειν ἀπερείσασθαι 
τὸ ποιούµενον ἐπ' αὐτοῦ τὴν κίνησιν, ἐάν θ' ὅλως µηδεµίαν 
ἔχῃ τοῖς κινουµένοις ἀντέρεισιν, οὐθὲν ἐπ' αὐτοῦ δύναται κινεῖν 
ἑαυτό. καὶ γὰρ τὸ ἁλλόµενον καὶ πρὸς αὐτὸ ἀπερειδόµε- 
νον τὸ ἄνω καὶ πρὸς τὸ ὑπὸ τοὺς πόδας ποιεῖται τὴν ἅλ- 
σιν· ἔχει γάρ τινα ἀντέρεισιν πρὸς ἄλληλα τὰ µόρια ἐν 
ταῖς καµπαῖς, καὶ ὅλως τὸ πιέζον πρὸς τὸ πιεζόµενον. 
διὸ καὶ οἱ πένταθλοι ἅλλονται πλέον ἔχοντες τοὺς ἁλτῆ- 
ρας ἢ µὴ ἔχοντες, καὶ οἱ θέοντες θᾶττον θέουσι παρασείον- 
τες τὰς χεῖρας· γίνεται γάρ τις ἀπέρεισις ἐν τῇ διατάσει 
πρὸς τὰς χεῖρας καὶ τοὺς καρπούς. ἀεὶ δὲ τὸ κινούµενον δυ- 
σὶν ἐλαχίστοις χρώµενον ὀργανικοῖς µέρεσι ποιεῖται τὴν µε- 
ταβολήν, τῷ µὲν ὡσπερανεὶ θλίβοντι, τῷ δὲ θλιβοµένῳ. 
τὸ µὲν γὰρ µένον θλίβεται διὰ τὸ φέρειν, τὸ δ' αἰρόµενον 
τείνεται τῷ φέροντι τὸ φορτίον. διόπερ ἀµερὲς οὐδὲν οὕτω 



κινηθῆναι δυνατόν· οὐ γὰρ ἔχει τήν τε τοῦ πεισοµένου καὶ τὴν τοῦ 
ποιήσοντος ἐν αὑτῷ διάληψιν. 
 Ἐπεὶ δ' εἰσὶν αἱ διαστάσεις τὸν ἀριθµὸν ἕξ, αἷς ὁρί- 

ζεσθαι πέφυκε τὰ ζῷα, τό τε ἄνω καὶ κάτω καὶ τὸ ἔµπρο- 
σθεν καὶ τὸ ὄπισθεν, ἔτι δὲ τὸ δεξιὸν καὶ τὸ ἀριστερόν, τὸ µὲν 
ἄνω καὶ κάτω µόριον πάντ' ἔχει τὰ ζῶντα. οὐ µόνον γὰρ   
ἐν τοῖς ζῴοις ἐστὶ τὸ ἄνω καὶ κάτω, ἀλλὰ καὶ ἐν τοῖς 
φυτοῖς. διείληπται δ' ἔργῳ, καὶ οὐ θέσει µόνον τῇ πρός τε 
τὴν γῆν καὶ τὸν οὐρανόν. ὅθεν µὲν γὰρ ἡ τῆς τροφῆς διά- 
δοσις καὶ ἡ αὔξησις ἑκάστοις, ἄνω τοῦτ' ἐστι· πρὸς ὃ δ' 
ἔσχατον αὕτη περαίνει, τοῦτο κάτω. τὸ µὲν γὰρ ἀρχή τις, 
τὸ δὲ πέρας· ἀρχὴ δὲ τὸ ἄνω. καίτοι δόξειέ γ' ἂν τοῖς φυ- 
τοῖς οἰκεῖον εἶναι τὸ κάτω µᾶλλον· οὐχ ὁµοίως γὰρ ἔχει 
τῇ θέσει τὸ ἄνω καὶ κάτω τούτοις καὶ τοῖς ζῴοις. ἔχει δὲ 
πρὸς µὲν τὸ ὅλον οὐχ ὁµοίως, κατὰ δὲ τὸ ἔργον ὁµοίως. 
αἱ γὰρ ῥίζαι εἰσὶ τὸ ἄνω τοῖς φυτοῖς· ἐκεῖθεν γὰρ ἡ τρο- 
φὴ διαδίδοται τοῖς φυοµένοις, καὶ λαµβάνει ταύταις αὐ- 
τήν, καθάπερ τὰ ζῷα τοῖς στόµασιν. ὅσα δὲ µὴ µόνον ζῇ 
ἀλλὰ καὶ ζῷά ἐστι, τοῖς τοιούτοις ὑπάρχει τό τε ἔµπρο- 
σθεν καὶ τὸ ὄπισθεν. αἴσθησιν γὰρ ἔχει ταῦτα πάντα, 
ὁρίζεται δὲ κατὰ ταύτην τό τε ὄπισθεν καὶ τὸ ἔµπροσθεν· 
ἐφ' ὃ µὲν γὰρ ἡ αἴσθησις πέφυκε καὶ ὅθεν ἐστὶν ἑκάστοις, 
ἔµπροσθεν ταῦτ' ἐστι, τὰ δ' ἀντικείµενα τούτοις ὄπισθεν. ὅσα 
δὲ τῶν ζῴων µὴ µόνον αἰσθήσεως κοινωνεῖ, ἀλλὰ δύναται 

ποιεῖσθαι τὴν κατὰ τόπον µεταβολὴν αὐτὰ δι' αὑτῶν, ἐν 
τούτοις δὴ διώρισται πρὸς τοῖς λεχθεῖσι τό τ' ἀριστερὸν καὶ 
τὸ δεξιὸν ὁµοίως τοῖς πρότερον εἰρηµένοις, ἔργῳ τινὶ καὶ οὐ 
θέσει διωρισµένον ἑκάτερον αὐτῶν· ὅθεν µὲν γάρ ἐστι τοῦ σώ- 
µατος ἡ τῆς κατὰ τόπον µεταβολῆς ἀρχὴ φύσει, τοῦτο 
µὲν δεξιὸν ἑκάστων, τὸ δ' ἀντικείµενον καὶ τούτῳ πεφυκὸς 
ἀκολουθεῖν ἀριστερόν. τοῦτο δὲ διήρθρωται µᾶλλον ἑτέροις ἑτέ- 
ρων. ὅσα µὲν γὰρ ὀργανικοῖς µέρεσι χρώµενα (λέγω δ' 
οἷον ποσὶν ἢ πτέρυξιν ἤ τινι ἄλλῳ τοιούτῳ) τὴν εἰρηµένην   
µεταβολὴν ποιεῖται, περὶ µὲν τὰ τοιαῦτα µᾶλλον διήρ- 
θρωται τὸ λεχθέν· ὅσα δὲ µὴ τοιούτοις µορίοις, αὐτῷ δὲ 
τῷ σώµατι διαλήψεις ποιούµενα προέρχεται, καθάπερ ἔνια 
τῶν ἀπόδων, οἷον οἵ τε ὄφεις καὶ τὸ τῶν καµπῶν γένος, 
καὶ πρὸς τούτοις ἃ καλοῦσι ἔντερα γῆς, ὑπάρχει µὲν καὶ 
ἐν τούτοις τὸ λεχθέν, οὐ µὴν διασεσάψηταί γ' ὁµοίως. ὅτι 
δ' ἐκ τῶν δεξιῶν ἡ ἀρχὴ τῆς κινήσεώς ἐστι, σηµεῖον καὶ 
τὸ φέρειν τὰ φορτία πάντας ἐπὶ τοῖς ἀριστεροῖς· οὕτως γὰρ 
ἐνδέχεται κινεῖσθαι τὸ φέρον, λελυµένου τοῦ κινήσοντος. 
διὸ καὶ ἀσκωλιάζουσι ῥᾷον ἐπὶ τοῖς ἀριστεροῖς· κινεῖν γὰρ 



πέφυκε τὸ δεξιόν, κινεῖσθαι δὲ τὸ ἀριστερόν· ὥστε καὶ τὸ 
φορτίον οὐκ ἐπὶ τῷ κινήσοντι ἀλλ' ἐπὶ τῷ κινησοµένῳ δεῖ 

ἐπικεῖσθαι· ἐὰν δ' ἐπὶ τῷ κινοῦντι καὶ τῇ ἀρχῇ τῆς κινή- 
σεως ἐπιτεθῇ, ἤτοι ὅλως οὐ κινήσεται ἢ χαλεπώτερον. ση- 
µεῖον δ' ὅτι ἀπὸ τῶν δεξιῶν ἡ ἀρχὴ τῆς κινήσεως καὶ αἱ 
προβολαί· πάντες γὰρ τὰ ἀριστερὰ προβάλλονται, καὶ 
ἑστῶτες προβεβλήκασι τὰ ἀριστερὰ µᾶλλον, ἂν µὴ ἀπὸ 
τύχης συµβῇ. οὐ γὰρ τῷ προβεβηκότι κινοῦνται, ἀλλὰ τῷ 
ἀποβεβηκότι· καὶ ἀµύνονται τοῖς δεξιοῖς. διὰ ταύτην δὲ 
τὴν αἰτίαν καὶ τὰ δεξιὰ ταὐτά ἐστι πάντων. ὅθεν µὲν γὰρ 
ἡ ἀρχὴ τῆς κινήσεως, τὸ αὐτὸ πᾶσι καὶ ἐν τῷ αὐτῷ τὴν 
θέσιν ἔχει κατὰ φύσιν· δεξιὸν δ' ἐστὶν ὅθεν ἡ ἀρχὴ τῆς 
κινήσεώς ἐστι. καὶ διὰ τοῦτο τὰ στροµβώδη τῶν ὀστρακοδέρ- 
µων δεξιὰ πάντ' ἐστιν. οὐ γὰρ ἐπὶ τὴν ἑλίκην κινεῖται, ἀλλ' 
ἐπὶ τὸ καταντικρὺ πάντα προέρχονται, οἷον πορφύραι καὶ 
 
κήρυκες. κινουµένων οὖν πάντων ἀπὸ τῶν δεξιῶν, κἀκείνων 
ἐπὶ ταὐτὰ κινουµένων ἑαυτοῖς, ἀνάγκη πάντα δεξιὰ εἶναι 
ὁµοίως. ἀπολελυµένα δ' ἔχουσι τὰ ἀριστερὰ τῶν ζῴων µά-   
λιστα ἄνθρωποι διὰ τὸ κατὰ φύσιν ἔχειν µάλιστα τῶν 
ζῴων· φύσει δὲ βέλτιον τὸ δεξιὸν τοῦ ἀριστεροῦ 
κεχωρισµένον. διὸ καὶ τὰ δεξιὰ ἐν τοῖς ἀνθρώποις µάλιστα 
δεξιά ἐστι. διωρισµένων δὲ τῶν δεξιῶν εὐλόγως τὰ ἀρι- 

στερὰ ἀκινητότερά ἐστι, καὶ ἀπολελυµένα µάλιστα ἐν τού- 
τοις. καὶ αἱ ἄλλαι δ' ἀρχαὶ µάλιστα κατὰ φύσιν καὶ διω- 
ρισµέναι ἐν τῷ ἀνθρώπῳ ὑπάρχουσι, τό τ' ἄνω καὶ τὸ 
ἔµπροσθεν. ὅσοις µὲν οὖν τὸ ἄνω καὶ τὸ ἔµπροσθεν διώρισται, 
καθάπερ τοῖς ἀνθρώποις καὶ τοῖς ὄρνισι, ταῦτα µὲν δίποδα. 
(τῶν δὲ τεττάρων τὰ δύο σηµεῖα τοῖς µὲν πτέρυγες τοῖς 
δὲ χεῖρες καὶ βραχίονές εἰσιν), ὅσα δ' ἐπὶ τὸ αὐτὸ τὸ 
πρόσθεν ἔχει καὶ τὸ ἄνω, τετράποδα καὶ πολύποδα καὶ 
ἄποδα. καλῶ γὰρ πόδα µέρος ἐπὶ σηµείῳ πεζῷ κινητικῷ 
κατὰ τόπον· καὶ γὰρ τὸ ὄνοµα ἐοίκασιν εἰληφέναι ἀπὸ τοῦ 
πέδου οἱ πόδες. ἔνια δ' ἐπὶ τὸ αὐτὸ ἔχει τὸ πρόσθιον καὶ 
τὸ ὀπίσθιον, οἷον τά τε µαλάκια καὶ τὰ στροµβώδη τῶν 
ὀστρακοδέρµων· εἴρηται δὲ περὶ αὐτῶν πρότερον ἐν ἑτέροις. 
τριῶν δ' ὄντων τόπων, τοῦ ἄνω καὶ µέσου καὶ κάτω, τὰ 
µὲν δίποδα τὸ ἄνω πρὸς τὸ τοῦ ὅλου ἄνω ἔχει, τὰ δὲ πο- 
λύποδα ἢ ἄποδα πρὸς τὸ µέσον, τὰ δὲ φυτὰ πρὸς τὸ 
κάτω. αἴτιον δ' ὅτι τὰ µὲν ἀκίνητα, πρὸς τὴν τροφὴν δὲ 
τὸ ἄνω, ἡ δὲ τροφὴ ἐκ τῆς γῆς. τὰ δὲ τετράποδα ἐπὶ 
τὸ µέσον καὶ τὰ πολύποδα καὶ ἄποδα διὰ τὸ µὴ ὀρθὰ 
εἶναι· τὰ δὲ δίποδα πρὸς τὸ ἄνω διὰ τὸ ὀρθὰ εἶναι, µά- 



λιστα δ' ὁ ἄνθρωπος· µάλιστα γὰρ κατὰ φύσιν ἐστὶ δίπους. 

εὐλόγως δὲ παὶ αἱ ἀρχαί εἰσιν ἀπὸ τούτων τῶν µορίων·   
ἡ µὲν γὰρ ἀρχὴ τίµιον, τὸ δ' ἄνω τοῦ κάτω καὶ τὸ πρό- 
σθεν τοῦ ὄπισθεν καὶ τὸ δεξιὸν τοῦ ἀριστεροῦ τιµιώτερον. 
καλῶς δ' ἔχει καὶ τὸ ἀνάπαλιν λέγειν περὶ αὐτῶν, ὡς 
διὰ τὸ τὰς ἀρχὰς ἐν τούτοις εἶναι ταῦτα τιµιώτερα τῶν 
ἀντικειµένων µορίων ἐστίν. 
 Ὅτι µὲν οὖν ἐκ τῶν δεξιῶν ἡ τῆς κινήσεώς ἐστιν ἀρχή, 
φανερὸν ἐκ τῶν εἰρηµένων. ἐπεὶ δ' ἀνάγκη παντὸς συνεχοῦς, 
οὗ τὸ µὲν κινεῖται τὸ δ' ἠρεµεῖ, ὅλου δυναµένου κινεῖσθαι 
ἑστῶτος θατέρου, ᾗ ἄµφω κινεῖται τὰς ἐναντίας κινήσεις, εἶναι 
τὸ κοινόν, καθ' ὃ συνεχῆ ταῦτ' ἐστιν ἀλλήλοις, κἀνταῦθ' 
ὑπάρχειν τὴν ἀρχὴν τῆς ἑκατέρου τῶν µερῶν κινήσεως, 
ὁµοίως δὲ καὶ τῆς στάσεως δηλονότι, καθ' ὅσας τῶν λε- 
χθεισῶν ἀντιθέσεων ἰδία κίνησις ὑπάρχει τῶν ἀντικειµένων 
µερῶν ἑκατέρῳ, πάντα ταῦτα κοινὴν ἀρχὴν ἔχει κατὰ τὴν τῶν 
εἰρηµένων µερῶν σύµφυσιν, λέγω δὲ τῶν τε δεξιῶν καὶ 
τῶν ἀριστερῶν καὶ τῶν ἄνω καὶ κάτω καὶ τῶν ἔµπροσθεν καὶ 
τῶν ὄπισθεν. κατὰ µὲν οὖν τὸ ἔµπροσθεν καὶ τὸ ὄπισθεν 
διάληψις οὐκ ἔστι τοιαύτη περὶ τὸ κινοῦν ἑαυτό, διὰ τὸ µη- 
θενὶ φυσικὴν ὑπάρχειν κίνησιν εἰς τὸ ὄπισθεν, µηδὲ διορι- 
σµὸν ἔχειν τὸ κινούµενον, καθ' ὃν τὴν ἐφ' ἑκάτερα τούτων 

µεταβολὴν ποιεῖται· κατὰ δὲ τὸ δεξιόν γε καὶ ἀριστερὸν 
καὶ τὸ ἄνω καὶ τὸ κάτω ἔστι. διὸ τῶν ζῴων ὅσα µέρεσιν 
ὀργανικοῖς χρώµενα προέρχεται, τῇ µὲν τοῦ ἔµπροσθεν καὶ 
ὄπισθεν διαφορᾷ οὐκ ἔχει διωρισµένα ταῦτα, ταῖς δὲ λοι- 
παῖς, ἀµφοτέραις µέν, προτέρᾳ δὲ τῇ κατὰ τὸ δεξιὸν καὶ   
ἀριστερὸν διοριζούσῃ, διὰ τὸ τὴν µὲν ἐν τοῖς δυσὶν εὐθέως 
ἀναγκαῖον εἶναι ὑπάρχειν, τὴν δ' ἐν τοῖς τέτταρσι πρώτοις. 
ἐπεὶ οὖν τό τε ἄνω καὶ τὸ κάτω καὶ τὸ δεξιὸν καὶ ἀριστερὸν 
τῇ αὐτῇ ἀρχῇ καὶ κοινῇ συνήρτηται πρὸς αὑτά (λέγω δὲ 
ταύτην τὴν τῆς κινήσεως κυρίαν), δεῖ δ' ἐν ἅπαντι τῷ µέλ- 
λοντι κατὰ τρόπον ποιεῖσθαι τὴν ἀφ' ἑκάστου κίνησιν ὡρίσθαι 
πως καὶ τετάχθαι ταῖς ἀποστάσεσι ταῖς πρὸς τὰς ῥηθείσας 
ἀρχάς (τάς τε ἀντιστοίχους καὶ τὰς συστοίχους τῶν ἐν τοῖς 
µέρεσι τούτοις) τὸ τῶν λεχθεισῶν κινήσεων ἁπασῶν αἴτιον, 
(αὕτη δ' ἐστὶν ἀφ' ἧς ἀρχῆς κοινῆς τῶν ἐν τῷ ζῴω ἥ τε 
τοῦ δεξιοῦ καὶ ἀριστεροῦ κίνησίς ἐστιν, ὁµοίως δὲ καὶ ἡ τοῦ ἄνω 
καὶ κάτω) ταύτην δ' ἔχειν ἑκάστῳ ᾗ παραπλησίως πρὸς 
ἑκάστην τῶν ἐν τοῖς ῥηθεῖσι µέρεσιν ἀρχῶν, δῆλον οὖν ὡς ἢ 
µόνοις ἢ µάλιστα τούτοις ὑπάρχει τῶν ζῴων ἡ κατὰ τόπον 
κίνησις, ἃ δυσὶν ἢ τέτταρσι ποιεῖται σηµείοις τὴν κατὰ 
τόπον µεταβολήν. ὥστ' ἐπεὶ σχεδὸν τοῖς ἐναίµοις τοῦτο µά- 

λιστα συµβέβηκε, φανερὸν ὅτι πλείοσί τε σηµείοις τεττά- 
ρων οὐθὲν οἷόν τε κινεῖσθαι τῶν ἐναίµων ζῴων, καὶ εἴ τι 
τέτταρσι σηµείοις κινεῖσθαι πέφυκε µόνον, ἀναγκαῖον τοῦτ' 
εἶναι ἔναιµον. ὁµολογεῖ δὲ τοῖς λεχθεῖσι καὶ τὰ συµβαί- 
νοντα περὶ τὰ ζῷα. τῶν µὲν γὰρ ἐναίµων οὐδὲν εἰς πλείω 
διαιρούµενον δύναται ζῆν οὐθένα χρόνον ὡς εἰπεῖν, τῆς τε κατὰ 
τόπον κινήσεως, καθ' ἣν ἐκινεῖτο συνεχὲς ὂν καὶ µὴ διῃρη- 
µένον, οὐ δύναται κοινωνεῖν· τῶν δ' ἀναίµων τε καὶ πολυ- 
πόδων ἔνια διαιρούµενα δύναται ζῆν πολὺν χρόνον ἑκάστῳ 
τῶν µερῶν, καὶ κινεῖσθαι τὴν αὐτὴν ἥνπερ καὶ πρὶν διαι- 
ρεθῆναι κίνησιν, οἷον αἵ τε καλούµεναι σκολόπενδραι καὶ   
ἄλλα τῶν ἐντόµων καὶ προµήκων· πάντων γὰρ τούτων καὶ 
τὸ ὄπισθεν µέρος ἐπὶ τὸ αὐτὸ ποιεῖται τὴν πορείαν τῷ ἔµ- 
προσθεν. αἴτιον δὲ τοῦ διαιρούµενα ζῆν ὅτι, καθάπερ ἂν εἴ 
τι συνεχὲς ἐκ πολλῶν εἴη ζῴων συγκείµενον, οὕτως ἕκαστον 
αὐτῶν συνέστηκε. φανερὸν δὲ τοῦτο ἐκ τῶν πρότερον εἰρηµέ- 
νων, διότι τοῦτον ἔχει τὸν τρόπον. δυσὶ γὰρ ἢ τέτταρσι κι- 
νεῖσθαι πέφυκε σηµείοις τὰ µάλιστα συνεστηκότα κατὰ φύ- 
σιν, ὁµοίως δὲ καὶ τῶν ἐναίµων ὅσα ἄποδά ἐστι. καὶ γὰρ 
ταῦτα κινεῖται τέτταρσι σηµείοις, δι' ὧν τὴν κίνησιν ποιεῖ- 
ται. δυσὶ γὰρ χρώµενα προέρχεται καµπαῖς· τὸ γὰρ δε- 

ξιὸν καὶ ἀριστερὸν τὸ πρόσθιον καὶ ὀπίσθιον ἐν τῷ πλά- 
τει ἐστὶν ἐν ἑκατέρᾳ τῇ καµπῇ αὐτοῖς, ἐν µὲν τῷ πρὸς τὴν 
κεφαλὴν µέρει τὸ πρόσθιον σηµεῖον δεξιόν τε καὶ ἀριστερόν, 
ἐν δὲ τῷ πρὸς τὴν οὐρὰν τὰ ὀπίσθια σηµεῖα. δοκεῖ δὲ δυοῖν 
σηµείοιν κινεῖσθαι, τῇ τ' ἔµπροσθεν ἁφῇ καὶ τῇ ὕστερον. 
αἴτιον δ' ὅτι στενὸν κατὰ πλάτος ἐστίν, ἐπεὶ καὶ ἐν τούτοις 
τὸ δεξιὸν ἡγεῖται, καὶ ἀνταποδίδωσι κατὰ τὸ ὄπισθεν, ὥς- 
περ ἐν τοῖς τετράποσι. τῶν δὲ κάµψεων αἴτιον τὸ µῆκος· 
ὥσπερ γὰρ οἱ µακροὶ τῶν ἀνθρώπων λορδοὶ βαδίζουσι, καὶ 
τοῦ δεξιοῦ ὤµου εἰς τὸ πρόσθεν ἡγουµένου (τὸ γὰρ ἀριστερὸν ἰσχίον 
εἰς ¦ τοὔπισθεν µᾶλλον ἀποκλίνει, καὶ τὸ µέσον κοῖλον γίνεται 
καὶ λορδόν) οὕτω δεῖ νοεῖν καὶ τοὺς ὄφεις κινουµένους ἐπὶ τῇ 
γῇ λορδούς. σηµεῖον δ' ὅτι ὁµοίως κινοῦνται τοῖς τετράποσιν· 
ἐν µέρει γὰρ µεταβάλλουσι τὸ κοῖλον καὶ τὸ κυρτόν. ὅταν 
γὰρ τὸ ἀριστερὸν πάλιν τῶν προσθίων ἡγήσηται, ἐξ ἐναντίας 
πάλιν τὸ κοῖλον γίνεται· τὸ γὰρ δεξιὸν ἐντὸς πάλιν γίνεται.   
σηµεῖον δεξιὸν πρόσθιον ἐφ' οὗ Α, ἀριστερὸν ἐφ' οὗ Β, ὀπίσθιον 
ἀριστερὸν ἐφ' οὗ Γ, δεξιὸν ἐφ' οὗ ∆. οὕτω δὲ κινοῦνται τῶν µὲν 
χερσαίων οἱ ὄφεις, τῶν δ' ἐνύδρων αἱ ἐγχέλεις καὶ οἱ γόγ- 
γροι καὶ αἱ µύραιναι, καὶ τῶν ἄλλων ὅσα ἔχει τὴν µορ- 
φὴν ὀφιωδεστέραν. πλὴν ἔνια µὲν τῶν ἐνύδρων τῶν τοιούτων 

οὐδὲν ἔχει πτερύγιον, οἷον αἱ µύραιναι, ἀλλὰ χρῆται τῇ 
θαλάττῃ ὥσπερ οἱ ὄφεις τῇ γῇ καὶ τῇ θαλάττῃ (νέουσι 
γὰρ οἱ ὄφεις ὁµοίως καὶ ὅταν κινῶνται ἐπὶ τῆς γῆς)· 
τὰ δὲ δύ' ἔχει πτερύγια µόνον, οἷον οἵ τε γόγγροι καὶ 
αἱ ἐγχέλυες καὶ γένος τι κεστρέων, οἳ γίνονται ἐν τῇ λίµνῃ 
 
τῇ ἐν Σιφαῖς. καὶ διὰ τοῦτο ταῖς καµπαῖς ἐλάττοσι κινοῦν- 
ται ἐν τῷ ὑγρῷ ἢ ἐν τῇ γῇ τὰ ζῆν εἰωθότα ἐν τῇ γῇ, κα- 
θάπερ τὸ τῶν ἐγχελύων γένος. οἱ δὲ δύο πτερύγια ἔχοντες 
τῶν κεστρέων τῇ καµπῇ ἀνισάζουσιν ἐν τῷ ὑγρῷ τὰ τέτταρα 
σηµεῖα. τοῖς δ' ὄφεσιν αἴτιον τῆς ἀποδίας τό τε τὴν φύσιν 
µηθὲν ποιεῖν µάτην, ἀλλὰ πάντα πρὸς τὸ ἄριστον ἀποβλέ- 
πουσαν ἑκάστῳ <ἐκ> τῶν ἐνδεχοµένων, διασώζουσαν ἑκάστου τὴν 
ἰδίαν ¦ οὐσίαν καὶ τὸ τί ἦν αὐτῷ εἶναι· ἔτι δὲ καὶ τὸ πρότερον ἡµῖν 
εἰρηµένον, τὸ τῶν ἐναίµων µηθὲν οἷόν τ' εἶναι πλείοσι κινεῖ- 
σθαι σηµείοις ἢ τέτταρσιν. ἐκ τούτων γὰρ φανερὸν ὅτι τῶν 
ἐναίµων ὅσα κατὰ τὸ µῆκος ἀσύµµετρά ἐστι πρὸς τὴν ἄλ- 
λην τοῦ σώµατος φύσιν, καθάπερ οἱ ὄφεις, οὐθὲν αὐτῶν οἷόν 
θ' ὑπόπουν εἶναι. πλείους µὲν γὰρ τεττάρων οὐχ οἷόν τε αὐτὰ 
πόδας ἔχειν (ἄναιµα γὰρ ἂν ἦν), ἔχοντα δὲ δύο πόδας ἢ 
τέτταρας σχεδὸν ἦν ἂν ἀκίνητα πάµπαν· οὕτω βραδεῖαν 

ἀναγκαῖον εἶναι καὶ ἀνωφελῆ τὴν κίνησιν. 
 Ἅπαν δὲ τὸ ὑπόπουν ἐξ ἀνάγκης ἀρτίους ἔχει τοὺς πό-   
δας· ὅσα µὲν γὰρ ἅλσει χρώµενα µόνον ποιεῖται τὴν κατὰ 
τόπον µεταβολήν, οὐθὲν ποδῶν πρός γε τὴν τοιαύτην δεῖται 
κίνησιν· ὅσα δὲ χρῆται µὲν ἅλσει, µή ἐστι δ' αὐτοῖς αὐ- 
τάρκης αὕτη ἡ κίνησις ἀλλὰ καὶ πορείας προσδέονται, δῆ- 
λον ὡς τοῖς µὲν βέλτιον τοῖς δ' ὅλως ἀδύνατον πορεύεσθαι. 
[διότι πᾶν ζῷον ἀναγκαῖον ἀρτίους ἔχειν τοὺς πόδας.] οὔσης 
γὰρ τῆς τοιαύτης µεταβολῆς κατὰ µέρος, ἀλλ' οὐκ ἀθρόῳ 
παντὶ τῷ σώµατι καθάπερ τῆς ἅλσεως, ἀναγκαῖόν ἐστι 
τοῖς µὲν µένειν µεταβαλλόντων τῶν ποδῶν τοῖς δὲ κινεῖσθαι, 
καὶ τοῖς ἀντικειµένοις τούτων ποιεῖν ἑκάτερον, µεταβάλλον 
ἀπὸ τῶν κινουµένων ἐπὶ τὰ µένοντα τὸ βάρος. διόπερ οὔτε τρισὶ 
µὲν οὐθὲν οὔθ' ἑνὶ χρώµενον βαδίζειν οἷόν τε· τὸ µὲν γὰρ οὐθὲν 
ὅλως ὑπόστηµα ἔχει ἐφ' ᾧ τὸ τοῦ σώµατος ἕξει βάρος, 
τὸ δὲ κατὰ τὴν ἑτέραν ἀντίθεσιν µόνην, ὥστ' ἀναγκαῖον 
αὐτὸ οὕτως ἐπιχειροῦν κινεῖσθαι πίπτειν. ὅσα δὲ πολύποδά 
ἐστιν, οἷον αἱ σκολόπενδραι, τούτοις δυνατὸν µὲν καὶ ἀπὸ 
περιττῶν ποδῶν πορείαν γίνεσθαι, καθάπερ φαίνεται ποιού- 
µενα καὶ νῦν, ἄν τις αὐτῶν ἕνα πηρώσῃ τῶν ποδῶν, διὰ 
τὸ τὴν τῶν ἀντιστοίχων ποδῶν κολόβωσιν ἰᾶσθαι τῷ λοιπῷ 

πλήθει τῶν ἐφ' ἑκάτερα ποδῶν· γίνεται γὰρ τούτοις οἷον 
ἔφελξις τοῦ πεπηρωµένου µορίου τοῖς ἄλλοις [ἀλλ' οὐ βάδισις]. 
οὐ µὴν ἀλλὰ φανερόν γε ὅτι βέλτιον ἂν καὶ ταῦτα ποιοῖτο τὴν 
µεταβολὴν ἀρτίους ἔχοντα τοὺς πόδας, καὶ µηθενὸς ἐλλείπον- 
τος, ἀλλ' ἀντιστοίχους ἔχοντα τοὺς πόδας· οὕτω γὰρ <ἂν> αὑ- 
τῶν ἀνισάζειν τε δύναιντο τὸ βάρος καὶ µὴ ταλαντεύ-   
ειν ἐπὶ θάτερα µᾶλλον, εἰ ἀντίστοιχα ἐρείσµατ' ἔχοι καὶ 
µὴ κενὴν τὴν ἑτέραν χώραν τῶν ἀντικειµένων. προ- 
βαίνει δ' ἀφ' ἑκατέρου τῶν µερῶν ἐναλλὰξ πορευόµε- 
νον· οὕτω γὰρ εἰς ταὐτὸ τῷ ἐξ ἀρχῆς σχήµατι γίνεται ἡ 
κατάστασις. 
 Ὅτι µὲν οὖν ἀρτίους ἔχει τοὺς πόδας πάντα, καὶ διὰ 
τίν' αἰτίαν εἴρηται· ὅτι δ' εἰ µηθὲν ἦν ἠρεµοῦν, οὐκ ἂν ἦν 
κάµψις οὐδ' εὔθυνσις, ἐκ τῶνδε δῆλον. ἔστι γὰρ κάµψις 
µὲν ἡ ἐξ εὐθέος ἢ εἰς περιφερὲς ἢ εἰς γωνίαν µεταβολή, 
εὔθυνσις δ' ἡ ἐκ θατέρου τούτων εἰς εὐθύ. ἐν ἁπάσαις δὲ ταῖς 
εἰρηµέναις µεταβολαῖς ἀνάγκη πρὸς ἓν σηµεῖον τὴν κάµψιν 
ἢ τὴν εὔθυνσιν γίνεσθαι. ἀλλὰ µὴν κάµψεώς γε µὴ οὔσης 
οὔτ' ἂν πορεία οὔτε νεῦσις οὔτε πτῆσις ἦν. τὰ µὲν γὰρ ὑπό- 
ποδα ἐπειδὴ ἐν ἑκατέρῳ τῶν ἀντικειµένων σκελῶν ἐν µέρει 
ἵσταται καὶ τὸ βάρος ἴσχει, ἀναγκαῖον θατέρου προβαίνοντος 
 
Bekker page 708b, line 30 
 
θατέρου ποιεῖσθαι κάµψιν. ἴσα τε γὰρ πέφυκεν ἔχειν τῷ 
µήκει τὰ ἀντίστοιχα κῶλα, καὶ ὀρθὸν δεῖ εἶναι τὸ ὑφεστὸς 
τῷ βάρει, οἷον κάθετον πρὸς τὴν γῆν. ὅταν δὲ προβαίνῃ, 
γίνεται ἡ ὑποτείνουσα καὶ δυναµένη τὸ µένον µέγεθος καὶ 
τὴν µεταξύ. ἐπεὶ δ' ἴσα τὰ κῶλα, ἀνάγκη κάµψαι τὸ 
µένον, ἢ ἐν τῷ γόνατι ἢ ἐν τῇ κάµψει, οἷον εἴ τι ἀγόνα- 
τον εἴη τῶν βαδιζόντων. σηµεῖον δ' ὅτι οὕτως ἔχει· εἰ γάρ    
τις ἐν γῇ **** βαδίζοι παρὰ τοῖχον, ἡ γραφοµένη ἔσται οὐκ   
εὐθεῖα ἀλλὰ σκολιά, διὰ τὸ ἐλάττω µὲν κάµπτοντος γί- 
νεσθαι τὴν γραφοµένην, µείζω δ' ἱσταµένου καὶ ἐξαίροντος. 
ἐνδέχεται µέντοι κινεῖσθαι καὶ µὴ ἔχοντος καµπὴν τοῦ σκέ- 
λους, ὥσπερ τὰ παιδία ἕρπουσι. καὶ περὶ τῶν ἐλεφάντων ὁ 
παλαιὸς ἦν λόγος τοιοῦτος, οὐκ ἀληθὴς ὤν. κινεῖται δὲ καὶ 
τὰ τοιαῦτα κάµψεως γινοµένης ἐν ταῖς ὠµοπλάταις ἢ τοῖς 
ἰσχίοις. ἀλλ' ὀρθὸν οὐδὲν δύναιτ' ἂν πορευθῆναι συνεχῶς καὶ 
ἀσφαλῶς, κινηθείη δ' ἂν οἷον ἐν ταῖς παλαίστραις οἱ διὰ 
τῆς κόνεως προϊόντες ἐπὶ τῶν γονάτων· πολὺ γὰρ τὸ ἄνω 
µέρος, ὥστε δεῖ µακρὸν εἶναι τὸ κῶλον· εἰ δὲ τοῦτο, κάµ- 
ψιν ἀναγκαῖον εἶναι. ἐπεὶ γὰρ ἕστηκε πρὸς ὀρθήν, 
εἰ ἄκαµπτον ἔσται τὸ κινούµενον εἰς τὸ πρόσθεν, 
ἢ καταπεσεῖται ἐλάττονος τῆς ὀρθῆς γινοµένης, ἢ οὐ προβήσεται. 
 
Bekker page 709a, line 18 
 



εἰ γὰρ ὀρθοῦ ὄντος θατέρου σκέλους θάτερον ἔσται προβεβηκός, 
µεῖζον ἔσται, ἴσον ὄν· δυνήσεται γὰρ τοῦτο τό τ' ἠρεµοῦν καὶ 
τὴν ὑποτείνουσαν. ἀνάγκη ἄρα κάµπτεσθαι τό τε προϊόν, καὶ 
κάµψαν ἅµα ἐκτείνειν θάτερον, ἐκκλίνειν τε καὶ διαβεβη- 
κέναι καὶ ἐπὶ τῆς καθέτου µένειν· ἰσοσκελὲς γὰρ γίνεται 
τρίγωνον τὰ κῶλα, καὶ ἡ κεφαλὴ γίνεται κατώτερον, ὅταν 
κάθετος ᾖ ἐφ' ἧς βέβηκε. τὰ δ' ἄποδα τὰ µὲν κυµαίνοντα 
προέρχεται (τοῦτο δὲ διττῶς συµβαίνει· τὰ µὲν γὰρ ἐπὶ 
τῆς γῆς, καθάπερ οἱ ὄφεις, τὰς καµπὰς ποιεῖται, τὰ δ' 
εἰς τὸ ἄνω, ὥσπερ αἱ κάµπαι), ἡ δὲ κύµανσις καµπή ἐστι·   
τὰ δ' ἰλυσπάσει χρώµενα, καθάπερ τὰ καλούµενα γῆς ἔν- 
τερα καὶ βδέλλαι. ταῦτα γὰρ τῷ µὲν ἡγουµένῳ προέρχε- 
ται, τὸ δὲ λοιπὸν σῶµα πᾶν πρὸς τοῦτο συνάγουσι, καὶ τοῦ- 
τον τὸν τρόπον εἰς τόπον ἐκ τόπου µεταβάλλουσι. φανερὸν 
δ' ὅτι εἰ µὴ αἱ δύο τῆς µιᾶς µείζους ἦσαν, οὐκ ἂν ἐδύναντο 
κινεῖσθαι τὰ κυµαίνοντα τῶν ζῴων. ἐκταθείσης γὰρ τῆς καµ- 
πῆς, εἰ ἴσην κατεῖχεν, οὐθὲν ἂν προῄεσαν· νῦν δ' ὑπερβάλλει 
ἐκταθεῖσα, καὶ ἠρεµήσαντος τούτου ἐπάγει τὸ λοιπόν. ἐν ἁπά- 
σαις δὲ ταῖς λεχθείσαις µεταβολαῖς τὸ κινούµενον ὁτὲ µὲν 
ἐκτεινόµενον εἰς εὐθὺ προέρχεται, ὁτὲ δὲ συγκαµπτόµενον, 
τοῖς µὲν ἡγουµένοις µέρεσιν εὐθὺ γινόµενον, τοῖς δ' ἑποµένοις 

συγκαµπτόν. ποιεῖται δὲ καὶ τὰ ἁλλόµενα πάντα τὴν κάµψιν 
ἐν τῷ ὑποκειµένῳ µέρει τοῦ σώµατος, καὶ τοῦτον τὸν τρόπον 
ἔχοντα ἅλλεται. καὶ τὰ πετόµενα δὲ καὶ τὰ νέοντα, τὰ 
µὲν τὰς πτέρυγας εὐθύνοντα καὶ κάµπτοντα πέταται, τὰ 
δὲ τοῖς πτερυγίοις, καὶ τούτων τὰ µὲν τέτταρσι τὰ δὲ δυ- 
σίν, ὅσα προµηκέστερα τὴν µορφήν, ὥσπερ τὸ τῶν ἐγχελύων 
γένος· τὴν δὲ λοιπὴν κίνησιν ἀντὶ τῶν δύο πτερυγίων τῷ λοι- 
πῷ τοῦ σώµατος καµπτόµενα νεῖ, καθάπερ εἴρηται πρό- 
τερον. οἱ δὲ πλατεῖς τῶν ἰχθύων τῇ µὲν τῷ πλάτει χρῶν- 
ται τοῦ σώµατος ἀντὶ πτερυγίων, τῇ δὲ πτερυγίοις δυσί. τὰ 
δὲ πάµπαν πλατέα, καθάπερ ὁ βάτος, αὐτοῖς τοῖς πτερυ- 
γίοις καὶ ταῖς ἐσχάταις τοῦ σώµατος περιφερείαις εὐθύνον- 
τα καὶ κάµπτοντα ποιεῖται τὴν νεῦσιν. 
 Ἀπορήσειε δ' ἄν τις ἴσως πῶς κινοῦνται τέτταρσι ση- 
µείοις οἱ ὄρνιθες, ἢ πετόµενοι ἢ πορευόµενοι, ὡς εἰρηµένου 
ὅτι πάντα τὰ ἔναιµα κινεῖται τέτταρσιν. οὐκ εἴρηται δέ, 
ἀλλ' ὅτι οὐ πλείοσιν. οὐ µὴν ἀλλ' οὔτ' ἂν πέτεσθαι δύναιντο 
ἀφαιρεθέντων τῶν κώλων οὔτε πορεύεσθαι τῶν πτερύγων   
ἀφαιρεθεισῶν, ἐπεὶ οὐδ' ἄνθρωπος βαδίζειν µὴ κινῶν τι τοὺς ὤ- 
 
µους. ἀλλὰ πάντα γε, καθάπερ εἴρηται, κάµψει καὶ ἐκ- 

τάσει ποιεῖται τὴν µεταβολήν· ἅπαντα γὰρ εἰς τὸ ὑποκεί- 



µενον µέχρι τινὸς οἷον εἰς ὑπεῖκον προέρχεται, ὥστ' ἀ- 
ναγκαῖον, εἰ µὴ καὶ κατ' ἄλλο µόριον γίνεται ἡ κάµψις, 
ἀλλ' ὅθεν γε ἡ ἀρχὴ τοῖς µὲν ὁλοπτέροις τοῦ πτεροῦ, τοῖς δ' 
ὄρνισι τῆς πτέρυγος, τοῖς δ' ἄλλοις τοῦ ἀνάλογον µορίου, κα- 
θάπερ τοῖς ἰχθύσι. τοῖς δ', ὥσπερ οἱ ὄφεις, ἐν ταῖς καµ- 
παῖς τοῦ σώµατός ἐστιν ἡ ἀρχὴ τῆς κάµψεως. τὸ δ' ὀρροπύ- 
γιόν ἐστι τοῖς πτηνοῖς πρὸς τὸ κατευθύνειν τὴν πτῆσιν, καθά- 
περ τὰ πηδάλια τοῖς πλοίοις. ἀναγκαῖον δὲ καὶ ταῦτα ἐν 
τῇ προσφύσει κάµπτειν. διόπερ τά τε ὁλόπτερα καὶ τῶν 
σχιζοπτέρων οἷς τὸ ὀρροπύγιον ἀφυῶς ἔχει πρὸς τὴν εἰρηµέ- 
νην χρῆσιν, οἷον τοῖς τε ταῷς καὶ τοῖς ἀλεκτρυόσι καὶ ὅλως 
τοῖς µὴ πτητικοῖς, οὐκ εὐθυποροῦσι· τῶν µὲν γὰρ ὁλοπτέρων 
ἁπλῶς οὐθὲν ἔχει ὀρροπύγιον, ὥστε καθάπερ ἀπήδαλον πλοῖον 
φέρεται, καὶ ὅπου ἂν τύχῃ ἕκαστον αὐτῶν προσπίπτει, ὁ- 
µοίως <δὲ> τά τε κολεόπτερα, οἷον κάνθαροι καὶ µηλολόνθαι, 
καὶ τὰ ἀνέλυτρα, οἷον µέλιτται καὶ σφῆκες. καὶ τοῖς µὴ 
πτητικοῖς ἀχρεῖον τὸ ὀρροπύγιόν ἐστιν, οἷον τοῖς τε πορφυ- 
ρίωσι καὶ ἐρωδιοῖς καὶ πᾶσι τοῖς πλωτοῖς· ἀλλ' ἀντὶ τοῦ 
ὀρροπυγίου πέτανται τοὺς πόδας ἀποτείνοντα, καὶ χρῶνται ἀντ' 
ὀρροπυγίου τοῖς σκέλεσι πρὸς τὸ κατευθύνειν τὴν πτῆσιν. βρα- 

δεῖα δ' ἡ πτῆσις τῶν ὁλοπτέρων ἐστὶ καὶ ἀσθενὴς διὰ τὸ 
µὴ κατὰ λόγον ἔχειν τὴν τῶν πτερῶν φύσιν πρὸς τὸ τοῦ 
σώµατος βάρος, ἀλλὰ τὸ µὲν πολύ, τὰ δὲ µικρὰ καὶ ἀ- 
σθενῆ. ὥσπερ ἂν οὖν εἰ ὁλκαδικὸν πλοῖον ἐπιχειροίη κώπαις 
ποιεῖσθαι τὸν πλοῦν, οὕτω ταῦτα τῇ πτήσει χρῆται. καὶ ἡ   
ἀσθένεια δὲ αὐτῶν τε τῶν πτερῶν καὶ ἡ τῆς ἐκφύσεως 
συµβάλλεταί τι πρὸς τὸ λεχθέν. τῶν δ' ὀρνίθων τῷ µὲν 
ταῷ τὸ ὀρροπύγιον ὁτὲ µὲν διὰ τὸ µέγεθος ἄχρηστον, ὁτὲ δὲ 
διὰ τὸ ἀποβάλλειν οὐθὲν ὠφελεῖ. ὑπεναντίως δ' ἔχουσιν οἱ 
ὄρνιθες τοῖς ὁλοπτέροις τὴν τῶν πτερῶν φύσιν, µάλιστα δ' οἱ 
τάχιστα αὐτῶν πετόµενοι. τοιοῦτοι δ' οἱ γαµψώνυχες· τού- 
τοις γὰρ ἡ ταχυτὴς τῆς πτήσεως χρήσιµος πρὸς τὸν βίον. 
ἀκόλουθα δ' αὐτῶν ἔοικεν εἶναι καὶ τὰ λοιπὰ µόρια τοῦ σώ- 
µατος πρὸς τὴν ὠκεῖαν κίνησιν, κεφαλὴ µὲν ἁπάντων µι- 
κρὰ καὶ αὐχὴν οὐ παχύς, στῆθος δ' ἰσχυρὸν καὶ ὀξύ, ὀξὺ 
µὲν πρὸς τὸ εὔτονον εἶναι, καθάπερ ἂν εἰ πλοίου πρώρα λεµ- 
βώδους, ἰσχυρὸν δὲ τῇ φύσει τῆς σαρκός, ἵν' ἀπωθεῖν τε 
δύνηται τὸν προσπίπτοντα ἀέρα· καὶ τοῦτο δρᾷ ῥᾳδίως καὶ µὴ 
µετὰ πόνου· τὰ δ' ὄπισθεν κοῦφα καὶ συνήκοντα πάλιν εἰς 
στενόν, ἵν' ἐπακολουθῇ τοῖς ἔµπροσθεν, µὴ σύροντα τὸν ἀέρα 
διὰ τὸ πλάτος. 

 Καὶ περὶ µὲν τούτων διωρίσθω τὸν τρόπον τοῦτον, τὸ δὲ 
µέλλον ζῷον ὀρθὸν βαδιεῖσθαι διότι δίπουν τε ἀναγκαῖόν ἐστιν 



εἶναι, καὶ τὰ µὲν ἄνω µέρη τοῦ σώµατος κουφότερα ἔχειν 
τὰ δ' ὑφεστῶτα τούτοις βαρύτερα, δῆλον· µόνως γὰρ ἂν οὕ- 
τως ἔχον οἷόν τ' εἴη φέρειν ἑαυτὸ ῥᾳδίως. διόπερ ἄνθρωπος 
µόνον ὀρθὸν τῶν ζῴων ὢν τὰ σκέλη κατὰ λόγον ἔχει πρὸς 
τὰ ἄνω τοῦ σώµατος µέγιστα τῶν ὑποπόδων καὶ ἰσχυρότατα. 
δῆλον δὲ ποιεῖ τοῦτο καὶ τὸ συµβαῖνον τοῖς παιδίοις· οὐ γὰρ 
δύναται βαδίζειν ὀρθὰ διὰ τὸ πάντα νανώδη εἶναι καὶ ¦ µείζω 
καὶ ἰσχυρότερα ἔχειν ἢ κατὰ λόγον τὰ ἄνω µέρη τοῦ σώµατος τῶν   
κάτωθεν. προϊούσης δὲ τῆς ἡλικίας αὔξησιν λαµβάνει τὰ 
κάτω µᾶλλον, µέχρι οὗπερ ἂν λάβωσι τὸ προσῆκον µέγε- 
θος, καὶ ποιοῦνται τότε τοῖς σώµασι τὴν βάδισιν τὴν ὀρθήν. οἱ 
δ' ὄρνιθες κοῦφοι ὄντες δίποδές εἰσι διὰ τὸ ὄπισθεν αὐτοῖς τὸ 
βάρος εἶναι, καθάπερ ἐργάζονται τοὺς ἵππους τοὺς χαλκοῦς 
τοὺς τὰ πρόσθια ᾐρκότας τῶν σκελῶν. αἴτιον δὲ µάλιστα τοῦ 
δίποδας ὄντας δύνασθαι ἑστάναι τὸ ἔχειν τὸ ἰσχίον ὅµοιον 
µηρῷ καὶ τηλικοῦτον ὥστε δοκεῖν δύο µηροὺς ἔχειν, τόν τ' ἐν 
τῷ σκέλει πρὸ τῆς καµπῆς καὶ τὸν πρὸς τοῦτο τὸ µέρος 
ἀπὸ τῆς ἕδρας· ἔστι δ' οὐ µηρὸς ἀλλ' ἰσχίον. εἰ γὰρ µὴ τη- 
λικοῦτον ἦν, οὐκ ἂν ἦν ὄρνις δίπους. ὥσπερ γὰρ τοῖς ἀνθρώ- 

ποις καὶ τοῖς τετράποσι ζῴοις, εὐθὺς ἂν ἦν ἀπὸ βραχέος 
ὄντος τοῦ ἰσχίου ὁ µηρὸς καὶ τὸ ἄλλο σκέλος· λίαν οὖν ἂν 
ἦν τὸ σῶµα πᾶν προπετὲς αὐτῶν. νῦν δὲ µακρὸν ὂν µέχρι 
ὑπὸ µέσην παρατείνει τὴν γαστέρα, ὥστ' ἐντεῦθεν τὰ σκέλη 
ὑπερηρεισµένα φέρει τὸ σῶµα πᾶν. φανερὸν δ' ἐκ τούτων 
καὶ ὅτι ὀρθὸν οὐκ ἐνδέχεται τὸν ὄρνιθα εἶναι ὥσπερ τὸν ἄν- 
θρωπον. ἡ γὰρ τῶν πτερῶν φύσις ὡς ἔχουσι τὸ σῶµα νῦν 
οὕτως αὐτοῖς χρήσιµός ἐστιν, ὀρθοῖς δ' οὖσιν ἄχρηστος ἂν ἦν, 
ὥσπερ γράφουσι τοὺς ἔρωτας ἔχοντας πτέρυγας. ἅµα γὰρ 
τοῖς εἰρηµένοις δῆλον ὅτι οὐδ' ἄνθρωπον, οὐδ' εἰ ἄλλο τι τοιοῦ- 
τόν ἐστι τὴν µορφήν, δυνατὸν εἶναι πτερωτόν, οὐ µόνον ὅτι πλεί- 
οσι σηµείοις κινήσεται ἢ τέτταρσιν ἔναιµον ὄν, ἀλλ' ὅτι ἄ- 
χρηστος αὐτοῖς ἡ τῶν πτερύγων ἕξις κατὰ φύσιν κινουµέ- 
νοις· ἡ δὲ φύσις οὐδὲν ποιεῖ παρὰ φύσιν. 
 Ὅτι µὲν οὖν εἰ µὴ κάµψις ἦν ἐν τοῖς σκέλεσιν ἢ ἐν ταῖς 
ὠµοπλάταις καὶ ἰσχίοις, οὐθὲν οἷόν τ' ἦν ἂν τῶν ἐναίµων   
καὶ ὑποπόδων προβαίνειν, εἴρηται πρότερον, καὶ ὅτι κάµ- 
ψις οὐκ ἂν ἦν µηδενὸς ἠρεµοῦντος, ὅτι τε ἐναντίως οἵ τε ἄν- 
θρωποι δίποδες ὄντες καὶ οἱ ὄρνιθες τὴν τῶν σκελῶν ποιοῦν- 
ται κάµψιν, ἔτι δὲ τὰ τετράποδα ὑπεναντίως καὶ αὑτοῖς 
καὶ τοῖς ἀνθρώποις. οἱ µὲν γὰρ ἄνθρωποι τοὺς µὲν βραχίο- 

νας κάµπτουσιν ἐπὶ τὰ κοῖλα, τὰ δὲ σκέλη ἐπὶ τὸ κυρτόν, 
τὰ δὲ τετράποδα τὰ µὲν πρόσθια σκέλη ἐπὶ τὸ κυρτόν, τὰ 
δ' ὀπίσθια ἐπὶ τὸ κοῖλον· ὁµοίως δὲ καὶ οἱ ὄρνιθες. αἴτιον 



δ' ὅτι ἡ φύσις οὐδὲν δηµιουργεῖ µάτην, ὥσπερ εἴρηται πρότε- 
ρον, ἀλλὰ πάντα πρὸς τὸ βέλτιστον ἐκ τῶν ἐνδεχοµένων. 
ὥστ' ἐπεὶ πᾶσιν ὅσοις ὑπάρχει κατὰ φύσιν ἡ κατὰ τόπον 
µεταβολὴ τοῖν σκελοῖν, ἑστῶτος µὲν ἑκάστου τὸ βάρος ἐν τού- 
τῳ ἐστί, κινουµένοις δ' εἰς τὸ πρόσθεν δεῖ τὸν πόδα τὸν ἡγού- 
µενον τῇ θέσει κοῦφον εἶναι, συνεχοῦς δὲ τῆς πορείας γινοµέ- 
νης αὖθις ἐν τούτῳ τὸ βάρος ἀπολαµβάνειν, δῆλον ὡς ἀναγ- 
καῖον ἐκ τοῦ κεκάµφθαι τὸ σκέλος αὖθις εὐθὺ γίνεσθαι 
µένοντος τοῦ τε κατὰ τὸν προωσθέντα πόδα σηµείου καὶ τῆς 
κνήµης. τοῦτο δὲ συµβαίνειν ἅµα καὶ προϊέναι τὸ ζῷον εἰς 
τὸ ἔµπροσθεν µὲν ἔχοντος τὴν καµπὴν τοῦ ἡγουµένου σκέλους 
δυνατόν, εἰς τοὔπισθεν δ' ἀδύνατον. οὕτω µὲν γὰρ προενεχθέν- 
τος τοῦ σώµατος ἡ ἔκτασις τοῦ σκέλους ἔσται, ἐκείνως δ' ἀν- 
ενεχθέντος. ἔτι δ' εἰς τὸ ὄπισθεν µὲν τῆς καµπῆς οὔσης διὰ 
δύο κινήσεων ἐγίγνετ' ἂν ἡ τοῦ ποδὸς θέσις ὑπεναντίων τε αὑ- 
ταῖς, καὶ τῆς µὲν εἰς τὸ ὄπισθεν τῆς δὲ εἰς τὸ ἔµπροσθεν· 
ἀναγκαῖον γὰρ ἐν τῇ συγκάµψει τοῦ σκέλους τοῦ µὲν µηροῦ 
τὸ ἔσχατον εἰς τοὔπισθεν προάγειν, τὴν δὲ κνήµην ἀπὸ τῆς 

καµπῆς εἰς τὸ ἔµπροσθεν τὸν πόδα κινεῖν· εἰς τὸ ἔµπροσθεν   
δὲ τῆς καµπῆς οὔσης, οὔθ' ὑπεναντίαις κινήσεσι µιᾷ τε τῇ εἰς 
τὸ ἔµπροσθεν ἡ λεχθεῖσα πορεία συµβήσεται. ὁ µὲν οὖν 
ἄνθρωπος δίπους ὢν καὶ τὴν κατὰ τόπον µεταβολὴν κατὰ 
φύσιν τοῖς σκέλεσι ποιούµενος διὰ τὴν εἰρηµένην αἰτίαν κάµ- 
πτει εἰς τὸ ἔµπροσθεν τὰ σκέλη, τοὺς δὲ βραχίονας ἐπὶ τὸ 
κοῖλον εὐλόγως· ἄχρηστοι γὰρ ἂν ἦσαν καµπτόµενοι εἰς τοὐ- 
ναντίον πρός τε τὴν τῶν χειρῶν χρῆσιν καὶ πρὸς τὴν τῆς τρο- 
φῆς λῆψιν. τὰ δὲ τετράποδα καὶ τὰ ζῳοτόκα τὰ µὲν ἔµπρο- 
σθεν σκέλη, ἐπειδὴ ἡγεῖταί τε τῆς πορείας αὐτῶν καὶ ἔστι 
 
ταῦτ' ἐν τῷ µέρει τῷ ἔµπροσθεν τοῦ σώµατος, ἀνάγκη κάµ- 
πτειν ἐπὶ τὴν περιφέρειαν διὰ τὴν αὐτὴν αἰτίαν ἥνπερ καὶ 
οἱ ἄνθρωποι· κατὰ γὰρ τοῦτο ὁµοίως ἔχουσι. διόπερ καὶ τὰ 
τετράποδα κάµπτουσιν εἰς τὸ πρόσθεν τὸν εἰρηµένον τρόπον. 
καὶ γὰρ οὕτως µὲν αὐτῶν τῆς κάµψεως γινοµένης ἐπὶ πολὺ 
δυνήσονται τοὺς πόδας µετεωρίζειν· ἐναντίως δὲ κάµπτοντες 
µικρὸν ἀπὸ τῆς γῆς ἂν αὐτοὺς ἐµετεώριζον διὰ τὸ τόν τε 
µηρὸν ὅλον καὶ τὴν καµπήν, ἀφ' ἧς ἡ κνήµη πέφυκεν, ὑπὸ 
τῇ γαστρὶ γίγνεσθαι προϊόντος αὐτοῦ. τῶν δ' ὄπισθεν σκελῶν εἰ 
µὲν ἦν εἰς τὸ ἔµπροσθεν ἡ κάµψις, τῶν ποδῶν ὁ µετεωρι- 

σµὸς ὁµοίως ἂν αὐτοῖς εἶχε τοῖς προσθίοις (ἐπὶ βραχὺ γὰρ 
ἂν ἐγίγνετο καὶ τούτοις κατὰ τὴν ἄρσιν τῶν σκελῶν, τοῦ τε 
µηροῦ καὶ τῆς καµπῆς ἀµφοτέρων ὑπὸ τὸν τῆς γαστρὸς τό- 
πον ὑποπιπτόντων), εἰ δ' εἰς τὸ ὄπισθεν, καθάπερ καὶ νῦν 



κάµπτουσιν, οὐθὲν ἐµπόδιον αὐτοῖς γίγνεται πρὸς τὴν πορείαν 
ἐν τῇ τοιαύτῃ κινήσει τῶν ποδῶν. ἔτι τοῖς γε θηλαζοµένοις 
αὐτῶν καὶ πρὸς τὴν τοιαύτην λειτουργίαν ἀναγκαῖον ἢ βέλτιόν 
γ' οὕτω κεκάµφθαι τὰ σκέλη· οὐ γὰρ ῥᾴδιον τὴν κάµψιν 
ποιουµένων ἐντὸς ὑφ' αὑτὰ ἔχειν τὰ τέκνα καὶ σκεπάζειν.   
 Ὄντων δὲ τεττάρων τρόπων τῆς κάµψεως κατὰ τοὺς 
συνδέσµους (ἀνάγκη γὰρ κάµπτειν ἢ ἐπὶ τὸ κοῖλον καὶ τὰ 
πρόσθια καὶ τὰ ὀπίσθια, καθάπερ ἐφ' οἷς Α, ἢ ἐπὶ τοὐναν-     
τίον ἐπὶ τὸ κυρτόν, καθάπερ ἐφ' οἷς Β, ἢ ἀντεστραµµένως 
µὴ ἐπὶ τὰ αὐτά, ἀλλὰ τὰ µὲν πρόσθια ἐπὶ τὸ κυρ- 
τόν, τὰ δ' ὀπίσθια ἐπὶ τὸ κοῖλον, καθάπερ ἐφ' οἷς τὸ Γ, 
ἢ τοὐναντίον τούτοις τὰ µὲν κυρτὰ πρὸς ἄλληλα, τὰ δὲ κοῖ- 
λα ἐκτός, καθάπερ ἔχει ἐφ' οἷς τὸ ∆), ὡς µὲν ἔχει ἐφ' 
οἷς τὸ Α ἢ τὸ Β, οὐθὲν κάµπτεται οὔτε τῶν διπόδων οὔτε τῶν 
τετραπόδων, ὡς δὲ τὸ Γ, τὰ τετράποδα, ὡς δὲ τὸ ∆, τῶν 
µὲν τετραπόδων οὐθὲν πλὴν ἐλέφας, ὁ δ' ἄνθρωπος τοὺς βρα-   
χίονας καὶ τὰ σκέλη· τοὺς µὲν γὰρ ἐπὶ τὸ κοῖλον κάµπτει, 

τὰ δὲ σκέλη ἐπὶ τὸ κυρτόν. ἀεὶ δ' ἐναλλὰξ ἐναντίως ἔχει 
τὰ κῶλα τὰς κάµψεις τοῖς ἀνθρώποις, οἷον τὸ ὠλέκρανον 
ἐπὶ τὸ κοῖλον, ὁ δὲ καρπὸς ἐπὶ τὸ κυρτόν, καὶ 
πάλιν ὁ ὦµος ἐπὶ τὸ κυρτόν· ὡσαύτως δὲ καὶ ἐπὶ τῶν σκε- 
λῶν ὁ µηρὸς ἐπὶ τὸ κοῖλον, τὸ δὲ γόνυ ἐπὶ τὸ κυρτόν, ὁ 
δὲ ποὺς τοὐναντίον ἐπὶ τὸ κοῖλον. καὶ τὰ κάτω δὴ πρὸς τὰ 
ἄνω φανερὸν ὅτι ἐναντίως· ἡ γὰρ ἀρχὴ ὑπεναντίως, ὁ µὲν 
ὦµος ἐπὶ τὸ κυρτόν, ὁ δὲ µηρὸς ἐπὶ τὸ κοῖλον· διὸ καὶ 
ὁ µὲν ποὺς ἐπὶ τὸ κοῖλον, ὁ δὲ καρπὸς τῆς χειρὸς ἐπὶ τὸ 
κυρτόν. 
 Αἱ µὲν οὖν κάµψεις τῶν σκελῶν τοῦτόν τε τὸν τρόπον 
ἔχουσι καὶ διὰ τὰς αἰτίας τὰς εἰρηµένας, κινεῖται δὲ τὰ 
ὀπίσθια πρὸς τὰ ἔµπροσθεν κατὰ διάµετρον· µετὰ γὰρ τὸ 
δεξιὸν τῶν ἔµπροσθεν τὸ ἀριστερὸν τῶν ὄπισθεν κινοῦσιν, εἶτα 
τὸ ἀριστερὸν τῶν ἔµπροσθεν, µετὰ δὲ τοῦτο τὸ δεξιὸν τῶν 
ὄπισθεν. αἴτιον δ' ὅτι εἰ µὲν τὰ ἔµπροσθεν ἅµα καὶ πρῶ- 
τον, διέσπαστο ἂν ἢ καὶ προπετὴς ἂν ἐγίνετο ἡ βάδισις 
καὶ οἷον ἐφελκοµένοις τοῖς ὄπισθεν. ἔτι δ' οὐ πορεία ἀλλὰ ἅλ- 
σις τὸ τοιοῦτον· χαλεπὸν δὲ συνεχῆ ποιεῖσθαι τὴν µεταβο- 
λὴν ἁλλόµενα. σηµεῖον δέ· ταχὺ γὰρ ἀπαγορεύουσι καὶ 
νῦν τῶν ἵππων ὅσοι τὸν τρόπον τοῦτον ποιοῦνται τὴν κίνησιν, 

οἷον οἱ ποµπεύοντες. χωρὶς µὲν οὖν τοῖς ἔµπροσθεν καὶ ὄπι- 
σθεν διὰ ταῦτα οὐ ποιοῦνται τὴν κίνησιν. εἰ δὲ τοῖς δεξιοῖς 
ἀµφοτέροις πρώτοις, ἔξω ἂν ἐγίγνοντο τῶν ἐρεισµάτων καὶ 
ἔπιπτον ἄν. εἰ δὴ ἀνάγκη µὲν ἢ τούτων τῶν τρόπων ὁποτε- 
ρονοῦν ποιεῖσθαι τὴν κίνησιν ἢ κατὰ διάµετρον, µὴ ἐνδέχεται 



δ' ἐκείνων µηδέτερον, ἀνάγκη κινεῖσθαι κατὰ διάµετρον· οὕ-   
τω γὰρ κινούµενα ὥσπερ εἴρηται οὐδέτερα τούτων οἷόν τε πά- 
σχειν. καὶ διὰ τοῦτο οἱ ἵπποι καὶ ὅσα τοιαῦτα, ἵσταται 
προβεβηκότα κατὰ διάµετρον, καὶ οὐ τοῖς δεξιοῖς ἢ τοῖς 
ἀριστεροῖς ἀµφοτέροις ἅµα. τὸν αὐτὸν δὲ τρόπον καὶ ὅσα 
πλείους πόδας ἔχει τεττάρων ποιεῖται τὴν κίνησιν· ἀεὶ γὰρ 
ἐν τοῖς τέτταρσι τοῖς ἐφεξῆς τὰ ὀπίσθια πρὸς τὰ ἔµπροσθεν 
κινεῖται κατὰ διάµετρον· δῆλον δ' ἐπὶ τοῖς βραδέως κινου- 
µένοις. καὶ οἱ καρκίνοι δὲ τὸν αὐτὸν τρόπον κινοῦνται· τῶν 
πολυπόδων γάρ εἰσιν. ἀεὶ γὰρ καὶ οὗτοι κατὰ διάµετρον 
κινοῦνται, ἐφ' ὅπερ ἂν ποιῶνται τὴν πορείαν. ἰδίως γὰρ τοῦτο 
τὸ ζῷον ποιεῖται τὴν κίνησιν· µόνον γὰρ οὐ κινεῖται ἐπὶ τὸ 
πρόσθεν τῶν ζῴων, ἀλλ' ἐπὶ τὸ πλάγιον. ἀλλ' ἐπεὶ τοῖς 
ὄµµασι διώρισται τὸ πρόσθιον, ἡ φύσις πεποίηκεν ἀκολουθεῖν 
δυναµένους τοὺς ὀφθαλµοὺς τοῖς κώλοις· κινοῦνται γὰρ εἰς τὸ 
πλάγιον αὐτοῖς, ὥστε τρόπον τινὰ καὶ τοὺς καρκίνους κινεῖσθαι 

διὰ τοῦτ' ἐπὶ τὸ ἔµπροσθεν. 
 Οἱ δ' ὄρνιθες τὰ σκέλη καθάπερ τὰ τετράποδα κάµ- 
πτουσι. τρόπον γάρ τινα παραπλησίως ἡ φύσις αὐτῶν ἔχει· 
τοῖς γὰρ ὄρνισιν αἱ πτέρυγες ἀντὶ τῶν προσθίων σκελῶν εἰ- 
σι. διὸ καὶ κεκαµµέναι τὸν αὐτόν εἰσι τρόπον ὥσπερ ἐκεί- 
νοις τὰ πρόσθια σκέλη, ἐπεὶ τῆς ἐν τῇ πορείᾳ κινήσεως τού- 
τοις ἀπὸ τῶν πτερύγων ἡ κατὰ φύσιν ἀρχὴ τῆς µεταβο- 
λῆς ἐστι· πτῆσις γάρ ἐστιν ἡ τούτων οἰκεία κίνησις. διόπερ 
ἀφαιρεθεισῶν τούτων οὔθ' ἑστάναι οὔτε προϊέναι δύναιτ' ἂν 
οὐθεὶς ¦ ὄρνις. ἔτι δίποδος ὄντος καὶ οὐκ ὀρθοῦ, καὶ τὰ ἔµπροσθεν 
µέρη τοῦ σώµατος κουφότερα ἔχοντος, ἢ ἀναγκαῖον ἢ βέλ- 
τιον πρὸς τὸ ἑστάναι δύνασθαι τὸν µηρὸν οὕτως ὑποκείµενον   
ἔχειν ὡς νῦν ἔχει, λέγω δ' ὅτι εἰς τὸ ὄπισθεν πεφυκότα. 
ἀλλὰ µὴν εἰ δεῖ τοῦτον ἔχειν τὸν τρόπον, ἀνάγκη τὴν κάµ- 
ψιν ἐπὶ τὸ κοῖλον γίνεσθαι τοῦ σκέλους, καθάπερ τοῖς τετρά- 
ποσιν ἐπὶ τῶν ὀπισθίων, διὰ τὴν αὐτὴν αἰτίαν ἥνπερ εἴποµεν 
ἐπὶ τῶν τετραπόδων καὶ ζῳοτόκων. ὅλως δὲ οἵ τε ὄρνιθες 
καὶ τὰ ὁλόπτερα τῶν πετοµένων καὶ τὰ ἐν τῷ ὑγρῷ νευ- 
στικά, ὅσα αὐτῶν δι' ὀργάνων τὴν ἐπὶ τοῦ ὑγροῦ ποιεῖται πο- 
ρείαν, οὐ χαλεπὸν ἰδεῖν ὅτι βέλτιον ἐκ πλαγίου τὴν τῶν εἰ- 
ρηµένων µερῶν πρόσφυσιν ἔχειν, καθάπερ καὶ φαίνεται νῦν 

ὑπάρχειν αὐτοῖς ἐπί τε τῶν ὀρνίθων καὶ τῶν ὁλοπτέρων. ταὐ- 
τὸ δὲ τοῦτο καὶ ἐπὶ τῶν ἰχθύων· τοῖς µὲν γὰρ ὄρνισιν αἱ 
πτέρυγες, τοῖς δ' ἐνύδροις τὰ πτερύγια. [τὰ δὲ πτίλα τοῖς 
ὁλοπτέροις ἐκ τοῦ πλαγίου προσπέφυκεν.] οὕτω γὰρ ἂν τά- 
χιστα καὶ ἰσχυρότατα <συστέλλοντα καὶ> διαστέλλοντα τὰ µὲν τὸν 
ἀέρα τὰ δὲ ¦ τὸ ὑγρὸν ποιοῖτο τὴν κίνησιν· εἰς γὰρ τὸ ἔµπροσθεν καὶ 



τὰ ¦ ὄπισθεν µόρια τοῦ σώµατος ἐπακολουθοίη <ἂν> ὑπείκοντι 
φερόµενα τὰ µὲν ἐν τῷ ὑγρῷ τὰ δ' ἐν τῷ ἀέρι. τὰ δὲ 
τρωγλόδυτα τῶν τετραπόδων καὶ ᾠοτόκων, οἷον οἵ τε κρο- 
κόδειλοι καὶ σαῦροι καὶ ἀσκαλαβῶται καὶ ἑµύδες τε καὶ 
χελῶναι, πάντα ἐκ τοῦ πλαγίου προσπεφυκότα τὰ σκέλη 
ἔχει καὶ ἐπὶ τῇ γῇ κατατεταµένα, καὶ κάµπτει εἰς τὸ 
πλάγιον, διὰ τὸ οὕτω χρήσιµα εἶναι πρὸς τὴν τῆς ὑποδύ-   
σεως ῥᾳστώνην καὶ πρὸς τὴν ἐπὶ τοῖς ᾠοῖς ἐφεδρείαν καὶ 
φυλακήν. ἔξω δ' ὄντων αὐτῶν, ἀναγκαῖον τοὺς µηροὺς προς- 
στέλλοντα καὶ ὑποτιθέµενα ὑφ' αὑτὰ τὸν µετεωρισµὸν τοῦ 
ὅλου σώµατος ποιεῖσθαι. τούτου δὲ γινοµένου κάµπτειν αὐτὰ 
οὐχ οἷόν τε ἄλλως ἢ ἔξω. 
 Τὰ δ' ἄναιµα τῶν ὑποπόδων ὅτι µὲν πολύποδά ἐστι 
καὶ οὐθὲν αὐτῶν τετράπουν, πρότερον ἡµῖν εἴρηται· διότι δ' 
αὐτῶν ἀναγκαῖον ἦν τὰ σκέλη πλὴν τῶν ἐσχάτων ἔκ τε 

τοῦ πλαγίου προσπεφυκέναι καὶ εἰς τὸ ἄνω τὰς καµπὰς 
ἔχειν, καὶ αὐτὰ ὑπόβλαισα εἶναι εἰς τὸ ὄπισθεν, φανερόν. 
ἁπάντων γὰρ τῶν τοιούτων ἀναγκαῖόν ἐστι τὰ µέσα τῶν σκε- 
 
λῶν καὶ ἡγούµενα εἶναι καὶ ἑπόµενα. εἰ οὖν ὑπ' αὐτοῖς ἦν, 
ἔδει αὐτὰ καὶ εἰς τὸ ἔµπροσθεν καὶ εἰς τὸ ὄπισθεν τὴν καµ- 
πὴν ἔχειν, διὰ µὲν τὸ ἡγεῖσθαι εἰς τὸ ἔµπροσθεν, διὰ δὲ 
τὸ ἀκολουθεῖν εἰς τὸ ὄπισθεν. ἐπεὶ δ' ἀµφότερα συµβαίνειν 
ἀναγκαῖον αὐτοῖς, διὰ τοῦτο βεβλαίσωταί τε καὶ εἰς τὸ 
πλάγιον ἔχει τὰς καµπάς, πλὴν τῶν ἐσχάτων· ταῦτα δ' 
ὥσπερ πέφυκε µᾶλλον, τὰ µὲν ὡς ἑπόµενα τὰ δ' ὡς ἡγού- 
µενα. ἔτι δὲ κέκαµπται τὸν τρόπον τοῦτον καὶ διὰ τὸ πλῆ- 
θος τῶν σκελῶν· ἧττον γὰρ ἂν οὕτως ἐν τῇ πορείᾳ ἐµπόδιά 
τε αὐτὰ αὑτοῖς εἴη καὶ προσκόπτοι. ἡ δὲ βλαισότης αὐ- 
τοῖς ἐστι διὰ τὸ τρωγλοδυτικὰ εἶναι πάντα ἢ τὰ πλεῖστα· οὐ 
γὰρ οἷόν τε ὑψηλὰ εἶναι τὰ ζῶντα τὸν τρόπον τοῦτον. οἱ δὲ καρκίνοι 
τῶν πολυπόδων περιττότατα πεφύκασιν· οὔτε γὰρ εἰς τὸ ¦ πρόσθεν 
ποιοῦνται τὴν πορείαν πλὴν ὥσπερ εἴρηται πρότερον, ¦ πολλούς 
τε τοὺς ἡγουµένους <πόδας> ἔχουσι µόνοι τῶν ζῴων. τούτου δ' 
αἴτιον ἡ σκληρότης τῶν ποδῶν, καὶ ὅτι οὐ χρῶνται νεύσεως   
χάριν αὐτοῖς ἀλλὰ πορείας· πεζεύοντα γὰρ διατελοῦσι. 

πάντων µὲν οὖν τῶν πολυπόδων εἰς τὸ πλάγιον αἱ καµπαί, 
ὥσπερ καὶ τῶν τετραπόδων ὅσα τρωγλόδυτα· τοιαῦτα δ' 
ἐστὶν οἷον σαῦραι καὶ κροκόδειλοι καὶ τὰ πολλὰ τῶν ᾠο- 
τοκούντων. αἴτιον δ' ὅτι τρωγλοδυτεῖ τὰ µὲν τοῖς τόκοις, 
τὰ δὲ καὶ τῷ βίῳ παντί. ἀλλὰ τῶν µὲν ἄλλων βλαισοῦν- 
ται τὰ κῶλα διὰ τὸ µαλακὰ εἶναι, τῶν δὲ καράβων ὄν- 
των σκληροδέρµων οἱ πόδες εἰσὶν ἐπὶ τῷ νεῖν καὶ οὐ τοῦ 



βαδίζειν χάριν· τῶν δὲ καρκίνων ἡ κάµψις εἰς τὸ πλά- 
γιον, καὶ οὐ βεβλαίσωται ὥσπερ τοῖς τε ᾠοτόκοις τῶν τετρα- 
πόδων καὶ τοῖς ἀναίµοις καὶ πολύποσι διὰ τὸ σκληρό- 
δερµα εἶναι τὰ κῶλα καὶ ὀστρακώδη, ὄντι οὐ νευστικῷ καὶ 
τρωγλοδύτῃ· πρὸς τῇ γῇ γὰρ ὁ βίος. καὶ στρογγύλος δὲ 
τὴν µορφήν, καὶ οὐκ ἔχων ὀρροπύγιον ὥσπερ ὁ κάραβος· 
πρὸς τὴν νεῦσιν γὰρ τοῖς καράβοις χρήσιµον, ὁ δ' οὐ νευ- 
στικός. καὶ ὅµοιον δὴ τῷ ὄπισθεν τὸ πλάγιον ἔχει µόνος, 
διὰ τὸ πολλοὺς ἔχειν τοὺς ἡγεµόνας πόδας. τούτου δ' αἴτιον 
ὅτι οὐ κάµπτει εἰς τὸ πρόσθεν οὐδὲ βεβλαίσωται. τοῦ δὲ µὴ 
βεβλαισῶσθαι τὸ αἴτιον πρότερον εἴρηται, ἡ σκληρότης καὶ 
τὸ ὀστρακῶδες τοῦ δέρµατος. ἀνάγκη δὴ διὰ ταῦτα πᾶσί 
τε προηγεῖσθαι καὶ εἰς τὸ πλάγιον, εἰς µὲν τὸ πλάγιον 
ὅτι εἰς τὸ πλάγιον ἡ κάµψις, πᾶσι δ' ὅτι ἐνεπόδιζον ἂν 

οἱ ἠρεµοῦντες πόδες τοῖς κινουµένοις. οἱ δὲ ψηττοειδεῖς τῶν 
ἰχθύων, ὥσπερ οἱ ἑτερόφθαλµοι βαδίζουσιν, οὕτω νέουσι· 
διέστραπται γὰρ αὐτῶν ἡ φύσις. οἱ δὲ στεγανόποδες τῶν 
ὀρνίθων νέουσι τοῖς ποσί, καὶ διὰ µὲν τὸ τὸν ἀέρα δέχεσθαι   
καὶ ἀναπνεῖν δίποδές εἰσι, διὰ δὲ τὸ ἐν ὑγρῷ τὸν βίον 
ἔχειν στεγανόποδες· ἀντὶ πτερυγίων γὰρ χρήσιµοι οἱ πόδες 
αὐτοῖς τοιοῦτοι ὄντες. ἔχουσι δὲ τὰ σκέλη οὐχ ὥσπερ οἱ ἄλλοι 
κατὰ µέσον, ἀλλ' ὄπισθεν µᾶλλον· βραχυσκελῶν γὰρ αὐ- 
τῶν ὄντων ὄπισθεν ὄντα πρὸς τὴν νεῦσιν χρήσιµα. βραχυ- 
σκελεῖς δ' εἰσὶν οἱ τοιοῦτοι διὰ τὸ ἀπὸ τοῦ µήκους τῶν σκε- 
λῶν ἀφελοῦσαν τὴν φύσιν προσθεῖναι τοῖς ποσί, καὶ 
ἀντὶ τοῦ µήκους πάχος ἀποδοῦναι τοῖς σκέλεσι καὶ πλάτος 
τοῖς ποσί· χρήσιµοι γὰρ πλατεῖς ὄντες µᾶλλον ἢ µακροὶ 
πρὸς τὸ ἀποβιάζεσθαι τὸ ὑγρόν, ὅταν νέωσιν. 
 Εὐλόγως δὲ καὶ τὰ µὲν πτηνὰ πόδας ἔχει, οἱ δ' 
ἰχθύες ἄποδες· τοῖς µὲν γὰρ ὁ βίος ἐν τῷ ξηρῷ, µετέω- 
ρον δ' ἀεὶ µένειν ἀδύνατον, ὥστ' ἀνάγκη πόδας ἔχειν· τοῖς 
δ' ἰχθύσιν ἐν τῷ ὑγρῷ ὁ βίος, καὶ τὸ ὕδωρ δέχονται, οὐ 
τὸν ἀέρα. τὰ µὲν οὖν πτερύγια χρήσιµα πρὸς τὸ νεῖν, οἱ 
δὲ πόδες ἄχρηστοι. εἰ δ' ἄµφω εἶχον, ἄναιµοι ἂν ἦσαν. 
ὁµοίως δ' ἔχουσιν οἱ ὄρνιθες τρόπον τινὰ τοῖς ἰχθύσι. τοῖς 

µὲν γὰρ ὄρνισιν ἄνω αἱ πτέρυγές εἰσι, τοῖς δὲ πτερύγια 
δύο ἐν τῷ πρανεῖ· καὶ τοῖς µὲν ἐν τοῖς ὑπτίοις οἱ πόδες, 
τοῖς δὲ ἔν τε τοῖς ὑπτίοις καὶ ἐγγὺς τῶν πρανῶν πτερύγια 
τοῖς πλείστοις· καὶ οἱ µὲν ὀρροπύγιον ἔχουσιν, οἱ δ' οὐραῖον. 
 Περὶ δὲ τῶν ὀστρακοδέρµων ἀπορήσειεν ἄν τις τίς ἡ 
κίνησις, καὶ εἰ µὴ ἔχουσι δεξιὸν καὶ ἀριστερόν, πόθεν κινοῦν- 
ται· φαίνονται δὲ κινούµενα. ἢ ὥσπερ ἀνάπηρον δεῖ τιθέναι 
πᾶν τὸ τοιοῦτον γένος, καὶ κινεῖσθαι ὁµοίως οἷον εἴ τις ἀπο- 



κόψειε τῶν ὑποπόδων τὰ σκέλη, ὥσπερ ἡ φώκη καὶ ἡ 
νυκτερίς· καὶ γὰρ ταῦτα τετράποδα, κακῶς δ' ἐστί. τὰ   
δ' ὀστρακόδερµα κινεῖται µέν, κινεῖται δὲ παρὰ φύσιν· οὐ 
γάρ ἐστι κινητικά, ἀλλ' ὡς µὲν µόνιµα καὶ προσπεφυκότα 
κινητικά, ὡς δὲ πορευτικὰ µόνιµα. ἔχουσι δὲ φαύλως καὶ 
οἱ καρκίνοι τὰ δεξιά, ἐπεὶ ἔχουσί γε. δηλοῖ δ' ἡ χηλή· 
µείζων γὰρ καὶ ἰσχυροτέρα ἡ δεξιά, ὡς βουλοµένων διω- 
ρίσθαι τῶν ἀριστερῶν καὶ τῶν δεξιῶν. 
 Τὰ µὲν οὖν περὶ τῶν µορίων, τῶν τ' ἄλλων αὐτῶν καὶ τῶν 
περὶ τὴν πορείαν τῶν ζῴων καὶ περὶ πᾶσαν τὴν κατὰ τό- 
πον µεταβολήν, τοῦτον ἔχει τὸν τρόπον· τούτων δὲ διωρισµέ- 
νων ἐχόµενόν ἐστι θεωρῆσαι περὶ ψυχῆς.   

ΠΕΡΙ ΕΝΥΠΝΙΩΝ 
 
 Μετὰ δὲ ταῦτα περὶ ἐνυπνίου ἐπιζητητέον, καὶ πρῶτον 
τίνι τῶν τῆς ψυχῆς φαίνεται, καὶ πότερον τοῦ νοητικοῦ τὸ 
πάθος ἐστὶ τοῦτο ἢ τοῦ αἰσθητικοῦ· τούτοις γὰρ µόνοις τῶν ἐν 
ἡµῖν γνωρίζοµέν τι. εἰ δ' ἡ χρῆσις ὄψεως ὅρασις, καὶ ἀκοῆς 
τὸ ἀκούειν, καὶ ὅλως αἰσθήσεως τὸ αἰσθάνεσθαι, κοινὰ δ' ἐστὶ 
τῶν αἰσθήσεων οἷον σχῆµα καὶ µέγεθος καὶ κίνησις καὶ 
τἆλλα τὰ τοιαῦτα, ἴδια δ' οἷον χρῶµα ψόφος χυµός, 
ἀδυνατεῖ δὲ πάντα µύοντα καὶ καθεύδοντα ὁρᾶν, ὁµοίως δὲ 
καὶ ἐπὶ τῶν λοιπῶν, δῆλον ὅτι οὐκ αἰσθανόµεθα οὐδὲν ἐν τοῖς 
ὕπνοις· οὐκ ἄρα γε τῇ αἰσθήσει τὸ ἐνύπνιον αἰσθανόµεθα. 
 ἀλλὰ µὴν οὐδὲ τῇ δόξῃ· οὐ γὰρ µόνον τὸ προσιόν φαµεν 
ἄνθρωπον ἢ ἵππον εἶναι, ἀλλὰ καὶ λευκὸν ἢ καλόν· ὧν ἡ 
δόξα ἄνευ αἰσθήσεως οὐδὲν ἂν φήσειεν, οὔτ' ἀληθῶς οὔτε ψευ- 
δῶς. ἐν δὲ τοῖς ὕπνοις συµβαίνει τὴν ψυχὴν τοῦτο ποιεῖν· 
ὁµοίως γὰρ ὅτι ἄνθρωπος καὶ ὅτι λευκὸς ὁ προσιὼν δοκοῦ- 
µεν ὁρᾶν. ἔτι παρὰ τὸ ἐνύπνιον ἐννοοῦµεν ἄλλο τι, καθάπερ 
ἐν τῷ ἐγρηγορέναι αἰσθανόµενοί τι. περὶ οὗ γὰρ αἰσθανό- 
µεθα, πολλάκις καὶ διανοούµεθά τι· οὕτω καὶ ἐν τοῖς ὕπνοις 
παρὰ τὰ φαντάσµατα ἐνίοτε ἄλλα ἐννοοῦµεν. φανείη δ' ἄν 
τῳ τοῦτο, εἴ τις προσέχοι τὸν νοῦν καὶ πειρῷτο µνηµονεύειν 

ἀναστάς. ἤδη δέ τινες καὶ ἑωράκασιν ἐνύπνια τοιαῦτα, οἷον 
οἱ δοκοῦντες κατὰ τὸ µνηµονικὸν παράγγελµα τίθεσθαι τὰ 
προβαλλόµενα· συµβαίνει γὰρ αὐτοῖς πολλάκις ἄλλο τι   
παρὰ τὸ ἐνύπνιον τίθεσθαι πρὸ ὀµµάτων εἰς τὸν τόπον φάν- 
τασµα· ὥστε δῆλον ὅτι οὐκ ἐνύπνιον πᾶν τὸ ἐν ὕπνῳ φάν- 
τασµα, καὶ ὅτι ὃ ἐννοοῦµεν τῇ δόξῃ δοξάζοµεν. δῆλον δὲ 
περὶ τούτων ἁπάντων τό γε τοσοῦτον, ὅτι τὸ αὐτὸ ᾧ καὶ 
ἐγρηγορότες ἐν ταῖς νόσοις ἀπατώµεθα, τοῦτ' αὐτὸ καὶ 



ἐν τῷ ὕπνῳ ποιεῖ τὸ πάθος. καὶ ὑγιαίνουσι δὲ καὶ εἰδόσιν 
ὅµως ὁ ἥλιος ποδιαῖος εἶναι δοκεῖ. ἀλλ' εἴτε δὴ ταὐτὸν εἴθ' 
ἕτερον τὸ φανταστικὸν τῆς ψυχῆς καὶ τὸ αἰσθητικόν, οὐδὲν 
ἧττον οὐ γίνεται ἄνευ τοῦ ὁρᾶν καὶ αἰσθάνεσθαί τι· τὸ γὰρ 
παρορᾶν καὶ παρακούειν ὁρῶντος ἀληθές τι καὶ ἀκούοντος, οὐ 
µέντοι τοῦτο ὃ οἴεται. ἐν δὲ τῷ ὕπνῳ ὑπόκειται µηδὲν ὁρᾶν 
µηδ' ἀκούειν µηδ' ὅλως αἰσθάνεσθαι. ἆρ' οὖν τὸ µὲν µὴ ὁρᾶν 
µηδὲν ἀληθές, τὸ δὲ µηδὲν πάσχειν τὴν αἴσθησιν οὐκ ἀληθές, 
ἀλλ' ἐνδέχεται καὶ τὴν ὄψιν πάσχειν τι καὶ τὰς ἄλλας 
αἰσθήσεις, ἕκαστον δὲ τούτων ὥσπερ ἐγρηγορότος προς- 
 
βάλλει µέν πως τῇ αἰσθήσει, οὐχ οὕτω δὲ ὥσπερ ἐγρηγορότος· 
καὶ ὁτὲ µὲν ἡ δόξα λέγει ὅτι ψεῦδος, ὥσπερ 

ἐγρηγορόσιν, ὁτὲ δὲ κατέχεται καὶ ἀκολουθεῖ τῷ φαντά- 
σµατι; 
  ὅτι µὲν οὖν οὐκ ἔστι τοῦ δοξάζοντος οὐδὲ τοῦ διανοουµένου 
τὸ πάθος τοῦτο ὃ καλοῦµεν ἐνυπνιάζειν, φανερόν. ἀλλ' οὐδὲ τοῦ 
αἰσθανοµένου ἁπλῶς· ὁρᾶν γὰρ ἂν ἦν καὶ ἀκούειν ἁπλῶς. 
ἀλλὰ πῶς δὴ καὶ τίνα τρόπον, ἐπισκεπτέον. ὑποκείσθω µὲν 
οὖν, ὅπερ ἐστὶ καὶ φανερόν, ὅτι τοῦ αἰσθητικοῦ τὸ πάθος, εἴπερ 
καὶ ὁ ὕπνος· οὐ γὰρ ἄλλῳ µέν τινι τῶν ζῴων ὑπάρχει ὁ 
ὕπνος, ἄλλῳ δὲ τὸ ἐνυπνιάζειν, ἀλλὰ τῷ αὐτῷ. ἐπεὶ δὲ 
περὶ φαντασίας ἐν τοῖς Περὶ ψυχῆς εἴρηται, καὶ ἔστι µὲν   
τὸ αὐτὸ τῷ αἰσθητικῷ τὸ φανταστικόν, τὸ δ' εἶναι φαντα- 
στικῷ καὶ αἰσθητικῷ ἕτερον, ἔστι δὲ φαντασία ἡ ὑπὸ τῆς 
κατ' ἐνέργειαν αἰσθήσεως γινοµένη κίνησις, τὸ δ' ἐνύπνιον 
φάντασµά τι φαίνεται εἶναι (τὸ γὰρ ἐν ὕπνῳ φάντασµα 
ἐνύπνιον λέγοµεν, εἴθ' ἁπλῶς εἴτε τρόπον τινὰ γινόµενον), 
φανερὸν ὅτι τοῦ αἰσθητικοῦ µέν ἐστι τὸ ἐνυπνιάζειν, τούτου δ' ᾗ 
φανταστικόν. 
 Τί δ' ἐστὶ τὸ ἐνύπνιον, καὶ πῶς γίνεται, ἐκ τῶν περὶ 
τὸν ὕπνον συµβαινόντων µάλιστ' ἂν θεωρήσαιµεν. τὰ γὰρ αἰ- 
σθητὰ καθ' ἕκαστον αἰσθητήριον ἡµῖν ἐµποιοῦσιν αἴσθησιν, 
καὶ τὸ γινόµενον ὑπ' αὐτῶν πάθος οὐ µόνον ἐνυπάρχει ἐν 

τοῖς αἰσθητηρίοις ἐνεργουσῶν τῶν αἰσθήσεων, ἀλλὰ καὶ ἀπελ- 
θουσῶν. παραπλήσιον γὰρ τὸ πάθος ἐπί τε τούτων καὶ ἐπὶ 
τῶν φεροµένων ἔοικεν εἶναι. καὶ γὰρ ἐπὶ τῶν φεροµένων τοῦ 
κινήσαντος οὐκέτι θιγγάνοντος κινεῖται· τὸ γὰρ κινῆσαν ἐκί- 
νησεν ἀέρα τινά, καὶ πάλιν οὗτος κινούµενος ἕτερον· καὶ τοῦ- 
τον δὴ τὸν τρόπον, ἕως ἂν στῇ, ποιεῖται τὴν κίνησιν καὶ ἐν 
ἀέρι καὶ ἐν τοῖς ὑγροῖς. 
             ὁµοίως δὲ ὑπολαβεῖν τοῦτο δεῖ καὶ 
ἐπ' ἀλλοιώσεως· τὸ γὰρ θερµανθὲν ὑπὸ τοῦ θερµοῦ τὸ πλη- 



σίον θερµαίνει, καὶ τοῦτο διαδίδωσιν ἕως τῆς ἀρχῆς. ὥστε 
καὶ ἐν τῷ αἰσθάνεσθαι, ἐπειδή ἐστιν ἀλλοίωσίς τις ἡ κατ' 
ἐνέργειαν αἴσθησις, ἀνάγκη τοῦτο συµβαίνειν. διὸ τὸ πάθος 
ἐστὶν οὐ µόνον ἐν αἰσθανοµένοις τοῖς αἰσθητηρίοις, ἀλλὰ καὶ 
ἐν πεπαυµένοις, καὶ ἐν βάθει καὶ ἐπιπολῆς. φανερὸν δὲ 
ὅταν συνεχῶς αἰσθανώµεθά τι· µεταφερόντων γὰρ τὴν αἴ- 
σθησιν ἀκολουθεῖ τὸ πάθος, οἷον ἐκ τοῦ ἡλίου εἰς τὸ σκότος· 
συµβαίνει γὰρ µηδὲν ὁρᾶν διὰ τὴν ἔτι ὑποῦσαν κίνησιν ἐν   
τοῖς ὄµµασιν ὑπὸ τοῦ φωτός. κἂν πρὸς ἓν χρῶµα πολὺν 
χρόνον βλέψωµεν ἢ λευκὸν ἢ χλωρόν, τοιοῦτον φαίνεται 
ἐφ' ὅπερ ἂν τὴν ὄψιν µεταβάλωµεν. κἂν πρὸς τὸν ἥλιον 
βλέψαντες ἢ ἄλλο τι λαµπρὸν µύσωµεν, παρατηρήσασι 

φαίνεται κατ' εὐθυωρίαν, ᾗ συµβαίνει τὴν ὄψιν ὁρᾶν, πρῶ- 
τον µὲν τοιοῦτον τὴν χρόαν, εἶτα µεταβάλλει εἰς φοινικοῦν 
κἄπειτα πορφυροῦν, ἕως ἂν εἰς τὴν µέλαιναν ἔλθῃ χρόαν 
καὶ ἀφανισθῇ. καὶ ἀπὸ τῶν κινουµένων δὲ µεταβάλλου- 
σιν, οἷον ἀπὸ τῶν ποταµῶν, µάλιστα δὲ ἀπὸ τῶν τάχιστα 
ῥεόντων, φαίνεται [γὰρ] τὰ ἠρεµοῦντα κινούµενα. γίνονται δὲ 
καὶ ἀπὸ τῶν µεγάλων ψόφων δύσκωφοι καὶ ἀπὸ τῶν ἰσχυρῶν 
ὀσµῶν δύσοσµοι, καὶ ἐπὶ τῶν ὁµοίων <ὁµοίως>. ταῦτά γε 
δὴ φανερῶς συµβαίνει τοῦτον τὸν τρόπον. 
                      ὅτι δὲ ταχὺ τὰ 
αἰσθητήρια καὶ µικρᾶς διαφορᾶς αἰσθάνεται, σηµεῖον τὸ 
ἐπὶ τῶν ἐνόπτρων γινόµενον· περὶ οὗ καὶ αὐτοῦ ἐπιστήσας 
σκέψαιτό τις ἂν καὶ ἀπορήσειεν. ἅµα δ' ἐξ αὐτοῦ δῆλον 
ὅτι ὥσπερ καὶ ἡ ὄψις πάσχει, οὕτω καὶ ποιεῖ τι. ἐν γὰρ 
τοῖς ἐνόπτροις τοῖς σφόδρα καθαροῖς, ὅταν τῶν κατα- 
µηνίων ταῖς γυναιξὶ γινοµένων ἐµβλέψωσιν εἰς τὸ κάτοπτρον, 
γίνεται τὸ ἐπιπολῆς τοῦ ἐνόπτρου οἷον νεφέλη αἱµατώδης· 
κἂν µὲν καινὸν ᾖ τὸ κάτοπτρον, οὐ ῥᾴδιον ἐκµάξαι τὴν τοι- 
αύτην κηλίδα, ἐὰν δὲ παλαιόν, ῥᾷον. αἴτιον δέ, ὥσπερ εἴ- 
ποµεν, ὅτι οὐ µόνον πάσχει ἡ ὄψις ὑπὸ τοῦ ἀέρος, ἀλλὰ 
καὶ ποιεῖ τι καὶ κινεῖ, ὥσπερ καὶ τὰ λαµπρά· καὶ γὰρ 

ἡ ὄψις τῶν λαµπρῶν καὶ ἐχόντων χρῶµα. τὰ µὲν οὖν   
ὄµµατα εὐλόγως, ὅταν ᾖ τὰ καταµήνια, διακεῖται ὥσπερ καὶ 
ἕτερον µέρος ὁτιοῦν· καὶ γὰρ φύσει τυγχάνουσι φλε- 
βώδεις ὄντες. διὸ γινοµένων τῶν καταµηνίων διὰ ταραχὴν καὶ 
φλεγµασίαν αἱµατικὴν ἡµῖν µὲν ἡ ἐν τοῖς ὄµµασι δια- 
φορὰ ἄδηλος, ἔνεστι δέ (ἡ γὰρ αὐτὴ φύσις σπέρµατος καὶ 
καταµηνίων), ὁ δ' ἀὴρ κινεῖται ὑπ' αὐτῶν, καὶ τὸν ἐπὶ τῶν 
κατόπτρων ἀέρα συνεχῆ ὄντα ποιόν τινα ποιεῖ καὶ τοιοῦτον 
οἷον αὐτὸς πάσχει· ὁ δὲ τοῦ κατόπτρου τὴν ἐπιφάνειαν. 
ὥσπερ δὲ τῶν ἱµατίων, τὰ µάλιστα καθαρὰ τάχιστα κηλι- 



δοῦται· τὸ γὰρ καθαρὸν ἀκριβῶς δηλοῖ ὅ τι ἂν δέξηται, 
καὶ τὸ µάλιστα τὰς ἐλαχίστας κινήσεις. ὁ δὲ χαλκὸς διὰ µὲν 
τὸ λεῖος εἶναι ὁποιασοῦν ἁφῆς αἰσθάνεται µάλιστα (δεῖ δὲ 
νοῆσαι οἷον τρίψιν οὖσαν τὴν τοῦ ἀέρος ἁφὴν καὶ ὥσπερ ἔκ- 
µαξιν καὶ ἀνάπλυσιν), διὰ δὲ τὸ καθαρὸν ἔνδηλος γίνε- 
ται ὁπηλικηοῦν οὖσα. τοῦ δὲ µὴ ἀπιέναι ταχέως ἐκ τῶν και- 
νῶν κατόπτρων αἴτιον τὸ καθαρὸν εἶναι καὶ λεῖον· δια- 
δεύται γὰρ διὰ τῶν τοιούτων καὶ εἰς βάθος καὶ πάντῃ, διὰ 
µὲν τὸ καθαρὸν εἰς βάθος, διὰ δὲ τὸ λεῖον πάντῃ. ἐν δὲ 
τοῖς παλαιοῖς οὐκ ἐµµένει, ὅτι οὐχ ὁµοίως εἰσδύεται ἡ κη- 
λὶς ἀλλ' ἐπιπολαιότερον. 

             ὅτι µὲν οὖν καὶ ὑπὸ τῶν µικρῶν 
διαφορῶν γίνεται κίνησις, καὶ ὅτι ταχεῖα ἡ αἴσθησις, 
καὶ ὅτι οὐ µόνον πάσχει, ἀλλὰ καὶ ἀντιποιεῖ τὸ τῶν χρω- 
µάτων αἰσθητήριον, φανερὸν ἐκ τούτων. µαρτυρεῖ δὲ τοῖς εἰ- 
ρηµένοις καὶ τὰ περὶ τοὺς οἴνους καὶ τὴν µυρεψίαν συµ- 
βαίνοντα. τό τε γὰρ παρασκευασθὲν ἔλαιον ταχέως λαµβά- 
νει τὰς τῶν πλησίον ὀσµάς, καὶ οἱ οἶνοι τὸ αὐτὸ τοῦτο πά-   
σχουσιν· οὐ γὰρ µόνον τῶν ἐµβαλλοµένων ἢ ὑποκιρναµένων 
ἀλλὰ καὶ τῶν πλησίον τοῖς ἀγγείοις τιθεµένων ἢ πεφυ- 
κότων ἀναλαµβάνουσι τὰς ὀσµάς. 
                  πρὸς δὲ τὴν ἐξ ἀρχῆς 
σκέψιν ὑποκείσθω ἓν µέν, ὅπερ ἐκ τῶν εἰρηµένων φανερόν, 
ὅτι καὶ ἀπελθόντος τοῦ θύραθεν αἰσθητοῦ ἐµµένει τὰ αἰσθή- 
µατα αἰσθητὰ ὄντα, πρὸς δὲ τούτοις ὅτι ῥᾳδίως ἀπατώ- 
µεθα περὶ τὰς αἰσθήσεις ἐν τοῖς πάθεσιν ὄντες, ἄλλοι δὲ 
ἐν ἄλλοις, οἷον ὁ δειλὸς ἐν φόβῳ, ὁ δ' ἐρωτικὸς ἐν ἔρωτι, 
ὥστε δοκεῖν ἀπὸ µικρᾶς ὁµοιότητος τὸν µὲν τοὺς πολεµίους 
ὁρᾶν, τὸν δὲ τὸν ἐρώµενον· καὶ ταῦτα ὅσῳ ἂν ἐµπαθέστε- 
ρος ᾖ, τοσούτῳ ἀπ' ἐλάσσονος ὁµοιότητος φαίνεται. τὸν αὐ- 
τὸν δὲ τρόπον καὶ ἐν ὀργαῖς καὶ ἐν πάσαις ἐπιθυµίαις εὐ- 
απάτητοι γίνονται πάντες, καὶ µᾶλλον ὅσῳ ἂν µᾶλλον ἐν 

τοῖς πάθεσιν ὦσιν. διὸ καὶ τοῖς πυρέττουσιν ἐνίοτε φαίνεται 
ζῷα ἐν τοῖς τοίχοις ἀπὸ µικρᾶς ὁµοιότητος τῶν γραµµῶν 
συντιθεµένων. καὶ ταῦτ' ἐνίοτε συνεπιτείνει τοῖς πάθεσιν οὕ- 
τως, ὥστε, ἂν µὲν µὴ σφόδρα κάµνωσι, µὴ λανθάνειν ὅτι 
ψεῦδος, ἐὰν δὲ µεῖζον ᾖ τὸ πάθος, καὶ κινεῖσθαι πρὸς 
αὐτά. αἴτιον δὲ τοῦ συµβαίνειν ταῦτα τὸ µὴ κατὰ τὴν αὐ- 
τὴν δύναµιν κρίνειν τό τε κύριον καὶ ᾧ τὰ φαντάσµατα 
γίνεται. τούτου δὲ σηµεῖον ὅτι φαίνεται µὲν ὁ ἥλιος πο- 
διαῖος, ἀντίφησι δὲ πολλάκις ἕτερόν τι πρὸς τὴν φαντα- 
σίαν. καὶ τῇ ἐπαλλάξει τῶν δακτύλων τὸ ἓν δύο φαίνε- 
ται, ἀλλ' ὅµως οὔ φαµεν δύο· κυριωτέρα γὰρ τῆς ἁφῆς 



ἡ ὅψις. εἰ δ' ἦν ἡ ἁφὴ µόνη, κἂν ἐκρίνοµεν τὸ ἓν δύο. τοῦ 
δὲ διεψεῦσθαι αἴτιον ὅτι οὐ µόνον τοῦ αἰσθητοῦ κινοῦντος 
φαίνεται ἁδήποτε, ἀλλὰ καὶ τῆς αἰσθήσεως κινουµένης αὐ-   
τῆς, ἐὰν ὡσαύτως κινῆται ὥσπερ καὶ ὑπὸ τοῦ αἰσθητοῦ· 
 
λέγω δ' οἷον ἡ γῆ δοκεῖ τοῖς πλέουσι κινεῖσθαι κινουµένης 
τῆς ὄψεως ὑπ' ἄλλου. 
 Ἐκ δὴ τούτων φανερὸν ὅτι οὐ µόνον ἐγρηγορότων αἱ κι- 
νήσεις αἱ ἀπὸ τῶν αἰσθηµάτων γινόµεναι τῶν τε θύραθεν 
καὶ τῶν ἐκ τοῦ σώµατος ἐνυπάρχουσιν, ἀλλὰ καὶ ὅταν γέ- 

νηται τὸ πάθος τοῦτο ὃ καλεῖται ὕπνος, καὶ µᾶλλον τότε 
φαίνονται. µεθ' ἡµέραν µὲν γὰρ ἐκκρούονται ἐνεργουσῶν τῶν 
αἰσθήσεων καὶ τῆς διανοίας, καὶ ἀφανίζονται ὥσπερ παρὰ 
πολὺ πῦρ ἔλαττον καὶ λῦπαι καὶ ἡδοναὶ µικραὶ παρὰ 
µεγάλας, παυσαµένων δὲ ἐπιπολάζει καὶ τὰ µικρά· νύ- 
κτωρ δὲ δι' ἀργίαν τῶν κατὰ µόριον αἰσθήσεων καὶ ἀδυ- 
ναµίαν τοῦ ἐνεργεῖν, διὰ τὸ ἐκ τῶν ἔξω εἰς τὸ ἐντὸς γίνε- 
σθαι τὴν τοῦ θερµοῦ παλίρροιαν, ἐπὶ τὴν ἀρχὴν τῆς αἰσθή- 
σεως καταφέρονται καὶ γίνονται φανεραὶ καθισταµένης τῆς 
ταραχῆς. 
        δεῖ δὲ ὑπολαβεῖν ὥσπερ τὰς µικρὰς δίνας τὰς 
ἐν τοῖς ποταµοῖς γινοµένας, οὕτω τὴν κίνησιν ἑκάστην γίνε- 
σθαι συνεχῶς, πολλάκις µὲν ὁµοίως, πολλάκις δὲ δια- 
λυοµένας εἰς ἄλλα σχήµατα διὰ τὴν ἀντίκρουσιν. διὸ καὶ 
µετὰ τὴν τροφὴν καὶ πάµπαν νέοις οὖσιν, οἷον τοῖς παι- 
δίοις, οὐ γίνεται ἐνύπνια· πολλὴ γὰρ ἡ κίνησις διὰ τὴν ἀπὸ 
τῆς τροφῆς θερµότητα. ὥστε καθάπερ ἐν ὑγρῷ, ἐὰν σφό- 
δρα κινῇ τις, ὁτὲ µὲν οὐθὲν φαίνεται εἴδωλον, ὁτὲ δὲ φαίνε- 
ται µέν, διεστραµµένον δὲ πάµπαν, ὥστε φαίνεσθαι ἀλλοῖον 
ἢ οἷόν ἐστιν, ἠρεµήσαντος δὲ καθαρὰ καὶ φανερά, οὕτω καὶ 
ἐν τῷ καθεύδειν τὰ φαντάσµατα καὶ αἱ ὑπόλοιποι κινή- 

σεις αἱ συµβαίνουσαι ἀπὸ τῶν αἰσθηµάτων ὁτὲ µὲν ὑπὸ 
µείζονος οὔσης τῆς εἰρηµένης κινήσεως ἀφανίζονται πάµ- 
παν, ὁτὲ δὲ τεταραγµέναι φαίνονται αἱ ὄψεις καὶ τερα- 
τώδεις, καὶ οὐκ εἰρόµενα τὰ ἐνύπνια, οἷον τοῖς µελαγχολι-   
κοῖς καὶ πυρέττουσι καὶ οἰνωµένοις· πάντα γὰρ τὰ τοιαῦ- 
τα πάθη πνευµατώδη ὄντα πολλὴν ποιεῖ κίνησιν καὶ ταρα- 
χήν. καθισταµένου δὲ καὶ διακρινοµένου τοῦ αἵµατος ἐν τοῖς 
ἐναίµοις, σῳζοµένη τῶν αἰσθηµάτων ἡ κίνησις ἀφ' ἑκάστου 
τῶν αἰσθητηρίων εἰρόµενά τε ποιεῖ τὰ ἐνύπνια, καὶ φαίνε- 
σθαί τι καὶ δοκεῖν διὰ µὲν τὰ ἀπὸ τῆς ὄψεως καταφερό- 
µενα ὁρᾶν, διὰ δὲ τὰ ἀπὸ τῆς ἀκοῆς ἀκούειν, ὁµοιοτρόπως 
δὲ καὶ ἀπὸ τῶν ἄλλων αἰσθητηρίων· τῷ µὲν γὰρ ἐκεῖθεν 



ἀφικνεῖσθαι τὴν κίνησιν πρὸς τὴν ἀρχὴν καὶ ἐγρηγορὼς δο- 
κεῖ ὁρᾶν καὶ ἀκούειν καὶ αἰσθάνεσθαι, καὶ διὰ τὸ τὴν ὄψιν 
ἐνίοτε κινεῖσθαι δοκεῖν, οὐ κινουµένην, ὁρᾶν φαµεν, καὶ τῷ τὴν 
ἁφὴν δύο κινήσεις εἰσαγγέλλειν τὸ ἓν δύο δοκεῖ. ὅλως 
γὰρ τὸ ἀφ' ἑκάστης αἰσθήσεώς φησιν ἡ ἀρχή, ἐὰν µὴ ἑτέρα 
κυριωτέρα ἀντιφῇ. φαίνεται µὲν οὖν πάντως, δοκεῖ δὲ οὐ 
πάντως τὸ φαινόµενον, ἀλλ' ἂν τὸ ἐπικρῖνον κατέχηται ἢ 
µὴ κινῆται τὴν οἰκείαν κίνησιν. 
                ὥσπερ δ' εἴποµεν ὅτι ἄλλοι 

δι' ἄλλο πάθος εὐαπάτητοι, οὕτως ὁ καθεύδων διὰ τὸν ὕπνον 
καὶ τὸ κινεῖσθαι τὰ αἰσθητήρια καὶ τἆλλα τὰ συµβαίνοντα 
περὶ τὴν αἴσθησιν, ὥστε τὸ µικρὰν ἔχον ὁµοιότητα φαίνεται 
ἐκεῖνο. ὅταν γὰρ καθεύδῃ, κατιόντος τοῦ πλείστου αἵµατος 
ἐπὶ τὴν ἀρχὴν συγκατέρχονται αἱ ἐνοῦσαι κινήσεις, αἱ µὲν 
δυνάµει αἱ δὲ ἐνεργείᾳ. οὕτω δ' ἔχουσιν ὥστε ἐν τῇ κινήσει 
τῃδὶ ἥδε ἐπιπολάσει ἐξ αὐτοῦ ἡ κίνησις, ἂν δ' αὕτη φθαρῇ,   
ἥδε. καὶ πρὸς ἀλλήλας δὴ ἔχουσιν ὥσπερ οἱ πεπλασµένοι 
βάτραχοι οἱ ἀνιόντες ἐν τῷ ὕδατι τηκοµένου τοῦ ἁλός - οὕτως 
ἔνεισι δυνάµει, ἀνειµένου δὲ τοῦ κωλύοντος ἐνεργοῦσιν, καὶ 
λυόµεναι ἐν ὀλίγῳ τῷ λοιπῷ αἵµατι τῷ ἐν τοῖς αἰσθητηρίοις 
κινοῦνται, ἔχουσαι ὁµοιότητα ὥσπερ τὰ ἐν τοῖς νέφεσιν, ἃ 
παρεικάζουσιν ἀνθρώποις καὶ κενταύροις ταχέως µεταβάλ- 
λοντα. τούτων δὲ ἕκαστόν ἐστιν, ὥσπερ εἴρηται, ὑπόλειµµα 
τοῦ ἐν τῇ ἐνεργείᾳ αἰσθήµατος· καὶ ἀπελθόντος τοῦ 
ἀληθοῦς ἔνεστι, καὶ ἀληθὲς εἰπεῖν ὅτι τοιοῦτον οἷον Κο- 
ρίσκος, ἀλλ' οὐ Κορίσκος. ὅτε δὲ ᾐσθάνετο, οὐκ ἔλεγε Κορί- 
σκον τὸ κύριον καὶ τὸ ἐπικρῖνον, ἀλλὰ διὰ τοῦτο ἐκεῖνον Κο- 
ρίσκον τὸν ἀληθινόν. ὃ δὴ καὶ αἰσθανόµενον λέγει τοῦτο, ἐὰν 
µὴ παντελῶς κατέχηται ὑπὸ τοῦ αἵµατος, ὥσπερ αἰ- 
σθανόµενον τοῦτο κινεῖται ὑπὸ τῶν κινήσεων τῶν ἐν τοῖς αἰ- 

σθητηρίοις, καὶ δοκεῖ τὸ ὅµοιον αὐτὸ εἶναι τὸ ἀληθές· καὶ τος- 
αύτη τοῦ ὕπνου ἡ δύναµις ὥστε ποιεῖν τοῦτο λανθάνειν. ὥσπερ 
οὖν εἴ τινα λανθάνοι ὑποβαλλόµενος ὁ δάκτυλος τῷ ὀφθαλ- 
µῷ, οὐ µόνον φανεῖται ἀλλὰ καὶ δόξει εἶναι δύο τὸ ἕν, ἂν 
δὲ µὴ λανθάνῃ, φανεῖται µὲν οὐ δόξει δέ, οὕτω καὶ ἐν τοῖς 
ὕπνοις, ἐὰν µὲν αἰσθάνηται ὅτι καθεύδει, καὶ τοῦ πάθους ἐν ᾧ 
ἡ αἴσθησις τοῦ ὑπνωτικοῦ, φαίνεται µέν, λέγει δέ τι ἐν αὐ- 
τῷ ὅτι φαίνεται µὲν Κορίσκος, οὐκ ἔστι δὲ ὁ Κορίσκος (πολ- 
λάκις γὰρ καθεύδοντος λέγει τι ἐν τῇ ψυχῇ ὅτι ἐνύπνιον τὸ   
φαινόµενον)· ἐὰν δὲ λανθάνῃ ὅτι καθεύδει, οὐδὲν ἀντιφήσει τῇ 
φαντασίᾳ. 
        ὅτι δὲ ἀληθῆ λέγοµεν καὶ εἰσὶ κινήσεις φαντα- 
στικαὶ ἐν τοῖς αἰσθητηρίοις, δῆλον, ἐάν τις προσέχων πειρᾶ- 



ται µνηµονεύειν ἃ πάσχοµεν καταφερόµενοί τε καὶ ἐγειρό- 
µενοι· ἐνίοτε γὰρ τὰ φαινόµενα εἴδωλα καθεύδοντι φωράσει 
ἐγειρόµενος κινήσεις οὔσας ἐν τοῖς αἰσθητηρίοις· καὶ ἐνίοις γε 
τῶν νεωτέρων καὶ πάµπαν διαβλέπουσιν, ἐὰν ᾖ σκότος, φαί- 
νεται εἴδωλα πολλὰ κινούµενα, ὥστ' ἐγκαλύπτεσθαι πολλά- 
κις φοβουµένους. ἐκ δὴ τούτων ἁπάντων δεῖ συλλογίσασθαι 
ὅτι ἐστὶ τὸ ἐνύπνιον φάντασµα µέν τι καὶ ἐν ὕπνῳ· τὰ γὰρ 
ἄρτι λεχθέντα εἴδωλα οὐκ ἔστιν ἐνύπνια, οὐδ' εἴ τι ἄλλο λε- 

λυµένων τῶν αἰσθήσεων φαίνεται· οὐδὲ τὸ ἐν ὕπνῳ φάν- 
τασµα πᾶν. πρῶτον µὲν γὰρ ἐνίοις συµβαίνει καὶ αἰσθάνε- 
σθαί πῃ καὶ ψόφων καὶ φωτὸς καὶ χυµοῦ καὶ ἁφῆς, ἀ- 
σθενικῶς µέντοι καὶ οἷον πόρρωθεν· ἤδη γὰρ ἐν τῷ καθ- 
εύδειν ὑποβλέποντες, ὃ ἠρέµα ἑώρων φῶς τοῦ λύχνου καθ- 
εύδοντες, ὡς ᾤοντο, ἐπεγερθέντες εὐθὺς ἐγνώρισαν τὸ τοῦ λύχνου 
ὄν, καὶ ἀλεκτρυόνων καὶ κυνῶν φωνὴν ἠρέµα ἀκούοντες ἐγερ- 
θέντες σαφῶς ἐγνώρισαν. ἔνιοι δὲ καὶ ἀποκρίνονται ἐρωτώ- 
µενοι· ἐνδέχεται γὰρ τοῦ ἐγρηγορέναι καὶ καθεύδειν ἁπλῶς 
θατέρου ὑπάρχοντος θάτερόν πῃ ὑπάρχειν. ὧν οὐθὲν ἐνύπνιον 
φατέον, οὐδ' ὅσαι δὴ ἐν τῷ ὕπνῳ γίνονται ἀληθεῖς ἔννοιαι 
παρὰ τὰ φαντάσµατα, ἀλλὰ τὸ φάντασµα τὸ ἀπὸ τῆς 
κινήσεως τῶν αἰσθηµάτων, ὅταν ἐν τῷ καθεύδειν ᾖ, ᾗ καθ- 
εύδει, τοῦτ' ἐστὶν ἐνύπνιον. 
                ἤδη δέ τισι συµβέβηκεν µη- 
δὲν ἐνύπνιον ἑωρακέναι κατὰ τὸν βίον, τοῖς δὲ πόρρω 
που προελθούσης τῆς ἡλικίας ἰδεῖν πρότερον µὴ ἑωρα-   
κόσιν. τὸ δ' αἴτιον τοῦ µὴ γίνεσθαι παραπλήσιον φαί- 
νεται τῷ ἐπὶ τῶν παιδίων καὶ µετὰ τὴν τροφήν. ὅσοις 
γὰρ συνέστηκεν ἡ φύσις ὥστε πολλὴν ἀναθυµίασιν πρὸς 
τὸν ἄνω τόπον ἀναφέρεσθαι, ἣ πάλιν καταφεροµένη ποι- 

εῖ πλῆθος κινήσεως, εὐλόγως τούτοις οὐδὲν φαίνεται φάντασµα. 
προϊούσης δὲ τῆς ἡλικίας οὐδὲν ἄτοπον φανῆναι ἐνύπνιον· 
µεταβολῆς γάρ τινος γενοµένης ἢ καθ' ἡλικίαν ἢ κατὰ πάθος 
ἀναγκαῖον συµβῆναι τὴν ἐναντίωσιν ταύτην.   
       

<ΠΕΡΙ ΕΡΜΗΝΕΙΑΣ> 
 
 Πρῶτον δεῖ θέσθαι τί ὄνοµα καὶ τί ῥῆµα, ἔπειτα τί 
ἐστιν ἀπόφασις καὶ κατάφασις καὶ ἀπόφανσις καὶ λόγος. 
 Ἔστι µὲν οὖν τὰ ἐν τῇ φωνῇ τῶν ἐν τῇ ψυχῇ παθη- 
µάτων σύµβολα, καὶ τὰ γραφόµενα τῶν ἐν τῇ φωνῇ. 
καὶ ὥσπερ οὐδὲ γράµµατα πᾶσι τὰ αὐτά, οὐδὲ φωναὶ αἱ 
αὐταί· ὧν µέντοι ταῦτα σηµεῖα πρώτων, ταὐτὰ πᾶσι πα- 



θήµατα τῆς ψυχῆς, καὶ ὧν ταῦτα ὁµοιώµατα πράγµατα 
 
ἤδη ταὐτά. περὶ µὲν οὖν τούτων εἴρηται ἐν τοῖς περὶ ψυ- 
χῆς,  - ἄλλης γὰρ πραγµατείας· -  ἔστι δέ, ὥσπερ ἐν τῇ ψυχῇ 
ὁτὲ µὲν νόηµα ἄνευ τοῦ ἀληθεύειν ἢ ψεύδεσθαι ὁτὲ δὲ ἤδη 
ᾧ ἀνάγκη τούτων ὑπάρχειν θάτερον, οὕτω καὶ ἐν τῇ φωνῇ· 
περὶ γὰρ σύνθεσιν καὶ διαίρεσίν ἐστι τὸ ψεῦδός τε καὶ τὸ 
ἀληθές. τὰ µὲν οὖν ὀνόµατα αὐτὰ καὶ τὰ ῥήµατα ἔοικε 
τῷ ἄνευ συνθέσεως καὶ διαιρέσεως νοήµατι, οἷον τὸ ἄνθρω- 
πος ἢ λευκόν, ὅταν µὴ προστεθῇ τι· οὔτε γὰρ ψεῦδος 

οὔτε ἀληθές πω. σηµεῖον δ' ἐστὶ τοῦδε· καὶ γὰρ ὁ τραγέλα- 
φος σηµαίνει µέν τι, οὔπω δὲ ἀληθὲς ἢ ψεῦδος, ἐὰν µὴ τὸ 
εἶναι ἢ µὴ εἶναι προστεθῇ ἢ ἁπλῶς ἢ κατὰ χρόνον. 
 Ὄνοµα µὲν οὖν ἐστὶ φωνὴ σηµαντικὴ κατὰ συνθήκην 
ἄνευ χρόνου, ἧς µηδὲν µέρος ἐστὶ σηµαντικὸν κεχωρι- 
σµένον· ἐν γὰρ τῷ Κάλλιππος τὸ ιππος οὐδὲν καθ' αὑτὸ 
σηµαίνει, ὥσπερ ἐν τῷ λόγῳ τῷ καλὸς ἵππος. οὐ µὴν οὐδ' 
ὥσπερ ἐν τοῖς ἁπλοῖς ὀνόµασιν, οὕτως ἔχει καὶ ἐν τοῖς   
πεπλεγµένοις· ἐν ἐκείνοις µὲν γὰρ οὐδαµῶς τὸ µέρος ση- 
µαντικόν, ἐν δὲ τούτοις βούλεται µέν, ἀλλ' οὐδενὸς κεχωρι- 
σµένον, οἷον ἐν τῷ ἐπακτροκέλης τὸ κελης. τὸ δὲ κατὰ 
συνθήκην, ὅτι φύσει τῶν ὀνοµάτων οὐδέν ἐστιν, ἀλλ' 
ὅταν γένηται σύµβολον· ἐπεὶ δηλοῦσί γέ τι καὶ οἱ ἀγράµ- 
µατοι ψόφοι, οἷον θηρίων, ὧν οὐδέν ἐστιν ὄνοµα.  - τὸ 
δ' οὐκ ἄνθρωπος οὐκ ὄνοµα· οὐ µὴν οὐδὲ κεῖται ὄνοµα ὅ 
τι δεῖ καλεῖν αὐτό,  - οὔτε γὰρ λόγος οὔτε ἀπόφασίς ἐστιν·  -   
ἀλλ' ἔστω ὄνοµα ἀόριστον. τὸ δὲ Φίλωνος ἢ Φίλωνι καὶ ὅσα 
τοιαῦτα οὐκ ὀνόµατα ἀλλὰ πτώσεις ὀνόµατος. λόγος δέ 
ἐστιν αὐτοῦ τὰ µὲν ἄλλα κατὰ τὰ αὐτά, ὅτι δὲ µετὰ τοῦ 
ἔστιν ἢ ἦν ἢ ἔσται οὐκ ἀληθεύει ἢ ψεύδεται,  - τὸ δ' ὄνοµα 
ἀεί, -  οἷον Φίλωνός ἐστιν ἢ οὐκ ἔστιν· οὐδὲν γάρ πω οὔτε ἀλη- 

θεύει οὔτε ψεύδεται. 
 Ῥῆµα δέ ἐστι τὸ προσσηµαῖνον χρόνον, οὗ µέρος οὐδὲν 
σηµαίνει χωρίς· ἔστι δὲ τῶν καθ' ἑτέρου λεγοµένων σηµεῖον. 
λέγω δ' ὅτι προσσηµαίνει χρόνον, οἷον ὑγίεια µὲν ὄνοµα, τὸ 
δ' ὑγιαίνει ῥῆµα· προσσηµαίνει γὰρ τὸ νῦν ὑπάρχειν. καὶ ἀεὶ 
τῶν ὑπαρχόντων σηµεῖόν ἐστιν, οἷον τῶν καθ' ὑποκειµένου. 
- τὸ δὲ οὐχ ὑγιαίνει καὶ τὸ οὐ κάµνει οὐ ῥῆµα λέγω· 
προσσηµαίνει µὲν γὰρ χρόνον καὶ ἀεὶ κατά τινος ὑπάρχει, 
τῇ διαφορᾷ δὲ ὄνοµα οὐ κεῖται· ἀλλ' ἔστω ἀόριστον ῥῆµα, 
ὅτι ὁµοίως ἐφ' ὁτουοῦν ὑπάρχει καὶ ὄντος καὶ µὴ ὄντος. 
ὁµοίως δὲ καὶ τὸ ὑγίανεν ἢ τὸ ὑγιανεῖ οὐ ῥῆµα, ἀλλὰ 
πτῶσις ῥήµατος· διαφέρει δὲ τοῦ ῥήµατος, ὅτι τὸ µὲν 



τὸν παρόντα προσσηµαίνει χρόνον, τὰ δὲ τὸν πέριξ.  -   
αὐτὰ µὲν οὖν καθ' αὑτὰ λεγόµενα τὰ ῥήµατα ὀνόµατά 
ἐστι καὶ σηµαίνει τι,  - ἵστησι γὰρ ὁ λέγων τὴν διάνοιαν,   
καὶ ὁ ἀκούσας ἠρέµησεν, -  ἀλλ' εἰ ἔστιν ἢ µή οὔπω 
σηµαίνει· οὐ γὰρ τὸ εἶναι ἢ µὴ εἶναι σηµεῖόν ἐστι τοῦ 
πράγµατος, οὐδ' ἐὰν τὸ ὂν εἴπῃς ψιλόν. αὐτὸ µὲν γὰρ 
οὐδέν ἐστιν, προσσηµαίνει δὲ σύνθεσίν τινα, ἣν ἄνευ τῶν 
συγκειµένων οὐκ ἔστι νοῆσαι. 
 Λόγος δέ ἐστι φωνὴ σηµαντική, ἧς τῶν µερῶν τι ση- 

µαντικόν ἐστι κεχωρισµένον, ὡς φάσις ἀλλ' οὐχ ὡς κατά- 
φασις. λέγω δέ, οἷον ἄνθρωπος σηµαίνει τι, ἀλλ' οὐχ 
ὅτι ἔστιν ἢ οὐκ ἔστιν (ἀλλ' ἔσται κατάφασις ἢ ἀπό- 
φασις ἐάν τι προστεθῇ)· ἀλλ' οὐχ ἡ τοῦ ἀνθρώπου συλ- 
λαβὴ µία· οὐδὲ γὰρ ἐν τῷ µῦς τὸ υς σηµαντικόν, ἀλλὰ 
φωνή ἐστι νῦν µόνον. ἐν δὲ τοῖς διπλοῖς σηµαίνει µέν, 
ἀλλ' οὐ καθ' αὑτό, ὥσπερ εἴρηται. ἔστι δὲ λόγος ἅπας µὲν 
σηµαντικός, οὐχ ὡς ὄργανον δέ, ἀλλ' ὥσπερ εἴρηται κατὰ 
συνθήκην· ἀποφαντικὸς δὲ οὐ πᾶς, ἀλλ' ἐν ᾧ τὸ ἀληθεύειν 
ἢ ψεύδεσθαι ὑπάρχει· οὐκ ἐν ἅπασι δὲ ὑπάρχει, οἷον 
ἡ εὐχὴ λόγος µέν, ἀλλ' οὔτ' ἀληθὴς οὔτε ψευδής. οἱ 
µὲν οὖν ἄλλοι ἀφείσθωσαν,  - ῥητορικῆς γὰρ ἢ ποιητι- 
κῆς οἰκειοτέρα ἡ σκέψις, -  ὁ δὲ ἀποφαντικὸς τῆς νῦν 
θεωρίας. 
 Ἔστι δὲ εἷς πρῶτος λόγος ἀποφαντικὸς κατάφασις, 
εἶτα ἀπόφασις· οἱ δὲ ἄλλοι συνδέσµῳ εἷς. ἀνάγκη δὲ 
πάντα λόγον ἀποφαντικὸν ἐκ ῥήµατος εἶναι ἢ πτώσεως· 
καὶ γὰρ ὁ τοῦ ἀνθρώπου λόγος, ἐὰν µὴ τὸ ἔστιν ἢ 
ἔσται ἢ ἦν ἤ τι τοιοῦτο προστεθῇ, οὔπω λόγος ἀποφαντικός 
(διότι δὲ ἕν τί ἐστιν ἀλλ' οὐ πολλὰ τὸ ζῷον πεζὸν δίπουν,   
- οὐ γὰρ δὴ τῷ σύνεγγυς εἰρῆσθαι εἷς ἔσται, -  ἔστι δὲ ἄλλης 

τοῦτο πραγµατείας εἰπεῖν). ἔστι δὲ εἷς λόγος ἀποφαντικὸς ἢ 
ὁ ἓν δηλῶν ἢ ὁ συνδέσµῳ εἷς, πολλοὶ δὲ οἱ πολλὰ καὶ 
µὴ ἓν ἢ οἱ ἀσύνδετοι. τὸ µὲν οὖν ὄνοµα καὶ τὸ ῥῆµα φάσις 
ἔστω µόνον, ἐπεὶ οὐκ ἔστιν εἰπεῖν οὕτω δηλοῦντά τι τῇ φωνῇ 
ὥστ' ἀποφαίνεσθαι, ἢ ἐρωτῶντός τινος, ἢ µὴ ἀλλ' αὐτὸν 
προαιρούµενον. τούτων δ' ἡ µὲν ἁπλῆ ἐστὶν ἀπόφανσις, οἷον 
τὶ κατὰ τινὸς ἢ τὶ ἀπὸ τινός, ἡ δ' ἐκ τούτων συγκειµένη, 
οἷον λόγος τις ἤδη σύνθετος. 
 Ἔστι δ' ἡ µὲν ἁπλῆ ἀπόφανσις φωνὴ σηµαντικὴ περὶ 
τοῦ εἰ ὑπάρχει τι ἢ µὴ ὑπάρχει, ὡς οἱ χρόνοι διῄρηνται· 
κατάφασις δέ ἐστιν ἀπόφανσις τινὸς κατὰ τινός, ἀπό- 
φασις δέ ἐστιν ἀπόφανσις τινὸς ἀπὸ τινός. ἐπεὶ δὲ ἔστι καὶ 
τὸ ὑπάρχον ἀποφαίνεσθαι ὡς µὴ ὑπάρχον καὶ τὸ µὴ 



ὑπάρχον ὡς ὑπάρχον καὶ τὸ ὑπάρχον ὡς ὑπάρχον καὶ 
τὸ µὴ ὑπάρχον ὡς µὴ ὑπάρχον, καὶ περὶ τοὺς ἐκτὸς δὲ 
τοῦ νῦν χρόνους ὡσαύτως, ἅπαν ἂν ἐνδέχοιτο καὶ ὃ κατέφησέ 
τις ἀποφῆσαι καὶ ὃ ἀπέφησε καταφῆσαι· ὥστε δῆλον 
ὅτι πάσῃ καταφάσει ἐστὶν ἀπόφασις ἀντικειµένη καὶ πάσῃ 
ἀποφάσει κατάφασις. καὶ ἔστω ἀντίφασις τοῦτο, κατάφα- 
σις καὶ ἀπόφασις αἱ ἀντικείµεναι· λέγω δὲ ἀντικεῖσθαι 
τὴν τοῦ αὐτοῦ κατὰ τοῦ αὐτοῦ,  - µὴ ὁµωνύµως δέ, καὶ ὅσα 

ἄλλα τῶν τοιούτων προσδιοριζόµεθα πρὸς τὰς σοφιστικὰς 
ἐνοχλήσεις. 
 Ἐπεὶ δέ ἐστι τὰ µὲν καθόλου τῶν πραγµάτων τὰ δὲ 
καθ' ἕκαστον,  - λέγω δὲ καθόλου µὲν ὃ ἐπὶ πλειόνων πέφυκε 
κατηγορεῖσθαι, καθ' ἕκαστον δὲ ὃ µή, οἷον ἄνθρωπος µὲν 
τῶν καθόλου Καλλίας δὲ τῶν καθ' ἕκαστον, -  ἀνάγκη δ'   
ἀποφαίνεσθαι ὡς ὑπάρχει τι ἢ µή, ὁτὲ µὲν τῶν καθόλου 
τινί, ὁτὲ δὲ τῶν καθ' ἕκαστον. ἐὰν µὲν οὖν καθόλου ἀποφαίνη- 
ται ἐπὶ τοῦ καθόλου ὅτι ὑπάρχει ἢ µή, ἔσονται ἐναντίαι 
ἀποφάνσεις,  - λέγω δὲ ἐπὶ τοῦ καθόλου ἀποφαίνεσθαι καθ- 
όλου, οἷον πᾶς ἄνθρωπος λευκός, οὐδεὶς ἄνθρωπος λευκός·  -   
ὅταν δὲ ἐπὶ τῶν καθόλου µέν, µὴ καθόλου δέ, οὐκ εἰσὶν 
ἐναντίαι, τὰ µέντοι δηλούµενα ἔστιν εἶναι ἐναντία,  - λέγω 
δὲ τὸ µὴ καθόλου ἀποφαίνεσθαι ἐπὶ τῶν καθόλου, οἷον ἔστι 
λευκὸς ἄνθρωπος, οὐκ ἔστι λευκὸς ἄνθρωπος· καθόλου γὰρ ὄντος 
τοῦ ἄνθρωπος οὐχ ὡς καθόλου χρῆται τῇ ἀποφάνσει· τὸ 
γὰρ πᾶς οὐ τὸ καθόλου σηµαίνει ἀλλ' ὅτι καθόλου. -  ἐπὶ δὲ τοῦ 
κατηγορουµένου τὸ καθόλου κατηγορεῖν καθόλου οὐκ ἔστιν ἀλη- 
θές· οὐδεµία γὰρ κατάφασις ἔσται, ἐν ᾗ τοῦ κατηγορου- 
µένου καθόλου τὸ καθόλου κατηγορηθήσεται, οἷον ἔστι πᾶς 
ἄνθρωπος πᾶν ζῷον. 

          Ἀντικεῖσθαι µὲν οὖν κατάφασιν ἀπο- 
φάσει λέγω ἀντιφατικῶς τὴν τὸ καθόλου σηµαίνουσαν τῷ 
αὐτῷ ὅτι οὐ καθόλου, οἷον πᾶς ἄνθρωπος λευκός - οὐ πᾶς 
ἄνθρωπος λευκός, οὐδεὶς ἄνθρωπος λευκός - ἔστι τις ἄνθρω- 
πος λευκός· ἐναντίως δὲ τὴν τοῦ καθόλου κατάφασιν καὶ 
τὴν τοῦ καθόλου ἀπόφασιν, οἷον πᾶς ἄνθρωπος δίκαιος - οὐδεὶς 
ἄνθρωπος δίκαιος· διὸ ταύτας µὲν οὐχ οἷόν τε ἅµα ἀληθεῖς εἶ- 
ναι, τὰς δὲ ἀντικειµένας αὐταῖς ἐνδέχεται ἐπὶ τοῦ αὐτοῦ, 
οἷον οὐ πᾶς ἄνθρωπος λευκός, καὶ ἔστι τις ἄνθρωπος 
λευκός. ὅσαι µὲν οὖν ἀντιφάσεις τῶν καθόλου εἰσὶ 
 
καθόλου, ἀνάγκη τὴν ἑτέραν ἀληθῆ εἶναι ἢ ψευδῆ, καὶ   
ὅσαι ἐπὶ τῶν καθ' ἕκαστα, οἷον ἔστι Σωκράτης λευκός - οὐκ 
ἔστι Σωκράτης λευκός· ὅσαι δ' ἐπὶ τῶν καθόλου µὴ καθ- 



όλου, οὐκ ἀεὶ ἡ µὲν ἀληθὴς ἡ δὲ ψευδής·  - ἅµα γὰρ ἀλη- 
θές ἐστιν εἰπεῖν ὅτι ἔστιν ἄνθρωπος λευκὸς καὶ ὅτι οὐκ ἔστιν 
ἄνθρωπος λευκός, καὶ ἔστιν ἄνθρωπος καλὸς καὶ οὐκ ἔστιν ἄν- 
θρωπος καλός· εἰ γὰρ αἰσχρός, καὶ οὐ καλός· καὶ εἰ γίγνεταί 
τι, καὶ οὐκ ἔστιν. -  δόξειε δ' ἂν ἐξαίφνης ἄτοπον εἶναι διὰ τὸ 
φαίνεσθαι σηµαίνειν τὸ οὐκ ἔστιν ἄνθρωπος λευκός ἅµα καὶ ὅτι 
οὐδεὶς ἄνθρωπος λευκός· τὸ δὲ οὔτε ταὐτὸν σηµαίνει οὔθ' ἅµα 

ἐξ ἀνάγκης.  - φανερὸν δ' ὅτι καὶ µία ἀπόφασις µιᾶς καταφάσεως· 
τὸ γὰρ αὐτὸ δεῖ ἀποφῆσαι τὴν ἀπόφασιν ὅπερ κατέφησεν 
ἡ κατάφασις, καὶ ἀπὸ τοῦ αὐτοῦ, ἢ τῶν καθ' ἕκαστά 
τινος ἢ ἀπὸ τῶν καθόλου τινός, ἢ ὡς καθόλου ἢ ὡς µὴ καθόλου· 
λέγω δὲ οἷον ἔστι Σωκράτης λευκός - οὐκ ἔστι Σωκράτης λευ- 
κός (ἐὰν δὲ ἄλλο τι ἢ ἀπ' ἄλλου τὸ αὐτό, οὐχ ἡ ἀντικει- 
µένη ἀλλ' ἔσται ἐκείνης ἑτέρα), τῇ δὲ πᾶς ἄνθρωπος λευκός 
ἡ οὐ πᾶς ἄνθρωπος λευκός, τῇ δὲ τὶς ἄνθρωπος λευκός ἡ οὐ- 
δεὶς ἄνθρωπος λευκός, τῇ δὲ ἔστιν ἄνθρωπος λευκός ἡ οὐκ ἔστιν 
ἄνθρωπος λευκός. 
 Ὅτι µὲν οὖν µία κατάφασις µιᾷ ἀποφάσει ἀντίκειται 
ἀντιφατικῶς, καὶ τίνες εἰσὶν αὗται, εἴρηται, καὶ ὅτι αἱ 
ἐναντίαι ἄλλαι, καὶ τίνες εἰσὶν αὗται, καὶ ὅτι οὐ πᾶσα 
ἀληθὴς ἢ ψευδὴς ἀντίφασις, καὶ διὰ τί, καὶ πότε ἀληθὴς 
ἢ ψευδής. µία δέ ἐστι κατάφασις καὶ ἀπόφασις ἡ ἓν καθ' ἑνὸς 
σηµαίνουσα, ἢ καθόλου ὄντος καθόλου ἢ µὴ ὁµοίως, οἷον πᾶς 
ἄνθρωπος λευκός ἐστιν - οὐκ ἔστι πᾶς ἄνθρωπος λευκός, ἔστιν 
ἄνθρωπος λευκός - οὐκ ἔστιν ἄνθρωπος λευκός, οὐδεὶς ἄνθρωπος 
λευκός - ἔστι τις ἄνθρωπος λευκός, εἰ τὸ λευκὸν ἓν σηµαίνει. 
εἰ δὲ δυεῖν ἓν ὄνοµα κεῖται, ἐξ ὧν µή ἐστιν ἕν, οὐ µία κατά-   
φασις· οἷον εἴ τις θεῖτο ὄνοµα ἱµάτιον ἵππῳ καὶ ἀν- 

θρώπῳ, τὸ ἔστιν ἱµάτιον λευκόν, αὕτη οὐ µία κατάφασις 
[οὐδὲ ἀπόφασις µία]· οὐδὲν γὰρ διαφέρει τοῦτο εἰπεῖν 
ἢ ἔστιν ἵππος καὶ ἄνθρωπος λευκός, τοῦτο δ' οὐδὲν διαφέρει 
τοῦ εἰπεῖν ἔστιν ἵππος λευκὸς καὶ ἔστιν ἄνθρωπος λευκός. εἰ 
οὖν αὗται πολλὰ σηµαίνουσι καὶ εἰσὶ πολλαί, δῆλον ὅτι καὶ 
ἡ πρώτη ἤτοι πολλὰ ἢ οὐδὲν σηµαίνει,  - οὐ γάρ ἐστιν τὶς 
ἄνθρωπος ἵππος· -  ὥστε οὐδ' ἐν ταύταις ἀνάγκη τὴν µὲν ἀληθῆ 
τὴν δὲ ψευδῆ εἶναι ἀντίφασιν. 
 Ἐπὶ µὲν οὖν τῶν ὄντων καὶ γενοµένων ἀνάγκη τὴν κατά- 
φασιν ἢ τὴν ἀπόφασιν ἀληθῆ ἢ ψευδῆ εἶναι· καὶ ἐπὶ µὲν 
τῶν καθόλου ὡς καθόλου ἀεὶ τὴν µὲν ἀληθῆ τὴν δὲ ψευδῆ 
καὶ ἐπὶ τῶν καθ' ἕκαστα, ὥσπερ εἴρηται· ἐπὶ δὲ τῶν 
καθόλου µὴ καθόλου λεχθέντων οὐκ ἀνάγκη· εἴρηται δὲ καὶ 
περὶ τούτων.  - ἐπὶ δὲ τῶν καθ' ἕκαστα καὶ µελλόντων οὐχ 
ὁµοίως. εἰ γὰρ πᾶσα κατάφασις ἢ ἀπόφασις ἀληθὴς ἢ ψευδής, 



καὶ ἅπαν ἀνάγκη ἢ ὑπάρχειν ἢ µὴ ὑπάρχειν· εἰ γὰρ ὁ µὲν 
φήσει ἔσεσθαί τι ὁ δὲ µὴ φήσει τὸ αὐτὸ τοῦτο, δῆλον ὅτι 
ἀνάγκη ἀληθεύειν τὸν ἕτερον αὐτῶν, εἰ πᾶσα κατάφασις 
ἀληθὴς ἢ ψευδής· ἄµφω γὰρ οὐχ ὑπάρξει ἅµα ἐπὶ τοῖς 
τοιούτοις. εἰ γὰρ ἀληθὲς εἰπεῖν ὅτι λευκὸν ἢ οὐ 
λευκόν ἐστιν, ἀνάγκη εἶναι λευκὸν ἢ οὐ λευκόν, καὶ εἰ 

ἔστι λευκὸν ἢ οὐ λευκόν, ἀληθὲς ἦν φάναι ἢ ἀποφάναι· καὶ 
εἰ µὴ ὑπάρχει, ψεύδεται, καὶ εἰ ψεύδεται, οὐχ ὑπάρχει· 
ὥστ' ἀνάγκη τὴν κατάφασιν ἢ τὴν ἀπόφασιν ἀληθῆ εἶναι. 
οὐδὲν ἄρα οὔτε ἔστιν οὔτε γίγνεται οὔτε ἀπὸ τύχης οὔθ' 
ὁπότερ' ἔτυχεν, οὐδ' ἔσται ἢ οὐκ ἔσται, ἀλλ' ἐξ ἀνάγκης ἅπαν-   
τα καὶ οὐχ ὁπότερ' ἔτυχεν (ἢ γὰρ ὁ φὰς ἀληθεύει ἢ ὁ ἀπο- 
φάς)· ὁµοίως γὰρ ἂν ἐγίγνετο ἢ οὐκ ἐγίγνετο· τὸ γὰρ ὁπότερ' 
ἔτυχεν οὐδὲν µᾶλλον οὕτως ἢ µὴ οὕτως ἔχει ἢ ἕξει.  - ἔτι εἰ ἔστι 
λευκὸν νῦν, ἀληθὲς ἦν εἰπεῖν πρότερον ὅτι ἔσται λευκόν, ὥστε ἀεὶ 
ἀληθὲς ἦν εἰπεῖν ὁτιοῦν τῶν γενοµένων ὅτι ἔσται· εἰ δ' ἀεὶ 
ἀληθὲς ἦν εἰπεῖν ὅτι ἔστιν ἢ ἔσται, οὐχ οἷόν τε τοῦτο µὴ εἶναι 
οὐδὲ µὴ ἔσεσθαι. ὃ δὲ µὴ οἷόν τε µὴ γενέσθαι, ἀδύνατον µὴ 
γενέσθαι· ὃ δὲ ἀδύνατον µὴ γενέσθαι, ἀνάγκη γενέσθαι· ἅπαντα 
οὖν τὰ ἐσόµενα ἀναγκαῖον γενέσθαι. οὐδὲν ἄρα ὁπότερ' ἔτυχεν 
οὐδ' ἀπὸ τύχης ἔσται· εἰ γὰρ ἀπὸ τύχης, οὐκ ἐξ ἀνάγκης.  -   
ἀλλὰ µὴν οὐδ' ὡς οὐδέτερόν γε ἀληθὲς ἐνδέχεται λέγειν, οἷον ὅτι 
οὔτ' ἔσται οὔτε οὐκ ἔσται. πρῶτον µὲν γὰρ οὔσης τῆς κατα- 
φάσεως ψευδοῦς ἡ ἀπόφασις οὐκ ἀληθής, καὶ ταύτης ψευδοῦς 
οὔσης τὴν κατάφασιν συµβαίνει µὴ ἀληθῆ εἶναι. καὶ πρὸς τούτοις, 
εἰ ἀληθὲς εἰπεῖν ὅτι λευκὸν καὶ µέλαν, δεῖ ἄµφω ὑπάρχειν, εἰ 
δὲ ὑπάρξειν εἰς αὔριον, ὑπάρξει εἰς αὔριον· εἰ δὲ µήτ' ἔσται 

µήτε µὴ ἔσται αὔριον, οὐκ ἂν εἴη τὸ ὁπότερ' ἔτυχεν, οἷον ναυ- 
µαχία· δέοι γὰρ ἂν µήτε γενέσθαι ναυµαχίαν µήτε µὴ γενέσθαι. 
 Τὰ µὲν δὴ συµβαίνοντα ἄτοπα ταῦτα καὶ τοιαῦθ' ἕτερα, 
εἴπερ πάσης καταφάσεως καὶ ἀποφάσεως, ἢ ἐπὶ τῶν καθ- 
όλου λεγοµένων ὡς καθόλου ἢ ἐπὶ τῶν καθ' ἕκαστα, ἀνάγκη 
τῶν ἀντικειµένων εἶναι τὴν µὲν ἀληθῆ τὴν δὲ ψευδῆ, µηδὲν 
δὲ ὁπότερ' ἔτυχεν εἶναι ἐν τοῖς γιγνοµένοις, ἀλλὰ πάντα 
εἶναι καὶ γίγνεσθαι ἐξ ἀνάγκης. ὥστε οὔτε βουλεύεσθαι δέοι 
ἂν οὔτε πραγµατεύεσθαι, ὡς ἐὰν µὲν τοδὶ ποιήσωµεν, ἔσται 
τοδί, ἐὰν δὲ µὴ τοδί, οὐκ ἔσται. οὐδὲν γὰρ κωλύει εἰς 
µυριοστὸν ἔτος τὸν µὲν φάναι τοῦτ' ἔσεσθαι τὸν δὲ µὴ φά-   
ναι, ὥστε ἐξ ἀνάγκης ἔσεσθαι ὁπότερον αὐτῶν ἀληθὲς ἦν 
εἰπεῖν τότε. ἀλλὰ µὴν οὐδὲ τοῦτο διαφέρει, εἴ τινες εἶπον 
τὴν ἀντίφασιν ἢ µὴ εἶπον· δῆλον γὰρ ὅτι οὕτως ἔχει τὰ 
πράγµατα, κἂν µὴ ὁ µὲν καταφήσῃ ὁ δὲ ἀποφήσῃ· οὐ γὰρ 
διὰ τὸ καταφάναι ἢ ἀποφάναι ἔσται ἢ οὐκ ἔσται, οὐδ' εἰς 



µυριοστὸν ἔτος µᾶλλον ἢ ἐν ὁποσῳοῦν χρόνῳ. ὥστ' εἰ ἐν ἅπαντι 
τῷ χρόνῳ οὕτως εἶχεν ὥστε τὸ ἕτερον ἀληθεύεσθαι, ἀναγκαῖον 
ἦν τοῦτο γενέσθαι, καὶ ἕκαστον τῶν γενοµένων ἀεὶ οὕτως ἔχειν 
ὥστε ἐξ ἀνάγκης γενέσθαι· ὅ τε γὰρ ἀληθῶς εἶπέ τις ὅτι 
ἔσται, οὐχ οἷόν τε µὴ γενέσθαι· καὶ τὸ γενόµενον ἀληθὲς ἦν 

εἰπεῖν ἀεὶ ὅτι ἔσται. 
 Εἰ δὴ ταῦτα ἀδύνατα,  - ὁρῶµεν γὰρ ὅτι ἔστιν ἀρχὴ 
τῶν ἐσοµένων καὶ ἀπὸ τοῦ βουλεύεσθαι καὶ ἀπὸ τοῦ πρᾶξαί 
τι, καὶ ὅτι ὅλως ἔστιν ἐν τοῖς µὴ ἀεὶ ἐνεργοῦσι τὸ δυνατὸν 
εἶναι καὶ µή, ἐν οἷς ἄµφω ἐνδέχεται καὶ τὸ εἶναι καὶ τὸ 
µὴ εἶναι, ὥστε καὶ τὸ γενέσθαι καὶ τὸ µὴ γενέσθαι· 
καὶ πολλὰ ἡµῖν δῆλά ἐστιν οὕτως ἔχοντα, οἷον ὅτι τουτὶ τὸ 
ἱµάτιον δυνατόν ἐστι διατµηθῆναι καὶ οὐ διατµηθήσεται, ἀλλ' 
ἔµπροσθεν κατατριβήσεται· ὁµοίως δὲ καὶ τὸ µὴ διατµη- 
θῆναι δυνατόν· οὐ γὰρ ἂν ὑπῆρχε τὸ ἔµπροσθεν αὐτὸ κατα- 
τριβῆναι, εἴγε µὴ δυνατὸν ἦν τὸ µὴ διατµηθῆναι· ὥστε καὶ 
ἐπὶ τῶν ἄλλων γενέσεων, ὅσαι κατὰ δύναµιν λέγονται τὴν 
τοιαύτην· -  φανερὸν ἄρα ὅτι οὐχ ἅπαντα ἐξ ἀνάγκης οὔτ' ἔστιν 
οὔτε γίγνεται, ἀλλὰ τὰ µὲν ὁπότερ' ἔτυχε καὶ οὐδὲν µᾶλλον 
ἢ ἡ κατάφασις ἢ ἡ ἀπόφασις ἀληθής, τὰ δὲ µᾶλλον µὲν καὶ 
ὡς ἐπὶ τὸ πολὺ θάτερον, οὐ µὴν ἀλλ' ἐνδέχεται γενέσθαι καὶ 
θάτερον, θάτερον δὲ µή. 
 Τὸ µὲν οὖν εἶναι τὸ ὂν ὅταν ᾖ, καὶ τὸ µὴ ὂν µὴ εἶναι   
ὅταν µὴ ᾖ, ἀνάγκη· οὐ µέντοι οὔτε τὸ ὂν ἅπαν ἀνάγκη εἶναι οὔτε 
τὸ µὴ ὂν µὴ εἶναι·  - οὐ γὰρ ταὐτόν ἐστι τὸ ὂν ἅπαν εἶναι ἐξ 

ἀνάγκης ὅτε ἔστιν, καὶ τὸ ἁπλῶς εἶναι ἐξ ἀνάγκης· ὁµοίως 
δὲ καὶ ἐπὶ τοῦ µὴ ὄντος. -  καὶ ἐπὶ τῆς ἀντιφάσεως ὁ αὐτὸς 
λόγος· εἶναι µὲν ἢ µὴ εἶναι ἅπαν ἀνάγκη, καὶ ἔσεσθαί γε 
ἢ µή· οὐ µέντοι διελόντα γε εἰπεῖν θάτερον ἀναγκαῖον. λέγω 
δὲ οἷον ἀνάγκη µὲν ἔσεσθαι ναυµαχίαν αὔριον ἢ µὴ ἔσεσθαι, 
οὐ µέντοι γενέσθαι αὔριον ναυµαχίαν ἀναγκαῖον οὐδὲ µὴ 
γενέσθαι· γενέσθαι µέντοι ἢ µὴ γενέσθαι ἀναγκαῖον. ὥστε, 
ἐπεὶ ὁµοίως οἱ λόγοι ἀληθεῖς ὥσπερ τὰ πράγµατα, δῆλον ὅτι 
ὅσα οὕτως ἔχει ὥστε ὁπότερ' ἔτυχε καὶ τὰ ἐναντία ἐνδέχεσθαι, 
ἀνάγκη ὁµοίως ἔχειν καὶ τὴν ἀντίφασιν· ὅπερ συµβαίνει ἐπὶ 
τοῖς µὴ ἀεὶ οὖσιν ἢ µὴ ἀεὶ µὴ οὖσιν· τούτων γὰρ ἀνάγκη µὲν 
θάτερον µόριον τῆς ἀντιφάσεως ἀληθὲς εἶναι ἢ ψεῦδος, οὐ 
µέντοι τόδε ἢ τόδε ἀλλ' ὁπότερ' ἔτυχεν, καὶ µᾶλλον µὲν 
ἀληθῆ τὴν ἑτέραν, οὐ µέντοι ἤδη ἀληθῆ ἢ ψευδῆ. ὥστε δῆλον 
ὅτι οὐκ ἀνάγκη πάσης καταφάσεως καὶ ἀποφάσεως τῶν ἀντι- 
κειµένων τὴν µὲν ἀληθῆ τὴν δὲ ψευδῆ εἶναι· οὐ γὰρ ὥσπερ 
ἐπὶ τῶν ὄντων οὕτως ἔχει καὶ ἐπὶ τῶν µὴ ὄντων, δυνατῶν 



δὲ εἶναι ἢ µὴ εἶναι, ἀλλ' ὥσπερ εἴρηται. 
 Ἐπεὶ δέ ἐστι τὶ κατὰ τινὸς ἡ κατάφασις σηµαίνουσα, 
τοῦτο δ' ἐστὶν ἢ ὄνοµα ἢ τὸ ἀνώνυµον, ἓν δὲ δεῖ εἶναι καὶ καθ' 
ἑνὸς τὸ ἐν τῇ καταφάσει (τὸ δὲ ὄνοµα εἴρηται καὶ τὸ ἀνώνυµον 

πρότερον· τὸ γὰρ οὐκ ἄνθρωπος ὄνοµα µὲν οὐ λέγω ἀλλὰ ἀό- 
ριστον ὄνοµα,  - ἓν γάρ πως σηµαίνει ἀόριστον, -  ὥσπερ 
καὶ τὸ οὐχ ὑγιαίνει οὐ ῥῆµα), ἔσται πᾶσα κατάφασις 
ἢ ἐξ ὀνόµατος καὶ ῥήµατος ἢ ἐξ ἀορίστου ὀνόµατος καὶ   
ῥήµατος. ἄνευ δὲ ῥήµατος οὐδεµία κατάφασις οὐδ' ἀπόφασις· 
τὸ γὰρ ἔστιν ἢ ἔσται ἢ ἦν ἢ γίγνεται ἢ ὅσα ἄλλα τοιαῦτα, 
ῥήµατα ἐκ τῶν κειµένων ἐστίν· προσσηµαίνει γὰρ χρόνον. ὥστε 
πρώτη κατάφασις καὶ ἀπόφασις τὸ ἔστιν ἄνθρωπος - οὐκ 
ἔστιν ἄνθρωπος, εἶτα ἔστιν οὐκ ἄνθρωπος - οὐκ ἔστιν οὐκ ἄνθρω- 
πος, πάλιν ἔστι πᾶς ἄνθρωπος - οὐκ ἔστι πᾶς ἄνθρωπος, ἔστι πᾶς 
οὐκ ἄνθρωπος - οὐκ ἔστι πᾶς οὐκ ἄνθρωπος· καὶ ἐπὶ τῶν ἐκτὸς δὲ 
χρόνων ὁ αὐτὸς λόγος. 
          Ὅταν δὲ τὸ ἔστι τρίτον προσκατηγο- 
ρηθῇ, διχῶς λέγονται αἱ ἀντιθέσεις. λέγω δὲ οἷον ἔστι 
δίκαιος ἄνθρωπος, τὸ ἔστι τρίτον φηµὶ συγκεῖσθαι ὄνοµα ἢ 
ῥῆµα ἐν τῇ καταφάσει. ὥστε διὰ τοῦτο τέτταρα ἔσται ταῦτα, 
ὧν τὰ µὲν δύο πρὸς τὴν κατάφασιν καὶ ἀπόφασιν ἕξει κατὰ 
τὸ στοιχοῦν ὡς αἱ στερήσεις, τὰ δὲ δύο οὔ· λέγω δὲ ὅτι τὸ ἔστιν 
ἢ τῷ δικαίῳ προσκείσεται ἢ τῷ οὐ δικαίῳ, ὥστε καὶ ἡ ἀπό- 
φασις. τέτταρα οὖν ἔσται. νοῶµεν δὲ τὸ λεγόµενον ἐκ τῶν ὑπο- 
γεγραµµένων· ἔστι δίκαιος ἄνθρωπος - ἀπόφασις τούτου, οὐκ 

ἔστι δίκαιος ἄνθρωπος· ἔστιν οὐ δίκαιος ἄνθρωπος - τούτου ἀπό- 
φασις, οὐκ ἔστιν οὐ δίκαιος ἄνθρωπος. τὸ γὰρ ἔστιν ἐνταῦθα καὶ 
τὸ οὐκ ἔστιν τῷ δικαίῳ καὶ τῷ οὐ δικαίῳ πρόσκειται. ταῦτα µὲν 
οὖν, ὥσπερ ἐν τοῖς Ἀναλυτικοῖς λέγεται, οὕτω τέτακται. 
ὁµοίως δὲ ἔχει κἂν καθόλου τοῦ ὀνόµατος ᾖ ἡ κατάφασις, οἷον 
πᾶς ἐστὶν ἄνθρωπος δίκαιος - [ἀπόφασις] οὐ πᾶς ἐστὶν ἄνθρωπος 
δίκαιος, πᾶς ἐστὶν ἄνθρωπος οὐ δίκαιος - οὐ πᾶς ἐστὶν ἄνθρωπος 
οὐ δίκαιος. πλὴν οὐχ ὁµοίως τὰς κατὰ διάµετρον ἐνδέχεται 
συναληθεύεσθαι, ἐνδέχεται δὲ ποτέ. αὗται µὲν οὖν δύο ἀντί-   
κεινται, ἄλλαι δὲ πρὸς τὸ οὐκ ἄνθρωπος ὡς ὑποκείµενόν τι 
προστεθέντος· ἔστι δίκαιος οὐκ ἄνθρωπος - οὐκ ἔστι δίκαιος οὐκ 
ἄνθρωπος, ἔστιν οὐ δίκαιος οὐκ ἄνθρωπος - οὐκ ἔστιν οὐ δίκαιος 
οὐκ ἄνθρωπος. πλείους δὲ τούτων οὐκ ἔσονται ἀντιθέσεις· αὗται 
δὲ χωρὶς ἐκείνων αὐταὶ καθ' αὑτάς εἰσιν, ὡς ὀνόµατι τῷ 
οὐκ ἄνθρωπος χρώµεναι. 
            Ἐφ' ὅσων δὲ τὸ ἔστι µὴ ἁρµόττει, 
οἷον ἐπὶ τοῦ ὑγιαίνειν καὶ βαδίζειν, ἐπὶ τούτων τὸ αὐτὸ ποιεῖ 
οὕτω τιθέµενα ὡς ἂν εἰ τὸ ἔστι προσήπτετο· οἷον ὑγιαίνει πᾶς 



ἄνθρωπος - οὐχ ὑγιαίνει πᾶς ἄνθρωπος, ὑγιαίνει πᾶς οὐκ ἄν- 
θρωπος - οὐχ ὑγιαίνει πᾶς οὐκ ἄνθρωπος· οὐ γάρ ἐστι τὸ οὐ πᾶς 
ἄνθρωπος λεκτέον, ἀλλὰ τὸ οὔ, τὴν ἀπόφασιν, τῷ ἄνθρωπος 

προσθετέον· τὸ γὰρ πᾶς οὐ τὸ καθόλου σηµαίνει, ἀλλ' ὅτι καθ- 
όλου· δῆλον δὲ ἐκ τοῦδε, ὑγιαίνει ἄνθρωπος - οὐχ ὑγιαίνει ἄν- 
θρωπος, ὑγιαίνει οὐκ ἄνθρωπος - οὐχ ὑγιαίνει οὐκ ἄνθρωπος· 
ταῦτα γὰρ ἐκείνων διαφέρει τῷ µὴ καθόλου· ὥστε τὸ πᾶς 
ἢ µηδείς οὐδὲν ἄλλο προσσηµαίνει ἢ ὅτι καθόλου τοῦ ὀνόµατος 
κατάφησιν ἢ ἀπόφησιν· τὰ οὖν ἄλλα τὰ αὐτὰ δεῖ προστι- 
θέναι. 
 Ἐπεὶ δ' ἐναντία ἀπόφασίς ἐστι τῇ ἅπαν ἐστὶ ζῷον δί- 
καιον ἡ σηµαίνουσα ὅτι οὐδέν ἐστι ζῷον δίκαιον, αὗται µὲν φα- 
νερὸν ὅτι οὐδέποτε ἔσονται οὔτε ἀληθεῖς ἅµα οὔτε ἐπὶ τοῦ αὐτοῦ, 
αἱ δὲ ἀντικείµεναι ταύταις ἔσονταί ποτε· οἷον οὐ πᾶν ζῷον 
δίκαιον καὶ ἔστι τι ζῷον δίκαιον. ἀκολουθοῦσι δ' αὗται, τῇ µὲν 
πᾶς ἐστὶν ἄνθρωπος οὐ δίκαιος ἡ οὐδείς ἐστιν ἄνθρωπος δίκαιος,   
τῇ δὲ ἔστι τις δίκαιος ἄνθρωπος ἡ ἀντικειµένη ὅτι οὐ πᾶς 
ἐστὶν ἄνθρωπος οὐ δίκαιος· ἀνάγκη γὰρ εἶναί τινα. φανερὸν δὲ 
ὅτι καὶ ἐπὶ µὲν τῶν καθ' ἕκαστον, εἰ ἀληθὲς ἐρωτηθέντα ἀπο- 
φῆσαι, ὅτι καὶ καταφῆσαι ἀληθές, οἷον ἆρά γε Σωκράτης 
σοφός; οὔ· Σωκράτης ἄρα οὐ σοφός. ἐπὶ δὲ τῶν καθόλου οὐκ 
ἀληθὴς ἡ ὁµοίως λεγοµένη, ἀληθὴς δὲ ἡ ἀπόφασις, οἷον· ἆρά 
γε πᾶς ἄνθρωπος σοφός; οὔ· πᾶς ἄρα ἄνθρωπος οὐ σοφός· 
τοῦτο γὰρ ψεῦδος, ἀλλὰ τὸ οὐ πᾶς ἄρα ἄνθρωπος σοφός 
 
Bekker page 20a, line 30 
 
ἀληθές· αὕτη δέ ἐστιν ἡ ἀντικειµένη, ἐκείνη δὲ ἡ ἐναντία. 
 Αἱ δὲ κατὰ τὰ ἀόριστα ἀντικείµεναι ὀνόµατα καὶ ῥή- 
µατα, οἷον ἐπὶ τοῦ µὴ ἄνθρωπος καὶ µὴ δίκαιος, ὥσπερ ἀπο- 
φάσεις ἄνευ ὀνόµατος καὶ ῥήµατος δόξαιεν ἂν εἶναι· οὐκ εἰσὶ 
δέ· ἀεὶ γὰρ ἀληθεύειν ἀνάγκη ἢ ψεύδεσθαι τὴν ἀπόφασιν, 
ὁ δ' εἰπὼν οὐκ ἄνθρωπος οὐδὲν µᾶλλον τοῦ ἄνθρωπος 
ἀλλὰ καὶ ἧττον ἠλήθευκέ τι ἢ ἔψευσται, ἐὰν µή τι προστεθῇ. 
σηµαίνει δὲ τὸ ἔστι πᾶς οὐκ ἄνθρωπος δίκαιος οὐδεµιᾷ ἐκείνων 
ταὐτόν, οὐδ' ἡ ἀντικειµένη ταύτῃ ἡ οὐκ ἔστι πᾶς οὐκ ἄνθρωπος 
δίκαιος· τὸ δὲ πᾶς οὐ δίκαιος οὐκ ἄνθρωπος τῷ οὐδεὶς δίκαιος 
οὐκ ἄνθρωπος ταὐτὸν σηµαίνει. 
 Μετατιθέµενα δὲ τὰ ὀνόµατα καὶ τὰ ῥήµατα ταὐτὸν 
σηµαίνει, οἷον ἔστι λευκὸς ἄνθρωπος - ἔστιν ἄνθρωπος λευκός· 
εἰ γὰρ µὴ τοῦτό ἐστιν, τοῦ αὐτοῦ πλείους ἔσονται ἀποφάσεις, 
ἀλλ' ἐδέδεικτο ὅτι µία µιᾶς. τοῦ µὲν γὰρ ἔστι λευκὸς ἄνθρω- 
πος ἀπόφασις τὸ οὐκ ἔστι λευκὸς ἄνθρωπος· τοῦ δὲ ἔστιν ἄν- 
θρωπος λευκός, εἰ µὴ ἡ αὐτή ἐστι τῇ ἔστι λευκὸς ἄνθρωπος, 
ἔσται ἀπόφασις ἤτοι τὸ οὐκ ἔστιν οὐκ ἄνθρωπος λευκός ἢ τὸ 
οὐκ ἔστιν ἄνθρωπος λευκός. ἀλλ' ἡ ἑτέρα µέν ἐστιν ἀπό- 



φασις τοῦ ἔστιν οὐκ ἄνθρωπος λευκός, ἡ ἑτέρα δὲ τοῦ 
ἔστι λευκὸς ἄνθρωπος, ὥστε ἔσονται δύο µιᾶς. ὅτι µὲν   

οὖν µετατιθεµένου τοῦ ὀνόµατος καὶ τοῦ ῥήµατος ἡ αὐτὴ 
γίγνεται κατάφασις καὶ ἀπόφασις, δῆλον. τὸ δὲ ἓν κατὰ 
πολλῶν ἢ πολλὰ καθ' ἑνὸς καταφάναι ἢ ἀποφάναι, ἐὰν 
µὴ ἕν τι ᾖ τὸ ἐκ τῶν πολλῶν συγκείµενον, οὐκ ἔστι 
κατάφασις µία οὐδὲ ἀπόφασις. λέγω δὲ ἓν οὐκ ἐὰν ὄνοµα 
ἓν ᾖ κείµενον, µὴ ᾖ δὲ ἕν τι ἐξ ἐκείνων, οἷον ὁ ἄνθρωπος 
ἴσως ἐστὶ καὶ ζῷον καὶ δίπουν καὶ ἥµερον, ἀλλὰ καὶ 
ἕν τι γίγνεται ἐκ τούτων· ἐκ δὲ τοῦ λευκοῦ καὶ τοῦ ἀνθρώπου 
καὶ τοῦ βαδίζειν οὐχ ἕν. ὥστε οὔτ' ἐὰν ἕν τι κατὰ τούτων 
καταφήσῃ τις µία κατάφασις, ἀλλὰ φωνὴ µὲν µία κατα- 
 
φάσεις δὲ πολλαί, οὔτ' ἐὰν καθ' ἑνὸς ταῦτα, ἀλλ' ὁµοίως 
πολλαί. εἰ οὖν ἡ ἐρώτησις ἡ διαλεκτικὴ ἀποκρίσεώς ἐστιν αἴ- 
τησις, ἢ τῆς προτάσεως ἢ θατέρου µορίου τῆς ἀντιφάσεως, ἡ 
δὲ πρότασις ἀντιφάσεως µιᾶς µόριον, οὐκ ἂν εἴη µία ἀπό- 
κρισις πρὸς ταῦτα· οὐδὲ γὰρ ἡ ἐρώτησις µία, οὐδ' ἂν ᾖ ἀλη- 
θής. εἴρηται δὲ ἐν τοῖς Τοπικοῖς περὶ αὐτῶν. ἅµα δὲ δῆλον 
ὅτι οὐδὲ τὸ τί ἐστιν ἐρώτησίς ἐστι διαλεκτική· δεῖ γὰρ δεδόσθαι 
ἐκ τῆς ἐρωτήσεως ἑλέσθαι ὁπότερον βούλεται τῆς ἀντιφάσεως 
µόριον ἀποφήνασθαι. ἀλλὰ δεῖ τὸν ἐρωτῶντα προσδιορίσαι 
πότερον τόδε ἐστὶν ὁ ἄνθρωπος ἢ οὐ τοῦτο. 

 Ἐπεὶ δὲ τὰ µὲν κατηγορεῖται συντιθέµενα, ὡς ἓν τὸ 
πᾶν κατηγόρηµα τῶν χωρὶς κατηγορουµένων, τὰ δὲ οὔ, τίς ἡ 
διαφορά; κατὰ γὰρ τοῦ ἀνθρώπου ἀληθὲς εἰπεῖν καὶ χωρὶς 
ζῷον καὶ χωρὶς δίπουν, καὶ ὡς ἕν, καὶ ἄνθρωπον καὶ 
λευκόν, καὶ ταῦθ' ὡς ἕν· ἀλλ' οὐχί, εἰ σκυτεὺς καὶ ἀγαθός, 
καὶ σκυτεὺς ἀγαθός. εἰ γάρ, ὅτι ἑκάτερον, καὶ τὸ συν- 
άµφω, πολλὰ καὶ ἄτοπα ἔσται. κατὰ γὰρ τοῦ ἀνθρώ- 
που καὶ τὸ ἄνθρωπος ἀληθὲς καὶ τὸ λευκόν, ὥστε καὶ τὸ 
ἅπαν· πάλιν εἰ τὸ λευκόν, καὶ τὸ ἅπαν, ὥστε ἔσται ἄν-   
θρωπος λευκὸς λευκός, καὶ τοῦτο εἰς ἄπειρον· καὶ πάλιν 
µουσικὸς λευκὸς βαδίζων, καὶ ταῦτα πολλάκις πεπλεγµένα. 
ἔτι εἰ ὁ Σωκράτης Σωκράτης καὶ ἄνθρωπος, καὶ Σωκράτης 
ἄνθρωπος, καὶ εἰ ἄνθρωπος καὶ δίπους, καὶ ἄνθρωπος δίπους. 
 Ὅτι µὲν οὖν, εἴ τις ἁπλῶς θήσει τὰς συµπλοκὰς γί- 
γνεσθαι, πολλὰ συµβαίνει λέγειν ἄτοπα, δῆλον· ὅπως δὲ θε- 
τέον, λέγοµεν νῦν. τῶν δὴ κατηγορουµένων, καὶ ἐφ' οἷς κατ- 
ηγορεῖσθαι συµβαίνει, ὅσα µὲν λέγεται κατὰ συµβεβηκὸς ἢ 
κατὰ τοῦ αὐτοῦ ἢ θάτερον κατὰ θατέρου, ταῦτα οὐκ ἔσται 
ἕν· οἷον ἄνθρωπος λευκός ἐστι καὶ µουσικός, ἀλλ' οὐχ ἓν τὸ 
λευκὸν καὶ τὸ µουσικόν· συµβεβηκότα γὰρ ἄµφω τῷ αὐτῷ. 



οὐδ' εἰ τὸ λευκὸν µουσικὸν ἀληθὲς εἰπεῖν, ὅµως οὐκ ἔσται τὸ 

µουσικὸν λευκὸν ἕν τι· κατὰ συµβεβηκὸς γὰρ τὸ µουσικὸν λευ- 
κόν, ὥστε οὐκ ἔσται τὸ λευκὸν µουσικόν. διὸ οὐδ' ὁ σκυτεὺς 
ἁπλῶς ἀγαθός, ἀλλὰ ζῷον δίπουν· οὐ γὰρ κατὰ συµβεβη- 
κός. ἔτι οὐδ' ὅσα ἐνυπάρχει ἐν τῷ ἑτέρῳ· διὸ οὔτε τὸ λευκὸν 
πολλάκις οὔτε ὁ ἄνθρωπος ἄνθρωπος ζῷον ἢ δίπουν· ἐνυπ- 
άρχει γὰρ ἐν τῷ ἀνθρώπῳ τὸ δίπουν καὶ τὸ ζῷον. ἀληθὲς 
δ' ἐστὶν εἰπεῖν κατὰ τοῦ τινὸς καὶ ἁπλῶς, οἷον τὸν τινὰ 
ἄνθρωπον ἄνθρωπον ἢ τὸν τινὰ λευκὸν ἄνθρωπον λευκόν· 
οὐκ ἀεὶ δέ, ἀλλ' ὅταν µὲν ἐν τῷ προσκειµένῳ τῶν ἀντικει- 
µένων τι ἐνυπάρχῃ οἷς ἕπεται ἀντίφασις, οὐκ ἀληθὲς ἀλλὰ 
ψεῦδος,  - οἷον τὸν τεθνεῶτα ἄνθρωπον ἄνθρωπον εἰπεῖν, -  ὅταν 
δὲ µὴ ἐνυπάρχῃ, ἀληθές. ἢ ὅταν µὲν ἐνυπάρχῃ, ἀεὶ οὐκ 
ἀληθές, ὅταν δὲ µὴ ἐνυπάρχῃ, οὐκ ἀεὶ ἀληθές· ὥσπερ Ὅµηρός 
ἐστί τι, οἷον ποιητής· ἆρ' οὖν καὶ ἔστιν, ἢ οὔ; κατὰ συµβεβηκὸς   
γὰρ κατηγορεῖται τὸ ἔστιν τοῦ Ὁµήρου· ὅτι γὰρ ποιητής ἐστιν, 
ἀλλ' οὐ καθ' αὑτό, κατηγορεῖται κατὰ τοῦ Ὁµήρου τὸ ἔστιν. 
ὥστ' ἐν ὅσαις κατηγορίαις µήτε ἐναντιότης ἔνεστιν, ἐὰν λόγοι 
ἀντ' ὀνοµάτων λέγωνται, καὶ καθ' αὑτὰ κατηγορῆται καὶ 
µὴ κατὰ συµβεβηκός, ἐπὶ τούτων τὸ τὶ καὶ ἁπλῶς ἀληθὲς 
ἔσται εἰπεῖν. τὸ δὲ µὴ ὄν, ὅτι δοξαστόν, οὐκ ἀληθὲς εἰπεῖν ὄν 
τι· δόξα γὰρ αὐτοῦ οὐκ ἔστιν ὅτι ἔστιν, ἀλλ' ὅτι οὐκ ἔστιν. 

 Τούτων δὲ διωρισµένων σκεπτέον ὅπως ἔχουσιν αἱ ἀπο- 
φάσεις καὶ καταφάσεις πρὸς ἀλλήλας αἱ τοῦ δυνατὸν εἶναι 
καὶ µὴ δυνατόν, καὶ ἐνδεχόµενον καὶ µὴ ἐνδεχόµενον, καὶ 
περὶ τοῦ ἀδυνάτου τε καὶ ἀναγκαίου· ἔχει γὰρ ἀπορίας τινάς. 
εἰ γὰρ τῶν συµπλεκοµένων αὗται ἀλλήλαις ἀντίκεινται αἱ ἀν- 
τιφάσεις, ὅσαι κατὰ τὸ εἶναι καὶ µὴ εἶναι τάττονται, οἷον 
τοῦ εἶναι ἄνθρωπον ἀπόφασις τὸ µὴ εἶναι ἄνθρωπον, οὐ τὸ εἶναι 
µὴ ἄνθρωπον, καὶ τοῦ εἶναι λευκὸν ἄνθρωπον τὸ µὴ εἶναι λευ- 
κὸν ἄνθρωπον, ἀλλ' οὐ τὸ εἶναι µὴ λευκὸν ἄνθρωπον,  - εἰ γὰρ 
κατὰ παντὸς ἡ κατάφασις ἢ ἡ ἀπόφασις, τὸ ξύλον ἔσται 
ἀληθὲς εἰπεῖν εἶναι µὴ λευκὸν ἄνθρωπον· εἰ δὲ οὕτως, 
καὶ ὅσοις τὸ εἶναι µὴ προστίθεται, τὸ αὐτὸ ποιήσει τὸ ἀντὶ 
τοῦ εἶναι λεγόµενον, οἷον τοῦ ἄνθρωπος βαδίζει οὐ τὸ οὐκ ἄν- 
θρωπος βαδίζει ἀπόφασις, ἀλλὰ τὸ οὐ βαδίζει ἄνθρωπος· 
οὐδὲν γὰρ διαφέρει εἰπεῖν ἄνθρωπον βαδίζειν ἢ ἄνθρωπον βα- 
δίζοντα εἶναι· -  ὥστε εἰ οὕτω πανταχοῦ, καὶ τοῦ δυνατὸν εἶναι 
ἀπόφασις τὸ δυνατὸν µὴ εἶναι, ἀλλ' οὐ τὸ µὴ δυνατὸν 
εἶναι. δοκεῖ δὲ τὸ αὐτὸ δύνασθαι καὶ εἶναι καὶ µὴ εἶναι· 
πᾶν γὰρ τὸ δυνατὸν τέµνεσθαι ἢ βαδίζειν καὶ µὴ βαδίζειν   
καὶ µὴ τέµνεσθαι δυνατόν· λόγος δ' ὅτι ἅπαν τὸ οὕτω δυνα- 
τὸν οὐκ ἀεὶ ἐνεργεῖ, ὥστε ὑπάρξει αὐτῷ καὶ ἡ ἀπόφασις· 

δύναται γὰρ καὶ µὴ βαδίζειν τὸ βαδιστικὸν καὶ µὴ ὁρᾶσθαι 
τὸ ὁρατόν. ἀλλὰ µὴν ἀδύνατον κατὰ τοῦ αὐτοῦ ἀληθεύεσθαι 
τὰς ἀντικειµένας φάσεις· οὐκ ἄρα αὕτη ἀπόφασις· συµβαίνει 
γὰρ ἐκ τούτων ἢ τὸ αὐτὸ φάναι καὶ ἀποφάναι ἅµα κατὰ τοῦ αὐτοῦ, 
ἢ µὴ κατὰ τὸ εἶναι καὶ µὴ εἶναι τὰ προστιθέµενα γίγνεσθαι φά- 
σεις καὶ ἀποφάσεις. εἰ οὖν ἐκεῖνο ἀδύνατον, τοῦτ' ἂν εἴη αἱ- 
ρετόν. ἔστιν ἄρα ἀπόφασις τοῦ δυνατὸν εἶναι τὸ µὴ δυνατὸν εἶ- 
ναι. ὁ δ' αὐτὸς λόγος καὶ περὶ τοῦ ἐνδεχόµενον εἶναι· καὶ γὰρ 
τούτου ἀπόφασις τὸ µὴ ἐνδεχόµενον εἶναι. καὶ ἐπὶ τῶν ἄλλων 
δὲ ὁµοιοτρόπως, οἷον ἀναγκαίου τε καὶ ἀδυνάτου. γίγνεται γάρ, 
ὥσπερ ἐπ' ἐκείνων τὸ εἶναι καὶ µὴ εἶναι προσθέσεις, τὰ δ' 
ὑποκείµενα πράγµατα τὸ µὲν λευκὸν τὸ δὲ ἄνθρωπος, οὕτως 
ἐνταῦθα τὸ µὲν εἶναι ὡς ὑποκείµενον γίγνεται, τὸ δὲ 
δύνασθαι καὶ ἐνδέχεσθαι προσθέσεις διορίζουσαι, ὥσπερ ἐπ' 
ἐκείνων τὸ εἶναι καὶ µὴ εἶναι τὸ ἀληθές, ὁµοίως αὗται 
ἐπὶ τοῦ εἶναι δυνατὸν καὶ εἶναι οὐ δυνατόν. 
 Τοῦ δὲ δυνατὸν µὴ εἶναι ἀπόφασις τὸ οὐ δυνατὸν µὴ εἶναι. 
διὸ καὶ ἀκολουθεῖν ἂν δόξαιεν ἀλλήλαις αἱ δυνατὸν εἶναι -   
δυνατὸν µὴ εἶναι· τὸ γὰρ αὐτὸ δυνατὸν εἶναι καὶ µὴ εἶναι· οὐ γὰρ 
ἀντιφάσεις ἀλλήλων αἱ τοιαῦται. ἀλλὰ τὸ δυνατὸν εἶναι καὶ 
µὴ δυνατὸν εἶναι οὐδέποτε ἅµα· ἀντίκεινται γάρ. οὐδέ γε τὸ   

δυνατὸν µὴ εἶναι καὶ οὐ δυνατὸν µὴ εἶναι οὐδέποτε ἅµα. 
ὁµοίως δὲ καὶ τοῦ ἀναγκαῖον εἶναι ἀπόφασις οὐ τὸ 
ἀναγκαῖον µὴ εἶναι, ἀλλὰ τὸ µὴ ἀναγκαῖον εἶναι· τοῦ 
δὲ ἀναγκαῖον µὴ εἶναι τὸ µὴ ἀναγκαῖον µὴ εἶναι. καὶ 
τοῦ ἀδύνατον εἶναι οὐ τὸ ἀδύνατον µὴ εἶναι, ἀλλὰ τὸ µὴ 
ἀδύνατον εἶναι· τοῦ δὲ ἀδύνατον µὴ εἶναι τὸ οὐκ ἀδύνατον µὴ 
εἶναι.  - καὶ καθόλου δέ, ὥσπερ εἴρηται, τὸ µὲν εἶναι καὶ µὴ 
εἶναι δεῖ τιθέναι ὡς τὰ ὑποκείµενα, κατάφασιν δὲ καὶ ἀπό- 
φασιν ταῦτα ποιοῦντα πρὸς τὸ εἶναι καὶ µὴ εἶναι συνάπτειν. 
καὶ ταύτας οἴεσθαι χρὴ εἶναι τὰς ἀντικειµένας φάσεις, δυ- 
νατόν - οὐ δυνατόν, ἐνδεχόµενον - οὐκ ἐνδεχόµενον, ἀδύνατον -   
οὐκ ἀδύνατον, ἀναγκαῖον - οὐκ ἀναγκαῖον, ἀληθές - οὐκ ἀληθές. 
 Καὶ αἱ ἀκολουθήσεις δὲ κατὰ λόγον γίγνονται οὕτω τιθε- 
µένοις· τῷ µὲν γὰρ δυνατῷ εἶναι τὸ ἐνδέχεσθαι εἶναι, καὶ 
τοῦτο ἐκείνῳ ἀντιστρέφει, καὶ τὸ µὴ ἀδύνατον εἶναι καὶ τὸ µὴ 
ἀναγκαῖον εἶναι· τῷ δὲ δυνατῷ µὴ εἶναι καὶ ἐνδεχοµένῳ µὴ 
εἶναι τό τε µὴ ἀναγκαῖον µὴ εἶναι καὶ οὐκ ἀδύνατον µὴ εἶναι, 
τῷ δὲ µὴ δυνατῷ εἶναι καὶ µὴ ἐνδεχοµένῳ εἶναι τὸ ἀναγ- 
καῖον µὴ εἶναι καὶ τὸ ἀδύνατον εἶναι, τῷ δὲ µὴ δυνατῷ µὴ 
εἶναι καὶ µὴ ἐνδεχοµένῳ µὴ εἶναι τὸ ἀναγκαῖον εἶναι καὶ 

τὸ ἀδύνατον µὴ εἶναι. θεωρείσθω δὲ ἐκ τῆς ὑπογραφῆς ὡς 
λέγοµεν· 
    δυνατὸν εἶναι οὐ δυνατὸν εἶναι 
ἐνδεχόµενον εἶναι οὐκ ἐνδεχόµεν εἶναι 
οὐκ ἀδύνατον εἶναι ἀδύνατον εἶναι 
οὐκ ἀναγκαῖον εἶναι ἀναγκαῖον εἶναι 
        
δυνατὸν µὴ εἶναι οὐ δυνατὸν µὴ εἶναι 
ἐνδεχόµενον µὴ εἶναι οὐκ ἐνδεχόµενον µὴ εἶναι 
οὐκ ἀδύνατον µὴ εἶναι ἀδύνατον µὴ εἶναι 
οὐκ ἀναγκαῖον µὴ εἶναι ἀναγκαῖον εἶναι.        
 Τὸ µὲν οὖν ἀδύνατον καὶ οὐκ ἀδύνατον τῷ ἐνδεχο- 
µένῳ καὶ δυνατῷ καὶ οὐκ ἐνδεχοµένῳ καὶ µὴ δυνατῷ ἀκολουθεῖ 
µὲν ἀντιφατικῶς, ἀντεστραµµένως δέ· τῷ µὲν γὰρ δυνατῷ εἶ- 
ναι ἡ ἀπόφασις τοῦ ἀδυνάτου, τῇ δὲ ἀποφάσει ἡ κατάφασις· 
τῷ γὰρ οὐ δυνατῷ εἶναι τὸ ἀδύνατον εἶναι· κατάφασις 
γὰρ τὸ ἀδύνατον εἶναι, τὸ δὲ οὐκ ἀδύνατον ἀπόφασις. 
 Τὸ δ' ἀναγκαῖον πῶς, ὀπτέον. φανερὸν δὴ ὅτι οὐχ οὕτως, 
ἀλλ' αἱ ἐναντίαι ἕπονται, αἱ δ' ἀντιφάσεις χωρίς. οὐ γάρ ἐστιν 
ἀπόφασις τοῦ ἀνάγκη µὴ εἶναι τὸ οὐκ ἀνάγκη εἶναι· ἐνδέχεται 
γὰρ ἀληθεύεσθαι ἐπὶ τοῦ αὐτοῦ ἀµφοτέρας· τὸ γὰρ ἀναγκαῖον 

µὴ εἶναι οὐκ ἀναγκαῖον εἶναι. αἴτιον δὲ τοῦ µὴ ἀκολουθεῖν 
ὁµοίως τοῖς ἑτέροις ὅτι ἐναντίως τὸ ἀδύνατον τῷ ἀναγκαίῳ 
ἀποδίδοται, τὸ αὐτὸ δυνάµενον· εἰ γὰρ ἀδύνατον εἶναι, 
ἀναγκαῖον τοῦτο οὐχὶ εἶναι ἀλλὰ µὴ εἶναι· εἰ δὲ ἀδύνα- 
τον µὴ εἶναι, τοῦτο ἀνάγκη εἶναι· ὥστ' εἰ ἐκεῖνα ὁµοίως τῷ 
δυνατῷ καὶ µή, ταῦτα ἐξ ἐναντίας, ἐπεὶ σηµαίνει γε ταὐτὸν 
τό τε ἀναγκαῖον καὶ τὸ ἀδύνατον, ἀλλ' ὥσπερ εἴρηται, ἀντ- 
εστραµµένως. ἢ ἀδύνατον οὕτω κεῖσθαι τὰς τοῦ ἀναγκαίου ἀντι- 
φάσεις; τὸ µὲν γὰρ ἀναγκαῖον εἶναι δυνατὸν εἶναι· εἰ γὰρ 
µή, ἡ ἀπόφασις ἀκολουθήσει· ἀνάγκη γὰρ ἢ φάναι ἢ ἀποφά- 
ναι· ὥστ' εἰ µὴ δυνατὸν εἶναι, ἀδύνατον εἶναι· ἀδύνατον ἄρα 
εἶναι τὸ ἀναγκαῖον εἶναι, ὅπερ ἄτοπον. ἀλλὰ µὴν τῷ γε δυ- 
νατὸν εἶναι τὸ οὐκ ἀδύνατον εἶναι ἀκολουθεῖ, τούτῳ δὲ τὸ µὴ 
ἀναγκαῖον εἶναι· ὥστε συµβαίνει τὸ ἀναγκαῖον εἶναι µὴ ἀναγ- 
καῖον εἶναι, ὅπερ ἄτοπον. ἀλλὰ µὴν οὐδὲ τὸ ἀναγκαῖον εἶναι   
ἀκολουθεῖ τῷ δυνατὸν εἶναι, οὐδὲ τὸ ἀναγκαῖον µὴ εἶναι· τῷ µὲν 
γὰρ ἄµφω ἐνδέχεται συµβαίνειν, τούτων δ' ὁπότερον ἂν ἀλη- 
θὲς ᾖ, οὐκέτι ἔσται ἐκεῖνα ἀληθῆ· ἅµα γὰρ δυνατὸν εἶναι καὶ 
µὴ εἶναι· εἰ δ' ἀνάγκη εἶναι ἢ µὴ εἶναι, οὐκ ἔσται δυνατὸν 
ἄµφω. λείπεται τοίνυν τὸ οὐκ ἀναγκαῖον µὴ εἶναι ἀκολουθεῖν 
τῷ δυνατὸν εἶναι· τοῦτο γὰρ ἀληθὲς καὶ κατὰ τοῦ ἀναγκαῖον 

εἶναι. καὶ γὰρ αὕτη γίγνεται ἀντίφασις τῇ ἑποµένῃ τῷ οὐ δυνα- 
τῷ εἶναι· ἐκείνῳ γὰρ ἀκολουθεῖ τὸ ἀδύνατον εἶναι καὶ ἀναγ- 
καῖον µὴ εἶναι, οὗ ἀπόφασις τὸ οὐκ ἀναγκαῖον µὴ εἶναι. ἀκο- 
λουθοῦσιν ἄρα καὶ αὗται αἱ ἀντιφάσεις κατὰ τὸν εἰρηµένον 
τρόπον, καὶ οὐδὲν ἀδύνατον συµβαίνει τιθεµένων οὕτως. 
 Ἀπορήσειε δ' ἄν τις εἰ τῷ ἀναγκαῖον εἶναι τὸ δυνατὸν 
εἶναι ἕπεται. εἴ τε γὰρ µὴ ἕπεται, ἡ ἀντίφασις ἀκολουθήσει, τὸ 
µὴ δυνατὸν εἶναι· καὶ εἴ τις ταύτην µὴ φήσειεν εἶναι ἀντίφα- 
σιν, ἀνάγκη λέγειν τὸ δυνατὸν µὴ εἶναι· ἅπερ ἄµφω ψευδῆ 
κατὰ τοῦ ἀναγκαῖον εἶναι. ἀλλὰ µὴν πάλιν τὸ αὐτὸ εἶναι 
δοκεῖ δυνατὸν τέµνεσθαι καὶ µὴ τέµνεσθαι, καὶ εἶναι καὶ µὴ εἶ- 
ναι, ὥστε ἔσται τὸ ἀναγκαῖον εἶναι ἐνδεχόµενον µὴ εἶναι· τοῦτο 
δὲ ψεῦδος. φανερὸν δὴ ὅτι οὐ πᾶν τὸ δυνατὸν ἢ εἶναι ἢ βαδί- 
ζειν καὶ τὰ ἀντικείµενα δύναται, ἀλλ' ἔστιν ἐφ' ὧν οὐκ ἀληθές· 
πρῶτον µὲν ἐπὶ τῶν µὴ κατὰ λόγον δυνατῶν, οἷον τὸ πῦρ θερ- 
µαντικὸν καὶ ἔχει δύναµιν ἄλογον,  - αἱ µὲν οὖν µετὰ λόγου 
δυνάµεις αἱ αὐταὶ πλειόνων καὶ τῶν ἐναντίων, αἱ δ' ἄλογοι 
οὐ πᾶσαι, ἀλλ' ὥσπερ εἴρηται, τὸ πῦρ οὐ δυνατὸν θερµαίνειν 
καὶ µή, οὐδ' ὅσα ἄλλα ἐνεργεῖ ἀεί· ἔνια µέντοι δύναται καὶ 
τῶν κατὰ τὰς ἀλόγους δυνάµεις ἅµα τὰ ἀντικείµενα· ἀλλὰ   
τοῦτο µὲν τούτου χάριν εἴρηται, ὅτι οὐ πᾶσα δύναµις τῶν ἀντι- 

κειµένων, οὐδ' ὅσαι λέγονται κατὰ τὸ αὐτὸ εἶδος, -  ἔνιαι δὲ 
δυνάµεις ὁµώνυµοί εἰσιν· τὸ γὰρ δυνατὸν οὐχ ἁπλῶς λέγεται, 
ἀλλὰ τὸ µὲν ὅτι ἀληθὲς ὡς ἐνεργείᾳ ὄν, οἷον δυνατὸν 
βαδίζειν ὅτι βαδίζει, καὶ ὅλως δυνατὸν εἶναι ὅτι ἤδη ἔστι 
κατ' ἐνέργειαν ὃ λέγεται δυνατόν, τὸ δὲ ὅτι ἐνεργήσειεν 
ἄν, οἷον δυνατὸν βαδίζειν ὅτι βαδίσειεν ἄν. καὶ αὕτη µὲν 
ἐπὶ τοῖς κινητοῖς ἐστὶ µόνοις ἡ δύναµις, ἐκείνη δὲ καὶ ἐπὶ 
τοῖς ἀκινήτοις· ἄµφω δὲ ἀληθὲς εἰπεῖν τὸ µὴ ἀδύνατον εἶναι 
βαδίζειν ἢ εἶναι, καὶ τὸ βαδίζον ἤδη καὶ ἐνεργοῦν καὶ τὸ βα- 
διστικόν. τὸ µὲν οὖν οὕτω δυνατὸν οὐκ ἀληθὲς κατὰ τοῦ ἀναγ- 
καίου ἁπλῶς εἰπεῖν, θάτερον δὲ ἀληθές. ὥστε, ἐπεὶ τῷ ἐν µέ- 
ρει τὸ καθόλου ἕπεται, τῷ ἐξ ἀνάγκης ὄντι ἕπεται τὸ δύνα- 
σθαι εἶναι, οὐ µέντοι πᾶν. καὶ ἔστι δὴ ἀρχὴ ἴσως τὸ ἀναγ- 
καῖον καὶ µὴ ἀναγκαῖον πάντων ἢ εἶναι ἢ µὴ εἶναι, καὶ 
τὰ ἄλλα ὡς τούτοις ἀκολουθοῦντα ἐπισκοπεῖν δεῖ. 
 Φανερὸν δὴ ἐκ τῶν εἰρηµένων ὅτι τὸ ἐξ ἀνάγκης ὂν κατ' 
ἐνέργειάν ἐστιν, ὥστε εἰ πρότερα τὰ ἀίδια, καὶ ἐνέργεια δυ- 
νάµεως προτέρα. καὶ τὰ µὲν ἄνευ δυνάµεως ἐνέργειαί εἰσιν, 
οἷον αἱ πρῶται οὐσίαι, τὰ δὲ µετὰ δυνάµεως, ἃ τῇ µὲν φύ- 
σει πρότερα, τῷ χρόνῳ δὲ ὕστερα, τὰ δὲ οὐδέποτε ἐνέργειαί 
εἰσιν ἀλλὰ δυνάµεις µόνον. 

 Πότερον δὲ ἐναντία ἐστὶν ἡ κατάφασις τῇ ἀποφάσει ἢ 
ἡ κατάφασις τῇ καταφάσει, καὶ ὁ λόγος τῷ λόγῳ ὁ λέγων 
ὅτι πᾶς ἄνθρωπος δίκαιος τῷ οὐδεὶς ἄνθρωπος δίκαιος, ἢ τὸ 
πᾶς ἄνθρωπος δίκαιος τῷ πᾶς ἄνθρωπος ἄδικος; οἷον ἔστι 
Καλλίας δίκαιος - οὐκ ἔστι Καλλίας δίκαιος - Καλλίας ἄδικός   
ἐστιν, ποτέρα ἐναντία τούτων; -  εἰ γὰρ τὰ µὲν ἐν τῇ φωνῇ 
ἀκολουθεῖ τοῖς ἐν τῇ διανοίᾳ, ἐκεῖ δ' ἐναντία δόξα ἡ τοῦ 
ἐναντίου, οἷον ὅτι πᾶς ἄνθρωπος δίκαιος τῇ πᾶς ἄνθρωπος ἄδικος, 
καὶ ἐπὶ τῶν ἐν τῇ φωνῇ καταφάσεων ἀνάγκη ὁµοίως ἔχειν. εἰ 
δὲ µηδὲ ἐκεῖ ἡ τοῦ ἐναντίου δόξα ἐναντία ἐστίν, οὐδ' ἡ κατά- 
φασις τῇ καταφάσει ἔσται ἐναντία, ἀλλ' ἡ εἰρηµένη ἀπόφασις. 
ὥστε σκεπτέον ποία δόξα ἀληθὴς ψευδεῖ δόξῃ ἐναντία, πότε- 
ρον ἡ τῆς ἀποφάσεως ἢ ἡ τὸ ἐναντίον εἶναι δοξάζουσα. λέγω 
δὲ ὧδε· ἔστι τις δόξα ἀληθὴς τοῦ ἀγαθοῦ ὅτι ἀγαθόν, ἄλλη δὲ 
ὅτι οὐκ ἀγαθὸν ψευδής, ἑτέρα δὲ ὅτι κακόν· ποτέρα δὴ τούτων 
ἐναντία τῇ ἀληθεῖ; καὶ εἰ ἔστι µία, κατὰ ποτέραν ἐναντία; 
(τὸ µὲν δὴ τούτῳ οἴεσθαι τὰς ἐναντίας δόξας ὡρίσθαι, τῷ τῶν 
ἐναντίων εἶναι, ψεῦδος· τοῦ γὰρ ἀγαθοῦ ὅτι ἀγαθὸν καὶ τοῦ 
κακοῦ ὅτι κακὸν ἡ αὐτὴ ἴσως καὶ ἀληθής, εἴτε πλείους εἴτε 
µία ἐστίν· ἐναντία δὲ ταῦτα· ἀλλ' οὐ τῷ ἐναντίων εἶναι ἐναντίαι, 
ἀλλὰ µᾶλλον τῷ ἐναντίως.) 

           Εἰ δὴ ἔστι µὲν τοῦ ἀγαθοῦ ὅτι ἐστὶν 
ἀγαθὸν δόξα, ἔστι δ' ὅτι οὐκ ἀγαθόν, ἔστι δὲ ὅτι ἄλλο τι ὃ οὐχ 
ὑπάρχει οὐδ' οἷόν τε ὑπάρξαι (τῶν µὲν δὴ ἄλλων οὐδεµίαν 
θετέον, οὔθ' ὅσαι ὑπάρχειν τὸ µὴ ὑπάρχον δοξάζουσιν οὔθ' ὅσαι 
µὴ ὑπάρχειν τὸ ὑπάρχον,  - ἄπειροι γὰρ ἀµφότεραι, καὶ ὅσαι 
ὑπάρχειν δοξάζουσι τὸ µὴ ὑπάρχον καὶ ὅσαι µὴ ὑπάρχειν τὸ 
ὑπάρχον, -  ἀλλ' ἐν ὅσαις ἐστὶν ἡ ἀπάτη· αὗται δὲ ἐξ ὧν αἱ 
γενέσεις· ἐκ τῶν ἀντικειµένων δὲ αἱ γενέσεις, ὥστε καὶ αἱ 
ἀπάται), εἰ οὖν τὸ ἀγαθὸν καὶ ἀγαθὸν καὶ οὐ κακόν ἐστιν, καὶ 
τὸ µὲν καθ' αὑτὸ τὸ δὲ κατὰ συµβεβηκός (συµβέβηκε γὰρ   
 
αὐτῷ οὐ κακῷ εἶναι), µᾶλλον δ' ἑκάστου ἀληθὴς ἡ καθ' αὑτό, 
καὶ ψευδὴς εἴπερ καὶ ἀληθής.  - ἡ µὲν οὖν ὅτι οὐκ ἀγαθὸν τὸ 
ἀγαθὸν τοῦ καθ' αὑτὸ ὑπάρχοντος ψευδής, ἡ δὲ τοῦ ὅτι κα- 
κὸν τοῦ κατὰ συµβεβηκός, ὥστε µᾶλλον ἂν εἴη ψευδὴς τοῦ 
ἀγαθοῦ ἡ τῆς ἀποφάσεως ἢ ἡ τοῦ ἐναντίου. διέψευσται δὲ 
µάλιστα περὶ ἕκαστον ὁ τὴν ἐναντίαν ἔχων δόξαν· τὰ γὰρ ἐναν- 
τία τῶν πλεῖστον διαφερόντων περὶ τὸ αὐτό. εἰ οὖν ἐναντία µὲν 
τούτων ἡ ἑτέρα, ἐναντιωτέρα δὲ ἡ τῆς ἀντιφάσεως, δῆλον ὅτι 
αὕτη ἂν εἴη ἡ ἐναντία. ἡ δὲ τοῦ ὅτι κακὸν τὸ ἀγαθὸν συµπε- 
πλεγµένη ἐστίν· καὶ γὰρ ὅτι οὐκ ἀγαθὸν ἀνάγκη ἴσως ὑπο- 

λαµβάνειν τὸν αὐτόν. 



         Ἔτι δ' εἰ καὶ ἐπὶ τῶν ἄλλων ὁµοίως 
δεῖ ἔχειν, καὶ ταύτῃ ἂν δόξειε καλῶς εἰρῆσθαι· ἢ γὰρ παν- 
ταχοῦ τὸ τῆς ἀντιφάσεως ἢ οὐδαµοῦ· ὅσοις δὲ µή ἐστιν ἐναν- 
τία, περὶ τούτων ἔστι µὲν ψευδὴς ἡ τῇ ἀληθεῖ ἀντικειµένη, 
οἷον ὁ τὸν ἄνθρωπον µὴ ἄνθρωπον οἰόµενος διέψευσται. εἰ 
οὖν αὗται ἐναντίαι, καὶ αἱ ἄλλαι αἱ τῆς ἀντιφάσεως. 
 Ἔτι ὁµοίως ἔχει ἡ τοῦ ἀγαθοῦ ὅτι ἀγαθὸν καὶ ἡ τοῦ µὴ ἀγα- 
θοῦ ὅτι οὐκ ἀγαθόν, καὶ πρὸς ταύταις ἡ τοῦ ἀγαθοῦ ὅτι οὐκ 
ἀγαθὸν καὶ ἡ τοῦ µὴ ἀγαθοῦ ὅτι ἀγαθόν. τῇ οὖν τοῦ µὴ ἀγαθοῦ 
ὅτι οὐκ ἀγαθὸν ἀληθεῖ οὔσῃ δόξῃ τίς ἐναντία; οὐ γὰρ δὴ ἡ λέγου- 
σα ὅτι κακόν· ἅµα γὰρ ἄν ποτε εἴη ἀληθής, οὐδέποτε δὲ ἀληθὴς 
ἀληθεῖ ἐναντία· ἔστι γάρ τι µὴ ἀγαθὸν κακόν, ὥστε ἐνδέχεται ἅµα 
ἀληθεῖς εἶναι. οὐδ' αὖ ἡ ὅτι οὐ κακόν· [ἀληθὴς γὰρ καὶ αὕτη·] 
ἅµα γὰρ καὶ ταῦτα ἂν εἴη. λείπεται δὴ τῇ τοῦ µὴ ἀγαθοῦ 
ὅτι οὐκ ἀγαθὸν ἐναντία ἡ τοῦ µὴ ἀγαθοῦ ὅτι ἀγαθόν [ψευδής·   
ἀληθὴς γὰρ αὕτη]. ὥστε καὶ ἡ τοῦ ἀγαθοῦ ὅτι οὐκ ἀγαθὸν τῇ 
τοῦ ἀγαθοῦ ὅτι ἀγαθόν. 
        Φανερὸν δὲ ὅτι οὐδὲν διοίσει οὐδ' ἂν καθόλου 
τιθῶµεν τὴν κατάφασιν· ἡ γὰρ καθόλου ἀπόφασις ἐναντία 
ἔσται, οἷον τῇ δόξῃ τῇ δοξαζούσῃ ὅτι πᾶν ἀγαθὸν ἀγαθόν 

ἡ ὅτι οὐδὲν τῶν ἀγαθῶν ἀγαθόν. ἡ γὰρ τοῦ ἀγαθοῦ ὅτι 
ἀγαθόν, εἰ καθόλου τὸ ἀγαθόν, ἡ αὐτή ἐστι τῇ ὅ τι ἂν ᾖ 
ἀγαθὸν δοξαζούσῃ ὅτι ἀγαθόν· τοῦτο δὲ οὐδὲν διαφέρει τοῦ ὅτι 
πᾶν ὃ ἂν ᾖ ἀγαθὸν ἀγαθόν ἐστιν. ὁµοίως δὲ καὶ ἐπὶ τοῦ µὴ 
ἀγαθοῦ. 
 Ὥστ' εἴπερ ἐπὶ δόξης οὕτως ἔχει, εἰσὶ δὲ αἱ ἐν τῇ φωνῇ 
καταφάσεις καὶ ἀποφάσεις σύµβολα τῶν ἐν τῇ ψυχῇ, δῆλον 
ὅτι καὶ καταφάσει ἐναντία µὲν ἀπόφασις ἡ περὶ τοῦ αὐτοῦ 
καθόλου, οἷον <τῇ> ὅτι πᾶν ἀγαθὸν ἀγαθόν ἢ ὅτι πᾶς ἄν- 
θρωπος ἀγαθός ἡ ὅτι οὐδὲν ἢ οὐδείς, ἀντιφατικῶς δὲ ὅτι ἢ οὐ 
πᾶν ἢ οὐ πᾶς. φανερὸν δὲ καὶ ὅτι ἀληθῆ ἀληθεῖ οὐκ ἐνδέχεται 
ἐναντίαν εἶναι οὔτε δόξαν οὔτε ἀντίφασιν· ἐναντίαι µὲν γὰρ αἱ 
περὶ τὰ ἀντικείµενα, περὶ ταῦτα δ' ἐνδέχεται ἀληθεύειν τὸν 
αὐτόν· ἅµα δὲ οὐκ ἐνδέχεται τὰ ἐναντία ὑπάρχειν τῷ αὐτῷ.   
 

ΠΕΡΙ ΝΕΟΤΗΤΟΣ ΚΑΙ ΓΗΡΩΣ, ΚΑΙ ΖΩΗΣ ΚΑΙ 
ΘΑΝΑΤΟΥ, ΚΑΙ ΑΝΑΠΝΟΗΣ 
 
 Περὶ δὲ νεότητος καὶ γήρως καὶ περὶ ζωῆς καὶ θανάτου 
λεκτέον νῦν· ἅµα δὲ καὶ περὶ ἀναπνοῆς ἀναγκαῖον ἴσως τὰς 
αἰτίας εἰπεῖν· ἐνίοις γὰρ τῶν ζῴων διὰ τοῦτο συµβαίνει τὸ 
ζῆν καὶ τὸ µὴ ζῆν. ἐπεὶ δὲ περὶ ψυχῆς ἐν ἑτέροις διώρισται, 
καὶ δῆλον ὅτι οὐχ οἷόν τ' εἶναι σῶµα τὴν οὐσίαν αὐτῆς, ἀλλ' 

ὅµως ὅτι γ' ἔν τινι τοῦ σώµατος ὑπάρχει µορίῳ φανερόν, 
καὶ ἐν τούτῳ τινὶ τῶν ἐχόντων δύναµιν ἐν τοῖς µορίοις, τὰ 
µὲν οὖν ἄλλα τῆς ψυχῆς ἢ µόρια ἢ δυνάµεις, ὁποτέρως 
ποτὲ δεῖ καλεῖν, ἀφείσθω τὰ νῦν· ὅσα δὲ ζῷα λέγεται 
καὶ ζῆν, ἐν µὲν τοῖς ἀµφοτέρων τούτων τετυχηκόσι (λέγω 
δ' ἀµφοτέρων τοῦ τε ζῷον εἶναι καὶ τοῦ ζῆν) ἀνάγκη ταὐ- 
τὸν εἶναι καὶ ἓν µόριον καθ' ὅ τε ζῇ καὶ καθ' ὃ προς- 
αγορεύοµεν αὐτὸ ζῷον· τὸ µὲν γὰρ ζῷον ᾗ ζῷον ἀδύνατον µὴ 
ζῆν· ᾗ δὲ ζῇ, ταύτῃ ζῷον ὑπάρχειν οὐκ ἀναγκαῖον· τὰ γὰρ 
φυτὰ ζῇ µέν, οὐκ ἔχει δ' αἴσθησιν, τῷ δ' αἰσθάνεσθαι τὸ 
ζῷον πρὸς τὸ µὴ ζῷον διορίζοµεν. 
                   ἀριθµῷ µὲν οὖν ἀναγ- 
καῖον ἓν εἶναι καὶ τὸ αὐτὸ τοῦτο τὸ µόριον, τῷ δ' εἶναι 
πλείω καὶ ἕτερα· οὐ γὰρ ταὐτὸ τὸ ζῴῳ εἶναι καὶ τὸ ζῆν. 
ἐπεὶ οὖν τῶν ἰδίων αἰσθητηρίων ἕν τι κοινόν ἐστιν αἰσθητήριον, 
εἰς ὃ τὰς κατ' ἐνέργειαν αἰσθήσεις ἀναγκαῖον ἀπαντᾶν, τοῦτο 
δ' ἂν εἴη µέσον τοῦ πρόσθεν καλουµένου καὶ ὄπισθεν (ἔµπρο- 
σθεν µὲν γὰρ λέγεται ἐφ' ὅ ἐστιν ἡµῖν ἡ αἴσθησις, ὄπισθεν 
δὲ τὸ ἀντικείµενον), ἔτι δὲ διῃρηµένου τοῦ σώµατος τῶν 
ζώντων πάντων τῷ τ' ἄνω καὶ κάτω (πάντα γὰρ ἔχει τὸ   
ἄνω καὶ τὸ κάτω, ὥστε καὶ τὰ φυτά), δῆλον ὅτι τὴν θρε- 

πτικὴν ἀρχὴν ἔχοι ἂν ἐν µέσῳ τούτων· καθ' ὃ µὲν γὰρ εἰς- 
έρχεται µόριον ἡ τροφή, ἄνω καλοῦµεν, πρὸς αὐτὸ βλέ- 
ποντες ἀλλ' οὐ πρὸς τὸ περιέχον ὅλον, κάτω δὲ καθ' ὃ τὸ 
περίττωµα ἀφίησι τὸ πρῶτον. ἔχει δ' ἐναντίως τοῖς φυτοῖς 
τοῦτο καὶ τοῖς ζῴοις· τῷ µὲν γὰρ ἀνθρώπῳ διὰ τὴν ὀρθό- 
τητα µάλιστα ὑπάρχει τοῦτο τῶν ζῴων, τὸ ἔχειν τὸ ἄνω 
µόριον πρὸς τὸ τοῦ παντὸς ἄνω, τοῖς δ' ἄλλοις µεταξύ· τοῖς 
δὲ φυτοῖς ἀκινήτοις οὖσι καὶ λαµβάνουσιν ἐκ τῆς γῆς τὴν 
τροφὴν ἀναγκαῖον ἀεὶ κάτω τοῦτ' ἔχειν τὸ µόριον. ἀνάλογον 
γάρ εἰσιν αἱ ῥίζαι τοῖς φυτοῖς καὶ τὸ καλούµενον στόµα τοῖς 
ζῴοις, δι' οὗ τὴν τροφὴν τὰ µὲν ἐκ τῆς γῆς λαµβάνει, τὰ 
δὲ δι' αὑτῶν. 
 Τριῶν δὲ µερῶν ὄντων εἰς ἃ διαιρεῖται πάντα τὰ τέ- 
λεια τῶν ζῴων, ἑνὸς µὲν ᾗ δέχεται τὴν τροφήν, ἑνὸς δ' ᾗ 
τὸ περίττωµα προΐεται, τρίτου δὲ τοῦ µέσου τούτων, τοῦτο ἐν 
µὲν τοῖς µεγίστοις τῶν ζῴων καλεῖται στῆθος, ἐν δὲ τοῖς ἄλ- 
λοις τὸ ἀνάλογον, διήρθρωται δὲ µᾶλλον ἑτέροις ἑτέρων. 
ὅσα δ' αὐτῶν ἐστι πορευτικά, πρόσκειται καὶ µόρια τὰ πρὸς 
ταύτην τὴν ὑπηρεσίαν, οἷς τὸ πᾶν οἴσουσι κύτος, σκέλη τε 
καὶ πόδες καὶ τὰ τούτοις ἔχοντα τὴν αὐτὴν δύναµιν. ἀλλ' 
ἥ γε τῆς θρεπτικῆς ἀρχὴ ψυχῆς ἐν τῷ µέσῳ τῶν τριῶν 

µορίων καὶ κατὰ τὴν αἴσθησιν οὖσα φαίνεται καὶ κατὰ τὸν 
λόγον· πολλὰ γὰρ τῶν ζῴων ἀφαιρουµένου ἑκατέρου τῶν µο- 
ρίων, τῆς τε καλουµένης κεφαλῆς καὶ τοῦ δεκτικοῦ τῆς τρο- 
φῆς, ζῇ µεθ' οὗπερ ἂν ᾖ τὸ µέσον. δῆλον δ' ἐπὶ τῶν ἐν- 
τόµων, οἷον σφηκῶν τε καὶ µελιττῶν, τοῦτο συµβαῖνον· καὶ 
τῶν µὴ ἐντόµων δὲ πολλὰ διαιρούµενα δύναται ζῆν διὰ τὸ 
θρεπτικόν. τὸ δὲ τοιοῦτον µόριον ἐνεργείᾳ µὲν ἔχει ἕν, δυ- 
νάµει δὲ πλείω· τὸν αὐτὸν γὰρ συνέστηκε τοῖς φυτοῖς τρόπον·   
καὶ γὰρ τὰ φυτὰ διαιρούµενα ζῇ χωρίς, καὶ γίνεται πολλὰ 
ἀπὸ µιᾶς ἀρχῆς δένδρα. δι' ἓν δ' αἰτίαν τὰ µὲν οὐ δύναται 
διαιρούµενα ζῆν, τὰ δ' ἀποφυτεύεται τῶν φυτῶν, ἕτερος 
ἔσται λόγος. ἀλλ' ὁµοίως ἔχει κατά γε τοῦτο τά τε φυτὰ 
καὶ τὸ τῶν ἐντόµων γένος. 
                ἀνάγκη δὲ καὶ τὴν θρεπτικὴν 
ψυχὴν ἐνεργείᾳ µὲν ἐν τοῖς ἔχουσιν εἶναι µίαν, δυνάµει δὲ 
πλείους, ὁµοίως δὲ καὶ τὴν αἰσθητικήν· φαίνεται γὰρ 
ἔχοντα αἴσθησιν τὰ διαιρούµενα αὐτῶν. ἀλλὰ πρὸς τὸ σῴ- 
ζεσθαι τὴν φύσιν, τὰ µὲν φυτὰ δύναται, ταῦτα δ' οὐ δύ- 
ναται διὰ τὸ µὴ ἔχειν ὄργανα πρὸς σωτηρίαν, ἐνδεᾶ τ' εἶναι 
τὰ µὲν τοῦ ληψοµένου τὰ δὲ τοῦ δεξοµένου τὴν τροφήν, 
τὰ δ' ἄλλων τε καὶ τούτων ἀµφοτέρων. ἐοίκασι γὰρ τὰ 

τοιαῦτα τῶν ζῴων πολλοῖς ζῴοις συµπεφυκόσιν (τὰ δ' ἄρι- 
στα συνεστηκότα τοῦτ' οὐ πάσχει τῶν ζῴων διὰ τὸ εἶναι τὴν 
φύσιν αὐτῶν ὡς ἐνδέχεται µάλιστα µίαν). διὸ καὶ µικρὰν 
αἴσθησιν ἔνια ποιεῖ διαιρούµενα τῶν µορίων ὅτι ἔχει τι ψυ- 
χικὸν πάθος· χωριζοµένων γὰρ τῶν σπλάγχνων ποιεῖται 
κίνησιν, οἷον καὶ αἱ χελῶναι τῆς καρδίας ἀφῃρηµένης. 
 Ἔτι δὲ ἐπί τε τῶν φυτῶν δῆλον καὶ ἐπὶ τῶν ζῴων, 
τῶν µὲν φυτῶν τήν τ' ἐκ τῶν σπερµάτων γένεσιν ἐπι- 
σκοποῦσι καὶ τὰς ἐµφυτείας τε καὶ τὰς ἀποφυτείας. ἥ τε γὰρ 
ἐκ τῶν σπερµάτων γένεσις συµβαίνει πᾶσιν ἐκ τοῦ µέσου (δι- 
θύρων γὰρ ὄντων πάντων, ᾗ συµπέφυκεν καὶ τὸ µέ- 
σον ἔστιν ἑκατέρου τῶν µορίων, ἐντεῦθεν ὅ τε καυλὸς 
ἐκφύεται καὶ ἡ ῥίζα τῶν φυοµένων, ἡ δ' ἀρχὴ τὸ µέσον 
αὐτῶν ἐστιν), ἔν τε ταῖς ἐµφυτείαις καὶ ταῖς ἀποφυτείαις   
µάλιστα συµβαίνει τοῦτο περὶ τοὺς ὄζους· ἔστι γὰρ ἀρχή τις 
ὁ ὄζος τοῦ κλάδου, ἅµα δὲ καὶ µέσον, ὥστε ἢ τοῦτο ἀφαιροῦ- 
σιν ἢ εἰς τοῦτο ἐµβάλλουσιν, ἵνα ἢ ὁ κλάδος ἢ αἱ ῥίζαι ἐκ 
τούτου γίνωνται, ὡς οὔσης τῆς ἀρχῆς ἐκ τοῦ µέσου κλάδου καὶ 
ῥίζης. καὶ τῶν ζῴων τῶν ἐναίµων ἡ καρδία γίνεται πρῶτον· 
τοῦτο δὲ δῆλον ἐξ ὧν ἐν τοῖς ἐνδεχοµένοις ἔτι γινοµένοις 

ἰδεῖν τεθεωρήκαµεν. ὥστε καὶ ἐν τοῖς ἀναίµοις ἀναγκαῖον τὸ 
ἀνάλογον τῇ καρδίᾳ γίνεσθαι πρῶτον. ἡ δὲ καρδία ὅτι ἐστὶν 



ἀρχή, τῶν φλεβῶν ἐν τοῖς περὶ τὰ Πέρη τῶν ζῴων εἴρηται 
πρότερον· καὶ ὅτι τὸ αἷµα τοῖς ἐναίµοις ἐστὶ τελευταία τρο- 
φή, ἐξ οὗ γίνεται τὰ µόρια. φανερὸν τοίνυν ὅτι µίαν µέν 
τινα ἐργασίαν ἡ τοῦ στόµατος λειτουργεῖ δύναµις, ἑτέραν δ' 
ἡ τῆς κοιλίας, περὶ τὴν τροφήν, ἡ δὲ καρδία κυριωτάτη, καὶ 
τὸ τέλος ἐπιτίθησιν. ὥστ' ἀνάγκη καὶ τῆς αἰσθητικῆς καὶ 
τῆς θρεπτικῆς ψυχῆς ἐν τῇ καρδίᾳ τὴν ἀρχὴν εἶναι τοῖς 
ἐναίµοις· τὰ γὰρ τῶν ἄλλων µορίων ἔργα περὶ τὴν τροφὴν 
τοῦ ταύτης ἔργου χάριν ἐστί· δεῖ µὲν γὰρ τὸ κύριον πρὸς τὸ οὗ 
ἕνεκα διατελεῖν, ἀλλ' οὐκ ἐν τοῖς τούτου ἕνεκα, οἷον ἰατρὸς 
πρὸς τὴν ὑγίειαν. 
           ἀλλὰ µὴν τό γε κύριον τῶν αἰσθήσεων 
ἐν ταύτῃ τοῖς ἐναίµοις πᾶσιν· ἐν τούτῳ γὰρ ἀναγκαῖον εἶναι 
τὸ πάντων τῶν αἰσθητηρίων κοινὸν αἰσθητήριον. δύο δὲ φα- 
νερῶς ἐνταῦθα συντεινούσας ὁρῶµεν, τήν τε γεῦσιν καὶ τὴν 
ἁφήν, ὥστε καὶ τὰς ἄλλας ἀναγκαῖον· ἐν τούτῳ µὲν γὰρ 
τοῖς ἄλλοις αἰσθητηρίοις ἐνδέχεται ποιεῖσθαι τὴν κίνησιν, 
ταῦτα δ' οὐδὲν συντείνει πρὸς τὸν ἄνω τόπον. χωρὶς δὲ τού- 
των, εἰ τὸ ζῆν ἐν τούτῳ τῷ µορίῳ πᾶσίν ἐστι, δῆλον ὅτι καὶ 

τὴν αἰσθητικὴν ἀρχὴν ἀναγκαῖον· ᾗ µὲν γὰρ ζῷον, ταύτῃ 
καὶ ζῆν φαµεν, ᾗ δ' αἰσθητικόν, ταύτῃ τὸ σῶµα ζῷον εἶναι 
λέγοµεν. διὰ τί δ' αἱ µὲν τῶν αἰσθήσεων φανερῶς συν-   
τείνουσι πρὸς τὴν καρδίαν, αἱ δ' εἰσὶν ἐν τῇ κεφαλῇ (διὸ καὶ 
δοκεῖ τισιν αἰσθάνεσθαι τὰ ζῷα διὰ τὸν ἐγκέφαλον), τὸ 
αἴτιον τούτων ἐν ἑτέροις εἴρηται χωρίς. 
                   κατὰ µὲν οὖν τὰ φαι- 
νόµενα δῆλον ἐκ τῶν εἰρηµένων ὅτι ἐν τούτῳ τε καὶ ἐν τῷ 
µέσῳ τοῦ σώµατος τῶν τριῶν µορίων ἥ τε τῆς αἰσθητι- 
κῆς ψυχῆς ἀρχή ἐστι καὶ ἡ τῆς αὐξητικῆς καὶ θρε- 
πτικῆς· κατὰ δὲ τὸν λόγον, ὅτι τὴν φύσιν ὁρῶµεν ἐν πᾶσιν 
ἐκ τῶν δυνατῶν ποιοῦσαν τὸ κάλλιστον· ἐν τῷ µέσῳ δὲ τῆς 
οὐσίας τῆς ἀρχῆς οὔσης ἑκατέρας µάλιστα ἂν ἀποτελοῖ τῶν 
µορίων ἑκάτερον τὸ αὑτοῦ ἔργον, τό τε κατεργαζόµενον τὴν 
ἐσχάτην τροφὴν καὶ τὸ δεκτικόν· πρὸς ἑκατέρῳ γὰρ αὐτῶν 
οὕτως ἔσται, καὶ ἔστιν ἡ τοῦ τοιούτου µέσου χώρα ἄρχοντος 
χώρα. ἔτι τὸ χρώµενον καὶ ᾧ χρῆται τὸ χρώµενον δεῖ διαφέρειν 
(ὥσπερ δὲ τὴν δύναµιν, οὕτως, ἂν ἐνδέχηται, καὶ τὸν τόπον), 
ὥσπερ οἵ τ' αὐλοὶ καὶ τὸ κινοῦν τοὺς αὐλούς, ἡ χείρ. εἴπερ 
οὖν τὸ ζῷον ὥρισται τῷ τὴν αἰσθητικὴν ἔχειν ψυχήν, τοῖς 
µὲν ἐναίµοις ἀναγκαῖον ἐν τῇ καρδίᾳ ταύτην ἔχειν τὴν ἀρ- 
 
Bekker page 469b, line 6 
 
χήν, τοῖς δ' ἀναίµοις ἐν τῷ ἀνάλογον µορίῳ. πάντα δὲ τὰ 
µόρια καὶ πᾶν τὸ σῶµα τῶν ζῴων ἔχει τινὰ σύµφυτον 
θερµότητα φυσικήν· διὸ ζῶντα µὲν φαίνεται θερµά, τελευ- 



τῶντα δὲ καὶ στερισκόµενα τοῦ ζῆν τοὐναντίον. ἀναγκαῖον δὴ 
ταύτης τὴν ἀρχὴν τῆς θερµότητος ἐν τῇ καρδίᾳ τοῖς ἐναί- 
µοις εἶναι, τοῖς δ' ἀναίµοις ἐν τῷ ἀνάλογον· ἐργάζεται γὰρ 
καὶ πέττει τῷ φυσικῷ θερµῷ τὴν τροφὴν πάντα, µάλιστα 
δὲ τὸ κυριώτατον. διὸ τῶν µὲν ἄλλων µορίων ψυχοµένων 
ὑποµένει τὸ ζῆν, τοῦ δ' ἐν ταύτῃ φθείρεται πάµπαν, διὰ τὸ 
τὴν ἀρχὴν ἐντεῦθεν τῆς θερµότητος ἠρτῆσθαι πᾶσι, καὶ τῆς 
ψυχῆς ὥσπερ ἐµπεπυρευµένης ἐν τοῖς µορίοις τούτοις, τῶν 
µὲν ἀναίµων ἐν τῷ ἀνάλογον, ἐν δὲ τῇ καρδίᾳ τῶν ἐναίµων.   
ἀνάγκη τοίνυν ἅµα τό τε ζῆν ὑπάρχειν καὶ τὴν τοῦ θερµοῦ 
τούτου σωτηρίαν, καὶ τὸν καλούµενον θάνατον εἶναι τὴν 
τούτου φθοράν. 
 Ἀλλὰ µὴν πυρός γε δύο ὁρῶµεν φθοράς, µάρανσίν τε 
καὶ σβέσιν. καλοῦµεν δὲ τὴν µὲν ὑφ' αὑτοῦ µάρανσιν, τὴν δ' 
ὑπὸ τῶν ἐναντίων σβέσιν, [τὴν µὲν γήρᾳ, τὴν δὲ βίαιον,] συµ- 
βαίνει δ' ἀµφοτέρας διὰ ταὐτὸ γίνεσθαι τὰς φθοράς· ὑπο- 
λειπούσης γὰρ τῆς τροφῆς, οὐ δυναµένου λαµβάνειν τοῦ θερµοῦ 
τὴν τροφήν, φθορὰ γίνεται τοῦ πυρός. τὸ µὲν γὰρ ἐναντίον 

παῦον τὴν πέψιν κωλύει τρέφεσθαι· ὁτὲ δὲ µαραίνεσθαι 
συµβαίνει, πλείονος ἀθροιζοµένου θερµοῦ διὰ τὸ µὴ ἀναπνεῖν 
µηδὲ καταψύχεσθαι· ταχὺ γὰρ καὶ οὕτω καταναλίσκει 
τὴν τροφὴν πολὺ συναθροιζόµενον τὸ θερµόν, καὶ φθάνει 
καταναλίσκον πρὶν ἐπιστῆναι τὴν ἀναθυµίασιν. διόπερ οὐ µό- 
νον µαραίνεται τὸ ἔλαττον παρὰ τὸ πλεῖον πῦρ, ἀλλὰ καὶ 
αὐτὴ καθ' αὑτὴν ἡ τοῦ λύχνου φλὸξ ἐντιθεµένη πλείονι φλογὶ 
κατακαίεται, καθάπερ ὁτιοῦν ἄλλο τῶν καυστῶν. αἴτιον δ' ὅτι 
τὴν µὲν οὖσαν ἐν τῇ φλογὶ τροφὴν φθάνει λαµβάνουσα ἡ 
µείζων φλὸξ πρὶν ἐπελθεῖν ἑτέραν, τὸ δὲ πῦρ ἀεὶ διατελεῖ 
γινόµενον καὶ ῥέον ὥσπερ ποταµός, ἀλλὰ λανθάνει διὰ τὸ 
τάχος. δῆλον τοίνυν ὡς εἴπερ δεῖ σῴζεσθαι τὸ θερµόν (τοῦτο 
δ' ἀναγκαῖον, εἴπερ µέλλει ζῆν), δεῖ γίνεσθαί τινα τοῦ θερ- 
µοῦ τοῦ ἐν τῇ ἀρχῇ κατάψυξιν. παράδειγµα δὲ τούτου λαβεῖν 
ἔστι τὸ συµβαῖνον ἐπὶ τῶν καταπνιγοµένων ἀνθράκων· ἂν 
µὲν γὰρ ὦσι περιπεπωµασµένοι τῷ καλουµένῳ πνιγεῖ συν- 
εχῶς, ἀποσβέννυνται ταχέως· ἂν δὲ παρ' ἄλληλά τις ποιῇ 
πυκνὰ τὴν ἀφαίρεσιν καὶ τὴν ἐπίθεσιν, µένουσι πεπυρωµένοι 
πολὺν χρόνον. ἡ δ' ἔγκρυψις σῴζει τὸ πῦρ· οὔτε γὰρ ἀπο- 
πνεῖν κωλύεται, διὰ µανότητα τῆς τέφρας, ἀντιφράττει τε 
τῷ πέριξ ἀέρι πρὸς τὸ µὴ σβεννύναι, τῷ πλήθει τῆς ἐνυπ- 

αρχούσης αὐτῷ θερµότητος. ἀλλὰ περὶ µὲν τῆς αἰτίας ταύ-   
της, ὅτι τὸ ἐναντίον συµβαίνει τῷ ἐγκρυπτοµένῳ καὶ κατα- 
πνιγοµένῳ πυρί (τὸ µὲν γὰρ µαραίνεται, τὸ δὲ διαµένει 
πλείω χρόνον), εἴρηται ἐν τοῖς προβλήµασιν. 



 Ἐπεὶ δὲ πᾶν ζῶν ἔχει ψυχήν, αὕτη δ' οὐκ ἄνευ φυ- 
σικῆς ὑπάρχει θερµότητος, ὥσπερ εἴποµεν, τοῖς µὲν φυ- 
τοῖς ἡ διὰ τῆς τροφῆς καὶ τοῦ περιέχοντος ἱκανὴ γίνεται 
βοήθεια πρὸς τὴν τοῦ φυσικοῦ θερµοῦ σωτηρίαν. καὶ γὰρ ἡ 
τροφὴ ποιεῖ κατάψυξιν εἰσιοῦσα, καθάπερ καὶ τοῖς ἀνθρώ- 
ποις τὸ πρῶτον προσενεγκαµένοις, αἱ δὲ νηστεῖαι θερµαίνουσι 
καὶ δίψας ποιοῦσιν· ἀκίνητος γὰρ ὢν ὁ ἀὴρ ἀεὶ θερµαίνε- 
ται, τῆς δὲ τροφῆς εἰσιούσης καταψύχεται κινούµενος, ἕως ἂν 
λάβῃ τὴν πέψιν. ἐὰν δὲ τὸ περιέχον ὑπερβάλλῃ ψυ- 
χρότητι διὰ τὴν ὥραν, ἰσχυρῶν γινοµένων πάγων, ἐξαυαί- 
νεται ἡ τοῦ θερµοῦ ἰσχύς, ἂν δὲ συµβαίνῃ καύµατα καὶ µὴ δύ- 
νηται τὸ σπώµενον ἐκ τῆς γῆς ὑγρὸν καταψύχειν, φθείρε- 
ται µαραινόµενον τὸ θερµόν, καὶ λέγεται σφακελίζειν καὶ 
ἀστρόβλητα γίνεσθαι τὰ δένδρα περὶ τοὺς καιροὺς τούτους. διὸ 
καὶ γένη τινὰ λίθων ταῖς ῥίζαις ὑποβάλλουσι καὶ ὕδωρ ἐν 
 
ἀγγείοις, ὅπως αἱ ῥίζαι ψύχωνται τῶν φυτῶν. τῶν δὲ 
 
Bekker page 470b, line 2 
 
ζῴων ἐπεὶ τὰ µέν ἐστιν ἔνυδρα τὰ δ' ἐν τῷ ἀέρι ποιεῖται 
τὴν δίαιταν, ἐκ τούτων καὶ διὰ τούτων πορίζεται τὴν κατά- 
ψυξιν, τὰ µὲν τῷ ὕδατι τὰ δὲ τῷ ἀέρι. τίνα δὲ τρόπον 
καὶ πῶς, λεκτέον ἐπιστήσασι τὸν λόγον µᾶλλον.   
     

ΠΕΡΙ ΑΤΟΜΩΝ ΓΡΑΜΜΩΝ. 
 
 Ἆρά γ' εἰσὶν ἄτοµοι γραµµαί, καὶ ὅλως ἐν ἅπασι τοῖς 
ποσοῖς ἐστί τι ἀµερές, ὥσπερ ἔνιοί φασιν; εἰ γὰρ ὁµοίως 
ὑπάρχει τό τε πολὺ καὶ τὸ µέγα καὶ τὰ ἀντικείµενα τού- 
τοις, τό τε ὀλίγον καὶ τὸ µικρόν, τὸ δ' ἀπείρους σχεδὸν διαι- 
ρέσεις ἔχον οὐκ ἔστιν ὀλίγον ἀλλὰ πολύ, φανερὸν ὅτι πε- 
περασµένας ἕξει τὰς διαιρέσεις τὸ ὀλίγον καὶ τὸ µικρόν· 
εἰ δὲ πεπερασµέναι αἱ διαιρέσεις, ἀνάγκη τι εἶναι ἀµερὲς 
µέγεθος, ὥστε ἐν ἅπασιν ἐνυπάρξει τι ἀµερές, ἐπείπερ καὶ 
τὸ ὀλίγον καὶ τὸ µικρόν. ἔτι εἰ ἔστιν ἰδέα γραµµῆς, ἡ δ' 
ἰδέα πρώτη τῶν συνωνύµων, τὰ δὲ µέρη πρότερα τοῦ ὅλου 
τὴν φύσιν, διαιρετὴ ἂν εἴη αὐτὴ ἡ γραµµή, τὸν αὐτὸν 
δὲ τρόπον καὶ τὸ τετράγωνον καὶ τὸ τρίγωνον καὶ τὰ ἄλλα 
σχήµατα, καὶ ὅλως ἐπίπεδον αὐτὸ καὶ σῶµα· συµβήσε- 
ται γὰρ πρότερ' ἄττα εἶναι τούτων. ἔτι εἰ σώµατός ἐστι 
στοιχεῖα, τῶν δὲ στοιχείων µηδὲν πρότερον, τὰ δὲ µέρη τοῦ 
ὅλου πρότερα, ἀδιαίρετον ἂν εἴη τὸ πῦρ καὶ ὅλως τῶν τοῦ 

σώµατος στοιχείων ἕκαστον, ὥστ' οὐ µόνον ἐν τοῖς νοητοῖς 
ἀλλὰ καὶ ἐν τοῖς αἰσθητοῖς ἐστί τι ἀµερές. ἔτι δὲ κατὰ 



τὸν Ζήνωνος λόγον ἀνάγκη τι µέγεθος ἀµερὲς εἶναι, εἴπερ 
ἀδύνατον µὲν ἐν πεπερασµένῳ χρόνῳ ἀπείρων ἅψασθαι, 
καθ' ἕκαστον ἁπτόµενον, ἀνάγκη δ' ἐπὶ τὸ ἥµισυ πρότερον 
ἀφικνεῖσθαι τὸ κινούµενον, τοῦ δὲ µὴ ἀµεροῦς πάντως ἔστιν 
ἥµισυ. εἰ δὲ καὶ ἅπτεται τῶν ἀπείρων ἐν πεπερασµένῳ 
χρόνῳ τὸ ἐπὶ τῆς γραµµῆς φερόµενον, τὸ δὲ θᾶττον ἐν 
τῷ ἴσῳ χρόνῳ πλεῖον διανύει, ταχίστη δ' ἡ τῆς διανοίας 
κίνησις, κἂν ἡ διάνοια τῶν ἀπείρων ἐφάπτοιτο καθ' ἕκα-    
στον ἐν πεπερασµένῳ χρόνῳ, ὥστε εἰ τὸ καθ' ἕκαστον ἅπτε- 
σθαι τὴν διάνοιαν ἀριθµεῖν ἐστίν, ἐνδέχεται ἀριθµεῖν τὰ 
ἄπειρα ἐν πεπερασµένῳ χρόνῳ. εἰ δὲ τοῦτο ἀδύνατον, εἴη 
ἄν τις ἄτοµος γραµµή. ἔτι καὶ ἐξ ὧν αὐτοὶ οἱ ἐν τοῖς 
µαθήµασι λέγουσιν, εἴη ἄν τις ἄτοµος γραµµή, ὡς φα- 
σίν, εἰ σύµµετροί εἰσιν αἱ τῷ αὐτῷ µέτρῳ µετρούµεναι· 
ὅσαι δ' εἰσὶ σύµµετροι, πᾶσαί εἰσι µετρούµεναι. εἴη γὰρ 
ἄν τι µῆκος ᾧ πᾶσαι µετρηθήσονται. τοῦτο δ' ἀνάγκη 
ἀδιαίρετον εἶναι. εἰ γὰρ διαιρετόν, καὶ τὰ µέρη µέτρου 
τινὸς ἔσται· σύµµετρα γὰρ τῷ ὅλῳ. ὥστε µέρους τινὸς εἴη 
διπλασία τὴν ἡµίσειαν, ἐπειδὴ τοῦτ' ἀδύνατον ἂν εἴη µέ- 

τρον. ὡσαύτως δὲ καὶ αἱ µετρούµεναι ἅπαξ ὑπ' αὐτοῦ, 
ὥσπερ πᾶσαι αἱ ἐκ τοῦ µέτρου σύνθετοι γραµµαί, ἐξ ἀµε- 
ρῶν σύγκεινται. τὸ δ' αὐτὸ συµβήσεται κἀν τοῖς ἐπιπέ- 
δοις· πάντα γὰρ τὰ ἀπὸ τῶν ῥητῶν γραµµῶν σύµµετρα 
ἀλλήλοις, ὥστε ἔσται τὸ µέτρον αὐτῶν ἀµερές. ἀλλὰ µὴν 
εἴ τι τµηθήσεται µέτρον τινὰ τεταγµένην καὶ ὡρισµένην 
γραµµήν, οὐκ ἔσται οὔτε ῥητὴ οὔτ' ἄλογος, οὔτε τῶν ἄλλων 
οὐδεµία ὧν νῦν δὴ εἴρηται, οἷον ἀποτοµὴν ἐκ δυοῖν ὀνοµά- 
τοιν· ἀλλὰ καθ' αὑτὰς µὲν οὐδέ τινας ἕξουσι φύσεις, πρὸς 
ἀλλήλας δὲ ἔσονται ῥηταὶ καὶ ἄλογοι. ἢ πρῶτον µὲν οὐκ 
ἀνάγκη τὸ ἀπείρους ἔχον διαιρέσεις µὴ εἶναι µικρὸν καὶ 
ὀλίγον· καὶ γὰρ τόπον καὶ µέγεθος καὶ ὅλως τὸ συνεχὲς 
µικρὸν µὲν λέγοµεν, καὶ ἐφ' ὧν µὲν ἁρµόττει τὸ ὀλίγον, 
οὐ µὴν ἀλλ' ἀπείρους διαιρέσεις φαµὲν ἔχειν. ἔτι δ' εἰ 
ἐν τῷ συνθέτῳ γραµµαί, κατὰ τούτων τῶν ἀτόµων λέγεται   
τὸ µικρόν, καὶ ἄπειροι στιγµαὶ ἐνυπάρχουσιν. ᾗ δὲ γραµµή, 
διαίρεσις κατὰ στιγµήν, καὶ ὁµοίως καθ' ὁποιανοῦν ἀπείρους 
ἂν ἔχοι διαιρέσεις ἅπασα ἡ µὴ ἄτοµος. ἔνιαι δὲ τούτων 
εἰς µακρὰ καὶ ἄπειροι οἱ λόγοι. πᾶσαν δὲ τµηθῆναι τὸν 
ἐπιταχθέντα δυνατὸν τὴν µὴ ἄτοµον. ἔτι εἰ τὸ µέγα ἐκ 
µικρῶν τινῶν σύγκειται, ἢ οὐθὲν ἔσται τὸ µέγα, ἢ τὸ πε- 

περασµένας ἔχον διαιρέσεις οὐ µέγα ἔσται. τὸ γὰρ ὅλον 
τὰς τῶν µερῶν ἔχει διαιρέσεις ὁµοίως. εὔλογον δ' ἐστὶ τό 
τε σµικρὸν πεπερασµένας ἔχειν διαιρέσεις καὶ τὸ µέγα 



ἀπείρους, οὕτως ἀξιοῦσιν. ὥστε φανερὸν ὅτι οὐκ ἐν τούτῳ λέ- 
γοιτο τὸ µέγα καὶ τὸ µικρόν, τῷ πεπερασµένας ἔχειν καὶ 
ἀπείρους διαιρέσεις. εἰ δ' ὅτι καὶ ἐν ἀριθµοῖς τὸ ὀλίγον 
πεπερασµένας ἔχει διαιρέσεις, καὶ ἐν γραµµαῖς τις ἀξιοίη 
τὸ µικρόν, εὔηθες. ἐκεῖ µὲν γὰρ ἐξ ἀµερῶν τε ἡ γένεσις, 
καὶ ἔστι τι ὃ τῶν ἀριθµῶν ἀρχή ἐστι, καὶ πᾶς ὁ µὴ ἄπει- 
ρος πεπερασµένας ἔχει διαιρέσεις· ἐπὶ δὲ τῶν µεγεθῶν οὐχ 
ὁµοίως. οἱ δ' ἐν τοῖς εἴδεσι τὰς ἀτόµους κατασκευάζοντες 
τοὔλαττον ἴσως ἀξίωµα λαµβάνουσι τοῦ προκειµένου, τὸ τι- 
θέναι τούτων ἰδέας· καὶ τρόπον τινὰ ταῦτ' ἀναιροῦσι δι' ὧν 
δεικνύουσιν. καὶ γὰρ διὰ τούτων τῶν λόγων ἀναιρεῖται τὰ 
εἴδη. πάλιν δὲ τῶν σωµατικῶν στοιχείων εὔηθες τὸ ἀµερῆ 
ἀξιοῦν. εἰ γὰρ αὖ καὶ ἀποφαίνονταί τινες οὕτως, ἀλλὰ πρός 
γε τὴν ὑποκειµένην σκέψιν αὐτὸ τὸ ἐξ ἀρχῆς λαµβάνουσιν. 
µᾶλλον δὲ ὅσῳ µᾶλλον τὸ ἐξ ἀρχῆς δόξειαν ἀναλαµ- 
βάνεσθαι, τόσῳ µᾶλλον δοκεῖ διαιρετὸν εἶναι σῶµα καὶ 
µῆκος καὶ τοῖς ὄγκοις καὶ τοῖς διαστήµασιν. ὁ δὲ τοῦ Ζή- 
νωνος λόγος οὐ συµβιβάζει οὐ συµπεπερασµένῳ χρόνῳ τῶν 
 
Bekker page 969a, line 28 
 
ἀπείρων ἅπτεσθαι τὸ φερόµενον ὡδὶ τὸν αὐτὸν τρόπον. ὁ 
γὰρ χρόνος καὶ τὸ µῆκος ἄπειρον καὶ πεπερασµένον λέ- 
γεται, καὶ τόσας ἔχει διαιρέσεις. οὐδὲ δὴ τὸ καθ' ἕκαστον 
ἅπτεσθαι τῶν ἀπείρων τὴν διάνοιαν οὐκ ἔστιν ἀριθµεῖν, εἰ 
ἄρα τις καὶ νοήσειεν οὕτως ἐφάπτεσθαι τῶν ἀπείρων τὴν 
διάνοιαν. ὅπερ ἴσως ἀδύνατον· οὐ γὰρ ἐν συνεχέσι καὶ    
ὑποκειµένοις ἡ τῆς διανοίας κίνησις, ὥσπερ ἡ τῶν φεροµέ- 
νων. εἰ δ' οὖν καὶ ἐγχωρεῖ κινεῖσθαι οὕτως, οὐκ ἔστι τοῦτο 
ἀριθµεῖν· τὸ γὰρ ἀριθµεῖν ἐστὶ τὸ µετὰ ἐπιστάσεως. ἀλλ' 
ἄτοπον ἴσως τὸ µὴ δυναµένους λύειν τὸν λόγον δουλεύειν 
τῇ ἀσθενείᾳ, καὶ προσεξαπατᾶν ἑαυτοὺς µείζους ἀπάτας, 
βοηθοῦντας τῇ ἀδυναµίᾳ. τὸ δ' ἐπὶ τῶν συµµέτρων γραµ- 
µῶν, ὡς ὅτι αἱ πᾶσαι τῷ αὐτῷ τινὶ καὶ ἑνὶ µετροῦνται, 
κοµιδῇ σοφιστικὸν καὶ ἥκιστα κατὰ τὴν ὑπόθεσιν τὴν ἐν 
τοῖς µαθήµασιν· οὔτε γὰρ ὑποτίθενται οὕτως, οὔτε χρήσιµον 
αὐτοῖς ἐστίν. ἅµα δὲ καὶ ἐναντίον πᾶσαν µὲν γραµµὴν 
σύµµετρον γίνεσθαι, πασῶν δὲ τῶν συµµέτρων κοινὸν µέ- 
τρον εἶναι ἀξιοῦν. ὥστε γελοῖον τὸ κατὰ τὰς ἐκείνων δόξας 
καὶ ἐξ ὧν αὐτοὶ λέγουσι φάσκοντες δείξειν, εἰς ἐριστικὸν 
ἅµα καὶ σοφιστικὸν ἐκκλίνειν λόγον, καὶ ταῦθ' οὕτως 
ἀσθενῆ. πολλαχῇ γὰρ ἀσθενής ἐστι καὶ πάντα τρόπον δια- 

φυγεῖν καὶ τὰ παράδοξα καὶ τοὺς ἐλέγχους. ἔτι δ' ἄτο- 
πον ἂν εἴη διὰ µὲν τὸν Ζήνωνος λόγον παραπεπεῖσθαί 
τινας ἀτόµους ποιεῖν γραµµάς, τῷ µὴ ἔχειν ἀντειπεῖν, 
διὰ δὲ τῆς εὐθείας εἰς τὴν ἡµιόλιον κίνησιν, ἣν ἀναγκαῖον 



εὐθὺς τέµνειν ἀπείρων µεταξὺ πιπτουσῶν περιφερειῶν καὶ 
διαστηµάτων ὄντων, καὶ πάλιν διὰ τὴν τῶν ἴσων κύκλων 
εὔπειστον, ὅτι ἀνάγκη ἂν ὅτι κινηθῇ, µεῖζον ἡµικύκλιον 
κινεῖσθαι, καὶ ὅσα ἄλλα τοιαῦτα τεθεώρηται περὶ τὰς 
γραµµὰς µὴ οἷόν τε ἐνδέχεσθαι τοιαύτην δή τινα γενέσθαι 
κίνησιν ὥστ' ἐφ' ἑκάστην τῶν µεταξὺ µὴ πίπτειν πρότερον· 
πολὺ γὰρ ταῦτα µᾶλλον ὁµολογούµενα ἐκείνων. ὅτι µὲν 
οὖν ἔκ γε τῶν εἰρηµένων λόγων οὔτ' ἀναγκαῖον ἀτόµους 
εἶναι γραµµὰς οὔτε πιθανόν, φανερόν. ἔτι δὲ καὶ ἐκ τῶνδε 
 
γένοιτ' ἂν φανερώτερον. πρῶτον µὲν ἐκ τῶν ἐν τοῖς µα- 
θήµασι δεικνυµένων καὶ τιθεµένων, ἃ οὐ δίκαιον ἢ πιστο- 
τέροις λόγοις κινεῖν. οὔτε γὰρ ὁ τῆς γραµµῆς οὔτε ὁ τῆς 
εὐθείας ὅρος ἐφαρµόσει τῇ ἀτόµῳ διὰ τὸ µήτε µεταξὺ 
τινῶν εἶναι µήτ' ἔχειν µέσον. ἔπειτα πᾶσαι αἱ γραµµαὶ   
σύµµετροι ἔσονται. πᾶσαι γὰρ ὑπὸ τῶν ἀτόµων µετρη- 
θήσονται, αἵ τε µήκει σύµµετροι καὶ αἱ δυνάµει. αἱ δὲ 

ἄτοµοι σύµµετροι πᾶσαι µήκει· ἴσαι γάρ· ὥστε καὶ δυ- 
νάµει. εἰ δὲ τοῦτο, διαιρετὸν ἔσται τὸ τετράγωνον. ἔτι εἰ ἡ 
περὶ τὴν µείζω τὸ πλάτος ποιεῖ παραβαλλοµένη, τὸ ἴσον 
τῶν ἀπὸ τῆς ἀτόµου καὶ τῆς ποδιαίας παραβαλλοµένων 
περὶ τὴν δίπουν ἔλαττον ποιήσει τὸ πλάτος τῆς ἀµεροῦς· 
ἔσται ἔλαττον τὸ περὶ τῆς ἀτόµου. ἔτι εἰ ἐκ τριῶν δοθει- 
σῶν εὐθειῶν συνίσταται τρίγωνον, καὶ ἐκ τῶν ἀτόµων συ- 
σταθήσεται. ἐν ἅπαντι δὲ ἰσοπλεύρῳ ἡ κάθετος ἐπὶ µέσην 
πίπτει, ὥστε καὶ ἐπὶ τὴν ἄτοµον. ἔτι εἰ τὸ τετράγωνον τῶν 
ἀµερῶν διὰ µέσου ἐµπεσούσης καὶ καθέτου ἀχθείσης, ἡ τοῦ 
τετραγώνου πλευρὰ τὴν κάθετον δύναται καὶ τὴν ἡµίσειαν 
τῆς διαµέτρου, ὥστε οὐκ ἐλαχίστη. οὐδὲ διπλάσιον τὸ ἀπὸ 
τῆς διαµέτρου χωρίον ἔσται τοῦ ἀπὸ τῆς ἀτόµου. ἀφαιρε- 
θέντος γὰρ τοῦ ἴσου ἡ λοιπὴ ἔσται ἐλάσσων τῆς ἀµεροῦς. 
εἰ γὰρ ἴσως τετραπλάσιον ἂν ἔγραψεν ἡ διάµετρος, ἄλλα 
δ' ἄν τις καὶ ἕτερα τοιαῦτα συνάγοι· πᾶσι γὰρ ὡς εἰπεῖν 
ἐναντιοῦται τοῖς ἐν τοῖς µαθήµασιν. πάλιν τοῦ µὲν ἀµεροῦς 
µία ἡ σύναψις, γραµµῆς δὲ δύο· καὶ γὰρ ὅλη ὅλης 
ἅπτεται, καὶ κατὰ τὸ πέρας ἐξ ἐναντίας. ἔτι γραµµὴ 
προστεθεῖσα οὐ ποιεῖ µείζω τὴν ὅλην· τὰ γὰρ ἀµερῆ συν- 
τιθέµενα οὐ ποιήσει µεῖζον. ἔτι ἐκ δυοῖν ἀµεροῖν µηδὲν 

γίνεσθαι συνεχὲς διὰ τὸ πλείους διαιρέσεις ἔχειν ἅπαν τὸ 
συνεχές· ἅπασα δὲ γραµµὴ παρὰ τὴν ἄτοµον συνεχὴς 
οὐκ ἂν εἴη γραµµὴ ἄτοµος. ἔτι εἰ ἅπασα γραµµὴ παρὰ 
τῆς ἀτόµου καὶ ἴσα καὶ ἄνισα διαιρεῖται, καὶ µὴ ἐκ τριῶν 
ἀτόµων καὶ ὅλως περιττῶν, ὥστ' ἀδιαίρετος ἡ ἄτοµος. 



ὁµοίως δὲ κἂν εἰ δίχα τέµνεται· πᾶσα γὰρ ἡ ἐκ τῶν 
περιττῶν. εἰ δὲ δίχα µὲν µὴ πᾶσα τέµνεται ἀλλ' ἡ ἐκ 
τῶν ἀρτίων, τὴν δὲ δίχα διαιρουµένην καὶ ὅσα δυνατὸν τέ- 
µνειν, διαιρεθήσεται καὶ οὕτως ἡ ἄτοµος, ὅταν ἡ ἐκ τῶν 
ἀρτίων εἰς ἄνισα διαιρῆται. πάλιν εἰ τὸ κεκινηµένον ἐν ᾧ    
χρόνῳ κινεῖται τὴν ὅλην ἐν τῷ ἡµίσει τὴν ἡµίσειαν κινηθή- 
σεται, καὶ ἐν τῷ ἐλάττονι ἔλαττον ἢ τὴν ἡµίσειαν, ὥστ' 
εἰ µὲν περιττῶν σύγκειται τῶν ἀτόµων τὸ µῆκος, ἀναι- 
ρεθήσεται ἡ µέση τοµὴ τῶν ἀτόµων, εἴπερ ἐν τῷ ἡµίσει 
χρόνῳ τὸ ἥµισυ δίεισιν· ὁµοίως γὰρ ὅ τε χρόνος καὶ ἡ 
γραµµὴ τµηθήσεται. ὥστε οὐδεµία τῶν συγκειµένων τµη- 
θήσεται εἰς ἴσα καὶ ἄνισα, οὐδ' ὁµοίως τοῖς χρόνοις τµη- 
θήσονται. οὐκ ἔσονται ἄτοµοι γραµµαί. τὰ δὲ τοῦ αὐτοῦ 
λόγου ἐστί, καθάπερ ἐλέχθη, τὸ πάντα ταῦτα ποιεῖν ἐξ 
ἀµερῶν. ἔτι ἅπασα ἡ µὴ ἄπειρος δύο ἔχει πέρατα· 
γραµµὴ γὰρ ὥρισται τούτοις. ἡ δὲ ἄτοµος οὐκ ἄπειρος, ὥστε 

ἕξει πέρας. διαιρετὴ ἄρα· τὸ γὰρ πέρας ἄλλο καὶ οὗ 
πέρας. ἢ ἔσται τις οὔτ' ἄπειρος οὔτε πεπερασµένη γραµµὴ 
παρὰ ταύτας. ἔτι οὐκ ἐν ἁπάσῃ γραµµῇ στιγµὴ ἔσται. ἐν 
µὲν γὰρ τῇ ἀτόµῳ οὐκ ἔστιν· εἰ µὲν γὰρ µία µόνη, ὑπάρ- 
ξει γραµµή, εἶτα στιγµή· εἰ δὲ πλείους, διαιρετὴ ἡ γραµµή. 
εἰ µὲν οὖν ἐν τῇ ἀτόµῳ µὴ ἐνυπάρχει στιγµή, οὐδ' ὅλως 
ἐν γραµµῇ ἔσται· αἱ γὰρ ἄλλαι ἐκ τῶν ἀτόµων. ἔτι ἢ 
µηθὲν τῶν στιγµῶν ἔσται µεταξὺ ἢ γραµµή· εἰ δὲ µεταξὺ 
γραµµή, ἐν ἁπάσαις δὲ πλείους στιγµαί, οὐκ ἔσται ἄτοµος. 
ἔτι οὐχ ἁπάσης ἔσται γραµµῆς τετράγωνον· ἕξει γὰρ µῆ- 
κος καὶ πλάτος, ὥστε διαιρετόν, ἐπεὶ τὸ µέν, τὸ δέ τι. εἰ 
δὲ τὸ τετράγωνον, καὶ ἡ γραµµή. ἔτι τὸ πέρας τῆς γραµ- 
µῆς στιγµὴ ἔσται, ἀλλ' οὐ γραµµή. πέρας µὲν γάρ, τὸ 
ἔσχατον δὲ ἡ ἄτοµος. εἰ γὰρ στιγµή, τὸ πέρας τῇ ἀτόµῳ 
ἔσται στιγµή, καὶ ἔσται γραµµὴ γραµµῆς στιγµῇ µείζων. 
εἰ δ' ἐνυπάρχει τῇ ἀτόµῳ ἡ στιγµή, διὰ τὸ ταὐτὸ πέρας 
τῶν συνεχουσῶν γραµµῶν, ἔσται τι πέρας τῆς ἀµεροῦς. 
ὅλως τε τί διοίσει στιγµὴ γραµµῆς; οὐδὲν γὰρ ἴδιον ἕξει ἡ 
ἄτοµος γραµµὴ παρὰ τὴν στιγµὴν πλὴν τοὔνοµα. ἔτι 
ὁµοίως µένει ἐπίπεδον καὶ σῶµά ἐστιν ἄτοµον. ἑνὸς γὰρ 
ὄντος ἀδιαιρέτου καὶ τἆλλα συνακολουθήσει διὰ τὸ θάτερον 

διῃρῆσθαι κατὰ θάτερον. σῶµα οὐκ ἔσται ἀδιαίρετον διὰ τὸ   
εἶναι ἐν αὐτῷ βάθος καὶ πλάτος, οὐδ' ἂν γραµµὴ εἴη 
ἀδιαίρετος· σῶµα µὲν γὰρ κατ' ἐπίπεδον, ἐπίπεδον δὲ 
κατὰ γραµµήν. ἐπεὶ δὲ οἵ τε λόγοι δι' ὧν ἐπιχειροῦσι 
πείθειν ἀσθενεῖς εἰσί, καὶ ψευδεῖς ἐναντίαι δόξαι πᾶσαι τοῖς 
ἰσχύουσι πρὸς πίστιν, φανερὸν ὅτι οὐκ ἂν εἴη γραµµὴ ἄτοµος. 



δῆλον δ' ἐκ τούτων ὅτι οὐδ' ἂν ἐκ στιγµῶν εἴη γραµµή. σχε- 
δὸν γὰρ οἱ πλεῖστοι τῶν λόγων οἱ αὐτοὶ ἁρµόσουσιν. ἀνάγκη 
γὰρ διαιρεῖσθαι τὴν στιγµήν, ὅταν ἢ ἐκ περιττῶν τέµνηται 
ἴσα ἢ ἐξ ἀρτίων τὰ ἄνισα. καὶ τὸ τῆς γραµµῆς µέρος µὴ 
εἶναι γραµµήν, µηδὲ τὸ τοῦ ἐπιπέδου ἐπίπεδον. καὶ γραµµὴ 
δὲ γραµµῆς στιγµῇ εἶναι µείζων· ἐξ ὧν γὰρ σύγκειται, 
τούτοις καὶ ὑπερέξει. τοῦτο δ' ὅτι ἀδύνατον, ἔκ τε τῶν ἐν 
τοῖς µαθήµασι δῆλον, καὶ ἔτι συµβήσεται τὴν στιγµὴν ἐν 
χρόνῳ δὴ εἶναι τὸ φερόµενον, εἴπερ τὴν µείζω µὲν ἐν 
πλείονι χρόνῳ, τὴν δ' ἴσην ἐν ἴσῳ, ἡ δὲ τοῦ χρόνου ὑπε- 
ροχὴ χρόνος. ἀλλ' ἴσως καὶ ὁ χρόνος ἐστὶν ἐκ τῶν νῦν, 
καὶ τοῦ αὐτοῦ λόγου λέγειν ἄµφω. εἰ δὴ τὸ νῦν ἀρχὴ καὶ 
πέρας τοῦ χρόνου καὶ ἡ γραµµὴ στιγµῆς, µή ἐστι δὲ συ- 
νεχὴς ἡ ἀρχὴ καὶ τὸ πέρας ἀλλ' ἔχουσί τι µεταξύ, οὐκ 
ἂν εἴη οὔτε τὰ νῦν οὔτε στιγµαὶ ἀλλήλοις συνεχεῖς. ἔτι ἡ 
 
Bekker page 971a, line 21 
 
µὲν γραµµὴ µέγεθός τι, ἡ δὲ τῶν στιγµῶν σύνθεσις οὐδὲν 
ποιεῖ µεγέθος διὰ τὸ µηδ' ἐπὶ πλείω τόπον ἔχειν. ὅταν 
γὰρ ἐπὶ γραµµὴν γραµµὴ τεθῇ καὶ ἐφαρµόσῃ, οὐδὲν γί- 
νεται µεῖζον τὸ πλάτος. ἐν δὲ τῇ γραµµῇ καὶ στιγµαὶ 
ἐνυπάρχουσιν, οὐδ' ἂν αἱ στιγµαὶ πλείω κατέχοιεν τόπον, 
ὥστε οὐκ ἂν ποιοῖεν µέγεθος. ἔτι εἰ ἅπαντα ἅπτεται παν- 
τὸς ἢ ὅλον ὅλου ἢ τινὶ τινὸς ἢ ὅλον τινός, ἡ δὲ στιγµὴ 
ἀµερὴς ὅλως ἅπτοιτο. τὸ δ' ὅλον ὅλου ἁπτόµενον ἀνάγκη 
ἓν εἶναι. εἰ γάρ τι ἐστὶν ἢ θάτερον µή ἐστιν, οὐκ ἂν ὅλον 
ὅλου ἅπτοιτο. εἰ δ' ἅµα ἐστὶ τὰ ἀµερῆ, τὸν αὐτὸν κα- 
τέχει τόπον πλείων ὃν καὶ πρότερον τὸ ἕν· τῶν γὰρ ἅµα    
ὄντων καὶ µὴ ἐχόντων ἐπέκτασιν κατὰ ταὐτὰ ὁ αὐτὸς 
ἀµφοῖν τόπος. τὸ δ' ἀµερὲς οὐκ ἔχει διάστασιν, ὥστ' οὐκ 
ἂν εἴη µέγεθος συνεχὲς ἐξ ἀµερῶν. οὐκ ἄρα οὔθ' ἡ γραµµὴ 
ἐκ στιγµῶν οὔθ' ὁ χρόνος ἐκ τῶν νῦν. ἔτι εἰ ἔστιν ἐκ στι- 
γµῶν, ἅψεται στιγµὴ στιγµῆς· ἐὰν οὖν ἐκ τοῦ Κ ἐκβληθῇ 
ἡ ΑΒ καὶ Γ∆, ἅψεται τοῦ Κ καὶ ἡ ἐν τῇ Κ∆ στιγµή. 
ὥστε καὶ ἄλλῳ τινί· τὸ γὰρ ἀµερὲς τοῦ ἀµεροῦς ὅλον ὅλου 
ἐφάπτεται. ὥστε τὸν αὐτὸν ἐφέξει τόπον τοῦ Κ, καὶ ἁπτό- 
µεναι στιγµαὶ ἐν τῷ αὐτῷ τόπῳ ἀλλήλαις. εἰ δ' ἐν τῷ 
αὐτῷ, καὶ ἅπτονται· τὰ γὰρ ἐν τῷ αὐτῷ τόπῳ ὄντα 

πρῶτα ἅπτεσθαι ἀναγκαῖον, εἶθ' οὕτως εὐθεῖα εὐθείας ἅψε- 
ται κατὰ δύο στιγµάς. ἡ γὰρ ἐν τῇ ΑΚ στιγµὴ καὶ τῇ 
ΚΓ καὶ ἑτέρας ἅπτεται στιγµῆς. ὥστε ἡ ἐκ τῆς Γ∆ 
κατὰ πλείους ἅπτεται στιγµάς. ὁ αὐτὸς δὲ λόγος καὶ εἰ 
µὴ δι' ἀλλήλων ἀλλ' ὁπωσοῦν ἥψατο γραµµῆς. ἔτι καὶ 
ἡ τοῦ κύκλου τῆς εὐθείας ἅψεται κατὰ πλείω. τῆς γὰρ 
συναφῆς καὶ ἡ ἐν τῷ κύκλῳ καὶ ἡ ἐν τῇ εὐθείᾳ ἅπτεται 



 
καὶ ἀλλήλων. εἰ δὲ τοῦτο µὴ δυνατόν, οὐδὲ τὸ ἅπτεσθαι 
στιγµὴν στιγµῆς· εἰ δὲ µὴ ἅπτεσθαι, οὐδ' εἶναι τὴν γραµ- 
µὴν στιγµήν· οὐδὲ γὰρ ἅπτεσθαι ἀναγκαῖον. ἔτι πῶς ποτὲ 
ἔσται εὐθεῖα γραµµὴ καὶ περιφερής; οὐδὲν γὰρ διοίσει ἡ 
σύναψις τῶν στιγµῶν ἐν τῇ εὐθείᾳ καὶ τῇ περιφερεῖ. τὸ 
γὰρ ἀµερὲς τοῦ ἀµεροῦς ὅλον ὅλου ἅπτεται, καὶ οὐκ ἔστιν 
ὅλως ἅπτεσθαι. εἰ οὖν αἱ µὲν γραµµαὶ διάφοροι, ἡ δὲ 
σύναψις ἀδιάφορος, οὐκ ἔσται δὴ γραµµὴ ἐκ τῆς συνά- 
ψεως, ὥστ' οὐδ' ἐκ στιγµῶν. ἔτι ἀναγκαῖον ἢ ἅπτεσθαι ἢ 
µὴ ἅπτεσθαι τὰς στιγµὰς ἀλλήλων. εἰ µὲν οὖν τὸ ἐφεξῆς 
ἅπτεσθαι ἀνάγκη, ὁ αὐτὸς ἔσται λόγος· εἰ δὲ ἐνδέχεται 
ἐφεξῆς τι εἶναι µὴ ἁπτόµενον, τὸ δὲ συνεχὲς οὐδὲν ἄλλο 
λέγοµεν ἢ τὸ ἐξ ὧν ἐστὶν ἁπτοµένων· ὥστε καὶ οὕτως ἀνάγκη 

τὰς στιγµὰς ἅπτεσθαι ἀλλήλων, ἢ εἶναι γραµµὴν συνεχῆ.   
ἔτι εἰ ἄτοπον στιγµὴ ἐπὶ στιγµῆς, ἵν' ᾖ γραµµὴ καὶ ἐπὶ 
στιγµῇ, ἐπεὶ ἡ γραµµὴ ἐπίπεδον, ἀδύνατον τὰ εἰρηµένα 
εἶναι. εἴτε γὰρ ἐφεξῆς αἱ στιγµαί εἰσι, τµηθήσεται ἡ 
γραµµὴ κατ' οὐδετέραν τῶν στιγµῶν, ἀλλ' ἀνὰ µέσον· 
εἴθ' ἅπτονται, γραµµὴ ἔσται τῆς µιᾶς στιγµῆς χώρα. 
τοῦτο δ' ἀδύνατον. ἔτι διαιροῖτ' ἂν ἅπαντα καὶ ἀναλύοιτο 
εἰς στιγµάς, καὶ ἡ στιγµὴ µέρος σώµατος, εἴπερ τὸ µὲν 
σῶµα ἐξ ἐπιπέδων, τὸ δ' ἐπίπεδον ἐκ γραµµῶν, αἱ δὲ 
γραµµαὶ ἐκ στιγµῶν. εἰ δ' ἐξ ὧν πρώτων ἐνυπαρχόντων 
ἕκαστά ἐστι, στοιχεῖά ἐστι ταῦτα, αἱ στιγµαὶ ἂν εἴησαν στοι- 
χεῖα σωµάτων. ὥστε συνώνυµα στοιχεῖα οὐδέτερα τῷ εἴδει. 
φανερὸν οὖν ἐκ τῶν εἰρηµένων ὅτι οὐκ ἔστι γραµµὴ ἐκ στι- 
γµῶν. ἀλλ' οὐδ' ἀφαιρεθῆναι οἷόν τε στιγµὴν ἀπὸ γραµ- 
µῆς. εἰ γὰρ ἐνδέχεται ἀφαιρεθῆναι, καὶ προστεθῆναι δυ- 
νατόν· προστεθέντος δέ τινος τὸ προστεθὲν µεῖζον ἔσται τοῦ 
ἐξ ἀρχῆς, ἐὰν τοιοῦτον ᾖ τὸ προστιθέµενον ὥστε ἓν ὅλον 
ποιεῖν. ἔσται γραµµὴ γραµµῆς στιγµῇ µείζων. τοῦτο δ' 
ἀδύνατον. ἀλλὰ καθ' ἑαυτὴν µὲν οὐχ οἷόν τε, κατὰ συµ- 
βεβηκὸς δ' ἐνδέχεται στιγµὴν ἀπὸ γραµµῆς ἀφελεῖν, τῷ 
ἐνυπάρχειν ἐν τῇ ἀφαιρουµένῃ γραµµῇ. εἰ τοῦ ὅλου ἀφαι- 

ρουµένου καὶ ἡ ἀρχὴ καὶ τὸ πέρας ἀφαιρεῖται, γραµµῆς 
δ' ἦν ἡ ἀρχὴ καὶ τὸ πέρας στιγµή, καὶ γραµµῆς ἐγχω- 
ρεῖ ἀφαιρεῖν καὶ στιγµὴν ἐνδέχοιτο. αὕτη δ' ἡ ἀφαίρεσις 
κατὰ συµβεβηκός. εἰ δὲ τὸ πέρας ἅπτεται, οὔτε πέρας ἢ 
αὐτοῦ ἢ τῶν ἐκείνου τινός. ἡ δὲ στιγµή, ᾗ πέρας γραµµῆς, 
ἅπτεται. ᾗ µὲν οὖν γραµµῆς ἔσται στιγµὴ µείζων, ἡ δὲ 
στιγµὴ ἐκ στιγµῶν· τῶν γὰρ ἁπτοµένων οὐδὲν ἀνὰ µέσον. 
ὁ αὐτὸς λόγος καὶ ἐπὶ τῆς τοµῆς, εἰ ἡ τοµὴ στιγµῆς καὶ 



ἡ τοµὴ ἅπτεταί τινος καὶ ἐπὶ στερεοῦ καὶ ἐπιπέδου· ὡσαύ- 
τως δὲ καὶ τὸ στερεὸν ἐξ ἐπιπέδων καὶ γραµµῶν. οὐκ 
ἀληθὲς δὲ κατὰ στιγµὴν εἰπεῖν, οὐδ' ὅτι ἐλάχιστον τῶν ἐκ 
γραµµῆς εἰς τὸ ἐλάχιστον τῶν ἐνυπαρχόντων εἴρηται. 
τὸ δὲ ἐλάχιστον, ὧν ἐστὶν ἐλάχιστον, καὶ ἔλαττόν ἐστιν.    
ἐν δὲ τῇ γραµµῇ οὐδὲν ἄλλο ἢ στιγµαὶ καὶ γραµµαὶ ἐνυ- 
πάρχουσιν. ἡ δὲ γραµµὴ τῆς στιγµῆς οὐκ ἔστι µείζων· οὐδὲ 
γὰρ αὖ τὸ ἐπίπεδον τῆς γραµµῆς. ὥστ' οὐκ ἔσται στιγµὴ 
τὸ ἐν γραµµῇ ἐλάχιστον. εἰ δὲ συµβλητὸν τῇ γραµµῇ 
ἡ στιγµή, τὸ δὲ ἐλάχιστον ἐν τρισὶ προσώποις, οὐκ ἔσται ἡ 
στιγµὴ τῶν ἐν τῇ γραµµῇ ἐλάχιστον. καὶ ἄλλ' ἄττα ἐνυ- 
πάρχει παρὰ τὰς στιγµὰς καὶ τὰς γραµµὰς ἐν τῷ µήκει· 
οὐ γὰρ ἐκ στιγµῶν. εἰ δὲ τὸ ἐν τόπῳ ὂν ἡ στιγµὴ µῆκος 

ἢ ἐπίπεδον ἢ στερεὸν ἐκ τούτων τι, ἐξ ὧν δ' ἐστὶν ἡ γραµµή, 
ἐκεῖνα ἐν τόπῳ (καὶ γὰρ ἡ γραµµή), καὶ µήτε σῶµα 
µήτ' ἐπίπεδον µήτε ἐκ τούτων τι ἐνυπάρχει τῇ γραµµῇ, 
οὐκ ἔσται οὐθὲν ὅλως παρὰ τὰς στιγµὰς καὶ τὰς γραµµὰς 
ἐν τῷ µήκει. ἔτι εἰ τοῦ ἐν τόπῳ ὄντος τὸ µεῖζον λεγόµε- 
νον µῆκος ἡ ἐπιφάνεια στερεόν, ἡ δὲ στιγµὴ ἐν τόπῳ, τὸ 
δ' ἐν τῷ µήκει ὑπάρχον παρὰ τὰς στιγµὰς καὶ τὰς γραµ- 
µὰς οὐθὲν τῶν προειρηµένων, ὥστ' οὐκ ἔσται ἡ στιγµὴ τῶν 
ἐνυπαρχόντων ἐλάχιστον. ἔτι εἰς ὃ ἐλάχιστόν τι τῶν ἐν τῇ 
οἰκίᾳ, µήτε τῆς οἰκίας συµβαλλοµένης πρὸς αὐτὸ λέγεται· 
ὁµοίως δὲ καὶ ἐπὶ τῶν ἄλλων· οὐδὲ τὸ ἐν γραµµῇ ἐλά- 
χιστον πρὸς γραµµὴν συγκρινόµενον ἔσται. ὥστε οὐχ ἁρµό- 
σει τὸ ἐλάχιστον, ἐπεὶ τὸ µὴ ὂν ἐν τῇ οἰκίᾳ µή ἐστι τῶν 
ἐν τῇ οἰκίᾳ ἐλάχιστον. ὁµοίως δὲ καὶ ἐπὶ τῶν ἄλλων. 
ἐνδέχεται γὰρ στιγµὴν αὐτὴν καθ' αὑτὴν εἶναι. οὐκ ἔσται 
κατὰ ταύτης ἀληθὲς εἰπεῖν ὅτι τὸ ἐν γραµµῇ ἐλάχιστον, 
ὅτι οὐκ ἔστιν ἡ στιγµὴ ἄρθρον ἀδιαίρετον. τὸ µὲν γὰρ ἄρ- 
θρον ἀεὶ δυοῖν ὅρος, ἡ δὲ στιγµὴ καὶ µιᾶς γραµµῆς ὅρος 
ἐστίν. ἔτι ἡ µὲν πέρας, τὸ δὲ διαίρεσίς ἐστι µᾶλλον. ἔτι 
ἡ γραµµὴ καὶ τὸ ἐπίπεδον ἄρθρα ἔσονται· ἀνάλογον γὰρ 
ἔχουσιν, ὅτι τὸ ἄρθρον διάφορόν πως ἐστίν, διὸ καὶ Ἐµπε- 

δοκλῆς ἐποίησε διὸ δεῖ ὀρθῶς. ἡ δὲ στιγµὴ καὶ τὸ ἐν τοῖς 
ἀκινήτοις. ἔτι οὐδεὶς ἔχει ἄπειρα ἄρθρα ἐν τῷ σώµατι ἢ 
τῇ χειρί, στιγµὰς δ' ἀπείρους. ἔτι λίθου ἄρθρον οὐκ ἔστιν, 
οὐδ' ἔχει, στιγµὰς δὲ ἔχει.   
     

ΠΕΡΙ ΜΑΚΡΟΒΙΟΤΗΤΟΣ ΚΑΙ ΒΡΑΧΥΒΙΟΤΗΤΟΣ 
 
 Περὶ δὲ τοῦ τὰ µὲν εἶναι µακρόβια τῶν ζῴων τὰ δὲ 



βραχύβια, καὶ περὶ ζωῆς ὅλως µήκους καὶ βραχύτητος, 
ἐπισκεπτέον τὰς αἰτίας, ἀρχὴ δὲ τῆς σκέψεως ἀναγκαία 
πρῶτον ἐκ τοῦ διαπορῆσαι περὶ αὐτῶν. οὐ γάρ ἐστι δῆλον 
πότερον ἕτερον ἢ τὸ αὐτὸ αἴτιον πᾶσι τοῖς ζῴοις καὶ φυ- 
τοῖς τοῦ τὰ µὲν εἶναι µακρόβια τὰ δὲ βραχύβια (καὶ 
γὰρ τῶν φυτῶν τὰ µὲν ἐπέτειον τὰ δὲ πολυχρόνιον ἔχει 
τὴν ζωήν)· ἔτι δὲ πότερον ταὐτὰ µακρόβια καὶ τὴν φύσιν 
ὑγιεινὰ τῶν φύσει συνεστώτων, ἢ κεχώρισται [καὶ] τὸ βραχύ- 
βιον καὶ τὸ νοσῶδες, ἢ κατ' ἐνίας µὲν νόσους ἐπαλλάτ- 
τει τὰ νοσώδη τὴν φύσιν σώµατα τοῖς βραχυβίοις, κατ' 
ἐνίας δ' οὐδὲν κωλύει νοσώδεις εἶναι µακροβίους ὄντας. περὶ 
µὲν οὖν ὕπνου καὶ ἐγρηγόρσεως εἴρηται πρότερον, περὶ δὲ 
ζωῆς καὶ θανάτου λεκτέον ὕστερον, ὁµοίως δὲ καὶ περὶ νόσου 
καὶ ὑγιείας, ὅσον ἐπιβάλλει τῇ φυσικῇ φιλοσοφίᾳ· νῦν 

δὲ περὶ τὰς αἰτίας τοῦ τὰ µὲν εἶναι µακρόβια τὰ δὲ βραχύ- 
βια, καθάπερ εἴρηται πρότερον, θεωρητέον. ἔστι δ' ἔχοντα 
τὴν διαφορὰν ταύτην ὅλα τε πρὸς ὅλα γένη καὶ τῶν ὑφ' 
ἓν εἶδος ἕτερα πρὸς ἕτερα. λέγω δὲ κατὰ γένος µὲν δια- 
φέρειν οἷον ἄνθρωπον πρὸς ἵππον (µακροβιώτερον γὰρ τὸ 
τῶν ἀνθρώπων γένος ἢ τὸ τῶν ἵππων), κατ' εἶδος δ' ἄν- 
θρωπον πρὸς ἄνθρωπον· εἰσὶ γὰρ καὶ ἄνθρωποι οἱ µὲν µα- 
κρόβιοι οἱ δὲ βραχύβιοι ἕτεροι καθ' ἑτέρους τόπους διεστῶ- 
τες (τὰ µὲν γὰρ ἐν τοῖς θερµοῖς τῶν ἐθνῶν µακροβιώτερα, 
τὰ δ' ἐν τοῖς ψυχροῖς βραχυβιώτερα), καὶ τῶν τὸν αὐτὸν   
δὲ τόπον οἰκούντων διαφέρουσιν ὁµοίως τινὲς ταύτην τὴν 
πρὸς ἀλλήλους διαφοράν. 
 ∆εῖ δὴ λαβεῖν τί τὸ εὔφθαρτον ἐν τοῖς φύσει συν- 
εστῶσι καὶ τί τὸ οὐκ εὔφθαρτον. πῦρ γὰρ καὶ ὕδωρ καὶ τὰ 
τούτοις συγγενῆ, οὐκ ἔχοντα τὴν αὐτὴν δύναµιν, τυγχάνει 
γενέσεως καὶ φθορᾶς αἴτια ἀλλήλοις, ὥστε καὶ τῶν ἄλ- 
λων ἕκαστον ἐκ τούτων ὄντα καὶ συνεστῶτα µετέχειν τῆς 
τούτων φύσεως εὔλογον, ὅσα µὴ συνθέσει ἐκ πολλῶν ἐστιν, 
οἷον οἰκία. περὶ µὲν οὖν τῶν ἄλλων ἕτερος λόγος· εἰσὶ γὰρ 
ἴδιαι φθοραὶ πολλοῖς τῶν ὄντων, οἷον ἐπιστήµῃ <καὶ ἀγνοίᾳ>, καὶ 
ὑγιείᾳ καὶ νόσῳ· ταῦτα γὰρ φθείρεται καὶ µὴ φθειροµένων τῶν 

δεκτικῶν ἀλλὰ σῳζοµένων, οἷον ἀγνοίας µὲν φθορὰ ἀνά- 
µνησις καὶ µάθησις, ἐπιστήµης δὲ λήθη καὶ ἀπάτη. κατὰ 
 
συµβεβηκὸς δ' ἀκολουθοῦσι τοῖς φυσικοῖς αἱ τῶν ἄλλων 
φθοραί· φθειροµένων γὰρ τῶν ζῴων φθείρεται καὶ ἡ ἐπ- 
ιστήµη καὶ ἡ ὑγίεια ἡ ἐν τοῖς ζῴοις. διὸ καὶ περὶ ψυχῆς 
λογίσαιτ' ἄν τις ἐκ τούτων· εἰ γάρ ἐστι µὴ φύσει ἀλλ' 
ὥσπερ ἐπιστήµη ἐν ψυχῇ, οὕτω καὶ ψυχὴ ἐν σώµατι, εἴη 



ἄν τις αὐτῆς καὶ ἄλλη φθορὰ παρὰ τὴν φθορὰν ἣν φθεί- 
ρεται φθειροµένου τοῦ σώµατος. ὥστ' ἐπεὶ οὐ φαίνεται τοι- 
αύτη οὖσα, ἄλλως ἂν ἔχοι πρὸς τὴν τοῦ σώµατος κοι- 
νωνίαν. 
 Ἴσως δ' ἄν τις ἀπορήσειεν εὐλόγως, ἆρ' ἔστιν οὗ 
ἄφθαρτον ἔσται τὸ φθαρτόν, οἷον τὸ πῦρ ἄνω, οὗ µὴ ἔστι τὸ 
ἐναντίον. φθείρεται γὰρ τὰ µὲν ὑπάρχοντα τοῖς ἐναντίοις 
κατὰ συµβεβηκός, τῷ ἐκεῖνα φθείρεσθαι (ἀναιρεῖται γὰρ 
τἀναντία ὑπ' ἀλλήλων), κατὰ συµβεβηκὸς δ' οὐθὲν τῶν ἐν 
ταῖς οὐσίαις ἐναντίων φθείρεται, διὰ τὸ µηθενὸς ὑποκειµένου 
κατηγορεῖσθαι τὴν οὐσίαν. ὥσθ' ᾧ µὴ ἔστιν ἐναντίον καὶ ὅπου 
µὴ ἔστιν, ἀδύνατον ἂν εἴη φθαρῆναι· τί γὰρ ἔσται τὸ φθε-   
ροῦν, εἴπερ ὑπ' ἐναντίων µὲν φθείρεσθαι συµβαίνει µόνων, 

τοῦτο δὲ µὴ ὑπάρχει, ἢ ὅλως ἢ ἐνταῦθα; ἢ τοῦτο τῇ µὲν 
ἀληθές ἐστι τῇ δ' οὔ; ἀδύνατον γὰρ τῷ ὕλην ἔχοντι µὴ 
ὑπάρχειν πως τὸ ἐναντίον. παντὶ µὲν γὰρ ἐνεῖναι τὸ θερµὸν 
ἢ τὸ εὐθὺ ἐνδέχεται, πᾶν δ' εἶναι ἀδύνατον ἢ θερµὸν ἢ 
εὐθὺ ἢ λευκόν· ἔσται γὰρ τὰ πάθη κεχωρισµένα. εἰ οὖν, 
ὅταν ἅµα ᾖ τὸ ποιητικὸν καὶ τὸ παθητικόν, ἀεὶ τὸ µὲν 
ποιεῖ τὸ δὲ πάσχει, ἀδύνατον µὴ µεταβάλλειν. ἔτι καὶ εἰ 
ἀνάγκη περίττωµα ποιεῖν, τὸ δὲ περίττωµα ἐναντίον· ἐξ 
ἐναντίου γὰρ ἀεὶ ἡ µεταβολή, τὸ δὲ περίττωµα ὑπόλειµµα 
τοῦ προτέρου. εἰ δὲ πᾶν ἐξελαύνει τὸ ἐνεργείᾳ ἐναντίον, κἂν 
ἐνταῦθ' ἄφθαρτον ἂν εἴη. ἢ οὔ, ἀλλ' ὑπὸ τοῦ περιέχοντος 
φθείρεται; εἰ µὲν οὖν, ἱκανὸν ἐκ τῶν εἰρηµένων· εἰ δὲ µή, 
ὑποθέσθαι δεῖ ὅτι ἔνεστί τι ἐνεργείᾳ ἐναντίον, καὶ περίττωµα 
γίνεται. [διὸ ἡ ἐλάττων φλὸξ κατακαίεται ὑπὸ τῆς πολλῆς 
κατὰ συµβεβηκός, ὅτι ἡ τροφὴ ἣν ἐκείνη ἐν πολλῷ χρόνῳ 
ἀναλίσκει, τὸν καπνόν, ταύτην ἡ πολλὴ φλὸξ ταχύ.] διὸ 
πάντα ἀεὶ ἐν κινήσει ἐστί, καὶ γίνεται ἢ φθείρεται. τὸ δὲ 
περιέχον ἢ συµπράττει ἢ ἀντιπράττει· καὶ διὰ τοῦτο µετα- 
τιθέµενα πολυχρονιώτερα µὲν γίνεται καὶ ὀλιγοχρονιώτερα 
τῆς φύσεως, ἀίδια δ' οὐδαµοῦ, ὅσοις ἐναντία ἔστιν· εὐθὺς 
γὰρ ἡ ὕλη τὸ ἐναντίον ἔχει, ὥστ' εἰ µὲν τοῦ ποῦ, κατὰ τόπον 

µεταβάλλει, εἰ δὲ τοῦ ποσοῦ, κατ' αὔξησιν καὶ φθίσιν, εἰ 
δὲ πάθους, ἀλλοιοῦται. 
 Ἔστι δ' οὔτε τὰ µέγιστα ἀφθαρτότερα (ἵππος γὰρ ἀν- 
θρώπου βραχυβιώτερον) οὔτε τὰ µικρά (ἐπέτεια γὰρ τὰ 
πολλὰ τῶν ἐντόµων), οὔτε τὰ φυτὰ ὅλως τῶν ζῴων (ἐπ-   
έτεια γὰρ ἔνια τῶν φυτῶν), οὔτε τὰ ἔναιµα (µέλιττα γὰρ 
πολυχρονιώτερον ἐνίων ἐναίµων) οὔτε τὰ ἄναιµα (τὰ γὰρ 
µαλάκια ἐπέτεια µέν, ἄναιµα δέ), οὔτε τὰ ἐν τῇ γῇ (καὶ 
γὰρ φυτὰ ἐπέτεια ἔστι καὶ ζῷα πεζά) οὔτε τὰ ἐν τῇ θα- 



λάττῃ (καὶ γὰρ ἐκεῖ βραχύβια καὶ τὰ ὀστρακηρὰ καὶ τὰ 
µαλάκια). ὅλως δὲ τὰ µακροβιώτατα ἐν τοῖς φυτοῖς ἐστιν, 
οἷον ὁ φοῖνιξ. εἶτ' ἐν τοῖς ἐναίµοις ζῴοις µᾶλλον ἢ ἐν τοῖς 
ἀναίµοις, καὶ ἐν τοῖς πεζοῖς ἢ ἐν τοῖς ἐνύδροις· ὥστε καὶ 
συνδυασθέντων ἐν τοῖς ἐναίµοις καὶ πεζοῖς τὰ µακροβιώτατα 
τῶν ζῴων ἐστίν, οἷον ἄνθρωπος καὶ ἐλέφας. καὶ δὴ καὶ τὰ 
µείζω ὡς ἐπὶ τὸ πολὺ εἰπεῖν τῶν ἐλαττόνων µακροβιώτερα· 
καὶ γὰρ τοῖς ἄλλοις συµβέβηκε τοῖς µακροβιωτάτοις µέγε- 
θος, ὥσπερ καὶ τοῖς εἰρηµένοις. 
 Τὴν δ' αἰτίαν περὶ τούτων ἁπάντων ἐντεῦθεν ἄν τις θεω- 
ρήσειεν. δεῖ γὰρ λαβεῖν ὅτι τὸ ζῷόν ἐστι φύσει ὑγρὸν καὶ 
θερµόν, καὶ τὸ ζῆν τοιοῦτον, τὸ δὲ γῆρας ξηρὸν καὶ ψυχρόν, 
 
Bekker page 466a, line 20 
 
καὶ τὸ τεθνηκός· φαίνεται γὰρ οὕτως. ὕλη δὲ τῶν σωµάτων 
τοῖς ζῴοις ταῦτα, τὸ θερµὸν καὶ τὸ ψυχρόν, καὶ τὸ ξηρὸν 
καὶ τὸ ὑγρόν. ἀνάγκη τοίνυν γηράσκοντα ξηραίνεσθαι· διὸ 
δεῖ µὴ εὐξήραντον εἶναι τὸ ὑγρόν. καὶ διὰ τοῦτο τὰ λιπαρὰ 
ἄσηπτα· αἴτιον δ' ὅτι ἀέρος, ὁ δ' ἀὴρ πρὸς τἆλλα πῦρ, 
πῦρ δ' οὐ γίνεται σαπρόν. οὐδ' αὖ ὀλίγον δεῖ εἶναι τὸ ὑγρόν· 
εὐξήραντον γὰρ καὶ τὸ ὀλίγον. διὸ καὶ τὰ µεγάλα καὶ 
ζῷα καὶ φυτὰ ὡς ὅλως εἰπεῖν µακροβιώτερα, καθάπερ 
ἐλέχθη πρότερον· εὔλογον γὰρ τὰ µείζω πλέον ἔχειν ὑγρόν. 
οὐ µόνον δὲ διὰ τοῦτο µακροβιώτερα· δύο γὰρ τὰ αἴτια, 
τό τε ποσὸν καὶ τὸ ποιόν, ὥστε δεῖ µὴ µόνον πλῆθος εἶναι 
ὑγροῦ, ἀλλὰ τοῦτο καὶ θερµόν, ἵνα µήτε εὔπηκτον µήτε εὐ- 
ξήραντον ᾖ. καὶ διὰ τοῦτο ἄνθρωπος µακρόβιον µᾶλλον ἐνίων 
µειζόνων· µακροβιώτερα γὰρ τὰ λειπόµενα τῷ πλήθει τοῦ   
ὑγροῦ, ἐὰν πλείονι λόγῳ ὑπερέχῃ κατὰ τὸ ποιὸν ἢ λείπεται 
κατὰ τὸ ποσόν. ἔστι δ' ἐνίοις µὲν τὸ θερµὸν τὸ λιπαρόν, ὃ 
ἅµα ποιεῖ τό τε µὴ εὐξήραντον καὶ τὸ µὴ εὔψυκτον· ἐνίοις 
δ' ἄλλον ἔχει χυµόν. 
             ἔτι δεῖ τὸ µέλλον εἶναι µὴ εὔφθαρ- 
τον µὴ περιττωµατικὸν εἶναι. ἀναιρεῖ γὰρ τὸ τοιοῦτον ἢ νόσῳ 
ἢ φύσει· ἐναντία γὰρ ἡ τοῦ περιττώµατος δύναµις καὶ φθαρ- 

τικὴ ἡ µὲν τῆς φύσεως ἡ δὲ µορίου. διὸ καὶ τὰ ὀχευτικὰ καὶ 
πολύσπερµα γηράσκει ταχύ· τὸ γὰρ σπέρµα περίττωµα, 
καὶ ἔτι ξηραίνει ἀπιόν. καὶ διὰ τοῦτο ἡµίονος µακροβιώτερος 
καὶ ἵππου καὶ ὄνου, ἐξ ὧν ἐγένετο, καὶ τὰ θήλεα τῶν ἀρρένων, 
ἐὰν ὀχευτικὰ ᾖ τὰ ἄρρενα· διὸ οἱ στρουθοὶ οἱ ἄρρενες βραχυ- 
βιώτεροι τῶν θηλειῶν. ἔτι δὲ καὶ ὅσα πονητικὰ τῶν ἀρ- 
ρένων καὶ διὰ τὸν πόνον γηράσκει µᾶλλον· ξηραίνει γὰρ ὁ 
πόνος, τὸ δὲ γῆρας ξηρόν ἐστιν. φύσει δὲ καὶ ὡς ἐπὶ τὸ πᾶν 
εἰπεῖν τὰ ἄρρενα τῶν θηλειῶν µακροβιώτερα· αἴτιον δ' ὅτι 
θερµότερον ζῷον τὸ ἄρρεν τοῦ θήλεος. 



                     τὰ δ' αὐτὰ ἐν τοῖς 
ἀλεεινοῖς µακροβιώτερά ἐστιν ἢ ἐν τοῖς ψυχροῖς τόποις, διὰ 
τὴν αὐτὴν αἰτίαν δι' ἥνπερ καὶ µείζω. καὶ µάλιστ' ἐπίδηλον 
τὸ µέγεθος τῶν τὴν φύσιν ψυχρῶν ζῴων· διὸ οἵ τ' ὄφεις 
καὶ αἱ σαῦραι καὶ τὰ φολιδωτὰ µεγάλα ἐν τοῖς θερµοῖς 
τόποις, καὶ ἐν τῇ θαλάττῃ τῇ ἐρυθρᾷ τὰ ὀστρακόδερµα· τῆς 
τε γὰρ αὐξήσεως ἡ θερµὴ ὑγρότης αἰτία καὶ τῆς ζωῆς. ἐν 
δὲ τοῖς ψυχροῖς τόποις ὑδατωδέστερον τὸ ὑγρὸν τὸ ἐν τοῖς 
ζῴοις ἐστίν· διὸ εὔπηκτον, ὥστε τὰ µὲν οὐ γίνεται ὅλως τῶν 
ζῴων τῶν ὀλιγαίµων ἢ ἀναίµων ἐν τοῖς πρὸς τὴν ἄρκτον 
τόποις, οὔτε τὰ πεζὰ ἐν τῇ γῇ οὔτε τὰ ἔνυδρα ἐν τῇ θα- 

λάττῃ, τὰ δὲ γίνεται µέν, ἐλάττω δὲ καὶ βραχυβιώτερα· 
ἀφαιρεῖται γὰρ ὁ πάγος τὴν αὔξησιν. τροφὴν δὲ µὴ λαµ- 
βάνοντα καὶ τὰ φυτὰ καὶ τὰ ζῷα φθείρεται· συντήκει   
γὰρ αὐτὰ ἑαυτά· ὥσπερ γὰρ ἡ πολλὴ φλὸξ κατακαίει 
καὶ φθείρει τὴν ὀλίγην τῷ τὴν τροφὴν ἀναλίσκειν, οὕτω τὸ 
φυσικὸν θερµόν, τὸ πρῶτον πεπτικὸν <ὄν>, ἀναλίσκει τὴν ὕλην ἐν 
ᾗ ἐστιν. τὰ δ' ἔνυδρα τῶν πεζῶν ἧττον µακρόβια οὐχ ὅτι 
ὑγρὰ ἁπλῶς, ἀλλ' ὅτι ὑδατώδη· τὸ δὲ τοιοῦτον ὑγρὸν εὔ- 
φθαρτον, ὅτι ψυχρὸν καὶ εὔπηκτον. καὶ τὸ ἄναιµον διὰ τὸ 
αὐτό, ἐὰν µὴ µεγέθει ἀπαµύνηται· οὔτε γὰρ λίπος οὔτε 
γλυκὺ ἔχει. ἐν γὰρ ζῴῳ τὸ λιπαρὸν γλυκύ· διὸ αἱ µέ- 
λιτται µακροβιώτεραι ἑτέρων µειζόνων ζῴων. 
 Ἐν δὲ τοῖς φυτοῖς ἐστι τὰ µακροβιώτατα, καὶ µᾶλ- 
λον ἢ ἐν τοῖς ζῴοις, πρῶτον µὲν ὅτι ἧττον ὑδατώδη, ὥστ' 
οὐκ εὔπηκτα· εἶτ' ἔχει λιπαρότητα καὶ γλισχρότητα, διὸ καὶ 
ξηρὰ καὶ γεώδη ὄντα ὅµως οὐκ εὐξήραντον ἔχουσι τὸ ὑγρόν. 
περὶ δὲ τοῦ πολυχρόνιον εἶναι τὴν τῶν δένδρων φύσιν δεῖ λα- 
βεῖν τὴν αἰτίαν· ἔχει γὰρ ἰδίαν πρὸς τὰ ζῷα, πλὴν πρὸς 
 
τὰ ἔντοµα. νέα γὰρ ἀεὶ τὰ φυτὰ γίνεται· διὸ πολυχρόνια. 
ἀεὶ γὰρ ἕτεροι οἱ πτόρθοι, οἱ δὲ γηράσκουσιν, καὶ αἱ ῥίζαι 

ὁµοίως. ἀλλ' οὐχ ἅµα, ἀλλ' ὁτὲ µὲν µόνον τὸ στέλεχος καὶ 
οἱ κλάδοι ἀπώλοντο, ἕτεροι δὲ παρεφύησαν· ὅταν δ' οὕτως 
ποιῶσιν, αἱ ῥίζαι ἄλλαι ἐκ τοῦ ὑπάρχοντος γίνονται, καὶ οὕτως 
ἀεὶ διατελεῖ τὸ µὲν φθειρόµενον τὸ δὲ γινόµενον· διὸ καὶ 
µακρόβια. ἔοικε δὲ τὰ φυτὰ τοῖς ἐντόµοις, ὥσπερ εἴρηται 
πρότερον· διαιρούµενα γὰρ ζῇ, καὶ δύο καὶ πολλὰ γίνεται 
ἐξ ἑνός. τὰ δ' ἔντοµα µέχρι µὲν τοῦ ζῆν ἦλθεν, πολὺν δ' οὐ 
δύναται χρόνον· οὐ γὰρ ἔχει ὄργανα, οὐδὲ δύναται ποιεῖν 
αὐτὰ ἡ ἀρχὴ ἡ ἐν ἑκάστῳ. ἡ δ' ἐν τῷ φυτῷ δύναται· παν- 
ταχῇ γὰρ ἔχει καὶ ῥίζαν καὶ καυλὸν δυνάµει. διὸ ἀπὸ 
ταύτης ἀεὶ προέρχεται τὸ µὲν νέον τὸ δὲ γηράσκον, µικρόν 



τι διαφέροντα τοῦ εἶναι µακρόβια οὕτως ὥσπερ τὰ ἀπο- 
φυτευόµενα. καὶ γὰρ ἐν τῇ ἀποφυτείᾳ τρόπον τινὰ φαίη ἄν 
τις ταὐτὰ συµβαίνειν· µόριον γάρ τι τὸ ἀποφυτευθέν. ἐν 
µὲν οὖν τῇ ἀποφυτείᾳ χωριζοµένων συµβαίνει τοῦτο, ἐκεῖ δὲ   
διὰ τοῦ συνεχοῦς. αἴτιον δ' ὅτι ἐνυπάρχει πάντῃ ἡ ἀρχὴ δυ- 
νάµει ἐνοῦσα. 
        συµβαίνει δὲ ταὐτὸ ἐπί τε τῶν ζῴων καὶ φυ- 
τῶν. ἔν τε γὰρ τοῖς ζῴοις τὰ ἄρρενα µακροβιώτερα ὡς ἐπὶ 
τὸ πολύ - τούτων δὲ τὰ ἄνω µείζω ἢ τὰ κάτω (νανωδέστερον 
γὰρ τοῦ θήλεος τὸ ἄρρεν), ἐν δὲ τῷ ἄνω τὸ θερµόν, καὶ τὸ 

ψυχρὸν ἐν τῷ κάτω - καὶ τῶν φυτῶν τὰ κεφαλοβαρῆ µακρο- 
βιώτερα. τοιαῦτα δὲ τὰ µὴ ἐπέτεια ἀλλὰ δενδρώδη· 
τὸ γὰρ ἄνω τοῦ φυτοῦ καὶ κεφαλὴ ἡ ῥίζα ἐστί, τὰ δ' ἐπ- 
έτεια ἐπὶ τὰ κάτω καὶ τὸν καρπὸν λαµβάνει τὴν αὔξησιν. 
ἀλλὰ περὶ µὲν τούτων καὶ καθ' αὑτὰ ἐν τοῖς Περὶ φυτῶν 
διορισθήσεται· νῦν δὲ περὶ τῶν ἄλλων [ζῴων] εἴρηται τὸ αἴ- 
τιον περί τε µεγέθους ζωῆς καὶ βραχυβιότητος. λοιπὸν δ' 
ἡµῖν θεωρῆσαι περί τε νεότητος καὶ γήρως καὶ ζωῆς καὶ 
θανάτου· τούτων γὰρ διορισθέντων τέλος ἂν ἡ περὶ τῶν ζῴων 
ἔχοι µέθοδος.   
     
ΠΕΡΙ ΖΩΙΩΝ ΚΙΝΗΣΕΩΣ 
 
 Περὶ δὲ κινήσεως τῆς τῶν ζῴων, ὅσα µὲν αὐτῶν περὶ 
ἕκαστον ὑπάρχει γένος, καὶ τίνες διαφοραί, καὶ τίνες αἰτίαι 
τῶν καθ' ἕκαστον συµβεβηκότων αὐτοῖς, ἐπέσκεπται περὶ 
ἁπάντων ἐν ἑτέροις· ὅλως δὲ περὶ τῆς κοινῆς αἰτίας τοῦ κι- 
νεῖσθαι κίνησιν ὁποιανοῦν (τὰ µὲν γὰρ πτήσει κινεῖται τὰ 
δὲ νεύσει τὰ δὲ πορείᾳ τῶν ζῴων, τὰ δὲ κατ' ἄλλους τρό- 
πους τοιούτους) ἐπισκεπτέον νῦν. ὅτι µὲν οὖν ἀρχὴ τῶν ἄλλων 
κινήσεων τὸ αὐτὸ ἑαυτὸ κινοῦν, τούτου δὲ τὸ ἀκίνητον, καὶ ὅτι 
τὸ πρῶτον κινοῦν ἀναγκαῖον ἀκίνητον εἶναι, διώρισται πρότε- 
ρον, ὅτεπερ καὶ περὶ κινήσεως ἀϊδίου, πότερον ἔστιν ἢ οὐκ ἔστι, 

καὶ εἰ ἔστι, τίς ἐστιν. δεῖ δὲ τοῦτο µὴ µόνον τῷ λόγῳ 
λαβεῖν, ἀλλὰ καὶ ἐπὶ τῶν καθ' ἕκαστα καὶ τῶν αἰ- 
σθητῶν, δι' ἅπερ καὶ τοὺς καθόλου ζητοῦµεν λόγους, καὶ ἐφ' 
ὧν ἐφαρµόττειν οἰόµεθα δεῖν αὐτούς. φανερὸν γὰρ καὶ ἐπὶ 
τούτων ὅτι ἀδύνατον κινεῖσθαι µηδενὸς ἠρεµοῦντος, πρῶτον 
µὲν οὖν ἐν αὐτοῖς τοῖς ζῴοις· δεῖ γάρ, ἂν κινῆταί τι τῶν µο- 
ρίων, ἠρεµεῖν τι· καὶ διὰ τοῦτο αἱ καµπαὶ τοῖς ζῴοις εἰσίν. 
ὥσπερ γὰρ κέντρῳ χρῶνται ταῖς καµπαῖς, καὶ γίνεται τὸ 
ὅλον µέρος, ἐν ᾧ ἡ καµπή, καὶ ἓν καὶ δύο, καὶ εὐθὺ καὶ 
κεκαµµένον, µεταβάλλον δυνάµει καὶ ἐνεργείᾳ διὰ τὴν 



καµπήν. καµπτοµένου δὲ καὶ κινουµένου τὸ µὲν κινεῖται ση- 
µεῖον τὸ δὲ µένει τῶν ἐν ταῖς καµπαῖς, ὥσπερ ἂν εἰ τῆς   
διαµέτρου ἡ µὲν Α καὶ ἡ ∆ µένοι, ἡ δὲ Β κινοῖτο, καὶ 
γίνοιτο ἡ ΑΓ. ἀλλ' ἐνταῦθα µὲν δοκεῖ πάντα τρόπον ἀδιαίρε-     
τον εἶναι τὸ κέντρον (καὶ γὰρ τὸ κινεῖσθαι, ὡς φασί, πλάτ- 
τουσιν ἐπ' αὐτῶν· οὐ γὰρ κινεῖσθαι τῶν µαθηµατικῶν οὐδέν), 
τὰ δ' ἐν ταῖς καµπαῖς δυνάµει καὶ ἐνεργείᾳ γίνεται ὁτὲ 
µὲν ἓν ὁτὲ δὲ διαιρετά. ἀλλ' οὖν ἀεὶ ἡ ἀρχή, ἠρε- 
µεῖ κινουµένου τοῦ µορίου τοῦ κάτωθεν, οἷον τοῦ µὲν βραχίονος 
κινουµένου τὸ ὠλέκρανον, ὅλου δὲ τοῦ κώλου ὁ ὦµος, καὶ τῆς 
µὲν κνήµης τὸ γόνυ, ὅλου δὲ τοῦ σκέλους τὸ ἰσχίον. ὅτι µὲν 

οὖν καὶ ἐν αὑτῷ ἕκαστόν τι δεῖ ἔχειν ἠρεµοῦν, ὅθεν ἡ ἀρχὴ 
τοῦ κινουµένου ἔσται, καὶ πρὸς ὃ ἀπερειδόµενον καὶ ὅλον ἀθρόον 
κινηθήσεται καὶ κατὰ µέρος, φανερόν. 
 Ἀλλὰ πᾶσα ἡ ἐν αὐτῷ ἠρεµία ὅµως ἄκυρος, ἂν µή 
τι ἔξωθεν ᾖ ἁπλῶς ἠρεµοῦν καὶ ἀκίνητον. ἄξιον δ' ἐπιστή- 
σαντας ἐπισκέψασθαι περὶ τοῦ λεχθέντος· ἔχει γὰρ τὴν 
θεωρίαν οὐ µόνον ὅσον ἐπὶ τὰ ζῷα συντείνουσαν, ἀλλὰ καὶ 
πρὸς τὴν τοῦ παντὸς κίνησιν καὶ φοράν. ὥσπερ γὰρ καὶ ἐν 
αὐτῷ δεῖ τι ἀκίνητον εἶναι, εἰ µέλλει κινεῖσθαι, οὕτως ἔτι 
µᾶλλον ἔξω δεῖ τι εἶναι τοῦ ζῴου ἀκίνητον, πρὸς ὃ ἀπερει- 
δόµενον κινεῖται τὸ κινούµενον. εἰ γὰρ ὑποδώσει ἀεί, οἷον τοῖς 
ἑµύσι τοῖς ἐν τῇ γῇ, ἢ τοῖς ἐν τῇ ἄµµῳ πορευοµένοις, οὐ   
πρόεισιν, οὐδ' ἔσται οὔτε πορεία, εἰ µὴ ἡ γῆ µένοι, οὔτε πτῆ- 
σις ἢ νεῦσις, εἰ µὴ ὁ ἀὴρ ἢ ἡ θάλαττα ἀντερείδοι. ἀνάγκη 
δὲ τοῦτο ἕτερον εἶναι τοῦ κινουµένου, καὶ ὅλον ὅλου, καὶ µόριον 
µηδὲν εἶναι τοῦ κινουµένου τὸ οὕτως ἀκίνητον· εἰ δὲ µή, οὐ κι- 
νηθήσεται. µαρτύριον δὲ τούτου τὸ ἀπορούµενον, διὰ τί ποτε 
τὸ πλοῖον ἔξωθεν µέν, ἄν τις ὠθῇ τῷ κοντῷ τὸν ἱστὸν ἤ τι 
ἄλλο προσβάλλων µόριον, κινεῖ ῥᾳδίως, ἐὰν δ' ἐν αὐτῷ τις 
ὢν τῷ πλοίῳ τοῦτο πειρᾶται πράττειν, οὐκ ἂν κινήσειεν οὐδ' 
ἂν ὁ Τιτυὸς οὔθ' ὁ Βορέας πνέων ἔσωθεν ἐκ τοῦ πλοίου, εἰ τύ- 

χοι πνέων τὸν τρόπον τοῦτον ὅνπερ οἱ γραφεῖς ποιοῦσιν· ἐξ 
αὑτοῦ γὰρ τὸ πνεῦµα ἀφιέντα γράφουσιν. ἐάν τε γὰρ ἠρέµα 
ῥιπτῇ τὸ πνεῦµά τις ἐάν τ' ἰσχυρῶς οὕτως ὥστ' ἄνεµον ποιεῖν 
τὸν µέγιστον, ἐάν τε ἄλλο τι ᾖ τὸ ῥιπτούµενον ἢ ὠθούµενον, 
ἀνάγκη πρῶτον µὲν πρὸς ἠρεµοῦν τι τῶν αὑτοῦ µορίων ἀπε- 
ρειδόµενον ὠθεῖν, εἶτα πάλιν τοῦτο τὸ µόριον, ἢ αὐτὸ ἢ οὗ 
τυγχάνει µόριον ὄν, πρὸς τῶν ἔξωθέν τι ἀποστηριζόµενον µέ- 
νειν. ὁ δὲ τὸ πλοῖον ὠθῶν ἐν τῷ πλοίῳ αὐτὸς ὢν καὶ ἀπο- 
στηριζόµενος πρὸς τὸ πλοῖον εὐλόγως οὐ κινεῖ τὸ πλοῖον διὰ 
τὸ ἀναγκαῖον εἶναι πρὸς ὃ ἀποστηρίζεται µένειν· συµβαίνει 
δ' αὐτῷ τὸ αὐτὸ ὅ τε κινεῖ καὶ πρὸς ὃ ἀποστηρίζεται. ἔξω- 



θεν δ' ὠθῶν ἢ ἕλκων κινεῖ· οὐθὲν γὰρ µέρος ἡ γῆ τοῦ 
πλοίου. 
 Ἀπορήσειε δ' ἄν τις, ἆρ' εἴ τι κινεῖ τὸν ὅλον οὐρανόν, 
εἶναι θέλει ἀκίνητον, καὶ τοῦτο µηθὲν εἶναι τοῦ οὐρανοῦ µόριον 
µηδ' ἐν τῷ οὐρανῷ. εἴτε γὰρ αὐτὸ κινούµενον κινεῖ αὐτόν, ἀ- 
νάγκη τινὸς ἀκινήτου θιγγάνον κινεῖν, καὶ τοῦτο µηδὲν εἶναι   
µόριον τοῦ κινοῦντος· εἴτ' εὐθὺς ἀκίνητόν ἐστι τὸ κινοῦν, ὁµοίως 
οὐδὲν ἔσται τοῦ κινουµένου µόριον. καὶ τοῦτό γ' ὀρθῶς λέγουσιν 
οἱ λέγοντες, ὅτι κύκλῳ φεροµένης τῆς σφαίρας οὐδ' ὁτιοῦν 
µένει µόριον· ἢ γὰρ ἂν ὅλην ἀναγκαῖον ἦν µένειν, ἢ δια- 

σπᾶσθαι τὸ συνεχὲς αὐτῆς. ἀλλ' ὅτι τοὺς πόλους οἴονταί τινα 
δύναµιν ἔχειν, οὐθὲν ἔχοντας µέγεθος ἀλλ' ὄντας ἔσχατα 
καὶ στιγµάς, οὐ καλῶς. πρὸς γὰρ τῷ µηδεµίαν οὐσίαν εἶναι 
τῶν τοιούτων µηδενός, καὶ κινεῖσθαι τὴν µίαν κίνησιν ὑπὸ 
δυοῖν ἀδύνατον· τοὺς δὲ πόλους δύο ποιοῦσιν. ὅτι µὲν οὖν ἔχει 
τι καὶ πρὸς τὴν ὅλην φύσιν οὕτως ὥσπερ ἡ γῆ πρὸς τὰ ζῷα 
καὶ τὰ κινούµενα δι' αὐτῶν, ἐκ τῶν τοιούτων ἄν τις διαπορή- 
σειεν. οἱ δὲ µυθικῶς τὸν Ἄτλαντα ποιοῦντες ἐπὶ τῆς γῆς 
ἔχοντα τοὺς πόδας δόξαιεν ἂν ἀπὸ διανοίας εἰρηκέναι τὸν 
µῦθον, ὡς τοῦτον ὥσπερ διάµετρον ὄντα καὶ στρέφοντα τὸν 
 
οὐρανὸν περὶ τοὺς πόλους· τοῦτο δ' ἂν συµβαίνῃ καὶ κατὰ λόγον 
διὰ τὸ τὴν γῆν µένειν, ἀλλὰ τοῖς ταῦτα λέγουσιν ἀναγκαῖον 
φάναι µηδὲν εἶναι µόριον αὐτὴν τοῦ παντός, πρὸς δὲ τούτοις 
δεῖ τὴν ἰσχὺν ἰσάζειν τοῦ κινοῦντος καὶ τὴν τοῦ µένοντος. 
ἔστι γάρ τι πλῆθος ἰσχύος καὶ δυνάµεως καθ' ἣν µένει τὸ 
µένον, ὥσπερ καὶ καθ' ἣν κινεῖ τὸ κινοῦν· καὶ ἔστι τις ἀνα- 
λογία ἐξ ἀνάγκης, ὥσπερ τῶν ἐναντίων κινήσεων, οὕτω καὶ 
τῶν ἠρεµιῶν. καὶ αἱ µὲν ἴσαι ἀπαθεῖς ὑπ' ἀλλήλων, κρα- 
τοῦνται δὲ κατὰ τὴν ὑπεροχήν. διόπερ εἴτ' Ἄτλας εἴτε τι 
τοιοῦτόν ἐστιν ἕτερον τὸ κινοῦν τῶν ἐντός, οὐδὲν µᾶλλον ἀντερεί- 

δειν δεῖ τῆς µονῆς ἣν ἡ γῆ τυγχάνει µένουσα· ἢ κινηθήσεται 
ἡ γῆ ἀπὸ τοῦ µέσου καὶ ἐκ τοῦ αὐτῆς τόπου. ὡς γὰρ τὸ ὠ- 
θοῦν ὠθεῖ, οὕτω τὸ ὠθούµενον ὠθεῖται, καὶ ὁµοίως κατ' ἰσχύν. 
κινεῖ δὲ τὸ ἠρεµοῦν πρῶτον, ὥστε µᾶλλον καὶ πλείων ἡ ἰσχὺς 
ἢ ὁµοία καὶ ἴση τῆς ἠρεµίας. ὡσαύτως δὲ καὶ ἡ τοῦ κινου-   
µένου µέν, µὴ κινοῦντος δέ. τοσαύτην οὖν δεήσει τὴν δύναµιν 
εἶναι τῆς γῆς ἐν τῷ ἠρεµεῖν ὅσην ὅ τε πᾶς οὐρανὸς ἔχει καὶ 
τὸ κινοῦν αὐτόν. εἰ δὲ τοῦτο ἀδύνατον, ἀδύνατον καὶ τὸ κινεῖ- 
σθαι τὸν οὐρανὸν ὑπό τινος τοιούτου τῶν ἐντός. 
 Ἔστι δέ τις ἀπορία περὶ τὰς κινήσεις τῶν τοῦ οὐρανοῦ µο- 
ρίων, ἣν ὡς οὖσαν οἰκείαν τοῖς εἰρηµένοις ἐπισκέψαιτ' ἄν τις. 
ἐὰν γάρ τις ὑπερβάλλῃ τῇ δυνάµει τῆς κινήσεως τὴν τῆς 



γῆς ἠρεµίαν, δῆλον ὅτι κινήσει αὐτὴν ἀπὸ τοῦ µέσου. καὶ ἡ 
ἰσχὺς δ' ἀφ' ἧς αὕτη ἡ δύναµις, ὅτι οὐκ ἄπειρος, φανερόν· 
οὐδὲ γὰρ ἡ γῆ ἄπειρος, ὥστ' οὐδὲ τὸ βάρος αὐτῆς. ἐπεὶ δὲ τὸ 
ἀδύνατον λέγεται πλεοναχῶς (οὐ γὰρ ὡσαύτως τήν τε φω- 
νὴν ἀδύνατόν φαµεν εἶναι ὁραθῆναι καὶ τοὺς ἐπὶ τῆς σελήνης 
ὑφ' ἡµῶν· τὸ µὲν γὰρ ἐξ ἀνάγκης, τὸ δὲ πεφυκὸς ὁρᾶ- 
σθαι οὐκ ὀφθήσεται), τὸν δ' οὐρανὸν ἄφθαρτον εἶναι καὶ ἀδιά- 
λυτον οἰόµεθα µὲν ἐξ ἀνάγκης [εἶναι], συµβαίνει δὲ κατὰ 
τοῦτον τὸν λόγον οὐκ ἐξ ἀνάγκης· (πέφυκε γὰρ καὶ ἐνδέχεται 

εἶναι κίνησιν µείζω καὶ ἀφ' ἧς ἠρεµεῖ ἡ γῆ καὶ ἀφ' ἧς κι- 
νοῦνται τὸ πῦρ καὶ τὸ ἄνω σῶµα)· εἰ µὲν οὖν εἰσὶν ὑπερ- 
έχουσαι κινήσεις, διαλυθήσεται ταῦτα ὑπ' ἀλλήλων· εἰ δὲ 
µὴ εἰσὶ µέν, ἐνδέχεται δ' εἶναι (ἄπειρον γὰρ οὐκ ἐνδέχεται 
διὰ τὸ µηδὲ σῶµα ἐνδέχεσθαι ἄπειρον εἶναι), ἐνδέχοιτ' ἂν 
διαλυθῆναι τὸν οὐρανόν. τί γὰρ κωλύει τοῦτο συµβῆναι, εἴπερ 
µὴ ἀδύνατον; οὐκ ἀδύνατον δέ, εἰ µὴ τἀντικείµενον ἀναγ- 
καῖον. ἀλλὰ περὶ µὲν τῆς ἀπορίας ταύτης ἕτερος ἔστω λόγος· 
ἆρα δὲ δεῖ τι ἀκίνητον εἶναι καὶ ἠρεµοῦν ἔξω τοῦ κινουµένου, 
µηδὲν ὂν ἐκείνου µόριον, ἢ οὔ; καὶ τοῦτο πότερον καὶ ἐπὶ τοῦ 
παντὸς οὕτως ὑπάρχειν ἀναγκαῖον; ἴσως γὰρ ἂν δόξειεν ἄτο-   
πον εἶναι, εἰ ἡ ἀρχὴ τῆς κινήσεως ἐντός. διὸ δόξειεν ἂν τοῖς 
οὕτως ὑπολαµβάνουσιν εὖ εἰρῆσθαι Ὁµήρῳ 
 ἀλλ' οὐκ ἂν ἐρύσαιτ' ἐξ οὐρανόθεν πεδίονδε 
 Ζῆν' ὕπατον πάντων, οὐδ' εἰ µάλα πολλὰ κάµοιτε· 
 πάντες δ' ἐξάπτεσθε θεοὶ πᾶσαί τε θέαιναι. 
τὸ γὰρ ὅλως ἀκίνητον ὑπ' οὐδενὸς ἐνδέχεται κινηθῆναι. ὅθεν 
λύεται καὶ ἡ πάλαι λεχθεῖσα ἀπορία, πότερον ἐνδέχεται 
ἢ οὐκ ἐνδέχεται διαλυθῆναι τὴν τοῦ οὐρανοῦ σύστασιν, εἰ ἐξ ἀκι- 
νήτου ἤρτηται ἀρχῆς. ἐπὶ δὲ τῶν ζῴων οὐ µόνον τὸ οὕτως 
ἀκίνητον δεῖ ὑπάρχειν, ἀλλὰ καὶ ἐν αὐτοῖς τοῖς κινουµένοις 

κατὰ τόπον ὅσα κινεῖ αὐτὰ αὑτά. δεῖ γὰρ αὐτοῦ τὸ µὲν 
ἠρεµεῖν τὸ δὲ κινεῖσθαι, πρὸς ὃ ἀπερειδόµενον τὸ κινούµενον 
κινήσεται, οἷον ἄν τι κινῇ τῶν µορίων· ἀπερείδεται γὰρ θά- 
τερον ὡς πρὸς µένον θάτερον. περὶ δὲ τῶν ἀψύχων ὅσα κι- 
νεῖται ἀπορήσειεν ἄν τις, πότερον ἅπαντ' ἔχει ἐν ἑαυτοῖς 
καὶ τὸ ἠρεµοῦν καὶ τὸ κινοῦν, καὶ πρὸς τῶν ἔξω τι ἠρεµούν- 
των ἀπερείδεσθαι ἀνάγκη καὶ ταῦτα, ἢ ἀδύνατον, οἷον πῦρ 
ἢ γῆν ἢ τῶν ἀψύχων τι, ἀλλ' ὑφ' ὧν ταῦτα κινεῖται πρώ- 
των. πάντα γὰρ ὑπ' ἄλλου κινεῖται τὰ ἄψυχα, ἀρχὴ δὲ 
πάντων τῶν οὕτως κινουµένων τὰ αὐτὰ αὑτὰ κινοῦντα. τῶν δὲ 
τοιούτων περὶ µὲν τῶν ζῴων εἴρηται· τὰ γὰρ τοιαῦτα πάντα 
ἀνάγκη καὶ ἐν αὑτοῖς ἔχειν τὸ ἠρεµοῦν, καὶ ἔξω πρὸς ὃ 
ἀπερείσεται. εἰ δέ τι ἐστὶν ἀνωτέρω καὶ πρώτως κινοῦν, ἄδη- 



λον, καὶ ἄλλος λόγος περὶ τῆς τοιαύτης ἀρχῆς. τὰ δὲ ζῷα 
ὅσα κινεῖται, πάντα πρὸς τὰ ἔξω ἀπερειδόµενα κινεῖται,   
καὶ ἀναπνέοντα καὶ ἐκπνέοντα. οὐδὲν γὰρ διαφέρει µέγα 
ῥῖψαι βάρος ἢ µικρόν, ὅπερ ποιοῦσιν οἱ πτύοντες καὶ βήτ- 
τοντες καὶ οἱ εἰσπνέοντες καὶ ἐκπνέοντες. 
 Πότερον δ' ἐν τῷ αὐτῷ αὑτὸ κινοῦντι κατὰ τόπον µόνῳ δεῖ 
τι µένειν, ἢ καὶ ἐν τῷ ἀλλοιουµένῳ αὐτῷ ὑφ' αὑτοῦ καὶ 
αὐξανοµένῳ; περὶ δὲ γενέσεως τῆς ἐξ ἀρχῆς καὶ φθορᾶς 

ἄλλος λόγος· εἰ γάρ ἐστιν ἥνπερ φαµὲν πρώτην κίνησιν γε- 
νέσεως καὶ φθορᾶς, αὕτη αἰτία ἂν εἴη, καὶ τῶν ἄλλων δὲ 
κινήσεων ἴσως πασῶν. ὥσπερ δ' ἐν τῷ ὅλῳ, καὶ ἐν τῷ ζῴῳ 
κίνησις πρώτη αὕτη, ὅταν τελεωθῇ· ὥστε καὶ αὐξήσεως, εἴ 
ποτε γίνεται, αὐτὸ αὑτῷ αἴτιον καὶ ἀλλοιώσεως, εἰ δὲ µή, 
οὐκ ἀνάγκη. αἱ δὲ πρῶται αὐξήσεις καὶ ἀλλοιώσεις ὑπ' 
ἄλλου γίνονται καὶ δι' ἑτέρων· γενέσεως δὲ καὶ φθορᾶς οὐ- 
δαµῶς οἷόν τε αὐτὸ αἴτιον εἶναι αὑτῷ οὐδέν. προϋπάρχειν 
γὰρ δεῖ τὸ κινοῦν τοῦ κινουµένου καὶ τὸ γεννῶν τοῦ γεννωµένου· 
αὐτὸ δ' αὑτοῦ πρότερον οὐδέν ἐστιν. 
 Περὶ µὲν οὖν ψυχῆς, εἴτε κινεῖται εἴτε µή, καὶ εἰ κινεῖ- 
ται, πῶς κινεῖται, πρότερον εἴρηται ἐν τοῖς διωρισµένοις 
περὶ αὐτῆς. ἐπεὶ δὲ τὰ ἄψυχα πάντα κινεῖται ὑφ' ἑτέρου, 
περὶ δὲ τοῦ πρώτου κινουµένου καὶ ἀεὶ κινουµένου, τίνα τρόπον 
κινεῖται, καὶ πῶς κινεῖ τὸ πρῶτον κινοῦν, διώρισται πρότερον 
ἐν τοῖς περὶ τῆς πρώτης φιλοσοφίας, λοιπόν ἐστι θεωρῆ- 
σαι πῶς ἡ ψυχὴ κινεῖ τὸ σῶµα, καὶ τίς ἡ ἀρχὴ τῆς τοῦ 
ζῴου κινήσεως. τῶν γὰρ ἄλλων παρὰ τὴν τοῦ ὅλου κίνησιν τὰ 
ἔµψυχα αἴτια τῆς κινήσεως, ὅσα µὴ κινεῖται ὑπ' ἀλλή- 
λων διὰ τὸ προσκόπτειν ἀλλήλοις. διὸ καὶ πέρας ἔχουσιν   
αὐτῶν πᾶσαι αἱ κινήσεις· καὶ γὰρ καὶ αἱ τῶν ἐµψύχων. 

πάντα γὰρ τὰ ζῷα καὶ κινεῖ καὶ κινεῖται ἕνεκά τινος, ὥστε 
τοῦτ' ἔστιν αὐτοῖς πάσης τῆς κινήσεως πέρας, τὸ οὗ ἕνεκα. 
ὁρῶµεν δὲ τὰ κινοῦντα τὸ ζῷον διάνοιαν καὶ φαντασίαν καὶ 
προαίρεσιν καὶ βούλησιν καὶ ἐπιθυµίαν. ταῦτα δὲ πάντα 
ἀνάγεται εἰς νοῦν καὶ ὄρεξιν. καὶ γὰρ ἡ φαντασία καὶ ἡ 
αἴσθησις τὴν αὐτὴν τῷ νῷ χώραν ἔχουσιν· κριτικὰ γὰρ 
πάντα, διαφέρουσι δὲ κατὰ τὰς εἰρηµένας ἐν ἄλλοις δια- 
φοράς. βούλησις δὲ καὶ θυµὸς καὶ ἐπιθυµία πάντα ὄρεξις, 
ἡ δὲ προαίρεσις κοινὸν διανοίας καὶ ὀρέξεως· ὥστε κινεῖ πρῶ- 
τον τὸ ὀρεκτὸν καὶ τὸ διανοητόν. οὐ πᾶν δὲ τὸ διανοητόν, 
ἀλλὰ τὸ τῶν πρακτῶν τέλος. διὸ τὸ τοιοῦτόν ἐστι τῶν ἀγα- 
θῶν τὸ κινοῦν, ἀλλ' οὐ πᾶν τὸ καλόν· ᾗ γὰρ ἕνεκα τούτου 
ἄλλο, καὶ ᾗ τέλος ἐστὶ τῶν ἄλλου τινὸς ἕνεκα ὄντων, ταύτῃ 
κινεῖ. δεῖ δὲ τιθέναι καὶ τὸ φαινόµενον ἀγαθὸν ἀγαθοῦ χώ- 



ραν ἔχειν, καὶ τὸ ἡδύ· φαινόµενον γάρ ἐστιν ἀγαθόν. ὥστε 
δῆλον ὅτι ἔστι µὲν ᾗ ὁµοίως κινεῖται τὸ ἀεὶ κινούµενον ὑπὸ τοῦ 
ἀεὶ κινοῦντος καὶ τῶν ζῴων ἕκαστον, ἔστι δ' ᾗ ἄλλως, διὸ καὶ 
τὰ µὲν ἀεὶ κινεῖται, ἡ δὲ τῶν ζῴων κίνησις ἔχει πέρας. τὸ 
δὲ ἀΐδιον καλόν, καὶ τὸ ἀληθῶς καὶ τὸ πρώτως ἀγαθὸν καὶ 
µὴ ποτὲ µὲν ποτὲ δὲ µή, θειότερον καὶ τιµιώτερον ἢ ὥστ' 
εἶναι πρότερόν <τι>. τὸ µὲν οὖν πρῶτον οὐ κινούµενον κινεῖ, ἡ δ' 

ὄρεξις καὶ τὸ ὀρεκτικὸν κινούµενον κινεῖ. τὸ δὲ τελευταῖον τῶν 
κινουµένων οὐκ ἀνάγκη κινεῖν οὐδέν. φανερὸν δ' ἐκ τούτων καὶ 
ὅτι εὐλόγως ἡ φορὰ τελευταία τῶν γινοµένων ἐν τοῖς κινου-   
µένοις· κινεῖται γὰρ καὶ πορεύεται τὸ ζῷον ὀρέξει ἢ προ- 
αιρέσει, ἀλλοιωθέντος τινὸς κατὰ τὴν αἴσθησιν ἢ τὴν φαν- 
τασίαν. 
 Πῶς δὲ νοῶν ὁτὲ µὲν πράττει ὁτὲ δ' οὐ πράττει, καὶ 
κινεῖται, ὁτὲ δ' οὐ κινεῖται; ἔοικε παραπλησίως συµβαίνειν 
καὶ περὶ τῶν ἀκινήτων διανοουµένοις καὶ συλλογιζοµένοις. 
ἀλλ' ἐκεῖ µὲν θεώρηµα τὸ τέλος (ὅταν γὰρ τὰς δύο προ- 
τάσεις νοήσῃ, τὸ συµπέρασµα ἐνόησε καὶ συνέθηκεν), ἐν- 
ταῦθα δ' ἐκ τῶν δύο προτάσεων τὸ συµπέρασµα γίνεται ἡ 
πρᾶξις, οἷον ὅταν νοήσῃ ὅτι παντὶ βαδιστέον ἀνθρώπῳ, αὐτὸς 
δ' ἄνθρωπος, βαδίζει εὐθέως, ἂν δ' ὅτι οὐδενὶ βαδιστέον νῦν 
ἀνθρώπῳ, αὐτὸς δ' ἄνθρωπος, εὐθὺς ἠρεµεῖ· καὶ ταῦτα 
ἄµφω πράττει, ἂν µή τι κωλύῃ ἢ ἀναγκάζῃ. ποιητέον 
µοι ἀγαθόν, οἰκία δ' ἀγαθόν· ποιεῖ οἰκίαν εὐθύς. σκεπά- 
σµατος δέοµαι, ἱµάτιον δὲ σκέπασµα· ἱµατίου δέοµαι. οὗ 
δέοµαι, ποιητέον· ἱµατίου δέοµαι· ἱµάτιον ποιητέον. καὶ τὸ 
συµπέρασµα, τὸ ἱµάτιον ποιητέον, πρᾶξίς ἐστιν. πράττει 
 
Bekker page 701a, line 21 
 
δ' ἀπ' ἀρχῆς. εἰ ἱµάτιον ἔσται, ἀνάγκη εἶναι τόδε πρῶτον, εἰ 
δὲ τόδε, τόδε· καὶ τοῦτο πράττει εὐθύς. ὅτι µὲν οὖν ἡ πρᾶ- 
ξις τὸ συµπέρασµα, φανερόν· αἱ δὲ προτάσεις αἱ ποιητι- 
καὶ διὰ δύο εἰδῶν γίνονται, διά τε τοῦ ἀγαθοῦ καὶ διὰ τοῦ 
δυνατοῦ. ὥσπερ δὲ τῶν ἐρωτώντων ἔνιοι, οὕτω τὴν ἑτέραν πρό- 
τασιν τὴν δήλην οὐδ' ἡ διάνοια ἐφιστᾶσα σκοπεῖ οὐδέν· οἷον εἰ 
τὸ βαδίζειν ἀγαθὸν ἀνθρώπῳ, ὅτι αὐτὸς ἄνθρωπος, οὐκ ἐν- 
διατρίβει. διὸ καὶ ὅσα µὴ λογισάµενοι πράττοµεν, ταχὺ 
πράττοµεν. ὅταν ἐνεργήσῃ γὰρ ἢ τῇ αἰσθήσει πρὸς τὸ οὗ 
ἕνεκα ἢ τῇ φαντασίᾳ ἢ τῷ νῷ, οὗ ὀρέγεται, εὐθὺς ποιεῖ· 
ἀντ' ἐρωτήσεως γὰρ ἢ νοήσεως ἡ τῆς ὀρέξεως γίνεται ἐνέρ-   
γεια. ποτέον µοι, ἡ ἐπιθυµία λέγει· τοδὶ δὲ ποτόν, ἡ αἴ- 
σθησις εἶπεν ἢ ἡ φαντασία ἢ ὁ νοῦς· εὐθὺς πίνει. οὕτως µὲν 
οὖν ἐπὶ τὸ κινεῖσθαι καὶ πράττειν τὰ ζῷα ὁρµῶσι, τῆς µὲν 
ἐσχάτης αἰτίας τοῦ κινεῖσθαι ὀρέξεως οὔσης, ταύτης δὲ γινο- 



µένης ἢ δι' αἰσθήσεως ἢ διὰ φαντασίας καὶ νοήσεως. τῶν 
δ' ὀρεγοµένων πράττειν τὰ µὲν δι' ἐπιθυµίαν ἢ θυµὸν τὰ δὲ 
δι' ὄρεξιν ἢ βούλησιν τὰ µὲν ποιοῦσι, τὰ δὲ πράττουσιν. ὥς- 
περ δὲ τὰ αὐτόµατα κινεῖται µικρᾶς κινήσεως γινοµένης, 
λυοµένων τῶν στρεβλῶν καὶ κρουόντων ἀλλήλας τὰς στρέβλας, 
καὶ τὸ ἁµάξιον, ὅπερ ὀχούµενον αὐτὸ κινεῖ εἰς εὐθύ, καὶ 

πάλιν κύκλῳ κινεῖται τῷ ἀνίσους ἔχειν τοὺς τροχούς (ὁ γὰρ 
ἐλάττων ὥσπερ κέντρον γίνεται, καθάπερ ἐν τοῖς κυλίνδροις), 
οὕτω καὶ τὰ ζῷα κινεῖται. ἔχει γὰρ ὄργανα τοιαῦτα τήν τε 
τῶν νεύρων φύσιν καὶ τὴν τῶν ὀστῶν, τὰ µὲν ὡς ἐκεῖ τὰ 
ξύλα καὶ ὁ σίδηρος, τὰ δὲ νεῦρα ὡς αἱ στρέβλαι· ὧν λυο- 
µένων καὶ ἀνιεµένων κινοῦνται. ἐν µὲν οὖν τοῖς αὐτοµάτοις 
καὶ τοῖς ἁµαξίοις οὐκ ἔστιν ἀλλοίωσις, ἐπεὶ εἰ ἐγίνοντο ἐλάτ- 
τους οἱ ἐντὸς τροχοὶ καὶ πάλιν µείζους, κἂν κύκλῳ τὸ αὐτὸ 
ἐκινεῖτο· ἐν δὲ τῷ ζῴῳ δύναται τὸ αὐτὸ καὶ µεῖζον καὶ 
ἔλαττον γίνεσθαι καὶ τὰ σχήµατα µεταβάλλειν, αὐξανο- 
µένων τῶν µορίων διὰ θερµότητα καὶ πάλιν συστελλοµένων 
διὰ ψύξιν καὶ ἀλλοιουµένων. ἀλλοιοῦσι δ' αἱ φαντασίαι καὶ 
αἱ αἰσθήσεις καὶ αἱ ἔννοιαι. αἱ µὲν γὰρ αἰσθήσεις εὐθὺς 
ὑπάρχουσιν ἀλλοιώσεις τινὲς οὖσαι, ἡ δὲ φαντασία καὶ ἡ 
νόησις τὴν τῶν πραγµάτων ἔχουσι δύναµιν· τρόπον γάρ τινα 
τὸ εἶδος τὸ νοούµενον τὸ τοῦ θερµοῦ ἢ ψυχροῦ ἢ ἡδέος ἢ φοβε- 
ροῦ τοιοῦτον τυγχάνει ὂν οἷόν περ καὶ τῶν πραγµάτων ἕκα- 
στον, διὸ καὶ φρίττουσι καὶ φοβοῦνται νοήσαντες µόνον. ταῦ-   
τα δὲ πάντα πάθη καὶ ἀλλοιώσεις εἰσίν. ἀλλοιουµένων δ' 
ἐν τῷ σώµατι τὰ µὲν µείζω τὰ δ' ἐλάττω γίνεται. ὅτι δὲ 
µικρὰ µεταβολὴ γινοµένη ἐν ἀρχῇ µεγάλας καὶ πολλὰς 

ποιεῖ διαφορὰς ἄποθεν, οὐκ ἄδηλον· οἷον τοῦ οἴακος ἀκαρι- 
αῖόν τι µεθισταµένου πολλὴ ἡ τῆς πρώρας γίνεται µετάστα- 
σις. ἔτι δὲ κατὰ θερµότητα ἢ ψύξιν ἢ κατ' ἄλλο τι τοι- 
οῦτον πάθος ὅταν γένηται ἀλλοίωσις περὶ τὴν καρδίαν, 
καὶ ἐν ταύτῃ κατὰ µέγεθος ἐν ἀναισθήτῳ µορίῳ, πολλὴν 
ποιεῖ τοῦ σώµατος διαφορὰν ἐρυθήµασι καὶ ὠχρότησι καὶ 
φρίκαις καὶ τρόµοις καὶ τοῖς τούτων ἐναντίοις. 
 Ἀρχὴ µὲν οὖν, ὥσπερ εἴρηται, τῆς κινήσεως τὸ ἐν τῷ 
πρακτῷ διωκτὸν καὶ φευκτόν· ἐξ ἀνάγκης δ' ἀκολουθεῖ τῇ 
νοήσει καὶ τῇ φαντασίᾳ αὐτῶν θερµότης καὶ ψύξις. τὸ 
µὲν γὰρ λυπηρὸν φευκτόν, τὸ δ' ἡδὺ διωκτόν (ἀλλὰ λαν- 
θάνει περὶ τὰ µικρὰ τοῦτο συµβαῖνον), ἔστι δὲ τὰ λυπηρὰ 
καὶ ἡδέα πάντα σχεδὸν µετὰ ψύξεώς τινος καὶ θερµότητος. 
τοῦτο δὲ δῆλον ἐκ τῶν παθηµάτων. θάρρη γὰρ καὶ φόβοι 
καὶ ἀφροδισιασµοὶ καὶ τἆλλα σωµατικὰ λυπηρὰ καὶ 
ἡδέα τὰ µὲν κατὰ µόριον µετὰ θερµότητος ἢ ψύξεώς ἐστι, 



τὰ δὲ καθ' ὅλον τὸ σῶµα· µνῆµαι δὲ καὶ ἐλπίδες, οἷον 
εἰδώλοις χρώµεναι τοῖς τοιούτοις, ὁτὲ µὲν ἧττον ὁτὲ δὲ 
µᾶλλον αἰτίαι τῶν αὐτῶν εἰσιν. ὥστ' εὐλόγως ἤδη δηµιουρ- 
γεῖται τὰ ἐντὸς καὶ τὰ περὶ τὰς ἀρχὰς τῶν ὀργανικῶν µο- 
ρίων µεταβάλλοντα ἐκ πεπηγότων ὑγρὰ καὶ ἐξ ὑγρῶν 

πεπηγότα καὶ µαλακὰ καὶ σκληρὰ ἐξ ἀλλήλων. τούτων 
δὲ συµβαινόντων τὸν τρόπον τοῦτον, καὶ ἔτι τοῦ παθητικοῦ καὶ 
ποιητικοῦ τοιαύτην ἐχόντων τὴν φύσιν οἵαν πολλαχοῦ εἰρή- 
καµεν, ὁπόταν συµβῇ ὥστ' εἶναι τὸ µὲν ποιητικὸν τὸ δὲ 
παθητικόν, καὶ µηδὲν ἀπολίπῃ αὐτῶν ἑκάτερον τῶν ἐν τῷ   
λόγῳ, εὐθὺς τὸ µὲν ποιεῖ τὸ δὲ πάσχει. διὰ τοῦτο δ' ἅµα 
ὡς εἰπεῖν νοεῖ ὅτι πορευτέον καὶ πορεύεται, ἂν µή τι ἐµ- 
ποδίζῃ ἕτερον. τὰ µὲν γὰρ ὀργανικὰ µέρη παρασκευάζει 
ἐπιτηδείως τὰ πάθη, ἡ δ' ὄρεξις τὰ πάθη, τὴν δ' ὄρεξιν ἡ 
φαντασία· αὕτη δὲ γίνεται ἢ διὰ νοήσεως ἢ δι' αἰσθήσεως. 
ἅµα δὲ καὶ ταχὺ διὰ τὸ <τὸ> ποιητικὸν καὶ παθητικὸν τῶν πρὸς 
ἄλληλα εἶναι τὴν φύσιν. τὸ δὲ κινοῦν πρῶτον τὸ ζῷον ἀν- 
άγκη εἶναι ἔν τινι ἀρχῇ. ἡ δὲ καµπὴ ὅτι µέν ἐστι 
ἀρχὴ τοῦ δὲ τελευτή, εἴρηται. διὸ καὶ ἔστι µὲν ὡς ἑνί, ἔστι 
δ' ὡς δυσὶ χρῆται ἡ φύσις αὐτῇ. ὅταν γὰρ κινῆται ἐντεῦ- 
θεν, ἀνάγκη τὸ µὲν ἠρεµεῖν τῶν σηµείων τῶν ἐσχάτων, τὸ 
δὲ κινεῖσθαι· ὅτι γὰρ πρὸς ἠρεµοῦν δεῖ ἀπερείδεσθαι τὸ κι- 
νοῦν, εἴρηται πρότερον. κινεῖται µὲν οὖν καὶ οὐ κινεῖ τὸ ἔσχα- 
τον τοῦ βραχίονος, τῆς δ' ἐν τῷ ὠλεκράνῳ κάµψεως τὸ µὲν 
κινεῖται τὸ ἐν αὐτῷ τῷ ὅλῳ κινουµένῳ, ἀνάγκη δ' εἶναί τι 
καὶ ἀκίνητον, ὃ δή φαµεν δυνάµει µὲν ἓν εἶναι σηµεῖον, 

ἐνεργείᾳ δὲ γίνεσθαι δύο· ὥστ' εἰ τὸ ζῷον ἦν ὁ βραχίων, ἐν- 
ταῦθ' ἄν που ἦν ἡ ἀρχὴ τῆς ψυχῆς ἡ κινοῦσα. ἐπεὶ δ' ἐνδέ- 
χεται καὶ πρὸς τὴν χεῖρα ἔχειν τι οὕτως τῶν ἀψύχων, οἷον 
εἰ κινοίη τὴν βακτηρίαν ἐν τῇ χειρί, φανερὸν ὅτι οὐκ ἂν εἴη 
ἐν οὐδετέρῳ ἡ ψυχὴ τῶν ἐσχάτων, οὔτ' ἐν τῷ ἐσχάτῳ τοῦ 
κινουµένου οὔτ' ἐν τῇ ἑτέρᾳ ἀρχῇ. καὶ γὰρ τὸ ξύλον ἔχει καὶ 
ἀρχὴν καὶ τέλος πρὸς τὴν χεῖρα. ὥστε διά γε τοῦτο, εἰ µὴ καὶ 
ἐν τῇ βακτηρίᾳ ἡ κινοῦσα ἀπὸ τῆς ψυχῆς ἀρχὴ ἔνεστιν, οὐδ' 
ἐν τῇ χειρί· ὁµοίως γὰρ ἔχει καὶ τὸ ἄκρον τῆς χειρὸς πρὸς 
τὸν καρπόν, καὶ τοῦτο τὸ µέρος πρὸς τὸ ὠλέκρανον. οὐδὲν γὰρ 
διαφέρει τὰ προσπεφυκότα τῶν µή· γίνεται γὰρ ὥσπερ   
ἀφαιρετὸν µέρος ἡ βακτηρία. ἀνάγκη ἄρα ἐν µηδεµιᾷ εἶ- 
ναι ἀρχῇ, ἥ ἐστιν ἄλλου τελευτή, µηδὲ εἴ τι ἐστὶν ἕτερον 
 
ἐκείνου ἐξωτέρω, οἷον τοῦ µὲν τῆς βακτηρίας ἐσχάτου ἐν τῇ 
χειρὶ ἡ ἀρχή, τούτου δ' ἐν τῷ καρπῷ. εἰ δὲ µηδ' ἐν τῇ 
χειρί, ὅτι ἀνωτέρω ἔτι, ἡ ἀρχὴ οὐδ' ἐνταῦθα· ἔτι γὰρ τοῦ 



ὠλεκράνου µένοντος κινεῖται ἅπαν τὸ κάτω συνεχές. 
 Ἐπεὶ δ' ὁµοίως ἔχει ἀπὸ τῶν ἀριστερῶν καὶ ἀπὸ τῶν 
δεξιῶν, καὶ ἅµα τἀναντία κινεῖται, ὥστε µὴ εἶναι τῷ ἠρε- 
µεῖν τὸ δεξιὸν κινεῖσθαι τὸ ἀριστερὸν µηδ' αὖ τῷ τοῦτο ἐκεῖνο, 

ἀεὶ δ' ἐν τῷ ἀνωτέρω ἀµφοτέρων ἡ ἀρχή, ἀνάγκη ἐν τῷ 
µέσῳ εἶναι τὴν ἀρχὴν τῆς ψυχῆς τῆς κινούσης· ἀµφοτέρων 
γὰρ τῶν ἄκρων τὸ µέσον ἔσχατον. ὁµοίως δ' ἔχει πρὸς τὰς 
κινήσεις τοῦτο καὶ τὰς ἀπὸ τοῦ ἄνω καὶ κάτω, οἷον τὰς 
ἀπὸ τῆς κεφαλῆς πρὸς τὰ ἀπὸ τῆς ῥάχεως τοῖς ἔχουσι 
ῥάχιν. καὶ εὐλόγως δὲ τοῦτο συµβέβηκεν· καὶ γὰρ τὸ αἰ- 
σθητικὸν ἐνταῦθα εἶναί φαµεν, ὥστ' ἀλλοιουµένου διὰ τὴν αἴ- 
σθησιν τοῦ τόπου τοῦ περὶ τὴν ἀρχὴν καὶ µεταβάλλοντος τὰ 
ἐχόµενα συµµεταβάλλει ἐκτεινόµενά τε καὶ συναγόµενα 
τὰ µόρια, ὥστ' ἐξ ἀνάγκης διὰ ταῦτα γίνεσθαι τὴν κίνησιν 
τοῖς ζῴοις. τὸ δὲ µέσον τοῦ σώµατος µέρος δυνάµει µὲν ἕν, 
ἐνεργείᾳ δ' ἀνάγκη γίνεσθαι πλείω· καὶ γὰρ ἅµα κινεῖται 
τὰ κῶλα ἀπὸ τῆς ἀρχῆς, καὶ θατέρου ἠρεµοῦντος θάτερον 
κινεῖται. λέγω δ' οἷον ἐπὶ τῆς ΑΒΓ τὸ Β κινεῖται, κινεῖ 
δὲ τὸ Α. ἀλλὰ µὴν δεῖ γέ τι ἠρεµεῖν, εἰ µέλλει τὸ µὲν 
κινεῖσθαι τὸ δὲ κινεῖν. ἓν ἄρα δυνάµει ὂν τὸ Α ἐνεργείᾳ δύο 
ἔσται, ὥστ' ἀνάγκη µὴ στιγµὴν ἀλλὰ µέγεθός τι εἶναι. 
ἀλλὰ µὴν ἐνδέχεται τὸ Γ ἅµα τῷ Β κινεῖσθαι, ὥστ' ἀν-   
άγκη ἀµφοτέρας τὰς ἀρχὰς τὰς ἐν τῷ Α κινουµένας κινεῖν. 
δεῖ τι ἄρα εἶναι παρὰ ταύτας ἕτερον τὸ κινοῦν, καὶ µὴ κινού- 
µενον. ἀπερείδοιντο µὲν γὰρ ἂν τὰ ἄκρα καὶ αἱ ἀρχαὶ αἱ 

ἐν τῷ Α πρὸς ἀλλήλας κινουµένων, ὥσπερ ἂν εἴ τινες τὰ 
νῶτα ἀντερείδοντες κινοῖεν τὰ σκέλη. ἀλλὰ τὸ κινοῦν ἄµ- 
φω <ἀκίνητον> ἀναγκαῖον εἶναι, τοῦτο δ' ἐστὶν ἡ ψυχή, ἕτερον µὲν 
οὖσα ¦ τοῦ µεγέθους τοῦ τοιούτου, ἐν τούτῳ δ' οὖσα. 
 Κατὰ µὲν οὖν τὸν λόγον τὸν λέγοντα τὴν αἰτίαν τῆς 
κινήσεως ἐστὶν ἡ ὄρεξις τὸ µέσον, ὃ κινεῖ κινούµενον· ἐν δὲ 
τοῖς ἐµψύχοις σώµασι δεῖ τι εἶναι σῶµα τοιοῦτον. τὸ µὲν 
οὖν κινούµενον µὲν µὴ πεφυκὸς δὲ κινεῖν δύναται πάσχειν 
κατ' ἀλλοτρίαν δύναµιν· τὸ δὲ κινοῦν ἀναγκαῖον ἔχειν τινὰ 
δύναµιν καὶ ἰσχύν. πάντα δὲ φαίνεται τὰ ζῷα καὶ ἔχοντα 
πνεῦµα σύµφυτον καὶ ἰσχύοντα τούτῳ. τίς µὲν οὖν ἡ σωτη- 
ρία τοῦ συµφύτου πνεύµατος, εἴρηται ἐν ἄλλοις· τοῦτο δὲ 
πρὸς τὴν ἀρχὴν τὴν ψυχικὴν ἔοικεν ὁµοίως ἔχειν ὥσπερ τὸ 
ἐν ταῖς καµπαῖς σηµεῖον, τὸ κινοῦν καὶ κινούµενον, πρὸς τὸ 
ἀκίνητον. ἐπεὶ δ' ἡ ἀρχὴ τοῖς µὲν ἐν τῇ καρδίᾳ τοῖς δ' ἐν 
τῷ ἀνάλογον, διὰ τοῦτο καὶ τὸ πνεῦµα τὸ σύµφυτον ἐν- 
ταῦθα φαίνεται ὄν. πότερον µὲν οὖν ταὐτόν ἐστι τὸ πνεῦµα 
ἀεὶ ἢ γίνεται ἀεὶ ἕτερον, ἔστω ἄλλος λόγος (ὁ αὐτὸς γάρ 



ἐστι καὶ περὶ τῶν ἄλλων µορίων)· φαίνεται δ' εὐφυῶς ἔχον 
πρὸς τὸ κινητικὸν εἶναι καὶ παρέχειν ἰσχύν. τὰ δ' ἔργα τῆς 
κινήσεως ὦσις καὶ ἕλξις, ὥστε δεῖ τὸ ὄργανον αὐξάνεσθαί 

τε δύνασθαι καὶ συστέλλεσθαι. τοιαύτη δ' ἐστὶν ἡ τοῦ πνεύ- 
µατος φύσις· καὶ γὰρ ἀβίαστος συστελλοµένη, καὶ βιαστικὴ 
καὶ ὠστικὴ διὰ τὴν αὐτὴν αἰτίαν, καὶ ἔχει καὶ βάρος πρὸς 
τὰ πυρώδη καὶ κουφότητα πρὸς τὰ ἐναντία. δεῖ δὲ τὸ µέλ- 
λον κινεῖν µὴ ἀλλοιώσει τοιοῦτον εἶναι· κρατεῖ γὰρ κατὰ 
τὴν ὑπεροχὴν τὰ φυσικὰ σώµατα ἀλλήλων, τὸ µὲν κοῦ-   
φον κάτω ὑπὸ τοῦ βαρυτέρου ἀπονικώµενον, τὸ δὲ βαρὺ 
ἄνω ὑπὸ τοῦ κουφοτέρου. ᾧ µὲν οὖν κινεῖ κινουµένῳ µορίῳ ἡ 
ψυχή, εἴρηται, καὶ δι' ἣν αἰτίαν· ὑποληπτέον δὲ συνεστά- 
ναι τὸ ζῷον ὥσπερ πόλιν εὐνοµουµένην. ἔν τε γὰρ τῇ πό- 
λει ὅταν ἅπαξ συστῇ ἡ τάξις, οὐδὲν δεῖ κεχωρισµένου µο- 
νάρχου, ὃν δεῖ παρεῖναι παρ' ἕκαστον τῶν γινοµένων, ἀλλ' 
αὐτὸς ἕκαστος ποιεῖ τὰ αὑτοῦ ὡς τέτακται, καὶ γίνεται 
τόδε µετὰ τόδε διὰ τὸ ἔθος· ἔν τε τοῖς ζῴοις τὸ αὐτὸ τοῦτο 
διὰ τὴν φύσιν γίνεται καὶ τῷ πεφυκέναι ἕκαστον οὕτω συ- 
στάντων ποιεῖν τὸ αὑτοῦ ἔργον, ὥστε µηδὲν δεῖν ἐν ἑκάστῳ 
εἶναι ψυχήν, ἀλλ' ἔν τινι ἀρχῇ τοῦ σώµατος οὔσης τἆλλα 
ζῆν µὲν τῷ προσπεφυκέναι, ποιεῖν δὲ τὸ ἔργον τὸ αὑτῶν 
διὰ τὴν φύσιν. 
 Πῶς µὲν οὖν κινεῖται τὰς ἑκουσίους κινήσεις τὰ ζῷα, 
καὶ διὰ τίνας αἰτίας, εἴρηται· κινεῖται δέ τινας καὶ ἀκου- 

σίους ἔνια τῶν µερῶν, τὰς δὲ πλείστας οὐχ ἑκουσίους. λέγω 
δ' ἀκουσίους µὲν οἷον τὴν τῆς καρδίας τε καὶ τὴν τοῦ αἰδοίου 
(πολλάκις γὰρ φανέντος τινός, οὐ µέντοι κελεύσαντος τοῦ 
νοῦ κινοῦνται), οὐχ ἑκουσίους δ' οἷον ὕπνον καὶ ἐγρήγορ- 
σιν καὶ ἀναπνοήν, καὶ ὅσαι ἄλλαι τοιαῦταί εἰσιν. οὐθε- 
νὸς γὰρ τούτων κυρία ἁπλῶς ἐστιν οὔθ' ἡ φαντασία οὔθ' ἡ 
ὄρεξις, ἀλλ' ἐπειδὴ ἀνάγκη ἀλλοιοῦσθαι τὰ ζῷα φυσικὴν 
ἀλλοίωσιν, ἀλλοιουµένων δὲ τῶν µορίων τὰ µὲν αὔξεσθαι 
τὰ δὲ φθίνειν, ὥστ' ἤδη κινεῖσθαι καὶ µεταβάλλειν τὰς 
πεφυκυίας ἔχεσθαι µεταβολὰς ἀλλήλων. αἰτίαι δὲ τῶν 
κινήσεων θερµότητές τε καὶ ψύξεις, αἵ τε θύραθεν καὶ αἱ 
ἐντὸς ὑπάρχουσαι φυσικαί. καὶ αἱ παρὰ τὸν λόγον δὴ γι-   
νόµεναι κινήσεις τῶν ῥηθέντων µορίων ἀλλοιώσεως συµπε- 
σούσης γίνονται. (ἡ γὰρ νόησις καὶ ἡ φαντασία, ὥσπερ εἴ- 
ρηται πρότερον, τὰ ποιητικὰ τῶν παθηµάτων προσφέρουσι· 
τὰ γὰρ εἴδη τῶν ποιητικῶν προσφέρουσι.) µάλιστα δὲ τῶν 
µορίων ταῦτα ποιεῖ ἐπιδήλως διὰ τὸ ὥσπερ ζῷον κεχω- 
ρισµένον ἑκάτερον εἶναι τῶν µορίων. [τούτου δ' αἴτιον ὅτι ἔχου- 
σιν ὑγρότητα ζωτικήν.] ἡ µὲν οὖν καρδία φανερὸν δι' ἣν αἰ- 



τίαν· τὰς γὰρ ἀρχὰς ἔχει τῶν αἰσθήσεων· τὸ δὲ µόριον τὸ γεν- 
νητικὸν ὅτι τοιοῦτόν ἐστι, σηµεῖον· καὶ γὰρ ἐξέρχεται ἐξ 

αὐτοῦ ὥσπερ ζῷόν τι ἡ τοῦ σπέρµατος δύναµις. αἱ δὲ κι- 
νήσεις τῇ τε ἀρχῇ ἀπὸ τῶν µορίων καὶ τοῖς µορίοις ἀπὸ 
τῆς ἀρχῆς εὐλόγως συµβαίνουσι, καὶ πρὸς ἀλλήλας οὕτως 
ἀφικνοῦνται. δεῖ γὰρ νοῆσαι τὸ Α ἀρχήν. αἱ οὖν κινήσεις 
καθ' ἕκαστον στοιχεῖον τῶν ἐπιγεγραµµένων ἐπὶ τὴν ἀρχὴν 
ἀφικνοῦνται, καὶ ἀπὸ τῆς ἀρχῆς κινουµένης καὶ µεταβαλ- 
λούσης, ἐπειδὴ πολλὰ δυνάµει ἐστίν, ἡ µὲν τοῦ Β ἀρχὴ 
ἐπὶ τὸ Β, ἡ δὲ τοῦ Γ ἐπὶ τὸ Γ, ἡ δ' ἀµφοῖν ἐπ' ἄµφω. 
ἀπὸ δὲ τοῦ Β ἐπὶ τὸ Γ τῷ ἀπὸ µὲν τοῦ Β ἐπὶ τὸ Α 
ἐλθεῖν ὡς ἐπ' ἀρχήν, ἀπὸ δὲ τοῦ Α ἐπὶ τὸ Γ ὡς ἀπ' ἀρ- 
χῆς. ὅτι δὲ ὁτὲ µὲν ταὐτὰ νοησάντων γίνεται ἡ κίνησις ἡ 
παρὰ τὸν λόγον ἐν τοῖς µορίοις, ὁτὲ δ' οὔ, αἴτιον τὸ ὁτὲ 
µὲν ἐνυπάρχειν τὴν παθητικὴν ὕλην ὁτὲ δὲ µὴ τοσαύτην ἢ 
τοιαύτην. 
 Περὶ µὲν οὖν τῶν µορίων ἑκάστου τῶν ζῴων, καὶ περὶ 
ψυχῆς, ἔτι δὲ περὶ αἰσθήσεως καὶ ὕπνου καὶ µνήµης καὶ 
τῆς κοινῆς κινήσεως, εἰρήκαµεν τὰς αἰτίας· λοιπὸν δὲ περὶ 
γενέσεως εἰπεῖν.   

 Ἐπειδὴ προαιρούµεθα λέγειν ὑπὲρ ἠθικῶν, 
πρῶτον ἂν εἴη σκεπτέον τίνος ἐστὶ µέρος τὸ ἦθος. 
ὡς µὲν οὖν συντόµως εἰπεῖν, δόξειεν <ἂν> οὐκ 
ἄλλης ἢ τῆς πολιτικῆς εἶναι µέρος. ἔστι γὰρ 
οὐθὲν ἐν τοῖς πολιτικοῖς δυνατὸν πρᾶξαι ἄνευ τοῦ 
ποῖόν τινα εἶναι, λέγω δ' οἷον σπουδαῖον· τὸ δὲ 
σπουδαῖον εἶναί ἐστι τὸ τὰς ἀρετὰς ἔχειν· δεῖ ἄρα, 
εἴ τις µέλλει ἐν τοῖς πολιτικοῖς πρακτικὸς εἶναι, τὸ 
ἦθος εἶναι σπουδαῖος· µέρος ἐστὶν ἄρα, ὡς ἔοικε, 
καὶ ἀρχὴ ἡ περὶ τὰ ἤθη πραγµατεία τῆς πολιτικῆς, 
τὸ δ' ὅλον καὶ τὴν ἐπωνυµίαν δικαίως δοκεῖ ἄν µοι 
ἔχειν ἡ πραγµατεία οὐκ ἠθικὴν ἀλλὰ πολιτικήν.   
 ∆εῖ ἄρα, ὡς ἔοικε, πρῶτον ὑπὲρ ἀρετῆς εἰπεῖν, 
τί τέ ἐστι καὶ ἐκ τίνων γίνεται. οὐθὲν γὰρ ἴσως 
ὄφελος εἰδέναι µὲν τὴν ἀρετήν, πῶς δὲ ἔσται καὶ 
ἐκ τίνων µὴ ἐπαΐειν. οὐ γὰρ µόνον ὅπως εἰδήσοµεν 
τί ἐστι σκοπεῖσθαι δεῖ, ἀλλὰ καὶ ἐκ τίνων ἔσται 
σκέψασθαι. ἅµα γὰρ εἰδῆσαι βουλόµεθα καὶ αὐτοὶ 
εἶναι τοιοῦτοι· τοῦτο δ' οὐ δυνησόµεθα, ἐὰν µὴ 
εἰδῶµεν καὶ ἐκ τίνων καὶ πῶς ἔσται. 
 Ἀναγκαῖον µὲν οὖν εἰδῆσαι τί ἐστιν ἀρετή (οὐ 

γὰρ ῥᾴδιον εἰδέναι τὸ ἐκ τίνων ἔσται καὶ πῶς 
ἔσται, ἀγνοοῦντα τὸ τί ἐστίν, ὥσπερ οὐδ' ἐπὶ τῶν 
ἐπιστηµῶν). 
 Οὐ δεῖ δὲ λανθάνειν οὐδ' εἴ τινες πρότερον ὑπὲρ 
τούτων εἰρήκασιν. πρῶτος µὲν οὖν ἐνεχείρησεν 
Πυθαγόρας περὶ ἀρετῆς εἰπεῖν, οὐκ ὀρθῶς δέ· τὰς 
γὰρ ἀρετὰς εἰς τοὺς ἀριθµοὺς ἀνάγων οὐκ οἰκείαν 
τῶν ἀρετῶν τὴν θεωρίαν ἐποιεῖτο· οὐ γάρ ἐστιν ἡ 
δικαιοσύνη ἀριθµὸς ἰσάκις ἴσος. 
 Μετὰ τοῦτον Σωκράτης ἐπιγενόµενος βέλτιον 
καὶ ἐπὶ πλεῖον εἶπεν ὑπὲρ τούτων, οὐκ ὀρθῶς δὲ 
οὐδ' οὗτος. τὰς γὰρ ἀρετὰς ἐπιστήµας ἐποίει· 
τοῦτο δ' ἐστὶν εἶναι ἀδύνατον. αἱ γὰρ ἐπιστῆµαι 
πᾶσαι µετὰ λόγου, λόγος δὲ ἐν τῷ διανοητικῷ τῆς 
ψυχῆς ἐγγίνεται µορίῳ· γίνονται οὖν αἱ ἀρεταὶ 
πᾶσαι κατ' αὐτὸν ἐν τῷ λογιστικῷ τῆς ψυχῆς 
µορίῳ· συµβαίνει οὖν αὐτῷ ἐπιστήµας ποιοῦντι τὰς 
ἀρετὰς ἀναιρεῖν τὸ ἄλογον µέρος τῆς ψυχῆς, τοῦτο   
δὲ ποιῶν ἀναιρεῖ καὶ πάθος καὶ ἦθος. διὸ οὐκ 
ὀρθῶς ἥψατο ταύτῃ τῶν ἀρετῶν. 
 Μετὰ ταῦτα δὲ Πλάτων διείλετο τὴν ψυχὴν εἴς 

τε τὸ λόγον ἔχον καὶ εἰς τὸ ἄλογον ὀρθῶς, καὶ 
ἀπέδωκεν ἑκάστῳ [τὰς] ἀρετὰς τὰς προσηκούσας. 
µέχρι µὲν οὖν τούτου καλῶς· µετὰ µέντοι τοῦτο 
οὐκέτι ὀρθῶς. τὴν γὰρ ἀρετὴν κατέµιξεν [καὶ 
συνέζευξεν] εἰς τὴν πραγµατείαν τὴν ὑπὲρ τἀγαθοῦ, 
οὐ δὴ ὀρθῶς· οὐ γὰρ οἰκεῖον· ὑπὲρ γὰρ τῶν ὄντων 
καὶ ἀληθείας λέγοντα οὐκ ἔδει ὑπὲρ ἀρετῆς φράζειν· 
οὐδὲν γὰρ τούτῳ κἀκείνῳ κοινόν. 
 Οὗτοι µὲν οὖν ἐπὶ τοσοῦτον ἐφήψαντο καὶ οὕτως· 
ἐχόµενον δ' ἂν εἴη µετὰ ταῦτα σκέψασθαι τί δεῖ 
αὐτοὺς λέγειν ὑπὲρ τούτων. 
 Πρῶτον µὲν οὖν ἰδεῖν δεῖ ὅτι πάσης ἐπιστήµης 
καὶ δυνάµεως ἐστί τι τέλος, καὶ τοῦτ' ἀγαθόν· 
οὐδεµία γὰρ οὔτ' ἐπιστήµη οὔτε δύναµις ἕνεκεν 
κακοῦ ἐστίν. εἰ οὖν πασῶν τῶν δυνάµεων ἀγαθὸν 
τὸ τέλος, δῆλον ὡς καὶ τῆς βελτίστης βέλτιστον ἂν 
εἴη. ἀλλὰ µὴν ἥ γε πολιτικὴ βελτίστη δύναµις, 
ὥστε τὸ τέλος αὐτῆς ἂν εἴη ἀγαθόν. ὑπὲρ 
ἀγαθοῦ ἄρα, ὡς ἔοικεν, ἡµῖν λεκτέον, καὶ ὑπὲρ 
ἀγαθοῦ οὐ τοῦ ἁπλῶς, ἀλλὰ τοῦ ἡµῖν· οὐ γὰρ τοῦ 
θεῶν ἀγαθοῦ· ἀλλ' ὑπὲρ µὲν τούτου καὶ ἄλλος 

λόγος καὶ ἀλλοτρία ἡ σκέψις. ὑπὲρ τοῦ πολιτικοῦ 
ἄρα ἡµῖν λεκτέον ἀγαθοῦ. 
 Πάλιν δὲ καὶ τοῦτο διελεῖν δεῖ. ὑπὲρ ἀγαθοῦ τοῦ 
πῶς λεγοµένου; οὐ γάρ ἐστιν ἁπλοῦν. λέγεται   
γὰρ ἀγαθὸν ἢ τὸ ἄριστον ἐν ἑκάστῳ τῶν ὄντων, 
τοῦτο δ' ἐστὶ τὸ διὰ τὴν αὑτοῦ φύσιν αἱρετόν· 
ἢ οὗ τἆλλα µετασχόντα ἀγαθὰ ἐστίν, τοῦτο δέ 
ἐστιν ἡ ἰδέα τἀγαθοῦ. 
 Πότερον οὖν ὑπὲρ τῆς ἰδέας τοῦ ἀγαθοῦ δεῖ, ἢ οὔ, 
ἀλλ' ὡς τὸ κοινὸν ἐν ἅπασιν ὑπάρχον ἀγαθόν; 
ἕτερον γὰρ τῆς ἰδέας τοῦτο δόξειεν ἂν εἶναι. ἡ µὲν 
γὰρ ἰδέα χωριστὸν καὶ αὐτὸ καθ' αὑτό· τὸ δὲ 
κοινὸν ἐν ἅπασιν ὑπάρχει, οὐκ ἔστιν δὴ ταὐτὸν τῷ 
χωριστῷ. οὐ γὰρ ἄν ποτε τὸ χωριστὸν καὶ τὸ 
πεφυκὸς αὐτὸ καθ' αὑτὸ εἶναι ἐν πᾶσιν ὑπάρχοι. 
 Πότερον οὖν ὑπὲρ τούτου δεῖ λέγειν τἀγαθοῦ τοῦ 
ἐνυπάρχοντος; ἢ οὔ; διὰ τί; ὅτι τοῦτο ἐστὶ µὲν 
τὸ κοινόν, ὡς ὁ ὁρισµὸς καὶ ἡ ἐπαγωγή· ὁ δὲ 
ὁρισµὸς βούλεται τὴν ἑκάστου οὐσίαν λέγειν, ἤτοι 
ὅτι ἀγαθὸν ἢ ὅτι κακὸν ἢ ὅ τι ἂν ἄλλο ᾖ· λέγει δὲ 
ὁ ὅρος ὅτι τὸ τοιόνδ' ἀγαθὸν καθόλου, ὃ ἂν ᾖ αὐτὸ 

δι' αὑτὸ αἱρετόν· τὸ δὲ ἐν ἅπασιν ἐνυπάρχον ὅµοιον 
τῷ ὅρῳ ἐστίν. 
 Ὁ δὲ ὅρος λέγει ὅτι ἀγαθόν, ἐπιστήµη δέ γε 
οὐδὲ δύναµις οὐδεµία λέγει ὑπὲρ τοῦ τέλους τοῦ 
αὑτῆς ὅτι ἀγαθόν, ἀλλὰ τοῦτο µὲν ἄλλης δυνάµεώς 
ἐστι θεωρῆσαι (οὔτε γὰρ ὁ ἰατρὸς οὔτε ὁ οἰκοδόµος   
λέγει ὅτι ἀγαθὸν ἡ ὑγίεια οὐδὲ ἡ οἰκία, ἀλλ' ὅτι ὃ 
µὲν ὑγίειαν ποιεῖ, καὶ ὡς ποιεῖ, ὃ δ' οἰκίαν)· δῆλον 
τοίνυν ὅτι οὐδὲ τῇ πολιτικῇ ὑπὲρ τοῦ ἀγαθοῦ λε- 
κτέον τοῦ κοινοῦ. µία γάρ ἐστιν καὶ αὐτὴ τῶν 
λοιπῶν ἐπιστηµῶν· τοῦτο δὲ οὐδεµιᾶς ἦν λέγειν 
οὔτε δυνάµεως οὔτ' ἐπιστήµης ὡς τέλος· οὐδ' ἄρα 
τῆς πολιτικῆς ἐστιν τὸ ὑπὲρ τοῦ κοινοῦ ἀγαθοῦ 
λέγειν τοῦ κατὰ τὸν ὁρισµόν. 
 Ἀλλὰ µὴν οὐδὲ τοῦ κατὰ τὴν ἐπαγωγὴν κοινοῦ. 
διὰ τί; ὅτι ὅταν βουλώµεθα δεῖξαί [καί] τι τῶν 
µέρος ἀγαθῶν, ἢ τῷ ὁρισµῷ δείκνυµεν ὅτι ὁ αὐτὸς 
λόγος ἐφαρµόττει ἐπί τε τἀγαθὸν καὶ ἐπὶ τοῦτο ὃ 
ἂν βουλώµεθα δεῖξαι ὅτι ἀγαθόν, ἢ τῇ ἐπαγωγῇ, 
οἷον ὅταν θέλωµεν δεῖξαι ὅτι ἡ µεγαλοψυχία ἐστὶν 
ἀγαθόν, φαµὲν ὅτι ἡ δικαιοσύνη ἀγαθὸν καὶ ἡ 

ἀνδρεία καὶ ἁπλῶς αἱ ἀρεταί, ἡ δὲ µεγαλοψυχία 
ἀρετή, ὥστε καὶ ἡ µεγαλοψυχία ἀγαθόν· οὐδὲ δὴ 
ὑπὲρ τοῦ κατὰ τὴν ἐπαγωγὴν κοινοῦ ἀγαθοῦ λε- 
κτέον τῇ πολιτικῇ, ὅτι τὰ αὐτὰ ἀδύνατα συµβήσεται 
τούτῳ καὶ τῷ κατὰ τὸν ὅρον κοινῷ ἀγαθῷ. ὅτι 
γὰρ ἀγαθόν, καὶ ἐνταῦθ' ἐρεῖ. 
 ∆ῆλον τοίνυν ὅτι ὑπὲρ τοῦ ἀρίστου ἀγαθοῦ λε- 
κτέον ἐστὶν καὶ ἀρίστου τοῦ ἡµῖν ἀρίστου· τὸ δ' ὅλον 
ἴδοι ἄν τις ὅτι οὐκ ἔστιν µιᾶς οὔτ' ἐπιστήµης οὔτε 
δυνάµεως τὸ ὑπὲρ παντὸς ἀγαθοῦ σκοπεῖν. 
 ∆ιὰ τί; ὅτι τἀγαθὸν ἐν πάσαις ταῖς κατηγορίαις 
ἐστίν· καὶ γὰρ ἐν τῷ τί καὶ ἐν τῷ ποιῷ καὶ ἐν τῷ   
ποσῷ καὶ πότε καὶ πρός τι [καὶ τινὶ] καὶ ἁπλῶς ἐν 
ἁπάσαις. ἀλλὰ µὴν τὸ πότε ἀγαθὸν ἐν µὲν ἰατρικῇ 
ὁ ἰατρὸς οἶδεν, ἐν δὲ κυβερνητικῇ ὁ κυβερνήτης, ἐν 
ἑκάστῃ δ' ἕκαστος. πότε µὲν γὰρ δεῖ τεµεῖν ὁ 
ἰατρὸς οἶδεν, πότε δὲ δεῖ πλεῖν ὁ κυβερνήτης. ἐν 
ἑκάστῃ δὲ τὸ πότε ἀγαθὸν ἕκαστος τὸ καθ' ἑαυτὸν 
εἰδήσει· οὔτε γὰρ ὁ ἰατρὸς τὸ ἐν τῇ κυβερνητικῇ 
ἀγαθὸν πότε εἰδήσει, οὔτε ὁ κυβερνήτης τὸ ἐν 
ἰατρικῇ. οὐκ ἄρα οὐδ' οὕτως ὑπὲρ τοῦ κοινοῦ 

ἀγαθοῦ λεκτέον· τὸ γὰρ πότε ἐν πάσαις κοινόν. 
 Ὁµοίως δὲ καὶ τὸ πρός τι ἀγαθὸν καὶ τὸ κατὰ 
τὰς ἄλλας κατηγορίας κοινὸν µὲν ἁπάσαις, οὐδεµιᾶς 
δ' ἐστὶν οὔτε δυνάµεως οὔτ' ἐπιστήµης εἰπεῖν ὑπὲρ 
τοῦ ἐν ἑκάστῃ [πότε] ἀγαθοῦ, οὐδ' αὖ τῆς πολιτικῆς 
ὑπὲρ τοῦ κοινοῦ ἀγαθοῦ λέγειν. ὑπὲρ τοῦ ἀγαθοῦ 
ἄρα, καὶ ὑπὲρ τοῦ ἀρίστου, καὶ ὑπὲρ τοῦ ἡµῖν 
ἀρίστου. 
 Ἴσως δὲ οὐδὲ δεῖ βουλόµενόν τι δεικνύναι, τοῖς 
µὴ φανεροῖς παραδείγµασι χρῆσθαι, ἀλλ' ὑπὲρ τῶν 
ἀφανῶν τοῖς φανεροῖς, καὶ ὑπὲρ τῶν νοητῶν τοῖς 
αἰσθητοῖς. [καὶ] ταῦτα γὰρ φανερώτερα. ὅταν 
οὖν ὑπὲρ τἀγαθοῦ τις ἐγχειρῇ λέγειν, οὐ λεκτέον 
ἐστὶν ὑπὲρ τῆς ἰδέας. καίτοι οἴονταί γε [δεῖν], 
ὅταν ὑπὲρ τοῦ ἀγαθοῦ λέγωσιν, ὑπὲρ τῆς ἰδέας δεῖν 
λέγειν· ὑπὲρ γὰρ τοῦ µάλιστα ἀγαθοῦ φασι δεῖν 
λέγειν, αὐτὸ δὲ ἕκαστον µάλιστ' ἐστὶν [τὸ] τοιοῦτον,   
ὥστε µάλιστ' ἂν εἴη ἀγαθὸν ἡ ἰδέα, ὡς οἴονται. 
ὁ δὴ τοιοῦτος λόγος ἀληθὴς µέν ἐστιν ἴσως· ἀλλ' 
οὐχ ἡ πολιτικὴ ἐπιστήµη ἢ δύναµις, ὑπὲρ ἧς νῦν 
ἐστιν ὁ λόγος, οὐχ ὑπὲρ τούτου σκοπεῖ τἀγαθοῦ, 

ἀλλὰ τοῦ ἡµῖν ἀγαθοῦ. [οὐδεµία γὰρ οὔτ' ἐπι- 



στήµη οὔτε δύναµις ὑπὲρ τοῦ τέλους λέγει ὅτι 
ἀγαθόν, ὥστε οὐδ' ἡ πολιτική.] διὸ οὐχ ὑπὲρ τοῦ 
κατὰ τὴν ἰδέαν ἀγαθοῦ τὸν λόγον ποιεῖται. 
 
 Ἀλλ' ἴσως [φησὶ] τούτῳ τἀγαθῷ ἀρχῇ χρησά- 
µενος ὑπὲρ τῶν καθ' ἕκαστα, ἐκ τούτου προβάς, 
ἐρεῖ. οὐδ' οὕτως ὀρθῶς. δεῖ γὰρ τὰς ἀρχὰς 
οἰκείας λαµβάνειν. ἄτοπον γάρ, εἴ τις βουλόµενος 
τὸ τρίγωνον ὡς δυσὶν ὀρθαῖς ἴσας ἔχον δεῖξαι, 
λάβοι ἀρχὴν ὅτι ἡ ψυχὴ ἀθάνατος. οὐ γὰρ οἰκεία, 
δεῖ δὲ τὴν ἀρχὴν οἰκείαν εἶναι καὶ συνηµµένην· νῦν 
δὲ καὶ ἄνευ τοῦ τὴν ψυχὴν εἶναι ἀθάνατον δείξει τις 
δυσὶν ὀρθαῖς ἴσας ἔχον τὸ τρίγωνον. ὁµοίως δὲ 
καὶ ἐπὶ τῶν ἀγαθῶν ἐστι θεάσασθαι τὰ ἄλλα ἄνευ 
τοῦ κατὰ τὴν ἰδέαν ἀγαθοῦ διὸ οὐκ οἰκείαν ἀρχὴν 
εἶναι τούτου τἀγαθοῦ. 
 *Οὐκ ὀρθῶς δὲ οὐδ' ὁ Σωκράτης ἐπιστήµας 
ἐποίει τὰς ἀρετάς. ἐκεῖνος γὰρ οὐδὲν ᾤετο δεῖν 
µάτην εἶναι, ἐκ δὲ τοῦ τὰς ἀρετὰς ἐπιστήµας εἶναι 
συνέβαινεν αὐτῷ τὰς ἀρετὰς µάτην εἶναι. διὰ τί;   

ὅτι ἐπὶ τῶν ἐπιστηµῶν συµβαίνει ἅµα εἰδέναι τὴν 
ἐπιστήµην τί ἐστι καὶ εἶναι ἐπιστήµονα (εἰ γὰρ 
ἰατρικήν τις οἶδεν τί ἐστίν, καὶ ἰατρὸς οὗτος εὐθέως 
ἐστίν, ὁµοίως δὲ καὶ τῶν ἄλλων ἐπιστηµῶν)· ἀλλ' 
οὐκ ἐπὶ τῶν ἀρετῶν τοῦτο συµβαίνει. οὐ γὰρ εἴ 
τις οἶδεν τὴν δικαιοσύνην τί ἐστίν, εὐθέως δίκαιος 
ἐστίν, ὡς δ' αὔτως κἀπὶ τῶν ἄλλων. συµβαίνει 
οὖν καὶ µάτην τὰς ἀρετὰς εἶναι καὶ µὴ εἶναι 
ἐπιστήµας.* 
 Ἐπεὶ δ' ὑπὲρ τούτων διώρισται, πειραθῶµεν 
λέγειν τἀγαθὸν ποσαχῶς λέγεται. 
 Ἔστι γὰρ τῶν ἀγαθῶν τὰ µὲν τίµια, τὰ δ' 
ἐπαινετά, τὰ δὲ δυνάµεις. τὸ δὲ τίµιον λέγω τὸ 
τοιοῦτον, τὸ θεῖον, τὸ βέλτιον, οἷον ψυχή, νοῦς, τὸ 
ἀρχαιότερον, ἡ ἀρχή, τὰ τοιαῦτα· τίµια γὰρ ἐφ' 
οἷς ἡ τιµή, τοῖς δὲ τοιούτοις πᾶσιν τιµὴ ἀκολουθεῖ. 
οὐκοῦν καὶ ἡ ἀρετὴ τίµιον, ὅταν γε δὴ ἀπ' αὐτῆς 
σπουδαῖός τις γένηται· ἤδη γὰρ οὗτος εἰς τὸ τῆς 
ἀρετῆς σχῆµα ἥκει. τὰ δ' ἐπαινετά, οἷον ἀρεταί· 
ἀπὸ γὰρ τῶν κατ' αὐτὰς πράξεων ὁ ἔπαινος γίνεται. 
τὰ δὲ δυνάµεις, οἷον ἀρχὴ πλοῦτος ἰσχὺς κάλλος· 

τούτοις γὰρ καὶ ὁ σπουδαῖος εὖ ἂν δύνηται χρή- 
σασθαι καὶ ὁ φαῦλος κακῶς· διὸ δυνάµεις τὰ τοιαῦτα   



καλοῦνται ἀγαθά. ἀγαθὰ µὲν δὴ εἰσίν (δοκιµάζεται 
γὰρ τῇ τοῦ σπουδαίου αὐτῶν ἕκαστον χρήσει, οὐ τῇ 
τοῦ φαύλου)· τοῖς δ' αὐτοῖς τούτοις συµβέβηκεν 
ἀγαθοῖς καὶ τὴν τύχην τῆς γενέσεως αὐτῶν αἰτίαν 
εἶναι. ἀπὸ τύχης γὰρ καὶ πλοῦτος γίνεται καὶ 
ἀρχὴ καὶ ὅλως ὅσα εἰς δυνάµεως τάξιν ἥκει. 
λοιπὸν δὲ καὶ τέταρτον τῶν ἀγαθῶν τὸ σωστικὸν 
καὶ ποιητικὸν ἀγαθοῦ, οἷον γυµνάσια ὑγιείας καὶ εἴ 
τι ἄλλο τοιοῦτον. 
 Ἀλλ' ἔτι καὶ ἄλλην ἔχει τἀγαθὰ διαίρεσιν· οἷόν 
ἐστι τῶν ἀγαθῶν τὰ µὲν πάντῃ καὶ πάντως αἱρετά, 
τὰ δ' οὔ. οἷον ἡ µὲν δικαιοσύνη καὶ αἱ ἄλλαι 
ἀρεταὶ καὶ πάντῃ καὶ πάντως αἱρεταί, ἰσχὺς δὲ 
καὶ πλοῦτος καὶ δύναµις καὶ τὰ τοιαῦτα οὔτε πάντῃ 
οὔτε πάντως. 
 Ἔτι καὶ ἄλλως· τῶν γὰρ ἀγαθῶν τὰ µέν ἐστιν 
τέλη τὰ δ' οὐ τέλη, οἷον ἡ µὲν ὑγίεια τέλος, τὰ δὲ 
τῆς ὑγιείας ἕνεκεν οὐ τέλη. καὶ ὅσα οὕτως ἔχει, 
τούτων ἀεὶ τὸ τέλος βέλτιον, οἷον ἡ ὑγίεια βέλτιον 

ἢ τὰ ὑγιεινά, καὶ ἁπλῶς ἀεὶ καθόλου τοῦτο βέλτιον 
οὗ ἕνεκεν καὶ τὰ ἄλλα. 
 Πάλιν αὐτῶν τῶν τελῶν βέλτιον ἀεὶ τὸ τέλειον 
τοῦ ἀτελοῦς. τέλειον δέ ἐστιν οὗ παραγενοµένου 
µηθενὸς ἔτι προσδεόµεθα, ἀτελὲς δὲ οὗ παραγενο- 
µένου προσδεόµεθα τινός, οἷον τῆς δικαιοσύνης µὲν 
[µόνον] παραγενοµένης πολλῶν προσδεόµεθα, τῆς 
δὲ εὐδαιµονίας παραγενοµένης οὐδενὸς ἔτι προς- 
δεόµεθα. τοῦτο ἄρα ἐστὶν τὸ ἄριστον ἡµῖν ὃ ζητοῦ-   
µεν, ὅ ἐστι τέλος τέλειον· τὸ δὲ δὴ τέλειον τέλος 
τἀγαθόν ἐστι καὶ τέλος τῶν ἀγαθῶν. 
 Μετὰ ταῦτα τοίνυν πῶς τὸ ἄριστον δεῖ σκοπεῖν; 
πότερον οὕτως ὡς καὶ αὐτοῦ συναριθµουµένου; 
ἀλλ' ἄτοπον. τὸ γὰρ ἄριστον ἐπειδή ἐστι τέλος 
τέλειον, τὸ δὲ τέλειον τέλος ὡς ἁπλῶς εἰπεῖν οὐθὲν 
ἂν ἄλλο δόξειεν εἶναι ἢ εὐδαιµονία, τὴν δ' εὐδαι- 
µονίαν ἐκ πολλῶν ἀγαθῶν συντίθεµεν· ἐὰν δὴ τὸ 
βέλτιστον σκοπῶν καὶ αὐτὸ συναριθµῇς, αὐτὸ 
αὑτοῦ ἔσται βέλτιον. αὐτὸ γὰρ βέλτιστον ἐστίν. 
οἷον τὰ ὑγιεινὰ θεὶς καὶ τὴν ὑγίειαν, σκόπει τί 
τούτων πάντων βέλτιστον· βέλτιστον δέ ἐστιν 

ὑγίεια· εἰ δὴ τοῦτο πάντων βέλτιστον, καὶ αὐτὸ 
αὑτοῦ βέλτιστον. ἄτοπον δὴ συµβαίνει. οὐ δὴ 
ἴσως οὕτω γε σκεπτέον τὸ βέλτιστον. 



 Ἀλλὰ ἆρά γε οὕτω πως, οἷον χωρὶς αὐτοῦ; ἢ 
καὶ τοῦτο ἄτοπον; ἡ γὰρ εὐδαιµονία ἐστὶν ἔκ 
τινων ἀγαθῶν συγκειµένη· τὸ δ' ἐξ ὧν ἀγαθῶν 
σύγκειται, σκοπεῖν εἰ τοῦτ' ἐστὶν βέλτιον, ἄτοπον· 
οὐ γάρ ἐστιν ἄλλο τι χωρὶς τούτων ἡ εὐδαιµονία, 
ἀλλὰ ταῦτα. 
 Ἀλλ' ἆρά γε οὑτωσί πως ἄν τις ὀρθῶς σκοποῖτο 
συγκρίνων τὸ ἄριστον; οἷον αὐτὴν τὴν εὐδαιµονίαν 
τὴν ἐκ τούτων τῶν ἀγαθῶν οὖσαν συγκρίνων πρὸς 
ἄλλα ἃ µή ἐστιν ἐν αὐτῇ ἐνόντα, οὕτω τὸ ἄριστον 
σκοπῶν ὀρθῶς ἂν σκοποῖτο; ἀλλ' οὐκ ἔστιν 
ἁπλοῦν τὸ ἄριστον ὃ ζητοῦµεν νῦν. οἷον λέγοι ἄν 
τις εἶναι ἄριστον τὴν φρόνησιν ἁπάντων τῶν ἀγαθῶν   
καθ' ἓν συγκρινοµένων. ἀλλ' ἴσως οὐχ οὕτως 
ζητητέον ἐστὶν τὸ ἄριστον ἀγαθόν. τὸ γὰρ τέλειον 
ζητοῦµεν ἀγαθόν, ἡ δὲ φρόνησις µόνη οὖσα οὐ 
τέλειον· οὐκ ἄρα τοῦτο τὸ ἄριστον ὃ ζητοῦµεν, οὐδὲ 
τὸ οὕτως ἄριστον. 

 Μετὰ τοίνυν τοῦτο ἔχει τὰ ἀγαθὰ ἄλλην 
διαίρεσιν. ἔστι γὰρ τῶν ἀγαθῶν τὰ µὲν ἐν ψυχῇ, 
οἷον αἱ ἀρεταί, τὰ δὲ ἐν τῷ σώµατι, οἷον ὑγίεια 
κάλλος, τὰ δ' ἐκτός, πλοῦτος ἀρχὴ τιµὴ ἢ εἴ 
τι ἄλλο τῶν τοιούτων. τούτων δὲ τὰ ἐν ψυχῇ 
βέλτιστα. τὰ δ' ἐν ψυχῇ διώρισται ἀγαθὰ εἰς 
τρία, εἰς φρόνησιν εἰς ἀρετὴν καὶ ἡδονήν. 
 Ἤδη τοίνυν τὸ µετὰ τοῦτο, ὃ καὶ λέγοµεν πάντες 
καὶ δοκεῖ καὶ τέλος τῶν ἀγαθῶν καὶ τελειότατον 
εἶναι, ἡ εὐδαιµονία, καὶ τοῦτο ταὐτό φαµεν εἶναι 
τὸ εὖ πράττειν καὶ εὖ ζῆν. τὸ δὲ τέλος ἐστὶν οὐχ 
ἁπλοῦν ἀλλὰ διττόν· ἐνίων µὲν γάρ ἐστι τὸ τέλος 
αὐτὴ ἡ ἐνέργεια καὶ ἡ χρῆσις, οἷον τῆς ὄψεως 
[ἐστιν ἡ ὅρασις]· καὶ ἔστιν γε ἡ χρῆσις αἱρετωτέρα 
τῆς ἕξεως· τέλος γὰρ ἡ χρῆσις· οὐδεὶς γὰρ ἂν 
βούλοιτο ἔχειν τὴν ὄψιν µὴ µέλλων ὁρᾶν ἀλλὰ µύειν. 
ὁµοίως δὲ καὶ ἐπ' ἀκοῆς καὶ τῶν τοιούτων. ὧν 
ἄρα καὶ [ἡ] χρῆσις καὶ ἕξις ἐστίν, ἀεὶ βέλτιον καὶ   
αἱρετώτερον ἡ χρῆσις τῆς ἕξεως· ἡ γὰρ χρῆσις καὶ 
ἡ ἐνέργεια τέλος, ἡ δ' ἕξις τῆς χρήσεως ἕνεκεν. 
 Μετὰ τοῦτο τοίνυν τοῦτ' ἐάν τις σκοπῇ ἐπὶ τῶν 

ἐπιστηµῶν πασῶν, ὄψεται οὐκ ἄλλην µὲν ποιοῦσαν 
οἰκίαν, ἄλλην δὲ σπουδαίαν οἰκίαν, ἀλλὰ τὴν οἰκο- 
δοµικήν· καὶ οὗ ποιητικὸς ὁ οἰκοδόµος, ἡ τούτου 
ἀρετὴ τοῦ αὐτοῦ τούτου εὖ ποιητική. ὁµοίως [καὶ] 



ἐπὶ τῶν ἄλλων ἁπάντων. 
 Μετὰ τοίνυν τοῦτο ὁρῶµεν ὅτι οὐθενὶ ἄλλῳ 
ἢ ψυχῇ ζῶµεν· ἐν ψυχῇ δέ ἐστιν ἀρετή· τὸ αὐτό γέ 
τοί φαµεν τήν τε ψυχὴν ποιεῖν καὶ τὴν τῆς ψυχῆς 
ἀρετήν. ἀλλ' ἡ µὲν ἀρετὴ ἐν ἑκάστῳ τοῦτο ποιεῖ 
<εὖ> οὗ ἐστιν ἀρετή, ἡ δὲ ψυχὴ καὶ τἆλλα µέν, 
ψυχῇ δὲ ζῶµεν· διὰ τὴν τῆς ψυχῆς ἀρετὴν ἄρα εὖ 
ζήσοµεν. 
 Τὸ δέ γε εὖ ζῆν καὶ εὖ πράττειν οὐθὲν ἄλλο ἢ τὸ 
εὐδαιµονεῖν λέγοµεν. τὸ ἄρα εὐδαιµονεῖν καὶ ἡ 
εὐδαιµονία ἐν τῷ εὖ ζῆν ἐστίν, τὸ δ' εὖ ζῆν ἐν τῷ 
κατὰ τὰς ἀρετὰς ζῆν. τοῦτ' ἄρ' ἐστὶν τέλος καὶ ἡ 
εὐδαιµονία καὶ τὸ ἄριστον. 
 Ἐν χρήσει τοίνυν τινὶ ἂν εἴη καὶ ἐνεργείᾳ ἡ 
εὐδαιµονία. ὧν γὰρ ἦν ἕξις καὶ χρῆσις, ἡ χρῆσις 
καὶ ἡ ἐνέργεια τέλος· τῆς δὲ ψυχῆς ἡ ἀρετὴ ἕξις 
ἐστίν· ἔστιν δὲ καὶ ἐνέργεια καὶ [ἡ] χρῆσις αὐτῆς 

τῶν ἀρετῶν· ὥστε τέλος ἂν εἴη ἡ ἐνέργεια καὶ ἡ   
 
χρῆσις αὐτῆς· ἡ εὐδαιµονία ἄρ' ἂν εἴη ἐν τῷ κατὰ 
τὰς ἀρετὰς ζῆν. ἐπειδήπερ οὖν τὸ ἄριστον ἀγαθόν 
ἐστιν ἡ εὐδαιµονία, καὶ αὕτη τέλος καὶ τέλειον 
τέλος ἐνεργείᾳ, ζῶντες ἂν κατὰ τὰς ἀρετὰς εὐδαί- 
µονες ἂν εἴηµεν καὶ ἔχοιµεν τὸ ἄριστον ἀγαθόν. 
 Ἐπεὶ δ' οὖν ἐστιν ἡ εὐδαιµονία τέλειον ἀγαθὸν 
καὶ τέλος, οὐδὲ τοῦτο δεῖ λανθάνειν ὅτι καὶ ἐν 
τελείῳ ἔσται. οὐ γὰρ ἔσται ἐν παιδί (οὐ γάρ ἐστι 
παῖς εὐδαίµων), ἀλλ' ἐν ἀνδρί· οὗτος γὰρ τέλειος. 
 Οὐδ' ἐν χρόνῳ γε ἀτελεῖ, ἀλλ' ἐν τελείῳ. τέλειος 
δ' ἂν εἴη χρόνος, ὅσον ἄνθρωπος βιοῖ. καὶ γὰρ 
λέγεται ὀρθῶς παρὰ τοῖς πολλοῖς ὅτι δεῖ τὸν 
εὐδαίµονα ἐν τῷ µεγίστῳ χρόνῳ τοῦ βίου κρίνειν, 
ὡς δέον τὸ τέλειον εἶναι καὶ ἐν χρόνῳ τελείῳ καὶ ἐν 
ἀνθρώπῳ. 
 Ὅτι δὲ ἐνέργεια ἐστίν, ἴδοι ἄν τις καὶ ἐντεῦθεν. 
ἐν γὰρ τοῖς ὕπνοις, οἷον εἴ τις καθεύδοι διὰ βίου, 
τὸν τοιοῦτον οὐ πάνυ βουλόµεθα λέγειν εὐδαίµονα 
εἶναι· τὸ µὲν γὰρ ζῆν αὐτῷ ὑπάρχει, ἀλλὰ τὸ ζῆν 

αὐτῷ κατὰ τὰς ἀρετὰς οὐχ ὑπάρχει, ὃ ἦν κατὰ τὴν 
ἐνέργειαν. 
 Μετὰ τοῦτο τὸ µέλλον λέγεσθαι οὔτε λίαν δόξειεν 
ἂν οἰκεῖον εἶναι τούτων οὔτε µακρὰν ἀπέχον. οἷον 
ἐπειδήπερ ἔστιν, ὡς δοκεῖ, µόριόν τι τῆς ψυχῆς 



ᾧ τρεφόµεθα, ὃ καλοῦµεν θρεπτικόν (τοῦτο γὰρ 
εὔλογόν ἐστιν εἶναι· τοὺς γοῦν λίθους ὁρῶµεν 
ἀδυνάτους τρέφεσθαι ὄντας, ὥστε δῆλον ὅτι τῶν   
ἐµψύχων ἐστὶ τὸ τρέφεθαι· εἰ δὲ τῶν ἐµψύχων, ἡ 
ψυχὴ ἂν εἴη αἰτία· τῆς δὲ ψυχῆς τούτων µὲν τῶν 
µορίων οὐθὲν αἴτιον ἂν εἴη τοῦ τρέφεσθαι, οἷον τὸ 
λογιστικὸν ἢ τὸ θυµικὸν ἢ τὸ ἐπιθυµητικόν, ἄλλο 
δέ τι παρὰ ταῦτα, ᾧ οὐθὲν ἔχοµεν οἰκειότερον 
ὄνοµα ἐπιθεῖναι ἢ θρεπτικόν)· τί οὖν, ἄν τις εἴποι, 
πότερον καὶ τούτου τοῦ µορίου τῆς ψυχῆς ἔστιν 
ἀρετή; εἰ γὰρ ἔστι, δῆλον ὅτι καὶ ταύτῃ δεήσει 
ἐνεργεῖν· τῆς γὰρ τελείας ἀρετῆς ἡ ἐνέργεια 
εὐδαιµονία. 
 Εἰ µὲν οὖν ἔστιν ἀρετὴ τούτου ἢ µὴ ἔστιν, ἄλλος 
λόγος· εἰ δ' ἄρα ἔστιν, οὐκ ἔστιν ταύτης ἐνέργεια. 
ὧν γὰρ µὴ ἔστιν ὁρµή, οὐδ' ἐνέργεια τούτων ἔσται· 

οὐκ ἔοικεν δὲ εἶναι ὁρµὴ ἐν τῷ µορίῳ τούτῳ, ἀλλ' 
ὅµοιον ἔοικεν εἶναι τῷ πυρί. καὶ γὰρ ἐκεῖνο ὅ τι 
ἂν ἐµβάλῃς καταναλώσει, κἂν µὴ ἐµβάλῃς, οὐκ ἔχει 
ὁρµὴν πρὸς τὸ λαβεῖν. οὕτω καὶ τοῦτο τὸ µόριον 
τῆς ψυχῆς ἔχει· ἂν µὲν γὰρ ἐµβάλῃς τροφήν, τρέφει, 
ἂν δὲ µὴ ἐµβάλῃς τροφήν, οὐκ ἔχει ὁρµὴν τοῦ 
τρέφειν. διὸ οὐδὲ ἐνέργεια οὗ µηδὲ ὁρµή. ὥστ' 
οὐδὲν συνεργεῖ τὸ µόριον τοῦτο πρὸς τὴν εὐδαι- 
µονίαν. 
 Μετὰ ταῦτα τοίνυν λεκτέον ἂν εἴη τί ἐστιν ἡ 
ἀρετή, ἐπείπερ ἡ ταύτης ἐνέργειά ἐστιν ἡ εὐδαι- 
µονία. ὡς µὲν οὖν ἁπλῶς εἰπεῖν, ἐστὶν ἡ ἀρετὴ   
ἕξις ἡ βελτίστη· ἀλλ' ἴσως οὐχ ἱκανὸν οὕτως ἁπλῶς 
εἰπεῖν, ἀλλὰ σαφέστερον διορίσαι δεῖ. 
 Πρῶτον µὲν οὖν λεκτέον ὑπὲρ τῆς ψυχῆς ἐν 
ᾗ ἐγγίνεται, οὐ τί ἐστιν ἡ ψυχὴ (ὑπὲρ µὲν γὰρ 
τούτου ἄλλος λόγος), ἀλλ' ὡς τύπῳ διελέσθαι. 
ἔστιν δ' ἡ ψυχή, ὡς φαµέν, εἰς δύο µέρη διῃρηµένη, 
εἴς τε τὸ λόγον ἔχον καὶ τὸ ἄλογον. ἐν µὲν δὴ τῷ 
λόγον ἔχοντι ἐγγίνεται φρόνησις ἀγχίνοια σοφία 
εὐµάθεια µνήµη καὶ τὰ τοιαῦτα, ἐν δὲ τῷ ἀλόγῳ 

αὗται αἱ ἀρεταὶ λεγόµεναι, σωφροσύνη δικαιοσύνη 
ἀνδρεία ὅσαι ἄλλαι τοῦ ἤθους δοκοῦσιν ἐπαινεταὶ 
εἶναι. κατὰ γὰρ ταύτας ἐπαινετοὶ λεγόµεθα· κατὰ 
δὲ τὰς τοῦ [τὸν] λόγον ἔχοντος οὐδεὶς ἐπαινεῖται. 
οὔτε γὰρ ὅτι σοφός, οὐδεὶς ἐπαινεῖται, οὔτε ὅτι 
φρόνιµος, οὐδ' ὅλως κατά τι τῶν τοιούτων οὐθέν. 



οὐδὲ δὴ τὸ ἄλογον, εἰ µὴ ᾗ ὑπηρετικόν ἐστιν καὶ 
ὑπηρετεῖ τῷ λόγον ἔχοντι µορίῳ. 
 Ἔστιν δ' ἡ ἀρετὴ ἡ ἠθικὴ ὑπὸ ἐνδείας καὶ 
ὑπερβολῆς φθειροµένη. ὅτι δὲ ἡ ἔνδεια καὶ ἡ 
ὑπερβολὴ φθείρει, τοῦτ' ἰδεῖν ἔστιν ἐκ τῶν ἠθικῶν 
(δεῖ δ' ὑπὲρ τῶν ἀφανῶν τοῖς φανεροῖς µαρτυρίοις 
χρῆσθαι). εὐθέως γὰρ ἐπὶ γυµνασίων ἴδοι ἄν τις·   
πολλῶν γὰρ γινοµένων φθείρεται ἡ ἰσχύς, ὀλίγων 
τε ὡσαύτως. ἐπί τε ποτῶν καὶ σιτίων ὡσαύτως· 
πολλῶν τε γὰρ δὴ γινοµένων φθείρεται ἡ ὑγίεια, 
ὀλίγων τε ὡσαύτως, συµµέτρων δὲ γινοµένων σῴ- 
ζεται ἡ ἰσχὺς καὶ ἡ ὑγίεια. ὁµοίως δὲ τούτοις 
συµβαίνει καὶ ἐπὶ σωφροσύνης καὶ ἐπὶ ἀνδρείας καὶ 
τῶν ἄλλων ἀρετῶν. ἐὰν µὲν γάρ τινα λίαν ποιήσῃς 
ἄφοβον, ὥστε µηδὲ τοὺς θεοὺς φοβεῖσθαι, οὐκ 
 
Book 1, chapter 5, section 4, line 5 
 
ἀνδρεῖος ἀλλὰ µαινόµενος, ἂν δὲ φοβούµενον πάντα, 
δειλός· ἀνδρεῖος ἄρα ἔσται οὔτε ὁ φοβούµενος πάντα 
οὔτε ὁ µηθέν. ταὔτ' ἄρα καὶ αὔξει καὶ φθείρει τὴν 
ἀρετήν. καὶ γὰρ οἱ λίαν φόβοι καὶ πάντες φθεί- 
ρουσι, καὶ οἱ περὶ µηθὲν δὲ ὁµοίως. ἔστιν δ' ἡ 
ἀνδρεία περὶ φόβους, ὥστε οἱ µέτριοι φόβοι αὔξουσι 
τὴν ἀνδρείαν. ὑπὸ τῶν αὐτῶν ἄρα καὶ αὔξεται καὶ 
φθείρεται ἡ ἀνδρεία· ὑπὸ φόβων γὰρ τοῦτο πάσχου- 
σιν. ὁµοίως δὲ καὶ αἱ ἄλλαι ἀρεταί. 
 Ἔτι οὐ µόνον τοῖς τοιούτοις τὴν ἀρετὴν 
ἀφορίσειεν ἄν τις, ἀλλὰ καὶ λύπῃ καὶ ἡδονῇ. διὰ 
µὲν γὰρ τὴν ἡδονὴν τὰ φαῦλα πράττοµεν, διὰ δὲ 
τὴν λύπην τῶν καλῶν ἀπεχόµεθα· ὅλως τε οὐκ 
ἔστιν λαβεῖν ἀρετὴν καὶ κακίαν ἄνευ λύπης καὶ 
ἡδονῆς. ἔστιν οὖν ἡ ἀρετὴ περὶ ἡδονὰς καὶ λύπας. 
 Ἡ δ' ἠθικὴ ἀρετὴ ἐντεῦθεν τὰς ἐπωνυµίας ἔχει, 
εἰ δεῖ παρὰ γράµµα λέγοντα τὴν ἀλήθειαν ὡς ἔχει 
σκοπεῖν (δεῖ δ' ἴσως). τὸ γὰρ ἦθος ἀπὸ τοῦ ἔθους   
ἔχει τὴν ἐπωνυµίαν· ἠθικὴ γὰρ καλεῖται διὰ τὸ 
ἐθίζεσθαι. ᾧ καὶ δῆλον ὅτι οὐδεµία ἡµῖν τῶν 
ἀρετῶν τῶν τοῦ ἀλόγου µέρους φύσει ἐγγίνεται· 

οὐθὲν γὰρ τῶν ὄντων φύσει ἔθει ἄλλως γίνεται. 
οἷον ὁ λίθος καὶ ὅλως τὰ βαρέα πέφυκε κάτω 
φέρεσθαι· ἄν τις οὖν ἄνω ῥίπτῃ πολλάκις καὶ ἐθίζῃ 
ἄνω φέρεσθαι, ὅµως οὐκ ἄν ποτε ἄνω ἐνεχθείη, 
ἀλλ' ἀεὶ κάτω. ὁµοίως [καὶ] ἐπὶ τῶν ἄλλων τῶν 
τοιούτων. 
 Μετὰ τοίνυν τοῦτο δεῖ βουλοµένους εἰπεῖν 



τὸ τί ἐστιν ἡ ἀρετή, εἰδῆσαι τίνα ἐστὶν τὰ ἐν τῇ 
ψυχῇ γινόµενα. ἔστιν δ' ἃ γίνεται ταῦτα, πάθη 
δυνάµεις ἕξεις· ὥστε δῆλον ὅτι τούτων ἄν τι εἴη 
ἀρετή. πάθη µὲν οὖν ἐστιν ὀργὴ φόβος µῖσος πόθος 
ζῆλος ἔλεος τὰ τοιαῦτα, οἷς εἴωθεν παρακολουθεῖν 
λύπη καὶ ἡδονή· δυνάµεις δὲ καθ' ἃς παθητικοὶ 
τούτων λεγόµεθα, οἷον καθ' ἃς δυνατοί ἐσµεν 
ὀργισθῆναι λυπηθῆναι ἐλεῆσαι, [καὶ] τὰ τοιαῦτα· 
ἕξεις δ' εἰσὶν καθ' ἃς πρὸς ταῦτα ἔχοµεν εὖ ἢ 
κακῶς, οἷον πρὸς τὸ ὀργισθῆναι, εἰ µὲν λίαν 
ὀργίλως, κακῶς ἔχοµεν πρὸς ὀργήν, εἰ δ' ὅλως µὴ 
ὀργιζόµεθα ἐφ' οἷς δεῖ, καὶ οὕτως κακῶς ἔχοµεν 
πρὸς ὀργήν. τὸ ἄρα µέσως ἔχειν τὸ µήτε λίαν 
ὑπεραλγεῖν µήτε παντελῶς ἀναλγήτως ἔχειν. ὅταν 

οὖν οὕτως ἔχωµεν, εὖ διακείµεθα. ὁµοίως δὲ [καὶ]   
πρὸς τὰ ἄλλα τὰ ὅµοια. τὸ γὰρ εὐόργητον καὶ 
τὸ πρᾶον ἐν µεσότητί ἐστιν ὀργῆς καὶ ἀναλγησίας 
τῆς πρὸς ὀργήν. ὁµοίως [καὶ] ἐπ' ἀλαζονείας καὶ 
εἰρωνείας. τὸ µὲν γὰρ πλείω προσποιεῖσθαι τῶν 
ὑπαρχόντων ἔχειν ἀλαζονείας, τὸ δὲ ἐλάττω εἰρω- 
νείας· ἡ ἄρα µεσότης ἡ τούτων ἡ ἀλήθεια ἐστίν. 
 Ὁµοίως καὶ ἐπὶ τῶν ἄλλων πάντων. τοῦτο 
γάρ ἐστι τῆς ἕξεως, τὸ εὖ ἢ κακῶς πρὸς ταῦτα 
ἔχειν, τὸ δ' εὖ ἔχειν πρὸς ταῦτ' ἐστὶν τὸ µήτε πρὸς 
τὴν ὑπερβολὴν ἔχειν µήτε πρὸς τὴν ἔνδειαν· πρὸς 
µεσότητα ἄρα τῶν τοιούτων καθ' ἃ ἐπαινετοὶ 
λεγόµεθα ἡ ἕξις ἐστὶ τοῦ εὖ ἔχειν, τοῦ δὲ κακῶς 
πρὸς ὑπερβολὴν καὶ ἔνδειαν. ἐπεὶ τοίνυν ἐστὶν ἡ 
ἀρετὴ τῶν παθῶν τούτων µεσότης, τὰ δὲ πάθη ἤτοι 
λῦπαί εἰσιν ἢ ἡδοναὶ ἢ οὐκ ἄνευ λύπης ἢ ἡδονῆς· 
 
ἡ ἄρα ἀρετή ἐστιν περὶ λύπας καὶ ἡδονάς, καὶ 
ἐντεῦθέν ἐστι δῆλον. 
 Ἔστι δὲ καὶ ἄλλα πάθη, ὡς δόξειεν ἄν τινι, ἐφ' 
ὧν ἡ κακία οὐκ ἔστιν ἐν ὑπερβολῇ καὶ ἐλλείψει 

τινί, οἷον µοιχεία καὶ ὁ µοιχός· οὐκ ἔστιν οὗτος ὁ 
µᾶλλον τὰς ἐλευθέρας διαφθείρων. ἀλλὰ καὶ τοῦτο, 
καὶ εἴ τι ἄλλο τοιοῦτόν ἐστιν, ὃ περιέχεται ἡδονῇ 
τῇ κατ' ἀκολασίαν, ἢ καὶ ὃ ἐν ἐλλείψει καὶ ὃ ἐν 
ὑπερβολῇ τὸ ψεκτὸν ἔχει.   
 Μετὰ τοίνυν τοῦτο ἀναγκαῖόν ἐστιν ἴσως 
ῥηθῆναι τί τῇ µεσότητι ἀντίκειται, πότερον ἡ 
ὑπερβολὴ ἢ ἡ ἔνδεια. ἐνίαις µὲν γὰρ µεσότησιν 



ἔνδεια ἐναντίον, ἐνίαις δὲ ὑπερβολή, οἷον ἀνδρείᾳ 
µὲν οὐχ ἡ θρασύτης ὑπερβολὴ οὖσα, ἀλλ' ἡ δειλία 
ἔνδεια οὖσα, τῇ δὲ σωφροσύνῃ µεσότητι οὔσῃ 
ἀκολασίας καὶ ἀναισθησίας τῆς περὶ ἡδονὰς οὐ 
δοκεῖ ἐναντίον εἶναι ἡ ἀναισθησία ἔνδεια οὖσα, ἀλλ' 
ἡ ἀκολασία οὖσα ὑπερβολή. 
 Ἔστι δ' ἀµφότερα ἐναντία τῇ µεσότητι, καὶ ἡ 
ὑπερβολὴ καὶ ἡ ἔνδεια· ἡ γὰρ µεσότης τῆς µὲν 
ὑπερβολῆς ἐνδεέστερον, τῆς δ' ἐνδείας ὑπερβάλλον. 
διὸ καὶ οἱ µὲν ἄσωτοι τοὺς ἐλευθερίους ἀνελευ- 
θέρους φασὶν εἶναι, οἱ δ' ἀνελεύθεροι τοὺς ἐλευ- 
θερίους ἀσώτους, καὶ οἱ µὲν θρασεῖς καὶ προπετεῖς 
τοὺς ἀνδρείους καλοῦσι δειλούς, οἱ δὲ δειλοὶ τοὺς 

ἀνδρείους προπετεῖς καὶ µαινοµένους. 
 ∆ιὰ δὴ δύο αἰτίας δόξαιµεν ἂν ἀντιτιθέναι τῇ 
µεσότητι τὴν ὑπερβολὴν καὶ τὴν ἔνδειαν. ἢ γὰρ 
ἐξ αὐτοῦ τοῦ πράγµατος σκοποῦσιν πότερον ἐγ- 
γύτερόν ἐστι τοῦ µέσου ἢ πορρώτερον, οἷον 
ἐλευθεριότητι πότερον ἀσωτία ἢ ἀνελευθερία πορ- 
ρώτερον. µᾶλλον γὰρ ἂν δόξειεν ἐλευθεριότης 
ἡ ἀσωτία ἢ ἡ ἀνελευθερία· πορρώτερον ἄρα ἡ 
ἀνελευθερία. τὰ δὲ πλεῖον ἀπέχοντα τοῦ µέσου 
ἐναντιώτερα δόξειεν ἂν εἶναι. ἐκ µὲν ἄρα αὐτοῦ 
τοῦ πράγµατος ἡ ἔνδεια ἐναντιώτερον φαίνεται.   
 Ἔστι δὲ καὶ ἄλλως, οἷον πρὸς ἃ µᾶλλον πεφύ- 
καµεν, ταῦτα µᾶλλον ἐναντία τῷ µέσῳ. οἷον 
πεφύκαµεν µᾶλλον ἀκόλαστοι ἢ κόσµιοι εἶναι· ἡ 
οὖν ἐπίδοσις γίνεται µᾶλλον πρὸς ἃ πεφύκαµεν· 
πρὸς ἃ δὲ µᾶλλον ἐπιδίδοµεν, ταῦτα καὶ µᾶλλον 
ἐναντία· ἐπιδίδοµεν δὲ πρὸς ἀκολασίαν µᾶλλον ἢ 
πρὸς κοσµιότητα· ὥστ' ἐναντιώτερον ἂν εἴη ὑπερ- 
βολὴ µεσότητος· ἡ γὰρ ἀκολασία ὑπερβολὴ σωφρο- 
σύνης. 
 Ὅ τι µὲν οὖν ἐστιν ἡ ἀρετή, ἐπέσκεπται (µεσότης 
 
Book 1, chapter 9, section 5, line 2 
 
γὰρ δοκεῖ τις εἶναι τῶν παθῶν, ὥστε δέοι ἂν τὸν 
µέλλοντα κατὰ τὸ ἦθος εὐδοκιµήσειν τὴν µεσότητα 
τῶν παθῶν ἑκάστου διατηρεῖν· διὸ καὶ ἔργον ἐστὶν 
σπουδαῖον εἶναι· ἐν ἑκάστῳ γὰρ τὸ µέσον λαβεῖν 
ἔργον, οἷον κύκλον µὲν γράψαι παντὸς ἐστί, τὸ δὲ 
µέσον τὸ ἐν αὐτῷ ἤδη λαβεῖν χαλεπόν, ὁµοίως 
δὲ καὶ ὀργισθῆναι µὲν ῥᾴδιον, καὶ τὸ ἐναντίον δὲ 
τούτῳ, τὸ δὲ µέσως ἔχειν χαλεπόν· ἁπλῶς δὲ ἐν 
ἑκάστῳ τῶν παθῶν ἔστιν ἰδεῖν ὅτι τὸ ἐµπεριέχον 



τὸ µέσον ῥᾴδιον ἐστί, τὸ δὲ µέσον χαλεπόν, καθ' ὃ 
ἐπαινούµεθα· διὸ καὶ σπάνιον τὸ σπουδαῖον). 
 Ἐπεὶ δ' οὖν ὑπὲρ ἀρετῆς εἴρηται * *, µετὰ τοῦτ' 
ἂν εἴη σκεπτέον πότερον δυνατὴ παραγενέσθαι ἢ 
οὔ, ἀλλ' ὥσπερ Σωκράτης ἔφη, οὐκ ἐφ' ἡµῖν γενέ- 
σθαι τὸ σπουδαίους εἶναι ἢ φαύλους. εἰ γάρ τις, 
φησίν, ἐρωτήσειεν ὁντιναοῦν πότερον ἂν βούλοιτο   
δίκαιος εἶναι ἢ ἄδικος, οὐθεὶς ἂν ἕλοιτο τὴν ἀδικίαν. 
ὁµοίως δ' ἐπ' ἀνδρείας καὶ δειλίας καὶ τῶν ἄλλων 
ἀρετῶν ἀεὶ ὡσαύτως. δῆλον δ' ὡς εἰ φαῦλοί τινες 
εἰσίν, οὐκ ἂν ἑκόντες εἴησαν φαῦλοι· ὥστε δῆλον 
ὅτι οὐδὲ σπουδαῖοι. 

 Ὁ δὴ τοιοῦτος λόγος οὐκ ἔστιν ἀληθής. διὰ τί 
γὰρ ὁ νοµοθέτης οὐκ ἐᾷ τὰ φαῦλα πράττειν, τὰ δὲ 
καλὰ καὶ σπουδαῖα κελεύει; καὶ ἐπὶ µὲν τοῖς 
φαύλοις ζηµίαν τάττει, ἂν πράττῃ, ἐπὶ δὲ τοῖς 
καλοῖς, ἂν µὴ πράττῃ; καίτοι ἄτοπος ἂν εἴη ταῦτα 
νοµοθετῶν, ἃ µὴ ἐφ' ἡµῖν ἐστι πράττειν. ἀλλ' ὡς 
ἔοικεν, ἐφ' ἡµῖν τὸ σπουδαίοις εἶναι καὶ τὸ φαύλοις. 
- ἔτι δὲ µαρτυροῦσιν οἵ τ' ἔπαινοι καὶ οἱ ψόγοι 
γινόµενοι. ἐπὶ µὲν γὰρ τῇ ἀρετῇ ἔπαινος, ἐπὶ δὲ 
τῇ κακίᾳ ψόγος· ἔπαινος δὲ καὶ ψόγος οὐκ ἐπὶ τοῖς 
ἀκουσίοις· ὥστε δῆλον ὅτι ὡσαύτως ἐφ' ἡµῖν καὶ 
τὰ σπουδαῖά ἐστι πράττειν καὶ τὰ φαῦλα. 
 Ἔλεγον δὲ καὶ τοιαύτην τινὰ παραβολήν, βουλό- 
µενοι δεικνύναι ὅτι οὐχ ἑκούσιον. διὰ τί γάρ, 
φασίν, ὅταν νοσῶµεν ἢ αἰσχροὶ ὦµεν, οὐδεὶς ψέγει 
τοὺς τοιούτους; τὸ δ' οὐκ ἀληθές· ψέγοµεν γὰρ 
καὶ τοὺς τοιούτους, ὅταν αὐτοὺς οἰηθῶµεν αἰτίους 
εἶναι τοῦ νοσεῖν ἢ τοῦ κακῶς ἔχειν τὸ σῶµα, ὡς 
ὂν καὶ ἐνταῦθα τὸ ἑκούσιον. ἔοικεν οὖν ἐν τῷ κατ' 
ἀρετὴν καὶ κακίαν εἶναι τὸ ἑκούσιον.   
 Ἔτι δ' ἄν τις τοῦτο ἐναργέστερον καὶ ἐν- 

τεῦθεν ἴδοι. πᾶσα γὰρ φύσις γεννητική ἐστιν 
οὐσίας τοιαύτης οἵα ἐστίν, οἷον τὰ φυτὰ καὶ τὰ 
ζῷα· ἀµφότερα γὰρ γεννητικά. γεννητικὰ δὲ ἐκ 
τῶν ἀρχῶν, οἷον τὸ δένδρον ἐκ τοῦ σπέρµατος· αὕτη 
γάρ τις ἀρχή. τὸ δὲ µετὰ τὰς ἀρχὰς οὕτως ἔχει· 
ὡς γὰρ ἂν ἔχωσιν αἱ ἀρχαί, οὕτως καὶ τὰ ἐκ τῶν 
ἀρχῶν ἔχει. ἐναργέστερον δ' ἔστι κατιδεῖν τοῦτο 
ἐν τοῖς κατὰ γεωµετρίαν. καὶ γὰρ ἐκεῖ ἐπειδή 
τινες λαµβάνονται ἀρχαί, ὡς ἂν αἱ ἀρχαὶ ἔχωσιν, 
οὕτω καὶ τὰ µετὰ τὰς ἀρχάς, οἷον εἰ τὸ τρίγωνον 



δυσὶν ὀρθαῖς ἴσας ἔχει, τὸ δὲ τετράγωνον τέτταρσιν, 
καὶ ὡς ἂν µεταβάλλῃ τὸ τρίγωνον, οὕτω καὶ τὸ 
τετράγωνον συµµεταβάλλει (ἀντιστρέφει γάρ), καὶ 
ἐὰν τὸ τετράγωνον µὴ ἔχῃ τέτταρσιν ὀρθαῖς ἴσας, 
οὐδὲ τὸ τρίγωνον ἕξει δυσὶν ὀρθαῖς ἴσας. 
 Οὕτω τοίνυν καὶ ὁµοίως τούτοις καὶ ἐπ' 
ἀνθρώπου. ἐπειδὴ γὰρ γεννητικόν ἐστιν ἄνθρωπος 
οὐσίας, ἔκ τινων ἀρχῶν καὶ τῶν πράξεων ὧν πράτ- 
τει ἄνθρωπος γεννητικὸν ἐστίν. τί γὰρ ἂν ἄλλο; 
οὔτε γὰρ ἀψύχων οὐθὲν λέγοµεν πράττειν οὔτε τῶν 
ἐµψύχων τῶν ἄλλων ἔξω ἀνθρώπων. δῆλον οὖν 

ὅτι ὁ ἄνθρωπος τῶν πράξεών ἐστι γεννητικός. ἐπεὶ 
οὖν ὁρῶµεν µεταβαλλούσας τὰς πράξεις καὶ οὐδέ- 
ποτε τὰ αὐτὰ πράττοµεν, εἰσὶν δὲ αἱ πράξεις 
γεγενηµέναι ἔκ τινων ἀρχῶν, δῆλον ὅτι, ἐπειδὴ αἱ   
πράξεις µεταβάλλουσιν, καὶ αἱ ἀρχαὶ τῶν πράξεων, 
ἀφ' ὧν εἰσί, µεταβάλλουσιν, ὥσπερ ἔφαµεν παρα- 
βάλλοντες ἐπὶ τῶν ἐν γεωµετρίᾳ. ἀρχὴ δ' ἐστὶ 
πράξεως καὶ σπουδαίας καὶ φαύλης προαίρεσις καὶ 
βούλησις καὶ τὸ κατὰ λόγον πᾶν. δῆλον τοίνυν ὅτι 
καὶ αὗται µεταβάλλουσιν. µεταβάλλοµεν δὲ καὶ 
ταῖς πράξεσιν ἑκόντες· ὥστε καὶ ἡ ἀρχὴ [καὶ] 
ἡ προαίρεσις µεταβάλλει [γὰρ] ἑκουσίως. ὥστε 
δῆλον ὅτι ἐφ' ἡµῖν ἂν εἴη καὶ σπουδαίοις εἶναι καὶ 
φαύλοις. 
 Ἴσως οὖν λέγοι ἄν τις, ἐπειδήπερ ἐπ' ἐµοί ἐστιν 
τὸ δικαίῳ εἶναι καὶ σπουδαίῳ, ἐὰν βούλωµαι, 
ἔσοµαι πάντων σπουδαιότατος. οὐ δὴ δυνατὸν 
τοῦτο. διὰ τί; ὅτι οὐδ' ἐπὶ τοῦ σώµατος γίγνεται 
τοῦτο. οὐ γὰρ ἄν τις βούληται ἐπιµελεῖσθαι τοῦ 
σώµατος, καὶ δὴ πάντων ἄριστον ἕξει τὸ σῶµα. 
δεῖ γὰρ µὴ µόνον τὴν ἐπιµέλειαν ὑπάρχειν, ἀλλὰ 

καὶ τῇ φύσει γίνεσθαι τὸ σῶµα καλὸν κἀγαθόν. 
βέλτιον µὲν οὖν ἕξει τὸ σῶµα, ἄριστα µέντοι πάν- 
των οὔ. ὁµοίως δὲ δεῖ ὑπολαµβάνειν καὶ ἐπὶ ψυχῆς· 
οὐ γὰρ ἔσται ὁ προαιρούµενος εἶναι σπουδαιότατος, 
ἂν µὴ καὶ ἡ φύσις ὑπάρξῃ, βελτίων µέντοι ἔσται. 
 Ἐπεὶ οὖν φαίνεται ἐφ' ἡµῖν ὂν τὸ σπου- 
δαῖον εἶναι, ἀναγκαῖον τὸ µετὰ ταῦτα εἰπεῖν ὑπὲρ 
ἑκουσίου, τί ἐστι τὸ ἑκούσιον· τοῦτο γάρ ἐστι τὸ 
κυριώτατον πρὸς τὴν ἀρετήν, τὸ ἑκούσιον. ἑκού- 
σιον δὲ ἁπλῶς µὲν οὕτως ῥηθῆναί ἐστιν ὃ πράττοµεν 
µὴ ἀναγκαζόµενοι· ἀλλ' ἴσως σαφέστερον λεκτέον 



ἐστὶν ὑπὲρ αὐτοῦ.   
 
 Ἔστιν οὖν καθ' ὃ πράττοµεν ὄρεξις· ὀρέξεως 
δ' ἐστὶν εἴδη τρία, ἐπιθυµία θυµὸς βούλησις. 
 Πρῶτον µὲν οὖν τὴν κατ' ἐπιθυµίαν πρᾶξιν ἐπι- 
σκεπτέον, πότερον ἑκούσιόν ἐστιν ἢ ἀκούσιον. 
[οἷον] τὸ µὲν οὖν ἀκούσιον οὐκ ἂν δόξειεν. διὰ τί 
καὶ πόθεν; ὅτι ὅσα µὴ ἑκόντες πράττοµεν, ἀναγ- 
καζόµενοι πράττοµεν, ἐπὶ δὲ τοῖς ἐξ ἀνάγκης 
πραττοµένοις πᾶσιν ἕπεται λύπη, τοῖς δὲ δι' ἐπι- 

θυµίαν πραττοµένοις ἡδονὴ ἀκολουθεῖ, ὥστε οὑτωσί 
γε οὐκ ἂν εἴη τὰ δι' ἐπιθυµίαν πραττόµενα ἀκούσια, 
ἀλλ' ἑκούσια. 
 Ἀλλὰ πάλιν ἄλλος λόγος τις τούτῳ ἐναντιοῦται, 
ὁ ἐπὶ τῇ ἀκρασίᾳ. οὐθεὶς γάρ, φησί, πράττει ἑκὼν 
τὰ κακά, εἰδὼς ὅτι κακὰ ἐστίν· ἀλλὰ µήν, φησίν, ὅ 
γε ἀκρατὴς εἰδὼς ὅτι ταῦτα φαῦλά ἐστιν ὅµως 
πράττει, καὶ κατ' ἐπιθυµίαν γε πράττει· οὐκ ἄρα 
ἑκών· ἀναγκαζόµενος ἄρα. ἐνταῦθα πάλιν ὁ αὐτὸς 
λόγος ἀπαντήσεται. καὶ γὰρ εἰ κατ' ἐπιθυµίαν, 
οὐκ ἐξ ἀνάγκης· τῇ γὰρ ἐπιθυµίᾳ ἡδονὴ ἀκολουθεῖ, 
τὰ δὲ δι' ἡδονὴν οὐκ ἐξ ἀνάγκης. 
 Καὶ ἄλλως τοῦτ' ἂν γένοιτο δῆλον, ὅτι ὁ ἀκρατὴς 
ἑκὼν πράττει. οἱ µὲν γὰρ ἀδικοῦντες ἑκόντες   
ἀδικοῦσιν, οἱ δὲ ἀκρατεῖς ἄδικοι καὶ ἀδικοῦσιν· 
ὥστε ὁ ἀκρατὴς ἑκὼν ἂν πράττοι τὰ κατὰ τὴν 
ἀκρασίαν. 
 Ἀλλὰ πάλιν ἄλλος λόγος ἐναντιοῦται, ὅς 
φησιν οὐχ ἑκούσιον εἶναι. ὁ γὰρ ἐγκρατὴς ἑκὼν 
πράττει τὰ κατὰ τὴν ἐγκράτειαν· ἐπαινεῖται γάρ, 
ἐπαινοῦνται δὲ ἐπὶ τοῖς ἑκουσίοις. εἰ δ' ἐστὶν τὸ 

κατὰ τὴν ἐπιθυµίαν ἑκούσιον, τὸ παρὰ τὴν ἐπι- 
θυµίαν ἀκούσιον· ὁ δ' ἐγκρατὴς παρὰ τὴν ἐπιθυµίαν 
πράττει· ὥστε ὁ ἐγκρατὴς οὐχ ἑκὼν ἂν εἴη ἐγ- 
κρατής. ἀλλ' οὐ δοκεῖ· οὐδ' ἄρα τὸ κατ' ἐπιθυµίαν 
ἑκούσιον ἐστίν. 
 Πάλιν ἐπὶ τῶν κατὰ τὸν θυµὸν ὁµοίως· οἱ γὰρ 
αὐτοὶ λόγοι οἵπερ καὶ κατὰ τῆς ἐπιθυµίας ἁρµότ- 
τουσιν, ὥστε τὴν ἀπορίαν ποιήσουσιν· ἔστι γὰρ 
ἀκρατῆ καὶ ἐγκρατῆ ὀργῆς εἶναι. 
 Ἔτι λοιπή ἐστιν τῶν ὀρέξεων ὧν διειλόµεθα ἡ 
βούλησις, πρὸς τὸ ἐπισκέπτεσθαι εἴ ἐστιν ἑκούσιον. 
ἀλλὰ µὴν οἵ γε ἀκρατεῖς ἐφ' ἃ ὁρµῶσιν, ταῦτα τέως 



βούλονται· πράττουσιν ἄρα οἱ ἀκρατεῖς τὰ φαῦλα 
βουλόµενοι. ἑκὼν δέ γε οὐθεὶς τὰ κακὰ εἰδὼς 
πράττει ὅτι κακὰ ἐστίν· ὁ δὲ ἀκρατής, εἰδὼς τὰ 
κακὰ ὅτι κακά, πράττει βουλόµενος. οὐκ ἄρα 
ἑκών, οὐδ' ἡ βούλησις ἑκούσιον ἄρα ἐστίν. 
 Ἀλλ' οὗτος ὁ λόγος ἀναιρεῖ ἀκρασίαν καὶ τὸν   
ἀκρατῆ. εἰ γὰρ µὴ ἑκών, οὐκ ἔστιν ψεκτός· ἀλλ' 
ἔστιν ὁ ἀκρατὴς ψεκτός· ἑκὼν ἄρα· ἡ ἄρα βούλησις 
ἑκούσιον. 

 Ἐπεὶ οὖν λόγοι τινὲς ἐναντίοι φαίνονται, σα- 
φέστερον λεκτέον ὑπὲρ τοῦ ἑκουσίου. 
 Πρότερον τοίνυν ἂν εἴη λεκτέον ὑπὲρ βίας 
καὶ ὑπὲρ ἀνάγκης. ἡ µὲν γὰρ βία ἐστὶν καὶ ἐν τοῖς 
ἀψύχοις. ἑκάστοις γάρ ἐστι τῶν ἀψύχων οἰκεῖος 
τόπος ἀποδεδοµένος, τῷ µὲν πυρὶ ὁ ἄνω, τῇ δὲ γῇ 
ὁ κάτω· ἔστι µέντοι γε βιάσασθαι καὶ τὸν λίθον 
ἄνω φέρεσθαι καὶ τὸ πῦρ κάτω. ἔστι δὲ καὶ τὸ 
ζῷον βιάσασθαι, οἷον ἵππον ἐπ' ὀρθὸν θέοντα 
ἀντιλαµβανόµενον ἀποστρέψαι. ὅσοις µὲν οὖν ἐστιν 
ἐκτὸς ἡ αἰτία τοῦ παρὰ φύσιν τι ἢ παρ' ἃ βούλονται 
ποιεῖν, ἐροῦµεν βιαζοµένοις ἃ ἂν ποιῶσι ποιεῖν· ἐν 
οἷς δ' ἐν αὐτοῖς ἐστιν ἡ αἰτία, οὐκέτι τούτους 
βιάζεσθαι ἐροῦµεν. εἰ δὲ µή, ὁ ἀκρατὴς ἀντερεῖ, 
οὐ φάσκων φαῦλος εἶναι· βιαζόµενος γὰρ φήσει ὑπὸ 
τῆς ἐπιθυµίας τὰ φαῦλα πράττειν. 
 Τοῦ οὖν βιαίου οὗτος ἡµῖν ἔστω ὁ ὁρισµός, 
ὧν ἐκτός ἐστιν ἡ αἰτία, ὑφ' ἧς βιάζονται πράττειν 
(ὧν δ' ἐντὸς καὶ ἐν αὐτοῖς ἡ αἰτία, οὐ βία)· πάλιν δ' 
ὑπὲρ ἀνάγκης καὶ τοῦ ἀναγκαίου λεκτέον. τὸ δὲ 
ἀναγκαῖον οὐ πάντως οὐδ' ἐν παντὶ λεκτέον ἐστίν, 

οἷον ὅσα ἡδονῆς ἕνεκεν πράττοµεν. εἰ γάρ τις   
λέγοι ὅτι ἠναγκάσθην τὴν τοῦ φίλου γυναῖκα δια- 
φθεῖραι ὑπὸ τῆς ἡδονῆς, ἄτοπος ἂν εἴη. τὸ γὰρ 
ἀναγκαῖον οὐκ ἐν παντί, ἀλλ' ἤδη ἐν τοῖς ἐκτός, 
οἷον ὃς ἂν καταβλάπτηται ἀντικαταλλαττόµενός τι 
ἄλλο µεῖζον ἀναγκαζόµενος ὑπὸ τῶν πραγµάτων. 
οἷον ἠναγκάσθην συντονώτερον βαδίσαι εἰς ἀγρόν· 
εἰ γὰρ µή, ἀπολωλότ' ἂν εὗρον τὰ ἐν ἀγρῷ. ἐν τοῖς 
τοιούτοις ἄρα τὸ ἀναγκαῖον. 
 Ἐπεὶ δὲ τὸ ἑκούσιον ἐν οὐδεµιᾷ ὁρµῇ 
ἐστίν, λοιπὸν ἂν εἴη τὸ ἐκ διανοίας γιγνόµενον. τὸ 
γὰρ ἀκούσιόν ἐστι τό τε κατ' ἀνάγκην καὶ κατὰ 
βίαν γιγνόµενον, καὶ τρίτον ὃ µὴ µετὰ διανοίας 



γίγνεται. δῆλον δ' ἐστὶ τοῦτο ἐκ τῶν γιγνοµένων. 
ὅταν γάρ τις πατάξῃ τινὰ ἢ ἀποκτείνῃ ἤ τι τῶν 
τοιούτων ποιήσῃ µηδὲν προδιανοηθείς, ἄκοντά 
φαµεν ποιῆσαι, ὡς τοῦ ἑκουσίου ὄντος ἐν τῷ 
διανοηθῆναι. οἷόν φασί ποτέ τινα γυναῖκα φίλτρον 
τινὶ δοῦναι πιεῖν, εἶτα τὸν ἄνθρωπον ἀποθανεῖν ὑπὸ 
τοῦ φίλτρου, τὴν δ' ἄνθρωπον ἐν Ἀρείῳ πάγῳ 
ἀποφυγεῖν· οὗ παροῦσαν δι' οὐθὲν ἄλλο ἀπέλυσαν 

ἢ διότι οὐκ ἐκ προνοίας. ἔδωκε µὲν γὰρ φιλίᾳ, 
διήµαρτεν δὲ τούτου· διὸ οὐχ ἑκούσιον ἐδόκει εἶναι, 
ὅτι τὴν δόσιν τοῦ φίλτρου οὐ µετὰ διανοίας τοῦ 
ἀπολέσθαι αὐτὸν ἐδίδου. ἐνταῦθα ἄρα τὸ ἑκούσιον 
πίπτει εἰς τὸ µετὰ διανοίας.   
 Ἔτι δὲ λοιπόν ἐστιν ἐπισκέψασθαι τὴν 
προαίρεσιν, πότερόν ἐστιν ὄρεξις, ἢ οὔ. ὄρεξις µὲν 
γὰρ καὶ ἐν τοῖς ἄλλοις ζῴοις ἐγγίγνεται, προαίρεσις 
δὲ οὔ· ἡ γὰρ προαίρεσις µετὰ λόγου, λόγος δὲ ἐν 
οὐδενὶ τῶν ἄλλων ζῴων ἐστίν. ὄρεξις µὲν δὴ οὐκ 
ἂν εἴη· ἀλλ' ἆρά γε βούλησις; ἢ οὐδὲ τοῦτο; 
βούλησις µὲν γάρ ἐστιν καὶ τῶν ἀδυνάτων, οἷον 
βουλόµεθα µὲν ἀθάνατοι εἶναι, προαιρούµεθα δὲ 
οὔ. ἔτι δὲ προαίρεσις µὲν οὐκ ἔστιν τοῦ τέλους, 
ἀλλὰ τῶν πρὸς τὸ τέλος, οἷον οὐθεὶς προαιρεῖται 
ὑγιαίνειν, ἀλλὰ τὸ πρὸς τὴν ὑγίειαν προαιρούµεθα, 
περιπατεῖν, τροχάζειν· βουλόµεθα δὲ τὰ τέλη. 
ὑγιαίνειν γὰρ βουλόµεθα. ὥστε δῆλον καὶ οὕτως 
ὅτι οὐ ταὐτὸν ἡ βούλησις καὶ ἡ προαίρεσις· ἀλλὰ ἡ 
προαίρεσις ἔοικεν οὕτως ἔχειν, ὥσπερ καὶ τοὔνοµα 
αὐτῆς ἔχει, οἷον προαιρούµεθα τόδε ἀντὶ τοῦδε, οἷον 

τὸ βέλτιον ἀντὶ τοῦ χείρονος. ὅταν οὖν ἀντι- 
καταλλαττώµεθα τὸ βέλτιον ἀντὶ τοῦ χείρονος ἐν 
αἱρέσει ὄντος, ἐνταῦθα τὸ προαιρεῖσθαι δόξειεν ἂν 
οἰκεῖον εἶναι. 
 Ἐπεὶ οὖν ἡ προαίρεσις οὐθὲν τούτων ἐστίν, ἆρά 
γέ ἐστιν τὸ κατὰ διάνοιαν ἐν προαιρέσει; ἢ οὐδὲ 
τοῦτο; πολλὰ γὰρ διανοούµεθα καὶ δοξάζοµεν 
κατὰ διάνοιαν· ἆρ' οὖν ἃ διανοούµεθα, ταῦτα καὶ 
προαιρούµεθα; ἢ οὔ; πολλάκις γὰρ διανοούµεθα   
ὑπὲρ τῶν ἐν Ἰνδοῖς, ἀλλ' οὔτι καὶ προαιρούµεθα. 
οὐκ ἄρα οὐδὲ διάνοιά ἐστιν ἡ προαίρεσις. 
 Ἐπεὶ οὖν καθ' ἕκαστον τούτων οὐθέν ἐστιν ἡ 
προαίρεσις, ταῦτα δέ ἐστιν τὰ ἐν τῇ ψυχῇ γινόµενα, 
ἀναγκαῖον [δὴ] συνδυαζοµένων τινῶν τούτων εἶναι 



τὴν προαίρεσιν. 
 Ἐπεὶ οὖν ἐστίν, ὥσπερ ἔµπροσθεν ἐλέχθη, ἡ 
προαίρεσις τῶν πρὸς τὸ τέλος ἀγαθῶν καὶ οὐ τοῦ 
τέλους, καὶ τῶν δυνατῶν ἡµῖν, καὶ τῶν ἀντιλογίαν 
παραδιδόντων πότερον τοῦτο ἢ τοῦτο αἱρετόν, δῆλον 
ὅτι δέοι ἂν πρότερον διανοηθῆναι ὑπὲρ αὐτῶν καὶ 
βουλεύσασθαι, εἶθ' ὅταν ἡµῖν φανῇ κρεῖττον διανοη- 

θεῖσιν, οὕτως ὁρµή τις τοῦ πράττειν ἐστίν, καὶ 
τοῦτο δὴ πράττοντες κατὰ προαίρεσιν δοκοῦµεν 
πράττειν. 
 Εἰ τοίνυν ἡ προαίρεσις ὄρεξίς τις βουλευτικὴ 
µετὰ διανοίας, οὐκ ἔστιν τὸ ἑκούσιον προαιρετόν. 
ἑκόντες γὰρ πολλὰ πράττοµεν πρὸ τοῦ διανοηθῆναι 
καὶ βουλεύσασθαι, οἷον καθίζοµεν καὶ ἀνιστάµεθα 
καὶ ἄλλα πολλὰ τοιαῦτα ἑκόντες µὲν ἄνευ δὲ τοῦ 
διανοηθῆναι, τὸ δὲ κατὰ προαίρεσιν πᾶν ἦν µετὰ 
διανοίας. οὐκ ἄρα τὸ ἑκούσιον προαιρετόν, ἀλλὰ 
τὸ προαιρετὸν ἑκούσιον· ἄν τι γὰρ προαιρώµεθα 
 
πράττειν βουλευσάµενοι, ἑκόντες πράττοµεν. 
 Φαίνονται δέ τινες ὀλίγοι καὶ τῶν νοµοθετῶν   
διορίζειν τό τε ἑκούσιον καὶ τὸ ἐκ προαιρέσεως 
ἕτερον ὄν, ἐλάττους τὰς ζηµίας ἐπὶ τοῖς ἑκουσίοις 
ἢ τοῖς κατὰ προαίρεσιν τάττοντες. 
 Ἔστιν οὖν ἡ προαίρεσις ἐν τοῖς πρακτοῖς, καὶ 
τούτοις ἐν οἷς ἐφ' ἡµῖν ἐστιν καὶ πρᾶξαι καὶ µὴ 
πρᾶξαι, καὶ οὕτως ἢ µὴ οὕτως, καὶ ἐν οἷς ἔστι 
λαβεῖν τὸ διὰ τί. τὸ δὲ διὰ τί οὐχ ἁπλοῦν ἐστίν. 

ἐν µὲν γὰρ γεωµετρίᾳ, ὅταν φῇ τὸ τετράγωνον 
τέτταρσιν ὀρθαῖς ἴσας ἔχειν, καὶ ἐρωτᾷ διὰ τί, ὅτι, 
φησίν, καὶ τὸ τρίγωνον δυσὶν ὀρθαῖς ἴσας ἔχει. ἐν 
µὲν οὖν τοῖς τοιούτοις ἐκ τῆς ἀρχῆς ὡρισµένης 
ἔλαβον τὸ διὰ τί· ἐν δέ γε τοῖς πρακτοῖς, ἐν οἷς ἡ 
προαίρεσις, οὐχ οὕτως (οὐδεµία γὰρ κεῖται ὡρι- 
σµένη), ἀλλ' ἂν ἀπαιτῇ τις, διὰ τί τοῦτο ἔπραξας; 
ὅτι οὐκ ἐνῆν ἄλλως, ἢ ὅτι βέλτιον οὕτως. ἐξ αὐτῶν 
τῶν συµβαινόντων, ὁποῖ' ἂν φαίνηται βελτίω εἶναι, 
ταῦτα προαιρεῖται καὶ διὰ ταῦτα. διὸ δὴ ἐν τοῖς 
τοιούτοις τὸ βουλεύσασθαί ἐστι τὸ πῶς δεῖ, ἐν δὲ 
ταῖς ἐπιστήµαις οὔ. οὐθεὶς γὰρ βουλεύεται πῶς 
δεῖ γράψαι τὸ ὄνοµα Ἀρχικλέους, ὅτι ἐστὶν ὡρι- 
σµένον πῶς δεῖ γράψαι τὸ ὄνοµα Ἀρχικλέους. ἡ 
οὖν ἁµαρτία οὐ γίγνεται ἐν τῇ διανοίᾳ, ἀλλ' ἐν τῇ 



ἐνεργείᾳ τοῦ γράφειν. ἐν οἷς γὰρ µή ἐστιν ἡ   
ἁµαρτία ἐν τῇ διανοίᾳ, οὐδὲ βουλεύονται ὑπὲρ τού- 
των· ἀλλ' ἐν οἷς ἤδη ἀόριστόν ἐστι τὸ ὡς δεῖ, 
ἐνταῦθα ἡ ἁµαρτία. ἔστιν δ' ἐν τοῖς πρακτοῖς τὸ 
ἀόριστον, καὶ ἐν οἷς διτταὶ αἱ ἁµαρτίαι. ἁµαρ- 
τάνοµεν οὖν ἐν τοῖς πρακτοῖς καὶ ἐν τοῖς κατὰ τὰς 

ἀρετὰς ὁµοίως. τῆς γὰρ ἀρετῆς στοχαζόµενοι 
ἁµαρτάνοµεν ἐπὶ τὰς πεφυκυίας ὁδούς. ἔστι γὰρ 
καὶ ἐν ἐλλείψει καὶ ἐν ὑπερβολῇ ἁµαρτία, ἐφ' 
ἑκάτερα δὲ τούτων φερόµεθα δι' ἡδονὴν καὶ λύπην· 
διὰ µὲν γὰρ τὴν ἡδονὴν τὰ φαῦλα πράττοµεν, διὰ 
δὲ τὴν λύπην τὰ καλὰ φεύγοµεν. 
 Ἔτι δ' ἐστὶν ἡ διάνοια οὐχ ὥσπερ 
αἴσθησις, οἷον τῇ ὄψει οὐκ ἂν δύναιτ' οὐθὲν ἂν 
ἄλλο ποιῆσαι ἢ ἰδεῖν, οὐδὲ τῇ ἀκοῇ οὐθὲν ἄλλο ἢ 
ἀκοῦσαι. ὁµοίως δὲ οὐδὲ βουλευόµεθα πότερον δεῖ 
ἀκοῦσαι τῇ ἀκοῇ ἢ ἰδεῖν. ἡ δὲ διάνοια οὐ τοιοῦτον, 
ἀλλὰ καὶ τοῦτο δύναται πράττειν καὶ ἄλλα. διὰ 
τοῦτο βουλεύεσθαι ἐνταῦθα ἤδη ὑπάρχει. ἔστιν οὖν 
ἡ ἁµαρτία ἐν τῇ αἱρέσει τῶν ἀγαθῶν οὐ περὶ τὰ 
τέλη (ταῦτα µὲν γὰρ ἅπαντες ὁµογνωµονοῦσιν, οἷον 
τὴν ὑγίειαν ὅτι ἀγαθόν), ἀλλ' ἤδη τὰ κατὰ τὸ τέλος, 
οἷον πότερον ἀγαθὸν πρὸς ὑγίειαν φαγεῖν τοῦτο ἢ 
οὔ. µάλιστα οὖν ποιεῖ ἐν τούτοις τὸ σφάλλεσθαι 
ἡδονὴ καὶ λύπη· τὴν µὲν γὰρ φεύγοµεν, τὴν δὲ 
αἱρούµεθα. 
 Ἐπεὶ οὖν διῄρηται ἐν τίνι ἡ ἁµαρτία καὶ πῶς, 
 
Book 1, chapter 18, section 3, line 2 
 
λοιπόν ἐστι τίνος ἐστὶν ἡ ἀρετὴ στοχαστική, πότε-   
ρον τοῦ τέλους ἢ τῶν πρὸς τὸ τέλος, οἷον πότερον 
τοῦ καλοῦ ἢ τῶν πρὸς τὸ καλόν. πῶς οὖν ἡ 
ἐπιστήµη; πότερον τῆς οἰκοδοµικῆς ἐστιν ἐπι- 
στήµης τὸ τέλος καλῶς προθέσθαι, ἢ τὰ πρὸς τὸ 
τέλος ἰδεῖν; ἂν γὰρ τοῦτο καλῶς προθῆται, οἷον 
καλὴν οἰκίαν ποιῆσαι, καὶ τὰ πρὸς τοῦτο οὐκ ἄλλος 
τις εὑρήσει καὶ ποριεῖ ἢ οἰκοδόµος. ὁµοίως δὲ καὶ 
ἐπὶ τῶν ἄλλων ἁπασῶν ἐπιστηµῶν. ὡσαύτως ἄρα 
δόξειεν ἂν ἔχειν καὶ ἐπ' ἀρετῆς, µᾶλλον εἶναι αὐτῆς 
τὸν σκοπὸν [πρὸς] τὸ τέλος, ὃ δεῖ ὀρθῶς προθέσθαι, 
ἢ τὰ πρὸς τὸ τέλος· καὶ ἐξ ὧν τοῦτ' ἔσται οὐθεὶς 
ἄλλος ποριεῖ, καὶ εὑρήσει ἃ δεῖ πρὸς τοῦτο. καὶ 
εὔλογον δὲ τούτου εἶναι προθετικὴν τὴν ἀρετήν· ἐν 
οἷς γὰρ ἡ ἀρχὴ τοῦ βελτίστου ἐστίν, ἕκαστον καὶ 
προθετικὸν καὶ ποιητικόν. οὐθὲν οὖν βέλτιον τῆς 



ἀρετῆς ἐστίν· ταύτης γὰρ ἕνεκα καὶ τἆλλα ἐστίν, 
καὶ πρὸς ταύτην ἐστὶν ἡ ἀρχή, [καὶ τούτου ἕνεκεν 
µᾶλλον τὰ πρὸς τοῦτ' ἐστίν· τὸ δὲ τέλος ἀρχῇ τινι 
ἔοικεν, καὶ τούτου ἕνεκέν ἐστιν ἕκαστον. ἀλλὰ 
κατὰ τρόπον τοῦτο ἔσται.] ὥστε δῆλον ὡς κἀπὶ 

τῆς ἀρετῆς, ἐπειδὴ βελτίστη ἐστὶν αἰτία, ὅτι τοῦ 
τέλους ἐστὶ στοχαστικὴ µᾶλλον ἢ τῶν πρὸς τὸ 
τέλος. 
 Ἀρετῆς δέ γ' ἐστὶ τέλος τὸ καλόν. τούτου   
ἄρ' ἐστὶ[ν ἡ ἀρετὴ] στοχαστικὴ µᾶλλον ἢ ἐξ 
ὧν ἔσται. ἔστι δὲ καὶ ταῦτα ταύτης. ὅλως δὲ δὴ 
φαίνεται ἄτοπον· ἴσως γὰρ ἂν ἐν γραφικῇ εἴη τις 
ἀγαθὸς µιµητής, ὅµως δὲ οὐκ ἂν ἐπαινεθείη, ἂν µὴ 
τὸν σκοπὸν θῇ τὰ βέλτιστα µιµεῖσθαι. τῆς ἀρετῆς 
ἄρα παντελῶς τοῦτ' ἐστίν, τὸ καλὸν προθέσθαι. 
 ∆ιὰ τί οὖν, ἄν τις εἴποι, πρότερον µὲν ἐλέγοµεν 
τὴν ἐνέργειαν κρεῖττον εἶναι ἢ τὴν ἕξιν τὴν αὐτήν, 
νῦν δὲ οὐκ ἐξ οὗ ἡ ἐνέργεια, τοῦτο τῇ ἀρετῇ ἀπο- 
δίδοµεν ὡς κάλλιον, ἀλλ' ἐν ᾧ οὐκ ἔστιν ἐνέργεια; 
ναί, ἀλλὰ καὶ νῦν φαµεν τοῦτο ὁµοίως, τὴν ἐνέργειαν 
τῆς ἕξεως βέλτιον εἶναι. οἱ γὰρ ἄλλοι ἄνθρωποι 
τὸν σπουδαῖον θεωροῦντες κρίνουσιν ἐκ τοῦ πράτ- 
τειν, διὰ τὸ µὴ δυνατὸν εἶναι δηλῶσαι τὴν ἑκάστου 
προαίρεσιν ἣν ἔχει, ἐπεὶ εἰ ἦν εἰδέναι τὴν ἑκάστου 
γνώµην, ὡς ἔχει πρὸς τὸ καλόν, καὶ ἄνευ τοῦ 
πράττειν σπουδαῖος ἂν ἐδόκει εἶναι. 

 [Ἐπεὶ δὲ µεσότητάς τινας τῶν παθῶν κατηριθµη- 
σάµεθα, λεκτέον ἂν εἴη περὶ ποῖα τῶν παθῶν 
εἰσίν.] 
 * * Ἐπεὶ οὖν ἐστιν ἡ ἀνδρεία περὶ θάρρη 
καὶ φόβους, σκεπτέον ἂν εἴη περὶ ποίους φόβους 
καὶ θάρρη. ἆρ' οὖν εἰ µέν τις φοβεῖται µὴ ἀπο- 
βάλλῃ τὴν οὐσίαν, οὗτος δειλός, εἰ δέ τις θαρρεῖ   
περὶ ταῦτα, ἀνδρεῖος; ἢ οὔ; ὁµοίως δ' εἴ τις 
φοβεῖται νόσον ἢ θαρρεῖ, οὔτε δειλὸν φατέον εἶναι 
τὸν φοβούµενον οὔτ' ἀνδρεῖον τὸν µὴ φοβούµενον. 
οὐκ ἄρα ἐν τοῖς τοιούτοις φόβοις καὶ θάρρεσίν ἐστιν 
ἡ ἀνδρεία. ἀλλὰ µὴν οὐδ' ἐν τοῖς τοιούτοις, οἷον 
εἰ µή τις φοβεῖται βροντὰς ἢ ἀστραπὰς ἢ ἄλλο τι 
τῶν ὑπὲρ ἄνθρωπον φοβερῶν, οὐκ ἀνδρεῖος ἀλλὰ 
µαινόµενός τις. ἐν φόβοις ἄρα καὶ θάρρεσίν ἐστιν 
ὁ ἀνδρεῖος τοῖς κατ' ἀνθρώπους· λέγω δὲ οἷον ἃ οἱ 
πολλοὶ φοβοῦνται ἢ οἱ πάντες, ἐν τούτοις ὁ ὢν 



θαρραλέος, οὗτος ἀνδρεῖος. 
 Τούτων τοίνυν διωρισµένων σκεπτέον ἂν εἴη, 
ἐπειδὴ κατὰ πολλά εἰσιν οἱ ἀνδρεῖοι, ὁ ποῖος 
ἀνδρεῖος. ἔστιν γὰρ καὶ κατ' ἐµπειρίαν τις ἀν- 

δρεῖος, οἷον οἱ στρατιῶται. οὗτοι γὰρ οἴδασι δι' 
ἐµπειρίαν ὅτι ἐν τοιούτῳ τόπῳ ἢ ἐν τοιούτῳ καιρῷ 
ἢ οὕτως ἔχοντι ἀδύνατόν τι παθεῖν. ὁ δὲ ταῦτα 
εἰδὼς καὶ διὰ ταῦτα ὑποµένων τοὺς πολεµίους οὐκ 
ἀνδρεῖος· ἐὰν γὰρ τούτων µηθὲν ὑπάρχῃ, οὐχ ὑπο- 
µένει. διὸ τοὺς δι' ἐµπειρίαν οὐ φατέον ἀνδρείους. 
 Οὐδὲ Σωκράτης δὴ ὀρθῶς ἔλεγεν ἐπιστήµην 
φάσκων εἶναι τὴν ἀνδρείαν. ἡ γὰρ ἐπιστήµη ἐξ 
ἔθους τὴν ἐµπειρίαν λαβοῦσα ἐπιστήµη γίνεται· 
τοὺς δὲ δι' ἐµπειρίαν ὑποµένοντας οὔ φαµεν, οὐδ' 
ἐροῦσιν ἀνδρείους αὐτοὺς εἶναι· οὐκ ἄρα ἡ ἀνδρεία 
ἐπιστήµη ἂν εἴη. 
 Πάλιν δ' αὖ εἰσιν ἀνδρεῖοι ἐκ τοῦ ἐναντίου τῆς 
ἐµπειρίας· οἱ γὰρ ἄπειροι τῶν ἐκβησοµένων οὐ 
φοβοῦνται διὰ τὴν ἀπειρίαν. οὐδὲ δὴ οὐδὲ τούτους 
φατέον ἀνδρείους.   
 Εἰσὶν δ' αὖ ἄλλοι δοκοῦντες ἀνδρεῖοι εἶναι διὰ τὰ 
πάθη, οἷον οἱ ἐρῶντες ἢ οἱ ἐνθουσιάζοντες. οὐδὲ 
δὴ τούτους φατέον ἀνδρείους εἶναι· ἐὰν γὰρ αὐτῶν 
τὸ πάθος ἀφαιρεθῇ, οὐκέτι εἰσὶν ἀνδρεῖοι, δεῖ δὲ 
τὸν ἀνδρεῖον ἀεὶ εἶναι ἀνδρεῖον. διὸ οὐδὲ τὰ θηρία 

οἷον τοὺς σῦς οὐκ ἄν τις εἴποι ἀνδρείους διὰ τὸ 
ἀµύνεσθαι, ἐπειδὰν πληγέντες λυπηθῶσιν, οὐδὲ δεῖ 
τὸν ἀνδρεῖον διὰ [τὸ] πάθος εἶναι ἀνδρεῖον. 
 Πάλιν ἔστιν ἄλλη ἀνδρεία πολιτικὴ δοκοῦσα 
εἶναι, οἷον εἰ δι' αἰσχύνην τὴν πρὸς τοὺς πολίτας 
 
ὑποµένουσι τοὺς κινδύνους καὶ δοκοῦσιν ἀνδρεῖοι 
εἶναι. σηµεῖον δὲ τούτου· καὶ γὰρ Ὅµηρος πε- 
ποίηκε τὸν Ἕκτορα λέγοντα 
       
 Πουλυδάµας µοι πρῶτος ἐλεγχείην ἀναθήσει, 
       
διὸ οἴεται δεῖν µάχεσθαι. οὐδὲ δὴ τὴν τοιαύτην 
φατέον εἶναι· ὁ γὰρ αὐτὸς ἐφ' ἑκάστῳ τούτων 
διορισµὸς ἁρµόσει. οὗ γὰρ ἀφαιρουµένου µὴ 
διαµένει ἡ ἀνδρεία, οὐκ ἂν εἴη ἔτι ἀνδρεῖος· ἂν οὖν 
τὴν αἰσχύνην περιέλω δι' ἣν ἦν ἀνδρεῖος, οὐκέτι 
ἔσται ἀνδρεῖος. 



 Ἔτι καὶ ἄλλως εἰσὶν ἀνδρεῖοι δοκοῦντες εἶναι οἱ 
δι' ἐλπίδα καὶ προσδοκίαν ἀγαθοῦ. οὐδὲ δὴ τού- 
τους φατέον εἶναι ἀνδρείους, ἐπειδὴ τοὺς τοιούτους 
 
Book 1, chapter 20, section 9, line 4 
 
καὶ ἐν τοῖς τοιούτοις ἀνδρείους λέγειν ἄτοπον 
φαίνεται. 
 Οὐδένα οὖν τῶν τοιούτων ἀνδρεῖον θετέον εἶναι·   
τὸν [ὁ] ποῖον οὖν ἀνδρεῖον, καὶ τίς ὁ ἀνδρεῖος 
σκεπτέον. ὡς ἁπλῶς µὲν εἰπεῖν, ὁ διὰ µηθὲν τῶν 
προειρηµένων ἀνδρεῖος ὤν, ἀλλὰ διὰ τὸ νοµίζειν 
αὐτὸ εἶναι καλόν, καὶ τοῦτο ποιῶν κἂν παρῇ τις 
κἂν µὴ παρῇ. 
 Οὐδὲ δὴ παντελῶς ἄνευ πάθους καὶ ὁρµῆς ἐγ- 
γίγνεται ἡ ἀνδρεία. δεῖ δὲ τὴν ὁρµὴν γίνεσθαι ἀπὸ 
τοῦ λόγου διὰ τὸ καλόν. ὁ δὴ ὁρµῶν διὰ λόγον 
ἕνεκεν τοῦ καλοῦ ἐπὶ τὸ κινδυνεύειν, ἄφοβος ὢν 
περὶ ταῦτα, οὗτος ἀνδρεῖος, καὶ ἡ ἀνδρεία περὶ 
ταῦτα. ἄφοβος δὲ οὐχ ὅταν οὕτω συµπέσῃ τῷ 
ἀνδρείῳ ὥστε ὅλως µὴ φοβεῖσθαι. ὁ µὲν γὰρ 
τοιοῦτος οὐκ ἀνδρεῖος, ᾧ ὅλως µηθέν ἐστι φοβερόν· 
οὕτω µὲν γὰρ <ἂν> ὁ λίθος εἴη καὶ τἆλλα ἄψυχα 
ἀνδρεῖα· ἀλλὰ δεῖ φοβεῖσθαι µέν, ὑποµένειν δέ· εἰ 
γὰρ αὖ µὴ φοβούµενος ὑποµένει, οὐκ ἂν εἴη ἀν- 
δρεῖος.  - ἔτι δὲ καὶ ὥσπερ ἐπάνω διειλόµεθα, περὶ 
φόβους καὶ κινδύνους οὐ πάντας ἀλλὰ τοὺς ἀν- 

αιρετικοὺς τῆς οὐσίας.  - ἔτι δὲ οὐδ' ἐν τῷ τυχόντι 
καὶ παντὶ χρόνῳ, ἀλλ' ἐν ᾧ οἱ φόβοι καὶ οἱ κίνδυνοι 
πλησίον εἰσίν. εἰ γάρ τις τὸν εἰς δέκατον ἔτος 
κίνδυνον µὴ φοβεῖται, οὔπω ἀνδρεῖος· ἔνιοι γὰρ 
θαρροῦσιν διὰ τὸ µακρὰν ἀπέχειν, ἂν δὲ πλησίον 
γένωνται, ἀποθνήσκουσιν τῷ δέει.   
 Ἡ µὲν οὖν ἀνδρεία καὶ ὁ ἀνδρεῖος τοιοῦ- 
τος· σωφροσύνη δ' ἐστὶν µεσότης ἀκολασίας καὶ 
ἀναισθησίας τῆς περὶ τὰς ἡδονάς. ἔστιν γὰρ ἡ 
σωφροσύνη καὶ ἁπλῶς ἅπασα ἀρετὴ ἕξις ἡ βελτίστη, 
ἡ δὲ βελτίστη ἕξις τοῦ βελτίστου ἐστίν, βέλτιστον 
δὲ τῆς ὑπερβολῆς καὶ τῆς ἐνδείας τὸ µέσον· κατ' 
ἀµφότερα γάρ εἰσι ψεκτοί, καὶ καθ' ὑπερβολὴν καὶ 
κατ' ἔνδειαν. ὥστε εἴπερ τὸ µέσον βέλτιστον, ἡ 
σωφροσύνη µεσότης τις ἂν εἴη ἀκολασίας καὶ 
ἀναισθησίας. 
 Μεσότης µὲν οὖν ἂν εἴη τούτων· ἔστιν δὲ ἡ 
σωφροσύνη περὶ ἡδονὰς καὶ λύπας, οὐ πάσας δὲ 
οὐδὲ τὰς περὶ πάντα. οὐ γὰρ εἴ τις ἥδεται θεωρῶν 



γραφὴν ἢ ἀνδριάντα ἤ τι ἄλλο τῶν τοιούτων, καὶ 
δὴ οὗτος ἀκόλαστος, ὁµοίως δὲ οὐδὲ περὶ ἀκοῆς 

οὐδὲ περὶ ὀσφρήσεως· ἀλλ' ἐν ἡδοναῖς ταῖς περὶ 
ἁφὴν καὶ γεῦσιν. οὐδὲ δὴ περὶ ταύτας ἀνὴρ 
σώφρων ἔσται <ὁ> οὕτως ἔχων ὥστε µηδ' ὑπὸ 
µιᾶς τῶν τοιούτων ἡδονῶν µηθὲν πάσχειν (ὁ µὲν 
γὰρ τοιοῦτος ἀναίσθητος), ἀλλ' ἤδη ὁ πάσχων καὶ 
µὴ ἀγόµενος, ὥστε εἰς ὑπερβολὴν αὐτῶν ἀπολαύων 
πάντα τἆλλα ποιεῖσθαι πάρεργα, καὶ αὐτόν γε τὸν 
ἤδη αὐτοῦ τοῦ καλοῦ ἕνεκεν καὶ µὴ ἄλλου πράτ- 
τοντα σώφρονα * *. ὅστις γὰρ τῶν τοιούτων 
ἡδονῶν τῆς ὑπερβολῆς ἀπέχεται ἢ διὰ φόβον ἢ δι' 
ἄλλο τι τῶν τοιούτων, οὐ σώφρων. οὐδὲ γὰρ τἆλλα 
ζῷα λέγοµεν εἶναι σώφρονα ἔξω ἀνθρώπου, διὰ τὸ   
µὴ εἶναι ἐν αὐτοῖς λόγον, ᾧ δοκιµάζοντα τὸ καλὸν 
αἱροῦνται. πᾶσα γὰρ ἀρετὴ τοῦ καλοῦ καὶ πρὸς 
τὸ καλὸν ἐστίν. ὥστε εἴη ἂν ἡ σωφροσύνη περὶ 
ἡδονὰς καὶ λύπας, καὶ ταύτας τὰς ἐν ἁφῇ καὶ γεύσει 
γινοµένας. 
 Ἐχόµενον δ' ἂν εἴη τούτου λέγειν ὑπὲρ 
πραότητος, [καὶ] τί ἐστι καὶ ἐν τίσιν. ἔστιν [µὲν] 
οὖν ἡ πραότης ἀνὰ µέσον ὀργιλότητος καὶ ἀοργη- 
σίας. καὶ ὅλως δὲ δοκοῦσιν αἱ ἀρεταὶ µεσότητές 

τινες εἶναι. ὅτι δ' εἰσὶ µεσότητες, καὶ οὕτως ἄν 
τις εἴποι· εἰ γάρ ἐστιν ἐν µεσότητι τὸ βέλτιστον, 
ἡ δ' ἀρετή ἐστιν ἡ βελτίστη ἕξις, [βέλτιστον δ' 
ἐστὶ τὸ µέσον,] ἡ ἀρετὴ ἂν εἴη τὸ µέσον. δῆλον 
δὲ ἔσται µᾶλλον καὶ καθ' ἕκαστον σκοποῦσιν. 
 Ἐπειδὴ γάρ ἐστιν ὀργίλος ὁ παντὶ καὶ πάντως 
καὶ ἐπὶ πλεῖον ὀργιζόµενος, καὶ ψεκτὸς δὲ ὁ 
τοιοῦτος (οὔτε γὰρ παντὶ δεῖ ὀργίζεσθαι οὔτ' ἐπὶ 
πᾶσιν οὔτε πάντως καὶ ἀεί, οὐδ' αὖ πάλιν οὕτως 
ἔχειν δεῖ, ὥστε µηθενὶ µηδέποτε· καὶ γὰρ οὗτος 
ψεκτός, ἀνάλγητός γε ὤν). ἐπεὶ τοίνυν καὶ ὁ κατὰ 
τὴν ὑπερβολὴν ψεκτὸς καὶ ὁ κατὰ τὴν ἔλλειψιν· ὁ 
µέσος ἂν τούτων εἴη καὶ πρᾶος καὶ ἐπαινετός. οὔτε 
γὰρ ὁ ἐλλείπων τῇ ὀργῇ οὔτε ὁ ὑπερβάλλων 
ἐπαινετός, ἀλλ' ὁ µέσως ἔχων πρὸς ταῦτα, οὗτος 
πρᾶος. καὶ ἡ πραότης δὲ τούτων τῶν παθῶν 
µεσότης ἂν εἴη.   
 Ἐλευθεριότης δέ ἐστιν µεσότης ἀσωτίας 
καὶ ἀνελευθερίας. ἔστιν δὲ περὶ χρήµατα τὰ 
τοιαῦτα πάθη· ὁ τε γὰρ ἄσωτός ἐστιν ὁ ἀναλίσκων 



εἰς ἃ µὴ δεῖ καὶ πλείω ὧν δεῖ καὶ ὅτε µὴ δεῖ, ὅ 

τ' ἀνελεύθερος ἐναντίως τούτῳ ὁ µὴ ἀναλίσκων εἰς 
ἃ δεῖ καὶ ὅσα δεῖ καὶ ὅτε δεῖ. ἀµφότεροι δὲ οὗτοι 
ψεκτοί. ἔστι δὲ τούτων ὁ µὲν κατ' ἔλλειψιν ὁ δὲ 
καθ' ὑπερβολήν. ὁ ἄρα ἐλευθέριος, ἐπειδή ἐστιν 
ἐπαινετός, µέσος τις ἂν εἴη τούτων. τίς οὖν ἐστίν; 
ὁ ἀναλίσκων εἰς ἃ δεῖ καὶ ὅσα δεῖ καὶ ὅτε δεῖ. 
 Ἔστι δὲ καὶ τῆς ἀνελευθεριότητος εἴδη 
πλείω, οἷον κίµβικάς τινας καλοῦµεν καὶ κυµινο- 
πρίστας καὶ αἰσχροκερδεῖς καὶ µικρολόγους. πάντες 
δ' οὗτοι ὑπὸ τὴν ἀνελευθεριότητα πίπτουσιν. τὸ 
µὲν γὰρ κακὸν πολυειδές, τὸ δ' ἀγαθὸν µονοειδές, 
οἷον ἡ µὲν ὑγίεια ἁπλοῦν, ἡ δὲ νόσος πολυειδές. 
ὁµοίως ἡ µὲν ἀρετὴ ἁπλοῦν, ἡ δὲ κακία πολυειδές. 
πάντες γὰρ οὗτοι περὶ χρήµατά εἰσι ψεκτοί. 
 Πότερον οὖν τοῦ ἐλευθερίου καὶ τὸ κτήσασθαί 
ἐστι καὶ τὸ παρασκευάσασθαι χρήµατα; ἢ οὔ; 
οὐδὲ γὰρ ἄλλης ἀρετῆς οὐδεµιᾶς. οὔτε γὰρ τῆς 
ἀνδρείας ἐστὶ τὸ ὅπλα ποιῆσαι, ἀλλ' ἄλλης, ταύτης 
δὲ λαβούσης τούτοις ὀρθῶς χρήσασθαι, ὁµοίως ἐπὶ 
σωφροσύνης καὶ τῶν ἄλλων· οὔτε δὴ τῆς ἐλευ- 
θεριότητος, ἀλλ' ἤδη χρηµατιστικῆς. 

 Ἡ δὲ µεγαλοψυχία µεσότης µέν ἐστιν 
χαυνότητος καὶ µικροψυχίας, ἔστι δὲ περὶ τιµὴν   
καὶ ἀτιµίαν, καὶ περὶ τιµὴν οὐ τὴν παρὰ τῶν 
πολλῶν ἀλλὰ τὴν παρὰ τῶν σπουδαίων, καὶ µᾶλλον 
δὲ δὴ περὶ ταύτην. οἱ γὰρ σπουδαῖοι εἰδότες καὶ 
κρίνοντες ὀρθῶς τιµήσουσιν· βουλήσεται οὖν µᾶλ- 
λον ὑπὸ τῶν συνειδότων αὑτῷ ὅτι ἄξιός ἐστι τιµῆς 
τιµᾶσθαι. οὐδὲ γὰρ περὶ πᾶσαν τιµὴν ἔσται, ἀλλὰ 
περὶ τὴν βελτίστην, καὶ τὸ τίµιον ἀγαθὸν καὶ ἀρχῆς 
τάξιν ἔχον. 
 Οἱ µὲν οὖν εὐκαταφρόνητοι ὄντες καὶ φαῦλοι, 
µεγάλων δ' αὑτοὺς ἀξιοῦντες καὶ πρὸς τούτοις 
τιµᾶσθαι οἰόµενοι δεῖν, χαῦνοι· ὅσοι δὲ ἐλαττόνων 
αὑτοὺς ἀξιοῦσιν ἢ προσῆκον αὐτοῖς, µικρόψυχοι. 
ὁ ἄρα µέσος τούτων ἐστὶν ὃς µήτε ἐλάττονος τιµῆς 
αὑτὸν ἀξιοῖ ἢ προσήκει, µήτε µείζονος ἢ ἄξιος 
ἐστίν, µήτε πάσης· οὗτος δ' ἐστὶν ὁ µεγαλόψυχος. 
ὥστε δῆλον ὅτι ἡ µεγαλοψυχία µεσότης ἐστὶ 
χαυνότητος καὶ µικροψυχίας. 
 Μεγαλοπρέπεια δ' ἐστὶν µεσότης σαλα- 
κωνείας καὶ µικροπρεπείας. ἔστιν δ' ἡ µεγαλο- 

πρέπεια περὶ δαπάνας ἃς τῷ πρέποντι γίνεσθαι 
προσήκει. ὅστις µὲν οὖν δαπανᾷ οὗ µὴ δεῖ, σαλά- 
κων, οἷον εἴ τις ἑστιᾷ ἐρανιστὰς ὡς ἂν γάµους 
τις ἑστιῶν, ὁ τοιοῦτος σαλάκων (ὁ γὰρ σαλάκων 
τοιοῦτός ἐστιν, ὁ ἐν ᾧ µὴ δεῖ καιρῷ ἐνδεικνύµενος 
τὴν ἑαυτοῦ εὐπορίαν)· ὁ δὲ µικροπρεπὴς ὁ ἐναντίος   
 
τούτῳ, ὃς οὗ δεῖ µὴ µεγαλείως δαπανήσει, ἢ τοῦτο 
µὴ ποιῶν, οἷον εἰς γάµους ἢ χορηγίαν δαπανῶν, µὴ 
ἀξίως ἀλλ' ἐνδεῶς, ὁ τοιοῦτος µικροπρεπής. 
 Ἡ δὲ µεγαλοπρέπεια καὶ ἀπὸ τοῦ ὀνόµατος 
φανερά ἐστιν οὖσα τοιαύτη οἵαν λέγοµεν· ἐπεὶ γὰρ 
ἐν τῷ καιρῷ τῷ πρέποντι τὸ µέγα δαπανᾷ, ὀρθῶς 
τῇ µεγαλοπρεπείᾳ τοὔνοµα κεῖται. ἡ µεγαλο- 
πρέπεια ἄρα ἂν εἴη, ἐπειδή ἐστιν ἐπαινετή, µεσότης 
τις ἐλλείψεως καὶ ὑπερβολῆς τῆς περὶ δαπάνας τὰς 
προσηκούσας, ἐν οἷς δεῖ. 
 Εἰσὶ δέ, ὡς οἴονται, καὶ πλείους µεγαλοπρέπειαι, 
οἷόν φασι µεγαλοπρεπῶς τ' ἐβάδισε, καὶ ἄλλαι δὴ 
τοιαῦται µεγαλοπρέπειαι µεταφοραῖς λέγονται, οὐ 
κυρίως· οὐ γάρ ἐστιν ἐν τούτοις µεγαλοπρέπεια, 

ἀλλ' ἐν οἷς εἰρήκαµεν. 
 Νέµεσις δέ ἐστιν µεσότης φθονερίας 
καὶ ἐπιχαιρεκακίας· ἀµφότεραι γὰρ αὗται ψεκταὶ 
εἰσίν, ὁ δὲ νεµεσητικὸς ἐπαινετός. ἔστι δ' ἡ 
νέµεσις περὶ ἀγαθά, ἃ τυγχάνει ὑπάρχοντα ἀναξίῳ 
ὄντι, λυπή τις. νεµεσητικὸς οὖν ὁ ἐπὶ τοῖς τοιού- 
τοις λυπητικός. καὶ ὁ αὐτός γε πάλιν οὗτος λυπή- 
σεται, ἄν τινα ἴδῃ κακῶς πράττοντα ἀνάξιον ὄντα.   
 Ἡ µὲν οὖν νέµεσις καὶ ὁ νεµεσητικὸς ἴσως 
τοιοῦτος, ὁ δέ γε φθονερὸς ἐναντίος τούτῳ. ἁπλῶς 
γάρ, ἄν τε ἄξιός τις ᾖ ἄν τε µὴ τοῦ εὖ πράττειν, 
λυπήσεται. ὁµοίως τούτῳ ὁ ἐπιχαιρέκακος ἡσθή- 
σεται κακῶς πράττοντι καὶ τῷ ἀξίῳ καὶ τῷ ἀναξίῳ. 
ὁ δέ γε νεµεσητικὸς οὔ [τοιοῦτος], ἀλλὰ µέσος τίς 
ἐστι τούτων. 
 Σεµνότης δέ ἐστιν αὐθαδείας ἀνὰ µέσον 
τε καὶ ἀρεσκείας, ἔστιν δὲ περὶ τὰς ἐντεύξεις. ὅ 
τε γὰρ αὐθάδης τοιοῦτός ἐστιν οἷος µηθενὶ ἐντυχεῖν 
µηδὲ διαλεγῆναι (ἀλλὰ τοὔνοµα ἔοικεν ἀπὸ τοῦ 
τρόπου κεῖσθαι· ὁ γὰρ αὐθάδης αὐτοάδης τις ἐστίν, 
ἀπὸ τοῦ αὐτὸς αὑτῷ ἀρέσκειν)· ὁ δὲ ἄρεσκος τοιοῦ- 

τος οἷος πᾶσιν ὁµιλεῖν καὶ πάντως καὶ πανταχῇ. 
οὐδέτερος δὴ τούτων ἐπαινετός, ὁ δέ γε σεµνὸς 
ἀνὰ µέσον τούτων ὢν ἐπαινετός· οὔτε γὰρ πρὸς 
πάντας, ἀλλὰ πρὸς τοὺς ἀξίους, οὔτε πρὸς οὐθένα, 
ἀλλὰ πρὸς τοὺς αὐτοὺς τούτους. 
 Αἰδὼς δ' ἐστὶ µεσότης ἀναισχυντίας καὶ 
καταπλήξεως, ἔστιν δὲ περὶ πράξεις καὶ λόγους. 
ὁ µὲν γὰρ ἀναίσχυντός ἐστιν ὁ ἐν παντὶ καὶ πρὸς 
πάντας λέγων καὶ πράττων ἃ ἔτυχεν, ὁ δὲ κατα- 
πεπληγµένος ὁ ἐναντίος τούτῳ, ὁ πάντα καὶ [πρὸς] 
πάντας εὐλαβούµενος καὶ πρᾶξαι καὶ εἰπεῖν (ἄ-   
πρακτος γὰρ ὁ τοιοῦτος, ὁ πάντα καταπληττόµενος)· 
ἡ δὲ αἰδὼς καὶ ὁ αἰδήµων µεσότης τις τούτων. 
οὔτε γὰρ ἅπαντα καὶ πάντως, ὡς ὁ ἀναίσχυντος, 
καὶ ἐρεῖ καὶ πράξει, οὔτε ὡς ὁ καταπλήξ, ἐν παντὶ 
καὶ πάντως εὐλαβηθήσεται, ἀλλὰ πράξει καὶ ἐρεῖ 
ἐν οἷς δεῖ καὶ ἃ δεῖ καὶ ὅτε δεῖ. 
 Εὐτραπελία δ' ἐστὶ µεσότης βωµολοχίας 
καὶ ἀγροικίας, ἔστιν δὲ περὶ [τὰ] σκώµµατα. ὅ τε 
γὰρ βωµολόχος ἐστὶν ὁ πάντα καὶ πᾶν οἰόµενος 
δεῖν σκώπτειν, ὅ τε ἄγροικος ὁ µήτε σκώπτειν 

βουλόµενος δεῖν µήτε σκωφθῆναι, ἀλλ' ὀργιζόµενος· 
ὁ δ' εὐτράπελος ἀνὰ µέσον τούτων, ὁ µήτε πάντας 
καὶ πάντως σκώπτων µήτ' αὖ[τὸς] ἄγροικος ὤν. 
ἔσται δὲ ὁ εὐτράπελος διττῶς πως λεγόµενος· καὶ 
γὰρ ὁ δυνάµενος σκῶψαι ἐµµελῶς, καὶ ὃς ἂν 
ὑποµείνῃ σκωπτόµενος, εὐτράπελος· καὶ ἡ εὐτρα- 
πελία τοιαύτη. 
 Φιλία δ' ἐστὶν µεσότης κολακείας καὶ 
ἔχθρας, ἔστιν δὲ περὶ πράξεις καὶ λόγους· ὁ µὲν 
γὰρ κόλαξ ἐστὶν ὁ πλείω τῶν προσηκόντων καὶ 
ὄντων προστιθείς, ὁ δὲ ἀπεχθητικὸς ἐχθρὸς καὶ 
τῶν ὑπαρχόντων περιαιρῶν. οὐδέτερος οὖν ὀρθῶς 
ἐπαινετὸς ἐστίν, ὁ δὲ φίλος ἀνὰ µέσον τούτων· 
οὔτε γὰρ πλείω τῶν ὑπαρχόντων προσθήσει, οὔτ'   
ἐπαινέσει τὰ µὴ προσήκοντα, οὔτ' αὖ πάλιν ἐλάττω 
ποιήσει, οὔτε πάντως ἐναντιώσεται παρὰ τὸ δοκοῦν 
αὑτῷ. 
 Ὁ µὲν οὖν φίλος τοιοῦτος· ἀλήθεια δέ 
ἐστιν µεταξὺ εἰρωνείας καὶ ἀλαζονείας. ἔστι δὴ 
περὶ λόγους, οὐ πάντας δέ. ὁ µὲν γὰρ ἀλαζών 
ἐστιν ὁ πλείω τῶν ὑπαρχόντων αὑτῷ προσποιού- 

µενος εἶναι, ἢ εἰδέναι ἃ µὴ οἶδεν, ὁ δ' εἴρων ἐναντίος 
τούτῳ καὶ ἐλάττω τῶν ὑπαρχόντων προσποιούµενος 
αὑτῷ εἶναι, καὶ ἃ οἶδεν µὴ φάσκων, ἀλλ' ἐπι- 
κρυπτόµενος τὸ εἰδέναι. ὁ δὲ ἀληθὴς οὐδέτερον τού- 
των ποιήσει. οὔτε γὰρ προσποιήσεται πλείω τῶν 
ὑπαρχόντων οὔτ' ἐλάττω, ἀλλὰ τὰ ὑπάρχοντα αὑτῷ 
ταῦτα φήσει καὶ εἶναι καὶ εἰδέναι. 
 Εἰ µὲν οὖν εἰσιν αὗται ἀρεταὶ ἢ µὴ ἀρεταί, ἄλλος 
ἂν εἴη λόγος· ὅτι δὲ µεσότητές εἰσι τῶν εἰρηµένων, 
δῆλον. οἱ γὰρ κατ' αὐτὰς ζῶντες ἐπαινοῦνται. 
 Περὶ δὲ δικαιοσύνης λοιπὸν ἂν εἴη 
εἰπεῖν, τί ἐστι καὶ ἐν τίσιν καὶ περὶ ποῖα. 
 Πρῶτον µὲν οὖν εἰ λάβοιµεν τί ἐστι τὸ δίκαιον, 
ἔστιν δὴ διττὸν τὸ δίκαιον, ὧν τὸ µέν ἐστι κατὰ 
νόµον. δίκαια γάρ φασιν εἶναι ἃ ὁ νόµος προς- 
τάττει. ὁ δὲ νόµος κελεύει τἀνδρεῖα πράττειν καὶ   
τὰ σώφρονα καὶ ἁπλῶς ἅπαντα ὅσα κατὰ τὰς ἀρετὰς 
λέγεται. διὸ καί, φασίν, δοκεῖ ἡ δικαιοσύνη τελεία 
τις ἀρετὴ εἶναι· εἰ γὰρ δίκαια µέν ἐστιν ἃ ὁ νόµος 
κελεύει ποιεῖν, ὁ δὲ νόµος τὰ κατὰ πάσας ἀρετὰς 
ὄντα προστάττει, ὁ ἄρα τοῖς κατὰ νόµον ἐµµένων 

δικαίοις τελείως σπουδαῖος ἔσται, ὥστε ὁ δίκαιος 
καὶ ἡ δικαιοσύνη τελεία τις ἀρετὴ ἐστίν. 
 Ἓν µὲν δή τι δίκαιον ἔν τε τούτοις ἐστὶ καὶ περὶ 
ταῦτα· ἀλλὰ µὴν οὐ τοῦτο τὸ δίκαιον οὐδὲ τὴν περὶ 
ταῦτα δικαιοσύνην ζητοῦµεν. κατὰ µὲν γὰρ ταῦτα 
τὰ δίκαια ἔστιν καθ' ἑαυτὸν ὄντα δίκαιον εἶναι (ὁ 
γὰρ σώφρων καὶ ὁ ἀνδρεῖος καὶ ὁ ἐγκρατὴς καὶ 
αὐτὸς καθ' ἑαυτόν ἐστι τοιοῦτος)· ἀλλὰ τὸ δίκαιον 
τὸ πρὸς ἕτερον ἄλλο τοῦ εἰρηµένου κατὰ νόµον 
δικαίου ἐστίν. οὐ γὰρ ἔστιν ἐν τοῖς πρὸς ἕτερον 
δικαίοις οὖσιν καθ' αὑτὸν εἶναι δίκαιον. τοῦτο δ' 
ἐστὶν ὃ ζητοῦµεν δίκαιον καὶ τὴν δικαιοσύνην τὴν 
περὶ ταῦτα. 
 Τὸ τοίνυν δίκαιόν ἐστιν τὸ πρὸς ἕτερον ὡς ἁπλῶς 
εἰπεῖν τὸ ἴσον. τὸ γὰρ ἄδικον τὸ ἄνισον ἐστίν· 
ὅταν γὰρ τῶν µὲν ἀγαθῶν τὰ µείζω αὑτοῖς νέµωσι, 
τῶν δὲ κακῶν τὰ ἐλάσσονα, ἄνισον τοῦτ' ἐστί, καὶ 
οὕτως ἀδικεῖν καὶ ἀδικεῖσθαι οἴονται. δῆλον ἄρα 
ὅτι ἐπειδὴ ἡ ἀδικία ἐν ἀνίσοις, ἡ δικαιοσύνη καὶ 
τὸ δίκαιον ἐν ἰσότητι συµβολαίων. ὥστε δῆλον ὅτι 
ἡ δικαιοσύνη µεσότης τις ἂν εἴη ὑπεροχῆς καὶ 

ἐλλείψεως καὶ πολλοῦ καὶ ὀλίγου. ὅ τε γὰρ ἄδικος 
τῷ ἀδικεῖν πλεῖον ἔχει, καὶ ὁ ἀδικούµενος δὲ τῷ   
ἀδικεῖσθαι ἔλαττον· τὸ δέ γε µέσον τούτων δίκαιον 
ἐστί. τὸ δὲ µέσον ἴσον· ὥστε τὸ ἴσον ἂν πλείονος 
καὶ ἐλάττονος εἴη δίκαιον, καὶ δίκαιος δὲ ὁ τὸ ἴσον 
βουλόµενος ἔχειν. τὸ δέ γε ἴσον ἐν ἐλαχίστοις 
δυσὶν ἐγγίνεται· τὸ ἄρα πρὸς ἕτερον ἴσον εἶναι 
δίκαιον ἐστί, καὶ δίκαιος ὁ τοιοῦτος ἂν εἴη. 
 Ἐπεὶ οὖν ἡ δικαιοσύνη ἐν δικαίῳ καὶ ἐν ἴσῳ καὶ 
ἐν µεσότητι, <καὶ> τὸ µὲν δίκαιόν [ἐν] τισι 
λέγεται δίκαιον, τὸ δὲ ἴσον ἔν τισιν ἴσον, τὸ δὲ 
µέσον τισὶ µέσον· ὥστε ἡ δικαιοσύνη καὶ τὸ 
δίκαιον ἔσται καὶ πρός τινας καὶ ἐν τισίν. 
 Ἐπεὶ οὖν ἐστι τὸ δίκαιον ἴσον, καὶ τὸ τῷ ἀνά- 
λογον ἴσον δίκαιον ἂν εἴη. τὸ δ' ἀνάλογον ἐν 
τέτταρσι γίνεται ἐλαχίστοις· ὡς γὰρ τὸ Α πρὸς 
τὸ Β, τὸ Γ πρὸς τὸ ∆. οἷον ἀνάλογόν ἐστιν τὸν 
τὰ πολλὰ κεκτηµένον πολλὰ εἰσφέρειν, τὸν δὲ τὰ 
ὀλίγα κεκτηµένον ὀλίγα· πάλιν ὁµοίως τὸν µὲν 
πολλὰ πεπονηκότα πολλὰ λαµβάνειν, τὸν δὲ ὀλίγα 
πεπονηκότα ὀλίγα λαµβάνειν. ὡς δὲ ἔχει ὁ πε- 

πονηκὼς πρὸς τὸν µὴ πεπονηκότα, οὕτω τὰ πολλὰ 
πρὸς τὰ ὀλίγα. ὡς δὲ ὁ πεπονηκὼς πρὸς τὰ πολλά, 
οὕτως ὁ µὴ πεπονηκὼς πρὸς τὰ ὀλίγα. 
 Ἔοικεν δὲ καὶ Πλάτων τῇ ἀναλογίᾳ ταύτῃ τοῦ 
 
δικαίου χρῆσθαι ἐν τῇ πολιτείᾳ. ὁ µὲν γὰρ γεωρ- 
γός, φησί, σῖτον ποιεῖ, ὁ δ' οἰκοδόµος οἰκίαν, ὁ 
δὲ ὑφάντης ἱµάτιον, ὁ δὲ σκυτοτόµος ὑπόδηµα. 
ὁ µὲν οὖν γεωργὸς τῷ οἰκοδόµῳ σῖτον δίδωσιν, 
ὁ δ' οἰκοδόµος τῷ γεωργῷ οἰκίαν· ὁµοίως δὲ οἱ   
ἄλλοι πάντες οὕτως ἔχουσιν ὥστε τὰ παρ' αὑτοῖς 
ἀντικαταλλάττεσθαι τῶν παρὰ τοῖς ἄλλοις. 
 Ἔστιν δ' ἡ ἀναλογία αὕτη· ὡς γὰρ ὁ γεωργὸς τῷ 
οἰκοδόµῳ, οὕτως ὁ οἰκοδόµος τῷ γεωργῷ· ὁµοίως 
τῷ σκυτεῖ, τῷ ὑφάντῃ, τοῖς ἄλλοις πᾶσιν ἡ αὐτὴ 
ἀναλογία πρὸς ἀλλήλους γίνεται· καὶ συνέχει δὴ 
αὕτη <ἡ> ἀναλογία τὴν πολιτείαν. ὥστε τὸ 
δίκαιον ἔοικεν εἶναι τὸ ἀνάλογον. τὸ γὰρ δίκαιον 
συνέχει τὰς πολιτείας, τὸ αὐτὸ δ' ἐστὶ τὸ δίκαιον 
τῷ ἀνάλογον. 
 Ἐπεὶ δὲ ὁ οἰκοδόµος πλείονος ἄξιον ποιεῖ τὸ 

αὑτοῦ ἔργον ἢ ὁ σκυτεύς, καὶ ἦν ἔργον ἀντικατ- 



αλλάτεσθαι [καὶ] τῷ σκυτεῖ πρὸς τὸν οἰκοδόµον, ἀνθ' 
ὑποδηµάτων δ' οὐκ ἦν οἰκίαν λαβεῖν, ἐνταῦθα ἤδη 
ἐνόµισαν, οὗ ταῦτα πάντα ὠνητὰ ἐστίν, ἀργύριον 
προσαγορεύσαντες νόµισµα, τούτῳ χρῆσθαι, καὶ 
τὴν ἀξίαν ἕκαστον ἑκάστου διδόντας τὴν ἄλλαξιν 
ποιεῖσθαι παρ' ἀλλήλων, καὶ τούτῳ τὴν πολιτικὴν 
κοινωνίαν συνέχειν. 
 Ἐπεὶ οὖν τὸ δίκαιόν ἐστιν ἐν τούτοις καὶ τοῖς 
εἰρηµένοις ἔµπροσθεν, ἡ περὶ ταῦτα δικαιοσύνη ἂν 
εἴη τῇ ἕξει ὁρµὴν ἔχουσα µετὰ προαιρέσεως περὶ 
ταῦτα καὶ ἐν τούτοις. 
 Ἔστιν δὲ δίκαιον καὶ τὸ ἀντιπεπονθός, οὐ µέντοι 
γε ὡς οἱ Πυθαγόρειοι ἔλεγον. ἐκεῖνοι µὲν γὰρ 
ᾤοντο δίκαιον εἶναι, ἅ τις ἐποίησεν, ταῦτ' ἀντι- 
παθεῖν· τὸ δὲ τοιοῦτον οὐκ ἔστιν πρὸς ἅπαντας.   
οὐ γάρ ἐστι δίκαιον οἰκέτῃ πρὸς ἐλεύθερον ταὐτόν· 
ὁ οἰκέτης γὰρ ἐὰν πατάξῃ τὸν ἐλεύθερον, οὐκ ἔστιν 
δίκαιος ἀντιπληγῆναι, ἀλλὰ πολλάκις. καὶ τὸ ἀντι- 
πεπονθὸς δὲ δίκαιόν ἐστιν ἐν τῷ ἀνάλογον. ὡς 
γὰρ ὁ ἐλεύθερος ἔχει πρὸς τὸν δοῦλον τῷ βελτίων 

εἶναι, οὕτως τὸ ἀντιποιῆσαι πρὸς τὸ ποιῆσαι. 
ὁµοίως δὲ καὶ ἐλευθέρῳ πρὸς ἐλεύθερον ἕξει. οὐ 
γὰρ δίκαιον, εἴ τις τὸν ὀφθαλµὸν ἐξέκοψεν τινός, 
ἀντεκκοπῆναι µόνον, ἀλλὰ πλείονα παθεῖν, ἀκολου- 
θήσαντα τῇ ἀναλογίᾳ· καὶ γὰρ ἦρξε πρότερος καὶ 
ἠδίκησεν, ἀδικεῖ δὲ κατ' ἀµφότερα, ὥστε ἀνάλογον 
καὶ τὰ ἀδικήµατα, καὶ τὸ ἀντιπαθεῖν πλείω ὧν 
ἐποίησεν δίκαιον ἐστίν. 
 Ἐπεὶ δὲ τὸ δίκαιον πολλαχῶς λέγεται, διοριστέον 
ἂν εἴη ὑπὲρ ποίου δικαίου ἐστὶν ἡ σκέψις. 
 Ἔστιν δὴ δίκαιόν τι, ὡς φασίν, οἰκέτῃ πρὸς 
δεσπότην καὶ υἱῷ πρὸς πατέρα. τὸ δ' ἐν τούτοις 
δίκαιον ὁµωνύµως ἂν δόξειεν λέγεσθαι τῷ πολιτικῷ 
δικαίῳ (ἔστιν γὰρ <τὸ> δίκαιον, ὑπὲρ οὗ ἐστιν ἡ 
σκέψις, τὸ πολιτικὸν δίκαιον)· τοῦτο γὰρ µάλιστά 
ἐστιν ἐν ἰσότητι (κοινωνοὶ γὰρ οἱ πολῖταί τινες, καὶ 
ὅµοιοι βούλονται εἶναι τῇ φύσει, τῷ δὲ τρόπῳ 
ἕτεροι), τῷ δὲ υἱῷ πρὸς πατέρα καὶ οἰκέτῃ πρὸς 
δεσπότην οὐκ ἂν δόξειεν εἶναι δίκαιον οὐθέν. οὔτε 
γὰρ τῷ ποδὶ τῷ ἐµῷ πρὸς ἐµὲ οὔτε τῇ χειρί, 
ὁµοίως δὲ οὐδ' ἑκάστῳ τῶν µορίων· ὡσαύτως ἂν 

οὖν δόξειεν ἔχειν καὶ ὁ υἱὸς πρὸς πατέρα· ὥσπερ 
γὰρ µέρος τί ἐστι τοῦ πατρὸς ὁ υἱός. πλὴν ὅταν   



ἤδη λάβῃ τὴν τοῦ ἀνδρὸς τάξιν καὶ χωρισθῇ ἀπ' 
αὐτοῦ, τότ' ἤδη ἐν ἰσότητι καὶ ὁµοιότητί ἐστιν τῷ 
πατρί· οἱ δὲ πολῖται τοιοῦτοί τινες ἐθέλουσιν εἶναι. 
 Ὡς δ' αὕτως οὐδ' οἰκέτῃ πρὸς δεσπότην ἐστὶ 
δίκαιον διὰ τὴν αὐτὴν αἰτίαν· τοῦ γὰρ δεσπότου τί 
ἐστιν ὁ οἰκέτης. ἀλλὰ δὴ καὶ εἰ ἔστιν αὐτῷ 
δίκαιον, τὸ οἰκονοµικὸν δίκαιον πρὸς αὐτὸν ἐστίν. 
οὐ τοῦτο δέ γε ἡµεῖς ζητοῦµεν, ἀλλὰ τὸ πολιτικόν· 
ἐν ἰσότητι γὰρ καὶ ὁµοιότητι τὸ πολιτικὸν δίκαιον 
ἔοικεν εἶναι. 
 Ἀλλὰ δὴ τὸ µὲν ἐν γυναικὸς καὶ ἀνδρὸς κοινωνίᾳ 
δίκαιόν ἐστιν ἐγγὺς τοῦ πολιτικοῦ δικαίου· χεῖρον 
µὲν γάρ ἐστιν ἡ γυνὴ τοῦ ἀνδρός, ἀλλ' οἰκειότερον, 
καὶ µετέχει ἰσότητός πως µᾶλλον, διότι ἐγγὺς τῆς 
πολιτικῆς κοινωνίας ὁ βίος αὐτῶν, ὥστε καὶ τὸ 
δίκαιον τὸ γυναικὶ πρὸς ἄνδρα µάλιστά πως ἤδη 
τῶν ἄλλων πολιτικὸν ἐστίν. 
 Ἐπεὶ οὖν ἐστι δίκαιον τὸ ἐν πολιτικῇ κοινωνίᾳ 
ὄν, ἡ δικαιοσύνη καὶ ὁ δίκαιος περὶ τὸ πολιτικὸν 

δίκαιον ἔσται. 
 Τῶν δὲ δικαίων ἐστὶ τὰ µὲν φύσει τὰ δὲ νόµῳ. 
δεῖ δ' οὕτως ὑπολαµβάνειν µὴ ὡς µηδέποτε ἂν 
µεταπεσόντα· καὶ γὰρ τὰ φύσει ὄντα µεταλαµ- 
βάνουσι µεταβολῆς. λέγω δ' οἷον εἰ τῇ ἀριστερᾷ 
µελετῷµεν πάντες ἀεὶ βάλλειν, γινοίµεθα ἂν ἀµφι- 
δέξιοι· ἀλλὰ φύσει γε ἀριστερὰ ἐστίν, καὶ τὰ δεξιὰ 
οὐδὲν ἧττον φύσει βελτίω ἐστὶ τῆς ἀριστερᾶς, 
κἂν πάντα ποιῶµεν τῇ ἀριστερᾷ καθάπερ τῇ δεξιᾷ.   
οὐδ' ὅτι µεταπίπτουσι, διὰ τοῦτο οὐκ ἔστιν 
φύσει· ἀλλ' εἰ ὡς ἐπὶ τὸ πολὺ καὶ τὸν πλείω χρόνον 
οὕτω διαµένει ἡ ἀριστερὰ οὖσα ἀριστερὰ καὶ ἡ 
δεξιὰ δεξιά, τοῦτο φύσει ἐστίν. 
 Ὡσαύτως ἐπὶ τῶν φύσει δικαίων, µή, εἰ µετα- 
βάλλει διὰ τὴν ἡµετέραν χρῆσιν, διὰ τοῦτ' οὐκ 
ἔστιν δίκαιον φύσει; ἀλλ' ἔστιν. τὸ γὰρ ὡς ἐπὶ τὸ 
πολὺ διαµένον, τοῦτο φύσει δίκαιον προφανές. ὃ 
γὰρ ἂν ἡµεῖς θώµεθα καὶ νοµίσωµεν, τοῦτο καὶ 
ἔστι δίκαιον ἤδη καὶ καλοῦµεν κατὰ νόµον δίκαιον. 
βέλτιον οὖν δίκαιον τὸ κατὰ φύσιν τοῦ κατὰ νόµον. 
ἀλλ' ὃ ζητοῦµεν, δίκαιόν ἐστι πολιτικόν. τὸ δὲ 

πολιτικόν ἐστιν τὸ νόµῳ, οὐ τὸ φύσει. 
 Τὸ δ' ἄδικον καὶ τὸ ἀδίκηµα δόξειεν ἂν εἶναι 
οὕτω ταὐτόν, οὐκ ἔστι δέ· τὸ µὲν γὰρ ἄδικόν ἐστιν 



τὸ νόµῳ ὡρισµένον, οἷον τὸ τὴν παρακαταθήκην 
ἀποστερῆσαι ἄδικον ἐστί, τὸ δ' ἀδίκηµά ἐστιν τὸ 
ἤδη ἀδίκως τι πρᾶξαι. ὁµοίως δὲ τὸ δίκαιον καὶ 
τὸ δικαιοπράγηµα οὐ ταὐτόν· τὸ µὲν γὰρ δίκαιον 
τὸ τῷ νόµῳ ὡρισµένον, τὸ δὲ δικαιοπράγηµα τὸ τὰ 
δίκαια πράττειν. 
 Πότε οὖν τὸ δίκαιον, καὶ πότε οὔ; ὡς ἁπλῶς 
µὲν εἰπεῖν, ὅταν πράττῃ κατὰ προαίρεσιν καὶ ἑκου- 
σίως (τὸ δὲ ἑκουσίως ὃ ἦν, εἴρηται ἐν τοῖς ἐπάνω 
ἡµῖν), καὶ ὅταν εἰδὼς καὶ ὃν καὶ ᾧ καὶ οὗ ἕνεκα, 
οὕτως δίκαιον πράττει. ὁµοίως καὶ ὡσαύτως καὶ 
ὁ ἄδικος ἔσται ὁ εἰδὼς καὶ ὃν καὶ ᾧ καὶ οὗ ἕνεκα.   
ὅταν δὲ µηθὲν τούτων εἰδὼς πράξῃ τι ἄδικον, 
ἄδικος µὲν οὐκ ἔστιν, ἀτυχὴς δέ. εἰ γὰρ οἰόµενος 
τὸν πολέµιον ἀποκτείνειν τὸν πατέρα ἀπέκτεινεν, 
ἄδικον µέν τι ἔπραξεν, ἀδικεῖ µέντοι οὐθένα, 
ἀτυχεῖ δέ. 
 Ἐπεὶ οὖν τὸ µὴ ἀδικεῖν τὰ ἄδικα πράττοντα ἐν 

τῷ ἀγνοεῖν ἐστι τοῦτο, ὃ καὶ µικρὸν ἐπάνω ἐλέγετο, 
ὅταν µὴ εἰδὼς µήθ' ὃν βλάπτει µήθ' ᾧ µηθ' οὗ 
ἕνεκεν· ἀλλ' ἤδη καὶ τὴν ἄγνοιαν διοριστέον ἐστίν, 
πῶς ἂν γινοµένης τῆς ἀγνοίας, ὃν βλάπτει, οὐκ 
ἀδικήσει. ἔστω δὴ οὗτος ὁ διορισµός. ὅταν µὲν 
γὰρ ἡ ἄγνοια αἰτία ᾖ τοῦ πρᾶξαί τι, οὐχ ἑκὼν 
τοῦτο πράττει, ὥστε οὐκ ἀδικεῖ· ὅταν δὲ τῆς 
ἀγνοίας αὐτὸς ᾖ αἴτιος, καὶ πράττῃ τι κατὰ τὴν 
ἄγνοιαν ἧς αὐτὸς αἴτιος ἐστίν, οὗτος ἤδη ἀδικεῖ, 
καὶ δικαίως ἄδικος ὁ τοιοῦτος κληθήσεται. οἷον 
ἐπὶ τῶν µεθυόντων. οἱ γὰρ µεθύοντες καὶ πρά- 
ξαντές τι κακὸν ἀδικοῦσιν· τῆς γὰρ ἀγνοίας αὐτοί 
εἰσιν αἴτιοι· ἐξῆν γὰρ αὐτοῖς µὴ πίνειν τοσοῦτον, 
ὥστ' ἀγνοήσαντας τύπτειν τὸν πατέρα. ὁµοίως 
[καὶ] ἐπὶ τῶν ἄλλων ἀγνοιῶν ὅσαι µὲν γίνονται δι' 
αὐτούς, οἱ κατὰ ταύτας ἀδικοῦντες ἄδικοι· ὧν δὲ 
µὴ αὐτοί εἰσιν αἴτιοι, ἀλλ' ἡ ἄγνοια κἀκείνοις ἐστὶν 
αἰτία τοῖς πράξασι τοῦ πρᾶξαι, οὐκ ἄδικοι. ἔστιν 
δ' ἡ τοιαύτη ἄγνοια ἡ φυσική, οἷον τὰ παιδία 
ἀγνοοῦντα τοὺς πατέρας τύπτουσιν, ἀλλ' ἡ ἐν 
τούτοις ἄγνοια φυσικὴ οὖσα οὐ ποιεῖ διὰ τὴν   

πρᾶξιν ταύτην τὰ παιδία λέγεσθαι ἄδικα· ἡ γὰρ 
ἄγνοια αἰτία τοῦ πράττειν ταῦτα, τῆς δ' ἀγνοίας 
οὐκ αὐτὰ αἴτια, διὸ οὐδ' ἄδικα λέγονται. 



 Ὑπὲρ δὲ δὴ τοῦ ἀδικεῖσθαι πῶς; πότερον 
ἑκόντα ἔστιν ἀδικεῖσθαι; ἢ οὔ; δίκαια µὲν γὰρ 
καὶ ἄδικα πράττοµεν ἑκόντες, ἀδικούµεθα δὲ οὐκέτι 
ἑκόντες· τὸ γὰρ κολάζεσθαι φεύγοµεν, ὥστε δῆλον 
ὅτι οὐκ ἂν ἀδικοίµεθα ἑκόντες. οὐδεὶς γὰρ ἑκὼν 
βλάπτεσθαι ὑποµένει· τὸ γὰρ ἀδικεῖσθαι βλάπτε- 
σθαι ἐστίν. 
 Ναί, ἀλλ' εἰσί τινες οἳ δέον αὐτοὺς τὸ ἴσον ἔχειν 
παραχωροῦσι τισίν, ὥστε εἰ τὸ ἴσον ἔχειν ἦν 
δίκαιον, τὸ δ' ἔλαττον ἔχειν ἀδικεῖσθαι ἐστίν, ἔλατ- 
τον δὲ ἑκὼν ἔχει, ἑκὼν ἄρα, φησίν, ἀδικεῖται. 
 Ἀλλ' ἐντεῦθεν δῆλον πάλιν ὅτι οὐχ ἑκών. πάντες 
γὰρ οἱ ἔλαττον λαµβάνοντες ἀντικαταλλάττονται ἢ 
τιµὴν ἢ ἔπαινον ἢ δόξαν ἢ φιλίαν ἢ ἄλλο τι τῶν 
τοιούτων· ὁ δ' ἀντικαταλλαττόµενός τι ἀνθ' οὗ 
προΐεται, οὐκέτι ἀδικεῖται· εἰ δὲ µὴ ἀδικεῖται, 
οὐδὲ ἑκὼν ἄρα. 

 Ἔτι πάλιν οἱ τὸ ἔλαττον λαµβάνοντες καὶ ἀδικού- 
µενοι, ᾗ οὐκ ἴσον λαµβάνουσιν, οὗτοι καλλωπίζονται 
καὶ σεµνύνονται ἐπὶ τῶν τοιούτων, ὅτι φασὶν 
“ἐξόν µοι ἴσον λαµβάνειν οὐκ ἐλάµβανον, ἀλλὰ   
παρῆκα τῷ πρεσβυτέρῳ ἢ τῷ φίλῳ.” ἀδικούµενος 
δέ γε οὐδεὶς σεµνύνεται. εἰ δ' ἐπὶ τοῖς ἀδικήµασι 
µὴ σεµνύνονται, ἐπὶ δὲ τούτοις σεµνύνονται, ὅλως 
οὐκ ἂν ἀδικοῖντο οὕτως ἐλαττούµενοι. εἰ δὲ µὴ 
ἀδικοῦνται, οὐδ' ἂν ἑκόντες ἀδικοῖντο. 
 Πρὸς δὲ ταῦτα καὶ τοῖς τοιούτοις λόγοις ὁ ἐπὶ 
τοῦ ἀκρατοῦς λόγος ἐναντιοῦται· ὁ γὰρ ἀκρατὴς 
βλάπτει αὐτὸς αὑτὸν τὰ φαῦλα πράττων, καὶ ἑκών 
γε ταῦτα πράττει, βλάπτει ἄρα αὐτὸς αὑτὸν εἰδώς, 
ὥστε ἑκὼν αὐτὸς ὑφ' αὑτοῦ ἀδικεῖται. 
 Ἀλλ' ἐνταῦθα [ὁ] διορισµὸς προστεθεὶς κωλύσει 
τὸν λόγον τοῦτον. ἔστιν δὲ ὁ διορισµὸς οὗτος, τὸ 
µηδένα βούλεσθαι ἀδικεῖσθαι. ὁ δέ γε ἀκρατὴς 
βουλόµενος πράττει τὰ κατὰ τὴν ἀκρασίαν, ὥστε 
αὐτὸς αὑτὸν ἀδικεῖ· βούλεται ἄρα τὰ φαῦλα πράτ- 
τειν αὑτῷ. ἀλλ' οὐδεὶς βούλεται ἀδικεῖσθαι· ὥστ' 
οὐδὲ ὁ ἀκρατὴς αὐτὸς αὑτὸν ἑκὼν <ἂν> ἀδικοίη. 

 Ἀλλ' ἴσως ἐνταῦθα πάλιν ἀπορήσειεν ἄν τις, ἆρά 
γε ἐνδέχεται αὐτὸν αὑτὸν ἀδικεῖν; ἐκ µὲν δὴ τοῦ 
ἀκρατοῦς σκοπουµένῳ ἔοικεν ἐνδέχεσθαι. καὶ πάλιν 
οὕτως. εἰ γὰρ ἃ ὁ νόµος πράττειν τάττει, ταῦτά 
ἐστιν δίκαια, ὁ µὴ πράττων ταῦτα ἀδικεῖ· καὶ εἰ 



πρὸς ὃν κελεύει πράττειν, πρὸς τοῦτον εἰ µὴ 
πράττει, τοῦτον ἀδικεῖ, ὁ δὲ νόµος κελεύει σώφρονα   
εἶναι, οὐσίαν κεκτῆσθαι, σώµατος ἐπιµελεῖσθαι, καὶ 
τἆλλα τὰ τοιαῦτα, ὁ ἄρα ταῦτα µὴ πράττων ἀδικεῖ 
αὑτόν. εἰς οὐθένα γὰρ ἄλλον τῶν τοιούτων ἀδικη- 
µάτων ἡ ἀναφορὰ ἐστίν. 
 Ἀλλὰ µή ποτε ταῦτα οὐκ ἀληθῆ ἦν, οὐδ' ἐν- 
δέχεται αὐτὸν ἀδικεῖν αὑτόν. τὸν γὰρ αὐτὸν οὐκ 
ἐνδέχεται κατὰ τὸν αὐτὸν χρόνον πλεῖον ἔχειν καὶ 
ἔλαττον, οὐδ' ἑκόντα ἅµα καὶ ἄκοντα· ἀλλὰ µὴν ὁ 
ἀδικῶν, ᾗ ἀδικεῖ, πλεῖον ἔχει, ὁ δ' ἀδικούµενος, ᾗ 
ἀδικεῖται, ἔλαττον· εἰ ἄρα αὐτὸς αὑτὸν ἀδικεῖ, 
ἐνδέχεται τὸν αὐτὸν κατὰ τὸν αὐτὸν χρόνον καὶ 
πλεῖον ἔχειν καὶ ἔλαττον. ἀλλὰ τοῦτ' ἀδύνατον· οὐκ 
ἄρα ἐνδέχεται αὐτὸν αὑτὸν ἀδικεῖν. 
 Ἔτι ὁ µὲν ἀδικῶν ἑκὼν ἀδικεῖ, ὁ δὲ ἀδικούµενος 

ἄκων ἀδικεῖται, ὥστε εἰ ἐνδέχεται αὐτὸν αὑτὸν 
ἀδικεῖν, ἐνδέχοιτ' ἂν ἅµα καὶ ἀκουσίως καὶ ἑκου- 
σίως πράττειν τι· τοῦτο δὲ ἀδύνατον· οὐκ ἄρα οὐδ' 
οὕτως ἐνδέχεται αὐτὸν αὑτὸν ἀδικεῖν. 
 Ἔτι εἴ τις λαµβάνοι ἐκ τῶν κατὰ µέρος ἀδικη- 
µάτων. ἀδικοῦσι γὰρ πάντες ἤτοι παρακαταθήκην 
ἀποστεροῦντες ἢ µοιχεύοντες ἢ κλέπτοντες ἤ τι 
ἄλλο τῶν κατὰ µέρος ἀδικηµάτων ποιοῦντες· οὐδεὶς 
δὲ πώποτε αὐτὸς αὑτὸν παρακαταθήκην ἀπεστέρη- 
σεν, οὐδ' ἐµοίχευσεν τὴν ἑαυτοῦ γυναῖκα, οὐδ' 
ἔκλεψεν αὐτὸς τὰ ἑαυτοῦ· ὥστε εἰ τὸ µὲν ἀδικεῖν ἐν 
τοῖς τοιούτοις ἐστίν, τούτων δὲ µηθὲν ἐνδέχεται 
πρὸς αὑτὸν ποιεῖν, οὐκ ἂν ἐνδέχοιτο αὑτὸν ἀδικεῖν. 
 Εἰ δὲ µή, οὐ τό γε πολιτικὸν ἀδίκηµα, ἀλλὰ τὸ 
οἰκονοµικόν. ἡ γὰρ ψυχὴ εἰς πλείω µεµερισµένη 
ἔχει τι αὑτῆς τὸ µὲν χεῖρον τὸ δὲ βέλτιον, ὥστ' εἴ   
τι ἐγγίνεται τῶν ἐν ψυχῇ ἀδίκηµα, τῶν µερῶν ἐστι 
πρὸς ἄλληλα· τὸ οἰκονοµικὸν δὲ ἀδίκηµα διειλόµεθα 
τῷ ἐπὶ τὸ χεῖρον καὶ βέλτιον· ὡς γίνεσθαι πρὸς 
αὑτὸν ἄδικον καὶ δίκαιον. οὐ τοῦτο δ' ἡµεῖς 
ἐπισκοπούµεθα, ἀλλὰ τὸ πολιτικόν. ὥστ' ἐν τοῖς 

τοιούτοις ἀδικήµασιν, ἐν οἷς ἡµεῖς ζητοῦµεν, οὐκ 
ἐνδέχεται αὐτὸν αὑτὸν ἀδικεῖν. 
 Πότερος δὲ πάλιν ἀδικεῖ, καὶ ἐν ποτέρῳ ἐστὶ τὸ 
ἀδίκηµα, ἐν τῷ ἀδίκως ὁτιοῦν ἔχοντι; ἢ τῷ 
κρίναντι καὶ τῷ ἀπονείµαντι, ὥσπερ ἐν τοῖς ἀγῶσιν; 
καὶ γὰρ ὁ λαβὼν τὸν φοίνικα παρὰ τοῦ ἐφεστῶτος 



καὶ ταῦτα κρίναντος οὐκ ἀδικεῖ, κἂν ἀδίκως αὐτῷ 
ἀποδοθῇ· ἀλλ' ἤδη ὁ κρίνας κακῶς καὶ δούς, οὗτος 
ἀδικεῖ. καὶ οὗτος ἔστι µὲν ᾗ ἀδικεῖ, ἔστι δὲ ᾗ οὐκ 
ἀδικεῖ· ᾗ µὲν γὰρ τὸ τῇ ἀληθείᾳ καὶ τῇ φύσει ὂν 
δίκαιον µὴ ἔκρινεν, ταύτῃ µὲν ἀδικεῖ, ᾗ δὲ τὸ αὑτῷ 
δοκοῦν εἶναι δίκαιον, οὐκ ἀδικεῖ. 
 Ἐπειδὴ δ' ὑπὲρ τῶν ἀρετῶν εἴρηται, 
καὶ τίνες εἰσὶν καὶ ἐν τίσιν καὶ περὶ ποῖα, καὶ περὶ 
ἑκάστης αὐτῶν, ὅτι εἰ πράττοιµεν κατὰ τὸν ὀρθὸν 
λόγον τὸ βέλτιστον, τὸ µὲν οὕτως εἰπεῖν, τὸ κατὰ 
τὸν ὀρθὸν λόγον πράττειν, ὅµοιόν ἐστιν ὥσπερ ἂν 
εἴ τις εἴποι ὅτι ὑγίεια ἄριστ' ἂν γένοιτο, εἴ τις τὰ   
ὑγιεινὰ προσφέροιτο. τὸ δὴ τοιοῦτον ἀσαφές· ἀλλ' 
ἐρεῖ µοι, τὰ ποῖα διασάφησόν ἐστιν ὑγιεινά. οὕτως 
καὶ ἐπὶ τοῦ λόγου, τί ἐστιν ὁ λόγος καὶ τίς ὁ 

ὀρθὸς λόγος; 
 Ἀναγκαῖον ἴσως ἐστὶν πρῶτον µέν, ἐν ᾧ ὁ λόγος 
ἐγγίνεται, ὑπὲρ τούτου διελέσθαι. διωρίσθη µὲν 
οὖν ὑπὲρ ψυχῆς ὡς τύπῳ καὶ πρότερον, ὅτι τὸ µὲν 
αὐτῆς ἐστι λόγον ἔχον, τὸ δὲ ἄλογον µόριον τῆς 
ψυχῆς· ἔστιν δ' εἰς δύο τὴν διαίρεσιν ἔχον τὸ λόγον 
ἔχον µόριον τῆς ψυχῆς, ὧν ἐστι τὸ µὲν βουλευτικὸν 
τὸ δὲ ἐπιστηµονικόν. ὅτι δὲ ἕτερα ἀλλήλων ἐστίν, 
ἐκ τῶν ὑποκειµένων ἂν γένοιτο φανερόν. ὥσπερ 
γὰρ δὴ ἕτερά ἐστιν ἀλλήλων χρῶµά τε καὶ χυµὸς 
καὶ ψόφος καὶ ὀσµή, ὡσαύτως καὶ τὰς αἰσθήσεις 
ἑτέρας αὐτῶν ἡ φύσις ἀπέδωκεν (ψόφον µὲν γὰρ 
ἀκοῇ, χυµὸν δὲ γεύσει γνωρίζοµεν, χρῶµα δὲ ὄψει), 
ὁµοίως δὲ καὶ τἆλλα τὸν αὐτὸν τρόπον δεῖ ὑπολαµ- 
βάνειν· ἐπεὶ δὴ ἕτερα τὰ ὑποκείµενα ἐστίν, ἕτερα 
καὶ τὰ τῆς ψυχῆς εἶναι µέρη οἷς ταῦτα γνωρίζοµεν. 
ἕτερον δ' ἐστὶ τὸ νοητὸν καὶ τὸ αἰσθητόν· ταῦτα δὲ 
ψυχῇ γνωρίζοµεν· ἕτερον ἄρ' ἂν εἴη τὸ µόριον τὸ 
περὶ τὰ αἰσθητὰ καὶ τὰ νοητά. τὸ δὲ βουλευτικὸν 
καὶ προαιρετικὸν περὶ τὰ αἰσθητὰ καὶ ἐν κινήσει 
καὶ ἁπλῶς ὅσα ἐν γενέσει τε καὶ φθορᾷ ἐστίν. 

βουλευόµεθα γὰρ ὑπὲρ τούτων ἃ ἐφ' ἡµῖν ἐστιν καὶ 
πρᾶξαι καὶ µὴ πρᾶξαι προελοµένοις, περὶ ἅ ἐστιν 
[καὶ] βουλὴ καὶ προαίρεσις τοῦ πρᾶξαι ἢ µὴ πρᾶξαι· 
ταῦτα δ' ἐστὶν αἰσθητὰ καὶ ἐν κινήσει τοῦ µετα-   
βάλλειν· ὥστε τὸ προαιρετικὸν µόριον τῆς ψυχῆς 
κατὰ τὸν λόγον τῶν αἰσθητῶν ἐστίν. 
 Τούτων δὴ διωρισµένων, µετὰ ταῦτα λεκτέον ἂν 



εἴη, ἐπειδὴ ὑπὲρ τἀληθοῦς ἐστιν ὁ λόγος καὶ τἀλη- 
θὲς ὡς ἔχει σκοπούµεθα, ἔστιν δ' ἐπιστήµη φρόνη- 
σις νοῦς σοφία ὑπόληψις, περὶ τί δὴ ἕκαστον 
τούτων ἐστίν. 
 Ἡ µὲν οὖν ἐπιστήµη ἐστὶ περὶ ἐπιστητόν, καὶ 
τοῦτο µετ' ἀποδείξεως καὶ λόγου διατεινόµενον. 
 Ἡ δὲ φρόνησις περὶ τὰ πρακτά, ἐν οἷς αἵρεσις 
καὶ φυγὴ καὶ ἐφ' ἡµῖν ἐστιν πρᾶξαι καὶ µὴ πρᾶξαι. 
 Ἔστιν δὴ τῶν ποιουµένων καὶ πραττοµένων οὐ 
 
ταὐτὸ τὸ ποιητικὸν καὶ πρακτικόν. τῶν µὲν γὰρ 
ποιητικῶν ἐστί τι παρὰ τὴν ποίησιν ἄλλο τέλος, 
οἷον παρὰ τὴν οἰκοδοµικήν, ἐπειδή ἐστιν ποιητικὴ 
οἰκίας, οἰκία αὐτῆς τὸ τέλος παρὰ τὴν ποίησιν, 

ὁµοίως ἐπὶ τεκτονικῆς καὶ τῶν ἄλλων τῶν ποιη- 
τικῶν· ἐπὶ δὲ τῶν πρακτικῶν οὐκ ἔστιν ἄλλο οὐθὲν 
τέλος παρ' αὐτὴν τὴν πρᾶξιν, οἷον παρὰ τὸ κιθα- 
ρίζειν οὐκ ἔστιν ἄλλο τέλος οὐθέν, ἀλλ' αὐτὸ τοῦτο 
τέλος, ἡ ἐνέργεια καὶ ἡ πρᾶξις. περὶ µὲν οὖν τὴν   
πρᾶξιν καὶ τὰ πρακτὰ ἡ φρόνησις, περὶ δὲ τὴν 
ποίησιν καὶ τὰ ποιητὰ ἡ τέχνη· ἐν γὰρ τοῖς ποιη- 
τοῖς µᾶλλον ἢ ἐν τοῖς πρακτοῖς ἐστι τὸ τεχνάζειν. 
 Ὥστε ἡ φρόνησις ἂν εἴη ἕξις τις προαιρετικὴ 
καὶ πρακτικὴ τῶν ἐφ' ἡµῖν ὄντων καὶ πρᾶξαι καὶ 
µὴ πρᾶξαι, ὅσα εἰς τὸ συµφέρον ἤδη συντείνει. 
ἔστιν δ' ἡ φρόνησις ἀρετή, ὡς δόξειεν ἄν, οὐκ 
ἐπιστήµη. ἐπαινετοὶ γάρ εἰσιν οἱ φρόνιµοι, ὁ δ' 
ἔπαινος ἀρετῆς· ἔτι δ' ἐπιστήµης µὲν πάσης ἀρετὴ 
ἐστίν, φρονήσεως δὲ ἀρετὴ οὐκ ἔστιν, ἀλλ' ὡς 
ἔοικεν, αὐτό τί ἐστιν ἀρετή. 
 Ὁ δὲ νοῦς ἐστι περὶ τὰς ἀρχὰς τῶν νοητῶν καὶ 
τῶν ὄντων· ἡ µὲν γὰρ ἐπιστήµη τῶν µετ' ἀπο- 
δείξεως ὄντων ἐστίν, αἱ δ' ἀρχαὶ ἀναπόδεικτοι, ὥστ' 
οὐκ ἂν εἴη περὶ τὰς ἀρχὰς ἡ ἐπιστήµη, ἀλλ' ὁ νοῦς. 
 Ἡ δὲ σοφία ἐστὶν ἐξ ἐπιστήµης καὶ νοῦ συγ- 

κειµένη. ἔστιν γὰρ ἡ σοφία καὶ περὶ τὰς ἀρχὰς 
καὶ τὰ ἐκ τῶν ἀρχῶν ἤδη δεικνύµενα, περὶ ἃ ἡ 
ἐπιστήµη· ᾗ µὲν οὖν περὶ τὰς ἀρχάς, τοῦ νοῦ 
αὐτὴ µετέχει, ᾗ δὲ περὶ τὰ µετὰ τὰς ἀρχὰς µετ' ἀπο- 
δείξεως ὄντα, τῆς ἐπιστήµης µετέχει· ὥστε δῆλον 
ὅτι ἡ σοφία ἐστὶν ἔκ τε νοῦ καὶ ἐπιστήµης συγκει- 
µένη, ὥστ' εἴη ἂν περὶ ταὐτά, περὶ ἃ καὶ ὁ νοῦς 
καὶ ἡ ἐπιστήµη.   



 Ἡ δὲ ὑπόληψίς ἐστιν, ᾗ ὑπὲρ ἁπάντων ἐπ- 
αµφοτερίζοµεν, πρὸς τὸ καὶ εἶναι ταῦτα οὕτω καὶ 
µὴ εἶναι. 
 Πότερον δ' ἐστὶν ἡ φρόνησις καὶ ἡ σοφία ταὐτόν; 
ἢ οὔ; ἡ µὲν γὰρ σοφία ἐστὶν περὶ τὰ µετ' ἀποδεί- 
ξεως καὶ ἀεὶ ὡσαύτως ὄντα, ἡ δὲ φρόνησις οὐ περὶ 
ταῦτα, ἀλλὰ περὶ τὰ ἐν µεταβολῇ ὄντα. λέγω δὲ 
οἷον εὐθὺ µὲν ἢ καµπύλον καὶ κοῖλον καὶ τὰ τοιαῦτά 
ἐστιν ἀεὶ τοιαῦτα, τὰ δὲ συµφέροντα οὐκέτι οὕτως 
ἔχουσιν τὸ µὴ εἰς ἄλλο τι µεταβάλλειν, ἀλλὰ µετα- 
βάλλουσιν, καὶ νῦν µὲν συµφέρει τοῦτο, αὔριον δ' 
οὔ, καὶ τῷ µέν, τῷ δ' οὔ, καὶ οὕτω µὲν συµφέρει, 
ἐκείνως δὲ οὐ συµφέρει. περὶ δὲ τὰ συµφέροντά 

ἐστιν ἡ φρόνησις, ἡ δὲ σοφία οὔ. ἕτερον ἄρα ἡ 
σοφία καὶ ἡ φρόνησις. 
 Πότερον δ' ἐστὶν ἡ σοφία ἀρετὴ ἢ οὔ; διὰ τοῦτο 
δῆλον ἂν γένοιτο, ὅτι ἐστὶν ἀρετή, ἐξ αὐτῆς τῆς 
φρονήσεως. εἰ γὰρ ἡ φρόνησις ἀρετὴ ἐστίν, ὡς 
φαµέν, τοῦ µορίου τοῦ ἑτέρου τῶν λόγον ἐχόντων, 
ἔστιν δὲ χείρων ἡ φρόνησις τῆς σοφίας (περὶ χείρω 
γὰρ ἐστίν· ἡ µὲν γὰρ σοφία περὶ τὸ ἀίδιον καὶ τὸ 
θεῖον, ὡς φαµέν, ἡ δὲ φρόνησις περὶ τὸ συµφέρον 
ἀνθρώπῳ), εἰ οὖν τὸ χεῖρον ἀρετὴ ἐστί, τό γε 
βέλτιον εἰκός ἐστιν ἀρετὴν εἶναι, ὥστε δῆλον ὅτι 
ἡ σοφία ἀρετὴ ἐστίν. 
 Ἡ δὲ σύνεσις τί ἐστιν ἢ περὶ τί; ἔστιν δ' ἡ 
σύνεσις ἐν οἷσπερ καὶ ἡ φρόνησις, περὶ τὰ πρακτά. 
ὁ γὰρ συνετός που λέγεται τῷ δυνατὸς βουλεύεσθαι   
<εἶναι> καὶ ἐν τῷ ὀρθῶς τι κρῖναι καὶ ἰδεῖν· περὶ 
µικρῶν δὲ καὶ ἐν µικροῖς ἡ κρίσις αὐτοῦ. ἔστιν οὖν 
ἡ σύνεσις καὶ ὁ συνετὸς µέρος τι φρονήσεως καὶ 
τοῦ φρονίµου, καὶ οὐκ ἄνευ τούτων· οὐ γὰρ ἂν 
χωρίσαις τὸν συνετὸν τοῦ φρονίµου. 
 Ὁµοίως δ' ἂν δόξειεν ἔχειν καὶ τὰ ἐπὶ τῆς 

δεινότητος. ἡ γὰρ δεινότης καὶ ὁ δεινὸς οὐκ ἔστι 
µὲν οὔτε φρόνησις οὔτε φρόνιµος, ὁ µέντοι φρόνιµος 
δεινός, διὸ καὶ συνεργεῖ πως τῇ φρονήσει ἡ δει- 
νότης· ἀλλὰ δεινὸς µὲν καὶ ὁ φαῦλος λέγεται, οἷον 
Μέντωρ δεινὸς µὲν ἐδόκει εἶναι, ἀλλ' οὐ φρόνιµος 
ἦν. τοῦ γὰρ φρονίµου καὶ τῆς φρονήσεώς ἐστι τὸ 
τῶν βελτίστων ἐφίεσθαι καὶ τούτων προαιρετικὸν 
εἶναι καὶ πρακτικὸν ἀεί, τῆς δὲ δεινότητος καὶ τοῦ 
δεινοῦ σκέψασθαι ἐκ τίνων ἂν ἕκαστον γένοιτο τῶν 



πρακτῶν, καὶ τὸ ταῦτα πορίσαι. 
 ∆όξειεν ἂν οὖν εἶναι ὁ δεινὸς ἐν τοῖς τοιούτοις τε 
καὶ περὶ ταῦτα. 
 Ἀπορήσειε δ' ἄν τις καὶ θαυµάσειε, διὰ τί ὑπὲρ 
ἠθῶν λέγοντες καὶ πολιτικῆς τινος πραγµατείας 
ὑπὲρ σοφίας λέγοµεν. ὅτι ἴσως γε πρῶτον µὲν 
οὐδ' ἀλλοτρία δόξειεν ἂν εἶναι ἡ σκέψις ἡ ὑπὲρ 
αὐτῆς, εἴπερ ἐστὶν ἀρετή, ὡς φαµέν. ἔτι δ' ἴσως 
ἐστὶν φιλοσόφου καὶ περὶ τούτων παρεπισκοπεῖν 
ὅσα ἐν τῷ αὐτῷ τυγχάνουσιν ὄντα. καὶ ἀναγκαῖον   
δέ, ἐπεὶ περὶ τῶν ἐν ψυχῇ λέγοµεν, περὶ ἁπάντων 
λέγειν· ἔστι δὲ καὶ ἡ σοφία ἐν ψυχῇ· ὥστε οὐκ 

ἀλλοτρίως ὑπὲρ * * ψυχῆς ποιούµεθα τοὺς λόγους. 
 Ὥσπερ δ' ἔχει ἡ δεινότης πρὸς φρόνησιν, οὕτως 
δόξειεν ἂν ἔχειν ἐπὶ τῶν ἀρετῶν ἁπασῶν. λέγω δὲ 
οἷον εἰσὶν ἀρεταὶ καὶ φύσει ἐν ἑκάστοις ἐγγινόµεναι, 
οἷον ὁρµαί τινες ἐν ἑκάστῳ ἄνευ λόγου πρὸς τὰ 
ἀνδρεῖα καὶ τὰ δίκαια καὶ καθ' ἑκάστην πρὸς τὰ 
τοιαῦτα· εἰσὶ δὲ δὴ καὶ ἔθει καὶ προαιρέσει. αἱ δὲ 
δὴ µετὰ λόγου οὖσαι τελέως ἀρεταί εἰσιν ἐπαινεταὶ 
ἐπιγινόµεναι. ἔστιν οὖν ἡ φυσικὴ ἀρετὴ αὕτη ἡ 
ἄνευ λόγου χωριζοµένη µὲν τοῦ λόγου µικρὰ καὶ 
ἀπολειποµένη τοῦ ἐπαινεῖσθαι, πρὸς δὲ τὸν λόγον 
καὶ τὴν προαίρεσιν προστιθεµένη τελείαν ποιεῖ τὴν 
ἀρετήν. διὸ καὶ συνεργεῖ τῷ λόγῳ καὶ οὐκ ἔστιν 
ἄνευ τοῦ λόγου ἡ φυσικὴ ὁρµὴ πρὸς ἀρετήν. οὐδ' 
αὖ ὁ λόγος καὶ ἡ προαίρεσις οὐ πάνυ τελειοῦται 
τῷ εἶναι ἀρετὴ ἄνευ τῆς φυσικῆς ὁρµῆς. διὸ οὐκ 
ὀρθῶς Σωκράτης ἔλεγεν, φάσκων εἶναι τὴν ἀρετὴν 
λόγον· οὐδὲν γὰρ ὄφελος εἶναι πράττειν τὰ ἀνδρεῖα 
καὶ τὰ δίκαια, µὴ εἰδότα καὶ προαιρούµενον τῷ 
λόγῳ. διὸ τὴν ἀρετὴν ἔφη λόγον εἶναι, οὐκ ὀρθῶς,   
ἀλλ' οἱ νῦν βέλτιον· τὸ γὰρ κατὰ τὸν ὀρθὸν λόγον 

πράττειν τὰ καλά, τοῦτό φασιν εἶναι ἀρετήν· ὀρθῶς 
µὲν οὐδ' οὗτοι. πράξαι µὲν γὰρ ἄν τις τὰ δίκαια 
προαιρέσει µὲν οὐδεµιᾷ, οὐδὲ γνώσει τῶν καλῶν, 
ἀλλ' ὁρµῇ τινι ἀλόγῳ, ὀρθῶς δὲ ταῦτα καὶ κατὰ 
τὸν ὀρθὸν λόγον (λέγω δέ, ὡς ἂν ὁ λόγος ὁ ὀρθὸς 
κελεύσειεν, οὕτως ἔπραξεν)· ἀλλ' ὅµως ἡ τοιαύτη 
πρᾶξις οὐκ ἔχει τὸ ἐπαινετόν. ἀλλὰ βέλτιον, ὡς 
ἡµεῖς ἀφορίζοµεν, τὸ µετὰ λόγου εἶναι τὴν ὁρµὴν 
πρὸς τὸ καλόν· τὸ γὰρ τοιοῦτον καὶ ἀρετὴ καὶ 
ἐπαινετόν. 



 Πότερον δ' ἐστὶν ἡ φρόνησις ἀρετὴ ἢ οὔ, ἀπορή- 
σειεν ἄν τις. οὐ µὴν ἀλλ' ἐντεῦθεν ἂν γένοιτο 
δῆλον ὅτι ἀρετή. εἴπερ γὰρ ἡ δικαιοσύνη καὶ ἡ 
ἀνδρεία καὶ αἱ ἄλλαι ἀρεταί, διότι τῶν καλῶν 
πρακτικαί, καὶ ἐπαινεταὶ εἰσίν, δῆλον ὡς καὶ ἡ 
φρόνησις τῶν ἐπαινετῶν ἄν τι εἴη καὶ τῶν ἐν 
ἀρετῆς τάξει ὄντων. ἐφ' ἃ γὰρ ἡ ἀνδρεία ὁρµᾷ 
πράττειν, ἐπὶ ταῦτα καὶ ἡ φρόνησις. τὸ γὰρ ὅλον 
ὡς ἂν αὕτη προστάττῃ, οὕτω καὶ ἡ ἀνδρεία πράττει, 
ὥστε εἰ αὐτὴ ἐπαινετὴ τῷ ποιεῖν ἃ ἂν ἡ φρόνησις 
προστάττῃ, ἥ γε φρόνησις τελείως ἂν εἴη καὶ 

ἐπαινετὴ καὶ ἀρετή.   
 Πότερον δ' ἐστὶν ἡ φρόνησις πρακτικὴ ἢ οὔ, ἴδοι 
ἄν τις ἐντεῦθεν, ἐπὶ τὰς ἐπιστήµας ἐπιβλέψας, οἷον 
ἐπὶ τὴν οἰκοδοµικήν. ἔστιν γάρ, ὡς φαµέν, ἐν 
οἰκοδοµικῇ ὃ µὲν ἀρχιτέκτων τις καλούµενος, ὃ δὲ 
ὑπηρετῶν τούτῳ οἰκοδόµος· οὗτος δ' ἐστὶν ποιη- 
τικὸς οἰκίας. ἐστὶν δὲ καὶ ὁ ἀρχιτέκτων, καθὸ 
οὗτος ἐποίει οἰκίαν, ποιητικὸς οἰκίας. ὁµοίως δὲ 
ἐπὶ τῶν ἄλλων τῶν ποιητικῶν ἔχει, ἐν αἷς ἔστιν 
ἀρχιτέκτων καὶ ὑπηρέτης τούτου. ποιητικὸς ἄρα 
τινὸς καὶ ὁ ἀρχιτέκτων ἔσται, καὶ τοῦ αὐτοῦ τούτου 
<οὗ> ποιητικὸς καὶ ὁ ὑπηρετικός. εἰ τοίνυν 
ὁµοίως καὶ ἐπὶ τῶν ἀρετῶν ἔχει, ὅπερ εἰκὸς καὶ 
εὔλογον, καὶ ἡ φρόνησις ἂν εἴη πρακτική. αἱ γὰρ 
ἀρεταὶ πᾶσαι πρακτικαὶ εἰσίν, ἡ δὲ φρόνησις ὥσπερ 
ἀρχιτέκτων τις αὐτῶν ἐστίν· ὅπως γὰρ αὕτη προς- 
τάξει, οὕτως αἱ ἀρεταὶ καὶ οἳ κατ' αὐτὰς πράτ- 
τουσιν· ἐπεὶ οὖν αἱ ἀρεταὶ πρακτικαί, καὶ ἡ φρόνησις 
πρακτικὴ ἂν εἴη. 
 Πότερον δὲ αὕτη πάντων ἄρχει τῶν ἐν τῇ ψυχῇ, 

ὥσπερ δοκεῖ καὶ ἀπορεῖται; ἢ οὔ; τῶν γὰρ 
βελτιόνων οὐκ ἂν δόξειεν, οἷον τῆς σοφίας οὐκ 
ἄρχει. ἀλλά, φησίν, αὕτη ἐπιµελεῖται πάντων, καὶ 
κυρία ἐστὶ προστάττουσα. 
 Ἀλλ' ἴσως ἔχει ὥσπερ ἐν οἰκίᾳ ὁ ἐπίτροπος. 
οὗτος γὰρ πάντων κύριος καὶ πάντα διοικεῖ· ἀλλ' 
οὔπω οὗτος ἄρχει πάντων, ἀλλὰ παρασκευάζει τῷ 
δεσπότῃ σχολήν, ὅπως ἂν ἐκεῖνος µὴ κωλυόµενος   
ὑπὸ τῶν ἀναγκαίων ἐκκλείηται τοῦ τῶν καλῶν τι 
καὶ προσηκόντων πράττειν. οὕτω καὶ ὁµοίως 
τούτῳ ἡ φρόνησις ὥσπερ ἐπίτροπός τίς ἐστι τῆς 
σοφίας, καὶ παρασκευάζει ταύτῃ σχολὴν καὶ τὸ 



ποιεῖν τὸ αὑτῆς ἔργον, κατέχουσα τὰ πάθη καὶ 
ταῦτα σωφρονίζουσα.   
 Μετὰ δὲ ταῦτα ὑπὲρ ἐπιεικείας δέοι ἂν τὴν 
ἐπίσκεψιν ποιήσασθαι, τί τέ ἐστι καὶ ἐν τίσι καὶ 
περὶ ποῖα. ἔστιν δὲ ἡ ἐπιείκεια καὶ ὁ ἐπιεικὴς ὁ 
ἐλαττωτικὸς τῶν δικαίων τῶν κατὰ νόµον. ἃ γὰρ 
ὁ νοµοθέτης ἐξαδυνατεῖ καθ' ἕκαστα ἀκριβῶς 
διορίζειν, ἀλλὰ καθόλου λέγει, ὁ ἐν τούτοις παρα- 
χωρῶν, καὶ ταῦθ' αἱρούµενος ἃ ὁ νοµοθέτης ἐβού- 
 
Book 2, chapter 1, section 1, line 8 
 
λετο µὲν τῷ καθ' ἕκαστα διορίσαι, οὐκ ἠδυνήθη δέ, 
ὁ τοιοῦτος ἐπιεικής. οὐκ ἔστιν δὲ ἐλαττωτικὸς τῶν 
δικαίων ἁπλῶς· τῶν µὲν γὰρ φύσει καὶ ὡς ἀληθῶς 
ὄντων δικαίων οὐκ ἐλαττοῦται, ἀλλὰ τῶν κατὰ 
νόµον, ἃ ὁ νοµοθέτης ἐξαδυνατῶν ἀπέλιπεν. 
 Ἡ δὲ εὐγνωµοσύνη καὶ ὁ εὐγνώµων ἐστὶν περὶ 
ταὐτὰ περὶ ἃ καὶ ἡ ἐπιείκεια, περὶ τὰ δίκαια [καὶ] 
τὰ ἐλλελειµµένα ὑπὸ τοῦ νοµοθέτου τῷ µὴ ἀκριβῶς 
διωρίσθαι, κριτικὸς ὢν τῶν ἐλλελειµµένων ὑπὸ τοῦ 
νοµοθέτου, καὶ γιγνώσκων ὅτι ὑπὸ µὲν τοῦ νοµο- 
θέτου ἐλλέλειπται, ἔστι µέντοι δίκαια, ὁ τοιοῦτος 
εὐγνώµων. 
 Ἔστι µὲν οὖν οὐκ ἄνευ ἐπιεικείας ἡ εὐγνω-   
µοσύνη· τὸ µὲν γὰρ κρῖναι τοῦ εὐγνώµονος, τὸ δὲ 
δὴ πράττειν [καὶ] κατὰ τὴν κρίσιν τοῦ ἐπιεικοῦς. 
 Ἡ δέ γε εὐβουλία ἐστὶ µὲν περὶ ταὐτὰ τῇ 
φρονήσει (περὶ γὰρ τὰ πρακτά ἐστι τὰ περὶ αἵρεσιν 
καὶ φυγὴν ὄντα), ἔστιν δὲ οὐκ ἄνευ φρονήσεως. ἡ 
µὲν γὰρ φρόνησις πρακτικὴ τούτων ἐστί, ἡ δὲ 
εὐβουλία ἕξις ἢ διάθεσις ἤ τι τοιοῦτον ἡ ἐπι- 
τευκτικὴ τῶν ἐν τοῖς πρακτοῖς βελτίστων καὶ συµ- 

φορωτάτων. διὸ οὐδὲ τὰ τοιαῦτα εὐβουλίας ἂν 
δόξειεν, τὰ ἀπὸ ταὐτοµάτου συµβαίνοντα κατὰ 
τρόπον· οἷς γὰρ µή ἐστιν ὁ λόγος ὁ σκοπῶν τὸ 
βέλτιστον, οὐκέτι ἂν εἴποις, ᾧ συνέβη τι κατὰ 
τρόπον, τοῦτον εὔβουλον, ἀλλ' εὐτυχῆ· τὰ γὰρ 
ἄνευ τοῦ λόγου τοῦ κρίνοντος γινόµενα κατορθώ- 
µατα εὐτυχήµατα ἐστίν. 
 Πότερον δέ ποτε τοῦ δικαίου ἐστὶν τὸ τῇ ἐντεύξει 
τὸ ἴσον ἑκάστῳ ἀποδιδόναι (λέγω δὲ οἷον, ὁποῖος 
ἂν ᾖ ἕκαστος, τοιοῦτον γινόµενον ἐντυγχάνειν); 
ἢ οὔ; τοῦτο µὲν γὰρ καὶ κόλακος καὶ ἀρέσκου 
δόξειεν ἂν εἶναι· ἀλλὰ τὸ κατ' ἀξίαν ἑκάστῳ 
ἀποδιδόναι τὴν ἔντευξιν, τοῦτο καὶ δικαίου καὶ 



σπουδαίου ἁπλῶς ἂν δόξειεν εἶναι. 
 Ἀπορήσειε δ' ἄν τις καὶ τοῦτο. εἴπερ ἐστὶ τὸ 
ἀδικεῖν τὸ βλάπτειν ἑκόντα καὶ εἰδότα καὶ ὃν καὶ 
ὣς καὶ οὗ ἕνεκα, ἔστι δ' ἡ βλάβη καὶ ἡ ἀδικία ἐν   
ἀγαθοῖς, καὶ περὶ ἀγαθά, ὁ ἀδικῶν ἄρα καὶ ὁ 
ἄδικος εἰδείη ἂν ὁποῖα ἀγαθὰ καὶ ὁποῖα κακά· τὸ 
δέ γε ὑπὲρ τῶν τοιούτων εἰδέναι ἐστὶν ἴδιον τοῦ 
φρονίµου καὶ τῆς φρονήσεως· ἄτοπον δὴ συµβαίνει 

τὸ τῷ ἀδίκῳ συµπαρακολουθεῖν τὸ µέγιστον 
ἀγαθὸν τὴν φρόνησιν. 
 Ἢ οὐκ ἂν δόξειεν παρακολουθεῖν τῷ ἀδίκῳ ἡ 
φρόνησις; οὐ γὰρ σκοπεῖ ὁ ἄδικος οὐδὲ δύναται 
κρίνειν τὸ ἁπλῶς ἀγαθὸν καὶ τὸ αὑτῷ ἀγαθόν, ἀλλὰ 
διαµαρτάνει. τῆς δὲ φρονήσεως τοῦτό ἐστι, τὸ 
ὀρθῶς δύνασθαι ταῦτα θεωρεῖν, ὁµοίως ὥσπερ ἐπὶ 
τῶν κατ' ἰατρικὴν τὸ µὲν ἁπλῶς ὑγιεινὸν καὶ τὸ 
ὑγιείας ποιητικὸν οἴδαµεν ἅπαντες, ὅτι ἐλλέβορος 
καὶ τὸ ἐλατήριον καὶ αἱ τοµαὶ καὶ αἱ καύσεις 
ὑγιεινά εἰσιν καὶ ὑγιείας ποιητικά, ἀλλ' ὅµως οὐκ 
ἔχοµεν τὴν ἰατρικὴν ἐπιστήµην· οὐ γὰρ ἔτι οἴδαµεν 
τὸ καθ' ἕκαστον ἀγαθόν, ὥσπερ ὁ ἰατρὸς οἶδεν τίνι 
ἐστὶ τοῦτ' ἀγαθὸν καὶ πότε καὶ πῶς διακειµένῳ· 
ἐν τούτῳ γὰρ ἤδη ἡ ἰατρικὴ ἐπιστήµη. τὰ µὲν οὖν 
ἁπλῶς ὑγιεινὰ εἰδότες ὅµως οὐκ ἔχοµεν οὐδὲ 
παρακολουθεῖ ἡµῖν ἡ ἰατρικὴ ἐπιστήµη. 
 Ὡς δ' αὕτως ὁ ἄδικος. ὅτι µὲν οὖν ἁπλῶς καὶ ἡ 
τυραννὶς ἀγαθὸν καὶ ἡ ἀρχὴ καὶ ἡ ἐξουσία, οἶδεν· 
ἀλλ' εἰ αὑτῷ ἀγαθὸν ἢ µή, ἢ πότε, ἢ πῶς δια- 
κειµένῳ, οὐκέτι οἶδεν. τοῦτο δ' ἐστὶν µάλιστα τῆς 

φρονήσεως, ὥστε τῷ ἀδίκῳ οὐ παρακολουθεῖ ἡ 
φρόνησις. αἱρεῖται γὰρ τἀγαθά, ὑπὲρ ὧν ἀδικεῖ,   
τὰ ἁπλῶς ἀγαθά, οὐ τὰ αὑτῷ ἀγαθά. ὁ γὰρ 
πλοῦτος καὶ ἡ ἀρχὴ ἁπλῶς µὲν ἀγαθόν, αὐτῷ 
µέντοι ἴσως οὐκ ἀγαθόν· εὐπορήσας γὰρ καὶ ἄρξας 
πολλὰ κακὰ αὐτὸς ἑαυτῷ ποιήσει καὶ τοῖς φίλοις· 
οὐ γὰρ δυνήσεται ἀρχῇ ὀρθῶς χρήσασθαι. 
 Ἔχει δὲ καὶ τοῦτο ἀπορίαν καὶ σκέψιν, πότερόν 
ἐστι πρὸς τὸν φαῦλον ἀδικία, ἢ οὔ. εἰ γὰρ ἡ µὲν 
ἀδικία ἐστὶν ἐν βλάβῃ, ἡ δὲ βλάβη ἐν στερήσει τῶν 
ἀγαθῶν, οὐκ ἂν δόξειεν βλάπτειν· τὰ γὰρ ἀγαθὰ 
ἃ αὑτῷ οἴεται εἶναι ἀγαθά, οὐκ ἀγαθὰ εἰσίν· ἡ γὰρ 
ἀρχὴ καὶ ὁ πλοῦτος τὸν φαῦλον οὐ δυνάµενον αὐτοῖς 
χρῆσθαι ὀρθῶς βλάψει· εἰ οὖν αὐτὸν βλάψει παρα- 



γενόµενα, ὁ τούτων στερίσκων οὐκ ἂν δόξειεν 
ἀδικεῖν. ὁ δὴ τοιοῦτος λόγος δόξειεν ἂν εἶναι 
παράδοξος τοῖς πολλοῖς· πάντες γὰρ οἴονται καὶ 
ἀρχῇ καὶ δυνάµει καὶ πλούτῳ δυνατοὶ εἶναι χρῆ- 
σθαι, οὐκ ὀρθῶς ὑπολαµβάνοντες. δῆλον δὲ τοῦτο 
καὶ ἐκ τοῦ νοµοθέτου· ὁ γὰρ νοµοθέτης οὐ πᾶσιν 
ἐπιτρέπει τὸ ἄρχειν, ἀλλ' ὥρισται καὶ ἡ ἡλικία καὶ 

ἡ εὐπορία ἣν δεῖ ὑπάρχειν τῷ µέλλοντι ἄρχειν, 
ὡς οὐ δυνατὸν ὂν παντὶ ἄρχειν ὑπάρξαι. εἰ δή 
τις ἀγανακτοίη ὅτι οὐκ ἄρχει ἢ οὐδεὶς αὐτὸν ἐᾷ 
κυβερνᾶν, “οὐ γὰρ ἔχεις” εἴποι ἄν τις “οὐδὲν 
τοιοῦτον ἐν τῇ ψυχῇ ᾧ δυνήσῃ καὶ ἄρχειν καὶ 
κυβερνᾶν.” ἢ ἐπὶ µὲν τοῦ σώµατος ὁρῶµεν οὐ 
δυναµένους ὑγιαίνειν τοὺς τὰ ἁπλῶς ἀγαθὰ προς- 
φεροµένους, ἀλλ' εἰ µέλλει τις ὑγιαίνειν τὸ σῶµα 
τὸ φαῦλον, ὕδωρ αὐτῷ πρότερον καὶ ὀλίγα σιτία 
προσενεκτέον· τῷ δὲ τὴν ψυχὴν φαύλην ἔχοντι πρὸς 
τὸ µηθὲν κακὸν ἐργάζεσθαι οὐκ ἀφεκτέον καὶ   
πλούτου καὶ ἀρχῆς καὶ δυνάµεως καὶ ἁπλῶς τῶν 
τοιούτων, ὅσῳ εὐκινητότερον καὶ εὐµεταβολώτερον 
ψυχὴ σώµατος; ὥσπερ γὰρ ὁ φαῦλος τὸ σῶµα 
οὕτως ἦν ἐπιτήδειος διαιτᾶσθαι, καὶ ὁ φαῦλος τὴν 
ψυχὴν οὕτως ἐπιτήδειος διάγειν, µηθὲν τῶν τοιού- 
των ἔχων. 
 Ἔχει δὲ καὶ τὸ τοιοῦτον ἀπορίαν, οἷον ἐπειδὰν 
µὴ ᾖ ἅµα πρᾶξαι τἀνδρεῖα καὶ τὰ δίκαια, πότερ' ἄν 
τις πράξειεν; ἐν µὲν δὴ ταῖς φυσικαῖς ἀρεταῖς 
ἔφαµεν τὴν ὁρµὴν µόνον [δεῖν] τὴν πρὸς τὸ καλὸν 

ὑπάρχειν ἄνευ λόγου· ᾧ δ' ἐστὶν αἵρεσις, ἐν τῷ 
λόγῳ καὶ τῷ λόγον ἔχοντι ἐστίν. ὥστε ἅµα τὸ 
ἑλέσθαι [καὶ] παρέσται καὶ ἡ τελεία ἀρετὴ ὑπάρξει, 
ἣν ἔφαµεν µετὰ φρονήσεως εἶναι, οὐκ ἄνευ δὲ τῆς 
φυσικῆς ὁρµῆς τῆς ἐπὶ τὸ καλόν. οὐδ' ἐναντιώ- 
σεται ἀρετὴ ἀρετῇ. πέφυκεν γὰρ ὑπείκειν τῷ λόγῳ, 
[ἢ] ὡς οὗτος προστάττει, ὥστ' ἐφ' ὃ ἂν οὗτος ἄγῃ, 
ἐπὶ τοῦτο ἀποκλίνει. τὸ γὰρ βέλτιον οὗτός ἐστιν 
 
ὁ αἱρούµενος. οὔτε γὰρ ἄνευ τῆς φρονήσεως αἱ 
ἄλλαι ἀρεταὶ γίνονται, οὔθ' ἡ φρόνησις τελεία ἄνευ 
τῶν ἄλλων ἀρετῶν, ἀλλὰ συνεργοῦσί πως µετ' 
ἀλλήλων ἐπακολουθοῦσαι τῇ φρονήσει. 
 Οὐχ ἧττον δὲ καὶ τὰ τοιαῦτα ἀπορήσεται, πότε- 
ρόν ποτε καὶ ἐπὶ τῶν ἀρετῶν οὕτως ἔχει ὥσπερ ἐπὶ 



τῶν ἄλλων ἀγαθῶν τῶν τ' ἐκτὸς καὶ τῶν περὶ σῶµα. 
ταῦτα γὰρ εἰς ὑπερβολὴν γινόµενα χείρους ποιεῖ, 
οἷον πλοῦτος πολὺς γενόµενος ὑπερόπτας καὶ   
ἀηδεῖς ἐποίησεν· ὁµοίως δὲ καὶ ἐπὶ τῶν ἄλλων 
ἀγαθῶν, ἀρχῆς τιµῆς κάλλους µεγέθους. πότερον 
οὖν καὶ ἐπ' ἀρετῆς οὕτως ἔχει, ὥστε ἐάν τινι 

δικαιοσύνη ἢ ἀνδρεία εἰς ὑπερβολὴν παραγένηται, 
χείρων ἔσται, ἢ οὔ; <οὔ,> φησίν. ἀλλ' ἀπὸ µὲν 
τῆς ἀρετῆς τιµὴ γίνεται, ἡ δὲ τιµὴ µεγάλη γινοµένη 
χείρους ποιεῖ· ὥστε δῆλον ὅτι, φησίν, ἀρετὴ εἰς ἐπί- 
δοσιν βαδίζουσα µεγέθους χείρους ποιήσει· τῆς γὰρ 
τιµῆς ἡ ἀρετὴ αἰτία, ὥστε καὶ ἡ ἀρετὴ ποιοίη ἂν 
χείρους µείζων γινοµένη. 
 Ἢ τοῦτο οὐκ ἀληθές; τῆς γὰρ ἀρετῆς εἰ καὶ 
ἄλλα πολλά ἐστιν ἔργα, ὥσπερ καὶ ἔστιν, καὶ τοῦτο 
ἐν τοῖς µάλιστα, τὸ τοῖς ἀγαθοῖς τούτοις καὶ τοῖς 
τοιούτοις δύνασθαι ὀρθῶς παραγενοµένοις χρῆσθαι· 
εἰ δὴ ὁ σπουδαῖος παραγενοµένης αὐτῷ ἢ τιµῆς ἢ 
ἀρχῆς µεγάλης µὴ χρήσεται ὀρθῶς τούτοις, οὐκέτι 
ἂν εἴη σπουδαῖος· οὔτε δὴ ἡ τιµὴ οὔτε ἡ ἀρχὴ 
ποιήσει τὸν σπουδαῖον χείρω, ὥστε οὐδ' ἡ ἀρετή. 
τὸ δ' ὅλον ἐπειδήπερ ἡµῖν ἐν ἀρχῇ διώρισται, ὅτι 
εἰσὶν αἱ ἀρεταὶ µεσότητες, καὶ ἡ µᾶλλον ἀρετὴ 
µᾶλλόν ἐστι µεσότης· ὥστ' οὐχ ὅτι χείρω ποιήσει 
εἰς µέγεθος ἡ ἀρετὴ ἰοῦσα, ἀλλὰ βελτίω· ἡ γὰρ 
µεσότης ἐνδείας καὶ ὑπερβολῆς τῆς τῶν παθῶν 
ἦν µεσότης. 
 
Book 2, chapter 4, section 1, line 1 
 
 Ταῦτα µὲν µέχρι τούτου· µετὰ δὲ ταῦτα 
ἀναγκαῖόν ἐστιν ἑτέραν ἀρχὴν ποιησαµένοις λέγειν 
ὑπὲρ ἐγκρατείας καὶ ἀκρασίας. ὥσπερ δὲ [καὶ] ἡ 
ἀρετὴ καὶ ἡ κακία αὗταί εἰσιν ἄτοποι, ὡσαύτως   
ἀναγκαῖον καὶ τοὺς περὶ τούτων λόγους λεχθησο- 
µένους ἀτόπους γίνεσθαι· οὐ γὰρ ὁµοία ἡ ἀρετὴ 
αὕτη ἐστὶν ταῖς ἄλλαις. ἐν µὲν γὰρ ταῖς ἄλλαις 
ἐπὶ ταὐτὰ καὶ ὁ λόγος καὶ τὰ πάθη ὁρµῶσιν καὶ 
οὐκ ἐναντιοῦνται ἀλλήλοις, ἐπὶ δὲ ταύτης ἐναντιοῦν- 
ται ἀλλήλοις ὅ τε λόγος καὶ τὰ πάθη. 
 Ἔστι δὲ τρία τὰ ἐν τῇ ψυχῇ γινόµενα, καθ' ἃ 
φαῦλοι λεγόµεθα, κακία ἀκρασία θηριότης. ὑπὲρ 
µὲν οὖν κακίας καὶ ἀρετῆς τί ἐστι καὶ ἐν τίσιν, 
εἴρηται ἡµῖν ἐν τοῖς ἐπάνω· νῦν δὲ ὑπὲρ ἀκρασίας 
καὶ θηριότητος λεκτέον ἂν εἴη. 
 Ἔστιν δὲ ἡ θηριότης ὑπερβάλλουσά τις κακία. 



ὅταν γάρ τινα παντελῶς ἴδωµεν φαῦλον, οὐδ' 
ἄνθρωπόν φαµεν εἶναι ἀλλὰ θηρίον, ὡς οὖσαν τινὰ 
κακίαν θηριότητα. ἡ δὲ ἀντικειµένη ἀρετὴ ταύτῃ 
ἐστὶν ἀνώνυµος, ἔστιν δ' ἡ τοιαύτη ὑπὲρ ἄνθρωπον 
οὖσα, οἷον ἡρωϊκή τις καὶ θεία. ἀνώνυµος δέ ἐστιν 

αὕτη ἡ ἀρετή, ὅτι οὐκ ἔστιν θεοῦ ἀρετή· ὁ γὰρ 
θεὸς βελτίων τῆς ἀρετῆς καὶ οὐ κατ' ἀρετήν ἐστι 
σπουδαῖος· οὕτω µὲν γὰρ βέλτιον ἔσται ἡ ἀρετὴ 
τοῦ θεοῦ. διὸ ἀνώνυµος ἡ ἀρετὴ ἡ τῇ κακίᾳ τῇ 
θηριότητι ἀντικειµένη. θέλει δὲ τῇ τοιαύτῃ ἀντι- 
κεῖσθαι ἡ θεία καὶ ὑπὲρ ἄνθρωπον· ὥσπερ γὰρ καὶ 
ἡ κακία ἡ θηριότης ὑπὲρ ἄνθρωπον ἐστίν, οὕτω καὶ 
ἡ ἀρετὴ ἡ ἀντικειµένη. 
 Ὑπὲρ δὲ ἀκρασίας καὶ ἐγκρατείας πρῶτον 
<ἂν> δέοι εἰπεῖν τὰ ἀπορούµενα καὶ τοὺς ἐναν- 
τιουµένους λόγους τοῖς φαινοµένοις, ὅπως ἐκ τῶν   
ἀπορουµένων καὶ ἐναντιουµένων λόγων συνεπι- 
σκεψάµενοι καὶ ταῦτα ἐξετάσαντες τὴν ἀλήθειαν 
ὑπὲρ αὐτῶν εἰς τὸ ἐνδεχόµενον ἴδωµεν· ῥᾷον γὰρ 
οὕτως ἰδεῖν τἀληθὲς ἔσται. 
 Σωκράτης µὲν οὖν ὁ πρεσβύτης ἀνῄρει ὅλως καὶ 
οὐκ ἔφη ἀκρασίαν εἶναι, λέγων ὅτι οὐθεὶς εἰδὼς τὰ 
κακὰ ὅτι κακά εἰσιν ἕλοιτ' ἄν· ὁ δὲ ἀκρατὴς δοκεῖ, 
εἰδὼς ὅτι φαῦλα εἰσίν, αἱρεῖσθαι ὅµως, ἀγόµενος 
ὑπὸ τοῦ πάθους. διὰ δὴ τὸν τοιοῦτον λόγον οὐκ 
ᾤετ' εἶναι ἀκρασίαν· οὐ δὴ ὀρθῶς. ἄτοπον γὰρ τῷ 

λόγῳ τούτῳ πεισθέντας ἀναιρεῖν τὸ πιθανῶς γινό- 
µενον· ἀκρατεῖς γὰρ εἰσὶν ἄνθρωποι, καὶ αὐτοὶ 
εἰδότες ὅτι φαῦλα ὅµως ταῦτα πράττουσιν. 
 Ἐπεὶ δ' οὖν ἔστιν ἀκρασία, πότερον ὁ ἀκρατὴς 
ἐπιστήµην τινὰ ἔχει, ᾗ θεωρεῖ καὶ ἐξετάζει τὰ 
φαῦλα; ἀλλὰ πάλιν οὐκ ἂν δόξειεν. ἄτοπον γὰρ 
τὸ κράτιστον καὶ βεβαιότατον τῶν ἐν ἡµῖν ἡττᾶσθαι 
ὑπὸ τινός· ἐπιστήµη γὰρ πάντων τῶν ἐν ἡµῖν 
µονιµώτατόν ἐστι καὶ βιαστικώτατον· ὥστε πάλιν 
ὁ λόγος οὗτος ἐναντιοῦται * * τῷ µὴ εἶναι ἐπι- 
στήµην. 
 Ἀλλ' ἆρά γε ἐπιστήµη µὲν οὔ, δόξα δέ; ἀλλ' 
εἰ δόξαν ἔχει ὁ ἀκρατής, οὐκ ἂν εἴη ψεκτός. εἰ 
γὰρ φαῦλόν τι πράττει µὴ ἀκριβῶς εἰδὼς ἀλλὰ   
δοξάζων, συγγνώµην ἄν τις ἀποδοίη προσθέσθαι 
τῇ ἡδονῇ καὶ πρᾶξαι τὰ φαῦλα, µὴ ἀκριβῶς εἰδότα 
ὅτι [οὐ] φαῦλα εἰσίν, ἀλλὰ δοξάζοντα· οἷς δέ γε 



συγγνώµην ἔχοµεν, τούτους οὐ ψέγοµεν· ὥστε 
ὁ ἀκρατής, εἴπερ δόξαν ἔχει, οὐκ ἔσται ψεκτός. 
ἀλλ' ἔστιν ψεκτός. 
 Οἱ δὴ τοιοῦτοι λόγοι ἀπορεῖν ποιοῦσιν. οἳ µὲν 

γὰρ οὐκ ἔφασαν εἶναι ἐπιστήµην, ἄτοπόν τι γὰρ 
συµβαίνειν ἐποίουν· οἳ δὲ πάλιν οὐδὲ δόξαν, καὶ γὰρ 
οὗτοι ἄτοπόν τι πάλιν [ἐποίουν] συµβαίνειν. 
 Ἀλλὰ δὴ καὶ ταῦτ' ἄν τις ἀπορήσειεν· ἐπεὶ γὰρ 
δοκεῖ ὁ σώφρων καὶ ἐγκρατὴς εἶναι, πότερον τῷ 
σώφρονί τι ποιήσει σφοδρὰς ἐπιθυµίας; εἰ µὲν οὖν 
ἔσται ἐγκρατής, σφοδρὰς δεήσει αὐτὸν ἔχειν ἐπι- 
θυµίας (οὐ γὰρ ἂν εἴποις ἐγκρατῆ, ὅστις µετρίων 
ἐπιθυµιῶν κρατεῖ)· εἰ δέ γε σφοδρὰς [µὴ] ἕξει 
ἐπιθυµίας, οὐκέτι ἔσται σώφρων (ὁ γὰρ σώφρων 
ἐστὶν ὁ µὴ ἐπιθυµῶν µηδὲ πάσχων µηθέν). 
 Ἔχει δὲ καὶ τὰ τοιαῦτα πάλιν ἀπορίαν. συµ- 
βαίνει γὰρ ἐκ τῶν λόγων καὶ τὸν ἀκρατῆ ποτε 
ἐπαινετὸν εἶναι καὶ τὸν ἐγκρατῆ ψεκτόν. ἔστω γάρ 
τις, φησίν, διηµαρτηκὼς τῷ λογισµῷ, καὶ δοκείτω 
αὐτῷ λογιζοµένῳ τὰ καλὰ εἶναι φαῦλα, ἡ δ' ἐπι- 
θυµία ἀγέτω ἐπὶ τὰ καλά· οὐκοῦν ὁ µὲν λόγος οὐκ 
ἐάσει πράττειν, ὑπὸ δὲ τῆς ἐπιθυµίας ἀγόµενος 
πράσσει (τοιοῦτος γὰρ ἦν ὁ ἀκρατής)· πράξει ἄρα 
τὰ καλά, ἡ γὰρ ἐπιθυµία ἐπὶ ταῦτα ἀγέτω (ὁ δὲ 
λόγος κωλύσει· διαµαρτανέτω γὰρ τῷ λογισµῷ τῶν   

καλῶν)· οὐκοῦν οὗτος ἀκρατὴς µὲν ἔσται, ἐπαινετὸς 
µέντοι· ᾗ γὰρ πράττει τὰ καλά, ἐπαινετός. ἄτοπον 
δὴ τὸ συµβαῖνον. 
 Πάλιν δ' αὖ διαµαρτανέτω τῷ λόγῳ, καὶ τὰ καλὰ 
αὐτῷ µὴ δοκείτω καλὰ εἶναι, ἡ δ' ἐπιθυµία ἀγέτω 
ἐπὶ τὰ καλά· ἐγκρατὴς δέ γέ ἐστιν ὁ ἐπιθυµῶν 
µέν, µὴ πράττων δὲ ταῦτα διὰ τὸν λόγον· οὐκοῦν ὁ 
διαµαρτάνων τῷ λόγῳ τῶν καλῶν κωλύσει ὧν 
ἐπιθυµεῖ πράττειν, κωλύει ἄρα τὰ καλὰ πράττειν 
(ἐπὶ ταῦτα γὰρ ἡ ἐπιθυµία ἤγαγεν)· ὁ δέ γε τὰ καλὰ 
µὴ πράττων δέον πράττειν ψεκτός· ὁ ἄρα ἐγκρατὴς 
ἔσται ποτὲ ψεκτός. ἄτοπον δὴ καὶ οὕτω τὸ συµ- 
βαῖνον. 
 Πότερον δ' ἡ ἀκρασία καὶ ὁ ἀκρατὴς ἐν ἅπασίν 
ἐστιν καὶ περὶ πάντα, οἷον περὶ χρήµατα καὶ τιµὴν 
καὶ ὀργὴν καὶ δόξαν (περὶ γὰρ ταῦτα πάντα 
δοκοῦσιν ἀκρατεῖς εἶναι), ἢ οὔ, ἀλλὰ περί τι ἀφ- 
ωρισµένον ἐστὶν ἡ ἀκρασία, ἀπορήσειεν ἄν τις. 



 Τὰ µὲν οὖν τὴν ἀπορίαν παρέχοντα ταῦτ' ἐστίν· 
ἀναγκαῖον δὲ λῦσαι τὰς ἀπορίας. πρῶτον µὲν οὖν 
τὴν ἐπὶ τῆς ἐπιστήµης· ἄτοπον γὰρ ἐδόκει εἶναι 

ἐπιστήµην ἔχοντα ταύτην ἀποβάλλειν ἢ µετα- 
πίπτειν. 
 Ὁ δ' αὐτὸς λόγος καὶ ἐπὶ τῆς δόξης· οὐθὲν γὰρ 
διαφέρει δόξαν εἶναι ἢ ἐπιστήµην· εἰ γὰρ ἔσται ἡ 
δόξα σφοδρὰ τῷ βέβαιον εἶναι καὶ ἀµετάπειστον, 
οὐθὲν διοίσει τῆς ἐπιστήµης, δόξης ἐχούσης τὸ 
 
πιστεύειν οὕτως ἔχειν ὡς δοξάζουσιν, οἷον Ἡρά-   
κλειτος ὁ Ἐφέσιος τοιαύτην ἔχει δόξαν ὑπὲρ ὧν 
αὐτῷ ἐδόκει. 
 Οὐθὲν δὲ ἄτοπον τῷ ἀκρατεῖ, οὔτ' εἰ ἐπιστήµην 
ἔχει οὔτ' εἰ δόξαν οἵαν λέγοµεν, πράττειν τι φαῦ- 
λον. ἔστι γὰρ τὸ ἐπίστασθαι διττόν, ὧν τὸ µέν 
ἐστι τὴν ἐπιστήµην ἔχειν (ἐπίστασθαι γάρ φαµεν 
τότε, ὅταν τις ἐπιστήµην ἔχῃ), τὸ δ' ἕτερον τὸ 
ἐνεργεῖν ἤδη τῇ ἐπιστήµῃ. ἀκρατὴς οὖν ἐστιν ὁ 
ἔχων τὴν ἐπιστήµην τῶν καλῶν, οὐκ ἐνεργῶν δὲ 
αὐτῇ· ὅταν οὖν µὴ ἐνεργῇ τῇ ἐπιστήµῃ ταύτῃ, 
οὐδὲν ἄτοπον αὐτόν ἐστιν πράττειν τὰ φαῦλα 
ἔχοντα τὴν ἐπιστήµην. ὅµοιον γάρ ἐστιν ὥσπερ 
ἐπὶ τῶν καθευδόντων. οὗτοι γὰρ ἔχοντες τὴν ἐπι- 

στήµην ὅµως ἐν τῷ ὕπνῳ πολλὰ δυσχερῆ καὶ 
πράττουσι καὶ πάσχουσιν. οὐ γὰρ ἐνεργεῖ ἐν 
αὐτοῖς ἡ ἐπιστήµη. ὡσαύτως δ' ἐπὶ τοῦ ἀκρατοῦς. 
ὥσπερ γὰρ καθεύδοντι ἔοικεν, καὶ τῇ ἐπιστήµῃ οὐκ 
ἐνεργεῖ. λύεται δὴ ἀπορία οὕτως. ἠπορεῖτο γὰρ 
πότερον ὁ ἀκρατὴς ἐκβάλλει τότε τὴν ἐπιστήµην ἢ 
µεταπίπτει. ἄτοπον γὰρ ἀµφότερα δοκεῖ εἶναι. 
 Ἀλλὰ πάλιν ἐντεῦθεν ἂν γένοιτο φανερόν, ὥσπερ 
ἔφαµεν ἐν τοῖς ἀναλυτικοῖς, ἐκ δύο προτάσεων γίνε- 
σθαι τὸν συλλογισµόν, καὶ τούτων εἶναι τὴν µὲν 
πρώτην καθόλου, τὴν δὲ δευτέραν ὑπὸ ταύτην τε 
καὶ ἐπὶ µέρους. οἷον ἐπίσταµαι πάντ' ἄνθρωπον 
πυρέττοντα ὑγιῆ ποιῆσαι· οὑτοσὶ δὲ πυρέττει· 
ἐπίσταµαι ἄρα καὶ τοῦτον ὑγιῆ ποιῆσαι. ἔστιν οὖν   
ὃ τῇ µὲν καθόλου ἐπιστήµῃ ἐπίσταµαι, τῇ δ' ἐπὶ 
µέρους οὔ. γίνεται οὖν ἁµαρτία τῷ τὴν ἐπιστήµην 
ἔχοντι καὶ ἐνταῦθα, οἷον ἅπαντα µὲν τὸν πυρέτ- 
τοντα ὑγιῆ ποιῆσαι <ἐπίσταµαι>, εἰ µέντοι οὗτος 
πυρέττει, οὐκ οἶδα. ὡσαύτως τοίνυν ἐπὶ τοῦ ἀκρα- 



τοῦς τοῦ τὴν ἐπιστήµην ἔχοντος ἡ αὐτὴ ἁµαρτία 
συµβήσεται. ἐνδέχεται γὰρ τὸν ἀκρατῆ τὴν µὲν 

καθόλου ἐπιστήµην ἔχειν, ὅτι τὰ τοιαῦτα φαῦλα 
καὶ βλαβερά, µὴ µέντοι γε ὅτι ἐστὶν ταῦτα φαῦλα 
ἐπὶ µέρους εἰδέναι, ὥστε οὕτως ἔχων τὴν ἐπι- 
στήµην ἁµαρτήσεται· ἔχει γὰρ τὴν καθόλου, τὴν 
δ' ἐπὶ µέρους οὔ. 
 Οὐδὲν οὖν ἄτοπον οὐδ' οὕτω συµβήσεται ἐπὶ τοῦ 
ἀκρατοῦς, τὸν ἔχοντα τὴν ἐπιστήµην φαῦλόν τι 
πράττειν. ἔστι γὰρ ὡς ἐπὶ τῶν µεθυόντων. οἱ 
γὰρ µεθύοντες, ὅταν αὐτοῖς ἡ µέθη ἀπαλλαγῇ, 
πάλιν οἱ αὐτοὶ εἰσίν· οὐκ ἐξέπεσεν δ' αὐτῶν ὁ λόγος 
οὐδ' ἡ ἐπιστήµη, ἀλλ' ἐκρατήθη ὑπὸ τῆς µέθης, 
ἀπαλλαγέντες δὲ τῆς µέθης πάλιν οἱ αὐτοὶ εἰσίν. 
ὁµοίως οὖν ἔχει ὁ ἀκρατής [πάλιν]. ἐπικρατῆσαν 
γὰρ τὸ πάθος ἠρεµεῖν ἐποίησε τὸν λογισµόν· ὅταν 
δ' ἀπαλλαγῇ τὸ πάθος ὥσπερ ἡ µέθη, πάλιν ὁ 
αὐτὸς ἐστίν. 
 Ἦν δὲ καὶ ἄλλος τις λόγος ἐπὶ τῆς ἀκρασίας ὃς 
παρεῖχεν ἀπορίαν, ὡς ἐπαινετοῦ ποτε τοῦ ἀκρατοῦς 
ἐσοµένου καὶ ψεκτοῦ τοῦ ἐγκρατοῦς. οὐ συµβαίνει 
δὲ τοῦτο. οὐ γάρ ἐστιν οὔτ' ἐγκρατὴς οὔτ' ἀκρατὴς   
ὁ τῷ λόγῳ διεψευσµένος, ἀλλὰ ὁ λόγον ἔχων ὀρθὸν 

καὶ τούτῳ τὰ φαῦλα ὄντα κρίνων καὶ τὰ καλά, καὶ 
ἀκρατὴς µὲν ὁ τῷ τοιούτῳ λόγω ἀπειθῶν, ἐγκρατὴς 
δὲ ὁ πειθόµενος καὶ µὴ ὑπὸ τῶν ἐπιθυµιῶν ἀγό- 
µενος· οὐδὲ γὰρ ᾧ τινι οὐ δοκεῖ τὸν πατέρα τύπτειν 
αἰσχρὸν εἶναι, ἐπιθυµῶν δὲ τύπτειν, ὁ τούτου 
ἀπεχόµενος ἐγκρατής ἐστι· ὥστε εἰ µή ἐστιν ἐπὶ 
τῶν τοιούτων µήτε ἐγκράτεια µήτε ἀκρασία, οὐδ' 
ἂν ἐπαινετὴ εἴη ἡ ἀκρασία οὐδὲ ψεκτὴ ἡ ἐγκράτεια, 
ὥσπερ ἐδόκει. 
 Εἰσὶ δὲ τῶν ἀκρασιῶν αἳ µὲν νοσηµατικαὶ αἳ δὲ 
φύσει. οἷον νοσηµατικαὶ µὲν αἱ τοιαῦται· εἰσὶ γάρ 
τινες οἱ τίλλοντες τρίχας * * διατρώγουσιν. εἰ οὖν 
τις ταύτης τῆς ἡδονῆς κρατεῖ, οὐκ ἔστιν ἐπαινετός, 
οὐδὲ ψεκτός, εἰ µὴ κρατεῖ, ἢ οὐ σφόδρα γε. φύσει 
δέ, οἷον υἱόν ποτέ φασι κρινόµενον ἐν δικαστηρίῳ, 
ὅτι τὸν πατέρα τύπτοι, ἀπολογεῖσθαι λέγονθ' ὅτι 
“καὶ γὰρ οὗτος τὸν ἑαυτοῦ πατέρα,” καὶ ἀπο- 
φυγεῖν δή· δοκεῖν γὰρ τοῖς δικασταῖς φυσικὴν εἶναι 
τὴν ἁµαρτίαν. εἰ δή τις τοῦ τὸν πατέρα τύπτειν 
κρατοίη, οὐκ ἐπαινετός. οὐ δὴ τὰς τοιαύτας 



ζητοῦµεν νῦν ἀκρασίας οὐδ' ἐγκρατείας, ἀλλὰ καθ' 

ἃς ψεκτοὶ ἁπλῶς καὶ ἐπαινετοὶ λεγόµεθα.   
 Ἔστιν δὲ τῶν ἀγαθῶν τὰ µὲν ἐκτός, οἷον πλοῦτος 
ἀρχὴ τιµὴ φίλοι δόξα, τὰ δ' ἀναγκαῖα καὶ περὶ 
σῶµα ἐστίν, οἷον ἁφή τε καὶ γεῦσις [ὁ οὖν περὶ 
ταῦτα ἀκρατής, οὗτος ἁπλῶς ἂν [καὶ] ἀκρατὴς 
δόξειεν εἶναι,] καὶ ἡδοναὶ σωµατικαί· * * καὶ ἣν 
ζητοῦµεν ἀκρασίαν, ἤδη περὶ ταῦτα δόξειεν <ἂν> 
εἶναι. ἠπορεῖτο δὲ περὶ τί ποτ' ἐστὶν ἡ ἀκρασία. 
 Περὶ µὲν οὖν τιµὴν οὐκ ἔστιν ἁπλῶς ἀκρατής· 
ἐπαινεῖται γάρ πως ὁ περὶ τιµὴν ἀκρατής· φιλότιµος 
γάρ τις [ἐστίν]. τὸ δ' ὅλον λέγοµεν καὶ ἐπὶ τῶν 
τοιούτων τὸν ἀκρατῆ προστιθέντες, περὶ τιµὴν 
ἀκρατὴς ἢ δόξαν ἢ ὀργήν. ἀλλὰ τῷ ἁπλῶς ἀκρατεῖ 
οὐ προστίθεµεν περὶ ἅ, ὡς ὑπάρχοντος αὐτῷ καὶ 
φανεροῦ ὄντος ἄνευ τῆς προσθέσεως, περὶ ἃ ἐστίν· 
ἔστιν γὰρ περὶ ἡδονὰς καὶ λύπας τὰς σωµατικὰς ὁ 
ἁπλῶς ἀκρατής. 
 ∆ῆλον δὲ καὶ ἐντεῦθεν, ὅτι περὶ ταῦτα ἡ ἀκρασία· 
ἐπεὶ γὰρ ψεκτὸς ὁ ἀκρατής, ψεκτὰ εἶναι δεῖ τὰ 
ὑποκείµενα· τιµὴ µὲν οὖν καὶ δόξα καὶ ἀρχὴ καὶ 
χρήµατα καὶ περὶ ὅσα ἄλλα ἀκρατεῖς λέγονται, οὐκ 

εἰσὶν ψεκτά, αἱ δ' ἡδοναὶ αἱ σωµατικαὶ ψεκταί· διὸ 
εἰκότως ὁ περὶ ταύτας ὢν µᾶλλον τοῦ δέοντος, 
οὗτος ἀκρατὴς τελέως λέγεται.   
 Ἐπειδὴ δέ ἐστι τῶν περὶ τὰ ἄλλα ἀκρασιῶν 
λεγοµένων ἡ περὶ τὴν ὀργὴν οὖσα ἀκρασία ψεκτο- 
τάτη, πότερον ψεκτοτέρα ἐστὶν ἡ περὶ τὴν ὀργὴν ἢ 
ἡ περὶ τὰς ἡδονάς; 
 Ἔστιν οὖν ἡ περὶ τὴν ὀργὴν ἀκρασία ὁµοία τῶν 
παίδων τοῖς πρὸς τὸ διακονεῖν προθύµως ἔχουσιν· 
καὶ γὰρ οὗτοι, ὅταν εἴπῃ ὁ δεσπότης “δός µοι,” 
τῇ προθυµίᾳ ἐξενεχθέντες, πρὸ τοῦ ἀκοῦσαι ὃ δεῖ 
δοῦναι, ἔδωκαν, καὶ ἐν τῇ δόσει διήµαρτον· πολ- 
λάκις γὰρ δέον βιβλίον δοῦναι γραφεῖον ἔδωκαν. 
ὅµοιον δὲ πέπονθε τούτῳ ὁ τῆς ὀργῆς ἀκρατής· 
ὅταν γὰρ ἀκούσῃ τὸ πρῶτον ῥῆµα ὅτι ἠδίκησεν, 
ὥρµησεν ὁ θυµὸς πρὸς τὸ τιµωρήσασθαι, οὐκέτι 
ἀναµείνας ἀκοῦσαι πότερον δεῖ ἢ οὐ δεῖ, ἢ ὅτι γε 
οὐχ οὕτω σφόδρα. ἡ µὲν οὖν τοιαύτη ὁρµὴ πρὸς 
ὀργήν, ἣ δοκεῖ ἀκρασία εἶναι ὀργῆς, οὐ λίαν ἐπι- 
τιµητέα ἐστίν, ἡ δὲ πρὸς [τὴν] ἡδονὴν ὁρµὴ ψεκτή 
γε. ἔστιν γὰρ διαφορὰν ἔχουσα πρὸς ταύτην διὰ 

τὸν λόγον, ὃς ἀποτρέπει τοῦ µὴ πράττειν, ἀλλ' 
ὅµως πράττει παρὰ τὸν λόγον· διὸ ψεκτή ἐστι 
µᾶλλον τῆς δι' ὀργὴν ἀκρασίας. ἡ µὲν γὰρ δι' 
ὀργὴν ἀκρασία λύπη ἐστίν (οὐδεὶς γὰρ ὀργιζόµενος 
οὐ λυπεῖται), ἡ δὲ δι' ἐπιθυµίαν µεθ' ἡδονῆς· διὸ 
µᾶλλον ψεκτή· ἡ γὰρ δι' ἡδονὴν ἀκρασία µεθ' 
ὕβρεως δοκεῖ εἶναι. 
 Πότερον δὲ καὶ ἡ ἐγκράτεια καὶ ἡ καρτερία ταὐ- 
τόν ἐστιν; ἢ οὔ; ἡ µὲν γὰρ ἐγκράτειά ἐστι περὶ   
ἡδονὰς καὶ ὁ ἐγκρατὴς ὁ κρατῶν τῶν ἡδονῶν, ἡ δὲ 
καρτερία περὶ λύπας· ὁ γὰρ καρτερῶν καὶ ὑπο- 
µένων τὰς λύπας, οὗτος καρτερικὸς ἐστίν. 
 Πάλιν ἡ ἀκρασία καὶ ἡ µαλακία οὐκ ἔστιν ταὐ- 
τόν· ἡ µὲν γὰρ µαλακία ἐστὶν καὶ ὁ µαλακὸς ὁ µὴ 
ὑποµένων πόνους, οὐχ ἅπαντας δὲ ἀλλ' οὓς ἀναγ- 
καίως ἂν ἄλλος τις ὑποµείνειεν, ὁ δ' ἀκρατὴς ὁ µὴ 
δυνάµενος ὑποµένειν ἡδονάς, ἀλλὰ καταµαλακιζό- 
µενος καὶ ὑπὸ τούτων ἀγόµενος. 
 Ἔστιν αὖ πάλιν τις καλούµενος ἀκόλαστος· πό- 
τερον οὖν ὁ ἀκόλαστος [ἀκρατὴς] καὶ ὁ ἀκρατὴς ὁ 
αὐτός; ἢ οὔ; ὁ µὲν γὰρ ἀκόλαστος τοιοῦτός τις 

οἷος οἴεσθαι, ἃ πράττει, ταῦτα καὶ βέλτιστα εἶναι 
αὑτῷ καὶ συµφορώτατα, καὶ λόγον οὐδένα ἔχειν 
ἐναντιούµενον τοῖς αὑτῷ φαινοµένοις ἡδέσιν· ὁ δὲ 
 
ἀκρατὴς λόγον ἔχει ὃς ἐναντιοῦται αὐτῷ, ἐφ' ἃ ἡ 
ἐπιθυµία ἄγει. 
 Πότερος δὲ εὐιατότερος, ὁ ἀκόλαστος ἢ ὁ ἀ- 
κρατής; οὕτω µὲν οὖν δόξειεν ἂν ἴσως οὐχ ὁ 
ἀκρατής· ὁ γὰρ ἀκόλαστος εὐιατότερος· εἰ γὰρ αὐτῷ 
λόγος ἐγγένοιτο ὁ διδάξων ὅτι φαῦλα, οὐκέτι 
πράξει· τῷ δέ γε ἀκρατεῖ ὑπάρχει ὁ λόγος, καὶ ὅµως 
πράττει, ὥστε ἂν ὁ τοιοῦτος δόξειεν ἀνίατος εἶναι. 
 Ἀλλὰ πότερος διάκειται χεῖρον, ᾧ µηδὲν ἀγαθόν 
τι ὑπάρχει, <ἢ ᾧ ἀγαθόν τέ τι ὑπάρχει> καὶ τὰ   
κακὰ ταῦτα; ἢ δῆλον ὅτι ἐκεῖνος, καὶ ὅσῳ γε ὃ 
τιµιώτερον κακῶς διάκειται. ἔστι τοίνυν ὁ µὲν 
ἀκρατὴς ἀγαθὸν ἔχων τὸν λόγον ὀρθὸν ὄντα· ὁ δὲ 
ἀκόλαστος οὐκ ἔχει. ἔτι ἐστὶν ὁ λόγος ἑκάστου 
ἀρχή· τοῦ µὲν οὖν ἀκρατοῦς ἡ ἀρχὴ τιµιώτατον ὂν 
εὖ διάκειται, τοῦ δὲ ἀκολάστου κακῶς· ὥστε 
χείρων ἂν εἴη ὁ ἀκόλαστος τοῦ ἀκρατοῦς. 
 



Book 2, chapter 6, section 33, line 1 
 
 Ἔτι ὥσπερ καὶ ἐπὶ τῆς θηριότητος ἧς ἐλέγοµεν 
κακίας οὐκ ἔστιν ἰδεῖν ἐν θηρίῳ οὖσαν, ἀλλ' ἐν 
ἀνθρώπῳ· ἡ γὰρ θηριότης ὄνοµά ἐστιν τῇ ὑπερβαλ- 
λούσῃ κακίᾳ - διὰ τί; δι' οὐδὲν ἢ ὅτι ἀρχὴ φαύλη 
ἐν θηρίῳ οὐκ ἔστιν· ἔστιν δὲ ἡ ἀρχὴ ὁ λόγος. ἐπεὶ 
πότερος ἂν πλείω κακὰ ποιήσειεν, λέων, ἢ ∆ιο- 
νύσιος ἢ Φάλαρις ἢ Κλέαρχος ἤ τις τούτων τῶν 
µοχθηρῶν; ἢ δῆλον ὅτι οὗτοι; ἡ γὰρ ἀρχὴ 
ἐνοῦσα φαύλη µεγάλα συµβάλλεται, ἐν δὲ θηρίῳ 
ὅλως οὐκ ἔστιν ἀρχή. ἐν µὲν οὖν τῷ ἀκολάστῳ 
ἔνεστιν ἀρχὴ φαύλη. ᾗ γὰρ πράττει φαῦλα ὄντα 
καὶ ὁ λόγος σύµφησιν ταῦτα καὶ δοκεῖ αὐτῷ ταῦτα 
δεῖν πράττειν, ἐν αὐτῷ ἡ ἀρχὴ ἔνεστιν οὐχ ὑγιής. 
διὸ βελτίων ἂν δόξειεν εἶναι ὁ ἀκρατὴς τοῦ ἀκο- 
λάστου. 
 Ἔστι δὲ καὶ τῆς ἀκρασίας δύο εἴδη, ἣ µὲν 
προπετική τις καὶ ἀπρονόητος καὶ ἐξαίφνης γινο- 
µένη (οἷον ὅταν ἴδωµεν καλὴν γυναῖκα, εὐθέως τι 
ἐπάθοµεν, καὶ ἀπὸ τοῦ πάθους ὁρµὴ ἐγένετο πρὸς   
τὸ πρᾶξαί τι ὧν ἴσως οὐ δεῖ), ἡ δ' ἑτέρα οἷον 
ἀσθενική τις, ἡ µετὰ τοῦ λόγου οὖσα τοῦ ἀποτρέ- 

ποντος. 
 Ἐκείνη µὲν οὖν οὐδ' ἂν λίαν δόξειεν εἶναι ψεκτή· 
καὶ γὰρ ἐν τοῖς σπουδαίοις ἡ τοιαύτη ἐγγίνεται, ἐν 
τοῖς θερµοῖς καὶ εὐφυέσιν· ἡ δὲ ἐν τοῖς ψυχροῖς καὶ 
µελαγχολικοῖς, οἱ δὲ τοιοῦτοι ψεκτοί. ἔτι τέ 
ἐστιν τῷ λόγῳ προλαβόντα µηθὲν παθεῖν, ὅτι ἥξει 
γυνὴ εὐπρόσωπος, δεῖ οὖν κατασχεῖν αὑτόν. τῷ δὴ 
τοιούτῳ λόγῳ προκαταλαβὼν ὁ ἐκ τῆς προσφάτου 
φαντασίας ἀκρατὴς οὐδὲν πείσεται οὐδὲ πράξει 
οὐδὲν αἰσχρόν. ὁ δὲ τῷ λόγῳ µὲν εἰδὼς ὅτι οὐ 
δεῖ, πρὸς δὲ τὴν ἡδονὴν ἐνδιδοὺς καὶ καταµαλακι- 
ζόµενος, ὁ τοιοῦτος ψεκτότερος. οὔτε γὰρ ὁ σπου- 
δαῖος οὐδέποτε οὕτω γένοιτ' ἂν ἀκρατής, ὅ τε 
λόγος προκαταλαβὼν οὐκ ἂν ἰάσαιτο. ἡγεµὼν γὰρ 
οὗτος ἐν αὐτῷ ὑπάρχει, ᾧ οὔτι πειθαρχεῖ, ἀλλὰ 
τῇ ἡδονῇ ἐνδίδωσιν, καὶ καταµαλακίζεται καὶ ἐξ- 
ασθενεῖ πώς. 
 Πότερον δ' ὁ σώφρων ἐγκρατὴς ἐστίν, ἠπορήθη 
µὲν ἐν τοῖς ἐπάνω, νῦν δὲ λέγωµεν. ἔστιν γὰρ ὁ 
σώφρων καὶ ἐγκρατής· ὁ γὰρ ἐγκρατής ἐστιν οὐ 
µόνον ὁ ἐπιθυµιῶν ἐνουσῶν ταύτας κατέχων διὰ   

τὸν λόγον, ἀλλὰ καὶ ὁ τοιοῦτος ὢν οἷος καὶ µὴ 
ἐνουσῶν ἐπιθυµιῶν τοιοῦτος εἶναι οἷος εἰ ἐγγέ- 
νοιντο κατέχειν. ἔστιν δὲ σώφρων ὁ µὴ ἔχων ἐπι- 
θυµίας φαύλας τόν τε λόγον τὸν περὶ ταῦτα ὀρθόν, 
ὁ δ' ἐγκρατὴς ὁ ἐπιθυµίας ἔχων φαύλας τόν τε 
λόγον τὸν περὶ ταῦτα ὀρθόν· ὥστ' ἀκολουθήσει τῷ 
σώφρονι ὁ ἐγκρατής, καὶ ἔσται <ὁ> σώφρων 
<ἐγκρατής, ἀλλ' οὐχ ὁ ἐγκρατὴς σώφρων>. ὁ µὲν 
γὰρ σώφρων ὁ µὴ πάσχων, ὁ δ' ἐγκρατὴς ὁ πάσχων 
καὶ τούτων κρατῶν ἢ οἷός τε ὢν πάσχειν· οὐδέ- 
τερον δὲ τούτων τῷ σώφρονι ὑπάρχει· διὸ οὐκ 
ἔστιν ὁ ἐγκρατὴς σώφρων. 
 Πότερον δὲ ὁ ἀκόλαστος ἀκρατὴς ἐστίν, ἢ ὁ 
ἀκρατὴς ἀκόλαστος; ἢ οὐδετέρῳ ἕτερος ἀκολου- 
θεῖ; ὁ µὲν γὰρ ἀκρατής ἐστιν οὗ ὁ λόγος τοῖς 
πάθεσι µάχεται, ὁ δ' ἀκόλαστος οὐ τοιοῦτος, ἀλλ' 
ὁ τῷ πράττειν τὰ φαῦλα ἅµα τὸν λόγον σύµψηφον 
ἔχων· οὔτε δὴ ὁ ἀκόλαστος οἷος ὁ ἀκρατὴς οὔθ' ὁ 
ἀκρατὴς οἷος ὁ ἀκόλαστος. ἔτι δὲ καὶ φαυλότερος 
ὁ ἀκόλαστος τοῦ ἀκρατοῦς. δυσιατότερα γὰρ τὰ 
φυσικὰ τῶν ἐξ ἔθους γενοµένων (καὶ γὰρ τὸ ἔθος   

διὰ τοῦτο δοκεῖ ἰσχυρὸν εἶναι, ὅτι εἰς φύσιν καθ- 
ίστησιν)· ὁ µὲν οὖν ἀκόλαστος αὐτὸς τοιοῦτός 
ἐστιν οἷος φαῦλός τις τῇ φύσει εἶναι, διὰ τοῦτο καὶ 
ἀπὸ τούτου ὁ λόγος φαῦλος ἐν αὐτῷ ἐστί· ἀλλ' οὐχ 
ὁ ἀκρατὴς οὕτως· οὐ γὰρ ὅτι αὐτὸς τοιοῦτος ἐστίν, 
ὁ λόγος οὐ σπουδαῖος (φαῦλον γὰρ αὐτὸν ἔδει εἶναι, 
εἰ αὐτὸς τῇ φύσει τοιοῦτος ἦν οἷος ὁ φαῦλος)· ὁ 
µὲν [οὖν] ἄρα ἀκρατὴς ἔθει ἔοικε φαῦλος εἶναι, ὁ δὲ 
ἀκόλαστος φύσει· δυσιατότερος δὴ ὁ ἀκόλαστος. 
τὸ µὲν γὰρ ἔθος ἄλλῳ ἔθει ἐκκρούεται, ἡ δὲ φύσις 
οὐδενὶ ἐκκρούεται. 
 Πότερον δὲ ἐπείπερ ἐστὶν ὁ ἀκρατὴς τοιοῦτος 
[τις] οἷος εἰδέναι καὶ µὴ διεψεῦσθαι τῷ λόγῳ, ἔστιν 
δὲ καὶ ὁ φρόνιµος τοιοῦτος ὁ τῷ λόγῳ τῷ ὀρθῷ 
ἕκαστα θεωρῶν, πότερον [δ'] ἐνδέχεται τὸν φρόνι- 
µον ἀκρατῆ εἶναι, ἢ οὔ; ἀπορήσειε γὰρ ἄν τις τὰ 
εἰρηµένα· ἐὰν δὲ παρακολουθήσωµεν τοῖς ἔµπρος- 
θεν εἰρηµένοις, οὐκ ἔσται ὁ φρόνιµος ἀκρατής. 
ἔφαµεν γὰρ τὸν φρόνιµον εἶναι οὐχ ᾧ ὁ ὀρθὸς λόγος 
µόνον ὑπάρχει, ἀλλ' ᾧ καὶ τὸ πράττειν τὰ κατὰ τὸν 
λόγον φαινόµενα βέλτιστα· εἰ δὲ πράττει τὰ βέλ- 

τιστα ὁ φρόνιµος, οὐδ' ἂν ἀκρατὴς εἴη ὁ φρόνιµος, 
ἀλλ' ὁ τοιοῦτος δεινὸς µὲν ἐστίν. διῃρήµεθα γὰρ 
ἐν τοῖς ἐπάνω τόν τε δεινὸν καὶ τὸν φρόνιµον ὡς 
ἑτέρων ὄντων. περὶ µὲν γὰρ ταὐτά· ἀλλ' ὃ µὲν   
πρακτικὸς περὶ ἃ δεῖ, ὃ δ' οὐ πρακτικός. τὸν οὖν 
δεινὸν ἀκρατῆ ἐνδέχεται εἶναι (οὐ γὰρ πρακτικὸς 
περὶ ἃ καὶ δεῖ), τὸν φρόνιµον δ' οὐκ ἐνδέχεται 
ἀκρατῆ εἶναι. 
 Μετὰ δὲ ταῦτα λεκτέον ἂν εἴη περὶ ἡδονῆς, 
ἐπειδήπερ ὑπὲρ εὐδαιµονίας ἐστὶν ὁ λόγος, τὴν δ' 
εὐδαιµονίαν οἴονται πάντες ἤτοι ἡδονὴν εἶναι καὶ 
τὸ ἡδέως ζῆν, ἢ οὐκ ἄνευ γε ἡδονῆς. οἱ δὲ καὶ 
τῇ ἡδονῇ δυσχεραίνοντες καὶ οὐκ οἰόµενοι δεῖν 
τὴν ἡδονὴν ἐναριθµεῖσθαι τοῖς ἀγαθοῖς, ἀλλὰ τό γε 
ἄλυπον προστιθέασιν· ἐγγὺς οὖν τὸ ἀλύπως τῆς 
ἡδονῆς ἐστίν. 
 ∆ιόπερ λεκτέον ὑπὲρ ἡδονῆς, οὐ µόνον δὲ διότι 
καὶ οἱ ἄλλοι οἴονται δεῖν, ἀλλὰ δὴ ἀναγκαῖον ἡµῖν 
ἐστιν λέγειν ὑπὲρ ἡδονῆς. ἐπειδὴ γὰρ ὑπὲρ εὐ- 
δαιµονίας ἡµῖν ἐστιν ὁ λόγος, τὴν δ' εὐδαιµονίαν 
διωρίκαµεν καὶ φαµὲν εἶναι ἀρετῆς ἐνέργειαν ἐν βίῳ 

τελείῳ, ἡ δ' ἀρετή ἐστι περὶ ἡδονὴν καὶ λύπην· 
ὑπὲρ ἡδονῆς ἂν εἴη ἀναγκαῖον εἰπεῖν, ἐπειδήπερ οὐκ 
ἔστιν ἡ εὐδαιµονία ἄνευ ἡδονῆς. 
 Πρῶτον µὲν οὖν εἴπωµεν ἅ τινες λέγοντες οὐκ   
οἴονται δεῖν τὴν ἡδονὴν ὡς ἐν ἀγαθοῦ µέρει λαµ- 
βάνειν. 
 Πρῶτον µὲν γάρ φασιν εἶναι τὴν ἡδονὴν γένεσιν, 
τὴν δὲ γένεσιν ἀτελές τι, τὸ δὲ ἀγαθὸν οὐδέποτε 
τὴν τοῦ ἀτελοῦς χώραν ἔχειν. 
 ∆εύτερον δ' ὅτι εἰσί τινες φαῦλαι ἡδοναί, τὸ δ' 
ἀγαθὸν οὐδέποτε ἐν φαυλότητι εἶναι. 
 Πάλιν ὅτι ἐν πᾶσιν ἐγγίγνεται· καὶ γὰρ ἐν τῷ 
φαύλῳ καὶ ἐν τῷ σπουδαίῳ καὶ ἐν θηρίῳ καὶ ἐν 
βοσκήµατι· τὸ δ' ἀγαθὸν ἀµιγές ἐστι τοῖς φαύλοις 
καὶ οὐ πολύκοινον * *. 
 Καὶ ὅτι οὐ κράτιστον ἡδονή, τὸ δ' ἀγαθὸν 
κράτιστον. 
 Καὶ ὅτι ἐµπόδιον τοῦ πράττειν τὰ καλά, τὸ δὲ 
κωλυτικὸν τῶν καλῶν οὐκ ἂν εἴη ἀγαθόν. 
 Πρῶτον µὲν οὖν πρὸς τὸ πρῶτον ἂν εἴη λεκτέον, 
πρὸς τὴν γένεσιν, καὶ πειρατέον τὸν λόγον τοῦτον 

λύειν διὰ τὸ µὴ ἀληθῆ εἶναι. ἔστι γὰρ πρῶτον µὲν 



οὐ πᾶσα ἡδονὴ γένεσις. ἡ γὰρ ἀπὸ τοῦ θεωρεῖν 
 
ἡδονὴ γινοµένη οὐκ ἔστιν γένεσις, οὐδ' ἡ ἀπὸ τοῦ 
ἀκοῦσαι καὶ <ἰδεῖν καὶ> ὀσφρανθῆναι. οὐ γὰρ ἐξ 
ἐνδείας γινοµένη, ὥσπερ ἐπὶ τῶν ἄλλων, οἷον ἐκ τοῦ   
φαγεῖν ἢ πιεῖν. αὗται µὲν γὰρ ἐξ ἐνδείας καὶ 
ὑπερβολῆς γίνονται, τῷ ἢ τὴν ἔνδειαν ἀναπληροῦ- 
σθαι ἢ τῆς ὑπερβολῆς ἀφαιρεῖσθαι· διὸ γένεσις 
δοκεῖ εἶναι. ἡ δ' ἔνδεια καὶ ὑπερβολὴ λύπη. λύπη 
οὖν ἐνταῦθα ἔνθα ἡδονῆς γένεσις. ἐπὶ δέ γε τοῦ 
ἰδεῖν καὶ ἀκοῦσαι καὶ ὀσφρανθῆναι οὐκ ἔστιν 
προλυπηθῆναι· οὐδεὶς γὰρ ἡδόµενος τῷ ὁρᾶν ἢ τῷ 
ὀσφραίνεσθαι προελυπήθη. ὁµοίως δὲ καὶ ἐπὶ τῆς 
διανοίας ἔστι θεωροῦντά τι ἥδεσθαι ἄνευ τοῦ προ- 
λυπηθῆναι. ὥστ' εἴη ἄν τις ἡδονὴ ἣ οὐκ ἔστι 
γένεσις. 
 Εἰ οὖν ἡ µὲν ἡδονή, ὡς ὁ λόγος αὐτῶν ἔφη, διὰ 
τοῦτο οὐκ ἀγαθόν, ὅτι γένεσις, ἔστι δέ τις ἡδονή, 
ἣ οὔκ ἐστιν γένεσις, αὕτη ἂν εἴη ἀγαθόν. 
 Τὸ δ' ὅλον οὐκ ἔστιν οὐδεµία ἡδονὴ γένεσις· οὐδὲ 

γὰρ αὗται αἱ ἀπὸ τοῦ φαγεῖν καὶ πιεῖν ἡδοναὶ οὐκ 
εἰσὶ γενέσεις, ἀλλὰ διαµαρτάνουσιν οἱ ταύτας 
φάσκοντες εἶναι τὰς ἡδονὰς γενέσεις. οἴονται γάρ, 
ἐπειδὴ τῆς προσφορᾶς γινοµένης γίνεται ἡδονή, διὰ 
τοῦτο γένεσιν εἶναι· ἔστι δ' οὔ. ἐπειδὴ γάρ ἐστι 
τῆς ψυχῆς τι µέρος ᾧ ἡδόµεθα ἅµα τῇ προσφορᾷ 
ὧν ἐσµεν ἐνδεεῖς, τοῦτο τὸ µόριον τῆς ψυχῆς 
ἐνεργεῖ καὶ κινεῖται, ἡ δὲ κίνησις αὐτοῦ καὶ ἡ 
ἐνέργειά ἐστιν ἡδονή· διὰ δὴ τὸ ἅµα τῇ προσφορᾷ 
ἐκεῖνο τὸ µόριον τὸ τῆς ψυχῆς ἐνεργεῖν, ἢ διὰ τὴν 
αὐτοῦ ἐνέργειαν, οἴονται γένεσιν εἶναι τὴν ἡδονὴν 
τῷ τὴν προσφορὰν δήλην εἶναι, τὸ δὲ τῆς ψυχῆς 
µόριον ἄδηλον. ὅµοιον οὖν εἴ τις τὸν ἄνθρωπον 
οἴεται εἶναι σῶµα, ὅτι τοῦτο µὲν αἰσθητὸν ἐστίν, ἡ   
δὲ ψυχὴ οὔ· ἔστι δέ γε καὶ [ἡ] ψυχή. ὁµοίως δὲ 
καὶ ἐπὶ τούτου· ἔστιν γὰρ µόριόν τι τῆς ψυχῆς ᾧ 
ἡδόµεθα, ὃ ἅµα τῇ προσφορᾷ ἐνεργεῖ. διὸ οὐκ 
ἔστιν οὐδεµία ἡδονὴ γένεσις. 
 Καὶ ἀποκατάστασις δέ, φασίν, εἰς φύσιν αἰσθητή. 
καὶ γὰρ µὴ ἀποκαθισταµένοις εἰς φύσιν ἐστὶν 
ἡδονή· τὸ γὰρ ἀποκαθίστασθαί ἐστι τὸ τοῦ ἐνδεοῦς 

τῇ φύσει, τούτου τὴν ἀναπλήρωσιν γενέσθαι, ἔστιν 
δέ, ὡς φαµέν, µὴ ὄντα ἐνδεᾶ ἥδεσθαι· ἡ µὲν γὰρ 



ἔνδεια λύπη, ἄνευ δὲ λύπης καὶ πρὸ λύπης φαµὲν 
ἥδεσθαι· ὥστ' οὐκ ἂν εἴη ἡ ἡδονὴ ἀποκατάστασις 
τοῦ ἐνδεοῦς· ἐνδεὲς γὰρ ἐπὶ τῶν τοιούτων ἡδονῶν 
οὐδέν. 
 Ὥστε εἰ διότι µὲν γένεσις ἡ ἡδονὴ οὐκ ἀγαθὸν 
ἐδόκει εἶναι, οὐκ ἔστιν δὲ οὐδεµία ἡδονὴ γένεσις, 
ἀγαθὸν ἂν εἴη ἡ ἡδονή. 
 Ἀλλὰ µετὰ τοῦτο οὐ πᾶσα, φασίν, ἡδονὴ ἀγαθόν. 
συνίδοι δ' ἄν τις καὶ ὑπὲρ τούτου οὕτως. ἐπεὶ γὰρ 
τἀγαθόν φαµεν ἐν πάσαις ταῖς κατηγορίαις λέγε- 
σθαι (καὶ γὰρ ἐν οὐσίᾳ καὶ ἐν τῷ πρός τι καὶ ποσῷ 
καὶ πότε καὶ ὅλως ἐν ἁπάσαις), ἤδη γ' ἐκεῖνο 
φανερόν. κατὰ πάσας γὰρ ἀγαθοῦ ἐνεργείας ἡδονή 
τις ἀκολουθεῖ, ὥστ' ἐπειδὴ τὸ ἀγαθὸν ἐν πάσαις   
ταῖς κατηγορίαις, καὶ ἡδονὴ ἂν εἴη ἀγαθόν· ὥστ' 
ἐπειδὴ ἐν τούτοις µὲν τἀγαθὰ καὶ ἡδονή, ἡ δ' ἀπὸ 
τῶν ἀγαθῶν ἡδονὴ ἡδονή, ἀγαθὸν ἂν εἴη πᾶσα 
ἡδονή. 
 Ἅµα δὲ δῆλον ἐκ τούτου ὅτι καὶ διάφοροι τῷ 

εἴδει αἱ ἡδοναὶ εἰσίν. διάφοροι γὰρ καὶ αἱ κατ- 
ηγορίαι, ἐν αἷς ἐστιν ἡδονή. οὐ γὰρ ὥσπερ ἐπὶ τῶν 
ἐπιστηµῶν ἔχει, οἷον τῆς γραµµατικῆς ἢ ἄλλης 
ἡστινοσοῦν. ἐὰν ἔχῃ γὰρ Λάµπρος τὴν γραµ- 
µατικήν, ὁµοίως [δὲ] διακείσεται ὑπὸ τῆς γραµ- 
µατικῆς ταύτης ὁ γραµµατικὸς ἄλλῳ ὁτῳοῦν ἔχοντι 
γραµµατικήν, οὐ<δὲ> δύο εἰσὶν διάφοροι αἱ γραµ- 
µατικαί, ἥ τ' ἐν Λάµπρῳ καὶ ἐν Ἰλεῖ. ἀλλ' ἐπὶ τῆς 
ἡδονῆς οὐχ' οὕτως. ἡ γὰρ ἀπὸ τῆς µέθης ἡδονὴ 
καὶ ἡ ἀπὸ τοῦ συγγίνεσθαι οὐχ ὁµοίως δια- 
τιθέασιν. διὸ διάφοροι τῷ εἴδει δόξαιεν ἂν εἶναι 
αἱ ἡδοναί. 
 Ἀλλὰ δὴ καὶ διότι φαῦλαί εἰσιν ἡδοναί τινες, καὶ 
διὰ τοῦτο οὐκ ἐδόκει ἡ ἡδονὴ αὐτοῖς ἀγαθὸν εἶναι. 
τὸ δὲ τοιοῦτον καὶ ἡ τοιαύτη κρίσις οὐκ ἴδιός ἐστιν 
ἡδονῆς, ἀλλὰ καὶ ἐπὶ φύσεως καὶ ἐπιστήµης. ἔστι 
γὰρ καὶ φύσις φαύλη, οἷον ἡ τῶν σκωλήκων καὶ ἡ   
τῶν κανθάρων καὶ ὅλως ἡ τῶν ἀτίµων ζῴων, ἀλλ' 
οὐ διὰ τοῦτο ἡ φύσις τῶν φαύλων· ὁµοίως δ' εἰσὶ 
καὶ ἐπιστῆµαι φαῦλαι, οἷον αἱ βάναυσοι, ἀλλ' ὅµως 
οὐ διὰ τοῦτο φαῦλον ἡ ἐπιστήµη, ἀλλ' ἀγαθὸν τῷ 

γένει καὶ ἐπιστήµη καὶ φύσις. ὥσπερ γὰρ οὐδ' 
ἀνδριαντοποιὸν θεωρεῖν δεῖ ποῖός τίς ἐστιν ἐξ ὧν 
ἀπέτυχε καὶ κακῶς εἰργάσατο, ἀλλ' ἐξ ὧν εὖ, οὕτως 



οὐδ' ἐπιστήµην οὐδὲ φύσιν οὐδὲ ἄλλο οὐδὲν ποῖόν 
τί ἐστιν ἐκ τῶν φαύλων, ἀλλ' ἐκ τῶν σπουδαίων. 
 Ὁµοίως δὲ καὶ ἡ ἡδονὴ τῷ γένει ἀγαθὸν ἐστίν, 
ἐπεὶ ὅτι γέ εἰσιν φαῦλαι ἡδοναί, οὐδὲ ἡµᾶς λανθάνει. 
ἐπεὶ γὰρ καὶ φύσεις τῶν ζῴων εἰσὶν διάφοροι, οἷον 
καὶ φαύλη καὶ σπουδαία, οἷον ἡ µὲν ἀνθρώπου 
σπουδαία ἡ δὲ λύκου ἤ τινος ἄλλου θηρίου φαύλη, 
ὁµοίως δ' ἑτέρα φύσις ἵππου καὶ ἀνθρώπου καὶ 
ὄνου καὶ κυνός, ἡ δὲ ἡδονή ἐστι κατάστασις ἐκ τοῦ 
παρὰ φύσιν εἰς φύσιν ἑκάστῳ τὴν αὑτοῦ· ὥστε 
τοῦτ' ἂν εἴη ἴδιον, τῇ γε φαύλῃ φύσει ἡ φαύλη 
ἡδονή. οὐ γάρ ἐστι ταὐτὸν καὶ ἵππῳ καὶ ἀνθρώπῳ, 
ὁµοίως οὐδὲ τοῖς ἄλλοις· ἀλλ' ἐπείπερ αἱ φύσεις 
διάφοροι, καὶ αἱ ἡδοναὶ διάφοροι. ἡ γὰρ ἡδονὴ ἦν 
ἀποκατάστασις, καὶ ἡ ἀποκατάστασις, φασίν, εἰς 
φύσιν καθίστη, ὥστε τῆς µὲν φαύλης φύσεως ἡ 
κατάστασις φαύλη, τῆς δὲ σπουδαίας σπουδαία.   
 Ἀλλ' οἱ φάσκοντες εἶναι τὴν ἡδονὴν οὐ σπου- 

δαίαν πεπόνθασιν οἷον οἱ µὴ εἰδότες τὸ νέκταρ 
οἴονται τοὺς θεοὺς οἶνον πίνειν καὶ οὐκ εἶναι τού- 
του ἥδιον οὐδέν. τοῦτο δὲ πάσχουσι διὰ τὴν ἄγ- 
νοιαν. οἷς ὅµοιον πεπόνθασιν οἱ πάσας τὰς ἡδονὰς 
γενέσεις φάσκοντες εἶναι καὶ οὐκ ἀγαθόν· διὰ γὰρ 
τὸ µὴ εἰδέναι ἄλλας ἡδονὰς ἀλλ' ἢ τὰς σωµατικάς, 
ταύτας τε ὁρᾶν γενέσεις τε οὔσας καὶ µὴ σπουδαίας, 
ὅλως οὐκ οἴονται εἶναι τὴν ἡδονὴν ἀγαθόν. 
 Ἐπεὶ δ' οὖν ἐστιν ἡ ἡδονὴ καὶ καθισταµένης τῆς 
φύσεως καὶ καθεστηκυίας, οἷον καθισταµένης µὲν 
αἱ ἐξ ἐνδείας ἀναπληρώσεις, καθεστηκυίας δὲ αἱ 
ἀπὸ τῆς ὄψεως καὶ τῆς ἀκοῆς καὶ τῶν τοιούτων 
οὖσαι, βελτίους ἂν εἴησαν αἱ καθεστηκυίας τῆς 
φύσεως ἐνέργειαι· αἱ γὰρ ἡδοναὶ κατ' ἀµφοτέρους 
λεγόµεναι τοὺς τρόπους ἐνέργειαι εἰσίν· ὥστε δῆλον 
ὅτι αἱ ἀπὸ τῆς ὄψεως ἡδοναὶ καὶ τῆς ἀκοῆς καὶ τοῦ 
διανοεῖσθαι βέλτισται ἂν εἴησαν, ἐπεὶ αἵ γε σωµα- 
τικαὶ ἐξ ἀναπληρώσεως. 
 Ἔτι καὶ τοῦτο ἐλέγετο, ὅτι οὐκ ἀγαθόν· τὸ γὰρ 
ἐν πᾶσιν εἶναι καὶ πᾶσι κοινὸν οὐκ ἀγαθόν. τὸ δὴ 
τοιοῦτον ἐπὶ φιλοτίµου µᾶλλον καὶ φιλοτιµίας 

οἰκεῖον ἐστίν. ὁ γὰρ φιλότιµός ἐστιν ὁ µόνος 
βουλόµενος ἔχειν καὶ τῷ τοιούτῳ τῶν ἄλλων 
ὑπερέχειν· καὶ τὴν ἡδονὴν οὖν, εἰ µέλλει ἀγαθὸν 
εἶναι, τοιοῦτον δεῖν εἶναι. 



 Ἢ οὔ, ἀλλὰ καὶ τοὐναντίον διὰ τοῦτο ἂν δόξειεν   
ἀγαθὸν εἶναι, ὅτι πάντα τούτου ἐφίεται; τοῦ γὰρ 
ἀγαθοῦ πάντα πέφυκεν ἐφίεσθαι, ὥστ' εἰ τῆς 
ἡδονῆς πάντ' ἐφίεται, ἀγαθὸν ἂν εἴη τῷ γένει ἡ 
ἡδονή. 
 Πάλιν καὶ ὅτι ἐστὶν ἐµπόδιον ἡ ἡδονή, οὐκ 
ἔφασαν αὐτὴν ἀγαθὸν εἶναι. τὸ δ' ἐµπόδιον φά- 
σκειν εἶναι διὰ τὸ µὴ ὀρθῶς σκοπεῖν φαίνετ' αὐτοῖς. 
οὐ γάρ ἐστιν ἐµπόδιον ἡ ἀπὸ τοῦ πράγµατος τοῦ 
πραττοµένου ἡδονή· ἐὰν µέντοι ἄλλη, ἐµπόδιον, 
οἷον ἡ ἀπὸ τῆς µέθης ἡδονὴ ἐµπόδιόν ἐστι τοῦ 
πράττειν, ἀλλ' οὕτω µὲν καὶ ἐπιστήµη ἐπιστήµης 
ἐµπόδιον ἔσται· οὐ γάρ ἐστιν ἅµα ἀµφοτέραις 
ἐνεργεῖν. ἀλλὰ διὰ τί οὐκ ἀγαθὸν ἡ ἐπιστήµη, ἂν 
 
ποιῇ τὴν ἀπὸ τῆς ἐπιστήµης ἡδονήν; καὶ πότερον 
ἐµπόδιον ἔσται; ἢ οὔ, ἀλλὰ µᾶλλον πράξει; ἡ 

γὰρ ἡδονὴ παρορµᾷ πρὸς τὸ µᾶλλον πράττειν ἀπ' 
αὐτοῦ γινοµένη, ἐπεὶ τὸν σπουδαῖον ποίησον πράτ- 
τειν τὰ κατ' ἀρετήν, καὶ ἡδέως ταῦτα πράττειν· ἆρα 
οὐ πολλῷ µᾶλλον ἐνεργήσει κατὰ τὴν πρᾶξιν; καὶ 
ἐὰν µέν γε ἡδόµενος πράττῃ, σπουδαῖος ἔσται, ἂν 
δὲ λυπούµενος τὰ καλὰ πράττῃ, οὐ σπουδαῖος. ἡ 
γὰρ λύπη ἐπὶ τοῖς δι' ἀνάγκην ἐστίν, ὥστ' εἰ 
λυπεῖταί τις τὰ καλὰ πράττων, ἀναγκαζόµενος 
πράττει· ὁ δ' ἐξ ἀνάγκης πράττων οὐ σπουδαῖος.   
 Ἀλλὰ µὴν οὐκ ἔστιν γε µὴ λυπούµενον ἢ ἡδό- 
µενον τὰ κατ' ἀρετὴν πράττειν· τὸ δ' ἀνὰ µέσον 
οὐκ ἔστιν. διὰ τί; ὅτι ἡ ἀρετὴ ἐν πάθει, τὸ δὲ 
πάθος ἐν λύπῃ καὶ ἡδονῇ, ἐν δὲ τῷ ἀνὰ µέσον οὐκ 
ἔστιν· δῆλον οὖν ὡς καὶ ἡ ἀρετὴ µετὰ λύπης ἢ 
ἡδονῆς. εἰ µὲν οὖν λυπούµενός τις τὰ καλὰ 
πράττει, οὐ σπουδαῖος. ὥστε οὐκ ἂν εἴη ἡ ἀρετὴ 
µετὰ λύπης· µεθ' ἡδονῆς ἄρα. οὐ µόνον ἄρα οὐκ 
ἐµπόδιόν ἐστιν ἡ ἡδονή, ἀλλὰ καὶ προτρεπτικὸν 
πρὸς τὸ πράττειν, καὶ τὸ ὅλον δὲ οὐκ ἐνδέχεται 
ἄνευ ἡδονῆς εἶναι τῆς ἀπ' αὐτῆς γινοµένης. 
 Ἄλλος ἦν λόγος ὅτι οὐδεµία ποιεῖ ἐπιστήµη 

ἡδονήν. ἔστιν δὲ οὐδὲ τοῦτο ἀληθές. οἱ γὰρ 
δειπνοποιοὶ καὶ στεφανοποιοὶ καὶ [οἱ] µυρεψοὶ 
ἡδονῆς εἰσιν ποιητικοί. [ἀλλὰ δὴ ταῖς ἄλλαις ἐπι- 
στήµαις οὐκ ἔστιν ἡ ἡδονὴ ὡς τέλος, ἀλλὰ µεθ' 
ἡδονῆς τε καὶ οὐκ ἄνευ ἡδονῆς.] ἔστιν οὖν καὶ 



ἐπιστήµη ποιητικὴ ἡδονῆς. * 
 Ἔτι δὲ καὶ ἄλλος ἐλέγετο, ὅτι οὐκ ἄριστον. ἀλλ' 
οὕτως µὲν καὶ τῷ τοιούτῳ λόγῳ ἀναιρήσεις καὶ 
τὰς καθ' ἕκαστα λεγοµένας ἀρετάς. ἡ γὰρ ἀνδρεία 
οὐκ ἔστιν ἄριστον· ἆρ' οὖν διὰ τοῦτ' οὐκ ἀγαθόν; 
ἢ τοῦτ' ἄτοπον; ὁµοίως καὶ ἐπὶ τῶν ἄλλων. οὐδὲ 
ἡδονὴ διὰ τοῦτ' οὐκ ἀγαθόν, ὅτι οὐκ ἄριστον.   
 Ἀπορήσειε δ' ἄν τις µεταβὰς καὶ ἐπὶ τῶν ἀρετῶν 
τὸ τοιοῦτον. οἷον ἐπειδὴ ὁ λόγος κρατεῖ ποτε τῶν 
παθῶν (φαµὲν γὰρ ἐπὶ τοῦ ἐγκρατοῦς), καὶ τὰ πάθη 
δὲ πάλιν ἀντεστραµµένως τοῦ λόγου κρατεῖ (οἷον 
ἐπὶ τῶν ἀκρατῶν συµβαίνει), ἐπεὶ οὖν τὸ ἄλογον 
µέρος τῆς ψυχῆς ἔχον τὴν κακίαν κρατεῖ τοῦ λόγου 
εὖ διακειµένου (ὁ γὰρ ἀκρατὴς τοιοῦτος), καὶ ὁ 
λόγος ὁµοίως φαύλως διακείµενος κρατήσει τῶν 
παθῶν εὖ διακειµένων καὶ ἐχόντων τὴν οἰκείαν 

ἀρετήν, εἰ δὲ τοῦτ' ἔσται, συµβήσεται τῇ ἀρετῇ 
κακῶς χρῆσθαι (ὁ γὰρ λόγος φαύλως διακείµενος 
καὶ χρώµενος τῇ ἀρετῇ κακῶς αὐτῇ χρήσεται)· τὸ 
δὴ τοιοῦτον ἄτοπον ἂν συµβαίνειν δόξειεν. 
 Πρὸς δὴ τὴν τοιαύτην ἀπορίαν ῥᾴδιον ἀντειπεῖν 
καὶ λῦσαι ἐκ τῶν ἔµπροσθεν ἡµῖν εἰρηµένων ὑπὲρ 
ἀρετῆς. τότε γάρ φαµεν εἶναι ἀρετήν, ὅταν ὁ λόγος 
εὖ διακείµενος τοῖς πάθεσιν ἔχουσι τὴν οἰκείαν 
ἀρετὴν σύµµετρος ᾖ, καὶ τὰ πάθη τῷ λόγῳ· οὕτω 
γὰρ διακείµενα συµφωνήσουσι πρὸς ἄλληλα, ὥστε 
τὸν µὲν λόγον προστάττειν ἀεὶ τὸ βέλτιστον, τὰ δὲ 
πάθη ῥᾳδίως εὖ διακείµενα ποιεῖν ὃ ἂν ὁ λόγος 
προστάττῃ· ἂν οὖν ὁ λόγος φαύλως ᾖ διακείµενος,   
τὰ δὲ πάθη εὖ, οὐκ ἔσται ἀρετὴ ἐκλείποντος τοῦ 
λόγου (ἐξ ἀµφοτέρων γὰρ ἡ ἀρετή)· ὥστ' οὐδὲ 
κακῶς χρῆσθαι ἐνδέχεται ἀρετῇ. ἁπλῶς δ' οὐχ, 
ὥσπερ οἴονται οἱ ἄλλοι, τῆς ἀρετῆς ἀρχὴ καὶ 
ἡγεµών ἐστιν ὁ λόγος, ἀλλὰ µᾶλλον τὰ πάθη. 
δεῖ γὰρ πρὸς τὸ καλὸν ὁρµὴν ἄλογόν τινα πρῶ- 
τον ἐγγίνεσθαι (ὃ καὶ γίνεται), εἶθ' οὕτως τὸν 
λόγον ὕστερον ἐπιψηφίζοντα εἶναι καὶ διακρί- 

νοντα. ἴδοι δ' ἄν τις τοῦτο ἐκ τῶν παιδίων καὶ 
τῶν ἄνευ λόγου ζώντων· ἐν γὰρ τούτοις ἄνευ τοῦ 
λόγου ἐγγίνονται ὁρµαὶ τῶν παθῶν πρὸς τὸ καλὸν 
πρότερον, ὁ δὲ λόγος ὕστερος ἐπιγινόµενος καὶ 
σύµψηφος ὢν ποιεῖ πράττειν τὰ καλά. ἀλλ' οὐκ 
ἐὰν ἀπὸ τοῦ λόγου τὴν ἀρχὴν λάβῃ πρὸς τὰ καλά, 



οὐκ ἀκολουθεῖ τὰ πάθη ὁµογνωµονοῦντα, ἀλλὰ πολ- 
λάκις ἐναντιοῦται· διὸ µᾶλλον ἀρχῇ ἔοικεν πρὸς τὴν 
ἀρετὴν τὸ πάθος εὖ διακείµενον ἢ ὁ λόγος. 
 Ἐχόµενον δ' ἂν εἴη τούτων εἰπεῖν, ἐπειδὴ 
περὶ εὐδαιµονίας ἐστὶν ὁ λόγος, περὶ εὐτυχίας. 
οἴονται γὰρ οἱ πολλοὶ τὸν εὐδαίµονα βίον τὸν εὐτυχῆ 
εἶναι ἢ οὐκ ἄνευ γε εὐτυχίας, καὶ ὀρθῶς ἴσως· ἄνευ 
γὰρ τῶν ἐκτὸς ἀγαθῶν, ὧν ἡ τύχη ἐστὶ κυρία, οὐκ 
ἐνδέχεται εὐδαίµονα εἶναι. διὸ ῥητέον ἐστὶν ὑπὲρ 
εὐτυχίας, καὶ ἁπλῶς ὁ εὐτυχὴς τίς ἐστι καὶ ἐν τίσι 
καὶ περὶ τί. 
 Πρῶτον µὲν οὖν ἐπὶ ταῦτ' ἄν τις ἐλθὼν καὶ 
ἐπιβλέψας ἀπορήσειεν. οὔτε γὰρ ἂν εἴποι τις τὴν 
τύχην ὥς ἐστι φύσις. ἡ γὰρ φύσις [ἀεὶ] οὗ ἐστιν   
αἰτία, τούτου ὡς ἐπὶ τὸ πολὺ ἢ * ὡσαύτως ποιη- 

τικὴ ἐστίν, ἡ δέ γε τύχη οὐδέποτε, ἀλλ' ἀτάκτως 
καὶ ὡς ἔτυχεν· διὸ ἡ τύχη ἐν τοῖς τοιούτοις λέγεται. 
οὔτε δὴ νοῦν γέ τινα ἢ λόγον ὀρθόν· καὶ γὰρ 
ἐνταῦθα οὐχ ἧττόν ἐστι τὸ τεταγµένον καὶ τὸ ἀεὶ 
ὡσαύτως, ἡ δὲ τύχη οὔ. διὸ καὶ οὗ πλεῖστος νοῦς 
καὶ λόγος, ἐνταῦθα ἐλαχίστη [καὶ] τύχη, οὗ δὲ 
πλείστη τύχη, ἐνταῦθ' ἐλάχιστος νοῦς. 
 Ἀλλ' ἆρά γε ἡ εὐτυχία ἐστὶν ὡς ἐπιµέλειά τις 
θεῶν; ἢ τοῦτ' οὐκ ἂν δόξειεν; τὸν γὰρ θεὸν ἀξιοῦµεν 
κύριον ὄντα τῶν τοιούτων τοῖς ἀξίοις ἀπονέµειν καὶ 
τἀγαθὰ καὶ τὰ κακά, ἡ δὲ τύχη καὶ τὰ ἀπὸ τῆς 
τύχης ὡς ἀληθῶς ὡς ἂν τύχῃ γίνεται. εἰ δέ γε τῷ 
θεῷ τὸ τοιοῦτον ἀπονέµοµεν, φαῦλον αὐτὸν κριτὴν 
ποιήσοµεν ἢ οὐ δίκαιον· τοῦτο δ' οὐ προσῆκόν ἐστι 
[τῷ] θεῷ. ἀλλὰ µὴν ἔξω γε τούτων εἰς οὐδὲν ἄλλο 
τὴν τύχην ἄν τις τάξειεν, ὥστε δῆλον ὅτι τούτων 
ἄν τι εἴη. νοῦς µὲν δὴ καὶ λόγος καὶ ἐπιστήµη 
παντελῶς ἀλλότριόν τι ἔοικεν εἶναι. ἀλλὰ µὴν οὐδ' 
ἡ ἐπιµέλεια καὶ ἡ εὔνοια παρὰ τοῦ θεοῦ δόξειεν ἂν 
εἶναι εὐτυχία διὰ τὸ καὶ ἐν τοῖς φαύλοις ἐγγίγνε- 
σθαι· τὸν δὲ θεὸν τῶν φαύλων οὐκ εἰκὸς ἐπιµελεῖ- 

σθαι. λοιπὸν τοίνυν καὶ οἰκειότατον τῆς εὐτυχίας 
ἐστὶν ἡ φύσις. 
 Ἔστιν δ' ἡ εὐτυχία καὶ ἡ τύχη ἐν τοῖς µὴ ἐφ' 
ἡµῖν οὖσιν, µηδ' ὧν αὐτοὶ κύριοί ἐσµεν καὶ δυνατοὶ   
πρᾶξαι. διὸ τὸν δίκαιον, ᾗ δίκαιος, οὐθεὶς λέγει 
εὐτυχῆ οὐδὲ τὸν ἀνδρεῖον οὐδ' ὅλως τῶν κατ' 
ἀρετὴν οὐδένα· ἐφ' ἡµῖν γάρ ἐστι ταῦτα καὶ ἔχειν 



καὶ µὴ ἔχειν. ἀλλ' ἤδη ἐπὶ τοῖς τοιούτοις οἰκειό- 
τερον τὴν εὐτυχίαν ἐροῦµεν· τὸν γὰρ εὐγενῆ εὐτυχῆ 
λέγοµεν, καὶ ὅλως ᾧ τὰ τοιαῦτα τῶν ἀγαθῶν 
ὑπάρχει, ὧν µὴ αὐτὸς κύριος ἐστίν. 
 Ἀλλ' ὅµως οὐδ' ἐνταῦθα κυρίως ἂν ἡ εὐτυχία 
λέγοιτο. ἔστιν δὲ πολλαχῶς ὁ εὐτυχὴς λεγόµενος· 
καὶ γὰρ ᾧ παρὰ τὸν λογισµὸν τὸν αὑτοῦ συνέβη τι 
ἀγαθὸν πρᾶξαι, εὐτυχῆ φαµέν, καὶ ᾧ κατὰ λόγον 
ζηµίαν ἦν λαβεῖν, τὸν τοιοῦτον κερδάναντα εὐτυχῆ 
φαµέν. ἔστιν οὖν ἡ εὐτυχία ἐν τῷ ἀγαθόν τι ὑπάρξαι 
παρὰ λόγον καὶ ἐν τῷ κακὸν µὴ λαβεῖν εὔλογον. ἀλλὰ 
µᾶλλον καὶ οἰκειότερον ἡ εὐτυχία ἂν δόξειεν εἶναι 
ἐν τῷ ἀγαθὸν λαβεῖν· τὸ µὲν γὰρ ἀγαθὸν λαβεῖν 
καθ' αὑτὸ δόξειεν ἂν εὐτύχηµα εἶναι, τὸ δὲ κακὸν 

µὴ λαβεῖν κατὰ συµβεβηκὸς εὐτύχηµα. 
 Ἔστιν οὖν ἡ εὐτυχία ἄλογος φύσις· ὁ γὰρ εὐτυχής 
ἐστιν ὁ ἄνευ λόγου ἔχων ὁρµὴν πρὸς τἀγαθά, καὶ 
τούτων ἐπιτυγχάνων, τοῦτο δ' ἐστὶ φύσεως· ἐν γὰρ 
τῇ ψυχῇ ἔνεστιν τῇ φύσει τοιοῦτον ᾧ ὁρµῶµεν 
ἀλόγως πρὸς ἃ ἂν εὖ ἔχωµεν. καὶ εἴ τις ἐρωτήσειε 
τὸν οὕτως ἔχοντα, διὰ τί τοῦτο ἀρέσκει σοι οὕτω 
πράττειν; οὐκ οἶδα, φησίν, ἀλλ' ἀρέσκει µοι, 
ὅµοιον πάσχων τοῖς ἐνθουσιάζουσιν· καὶ γὰρ οἱ 
ἐνθουσιάζοντες ἄνευ λόγου ὁρµὴν ἔχουσι πρὸς τὸ 
πράττειν τι.   
 
 Τὴν δ' εὐτυχίαν οὐκ ἔχοµεν οἰκείῳ καὶ ἰδίῳ 
ὀνόµατι προσαγορεύειν, ἀλλ' αἰτίαν πολλάκις φαµὲν 
εἶναι αὐτήν· ἡ δ' αἰτία ἀλλότριον τοῦ ὀνόµατος. ἡ 
γὰρ αἰτία καὶ οὗ ἐστιν αἰτία ἄλλο ἐστίν, καὶ ἄνευ 
ὁρµῆς τῆς ἐπιτυγχανούσης τῶν ἀγαθῶν αἰτία 
λεγοµένη, οἷον ἡ τοῦ κακὸν µὴ λαβεῖν ἢ πάλιν τοῦ 
µὴ οἰόµενον ἀγαθὸν λήψεσθαι ἀγαθὸν λαβεῖν. ἔστιν 
οὖν ἡ τοιαύτη εὐτυχία διάφορος ἐκείνης, καὶ ἔοικεν 
αὕτη ἐκ τῶν πραγµάτων τῆς µεταπτώσεως γίνε- 

σθαι, καὶ κατὰ συµβεβηκὸς εὐτυχία. ὥστ' εἰ καὶ ἡ 
τοιαύτη ἐστὶν εὐτυχία, ἀλλ' οὖν πρός γε τὴν εὐδαι- 
µονίαν ἡ τοιαύτη ἂν εἴη εὐτυχία οἰκειοτέρα, ἧς ἐν 
αὐτῷ ἡ ἀρχὴ τῆς ὁρµῆς τῶν ἀγαθῶν ἐστι τῆς 
ἐπιτεύξεως. 
 Ἐπεὶ οὖν ἐστιν ἡ εὐδαιµονία οὐκ ἄνευ τῶν ἐκτὸς 
ἀγαθῶν, ταῦτα δὲ γίνεται ἀπὸ τῆς εὐτυχίας, οἷον 
ἀρτίως ἔφαµεν, συνεργὸς ἂν εἴη τῇ εὐδαιµονίᾳ. 



 Περὶ µὲν οὖν εὐτυχίας τοσαῦτα· ἐπειδὴ δὲ 
ὑπὲρ ἑκάστης τῶν ἀρετῶν κατὰ µέρος εἰρήκαµεν, 
λοιπὸν ἂν εἴη καθόλου συνθέντας τὰ καθ' ἕκαστα 
κεφαλαιωσαµένους εἰπεῖν. 
 Ἔστι µὲν οὖν οὐ κακῶς λεγόµενον τοὔνοµα ἐπὶ 
τοῦ τελέως σπουδαίου, ἡ καλοκἀγαθία. καλὸς 
κἀγαθὸς γάρ, φασίν, ὅταν τελέως σπουδαῖος ᾖ. 
ἐπὶ γὰρ τῆς ἀρετῆς τὸν καλὸν κἀγαθὸν λέγουσιν,   
οἷον τὸν δίκαιον καλὸν κἀγαθὸν φασί, τὸν ἀνδρεῖον, 
τὸν σώφρονα, ὅλως ἐπὶ τῶν ἀρετῶν. 
 Ἐπειδὴ οὖν εἰς δύο διαιροῦµεν, καὶ τὰ µέν φαµεν 
εἶναι καλὰ τὰ δὲ [καὶ] ἀγαθά, καὶ τῶν ἀγαθῶν τὰ 
µὲν ἁπλῶς ἀγαθὰ τὰ δὲ οὔ, καὶ καλὰ µὲν οἷον τὰς 

ἀρετὰς καὶ τὰς ἀπ' ἀρετῆς πράξεις, ἀγαθὰ δὲ [οἷον] 
ἀρχὴν πλοῦτον δόξαν τιµὴν τὰ τοιαῦτα· ἔστιν οὖν 
ὁ καλὸς κἀγαθὸς ᾧ τὰ ἁπλῶς ἀγαθά ἐστιν ἀγαθὰ 
καὶ τὰ ἁπλῶς καλὰ καλὰ ἐστίν. ὁ τοιοῦτος γὰρ 
καλὸς καὶ ἀγαθός. ᾧ δὲ τὰ ἁπλῶς ἀγαθὰ µή ἐστιν 
ἀγαθά, οὐκ ἔστι καλὸς καὶ ἀγαθός, ὥσπερ οὐδὲ 
ὑγιαίνειν ἂν δόξειεν ᾧ τὰ ἁπλῶς ὑγιεινὰ µὴ ὑγιεινὰ 
ἐστίν. εἰ γὰρ ὁ πλοῦτος καὶ ἡ ἀρχὴ παραγινόµενά 
τινα βλάπτοιεν, οὐκ ἂν αἱρετὰ εἴη, ἀλλὰ τὰ τοιαῦτα 
ὅσα αὐτὸν µὴ βλάψει, βουλήσεται αὑτῷ εἶναι. ὁ 
δὲ τοιοῦτος ὢν οἷος ὑποστελλόµενός τι τῶν ἀγαθῶν 
πρὸς τὸ µὴ εἶναι αὐτῷ, οὐκ ἂν δόξειεν καλὸς 
κἀγαθὸς εἶναι· ἀλλ' ᾧ τἀγαθὰ πάντα ὄντα ἀγαθά 
ἐστιν καὶ ὑπὸ τούτων µὴ διαφθείρεται, οἷον ὑπὸ 
πλούτου καὶ ἀρχῆς, ὁ τοιοῦτος καλὸς κἀγαθός. 
 Ὑπὲρ δὲ τοῦ κατὰ τὰς ἀρετὰς ὀρθῶς πράτ- 
τειν εἴρηται µέν, οὐχ ἱκανῶς δέ. ἔφαµεν γὰρ τὸ 
κατὰ τὸν ὀρθὸν λόγον πράττειν· ἀλλ' ἴσως ἄν τις 
αὐτὸ τοῦτο ἀγνοῶν ἐρωτήσειεν, τὸ κατὰ τὸν ὀρθὸν 
λόγον τί ποτ' ἐστί, καὶ ποῦ ἐστιν ὁ ὀρθὸς λόγος;   
ἔστιν οὖν κατὰ τὸν ὀρθὸν λόγον πράττειν, ὅταν τὸ 
 
Book 2, chapter 10, section 2, line 2 
 
ἄλογον µέρος τῆς ψυχῆς µὴ κωλύῃ τὸ λογιστικὸν 
ἐνεργεῖν τὴν αὑτοῦ ἐνέργειαν. τότε γὰρ ἡ πρᾶξις 
ἔσται κατὰ τὸν ὀρθὸν λόγον. 
 Ἐπειδὴ γάρ τι τῆς ψυχῆς τὸ µὲν χεῖρον ἔχοµεν 
τὸ δὲ βέλτιον, ἀεὶ δὲ τὸ χεῖρον τοῦ βελτίονος 
ἕνεκεν ἐστίν, ὥσπερ ἐπὶ σώµατος καὶ ψυχῆς τὸ 
σῶµα τῆς ψυχῆς ἕνεκεν, καὶ τότ' ἐροῦµεν ἔχειν τὸ 
σῶµα καλῶς, ὅταν οὕτως ἔχῃ ὥστε µὴ κωλύειν, 
ἀλλὰ καὶ συµβάλλεσθαι καὶ συµπαρορµᾶν πρὸς τὸ 



τὴν ψυχὴν ἐπιτελεῖν τὸ αὑτῆς ἔργον (τὸ γὰρ χεῖρον 
τοῦ βελτίονος ἕνεκεν, πρὸς τὸ συνεργεῖν τῷ βελ- 
τίονι)· ὅταν οὖν τὰ πάθη µὴ κωλύωσι τὸν νοῦν τὸ 
αὑτοῦ ἔργον ἐνεργεῖν, τότ' ἔσται τὸ κατὰ τὸν ὀρθὸν 
λόγον γινόµενον. 
 Ναί, ἀλλ' ἴσως εἴποι τις ἄν, ὅταν πῶς ἔχωσι τὰ 
πάθη, οὐ κωλύουσι, καὶ πότε οὕτως ἔχουσιν; οὐ 
γὰρ οἶδα. τὸ δὴ τοιοῦτον οὐκ ἔστιν εἰπεῖν ῥᾴδιον. 
οὐδὲ γὰρ ὁ ἰατρός· ἀλλ' ὅταν εἴπῃ τῷ πυρέττοντι 
πτισάνην προσφέρεσθαι, τοῦ δὲ πυρέττειν πῶς 
αἰσθάνοµαι; ὅταν, φησίν, ὁρᾷς ὠχρὸν ὄντα· τὸ δ' 
ὠχρὸν πῶς εἰδήσω; ἐνταῦθα δὴ συνιέτω ὁ ἰατρός·   

εἰ γὰρ µὴ ἔχεις παρὰ σαυτῷ, φησί, τῶν γε τοιού- 
των αἴσθησιν, * * οὐκ ἔτι. ὡσαύτως ὑπὲρ τῶν 
ἄλλων κοινός ἐστι τῶν τοιούτων ὁ λόγος. ὁµοίως 
δ' ἔχει καὶ ἐπὶ τῶν παθῶν τοῦ γνωρίζειν· δεῖ γὰρ 
αὐτὸν συµβάλλεσθαι πρὸς αἴσθησίν τι. 
 Ἐπιζητήσειε δ' ἄν τις ἴσως καὶ τὸ τοιοῦτον· ἆρά 
γε ἔργῳ εἰδήσας ταῦτα καὶ δὴ εὐδαίµων ἔσοµαι; 
οἴονται γάρ. τὸ δ' ἐστὶν οὐ τοιοῦτον. οὐδεµία γὰρ 
οὐδὲ τῶν ἄλλων ἐπιστηµῶν παραδίδωσι τῷ µαν- 
θάνοντι τὴν χρῆσιν καὶ τὴν ἐνέργειαν, ἀλλὰ τὴν 
ἕξιν µόνον· οὕτως οὐδ' ἐνταῦθα παραδίδωσιν τὸ 
εἰδῆσαι ταῦτα τὴν χρῆσιν (ἡ γὰρ εὐδαιµονία ἐστὶν 
ἐνέργεια, ὡς φαµέν), ἀλλὰ τὴν ἕξιν, οὐδ' ἐν τῷ 
εἰδέναι ἐξ ὧν ἐστιν ἡ εὐδαιµονία, ἀλλ' ἐκ τοῦ τού- 
τοις χρήσασθαι. τὴν δὲ χρῆσιν καὶ τὴν ἐνέργειαν 
τούτων οὐκ ἔστι ταύτης τῆς πραγµατείας τὸ παρα- 
διδόναι· οὐδὲ γὰρ ἄλλη ἐπιστήµη οὐδεµία τὴν 
χρῆσιν παραδίδωσιν, ἀλλὰ τὴν ἕξιν. 
 Ἐφ' ἅπασι δὲ τούτοις ὑπὲρ φιλίας ἀναγ- 
καῖόν ἐστιν εἰπεῖν, τί ἐστιν καὶ ἐν τίσι καὶ περὶ 
τί· ἐπειδὴ γὰρ ὁρῶµεν παρὰ πάντα τὸν βίον παρα- 

τείνουσαν καὶ ἐν παντὶ καιρῷ, καὶ οὖσαν ἀγαθόν, 
συµπαραληπτέα ἂν εἴη πρὸς τὴν εὐδαιµονίαν. 
 Πρῶτον µὲν οὖν ἴσως ἃ ἀπορεῖται καὶ ζητεῖται, 
βέλτιον διελθεῖν. πότερον γάρ ἐστιν ἡ φιλία ἐν   
τοῖς ὁµοίοις, ὥσπερ δοκεῖ καὶ λέγεται; καὶ γὰρ 
“κολοιός” φασι “παρὰ κολοιὸν ἱζάνει,” καὶ 
       
  αἰεί τοι τὸν ὅµοιον ἄγει θεὸς ὡς τὸν ὅµοιον. 
       
φασὶν δὲ καὶ κυνός ποτε ἀεὶ καθευδούσης ἐπὶ τῆς 



αὐτῆς κεραµῖδος, ἐρωτηθέντα τὸν Ἐµπεδοκλέα, διὰ 
τί ποτε ἡ κύων ἐπὶ τῆς αὐτῆς κεραµῖδος καθεύδει, 
εἰπεῖν ὅτι ἔχει τι τῇ κεραµῖδι ὅµοιον ἡ κύων, ὡς 
διὰ τὸ ὅµοιον τὴν κύνα φοιτῶσαν. πάλιν δ' αὖ 
δοκεῖ ἄλλοις τισὶν ἐν τοῖς ἐναντίοις µᾶλλον ἐγ- 
γίνεσθαι ἡ φιλία. “ἐρᾷ µὲν” γάρ, φασίν, “ὄµβρου 
γαῖα, ὅταν ξηρὸν πέδον·” τὸ δὴ ἐναντίον, φασίν, 
τῷ ἐναντίῳ βούλεσθαι φίλον εἶναι. ἐν µὲν γὰρ 
τοῖς ὁµοίοις οὐδὲ ἐνδέχεσθαι γίνεσθαι. τὸ γὰρ 
ὅµοιον, φασίν, τοῦ ὁµοίου οὐδὲν προσδεῖται, καὶ τὰ 
τοιαῦτα δή. 

 Ἔτι δὲ πότερον ἔργον ἐστὶ φίλον γενέσθαι ἢ 
ῥᾴδιον γενέσθαι; οἱ γοῦν κόλακες ταχέως προς- 
εδρεύσαντες φίλοι µὲν οὐκ εἰσίν, φαίνονται δὲ φίλοι 
εἶναι. 
 Ἔτι δὲ καὶ τὰ τοιαῦτα ἀπορεῖται, πότερον ἔσται 
ὁ σπουδαῖος τῷ φαύλῳ φίλος; ἢ οὔ; ἡ µὲν γὰρ 
φιλία ἐν πίστει καὶ βεβαιότητι, ὁ δὲ φαῦλος ἥκιστα 
τοιοῦτος· καὶ ὁ φαῦλος τῷ φαύλῳ, ἢ οὐδὲ τοῦτο; 
 Πρῶτον µὲν οὖν διοριστέον ἂν εἴη ὑπὲρ φιλίας 
ποίας σκοποῦµεν. ἔστι γάρ, ὡς οἴονται, φιλία καὶ 
πρὸς θεὸν καὶ τὰ ἄψυχα, οὐκ ὀρθῶς. τὴν γὰρ 
φιλίαν ἐνταῦθά φαµεν εἶναι οὗ ἐστὶ τὸ ἀντιφιλεῖ-   
σθαι, ἡ δὲ πρὸς θεὸν φιλία οὔτε ἀντιφιλεῖσθαι 
δέχεται, οὔθ' ὅλως τὸ φιλεῖν· ἄτοπον γὰρ ἂν εἴη εἴ 
τις φαίη φιλεῖν τὸν ∆ία· οὐδὲ δὴ παρὰ τῶν ἀψύχων 
ἐνδέχεται ἀντιφιλεῖσθαι. φιλία µέντοι καὶ πρὸς τὰ 
ἄψυχα ἐστίν, οἷον οἶνον ἢ ἄλλο δὴ τῶν τοιούτων. 
 ∆ιὸ δὴ οὔτε τὴν πρὸς τὸν θεὸν φιλίαν ἐπιζητοῦµεν 
οὔτε τὴν πρὸς τὰ ἄψυχα, ἀλλὰ τὴν πρὸς τὰ ἔµψυχα, 
καὶ πρὸς ταῦτα ἐν οἷς ἐστι τὸ ἀντιφιλεῖν. 
 Εἰ δή τις µετὰ τοῦτο ἐπισκέψαιτο τί ἐστι τὸ 

φιλητόν, ἔστιν οὖν οὐκ ἄλλο τι ἢ τἀγαθόν. ἕτερον 
µὲν οὖν ἐστι τὸ φιλητὸν καὶ τὸ φιλητέον, ὥσπερ καὶ 
τὸ βουλητὸν καὶ τὸ βουλητέον. βουλητὸν µὲν γὰρ 
τὸ ἁπλῶς ἀγαθόν, βουλητέον δὲ τὸ ἑκάστῳ ἀγαθόν· 
οὕτω καὶ φιλητὸν µὲν τὸ ἁπλῶς ἀγαθόν, φιλητέον 
δὲ τὸ αὑτῷ ἀγαθόν, ὥστε τὸ µὲν φιλητέον καὶ 
φιλητόν, τὸ δὲ φιλητὸν οὐκ ἔστι φιλητέον. 
 Ἐνταῦθα οὖν ἐστιν καὶ διὰ τὸ τοιοῦτον ἡ ἀπορία, 
 
πότερόν ἐστιν ὁ σπουδαῖος τῷ φαύλῳ φίλος ἢ οὔ. 
συνῆπται γάρ πως τἀγαθῷ τὸ αὐτῷ ἀγαθὸν καὶ τὸ 



φιλητέον τῷ φιλητῷ, ἔχεται δὲ καὶ ἀκολουθεῖ τῷ 
ἀγαθῷ καὶ τὸ ἡδὺ εἶναι καὶ τὸ συµφέρον. ἡ µὲν 
οὖν τῶν σπουδαίων φιλία ἐστίν, ὅταν ἀντιφιλῶσιν 
ἀλλήλους· φιλοῦσι δὲ ἀλλήλους, ᾗ φιλητοί· φιλητοὶ   
δέ, ᾗ ἀγαθοί. οὐκοῦν ὁ σπουδαῖος, φησίν, τῷ 
φαύλῳ οὐκ ἔσται φίλος; ἔσται µὲν οὖν. ἐπειδὴ 
γὰρ τἀγαθῷ ἠκολούθει τὸ συµφέρον καὶ τὸ ἡδύ, ᾗ 
ἐστιν φαῦλος ὢν ἡδύς, ταύτῃ φίλος· πάλιν αὖ 
συµφέρων, ᾗ συµφέρων, ταύτῃ φίλος. ἀλλ' οὐκ 
ἔσται γε κατὰ τὸ φιλητὸν ἡ τοιαύτη φιλία. φιλη- 

τὸν γὰρ ἦν τἀγαθόν, ὁ δὲ φαῦλος οὐ φιλητός· οὐ 
γὰρ ἀλλὰ κατὰ τὸ φιλητέον· εἰσὶν γὰρ ἀπὸ τῆς 
παντελοῦς φιλίας, τῆς ἐν τοῖς σπουδαίοις, καὶ αὗται 
αἱ φιλίαι, ἥ τε κατὰ τὸ ἡδὺ καὶ ἡ κατὰ τὸ 
συµφέρον. 
 Ὁ οὖν κατὰ τὸ ἡδὺ φιλῶν οὐ φιλεῖ τὴν κατὰ τὸ 
ἀγαθὸν φιλίαν, οὐδὲ ὁ κατὰ τὸ συµφέρον· εἰσὶν δὲ 
καὶ αἱ φιλίαι αὗται, ἥ τε κατὰ τὸ ἀγαθὸν καὶ ἡ 
κατὰ τὸ ἡδὺ καὶ ἡ κατὰ τὸ συµφέρον, οὐχ αἱ 
αὐταὶ µέν, οὐ παντελῶς δὲ οὐδὲ ἀλλότριαι ἀλλήλων, 
ἀλλ' ἀπὸ ταὐτοῦ πως ἠρτηµέναι εἰσίν. οἷον φαµὲν 
ἰατρικὸν τὸ µαχαίριον, ἰατρικὸν τὸν ἄνθρωπον, καὶ 
ἰατρικὴν τὴν ἐπιστήµην· ταῦτα οὐχ ὁµοίως λέγον- 
ται, ἀλλὰ τὸ µὲν µαχαίριον τῷ χρήσιµον εἶναι πρὸς 
ἰατρικὴν ἰατρικὸν λέγεται, ὁ δ' ἄνθρωπος τῷ ποιη- 
τικὸς εἶναι ὑγιείας, ἡ δ' ἐπιστήµη τῷ αἰτία εἶναι 
καὶ ἀρχή. ὁµοίως δὲ καὶ αἱ φιλίαι οὐχ ὡσαύτως, 
ἥ τε τῶν σπουδαίων ἡ διὰ τὸ ἀγαθὸν καὶ ἡ κατὰ τὸ 
ἡδὺ καὶ ἡ κατὰ τὸ συµφέρον. οὐδὲ δὴ ὁµωνύµως 
λέγονται, ἀλλ' οὐκ εἰσὶν µὲν αἱ αὐταί, περὶ ταὐτὰ   
δέ πως καὶ ἐκ τῶν αὐτῶν εἰσίν. εἰ δή τις λέγοι 

“ὁ κατὰ τὸ ἡδὺ φιλῶν οὐκ ἔστιν φίλος τούτῳ· οὐ 
γὰρ κατὰ τὸ ἀγαθὸν φίλος ἐστίν,” βαδίζει ὁ τοιοῦ- 
τος ἐπὶ τὴν τῶν σπουδαίων φιλίαν, τὴν ἐξ ἁπάν- 
των τούτων οὖσαν, καὶ ἐκ τοῦ ἀγαθοῦ καὶ ἐκ τοῦ 
ἡδέος καὶ ἐκ τοῦ συµφέροντος, ὥστ' ἀληθῶς οὐκ 
ἔστιν [κατ'] ἐκείνην γε τὴν φιλίαν φίλος, ἀλλὰ τὴν 
κατὰ τὸ ἡδὺ ἢ κατὰ τὸ συµφέρον. 
 Πότερον οὖν ἔσται ὁ σπουδαῖος τῷ σπουδαίῳ 
φίλος, ἢ οὔ; οὐδὲν γὰρ προσδεῖται, φησίν, ὁ ὅµοιος 
τοῦ ὁµοίου. ὁ δὴ τοιοῦτος λόγος ζητεῖ τὴν κατὰ 
τὸ συµφέρον φιλίαν· ᾗ γὰρ προσδεῖται ὁ ἕτερος τοῦ 
ἑτέρου, ταύτῃ ὄντες φίλοι ἐν τῇ κατὰ τὸ συµφέρον 



φιλίᾳ εἰσίν. ἀλλὰ ἑτέρα διώρισται ἡ κατὰ τὸ συµ- 
φέρον φιλία καὶ ἡ κατ' ἀρετὴν καὶ ἡδονήν. εἰκὸς 
δὴ καὶ πολὺ µᾶλλον τούτους· πάντα γὰρ αὐτοῖς 
ὑπάρχει, τἀγαθὸν καὶ τὸ ἡδὺ καὶ τὸ συµφέρον. 
ἀλλὰ καὶ ὁ σπουδαῖος τῷ φαύλῳ· ᾗ γὰρ ἴσως 
ἡδύς, ταύτῃ καὶ φίλος. καὶ ὁ φαῦλός γε τῷ φαύλῳ· 
ᾗ γὰρ ἴσως τὸ αὐτὸ αὐτοῖς συµφέρει, ταύτῃ φίλοι. 
ὁρῶµεν γὰρ τοῦτο γινόµενον, ὅταν τὸ αὐτὸ ᾖ τὸ 
συµφέρον, φίλους τούτους διὰ τὸ συµφέρον, ὥστ' 

οὐδὲν κωλύσει καὶ φαύλοις οὖσιν ταὐτόν τι συµ- 
φέρειν. 
 Βεβαιοτάτη µὲν οὖν καὶ µονιµωτάτη καὶ καλ- 
λίστη ἡ ἐν τοῖς σπουδαίοις φιλία, ἡ κατ' ἀρετὴν καὶ 
τἀγαθὸν οὖσα, εἰκότως. ἡ µὲν γὰρ ἀρετὴ ἀµετά- 
πτωτον, δι' ἣν ἡ φιλία, ὥστε εἰκὸς τὴν φιλίαν 
τὴν τοιαύτην ἀµετάπτωτον εἶναι, τὸ δὲ συµφέρον   
οὐδέποτε ταὐτόν· διὸ ἡ διὰ τὸ συµφέρον φιλία οὐ 
βεβαία, ἀλλὰ τῷ συµφέροντι συµµεταπίπτει· ὁµοίως 
καὶ ἡ κατὰ τὴν ἡδονήν. 
 Ἡ µὲν οὖν τῶν βελτίστων φιλία ἡ κατ' ἀρετὴν 
γινοµένη ἐστίν, ἡ δὲ τῶν πολλῶν ἡ κατὰ τὸ συµ- 
φέρον, ἡ δὲ κατὰ τὴν ἡδονὴν ἐν τοῖς φορτικοῖς καὶ 
τυχοῦσιν. 
 Συµβαίνει δὲ καὶ ἀγανακτεῖν, ὅταν φαύλοις 
ἐντύχωσιν τοῖς φίλοις, καὶ θαυµάζειν· ἔστι δὲ 
οὐδὲν ἄτοπον. ὅταν γὰρ ἡ φιλία λάβῃ τὴν ἡδονὴν 
ἀρχήν, δι' ἣν φίλοι εἰσίν, ἢ τὸ συµφέρον, ἅµα ταῦτ' 
ἀπολείπει καὶ ἡ φιλία οὐ διαµένει. πολλάκις δὲ 
µένει µὲν ἡ φιλία, κακῶς δ' ἐχρήσατο τῷ φίλῳ, 
διὸ ἀγανακτοῦσιν· ἔστι δὲ οὐδὲ τοῦτο ἄλογον. οὐ 

γὰρ δι' ἀρετὴν ἡ φιλία σοι πρὸς τοῦτον ὑπῆρχεν, 
διὸ οὐδ' ἄτοπον µηδὲν ποιεῖν αὐτὸν τῶν κατ' 
ἀρετήν. ἀγανακτοῦσιν οὖν οὐκ ὀρθῶς. δι' ἡδονὴν 
γὰρ ποιησάµενοι τὴν φιλίαν, τὴν δι' ἀρετὴν οἴονται 
δεῖν αὐτοῖς ὑπάρχειν· τὸ δ' οὐ δυνατόν· οὐ γάρ 
ἐστιν ἡ δι' ἡδονὴν καὶ τὸ συµφέρον ἀρετῆς ἐχοµένη. 
κοινωσάµενοι οὖν ἡδονῇ ἀρετὴν ζητοῦσιν, οὐκ 
ὀρθῶς· οὐ γὰρ ἀκολουθεῖ τῇ ἡδονῇ καὶ τῷ συµ- 
φέροντι ἡ ἀρετή, ἀλλὰ τῇ ἀρετῇ ἀµφότερα ταῦτα 
ἀκολουθεῖ. ἄτοπον γὰρ εἰ µή τις οἰήσεται τοὺς 
σπουδαίους αὐτοὺς αὑτοῖς ἡδίστους εἶναι· καὶ γὰρ 
οἱ φαῦλοι, ὥς φησιν Εὐριπίδης, αὐτοὶ ἑαυτοῖς ἡδεῖς 
εἰσίν· “κακὸς κακῷ” γὰρ “συντέτηκεν.” οὐ γὰρ   



ἀκολουθεῖ τῇ ἡδονῇ ἡ ἀρετή, ἀλλὰ τῇ ἀρετῇ ἡ 
ἡδονὴ ἀκολουθεῖ. 
 Πότερον δὲ καὶ δεῖ ἐν τῇ τῶν σπουδαίων φιλίᾳ 
τὴν ἡδονὴν εἶναι, ἢ οὐ δεῖ; ἄτοπον γὰρ τὸ µὴ 
φάναι δεῖν. εἰ γὰρ ἀφελεῖς αὐτῶν τὸ ἡδεῖς εἶναι 
ἀλλήλοις, ἄλλους ποριοῦνται φίλους εἰς τὸ συζῆν, 
τοὺς ἡδεῖς· εἰς γὰρ τὸ συζῆν οὐδὲν µεῖζόν ἐστι τοῦ 
ἡδεῖς εἶναι· ἄτοπον οὖν τὸ µὴ οἴεσθαι δεῖν τοὺς 

σπουδαίους µάλιστα ἀλλήλοις συζῆν· τοῦτο δ' οὐκ 
ἔστιν ἄνευ τοῦ ἡδέος· δέοι ἂν ἄρα, ὡς ἔοικεν, 
µάλιστα τούτοις ὑπάρχειν τὸ ἡδέσιν εἶναι. 
 Ἐπεὶ δὲ διῄρηνται αἱ φιλίαι εἰς τρία εἴδη, καὶ ἐν 
ταύταις ἠπορεῖτο, πότερον ἐν ἰσότητι ἡ φιλία ἐγ- 
γίνεται ἢ ἐν ἀνισότητι· ἔστιν οὖν κατ' ἀµφότερα. ἡ 
µὲν γὰρ καθ' ὁµοιότητα ἡ τῶν σπουδαίων καὶ ἡ 
τελεία φιλία· ἡ δὲ κατ' ἀνοµοιότητα ἡ κατὰ τὸ 
συµφέρον. τῷ γὰρ εὐπόρῳ ὁ πένης διὰ τὴν ἔνδειαν 
ὧν ὁ πλούσιος εὐπορεῖ φίλος ἐστί, καὶ τῷ σπουδαίῳ 
ὁ φαῦλος διὰ ταὐτό· διὰ γὰρ τὴν ἔνδειαν τὴν τῆς 
ἀρετῆς, παρ' οὗ οἴεται αὑτῷ ἔσεσθαι, διὰ τοῦτο 
τούτῳ φίλος. γίνεται οὖν ἐν τοῖς ἀνοµοίοις φιλία 
κατὰ τὸ συµφέρον· διὸ καὶ Εὐριπίδης   
  ἐρᾷ µὲν ὄµβρου γαῖ', ὅταν ξηρὸν πέδον· 
       
ὡς ἐναντίοις οὖσιν τούτοις ἐγγίγνεται φιλία ἡ διὰ 
τὸ συµφέρον. καὶ γὰρ εἰ θέλεις τὰ ἐναντιώτατα 
ποιῆσαι πῦρ καὶ ὕδωρ, ταῦτα ἀλλήλοις χρήσιµα 
εἰσίν. τὸ γὰρ πῦρ φασίν, ἐὰν µὴ ἔχῃ ὑγρόν, 
φθείρεσθαι, ὡς τοῦτ' αὐτῷ παρασκευάζον ὥσπερ 

τροφὴν τινά, ταύτην δὲ τοσαύτην, ὅσης κρατήσειεν 
<ἄν>· ἂν µὲν γὰρ πλεῖον ποιήσῃς τὸ ὑγρόν, ἐπι- 
κρατῆσαν <ποιήσει> φθείρεσθαι τὸ πῦρ, ἐὰν δὲ 
σύµµετρον, συνοίσει. δῆλον οὖν ὅτι καὶ ἐν τοῖς 
ἐναντιωτάτοις φιλία ἐγγίνεται διὰ τὸ συµφέρον. 
 Ἀνάγονται δὲ πᾶσαι αἱ φιλίαι, καὶ αἱ ἐν ἰσότητι 
καὶ αἱ ἐν ἀνισότητι, εἰς τὰς διῃρηµένας τρεῖς. 
 Ἔστιν δ' ἐν ἁπάσαις ταῖς φιλίαις διαφορὰ γινο- 
µένη πρὸς ἀλλήλους, ὅταν µὴ ὁµοίως φιλῶσιν ἢ εὖ 
ποιῶσιν ἢ ὑπηρετῶσιν ἢ ὅ τι ἂν τῶν τοιούτων· ὅταν 
µὲν γὰρ ὃ µὲν ἐκτενῶς ποιῇ ὃ δ' ἐλλείπῃ, κατὰ τὴν 
ἔλλειψιν τὸ ἔγκληµα καὶ ἡ µέµψις. οὐ µὴν ἀλλ' 
ἐπὶ µὲν τῶν τοιούτων ὧν τὸ αὐτό ἐστι τέλος τῆς 
φιλίας, οἷον εἰ ἀµφότεροι κατὰ τὸ συµφέρον ἀλλή- 



λοις φίλοι ἢ κατὰ τὸ ἡδὺ ἢ κατ' ἀρετήν, εὔδηλος ἡ 
ἔλλειψις ἡ παρὰ τοῦ ἑτέρου, ἐὰν οὖν πλείω ἀγαθὰ 
σύ µοι ποιῇς ἢ ἐγὼ σοί, οὐδ' ἀµφισβητῶ ἔτι µὴ οὐ 
δεῖν σε µᾶλλον ὑπ' ἐµοῦ φιλεῖσθαι· ἐν ᾗ δὲ φιλίᾳ µὴ 
διὰ ταὐτὸ φίλοι ἐσµέν, µᾶλλον αἱ διαφοραί. ἄδηλος 
γὰρ ἡ ἔλλειψις παρ' ἑκατέρου. οἷον εἰ ὃ µὲν δι'   
ἡδονὴν φίλος ἐστὶν ὃ δὲ διὰ τὸ συµφέρον, ἐνταῦθα 

ἡ ἀµφισβήτησις· οὔτε γὰρ ὁ τῷ συµφέροντι ὑπερ- 
έχων ἀξίαν οἴεται τὴν ἡδονὴν ἀντικαταλλάττε- 
σθαι τοῦ συµφέροντος, οὔτε ὁ τῇ ἡδονῇ ὑπερέχων 
 
ἀξίαν τῆς ἡδονῆς ἐν τῷ συµφέροντι χάριν ἀπολαµ- 
βάνειν. διὸ µᾶλλον αἱ διαφοραὶ ἐν ταῖς τοιαύταις 
φιλίαις γίνονται. 
 Οἱ δ' ἐν ἀνισότητι φίλοι ὄντες, οἱ µὲν ὑπερέχοντες 
πλούτῳ ἢ ἄλλῳ τινὶ τοιούτῳ οὐκ οἴονται δεῖν αὐτοὶ 
φιλεῖν, ἀλλ' ὑπὸ τῶν ἐνδεεστέρων οἴονται δεῖν αὐτοὶ 
φιλεῖσθαι· ἔστιν δὲ βέλτιον τὸ φιλεῖν ἢ τὸ φιλεῖσθαι. 
- τὸ µὲν γὰρ φιλεῖν ἐνέργειά τις ἡδονῆς καὶ ἀγαθόν, 
ἀπὸ δὲ τοῦ φιλεῖσθαι οὐδεµία τῷ φιλουµένῳ ἐνέρ- 
γεια γίνεται.  - ἔτι δὲ βέλτιον τὸ γνωρίζειν ἢ τὸ 
γνωρίζεσθαι· τὸ µὲν γὰρ γνωρίζεσθαι καὶ τὸ φι- 
λεῖσθαι καὶ τοῖς ἀψύχοις ὑπάρχει, τὸ δὲ γνωρίζειν 
καὶ τὸ φιλεῖν τοῖς ἐµψύχοις.  - ἔτι τὸ εὐποιητικὸν 
εἶναι βέλτιον ἢ τὸ µή· ὁ µὲν οὖν φιλῶν εὐποιητικός, 
ᾗ φιλεῖ, ὁ δὲ φιλούµενος, ᾗ φιλεῖται, οὔ.  - ἀλλ' οἱ 
ἄνθρωποι διὰ φιλοτιµίαν φιλεῖσθαι µᾶλλον βού- 
λονται ἢ φιλεῖν, διὰ τὸ ἐν τῷ φιλεῖσθαι ὑπεροχήν 

τινα εἶναι· ἀεὶ γὰρ ὁ φιλούµενος ὑπερέχει ἡδονῇ ἢ 
εὐπορίᾳ ἢ ἀρετῇ, ὁ δὲ φιλότιµος τῆς ὑπεροχῆς 
ὀρέγεται. καὶ οὐκ οἴονται δεῖν αὐτοὶ φιλεῖν οἱ ἐν 
ὑπεροχῇ ὄντες· ἀντιδιδόναι γὰρ ἐν οἷς ὑπερέχουσιν 
τοῖς φιλοῦσιν αὐτούς. ἔτι δὲ καὶ ἥττους αὐτῶν 
εἰσίν· διὸ οὐκ οἴονται δεῖν φιλεῖν ἀλλὰ φιλεῖσθαι. 
ὁ δ' ἐνδεὴς χρηµάτων ἢ ἡδονῶν ἢ ἀρετῆς θαυµάζε   
τὸν ὑπερέχοντα τούτοις, καὶ φιλεῖ διὰ τὸ τούτων ἢ 
τυγχάνειν ἢ οἴεσθαι τεύξεσθαι. 
 Εἰσὶν δὲ καὶ τοιαῦται φιλίαι ἐξ ὁµοιοπαθείας, ἐκ 
τοῦ τἀγαθὸν βούλεσθαί τινι εἶναι. οὐκ ἔστιν δὲ 
ἡ ἐπὶ τούτων γινοµένη φιλία πάντα ταῦτα ἔχουσα· 
πολλάκις γὰρ ἄλλῳ µὲν εἶναι βουλόµεθα τἀγαθά, 
συζῆν µέντοι µετ' ἄλλου. ἀλλὰ ταῦτα πότερον 
φιλίας δεῖ εἰπεῖν, ἢ τῆς τελείας φιλίας τῆς κατ' 



ἀρετὴν πάθη; ἐν ἐκείνῃ γὰρ τῇ φιλίᾳ πάντα 
ταῦτα ἐνυπάρχει· καὶ γὰρ συζῆν µετ' οὐδενὸς 
ἄλλου ἂν θέλοιµεν (καὶ γὰρ τὸ ἡδὺ καὶ τὸ συµφέρον, 
καὶ ἡ ἀρετὴ τῷ σπουδαίῳ ὑπάρχει) καὶ τἀγαθὰ 
τούτῳ µάλιστα βουλοίµεθ' ἄν, καὶ τὸ ζῆν καὶ τὸ 
εὖ ζῆν οὐκ ἄλλῳ τινὶ ἢ τούτῳ. 

 Πότερον δ' ἐστὶν αὐτῷ [φιλία] καὶ πρὸς αὑτὸν 
φιλία, ἢ οὔ, νῦν µὲν ἀφείσθω, ὕστερον δ' ἐροῦµεν. 
πάντα δὲ βουλόµεθα ἡµῖν αὐτοῖς· καὶ γὰρ συζῆν 
µεθ' ἡµῶν αὐτῶν βουλόµεθα (ἴσως δὲ τοῦτο καὶ 
ἀναγκαῖον) καὶ τὸ εὖ ζῆν καὶ τὸ ζῆν καὶ τὸ βού- 
λεσθαι τἀγαθόν, οὐκ ἄλλῳ τινί. ἔτι ὁµοιοπαθεῖς 
ἡµῖν αὐτοῖς µάλιστα ἐσµέν· ἂν γὰρ προσπταίσωµεν 
ἢ ἄλλῳ τινὶ περιπέσωµεν τῶν τοιούτων, εὐθὺς 
λυπούµεθα. διὸ δόξειεν ἂν οὕτως εἶναι αὑτῷ πρὸς 
αὐτὸν φιλία. 
 Τὰ δὴ τοιαῦτα, οἷον τὴν ὁµοιοπάθειαν καὶ τὸ εὖ 
ζῆν καὶ τὰ ἄλλα, ἤτοι εἰς τὴν πρὸς ἡµᾶς αὐτοὺς   
φιλίαν ἀναφέροντες λέγοµεν ἢ εἰς τὴν τελείαν· ἐν 
ἀµφοτέραις γὰρ πάντα ταῦτα ὑπάρχει· καὶ γὰρ 
[καὶ] τὸ συζῆν καὶ τὸ εἶναι βούλεσθαι καὶ τὸ εὖ 
εἶναι καὶ τἆλλα πάντα ἐν ταύταις ἐστίν. 
 Ἔτι δὲ ἴσως ἂν δόξειεν, ἐν οἷς ἐστι δίκαιον, ἐν 
τούτοις καὶ φιλίαν εἶναι· διὸ καὶ ὅσα περ δικαίων 
εἴδη, τοσαῦτα καὶ φιλιῶν. τὸ δὴ δίκαιόν ἐστιν καὶ 
ξένῳ πρὸς πολίτην καὶ δούλῳ πρὸς δεσπότην καὶ 
πολίτῃ πρὸς πολίτην καὶ υἱῷ πρὸς πατέρα καὶ 

γυναικὶ πρὸς ἄνδρα, καὶ ὅσαι ἁπλῶς ἄλλαι κοινωνίαι 
καὶ φιλίαι ἔνεισιν ἐν ἑκάστοις τούτων. βεβαιοτάτη 
δ' ἂν δόξειεν εἶναι τῶν φιλιῶν ἡ ξενική· οὐ γάρ 
ἐστιν οὐδὲν αὐτοῖς τέλος κοινὸν ὑπὲρ οὗ ἀµφις- 
βητοῦσιν, οἷον ἐν τοῖς πολίταις· διαµφισβητοῦντες 
γὰρ πρὸς ἀλλήλους κατὰ τὴν ὑπεροχὴν οὐ µένουσιν 
φίλοι ὄντες. 
 Ἐχόµενον δ' ἂν εἴη νῦν τοῦτ' εἰπεῖν, πότερόν 
ἐστι πρὸς αὑτὸν φιλία, ἢ οὔ. ἐπεὶ δ' οὖν ὁρῶµεν, 
ὥσπερ καὶ µικρὸν ἐπάνω ἐλέγοµεν, ὅτι ἐκ µὲν τῶν 
καθ' ἕκαστα τὸ φιλεῖν γνωρίζεται τὰ δὲ καθ' ἕκαστα 
αὐτοὶ αὑτοῖς ἂν µάλιστα βουλοίµεθα (καὶ γὰρ 
τἀγαθὰ καὶ τὸ εἶναι καὶ τὸ εὖ εἶναι· ὁµοιοπαθέ- 
στατοι δ' αὐτοῖς ἡµῖν ἐσµέν· καὶ συζῆν δὲ µεθ' ἑαυ- 
τῶν µάλιστα βουλόµεθα)· ὥστ' εἰ µὲν ἐκ τῶν καθ' 
ἕκαστα γνωρίζεται ἡ φιλία, τὰ δὲ καθ' ἕκαστα 



ἡµῖν αὐτοῖς ἂν βουλοίµεθα ὑπάρχειν, δῆλόν ἐστιν 
ὡς ἔστι πρὸς αὑτοὺς φιλία, ὥσπερ καὶ τὴν ἀδικίαν   
ἔφαµεν πρὸς αὑτὸν εἶναι. ἐπειδὴ γὰρ ἕτερος µὲν 
ὁ ἀδικῶν ἕτερος δὲ ὁ ἀδικούµενος, ὁ αὐτὸς δ' 
εἷς ἐστιν ἕκαστος, διὰ τὸ τοιοῦτον οὐκ ἐδόκει 

εἶναι πρὸς αὑτὸν ἀδικία· ἔστι µέντοι, ὡς ἔφαµεν 
σκοποῦντες ἐπὶ τῶν τῆς ψυχῆς µερῶν, ἐπειδή ἐστι 
πλείω, ὅταν ταῦτα µὴ ὁµονοῶσιν, τότε εἶναι πρὸς 
αὑτὸν τὴν ἀδικίαν. ὁµοίως οὖν τούτῳ καὶ ἡ φιλία 
δόξειεν ἂν εἶναι πρὸς αὑτόν. ἐπειδὴ γὰρ ὁ φίλος 
ἐστίν, ὡς φαµέν, ὅταν βουλώµεθα σφόδρα φίλον 
εἰπεῖν, µία φαµὲν ψυχὴ ἡ ἐµὴ καὶ ἡ τούτου· ἐπεὶ 
οὖν ἐστι τῆς ψυχῆς πλείω µέρη, τότ' ἔσται µία 
ψυχή, ὅταν συµφωνῶσι πρὸς ἄλληλα ὅ τε λόγος 
καὶ τὰ πάθη (οὕτω γὰρ µία ἔσται)· ὥστε µιᾶς 
γενοµένης ἔσται πρὸς αὑτὸν φιλία. 
 Αὕτη δ' ἔσται ἡ πρὸς αὑτὸν φιλία ἐν τῷ σπου- 
δαίῳ· τούτῳ γὰρ µόνῳ τὰ τῆς ψυχῆς εὖ ἔχουσιν 
µέρη πρὸς ἄλληλα τῷ µὴ διαφέρεσθαι, ἐπεὶ ὅ γε 
φαῦλος οὐδέποτ' ἐστὶν αὐτὸς αὑτῷ φίλος, µάχεται 
γὰρ ἀεὶ ἑαυτῷ. ὁ γοῦν ἀκρατής, ὅταν πράξῃ τι 
τῶν καθ' ἡδονήν, µετ' οὐ πολὺ µεταµελεῖται καὶ 
κακίζει αὐτὸς αὑτόν· ὁµοίως ἐπὶ τῶν ἄλλων κακιῶν 
ὁ φαῦλος ἔχει. διατελεῖ γὰρ αὐτὸς αὑτῷ µαχό- 
µενος καὶ ἐναντιούµενος. 
 Ἔστιν δὲ φιλία καὶ ἐν ἰσότητι, οἷον ἡ µὲν τῶν 

ἑταίρων ἐν ἰσότητι ἀριθµῷ καὶ δυνάµει ἀγαθοῦ 
(οὐδέτερος γὰρ αὐτῶν ἐστιν ἄξιος θατέρου πλέον 
ἔχειν οὔτε κατ' ἀριθµὸν ἀγαθῶν οὔτε κατὰ δύναµιν 
οὔτε κατὰ µέγεθος, ἀλλὰ τὸ ἴσον· ἴσοι γάρ τινες   
ἐθέλουσιν εἶναι οἱ ἑταῖροι)· ἐν ἀνισότητι δὲ ἡ 
πατρὸς πρὸς υἱόν, καὶ ἀρχοµένου καὶ ἄρχοντος, καὶ 
κρείττονος καὶ χείρονος, καὶ γυναικὸς καὶ ἀνδρός, 
καὶ ἁπλῶς ἐν οἷς ἐστιν ὁ τὴν τοῦ χείρονος καὶ 
κρείττονος τάξιν ἔχων ἐν τῇ φιλίᾳ. αὕτη γάρ ἐστιν 
ἡ ἐν ἀνισότητι φιλία κατὰ λόγον. οὐδέποτε γὰρ 
ἐπ' ἀγαθοῦ δόσει οὐδεὶς ἴσον ἂν δοίη τῷ βελτίονι 
καὶ τῷ χείρονι, ἀλλὰ µεῖζον τῷ καθ' ὑπεροχὴν ὄντι 
ἀεί. τοῦτο δ' ἴσον ἐστὶν τῷ λόγῳ· ἴσον γάρ πώς 
ἐστιν ὁ τὸ ἔλαττον ἔχων ἀγαθὸν χείρων ὢν τῷ 
µεῖζον ἔχοντι κρείττονι ὄντι. 
 Τῶν δὲ φιλιῶν ἁπασῶν τῶν εἰρηµένων τού- 
των µάλιστά πως ἐγγίνεται τὸ φιλεῖν ἐν τῇ συγ- 



γενικῇ, καὶ ταῦτα ἐν τῇ πατρὶ πρὸς υἱόν. καὶ διὰ 
τί ποτε ὁ πατὴρ τὸν υἱὸν µᾶλλον φιλεῖ ἢ ὁ υἱὸς τὸν 
πατέρα; πότερον οὖν, ὡς ἔνιοι λέγοντες ὀρθῶς 
πρός γε τοὺς πολλούς, ὅτι ὁ µὲν πατὴρ εὐεργέτηκέν 

πως τὸν υἱόν, ὁ δ' υἱὸς χάριν ὀφείλει τῆς εὐερ- 
γεσίας; αὕτη µὲν οὖν ἡ αἰτία [καὶ] ἐν τῇ κατὰ τὸ 
συµφέρον φιλίᾳ δόξειεν ἂν ὑπάρχειν· ὥσπερ δὲ καὶ 
κατὰ τὰς ἐπιστήµας ὁρῶµεν ἔχον, οὕτω πως ἔχει 
καὶ ἐνταῦθα. λέγω δ' οἷον [ἐστιν] ἔστι µὲν ὧν τὸ 
αὐτὸ τέλος τε καὶ ἐνέργεια, καὶ οὐκ ἄλλο τι παρὰ 
τὴν ἐνέργειαν τέλος, οἷον τῷ αὐλητῇ ἡ αὐτὴ ἐνέρ- 
γεια καὶ τέλος (τὸ γὰρ αὐλεῖν καὶ τέλος αὐτῷ ἐστι 
καὶ ἐνέργεια), ἀλλ' οὐ τῇ οἰκοδοµικῇ (καὶ γὰρ   
ἕτερον τέλος παρὰ τὴν ἐνέργειαν)· ἔστιν οὖν ἡ 
φιλία ἐνέργειά τις, οὐδὲν δέ ἐστιν ἄλλο τέλος παρὰ 
τὴν ἐνέργειαν τοῦ φιλεῖν, ἀλλὰ τοῦτο αὐτό. ὁ µὲν 
οὖν πατὴρ ἐνεργεῖ πως ἀεὶ µᾶλλον παρὰ τὸ αὑτοῦ 
τι εἶναι ποίηµα τὸν υἱόν. τοῦτο δ' ὁρῶµεν καὶ ἐπὶ 
τῶν ἄλλων ὄν· πάντες γὰρ πρὸς ὃ ἂν αὐτοὶ ποιή- 
σωσιν, πρὸς τοῦτό πως καὶ εὖνοι εἰσίν. ὁ οὖν 
πατὴρ εὐνοεῖ πως πρὸς τὸν υἱὸν αὑτοῦ ὄντα ποίηµα, 
 
τῇ µνήµῃ καὶ τῇ ἐλπίδι ἀγόµενος· διὸ µᾶλλον φιλεῖ 
ὁ πατὴρ τὸν υἱὸν ἢ ὁ υἱὸς τὸν πατέρα. 
 ∆εῖ δὲ καὶ ὑπὲρ τῶν ἄλλων φιλιῶν τῶν λεγο- 

µένων καὶ δοκουσῶν ἐπισκέψασθαι εἰ εἰσὶν φιλίαι. 
οἷον ἡ εὔνοια φιλία δοκεῖ. ἁπλῶς µὲν οὖν οὐκ ἂν 
δόξειεν εἶναι ἡ εὔνοια φιλία (πολλοῖς γὰρ πολλάκις 
ἢ ἀπὸ τοῦ ἰδεῖν ἢ ἀπὸ τοῦ ἀκοῦσαί τι ὑπέρ τινος 
ἀγαθὸν εὖνοι γινόµεθα· ἆρ' οὖν ἤδη καὶ φίλοι; ἢ 
οὔ; οὐ γὰρ εἴ τις ἦν ∆αρείῳ εὔνους ἐν Πέρσαις 
ὄντι, ὥσπερ ἴσως ἦν, εὐθέως καὶ φιλία ἦν αὐτῷ 
πρὸς ∆αρεῖον)· ἀλλ' ἀρχὴ µὲν ἄν ποτε φιλίας ἡ 
εὔνοια δόξειεν εἶναι, γένοιτο δ' ἂν ἡ εὔνοια φιλία, 
εἰ προσλάβοι βούλησιν τοῦ τἀγαθὰ δυνατὸς ὢν 
πρᾶξαι πράττειν ἐκείνου ἕνεκεν ᾧ ἐστιν εὔνους.  -   
ἔστιν δ' ἡ εὔνοια τοῦ ἤθους καὶ πρὸς τὸ ἦθος· 
οὐδεὶς γὰρ λέγεται εὔνους οἴνῳ ἢ ἄλλῳ τινὶ τῶν 
ἀψύχων ἀγαθῶν ἢ ἡδέων, ἀλλ' ἄν τις ᾖ τὸ ἦθος 
σπουδαῖος, πρὸς τοῦτον ἡ εὔνοια.  - οὐκ ἔστιν δὲ   
χωρὶς τῆς φιλίας ἡ εὔνοια, ἀλλ' ἐν τῷ αὐτῷ· διὸ 
δοκεῖ φιλία εἶναι. 
 Ἡ δ' ὁµόνοιά ἐστιν µὲν σύνεγγυς τῇ φιλίᾳ, ἐὰν 



τὴν ὁµόνοιαν λάβῃς τὴν κυρίως λεγοµένην. εἰ γάρ 
τις Ἐµπεδοκλεῖ ὁµοίως ὑπολαµβάνει καὶ δοκεῖ 
αὐτῷ τὰ στοιχεῖα εἶναι ἃ κἀκείνῳ, ἆρά γε οὗτος 

Ἐµπεδοκλεῖ ὁµονοεῖ; ἢ οὔ; ἐπεὶ περί τι ἄλλο 
τοιοῦτον. πρῶτον µὲν γὰρ οὐκ ἔστιν ἡ ὁµόνοια ἐν 
τοῖς νοητοῖς ἀλλ' ἐν τοῖς πρακτοῖς, καὶ ἐν τούτοις 
οὐχ ᾗ νοοῦσι ταὐτόν, ἀλλ' ᾗ ἅµα τῷ ταὐτὸν νοεῖν 
προαίρεσιν ἔχουσιν περὶ ἃ νοοῦσιν ἐπὶ ταὐτά. εἰ 
γὰρ ἐννοοῦσιν ἀµφότεροι ἄρχειν, ἀλλ' ὃ µὲν αὑτὸν 
ὃ δ' αὑτόν, ἆρά γε ἤδη ὁµονοοῦσιν; ἢ οὔ; ἀλλ' 
εἰ κἀγὼ ἐµαυτὸν βούλοµαι ἄρχειν κἀκεῖνος ἐµέ, 
οὕτως ἤδη ὁµονοοῦµεν. ἔστι δὴ ὁµονοεῖν ἐν τοῖς 
πρακτοῖς µετὰ βουλήσεως ταὐτοῦ. περὶ ἄρχοντος 
ἄρα κατάστασιν ἐν πρακτοῖς τοῦ αὐτοῦ ἐστιν ἡ 
ὁµόνοια ἡ κυρίως λεγοµένη. 
 Ἐπεὶ δ' ἐστίν, ὡς φαµέν, αὐτῷ πρὸς αὑτὸν 
φιλία, πότερον ὁ σπουδαῖος ἔσται φίλαυτος ἢ οὔ; 
ἔστιν δὲ φίλαυτος ὁ αὑτοῦ ἕνεκεν πάντα πράττων 
ἐν τοῖς κατὰ τὸ λυσιτελές. ὁ µὲν οὖν φαῦλος 
φίλαυτος ἐστίν (αὐτὸς αὑτοῦ γὰρ ἕνεκεν πάντα 
πράττει)· ἀλλ' οὐχ ὁ σπουδαῖος. διὰ τοῦτο γάρ   
ἐστι σπουδαῖος, ὅτι ἄλλου ἕνεκεν τοῦτο πράττει· 
διὸ οὐκ ἔστιν φίλαυτος. ἀλλ' ὁρµῶσι µὲν ἅπαντες 
ἐπὶ τἀγαθά, καὶ οἴονται αὑτοῖς δεῖν µάλιστα ὑπάρ- 

χειν. τοῦτο δέ ἐστι µάλιστα φανερὸν ἐπὶ πλούτου 
καὶ ἀρχῆς. ὁ µὲν οὖν σπουδαῖος ἐκστήσεται τού- 
των ἄλλῳ, οὐχ ὡς οὐ προσῆκον αὑτῷ µάλιστα, ἀλλ' 
ἂν ὁρᾷ ἄλλον δυνησόµενον µᾶλλον τούτοις αὑτοῦ 
χρῆσθαι· οἱ δ' ἄλλοι τοῦτο οὐ ποιήσουσι δι' ἄγνοιαν 
(οὐ γὰρ οἴονται κακῶς ἂν χρήσασθαι τοῖς τοιούτοις 
ἀγαθοῖς) ἢ διὰ φιλοτιµίαν τοῦ ἄρχειν. ὁ δὲ σπου- 
δαῖος οὐδέτερον τούτων πείσεται· διὸ οὐδὲ φίλαυτος 
κατά γε τὰ τοιαῦτα ἀγαθά. ἀλλ' εἰ ἄρα, κατὰ τὸ 
καλόν. τούτου γὰρ µόνον ἄλλῳ οὐκ ἂν ἐκσταίη, τὰ 
δὲ συµφέροντα καὶ ἡδέα ἐκστήσεται. τὴν µὲν οὖν 
κατὰ τὸ καλὸν αἵρεσιν φίλαυτος ἔσται· τὴν δὲ κατὰ 
τὸ συµφέρον καὶ καθ' ἡδονὴν λεγοµένην οὐκ ἔσται 
ὁ σπουδαῖος, ἀλλὰ ὁ φαῦλος. 
 Πότερον δέ ποτε ὁ σπουδαῖος φιλήσει 
αὐτὸς ἑαυτὸν µάλιστα ἢ οὔ; ἔστι µὲν οὖν αὐτὸς 
αὑτὸν µάλιστα ὡς φιλήσει, ἔστι δ' ὡς οὔ. ἐπειδὴ 
γάρ φαµεν τὸν σπουδαῖον ἐκστήσεσθαι τῶν ἀγαθῶν 
τῶν κατὰ τὸ συµφέρον τῷ φίλῳ, τὸν φίλον µᾶλλον 



αὑτοῦ φιλήσει. ναί, ἀλλ' ᾗ τούτων ἐξιστάµενος τῷ 
φίλῳ αὑτῷ τὸ καλὸν περιποιεῖται, ταύτῃ ἐξίσταται   

τῶν τοιούτων. ἔστι µὲν οὖν ὡς τὸν φίλον αὐτὸς 
αὑτοῦ µᾶλλον φιλεῖ, ἔστι δὲ ὡς αὐτὸς αὑτὸν µά- 
λιστα· κατὰ µὲν γὰρ τὸ συµφέρον τὸν φίλον, κατὰ 
δὲ τὸ καλὸν καὶ ἀγαθὸν αὐτὸς αὑτὸν µάλιστα· αὑτῷ 
γὰρ ταῦτα περιποιεῖται κάλλιστα ὄντα. ἔστι µὲν 
οὖν καὶ φιλάγαθος, οὐ φίλαυτος· µόνον γάρ, εἴπερ 
φιλεῖ αὐτὸς ἑαυτόν, ὅτι ἀγαθός. ὁ δὲ φαῦλος 
φίλαυτος· οὐδὲν γὰρ ἔχει δι' ὃ φιλήσει αὐτὸς ἑαυτὸν 
οἷον καλόν τι, ἀλλ' ἄνευ τούτων αὐτὸς ἑαυτὸν 
φιλήσει, ᾗ αὐτός. διὸ καὶ οὗτος ἂν κυρίως λέγοιτο 
φίλαυτος. 
 Ἐχόµενον δ' ἂν εἴη ὑπὲρ αὐταρκείας εἰπεῖν 
καὶ τοῦ αὐτάρκους, πότερον ὁ αὐτάρκης προσδεή- 
σεται φιλίας, ἢ οὔ, ἀλλ' αὐτὸς ἑαυτῷ αὐτάρκης 
ἔσται καὶ κατὰ τοῦτο. λέγουσι γὰρ τοιαῦτα καὶ 
οἱ ποιηταί· 
       
  ὅταν δ' ὁ δαίµων εὖ διδῷ, τί δεῖ φίλων; 
       
ὅθεν καὶ ἡ ἀπορία γίγνεται, πότερον ὁ πάντα 
τἀγαθὰ ἔχων καὶ ὢν αὐτάρκης προσδεήσεται φίλου; 

ἢ τότε καὶ µάλιστα; τίνα γὰρ εὖ ποιήσει, ἢ µετὰ 
τοῦ συµβιώσεται; οὐ γὰρ δὴ µόνος γε διάξει. εἰ 
τοίνυν τούτων δεήσεται, ταῦτα δὲ µὴ ἐνδέχεται 
ἄνευ φιλίας, προσδέοιτ' ἂν ὁ αὐτάρκης φιλίας. 
 Ἡ µὲν οὖν ἐν τοῖς λόγοις εἰωθυῖα ὁµοιότης 
λαµβάνεσθαι ἐκ τοῦ θεοῦ οὔτ' ἐκεῖ ὀρθῶς οὔτ' ἂν   
ἐνταῦθα εἴη χρήσιµος· οὐ γὰρ εἰ ὁ θεός ἐστιν αὐτ- 
άρκης καὶ µηδενὸς δεῖται, διὰ τοῦτ' οὐδ' ἡµεῖς 
οὐδενὸς δεησόµεθα. ἔστι γὰρ καὶ τοιοῦτός τις 
λόγος ἐπὶ τοῦ θεοῦ λεγόµενος. ἐπεὶ γάρ, φησί, 
πάντα ἔχει τἀγαθὰ ὁ θεὸς καί ἐστιν αὐτάρκης, τί 
ποιήσει; οὐ γὰρ καθευδήσει. θεάσεται δή τι, 
φησίν· τοῦτο γὰρ κάλλιστον καὶ οἰκειότατον. τί 
οὖν θεάσεται; εἰ µὲν γὰρ ἄλλο τι θεάσεται, βέλτιον 
θεάσεταί τι αὑτοῦ. ἀλλὰ τοῦτ' ἄτοπον, τὸ τοῦ 
θεοῦ ἄλλο τι εἶναι βέλτιον. αὐτὸς ἑαυτὸν ἄρα 
θεάσεται. ἀλλ' ἄτοπον· καὶ γὰρ ὁ ἄνθρωπος [ὃς] 
ἂν αὐτὸς ἑαυτὸν κατασκοπῆται, ὡς ἀναισθήτῳ ἐπι- 
τιµῶµεν. ἄτοπος οὖν, φησίν, ὁ θεὸς ἔσται αὐτὸς 
ἑαυτὸν θεώµενος. 



 Τί µὲν οὖν ὁ θεὸς θεάσεται, ἀφείσθω· ὑπὲρ δὲ 

τῆς αὐταρκείας οὐ τῆς τοῦ θεοῦ τὴν σκέψιν ποι- 
ούµεθα, ἀλλ' ἀνθρωπίνης, πότερον ὁ αὐτάρκης 
δεήσεται φιλίας ἢ οὔ; εἰ δή τις ἐπὶ τὸν φίλον 
ἐπιβλέψας ἴδοι τί ἐστι καὶ ὁποῖός τις ὁ φίλος, * * 
τοιοῦτος οἷος ἕτερος εἶναι ἐγώ, ἄν γε καὶ σφόδρα 
φίλον ποιήσῃς, ὥσπερ τὸ λεγόµενον “ἄλλος οὗτος 
Ἡρακλῆς, ἄλλος φίλος ἐγώ.” ἐπεὶ οὖν ἐστι καὶ 
χαλεπώτατον, ὥσπερ καὶ τῶν σοφῶν τινες εἰρή- 
κασιν, τὸ γνῶναι αὑτόν, καὶ ἥδιστον (τὸ γὰρ αὑτὸν   
εἰδέναι ἡδύ), αὐτοὶ µὲν οὖν αὑτοὺς ἐξ αὑτῶν οὐ 
δυνάµεθα θεάσασθαι (ὅτι δ' αὐτοὶ αὑτοὺς οὐ δυνά- 
µεθα, δῆλον ἐξ ὧν ἄλλοις ἐπιτιµῶµεν, αὐτοὶ δὲ 
λανθάνοµεν ταὐτὰ ποιοῦντες· τοῦτο δὲ γίνεται δι' 
εὔνοιαν ἢ διὰ πάθος· πολλοῖς δὲ ἡµῶν ταῦτα ἐπι- 
σκοτεῖ πρὸς τὸ κρίνειν ὀρθῶς)· ὥσπερ οὖν ὅταν 
θέλωµεν αὐτοὶ αὑτῶν τὸ πρόσωπον ἰδεῖν, εἰς τὸ 
κάτοπτρον ἐµβλέψαντες εἴδοµεν, ὁµοίως καὶ ὅταν 
αὐτοὶ αὑτοὺς βουληθῶµεν γνῶναι, εἰς τὸν φίλον 
ἰδόντες γνωρίσαιµεν ἄν· ἔστι γάρ, ὡς φαµέν, ὁ 
φίλος ἕτερος ἐγώ. εἰ οὖν ἡδὺ µὲν τὸ αὑτὸν 
εἰδέναι, τοῦτο δ' οὐκ ἔστιν εἰδέναι ἄνευ ἄλλου φίλου, 

δέοιτ' ἂν ὁ αὐτάρκης φιλίας πρὸς τὸ αὐτὸς αὑτὸν 
γνωρίζειν. 
 Ἔτι δὲ καὶ εἴπερ ἐστὶν καλόν, ὥσπερ ἐστίν, τὸ 
εὖ ποιεῖν ἔχοντα τὰ παρὰ τῆς τύχης ἀγαθά, τίνα 
εὖ ποιήσει; µετὰ τίνος δὲ συµβιώσεται; οὐ γὰρ 
δὴ µόνος γε διάξει· τὸ γὰρ συµβιοῦν ἡδὺ καὶ 
ἀναγκαῖον. εἰ τοίνυν ταῦτα καλὰ καὶ ἡδέα καὶ 
ἀναγκαῖα, ταῦτα δὲ µὴ ἐνδέχεται εἶναι ἄνευ φιλίας, 
προσδέοιτ' ἂν ὁ αὐτάρκης φιλίας. 
 Πότερον δὲ πολλοὺς κτητέον φίλους ἢ 
ὀλίγους; οὔτε δὴ πολλούς, ὡς ἁπλῶς εἰπεῖν, οὔτ' 
ὀλίγους δεῖ [ἀεί]. πολλῶν µὲν γὰρ ὄντων ἔργον ἐφ' 
ἕκαστον µερίσαι τὸ φιλεῖν. ἐφ' ἁπάντων γὰρ καὶ 
τῶν ἄλλων ἐξαδυνατεῖ ἡµῶν ἡ φύσις ἀσθενὴς οὖσα 
 
πρὸς τὸ ἐπὶ πολὺ ἀφικνεῖσθαι. οὔτε γὰρ τῇ ὄψει 
ἐπὶ πολὺ ὁρῶµεν, ἀλλ' ἐὰν πλέον ἀποστήσῃς τοῦ 
συµµέτρου, ἐλλείπει διὰ τὴν ἀσθένειαν τῆς φύσεως, 
οὔτ' ἐπ' ἀκοῆς, οὔτ' ἐπὶ τῶν ἄλλων ὁµοίως ἁπάν-   
των. ἐλλείπων οὖν τῷ φιλεῖν δι' ἀδυναµίαν καὶ 
ἐγκλήµατ' ἄν τις ἔχοι δικαίως, καὶ οὐκ ἂν εἴη 



 
Book 2, chapter 16, section 2, line 3 
 
φίλος, µὴ φιλῶν γε ἀλλ' ἢ τῷ γε λόγῳ· ἡ δὲ 
φιλία οὐ τοῦτο βούλεται. ἔτι ἂν ὦσιν πολλοί, οὐκ 
ἔστιν παύσασθαι λυπούµενον· πολλῶν γὰρ ὄντων 
εἰκὸς ἀεὶ περὶ ἕνα γέ τινα συµβαίνειν τι ἀτύχηµα, 
ὧν γινοµένων ἀναγκαῖον λυπεῖσθαι. οὔτ' αὖ πάλιν 
ὀλίγους, ἕνα ἢ δύο, ἀλλὰ συµµέτρους τῷ καιρῷ 
καὶ τῇ αὐτοῦ ὁρµῇ πρὸς τὸ φιλεῖν. 
 Μετὰ δὲ ταῦτα σκεπτέον ἂν εἴη πῶς δεῖ 
φίλῳ χρῆσθαι. ἔστι δ' οὐκ ἐν ἁπάσῃ φιλίᾳ ἡ 
σκέψις, ἀλλ' ἐν ᾗ µάλιστα ἐγκαλοῦσιν ἀλλήλοις οἱ 
φίλοι. οὐκ ἐγκαλοῦσι δὲ ἐν ταῖς ἄλλαις ὁµοίως, 
οἷον ἐν τῇ πατρὸς πρὸς υἱὸν οὐκ ἔστιν ἔγκληµα 
τοιοῦτον οἷον ἀξιοῦσιν ἐν ἐνίαις, ὥσπερ ἐγὼ σοί, 
οὕτως καὶ σὺ ἐµοί, εἰ δὲ µή, ἐνταῦθα τὸ σφοδρὸν 
ἔγκληµα· ἐν δὲ ἀνίσοις φίλοις οὐκ ἔστι τὸ ἴσον, 
ἔστι δὲ ἡ πατρὸς πρὸς υἱὸν φιλία ἐν ἀνίσῳ, ὁµοίως 
ἡ γυναικὸς πρὸς ἄνδρα ἢ οἰκέτου πρὸς δεσπότην, 
καὶ ὅλως δὲ χείρονος καὶ βελτίονος. οὐχ ἕξουσιν 
δὴ τὰ τοιαῦτα ἐγκλήµατα. ἀλλ' ἐν τοῖς ἴσοις 
φίλοις καὶ ἐν τῇ <τοι>αύτῃ φιλίᾳ τὸ τοιοῦτον 
ἔγκληµα. ὥστε σκεπτέον ἂν εἴη τὸ πῶς δεῖ χρῆ- 

σθαι φίλῳ ἐν τῇ ἐν ἴσοις φίλοις φιλίᾳ. * *.   
       
<ΜΗΧΑΝΙΚΑ.> 
 
Θαυµάζεται τῶν µὲν κατὰ φύσιν συµβαινόντων, ὅσων 
ἀγνοεῖται τὸ αἴτιον, τῶν δὲ παρὰ φύσιν, ὅσα γίνεται διὰ 
τέχνην πρὸς τὸ συµφέρον τοῖς ἀνθρώποις. ἐν πολλοῖς γὰρ 
ἡ φύσις ὑπεναντίον πρὸς τὸ χρήσιµον ἡµῖν ποιεῖ· ἡ µὲν 
γὰρ φύσις ἀεὶ τὸν αὐτὸν ἔχει τρόπον καὶ ἁπλῶς, τὸ δὲ 
χρήσιµον µεταβάλλει πολλαχῶς. ὅταν οὖν δέῃ τι παρὰ 
φύσιν πρᾶξαι, διὰ τὸ χαλεπὸν ἀπορίαν παρέχει καὶ δεῖται 
τέχνης. διὸ καὶ καλοῦµεν τῆς τέχνης τὸ πρὸς τὰς τοιαύτας 
ἀπορίας βοηθοῦν µέρος µηχανήν. καθάπερ γὰρ ἐποίησεν 
Ἀντιφῶν ὁ ποιητής, οὕτω καὶ ἔχει· τέχνῃ γὰρ κρατοῦµεν, 
ὧν φύσει νικώµεθα. τοιαῦτα δέ ἐστιν ἐν οἷς τά τε ἐλάττονα 
κρατεῖ τῶν µειζόνων, καὶ τὰ ῥοπὴν ἔχοντα µικρὰν κινεῖ 
βάρη µεγάλα, καὶ πάντα σχεδὸν ὅσα τῶν προβληµάτων 
µηχανικὰ προσαγορεύοµεν. ἔστι δὲ ταῦτα τοῖς φυσικοῖς 
προβλήµασιν οὔτε ταὐτὰ πάµπαν οὔτε κεχωρισµένα λίαν, 
ἀλλὰ κοινὰ τῶν τε µαθηµατικῶν θεωρηµάτων καὶ τῶν 
φυσικῶν· τὸ µὲν γὰρ ὣς διὰ τῶν µαθηµατικῶν δῆλον, τὸ 
δὲ περὶ ὃ διὰ τῶν φυσικῶν. περιέχεται δὲ τῶν ἀπορουµέ-    



νων ἐν τῷ γένει τούτῳ τὰ περὶ τὸν µοχλόν. ἄτοπον γὰρ 

εἶναι δοκεῖ τὸ κινεῖσθαι µέγα βάρος ὑπὸ µικρᾶς ἰσχύος, 
καὶ ταῦτα µετὰ βάρους πλείονος· ὃ γὰρ ἄνευ µοχλοῦ κι- 
νεῖν οὐ δύναταί τις, τοῦτο ταὐτὸ βάρος, προσλαβὼν ἔτι τὸ 
τοῦ µοχλοῦ βάρος, κινεῖ θᾶττον. πάντων δὲ τῶν τοιούτων 
ἔχει τῆς αἰτίας τὴν ἀρχὴν ὁ κύκλος. καὶ τοῦτο εὐλόγως 
συµβέβηκεν· ἐκ µὲν γὰρ θαυµασιωτέρου συµβαίνειν τι 
θαυµαστὸν οὐδὲν ἄτοπον, θαυµασιώτατον δὲ τὸ τἀναντία 
γίνεσθαι µετ' ἀλλήλων. ὁ δὲ κύκλος συνέστηκεν ἐκ τοιούτων· 
εὐθὺς γὰρ ἐκ κινουµένου τε γεγένηται καὶ µένοντος, ὧν ἡ 
φύσις ἐστὶν ὑπεναντία ἀλλήλοις. ὥστ' ἐνταῦθα ἔστιν ἐπιβλέ- 
ψασιν ἧττον θαυµάζειν τὰς συµβαινούσας ὑπεναντιώσεις 
περὶ αὐτόν. πρῶτον µὲν γὰρ τῇ περιεχούσῃ γραµµῇ τὸν 
κύκλον, πλάτος οὐθὲν ἐχούσῃ, τἀναντία πως προσεµφαί- 
νεται, τὸ κοῖλον καὶ τὸ κυρτόν. ταῦτα δὲ διέστηκεν ἀλλή- 
λων ὃν τρόπον τὸ µέγα καὶ τὸ µικρόν· ἐκείνων τε γὰρ 
µέσον τὸ ἴσον καὶ τούτων τὸ εὐθύ. διὸ µεταβάλλοντα εἰς 
ἄλληλα τὰ µὲν ἀναγκαῖον ἴσα γενέσθαι πρότερον ἢ τῶν   
ἄκρων ὁποτερονοῦν, τὴν δὲ γραµµὴν εὐθεῖαν, ὅταν ἐκ κυρ- 
τῆς εἰς κοῖλον ἢ πάλιν ἐκ ταύτης γίνηται κυρτὴ καὶ περι- 
φερής. ἓν µὲν οὖν τοῦτο τῶν ἀτόπων ὑπάρχει περὶ τὸν κύ- 
κλον, δεύτερον δὲ ὅτι ἅµα κινεῖται τὰς ἐναντίας κινήσεις· 

ἅµα γὰρ εἰς τὸν ἔµπροσθεν κινεῖται τόπον καὶ τὸν ὄπισθεν. 
ἥ τε γράφουσα γραµµὴ τὸν κύκλον ὡσαύτως ἔχει· ἐξ 
οὗ γὰρ ἄρχεται τόπου τὸ πέρας αὐτῆς, εἰς τὸν αὐτὸν τοῦτον τόπον 
ἔρχεται πάλιν· συνεχῶς γὰρ κινουµένης αὐτῆς τὸ ἔσχατον 
πάλιν ἀπῆλθε πρῶτον, ὥστε καὶ φανερὸν ὅτι µετέβαλεν 
ἐντεῦθεν. διό, καθάπερ εἴρηται πρότερον, οὐδὲν ἄτοπον τὸ 
πάντων εἶναι τῶν θαυµάτων αὐτὸν ἀρχήν. τὰ µὲν οὖν περὶ 
τὸν ζυγὸν γινόµενα εἰς τὸν κύκλον ἀνάγεται, τὰ δὲ περὶ 
τὸν µοχλὸν εἰς τὸν ζυγόν, τὰ δ' ἄλλα πάντα σχεδὸν τὰ 
περὶ τὰς κινήσεις τὰς µηχανικὰς εἰς τὸν µοχλόν. ἔτι δὲ 
διὰ τὸ µιᾶς οὔσης τῆς ἐκ τοῦ κέντρου γραµµῆς µηθὲν ἕτερον 
ἑτέρῳ φέρεσθαι τῶν σηµείων τῶν ἐν αὐτῇ ἰσοταχῶς, ἀλλ' ἀεὶ 
τὸ τοῦ µένοντος πέρατος πορρώτερον ὂν θᾶττον, πολλὰ τῶν θαυ- 
µαζοµένων συµβαίνει περὶ τὰς κινήσεις τῶν κύκλων· περὶ 
ὧν ἐν τοῖς ἑποµένοις προβλήµασιν ἔσται δῆλον. διὰ δὲ τὸ 
τὰς ἐναντίας κινήσεις ἅµα κινεῖσθαι τὸν κύκλον, καὶ τὸ 
µὲν ἕτερον τῆς διαµέτρου τῶν ἄκρων, ἐφ' οὗ τὸ Α, εἰς τοὔµ- 
προσθεν κινεῖσθαι, θάτερον δέ, ἐφ' οὗ τὸ Β, εἰς τοὔπισθεν, 
κατασκευάζουσί τινες ὥστ' ἀπὸ µιᾶς κινήσεως πολλοὺς ὑπε- 
ναντίους ἅµα κινεῖσθαι κύκλους, ὥσπερ οὓς ἀνατιθέασιν ἐν 
τοῖς ἱεροῖς ποιήσαντες τροχίσκους χαλκοῦς τε καὶ σιδηροῦς. 

εἰ γὰρ εἴη τοῦ ΑΒ κύκλου ἁπτόµενος ἕτερος κύκλος ἐφ' οὗ 
Γ∆, τοῦ κύκλου τοῦ ἐφ' οὗ ΑΒ κινουµένης τῆς διαµέτρου 
εἰς τοὔµπροσθεν, κινηθήσεται ἡ Γ∆ εἰς τοὔπισθεν τοῦ κύκλου 
τοῦ ἐφ' οὗ Α, κινουµένης τῆς διαµέτρου περὶ τὸ αὐτό. εἰς 
τοὐναντίον ἄρα κινηθήσεται ὁ ἐφ' οὗ Γ∆ κύκλος τῷ ἐφ' 
οὗ τὸ ΑΒ· καὶ πάλιν αὐτὸς τὸν ἐφεξῆς, ἐφ' οὗ ΕΖ, εἰς 
τοὐναντίον αὑτῷ κινήσει διὰ τὴν αὐτὴν αἰτίαν. τὸν αὐτὸν δὲ 
τρόπον κἂν πλείους ὦσι, τοῦτο ποιήσουσιν ἑνὸς µόνου κινηθέν- 
τος. ταύτην οὖν λαβόντες ὑπάρχουσαν ἐν τῷ κύκλῳ τὴν 
φύσιν οἱ δηµιουργοὶ κατασκευάζουσιν ὄργανον κρύπτοντες 
τὴν ἀρχήν, ὅπως ᾖ τοῦ µηχανήµατος φανερὸν µόνον τὸ 
θαυµαστόν, τὸ δ' αἴτιον ἄδηλον.    
 Πρῶτον µὲν οὖν τὰ συµβαίνοντα περὶ τὸν ζυγὸν ἀπο- 
ρεῖται, διὰ τίνα αἰτίαν ἀκριβέστερά ἐστι τὰ ζυγὰ τὰ µείζω 
τῶν ἐλαττόνων. τούτου δὲ ἀρχή, διὰ τί ποτε ἐν τῷ κύκλῳ 
ἡ πλεῖον ἀφεστηκυῖα γραµµὴ τοῦ κέντρου τῆς ἐγγὺς τῇ 
αὐτῇ ἰσχύϊ κινουµένης θᾶττον φέρεται τῆς ἐλάττονος; τὸ 
γὰρ θᾶττον λέγεται διχῶς· ἄν τε γὰρ ἐν ἐλάττονι χρόνῳ 
ἴσον τόπον διεξέλθῃ, θᾶττον εἶναι λέγοµεν, καὶ ἐὰν ἐν ἴσῳ 
πλείω. ἡ δὲ µείζων ἐν ἴσῳ χρόνῳ γράφει µείζονα κύκλον· 
ὁ γὰρ ἐκτὸς µείζων τοῦ ἐντός. αἴτιον δὲ τούτων ὅτι φέρεται 

δύο φορὰς ἡ γράφουσα τὸν κύκλον. ὅταν µὲν οὖν ἐν λόγῳ 
τινὶ φέρηται, ἐπ' εὐθείας ἀνάγκη φέρεσθαι τὸ φερόµενον, 
καὶ γίνεται διάµετρος αὐτὴ τοῦ σχήµατος ὃ ποιοῦσιν αἱ 
ἐν τούτῳ τῷ λόγῳ συντεθεῖσαι γραµµαί. ἔστω γὰρ ὁ λόγος 
ὃν φέρεται τὸ φερόµενον, ὃν ἔχει ἡ ΑΒ πρὸς τὴν ΑΓ· 
καὶ τὸ µὲν ΑΓ φερέσθω πρὸς τὸ Β, ἡ δὲ ΑΒ ὑποφερέσθω 
πρὸς τὴν ΗΓ· ἐνηνέχθω δὲ τὸ µὲν Α πρὸς τὸ ∆, ἡ δὲ ἐφ' 
ᾗ ΑΒ πρὸς τὸ Ε. εἰ οὖν ἐπὶ τῆς φορᾶς ὁ λόγος ἦν ὃν ἡ 
ΑΒ ἔχει πρὸς τὴν ΑΓ, ἀνάγκη καὶ τὴν Α∆ πρὸς τὴν 
ΑΕ τοῦτον ἔχειν τὸν λόγον. ὅµοιον ἄρα ἐστὶ τῷ λόγῳ τὸ 
µικρὸν τετράπλευρον τῷ µείζονι, ὥστε καὶ ἡ αὐτὴ διάµε- 
τρος αὐτῶν, καὶ τὸ Α ἔσται πρὸς Ζ. τὸν αὐτὸν δὴ τρό- 
πον δειχθήσεται κἂν ὁπουοῦν διαληφθῇ ἡ φορά· αἰεὶ γὰρ 
 
ἔσται ἐπὶ τῆς διαµέτρου. φανερὸν οὖν ὅτι τὸ κατὰ τὴν διά- 
µετρον φερόµενον ἐν δύο φοραῖς ἀνάγκη τὸν τῶν πλευρῶν 
φέρεσθαι λόγον. εἰ γὰρ ἄλλον τινά, οὐκ οἰσθήσεται κατὰ 
τὴν διάµετρον. ἐὰν δὲ ἐν µηδενὶ λόγῳ φέρηται δύο φορὰς 
κατὰ µηδένα χρόνον, ἀδύνατον εὐθεῖαν εἶναι τὴν φοράν. 
ἔστω γὰρ εὐθεῖα. τεθείσης οὖν ταύτης διαµέτρου, καὶ παρα- 
πληρωθεισῶν τῶν πλευρῶν, ἀνάγκη τὸν τῶν πλευρῶν λόγον 

φέρεσθαι τὸ φερόµενον· τοῦτο γὰρ δέδεικται πρότερον. οὐκ 
ἄρα ποιήσει εὐθεῖαν τὸ ἐν µηδενὶ λόγῳ φερόµενον µηδένα 
χρόνον. ἐὰν γάρ τινα λόγον ἐνεχθῇ ἐν χρόνῳ τινί, τοῦτον 
ἀνάγκη τὸν χρόνον εὐθεῖαν εἶναι φορὰν διὰ τὰ προειρηµένα. 
ὥστε περιφερὲς γίνεται, δύο φερόµενον φορὰς ἐν µηθενὶ 
λόγῳ µηθένα χρόνον. ὅτι µὲν τοίνυν ἡ τὸν κύκλον γρά- 
φουσα φέρεται δύο φορὰς ἅµα, φανερὸν ἔκ τε τούτων, 
καὶ ὅτι τὸ φερόµενον κατ' εὐθεῖαν ἐπὶ τὴν κάθετον ἀφι-   
κνεῖται, ὥστε εἶναι πάλιν αὐτὴν ἀπὸ τοῦ κέντρου κάθετον. 
ἔστω κύκλος ὁ ΑΒΓ, τὸ δ' ἄκρον τὸ ἐφ' οὗ Β φερέσθω 
ἐπὶ τὸ ∆· ἀφικνεῖται δέ ποτε ἐπὶ τὸ Γ. εἰ µὲν οὖν ἐν τῷ 
λόγῳ ἐφέρετο ὃν ἔχει ἡ Β∆ πρὸς τὴν ∆Γ, ἐφέρετο ἂν 
τὴν διάµετρον τὴν ἐφ' ᾗ ΒΓ. νῦν δέ, ἐπείπερ ἐν οὐδενὶ 
λόγῳ, ἐπὶ τὴν περιφέρειαν φέρεται τὴν ἐφ' ᾗ ΒΕΓ. ἐὰν 
δὲ δυοῖν φεροµένοιν ἀπὸ τῆς αὐτῆς ἰσχύος τὸ µὲν ἐκκρού- 
οιτο πλεῖον τὸ δὲ ἔλαττον, εὔλογον βραδύτερον κινηθῆναι 
τὸ πλεῖον ἐκκρουόµενον τοῦ ἔλαττον ἐκκρουοµένου· ὃ δοκεῖ 
συµβαίνειν ἐπὶ τῆς µείζονος καὶ ἐλάττονος τῶν ἐκ τοῦ 
κέντρου γραφουσῶν τοὺς κύκλους. διὰ γὰρ τὸ ἐγγύτερον 
εἶναι τοῦ µένοντος τῆς ἐλάττονος τὸ ἄκρον ἢ τὸ τῆς µείζο- 
νος, ὥσπερ ἀντισπώµενον εἰς τοὐναντίον, ἐπὶ τὸ µέσον βρα- 

δύτερον φέρεται τὸ τῆς ἐλάττονος ἄκρον. πάσῃ µὲν οὖν 
κύκλον γραφούσῃ τοῦτο συµβαίνει, καὶ φέρεται τὴν µὲν 
κατὰ φύσιν κατὰ τὴν περιφέρειαν, τὴν δὲ παρὰ φύσιν 
εἰς τὸ πλάγιον καὶ τὸ κέντρον. µείζω δ' ἀεὶ τὴν παρὰ 
φύσιν ἡ ἐλάττων φέρεται· διὰ γὰρ τὸ ἐγγύτερον εἶναι τοῦ 
κέντρου τοῦ ἀντισπῶντος κρατεῖται µᾶλλον. ὅτι δὲ µεῖζον 
τὸ παρὰ φύσιν κινεῖται ἡ ἐλάττων τῆς µείζονος τῶν ἐκ τοῦ 
κέντρου γραφουσῶν τοὺς κύκλους, ἐκ τῶνδε δῆλον. ἔστω 
κύκλος ἐφ' οὗ ΒΓ∆Ε, καὶ ἄλλος ἐν τούτῳ ἐλάττων, 
ἐφ' οὗ ΧΝΜΞ, περὶ τὸ αὐτὸ κέντρον τὸ Α· καὶ ἐκβεβλή- 
σθωσαν αἱ διάµετροι, ἐν µὲν τῷ µεγάλῳ, ἐφ' ὧν Γ∆ 
καὶ ΒΕ, ἐν δὲ τῷ ἐλάττονι αἱ ΜΧ ΝΞ· καὶ τὸ ἑτερόµη- 
κες παραπεπληρώσθω, τὸ ∆ΨΡΓ. εἰ δὴ ἡ ΑΒ γράφουσα 
κύκλον ἥξει ἐπὶ τὸ αὐτὸ ὅθεν ὡρµήθη ἐπὶ τὴν ΑΕ, δῆλον 
ὅτι φέρεται πρὸς αὑτήν. ὁµοίως δὲ καὶ ἡ ΑΧ πρὸς τὴν 
ΑΧ ἥξει. βραδύτερον δὲ φέρεται ἡ ΑΧ τῆς ΑΒ, ὥσπερ 
εἴρηται, διὰ τὸ γίνεσθαι µείζονα τὴν ἔκκρουσιν καὶ ἀντι- 
σπᾶσθαι µᾶλλον τὴν ΑΧ. ἤχθω δὲ ἡ ΑΘΗ, καὶ ἀπὸ 
τοῦ Θ κάθετος ἐπὶ τὴν ΑΒ ἡ ΘΖ ἐν τῷ κύκλῳ, καὶ πά- 
λιν ἀπὸ τοῦ Θ ἤχθω παρὰ τὴν ΑΒ ἡ ΘΩ, καὶ ἡ ΩΥ 
ἐπὶ τὴν ΑΒ κάθετον, καὶ ἡ ΗΚ. αἱ δὴ ἐφ' ὧν ΩΥ καὶ 

ΘΖ ἴσαι. ἡ ἄρα ΒΥ ἐλάττων τῆς ΧΖ· αἱ γὰρ ἴσαι 
εὐθεῖαι ἐπ' ἀνίσους κύκλους ἐµβληθεῖσαι πρὸς ὀρθὰς τῇ 
διαµέτρῳ ἔλαττον τµῆµα ἀποτέµνουσι τῆς διαµέτρου ἐν 
τοῖς µείζοσι κύκλοις, ἔστι δὲ ἡ ΩΥ ἴση τῇ ΘΖ. ἐν ὅσῳ    
δὴ χρόνῳ ἡ ΑΘ τὴν ΧΘ ἐνηνέχθη, ἐν τοσούτῳ χρόνῳ ἐν 
τῷ κύκλῳ τῷ µείζονι µείζονα τῆς ΒΩ ἐνήνεκται τὸ ἄκρον 
τῆς ΒΑ. ἡ µὲν γὰρ κατὰ φύσιν φορὰ ἴση, ἡ δὲ παρὰ 
φύσιν ἐλάττων· ἡ δὲ ΒΥ τῆς ΖΧ. δεῖ δὲ ἀνάλογον εἶναι, 
ὡς τὸ κατὰ φύσιν πρὸς τὸ κατὰ φύσιν, τὸ παρὰ φύσιν 
πρὸς τὸ παρὰ φύσιν. µείζονα ἄρα περιφέρειαν διελήλυθε 
τὴν ΗΒ τῆς ΩΒ. ἀνάγκη δὲ τὴν ΗΒ ἐν τούτῳ τῷ χρόνῳ 
διεληλυθέναι· ἐνταῦθα γὰρ ἔσται, ὅταν ἀνάλογον ἀµφοτέ- 
ρως συµβαίνῃ τὸ παρὰ φύσιν πρὸς τὸ κατὰ φύσιν. εἰ δὴ 
µεῖζόν ἐστι τὸ κατὰ φύσιν ἐν τῇ µείζονι, καὶ τὸ παρὰ φύ- 
σιν µᾶλλον ἂν ἐνταῦθα συµπίπτοι µοναχῶς, ὥστε τὸ Β ἐνη- 
νέχθαι ἂν τὴν ΒΗ ἐν τῷ ἐφ' οὗ Χ σηµεῖον. ἐνταῦθα γὰρ 
κατὰ φύσιν µὲν γίνεται τῷ Β σηµείῳ τὸ κέντρον (ἔστι γὰρ 
αὐτὴ ἀπὸ τοῦ Η κάθετος), παρὰ φύσιν δὲ ἐς τὸ ΚΒ. ἔστι 
δὲ ὡς τὸ ΗΚ πρὸς τὸ ΚΒ, τὸ ΘΖ πρὸς τὸ ΖΧ. φανερὸν 
δὲ ἐὰν ἐπιζευχθῶσιν ἀπὸ τῶν ΒΧ ἐπὶ τὰ ΗΘ. εἰ δὲ 
ἐλάττων ἢ µείζων τῆς ΗΒ ἔσται, ἣν ἠνέχθη τὸ Β, οὐχ ὁµοίως 

ἔσται οὐδὲ ἀνάλογον ἐν ἀµφοῖν τὸ κατὰ φύσιν πρὸς τὸ 
παρὰ φύσιν. δι' ἣν µὲν τοίνυν αἰτίαν ἀπὸ τῆς αὐτῆς 
ἰσχύος φέρεται θᾶττον τὸ πλέον ἀπέχον τοῦ κέντρου σηµεῖον, 
δῆλον διὰ τῶν εἰρηµένων· διότι δὲ τὰ µὲν µείζω ζυγὰ 
ἀκριβέστερά ἐστι τῶν ἐλαττόνων, φανερὸν ἐκ τούτων. γίνεται 
γὰρ τὸ µὲν σπάρτον κέντρον (µένει γὰρ τοῦτο), τὸ δὲ ἐπὶ 
ἑκάτερον µέρος τῆς πλάστιγγος αἱ ἐκ τοῦ κέντρου. ἀπὸ οὖν 
τοῦ αὐτοῦ βάρους ἀνάγκη θᾶττον κινεῖσθαι τὸ ἄκρον τῆς 
πλάστιγγος, ὅσῳ ἂν πλεῖον ἀπέχῃ τοῦ σπάρτου, καὶ ἔνια 
µὲν µὴ δῆλα εἶναι ἐν τοῖς µικροῖς ζυγοῖς πρὸς τὴν αἴσθησιν 
ἐπιτιθέµενα βάρη, ἐν δὲ τοῖς µεγάλοις δῆλα οὐθὲν γὰρ 
κωλύει ἔλαττον κινηθῆναι µέγεθος ἢ ὥστε εἶναι τῇ ὄψει 
φανερόν. ἐπὶ δὲ τῆς µεγάλης πλάστιγγος ποιεῖ ὁρατὸν τὸ 
αὐτὸ βάρος µέγεθος. ἔνια δὲ δῆλα µὲν ἐπ' ἀµφοῖν ἐστίν, 
ἀλλὰ πολλῷ µᾶλλον ἐπὶ τῶν µειζόνων διὰ τὸ πολλῷ 
µεῖζον γίνεσθαι τὸ µέγεθος τῆς ῥοπῆς ὑπὸ τοῦ αὐτοῦ βά- 
ρους ἐν τοῖς µείζοσι. καὶ διὰ τοῦτο τεχνάζουσιν οἱ ἁλουρ- 
γοπῶλαι πρὸς τὸ παρακρούεσθαι ἱστάντες, τό τε σπάρτον 
οὐκ ἐν µέσῳ τιθέντες, καὶ µόλυβδον τῆς φάλαγγος εἰς 
θάτερον µέρος ἐγχέοντες, ἢ τοῦ ξύλου τὸ πρὸς τὴν ῥίζαν 
πρὸς ὃ βούλονται ῥέπειν ποιοῦντες, ἢ ἐὰν ἔχῃ ὄζον· βαρύ-   

τερον γὰρ ἐν ᾧ µέρος ἡ ῥίζα τοῦ ξύλου ἐστίν, ὁ δὲ ὄζος ῥίζα 
τίς ἐστιν. 
 ∆ιὰ τί, ἐὰν µὲν ἄνωθεν ᾖ τὸ σπαρτίον, ὅταν κάτωθεν 
ῥέψαντος ἀφέλῃ τὸ βάρος, πάλιν ἀναφέρεται τὸ ζυγόν, 
ἐὰν δὲ κάτωθεν ὑποστῇ, οὐκ ἀναφέρεται ἀλλὰ µένει; ἢ 
διότι ἄνωθεν µὲν τοῦ σπαρτίου ὄντος πλεῖον τοῦ ζυγοῦ γίνεται 
τὸ ἐπέκεινα τῆς καθέτου; τὸ γὰρ σπαρτίον ἐστὶ κάθετος. 
ὥστε ἀνάγκη ἐστὶ κάτω ῥέπειν τὸ πλέον, ἕως ἂν ἔλθῃ ἡ 
δίχα διαιροῦσα τὸ ζυγὸν ἐπὶ τὴν κάθετον αὐτήν, ἐπικει- 
µένου τοῦ βάρους ἐν τῷ ἀνεσπασµένῳ µορίῳ τοῦ ζυγοῦ. 
ἔστω ζυγὸν ὀρθὸν ἐφ' οὗ ΒΓ, σπαρτίον δὲ τὸ Α∆. ἐκ- 
βαλλόµενον δὴ τοῦτο κάτω κάθετος ἔσται ἐφ' ἧς ἡ Α∆Μ. 
ἐὰν οὖν ἐπὶ τὸ Β ἡ ῥοπὴ ἐπιτεθῇ, ἔσται τὸ µὲν Β οὗ τὸ Ε, 
τὸ δὲ Γ οὗ τὸ Ζ, ὥστε ἡ δίχα διαιροῦσα τὸ ζυγὸν πρῶτον 
µὲν ἦν ἡ ∆Μ τῆς καθέτου αὐτῆς, ἐπικειµένης δὲ τῆς ῥο- 
πῆς ἔσται ἡ ∆Θ· ὥστε τοῦ ζυγοῦ ἐφ' ᾧ ΕΖ τὸ ἔξω τῆς κα- 
θέτου τῆς ἐφ' ἧς ΑΒ, τοῦ ἐν ᾧ ΦΠ, µείζω τοῦ ἡµίσεος. 
ἐὰν οὖν ἀφαιρεθῇ τὸ βάρος ἀπὸ τοῦ Ε, ἀνάγκη κάτω φέ- 
ρεσθαι τὸ Ζ· ἔλαττον γάρ ἐστι τὸ Ε. ἐὰν µὲν οὖν ἄνω τὸ 
σπαρτίον ἔχῃ, πάλιν διὰ τοῦτο ἀναφέρεται τὸ ζυγόν. ἐὰν 
δὲ κάτωθεν ᾖ τὸ ὑποκείµενον, τοὐναντίον ποιεῖ· πλεῖον γὰρ 

γίνεται τοῦ ἡµίσεος τοῦ ζυγοῦ τὸ κάτω µέρος ἢ ὡς ἡ κάθετος 
διαιρεῖ ὥστε οὐκ ἀναφέρεται· κουφότερον γὰρ τὸ ἐπηρτη- 
µένον. ἔστω ζυγὸν τὸ ἐφ' οὗ ΝΞ, τὸ ὀρθόν, κάθετος δὲ ἡ 
ΚΛΜ. δίχα δὴ διαιρεῖται τὸ ΝΞ. ἐπιτεθέντος δὲ βάρους 
ἐπὶ τὸ Ν, ἔσται τὸ µὲν Ν οὗ τὸ Ο, τὸ δὲ Ξ οὗ τὸ Ρ, ἡ δὲ 
ΚΛ οὗ τὸ ΛΘ, ὥστε µεῖζόν ἐστι τὸ ΚΟ τοῦ ΛΡ τῷ ΘΚΛ. 
καὶ ἀφαιρεθέντος οὖν τοῦ βάρους ἀνάγκη µένειν· ἐπίκειται 
 
γὰρ ὥσπερ βάρος ἡ ὑπεροχὴ ἡ τοῦ ἡµίσεος τοῦ ἐν ᾧ τὸ Κ. 
 ∆ιὰ τί κινοῦσι µεγάλα βάρη µικραὶ δυνάµεις τῷ µο- 
χλῷ, ὥσπερ ἐλέχθη καὶ κατ' ἀρχήν, προσλαβόντι βάρος 
ἔτι τὸ τοῦ µοχλοῦ; ῥᾷον δὲ τὸ ἔλαττόν ἐστι κινῆσαι βάρος, 
ἔλαττον δέ ἐστιν ἄνευ τοῦ µοχλοῦ. ἢ ὅτι αἴτιόν ἐστιν ὁ µοχλός, 
ζυγὸν [ὢν] κάτωθεν ἔχον τὸ σπαρτίον καὶ εἰς ἄνισα διῃρη- 
µένον; τὸ γὰρ ὑποµόχλιον ἀντὶ σπαρτίου γίνεται· µένει 
γὰρ ἄµφω ταῦτα, ὥσπερ τὸ κέντρον. ἐπεὶ δὲ θᾶττον ὑπὸ 
τοῦ ἴσου βάρους κινεῖται ἡ µείζων τῶν ἐκ τοῦ κέντρου, ἔστι δὲ 
τρία τὰ περὶ τὸν µοχλόν, τὸ µὲν ὑποµόχλιον, σπάρτον 
καὶ κέντρον, δύο δὲ βάρη, ὅ τε κινῶν καὶ τὸ κινούµενον· ὃ    
οὖν τὸ κινούµενον βάρος πρὸς τὸ κινοῦν, τὸ µῆκος πρὸς τὸ µῆ- 
κος ἀντιπέπονθεν. αἰεὶ δὲ ὅσῳ ἂν µεῖζον ἀφεστήκῃ τοῦ ὑπο- 

µοχλίου, ῥᾷον κινήσει. αἰτία δέ ἐστιν ἡ προλεχθεῖσα, ὅτι ἡ 



πλεῖον ἀπέχουσα ἐκ τοῦ κέντρου µείζονα κύκλον γράφει. ὥστε 
ἀπὸ τῆς αὐτῆς ἰσχύος πλέον µεταστήσεται τὸ κινοῦν τὸ 
πλεῖον τοῦ ὑποµοχλίου ἀπέχον. ἔστω µοχλὸς ἐφ' οὗ ΑΒ, 
βάρος δὲ ἐφ' ᾧ τὸ Γ, τὸ δὲ κινοῦν ἐφ' ᾧ τὸ ∆, ὑποµόχλιον 
ἐφ' ᾧ τὸ Ε, τὸ δὲ ἐφ' ᾧ τὸ ∆ κινῆσαν ἐφ' ᾧ τὸ Η, κι- 
νούµενον δὲ τὸ ἐφ' οὗ Γ, βάρος ἐφ' οὗ Κ. 
 ∆ιὰ τί οἱ µεσόνεοι µάλιστα τὴν ναῦν κινοῦσιν; ἢ διότι 
ἡ κώπη µοχλός ἐστιν; ὑποµόχλιον µὲν γὰρ ὁ σκαλµὸς γί- 
νεται (µένει γὰρ δὴ τοῦτο), τὸ δὲ βάρος ἡ θάλαττα, ἣν 
ἀπωθεῖ ἡ κώπη· ὁ δὲ κινῶν τὸν µοχλὸν ὁ ναύτης ἐστίν. 
ἀεὶ δὲ πλέον βάρος κινεῖ, ὅσῳ ἂν πλέον ἀφεστήκῃ τοῦ ὑπο- 
µοχλίου ὁ κινῶν τὸ βάρος· µείζων γὰρ οὕτω γίνεται ἡ ἐκ 
τοῦ κέντρου, ὁ δὲ σκαλµὸς ὑποµόχλιον ὢν κέντρον ἐστίν. ἐν 
µέσῃ δὲ τῇ νηῒ πλεῖστον τῆς κώπης ἐντός ἐστιν· καὶ γὰρ ἡ 
ναῦς ταύτῃ εὐρυτάτη ἐστίν, ὥστε πλεῖον ἐπ' ἀµφότερα ἐν- 
δέχεσθαι µέρος τῆς κώπης ἑκατέρου τοίχου ἐντὸς εἶναι τῆς 
νεώς. κινεῖται µὲν οὖν ἡ ναῦς διὰ τὸ ἀπερειδοµένης τῆς κώ- 
πης εἰς τὴν θάλασσαν τὸ ἄκρον τῆς κώπης τὸ ἐντὸς προϊέναι 
εἰς τὸ πρόσθεν, τὴν δὲ ναῦν προσδεδεµένην τῷ σκαλµῷ συµ- 
προϊέναι, ᾗ τὸ ἄκρον τῆς κώπης. ᾗ γὰρ πλείστην θάλασσαν 

διαιρεῖ ἡ κώπη, ταύτῃ ἀνάγκη µάλιστα προωθεῖσθαι· πλεί- 
στην δὲ διαιρεῖ ᾗ πλεῖστον µέρος ἀπὸ τοῦ σκαλµοῦ τῆς κώπης 
ἐστίν. διὰ τοῦτο οἱ µεσόνεοι µάλιστα κινοῦσιν· µέγιστον γὰρ 
ἐν µέσῃ νηῒ τὸ ἀπὸ τοῦ σκαλµοῦ τῆς κώπης τὸ ἐντός ἐστιν. 
 ∆ιὰ τί τὸ πηδάλιον µικρὸν ὄν, καὶ ἐπ' ἐσχάτῳ τῷ 
πλοίῳ, τοσαύτην δύναµιν ἔχει ὥστε ὑπὸ µικροῦ οἴακος καὶ 
ἑνὸς ἀνθρώπου δυνάµεως, καὶ ταύτης ἠρεµαίας, µεγάλα κι- 
νεῖσθαι µεγέθη πλοίων; ἢ διότι καὶ τὸ πηδάλιόν ἐστι µο- 
χλός, καὶ µοχλεύει ὁ κυβερνήτης. ᾗ µὲν οὖν προσήρµοσται 
τῷ πλοίῳ, γίνεται ὑποµόχλιον, τὸ δὲ ὅλον πηδάλιον ὁ 
µοχλός, τὸ δὲ βάρος ἡ θάλασσα, ὁ δὲ κυβερνήτης ὁ κινῶν. 
οὐ κατὰ πλάτος δὲ λαµβάνει τὴν θάλασσαν, ὥσπερ ἡ κώπη, 
τὸ πηδάλιον. οὐ γὰρ εἰς τὸ πρόσθεν κινεῖ τὸ πλοῖον, ἀλλὰ 
κινούµενον κλίνει, πλαγίως τὴν θάλατταν δεχόµενον. ἐπεὶ 
γὰρ τὸ βάρος ἦν ἡ θάλασσα, τοὐναντίον ἀπερειδόµενον κλί- 
νει τὸ πλοῖον. τὸ γὰρ ὑποµόχλιον εἰς τοὐναντίον στρέφεται,   
ἡ θάλασσα δὲ ἐντός· ἐκεῖνο δὲ εἰς τὸ ἐκτός. τούτῳ δὲ ἀκο- 
λουθεῖ τὸ πλοῖον διὰ τὸ συνδεδέσθαι. ἡ µὲν οὖν κώπη κατὰ 
πλάτος τὸ βάρος ὠθοῦσα καὶ ὑπ' ἐκείνου ἀντωθουµένη εἰς τὸ 
εὐθὺ προάγει· τὸ δὲ πηδάλιον, ὥσπερ κάθηται πλάγιον, 
τὴν εἰς τὸ πλάγιον, ἢ δεῦρο ἢ ἐκεῖ, ποιεῖ κίνησιν. ἐπ' ἄκρου 
 
Bekker page 851a, line 6 
 
δὲ καὶ οὐκ ἐν µέσῳ κεῖται, ὅτι ῥᾷστον τὸ κινούµενον κινῆσαι 
ἀπ' ἄκρου κινοῦν. τάχιστα γὰρ φέρεται τὸ πρῶτον µέρος 



διὰ τὸ ὥσπερ ἐν τοῖς φεροµένοις ἐπὶ τέλει λήγειν τὴν φο- 
ράν, οὕτω καὶ τοῦ συνεχοῦς ἐπὶ τέλους ἀσθενεστάτη ἐστὶν ἡ φορά. 
εἰ δὲ ἀσθενεστάτη, ῥᾳδία ἐκκρούειν. διά τε δὴ ταῦτα ἐν τῇ 
πρύµνῃ τὸ πηδάλιόν ἐστι, καὶ ὅτι ἐνταῦθα µικρᾶς κινήσεως 
γενοµένης πολλῷ µεῖζον τὸ διάστηµα ἐπὶ τῷ ἐσχάτῳ γίνε- 
ται, διὰ τὸ τὴν ἴσην γωνίαν ἐπὶ µείζονα καθῆσθαι, καὶ ὅσῳ 
ἂν µείζους ὦσιν αἱ περιέχουσαι. δῆλον δὲ ἐκ τούτου καὶ δι' ἣν 
αἰτίαν µᾶλλον προέρχεται εἰς τοὐναντίον τὸ πλοῖον ἢ ἡ τῆς 
κώπης πλάτη· τὸ αὐτὸ γὰρ µέγεθος τῇ αὐτῇ ἰσχύϊ κινού- 
µενον ἐν ἀέρι πλέον ἢ ἐν τῷ ὕδατι πρόεισιν. ἔστω γὰρ ἡ Α 
Β κώπη, τὸ δὲ Γ ὁ σκαλµός, τὸ δὲ Α τὸ ἐν τῷ πλοίῳ, ἡ 
ἀρχὴ τῆς κώπης, τὸ δὲ Β τὸ ἐν τῇ θαλάττῃ. εἰ δὴ τὸ Α 
οὗ τὸ ∆ µετακεκίνηται, τὸ Β οὐκ ἔσται οὗ τὸ Ε· ἴση γὰρ ἡ Β 
Ε τῇ Α∆. ἴσον οὖν µετακεχωρηκὸς ἔσται. ἀλλ' ἦν ἔλαττον. 
ἔσται δὴ οὗ τὸ Ζ ἢ τὸ Θ. ἄρα τοίνυν τὴν ΑΒ, καὶ οὐχ ἡ τὸ 
Γ, καὶ κάτωθεν. ἐλάττων γὰρ ἡ ΒΖ τῆς Α∆, ὥστε καὶ 
ἡ ΘΖ τῆς ∆Θ· ὅµοια γὰρ τὰ τρίγωνα. καθεστηκὸς δὲ 
ἔσται καὶ τὸ µέσον, τὸ ἐφ' οὗ Γ· εἰς τοὐναντίον γὰρ τῷ ἐν τῇ 
θαλάττῃ ἄκρῳ τῷ Β µεταχωρεῖ, ᾗπερ τὸ ἐν τῷ πλοίῳ 

ἄκρον τὸ Α µὴ ἐχώρει οὗ τὸ ∆. ὥστε µετακινηθήσεται τὸ 
πλοῖον, καὶ ἐκεῖ οὗ ἡ ἀρχὴ τῆς κώπης µεταφέρεται. τὸ δ' 
αὐτὸ καὶ τὸ πηδάλιον ποιεῖ, πλὴν ὅτι εἰς τὸ πρόσθεν οὐδὲν 
συµβάλλεται τῷ πλοίῳ, ὥσπερ ἐλέχθη ἐπὶ ἄνω, ἀλλὰ 
µόνον τὴν πρύµναν εἰς τὸ πλάγιον ἀπωθεῖ ἔνθα ἢ ἔνθα· εἰς 
τοὐναντίον γὰρ ἡ πρῷρα οὕτω νεύει. ᾗ µὲν δὴ τὸ πηδάλιον 
προσέζευκται, δεῖ οἷόν τι τοῦ κινουµένου µέσον νοεῖν, καὶ ὥσπερ 
ὁ σκαλµὸς τῇ κώπῃ· τὸ δὲ µέσον ὑποχωρεῖ, ᾗ ὁ οἴαξ µε- 
τακινεῖται. ἐὰν µὲν εἴσω ἄγῃ, καὶ ἡ πρύµνα δεῦρο µεθέ- 
στηκεν· ἡ δὲ πρῷρα εἰς τοὐναντίον νεύει· ἐν γὰρ τῷ αὐτῷ 
οὔσης τῆς πρῴρας τὸ πλοῖον µεθέστηκεν ὅλον. 
 ∆ιὰ τί, ὅσῳ ἂν ἡ κεραία ἀνωτέρα ᾖ, θᾶττον πλεῖ τὰ 
πλοῖα τῷ αὐτῷ ἱστίῳ καὶ τῷ αὐτῷ πνεύµατι; ἢ διότι γίνε- 
ται ὁ µὲν ἱστὸς µοχλός, ὑποµόχλιον δὲ τὸ ἑδώλιον ἐν ᾧ    
ἐµπέπηγεν, ὃ δὲ δεῖ κινεῖν βάρος, τὸ πλοῖον, τὸ δὲ κινοῦν 
τὸ ἐν τῷ ἱστίῳ πνεῦµα. εἰ δ' ὅσῳ ἂν πορρώτερον ᾖ τὸ ὑπο- 
µόχλιον, ῥᾷον κινεῖ καὶ θᾶττον ἡ αὐτὴ δύναµις τὸ αὐτὸ 
βάρος, ἡ οὖν κεραία ἀνώτερον ἀγοµένη καὶ τὸ ἱστίον πορ- 
ρώτερον ποιεῖ τοῦ ἑδωλίου ὑποµοχλίου ὄντος. 
 ∆ιὰ τί, ὅταν ἐξ οὐρίας βούλωνται διαδραµεῖν µὴ οὐρίου 
τοῦ πνεύµατος ὄντος, τὸ µὲν πρὸς τὸν κυβερνήτην τοῦ ἱστίου 

µέρος στέλλονται, τὸ δὲ πρὸς τὴν πρῷραν ποδιαῖον ποιησά- 
µενοι ἐφιᾶσιν; ἢ διότι ἀντισπᾶν τὸ πηδάλιον πολλῷ µὲν 
ὄντι τῷ πνεύµατι οὐ δύναται, ὀλίγῳ δέ, ὃ ὑποστέλλονται. 



προάγει µὲν οὖν τὸ πνεῦµα, εἰς οὔριον δὲ καθίστησι τὸ 
πηδάλιον, ἀντισπῶν καὶ µοχλεῦον τὴν θάλατταν. ἅµα 
δὲ καὶ οἱ ναῦται µάχονται τῷ πνεύµατι· ἀνακλίνουσι γὰρ 
ἐπὶ τὸ ἐναντίον ἑαυτούς. 
 ∆ιὰ τί τὰ στρογγύλα καὶ περιφερῆ τῶν σχηµάτων 
εὐκινητότερα; τριχῶς δὲ ἐνδέχεται τὸν κύκλον κυλισθῆναι· 
ἢ γὰρ κατὰ τὴν ἁψῖδα, συµµεταβάλλοντος τοῦ κέντρου, 
ὥσπερ ὁ τροχὸς ὁ τῆς ἁµάξης κυλίεται· ἢ περὶ τὸ κέντρον 
µόνον, ὥσπερ αἱ τροχιλέαι, τοῦ κέντρου µένοντος· ἢ παρὰ 
τὸ ἐπίπεδον, τοῦ κέντρου µένοντος, ὥσπερ ὁ κεραµεικὸς τρο- 
χὸς κυλίνδεται. εἰ µὲν δὴ τάχιστα τὰ τοιαῦτα, διά τε τὸ 
µικρῷ ἅπτεσθαι τοῦ ἐπιπέδου, ὥσπερ ὁ κύκλος κατὰ στι- 
γµήν, καὶ διὰ τὸ µὴ προσκόπτειν· ἀφέστηκε γὰρ τῆς γῆς 
ἡ γωνία. καὶ ἔτι ᾧ ἂν ἀπαντήσῃ σώµατι, πάλιν τούτου 
κατὰ µικρὸν ἅπτεται. εἰ δ' εὐθύγραµµον ἦν, τῇ εὐθείᾳ 
ἐπὶ πολὺ ἥπτετο ἂν τοῦ ἐπιπέδου. ἔτι ᾗ ῥέπει ἐπὶ τὸ βάρος, 
ταύτῃ κινεῖ ὁ κινῶν. ὅταν µὲν γὰρ πρὸς ὄρθιον ἡ διάµετρος 

ᾖ τοῦ κύκλου τῷ ἐπιπέδῳ, ἁπτοµένου τοῦ κύκλου κατὰ στι- 
γµὴν τοῦ ἐπιπέδου, ἴσον τὸ βάρος ἐπ' ἀµφότερα διαλαµ- 
βάνει ἡ διάµετρος· ὅταν δὲ κινῆται, εὐθὺς πλέον ἐφ' ᾧ 
κινεῖται, ὥσπερ ῥέπον. ἐντεῦθεν εὐκινητότερον τῷ ὠθοῦντι εἰς 
τοὔµπροσθεν· ἐφ' ὃ γὰρ ῥέπει ἕκαστον, εὐκίνητόν ἐστιν, 
εἴπερ καὶ τὸ ἐπὶ τὸ ἐναντίον τῆς ῥοπῆς δυσκίνητον. ἔτι λέ- 
γουσί τινες ὅτι καὶ ἡ γραµµὴ ἡ τοῦ κύκλου ἐν φορᾷ ἐστὶν 
ἀεί, ὥσπερ τὰ µένοντα, διὰ τὸ ἀντερείδειν, οἷον καὶ τοῖς 
µείζοσι κύκλοις ὑπάρχει πρὸς τοὺς ἐλάττονας. θᾶττον γὰρ 
ὑπὸ τῆς ἴσης ἰσχύος κινοῦνται οἱ µείζους καὶ τὰ βάρη κι- 
νοῦσι, διὰ τὸ ῥοπήν τινα ἔχειν τὴν γωνίαν τὴν τοῦ µείζονος 
κύκλου πρὸς τὴν τοῦ ἐλάττονος, καὶ εἶναι ὅπερ ἡ διάµετρος 
πρὸς τὴν διάµετρον. ἀλλὰ µὴν πᾶς κύκλος µείζων πρὸς   
ἐλάττονα· ἄπειροι γὰρ οἱ ἐλάττονες. εἰ δὲ καὶ πρὸς ἕτερον 
ἔχει ῥοπὴν ὁ κύκλος, ὁµοίως δὲ εὐκίνητος, καὶ ἄλλην ἂν 
ἔχοι ῥοπὴν ὁ κύκλος καὶ τὰ ὑπὸ κύκλου κινούµενα, κἂν µὴ 
τῇ ἁψῖδι ἅπτηται τοῦ ἐπιπέδου, ἀλλ' ἢ παρὰ τὸ ἐπίπεδον, 
ἢ ὡς αἱ τροχιλέαι· καὶ γὰρ οὕτως ἔχοντα ῥᾷστα κινοῦνται 
καὶ κινοῦσι τὸ βάρος. ἢ οὐ τῷ κατὰ µικρὸν ἅπτεσθαι καὶ 
προσκρούειν, ἀλλὰ δι' ἄλλην αἰτίαν. αὕτη δέ ἐστιν ἡ εἰρη- 
µένη πρότερον, ὅτι ἐκ δύο φορῶν γεγένηται ὁ κύκλος, ὥστε 

µίαν αὐτῶν αἰεὶ ἔχειν ῥοπήν, καὶ οἷον φερόµενον αὐτὸν 
αἰεὶ κινοῦσιν οἱ κινοῦντες, ὅταν κινῶσι κατὰ τὴν περιφέρειαν 
ὁπωσοῦν. φεροµένην γὰρ αὐτὴν κινοῦσιν· τὴν µὲν γὰρ εἰς 
τὸ πλάγιον αὐτοῦ κίνησιν ὠθεῖ τὸ κινοῦν, τὴν δὲ ἐπὶ τῆς 



διαµέτρου αὐτὸς κινεῖται. 
 ∆ιὰ τί τὰ διὰ τῶν µειζόνων κύκλων αἰρόµενα καὶ 
ἑλκόµενα ῥᾷον καὶ θᾶττον κινοῦµεν; οἷον καὶ αἱ τροχιλέαι 
αἱ µείζους τῶν ἐλαττόνων, καὶ αἱ σκυτάλαι ὁµοίως. ἢ 
διότι ὅσῳ ἂν µείζων ἡ ἐκ τοῦ κέντρου ᾖ, ἐν τῷ ἴσῳ χρόνῳ 
πλέον κινεῖται χωρίον, ὥστε καὶ τοῦ ἴσου βάρους ἐπόντος 
ποιήσει τὸ αὐτό, ὥσπερ εἴποµεν καὶ τὰ µείζω ζυγὰ τῶν 
ἐλαττόνων ἀκριβέστερα εἶναι. τὸ µὲν γὰρ σπαρτίον ἐστὶ 
κέντρον, τοῦ δὲ ζυγοῦ αἱ ἐπὶ τάδε τοῦ σπαρτίου αἱ ἐκ τοῦ 
κέντρου. 
 ∆ιὰ τί ῥᾷον, ὅταν ἄνευ βάρους ᾖ, κινεῖται τὸ ζυγόν, 
ἢ ἔχον βάρος; ὁµοίως δὲ καὶ τροχὸς ἢ ἄλλο τοιοῦτο τὸ 
βαρύτερον µὲν µεῖζον δὲ τοῦ ἐλάττονος καὶ κουφοτέρου. ἢ 
ὅτι οὐ µόνον εἰς τοὐναντίον τὸ βαρύ, ἀλλὰ καὶ εἰς τὸ πλά- 
γιον δυσκίνητόν ἐστιν. ἐναντίον γὰρ τῇ ῥοπῇ κινῆσαι χαλε- 
πῶς, ἐφ' ὃ δὲ ῥέπει, ῥᾳδίως· εἰς δὲ τὸ πλάγιον οὐ ῥέπει. 
 ∆ιὰ τί ἐπὶ τῶν σκυτάλων ῥᾷον τὰ φορτία κοµίζεται 

ἢ ἐπὶ τῶν ἁµαξῶν, ἐχουσῶν τῶν µὲν µεγάλους τροχούς, 
τῶν δὲ µικρούς; ἢ διότι ἐπὶ τῶν σκυτάλων οὐδεµίαν ἔχει 
πρόσκοψιν, τὸ δὲ ἐπὶ τῶν ἁµαξῶν τὸν ἄξονα, καὶ προ- 
σκόπτει αὐτῷ· ἔκ τε γὰρ τῶν ἄνωθεν πιέζει αὐτὸν καὶ ἐκ 
τῶν πλαγίων. τὸ δὲ ἐπὶ τῶν σκυτάλων ἐπὶ δύο τούτων κι- 
νεῖται, τῇ τε κάτω χώρᾳ ὑποκειµένῃ καὶ τῷ βάρει τῷ 
ἐπικειµένῳ· ἐπ' ἀµφοτέρων γὰρ τούτων κυλίεται τῶν τόπων 
ὁ κύκλος καὶ φερόµενος ὠθεῖται. 
 ∆ιὰ τί πορρωτέρω τὰ βέλη φέρεται ἀπὸ τῆς σφενδό- 
νης ἢ ἀπὸ τῆς χειρός; καίτοι κρατεῖ γε ὁ βάλλων τῇ χειρὶ    
µᾶλλον ἢ ἀπαρτήσας τὸ βάρος. καὶ ἔτι οὕτω µὲν δύο βάρη 
κινεῖ, τό τε τῆς σφενδόνης καὶ τὸ βέλος, ἐκείνως δὲ τὸ 
βέλος µόνον. πότερον ὅτι ἐν µὲν τῇ σφενδόνῃ κινούµενον τὸ 
βέλος ῥίπτει ὁ βάλλων (περιαγαγὼν γὰρ κύκλῳ πολλά- 
κις ἀφίησιν), ἐκ δὲ τῆς χειρὸς ἀπὸ τῆς ἠρεµίας ἡ ἀρχή· 
πάντα δὲ εὐκινητότερα κινούµενα ἢ ἠρεµοῦντα. ἢ διά τε 
τοῦτο, καὶ διότι ἐν µὲν τῷ σφενδονᾶν ἡ µὲν χεὶρ γίνεται 
κέντρον, ἡ δὲ σφενδόνη ἡ ἐκ τοῦ κέντρου· ὅσῳ ἂν ᾖ µείζων 
ἡ ἀπὸ τοῦ κέντρου, κινεῖται θᾶττον. ἡ δὲ ἀπὸ τῆς χειρὸς 
βολὴ πρὸς τὴν σφενδόνην βραχεῖα ἐστίν. 
 ∆ιὰ τί ῥᾷον κινοῦνται περὶ τὸ αὐτὸ ζυγὸν οἱ µείζους 

τῶν ἐλαττόνων κόλλοπες, καὶ οἱ αὐτοὶ ὄνοι οἱ λεπτότεροι 
ὑπὸ τῆς αὐτῆς ἰσχύος τῶν παχυτέρων; ἢ διότι ὁ µὲν ὄνος 
καὶ τὸ ζυγὸν κέντρον ἐστίν, τὰ δὲ ἀπέχοντα µεγέθη αἱ ἐκ 
τοῦ κέντρου; θᾶττον δὲ κινοῦνται καὶ πλέον ἀπὸ τῆς αὐτῆς 
ἰσχύος αἱ τῶν µειζόνων κύκλων ἢ αἱ τῶν ἐλαττόνων· ὑπὸ 



τῆς αὐτῆς γὰρ ἰσχύος θᾶττον µεθίσταται τὸ ἄκρον τὸ πορ- 
ρώτερον τοῦ κέντρου. διὸ πρὸς µὲν τὸ ζυγὸν τοὺς κόλλοπας 
ὄργανα ποιοῦνται, οἷς ῥᾷον στρέφουσιν· ἐν δὲ τοῖς λεπτοῖς 
ὄνοις πλεῖον γίνεται τὸ ἔξω τοῦ ξύλου, αὕτη δὲ γίνεται 
ἡ ἐκ τοῦ κέντρου. 
 ∆ιὰ τί τὸ αὐτὸ µέγεθος ξύλον ῥᾷον κατεάσσεται περὶ 
τὸ γόνυ, ἐὰν ἴσον ἀποστήσας τῶν ἄκρων ἐχόµενος κατα- 
γνύῃ, ἢ παρὰ τὸ γόνυ ἐγγὺς ὄντος· καὶ ἐὰν πρὸς τὴν γῆν 
ἐρείσας καὶ τῷ ποδὶ προσβὰς πόρρωθεν τῇ χειρὶ καταγνύῃ, 
ἢ ἐγγύθεν; ἢ διότι ἔνθα µὲν τὸ γόνυ κέντρον, ἔνθα δὲ ὁ 
πούς. ὅσῳ δ' ἂν πορρώτερον ᾖ τοῦ κέντρου, ῥᾷον κινεῖται 
ἅπαν. κινηθῆναι δὲ ἀνάγκη καταγνύµενον. 
 ∆ιὰ τί περὶ τοὺς αἰγιαλοὺς αἱ καλούµεναι κρόκαι στρογ- 
γύλαι εἰσίν, ἐκ µακρῶν τῶν λίθων καὶ ὀστράκων τὸ ἐξ 
ὑπαρχῆς ὄντων; ἢ διότι τὰ πλεῖον ἀπέχοντα τοῦ µέσου ἐν 
ταῖς κινήσεσι θᾶττον φέρεται. τὸ µὲν γὰρ µέσον γίνεται 

κέντρον, τὸ δὲ διάστηµα ἡ ἐκ τοῦ κέντρου. ἀεὶ δὲ ἡ µείζων 
ἀπὸ τῆς ἴσης κινήσεως µείζω γράφει κύκλον. τὸ δ' ἐν 
ἴσῳ χρόνῳ µείζω διεξιὸν θᾶττον φέρεται. τὰ δὲ φερόµενα 
θᾶττον ἐκ τοῦ ἴσου ἀποστήµατος σφοδρότερον τύπτει. τὰ δὲ 
τύπτοντα µᾶλλον καὶ αὐτὰ τύπτεται µᾶλλον. ὥστε ἀνάγ- 
κη θραύεσθαι αἰεὶ τὰ πλέον ἀπέχοντα τοῦ µέσου. τοῦτο δὲ 
πάσχοντα ἀνάγκη γίνεσθαι περιφερῆ. ταῖς δὲ κρόκαις διὰ   
τὴν τῆς θαλάττης κίνησιν, διὰ τὸ µετὰ τῆς θαλάττης κι- 
νεῖσθαι, συµβαίνει ἀεὶ ἐν κινήσει εἶναι καὶ κυλιοµέναις 
προσκόπτειν. τοῦτο δὲ ἀνάγκη µάλιστα συµβαίνειν αὐτοῖς 
τοῖς ἄκροις. 
 ∆ιὰ τί, ὅσῳ ἂν ᾖ µακρότερα τὰ ξύλα, τοσούτῳ ἀσθε- 
νέστερα γίνεται, καὶ κάµπτεται αἰρόµενα µᾶλλον, κἂν ᾖ 
τὸ µὲν βραχύ, ὅσον δίπηχυ, λεπτόν, τὸ δὲ ἑκατὸν πηχῶν 
παχύ; ἢ διότι µοχλὸς γίνεται καὶ βάρος καὶ ὑποµόχλιον 
ἐν τῷ αἴρεσθαι τοῦ ξύλου τὸ µῆκος; τὸ µὲν γὰρ πρῶτον µέ- 
ρος αὐτοῦ, ὃ ἡ χεὶρ αἴρει, οἷον ὑποµόχλιον γίνεται, τὸ δ' 
ἐπὶ τῷ ἄκρῳ βάρος. ὥστε ὅσῳ ἂν ᾖ µακρότερον τὸ ἀπὸ τοῦ 
ὑποµοχλίου, τοσούτῳ ἀνάγκη κάµπτεσθαι µᾶλλον· ὅσῳ 
γὰρ ἂν πλέον ἀπέχῃ τοῦ ὑποµοχλίου, τοσούτῳ ἀνάγκη 
κάµπτεσθαι µεῖζον. ἀνάγκη οὖν αἴρεσθαι τὰ ἄκρα τοῦ 

µοχλοῦ. ἐὰν οὖν ᾖ καµπτόµενος ὁ µοχλός, ἀνάγκη αὐτὸν 
κάµπτεσθαι µᾶλλον αἰρόµενον. ὅπερ συµβαίνει ἐπὶ τῶν 
ξύλων τῶν µακρῶν· ἐν δὲ τοῖς βραχέσιν ἐγγὺς τὸ ἔσχα- 
τον τοῦ ὑποµοχλίου γίνεται τοῦ ἠρεµοῦντος. 
 ∆ιὰ τί τῷ σφηνὶ ὄντι µικρῷ µεγάλα βάρη διίσταται 
καὶ µεγέθη σωµάτων, καὶ θλῖψις ἰσχυρὰ γίνεται; ἢ διότι 



ὁ σφὴν δύο µοχλοί εἰσιν ἐναντίοι ἀλλήλοις, ἔχει δὲ ἑκά- 
τερος τὸ µὲν βάρος τὸ δὲ ὑποµόχλιον, ὃ καὶ ἀνασπᾷ ἢ 
πιέζει. ἔτι δὲ ἡ τῆς πληγῆς φορὰ τὸ βάρος, ὃ τύπτει καὶ 
κινεῖ, ποιεῖ µέγα· καὶ διὰ τὸ κινούµενον κινεῖν τῇ ταχυ- 
τῆτι ἰσχύει ἔτι πλέον. µικρῷ δὲ ὄντι µεγάλαι δυνάµεις 
ἀκολουθοῦσι· διὸ λανθάνει κινῶν παρὰ τὴν ἀξίαν τοῦ µεγέ- 
θους. ἔστω σφὴν ἐφ' ᾧ ΑΒΓ, τὸ δὲ σφηνούµενον ∆ΕΗΖ. 
µοχλὸς δὴ γίνεται ἡ ΑΒ, βάρος δὲ τὸ τοῦ Β κάτωθεν, 
ὑποµόχλιον δὲ τὸ Ζ∆. ἐναντίος δὲ τούτῳ µοχλὸς τὸ ΒΓ. 
ἡ δὲ ΑΓ κοπτοµένη ἑκατέρᾳ τούτων χρῆται µοχλῷ· ἀνα- 
σπᾷ γὰρ τὸ Β. 
 ∆ιὰ τί, ἐάν τις δύο τροχιλέας ποιήσας ἐπὶ δυσὶ ξύ- 
 
λοις συµβάλλουσιν ἑαυτοῖς ἐναντίως αὑταῖς κύκλῳ περι- 
βάλῃ καλώδιον, ἔχον τὸ ἄρτηµα ἐκ θατέρου τῶν ξύλων, 

θάτερον δὲ ᾖ προσερηρεισµένον ἢ προστεθειµένον κατὰ τὰς 
τροχαλίας, ἐὰν ἕλκῃ τις τῇ ἀρχῇ τοῦ καλωδίου, µεγάλα 
βάρη προσάγει, κἂν ᾖ µικρὰ ἡ ἕλκουσα ἰσχύς; ἢ διότι τὸ 
αὐτὸ βάρος ἀπὸ ἐλάττονος ἰσχύος, εἰ µοχλεύεται, ἐγείρε- 
ται, ἢ ἀπὸ χειρός; ἡ δὲ τροχιλέα τὸ αὐτὸ ποιεῖ τῷ µο-    
χλῷ, ὥστε ἡ µία ῥᾷον ἕλξει, καὶ ἀπὸ µιᾶς ὁλκῆς τοῦ 
κατὰ χεῖρα πολὺ ἕλξει βαρύτερον. τοῦτο δ' αἱ δύο τρο- 
χαλίαι πλέον ἢ διπλασίῳ τάχει αἴρουσαι. ἔλαττον γὰρ 
ἔτι ἡ ἑτέρα ἕλκει ἢ εἰ αὐτὴ καθ' ἑαυτὴν εἷλκεν, ὅταν 
παρὰ τῆς ἑτέρας ἐπιβληθῇ τὸ σχοινίον· ἐκείνη γὰρ ἔτι 
ἔλαττον ἐποίησε τὸ βάρος. καὶ οὕτως ἐὰν εἰς πλείους ἐπι- 
βάλληται τὸ καλώδιον, ἐν ὀλίγαις τροχιλέαις πολλὴ γίνε- 
ται διαφορά, ἢ ὥστε ὑπὸ τῆς πρώτης τοῦ βάρους ἕλκον- 
τος τέτταρας µνᾶς, ὑπὸ τῆς τελευταίας ἕλκεσθαι πολλῷ 
ἐλάττω. καὶ ἐν τοῖς οἰκοδοµικοῖς ἔργοις ῥᾳδίως κινοῦσι µε- 
γάλα βάρη· µεταφέρουσι γὰρ ἀπὸ τῆς αὐτῆς τροχιλέας 
ἐφ' ἑτέραν, καὶ πάλιν ἀπ' ἐκείνης εἰς ὄνους καὶ µοχλούς· 
τοῦτο δὲ ταὐτόν ἐστι τῷ ποιεῖν πολλὰς τροχιλέας. 
 ∆ιὰ τί, ἐὰν µέν τις ἐπιθῇ ἐπὶ τὸ ξύλον πέλεκυν µέγαν 
καὶ φορτίον µέγα ἐπ' αὐτῷ, οὐ διαιρεῖ τὸ ξύλον, ὅ τι καὶ 
λόγου ἄξιον· ἐὰν δὲ ἄρας τὸν πέλεκύν τις πατάξῃ αὐτῷ, 

διασχίζει, ἔλαττον βάρος ἔχοντος τοῦ τύπτοντος πολὺ µᾶλ- 
λον ἢ τοῦ ἐπικειµένου καὶ πιεζοῦντος; ἢ διότι πάντα τῇ κινή- 
σει ἐργάζεται, καὶ τὸ βαρὺ τὴν τοῦ βάρους κίνησιν λαµβάνει 
µᾶλλον κινούµενον ἢ ἠρεµοῦν; ἐπικείµενον οὖν οὐ κινεῖται τὴν 
τοῦ βάρους κίνησιν, φερόµενον δὲ ταύτην τε καὶ τὴν τοῦ 
τύπτοντος. ἔτι δὲ καὶ γίνεται σφὴν ὁ πέλεκυς· ὁ δὲ σφὴν 
µικρὸς ὢν µεγάλα διίστησι διὰ τὸ εἶναι ἐκ δύο µοχλῶν 



ἐναντίως συγκειµένων. 
 ∆ιὰ τί αἱ φάλαγγες τὰ κρέα ἱστᾶσιν ἀπὸ µικροῦ ἀρ- 
τήµατος µεγάλα βάρη, τοῦ ὅλου ἡµιζυγίου ὄντος; οὗ µὲν γὰρ 
τὸ βάρος ἐντίθεται, κατήρτηται µόνον ἡ πλάστιγξ, ἐπὶ θά- 
τερον δὲ ἡ φάλαγξ ἐστὶ µόνον. ἢ ὅτι ἅµα συµβαίνει ζυ- 
γὸν καὶ µοχλὸν εἶναι τὴν φάλαγγα; ζυγὸν µὲν γὰρ, ᾗ 
τῶν σπαρτίων ἕκαστον γίνεται τὸ κέντρον τῆς φάλαγγος. τὸ 
µὲν οὖν ἐπὶ θάτερα ἔχει πλάστιγγα, τὸ δὲ ἐπὶ θάτερα ἀντὶ 
τῆς πλάστιγγος τὸ σφαίρωµα, ὃ τῷ ζυγῷ ἔγκειται, ὥσπερ 
εἴ τις τὴν ἑτέραν πλάστιγγα καὶ τὸν σταθµὸν ἐπιθείη ἐπὶ τὸ 
ἄκρον τῆς πλάστιγγος· δῆλον γὰρ ὅτι ἕλκει τοσοῦτον βάρος 
ἐν τῇ ἑτέρᾳ κείµενον πλάστιγγι. ὅπως δὲ τὸ ἓν ζυγὸν πολλὰ 
ᾖ ζυγά, τοιαῦτα τὰ σπαρτία πολλὰ ἔγκειται ἐν τῷ τοιούτῳ 
ζυγῷ, ὧν ἑκάστου τὸ ἐπὶ τάδε ἐπὶ τὸ σφαίρωµα τὸ ἥµισυ 

τῆς φάλαγγός ἐστι, καὶ ὁ σταθµὸς δι' ἴσου τῶν ἀπ' ἀλλήλων 
τῶν σπαρτίων κινουµένων, ὥστε συµµετρεῖσθαι πόσον βάρος   
ἕλκει τὸ ἐν τῇ πλάστιγγι κείµενον· ὥστε γινώσκειν, ὅταν 
ὀρθὴ ἡ φάλαγξ ᾖ, ἀπὸ ποίου σπάρτου πόσον βάρος ἔχει ἡ 
πλάστιγξ, καθάπερ εἴρηται. ὅλως µέν ἐστι τοῦτο ζυγόν, ἔχον 
µίαν µὲν πλάστιγγα, ἐν ᾗ ἵσταται τὸ βάρος, τὴν δ' ἑτέραν, 
ἐν ᾗ τὸ σταθµὸν ἐν τῇ φάλαγγι. διὸ σφαίρωµά ἐστιν ἡ 
φάλαγξ ἐπὶ θάτερον. τοιοῦτον δὲ ὂν πολλὰ ζυγά ἐστι, καὶ 
τοσαῦτα ὅσαπέρ ἐστι τὰ σπαρτία. ἀεὶ δὲ τὸ ἐγγύτερον 
σπαρτίον τῆς πλάστιγγος καὶ τοῦ ἱσταµένου βάρους µεῖζον ἕλ- 
κει βάρος, διὰ τὸ γίνεσθαι τὴν µὲν φάλαγγα πᾶσαν µο- 
χλὸν ἀνεστραµµένον (ὑποµόχλιον µὲν γὰρ τὸ σπαρτίον 
ἕκαστον ἄνωθεν ὄν, τὸ δὲ βάρος τὸ ἐνὸν ἐν τῇ πλάστιγγι), 
ὅσῳ δ' ἂν µακρότερον ᾖ τὸ µῆκος τοῦ µοχλοῦ τοῦ ἀπὸ τοῦ 
ὑποµοχλίου, τοσούτῳ ἐκεῖ µὲν ῥᾷον κινεῖ, ἐνταῦθα δὲ σή- 
κωµα ποιεῖ, καὶ ἵστησι τὸ πρὸς τὸ σφαίρωµα βάρος τῆς 
φάλαγγος. 
 ∆ιὰ τί οἱ ἰατροὶ ῥᾷον ἐξαιροῦσι τοὺς ὀδόντας προσλαµ- 
βάνοντες βάρος τὴν ὀδοντάγραν ἢ τῇ χειρὶ µόνῃ ψιλῇ; 
πότερον διὰ τὸ µᾶλλον ἐξολισθαίνειν διὰ τῆς χειρὸς τὸν 
ὀδόντα ἢ ἐκ τῆς ὀδοντάγρας; ἢ µᾶλλον ὀλισθαίνει τῆς 

χειρὸς ὁ σίδηρος, καὶ οὐ περιλαµβάνει αὐτὸν κύκλῳ· µαλ- 
θακὴ γὰρ οὖσα ἡ σὰρξ τῶν δακτύλων καὶ προσµένει µᾶλ- 
λον καὶ περιαρµόττει. ἀλλ' ὅτι ἡ ὀδοντάγρα δύο µοχλοί 
εἰσιν ἀντικείµενοι, ἓν τὸ ὑποµόχλιον ἔχοντες τὴν σύναψιν 
τῆς θερµαστρίδος· τοῦ ῥᾷον οὖν κινῆσαι χρῶνται τῷ ὀργάνῳ 
πρὸς τὴν ἐξαίρεσιν. ἔστω γὰρ τῆς ὀδοντάγρας τὸ µὲν ἕτε- 
ρον ἄκρον ἐφ' ᾧ τὸ Α, τὸ δὲ ἕτερον, τὸ Β, ὃ ἐξαιρεῖ· ὁ 
δὲ µοχλὸς ἐφ' ᾧ Α∆Ζ, ὁ δὲ ἄλλος µοχλὸς ἐφ' ᾧ Β 



ΓΕ, ὑποµόχλιον δὲ τὸ ΓΘ∆· ὁ δὲ ὀδοὺς ἐφ' οὗ Ι σύν- 
αψις· ὁ δὲ τὸ βάρος. ἑκατέρῳ οὖν τῶν ΒΖ καὶ ἅµα λα- 
βὼν κινεῖ. ὅταν δὲ κινήσῃ, ἐξεῖλε ῥᾷον τῇ χειρὶ ἢ τῷ 
ὀργάνῳ. 
 ∆ιὰ τί τὰ κάρυα ῥᾳδίως καταγνύουσιν ἄνευ πληγῆς ἐν 
τοῖς ὀργάνοις ἃ ποιοῦσι πρὸς τὸ καταγνύναι αὐτά; πολλὴ 
γὰρ ἀφαιρεῖται ἰσχὺς ἡ τῆς φορᾶς καὶ βίας. ἔτι δὲ σκληρῷ 
καὶ βαρεῖ συνθλίβων θᾶττον ἂν κατάξαι ἢ ξυλίνῳ καὶ κούφῳ 
τῷ ὀργάνῳ. ἢ διότι οὕτως ἐπ' ἀµφότερα θλίβεται ὑπὸ δύο 
µοχλῶν τὸ κάρυον, τῷ δὲ µοχλῷ ῥᾳδίως διαιρεῖται τὰ 
βάρη; τὸ γὰρ ὄργανον ἐκ δύο σύγκειται µοχλῶν, ὑπο- 
µόχλιον ἐχόντων τὸ αὐτό, τὴν συναφὴν ἐφ' ἧς τὸ Α. ὥς-    
περ οὖν εἰ ἦσαν ἐκβεβληµέναι, ὑφ' ὧν κινουµένων εἰς τὰ τῶν 

Γ∆ ἄκρα αἱ ΕΖ συνήγοντο ῥᾳδίως ἀπὸ µικρᾶς ἰσχύος· 
ἣν οὖν ἐν τῇ πληγῇ τὸ βάρος ἐποίει, ταύτην ἡ κρείττων ταύ- 
της, ἡ τὸ ΕΓ καὶ Ζ∆, µοχλοὶ ὄντες ποιοῦσι· τῇ ἄρσει γὰρ 
εἰς τοὐναντίον αἴρονται, καὶ θλίβοντες καταγνύουσι τὸ ἐφ' ᾧ Κ. 
δι' αὐτὸ δὲ τοῦτο καὶ ὅσῳ ἂν ἐγγύτερον ᾖ τῆς Α τὸ Κ, συν- 
τρίβεται θᾶττον· ὅσῳ γὰρ ἂν πλεῖον ἀπέχῃ τοῦ ὑποµοχλίου 
ὁ µοχλός, ῥᾷον κινεῖ καὶ πλεῖον ἀπὸ τῆς ἰσχύος τῆς αὐτῆς. 
ἔστιν οὖν τὸ µὲν Α ὑποµόχλιον, ἡ δὲ ∆ΑΖ µοχλός, καὶ ἡ 
ΓΑΕ. ὅσῳ ἂν οὖν τὸ Κ ἐγγυτέρω ᾖ τῆς γωνίας τῶν Α, 
τοσούτῳ ἐγγύτερον γίνεται τῆς συναφῆς τῶν Α· τοῦτο δέ ἐστι 
τὸ ὑποµόχλιον. ἀνάγκη τοίνυν ἀπὸ τῆς αὐτῆς ἰσχύος συν- 
αγούσης τὸ ΖΕ αἴρεσθαι πλέον. ὥστε ἐπεί ἐστιν ἐξ ἐναντίας 
ἡ ἄρσις, ἀνάγκη θλίβεσθαι µᾶλλον· τὸ δὲ µᾶλλον θλιβό- 
µενον κατάγνυται θᾶττον. 
 ∆ιὰ τί φεροµένων δύο φορὰς ἐν τῷ ῥόµβῳ τῶν ἄκρων 
σηµείων ἀµφοτέρων, οὐ τὴν ἴσην ἑκάτερον αὐτῶν εὐθεῖαν διέρ- 
χεται, ἀλλὰ πολλαπλασίαν θάτερον; ὁ αὐτὸς δὲ λόγος καὶ 
διὰ τί τὸ ἐπὶ τῆς πλευρᾶς φερόµενον ἐλάττω διέρχεται τῆς 
πλευρᾶς. τὸ µὲν γὰρ τὴν διάµετρον τὴν ἐλάττω, ἡ δὲ τὴν 
πλευρὰν τὴν µείζω, καὶ ἡ µὲν µίαν, τὸ δὲ δύο φέρεται 
φοράς. φερέσθω γὰρ ἐπὶ τῆς ΑΒ τὸ µὲν Α πρὸς τὸ Β, τὸ 

δὲ Β πρὸς τὸ ∆ τῷ αὐτῷ τάχει· φερέσθω δὲ καὶ ἡ ΑΒ 
ἐπὶ τῆς ΑΓ παρὰ τὴν Γ∆ τῷ αὐτῷ τάχει τούτοις. ἀνάγκη 
δὴ τὸ µὲν Α ἐπὶ τῆς Α∆ διαµέτρου φέρεσθαι, τὸ δὲ Β ἐπὶ 
τῆς ΒΓ, καὶ ἅµα διεληλυθέναι ἑκατέραν, καὶ τὴν ΑΒ τὴν 
ΑΓ πλευράν. ἐνηνέχθω γὰρ τὸ µὲν Α τὴν ΑΕ, ἡ δὲ Α 
Β τὴν ΑΖ, καὶ ἔστω ἐκβεβληµένη ἡ ΖΗ παρὰ τὴν ΑΒ, 
καὶ ἀπὸ τοῦ Ε πεπληρώσθω. ὅµοιον οὖν γίνεται τὸ παρα- 
πληρωθὲν τῷ ὅλῳ. ἴση ἄρα ἡ ΑΖ τῇ ΑΕ, ὥστε τὸ Α 
ἐπὶ τῆς πλευρᾶς ἐνήνεκται τῆς ΑΕ. ἡ δὲ ΑΒ τὴν ΑΖ 



εἴη ἂν ἐνηνεγµένη. ἔσται ἄρα ἐπὶ τῆς διαµέτρου κατὰ τὸ Θ. 
καὶ αἰεὶ δὲ ἀνάγκη αὐτὸ φέρεσθαι κατὰ τὴν διάµετρον. 
καὶ ἅµα ἡ πλευρὰ ἡ ΑΒ τὴν πλευρὰν τὴν ΑΓ δίεισι, 
καὶ τὸ Α τὴν διάµετρον δίεισι τὴν Α∆. ὁµοίως δὲ δειχ- 
 
θήσεται καὶ τὸ Β ἐπὶ τῆς ΑΓ διαµέτρου φερόµενον. ἴση 
γάρ ἐστιν ἡ ΒΕ τῇ ΒΗ. παραπληρωθέντος οὖν ἀπὸ τοῦ Η, 
ὅµοιόν ἐστι τῷ ὅλῳ τὸ ἐντός. καὶ τὸ Β ἐπὶ τῆς διαµέτρου 
ἔσται κατὰ τὴν σύναψιν τῶν πλευρῶν, καὶ ἅµα δίεισιν ἥ   
τε πλευρὰ τὴν πλευρὰν καὶ τὸ Β τὴν ΒΓ διάµετρον. 
ἅµα ἄρα καὶ τὸ Β τὴν πολλαπλασίαν τῆς ΑΒ δίεισι 
καὶ ἡ πλευρὰ τὴν ἐλάττονα πλευράν, τῷ αὐτῷ τάχει φε- 

ρόµενα, καὶ ἡ πλευρὰ µείζω τοῦ Α διελήλυθε µίαν φο- 
ρὰν φεροµένη. ὅσῳ γὰρ ἂν ὀξύτερος γένηται ὁ ῥόµβος, ἡ 
µὲν διάµετρος ἡ ἐλάττων γίνεται, ἡ δὲ ΒΓ µείζων, ἡ δὲ 
πλευρὰ τῆς ΒΓ ἐλάττων. ἄτοπον γάρ, ὥσπερ ἐλέχθη, τὸ 
δύο φορὰς φερόµενον ἐνίοτε βραδύτερον φέρεσθαι τοῦ µίαν, 
καὶ ἀµφοτέρων ἰσοταχῶν σηµείων δοθέντων µείζω διεξιέ- 
ναι θάτερον. αἴτιον δὲ ὅτι τοῦ µὲν ἀπὸ τῆς ἀµβλείας φε- 
ροµένου σχεδὸν ἐναντίαι ἀµφότεραι γίνονται, ἥν τε αὐτὴ 
φέρεται καὶ ἣν ὑπὸ τῆς πλευρᾶς ὑποφέρεται, τοῦ δὲ ἀπὸ 
τῆς ὀξείας συµβαίνει φέρεσθαι ἐπὶ τὸ αὐτό. συνεπουρίζει 
γὰρ ἡ τῆς πλευρᾶς τὴν ἐπὶ τῆς διαµέτρου· καὶ ὅσῳ ἂν 
τὴν µὲν ὀξυτέραν ποιήσῃ, τὴν δὲ ἀµβλυτέραν, ἡ µὲν βρα- 
δυτέρα ἔσται, ἡ δὲ θάττων. αἱ µὲν γὰρ ἐναντιώτεραι γί- 
νονται διὰ τὸ ἀµβλυτέραν γίνεσθαι τὴν γωνίαν, αἱ δὲ 
µᾶλλον ἐπὶ τὰ αὐτὰ διὰ τὸ συνάγεσθαι τὰς γραµµάς. 
τὸ µὲν γὰρ Β σχεδὸν ἐπὶ τὸ αὐτὸ φέρεται κατ' ἀµφοτέ- 
ρας τὰς φοράς· συνεπουρίζεται οὖν ἡ ἑτέρα, καὶ ὅσῳ ἂν 
ὀξυτέρα γίνηται ἡ γωνία, τοσούτῳ µᾶλλον. τὸ Α δὲ ἐπὶ 
τοὐναντίον· αὐτὸ µὲν γὰρ πρὸς τὸ Β φέρεται, ἡ δὲ πλευρὰ 
ὑποφέρει αὐτὸ πρὸς τὸ ∆. καὶ ὅσῳ ἂν ἀµβλυτέρα ἡ γω- 
νία ᾖ, ἐναντιώτεραι αἱ φοραὶ γίνονται· εὐθυτέρα γὰρ ἡ 

γραµµὴ γίνεται. εἰ δ' ὅλως εὐθεῖα γένοιτο, παντελῶς ἂν 
εἴησαν ἐναντίαι. ἡ δὲ πλευρὰ ὑπ' οὐθενὸς κωλύεται µίαν 
φεροµένη φοράν. εὐλόγως οὖν τὴν µείζω διέρχεται. 
 Ἀπορεῖται διὰ τί ποτε ὁ µείζων κύκλος τῷ ἐλάττονι 
κύκλῳ ἴσην ἐξελίττεται γραµµήν, ὅταν περὶ τὸ αὐτὸ κέν- 
τρον τεθῶσι; χωρὶς δὲ ἐκκυλιόµενοι, ὥσπερ τὸ µέγεθος αὐ- 
τῶν πρὸς τὸ µέγεθος ἔχει, οὕτως καὶ αἱ γραµµαὶ αὐτῶν 
γίνονται πρὸς ἀλλήλας. ἔτι δὲ ἑνὸς καὶ τοῦ αὐτοῦ κέντρου 
ὄντος ἀµφοῖν, ὁτὲ µὲν τηλικαύτη γίνεται ἡ γραµµὴ ἣν 
ἐκκυλίονται, ἡλίκην ὁ ἐλάττων κύκλος καθ' αὑτὸν ἐκκυ- 



λίεται, ὁτὲ δὲ ὅσην ὁ µείζων. ὅτι µὲν οὖν µείζω ἐκκυλίε- 
ται ὁ µείζων, φανερόν. γωνία µὲν γὰρ δοκεῖ κατὰ τὴν 
αἴσθησιν εἶναι ἡ περιφέρεια ἑκάστου τῆς οἰκείας διαµέτρου, 
ἡ τοῦ µείζονος κύκλου µείζων, ἡ δὲ τοῦ ἐλάττονος ἐλάττων, 
ὥστε τὸν αὐτὸν τοῦτον ἕξουσι λόγον, καθ' ἃς ἐξεκυλίσθησαν    
αἱ γραµµαὶ πρὸς ἀλλήλας κατὰ τὴν αἴσθησιν. ἀλλὰ µὴν 
καὶ ὅτι τὴν ἴσην ἐκκυλίονται, ὅταν περὶ τὸ αὐτὸ κέντρον 
κείµενοι ὦσι, δῆλον· καὶ οὕτως γίνεται ὁτὲ µὲν ἴση τῇ 
γραµµῇ ἣν ὁ µείζων κύκλος ἐκκυλίεται, ὁτὲ δὲ ἐλάττων. 
ἔστω γὰρ κύκλος ὁ µείζων µὲν ἐφ' οὗ τὰ ∆ΖΓ, ὁ δὲ 
ἐλάττων ἐφ' οὗ τὰ ΕΗΒ, κέντρον δὲ ἀµφοῖν τὸ Α· καὶ 

ἣν µὲν ἐξελίττεται καθ' αὑτὸν ὁ µέγας, ἡ ἐφ' ἧς ΖΙ ἔστω, 
ἣν δὲ ὁ ἐλάττων καθ' αὑτόν, ἡ ἐφ' ἧς ΗΚ, ἴση τῇ ΑΖ. 
ἐὰν δὴ κινῶ τὸν ἐλάττονα, τὸ αὐτὸ κέντρον κινῶ, ἐφ' οὗ 
τὸ Α· ὁ δὲ µέγας προσηρµόσθω. ὅταν οὖν ἡ ΑΒ ὀρθὴ γέ- 
νηται πρὸς τὴν ΗΚ, ἅµα καὶ ἡ ΑΓ γίνεται ὀρθὴ πρὸς τὴν 
ΖΛ, ὥστε ἔσται ἴσην ἀεὶ διεληλυθυῖα, τὴν µὲν ΗΚ, ἐφ' 
ᾧ ΗΒ περιφέρεια, τὴν δὲ ΖΛ ἡ ἐφ' ἧς ΖΓ. εἰ δὲ τὸ 
τέταρτον µέρος ἴσην ἐξελίττεται, δῆλον ὅτι καὶ ὁ ὅλος κύ- 
κλος τῷ ὅλῳ κύκλῳ ἴσην ἐξελιχθήσεται, ὥστε ὅταν ἡ ΒΗ 
γραµµὴ ἔλθῃ ἐπὶ τὸ Κ, καὶ ἡ ΖΓ ἔσται περιφέρεια ἐπὶ 
τῆς ΖΛ, καὶ ὁ κύκλος ὅλος ἐξειλιγµένος. ὁµοίως δὲ καὶ 
ἐὰν τὸν µέγαν κινῶ, ἐναρµόσας τὸν µικρόν, τοῦ αὐτοῦ κέν- 
τρου ὄντος, ἅµα τῇ ΑΓ ἡ ΑΒ κάθετος καὶ ὀρθὴ ἔσται, ἡ 
µὲν πρὸς τὴν ΖΙ, ἡ δὲ πρὸς τὴν ΗΘ. ὥστε ὅταν ἴσην ἡ 
µὲν τῇ ΗΘ ἔσται διεληλυθυῖα, ἡ δὲ τῇ ΖΙ, καὶ γένηται 
ὀρθὴ πάλιν ἡ ΖΑ πρὸς τὴν ΖΛ, καὶ ἡ ΑΓ ὀρθὴ πάλιν, 
ὡς τὸ ἐξ ἀρχῆς ἔσονται ἐπὶ τῶν ΘΙ. τὸ δὲ µήτε στάσεως 
γινοµένης τὸ µεῖζον τῷ ἐλάττονι, ὥστε µένειν τινὰ χρόνον 
ἐπὶ τοῦ αὐτοῦ σηµείου· κινοῦνται γὰρ συνεχῶς ἄµφω ἀµ- 
φοτεράκις. µὴ ὑπερπηδῶντος τοῦ ἐλάττονος µηθὲν σηµεῖον, 
τὸν µὲν µείζω τῷ ἐλάττονι ἴσην διεξιέναι, τὸν δὲ τῷ µεί- 

ζονι, ἄτοπον. ἔτι δὲ µιᾶς κινήσεως οὔσης ἀεὶ τὸ κέντρον 
τὸ κινούµενον ὁτὲ µὲν τὴν µεγάλην ὁτὲ δὲ τὴν ἐλάττονα 
ἐκκυλίεσθαι θαυµαστόν. τὸ γὰρ αὐτὸ τῷ αὐτῷ τάχει φε- 
ρόµενον ἴσην πέφυκε διεξιέναι· τῷ αὐτῷ δὲ τάχει ἴσην ἐστὶ 
κινεῖν ἀµφοτεράκις. ἀρχὴ δὲ ληπτέα ἥδε περὶ τῆς αἰτίας 
αὐτῶν, ὅτι ἡ αὐτὴ δύναµις καὶ ἴση τὸ µὲν βραδύτερον 
κινεῖ µέγεθος, τὸ δὲ ταχύτερον. εἰ δή τι εἴη ὃ µὴ πέφυκεν 
ὑφ' ἑαυτοῦ κινεῖσθαι, ἐὰν τοῦτο ἅµα καὶ αὐτὸ κινῇ τὸ πε- 
φυκὸς κινεῖσθαι, βραδύτερον κινηθήσεται ἢ εἰ αὐτὴ καθ' 
αὑτὴν ἐκινεῖτο. καὶ ἐὰν µὲν πεφυκὸς ᾖ κινεῖσθαι, µὴ συγ- 
κινῆται δὲ µηθέν, ὡσαύτως ἕξει. καὶ ἀδύνατον δὴ κινεῖσθαι 



πλέον ἢ τὸ κινοῦν· οὐ γὰρ τὴν αὑτοῦ κινεῖται κίνησιν, ἀλλὰ   
τὴν τοῦ κινοῦντος. εἴη δὴ κύκλος ὁ µὲν µείζων τὸ Α, ὁ δὲ 
ἐλάττων ἐφ' ᾧ Β. εἰ ὠθοίη δ' ὁ ἐλάττων τὸν µείζω, µὴ 
κυλιοµένου αὐτοῦ, φανερὸν ὅτι τοσοῦτον δίεισι τῆς εὐθείας 
ὁ µείζων, ὅσον ἐώσθη ὑπὸ τοῦ ἐλάττονος. τοσοῦτον δέ γε 
ἐώσθη ὅσον ὁ µικρὸς ἐκινήθη. ἴσην ἄρα τῆς εὐθείας διελη- 
λύθασιν. ἀνάγκη τοίνυν καὶ εἰ κυλιόµενος ὁ ἐλάττων τὸν 
µείζω ὠθοίη, κυλισθῆναι µὲν ἅµα τῇ ὤσει, τοσοῦτον δ' ὅσον 
ὁ ἐλάττων ἐκυλίσθη, εἰ µηθὲν αὐτὸς τῇ αὐτῇ κινήσει κινεῖ- 
ται. ὡς γὰρ καὶ ὅσον ἐκίνει, τοσοῦτον κεκινῆσθαι ἀνάγκη 

τὸ κινούµενον ὑπ' ἐκείνου. ἀλλὰ µὴν ὅ τε κύκλος τοσοῦτον 
ἐκίνησε τὸ αὐτό, κύκλῳ τε καὶ ποδιαίαν (ἔστω γὰρ τοσοῦ- 
τον ὃ ἐκινήθη), καὶ ὁ µέγας ἄρα τοσοῦτον ἐκινήθη. ὁµοίως 
δὲ κἂν ὁ µέγας τὸν µικρὸν κινήσῃ, ἔσται κεκινηµένος ὁ µι- 
κρὸς ὡς καὶ ὁ µείζων. καθ' αὑτὸν µὲν δὴ κινηθεὶς ὁποτε- 
ροσοῦν, ἐάν τε ταχὺ ἐάν τε βραδέως· τῷ αὐτῷ δὲ τάχει 
εὐθὺς ὅσην ὁ µείζων πέφυκεν ἐξελιχθῆναι γραµµήν. ὅπερ 
καὶ ποιεῖ τὴν ἀπορίαν, ὅτι οὐκέτι ὁµοίως ποιοῦσιν ὅταν συ- 
ναρµοσθῶσιν. τὸ δ' ἔστιν, εἰ ὁ ἕτερος ὑπὸ τοῦ ἑτέρου κινεῖ- 
ται οὐχ ἣν πέφυκεν, οὐδὲ τὴν αὑτοῦ κίνησιν. οὐθὲν γὰρ 
διαφέρει περιθεῖναι καὶ ἐναρµόσαι ἢ προσθεῖναι ὁποτερονοῦν 
ὁποτέρῳ· ὁµοίως γάρ, ὅταν ὁ µὲν κινῇ ὁ δὲ κινῆται ὑπὸ 
τούτου, ὅσον ἂν κινῇ ἅτερος, τοσοῦτον κινηθήσεται ἅτερος. 
ὅταν µὲν οὖν προσκείµενον κινῇ ἢ προσκρεµάµενον, οὐκ ἀεὶ 
κυλίει τις· ὅταν δὲ περὶ τὸ αὐτὸ κέντρον τεθῶσιν, ἀνάγκη 
κυλίεσθαι ἀεὶ τὸν ἕτερον ὑπὸ τοῦ ἑτέρου. ἀλλ' οὐθὲν ἧττον 
οὐ τὴν αὑτοῦ κίνησιν ἅτερος κινεῖται, ἀλλ' ὥσπερ ἂν εἰ µη- 
δεµίαν εἶχε κίνησιν. κἂν ἔχῃ, µὴ χρῆται δ' αὐτῇ, ταὐτὸ 
συµβαίνει. ὅταν µὲν οὖν ὁ µέγας κινῇ ἐνδεδεµένον τὸν µι- 
κρόν, ὁ µικρὸς κινεῖται ὅσηνπερ οὗτος· ὅταν δὲ ὁ µικρός, 
πάλιν ὁ µέγας ὅσην οὗτος. χωριζόµενος δὲ ἑκάτερος αὑτὸν 

κινεῖ αὐτός. ὅτι δὲ τοῦ αὐτοῦ κέντρου ὄντος καὶ κινοῦντος 
τῷ αὐτῷ τάχει συµβαίνει ἄνισον διεξιέναι αὐτοὺς γραµ- 
µήν, παραλογίζεται ὁ ἀπορῶν σοφιστικῶς. τὸ αὐτὸ µὲν 
γάρ ἐστι κέντρον ἀµφοῖν, ἀλλὰ κατὰ συµβεβηκός, ὡς 
µουσικὸν καὶ λευκόν· τὸ γὰρ εἶναι ἑκατέρου κέντρου τῶν 
κύκλων οὐ τῷ αὐτῷ χρῆται. ὅταν µὲν οὖν ὁ κινῶν ᾖ ὁ 
 
µικρός, ὡς ἐκείνου κέντρον καὶ ἀρχή, ὅταν δὲ ὁ µέγας, ὡς 
ἐκείνου. οὔκουν τὸ αὐτὸ κινεῖ ἁπλῶς, ἀλλ' ἔστιν ὥς. 
 ∆ιὰ τί τὰς κλίνας ποιοῦσι διπλασιοπλεύρους, τὴν µὲν    
ἓξ ποδῶν καὶ µικρῷ µείζω πλευράν, τὴν δὲ τριῶν; καὶ 
διὰ τί ἐντείνουσιν οὐ κατὰ διάµετρον; ἢ τὸ µὲν µέγεθος τη- 



λικαύτας, ὅπως τοῖς σώµασιν ὦσι σύµµετροι; γίνονται 
γὰρ οὕτω διπλασιόπλευροι, τετραπήχεις µὲν τὸ µῆκος, δι- 
πήχεις δὲ τὸ πλάτος. ἐντείνουσι δὲ οὐ κατὰ διάµετρον ἀλλ' 
ἀπ' ἐναντίας, ὅπως τά τε ξύλα ἧττον διασπᾶται· τάχιστα 
γὰρ σχίζεται κατὰ φύσιν διαιρούµενα ταύτῃ, καὶ ἑλκό- 
µενα πονεῖ µάλιστα. ἔτι ἐπειδὴ δεῖ βάρος δύνασθαι τὰ 
σπαρτία φέρειν, οὕτως ἧττον πονέσει λοξοῖς τοῖς σπαρτίοις 
ἐπιτιθεµένου τοῦ βάρους ἢ πλαγίοις. ἔτι δὲ ἔλαττον οὕτω 
σπαρτίον ἀναλίσκεται. ἔστω γὰρ κλίνη ἡ ΑΖΗΙ, καὶ δί- 

χα διῃρήσθω ἡ ΖΗ κατὰ τὸ Β. ἴσα δὴ τρυπήµατά ἐστιν 
ἐν τῇ ΖΒ καὶ ἐν τῇ ΖΑ. καὶ γὰρ αἱ πλευραὶ ἴσαι εἰσίν· 
ἡ γὰρ ὅλη ΖΗ διπλασία ἐστίν. ἐντείνουσι δ' ὡς γέγραπται, 
ἀπὸ τοῦ Α ἐπὶ τὸ Β, εἶτα οὗ τὸ Γ, εἶτα οὗ τὸ ∆, εἶτα οὗ 
τὸ Θ, εἶτα οὗ τὸ Ε. καὶ οὕτως ἀεί, ἕως ἂν εἰς γωνίαν 
καταστρέψωσιν ἄλλην· δύο γὰρ ἔχουσι γωνίαι τὰς ἀρχὰς 
τοῦ σπαρτίου. ἴσα δέ ἐστι τὰ σπαρτία κατὰ τὰς κάµψεις, 
τό τε ΑΒ καὶ ΒΓ τῷ Γ∆ καὶ ∆Θ. καὶ τὰ ἄλλα δὲ 
τὰ τοιαῦτά ἐστιν, ὅτι οὕτως ἔχει ἡ αὐτὴ ἀπόδειξις. ἡ µὲν 
γὰρ ΑΒ τῇ ΕΘ ἴση· ἴσαι γάρ εἰσιν αἱ πλευραὶ τοῦ ΒΗΚ 
Α χωρίου, καὶ τὰ τρυπήµατα ἴσα διέστηκεν. ἡ δὲ ΒΗ ἴση 
τῇ ΚΑ· ἡ γὰρ Β γωνία ἴση τῇ Η. ἐν ἴσοις γὰρ ἡ µὲν 
ἐκτός, ἡ δὲ ἐντός· καὶ ἡ µὲν Β ἐστὶν ἡµίσεια ὀρθῆς· ἡ 
γὰρ ΖΒ ἴση τῇ ΖΑ· καὶ γωνία δὲ ἡ κατὰ τὸ Ζ ὀρθή. ἡ 
δὲ Β γωνία ἴση τῇ κατὰ τὸ Η· ἡ γὰρ κατὰ τὸ Ζ ὀρθή, 
ἐπειδὴ διπλασιόπλευρον τὸ ἑτερόµηκες καὶ πρὸς µέσον κέ- 
κλασται. ὥστε ἡ ΑΓ τῇ ΕΗ ἴση. ταύτῃ δὲ ἡ ΚΘ· παράλ- 
ληλος γάρ. ὥστε ἡ ΒΓ ἴση τῇ ΚΘ. ἡ δὲ ΓΕ τῇ ∆Θ. 
ὁµοίως δὲ καὶ αἱ ἄλλαι δείκνυνται ὅτι ἴσαι εἰσὶν αἱ κατὰ 
τὰς κάµψεις δύο ταῖς δυσίν. ὥστε δῆλον ὅτι τὰ τηλικαῦτα 
σπαρτία ὅσον τὸ ΑΒ, τέσσαρα τοσαῦτ' ἔνεστιν ἐν τῇ κλίνῃ· 

ὅσον δ' ἐστὶ τὸ πλῆθος τῶν ἐν τῇ ΖΗ πλευρᾷ τρυπηµάτων, 
καὶ ἐν τῷ ἡµίσει τῷ ΖΒ τὰ ἡµίση. ὥστε ἐν τῇ ἡµισείᾳ 
κλίνῃ τηλικαῦτα µεγέθη σπαρτίων ἐστὶν ὅσον τῷ ΒΑ ἔνεστι, 
τοσαῦτα δὲ τὸ πλῆθος ὅσαπερ ἐν τῷ ΒΗ τρυπήµατα. 
ταῦτα δὲ οὐδὲν διαφέρει λέγειν ἢ ὅσα ἐν τῇ ΑΖ καὶ ΒΖ 
τὰ συνάµφω. εἰ δὲ κατὰ διάµετρον ἐνταθῇ τὰ σπαρτία, 
ὡς ἐν τῇ ΑΒΓ∆ κλίνῃ ἔχει, τὰ ἡµίσεά εἰσιν οὐ τοσαῦτα   
ὅσα αἱ πλευραὶ ἀµφοῖν, αἱ ΑΖ ΖΗ· τὰ ἴσα δέ, ὅσα 
ἐν τῷ ΖΒΖΑ τρυπήµατα ἔνεστιν. µείζονες δέ εἰσιν αἱ ΑΖ 
ΒΖ δύο οὖσαι τῆς ΑΒ. ὥστε καὶ τὸ σπαρτίον µεῖζον το- 
σούτῳ ὅσον αἱ πλευραὶ ἄµφω µείζους εἰσὶ τῆς διαµέτρου. 
 ∆ιὰ τί χαλεπώτερον τὰ µακρὰ ξύλα ἀπ' ἄκρου 
φέρειν ἐπὶ τῷ ὤµῳ ἢ κατὰ τὸ µέσον, ἴσου τοῦ βάρους ὄντος; 



πότερον ὅτι σαλευοµένου τοῦ ξύλου τὸ ἄκρον κωλύει φέ- 
ρειν, µᾶλλον ἀντισπῶν τῇ σαλεύσει τὴν φοράν; ἢ κἂν 
µηθὲν κάµπτηται µηδ' ἔχῃ πολὺ µῆκος, ὅµως χαλεπώ- 
τερον φέρειν ἀπ' ἄκρου; ἀλλ' ὅτι καὶ ῥᾷον αἴρεται ἀπ' 
ἄκρου ἢ ἐκ µέσου, διὰ τὸ αὐτὸ καὶ φέρειν οὕτω ῥᾴδιον. 
αἴτιον δὲ ὅτι ἐκ µέσου µὲν αἰρόµενον ἀεὶ ἐπικουφίζει ἄλ- 
ληλα τὰ ἄκρα, καὶ θάτερον µέρος τὸ ἐπὶ θάτερον εὖ αἴρει. 
ὥσπερ γὰρ κέντρον γίνεται τὸ µέσον, ᾗ ἔχει τὸ αἶρον ἢ 

φέρον. εἰς τὸ ἄνω οὖν κουφίζεται ἑκάτερον τῶν ἄκρων εἰς 
τὸ κάτω ῥέπον. ἀπὸ δὲ τοῦ ἄκρου αἰρόµενον ἢ φερόµενον οὐ 
ποιεῖ τοῦτο, ἀλλ' ἅπαν τὸ βάρος ῥέπει ἐφ' ἓν µέσον, εἰς 
ὅπερ αἴρεται ἢ φέρεται. ἔστω µέσον ἐφ' οὗ Α, ἄκρα ΒΓ. 
αἰροµένου οὖν ἢ φεροµένου κατὰ τὸ Α, τὸ µὲν Β κάτω 
ῥέπον ἄνω αἴρει τὸ Γ, τὸ δὲ Γ κάτω ῥέπον τὸ Β ἄνω αἴρει· 
ἅµα δὲ αἰρόµενα ἄνω ποιεῖ ταῦτα. 
 ∆ιὰ τί, ἐὰν ᾖ λίαν µακρὸν τὸ αὐτὸ βάρος, χαλε- 
πώτερον φέρειν ἐπὶ τοῦ ὤµου, κἂν µέσον φέρῃ τις, ἢ ἐὰν 
ἔλαττον ᾖ; πάλαι ἐλέχθη ὡς οὐκ ἔστιν αἴτιον ἡ σάλευσις· 
ἀλλ' ἡ σάλευσις νῦν αἴτιόν ἐστιν. ὅταν γὰρ ᾖ µακρότερον, 
τὰ ἄκρα σαλεύεται, ὥστε εἴη ἂν καὶ τὸν φέροντα χαλε- 
πώτερον φέρειν µᾶλλον. αἴτιον δὲ τοῦ σαλεύεσθαι µᾶλλον, 
ὅτι τῆς αὐτῆς κινήσεως οὔσης µεθίσταται τὰ ἄκρα, ὅσῳπερ 
ἂν ᾖ µακρότερον τὸ ξύλον. ὁ µὲν γὰρ ὦµος κέντρον, ἐφ' 
οὗ τὸ Α (µένει γὰρ τοῦτο), αἱ δὲ ΑΒ καὶ ΑΓ αἱ ἐκ τοῦ 
κέντρου. ὅσῳ δ' ἂν ᾖ µεῖζον τὸ ἐκ τοῦ κέντρου ἢ τὸ ΑΒ 
ἢ καὶ τὸ ΑΓ, πλέον µεθίσταται µέγεθος. δέδεικται δὲ 
τοῦτο πρότερον. 
 ∆ιὰ τί ἐπὶ τοῖς φρέασι τὰ κηλώνεια ποιοῦσι τοῦτον τὸν 
τρόπον; προστιθέασι γὰρ βάρος ἐν τῷ ξύλῳ τὸν µόλιβδον, 

ὄντος βάρους τοῦ κάδου αὐτοῦ, καὶ κενοῦ καὶ πλήρους ὄντος. 
ἢ ὅτι ἐν δυσὶ χρόνοις διῃρηµένου τοῦ ἔργου (βάψαι γὰρ δεῖ, 
καὶ τοῦτ' ἄνω ἑλκύσαι) συµβαίνει καθιέναι µὲν κενὸν ῥᾳ-    
δίως, αἴρειν δὲ πλήρη χαλεπῶς; λυσιτελεῖ οὖν µικρῷ βρα- 
δύτερον εἶναι τὸ καταγαγεῖν πρὸς τὸ πολὺ κουφίσαι τὸ 
βάρος ἀνάγοντι. τοῦτο οὖν ποιεῖ ἐπ' ἄκρῳ τῷ κηλωνείῳ ὁ 
µόλιβδος προσκείµενος ἢ ὁ λίθος. καθιµῶντι µὲν γὰρ γί- 
νεται βάρος µεῖζον ἢ εἰ µόνον κενὸν δεῖ κατάγειν τὸν κά- 
δον· ὅταν δὲ πλήρης ᾖ, ἀνάγει ὁ µόλιβδος, ἢ ὅ τι ἂν ᾖ 
τὸ προσκείµενον βάρος. ὥστ' ἐστὶ ῥᾷον αὐτῷ τὰ ἄµφω 
ἢ ἐκείνῳ. 
 ∆ιὰ τί, ὅταν φέρωσιν ἐπὶ ξύλου ἤ τινος τοιούτου δύο 
ἄνθρωποι ἴσον βάρος, οὐχ ὁµοίως θλίβονται, ἐὰν µὴ ἐπὶ 
τῷ µέσῳ ᾖ τὸ βάρος, ἀλλὰ µᾶλλον ὅσῳ ἂν ἐγγύτερον ᾖ 



τῶν φερόντων; ἢ διότι µοχλὸς µὲν γίνεται οὕτως ἐχόντων 
τὸ ξύλον, τὸ δὲ βάρος ὑποµόχλιον, ὁ δὲ ἐγγύτερος τοῦ 
βάρους τῶν φερόντων τὸ βάρος τὸ κινούµενον, ἅτερος δὲ 
τῶν φερόντων τὸ βάρος ὁ κινῶν. ὅσῳ γὰρ πλέον ἀπέχει τοῦ 
βάρους, τοσούτῳ ῥᾷον κινεῖ, καὶ θλίβει µᾶλλον τὸν ἕτερον 
εἰς τὸ κάτω, ὥσπερ ἀντερείδοντος τοῦ βάρους τοῦ ἐπικειµένου 
καὶ γινοµένου ὑποµοχλίου. ἐν µέσῳ δὲ ὑποκειµένου τοῦ 

βάρους, οὐδὲν µᾶλλον ἅτερος θατέρῳ γίνεται βάρος, οὐδὲ 
κινεῖ, ἀλλ' ὁµοίως ἑκάτερος ἑκατέρῳ γίνεται βάρος. 
 ∆ιὰ τί οἱ ἀνιστάµενοι πάντες πρὸς ὀξεῖαν γωνίαν τῷ 
µηρῷ ποιήσαντες τὴν κνήµην ἀνίστανται, καὶ τῷ θώρακι 
πρὸς τὸν µηρόν; εἰ δὲ µή, οὐκ ἂν δύναιντο ἀναστῆναι. πό- 
τερον ὅτι τὸ ἴσον ἠρεµίας πανταχοῦ αἴτιον, ἡ δὲ ὀρθὴ γωνία 
τοῦ ἴσου, καὶ ποιεῖ στάσιν· διὸ καὶ φέρεται πρὸς ὁµοίας 
γωνίας τῇ περιφερείᾳ τῆς γῆς. οὐ γὰρ ὅτι καὶ πρὸς ὀρθὴν 
ἔσται τῷ ἐπιπέδῳ. ἢ ὅτι ἀνιστάµενος γίνεται ὀρθός, ἀνάγκη 
δὲ τὸν ἑστῶτα κάθετον εἶναι πρὸς τὴν γῆν. εἰ οὖν µέλλει 
ἔσεσθαι πρὸς ὀρθήν, τοῦτο δέ ἐστι τὸ τὴν κεφαλὴν ἔχειν 
κατὰ τοὺς πόδας, καὶ γίνεσθαι δὴ ὅτε ἀνίσταται. ὅταν µὲν 
οὖν καθήµενος ᾖ, παράλληλον ἔχει τὴν κεφαλὴν καὶ τοὺς 
πόδας, καὶ οὐκ ἐπὶ µιᾶς εὐθείας. ἡ κεφαλὴ Α ἔστω, θώ- 
ραξ ΑΒ, µηρὸς ΒΓ, κνήµη Γ∆. πρὸς ὀρθὴν δὲ γίνεται 
ὅ τε θώραξ [ἐφ' ὧν ΑΒ] τῷ µηρῷ καὶ ὁ µηρὸς τῇ κνήµῃ 
οὕτως καθηµένῳ. ὥστε οὕτως ἔχοντα ἀδύνατον ἀναστῆναι. 
ἀνάγκη δὲ ἐγκλῖναι τὴν κνήµην καὶ ποιεῖν τοὺς πόδας ὑπὸ 
τὴν κεφαλήν. τοῦτο δὲ ἔσται, ἐὰν ἡ Γ∆ ἐφ' ἧς τὰ ΓΖ 
γένηται, καὶ ἅµα ἀναστῆναι συµβήσεται, καὶ ἔχειν ἐπὶ   
τῆς αὐτῆς ἴσης τὴν κεφαλήν τε καὶ τοὺς πόδας. ἡ δὲ ΓΖ 

ὀξεῖαν ποιεῖ γωνίαν πρὸς τὴν ΒΓ. 
 
 ∆ιὰ τί ῥᾷον κινεῖται τὸ κινούµενον ἢ τὸ µένον, οἷον 
τὰς ἁµάξας θᾶττον κινουµένας ὑπάγουσιν ἢ ἀρχοµένας; 
ἢ ὅτι χαλεπώτατον µὲν τὸ εἰς τοὐναντίον κινούµενον κινῆσαι 
βάρος; ἀφαιρεῖται γάρ τι τῆς τοῦ κινοῦντος δυνάµεως, κἂν 
πολὺ θᾶττον ᾖ· ἀνάγκη γὰρ βραδυτέραν γίνεσθαι τὴν ὦσιν 
τοῦ ἀντωθουµένου. δεύτερον δέ, ἐὰν ἠρεµῇ· ἀντιτείνει γὰρ καὶ 
τὸ ἠρεµοῦν. τὸ δὲ κινούµενον ἐπὶ τὸ αὐτὸ τῷ ὠθοῦντι ὅµοιον 
ποιεῖ ὥσπερ ἂν εἰ αὐξήσειέ τις τὴν τοῦ κινοῦντος δύναµιν 
καὶ ταχυτῆτα· ὃ γὰρ ὑπ' ἐκείνου ἂν ἔπασχε, τοῦτο αὐτὸ 
ποιεῖ εἰς τὸ πρὸ ὁδοῦ κινούµενον. 
 ∆ιὰ τί παύεται φερόµενα τὰ ῥιφέντα; πότερον ὅταν 
λήγῃ ἡ ἰσχὺς ἡ ἀφεῖσα, ἢ διὰ τὸ ἀντισπᾶσθαι, ἢ διὰ 
τὴν ῥοπήν, ἐὰν κρείττων ᾖ τῆς ἰσχύος τῆς ῥιψάσης; ἢ ἄτο- 



πον τὸ ταῦτ' ἀπορεῖν, ἀφέντα τὴν ἀρχήν. 
 ∆ιὰ τί φέρεταί τι οὐ τὴν αὑτοῦ φοράν, µὴ ἀκολουθοῦν- 
τος καὶ ὠθοῦντος τοῦ ἀφέντος; ἢ δῆλον ὅτι ἐποίησε τοιοῦτον 
τὸ πρῶτον ὡς θάτερον ὠθεῖν, καὶ τοῦθ' ἕτερον· παύεται δέ, 
ὅταν µηκέτι δύνηται ποιεῖν τὸ προωθοῦν τὸ φερόµενον ὥστε 
ὠθεῖν, καὶ ὅταν τὸ τοῦ φεροµένου βάρος ῥέπῃ µᾶλλον τῆς 

εἰς τὸ πρόσθεν δυνάµεως τοῦ ὠθοῦντος. 
 ∆ιὰ τί οὔτε τὰ ἐλάττονα οὔτε τὰ µεγάλα πόρρω φέ- 
ρεται ῥιπτούµενα, ἀλλὰ δεῖ συµµετρίαν τινὰ ἔχειν πρὸς 
τὸν ῥιπτοῦντα; πότερον ὅτι ἀνάγκη τὸ ῥιπτούµενον καὶ 
ὠθούµενον ἀντερείδειν ὅθεν ὠθεῖται; τὸ δὲ µηθὲν ὑπεῖκον διὰ 
µέγεθος ἢ µηδὲν ἀντερεῖσαν δι' ἀσθένειαν οὐ ποιεῖ ῥῖψιν 
οὐδὲ ὦσιν. τὸ µὲν οὖν πολὺ ὑπερβάλλον τῆς ἰσχύος τῆς 
ὠθούσης οὐθὲν ὑπείκει, τὸ δὲ πολὺ ἀσθενέστερον οὐδὲν ἀν- 
ερείδει. ἢ ὅτι τοσοῦτον φέρεται τὸ φερόµενον, ὅσον ἂν 
ἀέρα κινήσῃ εἰς βάθος; τὸ δὲ µηδὲν κινούµενον οὐδ' ἂν 
κινήσειεν οὐδέν. συµβαίνει δὴ ἀµφότερα τούτοις ἔχειν.    
τό τε γὰρ σφόδρα µέγα καὶ τὸ σφόδρα µικρὸν ὥσπερ οὐ- 
θὲν κινούµενά ἐστι· τὸ µὲν γὰρ αὐτὸ καθ' ἓν κινεῖ, τὸ δ' 
οὐθὲν κινεῖται. 
 ∆ιὰ τί τὰ φερόµενα ἐν τῷ δινουµένῳ ὕδατι εἰς τὸ 
µέσον τελευτῶντα φέρονται ἅπαντα; πότερον ὅτι µέγεθος 
ἔχει τὸ φερόµενον, ὥστε ἐν δυσὶ κύκλοις εἶναι, τῷ µὲν 
ἐλάττονι τῷ δὲ µείζονι, ἑκάτερον αὐτοῦ τῶν ἄκρων. ὥστε 
περισπᾷ ὁ µείζων διὰ τὸ φέρεσθαι θᾶττον, καὶ πλάγιον 
ἀπωθεῖ αὐτὸ εἰς τὸν ἐλάττω. ἐπεὶ δὲ πλάτος ἔχει τὸ 
φερόµενον, καὶ οὗτος πάλιν τὸ αὐτὸ ποιεῖ, καὶ ἀπωθεῖ εἰς 

τὸν ἐντός, ἕως ἂν εἰς τὸ µέσον ἔλθῃ. καὶ τότε µένει διὰ 
τὸ ὁµοίως ἔχειν πρὸς ἅπαντας τοὺς κύκλους τὸ φερόµενον, 
διὰ τὸ µέσον· καὶ γὰρ τὸ µέσον ἴσον ἀπέχει ἐν ἑκάστῳ 
τῶν κύκλων. ἢ ὅτι ὅσων µὲν µὴ κρατεῖ ἡ φορὰ τοῦ δινου- 
µένου ὕδατος διὰ τὸ µέγεθος, ἀλλ' ὑπερέχει τῇ βαρύτητι 
τῆς τοῦ κύκλου ταχυτῆτος, ἀνάγκη ὑπολείπεσθαι καὶ βρα- 
δύτερον φέρεσθαι. βραδύτερον δὲ ὁ ἐλάττων κύκλος φέρε- 
ται· τὸ αὐτὸ γὰρ ἐν ἴσῳ χρόνῳ ὁ µέγας τῷ µικρῷ στρέ- 
φεται κύκλῳ, ὅταν ὦσι περὶ τὸ αὐτὸ µέσον. ὥστε εἰς τὸν 
ἐλάττονα κύκλον ἀναγκαῖον ἀπολείπεσθαι, ἕως ἂν ἐπὶ τὸ 
µέσον ἔλθῃ. ὅσων δὲ πρότερον κρατεῖ ἡ φορά, λήγουσα 
ταὐτὸ ποιήσει. δεῖ γὰρ τὸν µὲν εὐθύ, τὸν δὲ ἕτερον κρα- 
τεῖν τῇ ταχυτῆτι τοῦ βάρους, ὥστε εἰς τὸν ἐντὸς ἀεὶ κύκλον 
ὑπολείπεσθαι πᾶν. ἀνάγκη γὰρ αὐτὸ ἐντὸς ἢ ἐκτὸς κινεῖ- 
σθαι τὸ µὴ κρατούµενον. ἐν αὐτῷ δὴ τοίνυν ἐν ᾧ ἐστίν, 
ἀδύνατον φέρεσθαι τὸ µὴ κρατούµενον. ἔτι δὲ ἧττον ἐν τῷ 



ἐκτός· θάττων γὰρ ἡ φορὰ τοῦ ἐκτὸς κύκλου. λείπεται δὲ 
εἰς τὸν ἐντὸς τὸ µὴ κρατούµενον µεθίστασθαι. ἀεὶ δὲ ἕκαστον 
ἐπιδίδωσιν εἰς τὸ µὴ κρατεῖσθαι. ἐπεὶ δὲ πέρας τοῦ µὴ κι- 
νεῖσθαι ποιεῖ τὸ εἰς µέσον ἐλθεῖν, µένει δὲ τὸ κέντρον µόνον, 
ἅπαντα ἀνάγκη εἰς τοῦτο δὴ ἀθροίζεσθαι.   

ΠΕΡΙ ΜΝΗΜΗΣ ΚΑΙ ΑΝΑΜΝΗΣΕΩΣ 
 
              Περὶ µνήµης καὶ τοῦ µνηµονεύειν 
λεκτέον τί ἐστι καὶ διὰ τίν' αἰτίαν γίγνεται καὶ τίνι 
τῶν τῆς ψυχῆς µορίων συµβαίνει τοῦτο τὸ πάθος καὶ τὸ 
ἀναµιµνήσκεσθαι· οὐ γὰρ οἱ αὐτοί εἰσι µνηµονικοὶ καὶ 
ἀναµνηστικοί, ἀλλ' ὡς ἐπὶ τὸ πολὺ µνηµονικώτεροι µὲν οἱ 
βραδεῖς, ἀναµνηστικώτεροι δὲ οἱ ταχεῖς καὶ εὐµαθεῖς. 
πρῶτον µὲν οὖν σκεπτέον ποῖά ἐστι τὰ µνηµονευτά· πολ- 
λάκις γὰρ ἐξαπατᾷ τοῦτο. οὔτε γὰρ τὸ µέλλον ἐνδέχε- 
ται µνηµονεύειν, ἀλλ' ἔστι δοξαστὸν καὶ ἐλπιστόν (εἴη δ' ἂν 
καὶ ἐπιστήµη τις ἐλπιστική, καθάπερ τινές φασι τὴν µαντι- 
κήν), οὔτε τοῦ παρόντος, ἀλλ' αἴσθησις· ταύτῃ γὰρ οὔτε τὸ 
µέλλον οὔτε τὸ γενόµενον γνωρίζοµεν, ἀλλὰ τὸ παρὸν µό- 
νον. ἡ δὲ µνήµη τοῦ γενοµένου· τὸ δὲ παρὸν ὅτε πάρεστιν, 
οἷον τοδὶ τὸ λευκὸν ὅτε ὁρᾷ, οὐδεὶς ἂν φαίη µνηµονεύειν, 
οὐδὲ τὸ θεωρούµενον, ὅτε θεωρῶν τυγχάνει καὶ νοῶν, ἀλλὰ 
τὸ µὲν αἰσθάνεσθαί φησι, τὸ δ' ἐπίστασθαι µόνον· ὅταν δ' 
ἄνευ τῶν ἔργων σχῇ τὴν ἐπιστήµην καὶ τὴν αἴσθησιν, οὕτω 
µέµνηται [τὰς τοῦ τριγώνου ὅτι δύο ὀρθαῖς ἴσαι], τὸ µὲν ὅτι 
ἔµαθεν ἢ ἐθεώρησεν, τὸ δὲ ὅτι ἤκουσεν ἢ εἶδεν ἤ τι τοι- 
οῦτον· ἀεὶ γὰρ ὅταν ἐνεργῇ κατὰ τὸ µνηµονεύειν, οὕτως ἐν τῇ 

ψυχῇ λέγει, ὅτι πρότερον τοῦτο ἤκουσεν ἢ ᾔσθετο ἢ ἐνόησεν. 
ἔστι µὲν οὖν ἡ µνήµη οὔτε αἴσθησις οὔτε ὑπόληψις, ἀλλὰ τού-   
των τινὸς ἕξις ἢ πάθος, ὅταν γένηται χρόνος. τοῦ δὲ νῦν ἐν 
τῷ νῦν οὐκ ἔστι µνήµη, καθάπερ εἴρηται [καὶ πρότερον], ἀλλὰ 
τοῦ µὲν παρόντος αἴσθησις, τοῦ δὲ µέλλοντος ἐλπίς, τοῦ δὲ 
γενοµένου µνήµη· διὸ µετὰ χρόνου πᾶσα µνήµη. ὥσθ' ὅσα 
χρόνου αἰσθάνεται, ταῦτα µόνα τῶν ζῴων µνηµονεύει, καὶ 
τούτῳ ᾧ αἰσθάνεται. 
           ἐπεὶ δὲ περὶ φαντασίας εἴρηται πρό- 
τερον ἐν τοῖς περὶ ψυχῆς, καὶ νοεῖν οὐκ ἔστιν ἄνευ φαντάσµα- 
τος - συµβαίνει γὰρ τὸ αὐτὸ πάθος ἐν τῷ νοεῖν ὅπερ καὶ ἐν 
τῷ διαγράφειν· ἐκεῖ τε γὰρ οὐθὲν προσχρώµενοι τῷ τὸ πο- 
σὸν ὡρισµένον εἶναι τοῦ τριγώνου, ὅµως γράφοµεν ὡρισµένον 
κατὰ τὸ ποσόν, καὶ ὁ νοῶν ὡσαύτως, κἂν µὴ ποσὸν νοῇ, 



τίθεται πρὸ ὀµµάτων ποσόν, νοεῖ δ' οὐχ ᾗ ποσόν· ἂν δ' ἡ 
φύσις ᾖ τῶν ποσῶν, ἀορίστων δέ, τίθεται µὲν ποσὸν ὡρισµέ- 
νον, νοεῖ δ' ᾗ ποσὸν µόνον - διὰ τίνα µὲν οὖν αἰτίαν οὐκ ἐν- 
δέχεται νοεῖν οὐδὲν ἄνευ συνεχοῦς, οὐδ' ἄνευ χρόνου τὰ µὴ 
ἐν χρόνῳ ὄντα, ἄλλος λόγος· µέγεθος δ' ἀναγκαῖον γνωρί- 
ζειν καὶ κίνησιν ᾧ καὶ χρόνον· [καὶ τὸ φάντασµα τῆς κοι- 
νῆς αἰσθήσεως πάθος ἐστίν] ὥστε φανερὸν ὅτι τῷ πρώτῳ 

αἰσθητικῷ τούτων ἡ γνῶσίς ἐστιν· ἡ δὲ µνήµη, καὶ ἡ τῶν νοη- 
τῶν, οὐκ ἄνευ φαντάσµατός ἐστιν, <καὶ τὸ φάντασµα τῆς 
κοινῆς αἰσθήσεως πάθος ἐστίν>· ὥστε τοῦ νοῦ µὲν κατὰ 
συµβεβηκὸς ἂν εἴη, καθ' αὑτὸ δὲ τοῦ πρώτου αἰσθητικοῦ. 
διὸ καὶ ἑτέροις τισὶν ὑπάρχει τῶν ζῴων, καὶ οὐ µόνον ἀν- 
θρώποις καὶ τοῖς ἔχουσι δόξαν ἢ φρόνησιν. εἰ δὲ τῶν νοη- 
τικῶν τι µορίων ἦν, οὐκ ἂν ὑπῆρχε πολλοῖς τῶν ἄλλων 
ζῴων, ἴσως δ' οὐδενὶ τῶν ἀνοήτων, ἐπεὶ οὐδὲ νῦν πᾶσι διὰ τὸ   
µὴ πάντα χρόνου αἴσθησιν ἔχειν· ἀεὶ γὰρ ὅταν ἐνεργῇ τῇ 
µνήµῃ, καθάπερ καὶ πρότερον εἴποµεν, ὅτι εἶδε τοῦτο ἢ 
ἤκουσεν ἢ ἔµαθε, προσαισθάνεται ὅτι πρότερον· τὸ δὲ πρό- 
τερον καὶ ὕστερον ἐν χρόνῳ ἐστίν. τίνος µὲν οὖν τῶν τῆς ψυ- 
χῆς ἐστι µνήµη, φανερόν, ὅτι οὗπερ καὶ ἡ φαντασία· καί 
ἐστι µνηµονευτὰ καθ' αὑτὰ µὲν ὧν ἐστι φαντασία, κατὰ 
συµβεβηκὸς δὲ ὅσα µὴ ἄνευ φαντασίας. 
                      ἀπορήσειε δ' ἄν 
τις πῶς ποτε τοῦ µὲν πάθους παρόντος τοῦ δὲ πράγµατος 
 
ἀπόντος µνηµονεύεται τὸ µὴ παρόν. δῆλον γὰρ ὅτι δεῖ νοῆ- 
σαι τοιοῦτον τὸ γιγνόµενον διὰ τῆς αἰσθήσεως ἐν τῇ ψυχῇ 
καὶ τῷ µορίῳ τοῦ σώµατος τῷ ἔχοντι αὐτήν - οἷον ζωγρά- 

φηµά τι [τὸ πάθος] οὗ φαµεν τὴν ἕξιν µνήµην εἶναι· ἡ γὰρ 
γιγνοµένη κίνησις ἐνσηµαίνεται οἷον τύπον τινὰ τοῦ αἰσθήµα- 
τος, καθάπερ οἱ σφραγιζόµενοι τοῖς δακτυλίοις. διὸ καὶ τοῖς 
µὲν ἐν κινήσει πολλῇ διὰ πάθος ἢ δι' ἡλικίαν οὖσιν οὐ γίγνε- 
ται µνήµη, καθάπερ ἂν εἰς ὕδωρ ῥέον ἐµπιπτούσης τῆς κι- 
νήσεως καὶ τῆς σφραγῖδος· τοῖς δὲ διὰ τὸ ψήχεσθαι, καθ- 
άπερ τὰ παλαιὰ τῶν οἰκοδοµηµάτων, καὶ διὰ σκληρό- 
τητα τοῦ δεχοµένου τὸ πάθος οὐκ ἐγγίγνεται ὁ τύπος. διόπερ 
οἵ τε σφόδρα νέοι καὶ οἱ γέροντες ἀµνήµονές εἰσιν· ῥέουσι 
γὰρ οἱ µὲν διὰ τὴν αὔξησιν, οἱ δὲ διὰ τὴν φθίσιν. ὁµοίως 
δὲ καὶ οἱ λίαν ταχεῖς καὶ οἱ λίαν βραδεῖς οὐδέτεροι φαίνον- 
ται µνήµονες· οἱ µὲν γάρ εἰσιν ὑγρότεροι τοῦ δέοντος, οἱ δὲ 
σκληρότεροι· τοῖς µὲν οὖν οὐ µένει τὸ φάντασµα ἐν τῇ ψυ- 
χῇ, τῶν δ' οὐχ ἅπτεται. 
              ἀλλ' εἰ δὴ τοιοῦτόν ἐστι τὸ συµ- 



βαῖνον περὶ τὴν µνήµην, πότερον τοῦτο µνηµονεύει τὸ πάθος,   
ἢ ἐκεῖνο ἀφ' οὗ ἐγένετο; εἰ µὲν γὰρ τοῦτο, τῶν ἀπόντων οὐδὲν ἂν 
µνηµονεύοιµεν· εἰ δ' ἐκεῖνο, πῶς αἰσθανόµενοι τοῦτο µνηµο- 
νεύοµεν οὗ µὴ αἰσθανόµεθα, τὸ ἀπόν; εἴ τ' ἐστὶν ὅµοιον ὥσπερ 
τύπος ἢ γραφὴ ἐν ἡµῖν, ἡ τούτου αἴσθησις διὰ τί ἂν 
εἴη µνήµη ἑτέρου, ἀλλ' οὐκ αὐτοῦ τούτου; ὁ γὰρ ἐνεργῶν τῇ 

µνήµῃ θεωρεῖ τὸ πάθος τοῦτο καὶ αἰσθάνεται τούτου. πῶς οὖν 
τὸ µὴ παρὸν µνηµονεύσει; εἴη γὰρ ἂν καὶ ὁρᾶν τὸ µὴ παρὸν 
καὶ ἀκούειν. ἢ ἔστιν ὡς ἐνδέχεται καὶ συµβαίνειν τοῦτο; οἷον 
γὰρ τὸ ἐν πίνακι γεγραµµένον ζῷον καὶ ζῷόν ἐστι καὶ εἰ- 
κών, καὶ τὸ αὐτὸ καὶ ἓν τοῦτ' ἐστὶν ἄµφω, τὸ µέντοι εἶναι 
οὐ ταὐτὸν ἀµφοῖν, καὶ ἔστι θεωρεῖν καὶ ὡς ζῷον καὶ ὡς εἰ- 
κόνα, οὕτω καὶ τὸ ἐν ἡµῖν φάντασµα δεῖ ὑπολαβεῖν καὶ 
αὐτό τι καθ' αὑτὸ εἶναι καὶ ἄλλου [φάντασµα]. ᾗ 
µὲν οὖν καθ' αὑτό, θεώρηµα ἢ φάντασµά ἐστιν, ᾗ δ' ἄλλου, 
οἷον εἰκὼν καὶ µνηµόνευµα. ὥστε καὶ ὅταν ἐνεργῇ ἡ κίνησις 
αὐτοῦ, ἂν µὲν ᾗ καθ' αὑτό ἐστι, ταύτῃ αἰσθάνηται ἡ ψυχὴ 
αὐτοῦ, οἷον νόηµά τι ἢ φάντασµα φαίνεται ἐπελθεῖν· ἂν δ' 
ᾗ ἄλλου καὶ ὥσπερ ἐν τῇ γραφῇ ὡς εἰκόνα θεωρεῖ καί, µὴ 
ἑωρακὼς τὸν Κορίσκον, ὡς Κορίσκου, ἐνταῦθά τε ἄλλο τὸ 
πάθος τῆς θεωρίας ταύτης καὶ ὅταν ὡς ζῷον γεγραµµένον 
θεωρῇ, ἔν τε τῇ ψυχῇ τὸ µὲν γίγνεται ὥσπερ νόηµα µόνον, 
τὸ δ' ὡς ἐκεῖ ὅτι εἰκών, µνηµόνευµα. καὶ διὰ τοῦτο ἐνίοτ' 
οὐκ ἴσµεν, ἐγγινοµένων ἡµῖν ἐν τῇ ψυχῇ τοιούτων κινήσεων 
ἀπὸ τοῦ αἰσθέσθαι πρότερον, εἰ κατὰ τὸ ᾐσθῆσθαι συµβαί- 
νει, καὶ εἰ ἔστι µνήµη ἢ οὔ, διστάζοµεν· ὁτὲ δὲ συµβαίνει   
ἐννοῆσαι καὶ ἀναµνησθῆναι ὅτι ἠκούσαµέν τι πρότερον ἢ 

εἴδοµεν. τοῦτο δὲ συµβαίνει, ὅταν θεωρῶν ὡς αὐτὸ µετα- 
βάλλῃ καὶ θεωρῇ ὡς ἄλλου. 
              γίγνεται δὲ καὶ τοὐναντίον, οἷον 
συνέβη Ἀντιφέροντι τῷ Ὠρείτῃ καὶ ἄλλοις ἐξισταµένοις· 
τὰ γὰρ φαντάσµατα ἔλεγον ὡς γενόµενα καὶ ὡς µνηµο- 
νεύοντες. τοῦτο δὲ γίγνεται ὅταν τις τὴν µὴ εἰκόνα ὡς εἰ- 
κόνα θεωρῇ. αἱ δὲ µελέται τὴν µνήµην σῴζουσι τῷ ἐπανα- 
µιµνήσκειν· τοῦτο δ' ἐστὶν οὐδὲν ἕτερον ἢ τὸ θεωρεῖν πολλά- 
κις ὡς εἰκόνα καὶ µὴ ὡς καθ' αὑτό. τί µὲν οὖν ἐστι µνήµη 
καὶ τὸ µνηµονεύειν, εἴρηται, ὅτι φαντάσµατος, ὡς εἰκόνος 
οὗ φάντασµα, ἕξις, καὶ τίνος µορίου τῶν ἐν ἡµῖν, ὅτι τοῦ 
πρώτου αἰσθητικοῦ καὶ ᾧ χρόνου αἰσθανόµεθα. 
 Περὶ δὲ τοῦ ἀναµιµνήσκεσθαι λοιπὸν εἰπεῖν. πρῶτον µὲν 
οὖν ὅσα ἐν τοῖς ἐπιχειρηµατικοῖς λόγοις ἐστὶν ἀληθῆ, δεῖ τι- 
θέναι ὡς ὑπάρχοντα. οὔτε γὰρ µνήµης ἐστὶν ἀνάληψις ἡ 
ἀνάµνησις οὔτε λῆψις· ὅταν γὰρ τὸ πρῶτον µάθῃ ἢ πά- 



θῃ, οὔτ' ἀναλαµβάνει µνήµην οὐδεµίαν (οὐδεµία γὰρ προ- 
γέγονεν) οὔτ' ἐξ ἀρχῆς λαµβάνει· ὅταν γὰρ ἐγγένηται ἡ ἕξις 
ἢ τὸ πάθος, τότε µνήµη ἐστίν, ὥστε µετὰ τοῦ πάθους ἐγ- 
γινοµένου οὐκ ἐγγίνεται. ἔτι δ' ὅτε τὸ πρῶτον ἐγγέγονε τῷ 
ἀτόµῳ καὶ ἐσχάτῳ, τὸ µὲν πάθος ἐνυπάρχει ἤδη τῷ πα- 

θόντι καὶ ἡ ἐπιστήµη, εἰ δεῖ καλεῖν ἐπιστήµην τὴν ἕξιν ἢ τὸ 
πάθος (οὐθὲν δὲ κωλύει κατὰ συµβεβηκὸς καὶ µνηµονεύειν 
ἔνια ὧν ἐπιστάµεθα)· τὸ δὲ µνηµονεύειν καθ' αὑτὸ οὐχ ὑπάρ- 
χει πρὶν χρονισθῆναι· µνηµονεύει γὰρ νῦν ὃ εἶδεν ἢ ἔπαθε 
πρότερον, οὐχ ὃ νῦν ἔπαθε, νῦν µνηµονεύει. ἔτι δὲ φανερὸν 
ὅτι µνηµονεύειν ἔστι µὴ νῦν ἀναµνησθέντα, ἀλλ' ἐξ ἀρχῆς   
αἰσθόµενον ἢ παθόντα· ἀλλ' ὅταν ἀναλαµβάνῃ ἣν πρότερον 
εἶχεν ἐπιστήµην ἢ αἴσθησιν ἢ οὗ ποτε τὴν ἕξιν ἐλέγοµεν 
µνήµην, τοῦτ' ἐστὶ καὶ τότε τὸ ἀναµιµνήσκεσθαι τῶν εἰ- 
ρηµένων τι, τῷ δὲ µνηµονεύειν συµβαίνει καὶ µνήµην ἀκολου- 
θεῖν. οὐδὲ δὴ ταῦτα ἁπλῶς, ἐὰν ἔµπροσθεν ὑπάρξαντα πά- 
λιν ἐγγένηται, ἀλλ' ἔστιν ὡς, ἔστι δ' ὡς οὔ. δὶς γὰρ µαθεῖν 
καὶ εὑρεῖν ἐνδέχεται τὸν αὐτὸν τὸ αὐτό· δεῖ οὖν διαφέρειν 
τὸ ἀναµιµνήσκεσθαι τούτων, καὶ ἐνούσης πλείονος ἀρχῆς ἢ ἐξ 
ἧς µανθάνουσιν ἀναµιµνήσκεσθαι. 
                 συµβαίνουσι δ' αἱ ἀναµνή- 
σεις ἐπειδὴ πέφυκεν ἡ κίνησις ἥδε γενέσθαι µετὰ τήνδε· εἰ 
µὲν ἐξ ἀνάγκης, δῆλον ὡς ὅταν ἐκείνην κινηθῇ, τήνδε κινη- 
θήσεται· εἰ δὲ µὴ ἐξ ἀνάγκης ἀλλ' ἔθει, ὡς ἐπὶ τὸ πολὺ 
κινηθήσεται. συµβαίνει δ' ἐνίας ἅπαξ ἐθισθῆναι µᾶλλον ἢ 
ἑτέρας πολλάκις κινουµένους· διὸ ἔνια ἅπαξ ἰδόντες µᾶλλον 

µνηµονεύοµεν ἢ ἕτερα πολλάκις. ὅταν οὖν ἀναµιµνησκώµε- 
θα, κινούµεθα τῶν προτέρων τινὰ κινήσεων, ἕως ἂν κινηθῶ- 
µεν µεθ' ἣν ἐκείνη εἴωθεν. διὸ καὶ τὸ ἐφεξῆς θηρεύοµεν νοή- 
σαντες ἀπὸ τοῦ νῦν ἢ ἄλλου τινός, καὶ ἀφ' ὁµοίου ἢ ἐναντίου ἢ 
τοῦ σύνεγγυς. διὰ τοῦτο γίγνεται ἡ ἀνάµνησις· αἱ γὰρ κινή- 
σεις τούτων τῶν µὲν αἱ αὐταί, τῶν δ' ἅµα, τῶν δὲ µέρος 
ἔχουσιν, ὥστε τὸ λοιπὸν µικρὸν ὃ ἐκινήθη µετ' ἐκεῖνο. 
                          ζητοῦσι 
µὲν οὖν οὕτω, καὶ µὴ ζητοῦντες δ' οὕτως ἀναµιµνήσκονται, ὅταν   
µεθ' ἑτέραν κίνησιν ἐκείνη γένηται· ὡς δὲ τὰ πολλὰ ἑτέρων 
γενοµένων κινήσεων οἵων εἴποµεν ἐγένετο ἐκείνη. οὐδὲν δὲ δεῖ 
σκοπεῖν τὰ πόρρω, πῶς µεµνήµεθα, ἀλλὰ τὰ σύνεγγυς· 
δῆλον γὰρ ὅτι ὁ αὐτός ἐστι τρόπος. [λέγω δὲ τὸ ἐφεξῆς οὐ 
προζητήσας οὐδ' ἀναµνησθείς.] τῷ γὰρ ἔθει ἀκολουθοῦσιν αἱ 
κινήσεις ἀλλήλαις, ἥδε µετὰ τήνδε, καὶ ὅταν τοίνυν ἀνα- 
µιµνήσκεσθαι βούληται, τοῦτο ποιήσει· ζητήσει λαβεῖν ἀρχὴν 
κινήσεως, µεθ' ἣν ἐκείνη ἔσται. διὸ τάχιστα καὶ κάλλιστα γί- 



νονται ἀπ' ἀρχῆς αἱ ἀναµνήσεις· ὡς γὰρ ἔχουσι τὰ πράγµα- 
τα πρὸς ἄλληλα τῷ ἐφεξῆς, οὕτω καὶ αἱ κινήσεις. καὶ ἔστιν 
εὐµνηµόνευτα ὅσα τάξιν τινὰ ἔχει, ὥσπερ τὰ µαθήµατα· 
τὰ δὲ φαύλως καὶ χαλεπῶς. καὶ τούτῳ διαφέρει τὸ ἀνα- 

µιµνήσκεσθαι τοῦ πάλιν µανθάνειν, ὅτι δυνήσεταί πως δι' 
αὑτοῦ κινηθῆναι ἐπὶ τὸ µετὰ τὴν ἀρχήν. ὅταν δὲ µή, ἀλλὰ 
δι' ἄλλου, οὐκέτι µέµνηται. πολλάκις δ' ἤδη µὲν ἀδυνατεῖ 
ἀναµνησθῆναι, ζητῶν δὲ δύναται καὶ εὑρίσκει. τοῦτο δὲ γί- 
γνεται κινοῦντι πολλά, ἕως ἂν τοιαύτην κινήσῃ κίνησιν ᾗ ἀ- 
κολουθήσει τὸ πρᾶγµα. τὸ γὰρ µεµνῆσθαί ἐστι τὸ ἐνεῖναι δύ- 
ναµιν τὴν κινοῦσαν· τοῦτο δέ, ὥστ' ἐξ αὑτοῦ καὶ ὧν ἔχει κινή- 
σεων κινηθῆναι, ὥσπερ εἴρηται. δεῖ δὲ λαβέσθαι ἀρχῆς· διὸ 
ἀπὸ τόπων δοκοῦσιν ἀναµιµνήσκεσθαι ἐνίοτε. τὸ δ' αἴτιον ὅτι 
ταχὺ ἀπ' ἄλλου ἐπ' ἄλλο ἔρχονται, οἷον ἀπὸ γάλακτος 
 
ἐπὶ λευκόν, ἀπὸ λευκοῦ δ' ἐπ' ἀέρα, καὶ ἀπὸ τούτου ἐφ' 
ὑγρόν, ἀφ' οὗ ἐµνήσθη µετοπώρου, ταύτην ἐπιζητῶν τὴν ὥραν.   
 ἔοικε δὲ καθόλου ἀρχῇ καὶ τὸ µέσον πάντων· εἰ γὰρ µὴ 
πρότερον, ὅταν ἐπὶ τοῦτο ἔλθῃ µνησθήσεται, ἢ οὐκέτ' οὐδὲ 
ἄλλοθεν, οἷον εἴ τις νοήσειεν ἐφ' ὧν Α Β Γ ∆ Ε Ζ Η Θ <Ι>· εἰ 
γὰρ µὴ ἐπὶ τοῦ Ι µέµνηται, ἐπὶ τοῦ Ε µνησθήσεται· ἐντεῦθεν 
γὰρ ἐπ' ἄµφω κινηθῆναι ἐνδέχεται, καὶ ἐπὶ τὸ ∆ καὶ ἐπὶ 
τὸ Ζ. εἰ δὲ µὴ τούτων τι ἐζήτει, ἐπὶ τὸ Γ ἐλθὼν µνησθή- 
σεται, εἰ τὸ Α ἢ τὸ Β ἐπιζητεῖ, εἰ δὲ µή, ἐπὶ τὸ Η· καὶ 
οὕτως ἀεί. τοῦ δ' ἀπὸ τοῦ αὐτοῦ ἐνίοτε µὲν µνησθῆναι, ἐνίοτε δὲ 

µή, αἴτιον ὅτι ἐπὶ πλείω ἐνδέχεται κινηθῆναι ἀπὸ τῆς αὐ- 
τῆς ἀρχῆς, οἷον ἀπὸ τοῦ Γ ἐπὶ τὸ Β ἢ τὸ ∆. ἐὰν οὖν 
διὰ πολλοῦ κινηθῇ, ἐπὶ τὸ συνηθέστερον κινεῖται· ὥσπερ γὰρ 
φύσις ἤδη τὸ ἔθος. διὸ ἃ πολλάκις ἐννοοῦµεν, ταχὺ ἀνα- 
µιµνησκόµεθα· ὥσπερ γὰρ φύσει τόδε µετὰ τόδε ἐστίν, οὕτω 
καὶ ἐνεργείᾳ· τὸ δὲ πολλάκις φύσιν ποιεῖ. ἐπεὶ δ' ὥσπερ 
ἐν τοῖς φύσει γίγνεται καὶ παρὰ φύσιν καὶ ἀπὸ τύχης, 
ἔτι µᾶλλον ἐν τοῖς δι' ἔθος, οἷς ἡ φύσις γε µὴ ὁµοίως ὑπ- 
άρχει, ὥστε κινηθῆναι ἐνίοτε κἀκεῖ καὶ ἄλλως, ἄλλως τε 
καὶ ὅταν ἀφέλκῃ <τι> ἐκεῖθεν αὐτόσε πῃ, διὰ τοῦτο καὶ ὅταν 
δέῃ ὄνοµα µνηµονεῦσαι, παρόµοιον <εἰ> ἴσµεν, εἰς ἐκεῖνο σολοι- 
κίζοµεν. τὸ µὲν οὖν ἀναµιµνήσκεσθαι τοῦτον συµβαίνει τὸν 
τρόπον.   
 τὸ δὲ µέγιστον, γνωρίζειν δεῖ τὸν χρόνον, ἢ µέτρῳ 
ἢ ἀορίστως. ἔστω δέ τι ᾧ κρίνει τὸν πλείω καὶ ἐλάττω· εὔ- 
λογον δ' ὥσπερ τὰ µεγέθη· νοεῖ γὰρ τὰ µεγάλα καὶ 
πόρρω οὐ τῷ ἀποτείνειν ἐκεῖ τὴν διάνοιαν ὥσπερ τὴν ὄψιν 
φασί τινες (καὶ γὰρ µὴ ὄντων ὁµοίως νοήσει), ἀλλὰ τῇ 



ἀνάλογον κινήσει· ἔστι γὰρ ἐν αὐτῇ τὰ ὅµοια σχήµατα καὶ 
κινήσεις. τίνι οὖν διοίσει, ὅταν τὰ µείζω νοῇ, ὅτι ἐκεῖνα νοεῖ 
ἢ τὰ ἐλάττω; πάντα γὰρ τὰ ἐντὸς ἐλάττω, καὶ ἀνὰ 

λόγον [καὶ τὰ ἐκτός]. ἔστι δ' ἴσως ὥσπερ καὶ τοῖς εἴδεσιν 
ἀνάλογον λαβεῖν ἄλλο ἐν αὑτῷ, οὕτως καὶ τοῖς ἀποστήµα- 
σιν. ὥσπερ οὖν εἰ τὴν Α Β  Β Ε κινεῖται, ποιεῖ τὴν Γ ∆· 
ἀνάλογον γὰρ ἡ Α Γ καὶ ἡ Γ ∆. τί οὖν µᾶλλον τὴν Γ ∆ ἢ 
τὴν Ζ Η ποιεῖ; ἢ ὡς ἡ Α Γ πρὸς τὴν Α Β ἔχει, οὕτως ἡ 
Θ πρὸς τὴν Ι ἔχει; ταύτας οὖν ἅµα κινεῖται. ἂν δὲ τὴν 
Ζ Η βούληται νοῆσαι, τὴν µὲν Β Ε ὁµοίως νοεῖ, ἀντὶ δὲ τῶν 
Θ Ι τὰς Κ Λ νοεῖ· αὗται γὰρ ἔχουσιν ὡς Ζ Α πρὸς Β Α. 
 ὅταν οὖν ἅµα ἥ τε τοῦ πράγµατος γίγνηται κίνησις καὶ ἡ τοῦ 
χρόνου, τότε τῇ µνήµῃ ἐνεργεῖ. ἂν δ' οἴηται µὴ ποιῶν, οἴε- 
ται µνηµονεύειν· οὐθὲν γὰρ κωλύει διαψευσθῆναί τινα καὶ 
δοκεῖν µνηµονεύειν µὴ µνηµονεύοντα. ἐνεργοῦντα δὲ τῇ µνήµῃ 
µὴ οἴεσθαι ἀλλὰ λανθάνειν µεµνηµένον οὐκ ἔστιν· τοῦτο γὰρ 
ἦν αὐτὸ τὸ µεµνῆσθαι. ἀλλ' ἐὰν ἡ τοῦ πράγµατος γένηται 
χωρὶς τῆς τοῦ χρόνου ἢ αὕτη ἐκείνης, οὐ µέµνηται. ἡ δὲ τοῦ   
χρόνου διττή ἐστιν· ὁτὲ µὲν γὰρ µέτρῳ οὐ µέµνηται αὐτόν, 
οἷον ὅτι τρίτῃ ἡµέρᾳ ὁδήποτε ἐποίησεν, ὁτὲ δὲ καὶ µέ- 
τρῳ· ἀλλὰ µέµνηται καὶ ἐὰν µὴ µέτρῳ. εἰώθασι δὲ λέ- 
γειν ὅτι µέµνηνται µέν, πότε µέντοι οὐκ ἴσασιν, ὅταν µὴ 
γνωρίζωσι τοῦ πότε τὸ ποσὸν µέτρῳ. 
                   ὅτι µὲν οὖν οὐχ οἱ αὐ- 

τοὶ µνηµονικοὶ καὶ ἀναµνηστικοί, ἐν τοῖς πρότερον εἴρηται. 
διαφέρει δὲ τοῦ µνηµονεύειν τὸ ἀναµιµνήσκεσθαι οὐ µόνον 
κατὰ τὸν χρόνον, ἀλλ' ὅτι τοῦ µὲν µνηµονεύειν καὶ τῶν ἄλ- 
λων ζῴων µετέχει πολλά, τοῦ δ' ἀναµιµνήσκεσθαι οὐδὲν ὡς 
εἰπεῖν τῶν γνωριζοµένων ζῴων, πλὴν ἄνθρωπος. αἴτιον δ' ὅτι 
τὸ ἀναµιµνήσκεσθαί ἐστιν οἷον συλλογισµός τις· ὅτι γὰρ 
πρότερον εἶδεν ἢ ἤκουσεν ἤ τι τοιοῦτον ἔπαθε, συλλογίζεται ὁ 
ἀναµιµνησκόµενος, καὶ ἔστιν οἷον ζήτησίς τις. τοῦτο δ' οἷς καὶ 
τὸ βουλευτικὸν ὑπάρχει, φύσει µόνοις συµβέβηκεν· καὶ γὰρ 
τὸ βουλεύεσθαι συλλογισµός τίς ἐστιν. 
                  ὅτι δ' ἐστὶ σωµατικόν τι 
τὸ πάθος, καὶ ἡ ἀνάµνησις ζήτησις ἐν τοιούτῳ φαντάσµα- 
τος, σηµεῖον τὸ παρενοχλεῖν ἐνίους ἐπειδὰν µὴ δύνωνται 
ἀναµνησθῆναι καὶ πάνυ ἐπέχοντες τὴν διάνοιαν, καὶ οὐκέτ' 
ἐπιχειροῦντας ἀναµιµνήσκεσθαι οὐδὲν ἧττον, καὶ µάλιστα 
τοὺς µελαγχολικούς· τούτους γὰρ φαντάσµατα κινεῖ µάλιστα. 
αἴτιον δὲ τοῦ µὴ ἐπ' αὐτοῖς εἶναι [τὸ ἀναµιµνήσκεσθαι], ὅτι 
καθάπερ τοῖς βάλλουσιν οὐκέτι ἐπ' αὐτοῖς τὸ στῆσαι, οὕτως καὶ 
ὁ ἀναµιµνησκόµενος καὶ θηρεύων σωµατικόν τι κινεῖ, ἐν ᾧ   



τὸ πάθος. µάλιστα δ' ἐνοχλοῦνται οἷς ἂν ὑγρότης τύχῃ ὑπ- 
άρχουσα περὶ τὸν αἰσθητικὸν τόπον· οὐ γὰρ ῥᾳδίως παύεται 
 
Bekker page 453a, line 25 
 
κινηθεῖσα, ἕως ἂν ἐπανέλθῃ τὸ ζητούµενον καὶ εὐθυπορήσῃ ἡ 
κίνησις. διὸ καὶ ὀργαὶ καὶ φόβοι, ὅταν τι κινήσωσιν, ἀντι- 
κινούντων πάλιν τούτων οὐ καθίστανται, ἀλλ' ἐπὶ τὸ αὐτὸ ἀντι- 
κινοῦσιν. καὶ ἔοικε τὸ πάθος τοῖς ὀνόµασι καὶ µέλεσι καὶ 
λόγοις, ὅταν διὰ στόµατος γένηταί τι αὐτῶν σφόδρα· παυ- 
σαµένοις γὰρ καὶ οὐ βουλοµένοις ἐπέρχεται πάλιν ᾄδειν ἢ 
λέγειν. εἰσὶ δὲ καὶ οἱ τὰ ἄνω µείζω ἔχοντες καὶ οἱ νανώ- 
δεις ἀµνηµονέστεροι τῶν ἐναντίων διὰ τὸ πολὺ βάρος ἔχειν 
ἐπὶ τῷ αἰσθητικῷ, καὶ µήτ' ἐξ ἀρχῆς τὰς κινήσεις δύνα- 
σθαι ἐµµένειν ἀλλὰ διαλύεσθαι µήτ' ἐν τῷ ἀναµιµνήσκε- 
σθαι ῥᾳδίως εὐθυπορεῖν. οἱ δὲ πάµπαν νέοι καὶ λίαν γέρον- 
τες ἀµνήµονες διὰ τὴν κίνησιν· οἱ µὲν γὰρ ἐν φθίσει, οἱ δ' 
ἐν αὐξήσει πολλῇ εἰσίν· ἔτι δὲ τά γε παιδία καὶ νανώδη 
ἐστὶ µέχρι πόρρω τῆς ἡλικίας. 
                  περὶ µὲν οὖν µνήµης καὶ 
τοῦ µνηµονεύειν, τίς ἡ φύσις αὐτῶν καὶ τίνι τῶν τῆς 
ψυχῆς µνηµονεύει τὰ ζῷα, καὶ περὶ τοῦ ἀναµιµνήσκεσθαι, 
τί ἐστι καὶ πῶς γίγνεται καὶ διὰ τίνας αἰτίας, εἴρηται.   
      

ΤΩΝ ΜΕΤΑ ΤΑ ΦΥΣΙΚΑ Α 
 
 Πάντες ἄνθρωποι τοῦ εἰδέναι ὀρέγονται φύσει. σηµεῖον δ' 

ἡ τῶν αἰσθήσεων ἀγάπησις· καὶ γὰρ χωρὶς τῆς χρείας 
ἀγαπῶνται δι' αὑτάς, καὶ µάλιστα τῶν ἄλλων ἡ διὰ τῶν 
ὀµµάτων. οὐ γὰρ µόνον ἵνα πράττωµεν ἀλλὰ καὶ µηθὲν 
µέλλοντες πράττειν τὸ ὁρᾶν αἱρούµεθα ἀντὶ πάντων ὡς εἰπεῖν 
τῶν ἄλλων. αἴτιον δ' ὅτι µάλιστα ποιεῖ γνωρίζειν ἡµᾶς 
αὕτη τῶν αἰσθήσεων καὶ πολλὰς δηλοῖ διαφοράς. φύσει 
µὲν οὖν αἴσθησιν ἔχοντα γίγνεται τὰ ζῷα, ἐκ δὲ ταύτης 
τοῖς µὲν αὐτῶν οὐκ ἐγγίγνεται µνήµη, τοῖς δ' ἐγγίγνεται. 
καὶ διὰ τοῦτο ταῦτα φρονιµώτερα καὶ µαθητικώτερα τῶν 
µὴ δυναµένων µνηµονεύειν ἐστί, φρόνιµα µὲν ἄνευ τοῦ 
µανθάνειν ὅσα µὴ δύναται τῶν ψόφων ἀκούειν (οἷον µέ- 
λιττα κἂν εἴ τι τοιοῦτον ἄλλο γένος ζῴων ἔστι), µανθάνει 
δ' ὅσα πρὸς τῇ µνήµῃ καὶ ταύτην ἔχει τὴν αἴσθησιν. τὰ 
µὲν οὖν ἄλλα ταῖς φαντασίαις ζῇ καὶ ταῖς µνήµαις, ἐµ- 
πειρίας δὲ µετέχει µικρόν· τὸ δὲ τῶν ἀνθρώπων γένος καὶ 
τέχνῃ καὶ λογισµοῖς. γίγνεται δ' ἐκ τῆς µνήµης ἐµπειρία 
τοῖς ἀνθρώποις· αἱ γὰρ πολλαὶ µνῆµαι τοῦ αὐτοῦ πράγµα- 
τος µιᾶς ἐµπειρίας δύναµιν ἀποτελοῦσιν. καὶ δοκεῖ σχεδὸν 



ἐπιστήµῃ καὶ τέχνῃ ὅµοιον εἶναι καὶ ἐµπειρία, ἀποβαίνει δ' 
ἐπιστήµη καὶ τέχνη διὰ τῆς ἐµπειρίας τοῖς ἀνθρώποις· ἡ 
µὲν γὰρ ἐµπειρία τέχνην ἐποίησεν, ὡς φησὶ Πῶλος, ἡ 

δ' ἀπειρία τύχην. γίγνεται δὲ τέχνη ὅταν ἐκ πολλῶν 
τῆς ἐµπειρίας ἐννοηµάτων µία καθόλου γένηται περὶ   
τῶν ὁµοίων ὑπόληψις. τὸ µὲν γὰρ ἔχειν ὑπόληψιν ὅτι 
Καλλίᾳ κάµνοντι τηνδὶ τὴν νόσον τοδὶ συνήνεγκε καὶ 
Σωκράτει καὶ καθ' ἕκαστον οὕτω πολλοῖς, ἐµπειρίας ἐστίν· 
 
τὸ δ' ὅτι πᾶσι τοῖς τοιοῖσδε κατ' εἶδος ἓν ἀφορισθεῖσι, 
κάµνουσι τηνδὶ τὴν νόσον, συνήνεγκεν, οἷον τοῖς φλεγµατώ- 
δεσιν ἢ χολώδεσι [ἢ] πυρέττουσι καύσῳ, τέχνης.  - πρὸς µὲν 
οὖν τὸ πράττειν ἐµπειρία τέχνης οὐδὲν δοκεῖ διαφέρειν, ἀλλὰ 
καὶ µᾶλλον ἐπιτυγχάνουσιν οἱ ἔµπειροι τῶν ἄνευ τῆς ἐµ- 
πειρίας λόγον ἐχόντων (αἴτιον δ' ὅτι ἡ µὲν ἐµπειρία τῶν 
καθ' ἕκαστόν ἐστι γνῶσις ἡ δὲ τέχνη τῶν καθόλου, αἱ δὲ 
πράξεις καὶ αἱ γενέσεις πᾶσαι περὶ τὸ καθ' ἕκαστόν εἰσιν· 
οὐ γὰρ ἄνθρωπον ὑγιάζει ὁ ἰατρεύων ἀλλ' ἢ κατὰ συµβε- 
βηκός, ἀλλὰ Καλλίαν ἢ Σωκράτην ἢ τῶν ἄλλων τινὰ 
τῶν οὕτω λεγοµένων ᾧ συµβέβηκεν ἀνθρώπῳ εἶναι· ἐὰν 
οὖν ἄνευ τῆς ἐµπειρίας ἔχῃ τις τὸν λόγον, καὶ τὸ καθόλου 
µὲν γνωρίζῃ τὸ δ' ἐν τούτῳ καθ' ἕκαστον ἀγνοῇ, πολλά- 
κις διαµαρτήσεται τῆς θεραπείας· θεραπευτὸν γὰρ τὸ καθ' 
ἕκαστον)· ἀλλ' ὅµως τό γε εἰδέναι καὶ τὸ ἐπαΐειν τῇ 

τέχνῃ τῆς ἐµπειρίας ὑπάρχειν οἰόµεθα µᾶλλον, καὶ σο- 
φωτέρους τοὺς τεχνίτας τῶν ἐµπείρων ὑπολαµβάνοµεν, ὡς 
κατὰ τὸ εἰδέναι µᾶλλον ἀκολουθοῦσαν τὴν σοφίαν πᾶσι· 
τοῦτο δ' ὅτι οἱ µὲν τὴν αἰτίαν ἴσασιν οἱ δ' οὔ. οἱ µὲν γὰρ 
ἔµπειροι τὸ ὅτι µὲν ἴσασι, διότι δ' οὐκ ἴσασιν· οἱ δὲ τὸ διότι 
καὶ τὴν αἰτίαν γνωρίζουσιν. διὸ καὶ τοὺς ἀρχιτέκτονας περὶ 
ἕκαστον τιµιωτέρους καὶ µᾶλλον εἰδέναι νοµίζοµεν τῶν χει- 
ροτεχνῶν καὶ σοφωτέρους, ὅτι τὰς αἰτίας τῶν ποιουµένων 
ἴσασιν (τοὺς δ', ὥσπερ καὶ τῶν ἀψύχων ἔνια ποιεῖ µέν, οὐκ 
εἰδότα δὲ ποιεῖ ἃ ποιεῖ, οἷον καίει τὸ πῦρ - τὰ µὲν οὖν 
ἄψυχα φύσει τινὶ ποιεῖν τούτων ἕκαστον τοὺς δὲ χειροτέχνας   
δι' ἔθος), ὡς οὐ κατὰ τὸ πρακτικοὺς εἶναι σοφωτέρους ὄντας 
ἀλλὰ κατὰ τὸ λόγον ἔχειν αὐτοὺς καὶ τὰς αἰτίας γνωρίζειν. 
ὅλως τε σηµεῖον τοῦ εἰδότος καὶ µὴ εἰδότος τὸ δύνασθαι διδά- 
σκειν ἐστίν, καὶ διὰ τοῦτο τὴν τέχνην τῆς ἐµπειρίας ἡγούµεθα 
µᾶλλον ἐπιστήµην εἶναι· δύνανται γάρ, οἱ δὲ οὐ δύνανται διδά- 
σκειν. ἔτι δὲ τῶν αἰσθήσεων οὐδεµίαν ἡγούµεθα εἶναι σοφίαν· 
καίτοι κυριώταταί γ' εἰσὶν αὗται τῶν καθ' ἕκαστα γνώσεις· ἀλλ' 
οὐ λέγουσι τὸ διὰ τί περὶ οὐδενός, οἷον διὰ τί θερµὸν τὸ πῦρ, 



ἀλλὰ µόνον ὅτι θερµόν. τὸ µὲν οὖν πρῶτον εἰκὸς τὸν 
ὁποιανοῦν εὑρόντα τέχνην παρὰ τὰς κοινὰς αἰσθήσεις θαυ- 
 
Bekker page 981b, line 15 
 
µάζεσθαι ὑπὸ τῶν ἀνθρώπων µὴ µόνον διὰ τὸ χρήσιµον 
εἶναί τι τῶν εὑρεθέντων ἀλλ' ὡς σοφὸν καὶ διαφέροντα τῶν 
ἄλλων· πλειόνων δ' εὑρισκοµένων τεχνῶν καὶ τῶν µὲν 
πρὸς τἀναγκαῖα τῶν δὲ πρὸς διαγωγὴν οὐσῶν, ἀεὶ σοφωτέ- 
ρους τοὺς τοιούτους ἐκείνων ὑπολαµβάνεσθαι διὰ τὸ µὴ πρὸς 
χρῆσιν εἶναι τὰς ἐπιστήµας αὐτῶν. ὅθεν ἤδη πάντων τῶν 
τοιούτων κατεσκευασµένων αἱ µὴ πρὸς ἡδονὴν µηδὲ πρὸς 
τἀναγκαῖα τῶν ἐπιστηµῶν εὑρέθησαν, καὶ πρῶτον ἐν τούτοις 
τοῖς τόποις οὗ πρῶτον ἐσχόλασαν· διὸ περὶ Αἴγυπτον αἱ µαθη- 
µατικαὶ πρῶτον τέχναι συνέστησαν, ἐκεῖ γὰρ ἀφείθη σχο- 
λάζειν τὸ τῶν ἱερέων ἔθνος. εἴρηται µὲν οὖν ἐν τοῖς ἠθικοῖς 
τίς διαφορὰ τέχνης καὶ ἐπιστήµης καὶ τῶν ἄλλων τῶν ὁµο- 
γενῶν· οὗ δ' ἕνεκα νῦν ποιούµεθα τὸν λόγον τοῦτ' ἐστίν, ὅτι 
τὴν ὀνοµαζοµένην σοφίαν περὶ τὰ πρῶτα αἴτια καὶ τὰς ἀρ- 
χὰς ὑπολαµβάνουσι πάντες· ὥστε, καθάπερ εἴρηται πρότερον, 
ὁ µὲν ἔµπειρος τῶν ὁποιανοῦν ἐχόντων αἴσθησιν εἶναι δοκεῖ 
σοφώτερος, ὁ δὲ τεχνίτης τῶν ἐµπείρων, χειροτέχνου δὲ ἀρ- 
χιτέκτων, αἱ δὲ θεωρητικαὶ τῶν ποιητικῶν µᾶλλον. ὅτι µὲν 
οὖν ἡ σοφία περί τινας ἀρχὰς καὶ αἰτίας ἐστὶν ἐπιστήµη, 
δῆλον. 
 Ἐπεὶ δὲ ταύτην τὴν ἐπιστήµην ζητοῦµεν, τοῦτ' ἂν εἴη   

σκεπτέον, ἡ περὶ ποίας αἰτίας καὶ περὶ ποίας ἀρχὰς ἐπι- 
στήµη σοφία ἐστίν. εἰ δὴ λάβοι τις τὰς ὑπολήψεις ἃς ἔχο- 
µεν περὶ τοῦ σοφοῦ, τάχ' ἂν ἐκ τούτου φανερὸν γένοιτο µᾶλ- 
λον. ὑπολαµβάνοµεν δὴ πρῶτον µὲν ἐπίστασθαι πάντα τὸν 
σοφὸν ὡς ἐνδέχεται, µὴ καθ' ἕκαστον ἔχοντα ἐπιστήµην 
αὐτῶν· εἶτα τὸν τὰ χαλεπὰ γνῶναι δυνάµενον καὶ µὴ 
ῥᾴδια ἀνθρώπῳ γιγνώσκειν, τοῦτον σοφόν (τὸ γὰρ αἰσθάνε- 
σθαι πάντων κοινόν, διὸ ῥᾴδιον καὶ οὐδὲν σοφόν)· ἔτι τὸν 
ἀκριβέστερον καὶ τὸν διδασκαλικώτερον τῶν αἰτιῶν σοφώτε- 
ρον εἶναι περὶ πᾶσαν ἐπιστήµην· καὶ τῶν ἐπιστηµῶν δὲ τὴν 
αὑτῆς ἕνεκεν καὶ τοῦ εἰδέναι χάριν αἱρετὴν οὖσαν µᾶλλον 
εἶναι σοφίαν ἢ τὴν τῶν ἀποβαινόντων ἕνεκεν, καὶ τὴν ἀρ- 
χικωτέραν τῆς ὑπηρετούσης µᾶλλον σοφίαν· οὐ γὰρ δεῖν 
ἐπιτάττεσθαι τὸν σοφὸν ἀλλ' ἐπιτάττειν, καὶ οὐ τοῦτον 
ἑτέρῳ πείθεσθαι, ἀλλὰ τούτῳ τὸν ἧττον σοφόν.  - τὰς µὲν οὖν 
ὑπολήψεις τοιαύτας καὶ τοσαύτας ἔχοµεν περὶ τῆς σοφίας 
καὶ τῶν σοφῶν· τούτων δὲ τὸ µὲν πάντα ἐπίστασθαι τῷ µά- 
λιστα ἔχοντι τὴν καθόλου ἐπιστήµην ἀναγκαῖον ὑπάρχειν 
(οὗτος γὰρ οἶδέ πως πάντα τὰ ὑποκείµενα), σχεδὸν δὲ καὶ 
χαλεπώτατα ταῦτα γνωρίζειν τοῖς ἀνθρώποις, τὰ µάλιστα 



καθόλου (πορρωτάτω γὰρ τῶν αἰσθήσεών ἐστιν), ἀκριβέσταται 

δὲ τῶν ἐπιστηµῶν αἳ µάλιστα τῶν πρώτων εἰσίν (αἱ γὰρ ἐξ 
ἐλαττόνων ἀκριβέστεραι τῶν ἐκ προσθέσεως λεγοµένων, 
οἷον ἀριθµητικὴ γεωµετρίας)· ἀλλὰ µὴν καὶ διδασκαλική γε 
ἡ τῶν αἰτιῶν θεωρητικὴ µᾶλλον (οὗτοι γὰρ διδάσκουσιν, οἱ τὰς 
αἰτίας λέγοντες περὶ ἑκάστου), τὸ δ' εἰδέναι καὶ τὸ ἐπίστασθαι 
αὐτῶν ἕνεκα µάλισθ' ὑπάρχει τῇ τοῦ µάλιστα ἐπιστητοῦ ἐπι- 
στήµῃ (ὁ γὰρ τὸ ἐπίστασθαι δι' αὑτὸ αἱρούµενος τὴν µάλιστα 
ἐπιστήµην µάλιστα αἱρήσεται, τοιαύτη δ' ἐστὶν ἡ τοῦ µάλιστα   
ἐπιστητοῦ), µάλιστα δ' ἐπιστητὰ τὰ πρῶτα καὶ τὰ αἴτια (διὰ 
γὰρ ταῦτα καὶ ἐκ τούτων τἆλλα γνωρίζεται ἀλλ' οὐ ταῦτα 
διὰ τῶν ὑποκειµένων), ἀρχικωτάτη δὲ τῶν ἐπιστηµῶν, καὶ 
µᾶλλον ἀρχικὴ τῆς ὑπηρετούσης, ἡ γνωρίζουσα τίνος ἕνεκέν 
ἐστι πρακτέον ἕκαστον· τοῦτο δ' ἐστὶ τἀγαθὸν ἑκάστου, ὅλως 
δὲ τὸ ἄριστον ἐν τῇ φύσει πάσῃ. ἐξ ἁπάντων οὖν τῶν εἰρη- 
µένων ἐπὶ τὴν αὐτὴν ἐπιστήµην πίπτει τὸ ζητούµενον ὄνοµα· 
δεῖ γὰρ ταύτην τῶν πρώτων ἀρχῶν καὶ αἰτιῶν εἶναι θεωρητι- 
κήν· καὶ γὰρ τἀγαθὸν καὶ τὸ οὗ ἕνεκα ἓν τῶν αἰτίων ἐστίν. 
 Ὅτι δ' οὐ ποιητική, δῆλον καὶ ἐκ τῶν πρώτων φιλοσοφη- 
σάντων· διὰ γὰρ τὸ θαυµάζειν οἱ ἄνθρωποι καὶ νῦν καὶ 
τὸ πρῶτον ἤρξαντο φιλοσοφεῖν, ἐξ ἀρχῆς µὲν τὰ πρόχειρα 
τῶν ἀτόπων θαυµάσαντες, εἶτα κατὰ µικρὸν οὕτω προϊόντες 

καὶ περὶ τῶν µειζόνων διαπορήσαντες, οἷον περί τε τῶν τῆς 
σελήνης παθηµάτων καὶ τῶν περὶ τὸν ἥλιον καὶ ἄστρα 
καὶ περὶ τῆς τοῦ παντὸς γενέσεως. ὁ δ' ἀπορῶν καὶ θαυµά- 
ζων οἴεται ἀγνοεῖν (διὸ καὶ ὁ φιλόµυθος φιλόσοφός πώς 
ἐστιν· ὁ γὰρ µῦθος σύγκειται ἐκ θαυµασίων)· ὥστ' εἴπερ διὰ 
τὸ φεύγειν τὴν ἄγνοιαν ἐφιλοσόφησαν, φανερὸν ὅτι διὰ τὸ 
εἰδέναι τὸ ἐπίστασθαι ἐδίωκον καὶ οὐ χρήσεώς τινος ἕνεκεν. 
µαρτυρεῖ δὲ αὐτὸ τὸ συµβεβηκός· σχεδὸν γὰρ πάντων 
ὑπαρχόντων τῶν ἀναγκαίων καὶ πρὸς ῥᾳστώνην καὶ διαγω- 
γὴν ἡ τοιαύτη φρόνησις ἤρξατο ζητεῖσθαι. δῆλον οὖν ὡς δι' 
οὐδεµίαν αὐτὴν ζητοῦµεν χρείαν ἑτέραν, ἀλλ' ὥσπερ ἄνθρω- 
πος, φαµέν, ἐλεύθερος ὁ αὑτοῦ ἕνεκα καὶ µὴ ἄλλου ὤν, οὕτω 
καὶ αὐτὴν ὡς µόνην οὖσαν ἐλευθέραν τῶν ἐπιστηµῶν· µόνη 
γὰρ αὕτη αὑτῆς ἕνεκέν ἐστιν. διὸ καὶ δικαίως ἂν οὐκ ἀνθρω- 
πίνη νοµίζοιτο αὐτῆς ἡ κτῆσις· πολλαχῇ γὰρ ἡ φύσις δούλη τῶν 
ἀνθρώπων ἐστίν, ὥστε κατὰ Σιµωνίδην “θεὸς ἂν µόνος τοῦτ' 
ἔχοι γέρας”, ἄνδρα δ' οὐκ ἄξιον µὴ οὐ ζητεῖν τὴν καθ' αὑτὸν   
ἐπιστήµην. εἰ δὴ λέγουσί τι οἱ ποιηταὶ καὶ πέφυκε φθονεῖν 
τὸ θεῖον, ἐπὶ τούτου συµβῆναι µάλιστα εἰκὸς καὶ δυστυχεῖς 
 
εἶναι πάντας τοὺς περιττούς. ἀλλ' οὔτε τὸ θεῖον φθονερὸν ἐν- 

δέχεται εἶναι, ἀλλὰ κατὰ τὴν παροιµίαν πολλὰ ψεύδονται 
ἀοιδοί, οὔτε τῆς τοιαύτης ἄλλην χρὴ νοµίζειν τιµιω- 
τέραν. ἡ γὰρ θειοτάτη καὶ τιµιωτάτη· τοιαύτη δὲ διχῶς 
ἂν εἴη µόνη· ἥν τε γὰρ µάλιστ' ἂν ὁ θεὸς ἔχοι, θεία τῶν 
ἐπιστηµῶν ἐστί, κἂν εἴ τις τῶν θείων εἴη. µόνη δ' αὕτη τού- 
των ἀµφοτέρων τετύχηκεν· ὅ τε γὰρ θεὸς δοκεῖ τῶν αἰτίων 
πᾶσιν εἶναι καὶ ἀρχή τις, καὶ τὴν τοιαύτην ἢ µόνος ἢ µά- 
λιστ' ἂν ἔχοι ὁ θεός. ἀναγκαιότεραι µὲν οὖν πᾶσαι ταύτης, 
ἀµείνων δ' οὐδεµία.  - δεῖ µέντοι πως καταστῆναι τὴν κτῆσιν 
αὐτῆς εἰς τοὐναντίον ἡµῖν τῶν ἐξ ἀρχῆς ζητήσεων. ἄρχονται 
µὲν γάρ, ὥσπερ εἴποµεν, ἀπὸ τοῦ θαυµάζειν πάντες εἰ οὕτως 
ἔχει, καθάπερ <περὶ> τῶν θαυµάτων ταὐτόµατα [τοῖς µήπω τε- 
θεωρηκόσι τὴν αἰτίαν] ἢ περὶ τὰς τοῦ ἡλίου τροπὰς ἢ τὴν τῆς 
διαµέτρου ἀσυµµετρίαν (θαυµαστὸν γὰρ εἶναι δοκεῖ πᾶσι <τοῖς 
µήπω τεθεωρηκόσι τὴν αἰτίαν> εἴ τι τῷ ἐλαχίστῳ µὴ µετρεῖται)· 
δεῖ δὲ εἰς τοὐναντίον καὶ τὸ ἄµεινον κατὰ τὴν παροιµίαν ἀπο- 
τελευτῆσαι, καθάπερ καὶ ἐν τούτοις ὅταν µάθωσιν· οὐθὲν γὰρ 
ἂν οὕτως θαυµάσειεν ἀνὴρ γεωµετρικὸς ὡς εἰ γένοιτο ἡ διάµετρος 
µετρητή. τίς µὲν οὖν ἡ φύσις τῆς ἐπιστήµης τῆς ζητουµένης, 
εἴρηται, καὶ τίς ὁ σκοπὸς οὗ δεῖ τυγχάνειν τὴν ζήτησιν καὶ 
τὴν ὅλην µέθοδον. 

 Ἐπεὶ δὲ φανερὸν ὅτι τῶν ἐξ ἀρχῆς αἰτίων δεῖ λαβεῖν 
ἐπιστήµην (τότε γὰρ εἰδέναι φαµὲν ἕκαστον, ὅταν τὴν πρώ- 
την αἰτίαν οἰώµεθα γνωρίζειν), τὰ δ' αἴτια λέγεται τετρα- 
χῶς, ὧν µίαν µὲν αἰτίαν φαµὲν εἶναι τὴν οὐσίαν καὶ τὸ τί 
ἦν εἶναι (ἀνάγεται γὰρ τὸ διὰ τί εἰς τὸν λόγον ἔσχατον,   
αἴτιον δὲ καὶ ἀρχὴ τὸ διὰ τί πρῶτον), ἑτέραν δὲ τὴν ὕλην 
καὶ τὸ ὑποκείµενον, τρίτην δὲ ὅθεν ἡ ἀρχὴ τῆς κινήσεως, 
τετάρτην δὲ τὴν ἀντικειµένην αἰτίαν ταύτῃ, τὸ οὗ ἕνεκα καὶ 
τἀγαθόν (τέλος γὰρ γενέσεως καὶ κινήσεως πάσης τοῦτ' ἐστίν), 
τεθεώρηται µὲν οὖν ἱκανῶς περὶ αὐτῶν ἡµῖν ἐν τοῖς περὶ φύ- 
σεως, ὅµως δὲ παραλάβωµεν καὶ τοὺς πρότερον ἡµῶν εἰς 
ἐπίσκεψιν τῶν ὄντων ἐλθόντας καὶ φιλοσοφήσαντας περὶ 
τῆς ἀληθείας. δῆλον γὰρ ὅτι κἀκεῖνοι λέγουσιν ἀρχάς τινας 
καὶ αἰτίας· ἐπελθοῦσιν οὖν ἔσται τι προὔργου τῇ µεθόδῳ τῇ νῦν· 
ἢ γὰρ ἕτερόν τι γένος εὑρήσοµεν αἰτίας ἢ ταῖς νῦν λεγο- 
µέναις µᾶλλον πιστεύσοµεν.  - τῶν δὴ πρώτων φιλοσοφησάν- 
των οἱ πλεῖστοι τὰς ἐν ὕλης εἴδει µόνας ᾠήθησαν ἀρχὰς 
εἶναι πάντων· ἐξ οὗ γὰρ ἔστιν ἅπαντα τὰ ὄντα καὶ ἐξ οὗ 
γίγνεται πρώτου καὶ εἰς ὃ φθείρεται τελευταῖον, τῆς µὲν 
οὐσίας ὑποµενούσης τοῖς δὲ πάθεσι µεταβαλλούσης, τοῦτο στοι- 
χεῖον καὶ ταύτην ἀρχήν φασιν εἶναι τῶν ὄντων, καὶ διὰ 

τοῦτο οὔτε γίγνεσθαι οὐθὲν οἴονται οὔτε ἀπόλλυσθαι, ὡς τῆς 
τοιαύτης φύσεως ἀεὶ σωζοµένης, ὥσπερ οὐδὲ τὸν Σωκράτην 
φαµὲν οὔτε γίγνεσθαι ἁπλῶς ὅταν γίγνηται καλὸς ἢ µουσι- 
κὸς οὔτε ἀπόλλυσθαι ὅταν ἀποβάλλῃ ταύτας τὰς ἕξεις, 
διὰ τὸ ὑποµένειν τὸ ὑποκείµενον τὸν Σωκράτην αὐτόν, οὕτως 
οὐδὲ τῶν ἄλλων οὐδέν· ἀεὶ γὰρ εἶναί τινα φύσιν ἢ µίαν ἢ 
πλείους µιᾶς ἐξ ὧν γίγνεται τἆλλα σωζοµένης ἐκείνης. τὸ 
µέντοι πλῆθος καὶ τὸ εἶδος τῆς τοιαύτης ἀρχῆς οὐ τὸ αὐτὸ 
πάντες λέγουσιν, ἀλλὰ Θαλῆς µὲν ὁ τῆς τοιαύτης ἀρχηγὸς 
φιλοσοφίας ὕδωρ φησὶν εἶναι (διὸ καὶ τὴν γῆν ἐφ' ὕδατος 
ἀπεφήνατο εἶναι), λαβὼν ἴσως τὴν ὑπόληψιν ταύτην ἐκ τοῦ πάν- 
των ὁρᾶν τὴν τροφὴν ὑγρὰν οὖσαν καὶ αὐτὸ τὸ θερµὸν ἐκ τούτου 
γιγνόµενον καὶ τούτῳ ζῶν (τὸ δ' ἐξ οὗ γίγνεται, τοῦτ' ἐστὶν 
ἀρχὴ πάντων) - διά τε δὴ τοῦτο τὴν ὑπόληψιν λαβὼν ταύτην 
καὶ διὰ τὸ πάντων τὰ σπέρµατα τὴν φύσιν ὑγρὰν ἔχειν, 
τὸ δ' ὕδωρ ἀρχὴν τῆς φύσεως εἶναι τοῖς ὑγροῖς. εἰσὶ δέ   
τινες οἳ καὶ τοὺς παµπαλαίους καὶ πολὺ πρὸ τῆς νῦν γενέ- 
σεως καὶ πρώτους θεολογήσαντας οὕτως οἴονται περὶ τῆς φύ- 
σεως ὑπολαβεῖν· Ὠκεανόν τε γὰρ καὶ Τηθὺν ἐποίησαν τῆς 
γενέσεως πατέρας, καὶ τὸν ὅρκον τῶν θεῶν ὕδωρ, τὴν καλου- 
µένην ὑπ' αὐτῶν Στύγα [τῶν ποιητῶν]· τιµιώτατον µὲν γὰρ 

τὸ πρεσβύτατον, ὅρκος δὲ τὸ τιµιώτατόν ἐστιν. εἰ µὲν οὖν 
ἀρχαία τις αὕτη καὶ παλαιὰ τετύχηκεν οὖσα περὶ τῆς φύ- 
σεως ἡ δόξα, τάχ' ἂν ἄδηλον εἴη, Θαλῆς µέντοι λέγεται 
οὕτως ἀποφήνασθαι περὶ τῆς πρώτης αἰτίας (Ἵππωνα γὰρ 
οὐκ ἄν τις ἀξιώσειε θεῖναι µετὰ τούτων διὰ τὴν εὐτέλειαν 
αὐτοῦ τῆς διανοίας)· Ἀναξιµένης δὲ ἀέρα καὶ ∆ιογένης πρό- 
τερον ὕδατος καὶ µάλιστ' ἀρχὴν τιθέασι τῶν ἁπλῶν σωµά- 
των, Ἵππασος δὲ πῦρ ὁ Μεταποντῖνος καὶ Ἡράκλειτος ὁ 
Ἐφέσιος, Ἐµπεδοκλῆς δὲ τὰ τέτταρα, πρὸς τοῖς εἰρηµένοις 
γῆν προστιθεὶς τέταρτον (ταῦτα γὰρ ἀεὶ διαµένειν καὶ οὐ 
γίγνεσθαι ἀλλ' ἢ πλήθει καὶ ὀλιγότητι, συγκρινόµενα καὶ 
διακρινόµενα εἰς ἕν τε καὶ ἐξ ἑνός)· Ἀναξαγόρας δὲ ὁ Κλα- 
ζοµένιος τῇ µὲν ἡλικίᾳ πρότερος ὢν τούτου τοῖς δ' ἔργοις 
ὕστερος ἀπείρους εἶναί φησι τὰς ἀρχάς· σχεδὸν γὰρ ἅπαντα 
τὰ ὁµοιοµερῆ καθάπερ ὕδωρ ἢ πῦρ οὕτω γίγνεσθαι καὶ 
ἀπόλλυσθαί φησι, συγκρίσει καὶ διακρίσει µόνον, ἄλλως δ' 
οὔτε γίγνεσθαι οὔτ' ἀπόλλυσθαι ἀλλὰ διαµένειν ἀΐδια.  - ἐκ 
µὲν οὖν τούτων µόνην τις αἰτίαν νοµίσειεν ἂν τὴν ἐν ὕλης 
εἴδει λεγοµένην· προϊόντων δ' οὕτως, αὐτὸ τὸ πρᾶγµα ὡδο- 
ποίησεν αὐτοῖς καὶ συνηνάγκασε ζητεῖν· εἰ γὰρ ὅτι µάλιστα 
πᾶσα γένεσις καὶ φθορὰ ἔκ τινος ἑνὸς ἢ καὶ πλειόνων ἐστίν, 

διὰ τί τοῦτο συµβαίνει καὶ τί τὸ αἴτιον; οὐ γὰρ δὴ τό γε 
ὑποκείµενον αὐτὸ ποιεῖ µεταβάλλειν ἑαυτό· λέγω δ' οἷον 
οὔτε τὸ ξύλον οὔτε ὁ χαλκὸς αἴτιος τοῦ µεταβάλλειν ἑκάτε- 
ρον αὐτῶν, οὐδὲ ποιεῖ τὸ µὲν ξύλον κλίνην ὁ δὲ χαλκὸς ἀν- 
δριάντα, ἀλλ' ἕτερόν τι τῆς µεταβολῆς αἴτιον. τὸ δὲ τοῦτο 
ζητεῖν ἐστὶ τὸ τὴν ἑτέραν ἀρχὴν ζητεῖν, ὡς ἂν ἡµεῖς φαίη-   
µεν, ὅθεν ἡ ἀρχὴ τῆς κινήσεως. οἱ µὲν οὖν πάµπαν ἐξ ἀρ- 
χῆς ἁψάµενοι τῆς µεθόδου τῆς τοιαύτης καὶ ἓν φάσκοντες 
εἶναι τὸ ὑποκείµενον οὐθὲν ἐδυσχέραναν ἑαυτοῖς, ἀλλ' ἔνιοί 
γε τῶν ἓν λεγόντων, ὥσπερ ἡττηθέντες ὑπὸ ταύτης τῆς ζη- 
τήσεως, τὸ ἓν ἀκίνητόν φασιν εἶναι καὶ τὴν φύσιν ὅλην οὐ 
µόνον κατὰ γένεσιν καὶ φθοράν (τοῦτο µὲν γὰρ ἀρχαῖόν τε 
καὶ πάντες ὡµολόγησαν) ἀλλὰ καὶ κατὰ τὴν ἄλλην µετα- 
βολὴν πᾶσαν· καὶ τοῦτο αὐτῶν ἴδιόν ἐστιν. τῶν µὲν οὖν ἓν 
φασκόντων εἶναι τὸ πᾶν οὐθενὶ συνέβη τὴν τοιαύτην συνιδεῖν 
αἰτίαν πλὴν εἰ ἄρα Παρµενίδῃ, καὶ τούτῳ κατὰ τοσοῦτον 
ὅσον οὐ µόνον ἓν ἀλλὰ καὶ δύο πως τίθησιν αἰτίας εἶναι· 
τοῖς δὲ δὴ πλείω ποιοῦσι µᾶλλον ἐνδέχεται λέγειν, οἷον τοῖς 
θερµὸν καὶ ψυχρὸν ἢ πῦρ καὶ γῆν· χρῶνται γὰρ ὡς κινη- 
τικὴν ἔχοντι τῷ πυρὶ τὴν φύσιν, ὕδατι δὲ καὶ γῇ καὶ τοῖς 
τοιούτοις τοὐναντίον.  - µετὰ δὲ τούτους καὶ τὰς τοιαύτας ἀρχάς, 

ὡς οὐχ ἱκανῶν οὐσῶν γεννῆσαι τὴν τῶν ὄντων φύσιν, πάλιν 
ὑπ' αὐτῆς τῆς ἀληθείας, ὥσπερ εἴποµεν, ἀναγκαζόµενοι τὴν 
ἐχοµένην ἐζήτησαν ἀρχήν. τοῦ γὰρ εὖ καὶ καλῶς τὰ µὲν 
ἔχειν τὰ δὲ γίγνεσθαι τῶν ὄντων ἴσως οὔτε πῦρ οὔτε γῆν οὔτ' 
ἄλλο τῶν τοιούτων οὐθὲν οὔτ' εἰκὸς αἴτιον εἶναι οὔτ' ἐκείνους 
οἰηθῆναι· οὐδ' αὖ τῷ αὐτοµάτῳ καὶ τύχῃ τοσοῦτον ἐπιτρέ- 
ψαι πρᾶγµα καλῶς εἶχεν. νοῦν δή τις εἰπὼν ἐνεῖναι, κα- 
θάπερ ἐν τοῖς ζῴοις, καὶ ἐν τῇ φύσει τὸν αἴτιον τοῦ κόσµου 
καὶ τῆς τάξεως πάσης οἷον νήφων ἐφάνη παρ' εἰκῇ λέγον- 
 
τας τοὺς πρότερον. φανερῶς µὲν οὖν Ἀναξαγόραν ἴσµεν 
ἁψάµενον τούτων τῶν λόγων, αἰτίαν δ' ἔχει πρότερον Ἑρ- 
µότιµος ὁ Κλαζοµένιος εἰπεῖν. οἱ µὲν οὖν οὕτως ὑπολαµβά- 
νοντες ἅµα τοῦ καλῶς τὴν αἰτίαν ἀρχὴν εἶναι τῶν ὄντων 
ἔθεσαν, καὶ τὴν τοιαύτην ὅθεν ἡ κίνησις ὑπάρχει τοῖς οὖσιν·   
ὑποπτεύσειε δ' ἄν τις Ἡσίοδον πρῶτον ζητῆσαι τὸ τοιοῦ- 
τον, κἂν εἴ τις ἄλλος ἔρωτα ἢ ἐπιθυµίαν ἐν τοῖς οὖσιν ἔθη- 
κεν ὡς ἀρχήν, οἷον καὶ Παρµενίδης· καὶ γὰρ οὗτος κατα- 
σκευάζων τὴν τοῦ παντὸς γένεσιν “πρώτιστον µέν” φησιν 
“ἔρωτα θεῶν µητίσατο πάντων”, Ἡσίοδος δὲ “πάντων µὲν 
πρώτιστα χάος γένετ', αὐτὰρ ἔπειτα ¦ γαῖ' εὐρύστερνος ... ¦ ἠδ' 

ἔρος, ὃς πάντεσσι µεταπρέπει ἀθανάτοισιν”, ὡς δέον ἐν τοῖς 
οὖσιν ὑπάρχειν τιν' αἰτίαν ἥτις κινήσει καὶ συνάξει τὰ πρά- 
γµατα. τούτους µὲν οὖν πῶς χρὴ διανεῖµαι περὶ τοῦ τίς πρῶ- 
τος, ἐξέστω κρίνειν ὕστερον· ἐπεὶ δὲ καὶ τἀναντία τοῖς ἀγα- 
θοῖς ἐνόντα ἐφαίνετο ἐν τῇ φύσει, καὶ οὐ µόνον τάξις καὶ 
τὸ καλὸν ἀλλὰ καὶ ἀταξία καὶ τὸ αἰσχρόν, καὶ πλείω τὰ 
κακὰ τῶν ἀγαθῶν καὶ τὰ φαῦλα τῶν καλῶν, οὕτως ἄλλος 
τις φιλίαν εἰσήνεγκε καὶ νεῖκος, ἑκάτερον ἑκατέρων αἴτιον 
τούτων. εἰ γάρ τις ἀκολουθοίη καὶ λαµβάνοι πρὸς τὴν διά- 
νοιαν καὶ µὴ πρὸς ἃ ψελλίζεται λέγων Ἐµπεδοκλῆς, εὑρή- 
σει τὴν µὲν φιλίαν αἰτίαν οὖσαν τῶν ἀγαθῶν τὸ δὲ νεῖκος 
τῶν κακῶν· ὥστ' εἴ τις φαίη τρόπον τινὰ καὶ λέγειν καὶ 
πρῶτον λέγειν τὸ κακὸν καὶ τὸ ἀγαθὸν ἀρχὰς Ἐµπεδοκλέα, 
τάχ' ἂν λέγοι καλῶς, εἴπερ τὸ τῶν ἀγαθῶν ἁπάντων αἴτιον 
αὐτὸ τἀγαθόν ἐστι [καὶ τῶν κακῶν τὸ κακόν].  - οὗτοι µὲν οὖν, 
ὥσπερ λέγοµεν, καὶ µέχρι τούτου δυοῖν αἰτίαιν ὧν ἡµεῖς διωρί- 
σαµεν ἐν τοῖς περὶ φύσεως ἡµµένοι φαίνονται, τῆς τε ὕλης καὶ 
τοῦ ὅθεν ἡ κίνησις, ἀµυδρῶς µέντοι καὶ οὐθὲν σαφῶς ἀλλ' οἷον 
ἐν ταῖς µάχαις οἱ ἀγύµναστοι ποιοῦσιν· καὶ γὰρ ἐκεῖνοι περι- 
φερόµενοι τύπτουσι πολλάκις καλὰς πληγάς, ἀλλ' οὔτε 
ἐκεῖνοι ἀπὸ ἐπιστήµης οὔτε οὗτοι ἐοίκασιν εἰδέναι ὅ τι 

λέγουσιν· σχεδὸν γὰρ οὐθὲν χρώµενοι φαίνονται τούτοις ἀλλ' 
ἢ κατὰ µικρόν. Ἀναξαγόρας τε γὰρ µηχανῇ χρῆται τῷ   
νῷ πρὸς τὴν κοσµοποιίαν, καὶ ὅταν ἀπορήσῃ διὰ τίν' αἰτίαν 
ἐξ ἀνάγκης ἐστί, τότε παρέλκει αὐτόν, ἐν δὲ τοῖς ἄλλοις 
πάντα µᾶλλον αἰτιᾶται τῶν γιγνοµένων ἢ νοῦν, καὶ Ἐµ- 
πεδοκλῆς ἐπὶ πλέον µὲν τούτου χρῆται τοῖς αἰτίοις, οὐ µὴν 
οὔθ' ἱκανῶς, οὔτ' ἐν τούτοις εὑρίσκει τὸ ὁµολογούµενον. πολ- 
λαχοῦ γοῦν αὐτῷ ἡ µὲν φιλία διακρίνει τὸ δὲ νεῖκος συγ- 
κρίνει. ὅταν µὲν γὰρ εἰς τὰ στοιχεῖα διίστηται τὸ πᾶν ὑπὸ 
τοῦ νείκους, τότε τὸ πῦρ εἰς ἓν συγκρίνεται καὶ τῶν ἄλλων 
στοιχείων ἕκαστον· ὅταν δὲ πάλιν ὑπὸ τῆς φιλίας συνίωσιν 
εἰς τὸ ἕν, ἀναγκαῖον ἐξ ἑκάστου τὰ µόρια διακρίνεσθαι 
πάλιν.  - Ἐµπεδοκλῆς µὲν οὖν παρὰ τοὺς πρότερον πρῶ- 
τος τὸ τὴν αἰτίαν διελεῖν εἰσήνεγκεν, οὐ µίαν ποιήσας 
τὴν τῆς κινήσεως ἀρχὴν ἀλλ' ἑτέρας τε καὶ ἐναντίας, ἔτι 
δὲ τὰ ὡς ἐν ὕλης εἴδει λεγόµενα στοιχεῖα τέτταρα πρῶτος 
εἶπεν (οὐ µὴν χρῆταί γε τέτταρσιν ἀλλ' ὡς δυσὶν οὖσι µό- 
νοις, πυρὶ µὲν καθ' αὑτὸ τοῖς δ' ἀντικειµένοις ὡς µιᾷ 
φύσει, γῇ τε καὶ ἀέρι καὶ ὕδατι· λάβοι δ' ἄν τις αὐτὸ 
θεωρῶν ἐκ τῶν ἐπῶν)·  - οὗτος µὲν οὖν, ὥσπερ λέγοµεν, οὕτω τε 
καὶ τοσαύτας εἴρηκε τὰς ἀρχάς· Λεύκιππος δὲ καὶ ὁ ἑταῖρος 

αὐτοῦ ∆ηµόκριτος στοιχεῖα µὲν τὸ πλῆρες καὶ τὸ κενὸν εἶναί 



φασι, λέγοντες τὸ µὲν ὂν τὸ δὲ µὴ ὄν, τούτων δὲ τὸ µὲν 
πλῆρες καὶ στερεὸν τὸ ὄν, τὸ δὲ κενὸν τὸ µὴ ὄν (διὸ 
καὶ οὐθὲν µᾶλλον τὸ ὂν τοῦ µὴ ὄντος εἶναί φασιν, ὅτι 
οὐδὲ τοῦ κενοῦ τὸ σῶµα), αἴτια δὲ τῶν ὄντων ταῦτα ὡς 
ὕλην. καὶ καθάπερ οἱ ἓν ποιοῦντες τὴν ὑποκειµένην οὐσίαν 
τἆλλα τοῖς πάθεσιν αὐτῆς γεννῶσι, τὸ µανὸν καὶ τὸ πυ- 
κνὸν ἀρχὰς τιθέµενοι τῶν παθηµάτων, τὸν αὐτὸν τρόπον 
καὶ οὗτοι τὰς διαφορὰς αἰτίας τῶν ἄλλων εἶναί φασιν. ταύ- 
τας µέντοι τρεῖς εἶναι λέγουσι, σχῆµά τε καὶ τάξιν καὶ   
θέσιν· διαφέρειν γάρ φασι τὸ ὂν ῥυσµῷ καὶ διαθιγῇ καὶ 
τροπῇ µόνον· τούτων δὲ ὁ µὲν ῥυσµὸς σχῆµά ἐστιν ἡ δὲ 
διαθιγὴ τάξις ἡ δὲ τροπὴ θέσις· διαφέρει γὰρ τὸ µὲν Α 
τοῦ Ν σχήµατι τὸ δὲ ΑΝ τοῦ ΝΑ τάξει τὸ δὲ #522 τοῦ Η 
θέσει. περὶ δὲ κινήσεως, ὅθεν ἢ πῶς ὑπάρξει τοῖς οὖσι, καὶ 
οὗτοι παραπλησίως τοῖς ἄλλοις ῥᾳθύµως ἀφεῖσαν. περὶ µὲν 
οὖν τῶν δύο αἰτιῶν, ὥσπερ λέγοµεν, ἐπὶ τοσοῦτον ἔοικεν ἐζη- 
τῆσθαι παρὰ τῶν πρότερον. 
 Ἐν δὲ τούτοις καὶ πρὸ τούτων οἱ καλούµενοι Πυθαγόρειοι 
τῶν µαθηµάτων ἁψάµενοι πρῶτοι ταῦτά τε προήγαγον, καὶ 
ἐντραφέντες ἐν αὐτοῖς τὰς τούτων ἀρχὰς τῶν ὄντων ἀρχὰς 

ᾠήθησαν εἶναι πάντων. ἐπεὶ δὲ τούτων οἱ ἀριθµοὶ φύσει 
πρῶτοι, ἐν δὲ τούτοις ἐδόκουν θεωρεῖν ὁµοιώµατα πολλὰ 
τοῖς οὖσι καὶ γιγνοµένοις, µᾶλλον ἢ ἐν πυρὶ καὶ γῇ καὶ 
ὕδατι, ὅτι τὸ µὲν τοιονδὶ τῶν ἀριθµῶν πάθος δικαιοσύνη 
τὸ δὲ τοιονδὶ ψυχή τε καὶ νοῦς ἕτερον δὲ καιρὸς καὶ τῶν ἄλ- 
λων ὡς εἰπεῖν ἕκαστον ὁµοίως, ἔτι δὲ τῶν ἁρµονιῶν ἐν ἀριθ- 
µοῖς ὁρῶντες τὰ πάθη καὶ τοὺς λόγους,  - ἐπεὶ δὴ τὰ µὲν ἄλλα 
τοῖς ἀριθµοῖς ἐφαίνοντο τὴν φύσιν ἀφωµοιῶσθαι πᾶσαν, οἱ 
δ' ἀριθµοὶ πάσης τῆς φύσεως πρῶτοι, τὰ τῶν ἀριθµῶν στοι- 
χεῖα τῶν ὄντων στοιχεῖα πάντων ὑπέλαβον εἶναι, καὶ τὸν 
ὅλον οὐρανὸν ἁρµονίαν εἶναι καὶ ἀριθµόν· καὶ ὅσα εἶχον 
ὁµολογούµενα ἔν τε τοῖς ἀριθµοῖς καὶ ταῖς ἁρµονίαις πρὸς 
τὰ τοῦ οὐρανοῦ πάθη καὶ µέρη καὶ πρὸς τὴν ὅλην διακό- 
σµησιν, ταῦτα συνάγοντες ἐφήρµοττον. κἂν εἴ τί που 
διέλειπε, προσεγλίχοντο τοῦ συνειροµένην πᾶσαν αὐτοῖς εἶναι 
τὴν πραγµατείαν· λέγω δ' οἷον, ἐπειδὴ τέλειον ἡ δεκὰς 
εἶναι δοκεῖ καὶ πᾶσαν περιειληφέναι τὴν τῶν ἀριθµῶν φύσιν,   
καὶ τὰ φερόµενα κατὰ τὸν οὐρανὸν δέκα µὲν εἶναί φασιν, 
ὄντων δὲ ἐννέα µόνον τῶν φανερῶν διὰ τοῦτο δεκάτην τὴν 
ἀντίχθονα ποιοῦσιν. διώρισται δὲ περὶ τούτων ἐν ἑτέροις 
ἡµῖν ἀκριβέστερον. ἀλλ' οὗ δὴ χάριν ἐπερχόµεθα, τοῦτό ἐστιν 

ὅπως λάβωµεν καὶ παρὰ τούτων τίνας εἶναι τιθέασι τὰς 
ἀρχὰς καὶ πῶς εἰς τὰς εἰρηµένας ἐµπίπτουσιν αἰτίας. φαί- 



νονται δὴ καὶ οὗτοι τὸν ἀριθµὸν νοµίζοντες ἀρχὴν εἶναι καὶ 
ὡς ὕλην τοῖς οὖσι καὶ ὡς πάθη τε καὶ ἕξεις, τοῦ δὲ ἀριθµοῦ 
στοιχεῖα τό τε ἄρτιον καὶ τὸ περιττόν, τούτων δὲ τὸ µὲν πε- 
περασµένον τὸ δὲ ἄπειρον, τὸ δ' ἓν ἐξ ἀµφοτέρων εἶναι τού- 
των (καὶ γὰρ ἄρτιον εἶναι καὶ περιττόν), τὸν δ' ἀριθµὸν ἐκ 
τοῦ ἑνός, ἀριθµοὺς δέ, καθάπερ εἴρηται, τὸν ὅλον οὐρανόν.  -   
ἕτεροι δὲ τῶν αὐτῶν τούτων τὰς ἀρχὰς δέκα λέγουσιν εἶναι 
τὰς κατὰ συστοιχίαν λεγοµένας, πέρας [καὶ] ἄπειρον, περιτ- 
τὸν [καὶ] ἄρτιον, ἓν [καὶ] πλῆθος, δεξιὸν [καὶ] ἀριστερόν, ἄρρεν 
[καὶ] θῆλυ, ἠρεµοῦν [καὶ] κινούµενον, εὐθὺ [καὶ] καµπύλον, φῶς 
[καὶ] σκότος, ἀγαθὸν [καὶ] κακόν, τετράγωνον [καὶ] ἑτερόµηκες· 
ὅνπερ τρόπον ἔοικε καὶ Ἀλκµαίων ὁ Κροτωνιάτης ὑπολα- 
βεῖν, καὶ ἤτοι οὗτος παρ' ἐκείνων ἢ ἐκεῖνοι παρὰ τούτου παρέ- 
λαβον τὸν λόγον τοῦτον· καὶ γὰρ [ἐγένετο τὴν ἡλικίαν] Ἀλκ- 
µαίων [ἐπὶ γέροντι Πυθαγόρᾳ,] ἀπεφήνατο [δὲ] παραπλησίως 
τούτοις· φησὶ γὰρ εἶναι δύο τὰ πολλὰ τῶν ἀνθρωπίνων, λέ- 
γων τὰς ἐναντιότητας οὐχ ὥσπερ οὗτοι διωρισµένας ἀλλὰ 
τὰς τυχούσας, οἷον λευκὸν µέλαν, γλυκὺ πικρόν, ἀγαθὸν 
κακόν, µέγα µικρόν. οὗτος µὲν οὖν ἀδιορίστως ἀπέρριψε περὶ 

τῶν λοιπῶν, οἱ δὲ Πυθαγόρειοι καὶ πόσαι καὶ τίνες αἱ ἐναν- 
 
τιώσεις ἀπεφήναντο. παρὰ µὲν οὖν τούτων ἀµφοῖν τοσοῦτον 
ἔστι λαβεῖν, ὅτι τἀναντία ἀρχαὶ τῶν ὄντων· τὸ δ' ὅσαι 
παρὰ τῶν ἑτέρων, καὶ τίνες αὗταί εἰσιν. πῶς µέντοι πρὸς 
τὰς εἰρηµένας αἰτίας ἐνδέχεται συνάγειν, σαφῶς µὲν οὐ 
διήρθρωται παρ' ἐκείνων, ἐοίκασι δ' ὡς ἐν ὕλης εἴδει τὰ   
στοιχεῖα τάττειν· ἐκ τούτων γὰρ ὡς ἐνυπαρχόντων συνεστά- 
ναι καὶ πεπλάσθαι φασὶ τὴν οὐσίαν.  - τῶν µὲν οὖν παλαιῶν 
καὶ πλείω λεγόντων τὰ στοιχεῖα τῆς φύσεως ἐκ τούτων ἱκα- 
νόν ἐστι θεωρῆσαι τὴν διάνοιαν· εἰσὶ δέ τινες οἳ περὶ τοῦ 
παντὸς ὡς µιᾶς οὔσης φύσεως ἀπεφήναντο, τρόπον δὲ οὐ τὸν 
αὐτὸν πάντες οὔτε τοῦ καλῶς οὔτε τοῦ κατὰ τὴν φύσιν. εἰς 
µὲν οὖν τὴν νῦν σκέψιν τῶν αἰτίων οὐδαµῶς συναρµόττει περὶ 
αὐτῶν ὁ λόγος (οὐ γὰρ ὥσπερ ἔνιοι τῶν φυσιολόγων ἓν ὑπο- 
θέµενοι τὸ ὂν ὅµως γεννῶσιν ὡς ἐξ ὕλης τοῦ ἑνός, ἀλλ' ἕτε- 
ρον τρόπον οὗτοι λέγουσιν· ἐκεῖνοι µὲν γὰρ προστιθέασι κίνησιν, 
γεννῶντές γε τὸ πᾶν, οὗτοι δὲ ἀκίνητον εἶναί φασιν)· οὐ µὴν 
ἀλλὰ τοσοῦτόν γε οἰκεῖόν ἐστι τῇ νῦν σκέψει. Παρµενίδης 
µὲν γὰρ ἔοικε τοῦ κατὰ τὸν λόγον ἑνὸς ἅπτεσθαι, Μέλισσος 
δὲ τοῦ κατὰ τὴν ὕλην (διὸ καὶ ὁ µὲν πεπερασµένον ὁ δ' 

ἄπειρόν φησιν εἶναι αὐτό)· Ξενοφάνης δὲ πρῶτος τούτων ἑνί- 
σας (ὁ γὰρ Παρµενίδης τούτου λέγεται γενέσθαι µαθητής) οὐθὲν 
διεσαφήνισεν, οὐδὲ τῆς φύσεως τούτων οὐδετέρας ἔοικε θιγεῖν, 



ἀλλ' εἰς τὸν ὅλον οὐρανὸν ἀποβλέψας τὸ ἓν εἶναί φησι τὸν 
θεόν. οὗτοι µὲν οὖν, καθάπερ εἴποµεν, ἀφετέοι πρὸς τὴν 
νῦν ζήτησιν, οἱ µὲν δύο καὶ πάµπαν ὡς ὄντες µικρὸν 
ἀγροικότεροι, Ξενοφάνης καὶ Μέλισσος· Παρµενίδης δὲ 
µᾶλλον βλέπων ἔοικέ που λέγειν· παρὰ γὰρ τὸ ὂν τὸ µὴ 
ὂν οὐθὲν ἀξιῶν εἶναι, ἐξ ἀνάγκης ἓν οἴεται εἶναι, τὸ ὄν, καὶ 
ἄλλο οὐθέν (περὶ οὗ σαφέστερον ἐν τοῖς περὶ φύσεως εἰρήκα- 
µεν), ἀναγκαζόµενος δ' ἀκολουθεῖν τοῖς φαινοµένοις, καὶ τὸ 
ἓν µὲν κατὰ τὸν λόγον πλείω δὲ κατὰ τὴν αἴσθησιν ὑπο- 
λαµβάνων εἶναι, δύο τὰς αἰτίας καὶ δύο τὰς ἀρχὰς πάλιν 
τίθησι, θερµὸν καὶ ψυχρόν, οἷον πῦρ καὶ γῆν λέγων· τού- 
των δὲ κατὰ µὲν τὸ ὂν τὸ θερµὸν τάττει θάτερον δὲ κατὰ   
τὸ µὴ ὄν.  - ἐκ µὲν οὖν τῶν εἰρηµένων καὶ παρὰ τῶν συνη- 
δρευκότων ἤδη τῷ λόγῳ σοφῶν ταῦτα παρειλήφαµεν, παρὰ 
µὲν τῶν πρώτων σωµατικήν τε τὴν ἀρχήν (ὕδωρ γὰρ καὶ 
πῦρ καὶ τὰ τοιαῦτα σώµατά ἐστιν), καὶ τῶν µὲν µίαν τῶν 
δὲ πλείους τὰς ἀρχὰς τὰς σωµατικάς, ἀµφοτέρων µέντοι 
ταύτας ὡς ἐν ὕλης εἴδει τιθέντων, παρὰ δέ τινων ταύτην τε 
 
Bekker page 987a, line 8 
 
τὴν αἰτίαν τιθέντων καὶ πρὸς ταύτῃ τὴν ὅθεν ἡ κίνησις, καὶ 
ταύτην παρὰ τῶν µὲν µίαν παρὰ τῶν δὲ δύο. µέχρι µὲν 
οὖν τῶν Ἰταλικῶν καὶ χωρὶς ἐκείνων µορυχώτερον εἰρήκασιν 
οἱ ἄλλοι περὶ αὐτῶν, πλὴν ὥσπερ εἴποµεν δυοῖν τε αἰτίαιν 
τυγχάνουσι κεχρηµένοι, καὶ τούτων τὴν ἑτέραν οἱ µὲν µίαν 
οἱ δὲ δύο ποιοῦσι, τὴν ὅθεν ἡ κίνησις· οἱ δὲ Πυθαγόρειοι δύο 
µὲν τὰς ἀρχὰς κατὰ τὸν αὐτὸν εἰρήκασι τρόπον, τοσοῦτον 
δὲ προσεπέθεσαν ὃ καὶ ἴδιόν ἐστιν αὐτῶν, ὅτι τὸ πεπερα- 
σµένον καὶ τὸ ἄπειρον [καὶ τὸ ἓν] οὐχ ἑτέρας τινὰς ᾠήθησαν 
εἶναι φύσεις, οἷον πῦρ ἢ γῆν ἤ τι τοιοῦτον ἕτερον, ἀλλ' αὐτὸ 
τὸ ἄπειρον καὶ αὐτὸ τὸ ἓν οὐσίαν εἶναι τούτων ὧν κατηγο- 
ροῦνται, διὸ καὶ ἀριθµὸν εἶναι τὴν οὐσίαν πάντων. περί τε 
τούτων οὖν τοῦτον ἀπεφήναντο τὸν τρόπον, καὶ περὶ τοῦ τί ἐστιν 
ἤρξαντο µὲν λέγειν καὶ ὁρίζεσθαι, λίαν δ' ἁπλῶς ἐπραγµα- 
τεύθησαν. ὡρίζοντό τε γὰρ ἐπιπολαίως, καὶ ᾧ πρώτῳ ὑπάρ- 
ξειεν ὁ λεχθεὶς ὅρος, τοῦτ' εἶναι τὴν οὐσίαν τοῦ πράγµατος ἐνό- 
µιζον, ὥσπερ εἴ τις οἴοιτο ταὐτὸν εἶναι διπλάσιον καὶ τὴν 
δυάδα διότι πρῶτον ὑπάρχει τοῖς δυσὶ τὸ διπλάσιον. ἀλλ' 
οὐ ταὐτὸν ἴσως ἐστὶ τὸ εἶναι διπλασίῳ καὶ δυάδι· εἰ δὲ µή, 
πολλὰ τὸ ἓν ἔσται, ὃ κἀκείνοις συνέβαινεν. παρὰ µὲν οὖν 
τῶν πρότερον καὶ τῶν ἄλλων τοσαῦτα ἔστι λαβεῖν. 

 Μετὰ δὲ τὰς εἰρηµένας φιλοσοφίας ἡ Πλάτωνος ἐπε- 
γένετο πραγµατεία, τὰ µὲν πολλὰ τούτοις ἀκολουθοῦσα, τὰ 
δὲ καὶ ἴδια παρὰ τὴν τῶν Ἰταλικῶν ἔχουσα φιλοσοφίαν.   
ἐκ νέου τε γὰρ συνήθης γενόµενος πρῶτον Κρατύλῳ καὶ ταῖς 



Ἡρακλειτείοις δόξαις, ὡς ἁπάντων τῶν αἰσθητῶν ἀεὶ ῥεόν- 
των καὶ ἐπιστήµης περὶ αὐτῶν οὐκ οὔσης, ταῦτα µὲν καὶ ὕστε- 
ρον οὕτως ὑπέλαβεν· Σωκράτους δὲ περὶ µὲν τὰ ἠθικὰ 
πραγµατευοµένου περὶ δὲ τῆς ὅλης φύσεως οὐθέν, ἐν µέντοι 
τούτοις τὸ καθόλου ζητοῦντος καὶ περὶ ὁρισµῶν ἐπιστήσαντος 
πρώτου τὴν διάνοιαν, ἐκεῖνον ἀποδεξάµενος διὰ τὸ τοιοῦτον 
ὑπέλαβεν ὡς περὶ ἑτέρων τοῦτο γιγνόµενον καὶ οὐ τῶν αἰσθη- 
τῶν· ἀδύνατον γὰρ εἶναι τὸν κοινὸν ὅρον τῶν αἰσθητῶν 
τινός, ἀεί γε µεταβαλλόντων. οὗτος οὖν τὰ µὲν τοιαῦτα τῶν 
ὄντων ἰδέας προσηγόρευσε, τὰ δ' αἰσθητὰ παρὰ ταῦτα καὶ 
κατὰ ταῦτα λέγεσθαι πάντα· κατὰ µέθεξιν γὰρ εἶναι τὰ 
πολλὰ ὁµώνυµα τοῖς εἴδεσιν. τὴν δὲ µέθεξιν τοὔνοµα 
µόνον µετέβαλεν· οἱ µὲν γὰρ Πυθαγόρειοι µιµήσει τὰ ὄντα 
φασὶν εἶναι τῶν ἀριθµῶν, Πλάτων δὲ µεθέξει, τοὔνοµα µετα- 
βαλών. τὴν µέντοι γε µέθεξιν ἢ τὴν µίµησιν ἥτις ἂν εἴη 
τῶν εἰδῶν ἀφεῖσαν ἐν κοινῷ ζητεῖν. ἔτι δὲ παρὰ τὰ αἰσθητὰ 
καὶ τὰ εἴδη τὰ µαθηµατικὰ τῶν πραγµάτων εἶναί φησι 

µεταξύ, διαφέροντα τῶν µὲν αἰσθητῶν τῷ ἀΐδια καὶ ἀκί- 
νητα εἶναι, τῶν δ' εἰδῶν τῷ τὰ µὲν πόλλ' ἄττα ὅµοια εἶναι 
τὸ δὲ εἶδος αὐτὸ ἓν ἕκαστον µόνον. ἐπεὶ δ' αἴτια τὰ εἴδη 
τοῖς ἄλλοις, τἀκείνων στοιχεῖα πάντων ᾠήθη τῶν ὄντων εἶναι 
στοιχεῖα. ὡς µὲν οὖν ὕλην τὸ µέγα καὶ τὸ µικρὸν εἶναι 
ἀρχάς, ὡς δ' οὐσίαν τὸ ἕν· ἐξ ἐκείνων γὰρ κατὰ µέθεξιν τοῦ 
ἑνὸς [τὰ εἴδη] εἶναι τοὺς ἀριθµούς. τὸ µέντοι γε ἓν οὐσίαν εἶναι, 
καὶ µὴ ἕτερόν γέ τι ὂν λέγεσθαι ἕν, παραπλησίως τοῖς Πυ- 
θαγορείοις ἔλεγε, καὶ τὸ τοὺς ἀριθµοὺς αἰτίους εἶναι τοῖς ἄλλοις 
τῆς οὐσίας ὡσαύτως ἐκείνοις· τὸ δὲ ἀντὶ τοῦ ἀπείρου ὡς ἑνὸς   
δυάδα ποιῆσαι, τὸ δ' ἄπειρον ἐκ µεγάλου καὶ µικροῦ, τοῦτ' 
ἴδιον· καὶ ἔτι ὁ µὲν τοὺς ἀριθµοὺς παρὰ τὰ αἰσθητά, οἱ δ' 
ἀριθµοὺς εἶναί φασιν αὐτὰ τὰ πράγµατα, καὶ τὰ µαθηµα- 
τικὰ µεταξὺ τούτων οὐ τιθέασιν. τὸ µὲν οὖν τὸ ἓν καὶ τοὺς 
ἀριθµοὺς παρὰ τὰ πράγµατα ποιῆσαι, καὶ µὴ ὥσπερ οἱ 
Πυθαγόρειοι, καὶ ἡ τῶν εἰδῶν εἰσαγωγὴ διὰ τὴν ἐν τοῖς λό- 
γοις ἐγένετο σκέψιν (οἱ γὰρ πρότεροι διαλεκτικῆς οὐ µετεῖ- 
χον), τὸ δὲ δυάδα ποιῆσαι τὴν ἑτέραν φύσιν διὰ τὸ τοὺς 
ἀριθµοὺς ἔξω τῶν πρώτων εὐφυῶς ἐξ αὐτῆς γεννᾶσθαι ὥς- 
περ ἔκ τινος ἐκµαγείου. καίτοι συµβαίνει γ' ἐναντίως· οὐ 
γὰρ εὔλογον οὕτως. οἱ µὲν γὰρ ἐκ τῆς ὕλης πολλὰ ποιοῦσιν, 

τὸ δ' εἶδος ἅπαξ γεννᾷ µόνον, φαίνεται δ' ἐκ µιᾶς ὕλης 
µία τράπεζα, ὁ δὲ τὸ εἶδος ἐπιφέρων εἷς ὢν πολλὰς ποιεῖ. 
ὁµοίως δ' ἔχει καὶ τὸ ἄρρεν πρὸς τὸ θῆλυ· τὸ µὲν γὰρ 
ὑπὸ µιᾶς πληροῦται ὀχείας, τὸ δ' ἄρρεν πολλὰ πληροῖ· 
καίτοι ταῦτα µιµήµατα τῶν ἀρχῶν ἐκείνων ἐστίν. Πλά- 



των µὲν οὖν περὶ τῶν ζητουµένων οὕτω διώρισεν· φανερὸν δ' 
ἐκ τῶν εἰρηµένων ὅτι δυοῖν αἰτίαιν µόνον κέχρηται, τῇ τε 
τοῦ τί ἐστι καὶ τῇ κατὰ τὴν ὕλην (τὰ γὰρ εἴδη τοῦ τί ἐστιν 
αἴτια τοῖς ἄλλοις, τοῖς δ' εἴδεσι τὸ ἕν), καὶ τίς ἡ ὕλη ἡ 
ὑποκειµένη καθ' ἧς τὰ εἴδη µὲν ἐπὶ τῶν αἰσθητῶν τὸ δ' 
ἓν ἐν τοῖς εἴδεσι λέγεται, ὅτι αὕτη δυάς ἐστι, τὸ µέγα καὶ 
τὸ µικρόν, ἔτι δὲ τὴν τοῦ εὖ καὶ τοῦ κακῶς αἰτίαν τοῖς στοι- 
 
χείοις ἀπέδωκεν ἑκατέροις ἑκατέραν, ὥσπερ φαµὲν καὶ τῶν 
προτέρων ἐπιζητῆσαί τινας φιλοσόφων, οἷον Ἐµπεδοκλέα 
καὶ Ἀναξαγόραν. 
 Συντόµως µὲν οὖν καὶ κεφαλαιωδῶς ἐπεληλύθαµεν τίνες 
τε καὶ πῶς τυγχάνουσιν εἰρηκότες περί τε τῶν ἀρχῶν 
καὶ τῆς ἀληθείας· ὅµως δὲ τοσοῦτόν γ' ἔχοµεν ἐξ αὐτῶν,   
ὅτι τῶν λεγόντων περὶ ἀρχῆς καὶ αἰτίας οὐθεὶς ἔξω τῶν ἐν 
τοῖς περὶ φύσεως ἡµῖν διωρισµένων εἴρηκεν, ἀλλὰ πάντες 

ἀµυδρῶς µὲν ἐκείνων δέ πως φαίνονται θιγγάνοντες. οἱ µὲν 
γὰρ ὡς ὕλην τὴν ἀρχὴν λέγουσιν, ἄν τε µίαν ἄν τε πλείους 
ὑποθῶσι, καὶ ἐάν τε σῶµα ἐάν τε ἀσώµατον τοῦτο τιθῶσιν (οἷον 
Πλάτων µὲν τὸ µέγα καὶ τὸ µικρὸν λέγων, οἱ δ' Ἰταλικοὶ 
τὸ ἄπειρον, Ἐµπεδοκλῆς δὲ πῦρ καὶ γῆν καὶ ὕδωρ καὶ 
ἀέρα, Ἀναξαγόρας δὲ τὴν τῶν ὁµοιοµερῶν ἀπειρίαν· οὗτοί 
τε δὴ πάντες τῆς τοιαύτης αἰτίας ἡµµένοι εἰσί, καὶ ἔτι ὅσοι 
ἀέρα ἢ πῦρ ἢ ὕδωρ ἢ πυρὸς µὲν πυκνότερον ἀέρος δὲ λεπτό- 
τερον· καὶ γὰρ τοιοῦτόν τινες εἰρήκασιν εἶναι τὸ πρῶτον 
στοιχεῖον)·  - οὗτοι µὲν οὖν ταύτης τῆς αἰτίας ἥψαντο µόνον, 
ἕτεροι δέ τινες ὅθεν ἡ ἀρχὴ τῆς κινήσεως (οἷον ὅσοι φιλίαν 
καὶ νεῖκος ἢ νοῦν ἢ ἔρωτα ποιοῦσιν ἀρχήν)· τὸ δὲ τί ἦν εἶναι 
καὶ τὴν οὐσίαν σαφῶς µὲν οὐθεὶς ἀποδέδωκε, µάλιστα δ' οἱ τὰ 
εἴδη τιθέντες λέγουσιν (οὔτε γὰρ ὡς ὕλην τοῖς αἰσθητοῖς τὰ 
εἴδη καὶ τὸ ἓν τοῖς εἴδεσιν οὔθ' ὡς ἐντεῦθεν τὴν ἀρχὴν τῆς 
κινήσεως γιγνοµένην ὑπολαµβάνουσιν - ἀκινησίας γὰρ αἴτια 
µᾶλλον καὶ τοῦ ἐν ἠρεµίᾳ εἶναι φασιν - ἀλλὰ τὸ τί ἦν εἶναι 
ἑκάστῳ τῶν ἄλλων τὰ εἴδη παρέχονται, τοῖς δ' εἴδεσι τὸ 
ἕν)· τὸ δ' οὗ ἕνεκα αἱ πράξεις καὶ αἱ µεταβολαὶ καὶ αἱ 
κινήσεις τρόπον µέν τινα λέγουσιν αἴτιον, οὕτω δὲ οὐ λέγου- 
σιν οὐδ' ὅνπερ πέφυκεν. οἱ µὲν γὰρ νοῦν λέγοντες ἢ φιλίαν 

ὡς ἀγαθὸν µὲν ταύτας τὰς αἰτίας τιθέασιν, οὐ µὴν ὡς 
ἕνεκά γε τούτων ἢ ὂν ἢ γιγνόµενόν τι τῶν ὄντων ἀλλ' ὡς 
ἀπὸ τούτων τὰς κινήσεις οὔσας λέγουσιν· ὡς δ' αὔτως καὶ 
οἱ τὸ ἓν ἢ τὸ ὂν φάσκοντες εἶναι τὴν τοιαύτην φύσιν τῆς 
µὲν οὐσίας αἴτιόν φασιν εἶναι, οὐ µὴν τούτου γε ἕνεκα ἢ εἶναι ἢ 
γίγνεσθαι, ὥστε λέγειν τε καὶ µὴ λέγειν πως συµβαίνει αὐ- 



τοῖς τἀγαθὸν αἴτιον· οὐ γὰρ ἁπλῶς ἀλλὰ κατὰ συµβεβηκὸς 
λέγουσιν.  - ὅτι µὲν οὖν ὀρθῶς διώρισται περὶ τῶν αἰτίων καὶ 
πόσα καὶ ποῖα, µαρτυρεῖν ἐοίκασιν ἡµῖν καὶ οὗτοι πάντες,   
οὐ δυνάµενοι θιγεῖν ἄλλης αἰτίας, πρὸς δὲ τούτοις ὅτι ζητη- 
τέαι αἱ ἀρχαὶ ἢ οὕτως ἅπασαι ἢ τινὰ τρόπον τοιοῦτον, δῆλον· 
πῶς δὲ τούτων ἕκαστος εἴρηκε καὶ πῶς ἔχει περὶ τῶν ἀρχῶν, 
τὰς ἐνδεχοµένας ἀπορίας µετὰ τοῦτο διέλθωµεν περὶ αὐτῶν. 
 Ὅσοι µὲν οὖν ἕν τε τὸ πᾶν καὶ µίαν τινὰ φύσιν ὡς 
ὕλην τιθέασι, καὶ ταύτην σωµατικὴν καὶ µέγεθος ἔχουσαν, 
δῆλον ὅτι πολλαχῶς ἁµαρτάνουσιν. τῶν γὰρ σωµάτων τὰ 
στοιχεῖα τιθέασι µόνον, τῶν δ' ἀσωµάτων οὔ, ὄντων καὶ ἀσω- 
µάτων. καὶ περὶ γενέσεως καὶ φθορᾶς ἐπιχειροῦντες τὰς 
αἰτίας λέγειν, καὶ περὶ πάντων φυσιολογοῦντες, τὸ τῆς κινή- 
σεως αἴτιον ἀναιροῦσιν. ἔτι δὲ τῷ τὴν οὐσίαν µηθενὸς αἰτίαν 
τιθέναι µηδὲ τὸ τί ἐστι, καὶ πρὸς τούτοις τῷ ῥᾳδίως τῶν 

ἁπλῶν σωµάτων λέγειν ἀρχὴν ὁτιοῦν πλὴν γῆς, οὐκ ἐπισκε- 
ψάµενοι τὴν ἐξ ἀλλήλων γένεσιν πῶς ποιοῦνται, λέγω δὲ 
πῦρ καὶ ὕδωρ καὶ γῆν καὶ ἀέρα. τὰ µὲν γὰρ συγκρίσει 
τὰ δὲ διακρίσει ἐξ ἀλλήλων γίγνεται, τοῦτο δὲ πρὸς τὸ πρό- 
τερον εἶναι καὶ ὕστερον διαφέρει πλεῖστον. τῇ µὲν γὰρ ἂν 
δόξειε στοιχειωδέστατον εἶναι πάντων ἐξ οὗ γίγνονται συγκρί- 
σει πρώτου, τοιοῦτον δὲ τὸ µικροµερέστατον καὶ λεπτότατον ἂν 
εἴη τῶν σωµάτων (διόπερ ὅσοι πῦρ ἀρχὴν τιθέασι, µάλιστα 
ὁµολογουµένως ἂν τῷ λόγῳ τούτῳ λέγοιεν· τοιοῦτον δὲ καὶ 
τῶν ἄλλων ἕκαστος ὁµολογεῖ τὸ στοιχεῖον εἶναι τὸ τῶν σω- 
µάτων· οὐθεὶς γοῦν ἠξίωσε τῶν ἓν λεγόντων γῆν εἶναι 
στοιχεῖον, δηλονότι διὰ τὴν µεγαλοµέρειαν, τῶν δὲ τριῶν 
ἕκαστον στοιχείων εἴληφέ τινα κριτήν, οἱ µὲν γὰρ πῦρ οἱ δ' 
ὕδωρ οἱ δ' ἀέρα τοῦτ' εἶναί φασιν· καίτοι διὰ τί ποτ' οὐ καὶ 
τὴν γῆν λέγουσιν, ὥσπερ οἱ πολλοὶ τῶν ἀνθρώπων; πάντα 
γὰρ εἶναί φασι γῆν, φησὶ δὲ καὶ Ἡσίοδος τὴν γῆν πρώ- 
την γενέσθαι τῶν σωµάτων· οὕτως ἀρχαίαν καὶ δηµοτι- 
κὴν συµβέβηκεν εἶναι τὴν ὑπόληψιν)·  - κατὰ µὲν οὖν τοῦ-   
τον τὸν λόγον οὔτ' εἴ τις τούτων τι λέγει πλὴν πυρός, 
οὔτ' εἴ τις ἀέρος µὲν πυκνότερον τοῦτο τίθησιν ὕδατος δὲ 
λεπτότερον, οὐκ ὀρθῶς ἂν λέγοι· εἰ δ' ἔστι τὸ τῇ γενέσει 

ὕστερον τῇ φύσει πρότερον, τὸ δὲ πεπεµµένον καὶ συγκε- 
κριµένον ὕστερον τῇ γενέσει, τοὐναντίον ἂν εἴη τούτων, ὕδωρ 
µὲν ἀέρος πρότερον γῆ δὲ ὕδατος.  - περὶ µὲν οὖν τῶν µίαν 
τιθεµένων αἰτίαν οἵαν εἴποµεν, ἔστω ταῦτ' εἰρηµένα· τὸ δ' 
αὐτὸ κἂν εἴ τις ταῦτα πλείω τίθησιν, οἷον Ἐµπεδοκλῆς τέτ- 
ταρά φησιν εἶναι σώµατα τὴν ὕλην. καὶ γὰρ τούτῳ τὰ µὲν 
ταὐτὰ τὰ δ' ἴδια συµβαίνειν ἀνάγκη. γιγνόµενά τε γὰρ ἐξ 



ἀλλήλων ὁρῶµεν ὡς οὐκ ἀεὶ διαµένοντος πυρὸς καὶ γῆς τοῦ 
αὐτοῦ σώµατος (εἴρηται δὲ ἐν τοῖς περὶ φύσεως περὶ αὐτῶν), 
καὶ περὶ τῆς τῶν κινουµένων αἰτίας, πότερον ἓν ἢ δύο θετέον, 
οὔτ' ὀρθῶς οὔτε εὐλόγως οἰητέον εἰρῆσθαι παντελῶς. ὅλως τε 
ἀλλοίωσιν ἀναιρεῖσθαι ἀνάγκη τοῖς οὕτω λέγουσιν· οὐ γὰρ ἐκ 
θερµοῦ ψυχρὸν οὐδὲ ἐκ ψυχροῦ θερµὸν ἔσται. τὶ γὰρ αὐτὰ ἂν 
πάσχοι τἀναντία, καὶ τὶς εἴη ἂν µία φύσις ἡ γιγνοµένη 
πῦρ καὶ ὕδωρ, ὃ ἐκεῖνος οὔ φησιν. Ἀναξαγόραν δ' εἴ τις 
ὑπολάβοι δύο λέγειν στοιχεῖα, µάλιστ' ἂν ὑπολάβοι κατὰ 
λόγον, ὃν ἐκεῖνος αὐτὸς µὲν οὐ διήρθρωσεν, ἠκολούθησε µέντ' 
ἂν ἐξ ἀνάγκης τοῖς ἐπάγουσιν αὐτόν. ἀτόπου γὰρ ὄντος καὶ 
ἄλλως τοῦ φάσκειν µεµῖχθαι τὴν ἀρχὴν πάντα, καὶ διὰ 
τὸ συµβαίνειν ἄµικτα δεῖν προϋπάρχειν καὶ διὰ τὸ µὴ 
πεφυκέναι τῷ τυχόντι µίγνυσθαι τὸ τυχόν, πρὸς δὲ τούτοις 

ὅτι τὰ πάθη καὶ τὰ συµβεβηκότα χωρίζοιτ' ἂν τῶν οὐσιῶν 
(τῶν γὰρ αὐτῶν µῖξίς ἐστι καὶ χωρισµός), ὅµως εἴ τις ἀκο- 
λουθήσειε συνδιαρθρῶν ἃ βούλεται λέγειν, ἴσως ἂν φανείη 
καινοπρεπεστέρως λέγων. ὅτε γὰρ οὐθὲν ἦν ἀποκεκριµένον, 
δῆλον ὡς οὐθὲν ἦν ἀληθὲς εἰπεῖν κατὰ τῆς οὐσίας ἐκείνης, 
λέγω δ' οἷον ὅτι οὔτε λευκὸν οὔτε µέλαν ἢ φαιὸν ἢ ἄλλο 
χρῶµα, ἀλλ' ἄχρων ἦν ἐξ ἀνάγκης· εἶχε γὰρ ἄν τι τού-   
των τῶν χρωµάτων· ὁµοίως δὲ καὶ ἄχυµον τῷ αὐτῷ 
λόγῳ τούτῳ, οὐδὲ ἄλλο τῶν ὁµοίων οὐθέν· οὔτε γὰρ ποιόν τι 
οἷόν τε αὐτὸ εἶναι οὔτε ποσὸν οὔτε τί. τῶν γὰρ ἐν µέρει τι 
λεγοµένων εἰδῶν ὑπῆρχεν ἂν αὐτῷ, τοῦτο δὲ ἀδύνατον µε- 
µιγµένων γε πάντων· ἤδη γὰρ ἂν ἀπεκέκριτο, φησὶ δ' 
εἶναι µεµιγµένα πάντα πλὴν τοῦ νοῦ, τοῦτον δὲ ἀµιγῆ µόνον 
καὶ καθαρόν. ἐκ δὴ τούτων συµβαίνει λέγειν αὐτῷ τὰς 
ἀρχὰς τό τε ἕν (τοῦτο γὰρ ἁπλοῦν καὶ ἀµιγές) καὶ θάτερον, 
οἷον τίθεµεν τὸ ἀόριστον πρὶν ὁρισθῆναι καὶ µετασχεῖν εἴδους 
τινός, ὥστε λέγει µὲν οὔτ' ὀρθῶς οὔτε σαφῶς, βούλεται µέντοι 
τι παραπλήσιον τοῖς τε ὕστερον λέγουσι καὶ τοῖς νῦν φαινοµέ- 
νοις µᾶλλον.  - ἀλλὰ γὰρ οὗτοι µὲν τοῖς περὶ γένεσιν λόγοις 
καὶ φθορὰν καὶ κίνησιν οἰκεῖοι τυγχάνουσι µόνον (σχεδὸν 
γὰρ περὶ τῆς τοιαύτης οὐσίας καὶ τὰς ἀρχὰς καὶ τὰς αἰτίας 

ζητοῦσι µόνης)· ὅσοι δὲ περὶ µὲν ἁπάντων τῶν ὄντων ποιοῦνται 
τὴν θεωρίαν, τῶν δ' ὄντων τὰ µὲν αἰσθητὰ τὰ δ' οὐκ αἰσθητὰ 
τιθέασι, δῆλον ὡς περὶ ἀµφοτέρων τῶν γενῶν ποιοῦνται τὴν 
 
ἐπίσκεψιν· διὸ µᾶλλον ἄν τις ἐνδιατρίψειε περὶ αὐτῶν, τί 
καλῶς ἢ µὴ καλῶς λέγουσιν εἰς τὴν τῶν νῦν ἡµῖν προκει- 
µένων σκέψιν. οἱ µὲν οὖν καλούµενοι Πυθαγόρειοι ταῖς µὲν 
ἀρχαῖς καὶ τοῖς στοιχείοις ἐκτοπωτέροις χρῶνται τῶν φυσιο- 



λόγων (τὸ δ' αἴτιον ὅτι παρέλαβον αὐτὰς οὐκ ἐξ αἰσθητῶν· 
τὰ γὰρ µαθηµατικὰ τῶν ὄντων ἄνευ κινήσεώς ἐστιν ἔξω 
τῶν περὶ τὴν ἀστρολογίαν), διαλέγονται µέντοι καὶ πραγµα- 
τεύονται περὶ φύσεως πάντα· γεννῶσί τε γὰρ τὸν οὐρανόν, 
καὶ περὶ τὰ τούτου µέρη καὶ τὰ πάθη καὶ τὰ ἔργα διατη- 
ροῦσι τὸ συµβαῖνον, καὶ τὰς ἀρχὰς καὶ τὰ αἴτια εἰς ταῦτα 
καταναλίσκουσιν, ὡς ὁµολογοῦντες τοῖς ἄλλοις φυσιολόγοις 
ὅτι τό γε ὂν τοῦτ' ἐστὶν ὅσον αἰσθητόν ἐστι καὶ περιείληφεν ὁ 
καλούµενος οὐρανός. τὰς δ' αἰτίας καὶ τὰς ἀρχάς, ὥσπερ 
εἴποµεν, ἱκανὰς λέγουσιν ἐπαναβῆναι καὶ ἐπὶ τὰ ἀνωτέρω 
τῶν ὄντων, καὶ µᾶλλον ἢ τοῖς περὶ φύσεως λόγοις ἁρµοτ- 
τούσας. ἐκ τίνος µέντοι τρόπου κίνησις ἔσται πέρατος καὶ   
ἀπείρου µόνων ὑποκειµένων καὶ περιττοῦ καὶ ἀρτίου, οὐθὲν 

λέγουσιν, ἢ πῶς δυνατὸν ἄνευ κινήσεως καὶ µεταβολῆς γέ- 
νεσιν εἶναι καὶ φθορὰν ἢ τὰ τῶν φεροµένων ἔργα κατὰ τὸν 
οὐρανόν. ἔτι δὲ εἴτε δοίη τις αὐτοῖς ἐκ τούτων εἶναι µέγεθος 
εἴτε δειχθείη τοῦτο, ὅµως τίνα τρόπον ἔσται τὰ µὲν κοῦφα 
τὰ δὲ βάρος ἔχοντα τῶν σωµάτων; ἐξ ὧν γὰρ ὑποτίθενται 
καὶ λέγουσιν, οὐθὲν µᾶλλον περὶ τῶν µαθηµατικῶν λέγουσι 
σωµάτων ἢ τῶν αἰσθητῶν· διὸ περὶ πυρὸς ἢ γῆς ἢ τῶν 
ἄλλων τῶν τοιούτων σωµάτων οὐδ' ὁτιοῦν εἰρήκασιν, ἅτε οὐθὲν 
περὶ τῶν αἰσθητῶν οἶµαι λέγοντες ἴδιον. ἔτι δὲ πῶς δεῖ 
λαβεῖν αἴτια µὲν εἶναι τὰ τοῦ ἀριθµοῦ πάθη καὶ τὸν ἀριθµὸν 
τῶν κατὰ τὸν οὐρανὸν ὄντων καὶ γιγνοµένων καὶ ἐξ ἀρχῆς 
καὶ νῦν, ἀριθµὸν δ' ἄλλον µηθένα εἶναι παρὰ τὸν ἀριθµὸν 
τοῦτον ἐξ οὗ συνέστηκεν ὁ κόσµος; ὅταν γὰρ ἐν τῳδὶ µὲν τῷ 
µέρει δόξα καὶ καιρὸς αὐτοῖς ᾖ, µικρὸν δὲ ἄνωθεν ἢ κά- 
τωθεν ἀδικία καὶ κρίσις ἢ µῖξις, ἀπόδειξιν δὲ λέγωσιν ὅτι 
τούτων µὲν ἕκαστον ἀριθµός ἐστι, συµβαίνει δὲ κατὰ τὸν 
τόπον τοῦτον ἤδη πλῆθος εἶναι τῶν συνισταµένων µεγεθῶν διὰ 
τὸ τὰ πάθη ταῦτα ἀκολουθεῖν τοῖς τόποις ἑκάστοις, πότερον 
οὗτος ὁ αὐτός ἐστιν ἀριθµός, ὁ ἐν τῷ οὐρανῷ, ὃν δεῖ λαβεῖν 
ὅτι τούτων ἕκαστόν ἐστιν, ἢ παρὰ τοῦτον ἄλλος; ὁ µὲν γὰρ 
Πλάτων ἕτερον εἶναί φησιν· καίτοι κἀκεῖνος ἀριθµοὺς οἴεται 

καὶ ταῦτα εἶναι καὶ τὰς τούτων αἰτίας, ἀλλὰ τοὺς µὲν νοη- 
τοὺς αἰτίους τούτους δὲ αἰσθητούς. 
 Περὶ µὲν οὖν τῶν Πυθαγορείων ἀφείσθω τὰ νῦν (ἱκα- 
νὸν γὰρ αὐτῶν ἅψασθαι τοσοῦτον)· οἱ δὲ τὰς ἰδέας αἰτίας 
τιθέµενοι πρῶτον µὲν ζητοῦντες τωνδὶ τῶν ὄντων λαβεῖν τὰς 
αἰτίας ἕτερα τούτοις ἴσα τὸν ἀριθµὸν ἐκόµισαν, ὥσπερ εἴ τις   
ἀριθµῆσαι βουλόµενος ἐλαττόνων µὲν ὄντων οἴοιτο µὴ δυνή- 
σεσθαι, πλείω δὲ ποιήσας ἀριθµοίη (σχεδὸν γὰρ ἴσα - ἢ οὐκ 
ἐλάττω - ἐστὶ τὰ εἴδη τούτοις περὶ ὧν ζητοῦντες τὰς αἰτίας ἐκ 



τούτων ἐπ' ἐκεῖνα προῆλθον· καθ' ἕκαστον γὰρ ὁµώνυµόν τι 
ἔστι καὶ παρὰ τὰς οὐσίας, τῶν τε ἄλλων ἔστιν ἓν ἐπὶ πολ- 
λῶν, καὶ ἐπὶ τοῖσδε καὶ ἐπὶ τοῖς ἀϊδίοις)· ἔτι δὲ καθ' οὓς τρό- 
πους δείκνυµεν ὅτι ἔστι τὰ εἴδη, κατ' οὐθένα φαίνεται τούτων· 
ἐξ ἐνίων µὲν γὰρ οὐκ ἀνάγκη γίγνεσθαι συλλογισµόν, ἐξ ἐνίων 
δὲ καὶ οὐχ ὧν οἰόµεθα τούτων εἴδη γίγνεται. κατά τε γὰρ 
τοὺς λόγους τοὺς ἐκ τῶν ἐπιστηµῶν εἴδη ἔσται πάντων ὅσων 
ἐπιστῆµαι εἰσί, καὶ κατὰ τὸ ἓν ἐπὶ πολλῶν καὶ τῶν ἀποφά- 
σεων, κατὰ δὲ τὸ νοεῖν τι φθαρέντος τῶν φθαρτῶν· φάν- 
τασµα γάρ τι τούτων ἔστιν. ἔτι δὲ οἱ ἀκριβέστεροι τῶν λόγων 
οἱ µὲν τῶν πρός τι ποιοῦσιν ἰδέας, ὧν οὔ φαµεν εἶναι καθ' 
αὑτὸ γένος, οἱ δὲ τὸν τρίτον ἄνθρωπον λέγουσιν. ὅλως τε 

ἀναιροῦσιν οἱ περὶ τῶν εἰδῶν λόγοι ἃ µᾶλλον εἶναι βουλόµεθα 
[οἱ λέγοντες εἴδη] τοῦ τὰς ἰδέας εἶναι· συµβαίνει γὰρ µὴ 
εἶναι τὴν δυάδα πρώτην ἀλλὰ τὸν ἀριθµόν, καὶ τὸ πρός τι 
τοῦ καθ' αὑτό, καὶ πάνθ' ὅσα τινὲς ἀκολουθήσαντες ταῖς περὶ 
τῶν ἰδεῶν δόξαις ἠναντιώθησαν ταῖς ἀρχαῖς.  - ἔτι κατὰ 
µὲν τὴν ὑπόληψιν καθ' ἣν εἶναί φαµεν τὰς ἰδέας οὐ µόνον 
τῶν οὐσιῶν ἔσται εἴδη ἀλλὰ πολλῶν καὶ ἑτέρων (καὶ γὰρ τὸ 
νόηµα ἓν οὐ µόνον περὶ τὰς οὐσίας ἀλλὰ καὶ κατὰ τῶν ἄλ- 
λων ἐστί, καὶ ἐπιστῆµαι οὐ µόνον τῆς οὐσίας εἰσὶν ἀλλὰ καὶ 
ἑτέρων, καὶ ἄλλα δὲ µυρία συµβαίνει τοιαῦτα)· κατὰ δὲ 
τὸ ἀναγκαῖον καὶ τὰς δόξας τὰς περὶ αὐτῶν, εἰ ἔστι µε- 
θεκτὰ τὰ εἴδη, τῶν οὐσιῶν ἀναγκαῖον ἰδέας εἶναι µόνον. οὐ   
γὰρ κατὰ συµβεβηκὸς µετέχονται ἀλλὰ δεῖ ταύτῃ ἑκά- 
στου µετέχειν ᾗ µὴ καθ' ὑποκειµένου λέγεται (λέγω δ' 
οἷον, εἴ τι αὐτοδιπλασίου µετέχει, τοῦτο καὶ ἀϊδίου µετέχει, 
ἀλλὰ κατὰ συµβεβηκός· συµβέβηκε γὰρ τῷ διπλασίῳ 
ἀϊδίῳ εἶναι), ὥστ' ἔσται οὐσία τὰ εἴδη· ταὐτὰ δὲ ἐνταῦθα 
οὐσίαν σηµαίνει κἀκεῖ· ἢ τί ἔσται τὸ εἶναι τι παρὰ 
ταῦτα, τὸ ἓν ἐπὶ πολλῶν; καὶ εἰ µὲν ταὐτὸ εἶδος τῶν ἰδεῶν 
καὶ τῶν µετεχόντων, ἔσται τι κοινόν (τί γὰρ µᾶλλον ἐπὶ 
τῶν φθαρτῶν δυάδων, καὶ τῶν πολλῶν µὲν ἀϊδίων δέ, τὸ 

δυὰς ἓν καὶ ταὐτόν, ἢ ἐπί τ' αὐτῆς καὶ τῆς τινός;)· εἰ δὲ 
µὴ τὸ αὐτὸ εἶδος, ὁµώνυµα ἂν εἴη, καὶ ὅµοιον ὥσπερ 
ἂν εἴ τις καλοῖ ἄνθρωπον τόν τε Καλλίαν καὶ τὸ ξύλον, 
µηδεµίαν κοινωνίαν ἐπιβλέψας αὐτῶν.  - πάντων δὲ µάλιστα 
διαπορήσειεν ἄν τις τί ποτε συµβάλλεται τὰ εἴδη τοῖς 
ἀϊδίοις τῶν αἰσθητῶν ἢ τοῖς γιγνοµένοις καὶ φθειροµένοις· 
οὔτε γὰρ κινήσεως οὔτε µεταβολῆς οὐδεµιᾶς ἐστὶν αἴτια αὐτοῖς. 
ἀλλὰ µὴν οὔτε πρὸς τὴν ἐπιστήµην οὐθὲν βοηθεῖ τὴν τῶν ἄλ- 
λων (οὐδὲ γὰρ οὐσία ἐκεῖνα τούτων· ἐν τούτοις γὰρ ἂν ἦν), οὔτε 
εἰς τὸ εἶναι, µὴ ἐνυπάρχοντά γε τοῖς µετέχουσιν· οὕτω µὲν 



γὰρ ἂν ἴσως αἴτια δόξειεν εἶναι ὡς τὸ λευκὸν µεµιγµένον 
τῷ λευκῷ, ἀλλ' οὗτος µὲν ὁ λόγος λίαν εὐκίνητος, ὃν Ἀνα- 
ξαγόρας µὲν πρῶτος Εὔδοξος δ' ὕστερον καὶ ἄλλοι τινὲς 
ἔλεγον (ῥᾴδιον γὰρ συναγαγεῖν πολλὰ καὶ ἀδύνατα πρὸς 
τὴν τοιαύτην δόξαν)· ἀλλὰ µὴν οὐδ' ἐκ τῶν εἰδῶν ἐστὶ τἆλλα 
κατ' οὐθένα τρόπον τῶν εἰωθότων λέγεσθαι. τὸ δὲ λέγειν 
παραδείγµατα αὐτὰ εἶναι καὶ µετέχειν αὐτῶν τἆλλα κενο- 
λογεῖν ἐστὶ καὶ µεταφορὰς λέγειν ποιητικάς. τί γάρ ἐστι 
τὸ ἐργαζόµενον πρὸς τὰς ἰδέας ἀποβλέπον; ἐνδέχεταί τε   
καὶ εἶναι καὶ γίγνεσθαι ὅµοιον ὁτιοῦν καὶ µὴ εἰκαζόµενον 
πρὸς ἐκεῖνο, ὥστε καὶ ὄντος Σωκράτους καὶ µὴ ὄντος γένοιτ' 

ἂν οἷος Σωκράτης· ὁµοίως δὲ δῆλον ὅτι κἂν εἰ ἦν ὁ 
Σωκράτης ἀΐδιος. ἔσται τε πλείω παραδείγµατα τοῦ αὐτοῦ, 
ὥστε καὶ εἴδη, οἷον τοῦ ἀνθρώπου τὸ ζῷον καὶ τὸ δίπουν, 
ἅµα δὲ καὶ τὸ αὐτοάνθρωπος. ἔτι οὐ µόνον τῶν αἰσθητῶν 
παραδείγµατα τὰ εἴδη ἀλλὰ καὶ αὐτῶν, οἷον τὸ γένος, 
ὡς γένος εἰδῶν· ὥστε τὸ αὐτὸ ἔσται παράδειγµα καὶ 
εἰκών. ἔτι δόξειεν ἂν ἀδύνατον εἶναι χωρὶς τὴν οὐσίαν καὶ οὗ 
ἡ οὐσία· ὥστε πῶς ἂν αἱ ἰδέαι οὐσίαι τῶν πραγµάτων οὖσαι 
χωρὶς εἶεν; ἐν δὲ τῷ Φαίδωνι οὕτω λέγεται, ὡς καὶ τοῦ 
εἶναι καὶ τοῦ γίγνεσθαι αἴτια τὰ εἴδη ἐστίν· καίτοι τῶν εἰδῶν 
ὄντων ὅµως οὐ γίγνεται τὰ µετέχοντα ἂν µὴ ᾖ τὸ κινῆσον, 
καὶ πολλὰ γίγνεται ἕτερα, οἷον οἰκία καὶ δακτύλιος, ὧν οὔ 
φαµεν εἴδη εἶναι· ὥστε δῆλον ὅτι ἐνδέχεται καὶ τἆλλα καὶ 
εἶναι καὶ γίγνεσθαι διὰ τοιαύτας αἰτίας οἵας καὶ τὰ ῥη- 
 
θέντα νῦν.  - ἔτι εἴπερ εἰσὶν ἀριθµοὶ τὰ εἴδη, πῶς αἴτιοι ἔσον- 
ται; πότερον ὅτι ἕτεροι ἀριθµοί εἰσι τὰ ὄντα, οἷον ὁδὶ µὲν <ὁ> 
ἀριθµὸς ἄνθρωπος ὁδὶ δὲ Σωκράτης ὁδὶ δὲ Καλλίας; τί 
οὖν ἐκεῖνοι τούτοις αἴτιοί εἰσιν; οὐδὲ γὰρ εἰ οἱ µὲν ἀΐδιοι οἱ 
δὲ µή, οὐδὲν διοίσει. εἰ δ' ὅτι λόγοι ἀριθµῶν τἀνταῦθα, οἷον ἡ 
συµφωνία, δῆλον ὅτι ἐστὶν ἕν γέ τι ὧν εἰσὶ λόγοι. εἰ δή 

τι τοῦτο, ἡ ὕλη, φανερὸν ὅτι καὶ αὐτοὶ οἱ ἀριθµοὶ λόγοι τινὲς 
ἔσονται ἑτέρου πρὸς ἕτερον. λέγω δ' οἷον, εἰ ἔστιν ὁ Καλλίας 
λόγος ἐν ἀριθµοῖς πυρὸς καὶ γῆς καὶ ὕδατος καὶ ἀέρος, 
καὶ ἄλλων τινῶν ὑποκειµένων ἔσται καὶ ἡ ἰδέα ἀριθµός· καὶ 
αὐτοάνθρωπος, εἴτ' ἀριθµός τις ὢν εἴτε µή, ὅµως ἔσται λόγος 
ἐν ἀριθµοῖς τινῶν καὶ οὐκ ἀριθµός, οὐδ' ἔσται τις διὰ ταῦτα   
ἀριθµός. ἔτι ἐκ πολλῶν ἀριθµῶν εἷς ἀριθµὸς γίγνεται, ἐξ 
εἰδῶν δὲ ἓν εἶδος πῶς; εἰ δὲ µὴ ἐξ αὐτῶν ἀλλ' ἐκ τῶν ἐν 
τῷ ἀριθµῷ, οἷον ἐν τῇ µυριάδι, πῶς ἔχουσιν αἱ µονάδες; εἴτε 
γὰρ ὁµοειδεῖς, πολλὰ συµβήσεται ἄτοπα, εἴτε µὴ ὁµοει- 
δεῖς, µήτε αὐταὶ ἀλλήλαις µήτε αἱ ἄλλαι πᾶσαι πά- 



σαις· τίνι γὰρ διοίσουσιν ἀπαθεῖς οὖσαι; οὔτε γὰρ εὔλογα 
ταῦτα οὔτε ὁµολογούµενα τῇ νοήσει. ἔτι δ' ἀναγκαῖον ἕτερον 
γένος ἀριθµοῦ κατασκευάζειν περὶ ὃ ἡ ἀριθµητική, καὶ 
πάντα τὰ µεταξὺ λεγόµενα ὑπό τινων, ἃ πῶς ἢ ἐκ τίνων 
ἐστὶν ἀρχῶν; ἢ διὰ τί µεταξὺ τῶν δεῦρό τ' ἔσται καὶ 
αὐτῶν; ἔτι αἱ µονάδες αἱ ἐν τῇ δυάδι ἑκατέρα ἔκ τινος 
προτέρας δυάδος· καίτοι ἀδύνατον. ἔτι διὰ τί ἓν ὁ ἀριθµὸς 
συλλαµβανόµενος; ἔτι δὲ πρὸς τοῖς εἰρηµένοις, εἴπερ εἰσὶν 
αἱ µονάδες διάφοροι, ἐχρῆν οὕτω λέγειν ὥσπερ καὶ ὅσοι τὰ 
στοιχεῖα τέτταρα ἢ δύο λέγουσιν· καὶ γὰρ τούτων ἕκαστος οὐ 

τὸ κοινὸν λέγει στοιχεῖον, οἷον τὸ σῶµα, ἀλλὰ πῦρ καὶ γῆν, 
εἴτ' ἔστι τι κοινόν, τὸ σῶµα, εἴτε µή. νῦν δὲ λέγεται ὡς ὄντος 
τοῦ ἑνὸς ὥσπερ πυρὸς ἢ ὕδατος ὁµοιοµεροῦς· εἰ δ' οὕτως, οὐκ 
ἔσονται οὐσίαι οἱ ἀριθµοί, ἀλλὰ δῆλον ὅτι, εἴπερ ἐστί τι ἓν 
αὐτὸ καὶ τοῦτό ἐστιν ἀρχή, πλεοναχῶς λέγεται τὸ ἕν· ἄλ- 
λως γὰρ ἀδύνατον.  - βουλόµενοι δὲ τὰς οὐσίας ἀνάγειν εἰς τὰς 
ἀρχὰς µήκη µὲν τίθεµεν ἐκ βραχέος καὶ µακροῦ, ἔκ τινος 
µικροῦ καὶ µεγάλου, καὶ ἐπίπεδον ἐκ πλατέος καὶ στενοῦ, 
σῶµα δ' ἐκ βαθέος καὶ ταπεινοῦ. καίτοι πῶς ἕξει ἢ τὸ ἐπί- 
πεδον γραµµὴν ἢ τὸ στερεὸν γραµµὴν καὶ ἐπίπεδον; ἄλλο 
γὰρ γένος τὸ πλατὺ καὶ στενὸν καὶ βαθὺ καὶ ταπεινόν· 
ὥσπερ οὖν οὐδ' ἀριθµὸς ὑπάρχει ἐν αὐτοῖς, ὅτι τὸ πολὺ καὶ 
ὀλίγον ἕτερον τούτων, δῆλον ὅτι οὐδ' ἄλλο οὐθὲν τῶν ἄνω   
ὑπάρξει τοῖς κάτω. ἀλλὰ µὴν οὐδὲ γένος τὸ πλατὺ τοῦ βα- 
θέος· ἦν γὰρ ἂν ἐπίπεδόν τι τὸ σῶµα. ἔτι αἱ στιγµαὶ ἐκ 
τίνος ἐνυπάρξουσιν; τούτῳ µὲν οὖν τῷ γένει καὶ διεµάχετο 
Πλάτων ὡς ὄντι γεωµετρικῷ δόγµατι, ἀλλ' ἐκάλει ἀρχὴν 
γραµµῆς - τοῦτο δὲ πολλάκις ἐτίθει - τὰς ἀτόµους γραµµάς. 
καίτοι ἀνάγκη τούτων εἶναί τι πέρας· ὥστ' ἐξ οὗ λόγου γραµµὴ 
ἔστι, καὶ στιγµὴ ἔστιν.  - ὅλως δὲ ζητούσης τῆς σοφίας περὶ 
τῶν φανερῶν τὸ αἴτιον, τοῦτο µὲν εἰάκαµεν (οὐθὲν γὰρ λέγοµεν 

περὶ τῆς αἰτίας ὅθεν ἡ ἀρχὴ τῆς µεταβολῆς), τὴν δ' οὐσίαν 
οἰόµενοι λέγειν αὐτῶν ἑτέρας µὲν οὐσίας εἶναί φαµεν, ὅπως 
δ' ἐκεῖναι τούτων οὐσίαι, διὰ κενῆς λέγοµεν· τὸ γὰρ µετέχειν, 
ὥσπερ καὶ πρότερον εἴποµεν, οὐθέν ἐστιν. οὐδὲ δὴ ὅπερ ταῖς 
ἐπιστήµαις ὁρῶµεν ὂν αἴτιον, δι' ὃ καὶ πᾶς νοῦς καὶ πᾶσα 
φύσις ποιεῖ, οὐδὲ ταύτης τῆς αἰτίας, ἥν φαµεν εἶναι µίαν 
τῶν ἀρχῶν, οὐθὲν ἅπτεται τὰ εἴδη, ἀλλὰ γέγονε τὰ µαθή- 
µατα τοῖς νῦν ἡ φιλοσοφία, φασκόντων ἄλλων χάριν 
αὐτὰ δεῖν πραγµατεύεσθαι. ἔτι δὲ τὴν ὑποκειµένην οὐσίαν 
ὡς ὕλην µαθηµατικωτέραν ἄν τις ὑπολάβοι, καὶ µᾶλλον 
κατηγορεῖσθαι καὶ διαφορὰν εἶναι τῆς οὐσίας καὶ τῆς ὕλης 
ἢ ὕλην, οἷον τὸ µέγα καὶ τὸ µικρόν, ὥσπερ καὶ οἱ φυσιο- 



λόγοι φασὶ τὸ µανὸν καὶ τὸ πυκνόν, πρώτας τοῦ ὑποκειµένου 
φάσκοντες εἶναι διαφορὰς ταύτας· ταῦτα γάρ ἐστιν ὑπεροχή 
τις καὶ ἔλλειψις. περί τε κινήσεως, εἰ µὲν ἔσται ταῦτα κίνησις, 
δῆλον ὅτι κινήσεται τὰ εἴδη· εἰ δὲ µή, πόθεν ἦλθεν; ὅλη 
γὰρ ἡ περὶ φύσεως ἀνῄρηται σκέψις. ὅ τε δοκεῖ ῥᾴδιον 
εἶναι, τὸ δεῖξαι ὅτι ἓν ἅπαντα, οὐ γίγνεται· τῇ γὰρ ἐκθέσει 
οὐ γίγνεται πάντα ἓν ἀλλ' αὐτό τι ἕν, ἂν διδῷ τις πάντα· 
καὶ οὐδὲ τοῦτο, εἰ µὴ γένος δώσει τὸ καθόλου εἶναι· τοῦτο δ' 
ἐν ἐνίοις ἀδύνατον. οὐθένα δ' ἔχει λόγον οὐδὲ τὰ µετὰ τοὺς   

ἀριθµοὺς µήκη τε καὶ ἐπίπεδα καὶ στερεά, οὔτε ὅπως ἔστιν ἢ 
ἔσται οὔτε τίνα ἔχει δύναµιν· ταῦτα γὰρ οὔτε εἴδη οἷόν τε εἶναι 
(οὐ γάρ εἰσιν ἀριθµοί) οὔτε τὰ µεταξύ (µαθηµατικὰ γὰρ 
ἐκεῖνα) οὔτε τὰ φθαρτά, ἀλλὰ πάλιν τέταρτον ἄλλο φαί- 
νεται τοῦτό τι γένος. ὅλως τε τὸ τῶν ὄντων ζητεῖν στοιχεῖα 
µὴ διελόντας, πολλαχῶς λεγοµένων, ἀδύνατον εὑρεῖν, ἄλλως 
τε καὶ τοῦτον τὸν τρόπον ζητοῦντας ἐξ οἵων ἐστὶ στοιχείων. 
ἐκ τίνων γὰρ τὸ ποιεῖν ἢ πάσχειν ἢ τὸ εὐθύ, οὐκ ἔστι δήπου 
λαβεῖν, ἀλλ' εἴπερ, τῶν οὐσιῶν µόνον ἐνδέχεται· ὥστε τὸ τῶν 
ὄντων ἁπάντων τὰ στοιχεῖα ἢ ζητεῖν ἢ οἴεσθαι ἔχειν οὐκ ἀλη- 
θές. πῶς δ' ἄν τις καὶ µάθοι τὰ τῶν πάντων στοιχεῖα; 
δῆλον γὰρ ὡς οὐθὲν οἷόν τε προϋπάρχειν γνωρίζοντα πρότε- 
ρον. ὥσπερ γὰρ τῷ γεωµετρεῖν µανθάνοντι ἄλλα µὲν ἐν- 
δέχεται προειδέναι, ὧν δὲ ἡ ἐπιστήµη καὶ περὶ ὧν µέλλει 
µανθάνειν οὐθὲν προγιγνώσκει, οὕτω δὴ καὶ ἐπὶ τῶν ἄλλων, 
ὥστ' εἴ τις τῶν πάντων ἔστιν ἐπιστήµη, οἵαν δή τινές φασιν, 
οὐθὲν ἂν προϋπάρχοι γνωρίζων οὗτος. καίτοι πᾶσα µάθησις διὰ 
προγιγνωσκοµένων ἢ πάντων ἢ τινῶν ἐστί, καὶ ἡ δι' ἀποδείξεως 
<καὶ> ἡ δι' ὁρισµῶν (δεῖ γὰρ ἐξ ὧν ὁ ὁρισµὸς προειδέναι καὶ 
εἶναι γνώριµα)· ὁµοίως δὲ καὶ ἡ δι' ἐπαγωγῆς. ἀλλὰ µὴν 
εἰ καὶ τυγχάνοι σύµφυτος οὖσα, θαυµαστὸν πῶς λανθάνο- 

µεν ἔχοντες τὴν κρατίστην τῶν ἐπιστηµῶν. ἔτι πῶς τις γνω- 
ριεῖ ἐκ τίνων ἐστί, καὶ πῶς ἔσται δῆλον; καὶ γὰρ τοῦτ' ἔχει 
ἀπορίαν· ἀµφισβητήσειε γὰρ ἄν τις ὥσπερ καὶ περὶ ἐνίας 
συλλαβάς· οἱ µὲν γὰρ τὸ ζα ἐκ τοῦ σ καὶ δ καὶ α φασὶν 
εἶναι, οἱ δέ τινες ἕτερον φθόγγον φασὶν εἶναι καὶ οὐθένα 
τῶν γνωρίµων. ἔτι δὲ ὧν ἐστὶν αἴσθησις, ταῦτα πῶς ἄν τις 
µὴ ἔχων τὴν αἴσθησιν γνοίη; καίτοι ἔδει, εἴγε πάντων ταὐτὰ   
στοιχεῖά ἐστιν ἐξ ὧν, ὥσπερ αἱ σύνθετοι φωναί εἰσιν ἐκ τῶν 
οἰκείων στοιχείων. 
 Ὅτι µὲν οὖν τὰς εἰρηµένας ἐν τοῖς φυσικοῖς αἰτίας 
ζητεῖν ἐοίκασι πάντες, καὶ τούτων ἐκτὸς οὐδεµίαν ἔχοιµεν ἂν 
εἰπεῖν, δῆλον καὶ ἐκ τῶν πρότερον εἰρηµένων· ἀλλ' ἀµυδρῶς 
ταύτας, καὶ τρόπον µέν τινα πᾶσαι πρότερον εἴρηνται τρό- 



πον δέ τινα οὐδαµῶς. ψελλιζοµένῃ γὰρ ἔοικεν ἡ πρώτη 
φιλοσοφία περὶ πάντων, ἅτε νέα τε καὶ κατ' ἀρχὰς οὖσα [καὶ 
τὸ πρῶτον], ἐπεὶ καὶ Ἐµπεδοκλῆς ὀστοῦν τῷ λόγῳ φησὶν 
εἶναι, τοῦτο δ' ἐστὶ τὸ τί ἦν εἶναι καὶ ἡ οὐσία τοῦ πράγµατος. 
ἀλλὰ µὴν ὁµοίως ἀναγκαῖον καὶ σάρκας καὶ τῶν ἄλλων 
ἕκαστον εἶναι τὸν λόγον, ἢ µηδὲ ἕν· διὰ τοῦτο γὰρ καὶ σὰρξ 
καὶ ὀστοῦν ἔσται καὶ τῶν ἄλλων ἕκαστον καὶ οὐ διὰ τὴν ὕλην, 
ἣν ἐκεῖνος λέγει, πῦρ καὶ γῆν καὶ ὕδωρ καὶ ἀέρα. ἀλλὰ 
 
Bekker page 993a, line 23 
 
ταῦτα ἄλλου µὲν λέγοντος συνέφησεν ἂν ἐξ ἀνάγκης, σα- 
φῶς δὲ οὐκ εἴρηκεν. περὶ µὲν οὖν τούτων δεδήλωται καὶ 
πρότερον· ὅσα δὲ περὶ τῶν αὐτῶν τούτων ἀπορήσειεν ἄν τις, 
 
ἐπανέλθωµεν πάλιν· τάχα γὰρ ἂν ἐξ αὐτῶν εὐπορήσαιµέν 
τι πρὸς τὰς ὕστερον ἀπορίας. 
        
Α ΕΛΑΤΤΟΝ 
 
 Ἡ περὶ τῆς ἀληθείας θεωρία τῇ µὲν χαλεπὴ τῇ δὲ 
ῥᾳδία. σηµεῖον δὲ τὸ µήτ' ἀξίως µηδένα δύνασθαι θιγεῖν 
αὐτῆς µήτε πάντας ἀποτυγχάνειν, ἀλλ' ἕκαστον λέγειν τι 
περὶ τῆς φύσεως, καὶ καθ' ἕνα µὲν ἢ µηθὲν ἢ µικρὸν ἐπιβάλ- 
λειν αὐτῇ, ἐκ πάντων δὲ συναθροιζοµένων γίγνεσθαί τι µέγε- 
θος· ὥστ' εἴπερ ἔοικεν ἔχειν καθάπερ τυγχάνοµεν παροιµια- 
ζόµενοι, τίς ἂν θύρας ἁµάρτοι; ταύτῃ µὲν ἂν εἴη ῥᾳδία, 
τὸ δ' ὅλον τι ἔχειν καὶ µέρος µὴ δύνασθαι δηλοῖ τὸ χαλε-   
πὸν αὐτῆς. ἴσως δὲ καὶ τῆς χαλεπότητος οὔσης κατὰ δύο 
τρόπους, οὐκ ἐν τοῖς πράγµασιν ἀλλ' ἐν ἡµῖν τὸ αἴτιον 
αὐτῆς· ὥσπερ γὰρ τὰ τῶν νυκτερίδων ὄµµατα πρὸς τὸ 
φέγγος ἔχει τὸ µεθ' ἡµέραν, οὕτω καὶ τῆς ἡµετέρας ψυχῆς 
ὁ νοῦς πρὸς τὰ τῇ φύσει φανερώτατα πάντων. οὐ µόνον δὲ 
χάριν ἔχειν δίκαιον τούτοις ὧν ἄν τις κοινώσαιτο ταῖς δό- 

ξαις, ἀλλὰ καὶ τοῖς ἐπιπολαιότερον ἀποφηναµένοις· καὶ 
γὰρ οὗτοι συνεβάλοντό τι· τὴν γὰρ ἕξιν προήσκησαν ἡµῶν· 
εἰ µὲν γὰρ Τιµόθεος µὴ ἐγένετο, πολλὴν ἂν µελοποιίαν οὐκ 
εἴχοµεν· εἰ δὲ µὴ Φρῦνις, Τιµόθεος οὐκ ἂν ἐγένετο. τὸν 
αὐτὸν δὲ τρόπον καὶ ἐπὶ τῶν περὶ τῆς ἀληθείας ἀποφηναµένων· 
παρὰ µὲν γὰρ ἐνίων παρειλήφαµέν τινας δόξας, οἱ δὲ τοῦ 
γενέσθαι τούτους αἴτιοι γεγόνασιν. ὀρθῶς δ' ἔχει καὶ τὸ κα- 
λεῖσθαι τὴν φιλοσοφίαν ἐπιστήµην τῆς ἀληθείας. θεωρητικῆς 
µὲν γὰρ τέλος ἀλήθεια πρακτικῆς δ' ἔργον· καὶ γὰρ ἂν 
τὸ πῶς ἔχει σκοπῶσιν, οὐ τὸ ἀΐδιον ἀλλ' ὃ πρός τι καὶ νῦν 
θεωροῦσιν οἱ πρακτικοί. οὐκ ἴσµεν δὲ τὸ ἀληθὲς ἄνευ τῆς 
αἰτίας· ἕκαστον δὲ µάλιστα αὐτὸ τῶν ἄλλων καθ' ὃ καὶ 



τοῖς ἄλλοις ὑπάρχει τὸ συνώνυµον (οἷον τὸ πῦρ θερµότατον· 
καὶ γὰρ τοῖς ἄλλοις τὸ αἴτιον τοῦτο τῆς θερµότητος)· ὥστε 
καὶ ἀληθέστατον τὸ τοῖς ὑστέροις αἴτιον τοῦ ἀληθέσιν εἶναι. 
διὸ τὰς τῶν ἀεὶ ὄντων ἀρχὰς ἀναγκαῖον ἀεὶ εἶναι ἀληθε- 
στάτας (οὐ γάρ ποτε ἀληθεῖς, οὐδ' ἐκείναις αἴτιόν τί ἐστι τοῦ 
εἶναι, ἀλλ' ἐκεῖναι τοῖς ἄλλοις), ὥσθ' ἕκαστον ὡς ἔχει τοῦ 
εἶναι, οὕτω καὶ τῆς ἀληθείας. 
 Ἀλλὰ µὴν ὅτι γ' ἔστιν ἀρχή τις καὶ οὐκ ἄπειρα τὰ   
αἴτια τῶν ὄντων οὔτ' εἰς εὐθυωρίαν οὔτε κατ' εἶδος, δῆλον. 

οὔτε γὰρ ὡς ἐξ ὕλης τόδ' ἐκ τοῦδε δυνατὸν ἰέναι εἰς ἄπειρον 
(οἷον σάρκα µὲν ἐκ γῆς, γῆν δ' ἐξ ἀέρος, ἀέρα δ' ἐκ πυρός, 
καὶ τοῦτο µὴ ἵστασθαι), οὔτε ὅθεν ἡ ἀρχὴ τῆς κινήσεως (οἷον 
τὸν µὲν ἄνθρωπον ὑπὸ τοῦ ἀέρος κινηθῆναι, τοῦτον δ' ὑπὸ τοῦ 
ἡλίου, τὸν δὲ ἥλιον ὑπὸ τοῦ νείκους, καὶ τούτου µηδὲν εἶναι 
πέρας)· ὁµοίως δὲ οὐδὲ τὸ οὗ ἕνεκα εἰς ἄπειρον οἷόν τε ἰέναι, 
βάδισιν µὲν ὑγιείας ἕνεκα, ταύτην δ' εὐδαιµονίας, τὴν δ' εὐδαιµο- 
νίαν ἄλλου, καὶ οὕτως ἀεὶ ἄλλο ἄλλου ἕνεκεν εἶναι· καὶ ἐπὶ 
τοῦ τί ἦν εἶναι δ' ὡσαύτως. τῶν γὰρ µέσων, ὧν ἐστί 
τι ἔσχατον καὶ πρότερον, ἀναγκαῖον εἶναι τὸ πρότερον αἴτιον 
τῶν µετ' αὐτό. εἰ γὰρ εἰπεῖν ἡµᾶς δέοι τί τῶν τριῶν αἴτιον, 
τὸ πρῶτον ἐροῦµεν· οὐ γὰρ δὴ τό γ' ἔσχατον, οὐδενὸς γὰρ τὸ 
τελευταῖον· ἀλλὰ µὴν οὐδὲ τὸ µέσον, ἑνὸς γάρ (οὐθὲν δὲ 
διαφέρει ἓν ἢ πλείω εἶναι, οὐδ' ἄπειρα ἢ πεπερασµένα). τῶν 
δ' ἀπείρων τοῦτον τὸν τρόπον καὶ ὅλως τοῦ ἀπείρου πάντα τὰ 
µόρια µέσα ὁµοίως µέχρι τοῦ νῦν· ὥστ' εἴπερ µηδέν ἐστι 
πρῶτον, ὅλως αἴτιον οὐδέν ἐστιν.  - ἀλλὰ µὴν οὐδ' ἐπὶ τὸ κάτω 
οἷόν τε εἰς ἄπειρον ἰέναι, τοῦ ἄνω ἔχοντος ἀρχήν, ὥστ' ἐκ πυ- 
ρὸς µὲν ὕδωρ, ἐκ δὲ τούτου γῆν, καὶ οὕτως ἀεὶ ἄλλο τι γίγνε- 
σθαι γένος. διχῶς γὰρ γίγνεται τόδε ἐκ τοῦδε - µὴ ὡς τόδε 
λέγεται µετὰ τόδε, οἷον ἐξ Ἰσθµίων Ὀλύµπια, ἀλλ' ἢ 

ὡς ἐκ παιδὸς ἀνὴρ µεταβάλλοντος ἢ ὡς ἐξ ὕδατος ἀήρ. 
ὡς µὲν οὖν ἐκ παιδὸς ἄνδρα γίγνεσθαί φαµεν, ὡς ἐκ τοῦ 
γιγνοµένου τὸ γεγονὸς ἢ ἐκ τοῦ ἐπιτελουµένου τὸ τετελεσµένον 
(ἀεὶ γάρ ἐστι µεταξύ, ὥσπερ τοῦ εἶναι καὶ µὴ εἶναι γένεσις, 
οὕτω καὶ τὸ γιγνόµενον τοῦ ὄντος καὶ µὴ ὄντος· ἔστι γὰρ ὁ 
µανθάνων γιγνόµενος ἐπιστήµων, καὶ τοῦτ' ἐστὶν ὃ λέγεται,   
ὅτι γίγνεται ἐκ µανθάνοντος ἐπιστήµων)· τὸ δ' ὡς ἐξ ἀέρος 
ὕδωρ, φθειροµένου θατέρου. διὸ ἐκεῖνα µὲν οὐκ ἀνακάµπτει 
εἰς ἄλληλα, οὐδὲ γίγνεται ἐξ ἀνδρὸς παῖς (οὐ γὰρ γίγνεται 
ἐκ τῆς γενέσεως τὸ γιγνόµενον ἀλλ' <ὃ> ἔστι µετὰ τὴν γένεσιν· 
οὕτω γὰρ καὶ ἡµέρα ἐκ τοῦ πρωΐ, ὅτι µετὰ τοῦτο· διὸ οὐδὲ τὸ 
πρωῒ ἐξ ἡµέρας)· θάτερα δὲ ἀνακάµπτει. ἀµφοτέρως δὲ 
ἀδύνατον εἰς ἄπειρον ἰέναι· τῶν µὲν γὰρ ὄντων µεταξὺ 



ἀνάγκη τέλος εἶναι, τὰ δ' εἰς ἄλληλα ἀνακάµπτει· ἡ γὰρ 
θατέρου φθορὰ θατέρου ἐστὶ γένεσις.  - ἅµα δὲ καὶ ἀδύνατον τὸ 
πρῶτον ἀΐδιον ὂν φθαρῆναι· ἐπεὶ γὰρ οὐκ ἄπειρος ἡ γένεσις 
ἐπὶ τὸ ἄνω, ἀνάγκη ἐξ οὗ φθαρέντος πρώτου τι ἐγένετο µὴ 
ἀΐδιον εἶναι. ἔτι δὲ τὸ οὗ ἕνεκα τέλος, τοιοῦτον δὲ ὃ µὴ ἄλλου 
ἕνεκα ἀλλὰ τἆλλα ἐκείνου, ὥστ' εἰ µὲν ἔσται τοιοῦτόν τι 
ἔσχατον, οὐκ ἔσται ἄπειρον, εἰ δὲ µηθὲν τοιοῦτον, οὐκ ἔσται τὸ 
οὗ ἕνεκα, ἀλλ' οἱ τὸ ἄπειρον ποιοῦντες λανθάνουσιν ἐξαιροῦντες 

τὴν τοῦ ἀγαθοῦ φύσιν (καίτοι οὐθεὶς ἂν ἐγχειρήσειεν οὐδὲν 
πράττειν µὴ µέλλων ἐπὶ πέρας ἥξειν)· οὐδ' ἂν εἴη νοῦς ἐν 
τοῖς οὖσιν· ἕνεκα γάρ τινος ἀεὶ πράττει ὅ γε νοῦν ἔχων, 
τοῦτο δέ ἐστι πέρας· τὸ γὰρ τέλος πέρας ἐστίν. ἀλλὰ µὴν 
οὐδὲ τὸ τί ἦν εἶναι ἐνδέχεται ἀνάγεσθαι εἰς ἄλλον ὁρισµὸν 
πλεονάζοντα τῷ λόγῳ· ἀεί τε γὰρ ἔστιν ὁ ἔµπροσθεν µᾶλ- 
λον, ὁ δ' ὕστερος οὐκ ἔστιν, οὗ δὲ τὸ πρῶτον µὴ ἔστιν, οὐδὲ 
τὸ ἐχόµενον· ἔτι τὸ ἐπίστασθαι ἀναιροῦσιν οἱ οὕτως λέγοντες, 
οὐ γὰρ οἷόν τε εἰδέναι πρὶν εἰς τὰ ἄτοµα ἐλθεῖν· καὶ τὸ 
γιγνώσκειν οὐκ ἔστιν, τὰ γὰρ οὕτως ἄπειρα πῶς ἐνδέχεται 
νοεῖν; οὐ γὰρ ὅµοιον ἐπὶ τῆς γραµµῆς, ἣ κατὰ τὰς διαιρέ- 
σεις µὲν οὐχ ἵσταται, νοῆσαι δ' οὐκ ἔστι µὴ στήσαντα (διόπερ 
οὐκ ἀριθµήσει τὰς τοµὰς ὁ τὴν ἄπειρον διεξιών), ἀλλὰ καὶ 
τὴν ὅλην οὐ κινουµένῳ νοεῖν ἀνάγκη. καὶ ἀπείρῳ οὐδενὶ ἔστιν   
εἶναι· εἰ δὲ µή, οὐκ ἄπειρόν γ' ἐστὶ τὸ ἀπείρῳ εἶναι.  - ἀλλὰ 
µὴν καὶ εἰ ἄπειρά γ' ἦσαν πλήθει τὰ εἴδη τῶν αἰτίων, οὐκ 
ἂν ἦν οὐδ' οὕτω τὸ γιγνώσκειν· τότε γὰρ εἰδέναι οἰόµεθα 
ὅταν τὰ αἴτια γνωρίσωµεν· τὸ δ' ἄπειρον κατὰ τὴν πρόσθε- 
σιν οὐκ ἔστιν ἐν πεπερασµένῳ διεξελθεῖν. 
 Αἱ δ' ἀκροάσεις κατὰ τὰ ἔθη συµβαίνουσιν· ὡς γὰρ 
εἰώθαµεν οὕτως ἀξιοῦµεν λέγεσθαι, καὶ τὰ παρὰ ταῦτα οὐχ 

ὅµοια φαίνεται ἀλλὰ διὰ τὴν ἀσυνήθειαν ἀγνωστότερα καὶ 
ξενικώτερα· τὸ γὰρ σύνηθες γνώριµον. ἡλίκην δὲ ἰσχὺν 
ἔχει τὸ σύνηθες οἱ νόµοι δηλοῦσιν, ἐν οἷς τὰ µυθώδη καὶ 
παιδαριώδη µεῖζον ἰσχύει τοῦ γινώσκειν περὶ αὐτῶν διὰ τὸ 
ἔθος. οἱ µὲν οὖν ἐὰν µὴ µαθηµατικῶς λέγῃ τις οὐκ ἀποδέ- 
χονται τῶν λεγόντων, οἱ δ' ἂν µὴ παραδειγµατικῶς, οἱ 
δὲ µάρτυρα ἀξιοῦσιν ἐπάγεσθαι ποιητήν. καὶ οἱ µὲν πάντα 
ἀκριβῶς, τοὺς δὲ λυπεῖ τὸ ἀκριβὲς ἢ διὰ τὸ µὴ δύνασθαι 
συνείρειν ἢ διὰ τὴν µικρολογίαν· ἔχει γάρ τι τὸ ἀκριβὲς 
τοιοῦτον, ὥστε, καθάπερ ἐπὶ τῶν συµβολαίων, καὶ ἐπὶ τῶν 
λόγων ἀνελεύθερον εἶναί τισι δοκεῖ. διὸ δεῖ πεπαιδεῦσθαι 
πῶς ἕκαστα ἀποδεκτέον, ὡς ἄτοπον ἅµα ζητεῖν ἐπιστήµην 
καὶ τρόπον ἐπιστήµης· ἔστι δ' οὐδὲ θάτερον ῥᾴδιον λαβεῖν. τὴν 
δ' ἀκριβολογίαν τὴν µαθηµατικὴν οὐκ ἐν ἅπασιν ἀπαιτη- 



 
τέον, ἀλλ' ἐν τοῖς µὴ ἔχουσιν ὕλην. διόπερ οὐ φυσικὸς ὁ 
τρόπος· ἅπασα γὰρ ἴσως ἡ φύσις ἔχει ὕλην. διὸ σκεπτέον 
πρῶτον τί ἐστιν ἡ φύσις· οὕτω γὰρ καὶ περὶ τίνων ἡ φυσικὴ 
δῆλον ἔσται [καὶ εἰ µιᾶς ἐπιστήµης ἢ πλειόνων τὰ αἴτια καὶ 
τὰς ἀρχὰς θεωρῆσαί ἐστιν].   
           

Β 

 Ἀνάγκη πρὸς τὴν ἐπιζητουµένην ἐπιστήµην ἐπελθεῖν ἡµᾶς 
πρῶτον περὶ ὧν ἀπορῆσαι δεῖ πρῶτον· ταῦτα δ' ἐστὶν ὅσα 
τε περὶ αὐτῶν ἄλλως ὑπειλήφασί τινες, κἂν εἴ τι χωρὶς 
τούτων τυγχάνει παρεωραµένον. ἔστι δὲ τοῖς εὐπορῆσαι βου- 
λοµένοις προὔργου τὸ διαπορῆσαι καλῶς· ἡ γὰρ ὕστερον 
εὐπορία λύσις τῶν πρότερον ἀπορουµένων ἐστί, λύειν δ' οὐκ 
ἔστιν ἀγνοοῦντας τὸν δεσµόν, ἀλλ' ἡ τῆς διανοίας ἀπορία 
δηλοῖ τοῦτο περὶ τοῦ πράγµατος· ᾗ γὰρ ἀπορεῖ, ταύτῃ πα- 
ραπλήσιον πέπονθε τοῖς δεδεµένοις· ἀδύνατον γὰρ ἀµφοτέ- 
ρως προελθεῖν εἰς τὸ πρόσθεν. διὸ δεῖ τὰς δυσχερείας τε- 
θεωρηκέναι πάσας πρότερον, τούτων τε χάριν καὶ διὰ τὸ τοὺς 
ζητοῦντας ἄνευ τοῦ διαπορῆσαι πρῶτον ὁµοίους εἶναι τοῖς ποῖ 
δεῖ βαδίζειν ἀγνοοῦσι, καὶ πρὸς τούτοις οὐδ' εἴ ποτε τὸ ζητού- 
µενον εὕρηκεν ἢ µὴ γιγνώσκειν· τὸ γὰρ τέλος τούτῳ µὲν οὐ 
δῆλον τῷ δὲ προηπορηκότι δῆλον. ἔτι δὲ βέλτιον ἀνάγκη 
ἔχειν πρὸς τὸ κρῖναι τὸν ὥσπερ ἀντιδίκων καὶ τῶν ἀµφι- 
σβητούντων λόγων ἀκηκοότα πάντων.  - ἔστι δ' ἀπορία πρώτη 
µὲν περὶ ὧν ἐν τοῖς πεφροιµιασµένοις διηπορήσαµεν, πότε- 
ρον µιᾶς ἢ πολλῶν ἐπιστηµῶν θεωρῆσαι τὰς αἰτίας· καὶ πό- 
τερον τὰς τῆς οὐσίας ἀρχὰς τὰς πρώτας ἐστὶ τῆς ἐπιστήµης 
ἰδεῖν µόνον ἢ καὶ περὶ τῶν ἀρχῶν ἐξ ὧν δεικνύουσι πάντες, 

οἷον πότερον ἐνδέχεται ταὐτὸ καὶ ἓν ἅµα φάναι καὶ ἀπο- 
φάναι ἢ οὔ, καὶ περὶ τῶν ἄλλων τῶν τοιούτων· εἴ τ' ἐστι 
περὶ τὴν οὐσίαν, πότερον µία περὶ πάσας ἢ πλείονές εἰσι, 
κἂν εἰ πλείονες πότερον ἅπασαι συγγενεῖς ἢ τὰς µὲν σο- 
φίας τὰς δὲ ἄλλο τι λεκτέον αὐτῶν. καὶ τοῦτο δ' αὐτὸ τῶν 
ἀναγκαίων ἐστὶ ζητῆσαι, πότερον τὰς αἰσθητὰς οὐσίας εἶναι   
µόνον φατέον ἢ καὶ παρὰ ταύτας ἄλλας, καὶ πότερον µο- 
ναχῶς ἢ πλείονα γένη τῶν οὐσιῶν, οἷον οἱ ποιοῦντες τά τε 
εἴδη καὶ τὰ µαθηµατικὰ µεταξὺ τούτων τε καὶ τῶν αἰσθη- 
τῶν. περί τε τούτων οὖν, καθάπερ φαµέν, ἐπισκεπτέον, καὶ 
πότερον περὶ τὰς οὐσίας ἡ θεωρία µόνον ἐστὶν ἢ καὶ περὶ 
τὰ συµβεβηκότα καθ' αὑτὰ ταῖς οὐσίαις, πρὸς δὲ τούτοις 



περὶ ταὐτοῦ καὶ ἑτέρου καὶ ὁµοίου καὶ ἀνοµοίου καὶ ἐναντιό- 
τητος, καὶ περὶ προτέρου καὶ ὑστέρου καὶ τῶν ἄλλων 
ἁπάντων τῶν τοιούτων περὶ ὅσων οἱ διαλεκτικοὶ πειρῶνται 
σκοπεῖν ἐκ τῶν ἐνδόξων µόνων ποιούµενοι τὴν σκέψιν, τίνος 
ἐστὶ θεωρῆσαι περὶ πάντων· ἔτι δὲ τούτοις αὐτοῖς ὅσα καθ' 
αὑτὰ συµβέβηκεν, καὶ µὴ µόνον τί ἐστι τούτων ἕκαστον 
ἀλλὰ καὶ ἆρα ἓν ἑνὶ ἐναντίον· καὶ πότερον αἱ ἀρχαὶ καὶ 
τὰ στοιχεῖα τὰ γένη ἐστὶν ἢ εἰς ἃ διαιρεῖται ἐνυπάρχοντα 
ἕκαστον· καὶ εἰ τὰ γένη, πότερον ὅσα ἐπὶ τοῖς ἀτόµοις λέ- 

γεται τελευταῖα ἢ τὰ πρῶτα, οἷον πότερον ζῷον ἢ ἄνθρωπος 
ἀρχή τε καὶ µᾶλλον ἔστι παρὰ τὸ καθ' ἕκαστον. µάλιστα 
δὲ ζητητέον καὶ πραγµατευτέον πότερον ἔστι τι παρὰ τὴν 
ὕλην αἴτιον καθ' αὑτὸ ἢ οὔ, καὶ τοῦτο χωριστὸν ἢ οὔ, καὶ πό- 
τερον ἓν ἢ πλείω τὸν ἀριθµόν, καὶ πότερον ἔστι τι παρὰ τὸ 
σύνολον (λέγω δὲ τὸ σύνολον, ὅταν κατηγορηθῇ τι τῆς ὕλης) 
ἢ οὐθέν, ἢ τῶν µὲν τῶν δ' οὔ, καὶ ποῖα τοιαῦτα τῶν ὄντων. 
ἔτι αἱ ἀρχαὶ πότερον ἀριθµῷ ἢ εἴδει ὡρισµέναι, καὶ αἱ ἐν 
τοῖς λόγοις καὶ αἱ ἐν τῷ ὑποκειµένῳ; καὶ πότερον τῶν 
φθαρτῶν καὶ ἀφθάρτων αἱ αὐταὶ ἢ ἕτεραι, καὶ πότερον 
ἄφθαρτοι πᾶσαι ἢ τῶν φθαρτῶν φθαρταί; ἔτι δὲ τὸ πάν- 
των χαλεπώτατον καὶ πλείστην ἀπορίαν ἔχον, πότερον τὸ 
ἓν καὶ τὸ ὄν, καθάπερ οἱ Πυθαγόρειοι καὶ Πλάτων ἔλεγεν,   
οὐχ ἕτερόν τί ἐστιν ἀλλ' οὐσία τῶν ὄντων; ἢ οὔ, ἀλλ' ἕτερόν τι 
τὸ ὑποκείµενον, ὥσπερ Ἐµπεδοκλῆς φησὶ φιλίαν ἄλλος 
δέ τις πῦρ ὁ δὲ ὕδωρ ἢ ἀέρα· καὶ πότερον αἱ ἀρχαὶ 
καθόλου εἰσὶν ἢ ὡς τὰ καθ' ἕκαστα τῶν πραγµάτων, καὶ 
δυνάµει ἢ ἐνεργείᾳ· ἔτι πότερον ἄλλως ἢ κατὰ κίνησιν· 
καὶ γὰρ ταῦτα ἀπορίαν ἂν παράσχοι πολλήν. πρὸς δὲ 
τούτοις πότερον οἱ ἀριθµοὶ καὶ τὰ µήκη καὶ τὰ σχήµατα 
καὶ αἱ στιγµαὶ οὐσίαι τινές εἰσιν ἢ οὔ, κἂν εἰ οὐσίαι πότερον 

κεχωρισµέναι τῶν αἰσθητῶν ἢ ἐνυπάρχουσαι ἐν τούτοις; περὶ 
γὰρ τούτων ἁπάντων οὐ µόνον χαλεπὸν τὸ εὐπορῆσαι τῆς 
ἀληθείας ἀλλ' οὐδὲ τὸ διαπορῆσαι τῷ λόγῳ ῥᾴδιον καλῶς. 
 Πρῶτον µὲν οὖν περὶ ὧν πρῶτον εἴποµεν, πότερον µιᾶς 
ἢ πλειόνων ἐστὶν ἐπιστηµῶν θεωρῆσαι πάντα τὰ γένη τῶν 
αἰτίων. µιᾶς µὲν γὰρ ἐπιστήµης πῶς ἂν εἴη µὴ ἐναντίας 
οὔσας τὰς ἀρχὰς γνωρίζειν; ἔτι δὲ πολλοῖς τῶν ὄντων οὐχ 
ὑπάρχουσι πᾶσαι· τίνα γὰρ τρόπον οἷόν τε κινήσεως ἀρχὴν 
εἶναι τοῖς ἀκινήτοις ἢ τὴν τἀγαθοῦ φύσιν, εἴπερ ἅπαν ὃ ἂν 
ᾖ ἀγαθὸν καθ' αὑτὸ καὶ διὰ τὴν αὑτοῦ φύσιν τέλος ἐστὶν 
καὶ οὕτως αἴτιον ὅτι ἐκείνου ἕνεκα καὶ γίγνεται καὶ ἔστι 
τἆλλα, τὸ δὲ τέλος καὶ τὸ οὗ ἕνεκα πράξεώς τινός ἐστι τέλος, 
αἱ δὲ πράξεις πᾶσαι µετὰ κινήσεως; ὥστ' ἐν τοῖς ἀκινήτοις 



οὐκ ἂν ἐνδέχοιτο ταύτην εἶναι τὴν ἀρχὴν οὐδ' εἶναί τι αὐτο- 
αγαθόν. διὸ καὶ ἐν τοῖς µαθήµασιν οὐθὲν δείκνυται διὰ 
ταύτης τῆς αἰτίας, οὐδ' ἔστιν ἀπόδειξις οὐδεµία διότι βέλτιον 
ἢ χεῖρον, ἀλλ' οὐδὲ τὸ παράπαν µέµνηται οὐθεὶς οὐθενὸς τῶν 
τοιούτων, ὥστε διὰ ταῦτα τῶν σοφιστῶν τινὲς οἷον Ἀρίστιππος 
προεπηλάκιζεν αὐτάς· ἐν µὲν γὰρ ταῖς ἄλλαις τέχναις, 
καὶ ταῖς βαναύσοις, οἷον ἐν τεκτονικῇ καὶ σκυτικῇ, διότι 
βέλτιον ἢ χεῖρον λέγεσθαι πάντα, τὰς δὲ µαθηµατικὰς 

οὐθένα ποιεῖσθαι λόγον περὶ ἀγαθῶν καὶ κακῶν.  - ἀλλὰ µὴν   
εἴ γε πλείους ἐπιστῆµαι τῶν αἰτίων εἰσὶ καὶ ἑτέρα ἑτέρας 
ἀρχῆς, τίνα τούτων φατέον εἶναι τὴν ζητουµένην, ἢ τίνα µά- 
λιστα τοῦ πράγµατος τοῦ ζητουµένου ἐπιστήµονα τῶν ἐχόντων 
αὐτάς; ἐνδέχεται γὰρ τῷ αὐτῷ πάντας τοὺς τρόπους τοὺς τῶν 
αἰτίων ὑπάρχειν, οἷον οἰκίας ὅθεν µὲν ἡ κίνησις ἡ τέχνη 
καὶ ὁ οἰκοδόµος, οὗ δ' ἕνεκα τὸ ἔργον, ὕλη δὲ γῆ καὶ λίθοι, 
τὸ δ' εἶδος ὁ λόγος. ἐκ µὲν οὖν τῶν πάλαι διωρισµένων 
τίνα χρὴ καλεῖν τῶν ἐπιστηµῶν σοφίαν ἔχει λόγον ἑκάστην 
προσαγορεύειν· ᾗ µὲν γὰρ ἀρχικωτάτη καὶ ἡγεµονικωτάτη 
καὶ ᾗ ὥσπερ δούλας οὐδ' ἀντειπεῖν τὰς ἄλλας ἐπιστήµας 
δίκαιον, ἡ τοῦ τέλους καὶ τἀγαθοῦ τοιαύτη (τούτου γὰρ ἕνεκα 
τἆλλα), ᾗ δὲ τῶν πρώτων αἰτίων καὶ τοῦ µάλιστα ἐπιστητοῦ 
διωρίσθη εἶναι, ἡ τῆς οὐσίας ἂν εἴη τοιαύτη· πολλαχῶς γὰρ 
ἐπισταµένων τὸ αὐτὸ µᾶλλον µὲν εἰδέναι φαµὲν τὸν τῷ 
εἶναι γνωρίζοντα τί τὸ πρᾶγµα ἢ τῷ µὴ εἶναι, αὐτῶν δὲ 
τούτων ἕτερον ἑτέρου µᾶλλον, καὶ µάλιστα τὸν τί ἐστιν ἀλλ' 
οὐ τὸν πόσον ἢ ποῖον ἢ τί ποιεῖν ἢ πάσχειν πέφυκεν. ἔτι δὲ 
καὶ ἐν τοῖς ἄλλοις τὸ εἰδέναι ἕκαστον καὶ ὧν ἀποδείξεις 
εἰσί, τότ' οἰόµεθα ὑπάρχειν ὅταν εἰδῶµεν τί ἐστιν (οἷον τί 
ἐστι τὸ τετραγωνίζειν, ὅτι µέσης εὕρεσις· ὁµοίως δὲ καὶ ἐπὶ 

τῶν ἄλλων), περὶ δὲ τὰς γενέσεις καὶ τὰς πράξεις καὶ περὶ 
πᾶσαν µεταβολὴν ὅταν εἰδῶµεν τὴν ἀρχὴν τῆς κινήσεως· 
τοῦτο δ' ἕτερον καὶ ἀντικείµενον τῷ τέλει, ὥστ' ἄλλης ἂν 
δόξειεν ἐπιστήµης εἶναι τὸ θεωρῆσαι τῶν αἰτίων τούτων ἕκα- 
στον.  - ἀλλὰ µὴν καὶ περὶ τῶν ἀποδεικτικῶν ἀρχῶν, πότερον 
µιᾶς ἐστὶν ἐπιστήµης ἢ πλειόνων, ἀµφισβητήσιµόν ἐστιν (λέγω 
 
δὲ ἀποδεικτικὰς τὰς κοινὰς δόξας ἐξ ὧν ἅπαντες δεικνύου- 
σιν) οἷον ὅτι πᾶν ἀναγκαῖον ἢ φάναι ἢ ἀποφάναι, καὶ 
ἀδύνατον ἅµα εἶναι καὶ µὴ εἶναι, καὶ ὅσαι ἄλλαι τοιαῦ- 
ται προτάσεις, πότερον µία τούτων ἐπιστήµη καὶ τῆς οὐσίας ἢ 
ἑτέρα, κἂν εἰ µὴ µία, ποτέραν χρὴ προσαγορεύειν τὴν ζη-   
τουµένην νῦν. µιᾶς µὲν οὖν οὐκ εὔλογον εἶναι· τί γὰρ µᾶλ- 
λον γεωµετρίας ἢ ὁποιασοῦν περὶ τούτων ἐστὶν ἴδιον τὸ ἐπαΐειν; 



εἴπερ οὖν ὁµοίως µὲν ὁποιασοῦν ἐστίν, ἁπασῶν δὲ µὴ ἐνδέχε- 
ται, ὥσπερ οὐδὲ τῶν ἄλλων οὕτως οὐδὲ τῆς γνωριζούσης τὰς 
οὐσίας ἴδιόν ἐστι τὸ γιγνώσκειν περὶ αὐτῶν. ἅµα δὲ καὶ τίνα 
τρόπον ἔσται αὐτῶν ἐπιστήµη; τί µὲν γὰρ ἕκαστον τούτων 
τυγχάνει ὂν καὶ νῦν γνωρίζοµεν (χρῶνται γοῦν ὡς γιγνω- 
σκοµένοις αὐτοῖς καὶ ἄλλαι τέχναι)· εἰ δὲ ἀποδεικτικὴ περὶ 
αὐτῶν ἐστί, δεήσει τι γένος εἶναι ὑποκείµενον καὶ τὰ µὲν 

πάθη τὰ δ' ἀξιώµατ' αὐτῶν (περὶ πάντων γὰρ ἀδύνατον 
ἀπόδειξιν εἶναι), ἀνάγκη γὰρ ἔκ τινων εἶναι καὶ περί τι καὶ 
τινῶν τὴν ἀπόδειξιν· ὥστε συµβαίνει πάντων εἶναι γένος ἕν 
τι τῶν δεικνυµένων, πᾶσαι γὰρ αἱ ἀποδεικτικαὶ χρῶνται 
τοῖς ἀξιώµασιν.  - ἀλλὰ µὴν εἰ ἑτέρα ἡ τῆς οὐσίας καὶ ἡ περὶ 
τούτων, ποτέρα κυριωτέρα καὶ προτέρα πέφυκεν αὐτῶν; κα- 
θόλου γὰρ µάλιστα καὶ πάντων ἀρχαὶ τὰ ἀξιώµατά ἐστιν, 
εἴ τ' ἐστὶ µὴ τοῦ φιλοσόφου, τίνος ἔσται περὶ αὐτῶν ἄλλου τὸ 
θεωρῆσαι τὸ ἀληθὲς καὶ ψεῦδος;  - ὅλως τε τῶν οὐσιῶν πό- 
τερον µία πασῶν ἐστὶν ἢ πλείους ἐπιστῆµαι; εἰ µὲν οὖν µὴ 
µία, ποίας οὐσίας θετέον τὴν ἐπιστήµην ταύτην; τὸ δὲ µίαν 
πασῶν οὐκ εὔλογον· καὶ γὰρ ἂν ἀποδεικτικὴ µία περὶ πάν- 
των εἴη τῶν συµβεβηκότων, εἴπερ πᾶσα ἀποδεικτικὴ περί 
τι ὑποκείµενον θεωρεῖ τὰ καθ' αὑτὰ συµβεβηκότα ἐκ τῶν 
κοινῶν δοξῶν. περὶ οὖν τὸ αὐτὸ γένος τὰ συµβεβηκότα καθ' 
αὑτὰ τῆς αὐτῆς ἐστὶ θεωρῆσαι ἐκ τῶν αὐτῶν δοξῶν. περί 
τε γὰρ ὃ µιᾶς καὶ ἐξ ὧν µιᾶς, εἴτε τῆς αὐτῆς εἴτε ἄλ- 
λης, ὥστε καὶ τὰ συµβεβηκότα, εἴθ' αὗται θεωροῦσιν εἴτ' 
ἐκ τούτων µία.  - ἔτι δὲ πότερον περὶ τὰς οὐσίας µόνον 
ἡ θεωρία ἐστὶν ἢ καὶ περὶ τὰ συµβεβηκότα ταύταις; λέγω   
δ' οἷον, εἰ τὸ στερεὸν οὐσία τίς ἐστι καὶ γραµµαὶ καὶ ἐπί- 

πεδα, πότερον τῆς αὐτῆς ταῦτα γνωρίζειν ἐστὶν ἐπιστήµης καὶ 
τὰ συµβεβηκότα περὶ ἕκαστον γένος περὶ ὧν αἱ µαθηµα- 
τικαὶ δεικνύουσιν, ἢ ἄλλης. εἰ µὲν γὰρ τῆς αὐτῆς, ἀπο- 
δεικτική τις ἂν εἴη καὶ ἡ τῆς οὐσίας, οὐ δοκεῖ δὲ τοῦ τί 
ἐστιν ἀπόδειξις εἶναι· εἰ δ' ἑτέρας, τίς ἔσται ἡ θεωροῦσα περὶ 
τὴν οὐσίαν τὰ συµβεβηκότα; τοῦτο γὰρ ἀποδοῦναι παγχά- 
λεπον.  - ἔτι δὲ πότερον τὰς αἰσθητὰς οὐσίας µόνας εἶναι 
φατέον ἢ καὶ παρὰ ταύτας ἄλλας, καὶ πότερον µοναχῶς ἢ 
πλείω γένη τετύχηκεν ὄντα τῶν οὐσιῶν, οἷον οἱ λέγοντες τά 
τε εἴδη καὶ τὰ µεταξύ, περὶ ἃ τὰς µαθηµατικὰς εἶναί φα- 
σιν ἐπιστήµας; ὡς µὲν οὖν λέγοµεν τὰ εἴδη αἴτιά τε καὶ 
οὐσίας εἶναι καθ' ἑαυτὰς εἴρηται ἐν τοῖς πρώτοις λόγοις περὶ 
αὐτῶν· πολλαχῇ δὲ ἐχόντων δυσκολίαν, οὐθενὸς ἧττον ἄτο- 
πον τὸ φάναι µὲν εἶναί τινας φύσεις παρὰ τὰς ἐν τῷ 
οὐρανῷ, ταύτας δὲ τὰς αὐτὰς φάναι τοῖς αἰσθητοῖς πλὴν ὅτι 



τὰ µὲν ἀΐδια τὰ δὲ φθαρτά. αὐτὸ γὰρ ἄνθρωπόν φασιν 
εἶναι καὶ ἵππον καὶ ὑγίειαν, ἄλλο δ' οὐδέν, παραπλήσιον 
ποιοῦντες τοῖς θεοὺς µὲν εἶναι φάσκουσιν ἀνθρωποειδεῖς δέ· 
οὔτε γὰρ ἐκεῖνοι οὐδὲν ἄλλο ἐποίουν ἢ ἀνθρώπους ἀϊδίους, οὔθ' 
οὗτοι τὰ εἴδη ἄλλ' ἢ αἰσθητὰ ἀΐδια. ἔτι δὲ εἴ τις παρὰ τὰ 
εἴδη καὶ τὰ αἰσθητὰ τὰ µεταξὺ θήσεται, πολλὰς ἀπορίας 

ἕξει· δῆλον γὰρ ὡς ὁµοίως γραµµαί τε παρά τ' αὐτὰς καὶ 
τὰς αἰσθητὰς ἔσονται καὶ ἕκαστον τῶν ἄλλων γενῶν· ὥστ' 
ἐπείπερ ἡ ἀστρολογία µία τούτων ἐστίν, ἔσται τις καὶ οὐρανὸς 
παρὰ τὸν αἰσθητὸν οὐρανὸν καὶ ἥλιός τε καὶ σελήνη καὶ 
τἆλλα ὁµοίως τὰ κατὰ τὸν οὐρανόν. καίτοι πῶς δεῖ πιστεῦ- 
σαι τούτοις; οὐδὲ γὰρ ἀκίνητον εὔλογον εἶναι, κινούµενον δὲ 
καὶ παντελῶς ἀδύνατον· ὁµοίως δὲ καὶ περὶ ὧν ἡ ὀπτικὴ 
πραγµατεύεται καὶ ἡ ἐν τοῖς µαθήµασιν ἁρµονική· καὶ 
γὰρ ταῦτα ἀδύνατον εἶναι παρὰ τὰ αἰσθητὰ διὰ τὰς αὐτὰς   
αἰτίας· εἰ γὰρ ἔστιν αἰσθητὰ µεταξὺ καὶ αἰσθήσεις, δῆλον 
ὅτι καὶ ζῷα ἔσονται µεταξὺ αὐτῶν τε καὶ τῶν φθαρτῶν. 
ἀπορήσειε δ' ἄν τις καὶ περὶ ποῖα τῶν ὄντων δεῖ ζητεῖν 
ταύτας τὰς ἐπιστήµας. εἰ γὰρ τούτῳ διοίσει τῆς γεωδαισίας 
ἡ γεωµετρία µόνον, ὅτι ἡ µὲν τούτων ἐστὶν ὧν αἰσθανόµεθα 
ἡ δ' οὐκ αἰσθητῶν, δῆλον ὅτι καὶ παρ' ἰατρικὴν ἔσται τις ἐπι- 
στήµη καὶ παρ' ἑκάστην τῶν ἄλλων µεταξὺ αὐτῆς τε ἰατρι- 
κῆς καὶ τῆσδε τῆς ἰατρικῆς· καίτοι πῶς τοῦτο δυνατόν; καὶ 
γὰρ ἂν ὑγιείν' ἄττα εἴη παρὰ τὰ αἰσθητὰ καὶ αὐτὸ τὸ 
ὑγιεινόν. ἅµα δὲ οὐδὲ τοῦτο ἀληθές, ὡς ἡ γεωδαισία τῶν 
αἰσθητῶν ἐστὶ µεγεθῶν καὶ φθαρτῶν· ἐφθείρετο γὰρ ἂν 
φθειροµένων.  - ἀλλὰ µὴν οὐδὲ τῶν αἰσθητῶν ἂν εἴη µεγεθῶν 

οὐδὲ περὶ τὸν οὐρανὸν ἡ ἀστρολογία τόνδε. οὔτε γὰρ αἱ αἰσθη- 
ταὶ γραµµαὶ τοιαῦταί εἰσιν οἵας λέγει ὁ γεωµέτρης (οὐθὲν 
γὰρ εὐθὺ τῶν αἰσθητῶν οὕτως οὐδὲ στρογγύλον· ἅπτεται γὰρ 
τοῦ κανόνος οὐ κατὰ στιγµὴν ὁ κύκλος ἀλλ' ὥσπερ Πρωτα- 
γόρας ἔλεγεν ἐλέγχων τοὺς γεωµέτρας), οὔθ' αἱ κινήσεις καὶ 
ἕλικες τοῦ οὐρανοῦ ὅµοιαι περὶ ὧν ἡ ἀστρολογία ποιεῖται τοὺς 
λόγους, οὔτε τὰ σηµεῖα τοῖς ἄστροις τὴν αὐτὴν ἔχει φύσιν. 
εἰσὶ δέ τινες οἵ φασιν εἶναι µὲν τὰ µεταξὺ ταῦτα λεγόµενα 
τῶν τε εἰδῶν καὶ τῶν αἰσθητῶν, οὐ µὴν χωρίς γε τῶν αἰσθη- 
τῶν ἀλλ' ἐν τούτοις· οἷς τὰ συµβαίνοντα ἀδύνατα πάντα 
µὲν πλείονος λόγου διελθεῖν, ἱκανὸν δὲ καὶ τὰ τοιαῦτα θεω- 
ρῆσαι. οὔτε γὰρ ἐπὶ τούτων εὔλογον ἔχειν οὕτω µόνον, ἀλλὰ 
δῆλον ὅτι καὶ τὰ εἴδη ἐνδέχοιτ' ἂν ἐν τοῖς αἰσθητοῖς εἶναι 
(τοῦ γὰρ αὐτοῦ λόγου ἀµφότερα ταῦτά ἐστιν), ἔτι δὲ δύο στε- 
ρεὰ ἐν τῷ αὐτῷ ἀναγκαῖον εἶναι τόπῳ, καὶ µὴ εἶναι ἀκί- 
νητα ἐν κινουµένοις γε ὄντα τοῖς αἰσθητοῖς. ὅλως δὲ τίνος 



ἕνεκ' ἄν τις θείη εἶναι µὲν αὐτά, εἶναι δ' ἐν τοῖς αἰσθητοῖς; 
ταὐτὰ γὰρ συµβήσεται ἄτοπα τοῖς προειρηµένοις· ἔσται γὰρ 
οὐρανός τις παρὰ τὸν οὐρανόν, πλήν γ' οὐ χωρὶς ἀλλ' ἐν τῷ 
αὐτῷ τόπῳ· ὅπερ ἐστὶν ἀδυνατώτερον.   
 Περί τε τούτων οὖν ἀπορία πολλὴ πῶς δεῖ θέµενον τυ- 

χεῖν τῆς ἀληθείας, καὶ περὶ τῶν ἀρχῶν πότερον δεῖ τὰ γένη 
στοιχεῖα καὶ ἀρχὰς ὑπολαµβάνειν ἢ µᾶλλον ἐξ ὧν ἐνυ- 
παρχόντων ἐστὶν ἕκαστον πρώτων, οἷον φωνῆς στοιχεῖα καὶ 
ἀρχαὶ δοκοῦσιν εἶναι ταῦτ' ἐξ ὧν σύγκεινται αἱ φωναὶ 
πρώτων, ἀλλ' οὐ τὸ κοινὸν ἡ φωνή· καὶ τῶν διαγραµµάτων 
ταῦτα στοιχεῖα λέγοµεν ὧν αἱ ἀποδείξεις ἐνυπάρχουσιν 
ἐν ταῖς τῶν ἄλλων ἀποδείξεσιν ἢ πάντων ἢ τῶν πλείστων, 
ἔτι δὲ τῶν σωµάτων καὶ οἱ πλείω λέγοντες εἶναι στοιχεῖα 
καὶ οἱ ἕν, ἐξ ὧν σύγκειται καὶ ἐξ ὧν συνέστηκεν ἀρχὰς λέ- 
γουσιν εἶναι, οἷον Ἐµπεδοκλῆς πῦρ καὶ ὕδωρ καὶ τὰ µετὰ 
τούτων στοιχεῖά φησιν εἶναι ἐξ ὧν ἐστὶ τὰ ὄντα ἐνυπαρχόν- 
των, ἀλλ' οὐχ ὡς γένη λέγει ταῦτα τῶν ὄντων. πρὸς δὲ 
τούτοις καὶ τῶν ἄλλων εἴ τις ἐθέλει τὴν φύσιν ἀθρεῖν, οἷον 
κλίνην ἐξ ὧν µορίων συνέστηκε καὶ πῶς συγκειµένων, τότε 
γνωρίζει τὴν φύσιν αὐτῆς.  - ἐκ µὲν οὖν τούτων τῶν λόγων οὐκ 
ἂν εἴησαν αἱ ἀρχαὶ τὰ γένη τῶν ὄντων· εἰ δ' ἕκαστον µὲν 
γνωρίζοµεν διὰ τῶν ὁρισµῶν, ἀρχαὶ δὲ τὰ γένη τῶν ὁρισµῶν 
εἰσίν, ἀνάγκη καὶ τῶν ὁριστῶν ἀρχὰς εἶναι τὰ γένη. κἂν 
 
εἰ ἔστι τὴν τῶν ὄντων λαβεῖν ἐπιστήµην τὸ τῶν εἰδῶν λαβεῖν 
καθ' ἃ λέγονται τὰ ὄντα, τῶν γε εἰδῶν ἀρχαὶ τὰ γένη εἰσίν. 

φαίνονται δέ τινες καὶ τῶν λεγόντων στοιχεῖα τῶν ὄντων τὸ 
ἓν ἢ τὸ ὂν ἢ τὸ µέγα καὶ µικρὸν ὡς γένεσιν αὐτοῖς χρῆ- 
σθαι.  - ἀλλὰ µὴν οὐδὲ ἀµφοτέρως γε οἷόν τε λέγειν τὰς 
ἀρχάς. ὁ µὲν γὰρ λόγος τῆς οὐσίας εἷς· ἕτερος δ' ἔσται ὁ 
διὰ τῶν γενῶν ὁρισµὸς καὶ ὁ λέγων ἐξ ὧν ἔστιν ἐνυπαρχόν-   
των.  - πρὸς δὲ τούτοις εἰ καὶ ὅτι µάλιστα ἀρχαὶ τὰ γένη εἰσί, 
πότερον δεῖ νοµίζειν τὰ πρῶτα τῶν γενῶν ἀρχὰς ἢ τὰ 
ἔσχατα κατηγορούµενα ἐπὶ τῶν ἀτόµων; καὶ γὰρ τοῦτο ἔχει 
ἀµφισβήτησιν. εἰ µὲν γὰρ ἀεὶ τὰ καθόλου µᾶλλον ἀρχαί, 
φανερὸν ὅτι τὰ ἀνωτάτω τῶν γενῶν· ταῦτα γὰρ λέγεται 
κατὰ πάντων. τοσαῦται οὖν ἔσονται ἀρχαὶ τῶν ὄντων ὅσα- 
περ τὰ πρῶτα γένη, ὥστ' ἔσται τό τε ὂν καὶ τὸ ἓν ἀρχαὶ καὶ 
οὐσίαι· ταῦτα γὰρ κατὰ πάντων µάλιστα λέγεται τῶν ὄντων. 
οὐχ οἷόν τε δὲ τῶν ὄντων ἓν εἶναι γένος οὔτε τὸ ἓν οὔτε τὸ ὄν· 
ἀνάγκη µὲν γὰρ τὰς διαφορὰς ἑκάστου γένους καὶ εἶναι καὶ 
µίαν εἶναι ἑκάστην, ἀδύνατον δὲ κατηγορεῖσθαι ἢ τὰ εἴδη τοῦ 
γένους ἐπὶ τῶν οἰκείων διαφορῶν ἢ τὸ γένος ἄνευ τῶν αὐτοῦ 



εἰδῶν, ὥστ' εἴπερ τὸ ἓν γένος ἢ τὸ ὄν, οὐδεµία διαφορὰ οὔτε 
ὂν οὔτε ἓν ἔσται. ἀλλὰ µὴν εἰ µὴ γένη, οὐδ' ἀρχαὶ ἔσονται, 
εἴπερ ἀρχαὶ τὰ γένη. ἔτι καὶ τὰ µεταξὺ συλλαµβανό- 
µενα µετὰ τῶν διαφορῶν ἔσται γένη µέχρι τῶν ἀτόµων 

(νῦν δὲ τὰ µὲν δοκεῖ τὰ δ' οὐ δοκεῖ)· πρὸς δὲ τούτοις ἔτι µᾶλ- 
λον αἱ διαφοραὶ ἀρχαὶ ἢ τὰ γένη· εἰ δὲ καὶ αὗται ἀρχαί, 
ἄπειροι ὡς εἰπεῖν ἀρχαὶ γίγνονται, ἄλλως τε κἄν τις τὸ 
πρῶτον γένος ἀρχὴν τιθῇ. ἀλλὰ µὴν καὶ εἰ µᾶλλόν γε 
ἀρχοειδὲς τὸ ἕν ἐστιν, ἓν δὲ τὸ ἀδιαίρετον, ἀδιαίρετον δὲ 
ἅπαν ἢ κατὰ τὸ ποσὸν ἢ κατ' εἶδος, πρότερον δὲ τὸ κατ' 
εἶδος, τὰ δὲ γένη διαιρετὰ εἰς εἴδη, µᾶλλον ἂν ἓν τὸ 
ἔσχατον εἴη κατηγορούµενον· οὐ γάρ ἐστι γένος ἅνθρωπος 
τῶν τινῶν ἀνθρώπων. ἔτι ἐν οἷς τὸ πρότερον καὶ ὕστερόν 
ἐστιν, οὐχ οἷόν τε τὸ ἐπὶ τούτων εἶναί τι παρὰ ταῦτα (οἷον 
εἰ πρώτη τῶν ἀριθµῶν ἡ δυάς, οὐκ ἔσται τις ἀριθµὸς παρὰ 
τὰ εἴδη τῶν ἀριθµῶν· ὁµοίως δὲ οὐδὲ σχῆµα παρὰ τὰ εἴδη 
τῶν σχηµάτων· εἰ δὲ µὴ τούτων, σχολῇ τῶν γε ἄλλων 
ἔσται τὰ γένη παρὰ τὰ εἴδη· τούτων γὰρ δοκεῖ µάλιστα εἶναι   
γένη)· ἐν δὲ τοῖς ἀτόµοις οὐκ ἔστι τὸ µὲν πρότερον τὸ δ' ὕστε- 
ρον. ἔτι ὅπου τὸ µὲν βέλτιον τὸ δὲ χεῖρον, ἀεὶ τὸ βέλτιον 
πρότερον· ὥστ' οὐδὲ τούτων ἂν εἴη γένος.  - ἐκ µὲν οὖν τούτων 
µᾶλλον φαίνεται τὰ ἐπὶ τῶν ἀτόµων κατηγορούµενα ἀρχαὶ 
εἶναι τῶν γενῶν· πάλιν δὲ πῶς αὖ δεῖ ταύτας ἀρχὰς ὑπο- 
λαβεῖν οὐ ῥᾴδιον εἰπεῖν. τὴν µὲν γὰρ ἀρχὴν δεῖ καὶ τὴν 
αἰτίαν εἶναι παρὰ τὰ πράγµατα ὧν ἀρχή, καὶ δύνασθαι 

εἶναι χωριζοµένην αὐτῶν· τοιοῦτον δέ τι παρὰ τὸ καθ' ἕκαστον 
εἶναι διὰ τί ἄν τις ὑπολάβοι, πλὴν ὅτι καθόλου κατηγο- 
ρεῖται καὶ κατὰ πάντων; ἀλλὰ µὴν εἰ διὰ τοῦτο, τὰ µᾶλ- 
λον καθόλου µᾶλλον θετέον ἀρχάς· ὥστε ἀρχαὶ τὰ πρῶτ' 
ἂν εἴησαν γένη. 
 Ἔστι δ' ἐχοµένη τε τούτων ἀπορία καὶ πασῶν χαλε- 
πωτάτη καὶ ἀναγκαιοτάτη θεωρῆσαι, περὶ ἧς ὁ λόγος ἐφέ- 
στηκε νῦν. εἴτε γὰρ µὴ ἔστι τι παρὰ τὰ καθ' ἕκαστα, τὰ 
δὲ καθ' ἕκαστα ἄπειρα, τῶν δ' ἀπείρων πῶς ἐνδέχεται λα- 
βεῖν ἐπιστήµην; ᾗ γὰρ ἕν τι καὶ ταὐτόν, καὶ ᾗ καθόλου τι 
ὑπάρχει, ταύτῃ πάντα γνωρίζοµεν.  - ἀλλὰ µὴν εἰ τοῦτο 
ἀναγκαῖόν ἐστι καὶ δεῖ τι εἶναι παρὰ τὰ καθ' ἕκαστα, ἀναγκαῖον 
ἂν εἴη τὰ γένη εἶναι παρὰ τὰ καθ' ἕκαστα, ἤτοι τὰ ἔσχατα ἢ 
τὰ πρῶτα· τοῦτο δ' ὅτι ἀδύνατον ἄρτι διηπορήσαµεν.  - ἔτι εἰ 
ὅτι µάλιστα ἔστι τι παρὰ τὸ σύνολον ὅταν κατηγορηθῇ τι τῆς 
ὕλης, πότερον, εἰ ἔστι, παρὰ πάντα δεῖ εἶναί τι, ἢ παρὰ µὲν ἔνια 
εἶναι παρὰ δ' ἔνια µὴ εἶναι, ἢ παρ' οὐδέν; εἰ µὲν οὖν µηδέν ἐστι 
παρὰ τὰ καθ' ἕκαστα, οὐθὲν ἂν εἴη νοητὸν ἀλλὰ πάντα αἰσθητὰ 



καὶ ἐπιστήµη οὐδενός, εἰ µή τις εἶναι λέγει τὴν αἴσθησιν ἐπιστή- 
µην. ἔτι δ' οὐδ' ἀΐδιον οὐθὲν οὐδ' ἀκίνητον (τὰ γὰρ αἰσθητὰ 
πάντα φθείρεται καὶ ἐν κινήσει ἐστίν)· ἀλλὰ µὴν εἴ γε ἀΐδιον 

µηθέν ἐστιν, οὐδὲ γένεσιν εἶναι δυνατόν. ἀνάγκη γὰρ εἶναί τι 
τὸ γιγνόµενον καὶ ἐξ οὗ γίγνεται καὶ τούτων τὸ ἔσχατον ἀγένη-   
τον, εἴπερ ἵσταταί τε καὶ ἐκ µὴ ὄντος γενέσθαι ἀδύνατον· ἔτι δὲ 
γενέσεως οὔσης καὶ κινήσεως ἀνάγκη καὶ πέρας εἶναι (οὔτε 
γὰρ ἄπειρός ἐστιν οὐδεµία κίνησις ἀλλὰ πάσης ἔστι τέλος, 
γίγνεσθαί τε οὐχ οἷόν τε τὸ ἀδύνατον γενέσθαι· τὸ δὲ γε- 
γονὸς ἀνάγκη εἶναι ὅτε πρῶτον γέγονεν)· ἔτι δ' εἴπερ ἡ ὕλη 
ἔστι διὰ τὸ ἀγένητος εἶναι, πολὺ ἔτι µᾶλλον εὔλογον εἶναι 
τὴν οὐσίαν, ὅ ποτε ἐκείνη γίγνεται· εἰ γὰρ µήτε τοῦτο ἔσται 
µήτε ἐκείνη, οὐθὲν ἔσται τὸ παράπαν, εἰ δὲ τοῦτο ἀδύνατον, 
ἀνάγκη τι εἶναι παρὰ τὸ σύνολον, τὴν µορφὴν καὶ τὸ εἶδος.  -   
εἰ δ' αὖ τις τοῦτο θήσει, ἀπορία ἐπὶ τίνων τε θήσει τοῦτο 
καὶ ἐπὶ τίνων οὔ. ὅτι µὲν γὰρ ἐπὶ πάντων οὐχ οἷόν τε, 
φανερόν· οὐ γὰρ ἂν θείηµεν εἶναί τινα οἰκίαν παρὰ τὰς τι- 
νὰς οἰκίας. πρὸς δὲ τούτοις πότερον ἡ οὐσία µία πάντων ἔσται, 
οἷον τῶν ἀνθρώπων; ἀλλ' ἄτοπον· ἓν γὰρ πάντα ὧν ἡ 
οὐσία µία. ἀλλὰ πολλὰ καὶ διάφορα; ἀλλὰ καὶ τοῦτο 
ἄλογον. ἅµα δὲ καὶ πῶς γίγνεται ἡ ὕλη τούτων ἕκαστον 
καὶ ἔστι τὸ σύνολον ἄµφω ταῦτα;  - ἔτι δὲ περὶ τῶν ἀρχῶν 
καὶ τόδε ἀπορήσειεν ἄν τις. εἰ µὲν γὰρ εἴδει εἰσὶν ἕν, οὐθὲν 
ἔσται ἀριθµῷ ἕν, οὐδ' αὐτὸ τὸ ἓν καὶ τὸ ὄν· καὶ τὸ ἐπίστα- 

σθαι πῶς ἔσται, εἰ µή τι ἔσται ἓν ἐπὶ πάντων;  - ἀλλὰ µὴν 
εἰ ἀριθµῷ ἓν καὶ µία ἑκάστη τῶν ἀρχῶν, καὶ µὴ ὥσπερ 
ἐπὶ τῶν αἰσθητῶν ἄλλαι ἄλλων (οἷον τῆσδε τῆς συλλαβῆς 
τῷ εἴδει τῆς αὐτῆς οὔσης καὶ αἱ ἀρχαὶ εἴδει αἱ αὐταί· καὶ 
γὰρ αὗται ὑπάρχουσιν ἀριθµῷ ἕτεραι),  - εἰ δὲ µὴ οὕτως ἀλλ' 
αἱ τῶν ὄντων ἀρχαὶ ἀριθµῷ ἕν εἰσιν, οὐκ ἔσται παρὰ τὰ 
στοιχεῖα οὐθὲν ἕτερον· τὸ γὰρ ἀριθµῷ ἓν ἢ τὸ καθ' ἕκαστον 
λέγειν διαφέρει οὐθέν· οὕτω γὰρ λέγοµεν τὸ καθ' ἕκαστον, 
τὸ ἀριθµῷ ἕν, καθόλου δὲ τὸ ἐπὶ τούτων. ὥσπερ οὖν εἰ τὰ 
τῆς φωνῆς ἀριθµῷ ἦν στοιχεῖα ὡρισµένα, ἀναγκαῖον ἦν ἂν το-   
σαῦτα εἶναι τὰ πάντα γράµµατα ὅσαπερ τὰ στοιχεῖα, µὴ 
ὄντων γε δύο τῶν αὐτῶν µηδὲ πλειόνων. 
 Οὐθενὸς δ' ἐλάττων ἀπορία παραλέλειπται καὶ τοῖς 
νῦν καὶ τοῖς πρότερον, πότερον αἱ αὐταὶ τῶν φθαρτῶν καὶ 
τῶν ἀφθάρτων ἀρχαί εἰσιν ἢ ἕτεραι. εἰ µὲν γὰρ αἱ αὐταί, 
πῶς τὰ µὲν φθαρτὰ τὰ δὲ ἄφθαρτα, καὶ διὰ τίν' αἰτίαν; 
οἱ µὲν οὖν περὶ Ἡσίοδον καὶ πάντες ὅσοι θεολόγοι 
µόνον ἐφρόντισαν τοῦ πιθανοῦ τοῦ πρὸς αὑτούς, ἡµῶν δ' ὠλι- 
γώρησαν (θεοὺς γὰρ ποιοῦντες τὰς ἀρχὰς καὶ ἐκ θεῶν γε- 



γονέναι, τὰ µὴ γευσάµενα τοῦ νέκταρος καὶ τῆς ἀµβρο- 
σίας θνητὰ γενέσθαι φασίν, δῆλον ὡς ταῦτα τὰ ὀνόµατα 

γνώριµα λέγοντες αὑτοῖς· καίτοι περὶ αὐτῆς τῆς προσφο- 
ρᾶς τῶν αἰτίων τούτων ὑπὲρ ἡµᾶς εἰρήκασιν· εἰ µὲν γὰρ 
χάριν ἡδονῆς αὐτῶν θιγγάνουσιν, οὐθὲν αἴτια τοῦ εἶναι τὸ 
νέκταρ καὶ ἡ ἀµβροσία, εἰ δὲ τοῦ εἶναι, πῶς ἂν εἶεν ἀΐ- 
διοι δεόµενοι τροφῆς)·  - ἀλλὰ περὶ µὲν τῶν µυθικῶς σοφι- 
ζοµένων οὐκ ἄξιον µετὰ σπουδῆς σκοπεῖν· παρὰ δὲ τῶν δι' 
ἀποδείξεως λεγόντων δεῖ πυνθάνεσθαι διερωτῶντας τί δή 
ποτ' ἐκ τῶν αὐτῶν ὄντα τὰ µὲν ἀΐδια τὴν φύσιν ἐστὶ 
 
τὰ δὲ φθείρεται τῶν ὄντων. ἐπεὶ δὲ οὔτε αἰτίαν λέγουσιν 
οὔτε εὔλογον οὕτως ἔχειν, δῆλον ὡς οὐχ αἱ αὐταὶ ἀρχαὶ 
οὐδὲ αἰτίαι αὐτῶν ἂν εἶεν. καὶ γὰρ ὅνπερ οἰηθείη λέγειν 
ἄν τις µάλιστα ὁµολογουµένως αὑτῷ, Ἐµπεδοκλῆς, καὶ 
οὗτος ταὐτὸν πέπονθεν· τίθησι µὲν γὰρ ἀρχήν τινα αἰτίαν 
τῆς φθορᾶς τὸ νεῖκος, δόξειε δ' ἂν οὐθὲν ἧττον καὶ τοῦτο 
γεννᾶν ἔξω τοῦ ἑνός· ἅπαντα γὰρ ἐκ τούτου τἆλλά ἐστι 
πλὴν ὁ θεός. λέγει γοῦν “ἐξ ὧν πάνθ' ὅσα τ' ἦν ὅσα τ' 
ἔσθ' ὅσα τ' ἔσται ὀπίσσω, ¦ δένδρεά τ' ἐβλάστησε καὶ ἀνέ- 
ρες ἠδὲ γυναῖκες, ¦ θῆρές τ' οἰωνοί τε καὶ ὑδατοθρέµµονες   
ἰχθῦς, ¦ καί τε θεοὶ δολιχαίωνες”. καὶ χωρὶς δὲ τούτων δῆ- 
λον· εἰ γὰρ µὴ ἦν ἐν τοῖς πράγµασιν, ἓν ἂν ἦν 

ἅπαντα, ὡς φησίν· ὅταν γὰρ συνέλθῃ, τότε δ' “ἔσχατον 
ἵστατο νεῖκος”. διὸ καὶ συµβαίνει αὐτῷ τὸν εὐδαιµονέ- 
στατον θεὸν ἧττον φρόνιµον εἶναι τῶν ἄλλων· οὐ γὰρ γνω- 
ρίζει ἅπαντα· τὸ γὰρ νεῖκος οὐκ ἔχει, ἡ δὲ γνῶσις 
τοῦ ὁµοίου τῷ ὁµοίῳ. “γαίῃ µὲν γάρ,” φησί, “γαῖαν 
ὀπώπαµεν, ὕδατι δ' ὕδωρ, ¦ αἰθέρι δ' αἰθέρα δῖον, ἀτὰρ 
πυρὶ πῦρ ἀΐδηλον, ¦ στοργὴν δὲ στοργῇ, νεῖκος δέ τε νείκεϊ 
λυγρῷ.” ἀλλ' ὅθεν δὴ ὁ λόγος, τοῦτό γε φανερόν, ὅτι 
συµβαίνει αὐτῷ τὸ νεῖκος µηθὲν µᾶλλον φθορᾶς ἢ τοῦ 
εἶναι αἴτιον· ὁµοίως δ' οὐδ' ἡ φιλότης τοῦ εἶναι, συνάγουσα 
γὰρ εἰς τὸ ἓν φθείρει τὰ ἄλλα. καὶ ἅµα δὲ αὐτῆς τῆς µε- 
ταβολῆς αἴτιον οὐθὲν λέγει ἀλλ' ἢ ὅτι οὕτως πέφυκεν· 
“ἀλλ' ὅτε δὴ µέγα νεῖκος ἐνὶ µελέεσσιν ἐθρέφθη, ¦ εἰς τιµάς 
τ' ἀνόρουσε τελειοµένοιο χρόνοιο ¦ ὅς σφιν ἀµοιβαῖος πλα- 
τέος παρ' ἐλήλαται ὅρκου·” ὡς ἀναγκαῖον µὲν ὂν µεταβάλ- 
λειν· αἰτίαν δὲ τῆς ἀνάγκης οὐδεµίαν δηλοῖ. ἀλλ' ὅµως 
τοσοῦτόν γε µόνος λέγει ὁµολογουµένως· οὐ γὰρ τὰ µὲν 
φθαρτὰ τὰ δὲ ἄφθαρτα ποιεῖ τῶν ὄντων ἀλλὰ πάντα 
φθαρτὰ πλὴν τῶν στοιχείων. ἡ δὲ νῦν λεγοµένη ἀπορία 
ἐστὶ διὰ τί τὰ µὲν τὰ δ' οὔ, εἴπερ ἐκ τῶν αὐτῶν ἐστίν.  - ὅτι 



µὲν οὖν οὐκ ἂν εἴησαν αἱ αὐταὶ ἀρχαί, τοσαῦτα εἰρήσθω· 

εἰ δὲ ἕτεραι ἀρχαί, µία µὲν ἀπορία πότερον ἄφθαρτοι καὶ 
αὗται ἔσονται ἢ φθαρταί· εἰ µὲν γὰρ φθαρταί, δῆλον ὡς 
ἀναγκαῖον καὶ ταύτας ἔκ τινων εἶναι (πάντα γὰρ φθεί- 
ρεται εἰς ταῦτ' ἐξ ὧν ἔστιν), ὥστε συµβαίνει τῶν ἀρχῶν 
ἑτέρας ἀρχὰς εἶναι προτέρας, τοῦτο δ' ἀδύνατον, καὶ εἰ 
ἵσταται καὶ εἰ βαδίζει εἰς ἄπειρον· ἔτι δὲ πῶς ἔσται τὰ   
φθαρτά, εἰ αἱ ἀρχαὶ ἀναιρεθήσονται; εἰ δὲ ἄφθαρτοι, διὰ 
τί ἐκ µὲν τούτων ἀφθάρτων οὐσῶν φθαρτὰ ἔσται, ἐκ δὲ τῶν 
ἑτέρων ἄφθαρτα; τοῦτο γὰρ οὐκ εὔλογον, ἀλλ' ἢ ἀδύνα- 
τον ἢ πολλοῦ λόγου δεῖται. ἔτι δὲ οὐδ' ἐγκεχείρηκεν οὐδεὶς 
ἑτέρας, ἀλλὰ τὰς αὐτὰς ἁπάντων λέγουσιν ἀρχάς. ἀλλὰ 
τὸ πρῶτον ἀπορηθὲν ἀποτρώγουσιν ὥσπερ τοῦτο µικρόν τι 
λαµβάνοντες. 
 Πάντων δὲ καὶ θεωρῆσαι χαλεπώτατον καὶ πρὸς τὸ 
γνῶναι τἀληθὲς ἀναγκαιότατον πότερόν ποτε τὸ ὂν καὶ τὸ 
ἓν οὐσίαι τῶν ὄντων εἰσί, καὶ ἑκάτερον αὐτῶν οὐχ ἕτερόν τι 
ὂν τὸ µὲν ἓν τὸ δὲ ὄν ἐστιν, ἢ δεῖ ζητεῖν τί ποτ' ἐστὶ τὸ 
ὂν καὶ τὸ ἓν ὡς ὑποκειµένης ἄλλης φύσεως. οἱ µὲν γὰρ 
ἐκείνως οἱ δ' οὕτως οἴονται τὴν φύσιν ἔχειν. Πλάτων 
µὲν γὰρ καὶ οἱ Πυθαγόρειοι οὐχ ἕτερόν τι τὸ ὂν οὐδὲ τὸ 
ἓν ἀλλὰ τοῦτο αὐτῶν τὴν φύσιν εἶναι, ὡς οὔσης τῆς οὐσίας 

αὐτοῦ τοῦ ἑνὶ εἶναι καὶ ὄντι· οἱ δὲ περὶ φύσεως, οἷον Ἐµ- 
πεδοκλῆς ὡς εἰς γνωριµώτερον ἀνάγων λέγει ὅ τι τὸ ἕν 
ἐστιν· δόξειε γὰρ ἂν λέγειν τοῦτο τὴν φιλίαν εἶναι (αἰτία 
γοῦν ἐστὶν αὕτη τοῦ ἓν εἶναι πᾶσιν), ἕτεροι δὲ πῦρ, οἱ δ' 
ἀέρα φασὶν εἶναι τὸ ἓν τοῦτο καὶ τὸ ὄν, ἐξ οὗ τὰ ὄντα 
εἶναί τε καὶ γεγονέναι. ὣς δ' αὔτως καὶ οἱ πλείω τὰ 
στοιχεῖα τιθέµενοι· ἀνάγκη γὰρ καὶ τούτοις τοσαῦτα λέγειν 
τὸ ἓν καὶ τὸ ὂν ὅσας περ ἀρχὰς εἶναί φασιν. συµβαίνει 
δέ, εἰ µέν τις µὴ θήσεται εἶναί τινα οὐσίαν τὸ ἓν καὶ τὸ 
ὄν, µηδὲ τῶν ἄλλων εἶναι τῶν καθόλου µηθέν (ταῦτα γάρ 
ἐστι καθόλου µάλιστα πάντων, εἰ δὲ µὴ ἔστι τι ἓν αὐτὸ 
µηδ' αὐτὸ ὄν, σχολῇ τῶν γε ἄλλων τι ἂν εἴη παρὰ τὰ   
λεγόµενα καθ' ἕκαστα), ἔτι δὲ µὴ ὄντος τοῦ ἑνὸς οὐσίας, 
δῆλον ὅτι οὐδ' ἂν ἀριθµὸς εἴη ὡς κεχωρισµένη τις φύσις 
τῶν ὄντων (ὁ µὲν γὰρ ἀριθµὸς µονάδες, ἡ δὲ µονὰς ὅπερ 
ἕν τί ἐστιν)· εἰ δ' ἔστι τι αὐτὸ ἓν καὶ ὄν, ἀναγκαῖον οὐσίαν 
αὐτῶν εἶναι τὸ ἓν καὶ τὸ ὄν· οὐ γὰρ ἕτερόν τι καθόλου 
κατηγορεῖται ἀλλὰ ταῦτα αὐτά.  - ἀλλὰ µὴν εἴ γ' ἔσται 
τι αὐτὸ ὂν καὶ αὐτὸ ἕν, πολλὴ ἀπορία πῶς ἔσται τι παρὰ 
ταῦτα ἕτερον, λέγω δὲ πῶς ἔσται πλείω ἑνὸς τὰ ὄντα. τὸ 
γὰρ ἕτερον τοῦ ὄντος οὐκ ἔστιν, ὥστε κατὰ τὸν Παρµενίδου 

συµβαίνειν ἀνάγκη λόγον ἓν ἅπαντα εἶναι τὰ ὄντα καὶ 
τοῦτο εἶναι τὸ ὄν. ἀµφοτέρως δὲ δύσκολον· ἄν τε γὰρ µὴ 
ᾖ τὸ ἓν οὐσία ἄν τε ᾖ τὸ αὐτὸ ἕν, ἀδύνατον τὸν ἀριθµὸν 
οὐσίαν εἶναι. ἐὰν µὲν οὖν µὴ ᾖ, εἴρηται πρότερον δι' ὅ· ἐὰν 
δὲ ᾖ, ἡ αὐτὴ ἀπορία καὶ περὶ τοῦ ὄντος. ἐκ τίνος γὰρ 
παρὰ τὸ ἓν ἔσται αὐτὸ ἄλλο ἕν; ἀνάγκη γὰρ µὴ ἓν εἶ- 
ναι· ἅπαντα δὲ τὰ ὄντα ἢ ἓν ἢ πολλὰ ὧν ἓν ἕκαστον. 
ἔτι εἰ ἀδιαίρετον αὐτὸ τὸ ἕν, κατὰ µὲν τὸ Ζήνωνος ἀξίωµα 
οὐθὲν ἂν εἴη (ὃ γὰρ µήτε προστιθέµενον µήτε ἀφαιρούµενον 
ποιεῖ µεῖζον µηδὲ ἔλαττον, οὔ φησιν εἶναι τοῦτο τῶν ὄντων, 
ὡς δηλονότι ὄντος µεγέθους τοῦ ὄντος· καὶ εἰ µέγεθος, 
σωµατικόν· τοῦτο γὰρ πάντῃ ὄν· τὰ δὲ ἄλλα πὼς µὲν 
προστιθέµενα ποιήσει µεῖζον, πὼς δ' οὐθέν, οἷον ἐπίπεδον 
καὶ γραµµή, στιγµὴ δὲ καὶ µονὰς οὐδαµῶς)· ἀλλ' ἐπειδὴ 
οὗτος θεωρεῖ φορτικῶς, καὶ ἐνδέχεται εἶναι ἀδιαίρετόν τι 
ὥστε [καὶ οὕτως] καὶ πρὸς ἐκεῖνόν τιν' ἀπολογίαν ἔχειν (µεῖ- 
ζον µὲν γὰρ οὐ ποιήσει πλεῖον δὲ προστιθέµενον τὸ τοιοῦτον)·  -   
ἀλλὰ πῶς δὴ ἐξ ἑνὸς τοιούτου ἢ πλειόνων τοιούτων ἔσται 
µέγεθος; ὅµοιον γὰρ καὶ τὴν γραµµὴν ἐκ στιγµῶν εἶναι 
φάσκειν. ἀλλὰ µὴν καὶ εἴ τις οὕτως ὑπολαµβάνει ὥστε   
γενέσθαι, καθάπερ λέγουσί τινες, ἐκ τοῦ ἑνὸς αὐτοῦ καὶ 

ἄλλου µὴ ἑνός τινος τὸν ἀριθµόν, οὐθὲν ἧττον ζητητέον διὰ 
τί καὶ πῶς ὁτὲ µὲν ἀριθµὸς ὁτὲ δὲ µέγεθος ἔσται τὸ γε- 
νόµενον, εἴπερ τὸ µὴ ἓν ἡ ἀνισότης καὶ ἡ αὐτὴ φύσις 
ἦν. οὔτε γὰρ ὅπως ἐξ ἑνὸς καὶ ταύτης οὔτε ὅπως ἐξ ἀρι- 
θµοῦ τινὸς καὶ ταύτης γένοιτ' ἂν τὰ µεγέθη, δῆλον. 
 Τούτων δ' ἐχοµένη ἀπορία πότερον οἱ ἀριθµοὶ καὶ 
τὰ σώµατα καὶ τὰ ἐπίπεδα καὶ αἱ στιγµαὶ οὐσίαι τινές 
εἰσιν ἢ οὔ. εἰ µὲν γὰρ µή εἰσιν, διαφεύγει τί τὸ ὂν καὶ τίνες 
αἱ οὐσίαι τῶν ὄντων· τὰ µὲν γὰρ πάθη καὶ αἱ κινήσεις 
καὶ τὰ πρός τι καὶ αἱ διαθέσεις καὶ οἱ λόγοι οὐθενὸς δο- 
κοῦσιν οὐσίαν σηµαίνειν (λέγονται γὰρ πάντα καθ' ὑποκει- 
µένου τινός, καὶ οὐθὲν τόδε τι)· ἃ δὲ µάλιστ' ἂν δόξειε 
σηµαίνειν οὐσίαν, ὕδωρ καὶ γῆ καὶ πῦρ καὶ ἀήρ, ἐξ ὧν 
τὰ σύνθετα σώµατα συνέστηκε, τούτων θερµότητες µὲν καὶ 
ψυχρότητες καὶ τὰ τοιαῦτα πάθη, οὐκ οὐσίαι, τὸ δὲ σῶµα 
τὸ ταῦτα πεπονθὸς µόνον ὑποµένει ὡς ὄν τι καὶ οὐσία τις 
οὖσα. ἀλλὰ µὴν τό γε σῶµα ἧττον οὐσία τῆς ἐπιφανείας, 
καὶ αὕτη τῆς γραµµῆς, καὶ αὕτη τῆς µονάδος καὶ τῆς 
στιγµῆς· τούτοις γὰρ ὥρισται τὸ σῶµα, καὶ τὰ µὲν ἄνευ 
σώµατος ἐνδέχεσθαι δοκεῖ εἶναι τὸ δὲ σῶµα ἄνευ τούτων 
ἀδύνατον. διόπερ οἱ µὲν πολλοὶ καὶ οἱ πρότερον τὴν 

οὐσίαν καὶ τὸ ὂν ᾤοντο τὸ σῶµα εἶναι τὰ δὲ ἄλλα 
 
τούτου πάθη, ὥστε καὶ τὰς ἀρχὰς τὰς τῶν σωµάτων 
τῶν ὄντων εἶναι ἀρχάς· οἱ δ' ὕστεροι καὶ σοφώτεροι τού- 
των εἶναι δόξαντες ἀριθµούς. καθάπερ οὖν εἴποµεν, εἰ µὴ 
ἔστιν οὐσία ταῦτα, ὅλως οὐδὲν ἐστὶν οὐσία οὐδὲ ὂν οὐθέν· οὐ 
γὰρ δὴ τά γε συµβεβηκότα τούτοις ἄξιον ὄντα καλεῖν. 
- ἀλλὰ µὴν εἰ τοῦτο µὲν ὁµολογεῖται, ὅτι µᾶλλον οὐσία τὰ 
µήκη τῶν σωµάτων καὶ αἱ στιγµαί, ταῦτα δὲ µὴ ὁρῶµεν 
ποίων ἂν εἶεν σωµάτων (ἐν γὰρ τοῖς αἰσθητοῖς ἀδύνατον 
εἶναι), οὐκ ἂν εἴη οὐσία οὐδεµία. ἔτι δὲ φαίνεται ταῦτα   
πάντα διαιρέσεις ὄντα τοῦ σώµατος, τὸ µὲν εἰς πλάτος 
τὸ δ' εἰς βάθος τὸ δ' εἰς µῆκος. πρὸς δὲ τούτοις ὁµοίως 
ἔνεστιν ἐν τῷ στερεῷ ὁποιονοῦν σχῆµα· ὥστ' εἰ µηδ' 
ἐν τῷ λίθῳ Ἑρµῆς, οὐδὲ τὸ ἥµισυ τοῦ κύβου ἐν τῷ κύβῳ 
οὕτως ὡς ἀφωρισµένον· οὐκ ἄρα οὐδ' ἐπιφάνεια (εἰ γὰρ 
ὁποιαοῦν, κἂν αὕτη ἂν ἦν ἡ ἀφορίζουσα τὸ ἥµισυ), ὁ δ' 
αὐτὸς λόγος καὶ ἐπὶ γραµµῆς καὶ στιγµῆς καὶ µονάδος, 
ὥστ' εἰ µάλιστα µὲν οὐσία τὸ σῶµα, τούτου δὲ µᾶλλον 
ταῦτα, µὴ ἔστι δὲ ταῦτα µηδὲ οὐσίαι τινές, διαφεύγει τί 
τὸ ὂν καὶ τίς ἡ οὐσία τῶν ὄντων. πρὸς γὰρ τοῖς εἰρηµένοις 

καὶ τὰ περὶ τὴν γένεσιν καὶ τὴν φθορὰν συµβαίνει ἄλογα. 
δοκεῖ µὲν γὰρ ἡ οὐσία, ἐὰν µὴ οὖσα πρότερον νῦν ᾖ ἢ πρό- 
τερον οὖσα ὕστερον µὴ ᾖ, µετὰ τοῦ γίγνεσθαι καὶ φθείρεσθαι 
ταῦτα πάσχειν· τὰς δὲ στιγµὰς καὶ τὰς γραµµὰς καὶ τὰς 
ἐπιφανείας οὐκ ἐνδέχεται οὔτε γίγνεσθαι οὔτε φθείρεσθαι, 
ὁτὲ µὲν οὔσας ὁτὲ δὲ οὐκ οὔσας. ὅταν γὰρ ἅπτηται ἢ δι- 
αιρῆται τὰ σώµατα, ἅµα ὁτὲ µὲν µία ἁπτοµένων ὁτὲ δὲ 
δύο διαιρουµένων γίγνονται· ὥστ' οὔτε συγκειµένων ἔστιν ἀλλ' 
ἔφθαρται, διῃρηµένων τε εἰσὶν αἱ πρότερον οὐκ οὖσαι (οὐ γὰρ 
δὴ ἥ γ' ἀδιαίρετος στιγµὴ διῃρέθη εἰς δύο), εἴ τε γίγνονται καὶ 
φθείρονται, ἐκ τίνος γίγνονται; παραπλησίως δ' ἔχει καὶ 
περὶ τὸ νῦν τὸ ἐν τῷ χρόνῳ· οὐδὲ γὰρ τοῦτο ἐνδέχεται 
γίγνεσθαι καὶ φθείρεσθαι, ἀλλ' ὅµως ἕτερον ἀεὶ δοκεῖ εἶ- 
ναι, οὐκ οὐσία τις οὖσα. ὁµοίως δὲ δῆλον ὅτι ἔχει καὶ περὶ 
τὰς στιγµὰς καὶ τὰς γραµµὰς καὶ τὰ ἐπίπεδα· ὁ γὰρ 
αὐτὸς λόγος· ἅπαντα γὰρ ὁµοίως ἢ πέρατα ἢ διαιρέσεις 
εἰσίν. 
 Ὅλως δ' ἀπορήσειεν ἄν τις διὰ τί καὶ δεῖ ζητεῖν 
ἄλλ' ἄττα παρά τε τὰ αἰσθητὰ καὶ τὰ µεταξύ, οἷον ἃ   
τίθεµεν εἴδη. εἰ γὰρ διὰ τοῦτο, ὅτι τὰ µὲν µαθηµατικὰ 
τῶν δεῦρο ἄλλῳ µέν τινι διαφέρει, τῷ δὲ πόλλ' ἄττα 

ὁµοειδῆ εἶναι οὐθὲν διαφέρει, ὥστ' οὐκ ἔσονται αὐτῶν αἱ 
ἀρχαὶ ἀριθµῷ ἀφωρισµέναι (ὥσπερ οὐδὲ τῶν ἐνταῦθα 
γραµµάτων ἀριθµῷ µὲν πάντων οὐκ εἰσὶν αἱ ἀρχαὶ ὡρι- 
σµέναι, εἴδει δέ, ἐὰν µὴ λαµβάνῃ τις τησδὶ τῆς συλλα- 
βῆς ἢ τησδὶ τῆς φωνῆς· τούτων δ' ἔσονται καὶ ἀριθµῷ 
ὡρισµέναι - ὁµοίως δὲ καὶ ἐπὶ τῶν µεταξύ· ἄπειρα γὰρ 
κἀκεῖ τὰ ὁµοειδῆ), ὥστ' εἰ µὴ ἔστι παρὰ τὰ αἰσθητὰ καὶ 
τὰ µαθηµατικὰ ἕτερ' ἄττα οἷα λέγουσι τὰ εἴδη τινές, 
οὐκ ἔσται µία ἀριθµῷ ἀλλ' εἴδει οὐσία, οὐδ' αἱ ἀρχαὶ τῶν 
ὄντων ἀριθµῷ ἔσονται ποσαί τινες ἀλλὰ εἴδει·  - εἰ οὖν τοῦτο 
ἀναγκαῖον, καὶ τὰ εἴδη ἀναγκαῖον διὰ τοῦτο εἶναι τιθέναι. 
καὶ γὰρ εἰ µὴ καλῶς διαρθροῦσιν οἱ λέγοντες, ἀλλ' ἔστι 
γε τοῦθ' ὃ βούλονται, καὶ ἀνάγκη ταῦτα λέγειν αὐτοῖς, 
ὅτι τῶν εἰδῶν οὐσία τις ἕκαστόν ἐστι καὶ οὐθὲν κατὰ συµ- 
βεβηκός.  - ἀλλὰ µὴν εἴ γε θήσοµεν τά τε εἴδη εἶναι καὶ 
ἓν ἀριθµῷ τὰς ἀρχὰς ἀλλὰ µὴ εἴδει, εἰρήκαµεν ἃ συµ- 
βαίνειν ἀναγκαῖον ἀδύνατα.  - σύνεγγυς δὲ τούτων ἐστὶ τὸ 
διαπορῆσαι πότερον δυνάµει ἔστι τὰ στοιχεῖα ἤ τιν' ἕτερον 
τρόπον. εἰ µὲν γὰρ ἄλλως πως, πρότερόν τι ἔσται τῶν ἀρ- 
χῶν ἄλλο (πρότερον γὰρ ἡ δύναµις ἐκείνης τῆς αἰτίας, 
τὸ δὲ δυνατὸν οὐκ ἀναγκαῖον ἐκείνως πᾶν ἔχειν)· εἰ δ' ἔστι 

δυνάµει τὰ στοιχεῖα, ἐνδέχεται µηθὲν εἶναι τῶν ὄντων· 
δυνατὸν γὰρ εἶναι καὶ τὸ µήπω ὄν· γίγνεται µὲν γὰρ τὸ 
µὴ ὄν, οὐθὲν δὲ γίγνεται τῶν εἶναι ἀδυνάτων.  - ταύτας τε 
οὖν τὰς ἀπορίας ἀναγκαῖον ἀπορῆσαι περὶ τῶν ἀρχῶν, καὶ 
πότερον καθόλου εἰσὶν ἢ ὡς λέγοµεν τὰ καθ' ἕκαστα. εἰ   
µὲν γὰρ καθόλου, οὐκ ἔσονται οὐσίαι (οὐθὲν γὰρ τῶν κοινῶν 
τόδε τι σηµαίνει ἀλλὰ τοιόνδε, ἡ δ' οὐσία τόδε τι· εἰ δ' 
ἔσται τόδε τι καὶ ἓν θέσθαι τὸ κοινῇ κατηγορούµενον, πολλὰ 
ἔσται ζῷα ὁ Σωκράτης, αὐτός τε καὶ ὁ ἄνθρωπος καὶ τὸ 
ζῷον, εἴπερ σηµαίνει ἕκαστον τόδε τι καὶ ἕν)·  - εἰ µὲν οὖν 
καθόλου αἱ ἀρχαί, ταῦτα συµβαίνει· εἰ δὲ µὴ καθόλου 
ἀλλ' ὡς τὰ καθ' ἕκαστα, οὐκ ἔσονται ἐπιστηταί (καθόλου 
γὰρ ἡ ἐπιστήµη πάντων), ὥστ' ἔσονται ἀρχαὶ ἕτεραι πρό- 
τεραι τῶν ἀρχῶν αἱ καθόλου κατηγορούµεναι, ἄνπερ µέλλῃ 
ἔσεσθαι αὐτῶν ἐπιστήµη. 
           

Γ 
 
 Ἔστιν ἐπιστήµη τις ἣ θεωρεῖ τὸ ὂν ᾗ ὂν καὶ τὰ τούτῳ 
ὑπάρχοντα καθ' αὑτό. αὕτη δ' ἐστὶν οὐδεµιᾷ τῶν ἐν µέρει 
λεγοµένων ἡ αὐτή· οὐδεµία γὰρ τῶν ἄλλων ἐπισκοπεῖ 
καθόλου περὶ τοῦ ὄντος ᾗ ὄν, ἀλλὰ µέρος αὐτοῦ τι ἀποτε- 
µόµεναι περὶ τούτου θεωροῦσι τὸ συµβεβηκός, οἷον αἱ µαθη- 

µατικαὶ τῶν ἐπιστηµῶν. ἐπεὶ δὲ τὰς ἀρχὰς καὶ τὰς ἀκρο- 
τάτας αἰτίας ζητοῦµεν, δῆλον ὡς φύσεώς τινος αὐτὰς 
ἀναγκαῖον εἶναι καθ' αὑτήν. εἰ οὖν καὶ οἱ τὰ στοιχεῖα τῶν 
ὄντων ζητοῦντες ταύτας τὰς ἀρχὰς ἐζήτουν, ἀνάγκη καὶ τὰ 
στοιχεῖα τοῦ ὄντος εἶναι µὴ κατὰ συµβεβηκὸς ἀλλ' ᾗ 
ὄν· διὸ καὶ ἡµῖν τοῦ ὄντος ᾗ ὂν τὰς πρώτας αἰτίας 
ληπτέον. 
 Τὸ δὲ ὂν λέγεται µὲν πολλαχῶς, ἀλλὰ πρὸς ἓν καὶ 
µίαν τινὰ φύσιν καὶ οὐχ ὁµωνύµως ἀλλ' ὥσπερ καὶ τὸ 
ὑγιεινὸν ἅπαν πρὸς ὑγίειαν, τὸ µὲν τῷ φυλάττειν τὸ δὲ 
τῷ ποιεῖν τὸ δὲ τῷ σηµεῖον εἶναι τῆς ὑγιείας τὸ δ' ὅτι 
δεκτικὸν αὐτῆς, καὶ τὸ ἰατρικὸν πρὸς ἰατρικήν (τὸ µὲν   
γὰρ τῷ ἔχειν ἰατρικὴν λέγεται ἰατρικὸν τὸ δὲ τῷ εὐφυὲς 
εἶναι πρὸς αὐτὴν τὸ δὲ τῷ ἔργον εἶναι τῆς ἰατρικῆς), 
ὁµοιοτρόπως δὲ καὶ ἄλλα ληψόµεθα λεγόµενα τούτοις,  -   
οὕτω δὲ καὶ τὸ ὂν λέγεται πολλαχῶς µὲν ἀλλ' ἅπαν 
πρὸς µίαν ἀρχήν· τὰ µὲν γὰρ ὅτι οὐσίαι, ὄντα λέγεται, 
τὰ δ' ὅτι πάθη οὐσίας, τὰ δ' ὅτι ὁδὸς εἰς οὐσίαν ἢ 
φθοραὶ ἢ στερήσεις ἢ ποιότητες ἢ ποιητικὰ ἢ γεννητικὰ 
οὐσίας ἢ τῶν πρὸς τὴν οὐσίαν λεγοµένων, ἢ τούτων τινὸς 
ἀποφάσεις ἢ οὐσίας· διὸ καὶ τὸ µὴ ὂν εἶναι µὴ ὄν φαµεν. 
 
Bekker page 1003b, line 11 
 
καθάπερ οὖν καὶ τῶν ὑγιεινῶν ἁπάντων µία ἐπιστήµη ἔστιν, 
ὁµοίως τοῦτο καὶ ἐπὶ τῶν ἄλλων. οὐ γὰρ µόνον τῶν καθ' 
ἓν λεγοµένων ἐπιστήµης ἐστὶ θεωρῆσαι µιᾶς ἀλλὰ καὶ τῶν 
πρὸς µίαν λεγοµένων φύσιν· καὶ γὰρ ταῦτα τρόπον τινὰ 
λέγονται καθ' ἕν. δῆλον οὖν ὅτι καὶ τὰ ὄντα µιᾶς θεωρῆσαι 
ᾗ ὄντα. πανταχοῦ δὲ κυρίως τοῦ πρώτου ἡ ἐπιστήµη, καὶ ἐξ 
οὗ τὰ ἄλλα ἤρτηται, καὶ δι' ὃ λέγονται. εἰ οὖν τοῦτ' ἐστὶν ἡ 
οὐσία, τῶν οὐσιῶν ἂν δέοι τὰς ἀρχὰς καὶ τὰς αἰτίας ἔχειν 
τὸν φιλόσοφον.  - ἅπαντος δὲ γένους καὶ αἴσθησις µία ἑνὸς 
καὶ ἐπιστήµη, οἷον γραµµατικὴ µία οὖσα πάσας θεωρεῖ 
τὰς φωνάς· διὸ καὶ τοῦ ὄντος ᾗ ὂν ὅσα εἴδη θεωρῆσαι µιᾶς 
ἐστὶν ἐπιστήµης τῷ γένει, τά τε εἴδη τῶν εἰδῶν. εἰ δὴ τὸ 
ὂν καὶ τὸ ἓν ταὐτὸν καὶ µία φύσις τῷ ἀκολουθεῖν ἀλλή- 
λοις ὥσπερ ἀρχὴ καὶ αἴτιον, ἀλλ' οὐχ ὡς ἑνὶ λόγῳ δηλού- 
µενα (διαφέρει δὲ οὐθὲν οὐδ' ἂν ὁµοίως ὑπολάβωµεν, ἀλλὰ 
καὶ πρὸ ἔργου µᾶλλον)· ταὐτὸ γὰρ εἷς ἄνθρωπος καὶ ἄνθρωπος, 
καὶ ὢν ἄνθρωπος καὶ ἄνθρωπος, καὶ οὐχ ἕτερόν τι δηλοῖ κατὰ 
 
τὴν λέξιν ἐπαναδιπλούµενον τὸ εἷς ἄνθρωπος καὶ εἷς ὢν 
ἄνθρωπος (δῆλον δ' ὅτι οὐ χωρίζεται οὔτ' ἐπὶ γενέσεως οὔτ' 
ἐπὶ φθορᾶς), ὁµοίως δὲ καὶ ἐπὶ τοῦ ἑνός, ὥστε φανερὸν ὅτι   

ἡ πρόσθεσις ἐν τούτοις ταὐτὸ δηλοῖ, καὶ οὐδὲν ἕτερον τὸ ἓν 
παρὰ τὸ ὄν, ἔτι δ' ἡ ἑκάστου οὐσία ἕν ἐστιν οὐ κατὰ συµβε- 
βηκός, ὁµοίως δὲ καὶ ὅπερ ὄν τι·  - ὥσθ' ὅσα περ τοῦ ἑνὸς 
εἴδη, τοσαῦτα καὶ τοῦ ὄντος· περὶ ὧν τὸ τί ἐστι τῆς 
αὐτῆς ἐπιστήµης τῷ γένει θεωρῆσαι, λέγω δ' οἷον περὶ 
ταὐτοῦ καὶ ὁµοίου καὶ τῶν ἄλλων τῶν τοιούτων. σχεδὸν δὲ 
πάντα ἀνάγεται τἀναντία εἰς τὴν ἀρχὴν ταύτην· τεθεω- 
ρήσθω δ' ἡµῖν ταῦτα ἐν τῇ ἐκλογῇ τῶν ἐναντίων. καὶ 
τοσαῦτα µέρη φιλοσοφίας ἔστιν ὅσαι περ αἱ οὐσίαι· ὥστε 
ἀναγκαῖον εἶναί τινα πρώτην καὶ ἐχοµένην αὐτῶν. ὑπάρ- 
χει γὰρ εὐθὺς γένη ἔχον τὸ ὂν [καὶ τὸ ἕν]· διὸ καὶ αἱ 
ἐπιστῆµαι ἀκολουθήσουσι τούτοις. ἔστι γὰρ ὁ φιλόσοφος 
ὥσπερ ὁ µαθηµατικὸς λεγόµενος· καὶ γὰρ αὕτη ἔχει 
µέρη, καὶ πρώτη τις καὶ δευτέρα ἔστιν ἐπιστήµη καὶ ἄλλαι 
ἐφεξῆς ἐν τοῖς µαθήµασιν.  - ἐπεὶ δὲ µιᾶς τἀντικείµενα 
θεωρῆσαι, τῷ δὲ ἑνὶ ἀντίκειται πλῆθος - ἀπόφασιν δὲ καὶ 
στέρησιν µιᾶς ἐστὶ θεωρῆσαι διὰ τὸ ἀµφοτέρως θεωρεῖσθαι 
τὸ ἓν οὗ ἡ ἀπόφασις ἢ ἡ στέρησις (ἢ <γὰρ> ἁπλῶς λέγοµεν 
ὅτι οὐχ ὑπάρχει ἐκεῖνο, ἤ τινι γένει· ἔνθα µὲν οὖν †τῷ ἑνὶ 
ἡ διαφορὰ πρόσεστι παρὰ τὸ ἐν τῇ ἀποφάσει†, ἀπουσία γὰρ 
ἡ ἀπόφασις ἐκείνου ἐστίν, ἐν δὲ τῇ στερήσει καὶ ὑποκει- 

µένη τις φύσις γίγνεται καθ' ἧς λέγεται ἡ στέρησις) [τῷ 
δ' ἑνὶ πλῆθος ἀντίκειται] - ὥστε καὶ τἀντικείµενα τοῖς εἰρη- 
µένοις, τό τε ἕτερον καὶ ἀνόµοιον καὶ ἄνισον καὶ ὅσα 
ἄλλα λέγεται ἢ κατὰ ταῦτα ἢ κατὰ πλῆθος καὶ τὸ ἕν,   
τῆς εἰρηµένης γνωρίζειν ἐπιστήµης· ὧν ἐστὶ καὶ ἡ ἐναντιό- 
της· διαφορὰ γάρ τις ἡ ἐναντιότης, ἡ δὲ διαφορὰ ἑτερό- 
της. ὥστ' ἐπειδὴ πολλαχῶς τὸ ἓν λέγεται, καὶ ταῦτα πολ- 
λαχῶς µὲν λεχθήσεται, ὅµως δὲ µιᾶς ἅπαντά ἐστι γνωρί- 
ζειν· οὐ γὰρ εἰ πολλαχῶς, ἑτέρας, ἀλλ' εἰ µήτε καθ' ἓν µήτε 
πρὸς ἓν οἱ λόγοι ἀναφέρονται. ἐπεὶ δὲ πάντα πρὸς τὸ πρῶ- 
τον ἀναφέρεται, οἷον ὅσα ἓν λέγεται πρὸς τὸ πρῶτον ἕν, 
ὡσαύτως φατέον καὶ περὶ ταὐτοῦ καὶ ἑτέρου καὶ τῶν ἐναντίων 
ἔχειν· ὥστε διελόµενον ποσαχῶς λέγεται ἕκαστον, οὕτως ἀπο- 
δοτέον πρὸς τὸ πρῶτον ἐν ἑκάστῃ κατηγορίᾳ πῶς πρὸς ἐκεῖνο 
λέγεται· τὰ µὲν γὰρ τῷ ἔχειν ἐκεῖνο τὰ δὲ τῷ ποιεῖν τὰ 
δὲ κατ' ἄλλους λεχθήσεται τοιούτους τρόπους.  - φανερὸν 
οὖν [ὅπερ ἐν ταῖς ἀπορίαις ἐλέχθη] ὅτι µιᾶς περὶ τού- 
των καὶ τῆς οὐσίας ἐστὶ λόγον ἔχειν (τοῦτο δ' ἦν ἓν 
τῶν ἐν τοῖς ἀπορήµασιν), καὶ ἔστι τοῦ φιλοσόφου περὶ πάν- 
των δύνασθαι θεωρεῖν. εἰ γὰρ µὴ τοῦ φιλοσόφου, τίς ἔσται 
ὁ ἐπισκεψόµενος εἰ ταὐτὸ Σωκράτης καὶ Σωκράτης καθή- 

µενος, ἢ εἰ ἓν ἑνὶ ἐναντίον, ἢ τί ἐστι τὸ ἐναντίον ἢ ποσα- 
χῶς λέγεται; ὁµοίως δὲ καὶ περὶ τῶν ἄλλων τῶν τοιούτων. 
ἐπεὶ οὖν τοῦ ἑνὸς ᾗ ἓν καὶ τοῦ ὄντος ᾗ ὂν ταῦτα καθ' αὑτά 
ἐστι πάθη, ἀλλ' οὐχ ᾗ ἀριθµοὶ ἢ γραµµαὶ ἢ πῦρ, δῆλον 
ὡς ἐκείνης τῆς ἐπιστήµης καὶ τί ἐστι γνωρίσαι καὶ τὰ συµ- 
βεβηκότ' αὐτοῖς. καὶ οὐ ταύτῃ ἁµαρτάνουσιν οἱ περὶ αὐτῶν 
σκοπούµενοι ὡς οὐ φιλοσοφοῦντες, ἀλλ' ὅτι πρότερον ἡ οὐσία, 
περὶ ἧς οὐθὲν ἐπαΐουσιν, ἐπεὶ ὥσπερ ἔστι καὶ ἀριθµοῦ ᾗ ἀρι- 
θµὸς ἴδια πάθη, οἷον περιττότης ἀρτιότης, συµµετρία ἰσό- 
της, ὑπεροχὴ ἔλλειψις, καὶ ταῦτα καὶ καθ' αὑτοὺς καὶ 
πρὸς ἀλλήλους ὑπάρχει τοῖς ἀριθµοῖς (ὁµοίως δὲ καὶ 
στερεῷ καὶ ἀκινήτῳ καὶ κινουµένῳ ἀβαρεῖ τε καὶ βάρος 
ἔχοντι ἔστιν ἕτερα ἴδια), οὕτω καὶ τῷ ὄντι ᾗ ὂν ἔστι τινὰ 
ἴδια, καὶ ταῦτ' ἐστὶ περὶ ὧν τοῦ φιλοσόφου ἐπισκέψασθαι   
τὸ ἀληθές. σηµεῖον δέ· οἱ γὰρ διαλεκτικοὶ καὶ σοφισταὶ 
τὸ αὐτὸ µὲν ὑποδύονται σχῆµα τῷ φιλοσόφῳ· ἡ γὰρ σο- 
φιστικὴ φαινοµένη µόνον σοφία ἐστί, καὶ οἱ διαλεκτικοὶ 
διαλέγονται περὶ ἁπάντων, κοινὸν δὲ πᾶσι τὸ ὄν ἐστιν, 
διαλέγονται δὲ περὶ τούτων δῆλον ὅτι διὰ τὸ τῆς φιλοσο- 
φίας ταῦτα εἶναι οἰκεῖα. περὶ µὲν γὰρ τὸ αὐτὸ γένος στρέ- 
φεται ἡ σοφιστικὴ καὶ ἡ διαλεκτικὴ τῇ φιλοσοφίᾳ, ἀλλὰ 

διαφέρει τῆς µὲν τῷ τρόπῳ τῆς δυνάµεως, τῆς δὲ τοῦ βίου 
τῇ προαιρέσει· ἔστι δὲ ἡ διαλεκτικὴ πειραστικὴ περὶ ὧν ἡ 
φιλοσοφία γνωριστική, ἡ δὲ σοφιστικὴ φαινοµένη, οὖσα δ' οὔ. 
 Ἔτι τῶν ἐναντίων ἡ ἑτέρα συστοιχία στέρησις, καὶ πάντα 
ἀνάγεται εἰς τὸ ὂν καὶ τὸ µὴ ὄν, καὶ εἰς ἓν καὶ πλῆθος, οἷον 
στάσις τοῦ ἑνὸς κίνησις δὲ τοῦ πλήθους· τὰ δ' ὄντα καὶ τὴν 
οὐσίαν ὁµολογοῦσιν ἐξ ἐναντίων σχεδὸν ἅπαντες συγκεῖσθαι· 
πάντες γοῦν τὰς ἀρχὰς ἐναντίας λέγουσιν· οἱ µὲν γὰρ πε- 
ριττὸν καὶ ἄρτιον, οἱ δὲ θερµὸν καὶ ψυχρόν, οἱ δὲ πέρας 
καὶ ἄπειρον, οἱ δὲ φιλίαν καὶ νεῖκος. πάντα δὲ καὶ τἆλλα 
ἀναγόµενα φαίνεται εἰς τὸ ἓν καὶ πλῆθος (εἰλήφθω γὰρ 
ἡ ἀναγωγὴ ἡµῖν), αἱ δ' ἀρχαὶ καὶ παντελῶς αἱ παρὰ τῶν 
ἄλλων ὡς εἰς γένη ταῦτα πίπτουσιν. φανερὸν οὖν καὶ ἐκ 
τούτων ὅτι µιᾶς ἐπιστήµης τὸ ὂν ᾗ ὂν θεωρῆσαι. πάντα γὰρ 
ἢ ἐναντία ἢ ἐξ ἐναντίων, ἀρχαὶ δὲ τῶν ἐναντίων τὸ ἓν 
καὶ πλῆθος. ταῦτα δὲ µιᾶς ἐπιστήµης, εἴτε καθ' ἓν λέγε- 
ται εἴτε µή, ὥσπερ ἴσως ἔχει καὶ τἀληθές. ἀλλ' ὅµως εἰ 
καὶ πολλαχῶς λέγεται τὸ ἕν, πρὸς τὸ πρῶτον τἆλλα 
λεχθήσεται καὶ τὰ ἐναντία ὁµοίως, [καὶ διὰ τοῦτο] καὶ εἰ 
µὴ ἔστι τὸ ὂν ἢ τὸ ἓν καθόλου καὶ ταὐτὸ ἐπὶ πάντων ἢ 
χωριστόν, ὥσπερ ἴσως οὐκ ἔστιν ἀλλὰ τὰ µὲν πρὸς ἓν τὰ 

δὲ τῷ ἐφεξῆς. καὶ διὰ τοῦτο οὐ τοῦ γεωµέτρου θεωρῆσαι τί 
τὸ ἐναντίον ἢ τέλειον ἢ ἓν ἢ ὂν ἢ ταὐτὸν ἢ ἕτερον, ἀλλ'   
ἢ ἐξ ὑποθέσεως. ὅτι µὲν οὖν µιᾶς ἐπιστήµης τὸ ὂν ᾗ ὂν 
θεωρῆσαι καὶ τὰ ὑπάρχοντα αὐτῷ ᾗ ὄν, δῆλον, καὶ ὅτι 
οὐ µόνον τῶν οὐσιῶν ἀλλὰ καὶ τῶν ὑπαρχόντων ἡ αὐτὴ 
θεωρητική, τῶν τε εἰρηµένων καὶ περὶ προτέρου καὶ ὑστέρου, 
καὶ γένους καὶ εἴδους, καὶ ὅλου καὶ µέρους καὶ τῶν ἄλλων 
τῶν τοιούτων. 
 Λεκτέον δὲ πότερον µιᾶς ἢ ἑτέρας ἐπιστήµης περί τε 
τῶν ἐν τοῖς µαθήµασι καλουµένων ἀξιωµάτων καὶ περὶ 
τῆς οὐσίας. φανερὸν δὴ ὅτι µιᾶς τε καὶ τῆς τοῦ φιλοσόφου 
καὶ ἡ περὶ τούτων ἐστὶ σκέψις· ἅπασι γὰρ ὑπάρχει τοῖς 
οὖσιν ἀλλ' οὐ γένει τινὶ χωρὶς ἰδίᾳ τῶν ἄλλων. καὶ χρῶν- 
ται µὲν πάντες, ὅτι τοῦ ὄντος ἐστὶν ᾗ ὄν, ἕκαστον δὲ τὸ γένος 
ὄν· ἐπὶ τοσοῦτον δὲ χρῶνται ἐφ' ὅσον αὐτοῖς ἱκανόν, τοῦτο 
δ' ἔστιν ὅσον ἐπέχει τὸ γένος περὶ οὗ φέρουσι τὰς ἀποδεί- 
ξεις· ὥστ' ἐπεὶ δῆλον ὅτι ᾗ ὄντα ὑπάρχει πᾶσι (τοῦτο γὰρ 
αὐτοῖς τὸ κοινόν), τοῦ περὶ τὸ ὂν ᾗ ὂν γνωρίζοντος καὶ περὶ 
τούτων ἐστὶν ἡ θεωρία. διόπερ οὐθεὶς τῶν κατὰ µέρος ἐπισκο- 
πούντων ἐγχειρεῖ λέγειν τι περὶ αὐτῶν, εἰ ἀληθῆ ἢ µή, 
οὔτε γεωµέτρης οὔτ' ἀριθµητικός, ἀλλὰ τῶν φυσικῶν ἔνιοι, 

εἰκότως τοῦτο δρῶντες· µόνοι γὰρ ᾤοντο περί τε τῆς ὅλης 
φύσεως σκοπεῖν καὶ περὶ τοῦ ὄντος. ἐπεὶ δ' ἔστιν ἔτι τοῦ 
φυσικοῦ τις ἀνωτέρω (ἓν γάρ τι γένος τοῦ ὄντος ἡ φύσις), 
τοῦ καθόλου καὶ τοῦ περὶ τὴν πρώτην οὐσίαν θεωρητικοῦ καὶ ἡ 
περὶ τούτων ἂν εἴη σκέψις· ἔστι δὲ σοφία τις καὶ ἡ φυ- 
σική, ἀλλ' οὐ πρώτη. ὅσα δ' ἐγχειροῦσι τῶν λεγόντων τινὲς 
περὶ τῆς ἀληθείας ὃν τρόπον δεῖ ἀποδέχεσθαι, δι' ἀπαι- 
δευσίαν τῶν ἀναλυτικῶν τοῦτο δρῶσιν· δεῖ γὰρ περὶ τούτων 
 
ἥκειν προεπισταµένους ἀλλὰ µὴ ἀκούοντας ζητεῖν.  - ὅτι µὲν 
οὖν τοῦ φιλοσόφου, καὶ τοῦ περὶ πάσης τῆς οὐσίας θεωροῦντος 
ᾗ πέφυκεν, καὶ περὶ τῶν συλλογιστικῶν ἀρχῶν ἐστὶν ἐπι- 
σκέψασθαι, δῆλον· προσήκει δὲ τὸν µάλιστα γνωρίζοντα 
περὶ ἕκαστον γένος ἔχειν λέγειν τὰς βεβαιοτάτας ἀρχὰς   
τοῦ πράγµατος, ὥστε καὶ τὸν περὶ τῶν ὄντων ᾗ ὄντα τὰς 
πάντων βεβαιοτάτας. ἔστι δ' οὗτος ὁ φιλόσοφος. βεβαιο- 
τάτη δ' ἀρχὴ πασῶν περὶ ἣν διαψευσθῆναι ἀδύνατον· 
γνωριµωτάτην τε γὰρ ἀναγκαῖον εἶναι τὴν τοιαύτην (περὶ 
γὰρ ἃ µὴ γνωρίζουσιν ἀπατῶνται πάντες) καὶ ἀνυπόθετον. 
ἣν γὰρ ἀναγκαῖον ἔχειν τὸν ὁτιοῦν ξυνιέντα τῶν ὄντων, τοῦτο 
οὐχ ὑπόθεσις· ὃ δὲ γνωρίζειν ἀναγκαῖον τῷ ὁτιοῦν γνωρί- 

ζοντι, καὶ ἥκειν ἔχοντα ἀναγκαῖον. ὅτι µὲν οὖν βεβαιοτάτη 



ἡ τοιαύτη πασῶν ἀρχή, δῆλον· τίς δ' ἔστιν αὕτη, µετὰ 
ταῦτα λέγωµεν. τὸ γὰρ αὐτὸ ἅµα ὑπάρχειν τε καὶ µὴ 
ὑπάρχειν ἀδύνατον τῷ αὐτῷ καὶ κατὰ τὸ αὐτό (καὶ ὅσα 
ἄλλα προσδιορισαίµεθ' ἄν, ἔστω προσδιωρισµένα πρὸς τὰς 
λογικὰς δυσχερείας)· αὕτη δὴ πασῶν ἐστὶ βεβαιοτάτη τῶν 
ἀρχῶν· ἔχει γὰρ τὸν εἰρηµένον διορισµόν. ἀδύνατον γὰρ 
ὁντινοῦν ταὐτὸν ὑπολαµβάνειν εἶναι καὶ µὴ εἶναι, καθάπερ 
τινὲς οἴονται λέγειν Ἡράκλειτον. οὐκ ἔστι γὰρ ἀναγκαῖον, 
ἅ τις λέγει, ταῦτα καὶ ὑπολαµβάνειν· εἰ δὲ µὴ ἐνδέχε- 
ται ἅµα ὑπάρχειν τῷ αὐτῷ τἀναντία (προσδιωρίσθω δ' 
ἡµῖν καὶ ταύτῃ τῇ προτάσει τὰ εἰωθότα), ἐναντία δ' ἐστὶ 
δόξα δόξῃ ἡ τῆς ἀντιφάσεως, φανερὸν ὅτι ἀδύνατον ἅµα 
ὑπολαµβάνειν τὸν αὐτὸν εἶναι καὶ µὴ εἶναι τὸ αὐτό· ἅµα 
γὰρ ἂν ἔχοι τὰς ἐναντίας δόξας ὁ διεψευσµένος περὶ τού- 
του. διὸ πάντες οἱ ἀποδεικνύντες εἰς ταύτην ἀνάγουσιν 
ἐσχάτην δόξαν· φύσει γὰρ ἀρχὴ καὶ τῶν ἄλλων ἀξιω- 
µάτων αὕτη πάντων. 
 Εἰσὶ δέ τινες οἵ, καθάπερ εἴποµεν, αὐτοί τε ἐνδέχε- 
σθαί φασι τὸ αὐτὸ εἶναι καὶ µὴ εἶναι, καὶ ὑπολαµβά- 
νειν οὕτως. χρῶνται δὲ τῷ λόγῳ τούτῳ πολλοὶ καὶ τῶν 

περὶ φύσεως. ἡµεῖς δὲ νῦν εἰλήφαµεν ὡς ἀδυνάτου ὄντος 
ἅµα εἶναι καὶ µὴ εἶναι, καὶ διὰ τούτου ἐδείξαµεν ὅτι βε-   
βαιοτάτη αὕτη τῶν ἀρχῶν πασῶν. ἀξιοῦσι δὴ καὶ τοῦτο 
ἀποδεικνύναι τινὲς δι' ἀπαιδευσίαν· ἔστι γὰρ ἀπαιδευσία 
τὸ µὴ γιγνώσκειν τίνων δεῖ ζητεῖν ἀπόδειξιν καὶ τίνων οὐ 
δεῖ· ὅλως µὲν γὰρ ἁπάντων ἀδύνατον ἀπόδειξιν εἶναι (εἰς 
ἄπειρον γὰρ ἂν βαδίζοι, ὥστε µηδ' οὕτως εἶναι ἀπόδειξιν), 
εἰ δέ τινων µὴ δεῖ ζητεῖν ἀπόδειξιν, τίνα ἀξιοῦσιν εἶναι 
µᾶλλον τοιαύτην ἀρχὴν οὐκ ἂν ἔχοιεν εἰπεῖν. ἔστι δ' ἀπο- 
δεῖξαι ἐλεγκτικῶς καὶ περὶ τούτου ὅτι ἀδύνατον, ἂν µόνον 
τι λέγῃ ὁ ἀµφισβητῶν· ἂν δὲ µηθέν, γελοῖον τὸ ζητεῖν 
λόγον πρὸς τὸν µηθενὸς ἔχοντα λόγον, ᾗ µὴ ἔχει· ὅµοιος 
γὰρ φυτῷ ὁ τοιοῦτος ᾗ τοιοῦτος ἤδη. τὸ δ' ἐλεγκτικῶς ἀπο- 
δεῖξαι λέγω διαφέρειν καὶ τὸ ἀποδεῖξαι, ὅτι ἀποδει- 
κνύων µὲν ἂν δόξειεν αἰτεῖσθαι τὸ ἐν ἀρχῇ, ἄλλου δὲ τοῦ 
τοιούτου αἰτίου ὄντος ἔλεγχος ἂν εἴη καὶ οὐκ ἀπόδειξις. ἀρχὴ 
δὲ πρὸς ἅπαντα τὰ τοιαῦτα οὐ τὸ ἀξιοῦν ἢ εἶναί τι λέγειν 
ἢ µὴ εἶναι (τοῦτο µὲν γὰρ τάχ' ἄν τις ὑπολάβοι τὸ ἐξ 
ἀρχῆς αἰτεῖν), ἀλλὰ σηµαίνειν γέ τι καὶ αὑτῷ καὶ ἄλλῳ· 
τοῦτο γὰρ ἀνάγκη, εἴπερ λέγοι τι. εἰ γὰρ µή, οὐκ ἂν 
εἴη τῷ τοιούτῳ λόγος, οὔτ' αὐτῷ πρὸς αὑτὸν οὔτε πρὸς 

ἄλλον. ἂν δέ τις τοῦτο διδῷ, ἔσται ἀπόδειξις· ἤδη γάρ τι 
ἔσται ὡρισµένον. ἀλλ' αἴτιος οὐχ ὁ ἀποδεικνὺς ἀλλ' ὁ ὑπο- 



µένων· ἀναιρῶν γὰρ λόγον ὑποµένει λόγον. ἔτι δὲ ὁ τοῦτο 
συγχωρήσας συγκεχώρηκέ τι ἀληθὲς εἶναι χωρὶς ἀποδεί- 
ξεως [ὥστε οὐκ ἂν πᾶν οὕτως καὶ οὐχ οὕτως ἔχοι].  - πρῶτον 
µὲν οὖν δῆλον ὡς τοῦτό γ' αὐτὸ ἀληθές, ὅτι σηµαίνει τὸ 
ὄνοµα τὸ εἶναι ἢ µὴ εἶναι τοδί, ὥστ' οὐκ ἂν πᾶν οὕτως καὶ 
οὐχ οὕτως ἔχοι· ἔτι εἰ τὸ ἄνθρωπος σηµαίνει ἕν, ἔστω τοῦτο 
τὸ ζῷον δίπουν. λέγω δὲ τὸ ἓν σηµαίνειν τοῦτο· εἰ τοῦτ'   
ἔστιν ἄνθρωπος, ἂν ᾖ τι ἄνθρωπος, τοῦτ' ἔσται τὸ ἀνθρώπῳ 
εἶναι (διαφέρει δ' οὐθὲν οὐδ' εἰ πλείω τις φαίη σηµαίνειν 
µόνον δὲ ὡρισµένα, τεθείη γὰρ ἂν ἐφ' ἑκάστῳ λόγῳ 
ἕτερον ὄνοµα· λέγω δ' οἷον, εἰ µὴ φαίη τὸ ἄνθρωπος ἓν 
σηµαίνειν, πολλὰ δέ, ὧν ἑνὸς µὲν εἷς λόγος τὸ ζῷον δί- 
πουν, εἶεν δὲ καὶ ἕτεροι πλείους, ὡρισµένοι δὲ τὸν ἀριθµόν· 
τεθείη γὰρ ἂν ἴδιον ὄνοµα καθ' ἕκαστον τὸν λόγον· εἰ δὲ 
µή [τεθείη], ἀλλ' ἄπειρα σηµαίνειν φαίη, φανερὸν ὅτι οὐκ ἂν 
εἴη λόγος· τὸ γὰρ µὴ ἓν σηµαίνειν οὐθὲν σηµαίνειν ἐστίν, 
µὴ σηµαινόντων δὲ τῶν ὀνοµάτων ἀνῄρηται τὸ διαλέγεσθαι 
πρὸς ἀλλήλους, κατὰ δὲ τὴν ἀλήθειαν καὶ πρὸς αὑτόν· 
οὐθὲν γὰρ ἐνδέχεται νοεῖν µὴ νοοῦντα ἕν, εἰ δ' ἐνδέχεται, 

τεθείη ἂν ὄνοµα τούτῳ τῷ πράγµατι ἕν).  - ἔστω δή, ὥσπερ 
ἐλέχθη κατ' ἀρχάς, σηµαῖνόν τι τὸ ὄνοµα καὶ σηµαῖνον 
ἕν· οὐ δὴ ἐνδέχεται τὸ ἀνθρώπῳ εἶναι σηµαίνειν ὅπερ ἀνθρώπῳ 
µὴ εἶναι, εἰ τὸ ἄνθρωπος σηµαίνει µὴ µόνον καθ' ἑνὸς 
ἀλλὰ καὶ ἕν (οὐ γὰρ τοῦτο ἀξιοῦµεν τὸ ἓν σηµαίνειν, 
τὸ καθ' ἑνός, ἐπεὶ οὕτω γε κἂν τὸ µουσικὸν καὶ τὸ λευκὸν 
καὶ τὸ ἄνθρωπος ἓν ἐσήµαινεν, ὥστε ἓν ἅπαντα ἔσται· 
συνώνυµα γάρ). καὶ οὐκ ἔσται εἶναι καὶ µὴ εἶναι τὸ αὐτὸ 
ἀλλ' ἢ καθ' ὁµωνυµίαν, ὥσπερ ἂν εἰ ὃν ἡµεῖς ἄνθρωπον 
καλοῦµεν, ἄλλοι µὴ ἄνθρωπον καλοῖεν· τὸ δ' ἀπορούµενον 
οὐ τοῦτό ἐστιν, εἰ ἐνδέχεται τὸ αὐτὸ ἅµα εἶναι καὶ µὴ εἶναι 
ἄνθρωπον τὸ ὄνοµα, ἀλλὰ τὸ πρᾶγµα. εἰ δὲ µὴ σηµαί- 
νει ἕτερον τὸ ἄνθρωπος καὶ τὸ µὴ ἄνθρωπος, δῆλον ὅτι καὶ 
τὸ µὴ εἶναι ἀνθρώπῳ τοῦ εἶναι ἀνθρώπῳ, ὥστ' ἔσται τὸ ἀν- 
θρώπῳ εἶναι µὴ ἀνθρώπῳ εἶναι· ἓν γὰρ ἔσται. τοῦτο γὰρ 
σηµαίνει τὸ εἶναι ἕν, τὸ ὡς λώπιον καὶ ἱµάτιον, εἰ ὁ λόγος   
εἷς· εἰ δὲ ἔσται ἕν, ἓν σηµανεῖ τὸ ἀνθρώπῳ εἶναι καὶ µὴ 
ἀνθρώπῳ. ἀλλ' ἐδέδεικτο ὅτι ἕτερον σηµαίνει. ἀνάγκη τοί- 
νυν, εἴ τί ἐστιν ἀληθὲς εἰπεῖν ὅτι ἄνθρωπος, ζῷον εἶναι δί- 
πουν (τοῦτο γὰρ ἦν ὃ ἐσήµαινε τὸ ἄνθρωπος)· εἰ δ' ἀνάγκη 
τοῦτο, οὐκ ἐνδέχεται µὴ εἶναι <τότε> τὸ αὐτὸ ζῷον δίπουν (τοῦτο 

γὰρ σηµαίνει τὸ ἀνάγκη εἶναι, τὸ ἀδύνατον εἶναι µὴ εἶναι 
[ἄνθρωπον])· οὐκ ἄρα ἐνδέχεται ἅµα ἀληθὲς εἶναι εἰπεῖν τὸ 
αὐτὸ ἄνθρωπον εἶναι καὶ µὴ εἶναι ἄνθρωπον. ὁ δ' αὐτὸς 



λόγος καὶ ἐπὶ τοῦ µὴ εἶναι ἄνθρωπον· τὸ γὰρ ἀνθρώπῳ 
εἶναι καὶ τὸ µὴ ἀνθρώπῳ εἶναι ἕτερον σηµαίνει, εἴπερ καὶ 
τὸ λευκὸν εἶναι καὶ τὸ ἄνθρωπον εἶναι ἕτερον· πολὺ γὰρ 
ἀντίκειται ἐκεῖνο µᾶλλον, ὥστε σηµαίνειν ἕτερον. εἰ δὲ καὶ 
τὸ λευκὸν φήσει τὸ αὐτὸ καὶ ἓν σηµαίνειν, πάλιν τὸ αὐτὸ 
ἐροῦµεν ὅπερ καὶ πρότερον ἐλέχθη, ὅτι ἓν πάντα ἔσται καὶ οὐ 
µόνον τὰ ἀντικείµενα. εἰ δὲ µὴ ἐνδέχεται τοῦτο, συµβαί- 
νει τὸ λεχθέν, ἂν ἀποκρίνηται τὸ ἐρωτώµενον. ἐὰν δὲ 
προστιθῇ ἐρωτῶντος ἁπλῶς καὶ τὰς ἀποφάσεις, οὐκ ἀποκρί- 
νεται τὸ ἐρωτώµενον. οὐθὲν γὰρ κωλύει εἶναι τὸ αὐτὸ καὶ 
ἄνθρωπον καὶ λευκὸν καὶ ἄλλα µυρία τὸ πλῆθος· ἀλλ' 
ὅµως ἐροµένου εἰ ἀληθὲς εἰπεῖν ἄνθρωπον τοῦτο εἶναι ἢ οὔ, 
ἀποκριτέον τὸ ἓν σηµαῖνον καὶ οὐ προσθετέον ὅτι καὶ λευ- 
κὸν καὶ µέγα. καὶ γὰρ ἀδύνατον ἄπειρά γ' ὄντα τὰ 
συµβεβηκότα διελθεῖν· ἢ οὖν ἅπαντα διελθέτω ἢ µηθέν. 
ὁµοίως τοίνυν εἰ καὶ µυριάκις ἐστὶ τὸ αὐτὸ ἄνθρωπος καὶ 
οὐκ ἄνθρωπος, οὐ προσαποκριτέον τῷ ἐροµένῳ εἰ ἔστιν ἄνθρω- 
 
 
Bekker page 1007a, line 18 
 
πος, ὅτι ἐστὶν ἅµα καὶ οὐκ ἄνθρωπος, εἰ µὴ καὶ τἆλλα 
ὅσα συµβέβηκε προσαποκριτέον, ὅσα ἐστὶν ἢ µὴ ἔστιν· ἐὰν 
δὲ τοῦτο ποιῇ, οὐ διαλέγεται.  - ὅλως δ' ἀναιροῦσιν οἱ τοῦτο λέ- 
γοντες οὐσίαν καὶ τὸ τί ἦν εἶναι. πάντα γὰρ ἀνάγκη συµ- 
βεβηκέναι φάσκειν αὐτοῖς, καὶ τὸ ὅπερ ἀνθρώπῳ εἶναι ἢ 
ζῴῳ εἶναι µὴ εἶναι. εἰ γὰρ ἔσται τι ὅπερ ἀνθρώπῳ εἶναι,   
τοῦτο οὐκ ἔσται µὴ ἀνθρώπῳ εἶναι ἢ µὴ εἶναι ἀνθρώπῳ 
(καίτοι αὗται ἀποφάσεις τούτου)· ἓν γὰρ ἦν ὃ ἐσήµαινε, 
καὶ ἦν τοῦτό τινος οὐσία. τὸ δ' οὐσίαν σηµαίνειν ἐστὶν 
ὅτι οὐκ ἄλλο τι τὸ εἶναι αὐτῷ. εἰ δ' ἔσται αὐτῷ τὸ 
ὅπερ ἀνθρώπῳ εἶναι ἢ ὅπερ µὴ ἀνθρώπῳ εἶναι ἢ ὅπερ 
µὴ εἶναι ἀνθρώπῳ, ἄλλο ἔσται, ὥστ' ἀναγκαῖον αὐτοῖς 
λέγειν ὅτι οὐθενὸς ἔσται τοιοῦτος λόγος, ἀλλὰ πάντα 
κατὰ συµβεβηκός· τούτῳ γὰρ διώρισται οὐσία καὶ τὸ συµ- 
βεβηκός· τὸ γὰρ λευκὸν τῷ ἀνθρώπῳ συµβέβηκεν ὅτι 
ἔστι µὲν λευκὸς ἀλλ' οὐχ ὅπερ λευκόν. εἰ δὲ πάντα κατὰ 
συµβεβηκὸς λέγεται, οὐθὲν ἔσται πρῶτον τὸ καθ' οὗ, εἰ ἀεὶ 
τὸ συµβεβηκὸς καθ' ὑποκειµένου τινὸς σηµαίνει τὴν κατη- 
γορίαν. ἀνάγκη ἄρα εἰς ἄπειρον ἰέναι. ἀλλ' ἀδύνατον· οὐδὲ 
γὰρ πλείω συµπλέκεται δυοῖν· τὸ γὰρ συµβεβηκὸς οὐ 
συµβεβηκότι συµβεβηκός, εἰ µὴ ὅτι ἄµφω συµβέβηκε 

ταὐτῷ, λέγω δ' οἷον τὸ λευκὸν µουσικὸν καὶ τοῦτο λευκὸν 
ὅτι ἄµφω τῷ ἀνθρώπῳ συµβέβηκεν. ἀλλ' οὐχ ὁ Σωκρά- 
της µουσικὸς οὕτως, ὅτι ἄµφω συµβέβηκεν ἑτέρῳ τινί. ἐπεὶ 
τοίνυν τὰ µὲν οὕτως τὰ δ' ἐκείνως λέγεται συµβεβηκότα, 



ὅσα οὕτως λέγεται ὡς τὸ λευκὸν τῷ Σωκράτει, οὐκ ἐνδέχε- 
ται ἄπειρα εἶναι ἐπὶ τὸ ἄνω, οἷον τῷ Σωκράτει τῷ λευκῷ 
ἕτερόν τι συµβεβηκός· οὐ γὰρ γίγνεταί τι ἓν ἐξ ἁπάντων. 
οὐδὲ δὴ τῷ λευκῷ ἕτερόν τι ἔσται συµβεβηκός, οἷον τὸ µου- 
σικόν· οὐθέν τε γὰρ µᾶλλον τοῦτο ἐκείνῳ ἢ ἐκεῖνο τούτῳ 
συµβέβηκεν, καὶ ἅµα διώρισται ὅτι τὰ µὲν οὕτω συµβέ- 
βηκε τὰ δ' ὡς τὸ µουσικὸν Σωκράτει· ὅσα δ' οὕτως, οὐ 
συµβεβηκότι συµβέβηκε συµβεβηκός, ἀλλ' ὅσα ἐκείνως, 
ὥστ' οὐ πάντα κατὰ συµβεβηκὸς λεχθήσεται. ἔσται 
ἄρα τι καὶ ὣς οὐσίαν σηµαῖνον. εἰ δὲ τοῦτο, δέδεικται ὅτι 
ἀδύνατον ἅµα κατηγορεῖσθαι τὰς ἀντιφάσεις.  - ἔτι εἰ ἀλη-   
θεῖς αἱ ἀντιφάσεις ἅµα κατὰ τοῦ αὐτοῦ πᾶσαι, δῆλον ὡς 
ἅπαντα ἔσται ἕν. ἔσται γὰρ τὸ αὐτὸ καὶ τριήρης καὶ τοῖ- 
χος καὶ ἄνθρωπος, εἰ κατὰ παντός τι ἢ καταφῆσαι ἢ 
ἀποφῆσαι ἐνδέχεται, καθάπερ ἀνάγκη τοῖς τὸν Πρωτα- 
γόρου λέγουσι λόγον. εἰ γάρ τῳ δοκεῖ µὴ εἶναι τριήρης ὁ 
ἄνθρωπος, δῆλον ὡς οὐκ ἔστι τριήρης· ὥστε καὶ ἔστιν, εἴπερ 

ἡ ἀντίφασις ἀληθής. καὶ γίγνεται δὴ τὸ τοῦ Ἀναξαγόρου, 
ὁµοῦ πάντα χρήµατα· ὥστε µηθὲν ἀληθῶς ὑπάρχειν. τὸ 
ἀόριστον οὖν ἐοίκασι λέγειν, καὶ οἰόµενοι τὸ ὂν λέγειν περὶ 
τοῦ µὴ ὄντος λέγουσιν· τὸ γὰρ δυνάµει ὂν καὶ µὴ ἐντελε- 
χείᾳ τὸ ἀόριστόν ἐστιν. ἀλλὰ µὴν λεκτέον γ' αὐτοῖς κατὰ 
παντὸς <παντὸς> τὴν κατάφασιν ἢ τὴν ἀπόφασιν· ἄτοπον γὰρ 
εἰ ἑκάστῳ ἡ µὲν αὐτοῦ ἀπόφασις ὑπάρξει, ἡ δ' ἑτέρου ὃ µὴ 
ὑπάρχει αὐτῷ οὐχ ὑπάρξει· λέγω δ' οἷον εἰ ὀληθὲς εἰπεῖν τὸν 
ἄνθρωπον ὅτι οὐκ ἄνθρωπος, δῆλον ὅτι καὶ ἢ τριήρης ἢ οὐ 
τριήρης. εἰ µὲν οὖν ἡ κατάφασις, ἀνάγκη καὶ τὴν ἀπόφασιν· 
εἰ δὲ µὴ ὑπάρχει ἡ κατάφασις, ἥ γε ἀπόφασις ὑπάρξει 
µᾶλλον ἢ ἡ αὐτοῦ. εἰ οὖν κἀκείνη ὑπάρχει, ὑπάρξει καὶ ἡ 
τῆς τριήρους· εἰ δ' αὕτη, καὶ ἡ κατάφασις.  - ταῦτά τε οὖν 
συµβαίνει τοῖς λέγουσι τὸν λόγον τοῦτον, καὶ ὅτι οὐκ ἀνάγκη 
ἢ φάναι ἢ ἀποφάναι. εἰ γὰρ ἀληθὲς ὅτι ἄνθρωπος καὶ 
οὐκ ἄνθρωπος, δῆλον ὅτι καὶ οὔτ' ἄνθρωπος οὔτ' οὐκ ἄν- 
θρωπος ἔσται· τοῖν γὰρ δυοῖν δύο ἀποφάσεις, εἰ δὲ µία 
ἐξ ἀµφοῖν ἐκείνη, καὶ αὕτη µία ἂν εἴη ἀντικειµένη.  - ἔτι 
ἤτοι περὶ ἅπαντα οὕτως ἔχει, καὶ ἔστι καὶ λευκὸν καὶ οὐ 
λευκὸν καὶ ὂν καὶ οὐκ ὄν, καὶ περὶ τὰς ἄλλας φάσεις καὶ 
ἀποφάσεις ὁµοιοτρόπως, ἢ οὒ ἀλλὰ περὶ µέν τινας, περί 

τινας δ' οὔ. καὶ εἰ µὲν µὴ περὶ πάσας, αὗται ἂν εἶεν   
ὁµολογούµεναι· εἰ δὲ περὶ πάσας, πάλιν ἤτοι καθ' ὅσων τὸ 
φῆσαι καὶ ἀποφῆσαι καὶ καθ' ὅσων ἀποφῆσαι καὶ φῆσαι, 
ἢ κατὰ µὲν ὧν φῆσαι καὶ ἀποφῆσαι, καθ' ὅσων δὲ ἀπο- 
φῆσαι οὐ πάντων φῆσαι. καὶ εἰ µὲν οὕτως, εἴη ἄν τι πα- 



γίως οὐκ ὄν, καὶ αὕτη βεβαία δόξα, καὶ εἰ τὸ µὴ εἶναι 
βέβαιόν τι καὶ γνώριµον, γνωριµωτέρα ἂν εἴη ἡ φά- 
σις ἡ ἀντικειµένη· εἰ δὲ ὁµοίως καὶ ὅσα ἀποφῆσαι φά- 
ναι, ἀνάγκη ἤτοι ἀληθὲς διαιροῦντα λέγειν, οἷον ὅτι 
λευκὸν καὶ πάλιν ὅτι οὐ λευκόν, ἢ οὔ. καὶ εἰ µὲν 
µὴ ἀληθὲς διαιροῦντα λέγειν, οὐ λέγει τε ταῦτα καὶ 
οὐκ ἔστιν οὐθέν (τὰ δὲ µὴ ὄντα πῶς ἂν φθέγξαιτο ἢ 
βαδίσειεν;), καὶ πάντα δ' ἂν εἴη ἕν, ὥσπερ καὶ πρότερον 
εἴρηται, καὶ ταὐτὸν ἔσται καὶ ἄνθρωπος καὶ θεὸς καὶ τριή- 
ρης καὶ αἱ ἀντιφάσεις αὐτῶν (εἰ γὰρ ὁµοίως καθ' ἑκάστου, 
οὐδὲν διοίσει ἕτερον ἑτέρου· εἰ γὰρ διοίσει, τοῦτ' ἔσται ἀληθὲς 
καὶ ἴδιον)· ὁµοίως δὲ καὶ εἰ διαιροῦντα ἐνδέχεται ἀληθεύειν, 
συµβαίνει τὸ λεχθέν, πρὸς δὲ τούτῳ ὅτι πάντες ἂν ἀλη- 
θεύοιεν καὶ πάντες ἂν ψεύδοιντο, καὶ αὐτὸς αὑτὸν ὁµο- 
λογεῖ ψεύδεσθαι. ἅµα δὲ φανερὸν ὅτι περὶ οὐθενός ἐστι 
πρὸς τοῦτον ἡ σκέψις· οὐθὲν γὰρ λέγει. οὔτε γὰρ οὕτως οὔτ' 

οὐχ οὕτως λέγει, ἀλλ' οὕτως τε καὶ οὐχ οὕτως· καὶ πάλιν 
γε ταῦτα ἀπόφησιν ἄµφω, ὅτι οὔθ' οὕτως οὔτε οὐχ οὕτως· εἰ 
γὰρ µή, ἤδη ἄν τι εἴη ὡρισµένον.  - ἔτι εἰ ὅταν ἡ φάσις 
ἀληθὴς ᾖ, ἡ ἀπόφασις ψευδής, κἂν αὕτη ἀληθὴς ᾖ, ἡ 
κατάφασις ψευδής, οὐκ ἂν εἴη τὸ αὐτὸ ἅµα φάναι καὶ 
ἀποφάναι ἀληθῶς. ἀλλ' ἴσως φαῖεν ἂν τοῦτ' εἶναι τὸ ἐξ 
ἀρχῆς κείµενον.  - ἔτι ἆρα ὁ µὲν ἢ ἔχειν πως ὑπολαµβά- 
νων ἢ µὴ ἔχειν διέψευσται, ὁ δὲ ἄµφω ἀληθεύει; εἰ γὰρ 
ἀληθεύει, τί ἂν εἴη τὸ λεγόµενον ὅτι τοιαύτη τῶν ὄντων ἡ   
φύσις; εἰ δὲ µὴ ἀληθεύει, ἀλλὰ µᾶλλον ἀληθεύει ἢ ὁ ἐκεί- 
νως ὑπολαµβάνων, ἤδη πως ἔχοι ἂν τὰ ὄντα, καὶ τοῦτ' 
ἀληθὲς ἂν εἴη, καὶ οὐχ ἅµα καὶ οὐκ ἀληθές. εἰ δὲ ὁµοίως 
ἅπαντες καὶ ψεύδονται καὶ ἀληθῆ λέγουσιν, οὔτε φθέγξα- 
σθαι οὔτ' εἰπεῖν τῷ τοιούτῳ ἔσται· ἅµα γὰρ ταῦτά τε καὶ 
οὐ ταῦτα λέγει. εἰ δὲ µηθὲν ὑπολαµβάνει ἀλλ' ὁµοίως 
οἴεται καὶ οὐκ οἴεται, τί ἂν διαφερόντως ἔχοι τῶν γε φυ- 
τῶν; ὅθεν καὶ µάλιστα φανερόν ἐστιν ὅτι οὐδεὶς οὕτω διά- 
κειται οὔτε τῶν ἄλλων οὔτε τῶν λεγόντων τὸν λόγον τοῦτον. 
διὰ τί γὰρ βαδίζει Μέγαράδε ἀλλ' οὐχ ἡσυχάζει, οἰόµε- 
νος βαδίζειν δεῖν; οὐδ' εὐθέως ἕωθεν πορεύεται εἰς φρέαρ ἢ εἰς 
φάραγγα, ἐὰν τύχῃ, ἀλλὰ φαίνεται εὐλαβούµενος, ὡς οὐχ 

ὁµοίως οἰόµενος µὴ ἀγαθὸν εἶναι τὸ ἐµπεσεῖν καὶ ἀγαθόν; 
δῆλον ἄρα ὅτι τὸ µὲν βέλτιον ὑπολαµβάνει τὸ δ' οὐ βέλ- 
τιον. εἰ δὲ τοῦτο, καὶ τὸ µὲν ἄνθρωπον τὸ δ' οὐκ ἄνθρωπον 
καὶ τὸ µὲν γλυκὺ τὸ δ' οὐ γλυκὺ ἀνάγκη ὑπολαµβάνειν. 
οὐ γὰρ ἐξ ἴσου ἅπαντα ζητεῖ καὶ ὑπολαµβάνει, ὅταν οἰη- 
θεὶς βέλτιον εἶναι τὸ πιεῖν ὕδωρ καὶ ἰδεῖν ἄνθρωπον εἶτα 



ζητῇ αὐτά· καίτοι ἔδει γε, εἰ ταὐτὸν ἦν ὁµοίως καὶ ἄν- 
θρωπος καὶ οὐκ ἄνθρωπος. ἀλλ' ὅπερ ἐλέχθη, οὐθεὶς ὃς οὐ 
φαίνεται τὰ µὲν εὐλαβούµενος τὰ δ' οὔ· ὥστε, ὡς ἔοικε, 
πάντες ὑπολαµβάνουσιν ἔχειν ἁπλῶς, εἰ µὴ περὶ ἅπαντα, 
ἀλλὰ περὶ τὸ ἄµεινον καὶ χεῖρον. εἰ δὲ µὴ ἐπιστάµενοι 
ἀλλὰ δοξάζοντες, πολὺ µᾶλλον ἐπιµελητέον ἂν εἴη τῆς 
 
ἀληθείας, ὥσπερ καὶ νοσώδει ὄντι ἢ ὑγιεινῷ τῆς ὑγιείας· 
καὶ γὰρ ὁ δοξάζων πρὸς τὸν ἐπιστάµενον οὐχ ὑγιεινῶς διά- 
κειται πρὸς τὴν ἀλήθειαν.  - ἔτι εἰ ὅτι µάλιστα πάντα οὕτως 
ἔχει καὶ οὐχ οὕτως, ἀλλὰ τό γε µᾶλλον καὶ ἧττον ἔνεστιν 
ἐν τῇ φύσει τῶν ὄντων· οὐ γὰρ ἂν ὁµοίως φήσαιµεν εἶναι 
τὰ δύο ἄρτια καὶ τὰ τρία, οὐδ' ὁµοίως διέψευσται ὁ τὰ   
τέτταρα πέντε οἰόµενος καὶ ὁ χίλια. εἰ οὖν µὴ ὁµοίως, 
δῆλον ὅτι ἅτερος ἧττον, ὥστε µᾶλλον ἀληθεύει. εἰ οὖν τὸ 

µᾶλλον ἐγγύτερον, εἴη γε ἄν τι ἀληθὲς οὗ ἐγγύτερον τὸ 
µᾶλλον ἀληθές. κἂν εἰ µὴ ἔστιν, ἀλλ' ἤδη γέ τι ἔστι βε- 
βαιότερον καὶ ἀληθινώτερον, καὶ τοῦ λόγου ἀπηλλαγµέ- 
νοι ἂν εἴηµεν τοῦ ἀκράτου καὶ κωλύοντός τι τῇ διανοίᾳ 
ὁρίσαι. 
 Ἔστι δ' ἀπὸ τῆς αὐτῆς δόξης καὶ ὁ Πρωταγόρου λόγος, 
καὶ ἀνάγκη ὁµοίως αὐτοὺς ἄµφω ἢ εἶναι ἢ µὴ εἶναι· εἴτε 
γὰρ τὰ δοκοῦντα πάντα ἐστὶν ἀληθῆ καὶ τὰ φαινόµενα, 
ἀνάγκη εἶναι πάντα ἅµα ἀληθῆ καὶ ψευδῆ (πολλοὶ γὰρ 
τἀναντία ὑπολαµβάνουσιν ἀλλήλοις, καὶ τοὺς µὴ ταὐτὰ 
δοξάζοντας ἑαυτοῖς διεψεῦσθαι νοµίζουσιν· ὥστ' ἀνάγκη τὸ 
αὐτὸ εἶναί τε καὶ µὴ εἶναι), καὶ εἰ τοῦτ' ἔστιν, ἀνάγκη τὰ 
δοκοῦντα εἶναι πάντ' ἀληθῆ (τὰ ἀντικείµενα γὰρ δοξάζουσιν 
ἀλλήλοις οἱ διεψευσµένοι καὶ ἀληθεύοντες· εἰ οὖν ἔχει τὰ 
ὄντα οὕτως, ἀληθεύσουσι πάντες). ὅτι µὲν οὖν ἀπὸ τῆς αὐτῆς 
εἰσὶ διανοίας ἀµφότεροι οἱ λόγοι, δῆλον· ἔστι δ' οὐχ ὁ 
αὐτὸς τρόπος πρὸς ἅπαντας τῆς ἐντεύξεως· οἱ µὲν γὰρ πει- 
θοῦς δέονται οἱ δὲ βίας. ὅσοι µὲν γὰρ ἐκ τοῦ ἀπορῆσαι 
ὑπέλαβον οὕτως, τούτων εὐΐατος ἡ ἄγνοια (οὐ γὰρ πρὸς τὸν 
λόγον ἀλλὰ πρὸς τὴν διάνοιαν ἡ ἀπάντησις αὐτῶν)· ὅσοι 
δὲ λόγου χάριν λέγουσι, τούτων δ' ἔλεγχος ἴασις τοῦ ἐν τῇ 
 
Bekker page 1009a, line 22 
 
φωνῇ λόγου καὶ τοῦ ἐν τοῖς ὀνόµασιν. ἐλήλυθε δὲ τοῖς δια- 
ποροῦσιν αὕτη ἡ δόξα ἐκ τῶν αἰσθητῶν, ἡ µὲν τοῦ ἅµα 
τὰς ἀντιφάσεις καὶ τἀναντία ὑπάρχειν ὁρῶσιν ἐκ ταὐτοῦ 
γιγνόµενα τἀναντία· εἰ οὖν µὴ ἐνδέχεται γίγνεσθαι τὸ µὴ 
ὄν, προϋπῆρχεν ὁµοίως τὸ πρᾶγµα ἄµφω ὄν, ὥσπερ καὶ 
Ἀναξαγόρας µεµῖχθαι πᾶν ἐν παντί φησι καὶ ∆ηµόκρι- 
τος· καὶ γὰρ οὗτος τὸ κενὸν καὶ τὸ πλῆρες ὁµοίως καθ'   



ὁτιοῦν ὑπάρχειν µέρος, καίτοι τὸ µὲν ὂν τούτων εἶναι τὸ δὲ 
µὴ ὄν. πρὸς µὲν οὖν τοὺς ἐκ τούτων ὑπολαµβάνοντας ἐροῦµεν 
ὅτι τρόπον µέν τινα ὀρθῶς λέγουσι τρόπον δέ τινα ἀγνοοῦσιν· 
τὸ γὰρ ὂν λέγεται διχῶς, ὥστ' ἔστιν ὃν τρόπον ἐνδέχεται 
γίγνεσθαί τι ἐκ τοῦ µὴ ὄντος, ἔστι δ' ὃν οὔ, καὶ ἅµα τὸ 
αὐτὸ εἶναι καὶ ὂν καὶ µὴ ὄν, ἀλλ' οὐ κατὰ ταὐτὸ [ὄν]· δυ- 
νάµει µὲν γὰρ ἐνδέχεται ἅµα ταὐτὸ εἶναι τὰ ἐναντία, 
ἐντελεχείᾳ δ' οὔ. ἔτι δ' ἀξιώσοµεν αὐτοὺς ὑπολαµβάνειν 
καὶ ἄλλην τινὰ οὐσίαν εἶναι τῶν ὄντων ᾗ οὔτε κίνησις ὑπάρ- 
χει οὔτε φθορὰ οὔτε γένεσις τὸ παράπαν.  - ὅµοιως δὲ καὶ 
ἡ περὶ τὰ φαινόµενα ἀλήθεια ἐνίοις ἐκ τῶν αἰσθητῶν ἐλή- 
λυθεν. τὸ µὲν γὰρ ἀληθὲς οὐ πλήθει κρίνεσθαι οἴονται 
προσήκειν οὐδὲ ὀλιγότητι, τὸ δ' αὐτὸ τοῖς µὲν γλυκὺ γευο- 
µένοις δοκεῖν εἶναι τοῖς δὲ πικρόν, ὥστ' εἰ πάντες ἔκαµνον 

ἢ πάντες παρεφρόνουν, δύο δ' ἢ τρεῖς ὑγίαινον ἢ νοῦν εἶχον, 
δοκεῖν ἂν τούτους κάµνειν καὶ παραφρονεῖν τοὺς δ' ἄλλους οὔ· 
ἔτι δὲ καὶ πολλοῖς τῶν ἄλλων ζῴων τἀναντία [περὶ τῶν αὐτῶν] 
φαίνεσθαι καὶ ἡµῖν, καὶ αὐτῷ δὲ ἑκάστῳ πρὸς αὑτὸν οὐ 
ταὐτὰ κατὰ τὴν αἴσθησιν ἀεὶ δοκεῖν. ποῖα οὖν τούτων ἀληθῆ 
ἢ ψευδῆ, ἄδηλον· οὐθὲν γὰρ µᾶλλον τάδε ἢ τάδε ἀληθῆ, 
ἀλλ' ὁµοίως. διὸ ∆ηµόκριτός γέ φησιν ἤτοι οὐθὲν εἶναι 
ἀληθὲς ἢ ἡµῖν γ' ἄδηλον. ὅλως δὲ διὰ τὸ ὑπολαµβάνειν 
φρόνησιν µὲν τὴν αἴσθησιν, ταύτην δ' εἶναι ἀλλοίωσιν, τὸ 
φαινόµενον κατὰ τὴν αἴσθησιν ἐξ ἀνάγκης ἀληθὲς εἶναί 
φασιν· ἐκ τούτων γὰρ καὶ Ἐµπεδοκλῆς καὶ ∆ηµόκριτος 
καὶ τῶν ἄλλων ὡς ἔπος εἰπεῖν ἕκαστος τοιαύταις δόξαις 
γεγένηνται ἔνοχοι. καὶ γὰρ Ἐµπεδοκλῆς µεταβάλλοντας 
τὴν ἕξιν µεταβάλλειν φησὶ τὴν φρόνησιν· “πρὸς παρεὸν 
γὰρ µῆτις ἐναύξεται ἀνθρώποισιν.” καὶ ἐν ἑτέροις δὲ λέγει 
ὅτι “ὅσσον <δ'> ἀλλοῖοι µετέφυν, τόσον ἄρ σφισιν αἰεὶ ¦ καὶ τὸ   
φρονεῖν ἀλλοῖα παρίστατο”. καὶ Παρµενίδης δὲ ἀποφαίνε- 
ται τὸν αὐτὸν τρόπον· “ὡς γὰρ ἑκάστοτ' ἔχει κρᾶσιν µε- 
λέων πολυκάµπτων, ¦ τὼς νόος ἀνθρώποισι παρίσταται· τὸ 
γὰρ αὐτὸ ¦ ἔστιν ὅπερ φρονέει, µελέων φύσις ἀνθρώποισιν ¦ 
καὶ πᾶσιν καὶ παντί· τὸ γὰρ πλέον ἐστὶ νόηµα·” Ἀνα- 

ξαγόρου δὲ καὶ ἀπόφθεγµα µνηµονεύεται πρὸς τῶν ἑταί- 
ρων τινάς, ὅτι τοιαῦτ' αὐτοῖς ἔσται τὰ ὄντα οἷα ἂν ὑπολά- 
βωσιν. φασὶ δὲ καὶ τὸν Ὅµηρον ταύτην ἔχοντα φαίνε- 
σθαι τὴν δόξαν, ὅτι ἐποίησε τὸν Ἕκτορα, ὡς ἐξέστη ὑπὸ 
τῆς πληγῆς, κεῖσθαι ἀλλοφρονέοντα, ὡς φρονοῦντας µὲν 
καὶ τοὺς παραφρονοῦντας ἀλλ' οὐ ταὐτά. δῆλον οὖν ὅτι, εἰ 
ἀµφότεραι φρονήσεις, καὶ τὰ ὄντα ἅµα οὕτω τε καὶ οὐχ 
οὕτως ἔχει. ᾗ καὶ χαλεπώτατον τὸ συµβαῖνόν ἐστιν· εἰ 



γὰρ οἱ µάλιστα τὸ ἐνδεχόµενον ἀληθὲς ἑωρακότες - οὗτοι 
δ' εἰσὶν οἱ µάλιστα ζητοῦντες αὐτὸ καὶ φιλοῦντες - οὗτοι τοι- 
αύτας ἔχουσι τὰς δόξας καὶ ταῦτα ἀποφαίνονται περὶ 
τῆς ἀληθείας, πῶς οὐκ ἄξιον ἀθυµῆσαι τοὺς φιλοσοφεῖν 
ἐγχειροῦντας; τὸ γὰρ τὰ πετόµενα διώκειν τὸ ζητεῖν ἂν 
εἴη τὴν ἀλήθειαν.  - αἴτιον δὲ τῆς δόξης τούτοις ὅτι περὶ τῶν 
ὄντων µὲν τὴν ἀλήθειαν ἐσκόπουν, τὰ δ' ὄντα ὑπέλαβον 
εἶναι τὰ αἰσθητὰ µόνον· ἐν δὲ τούτοις πολλὴ ἡ τοῦ ἀορίστου 
φύσις ἐνυπάρχει καὶ ἡ τοῦ ὄντος οὕτως ὥσπερ εἴποµεν· 
διὸ εἰκότως µὲν λέγουσιν, οὐκ ἀληθῆ δὲ λέγουσιν (οὕτω γὰρ 
ἁρµόττει µᾶλλον εἰπεῖν ἢ ὥσπερ Ἐπίχαρµος εἰς Ξενοφά- 
νην). ἔτι δὲ πᾶσαν ὁρῶντες ταύτην κινουµένην τὴν φύσιν, 
κατὰ δὲ τοῦ µεταβάλλοντος οὐθὲν ἀληθευόµενον, περί γε 

τὸ πάντῃ πάντως µεταβάλλον οὐκ ἐνδέχεσθαι ἀληθεύειν. 
ἐκ γὰρ ταύτης τῆς ὑπολήψεως ἐξήνθησεν ἡ ἀκροτάτη δόξα 
τῶν εἰρηµένων, ἡ τῶν φασκόντων ἡρακλειτίζειν καὶ οἵαν 
Κρατύλος εἶχεν, ὃς τὸ τελευταῖον οὐθὲν ᾤετο δεῖν λέγειν 
ἀλλὰ τὸν δάκτυλον ἐκίνει µόνον, καὶ Ἡρακλείτῳ ἐπετίµα 
εἰπόντι ὅτι δὶς τῷ αὐτῷ ποταµῷ οὐκ ἔστιν ἐµβῆναι· αὐτὸς   
γὰρ ᾤετο οὐδ' ἅπαξ. ἡµεῖς δὲ καὶ πρὸς τοῦτον τὸν λόγον 
ἐροῦµεν ὅτι τὸ µὲν µεταβάλλον ὅτε µεταβάλλει ἔχει τινὰ 
αὐτοῖς λόγον µὴ οἴεσθαι εἶναι, καίτοι ἔστι γε ἀµφις- 
βητήσιµον· τό τε γὰρ ἀποβάλλον ἔχει τι τοῦ ἀποβαλ- 
λοµένου, καὶ τοῦ γιγνοµένου ἤδη ἀνάγκη τι εἶναι, ὅλως 
τε εἰ φθείρεται, ὑπάρξει τι ὄν, καὶ εἰ γίγνεται, ἐξ οὗ 
γίγνεται καὶ ὑφ' οὗ γεννᾶται ἀναγκαῖον εἶναι, καὶ τοῦτο 
µὴ ἰέναι εἰς ἄπειρον. ἀλλὰ ταῦτα παρέντες ἐκεῖνα λέγω- 
µεν, ὅτι οὐ ταὐτό ἐστι τὸ µεταβάλλειν κατὰ τὸ ποσὸν 
καὶ κατὰ τὸ ποιόν· κατὰ µὲν οὖν τὸ ποσὸν ἔστω µὴ µένον, 
ἀλλὰ κατὰ τὸ εἶδος ἅπαντα γιγνώσκοµεν. ἔτι δ' ἄξιον 
ἐπιτιµῆσαι τοῖς οὕτως ὑπολαµβάνουσιν, ὅτι καὶ αὐτῶν τῶν 
αἰσθητῶν ἐπὶ τῶν ἐλαττόνων τὸν ἀριθµὸν ἰδόντες οὕτως 
ἔχοντα περὶ ὅλου τοῦ οὐρανοῦ ὁµοίως ἀπεφήναντο· ὁ γὰρ 
περὶ ἡµᾶς τοῦ αἰσθητοῦ τόπος ἐν φθορᾷ καὶ γενέσει διατε- 

λεῖ µόνος ὤν, ἀλλ' οὗτος οὐθὲν ὡς εἰπεῖν µόριον τοῦ παντός 
ἐστιν, ὥστε δικαιότερον ἂν δι' ἐκεῖνα τούτων ἀπεψηφίσαντο 
ἢ διὰ ταῦτα ἐκείνων κατεψηφίσαντο. ἔτι δὲ δῆλον ὅτι 
καὶ πρὸς τούτους ταὐτὰ τοῖς πάλαι λεχθεῖσιν ἐροῦµεν· ὅτι 
γὰρ ἔστιν ἀκίνητός τις φύσις δεικτέον αὐτοῖς καὶ πειστέον 
 
αὐτούς. καίτοι γε συµβαίνει τοῖς ἅµα φάσκουσιν εἶναι 
καὶ µὴ εἶναι ἠρεµεῖν µᾶλλον φάναι πάντα ἢ κινεῖσθαι· 
οὐ γὰρ ἔστιν εἰς ὅ τι µεταβαλεῖ· ἅπαντα γὰρ ὑπάρχει 



πᾶσιν.  - περὶ δὲ τῆς ἀληθείας, ὡς οὐ πᾶν τὸ φαινόµενον 
ἀληθές, πρῶτον µὲν ὅτι οὐδ' <εἰ> ἡ αἴσθησις <µὴ> ψευδὴς τοῦ 
γε ἰδίου ἐστίν, ἀλλ' ἡ φαντασία οὐ ταὐτὸν τῇ αἰσθήσει. εἶτ' 
ἄξιον θαυµάσαι εἰ τοῦτ' ἀποροῦσι, πότερον τηλικαῦτά ἐστι 
τὰ µεγέθη καὶ τὰ χρώµατα τοιαῦτα οἷα τοῖς ἄπωθεν φαί-   
νεται ἢ οἷα τοῖς ἐγγύθεν, καὶ πότερον οἷα τοῖς ὑγιαίνουσιν 
ἢ οἷα τοῖς κάµνουσιν, καὶ βαρύτερα πότερον ἃ τοῖς ἀσθε- 
νοῦσιν ἢ ἃ τοῖς ἰσχύουσιν, καὶ ἀληθῆ πότερον ἃ τοῖς κα- 
θεύδουσιν ἢ ἃ τοῖς ἐγρηγορόσιν. ὅτι µὲν γὰρ οὐκ οἴονταί 
γε, φανερόν· οὐθεὶς γοῦν, ἐὰν ὑπολάβῃ νύκτωρ Ἀθήνῃσιν 
εἶναι ὢν ἐν Λιβύῃ, πορεύεται εἰς τὸ ᾠδεῖον. ἔτι δὲ περὶ 
τοῦ µέλλοντος, ὥσπερ καὶ Πλάτων λέγει, οὐ δήπου ὁµοίως 

κυρία ἡ τοῦ ἰατροῦ δόξα καὶ ἡ τοῦ ἀγνοοῦντος, οἷον περὶ τοῦ 
µέλλοντος ἔσεσθαι ὑγιοῦς ἢ µὴ µέλλοντος. ἔτι δὲ ἐπ' αὐ- 
τῶν τῶν αἰσθήσεων οὐχ ὁµοίως κυρία ἡ τοῦ ἀλλοτρίου καὶ 
ἰδίου ἢ τοῦ πλησίον καὶ τοῦ αὑτῆς, ἀλλὰ περὶ µὲν χρώ- 
µατος ὄψις, οὐ γεῦσις, περὶ δὲ χυµοῦ γεῦσις, οὐκ ὄψις· 
ὧν ἑκάστη ἐν τῷ αὐτῷ χρόνῳ περὶ τὸ αὐτὸ οὐδέποτε φη- 
σιν ἅµα οὕτω καὶ οὐχ οὕτως ἔχειν. ἀλλ' οὐδὲ ἐν ἑτέρῳ 
χρόνῳ περί γε τὸ πάθος ἠµφισβήτησεν, ἀλλὰ περὶ τὸ ᾧ 
συµβέβηκε τὸ πάθος. λέγω δ' οἷον ὁ µὲν αὐτὸς οἶνος δό- 
ξειεν ἂν ἢ µεταβαλὼν ἢ τοῦ σώµατος µεταβαλόντος ὁτὲ 
µὲν εἶναι γλυκὺς ὁτὲ δὲ οὐ γλυκύς· ἀλλ' οὐ τό γε γλυκύ, 
οἷόν ἐστιν ὅταν ᾖ, οὐδεπώποτε µετέβαλεν, ἀλλ' ἀεὶ ἀλη- 
θεύει περὶ αὐτοῦ, καὶ ἔστιν ἐξ ἀνάγκης τὸ ἐσόµενον γλυκὺ 
τοιοῦτον. καίτοι τοῦτο ἀναιροῦσιν οὗτοι οἱ λόγοι ἅπαντες, 
ὥσπερ καὶ οὐσίαν µὴ εἶναι µηθενός, οὕτω µηδ' ἐξ ἀνάγκης 
µηθέν· τὸ γὰρ ἀναγκαῖον οὐκ ἐνδέχεται ἄλλως καὶ ἄλλως 
ἔχειν, ὥστ' εἴ τι ἔστιν ἐξ ἀνάγκης, οὐχ ἕξει οὕτω τε καὶ 
οὐχ οὕτως.  - ὅλως τ' εἴπερ ἔστι τὸ αἰσθητὸν µόνον, οὐθὲν ἂν 
εἴη µὴ ὄντων τῶν ἐµψύχων· αἴσθησις γὰρ οὐκ ἂν εἴη. τὸ 
µὲν οὖν µήτε τὰ αἰσθητὰ εἶναι µήτε τὰ αἰσθήµατα ἴσως 
ἀληθές (τοῦ γὰρ αἰσθανοµένου πάθος τοῦτό ἐστι), τὸ δὲ τὰ 

ὑποκείµενα µὴ εἶναι, ἃ ποιεῖ τὴν αἴσθησιν, καὶ ἄνευ αἰ-   
σθήσεως, ἀδύνατον. οὐ γὰρ δὴ ἥ γ' αἴσθησις αὐτὴ ἑαυτῆς 
ἐστίν, ἀλλ' ἔστι τι καὶ ἕτερον παρὰ τὴν αἴσθησιν, ὃ ἀνάγκη 
πρότερον εἶναι τῆς αἰσθήσεως· τὸ γὰρ κινοῦν τοῦ κινουµένου 
φύσει πρότερόν ἐστι, κἂν εἰ λέγεται πρὸς ἄλληλα ταῦτα, 
οὐθὲν ἧττον. 
 Εἰσὶ δέ τινες οἳ ἀποροῦσι καὶ τῶν ταῦτα πεπεισµένων 
καὶ τῶν τοὺς λόγους τούτους µόνον λεγόντων· ζητοῦσι γὰρ 
τίς ὁ κρινῶν τὸν ὑγιαίνοντα καὶ ὅλως τὸν περὶ ἕκαστα κρι- 
νοῦντα ὀρθῶς. τὰ δὲ τοιαῦτα ἀπορήµατα ὅµοιά ἐστι τῷ 



ἀπορεῖν πότερον καθεύδοµεν νῦν ἢ ἐγρηγόραµεν, δύνανται 
δ' αἱ ἀπορίαι αἱ τοιαῦται πᾶσαι τὸ αὐτό· πάντων γὰρ 
λόγον ἀξιοῦσιν εἶναι οὗτοι· ἀρχὴν γὰρ ζητοῦσι, καὶ ταύτην 
δι' ἀποδείξεως λαµβάνειν, ἐπεὶ ὅτι γε πεπεισµένοι οὐκ εἰσί, 
φανεροί εἰσιν ἐν ταῖς πράξεσιν. ἀλλ' ὅπερ εἴποµεν, τοῦτο 
αὐτῶν τὸ πάθος ἐστίν· λόγον γὰρ ζητοῦσιν ὧν οὐκ ἔστι λό- 
γος· ἀποδείξεως γὰρ ἀρχὴ οὐκ ἀπόδειξίς ἐστιν. οὗτοι µὲν 
οὖν ῥᾳδίως ἂν τοῦτο πεισθεῖεν (ἔστι γὰρ οὐ χαλεπὸν λαβεῖν)· 
οἱ δ' ἐν τῷ λόγῳ τὴν βίαν µόνον ζητοῦντες ἀδύνατον ζη- 
τοῦσιν· ἐναντία γὰρ εἰπεῖν ἀξιοῦσιν, εὐθὺς ἐναντία λέγοντες. 
εἰ δὲ µὴ ἔστι πάντα πρός τι, ἀλλ' ἔνιά ἐστι καὶ αὐτὰ 

καθ' αὑτά, οὐκ ἂν εἴη πᾶν τὸ φαινόµενον ἀληθές· τὸ γὰρ 
φαινόµενον τινί ἐστι φαινόµενον· ὥστε ὁ λέγων ἅπαντα τὰ 
φαινόµενα εἶναι ἀληθῆ ἅπαντα ποιεῖ τὰ ὄντα πρός τι. 
διὸ καὶ φυλακτέον τοῖς τὴν βίαν ἐν τῷ λόγῳ ζητοῦσιν, 
ἅµα δὲ καὶ ὑπέχειν λόγον ἀξιοῦσιν, ὅτι οὐ τὸ φαινόµενον 
ἔστιν ἀλλὰ τὸ φαινόµενον ᾧ φαίνεται καὶ ὅτε φαίνεται 
καὶ ᾗ καὶ ὥς. ἂν δ' ὑπέχωσι µὲν λόγον, µὴ οὕτω δ' 
ὑπέχωσι, συµβήσεται αὑτοῖς τἀναντία ταχὺ λέγειν. ἐν- 
δέχεται γὰρ τὸ αὐτὸ κατὰ µὲν τὴν ὄψιν µέλι φαίνεσθαι   
τῇ δὲ γεύσει µή, καὶ τῶν ὀφθαλµῶν δυοῖν ὄντοιν µὴ 
ταὐτὰ ἑκατέρᾳ τῇ ὄψει, ἂν ὦσιν ἀνόµοιαι· ἐπεὶ πρός γε 
τοὺς διὰ τὰς πάλαι εἰρηµένας αἰτίας τὸ φαινόµενον φά- 
σκοντας ἀληθὲς εἶναι, καὶ διὰ τοῦτο πάνθ' ὁµοίως εἶναι 
ψευδῆ καὶ ἀληθῆ· οὔτε γὰρ ἅπασι ταὐτὰ φαίνεσθαι οὔτε 
ταὐτῷ ἀεὶ ταὐτά, ἀλλὰ πολλάκις τἀναντία κατὰ τὸν αὐ- 
τὸν χρόνον (ἡ µὲν γὰρ ἁφὴ δύο λέγει ἐν τῇ ἐπαλλάξει 
τῶν δακτύλων ἡ δ' ὄψις ἕν)·  - ἀλλ' οὔ τι τῇ αὐτῇ γε καὶ 
κατὰ τὸ αὐτὸ αἰσθήσει καὶ ὡσαύτως καὶ ἐν τῷ αὐτῷ 
χρόνῳ, ὥστε τοῦτ' ἂν εἴη ἀληθές. ἀλλ' ἴσως διὰ τοῦτ' 
ἀνάγκη λέγειν τοῖς µὴ δι' ἀπορίαν ἀλλὰ λόγου χάριν 
λέγουσιν, ὅτι οὐκ ἔστιν ἀληθὲς τοῦτο ἀλλὰ τούτῳ ἀληθές. 

καὶ ὥσπερ δὴ πρότερον εἴρηται, ἀνάγκη πρός τι ποιεῖν 
ἅπαντα καὶ πρὸς δόξαν καὶ αἴσθησιν, ὥστ' οὔτε γέγονεν οὔτ' 
ἔσται οὐθὲν µηθενὸς προδοξάσαντος. εἰ δὲ γέγονεν ἢ ἔσται, 
δῆλον ὅτι οὐκ ἂν εἴη ἅπαντα πρὸς δόξαν. ἔτι εἰ ἕν, πρὸς 
ἓν ἢ πρὸς ὡρισµένον· καὶ εἰ τὸ αὐτὸ καὶ ἥµισυ καὶ ἴσον, 
ἀλλ' οὐ πρὸς τὸ διπλάσιόν γε τὸ ἴσον. πρὸς δὴ τὸ δοξά- 
ζον εἰ ταὐτὸ ἄνθρωπος καὶ τὸ δοξαζόµενον, οὐκ ἔσται ἄν- 
θρωπος τὸ δοξάζον ἀλλὰ τὸ δοξαζόµενον. εἰ δ' ἕκαστον 
ἔσται πρὸς τὸ δοξάζον, πρὸς ἄπειρα ἔσται τῷ εἴδει τὸ δοξάζον. 
 Ὅτι µὲν οὖν βεβαιοτάτη δόξα πασῶν τὸ µὴ εἶναι ἀληθεῖς 
ἅµα τὰς ἀντικειµένας φάσεις, καὶ τί συµβαίνει τοῖς οὕτω 



λέγουσι, καὶ διὰ τί οὕτω λέγουσι, τοσαῦτα εἰρήσθω· ἐπεὶ 
δ' ἀδύνατον τὴν ἀντίφασιν ἅµα ἀληθεύεσθαι κατὰ τοῦ 
αὐτοῦ, φανερὸν ὅτι οὐδὲ τἀναντία ἅµα ὑπάρχειν ἐνδέχεται 
τῷ αὐτῷ· τῶν µὲν γὰρ ἐναντίων θάτερον στέρησίς ἐστιν οὐχ 
ἧττον, οὐσίας δὲ στέρησις· ἡ δὲ στέρησις ἀπόφασίς ἐστιν ἀπό 
τινος ὡρισµένου γένους· εἰ οὖν ἀδύνατον ἅµα καταφάναι καὶ   
ἀποφάναι ἀληθῶς, ἀδύνατον καὶ τἀναντία ὑπάρχειν ἅµα, ἀλλ' 
ἢ πῇ ἄµφω ἢ θάτερον µὲν πῇ θάτερον δὲ ἁπλῶς. 
 Ἀλλὰ µὴν οὐδὲ µεταξὺ ἀντιφάσεως ἐνδέχεται εἶναι 
οὐθέν, ἀλλ' ἀνάγκη ἢ φάναι ἢ ἀποφάναι ἓν καθ' ἑνὸς ὁτιοῦν. 

δῆλον δὲ πρῶτον µὲν ὁρισαµένοις τί τὸ ἀληθὲς καὶ ψεῦδος. 
τὸ µὲν γὰρ λέγειν τὸ ὂν µὴ εἶναι ἢ τὸ µὴ ὂν εἶναι ψεῦ- 
δος, τὸ δὲ τὸ ὂν εἶναι καὶ τὸ µὴ ὂν µὴ εἶναι ἀληθές, ὥστε 
καὶ ὁ λέγων εἶναι ἢ µὴ ἀληθεύσει ἢ ψεύσεται· ἀλλ' 
οὔτε τὸ ὂν λέγεται µὴ εἶναι ἢ εἶναι οὔτε τὸ µὴ ὄν. ἔτι 
ἤτοι µεταξὺ ἔσται τῆς ἀντιφάσεως ὥσπερ τὸ φαιὸν 
µέλανος καὶ λευκοῦ, ἢ ὡς τὸ µηδέτερον ἀνθρώπου καὶ ἵππου. 
εἰ µὲν οὖν οὕτως, οὐκ ἂν µεταβάλλοι (ἐκ µὴ ἀγαθοῦ γὰρ 
εἰς ἀγαθὸν µεταβάλλει ἢ ἐκ τούτου εἰς µὴ ἀγαθόν), νῦν 
δ' ἀεὶ φαίνεται (οὐ γὰρ ἔστι µεταβολὴ ἀλλ' ἢ εἰς τὰ ἀντι- 
κείµενα καὶ µεταξύ)· εἰ δ' ἔστι µεταξύ, καὶ οὕτως εἴη ἄν 
τις εἰς λευκὸν οὐκ ἐκ µὴ λευκοῦ γένεσις, νῦν δ' οὐχ ὁρᾶται. 
ἔτι πᾶν τὸ διανοητὸν καὶ νοητὸν ἡ διάνοια ἢ κατάφησιν ἢ 
ἀπόφησιν - τοῦτο δ' ἐξ ὁρισµοῦ δῆλον - ὅταν ἀληθεύῃ ἢ ψεύδη- 
ται· ὅταν µὲν ὡδὶ συνθῇ φᾶσα ἢ ἀποφᾶσα, ἀληθεύει, 
ὅταν δὲ ὡδί, ψεύδεται. ἔτι παρὰ πάσας δεῖ εἶναι τὰς 
ἀντιφάσεις, εἰ µὴ λόγου ἕνεκα λέγεται· ὥστε καὶ οὔτε ἀλη- 
θεύσει τις οὔτ' οὐκ ἀληθεύσει, καὶ παρὰ τὸ ὂν καὶ τὸ µὴ ὂν 
 
ἔσται, ὥστε καὶ παρὰ γένεσιν καὶ φθορὰν µεταβολή τις 
ἔσται. ἔτι ἐν ὅσοις γένεσιν ἡ ἀπόφασις τὸ ἐναντίον ἐπιφέ- 

ρει, καὶ ἐν τούτοις ἔσται, οἷον ἐν ἀριθµοῖς οὔτε περιττὸς οὔτε 
οὐ περιττὸς ἀριθµός· ἀλλ' ἀδύνατον· ἐκ τοῦ ὁρισµοῦ δὲ δῆ- 
λον. ἔτι εἰς ἄπειρον βαδιεῖται, καὶ οὐ µόνον ἡµιόλια τὰ 
ὄντα ἔσται ἀλλὰ πλείω. πάλιν γὰρ ἔσται ἀποφῆσαι τοῦτο   
πρὸς τὴν φάσιν καὶ τὴν ἀπόφασιν, καὶ τοῦτ' ἔσται τι· ἡ 
γὰρ οὐσία ἐστί τις αὐτοῦ ἄλλη. ἔτι ὅταν ἐροµένου εἰ λευκόν 
ἐστιν εἴπῃ ὅτι οὔ, οὐθὲν ἄλλο ἀποπέφηκεν ἢ τὸ εἶναι· ἀπό- 
φασις δὲ τὸ µὴ εἶναι. ἐλήλυθε δ' ἐνίοις αὕτη ἡ δόξα 
ὥσπερ καὶ ἄλλαι τῶν παραδόξων· ὅταν γὰρ λύειν µὴ 
δύνωνται λόγους ἐριστικούς, ἐνδόντες τῷ λόγῳ σύµφασιν ἀλη- 
θὲς εἶναι τὸ συλλογισθέν. οἱ µὲν οὖν διὰ τοιαύτην αἰτίαν 
λέγουσιν, οἱ δὲ διὰ τὸ πάντων ζητεῖν λόγον. ἀρχὴ δὲ πρὸς 



ἅπαντας τούτους ἐξ ὁρισµοῦ. ὁρισµὸς δὲ γίγνεται ἐκ τοῦ ση- 
µαίνειν τι ἀναγκαῖον εἶναι αὐτούς· ὁ γὰρ λόγος οὗ τὸ 
ὄνοµα σηµεῖον ὁρισµὸς ἔσται. ἔοικε δ' ὁ µὲν Ἡρακλείτου 
λόγος, λέγων πάντα εἶναι καὶ µὴ εἶναι, ἅπαντα ἀληθῆ 
ποιεῖν, ὁ δ' Ἀναξαγόρου, εἶναί τι µεταξὺ τῆς ἀντιφάσεως, 
πάντα ψευδῆ· ὅταν γὰρ µιχθῇ, οὔτε ἀγαθὸν οὔτε οὐκ ἀγαθὸν 
τὸ µῖγµα, ὥστ' οὐδὲν εἰπεῖν ἀληθές. 
 ∆ιωρισµένων δὲ τούτων φανερὸν ὅτι καὶ τὰ µοναχῶς 
λεγόµενα καὶ κατὰ πάντων ἀδύνατον ὑπάρχειν ὥσπερ 

τινὲς λέγουσιν, οἱ µὲν οὐθὲν φάσκοντες ἀληθὲς εἶναι (οὐθὲν 
γὰρ κωλύειν φασὶν οὕτως ἅπαντα εἶναι ὥσπερ τὸ τὴν 
διάµετρον σύµµετρον εἶναι), οἱ δὲ πάντ' ἀληθῆ. σχεδὸν 
γὰρ οὗτοι οἱ λόγοι οἱ αὐτοὶ τῷ Ἡρακλείτου· ὁ γὰρ λέγων 
ὅτι πάντ' ἀληθῆ καὶ πάντα ψευδῆ, καὶ χωρὶς λέγει τῶν 
λόγων ἑκάτερον τούτων, ὥστ' εἴπερ ἀδύνατα ἐκεῖνα, καὶ 
ταῦτα ἀδύνατον εἶναι. ἔτι δὲ φανερῶς ἀντιφάσεις εἰσὶν 
ἃς οὐχ οἷόν τε ἅµα ἀληθεῖς εἶναι - οὐδὲ δὴ ψευδεῖς πάσας· 
καίτοι δόξειέ γ' ἂν µᾶλλον ἐνδέχεσθαι ἐκ τῶν εἰρηµένων. 
ἀλλὰ πρὸς πάντας τοὺς τοιούτους λόγους αἰτεῖσθαι δεῖ, κα- 
θάπερ ἐλέχθη καὶ ἐν τοῖς ἐπάνω λόγοις, οὐχὶ εἶναί τι ἢ µὴ 
εἶναι ἀλλὰ σηµαίνειν τι, ὥστε ἐξ ὁρισµοῦ διαλεκτέον λα-   
βόντας τί σηµαίνει τὸ ψεῦδος ἢ τὸ ἀληθές. εἰ δὲ µηθὲν 
ἄλλο τὸ ἀληθὲς φάναι ἢ <ὃ> ἀποφάναι ψεῦδός ἐστιν, ἀδύ- 
νατον πάντα ψευδῆ εἶναι· ἀνάγκη γὰρ τῆς ἀντιφάσεως 
θάτερον εἶναι µόριον ἀληθές. ἔτι εἰ πᾶν ἢ φάναι ἢ ἀπο- 
φάναι ἀναγκαῖον, ἀδύνατον ἀµφότερα ψευδῆ εἶναι· θά- 
τερον γὰρ µόριον τῆς ἀντιφάσεως ψεῦδός ἐστιν. συµβαίνει 
δὴ καὶ τὸ θρυλούµενον πᾶσι τοῖς τοιούτοις λόγοις, αὐτοὺς 
ἑαυτοὺς ἀναιρεῖν. ὁ µὲν γὰρ πάντα ἀληθῆ λέγων καὶ τὸν 
ἐναντίον αὑτοῦ λόγον ἀληθῆ ποιεῖ, ὥστε τὸν ἑαυτοῦ οὐκ ἀληθῆ 

(ὁ γὰρ ἐναντίος οὔ φησιν αὐτὸν ἀληθῆ), ὁ δὲ πάντα ψευδῆ 
καὶ αὐτὸς αὑτόν. ἐὰν δ' ἐξαιρῶνται ὁ µὲν τὸν ἐναντίον ὡς 
οὐκ ἀληθὴς µόνος ἐστίν, ὁ δὲ τὸν αὑτοῦ ὡς οὐ ψευδής, 
οὐδὲν ἧττον ἀπείρους συµβαίνει αὐτοῖς αἰτεῖσθαι λόγους ἀλη- 
θεῖς καὶ ψευδεῖς· ὁ γὰρ λέγων τὸν ἀληθῆ λόγον ἀληθῆ 
ἀληθής, τοῦτο δ' εἰς ἄπειρον βαδιεῖται.  - φανερὸν δ' ὅτι οὐδ' 
οἱ πάντα ἠρεµεῖν λέγοντες ἀληθῆ λέγουσιν οὐδ' οἱ πάντα 
κινεῖσθαι. εἰ µὲν γὰρ ἠρεµεῖ πάντα, ἀεὶ ταὐτὰ ἀληθῆ καὶ 
ψευδῆ ἔσται, φαίνεται δὲ τοῦτο µεταβάλλον (ὁ γὰρ λέγων 
ποτὲ αὐτὸς οὐκ ἦν καὶ πάλιν οὐκ ἔσται)· εἰ δὲ πάντα κινεῖ- 
ται, οὐθὲν ἔσται ἀληθές· πάντα ἄρα ψευδῆ· ἀλλὰ δέ- 
δεικται ὅτι ἀδύνατον. ἔτι ἀνάγκη τὸ ὂν µεταβάλλειν· ἔκ 
τινος γὰρ εἴς τι ἡ µεταβολή. ἀλλὰ µὴν οὐδὲ πάντα ἠρε- 



µεῖ ἢ κινεῖται ποτέ, ἀεὶ δ' οὐθέν· ἔστι γάρ τι ὃ ἀεὶ κινεῖ τὰ 
κινούµενα, καὶ τὸ πρῶτον κινοῦν ἀκίνητον αὐτό.   
           

∆ 
 
 Ἀρχὴ λέγεται ἡ µὲν ὅθεν ἄν τις τοῦ πράγµατος 
κινηθείη πρῶτον, οἷον τοῦ µήκους καὶ ὁδοῦ ἐντεῦθεν µὲν αὕτη 
ἀρχή, ἐξ ἐναντίας δὲ ἑτέρα· ἡ δὲ ὅθεν ἂν κάλλιστα ἕκαστον 
γένοιτο, οἷον καὶ µαθήσεως οὐκ ἀπὸ τοῦ πρώτου καὶ τῆς τοῦ 
πράγµατος ἀρχῆς ἐνίοτε ἀρκτέον ἀλλ' ὅθεν ῥᾷστ' ἂν µά- 

θοι· ἡ δὲ ὅθεν πρῶτον γίγνεται ἐνυπάρχοντος, οἷον ὡς πλοίου 
τρόπις καὶ οἰκίας θεµέλιος, καὶ τῶν ζῴων οἱ µὲν καρδίαν 
οἱ δὲ ἐγκέφαλον οἱ δ' ὅ τι ἂν τύχωσι τοιοῦτον ὑπολαµβά- 
νουσιν· ἡ δὲ ὅθεν γίγνεται πρῶτον µὴ ἐνυπάρχοντος καὶ 
ὅθεν πρῶτον ἡ κίνησις πέφυκεν ἄρχεσθαι καὶ ἡ µεταβολή, 
οἷον τὸ τέκνον ἐκ τοῦ πατρὸς καὶ τῆς µητρὸς καὶ ἡ µάχη 
ἐκ τῆς λοιδορίας· ἡ δὲ οὗ κατὰ προαίρεσιν κινεῖται τὰ 
κινούµενα καὶ µεταβάλλει τὰ µεταβάλλοντα, ὥσπερ αἵ 
τε κατὰ πόλεις ἀρχαὶ καὶ αἱ δυναστεῖαι καὶ αἱ βασιλεῖαι 
καὶ τυραννίδες ἀρχαὶ λέγονται καὶ αἱ τέχναι, καὶ τούτων 
αἱ ἀρχιτεκτονικαὶ µάλιστα. ἔτι ὅθεν γνωστὸν τὸ πρᾶγµα 
πρῶτον, καὶ αὕτη ἀρχὴ λέγεται τοῦ πράγµατος, οἷον 
τῶν ἀποδείξεων αἱ ὑποθέσεις. ἰσαχῶς δὲ καὶ τὰ αἴτια 
λέγεται· πάντα γὰρ τὰ αἴτια ἀρχαί. πασῶν µὲν οὖν κοι- 
νὸν τῶν ἀρχῶν τὸ πρῶτον εἶναι ὅθεν ἢ ἔστιν ἢ γίγνεται ἢ 
γιγνώσκεται· τούτων δὲ αἱ µὲν ἐνυπάρχουσαί εἰσιν αἱ δὲ 
ἐκτός. διὸ ἥ τε φύσις ἀρχὴ καὶ τὸ στοιχεῖον καὶ ἡ διάνοια 
καὶ ἡ προαίρεσις καὶ οὐσία καὶ τὸ οὗ ἕνεκα· πολλῶν γὰρ 
καὶ τοῦ γνῶναι καὶ τῆς κινήσεως ἀρχὴ τἀγαθὸν καὶ τὸ 
καλόν. 
 Αἴτιον λέγεται ἕνα µὲν τρόπον ἐξ οὗ γίγνεταί τι ἐνυ- 

πάρχοντος, οἷον ὁ χαλκὸς τοῦ ἀνδριάντος καὶ ὁ ἄργυρος 
τῆς φιάλης καὶ τὰ τούτων γένη· ἄλλον δὲ τὸ εἶδος καὶ 
τὸ παράδειγµα, τοῦτο δ' ἐστὶν ὁ λόγος τοῦ τί ἦν εἶναι καὶ   
τὰ τούτου γένη (οἷον τοῦ διὰ πασῶν τὸ δύο πρὸς ἓν καὶ 
ὅλως ὁ ἀριθµός) καὶ τὰ µέρη τὰ ἐν τῷ λόγῳ. ἔτι ὅθεν ἡ 
ἀρχὴ τῆς µεταβολῆς ἡ πρώτη ἢ τῆς ἠρεµήσεως, οἷον ὁ 
βουλεύσας αἴτιος, καὶ ὁ πατὴρ τοῦ τέκνου καὶ ὅλως τὸ ποιοῦν 
τοῦ ποιουµένου καὶ τὸ µεταβλητικὸν τοῦ µεταβάλλοντος. ἔτι 
ὡς τὸ τέλος· τοῦτο δ' ἐστὶ τὸ οὗ ἕνεκα, οἷον τοῦ περιπατεῖν 
ἡ ὑγίεια. διὰ τί γὰρ περιπατεῖ; φαµέν. ἵνα ὑγιαίνῃ. καὶ 
εἰπόντες οὕτως οἰόµεθα ἀποδεδωκέναι τὸ αἴτιον. καὶ ὅσα 



δὴ κινήσαντος ἄλλου µεταξὺ γίγνεται τοῦ τέλους, οἷον τῆς 
ὑγιείας ἡ ἰσχνασία ἢ ἡ κάθαρσις ἢ τὰ φάρµακα ἢ τὰ 
ὄργανα· πάντα γὰρ ταῦτα τοῦ τέλους ἕνεκά ἐστι, διαφέρει 
δὲ ἀλλήλων ὡς ὄντα τὰ µὲν ὄργανα τὰ δ' ἔργα. τὰ µὲν 
οὖν αἴτια σχεδὸν τοσαυταχῶς λέγεται, συµβαίνει δὲ πολ- 
λαχῶς λεγοµένων τῶν αἰτίων καὶ πολλὰ τοῦ αὐτοῦ αἴτια 
εἶναι οὐ κατὰ συµβεβηκός (οἷον τοῦ ἀνδριάντος καὶ ἡ ἀν- 
δριαντοποιητικὴ καὶ ὁ χαλκὸς οὐ καθ' ἕτερόν τι ἀλλ' ᾗ ἀν- 
δριάς· ἀλλ' οὐ τὸν αὐτὸν τρόπον ἀλλὰ τὸ µὲν ὡς ὕλη τὸ 
δ' ὡς ὅθεν ἡ κίνησις), καὶ ἀλλήλων αἴτια (οἷον τὸ πονεῖν 

τῆς εὐεξίας καὶ αὕτη τοῦ πονεῖν· ἀλλ' οὐ τὸν αὐτὸν τρόπον 
ἀλλὰ τὸ µὲν ὡς τέλος τὸ δ' ὡς ἀρχὴ κινήσεως). ἔτι δὲ 
ταὐτὸ τῶν ἐναντίων ἐστίν· ὃ γὰρ παρὸν αἴτιον τουδί, 
τοῦτ' ἀπὸν αἰτιώµεθα ἐνίοτε τοῦ ἐναντίου, οἷον τὴν ἀπουσίαν 
τοῦ κυβερνήτου τῆς ἀνατροπῆς, οὗ ἦν ἡ παρουσία αἰτία τῆς 
σωτηρίας· ἄµφω δέ, καὶ ἡ παρουσία καὶ ἡ στέρησις, αἴτια 
ὡς κινοῦντα.  - ἅπαντα δὲ τὰ νῦν εἰρηµένα αἴτια εἰς τέττα- 
ρας τρόπους πίπτει τοὺς φανερωτάτους. τὰ µὲν γὰρ στοιχεῖα 
τῶν συλλαβῶν καὶ ἡ ὕλη τῶν σκευαστῶν καὶ τὸ πῦρ 
καὶ ἡ γῆ καὶ τὰ τοιαῦτα πάντα τῶν σωµάτων καὶ τὰ 
µέρη τοῦ ὅλου καὶ αἱ ὑποθέσεις τοῦ συµπεράσµατος ὡς τὸ 
ἐξ οὗ αἴτιά ἐστιν· τούτων δὲ τὰ µὲν ὡς τὸ ὑποκείµενον, οἷον   
 
τὰ µέρη, τὰ δὲ ὡς τὸ τί ἦν εἶναι, τό τε ὅλον καὶ ἡ σύν- 
θεσις καὶ τὸ εἶδος. τὸ δὲ σπέρµα καὶ ὁ ἰατρὸς καὶ ὁ βου- 
λεύσας καὶ ὅλως τὸ ποιοῦν, πάντα ὅθεν ἡ ἀρχὴ τῆς µετα- 
βολῆς ἢ στάσεως. τὰ δ' ὡς τὸ τέλος καὶ τἀγαθὸν 
τῶν ἄλλων· τὸ γὰρ οὗ ἕνεκα βέλτιστον καὶ τέλος τῶν 
ἄλλων ἐθέλει εἶναι· διαφερέτω δὲ µηδὲν αὐτὸ εἰπεῖν ἀγα- 
θὸν ἢ φαινόµενον ἀγαθόν.  - τὰ µὲν οὖν αἴτια ταῦτα καὶ 
τοσαῦτά ἐστι τῷ εἴδει, τρόποι δὲ τῶν αἰτίων ἀριθµῷ µέν 

εἰσι πολλοί, κεφαλαιούµενοι δὲ καὶ οὗτοι ἐλάττους. λέγονται 
γὰρ αἴτια πολλαχῶς, καὶ αὐτῶν τῶν ὁµοειδῶν προτέρως 
καὶ ὑστέρως ἄλλο ἄλλου, οἷον ὑγιείας ὁ ἰατρὸς καὶ ὁ τεχνί- 
της, καὶ τοῦ διὰ πασῶν τὸ διπλάσιον καὶ ἀριθµός, καὶ ἀεὶ 
τὰ περιέχοντα ὁτιοῦν τῶν καθ' ἕκαστα. ἔτι δ' ὡς τὸ συµ- 
βεβηκὸς καὶ τὰ τούτων γένη, οἷον ἀνδριάντος ἄλλως Πολύ- 
κλειτος καὶ ἄλλως ἀνδριαντοποιός, ὅτι συµβέβηκε τῷ ἀν- 
δριαντοποιῷ Πολυκλείτῳ εἶναι· καὶ τὰ περιέχοντα δὲ τὸ 
συµβεβηκός, οἷον ἄνθρωπος αἴτιος ἀνδριάντος, ἢ καὶ ὅλως 
ζῷον, ὅτι ὁ Πολύκλειτος ἄνθρωπος ὁ δὲ ἄνθρωπος ζῷον. 
ἔστι δὲ καὶ τῶν συµβεβηκότων ἄλλα ἄλλων πορρώτερον καὶ 
ἐγγύτερον, οἷον εἰ ὁ λευκὸς καὶ ὁ µουσικὸς αἴτιος λέγοιτο 



τοῦ ἀνδριάντος, ἀλλὰ µὴ µόνον Πολύκλειτος ἢ ἄνθρωπος. 
παρὰ πάντα δὲ καὶ τὰ οἰκείως λεγόµενα καὶ τὰ κατὰ 
συµβεβηκός, τὰ µὲν ὡς δυνάµενα λέγεται τὰ δ' ὡς ἐνερ- 
γοῦντα, οἷον τοῦ οἰκοδοµεῖσθαι οἰκοδόµος ἢ οἰκοδοµῶν οἰκο- 
δόµος. ὁµοίως δὲ λεχθήσεται καὶ ἐφ' ὧν αἴτια τὰ αἴτια 
τοῖς εἰρηµένοις, οἷον τοῦδε τοῦ ἀνδριάντος ἢ ἀνδριάντος ἢ ὅλως 
εἰκόνος, καὶ χαλκοῦ τοῦδε ἢ χαλκοῦ ἢ ὅλως ὕλης· καὶ ἐπὶ 
τῶν συµβεβηκότων ὡσαύτως. ἔτι δὲ συµπλεκόµενα καὶ 
ταῦτα κἀκεῖνα λεχθήσεται, οἷον οὐ Πολύκλειτος οὐδὲ ἀν- 

δριαντοποιὸς ἀλλὰ Πολύκλειτος ἀνδριαντοποιός. ἀλλ' 
ὅµως ἅπαντά γε ταῦτ' ἐστὶ τὸ µὲν πλῆθος ἕξ, λεγόµενα   
δὲ διχῶς· ἢ γὰρ ὡς τὸ καθ' ἕκαστον ἢ ὡς τὸ γένος, ἢ 
ὡς τὸ συµβεβηκὸς ἢ ὡς τὸ γένος τοῦ συµβεβηκότος, ἢ 
ὡς συµπλεκόµενα ταῦτα ἢ ὡς ἁπλῶς λεγόµενα, πάντα δὲ ἢ ὡς 
ἐνεργοῦντα ἢ κατὰ δύναµιν. διαφέρει δὲ τοσοῦτον, ὅτι τὰ 
µὲν ἐνεργοῦντα καὶ τὰ καθ' ἕκαστον ἅµα ἔστι καὶ οὐκ ἔστι 
καὶ ὧν αἴτια, οἷον ὅδε ὁ ἰατρεύων τῷδε τῷ ὑγιαζοµένῳ 
καὶ ὅδε ὁ οἰκοδόµος τῷδε τῷ οἰκοδοµουµένῳ, τὰ δὲ κατὰ 
δύναµιν οὐκ ἀεί· φθείρεται γὰρ οὐχ ἅµα ἡ οἰκία καὶ ὁ 
οἰκοδόµος. 
 Στοιχεῖον λέγεται ἐξ οὗ σύγκειται πρώτου ἐνυπάρ- 
χοντος ἀδιαιρέτου τῷ εἴδει εἰς ἕτερον εἶδος, οἷον φωνῆς 
στοιχεῖα ἐξ ὧν σύγκειται ἡ φωνὴ καὶ εἰς ἃ διαιρεῖται 
ἔσχατα, ἐκεῖνα δὲ µηκέτ' εἰς ἄλλας φωνὰς ἑτέρας τῷ 
εἴδει αὐτῶν, ἀλλὰ κἂν διαιρῆται, τὰ µόρια ὁµοειδῆ, οἷον 
ὕδατος τὸ µόριον ὕδωρ, ἀλλ' οὐ τῆς συλλαβῆς. ὁµοίως δὲ 
καὶ τὰ τῶν σωµάτων στοιχεῖα λέγουσιν οἱ λέγοντες εἰς ἃ 
διαιρεῖται τὰ σώµατα ἔσχατα, ἐκεῖνα δὲ µηκέτ' εἰς ἄλλα 
εἴδει διαφέροντα· καὶ εἴτε ἓν εἴτε πλείω τὰ τοιαῦτα, 
ταῦτα στοιχεῖα λέγουσιν. παραπλησίως δὲ καὶ τὰ τῶν 

διαγραµµάτων στοιχεῖα λέγεται, καὶ ὅλως τὰ τῶν ἀπο- 
δείξεων· αἱ γὰρ πρῶται ἀποδείξεις καὶ ἐν πλείοσιν ἀπο- 
δείξεσιν ἐνυπάρχουσαι, αὗται στοιχεῖα τῶν ἀποδείξεων λέ- 
γονται· εἰσὶ δὲ τοιοῦτοι συλλογισµοὶ οἱ πρῶτοι ἐκ τῶν 
τριῶν δι' ἑνὸς µέσου. καὶ µεταφέροντες δὲ στοιχεῖον καλοῦ- 
σιν ἐντεῦθεν ὃ ἂν ἓν ὂν καὶ µικρὸν ἐπὶ πολλὰ ᾖ χρήσι- 
µον, διὸ καὶ τὸ µικρὸν καὶ ἁπλοῦν καὶ ἀδιαίρετον στοι- 
χεῖον λέγεται. ὅθεν ἐλήλυθε τὰ µάλιστα καθόλου στοιχεῖα 
εἶναι, ὅτι ἕκαστον αὐτῶν ἓν ὂν καὶ ἁπλοῦν ἐν πολλοῖς ὑπάρ- 
χει ἢ πᾶσιν ἢ ὅτι πλείστοις, καὶ τὸ ἓν καὶ τὴν στιγµὴν 
ἀρχάς τισι δοκεῖν εἶναι. ἐπεὶ οὖν τὰ καλούµενα γένη   
καθόλου καὶ ἀδιαίρετα (οὐ γὰρ ἔστι λόγος αὐτῶν), στοιχεῖα 
τὰ γένη λέγουσί τινες, καὶ µᾶλλον ἢ τὴν διαφορὰν ὅτι 



καθόλου µᾶλλον τὸ γένος· ᾧ µὲν γὰρ ἡ διαφορὰ ὑπάρ- 
χει, καὶ τὸ γένος ἀκολουθεῖ, ᾧ δὲ τὸ γένος, οὐ παντὶ ἡ 
διαφορά. ἁπάντων δὲ κοινὸν τὸ εἶναι στοιχεῖον ἑκάστου τὸ 
πρῶτον ἐνυπάρχον ἑκάστῳ. 
 Φύσις λέγεται ἕνα µὲν τρόπον ἡ τῶν φυοµένων γέ- 
νεσις, οἷον εἴ τις ἐπεκτείνας λέγοι τὸ υ, ἕνα δὲ ἐξ οὗ φύε- 
ται πρώτου τὸ φυόµενον ἐνυπάρχοντος· ἔτι ὅθεν ἡ κίνησις 
ἡ πρώτη ἐν ἑκάστῳ τῶν φύσει ὄντων ἐν αὐτῷ ᾗ αὐτὸ 

ὑπάρχει· φύεσθαι δὲ λέγεται ὅσα αὔξησιν ἔχει δι' ἑτέρου 
τῷ ἅπτεσθαι καὶ συµπεφυκέναι ἢ προσπεφυκέναι ὥσπερ 
τὰ ἔµβρυα· διαφέρει δὲ σύµφυσις ἁφῆς, ἔνθα µὲν γὰρ 
οὐδὲν παρὰ τὴν ἁφὴν ἕτερον ἀνάγκη εἶναι, ἐν δὲ τοῖς συµ- 
πεφυκόσιν ἔστι τι ἓν τὸ αὐτὸ ἐν ἀµφοῖν ὃ ποιεῖ ἀντὶ τοῦ 
ἅπτεσθαι συµπεφυκέναι καὶ εἶναι ἓν κατὰ τὸ συνεχὲς καὶ 
ποσόν, ἀλλὰ µὴ κατὰ τὸ ποιόν. ἔτι δὲ φύσις λέγεται 
ἐξ οὗ πρώτου ἢ ἔστιν ἢ γίγνεταί τι τῶν φύσει ὄντων, ἀρρυ- 
θµίστου ὄντος καὶ ἀµεταβλήτου ἐκ τῆς δυνάµεως τῆς αὑτοῦ, 
οἷον ἀνδριάντος καὶ τῶν σκευῶν τῶν χαλκῶν ὁ χαλκὸς ἡ 
φύσις λέγεται, τῶν δὲ ξυλίνων ξύλον· ὁµοίως δὲ καὶ ἐπὶ 
τῶν ἄλλων· ἐκ τούτων γάρ ἐστιν ἕκαστον διασωζοµένης τῆς 
πρώτης ὕλης· τοῦτον γὰρ τὸν τρόπον καὶ τῶν φύσει ὄντων 
τὰ στοιχεῖά φασιν εἶναι φύσιν, οἱ µὲν πῦρ οἱ δὲ γῆν οἱ 
δ' ἀέρα οἱ δ' ὕδωρ οἱ δ' ἄλλο τι τοιοῦτον λέγοντες, οἱ δ' 
ἔνια τούτων οἱ δὲ πάντα ταῦτα. ἔτι δ' ἄλλον τρόπον λέ- 
γεται ἡ φύσις ἡ τῶν φύσει ὄντων οὐσία, οἷον οἱ λέγοντες 
τὴν φύσιν εἶναι τὴν πρώτην σύνθεσιν, ἢ ὥσπερ Ἐµπεδοκλῆς 
λέγει ὅτι “φύσις οὐδενὸς ἔστιν ἐόντων, ¦ ἀλλὰ µόνον µῖξίς τε 
διάλλαξίς τε µιγέντων ¦ ἔστι, φύσις δ' ἐπὶ τοῖς ὀνοµάζεται 
ἀνθρώποισιν”. διὸ καὶ ὅσα φύσει ἔστιν ἢ γίγνεται, ἤδη 

ὑπάρχοντος ἐξ οὗ πέφυκε γίγνεσθαι ἢ εἶναι, οὔπω φαµὲν 
τὴν φύσιν ἔχειν ἐὰν µὴ ἔχῃ τὸ εἶδος καὶ τὴν µορφήν.   
φύσει µὲν οὖν τὸ ἐξ ἀµφοτέρων τούτων ἐστίν, οἷον τὰ ζῷα 
καὶ τὰ µόρια αὐτῶν· φύσις δὲ ἥ τε πρώτη ὕλη (καὶ αὕτη 
διχῶς, ἢ ἡ πρὸς αὐτὸ πρώτη ἢ ἡ ὅλως πρώτη, οἷον τῶν 
χαλκῶν ἔργων πρὸς αὐτὰ µὲν πρῶτος ὁ χαλκός, ὅλως δ' 
ἴσως ὕδωρ, εἰ πάντα τὰ τηκτὰ ὕδωρ) καὶ τὸ εἶδος καὶ ἡ 
οὐσία· τοῦτο δ' ἐστὶ τὸ τέλος τῆς γενέσεως. µεταφορᾷ δ' 
ἤδη καὶ ὅλως πᾶσα οὐσία φύσις λέγεται διὰ ταύτην, ὅτι 
καὶ ἡ φύσις οὐσία τίς ἐστιν. ἐκ δὴ τῶν εἰρηµένων ἡ πρώτη 
φύσις καὶ κυρίως λεγοµένη ἐστὶν ἡ οὐσία ἡ τῶν ἐχόντων 
ἀρχὴν κινήσεως ἐν αὑτοῖς ᾗ αὐτά· ἡ γὰρ ὕλη τῷ ταύτης 
δεκτικὴ εἶναι λέγεται φύσις, καὶ αἱ γενέσεις καὶ τὸ φύε- 
σθαι τῷ ἀπὸ ταύτης εἶναι κινήσεις. καὶ ἡ ἀρχὴ τῆς κινή- 



σεως τῶν φύσει ὄντων αὕτη ἐστίν, ἐνυπάρχουσά πως ἢ δυ- 
νάµει ἢ ἐντελεχείᾳ. 
 Ἀναγκαῖον λέγεται οὗ ἄνευ οὐκ ἐνδέχεται ζῆν ὡς 
συναιτίου (οἷον τὸ ἀναπνεῖν καὶ ἡ τροφὴ τῷ ζῴῳ ἀναγ- 
καῖον, ἀδύνατον γὰρ ἄνευ τούτων εἶναι), καὶ ὧν ἄνευ τὸ 
ἀγαθὸν µὴ ἐνδέχεται ἢ εἶναι ἢ γενέσθαι, ἢ τὸ κακὸν ἀπο- 
βαλεῖν ἢ στερηθῆναι (οἷον τὸ πιεῖν τὸ φάρµακον ἀναγκαῖον 

ἵνα µὴ κάµνῃ, καὶ τὸ πλεῦσαι εἰς Αἴγιναν ἵνα ἀπολάβῃ 
τὰ χρήµατα). ἔτι τὸ βίαιον καὶ ἡ βία· τοῦτο δ' ἐστὶ τὸ 
παρὰ τὴν ὁρµὴν καὶ τὴν προαίρεσιν ἐµποδίζον καὶ κωλυτικόν, 
τὸ γὰρ βίαιον ἀναγκαῖον λέγεται, διὸ καὶ λυπηρόν (ὥσπερ 
καὶ Εὔηνός φησι “πᾶν γὰρ ἀναγκαῖον πρᾶγµ' ἀνιαρὸν 
ἔφυ”), καὶ ἡ βία ἀνάγκη τις (ὥσπερ καὶ Σοφοκλῆς λέγει 
“ἀλλ' ἡ βία µε ταῦτ' ἀναγκάζει ποιεῖν”), καὶ δοκεῖ ἡ 
 
ἀνάγκη ἀµετάπειστόν τι εἶναι, ὀρθῶς· ἐναντίον γὰρ τῇ 
κατὰ τὴν προαίρεσιν κινήσει καὶ κατὰ τὸν λογισµόν. ἔτι 
τὸ µὴ ἐνδεχόµενον ἄλλως ἔχειν ἀναγκαῖόν φαµεν οὕτως 
ἔχειν· καὶ κατὰ τοῦτο τὸ ἀναγκαῖον καὶ τἆλλα λέγεταί 
πως ἅπαντα ἀναγκαῖα· τό τε γὰρ βίαιον ἀναγκαῖον λέ- 
γεται ἢ ποιεῖν ἢ πάσχειν τότε, ὅταν µὴ ἐνδέχηται κατὰ 
τὴν ὁρµὴν διὰ τὸ βιαζόµενον, ὡς ταύτην ἀνάγκην οὖσαν 
δι' ἣν µὴ ἐνδέχεται ἄλλως, καὶ ἐπὶ τῶν συναιτίων τοῦ   
ζῆν καὶ τοῦ ἀγαθοῦ ὡσαύτως· ὅταν γὰρ µὴ ἐνδέχηται ἔνθα 
µὲν τὸ ἀγαθὸν ἔνθα δὲ τὸ ζῆν καὶ τὸ εἶναι ἄνευ τινῶν, 
ταῦτα ἀναγκαῖα καὶ ἡ αἰτία ἀνάγκη τίς ἐστιν αὕτη. ἔτι 
ἡ ἀπόδειξις τῶν ἀναγκαίων, ὅτι οὐκ ἐνδέχεται ἄλλως 
ἔχειν, εἰ ἀποδέδεικται ἁπλῶς· τούτου δ' αἴτια τὰ πρῶτα, 

εἰ ἀδύνατον ἄλλως ἔχειν ἐξ ὧν ὁ συλλογισµός. τῶν µὲν 
δὴ ἕτερον αἴτιον τοῦ ἀναγκαῖα εἶναι, τῶν δὲ οὐδέν, ἀλλὰ 
διὰ ταῦτα ἕτερά ἐστιν ἐξ ἀνάγκης. ὥστε τὸ πρῶτον καὶ 
κυρίως ἀναγκαῖον τὸ ἁπλοῦν ἐστίν· τοῦτο γὰρ οὐκ ἐνδέχεται 
πλεοναχῶς ἔχειν, ὥστ' οὐδὲ ἄλλως καὶ ἄλλως· ἤδη γὰρ 
πλεοναχῶς ἂν ἔχοι. εἰ ἄρα ἔστιν ἄττα ἀΐδια καὶ ἀκί- 
νητα, οὐδὲν ἐκείνοις ἐστὶ βίαιον οὐδὲ παρὰ φύσιν. 
 Ἓν λέγεται τὸ µὲν κατὰ συµβεβηκὸς τὸ δὲ καθ' 
αὑτό, κατὰ συµβεβηκὸς µὲν οἷον Κορίσκος καὶ τὸ µουσι- 
κόν, καὶ Κορίσκος µουσικός (ταὐτὸ γὰρ εἰπεῖν Κορίσκος καὶ 
τὸ µουσικόν, καὶ Κορίσκος µουσικός), καὶ τὸ µουσικὸν καὶ τὸ 
δίκαιον, καὶ µουσικὸς <Κορίσκος> καὶ δίκαιος Κορίσκος· πάντα 
γὰρ ταῦτα ἓν λέγεται κατὰ συµβεβηκός, τὸ µὲν δίκαιον καὶ τὸ 
µουσικὸν ὅτι µιᾷ οὐσίᾳ συµβέβηκεν, τὸ δὲ µουσικὸν καὶ Κο- 
ρίσκος ὅτι θάτερον θατέρῳ συµβέβηκεν· ὁµοίως δὲ τρόπον 



τινὰ καὶ ὁ µουσικὸς Κορίσκος τῷ Κορίσκῳ ἓν ὅτι θάτερον 
τῶν µορίων θατέρῳ συµβέβηκε τῶν ἐν τῷ λόγῳ, οἷον τὸ 
µουσικὸν τῷ Κορίσκῳ· καὶ ὁ µουσικὸς Κορίσκος δικαίῳ Κο- 
ρίσκῳ ὅτι ἑκατέρου µέρος τῷ αὐτῷ ἑνὶ συµβέβηκεν ἕν. 
ὡσαύτως δὲ κἂν ἐπὶ γένους κἂν ἐπὶ τῶν καθόλου τινὸς ὀνο- 
µάτων λέγηται τὸ συµβεβηκός, οἷον ὅτι ἄνθρωπος τὸ αὐτὸ 
 
Bekker page 1015b, line 30 
 
καὶ µουσικὸς ἄνθρωπος· ἢ γὰρ ὅτι τῷ ἀνθρώπῳ µιᾷ οὔσῃ 
οὐσίᾳ συµβέβηκε τὸ µουσικόν, ἢ ὅτι ἄµφω τῶν καθ' ἕκα-   
στόν τινι συµβέβηκεν, οἷον Κορίσκῳ. πλὴν οὐ τὸν αὐτὸν 
τρόπον ἄµφω ὑπάρχει, ἀλλὰ τὸ µὲν ἴσως ὡς γένος καὶ 
ἐν τῇ οὐσίᾳ τὸ δὲ ὡς ἕξις ἢ πάθος τῆς οὐσίας.  - ὅσα µὲν 
οὖν κατὰ συµβεβηκὸς λέγεται ἕν, τοῦτον τὸν τρόπον λέγε- 
ται· τῶν δὲ καθ' ἑαυτὰ ἓν λεγοµένων τὰ µὲν λέγεται τῷ 
συνεχῆ εἶναι, οἷον φάκελος δεσµῷ καὶ ξύλα κόλλῃ· 
καὶ γραµµή, κἂν κεκαµµένη ᾖ, συνεχὴς δέ, µία λέγεται, 
ὥσπερ καὶ τῶν µερῶν ἕκαστον, οἷον σκέλος καὶ βραχίων. 
αὐτῶν δὲ τούτων µᾶλλον ἓν τὰ φύσει συνεχῆ ἢ τέχνῃ. 
συνεχὲς δὲ λέγεται οὗ κίνησις µία καθ' αὑτὸ καὶ µὴ οἷόν 
τε ἄλλως· µία δ' οὗ ἀδιαίρετος, ἀδιαίρετος δὲ κατὰ χρόνον. 
καθ' αὑτὰ δὲ συνεχῆ ὅσα µὴ ἁφῇ ἕν· εἰ γὰρ θείης ἁπτό- 
µενα ἀλλήλων ξύλα, οὐ φήσεις ταῦτα εἶναι ἓν οὔτε ξύλον 
οὔτε σῶµα οὔτ' ἄλλο συνεχὲς οὐδέν. τά τε δὴ ὅλως συνεχῆ 
ἓν λέγεται κἂν ἔχῃ κάµψιν, καὶ ἔτι µᾶλλον τὰ µὴ ἔχοντα 
κάµψιν, οἷον κνήµη ἢ µηρὸς σκέλους, ὅτι ἐνδέχεται µὴ µίαν 
εἶναι τὴν κίνησιν τοῦ σκέλους. καὶ ἡ εὐθεῖα τῆς κεκαµµένης 
µᾶλλον ἕν· τὴν δὲ κεκαµµένην καὶ ἔχουσαν γωνίαν καὶ 
µίαν καὶ οὐ µίαν λέγοµεν, ὅτι ἐνδέχεται καὶ µὴ ἅµα τὴν 

κίνησιν αὐτῆς εἶναι καὶ ἅµα· τῆς δ' εὐθείας ἀεὶ ἅµα, καὶ 
οὐδὲν µόριον ἔχον µέγεθος τὸ µὲν ἠρεµεῖ τὸ δὲ κινεῖται, 
ὥσπερ τῆς κεκαµµένης. ἔτι ἄλλον τρόπον ἓν λέγεται τῷ 
τὸ ὑποκείµενον τῷ εἴδει εἶναι ἀδιάφορον· ἀδιάφορον δ' ὧν 
ἀδιαίρετον τὸ εἶδος κατὰ τὴν αἴσθησιν· τὸ δ' ὑποκείµενον 
ἢ τὸ πρῶτον ἢ τὸ τελευταῖον πρὸς τὸ τέλος· καὶ γὰρ οἶνος 
εἷς λέγεται καὶ ὕδωρ ἕν, ᾗ ἀδιαίρετον κατὰ τὸ εἶδος, καὶ 
οἱ χυµοὶ πάντες λέγονται ἕν (οἷον ἔλαιον οἶνος) καὶ τὰ τηκτά, 
ὅτι πάντων τὸ ἔσχατον ὑποκείµενον τὸ αὐτό· ὕδωρ γὰρ ἢ 
ἀὴρ πάντα ταῦτα. λέγεται δ' ἓν καὶ ὧν τὸ γένος ἓν 
διαφέρον ταῖς ἀντικειµέναις διαφοραῖς - καὶ ταῦτα λέγεται 
πάντα ἓν ὅτι τὸ γένος ἓν τὸ ὑποκείµενον ταῖς διαφοραῖς 
(οἷον ἵππος ἄνθρωπος κύων ἕν τι ὅτι πάντα ζῷα), καὶ τρό- 
πον δὴ παραπλήσιον ὥσπερ ἡ ὕλη µία. ταῦτα δὲ ὁτὲ   
µὲν οὕτως ἓν λέγεται, ὁτὲ δὲ τὸ ἄνω γένος ταὐτὸν λέγε- 
ται - ἂν ᾖ τελευταῖα τοῦ γένους εἴδη - τὸ ἀνωτέρω τούτων, οἷον 



τὸ ἰσοσκελὲς καὶ τὸ ἰσόπλευρον ταὐτὸ καὶ ἓν σχῆµα ὅτι 
ἄµφω τρίγωνα· τρίγωνα δ' οὐ ταὐτά. ἔτι δὲ ἓν λέγεται 
ὅσων ὁ λόγος ὁ τὸ τί ἦν εἶναι λέγων ἀδιαίρετος πρὸς ἄλλον 
τὸν δηλοῦντα [τί ἦν εἶναι] τὸ πρᾶγµα (αὐτὸς γὰρ καθ' αὑτὸν 
πᾶς λόγος διαιρετός). οὕτω γὰρ καὶ τὸ ηὐξηµένον καὶ φθῖ- 

νον ἕν ἐστιν, ὅτι ὁ λόγος εἷς, ὥσπερ ἐπὶ τῶν ἐπιπέδων ὁ τοῦ 
εἴδους. ὅλως δὲ ὧν ἡ νόησις ἀδιαίρετος ἡ νοοῦσα τὸ τί ἦν 
εἶναι, καὶ µὴ δύναται χωρίσαι µήτε χρόνῳ µήτε τόπῳ 
µήτε λόγῳ, µάλιστα ταῦτα ἕν, καὶ τούτων ὅσα οὐσίαι· κα- 
θόλου γὰρ ὅσα µὴ ἔχει διαίρεσιν, ᾗ µὴ ἔχει, ταύτῃ ἓν λέ- 
γεται, οἷον εἰ ᾗ ἄνθρωπος µὴ ἔχει διαίρεσιν, εἷς ἄνθρωπος, 
εἰ δ' ᾗ ζῷον, ἓν ζῷον, εἰ δὲ ᾗ µέγεθος, ἓν µέγεθος. τὰ µὲν 
οὖν πλεῖστα ἓν λέγεται τῷ ἕτερόν τι ἢ ποιεῖν ἢ ἔχειν ἢ 
πάσχειν ἢ πρός τι εἶναι ἕν, τὰ δὲ πρώτως λεγόµενα ἓν ὧν ἡ 
οὐσία µία, µία δὲ ἢ συνεχείᾳ ἢ εἴδει ἢ λόγῳ· καὶ γὰρ 
ἀριθµοῦµεν ὡς πλείω ἢ τὰ µὴ συνεχῆ ἢ ὧν µὴ ἓν τὸ εἶδος 
ἢ ὧν ὁ λόγος µὴ εἷς. ἔτι δ' ἔστι µὲν ὡς ὁτιοῦν ἕν φαµεν 
εἶναι ἂν ᾖ ποσὸν καὶ συνεχές, ἔστι δ' ὡς οὔ, ἂν µή τι ὅλον 
ᾖ, τοῦτο δὲ ἂν µὴ τὸ εἶδος ἔχῃ ἕν· οἷον οὐκ ἂν φαῖµεν 
ὁµοίως ἓν ἰδόντες ὁπωσοῦν τὰ µέρη συγκείµενα τοῦ ὑποδή- 
µατος, ἐὰν µὴ διὰ τὴν συνέχειαν, ἀλλ' ἐὰν οὕτως ὥστε ὑπό- 
δηµα εἶναι καὶ εἶδός τι ἔχειν ἤδη ἕν· διὸ καὶ ἡ τοῦ κύκλου 
µάλιστα µία τῶν γραµµῶν, ὅτι ὅλη καὶ τέλειός ἐστιν.  - τὸ 
δὲ ἑνὶ εἶναι ἀρχῇ τινί ἐστιν ἀριθµοῦ εἶναι· τὸ γὰρ πρῶτον 
µέτρον ἀρχή, ᾧ γὰρ πρώτῳ γνωρίζοµεν, τοῦτο πρῶτον µέ- 
τρον ἑκάστου γένους· ἀρχὴ οὖν τοῦ γνωστοῦ περὶ ἕκαστον τὸ   

ἕν. οὐ ταὐτὸ δὲ ἐν πᾶσι τοῖς γένεσι τὸ ἕν. ἔνθα µὲν γὰρ 
δίεσις ἔνθα δὲ τὸ φωνῆεν ἢ ἄφωνον· βάρους δὲ ἕτερον καὶ 
κινήσεως ἄλλο. πανταχοῦ δὲ τὸ ἓν ἢ τῷ ποσῷ ἢ τῷ εἴ- 
δει ἀδιαίρετον. τὸ µὲν οὖν κατὰ τὸ ποσὸν ἀδιαίρετον, 
τὸ µὲν πάντῃ καὶ ἄθετον λέγεται µονάς, τὸ δὲ πάντῃ 
καὶ θέσιν ἔχον στιγµή, τὸ δὲ µοναχῇ γραµµή, τὸ δὲ διχῇ 
ἐπίπεδον, τὸ δὲ πάντῃ καὶ τριχῇ διαιρετὸν κατὰ τὸ ποσὸν 
σῶµα· καὶ ἀντιστρέψαντι δὴ τὸ µὲν διχῇ διαιρετὸν ἐπίπε- 
δον, τὸ δὲ µοναχῇ γραµµή, τὸ δὲ µηδαµῇ διαιρετὸν κατὰ 
τὸ ποσὸν στιγµὴ καὶ µονάς, ἡ µὲν ἄθετος µονὰς ἡ δὲ θετὸς 
στιγµή. ἔτι δὲ τὰ µὲν κατ' ἀριθµόν ἐστιν ἕν, τὰ δὲ κατ' 
εἶδος, τὰ δὲ κατὰ γένος, τὰ δὲ κατ' ἀναλογίαν, ἀριθµῷ 
µὲν ὧν ἡ ὕλη µία, εἴδει δ' ὧν ὁ λόγος εἷς, γένει δ' ὧν τὸ 
αὐτὸ σχῆµα τῆς κατηγορίας, κατ' ἀναλογίαν δὲ ὅσα ἔχει ὡς 
ἄλλο πρὸς ἄλλο. ἀεὶ δὲ τὰ ὕστερα τοῖς ἔµπροσθεν ἀκολουθεῖ, 
οἷον ὅσα ἀριθµῷ καὶ εἴδει ἕν, ὅσα δ' εἴδει οὐ πάντα ἀριθµῷ· 
ἀλλὰ γένει πάντα ἓν ὅσαπερ καὶ εἴδει, ὅσα δὲ γένει οὐ πάν- 



τα εἴδει ἀλλ' ἀναλογίᾳ· ὅσα δὲ ἀνολογίᾳ οὐ πάντα γέ- 
 
νει. φανερὸν δὲ καὶ ὅτι τὰ πολλὰ ἀντικειµένως λεχθήσεται 
τῷ ἑνί· τὰ µὲν γὰρ τῷ µὴ συνεχῆ εἶναι, τὰ δὲ τῷ διαιρε- 

τὴν ἔχειν τὴν ὕλην κατὰ τὸ εἶδος, ἢ τὴν πρώτην ἢ τὴν τελευ- 
ταίαν, τὰ δὲ τῷ τοὺς λόγους πλείους τοὺς τί ἦν εἶναι λέγοντας. 
 Τὸ ὂν λέγεται τὸ µὲν κατὰ συµβεβηκὸς τὸ δὲ καθ' 
αὑτό, κατὰ συµβεβηκὸς µέν, οἷον τὸν δίκαιον µουσικὸν 
εἶναί φαµεν καὶ τὸν ἄνθρωπον µουσικὸν καὶ τὸν µουσικὸν 
ἄνθρωπον, παραπλησίως λέγοντες ὡσπερεὶ τὸν µουσικὸν οἰκο- 
δοµεῖν ὅτι συµβέβηκε τῷ οἰκοδόµῳ µουσικῷ εἶναι ἢ τῷ 
µουσικῷ οἰκοδόµῳ (τὸ γὰρ τόδε εἶναι τόδε σηµαίνει τὸ συµ- 
βεβηκέναι τῷδε τόδε),  - οὕτω δὲ καὶ ἐπὶ τῶν εἰρηµένων· τὸν 
γὰρ ἄνθρωπον ὅταν µουσικὸν λέγωµεν καὶ τὸν µουσικὸν ἄν- 
θρωπον, ἢ τὸν λευκὸν µουσικὸν ἢ τοῦτον λευκόν, τὸ µὲν ὅτι   
ἄµφω τῷ αὐτῷ συµβεβήκασι, τὸ δ' ὅτι τῷ ὄντι συµβέβηκε, 
τὸ δὲ µουσικὸν ἄνθρωπον ὅτι τούτῳ τὸ µουσικὸν συµβέ- 
βηκεν (οὕτω δὲ λέγεται καὶ τὸ µὴ λευκὸν εἶναι, ὅτι ᾧ 
συµβέβηκεν, ἐκεῖνο ἔστιν)·  - τὰ µὲν οὖν κατὰ συµβεβηκὸς 
εἶναι λεγόµενα οὕτω λέγεται ἢ διότι τῷ αὐτῷ ὄντι ἄµφω 
ὑπάρχει, ἢ ὅτι ὄντι ἐκείνῳ ὑπάρχει, ἢ ὅτι αὐτὸ ἔστιν ᾧ 
ὑπάρχει οὗ αὐτὸ κατηγορεῖται· καθ' αὑτὰ δὲ εἶναι λέγεται 
ὅσαπερ σηµαίνει τὰ σχήµατα τῆς κατηγορίας· ὁσαχῶς 
γὰρ λέγεται, τοσαυταχῶς τὸ εἶναι σηµαίνει. ἐπεὶ οὖν τῶν 
κατηγορουµένων τὰ µὲν τί ἐστι σηµαίνει, τὰ δὲ ποιόν, τὰ δὲ 

ποσόν, τὰ δὲ πρός τι, τὰ δὲ ποιεῖν ἢ πάσχειν, τὰ δὲ πού, 
τὰ δὲ ποτέ, ἑκάστῳ τούτων τὸ εἶναι ταὐτὸ σηµαίνει· οὐθὲν 
γὰρ διαφέρει τὸ ἄνθρωπος ὑγιαίνων ἐστὶν ἢ τὸ ἄνθρωπος 
ὑγιαίνει, οὐδὲ τὸ ἄνθρωπος βαδίζων ἐστὶν ἢ τέµνων τοῦ ἄν- 
θρωπος βαδίζει ἢ τέµνει, ὁµοίως δὲ καὶ ἐπὶ τῶν ἄλλων. 
ἔτι τὸ εἶναι σηµαίνει καὶ τὸ ἔστιν ὅτι ἀληθές, τὸ δὲ µὴ εἶναι 
ὅτι οὐκ ἀληθὲς ἀλλὰ ψεῦδος, ὁµοίως ἐπὶ καταφάσεως καὶ 
ἀποφάσεως, οἷον ὅτι ἔστι Σωκράτης µουσικός, ὅτι ἀληθὲς 
τοῦτο, ἢ ὅτι ἔστι Σωκράτης οὐ λευκός, ὅτι ἀληθές· τὸ δ' οὐκ 
ἔστιν ἡ διάµετρος σύµµετρος, ὅτι ψεῦδος. ἔτι τὸ εἶναι ση- 
µαίνει καὶ τὸ ὂν τὸ µὲν δυνάµει ῥητὸν τὸ δ' ἐντελεχείᾳ 
τῶν εἰρηµένων τούτων· ὁρῶν τε γὰρ εἶναί φαµεν καὶ τὸ δυ- 
νάµει ὁρῶν καὶ τὸ ἐντελεχείᾳ, καὶ [τὸ] ἐπίστασθαι 
ὡσαύτως καὶ τὸ δυνάµενον χρῆσθαι τῇ ἐπιστήµῃ καὶ τὸ 
χρώµενον, καὶ ἠρεµοῦν καὶ ᾧ ἤδη ὑπάρχει ἠρεµία καὶ 
τὸ δυνάµενον ἠρεµεῖν. ὁµοίως δὲ καὶ ἐπὶ τῶν οὐσιῶν· καὶ 
γὰρ Ἑρµῆν ἐν τῷ λίθῳ φαµὲν εἶναι, καὶ τὸ ἥµισυ τῆς 
γραµµῆς, καὶ σῖτον τὸν µήπω ἁδρόν. πότε δὲ δυνατὸν καὶ 



πότε οὔπω, ἐν ἄλλοις διοριστέον.   
 Οὐσία λέγεται τά τε ἁπλᾶ σώµατα, οἷον γῆ καὶ πῦρ 
καὶ ὕδωρ καὶ ὅσα τοιαῦτα, καὶ ὅλως σώµατα καὶ τὰ 

ἐκ τούτων συνεστῶτα ζῷά τε καὶ δαιµόνια καὶ τὰ µόρια 
τούτων· ἅπαντα δὲ ταῦτα λέγεται οὐσία ὅτι οὐ καθ' ὑποκει- 
µένου λέγεται ἀλλὰ κατὰ τούτων τὰ ἄλλα. ἄλλον δὲ 
τρόπον ὃ ἂν ᾖ αἴτιον τοῦ εἶναι, ἐνυπάρχον ἐν τοῖς τοιούτοις 
ὅσα µὴ λέγεται καθ' ὑποκειµένου, οἷον ἡ ψυχὴ τῷ ζῴῳ. 
ἔτι ὅσα µόρια ἐνυπάρχοντά ἐστιν ἐν τοῖς τοιούτοις ὁρίζοντά 
τε καὶ τόδε τι σηµαίνοντα, ὧν ἀναιρουµένων ἀναιρεῖται τὸ 
ὅλον, οἷον ἐπιπέδου σῶµα, ὥς φασί τινες, καὶ ἐπίπεδον 
γραµµῆς· καὶ ὅλως ὁ ἀριθµὸς δοκεῖ εἶναί τισι τοιοῦτος 
(ἀναιρουµένου τε γὰρ οὐδὲν εἶναι, καὶ ὁρίζειν πάντα)· ἔτι τὸ τί 
ἦν εἶναι, οὗ ὁ λόγος ὁρισµός, καὶ τοῦτο οὐσία λέγεται ἑκάστου. 
συµβαίνει δὴ κατὰ δύο τρόπους τὴν οὐσίαν λέγεσθαι, τό θ' 
ὑποκείµενον ἔσχατον, ὃ µηκέτι κατ' ἄλλου λέγεται, καὶ ὃ 
ἂν τόδε τι ὂν καὶ χωριστὸν ᾖ· τοιοῦτον δὲ ἑκάστου ἡ µορφὴ 
καὶ τὸ εἶδος. 
 Ταὐτὰ λέγεται τὰ µὲν κατὰ συµβεβηκός, οἷον τὸ 
λευκὸν καὶ τὸ µουσικὸν τὸ αὐτὸ ὅτι τῷ αὐτῷ συµβέβηκε, 
καὶ ἄνθρωπος καὶ µουσικὸν ὅτι θάτερον θατέρῳ συµβέβηκεν, 
τὸ δὲ µουσικὸν ἄνθρωπος ὅτι τῷ ἀνθρώπῳ συµβέβηκεν· ἑκα- 
τέρῳ δὲ τοῦτο καὶ τούτῳ ἑκάτερον ἐκείνων, καὶ γὰρ τῷ ἀν- 
θρώπῳ τῷ µουσικῷ καὶ ὁ ἄνθρωπος καὶ τὸ µουσικὸν ταὐτὸ 

λέγεται, καὶ τούτοις ἐκεῖνο (διὸ καὶ πάντα ταῦτα καθόλου 
οὐ λέγεται· οὐ γὰρ ἀληθὲς εἰπεῖν ὅτι πᾶς ἄνθρωπος ταὐτὸ 
καὶ τὸ µουσικόν· τὰ γὰρ καθόλου καθ' αὑτὰ ὑπάρχει, τὰ 
δὲ συµβεβηκότα οὐ καθ' αὑτά· ἀλλ' ἐπὶ τῶν καθ' ἕκαστα 
ἁπλῶς λέγεται· ταὐτὸ γὰρ δοκεῖ Σωκράτης καὶ Σωκράτης 
εἶναι µουσικός· τὸ δὲ Σωκράτης οὐκ ἐπὶ πολλῶν, διὸ οὐ πᾶς 
Σωκράτης λέγεται ὥσπερ πᾶς ἄνθρωπος)·  - καὶ τὰ µὲν οὕτως 
λέγεται ταὐτά, τὰ δὲ καθ' αὑτὰ ὁσαχῶσπερ καὶ τὸ ἕν· καὶ   
γὰρ ὧν ἡ ὕλη µία ἢ εἴδει ἢ ἀριθµῷ ταὐτὰ λέγεται καὶ 
ὧν ἡ οὐσία µία, ὥστε φανερὸν ὅτι ἡ ταυτότης ἑνότης τίς ἐστιν 
ἢ πλειόνων τοῦ εἶναι ἢ ὅταν χρῆται ὡς πλείοσιν, οἷον ὅταν 
λέγῃ αὐτὸ αὑτῷ ταὐτόν· ὡς δυσὶ γὰρ χρῆται αὐτῷ.  - ἕτερα 
δὲ λέγεται ὧν ἢ τὰ εἴδη πλείω ἢ ἡ ὕλη ἢ ὁ λόγος τῆς 
οὐσίας· καὶ ὅλως ἀντικειµένως τῷ ταὐτῷ λέγεται τὸ ἕτερον. 
 ∆ιάφορα δὲ λέγεται ὅσ' ἕτερά ἐστι τὸ αὐτό τι ὄντα, µὴ 
µόνον ἀριθµῷ ἀλλ' ἢ εἴδει ἢ γένει ἢ ἀναλογίᾳ· ἔτι ὧν 
ἕτερον τὸ γένος, καὶ τὰ ἐναντία, καὶ ὅσα ἔχει ἐν τῇ οὐσίᾳ 
τὴν ἑτερότητα. ὅµοια λέγεται τά τε πάντῃ ταὐτὸ πεπον- 
θότα, καὶ τὰ πλείω ταὐτὰ πεπονθότα ἢ ἕτερα, καὶ ὧν ἡ 



ποιότης µία· καὶ καθ' ὅσα ἀλλοιοῦσθαι ἐνδέχεται τῶν ἐναν- 
τίων, τούτων τὸ πλείω ἔχον ἢ κυριώτερα ὅµοιον τούτῳ. ἀντι- 

κειµένως δὲ τοῖς ὁµοίοις τὰ ἀνόµοια. 
 Ἀντικείµενα λέγεται ἀντίφασις καὶ τἀναντία καὶ τὰ 
πρός τι καὶ στέρησις καὶ ἕξις καὶ ἐξ ὧν καὶ εἰς ἃ ἔσχατα 
αἱ γενέσεις καὶ φθοραί· καὶ ὅσα µὴ ἐνδέχεται ἅµα 
παρεῖναι τῷ ἀµφοῖν δεκτικῷ, ταῦτα ἀντικεῖσθαι λέγεται 
ἢ αὐτὰ ἢ ἐξ ὧν ἐστίν. φαιὸν γὰρ καὶ λευκὸν ἅµα τῷ 
αὐτῷ οὐχ ὑπάρχει· διὸ ἐξ ὧν ἐστὶν ἀντίκειται. ἐναντία λέ- 
γεται τά τε µὴ δυνατὰ ἅµα τῷ αὐτῷ παρεῖναι τῶν δια- 
φερόντων κατὰ γένος, καὶ τὰ πλεῖστον διαφέροντα τῶν ἐν 
τῷ αὐτῷ γένει, καὶ τὰ πλεῖστον διαφέροντα τῶν ἐν ταὐτῷ 
δεκτικῷ, καὶ τὰ πλεῖστον διαφέροντα τῶν ὑπὸ τὴν αὐτὴν 
δύναµιν, καὶ ὧν ἡ διαφορὰ µεγίστη ἢ ἁπλῶς ἢ κατὰ 
γένος ἢ κατ' εἶδος. τὰ δ' ἄλλα ἐναντία λέγεται τὰ µὲν 
τῷ τὰ τοιαῦτα ἔχειν, τὰ δὲ τῷ δεκτικὰ εἶναι τῶν τοιούτων, 
τὰ δὲ τῷ ποιητικὰ ἢ παθητικὰ εἶναι τῶν τοιούτων, ἢ ποιοῦν- 
τα ἢ πάσχοντα, ἢ ἀποβολαὶ ἢ λήψεις, ἢ ἕξεις ἢ στερή- 
σεις εἶναι τῶν τοιούτων. ἐπεὶ δὲ τὸ ἓν καὶ τὸ ὂν πολλαχῶς 
λέγεται, ἀκολουθεῖν ἀνάγκη καὶ τἆλλα ὅσα κατὰ ταῦτα 
λέγεται, ὥστε καὶ τὸ ταὐτὸν καὶ τὸ ἕτερον καὶ τὸ ἐναντίον, 
ὥστ' εἶναι ἕτερον καθ' ἑκάστην κατηγορίαν.  - ἕτερα δὲ τῷ εἴδει   
λέγεται ὅσα τε ταὐτοῦ γένους ὄντα µὴ ὑπάλληλά ἐστι, καὶ 

ὅσα ἐν τῷ αὐτῷ γένει ὄντα διαφορὰν ἔχει, καὶ ὅσα ἐν τῇ 
οὐσίᾳ ἐναντίωσιν ἔχει· καὶ τὰ ἐναντία ἕτερα τῷ εἴδει ἀλλή- 
λων ἢ πάντα ἢ τὰ λεγόµενα πρώτως, καὶ ὅσων ἐν τῷ 
τελευταίῳ τοῦ γένους εἴδει οἱ λόγοι ἕτεροι (οἷον ἄνθρωπος 
καὶ ἵππος ἄτοµα τῷ γένει οἱ δὲ λόγοι ἕτεροι αὐτῶν), καὶ 
ὅσα ἐν τῇ αὐτῇ οὐσίᾳ ὄντα ἔχει διαφοράν. ταὐτὰ δὲ τῷ 
εἴδει τὰ ἀντικειµένως λεγόµενα τούτοις. 
 Πρότερα καὶ ὕστερα λέγεται ἔνια µέν, ὡς ὄντος τινὸς 
πρώτου καὶ ἀρχῆς ἐν ἑκάστῳ γένει, τῷ ἐγγύτερον <εἶναι> ἀρχῆς 
τινὸς ὡρισµένης ἢ ἁπλῶς καὶ τῇ φύσει ἢ πρός τι ἢ ποὺ 
 
ἢ ὑπό τινων, οἷον τὰ µὲν κατὰ τόπον τῷ εἶναι ἐγγύτερον ἢ 
φύσει τινὸς τόπου ὡρισµένου (οἷον τοῦ µέσου ἢ τοῦ ἐσχάτου) 
ἢ πρὸς τὸ τυχόν, τὸ δὲ πορρώτερον ὕστερον· τὰ δὲ κατὰ 
χρόνον (τὰ µὲν γὰρ τῷ πορρώτερον τοῦ νῦν, οἷον ἐπὶ τῶν 
γενοµένων, πρότερον γὰρ τὰ Τρωϊκὰ τῶν Μηδικῶν ὅτι πορ- 
ρώτερον ἀπέχει τοῦ νῦν· τὰ δὲ τῷ ἐγγύτερον τοῦ νῦν, οἷον 
ἐπὶ τῶν µελλόντων, πρότερον γὰρ Νέµεα Πυθίων ὅτι ἐγ- 
γύτερον τοῦ νῦν τῷ νῦν ὡς ἀρχῇ καὶ πρώτῳ χρησαµένων)· τὰ 
δὲ κατὰ κίνησιν (τὸ γὰρ ἐγγύτερον τοῦ πρώτου κινήσαντος 



πρότερον, οἷον παῖς ἀνδρός· ἀρχὴ δὲ καὶ αὕτη τις ἁπλῶς)· 

τὰ δὲ κατὰ δύναµιν (τὸ γὰρ ὑπερέχον τῇ δυνάµει πρότερον, 
καὶ τὸ δυνατώτερον· τοιοῦτον δ' ἐστὶν οὗ κατὰ τὴν προαίρεσιν 
ἀνάγκη ἀκολουθεῖν θάτερον καὶ τὸ ὕστερον, ὥστε µὴ κινοῦντός 
τε ἐκείνου µὴ κινεῖσθαι καὶ κινοῦντος κινεῖσθαι· ἡ δὲ προαί- 
ρεσις ἀρχή)· τὰ δὲ κατὰ τάξιν (ταῦτα δ' ἐστὶν ὅσα πρός 
τι ἓν ὡρισµένον διέστηκε κατά τινα λόγον, οἷον παραστάτης 
τριτοστάτου πρότερον καὶ παρανήτη νήτης· ἔνθα µὲν γὰρ ὁ 
κορυφαῖος ἔνθα δὲ ἡ µέση ἀρχή)·  - ταῦτα µὲν οὖν πρότερα 
τοῦτον λέγεται τὸν τρόπον, ἄλλον δὲ τρόπον τὸ τῇ γνώσει 
πρότερον ὡς καὶ ἁπλῶς πρότερον. τούτων δὲ ἄλλως τὰ κατὰ   
τὸν λόγον καὶ τὰ κατὰ τὴν αἴσθησιν. κατὰ µὲν γὰρ τὸν 
λόγον τὰ καθόλου πρότερα κατὰ δὲ τὴν αἴσθησιν τὰ καθ' 
ἕκαστα· καὶ κατὰ τὸν λόγον δὲ τὸ συµβεβηκὸς τοῦ ὅλου 
πρότερον, οἷον τὸ µουσικὸν τοῦ µουσικοῦ ἀνθρώπου· οὐ γὰρ 
ἔσται ὁ λόγος ὅλος ἄνευ τοῦ µέρους· καίτοι οὐκ ἐνδέχεται 
µουσικὸν εἶναι µὴ ὄντος µουσικοῦ τινός. ἔτι πρότερα λέγε- 
ται τὰ τῶν προτέρων πάθη, οἷον εὐθύτης λειότητος· τὸ µὲν 
γὰρ γραµµῆς καθ' αὑτὴν πάθος τὸ δὲ ἐπιφανείας. τὰ 
µὲν δὴ οὕτω λέγεται πρότερα καὶ ὕστερα, τὰ δὲ κατὰ φύσιν 
καὶ οὐσίαν, ὅσα ἐνδέχεται εἶναι ἄνευ ἄλλων, ἐκεῖνα δὲ ἄνευ 
ἐκείνων µή· ᾗ διαιρέσει ἐχρήσατο Πλάτων. (ἐπεὶ δὲ τὸ εἶναι 

πολλαχῶς, πρῶτον µὲν τὸ ὑποκείµενον πρότερον, διὸ ἡ 
οὐσία πρότερον, ἔπειτα ἄλλως τὰ κατὰ δύναµιν καὶ κατ' 
ἐντελέχειαν· τὰ µὲν γὰρ κατὰ δύναµιν πρότερά ἐστι τὰ 
δὲ κατὰ ἐντελέχειαν, οἷον κατὰ δύναµιν µὲν ἡ ἡµίσεια 
τῆς ὅλης καὶ τὸ µόριον τοῦ ὅλου καὶ ἡ ὕλη τῆς οὐσίας, κατ' 
ἐντελέχειαν δ' ὕστερον· διαλυθέντος γὰρ κατ' ἐντελέχειαν 
ἔσται.) τρόπον δή τινα πάντα τὰ πρότερον καὶ ὕστερον λεγό- 
µενα κατὰ ταῦτα λέγεται· τὰ µὲν γὰρ κατὰ γένεσιν ἐνδέχεται 
ἄνευ τῶν ἑτέρων εἶναι, οἷον τὸ ὅλον τῶν µορίων, τὰ δὲ κατὰ 
φθοράν, οἷον τὸ µόριον τοῦ ὅλου. ὁµοίως δὲ καὶ τἆλλα. 
 ∆ύναµις λέγεται ἡ µὲν ἀρχὴ κινήσεως ἢ µεταβολῆς 
ἡ ἐν ἑτέρῳ ἢ ᾗ ἕτερον, οἷον ἡ οἰκοδοµικὴ δύναµίς ἐστιν ἣ οὐχ 
ὑπάρχει ἐν τῷ οἰκοδοµουµένῳ, ἀλλ' ἡ ἰατρικὴ δύναµις οὖσα 
ὑπάρχοι ἂν ἐν τῷ ἰατρευοµένῳ, ἀλλ' οὐχ ᾗ ἰατρευόµενος. 
ἡ µὲν οὖν ὅλως ἀρχὴ µεταβολῆς ἢ κινήσεως λέγεται δύνα- 
µις ἐν ἑτέρῳ ἢ ᾗ ἕτερον, ἡ δ' ὑφ' ἑτέρου ἢ ᾗ ἕτερον (καθ' ἣν 
γὰρ τὸ πάσχον πάσχει τι, ὁτὲ µὲν ἐὰν ὁτιοῦν, δυνατὸν αὐτό 
φαµεν εἶναι παθεῖν, ὁτὲ δ' οὐ κατὰ πᾶν πάθος ἀλλ' ἂν ἐπὶ 
τὸ βέλτιον)· ἔτι ἡ τοῦ καλῶς τοῦτ' ἐπιτελεῖν ἢ κατὰ προαί- 
ρεσιν· ἐνίοτε γὰρ τοὺς µόνον ἂν πορευθέντας ἢ εἰπόντας, µὴ   
καλῶς δὲ ἢ µὴ ὡς προείλοντο, οὔ φαµεν δύνασθαι λέγειν 

ἢ βαδίζειν· ὁµοίως δὲ καὶ ἐπὶ τοῦ πάσχειν. ἔτι ὅσαι ἕξεις 
καθ' ἃς ἀπαθῆ ὅλως ἢ ἀµετάβλητα ἢ µὴ ῥᾳδίως ἐπὶ τὸ 
χεῖρον εὐµετακίνητα, δυνάµεις λέγονται· κλᾶται µὲν γὰρ 
καὶ συντρίβεται καὶ κάµπτεται καὶ ὅλως φθείρεται οὐ τῷ 
δύνασθαι ἀλλὰ τῷ µὴ δύνασθαι καὶ ἐλλείπειν τινός· 
ἀπαθῆ δὲ τῶν τοιούτων ἃ µόλις καὶ ἠρέµα πάσχει διὰ δύ- 
ναµιν καὶ τῷ δύνασθαι καὶ τῷ ἔχειν πώς. λεγοµένης δὲ 
τῆς δυνάµεως τοσαυταχῶς, καὶ τὸ δυνατὸν ἕνα µὲν τρόπον 
λεχθήσεται τὸ ἔχον κινήσεως ἀρχὴν ἢ µεταβολῆς (καὶ γὰρ 
τὸ στατικὸν δυνατόν τι) ἐν ἑτέρῳ ἢ ᾗ ἕτερον, ἕνα δ' ἐὰν ἔχῃ 
τι αὐτοῦ ἄλλο δύναµιν τοιαύτην, ἕνα δ' ἐὰν ἔχῃ µεταβάλ- 
λειν ἐφ' ὁτιοῦν δύναµιν, εἴτ' ἐπὶ τὸ χεῖρον εἴτ' ἐπὶ τὸ βέλ- 
τιον (καὶ γὰρ τὸ φθειρόµενον δοκεῖ δυνατὸν εἶναι φθείρε- 
σθαι, ἢ οὐκ ἂν φθαρῆναι εἰ ἦν ἀδύνατον· νῦν δὲ ἔχει τινὰ 
διάθεσιν καὶ αἰτίαν καὶ ἀρχὴν τοῦ τοιούτου πάθους· ὁτὲ µὲν 
δὴ τῷ ἔχειν τι δοκεῖ, ὁτὲ δὲ τῷ ἐστερῆσθαι τοιοῦτον εἶναι· εἰ 
δ' ἡ στέρησίς ἐστιν ἕξις πως, πάντα τῷ ἔχειν ἂν εἴη τι, 
[εἰ δὲ µὴ] ὥστε τῷ τε ἔχειν ἕξιν τινὰ καὶ ἀρχήν ἐστι 
δυνατὸν [ὁµωνύµως] καὶ τῷ ἔχειν τὴν τούτου στέρησιν, εἰ ἐν- 
δέχεται ἔχειν στέρησιν· <εἰ δὲ µή, ὁµωνύµως>)· ἕνα δὲ τῷ µὴ 
ἔχειν αὐτοῦ δύναµιν ἢ ἀρχὴν ἄλλο ἢ ᾗ ἄλλο φθαρτικήν. ἔτι δὲ 

ταῦτα πάντα ἢ τῷ µόνον ἂν συµβῆναι γενέσθαι ἢ µὴ γενέ- 
σθαι, ἢ τῷ καλῶς. καὶ γὰρ ἐν τοῖς ἀψύχοις ἔνεστιν ἡ τοιαύτη 
δύναµις, οἷον ἐν τοῖς ὀργάνοις· τὴν µὲν γὰρ δύνασθαί φασι 
φθέγγεσθαι λύραν, τὴν δ' οὐδέν, ἂν ᾖ µὴ εὔφωνος. ἀδυνα- 
µία δὲ ἐστὶ στέρησις δυνάµεως καὶ τῆς τοιαύτης ἀρχῆς 
οἵα εἴρηται, ἢ ὅλως ἢ τῷ πεφυκότι ἔχειν, ἢ καὶ ὅτε   
πέφυκεν ἤδη ἔχειν· οὐ γὰρ ὁµοίως ἂν φαῖεν ἀδύνατον εἶναι 
γεννᾶν παῖδα καὶ ἄνδρα καὶ εὐνοῦχον. ἔτι δὲ καθ' ἑκατέραν 
δύναµιν ἔστιν ἀδυναµία ἀντικειµένη, τῇ τε µόνον κινητικῇ 
καὶ τῇ καλῶς κινητικῇ. καὶ ἀδύνατα δὴ τὰ µὲν κατὰ τὴν 
ἀδυναµίαν ταύτην λέγεται, τὰ δὲ ἄλλον τρόπον, οἷον δυ- 
νατόν τε καὶ ἀδύνατον, ἀδύνατον µὲν οὗ τὸ ἐναντίον ἐξ 
ἀνάγκης ἀληθές (οἷον τὸ τὴν διάµετρον σύµµετρον εἶναι 
ἀδύνατον ὅτι ψεῦδος τὸ τοιοῦτον οὗ τὸ ἐναντίον οὐ µόνον ἀλη- 
θὲς ἀλλὰ καὶ ἀνάγκη [ἀσύµµετρον εἶναι]· τὸ ἄρα σύµµε- 
τρον οὐ µόνον ψεῦδος ἀλλὰ καὶ ἐξ ἀνάγκης ψεῦδος)· τὸ δ' 
ἐναντίον τούτῳ, τὸ δυνατόν, ὅταν µὴ ἀναγκαῖον ᾖ τὸ ἐναν- 
τίον ψεῦδος εἶναι, οἷον τὸ καθῆσθαι ἄνθρωπον δυνατόν· οὐ 
γὰρ ἐξ ἀνάγκης τὸ µὴ καθῆσθαι ψεῦδος. τὸ µὲν οὖν δυνα- 
τὸν ἕνα µὲν τρόπον, ὥσπερ εἴρηται, τὸ µὴ ἐξ ἀνάγκης ψεῦ- 
δος σηµαίνει, ἕνα δὲ τὸ ἀληθές [εἶναι], ἕνα δὲ τὸ ἐνδεχό- 

µενον ἀληθὲς εἶναι. κατὰ µεταφορὰν δὲ ἡ ἐν γεωµετρίᾳ 
λέγεται δύναµις. ταῦτα µὲν οὖν τὰ δυνατὰ οὐ κατὰ δύνα- 
µιν· τὰ δὲ λεγόµενα κατὰ δύναµιν πάντα λέγεται πρὸς 
τὴν πρώτην [µίαν]· αὕτη δ' ἐστὶν ἀρχὴ µεταβολῆς ἐν ἄλλῳ 
ἢ ᾗ ἄλλο. τὰ γὰρ ἄλλα λέγεται δυνατὰ τῷ τὰ µὲν ἔχειν 
αὐτῶν ἄλλο τι τοιαύτην δύναµιν τὰ δὲ µὴ ἔχειν τὰ δὲ 
ὡδὶ ἔχειν. ὁµοίως δὲ καὶ τὰ ἀδύνατα. ὥστε ὁ κύριος ὅρος 
τῆς πρώτης δυνάµεως ἂν εἴη ἀρχὴ µεταβλητικὴ ἐν ἄλλῳ 
ἢ ᾗ ἄλλο. 
 Ποσὸν λέγεται τὸ διαιρετὸν εἰς ἐνυπάρχοντα ὧν ἑκά- 
τερον ἢ ἕκαστον ἕν τι καὶ τόδε τι πέφυκεν εἶναι. πλῆθος 
µὲν οὖν ποσόν τι ἐὰν ἀριθµητὸν ᾖ, µέγεθος δὲ ἂν µετρητὸν 
ᾖ. λέγεται δὲ πλῆθος µὲν τὸ διαιρετὸν δυνάµει εἰς µὴ συν- 
εχῆ, µέγεθος δὲ τὸ εἰς συνεχῆ· µεγέθους δὲ τὸ µὲν ἐφ' ἓν   
συνεχὲς µῆκος τὸ δ' ἐπὶ δύο πλάτος τὸ δ' ἐπὶ τρία βάθος. 
τούτων δὲ πλῆθος µὲν τὸ πεπερασµένον ἀριθµὸς µῆκος δὲ 
γραµµὴ πλάτος δὲ ἐπιφάνεια βάθος δὲ σῶµα. ἔτι τὰ 
µὲν λέγεται καθ' αὑτὰ ποσά, τὰ δὲ κατὰ συµβεβηκός, 
οἷον ἡ µὲν γραµµὴ ποσόν τι καθ' ἑαυτό, τὸ δὲ µουσι- 
κὸν κατὰ συµβεβηκός. τῶν δὲ καθ' αὑτὰ τὰ µὲν κατ' 
οὐσίαν ἐστίν, οἷον ἡ γραµµὴ ποσόν τι (ἐν γὰρ τῷ λόγῳ τῷ 
 
Bekker page 1020a, line 19 
 
τί ἐστι λέγοντι τὸ ποσόν τι ὑπάρχει), τὰ δὲ πάθη καὶ ἕξεις 
 
τῆς τοιαύτης ἐστὶν οὐσίας, οἷον τὸ πολὺ καὶ τὸ ὀλίγον, καὶ 
µακρὸν καὶ βραχύ, καὶ πλατὺ καὶ στενόν, καὶ βαθὺ καὶ 
ταπεινόν, καὶ βαρὺ καὶ κοῦφον, καὶ τὰ ἄλλα τὰ τοιαῦτα. 
ἔστι δὲ καὶ τὸ µέγα καὶ τὸ µικρὸν καὶ µεῖζον καὶ 
ἔλαττον, καὶ καθ' αὑτὰ καὶ πρὸς ἄλληλα λεγόµενα, τοῦ 
ποσοῦ πάθη καθ' αὑτά· µεταφέρονται µέντοι καὶ ἐπ' ἄλλα 
ταῦτα τὰ ὀνόµατα. τῶν δὲ κατὰ συµβεβηκὸς λεγοµένων 
ποσῶν τὰ µὲν οὕτως λέγεται ὥσπερ ἐλέχθη ὅτι τὸ µουσικὸν 
ποσὸν καὶ τὸ λευκὸν τῷ εἶναι ποσόν τι ᾧ ὑπάρχουσι, τὰ δὲ 
ὡς κίνησις καὶ χρόνος· καὶ γὰρ ταῦτα πόσ' ἄττα λέγεται 
καὶ συνεχῆ τῷ ἐκεῖνα διαιρετὰ εἶναι ὧν ἐστὶ ταῦτα πάθη. 
λέγω δὲ οὐ τὸ κινούµενον ἀλλ' ὃ ἐκινήθη· τῷ γὰρ ποσὸν εἶναι 
ἐκεῖνο καὶ ἡ κίνησις ποσή, ὁ δὲ χρόνος τῷ ταύτην. 
 [Τὸ] ποιὸν λέγεται ἕνα µὲν τρόπον ἡ διαφορὰ τῆς οὐσίας, 
οἷον ποιόν τι ἄνθρωπος ζῷον ὅτι δίπουν, ἵππος δὲ τετράπουν, 
καὶ κύκλος ποιόν τι σχῆµα ὅτι ἀγώνιον, ὡς τῆς διαφορᾶς 
τῆς κατὰ τὴν οὐσίαν ποιότητος οὔσης·  - ἕνα µὲν δὴ τρόπον 
τοῦτον λέγεται ἡ ποιότης διαφορὰ οὐσίας, ἕνα δὲ ὡς τὰ ἀκί- 
νητα καὶ τὰ µαθηµατικά, ὥσπερ οἱ ἀριθµοὶ ποιοί τινες, 

οἷον οἱ σύνθετοι καὶ µὴ µόνον ἐφ' ἓν ὄντες ἀλλ' ὧν µίµηµα 
τὸ ἐπίπεδον καὶ τὸ στερεόν (οὗτοι δ' εἰσὶν οἱ ποσάκις ποσοὶ ἢ 
ποσάκις ποσάκις ποσοί), καὶ ὅλως ὃ παρὰ τὸ ποσὸν ὑπάρ- 
χει ἐν τῇ οὐσίᾳ· οὐσία γὰρ ἑκάστου ὃ ἅπαξ, οἷον τῶν ἓξ οὐχ   
ὃ δὶς ἢ τρὶς εἰσὶν ἀλλ' ὃ ἅπαξ· ἓξ γὰρ ἅπαξ ἕξ. ἔτι ὅσα 
πάθη τῶν κινουµένων οὐσιῶν, οἷον θερµότης καὶ ψυχρότης, 
καὶ λευκότης καὶ µελανία, καὶ βαρύτης καὶ κουφότης, καὶ 
ὅσα τοιαῦτα, καθ' ἃ λέγονται καὶ ἀλλοιοῦσθαι τὰ σώµατα 
µεταβαλλόντων. ἔτι κατ' ἀρετὴν καὶ κακίαν καὶ ὅλως τὸ 
κακὸν καὶ ἀγαθόν. σχεδὸν δὴ κατὰ δύο τρόπους λέγοιτ' ἂν 
τὸ ποιόν, καὶ τούτων ἕνα τὸν κυριώτατον· πρώτη µὲν γὰρ 
ποιότης ἡ τῆς οὐσίας διαφορά (ταύτης δέ τι καὶ ἡ ἐν τοῖς 
ἀριθµοῖς ποιότης µέρος· διαφορὰ γάρ τις οὐσιῶν, ἀλλ' ἢ οὐ 
κινουµένων ἢ οὐχ ᾗ κινούµενα), τὰ δὲ πάθη τῶν κινουµένων ᾗ 
κινούµενα, καὶ αἱ τῶν κινήσεων διαφοραί. ἀρετὴ δὲ καὶ 
κακία τῶν παθηµάτων µέρος τι· διαφορὰς γὰρ δηλοῦσι τῆς 
κινήσεως καὶ τῆς ἐνεργείας, καθ' ἃς ποιοῦσιν ἢ πάσχουσι κα- 
λῶς ἢ φαύλως τὰ ἐν κινήσει ὄντα· τὸ µὲν γὰρ ὡδὶ δυνά- 
µενον κινεῖσθαι ἢ ἐνεργεῖν ἀγαθὸν τὸ δ' ὡδὶ καὶ ἐναντίως 
µοχθηρόν. µάλιστα δὲ τὸ ἀγαθὸν καὶ τὸ κακὸν σηµαίνει τὸ 
ποιὸν ἐπὶ τῶν ἐµψύχων, καὶ τούτων µάλιστα ἐπὶ τοῖς ἔχουσι 

προαίρεσιν. 
 Πρός τι λέγεται τὰ µὲν ὡς διπλάσιον πρὸς ἥµισυ καὶ 
τριπλάσιον πρὸς τριτηµόριον, καὶ ὅλως πολλαπλάσιον πρὸς 
πολλοστηµόριον καὶ ὑπερέχον πρὸς ὑπερεχόµενον· τὰ δ' ὡς 
τὸ θερµαντικὸν πρὸς τὸ θερµαντὸν καὶ τὸ τµητικὸν πρὸς τὸ 
τµητόν, καὶ ὅλως τὸ ποιητικὸν πρὸς τὸ παθητικόν· τὰ δ' 
ὡς τὸ µετρητὸν πρὸς τὸ µέτρον καὶ ἐπιστητὸν πρὸς ἐπιστήµην 
καὶ αἰσθητὸν πρὸς αἴσθησιν. λέγεται δὲ τὰ µὲν πρῶτα κατ' 
ἀριθµὸν ἢ ἁπλῶς ἢ ὡρισµένως, πρὸς αὐτοὺς ἢ πρὸς ἕν (οἷον 
τὸ µὲν διπλάσιον πρὸς ἓν ἀριθµὸς ὡρισµένος, τὸ δὲ πολλα- 
πλάσιον κατ' ἀριθµὸν πρὸς ἕν, οὐχ ὡρισµένον δέ, οἷον τόνδε 
ἢ τόνδε· τὸ δὲ ἡµιόλιον πρὸς τὸ ὑφηµιόλιον κατ' ἀριθµὸν 
πρὸς ἀριθµὸν ὡρισµένον· τὸ δ' ἐπιµόριον πρὸς τὸ ὑπεπιµόριον 
κατὰ ἀόριστον, ὥσπερ τὸ πολλαπλάσιον πρὸς τὸ ἕν· τὸ δ'   
ὑπερέχον πρὸς τὸ ὑπερεχόµενον ὅλως ἀόριστον κατ' ἀριθµόν· 
ὁ γὰρ ἀριθµὸς σύµµετρος, κατὰ µὴ συµµέτρου δὲ ἀριθµὸς οὐ 
λέγεται, τὸ δὲ ὑπερέχον πρὸς τὸ ὑπερεχόµενον τοσοῦτόν 
τέ ἐστι καὶ ἔτι, τοῦτο δ' ἀόριστον· ὁπότερον γὰρ ἔτυχέν ἐστιν, 
ἢ ἴσον ἢ οὐκ ἴσον)· ταῦτά τε οὖν τὰ πρός τι πάντα κατ' 
ἀριθµὸν λέγεται καὶ ἀριθµοῦ πάθη, καὶ ἔτι τὸ ἴσον καὶ 
ὅµοιον καὶ ταὐτὸ κατ' ἄλλον τρόπον (κατὰ γὰρ τὸ ἓν λέ- 

γεται πάντα, ταὐτὰ µὲν γὰρ ὧν µία ἡ οὐσία, ὅµοια δ' 
ὧν ἡ ποιότης µία, ἴσα δὲ ὧν τὸ ποσὸν ἕν· τὸ δ' ἓν τοῦ 
ἀριθµοῦ ἀρχὴ καὶ µέτρον, ὥστε ταῦτα πάντα πρός τι 
λέγεται κατ' ἀριθµὸν µέν, οὐ τὸν αὐτὸν δὲ τρόπον)· τὰ δὲ 
ποιητικὰ καὶ παθητικὰ κατὰ δύναµιν ποιητικὴν καὶ παθη- 
τικὴν καὶ ἐνεργείας τὰς τῶν δυνάµεων, οἷον τὸ θερµαντικὸν 
πρὸς τὸ θερµαντὸν ὅτι δύναται, καὶ πάλιν τὸ θερµαῖνον 
πρὸς τὸ θερµαινόµενον καὶ τὸ τέµνον πρὸς τὸ τεµνόµενον 
ὡς ἐνεργοῦντα. τῶν δὲ κατ' ἀριθµὸν οὐκ εἰσὶν ἐνέργειαι ἀλλ' 
ἢ ὃν τρόπον ἐν ἑτέροις εἴρηται· αἱ δὲ κατὰ κίνησιν ἐνέργειαι 
οὐχ ὑπάρχουσιν. τῶν δὲ κατὰ δύναµιν καὶ κατὰ χρόνους ἤδη 
λέγονται πρός τι οἷον τὸ πεποιηκὸς πρὸς τὸ πεποιηµένον 
καὶ τὸ ποιῆσον πρὸς τὸ ποιησόµενον. οὕτω γὰρ καὶ πατὴρ 
υἱοῦ λέγεται πατήρ· τὸ µὲν γὰρ πεποιηκὸς τὸ δὲ πεπονθός 
τί ἐστιν. ἔτι ἔνια κατὰ στέρησιν δυνάµεως, ὥσπερ τὸ ἀδύνα- 
τον καὶ ὅσα οὕτω λέγεται, οἷον τὸ ἀόρατον. τὰ µὲν οὖν κατ' 
ἀριθµὸν καὶ δύναµιν λεγόµενα πρός τι πάντα ἐστὶ πρός τι 
τῷ ὅπερ ἐστὶν ἄλλου λέγεσθαι αὐτὸ ὅ ἐστιν, ἀλλὰ µὴ τῷ 
ἄλλο πρὸς ἐκεῖνο· τὸ δὲ µετρητὸν καὶ τὸ ἐπιστητὸν καὶ τὸ 
διανοητὸν τῷ ἄλλο πρὸς αὐτὸ λέγεσθαι πρός τι λέγονται. 
τό τε γὰρ διανοητὸν σηµαίνει ὅτι ἔστιν αὐτοῦ διάνοια, οὐκ 

ἔστι δ' ἡ διάνοια πρὸς τοῦτο οὗ ἐστὶ διάνοια (δὶς γὰρ ταὐτὸν   
εἰρηµένον ἂν εἴη), ὁµοίως δὲ καὶ τινός ἐστιν ἡ ὄψις ὄψις, οὐχ 
οὗ ἐστὶν ὄψις (καίτοι γ' ἀληθὲς τοῦτο εἰπεῖν) ἀλλὰ πρὸς 
χρῶµα ἢ πρὸς ἄλλο τι τοιοῦτον. ἐκείνως δὲ δὶς τὸ αὐτὸ 
λεχθήσεται, ὅτι ἐστὶν οὗ ἐστὶν ἡ ὄψις. τὰ µὲν οὖν καθ' 
ἑαυτὰ λεγόµενα πρός τι τὰ µὲν οὕτω λέγεται, τὰ δὲ ἂν τὰ 
γένη αὐτῶν ᾖ τοιαῦτα, οἷον ἡ ἰατρικὴ τῶν πρός τι ὅτι τὸ 
γένος αὐτῆς ἡ ἐπιστήµη δοκεῖ εἶναι πρός τι· ἔτι καθ' 
ὅσα τὰ ἔχοντα λέγεται πρός τι, οἷον ἰσότης ὅτι τὸ ἴσον 
καὶ ὁµοιότης ὅτι τὸ ὅµοιον· τὰ δὲ κατὰ συµβεβηκός, οἷον 
ἅνθρωπος πρός τι ὅτι συµβέβηκεν αὐτῷ διπλασίῳ εἶναι, 
τοῦτο δ' ἐστὶ τῶν πρός τι· ἢ τὸ λευκόν, εἰ τῷ αὐτῷ συµβέ- 
βηκε διπλασίῳ καὶ λευκῷ εἶναι. 
 Τέλειον λέγεται ἓν µὲν οὗ µὴ ἔστιν ἔξω τι λαβεῖν µηδὲ 
ἓν µόριον (οἷον χρόνος τέλειος ἑκάστου οὗτος οὗ µὴ ἔστιν ἔξω 
λαβεῖν χρόνον τινὰ ὃς τούτου µέρος ἐστὶ τοῦ χρόνου), καὶ τὸ 
κατ' ἀρετὴν καὶ τὸ εὖ µὴ ἔχον ὑπερβολὴν πρὸς τὸ γένος, 
οἷον τέλειος ἰατρὸς καὶ τέλειος αὐλητὴς ὅταν κατὰ τὸ εἶδος 
τῆς οἰκείας ἀρετῆς µηθὲν ἐλλείπωσιν (οὕτω δὲ µεταφέροντες 
καὶ ἐπὶ τῶν κακῶν λέγοµεν συκοφάντην τέλειον καὶ κλέ- 
πτην τέλειον, ἐπειδὴ καὶ ἀγαθοὺς λέγοµεν αὐτούς, οἷον κλέ- 

πτην ἀγαθὸν καὶ συκοφάντην ἀγαθόν· καὶ ἡ ἀρετὴ τελείω- 



σίς τις· ἕκαστον γὰρ τότε τέλειον καὶ οὐσία πᾶσα τότε τε- 
λεία, ὅταν κατὰ τὸ εἶδος τῆς οἰκείας ἀρετῆς µηδὲν ἐλλείπῃ 
µόριον τοῦ κατὰ φύσιν µεγέθους)· ἔτι οἷς ὑπάρχει τὸ τέλος, 
σπουδαῖον <ὄν>, ταῦτα λέγεται τέλεια· κατὰ γὰρ τὸ ἔχειν τὸ 
τέλος τέλεια, ὥστ' ἐπεὶ τὸ τέλος τῶν ἐσχάτων τί ἐστι, καὶ 
ἐπὶ τὰ φαῦλα µεταφέροντες λέγοµεν τελείως ἀπολωλέναι 
καὶ τελείως ἐφθάρθαι, ὅταν µηδὲν ἐλλείπῃ τῆς φθορᾶς καὶ   
τοῦ κακοῦ ἀλλ' ἐπὶ τῷ ἐσχάτῳ ᾖ· διὸ καὶ ἡ τελευτὴ κατὰ 
µεταφορὰν λέγεται τέλος, ὅτι ἄµφω ἔσχατα· τέλος δὲ 
καὶ τὸ οὗ ἕνεκα ἔσχατον. τὰ µὲν οὖν καθ' αὑτὰ λεγόµενα 
τέλεια τοσαυταχῶς λέγεται, τὰ µὲν τῷ κατὰ τὸ εὖ µηδὲν 
ἐλλείπειν µηδ' ἔχειν ὑπερβολὴν µηδὲ ἔξω τι λαβεῖν, τὰ δ' 
ὅλως κατὰ τὸ µὴ ἔχειν ὑπερβολὴν ἐν ἑκάστῳ γένει µηδ' 
 
εἶναί τι ἔξω· τὰ δὲ ἄλλα ἤδη κατὰ ταῦτα τῷ ἢ ποιεῖν τι 
τοιοῦτον ἢ ἔχειν ἢ ἁρµόττειν τούτῳ ἢ ἁµῶς γέ πως λέγε- 
σθαι πρὸς τὰ πρώτως λεγόµενα τέλεια. 
 Πέρας λέγεται τό τε ἔσχατον ἑκάστου καὶ οὗ ἔξω µηδὲν 
ἔστι λαβεῖν πρώτου καὶ οὗ ἔσω πάντα πρώτου, καὶ ὃ ἂν ᾖ 
εἶδος µεγέθους ἢ ἔχοντος µέγεθος, καὶ τὸ τέλος ἑκάστου 
 
Bekker page 1022a, line 7 
 
(τοιοῦτον δ' ἐφ' ὃ ἡ κίνησις καὶ ἡ πρᾶξις, καὶ οὐκ ἀφ' οὗ - ὁτὲ 
δὲ ἄµφω, καὶ ἀφ' οὗ καὶ ἐφ' ὃ καὶ τὸ οὗ ἕνεκα), καὶ ἡ οὐσία 
ἡ ἑκάστου καὶ τὸ τί ἦν εἶναι ἑκάστῳ· τῆς γνώσεως γὰρ τοῦτο 
πέρας· εἰ δὲ τῆς γνώσεως, καὶ τοῦ πράγµατος. ὥστε φανε- 
ρὸν ὅτι ὁσαχῶς τε ἡ ἀρχὴ λέγεται, τοσαυταχῶς καὶ τὸ 
πέρας, καὶ ἔτι πλεοναχῶς· ἡ µὲν γὰρ ἀρχὴ πέρας τι, τὸ 
δὲ πέρας οὐ πᾶν ἀρχή. 
 Τὸ καθ' ὃ λέγεται πολλαχῶς, ἕνα µὲν τρόπον τὸ εἶδος 
καὶ ἡ οὐσία ἑκάστου πράγµατος, οἷον καθ' ὃ ἀγαθός, 
αὐτὸ ἀγαθόν, ἕνα δὲ ἐν ᾧ πρώτῳ πέφυκε γίγνεσθαι, οἷον 
τὸ χρῶµα ἐν τῇ ἐπιφανείᾳ. τὸ µὲν οὖν πρώτως λεγόµενον 
καθ' ὃ τὸ εἶδός ἐστι, δευτέρως δὲ ὡς ἡ ὕλη ἑκάστου καὶ τὸ 
ὑποκείµενον ἑκάστῳ πρῶτον. ὅλως δὲ τὸ καθ' ὃ ἰσαχῶς καὶ 
τὸ αἴτιον ὑπάρξει· κατὰ τί γὰρ ἐλήλυθεν ἢ οὗ ἕνεκα ἐλή- 
λυθε λέγεται, καὶ κατὰ τί παραλελόγισται ἢ συλλελόγι- 
σται, ἢ τί τὸ αἴτιον τοῦ συλλογισµοῦ ἢ παραλογισµοῦ. ἔτι δὲ 
τὸ καθ' ὃ τὸ κατὰ θέσιν λέγεται, καθ' ὃ ἕστηκεν ἢ καθ' ὃ βα- 
δίζει· πάντα γὰρ ταῦτα τόπον σηµαίνει καὶ θέσιν. ὥστε καὶ 
τὸ καθ' αὑτὸ πολλαχῶς ἀνάγκη λέγεσθαι. ἓν µὲν γὰρ   
καθ' αὑτὸ τὸ τί ἦν εἶναι ἑκάστῳ, οἷον ὁ Καλλίας καθ' αὑτὸν 
Καλλίας καὶ τὸ τί ἦν εἶναι Καλλίᾳ· ἓν δὲ ὅσα ἐν τῷ τί 

ἐστιν ὑπάρχει, οἷον ζῷον ὁ Καλλίας καθ' αὑτόν· ἐν γὰρ 
τῷ λόγῳ ἐνυπάρχει τὸ ζῷον· ζῷον γάρ τι ὁ Καλλίας. ἔτι 



δὲ εἰ ἐν αὑτῷ δέδεκται πρώτῳ ἢ τῶν αὑτοῦ τινί, οἷον ἡ ἐπι- 
φάνεια λευκὴ καθ' ἑαυτήν, καὶ ζῇ ὁ ἄνθρωπος καθ' αὑτόν· 
ἡ γὰρ ψυχὴ µέρος τι τοῦ ἀνθρώπου, ἐν ᾗ πρώτῃ τὸ ζῆν. ἔτι 
οὗ µὴ ἔστιν ἄλλο αἴτιον· τοῦ γὰρ ἀνθρώπου πολλὰ αἴτια, τὸ 
ζῷον, τὸ δίπουν, ἀλλ' ὅµως καθ' αὑτὸν ἄνθρωπος ὁ ἄνθρω- 
πός ἐστιν. ἔτι ὅσα µόνῳ ὑπάρχει καὶ ᾗ µόνον δι' αὐτὸ κε- 
χωρισµένον καθ' αὑτό. 
 ∆ιάθεσις λέγεται τοῦ ἔχοντος µέρη τάξις ἢ κατὰ τόπον 
ἢ κατὰ δύναµιν ἢ κατ' εἶδος· θέσιν γὰρ δεῖ τινὰ εἶναι, 
ὥσπερ καὶ τοὔνοµα δηλοῖ ἡ διάθεσις. 
 Ἕξις δὲ λέγεται ἕνα µὲν τρόπον οἷον ἐνέργειά τις τοῦ 
ἔχοντος καὶ ἐχοµένου, ὥσπερ πρᾶξίς τις ἢ κίνησις (ὅταν γὰρ 
τὸ µὲν ποιῇ τὸ δὲ ποιῆται, ἔστι ποίησις µεταξύ· οὕτω καὶ 
τοῦ ἔχοντος ἐσθῆτα καὶ τῆς ἐχοµένης ἐσθῆτος ἔστι µεταξὺ 
ἕξις)·  - ταύτην µὲν οὖν φανερὸν ὅτι οὐκ ἐνδέχεται ἔχειν ἕξιν 
(εἰς ἄπειρον γὰρ βαδιεῖται, εἰ τοῦ ἐχοµένου ἔσται ἔχειν τὴν 
ἕξιν), ἄλλον δὲ τρόπον ἕξις λέγεται διάθεσις καθ' ἣν ἢ εὖ 
ἢ κακῶς διάκειται τὸ διακείµενον, καὶ ἢ καθ' αὑτὸ ἢ πρὸς 
ἄλλο, οἷον ἡ ὑγίεια ἕξις τις· διάθεσις γάρ ἐστι τοιαύτη. 

ἔτι ἕξις λέγεται ἂν ᾖ µόριον διαθέσεως τοιαύτης· διὸ καὶ 
ἡ τῶν µερῶν ἀρετὴ ἕξις τίς ἐστιν. 
 Πάθος λέγεται ἕνα µὲν τρόπον ποιότης καθ' ἣν ἀλ- 
λοιοῦσθαι ἐνδέχεται, οἷον τὸ λευκὸν καὶ τὸ µέλαν, καὶ 
γλυκὺ καὶ πικρόν, καὶ βαρύτης καὶ κουφότης, καὶ ὅσα 
ἄλλα τοιαῦτα· ἕνα δὲ αἱ τούτων ἐνέργειαι καὶ ἀλλοιώσεις   
ἤδη. ἔτι τούτων µᾶλλον αἱ βλαβεραὶ ἀλλοιώσεις καὶ κινή- 
σεις, καὶ µάλιστα αἱ λυπηραὶ βλάβαι. ἔτι τὰ µεγέθη τῶν 
συµφορῶν καὶ λυπηρῶν πάθη λέγεται. 
 Στέρησις λέγεται ἕνα µὲν τρόπον ἂν µὴ ἔχῃ τι τῶν 
πεφυκότων ἔχεσθαι, κἂν µὴ αὐτὸ ᾖ πεφυκὸς ἔχειν, οἷον 
φυτὸν ὀµµάτων ἐστερῆσθαι λέγεται· ἕνα δὲ ἂν πεφυκὸς 
ἔχειν, ἢ αὐτὸ ἢ τὸ γένος, µὴ ἔχῃ, οἷον ἄλλως ἄνθρωπος ὁ 
τυφλὸς ὄψεως ἐστέρηται καὶ ἀσπάλαξ, τὸ µὲν κατὰ τὸ 
γένος τὸ δὲ καθ' αὑτό. ἔτι ἂν πεφυκὸς καὶ ὅτε πέφυκεν 
ἔχειν µὴ ἔχῃ· ἡ γὰρ τυφλότης στέρησίς τις, τυφλὸς δ' οὐ 
κατὰ πᾶσαν ἡλικίαν, ἀλλ' ἐν ᾗ πέφυκεν ἔχειν, ἂν µὴ ἔχῃ. 
ὁµοίως δὲ καὶ ἐν ᾧ ἂν ᾖ <πεφυκὸς> καὶ καθ' ὃ καὶ πρὸς ὃ καὶ ὥς, 
ἂν µὴ ἔχῃ [πεφυκός]. ἔτι ἡ βιαία ἑκάστου ἀφαίρεσις στέρησις 
λέγεται. καὶ ὁσαχῶς δὲ αἱ ἀπὸ τοῦ <α> ἀποφάσεις λέγον- 
ται, τοσαυταχῶς καὶ αἱ στερήσεις λέγονται· ἄνισον µὲν 

γὰρ τῷ µὴ ἔχειν ἰσότητα πεφυκὸς λέγεται, ἀόρατον δὲ 
καὶ τῷ ὅλως µὴ ἔχειν χρῶµα καὶ τῷ φαύλως, καὶ ἄπουν 
καὶ τῷ µὴ ἔχειν ὅλως πόδας καὶ τῷ φαύλους. ἔτι καὶ τῷ 



µικρὸν ἔχειν, οἷον τὸ ἀπύρηνον· τοῦτο δ' ἐστὶ τὸ φαύλως πως 
ἔχειν. ἔτι τῷ µὴ ῥᾳδίως ἢ τῷ µὴ καλῶς, οἷον τὸ ἄτµητον 
οὐ µόνον τῷ µὴ τέµνεσθαι ἀλλὰ καὶ τῷ µὴ ῥᾳδίως ἢ µὴ 
καλῶς. ἔτι τῷ πάντῃ µὴ ἔχειν· τυφλὸς γὰρ οὐ λέγεται ὁ 
ἑτερόφθαλµος ἀλλ' ὁ ἐν ἀµφοῖν µὴ ἔχων ὄψιν· διὸ οὐ 
πᾶς ἀγαθὸς ἢ κακός, ἢ δίκαιος ἢ ἄδικος, ἀλλὰ καὶ τὸ 
µεταξύ. 
 Τὸ ἔχειν λέγεται πολλαχῶς, ἕνα µὲν τρόπον τὸ ἄγειν 
κατὰ τὴν αὑτοῦ φύσιν ἢ κατὰ τὴν αὑτοῦ ὁρµήν, διὸ 
λέγεται πυρετός τε ἔχειν τὸν ἄνθρωπον καὶ οἱ τύραννοι τὰς 
πόλεις καὶ τὴν ἐσθῆτα οἱ ἀµπεχόµενοι· ἕνα δ' ἐν ᾧ ἄν   
τι ὑπάρχῃ ὡς δεκτικῷ, οἷον ὁ χαλκὸς ἔχει τὸ εἶδος τοῦ 
ἀνδριάντος καὶ τὴν νόσον τὸ σῶµα· ἕνα δὲ ὡς τὸ περιέχον 
τὰ περιεχόµενα· ἐν ᾧ γάρ ἐστι περιέχοντι, ἔχεσθαι ὑπὸ 
τούτου λέγεται, οἷον τὸ ἀγγεῖον ἔχειν τὸ ὑγρόν φαµεν 
καὶ τὴν πόλιν ἀνθρώπους καὶ τὴν ναῦν ναύτας, οὕτω δὲ καὶ 
τὸ ὅλον ἔχειν τὰ µέρη. ἔτι τὸ κωλῦον κατὰ τὴν αὑτοῦ 
ὁρµήν τι κινεῖσθαι ἢ πράττειν ἔχειν λέγεται τοῦτο αὐτό, 

οἷον καὶ οἱ κίονες τὰ ἐπικείµενα βάρη, καὶ ὡς οἱ ποιηταὶ 
τὸν Ἄτλαντα ποιοῦσι τὸν οὐρανὸν ἔχειν ὡς συµπεσόντ' ἂν 
ἐπὶ τὴν γῆν, ὥσπερ καὶ τῶν φυσιολόγων τινές φασιν· τοῦ- 
τον δὲ τὸν τρόπον καὶ τὸ συνέχον λέγεται ἃ συνέχει ἔχειν, 
ὡς διαχωρισθέντα ἂν κατὰ τὴν αὑτοῦ ὁρµὴν ἕκαστον. καὶ 
τὸ ἔν τινι δὲ εἶναι ὁµοτρόπως λέγεται καὶ ἑποµένως τῷ 
ἔχειν. 
 Τὸ ἔκ τινος εἶναι λέγεται ἕνα µὲν τρόπον ἐξ οὗ ἐστὶν 
ὡς ὕλης, καὶ τοῦτο διχῶς, ἢ κατὰ τὸ πρῶτον γένος ἢ κατὰ 
τὸ ὕστατον εἶδος, οἷον ἔστι µὲν ὡς ἅπαντα τὰ τηκτὰ ἐξ 
ὕδατος, ἔστι δ' ὡς ἐκ χαλκοῦ ὁ ἀνδριάς· ἕνα δ' ὡς ἐκ τῆς 
πρώτης κινησάσης ἀρχῆς (οἷον ἐκ τίνος ἡ µάχη; ἐκ λοι- 
δορίας, ὅτι αὕτη ἀρχὴ τῆς µάχης)· ἕνα δ' ἐκ τοῦ συνθέτου 
ἐκ τῆς ὕλης καὶ τῆς µορφῆς, ὥσπερ ἐκ τοῦ ὅλου τὰ µέρη 
καὶ ἐκ τῆς Ἰλιάδος τὸ ἔπος καὶ ἐκ τῆς οἰκίας οἱ λίθοι· 
τέλος µὲν γάρ ἐστιν ἡ µορφή, τέλειον δὲ τὸ ἔχον τέλος. 
τὰ δὲ ὡς ἐκ τοῦ µέρους τὸ εἶδος, οἷον ἅνθρωπος ἐκ τοῦ δί- 
ποδος καὶ ἡ συλλαβὴ ἐκ τοῦ στοιχείου· ἄλλως γὰρ τοῦτο 
καὶ ὁ ἀνδριὰς ἐκ χαλκοῦ· ἐκ τῆς αἰσθητῆς γὰρ ὕλης ἡ 
συνθετὴ οὐσία, ἀλλὰ καὶ τὸ εἶδος ἐκ τῆς τοῦ εἴδους ὕλης. 
τὰ µὲν οὖν οὕτω λέγεται, τὰ δ' ἐὰν κατὰ µέρος τι τούτων τις 

ὑπάρχῃ τῶν τρόπων, οἷον ἐκ πατρὸς καὶ µητρὸς τὸ τέκνον 
καὶ ἐκ γῆς τὰ φυτά, ὅτι ἔκ τινος µέρους αὐτῶν. ἕνα δὲ   
µεθ' ὃ τῷ χρόνῳ, οἷον ἐξ ἡµέρας νὺξ καὶ ἐξ εὐδίας χειµών, 
ὅτι τοῦτο µετὰ τοῦτο· τούτων δὲ τὰ µὲν τῷ ἔχειν µεταβολὴν 



εἰς ἄλληλα οὕτω λέγεται, ὥσπερ καὶ τὰ νῦν εἰρηµένα, τὰ 
δὲ τῷ κατὰ τὸν χρόνον ἐφεξῆς µόνον, οἷον ἐξ ἰσηµερίας 
ἐγένετο ὁ πλοῦς ὅτι µετ' ἰσηµερίαν ἐγένετο, καὶ ἐκ ∆ιονυ- 
σίων Θαργήλια ὅτι µετὰ τὰ ∆ιονύσια. 
 Μέρος λέγεται ἕνα µὲν τρόπον εἰς ὃ διαιρεθείη ἂν τὸ 
 
ποσὸν ὁπωσοῦν (ἀεὶ γὰρ τὸ ἀφαιρούµενον τοῦ ποσοῦ ᾗ ποσὸν 
µέρος λέγεται ἐκείνου, οἷον τῶν τριῶν τὰ δύο µέρος λέγεταί 
πως), ἄλλον δὲ τρόπον τὰ καταµετροῦντα τῶν τοιούτων 
µόνον· διὸ τὰ δύο τῶν τριῶν ἔστι µὲν ὡς λέγεται µέρος, 
ἔστι δ' ὡς οὔ. ἔτι εἰς ἃ τὸ εἶδος διαιρεθείη ἂν ἄνευ τοῦ ποσοῦ, 
καὶ ταῦτα µόρια λέγεται τούτου· διὸ τὰ εἴδη τοῦ γένους φα- 
σὶν εἶναι µόρια. ἔτι εἰς ἃ διαιρεῖται ἢ ἐξ ὧν σύγκειται 
τὸ ὅλον, ἢ τὸ εἶδος ἢ τὸ ἔχον τὸ εἶδος, οἷον τῆς σφαίρας 
τῆς χαλκῆς ἢ τοῦ κύβου τοῦ χαλκοῦ καὶ ὁ χαλκὸς µέρος 
(τοῦτο δ' ἐστὶν ἡ ὕλη ἐν ᾗ τὸ εἶδος) καὶ ἡ γωνία µέρος. ἔτι 
τὰ ἐν τῷ λόγῳ τῷ δηλοῦντι ἕκαστον, καὶ ταῦτα µόρια τοῦ 

ὅλου· διὸ τὸ γένος τοῦ εἴδους καὶ µέρος λέγεται, ἄλλως δὲ τὸ 
εἶδος τοῦ γένους µέρος. 
 Ὅλον λέγεται οὗ τε µηθὲν ἄπεστι µέρος ἐξ ὧν λέγεται 
ὅλον φύσει, καὶ τὸ περιέχον τὰ περιεχόµενα ὥστε ἕν τι 
εἶναι ἐκεῖνα· τοῦτο δὲ διχῶς· ἢ γὰρ ὡς ἕκαστον ἓν ἢ ὡς 
ἐκ τούτων τὸ ἕν. τὸ µὲν γὰρ καθόλου, καὶ τὸ ὅλως λεγόµε- 
νον ὡς ὅλον τι ὄν, οὕτως ἐστὶ καθόλου ὡς πολλὰ περιέχον τῷ 
κατηγορεῖσθαι καθ' ἑκάστου καὶ ἓν ἅπαντα εἶναι ὡς ἕκαστον, 
οἷον ἄνθρωπον ἵππον θεόν, διότι ἅπαντα ζῷα· τὸ δὲ συνε- 
χὲς καὶ πεπερασµένον, ὅταν ἕν τι ἐκ πλειόνων ᾖ, ἐνυπαρ- 
χόντων µάλιστα µὲν δυνάµει, εἰ δὲ µή, ἐνεργείᾳ. τούτων 
δ' αὐτῶν µᾶλλον τὰ φύσει ἢ τέχνῃ τοιαῦτα, ὥσπερ καὶ 
ἐπὶ τοῦ ἑνὸς ἐλέγοµεν, ὡς οὔσης τῆς ὁλότητος ἑνότητός τινος. 
ἔτι τοῦ ποσοῦ ἔχοντος δὲ ἀρχὴν καὶ µέσον καὶ ἔσχατον, ὅσων   
µὲν µὴ ποιεῖ ἡ θέσις διαφοράν, πᾶν λέγεται, ὅσων δὲ ποιεῖ, 
ὅλον. ὅσα δὲ ἄµφω ἐνδέχεται, καὶ ὅλα καὶ πάντα· ἔστι 
δὲ ταῦτα ὅσων ἡ µὲν φύσις ἡ αὐτὴ µένει τῇ µεταθέσει, ἡ 
δὲ µορφὴ οὔ, οἷον κηρὸς καὶ ἱµάτιον· καὶ γὰρ ὅλον καὶ 
πᾶν λέγεται· ἔχει γὰρ ἄµφω. ὕδωρ δὲ καὶ ὅσα ὑγρὰ 
καὶ ἀριθµὸς πᾶν µὲν λέγεται, ὅλος δ' ἀριθµὸς καὶ ὅλον 
ὕδωρ οὐ λέγεται, ἂν µὴ µεταφορᾷ. πάντα δὲ λέγεται ἐφ' 

οἷς τὸ πᾶν ὡς ἐφ' ἑνί, ἐπὶ τούτοις τὸ πάντα ὡς ἐπὶ διῃρηµένοις· 
πᾶς οὗτος ὁ ἀριθµός, πᾶσαι αὗται αἱ µονάδες. 
 Κολοβὸν δὲ λέγεται τῶν ποσῶν οὐ τὸ τυχόν, ἀλλὰ 
µεριστόν τε δεῖ αὐτὸ εἶναι καὶ ὅλον. τά τε γὰρ δύο οὐ κολο- 
βὰ θατέρου ἀφαιρουµένου ἑνός (οὐ γὰρ ἴσον τὸ καλόβωµα 



καὶ τὸ λοιπὸν οὐδέποτ' ἐστίν) οὐδ' ὅλως ἀριθµὸς οὐδείς· καὶ 
γὰρ τὴν οὐσίαν δεῖ µένειν· εἰ κύλιξ κολοβός, ἔτι εἶναι κύ- 
λικα· ὁ δὲ ἀριθµὸς οὐκέτι ὁ αὐτός. πρὸς δὲ τούτοις κἂν ἀνο- 
µοιοµερῆ ᾖ, οὐδὲ ταῦτα πάντα (ὁ γὰρ ἀριθµὸς ἔστιν ὡς καὶ 
ἀνόµοια ἔχει µέρη, οἷον δυάδα τριάδα), ἀλλ' ὅλως ὧν 
µὴ ποιεῖ ἡ θέσις διαφορὰν οὐδὲν κολοβόν, οἷον ὕδωρ ἢ πῦρ, 
ἀλλὰ δεῖ τοιαῦτα εἶναι ἃ κατὰ τὴν οὐσίαν θέσιν ἔχει. ἔτι 
συνεχῆ· ἡ γὰρ ἁρµονία ἐξ ἀνοµοίων µὲν καὶ θέσιν 
ἔχει, κολοβὸς δὲ οὐ γίγνεται. πρὸς δὲ τούτοις οὐδ' ὅσα ὅλα, 
οὐδὲ ταῦτα ὁτουοῦν µορίου στερήσει κολοβά. οὐ γὰρ δεῖ οὔτε 
τὰ κύρια τῆς οὐσίας οὔτε τὰ ὁπουοῦν ὄντα· οἷον ἂν τρυπηθῇ ἡ 
κύλιξ, οὐ κολοβός, ἀλλ' ἂν τὸ οὖς ἢ ἀκρωτήριόν τι, καὶ ὁ 
ἄνθρωπος οὐκ ἐὰν σάρκα ἢ τὸν σπλῆνα, ἀλλ' ἐὰν ἀκρωτή- 
ριόν τι, καὶ τοῦτο οὐ πᾶν ἀλλ' ὃ µὴ ἔχει γένεσιν ἀφαιρεθὲν 
ὅλον. διὰ τοῦτο οἱ φαλακροὶ οὐ κολοβοί. 
 Γένος λέγεται τὸ µὲν ἐὰν ᾖ ἡ γένεσις συνεχὴς τῶν τὸ   

εἶδος ἐχόντων τὸ αὐτό, οἷον λέγεται ἕως ἂν ἀνθρώπων γέ- 
νος ᾖ, ὅτι ἕως ἂν ᾖ ἡ γένεσις συνεχὴς αὐτῶν· τὸ δὲ ἀφ' 
οὗ ἂν ὦσι πρώτου κινήσαντος εἰς τὸ εἶναι· οὕτω γὰρ λέγονται 
Ἕλληνες τὸ γένος οἱ δὲ Ἴωνες, τῷ οἱ µὲν ἀπὸ Ἕλληνος οἱ 
δὲ ἀπὸ Ἴωνος εἶναι πρώτου γεννήσαντος· καὶ µᾶλλον οἱ ἀπὸ 
τοῦ γεννήσαντος ἢ τῆς ὕλης (λέγονται γὰρ καὶ ἀπὸ τοῦ θή- 
λεος τὸ γένος, οἷον οἱ ἀπὸ Πύρρας). ἔτι δὲ ὡς τὸ ἐπίπεδον 
τῶν σχηµάτων γένος τῶν ἐπιπέδων καὶ τὸ στερεὸν τῶν στε- 
ρεῶν· ἕκαστον γὰρ τῶν σχηµάτων τὸ µὲν ἐπίπεδον τοιονδὶ 
τὸ δὲ στερεόν ἐστι τοιονδί· τοῦτο δ' ἐστὶ τὸ ὑποκείµενον ταῖς 
διαφοραῖς. ἔτι ὡς ἐν τοῖς λόγοις τὸ πρῶτον ἐνυπάρχον, ὃ 
λέγεται ἐν τῷ τί ἐστι, τοῦτο γένος, οὗ διαφοραὶ λέγονται αἱ 
ποιότητες. τὸ µὲν οὖν γένος τοσαυταχῶς λέγεται, τὸ µὲν 
κατὰ γένεσιν συνεχῆ τοῦ αὐτοῦ εἴδους, τὸ δὲ κατὰ τὸ πρῶτον 
κινῆσαν ὁµοειδές, τὸ δ' ὡς ὕλη· οὗ γὰρ ἡ διαφορὰ καὶ ἡ 
ποιότης ἐστί, τοῦτ' ἔστι τὸ ὑποκείµενον, ὃ λέγοµεν ὕλην. ἕτερα 
δὲ τῷ γένει λέγεται ὧν ἕτερον τὸ πρῶτον ὑποκείµενον καὶ 
µὴ ἀναλύεται θάτερον εἰς θάτερον µηδ' ἄµφω εἰς ταὐτόν, 
οἷον τὸ εἶδος καὶ ἡ ὕλη ἕτερον τῷ γένει, καὶ ὅσα καθ' ἕτε- 
ρον σχῆµα κατηγορίας τοῦ ὄντος λέγεται (τὰ µὲν γὰρ τί 
ἐστι σηµαίνει τῶν ὄντων τὰ δὲ ποιόν τι τὰ δ' ὡς διῄρηται 

πρότερον)· οὐδὲ γὰρ ταῦτα ἀναλύεται οὔτ' εἰς ἄλληλα οὔτ' 
εἰς ἕν τι. 
 Τὸ ψεῦδος λέγεται ἄλλον µὲν τρόπον ὡς πρᾶγµα 
ψεῦδος, καὶ τούτου τὸ µὲν τῷ µὴ συγκεῖσθαι ἢ ἀδύνατον 
εἶναι συντεθῆναι (ὥσπερ λέγεται τὸ τὴν διάµετρον εἶναι 
σύµµετρον ἢ τὸ σὲ καθῆσθαι· τούτων γὰρ ψεῦδος τὸ µὲν 



ἀεὶ τὸ δὲ ποτέ· οὕτω γὰρ οὐκ ὄντα ταῦτα), τὰ δὲ ὅσα ἔστι 
µὲν ὄντα, πέφυκε µέντοι φαίνεσθαι ἢ µὴ οἷά ἐστιν ἢ ἃ µὴ 
ἔστιν (οἷον ἡ σκιαγραφία καὶ τὰ ἐνύπνια· ταῦτα γὰρ ἔστι 
µέν τι, ἀλλ' οὐχ ὧν ἐµποιεῖ τὴν φαντασίαν)·  - πράγµατα 
µὲν οὖν ψευδῆ οὕτω λέγεται, ἢ τῷ µὴ εἶναι αὐτὰ ἢ τῷ 
τὴν ἀπ' αὐτῶν φαντασίαν µὴ ὄντος εἶναι· λόγος δὲ ψευ-   
δὴς ὁ τῶν µὴ ὄντων, ᾗ ψευδής, διὸ πᾶς λόγος ψευδὴς ἑτέ- 
ρου ἢ οὗ ἐστὶν ἀληθής, οἷον ὁ τοῦ κύκλου ψευδὴς τριγώνου. 
ἑκάστου δὲ λόγος ἔστι µὲν ὡς εἷς, ὁ τοῦ τί ἦν εἶναι, ἔστι δ' ὡς 
πολλοί, ἐπεὶ ταὐτό πως αὐτὸ καὶ αὐτὸ πεπονθός, οἷον Σω- 
κράτης καὶ Σωκράτης µουσικός (ὁ δὲ ψευδὴς λόγος οὐθενός 
ἐστιν ἁπλῶς λόγος)· διὸ Ἀντισθένης ᾤετο εὐήθως µηθὲν ἀξιῶν 
λέγεσθαι πλὴν τῷ οἰκείῳ λόγῳ, ἓν ἐφ' ἑνός· ἐξ ὧν συνέ- 
βαινε µὴ εἶναι ἀντιλέγειν, σχεδὸν δὲ µηδὲ ψεύδεσθαι. ἔστι 
δ' ἕκαστον λέγειν οὐ µόνον τῷ αὐτοῦ λόγῳ ἀλλὰ καὶ τῷ 

ἑτέρου, ψευδῶς µὲν καὶ παντελῶς, ἔστι δ' ὡς καὶ ἀληθῶς, 
ὥσπερ τὰ ὀκτὼ διπλάσια τῷ τῆς δυάδος λόγῳ. τὰ µὲν οὖν 
οὕτω λέγεται ψευδῆ, ἄνθρωπος δὲ ψευδὴς ὁ εὐχερὴς καὶ 
προαιρετικὸς τῶν τοιούτων λόγων, µὴ δι' ἕτερόν τι ἀλλὰ 
δι' αὐτό, καὶ ὁ ἄλλοις ἐµποιητικὸς τῶν τοιούτων λόγων, 
ὥσπερ καὶ τὰ πράγµατά φαµεν ψευδῆ εἶναι ὅσα ἐµποιεῖ 
φαντασίαν ψευδῆ. διὸ ὁ ἐν τῷ Ἱππίᾳ λόγος παρακρούεται 
ὡς ὁ αὐτὸς ψευδὴς καὶ ἀληθής. τὸν δυνάµενον γὰρ ψεύ- 
σασθαι λαµβάνει ψευδῆ (οὗτος δ' ὁ εἰδὼς καὶ ὁ φρόνι- 
µος)· ἔτι τὸν ἑκόντα φαῦλον βελτίω. τοῦτο δὲ ψεῦδος 
λαµβάνει διὰ τῆς ἐπαγωγῆς - ὁ γὰρ ἑκὼν χωλαίνων τοῦ 
ἄκοντος κρείττων - τὸ χωλαίνειν τὸ µιµεῖσθαι λέγων, ἐπεὶ 
εἴ γε χωλὸς ἑκών, χείρων ἴσως, ὥσπερ ἐπὶ τοῦ ἤθους, καὶ 
οὗτος. 
 Συµβεβηκὸς λέγεται ὃ ὑπάρχει µέν τινι καὶ ἀληθὲς 
εἰπεῖν, οὐ µέντοι οὔτ' ἐξ ἀνάγκης οὔτε <ὡς> ἐπὶ τὸ πολύ, οἷον 
εἴ τις ὀρύττων φυτῷ βόθρον εὗρε θησαυρόν. τοῦτο τοίνυν συµ- 
βεβηκὸς τῷ ὀρύττοντι τὸν βόθρον, τὸ εὑρεῖν θησαυρόν· οὔτε 
γὰρ ἐξ ἀνάγκης τοῦτο ἐκ τούτου ἢ µετὰ τοῦτο, οὔθ' ὡς ἐπὶ τὸ 
πολὺ ἄν τις φυτεύῃ θησαυρὸν εὑρίσκει. καὶ µουσικός γ' 
ἄν τις εἴη λευκός· ἀλλ' ἐπεὶ οὔτε ἐξ ἀνάγκης οὔθ' ὡς ἐπὶ τὸ 

πολὺ τοῦτο γίγνεται, συµβεβηκὸς αὐτὸ λέγοµεν. ὥστ' ἐπεὶ   
 
ἔστιν ὑπάρχον τι καὶ τινί, καὶ ἔνια τούτων καὶ ποὺ καὶ ποτέ, 
ὅ τι ἂν ὑπάρχῃ µέν, ἀλλὰ µὴ διότι τοδὶ ἦν ἢ νῦν ἢ ἐν- 
ταῦθα, συµβεβηκὸς ἔσται. οὐδὲ δὴ αἴτιον ὡρισµένον οὐδὲν 
τοῦ συµβεβηκότος ἀλλὰ τὸ τυχόν· τοῦτο δ' ἀόριστον. συνέβη 
τῳ εἰς Αἴγιναν ἐλθεῖν, εἰ µὴ διὰ τοῦτο ἀφίκετο ὅπως ἐκεῖ 



ἔλθῃ, ἀλλ' ὑπὸ χειµῶνος ἐξωσθεὶς ἢ ὑπὸ λῃστῶν ληφθείς. 
γέγονε µὲν δὴ ἢ ἔστι τὸ συµβεβηκός, ἀλλ' οὐχ ᾗ αὐτὸ 
ἀλλ' ᾗ ἕτερον· ὁ γὰρ χειµὼν αἴτιος τοῦ µὴ ὅπου ἔπλει ἐλ- 
θεῖν, τοῦτο δ' ἦν Αἴγινα. λέγεται δὲ καὶ ἄλλως συµβεβη- 
κός, οἷον ὅσα ὑπάρχει ἑκάστῳ καθ' αὑτὸ µὴ ἐν τῇ οὐ- 
σίᾳ ὄντα, οἷον τῷ τριγώνῳ τὸ δύο ὀρθὰς ἔχειν. καὶ ταῦτα 
µὲν ἐνδέχεται ἀΐδια εἶναι, ἐκείνων δὲ οὐδέν. λόγος δὲ τού- 
του ἐν ἑτέροις. 
           

Ε 
 
 Αἱ ἀρχαὶ καὶ τὰ αἴτια ζητεῖται τῶν ὄντων, δῆλον δὲ 
ὅτι ᾗ ὄντα. ἔστι γάρ τι αἴτιον ὑγιείας καὶ εὐεξίας, καὶ τῶν 
µαθηµατικῶν εἰσὶν ἀρχαὶ καὶ στοιχεῖα καὶ αἴτια, καὶ ὅλως 
δὲ πᾶσα ἐπιστήµη διανοητικὴ ἢ µετέχουσά τι διανοίας περὶ 
αἰτίας καὶ ἀρχάς ἐστιν ἢ ἀκριβεστέρας ἢ ἁπλουστέρας. ἀλλὰ 

πᾶσαι αὗται περὶ ὄν τι καὶ γένος τι περιγραψάµεναι περὶ 
τούτου πραγµατεύονται, ἀλλ' οὐχὶ περὶ ὄντος ἁπλῶς οὐδὲ ᾗ 
ὄν, οὐδὲ τοῦ τί ἐστιν οὐθένα λόγον ποιοῦνται, ἀλλ' ἐκ τούτου, 
αἱ µὲν αἰσθήσει ποιήσασαι αὐτὸ δῆλον αἱ δ' ὑπόθεσιν λα- 
βοῦσαι τὸ τί ἐστιν, οὕτω τὰ καθ' αὑτὰ ὑπάρχοντα τῷ γένει 
περὶ ὅ εἰσιν ἀποδεικνύουσιν ἢ ἀναγκαιότερον ἢ µαλακώτερον· 
διόπερ φανερὸν ὅτι οὐκ ἔστιν ἀπόδειξις οὐσίας οὐδὲ τοῦ τί ἐστιν 
ἐκ τῆς τοιαύτης ἐπαγωγῆς, ἀλλά τις ἄλλος τρόπος τῆς 
δηλώσεως. ὁµοίως δὲ οὐδ' εἰ ἔστιν ἢ µὴ ἔστι τὸ γένος περὶ ὃ   
πραγµατεύονται οὐδὲν λέγουσι, διὰ τὸ τῆς αὐτῆς εἶναι δια- 
νοίας τό τε τί ἐστι δῆλον ποιεῖν καὶ εἰ ἔστιν.  - ἐπεὶ δὲ καὶ ἡ 
φυσικὴ ἐπιστήµη τυγχάνει οὖσα περὶ γένος τι τοῦ ὄντος (περὶ 
γὰρ τὴν τοιαύτην ἐστὶν οὐσίαν ἐν ᾗ ἡ ἀρχὴ τῆς κινήσεως καὶ 
στάσεως ἐν αὐτῇ), δῆλον ὅτι οὔτε πρακτική ἐστιν οὔτε ποιητική 
(τῶν µὲν γὰρ ποιητῶν ἐν τῷ ποιοῦντι ἡ ἀρχή, ἢ νοῦς ἢ τέ- 
χνη ἢ δύναµίς τις, τῶν δὲ πρακτῶν ἐν τῷ πράττοντι, ἡ 
προαίρεσις· τὸ αὐτὸ γὰρ τὸ πρακτὸν καὶ προαιρετόν), 
ὥστε εἰ πᾶσα διάνοια ἢ πρακτικὴ ἢ ποιητικὴ ἢ θεωρητική, 
ἡ φυσικὴ θεωρητική τις ἂν εἴη, ἀλλὰ θεωρητικὴ περὶ τοιοῦ- 
τον ὂν ὅ ἐστι δυνατὸν κινεῖσθαι, καὶ περὶ οὐσίαν τὴν κατὰ 
τὸν λόγον ὡς ἐπὶ τὸ πολὺ ὡς οὐ χωριστὴν µόνον. δεῖ δὲ τὸ τί 

ἦν εἶναι καὶ τὸν λόγον πῶς ἐστὶ µὴ λανθάνειν, ὡς ἄνευ γε 
τούτου τὸ ζητεῖν µηδέν ἐστι ποιεῖν. ἔστι δὲ τῶν ὁριζοµένων 
καὶ τῶν τί ἐστι τὰ µὲν ὡς τὸ σιµὸν τὰ δ' ὡς τὸ κοῖ- 
λον. διαφέρει δὲ ταῦτα ὅτι τὸ µὲν σιµὸν συνειληµµένον ἐστὶ 
µετὰ τῆς ὕλης (ἔστι γὰρ τὸ σιµὸν κοίλη ῥίς), ἡ δὲ κοιλό- 



της ἄνευ ὕλης αἰσθητῆς. εἰ δὴ πάντα τὰ φυσικὰ ὁµοίως τῷ 
σιµῷ λέγονται, οἷον ῥὶς ὀφθαλµὸς πρόσωπον σὰρξ ὀστοῦν, 
ὅλως ζῷον, φύλλον ῥίζα φλοιός, ὅλως φυτόν (οὐθενὸς 
γὰρ ἄνευ κινήσεως ὁ λόγος αὐτῶν, ἀλλ' ἀεὶ ἔχει ὕλην), 
δῆλον πῶς δεῖ ἐν τοῖς φυσικοῖς τὸ τί ἐστι ζητεῖν καὶ ὁρίζε- 
σθαι, καὶ διότι καὶ περὶ ψυχῆς ἐνίας θεωρῆσαι τοῦ φυσικοῦ, 
ὅση µὴ ἄνευ τῆς ὕλης ἐστίν. ὅτι µὲν οὖν ἡ φυσικὴ θεωρη- 
τική ἐστι, φανερὸν ἐκ τούτων· ἀλλ' ἔστι καὶ ἡ µαθηµα- 
τικὴ θεωρητική· ἀλλ' εἰ ἀκινήτων καὶ χωριστῶν ἐστί, νῦν 
ἄδηλον, ὅτι µέντοι ἔνια µαθήµατα ᾗ ἀκίνητα καὶ ᾗ χωρι- 
στὰ θεωρεῖ, δῆλον. εἰ δέ τί ἐστιν ἀΐδιον καὶ ἀκίνητον καὶ 
χωριστόν, φανερὸν ὅτι θεωρητικῆς τὸ γνῶναι, οὐ µέντοι φυ-   
σικῆς γε (περὶ κινητῶν γάρ τινων ἡ φυσική) οὐδὲ µαθηµα- 
τικῆς, ἀλλὰ προτέρας ἀµφοῖν. ἡ µὲν γὰρ φυσικὴ περὶ 
χωριστὰ µὲν ἀλλ' οὐκ ἀκίνητα, τῆς δὲ µαθηµατικῆς ἔνια 
περὶ ἀκίνητα µὲν οὐ χωριστὰ δὲ ἴσως ἀλλ' ὡς ἐν ὕλῃ· ἡ 

δὲ πρώτη καὶ περὶ χωριστὰ καὶ ἀκίνητα. ἀνάγκη δὲ πάντα 
µὲν τὰ αἴτια ἀΐδια εἶναι, µάλιστα δὲ ταῦτα· ταῦτα γὰρ 
αἴτια τοῖς φανεροῖς τῶν θείων. ὥστε τρεῖς ἂν εἶεν φιλοσο- 
φίαι θεωρητικαί, µαθηµατική, φυσική, θεολογική (οὐ γὰρ 
ἄδηλον ὅτι εἴ που τὸ θεῖον ὑπάρχει, ἐν τῇ τοιαύτῃ φύσει 
ὑπάρχει), καὶ τὴν τιµιωτάτην δεῖ περὶ τὸ τιµιώτατον γένος 
εἶναι. αἱ µὲν οὖν θεωρητικαὶ τῶν ἄλλων ἐπιστηµῶν αἱρετώ- 
ταται, αὕτη δὲ τῶν θεωρητικῶν. ἀπορήσειε γὰρ ἄν τις πό- 
τερόν ποθ' ἡ πρώτη φιλοσοφία καθόλου ἐστὶν ἢ περί τι γέ- 
νος καὶ φύσιν τινὰ µίαν (οὐ γὰρ ὁ αὐτὸς τρόπος οὐδ' ἐν 
ταῖς µαθηµατικαῖς, ἀλλ' ἡ µὲν γεωµετρία καὶ ἀστρολογία 
περί τινα φύσιν εἰσίν, ἡ δὲ καθόλου πασῶν κοινή)· εἰ µὲν 
οὖν µὴ ἔστι τις ἑτέρα οὐσία παρὰ τὰς φύσει συνεστηκυίας, ἡ 
φυσικὴ ἂν εἴη πρώτη ἐπιστήµη· εἰ δ' ἔστι τις οὐσία ἀκίνητος, 
αὕτη προτέρα καὶ φιλοσοφία πρώτη, καὶ καθόλου οὕτως 
ὅτι πρώτη· καὶ περὶ τοῦ ὄντος ᾗ ὂν ταύτης ἂν εἴη θεωρῆσαι, 
καὶ τί ἐστι καὶ τὰ ὑπάρχοντα ᾗ ὄν. 
 Ἀλλ' ἐπεὶ τὸ ὂν τὸ ἁπλῶς λεγόµενον λέγεται πολ- 
λαχῶς, ὧν ἓν µὲν ἦν τὸ κατὰ συµβεβηκός, ἕτερον δὲ τὸ 
ὡς ἀληθές, καὶ τὸ µὴ ὂν ὡς τὸ ψεῦδος, παρὰ ταῦτα δ' 
ἐστὶ τὰ σχήµατα τῆς κατηγορίας (οἷον τὸ µὲν τί, τὸ δὲ 

ποιόν, τὸ δὲ ποσόν, τὸ δὲ πού, τὸ δὲ ποτέ, καὶ εἴ τι ἄλλο 
σηµαίνει τὸν τρόπον τοῦτον), ἔτι παρὰ ταῦτα πάντα τὸ δυ- 
νάµει καὶ ἐνεργείᾳ·  - ἐπεὶ δὴ πολλαχῶς λέγεται τὸ ὄν, 
πρῶτον περὶ τοῦ κατὰ συµβεβηκὸς λεκτέον, ὅτι οὐδεµία ἐστὶ   
περὶ αὐτὸ θεωρία. σηµεῖον δέ· οὐδεµιᾷ γὰρ ἐπιστήµῃ ἐπι- 
µελὲς περὶ αὐτοῦ οὔτε πρακτικῇ οὔτε ποιητικῇ οὔτε θεωρητικῇ. 



οὔτε γὰρ ὁ ποιῶν οἰκίαν ποιεῖ ὅσα συµβαίνει ἅµα τῇ οἰκίᾳ 
γιγνοµένῃ (ἄπειρα γάρ ἐστιν· τοῖς µὲν γὰρ ἡδεῖαν τοῖς δὲ 
βλαβερὰν τοῖς δ' ὠφέλιµον οὐθὲν εἶναι κωλύει τὴν ποιηθεῖ- 
σαν, καὶ ἑτέραν ὡς εἰπεῖν πάντων τῶν ὄντων· ὧν οὐθενός 
ἐστιν ἡ οἰκοδοµικὴ ποιητική), τὸν αὐτὸν δὲ τρόπον οὐδ' ὁ γεω- 
µέτρης θεωρεῖ τὰ οὕτω συµβεβηκότα τοῖς σχήµασιν, οὐδ' εἰ 
ἕτερόν ἐστι τρίγωνον καὶ τρίγωνον δύο ὀρθὰς ἔχον. καὶ τοῦτ' 
εὐλόγως συµπίπτει· ὥσπερ γὰρ ὄνοµά τι µόνον τὸ συµβεβη- 
κός ἐστιν. διὸ Πλάτων τρόπον τινὰ οὐ κακῶς τὴν σοφιστι- 
κὴν περὶ τὸ µὴ ὂν ἔταξεν. εἰσὶ γὰρ οἱ τῶν σοφιστῶν λόγοι 
περὶ τὸ συµβεβηκὸς ὡς εἰπεῖν µάλιστα πάντων, πότερον 
ἕτερον ἢ ταὐτὸν µουσικὸν καὶ γραµµατικόν, καὶ µουσικὸς 
Κορίσκος καὶ Κορίσκος, καὶ εἰ πᾶν ὃ ἂν ᾖ, µὴ ἀεὶ δέ, γέ- 
γονεν, ὥστ' εἰ µουσικὸς ὢν γραµµατικὸς γέγονε, καὶ γραµ- 
µατικὸς ὢν µουσικός, καὶ ὅσοι δὴ ἄλλοι τοιοῦτοι τῶν λόγων 

εἰσίν· φαίνεται γὰρ τὸ συµβεβηκὸς ἐγγύς τι τοῦ µὴ ὄντος. 
δῆλον δὲ καὶ ἐκ τῶν τοιούτων λόγων· τῶν µὲν γὰρ ἄλλον 
τρόπον ὄντων ἔστι γένεσις καὶ φθορά, τῶν δὲ κατὰ συµβε- 
βηκὸς οὐκ ἔστιν. ἀλλ' ὅµως λεκτέον ἔτι περὶ τοῦ συµβεβη- 
κότος ἐφ' ὅσον ἐνδέχεται, τίς ἡ φύσις αὐτοῦ καὶ διὰ τίν' 
αἰτίαν ἔστιν· ἅµα γὰρ δῆλον ἴσως ἔσται καὶ διὰ τί ἐπιστήµη 
οὐκ ἔστιν αὐτοῦ.  - ἐπεὶ οὖν ἐστὶν ἐν τοῖς οὖσι τὰ µὲν ἀεὶ ὡσαύ- 
τως ἔχοντα καὶ ἐξ ἀνάγκης, οὐ τῆς κατὰ τὸ βίαιον λεγο- 
µένης ἀλλ' ἣν λέγοµεν τῷ µὴ ἐνδέχεσθαι ἄλλως, τὰ δ' 
ἐξ ἀνάγκης µὲν οὐκ ἔστιν οὐδ' ἀεί, ὡς δ' ἐπὶ τὸ πολύ, αὕτη 
ἀρχὴ καὶ αὕτη αἰτία ἐστὶ τοῦ εἶναι τὸ συµβεβηκός· ὃ γὰρ 
ἂν ᾖ µήτ' ἀεὶ µήθ' ὡς ἐπὶ τὸ πολύ, τοῦτό φαµεν συµβε- 
βηκὸς εἶναι. οἷον ἐπὶ κυνὶ ἂν χειµὼν γένηται καὶ ψῦχος, 
 
τοῦτο συµβῆναί φαµεν, ἀλλ' οὐκ ἂν πνῖγος καὶ ἀλέα, ὅτι 
τὸ µὲν ἀεὶ ἢ ὡς ἐπὶ τὸ πολὺ τὸ δ' οὔ. καὶ τὸν ἄνθρωπον 
λευκὸν εἶναι συµβέβηκεν (οὔτε γὰρ ἀεὶ οὔθ' ὡς ἐπὶ τὸ πολύ), 
ζῷον δ' οὐ κατὰ συµβεβηκός. καὶ τὸ ὑγιάζειν δὲ τὸν οἰκο-   
δόµον συµβεβηκός, ὅτι οὐ πέφυκε τοῦτο ποιεῖν οἰκοδό- 
µος ἀλλὰ ἰατρός, ἀλλὰ συνέβη ἰατρὸν εἶναι τὸν οἰκοδόµον. 
καὶ ὀψοποιὸς ἡδονῆς στοχαζόµενος ποιήσειεν ἄν τι ὑγιεινόν, 

ἀλλ' οὐ κατὰ τὴν ὀψοποιητικήν· διὸ συνέβη, φαµέν, καὶ 
ἔστιν ὡς ποιεῖ, ἁπλῶς δ' οὔ. τῶν µὲν γὰρ ἄλλων [ἐνίοτε] δυ- 
νάµεις εἰσὶν αἱ ποιητικαί, τῶν δ' οὐδεµία τέχνη οὐδὲ δύναµις 
ὡρισµένη· τῶν γὰρ κατὰ συµβεβηκὸς ὄντων ἢ γιγνοµένων 
καὶ τὸ αἴτιόν ἐστι κατὰ συµβεβηκός. ὥστ' ἐπεὶ οὐ πάντα 
ἐστὶν ἐξ ἀνάγκης καὶ ἀεὶ ἢ ὄντα ἢ γιγνόµενα, ἀλλὰ τὰ 
πλεῖστα ὡς ἐπὶ τὸ πολύ, ἀνάγκη εἶναι τὸ κατὰ συµβεβη- 



κὸς ὄν· οἷον οὔτ' ἀεὶ οὔθ' ὡς ἐπὶ τὸ πολὺ ὁ λευκὸς µουσικός 
ἐστιν, ἐπεὶ δὲ γίγνεταί ποτε, κατὰ συµβεβηκὸς ἔσται (εἰ δὲ 
µή, πάντ' ἔσται ἐξ ἀνάγκης)· ὥστε ἡ ὕλη ἔσται αἰτία ἡ ἐν- 
δεχοµένη παρὰ τὸ ὡς ἐπὶ τὸ πολὺ ἄλλως τοῦ συµβεβηκό- 
τος. ἀρχὴν δὲ τηνδὶ ληπτέον, πότερον οὐδέν ἐστιν οὔτ' αἰεὶ 
οὔθ' ὡς ἐπὶ τὸ πολύ. ἢ τοῦτο ἀδύνατον; ἔστιν ἄρα τι παρὰ 
ταῦτα τὸ ὁπότερ' ἔτυχε καὶ κατὰ συµβεβηκός. ἀλλὰ πό- 
τερον τὸ ὡς ἐπὶ τὸ πολύ, τὸ δ' ἀεὶ οὐθενὶ ὑπάρχει, ἢ ἔστιν 
ἄττα ἀΐδια; περὶ µὲν οὖν τούτων ὕστερον σκεπτέον, ὅτι δ' 
ἐπιστήµη οὐκ ἔστι τοῦ συµβεβηκότος φανερόν· ἐπιστήµη µὲν 
γὰρ πᾶσα ἢ τοῦ ἀεὶ ἢ τοῦ ὡς ἐπὶ τὸ πολύ - πῶς γὰρ ἢ 
µαθήσεται ἢ διδάξει ἄλλον; δεῖ γὰρ ὡρίσθαι ἢ τῷ ἀεὶ ἢ 
τῷ ὡς ἐπὶ τὸ πολύ, οἷον ὅτι ὠφέλιµον τὸ µελίκρατον τῷ 
πυρέττοντι ὡς ἐπὶ τὸ πολύ - τὸ δὲ παρὰ τοῦτο οὐχ ἕξει λέ- 

γειν, πότε οὔ, οἷον νουµηνίᾳ· ἢ γὰρ ἀεὶ ἢ ὡς ἐπὶ τὸ πολὺ καὶ 
τὸ τῇ νουµηνίᾳ· τὸ δὲ συµβεβηκός ἐστι παρὰ ταῦτα. τί µὲν 
οὖν ἐστὶ τὸ συµβεβηκὸς καὶ διὰ τίν' αἰτίαν καὶ ὅτι ἐπιστήµη 
οὐκ ἔστιν αὐτοῦ, εἴρηται. 
 Ὅτι δ' εἰσὶν ἀρχαὶ καὶ αἴτια γενητὰ καὶ φθαρτὰ   
ἄνευ τοῦ γίγνεσθαι καὶ φθείρεσθαι, φανερόν. εἰ γὰρ µὴ 
τοῦτ', ἐξ ἀνάγκης πάντ' ἔσται, εἰ τοῦ γιγνοµένου καὶ φθειρο- 
µένου µὴ κατὰ συµβεβηκὸς αἴτιόν τι ἀνάγκη εἶναι. πότερον 
γὰρ ἔσται τοδὶ ἢ οὔ; ἐάν γε τοδὶ γένηται· εἰ δὲ µή, οὔ. 
τοῦτο δὲ ἐὰν ἄλλο. καὶ οὕτω δῆλον ὅτι ἀεὶ χρόνου ἀφαιρουµέ- 
νου ἀπὸ πεπερασµένου χρόνου ἥξει ἐπὶ τὸ νῦν, ὥστε ὁδὶ ἀπο- 
θανεῖται [νόσῳ ἢ] βίᾳ, ἐάν γε ἐξέλθῃ· τοῦτο δὲ ἐὰν διψήσῃ· 
τοῦτο δὲ ἐὰν ἄλλο· καὶ οὕτως ἥξει εἰς ὃ νῦν ὑπάρχει, ἢ εἰς 
τῶν γεγονότων τι. οἷον ἐὰν διψήσῃ· τοῦτο δὲ εἰ ἐσθίει δρι- 
µέα· τοῦτο δ' ἤτοι ὑπάρχει ἢ οὔ· ὥστ' ἐξ ἀνάγκης ἀποθα- 
νεῖται ἢ οὐκ ἀποθανεῖται. ὁµοίως δὲ κἂν ὑπερπηδήσῃ τις εἰς 
τὰ γενόµενα, ὁ αὐτὸς λόγος· ἤδη γὰρ ὑπάρχει τοῦτο ἔν 
τινι, λέγω δὲ τὸ γεγονός· ἐξ ἀνάγκης ἄρα πάντα ἔσται τὰ 
ἐσόµενα, οἷον τὸ ἀποθανεῖν τὸν ζῶντα· ἤδη γάρ τι γέγονεν, 
οἷον τὰ ἐναντία ἐν τῷ αὐτῷ. ἀλλ' εἰ νόσῳ ἢ βίᾳ, 
οὔπω, ἀλλ' ἐὰν τοδὶ γένηται. δῆλον ἄρα ὅτι µέχρι τινὸς 

βαδίζει ἀρχῆς, αὕτη δ' οὐκέτι εἰς ἄλλο. ἔσται οὖν ἡ τοῦ 
ὁπότερ' ἔτυχεν αὕτη, καὶ αἴτιον τῆς γενέσεως αὐτῆς ἄλλο 
οὐθέν. ἀλλ' εἰς ἀρχὴν ποίαν καὶ αἴτιον ποῖον ἡ ἀναγωγὴ ἡ 
τοιαύτη, πότερον ὡς εἰς ὕλην ἢ ὡς εἰς τὸ οὗ ἕνεκα ἢ ὡς εἰς 
τὸ κινῆσαν, µάλιστα σκεπτέον. 
 Περὶ µὲν οὖν τοῦ κατὰ συµβεβηκὸς ὄντος ἀφείσθω 
(διώρισται γὰρ ἱκανῶς)· τὸ δὲ ὡς ἀληθὲς ὄν, καὶ µὴ ὂν ὡς 
ψεῦδος, ἐπειδὴ παρὰ σύνθεσίν ἐστι καὶ διαίρεσιν, τὸ δὲ σύν- 



ολον περὶ µερισµὸν ἀντιφάσεως (τὸ µὲν γὰρ ἀληθὲς τὴν 
κατάφασιν ἐπὶ τῷ συγκειµένῳ ἔχει τὴν δ' ἀπόφασιν ἐπὶ 
τῷ διῃρηµένῳ, τὸ δὲ ψεῦδος τούτου τοῦ µερισµοῦ τὴν ἀντίφα- 
σιν· πῶς δὲ τὸ ἅµα ἢ τὸ χωρὶς νοεῖν συµβαίνει, ἄλλος 
λόγος, λέγω δὲ τὸ ἅµα καὶ τὸ χωρὶς ὥστε µὴ τὸ ἐφεξῆς 
ἀλλ' ἕν τι γίγνεσθαι)· οὐ γάρ ἐστι τὸ ψεῦδος καὶ τὸ ἀληθὲς 
ἐν τοῖς πράγµασιν, οἷον τὸ µὲν ἀγαθὸν ἀληθὲς τὸ δὲ κα- 
κὸν εὐθὺς ψεῦδος, ἀλλ' ἐν διανοίᾳ, περὶ δὲ τὰ ἁπλᾶ καὶ   
τὰ τί ἐστιν οὐδ' ἐν διανοίᾳ·  - ὅσα µὲν οὖν δεῖ θεωρῆσαι περὶ 
τὸ οὕτως ὂν καὶ µὴ ὄν, ὕστερον ἐπισκεπτέον· ἐπεὶ δὲ ἡ συµ- 
πλοκή ἐστιν καὶ ἡ διαίρεσις ἐν διανοίᾳ ἀλλ' οὐκ ἐν τοῖς 
πράγµασι, τὸ δ' οὕτως ὂν ἕτερον ὂν τῶν κυρίως (ἢ γὰρ τὸ 
τί ἐστιν ἢ ὅτι ποιὸν ἢ ὅτι ποσὸν ἤ τι ἄλλο συνάπτει ἢ 

ἀφαιρεῖ ἡ διάνοια), τὸ µὲν ὡς συµβεβηκὸς καὶ τὸ ὡς ἀλη- 
θὲς ὂν ἀφετέον - τὸ γὰρ αἴτιον τοῦ µὲν ἀόριστον τοῦ δὲ τῆς 
διανοίας τι πάθος, καὶ ἀµφότερα περὶ τὸ λοιπὸν γένος τοῦ 
ὄντος, καὶ οὐκ ἔξω δηλοῦσιν οὖσάν τινα φύσιν τοῦ ὄντος - διὸ 
ταῦτα µὲν ἀφείσθω, σκεπτέον δὲ τοῦ ὄντος αὐτοῦ τὰ αἴτια 
καὶ τὰς ἀρχὰς ᾗ ὄν. [φανερὸν δ' ἐν οἷς διωρισάµεθα περὶ 
τοῦ ποσαχῶς λέγεται ἕκαστον, ὅτι πολλαχῶς λέγεται 
τὸ ὄν.]    
 
 

Ζ 
 
 Τὸ ὂν λέγεται πολλαχῶς, καθάπερ διειλόµεθα πρό- 
τερον ἐν τοῖς περὶ τοῦ ποσαχῶς· σηµαίνει γὰρ τὸ µὲν τί 
ἐστι καὶ τόδε τι, τὸ δὲ ποιὸν ἢ ποσὸν ἢ τῶν ἄλλων ἕκαστον 
τῶν οὕτω κατηγορουµένων. τοσαυταχῶς δὲ λεγοµένου τοῦ 
ὄντος φανερὸν ὅτι τούτων πρῶτον ὂν τὸ τί ἐστιν, ὅπερ σηµαί- 
νει τὴν οὐσίαν (ὅταν µὲν γὰρ εἴπωµεν ποῖόν τι τόδε, ἢ ἀγα- 
θὸν λέγοµεν ἢ κακόν, ἀλλ' οὐ τρίπηχυ ἢ ἄνθρωπον· ὅταν δὲ 
τί ἐστιν, οὐ λευκὸν οὐδὲ θερµὸν οὐδὲ τρίπηχυ, ἀλλὰ ἄνθρωπον 
ἢ θεόν), τὰ δ' ἄλλα λέγεται ὄντα τῷ τοῦ οὕτως ὄντος τὰ 
µὲν ποσότητες εἶναι, τὰ δὲ ποιότητες, τὰ δὲ πάθη, τὰ δὲ 
ἄλλο τι. διὸ κἂν ἀπορήσειέ τις πότερον τὸ βαδίζειν καὶ 

τὸ ὑγιαίνειν καὶ τὸ καθῆσθαι ἕκαστον αὐτῶν ὂν σηµαίνει, 
ὁµοίως δὲ καὶ ἐπὶ τῶν ἄλλων ὁτουοῦν τῶν τοιούτων· οὐδὲν 
γὰρ αὐτῶν ἐστὶν οὔτε καθ' αὑτὸ πεφυκὸς οὔτε χωρίζεσθαι 
δυνατὸν τῆς οὐσίας, ἀλλὰ µᾶλλον, εἴπερ, τὸ βαδίζον 
τῶν ὄντων καὶ τὸ καθήµενον καὶ τὸ ὑγιαῖνον. ταῦτα δὲ 
µᾶλλον φαίνεται ὄντα, διότι ἔστι τι τὸ ὑποκείµενον αὐτοῖς 



ὡρισµένον (τοῦτο δ' ἐστὶν ἡ οὐσία καὶ τὸ καθ' ἕκαστον), ὅπερ 
ἐµφαίνεται ἐν τῇ κατηγορίᾳ τῇ τοιαύτῃ· τὸ ἀγαθὸν γὰρ ἢ 
τὸ καθήµενον οὐκ ἄνευ τούτου λέγεται. δῆλον οὖν ὅτι διὰ 
ταύτην κἀκείνων ἕκαστον ἔστιν, ὥστε τὸ πρώτως ὂν καὶ οὐ τὶ 
ὂν ἀλλ' ὂν ἁπλῶς ἡ οὐσία ἂν εἴη. πολλαχῶς µὲν οὖν λέγε- 
ται τὸ πρῶτον· ὅµως δὲ πάντως ἡ οὐσία πρῶτον, καὶ λόγῳ 
καὶ γνώσει καὶ χρόνῳ. τῶν µὲν γὰρ ἄλλων κατηγορηµά-   
των οὐθὲν χωριστόν, αὕτη δὲ µόνη· καὶ τῷ λόγῳ δὲ τοῦτο 
πρῶτον (ἀνάγκη γὰρ ἐν τῷ ἑκάστου λόγῳ τὸν τῆς οὐσίας ἐνυ- 
πάρχειν)· καὶ εἰδέναι δὲ τότ' οἰόµεθα ἕκαστον µάλιστα, ὅταν 
τί ἐστιν ὁ ἄνθρωπος γνῶµεν ἢ τὸ πῦρ, µᾶλλον ἢ τὸ ποιὸν ἢ τὸ 
ποσὸν ἢ τὸ πού, ἐπεὶ καὶ αὐτῶν τούτων τότε ἕκαστον ἴσµεν, 
ὅταν τί ἐστι τὸ ποσὸν ἢ τὸ ποιὸν γνῶµεν. καὶ δὴ καὶ τὸ 
πάλαι τε καὶ νῦν καὶ ἀεὶ ζητούµενον καὶ ἀεὶ ἀπορούµενον, 
τί τὸ ὄν, τοῦτό ἐστι τίς ἡ οὐσία (τοῦτο γὰρ οἱ µὲν ἓν εἶναί 

φασιν οἱ δὲ πλείω ἢ ἕν, καὶ οἱ µὲν πεπερασµένα οἱ δὲ 
ἄπειρα), διὸ καὶ ἡµῖν καὶ µάλιστα καὶ πρῶτον καὶ µόνον 
ὡς εἰπεῖν περὶ τοῦ οὕτως ὄντος θεωρητέον τί ἐστιν. 
 ∆οκεῖ δ' ἡ οὐσία ὑπάρχειν φανερώτατα µὲν τοῖς σώ- 
µασιν (διὸ τά τε ζῷα καὶ τὰ φυτὰ καὶ τὰ µόρια αὐτῶν 
 
οὐσίας εἶναί φαµεν, καὶ τὰ φυσικὰ σώµατα, οἷον πῦρ καὶ 
ὕδωρ καὶ γῆν καὶ τῶν τοιούτων ἕκαστον, καὶ ὅσα ἢ µόρια 
τούτων ἢ ἐκ τούτων ἐστίν, ἢ µορίων ἢ πάντων, οἷον ὅ τε οὐρα- 
νὸς καὶ τὰ µόρια αὐτοῦ, ἄστρα καὶ σελήνη καὶ ἥλιος)· πό- 
τερον δὲ αὗται µόναι οὐσίαι εἰσὶν ἢ καὶ ἄλλαι, ἢ τούτων τινὲς 
ἢ καὶ ἄλλαι, ἢ τούτων µὲν οὐθὲν ἕτεραι δέ τινες, σκεπτέον. 
δοκεῖ δέ τισι τὰ τοῦ σώµατος πέρατα, οἷον ἐπιφάνεια καὶ γραµµὴ 
καὶ στιγµὴ καὶ µονάς, εἶναι οὐσίαι, καὶ µᾶλλον ἢ τὸ σῶµα καὶ 
τὸ στερεόν. ἔτι παρὰ τὰ αἰσθητὰ οἱ µὲν οὐκ οἴονται εἶναι οὐδὲν 
τοιοῦτον, οἱ δὲ πλείω καὶ µᾶλλον ὄντα ἀΐδια, ὥσπερ Πλά- 
των τά τε εἴδη καὶ τὰ µαθηµατικὰ δύο οὐσίας, τρίτην δὲ 
τὴν τῶν αἰσθητῶν σωµάτων οὐσίαν, Σπεύσιππος δὲ καὶ 
πλείους οὐσίας ἀπὸ τοῦ ἑνὸς ἀρξάµενος, καὶ ἀρχὰς ἑκάστης 
οὐσίας, ἄλλην µὲν ἀριθµῶν ἄλλην δὲ µεγεθῶν, ἔπειτα ψυ- 
χῆς· καὶ τοῦτον δὴ τὸν τρόπον ἐπεκτείνει τὰς οὐσίας. ἔνιοι δὲ 

τὰ µὲν εἴδη καὶ τοὺς ἀριθµοὺς τὴν αὐτὴν ἔχειν φασὶ φύσιν, 
τὰ δὲ ἄλλα ἐχόµενα, γραµµὰς καὶ ἐπίπεδα, µέχρι πρὸς 
τὴν τοῦ οὐρανοῦ οὐσίαν καὶ τὰ αἰσθητά. περὶ δὴ τούτων τί   
λέγεται καλῶς ἢ µὴ καλῶς, καὶ τίνες εἰσὶν οὐσίαι, καὶ πότε- 
ρον εἰσί τινες παρὰ τὰς αἰσθητὰς ἢ οὐκ εἰσί, καὶ αὗται πῶς 
εἰσί, καὶ πότερον ἔστι τις χωριστὴ οὐσία, καὶ διὰ τί καὶ πῶς, 
ἢ οὐδεµία, παρὰ τὰς αἰσθητάς, σκεπτέον, ὑποτυπωσαµένοις 



τὴν οὐσίαν πρῶτον τί ἐστιν. 
 Λέγεται δ' ἡ οὐσία, εἰ µὴ πλεοναχῶς, ἀλλ' ἐν τέτ- 
ταρσί γε µάλιστα· καὶ γὰρ τὸ τί ἦν εἶναι καὶ τὸ καθόλου 
καὶ τὸ γένος οὐσία δοκεῖ εἶναι ἑκάστου, καὶ τέταρτον τούτων 
τὸ ὑποκείµενον. τὸ δ' ὑποκείµενόν ἐστι καθ' οὗ τὰ ἄλλα λέ- 
γεται, ἐκεῖνο δὲ αὐτὸ µηκέτι κατ' ἄλλου· διὸ πρῶτον περὶ τού- 
του διοριστέον· µάλιστα γὰρ δοκεῖ εἶναι οὐσία τὸ ὑποκείµενον 
πρῶτον. τοιοῦτον δὲ τρόπον µέν τινα ἡ ὕλη λέγεται, ἄλλον 
δὲ τρόπον ἡ µορφή, τρίτον δὲ τὸ ἐκ τούτων (λέγω δὲ τὴν 
µὲν ὕλην οἷον τὸν χαλκόν, τὴν δὲ µορφὴν τὸ σχῆµα τῆς 
ἰδέας, τὸ δ' ἐκ τούτων τὸν ἀνδριάντα τὸ σύνολον), ὥστε εἰ τὸ 
εἶδος τῆς ὕλης πρότερον καὶ µᾶλλον ὄν, καὶ τοῦ ἐξ ἀµφοῖν 
πρότερον ἔσται διὰ τὸν αὐτὸν λόγον. νῦν µὲν οὖν τύπῳ εἴρη- 
ται τί ποτ' ἐστὶν ἡ οὐσία, ὅτι τὸ µὴ καθ' ὑποκειµένου ἀλλὰ 

καθ' οὗ τὰ ἄλλα· δεῖ δὲ µὴ µόνον οὕτως· οὐ γὰρ ἱκανόν· 
αὐτὸ γὰρ τοῦτο ἄδηλον, καὶ ἔτι ἡ ὕλη οὐσία γίγνεται. εἰ 
γὰρ µὴ αὕτη οὐσία, τίς ἐστιν ἄλλη διαφεύγει· περιαιρουµέ- 
νων γὰρ τῶν ἄλλων οὐ φαίνεται οὐδὲν ὑποµένον· τὰ µὲν 
γὰρ ἄλλα τῶν σωµάτων πάθη καὶ ποιήµατα καὶ δυνάµεις, 
τὸ δὲ µῆκος καὶ πλάτος καὶ βάθος ποσότητές τινες ἀλλ' 
οὐκ οὐσίαι (τὸ γὰρ ποσὸν οὐκ οὐσία), ἀλλὰ µᾶλλον ᾧ ὑπάρ- 
χει ταῦτα πρώτῳ, ἐκεῖνό ἐστιν οὐσία. ἀλλὰ µὴν ἀφαι- 
ρουµένου µήκους καὶ πλάτους καὶ βάθους οὐδὲν ὁρῶµεν ὑπολει- 
πόµενον, πλὴν εἴ τί ἐστι τὸ ὁριζόµενον ὑπὸ τούτων, ὥστε τὴν 
ὕλην ἀνάγκη φαίνεσθαι µόνην οὐσίαν οὕτω σκοπουµένοις. 
λέγω δ' ὕλην ἣ καθ' αὑτὴν µήτε τὶ µήτε ποσὸν µήτε ἄλλο 
µηδὲν λέγεται οἷς ὥρισται τὸ ὄν. ἔστι γάρ τι καθ' οὗ κατηγο- 
ρεῖται τούτων ἕκαστον, ᾧ τὸ εἶναι ἕτερον καὶ τῶν κατηγοριῶν   
ἑκάστῃ (τὰ µὲν γὰρ ἄλλα τῆς οὐσίας κατηγορεῖται, αὕτη 
δὲ τῆς ὕλης), ὥστε τὸ ἔσχατον καθ' αὑτὸ οὔτε τὶ οὔτε ποσὸν 
οὔτε ἄλλο οὐδέν ἐστιν· οὐδὲ δὴ αἱ ἀποφάσεις, καὶ γὰρ αὗται 
ὑπάρξουσι κατὰ συµβεβηκός. ἐκ µὲν οὖν τούτων θεωροῦσι 
συµβαίνει οὐσίαν εἶναι τὴν ὕλην· ἀδύνατον δέ· καὶ γὰρ τὸ 
χωριστὸν καὶ τὸ τόδε τι ὑπάρχειν δοκεῖ µάλιστα τῇ οὐσίᾳ, 
διὸ τὸ εἶδος καὶ τὸ ἐξ ἀµφοῖν οὐσία δόξειεν ἂν εἶναι µᾶλ- 

λον τῆς ὕλης. τὴν µὲν τοίνυν ἐξ ἀµφοῖν οὐσίαν, λέγω δὲ 
τὴν ἔκ τε τῆς ὕλης καὶ τῆς µορφῆς, ἀφετέον, ὑστέρα γὰρ 
καὶ δήλη· φανερὰ δέ πως καὶ ἡ ὕλη· περὶ δὲ τῆς τρίτης 
σκεπτέον, αὕτη γὰρ ἀπορωτάτη. ὁµολογοῦνται δ' οὐσίαι 
εἶναι τῶν αἰσθητῶν τινές, ὥστε ἐν ταύταις ζητητέον πρῶτον. 
πρὸ ἔργου γὰρ τὸ µεταβαίνειν εἰς τὸ γνωριµώτερον. ἡ γὰρ 
µάθησις οὕτω γίγνεται πᾶσι διὰ τῶν ἧττον γνωρίµων φύσει 
εἰς τὰ γνώριµα µᾶλλον· καὶ τοῦτο ἔργον ἐστίν, ὥσπερ ἐν 



ταῖς πράξεσι τὸ ποιῆσαι ἐκ τῶν ἑκάστῳ ἀγαθῶν τὰ ὅλως 
ἀγαθὰ ἑκάστῳ ἀγαθά, οὕτως ἐκ τῶν αὐτῷ γνωριµωτέρων τὰ 
τῇ φύσει γνώριµα αὐτῷ γνώριµα. τὰ δ' ἑκάστοις γνώριµα 
καὶ πρῶτα πολλάκις ἠρέµα ἐστὶ γνώριµα, καὶ µικρὸν ἢ 
οὐθὲν ἔχει τοῦ ὄντος· ἀλλ' ὅµως ἐκ τῶν φαύλως µὲν γνω- 
στῶν αὐτῷ δὲ γνωστῶν τὰ ὅλως γνωστὰ γνῶναι πειρατέον, 
µεταβαίνοντας, ὥσπερ εἴρηται, διὰ τούτων αὐτῶν. 
 Ἐπεὶ δ' ἐν ἀρχῇ διειλόµεθα πόσοις ὁρίζοµεν τὴν οὐσίαν, 
καὶ τούτων ἕν τι ἐδόκει εἶναι τὸ τί ἦν εἶναι, θεωρητέον περὶ 
αὐτοῦ. καὶ πρῶτον εἴπωµεν ἔνια περὶ αὐτοῦ λογικῶς, ὅτι ἐστὶ 
τὸ τί ἦν εἶναι ἑκάστου ὃ λέγεται καθ' αὑτό. οὐ γάρ ἐστι τὸ σοὶ 
εἶναι τὸ µουσικῷ εἶναι· οὐ γὰρ κατὰ σαυτὸν εἶ µουσικός. ὃ ἄρα 
κατὰ σαυτόν. οὐδὲ δὴ τοῦτο πᾶν· οὐ γὰρ τὸ οὕτως καθ' αὑτὸ 

ὡς ἐπιφανείᾳ λευκόν, ὅτι οὐκ ἔστι τὸ ἐπιφανείᾳ εἶναι τὸ   
λευκῷ εἶναι. ἀλλὰ µὴν οὐδὲ τὸ ἐξ ἀµφοῖν, τὸ ἐπιφανείᾳ 
λευκῇ, ὅτι πρόσεστιν αὐτό. ἐν ᾧ ἄρα µὴ ἐνέσται λόγῳ 
αὐτό, λέγοντι αὐτό, οὗτος ὁ λόγος τοῦ τί ἦν εἶναι ἑκάστῳ, 
ὥστ' εἰ τὸ ἐπιφανείᾳ λευκῇ εἶναί ἐστι τὸ ἐπιφανείᾳ εἶναι 
λείᾳ, τὸ λευκῷ καὶ λείῳ εἶναι τὸ αὐτὸ καὶ ἕν. ἐπεὶ δ' 
ἔστι καὶ κατὰ τὰς ἄλλας κατηγορίας σύνθετα (ἔστι γάρ 
τι ὑποκείµενον ἑκάστῳ, οἷον τῷ ποιῷ καὶ τῷ ποσῷ καὶ τῷ 
ποτὲ καὶ τῷ ποὺ καὶ τῇ κινήσει), σκεπτέον ἆρ' ἔστι λόγος τοῦ 
τί ἦν εἶναι ἑκάστῳ αὐτῶν, καὶ ὑπάρχει καὶ τούτοις τὸ τί ἦν 
εἶναι, οἷον λευκῷ ἀνθρώπῳ [τί ἦν λευκῷ ἀνθρώπῳ]. ἔστω δὴ 
ὄνοµα αὐτῷ ἱµάτιον. τί ἐστι τὸ ἱµατίῳ εἶναι; ἀλλὰ µὴν 
οὐδὲ τῶν καθ' αὑτὸ λεγοµένων οὐδὲ τοῦτο. ἢ τὸ οὐ καθ' αὑτὸ 
λέγεται διχῶς, καὶ τούτου ἐστὶ τὸ µὲν ἐκ προσθέσεως τὸ δὲ 
οὔ. τὸ µὲν γὰρ τῷ αὐτὸ ἄλλῳ προσκεῖσθαι λέγεται ὃ ὁρί- 
ζεται, οἷον εἰ τὸ λευκῷ εἶναι ὁριζόµενος λέγοι λευκοῦ ἀν- 
θρώπου λόγον· τὸ δὲ τῷ ἄλλο αὐτῷ, οἷον εἰ σηµαίνοι τὸ 
ἱµάτιον λευκὸν ἄνθρωπον, ὁ δὲ ὁρίζοιτο ἱµάτιον ὡς λευκόν. τὸ 
δὴ λευκὸς ἄνθρωπος ἔστι µὲν λευκόν, οὐ µέντοι <τὸ> τί ἦν εἶναι 
λευκῷ εἶναι.  - ἀλλὰ τὸ ἱµατίῳ εἶναι ἆρά ἐστι τί ἦν εἶναί τι 
[ἢ] ὅλως; ἢ οὔ; ὅπερ γάρ τί ἐστι τὸ τί ἦν εἶναι· ὅταν 

δ' ἄλλο κατ' ἄλλου λέγηται, οὐκ ἔστιν ὅπερ τόδε τι, οἷον ὁ 
λευκὸς ἄνθρωπος οὐκ ἔστιν ὅπερ τόδε τι, εἴπερ τὸ τόδε 
ταῖς οὐσίαις ὑπάρχει µόνον· ὥστε τὸ τί ἦν εἶναί ἐστιν ὅσων ὁ 
λόγος ἐστὶν ὁρισµός. ὁρισµὸς δ' ἐστὶν οὐκ ἂν ὄνοµα λόγῳ 
ταὐτὸ σηµαίνῃ (πάντες γὰρ ἂν εἶεν οἱ λόγοι ὅροι· ἔσται 
γὰρ ὄνοµα ὁτῳοῦν λόγῳ, ὥστε καὶ ἡ Ἰλιὰς ὁρισµὸς ἔσται),   
ἀλλ' ἐὰν πρώτου τινὸς ᾖ· τοιαῦτα δ' ἐστὶν ὅσα λέγεται 
µὴ τῷ ἄλλο κατ' ἄλλου λέγεσθαι. οὐκ ἔσται ἄρα οὐδενὶ 
τῶν µὴ γένους εἰδῶν ὑπάρχον τὸ τί ἦν εἶναι, ἀλλὰ τούτοις 



µόνον (ταῦτα γὰρ δοκεῖ οὐ κατὰ µετοχὴν λέγεσθαι καὶ 
πάθος οὐδ' ὡς συµβεβηκός)· ἀλλὰ λόγος µὲν ἔσται ἑκάστου 
καὶ τῶν ἄλλων τί σηµαίνει, ἐὰν ᾖ ὄνοµα, ὅτι τόδε τῷδε 
ὑπάρχει, ἢ ἀντὶ λόγου ἁπλοῦ ἀκριβέστερος· ὁρισµὸς δ' οὐκ 
ἔσται οὐδὲ τὸ τί ἦν εἶναι. ἢ καὶ ὁ ὁρισµὸς ὥσπερ καὶ τὸ τί 
 
ἐστι πλεοναχῶς λέγεται; καὶ γὰρ τὸ τί ἐστιν ἕνα µὲν τρό- 
πον σηµαίνει τὴν οὐσίαν καὶ τὸ τόδε τι, ἄλλον δὲ ἕκαστον 
τῶν κατηγορουµένων, ποσὸν ποιὸν καὶ ὅσα ἄλλα τοιαῦτα. 
ὥσπερ γὰρ καὶ τὸ ἔστιν ὑπάρχει πᾶσιν, ἀλλ' οὐχ ὁµοίως 
ἀλλὰ τῷ µὲν πρώτως τοῖς δ' ἑποµένως, οὕτω καὶ τὸ τί ἐστιν 
ἁπλῶς µὲν τῇ οὐσίᾳ πὼς δὲ τοῖς ἄλλοις· καὶ γὰρ τὸ ποιὸν 

ἐροίµεθ' ἂν τί ἐστιν, ὥστε καὶ τὸ ποιὸν τῶν τί ἐστιν, ἀλλ' 
οὐχ ἁπλῶς, ἀλλ' ὥσπερ ἐπὶ τοῦ µὴ ὄντος λογικῶς φασί 
τινες εἶναι τὸ µὴ ὄν, οὐχ ἁπλῶς ἀλλὰ µὴ ὄν, οὕτω καὶ τὸ 
ποιόν.  - δεῖ µὲν οὖν σκοπεῖν καὶ τὸ πῶς δεῖ λέγειν περὶ ἕκα- 
στον, οὐ µὴν µᾶλλόν γε ἢ τὸ πῶς ἔχει· διὸ καὶ νῦν ἐπεὶ τὸ 
λεγόµενον φανερόν, καὶ τὸ τί ἦν εἶναι ὁµοίως ὑπάρξει πρώ- 
τως µὲν καὶ ἁπλῶς τῇ οὐσίᾳ, εἶτα καὶ τοῖς ἄλλοις, ὥσπερ 
καὶ τὸ τί ἐστιν, οὐχ ἁπλῶς τί ἦν εἶναι ἀλλὰ ποιῷ ἢ ποσῷ 
τί ἦν εἶναι. δεῖ γὰρ ἢ ὁµωνύµως ταῦτα φάναι εἶναι ὄντα, 
ἢ προστιθέντας καὶ ἀφαιροῦντας, ὥσπερ καὶ τὸ µὴ ἐπιστητὸν 
ἐπιστητόν, ἐπεὶ τό γε ὀρθόν ἐστι µήτε ὁµωνύµως φάναι 
µήτε ὡσαύτως ἀλλ' ὥσπερ τὸ ἰατρικὸν τῷ πρὸς τὸ αὐτὸ 
µὲν καὶ ἕν, οὐ τὸ αὐτὸ δὲ καὶ ἕν, οὐ µέντοι οὐδὲ ὁµωνύµως· 
οὐδὲ γὰρ ἰατρικὸν σῶµα καὶ ἔργον καὶ σκεῦος λέγεται οὔτε 
ὁµωνύµως οὔτε καθ' ἓν ἀλλὰ πρὸς ἕν. ἀλλὰ ταῦτα µὲν 
ὁποτέρως τις ἐθέλει λέγειν διαφέρει οὐδέν· ἐκεῖνο δὲ φανερὸν 
ὅτι ὁ πρώτως καὶ ἁπλῶς ὁρισµὸς καὶ τὸ τί ἦν εἶναι τῶν 
οὐσιῶν ἐστίν. οὐ µὴν ἀλλὰ καὶ τῶν ἄλλων ὁµοίως ἐστί, πλὴν   
οὐ πρώτως. οὐ γὰρ ἀνάγκη, ἂν τοῦτο τιθῶµεν, τούτου ὁρισµὸν 
εἶναι ὃ ἂν λόγῳ τὸ αὐτὸ σηµαίνῃ, ἀλλὰ τινὶ λόγῳ· τοῦτο 
δὲ ἐὰν ἑνὸς ᾖ, µὴ τῷ συνεχεῖ ὥσπερ ἡ Ἰλιὰς ἢ ὅσα συν- 
 
Bekker page 1030b, line 10 
 
δέσµῳ, ἀλλ' ἐὰν ὁσαχῶς λέγεται τὸ ἕν· τὸ δ' ἓν λέγεται 
ὥσπερ τὸ ὄν· τὸ δὲ ὂν τὸ µὲν τόδε τι τὸ δὲ ποσὸν τὸ δὲ 
ποιόν τι σηµαίνει. διὸ καὶ λευκοῦ ἀνθρώπου ἔσται λόγος καὶ 
ὁρισµός, ἄλλον δὲ τρόπον καὶ τοῦ λευκοῦ καὶ οὐσίας. 
 Ἔχει δ' ἀπορίαν, ἐάν τις µὴ φῇ ὁρισµὸν εἶναι τὸν ἐκ 
προσθέσεως λόγον, τίνος ἔσται ὁρισµὸς τῶν οὐχ ἁπλῶν ἀλλὰ 
συνδεδυασµένων· ἐκ προσθέσεως γὰρ ἀνάγκη δηλοῦν. λέγω 
δὲ οἷον ἔστι ῥὶς καὶ κοιλότης, καὶ σιµότης τὸ ἐκ τῶν δυοῖν 
λεγόµενον τῷ τόδε ἐν τῷδε, καὶ οὐ κατὰ συµβεβηκός γε 
οὔθ' ἡ κοιλότης οὔθ' ἡ σιµότης πάθος τῆς ῥινός, ἀλλὰ καθ' 



αὑτήν· οὐδ' ὡς τὸ λευκὸν Καλλίᾳ, ἢ ἀνθρώπῳ, ὅτι Καλλίας 
λευκὸς ᾧ συµβέβηκεν ἀνθρώπῳ εἶναι, ἀλλ' ὡς τὸ ἄρρεν τῷ 
ζῴῳ καὶ τὸ ἴσον τῷ ποσῷ καὶ πάντα ὅσα λέγεται καθ' 
αὑτὰ ὑπάρχειν. ταῦτα δ' ἐστὶν ἐν ὅσοις ὑπάρχει ἢ ὁ λόγος ἢ 
τοὔνοµα οὗ ἐστὶ τοῦτο τὸ πάθος, καὶ µὴ ἐνδέχεται δηλῶσαι 
χωρίς, ὥσπερ τὸ λευκὸν ἄνευ τοῦ ἀνθρώπου ἐνδέχεται ἀλλ' 
οὐ τὸ θῆλυ ἄνευ τοῦ ζῴου· ὥστε τούτων τὸ τί ἦν εἶναι καὶ 
ὁρισµὸς ἢ οὐκ ἔστιν οὐδενὸς ἤ, εἰ ἔστιν, ἄλλως, καθάπερ εἰρήκα- 
µεν. ἔστι δὲ ἀπορία καὶ ἑτέρα περὶ αὐτῶν. εἰ µὲν γὰρ τὸ αὐτό 
ἐστι σιµὴ ῥὶς καὶ κοίλη ῥίς, τὸ αὐτὸ ἔσται τὸ σιµὸν καὶ τὸ 
κοῖλον· εἰ δὲ µή, διὰ τὸ ἀδύνατον εἶναι εἰπεῖν τὸ σιµὸν 

ἄνευ τοῦ πράγµατος οὗ ἐστὶ πάθος καθ' αὑτό (ἔστι γὰρ τὸ σι- 
µὸν κοιλότης ἐν ῥινί), τὸ ῥῖνα σιµὴν εἰπεῖν ἢ οὐκ ἔστιν ἢ δὶς 
τὸ αὐτὸ ἔσται εἰρηµένον, ῥὶς ῥὶς κοίλη (ἡ γὰρ ῥὶς ἡ σιµὴ ῥὶς 
ῥὶς κοίλη ἔσται), διὸ ἄτοπον τὸ ὑπάρχειν τοῖς τοιούτοις τὸ τί 
ἦν εἶναι· εἰ δὲ µή, εἰς ἄπειρον εἶσιν· ῥινὶ γὰρ ῥινὶ σιµῇ ἔτι 
ἄλλο ἐνέσται. δῆλον τοίνυν ὅτι µόνης τῆς οὐσίας ἐστὶν ὁ 
ὁρισµός. εἰ γὰρ καὶ τῶν ἄλλων κατηγοριῶν, ἀνάγκη ἐκ προς-   
θέσεως εἶναι, οἷον τοῦ †ποιοῦ† καὶ περιττοῦ· οὐ γὰρ ἄνευ ἀριθ- 
µοῦ, οὐδὲ τὸ θῆλυ ἄνευ ζῴου (τὸ δὲ ἐκ προσθέσεως λέγω ἐν οἷς 
συµβαίνει δὶς τὸ αὐτὸ λέγειν ὥσπερ ἐν τούτοις). εἰ δὲ τοῦτο 
ἀληθές, οὐδὲ συνδυαζοµένων ἔσται, οἷον ἀριθµοῦ περιττοῦ· 
ἀλλὰ λανθάνει ὅτι οὐκ ἀκριβῶς λέγονται οἱ λόγοι. εἰ δ' 
εἰσὶ καὶ τούτων ὅροι, ἤτοι ἄλλον τρόπον εἰσὶν ἢ καθάπερ 
ἐλέχθη πολλαχῶς λεκτέον εἶναι τὸν ὁρισµὸν καὶ τὸ τί ἦν 
εἶναι, ὥστε ὡδὶ µὲν οὐδενὸς ἔσται ὁρισµὸς οὐδὲ τὸ τί ἦν εἶναι 
οὐδενὶ ὑπάρξει πλὴν ταῖς οὐσίαις, ὡδὶ δ' ἔσται. ὅτι µὲν οὖν 
ἐστὶν ὁ ὁρισµὸς ὁ τοῦ τί ἦν εἶναι λόγος, καὶ τὸ τί ἦν εἶναι ἢ 
µόνων τῶν οὐσιῶν ἐστὶν ἢ µάλιστα καὶ πρώτως καὶ ἁπλῶς, 
δῆλον. 
 Πότερον δὲ ταὐτόν ἐστιν ἢ ἕτερον τὸ τί ἦν εἶναι καὶ 
ἕκαστον, σκεπτέον. ἔστι γάρ τι πρὸ ἔργου πρὸς τὴν περὶ τῆς 

οὐσίας σκέψιν· ἕκαστόν τε γὰρ οὐκ ἄλλο δοκεῖ εἶναι τῆς 
ἑαυτοῦ οὐσίας, καὶ τὸ τί ἦν εἶναι λέγεται εἶναι ἡ ἑκάστου οὐσία. 
ἐπὶ µὲν δὴ τῶν λεγοµένων κατὰ συµβεβηκὸς δόξειεν ἂν 
ἕτερον εἶναι, οἷον λευκὸς ἄνθρωπος ἕτερον καὶ τὸ λευκῷ ἀν- 
θρώπῳ εἶναι (εἰ γὰρ τὸ αὐτό, καὶ τὸ ἀνθρώπῳ εἶναι καὶ τὸ 
λευκῷ ἀνθρώπῳ τὸ αὐτό· τὸ αὐτὸ γὰρ ἄνθρωπος καὶ λευ- 
κὸς ἄνθρωπος, ὡς φασίν, ὥστε καὶ τὸ λευκῷ ἀνθρώπῳ καὶ 
τὸ ἀνθρώπῳ· ἢ οὐκ ἀνάγκη ὅσα κατὰ συµβεβηκὸς εἶναι 
ταὐτά, οὐ γὰρ ὡσαύτως τὰ ἄκρα γίγνεται ταὐτά· ἀλλ' 
ἴσως γε ἐκεῖνο δόξειεν ἂν συµβαίνειν, τὰ ἄκρα γίγνεσθαι 
ταὐτὰ τὰ κατὰ συµβεβηκός, οἷον τὸ λευκῷ εἶναι καὶ τὸ µου- 



σικῷ· δοκεῖ δὲ οὔ)· ἐπὶ δὲ τῶν καθ' αὑτὰ λεγοµένων 
ἆρ' ἀνάγκη ταὐτὸ εἶναι, οἷον εἴ τινες εἰσὶν οὐσίαι ὧν ἕτεραι 
µὴ εἰσὶν οὐσίαι µηδὲ φύσεις ἕτεραι πρότεραι, οἵας φασὶ τὰς 
ἰδέας εἶναί τινες; εἰ γὰρ ἔσται ἕτερον αὐτὸ τὸ ἀγαθὸν καὶ   
τὸ ἀγαθῷ εἶναι, καὶ ζῷον καὶ τὸ ζῴῳ, καὶ τὸ ὄντι καὶ τὸ 
ὄν, ἔσονται ἄλλαι τε οὐσίαι καὶ φύσεις καὶ ἰδέαι παρὰ τὰς 
λεγοµένας, καὶ πρότεραι οὐσίαι ἐκεῖναι, εἰ τὸ τί ἦν εἶναι 
οὐσία ἐστίν. καὶ εἰ µὲν ἀπολελυµέναι ἀλλήλων, τῶν µὲν 
οὐκ ἔσται ἐπιστήµη τὰ δ' οὐκ ἔσται ὄντα (λέγω δὲ τὸ ἀπο- 
λελύσθαι εἰ µήτε τῷ ἀγαθῷ αὐτῷ ὑπάρχει τὸ εἶναι ἀγαθῷ 

µήτε τούτῳ τὸ εἶναι ἀγαθόν)· ἐπιστήµη τε γὰρ ἑκάστου ἔστιν 
ὅταν τὸ τί ἦν ἐκείνῳ εἶναι γνῶµεν, καὶ ἐπὶ ἀγαθοῦ καὶ τῶν 
ἄλλων ὁµοίως ἔχει, ὥστε εἰ µηδὲ τὸ ἀγαθῷ εἶναι ἀγαθόν, οὐδὲ 
τὸ ὄντι ὂν οὐδὲ τὸ ἑνὶ ἕν· ὁµοίως δὲ πάντα ἔστιν ἢ οὐθὲν τὰ 
τί ἦν εἶναι, ὥστ' εἰ µηδὲ τὸ ὄντι ὄν, οὐδὲ τῶν ἄλλων οὐδέν. 
ἔτι ᾧ µὴ ὑπάρχει ἀγαθῷ εἶναι, οὐκ ἀγαθόν. ἀνάγκη ἄρα 
ἓν εἶναι τὸ ἀγαθὸν καὶ ἀγαθῷ εἶναι καὶ καλὸν καὶ καλῷ 
εἶναι, <καὶ> ὅσα µὴ κατ' ἄλλο λέγεται, ἀλλὰ καθ' αὑτὰ καὶ 
πρῶτα· καὶ γὰρ τοῦτο ἱκανὸν ἂν ὑπάρχῃ, κἂν µὴ ᾖ εἴδη, 
µᾶλλον δ' ἴσως κἂν ᾖ εἴδη (ἅµα δὲ δῆλον καὶ ὅτι εἴπερ 
εἰσὶν αἱ ἰδέαι οἵας τινές φασιν, οὐκ ἔσται τὸ ὑποκείµενον 
οὐσία· ταύτας γὰρ οὐσίας µὲν ἀναγκαῖον εἶναι, µὴ καθ' 
ὑποκειµένου δέ· ἔσονται γὰρ κατὰ µέθεξιν).  - ἔκ τε δὴ τούτων 
τῶν λόγων ἓν καὶ ταὐτὸ οὐ κατὰ συµβεβηκὸς αὐτὸ ἕκαστον 
καὶ τὸ τί ἦν εἶναι, καὶ ὅτι γε τὸ ἐπίστασθαι ἕκαστον τοῦτό 
ἐστι, τὸ τί ἦν εἶναι ἐπίστασθαι, ὥστε καὶ κατὰ τὴν ἔκθεσιν 
ἀνάγκη ἕν τι εἶναι ἄµφω (τὸ δὲ κατὰ συµβεβηκὸς λεγό- 
µενον, οἷον τὸ µουσικὸν ἢ λευκόν, διὰ τὸ διττὸν σηµαίνειν 
οὐκ ἀληθὲς εἰπεῖν ὡς ταὐτὸ τὸ τί ἦν εἶναι καὶ αὐτό· καὶ 
γὰρ ᾧ συµβέβηκε λευκὸν καὶ τὸ συµβεβηκός, ὥστ' ἔστι 
µὲν ὡς ταὐτόν, ἔστι δὲ ὡς οὐ ταὐτὸ τὸ τί ἦν εἶναι καὶ αὐτό·   
 
Bekker page 1031b, line 27 
 
τῷ µὲν γὰρ ἀνθρώπῳ καὶ τῷ λευκῷ ἀνθρώπῳ οὐ ταὐτό, τῷ 
πάθει δὲ ταὐτό). ἄτοπον δ' ἂν φανείη κἂν εἴ τις ἑκάστῳ 
ὄνοµα θεῖτο τῶν τί ἦν εἶναι· ἔσται γὰρ καὶ παρ' ἐκεῖνο 
ἄλλο, οἷον τῷ τί ἦν εἶναι ἵππῳ τί ἦν εἶναι [ἵππῳ] ἕτερον. 
καίτοι τί κωλύει καὶ νῦν εἶναι ἔνια εὐθὺς τί ἦν εἶναι, εἴπερ 
οὐσία τὸ τί ἦν εἶναι; ἀλλὰ µὴν οὐ µόνον ἕν, ἀλλὰ καὶ ὁ 
λόγος ὁ αὐτὸς αὐτῶν, ὡς δῆλον καὶ ἐκ τῶν εἰρηµένων· οὐ 
γὰρ κατὰ συµβεβηκὸς ἓν τὸ ἑνὶ εἶναι καὶ ἕν. ἔτι εἰ ἄλλο 
ἔσται, εἰς ἄπειρον εἶσιν· τὸ µὲν γὰρ ἔσται τί ἦν εἶναι τοῦ ἑνὸς 
τὸ δὲ τὸ ἕν, ὥστε καὶ ἐπ' ἐκείνων ὁ αὐτὸς ἔσται λόγος. ὅτι 
µὲν οὖν ἐπὶ τῶν πρώτων καὶ καθ' αὑτὰ λεγοµένων τὸ ἑκάστῳ 
εἶναι καὶ ἕκαστον τὸ αὐτὸ καὶ ἕν ἐστι, δῆλον· οἱ δὲ σοφιστι- 



κοὶ ἔλεγχοι πρὸς τὴν θέσιν ταύτην φανερὸν ὅτι τῇ αὐτῇ 
λύονται λύσει καὶ εἰ ταὐτὸ Σωκράτης καὶ Σωκράτει εἶναι· 
οὐδὲν γὰρ διαφέρει οὔτε ἐξ ὧν ἐρωτήσειεν ἄν τις οὔτε ἐξ ὧν 
λύων ἐπιτύχοι. πῶς µὲν οὖν τὸ τί ἦν εἶναι ταὐτὸν καὶ πῶς 
οὐ ταὐτὸν ἑκάστῳ, εἴρηται. 
 Τῶν δὲ γιγνοµένων τὰ µὲν φύσει γίγνεται τὰ δὲ 
τέχνῃ τὰ δὲ ἀπὸ ταὐτοµάτου, πάντα δὲ τὰ γιγνόµενα ὑπό 
τέ τινος γίγνεται καὶ ἔκ τινος καὶ τί· τὸ δὲ τὶ λέγω καθ' 

ἑκάστην κατηγορίαν· ἢ γὰρ τόδε ἢ ποσὸν ἢ ποιὸν ἢ πού. αἱ 
δὲ γενέσεις αἱ µὲν φυσικαὶ αὗταί εἰσιν ὧν ἡ γένεσις ἐκ 
φύσεώς ἐστιν, τὸ δ' ἐξ οὗ γίγνεται, ἣν λέγοµεν ὕλην, τὸ δὲ 
ὑφ' οὗ τῶν φύσει τι ὄντων, τὸ δὲ τὶ ἄνθρωπος ἢ φυτὸν 
ἢ ἄλλο τι τῶν τοιούτων, ἃ δὴ µάλιστα λέγοµεν οὐσίας εἶναι 
- ἅπαντα δὲ τὰ γιγνόµενα ἢ φύσει ἢ τέχνῃ ἔχει ὕλην· δυ- 
νατὸν γὰρ καὶ εἶναι καὶ µὴ εἶναι ἕκαστον αὐτῶν, τοῦτο δ' 
ἐστὶν ἡ ἐν ἑκάστῳ ὕλη - καθόλου δὲ καὶ ἐξ οὗ φύσις καὶ καθ' 
ὃ φύσις (τὸ γὰρ γιγνόµενον ἔχει φύσιν, οἷον φυτὸν ἢ ζῷον)   
καὶ ὑφ' οὗ ἡ κατὰ τὸ εἶδος λεγοµένη φύσις ἡ ὁµοειδής 
(αὕτη δὲ ἐν ἄλλῳ)· ἄνθρωπος γὰρ ἄνθρωπον γεννᾷ·  - οὕτω µὲν 
οὖν γίγνεται τὰ γιγνόµενα διὰ τὴν φύσιν, αἱ δ' ἄλλαι γε- 
νέσεις λέγονται ποιήσεις. πᾶσαι δὲ εἰσὶν αἱ ποιήσεις ἢ ἀπὸ 
τέχνης ἢ ἀπὸ δυνάµεως ἢ ἀπὸ διανοίας. τούτων δέ τινες 
γίγνονται καὶ ἀπὸ ταὐτοµάτου καὶ ἀπὸ τύχης παραπλη- 
σίως ὥσπερ ἐν τοῖς ἀπὸ φύσεως γιγνοµένοις· ἔνια γὰρ 
κἀκεῖ ταὐτὰ καὶ ἐκ σπέρµατος γίγνεται καὶ ἄνευ σπέρ- 
µατος. περὶ µὲν οὖν τούτων ὕστερον ἐπισκεπτέον, ἀπὸ τέχνης 
δὲ γίγνεται ὅσων τὸ εἶδος ἐν τῇ ψυχῇ (εἶδος δὲ λέγω τὸ 
τί ἦν εἶναι ἑκάστου καὶ τὴν πρώτην οὐσίαν)· καὶ γὰρ τῶν ἐναν- 
τίων τρόπον τινὰ τὸ αὐτὸ εἶδος· τῆς γὰρ στερήσεως οὐσία ἡ 

οὐσία ἡ ἀντικειµένη, οἷον ὑγίεια νόσου, ἐκείνης γὰρ ἀπουσία 
ἡ νόσος, ἡ δὲ ὑγίεια ὁ ἐν τῇ ψυχῇ λόγος καὶ ἡ ἐπι- 
στήµη. γίγνεται δὲ τὸ ὑγιὲς νοήσαντος οὕτως· ἐπειδὴ τοδὶ 
ὑγίεια, ἀνάγκη εἰ ὑγιὲς ἔσται τοδὶ ὑπάρξαι, οἷον ὁµα- 
λότητα, εἰ δὲ τοῦτο, θερµότητα· καὶ οὕτως ἀεὶ νοεῖ, ἕως ἂν 
ἀγάγῃ εἰς τοῦτο ὃ αὐτὸς δύναται ἔσχατον ποιεῖν. εἶτα ἤδη 
ἡ ἀπὸ τούτου κίνησις ποίησις καλεῖται, ἡ ἐπὶ τὸ ὑγιαίνειν. 
ὥστε συµβαίνει τρόπον τινὰ τὴν ὑγίειαν ἐξ ὑγιείας γίγνεσθαι 
καὶ τὴν οἰκίαν ἐξ οἰκίας, τῆς ἄνευ ὕλης τὴν ἔχουσαν ὕλην· 
ἡ γὰρ ἰατρική ἐστι καὶ ἡ οἰκοδοµικὴ τὸ εἶδος τῆς ὑγιείας 
καὶ τῆς οἰκίας, λέγω δὲ οὐσίαν ἄνευ ὕλης τὸ τί ἦν εἶναι. 
 Τῶν δὴ γενέσεων καὶ κινήσεων ἡ µὲν νόησις καλεῖται ἡ δὲ 
ποίησις, ἡ µὲν ἀπὸ τῆς ἀρχῆς καὶ τοῦ εἴδους νόησις ἡ δ' 
ἀπὸ τοῦ τελευταίου τῆς νοήσεως ποίησις. ὁµοίως δὲ καὶ τῶν 



ἄλλων τῶν µεταξὺ ἕκαστον γίγνεται. λέγω δ' οἷον εἰ ὑγια- 
νεῖ, δέοι ἂν ὁµαλυνθῆναι. τί οὖν ἐστὶ τὸ ὁµαλυνθῆναι; τοδί,   
τοῦτο δ' ἔσται εἰ θερµανθήσεται. τοῦτο δὲ τί ἐστι; τοδί. ὑπάρ- 
χει δὲ τοδὶ δυνάµει· τοῦτο δὲ ἤδη ἐπ' αὐτῷ. τὸ δὴ ποιοῦν 
καὶ ὅθεν ἄρχεται ἡ κίνησις τοῦ ὑγιαίνειν, ἂν µὲν ἀπὸ 
τέχνης, τὸ εἶδός ἐστι τὸ ἐν τῇ ψυχῇ, ἐὰν δ' ἀπὸ ταὐτο- 
µάτου, ἀπὸ τούτου ὅ ποτε τοῦ ποιεῖν ἄρχει τῷ ποιοῦντι ἀπὸ 

τέχνης, ὥσπερ καὶ ἐν τῷ ἰατρεύειν ἴσως ἀπὸ τοῦ θερµαίνειν 
ἡ ἀρχή (τοῦτο δὲ ποιεῖ τῇ τρίψει)· ἡ θερµότης τοίνυν ἡ ἐν 
τῷ σώµατι ἢ µέρος τῆς ὑγιείας ἢ ἕπεταί τι αὐτῇ τοιοῦτον 
ὅ ἐστι µέρος τῆς ὑγιείας, ἢ διὰ πλειόνων· τοῦτο δ' ἔσχα- 
τόν ἐστι, τὸ ποιοῦν τὸ µέρος τῆς ὑγιείας,  - καὶ τῆς οἰκίας 
(οἷον οἱ λίθοι) καὶ τῶν ἄλλων· ὥστε, καθάπερ λέγεται, ἀδύ- 
νατον γενέσθαι εἰ µηδὲν προϋπάρχοι. ὅτι µὲν οὖν τι µέρος 
ἐξ ἀνάγκης ὑπάρξει φανερόν· ἡ γὰρ ὕλη µέρος (ἐνυπάρ- 
χει γὰρ καὶ γίγνεται αὕτη). ἀλλ' ἆρα καὶ τῶν ἐν τῷ 
λόγῳ; ἀµφοτέρως δὴ λέγοµεν τοὺς χαλκοῦς κύκλους τί εἰσι, 
καὶ τὴν ὕλην λέγοντες ὅτι χαλκός, καὶ τὸ εἶδος ὅτι σχῆµα 
τοιόνδε, καὶ τοῦτό ἐστι τὸ γένος εἰς ὃ πρῶτον τίθεται. ὁ δὴ 
χαλκοῦς κύκλος ἔχει ἐν τῷ λόγῳ τὴν ὕλην.  - ἐξ οὗ δὲ ὡς 
ὕλης γίγνεται ἔνια λέγεται, ὅταν γένηται, οὐκ ἐκεῖνο ἀλλ' 
ἐκείνινον, οἷον ὁ ἀνδριὰς οὐ λίθος ἀλλὰ λίθινος, ὁ δὲ ἄνθρω- 
πος ὁ ὑγιαίνων οὐ λέγεται ἐκεῖνο ἐξ οὗ· αἴτιον δὲ ὅτι γίγνε- 
ται ἐκ τῆς στερήσεως καὶ τοῦ ὑποκειµένου, ὃ λέγοµεν τὴν 
ὕλην (οἷον καὶ ὁ ἄνθρωπος καὶ ὁ κάµνων γίγνεται ὑγιής), 
µᾶλλον µέντοι λέγεται γίγνεσθαι ἐκ τῆς στερήσεως, οἷον ἐκ 
κάµνοντος ὑγιὴς ἢ ἐξ ἀνθρώπου, διὸ κάµνων µὲν ὁ ὑγιὴς οὐ 
λέγεται, ἄνθρωπος δέ, καὶ ὁ ἄνθρωπος ὑγιής· ὧν δ' ἡ στέρησις   

ἄδηλος καὶ ἀνώνυµος, οἷον ἐν χαλκῷ σχήµατος ὁποιουοῦν ἢ 
ἐν πλίνθοις καὶ ξύλοις οἰκίας, ἐκ τούτων δοκεῖ γίγνεσθαι ὡς 
ἐκεῖ ἐκ κάµνοντος· διὸ ὥσπερ οὐδ' ἐκεῖ ἐξ οὗ τοῦτο, ἐκεῖνο οὐ 
λέγεται, οὐδ' ἐνταῦθα ὁ ἀνδριὰς ξύλον, ἀλλὰ παράγεται 
ξύλινος, [οὐ ξύλον,] καὶ χαλκοῦς ἀλλ' οὐ χαλκός, καὶ λίθινος 
ἀλλ' οὐ λίθος, καὶ ἡ οἰκία πλινθίνη ἀλλ' οὐ πλίνθοι, ἐπεὶ οὐδὲ 
ὡς ἐκ ξύλου γίγνεται ἀνδριὰς ἢ ἐκ πλίνθων οἰκία, ἐάν τις 
ἐπιβλέπῃ σφόδρα, οὐκ ἂν ἁπλῶς εἴπειεν, διὰ τὸ δεῖν µετα- 
βάλλοντος γίγνεσθαι ἐξ οὗ, ἀλλ' οὐχ ὑποµένοντος. διὰ µὲν 
οὖν τοῦτο οὕτως λέγεται. 
 Ἐπεὶ δὲ ὑπό τινός τε γίγνεται τὸ γιγνόµενον (τοῦτο δὲ 
λέγω ὅθεν ἡ ἀρχὴ τῆς γενέσεώς ἐστι) καὶ ἔκ τινος (ἔστω δὲ 
µὴ ἡ στέρησις τοῦτο ἀλλ' ἡ ὕλη· ἤδη γὰρ διώρισται ὃν τρό- 
πον τοῦτο λέγοµεν) καὶ τὶ γίγνεται (τοῦτο δ' ἐστὶν ἢ σφαῖρα 
ἢ κύκλος ἢ ὅ τι ἔτυχε τῶν ἄλλων), ὥσπερ οὐδὲ τὸ ὑποκεί- 



µενον ποιεῖ, τὸν χαλκόν, οὕτως οὐδὲ τὴν σφαῖραν, εἰ µὴ 
κατὰ συµβεβηκὸς ὅτι ἡ χαλκῆ σφαῖρα σφαῖρά ἐστιν 
ἐκείνην δὲ ποιεῖ. τὸ γὰρ τόδε τι ποιεῖν ἐκ τοῦ ὅλως ὑποκει- 
µένου τόδε τι ποιεῖν ἐστίν (λέγω δ' ὅτι τὸν χαλκὸν στρογγύ- 
λον ποιεῖν ἐστὶν οὐ τὸ στρογγύλον ἢ τὴν σφαῖραν ποιεῖν ἀλλ' 
ἕτερόν τι, οἷον τὸ εἶδος τοῦτο ἐν ἄλλῳ· εἰ γὰρ ποιεῖ, ἔκ 

τινος ἂν ποιοίη ἄλλου, τοῦτο γὰρ ὑπέκειτο· οἷον ποιεῖ χαλ- 
κῆν σφαῖραν, τοῦτο δὲ οὕτως ὅτι ἐκ τουδί, ὅ ἐστι χαλκός, 
τοδὶ ποιεῖ, ὅ ἐστι σφαῖρα)· εἰ οὖν καὶ τοῦτο ποιεῖ αὐτό, δῆλον 
ὅτι ὡσαύτως ποιήσει, καὶ βαδιοῦνται αἱ γενέσεις εἰς ἄπει- 
ρον. φανερὸν ἄρα ὅτι οὐδὲ τὸ εἶδος, ἢ ὁτιδήποτε χρὴ καλεῖν 
τὴν ἐν τῷ αἰσθητῷ µορφήν, οὐ γίγνεται, οὐδ' ἔστιν αὐτοῦ γένε- 
σις, οὐδὲ τὸ τί ἦν εἶναι (τοῦτο γάρ ἐστιν ὃ ἐν ἄλλῳ γίγνεται 
ἢ ὑπὸ τέχνης ἢ ὑπὸ φύσεως ἢ δυνάµεως). τὸ δὲ χαλκῆν 
σφαῖραν εἶναι ποιεῖ· ποιεῖ γὰρ ἐκ χαλκοῦ καὶ σφαίρας· 
 
εἰς τοδὶ γὰρ τὸ εἶδος ποιεῖ, καὶ ἔστι τοῦτο σφαῖρα χαλκῆ.   
τοῦ δὲ σφαίρᾳ εἶναι ὅλως εἰ ἔσται γένεσις, ἔκ τινος τὶ ἔσται. 
δεήσει γὰρ διαιρετὸν εἶναι ἀεὶ τὸ γιγνόµενον, καὶ εἶναι τὸ 
µὲν τόδε τὸ δὲ τόδε, λέγω δ' ὅτι τὸ µὲν ὕλην τὸ δὲ εἶδος. 
εἰ δή ἐστι σφαῖρα τὸ ἐκ τοῦ µέσου σχῆµα ἴσον, τούτου τὸ µὲν 
ἐν ᾧ ἔσται ὃ ποιεῖ, τὸ δ' ἐν ἐκείνῳ, τὸ δὲ ἅπαν τὸ γεγονός, 
οἷον ἡ χαλκῆ σφαῖρα. φανερὸν δὴ ἐκ τῶν εἰρηµένων ὅτι 
τὸ µὲν ὡς εἶδος ἢ οὐσία λεγόµενον οὐ γίγνεται, ἡ δὲ σύνολος 
ἡ κατὰ ταύτην λεγοµένη γίγνεται, καὶ ὅτι ἐν παντὶ τῷ 
γεννωµένῳ ὕλη ἔνεστι, καὶ ἔστι τὸ µὲν τόδε τὸ δὲ τόδε.  - πότε- 
ρον οὖν ἔστι τις σφαῖρα παρὰ τάσδε ἢ οἰκία παρὰ τὰς πλίν- 

θους; ἢ οὐδ' ἄν ποτε ἐγίγνετο, εἰ οὕτως ἦν, τόδε τι, ἀλλὰ τὸ 
τοιόνδε σηµαίνει, τόδε δὲ καὶ ὡρισµένον οὐκ ἔστιν, ἀλλὰ ποιεῖ 
καὶ γεννᾷ ἐκ τοῦδε τοιόνδε, καὶ ὅταν γεννηθῇ, ἔστι τόδε 
τοιόνδε; τὸ δὲ ἅπαν τόδε, Καλλίας ἢ Σωκράτης, ἐστὶν ὥσπερ 
ἡ σφαῖρα ἡ χαλκῆ ἡδί, ὁ δ' ἄνθρωπος καὶ τὸ ζῷον ὥσπερ 
σφαῖρα χαλκῆ ὅλως. φανερὸν ἄρα ὅτι ἡ τῶν εἰδῶν αἰτία, 
ὡς εἰώθασί τινες λέγειν τὰ εἴδη, εἰ ἔστιν ἄττα παρὰ τὰ καθ' 
ἕκαστα, πρός γε τὰς γενέσεις καὶ τὰς οὐσίας οὐθὲν χρησίµη· 
οὐδ' ἂν εἶεν διά γε ταῦτα οὐσίαι καθ' αὑτάς. ἐπὶ µὲν δή 
τινων καὶ φανερὸν ὅτι τὸ γεννῶν τοιοῦτον µὲν οἷον τὸ γεννώ- 
µενον, οὐ µέντοι τὸ αὐτό γε, οὐδὲ ἓν τῷ ἀριθµῷ ἀλλὰ τῷ 
εἴδει, οἷον ἐν τοῖς φυσικοῖς - ἄνθρωπος γὰρ ἄνθρωπον γεννᾷ -   
ἂν µή τι παρὰ φύσιν γένηται, οἷον ἵππος ἡµίονον (καὶ 
ταῦτα δὲ ὁµοίως· ὃ γὰρ ἂν κοινὸν εἴη ἐφ' ἵππου καὶ ὄνου 
οὐκ ὠνόµασται, τὸ ἐγγύτατα γένος, εἴη δ' ἂν ἄµφω ἴσως, 
οἷον ἡµίονος)· ὥστε φανερὸν ὅτι οὐθὲν δεῖ ὡς παράδειγµα εἶδος 



κατασκευάζειν (µάλιστα γὰρ ἂν ἐν τούτοις ἐπεζητοῦντο· 
οὐσίαι γὰρ αἱ µάλιστα αὗται) ἀλλὰ ἱκανὸν τὸ γεννῶν ποιῆ- 
σαι καὶ τοῦ εἴδους αἴτιον εἶναι ἐν τῇ ὕλῃ. τὸ δ' ἅπαν ἤδη,   
τὸ τοιόνδε εἶδος ἐν ταῖσδε ταῖς σαρξὶ καὶ ὀστοῖς, Καλλίας 
καὶ Σωκράτης· καὶ ἕτερον µὲν διὰ τὴν ὕλην (ἑτέρα γάρ), 

ταὐτὸ δὲ τῷ εἴδει (ἄτοµον γὰρ τὸ εἶδος). 
 Ἀπορήσειε δ' ἄν τις διὰ τί τὰ µὲν γίγνεται καὶ τέχνῃ 
καὶ ἀπὸ ταὐτοµάτου, οἷον ὑγίεια, τὰ δ' οὔ, οἷον οἰκία. αἴτιον 
δὲ ὅτι τῶν µὲν ἡ ὕλη ἡ ἄρχουσα τῆς γενέσεως ἐν τῷ ποιεῖν 
καὶ γίγνεσθαί τι τῶν ἀπὸ τέχνης, ἐν ᾗ ὑπάρχει τι µέρος 
τοῦ πράγµατος,  - ἡ µὲν τοιαύτη ἐστὶν οἵα κινεῖσθαι ὑφ' αὑτῆς 
ἡ δ' οὔ, καὶ ταύτης ἡ µὲν ὡδὶ οἵα τε ἡ δὲ ἀδύνατος· πολλὰ 
γὰρ δυνατὰ µὲν ὑφ' αὑτῶν κινεῖσθαι ἀλλ' οὐχ ὡδί, οἷον 
ὀρχήσασθαι. ὅσων οὖν τοιαύτη ἡ ὕλη, οἷον οἱ λίθοι, ἀδύνα- 
τον ὡδὶ κινηθῆναι εἰ µὴ ὑπ' ἄλλου, ὡδὶ µέντοι ναί - καὶ τὸ 
πῦρ. διὰ τοῦτο τὰ µὲν οὐκ ἔσται ἄνευ τοῦ ἔχοντος τὴν τέχνην 
τὰ δὲ ἔσται· ὑπὸ γὰρ τούτων κινηθήσεται τῶν οὐκ ἐχόντων 
τὴν τέχνην, κινεῖσθαι δὲ δυναµένων αὐτῶν ὑπ' ἄλλων 
οὐκ ἐχόντων τὴν τέχνην ἢ ἐκ µέρους. δῆλον δ' ἐκ τῶν 
εἰρηµένων καὶ ὅτι τρόπον τινὰ πάντα γίγνεται ἐξ ὁµωνύµου, 
ὥσπερ τὰ φύσει, ἢ ἐκ µέρους ὁµωνύµου (οἷον ἡ οἰκία ἐξ 
οἰκίας, ᾗ ὑπὸ νοῦ· ἡ γὰρ τέχνη τὸ εἶδος) [ἢ ἐκ µέρους] ἢ 
ἔχοντός τι µέρος,  - ἐὰν µὴ κατὰ συµβεβηκὸς γίγνηται· τὸ 
γὰρ αἴτιον τοῦ ποιεῖν πρῶτον καθ' αὑτὸ µέρος. θερµότης γὰρ 
ἡ ἐν τῇ κινήσει θερµότητα ἐν τῷ σώµατι ἐποίησεν· αὕτη 
δὲ ἐστὶν ἢ ὑγίεια ἢ µέρος, ἢ ἀκολουθεῖ αὐτῇ µέρος τι τῆς 
 
Bekker page 1034a, line 29 
 
ὑγιείας ἢ αὐτὴ ἡ ὑγίεια· διὸ καὶ λέγεται ποιεῖν, ὅτι ἐκεῖνο 
ποιεῖ [τὴν ὑγίειαν] ᾧ ἀκολουθεῖ καὶ συµβέβηκε [θερµότης]. ὥστε, 
ὥσπερ ἐν τοῖς συλλογισµοῖς, πάντων ἀρχὴ ἡ οὐσία· ἐκ γὰρ 
τοῦ τί ἐστιν οἱ συλλογισµοί εἰσιν, ἐνταῦθα δὲ αἱ γενέσεις. 
ὁµοίως δὲ καὶ τὰ φύσει συνιστάµενα τούτοις ἔχει. τὸ µὲν   
γὰρ σπέρµα ποιεῖ ὥσπερ τὰ ἀπὸ τέχνης (ἔχει γὰρ δυνά- 
µει τὸ εἶδος, καὶ ἀφ' οὗ τὸ σπέρµα, ἐστί πως ὁµώνυµον - οὐ 
γὰρ πάντα οὕτω δεῖ ζητεῖν ὡς ἐξ ἀνθρώπου ἄνθρωπος· καὶ 
γὰρ γυνὴ ἐξ ἀνδρός - ἐὰν µὴ πήρωµα ᾖ· διὸ ἡµίονος οὐκ 
ἐξ ἡµιόνου)· ὅσα δὲ ἀπὸ ταὐτοµάτου ὥσπερ ἐκεῖ γίγνε- 
ται, ὅσων ἡ ὕλη δύναται καὶ ὑφ' αὑτῆς κινεῖσθαι ταύτην 
τὴν κίνησιν ἣν τὸ σπέρµα κινεῖ· ὅσων δὲ µή, ταῦτα ἀδύ- 
νατα γίγνεσθαι ἄλλως πως ἢ ἐξ αὐτῶν.  - οὐ µόνον δὲ περὶ 
τῆς οὐσίας ὁ λόγος δηλοῖ τὸ µὴ γίγνεσθαι τὸ εἶδος, ἀλλὰ 
περὶ πάντων ὁµοίως τῶν πρώτων κοινὸς ὁ λόγος, οἷον ποσοῦ 
ποιοῦ καὶ τῶν ἄλλων κατηγοριῶν. γίγνεται γὰρ ὥσπερ ἡ 
χαλκῆ σφαῖρα ἀλλ' οὐ σφαῖρα οὐδὲ χαλκός, καὶ ἐπὶ 



χαλκοῦ, εἰ γίγνεται (ἀεὶ γὰρ δεῖ προϋπάρχειν τὴν ὕλην 
καὶ τὸ εἶδος), οὕτως καὶ ἐπὶ τοῦ τί ἐστι καὶ ἐπὶ τοῦ ποιοῦ καὶ 
ποσοῦ καὶ τῶν ἄλλων ὁµοίως κατηγοριῶν· οὐ γὰρ γίγνεται 
τὸ ποιὸν ἀλλὰ τὸ ποιὸν ξύλον, οὐδὲ τὸ ποσὸν ἀλλὰ τὸ πο- 

σὸν ξύλον ἢ ζῷον. ἀλλ' ἴδιον τῆς οὐσίας ἐκ τούτων λαβεῖν 
ἔστιν ὅτι ἀναγκαῖον προϋπάρχειν ἑτέραν οὐσίαν ἐντελεχείᾳ 
οὖσαν ἣ ποιεῖ, οἷον ζῷον εἰ γίγνεται ζῷον· ποιὸν δ' ἢ ποσὸν 
οὐκ ἀνάγκη ἀλλ' ἢ δυνάµει µόνον. 
 Ἐπεὶ δὲ ὁ ὁρισµὸς λόγος ἐστί, πᾶς δὲ λόγος µέρη ἔχει, 
ὡς δὲ ὁ λόγος πρὸς τὸ πρᾶγµα, καὶ τὸ µέρος τοῦ λόγου πρὸς 
τὸ µέρος τοῦ πράγµατος ὁµοίως ἔχει, ἀπορεῖται ἤδη πότερον 
δεῖ τὸν τῶν µερῶν λόγον ἐνυπάρχειν ἐν τῷ τοῦ ὅλου λόγῳ 
ἢ οὔ. ἐπ' ἐνίων µὲν γὰρ φαίνονται ἐνόντες ἐνίων δ' οὔ. τοῦ µὲν 
γὰρ κύκλου ὁ λόγος οὐκ ἔχει τὸν τῶν τµηµάτων, ὁ δὲ τῆς 
συλλαβῆς ἔχει τὸν τῶν στοιχείων· καίτοι διαιρεῖται καὶ ὁ 
κύκλος εἰς τὰ τµήµατα ὥσπερ καὶ ἡ συλλαβὴ εἰς τὰ στοι- 
χεῖα. ἔτι δὲ εἰ πρότερα τὰ µέρη τοῦ ὅλου, τῆς δὲ ὀρθῆς ἡ   
ὀξεῖα µέρος καὶ ὁ δάκτυλος τοῦ ζῴου, πρότερον ἂν εἴη ἡ ὀξεῖα 
τῆς ὀρθῆς καὶ ὁ δάκτυλος τοῦ ἀνθρώπου. δοκεῖ δ' ἐκεῖνα εἶναι 
πρότερα· τῷ λόγῳ γὰρ λέγονται ἐξ ἐκείνων, καὶ τῷ εἶναι 
δὲ ἄνευ ἀλλήλων πρότερα.  - ἢ πολλαχῶς λέγεται τὸ µέρος, 
ὧν εἷς µὲν τρόπος τὸ µετροῦν κατὰ τὸ ποσόν - ἀλλὰ τοῦτο 
µὲν ἀφείσθω· ἐξ ὧν δὲ ἡ οὐσία ὡς µερῶν, τοῦτο σκεπτέον. 
εἰ οὖν ἐστὶ τὸ µὲν ὕλη τὸ δὲ εἶδος τὸ δ' ἐκ τούτων, καὶ 
οὐσία ἥ τε ὕλη καὶ τὸ εἶδος καὶ τὸ ἐκ τούτων, ἔστι µὲν ὡς 
 
Bekker page 1035a, line 3 
 
καὶ ἡ ὕλη µέρος τινὸς λέγεται, ἔστι δ' ὡς οὔ, ἀλλ' ἐξ ὧν 
ὁ τοῦ εἴδους λόγος. οἷον τῆς µὲν κοιλότητος οὐκ ἔστι µέρος 
ἡ σάρξ (αὕτη γὰρ ἡ ὕλη ἐφ' ἧς γίγνεται), τῆς δὲ σιµό- 
τητος µέρος· καὶ τοῦ µὲν συνόλου ἀνδριάντος µέρος ὁ χαλ- 
κὸς τοῦ δ' ὡς εἴδους λεγοµένου ἀνδριάντος οὔ (λεκτέον γὰρ 
τὸ εἶδος καὶ ᾗ εἶδος ἔχει ἕκαστον, τὸ δ' ὑλικὸν οὐδέποτε 
καθ' αὑτὸ λεκτέον)· διὸ ὁ µὲν τοῦ κύκλου λόγος οὐκ ἔχει 
τὸν τῶν τµηµάτων, ὁ δὲ τῆς συλλαβῆς ἔχει τὸν τῶν στοιχείων· 
τὰ µὲν γὰρ στοιχεῖα τοῦ λόγου µέρη τοῦ εἴδους καὶ οὐχ ὕλη, 
τὰ δὲ τµήµατα οὕτως µέρη ὡς ὕλη ἐφ' ἧς ἐπιγίγνεται· 
ἐγγυτέρω µέντοι τοῦ εἴδους ἢ ὁ χαλκὸς ὅταν ἐν χαλκῷ ἡ 
στρογγυλότης ἐγγένηται. ἔστι δ' ὡς οὐδὲ τὰ στοιχεῖα πάντα 
τῆς συλλαβῆς ἐν τῷ λόγῳ ἐνέσται, οἷον ταδὶ τὰ κήρινα 
ἢ τὰ ἐν τῷ ἀέρι· ἤδη γὰρ καὶ ταῦτα µέρος τῆς συλλα- 
βῆς ὡς ὕλη αἰσθητή. καὶ γὰρ ἡ γραµµὴ οὐκ εἰ διαιρου- 
µένη εἰς τὰ ἡµίση φθείρεται, ἢ ὁ ἄνθρωπος εἰς τὰ ὀστᾶ 
καὶ νεῦρα καὶ σάρκας, διὰ τοῦτο καὶ εἰσὶν ἐκ τούτων οὕτως 
ὡς ὄντων τῆς οὐσίας µερῶν, ἀλλ' ὡς ἐξ ὕλης, καὶ τοῦ µὲν 



 
συνόλου µέρη, τοῦ εἴδους δὲ καὶ οὗ ὁ λόγος οὐκέτι· διόπερ οὐδ' 
ἐν τοῖς λόγοις. τῷ µὲν οὖν ἐνέσται ὁ τῶν τοιούτων µερῶν 

λόγος, τῷ δ' οὐ δεῖ ἐνεῖναι, ἂν µὴ ᾖ τοῦ συνειληµµένου·   
διὰ γὰρ τοῦτο ἔνια µὲν ἐκ τούτων ὡς ἀρχῶν ἐστὶν εἰς ἃ 
φθείρονται, ἔνια δὲ οὐκ ἔστιν. ὅσα µὲν οὖν συνειληµµένα τὸ 
εἶδος καὶ ἡ ὕλη ἐστίν, οἷον τὸ σιµὸν ἢ ὁ χαλκοῦς κύκλος, 
ταῦτα µὲν φθείρεται εἰς ταῦτα καὶ µέρος αὐτῶν ἡ ὕλη· 
ὅσα δὲ µὴ συνείληπται τῇ ὕλῃ ἀλλὰ ἄνευ ὕλης, ὧν οἱ 
λόγοι τοῦ εἴδους µόνον, ταῦτα δ' οὐ φθείρεται, ἢ ὅλως ἢ 
οὔτοι οὕτω γε· ὥστ' ἐκείνων µὲν ἀρχαὶ καὶ µέρη ταῦτα 
τοῦ δὲ εἴδους οὔτε µέρη οὔτε ἀρχαί. καὶ διὰ τοῦτο 
φθείρεται ὁ πήλινος ἀνδριὰς εἰς πηλὸν καὶ ἡ σφαῖρα 
εἰς χαλκὸν καὶ ὁ Καλλίας εἰς σάρκα καὶ ὀστᾶ, ἔτι δὲ 
ὁ κύκλος εἰς τὰ τµήµατα· ἔστι γάρ τις ὃς συνείληπται τῇ 
ὕλῃ· ὁµωνύµως γὰρ λέγεται κύκλος ὅ τε ἁπλῶς λεγό- 
µενος καὶ ὁ καθ' ἕκαστα διὰ τὸ µὴ εἶναι ἴδιον ὄνοµα τοῖς 
καθ' ἕκαστον.  - εἴρηται µὲν οὖν καὶ νῦν τὸ ἀληθές, ὅµως δ' ἔτι 
σαφέστερον εἴπωµεν ἐπαναλαβόντες. ὅσα µὲν γὰρ τοῦ λόγου 
µέρη καὶ εἰς ἃ διαιρεῖται ὁ λόγος, ταῦτα πρότερα ἢ 
πάντα ἢ ἔνια· ὁ δὲ τῆς ὀρθῆς λόγος οὐ διαιρεῖται εἰς 
ὀξείας λόγον, ἀλλ' <ὁ> τῆς ὀξείας εἰς ὀρθήν· χρῆται γὰρ ὁ 
ὁριζόµενος τὴν ὀξεῖαν τῇ ὀρθῇ· “ἐλάττων” γὰρ “ὀρθῆς” ἡ ὀξεῖα. 
ὁµοίως δὲ καὶ ὁ κύκλος καὶ τὸ ἡµικύκλιον ἔχουσιν· τὸ 

γὰρ ἡµικύκλιον τῷ κύκλῳ ὁρίζεται καὶ ὁ δάκτυλος τῷ 
ὅλῳ· “τὸ” γὰρ “τοιόνδε µέρος ἀνθρώπου” δάκτυλος. ὥσθ' ὅσα 
µὲν µέρη ὡς ὕλη καὶ εἰς ἃ διαιρεῖται ὡς ὕλην, ὕστερα· 
ὅσα δὲ ὡς τοῦ λόγου καὶ τῆς οὐσίας τῆς κατὰ τὸν λόγον, 
πρότερα ἢ πάντα ἢ ἔνια. ἐπεὶ δὲ ἡ τῶν ζῴων ψυχή 
(τοῦτο γὰρ οὐσία τοῦ ἐµψύχου) ἡ κατὰ τὸν λόγον οὐσία καὶ 
τὸ εἶδος καὶ τὸ τί ἦν εἶναι τῷ τοιῷδε σώµατι (ἕκαστον 
γοῦν τὸ µέρος ἐὰν ὁρίζηται καλῶς, οὐκ ἄνευ τοῦ ἔργου ὁριεῖ- 
ται, ὃ οὐχ ὑπάρξει ἄνευ αἰσθήσεως), ὥστε τὰ ταύτης µέρη   
πρότερα ἢ πάντα ἢ ἔνια τοῦ συνόλου ζῴου, καὶ καθ' ἕκα- 
στον δὴ ὁµοίως, τὸ δὲ σῶµα καὶ τὰ τούτου µόρια ὕστερα 
ταύτης τῆς οὐσίας, καὶ διαιρεῖται εἰς ταῦτα ὡς εἰς ὕλην 
οὐχ ἡ οὐσία ἀλλὰ τὸ σύνολον,  - τοῦ µὲν οὖν συνόλου πρότερα 
ταῦτ' ἔστιν ὥς, ἔστι δ' ὡς οὔ (οὐδὲ γὰρ εἶναι δύναται χωρι- 
ζόµενα· οὐ γὰρ ὁ πάντως ἔχων δάκτυλος ζῴου, ἀλλ' 
ὁµώνυµος ὁ τεθνεώς)· ἔνια δὲ ἅµα, ὅσα κύρια καὶ ἐν ᾧ 
πρώτῳ ὁ λόγος καὶ ἡ οὐσία, οἷον εἰ τοῦτο καρδία ἢ ἐγκέ- 
φαλος· διαφέρει γὰρ οὐθὲν πότερον τοιοῦτον. ὁ δ' ἄνθρωπος 
καὶ ὁ ἵππος καὶ τὰ οὕτως ἐπὶ τῶν καθ' ἕκαστα, καθόλου δέ, 



οὐκ ἔστιν οὐσία ἀλλὰ σύνολόν τι ἐκ τουδὶ τοῦ λόγου καὶ τησδὶ 
τῆς ὕλης ὡς καθόλου· καθ' ἕκαστον δ' ἐκ τῆς ἐσχάτης ὕλης ὁ 

Σωκράτης ἤδη ἐστίν, καὶ ἐπὶ τῶν ἄλλων ὁµοίως.  - µέρος µὲν οὖν 
ἐστὶ καὶ τοῦ εἴδους (εἶδος δὲ λέγω τὸ τί ἦν εἶναι) καὶ τοῦ συνόλου 
τοῦ ἐκ τοῦ εἴδους καὶ τῆς ὕλης <καὶ τῆς ὕλης> αὐτῆς. ἀλλὰ 
τοῦ λόγου µέρη τὰ τοῦ εἴδους µόνον ἐστίν, ὁ δὲ λόγος ἐστὶ τοῦ 
καθόλου· τὸ γὰρ κύκλῳ εἶναι καὶ κύκλος καὶ ψυχῇ εἶναι 
καὶ ψυχὴ ταὐτό. τοῦ δὲ συνόλου ἤδη, οἷον κύκλου τουδὶ 
καὶ τῶν καθ' ἕκαστά τινος ἢ αἰσθητοῦ ἢ νοητοῦ - λέγω δὲ νοητοὺς 
µὲν οἷον τοὺς µαθηµατικούς, αἰσθητοὺς δὲ οἷον τοὺς χαλκοῦς 
καὶ τοὺς ξυλίνους - τούτων δὲ οὐκ ἔστιν ὁρισµός, ἀλλὰ µετὰ 
νοήσεως ἢ αἰσθήσεως γνωρίζονται, ἀπελθόντες δὲ ἐκ τῆς 
ἐντελεχείας οὐ δῆλον πότερον εἰσὶν ἢ οὐκ εἰσίν· ἀλλ' 
ἀεὶ λέγονται καὶ γνωρίζονται τῷ καθόλου λόγῳ. ἡ δ' ὕλη 
ἄγνωστος καθ' αὑτήν. ὕλη δὲ ἡ µὲν αἰσθητή ἐστιν ἡ δὲ 
νοητή, αἰσθητὴ µὲν οἷον χαλκὸς καὶ ξύλον καὶ ὅση κινητὴ 
ὕλη, νοητὴ δὲ ἡ ἐν τοῖς αἰσθητοῖς ὑπάρχουσα µὴ ᾗ αἰσθητά, 
οἷον τὰ µαθηµατικά. πῶς µὲν οὖν ἔχει περὶ ὅλου καὶ µέ-   
ρους καὶ περὶ τοῦ προτέρου καὶ ὑστέρου, εἴρηται· πρὸς δὲ τὴν 
ἐρώτησιν ἀνάγκη ἀπαντᾶν, ὅταν τις ἔρηται πότερον ἡ ὀρθὴ 
καὶ ὁ κύκλος καὶ τὸ ζῷον πρότερον ἢ εἰς ἃ διαιροῦνται 
καὶ ἐξ ὧν εἰσί, τὰ µέρη, ὅτι οὐχ ἁπλῶς. εἰ µὲν γάρ ἐστι 
καὶ ἡ ψυχὴ ζῷον ἢ ἔµψυχον, ἢ ἕκαστον ἡ ἑκάστου, καὶ 

κύκλος τὸ κύκλῳ εἶναι, καὶ ὀρθὴ τὸ ὀρθῇ εἶναι καὶ ἡ 
οὐσία ἡ τῆς ὀρθῆς, τὶ µὲν καὶ τινὸς φατέον ὕστερον, οἷον 
τῶν ἐν τῷ λόγῳ καὶ τινὸς ὀρθῆς (καὶ γὰρ ἡ µετὰ τῆς 
ὕλης, ἡ χαλκῆ ὀρθή, καὶ ἡ ἐν ταῖς γραµµαῖς ταῖς καθ' 
ἕκαστα), ἡ δ' ἄνευ ὕλης τῶν µὲν ἐν τῷ λόγῳ ὑστέρα τῶν 
δ' ἐν τῷ καθ' ἕκαστα µορίων προτέρα, ἁπλῶς δ' οὐ φατέον· 
εἰ δ' ἑτέρα καὶ µὴ ἔστιν ἡ ψυχὴ ζῷον, καὶ οὕτω τὰ µὲν 
φατέον τὰ δ' οὐ φατέον, ὥσπερ εἴρηται. 
 Ἀπορεῖται δὲ εἰκότως καὶ ποῖα τοῦ εἴδους µέρη καὶ 
ποῖα οὔ, ἀλλὰ τοῦ συνειληµµένου. καίτοι τούτου µὴ δήλου 
ὄντος οὐκ ἔστιν ὁρίσασθαι ἕκαστον· τοῦ γὰρ καθόλου καὶ τοῦ 
εἴδους ὁ ὁρισµός· ποῖα οὖν ἐστὶ τῶν µερῶν ὡς ὕλη καὶ ποῖα 
οὔ, ἐὰν µὴ ᾖ φανερά, οὐδὲ ὁ λόγος ἔσται φανερὸς ὁ τοῦ 
πράγµατος. ὅσα µὲν οὖν φαίνεται ἐπιγιγνόµενα ἐφ' ἑτέ- 
ρων τῷ εἴδει, οἷον κύκλος ἐν χαλκῷ καὶ λίθῳ καὶ ξύλῳ, 
ταῦτα µὲν δῆλα εἶναι δοκεῖ ὅτι οὐδὲν τῆς τοῦ κύκλου οὐσίας 
ὁ χαλκὸς οὐδ' ὁ λίθος διὰ τὸ χωρίζεσθαι αὐτῶν· ὅσα δὲ 
µὴ ὁρᾶται χωριζόµενα, οὐδὲν µὲν κωλύει ὁµοίως ἔχειν 
τούτοις, ὥσπερ κἂν εἰ οἱ κύκλοι πάντες ἑωρῶντο χαλκοῖ· 
οὐδὲν γὰρ ἂν ἧττον ἦν ὁ χαλκὸς οὐδὲν τοῦ εἴδους· χαλεπὸν 



δὲ ἀφελεῖν τοῦτον τῇ διανοίᾳ. οἷον τὸ τοῦ ἀνθρώπου εἶδος 

ἀεὶ ἐν σαρξὶ φαίνεται καὶ ὀστοῖς καὶ τοῖς τοιούτοις µέρεσιν· 
ἆρ' οὖν καὶ ἐστὶ ταῦτα µέρη τοῦ εἴδους καὶ τοῦ λόγου; ἢ οὔ, 
ἀλλ' ὕλη, ἀλλὰ διὰ τὸ µὴ καὶ ἐπ' ἄλλων ἐπιγίγνεσθαι 
ἀδυνατοῦµεν χωρίσαι; ἐπεὶ δὲ τοῦτο δοκεῖ µὲν ἐνδέχεσθαι 
ἄδηλον δὲ πότε, ἀποροῦσί τινες ἤδη καὶ ἐπὶ τοῦ κύκλου καὶ   
τοῦ τριγώνου ὡς οὐ προσῆκον γραµµαῖς ὁρίζεσθαι καὶ τῷ 
συνεχεῖ, ἀλλὰ πάντα καὶ ταῦτα ὁµοίως λέγεσθαι ὡσανεὶ 
σάρκες καὶ ὀστᾶ τοῦ ἀνθρώπου καὶ χαλκὸς καὶ λίθος τοῦ ἀν- 
δριάντος· καὶ ἀνάγουσι πάντα εἰς τοὺς ἀριθµούς, καὶ γραµ- 
µῆς τὸν λόγον τὸν τῶν δύο εἶναί φασιν. καὶ τῶν τὰς 
ἰδέας λεγόντων οἱ µὲν αὐτογραµµὴν τὴν δυάδα, οἱ δὲ τὸ 
εἶδος τῆς γραµµῆς, ἔνια µὲν γὰρ εἶναι τὸ αὐτὸ τὸ εἶδος 
καὶ οὗ τὸ εἶδος (οἷον δυάδα καὶ τὸ εἶδος δυάδος), ἐπὶ 
γραµµῆς δὲ οὐκέτι. συµβαίνει δὴ ἕν τε πολλῶν εἶδος 
εἶναι ὧν τὸ εἶδος φαίνεται ἕτερον (ὅπερ καὶ τοῖς Πυθα- 
γορείοις συνέβαινεν), καὶ ἐνδέχεται ἓν πάντων ποιεῖν αὐτὸ 
εἶδος, τὰ δ' ἄλλα µὴ εἴδη· καίτοι οὕτως ἓν πάντα ἔσται. 
 Ὅτι µὲν οὖν ἔχει τινὰ ἀπορίαν τὰ περὶ τοὺς ὁρισµούς, καὶ 
διὰ τίν' αἰτίαν, εἴρηται· διὸ καὶ τὸ πάντα ἀνάγειν οὕτω καὶ 
ἀφαιρεῖν τὴν ὕλην περίεργον· ἔνια γὰρ ἴσως τόδ' ἐν τῷδ' 
ἐστὶν ἢ ὡδὶ ταδὶ ἔχοντα. καὶ ἡ παραβολὴ ἡ ἐπὶ τοῦ ζῴου, 

ἣν εἰώθει λέγειν Σωκράτης ὁ νεώτερος, οὐ καλῶς ἔχει· 
ἀπάγει γὰρ ἀπὸ τοῦ ἀληθοῦς, καὶ ποιεῖ ὑπολαµβάνειν ὡς 
ἐνδεχόµενον εἶναι τὸν ἄνθρωπον ἄνευ τῶν µερῶν, ὥσπερ 
ἄνευ τοῦ χαλκοῦ τὸν κύκλον. τὸ δ' οὐχ ὅµοιον· αἰσθητὸν 
γάρ τι τὸ ζῷον, καὶ ἄνευ κινήσεως οὐκ ἔστιν ὁρίσασθαι, διὸ 
οὐδ' ἄνευ τῶν µερῶν ἐχόντων πώς. οὐ γὰρ πάντως τοῦ ἀν- 
θρώπου µέρος ἡ χείρ, ἀλλ' ἢ δυναµένη τὸ ἔργον ἀποτελεῖν, 
ὥστε ἔµψυχος οὖσα· µὴ ἔµψυχος δὲ οὐ µέρος. περὶ δὲ τὰ 
 
µαθηµατικὰ διὰ τί οὐκ εἰσὶ µέρη οἱ λόγοι τῶν λόγων, 
οἷον τοῦ κύκλου τὰ ἡµικύκλια; οὐ γάρ ἐστιν αἰσθητὰ ταῦτα. 
ἢ οὐθὲν διαφέρει; ἔσται γὰρ ὕλη ἐνίων καὶ µὴ αἰσθητῶν· 
καὶ παντὸς γὰρ ὕλη τις ἔστιν ὃ µὴ ἔστι τί ἦν εἶναι καὶ   
εἶδος αὐτὸ καθ' αὑτὸ ἀλλὰ τόδε τι. κύκλου µὲν οὖν οὐκ 
ἔσται τοῦ καθόλου, τῶν δὲ καθ' ἕκαστα ἔσται µέρη ταῦτα, 
ὥσπερ εἴρηται πρότερον· ἔστι γὰρ ὕλη ἡ µὲν αἰσθητὴ ἡ 
δὲ νοητή. δῆλον δὲ καὶ ὅτι ἡ µὲν ψυχὴ οὐσία ἡ πρώτη, 
τὸ δὲ σῶµα ὕλη, ὁ δ' ἄνθρωπος ἢ τὸ ζῷον τὸ ἐξ ἀµφοῖν 
ὡς καθόλου· Σωκράτης δὲ καὶ Κορίσκος, εἰ µὲν καὶ ἡ ψυχὴ 
Σωκράτης, διττόν (οἱ µὲν γὰρ ὡς ψυχὴν οἱ δ' ὡς τὸ σύνολον), 
εἰ δ' ἁπλῶς ἡ ψυχὴ ἥδε καὶ <τὸ> σῶµα τόδε, ὥσπερ τὸ 

καθόλου [τε] καὶ τὸ καθ' ἕκαστον. πότερον δὲ ἔστι παρὰ 
τὴν ὕλην τῶν τοιούτων οὐσιῶν τις ἄλλη, καὶ δεῖ ζητεῖν 
οὐσίαν ἑτέραν τινὰ οἷον ἀριθµοὺς ἤ τι τοιοῦτον, σκεπτέον 
ὕστερον. τούτου γὰρ χάριν καὶ περὶ τῶν αἰσθητῶν οὐσιῶν 
πειρώµεθα διορίζειν, ἐπεὶ τρόπον τινὰ τῆς φυσικῆς καὶ 
δευτέρας φιλοσοφίας ἔργον ἡ περὶ τὰς αἰσθητὰς οὐσίας 
θεωρία· οὐ γὰρ µόνον περὶ τῆς ὕλης δεῖ γνωρίζειν τὸν φυ- 
σικὸν ἀλλὰ καὶ τῆς κατὰ τὸν λόγον, καὶ µᾶλλον. ἐπὶ 
δὲ τῶν ὁρισµῶν πῶς µέρη τὰ ἐν τῷ λόγῳ, καὶ διὰ τί εἷς 
λόγος ὁ ὁρισµός (δῆλον γὰρ ὅτι τὸ πρᾶγµα ἕν, τὸ δὲ 
πρᾶγµα τίνι ἕν, µέρη γε ἔχον;), σκεπτέον ὕστερον. 
 Τί µὲν οὖν ἐστὶ τὸ τί ἦν εἶναι καὶ πῶς αὐτὸ καθ' 
αὑτό, καθόλου περὶ παντὸς εἴρηται, καὶ διὰ τί τῶν µὲν ὁ 
λόγος ὁ τοῦ τί ἦν εἶναι ἔχει τὰ µόρια τοῦ ὁριζοµένου τῶν 
δ' οὔ, καὶ ὅτι ἐν µὲν τῷ τῆς οὐσίας λόγῳ τὰ οὕτω µόρια 
ὡς ὕλη οὐκ ἐνέσται - οὐδὲ γὰρ ἔστιν ἐκείνης µόρια τῆς οὐσίας 
ἀλλὰ τῆς συνόλου, ταύτης δέ γ' ἔστι πως λόγος καὶ οὐκ 
ἔστιν· µετὰ µὲν γὰρ τῆς ὕλης οὐκ ἔστιν (ἀόριστον γάρ), 
κατὰ τὴν πρώτην δ' οὐσίαν ἔστιν, οἷον ἀνθρώπου ὁ τῆς ψυχῆς 
λόγος· ἡ γὰρ οὐσία ἐστὶ τὸ εἶδος τὸ ἐνόν, ἐξ οὗ καὶ τῆς   
ὕλης ἡ σύνολος λέγεται οὐσία, οἷον ἡ κοιλότης (ἐκ γὰρ 

ταύτης καὶ τῆς ῥινὸς σιµὴ ῥὶς καὶ ἡ σιµότης ἐστί [δὶς γὰρ 
ἐν τούτοις ὑπάρξει ἡ ῥίς]) - ἐν δὲ τῇ συνόλῳ οὐσίᾳ, οἷον ῥινὶ 
σιµῇ ἢ Καλλίᾳ, ἐνέσται καὶ ἡ ὕλη· καὶ ὅτι τὸ τί ἦν 
εἶναι καὶ ἕκαστον ἐπὶ τινῶν µὲν ταὐτό, ὥσπερ ἐπὶ τῶν πρώ- 
των οὐσιῶν, οἷον καµπυλότης καὶ καµπυλότητι εἶναι, εἰ 
πρώτη ἐστίν (λέγω δὲ πρώτην ἣ µὴ λέγεται τῷ ἄλλο ἐν 
ἄλλῳ εἶναι καὶ ὑποκειµένῳ ὡς ὕλῃ), ὅσα δὲ ὡς ὕλη ἢ 
ὡς συνειληµµένα τῇ ὕλῃ, οὐ ταὐτό, οὐδ' <εἰ> κατὰ συµβεβη- 
κὸς ἕν, οἷον Σωκράτης καὶ τὸ µουσικόν· ταῦτα γὰρ ταὐτὰ 
κατὰ συµβεβηκός. 
 Νῦν δὲ λέγωµεν πρῶτον ἐφ' ὅσον ἐν τοῖς ἀναλυτι- 
κοῖς περὶ ὁρισµοῦ µὴ εἴρηται· ἡ γὰρ ἐν ἐκείνοις ἀπορία 
λεχθεῖσα πρὸ ἔργου τοῖς περὶ τῆς οὐσίας ἐστὶ λόγοις. λέγω 
δὲ ταύτην τὴν ἀπορίαν, διὰ τί ποτε ἕν ἐστιν οὗ τὸν λόγον 
ὁρισµὸν εἶναί φαµεν, οἷον τοῦ ἀνθρώπου τὸ ζῷον δίπουν· 
ἔστω γὰρ οὗτος αὐτοῦ λόγος. διὰ τί δὴ τοῦτο ἕν ἐστιν ἀλλ' 
οὐ πολλά, ζῷον καὶ δίπουν· ἐπὶ µὲν γὰρ τοῦ ἄνθρωπος 
καὶ λευκὸν πολλὰ µέν ἐστιν ὅταν µὴ ὑπάρχῃ θατέρῳ 
θάτερον, ἓν δὲ ὅταν ὑπάρχῃ καὶ πάθῃ τι τὸ ὑποκείµενον, 
ὁ ἄνθρωπος (τότε γὰρ ἓν γίγνεται καὶ ἔστιν ὁ λευκὸς ἄν- 
θρωπος)· ἐνταῦθα δ' οὐ µετέχει θατέρου θάτερον· τὸ γὰρ 

γένος οὐ δοκεῖ µετέχειν τῶν διαφορῶν (ἅµα γὰρ ἂν τῶν 
ἐναντίων τὸ αὐτὸ µετεῖχεν· αἱ γὰρ διαφοραὶ ἐναντίαι αἷς 
διαφέρει τὸ γένος). εἰ δὲ καὶ µετέχει, ὁ αὐτὸς λόγος, εἴ- 
περ εἰσὶν αἱ διαφοραὶ πλείους, οἷον πεζὸν δίπουν ἄπτερον. 
διὰ τί γὰρ ταῦθ' ἓν ἀλλ' οὐ πολλά; οὐ γὰρ ὅτι ἐνυπάρ- 
χει· οὕτω µὲν γὰρ ἐξ ἁπάντων ἔσται ἕν. δεῖ δέ γε ἓν 
εἶναι ὅσα ἐν τῷ ὁρισµῷ· ὁ γὰρ ὁρισµὸς λόγος τίς ἐστιν   
εἷς καὶ οὐσίας, ὥστε ἑνός τινος δεῖ αὐτὸν εἶναι λόγον· καὶ 
γὰρ ἡ οὐσία ἕν τι καὶ τόδε τι σηµαίνει, ὡς φαµέν.  - δεῖ 
δὲ ἐπισκοπεῖν πρῶτον περὶ τῶν κατὰ τὰς διαιρέσεις ὁρι- 
σµῶν. οὐδὲν γὰρ ἕτερόν ἐστιν ἐν τῷ ὁρισµῷ πλὴν τὸ 
πρῶτον λεγόµενον γένος καὶ αἱ διαφοραί· τὰ δ' ἄλλα 
γένη ἐστὶ τό τε πρῶτον καὶ µετὰ τούτου αἱ συλλαµβανό- 
µεναι διαφοραί, οἷον τὸ πρῶτον ζῷον, τὸ δὲ ἐχόµενον 
ζῷον δίπουν, καὶ πάλιν ζῷον δίπουν ἄπτερον· ὁµοίως δὲ 
κἂν διὰ πλειόνων λέγηται. ὅλως δ' οὐδὲν διαφέρει διὰ 
πολλῶν ἢ δι' ὀλίγων λέγεσθαι, ὥστ' οὐδὲ δι' ὀλίγων ἢ 
διὰ δυοῖν· τοῖν δυοῖν δὲ τὸ µὲν διαφορὰ τὸ δὲ γένος, οἷον 
τοῦ ζῷον δίπουν τὸ µὲν ζῷον γένος διαφορὰ δὲ θάτερον. 
εἰ οὖν τὸ γένος ἁπλῶς µὴ ἔστι παρὰ τὰ ὡς γένους εἴδη, 
ἢ εἰ ἔστι µὲν ὡς ὕλη δ' ἐστίν (ἡ µὲν γὰρ φωνὴ γένος καὶ 

ὕλη, αἱ δὲ διαφοραὶ τὰ εἴδη καὶ τὰ στοιχεῖα ἐκ ταύτης 
ποιοῦσιν), φανερὸν ὅτι ὁ ὁρισµός ἐστιν ὁ ἐκ τῶν διαφορῶν 
λόγος. ἀλλὰ µὴν καὶ δεῖ γε διαιρεῖσθαι τῇ τῆς διαφο- 
ρᾶς διαφορᾷ, οἷον ζῴου διαφορὰ τὸ ὑπόπουν· πάλιν τοῦ 
ζῴου τοῦ ὑπόποδος τὴν διαφορὰν δεῖ εἶναι ᾗ ὑπόπουν, 
ὥστ' οὐ λεκτέον τοῦ ὑπόποδος τὸ µὲν πτερωτὸν τὸ δὲ ἄπτε- 
ρον, ἐάνπερ λέγῃ καλῶς (ἀλλὰ διὰ τὸ ἀδυνατεῖν ποιήσει 
τοῦτο), ἀλλ' ἢ τὸ µὲν σχιζόπουν τὸ δ' ἄσχιστον· αὗται 
γὰρ διαφοραὶ ποδός· ἡ γὰρ σχιζοποδία ποδότης τις. καὶ 
οὕτως ἀεὶ βούλεται βαδίζειν ἕως ἂν ἔλθῃ εἰς τὰ ἀδιάφορα· 
τότε δ' ἔσονται τοσαῦτα εἴδη ποδὸς ὅσαιπερ αἱ διαφοραί, 
καὶ τὰ ὑπόποδα ζῷα ἴσα ταῖς διαφοραῖς. εἰ δὴ ταῦτα 
οὕτως ἔχει, φανερὸν ὅτι ἡ τελευταία διαφορὰ ἡ οὐσία τοῦ 
πράγµατος ἔσται καὶ ὁ ὁρισµός, εἴπερ µὴ δεῖ πολλάκις 
ταὐτὰ λέγειν ἐν τοῖς ὅροις· περίεργον γάρ. συµβαίνει δέ 
γε τοῦτο· ὅταν γὰρ εἴπῃ ζῷον ὑπόπουν δίπουν, οὐδὲν ἄλλο 
εἴρηκεν ἢ ζῷον πόδας ἔχον, δύο πόδας ἔχον· κἂν τοῦτο 
διαιρῇ τῇ οἰκείᾳ διαιρέσει, πλεονάκις ἐρεῖ καὶ ἰσάκις ταῖς   
διαφοραῖς. ἐὰν µὲν δὴ διαφορᾶς διαφορὰ γίγνηται, µία 
ἔσται ἡ τελευταία τὸ εἶδος καὶ ἡ οὐσία· ἐὰν δὲ κατὰ συµ- 
βεβηκός, οἷον εἰ διαιροῖ τοῦ ὑπόποδος τὸ µὲν λευκὸν τὸ δὲ 

µέλαν, τοσαῦται ὅσαι ἂν αἱ τοµαὶ ὦσιν. ὥστε φανερὸν ὅτι 
ὁ ὁρισµὸς λόγος ἐστὶν ὁ ἐκ τῶν διαφορῶν, καὶ τούτων τῆς τε- 
λευταίας κατά γε τὸ ὀρθόν. δῆλον δ' ἂν εἴη, εἴ τις µετατά- 
ξειε τοὺς τοιούτους ὁρισµούς, οἷον τὸν τοῦ ἀνθρώπου, λέγων ζῷον 
δίπουν ὑπόπουν· περίεργον γὰρ τὸ ὑπόπουν εἰρηµένου τοῦ δί- 
ποδος. τάξις δ' οὐκ ἔστιν ἐν τῇ οὐσίᾳ· πῶς γὰρ δεῖ νοῆσαι τὸ 
µὲν ὕστερον τὸ δὲ πρότερον; περὶ µὲν οὖν τῶν κατὰ τὰς διαιρέ- 
σεις ὁρισµῶν τοσαῦτα εἰρήσθω τὴν πρώτην, ποῖοί τινές εἰσιν. 
 Ἐπεὶ δὲ περὶ τῆς οὐσίας ἡ σκέψις ἐστί, πάλιν ἐπαν- 
έλθωµεν. λέγεται δ' ὥσπερ τὸ ὑποκείµενον οὐσία εἶναι καὶ 
τὸ τί ἦν εἶναι καὶ τὸ ἐκ τούτων, καὶ τὸ καθόλου. περὶ µὲν 
οὖν τοῖν δυοῖν εἴρηται (καὶ γὰρ περὶ τοῦ τί ἦν εἶναι καὶ τοῦ 
ὑποκειµένου, ὅτι διχῶς ὑπόκειται, ἢ τόδε τι ὄν, ὥσπερ τὸ 
ζῷον τοῖς πάθεσιν, ἢ ὡς ἡ ὕλη τῇ ἐντελεχείᾳ), δοκεῖ δὲ 
καὶ τὸ καθόλου αἴτιόν τισιν εἶναι µάλιστα, καὶ εἶναι ἀρχὴ 
τὸ καθόλου· διὸ ἐπέλθωµεν καὶ περὶ τούτου. ἔοικε γὰρ ἀδύ- 
νατον εἶναι οὐσίαν εἶναι ὁτιοῦν τῶν καθόλου λεγοµένων. πρῶτον 
µὲν γὰρ οὐσία ἑκάστου ἡ ἴδιος ἑκάστῳ, ἣ οὐχ ὑπάρχει ἄλλῳ, 
τὸ δὲ καθόλου κοινόν· τοῦτο γὰρ λέγεται καθόλου ὃ πλείοσιν 
ὑπάρχειν πέφυκεν. τίνος οὖν οὐσία τοῦτ' ἔσται; ἢ γὰρ πάν- 

των ἢ οὐδενός, πάντων δ' οὐχ οἷόν τε· ἑνὸς δ' εἰ ἔσται, καὶ 
τἆλλα τοῦτ' ἔσται· ὧν γὰρ µία ἡ οὐσία καὶ τὸ τί ἦν εἶναι 
ἕν, καὶ αὐτὰ ἕν. ἔτι οὐσία λέγεται τὸ µὴ καθ' ὑποκειµένου, 
τὸ δὲ καθόλου καθ' ὑποκειµένου τινὸς λέγεται ἀεί. ἀλλ' 
ἆρα οὕτω µὲν οὐκ ἐνδέχεται ὡς τὸ τί ἦν εἶναι, ἐν τούτῳ δὲ 
ἐνυπάρχειν, οἷον τὸ ζῷον ἐν τῷ ἀνθρώπῳ καὶ ἵππῳ; οὐκοῦν 
δῆλον ὅτι ἔστι τις αὐτοῦ λόγος. διαφέρει δ' οὐθὲν οὐδ' εἰ µὴ   
πάντων λόγος ἔστι τῶν ἐν τῇ οὐσίᾳ· οὐδὲν γὰρ ἧττον οὐσία 
τοῦτ' ἔσται τινός, ὡς ὁ ἄνθρωπος τοῦ ἀνθρώπου ἐν ᾧ 
ὑπάρχει, ὥστε τὸ αὐτὸ συµβήσεται πάλιν· ἔσται γὰρ ἐκείνου 
οὐσία, οἷον τὸ ζῷον, ἐν ᾧ ὡς ἴδιον ὑπάρχει. ἔτι δὲ καὶ 
ἀδύνατον καὶ ἄτοπον τὸ τόδε καὶ οὐσίαν, εἰ ἔστιν ἔκ τινων, 
µὴ ἐξ οὐσιῶν εἶναι µηδ' ἐκ τοῦ τόδε τι ἀλλ' ἐκ ποιοῦ· 
πρότερον γὰρ ἔσται µὴ οὐσία τε καὶ τὸ ποιὸν οὐσίας τε καὶ 
τοῦ τόδε. ὅπερ ἀδύνατον· οὔτε λόγῳ γὰρ οὔτε χρόνῳ οὔτε 
γενέσει οἷόν τε τὰ πάθη τῆς οὐσίας εἶναι πρότερα· ἔσται 
γὰρ καὶ χωριστά. ἔτι τῷ Σωκράτει ἐνυπάρξει οὐσία οὐσίᾳ, 
ὥστε δυοῖν ἔσται οὐσία. ὅλως δὲ συµβαίνει, εἰ ἔστιν οὐσία 
ὁ ἄνθρωπος καὶ ὅσα οὕτω λέγεται, µηθὲν τῶν ἐν τῷ λόγῳ 
εἶναι µηδενὸς οὐσίαν µηδὲ χωρὶς ὑπάρχειν αὐτῶν µηδ' ἐν 
ἄλλῳ, λέγω δ' οἷον οὐκ εἶναί τι ζῷον παρὰ τὰ τινά, οὐδ' 

ἄλλο τῶν ἐν τοῖς λόγοις οὐδέν. ἔκ τε δὴ τούτων θεωροῦσι 



φανερὸν ὅτι οὐδὲν τῶν καθόλου ὑπαρχόντων οὐσία ἐστί, καὶ 
ὅτι οὐδὲν σηµαίνει τῶν κοινῇ κατηγορουµένων τόδε τι, ἀλλὰ 
τοιόνδε. εἰ δὲ µή, ἄλλα τε πολλὰ συµβαίνει καὶ ὁ τρί- 
τος ἄνθρωπος. ἔτι δὲ καὶ ὧδε δῆλον. ἀδύνατον γὰρ οὐσίαν 
ἐξ οὐσιῶν εἶναι ἐνυπαρχουσῶν ὡς ἐντελεχείᾳ· τὰ γὰρ δύο 
οὕτως ἐντελεχείᾳ οὐδέποτε ἓν ἐντελεχείᾳ, ἀλλ' ἐὰν δυνάµει 
δύο ᾖ, ἔσται ἕν (οἷον ἡ διπλασία ἐκ δύο ἡµίσεων δυνάµει 
γε· ἡ γὰρ ἐντελέχεια χωρίζει), ὥστ' εἰ ἡ οὐσία ἕν, οὐκ 
ἔσται ἐξ οὐσιῶν ἐνυπαρχουσῶν καὶ κατὰ τοῦτον τὸν τρόπον, 
ὃν λέγει ∆ηµόκριτος ὀρθῶς· ἀδύνατον γὰρ εἶναί φησιν ἐκ 
δύο ἓν ἢ ἐξ ἑνὸς δύο γενέσθαι· τὰ γὰρ µεγέθη τὰ ἄτοµα 
τὰς οὐσίας ποιεῖ. ὁµοίως τοίνυν δῆλον ὅτι καὶ ἐπ' ἀριθµοῦ 
ἕξει, εἴπερ ἐστὶν ὁ ἀριθµὸς σύνθεσις µονάδων, ὥσπερ λέγε- 
ται ὑπό τινων· ἢ γὰρ οὐχ ἓν ἡ δυὰς ἢ οὐκ ἔστι µονὰς ἐν 
αὐτῇ ἐντελεχείᾳ.  - ἔχει δὲ τὸ συµβαῖνον ἀπορίαν. εἰ γὰρ   
µήτε ἐκ τῶν καθόλου οἷόν τ' εἶναι µηδεµίαν οὐσίαν διὰ τὸ 
τοιόνδε ἀλλὰ µὴ τόδε τι σηµαίνειν, µήτ' ἐξ οὐσιῶν ἐνδέ- 
χεται ἐντελεχείᾳ εἶναι µηδεµίαν οὐσίαν σύνθετον, ἀσύνθε- 
τον ἂν εἴη οὐσία πᾶσα, ὥστ' οὐδὲ λόγος ἂν εἴη οὐδεµιᾶς 
οὐσίας. ἀλλὰ µὴν δοκεῖ γε πᾶσι καὶ ἐλέχθη πάλαι ἢ 

µόνον οὐσίας εἶναι ὅρον ἢ µάλιστα· νῦν δ' οὐδὲ ταύτης. 
οὐδενὸς ἄρ' ἔσται ὁρισµός· ἢ τρόπον µέν τινα ἔσται τρόπον 
δέ τινα οὔ. δῆλον δ' ἔσται τὸ λεγόµενον ἐκ τῶν ὕστερον 
µᾶλλον. 
 Φανερὸν δ' ἐξ αὐτῶν τούτων τὸ συµβαῖνον καὶ τοῖς 
τὰς ἰδέας λέγουσιν οὐσίας τε χωριστὰς εἶναι καὶ ἅµα 
τὸ εἶδος ἐκ τοῦ γένους ποιοῦσι καὶ τῶν διαφορῶν. εἰ γὰρ 
ἔστι τὰ εἴδη, καὶ τὸ ζῷον ἐν τῷ ἀνθρώπῳ καὶ ἵππῳ, ἤτοι 
ἓν καὶ ταὐτὸν τῷ ἀριθµῷ ἐστὶν ἢ ἕτερον· τῷ µὲν γὰρ 
λόγῳ δῆλον ὅτι ἕν· τὸν γὰρ αὐτὸν διέξεισι λόγον ὁ λέγων 
ἐν ἑκατέρῳ. εἰ οὖν ἐστί τις ἄνθρωπος αὐτὸς καθ' αὑτὸν τόδε 
τι καὶ κεχωρισµένον, ἀνάγκη καὶ ἐξ ὧν, οἷον τὸ ζῷον καὶ 
τὸ δίπουν, τόδε τι σηµαίνειν καὶ εἶναι χωριστὰ καὶ οὐσίας· 
ὥστε καὶ τὸ ζῷον. εἰ µὲν οὖν τὸ αὐτὸ καὶ ἓν τὸ ἐν τῷ 
ἵππῳ καὶ τῷ ἀνθρώπῳ, ὥσπερ σὺ σαυτῷ, πῶς τὸ ἓν 
ἐν τοῖς οὖσι χωρὶς ἓν ἔσται, καὶ διὰ τί οὐ καὶ χωρὶς αὑτοῦ 
ἔσται τὸ ζῷον τοῦτο; ἔπειτα εἰ µὲν µεθέξει τοῦ δίποδος καὶ 
τοῦ πολύποδος, ἀδύνατόν τι συµβαίνει, τἀναντία γὰρ ἅµα 
ὑπάρξει αὐτῷ ἑνὶ καὶ τῷδέ τινι ὄντι· εἰ δὲ µή, τίς ὁ τρό- 
πος ὅταν εἴπῃ τις τὸ ζῷον εἶναι δίπουν ἢ πεζόν; ἀλλ' ἴσως 
σύγκειται καὶ ἅπτεται ἢ µέµικται· ἀλλὰ πάντα ἄτοπα. 

ἀλλ' ἕτερον ἐν ἑκάστῳ· οὐκοῦν ἄπειρα ὡς ἔπος εἰπεῖν ἔσται   
ὧν ἡ οὐσία ζῷον· οὐ γὰρ κατὰ συµβεβηκὸς ἐκ ζῴου ἅν- 



θρωπος. ἔτι πολλὰ ἔσται αὐτὸ τὸ ζῷον· οὐσία τε γὰρ τὸ 
ἐν ἑκάστῳ ζῷον (οὐ γὰρ κατ' ἄλλο λέγεται· εἰ δὲ µή, ἐξ 
ἐκείνου ἔσται ὁ ἄνθρωπος καὶ γένος αὐτοῦ ἐκεῖνο), καὶ ἔτι 
ἰδέαι ἅπαντα ἐξ ὧν ὁ ἄνθρωπος· οὐκοῦν οὐκ ἄλλου µὲν ἰδέα 
ἔσται ἄλλου δ' οὐσία (ἀδύνατον γάρ)· αὐτὸ ἄρα ζῷον ἓν 
ἕκαστον ἔσται τῶν ἐν τοῖς ζῴοις. ἔτι ἐκ τίνος τοῦτο, καὶ 
πῶς ἐξ αὐτοῦ ζῴου; ἢ πῶς οἷόν τε εἶναι τὸ ζῷον, ᾧ οὐσία 
τοῦτο αὐτό, παρ' αὐτὸ τὸ ζῷον; ἔτι δ' ἐπὶ τῶν αἰσθητῶν 
ταῦτά τε συµβαίνει καὶ τούτων ἀτοπώτερα. εἰ δὴ ἀδύνα- 
τον οὕτως ἔχειν, δῆλον ὅτι οὐκ ἔστιν εἴδη αὐτῶν οὕτως ὥς 
τινές φασιν. 
 Ἐπεὶ δ' ἡ οὐσία ἑτέρα, τό τε σύνολον καὶ ὁ λόγος 
(λέγω δ' ὅτι ἡ µὲν οὕτως ἐστὶν οὐσία, σὺν τῇ ὕλῃ συνειληµ- 
µένος ὁ λόγος, ἡ δ' ὁ λόγος ὅλως), ὅσαι µὲν οὖν οὕτω λέ- 
γονται, τούτων µὲν ἔστι φθορά (καὶ γὰρ γένεσις), τοῦ δὲ 
λόγου οὐκ ἔστιν οὕτως ὥστε φθείρεσθαι (οὐδὲ γὰρ γένεσις, οὐ 
γὰρ γίγνεται τὸ οἰκίᾳ εἶναι ἀλλὰ τὸ τῇδε τῇ οἰκίᾳ), ἀλλ' 
ἄνευ γενέσεως καὶ φθορᾶς εἰσὶ καὶ οὐκ εἰσίν· δέδεικται γὰρ 
ὅτι οὐδεὶς ταῦτα γεννᾷ οὐδὲ ποιεῖ. διὰ τοῦτο δὲ καὶ τῶν 

οὐσιῶν τῶν αἰσθητῶν τῶν καθ' ἕκαστα οὔτε ὁρισµὸς οὔτε ἀπό- 
δειξις ἔστιν, ὅτι ἔχουσιν ὕλην ἧς ἡ φύσις τοιαύτη ὥστ' ἐν- 
δέχεσθαι καὶ εἶναι καὶ µή· διὸ φθαρτὰ πάντα τὰ καθ' 
ἕκαστα αὐτῶν. εἰ οὖν ἥ τ' ἀπόδειξις τῶν ἀναγκαίων καὶ ὁ 
ὁρισµὸς ἐπιστηµονικόν, καὶ οὐκ ἐνδέχεται, ὥσπερ οὐδ' ἐπιστή- 
µην ὁτὲ µὲν ἐπιστήµην ὁτὲ δ' ἄγνοιαν εἶναι, ἀλλὰ δόξα τὸ 
τοιοῦτόν ἐστιν, οὕτως οὐδ' ἀπόδειξιν οὐδ' ὁρισµόν, ἀλλὰ δόξα 
ἐστὶ τοῦ ἐνδεχοµένου ἄλλως ἔχειν, δῆλον ὅτι οὐκ ἂν εἴη   
αὐτῶν οὔτε ὁρισµὸς οὔτε ἀπόδειξις. ἄδηλά τε γὰρ τὰ φθει- 
ρόµενα τοῖς ἔχουσι τὴν ἐπιστήµην, ὅταν ἐκ τῆς αἰσθήσεως 
ἀπέλθῃ, καὶ σωζοµένων τῶν λόγων ἐν τῇ ψυχῇ τῶν 
αὐτῶν οὐκ ἔσται οὔτε ὁρισµὸς ἔτι οὔτε ἀπόδειξις. διὸ δεῖ, 
τῶν πρὸς ὅρον ὅταν τις ὁρίζηταί τι τῶν καθ' ἕκαστον, µὴ 
ἀγνοεῖν ὅτι ἀεὶ ἀναιρεῖν ἔστιν· οὐ γὰρ ἐνδέχεται ὁρίσασθαι. 
 Οὐδὲ δὴ ἰδέαν οὐδεµίαν ἔστιν ὁρίσασθαι. τῶν γὰρ καθ' ἕκα- 
στον ἡ ἰδέα, ὡς φασί, καὶ χωριστή· ἀναγκαῖον δὲ ἐξ ὀνο- 
µάτων εἶναι τὸν λόγον, ὄνοµα δ' οὐ ποιήσει ὁ ὁριζόµενος 
(ἄγνωστον γὰρ ἔσται), τὰ δὲ κείµενα κοινὰ πᾶσιν· ἀνάγκη 
ἄρα ὑπάρχειν καὶ ἄλλῳ ταῦτα· οἷον εἴ τις σὲ ὁρίσαιτο, 
ζῷον ἐρεῖ ἰσχνὸν ἢ λευκὸν ἢ ἕτερόν τι ὃ καὶ ἄλλῳ ὑπάρ- 
ξει. εἰ δέ τις φαίη µηδὲν κωλύειν χωρὶς µὲν πάντα πολ- 

λοῖς ἅµα δὲ µόνῳ τούτῳ ὑπάρχειν, λεκτέον πρῶτον µὲν 
ὅτι καὶ ἀµφοῖν, οἷον τὸ ζῷον δίπουν τῷ ζῴῳ καὶ τῷ δί- 
ποδι (καὶ τοῦτο ἐπὶ µὲν τῶν ἀϊδίων καὶ ἀνάγκη εἶναι, 



πρότερά γ' ὄντα καὶ µέρη τοῦ συνθέτου· ἀλλὰ µὴν καὶ 
χωριστά, εἴπερ τὸ ἄνθρωπος χωριστόν· ἢ γὰρ οὐθὲν ἢ ἄµφω· 
εἰ µὲν οὖν µηθέν, οὐκ ἔσται τὸ γένος παρὰ τὰ εἴδη, εἰ δ' 
ἔσται, καὶ ἡ διαφορά)· εἶθ' ὅτι πρότερα τῷ εἶναι· ταῦτα 
δὲ οὐκ ἀνταναιρεῖται. ἔπειτα εἰ ἐξ ἰδεῶν αἱ ἰδέαι 
(ἀσυνθετώτερα γὰρ τὰ ἐξ ὧν), ἔτι ἐπὶ πολλῶν δεήσει 
κἀκεῖνα κατηγορεῖσθαι ἐξ ὧν ἡ ἰδέα, οἷον τὸ ζῷον καὶ τὸ 
 
δίπουν. εἰ δὲ µή, πῶς γνωρισθήσεται; ἔσται γὰρ ἰδέα τις 
ἣν ἀδύνατον ἐπὶ πλειόνων κατηγορῆσαι ἢ ἑνός. οὐ δοκεῖ 
δέ, ἀλλὰ πᾶσα ἰδέα εἶναι µεθεκτή. ὥσπερ οὖν εἴρηται, 
λανθάνει ὅτι ἀδύνατον ὁρίσασθαι ἐν τοῖς ἀϊδίοις, µάλιστα 
δὲ ὅσα µοναχά, οἷον ἥλιος ἢ σελήνη. οὐ µόνον γὰρ δια- 
µαρτάνουσι τῷ προστιθέναι τοιαῦτα ὧν ἀφαιρουµένων ἔτι 
ἔσται ἥλιος, ὥσπερ τὸ περὶ γῆν ἰὸν ἢ νυκτικρυφές (ἂν γὰρ   
στῇ ἢ φανῇ, οὐκέτι ἔσται ἥλιος· ἀλλ' ἄτοπον εἰ µή· ὁ γὰρ 
ἥλιος οὐσίαν τινὰ σηµαίνει)· ἔτι ὅσα ἐπ' ἄλλου ἐνδέχεται, 
οἷον ἐὰν ἕτερος γένηται τοιοῦτος, δῆλον ὅτι ἥλιος ἔσται· κοι- 

νὸς ἄρα ὁ λόγος· ἀλλ' ἦν τῶν καθ' ἕκαστα ὁ ἥλιος, ὥσπερ 
Κλέων ἢ Σωκράτης· ἐπεὶ διὰ τί οὐδεὶς ὅρον ἐκφέρει αὐτῶν 
ἰδέας; γένοιτο γὰρ ἂν δῆλον πειρωµένων ὅτι ἀληθὲς τὸ 
νῦν εἰρηµένον. 
 Φανερὸν δὲ ὅτι καὶ τῶν δοκουσῶν εἶναι οὐσιῶν αἱ πλεῖ- 
σται δυνάµεις εἰσί, τά τε µόρια τῶν ζῴων (οὐθὲν γὰρ κε- 
χωρισµένον αὐτῶν ἐστίν· ὅταν δὲ χωρισθῇ, καὶ τότε ὄντα 
ὡς ὕλη πάντα) καὶ γῆ καὶ πῦρ καὶ ἀήρ· οὐδὲν γὰρ αὐτῶν 
ἕν ἐστιν, ἀλλ' οἷον σωρός, πρὶν ἢ πεφθῇ καὶ γένηταί τι 
ἐξ αὐτῶν ἕν. µάλιστα δ' ἄν τις τὰ τῶν ἐµψύχων ὑπο- 
λάβοι µόρια καὶ τὰ τῆς ψυχῆς πάρεγγυς ἄµφω γίγνε- 
σθαι, ὄντα καὶ ἐντελεχείᾳ καὶ δυνάµει, τῷ ἀρχὰς ἔχειν 
κινήσεως ἀπό τινος ἐν ταῖς καµπαῖς· διὸ ἔνια ζῷα διαι- 
ρούµενα ζῇ. ἀλλ' ὅµως δυνάµει πάντ' ἔσται, ὅταν ᾖ ἓν καὶ 
συνεχὲς φύσει, ἀλλὰ µὴ βίᾳ ἢ συµφύσει· τὸ γὰρ 
τοιοῦτον πήρωσις. ἐπεὶ δὲ τὸ ἓν λέγεται ὥσπερ καὶ τὸ ὄν, 
καὶ ἡ οὐσία ἡ τοῦ ἑνὸς µία, καὶ ὧν µία ἀριθµῷ ἓν ἀριθµῷ, 
φανερὸν ὅτι οὔτε τὸ ἓν οὔτε τὸ ὂν ἐνδέχεται οὐσίαν εἶναι τῶν 
πραγµάτων, ὥσπερ οὐδὲ τὸ στοιχείῳ εἶναι ἢ ἀρχῇ· ἀλλὰ 
ζητοῦµεν τίς οὖν ἡ ἀρχή, ἵνα εἰς γνωριµώτερον ἀναγάγω- 
µεν. µᾶλλον µὲν οὖν τούτων οὐσία τὸ ὂν καὶ ἓν ἢ ἥ τε 

ἀρχὴ καὶ τὸ στοιχεῖον καὶ τὸ αἴτιον, οὔπω δὲ οὐδὲ ταῦτα, 
εἴπερ µηδ' ἄλλο κοινὸν µηδὲν οὐσία· οὐδενὶ γὰρ ὑπάρχει ἡ 
οὐσία ἀλλ' ἢ αὑτῇ τε καὶ τῷ ἔχοντι αὐτήν, οὗ ἐστὶν οὐσία. 
ἔτι τὸ ἓν πολλαχῇ οὐκ ἂν εἴη ἅµα, τὸ δὲ κοινὸν ἅµα 



πολλαχῇ ὑπάρχει· ὥστε δῆλον ὅτι οὐδὲν τῶν καθόλου 
ὑπάρχει παρὰ τὰ καθ' ἕκαστα χωρίς. ἀλλ' οἱ τὰ εἴδη 
λέγοντες τῇ µὲν ὀρθῶς λέγουσι χωρίζοντες αὐτά, εἴπερ   
οὐσίαι εἰσί, τῇ δ' οὐκ ὀρθῶς, ὅτι τὸ ἓν ἐπὶ πολλῶν εἶδος 
λέγουσιν. αἴτιον δ' ὅτι οὐκ ἔχουσιν ἀποδοῦναι τίνες αἱ 
τοιαῦται οὐσίαι αἱ ἄφθαρτοι παρὰ τὰς καθ' ἕκαστα καὶ 
αἰσθητάς· ποιοῦσιν οὖν τὰς αὐτὰς τῷ εἴδει τοῖς φθαρτοῖς 
(ταύτας γὰρ ἴσµεν), αὐτοάνθρωπον καὶ αὐτόϊππον, προστι- 
θέντες τοῖς αἰσθητοῖς τὸ ῥῆµα τὸ “αὐτό”. καίτοι κἂν εἰ µὴ 
ἑωράκειµεν τὰ ἄστρα, οὐδὲν ἂν ἧττον, οἶµαι, ἦσαν οὐσίαι 
ἀΐδιοι παρ' ἃς ἡµεῖς ᾔδειµεν· ὥστε καὶ νῦν εἰ µὴ ἔχοµεν 
τίνες εἰσίν, ἀλλ' εἶναί γέ τινας ἴσως ἀναγκαῖον. ὅτι µὲν 
οὖν οὔτε τῶν καθόλου λεγοµένων οὐδὲν οὐσία οὔτ' ἐστὶν οὐσία 
οὐδεµία ἐξ οὐσιῶν, δῆλον. 
 Τί δὲ χρὴ λέγειν καὶ ὁποῖόν τι τὴν οὐσίαν, πάλιν 
ἄλλην οἷον ἀρχὴν ποιησάµενοι λέγωµεν· ἴσως γὰρ ἐκ τού- 
των ἔσται δῆλον καὶ περὶ ἐκείνης τῆς οὐσίας ἥτις ἐστὶ κεχω- 

ρισµένη τῶν αἰσθητῶν οὐσιῶν. ἐπεὶ οὖν ἡ οὐσία ἀρχὴ καὶ 
αἰτία τις ἐστίν, ἐντεῦθεν µετιτέον. ζητεῖται δὲ τὸ διὰ τί 
ἀεὶ οὕτως, διὰ τί ἄλλο ἄλλῳ τινὶ ὑπάρχει. τὸ γὰρ ζη- 
τεῖν διὰ τί ὁ µουσικὸς ἄνθρωπος µουσικὸς ἄνθρωπός ἐστιν, 
ἤτοι ἐστὶ τὸ εἰρηµένον ζητεῖν, διὰ τί ὁ ἄνθρωπος µουσικός 
ἐστιν, ἢ ἄλλο. τὸ µὲν οὖν διὰ τί αὐτό ἐστιν αὐτό, οὐδέν ἐστι 
ζητεῖν (δεῖ γὰρ τὸ ὅτι καὶ τὸ εἶναι ὑπάρχειν δῆλα ὄντα 
- λέγω δ' οἷον ὅτι ἡ σελήνη ἐκλείπει - , αὐτὸ δὲ ὅτι αὐτό, 
εἷς λόγος καὶ µία αἰτία ἐπὶ πάντων, διὰ τί ὁ ἄνθρωπος 
ἄνθρωπος ἢ ὁ µουσικὸς µουσικός, πλὴν εἴ τις λέγοι ὅτι ἀδιαί- 
ρετον πρὸς αὑτὸ ἕκαστον, τοῦτο δ' ἦν τὸ ἑνὶ εἶναι· ἀλλὰ τοῦτο 
κοινόν γε κατὰ πάντων καὶ σύντοµον)· ζητήσειε δ' ἄν τις 
διὰ τί ἅνθρωπός ἐστι ζῷον τοιονδί. τοῦτο µὲν τοίνυν 
δῆλον, ὅτι οὐ ζητεῖ διὰ τί ὅς ἐστιν ἄνθρωπος ἄνθρωπός ἐστιν· 
τὶ ἄρα κατά τινος ζητεῖ διὰ τί ὑπάρχει (ὅτι δ' ὑπάρχει,   
δεῖ δῆλον εἶναι· εἰ γὰρ µὴ οὕτως, οὐδὲν ζητεῖ), οἷον διὰ τί 
βροντᾷ; διὰ τί ψόφος γίγνεται ἐν τοῖς νέφεσιν; ἄλλο γὰρ 
οὕτω κατ' ἄλλου ἐστὶ τὸ ζητούµενον. καὶ διὰ τί ταδί, οἷον 
πλίνθοι καὶ λίθοι, οἰκία ἐστίν; φανερὸν τοίνυν ὅτι ζητεῖ τὸ 
αἴτιον· τοῦτο δ' ἐστὶ τὸ τί ἦν εἶναι, ὡς εἰπεῖν λογικῶς, ὃ 
ἐπ' ἐνίων µέν ἐστι τίνος ἕνεκα, οἷον ἴσως ἐπ' οἰκίας ἢ κλί- 

νης, ἐπ' ἐνίων δὲ τί ἐκίνησε πρῶτον· αἴτιον γὰρ καὶ τοῦτο. 
ἀλλὰ τὸ µὲν τοιοῦτον αἴτιον ἐπὶ τοῦ γίγνεσθαι ζητεῖται καὶ 
φθείρεσθαι, θάτερον δὲ καὶ ἐπὶ τοῦ εἶναι. λανθάνει δὲ µά- 
λιστα τὸ ζητούµενον ἐν τοῖς µὴ κατ' ἀλλήλων λεγοµένοις, 
οἷον ἄνθρωπος τί ἐστι ζητεῖται διὰ τὸ ἁπλῶς λέγεσθαι 



ἀλλὰ µὴ διορίζειν ὅτι τάδε τόδε. ἀλλὰ δεῖ διαρθρώ- 
σαντας ζητεῖν· εἰ δὲ µή, κοινὸν τοῦ µηθὲν ζητεῖν καὶ τοῦ 
ζητεῖν τι γίγνεται. ἐπεὶ δὲ δεῖ ἔχειν τε καὶ ὑπάρχειν τὸ 
εἶναι, δῆλον δὴ ὅτι τὴν ὕλην ζητεῖ διὰ τί <τί> ἐστιν· οἷον 
οἰκία ταδὶ διὰ τί; ὅτι ὑπάρχει ὃ ἦν οἰκίᾳ εἶναι. καὶ ἄν- 
θρωπος τοδί, ἢ τὸ σῶµα τοῦτο τοδὶ ἔχον. ὥστε τὸ αἴτιον 
ζητεῖται τῆς ὕλης (τοῦτο δ' ἐστὶ τὸ εἶδος) ᾧ τί ἐστιν· τοῦτο 
δ' ἡ οὐσία. φανερὸν τοίνυν ὅτι ἐπὶ τῶν ἁπλῶν οὐκ ἔστι ζήτη- 
σις οὐδὲ δίδαξις, ἀλλ' ἕτερος τρόπος τῆς ζητήσεως τῶν τοιού- 
των.  - ἐπεὶ δὲ τὸ ἔκ τινος σύνθετον οὕτως ὥστε ἓν εἶναι τὸ πᾶν, 
[ἂν] µὴ ὡς σωρὸς ἀλλ' ὡς ἡ συλλαβή - ἡ δὲ συλλαβὴ 
οὐκ ἔστι τὰ στοιχεῖα, οὐδὲ τῷ <βα> ταὐτὸ τὸ <β> καὶ <α>, οὐδ'   
ἡ σὰρξ πῦρ καὶ γῆ (διαλυθέντων γὰρ τὰ µὲν οὐκέτι ἔστιν, 
οἷον ἡ σὰρξ καὶ ἡ συλλαβή, τὰ δὲ στοιχεῖα ἔστι, καὶ τὸ 
πῦρ καὶ ἡ γῆ)· ἔστιν ἄρα τι ἡ συλλαβή, οὐ µόνον τὰ στοι- 
χεῖα τὸ φωνῆεν καὶ ἄφωνον ἀλλὰ καὶ ἕτερόν τι, καὶ ἡ 

σὰρξ οὐ µόνον πῦρ καὶ γῆ ἢ τὸ θερµὸν καὶ ψυχρὸν 
ἀλλὰ καὶ ἕτερόν τι - εἰ τοίνυν ἀνάγκη κἀκεῖνο ἢ στοιχεῖον 
ἢ ἐκ στοιχείων εἶναι, εἰ µὲν στοιχεῖον, πάλιν ὁ αὐτὸς ἔσται 
λόγος (ἐκ τούτου γὰρ καὶ πυρὸς καὶ γῆς ἔσται ἡ σὰρξ καὶ 
ἔτι ἄλλου, ὥστ' εἰς ἄπειρον βαδιεῖται)· εἰ δὲ ἐκ στοιχείου, 
δῆλον ὅτι οὐχ ἑνὸς ἀλλὰ πλειόνων, ἢ ἐκεῖνο αὐτὸ ἔσται, 
ὥστε πάλιν ἐπὶ τούτου τὸν αὐτὸν ἐροῦµεν λόγον καὶ ἐπὶ τῆς 
σαρκὸς ἢ συλλαβῆς. δόξειε δ' ἂν εἶναι τὶ τοῦτο καὶ οὐ 
στοιχεῖον, καὶ αἴτιόν γε τοῦ εἶναι τοδὶ µὲν σάρκα τοδὶ δὲ 
συλλαβήν· ὁµοίως δὲ καὶ ἐπὶ τῶν ἄλλων. οὐσία δὲ ἑκάστου 
µὲν τοῦτο (τοῦτο γὰρ αἴτιον πρῶτον τοῦ εἶναι) - ἐπεὶ δ' ἔνια 
οὐκ οὐσίαι τῶν πραγµάτων, ἀλλ' ὅσαι οὐσίαι, κατὰ φύσιν 
καὶ φύσει συνεστήκασι, φανείη ἂν [καὶ] αὕτη ἡ φύσις οὐσία, 
ἥ ἐστιν οὐ στοιχεῖον ἀλλ' ἀρχή - · στοιχεῖον δ' ἐστὶν εἰς ὃ 
διαιρεῖται ἐνυπάρχον ὡς ὕλην, οἷον τῆς συλλαβῆς τὸ <α> 
καὶ τὸ <β>. 
           

Η 
 
 Ἐκ δὴ τῶν εἰρηµένων συλλογίσασθαι δεῖ καὶ συνα- 
γαγόντας τὸ κεφάλαιον τέλος ἐπιθεῖναι. εἴρηται δὴ ὅτι 
τῶν οὐσιῶν ζητεῖται τὰ αἴτια καὶ αἱ ἀρχαὶ καὶ τὰ στοι- 
χεῖα. οὐσίαι δὲ αἱ µὲν ὁµολογούµεναί εἰσιν ὑπὸ πάντων, 

περὶ δὲ ἐνίων ἰδίᾳ τινὲς ἀπεφήναντο· ὁµολογούµεναι µὲν   
αἱ φυσικαί, οἷον πῦρ γῆ ὕδωρ ἀὴρ καὶ τἆλλα τὰ ἁπλᾶ 
 



σώµατα, ἔπειτα τὰ φυτὰ καὶ τὰ µόρια αὐτῶν, καὶ τὰ 
ζῷα καὶ τὰ µόρια τῶν ζῴων, καὶ τέλος ὁ οὐρανὸς καὶ τὰ 
µόρια τοῦ οὐρανοῦ· ἰδίᾳ δέ τινες οὐσίας λέγουσιν εἶναι τά τ' 
εἴδη καὶ τὰ µαθηµατικά. ἄλλας δὲ δὴ συµβαίνει ἐκ τῶν 
λόγων οὐσίας εἶναι, τὸ τί ἦν εἶναι καὶ τὸ ὑποκείµενον· ἔτι 
ἄλλως τὸ γένος µᾶλλον τῶν εἰδῶν καὶ τὸ καθόλου τῶν 
καθ' ἕκαστα· τῷ δὲ καθόλου καὶ τῷ γένει καὶ αἱ ἰδέαι 
συνάπτουσιν (κατὰ τὸν αὐτὸν γὰρ λόγον οὐσίαι δοκοῦσιν εἶναι). 
ἐπεὶ δὲ τὸ τί ἦν εἶναι οὐσία, τούτου δὲ λόγος ὁ ὁρισµός, διὰ 
τοῦτο περὶ ὁρισµοῦ καὶ περὶ τοῦ καθ' αὑτὸ διώρισται· ἐπεὶ δὲ 
ὁ ὁρισµὸς λόγος, ὁ δὲ λόγος µέρη ἔχει, ἀναγκαῖον καὶ 
περὶ µέρους ἦν ἰδεῖν, ποῖα τῆς οὐσίας µέρη καὶ ποῖα οὔ, καὶ 
εἰ ταῦτα καὶ τοῦ ὁρισµοῦ. ἔτι τοίνυν οὔτε τὸ καθόλου οὐσία 
οὔτε τὸ γένος· περὶ δὲ τῶν ἰδεῶν καὶ τῶν µαθηµατικῶν 
ὕστερον σκεπτέον· παρὰ γὰρ τὰς αἰσθητὰς οὐσίας ταύτας 
λέγουσί τινες εἶναι.  - νῦν δὲ περὶ τῶν ὁµολογουµένων οὐσιῶν 
ἐπέλθωµεν. αὗται δ' εἰσὶν αἱ αἰσθηταί· αἱ δ' αἰσθηταὶ 
οὐσίαι πᾶσαι ὕλην ἔχουσιν. ἔστι δ' οὐσία τὸ ὑποκείµενον, 

ἄλλως µὲν ἡ ὕλη (ὕλην δὲ λέγω ἣ µὴ τόδε τι οὖσα 
ἐνεργείᾳ δυνάµει ἐστὶ τόδε τι), ἄλλως δ' ὁ λόγος καὶ ἡ 
µορφή, ὃ τόδε τι ὂν τῷ λόγῳ χωριστόν ἐστιν· τρίτον δὲ τὸ 
ἐκ τούτων, οὗ γένεσις µόνου καὶ φθορά ἐστι, καὶ χωριστὸν 
ἁπλῶς· τῶν γὰρ κατὰ τὸν λόγον οὐσιῶν αἱ µὲν αἱ δ' οὔ. 
ὅτι δ' ἐστὶν οὐσία καὶ ἡ ὕλη, δῆλον· ἐν πάσαις γὰρ ταῖς 
ἀντικειµέναις µεταβολαῖς ἐστί τι τὸ ὑποκείµενον ταῖς µετα- 
βολαῖς, οἷον κατὰ τόπον τὸ νῦν µὲν ἐνταῦθα πάλιν δ' 
ἄλλοθι, καὶ κατ' αὔξησιν ὃ νῦν µὲν τηλικόνδε πάλιν δ' 
ἔλαττον ἢ µεῖζον, καὶ κατ' ἀλλοίωσιν ὃ νῦν µὲν ὑγιὲς 
πάλιν δὲ κάµνον· ὁµοίως δὲ καὶ κατ' οὐσίαν ὃ νῦν µὲν ἐν   
γενέσει πάλιν δ' ἐν φθορᾷ, καὶ νῦν µὲν ὑποκείµενον ὡς 
τόδε τι πάλιν δ' ὑποκείµενον ὡς κατὰ στέρησιν. καὶ ἀκο- 
λουθοῦσι δὴ ταύτῃ αἱ ἄλλαι µεταβολαί, τῶν δ' ἄλλων ἢ 
µιᾷ ἢ δυοῖν αὕτη οὐκ ἀκολουθεῖ· οὐ γὰρ ἀνάγκη, εἴ τι 
ὕλην ἔχει τοπικήν, τοῦτο καὶ γεννητὴν καὶ φθαρτὴν ἔχειν. 
τίς µὲν οὖν διαφορὰ τοῦ ἁπλῶς γίγνεσθαι καὶ µὴ ἁπλῶς, 
ἐν τοῖς φυσικοῖς εἴρηται. 
 Ἐπεὶ δ' ἡ µὲν ὡς ὑποκειµένη καὶ ὡς ὕλη οὐσία ὁµο- 
λογεῖται, αὕτη δ' ἐστὶν ἡ δυνάµει, λοιπὸν τὴν ὡς ἐνέργειαν 
οὐσίαν τῶν αἰσθητῶν εἰπεῖν τίς ἐστιν. ∆ηµόκριτος µὲν οὖν 

τρεῖς διαφορὰς ἔοικεν οἰοµένῳ εἶναι (τὸ µὲν γὰρ ὑποκεί- 
µενον σῶµα, τὴν ὕλην, ἓν καὶ ταὐτόν, διαφέρειν δὲ ἢ 
ῥυσµῷ, ὅ ἐστι σχῆµα, ἢ τροπῇ, ὅ ἐστι θέσις, ἢ διαθιγῇ, ὅ 
ἐστι τάξις)· φαίνονται δὲ πολλαὶ διαφοραὶ οὖσαι, οἷον τὰ 



µὲν συνθέσει λέγεται τῆς ὕλης, ὥσπερ ὅσα κράσει καθά- 
περ µελίκρατον, τὰ δὲ δεσµῷ οἷον φάκελος, τὰ δὲ κόλλῃ 
οἷον βιβλίον, τὰ δὲ γόµφῳ οἷον κιβώτιον, τὰ δὲ πλείοσι 
τούτων, τὰ δὲ θέσει οἷον οὐδὸς καὶ ὑπέρθυρον (ταῦτα γὰρ 
τῷ κεῖσθαί πως διαφέρει), τὰ δὲ χρόνῳ οἷον δεῖπνον καὶ 
ἄριστον, τὰ δὲ τόπῳ οἷον τὰ πνεύµατα· τὰ δὲ τοῖς τῶν 
αἰσθητῶν πάθεσιν οἷον σκληρότητι καὶ µαλακότητι, καὶ 
πυκνότητι καὶ ἀραιότητι, καὶ ξηρότητι καὶ ὑγρότητι, καὶ 
τὰ µὲν ἐνίοις τούτων τὰ δὲ πᾶσι τούτοις, καὶ ὅλως τὰ 
µὲν ὑπεροχῇ τὰ δὲ ἐλλείψει. ὥστε δῆλον ὅτι καὶ τὸ ἔστι 
τοσαυταχῶς λέγεται· οὐδὸς γὰρ ἔστιν ὅτι οὕτως κεῖται, καὶ 
τὸ εἶναι τὸ οὕτως αὐτὸ κεῖσθαι σηµαίνει, καὶ τὸ κρύσταλ- 
λον εἶναι τὸ οὕτω πεπυκνῶσθαι. ἐνίων δὲ τὸ εἶναι καὶ 
πᾶσι τούτοις ὁρισθήσεται, τῷ τὰ µὲν µεµῖχθαι, τὰ δὲ κε- 
κρᾶσθαι, τὰ δὲ δεδέσθαι, τὰ δὲ πεπυκνῶσθαι, τὰ δὲ ταῖς 
ἄλλαις διαφοραῖς κεχρῆσθαι, ὥσπερ χεὶρ ἢ πούς. λη- 
πτέα οὖν τὰ γένη τῶν διαφορῶν (αὗται γὰρ ἀρχαὶ ἔσον- 

ται τοῦ εἶναι), οἷον τὰ τῷ µᾶλλον καὶ ἧττον ἢ πυκνῷ καὶ   
µανῷ καὶ τοῖς ἄλλοις τοῖς τοιούτοις· πάντα γὰρ ταῦτα 
ὑπεροχὴ καὶ ἔλλειψίς ἐστιν. εἰ δέ τι σχήµατι ἢ λειότητι 
καὶ τραχύτητι, πάντα εὐθεῖ καὶ καµπύλῳ. τοῖς δὲ τὸ 
εἶναι τὸ µεµῖχθαι ἔσται, ἀντικειµένως δὲ τὸ µὴ εἶναι. 
φανερὸν δὴ ἐκ τούτων ὅτι εἴπερ ἡ οὐσία αἰτία τοῦ εἶναι 
ἕκαστον, ὅτι ἐν τούτοις ζητητέον τί τὸ αἴτιον τοῦ εἶναι τούτων 
ἕκαστον. οὐσία µὲν οὖν οὐδὲν τούτων οὐδὲ συνδυαζόµενον, ὅµως 
δὲ τὸ ἀνάλογον ἐν ἑκάστῳ· καὶ ὡς ἐν ταῖς οὐσίαις τὸ τῆς 
ὕλης κατηγορούµενον αὐτὴ ἡ ἐνέργεια, καὶ ἐν τοῖς ἄλλοις 
ὁρισµοῖς µάλιστα. οἷον εἰ οὐδὸν δέοι ὁρίσασθαι, ξύλον ἢ 
λίθον ὡδὶ κείµενον ἐροῦµεν, καὶ οἰκίαν πλίνθους καὶ ξύλα ὡδὶ 
κείµενα (ἢ ἔτι καὶ τὸ οὗ ἕνεκα ἐπ' ἐνίων ἔστιν), εἰ δὲ κρύσταλ- 
λον, ὕδωρ πεπηγὸς ἢ πεπυκνωµένον ὡδί· συµφωνία δὲ ὀξέος 
καὶ βαρέος µῖξις τοιαδί· τὸν αὐτὸν δὲ τρόπον καὶ ἐπὶ τῶν 
ἄλλων. φανερὸν δὴ ἐκ τούτων ὅτι ἡ ἐνέργεια ἄλλη ἄλλης 
ὕλης καὶ ὁ λόγος· τῶν µὲν γὰρ ἡ σύνθεσις τῶν δ' ἡ µῖξις 
τῶν δὲ ἄλλο τι τῶν εἰρηµένων. διὸ τῶν ὁριζοµένων οἱ µὲν 
λέγοντες τί ἐστιν οἰκία, ὅτι λίθοι πλίνθοι ξύλα, τὴν δυνάµει 
οἰκίαν λέγουσιν, ὕλη γὰρ ταῦτα· οἱ δὲ ἀγγεῖον σκεπαστικὸν 
χρηµάτων καὶ σωµάτων ἤ τι ἄλλο τοιοῦτον προτιθέντες, τὴν 

ἐνέργειαν λέγουσιν· οἱ δ' ἄµφω ταῦτα συντιθέντες τὴν τρί- 
την καὶ τὴν ἐκ τούτων οὐσίαν (ἔοικε γὰρ ὁ µὲν διὰ τῶν δια- 
φορῶν λόγος τοῦ εἴδους καὶ τῆς ἐνεργείας εἶναι, ὁ δ' ἐκ τῶν 
ἐνυπαρχόντων τῆς ὕλης µᾶλλον)· ὁµοίως δὲ καὶ οἵους Ἀρχύ- 
τας ἀπεδέχετο ὅρους· τοῦ συνάµφω γάρ εἰσιν. οἷον τί ἐστι νη- 



νεµία; ἠρεµία ἐν πλήθει ἀέρος· ὕλη µὲν γὰρ ὁ ἀήρ, ἐνέργεια 
δὲ καὶ οὐσία ἡ ἠρεµία. τί ἐστι γαλήνη; ὁµαλότης θαλάττης· 
τὸ µὲν ὑποκείµενον ὡς ὕλη ἡ θάλαττα, ἡ δὲ ἐνέργεια καὶ 
ἡ µορφὴ ἡ ὁµαλότης. φανερὸν δὴ ἐκ τῶν εἰρηµένων τίς 
ἡ αἰσθητὴ οὐσία ἐστὶ καὶ πῶς· ἡ µὲν γὰρ ὡς ὕλη, ἡ δ' 
ὡς µορφὴ καὶ ἐνέργεια, ἡ δὲ τρίτη ἡ ἐκ τούτων. 
 ∆εῖ δὲ µὴ ἀγνοεῖν ὅτι ἐνίοτε λανθάνει πότερον ση-   
µαίνει τὸ ὄνοµα τὴν σύνθετον οὐσίαν ἢ τὴν ἐνέργειαν καὶ 
τὴν µορφήν, οἷον ἡ οἰκία πότερον σηµεῖον τοῦ κοινοῦ ὅτι 
σκέπασµα ἐκ πλίνθων καὶ λίθων ὡδὶ κειµένων, ἢ τῆς ἐνερ- 
γείας καὶ τοῦ εἴδους ὅτι σκέπασµα, καὶ γραµµὴ πότερον 
δυὰς ἐν µήκει ἢ [ὅτι] δυάς, καὶ ζῷον πότερον ψυχὴ ἐν 
σώµατι ἢ ψυχή· αὕτη γὰρ οὐσία καὶ ἐνέργεια σώµατός 
τινος. εἴη δ' ἂν καὶ ἐπ' ἀµφοτέροις τὸ ζῷον, οὐχ ὡς ἑνὶ 
λόγῳ λεγόµενον ἀλλ' ὡς πρὸς ἕν. ἀλλὰ ταῦτα πρὸς µέν 
τι ἄλλο διαφέρει, πρὸς δὲ τὴν ζήτησιν τῆς οὐσίας τῆς 

αἰσθητῆς οὐδέν· τὸ γὰρ τί ἦν εἶναι τῷ εἴδει καὶ τῇ ἐνερ- 
γείᾳ ὑπάρχει. ψυχὴ µὲν γὰρ καὶ ψυχῇ εἶναι ταὐτόν, 
ἀνθρώπῳ δὲ καὶ ἄνθρωπος οὐ ταὐτόν, εἰ µὴ καὶ ἡ ψυχὴ 
ἄνθρωπος λεχθήσεται· οὕτω δὲ τινὶ µὲν τινὶ δ' οὔ.  - οὐ φαί- 
νεται δὴ ζητοῦσιν ἡ συλλαβὴ ἐκ τῶν στοιχείων οὖσα καὶ 
συνθέσεως, οὐδ' ἡ οἰκία πλίνθοι τε καὶ σύνθεσις. καὶ τοῦτο 
ὀρθῶς· οὐ γάρ ἐστιν ἡ σύνθεσις οὐδ' ἡ µῖξις ἐκ τούτων ὧν 
ἐστὶ σύνθεσις ἢ µῖξις. ὁµοίως δὲ οὐδὲ τῶν ἄλλων οὐθέν, 
οἷον εἰ ὁ οὐδὸς θέσει, οὐκ ἐκ τοῦ οὐδοῦ ἡ θέσις ἀλλὰ µᾶλλον 
οὗτος ἐξ ἐκείνης. οὐδὲ δὴ ὁ ἄνθρωπός ἐστι τὸ ζῷον καὶ δί- 
πουν, ἀλλά τι δεῖ εἶναι ὃ παρὰ ταῦτά ἐστιν, εἰ ταῦθ' ὕλη, 
οὔτε δὲ στοιχεῖον οὔτ' ἐκ στοιχείου, ἀλλ' ἡ οὐσία· ὃ ἐξαιροῦντες 
τὴν ὕλην λέγουσιν. εἰ οὖν τοῦτ' αἴτιον τοῦ εἶναι, καὶ οὐσία 
τοῦτο, αὐτὴν ἂν τὴν οὐσίαν οὐ λέγοιεν. (ἀνάγκη δὴ ταύτην ἢ 
 
ἀΐδιον εἶναι ἢ φθαρτὴν ἄνευ τοῦ φθείρεσθαι καὶ γεγονέναι 
ἄνευ τοῦ γίγνεσθαι. δέδεικται δὲ καὶ δεδήλωται ἐν ἄλλοις 
ὅτι τὸ εἶδος οὐθεὶς ποιεῖ οὐδὲ γεννᾷ, ἀλλὰ ποιεῖται τόδε, 
γίγνεται δὲ τὸ ἐκ τούτων. εἰ δ' εἰσὶ τῶν φθαρτῶν αἱ οὐσίαι 
χωρισταί, οὐδέν πω δῆλον· πλὴν ὅτι γ' ἐνίων οὐκ ἐνδέχεται 
δῆλον, ὅσα µὴ οἷόν τε παρὰ τὰ τινὰ εἶναι, οἷον οἰκίαν ἢ 

σκεῦος. ἴσως µὲν οὖν οὐδ' οὐσίαι εἰσὶν οὔτ' αὐτὰ ταῦτα οὔτε   
τι τῶν ἄλλων ὅσα µὴ φύσει συνέστηκεν· τὴν γὰρ φύσιν 
µόνην ἄν τις θείη τὴν ἐν τοῖς φθαρτοῖς οὐσίαν.) ὥστε ἡ 
ἀπορία ἣν οἱ Ἀντισθένειοι καὶ οἱ οὕτως ἀπαίδευτοι ἠπόρουν 
ἔχει τινὰ καιρόν, ὅτι οὐκ ἔστι τὸ τί ἔστιν ὁρίσασθαι (τὸν 
γὰρ ὅρον λόγον εἶναι µακρόν), ἀλλὰ ποῖον µέν τί ἐστιν 



ἐνδέχεται καὶ διδάξαι, ὥσπερ ἄργυρον, τί µέν ἐστιν οὔ, 
ὅτι δ' οἷον καττίτερος· ὥστ' οὐσίας ἔστι µὲν ἧς ἐνδέχεται 
εἶναι ὅρον καὶ λόγον, οἷον τῆς συνθέτου, ἐάν τε αἰσθητὴ 
ἐάν τε νοητὴ ᾖ· ἐξ ὧν δ' αὕτη πρώτων, οὐκέτι, εἴπερ τὶ 
κατὰ τινὸς σηµαίνει ὁ λόγος ὁ ὁριστικὸς καὶ δεῖ τὸ µὲν 
ὥσπερ ὕλην εἶναι τὸ δὲ ὡς µορφήν.  - φανερὸν δὲ καὶ 
διότι, εἴπερ εἰσί πως ἀριθµοὶ αἱ οὐσίαι, οὕτως εἰσὶ καὶ οὐχ 
ὥς τινες λέγουσι µονάδων· ὅ τε γὰρ ὁρισµὸς ἀριθµός τις· 
διαιρετός τε γὰρ καὶ εἰς ἀδιαίρετα (οὐ γὰρ ἄπειροι οἱ 
λόγοι), καὶ ὁ ἀριθµὸς δὲ τοιοῦτον. καὶ ὥσπερ οὐδ' ἀπ' 
ἀριθµοῦ ἀφαιρεθέντος τινὸς ἢ προστεθέντος ἐξ ὧν ὁ ἀριθµός 
ἐστιν, οὐκέτι ὁ αὐτὸς ἀριθµός ἐστιν ἀλλ' ἕτερος, κἂν τοὐλά- 
χιστον ἀφαιρεθῇ ἢ προστεθῇ, οὕτως οὐδὲ ὁ ὁρισµὸς οὐδὲ τὸ τί 
ἦν εἶναι οὐκέτι ἔσται ἀφαιρεθέντος τινὸς ἢ προστεθέντος. καὶ 
τὸν ἀριθµὸν δεῖ εἶναί τι ᾧ εἷς, ὃ νῦν οὐκ ἔχουσι λέγειν τίνι 

εἷς, εἴπερ ἐστὶν εἷς (ἢ γὰρ οὐκ ἔστιν ἀλλ' οἷον σωρός, ἢ 
εἴπερ ἐστί, λεκτέον τί τὸ ποιοῦν ἓν ἐκ πολλῶν)· καὶ ὁ ὁρι- 
σµὸς εἷς ἐστίν, ὁµοίως δὲ οὐδὲ τοῦτον ἔχουσι λέγειν. καὶ τοῦτο 
εἰκότως συµβαίνει· τοῦ αὐτοῦ γὰρ λόγου, καὶ ἡ οὐσία ἓν οὕτως, 
ἀλλ' οὐχ ὡς λέγουσί τινες οἷον µονάς τις οὖσα ἢ στιγµή, 
ἀλλ' ἐντελέχεια καὶ φύσις τις ἑκάστη. καὶ ὥσπερ οὐδὲ ὁ 
ἀριθµὸς ἔχει τὸ µᾶλλον καὶ ἧττον, οὐδ' ἡ κατὰ τὸ εἶδος 
οὐσία, ἀλλ' εἴπερ, ἡ µετὰ τῆς ὕλης. περὶ µὲν οὖν γενέσεως 
καὶ φθορᾶς τῶν λεγοµένων οὐσιῶν, πῶς τ' ἐνδέχεται καὶ 
πῶς ἀδύνατον, καὶ περὶ τῆς εἰς τὸν ἀριθµὸν ἀναγωγῆς, 
ἔστω µέχρι τούτων διωρισµένον.   
 Περὶ δὲ τῆς ὑλικῆς οὐσίας δεῖ µὴ λανθάνειν ὅτι εἰ 
καὶ ἐκ τοῦ αὐτοῦ πάντα πρώτου ἢ τῶν αὐτῶν ὡς πρώτων 
καὶ ἡ αὐτὴ ὕλη ὡς ἀρχὴ τοῖς γιγνοµένοις, ὅµως ἔστι τις 
οἰκεία ἑκάστου, οἷον φλέγµατος [ἐστι πρώτη ὕλη] τὰ γλυκέα 
ἢ λιπαρά, χολῆς δὲ τὰ πικρὰ ἢ ἄλλ' ἄττα· ἴσως δὲ 
ταῦτα ἐκ τοῦ αὐτοῦ. γίγνονται δὲ πλείους ὗλαι τοῦ αὐτοῦ 
ὅταν θατέρου ἡ ἑτέρα ᾖ, οἷον φλέγµα ἐκ λιπαροῦ καὶ γλυ- 
κέος εἰ τὸ λιπαρὸν ἐκ τοῦ γλυκέος, ἐκ δὲ χολῆς τῷ ἀνα- 
λύεσθαι εἰς τὴν πρώτην ὕλην τὴν χολήν. διχῶς γὰρ τόδ' 
ἐκ τοῦδε, ἢ ὅτι πρὸ ὁδοῦ ἔσται ἢ ὅτι ἀναλυθέντος εἰς τὴν 

ἀρχήν. ἐνδέχεται δὲ µιᾶς τῆς ὕλης οὔσης ἕτερα γίγνεσθαι 
διὰ τὴν κινοῦσαν αἰτίαν, οἷον ἐκ ξύλου καὶ κιβωτὸς καὶ 
κλίνη. ἐνίων δ' ἑτέρα ἡ ὕλη ἐξ ἀνάγκης ἑτέρων ὄντων, 
οἷον πρίων οὐκ ἂν γένοιτο ἐκ ξύλου, οὐδ' ἐπὶ τῇ κινούσῃ αἰτίᾳ 
τοῦτο· οὐ γὰρ ποιήσει πρίονα ἐξ ἐρίου ἢ ξύλου. εἰ δ' ἄρα 
τὸ αὐτὸ ἐνδέχεται ἐξ ἄλλης ὕλης ποιῆσαι, δῆλον ὅτι ἡ 
τέχνη καὶ ἡ ἀρχὴ ἡ ὡς κινοῦσα ἡ αὐτή· εἰ γὰρ καὶ ἡ ὕλη 



ἑτέρα καὶ τὸ κινοῦν, καὶ τὸ γεγονός.  - ὅταν δή τις ζητῇ 
τὸ αἴτιον, ἐπεὶ πλεοναχῶς τὰ αἴτια λέγεται, πάσας δεῖ 
λέγειν τὰς ἐνδεχοµένας αἰτίας. οἷον ἀνθρώπου τίς αἰτία ὡς 
ὕλη; ἆρα τὰ καταµήνια; τί δ' ὡς κινοῦν; ἆρα τὸ σπέρµα; 
τί δ' ὡς τὸ εἶδος; τὸ τί ἦν εἶναι. τί δ' ὡς οὗ ἕνεκα; τὸ 
τέλος. ἴσως δὲ ταῦτα ἄµφω τὸ αὐτό. δεῖ δὲ τὰ ἐγγύ- 
τατα αἴτια λέγειν. τίς ἡ ὕλη; µὴ πῦρ ἢ γῆν ἀλλὰ 
τὴν ἴδιον. περὶ µὲν οὖν τὰς φυσικὰς οὐσίας καὶ γενητὰς 
ἀνάγκη οὕτω µετιέναι εἴ τις µέτεισιν ὀρθῶς, εἴπερ ἄρα 
αἴτιά τε ταῦτα καὶ τοσαῦτα καὶ δεῖ τὰ αἴτια γνωρίζειν· 
ἐπὶ δὲ τῶν φυσικῶν µὲν ἀϊδίων δὲ οὐσιῶν ἄλλος λόγος. 
ἴσως γὰρ ἔνια οὐκ ἔχει ὕλην, ἢ οὐ τοιαύτην ἀλλὰ µόνον 
κατὰ τόπον κινητήν. οὐδ' ὅσα δὴ φύσει µέν, µὴ οὐσίαι δέ, 
οὐκ ἔστι τούτοις ὕλη, ἀλλὰ τὸ ὑποκείµενον ἡ οὐσία. οἷον τί 

αἴτιον ἐκλείψεως, τίς ὕλη; οὐ γὰρ ἔστιν, ἀλλ' ἡ σελήνη τὸ   
πάσχον. τί δ' αἴτιον ὡς κινῆσαν καὶ φθεῖραν τὸ φῶς; ἡ 
γῆ. τὸ δ' οὗ ἕνεκα ἴσως οὐκ ἔστιν. τὸ δ' ὡς εἶδος ὁ λόγος, 
ἀλλὰ ἄδηλος ἐὰν µὴ µετὰ τῆς αἰτίας ᾖ ὁ λόγος. οἷον τί 
ἔκλειψις; στέρησις φωτός. ἐὰν δὲ προστεθῇ τὸ ὑπὸ γῆς ἐν 
µέσῳ γιγνοµένης, ὁ σὺν τῷ αἰτίῳ λόγος οὗτος. ὕπνου δ' 
ἄδηλον τί τὸ πρῶτον πάσχον. ἀλλ' ὅτι τὸ ζῷον; ναί, 
ἀλλὰ τοῦτο κατὰ τί, καὶ τί πρῶτον; καρδία ἢ ἄλλο τι. 
εἶτα ὑπὸ τίνος; εἶτα τί τὸ πάθος, τὸ ἐκείνου καὶ µὴ τοῦ 
ὅλου; ὅτι ἀκινησία τοιαδί; ναί, ἀλλ' αὕτη τῷ τί πάσχειν 
τὸ πρῶτον; 
 Ἐπεὶ δ' ἔνια ἄνευ γενέσεως καὶ φθορᾶς ἔστι καὶ οὐκ 
ἔστιν, οἷον αἱ στιγµαί, εἴπερ εἰσί, καὶ ὅλως τὰ εἴδη 
(οὐ γὰρ τὸ λευκὸν γίγνεται ἀλλὰ τὸ ξύλον λευκόν, εἰ 
ἔκ τινος καὶ τὶ πᾶν τὸ γιγνόµενον γίγνεται), οὐ πάντα 
ἂν τἀναντία γίγνοιτο ἐξ ἀλλήλων, ἀλλ' ἑτέρως λευκὸς 
ἄνθρωπος ἐκ µέλανος ἀνθρώπου καὶ λευκὸν ἐκ µέλανος· 
οὐδὲ παντὸς ὕλη ἔστιν ἀλλ' ὅσων γένεσις ἔστι καὶ µεταβολὴ 
εἰς ἄλληλα· ὅσα δ' ἄνευ τοῦ µεταβάλλειν ἔστιν ἢ µή, οὐκ 
ἔστι τούτων ὕλη.  - ἔχει δ' ἀπορίαν πῶς πρὸς τἀναντία ἡ 
ὕλη ἡ ἑκάστου ἔχει. οἷον εἰ τὸ σῶµα δυνάµει ὑγιεινόν, 

ἐναντίον δὲ νόσος ὑγιείᾳ, ἆρα ἄµφω δυνάµει; καὶ τὸ 
ὕδωρ δυνάµει οἶνος καὶ ὄξος; ἢ τοῦ µὲν καθ' ἕξιν καὶ 
κατὰ τὸ εἶδος ὕλη, τοῦ δὲ κατὰ στέρησιν καὶ φθορὰν τὴν 
παρὰ φύσιν; ἀπορία δέ τις ἔστι καὶ διὰ τί ὁ οἶνος οὐχ 
ὕλη τοῦ ὄξους οὐδὲ δυνάµει ὄξος (καίτοι γίγνεται ἐξ αὐτοῦ 
ὄξος) καὶ ὁ ζῶν δυνάµει νεκρός. ἢ οὔ, ἀλλὰ κατὰ συµ- 
βεβηκὸς αἱ φθοραί, ἡ δὲ τοῦ ζῴου ὕλη αὐτὴ κατὰ φθορὰν 
νεκροῦ δύναµις καὶ ὕλη, καὶ τὸ ὕδωρ ὄξους· γίγνεται γὰρ 



ἐκ τούτων ὥσπερ ἐξ ἡµέρας νύξ. καὶ ὅσα δὴ οὕτω µετα- 
βάλλει εἰς ἄλληλα, εἰς τὴν ὕλην δεῖ ἐπανελθεῖν, οἷον εἰ 
ἐκ νεκροῦ ζῷον, εἰς τὴν ὕλην πρῶτον, εἶθ' οὕτω ζῷον· καὶ 
τὸ ὄξος εἰς ὕδωρ, εἶθ' οὕτως οἶνος.   
 Περὶ δὲ τῆς ἀπορίας τῆς εἰρηµένης περί τε τοὺς ὁρι- 
σµοὺς καὶ περὶ τοὺς ἀριθµούς, τί αἴτιον τοῦ ἓν εἶναι; πάντων 
γὰρ ὅσα πλείω µέρη ἔχει καὶ µὴ ἔστιν οἷον σωρὸς τὸ πᾶν 
ἀλλ' ἔστι τι τὸ ὅλον παρὰ τὰ µόρια, ἔστι τι αἴτιον, ἐπεὶ 
καὶ ἐν τοῖς σώµασι τοῖς µὲν ἁφὴ αἰτία τοῦ ἓν εἶναι τοῖς 
δὲ γλισχρότης ἤ τι πάθος ἕτερον τοιοῦτον. ὁ δ' ὁρισµὸς 
λόγος ἐστὶν εἷς οὐ συνδέσµῳ καθάπερ ἡ Ἰλιὰς ἀλλὰ τῷ 
ἑνὸς εἶναι. τί οὖν ἐστὶν ὃ ποιεῖ ἓν τὸν ἄνθρωπον, καὶ διὰ τί 
ἓν ἀλλ' οὐ πολλά, οἷον τό τε ζῷον καὶ τὸ δίπουν, ἄλλως 

τε δὴ καὶ εἰ ἔστιν, ὥσπερ φασί τινες, αὐτό τι ζῷον καὶ 
αὐτὸ δίπουν; διὰ τί γὰρ οὐκ ἐκεῖνα αὐτὰ ὁ ἄνθρωπός ἐστι, 
καὶ ἔσονται κατὰ µέθεξιν οἱ ἄνθρωποι οὐκ ἀνθρώπου οὐδ' 
ἑνὸς ἀλλὰ δυοῖν, ζῴου καὶ δίποδος, καὶ ὅλως δὴ οὐκ ἂν 
εἴη ὁ ἄνθρωπος ἓν ἀλλὰ πλείω, ζῷον καὶ δίπουν; φανε- 
 
ρὸν δὴ ὅτι οὕτω µὲν µετιοῦσιν ὡς εἰώθασιν ὁρίζεσθαι καὶ 
λέγειν, οὐκ ἐνδέχεται ἀποδοῦναι καὶ λῦσαι τὴν ἀπορίαν· 
εἰ δ' ἐστίν, ὥσπερ λέγοµεν, τὸ µὲν ὕλη τὸ δὲ µορφή, καὶ 
τὸ µὲν δυνάµει τὸ δὲ ἐνεργείᾳ, οὐκέτι ἀπορία δόξειεν ἂν 
εἶναι τὸ ζητούµενον. ἔστι γὰρ αὕτη ἡ ἀπορία ἡ αὐτὴ κἂν 
εἰ ὁ ὅρος εἴη ἱµατίου στρογγύλος χαλκός· εἴη γὰρ ἂν 
σηµεῖον τοὔνοµα τοῦτο τοῦ λόγου, ὥστε τὸ ζητούµενόν ἐστι 
τί αἴτιον τοῦ ἓν εἶναι τὸ στρογγύλον καὶ τὸν χαλκόν. 
οὐκέτι δὴ ἀπορία φαίνεται, ὅτι τὸ µὲν ὕλη τὸ δὲ µορφή. 
τί οὖν τούτου αἴτιον, τοῦ τὸ δυνάµει ὂν ἐνεργείᾳ εἶναι, 
παρὰ τὸ ποιῆσαν, ἐν ὅσοις ἔστι γένεσις; οὐθὲν γάρ ἐστιν 
αἴτιον ἕτερον τοῦ τὴν δυνάµει σφαῖραν ἐνεργείᾳ εἶναι σφαῖ- 
ραν, ἀλλὰ τοῦτ' ἦν τὸ τί ἦν εἶναι ἑκατέρῳ. ἔστι δὲ τῆς 
ὕλης ἡ µὲν νοητὴ ἡ δ' αἰσθητή, καὶ ἀεὶ τοῦ λόγου τὸ µὲν 
ὕλη τὸ δὲ ἐνέργειά ἐστιν, οἷον ὁ κύκλος σχῆµα ἐπίπεδον. 
 
Bekker page 1045a, line 36 
 
ὅσα δὲ µὴ ἔχει ὕλην µήτε νοητὴν µήτε αἰσθητήν, εὐθὺς 
ὅπερ ἕν τί [εἶναί] ἐστιν ἕκαστον, ὥσπερ καὶ ὅπερ ὄν τι, τὸ   
τόδε, τὸ ποιόν, τὸ ποσόν - διὸ καὶ οὐκ ἔνεστιν ἐν τοῖς ὁρι- 
σµοῖς οὔτε τὸ ὂν οὔτε τὸ ἕν - , καὶ τὸ τί ἦν εἶναι εὐθὺς ἕν τί 
ἐστιν ὥσπερ καὶ ὄν τι - διὸ καὶ οὐκ ἔστιν ἕτερόν τι αἴτιον τοῦ 
ἓν εἶναι οὐθενὶ τούτων οὐδὲ τοῦ ὄν τι εἶναι· εὐθὺς γὰρ ἕκαστόν 
ἐστιν ὄν τι καὶ ἕν τι, οὐχ ὡς ἐν γένει τῷ ὄντι καὶ τῷ ἑνί, 
οὐδ' ὡς χωριστῶν ὄντων παρὰ τὰ καθ' ἕκαστα. διὰ ταύτην 
δὲ τὴν ἀπορίαν οἱ µὲν µέθεξιν λέγουσι, καὶ αἴτιον τί τῆς 



µεθέξεως καὶ τί τὸ µετέχειν ἀποροῦσιν· οἱ δὲ συνουσίαν 
[ψυχῆς], ὥσπερ Λυκόφρων φησὶν εἶναι τὴν ἐπιστήµην τοῦ 
ἐπίστασθαι καὶ ψυχῆς· οἱ δὲ σύνθεσιν ἢ σύνδεσµον ψυχῆς 
σώµατι τὸ ζῆν. καίτοι ὁ αὐτὸς λόγος ἐπὶ πάντων· καὶ 
γὰρ τὸ ὑγιαίνειν ἔσται ἢ συνουσία ἢ σύνδεσµος ἢ σύνθεσις 
ψυχῆς καὶ ὑγιείας, καὶ τὸ τὸν χαλκὸν εἶναι τρίγωνον 
σύνθεσις χαλκοῦ καὶ τριγώνου, καὶ τὸ λευκὸν εἶναι σύνθε- 
σις ἐπιφανείας καὶ λευκότητος. αἴτιον δ' ὅτι δυνάµεως 
καὶ ἐντελεχείας ζητοῦσι λόγον ἑνοποιὸν καὶ διαφοράν. ἔστι 
δ', ὥσπερ εἴρηται, ἡ ἐσχάτη ὕλη καὶ ἡ µορφὴ ταὐτὸ καὶ 
ἕν, δυνάµει, τὸ δὲ ἐνεργείᾳ, ὥστε ὅµοιον τὸ ζητεῖν τοῦ 
ἑνὸς τί αἴτιον καὶ τοῦ ἓν εἶναι· ἓν γάρ τι ἕκαστον, καὶ τὸ 

δυνάµει καὶ τὸ ἐνεργείᾳ ἕν πώς ἐστιν, ὥστε αἴτιον οὐθὲν 
ἄλλο πλὴν εἴ τι ὡς κινῆσαν ἐκ δυνάµεως εἰς ἐνέργειαν. 
ὅσα δὲ µὴ ἔχει ὕλην, πάντα ἁπλῶς ὅπερ ἕν τι. 
           

Θ 
 
 Περὶ µὲν οὖν τοῦ πρώτως ὄντος καὶ πρὸς ὃ πᾶσαι αἱ 
ἄλλαι κατηγορίαι τοῦ ὄντος ἀναφέρονται εἴρηται, περὶ τῆς 
οὐσίας (κατὰ γὰρ τὸν τῆς οὐσίας λόγον λέγεται τἆλλα   
ὄντα, τό τε ποσὸν καὶ τὸ ποιὸν καὶ τἆλλα τὰ οὕτω λε- 
γόµενα· πάντα γὰρ ἕξει τὸν τῆς οὐσίας λόγον, ὥσπερ 
εἴποµεν ἐν τοῖς πρώτοις λόγοις)· ἐπεὶ δὲ λέγεται τὸ ὂν τὸ 
µὲν τὸ τὶ ἢ ποιὸν ἢ ποσόν, τὸ δὲ κατὰ δύναµιν καὶ ἐν- 
τελέχειαν καὶ κατὰ τὸ ἔργον, διορίσωµεν καὶ περὶ δυνά- 
µεως καὶ ἐντελεχείας, καὶ πρῶτον περὶ δυνάµεως ἣ λέ- 
γεται µὲν µάλιστα κυρίως, οὐ µὴν χρησιµωτάτη γέ ἐστι πρὸς 
ὃ βουλόµεθα νῦν· ἐπὶ πλέον γάρ ἐστιν ἡ δύναµις καὶ ἡ 
ἐνέργεια τῶν µόνον λεγοµένων κατὰ κίνησιν. ἀλλ' εἰπόν- 
τες περὶ ταύτης, ἐν τοῖς περὶ τῆς ἐνεργείας διορισµοῖς δη- 
λώσοµεν καὶ περὶ τῶν ἄλλων. ὅτι µὲν οὖν λέγεται 
πολλαχῶς ἡ δύναµις καὶ τὸ δύνασθαι, διώρισται ἡµῖν ἐν 
ἄλλοις· τούτων δ' ὅσαι µὲν ὁµωνύµως λέγονται δυνάµεις 
ἀφείσθωσαν (ἔνιαι γὰρ ὁµοιότητί τινι λέγονται, καθάπερ 

ἐν γεωµετρίᾳ καὶ δυνατὰ καὶ ἀδύνατα λέγοµεν τῷ εἶναί 
πως ἢ µὴ εἶναι), ὅσαι δὲ πρὸς τὸ αὐτὸ εἶδος, πᾶσαι ἀρ- 
χαί τινές εἰσι, καὶ πρὸς πρώτην µίαν λέγονται, ἥ ἐστιν 
ἀρχὴ µεταβολῆς ἐν ἄλλῳ ἢ ᾗ ἄλλο. ἡ µὲν γὰρ τοῦ παθεῖν 
ἐστὶ δύναµις, ἡ ἐν αὐτῷ τῷ πάσχοντι ἀρχὴ µεταβολῆς 
παθητικῆς ὑπ' ἄλλου ἢ ᾗ ἄλλο· ἡ δ' ἕξις ἀπαθείας τῆς ἐπὶ 
τὸ χεῖρον καὶ φθορᾶς τῆς ὑπ' ἄλλου ἢ ᾗ ἄλλο ὑπ' ἀρχῆς 



µεταβλητικῆς. ἐν γὰρ τούτοις ἔνεστι πᾶσι τοῖς ὅροις ὁ τῆς 
πρώτης δυνάµεως λόγος. πάλιν δ' αὗται δυνάµεις λέγον- 
ται ἢ τοῦ µόνον ποιῆσαι ἢ [τοῦ] παθεῖν ἢ τοῦ καλῶς, ὥστε 
καὶ ἐν τοῖς τούτων λόγοις ἐνυπάρχουσί πως οἱ τῶν προτέ- 
ρων δυνάµεων λόγοι.  - φανερὸν οὖν ὅτι ἔστι µὲν ὡς µία δύ- 
ναµις τοῦ ποιεῖν καὶ πάσχειν (δυνατὸν γάρ ἐστι καὶ τῷ 
ἔχειν αὐτὸ δύναµιν τοῦ παθεῖν καὶ τῷ ἄλλο ὑπ' αὐτοῦ), 
ἔστι δὲ ὡς ἄλλη. ἡ µὲν γὰρ ἐν τῷ πάσχοντι (διὰ γὰρ 
τὸ ἔχειν τινὰ ἀρχήν, καὶ εἶναι καὶ τὴν ὕλην ἀρχήν τινα, 
πάσχει τὸ πάσχον, καὶ ἄλλο ὑπ' ἄλλου· τὸ λιπαρὸν µὲν 
γὰρ καυστὸν τὸ δ' ὑπεῖκον ὡδὶ θλαστόν, ὁµοίως δὲ καὶ   
ἐπὶ τῶν ἄλλων), ἡ δ' ἐν τῷ ποιοῦντι, οἷον τὸ θερµὸν καὶ 
ἡ οἰκοδοµική, ἡ µὲν ἐν τῷ θερµαντικῷ ἡ δ' ἐν τῷ οἰκο- 
δοµικῷ· διὸ ᾗ συµπέφυκεν, οὐθὲν πάσχει αὐτὸ ὑφ' ἑαυτοῦ· 

ἓν γὰρ καὶ οὐκ ἄλλο. καὶ ἡ ἀδυναµία καὶ τὸ ἀδύνατον 
ἡ τῇ τοιαύτῃ δυνάµει ἐναντία στέρησίς ἐστιν, ὥστε τοῦ 
αὐτοῦ καὶ κατὰ τὸ αὐτὸ πᾶσα δύναµις ἀδυναµίᾳ. ἡ δὲ 
στέρησις λέγεται πολλαχῶς· καὶ γὰρ τὸ µὴ ἔχον καὶ τὸ 
πεφυκὸς ἂν µὴ ἔχῃ, ἢ ὅλως ἢ ὅτε πέφυκεν, καὶ ἢ ὡδί, 
οἷον παντελῶς, ἢ κἂν ὁπωσοῦν. ἐπ' ἐνίων δέ, ἂν πεφυκότα 
ἔχειν µὴ ἔχῃ βίᾳ, ἐστερῆσθαι ταῦτα λέγοµεν. 
 Ἐπεὶ δ' αἱ µὲν ἐν τοῖς ἀψύχοις ἐνυπάρχουσιν ἀρχαὶ 
τοιαῦται, αἱ δ' ἐν τοῖς ἐµψύχοις καὶ ἐν ψυχῇ καὶ τῆς 
ψυχῆς ἐν τῷ λόγον ἔχοντι, δῆλον ὅτι καὶ τῶν δυνάµεων 
αἱ µὲν ἔσονται ἄλογοι αἱ δὲ µετὰ λόγου· διὸ πᾶσαι αἱ 
τέχναι καὶ αἱ ποιητικαὶ ἐπιστῆµαι δυνάµεις εἰσίν· ἀρχαὶ 
γὰρ µεταβλητικαί εἰσιν ἐν ἄλλῳ ἢ ᾗ ἄλλο. καὶ αἱ µὲν 
µετὰ λόγου πᾶσαι τῶν ἐναντίων αἱ αὐταί, αἱ δὲ ἄλο- 
γοι µία ἑνός, οἷον τὸ θερµὸν τοῦ θερµαίνειν µόνον' ἡ δὲ 
ἰατρικὴ νόσου καὶ ὑγιείας. αἴτιον δὲ ὅτι λόγος ἐστὶν ἡ ἐπι- 
στήµη, ὁ δὲ λόγος ὁ αὐτὸς δηλοῖ τὸ πρᾶγµα καὶ τὴν στέ- 
ρησιν, πλὴν οὐχ ὡσαύτως, καὶ ἔστιν ὡς ἀµφοῖν ἔστι δ' ὡς 
τοῦ ὑπάρχοντος µᾶλλον, ὥστ' ἀνάγκη καὶ τὰς τοιαύτας 
ἐπιστήµας εἶναι µὲν τῶν ἐναντίων, εἶναι δὲ τοῦ µὲν καθ' 
αὑτὰς τοῦ δὲ µὴ καθ' αὑτάς· καὶ γὰρ ὁ λόγος τοῦ µὲν 

καθ' αὑτὸ τοῦ δὲ τρόπον τινὰ κατὰ συµβεβηκός· ἀποφά- 
σει γὰρ καὶ ἀποφορᾷ δηλοῖ τὸ ἐναντίον· ἡ γὰρ στέρησις 
ἡ πρώτη τὸ ἐναντίον, αὕτη δὲ ἀποφορὰ θατέρου. ἐπεὶ δὲ 
τὰ ἐναντία οὐκ ἐγγίγνεται ἐν τῷ αὐτῷ, ἡ δ' ἐπιστήµη δύ- 
ναµις τῷ λόγον ἔχειν, καὶ ἡ ψυχὴ κινήσεως ἔχει ἀρχήν, 
τὸ µὲν ὑγιεινὸν ὑγίειαν µόνον ποιεῖ καὶ τὸ θερµαντικὸν 
θερµότητα καὶ τὸ ψυκτικὸν ψυχρότητα, ὁ δ' ἐπιστήµων 
ἄµφω. λόγος γάρ ἐστιν ἀµφοῖν µέν, οὐχ ὁµοίως δέ, καὶ 



ἐν ψυχῇ ἣ ἔχει κινήσεως ἀρχήν· ὥστε ἄµφω ἀπὸ τῆς   
αὐτῆς ἀρχῆς κινήσει πρὸς ταὐτὸ συνάψασα· διὸ τὰ κατὰ 
λόγον δυνατὰ τοῖς ἄνευ λόγου δυνατοῖς ποιεῖ τἀναντία· 
µιᾷ γὰρ ἀρχῇ περιέχεται, τῷ λόγῳ. φανερὸν δὲ καὶ ὅτι 
τῇ µὲν τοῦ εὖ δυνάµει ἀκολουθεῖ ἡ τοῦ µόνον ποιῆσαι ἢ 
παθεῖν δύναµις, ταύτῃ δ' ἐκείνη οὐκ ἀεί· ἀνάγκη γὰρ τὸν 
εὖ ποιοῦντα καὶ ποιεῖν, τὸν δὲ µόνον ποιοῦντα οὐκ ἀνάγκη 
καὶ εὖ ποιεῖν. 
 Εἰσὶ δέ τινες οἵ φασιν, οἷον οἱ Μεγαρικοί, ὅταν ἐνεργῇ 
µόνον δύνασθαι, ὅταν δὲ µὴ ἐνεργῇ οὐ δύνασθαι, οἷον τὸν 
µὴ οἰκοδοµοῦντα οὐ δύνασθαι οἰκοδοµεῖν, ἀλλὰ τὸν οἰκοδο- 
µοῦντα ὅταν οἰκοδοµῇ· ὁµοίως δὲ καὶ ἐπὶ τῶν ἄλλων. οἷς 

τὰ συµβαίνοντα ἄτοπα οὐ χαλεπὸν ἰδεῖν. δῆλον γὰρ ὅτι 
οὔτ' οἰκοδόµος ἔσται ἐὰν µὴ οἰκοδοµῇ (τὸ γὰρ οἰκοδόµῳ 
εἶναι τὸ δυνατῷ εἶναί ἐστιν οἰκοδοµεῖν), ὁµοίως δὲ καὶ ἐπὶ 
τῶν ἄλλων τεχνῶν. εἰ οὖν ἀδύνατον τὰς τοιαύτας ἔχειν 
τέχνας µὴ µαθόντα ποτὲ καὶ λαβόντα, καὶ µὴ ἔχειν 
µὴ ἀποβαλόντα ποτέ (ἢ γὰρ λήθῃ ἢ πάθει τινὶ ἢ χρόνῳ· 
οὐ γὰρ δὴ τοῦ γε πράγµατος φθαρέντος, ἀεὶ γὰρ ἔστιν), 
ὅταν παύσηται, οὐχ ἕξει τὴν τέχνην, πάλιν δ' εὐθὺς οἰκο- 
δοµήσει πῶς λαβών; καὶ τὰ ἄψυχα δὴ ὁµοίως· οὔτε γὰρ 
ψυχρὸν οὔτε θερµὸν οὔτε γλυκὺ οὔτε ὅλως αἰσθητὸν οὐθὲν 
ἔσται µὴ αἰσθανοµένων· ὥστε τὸν Πρωταγόρου λόγον συµ- 
βήσεται λέγειν αὐτοῖς. ἀλλὰ µὴν οὐδ' αἴσθησιν ἕξει οὐδὲν 
ἂν µὴ αἰσθάνηται µηδ' ἐνεργῇ. εἰ οὖν τυφλὸν τὸ µὴ ἔχον 
ὄψιν, πεφυκὸς δὲ καὶ ὅτε πέφυκε καὶ ἔτι ὄν, οἱ αὐτοὶ 
τυφλοὶ ἔσονται πολλάκις τῆς ἡµέρας, καὶ κωφοί. ἔτι εἰ 
ἀδύνατον τὸ ἐστερηµένον δυνάµεως, τὸ µὴ γιγνόµενον ἀδύ- 
νατον ἔσται γενέσθαι· τὸ δ' ἀδύνατον γενέσθαι ὁ λέγων ἢ 
εἶναι ἢ ἔσεσθαι ψεύσεται (τὸ γὰρ ἀδύνατον τοῦτο ἐσήµαι- 
νεν), ὥστε οὗτοι οἱ λόγοι ἐξαιροῦσι καὶ κίνησιν καὶ γένεσιν. 
ἀεὶ γὰρ τό τε ἑστηκὸς ἑστήξεται καὶ τὸ καθήµενον καθε-   
δεῖται· οὐ γὰρ ἀναστήσεται ἂν καθέζηται· ἀδύνατον γὰρ 
 
Bekker page 1047a, line 17 
 
ἔσται ἀναστῆναι ὅ γε µὴ δύναται ἀναστῆναι. εἰ οὖν µὴ ἐν- 
δέχεται ταῦτα λέγειν, φανερὸν ὅτι δύναµις καὶ ἐνέργεια 
ἕτερόν ἐστιν (ἐκεῖνοι δ' οἱ λόγοι δύναµιν καὶ ἐνέργειαν ταὐτὸ 
ποιοῦσιν, διὸ καὶ οὐ µικρόν τι ζητοῦσιν ἀναιρεῖν), ὥστε ἐνδέ- 
χεται δυνατὸν µέν τι εἶναι µὴ εἶναι δέ, καὶ δυνατὸν µὴ 
εἶναι εἶναι δέ, ὁµοίως δὲ καὶ ἐπὶ τῶν ἄλλων κατηγοριῶν 
δυνατὸν βαδίζειν ὂν µὴ βαδίζειν, καὶ µὴ βαδίζειν δυ- 
νατὸν ὂν βαδίζειν. ἔστι δὲ δυνατὸν τοῦτο ᾧ ἐὰν ὑπάρξῃ 
ἡ ἐνέργεια οὗ λέγεται ἔχειν τὴν δύναµιν, οὐθὲν ἔσται ἀδύ- 
νατον. λέγω δὲ οἷον, εἰ δυνατὸν καθῆσθαι καὶ ἐνδέχεται 



καθῆσθαι, τούτῳ ἐὰν ὑπάρξῃ τὸ καθῆσθαι, οὐδὲν ἔσται ἀδύ- 
νατον· καὶ εἰ κινηθῆναι ἢ κινῆσαι ἢ στῆναι ἢ στῆσαι ἢ 
εἶναι ἢ γίγνεσθαι ἢ µὴ εἶναι ἢ µὴ γίγνεσθαι, ὁµοίως. 
ἐλήλυθε δ' ἡ ἐνέργεια τοὔνοµα, ἡ πρὸς τὴν ἐντελέχειαν 
συντιθεµένη, καὶ ἐπὶ τὰ ἄλλα ἐκ τῶν κινήσεων µάλιστα· 
δοκεῖ γὰρ ἡ ἐνέργεια µάλιστα ἡ κίνησις εἶναι, διὸ καὶ 
τοῖς µὴ οὖσιν οὐκ ἀποδιδόασι τὸ κινεῖσθαι, ἄλλας δέ τινας 
κατηγορίας, οἷον διανοητὰ καὶ ἐπιθυµητὰ εἶναι τὰ µὴ ὄντα, 
κινούµενα δὲ οὔ, τοῦτο δὲ ὅτι οὐκ ὄντα ἐνεργείᾳ ἔσονται ἐνερ- 
γείᾳ. τῶν γὰρ µὴ ὄντων ἔνια δυνάµει ἐστίν· οὐκ ἔστι δέ, 
ὅτι οὐκ ἐντελεχείᾳ ἐστίν. 

 Εἰ δέ ἐστι τὸ εἰρηµένον τὸ δυνατὸν ἢ ἀκολουθεῖ, φανερὸν 
ὅτι οὐκ ἐνδέχεται ἀληθὲς εἶναι τὸ εἰπεῖν ὅτι δυνατὸν µὲν 
τοδί, οὐκ ἔσται δέ, ὥστε τὰ ἀδύνατα εἶναι ταύτῃ διαφεύ- 
γειν· λέγω δὲ οἷον εἴ τις φαίη δυνατὸν τὴν διάµετρον 
µετρηθῆναι οὐ µέντοι µετρηθήσεσθαι - ὁ µὴ λογιζόµενος τὸ 
ἀδύνατον εἶναι - ὅτι οὐθὲν κωλύει δυνατόν τι ὂν εἶναι ἢ γε-   
νέσθαι µὴ εἶναι µηδ' ἔσεσθαι. ἀλλ' ἐκεῖνο ἀνάγκη ἐκ 
τῶν κειµένων, εἰ καὶ ὑποθοίµεθα εἶναι ἢ γεγονέναι ὃ οὐκ 
ἔστι µὲν δυνατὸν δέ, ὅτι οὐθὲν ἔσται ἀδύνατον· συµβήσεται 
δέ γε, τὸ γὰρ µετρεῖσθαι ἀδύνατον. οὐ γὰρ δή ἐστι 
ταὐτὸ τὸ ψεῦδος καὶ τὸ ἀδύνατον· τὸ γάρ σε ἑστάναι νῦν 
ψεῦδος µέν, οὐκ ἀδύνατον δέ. ἅµα δὲ δῆλον καὶ ὅτι, εἰ 
τοῦ Α ὄντος ἀνάγκη τὸ Β εἶναι, καὶ δυνατοῦ ὄντος εἶναι τοῦ 
Α καὶ τὸ Β ἀνάγκη εἶναι δυνατόν· εἰ γὰρ µὴ ἀνάγκη 
δυνατὸν εἶναι, οὐθὲν κωλύει µὴ εἶναι δυνατὸν εἶναι. ἔστω 
δὴ τὸ Α δυνατόν. οὐκοῦν ὅτε τὸ Α δυνατὸν εἴη εἶναι, εἰ 
τεθείη τὸ Α, οὐθὲν ἀδύνατον εἶναι συνέβαινεν· τὸ δέ γε Β 
ἀνάγκη εἶναι. ἀλλ' ἦν ἀδύνατον. ἔστω δὴ ἀδύνατον. εἰ δὴ 
ἀδύνατον [ἀνάγκη] εἶναι τὸ Β, ἀνάγκη καὶ τὸ Α εἶναι. ἀλλ' 
ἦν ἄρα τὸ πρῶτον ἀδύνατον· καὶ τὸ δεύτερον ἄρα. ἂν ἄρα ᾖ 
τὸ Α δυνατόν, καὶ τὸ Β ἔσται δυνατόν, εἴπερ οὕτως εἶχον 

ὥστε τοῦ Α ὄντος ἀνάγκη εἶναι τὸ Β. ἐὰν δὴ οὕτως ἐχόν- 
των τῶν Α Β µὴ ᾖ δυνατὸν τὸ Β οὕτως, οὐδὲ τὰ Α Β ἕξει 
ὡς ἐτέθη· καὶ εἰ τοῦ Α δυνατοῦ ὄντος ἀνάγκη τὸ Β δυνα- 
τὸν εἶναι, εἰ ἔστι τὸ Α ἀνάγκη εἶναι καὶ τὸ Β. τὸ γὰρ 
δυνατὸν εἶναι ἐξ ἀνάγκης τὸ Β εἶναι, εἰ τὸ Α δυνατόν, 
τοῦτο σηµαίνει, ἐὰν ᾖ τὸ Α καὶ ὅτε καὶ ὡς ἦν δυνατὸν 
εἶναι, κἀκεῖνο τότε καὶ οὕτως εἶναι ἀναγκαῖον. 
 Ἁπασῶν δὲ τῶν δυνάµεων οὐσῶν τῶν µὲν συγγενῶν 
οἷον τῶν αἰσθήσεων, τῶν δὲ ἔθει οἷον τῆς τοῦ αὐλεῖν, τῶν 
δὲ µαθήσει οἷον τῆς τῶν τεχνῶν, τὰς µὲν ἀνάγκη προενερ- 
γήσαντας ἔχειν, ὅσαι ἔθει καὶ λόγῳ, τὰς δὲ µὴ τοιαύ- 



τας καὶ τὰς ἐπὶ τοῦ πάσχειν οὐκ ἀνάγκη. ἐπεὶ δὲ τὸ δυ- 
νατὸν τὶ δυνατὸν καὶ ποτὲ καὶ πὼς καὶ ὅσα ἄλλα ἀνάγκη 
προσεῖναι ἐν τῷ διορισµῷ, καὶ τὰ µὲν κατὰ λόγον δύνα-   
ται κινεῖν καὶ αἱ δυνάµεις αὐτῶν µετὰ λόγου, τὰ δὲ ἄλογα 
καὶ αἱ δυνάµεις ἄλογοι, κἀκείνας µὲν ἀνάγκη ἐν ἐµψύχῳ 
εἶναι ταύτας δὲ ἐν ἀµφοῖν, τὰς µὲν τοιαύτας δυνάµεις 
ἀνάγκη, ὅταν ὡς δύνανται τὸ ποιητικὸν καὶ τὸ παθητικὸν 
πλησιάζωσι, τὸ µὲν ποιεῖν τὸ δὲ πάσχειν, ἐκείνας δ' οὐκ 
ἀνάγκη· αὗται µὲν γὰρ πᾶσαι µία ἑνὸς ποιητική, ἐκεῖναι 
δὲ τῶν ἐναντίων, ὥστε ἅµα ποιήσει τὰ ἐναντία· τοῦτο δὲ 

ἀδύνατον. ἀνάγκη ἄρα ἕτερόν τι εἶναι τὸ κύριον· λέγω 
δὲ τοῦτο ὄρεξιν ἢ προαίρεσιν. ὁποτέρου γὰρ ἂν ὀρέγηται 
κυρίως, τοῦτο ποιήσει ὅταν ὡς δύναται ὑπάρχῃ καὶ πλη- 
σιάζῃ τῷ παθητικῷ· ὥστε τὸ δυνατὸν κατὰ λόγον ἅπαν 
ἀνάγκη, ὅταν ὀρέγηται οὗ ἔχει τὴν δύναµιν καὶ ὡς ἔχει, 
τοῦτο ποιεῖν· ἔχει δὲ παρόντος τοῦ παθητικοῦ καὶ ὡδὶ ἔχον- 
τος [ποιεῖν]· εἰ δὲ µή, ποιεῖν οὐ δυνήσεται (τὸ γὰρ µηθενὸς 
τῶν ἔξω κωλύοντος προσδιορίζεσθαι οὐθὲν ἔτι δεῖ· τὴν γὰρ 
δύναµιν ἔχει ὡς ἔστι δύναµις τοῦ ποιεῖν, ἔστι δ' οὐ πάντως 
ἀλλ' ἐχόντων πῶς, ἐν οἷς ἀφορισθήσεται καὶ τὰ ἔξω κω- 
λύοντα· ἀφαιρεῖται γὰρ ταῦτα τῶν ἐν τῷ διορισµῷ προσόν- 
των ἔνια)· διὸ οὐδ' ἐὰν ἅµα βούληται ἢ ἐπιθυµῇ ποιεῖν 
δύο ἢ τὰ ἐναντία, οὐ ποιήσει· οὐ γὰρ οὕτως ἔχει αὐτῶν τὴν 
δύναµιν οὐδ' ἔστι τοῦ ἅµα ποιεῖν ἡ δύναµις, ἐπεὶ ὧν ἐστὶν 
οὕτως ποιήσει. 
 Ἐπεὶ δὲ περὶ τῆς κατὰ κίνησιν λεγοµένης δυνάµεως 
εἴρηται, περὶ ἐνεργείας διορίσωµεν τί τέ ἐστιν ἡ ἐνέργεια 
καὶ ποῖόν τι. καὶ γὰρ τὸ δυνατὸν ἅµα δῆλον ἔσται διαι- 
ροῦσιν, ὅτι οὐ µόνον τοῦτο λέγοµεν δυνατὸν ὃ πέφυκε κινεῖν 
ἄλλο ἢ κινεῖσθαι ὑπ' ἄλλου ἢ ἁπλῶς ἢ τρόπον τινά, ἀλλὰ 
καὶ ἑτέρως, διὸ ζητοῦντες καὶ περὶ τούτων διήλθοµεν. ἔστι 

δὴ ἐνέργεια τὸ ὑπάρχειν τὸ πρᾶγµα µὴ οὕτως ὥσπερ 
λέγοµεν δυνάµει· λέγοµεν δὲ δυνάµει οἷον ἐν τῷ ξύλῳ 
Ἑρµῆν καὶ ἐν τῇ ὅλῃ τὴν ἡµίσειαν, ὅτι ἀφαιρεθείη ἄν,   
καὶ ἐπιστήµονα καὶ τὸν µὴ θεωροῦντα, ἂν δυνατὸς ᾖ θεω- 
ρῆσαι· τὸ δὲ ἐνεργείᾳ. δῆλον δ' ἐπὶ τῶν καθ' ἕκαστα τῇ 
ἐπαγωγῇ ὃ βουλόµεθα λέγειν, καὶ οὐ δεῖ παντὸς ὅρον ζη- 
τεῖν ἀλλὰ καὶ τὸ ἀνάλογον συνορᾶν, ὅτι ὡς τὸ οἰκοδο- 
µοῦν πρὸς τὸ οἰκοδοµικόν, καὶ τὸ ἐγρηγορὸς πρὸς τὸ κα- 
θεῦδον, καὶ τὸ ὁρῶν πρὸς τὸ µῦον µὲν ὄψιν δὲ ἔχον, καὶ 
τὸ ἀποκεκριµένον ἐκ τῆς ὕλης πρὸς τὴν ὕλην, καὶ τὸ 
ἀπειργασµένον πρὸς τὸ ἀνέργαστον. ταύτης δὲ τῆς διαφο- 
ρᾶς θατέρῳ µορίῳ ἔστω ἡ ἐνέργεια ἀφωρισµένη θατέρῳ 



δὲ τὸ δυνατόν. λέγεται δὲ ἐνεργείᾳ οὐ πάντα ὁµοίως ἀλλ' 
 
ἢ τῷ ἀνάλογον, ὡς τοῦτο ἐν τούτῳ ἢ πρὸς τοῦτο, τόδ' ἐν 
τῷδε ἢ πρὸς τόδε· τὰ µὲν γὰρ ὡς κίνησις πρὸς δύναµιν 
τὰ δ' ὡς οὐσία πρός τινα ὕλην. ἄλλως δὲ καὶ τὸ ἄπειρον 
καὶ τὸ κενόν, καὶ ὅσα τοιαῦτα, λέγεται δυνάµει καὶ ἐνερ- 
γείᾳ <ἢ> πολλοῖς τῶν ὄντων, οἷον τῷ ὁρῶντι καὶ βαδίζοντι καὶ 
ὁρωµένῳ. ταῦτα µὲν γὰρ ἐνδέχεται καὶ ἁπλῶς ἀληθεύε- 
σθαί ποτε (τὸ µὲν γὰρ ὁρώµενον ὅτι ὁρᾶται, τὸ δὲ ὅτι 

ὁρᾶσθαι δυνατόν)· τὸ δ' ἄπειρον οὐχ οὕτω δυνάµει ἔστιν ὡς 
ἐνεργείᾳ ἐσόµενον χωριστόν, ἀλλὰ γνώσει. τὸ γὰρ µὴ 
ὑπολείπειν τὴν διαίρεσιν ἀποδίδωσι τὸ εἶναι δυνάµει ταύ- 
την τὴν ἐνέργειαν, τὸ δὲ χωρίζεσθαι οὔ. 
 Ἐπεὶ δὲ τῶν πράξεων ὧν ἔστι πέρας οὐδεµία τέλος 
ἀλλὰ τῶν περὶ τὸ τέλος, οἷον τὸ ἰσχναίνειν ἢ ἰσχνασία 
[αὐτό], αὐτὰ δὲ ὅταν ἰσχναίνῃ οὕτως ἐστὶν ἐν κινήσει, µὴ 
ὑπάρχοντα ὧν ἕνεκα ἡ κίνησις, οὐκ ἔστι ταῦτα πρᾶξις ἢ 
οὐ τελεία γε (οὐ γὰρ τέλος)· ἀλλ' ἐκείνη <ᾗ> ἐνυπάρχει τὸ   
τέλος καὶ [ἡ] πρᾶξις. οἷον ὁρᾷ ἅµα <καὶ ἑώρακε,> καὶ φρονεῖ <καὶ 
πεφρόνηκε,> καὶ νοεῖ καὶ νενόηκεν, ἀλλ' οὐ µανθάνει καὶ µεµά- 
θηκεν οὐδ' ὑγιάζεται καὶ ὑγίασται· εὖ ζῇ καὶ εὖ ἔζηκεν ἅµα, 
καὶ εὐδαιµονεῖ καὶ εὐδαιµόνηκεν. εἰ δὲ µή, ἔδει ἄν ποτε παύε- 
σθαι ὥσπερ ὅταν ἰσχναίνῃ, νῦν δ' οὔ, ἀλλὰ ζῇ καὶ ἔζηκεν. 
τούτων δὴ <δεῖ> τὰς µὲν κινήσεις λέγειν, τὰς δ' ἐνεργείας. 
πᾶσα γὰρ κίνησις ἀτελής, ἰσχνασία µάθησις βάδισις οἰκοδό- 
µησις· αὗται δὴ κινήσεις, καὶ ἀτελεῖς γε. οὐ γὰρ ἅµα 
βαδίζει καὶ βεβάδικεν, οὐδ' οἰκοδοµεῖ καὶ ᾠκοδόµηκεν, οὐδὲ 
γίγνεται καὶ γέγονεν ἢ κινεῖται καὶ κεκίνηται, ἀλλ' ἕτε- 
ρον, καὶ κινεῖ καὶ κεκίνηκεν· ἑώρακε δὲ καὶ ὁρᾷ ἅµα τὸ 
αὐτό, καὶ νοεῖ καὶ νενόηκεν. τὴν µὲν οὖν τοιαύτην ἐνέργειαν 

λέγω, ἐκείνην δὲ κίνησιν. τὸ µὲν οὖν ἐνεργείᾳ τί τέ ἐστι 
καὶ ποῖον, ἐκ τούτων καὶ τῶν τοιούτων δῆλον ἡµῖν ἔστω. 
 Πότε δὲ δυνάµει ἔστιν ἕκαστον καὶ πότε οὔ, διοριστέον· 
οὐ γὰρ ὁποτεοῦν. οἷον ἡ γῆ ἆρ' ἐστὶ δυνάµει ἄνθρωπος; ἢ οὔ, 
ἀλλὰ µᾶλλον ὅταν ἤδη γένηται σπέρµα, καὶ οὐδὲ τότε 
ἴσως; ὥσπερ οὖν οὐδ' ὑπὸ ἰατρικῆς ἅπαν ἂν ὑγιασθείη οὐδ' 
ἀπὸ τύχης, ἀλλ' ἔστι τι ὃ δυνατόν ἐστι, καὶ τοῦτ' ἔστιν 
ὑγιαῖνον δυνάµει. ὅρος δὲ τοῦ µὲν ἀπὸ διανοίας ἐντελε- 
χείᾳ γιγνοµένου ἐκ τοῦ δυνάµει ὄντος, ὅταν βουληθέντος γί- 
γνηται µηθενὸς κωλύοντος τῶν ἐκτός, ἐκεῖ δ' ἐν τῷ ὑγια- 
ζοµένῳ, ὅταν µηθὲν κωλύῃ τῶν ἐν αὐτῷ· ὁµοίως δὲ δυ- 
νάµει καὶ οἰκία· εἰ µηθὲν κωλύει τῶν ἐν τούτῳ καὶ τῇ 
ὕλῃ τοῦ γίγνεσθαι οἰκίαν, οὐδ' ἔστιν ὃ δεῖ προσγενέσθαι ἢ 



ἀπογενέσθαι ἢ µεταβαλεῖν, τοῦτο δυνάµει οἰκία· καὶ ἐπὶ 
τῶν ἄλλων ὡσαύτως ὅσων ἔξωθεν ἡ ἀρχὴ τῆς γενέσεως. 
καὶ ὅσων δὴ ἐν αὐτῷ τῷ ἔχοντι, ὅσα µηθενὸς τῶν ἔξωθεν   
ἐµποδίζοντος ἔσται δι' αὐτοῦ· οἷον τὸ σπέρµα οὔπω (δεῖ γὰρ 
ἐν ἄλλῳ <πεσεῖν> καὶ µεταβάλλειν), ὅταν δ' ἤδη διὰ τῆς αὑτοῦ 
ἀρχῆς ᾖ τοιοῦτον, ἤδη τοῦτο δυνάµει· ἐκεῖνο δὲ ἑτέρας ἀρ- 
χῆς δεῖται, ὥσπερ ἡ γῆ οὔπω ἀνδριὰς δυνάµει (µετα- 
βαλοῦσα γὰρ ἔσται χαλκός). ἔοικε δὲ ὃ λέγοµεν εἶναι οὐ 

τόδε ἀλλ' ἐκείνινον - οἷον τὸ κιβώτιον οὐ ξύλον ἀλλὰ ξύλι- 
νον, οὐδὲ τὸ ξύλον γῆ ἀλλὰ γήϊνον, πάλιν ἡ γῆ εἰ οὕτως 
µὴ ἄλλο ἀλλὰ ἐκείνινον - ἀεὶ ἐκεῖνο δυνάµει ἁπλῶς τὸ ὕστε- 
ρόν ἐστιν. οἷον τὸ κιβώτιον οὐ γήϊνον οὐδὲ γῆ ἀλλὰ ξύλινον· 
τοῦτο γὰρ δυνάµει κιβώτιον καὶ ὕλη κιβωτίου αὕτη, ἁπλῶς 
µὲν τοῦ ἁπλῶς τουδὶ δὲ τοδὶ τὸ ξύλον. εἰ δέ τί ἐστι πρῶ- 
τον ὃ µηκέτι κατ' ἄλλο λέγεται ἐκείνινον, τοῦτο πρώτη 
ὕλη· οἷον εἰ ἡ γῆ ἀερίνη, ὁ δ' ἀὴρ µὴ πῦρ ἀλλὰ πύρινος, 
τὸ πῦρ ὕλη πρώτη οὐ τόδε τι οὖσα. τούτῳ γὰρ δια- 
φέρει τὸ καθ' οὗ καὶ τὸ ὑποκείµενον, τῷ εἶναι τόδε τι ἢ 
µὴ εἶναι· οἷον τοῖς πάθεσι τὸ ὑποκείµενον ἄνθρωπος καὶ 
σῶµα καὶ ψυχή, πάθος δὲ τὸ µουσικὸν καὶ λευκόν (λέ- 
γεται δὲ τῆς µουσικῆς ἐγγενοµένης ἐκεῖνο οὐ µουσικὴ ἀλλὰ 
µουσικόν, καὶ οὐ λευκότης ὁ ἄνθρωπος ἀλλὰ λευκόν, οὐδὲ 
βάδισις ἢ κίνησις ἀλλὰ βαδίζον ἢ κινούµενον, ὡς τὸ ἐκεί- 
νινον)·  - ὅσα µὲν οὖν οὕτω, τὸ ἔσχατον οὐσία· ὅσα δὲ µὴ 
οὕτως ἀλλ' εἶδός τι καὶ τόδε τι τὸ κατηγορούµενον, τὸ 
ἔσχατον ὕλη καὶ οὐσία ὑλική. καὶ ὀρθῶς δὴ συµβαίνει τὸ 
ἐκείνινον λέγεσθαι κατὰ τὴν ὕλην καὶ τὰ πάθη· ἄµφω 
γὰρ ἀόριστα. πότε µὲν οὖν λεκτέον δυνάµει καὶ πότε οὔ, 
εἴρηται. 

 Ἐπεὶ δὲ τὸ πρότερον διώρισται ποσαχῶς λέγεται, 
φανερὸν ὅτι πρότερον ἐνέργεια δυνάµεώς ἐστιν. λέγω δὲ 
δυνάµεως οὐ µόνον τῆς ὡρισµένης ἣ λέγεται ἀρχὴ µετα-   
βλητικὴ ἐν ἄλλῳ ἢ ᾗ ἄλλο, ἀλλ' ὅλως πάσης ἀρχῆς κινη- 
τικῆς ἢ στατικῆς. καὶ γὰρ ἡ φύσις ἐν ταὐτῷ [γίγνεται· 
ἐν ταὐτῷ γὰρ] γένει τῇ δυνάµει· ἀρχὴ γὰρ κινητική, ἀλλ' 
οὐκ ἐν ἄλλῳ ἀλλ' ἐν αὐτῷ ᾗ αὐτό.  - πάσης δὴ τῆς τοιαύ- 
της προτέρα ἐστὶν ἡ ἐνέργεια καὶ λόγῳ καὶ τῇ οὐσίᾳ· χρόνῳ 
δ' ἔστι µὲν ὥς, ἔστι δὲ ὡς οὔ. τῷ λόγῳ µὲν οὖν ὅτι προτέρα, 
δῆλον (τῷ γὰρ ἐνδέχεσθαι ἐνεργῆσαι δυνατόν ἐστι τὸ πρώ- 
τως δυνατόν, οἷον λέγω οἰκοδοµικὸν τὸ δυνάµενον οἰκοδο- 
µεῖν, καὶ ὁρατικὸν τὸ ὁρᾶν, καὶ ὁρατὸν τὸ δυνατὸν ὁρᾶ- 
σθαι· ὁ δ' αὐτὸς λόγος καὶ ἐπὶ τῶν ἄλλων, ὥστ' ἀνάγκη 
τὸν λόγον προϋπάρχειν καὶ τὴν γνῶσιν τῆς γνώσεως)· τῷ 



δὲ χρόνῳ πρότερον ὧδε· τὸ τῷ εἴδει τὸ αὐτὸ ἐνεργοῦν πρότερον, 
ἀριθµῷ δ' οὔ. λέγω δὲ τοῦτο ὅτι τοῦδε µὲν τοῦ ἀνθρώπου τοῦ 
ἤδη ὄντος κατ' ἐνέργειαν καὶ τοῦ σίτου καὶ τοῦ ὁρῶντος πρό- 
τερον τῷ χρόνῳ ἡ ὕλη καὶ τὸ σπέρµα καὶ τὸ ὁρατικόν, ἃ 
δυνάµει µέν ἐστιν ἄνθρωπος καὶ σῖτος καὶ ὁρῶν, ἐνεργείᾳ 
δ' οὔπω· ἀλλὰ τούτων πρότερα τῷ χρόνῳ ἕτερα ὄντα ἐνερ- 
γείᾳ ἐξ ὧν ταῦτα ἐγένετο· ἀεὶ γὰρ ἐκ τοῦ δυνάµει ὄντος 
 
Bekker page 1049b, line 25 
 
γίγνεται τὸ ἐνεργείᾳ ὂν ὑπὸ ἐνεργείᾳ ὄντος, οἷον ἄνθρωπος ἐξ 
ἀνθρώπου, µουσικὸς ὑπὸ µουσικοῦ, ἀεὶ κινοῦντός τινος πρώτου· 
τὸ δὲ κινοῦν ἐνεργείᾳ ἤδη ἔστιν. εἴρηται δὲ ἐν τοῖς περὶ τῆς 
οὐσίας λόγοις ὅτι πᾶν τὸ γιγνόµενον γίγνεται ἔκ τινος τι 
καὶ ὑπό τινος, καὶ τοῦτο τῷ εἴδει τὸ αὐτό. διὸ καὶ δοκεῖ 
ἀδύνατον εἶναι οἰκοδόµον εἶναι µὴ οἰκοδοµήσαντα µηθὲν ἢ 
κιθαριστὴν µηθὲν κιθαρίσαντα· ὁ γὰρ µανθάνων κιθαρίζειν 
κιθαρίζων µανθάνει κιθαρίζειν, ὁµοίως δὲ καὶ οἱ ἄλλοι. 
ὅθεν ὁ σοφιστικὸς ἔλεγχος ἐγίγνετο ὅτι οὐκ ἔχων τις τὴν 
ἐπιστήµην ποιήσει οὗ ἡ ἐπιστήµη· ὁ γὰρ µανθάνων οὐκ ἔχει. 
ἀλλὰ διὰ τὸ τοῦ γιγνοµένου γεγενῆσθαί τι καὶ τοῦ ὅλως 
κινουµένου κεκινῆσθαί τι (δῆλον δ' ἐν τοῖς περὶ κινήσεως 
τοῦτο) καὶ τὸν µανθάνοντα ἀνάγκη ἔχειν τι τῆς ἐπιστήµης 
ἴσως. ἀλλ' οὖν καὶ ταύτῃ γε δῆλον ὅτι ἡ ἐνέργεια καὶ 
οὕτω προτέρα τῆς δυνάµεως κατὰ γένεσιν καὶ χρόνον.   
 Ἀλλὰ µὴν καὶ οὐσίᾳ γε, πρῶτον µὲν ὅτι τὰ τῇ γενέσει 
ὕστερα τῷ εἴδει καὶ τῇ οὐσίᾳ πρότερα (οἷον ἀνὴρ παιδὸς 
καὶ ἄνθρωπος σπέρµατος· τὸ µὲν γὰρ ἤδη ἔχει τὸ εἶδος 
τὸ δ' οὔ), καὶ ὅτι ἅπαν ἐπ' ἀρχὴν βαδίζει τὸ γιγνόµενον 
καὶ τέλος (ἀρχὴ γὰρ τὸ οὗ ἕνεκα, τοῦ τέλους δὲ ἕνεκα ἡ 
γένεσις), τέλος δ' ἡ ἐνέργεια, καὶ τούτου χάριν ἡ δύναµις 

λαµβάνεται. οὐ γὰρ ἵνα ὄψιν ἔχωσιν ὁρῶσι τὰ ζῷα ἀλλ' 
ὅπως ὁρῶσιν ὄψιν ἔχουσιν, ὁµοίως δὲ καὶ οἰκοδοµικὴν ἵνα 
οἰκοδοµῶσι καὶ τὴν θεωρητικὴν ἵνα θεωρῶσιν· ἀλλ' οὐ θεω- 
ροῦσιν ἵνα θεωρητικὴν ἔχωσιν, εἰ µὴ οἱ µελετῶντες· οὗτοι δὲ 
 
οὐχὶ θεωροῦσιν ἀλλ' ἢ ὡδί, †ἢ ὅτι οὐδὲν δέονται θεωρεῖν†. 
ἔτι ἡ ὕλη ἔστι δυνάµει ὅτι ἔλθοι ἂν εἰς τὸ εἶδος· ὅταν 
δέ γε ἐνεργείᾳ ᾖ, τότε ἐν τῷ εἴδει ἐστίν. ὁµοίως δὲ καὶ ἐπὶ 
τῶν ἄλλων, καὶ ὧν κίνησις τὸ τέλος, διὸ ὥσπερ οἱ διδά- 
σκοντες ἐνεργοῦντα ἐπιδείξαντες οἴονται τὸ τέλος ἀποδεδω- 
κέναι, καὶ ἡ φύσις ὁµοίως. εἰ γὰρ µὴ οὕτω γίγνεται, ὁ 
Παύσωνος ἔσται Ἑρµῆς· ἄδηλος γὰρ καὶ ἡ ἐπιστήµη εἰ 
ἔσω ἢ ἔξω, ὥσπερ κἀκεῖνος. τὸ γὰρ ἔργον τέλος, ἡ δὲ 
ἐνέργεια τὸ ἔργον, διὸ καὶ τοὔνοµα ἐνέργεια λέγεται κατὰ 
τὸ ἔργον καὶ συντείνει πρὸς τὴν ἐντελέχειαν. ἐπεὶ δ' ἐστὶ 



τῶν µὲν ἔσχατον ἡ χρῆσις (οἷον ὄψεως ἡ ὅρασις, καὶ οὐθὲν 
γίγνεται παρὰ ταύτην ἕτερον ἀπὸ τῆς ὄψεως), ἀπ' ἐνίων 
δὲ γίγνεταί τι (οἷον ἀπὸ τῆς οἰκοδοµικῆς οἰκία παρὰ τὴν 
οἰκοδόµησιν), ὅµως οὐθὲν ἧττον ἔνθα µὲν τέλος, ἔνθα δὲ 
µᾶλλον τέλος τῆς δυνάµεώς ἐστιν· ἡ γὰρ οἰκοδόµησις ἐν 
τῷ οἰκοδοµουµένῳ, καὶ ἅµα γίγνεται καὶ ἔστι τῇ οἰκίᾳ. 

ὅσων µὲν οὖν ἕτερόν τί ἐστι παρὰ τὴν χρῆσιν τὸ γιγνόµε- 
νον, τούτων µὲν ἡ ἐνέργεια ἐν τῷ ποιουµένῳ ἐστίν (οἷον ἥ τε 
οἰκοδόµησις ἐν τῷ οἰκοδοµουµένῳ καὶ ἡ ὕφανσις ἐν τῷ 
ὑφαινοµένῳ, ὁµοίως δὲ καὶ ἐπὶ τῶν ἄλλων, καὶ ὅλως ἡ   
κίνησις ἐν τῷ κινουµένῳ)· ὅσων δὲ µὴ ἔστιν ἄλλο τι ἔργον 
παρὰ τὴν ἐνέργειαν, ἐν αὐτοῖς ὑπάρχει ἡ ἐνέργεια (οἷον ἡ 
ὅρασις ἐν τῷ ὁρῶντι καὶ ἡ θεωρία ἐν τῷ θεωροῦντι καὶ ἡ 
ζωὴ ἐν τῇ ψυχῇ, διὸ καὶ ἡ εὐδαιµονία· ζωὴ γὰρ ποιά 
τίς ἐστιν). ὥστε φανερὸν ὅτι ἡ οὐσία καὶ τὸ εἶδος ἐνέργειά 
ἐστιν. κατά τε δὴ τοῦτον τὸν λόγον φανερὸν ὅτι πρότερον 
τῇ οὐσίᾳ ἐνέργεια δυνάµεως, καὶ ὥσπερ εἴποµεν, τοῦ χρόνου 
ἀεὶ προλαµβάνει ἐνέργεια ἑτέρα πρὸ ἑτέρας ἕως τῆς τοῦ 
ἀεὶ κινοῦντος πρώτως.  - ἀλλὰ µὴν καὶ κυριωτέρως· τὰ µὲν 
γὰρ ἀΐδια πρότερα τῇ οὐσίᾳ τῶν φθαρτῶν, ἔστι δ' οὐθὲν 
δυνάµει ἀΐδιον. λόγος δὲ ὅδε· πᾶσα δύναµις ἅµα τῆς 
ἀντιφάσεώς ἐστιν· τὸ µὲν γὰρ µὴ δυνατὸν ὑπάρχειν οὐκ 
ἂν ὑπάρξειεν οὐθενί, τὸ δυνατὸν δὲ πᾶν ἐνδέχεται µὴ ἐνερ- 
γεῖν. τὸ ἄρα δυνατὸν εἶναι ἐνδέχεται καὶ εἶναι καὶ µὴ 
εἶναι· τὸ αὐτὸ ἄρα δυνατὸν καὶ εἶναι καὶ µὴ εἶναι. τὸ 
δὲ δυνατὸν µὴ εἶναι ἐνδέχεται µὴ εἶναι· τὸ δὲ ἐνδεχόµε- 
νον µὴ εἶναι φθαρτόν, ἢ ἁπλῶς ἢ τοῦτο αὐτὸ ὃ λέγεται 

ἐνδέχεσθαι µὴ εἶναι, ἢ κατὰ τόπον ἢ κατὰ τὸ ποσὸν ἢ ποιόν· 
ἁπλῶς δὲ τὸ κατ' οὐσίαν. οὐθὲν ἄρα τῶν ἀφθάρτων ἁπλῶς 
δυνάµει ἔστιν ἁπλῶς (κατά τι δὲ οὐδὲν κωλύει, οἷον ποιὸν 
ἢ πού)· ἐνεργείᾳ ἄρα πάντα· οὐδὲ τῶν ἐξ ἀνάγκης ὄντων 
(καίτοι ταῦτα πρῶτα· εἰ γὰρ ταῦτα µὴ ἦν, οὐθὲν ἂν ἦν)· 
οὐδὲ δὴ κίνησις, εἴ τίς ἐστιν ἀΐδιος· οὐδ' εἴ τι κινούµενον ἀΐδιον, 
οὐκ ἔστι κατὰ δύναµιν κινούµενον ἀλλ' ἢ ποθὲν ποί (τούτου 
δ' ὕλην οὐδὲν κωλύει ὑπάρχειν), διὸ ἀεὶ ἐνεργεῖ ἥλιος καὶ 
ἄστρα καὶ ὅλος ὁ οὐρανός, καὶ οὐ φοβερὸν µή ποτε στῇ, ὃ 
φοβοῦνται οἱ περὶ φύσεως. οὐδὲ κάµνει τοῦτο δρῶντα· οὐ 
γὰρ περὶ τὴν δύναµιν τῆς ἀντιφάσεως αὐτοῖς, οἷον τοῖς 
φθαρτοῖς, ἡ κίνησις, ὥστε ἐπίπονον εἶναι τὴν συνέχειαν τῆς 
κινήσεως· ἡ γὰρ οὐσία ὕλη καὶ δύναµις οὖσα, οὐκ ἐνέργεια, 
αἰτία τούτου. µιµεῖται δὲ τὰ ἄφθαρτα καὶ τὰ ἐν µετα- 
βολῇ ὄντα, οἷον γῆ καὶ πῦρ. καὶ γὰρ ταῦτα ἀεὶ ἐνεργεῖ·   
καθ' αὑτὰ γὰρ καὶ ἐν αὑτοῖς ἔχει τὴν κίνησιν. αἱ δὲ 



ἄλλαι δυνάµεις, ἐξ ὧν διώρισται, πᾶσαι τῆς ἀντιφάσεώς 
εἰσιν· τὸ γὰρ δυνάµενον ὡδὶ κινεῖν δύναται καὶ µὴ ὡδί, 
ὅσα γε κατὰ λόγον· αἱ δ' ἄλογοι τῷ παρεῖναι καὶ µὴ 
τῆς ἀντιφάσεως ἔσονται αἱ αὐταί. εἰ ἄρα τινὲς εἰσὶ φύ- 
σεις τοιαῦται ἢ οὐσίαι οἵας λέγουσιν οἱ ἐν τοῖς λόγοις τὰς 

ἰδέας, πολὺ µᾶλλον ἐπιστῆµον ἄν τι εἴη ἢ αὐτὸ ἐπιστήµη 
καὶ κινούµενον ἢ κίνησις· ταῦτα γὰρ ἐνέργειαι µᾶλλον, 
ἐκεῖναι δὲ δυνάµεις τούτων. ὅτι µὲν οὖν πρότερον ἡ ἐνέργεια 
καὶ δυνάµεως καὶ πάσης ἀρχῆς µεταβλητικῆς, φανερόν. 
 Ὅτι δὲ καὶ βελτίων καὶ τιµιωτέρα τῆς σπουδαίας 
δυνάµεως ἡ ἐνέργεια, ἐκ τῶνδε δῆλον. ὅσα γὰρ κατὰ τὸ 
δύνασθαι λέγεται, ταὐτόν ἐστι δυνατὸν τἀναντία, οἷον τὸ 
δύνασθαι λεγόµενον ὑγιαίνειν ταὐτόν ἐστι καὶ τὸ νοσεῖν, 
καὶ ἅµα· ἡ αὐτὴ γὰρ δύναµις τοῦ ὑγιαίνειν καὶ κάµνειν, 
καὶ ἠρεµεῖν καὶ κινεῖσθαι, καὶ οἰκοδοµεῖν καὶ καταβάλ- 
λειν, καὶ οἰκοδοµεῖσθαι καὶ καταπίπτειν. τὸ µὲν οὖν δύ- 
νασθαι τἀναντία ἅµα ὑπάρχει· τὰ δ' ἐναντία ἅµα ἀδύ- 
νατον, καὶ τὰς ἐνεργείας δὲ ἅµα ἀδύνατον ὑπάρχειν (οἷον 
ὑγιαίνειν καὶ κάµνειν), ὥστ' ἀνάγκη τούτων θάτερον εἶναι 
τἀγαθόν, τὸ δὲ δύνασθαι ὁµοίως ἀµφότερον ἢ οὐδέτερον· 
ἡ ἄρα ἐνέργεια βελτίων. ἀνάγκη δὲ καὶ ἐπὶ τῶν κακῶν 
τὸ τέλος καὶ τὴν ἐνέργειαν εἶναι χεῖρον τῆς δυνάµεως· τὸ 
γὰρ δυνάµενον ταὐτὸ ἄµφω τἀναντία. δῆλον ἄρα ὅτι οὐκ 
ἔστι τὸ κακὸν παρὰ τὰ πράγµατα· ὕστερον γὰρ τῇ φύσει 
τὸ κακὸν τῆς δυνάµεως. οὐκ ἄρα οὐδ' ἐν τοῖς ἐξ ἀρχῆς 
καὶ τοῖς ἀϊδίοις οὐθὲν ἔστιν οὔτε κακὸν οὔτε ἁµάρτηµα οὔτε 

διεφθαρµένον (καὶ γὰρ ἡ διαφθορὰ τῶν κακῶν ἐστίν). εὑρί- 
σκεται δὲ καὶ τὰ διαγράµµατα ἐνεργείᾳ· διαιροῦντες γὰρ 
εὑρίσκουσιν. εἰ δ' ἦν διῃρηµένα, φανερὰ ἂν ἦν· νῦν δ' ἐνυ- 
πάρχει δυνάµει. διὰ τί δύο ὀρθαὶ τὸ τρίγωνον; ὅτι αἱ   
περὶ µίαν στιγµὴν γωνίαι ἴσαι δύο ὀρθαῖς. εἰ οὖν ἀνῆκτο 
ἡ παρὰ τὴν πλευράν, ἰδόντι ἂν ἦν εὐθὺς δῆλον διὰ τί. 
ἐν ἡµικυκλίῳ ὀρθὴ καθόλου διὰ τί; ἐὰν ἴσαι τρεῖς, ἥ τε 
βάσις δύο καὶ ἡ ἐκ µέσου ἐπισταθεῖσα ὀρθή, ἰδόντι δῆλον 
τῷ ἐκεῖνο εἰδότι. ὥστε φανερὸν ὅτι τὰ δυνάµει ὄντα εἰς 
ἐνέργειαν ἀγόµενα εὑρίσκεται· αἴτιον δὲ ὅτι ἡ νόησις 
ἐνέργεια· ὥστ' ἐξ ἐνεργείας ἡ δύναµις, καὶ διὰ τοῦτο ποιοῦν- 
τες γιγνώσκουσιν (ὕστερον γὰρ γενέσει ἡ ἐνέργεια ἡ κατ' 
ἀριθµόν). 
 Ἐπεὶ δὲ τὸ ὂν λέγεται καὶ τὸ µὴ ὂν τὸ µὲν κατὰ 
τὰ σχήµατα τῶν κατηγοριῶν, τὸ δὲ κατὰ δύναµιν ἢ ἐνέρ- 
γειαν τούτων ἢ τἀναντία, τὸ δὲ [κυριώτατα ὂν] ἀληθὲς ἢ 
ψεῦδος, τοῦτο δ' ἐπὶ τῶν πραγµάτων ἐστὶ τῷ συγκεῖσθαι ἢ 



διῃρῆσθαι, ὥστε ἀληθεύει µὲν ὁ τὸ διῃρηµένον οἰόµενος διῃ- 
ρῆσθαι καὶ τὸ συγκείµενον συγκεῖσθαι, ἔψευσται δὲ ὁ ἐναν- 
τίως ἔχων ἢ τὰ πράγµατα, πότ' ἔστιν ἢ οὐκ ἔστι τὸ ἀληθὲς 
λεγόµενον ἢ ψεῦδος; τοῦτο γὰρ σκεπτέον τί λέγοµεν. οὐ 

γὰρ διὰ τὸ ἡµᾶς οἴεσθαι ἀληθῶς σε λευκὸν εἶναι εἶ σὺ 
λευκός, ἀλλὰ διὰ τὸ σὲ εἶναι λευκὸν ἡµεῖς οἱ φάντες τοῦτο 
ἀληθεύοµεν. εἰ δὴ τὰ µὲν ἀεὶ σύγκειται καὶ ἀδύνατα δι- 
αιρεθῆναι, τὰ δ' ἀεὶ διῄρηται καὶ ἀδύνατα συντεθῆναι, τὰ 
δ' ἐνδέχεται τἀναντία, τὸ µὲν εἶναί ἐστι τὸ συγκεῖσθαι καὶ 
ἓν εἶναι, τὸ δὲ µὴ εἶναι τὸ µὴ συγκεῖσθαι ἀλλὰ πλείω 
εἶναι· περὶ µὲν οὖν τὰ ἐνδεχόµενα ἡ αὐτὴ γίγνεται ψευδὴς 
καὶ ἀληθὴς δόξα καὶ ὁ λόγος ὁ αὐτός, καὶ ἐνδέχεται ὁτὲ 
µὲν ἀληθεύειν ὁτὲ δὲ ψεύδεσθαι· περὶ δὲ τὰ ἀδύνατα ἄλ- 
λως ἔχειν οὐ γίγνεται ὁτὲ µὲν ἀληθὲς ὁτὲ δὲ ψεῦδος, ἀλλ'   
ἀεὶ ταὐτὰ ἀληθῆ καὶ ψευδῆ.  - περὶ δὲ δὴ τὰ ἀσύνθετα τί 
τὸ εἶναι ἢ µὴ εἶναι καὶ τὸ ἀληθὲς καὶ τὸ ψεῦδος; οὐ γάρ 
ἐστι σύνθετον, ὥστε εἶναι µὲν ὅταν συγκέηται, µὴ εἶναι δὲ 
ἐὰν διῃρηµένον ᾖ, ὥσπερ τὸ λευκὸν <τὸ> ξύλον ἢ τὸ ἀσύµµετρον 
τὴν διάµετρον· οὐδὲ τὸ ἀληθὲς καὶ τὸ ψεῦδος ὁµοίως ἔτι ὑπάρ- 
ξει καὶ ἐπ' ἐκείνων. ἢ ὥσπερ οὐδὲ τὸ ἀληθὲς ἐπὶ τούτων τὸ 
 
αὐτό, οὕτως οὐδὲ τὸ εἶναι, ἀλλ' ἔστι τὸ µὲν ἀληθὲς ἢ ψεῦδος, 
τὸ µὲν θιγεῖν καὶ φάναι ἀληθές (οὐ γὰρ ταὐτὸ κατάφασις 
καὶ φάσις), τὸ δ' ἀγνοεῖν µὴ θιγγάνειν (ἀπατηθῆναι γὰρ 
περὶ τὸ τί ἐστιν οὐκ ἔστιν ἀλλ' ἢ κατὰ συµβεβηκός· ὁµοίως 

δὲ καὶ περὶ τὰς µὴ συνθετὰς οὐσίας, οὐ γὰρ ἔστιν ἀπατηθῆ- 
ναι· καὶ πᾶσαι εἰσὶν ἐνεργείᾳ, οὐ δυνάµει, ἐγίγνοντο γὰρ 
ἂν καὶ ἐφθείροντο, νῦν δὲ τὸ ὂν αὐτὸ οὐ γίγνεται οὐδὲ φθεί- 
ρεται, ἔκ τινος γὰρ ἂν ἐγίγνετο·  - ὅσα δή ἐστιν ὅπερ εἶναί τι 
καὶ ἐνέργειαι, περὶ ταῦτα οὐκ ἔστιν ἀπατηθῆναι ἀλλ' ἢ 
νοεῖν ἢ µή· ἀλλὰ τὸ τί ἐστι ζητεῖται περὶ αὐτῶν, εἰ τοιαῦ- 
τά ἐστιν ἢ µή)· τὸ δὲ εἶναι ὡς τὸ ἀληθές, καὶ τὸ µὴ 
εἶναι τὸ ὡς τὸ ψεῦδος, ἓν µέν ἐστιν, εἰ σύγκειται, ἀληθές, τὸ 
δ' εἰ µὴ σύγκειται, ψεῦδος· τὸ δὲ ἕν, εἴπερ ὄν, οὕτως ἐστίν, 
εἰ δὲ µὴ οὕτως, οὐκ ἔστιν· τὸ δὲ ἀληθὲς τὸ νοεῖν ταῦτα· τὸ 
δὲ ψεῦδος οὐκ ἔστιν, οὐδὲ ἀπάτη, ἀλλὰ ἄγνοια, οὐχ οἵα ἡ 
τυφλότης· ἡ µὲν γὰρ τυφλότης ἐστὶν ὡς ἂν εἰ τὸ νοητικὸν 
ὅλως µὴ ἔχοι τις. φανερὸν δὲ καὶ ὅτι περὶ τῶν ἀκινήτων 
οὐκ ἔστιν ἀπάτη κατὰ τὸ ποτέ, εἴ τις ὑπολαµβάνει ἀκίνητα. 
οἷον τὸ τρίγωνον εἰ µὴ µεταβάλλειν οἴεται, οὐκ οἰήσεται 
ποτὲ µὲν δύο ὀρθὰς ἔχειν ποτὲ δὲ οὔ (µεταβάλλοι γὰρ ἄν), 
ἀλλὰ τὶ µὲν τὶ δ' οὔ, οἷον ἄρτιον ἀριθµὸν πρῶτον εἶναι 
µηθένα, ἢ τινὰς µὲν τινὰς δ' οὔ· ἀριθµῷ δὲ περὶ ἕνα οὐδὲ   



τοῦτο· οὐ γὰρ ἔτι τινὰ µὲν τινὰ δὲ οὒ οἰήσεται, ἀλλ' ἀλη- 
θεύσει ἢ ψεύσεται ὡς ἀεὶ οὕτως ἔχοντος. 
           

Ι 

 Τὸ ἓν ὅτι µὲν λέγεται πολλαχῶς, ἐν τοῖς περὶ τοῦ 
ποσαχῶς διῃρηµένοις εἴρηται πρότερον· πλεοναχῶς δὲ λε- 
γοµένου οἱ συγκεφαλαιούµενοι τρόποι εἰσὶ τέτταρες τῶν 
πρώτων καὶ καθ' αὑτὰ λεγοµένων ἓν ἀλλὰ µὴ κατὰ 
συµβεβηκός. τό τε γὰρ συνεχὲς ἢ ἁπλῶς ἢ µάλιστά γε 
τὸ φύσει καὶ µὴ ἁφῇ µηδὲ δεσµῷ (καὶ τούτων µᾶλλον ἓν 
καὶ πρότερον οὗ ἀδιαιρετωτέρα ἡ κίνησις καὶ µᾶλλον ἁπλῆ)· 
ἔτι τοιοῦτον καὶ µᾶλλον τὸ ὅλον καὶ ἔχον τινὰ µορφὴν καὶ 
εἶδος, µάλιστα δ' εἴ τι φύσει τοιοῦτον καὶ µὴ βίᾳ, ὥσπερ 
ὅσα κόλλῃ ἢ γόµφῳ ἢ συνδέσµῳ, ἀλλὰ ἔχει ἐν αὑτῷ τὸ 
αἴτιον αὐτῷ τοῦ συνεχὲς εἶναι. τοιοῦτον δὲ τῷ µίαν τὴν κί- 
νησιν εἶναι καὶ ἀδιαίρετον τόπῳ καὶ χρόνῳ, ὥστε φανερόν, 
εἴ τι φύσει κινήσεως ἀρχὴν ἔχει τῆς πρώτης τὴν πρώτην, 
οἷον λέγω φορᾶς κυκλοφορίαν, ὅτι τοῦτο πρῶτον µέγεθος ἕν. 
τὰ µὲν δὴ οὕτως ἓν ᾗ συνεχὲς ἢ ὅλον, τὰ δὲ ὧν ἂν ὁ λό- 
γος εἷς ᾖ, τοιαῦτα δὲ ὧν ἡ νόησις µία, τοιαῦτα δὲ ὧν 
ἀδιαίρετος, ἀδιαίρετος δὲ τοῦ ἀδιαιρέτου εἴδει ἢ ἀριθµῷ· ἀρι- 
θµῷ µὲν οὖν τὸ καθ' ἕκαστον ἀδιαίρετον, εἴδει δὲ τὸ τῷ γνω- 
στῷ καὶ τῇ ἐπιστήµῃ, ὥσθ' ἓν ἂν εἴη πρῶτον τὸ ταῖς οὐσίαις 
αἴτιον τοῦ ἑνός. λέγεται µὲν οὖν τὸ ἓν τοσαυταχῶς, τό τε 
συνεχὲς φύσει καὶ τὸ ὅλον, καὶ τὸ καθ' ἕκαστον καὶ τὸ 

καθόλου, πάντα δὲ ταῦτα ἓν τῷ ἀδιαίρετον εἶναι τῶν µὲν 
τὴν κίνησιν τῶν δὲ τὴν νόησιν ἢ τὸν λόγον.  - δεῖ δὲ κατα- 
νοεῖν ὅτι οὐχ ὡσαύτως ληπτέον λέγεσθαι ποῖά τε ἓν λέγε- 
ται, καὶ τί ἐστι τὸ ἑνὶ εἶναι καὶ τίς αὐτοῦ λόγος. λέγεται 
µὲν γὰρ τὸ ἓν τοσαυταχῶς, καὶ ἕκαστον ἔσται ἓν τούτων, ᾧ   
ἂν ὑπάρχῃ τις τούτων τῶν τρόπων· τὸ δὲ ἑνὶ εἶναι ὁτὲ µὲν 
τούτων τινὶ ἔσται, ὁτὲ δὲ ἄλλῳ ὃ καὶ µᾶλλον ἐγγὺς τῷ 
ὀνόµατί ἐστι, τῇ δυνάµει δ' ἐκεῖνα, ὥσπερ καὶ περὶ στοι- 
χείου καὶ αἰτίου εἰ δέοι λέγειν ἐπί τε τοῖς πράγµασι διορί- 
ζοντα καὶ τοῦ ὀνόµατος ὅρον ἀποδιδόντα. ἔστι µὲν γὰρ ὡς 
στοιχεῖον τὸ πῦρ (ἔστι δ' ἴσως καθ' αὑτὸ καὶ τὸ ἄπειρον ἤ 
τι ἄλλο τοιοῦτον), ἔστι δ' ὡς οὔ· οὐ γὰρ τὸ αὐτὸ πυρὶ καὶ 
στοιχείῳ εἶναι, ἀλλ' ὡς µὲν πρᾶγµά τι καὶ φύσις τὸ πῦρ 
στοιχεῖον, τὸ δὲ ὄνοµα σηµαίνει τὸ τοδὶ συµβεβηκέναι 
αὐτῷ, ὅτι ἐστί τι ἐκ τούτου ὡς πρώτου ἐνυπάρχοντος. οὕτω 
καὶ ἐπὶ αἰτίου καὶ ἑνὸς καὶ τῶν τοιούτων ἁπάντων, διὸ καὶ 
τὸ ἑνὶ εἶναι τὸ ἀδιαιρέτῳ ἐστὶν εἶναι, ὅπερ τόδε ὄντι καὶ 



ἰδίᾳ χωριστῷ ἢ τόπῳ ἢ εἴδει ἢ διανοίᾳ, ἢ καὶ τὸ ὅλῳ καὶ ἀδιαι- 
ρέτῳ, µάλιστα δὲ τὸ µέτρῳ εἶναι πρώτῳ ἑκάστου γένους 
καὶ κυριώτατα τοῦ ποσοῦ· ἐντεῦθεν γὰρ ἐπὶ τὰ ἄλλα ἐλή- 
λυθεν. µέτρον γάρ ἐστιν ᾧ τὸ ποσὸν γιγνώσκεται· γιγνώ- 

σκεται δὲ ἢ ἑνὶ ἢ ἀριθµῷ τὸ ποσὸν ᾗ ποσόν, ὁ δὲ ἀριθµὸς 
ἅπας ἑνί, ὥστε πᾶν τὸ ποσὸν γιγνώσκεται ᾗ ποσὸν τῷ ἑνί, 
καὶ ᾧ πρώτῳ ποσὰ γιγνώσκεται, τοῦτο αὐτὸ ἕν· διὸ τὸ ἓν 
ἀριθµοῦ ἀρχὴ ᾗ ἀριθµός. ἐντεῦθεν δὲ καὶ ἐν τοῖς ἄλλοις 
λέγεται µέτρον τε ᾧ ἕκαστον πρώτῳ γιγνώσκεται, καὶ τὸ 
µέτρον ἑκάστου ἕν, ἐν µήκει, ἐν πλάτει, ἐν βάθει, ἐν βάρει, 
ἐν τάχει (τὸ γὰρ βάρος καὶ τάχος κοινὸν ἐν τοῖς ἐναντίοις· 
διττὸν γὰρ ἑκάτερον αὐτῶν, οἷον βάρος τό τε ὁποσηνοῦν ἔχον 
ῥοπὴν καὶ τὸ ἔχον ὑπεροχὴν ῥοπῆς, καὶ τάχος τό τε ὁπο- 
σηνοῦν κίνησιν ἔχον καὶ τὸ ὑπεροχὴν κινήσεως· ἔστι γάρ τι 
τάχος καὶ τοῦ βραδέος καὶ βάρος τοῦ κουφοτέρου). ἐν πᾶσι 
δὴ τούτοις µέτρον καὶ ἀρχὴ ἕν τι καὶ ἀδιαίρετον, ἐπεὶ καὶ   
ἐν ταῖς γραµµαῖς χρῶνται ὡς ἀτόµῳ τῇ ποδιαίᾳ. παντα- 
χοῦ γὰρ τὸ µέτρον ἕν τι ζητοῦσι καὶ ἀδιαίρετον· τοῦτο δὲ 
τὸ ἁπλοῦν ἢ τῷ ποιῷ ἢ τῷ ποσῷ. ὅπου µὲν οὖν δοκεῖ µὴ 
εἶναι ἀφελεῖν ἢ προσθεῖναι, τοῦτο ἀκριβὲς τὸ µέτρον (διὸ 
τὸ τοῦ ἀριθµοῦ ἀκριβέστατον· τὴν γὰρ µονάδα τιθέασι πάντῃ 
ἀδιαίρετον)· ἐν δὲ τοῖς ἄλλοις µιµοῦνται τὸ τοιοῦτον· ἀπὸ 
γὰρ σταδίου καὶ ταλάντου καὶ ἀεὶ τοῦ µείζονος λάθοι ἂν 
καὶ προστεθέν τι καὶ ἀφαιρεθὲν µᾶλλον ἢ ἀπὸ ἐλάττονος· 
ὥστε ἀφ' οὗ πρώτου κατὰ τὴν αἴσθησιν µὴ ἐνδέχεται, τοῦτο 

πάντες ποιοῦνται µέτρον καὶ ὑγρῶν καὶ ξηρῶν καὶ βάρους 
καὶ µεγέθους· καὶ τότ' οἴονται εἰδέναι τὸ ποσόν, ὅταν εἰ- 
δῶσι διὰ τούτου τοῦ µέτρου. καὶ δὴ καὶ κίνησιν τῇ ἁπλῇ 
κινήσει καὶ τῇ ταχίστῃ (ὀλίγιστον γὰρ αὕτη ἔχει χρόνον)· 
διὸ ἐν τῇ ἀστρολογίᾳ τὸ τοιοῦτον ἓν ἀρχὴ καὶ µέτρον (τὴν 
κίνησιν γὰρ ὁµαλὴν ὑποτίθενται καὶ ταχίστην τὴν τοῦ οὐρανοῦ, 
πρὸς ἣν κρίνουσι τὰς ἄλλας), καὶ ἐν µουσικῇ δίεσις, ὅτι 
ἐλάχιστον, καὶ ἐν φωνῇ στοιχεῖον. καὶ ταῦτα πάντα ἕν τι 
οὕτως, οὐχ ὡς κοινόν τι τὸ ἓν ἀλλ' ὥσπερ εἴρηται.  - οὐκ ἀεὶ 
δὲ τῷ ἀριθµῷ ἓν τὸ µέτρον ἀλλ' ἐνίοτε πλείω, οἷον αἱ διέ- 
σεις δύο, αἱ µὴ κατὰ τὴν ἀκοὴν ἀλλ' ἐν τοῖς λόγοις, καὶ 
αἱ φωναὶ πλείους αἷς µετροῦµεν, καὶ ἡ διάµετρος δυσὶ µε- 
τρεῖται καὶ ἡ πλευρά, καὶ τὰ µεγέθη πάντα. οὕτω δὴ πάν- 
των µέτρον τὸ ἕν, ὅτι γνωρίζοµεν ἐξ ὧν ἐστὶν ἡ οὐσία διαι- 
ροῦντες ἢ κατὰ τὸ ποσὸν ἢ κατὰ τὸ εἶδος. καὶ διὰ τοῦτο τὸ 
ἓν ἀδιαίρετον, ὅτι τὸ πρῶτον ἑκάστων ἀδιαίρετον. οὐχ ὁµοίως 
δὲ πᾶν ἀδιαίρετον, οἷον ποὺς καὶ µονάς, ἀλλὰ τὸ µὲν 
πάντῃ, τὸ δ' εἰς ἀδιαίρετα πρὸς τὴν αἴσθησιν θετέον, ὥσπερ 



εἴρηται ἤδη· ἴσως γὰρ πᾶν συνεχὲς διαιρετόν. ἀεὶ δὲ συγ- 
γενὲς τὸ µέτρον· µεγεθῶν µὲν γὰρ µέγεθος, καὶ καθ' ἕκα- 
στον µήκους µῆκος, πλάτους πλάτος, φωνῆς φωνή, βάρους   

βάρος, µονάδων µονάς. οὕτω γὰρ δεῖ λαµβάνειν, ἀλλ' οὐχ 
ὅτι ἀριθµῶν ἀριθµός· καίτοι ἔδει, εἰ ὁµοίως· ἀλλ' οὐχ 
ὁµοίως ἀξιοῖ ἀλλ' ὥσπερ εἰ µονάδων µονάδας ἀξιώσειε 
µέτρον ἀλλὰ µὴ µονάδα· ὁ δ' ἀριθµὸς πλῆθος µονάδων. 
καὶ τὴν ἐπιστήµην δὲ µέτρον τῶν πραγµάτων λέγοµεν καὶ 
τὴν αἴσθησιν διὰ τὸ αὐτό, ὅτι γνωρίζοµέν τι αὐταῖς, ἐπεὶ 
 
µετροῦνται µᾶλλον ἢ µετροῦσιν. ἀλλὰ συµβαίνει ἡµῖν ὥς- 
περ ἂν εἰ ἄλλου ἡµᾶς µετροῦντος ἐγνωρίσαµεν πηλίκοι ἐσµὲν 
τῷ τὸν πῆχυν ἐπὶ τοσοῦτον ἡµῶν ἐπιβάλλειν. Πρωταγόρας 
δ' ἄνθρωπόν φησι πάντων εἶναι µέτρον, ὥσπερ ἂν εἰ τὸν 
ἐπιστήµονα εἰπὼν ἢ τὸν αἰσθανόµενον· τούτους δ' ὅτι ἔχουσιν 
ὁ µὲν αἴσθησιν ὁ δὲ ἐπιστήµην, ἅ φαµεν εἶναι µέτρα τῶν 
ὑποκειµένων. οὐθὲν δὴ λέγοντες περιττὸν φαίνονταί τι λέγειν. 
ὅτι µὲν οὖν τὸ ἑνὶ εἶναι µάλιστά ἐστι κατὰ τὸ ὄνοµα ἀφορί- 
ζοντι µέτρον τι, καὶ κυριώτατα τοῦ ποσοῦ, εἶτα τοῦ ποιοῦ, 
φανερόν· ἔσται δὲ τοιοῦτον τὸ µὲν ἂν ᾖ ἀδιαίρετον κατὰ τὸ 
ποσόν, τὸ δὲ ἂν κατὰ τὸ ποιόν· διόπερ ἀδιαίρετον τὸ ἓν ἢ 
ἁπλῶς ἢ ᾗ ἕν. 
 Κατὰ δὲ τὴν οὐσίαν καὶ τὴν φύσιν ζητητέον ποτέρως 
ἔχει, καθάπερ ἐν τοῖς διαπορήµασιν ἐπήλθοµεν τί τὸ ἕν 

ἐστι καὶ πῶς δεῖ περὶ αὐτοῦ λαβεῖν, πότερον ὡς οὐσίας τινὸς 
οὔσης αὐτοῦ τοῦ ἑνός, καθάπερ οἵ τε Πυθαγόρειοί φασι πρό- 
τερον καὶ Πλάτων ὕστερον, ἢ µᾶλλον ὑπόκειταί τις φύσις 
καὶ [πῶς] δεῖ γνωριµωτέρως λεχθῆναι καὶ µᾶλλον ὥσπερ οἱ 
περὶ φύσεως· ἐκείνων γὰρ ὁ µέν τις φιλίαν εἶναί φησι τὸ 
ἓν ὁ δ' ἀέρα ὁ δὲ τὸ ἄπειρον. εἰ δὴ µηδὲν τῶν καθόλου 
δυνατὸν οὐσίαν εἶναι, καθάπερ ἐν τοῖς περὶ οὐσίας καὶ περὶ 
τοῦ ὄντος εἴρηται λόγοις, οὐδ' αὐτὸ τοῦτο οὐσίαν ὡς ἕν τι παρὰ 
τὰ πολλὰ δυνατὸν εἶναι (κοινὸν γάρ) ἀλλ' ἢ κατηγόρηµα 
µόνον, δῆλον ὡς οὐδὲ τὸ ἕν· τὸ γὰρ ὂν καὶ τὸ ἓν καθόλου 
κατηγορεῖται µάλιστα πάντων. ὥστε οὔτε τὰ γένη φύσεις   
τινὲς καὶ οὐσίαι χωρισταὶ τῶν ἄλλων εἰσίν, οὔτε τὸ ἓν γένος 
ἐνδέχεται εἶναι διὰ τὰς αὐτὰς αἰτίας δι' ἅσπερ οὐδὲ τὸ ὂν 
οὐδὲ τὴν οὐσίαν. ἔτι δ' ὁµοίως ἐπὶ πάντων ἀναγκαῖον ἔχειν· 
λέγεται δ' ἰσαχῶς τὸ ὂν καὶ τὸ ἕν· ὥστ' ἐπείπερ ἐν τοῖς 
ποιοῖς ἐστί τι τὸ ἓν καί τις φύσις, ὁµοίως δὲ καὶ ἐν τοῖς 
ποσοῖς, δῆλον ὅτι καὶ ὅλως ζητητέον τί τὸ ἕν, ὥσπερ καὶ 
τί τὸ ὄν, ὡς οὐχ ἱκανὸν ὅτι τοῦτο αὐτὸ ἡ φύσις αὐτοῦ. ἀλλὰ 
µὴν ἔν γε χρώµασίν ἐστι τὸ ἓν χρῶµα, οἷον τὸ λευκόν, εἶτα 



τὰ ἄλλα ἐκ τούτου καὶ τοῦ µέλανος φαίνεται γιγνόµενα, τὸ 
δὲ µέλαν στέρησις λευκοῦ ὥσπερ καὶ φωτὸς σκότος [τοῦτο 

δ' ἐστὶ στέρησις φωτός]· ὥστε εἰ τὰ ὄντα ἦν χρώµατα, ἦν ἂν 
ἀριθµός τις τὰ ὄντα, ἀλλὰ τίνων; δῆλον δὴ ὅτι χρωµά- 
των, καὶ τὸ ἓν ἦν ἄν τι ἕν, οἷον τὸ λευκόν. ὁµοίως δὲ καὶ 
εἰ µέλη τὰ ὄντα ἦν, ἀριθµὸς ἂν ἦν, διέσεων µέντοι, ἀλλ' 
οὐκ ἀριθµὸς ἡ οὐσία αὐτῶν· καὶ τὸ ἓν ἦν ἄν τι οὗ ἡ οὐσία οὐ 
τὸ ἓν ἀλλὰ δίεσις. ὁµοίως δὲ καὶ ἐπὶ τῶν φθόγγων στοι- 
χείων ἂν ἦν τὰ ὄντα ἀριθµός, καὶ τὸ ἓν στοιχεῖον φωνῆεν. 
καὶ εἰ σχήµατα εὐθύγραµµα, σχηµάτων ἂν ἦν ἀριθµός, 
καὶ τὸ ἓν τὸ τρίγωνον. ὁ δ' αὐτὸς λόγος καὶ ἐπὶ τῶν ἄλ- 
λων γενῶν, ὥστ' εἴπερ καὶ ἐν τοῖς πάθεσι καὶ ἐν τοῖς ποιοῖς 
καὶ ἐν τοῖς ποσοῖς καὶ ἐν κινήσει ἀριθµῶν ὄντων καὶ ἑνός 
τινος ἐν ἅπασιν ὅ τε ἀριθµὸς τινῶν καὶ τὸ ἓν τὶ ἕν, ἀλλ' 
οὐχὶ τοῦτο αὐτὸ ἡ οὐσία, καὶ ἐπὶ τῶν οὐσιῶν ἀνάγκη ὡσαύτως 
ἔχειν· ὁµοίως γὰρ ἔχει ἐπὶ πάντων.  - ὅτι µὲν οὖν τὸ ἓν ἐν 
ἅπαντι γένει ἐστί τις φύσις, καὶ οὐδενὸς τοῦτό γ' αὐτὸ ἡ φύσις 
τὸ ἕν, φανερόν, ἀλλ' ὥσπερ ἐν χρώµασι χρῶµα ἓν ζητη- 
τέον αὐτὸ τὸ ἕν, οὕτω καὶ ἐν οὐσίᾳ οὐσίαν µίαν αὐτὸ τὸ 
ἕν· ὅτι δὲ ταὐτὸ σηµαίνει πως τὸ ἓν καὶ τὸ ὄν, δῆλον τῷ 
τε παρακολουθεῖν ἰσαχῶς ταῖς κατηγορίαις καὶ µὴ εἶναι ἐν 
µηδεµιᾷ (οἷον οὔτ' ἐν τῇ τί ἐστιν οὔτ' ἐν τῇ ποῖον, ἀλλ' 
ὁµοίως ἔχει ὥσπερ τὸ ὄν) καὶ τῷ µὴ προσκατηγορεῖσθαι   

ἕτερόν τι τὸ εἷς ἄνθρωπος τοῦ ἄνθρωπος (ὥσπερ οὐδὲ τὸ εἶναι 
παρὰ τὸ τί ἢ ποῖον ἢ πόσον) καὶ <τῷ εἶναι> τὸ ἑνὶ εἶναι τὸ 
ἑκάστῳ εἶναι. 
 Ἀντίκειται δὲ τὸ ἓν καὶ τὰ πολλὰ κατὰ πλείους τρό- 
πους, ὧν ἕνα τὸ ἓν καὶ τὸ πλῆθος ὡς ἀδιαίρετον καὶ διαιρε- 
τόν· τὸ µὲν γὰρ ἢ διῃρηµένον ἢ διαιρετὸν πλῆθός τι λέγε- 
ται, τὸ δὲ ἀδιαίρετον ἢ µὴ διῃρηµένον ἕν. ἐπεὶ οὖν αἱ ἀντι- 
θέσεις τετραχῶς, καὶ τούτων κατὰ στέρησιν λέγεται θάτερον, 
ἐναντία ἂν εἴη καὶ οὔτε ὡς ἀντίφασις οὔτε ὡς τὰ πρός τι 
λεγόµενα. λέγεται δὲ ἐκ τοῦ ἐναντίου καὶ δηλοῦται τὸ ἕν, ἐκ 
τοῦ διαιρετοῦ τὸ ἀδιαίρετον, διὰ τὸ µᾶλλον αἰσθητὸν τὸ πλῆ- 
θος εἶναι καὶ τὸ διαιρετὸν ἢ τὸ ἀδιαίρετον, ὥστε τῷ λόγῳ 
πρότερον τὸ πλῆθος τοῦ ἀδιαιρέτου διὰ τὴν αἴσθησιν. ἔστι δὲ τοῦ 
µὲν ἑνός, ὥσπερ καὶ ἐν τῇ διαιρέσει τῶν ἐναντίων διεγρά- 
ψαµεν, τὸ ταὐτὸ καὶ ὅµοιον καὶ ἴσον, τοῦ δὲ πλήθους τὸ 
ἕτερον καὶ ἀνόµοιον καὶ ἄνισον. λεγοµένου δὲ τοῦ ταὐ- 
τοῦ πολλαχῶς, ἕνα µὲν τρόπον κατ' ἀριθµὸν λέγοµεν 
ἐνίοτε αὐτό, τὸ δ' ἐὰν καὶ λόγῳ καὶ ἀριθµῷ ἓν ᾖ, οἷον 
σὺ σαυτῷ καὶ τῷ εἴδει καὶ τῇ ὕλῃ ἕν· ἔτι δ' ἐὰν ὁ λόγος 
ὁ τῆς πρώτης οὐσίας εἷς ᾖ, οἷον αἱ ἴσαι γραµµαὶ εὐθεῖαι αἱ 



αὐταί, καὶ τὰ ἴσα καὶ ἰσογώνια τετράγωνα, καίτοι πλείω· 

ἀλλ' ἐν τούτοις ἡ ἰσότης ἑνότης. ὅµοια δὲ ἐὰν µὴ 
ταὐτὰ ἁπλῶς ὄντα, µηδὲ κατὰ τὴν οὐσίαν ἀδιάφορα τὴν 
συγκειµένην, κατὰ τὸ εἶδος ταὐτὰ ᾖ, ὥσπερ τὸ µεῖζον τετρά- 
γωνον τῷ µικρῷ ὅµοιον, καὶ αἱ ἄνισοι εὐθεῖαι· αὗται γὰρ 
ὅµοιαι µέν, αἱ αὐταὶ δὲ ἁπλῶς οὔ. τὰ δὲ ἐὰν τὸ αὐτὸ 
εἶδος ἔχοντα, ἐν οἷς τὸ µᾶλλον καὶ ἧττον ἐγγίγνεται, µήτε 
µᾶλλον ᾖ µήτε ἧττον. τὰ δὲ ἐὰν ᾖ τὸ αὐτὸ πάθος καὶ ἓν 
τῷ εἴδει, οἷον τὸ λευκόν, σφόδρα καὶ ἧττον, ὅµοιά φασιν   
εἶναι ὅτι ἓν τὸ εἶδος αὐτῶν. τὰ δὲ ἐὰν πλείω ἔχῃ ταὐτὰ 
ἢ ἕτερα, ἢ ἁπλῶς ἢ τὰ πρόχειρα, οἷον καττίτερος ἀργύρῳ 
ᾗ λευκόν, χρυσὸς δὲ πυρὶ ᾗ ξανθὸν καὶ πυρρόν. ὥστε δῆλον 
ὅτι καὶ τὸ ἕτερον καὶ τὸ ἀνόµοιον πολλαχῶς λέγεται. καὶ 
τὸ µὲν ἄλλο ἀντικειµένως καὶ τὸ ταὐτό, διὸ ἅπαν πρὸς 
ἅπαν ἢ ταὐτὸ ἢ ἄλλο· τὸ δ' ἐὰν µὴ καὶ ἡ ὕλη καὶ ὁ 
λόγος εἷς, διὸ σὺ καὶ ὁ πλησίον ἕτερος· τὸ δὲ τρίτον ὡς 
τὰ ἐν τοῖς µαθηµατικοῖς. τὸ µὲν οὖν ἕτερον ἢ ταὐτὸ διὰ τοῦτο 
πᾶν πρὸς πᾶν λέγεται, ὅσα λέγεται ἓν καὶ ὄν· οὐ γὰρ 
ἀντίφασίς ἐστι τοῦ ταὐτοῦ, διὸ οὐ λέγεται ἐπὶ τῶν µὴ ὄντων 
(τὸ δὲ µὴ ταὐτὸ λέγεται), ἐπὶ δὲ τῶν ὄντων πάντων· ἢ 
γὰρ ἓν ἢ οὐχ ἓν πέφυχ' ὅσα ὂν καὶ ἕν. τὸ µὲν οὖν ἕτερον 
καὶ ταὐτὸν οὕτως ἀντίκειται, διαφορὰ δὲ καὶ ἑτερότης ἄλλο. 

τὸ µὲν γὰρ ἕτερον καὶ οὗ ἕτερον οὐκ ἀνάγκη εἶναι τινὶ ἕτερον· 
πᾶν γὰρ ἢ ἕτερον ἢ ταὐτὸ ὅ τι ἂν ᾖ ὄν· τὸ δὲ διάφορον 
τινὸς τινὶ διάφορον, ὥστε ἀνάγκη ταὐτό τι εἶναι ᾧ διαφέ- 
ρουσιν. τοῦτο δὲ τὸ ταὐτὸ γένος ἢ εἶδος· πᾶν γὰρ τὸ διαφέρον 
διαφέρει ἢ γένει ἢ εἴδει, γένει µὲν ὧν µὴ ἔστι κοινὴ ἡ ὕλη 
µηδὲ γένεσις εἰς ἄλληλα, οἷον ὅσων ἄλλο σχῆµα τῆς κατη- 
γορίας, εἴδει δὲ ὧν τὸ αὐτὸ γένος (λέγεται δὲ γένος ὃ 
ἄµφω τὸ αὐτὸ λέγονται κατὰ τὴν οὐσίαν τὰ διάφορα). τὰ 
δ' ἐναντία διάφορα, καὶ ἡ ἐναντίωσις διαφορά τις. ὅτι δὲ 
καλῶς τοῦτο ὑποτιθέµεθα, δῆλον ἐκ τῆς ἐπαγωγῆς· πάντα 
γὰρ διαφέροντα φαίνεται καὶ ταῦτα, οὐ µόνον ἕτερα 
ὄντα ἀλλὰ τὰ µὲν τὸ γένος ἕτερα τὰ δ' ἐν τῇ αὐτῇ συ- 
στοιχίᾳ τῆς κατηγορίας, ὥστ' ἐν ταὐτῷ γένει καὶ ταὐτὰ τῷ 
γένει. διώρισται δ' ἐν ἄλλοις ποῖα τῷ γένει ταὐτὰ ἢ ἕτερα. 
 Ἐπεὶ δὲ διαφέρειν ἐνδέχεται ἀλλήλων τὰ διαφέροντα   
πλεῖον καὶ ἔλαττον, ἔστι τις καὶ µεγίστη διαφορά, καὶ ταύ- 
 
την λέγω ἐναντίωσιν. ὅτι δ' ἡ µεγίστη ἐστὶ διαφορά, δῆλον 
ἐκ τῆς ἐπαγωγῆς. τὰ µὲν γὰρ γένει διαφέροντα οὐκ ἔχει 
ὁδὸν εἰς ἄλληλα, ἀλλ' ἀπέχει πλέον καὶ ἀσύµβλητα· 
τοῖς δ' εἴδει διαφέρουσιν αἱ γενέσεις ἐκ τῶν ἐναντίων εἰσὶν 

ὡς ἐσχάτων, τὸ δὲ τῶν ἐσχάτων διάστηµα µέγιστον, ὥστε 
καὶ τὸ τῶν ἐναντίων. ἀλλὰ µὴν τό γε µέγιστον ἐν ἑκάστῳ 
γένει τέλειον. µέγιστόν τε γὰρ οὗ µὴ ἔστιν ὑπερβολή, καὶ 
τέλειον οὗ µὴ ἔστιν ἔξω λαβεῖν τι δυνατόν· τέλος γὰρ ἔχει 
ἡ τελεία διαφορά (ὥσπερ καὶ τἆλλα τῷ τέλος ἔχειν λέ- 
γεται τέλεια), τοῦ δὲ τέλους οὐθὲν ἔξω· ἔσχατον γὰρ ἐν παντὶ 
καὶ περιέχει, διὸ οὐδὲν ἔξω τοῦ τέλους, οὐδὲ προσδεῖται οὐδενὸς 
τὸ τέλειον. ὅτι µὲν οὖν ἡ ἐναντιότης ἐστὶ διαφορὰ τέλειος, ἐκ 
τούτων δῆλον· πολλαχῶς δὲ λεγοµένων τῶν ἐναντίων, ἀκο- 
λουθήσει τὸ τελείως οὕτως ὡς ἂν καὶ τὸ ἐναντίοις εἶναι 
ὑπάρχῃ αὐτοῖς. τούτων δὲ ὄντων φανερὸν ὅτι οὐκ ἐνδέχεται 
ἑνὶ πλείω ἐναντία εἶναι (οὔτε γὰρ τοῦ ἐσχάτου ἐσχατώτερον 
εἴη ἄν τι, οὔτε τοῦ ἑνὸς διαστήµατος πλείω δυοῖν ἔσχατα), 
ὅλως τε εἰ ἔστιν ἡ ἐναντιότης διαφορά, ἡ δὲ διαφορὰ δυοῖν, 
ὥστε καὶ ἡ τέλειος. ἀνάγκη δὲ καὶ τοὺς ἄλλους ὅρους ἀληθεῖς 
εἶναι τῶν ἐναντίων. καὶ γὰρ πλεῖστον διαφέρει ἡ τέλειος 
διαφορά (τῶν τε γὰρ γένει διαφερόντων οὐκ ἔστιν ἐξωτέρω 
λαβεῖν καὶ τῶν εἴδει· δέδεικται γὰρ ὅτι πρὸς τὰ ἔξω τοῦ 
γένους οὐκ ἔστι διαφορά, τούτων δ' αὕτη µεγίστη), καὶ τὰ ἐν 
ταὐτῷ γένει πλεῖστον διαφέροντα ἐναντία (µεγίστη γὰρ 
διαφορὰ τούτων ἡ τέλειος), καὶ τὰ ἐν τῷ αὐτῷ δεκτικῷ πλεῖ- 

στον διαφέροντα ἐναντία (ἡ γὰρ ὕλη ἡ αὐτὴ τοῖς ἐναντίοις) 
καὶ τὰ ὑπὸ τὴν αὐτὴν δύναµιν πλεῖστον διαφέροντα (καὶ 
γὰρ ἡ ἐπιστήµη περὶ ἓν γένος ἡ µία)· ἐν οἷς ἡ τελεία δια- 
φορὰ µεγίστη.  - πρώτη δὲ ἐναντίωσις ἕξις καὶ στέρησίς ἐστιν· 
οὐ πᾶσα δὲ στέρησις (πολλαχῶς γὰρ λέγεται ἡ στέρησις) 
ἀλλ' ἥτις ἂν τελεία ᾖ. τὰ δ' ἄλλα ἐναντία κατὰ ταῦτα 
λεχθήσεται, τὰ µὲν τῷ ἔχειν τὰ δὲ τῷ ποιεῖν ἢ ποιητικὰ 
εἶναι τὰ δὲ τῷ λήψεις εἶναι καὶ ἀποβολαὶ τούτων ἢ ἄλλων   
ἐναντίων. εἰ δὴ ἀντίκειται µὲν ἀντίφασις καὶ στέρησις καὶ 
ἐναντιότης καὶ τὰ πρός τι, τούτων δὲ πρῶτον ἀντίφασις, ἀντι- 
φάσεως δὲ µηδέν ἐστι µεταξύ, τῶν δὲ ἐναντίων ἐνδέχεται, 
ὅτι µὲν οὐ ταὐτὸν ἀντίφασις καὶ τἀναντία δῆλον· ἡ δὲ στέ- 
ρησις ἀντίφασίς τίς ἐστιν· ἢ γὰρ τὸ ἀδύνατον ὅλως ἔχειν, 
ἢ ὃ ἂν πεφυκὸς ἔχειν µὴ ἔχῃ, ἐστέρηται ἢ ὅλως ἢ πὼς 
ἀφορισθέν (πολλαχῶς γὰρ ἤδη τοῦτο λέγοµεν, ὥσπερ διῄ- 
ρηται ἡµῖν ἐν ἄλλοις), ὥστ' ἐστὶν ἡ στέρησις ἀντίφασίς τις ἢ 
ἀδυναµία διορισθεῖσα ἢ συνειληµµένη τῷ δεκτικῷ· διὸ ἀντι- 
φάσεως µὲν οὐκ ἔστι µεταξύ, στερήσεως δέ τινος ἔστιν· ἴσον 
µὲν γὰρ ἢ οὐκ ἴσον πᾶν, ἴσον δ' ἢ ἄνισον οὐ πᾶν, ἀλλ' εἴπερ, 
µόνον ἐν τῷ δεκτικῷ τοῦ ἴσου. εἰ δὴ αἱ γενέσεις τῇ ὕλῃ ἐκ 
τῶν ἐναντίων, γίγνονται δὲ ἢ ἐκ τοῦ εἴδους καὶ τῆς τοῦ εἴδους 

ἕξεως ἢ ἐκ στερήσεώς τινος τοῦ εἴδους καὶ τῆς µορφῆς, δῆλον 
ὅτι ἡ µὲν ἐναντίωσις στέρησις ἂν εἴη πᾶσα, ἡ δὲ στέρησις 
ἴσως οὐ πᾶσα ἐναντιότης (αἴτιον δ' ὅτι πολλαχῶς ἐνδέχεται 
ἐστερῆσθαι τὸ ἐστερηµένον)· ἐξ ὧν γὰρ αἱ µεταβολαὶ ἐσχά- 
των, ἐναντία ταῦτα. φανερὸν δὲ καὶ διὰ τῆς ἐπαγωγῆς. 
πᾶσα γὰρ ἐναντίωσις ἔχει στέρησιν θάτερον τῶν ἐναντίων, 
ἀλλ' οὐχ ὁµοίως πάντα· ἀνισότης µὲν γὰρ ἰσότητος ἀνο- 
µοιότης δὲ ὁµοιότητος κακία δὲ ἀρετῆς, διαφέρει δὲ ὥσπερ 
εἴρηται· τὸ µὲν γὰρ ἐὰν µόνον ᾖ ἐστερηµένον, τὸ δ' ἐὰν ἢ 
ποτὲ ἢ ἔν τινι, οἷον ἂν ἐν ἡλικίᾳ τινὶ ἢ τῷ κυρίῳ, ἢ πάντῃ· 
διὸ τῶν µὲν ἔστι µεταξύ, καὶ ἔστιν οὔτε ἀγαθὸς ἄνθρωπος οὔτε 
κακός, τῶν δὲ οὐκ ἔστιν, ἀλλ' ἀνάγκη εἶναι ἢ περιττὸν ἢ 
ἄρτιον. ἔτι τὰ µὲν ἔχει τὸ ὑποκείµενον ὡρισµένον, τὰ δ' 
οὔ. ὥστε φανερὸν ὅτι ἀεὶ θάτερον τῶν ἐναντίων λέγεται 
κατὰ στέρησιν· ἀπόχρη δὲ κἂν τὰ πρῶτα καὶ τὰ γένη τῶν 
ἐναντίων, οἷον τὸ ἓν καὶ τὰ πολλά· τὰ γὰρ ἄλλα εἰς ταῦτα 
ἀνάγεται. 
 Ἐπεὶ δὲ ἓν ἑνὶ ἐναντίον, ἀπορήσειεν ἄν τις πῶς 
ἀντίκειται τὸ ἓν καὶ τὰ πολλά, καὶ τὸ ἴσον τῷ µεγάλῳ 
καὶ τῷ µικρῷ. εἰ γὰρ τὸ πότερον ἀεὶ ἐν ἀντιθέσει λέγοµεν,   
οἷον πότερον λευκὸν ἢ µέλαν, καὶ πότερον λευκὸν ἢ οὐ λευ- 

κόν (πότερον δὲ ἄνθρωπος ἢ λευκὸν οὐ λέγοµεν, ἐὰν µὴ ἐξ 
ὑποθέσεως καὶ ζητοῦντες οἷον πότερον ἦλθε Κλέων ἢ Σωκρά- 
της - ἀλλ' οὐκ ἀνάγκη ἐν οὐδενὶ γένει τοῦτο· ἀλλὰ καὶ τοῦτο 
ἐκεῖθεν ἐλήλυθεν· τὰ γὰρ ἀντικείµενα µόνα οὐκ ἐνδέχεται 
ἅµα ὑπάρχειν, ᾧ καὶ ἐνταῦθα χρῆται ἐν τῷ πότερος ἦλ- 
θεν· εἰ γὰρ ἅµα ἐνεδέχετο, γελοῖον τὸ ἐρώτηµα· εἰ δέ, καὶ 
οὕτως ὁµοίως ἐµπίπτει εἰς ἀντίθεσιν, εἰς τὸ ἓν ἢ πολλά, 
οἷον πότερον ἀµφότεροι ἦλθον ἢ ἅτερος)·  - εἰ δὴ ἐν τοῖς ἀντι- 
κειµένοις ἀεὶ τοῦ ποτέρου ἡ ζήτησις, λέγεται δὲ πότερον µεῖ- 
ζον ἢ ἔλαττον ἢ ἴσον, τίς ἐστιν ἡ ἀντίθεσις πρὸς ταῦτα τοῦ 
ἴσου; οὔτε γὰρ θατέρῳ µόνῳ ἐναντίον οὔτ' ἀµφοῖν· τί γὰρ 
µᾶλλον τῷ µείζονι ἢ τῷ ἐλάττονι; ἔτι τῷ ἀνίσῳ ἐναντίον 
τὸ ἴσον, ὥστε πλείοσιν ἔσται ἢ ἑνί. εἰ δὲ τὸ ἄνισον ση- 
µαίνει τὸ αὐτὸ ἅµα ἀµφοῖν, εἴη µὲν ἂν ἀντικείµενον ἀµ- 
φοῖν (καὶ ἡ ἀπορία βοηθεῖ τοῖς φάσκουσι τὸ ἄνισον δυάδα 
εἶναι), ἀλλὰ συµβαίνει ἓν δυοῖν ἐναντίον· ὅπερ ἀδύνατον. 
ἔτι τὸ µὲν ἴσον µεταξὺ φαίνεται µεγάλου καὶ µικροῦ, ἐναν- 
τίωσις δὲ µεταξὺ οὐδεµία οὔτε φαίνεται οὔτε ἐκ τοῦ ὁρισµοῦ 
δυνατόν· οὐ γὰρ ἂν εἴη τελεία µεταξύ τινος οὖσα, ἀλλὰ µᾶλλον 
ἔχει ἀεὶ ἑαυτῆς τι µεταξύ. λείπεται δὴ ἢ ὡς ἀπόφασιν ἀντι- 
κεῖσθαι ἢ ὡς στέρησιν. θατέρου µὲν δὴ οὐκ ἐνδέχεται (τί γὰρ 

µᾶλλον τοῦ µεγάλου ἢ µικροῦ;)· ἀµφοῖν ἄρα ἀπόφασις στε- 
ρητική, διὸ καὶ πρὸς ἀµφότερα τὸ πότερον λέγεται, πρὸς 
δὲ θάτερον οὔ (οἷον πότερον µεῖζον ἢ ἴσον, ἢ πότερον ἴσον ἢ 
ἔλαττον), ἀλλ' ἀεὶ τρία. οὐ στέρησις δὲ ἐξ ἀνάγκης· οὐ γὰρ 
πᾶν ἴσον ὃ µὴ µεῖζον ἢ ἔλαττον, ἀλλ' ἐν οἷς πέφυκεν 
ἐκεῖνα.  - ἔστι δὴ τὸ ἴσον τὸ µήτε µέγα µήτε µικρόν, πεφυ- 
κὸς δὲ ἢ µέγα ἢ µικρὸν εἶναι· καὶ ἀντίκειται ἀµφοῖν ὡς 
ἀπόφασις στερητική, διὸ καὶ µεταξύ ἐστιν. καὶ τὸ µήτε 
ἀγαθὸν µήτε κακὸν ἀντίκειται ἀµφοῖν, ἀλλ' ἀνώνυµον·   
πολλαχῶς γὰρ λέγεται ἑκάτερον καὶ οὐκ ἔστιν ἓν τὸ δεκτι- 
κόν, ἀλλὰ µᾶλλον τὸ µήτε λευκὸν µήτε µέλαν. ἓν δὲ 
οὐδὲ τοῦτο λέγεται, ἀλλ' ὡρισµένα πως ἐφ' ὧν λέγεται 
στερητικῶς ἡ ἀπόφασις αὕτη· ἀνάγκη γὰρ ἢ φαιὸν ἢ 
ὠχρὸν εἶναι ἢ τοιοῦτόν τι ἄλλο. ὥστε οὐκ ὀρθῶς ἐπιτι- 
µῶσιν οἱ νοµίζοντες ὁµοίως λέγεσθαι πάντα, ὥστε ἔσεσθαι 
ὑποδήµατος καὶ χειρὸς µεταξὺ τὸ µήτε ὑπόδηµα µήτε 
χεῖρα, ἔπειπερ καὶ τὸ µήτε ἀγαθὸν µήτε κακὸν τοῦ ἀγαθοῦ 
καὶ τοῦ κακοῦ, ὡς πάντων ἐσοµένου τινὸς µεταξύ. οὐκ ἀνάγ- 
κη δὲ τοῦτο συµβαίνειν. ἡ µὲν γὰρ ἀντικειµένων συναπό- 
φασίς ἐστιν ὧν ἔστι µεταξύ τι καὶ διάστηµά τι πέφυκεν 
εἶναι· τῶν δ' οὐκ ἔστι διαφορά· ἐν ἄλλῳ γὰρ γένει ὧν αἱ 

συναποφάσεις, ὥστ' οὐχ ἓν τὸ ὑποκείµενον. 
 Ὁµοίως δὲ καὶ περὶ τοῦ ἑνὸς καὶ τῶν πολλῶν ἀπορή- 
σειεν ἄν τις. εἰ γὰρ τὰ πολλὰ τῷ ἑνὶ ἁπλῶς ἀντίκειται, 
συµβαίνει ἔνια ἀδύνατα. τὸ γὰρ ἓν ὀλίγον ἢ ὀλίγα ἔσται· 
τὰ γὰρ πολλὰ καὶ τοῖς ὀλίγοις ἀντίκειται. ἔτι τὰ δύο 
πολλά, εἴπερ τὸ διπλάσιον πολλαπλάσιον λέγεται δὲ κατὰ 
 
τὰ δύο· ὥστε τὸ ἓν ὀλίγον· πρὸς τί γὰρ πολλὰ τὰ δύο 
εἰ µὴ πρὸς ἕν τε καὶ τὸ ὀλίγον; οὐθὲν γάρ ἐστιν ἔλαττον. 
ἔτι εἰ ὡς ἐν µήκει τὸ µακρὸν καὶ βραχύ, οὕτως ἐν πλήθει 
τὸ πολὺ καὶ ὀλίγον, καὶ ὃ ἂν ᾖ πολὺ καὶ πολλά, καὶ 
τὰ πολλὰ πολύ (εἰ µή τι ἄρα διαφέρει ἐν συνεχεῖ εὐορί- 
στῳ), τὸ ὀλίγον πλῆθός τι ἔσται. ὥστε τὸ ἓν πλῆθός τι, 
εἴπερ καὶ ὀλίγον· τοῦτο δ' ἀνάγκη, εἰ τὰ δύο πολλά. ἀλλ' 
ἴσως τὰ πολλὰ λέγεται µέν πως καὶ [τὸ] πολύ, ἀλλ' ὡς 
διαφέρον, οἷον ὕδωρ πολύ, πολλὰ δ' οὔ. ἀλλ' ὅσα διαιρετά, 
ἐν τούτοις λέγεται, ἕνα µὲν τρόπον ἐὰν ᾖ πλῆθος ἔχον ὑπερο- 
χὴν ἢ ἁπλῶς ἢ πρός τι (καὶ τὸ ὀλίγον ὡσαύτως πλῆθος 
ἔχον ἔλλειψιν), τὸ δὲ ὡς ἀριθµός, ὃ καὶ ἀντίκειται τῷ ἑνὶ 
µόνον. οὕτως γὰρ λέγοµεν ἓν ἢ πολλά, ὥσπερ εἴ τις εἴποι   
ἓν καὶ ἕνα ἢ λευκὸν καὶ λευκά, καὶ τὰ µεµετρηµένα πρὸς 

τὸ µέτρον [καὶ τὸ µετρητόν]· οὕτως καὶ τὰ πολλαπλάσια 
λέγεται· πολλὰ γὰρ ἕκαστος ὁ ἀριθµὸς ὅτι ἕνα καὶ ὅτι µε- 
τρητὸς ἑνὶ ἕκαστος, καὶ ὡς τὸ ἀντικείµενον τῷ ἑνί, οὐ τῷ 
ὀλίγῳ. οὕτω µὲν οὖν ἐστὶ πολλὰ καὶ τὰ δύο, ὡς δὲ πλῆθος 
ἔχον ὑπεροχὴν ἢ πρός τι ἢ ἁπλῶς οὐκ ἔστιν, ἀλλὰ πρῶ- 
τον. ὀλίγα δ' ἁπλῶς τὰ δύο· πλῆθος γάρ ἐστιν ἔλλειψιν 
ἔχον πρῶτον (διὸ καὶ οὐκ ὀρθῶς ἀπέστη Ἀναξαγόρας εἰπὼν 
ὅτι ὁµοῦ πάντα χρήµατα ἦν ἄπειρα καὶ πλήθει καὶ µικρό- 
τητι, ἔδει δ' εἰπεῖν ἀντὶ τοῦ “καὶ µικρότητι” “καὶ ὀλιγότητι”· 
οὐ γὰρ ἄπειρα), ἐπεὶ τὸ ὀλίγον οὐ διὰ τὸ ἕν, ὥσπερ τινές 
φασιν, ἀλλὰ διὰ τὰ δύο.  - ἀντίκειται δὴ τὸ ἓν καὶ τὰ 
πολλὰ τὰ ἐν ἀριθµοῖς ὡς µέτρον µετρητῷ· ταῦτα δὲ ὡς 
τὰ πρός τι, ὅσα µὴ καθ' αὑτὰ τῶν πρός τι. διῄρηται δ' 
ἡµῖν ἐν ἄλλοις ὅτι διχῶς λέγεται τὰ πρός τι, τὰ µὲν ὡς 
ἐναντία, τὰ δ' ὡς ἐπιστήµη πρὸς ἐπιστητόν, τῷ λέγεσθαί τι 
ἄλλο πρὸς αὐτό. τὸ δὲ ἓν ἔλαττον εἶναι τινός, οἷον τοῖν 
δυοῖν, οὐδὲν κωλύει· οὐ γάρ, εἰ ἔλαττον, καὶ ὀλίγον. τὸ δὲ 
πλῆθος οἷον γένος ἐστὶ τοῦ ἀριθµοῦ· ἔστι γὰρ ἀριθµὸς πλῆθος 
ἑνὶ µετρητόν, καὶ ἀντίκειταί πως τὸ ἓν καὶ ἀριθµός, οὐχ ὡς 
ἐναντίον ἀλλ' ὥσπερ εἴρηται τῶν πρός τι ἔνια· ᾗ γὰρ µέ- 
τρον τὸ δὲ µετρητόν, ταύτῃ ἀντίκειται, διὸ οὐ πᾶν ὃ ἂν ᾖ 

ἓν ἀριθµός ἐστιν, οἷον εἴ τι ἀδιαίρετόν ἐστιν. ὁµοίως δὲ λεγο- 
µένη ἡ ἐπιστήµη πρὸς τὸ ἐπιστητὸν οὐχ ὁµοίως ἀποδίδωσιν. 
δόξειε µὲν γὰρ ἂν µέτρον ἡ ἐπιστήµη εἶναι τὸ δὲ ἐπιστητὸν 
τὸ µετρούµενον, συµβαίνει δὲ ἐπιστήµην µὲν πᾶσαν ἐπιστητὸν 
εἶναι τὸ δὲ ἐπιστητὸν µὴ πᾶν ἐπιστήµην, ὅτι τρόπον τινὰ ἡ 
ἐπιστήµη µετρεῖται τῷ ἐπιστητῷ. τὸ δὲ πλῆθος οὔτε τῷ 
ὀλίγῳ ἐναντίον - ἀλλὰ τούτῳ µὲν τὸ πολὺ ὡς ὑπερέχον πλῆ- 
θος ὑπερεχοµένῳ πλήθει - οὔτε τῷ ἑνὶ πάντως· ἀλλὰ τὸ µὲν 
ὥσπερ εἴρηται, ὅτι διαιρετὸν τὸ δ' ἀδιαίρετον, τὸ δ' ὡς   
πρός τι ὥσπερ ἡ ἐπιστήµη ἐπιστητῷ, ἐὰν ᾖ ἀριθµὸς τὸ δ' ἓν 
µέτρον. 
 Ἐπεὶ δὲ τῶν ἐναντίων ἐνδέχεται εἶναί τι µεταξὺ καὶ 
ἐνίων ἔστιν, ἀνάγκη ἐκ τῶν ἐναντίων εἶναι τὰ µεταξύ. πάντα 
γὰρ τὰ µεταξὺ ἐν τῷ αὐτῷ γένει ἐστὶ καὶ ὧν ἐστὶ µεταξύ. 
µεταξὺ µὲν γὰρ ταῦτα λέγοµεν εἰς ὅσα µεταβάλλειν 
ἀνάγκη πρότερον τὸ µεταβάλλον (οἷον ἀπὸ τῆς ὑπάτης ἐπὶ 
τὴν νήτην εἰ µεταβαίνοι τῷ ὀλιγίστῳ, ἥξει πρότερον εἰς τοὺς 
µεταξὺ φθόγγους, καὶ ἐν χρώµασιν εἰ [ἥξει] ἐκ τοῦ λευκοῦ 
εἰς τὸ µέλαν, πρότερον ἥξει εἰς τὸ φοινικοῦν καὶ φαιὸν ἢ εἰς 
τὸ µέλαν· ὁµοίως δὲ καὶ ἐπὶ τῶν ἄλλων)· µεταβάλλειν δ' 
ἐξ ἄλλου γένους εἰς ἄλλο γένος οὐκ ἔστιν ἀλλ' ἢ κατὰ συµ- 

βεβηκός, οἷον ἐκ χρώµατος εἰς σχῆµα. ἀνάγκη ἄρα τὰ 



µεταξὺ καὶ αὑτοῖς καὶ ὧν µεταξύ εἰσιν ἐν τῷ αὐτῷ γένει 
εἶναι. ἀλλὰ µὴν πάντα γε τὰ µεταξύ ἐστιν ἀντικειµένων 
τινῶν· ἐκ τούτων γὰρ µόνων καθ' αὑτὰ ἔστι µεταβάλλειν 
(διὸ ἀδύνατον εἶναι µεταξὺ µὴ ἀντικειµένων· εἴη γὰρ ἂν 
µεταβολὴ καὶ µὴ ἐξ ἀντικειµένων). τῶν δ' ἀντικειµένων 
ἀντιφάσεως µὲν οὐκ ἔστι µεταξύ (τοῦτο γάρ ἐστιν ἀντίφασις, 
ἀντίθεσις ἧς ὁτῳοῦν θάτερον µόριον πάρεστιν, οὐκ ἐχούσης οὐθὲν 
µεταξύ), τῶν δὲ λοιπῶν τὰ µὲν πρός τι τὰ δὲ στέρησις τὰ 
δὲ ἐναντία ἐστίν. τῶν δὲ πρός τι ὅσα µὴ ἐναντία, οὐκ ἔχει 
µεταξύ· αἴτιον δ' ὅτι οὐκ ἐν τῷ αὐτῷ γένει ἐστίν. τί γὰρ 
ἐπιστήµης καὶ ἐπιστητοῦ µεταξύ; ἀλλὰ µεγάλου καὶ µικροῦ. 
εἰ δ' ἐστὶν ἐν ταὐτῷ γένει τὰ µεταξύ, ὥσπερ δέδεικται, καὶ 
µεταξὺ ἐναντίων, ἀνάγκη αὐτὰ συγκεῖσθαι ἐκ τούτων τῶν 
ἐναντίων. ἢ γὰρ ἔσται τι γένος αὐτῶν ἢ οὐθέν. καὶ εἰ µὲν 
γένος ἔσται οὕτως ὥστ' εἶναι πρότερόν τι τῶν ἐναντίων, αἱ δια- 
φοραὶ πρότεραι ἐναντίαι ἔσονται αἱ ποιήσουσαι τὰ ἐναντία 
εἴδη ὡς γένους· ἐκ γὰρ τοῦ γένους καὶ τῶν διαφορῶν τὰ εἴδη 
(οἷον εἰ τὸ λευκὸν καὶ µέλαν ἐναντία, ἔστι δὲ τὸ µὲν διακρι- 
τικὸν χρῶµα τὸ δὲ συγκριτικὸν χρῶµα, αὗται αἱ διαφοραί, 
τὸ διακριτικὸν καὶ συγκριτικόν, πρότεραι· ὥστε ταῦτα ἐναν-   

τία ἀλλήλοις πρότερα). ἀλλὰ µὴν τά γε ἐναντίως διαφέ- 
ροντα µᾶλλον ἐναντία)· καὶ τὰ λοιπὰ καὶ τὰ µεταξὺ ἐκ 
τοῦ γένους ἔσται καὶ τῶν διαφορῶν (οἷον ὅσα χρώµατα τοῦ 
λευκοῦ καὶ µέλανός ἐστι µεταξύ, ταῦτα δεῖ ἔκ τε τοῦ γένους λέ- 
γεσθαι - ἔστι δὲ γένος τὸ χρῶµα - καὶ ἐκ διαφορῶν τινῶν· 
αὗται δὲ οὐκ ἔσονται τὰ πρῶτα ἐναντία· εἰ δὲ µή, ἔσται 
ἕκαστον ἢ λευκὸν ἢ µέλαν· ἕτεραι ἄρα· µεταξὺ ἄρα τῶν 
πρώτων ἐναντίων αὗται ἔσονται, αἱ πρῶται δὲ διαφοραὶ τὸ 
διακριτικὸν καὶ συγκριτικόν)· ὥστε ταῦτα πρῶτα ζητητέον 
ὅσα ἐναντία µὴ ἐν γένει, ἐκ τίνος τὰ µεταξὺ αὐτῶν (ἀνάγκη 
γὰρ τὰ ἐν τῷ αὐτῷ γένει ἐκ τῶν ἀσυνθέτων τῷ γένει συγκεῖ- 
σθαι ἢ ἀσύνθετα εἶναι). τὰ µὲν οὖν ἐναντία ἀσύνθετα ἐξ 
ἀλλήλων, ὥστε ἀρχαί· τὰ δὲ µεταξὺ ἢ πάντα ἢ οὐθέν. ἐκ 
δὲ τῶν ἐναντίων γίγνεταί τι, ὥστ' ἔσται µεταβολὴ εἰς τοῦτο 
πρὶν ἢ εἰς αὐτά· ἑκατέρου γὰρ καὶ ἧττον ἔσται καὶ µᾶλλον. 
µεταξὺ ἄρα ἔσται καὶ τοῦτο τῶν ἐναντίων. καὶ τἆλλα ἄρα 
πάντα σύνθετα τὰ µεταξύ· τὸ γὰρ τοῦ µὲν µᾶλλον τοῦ δ' 
ἧττον σύνθετόν πως ἐξ ἐκείνων ὧν λέγεται εἶναι τοῦ µὲν 
µᾶλλον τοῦ δ' ἧττον. ἐπεὶ δ' οὐκ ἔστιν ἕτερα πρότερα ὁµογενῆ 
τῶν ἐναντίων, ἅπαντ' ἂν ἐκ τῶν ἐναντίων εἴη τὰ µεταξύ, 
ὥστε καὶ τὰ κάτω πάντα, καὶ τἀναντία καὶ τὰ µεταξύ, 

ἐκ τῶν πρώτων ἐναντίων ἔσονται. ὅτι µὲν οὖν τὰ µεταξὺ ἔν 
τε ταὐτῷ γένει πάντα καὶ µεταξὺ ἐναντίων καὶ σύγκειται 



ἐκ τῶν ἐναντίων πάντα, δῆλον. 
 Τὸ δ' ἕτερον τῷ εἴδει τινὸς τὶ ἕτερόν ἐστι, καὶ δεῖ τοῦτο 
ἀµφοῖν ὑπάρχειν· οἷον εἰ ζῷον ἕτερον τῷ εἴδει, ἄµφω ζῷα. 
ἀνάγκη ἄρα ἐν γένει τῷ αὐτῷ εἶναι τὰ ἕτερα τῷ εἴδει· τὸ 
γὰρ τοιοῦτο γένος καλῶ ὃ ἄµφω ἓν ταὐτὸ λέγεται, µὴ 
κατὰ συµβεβηκὸς ἔχον διαφοράν, εἴτε ὡς ὕλη ὂν εἴτε ἄλ- 
λως. οὐ µόνον γὰρ δεῖ τὸ κοινὸν ὑπάρχειν, οἷον ἄµφω ζῷα, 
ἀλλὰ καὶ ἕτερον ἑκατέρῳ τοῦτο αὐτὸ τὸ ζῷον, οἷον τὸ µὲν 
ἵππον τὸ δὲ ἄνθρωπον, διὸ τοῦτο τὸ κοινὸν ἕτερον ἀλλήλων 
ἐστὶ τῷ εἴδει. ἔσται δὴ καθ' αὑτὰ τὸ µὲν τοιονδὶ ζῷον τὸ δὲ 
τοιονδί, οἷον τὸ µὲν ἵππος τὸ δ' ἄνθρωπος. ἀνάγκη ἄρα τὴν 
διαφορὰν ταύτην ἑτερότητα τοῦ γένους εἶναι. λέγω γὰρ γένους   
διαφορὰν ἑτερότητα ἣ ἕτερον ποιεῖ τοῦτο αὐτό. ἐναντίωσις 
τοίνυν ἔσται αὕτη (δῆλον δὲ καὶ ἐκ τῆς ἐπαγωγῆς)· πάντα 
γὰρ διαιρεῖται τοῖς ἀντικειµένοις, καὶ ὅτι τὰ ἐναντία ἐν ταὐτῷ 
 
γένει, δέδεικται· ἡ γὰρ ἐναντιότης ἦν διαφορὰ τελεία, ἡ 
δὲ διαφορὰ ἡ εἴδει πᾶσα τινὸς τί, ὥστε τοῦτο τὸ αὐτό τε 
καὶ γένος ἐπ' ἀµφοῖν (διὸ καὶ ἐν τῇ αὐτῇ συστοιχίᾳ πάντα 

τὰ ἐναντία τῆς κατηγορίας ὅσα εἴδει διάφορα καὶ µὴ γένει, 
ἕτερά τε ἀλλήλων µάλιστα - τελεία γὰρ ἡ διαφορά - καὶ 
ἅµα ἀλλήλοις οὐ γίγνεται). ἡ ἄρα διαφορὰ ἐναντίωσίς ἐστιν. 
τοῦτο ἄρα ἐστὶ τὸ ἑτέροις εἶναι τῷ εἴδει, τὸ ἐν ταὐτῷ γένει 
ὄντα ἐναντίωσιν ἔχειν ἄτοµα ὄντα (ταὐτὰ δὲ τῷ εἴδει ὅσα 
µὴ ἔχει ἐναντίωσιν ἄτοµα ὄντα)· ἐν γὰρ τῇ διαιρέσει καὶ 
ἐν τοῖς µεταξὺ γίγνονται ἐναντιώσεις πρὶν εἰς τὰ ἄτοµα 
ἐλθεῖν· ὥστε φανερὸν ὅτι πρὸς τὸ καλούµενον γένος οὔτε 
ταὐτὸν οὔτε ἕτερον τῷ εἴδει οὐθέν ἐστι τῶν ὡς γένους εἰδῶν 
(προσηκόντως· ἡ γὰρ ὕλη ἀποφάσει δηλοῦται, τὸ δὲ γένος 
ὕλη οὗ λέγεται γένος - µὴ ὡς τὸ τῶν Ἡρακλειδῶν ἀλλ' ὡς τὸ 
ἐν τῇ φύσει), οὐδὲ πρὸς τὰ µὴ ἐν ταὐτῷ γένει, ἀλλὰ διοίσει 
τῷ γένει ἐκείνων, εἴδει δὲ τῶν ἐν ταὐτῷ γένει. ἐναντίωσιν 
γὰρ ἀνάγκη εἶναι τὴν διαφορὰν οὗ διαφέρει εἴδει· αὕτη δὲ 
ὑπάρχει τοῖς ἐν ταὐτῷ γένει οὖσι µόνοις. 
 Ἀπορήσειε δ' ἄν τις διὰ τί γυνὴ ἀνδρὸς οὐκ εἴδει δια- 
φέρει, ἐναντίου τοῦ θήλεος καὶ τοῦ ἄρρενος ὄντος τῆς δὲ δια- 
φορᾶς ἐναντιώσεως, οὐδὲ ζῷον θῆλυ καὶ ἄρρεν ἕτερον τῷ 
εἴδει· καίτοι καθ' αὑτὸ τοῦ ζῴου αὕτη ἡ διαφορὰ καὶ οὐχ ὡς 
λευκότης ἢ µελανία ἀλλ' ᾗ ζῷον καὶ τὸ θῆλυ καὶ τὸ ἄρ- 
ρεν ὑπάρχει. ἔστι δ' ἡ ἀπορία αὕτη σχεδὸν ἡ αὐτὴ καὶ διὰ 

τί ἡ µὲν ποιεῖ τῷ εἴδει ἕτερα ἐναντίωσις ἡ δ' οὔ, οἷον τὸ 
πεζὸν καὶ τὸ πτερωτόν, λευκότης δὲ καὶ µελανία οὔ. ἢ ὅτι 
τὰ µὲν οἰκεῖα πάθη τοῦ γένους τὰ δ' ἧττον; καὶ ἐπειδή ἐστι 



τὸ µὲν λόγος τὸ δ' ὕλη, ὅσαι µὲν ἐν τῷ λόγῳ εἰσὶν ἐναν- 
τιότητες εἴδει ποιοῦσι διαφοράν, ὅσαι δ' ἐν τῷ συνειληµµένῳ   
τῇ ὕλῃ οὐ ποιοῦσιν. διὸ ἀνθρώπου λευκότης οὐ ποιεῖ οὐδὲ µε- 
λανία, οὐδὲ τοῦ λευκοῦ ἀνθρώπου ἔστι διαφορὰ κατ' εἶδος πρὸς 
µέλανα ἄνθρωπον, οὐδ' ἂν ὄνοµα ἓν τεθῇ. ὡς ὕλη γὰρ ὁ 
ἄνθρωπος, οὐ ποιεῖ δὲ διαφορὰν ἡ ὕλη· οὐδ' ἀνθρώπου γὰρ 
εἴδη εἰσὶν οἱ ἄνθρωποι διὰ τοῦτο, καίτοι ἕτεραι αἱ σάρκες καὶ 
τὰ ὀστᾶ ἐξ ὧν ὅδε καὶ ὅδε· ἀλλὰ τὸ σύνολον ἕτερον µέν, εἴδει 
δ' οὐχ ἕτερον, ὅτι ἐν τῷ λόγῳ οὐκ ἔστιν ἐναντίωσις. τοῦτο δ' 
ἐστὶ τὸ ἔσχατον ἄτοµον· ὁ δὲ Καλλίας ἐστὶν ὁ λόγος µετὰ 
τῆς ὕλης· καὶ ὁ λευκὸς δὴ ἄνθρωπος, ὅτι Καλλίας λευκός· 
κατὰ συµβεβηκὸς οὖν ὁ ἄνθρωπος. οὐδὲ χαλκοῦς δὴ κύκλος 
καὶ ξύλινος· οὐδὲ τρίγωνον χαλκοῦν καὶ κύκλος ξύλινος, 
οὐ διὰ τὴν ὕλην εἴδει διαφέρουσιν ἀλλ' ὅτι ἐν τῷ λόγῳ 
ἔνεστιν ἐναντίωσις. πότερον δ' ἡ ὕλη οὐ ποιεῖ ἕτερα τῷ εἴδει, 
οὖσά πως ἑτέρα, ἢ ἔστιν ὡς ποιεῖ; διὰ τί γὰρ ὁδὶ ὁ ἵππος 
τουδὶ <τοῦ> ἀνθρώπου ἕτερος τῷ εἴδει; καίτοι σὺν τῇ ὕλῃ 
οἱ λόγοι αὐτῶν. ἢ ὅτι ἔνεστιν ἐν τῷ λόγῳ ἐναντίωσις; καὶ 

γὰρ τοῦ λευκοῦ ἀνθρώπου καὶ µέλανος ἵππου, καὶ ἔστι γε 
εἴδει, ἀλλ' οὐχ ᾗ ὁ µὲν λευκὸς ὁ δὲ µέλας, ἐπεὶ καὶ εἰ ἄµφω 
λευκὰ ἦν, ὅµως ἂν ἦν εἴδει ἕτερα. τὸ δὲ ἄρρεν καὶ θῆλυ 
τοῦ ζῴου οἰκεῖα µὲν πάθη, ἀλλ' οὐ κατὰ τὴν οὐσίαν ἀλλ' ἐν 
τῇ ὕλῃ καὶ τῷ σώµατι, διὸ τὸ αὐτὸ σπέρµα θῆλυ ἢ ἄρρεν 
γίγνεται παθόν τι πάθος. τί µὲν οὖν ἐστὶ τὸ τῷ εἴδει ἕτερον 
εἶναι, καὶ διὰ τί τὰ µὲν διαφέρει εἴδει τὰ δ' οὔ, εἴρηται. 
 Ἐπειδὴ δὲ τὰ ἐναντία ἕτερα τῷ εἴδει, τὸ δὲ φθαρτὸν 
καὶ τὸ ἄφθαρτον ἐναντία (στέρησις γὰρ ἀδυναµία διωρι- 
σµένη), ἀνάγκη ἕτερον εἶναι τῷ γένει τὸ φθαρτὸν καὶ τὸ 
ἄφθαρτον. νῦν µὲν οὖν ἐπ' αὐτῶν εἰρήκαµεν τῶν καθόλου 
ὀνοµάτων, ὥστε δόξειεν ἂν οὐκ ἀναγκαῖον εἶναι ὁτιοῦν ἄφθαρ- 
τον καὶ φθαρτὸν ἕτερα εἶναι τῷ εἴδει, ὥσπερ οὐδὲ λευκὸν 
καὶ µέλαν (τὸ γὰρ αὐτὸ ἐνδέχεται εἶναι, καὶ ἅµα, ἐὰν ᾖ 
τῶν καθόλου, ὥσπερ ὁ ἄνθρωπος εἴη ἂν καὶ λευκὸς καὶ µέ-   
λας, καὶ τῶν καθ' ἕκαστον· εἴη γὰρ ἄν, µὴ ἅµα, ὁ αὐτὸς 
λευκὸς καὶ µέλας· καίτοι ἐναντίον τὸ λευκὸν τῷ µέλανι)· 
ἀλλὰ τῶν ἐναντίων τὰ µὲν κατὰ συµβεβηκὸς ὑπάρχει 
ἐνίοις, οἷον καὶ τὰ νῦν εἰρηµένα καὶ ἄλλα πολλά, τὰ δὲ 
ἀδύνατον, ὧν ἐστὶ καὶ τὸ φθαρτὸν καὶ τὸ ἄφθαρτον· οὐδὲν 
γάρ ἐστι φθαρτὸν κατὰ συµβεβηκός· τὸ µὲν γὰρ συµβεβη- 

κὸς ἐνδέχεται µὴ ὑπάρχειν, τὸ δὲ φθαρτὸν τῶν ἐξ ἀνάγκης 
ὑπαρχόντων ἐστὶν οἷς ὑπάρχει· ἢ ἔσται τὸ αὐτὸ καὶ ἓν φθαρ- 
τὸν καὶ ἄφθαρτον, εἰ ἐνδέχεται µὴ ὑπάρχειν αὐτῷ τὸ 
φθαρτόν. ἢ τὴν οὐσίαν ἄρα ἢ ἐν τῇ οὐσίᾳ ἀνάγκη ὑπάρχειν 



τὸ φθαρτὸν ἑκάστῳ τῶν φθαρτῶν. ὁ δ' αὐτὸς λόγος καὶ 
περὶ τοῦ ἀφθάρτου· τῶν γὰρ ἐξ ἀνάγκης ὑπαρχόντων ἄµφω. 
ᾗ ἄρα καὶ καθ' ὃ πρῶτον τὸ µὲν φθαρτὸν τὸ δ' ἄφθαρτον, 
ἔχει ἀντίθεσιν, ὥστε ἀνάγκη γένει ἕτερα εἶναι. φανερὸν τοί- 
νυν ὅτι οὐκ ἐνδέχεται εἶναι εἴδη τοιαῦτα οἷα λέγουσί τινες· 
ἔσται γὰρ καὶ ἄνθρωπος ὁ µὲν φθαρτὸς ὁ δ' ἄφθαρτος. 
καίτοι τῷ εἴδει ταὐτὰ λέγεται εἶναι τὰ εἴδη τοῖς τισὶ καὶ 
οὐχ ὁµώνυµα· τὰ δὲ γένει ἕτερα πλεῖον διέστηκεν ἢ τὰ εἴδει. 
           

Κ 
 
 Ὅτι µὲν ἡ σοφία περὶ ἀρχὰς ἐπιστήµη τίς ἐστι, δῆλον 
ἐκ τῶν πρώτων ἐν οἷς διηπόρηται πρὸς τὰ ὑπὸ τῶν ἄλλων 
εἰρηµένα περὶ τῶν ἀρχῶν· ἀπορήσειε δ' ἄν τις πότερον µίαν 
ὑπολαβεῖν εἶναι δεῖ τὴν σοφίαν ἐπιστήµην ἢ πολλάς· εἰ µὲν 
γὰρ µίαν, µία γ' ἐστὶν ἀεὶ τῶν ἐναντίων, αἱ δ' ἀρχαὶ οὐκ 
ἐναντίαι· εἰ δὲ µὴ µία, ποίας δεῖ θεῖναι ταύτας; ἔτι τὰς 
ἀποδεικτικὰς ἀρχὰς θεωρῆσαι µιᾶς ἢ πλειόνων; εἰ µὲν γὰρ 
µιᾶς, τί µᾶλλον ταύτης ἢ ὁποιασοῦν; εἰ δὲ πλειόνων, ποίας 

δεῖ ταύτας τιθέναι; ἔτι πότερον πασῶν τῶν οὐσιῶν ἢ οὔ; εἰ 
µὲν γὰρ µὴ πασῶν, ποίων χαλεπὸν ἀποδοῦναι· εἰ δὲ πα-   
σῶν µία, ἄδηλον πῶς ἐνδέχεται πλειόνων τὴν αὐτὴν ἐπι- 
στήµην εἶναι. ἔτι πότερον περὶ τὰς οὐσίας µόνον ἢ καὶ τὰ 
συµβεβηκότα [ἀπόδειξίς ἐστιν]; εἰ γὰρ περί γε τὰ συµβεβη- 
κότα ἀπόδειξίς ἐστιν, περὶ τὰς οὐσίας οὐκ ἔστιν· εἰ δ' ἑτέρα, 
τίς ἑκατέρα καὶ ποτέρα σοφία; ᾗ µὲν γὰρ ἀποδεικτική, σο- 
φία ἡ περὶ τὰ συµβεβηκότα· ᾗ δὲ περὶ τὰ πρῶτα, ἡ τῶν 
οὐσιῶν. ἀλλ' οὐδὲ περὶ τὰς ἐν τοῖς φυσικοῖς εἰρηµένας αἰτίας 
τὴν ἐπιζητουµένην ἐπιστήµην θετέον· οὔτε γὰρ περὶ τὸ οὗ ἕνεκεν 
(τοιοῦτον γὰρ τὸ ἀγαθόν, τοῦτο δ' ἐν τοῖς πρακτοῖς ὑπάρχει καὶ 
ταῖς οὖσιν ἐν κινήσει· καὶ τοῦτο πρῶτον κινεῖ - τοιοῦτον γὰρ τὸ 
τέλος - τὸ δὲ πρῶτον κινῆσαν οὐκ ἔστιν ἐν τοῖς ἀκινήτοις)· ὅλως 
δ' ἀπορίαν ἔχει πότερόν ποτε περὶ τὰς αἰσθητὰς οὐσίας ἐστὶν 
ἡ ζητουµένη νῦν ἐπιστήµη ἢ οὔ, περὶ δέ τινας ἑτέρας. εἰ γὰρ 
περὶ ἄλλας, ἢ περὶ τὰ εἴδη εἴη ἂν ἢ περὶ τὰ µαθηµατικά. 
τὰ µὲν οὖν εἴδη ὅτι οὐκ ἔστι, δῆλον (ὅµως δὲ ἀπορίαν ἔχει, 
κἂν εἶναί τις αὐτὰ θῇ, διὰ τί ποτ' οὐχ ὥσπερ ἐπὶ τῶν µαθη- 
µατικῶν, οὕτως ἔχει καὶ ἐπὶ τῶν ἄλλων ὧν ἔστιν εἴδη· 
λέγω δ' ὅτι τὰ µαθηµατικὰ µὲν µεταξύ τε τῶν εἰδῶν τι- 
θέασι καὶ τῶν αἰσθητῶν οἷον τρίτα τινὰ παρὰ τὰ εἴδη τε 

καὶ τὰ δεῦρο, τρίτος δ' ἄνθρωπος οὐκ ἔστιν οὐδ' ἵππος παρ' 
αὐτόν τε καὶ τοὺς καθ' ἕκαστον· εἰ δ' αὖ µὴ ἔστιν ὡς λέγουσι, 



περὶ ποῖα θετέον πραγµατεύεσθαι τὸν µαθηµατικόν; οὐ γὰρ 
δὴ περὶ τὰ δεῦρο· τούτων γὰρ οὐθέν ἐστιν οἷον αἱ µαθηµατι- 
καὶ ζητοῦσι τῶν ἐπιστηµῶν)· οὐδὲ µὴν περὶ τὰ µαθηµατικὰ 
 
ἡ ζητουµένη νῦν ἐστὶν ἐπιστήµη (χωριστὸν γὰρ αὐτῶν οὐθέν)· 
ἀλλ' οὐδὲ τῶν αἰσθητῶν οὐσιῶν· φθαρταὶ γάρ. ὅλως δ' ἀπο- 
ρήσειέ τις ἂν ποίας ἐστὶν ἐπιστήµης τὸ διαπορῆσαι περὶ τῆς   
τῶν µαθηµατικῶν ὕλης. οὔτε γὰρ τῆς φυσικῆς, διὰ τὸ περὶ 
τὰ ἔχοντα ἐν αὑτοῖς ἀρχὴν κινήσεως καὶ στάσεως τὴν τοῦ 
φυσικοῦ πᾶσαν εἶναι πραγµατείαν, οὐδὲ µὴν τῆς σκοπούσης 
περὶ ἀποδείξεώς τε καὶ ἐπιστήµης· περὶ γὰρ αὐτὸ τοῦτο τὸ 
γένος τὴν ζήτησιν ποιεῖται. λείπεται τοίνυν τὴν προκειµένην 
φιλοσοφίαν περὶ αὐτῶν τὴν σκέψιν ποιεῖσθαι. διαπορήσειε 
δ' ἄν τις εἰ δεῖ θεῖναι τὴν ζητουµένην ἐπιστήµην περὶ τὰς 
ἀρχάς, τὰ καλούµενα ὑπό τινων στοιχεῖα· ταῦτα δὲ πάντες 
ἐνυπάρχοντα τοῖς συνθέτοις τιθέασιν. µᾶλλον δ' ἂν δόξειε 
τῶν καθόλου δεῖν εἶναι τὴν ζητουµένην ἐπιστήµην· πᾶς γὰρ 
λόγος καὶ πᾶσα ἐπιστήµη τῶν καθόλου καὶ οὐ τῶν ἐσχάτων, 
ὥστ' εἴη ἂν οὕτω τῶν πρώτων γενῶν. ταῦτα δὲ γίγνοιτ' ἂν 

τό τε ὂν καὶ τὸ ἕν· ταῦτα γὰρ µάλιστ' ἂν ὑποληφθείη 
περιέχειν τὰ ὄντα πάντα καὶ µάλιστα ἀρχαῖς ἐοικέναι διὰ 
τὸ εἶναι πρῶτα τῇ φύσει· φθαρέντων γὰρ αὐτῶν συναναι- 
ρεῖται καὶ τὰ λοιπά· πᾶν γὰρ ὂν καὶ ἕν. ᾗ δὲ τὰς δια- 
φορὰς αὐτῶν ἀνάγκη µετέχειν εἰ θήσει τις αὐτὰ γένη, 
διαφορὰ δ' οὐδεµία τοῦ γένους µετέχει, ταύτῃ δ' οὐκ ἂν δό- 
ξειε δεῖν αὐτὰ τιθέναι γένη οὐδ' ἀρχάς. ἔτι δ' εἰ µᾶλλον 
ἀρχὴ τὸ ἁπλούστερον τοῦ ἧττον τοιούτου, τὰ δ' ἔσχατα τῶν 
ἐκ τοῦ γένους ἁπλούστερα τῶν γενῶν (ἄτοµα γάρ, τὰ γένη 
δ' εἰς εἴδη πλείω καὶ διαφέροντα διαιρεῖται), µᾶλλον ἂν 
ἀρχὴ δόξειεν εἶναι τὰ εἴδη τῶν γενῶν. ᾗ δὲ συναναιρεῖται 
τοῖς γένεσι τὰ εἴδη, τὰ γένη ταῖς ἀρχαῖς ἔοικε µᾶλλον· 
ἀρχὴ γὰρ τὸ συναναιροῦν. τὰ µὲν οὖν τὴν ἀπορίαν ἔχοντα 
ταῦτα καὶ τοιαῦτ' ἐστὶν ἕτερα. 
 Ἔτι πότερον δεῖ τιθέναι τι παρὰ τὰ καθ' ἕκαστα ἢ οὔ, 
ἀλλὰ τούτων ἡ ζητουµένη ἐπιστήµη; ἀλλὰ ταῦτα ἄπειρα· 
τά γε µὴν παρὰ τὰ καθ' ἕκαστα γένη ἢ εἴδη ἐστίν, ἀλλ' 
οὐδετέρου τούτων ἡ ζητουµένη νῦν ἐπιστήµη. διότι γὰρ ἀδύ- 
νατον τοῦτο, εἴρηται. καὶ γὰρ ὅλως ἀπορίαν ἔχει πότερον   
δεῖ τινὰ ὑπολαβεῖν οὐσίαν εἶναι χωριστὴν παρὰ τὰς αἰσθητὰς 
οὐσίας καὶ τὰς δεῦρο, ἢ οὔ, ἀλλὰ ταῦτ' εἶναι τὰ ὄντα καὶ 

περὶ ταῦτα τὴν σοφίαν ὑπάρχειν. ζητεῖν µὲν γὰρ ἐοίκαµεν 
ἄλλην τινά, καὶ τὸ προκείµενον τοῦτ' ἔστιν ἡµῖν, λέγω δὲ 
τὸ ἰδεῖν εἴ τι χωριστὸν καθ' αὑτὸ καὶ µηδενὶ τῶν αἰσθητῶν 



ὑπάρχον. ἔτι δ' εἰ παρὰ τὰς αἰσθητὰς οὐσίας ἔστι τις ἑτέρα 
οὐσία, παρὰ ποίας τῶν αἰσθητῶν δεῖ τιθέναι ταύτην εἶναι; 
τί γὰρ µᾶλλον παρὰ τοὺς ἀνθρώπους ἢ τοὺς ἵππους ἢ τῶν 
ἄλλων ζῴων θήσει τις αὐτὴν ἢ καὶ τῶν ἀψύχων ὅλως; τό 
γε µὴν ἴσας ταῖς αἰσθηταῖς καὶ φθαρταῖς οὐσίαις ἀϊδίους 
ἑτέρας κατασκευάζειν ἐκτὸς τῶν εὐλόγων δόξειεν ἂν πίπτειν. 
εἰ δὲ µὴ χωριστὴ τῶν σωµάτων ἡ ζητουµένη νῦν ἀρχή, 
τίνα ἄν τις ἄλλην θείη µᾶλλον τῆς ὕλης; αὕτη γε µὴν 
ἐνεργείᾳ µὲν οὐκ ἔστι, δυνάµει δ' ἔστιν. µᾶλλόν τ' ἂν ἀρχὴ 
κυριωτέρα ταύτης δόξειεν εἶναι τὸ εἶδος καὶ ἡ µορφή· τοῦτο 
δὲ φθαρτόν, ὥσθ' ὅλως οὐκ ἔστιν ἀΐδιος οὐσία χωριστὴ καὶ 
καθ' αὑτήν. ἀλλ' ἄτοπον· ἔοικε γὰρ καὶ ζητεῖται σχεδὸν 
ὑπὸ τῶν χαριεστάτων ὡς οὖσά τις ἀρχὴ καὶ οὐσία τοιαύτη· 
πῶς γὰρ ἔσται τάξις µή τινος ὄντος ἀϊδίου καὶ χωριστοῦ καὶ 
µένοντος; ἔτι δ' εἴπερ ἔστι τις οὐσία καὶ ἀρχὴ τοιαύτη τὴν 
φύσιν οἵαν νῦν ζητοῦµεν, καὶ αὕτη µία πάντων καὶ ἡ αὐτὴ 
τῶν ἀϊδίων τε καὶ φθαρτῶν, ἀπορίαν ἔχει διὰ τί ποτε τῆς 
αὐτῆς ἀρχῆς οὔσης τὰ µέν ἐστιν ἀΐδια τῶν ὑπὸ τὴν ἀρχὴν 

τὰ δ' οὐκ ἀΐδια (τοῦτο γὰρ ἄτοπον)· εἰ δ' ἄλλη µέν ἐστιν 
ἀρχὴ τῶν φθαρτῶν ἄλλη δὲ τῶν ἀϊδίων, εἰ µὲν ἀΐδιος καὶ 
ἡ τῶν φθαρτῶν, ὁµοίως ἀπορήσοµεν (διὰ τί γὰρ οὐκ ἀϊδίου 
τῆς ἀρχῆς οὔσης καὶ τὰ ὑπὸ τὴν ἀρχὴν ἀΐδια;)· φθαρτῆς δ' 
οὔσης ἄλλη τις ἀρχὴ γίγνεται ταύτης κἀκείνης ἑτέρα, καὶ 
τοῦτ' εἰς ἄπειρον πρόεισιν. εἰ δ' αὖ τις τὰς δοκούσας µάλιστ' 
ἀρχὰς ἀκινήτους εἶναι, τό τε ὂν καὶ τὸ ἕν, θήσει, πρῶτον 
µὲν εἰ µὴ τόδε τι καὶ οὐσίαν ἑκάτερον αὐτῶν σηµαίνει, πῶς 
ἔσονται χωρισταὶ καὶ καθ' αὑτάς; τοιαύτας δὲ ζητοῦµεν τὰς   
ἀϊδίους τε καὶ πρώτας ἀρχάς. εἴ γε µὴν τόδε τι καὶ οὐσίαν 
ἑκάτερον αὐτῶν δηλοῖ, πάντ' ἐστὶν οὐσίαι τὰ ὄντα· κατὰ 
πάντων γὰρ τὸ ὂν κατηγορεῖται (κατ' ἐνίων δὲ καὶ τὸ ἕν)· 
οὐσίαν δ' εἶναι πάντα τὰ ὄντα ψεῦδος. ἔτι δὲ τοῖς τὴν πρώ- 
την ἀρχὴν τὸ ἓν λέγουσι καὶ τοῦτ' οὐσίαν, ἐκ δὲ τοῦ ἑνὸς καὶ 
τῆς ὕλης τὸν ἀριθµὸν γεννῶσι πρῶτον καὶ τοῦτον οὐσίαν 
φάσκουσιν εἶναι, πῶς ἐνδέχεται τὸ λεγόµενον ἀληθὲς εἶναι; 
τὴν γὰρ δυάδα καὶ τῶν λοιπῶν ἕκαστον ἀριθµῶν τῶν συν- 
θέτων πῶς ἓν δεῖ νοῆσαι; περὶ τούτου γὰρ οὔτε λέγουσιν οὐδὲν 
οὔτε ῥᾴδιον εἰπεῖν. εἴ γε µὴν γραµµὰς ἢ τὰ τούτων ἐχόµενα 
(λέγω δὲ ἐπιφανείας τὰς πρώτας) θήσει τις ἀρχάς, ταῦτά 
γ' οὐκ εἰσὶν οὐσίαι χωρισταί, τοµαὶ δὲ καὶ διαιρέσεις αἱ µὲν 

ἐπιφανειῶν αἱ δὲ σωµάτων (αἱ δὲ στιγµαὶ γραµµῶν), ἔτι 
δὲ πέρατα τῶν αὐτῶν τούτων· πάντα δὲ ταῦτα ἐν ἄλλοις 
ὑπάρχει καὶ χωριστὸν οὐδέν ἐστιν. ἔτι πῶς οὐσίαν ὑπολαβεῖν 
εἶναι δεῖ τοῦ ἑνὸς καὶ στιγµῆς; οὐσίας µὲν γὰρ πάσης γένεσις 



ἔστι, στιγµῆς δ' οὐκ ἔστιν· διαίρεσις γὰρ ἡ στιγµή. παρέχει 
δ' ἀπορίαν καὶ τὸ πᾶσαν µὲν ἐπιστήµην εἶναι τῶν καθόλου 
καὶ τοῦ τοιουδί, τὴν δ' οὐσίαν µὴ τῶν καθόλου εἶναι, µᾶλλον 
δὲ τόδε τι καὶ χωριστόν, ὥστ' εἰ περὶ τὰς ἀρχάς ἐστιν ἐπι- 
στήµη, πῶς δεῖ τὴν ἀρχὴν ὑπολαβεῖν οὐσίαν εἶναι; ἔτι πό- 
τερον ἔστι τι παρὰ τὸ σύνολον ἢ οὔ (λέγω δὲ τὴν ὕλην καὶ 
τὸ µετὰ ταύτης); εἰ µὲν γὰρ µή, τά γε ἐν ὕλῃ φθαρτὰ 
πάντα· εἰ δ' ἔστι τι, τὸ εἶδος ἂν εἴη καὶ ἡ µορφή· τοῦτ' 
οὖν ἐπὶ τίνων ἔστι καὶ ἐπὶ τίνων οὔ, χαλεπὸν ἀφορίσαι· ἐπ' 
ἐνίων γὰρ δῆλον οὐκ ὂν χωριστὸν τὸ εἶδος, οἷον οἰκίας. ἔτι 
πότερον αἱ ἀρχαὶ εἴδει ἢ ἀριθµῷ αἱ αὐταί; εἰ γὰρ ἀριθµῷ 
ἕν, πάντ' ἔσται ταὐτά. 
 Ἐπεὶ δ' ἐστὶν ἡ τοῦ φιλοσόφου ἐπιστήµη τοῦ ὄντος ᾗ ὂν   
καθόλου καὶ οὐ κατὰ µέρος, τὸ δ' ὂν πολλαχῶς καὶ οὐ 
καθ' ἕνα λέγεται τρόπον· εἰ µὲν οὖν ὁµωνύµως κατὰ δὲ 
κοινὸν µηδέν, οὐκ ἔστιν ὑπὸ µίαν ἐπιστήµην (οὐ γὰρ ἓν γένος 
τῶν τοιούτων), εἰ δὲ κατά τι κοινόν, εἴη ἂν ὑπὸ µίαν ἐπιστή- 

µην. ἔοικε δὴ τὸν εἰρηµένον λέγεσθαι τρόπον καθάπερ τό 
τε ἰατρικὸν καὶ ὑγιεινόν· καὶ γὰρ τούτων ἑκάτερον πολλα- 
χῶς λέγοµεν. λέγεται δὲ τοῦτον τὸν τρόπον ἕκαστον τῷ τὸ 
µὲν πρὸς τὴν ἰατρικὴν ἐπιστήµην ἀνάγεσθαί πως τὸ δὲ πρὸς 
ὑγίειαν τὸ δ' ἄλλως, πρὸς ταὐτὸ δ' ἕκαστον. ἰατρικὸς γὰρ 
λόγος καὶ µαχαίριον λέγεται τῷ τὸ µὲν ἀπὸ τῆς ἰατρικῆς 
ἐπιστήµης εἶναι τὸ δὲ ταύτῃ χρήσιµον. ὁµοίως δὲ καὶ 
ὑγιεινόν· τὸ µὲν γὰρ ὅτι σηµαντικὸν ὑγιείας τὸ δ' ὅτι ποιη- 
τικόν. ὁ δ' αὐτὸς τρόπος καὶ ἐπὶ τῶν λοιπῶν. τὸν αὐτὸν 
δὴ τρόπον καὶ τὸ ὂν ἅπαν λέγεται· τῷ γὰρ τοῦ ὄντος ᾗ ὂν 
πάθος ἢ ἕξις ἢ διάθεσις ἢ κίνησις ἢ τῶν ἄλλων τι τῶν τοιού- 
των εἶναι λέγεται ἕκαστον αὐτῶν ὄν. ἐπεὶ δὲ παντὸς τοῦ 
ὄντος πρὸς ἕν τι καὶ κοινὸν ἡ ἀναγωγὴ γίγνεται, καὶ τῶν 
ἐναντιώσεων ἑκάστη πρὸς τὰς πρώτας διαφορὰς καὶ ἐναντιώ- 
σεις ἀναχθήσεται τοῦ ὄντος, εἴτε πλῆθος καὶ ἓν εἴθ' ὁµοιό- 
της καὶ ἀνοµοιότης αἱ πρῶται τοῦ ὄντος εἰσὶ διαφοραί, εἴτ' 
 
ἄλλαι τινές· ἔστωσαν γὰρ αὗται τεθεωρηµέναι. διαφέρει 
δ' οὐδὲν τὴν τοῦ ὄντος ἀναγωγὴν πρὸς τὸ ὂν ἢ πρὸς τὸ ἓν γί- 
γνεσθαι. καὶ γὰρ εἰ µὴ ταὐτὸν ἄλλο δ' ἐστίν, ἀντιστρέφει 
γε· τό τε γὰρ ἓν καὶ ὄν πως, τό τε ὂν ἕν.  - ἐπεὶ δ' ἐστὶ τὰ 

ἐναντία πάντα τῆς αὐτῆς καὶ µιᾶς ἐπιστήµης θεωρῆσαι, λέ- 
γεται δ' ἕκαστον αὐτῶν κατὰ στέρησιν - καίτοι γ' ἔνια ἀπο- 
ρήσειέ τις ἂν πῶς λέγεται κατὰ στέρησιν, ὧν ἔστιν ἀνὰ µέ- 
σον τι, καθάπερ ἀδίκου καὶ δικαίου - περὶ πάντα δὴ τὰ 
τοιαῦτα τὴν στέρησιν δεῖ τιθέναι µὴ τοῦ ὅλου λόγου, τοῦ 



τελευταίου δὲ εἴδους· οἷον εἰ ἔστιν ὁ δίκαιος καθ' ἕξιν τινὰ 
πειθαρχικὸς τοῖς νόµοις, οὐ πάντως ὁ ἄδικος ἔσται τοῦ ὅλου 
στερούµενος λόγου, περὶ δὲ τὸ πείθεσθαι τοῖς νόµοις ἐκλείπων   
πῃ, καὶ ταύτῃ ἡ στέρησις ὑπάρξει αὐτῷ· τὸν αὐτὸν δὲ τρό- 
πον καὶ ἐπὶ τῶν ἄλλων.  - καθάπερ δ' ὁ µαθηµατικὸς περὶ 
τὰ ἐξ ἀφαιρέσεως τὴν θεωρίαν ποιεῖται (περιελὼν γὰρ πάντα 
τὰ αἰσθητὰ θεωρεῖ, οἷον βάρος καὶ κουφότητα καὶ σκλη- 
ρότητα καὶ τοὐναντίον, ἔτι δὲ καὶ θερµότητα καὶ ψυχρότητα 
καὶ τὰς ἄλλας αἰσθητὰς ἐναντιώσεις, µόνον δὲ κατα- 
λείπει τὸ ποσὸν καὶ συνεχές, τῶν µὲν ἐφ' ἓν τῶν δ' ἐπὶ 
δύο τῶν δ' ἐπὶ τρία, καὶ τὰ πάθη τὰ τούτων ᾗ ποσά ἐστι 
καὶ συνεχῆ, καὶ οὐ καθ' ἕτερόν τι θεωρεῖ, καὶ τῶν µὲν τὰς 
πρὸς ἄλληλα θέσεις σκοπεῖ καὶ τὰ ταύταις ὑπάρχοντα, 
τῶν δὲ τὰς συµµετρίας καὶ ἀσυµµετρίας, τῶν δὲ τοὺς λό- 
γους, ἀλλ' ὅµως µίαν πάντων καὶ τὴν αὐτὴν τίθεµεν ἐπι- 
στήµην τὴν γεωµετρικήν), τὸν αὐτὸν δὴ τρόπον ἔχει καὶ περὶ 

τὸ ὄν. τὰ γὰρ τούτῳ συµβεβηκότα καθ' ὅσον ἐστὶν ὄν, καὶ 
τὰς ἐναντιώσεις αὐτοῦ ᾗ ὄν, οὐκ ἄλλης ἐπιστήµης ἢ φιλοσο- 
φίας θεωρῆσαι. τῇ φυσικῇ µὲν γὰρ οὐχ ᾗ ὄντα, µᾶλλον 
δ' ᾗ κινήσεως µετέχει, τὴν θεωρίαν τις ἀπονείµειεν ἄν· ἥ 
γε µὴν διαλεκτικὴ καὶ ἡ σοφιστικὴ τῶν συµβεβηκότων µέν 
εἰσι τοῖς οὖσιν, οὐχ ᾗ δ' ὄντα οὐδὲ περὶ τὸ ὂν αὐτὸ καθ' ὅσον 
ὄν ἐστιν· ὥστε λείπεται τὸν φιλοσόφον, καθ' ὅσον ὄντ' ἐστίν, 
εἶναι περὶ τὰ λεχθέντα θεωρητικόν. ἐπεὶ δὲ τό τε ὂν ἅπαν 
καθ' ἕν τι καὶ κοινὸν λέγεται πολλαχῶς λεγόµενον, καὶ 
τἀναντία τὸν αὐτὸν τρόπον (εἰς τὰς πρώτας γὰρ ἐναντιώσεις 
καὶ διαφορὰς τοῦ ὄντος ἀνάγεται), τὰ δὲ τοιαῦτα δυνατὸν 
ὑπὸ µίαν ἐπιστήµην εἶναι, διαλύοιτ' ἂν ἡ κατ' ἀρχὰς ἀπο- 
ρία λεχθεῖσα, λέγω δ' ἐν ᾗ διηπορεῖτο πῶς ἔσται πολλῶν 
καὶ διαφόρων ὄντων τῷ γένει µία τις ἐπιστήµη.  - ἐπεὶ δὲ καὶ 
ὁ µαθηµατικὸς χρῆται τοῖς κοινοῖς ἰδίως, καὶ τὰς τούτων 
ἀρχὰς ἂν εἴη θεωρῆσαι τῆς πρώτης φιλοσοφίας. ὅτι γὰρ 
ἀπὸ τῶν ἴσων ἴσων ἀφαιρεθέντων ἴσα τὰ λειπόµενα, κοινὸν   
µέν ἐστιν ἐπὶ πάντων τῶν ποσῶν, ἡ µαθηµατικὴ δ' ἀπο- 
λαβοῦσα περί τι µέρος τῆς οἰκείας ὕλης ποιεῖται τὴν θεωρίαν, 
οἷον περὶ γραµµὰς ἢ γωνίας ἢ ἀριθµοὺς ἢ τῶν λοιπῶν τι 
ποσῶν, οὐχ ᾗ δ' ὄντα ἀλλ' ᾗ συνεχὲς αὐτῶν ἕκαστον ἐφ' 

ἓν ἢ δύο ἢ τρία· ἡ δὲ φιλοσοφία περὶ τῶν ἐν µέρει µέν, ᾗ 
τούτων ἑκάστῳ τι συµβέβηκεν, οὐ σκοπεῖ, περὶ τὸ ὂν δέ, ᾗ ὂν 
τῶν τοιούτων ἕκαστον, θεωρεῖ. τὸν αὐτὸν δ' ἔχει τρόπον καὶ 
περὶ τὴν φυσικὴν ἐπιστήµην τῇ µαθηµατικῇ· τὰ συµβεβη- 
κότα γὰρ ἡ φυσικὴ καὶ τὰς ἀρχὰς θεωρεῖ τὰς τῶν ὄντων 
ᾗ κινούµενα καὶ οὐχ ᾗ ὄντα (τὴν δὲ πρώτην εἰρήκαµεν ἐπι- 



στήµην τούτων εἶναι καθ' ὅσον ὄντα τὰ ὑποκείµενά ἐστιν, 
ἀλλ' οὐχ ᾗ ἕτερόν τι)· διὸ καὶ ταύτην καὶ τὴν µαθηµατικὴν 
ἐπιστήµην µέρη τῆς σοφίας εἶναι θετέον. 
 Ἔστι δέ τις ἐν τοῖς οὖσιν ἀρχὴ περὶ ἣν οὐκ ἔστι διεψεῦ- 
σθαι, τοὐναντίον δὲ ἀναγκαῖον ἀεὶ ποιεῖν, λέγω δὲ ἀληθεύειν, 
οἷον ὅτι οὐκ ἐνδέχεται τὸ αὐτὸ καθ' ἕνα καὶ τὸν αὐτὸν χρό- 
νον εἶναι καὶ µὴ εἶναι, καὶ τἆλλα τὰ τοῦτον αὑτοῖς ἀντι- 
κείµενα τὸν τρόπον. καὶ περὶ τῶν τοιούτων ἁπλῶς µὲν οὐκ 
ἔστιν ἀπόδειξις, πρὸς τόνδε δὲ ἔστιν· οὐ γὰρ ἔστιν ἐκ πιστοτέρας 
ἀρχῆς αὐτοῦ τούτου ποιήσασθαι συλλογισµόν, δεῖ δέ γ' 
εἴπερ ἔσται τὸ ἁπλῶς ἀποδεδεῖχθαι. πρὸς δὲ τὸν λέγοντα 
τὰς ἀντικειµένας φάσεις τῷ δεικνύντι διότι ψεῦδος ληπτέον 
τι τοιοῦτον ὃ ταὐτὸ µὲν ἔσται τῷ µὴ ἐνδέχεσθαι ταὐτὸ εἶναι 
καὶ µὴ εἶναι καθ' ἕνα καὶ τὸν αὐτὸν χρόνον, µὴ δόξει δ' 
εἶναι ταὐτόν· οὕτω γὰρ µόνως ἂν ἀποδειχθείη πρὸς τὸν 

φάσκοντα ἐνδέχεσθαι τὰς ἀντικειµένας φάσεις ἀληθεύεσθαι 
κατὰ τοῦ αὐτοῦ. τοὺς δὴ µέλλοντας ἀλλήλοις λόγου κοινω- 
νήσειν δεῖ τι συνιέναι αὑτῶν· µὴ γιγνοµένου γὰρ τούτου πῶς 
ἔσται κοινωνία τούτοις πρὸς ἀλλήλους λόγου; δεῖ τοίνυν τῶν 
ὀνοµάτων ἕκαστον εἶναι γνώριµον καὶ δηλοῦν τι, καὶ µὴ   
πολλά, µόνον δὲ ἕν· ἂν δὲ πλείονα σηµαίνῃ, φανερὸν ποιεῖν 
ἐφ' ὃ φέρει τοὔνοµα τούτων. ὁ δὴ λέγων εἶναι τοῦτο καὶ µὴ 
εἶναι, τοῦτο ὅ φησιν οὔ φησιν, ὥσθ' ὃ σηµαίνει τοὔνοµα τοῦτ' 
οὔ φησι σηµαίνειν· τοῦτο δ' ἀδύνατον. ὥστ' εἴπερ σηµαίνει τι 
τὸ εἶναι τόδε, τὴν ἀντίφασιν ἀδύνατον ἀληθεύειν. ἔτι δ' εἴ 
τι σηµαίνει τοὔνοµα καὶ τοῦτ' ἀληθεύεται, δεῖ τοῦτ' ἐξ ἀνάγκης 
εἶναι· τὸ δ' ἐξ ἀνάγκης ὂν οὐκ ἐνδέχεταί ποτε µὴ εἶναι· 
τὰς ἀντικειµένας ἄρα οὐκ ἐνδέχεται φάσεις καὶ ἀποφάσεις 
ἀληθεύειν κατὰ τοῦ αὐτοῦ. ἔτι δ' εἰ µηθὲν µᾶλλον ἡ 
φάσις ἢ ἡ ἀπόφασις ἀληθεύεται, ὁ λέγων ἄνθρωπον ἢ 
οὐκ ἄνθρωπον οὐθὲν µᾶλλον ἀληθεύσει· δόξειε δὲ κἂν οὐχ 
ἵππον εἶναι φάσκων τὸν ἄνθρωπον ἢ µᾶλλον ἢ οὐχ ἧττον 
ἀληθεύειν ἢ οὐκ ἄνθρωπον, ὥστε καὶ ἵππον φάσκων εἶναι 
τὸν αὐτὸν ἀληθεύσει (τὰς γὰρ ἀντικειµένας ὁµοίως ἦν ἀλη- 
θεύειν)· συµβαίνει τοίνυν τὸν αὐτὸν ἄνθρωπον εἶναι καὶ ἵππον 
ἢ τῶν ἄλλων τι ζῴων.  - ἀπόδειξις µὲν οὖν οὐδεµία τούτων ἐστὶν 

ἁπλῶς, πρὸς µέντοι τὸν ταῦτα τιθέµενον ἀπόδειξις. ταχέως 
δ' ἄν τις καὶ αὐτὸν τὸν Ἡράκλειτον τοῦτον ἐρωτῶν τὸν 
τρόπον ἠνάγκασεν ὁµολογεῖν µηδέποτε τὰς ἀντικειµένας 
φάσεις δυνατὸν εἶναι κατὰ τῶν αὐτῶν ἀληθεύεσθαι· νῦν δ' 
οὐ συνιεὶς ἑαυτοῦ τί ποτε λέγει, ταύτην ἔλαβε τὴν δόξαν. 
ὅλως δ' εἰ τὸ λεγόµενον ὑπ' αὐτοῦ ἐστὶν ἀληθές, οὐδ' ἂν αὐτὸ 
τοῦτο εἴη ἀληθές, λέγω δὲ τὸ ἐνδέχεσθαι τὸ αὐτὸ καθ' ἕνα 



καὶ τὸν αὐτὸν χρόνον εἶναί τε καὶ µὴ εἶναι· καθάπερ γὰρ 
καὶ διῃρηµένων αὐτῶν οὐδὲν µᾶλλον ἡ κατάφασις ἢ ἡ ἀπό- 
φασις ἀληθεύεται, τὸν αὐτὸν τρόπον καὶ τοῦ συναµφοτέρου 
καὶ τοῦ συµπεπλεγµένου καθάπερ µιᾶς τινὸς καταφάσεως 
οὔσης οὐθὲν µᾶλλον <ἢ> ἡ ἀπόφασις [ἢ] τὸ ὅλον ὡς ἐν καταφάσει   
τιθέµενον ἀληθεύσεται. ἔτι δ' εἰ µηθὲν ἔστιν ἀληθῶς κατα- 
φῆσαι, κἂν αὐτὸ τοῦτο ψεῦδος εἴη τὸ φάναι µηδεµίαν 
ἀληθῆ κατάφασιν ὑπάρχειν. εἰ δ' ἔστι τι, λύοιτ' ἂν τὸ 
λεγόµενον ὑπὸ τῶν τὰ τοιαῦτα ἐνισταµένων καὶ παντελῶς 
ἀναιρούντων τὸ διαλέγεσθαι. 
 Παραπλήσιον δὲ τοῖς εἰρηµένοις ἐστὶ καὶ τὸ λεχθὲν ὑπὸ 
τοῦ Πρωταγόρου· καὶ γὰρ ἐκεῖνος ἔφη πάντων εἶναι χρη- 
µάτων µέτρον ἄνθρωπον, οὐδὲν ἕτερον λέγων ἢ τὸ δοκοῦν ἑκάστῳ 
τοῦτο καὶ εἶναι παγίως· τούτου δὲ γιγνοµένου τὸ αὐτὸ συµ- 

βαίνει καὶ εἶναι καὶ µὴ εἶναι, καὶ κακὸν καὶ ἀγαθὸν εἶναι, 
καὶ τἆλλα τὰ κατὰ τὰς ἀντικειµένας λεγόµενα φάσεις, 
διὰ τὸ πολλάκις τοισδὶ µὲν φαίνεσθαι τόδε εἶναι καλὸν 
τοισδὶ δὲ τοὐναντίον, µέτρον δ' εἶναι τὸ φαινόµενον ἑκάστῳ. 
λύοιτο δ' ἂν αὕτη ἡ ἀπορία θεωρήσασι πόθεν ἐλήλυθεν ἡ ἀρχὴ 
τῆς ὑπολήψεως ταύτης· ἔοικε γὰρ ἐνίοις µὲν ἐκ τῆς τῶν 
φυσιολόγων δόξης γεγενῆσθαι, τοῖς δ' ἐκ τοῦ µὴ ταὐτὰ περὶ 
 
τῶν αὐτῶν ἅπαντας γιγνώσκειν ἀλλὰ τοῖσδε µὲν ἡδὺ τόδε 
φαίνεσθαι τοῖσδε δὲ τοὐναντίον. τὸ γὰρ µηδὲν ἐκ µὴ ὄντος 
γίγνεσθαι, πᾶν δ' ἐξ ὄντος, σχεδὸν ἁπάντων ἐστὶ κοινὸν δόγ- 
µα τῶν περὶ φύσεως· ἐπεὶ οὖν οὐ λευκὸν γίγνεται λευκοῦ 
τελέως ὄντος καὶ οὐδαµῇ µὴ λευκοῦ [νῦν δὲ γεγενηµένον 
µὴ λευκόν], γίγνοιτ' ἂν ἐκ µὴ ὄντος λευκοῦ τὸ γιγνόµενον [µὴ] 
λευκόν· ὥστε ἐκ µὴ ὄντος γίγνοιτ' ἂν κατ' ἐκείνους, εἰ µὴ 
ὑπῆρχε λευκὸν τὸ αὐτὸ καὶ µὴ λευκόν. οὐ χαλεπὸν δὲ 
διαλύειν τὴν ἀπορίαν ταύτην· εἴρηται γὰρ ἐν τοῖς φυσικοῖς 
πῶς ἐκ τοῦ µὴ ὄντος γίγνεται τὰ γιγνόµενα καὶ πῶς ἐξ 
ὄντος. τό γε µὴν ὁµοίως προσέχειν ταῖς δόξαις καὶ ταῖς 
φαντασίαις τῶν πρὸς αὑτοὺς διαµφισβητούντων εὔηθες· δῆ-   
λον γὰρ ὅτι τοὺς ἑτέρους αὐτῶν ἀνάγκη διεψεῦσθαι. φανερὸν 

δὲ τοῦτ' ἐκ τῶν γιγνοµένων κατὰ τὴν αἴσθησιν· οὐδέποτε γὰρ 
τὸ αὐτὸ φαίνεται τοῖς µὲν γλυκὺ τοῖς δὲ τοὐναντίον, µὴ 
διεφθαρµένων καὶ λελωβηµένων τῶν ἑτέρων τὸ αἰσθητήριον 
καὶ κριτήριον τῶν λεχθέντων χυµῶν. τούτου δ' ὄντος τοιούτου 
τοὺς ἑτέρους µὲν ὑποληπτέον µέτρον εἶναι τοὺς δ' ἄλλους οὐχ 
ὑποληπτέον. ὁµοίως δὲ τοῦτο λέγω καὶ ἐπὶ ἀγαθοῦ καὶ κακοῦ, 
καὶ καλοῦ καὶ αἰσχροῦ, καὶ τῶν ἄλλων τῶν τοιούτων. οὐδὲν 
γὰρ διαφέρει τοῦτ' ἀξιοῦν ἢ τὰ φαινόµενα τοῖς ὑπὸ τὴν ὄψιν 



ὑποβάλλουσι τὸν δάκτυλον καὶ ποιοῦσιν ἐκ τοῦ ἑνὸς φαίνεσθαι 
δύο, δύο δεῖν εἶναι διὰ τὸ φαίνεσθαι τοσαῦτα, καὶ πάλιν ἕν· 
τοῖς γὰρ µὴ κινοῦσι τὴν ὄψιν ἓν φαίνεται τὸ ἕν. ὅλως δὲ 
ἄτοπον ἐκ τοῦ φαίνεσθαι τὰ δεῦρο µεταβάλλοντα καὶ µηδέ- 
ποτε διαµένοντα ἐν τοῖς αὐτοῖς, ἐκ τούτου περὶ τῆς ἀλη- 
θείας τὴν κρίσιν ποιεῖσθαι· δεῖ γὰρ ἐκ τῶν ἀεὶ κατὰ ταὐτὰ 
ἐχόντων καὶ µηδεµίαν µεταβολὴν ποιουµένων τἀληθὲς θη- 
ρεύειν, τοιαῦτα δ' ἐστὶ τὰ κατὰ τὸν κόσµον· ταῦτα γὰρ 
οὐχ ὁτὲ µὲν τοιαδὶ πάλιν δ' ἀλλοῖα φαίνεται, ταὐτὰ δ' 
ἀεὶ καὶ µεταβολῆς οὐδεµιᾶς κοινωνοῦντα. ἔτι δ' εἰ κίνησις 
ἔστι, καὶ κινούµενόν τι, κινεῖται δὲ πᾶν ἔκ τινος καὶ εἴς τι· 
δεῖ ἄρα τὸ κινούµενον εἶναι ἐν ἐκείνῳ ἐξ οὗ κινήσεται καὶ οὐκ 
εἶναι ἐν αὐτῷ, καὶ εἰς τοδὶ κινεῖσθαι καὶ γίγνεσθαι ἐν τούτῳ, 

τὸ δὲ κατὰ τὴν ἀντίφασιν µὴ συναληθεύεσθαι κατ' αὐτούς. 
καὶ εἰ κατὰ τὸ ποσὸν συνεχῶς τὰ δεῦρο ῥεῖ καὶ κινεῖται, 
καί τις τοῦτο θείη καίπερ οὐκ ἀληθὲς ὄν, διὰ τί κατὰ τὸ ποιὸν 
οὐ µενεῖ; φαίνονται γὰρ οὐχ ἥκιστα τὰ κατὰ τὰς ἀντιφά- 
σεις ταὐτοῦ κατηγορεῖν ἐκ τοῦ τὸ ποσὸν ὑπειληφέναι µὴ µέ- 
νειν ἐπὶ τῶν σωµάτων, διὸ καὶ εἶναι τετράπηχυ τὸ αὐτὸ 
καὶ οὐκ εἶναι. ἡ δ' οὐσία κατὰ τὸ ποιόν, τοῦτο δὲ τῆς ὡρι-   
σµένης φύσεως, τὸ δὲ ποσὸν τῆς ἀορίστου. ἔτι διὰ τί προς- 
τάττοντος τοῦ ἰατροῦ τοδὶ τὸ σιτίον προσενέγκασθαι προσφέ- 
ρονται; τί γὰρ µᾶλλον τοῦτο ἄρτος ἐστὶν ἢ οὐκ ἔστιν; ὥστ' 
οὐθὲν ἂν διέχοι φαγεῖν ἢ µὴ φαγεῖν· νῦν δ' ὡς ἀληθεύοντες 
περὶ αὐτὸ καὶ ὄντος τοῦ προσταχθέντος σιτίου τούτου προς- 
φέρονται τοῦτο· καίτοι γ' οὐκ ἔδει µὴ διαµενούσης παγίως 
µηδεµιᾶς φύσεως ἐν τοῖς αἰσθητοῖς ἀλλ' ἀεὶ πασῶν κινου- 
µένων καὶ ῥεουσῶν. ἔτι δ' εἰ µὲν ἀλλοιούµεθα ἀεὶ καὶ µηδέ- 
ποτε διαµένοµεν οἱ αὐτοί, τί καὶ θαυµαστὸν εἰ µηδέποθ' 
ἡµῖν ταὐτὰ φαίνεται καθάπερ τοῖς κάµνουσιν (καὶ γὰρ τού- 
τοις διὰ τὸ µὴ ὁµοίως διακεῖσθαι τὴν ἕξιν καὶ ὅθ' ὑγίαινον, 
οὐχ ὅµοια φαίνεται τὰ κατὰ τὰς αἰσθήσεις, αὐτὰ µὲν οὐδε- 
µιᾶς διά γε τοῦτο µεταβολῆς κοινωνοῦντα τὰ αἰσθητά, 
αἰσθήµατα δ' ἕτερα ποιοῦντα τοῖς κάµνουσι καὶ µὴ τὰ αὐτά· 

τὸν αὐτὸν δὴ τρόπον ἔχειν καὶ τῆς εἰρηµένης µεταβολῆς 
γιγνοµένης ἴσως ἀναγκαῖόν ἐστιν); εἰ δὲ µὴ µεταβάλλοµεν 
ἀλλ' οἱ αὐτοὶ διατελοῦµεν ὄντες, εἴη ἄν τι µένον.  - πρὸς µὲν 
οὖν τοὺς ἐκ λόγου τὰς εἰρηµένας ἀπορίας ἔχοντας οὐ ῥᾴδιον δια- 
λῦσαι µὴ τιθέντων τι καὶ τούτου µηκέτι λόγον ἀπαιτούντων· 
οὕτω γὰρ πᾶς λόγος καὶ πᾶσα ἀπόδειξις γίγνεται· µηθὲν 
γὰρ τιθέντες ἀναιροῦσι τὸ διαλέγεσθαι καὶ ὅλως λόγον,  - ὥστε 
πρὸς µὲν τοὺς τοιούτους οὐκ ἔστι λόγος, πρὸς δὲ τοὺς διαποροῦν- 
τας ἐκ τῶν παραδεδοµένων ἀποριῶν ῥᾴδιον ἀπαντᾶν καὶ δια- 



λύειν τὰ ποιοῦντα τὴν ἀπορίαν ἐν αὐτοῖς· δῆλον δ' ἐκ τῶν 
εἰρηµένων. ὥστε φανερὸν ἐκ τούτων. ὅτι οὐκ ἐνδέχεται τὰς 
ἀντικειµένας φάσεις περὶ τοῦ αὐτοῦ καθ' ἕνα χρόνον ἀληθεύειν, 
οὐδὲ τὰ ἐναντία, διὰ τὸ λέγεσθαι κατὰ στέρησιν πᾶσαν ἐναν- 
τιότητα· δῆλον δὲ τοῦτ' ἐπ' ἀρχὴν τοὺς λόγους ἀναλύουσι τοὺς 
τῶν ἐναντίων. ὁµοίως δ' οὐδὲ τῶν ἀνὰ µέσον οὐδὲν οἷόν τε   
κατηγορεῖσθαι καθ' ἑνὸς καὶ τοῦ αὐτοῦ· λευκοῦ γὰρ ὄντος τοῦ 
ὑποκειµένου λέγοντες αὐτὸ εἶναι οὔτε µέλαν οὔτε λευκὸν ψευ- 
σόµεθα· συµβαίνει γὰρ εἶναι λευκὸν αὐτὸ καὶ µὴ εἶναι· 
θάτερον γὰρ τῶν συµπεπλεγµένων ἀληθεύσεται κατ' αὐτοῦ, 
τοῦτο δ' ἐστὶν ἀντίφασις τοῦ λευκοῦ. οὔτε δὴ καθ' Ἡράκλειτον 
ἐνδέχεται λέγοντας ἀληθεύειν, οὔτε κατ' Ἀναξαγόραν· εἰ 

δὲ µή, συµβήσεται τἀναντία τοῦ αὐτοῦ κατηγορεῖν· ὅταν 
γὰρ ἐν παντὶ φῇ παντὸς εἶναι µοῖραν, οὐδὲν µᾶλλον εἶναί 
φησι γλυκὺ ἢ πικρὸν ἢ τῶν λοιπῶν ὁποιανοῦν ἐναντιώσεων, 
εἴπερ ἐν ἅπαντι πᾶν ὑπάρχει µὴ δυνάµει µόνον ἀλλ' ἐνερ- 
γείᾳ καὶ ἀποκεκριµένον. ὁµοίως δὲ οὐδὲ πάσας ψευδεῖς οὐδ' 
ἀληθεῖς τὰς φάσεις δυνατὸν εἶναι, δι' ἄλλα τε πολλὰ τῶν 
συναχθέντων ἂν δυσχερῶν διὰ ταύτην τὴν θέσιν, καὶ διότι 
ψευδῶν µὲν οὐσῶν πασῶν οὐδ' αὐτὸ τοῦτό τις φάσκων ἀλη- 
θεύσει, ἀληθῶν δὲ ψευδεῖς εἶναι πάσας λέγων οὐ ψεύ- 
σεται. 
 Πᾶσα δ' ἐπιστήµη ζητεῖ τινὰς ἀρχὰς καὶ αἰτίας περὶ 
ἕκαστον τῶν ὑφ' αὑτὴν ἐπιστητῶν, οἷον ἰατρικὴ καὶ γυµναστικὴ 
καὶ τῶν λοιπῶν ἑκάστη τῶν ποιητικῶν καὶ µαθηµατικῶν. 
ἑκάστη γὰρ τούτων περιγραψαµένη τι γένος αὑτῇ περὶ τοῦτο 
πραγµατεύεται ὡς ὑπάρχον καὶ ὄν, οὐχ ᾗ δὲ ὄν, ἀλλ' ἑτέρα 
τις αὕτη παρὰ ταύτας τὰς ἐπιστήµας ἐστὶν ἐπιστήµη. τῶν δὲ 
λεχθεισῶν ἐπιστηµῶν ἑκάστη λαβοῦσά πως τὸ τί ἐστιν ἐν 
ἑκάστῳ γένει πειρᾶται δεικνύναι τὰ λοιπὰ µαλακώτερον ἢ 
ἀκριβέστερον. λαµβάνουσι δὲ τὸ τί ἐστιν αἱ µὲν δι' 
αἰσθήσεως αἱ δ' ὑποτιθέµεναι· διὸ καὶ δῆλον ἐκ τῆς τοιαύ- 
της ἐπαγωγῆς ὅτι τῆς οὐσίας καὶ τοῦ τί ἐστιν οὐκ ἔστιν ἀπό- 

δειξις. ἐπεὶ δ' ἔστι τις ἡ περὶ φύσεως ἐπιστήµη, δῆλον ὅτι 
καὶ πρακτικῆς ἑτέρα καὶ ποιητικῆς ἔσται. ποιητικῆς µὲν γὰρ 
ἐν τῷ ποιοῦντι καὶ οὐ τῷ ποιουµένῳ τῆς κινήσεως ἡ ἀρχή, 
καὶ τοῦτ' ἔστιν εἴτε τέχνη τις εἴτ' ἄλλη τις δύναµις· ὁµοίως 
δὲ καὶ τῆς πρακτικῆς οὐκ ἐν τῷ πρακτῷ µᾶλλον δ' ἐν τοῖς   
πράττουσιν ἡ κίνησις. ἡ δὲ τοῦ φυσικοῦ περὶ τὰ ἔχοντ' ἐν 
ἑαυτοῖς κινήσεως ἀρχήν ἐστιν. ὅτι µὲν τοίνυν οὔτε πρακτικὴν 
οὔτε ποιητικὴν ἀλλὰ θεωρητικὴν ἀναγκαῖον εἶναι τὴν φυσι- 
κὴν ἐπιστήµην, δῆλον ἐκ τούτων (εἰς ἓν γάρ τι τούτων τῶν 
γενῶν ἀνάγκη πίπτειν)· ἐπεὶ δὲ τὸ τί ἐστιν ἀναγκαῖον 



ἑκάστῃ πως τῶν ἐπιστηµῶν εἰδέναι καὶ τούτῳ χρῆσθαι ἀρχῇ, 
δεῖ µὴ λανθάνειν πῶς ὁριστέον τῷ φυσικῷ καὶ πῶς ὁ τῆς 
οὐσίας λόγος ληπτέος, πότερον ὡς τὸ σιµὸν ἢ µᾶλλον ὡς τὸ 
κοῖλον. τούτων γὰρ ὁ µὲν τοῦ σιµοῦ λόγος µετὰ τῆς ὕλης 
λέγεται τῆς τοῦ πράγµατος, ὁ δὲ τοῦ κοίλου χωρὶς τῆς ὕλης· 
ἡ γὰρ σιµότης ἐν ῥινὶ γίγνεται, διὸ καὶ ὁ λόγος αὐτῆς µετὰ 
ταύτης θεωρεῖται· τὸ σιµὸν γάρ ἐστι ῥὶς κοίλη. φανερὸν οὖν 
ὅτι καὶ σαρκὸς καὶ ὀφθαλµοῦ καὶ τῶν λοιπῶν µορίων µετὰ 
τῆς ὕλης ἀεὶ τὸν λόγον ἀποδοτέον. ἐπεὶ δ' ἔστι τις ἐπιστήµη 
 
τοῦ ὄντος ᾗ ὂν καὶ χωριστόν, σκεπτέον πότερόν ποτε τῇ φυ- 

σικῇ τὴν αὐτὴν θετέον εἶναι ταύτην ἢ µᾶλλον ἑτέραν. ἡ 
µὲν οὖν φυσικὴ περὶ τὰ κινήσεως ἔχοντ' ἀρχὴν ἐν αὑτοῖς 
ἐστίν, ἡ δὲ µαθηµατικὴ θεωρητικὴ µὲν καὶ περὶ µένοντά τις 
αὕτη, ἀλλ' οὐ χωριστά. περὶ τὸ χωριστὸν ἄρα ὂν καὶ ἀκί- 
νητον ἑτέρα τούτων ἀµφοτέρων τῶν ἐπιστηµῶν ἔστι τις, εἴπερ 
ὑπάρχει τις οὐσία τοιαύτη, λέγω δὲ χωριστὴ καὶ ἀκίνητος, 
ὅπερ πειρασόµεθα δεικνύναι. καὶ εἴπερ ἔστι τις τοιαύτη φύ- 
σις ἐν τοῖς οὖσιν, ἐνταῦθ' ἂν εἴη που καὶ τὸ θεῖον, καὶ αὕτη 
ἂν εἴη πρώτη καὶ κυριωτάτη ἀρχή. δῆλον τοίνυν ὅτι τρία 
γένη τῶν θεωρητικῶν ἐπιστηµῶν ἔστι, φυσική, µαθηµατική, 
θεολογική. βέλτιστον µὲν οὖν τὸ τῶν θεωρητικῶν γένος, 
τούτων δ' αὐτῶν ἡ τελευταία λεχθεῖσα· περὶ τὸ τιµιώ- 
τατον γάρ ἐστι τῶν ὄντων, βελτίων δὲ καὶ χείρων ἑκάστη 
λέγεται κατὰ τὸ οἰκεῖον ἐπιστητόν. ἀπορήσειε δ' ἄν τις πό- 
τερόν ποτε τὴν τοῦ ὄντος ᾗ ὂν ἐπιστήµην καθόλου δεῖ θεῖναι ἢ 
οὔ. τῶν µὲν γὰρ µαθηµατικῶν ἑκάστη περὶ ἕν τι γένος ἀφω- 
ρισµένον ἐστίν, ἡ δὲ καθόλου κοινὴ περὶ πάντων. εἰ µὲν οὖν 
αἱ φυσικαὶ οὐσίαι πρῶται τῶν ὄντων εἰσί, κἂν ἡ φυσικὴ   
πρώτη τῶν ἐπιστηµῶν εἴη· εἰ δ' ἔστιν ἑτέρα φύσις καὶ οὐσία 
χωριστὴ καὶ ἀκίνητος, ἑτέραν ἀνάγκη καὶ τὴν ἐπιστήµην 
αὐτῆς εἶναι καὶ προτέραν τῆς φυσικῆς καὶ καθόλου τῷ 

προτέραν. 
 Ἐπεὶ δὲ τὸ ἁπλῶς ὂν κατὰ πλείους λέγεται τρόπους, 
ὧν εἷς ἐστὶν ὁ κατὰ συµβεβηκὸς εἶναι λεγόµενος, σκεπτέον πρῶ- 
τον περὶ τοῦ οὕτως ὄντος. ὅτι µὲν οὖν οὐδεµία τῶν παραδεδο- 
µένων ἐπιστηµῶν πραγµατεύεται περὶ τὸ συµβεβηκός, δῆ- 
λον (οὔτε γὰρ οἰκοδοµικὴ σκοπεῖ τὸ συµβησόµενον τοῖς τῇ 
οἰκίᾳ χρησοµένοις, οἷον εἰ λυπηρῶς ἢ τοὐναντίον οἰκήσουσιν, 
οὔθ' ὑφαντικὴ οὔτε σκυτοτοµικὴ οὔτε ὀψοποιική, τὸ δὲ καθ' 
αὑτὴν ἴδιον ἑκάστη τούτων σκοπεῖ τῶν ἐπιστηµῶν µόνον, τοῦτο 
δ' ἐστὶ τὸ οἰκεῖον τέλος· [οὐδὲ µουσικὸν καὶ γραµµατικόν,] οὐδὲ 
τὸν ὄντα µουσικὸν ὅτι γενόµενος γραµµατικὸς ἅµα ἔσται τὰ 



ἀµφότερα, πρότερον οὐκ ὤν, ὃ δὲ µὴ ἀεὶ ὂν ἔστιν, ἐγένετο 
τοῦτο, ὥσθ' ἅµα µουσικὸς ἐγένετο καὶ γραµµατικός,  - τοῦτο δὲ 
οὐδεµία ζητεῖ τῶν ὁµολογουµένως οὐσῶν ἐπιστηµῶν πλὴν ἡ 
σοφιστική· περὶ τὸ συµβεβηκὸς γὰρ αὕτη µόνη πραγµα- 
τεύεται, διὸ Πλάτων οὐ κακῶς εἴρηκε φήσας τὸν σοφιστὴν 
περὶ τὸ µὴ ὂν διατρίβειν)· ὅτι δ' οὐδ' ἐνδεχόµενόν ἐστιν εἶναι 
τοῦ συµβεβηκότος ἐπιστήµην, φανερὸν ἔσται πειραθεῖσιν ἰδεῖν 
τί ποτ' ἐστὶ τὸ συµβεβηκός. πᾶν δή φαµεν εἶναι τὸ µὲν 
ἀεὶ καὶ ἐξ ἀνάγκης (ἀνάγκης δ' οὐ τῆς κατὰ τὸ βίαιον λεγο- 
µένης ἀλλ' ᾗ χρώµεθα ἐν τοῖς κατὰ τὰς ἀποδείξεις), 

τὸ δ' ὡς ἐπὶ τὸ πολύ, τὸ δ' οὔθ' ὡς ἐπὶ τὸ πολὺ οὔτ' ἀεὶ καὶ 
ἐξ ἀνάγκης ἀλλ' ὅπως ἔτυχεν· οἷον ἐπὶ κυνὶ γένοιτ' ἂν ψῦ- 
χος, ἀλλὰ τοῦτ' οὔτ' [ὡς] ἀεὶ καὶ ἐξ ἀνάγκης οὔθ' ὡς ἐπὶ τὸ 
πολὺ γίγνεται, συµβαίη δέ ποτ' ἄν. ἔστι δὴ τὸ συµβεβη-   
κὸς ὃ γίγνεται µέν, οὐκ ἀεὶ δ' οὐδ' ἐξ ἀνάγκης οὐδ' ὡς ἐπὶ τὸ 
πολύ. τί µὲν οὖν ἐστὶ τὸ συµβεβηκός, εἴρηται, διότι δ' οὐκ ἔστιν 
ἐπιστήµη τοῦ τοιούτου, δῆλον· ἐπιστήµη µὲν γὰρ πᾶσα τοῦ 
ἀεὶ ὄντος ἢ ὡς ἐπὶ τὸ πολύ, τὸ δὲ συµβεβηκὸς ἐν οὐδετέρῳ 
τούτων ἐστίν. ὅτι δὲ τοῦ κατὰ συµβεβηκὸς ὄντος οὐκ εἰσὶν 
αἰτίαι καὶ ἀρχαὶ τοιαῦται οἷαίπερ τοῦ καθ' αὑτὸ ὄντος, δῆ- 
λον· ἔσται γὰρ ἅπαντ' ἐξ ἀνάγκης. εἰ γὰρ τόδε µὲν ἔστι 
τοῦδε ὄντος τόδε δὲ τοῦδε, τοῦτο δὲ µὴ ὅπως ἔτυχεν ἀλλ' ἐξ 
ἀνάγκης, ἐξ ἀνάγκης ἔσται καὶ οὗ τοῦτ' ἦν αἴτιον ἕως τοῦ τε- 
λευταίου λεγοµένου αἰτιατοῦ (τοῦτο δ' ἦν κατὰ συµβεβηκός), 
ὥστ' ἐξ ἀνάγκης ἅπαντ' ἔσται, καὶ τὸ ὁποτέρως ἔτυχε καὶ 
τὸ ἐνδέχεσθαι καὶ γενέσθαι καὶ µὴ παντελῶς ἐκ τῶν γι- 
γνοµένων ἀναιρεῖται. κἂν µὴ ὂν δὲ ἀλλὰ γιγνόµενον τὸ 
αἴτιον ὑποτεθῇ, ταὐτὰ συµβήσεται· πᾶν γὰρ ἐξ ἀνάγκης 
γενήσεται. ἡ γὰρ αὔριον ἔκλειψις γενήσεται ἂν τόδε γέ- 
νηται, τοῦτο δ' ἐὰν ἕτερόν τι, καὶ τοῦτ' ἂν ἄλλο· καὶ τοῦτον δὴ 
τὸν τρόπον ἀπὸ πεπερασµένου χρόνου τοῦ ἀπὸ τοῦ νῦν µέχρι 

αὔριον ἀφαιρουµένου χρόνου ἥξει ποτὲ εἰς τὸ ὑπάρχον, ὥστ' 
ἐπεὶ τοῦτ' ἔστιν, ἅπαντ' ἐξ ἀνάγκης τὰ µετὰ τοῦτο γενήσεται, 
ὥστε πάντα ἐξ ἀνάγκης γίγνεσθαι. τὸ δ' ὡς ἀληθὲς ὂν καὶ 
κατὰ συµβεβηκὸς τὸ µέν ἐστιν ἐν συµπλοκῇ διανοίας 
καὶ πάθος ἐν ταύτῃ (διὸ περὶ µὲν τὸ οὕτως ὂν οὐ ζη- 
τοῦνται αἱ ἀρχαί, περὶ δὲ τὸ ἔξω ὂν καὶ χωριστόν)· τὸ δ' οὐκ 
ἀναγκαῖον ἀλλ' ἀόριστον, λέγω δὲ τὸ κατὰ συµβεβηκός· 
τοῦ τοιούτου δ' ἄτακτα καὶ ἄπειρα τὰ αἴτια.  - τὸ δὲ ἕνεκά του 
ἐν τοῖς φύσει γιγνοµένοις ἢ ἀπὸ διανοίας ἐστίν, τύχη δέ 
ἐστιν ὅταν τι τούτων γένηται κατὰ συµβεβηκός· ὥσπερ γὰρ 
καὶ ὄν ἐστι τὸ µὲν καθ' αὑτὸ τὸ δὲ κατὰ συµβεβηκός, οὕτω 
καὶ αἴτιον. ἡ τύχη δ' αἰτία κατὰ συµβεβηκὸς ἐν τοῖς κατὰ 



προαίρεσιν τῶν ἕνεκά του γιγνοµένοις, διὸ περὶ ταὐτὰ τύχη 
καὶ διάνοια· προαίρεσις γὰρ οὐ χωρὶς διανοίας. τὰ δ' αἴτια   
ἀόριστα ἀφ' ὧν ἂν γένοιτο τὰ ἀπὸ τύχης, διὸ ἄδηλος ἀν- 
θρωπίνῳ λογισµῷ καὶ αἴτιον κατὰ συµβεβηκός, ἁπλῶς δ' 
οὐδενός. ἀγαθὴ δὲ τύχη καὶ κακὴ ὅταν ἀγαθὸν ἢ φαῦλον 
ἀποβῇ· εὐτυχία δὲ καὶ δυστυχία περὶ µέγεθος τούτων. 
ἐπεὶ δ' οὐθὲν κατὰ συµβεβηκὸς πρότερον τῶν καθ' αὑτό, 
οὐδ' ἄρ' αἴτια· εἰ ἄρα τύχη ἢ τὸ αὐτόµατον αἴτιον τοῦ οὐρα- 
νοῦ, πρότερον νοῦς αἴτιος καὶ φύσις. 

 Ἔστι δὲ τὸ µὲν ἐνεργείᾳ µόνον τὸ δὲ δυνάµει τὸ δὲ 
δυνάµει καὶ ἐνεργείᾳ, τὸ µὲν ὂν τὸ δὲ ποσὸν τὸ δὲ τῶν 
λοιπῶν. οὐκ ἔστι δέ τις κίνησις παρὰ τὰ πράγµατα· µεταβάλ- 
λει γὰρ ἀεὶ κατὰ τὰς τοῦ ὄντος κατηγορίας, κοινὸν δ' ἐπὶ 
τούτων οὐδέν ἐστιν ὃ οὐδ' ἐν µιᾷ κατηγορίᾳ. ἕκαστον δὲ διχῶς 
ὑπάρχει πᾶσιν (οἷον τὸ τόδε - τὸ µὲν γὰρ µορφὴ αὐτοῦ τὸ 
δὲ στέρησις - καὶ κατὰ τὸ ποιὸν τὸ µὲν λευκὸν τὸ δὲ µέλαν, 
καὶ κατὰ τὸ ποσὸν τὸ µὲν τέλειον τὸ δὲ ἀτελές, καὶ κατὰ 
φορὰν τὸ µὲν ἄνω τὸ δὲ κάτω, ἢ κοῦφον καὶ βαρύ)· ὥστε 
κινήσεως καὶ µεταβολῆς τοσαῦτ' εἴδη ὅσα τοῦ ὄντος. διῃρη- 
µένου δὲ καθ' ἕκαστον γένος τοῦ µὲν δυνάµει τοῦ δ' ἐντελεχείᾳ, 
τὴν τοῦ δυνάµει ᾗ τοιοῦτόν ἐστιν ἐνέργειαν λέγω κίνησιν. ὅτι 
δ' ἀληθῆ λέγοµεν, ἐνθένδε δῆλον· ὅταν γὰρ τὸ οἰκοδοµητόν, 
ᾗ τοιοῦτον αὐτὸ λέγοµεν εἶναι, ἐνεργείᾳ ᾖ, οἰκοδοµεῖται, καὶ 
ἔστι τοῦτο οἰκοδόµησις· ὁµοίως µάθησις, ἰάτρευσις, βάδισις, 
ἅλσις, γήρανσις, ἅδρυνσις. συµβαίνει δὲ κινεῖσθαι ὅταν ἡ 
ἐντελέχεια ᾖ αὐτή, καὶ οὔτε πρότερον οὔθ' ὕστερον. ἡ δὴ 
τοῦ δυνάµει ὄντος, ὅταν ἐντελεχείᾳ ὂν ἐνεργῇ, οὐχ ᾗ αὐτὸ 
ἀλλ' ᾗ κινητόν, κίνησίς ἐστιν. λέγω δὲ τὸ ᾗ ὧδε. ἔστι   
γὰρ ὁ χαλκὸς δυνάµει ἀνδριάς· ἀλλ' ὅµως οὐχ ἡ τοῦ 
χαλκοῦ ἐντελέχεια, ᾗ χαλκός, κίνησίς ἐστιν. οὐ γὰρ ταὐτὸν 

χαλκῷ εἶναι καὶ δυνάµει τινί, ἐπεὶ εἰ ταὐτὸν ἦν ἁπλῶς 
κατὰ τὸν λόγον, ἦν ἂν ἡ τοῦ χαλκοῦ ἐντελέχεια κίνησίς τις. 
οὐκ ἔστι δὲ ταὐτό (δῆλον δ' ἐπὶ τῶν ἐναντίων· τὸ µὲν γὰρ 
δύνασθαι ὑγιαίνειν καὶ δύνασθαι κάµνειν οὐ ταὐτόν - καὶ γὰρ 
ἂν τὸ ὑγιαίνειν καὶ τὸ κάµνειν ταὐτὸν ἦν - τὸ δ' ὑποκείµε- 
νον καὶ ὑγιαῖνον καὶ νοσοῦν, εἴθ' ὑγρότης εἴθ' αἷµα, ταὐτὸ 
καὶ ἕν). ἐπεὶ δὲ οὐ τὸ αὐτό, ὥσπερ οὐδὲ χρῶµα ταὐτὸν καὶ 
ὁρατόν, ἡ τοῦ δυνατοῦ καὶ ᾗ δυνατὸν ἐντελέχεια κίνησίς ἐστιν. 
ὅτι µὲν οὖν ἐστιν αὕτη, καὶ ὅτι συµβαίνει τότε κινεῖσθαι ὅταν 
 
ἡ ἐντελέχεια ᾖ αὐτή, καὶ οὔτε πρότερον οὔθ' ὕστερον, δῆλον 
(ἐνδέχεται γὰρ ἕκαστον ὁτὲ µὲν ἐνεργεῖν ὁτὲ δὲ µή, οἷον τὸ 
οἰκοδοµητὸν ᾗ οἰκοδοµητόν, καὶ ἡ τοῦ οἰκοδοµητοῦ ἐνέργεια ᾗ 



οἰκοδοµητὸν οἰκοδόµησίς ἐστιν· ἢ γὰρ τοῦτό ἐστιν, ἡ οἰκοδόµη- 
σις, ἡ ἐνέργεια, ἢ οἰκία· ἀλλ' ὅταν οἰκία ᾖ, οὐκέτι οἰκοδοµη- 
τόν, οἰκοδοµεῖται δὲ τὸ οἰκοδοµητόν· ἀνάγκη ἄρα οἰκοδόµησιν 
τὴν ἐνέργειαν εἶναι, ἡ δ' οἰκοδόµησις κίνησίς τις, ὁ δ' αὐτὸς 
λόγος καὶ ἐπὶ τῶν ἄλλων κινήσεων)· ὅτι δὲ καλῶς εἴρηται, 
δῆλον ἐξ ὧν οἱ ἄλλοι λέγουσι περὶ αὐτῆς, καὶ ἐκ τοῦ µὴ 
ῥᾴδιον εἶναι διορίσαι ἄλλως αὐτήν. οὔτε γὰρ ἐν ἄλλῳ 
τις γένει δύναιτ' ἂν θεῖναι αὐτήν· δῆλον δ' ἐξ ὧν λέγουσιν· 

οἱ µὲν γὰρ ἑτερότητα καὶ ἀνισότητα καὶ τὸ µὴ ὄν, ὧν 
οὐδὲν ἀνάγκη κινεῖσθαι, ἀλλ' οὐδ' ἡ µεταβολὴ οὔτ' εἰς ταῦτα 
οὔτ' ἐκ τούτων µᾶλλον ἢ τῶν ἀντικειµένων. αἴτιον δὲ τοῦ 
εἰς ταῦτα τιθέναι ὅτι ἀόριστόν τι δοκεῖ εἶναι ἡ κίνησις, τῆς 
δ' ἑτέρας συστοιχίας αἱ ἀρχαὶ διὰ τὸ στερητικαὶ εἶναι ἀόρι- 
στοι· οὔτε γὰρ τόδε οὔτε τοιόνδε οὐδεµία αὐτῶν οὔτε τῶν λοι- 
πῶν κατηγοριῶν. τοῦ δὲ δοκεῖν ἀόριστον εἶναι τὴν κίνησιν   
αἴτιον ὅτι οὔτ' εἰς δύναµιν τῶν ὄντων οὔτ' εἰς ἐνέργειαν ἔστι 
θεῖναι αὐτήν· οὔτε γὰρ τὸ δυνατὸν ποσὸν εἶναι κινεῖται ἐξ 
ἀνάγκης, οὔτε τὸ ἐνεργείᾳ ποσόν, ἥ τε κίνησις ἐνέργεια µὲν 
εἶναι δοκεῖ τις, ἀτελὴς δέ· αἴτιον δ' ὅτι ἀτελὲς τὸ δυνατὸν 
οὗ ἐστὶν ἐνέργεια. καὶ διὰ τοῦτο χαλεπὸν αὐτὴν λαβεῖν τί 
ἐστιν· ἢ γὰρ εἰς στέρησιν ἀνάγκη θεῖναι ἢ εἰς δύναµιν ἢ εἰς 
ἐνέργειαν ἁπλῆν, τούτων δ' οὐδὲν φαίνεται ἐνδεχόµενον, ὥστε 
λείπεται τὸ λεχθὲν εἶναι, καὶ ἐνέργειαν καὶ [µὴ] ἐνέργειαν 
τὴν εἰρηµένην, ἰδεῖν µὲν χαλεπὴν ἐνδεχοµένην δ' εἶναι. καὶ 
ὅτι ἐστὶν ἡ κίνησις ἐν τῷ κινητῷ, δῆλον· ἐντελέχεια γάρ 
ἐστι τούτου ὑπὸ τοῦ κινητικοῦ. καὶ ἡ τοῦ κινητικοῦ ἐνέργεια οὐκ 
ἄλλη ἐστίν. δεῖ µὲν γὰρ εἶναι ἐντελέχειαν ἀµφοῖν· κινητι- 
κὸν µὲν γάρ ἐστι τῷ δύνασθαι, κινοῦν δὲ τῷ ἐνεργεῖν, ἀλλ' 
ἔστιν ἐνεργητικὸν τοῦ κινητοῦ, ὥσθ' ὁµοίως µία ἡ ἀµφοῖν ἐνέρ- 

γεια ὥσπερ τὸ αὐτὸ διάστηµα ἓν πρὸς δύο καὶ δύο πρὸς 
ἕν, καὶ τὸ ἄναντες καὶ τὸ κάταντες, ἀλλὰ τὸ εἶναι οὐχ ἕν· 
ὁµοίως δὲ καὶ ἐπὶ τοῦ κινοῦντος καὶ κινουµένου. 
 Τὸ δ' ἄπειρον ἢ τὸ ἀδύνατον διελθεῖν τῷ µὴ πεφυκέ- 
ναι διιέναι, καθάπερ ἡ φωνὴ ἀόρατος, ἢ τὸ διέξοδον ἔχον 
ἀτελεύτητον, ἢ ὃ µόλις, ἢ ὃ πεφυκὸς ἔχειν µὴ ἔχει διέξοδον 
ἢ πέρας· ἔτι προσθέσει ἢ ἀφαιρέσει ἢ ἄµφω. χωριστὸν µὲν 
δὴ αὐτό τι ὂν οὐχ οἷόν τ' εἶναι· εἰ γὰρ µήτε µέγεθος µήτε 
πλῆθος, οὐσία δ' αὐτὸ τὸ ἄπειρον καὶ µὴ συµβεβηκός, ἀδιαί- 
ρετον ἔσται (τὸ γὰρ διαιρετὸν ἢ µέγεθος ἢ πλῆθος), εἰ 
δὲ ἀδιαίρετον, οὐκ ἄπειρον, εἰ µὴ καθάπερ ἡ φωνὴ ἀόρατος· 
ἀλλ' οὐχ οὕτω λέγουσιν οὐδ' ἡµεῖς ζητοῦµεν, ἀλλ' ὡς 
ἀδιέξοδον. ἔτι πῶς ἐνδέχεται καθ' αὑτὸ εἶναι ἄπειρον, 
εἰ µὴ καὶ ἀριθµὸς καὶ µέγεθος, ὧν πάθος τὸ ἄπειρον; ἔτι 



εἰ κατὰ συµβεβηκός, οὐκ ἂν εἴη στοιχεῖον τῶν ὄντων   
ᾗ ἄπειρον, ὥσπερ οὐδὲ τὸ ἀόρατον τῆς διαλέκτου, καίτοι ἡ 
φωνὴ ἀόρατος. καὶ ὅτι οὐκ ἔστιν ἐνεργείᾳ εἶναι τὸ ἄπειρον, 
δῆλον. ἔσται γὰρ ὁτιοῦν αὐτοῦ ἄπειρον µέρος τὸ λαµβανόµε- 
νον (τὸ γὰρ ἀπείρῳ εἶναι καὶ ἄπειρον τὸ αὐτό, εἴπερ οὐσία τὸ 
ἄπειρον καὶ µὴ καθ' ὑποκειµένου), ὥστε ἢ ἀδιαίρετον, ἢ εἰς 
ἄπειρα διαιρετόν, εἰ µεριστόν· πολλὰ δ' εἶναι τὸ αὐτὸ ἀδύ- 

νατον ἄπειρα (ὥσπερ γὰρ ἀέρος ἀὴρ µέρος, οὕτως ἄπειρον 
ἀπείρου, εἰ ἔστιν οὐσία καὶ ἀρχή)· ἀµέριστον ἄρα καὶ ἀδιαίρε- 
τον. ἀλλὰ ἀδύνατον τὸ ἐντελεχείᾳ ὂν ἄπειρον (ποσὸν γὰρ 
εἶναι ἀνάγκη)· κατὰ συµβεβηκὸς ἄρα ὑπάρχει. ἀλλ' εἰ 
οὕτως, εἴρηται ὅτι οὐκ ἐνδέχεται εἶναι ἀρχήν, ἀλλ' ἐκεῖνο ᾧ 
συµβέβηκε, τὸν ἀέρα ἢ τὸ ἄρτιον.  - αὕτη µὲν οὖν ἡ ζήτησις 
καθόλου, ὅτι δ' ἐν τοῖς αἰσθητοῖς οὐκ ἔστιν, ἐνθένδε δῆλον· εἰ 
γὰρ σώµατος λόγος τὸ ἐπιπέδοις ὡρισµένον, οὐκ εἴη ἂν 
ἄπειρον σῶµα οὔτ' αἰσθητὸν οὔτε νοητόν, οὐδ' ἀριθµὸς ὡς 
κεχωρισµένος καὶ ἄπειρος· ἀριθµητὸν γὰρ ὁ ἀριθµὸς ἢ τὸ 
ἔχον ἀριθµόν. φυσικῶς δὲ ἐκ τῶνδε δῆλον· οὔτε γὰρ σύν- 
θετον οἷόν τ' εἶναι οὔθ' ἁπλοῦν. σύνθετον µὲν γὰρ οὐκ ἔσται 
σῶµα, εἰ πεπέρανται τῷ πλήθει τὰ στοιχεῖα (δεῖ γὰρ ἰσάζειν 
τὰ ἐναντία καὶ µὴ εἶναι ἓν αὐτῶν ἄπειρον· εἰ γὰρ ὁτῳοῦν 
λείπεται ἡ θατέρου σώµατος δύναµις, φθαρήσεται ὑπὸ τοῦ 
ἀπείρου τὸ πεπερασµένον· ἕκαστον δ' ἄπειρον εἶναι ἀδύνατον, 
σῶµα γάρ ἐστι τὸ πάντῃ ἔχον διάστασιν, ἄπειρον δὲ τὸ 
ἀπεράντως διεστηκός, ὥστ' εἰ τὸ ἄπειρον σῶµα, πάντῃ ἔσται 
ἄπειρον)· οὐδὲ ἓν δὲ καὶ ἁπλοῦν ἐνδέχεται τὸ ἄπειρον εἶναι 
σῶµα, οὔθ' ὡς λέγουσί τινες, παρὰ τὰ στοιχεῖα ἐξ οὗ γεννῶσι 
ταῦτα (οὐκ ἔστι γὰρ τοιοῦτο σῶµα παρὰ τὰ στοιχεῖα· ἅπαν   
 
Bekker page 1066b, line 37 
 
γάρ, ἐξ οὗ ἐστί, καὶ διαλύεται εἰς τοῦτο, οὐ φαίνεται δὲ τοῦτο 
παρὰ τὰ ἁπλᾶ σώµατα), οὐδὲ πῦρ οὐδ' ἄλλο τῶν στοιχείων 
οὐθέν· χωρὶς γὰρ τοῦ ἄπειρον εἶναί τι αὐτῶν, ἀδύνατον 
τὸ ἅπαν, κἂν ᾖ πεπερασµένον, ἢ εἶναι ἢ γίγνεσθαι ἕν τι 
αὐτῶν, ὥσπερ Ἡράκλειτός φησιν ἅπαντα γίγνεσθαί ποτε 
πῦρ. ὁ δ' αὐτὸς λόγος καὶ ἐπὶ τοῦ ἑνὸς ὃ ποιοῦσι παρὰ 
τὰ στοιχεῖα οἱ φυσικοί· πᾶν γὰρ µεταβάλλει ἐξ ἐναντίου, 
οἷον ἐκ θερµοῦ εἰς ψυχρόν.  - ἔτι τὸ αἰσθητὸν σῶµα πού, 
καὶ ὁ αὐτὸς τόπος ὅλου καὶ µορίου, οἷον τῆς γῆς, ὥστ' εἰ 
µὲν ὁµοειδές, ἀκίνητον ἔσται ἢ ἀεὶ οἰσθήσεται, τοῦτο δὲ 
ἀδύνατον (τί γὰρ µᾶλλον κάτω ἢ ἄνω ἢ ὁπουοῦν; οἷον 
εἰ βῶλος εἴη, ποῦ αὕτη κινήσεται ἢ µενεῖ; ὁ γὰρ τόπος 
τοῦ συγγενοῦς αὐτῇ σώµατος ἄπειρος· καθέξει οὖν τὸν 
ὅλον τόπον; καὶ πῶς; τίς οὖν ἡ µονὴ καὶ ἡ κίνησις; 
ἢ πανταχοῦ µενεῖ - οὐ κινηθήσεται ἄρα, ἢ πανταχοῦ κινη- 



θήσεται - οὐκ ἄρα στήσεται)· εἰ δ' ἀνόµοιον τὸ πᾶν, ἀνόµοιοι 
καὶ οἱ τόποι, καὶ πρῶτον µὲν οὐχ ἓν τὸ σῶµα τοῦ παντὸς ἀλλ' 
ἢ τῷ ἅπτεσθαι, εἶτα ἢ πεπερασµένα ταῦτ' ἔσται ἢ ἄπειρα 
εἴδει. πεπερασµένα µὲν οὖν οὐχ οἷόν τε (ἔσται γὰρ τὰ µὲν 
ἄπειρα τὰ δ' οὔ, εἰ τὸ πᾶν ἄπειρον, οἷον πῦρ ἢ ὕδωρ· 
φθορὰ δὲ τὸ τοιοῦτον τοῖς ἐναντίοις)· εἰ δ' ἄπειρα καὶ ἁπλᾶ, 

καὶ οἱ τόποι ἄπειροι καὶ ἔσται ἄπειρα στοιχεῖα· εἰ δὲ 
τοῦτ' ἀδύνατον καὶ οἱ τόποι πεπερασµένοι, καὶ τὸ πᾶν ἀνάγκη 
πεπεράνθαι. ὅλως δ' ἀδύνατον ἄπειρον εἶναι σῶµα καὶ 
τόπον τοῖς σώµασιν, εἰ πᾶν σῶµα αἰσθητὸν ἢ βάρος ἔχει 
ἢ κουφότητα· ἢ γὰρ ἐπὶ τὸ µέσον ἢ ἄνω οἰσθήσεται, ἀδύ- 
νατον δὲ τὸ ἄπειρον ἢ πᾶν ἢ τὸ ἥµισυ ὁποτερονοῦν πε- 
πονθέναι· πῶς γὰρ διελεῖς; ἢ πῶς τοῦ ἀπείρου ἔσται τὸ   
µὲν κάτω τὸ δ' ἄνω, ἢ ἔσχατον καὶ µέσον; ἔτι πᾶν σῶµα 
αἰσθητὸν ἐν τόπῳ, τόπου δὲ εἴδη ἕξ, ἀδύνατον δ' ἐν τῷ 
ἀπείρῳ σώµατι ταῦτ' εἶναι. ὅλως δ' εἰ ἀδύνατον τόπον 
ἄπειρον εἶναι, καὶ σῶµα ἀδύνατον· τὸ γὰρ ἐν τόπῳ πού, 
τοῦτο δὲ σηµαίνει ἢ ἄνω ἢ κάτω ἢ τῶν λοιπῶν τι, τούτων 
δ' ἕκαστον πέρας τι. τὸ δ' ἄπειρον οὐ ταὐτὸν ἐν µεγέθει 
καὶ κινήσει καὶ χρόνῳ ὡς µία τις φύσις, ἀλλὰ τὸ ὕστε- 
ρον λέγεται κατὰ τὸ πρότερον, οἷον κίνησις κατὰ τὸ µέγε- 
θος ἐφ' οὗ κινεῖται ἢ ἀλλοιοῦται ἢ αὔξεται, χρόνος δὲ 
διὰ τὴν κίνησιν. 
 Μεταβάλλει δὲ τὸ µεταβάλλον τὸ µὲν κατὰ συµ- 
βεβηκός, ὡς τὸ µουσικὸν βαδίζει, τὸ δὲ τῷ τούτου τι µετα- 
 
βάλλειν ἁπλῶς λέγεται µεταβάλλειν, οἷον ὅσα κατὰ 

µέρη (ὑγιάζεται γὰρ τὸ σῶµα, ὅτι ὁ ὀφθαλµός), ἔστι δέ 
τι ὃ καθ' αὑτὸ πρῶτον κινεῖται, καὶ τοῦτ' ἔστι τὸ καθ' αὑτὸ 
κινητόν. ἔστι δέ [τι] καὶ ἐπὶ τοῦ κινοῦντος ὡσαύτως· κινεῖ γὰρ 
κατὰ συµβεβηκὸς τὸ δὲ κατὰ µέρος τὸ δὲ καθ' αὑτό· ἔστι 
δέ τι τὸ κινοῦν πρῶτον· ἔστι δέ τι τὸ κινούµενον, ἔτι ἐν ᾧ 
χρόνῳ καὶ ἐξ οὗ καὶ εἰς ὅ. τὰ δ' εἴδη καὶ τὰ πάθη καὶ 
ὁ τόπος, εἰς ἃ κινοῦνται τὰ κινούµενα, ἀκίνητά ἐστιν, οἷον 
ἐπιστήµη καὶ θερµότης· ἔστι δ' οὐχ ἡ θερµότης κίνησις ἀλλ' 
ἡ θέρµανσις. ἡ δὲ µὴ κατὰ συµβεβηκὸς µεταβολὴ οὐκ ἐν 
ἅπασιν ὑπάρχει ἀλλ' ἐν τοῖς ἐναντίοις καὶ µεταξὺ καὶ 
ἐν ἀντιφάσει· τούτου δὲ πίστις ἐκ τῆς ἐπαγωγῆς. µετα- 
βάλλει δὲ τὸ µεταβάλλον ἢ ἐξ ὑποκειµένου εἰς ὑποκεί- 
µενον, ἢ οὐκ ἐξ ὑποκειµένου εἰς οὐχ ὑποκείµενον, ἢ ἐξ ὑπο- 
κειµένου εἰς οὐχ ὑποκείµενον, ἢ οὐκ ἐξ ὑποκειµένου εἰς ὑπο- 
κείµενον (λέγω δὲ ὑποκείµενον τὸ καταφάσει δηλούµενον),   
ὥστ' ἀνάγκη τρεῖς εἶναι µεταβολάς· ἡ γὰρ ἐξ οὐχ ὑποκει- 



µένου εἰς µὴ ὑποκείµενον οὐκ ἔστι µεταβολή· οὔτε γὰρ ἐναν- 
τία οὔτε ἀντίφασίς ἐστιν, ὅτι οὐκ ἀντίθεσις. ἡ µὲν οὖν οὐκ 
ἐξ ὑποκειµένου εἰς ὑποκείµενον κατ' ἀντίφασιν γένεσίς ἐστιν, 
ἡ µὲν ἁπλῶς ἁπλῆ, ἡ δὲ τινὸς τίς· ἡ δ' ἐξ ὑποκειµένου εἰς 
µὴ ὑποκείµενον φθορά, ἡ µὲν ἁπλῶς ἁπλῆ, ἡ δὲ τινὸς 

τίς. εἰ δὴ τὸ µὴ ὂν λέγεται πλεοναχῶς, καὶ µήτε τὸ 
κατὰ σύνθεσιν ἢ διαίρεσιν ἐνδέχεται κινεῖσθαι µήτε τὸ 
κατὰ δύναµιν τὸ τῷ ἁπλῶς ὄντι ἀντικείµενον (τὸ γὰρ µὴ 
λευκὸν ἢ µὴ ἀγαθὸν ὅµως ἐνδέχεται κινεῖσθαι κατὰ συµ- 
βεβηκός, εἴη γὰρ ἂν ἄνθρωπος τὸ µὴ λευκόν· τὸ δ' ἁπλῶς 
µὴ τόδε οὐδαµῶς), ἀδύνατον τὸ µὴ ὂν κινεῖσθαι (εἰ δὲ 
τοῦτο, καὶ τὴν γένεσιν κίνησιν εἶναι· γίγνεται γὰρ τὸ 
µὴ ὄν· εἰ γὰρ καὶ ὅτι µάλιστα κατὰ συµβεβηκὸς γίγνε- 
ται, ἀλλ' ὅµως ἀληθὲς εἰπεῖν ὅτι ὑπάρχει τὸ µὴ ὂν κατὰ 
τοῦ γιγνοµένου ἁπλῶς)· ὁµοίως δὲ καὶ τὸ ἠρεµεῖν. ταῦτά 
τε δὴ συµβαίνει δυσχερῆ, καὶ εἰ πᾶν τὸ κινούµενον ἐν τόπῳ, 
τὸ δὲ µὴ ὂν οὐκ ἔστιν ἐν τόπῳ· εἴη γὰρ ἂν πού. οὐδὲ δὴ ἡ 
φθορὰ κίνησις· ἐναντίον γὰρ κινήσει κίνησις ἢ ἠρεµία, 
φθορὰ δὲ γενέσει. ἐπεὶ δὲ πᾶσα κίνησις µεταβολή τις, 
µεταβολαὶ δὲ τρεῖς αἱ εἰρηµέναι, τούτων δ' αἱ κατὰ γένε- 
σιν καὶ φθορὰν οὐ κινήσεις, αὗται δ' εἰσὶν αἱ κατ' ἀντίφα- 
σιν, ἀνάγκη τὴν ἐξ ὑποκειµένου εἰς ὑποκείµενον κίνησιν εἶναι 
µόνην. τὰ δ' ὑποκείµενα ἢ ἐναντία ἢ µεταξύ (καὶ γὰρ ἡ 
στέρησις κείσθω ἐναντίον), καὶ δηλοῦται καταφάσει, οἷον τὸ 
γυµνὸν καὶ νωδὸν καὶ µέλαν. 
 Εἰ οὖν αἱ κατηγορίαι διῄρηνται οὐσίᾳ, ποιότητι, τόπῳ, 

τῷ ποιεῖν ἢ πάσχειν, τῷ πρός τι, τῷ ποσῷ, ἀνάγκη τρεῖς 
εἶναι κινήσεις, ποιοῦ ποσοῦ τόπου· κατ' οὐσίαν δ' οὔ, διὰ τὸ 
µηθὲν εἶναι οὐσίᾳ ἐναντίον, οὐδὲ τοῦ πρός τι (ἔστι γὰρ θατέρου   
µεταβάλλοντος µὴ ἀληθεύεσθαι θάτερον µηδὲν µεταβάλλον, 
ὥστε κατὰ συµβεβηκὸς ἡ κίνησις αὐτῶν), οὐδὲ ποιοῦντος 
καὶ πάσχοντος, ἢ κινοῦντος καὶ κινουµένου, ὅτι οὐκ ἔστι 
κινήσεως κίνησις οὐδὲ γενέσεως γένεσις, οὐδ' ὅλως µετα- 
βολῆς µεταβολή. διχῶς γὰρ ἐνδέχεται κινήσεως εἶναι κί- 
νησιν, ἢ ὡς ὑποκειµένου (οἷον ὁ ἄνθρωπος κινεῖται ὅτι ἐκ 
λευκοῦ εἰς µέλαν µεταβάλλει, ὥστε οὕτω καὶ ἡ κίνησις ἢ 
θερµαίνεται ἢ ψύχεται ἢ τόπον ἀλλάττει ἢ αὔξεται· τοῦτο 
δὲ ἀδύνατον· οὐ γὰρ τῶν ὑποκειµένων τι ἡ µεταβολή), ἢ 
τῷ ἕτερόν τι ὑποκείµενον ἐκ µεταβολῆς µεταβάλλειν εἰς 
ἄλλο εἶδος, οἷον ἄνθρωπον ἐκ νόσου εἰς ὑγίειαν. ἀλλ' οὐδὲ 
τοῦτο δυνατὸν πλὴν κατὰ συµβεβηκός. πᾶσα γὰρ κίνησις 
ἐξ ἄλλου εἰς ἄλλο ἐστὶ µεταβολή, καὶ γένεσις καὶ φθορὰ 
ὡσαύτως· πλὴν αἱ µὲν εἰς ἀντικείµενα ὡδί, ἡ δ' ὡδί, ἡ κίνησις. 



ἅµα οὖν µεταβάλλει ἐξ ὑγιείας εἰς νόσον, καὶ ἐξ αὐτῆς 
ταύτης τῆς µεταβολῆς εἰς ἄλλην. δῆλον δὴ ὅτι ἂν νοσήσῃ, 
µεταβεβληκὸς ἔσται εἰς ὁποιανοῦν (ἐνδέχεται γὰρ ἠρεµεῖν) 
καὶ ἔτι εἰς µὴ τὴν τυχοῦσαν ἀεί· κἀκείνη ἔκ τινος εἴς 

τι ἄλλο ἔσται· ὥσθ' ἡ ἀντικειµένη ἔσται, ὑγίανσις, ἀλλὰ 
τῷ συµβεβηκέναι, οἷον ἐξ ἀναµνήσεως εἰς λήθην µετα- 
βάλλει ὅτι ᾧ ὑπάρχει ἐκεῖνο µεταβάλλει, ὁτὲ µὲν εἰς 
ἐπιστήµην ὁτὲ δὲ εἰς ἄγνοιαν.  - ἔτι εἰς ἄπειρον βαδιεῖται, εἰ 
ἔσται µεταβολῆς µεταβολὴ καὶ γενέσεως γένεσις. ἀνάγκη 
δὴ καὶ τὴν προτέραν, εἰ ἡ ὑστέρα· οἷον εἰ ἡ ἁπλῆ γένεσις 
ἐγίγνετό ποτε, καὶ τὸ γιγνόµενον ἐγίγνετο· ὥστε οὔπω 
ἦν τὸ γιγνόµενον ἁπλῶς, ἀλλά τι γιγνόµενον [ἢ] γιγνόµενον   
ἤδη. καὶ τοῦτ' ἐγίγνετό ποτε, ὥστ' οὐκ ἦν πω τότε γιγνό- 
µενον. ἐπεὶ δὲ τῶν ἀπείρων οὐκ ἔστι τι πρῶτον, οὐκ 
ἔσται τὸ πρῶτον, ὥστ' οὐδὲ τὸ ἐχόµενον. οὔτε γίγνεσθαι οὖν 
οὔτε κινεῖσθαι οἷόν τε οὔτε µεταβάλλειν οὐδέν. ἔτι τοῦ αὐτοῦ 
κίνησις ἡ ἐναντία καὶ ἠρέµησις, καὶ γένεσις καὶ φθορά, 
ὥστε τὸ γιγνόµενον, ὅταν γένηται γιγνόµενον, τότε φθείρε- 
ται· οὔτε γὰρ εὐθὺς γιγνόµενον οὔθ' ὕστερον· εἶναι γὰρ δεῖ 
τὸ φθειρόµενον. ἔτι δεῖ ὕλην ὑπεῖναι τῷ γιγνοµένῳ καὶ 
µεταβάλλοντι. τίς οὖν ἔσται ὥσπερ τὸ ἀλλοιωτὸν σῶµα ἢ 
ψυχή - οὕτω τί τὸ γιγνόµενον κίνησις ἢ γένεσις; καὶ ἔτι τί 
εἰς ὃ κινοῦνται; δεῖ γὰρ εἶναι τὴν τοῦδε ἐκ τοῦδε εἰς τόδε 
κίνησιν ἢ γένεσιν. πῶς οὖν; οὐ γὰρ ἔσται µάθησις τῆς 
µαθήσεως, ὥστ' οὐδὲ γένεσις γενέσεως. ἐπεὶ δ' οὔτ' οὐσίας οὔτε 

τοῦ πρός τι οὔτε τοῦ ποιεῖν καὶ πάσχειν, λείπεται κατὰ τὸ 
ποιὸν καὶ ποσὸν καὶ τόπον κίνησιν εἶναι (τούτων γὰρ ἑκά- 
στῳ ἐναντίωσις ἔστιν), λέγω δὲ τὸ ποιὸν οὐ τὸ ἐν τῇ οὐσίᾳ 
(καὶ γὰρ ἡ διαφορὰ ποιόν) ἀλλὰ τὸ παθητικόν, καθ' ὃ 
λέγεται πάσχειν ἢ ἀπαθὲς εἶναι. τὸ δὲ ἀκίνητον τό τε 
ὅλως ἀδύνατον κινηθῆναι καὶ τὸ µόλις ἐν χρόνῳ πολλῷ ἢ 
βραδέως ἀρχόµενον, καὶ τὸ πεφυκὸς µὲν κινεῖσθαι καὶ 
δυνάµενον <µὴ κινούµενον> δὲ ὅτε πέφυκε καὶ οὗ καὶ ὥς· ὃ 
καλῶ ἠρεµεῖν τῶν ἀκινήτων µόνον· ἐναντίον γὰρ ἠρεµία 
κινήσει, ὥστε στέρησις ἂν εἴη τοῦ δεκτικοῦ.   
 Ἅµα κατὰ τόπον ὅσα ἐν ἑνὶ τόπῳ πρώτῳ, καὶ χωρὶς 
ὅσα ἐν ἄλλῳ· ἅπτεσθαι δὲ ὧν τὰ ἄκρα ἅµα· µεταξὺ δ' 
εἰς ὃ πέφυκε πρότερον ἀφικνεῖσθαι τὸ µεταβάλλον ἢ εἰς 
ὃ ἔσχατον µεταβάλλει κατὰ φύσιν τὸ συνεχῶς µετα- 
βάλλον. ἐναντίον κατὰ τόπον τὸ κατ' εὐθεῖαν ἀπέχον πλεῖ- 
στον· ἑξῆς δὲ οὗ µετὰ τὴν ἀρχὴν ὄντος, θέσει ἢ εἴδει ἢ ἄλ- 
λως πως ἀφορισθέντος, µηθὲν µεταξύ ἐστι τῶν ἐν ταὐτῷ 
γένει καὶ οὗ ἐφεξῆς ἐστίν, οἷον γραµµαὶ γραµµῆς ἢ µονά- 



δες µονάδος ἢ οἰκίας οἰκία (ἄλλο δ' οὐθὲν κωλύει µεταξὺ 
εἶναι). τὸ γὰρ ἑξῆς τινὸς ἐφεξῆς καὶ ὕστερόν τι· οὐ γὰρ τὸ 
ἓν ἑξῆς τῶν δύο οὐδ' ἡ νουµηνία τῆς δευτέρας. ἐχόµενον 

δὲ ὃ ἂν ἑξῆς ὂν ἅπτηται. ἐπεὶ δὲ πᾶσα µεταβολὴ ἐν τοῖς 
ἀντικειµένοις, ταῦτα δὲ τὰ ἐναντία καὶ ἀντίφασις, ἀντι- 
φάσεως δ' οὐδὲν ἀνὰ µέσον, δῆλον ὡς ἐν τοῖς ἐναντίοις τὸ 
µεταξύ. τὸ δὲ συνεχὲς ὅπερ ἐχόµενόν τι. λέγω δὲ συνεχὲς 
ὅταν ταὐτὸ γένηται καὶ ἓν τὸ ἑκατέρου πέρας οἷς ἅπτονται 
καὶ συνέχονται, ὥστε δῆλον ὅτι τὸ συνεχὲς ἐν τούτοις 
ἐξ ὧν ἕν τι πέφυκε γίγνεσθαι κατὰ τὴν σύναψιν. καὶ 
ὅτι πρῶτον τὸ ἐφεξῆς, δῆλον (τὸ γὰρ ἐφεξῆς οὐχ ἅπτεται, 
τοῦτο δ' ἐφεξῆς· καὶ εἰ συνεχές, ἅπτεται, εἰ δ' ἅπτεται, 
οὔπω συνεχές· ἐν οἷς δὲ µὴ ἔστιν ἁφή, οὐκ ἔστι σύµφυσις 
ἐν τούτοις)· ὥστ' οὐκ ἔστι στιγµὴ µονάδι ταὐτόν· ταῖς µὲν 
 
γὰρ ὑπάρχει τὸ ἅπτεσθαι, ταῖς δ' οὔ, ἀλλὰ τὸ ἐφεξῆς· καὶ 
τῶν µὲν µεταξύ τι τῶν δ' οὔ. 
           

Λ 
 
 Περὶ τῆς οὐσίας ἡ θεωρία· τῶν γὰρ οὐσιῶν αἱ ἀρχαὶ 
καὶ τὰ αἴτια ζητοῦνται. καὶ γὰρ εἰ ὡς ὅλον τι τὸ πᾶν, 
ἡ οὐσία πρῶτον µέρος· καὶ εἰ τῷ ἐφεξῆς, κἂν οὕτως πρῶτον   
ἡ οὐσία, εἶτα τὸ ποιόν, εἶτα τὸ ποσόν. ἅµα δὲ οὐδ' ὄντα 
ὡς εἰπεῖν ἁπλῶς ταῦτα, ἀλλὰ ποιότητες καὶ κινήσεις, ἢ 
καὶ τὸ οὐ λευκὸν καὶ τὸ οὐκ εὐθύ· λέγοµεν γοῦν εἶναι καὶ 

ταῦτα, οἷον ἔστιν οὐ λευκόν. ἔτι οὐδὲν τῶν ἄλλων χωριστόν. 
µαρτυροῦσι δὲ καὶ οἱ ἀρχαῖοι ἔργῳ· τῆς γὰρ οὐσίας ἐζήτουν 
ἀρχὰς καὶ στοιχεῖα καὶ αἴτια. οἱ µὲν οὖν νῦν τὰ καθόλου 
οὐσίας µᾶλλον τιθέασιν (τὰ γὰρ γένη καθόλου, ἅ φασιν 
ἀρχὰς καὶ οὐσίας εἶναι µᾶλλον διὰ τὸ λογικῶς ζητεῖν)· οἱ 
δὲ πάλαι τὰ καθ' ἕκαστα, οἷον πῦρ καὶ γῆν, ἀλλ' οὐ τὸ 
κοινόν, σῶµα. οὐσίαι δὲ τρεῖς, µία µὲν αἰσθητή - ἧς ἡ 
µὲν ἀΐδιος ἡ δὲ φθαρτή, ἣν πάντες ὁµολογοῦσιν, οἷον τὰ 
φυτὰ καὶ τὰ ζῷα [ἡ δ' ἀΐδιος] - ἧς ἀνάγκη τὰ στοιχεῖα 
λαβεῖν, εἴτε ἓν εἴτε πολλά· ἄλλη δὲ ἀκίνητος, καὶ ταύ- 
την φασί τινες εἶναι χωριστήν, οἱ µὲν εἰς δύο διαιροῦντες, 
οἱ δὲ εἰς µίαν φύσιν τιθέντες τὰ εἴδη καὶ τὰ µαθηµατικά, 
οἱ δὲ τὰ µαθηµατικὰ µόνον τούτων. ἐκεῖναι µὲν δὴ φυ- 
σικῆς (µετὰ κινήσεως γάρ), αὕτη δὲ ἑτέρας, εἰ µηδεµία 
αὐτοῖς ἀρχὴ κοινή. 
 Ἡ δ' αἰσθητὴ οὐσία µεταβλητή. εἰ δ' ἡ µεταβολὴ 



ἐκ τῶν ἀντικειµένων ἢ τῶν µεταξύ, ἀντικειµένων δὲ µὴ 
πάντων (οὐ λευκὸν γὰρ ἡ φωνή) ἀλλ' ἐκ τοῦ ἐναντίου, 
ἀνάγκη ὑπεῖναί τι τὸ µεταβάλλον εἰς τὴν ἐναντίωσιν· οὐ 
γὰρ τὰ ἐναντία µεταβάλλει. ἔτι τὸ µὲν ὑποµένει, τὸ δ' 
ἐναντίον οὐχ ὑποµένει· ἔστιν ἄρα τι τρίτον παρὰ τὰ ἐναν- 

τία, ἡ ὕλη. εἰ δὴ αἱ µεταβολαὶ τέτταρες, ἢ κατὰ τὸ τί 
ἢ κατὰ τὸ ποῖον ἢ πόσον ἢ ποῦ, καὶ γένεσις µὲν ἡ ἁπλῆ 
καὶ φθορὰ ἡ κατὰ <τὸ> τόδε, αὔξησις δὲ καὶ φθίσις ἡ κατὰ 
τὸ ποσόν, ἀλλοίωσις δὲ ἡ κατὰ τὸ πάθος, φορὰ δὲ ἡ   
κατὰ τόπον, εἰς ἐναντιώσεις ἂν εἶεν τὰς καθ' ἕκαστον αἱ 
µεταβολαί. ἀνάγκη δὴ µεταβάλλειν τὴν ὕλην δυναµένην 
ἄµφω· ἐπεὶ δὲ διττὸν τὸ ὄν, µεταβάλλει πᾶν ἐκ τοῦ δυ- 
νάµει ὄντος εἰς τὸ ἐνεργείᾳ ὄν (οἷον ἐκ λευκοῦ δυνάµει εἰς 
τὸ ἐνεργείᾳ λευκόν, ὁµοίως δὲ καὶ ἐπ' αὐξήσεως καὶ φθί- 
σεως), ὥστε οὐ µόνον κατὰ συµβεβηκὸς ἐνδέχεται γίγνεσθαι 
ἐκ µὴ ὄντος, ἀλλὰ καὶ ἐξ ὄντος γίγνεται πάντα, δυνά- 
µει µέντοι ὄντος, ἐκ µὴ ὄντος δὲ ἐνεργείᾳ. καὶ τοῦτ' ἔστι 
τὸ Ἀναξαγόρου ἕν· βέλτιον γὰρ ἢ “ὁµοῦ πάντα” - καὶ Ἐµ- 
πεδοκλέους τὸ µῖγµα καὶ Ἀναξιµάνδρου, καὶ ὡς ∆ηµό- 
κριτός φησιν - “ἦν ὁµοῦ πάντα δυνάµει, ἐνεργείᾳ δ' οὔ”· ὥστε 
τῆς ὕλης ἂν εἶεν ἡµµένοι· πάντα δ' ὕλην ἔχει ὅσα µετα- 
βάλλει, ἀλλ' ἑτέραν· καὶ τῶν ἀϊδίων ὅσα µὴ γενητὰ 
κινητὰ δὲ φορᾷ, ἀλλ' οὐ γενητὴν ἀλλὰ ποθὲν ποί. ἀπο- 
ρήσειε δ' ἄν τις ἐκ ποίου µὴ ὄντος ἡ γένεσις· τριχῶς γὰρ 
τὸ µὴ ὄν. εἰ δή τι ἔστι δυνάµει, ἀλλ' ὅµως οὐ τοῦ τυχόν- 
τος ἀλλ' ἕτερον ἐξ ἑτέρου· οὐδ' ἱκανὸν ὅτι ὁµοῦ πάντα 

χρήµατα· διαφέρει γὰρ τῇ ὕλῃ, ἐπεὶ διὰ τί ἄπειρα ἐγέ- 
νετο ἀλλ' οὐχ ἕν; ὁ γὰρ νοῦς εἷς, ὥστ' εἰ καὶ ἡ ὕλη µία, 
ἐκεῖνο ἐγένετο ἐνεργείᾳ οὗ ἡ ὕλη ἦν δυνάµει. τρία δὴ τὰ 
αἴτια καὶ τρεῖς αἱ ἀρχαί, δύο µὲν ἡ ἐναντίωσις, ἧς τὸ 
µὲν λόγος καὶ εἶδος τὸ δὲ στέρησις, τὸ δὲ τρίτον ἡ ὕλη. 
 Μετὰ ταῦτα ὅτι οὐ γίγνεται οὔτε ἡ ὕλη οὔτε τὸ εἶδος, 
λέγω δὲ τὰ ἔσχατα. πᾶν γὰρ µεταβάλλει τὶ καὶ ὑπό 
τινος καὶ εἴς τι· ὑφ' οὗ µέν, τοῦ πρώτου κινοῦντος· ὃ δέ, ἡ 
ὕλη· εἰς ὃ δέ, τὸ εἶδος. εἰς ἄπειρον οὖν εἶσιν, εἰ µὴ µόνον 
ὁ χαλκὸς γίγνεται στρογγύλος ἀλλὰ καὶ τὸ στρογγύλον 
ἢ ὁ χαλκός· ἀνάγκη δὴ στῆναι.  - µετὰ ταῦτα ὅτι ἑκάστη 
ἐκ συνωνύµου γίγνεται οὐσία (τὰ γὰρ φύσει οὐσίαι καὶ 
τὰ ἄλλα). ἢ γὰρ τέχνῃ ἢ φύσει γίγνεται ἢ τύχῃ ἢ τῷ 
αὐτοµάτῳ. ἡ µὲν οὖν τέχνη ἀρχὴ ἐν ἄλλῳ, ἡ δὲ φύσις   
ἀρχὴ ἐν αὐτῷ (ἄνθρωπος γὰρ ἄνθρωπον γεννᾷ), αἱ δὲ 
λοιπαὶ αἰτίαι στερήσεις τούτων. οὐσίαι δὲ τρεῖς, ἡ µὲν ὕλη 
τόδε τι οὖσα τῷ φαίνεσθαι (ὅσα γὰρ ἁφῇ καὶ µὴ συµ- 



φύσει, ὕλη καὶ ὑποκείµενον), ἡ δὲ φύσις τόδε τι καὶ 
ἕξις τις εἰς ἥν· ἔτι τρίτη ἡ ἐκ τούτων ἡ καθ' ἕκαστα, 
οἷον Σωκράτης ἢ Καλλίας. ἐπὶ µὲν οὖν τινῶν τὸ τόδε τι 
οὐκ ἔστι παρὰ τὴν συνθετὴν οὐσίαν, οἷον οἰκίας τὸ εἶδος, εἰ 

µὴ ἡ τέχνη (οὐδ' ἔστι γένεσις καὶ φθορὰ τούτων, ἀλλ' ἄλ- 
λον τρόπον εἰσὶ καὶ οὐκ εἰσὶν οἰκία τε ἡ ἄνευ ὕλης καὶ 
ὑγίεια καὶ πᾶν τὸ κατὰ τέχνην), ἀλλ' εἴπερ, ἐπὶ τῶν φύ- 
σει· διὸ δὴ οὐ κακῶς Πλάτων ἔφη ὅτι εἴδη ἔστιν ὁπόσα 
φύσει, εἴπερ ἔστιν εἴδη ἄλλα τούτων *οἷον πῦρ σὰρξ κεφαλή· 
ἅπαντα γὰρ ὕλη ἐστί, καὶ τῆς µάλιστ' οὐσίας ἡ τελευταία*. 
τὰ µὲν οὖν κινοῦντα αἴτια ὡς προγεγενηµένα ὄντα, τὰ δ' 
ὡς ὁ λόγος ἅµα. ὅτε γὰρ ὑγιαίνει ὁ ἄνθρωπος, τότε καὶ 
ἡ ὑγίεια ἔστιν, καὶ τὸ σχῆµα τῆς χαλκῆς σφαίρας ἅµα καὶ 
ἡ χαλκῆ σφαῖρα (εἰ δὲ καὶ ὕστερόν τι ὑποµένει, σκεπτέον· 
ἐπ' ἐνίων γὰρ οὐδὲν κωλύει, οἷον εἰ ἡ ψυχὴ τοιοῦτον, µὴ 
πᾶσα ἀλλ' ὁ νοῦς· πᾶσαν γὰρ ἀδύνατον ἴσως). φανερὸν 
δὴ ὅτι οὐδὲν δεῖ διά γε ταῦτ' εἶναι τὰς ἰδέας· ἄνθρωπος 
γὰρ ἄνθρωπον γεννᾷ, ὁ καθ' ἕκαστον τὸν τινά· ὁµοίως δὲ 
καὶ ἐπὶ τῶν τεχνῶν· ἡ γὰρ ἰατρικὴ τέχνη ὁ λόγος τῆς ὑγιείας 
ἐστίν. 
 Τὰ δ' αἴτια καὶ αἱ ἀρχαὶ ἄλλα ἄλλων ἔστιν ὥς, ἔστι 
δ' ὡς, ἂν καθόλου λέγῃ τις καὶ κατ' ἀναλογίαν, ταὐτὰ 
πάντων. ἀπορήσειε γὰρ ἄν τις πότερον ἕτεραι ἢ αἱ αὐταὶ 
ἀρχαὶ καὶ στοιχεῖα τῶν οὐσιῶν καὶ τῶν πρός τι, καὶ καθ'   
ἑκάστην δὴ τῶν κατηγοριῶν ὁµοίως. ἀλλ' ἄτοπον εἰ ταὐτὰ 

πάντων· ἐκ τῶν αὐτῶν γὰρ ἔσται τὰ πρός τι καὶ αἱ οὐσίαι. 
τί οὖν τοῦτ' ἔσται; παρὰ γὰρ τὴν οὐσίαν καὶ τἆλλα τὰ κατη- 
γορούµενα οὐδέν ἐστι κοινόν, πρότερον δὲ τὸ στοιχεῖον ἢ ὧν 
στοιχεῖον· ἀλλὰ µὴν οὐδ' ἡ οὐσία στοιχεῖον τῶν πρός τι, 
οὐδὲ τούτων οὐδὲν τῆς οὐσίας. ἔτι πῶς ἐνδέχεται πάντων 
εἶναι ταὐτὰ στοιχεῖα; οὐδὲν γὰρ οἷόν τ' εἶναι τῶν στοιχείων 
τῷ ἐκ στοιχείων συγκειµένῳ τὸ αὐτό, οἷον τῷ ΒΑ τὸ Β ἢ Α 
(οὐδὲ δὴ τῶν νοητῶν στοιχεῖόν ἐστιν, οἷον τὸ ὂν ἢ τὸ ἕν· 
ὑπάρχει γὰρ ταῦτα ἑκάστῳ καὶ τῶν συνθέτων). οὐδὲν ἄρ' ἔσται 
αὐτῶν οὔτ' οὐσία οὔτε πρός τι· ἀλλ' ἀναγκαῖον. οὐκ ἔστιν ἄρα 
πάντων ταὐτὰ στοιχεῖα.  - ἢ ὥσπερ λέγοµεν, ἔστι µὲν ὥς, ἔστι 
δ' ὡς οὔ, οἷον ἴσως τῶν αἰσθητῶν σωµάτων ὡς µὲν εἶδος τὸ 
θερµὸν καὶ ἄλλον τρόπον τὸ ψυχρὸν ἡ στέρησις, ὕλη δὲ τὸ 
δυνάµει ταῦτα πρῶτον καθ' αὑτό, οὐσίαι δὲ ταῦτά τε καὶ 
τὰ ἐκ τούτων, ὧν ἀρχαὶ ταῦτα, ἢ εἴ τι ἐκ θερµοῦ καὶ ψυχροῦ 
γίγνεται ἕν, οἷον σὰρξ ἢ ὀστοῦν· ἕτερον γὰρ ἀνάγκη ἐκείνων 
εἶναι τὸ γενόµενον. τούτων µὲν οὖν ταὐτὰ στοιχεῖα καὶ ἀρχαί 
(ἄλλων δ' ἄλλα), πάντων δὲ οὕτω µὲν εἰπεῖν οὐκ ἔστιν, τῷ ἀνά- 



λογον δέ, ὥσπερ εἴ τις εἴποι ὅτι ἀρχαὶ εἰσὶ τρεῖς, τὸ εἶδος 
καὶ ἡ στέρησις καὶ ἡ ὕλη. ἀλλ' ἕκαστον τούτων ἕτερον περὶ 
ἕκαστον γένος ἐστίν, οἷον ἐν χρώµατι λευκὸν µέλαν ἐπι- 

φάνεια· φῶς σκότος ἀήρ, ἐκ δὲ τούτων ἡµέρα καὶ νύξ. 
ἐπεὶ δὲ οὐ µόνον τὰ ἐνυπάρχοντα αἴτια, ἀλλὰ καὶ τῶν 
ἐκτὸς οἷον τὸ κινοῦν, δῆλον ὅτι ἕτερον ἀρχὴ καὶ στοιχεῖον, 
αἴτια δ' ἄµφω, καὶ εἰς ταῦτα διαιρεῖται ἡ ἀρχή, τὸ δ' 
 
ὡς κινοῦν ἢ ἱστὰν ἀρχή τις καὶ οὐσία, ὥστε στοιχεῖα µὲν 
κατ' ἀναλογίαν τρία, αἰτίαι δὲ καὶ ἀρχαὶ τέτταρες· ἄλλο 
δ' ἐν ἄλλῳ, καὶ τὸ πρῶτον αἴτιον ὡς κινοῦν ἄλλο ἄλλῳ. 
ὑγίεια, νόσος, σῶµα· τὸ κινοῦν ἰατρική. εἶδος, ἀταξία   
τοιαδί, πλίνθοι· τὸ κινοῦν οἰκοδοµική [καὶ εἰς ταῦτα διαι- 
ρεῖται ἡ ἀρχή]. ἐπεὶ δὲ τὸ κινοῦν ἐν µὲν τοῖς φυσικοῖς 
ἀνθρώπῳ ἄνθρωπος, ἐν δὲ τοῖς ἀπὸ διανοίας τὸ εἶδος ἢ τὸ 
ἐναντίον, τρόπον τινὰ τρία αἴτια ἂν εἴη, ὡδὶ δὲ τέτταρα. 
ὑγίεια γάρ πως ἡ ἰατρική, καὶ οἰκίας εἶδος ἡ οἰκοδοµική, 
καὶ ἄνθρωπος ἄνθρωπον γεννᾷ· ἔτι παρὰ ταῦτα τὸ ὡς 
πρῶτον πάντων κινοῦν πάντα. 
 Ἐπεὶ δ' ἐστὶ τὰ µὲν χωριστὰ τὰ δ' οὐ χωριστά, οὐσίαι 
ἐκεῖνα. καὶ διὰ τοῦτο πάντων αἴτια ταὐτά, ὅτι τῶν οὐσιῶν 
ἄνευ οὐκ ἔστι τὰ πάθη καὶ αἱ κινήσεις. ἔπειτα ἔσται ταῦτα 
ψυχὴ ἴσως καὶ σῶµα, ἢ νοῦς καὶ ὄρεξις καὶ σῶµα.  - ἔτι 
δ' ἄλλον τρόπον τῷ ἀνάλογον ἀρχαὶ αἱ αὐταί, οἷον ἐνέρ- 

γεια καὶ δύναµις· ἀλλὰ καὶ ταῦτα ἄλλα τε ἄλλοις καὶ 
ἄλλως. ἐν ἐνίοις µὲν γὰρ τὸ αὐτὸ ὁτὲ µὲν ἐνεργείᾳ ἔστιν 
ὁτὲ δὲ δυνάµει, οἷον οἶνος ἢ σὰρξ ἢ ἄνθρωπος (πίπτει δὲ 
καὶ ταῦτα εἰς τὰ εἰρηµένα αἴτια· ἐνεργείᾳ µὲν γὰρ τὸ 
εἶδος, ἐὰν ᾖ χωριστόν, καὶ τὸ ἐξ ἀµφοῖν στέρησις δέ, οἷον 
σκότος ἢ κάµνον, δυνάµει δὲ ἡ ὕλη· τοῦτο γάρ ἐστι τὸ 
δυνάµενον γίγνεσθαι ἄµφω)· ἄλλως δ' ἐνεργείᾳ καὶ δυ- 
νάµει διαφέρει ὧν µὴ ἔστιν ἡ αὐτὴ ὕλη, ὧν <ἐνίων> οὐκ ἔστι τὸ 
αὐτὸ εἶδος ἀλλ' ἕτερον, ὥσπερ ἀνθρώπου αἴτιον τά τε στοι- 
χεῖα, πῦρ καὶ γῆ ὡς ὕλη καὶ τὸ ἴδιον εἶδος, καὶ ἔτι τι 
ἄλλο ἔξω οἷον ὁ πατήρ, καὶ παρὰ ταῦτα ὁ ἥλιος καὶ ὁ 
λοξὸς κύκλος, οὔτε ὕλη ὄντα οὔτ' εἶδος οὔτε στέρησις οὔτε 
ὁµοειδὲς ἀλλὰ κινοῦντα. ἔτι δὲ ὁρᾶν δεῖ ὅτι τὰ µὲν κα- 
θόλου ἔστιν εἰπεῖν, τὰ δ' οὔ. πάντων δὴ πρῶται ἀρχαὶ τὸ   
ἐνεργείᾳ πρῶτον τοδὶ καὶ ἄλλο ὃ δυνάµει. ἐκεῖνα µὲν 
οὖν τὰ καθόλου οὐκ ἔστιν· ἀρχὴ γὰρ τὸ καθ' ἕκαστον τῶν 
καθ' ἕκαστον· ἄνθρωπος µὲν γὰρ ἀνθρώπου καθόλου, ἀλλ' 
οὐκ ἔστιν οὐδείς, ἀλλὰ Πηλεὺς Ἀχιλλέως σοῦ δὲ ὁ πατήρ, 
καὶ τοδὶ τὸ Β τουδὶ τοῦ ΒΑ, ὅλως δὲ τὸ Β τοῦ ἁπλῶς 



ΒΑ. ἔπειτα, εἰ δὴ τὰ τῶν οὐσιῶν, ἄλλα δὲ ἄλλων 
αἴτια καὶ στοιχεῖα, ὥσπερ ἐλέχθη, τῶν µὴ ἐν ταὐτῷ γέ- 

νει, χρωµάτων ψόφων οὐσιῶν ποσότητος, πλὴν τῷ ἀνά- 
λογον· καὶ τῶν ἐν ταὐτῷ εἴδει ἕτερα, οὐκ εἴδει ἀλλ' ὅτι 
τῶν καθ' ἕκαστον ἄλλο, ἥ τε σὴ ὕλη καὶ τὸ εἶδος καὶ τὸ κινῆ- 
σαν καὶ ἡ ἐµή, τῷ καθόλου δὲ λόγῳ ταὐτά. τὸ δὲ ζητεῖν 
τίνες ἀρχαὶ ἢ στοιχεῖα τῶν οὐσιῶν καὶ πρός τι καὶ ποιῶν, 
πότερον αἱ αὐταὶ ἢ ἕτεραι, δῆλον ὅτι πολλαχῶς γε λεγο- 
µένων ἔστιν ἑκάστου, διαιρεθέντων δὲ οὐ ταὐτὰ ἀλλ' ἕτερα, 
πλὴν ὡδὶ καὶ πάντων, ὡδὶ µὲν ταὐτὰ ἢ τὸ ἀνάλογον, ὅτι 
ὕλη, εἶδος, στέρησις, τὸ κινοῦν, καὶ ὡδὶ τὰ τῶν οὐσιῶν 
αἴτια ὡς αἴτια πάντων, ὅτι ἀναιρεῖται ἀναιρουµένων· ἔτι 
τὸ πρῶτον ἐντελεχείᾳ· ὡδὶ δὲ ἕτερα πρῶτα ὅσα τὰ 
ἐναντία ἃ µήτε ὡς γένη λέγεται µήτε πολλαχῶς λέγε- 
ται· καὶ ἔτι αἱ ὗλαι. τίνες µὲν οὖν αἱ ἀρχαὶ τῶν αἰσθητῶν 
καὶ πόσαι, καὶ πῶς αἱ αὐταὶ καὶ πῶς ἕτεραι, εἴρηται. 
 Ἐπεὶ δ' ἦσαν τρεῖς οὐσίαι, δύο µὲν αἱ φυσικαὶ µία 
δ' ἡ ἀκίνητος, περὶ ταύτης λεκτέον ὅτι ἀνάγκη εἶναι ἀΐδιόν 
τινα οὐσίαν ἀκίνητον. αἵ τε γὰρ οὐσίαι πρῶται τῶν ὄντων, 
καὶ εἰ πᾶσαι φθαρταί, πάντα φθαρτά· ἀλλ' ἀδύνατον 
κίνησιν ἢ γενέσθαι ἢ φθαρῆναι (ἀεὶ γὰρ ἦν), οὐδὲ χρόνον. 
οὐ γὰρ οἷόν τε τὸ πρότερον καὶ ὕστερον εἶναι µὴ ὄντος χρό- 
νου· καὶ ἡ κίνησις ἄρα οὕτω συνεχὴς ὥσπερ καὶ ὁ χρό- 

νος· ἢ γὰρ τὸ αὐτὸ ἢ κινήσεώς τι πάθος. κίνησις δ' οὐκ 
ἔστι συνεχὴς ἀλλ' ἢ ἡ κατὰ τόπον, καὶ ταύτης ἡ κύκλῳ.   
 Ἀλλὰ µὴν εἰ ἔστι κινητικὸν ἢ ποιητικόν, µὴ ἐνεργοῦν δέ 
τι, οὐκ ἔσται κίνησις· ἐνδέχεται γὰρ τὸ δύναµιν ἔχον µὴ 
ἐνεργεῖν. οὐθὲν ἄρα ὄφελος οὐδ' ἐὰν οὐσίας ποιήσωµεν ἀϊ- 
δίους, ὥσπερ οἱ τὰ εἴδη, εἰ µή τις δυναµένη ἐνέσται ἀρχὴ 
µεταβάλλειν· οὐ τοίνυν οὐδ' αὕτη ἱκανή, οὐδ' ἄλλη οὐσία 
παρὰ τὰ εἴδη· εἰ γὰρ µὴ ἐνεργήσει, οὐκ ἔσται κίνησις. ἔτι 
οὐδ' εἰ ἐνεργήσει, ἡ δ' οὐσία αὐτῆς δύναµις· οὐ γὰρ ἔσται 
κίνησις ἀΐδιος· ἐνδέχεται γὰρ τὸ δυνάµει ὂν µὴ εἶναι. δεῖ 
ἄρα εἶναι ἀρχὴν τοιαύτην ἧς ἡ οὐσία ἐνέργεια. ἔτι τοίνυν 
ταύτας δεῖ τὰς οὐσίας εἶναι ἄνευ ὕλης· ἀϊδίους γὰρ δεῖ, 
εἴπερ γε καὶ ἄλλο τι ἀΐδιον. ἐνέργεια ἄρα. καίτοι ἀπο- 
ρία· δοκεῖ γὰρ τὸ µὲν ἐνεργοῦν πᾶν δύνασθαι τὸ δὲ δυνά- 
µενον οὐ πᾶν ἐνεργεῖν, ὥστε πρότερον εἶναι τὴν δύναµιν. 
ἀλλὰ µὴν εἰ τοῦτο, οὐθὲν ἔσται τῶν ὄντων· ἐνδέχεται γὰρ 
δύνασθαι µὲν εἶναι µήπω δ' εἶναι. καίτοι εἰ ὡς λέγουσιν 
οἱ θεολόγοι οἱ ἐκ νυκτὸς γεννῶντες, ἢ ὡς οἱ φυσικοὶ 
ὁµοῦ πάντα χρήµατά φασι, τὸ αὐτὸ ἀδύνατον. πῶς γὰρ 
κινηθήσεται, εἰ µὴ ἔσται ἐνεργείᾳ τι αἴτιον; οὐ γὰρ ἥ γε 



ὕλη κινήσει αὐτὴ ἑαυτήν, ἀλλὰ τεκτονική, οὐδὲ τὰ ἐπι- 

µήνια οὐδ' ἡ γῆ, ἀλλὰ τὰ σπέρµατα καὶ ἡ γονή. διὸ 
ἔνιοι ποιοῦσιν ἀεὶ ἐνέργειαν, οἷον Λεύκιππος καὶ Πλάτων· 
ἀεὶ γὰρ εἶναί φασι κίνησιν. ἀλλὰ διὰ τί καὶ τίνα οὐ λέ- 
γουσιν, οὐδ', <εἰ> ὡδὶ <ἢ> ὡδί, τὴν αἰτίαν. οὐδὲν γὰρ ὡς 
ἔτυχε κινεῖται, ἀλλὰ δεῖ τι ἀεὶ ὑπάρχειν, ἕσπερ νῦν φύσει µὲν 
ὡδί, βίᾳ δὲ ἢ ὑπὸ νοῦ ἢ ἄλλου ὡδί. (εἶτα ποία πρώτη; 
διαφέρει γὰρ ἀµήχανον ὅσον). ἀλλὰ µὴν οὐδὲ Πλάτωνί 
γε οἷόν τε λέγειν ἣν οἴεται ἐνίοτε ἀρχὴν εἶναι, τὸ αὐτὸ 
ἑαυτὸ κινοῦν· ὕστερον γὰρ καὶ ἅµα τῷ οὐρανῷ ἡ ψυχή, 
ὡς φησίν. τὸ µὲν δὴ δύναµιν οἴεσθαι ἐνεργείας πρότερον 
ἔστι µὲν ὡς καλῶς ἔστι δ' ὡς οὔ (εἴρηται δὲ πῶς)· ὅτι δ'   
ἐνέργεια πρότερον, µαρτυρεῖ Ἀναξαγόρας (ὁ γὰρ νοῦς ἐνέρ- 
γεια) καὶ Ἐµπεδοκλῆς φιλίαν καὶ τὸ νεῖκος, καὶ οἱ ἀεὶ λέ- 
γοντες κίνησιν εἶναι, ὥσπερ Λεύκιππος· ὥστ' οὐκ ἦν ἄπειρον 
χρόνον χάος ἢ νύξ, ἀλλὰ ταὐτὰ ἀεὶ ἢ περιόδῳ ἢ ἄλ- 
λως, εἴπερ πρότερον ἐνέργεια δυνάµεως. εἰ δὴ τὸ αὐτὸ 
ἀεὶ περιόδῳ, δεῖ τι ἀεὶ µένειν ὡσαύτως ἐνεργοῦν. εἰ δὲ 
µέλλει γένεσις καὶ φθορὰ εἶναι, ἄλλο δεῖ εἶναι ἀεὶ ἐνερ- 
γοῦν ἄλλως καὶ ἄλλως. ἀνάγκη ἄρα ὡδὶ µὲν καθ' αὑτὸ 
ἐνεργεῖν ὡδὶ δὲ κατ' ἄλλο· ἤτοι ἄρα καθ' ἕτερον ἢ κατὰ 
τὸ πρῶτον. ἀνάγκη δὴ κατὰ τοῦτο· πάλιν γὰρ ἐκεῖνο 

αὐτῷ τε αἴτιον κἀκείνῳ. οὐκοῦν βέλτιον τὸ πρῶτον· καὶ 
γὰρ αἴτιον ἦν ἐκεῖνο τοῦ ἀεὶ ὡσαύτως· τοῦ δ' ἄλλως ἕτερον, 
τοῦ δ' ἀεὶ ἄλλως ἄµφω δηλονότι. οὐκοῦν οὕτως καὶ ἔχουσιν 
αἱ κινήσεις. τί οὖν ἄλλας δεῖ ζητεῖν ἀρχάς; 
 Ἐπεὶ δ' οὕτω τ' ἐνδέχεται, καὶ εἰ µὴ οὕτως, ἐκ νυ- 
κτὸς ἔσται καὶ ὁµοῦ πάντων καὶ ἐκ µὴ ὄντος, λύοιτ' ἂν 
ταῦτα, καὶ ἔστι τι ἀεὶ κινούµενον κίνησιν ἄπαυστον, αὕτη 
δ' ἡ κύκλῳ (καὶ τοῦτο οὐ λόγῳ µόνον ἀλλ' ἔργῳ δῆλον), 
ὥστ' ἀΐδιος ἂν εἴη ὁ πρῶτος οὐρανός. ἔστι τοίνυν τι καὶ ὃ 
κινεῖ. ἐπεὶ δὲ τὸ κινούµενον καὶ κινοῦν [καὶ] µέσον, †τοίνυν† 
ἔστι τι ὃ οὐ κινούµενον κινεῖ, ἀΐδιον καὶ οὐσία καὶ ἐνέργεια 
οὖσα. κινεῖ δὲ ὧδε τὸ ὀρεκτὸν καὶ τὸ νοητόν· κινεῖ οὐ κινού- 
µενα. τούτων τὰ πρῶτα τὰ αὐτά. ἐπιθυµητὸν µὲν γὰρ 
τὸ φαινόµενον καλόν, βουλητὸν δὲ πρῶτον τὸ ὂν καλόν· 
ὀρεγόµεθα δὲ διότι δοκεῖ µᾶλλον ἢ δοκεῖ διότι ὀρεγόµεθα· 
ἀρχὴ γὰρ ἡ νόησις. νοῦς δὲ ὑπὸ τοῦ νοητοῦ κινεῖται, νοητὴ δὲ 
 
ἡ ἑτέρα συστοιχία καθ' αὑτήν· καὶ ταύτης ἡ οὐσία πρώτη, 
καὶ ταύτης ἡ ἁπλῆ καὶ κατ' ἐνέργειαν (ἔστι δὲ τὸ ἓν καὶ   
τὸ ἁπλοῦν οὐ τὸ αὐτό· τὸ µὲν γὰρ ἓν µέτρον σηµαίνει, τὸ 
δὲ ἁπλοῦν πὼς ἔχον αὐτό). ἀλλὰ µὴν καὶ τὸ καλὸν καὶ 

τὸ δι' αὑτὸ αἱρετὸν ἐν τῇ αὐτῇ συστοιχίᾳ· καὶ ἔστιν ἄριστον 
ἀεὶ ἢ ἀνάλογον τὸ πρῶτον. ὅτι δ' ἔστι τὸ οὗ ἕνεκα ἐν τοῖς 
ἀκινήτοις, ἡ διαίρεσις δηλοῖ· ἔστι γὰρ τινὶ τὸ οὗ ἕνεκα <καὶ> 
τινός, ὧν τὸ µὲν ἔστι τὸ δ' οὐκ ἔστι. κινεῖ δὴ ὡς ἐρώµενον, 
κινούµενα δὲ τἆλλα κινεῖ. εἰ µὲν οὖν τι κινεῖται, ἐνδέχεται καὶ 
ἄλλως ἔχειν, ὥστ' εἰ [ἡ] φορὰ πρώτη ἡ ἐνέργειά ἐστιν, ᾗ κι- 
νεῖται ταύτῃ γε ἐνδέχεται ἄλλως ἔχειν, κατὰ τόπον, καὶ 
εἰ µὴ κατ' οὐσίαν· ἐπεὶ δὲ ἔστι τι κινοῦν αὐτὸ ἀκίνητον ὄν, 
ἐνεργείᾳ ὄν, τοῦτο οὐκ ἐνδέχεται ἄλλως ἔχειν οὐδαµῶς. φορὰ 
γὰρ ἡ πρώτη τῶν µεταβολῶν, ταύτης δὲ ἡ κύκλῳ· ταύ- 
την δὲ τοῦτο κινεῖ. ἐξ ἀνάγκης ἄρα ἐστὶν ὄν· καὶ ᾗ ἀνάγκῃ, 
καλῶς, καὶ οὕτως ἀρχή. τὸ γὰρ ἀναγκαῖον τοσαυταχῶς, 
τὸ µὲν βίᾳ ὅτι παρὰ τὴν ὁρµήν, τὸ δὲ οὗ οὐκ ἄνευ τὸ εὖ, 
τὸ δὲ µὴ ἐνδεχόµενον ἄλλως ἀλλ' ἁπλῶς.  - ἐκ τοιαύτης 
ἄρα ἀρχῆς ἤρτηται ὁ οὐρανὸς καὶ ἡ φύσις. διαγωγὴ δ' 
ἐστὶν οἵα ἡ ἀρίστη µικρὸν χρόνον ἡµῖν (οὕτω γὰρ ἀεὶ ἐκεῖνο· 
ἡµῖν µὲν γὰρ ἀδύνατον), ἐπεὶ καὶ ἡδονὴ ἡ ἐνέργεια τούτου 
(καὶ διὰ τοῦτο ἐγρήγορσις αἴσθησις νόησις ἥδιστον, ἐλπίδες 
δὲ καὶ µνῆµαι διὰ ταῦτα). ἡ δὲ νόησις ἡ καθ' αὑτὴν 
τοῦ καθ' αὑτὸ ἀρίστου, καὶ ἡ µάλιστα τοῦ µάλιστα. αὑτὸν 
δὲ νοεῖ ὁ νοῦς κατὰ µετάληψιν τοῦ νοητοῦ· νοητὸς γὰρ 

γίγνεται θιγγάνων καὶ νοῶν, ὥστε ταὐτὸν νοῦς καὶ νοητόν. 
τὸ γὰρ δεκτικὸν τοῦ νοητοῦ καὶ τῆς οὐσίας νοῦς, ἐνεργεῖ δὲ 
ἔχων, ὥστ' ἐκείνου µᾶλλον τοῦτο ὃ δοκεῖ ὁ νοῦς θεῖον ἔχειν,   
καὶ ἡ θεωρία τὸ ἥδιστον καὶ ἄριστον. εἰ οὖν οὕτως εὖ ἔχει, 
ὡς ἡµεῖς ποτέ, ὁ θεὸς ἀεί, θαυµαστόν· εἰ δὲ µᾶλλον, ἔτι 
θαυµασιώτερον. ἔχει δὲ ὧδε. καὶ ζωὴ δέ γε ὑπάρχει· ἡ 
γὰρ νοῦ ἐνέργεια ζωή, ἐκεῖνος δὲ ἡ ἐνέργεια· ἐνέργεια δὲ ἡ 
καθ' αὑτὴν ἐκείνου ζωὴ ἀρίστη καὶ ἀΐδιος. φαµὲν δὴ τὸν 
θεὸν εἶναι ζῷον ἀΐδιον ἄριστον, ὥστε ζωὴ καὶ αἰὼν συνεχὴς 
καὶ ἀΐδιος ὑπάρχει τῷ θεῷ· τοῦτο γὰρ ὁ θεός. ὅσοι δὲ 
ὑπολαµβάνουσιν, ὥσπερ οἱ Πυθαγόρειοι καὶ Σπεύσιππος 
τὸ κάλλιστον καὶ ἄριστον µὴ ἐν ἀρχῇ εἶναι, διὰ τὸ καὶ 
τῶν φυτῶν καὶ τῶν ζῴων τὰς ἀρχὰς αἴτια µὲν εἶναι τὸ 
δὲ καλὸν καὶ τέλειον ἐν τοῖς ἐκ τούτων, οὐκ ὀρθῶς οἴονται. 
τὸ γὰρ σπέρµα ἐξ ἑτέρων ἐστὶ προτέρων τελείων, καὶ τὸ 
πρῶτον οὐ σπέρµα ἐστὶν ἀλλὰ τὸ τέλειον· οἷον πρότερον 
ἄνθρωπον ἂν φαίη τις εἶναι τοῦ σπέρµατος, οὐ τὸν ἐκ τούτου 
γενόµενον ἀλλ' ἕτερον ἐξ οὗ τὸ σπέρµα. ὅτι µὲν οὖν ἔστιν 
οὐσία τις ἀΐδιος καὶ ἀκίνητος καὶ κεχωρισµένη τῶν αἰσθη- 
τῶν, φανερὸν ἐκ τῶν εἰρηµένων· δέδεικται δὲ καὶ ὅτι µέγε- 
θος οὐδὲν ἔχειν ἐνδέχεται ταύτην τὴν οὐσίαν ἀλλ' ἀµερὴς 

καὶ ἀδιαίρετός ἐστιν (κινεῖ γὰρ τὸν ἄπειρον χρόνον, οὐδὲν δ' 
ἔχει δύναµιν ἄπειρον πεπερασµένον· ἐπεὶ δὲ πᾶν µέγεθος 
ἢ ἄπειρον ἢ πεπερασµένον, πεπερασµένον µὲν διὰ τοῦτο οὐκ 
ἂν ἔχοι µέγεθος, ἄπειρον δ' ὅτι ὅλως οὐκ ἔστιν οὐδὲν ἄπειρον 
µέγεθος)· ἀλλὰ µὴν καὶ ὅτι ἀπαθὲς καὶ ἀναλλοίωτον· 
πᾶσαι γὰρ αἱ ἄλλαι κινήσεις ὕστεραι τῆς κατὰ τόπον. 
ταῦτα µὲν οὖν δῆλα διότι τοῦτον ἔχει τὸν τρόπον. 
 Πότερον δὲ µίαν θετέον τὴν τοιαύτην οὐσίαν ἢ πλείους, 
καὶ πόσας, δεῖ µὴ λανθάνειν, ἀλλὰ µεµνῆσθαι καὶ τὰς 
τῶν ἄλλων ἀποφάσεις, ὅτι περὶ πλήθους οὐθὲν εἰρήκασιν 
ὅ τι καὶ σαφὲς εἰπεῖν. ἡ µὲν γὰρ περὶ τὰς ἰδέας ὑπό- 
ληψις οὐδεµίαν ἔχει σκέψιν ἰδίαν (ἀριθµοὺς γὰρ λέγουσι τὰς 
ἰδέας οἱ λέγοντες ἰδέας, περὶ δὲ τῶν ἀριθµῶν ὁτὲ µὲν ὡς 
περὶ ἀπείρων λέγουσιν ὁτὲ δὲ ὡς µέχρι τῆς δεκάδος ὡρι- 
σµένων· δι' ἣν δ' αἰτίαν τοσοῦτον τὸ πλῆθος τῶν ἀριθµῶν,   
οὐδὲν λέγεται µετὰ σπουδῆς ἀποδεικτικῆς)· ἡµῖν δ' ἐκ τῶν 
ὑποκειµένων καὶ διωρισµένων λεκτέον. ἡ µὲν γὰρ ἀρχὴ καὶ 
τὸ πρῶτον τῶν ὄντων ἀκίνητον καὶ καθ' αὑτὸ καὶ κατὰ 
συµβεβηκός, κινοῦν δὲ τὴν πρώτην ἀΐδιον καὶ µίαν κίνησιν· 
ἐπεὶ δὲ τὸ κινούµενον ἀνάγκη ὑπό τινος κινεῖσθαι, καὶ τὸ 
πρῶτον κινοῦν ἀκίνητον εἶναι καθ' αὑτό, καὶ τὴν ἀΐδιον κί- 

νησιν ὑπὸ ἀϊδίου κινεῖσθαι καὶ τὴν µίαν ὑφ' ἑνός, ὁρῶµεν 
δὲ παρὰ τὴν τοῦ παντὸς τὴν ἁπλῆν φοράν, ἣν κινεῖν φα- 
µὲν τὴν πρώτην οὐσίαν καὶ ἀκίνητον, ἄλλας φορὰς οὔσας 
τὰς τῶν πλανήτων ἀϊδίους (ἀΐδιον γὰρ καὶ ἄστατον τὸ κύκλῳ 
σῶµα· δέδεικται δ' ἐν τοῖς φυσικοῖς περὶ τούτων), ἀνάγκη 
καὶ τούτων ἑκάστην τῶν φορῶν ὑπ' ἀκινήτου τε κινεῖσθαι καθ' 
αὑτὴν καὶ ἀϊδίου οὐσίας. ἥ τε γὰρ τῶν ἄστρων φύσις ἀΐδιος 
οὐσία τις οὖσα, καὶ τὸ κινοῦν ἀΐδιον καὶ πρότερον τοῦ κινου- 
µένου, καὶ τὸ πρότερον οὐσίας οὐσίαν ἀναγκαῖον εἶναι. φανε- 
ρὸν τοίνυν ὅτι τοσαύτας τε οὐσίας ἀναγκαῖον εἶναι τήν τε 
φύσιν ἀϊδίους καὶ ἀκινήτους καθ' αὑτάς, καὶ ἄνευ µεγέθους 
διὰ τὴν εἰρηµένην αἰτίαν πρότερον.  - ὅτι µὲν οὖν εἰσὶν οὐσίαι, 
καὶ τούτων τις πρώτη καὶ δευτέρα κατὰ τὴν αὐτὴν τάξιν 
ταῖς φοραῖς τῶν ἄστρων, φανερόν· τὸ δὲ πλῆθος ἤδη τῶν 
φορῶν ἐκ τῆς οἰκειοτάτης φιλοσοφίᾳ τῶν µαθηµατικῶν 
ἐπιστηµῶν δεῖ σκοπεῖν, ἐκ τῆς ἀστρολογίας· αὕτη γὰρ περὶ 
οὐσίας αἰσθητῆς µὲν ἀϊδίου δὲ ποιεῖται τὴν θεωρίαν, αἱ δ' 
ἄλλαι περὶ οὐδεµιᾶς οὐσίας, οἷον ἥ τε περὶ τοὺς ἀριθµοὺς καὶ 
τὴν γεωµετρίαν. ὅτι µὲν οὖν πλείους τῶν φεροµένων αἱ φο- 
ραί, φανερὸν τοῖς καὶ µετρίως ἡµµένοις (πλείους γὰρ ἕκα- 
στον φέρεται µιᾶς τῶν πλανωµένων ἄστρων)· πόσαι δ' αὗται 

τυγχάνουσιν οὖσαι, νῦν µὲν ἡµεῖς ἃ λέγουσι τῶν µαθηµατι- 
κῶν τινὲς ἐννοίας χάριν λέγοµεν, ὅπως ᾖ τι τῇ διανοίᾳ 
πλῆθος ὡρισµένον ὑπολαβεῖν· τὸ δὲ λοιπὸν τὰ µὲν ζητοῦν- 
τας αὐτοὺς δεῖ τὰ δὲ πυνθανοµένους παρὰ τῶν ζητούντων, 
ἄν τι φαίνηται παρὰ τὰ νῦν εἰρηµένα τοῖς ταῦτα πραγµα- 
τευοµένοις, φιλεῖν µὲν ἀµφοτέρους, πείθεσθαι δὲ τοῖς ἀκρι-   
βεστέροις.  - Εὔδοξος µὲν οὖν ἡλίου καὶ σελήνης ἑκατέρου τὴν 
φορὰν ἐν τρισὶν ἐτίθετ' εἶναι σφαίραις, ὧν τὴν µὲν πρώτην 
τὴν τῶν ἀπλανῶν ἄστρων εἶναι, τὴν δὲ δευτέραν κατὰ τὸν 
διὰ µέσων τῶν ζῳδίων, τὴν δὲ τρίτην κατὰ τὸν λελοξω- 
µένον ἐν τῷ πλάτει τῶν ζῳδίων (ἐν µείζονι δὲ πλάτει λε- 
λοξῶσθαι καθ' ὃν ἡ σελήνη φέρεται ἢ καθ' ὃν ὁ ἥλιος), τῶν 
δὲ πλανωµένων ἄστρων ἐν τέτταρσιν ἑκάστου σφαίραις, καὶ 
τούτων δὲ τὴν µὲν πρώτην καὶ δευτέραν τὴν αὐτὴν εἶναι 
ἐκείναις (τήν τε γὰρ τῶν ἀπλανῶν τὴν ἁπάσας φέρουσαν 
εἶναι, καὶ τὴν ὑπὸ ταύτῃ τεταγµένην καὶ κατὰ τὸν διὰ 
µέσων τῶν ζῳδίων τὴν φορὰν ἔχουσαν κοινὴν ἁπασῶν εἶναι), 
τῆς δὲ τρίτης ἁπάντων τοὺς πόλους ἐν τῷ διὰ µέσων τῶν 
ζῳδίων εἶναι, τῆς δὲ τετάρτης τὴν φορὰν κατὰ τὸν λελο- 
ξωµένον πρὸς τὸν µέσον ταύτης· εἶναι δὲ τῆς τρίτης σφαί- 
ρας τοὺς πόλους τῶν µὲν ἄλλων ἰδίους, τοὺς δὲ τῆς Ἀφροδί- 

της καὶ τοῦ Ἑρµοῦ τοὺς αὐτούς· Κάλλιππος δὲ τὴν µὲν θέσιν 
τῶν σφαιρῶν τὴν αὐτὴν ἐτίθετο Εὐδόξῳ [τοῦτ' ἔστι τῶν ἀπο- 
στηµάτων τὴν τάξιν], τὸ δὲ πλῆθος τῷ µὲν τοῦ ∆ιὸς καὶ 
τῷ τοῦ Κρόνου τὸ αὐτὸ ἐκείνῳ ἀπεδίδου, τῷ δ' ἡλίῳ καὶ τῇ 
σελήνῃ δύο ᾤετο ἔτι προσθετέας εἶναι σφαίρας, τὰ φαι- 
νόµενα εἰ µέλλει τις ἀποδώσειν, τοῖς δὲ λοιποῖς τῶν πλα- 
 
νήτων ἑκάστῳ µίαν. ἀναγκαῖον δέ, εἰ µέλλουσι συντεθεῖσαι 
πᾶσαι τὰ φαινόµενα ἀποδώσειν, καθ' ἕκαστον τῶν πλανω- 
µένων ἑτέρας σφαίρας µιᾷ ἐλάττονας εἶναι τὰς ἀνελιττού- 
σας καὶ εἰς τὸ αὐτὸ ἀποκαθιστάσας τῇ θέσει τὴν πρώτην 
σφαῖραν ἀεὶ τοῦ ὑποκάτω τεταγµένου ἄστρου· οὕτω γὰρ µό- 
νως ἐνδέχεται τὴν τῶν πλανήτων φορὰν ἅπαντα ποιεῖσθαι. 
ἐπεὶ οὖν ἐν αἷς µὲν αὐτὰ φέρεται σφαίραις αἱ µὲν ὀκτὼ 
αἱ δὲ πέντε καὶ εἴκοσίν εἰσιν, τούτων δὲ µόνας οὐ δεῖ ἀνε- 
λιχθῆναι ἐν αἷς τὸ κατωτάτω τεταγµένον φέρεται, αἱ µὲν 
τὰς τῶν πρώτων δύο ἀνελίττουσαι ἓξ ἔσονται, αἱ δὲ τὰς 
τῶν ὕστερον τεττάρων ἑκκαίδεκα· ὁ δὴ ἁπασῶν ἀριθµὸς τῶν 
τε φερουσῶν καὶ τῶν ἀνελιττουσῶν ταύτας πεντήκοντά τε   
καὶ πέντε. εἰ δὲ τῇ σελήνῃ τε καὶ τῷ ἡλίῳ µὴ προστιθείη 
τις ἃς εἴποµεν κινήσεις, αἱ πᾶσαι σφαῖραι ἔσονται ἑπτά 

τε καὶ τεσσαράκοντα.  - τὸ µὲν οὖν πλῆθος τῶν σφαιρῶν ἔστω 
τοσοῦτον, ὥστε καὶ τὰς οὐσίας καὶ τὰς ἀρχὰς τὰς ἀκινήτους 
[καὶ τὰς αἰσθητὰς] τοσαύτας εὔλογον ὑπολαβεῖν (τὸ γὰρ 
ἀναγκαῖον ἀφείσθω τοῖς ἰσχυροτέροις λέγειν)· εἰ δὲ µηδε- 
µίαν οἷόν τ' εἶναι φορὰν µὴ συντείνουσαν πρὸς ἄστρου φοράν, 
ἔτι δὲ πᾶσαν φύσιν καὶ πᾶσαν οὐσίαν ἀπαθῆ καὶ καθ' 
αὑτὴν τοῦ ἀρίστου τετυχηκυῖαν τέλος εἶναι δεῖ νοµίζειν, οὐδε- 
µία ἂν εἴη παρὰ ταύτας ἑτέρα φύσις, ἀλλὰ τοῦτον ἀνάγκη 
τὸν ἀριθµὸν εἶναι τῶν οὐσιῶν. εἴτε γὰρ εἰσὶν ἕτεραι, κινοῖεν 
ἂν ὡς τέλος οὖσαι φορᾶς· ἀλλὰ εἶναί γε ἄλλας φορὰς 
ἀδύνατον παρὰ τὰς εἰρηµένας. τοῦτο δὲ εὔλογον ἐκ τῶν 
φεροµένων ὑπολαβεῖν. εἰ γὰρ πᾶν τὸ φέρον τοῦ φεροµένου 
χάριν πέφυκε καὶ φορὰ πᾶσα φεροµένου τινός ἐστιν, οὐδεµία 
φορὰ αὑτῆς ἂν ἕνεκα εἴη οὐδ' ἄλλης φορᾶς, ἀλλὰ τῶν 
ἄστρων ἕνεκα. εἰ γὰρ ἔσται φορὰ φορᾶς ἕνεκα, καὶ ἐκείνην 
ἑτέρου δεήσει χάριν εἶναι· ὥστ' ἐπειδὴ οὐχ οἷόν τε εἰς ἄπει- 
ρον, τέλος ἔσται πάσης φορᾶς τῶν φεροµένων τι θείων σω- 
µάτων κατὰ τὸν οὐρανόν. ὅτι δὲ εἷς οὐρανός, φανερόν. εἰ 
γὰρ πλείους οὐρανοὶ ὥσπερ ἄνθρωποι, ἔσται εἴδει µία ἡ περὶ 
ἕκαστον ἀρχή, ἀριθµῷ δέ γε πολλαί. ἀλλ' ὅσα ἀριθµῷ 
πολλά, ὕλην ἔχει (εἷς γὰρ λόγος καὶ ὁ αὐτὸς πολλῶν, 

οἷον ἀνθρώπου, Σωκράτης δὲ εἷς)· τὸ δὲ τί ἦν εἶναι οὐκ ἔχει 
ὕλην τὸ πρῶτον· ἐντελέχεια γάρ. ἓν ἄρα καὶ λόγῳ καὶ 
ἀριθµῷ τὸ πρῶτον κινοῦν ἀκίνητον ὄν· καὶ τὸ κινούµενον ἄρα 
ἀεὶ καὶ συνεχῶς· εἷς ἄρα οὐρανὸς µόνος. παραδέδοται 
δὲ παρὰ τῶν ἀρχαίων καὶ παµπαλαίων ἐν µύθου σχή- 
µατι καταλελειµµένα τοῖς ὕστερον ὅτι θεοί τέ εἰσιν 
οὗτοι καὶ περιέχει τὸ θεῖον τὴν ὅλην φύσιν. τὰ δὲ λοιπὰ 
µυθικῶς ἤδη προσῆκται πρὸς τὴν πειθὼ τῶν πολλῶν καὶ 
πρὸς τὴν εἰς τοὺς νόµους καὶ τὸ συµφέρον χρῆσιν· ἀνθρω-   
ποειδεῖς τε γὰρ τούτους καὶ τῶν ἄλλων ζῴων ὁµοίους τισὶ 
λέγουσι, καὶ τούτοις ἕτερα ἀκόλουθα καὶ παραπλήσια τοῖς 
εἰρηµένοις, ὧν εἴ τις χωρίσας αὐτὸ λάβοι µόνον τὸ πρῶ- 
τον, ὅτι θεοὺς ᾤοντο τὰς πρώτας οὐσίας εἶναι, θείως ἂν εἰρῆ- 
σθαι νοµίσειεν, καὶ κατὰ τὸ εἰκὸς πολλάκις εὑρηµένης εἰς 
τὸ δυνατὸν ἑκάστης καὶ τέχνης καὶ φιλοσοφίας καὶ πάλιν 
φθειροµένων καὶ ταύτας τὰς δόξας ἐκείνων οἷον λείψανα 
περισεσῶσθαι µέχρι τοῦ νῦν. ἡ µὲν οὖν πάτριος δόξα καὶ 
ἡ παρὰ τῶν πρώτων ἐπὶ τοσοῦτον ἡµῖν φανερὰ µόνον. 
 Τὰ δὲ περὶ τὸν νοῦν ἔχει τινὰς ἀπορίας· δοκεῖ µὲν 
γὰρ εἶναι τῶν φαινοµένων θειότατον, πῶς δ' ἔχων τοιοῦτος 
ἂν εἴη, ἔχει τινὰς δυσκολίας. εἴτε γὰρ µηδὲν νοεῖ, τί ἂν 

εἴη τὸ σεµνόν, ἀλλ' ἔχει ὥσπερ ἂν εἰ ὁ καθεύδων· εἴτε 



νοεῖ, τούτου δ' ἄλλο κύριον, οὐ γάρ ἐστι τοῦτο ὅ ἐστιν αὐτοῦ ἡ 
οὐσία νόησις, ἀλλὰ δύναµις, οὐκ ἂν ἡ ἀρίστη οὐσία εἴη· διὰ 
γὰρ τοῦ νοεῖν τὸ τίµιον αὐτῷ ὑπάρχει. ἔτι δὲ εἴτε νοῦς ἡ 
οὐσία αὐτοῦ εἴτε νόησίς ἐστι, τί νοεῖ; ἢ γὰρ αὐτὸς αὑτὸν ἢ 
ἕτερόν τι· καὶ εἰ ἕτερόν τι, ἢ τὸ αὐτὸ ἀεὶ ἢ ἄλλο. πότε- 
ρον οὖν διαφέρει τι ἢ οὐδὲν τὸ νοεῖν τὸ καλὸν ἢ τὸ τυχόν; 
ἢ καὶ ἄτοπον τὸ διανοεῖσθαι περὶ ἐνίων; δῆλον τοίνυν ὅτι 
τὸ θειότατον καὶ τιµιώτατον νοεῖ, καὶ οὐ µεταβάλλει· εἰς 
χεῖρον γὰρ ἡ µεταβολή, καὶ κίνησίς τις ἤδη τὸ τοιοῦτον. 
πρῶτον µὲν οὖν εἰ µὴ νόησίς ἐστιν ἀλλὰ δύναµις, εὔλογον 
ἐπίπονον εἶναι τὸ συνεχὲς αὐτῷ τῆς νοήσεως· ἔπειτα δῆλον 
ὅτι ἄλλο τι ἂν εἴη τὸ τιµιώτερον ἢ ὁ νοῦς, τὸ νοούµενον. 
καὶ γὰρ τὸ νοεῖν καὶ ἡ νόησις ὑπάρξει καὶ τὸ χείριστον 
νοοῦντι, ὥστ' εἰ φευκτὸν τοῦτο (καὶ γὰρ µὴ ὁρᾶν ἔνια κρεῖτ- 
τον ἢ ὁρᾶν), οὐκ ἂν εἴη τὸ ἄριστον ἡ νόησις. αὑτὸν ἄρα 
νοεῖ, εἴπερ ἐστὶ τὸ κράτιστον, καὶ ἔστιν ἡ νόησις νοήσεως νόη- 
σις. φαίνεται δ' ἀεὶ ἄλλου ἡ ἐπιστήµη καὶ ἡ αἴσθησις καὶ 
ἡ δόξα καὶ ἡ διάνοια, αὑτῆς δ' ἐν παρέργῳ. ἔτι εἰ ἄλλο 
τὸ νοεῖν καὶ τὸ νοεῖσθαι, κατὰ πότερον αὐτῷ τὸ εὖ ὑπάρ- 
χει; οὐδὲ γὰρ ταὐτὸ τὸ εἶναι νοήσει καὶ νοουµένῳ. ἢ ἐπ' 

ἐνίων ἡ ἐπιστήµη τὸ πρᾶγµα, ἐπὶ µὲν τῶν ποιητικῶν ἄνευ   
ὕλης ἡ οὐσία καὶ τὸ τί ἦν εἶναι, ἐπὶ δὲ τῶν θεωρητικῶν ὁ 
λόγος τὸ πρᾶγµα καὶ ἡ νόησις; οὐχ ἑτέρου οὖν ὄντος τοῦ νοου- 
µένου καὶ τοῦ νοῦ, ὅσα µὴ ὕλην ἔχει, τὸ αὐτὸ ἔσται, καὶ ἡ 
νόησις τῷ νοουµένῳ µία. ἔτι δὴ λείπεται ἀπορία, εἰ σύνθετον 
τὸ νοούµενον· µεταβάλλοι γὰρ ἂν ἐν τοῖς µέρεσι τοῦ ὅλου. ἢ 
ἀδιαίρετον πᾶν τὸ µὴ ἔχον ὕλην - ὥσπερ ὁ ἀνθρώπινος νοῦς 
ἢ ὅ γε τῶν συνθέτων ἔχει ἔν τινι χρόνῳ (οὐ γὰρ ἔχει τὸ εὖ 
ἐν τῳδὶ ἢ ἐν τῳδί, ἀλλ' ἐν ὅλῳ τινὶ τὸ ἄριστον, ὂν ἄλλο τι) -   
οὕτως δ' ἔχει αὐτὴ αὑτῆς ἡ νόησις τὸν ἅπαντα αἰῶνα; 
 Ἐπισκεπτέον δὲ καὶ ποτέρως ἔχει ἡ τοῦ ὅλου φύσις τὸ 
ἀγαθὸν καὶ τὸ ἄριστον, πότερον κεχωρισµένον τι καὶ αὐτὸ 
καθ' αὑτό, ἢ τὴν τάξιν. ἢ ἀµφοτέρως ὥσπερ στράτευµα; 
καὶ γὰρ ἐν τῇ τάξει τὸ εὖ καὶ ὁ στρατηγός, καὶ µᾶλλον 
οὗτος· οὐ γὰρ οὗτος διὰ τὴν τάξιν ἀλλ' ἐκείνη διὰ τοῦτόν ἐστιν. 
πάντα δὲ συντέτακταί πως, ἀλλ' οὐχ ὁµοίως, καὶ πλωτὰ 
καὶ πτηνὰ καὶ φυτά· καὶ οὐχ οὕτως ἔχει ὥστε µὴ εἶναι θα- 
τέρῳ πρὸς θάτερον µηδέν, ἀλλ' ἔστι τι. πρὸς µὲν γὰρ ἓν 
ἅπαντα συντέτακται, ἀλλ' ὥσπερ ἐν οἰκίᾳ τοῖς ἐλευθέροις 
ἥκιστα ἔξεστιν ὅ τι ἔτυχε ποιεῖν, ἀλλὰ πάντα ἢ τὰ πλεῖστα 
τέτακται, τοῖς δὲ ἀνδραπόδοις καὶ τοῖς θηρίοις µικρὸν τὸ εἰς 

τὸ κοινόν, τὸ δὲ πολὺ ὅ τι ἔτυχεν· τοιαύτη γὰρ ἑκάστου 
ἀρχὴ αὐτῶν ἡ φύσις ἐστίν. λέγω δ' οἷον εἴς γε τὸ διακρι- 



θῆναι ἀνάγκη ἅπασιν ἐλθεῖν, καὶ ἄλλα οὕτως ἔστιν ὧν κοι- 
νωνεῖ ἅπαντα εἰς τὸ ὅλον.  - ὅσα δὲ ἀδύνατα συµβαίνει ἢ 
ἄτοπα τοῖς ἄλλως λέγουσι, καὶ ποῖα οἱ χαριεστέρως λέγον- 
τες, καὶ ἐπὶ ποίων ἐλάχισται ἀπορίαι, δεῖ µὴ λανθάνειν. 
πάντες γὰρ ἐξ ἐναντίων ποιοῦσι πάντα. οὔτε δὲ τὸ πάντα οὔτε 
τὸ ἐξ ἐναντίων ὀρθῶς, οὔτ' ἐν ὅσοις τὰ ἐναντία ὑπάρχει, πῶς 
ἐκ τῶν ἐναντίων ἔσται, οὐ λέγουσιν· ἀπαθῆ γὰρ τὰ ἐναντία 
ὑπ' ἀλλήλων. ἡµῖν δὲ λύεται τοῦτο εὐλόγως τῷ τρίτον τι 
εἶναι. οἱ δὲ τὸ ἕτερον τῶν ἐναντίων ὕλην ποιοῦσιν, ὥσπερ οἱ 
τὸ ἄνισον τῷ ἴσῳ ἢ τῷ ἑνὶ τὰ πολλά. λύεται δὲ καὶ τοῦτο   
τὸν αὐτὸν τρόπον· ἡ γὰρ ὕλη ἡ µία οὐδενὶ ἐναντίον. ἔτι 
ἅπαντα τοῦ φαύλου µεθέξει ἔξω τοῦ ἑνός· τὸ γὰρ κακὸν 
αὐτὸ θάτερον τῶν στοιχείων. οἱ δ' ἄλλοι οὐδ' ἀρχὰς τὸ ἀγα- 
θὸν καὶ τὸ κακόν· καίτοι ἐν ἅπασι µάλιστα τὸ ἀγαθὸν ἀρχή. 
οἱ δὲ τοῦτο µὲν ὀρθῶς ὅτι ἀρχήν, ἀλλὰ πῶς τὸ ἀγαθὸν ἀρχὴ 
 
οὐ λέγουσιν, πότερον ὡς τέλος ἢ ὡς κινῆσαν ἢ ὡς εἶδος. ἀτό- 
πως δὲ καὶ Ἐµπεδοκλῆς· τὴν γὰρ φιλίαν ποιεῖ τὸ ἀγαθόν, 
αὕτη δ' ἀρχὴ καὶ ὡς κινοῦσα (συνάγει γάρ) καὶ ὡς ὕλη· 

µόριον γὰρ τοῦ µίγµατος. εἰ δὴ καὶ τῷ αὐτῷ συµβέβηκεν 
καὶ ὡς ὕλῃ ἀρχῇ εἶναι καὶ ὡς κινοῦντι, ἀλλὰ τό γ' εἶναι οὐ 
ταὐτό. κατὰ πότερον οὖν φιλία; ἄτοπον δὲ καὶ τὸ ἄφθαρ- 
τον εἶναι τὸ νεῖκος· τοῦτο δ' ἐστὶν αὐτῷ ἡ τοῦ κακοῦ φύσις. 
Ἀναξαγόρας δὲ ὡς κινοῦν τὸ ἀγαθὸν ἀρχήν· ὁ γὰρ νοῦς κινεῖ. 
ἀλλὰ κινεῖ ἕνεκά τινος, ὥστε ἕτερον, πλὴν ὡς ἡµεῖς λέγο- 
µεν· ἡ γὰρ ἰατρική ἐστί πως ἡ ὑγίεια. ἄτοπον δὲ καὶ τὸ 
ἐναντίον µὴ ποιῆσαι τῷ ἀγαθῷ καὶ τῷ νῷ. πάντες δ' οἱ 
τἀναντία λέγοντες οὐ χρῶνται τοῖς ἐναντίοις, ἐὰν µὴ ῥυθµίσῃ 
τις. καὶ διὰ τί τὰ µὲν φθαρτὰ τὰ δ' ἄφθαρτα, οὐδεὶς λέγει· 
πάντα γὰρ τὰ ὄντα ποιοῦσιν ἐκ τῶν αὐτῶν ἀρχῶν. ἔτι οἱ 
µὲν ἐκ τοῦ µὴ ὄντος ποιοῦσι τὰ ὄντα· οἱ δ' ἵνα µὴ τοῦτο 
ἀναγκασθῶσιν, ἓν πάντα ποιοῦσιν.  - ἔτι διὰ τί ἀεὶ ἔσται γένε- 
σις καὶ τί αἴτιον γενέσεως, οὐδεὶς λέγει. καὶ τοῖς δύο ἀρχὰς 
ποιοῦσιν ἄλλην ἀνάγκη ἀρχὴν κυριωτέραν εἶναι, καὶ τοῖς τὰ 
εἴδη ἔτι ἄλλη ἀρχὴ κυριωτέρα· διὰ τί γὰρ µετέσχεν ἢ 
µετέχει; καὶ τοῖς µὲν ἄλλοις ἀνάγκη τῇ σοφίᾳ καὶ τῇ τι- 
µιωτάτῃ ἐπιστήµῃ εἶναί τι ἐναντίον, ἡµῖν δ' οὔ. οὐ γάρ ἐστιν 
ἐναντίον τῷ πρώτῳ οὐδέν· πάντα γὰρ τὰ ἐναντία ὕλην ἔχει, 
καὶ δυνάµει ταῦτα ἔστιν· ἡ δὲ ἐναντία ἄγνοια εἰς τὸ ἐναν- 
τίον, τῷ δὲ πρώτῳ ἐναντίον οὐδέν. εἴ τε µὴ ἔσται παρὰ τὰ 

αἰσθητὰ ἄλλα, οὐκ ἔσται ἀρχὴ καὶ τάξις καὶ γένεσις καὶ 
τὰ οὐράνια, ἀλλ' ἀεὶ τῆς ἀρχῆς ἀρχή, ὥσπερ τοῖς θεολόγοις   
καὶ τοῖς φυσικοῖς πᾶσιν. εἰ δ' ἔσται τὰ εἴδη· ἢ <οἱ> ἀριθµοί, 



οὐδενὸς αἴτια· εἰ δὲ µή, οὔτι κινήσεώς γε. ἔτι πῶς ἔσται ἐξ 
ἀµεγεθῶν µέγεθος καὶ συνεχές; ὁ γὰρ ἀριθµὸς οὐ ποιήσει 
συνεχές, οὔτε ὡς κινοῦν οὔτε ὡς εἶδος. ἀλλὰ µὴν οὐδέν γ' 
ἔσται τῶν ἐναντίων ὅπερ καὶ ποιητικὸν καὶ κινητικόν; ἐνδέ- 
χοιτο γὰρ ἂν µὴ εἶναι. ἀλλὰ µὴν ὕστερόν γε τὸ ποιεῖν δυνά- 
µεως. οὐκ ἄρα ἀΐδια τὰ ὄντα. ἀλλ' ἔστιν· ἀναιρετέον ἄρα 
τούτων τι. τοῦτο δ' εἴρηται πῶς. ἔτι τίνι οἱ ἀριθµοὶ ἓν ἢ ἡ 
ψυχὴ καὶ τὸ σῶµα καὶ ὅλως τὸ εἶδος καὶ τὸ πρᾶγµα, 
οὐδὲν λέγει οὐδείς· οὐδ' ἐνδέχεται εἰπεῖν, ἐὰν µὴ ὡς ἡµεῖς εἴπῃ, 
ὡς τὸ κινοῦν ποιεῖ. οἱ δὲ λέγοντες τὸν ἀριθµὸν πρῶτον τὸν 
µαθηµατικὸν καὶ οὕτως ἀεὶ ἄλλην ἐχοµένην οὐσίαν καὶ ἀρχὰς 
ἑκάστης ἄλλας, ἐπεισοδιώδη τὴν τοῦ παντὸς οὐσίαν ποιοῦσιν 
(οὐδὲν γὰρ ἡ ἑτέρα τῇ ἑτέρᾳ συµβάλλεται οὖσα ἢ µὴ οὖσα) 
καὶ ἀρχὰς πολλάς· τὰ δὲ ὄντα οὐ βούλεται πολιτεύεσθαι 
κακῶς. “οὐκ ἀγαθὸν πολυκοιρανίη· εἷς κοίρανος ἔστω.” 
           

Μ 
 
 Περὶ µὲν οὖν τῆς τῶν αἰσθητῶν οὐσίας εἴρηται τίς ἐστιν, 
ἐν µὲν τῇ µεθόδῳ τῇ τῶν φυσικῶν περὶ τῆς ὕλης, ὕστερον 

δὲ περὶ τῆς κατ' ἐνέργειαν· ἐπεὶ δ' ἡ σκέψις ἐστὶ πότερον 
ἔστι τις παρὰ τὰς αἰσθητὰς οὐσίας ἀκίνητος καὶ ἀΐδιος ἢ οὐκ 
ἔστι, καὶ εἰ ἔστι τίς ἐστι, πρῶτον τὰ παρὰ τῶν ἄλλων λεγό- 
µενα θεωρητέον, ὅπως εἴτε τι µὴ καλῶς λέγουσι, µὴ τοῖς 
αὐτοῖς ἔνοχοι ὦµεν, καὶ εἴ τι δόγµα κοινὸν ἡµῖν κἀκείνοις, 
τοῦτ' ἰδίᾳ µὴ καθ' ἡµῶν δυσχεραίνωµεν· ἀγαπητὸν γὰρ εἴ 
τις τὰ µὲν κάλλιον λέγοι τὰ δὲ µὴ χεῖρον. δύο δ' εἰσὶ 
δόξαι περὶ τούτων· τά τε γὰρ µαθηµατικά φασιν οὐσίας 
εἶναί τινες, οἷον ἀριθµοὺς καὶ γραµµὰς καὶ τὰ συγγενῆ τού- 
τοις, καὶ πάλιν τὰς ἰδέας. ἐπεὶ δὲ οἱ µὲν δύο ταῦτα γένη 
ποιοῦσι, τάς τε ἰδέας καὶ τοὺς µαθηµατικοὺς ἀριθµούς, οἱ δὲ 
µίαν φύσιν ἀµφοτέρων, ἕτεροι δέ τινες τὰς µαθηµατικὰς 
µόνον οὐσίας εἶναί φασι, σκεπτέον πρῶτον µὲν περὶ τῶν   
µαθηµατικῶν, µηδεµίαν προστιθέντας φύσιν ἄλλην αὐτοῖς, 
οἷον πότερον ἰδέαι τυγχάνουσιν οὖσαι ἢ οὔ, καὶ πότερον ἀρχαὶ 
καὶ οὐσίαι τῶν ὄντων ἢ οὔ, ἀλλ' ὡς περὶ µαθηµατικῶν µόνον 
εἴτ' εἰσὶν εἴτε µὴ εἰσί, καὶ εἰ εἰσὶ πῶς εἰσίν· ἔπειτα µετὰ 
ταῦτα χωρὶς περὶ τῶν ἰδεῶν αὐτῶν ἁπλῶς καὶ ὅσον νόµου 
χάριν· τεθρύληται γὰρ τὰ πολλὰ καὶ ὑπὸ τῶν ἐξωτερι- 
κῶν λόγων, ἔτι δὲ πρὸς ἐκείνην δεῖ τὴν σκέψιν ἀπαντᾶν 
τὸν πλείω λόγον, ὅταν ἐπισκοπῶµεν εἰ αἱ οὐσίαι καὶ αἱ 

ἀρχαὶ τῶν ὄντων ἀριθµοὶ καὶ ἰδέαι εἰσίν· µετὰ γὰρ τὰς 



ἰδέας αὕτη λείπεται τρίτη σκέψις.  - ἀνάγκη δ', εἴπερ ἔστι 
τὰ µαθηµατικά, ἢ ἐν τοῖς αἰσθητοῖς εἶναι αὐτὰ καθάπερ 
λέγουσί τινες, ἢ κεχωρισµένα τῶν αἰσθητῶν (λέγουσι δὲ καὶ 
οὕτω τινές)· ἢ εἰ µηδετέρως, ἢ οὐκ εἰσὶν ἢ ἄλλον τρόπον εἰσίν· 
ὥσθ' ἡ ἀµφισβήτησις ἡµῖν ἔσται οὐ περὶ τοῦ εἶναι ἀλλὰ περὶ 
τοῦ τρόπου. 
 Ὅτι µὲν τοίνυν ἔν γε τοῖς αἰσθητοῖς ἀδύνατον εἶναι 
καὶ ἅµα πλασµατίας ὁ λόγος, εἴρηται µὲν καὶ ἐν τοῖς 
διαπορήµασιν ὅτι δύο ἅµα στερεὰ εἶναι ἀδύνατον, ἔτι δὲ 
καὶ ὅτι τοῦ αὐτοῦ λόγου καὶ τὰς ἄλλας δυνάµεις καὶ φύσεις 
ἐν τοῖς αἰσθητοῖς εἶναι καὶ µηδεµίαν κεχωρισµένην·  - ταῦτα 
µὲν οὖν εἴρηται πρότερον, ἀλλὰ πρὸς τούτοις φανερὸν ὅτι 
ἀδύνατον διαιρεθῆναι ὁτιοῦν σῶµα· κατ' ἐπίπεδον γὰρ διαι- 
ρεθήσεται, καὶ τοῦτο κατὰ γραµµὴν καὶ αὕτη κατὰ στιγµήν, 
ὥστ' εἰ τὴν στιγµὴν διελεῖν ἀδύνατον, καὶ τὴν γραµµήν, εἰ 
δὲ ταύτην, καὶ τἆλλα. τί οὖν διαφέρει ἢ ταύτας εἶναι 
τοιαύτας φύσεις, ἢ αὐτὰς µὲν µή, εἶναι δ' ἐν αὐταῖς τοιαύ- 
τας φύσεις; τὸ αὐτὸ γὰρ συµβήσεται· διαιρουµένων γὰρ 
τῶν αἰσθητῶν διαιρεθήσονται, ἢ οὐδὲ αἱ αἰσθηταί. ἀλλὰ µὴν 
οὐδὲ κεχωρισµένας γ' εἶναι φύσεις τοιαύτας δυνατόν. εἰ γὰρ 

ἔσται στερεὰ παρὰ τὰ αἰσθητὰ κεχωρισµένα τούτων ἕτερα καὶ 
πρότερα τῶν αἰσθητῶν, δῆλον ὅτι καὶ παρὰ τὰ ἐπίπεδα 
ἕτερα ἀναγκαῖον εἶναι ἐπίπεδα κεχωρισµένα καὶ στιγµὰς 
καὶ γραµµάς (τοῦ γὰρ αὐτοῦ λόγου)· εἰ δὲ ταῦτα, πάλιν 
παρὰ τὰ τοῦ στερεοῦ τοῦ µαθηµατικοῦ ἐπίπεδα καὶ γραµµὰς 
καὶ στιγµὰς ἕτερα κεχωρισµένα (πρότερα γὰρ τῶν συγκει-   
µένων ἐστὶ τὰ ἀσύνθετα· καὶ εἴπερ τῶν αἰσθητῶν πρότερα 
σώµατα µὴ αἰσθητά, τῷ αὐτῷ λόγῳ καὶ τῶν ἐπιπέδων 
τῶν ἐν τοῖς ἀκινήτοις στερεοῖς τὰ αὐτὰ καθ' αὑτά, ὥστε 
ἕτερα ταῦτα ἐπίπεδα καὶ γραµµαὶ τῶν ἅµα τοῖς στερεοῖς 
τοῖς κεχωρισµένοις· τὰ µὲν γὰρ ἅµα τοῖς µαθηµατικοῖς 
στερεοῖς τὰ δὲ πρότερα τῶν µαθηµατικῶν στερεῶν). πάλιν 
τοίνυν τούτων τῶν ἐπιπέδων ἔσονται γραµµαί, ὧν πρότερον 
δεήσει ἑτέρας γραµµὰς καὶ στιγµὰς εἶναι διὰ τὸν αὐτὸν 
λόγον· καὶ τούτων <τῶν> ἐκ ταῖς προτέραις γραµµαῖς ἑτέρας 
προτέρας στιγµάς, ὧν οὐκέτι πρότεραι ἕτεραι. ἄτοπός τε δὴ 
γίγνεται ἡ σώρευσις (συµβαίνει γὰρ στερεὰ µὲν µοναχὰ 
παρὰ τὰ αἰσθητά, ἐπίπεδα δὲ τριττὰ παρὰ τὰ αἰσθητά -   
τά τε παρὰ τὰ αἰσθητὰ καὶ τὰ ἐν τοῖς µαθηµατικοῖς στε- 
ρεοῖς καὶ <τὰ> παρὰ τὰ ἐν τούτοις - γραµµαὶ δὲ τετραξαί, στιγµαὶ 
δὲ πενταξαί· ὥστε περὶ ποῖα αἱ ἐπιστῆµαι ἔσονται αἱ µαθη- 

µατικαὶ τούτων; οὐ γὰρ δὴ περὶ τὰ ἐν τῷ στερεῷ τῷ ἀκινήτῳ 
ἐπίπεδα καὶ γραµµὰς καὶ στιγµάς· ἀεὶ γὰρ περὶ τὰ πρό- 



τερα ἡ ἐπιστήµη)· ὁ δ' αὐτὸς λόγος καὶ περὶ τῶν ἀριθµῶν· 
παρ' ἑκάστας γὰρ τὰς στιγµὰς ἕτεραι ἔσονται µονάδες, καὶ 
παρ' ἕκαστα τὰ ὄντα, <τὰ> αἰσθητά, εἶτα τὰ νοητά, ὥστ' ἔσται 
γένη τῶν µαθηµατικῶν ἀριθµῶν. ἔτι ἅπερ καὶ ἐν τοῖς 
ἀπορήµασιν ἐπήλθοµεν πῶς ἐνδέχεται λύειν; περὶ ἃ γὰρ 
ἡ ἀστρολογία ἐστίν, ὁµοίως ἔσται παρὰ τὰ αἰσθητὰ καὶ 
 
περὶ ἃ ἡ γεωµετρία· εἶναι δ' οὐρανὸν καὶ τὰ µόρια αὐτοῦ 
πῶς δυνατόν, ἢ ἄλλο ὁτιοῦν ἔχον κίνησιν; ὁµοίως δὲ καὶ τὰ 
ὀπτικὰ καὶ τὰ ἁρµονικά· ἔσται γὰρ φωνή τε καὶ ὄψις 
παρὰ τὰ αἰσθητὰ καὶ τὰ καθ' ἕκαστα, ὥστε δῆλον ὅτι καὶ 
αἱ ἄλλαι αἰσθήσεις καὶ τὰ ἄλλα αἰσθητά· τί γὰρ µᾶλλον 
τάδε ἢ τάδε; εἰ δὲ ταῦτα, καὶ ζῷα ἔσονται, εἴπερ καὶ 
αἰσθήσεις. ἔτι γράφεται ἔνια καθόλου ὑπὸ τῶν µαθηµατι- 
κῶν παρὰ ταύτας τὰς οὐσίας. ἔσται οὖν καὶ αὕτη τις ἄλλη 
οὐσία µεταξὺ κεχωρισµένη τῶν τ' ἰδεῶν καὶ τῶν µεταξύ, ἣ 
οὔτε ἀριθµός ἐστιν οὔτε στιγµαὶ οὔτε µέγεθος οὔτε χρόνος. εἰ   
δὲ τοῦτο ἀδύνατον, δῆλον ὅτι κἀκεῖνα ἀδύνατον εἶναι κεχωρι- 
σµένα τῶν αἰσθητῶν. ὅλως δὲ τοὐναντίον συµβαίνει καὶ τοῦ 

ἀληθοῦς καὶ τοῦ εἰωθότος ὑπολαµβάνεσθαι, εἴ τις θήσει 
οὕτως εἶναι τὰ µαθηµατικὰ ὡς κεχωρισµένας τινὰς φύσεις. 
ἀνάγκη γὰρ διὰ τὸ µὲν οὕτως εἶναι αὐτὰς προτέρας εἶναι 
τῶν αἰσθητῶν µεγεθῶν, κατὰ τὸ ἀληθὲς δὲ ὑστέρας· τὸ 
γὰρ ἀτελὲς µέγεθος γενέσει µὲν πρότερόν ἐστι, τῇ οὐσίᾳ δ' 
ὕστερον, οἷον ἄψυχον ἐµψύχου. ἔτι τίνι καὶ πότ' ἔσται ἓν 
τὰ µαθηµατικὰ µεγέθη; τὰ µὲν γὰρ ἐνταῦθα ψυχῇ ἢ 
µέρει ψυχῆς ἢ ἄλλῳ τινί, εὐλόγως (εἰ δὲ µή, πολλά, καὶ 
διαλύεται), ἐκείνοις δὲ διαιρετοῖς καὶ ποσοῖς οὖσι τί αἴτιον 
τοῦ ἓν εἶναι καὶ συµµένειν; ἔτι αἱ γενέσεις δηλοῦσιν. πρῶ- 
τον µὲν γὰρ ἐπὶ µῆκος γίγνεται, εἶτα ἐπὶ πλάτος, τελευ- 
ταῖον δ' εἰς βάθος, καὶ τέλος ἔσχεν. εἰ οὖν τὸ τῇ γενέσει 
ὕστερον τῇ οὐσίᾳ πρότερον, τὸ σῶµα πρότερον ἂν εἴη ἐπιπέδου 
καὶ µήκους· καὶ ταύτῃ καὶ τέλειον καὶ ὅλον µᾶλλον, ὅτι 
ἔµψυχον γίγνεται· γραµµὴ δὲ ἔµψυχος ἢ ἐπίπεδον πῶς 
ἂν εἴη; ὑπὲρ γὰρ τὰς αἰσθήσεις τὰς ἡµετέρας ἂν εἴη τὸ 
ἀξίωµα. ἔτι τὸ µὲν σῶµα οὐσία τις (ἤδη γὰρ ἔχει πως 
τὸ τέλειον), αἱ δὲ γραµµαὶ πῶς οὐσίαι; οὔτε γὰρ ὡς εἶδος 
καὶ µορφή τις, οἷον εἰ ἄρα ἡ ψυχὴ τοιοῦτον, οὔτε ὡς ἡ 
ὕλη, οἷον τὸ σῶµα· οὐθὲν γὰρ ἐκ γραµµῶν οὐδ' ἐπιπέδων 
οὐδὲ στιγµῶν φαίνεται συνίστασθαι δυνάµενον, εἰ δ' ἦν οὐσία 

τις ὑλική, τοῦτ' ἂν ἐφαίνετο δυνάµενα πάσχειν. τῷ µὲν 
οὖν λόγῳ ἔστω πρότερα, ἀλλ' οὐ πάντα ὅσα τῷ λόγῳ πρό- 
τερα καὶ τῇ οὐσίᾳ πρότερα. τῇ µὲν γὰρ οὐσίᾳ πρότερα ὅσα 



χωριζόµενα τῷ εἶναι ὑπερβάλλει, τῷ λόγῳ δὲ ὅσων οἱ 
λόγοι ἐκ τῶν λόγων· ταῦτα δὲ οὐχ ἅµα ὑπάρχει. εἰ γὰρ 
µὴ ἔστι τὰ πάθη παρὰ τὰς οὐσίας, οἷον κινούµενόν τι ἢ λευ- 
κόν, τοῦ λευκοῦ ἀνθρώπου τὸ λευκὸν πρότερον κατὰ τὸν λόγον 
ἀλλ' οὐ κατὰ τὴν οὐσίαν· οὐ γὰρ ἐνδέχεται εἶναι κεχωρι- 
σµένον ἀλλ' ἀεὶ ἅµα τῷ συνόλῳ ἐστίν (σύνολον δὲ λέγω 
τὸν ἄνθρωπον τὸν λευκόν), ὥστε φανερὸν ὅτι οὔτε τὸ ἐξ   
ἀφαιρέσεως πρότερον οὔτε τὸ ἐκ προσθέσεως ὕστερον· ἐκ 
προσθέσεως γὰρ τῷ λευκῷ ὁ λευκὸς ἄνθρωπος λέγεται. 
 Ὅτι µὲν οὖν οὔτε οὐσίαι µᾶλλον τῶν σωµάτων εἰσὶν οὔτε 
πρότερα τῷ εἶναι τῶν αἰσθητῶν ἀλλὰ τῷ λόγῳ µόνον, οὔτε 
κεχωρισµένα που εἶναι δυνατόν, εἴρηται ἱκανῶς· ἐπεὶ δ' οὐδ' 
ἐν τοῖς αἰσθητοῖς ἐνεδέχετο αὐτὰ εἶναι, φανερὸν ὅτι ἢ ὅλως 
οὐκ ἔστιν ἢ τρόπον τινὰ ἔστι καὶ διὰ τοῦτο οὐχ ἁπλῶς ἔστιν· 
πολλαχῶς γὰρ τὸ εἶναι λέγοµεν. ὥσπερ γὰρ καὶ τὰ καθό- 
λου ἐν τοῖς µαθήµασιν οὐ περὶ κεχωρισµένων ἐστὶ παρὰ 
τὰ µεγέθη καὶ τοὺς ἀριθµοὺς ἀλλὰ περὶ τούτων µέν, οὐχ ᾗ 
δὲ τοιαῦτα οἷα ἔχειν µέγεθος ἢ εἶναι διαιρετά, δῆλον ὅτι 

ἐνδέχεται καὶ περὶ τῶν αἰσθητῶν µεγεθῶν εἶναι καὶ λόγους 
καὶ ἀποδείξεις, µὴ ᾗ δὲ αἰσθητὰ ἀλλ' ᾗ τοιαδί. ὥσπερ 
γὰρ καὶ ᾗ κινούµενα µόνον πολλοὶ λόγοι εἰσί, χωρὶς τοῦ τί 
ἕκαστόν ἐστι τῶν τοιούτων καὶ τῶν συµβεβηκότων αὐτοῖς, 
καὶ οὐκ ἀνάγκη διὰ ταῦτα ἢ κεχωρισµένον τι εἶναι κινού- 
µενον τῶν αἰσθητῶν ἢ ἐν τούτοις τινὰ φύσιν εἶναι ἀφω- 
ρισµένην, οὕτω καὶ ἐπὶ τῶν κινουµένων ἔσονται λόγοι καὶ 
ἐπιστῆµαι, οὐχ ᾗ κινούµενα δὲ ἀλλ' ᾗ σώµατα µόνον, καὶ 
πάλιν ᾗ ἐπίπεδα µόνον καὶ ᾗ µήκη µόνον, καὶ ᾗ διαιρετὰ 
καὶ ᾗ ἀδιαίρετα ἔχοντα δὲ θέσιν καὶ ᾗ ἀδιαίρετα µόνον, 
ὥστ' ἐπεὶ ἁπλῶς λέγειν ἀληθὲς µὴ µόνον τὰ χωριστὰ εἶναι 
ἀλλὰ καὶ τὰ µὴ χωριστά (οἷον κινούµενα εἶναι), καὶ τὰ 
µαθηµατικὰ ὅτι ἔστιν ἁπλῶς ἀληθὲς εἰπεῖν, καὶ τοιαῦτά 
γε οἷα λέγουσιν. καὶ ὥσπερ καὶ τὰς ἄλλας ἐπιστήµας ἁπλῶς 
ἀληθὲς εἰπεῖν τούτου εἶναι, οὐχὶ τοῦ συµβεβηκότος (οἷον ὅτι 
λευκοῦ, εἰ τὸ ὑγιεινὸν λευκόν, ἡ δ' ἔστιν ὑγιεινοῦ) ἀλλ' ἐκείνου 
οὗ ἐστὶν ἑκάστη, εἰ <ᾗ> ὑγιεινὸν ὑγιεινοῦ, εἰ δ' ᾗ ἄνθρωπος 
ἀνθρώπου, οὕτω καὶ τὴν γεωµετρίαν· οὐκ εἰ συµβέβηκεν αἰσθητὰ 
εἶναι ὧν ἐστί, µὴ ἔστι δὲ ᾗ αἰσθητά, οὐ τῶν αἰσθητῶν ἔσονται αἱ 
µαθηµατικαὶ ἐπιστῆµαι, οὐ µέντοι οὐδὲ παρὰ ταῦτα ἄλλων 
κεχωρισµένων. πολλὰ δὲ συµβέβηκε καθ' αὑτὰ τοῖς πράγ-   

µασιν ᾗ ἕκαστον ὑπάρχει τῶν τοιούτων, ἐπεὶ καὶ ᾗ θῆλυ 
τὸ ζῷον καὶ ᾗ ἄρρεν, ἴδια πάθη ἔστιν (καίτοι οὐκ ἔστι τι 
θῆλυ οὐδ' ἄρρεν κεχωρισµένον τῶν ζῴων)· ὥστε καὶ ᾗ µήκη 
µόνον καὶ ᾗ ἐπίπεδα. καὶ ὅσῳ δὴ ἂν περὶ προτέρων τῷ 



λόγῳ καὶ ἁπλουστέρων, τοσούτῳ µᾶλλον ἔχει τὸ ἀκριβές (τοῦτο 
δὲ τὸ ἁπλοῦν ἐστίν), ὥστε ἄνευ τε µεγέθους µᾶλλον ἢ µετὰ 
µεγέθους, καὶ µάλιστα ἄνευ κινήσεως, ἐὰν δὲ κίνησιν, µά- 
λιστα τὴν πρώτην· ἁπλουστάτη γάρ, καὶ ταύτης ἡ ὁµαλή. 
ὁ δ' αὐτὸς λόγος καὶ περὶ ἁρµονικῆς καὶ ὀπτικῆς· οὐδετέρα 
γὰρ ᾗ ὄψις ἢ ᾗ φωνὴ θεωρεῖ, ἀλλ' ᾗ γραµµαὶ καὶ ἀριθ- 
µοί (οἰκεῖα µέντοι ταῦτα πάθη ἐκείνων), καὶ ἡ µηχανικὴ 
δὲ ὡσαύτως, ὥστ' εἴ τις θέµενος κεχωρισµένα τῶν συµβε- 
βηκότων σκοπεῖ τι περὶ τούτων ᾗ τοιαῦτα, οὐθὲν διὰ τοῦτο 
ψεῦδος ψεύσεται, ὥσπερ οὐδ' ὅταν ἐν τῇ γῇ γράφῃ καὶ 
ποδιαίαν φῇ τὴν µὴ ποδιαίαν· οὐ γὰρ ἐν ταῖς προτάσεσι 
τὸ ψεῦδος. ἄριστα δ' ἂν οὕτω θεωρηθείη ἕκαστον, εἴ τις τὸ 
µὴ κεχωρισµένον θείη χωρίσας, ὅπερ ὁ ἀριθµητικὸς ποιεῖ 
καὶ ὁ γεωµέτρης. ἓν µὲν γὰρ καὶ ἀδιαίρετον ὁ ἄνθρωπος 
ᾗ ἄνθρωπος· ὁ δ' ἔθετο ἓν ἀδιαίρετον, εἶτ' ἐθεώρησεν εἴ τι 
τῷ ἀνθρώπῳ συµβέβηκεν ᾗ ἀδιαίρετος. ὁ δὲ γεωµέτρης 
οὔθ' ᾗ ἄνθρωπος οὔθ' ᾗ ἀδιαίρετος ἀλλ' ᾗ στερεόν. ἃ γὰρ 

κἂν εἰ µή που ἦν ἀδιαίρετος ὑπῆρχεν αὐτῷ, δῆλον ὅτι καὶ 
ἄνευ τούτων ἐνδέχεται αὐτῷ ὑπάρχειν [τὸ δυνατόν], ὥστε διὰ 
τοῦτο ὀρθῶς οἱ γεωµέτραι λέγουσι, καὶ περὶ ὄντων διαλέγον- 
ται, καὶ ὄντα ἐστίν· διττὸν γὰρ τὸ ὄν, τὸ µὲν ἐντελεχείᾳ 
τὸ δ' ὑλικῶς. ἐπεὶ δὲ τὸ ἀγαθὸν καὶ τὸ καλὸν ἕτερον (τὸ 
µὲν γὰρ ἀεὶ ἐν πράξει, τὸ δὲ καλὸν καὶ ἐν τοῖς ἀκινήτοις), 
οἱ φάσκοντες οὐδὲν λέγειν τὰς µαθηµατικὰς ἐπιστήµας περὶ 
καλοῦ ἢ ἀγαθοῦ ψεύδονται. λέγουσι γὰρ καὶ δεικνύουσι µά- 
λιστα· οὐ γὰρ εἰ µὴ ὀνοµάζουσι τὰ δ' ἔργα καὶ τοὺς λόγους 
δεικνύουσιν, οὐ λέγουσι περὶ αὐτῶν. τοῦ δὲ καλοῦ µέγιστα εἴδη 
τάξις καὶ συµµετρία καὶ τὸ ὡρισµένον, ἃ µάλιστα δει- 
κνύουσιν αἱ µαθηµατικαὶ ἐπιστῆµαι. καὶ ἐπεί γε πολλῶν   
αἴτια φαίνεται ταῦτα (λέγω δ' οἷον ἡ τάξις καὶ τὸ ὡρι- 
σµένον), δῆλον ὅτι λέγοιεν ἂν καὶ τὴν τοιαύτην αἰτίαν τὴν 
ὡς τὸ καλὸν αἴτιον τρόπον τινά. µᾶλλον δὲ γνωρίµως ἐν 
ἄλλοις περὶ αὐτῶν ἐροῦµεν. 
 Περὶ µὲν οὖν τῶν µαθηµατικῶν, ὅτι τε ὄντα ἐστὶ καὶ 
πῶς ὄντα, καὶ πῶς πρότερα καὶ πῶς οὐ πρότερα, τοσαῦτα 
εἰρήσθω· περὶ δὲ τῶν ἰδεῶν πρῶτον αὐτὴν τὴν κατὰ τὴν 
 
ἰδέαν δόξαν ἐπισκεπτέον, µηθὲν συνάπτοντας πρὸς τὴν τῶν 

ἀριθµῶν φύσιν, ἀλλ' ὡς ὑπέλαβον ἐξ ἀρχῆς οἱ πρῶτοι 
τὰς ἰδέας φήσαντες εἶναι. συνέβη δ' ἡ περὶ τῶν εἰδῶν 
δόξα τοῖς εἰποῦσι διὰ τὸ πεισθῆναι περὶ τῆς ἀληθείας τοῖς 
Ἡρακλειτείοις λόγοις ὡς πάντων τῶν αἰσθητῶν ἀεὶ ῥεόν- 
των, ὥστ' εἴπερ ἐπιστήµη τινὸς ἔσται καὶ φρόνησις, ἑτέρας 



δεῖν τινὰς φύσεις εἶναι παρὰ τὰς αἰσθητὰς µενούσας· οὐ 
γὰρ εἶναι τῶν ῥεόντων ἐπιστήµην. Σωκράτους δὲ περὶ τὰς 
ἠθικὰς ἀρετὰς πραγµατευοµένου καὶ περὶ τούτων ὁρίζεσθαι 
καθόλου ζητοῦντος πρώτου (τῶν µὲν γὰρ φυσικῶν ἐπὶ µικρὸν 
∆ηµόκριτος ἥψατο µόνον καὶ ὡρίσατό πως τὸ θερµὸν καὶ 
τὸ ψυχρόν· οἱ δὲ Πυθαγόρειοι πρότερον περί τινων ὀλίγων, 
ὧν τοὺς λόγους εἰς τοὺς ἀριθµοὺς ἀνῆπτον, οἷον τί ἐστι καιρὸς 
ἢ τὸ δίκαιον ἢ γάµος· ἐκεῖνος δ' εὐλόγως ἐζήτει τὸ τί ἐστιν· 
συλλογίζεσθαι γὰρ ἐζήτει, ἀρχὴ δὲ τῶν συλλογισµῶν τὸ 
τί ἐστιν· διαλεκτικὴ γὰρ ἰσχὺς οὔπω τότ' ἦν ὥστε δύνασθαι 
καὶ χωρὶς τοῦ τί ἐστι τἀναντία ἐπισκοπεῖν, καὶ τῶν ἐναν- 
τίων εἰ ἡ αὐτὴ ἐπιστήµη· δύο γάρ ἐστιν ἅ τις ἂν ἀποδοίη 
Σωκράτει δικαίως, τούς τ' ἐπακτικοὺς λόγους καὶ τὸ ὁρίζε- 
σθαι καθόλου· ταῦτα γάρ ἐστιν ἄµφω περὶ ἀρχὴν ἐπιστή- 
µης)·  - ἀλλ' ὁ µὲν Σωκράτης τὰ καθόλου οὐ χωριστὰ ἐποίει 
οὐδὲ τοὺς ὁρισµούς· οἱ δ' ἐχώρισαν, καὶ τὰ τοιαῦτα τῶν 

ὄντων ἰδέας προσηγόρευσαν, ὥστε συνέβαινεν αὐτοῖς σχε- 
δὸν τῷ αὐτῷ λόγῳ πάντων ἰδέας εἶναι τῶν καθόλου λεγο- 
µένων, καὶ παραπλήσιον ὥσπερ ἂν εἴ τις ἀριθµῆσαι βου- 
λόµενος ἐλαττόνων µὲν ὄντων οἴοιτο µὴ δυνήσεσθαι, πλείω   
δὲ ποιήσας ἀριθµοίη· πλείω γάρ ἐστι τῶν καθ' ἕκαστα 
αἰσθητῶν ὡς εἰπεῖν τὰ εἴδη, περὶ ὧν ζητοῦντες τὰς αἰτίας 
ἐκ τούτων ἐκεῖ προῆλθον· καθ' ἕκαστόν τε γὰρ ὁµώνυµόν <τι> 
ἔστι καὶ παρὰ τὰς οὐσίας, τῶν τε ἄλλων ἓν ἔστιν ἐπὶ πολ- 
λῶν, καὶ ἐπὶ τοῖσδε καὶ ἐπὶ τοῖς ἀϊδίοις. ἔτι καθ' οὓς τρό- 
πους δείκνυται ὅτι ἔστι τὰ εἴδη, κατ' οὐθένα φαίνεται τούτων· 
ἐξ ἐνίων µὲν γὰρ οὐκ ἀνάγκη γίγνεσθαι συλλογισµόν, ἐξ 
ἐνίων δὲ καὶ οὐχ ὧν οἴονται τούτων εἴδη γίγνεται. κατά τε 
γὰρ τοὺς λόγους τοὺς ἐκ τῶν ἐπιστηµῶν ἔσται εἴδη πάντων 
ὅσων ἐπιστῆµαι εἰσίν, καὶ κατὰ τὸ ἓν ἐπὶ πολλῶν καὶ τῶν 
ἀποφάσεων, κατὰ δὲ τὸ νοεῖν τι φθαρέντος τῶν φθαρτῶν· 
φάντασµα γάρ τι τούτων ἔστιν. ἔτι δὲ οἱ ἀκριβέστατοι τῶν 
λόγων οἱ µὲν τῶν πρός τι ποιοῦσιν ἰδέας, ὧν οὔ φασιν 
εἶναι καθ' αὑτὸ γένος, οἱ δὲ τὸν τρίτον ἄνθρωπον λέγουσιν. 
ὅλως τε ἀναιροῦσιν οἱ περὶ τῶν εἰδῶν λόγοι ἃ µᾶλλον βού- 
λονται εἶναι οἱ λέγοντες εἴδη τοῦ τὰς ἰδέας εἶναι· συµβαί- 
νει γὰρ µὴ εἶναι πρῶτον τὴν δυάδα ἀλλὰ τὸν ἀριθµόν, 

καὶ τούτου τὸ πρός τι καὶ τοῦτο τοῦ καθ' αὑτό, καὶ πάνθ' 
ὅσα τινὲς ἀκολουθήσαντες ταῖς περὶ τῶν εἰδῶν δόξαις ἠναν- 
τιώθησαν ταῖς ἀρχαῖς. ἔτι κατὰ µὲν τὴν ὑπόληψιν καθ' 
ἥν φασιν εἶναι τὰς ἰδέας οὐ µόνον τῶν οὐσιῶν ἔσονται εἴδη 
ἀλλὰ καὶ ἄλλων πολλῶν (τὸ γὰρ νόηµα ἓν οὐ µόνον 
περὶ τὰς οὐσίας ἀλλὰ καὶ κατὰ µὴ οὐσιῶν ἐστί, καὶ ἐπι- 



στῆµαι οὐ µόνον τῆς οὐσίας εἰσί· συµβαίνει δὲ καὶ 
ἄλλα µυρία τοιαῦτα)· κατὰ δὲ τὸ ἀναγκαῖον καὶ τὰς 
δόξας τὰς περὶ αὐτῶν, εἰ ἔστι µεθεκτὰ τὰ εἴδη, τῶν οὐσιῶν 
ἀναγκαῖον ἰδέας εἶναι µόνον· οὐ γὰρ κατὰ συµβεβηκὸς 
µετέχονται ἀλλὰ δεῖ ταύτῃ ἑκάστου µετέχειν ᾗ µὴ καθ' 
ὑποκειµένου λέγονται (λέγω δ' οἷον, εἴ τι αὐτοῦ διπλασίου   
µετέχει, τοῦτο καὶ ἀϊδίου µετέχει, ἀλλὰ κατὰ συµβεβη- 
κός· συµβέβηκε γὰρ τῷ διπλασίῳ ἀϊδίῳ εἶναι), ὥστε ἔσται 
οὐσία τὰ εἴδη· ταὐτὰ δ' ἐνταῦθα οὐσίαν σηµαίνει κἀκεῖ· ἢ 
τί ἔσται τὸ εἶναι φάναι τι παρὰ ταῦτα, τὸ ἓν ἐπὶ πολ- 
λῶν; καὶ εἰ µὲν ταὐτὸ εἶδος τῶν ἰδεῶν καὶ τῶν µετεχόν- 
των, ἔσται τι κοινόν (τί γὰρ µᾶλλον ἐπὶ τῶν φθαρτῶν 
δυάδων, καὶ τῶν δυάδων τῶν πολλῶν µὲν ἀϊδίων δέ, τὸ 
δυὰς ἓν καὶ ταὐτόν, ἢ ἐπ' αὐτῆς καὶ τῆς τινός;)· εἰ δὲ µὴ 
τὸ αὐτὸ εἶδος, ὁµώνυµα ἂν εἴη, καὶ ὅµοιον ὥσπερ ἂν εἴ 

τις καλοῖ ἄνθρωπον τόν τε Καλλίαν καὶ τὸ ξύλον, µηδε- 
µίαν κοινωνίαν ἐπιβλέψας αὐτῶν. εἰ δὲ τὰ µὲν ἄλλα 
τοὺς κοινοὺς λόγους ἐφαρµόττειν θήσοµεν τοῖς εἴδεσιν, οἷον 
ἐπ' αὐτὸν τὸν κύκλον σχῆµα ἐπίπεδον καὶ τὰ λοιπὰ µέρη 
τοῦ λόγου, τὸ δ' ὃ ἔστι προστεθήσεται, σκοπεῖν δεῖ µὴ κενὸν 
ᾖ τοῦτο παντελῶς. τίνι τε γὰρ προστεθήσεται; τῷ µέσῳ ἢ 
τῷ ἐπιπέδῳ ἢ πᾶσιν; πάντα γὰρ τὰ ἐν τῇ οὐσίᾳ ἰδέαι, 
οἷον τὸ ζῷον καὶ τὸ δίπουν. ἔτι δῆλον ὅτι ἀνάγκη αὐτὸ 
εἶναί τι, ὥσπερ τὸ ἐπίπεδον, φύσιν τινὰ ἣ πᾶσιν ἐνυπάρξει 
τοῖς εἴδεσιν ὡς γένος. 
 Πάντων δὲ µάλιστα διαπορήσειεν ἄν τις τί ποτε συµ- 
βάλλονται τὰ εἴδη ἢ τοῖς ἀϊδίοις τῶν αἰσθητῶν ἢ τοῖς 
γιγνοµένοις καὶ [τοῖς] φθειροµένοις· οὔτε γὰρ κινήσεώς ἐστιν 
οὔτε µεταβολῆς οὐδεµιᾶς αἴτια αὐτοῖς. ἀλλὰ µὴν οὔτε 
πρὸς τὴν ἐπιστήµην οὐθὲν βοηθεῖ τὴν τῶν ἄλλων (οὐδὲ γὰρ 
οὐσία ἐκεῖνα τούτων· ἐν τούτοις γὰρ ἂν ἦν), οὔτ' εἰς τὸ εἶναι, 
µὴ ἐνυπάρχοντά γε τοῖς µετέχουσιν· οὕτω µὲν γὰρ ἴσως 
αἴτια δόξειεν ἂν εἶναι ὡς τὸ λευκὸν µεµιγµένον τῷ λευκῷ, 
ἀλλ' οὗτος µὲν ὁ λόγος λίαν εὐκίνητος, ὃν Ἀναξαγόρας 
µὲν πρότερος Εὔδοξος δὲ ὕστερος ἔλεγε διαπορῶν καὶ ἕτεροί   
τινες (ῥᾴδιον γὰρ πολλὰ συναγαγεῖν καὶ ἀδύνατα πρὸς 

τὴν τοιαύτην δόξαν)· ἀλλὰ µὴν οὐδὲ ἐκ τῶν εἰδῶν ἐστὶ 
τἆλλα κατ' οὐθένα τρόπον τῶν εἰωθότων λέγεσθαι. τὸ 
δὲ λέγειν παραδείγµατα εἶναι καὶ µετέχειν αὐτῶν τὰ ἄλλα 
κενολογεῖν ἐστὶ καὶ µεταφορὰς λέγειν ποιητικάς. τί γάρ 
ἐστι τὸ ἐργαζόµενον πρὸς τὰς ἰδέας ἀποβλέπον; ἐνδέχεταί 
τε καὶ εἶναι καὶ γίγνεσθαι ὁτιοῦν καὶ µὴ εἰκαζόµενον, ὥστε 
καὶ ὄντος Σωκράτους καὶ µὴ ὄντος γένοιτ' ἂν οἷος Σωκρά- 



της· ὁµοίως δὲ δῆλον ὅτι κἂν εἰ ἦν ὁ Σωκράτης ἀΐδιος. 
ἔσται τε πλείω παραδείγµατα τοῦ αὐτοῦ, ὥστε καὶ εἴδη, 
οἷον τοῦ ἀνθρώπου τὸ ζῷον καὶ τὸ δίπουν, ἅµα δὲ καὶ 
αὐτοάνθρωπος. ἔτι οὐ µόνον τῶν αἰσθητῶν παραδείγµατα 
τὰ εἴδη ἀλλὰ καὶ αὐτῶν, οἷον τὸ γένος τῶν ὡς γένους 
εἰδῶν· ὥστε τὸ αὐτὸ ἔσται παράδειγµα καὶ εἰκών. ἔτι δό- 
ξειεν ἂν ἀδύνατον χωρὶς εἶναι τὴν οὐσίαν καὶ οὗ ἡ οὐσία· 
ὥστε πῶς ἂν αἱ ἰδέαι οὐσίαι τῶν πραγµάτων οὖσαι χωρὶς 
εἶεν; ἐν δὲ τῷ Φαίδωνι τοῦτον λέγεται τὸν τρόπον, ὡς καὶ 
τοῦ εἶναι καὶ τοῦ γίγνεσθαι αἴτια τὰ εἴδη ἐστίν· καίτοι τῶν 
εἰδῶν ὄντων ὅµως οὐ γίγνεται ἂν µὴ ᾖ τὸ κινῆσον, καὶ 
πολλὰ γίγνεται ἕτερα, οἷον οἰκία καὶ δακτύλιος, ὧν οὔ 
φασιν εἶναι εἴδη· ὥστε δῆλον ὅτι ἐνδέχεται κἀκεῖνα, ὧν 
φασὶν ἰδέας εἶναι, καὶ εἶναι καὶ γίγνεσθαι διὰ τοιαύτας 

αἰτίας οἵας καὶ τὰ ῥηθέντα νῦν, ἀλλ' οὐ διὰ τὰ εἴδη. 
ἀλλὰ περὶ µὲν τῶν ἰδεῶν καὶ τοῦτον τὸν τρόπον καὶ διὰ 
λογικωτέρων καὶ ἀκριβεστέρων λόγων ἔστι πολλὰ συναγα- 
γεῖν ὅµοια τοῖς τεθεωρηµένοις. 
 Ἐπεὶ δὲ διώρισται περὶ τούτων, καλῶς ἔχει πάλιν 
θεωρῆσαι τὰ περὶ τοὺς ἀριθµοὺς συµβαίνοντα τοῖς λέγουσιν 
οὐσίας αὐτοὺς εἶναι χωριστὰς καὶ τῶν ὄντων αἰτίας πρώτας. 
ἀνάγκη δ', εἴπερ ἐστὶν ὁ ἀριθµὸς φύσις τις καὶ µὴ ἄλλη 
τίς ἐστιν αὐτοῦ ἡ οὐσία ἀλλὰ τοῦτ' αὐτό, ὥσπερ φασί τινες, 
ἤτοι εἶναι τὸ µὲν πρῶτόν τι αὐτοῦ τὸ δ' ἐχόµενον, ἕτερον 
ὂν τῷ εἴδει ἕκαστον,  - καὶ τοῦτο ἢ ἐπὶ τῶν µονάδων εὐθὺς 
ὑπάρχει καὶ ἔστιν ἀσύµβλητος ὁποιαοῦν µονὰς ὁποιᾳοῦν   
 
µονάδι, ἢ εὐθὺς ἐφεξῆς πᾶσαι καὶ συµβληταὶ ὁποιαιοῦν 
ὁποιαισοῦν, οἷον λέγουσιν εἶναι τὸν µαθηµατικὸν ἀριθµόν 
(ἐν γὰρ τῷ µαθηµατικῷ οὐδὲν διαφέρει οὐδεµία µονὰς ἑτέρα 
ἑτέρας)· ἢ τὰς µὲν συµβλητὰς τὰς δὲ µή (οἷον εἰ ἔστι 
µετὰ τὸ ἓν πρώτη ἡ δυάς, ἔπειτα ἡ τριὰς καὶ οὕτω δὴ ὁ 
ἄλλος ἀριθµός, εἰσὶ δὲ συµβληταὶ αἱ ἐν ἑκάστῳ ἀριθµῷ 
µονάδες, οἷον αἱ ἐν τῇ δυάδι τῇ πρώτῃ αὑταῖς, καὶ αἱ ἐν τῇ 
τριάδι τῇ πρώτῃ αὑταῖς, καὶ οὕτω δὴ ἐπὶ τῶν ἄλλων 

ἀριθµῶν· αἱ δ' ἐν τῇ δυάδι αὐτῇ πρὸς τὰς ἐν τῇ τριάδι 
αὐτῇ ἀσύµβλητοι, ὁµοίως δὲ καὶ ἐπὶ τῶν ἄλλων τῶν 
ἐφεξῆς ἀριθµῶν· διὸ καὶ ὁ µὲν µαθηµατικὸς ἀριθµεῖται 
µετὰ τὸ ἓν δύο, πρὸς τῷ ἔµπροσθεν ἑνὶ ἄλλο ἕν, καὶ τὰ 
τρία πρὸς τοῖς δυσὶ τούτοις ἄλλο ἕν, καὶ ὁ λοιπὸς δὲ 
ὡσαύτως· οὗτος δὲ µετὰ τὸ ἓν δύο ἕτερα ἄνευ τοῦ ἑνὸς τοῦ 
πρώτου, καὶ ἡ τριὰς ἄνευ τῆς δυάδος, ὁµοίως δὲ καὶ ὁ 
ἄλλος ἀριθµός)· ἢ τὸν µὲν εἶναι τῶν ἀριθµῶν οἷος ὁ πρῶ- 



τος ἐλέχθη, τὸν δ' οἷον οἱ µαθηµατικοὶ λέγουσι, τρίτον δὲ 
τὸν ῥηθέντα τελευταῖον· ἔτι τούτους ἢ χωριστοὺς εἶναι τοὺς 
ἀριθµοὺς τῶν πραγµάτων, ἢ οὐ χωριστοὺς ἀλλ' ἐν τοῖς αἰσθη- 
τοῖς (οὐχ οὕτως δ' ὡς τὸ πρῶτον ἐπεσκοποῦµεν, ἀλλ' ὡς ἐκ 
τῶν ἀριθµῶν ἐνυπαρχόντων ὄντα τὰ αἰσθητά) ἢ τὸν µὲν 
αὐτῶν εἶναι τὸν δὲ µή, ἢ πάντας εἶναι.  - οἱ µὲν οὖν τρόποι 
καθ' οὓς ἐνδέχεται αὐτοὺς εἶναι οὗτοί εἰσιν ἐξ ἀνάγκης µόνοι, 
σχεδὸν δὲ καὶ οἱ λέγοντες τὸ ἓν ἀρχὴν εἶναι καὶ οὐσίαν 
καὶ στοιχεῖον πάντων, καὶ ἐκ τούτου καὶ ἄλλου τινὸς εἶναι 
τὸν ἀριθµόν, ἕκαστος τούτων τινὰ τῶν τρόπων εἴρηκε, πλὴν 
τοῦ πάσας τὰς µονάδας εἶναι ἀσυµβλήτους. καὶ τοῦτο συµ- 
βέβηκεν εὐλόγως· οὐ γὰρ ἐνδέχεται ἔτι ἄλλον τρόπον εἶναι 
παρὰ τοὺς εἰρηµένους. οἱ µὲν οὖν ἀµφοτέρους φασὶν εἶναι τοὺς 

ἀριθµούς, τὸν µὲν ἔχοντα τὸ πρότερον καὶ ὕστερον τὰς ἰδέας, 
τὸν δὲ µαθηµατικὸν παρὰ τὰς ἰδέας καὶ τὰ αἰσθητά, καὶ 
χωριστοὺς ἀµφοτέρους τῶν αἰσθητῶν· οἱ δὲ τὸν µαθηµατικὸν   
µόνον ἀριθµὸν εἶναι, τὸν πρῶτον τῶν ὄντων, κεχωρισµένον 
τῶν αἰσθητῶν. καὶ οἱ Πυθαγόρειοι δ' ἕνα, τὸν µαθηµατι- 
κόν, πλὴν οὐ κεχωρισµένον ἀλλ' ἐκ τούτου τὰς αἰσθητὰς 
οὐσίας συνεστάναι φασίν· τὸν γὰρ ὅλον οὐρανὸν κατασκευά- 
ζουσιν ἐξ ἀριθµῶν, πλὴν οὐ µοναδικῶν, ἀλλὰ τὰς µονά- 
δας ὑπολαµβάνουσιν ἔχειν µέγεθος· ὅπως δὲ τὸ πρῶτον ἓν 
συνέστη ἔχον µέγεθος, ἀπορεῖν ἐοίκασιν. ἄλλος δέ τις τὸν 
πρῶτον ἀριθµὸν τὸν τῶν εἰδῶν ἕνα εἶναι, ἔνιοι δὲ καὶ τὸν 
µαθηµατικὸν τὸν αὐτὸν τοῦτον εἶναι. ὁµοίως δὲ καὶ περὶ 
τὰ µήκη καὶ περὶ τὰ ἐπίπεδα καὶ περὶ τὰ στερεά. οἱ µὲν 
γὰρ ἕτερα τὰ µαθηµατικὰ καὶ τὰ µετὰ τὰς ἰδέας· τῶν 
δὲ ἄλλως λεγόντων οἱ µὲν τὰ µαθηµατικὰ καὶ µαθηµα- 
τικῶς λέγουσιν, ὅσοι µὴ ποιοῦσι τὰς ἰδέας ἀριθµοὺς µηδὲ 
εἶναί φασιν ἰδέας, οἱ δὲ τὰ µαθηµατικά, οὐ µαθηµατικῶς 
δέ· οὐ γὰρ τέµνεσθαι οὔτε µέγεθος πᾶν εἰς µεγέθη, οὔθ' 
ὁποιασοῦν µονάδας δυάδα εἶναι. µοναδικοὺς δὲ τοὺς ἀριθµοὺς 
εἶναι πάντες τιθέασι, πλὴν τῶν Πυθαγορείων, ὅσοι τὸ ἓν 
στοιχεῖον καὶ ἀρχήν φασιν εἶναι τῶν ὄντων· ἐκεῖνοι δ' 

ἔχοντας µέγεθος, καθάπερ εἴηρται πρότερον. ὁσαχῶς µὲν 
οὖν ἐνδέχεται λεχθῆναι περὶ αὐτῶν, καὶ ὅτι πάντες εἰσὶν 
εἰρηµένοι οἱ τρόποι, φανερὸν ἐκ τούτων· ἔστι δὲ πάντα µὲν 
ἀδύνατα, µᾶλλον δ' ἴσως θάτερα τῶν ἑτέρων. 
 Πρῶτον µὲν οὖν σκεπτέον εἰ συµβληταὶ αἱ µονάδες ἢ 
ἀσύµβλητοι, καὶ εἰ ἀσύµβλητοι, ποτέρως ὧνπερ διείλοµεν. 
ἔστι µὲν γὰρ ὁποιανοῦν εἶναι ὁποιᾳοῦν µονάδι ἀσύµβλητον, 
ἔστι δὲ τὰς ἐν αὐτῇ τῇ δυάδι πρὸς τὰς ἐν αὐτῇ τῇ τριάδι, 
καὶ οὕτως δὴ ἀσυµβλήτους εἶναι τὰς ἐν ἑκάστῳ τῷ πρώτῳ 



ἀριθµῷ πρὸς ἀλλήλας. εἰ µὲν οὖν πᾶσαι συµβληταὶ καὶ 
ἀδιάφοροι αἱ µονάδες, ὁ µαθηµατικὸς γίγνεται ἀριθµὸς καὶ 
εἷς µόνος, καὶ τὰς ἰδέας οὐκ ἐνδέχεται εἶναι τοὺς ἀριθµούς 
(ποῖος γὰρ ἔσται ἀριθµὸς αὐτὸ ἄνθρωπος ἢ ζῷον ἢ ἄλλο 
ὁτιοῦν τῶν εἰδῶν; ἰδέα µὲν γὰρ µία ἑκάστου, οἷον αὐτοῦ ἀν- 
θρώπου µία καὶ αὐτοῦ ζῴου ἄλλη µία· οἱ δ' ὅµοιοι καὶ   
ἀδιάφοροι ἄπειροι, ὥστ' οὐθὲν µᾶλλον ἥδε ἡ τριὰς αὐτοάν- 
θρωπος ἢ ὁποιαοῦν), εἰ δὲ µὴ εἰσὶν ἀριθµοὶ αἱ ἰδέαι, οὐδ' 
ὅλως οἷόν τε αὐτὰς εἶναι (ἐκ τίνων γὰρ ἔσονται ἀρχῶν αἱ 
ἰδέαι; ὁ γὰρ ἀριθµός ἐστιν ἐκ τοῦ ἑνὸς καὶ τῆς δυάδος τῆς 
ἀορίστου, καὶ αἱ ἀρχαὶ καὶ τὰ στοιχεῖα λέγονται τοῦ ἀριθµοῦ 
εἶναι, τάξαι τε οὔτε προτέρας ἐνδέχεται τῶν ἀριθµῶν αὐτὰς 
 
Bekker page 1081a, line 17 
 
οὔθ' ὑστέρας)· εἰ δ' ἀσύµβλητοι αἱ µονάδες, καὶ οὕτως ἀσύµ- 
βλητοι ὥστε ἡτισοῦν ᾑτινιοῦν, οὔτε τὸν µαθηµατικὸν ἐνδέχεται 
εἶναι τοῦτον τὸν ἀριθµόν (ὁ µὲν γὰρ µαθηµατικὸς ἐξ ἀδια- 
φόρων, καὶ τὰ δεικνύµενα κατ' αὐτοῦ ὡς ἐπὶ τοιούτου ἁρ- 
µόττει) οὔτε τὸν τῶν εἰδῶν. οὐ γὰρ ἔσται ἡ δυὰς πρώτη ἐκ 
τοῦ ἑνὸς καὶ τῆς ἀορίστου δυάδος, ἔπειτα οἱ ἑξῆς ἀριθµοί, ὡς 
λέγεται δυάς, τριάς, τετράς - ἅµα γὰρ αἱ ἐν τῇ δυάδι τῇ 
πρώτῃ µονάδες γεννῶνται, εἴτε ὥσπερ ὁ πρῶτος εἰπὼν ἐξ 
ἀνίσων (ἰσασθέντων γὰρ ἐγένοντο) εἴτε ἄλλως - , ἐπεὶ εἰ 
ἔσται ἡ ἑτέρα µονὰς τῆς ἑτέρας προτέρα, καὶ τῆς δυάδος 
τῆς ἐκ τούτων ἔσται προτέρα· ὅταν γὰρ ᾖ τι τὸ µὲν πρότε- 
ρον τὸ δὲ ὕστερον, καὶ τὸ ἐκ τούτων τοῦ µὲν ἔσται πρότερον 
τοῦ δ' ὕστερον. ἔτι ἐπειδὴ ἔστι πρῶτον µὲν αὐτὸ τὸ ἕν, 
ἔπειτα τῶν ἄλλων ἔστι τι πρῶτον ἓν δεύτερον δὲ µετ' 
ἐκεῖνο, καὶ πάλιν τρίτον τὸ δεύτερον µὲν µετὰ τὸ δεύτερον 
τρίτον δὲ µετὰ τὸ πρῶτον ἕν,  - ὥστε πρότεραι ἂν εἶεν αἱ 
µονάδες ἢ οἱ ἀριθµοὶ ἐξ ὧν λέγονται, οἷον ἐν τῇ δυάδι 
τρίτη µονὰς ἔσται πρὶν τὰ τρία εἶναι, καὶ ἐν τῇ τριάδι τε- 
τάρτη καὶ [ἡ] πέµπτη πρὶν τοὺς ἀριθµοὺς τούτους. οὐδεὶς µὲν οὖν 
τὸν τρόπον τοῦτον εἴρηκεν αὐτῶν τὰς µονάδας ἀσυµβλήτους, 
ἔστι δὲ κατὰ µὲν τὰς ἐκείνων ἀρχὰς εὔλογον καὶ οὕτως, 

κατὰ µέντοι τὴν ἀλήθειαν ἀδύνατον. τάς τε γὰρ µονάδας 
προτέρας καὶ ὑστέρας εἶναι εὔλογον, εἴπερ καὶ πρώτη τις 
ἔστι µονὰς καὶ ἓν πρῶτον, ὁµοίως δὲ καὶ δυάδας, εἴπερ 
καὶ δυὰς πρώτη ἔστιν· µετὰ γὰρ τὸ πρῶτον εὔλογον καὶ 
ἀναγκαῖον δεύτερόν τι εἶναι, καὶ εἰ δεύτερον, τρίτον, καὶ 
οὕτω δὴ τὰ ἄλλα ἐφεξῆς (ἅµα δ' ἀµφότερα λέγειν, µο- 
νάδα τε µετὰ τὸ ἓν πρώτην εἶναι καὶ δευτέραν, καὶ δυάδα   
πρώτην, ἀδύνατον). οἱ δὲ ποιοῦσι µονάδα µὲν καὶ ἓν πρῶ- 
τον, δεύτερον δὲ καὶ τρίτον οὐκέτι, καὶ δυάδα πρώτην, δευ- 
τέραν δὲ καὶ τρίτην οὐκέτι. φανερὸν δὲ καὶ ὅτι οὐκ ἐνδέχε- 



ται, εἰ ἀσύµβλητοι πᾶσαι αἱ µονάδες, δυάδα εἶναι αὐτὴν 
καὶ τριάδα καὶ οὕτω τοὺς ἄλλους ἀριθµούς. ἄν τε γὰρ ὦσιν 
ἀδιάφοροι αἱ µονάδες ἄν τε διαφέρουσαι ἑκάστη ἑκάστης, 
ἀνάγκη ἀριθµεῖσθαι τὸν ἀριθµὸν κατὰ πρόσθεσιν, οἷον τὴν 
δυάδα πρὸς τῷ ἑνὶ ἄλλου ἑνὸς προστεθέντος, καὶ τὴν τριάδα 
ἄλλου ἑνὸς πρὸς τοῖς δυσὶ προστεθέντος, καὶ τὴν τετράδα 
ὡσαύτως· τούτων δὲ ὄντων ἀδύνατον τὴν γένεσιν εἶναι τῶν 
ἀριθµῶν ὡς γεννῶσιν ἐκ τῆς δυάδος καὶ τοῦ ἑνός. µόριον 
γὰρ γίγνεται ἡ δυὰς τῆς τριάδος καὶ αὕτη τῆς τετράδος, 
τὸν αὐτὸν δὲ τρόπον συµβαίνει καὶ ἐπὶ τῶν ἐχοµένων. 
ἀλλ' ἐκ τῆς δυάδος τῆς πρώτης καὶ τῆς ἀορίστου δυάδος 

ἐγίγνετο ἡ τετράς, δύο δυάδες παρ' αὐτὴν τὴν δυάδα· εἰ 
δὲ µή, µόριον ἔσται αὐτὴ ἡ δυάς, ἑτέρα δὲ προσέσται µία 
δυάς. καὶ ἡ δυὰς ἔσται ἐκ τοῦ ἑνὸς αὐτοῦ καὶ ἄλλου ἑνός· 
 
εἰ δὲ τοῦτο, οὐχ οἷόν τ' εἶναι τὸ ἕτερον στοιχεῖον δυάδα ἀόρι- 
στον· µονάδα γὰρ µίαν γεννᾷ ἀλλ' οὐ δυάδα ὡρισµένην. 
ἔτι παρ' αὐτὴν τὴν τριάδα καὶ αὐτὴν τὴν δυάδα πῶς ἔσον- 
ται ἄλλαι τριάδες καὶ δυάδες; καὶ τίνα τρόπον ἐκ προ- 
τέρων µονάδων καὶ ὑστέρων σύγκεινται; πάντα γὰρ ταῦτ' 
<ἄτοπά> ἐστι καὶ πλασµατώδη, καὶ ἀδύνατον εἶναι πρώτην δυά- 
δα, εἶτ' αὐτὴν τριάδα. ἀνάγκη δ', ἐπείπερ ἔσται τὸ ἓν καὶ 
ἡ ἀόριστος δυὰς στοιχεῖα. εἰ δ' ἀδύνατα τὰ συµβαίνοντα, 
καὶ τὰς ἀρχὰς εἶναι ταύτας ἀδύνατον.  - εἰ µὲν οὖν διάφο- 
ροι αἱ µονάδες ὁποιαιοῦν ὁποιαισοῦν, ταῦτα καὶ τοιαῦθ' 
ἕτερα συµβαίνει ἐξ ἀνάγκης· εἰ δ' αἱ µὲν ἐν ἄλλῳ διά- 
φοροι αἱ δ' ἐν τῷ αὐτῷ ἀριθµῷ ἀδιάφοροι ἀλλήλαις 
µόναι, καὶ οὕτως οὐθὲν ἐλάττω συµβαίνει τὰ δυσχερῆ. 
οἷον γὰρ ἐν τῇ δεκάδι αὐτῇ ἔνεισι δέκα µονάδες, σύγκει- 
ται δὲ καὶ ἐκ τούτων καὶ ἐκ δύο πεντάδων ἡ δεκάς. ἐπεὶ 
δ' οὐχ ὁ τυχὼν ἀριθµὸς αὐτὴ ἡ δεκὰς οὐδὲ σύγκειται ἐκ 
τῶν τυχουσῶν πεντάδων, ὥσπερ οὐδὲ µονάδων, ἀνάγκη δια- 

φέρειν τὰς µονάδας τὰς ἐν τῇ δεκάδι ταύτῃ. ἂν γὰρ µὴ   
διαφέρωσιν, οὐδ' αἱ πεντάδες διοίσουσιν ἐξ ὧν ἐστὶν ἡ δεκάς· 
ἐπεὶ δὲ διαφέρουσι, καὶ αἱ µονάδες διοίσουσιν. εἰ δὲ διαφέ- 
ρουσι, πότερον οὐκ ἐνέσονται πεντάδες ἄλλαι ἀλλὰ µόνον 
αὗται αἱ δύο, ἢ ἔσονται; εἴτε δὲ µὴ ἐνέσονται, ἄτοπον· 
εἴτ' ἐνέσονται, ποία ἔσται δεκὰς ἐξ ἐκείνων; οὐ γὰρ ἔστιν 
ἑτέρα δεκὰς ἐν τῇ δεκάδι παρ' αὐτήν. ἀλλὰ µὴν καὶ 
ἀνάγκη γε µὴ ἐκ τῶν τυχουσῶν δυάδων τὴν τετράδα 
συγκεῖσθαι· ἡ γὰρ ἀόριστος δυάς, ὥς φασι, λαβοῦσα τὴν 
ὡρισµένην δυάδα δύο δυάδας ἐποίησεν· τοῦ γὰρ ληφθέντος 
ἦν δυοποιός.  - ἔτι τὸ εἶναι παρὰ τὰς δύο µονάδας τὴν δυάδα 



φύσιν τινά, καὶ τὴν τριάδα παρὰ τὰς τρεῖς µονάδας, πῶς 
ἐνδέχεται; ἢ γὰρ µεθέξει θατέρου θατέρου, ὥσπερ λευκὸς 
ἄνθρωπος παρὰ λευκὸν καὶ ἄνθρωπον (µετέχει γὰρ τούτων), 
ἢ ὅταν ᾖ θατέρου θάτερον διαφορά τις, ὥσπερ ὁ ἄνθρωπος 
παρὰ ζῷον καὶ δίπουν. ἔτι τὰ µὲν ἁφῇ ἐστὶν ἓν τὰ δὲ 
µίξει τὰ δὲ θέσει· ὧν οὐδὲν ἐνδέχεται ὑπάρχειν ταῖς µο- 
νάσιν ἐξ ὧν ἡ δυὰς καὶ ἡ τριάς· ἀλλ' ὥσπερ οἱ δύο ἄν- 
θρωποι οὐχ ἕν τι παρ' ἀµφοτέρους, οὕτως ἀνάγκη καὶ τὰς 
µονάδας. καὶ οὐχ ὅτι ἀδιαίρετοι, διοίσουσι διὰ τοῦτο· καὶ 
γὰρ αἱ στιγµαὶ ἀδιαίρετοι, ἀλλ' ὅµως παρὰ τὰς δύο οὐθὲν 

ἕτερον ἡ δυὰς αὐτῶν.  - ἀλλὰ µὴν οὐδὲ τοῦτο δεῖ λανθάνειν, 
ὅτι συµβαίνει προτέρας καὶ ὑστέρας εἶναι δυάδας, ὁµοίως 
δὲ καὶ τοὺς ἄλλους ἀριθµούς. αἱ µὲν γὰρ ἐν τῇ τετράδι 
δυάδες ἔστωσαν ἀλλήλαις ἅµα· ἀλλ' αὗται τῶν ἐν τῇ 
ὀκτάδι πρότεραί εἰσι, καὶ ἐγέννησαν, ὥσπερ ἡ δυὰς ταύ- 
τας, αὗται τὰς τετράδας τὰς ἐν τῇ ὀκτάδι αὐτῇ, ὥστε εἰ 
καὶ ἡ πρώτη δυὰς ἰδέα, καὶ αὗται ἰδέαι τινὲς ἔσονται. ὁ 
δ' αὐτὸς λόγος καὶ ἐπὶ τῶν µονάδων· αἱ γὰρ ἐν τῇ δυάδι 
τῇ πρώτῃ µονάδες γεννῶσι τὰς τέτταρας τὰς ἐν τῇ τετράδι, 
ὥστε πᾶσαι αἱ µονάδες ἰδέαι γίγνονται καὶ συγκείσεται 
ἰδέα ἐξ ἰδεῶν· ὥστε δῆλον ὅτι κἀκεῖνα ὧν ἰδέαι αὗται 
τυγχάνουσιν οὖσαι συγκείµενα ἔσται, οἷον εἰ τὰ ζῷα φαίη   
τις συγκεῖσθαι ἐκ ζῴων, εἰ τούτων ἰδέαι εἰσίν.  - ὅλως δὲ τὸ 
ποιεῖν τὰς µονάδας διαφόρους ὁπωσοῦν ἄτοπον καὶ πλα- 
σµατῶδες (λέγω δὲ πλασµατῶδες τὸ πρὸς ὑπόθεσιν βε- 
βιασµένον)· οὔτε γὰρ κατὰ τὸ ποσὸν οὔτε κατὰ τὸ ποιὸν 
ὁρῶµεν διαφέρουσαν µονάδα µονάδος, ἀνάγκη τε ἢ ἴσον ἢ 
ἄνισον εἶναι ἀριθµόν, πάντα µὲν ἀλλὰ µάλιστα τὸν µονα- 
δικόν, ὥστ' εἰ µήτε πλείων µήτ' ἐλάττων, ἴσος· τὰ δὲ 
ἴσα καὶ ὅλως ἀδιάφορα ταὐτὰ ὑπολαµβάνοµεν ἐν τοῖς 
ἀριθµοῖς. εἰ δὲ µή, οὐδ' αἱ ἐν αὐτῇ τῇ δεκάδι δυάδες 

ἀδιάφοροι ἔσονται ἴσαι οὖσαι· τίνα γὰρ αἰτίαν ἕξει λέγειν 
ὁ φάσκων ἀδιαφόρους εἶναι; ἔτι εἰ ἅπασα µονὰς καὶ µο- 
νὰς ἄλλη δύο, ἡ ἐκ τῆς δυάδος αὐτῆς µονὰς καὶ ἡ ἐκ 
τῆς τριάδος αὐτῆς δυὰς ἔσται ἐκ διαφερουσῶν τε, καὶ 
πότερον προτέρα τῆς τριάδος ἢ ὑστέρα; µᾶλλον γὰρ ἔοικε 
προτέραν ἀναγκαῖον εἶναι· ἡ µὲν γὰρ ἅµα τῇ τριάδι ἡ 
δ' ἅµα τῇ δυάδι τῶν µονάδων. καὶ ἡµεῖς µὲν ὑπολαµ- 
βάνοµεν ὅλως ἓν καὶ ἕν, καὶ ἐὰν ᾖ ἴσα ἢ ἄνισα, δύο 
εἶναι, οἷον τὸ ἀγαθὸν καὶ τὸ κακόν, καὶ ἄνθρωπον καὶ ἵπ- 
πον· οἱ δ' οὕτως λέγοντες οὐδὲ τὰς µονάδας. εἴτε δὲ µὴ 
ἔστι πλείων ἀριθµὸς ὁ τῆς τριάδος αὐτῆς ἢ ὁ τῆς δυάδος, 
θαυµαστόν· εἴτε ἐστὶ πλείων, δῆλον ὅτι καὶ ἴσος ἔνεστι τῇ 



δυάδι, ὥστε οὗτος ἀδιάφορος αὐτῇ τῇ δυάδι. ἀλλ' οὐκ ἐν- 
δέχεται, εἰ πρῶτός τις ἔστιν ἀριθµὸς καὶ δεύτερος. οὐδὲ 
ἔσονται αἱ ἰδέαι ἀριθµοί. τοῦτο µὲν γὰρ αὐτὸ ὀρθῶς λέγου- 
σιν οἱ διαφόρους τὰς µονάδας ἀξιοῦντες εἶναι, εἴπερ ἰδέαι 
ἔσονται, ὥσπερ εἴρηται πρότερον· ἓν γὰρ τὸ εἶδος, αἱ δὲ 
µονάδες εἰ ἀδιάφοροι, καὶ αἱ δυάδες καὶ αἱ τριάδες ἔσον- 
ται ἀδιάφοροι. διὸ καὶ τὸ ἀριθµεῖσθαι οὕτως, ἓν δύο, µὴ 
προσλαµβανοµένου πρὸς τῷ ὑπάρχοντι ἀναγκαῖον αὐτοῖς 
λέγειν (οὔτε γὰρ ἡ γένεσις ἔσται ἐκ τῆς ἀορίστου δυάδος, οὔτ' 

ἰδέαν ἐνδέχεται εἶναι· ἐνυπάρξει γὰρ ἑτέρα ἰδέα ἐν ἑτέρᾳ, 
καὶ πάντα τὰ εἴδη ἑνὸς µέρη)· διὸ πρὸς µὲν τὴν ὑπόθεσιν 
ὀρθῶς λέγουσιν, ὅλως δ' οὐκ ὀρθῶς· πολλὰ γὰρ ἀναιροῦσιν,   
ἐπεὶ τοῦτό γ' αὐτὸ ἔχειν τινὰ φήσουσιν ἀπορίαν, πότερον, 
ὅταν ἀριθµῶµεν καὶ εἴπωµεν ἓν δύο τρία, προσλαµβάνοντες 
ἀριθµοῦµεν ἢ κατὰ µερίδας. ποιοῦµεν δὲ ἀµφοτέρως· διὸ 
γελοῖον ταύτην εἰς τηλικαύτην τῆς οὐσίας ἀνάγειν διαφοράν.  -   
πάντων δὲ πρῶτον καλῶς ἔχει διορίσασθαι τίς ἀριθµοῦ 
διαφορά, καὶ µονάδος, εἰ ἔστιν. ἀνάγκη δ' ἢ κατὰ τὸ πο- 
σὸν ἢ κατὰ τὸ ποιὸν διαφέρειν· τούτων δ' οὐδέτερον φαίνεται 
ἐνδέχεσθαι ὑπάρχειν. ἀλλ' ᾗ ἀριθµός, κατὰ τὸ ποσόν. εἰ 
δὲ δὴ καὶ αἱ µονάδες τῷ ποσῷ διέφερον, κἂν ἀριθµὸς 
ἀριθµοῦ διέφερεν ὁ ἴσος τῷ πλήθει τῶν µονάδων. ἔτι πό- 
τερον αἱ πρῶται µείζους ἢ ἐλάττους, καὶ αἱ ὕστερον ἐπι- 
διδόασιν ἢ τοὐναντίον; πάντα γὰρ ταῦτα ἄλογα. ἀλλὰ 
µὴν οὐδὲ κατὰ τὸ ποιὸν διαφέρειν ἐνδέχεται. οὐθὲν γὰρ 
αὐταῖς οἷόν τε ὑπάρχειν πάθος· ὕστερον γὰρ καὶ τοῖς 
ἀριθµοῖς φασὶν ὑπάρχειν τὸ ποιὸν τοῦ ποσοῦ. ἔτι οὔτ' ἂν 
ἀπὸ τοῦ ἑνὸς τοῦτ' αὐταῖς γένοιτο οὔτ' ἂν ἀπὸ τῆς δυάδος· 
τὸ µὲν γὰρ οὐ ποιὸν ἡ δὲ ποσοποιόν· τοῦ γὰρ πολλὰ 
τὰ ὄντα εἶναι αἰτία αὕτη ἡ φύσις. εἰ δ' ἄρα ἔχει πως 

ἄλλως, λεκτέον ἐν ἀρχῇ µάλιστα τοῦτο καὶ διοριστέον περὶ 
µονάδος διαφορᾶς, µάλιστα µὲν καὶ διότι ἀνάγκη ὑπάρ- 
χειν· εἰ δὲ µή, τίνα λέγουσιν;  - ὅτι µὲν οὖν, εἴπερ εἰσὶν 
ἀριθµοὶ αἱ ἰδέαι, οὔτε συµβλητὰς τὰς µονάδας ἁπάσας 
ἐνδέχεται εἶναι, φανερόν, οὔτε ἀσυµβλήτους ἀλλήλαις οὐδέ- 
τερον τῶν τρόπων· ἀλλὰ µὴν οὐδ' ὡς ἕτεροί τινες λέγουσι 
περὶ τῶν ἀριθµῶν λέγεται καλῶς. εἰσὶ δ' οὗτοι ὅσοι ἰδέας 
µὲν οὐκ οἴονται εἶναι οὔτε ἁπλῶς οὔτε ὡς ἀριθµούς τινας οὔσας, 
τὰ δὲ µαθηµατικὰ εἶναι καὶ τοὺς ἀριθµοὺς πρώτους τῶν ὄν- 
των, καὶ ἀρχὴν αὐτῶν εἶναι αὐτὸ τὸ ἕν. ἄτοπον γὰρ τὸ 
ἓν µὲν εἶναί τι πρῶτον τῶν ἑνῶν, ὥσπερ ἐκεῖνοί φασι, δυάδα 
δὲ τῶν δυάδων µή, µηδὲ τριάδα τῶν τριάδων· τοῦ γὰρ 
αὐτοῦ λόγου πάντα ἐστίν. εἰ µὲν οὖν οὕτως ἔχει τὰ περὶ τὸν 



ἀριθµὸν καὶ θήσει τις εἶναι τὸν µαθηµατικὸν µόνον, οὐκ ἔστι 
τὸ ἓν ἀρχή (ἀνάγκη γὰρ διαφέρειν τὸ ἓν τὸ τοιοῦτο τῶν   
ἄλλων µονάδων· εἰ δὲ τοῦτο, καὶ δυάδα τινὰ πρώτην τῶν 
 
δυάδων, ὁµοίως δὲ καὶ τοὺς ἄλλους ἀριθµοὺς τοὺς ἐφεξῆς)· εἰ 
δέ ἐστι τὸ ἓν ἀρχή, ἀνάγκη µᾶλλον ὥσπερ Πλάτων ἔλε- 
γεν ἔχειν τὰ περὶ τοὺς ἀριθµούς, καὶ εἶναι δυάδα πρώτην 
καὶ τριάδα, καὶ οὐ συµβλητοὺς εἶναι τοὺς ἀριθµοὺς πρὸς 

ἀλλήλους. ἂν δ' αὖ πάλιν τις τιθῇ ταῦτα, εἴρηται ὅτι 
ἀδύνατα πολλὰ συµβαίνει. ἀλλὰ µὴν ἀνάγκη γε ἢ 
οὕτως ἢ ἐκείνως ἔχειν, ὥστ' εἰ µηδετέρως, οὐκ ἂν ἐνδέχοιτο 
εἶναι τὸν ἀριθµὸν χωριστόν.  - φανερὸν δ' ἐκ τούτων καὶ ὅτι 
χείριστα λέγεται ὁ τρίτος τρόπος, τὸ εἶναι τὸν αὐτὸν ἀριθ- 
µὸν τὸν τῶν εἰδῶν καὶ τὸν µαθηµατικόν. ἀνάγκη γὰρ εἰς 
µίαν δόξαν συµβαίνειν δύο ἁµαρτίας· οὔτε γὰρ µαθηµα- 
τικὸν ἀριθµὸν ἐνδέχεται τοῦτον εἶναι τὸν τρόπον, ἀλλ' ἰδίας 
ὑποθέσεις ὑποθέµενον ἀνάγκη µηκύνειν, ὅσα τε τοῖς ὡς 
εἴδη τὸν ἀριθµὸν λέγουσι συµβαίνει, καὶ ταῦτα ἀναγκαῖον 
λέγειν.  - ὁ δὲ τῶν Πυθαγορείων τρόπος τῇ µὲν ἐλάττους 
ἔχει δυσχερείας τῶν πρότερον εἰρηµένων, τῇ δὲ ἰδίας ἑτέ- 
ρας. τὸ µὲν γὰρ µὴ χωριστὸν ποιεῖν τὸν ἀριθµὸν ἀφαι- 
ρεῖται πολλὰ τῶν ἀδυνάτων· τὸ δὲ τὰ σώµατα ἐξ ἀριθ- 
µῶν εἶναι συγκείµενα, καὶ τὸν ἀριθµὸν τοῦτον εἶναι µαθη- 
µατικόν, ἀδύνατόν ἐστιν. οὔτε γὰρ ἄτοµα µεγέθη λέγειν 
ἀληθές, εἴ θ' ὅτι µάλιστα τοῦτον ἔχει τὸν τρόπον, οὐχ αἵ γε 
µονάδες µέγεθος ἔχουσιν· µέγεθος δὲ ἐξ ἀδιαιρέτων συγκεῖ- 
σθαι πῶς δυνατόν; ἀλλὰ µὴν ὅ γ' ἀριθµητικὸς ἀριθµὸς 
µοναδικός ἐστιν. ἐκεῖνοι δὲ τὸν ἀριθµὸν τὰ ὄντα λέγουσιν· 
τὰ γοῦν θεωρήµατα προσάπτουσι τοῖς σώµασιν ὡς ἐξ ἐκεί- 
 
Bekker page 1083b, line 19 
 
νων ὄντων τῶν ἀριθµῶν.  - εἰ τοίνυν ἀνάγκη µέν, εἴπερ ἐστὶν 
ἀριθµὸς τῶν ὄντων τι καθ' αὑτό, τούτων εἶναί τινα τῶν 
εἰρηµένων τρόπων, οὐθένα δὲ τούτων ἐνδέχεται, φανερὸν ὡς 
οὐκ ἔστιν ἀριθµοῦ τις τοιαύτη φύσις οἵαν κατασκευάζουσιν οἱ 
χωριστὸν ποιοῦντες αὐτόν.  - ἔτι πότερον ἑκάστη µονὰς ἐκ τοῦ 
µεγάλου καὶ µικροῦ ἰσασθέντων ἐστίν, ἢ ἡ µὲν ἐκ τοῦ µικροῦ 
ἡ δ' ἐκ τοῦ µεγάλου; εἰ µὲν δὴ οὕτως, οὔτε ἐκ πάντων τῶν 
στοιχείων ἕκαστον οὔτε ἀδιάφοροι αἱ µονάδες (ἐν τῇ µὲν 
γὰρ τὸ µέγα ἐν τῇ δὲ τὸ µικρὸν ὑπάρχει, ἐναντίον τῇ 
φύσει ὄν)· ἔτι αἱ ἐν τῇ τριάδι αὐτῇ πῶς; µία γὰρ πε-   
ριττή· ἀλλὰ διὰ τοῦτο ἴσως αὐτὸ τὸ ἓν ποιοῦσιν ἐν τῷ 
περιττῷ µέσον. εἰ δ' ἑκατέρα τῶν µονάδων ἐξ ἀµφοτέρων 
ἐστὶν ἰσασθέντων, ἡ δυὰς πῶς ἔσται µία τις οὖσα φύσις ἐκ 
τοῦ µεγάλου καὶ µικροῦ; ἢ τί διοίσει τῆς µονάδος; ἔτι προ- 



τέρα ἡ µονὰς τῆς δυάδος (ἀναιρουµένης γὰρ ἀναιρεῖται ἡ 
δυάς)· ἰδέαν οὖν ἰδέας ἀναγκαῖον αὐτὴν εἶναι, προτέραν γ' 
οὖσαν ἰδέας, καὶ γεγονέναι προτέραν. ἐκ τίνος οὖν; ἡ γὰρ 
ἀόριστος δυὰς δυοποιὸς ἦν.  - ἔτι ἀνάγκη ἤτοι ἄπειρον τὸν 
ἀριθµὸν εἶναι ἢ πεπερασµένον· χωριστὸν γὰρ ποιοῦσι τὸν 
ἀριθµόν, ὥστε οὐχ οἷόν τε µὴ οὐχὶ τούτων θάτερον ὑπάρχειν. 
ὅτι µὲν τοίνυν ἄπειρον οὐκ ἐνδέχεται, δῆλον (οὔτε γὰρ πε- 

ριττὸς ὁ ἄπειρός ἐστιν οὔτ' ἄρτιος, ἡ δὲ γένεσις τῶν ἀριθµῶν 
ἢ περιττοῦ ἀριθµοῦ ἢ ἀρτίου ἀεί ἐστιν· ὡδὶ µὲν τοῦ ἑνὸς εἰς 
τὸν ἄρτιον πίπτοντος περιττός, ὡδὶ δὲ τῆς µὲν δυάδος ἐµ- 
πιπτούσης ὁ ἀφ' ἑνὸς διπλασιαζόµενος, ὡδὶ δὲ τῶν περιτ- 
τῶν ὁ ἄλλος ἄρτιος· ἔτι εἰ πᾶσα ἰδέα τινὸς οἱ δὲ ἀριθµοὶ 
ἰδέαι, καὶ ὁ ἄπειρος ἔσται ἰδέα τινός, ἢ τῶν αἰσθητῶν ἢ 
ἄλλου τινός· καίτοι οὔτε κατὰ τὴν θέσιν ἐνδέχεται οὔτε κατὰ 
λόγον, τάττουσί γ' οὕτω τὰς ἰδέας)· εἰ δὲ πεπερασµένος, 
µέχρι πόσου; τοῦτο γὰρ δεῖ λέγεσθαι οὐ µόνον ὅτι ἀλλὰ 
καὶ διότι. ἀλλὰ µὴν εἰ µέχρι τῆς δεκάδος ὁ ἀριθµός, 
ὥσπερ τινές φασιν, πρῶτον µὲν ταχὺ ἐπιλείψει τὰ εἴδη 
- οἷον εἰ ἔστιν ἡ τριὰς αὐτοάνθρωπος, τίς ἔσται ἀριθµὸς αὐτό- 
ϊππος; αὐτὸ γὰρ ἕκαστος ἀριθµὸς µέχρι δεκάδος· ἀνάγκη 
δὴ τῶν ἐν τούτοις ἀριθµῶν τινὰ εἶναι (οὐσίαι γὰρ καὶ ἰδέαι 
οὗτοι)· ἀλλ' ὅµως ἐπιλείψει (τὰ τοῦ ζῴου γὰρ εἴδη ὑπερέξει) - . 
ἅµα δὲ δῆλον ὅτι εἰ οὕτως ἡ τριὰς αὐτοάνθρωπος, καὶ αἱ 
ἄλλαι τριάδες (ὅµοιαι γὰρ αἱ ἐν τοῖς αὐτοῖς ἀριθµοῖς), 
ὥστ' ἄπειροι ἔσονται ἄνθρωποι, εἰ µὲν ἰδέα ἑκάστη τριάς, 
αὐτὸ ἕκαστος ἄνθρωπος, εἰ δὲ µή, ἀλλ' ἄνθρωποί γε. καὶ 
εἰ µέρος ὁ ἐλάττων τοῦ µείζονος, ὁ ἐκ τῶν συµβλητῶν 
µονάδων τῶν ἐν τῷ αὐτῷ ἀριθµῷ, εἰ δὴ ἡ τετρὰς αὐτὴ 

ἰδέα τινός ἐστιν, οἷον ἵππου ἢ λευκοῦ, ὁ ἄνθρωπος ἔσται µέρος   
ἵππου, εἰ δυὰς ὁ ἄνθρωπος. ἄτοπον δὲ καὶ τὸ τῆς µὲν δε- 
κάδος εἶναι ἰδέαν ἑνδεκάδος δὲ µή, µηδὲ τῶν ἐχοµένων 
ἀριθµῶν. ἔτι δὲ καὶ ἔστι καὶ γίγνεται ἔνια καὶ ὧν εἴδη οὐκ 
ἔστιν, ὥστε διὰ τί οὐ κἀκείνων εἴδη ἔστιν; οὐκ ἄρα αἴτια τὰ 
εἴδη ἐστίν. ἔτι ἄτοπον εἰ ὁ ἀριθµὸς ὁ µέχρι τῆς δεκάδος 
µᾶλλόν τι ὂν καὶ εἶδος αὐτῆς τῆς δεκάδος, καίτοι τοῦ µὲν 
οὐκ ἔστι γένεσις ὡς ἑνός, τῆς δ' ἔστιν. πειρῶνται δ' ὡς τοῦ 
µέχρι τῆς δεκάδος τελείου ὄντος ἀριθµοῦ. γεννῶσι γοῦν τὰ 
ἑπόµενα, οἷον τὸ κενόν, ἀναλογίαν, τὸ περιττόν, τὰ ἄλλα 
τὰ τοιαῦτα, ἐντὸς τῆς δεκάδος· τὰ µὲν γὰρ ταῖς ἀρχαῖς 
ἀποδιδόασιν, οἷον κίνησιν στάσιν, ἀγαθὸν κακόν, τὰ δ' 
ἄλλα τοῖς ἀριθµοῖς· διὸ τὸ ἓν τὸ περιττόν· εἰ γὰρ ἐν τῇ 
τριάδι, πῶς ἡ πεντὰς περιττόν; ἔτι τὰ µεγέθη καὶ ὅσα 
τοιαῦτα µέχρι ποσοῦ, οἷον ἡ πρώτη γραµµή, <ἡ> ἄτοµος, εἶτα 



δυάς, εἶτα καὶ ταῦτα µέχρι δεκάδος.  - ἔτι εἰ ἔστι χωριστὸς 
ὁ ἀριθµός, ἀπορήσειεν ἄν τις πότερον πρότερον τὸ ἓν ἢ ἡ 
τριὰς καὶ ἡ δυάς. ᾗ µὲν δὴ σύνθετος ὁ ἀριθµός, τὸ ἕν, 
ᾗ δὲ τὸ καθόλου πρότερον καὶ τὸ εἶδος, ὁ ἀριθµός· ἑκάστη 
γὰρ τῶν µονάδων µόριον τοῦ ἀριθµοῦ ὡς ὕλη, ὁ δ' ὡς εἶδος. 
καὶ ἔστι µὲν ὡς ἡ ὀρθὴ προτέρα τῆς ὀξείας, ὅτι ὥρισται καὶ 

τῷ λόγῳ· ἔστι δ' ὡς ἡ ὀξεῖα, ὅτι µέρος καὶ εἰς ταύτην 
διαιρεῖται. ὡς µὲν δὴ ὕλη ἡ ὀξεῖα καὶ τὸ στοιχεῖον καὶ 
ἡ µονὰς πρότερον, ὡς δὲ κατὰ τὸ εἶδος καὶ τὴν οὐσίαν τὴν 
κατὰ τὸν λόγον ἡ ὀρθὴ καὶ τὸ ὅλον τὸ ἐκ τῆς ὕλης καὶ 
τοῦ εἴδους· ἐγγύτερον γὰρ τοῦ εἴδους καὶ οὗ ὁ λόγος τὸ ἄµφω, 
γενέσει δ' ὕστερον. πῶς οὖν ἀρχὴ τὸ ἕν; ὅτι οὐ διαιρετόν, 
φασίν· ἀλλ' ἀδιαίρετον καὶ τὸ καθόλου καὶ τὸ ἐπὶ µέρους 
καὶ τὸ στοιχεῖον. ἀλλὰ τρόπον ἄλλον, τὸ µὲν κατὰ λόγον 
τὸ δὲ κατὰ χρόνον. ποτέρως οὖν τὸ ἓν ἀρχή; ὥσπερ γὰρ 
εἴρηται, καὶ ἡ ὀρθὴ τῆς ὀξείας καὶ αὕτη ἐκείνης δοκεῖ προ- 
τέρα εἶναι, καὶ ἑκατέρα µία. ἀµφοτέρως δὴ ποιοῦσι τὸ ἓν 
ἀρχήν. ἔστι δὲ ἀδύνατον· τὸ µὲν γὰρ ὡς εἶδος καὶ ἡ οὐσία 
τὸ δ' ὡς µέρος καὶ ὡς ὕλη. ἔστι γάρ πως ἓν ἑκάτερον - τῇ   
µὲν ἀληθείᾳ δυνάµει (εἴ γε ὁ ἀριθµὸς ἕν τι καὶ µὴ ὡς 
σωρὸς ἀλλ' ἕτερος ἐξ ἑτέρων µονάδων, ὥσπερ φασίν), ἐν- 
τελεχείᾳ δ' οὔ, ἔστι µονὰς ἑκατέρα· αἴτιον δὲ τῆς συµ- 
βαινούσης ἁµαρτίας ὅτι ἅµα ἐκ τῶν µαθηµάτων ἐθήρευον 
καὶ ἐκ τῶν λόγων τῶν καθόλου, ὥστ' ἐξ ἐκείνων µὲν ὡς 
στιγµὴν τὸ ἓν καὶ τὴν ἀρχὴν ἔθηκαν (ἡ γὰρ µονὰς στιγµὴ 
ἄθετός ἐστιν· καθάπερ οὖν καὶ ἕτεροί τινες ἐκ τοῦ ἐλαχίστου 
τὰ ὄντα συνετίθεσαν, καὶ οὗτοι, ὥστε γίγνεται ἡ µονὰς ὕλη 

τῶν ἀριθµῶν, καὶ ἅµα προτέρα τῆς δυάδος, πάλιν δ' ὑστέρα 
ὡς ὅλου τινὸς καὶ ἑνὸς καὶ εἴδους τῆς δυάδος οὔσης)· διὰ δὲ 
τὸ καθόλου ζητεῖν τὸ κατηγορούµενον ἓν καὶ οὕτως ὡς µέρος 
ἔλεγον. ταῦτα δ' ἅµα τῷ αὐτῷ ἀδύνατον ὑπάρχειν. εἰ 
δὲ τὸ ἓν αὐτὸ δεῖ †µόνον ἄθετον† εἶναι (οὐθενὶ γὰρ διαφέρει 
ἢ ὅτι ἀρχή), καὶ ἡ µὲν δυὰς διαιρετὴ ἡ δὲ µονὰς οὔ, ὁµοιο- 
 
τέρα ἂν εἴη τῷ ἑνὶ αὐτῷ ἡ µονάς. εἰ δ' ἡ µονάς, κἀκεῖνο 
τῇ µονάδι ἢ τῇ δυάδι· ὥστε προτέρα ἂν εἴη ἑκατέρα ἡ 
µονὰς τῆς δυάδος. οὔ φασι δέ· γεννῶσι γοῦν τὴν δυάδα 
πρῶτον. ἔτι εἰ ἔστιν ἡ δυὰς ἕν τι αὐτὴ καὶ ἡ τριὰς αὐτή, 
ἄµφω δυάς. ἐκ τίνος οὖν αὕτη ἡ δυάς; 
 Ἀπορήσειε δ' ἄν τις καὶ ἐπεὶ ἁφὴ µὲν οὐκ ἔστιν ἐν τοῖς 
ἀριθµοῖς, τὸ δ' ἐφεξῆς, ὅσων µὴ ἔστι µεταξὺ µονάδων (οἷον 
τῶν ἐν τῇ δυάδι ἢ τῇ τριάδι), πότερον ἐφεξῆς τῷ ἑνὶ αὐτῷ 
ἢ οὔ, καὶ πότερον ἡ δυὰς προτέρα τῶν ἐφεξῆς ἢ τῶν µονά- 



δων ὁποτεραοῦν.  - ὁµοίως δὲ καὶ περὶ τῶν ὕστερον γενῶν τοῦ 
ἀριθµοῦ συµβαίνει τὰ δυσχερῆ, γραµµῆς τε καὶ ἐπιπέδου 
καὶ σώµατος. οἱ µὲν γὰρ ἐκ τῶν εἰδῶν τοῦ µεγάλου καὶ 
τοῦ µικροῦ ποιοῦσιν, οἷον ἐκ µακροῦ µὲν καὶ βραχέος τὰ µήκη, 
πλατέος δὲ καὶ στενοῦ τὰ ἐπίπεδα, ἐκ βαθέος δὲ καὶ ταπει- 

νοῦ τοὺς ὄγκους· ταῦτα δέ ἐστιν εἴδη τοῦ µεγάλου καὶ µικροῦ. 
τὴν δὲ κατὰ τὸ ἓν ἀρχὴν ἄλλοι ἄλλως τιθέασι τῶν τοιού- 
των. καὶ ἐν τούτοις δὲ µυρία φαίνεται τά τε ἀδύνατα καὶ 
τὰ πλασµατώδη καὶ τὰ ὑπεναντία πᾶσι τοῖς εὐλόγοις. 
ἀπολελυµένα τε γὰρ ἀλλήλων συµβαίνει, εἰ µὴ συνακο-   
λουθοῦσι καὶ αἱ ἀρχαὶ ὥστ' εἶναι τὸ πλατὺ καὶ στενὸν καὶ 
µακρὸν καὶ βραχύ (εἰ δὲ τοῦτο, ἔσται τὸ ἐπίπεδον γραµµὴ 
καὶ τὸ στερεὸν ἐπίπεδον· ἔτι δὲ γωνίαι καὶ σχήµατα καὶ 
τὰ τοιαῦτα πῶς ἀποδοθήσεται;), ταὐτό τε συµβαίνει τοῖς 
περὶ τὸν ἀριθµόν· ταῦτα γὰρ πάθη µεγέθους ἐστίν, ἀλλ' 
οὐκ ἐκ τούτων τὸ µέγεθος, ὥσπερ οὐδ' ἐξ εὐθέος καὶ καµπύ- 
λου τὸ µῆκος οὐδ' ἐκ λείου καὶ τραχέος τὰ στερεά.  - πάν- 
των δὲ κοινὸν τούτων ὅπερ ἐπὶ τῶν εἰδῶν τῶν ὡς γένους 
συµβαίνει διαπορεῖν, ὅταν τις θῇ τὰ καθόλου, πότερον τὸ 
ζῷον αὐτὸ ἐν τῷ ζῴῳ ἢ ἕτερον αὐτοῦ ζῴου. τοῦτο γὰρ µὴ 
χωριστοῦ µὲν ὄντος οὐδεµίαν ποιήσει ἀπορίαν· χωριστοῦ δέ, 
ὥσπερ οἱ ταῦτα λέγοντές φασι, τοῦ ἑνὸς καὶ τῶν ἀριθµῶν οὐ 
ῥᾴδιον λῦσαι, εἰ µὴ ῥᾴδιον δεῖ λέγειν τὸ ἀδύνατον. ὅταν 
γὰρ νοῇ τις ἐν τῇ δυάδι τὸ ἓν καὶ ὅλως ἐν ἀριθµῷ, πότε- 
ρον αὐτὸ νοεῖ τι ἢ ἕτερον;  - οἱ µὲν οὖν τὰ µεγέθη γεννῶσιν ἐκ 
τοιαύτης ὕλης, ἕτεροι δὲ ἐκ τῆς στιγµῆς (ἡ δὲ στιγµὴ αὐτοῖς 

δοκεῖ εἶναι οὐχ ἓν ἀλλ' οἷον τὸ ἕν) καὶ ἄλλης ὕλης οἵας τὸ 
πλῆθος, ἀλλ' οὐ πλήθους· περὶ ὧν οὐδὲν ἧττον συµβαίνει τὰ 
αὐτὰ ἀπορεῖν. εἰ µὲν γὰρ µία ἡ ὕλη, ταὐτὸ γραµµὴ καὶ 
ἐπίπεδον καὶ στερεόν (ἐκ γὰρ τῶν αὐτῶν τὸ αὐτὸ καὶ ἓν 
ἔσται)· εἰ δὲ πλείους αἱ ὗλαι καὶ ἑτέρα µὲν γραµµῆς ἑτέρα 
δὲ τοῦ ἐπιπέδου καὶ ἄλλη τοῦ στερεοῦ, ἤτοι ἀκολουθοῦσιν ἀλ- 
λήλαις ἢ οὔ, ὥστε ταὐτὰ συµβήσεται καὶ οὕτως· ἢ γὰρ οὐχ 
ἕξει τὸ ἐπίπεδον γραµµὴν ἢ ἔσται γραµµή.  - ἔτι πῶς µὲν 
ἐνδέχεται εἶναι ἐκ τοῦ ἑνὸς καὶ πλήθους τὸν ἀριθµὸν οὐθὲν 
ἐπιχειρεῖται· ὅπως δ' οὖν λέγουσι ταὐτὰ συµβαίνει δυσχερῆ 
ἅπερ καὶ τοῖς ἐκ τοῦ ἑνὸς καὶ ἐκ τῆς δυάδος τῆς ἀορίστου. ὁ 
µὲν γὰρ ἐκ τοῦ κατηγορουµένου καθόλου γεννᾷ τὸν ἀριθµὸν 
καὶ οὐ τινὸς πλήθους, ὁ δ' ἐκ τινὸς πλήθους, τοῦ πρώτου δέ 
(τὴν γὰρ δυάδα πρῶτόν τι εἶναι πλῆθος), ὥστε διαφέρει οὐθὲν 
ὡς εἰπεῖν, ἀλλ' αἱ ἀπορίαι αἱ αὐταὶ ἀκολουθήσουσι, µῖξις ἢ 
θέσις ἢ κρᾶσις ἢ γένεσις καὶ ὅσα ἄλλα τοιαῦτα. µάλιστα 
δ' ἄν τις ἐπιζητήσειεν, εἰ µία ἑκάστη µονάς, ἐκ τίνος ἐστίν·   



οὐ γὰρ δὴ αὐτό γε τὸ ἓν ἑκάστη. ἀνάγκη δὴ ἐκ τοῦ ἑνὸς 
αὐτοῦ εἶναι καὶ πλήθους ἢ µορίου τοῦ πλήθους. τὸ µὲν οὖν 
πλῆθός τι εἶναι φάναι τὴν µονάδα ἀδύνατον, ἀδιαίρετόν γ' 
οὖσαν· τὸ δ' ἐκ µορίου ἄλλας ἔχει πολλὰς δυσχερείας· 

ἀδιαίρετόν τε γὰρ ἕκαστον ἀναγκαῖον εἶναι τῶν µορίων (ἢ 
πλῆθος εἶναι καὶ τὴν µονάδα διαιρετήν) καὶ µὴ στοιχεῖον 
εἶναι τὸ ἓν καὶ τὸ πλῆθος (ἡ γὰρ µονὰς ἑκάστη οὐκ ἐκ πλή- 
θους καὶ ἑνός)· ἔτι οὐθὲν ἄλλο ποιεῖ ὁ τοῦτο λέγων ἀλλ' ἢ 
ἀριθµὸν ἕτερον· τὸ γὰρ πλῆθος ἀδιαιρέτων ἐστὶν ἀριθµός. 
ἔτι ζητητέον καὶ περὶ τοὺς οὕτω λέγοντας πότερον ἄπειρος 
ὁ ἀριθµὸς ἢ πεπερασµένος. ὑπῆρχε γάρ, ὡς ἔοικε, καὶ πε- 
περασµένον πλῆθος, ἐξ οὗ αἱ πεπερασµέναι µονάδες καὶ τοῦ 
ἑνός· ἔστι τε ἕτερον αὐτὸ πλῆθος καὶ πλῆθος ἄπειρον· ποῖον 
οὖν πλῆθος στοιχεῖόν ἐστι καὶ τὸ ἕν; ὁµοίως δὲ καὶ περὶ στιγ- 
µῆς ἄν τις ζητήσειε καὶ τοῦ στοιχείου ἐξ οὗ ποιοῦσι τὰ µε- 
γέθη. οὐ γὰρ µία γε µόνον στιγµή ἐστιν αὕτη· τῶν γοῦν 
ἄλλων στιγµῶν ἑκάστη ἐκ τίνος; οὐ γὰρ δὴ ἔκ γε διαστήµα- 
τός τινος καὶ αὐτῆς στιγµῆς. ἀλλὰ µὴν οὐδὲ µόρια ἀδιαί- 
ρετα ἐνδέχεται τοῦ διαστήµατος εἶναι [µόρια], ὥσπερ τοῦ πλή- 
θους ἐξ ὧν αἱ µονάδες· ὁ µὲν γὰρ ἀριθµὸς ἐξ ἀδιαιρέτων 
σύγκειται τὰ δὲ µεγέθη οὔ.  - πάντα δὴ ταῦτα καὶ ἄλλα 
τοιαῦτα φανερὸν ποιεῖ ὅτι ἀδύνατον εἶναι τὸν ἀριθµὸν καὶ 
τὰ µεγέθη χωριστά, ἔτι δὲ τὸ διαφωνεῖν τοὺς τρόπους περὶ 
τῶν ἀριθµῶν σηµεῖον ὅτι τὰ πράγµατα αὐτὰ οὐκ ὄντα 
ἀληθῆ παρέχει τὴν ταραχὴν αὐτοῖς. οἱ µὲν γὰρ τὰ µαθη- 

µατικὰ µόνον ποιοῦντες παρὰ τὰ αἰσθητά, ὁρῶντες τὴν 
περὶ τὰ εἴδη δυσχέρειαν καὶ πλάσιν, ἀπέστησαν ἀπὸ τοῦ 
εἰδητικοῦ ἀριθµοῦ καὶ τὸν µαθηµατικὸν ἐποίησαν· οἱ δὲ τὰ 
εἴδη βουλόµενοι ἅµα καὶ ἀριθµοὺς ποιεῖν, οὐχ ὁρῶντες δέ, 
εἰ τὰς ἀρχάς τις ταύτας θήσεται, πῶς ἔσται ὁ µαθηµατι- 
κὸς ἀριθµὸς παρὰ τὸν εἰδητικόν, τὸν αὐτὸν εἰδητικὸν καὶ 
µαθηµατικὸν ἐποίησαν ἀριθµὸν τῷ λόγῳ, ἐπεὶ ἔργῳ γε   
ἀνῄρηται ὁ µαθηµατικός (ἰδίας γὰρ καὶ οὐ µαθηµατικὰς 
ὑποθέσεις λέγουσιν)· ὁ δὲ πρῶτος θέµενος τὰ εἴδη εἶναι 
καὶ ἀριθµοὺς τὰ εἴδη καὶ τὰ µαθηµατικὰ εἶναι εὐλόγως 
ἐχώρισεν· ὥστε πάντας συµβαίνει κατὰ µέν τι λέγειν ὀρθῶς, 
ὅλως δ' οὐκ ὀρθῶς. καὶ αὐτοὶ δὲ ὁµολογοῦσιν οὐ ταὐτὰ λέγον- 
τες ἀλλὰ τὰ ἐναντία. αἴτιον δ' ὅτι αἱ ὑποθέσεις καὶ αἱ ἀρχαὶ 
ψευδεῖς. χαλεπὸν δ' ἐκ µὴ καλῶς ἐχόντων λέγειν καλῶς, 
κατ' Ἐπίχαρµον· ἀρτίως τε γὰρ λέλεκται, καὶ εὐθέως φαί- 
νεται οὐ καλῶς ἔχον.  - ἀλλὰ περὶ µὲν τῶν ἀριθµῶν ἱκανὰ τὰ 
διηπορηµένα καὶ διωρισµένα (µᾶλλον γὰρ ἐκ πλειόνων ἂν 
ἔτι πεισθείη τις πεπεισµένος, πρὸς δὲ τὸ πεισθῆναι µὴ πε- 



πεισµένος οὐθὲν µᾶλλον)· περὶ δὲ τῶν πρώτων ἀρχῶν καὶ 
τῶν πρώτων αἰτίων καὶ στοιχείων ὅσα µὲν λέγουσιν οἱ περὶ 
µόνης τῆς αἰσθητῆς οὐσίας διορίζοντες, τὰ µὲν ἐν τοῖς περὶ 

φύσεως εἴρηται, τὰ δ' οὐκ ἔστι τῆς µεθόδου τῆς νῦν· ὅσα δὲ 
οἱ φάσκοντες εἶναι παρὰ τὰς αἰσθητὰς ἑτέρας οὐσίας, ἐχό- 
µενόν ἐστι θεωρῆσαι τῶν εἰρηµένων. ἐπεὶ οὖν λέγουσί τινες 
τοιαύτας εἶναι τὰς ἰδέας καὶ τοὺς ἀριθµούς, καὶ τὰ τούτων 
στοιχεῖα τῶν ὄντων εἶναι στοιχεῖα καὶ ἀρχάς, σκεπτέον περὶ 
τούτων τί λέγουσι καὶ πῶς λέγουσιν. οἱ µὲν οὖν ἀριθµοὺς 
ποιοῦντες µόνον καὶ τούτους µαθηµατικοὺς ὕστερον ἐπισκεπτέοι· 
τῶν δὲ τὰς ἰδέας λεγόντων ἅµα τόν τε τρόπον θεάσαιτ' ἄν 
τις καὶ τὴν ἀπορίαν τὴν περὶ αὐτῶν. ἅµα γὰρ καθόλου 
τε [ὡς οὐσίας] ποιοῦσι τὰς ἰδέας καὶ πάλιν ὡς χωριστὰς καὶ 
τῶν καθ' ἕκαστον. ταῦτα δ' ὅτι οὐκ ἐνδέχεται διηπόρηται 
πρότερον. αἴτιον δὲ τοῦ συνάψαι ταῦτα εἰς ταὐτὸν τοῖς λέ- 
γουσι τὰς οὐσίας καθόλου, ὅτι τοῖς αἰσθητοῖς οὐ τὰς αὐτὰς 
[οὐσίας] ἐποίουν· τὰ µὲν οὖν ἐν τοῖς αἰσθητοῖς καθ' ἕκαστα ῥεῖν 
ἐνόµιζον καὶ µένειν οὐθὲν αὐτῶν, τὸ δὲ καθόλου παρὰ ταῦτα 
εἶναί τε καὶ ἕτερόν τι εἶναι. τοῦτο δ', ὥσπερ ἐν τοῖς ἔµπρο- 
σθεν ἐλέγοµεν, ἐκίνησε µὲν Σωκράτης διὰ τοὺς ὁρισµούς, οὐ 
 
µὴν ἐχώρισέ γε τῶν καθ' ἕκαστον· καὶ τοῦτο ὀρθῶς ἐνόησεν   
οὐ χωρίσας. δηλοῖ δὲ ἐκ τῶν ἔργων· ἄνευ µὲν γὰρ τοῦ καθό- 
λου οὐκ ἔστιν ἐπιστήµην λαβεῖν, τὸ δὲ χωρίζειν αἴτιον τῶν 

συµβαινόντων δυσχερῶν περὶ τὰς ἰδέας ἐστίν. οἱ δ' ὡς ἀναγ- 
καῖον, εἴπερ ἔσονταί τινες οὐσίαι παρὰ τὰς αἰσθητὰς καὶ 
ῥεούσας, χωριστὰς εἶναι, ἄλλας µὲν οὐκ εἶχον ταύτας δὲ 
τὰς καθόλου λεγοµένας ἐξέθεσαν, ὥστε συµβαίνειν σχεδὸν 
τὰς αὐτὰς φύσεις εἶναι τὰς καθόλου καὶ τὰς καθ' ἕκαστον. 
αὕτη µὲν οὖν αὐτὴ καθ' αὑτὴν εἴη τις ἂν δυσχέρεια τῶν 
εἰρηµένων. 
 Ὃ δὲ καὶ τοῖς λέγουσι τὰς ἰδέας ἔχει τινὰ ἀπορίαν 
καὶ τοῖς µὴ λέγουσιν, καὶ κατ' ἀρχὰς ἐν τοῖς διαπορήµα- 
σιν ἐλέχθη πρότερον, λέγωµεν νῦν. εἰ µὲν γάρ τις µὴ θή- 
σει τὰς οὐσίας εἶναι κεχωρισµένας, καὶ τὸν τρόπον τοῦτον 
ὡς λέγεται τὰ καθ' ἕκαστα τῶν ὄντων, ἀναιρήσει τὴν οὐσίαν 
ὡς βουλόµεθα λέγειν· ἂν δέ τις θῇ τὰς οὐσίας χωριστάς, 
πῶς θήσει τὰ στοιχεῖα καὶ τὰς ἀρχὰς αὐτῶν; εἰ µὲν γὰρ 
καθ' ἕκαστον καὶ µὴ καθόλου, τοσαῦτ' ἔσται τὰ ὄντα ὅσαπερ 
τὰ στοιχεῖα, καὶ οὐκ ἐπιστητὰ τὰ στοιχεῖα (ἔστωσαν γὰρ αἱ 
µὲν ἐν τῇ φωνῇ συλλαβαὶ οὐσίαι τὰ δὲ στοιχεῖα αὐτῶν 
στοιχεῖα τῶν οὐσιῶν· ἀνάγκη δὴ τὸ ΒΑ ἓν εἶναι καὶ ἑκάστην 
τῶν συλλαβῶν µίαν, εἴπερ µὴ καθόλου καὶ τῷ εἴδει αἱ 



αὐταὶ ἀλλὰ µία ἑκάστη τῷ ἀριθµῷ καὶ τόδε τι καὶ µὴ 
ὁµώνυµον· ἔτι δ' αὐτὸ ὃ ἔστιν ἓν ἕκαστον τιθέασιν· εἰ δ' αἱ 

συλλαβαί, οὕτω καὶ ἐξ ὧν εἰσίν· οὐκ ἔσται ἄρα πλείω ἄλφα 
ἑνός, οὐδὲ τῶν ἄλλων στοιχείων οὐθὲν κατὰ τὸν αὐτὸν λόγον 
ὅνπερ οὐδὲ τῶν [ἄλλων] συλλαβῶν ἡ αὐτὴ ἄλλη καὶ ἄλλη· 
ἀλλὰ µὴν εἰ τοῦτο, οὐκ ἔσται παρὰ τὰ στοιχεῖα ἕτερα ὄντα, 
ἀλλὰ µόνον τὰ στοιχεῖα· ἔτι δὲ οὐδ' ἐπιστητὰ τὰ στοιχεῖα· 
οὐ γὰρ καθόλου, ἡ δ' ἐπιστήµη τῶν καθόλου· δῆλον δ' ἐκ 
τῶν ἀποδείξεων καὶ τῶν ὁρισµῶν, οὐ γὰρ γίγνεται συλ- 
λογισµὸς ὅτι τόδε τὸ τρίγωνον δύο ὀρθαῖς, εἰ µὴ πᾶν τρί- 
γωνον δύο ὀρθαί, οὐδ' ὅτι ὁδὶ ὁ ἄνθρωπος ζῷον, εἰ µὴ πᾶς 
ἄνθρωπος ζῷον)· ἀλλὰ µὴν εἴγε καθόλου αἱ ἀρχαί, ἢ καὶ αἱ 
ἐκ τούτων οὐσίαι καθόλου <ἢ> ἔσται µὴ οὐσία πρότερον οὐσίας·   
τὸ µὲν γὰρ καθόλου οὐκ οὐσία, τὸ δὲ στοιχεῖον καὶ ἡ ἀρχὴ 
καθόλου, πρότερον δὲ τὸ στοιχεῖον καὶ ἡ ἀρχὴ ὧν ἀρχὴ 
καὶ στοιχεῖόν ἐστιν. ταῦτά τε δὴ πάντα συµβαίνει εὐλόγως, 
ὅταν ἐκ στοιχείων τε ποιῶσι τὰς ἰδέας καὶ παρὰ τὰς τὸ 
αὐτὸ εἶδος ἐχούσας οὐσίας [καὶ ἰδέας] ἕν τι ἀξιῶσιν εἶναι κε- 
χωρισµένον· εἰ δὲ µηθὲν κωλύει ὥσπερ ἐπὶ τῶν τῆς φωνῆς 
στοιχείων πολλὰ εἶναι τὰ ἄλφα καὶ τὰ βῆτα καὶ µηθὲν 
εἶναι παρὰ τὰ πολλὰ αὐτὸ ἄλφα καὶ αὐτὸ βῆτα, ἔσονται 
ἕνεκά γε τούτου ἄπειροι αἱ ὅµοιαι συλλαβαί. τὸ δὲ τὴν 
ἐπιστήµην εἶναι καθόλου πᾶσαν, ὥστε ἀναγκαῖον εἶναι καὶ 

τὰς τῶν ὄντων ἀρχὰς καθόλου εἶναι καὶ µὴ οὐσίας κεχω- 
ρισµένας, ἔχει µὲν µάλιστ' ἀπορίαν τῶν λεχθέντων, οὐ µὴν 
ἀλλὰ ἔστι µὲν ὡς ἀληθὲς τὸ λεγόµενον, ἔστι δ' ὡς οὐκ ἀλη- 
θές. ἡ γὰρ ἐπιστήµη, ὥσπερ καὶ τὸ ἐπίστασθαι, διττόν, ὧν 
τὸ µὲν δυνάµει τὸ δὲ ἐνεργείᾳ. ἡ µὲν οὖν δύναµις ὡς ὕλη 
[τοῦ] καθόλου οὖσα καὶ ἀόριστος τοῦ καθόλου καὶ ἀορίστου ἐστίν, 
ἡ δ' ἐνέργεια ὡρισµένη καὶ ὡρισµένου, τόδε τι οὖσα τοῦδέ τινος, 
ἀλλὰ κατὰ συµβεβηκὸς ἡ ὄψις τὸ καθόλου χρῶµα ὁρᾷ 
ὅτι τόδε τὸ χρῶµα ὃ ὁρᾷ χρῶµά ἐστιν, καὶ ὃ θεωρεῖ ὁ γραµ- 
µατικός, τόδε τὸ ἄλφα ἄλφα· ἐπεὶ εἰ ἀνάγκη τὰς ἀρχὰς 
καθόλου εἶναι, ἀνάγκη καὶ τὰ ἐκ τούτων καθόλου, ὥσπερ 
ἐπὶ τῶν ἀποδείξεων· εἰ δὲ τοῦτο, οὐκ ἔσται χωριστὸν οὐθὲν οὐδ' 
οὐσία. ἀλλὰ δῆλον ὅτι ἔστι µὲν ὡς ἡ ἐπιστήµη καθόλου, ἔστι 
δ' ὡς οὔ. 
           

Ν 
 
 Περὶ µὲν οὖν τῆς οὐσίας ταύτης εἰρήσθω τοσαῦτα, πάν- 
τες δὲ ποιοῦσι τὰς ἀρχὰς ἐναντίας, ὥσπερ ἐν τοῖς φυσικοῖς, 



καὶ περὶ τὰς ἀκινήτους οὐσίας ὁµοίως. εἰ δὲ τῆς τῶν ἁπάν- 
των ἀρχῆς µὴ ἐνδέχεται πρότερόν τι εἶναι, ἀδύνατον ἂν εἴη 
τὴν ἀρχὴν ἕτερόν τι οὖσαν εἶναι ἀρχήν, οἷον εἴ τις λέγοι τὸ 
λευκὸν ἀρχὴν εἶναι οὐχ ᾗ ἕτερον ἀλλ' ᾗ λευκόν, εἶναι µέν-   

τοι καθ' ὑποκειµένου καὶ ἕτερόν τι ὂν λευκὸν εἶναι· ἐκεῖνο 
γὰρ πρότερον ἔσται. ἀλλὰ µὴν γίγνεται πάντα ἐξ ἐναντίων 
ὡς ὑποκειµένου τινός· ἀνάγκη ἄρα µάλιστα τοῖς ἐναντίοις 
τοῦθ' ὑπάρχειν. ἀεὶ ἄρα πάντα τὰ ἐναντία καθ' ὑποκειµένου 
καὶ οὐθὲν χωριστόν, ἀλλ' ὥσπερ καὶ φαίνεται οὐθὲν οὐσίᾳ 
ἐναντίον, καὶ ὁ λόγος µαρτυρεῖ. οὐθὲν ἄρα τῶν ἐναντίων 
κυρίως ἀρχὴ πάντων ἀλλ' ἑτέρα.  - οἱ δὲ τὸ ἕτερον τῶν ἐναν- 
τίων ὕλην ποιοῦσιν, οἱ µὲν τῷ ἑνὶ [τῷ ἴσῳ] τὸ ἄνισον, ὡς 
τοῦτο τὴν τοῦ πλήθους οὖσαν φύσιν, οἱ δὲ τῷ ἑνὶ τὸ πλῆθος 
(γεννῶνται γὰρ οἱ ἀριθµοὶ τοῖς µὲν ἐκ τῆς τοῦ ἀνίσου δυάδος, 
τοῦ µεγάλου καὶ µικροῦ, τῷ δ' ἐκ τοῦ πλήθους, ὑπὸ τῆς τοῦ 
ἑνὸς δὲ οὐσίας ἀµφοῖν)· καὶ γὰρ ὁ τὸ ἄνισον καὶ ἓν λέγων 
τὰ στοιχεῖα, τὸ δ' ἄνισον ἐκ µεγάλου καὶ µικροῦ δυάδα, 
ὡς ἓν ὄντα τὸ ἄνισον καὶ τὸ µέγα καὶ τὸ µικρὸν λέγει, 
καὶ οὐ διορίζει ὅτι λόγῳ ἀριθµῷ δ' οὔ. ἀλλὰ µὴν καὶ τὰς 
ἀρχὰς ἃς στοιχεῖα καλοῦσιν οὐ καλῶς ἀποδιδόασιν, οἱ µὲν 
τὸ µέγα καὶ τὸ µικρὸν λέγοντες µετὰ τοῦ ἑνός, τρία ταῦτα 
στοιχεῖα τῶν ἀριθµῶν, τὰ µὲν δύο ὕλην τὸ δ' ἓν τὴν µορ- 
φήν, οἱ δὲ τὸ πολὺ καὶ ὀλίγον, ὅτι τὸ µέγα καὶ τὸ µι- 
κρὸν µεγέθους οἰκειότερα τὴν φύσιν, οἱ δὲ τὸ καθόλου µᾶλ- 
λον ἐπὶ τούτων, τὸ ὑπερέχον καὶ τὸ ὑπερεχόµενον. διαφέρει 

δὲ τούτων οὐθὲν ὡς εἰπεῖν πρὸς ἔνια τῶν συµβαινόντων, ἀλλὰ 
πρὸς τὰς λογικὰς µόνον δυσχερείας, ἃς φυλάττονται διὰ 
τὸ καὶ αὐτοὶ λογικὰς φέρειν τὰς ἀποδείξεις. πλὴν τοῦ 
αὐτοῦ γε λόγου ἐστὶ τὸ ὑπερέχον καὶ ὑπερεχόµενον εἶναι 
ἀρχὰς ἀλλὰ µὴ τὸ µέγα καὶ τὸ µικρόν, καὶ τὸν ἀριθµὸν 
πρότερον τῆς δυάδος ἐκ τῶν στοιχείων· καθόλου γὰρ ἀµ- 
φότερα µᾶλλόν ἐστιν. νῦν δὲ τὸ µὲν λέγουσι τὸ δ' οὐ λέγου- 
σιν. οἱ δὲ τὸ ἕτερον καὶ τὸ ἄλλο πρὸς τὸ ἓν ἀντιτιθέασιν, 
οἱ δὲ πλῆθος καὶ τὸ ἕν. εἰ δέ ἐστιν, ὥσπερ βούλονται, τὰ 
ὄντα ἐξ ἐναντίων, τῷ δὲ ἑνὶ ἢ οὐθὲν ἐναντίον ἢ εἴπερ ἄρα 
µέλλει, τὸ πλῆθος, τὸ δ' ἄνισον τῷ ἴσῳ καὶ τὸ ἕτερον τῷ 
ταὐτῷ καὶ τὸ ἄλλο αὐτῷ, µάλιστα µὲν οἱ τὸ ἓν τῷ πλή- 
θει ἀντιτιθέντες ἔχονταί τινος δόξης, οὐ µὴν οὐδ' οὗτοι ἱκανῶς·   
ἔσται γὰρ τὸ ἓν ὀλίγον· πλῆθος µὲν γὰρ ὀλιγότητι τὸ δὲ 
πολὺ τῷ ὀλίγῳ ἀντίκειται.  - τὸ δ' ἓν ὅτι µέτρον σηµαίνει, 
φανερόν. καὶ ἐν παντὶ ἔστι τι ἕτερον ὑποκείµενον, οἷον ἐν 
ἁρµονίᾳ δίεσις, ἐν δὲ µεγέθει δάκτυλος ἢ ποὺς ἤ τι τοιοῦτον, 
ἐν δὲ ῥυθµοῖς βάσις ἢ συλλαβή· ὁµοίως δὲ καὶ ἐν βάρει 



σταθµός τις ὡρισµένος ἐστίν· καὶ κατὰ πάντων δὲ τὸν αὐτὸν 
τρόπον, ἐν µὲν τοῖς ποιοῖς ποιόν τι, ἐν δὲ τοῖς ποσοῖς πο- 
σόν τι, καὶ ἀδιαίρετον τὸ µέτρον, τὸ µὲν κατὰ τὸ εἶδος τὸ 

δὲ πρὸς τὴν αἴσθησιν, ὡς οὐκ ὄντος τινὸς τοῦ ἑνὸς καθ' αὑτὸ 
οὐσίας. καὶ τοῦτο κατὰ λόγον· σηµαίνει γὰρ τὸ ἓν ὅτι µέ- 
τρον πλήθους τινός, καὶ ὁ ἀριθµὸς ὅτι πλῆθος µεµετρηµένον 
καὶ πλῆθος µέτρων (διὸ καὶ εὐλόγως οὐκ ἔστι τὸ ἓν ἀριθµός· 
οὐδὲ γὰρ τὸ µέτρον µέτρα, ἀλλ' ἀρχὴ καὶ τὸ µέτρον καὶ 
τὸ ἕν). δεῖ δὲ ἀεὶ τὸ αὐτό τι ὑπάρχειν πᾶσι τὸ µέτρον, οἷον 
εἰ ἵπποι, τὸ µέτρον ἵππος, καὶ εἰ ἄνθρωποι, ἄνθρωπος. 
εἰ δ' ἄνθρωπος καὶ ἵππος καὶ θεός, ζῷον ἴσως, καὶ ὁ ἀρι- 
 
θµὸς αὐτῶν ἔσται ζῷα. εἰ δ' ἄνθρωπος καὶ λευκὸν καὶ βα- 
δίζον, ἥκιστα µὲν ἀριθµὸς τούτων διὰ τὸ ταὐτῷ πάντα 
ὑπάρχειν καὶ ἑνὶ κατὰ ἀριθµόν, ὅµως δὲ γενῶν ἔσται ὁ 
ἀριθµὸς ὁ τούτων, ἤ τινος ἄλλης τοιαύτης προσηγορίας. 
 Οἱ δὲ τὸ ἄνισον ὡς ἕν τι, τὴν δυάδα δὲ ἀόριστον ποιοῦντες 
µεγάλου καὶ µικροῦ, πόρρω λίαν τῶν δοκούντων καὶ δυνατῶν 
λέγουσιν· πάθη τε γὰρ ταῦτα καὶ συµβεβηκότα µᾶλλον 
ἢ ὑποκείµενα τοῖς ἀριθµοῖς καὶ τοῖς µεγέθεσίν ἐστι, τὸ πολὺ 
καὶ ὀλίγον ἀριθµοῦ, καὶ µέγα καὶ µικρὸν µεγέθους, ὥσπερ 
ἄρτιον καὶ περιττόν, καὶ λεῖον καὶ τραχύ, καὶ εὐθὺ καὶ 
καµπύλον· ἔτι δὲ πρὸς ταύτῃ τῇ ἁµαρτίᾳ καὶ πρός τι 
ἀνάγκη εἶναι τὸ µέγα καὶ τὸ µικρὸν καὶ ὅσα τοιαῦτα· τὸ 

δὲ πρός τι πάντων ἥκιστα φύσις τις ἢ οὐσία [τῶν κατηγοριῶν] 
ἐστι, καὶ ὑστέρα τοῦ ποιοῦ καὶ ποσοῦ· καὶ πάθος τι τοῦ ποσοῦ 
τὸ πρός τι, ὥσπερ ἐλέχθη, ἀλλ' οὐχ ὕλη, εἴ τι ἕτερον καὶ 
τῷ ὅλως κοινῷ πρός τι καὶ τοῖς µέρεσιν αὐτοῦ καὶ εἴδεσιν.   
οὐθὲν γάρ ἐστιν οὔτε µέγα οὔτε µικρόν, οὔτε πολὺ οὔτε ὀλίγον, 
οὔτε ὅλως πρός τι, ὃ οὐχ ἕτερόν τι ὂν πολὺ ἢ ὀλίγον ἢ 
µέγα ἢ µικρὸν ἢ πρός τί ἐστιν. σηµεῖον δ' ὅτι ἥκιστα οὐσί 
τις καὶ ὄν τι τὸ πρός τι τὸ µόνου µὴ εἶναι γένεσιν αὐτοῦ 
µηδὲ φθορὰν µηδὲ κίνησιν ὥσπερ κατὰ τὸ ποσὸν αὔξησις 
καὶ φθίσις, κατὰ τὸ ποιὸν ἀλλοίωσις, κατὰ τόπον φορά, 
κατὰ τὴν οὐσίαν ἡ ἁπλῆ γένεσις καὶ φθορά,  - ἀλλ' οὐ κατὰ 
τὸ πρός τι· ἄνευ γὰρ τοῦ κινηθῆναι ὁτὲ µὲν µεῖζον ὁτὲ δὲ 
ἔλαττον ἢ ἴσον ἔσται θατέρου κινηθέντος κατὰ τὸ ποσόν. 
ἀνάγκη τε ἑκάστου ὕλην εἶναι τὸ δυνάµει τοιοῦτον, ὥστε καὶ 
οὐσίας· τὸ δὲ πρός τι οὔτε δυνάµει οὐσία οὔτε ἐνεργείᾳ. ἄτοπον 
οὖν, µᾶλλον δὲ ἀδύνατον, τὸ οὐσίας µὴ οὐσίαν ποιεῖν στοιχεῖον 
καὶ πρότερον· ὕστερον γὰρ πᾶσαι αἱ κατηγορίαι. ἔτι δὲ τὰ 
στοιχεῖα οὐ κατηγορεῖται καθ' ὧν στοιχεῖα, τὸ δὲ πολὺ καὶ 
ὀλίγον καὶ χωρὶς καὶ ἅµα κατηγορεῖται ἀριθµοῦ, καὶ τὸ 



µακρὸν καὶ τὸ βραχὺ γραµµῆς, καὶ ἐπίπεδόν ἐστι καὶ 
πλατὺ καὶ στενόν. εἰ δὲ δὴ καὶ ἔστι τι πλῆθος οὗ τὸ µὲν 

ἀεί, <τὸ> ὀλίγον, οἷον ἡ δυάς (εἰ γὰρ πολύ, τὸ ἓν ἂν ὀλίγον εἴη), 
κἂν πολὺ ἁπλῶς εἴη, οἷον ἡ δεκὰς πολύ, [καὶ] εἰ ταύτης 
µή ἐστι πλεῖον, ἢ τὰ µύρια. πῶς οὖν ἔσται οὕτως ἐξ ὀλίγου 
καὶ πολλοῦ ὁ ἀριθµός; ἢ γὰρ ἄµφω ἔδει κατηγορεῖσθαι ἢ 
µηδέτερον· νῦν δὲ τὸ ἕτερον µόνον κατηγορεῖται. 
 Ἁπλῶς δὲ δεῖ σκοπεῖν, ἆρα δυνατὸν τὰ ἀΐδια ἐκ 
στοιχείων συγκεῖσθαι; ὕλην γὰρ ἕξει· σύνθετον γὰρ πᾶν 
τὸ ἐκ στοιχείων. εἰ τοίνυν ἀνάγκη, ἐξ οὗ ἐστιν, εἰ καὶ ἀεὶ 
ἔστι, κἄν, εἰ ἐγένετο, ἐκ τούτου γίγνεσθαι, γίγνεται δὲ πᾶν 
ἐκ τοῦ δυνάµει ὄντος τοῦτο ὃ γίγνεται (οὐ γὰρ ἂν ἐγένετο 
ἐκ τοῦ ἀδυνάτου οὐδὲ ἦν), τὸ δὲ δυνατὸν ἐνδέχεται καὶ ἐνερ- 
γεῖν καὶ µή, εἰ καὶ ὅτι µάλιστα ἀεὶ ἔστιν ὁ ἀριθµὸς ἢ ὁτιοῦν 
ἄλλο ὕλην ἔχον, ἐνδέχοιτ' ἂν µὴ εἶναι, ὥσπερ καὶ τὸ µίαν   
ἡµέραν ἔχον καὶ τὸ ὁποσαοῦν ἔτη· εἰ δ' οὕτω, καὶ τὸ τοσοῦτον 
χρόνον οὗ µὴ ἔστι πέρας. οὐκ ἂν τοίνυν εἴη ἀΐδια, εἴπερ µὴ 
ἀΐδιον τὸ ἐνδεχόµενον µὴ εἶναι, καθάπερ ἐν ἄλλοις λόγοις 
συνέβη πραγµατευθῆναι. εἰ δέ ἐστι τὸ λεγόµενον νῦν ἀλη- 
θὲς καθόλου, ὅτι οὐδεµία ἐστὶν ἀΐδιος οὐσία ἐὰν µὴ ᾖ ἐνέργεια, 
τὰ δὲ στοιχεῖα ὕλη τῆς οὐσίας, οὐδεµιᾶς ἂν εἴη ἀϊδίου οὐσίας 
στοιχεῖα ἐξ ὧν ἐστιν ἐνυπαρχόντων. εἰσὶ δέ τινες οἳ δυάδα 
µὲν ἀόριστον ποιοῦσι τὸ µετὰ τοῦ ἑνὸς στοιχεῖον, τὸ δ' ἄνισον 

δυσχεραίνουσιν εὐλόγως διὰ τὰ συµβαίνοντα ἀδύνατα· οἷς 
τοσαῦτα µόνον ἀφῄρηται τῶν δυσχερῶν ὅσα διὰ τὸ ποιεῖν 
τὸ ἄνισον καὶ τὸ πρός τι στοιχεῖον ἀναγκαῖα συµβαίνει τοῖς 
λέγουσιν· ὅσα δὲ χωρὶς ταύτης τῆς δόξης, ταῦτα κἀκείνοις 
ὑπάρχειν ἀναγκαῖον, ἐάν τε τὸν εἰδητικὸν ἀριθµὸν ἐξ αὐτῶν 
ποιῶσιν ἐάν τε τὸν µαθηµατικόν.  - πολλὰ µὲν οὖν τὰ αἴτια 
τῆς ἐπὶ ταύτας τὰς αἰτίας ἐκτροπῆς, µάλιστα δὲ τὸ ἀπορῆ- 
σαι ἀρχαϊκῶς. ἔδοξε γὰρ αὐτοῖς πάντ' ἔσεσθαι ἓν τὰ ὄντα, 
αὐτὸ τὸ ὄν, εἰ µή τις λύσει καὶ ὁµόσε βαδιεῖται τῷ Παρ- 
µενίδου λόγῳ “οὐ γὰρ µήποτε τοῦτο δαµῇ, εἶναι µὴ ἐόντα,” 
ἀλλ' ἀνάγκη εἶναι τὸ µὴ ὂν δεῖξαι ὅτι ἔστιν· οὕτω γάρ, ἐκ 
τοῦ ὄντος καὶ ἄλλου τινός, τὰ ὄντα ἔσεσθαι, εἰ πολλά ἐστιν. 
καίτοι πρῶτον µέν, εἰ τὸ ὂν πολλαχῶς (τὸ µὲν γὰρ [ὅτι] 
οὐσίαν σηµαίνει, τὸ δ' ὅτι ποιόν, τὸ δ' ὅτι ποσόν, καὶ τὰς 
ἄλλας δὴ κατηγορίας), ποῖον οὖν τὰ ὄντα πάντα ἕν, εἰ µὴ 
τὸ µὴ ὂν ἔσται; πότερον αἱ οὐσίαι, ἢ τὰ πάθη καὶ τὰ ἄλλα 
δὴ ὁµοίως, ἢ πάντα, καὶ ἔσται ἓν τὸ τόδε καὶ τὸ τοιόνδε καὶ 
τὸ τοσόνδε καὶ τὰ ἄλλα ὅσα ἕν τι σηµαίνει; ἀλλ' ἄτοπον, 
µᾶλλον δὲ ἀδύνατον, τὸ µίαν φύσιν τινὰ γενοµένην αἰτίαν 
εἶναι τοῦ τοῦ ὄντος τὸ µὲν τόδε εἶναι τὸ δὲ τοιόνδε τὸ δὲ 



τοσόνδε τὸ δὲ πού. ἔπειτα ἐκ ποίου µὴ ὄντος καὶ ὄντος τὰ 

ὄντα; πολλαχῶς γὰρ καὶ τὸ µὴ ὄν, ἐπειδὴ καὶ τὸ ὄν· καὶ   
τὸ µὲν µὴ ἄνθρωπον <εἶναι> σηµαίνει τὸ µὴ εἶναι τοδί, τὸ δὲ 
µὴ εὐθὺ τὸ µὴ εἶναι τοιονδί, τὸ δὲ µὴ τρίπηχυ τὸ µὴ εἶναι 
τοσονδί. ἐκ ποίου οὖν ὄντος καὶ µὴ ὄντος πολλὰ τὰ ὄντα; 
βούλεται µὲν δὴ τὸ ψεῦδος καὶ ταύτην τὴν φύσιν λέγειν 
τὸ οὐκ ὄν, ἐξ οὗ καὶ τοῦ ὄντος πολλὰ τὰ ὄντα, διὸ καὶ ἐλέ- 
γετο ὅτι δεῖ ψεῦδός τι ὑποθέσθαι, ὥσπερ καὶ οἱ γεωµέτραι 
τὸ ποδιαίαν εἶναι τὴν µὴ ποδιαίαν· ἀδύνατον δὲ ταῦθ' οὕτως 
ἔχειν, οὔτε γὰρ οἱ γεωµέτραι ψεῦδος οὐθὲν ὑποτίθενται (οὐ γὰρ 
ἐν τῷ συλλογισµῷ ἡ πρότασις), οὔτε ἐκ τοῦ οὕτω µὴ ὄντος τὰ 
ὄντα γίγνεται οὐδὲ φθείρεται. ἀλλ' ἐπειδὴ τὸ µὲν κατὰ τὰς 
πτώσεις µὴ ὂν ἰσαχῶς ταῖς κατηγορίαις λέγεται, παρὰ τοῦτο 
δὲ τὸ ὡς ψεῦδος λέγεται [τὸ] µὴ ὂν καὶ τὸ κατὰ δύναµιν, ἐκ 
τούτου ἡ γένεσίς ἐστιν, ἐκ τοῦ µὴ ἀνθρώπου δυνάµει δὲ ἀνθρώπου 
ἄνθρωπος, καὶ ἐκ τοῦ µὴ λευκοῦ δυνάµει δὲ λευκοῦ λευκόν, 
ὁµοίως ἐάν τε ἕν τι γίγνηται ἐάν τε πολλά.  - φαίνεται δὲ 
ἡ ζήτησις πῶς πολλὰ τὸ ὂν τὸ κατὰ τὰς οὐσίας λεγόµενον· 
ἀριθµοὶ γὰρ καὶ µήκη καὶ σώµατα τὰ γεννώµενά ἐστιν. 
ἄτοπον δὴ τὸ ὅπως µὲν πολλὰ τὸ ὂν τὸ τί ἐστι ζητῆσαι, 
πῶς δὲ ἢ ποιὰ ἢ ποσά, µή. οὐ γὰρ δὴ ἡ δυὰς ἡ ἀόριστος 
αἰτία οὐδὲ τὸ µέγα καὶ τὸ µικρὸν τοῦ δύο λευκὰ ἢ πολλὰ 

εἶναι χρώµατα ἢ χυµοὺς ἢ σχήµατα· ἀριθµοὶ γὰρ ἂν καὶ 
ταῦτα ἦσαν καὶ µονάδες. ἀλλὰ µὴν εἴ γε ταῦτ' ἐπῆλθον, 
εἶδον ἂν τὸ αἴτιον καὶ τὸ ἐν ἐκείνοις· τὸ γὰρ αὐτὸ καὶ τὸ 
ἀνάλογον αἴτιον. αὕτη γὰρ ἡ παρέκβασις αἰτία καὶ τοῦ τὸ 
ἀντικείµενον ζητοῦντας τῷ ὄντι καὶ τῷ ἑνί, ἐξ οὗ καὶ τούτων 
τὰ ὄντα, τὸ πρός τι καὶ τὸ ἄνισον ὑποθεῖναι, ὃ οὔτ' ἐναντίον 
οὔτ' ἀπόφασις ἐκείνων, µία τε φύσις τῶν ὄντων ὥσπερ καὶ 
τὸ τί καὶ τὸ ποῖον. καὶ ζητεῖν ἔδει καὶ τοῦτο, πῶς πολλὰ 
τὰ πρός τι ἀλλ' οὐχ ἕν· νῦν δὲ πῶς µὲν πολλαὶ µονάδες 
παρὰ τὸ πρῶτον ἓν ζητεῖται, πῶς δὲ πολλὰ ἄνισα παρὰ 
τὸ ἄνισον οὐκέτι. καίτοι χρῶνται καὶ λέγουσι µέγα µικρόν, 
πολὺ ὀλίγον, ἐξ ὧν οἱ ἀριθµοί, µακρὸν βραχύ, ἐξ ὧν τὸ 
µῆκος, πλατὺ στενόν, ἐξ ὧν τὸ ἐπίπεδον, βαθὺ ταπεινόν,   
ἐξ ὧν οἱ ὄγκοι· καὶ ἔτι δὴ πλείω εἴδη λέγουσι τοῦ πρός τι· 
τούτοις δὴ τί αἴτιον τοῦ πολλὰ εἶναι;  - ἀνάγκη µὲν οὖν, ὥσπερ 
λέγοµεν, ὑποθεῖναι τὸ δυνάµει ὂν ἑκάστῳ (τοῦτο δὲ προσαπε- 
φήνατο ὁ ταῦτα λέγων, τί τὸ δυνάµει τόδε καὶ οὐσία, µὴ 
 
ὂν δὲ καθ' αὑτό, ὅτι τὸ πρός τι, ὥσπερ εἰ εἶπε τὸ ποιόν, ὃ 
οὔτε δυνάµει ἐστὶ τὸ ἓν ἢ τὸ ὂν οὔτε ἀπόφασις τοῦ ἑνὸς οὐδὲ 
τοῦ ὄντος ἀλλ' ἕν τι τῶν ὄντων), πολύ τε µᾶλλον, ὥσπερ 

ἐλέχθη, εἰ ἐζήτει πῶς πολλὰ τὰ ὄντα, µὴ τὰ ἐν τῇ αὐτῇ 
κατηγορίᾳ ζητεῖν, πῶς πολλαὶ οὐσίαι ἢ πολλὰ ποιά, ἀλλὰ 
πῶς πολλὰ τὰ ὄντα· τὰ µὲν γὰρ οὐσίαι τὰ δὲ πάθη τὰ 
δὲ πρός τι. ἐπὶ µὲν οὖν τῶν ἄλλων κατηγοριῶν ἔχει τινὰ 
καὶ ἄλλην ἐπίστασιν πῶς πολλά (διὰ γὰρ τὸ µὴ χωριστὰ 
εἶναι τῷ τὸ ὑποκείµενον πολλὰ γίγνεσθαι καὶ εἶναι ποιά 
τε πολλὰ [εἶναι] καὶ ποσά· καίτοι δεῖ γέ τινα εἶναι ὕλην 
ἑκάστῳ γένει, πλὴν χωριστὴν ἀδύνατον τῶν οὐσιῶν)· ἀλλ' 
ἐπὶ τῶν τόδε τι ἔχει τινὰ λόγον πῶς πολλὰ τὸ τόδε τι, 
εἰ µή τι ἔσται καὶ τόδε τι καὶ φύσις τις τοιαύτη· αὕτη δέ 
ἐστιν ἐκεῖθεν µᾶλλον ἡ ἀπορία, πῶς πολλαὶ ἐνεργείᾳ οὐσίαι 
ἀλλ' οὐ µία. ἀλλὰ µὴν καὶ εἰ µὴ ταὐτόν ἐστι τὸ τόδε καὶ 
τὸ ποσόν, οὐ λέγεται πῶς καὶ διὰ τί πολλὰ τὰ ὄντα, ἀλλὰ 
πῶς ποσὰ πολλά. ὁ γὰρ ἀριθµὸς πᾶς ποσόν τι σηµαίνει, 
καὶ ἡ µονάς, εἰ µὴ µέτρον καὶ τὸ κατὰ τὸ ποσὸν ἀδιαί- 
ρετον. εἰ µὲν οὖν ἕτερον τὸ ποσὸν καὶ τὸ τί ἐστιν, οὐ λέγεται 
τὸ τί ἐστιν ἐκ τίνος οὐδὲ πῶς πολλά· εἰ δὲ ταὐτό, πολλὰς 
ὑποµένει ὁ λέγων ἐναντιώσεις.  - ἐπιστήσειε δ' ἄν τις τὴν 
σκέψιν καὶ περὶ τῶν ἀριθµῶν πόθεν δεῖ λαβεῖν τὴν πίστιν ὡς 
εἰσίν. τῷ µὲν γὰρ ἰδέας τιθεµένῳ παρέχονταί τιν' αἰτίαν 
τοῖς οὖσιν, εἴπερ ἕκαστος τῶν ἀριθµῶν ἰδέα τις ἡ δ' ἰδέα 

τοῖς ἄλλοις αἰτία τοῦ εἶναι ὃν δή ποτε τρόπον (ἔστω γὰρ 
ὑποκείµενον αὐτοῖς τοῦτο)· τῷ δὲ τοῦτον µὲν τὸν τρόπον οὐκ 
οἰοµένῳ διὰ τὸ τὰς ἐνούσας δυσχερείας ὁρᾶν περὶ τὰς ἰδέας 
ὥστε διά γε ταῦτα µὴ ποιεῖν ἀριθµούς, ποιοῦντι δὲ ἀριθµὸν 
τὸν µαθηµατικόν, πόθεν τε χρὴ πιστεῦσαι ὡς ἔστι τοιοῦτος 
ἀριθµός, καὶ τί τοῖς ἄλλοις χρήσιµος; οὐθενὸς γὰρ οὔτε φη-   
σὶν ὁ λέγων αὐτὸν εἶναι, ἀλλ' ὡς αὐτήν τινα λέγει καθ' 
αὑτὴν φύσιν οὖσαν, οὔτε φαίνεται ὢν αἴτιος· τὰ γὰρ θεωρή- 
µατα τῶν ἀριθµητικῶν πάντα καὶ κατὰ τῶν αἰσθητῶν 
ὑπάρξει, καθάπερ ἐλέχθη. 
 Οἱ µὲν οὖν τιθέµενοι τὰς ἰδέας εἶναι, καὶ ἀριθµοὺς αὐτὰς 
εἶναι, <τῷ> κατὰ τὴν ἔκθεσιν ἑκάστου παρὰ τὰ πολλὰ λαµβά- 
νειν [τὸ] ἕν τι ἕκαστον πειρῶνταί γε λέγειν πως διὰ τί 
ἔστιν, οὐ µὴν ἀλλὰ ἐπεὶ οὔτε ἀναγκαῖα οὔτε δυνατὰ ταῦτα, 
οὐδὲ τὸν ἀριθµὸν διά γε ταῦτα εἶναι λεκτέον· οἱ δὲ Πυθα- 
γόρειοι διὰ τὸ ὁρᾶν πολλὰ τῶν ἀριθµῶν πάθη ὑπάρχοντα 
τοῖς αἰσθητοῖς σώµασιν, εἶναι µὲν ἀριθµοὺς ἐποίησαν τὰ 
ὄντα, οὐ χωριστοὺς δέ, ἀλλ' ἐξ ἀριθµῶν τὰ ὄντα· διὰ τί δέ; 
ὅτι τὰ πάθη τὰ τῶν ἀριθµῶν ἐν ἁρµονίᾳ ὑπάρχει καὶ ἐν 
τῷ οὐρανῷ καὶ ἐν πολλοῖς ἄλλοις. τοῖς δὲ τὸν µαθηµατικὸν 
µόνον λέγουσιν εἶναι ἀριθµὸν οὐθὲν τοιοῦτον ἐνδέχεται λέγειν 

κατὰ τὰς ὑποθέσεις, ἀλλ' ὅτι οὐκ ἔσονται αὐτῶν αἱ ἐπιστῆ- 
µαι ἐλέγετο. ἡµεῖς δέ φαµεν εἶναι, καθάπερ εἴποµεν πρό- 
τερον. καὶ δῆλον ὅτι οὐ κεχώρισται τὰ µαθηµατικά· οὐ γὰρ 
ἂν κεχωρισµένων τὰ πάθη ὑπῆρχεν ἐν τοῖς σώµασιν. οἱ 
µὲν οὖν Πυθαγόρειοι κατὰ µὲν τὸ τοιοῦτον οὐθενὶ ἔνοχοί εἰσιν, 
κατὰ µέντοι τὸ ποιεῖν ἐξ ἀριθµῶν τὰ φυσικὰ σώµατα, ἐκ 
µὴ ἐχόντων βάρος µηδὲ κουφότητα ἔχοντα κουφότητα καὶ 
βάρος, ἐοίκασι περὶ ἄλλου οὐρανοῦ λέγειν καὶ σωµάτων ἀλλ' 
οὐ τῶν αἰσθητῶν· οἱ δὲ χωριστὸν ποιοῦντες, ὅτι ἐπὶ τῶν αἰσθη- 
τῶν οὐκ ἔσται τὰ ἀξιώµατα, ἀληθῆ δὲ τὰ λεγόµενα καὶ 
σαίνει τὴν ψυχήν, εἶναί τε ὑπολαµβάνουσι καὶ χωριστὰ 
εἶναι· ὁµοίως δὲ καὶ τὰ µεγέθη τὰ µαθηµατικά. δῆλον οὖν 
ὅτι καὶ ὁ ἐναντιούµενος λόγος τἀναντία ἐρεῖ, καὶ ὃ ἄρτι 
ἠπορήθη λυτέον τοῖς οὕτω λέγουσι, διὰ τί οὐδαµῶς ἐν τοῖς 
αἰσθητοῖς ὑπαρχόντων τὰ πάθη ὑπάρχει αὐτῶν ἐν τοῖς αἰ- 
σθητοῖς. εἰσὶ δέ τινες οἳ ἐκ τοῦ πέρατα εἶναι καὶ ἔσχατα 
τὴν στιγµὴν µὲν γραµµῆς, ταύτην δ' ἐπιπέδου, τοῦτο δὲ τοῦ   
στερεοῦ, οἴονται εἶναι ἀνάγκην τοιαύτας φύσεις εἶναι. δεῖ δὴ 
καὶ τοῦτον ὁρᾶν τὸν λόγον, µὴ λίαν ᾖ µαλακός. οὔτε γὰρ 
οὐσίαι εἰσὶ τὰ ἔσχατα ἀλλὰ µᾶλλον πάντα ταῦτα πέρατα 
(ἐπεὶ καὶ τῆς βαδίσεως καὶ ὅλως κινήσεως ἔστι τι πέρας· 

τοῦτ' οὖν ἔσται τόδε τι καὶ οὐσία τις· ἀλλ' ἄτοπον)·  - οὐ µὴν 
ἀλλὰ εἰ καὶ εἰσί, τῶνδε τῶν αἰσθητῶν ἔσονται πάντα (ἐπὶ 
τούτων γὰρ ὁ λόγος εἴρηκεν)· διὰ τί οὖν χωριστὰ ἔσται;  - ἔτι 
δὲ ἐπιζητήσειεν ἄν τις µὴ λίαν εὐχερὴς ὢν περὶ µὲν τοῦ ἀρι- 
θµοῦ παντὸς καὶ τῶν µαθηµατικῶν τὸ µηθὲν συµβάλλεσθαι 
ἀλλήλοις τὰ πρότερα τοῖς ὕστερον (µὴ ὄντος γὰρ τοῦ ἀριθµοῦ 
οὐθὲν ἧττον τὰ µεγέθη ἔσται τοῖς τὰ µαθηµατικὰ µόνον εἶναι 
φαµένοις, καὶ τούτων µὴ ὄντων ἡ ψυχὴ καὶ τὰ σώµατα 
τὰ αἰσθητά· οὐκ ἔοικε δ' ἡ φύσις ἐπεισοδιώδης οὖσα ἐκ τῶν 
φαινοµένων, ὥσπερ µοχθηρὰ τραγῳδία)· τοῖς δὲ τὰς ἰδέας 
τιθεµένοις τοῦτο µὲν ἐκφεύγει - ποιοῦσι γὰρ τὰ µεγέθη ἐκ 
τῆς ὕλης καὶ ἀριθµοῦ, ἐκ µὲν τῆς δυάδος τὰ µήκη, ἐκ 
τριάδος δ' ἴσως τὰ ἐπίπεδα, ἐκ δὲ τῆς τετράδος τὰ στερεὰ 
ἢ καὶ ἐξ ἄλλων ἀριθµῶν· διαφέρει γὰρ οὐθέν - , ἀλλὰ ταῦτά 
γε πότερον ἰδέαι ἔσονται, ἢ τίς ὁ τρόπος αὐτῶν, καὶ τί συµ- 
βάλλονται τοῖς οὖσιν; οὐθὲν γάρ, ὥσπερ οὐδὲ τὰ µαθηµατικά, 
οὐδὲ ταῦτα συµβάλλεται. ἀλλὰ µὴν οὐδ' ὑπάρχει γε κατ' 
αὐτῶν οὐθὲν θεώρηµα, ἐὰν µή τις βούληται κινεῖν τὰ µαθη- 
µατικὰ καὶ ποιεῖν ἰδίας τινὰς δόξας. ἔστι δ' οὐ χαλεπὸν 
ὁποιασοῦν ὑποθέσεις λαµβάνοντας µακροποιεῖν καὶ συνείρειν. 
οὗτοι µὲν οὖν ταύτῃ προσγλιχόµενοι ταῖς ἰδέαις τὰ µαθηµα- 

τικὰ διαµαρτάνουσιν· οἱ δὲ πρῶτοι δύο τοὺς ἀριθµοὺς ποιή- 
σαντες, τόν τε τῶν εἰδῶν καὶ τὸν µαθηµατικόν, οὔτ' εἰρή- 
κασιν οὔτ' ἔχοιεν ἂν εἰπεῖν πῶς καὶ ἐκ τίνος ἔσται ὁ 
µαθηµατικός. ποιοῦσι γὰρ αὐτὸν µεταξὺ τοῦ εἰδητικοῦ καὶ 
τοῦ αἰσθητοῦ. εἰ µὲν γὰρ ἐκ τοῦ µεγάλου καὶ µικροῦ, ὁ 
αὐτὸς ἐκείνῳ ἔσται τῷ τῶν ἰδεῶν (ἐξ ἄλλου δέ τινος µικροῦ 
καὶ µεγάλου τὰ [γὰρ] µεγέθη ποιεῖ)· εἰ δ' ἕτερόν τι ἐρεῖ,   
πλείω τὰ στοιχεῖα ἐρεῖ· καὶ εἰ ἕν τι ἑκατέρου ἡ ἀρχή, κοι- 
νόν τι ἐπὶ τούτων ἔσται τὸ ἕν, ζητητέον τε πῶς καὶ ταῦτα 
πολλὰ τὸ ἓν καὶ ἅµα τὸν ἀριθµὸν γενέσθαι ἄλλως ἢ ἐξ 
ἑνὸς καὶ δυάδος ἀορίστου ἀδύνατον κατ' ἐκεῖνον. πάντα δὴ 
ταῦτα ἄλογα, καὶ µάχεται καὶ αὐτὰ ἑαυτοῖς καὶ τοῖς 
εὐλόγοις, καὶ ἔοικεν ἐν αὐτοῖς εἶναι ὁ Σιµωνίδου µακρὸς 
λόγος· γίγνεται γὰρ ὁ µακρὸς λόγος ὥσπερ ὁ τῶν δούλων 
ὅταν µηθὲν ὑγιὲς λέγωσιν. φαίνεται δὲ καὶ αὐτὰ τὰ στοι- 
χεῖα τὸ µέγα καὶ τὸ µικρὸν βοᾶν ὡς ἑλκόµενα· οὐ δύνα- 
ται γὰρ οὐδαµῶς γεννῆσαι τὸν ἀριθµὸν ἀλλ' ἢ τὸν ἀφ' ἑνὸς 
διπλασιαζόµενον.  - ἄτοπον δὲ καὶ γένεσιν ποιεῖν ἀϊδίων ὄν- 
των, µᾶλλον δ' ἕν τι τῶν ἀδυνάτων. οἱ µὲν οὖν Πυθαγό- 
ρειοι πότερον οὐ ποιοῦσιν ἢ ποιοῦσι γένεσιν οὐδὲν δεῖ διστάζειν· 
φανερῶς γὰρ λέγουσιν ὡς τοῦ ἑνὸς συσταθέντος, εἴτ' ἐξ ἐπι- 

πέδων εἴτ' ἐκ χροιᾶς εἴτ' ἐκ σπέρµατος εἴτ' ἐξ ὧν ἀποροῦσιν 
εἰπεῖν, εὐθὺς τὸ ἔγγιστα τοῦ ἀπείρου ὅτι εἵλκετο καὶ ἐπε- 
ραίνετο ὑπὸ τοῦ πέρατος. ἀλλ' ἐπειδὴ κοσµοποιοῦσι καὶ φυ- 
σικῶς βούλονται λέγειν, δίκαιον αὐτοὺς ἐξετάζειν τι περὶ 
φύσεως, ἐκ δὲ τῆς νῦν ἀφεῖναι µεθόδου· τὰς γὰρ ἐν τοῖς 
ἀκινήτοις ζητοῦµεν ἀρχάς, ὥστε καὶ τῶν ἀριθµῶν τῶν τοιού- 
των ἐπισκεπτέον τὴν γένεσιν. 
 Τοῦ µὲν οὖν περιττοῦ γένεσιν οὔ φασιν, ὡς δηλονότι τοῦ 
 
ἀρτίου οὔσης γενέσεως· τὸν δ' ἄρτιον πρῶτον ἐξ ἀνίσων τινὲς 
κατασκευάζουσι τοῦ µεγάλου καὶ µικροῦ ἰσασθέντων. ἀνάγκη 
οὖν πρότερον ὑπάρχειν τὴν ἀνισότητα αὐτοῖς τοῦ ἰσασθῆναι· 
εἰ δ' ἀεὶ ἦσαν ἰσασµένα, οὐκ ἂν ἦσαν ἄνισα πρότερον (τοῦ 
γὰρ ἀεὶ οὐκ ἔστι πρότερον οὐθέν), ὥστε φανερὸν ὅτι οὐ τοῦ 
θεωρῆσαι ἕνεκεν ποιοῦσι τὴν γένεσιν τῶν ἀριθµῶν.  - ἔχει δ' 
ἀπορίαν καὶ εὐπορήσαντι ἐπιτίµησιν πῶς ἔχει πρὸς τὸ ἀγαθὸν 
καὶ τὸ καλὸν τὰ στοιχεῖα καὶ αἱ ἀρχαί· ἀπορίαν µὲν ταύ- 
την, πότερόν ἐστί τι ἐκείνων οἷον βουλόµεθα λέγειν αὐτὸ τὸ 
ἀγαθὸν καὶ τὸ ἄριστον, ἢ οὔ, ἀλλ' ὑστερογενῆ. παρὰ µὲν 
γὰρ τῶν θεολόγων ἔοικεν ὁµολογεῖσθαι τῶν νῦν τισίν, οἳ οὔ 
φασιν, ἀλλὰ προελθούσης τῆς τῶν ὄντων φύσεως καὶ τὸ 

ἀγαθὸν καὶ τὸ καλὸν ἐµφαίνεσθαι (τοῦτο δὲ ποιοῦσιν εὐλα-   
βούµενοι ἀληθινὴν δυσχέρειαν ἣ συµβαίνει τοῖς λέγουσιν, 
ὥσπερ ἔνιοι, τὸ ἓν ἀρχήν· ἔστι δ' ἡ δυσχέρεια οὐ διὰ τὸ τῇ 
ἀρχῇ τὸ εὖ ἀποδιδόναι ὡς ὑπάρχον, ἀλλὰ διὰ τὸ τὸ ἓν 
ἀρχὴν καὶ ἀρχὴν ὡς στοιχεῖον καὶ τὸν ἀριθµὸν ἐκ τοῦ ἑνός),  -   
οἱ δὲ ποιηταὶ οἱ ἀρχαῖοι ταύτῃ ὁµοίως, ᾗ βασιλεύειν καὶ 
ἄρχειν φασὶν οὐ τοὺς πρώτους, οἷον νύκτα καὶ οὐρανὸν ἢ 
χάος ἢ ὠκεανόν, ἀλλὰ τὸν ∆ία· οὐ µὴν ἀλλὰ τούτοις 
µὲν διὰ τὸ µεταβάλλειν τοὺς ἄρχοντας τῶν ὄντων συµβαί- 
νει τοιαῦτα λέγειν, ἐπεὶ οἵ γε µεµιγµένοι αὐτῶν [καὶ] τῷ 
µὴ µυθικῶς πάντα λέγειν, οἷον Φερεκύδης καὶ ἕτεροί τινες, 
τὸ γεννῆσαν πρῶτον ἄριστον τιθέασι, καὶ οἱ Μάγοι, καὶ τῶν 
ὑστέρων δὲ σοφῶν οἷον Ἐµπεδοκλῆς τε καὶ Ἀναξαγόρας, 
ὁ µὲν τὴν φιλίαν στοιχεῖον ὁ δὲ τὸν νοῦν ἀρχὴν ποιήσας. 
τῶν δὲ τὰς ἀκινήτους οὐσίας εἶναι λεγόντων οἱ µέν φασιν 
αὐτὸ τὸ ἓν τὸ ἀγαθὸν αὐτὸ εἶναι· οὐσίαν µέντοι τὸ ἓν αὐτοῦ 
ᾤοντο εἶναι µάλιστα.  - ἡ µὲν οὖν ἀπορία αὕτη, ποτέρως δεῖ 
λέγειν· θαυµαστὸν δ' εἰ τῷ πρώτῳ καὶ ἀϊδίῳ καὶ αὐταρ- 
κεστάτῳ τοῦτ' αὐτὸ πρῶτον οὐχ ὡς ἀγαθὸν ὑπάρχει, τὸ 
αὔταρκες καὶ ἡ σωτηρία. ἀλλὰ µὴν οὐ δι' ἄλλο τι ἄφθαρ- 
τον ἢ διότι εὖ ἔχει, οὐδ' αὔταρκες, ὥστε τὸ µὲν φάναι τὴν 

ἀρχὴν τοιαύτην εἶναι εὔλογον ἀληθὲς εἶναι, τὸ µέντοι ταύ- 
την εἶναι τὸ ἕν, ἢ εἰ µὴ τοῦτο, στοιχεῖόν γε καὶ στοιχεῖον 
ἀριθµῶν, ἀδύνατον. συµβαίνει γὰρ πολλὴ δυσχέρεια - ἣν 
ἔνιοι φεύγοντες ἀπειρήκασιν, οἱ τὸ ἓν µὲν ὁµολογοῦντες ἀρ- 
χὴν εἶναι πρώτην καὶ στοιχεῖον, τοῦ ἀριθµοῦ δὲ τοῦ µαθηµα- 
τικοῦ - ἅπασαι γὰρ αἱ µονάδες γίγνονται ὅπερ ἀγαθόν τι, 
καὶ πολλή τις εὐπορία ἀγαθῶν. ἔτι εἰ τὰ εἴδη ἀριθµοί, τὰ 
εἴδη πάντα ὅπερ ἀγαθόν τι· ἀλλὰ µὴν ὅτου βούλεται τιθέτω 
τις εἶναι ἰδέας· εἰ µὲν γὰρ τῶν ἀγαθῶν µόνον, οὐκ ἔσονται 
οὐσίαι αἱ ἰδέαι, εἰ δὲ καὶ τῶν οὐσιῶν, πάντα τὰ ζῷα καὶ 
τὰ φυτὰ ἀγαθὰ καὶ τὰ µετέχοντα. ταῦτά τε δὴ συµβαί- 
νει ἄτοπα, καὶ τὸ ἐναντίον στοιχεῖον, εἴτε πλῆθος ὂν εἴτε τὸ 
ἄνισον καὶ µέγα καὶ µικρόν, τὸ κακὸν αὐτό (διόπερ ὁ µὲν 
ἔφευγε τὸ ἀγαθὸν προσάπτειν τῷ ἑνὶ ὡς ἀναγκαῖον ὄν, ἐπει- 
δὴ ἐξ ἐναντίων ἡ γένεσις, τὸ κακὸν τὴν τοῦ πλήθους φύσιν   
εἶναι· οἱ δὲ λέγουσι τὸ ἄνισον τὴν τοῦ κακοῦ φύσιν)· συµ- 
βαίνει δὴ πάντα τὰ ὄντα µετέχειν τοῦ κακοῦ ἔξω ἑνὸς αὐτοῦ 
τοῦ ἑνός, καὶ µᾶλλον ἀκράτου µετέχειν τοὺς ἀριθµοὺς ἢ τὰ 
µεγέθη, καὶ τὸ κακὸν τοῦ ἀγαθοῦ χώραν εἶναι, καὶ µετέ- 
χειν καὶ ὀρέγεσθαι τοῦ φθαρτικοῦ· φθαρτικὸν γὰρ τοῦ 
ἐναντίου τὸ ἐναντίον. καὶ εἰ ὥσπερ ἐλέγοµεν ὅτι ἡ ὕλη 

ἐστὶ τὸ δυνάµει ἕκαστον, οἷον πυρὸς τοῦ ἐνεργείᾳ τὸ δυ- 



νάµει πῦρ, τὸ κακὸν ἔσται αὐτὸ τὸ δυνάµει ἀγαθόν. ταῦτα 
δὴ πάντα συµβαίνει, τὸ µὲν ὅτι ἀρχὴν πᾶσαν στοιχεῖον 
ποιοῦσι, τὸ δ' ὅτι τἀναντία ἀρχάς, τὸ δ' ὅτι τὸ ἓν ἀρχήν, τὸ 
δ' ὅτι τοὺς ἀριθµοὺς τὰς πρώτας οὐσίας καὶ χωριστὰ καὶ εἴδη. 
εἰ οὖν καὶ τὸ µὴ τιθέναι τὸ ἀγαθὸν ἐν ταῖς ἀρχαῖς καὶ 
τὸ τιθέναι οὕτως ἀδύνατον, δῆλον ὅτι αἱ ἀρχαὶ οὐκ ὀρθῶς 
ἀποδίδονται οὐδὲ αἱ πρῶται οὐσίαι. οὐκ ὀρθῶς δ' ὑπολαµ- 
βάνει οὐδ' εἴ τις παρεικάζει τὰς τοῦ ὅλου ἀρχὰς τῇ τῶν 
ζῴων καὶ φυτῶν, ὅτι ἐξ ἀορίστων ἀτελῶν τε ἀεὶ τὰ τελειό- 
τερα, διὸ καὶ ἐπὶ τῶν πρώτων οὕτως ἔχειν φησίν, ὥστε µηδὲ 
ὄν τι εἶναι τὸ ἓν αὐτό. εἰσὶ γὰρ καὶ ἐνταῦθα τέλειαι αἱ 
ἀρχαὶ ἐξ ὧν ταῦτα· ἄνθρωπος γὰρ ἄνθρωπον γεννᾷ, καὶ 
οὐκ ἔστι τὸ σπέρµα πρῶτον. ἄτοπον δὲ καὶ τὸ τόπον ἅµα 
τοῖς στερεοῖς τοῖς µαθηµατικοῖς ποιῆσαι (ὁ µὲν γὰρ τό- 
πος τῶν καθ' ἕκαστον ἴδιος, διὸ χωριστὰ τόπῳ, τὰ δὲ µαθη- 
µατικὰ οὐ πού), καὶ τὸ εἰπεῖν µὲν ὅτι ποὺ ἔσται, τί δέ ἐστιν 
ὁ τόπος µή.  - ἔδει δὲ τοὺς λέγοντας ἐκ στοιχείων εἶναι τὰ 
ὄντα καὶ τῶν ὄντων τὰ πρῶτα τοὺς ἀριθµούς, διελοµένους 
πῶς ἄλλο ἐξ ἄλλου ἐστίν, οὕτω λέγειν τίνα τρόπον ὁ ἀρι- 
θµός ἐστιν ἐκ τῶν ἀρχῶν. πότερον µίξει; ἀλλ' οὔτε πᾶν 

µικτόν, τό τε γιγνόµενον ἕτερον, οὐκ ἔσται τε χωριστὸν τὸ 
ἓν οὐδ' ἑτέρα φύσις· οἱ δὲ βούλονται. ἀλλὰ συνθέσει, ὥσπερ 
συλλαβή; ἀλλὰ θέσιν τε ἀνάγκη ὑπάρχειν, καὶ χωρὶς ὁ 
νοῶν νοήσει τὸ ἓν καὶ τὸ πλῆθος. τοῦτ' οὖν ἔσται ὁ ἀριθµός, 
µονὰς καὶ πλῆθος, ἢ τὸ ἓν καὶ ἄνισον. καὶ ἐπεὶ τὸ ἐκ τι-   
νῶν εἶναι ἔστι µὲν ὡς ἐνυπαρχόντων ἔστι δὲ ὡς οὔ, ποτέρως 
ὁ ἀριθµός; οὕτως γὰρ ὡς ἐνυπαρχόντων οὐκ ἔστιν ἀλλ' ἢ 
ὧν γένεσις ἔστιν. ἀλλ' ὡς ἀπὸ σπέρµατος; ἀλλ' οὐχ οἷόν 
τε τοῦ ἀδιαιρέτου τι ἀπελθεῖν. ἀλλ' ὡς ἐκ τοῦ ἐναντίου µὴ 
ὑποµένοντος; ἀλλ' ὅσα οὕτως ἔστι, καὶ ἐξ ἄλλου τινός ἐστιν 
ὑποµένοντος. ἐπεὶ τοίνυν τὸ ἓν ὁ µὲν τῷ πλήθει ὡς ἐναντίον 
τίθησιν, ὁ δὲ τῷ ἀνίσῳ, ὡς ἴσῳ τῷ ἑνὶ χρώµενος, ὡς ἐξ 
ἐναντίων εἴη ἂν ὁ ἀριθµός· ἔστιν ἄρα τι ἕτερον ἐξ οὗ ὑπο- 
µένοντος καὶ θατέρου ἐστὶν ἢ γέγονεν. ἔτι τί δή ποτε τὰ µὲν 
ἄλλ' ὅσα ἐξ ἐναντίων ἢ οἷς ἔστιν ἐναντία φθείρεται κἂν ἐκ 
παντὸς ᾖ, ὁ δὲ ἀριθµὸς οὔ; περὶ τούτου γὰρ οὐθὲν λέγεται. 
καίτοι καὶ ἐνυπάρχον καὶ µὴ ἐνυπάρχον φθείρει τὸ ἐναντίον, 
οἷον τὸ νεῖκος τὸ µῖγµα (καίτοι γε οὐκ ἔδει· οὐ γὰρ ἐκείνῳ 
γε ἐναντίον).  - οὐθὲν δὲ διώρισται οὐδὲ ὁποτέρως οἱ ἀριθµοὶ 
αἴτιοι τῶν οὐσιῶν καὶ τοῦ εἶναι, πότερον ὡς ὅροι (οἷον αἱ 
στιγµαὶ τῶν µεγεθῶν, καὶ ὡς Εὔρυτος ἔταττε τίς ἀριθµὸς 

τίνος, οἷον ὁδὶ µὲν ἀνθρώπου ὁδὶ δὲ ἵππου, ὥσπερ οἱ τοὺς 
ἀριθµοὺς ἄγοντες εἰς τὰ σχήµατα τρίγωνον καὶ τετράγωνον, 



οὕτως ἀφοµοιῶν ταῖς ψήφοις τὰς µορφὰς τῶν φυτῶν), ἢ 
ὅτι [ὁ] λόγος ἡ συµφωνία ἀριθµῶν, ὁµοίως δὲ καὶ ἄνθρωπος 
καὶ τῶν ἄλλων ἕκαστον; τὰ δὲ δὴ πάθη πῶς ἀριθµοί, τὸ 
λευκὸν καὶ γλυκὺ καὶ τὸ θερµόν; ὅτι δὲ οὐχ οἱ ἀριθµοὶ 
οὐσία οὐδὲ τῆς µορφῆς αἴτιοι, δῆλον· ὁ γὰρ λόγος ἡ οὐσία, 
ὁ δ' ἀριθµὸς ὕλη. οἷον σαρκὸς ἢ ὀστοῦ ἀριθµὸς ἡ οὐσία 
οὕτω, τρία πυρὸς γῆς δὲ δύο· καὶ ἀεὶ ὁ ἀριθµὸς ὃς ἂν ᾖ 
τινῶν ἐστιν, ἢ πύρινος ἢ γήϊνος ἢ µοναδικός, ἀλλ' ἡ οὐσία 
τὸ τοσόνδ' εἶναι πρὸς τοσόνδε κατὰ τὴν µῖξιν· τοῦτο δ' οὐκέτι 
ἀριθµὸς ἀλλὰ λόγος µίξεως ἀριθµῶν σωµατικῶν ἢ ὁποιων- 
οῦν. οὔτε οὖν τῷ ποιῆσαι αἴτιος ὁ ἀριθµός, οὔτε ὅλως ὁ 
ἀριθµὸς οὔτε ὁ µοναδικός, οὔτε ὕλη οὔτε λόγος καὶ εἶδος 
τῶν πραγµάτων. ἀλλὰ µὴν οὐδ' ὡς τὸ οὗ ἕνεκα. 
 Ἀπορήσειε δ' ἄν τις καὶ τί τὸ εὖ ἐστὶ τὸ ἀπὸ τῶν   
ἀριθµῶν τῷ ἐν ἀριθµῷ εἶναι τὴν µῖξιν, ἢ ἐν εὐλογίστῳ ἢ 
ἐν περιττῷ. νυνὶ γὰρ οὐθὲν ὑγιεινότερον τρὶς τρία ἂν ᾖ τὸ 
 
µελίκρατον κεκραµένον, ἀλλὰ µᾶλλον ὠφελήσειεν ἂν ἐν 
οὐθενὶ λόγῳ ὂν ὑδαρὲς δὲ ἢ ἐν ἀριθµῷ ἄκρατον ὄν. ἔτι οἱ 

λόγοι ἐν προσθέσει ἀριθµῶν εἰσὶν οἱ τῶν µίξεων, οὐκ ἐν 
ἀριθµοῖς, οἷον τρία πρὸς δύο ἀλλ' οὐ τρὶς δύο. τὸ γὰρ 
αὐτὸ δεῖ γένος εἶναι ἐν ταῖς πολλαπλασιώσεσιν, ὥστε δεῖ 
µετρεῖσθαι τῷ τε Α τὸν στοῖχον ἐφ' οὗ ΑΒΓ καὶ τῷ ∆ τὸν 
∆ΕΖ· ὥστε τῷ αὐτῷ πάντα. οὔκουν ἔσται πυρὸς ΒΕΓΖ 
καὶ ὕδατος ἀριθµὸς δὶς τρία.  - εἰ δ' ἀνάγκη πάντα ἀριθµοῦ 
κοινωνεῖν, ἀνάγκη πολλὰ συµβαίνειν τὰ αὐτά, καὶ ἀριθµὸν 
τὸν αὐτὸν τῷδε καὶ ἄλλῳ. ἆρ' οὖν τοῦτ' αἴτιον καὶ διὰ 
τοῦτό ἐστι τὸ πρᾶγµα, ἢ ἄδηλον; οἷον ἔστι τις τῶν τοῦ ἡλίου 
φορῶν ἀριθµός, καὶ πάλιν τῶν τῆς σελήνης, καὶ τῶν ζῴων 
γε ἑκάστου τοῦ βίου καὶ ἡλικίας· τί οὖν κωλύει ἐνίους µὲν τού- 
των τετραγώνους εἶναι ἐνίους δὲ κύβους, καὶ ἴσους τοὺς 
δὲ διπλασίους; οὐθὲν γὰρ κωλύει, ἀλλ' ἀνάγκη ἐν τούτοις 
στρέφεσθαι, εἰ ἀριθµοῦ πάντα ἐκοινώνει. ἐνεδέχετό τε τὰ 
διαφέροντα ὑπὸ τὸν αὐτὸν ἀριθµὸν πίπτειν· ὥστ' εἴ τισιν ὁ 
αὐτὸς ἀριθµὸς συνεβεβήκει, ταὐτὰ ἂν ἦν ἀλλήλοις ἐκεῖνα 
τὸ αὐτὸ εἶδος ἀριθµοῦ ἔχοντα, οἷον ἥλιος καὶ σελήνη τὰ 
αὐτά. ἀλλὰ διὰ τί αἴτια ταῦτα; ἑπτὰ µὲν φωνήεντα, 
ἑπτὰ δὲ χορδαὶ ἡ ἁρµονία, ἑπτὰ δὲ αἱ πλειάδες, ἐν ἑπτὰ 
δὲ ὀδόντας βάλλει (ἔνιά γε, ἔνια δ' οὔ), ἑπτὰ δὲ οἱ ἐπὶ 
Θήβας. ἆρ' οὖν ὅτι τοιοσδὶ ὁ ἀριθµὸς πέφυκεν, διὰ τοῦτο 

ἢ ἐκεῖνοι ἐγένοντο ἑπτὰ ἢ ἡ πλειὰς ἑπτὰ ἀστέρων ἐστίν; ἢ 
οἱ µὲν διὰ τὰς πύλας ἢ ἄλλην τινὰ αἰτίαν, τὴν δὲ ἡµεῖς 
οὕτως ἀριθµοῦµεν, τὴν δὲ ἄρκτον γε δώδεκα, οἱ δὲ πλείους· 



ἐπεὶ καὶ τὸ ΞΨΖ συµφωνίας φασὶν εἶναι, καὶ ὅτι ἐκεῖναι 
τρεῖς, καὶ ταῦτα τρία· ὅτι δὲ µυρία ἂν εἴη τοιαῦτα, οὐθὲν 
µέλει (τῷ γὰρ Γ καὶ Ρ εἴη ἂν ἓν σηµεῖον)· εἰ δ' ὅτι διπλά- 
σιον τῶν ἄλλων ἕκαστον, ἄλλο δ' οὔ, αἴτιον δ' ὅτι τριῶν   
ὄντων τόπων ἓν ἐφ' ἑκάστου ἐπιφέρεται τῷ σίγµα, διὰ τοῦτο 
τρία µόνον ἐστὶν ἀλλ' οὐχ ὅτι αἱ συµφωνίαι τρεῖς, ἐπεὶ 
πλείους γε αἱ συµφωνίαι, ἐνταῦθα δ' οὐκέτι δύναται. ὅµοιοι 
δὴ καὶ οὗτοι τοῖς ἀρχαίοις Ὁµηρικοῖς, οἳ µικρὰς ὁµοιότη- 
τας ὁρῶσι µεγάλας δὲ παρορῶσιν. λέγουσι δέ τινες ὅτι 
πολλὰ τοιαῦτα, οἷον αἵ τε µέσαι ἡ µὲν ἐννέα ἡ δὲ ὀκτώ, 
καὶ τὸ ἔπος δεκαεπτά, ἰσάριθµον τούτοις, βαίνεται δ' ἐν 
µὲν τῷ δεξιῷ ἐννέα συλλαβαῖς, ἐν δὲ τῷ ἀριστερῷ ὀκτώ· 
καὶ ὅτι ἴσον τὸ διάστηµα ἔν τε τοῖς γράµµασιν ἀπὸ τοῦ Α 
πρὸς τὸ Ω, καὶ ἀπὸ τοῦ βόµβυκος ἐπὶ τὴν ὀξυτάτην [νεά- 
την] ἐν αὐλοῖς, ἧς ὁ ἀριθµὸς ἴσος τῇ οὐλοµελείᾳ τοῦ οὐρανοῦ. 
ὁρᾶν δὲ δεῖ µὴ τοιαῦτα οὐθεὶς ἂν ἀπορήσειεν οὔτε λέγειν 
οὔθ' εὑρίσκειν ἐν τοῖς ἀϊδίοις, ἐπεὶ καὶ ἐν τοῖς φθαρτοῖς. 
ἀλλ' αἱ ἐν τοῖς ἀριθµοῖς φύσεις αἱ ἐπαινούµεναι καὶ τὰ 
 
Bekker page 1093b, line 8 
 
τούτοις ἐναντία καὶ ὅλως τὰ ἐν τοῖς µαθήµασιν, ὡς µὲν 
λέγουσί τινες καὶ αἴτια ποιοῦσι τῆς φύσεως, ἔοικεν οὑτωσί 
γε σκοπουµένοις διαφεύγειν (κατ' οὐδένα γὰρ τρόπον τῶν 
διωρισµένων περὶ τὰς ἀρχὰς οὐδὲν αὐτῶν αἴτιον)· ἔστιν ὡς 
µέντοι ποιοῦσι φανερὸν ὅτι τὸ εὖ ὑπάρχει καὶ τῆς συστοι- 
χίας ἐστὶ τῆς τοῦ καλοῦ τὸ περιττόν, τὸ εὐθύ, τὸ ἰσάκις ἴσον, 
αἱ δυνάµεις ἐνίων ἀριθµῶν· ἅµα γὰρ ὧραι καὶ ἀριθµὸς τοιοσδί· 
καὶ τὰ ἄλλα δὴ ὅσα συνάγουσιν ἐκ τῶν µαθηµατικῶν θεω- 
ρηµάτων πάντα ταύτην ἔχει τὴν δύναµιν. διὸ καὶ ἔοικε 
συµπτώµασιν· ἔστι γὰρ συµβεβηκότα µέν, ἀλλ' οἰκεῖα 
ἀλλήλοις πάντα, ἓν δὲ τῷ ἀνάλογον· ἐν ἑκάστῃ γὰρ τοῦ 
ὄντος κατηγορίᾳ ἐστὶ τὸ ἀνάλογον, ὡς εὐθὺ ἐν µήκει οὕτως 
ἐν πλάτει τὸ ὁµαλόν, ἴσως ἐν ἀριθµῷ τὸ περιττόν, ἐν δὲ 
χροιᾷ τὸ λευκόν.  - ἔτι οὐχ οἱ ἐν τοῖς εἴδεσιν ἀριθµοὶ αἴτιοι 
τῶν ἁρµονικῶν καὶ τῶν τοιούτων (διαφέρουσι γὰρ ἐκεῖνοι   
ἀλλήλων οἱ ἴσοι εἴδει· καὶ γὰρ αἱ µονάδες)· ὥστε διά γε 
ταῦτα εἴδη οὐ ποιητέον. τὰ µὲν οὖν συµβαίνοντα ταῦτά 
τε κἂν ἔτι πλείω συναχθείη· ἔοικε δὲ τεκµήριον εἶναι τὸ 
πολλὰ κακοπαθεῖν περὶ τὴν γένεσιν αὐτῶν καὶ µηδένα τρό- 
πον δύνασθαι συνεῖραι τοῦ µὴ χωριστὰ εἶναι τὰ µαθηµα- 
τικὰ τῶν αἰσθητῶν, ὡς ἔνιοι λέγουσι, µηδὲ ταύτας εἶναι 

τὰς ἀρχάς.   
      



ΜΕΤΕΩΡΟΛΟΓΙΚΩΝ Α 
 
 Περὶ µὲν οὖν τῶν πρώτων αἰτίων τῆς φύσεως καὶ περὶ πά- 
σης κινήσεως φυσικῆς, ἔτι δὲ περὶ τῶν κατὰ τὴν ἄνω φο- 
ρὰν διακεκοσµηµένων ἄστρων καὶ περὶ τῶν στοιχείων τῶν 
σωµατικῶν, πόσα τε καὶ ποῖα, καὶ τῆς εἰς ἄλληλα µε- 
ταβολῆς, καὶ περὶ γενέσεως καὶ φθορᾶς τῆς κοινῆς εἴρηται 
πρότερον. λοιπὸν δ' ἐστὶ µέρος τῆς µεθόδου ταύτης ἔτι θεω- 
ρητέον, ὃ πάντες οἱ πρότεροι µετεωρολογίαν ἐκάλουν· ταῦτα 
δ' ἐστὶν ὅσα συµβαίνει κατὰ φύσιν µέν, ἀτακτοτέραν µέντοι 
τῆς τοῦ πρώτου στοιχείου τῶν σωµάτων, περὶ τὸν γειτνιῶντα 
µάλιστα τόπον τῇ φορᾷ τῇ τῶν ἄστρων, οἷον περί τε γάλακτος 
καὶ κοµητῶν καὶ τῶν ἐκπυρουµένων καὶ κινουµένων φασµά- 
των, ὅσα τε θείηµεν ἂν ἀέρος εἶναι κοινὰ πάθη καὶ ὕδατος, 
ἔτι δὲ γῆς ὅσα µέρη καὶ εἴδη καὶ πάθη τῶν µερῶν, ἐξ ὧν 
περί τε πνευµάτων καὶ σεισµῶν θεωρήσαιµεν ἂν τὰς αἰτίας 
καὶ περὶ πάντων τῶν γιγνοµένων κατὰ τὰς κινήσεις τὰς τού- 
των· ἐν οἷς τὰ µὲν ἀποροῦµεν, τῶν δὲ ἐφαπτόµεθά τινα 
τρόπον· ἔτι δὲ περὶ κεραυνῶν πτώσεως καὶ τυφώνων καὶ 
πρηστήρων καὶ τῶν ἄλλων τῶν ἐγκυκλίων, ὅσα διὰ πῆξιν 
συµβαίνει πάθη τῶν αὐτῶν σωµάτων τούτων. διελθόντες δὲ   

περὶ τούτων, θεωρήσωµεν εἴ τι δυνάµεθα κατὰ τὸν ὑφηγη- 
µένον τρόπον ἀποδοῦναι περὶ ζῴων καὶ φυτῶν, καθόλου τε 
καὶ χωρίς· σχεδὸν γὰρ τούτων ῥηθέντων τέλος ἂν εἴη γε- 
γονὸς τῆς ἐξ ἀρχῆς ἡµῖν προαιρέσεως πάσης. ὧδ' οὖν ἀρ- 
ξάµενοι λέγωµεν περὶ αὐτῶν πρῶτον. 
 ἐπειδὴ γὰρ διώρισται πρότερον ἡµῖν µία µὲν ἀρχὴ τῶν 
σωµάτων, ἐξ ὧν συνέστηκεν ἡ τῶν ἐγκυκλίως φεροµένων σω- 
µάτων φύσις, ἄλλα δὲ τέτταρα σώµατα διὰ τὰς τέττα- 
ρας ἀρχάς, ὧν διπλῆν εἶναί φαµεν τὴν κίνησιν, τὴν µὲν 
ἀπὸ τοῦ µέσου τὴν δ' ἐπὶ τὸ µέσον· τεττάρων δ' ὄντων τού- 
των, πυρὸς καὶ ἀέρος καὶ ὕδατος καὶ γῆς, τὸ µὲν τούτοις 
πᾶσιν ἐπιπολάζον εἶναι πῦρ, τὸ δ' ὑφιστάµενον γῆν· δύο 
δὲ ἃ πρὸς αὑτὰ τούτοις ἀνάλογον ἔχει (ἀὴρ µὲν γὰρ πυ- 
ρὸς ἐγγυτάτω τῶν ἄλλων, ὕδωρ δὲ γῆς)· ὁ δὴ περὶ τὴν γῆν 
ὅλος κόσµος ἐκ τούτων συνέστηκε τῶν σωµάτων· περὶ οὗ τὰ 
συµβαίνοντα πάθη φαµὲν εἶναι ληπτέον. ἔστιν δ' ἐξ ἀνάγκης 
συνεχὴς οὗτος ταῖς ἄνω φοραῖς, ὥστε πᾶσαν αὐτοῦ τὴν 
δύναµιν κυβερνᾶσθαι ἐκεῖθεν· ὅθεν γὰρ ἡ τῆς κινήσεως 
ἀρχὴ πᾶσιν, ἐκείνην αἰτίαν νοµιστέον πρώτην. πρὸς δὲ τούτοις 
ἡ µὲν ἀίδιος καὶ τέλος οὐκ ἔχουσα τῷ τόπῳ τῆς κινήσεως, 
ἀλλ' ἀεὶ ἐν τέλει· ταῦτα δὲ τὰ σώµατα πάντα πεπερα- 

σµένους διέστηκε τόπους ἀλλήλων. ὥστε τῶν συµβαινόντων 



περὶ αὐτὸν πῦρ µὲν καὶ γῆν καὶ τὰ συγγενῆ τούτοις ὡς ἐν 
ὕλης εἴδει τῶν γιγνοµένων αἴτια χρὴ νοµίζειν (τὸ γὰρ ὑπο- 
κείµενον καὶ πάσχον τοῦτον προσαγορεύοµεν τὸν τρόπον), τὸ   
δ' οὕτως αἴτιον ὅθεν ἡ τῆς κινήσεως ἀρχή, τὴν τῶν ἀεὶ 
κινουµένων αἰτιατέον δύναµιν. 
 ἀναλαβόντες οὖν τὰς ἐξ ἀρχῆς θέσεις καὶ τοὺς εἰρηµέ- 
νους πρότερον διορισµούς, λέγωµεν περί τε τῆς τοῦ γάλακτος 
φαντασίας καὶ περὶ κοµητῶν καὶ τῶν ἄλλων ὅσα τυγχά- 
νει τούτοις ὄντα συγγενῆ. φαµὲν δὴ πῦρ καὶ ἀέρα καὶ ὕδωρ 
καὶ γῆν γίγνεσθαι ἐξ ἀλλήλων, καὶ ἕκαστον ἐν ἑκάστῳ ὑπάρ- 
 
χειν τούτων δυνάµει, ὥσπερ καὶ τῶν ἄλλων οἷς ἕν τι καὶ 
ταὐτὸν ὑπόκειται, εἰς ὃ δὴ ἀναλύονται ἔσχατον. πρῶτον µὲν 
οὖν ἀπορήσειεν ἄν τις περὶ τὸν καλούµενον ἀέρα, τίνα τε χρὴ 
λαβεῖν αὐτοῦ τὴν φύσιν ἐν τῷ περιέχοντι κόσµῳ τὴν γῆν, 
καὶ πῶς ἔχει τῇ τάξει πρὸς τἆλλα τὰ λεγόµενα στοιχεῖα 
τῶν σωµάτων. ὁ µὲν γὰρ δὴ τῆς γῆς ὄγκος πηλίκος ἄν τις 
εἴη πρὸς τὰ περιέχοντα µεγέθη, οὐκ ἄδηλον· ἤδη γὰρ 
ὦπται διὰ τῶν ἀστρολογικῶν θεωρηµάτων ἡµῖν ὅτι πολὺ 
καὶ τῶν ἄστρων ἐνίων ἐλάττων ἐστίν. ὕδατος δὲ φύσιν συν- 

εστηκυῖαν καὶ ἀφωρισµένην οὔθ' ὁρῶµεν οὔτ' ἐνδέχεται κεχω- 
ρισµένην εἶναι τοῦ περὶ τὴν γῆν ἱδρυµένου σώµατος, οἷον τῶν 
τε φανερῶν, θαλάττης καὶ ποταµῶν, κἂν εἴ τι κατὰ βά- 
θους ἄδηλον ἡµῖν ἐστιν. τὸ δὲ δὴ µεταξὺ τῆς γῆς τε καὶ 
τῶν ἐσχάτων ἄστρων πότερον ἕν τι νοµιστέον εἶναι σῶµα τὴν 
φύσιν ἢ πλείω, κἂν εἰ πλείω, πόσα, καὶ µέχρι ποῦ διώ- 
ρισται τοῖς τόποις; ἡµῖν µὲν οὖν εἴρηται πρότερον περὶ τοῦ 
πρώτου στοιχείου, ποῖόν τι τὴν δύναµίν ἐστιν, καὶ διότι πᾶς ὁ 
περὶ τὰς ἄνω φορὰς κόσµος ἐκείνου τοῦ σώµατος πλήρης 
ἐστί. καὶ ταύτην τὴν δόξαν οὐ µόνον ἡµεῖς τυγχάνοµεν ἔχον- 
τες, φαίνεται δὲ ἀρχαία τις ὑπόληψις αὕτη καὶ τῶν πρό- 
τερον ἀνθρώπων· ὁ γὰρ λεγόµενος αἰθὴρ παλαιὰν εἴληφε   
τὴν προσηγορίαν, ἣν Ἀναξαγόρας µὲν τῷ πυρὶ ταὐτὸν ἡγή- 
σασθαί µοι δοκεῖ σηµαίνειν· τά τε γὰρ ἄνω πλήρη πυ- 
ρὸς εἶναι, κἀκεῖνος τὴν ἐκεῖ δύναµιν αἰθέρα καλεῖν ἐνόµισεν, 
τοῦτο µὲν ὀρθῶς νοµίσας· τὸ γὰρ ἀεὶ σῶµα θέον ἅµα καὶ θεῖ- 
όν τι τὴν φύσιν ἐοίκασιν ὑπολαβεῖν, καὶ διώρισαν ὀνοµάζειν 
αἰθέρα τὸ τοιοῦτον ὡς ὂν οὐδενὶ τῶν παρ' ἡµῖν τὸ αὐτό· οὐ 
γὰρ δὴ φήσοµεν ἅπαξ οὐδὲ δὶς οὐδ' ὀλιγάκις τὰς αὐτὰς 
δόξας ἀνακυκλεῖν γιγνοµένας ἐν τοῖς ἀνθρώποις, ἀλλ' ἀπει- 
ράκις. ὅσοι δὲ πῦρ καθαρὸν εἶναί φασι τὸ περιέχον καὶ µὴ 

µόνον τὰ φερόµενα σώµατα, τὸ δὲ µεταξὺ γῆς καὶ τῶν 
ἄστρων ἀέρα, θεωρήσαντες ἂν τὰ νῦν δεικνύµενα διὰ τῶν 



µαθηµάτων ἱκανῶς ἴσως ἂν ἐπαύσαντο ταύτης τῆς παιδικῆς 
δόξης· λίαν γὰρ ἁπλοῦν τὸ νοµίζειν µικρὸν τοῖς µεγέθεσιν 
εἶναι τῶν φεροµένων ἕκαστον, ὅτι φαίνεται θεωροῦσιν ἐντεῦ- 
θεν ἡµῖν οὕτως. εἴρηται µὲν οὖν καὶ πρότερον ἐν τοῖς περὶ τὸν 
ἄνω τόπον θεωρήµασι· λέγωµεν δὲ τὸν αὐτὸν λόγον καὶ νῦν. 
εἰ γὰρ τά τε διαστήµατα πλήρη πυρὸς καὶ τὰ σώµατα 
συνέστηκεν ἐκ πυρός, πάλαι φροῦδον ἂν ἦν ἕκαστον τῶν ἄλ- 
λων στοιχείων. ἀλλὰ µὴν οὐδ' ἀέρος γε µόνου πλήρη· πολὺ 
γὰρ ἂν ὑπερβάλλοι τὴν ἰσότητα τῆς κοινῆς ἀναλογίας πρὸς 
τὰ σύστοιχα σώµατα, κἂν εἰ δύο στοιχείων πλήρης ὁ µε- 
ταξὺ γῆς τε καὶ οὐρανοῦ τόπος ἐστίν· οὐδὲν γὰρ ὡς εἰπεῖν µό- 
ριον ὁ τῆς γῆς ἐστιν ὄγκος, ἐν ᾧ συνείληπται πᾶν καὶ τὸ 
τοῦ ὕδατος πλῆθος, πρὸς τὸ περιέχον µέγεθος. ὁρῶµεν δ' 
οὐκ ἐν τοσούτῳ µεγέθει γιγνοµένην τὴν ὑπεροχὴν τῶν ὄγκων, 
ὅταν ἐξ ὕδατος ἀὴρ γένηται διακριθέντος ἢ πῦρ ἐξ ἀέρος·   
ἀνάγκη δὲ τὸν αὐτὸν ἔχειν λόγον ὃν ἔχει τὸ τοσονδὶ καὶ 
µικρὸν ὕδωρ πρὸς τὸν ἐξ αὐτοῦ γιγνόµενον ἀέρα, καὶ τὸν πάντα 
πρὸς τὸ πᾶν ὕδωρ. διαφέρει δ' οὐδὲν οὐδ' εἴ τις φήσει µὲν 
µὴ γίγνεσθαι ταῦτα ἐξ ἀλλήλων, ἴσα µέντοι τὴν δύναµιν 

εἶναι· κατὰ τοῦτον γὰρ τὸν τρόπον ἀνάγκη τὴν ἰσότητα τῆς 
δυνάµεως ὑπάρχειν τοῖς µεγέθεσιν αὐτῶν, ὥσπερ κἂν εἰ 
γιγνόµενα ἐξ ἀλλήλων ὑπῆρχεν. ὅτι µὲν οὖν οὔτ' ἀὴρ οὔτε 
πῦρ συµπεπλήρωκε µόνον τὸν µεταξὺ τόπον, φανερόν ἐστι· 
λοιπὸν δὲ διαπορήσαντας εἰπεῖν πῶς τέτακται τὰ δύο πρὸς 
τὴν τοῦ πρώτου σώµατος θέσιν, λέγω δὲ ἀέρα τε καὶ πῦρ, 
καὶ διὰ τίν' αἰτίαν ἡ θερµότης ἀπὸ τῶν ἄνωθεν ἄστρων 
γίγνεται τοῖς περὶ τὴν γῆν τόποις. περὶ ἀέρος οὖν εἰπόντες 
πρῶτον, ὥσπερ ὑπεθέµεθα, λέγωµεν οὕτω καὶ περὶ τούτων 
πάλιν. εἰ δὴ γίγνεται ὕδωρ ἐξ ἀέρος καὶ ἀὴρ ἐξ ὕδατος, 
διὰ τίνα ποτ' αἰτίαν οὐ συνίσταται νέφη κατὰ τὸν ἄνω τό- 
πον; προσῆκε γὰρ µᾶλλον ὅσῳ πορρώτερον ὁ τόπος τῆς 
γῆς καὶ ψυχρότερος, διὰ τὸ µήθ' οὕτω πλησίον εἶναι τῶν 
ἄστρων θερµῶν ὄντων µήτε τῶν ἀπὸ τῆς γῆς ἀνακλωµένων 
ἀκτίνων, αἳ κωλύουσι πλησίον τῆς γῆς συνίστασθαι, δια- 
κρίνουσαι τῇ θερµότητι τὰς συστάσεις· γίγνονται γὰρ αἱ τῶν 
νεφῶν ἀθροίσεις, οὗ λήγουσιν ἤδη διὰ τὸ σχίζεσθαι εἰς 
ἀχανὲς αἱ ἀκτῖνες. ἢ οὖν οὐκ ἐξ ἅπαντος τοῦ ἀέρος πέφυ- 
κεν ὕδωρ γίγνεσθαι, ἢ εἰ ὁµοίως ἐξ ἅπαντος, ὁ περὶ τὴν 
γῆν οὐ µόνον ἀήρ ἐστιν ἀλλ' οἷον ἀτµίς, διὸ πάλιν συνίστα-   
ται εἰς ὕδωρ. ἀλλὰ µὴν εἰ τοσοῦτος ὢν ὁ ἀὴρ ἅπας ἀτµίς 

ἐστι, δόξειεν ἂν πολὺ ὑπερβάλλειν ἡ τοῦ ἀέρος φύσις καὶ 
ἡ τοῦ ὕδατος, εἴπερ τά τε διαστήµατα τῶν ἄνω πλήρη ἐστὶ 
σώµατός τινος, καὶ πυρὸς µὲν ἀδύνατον διὰ τὸ κατεξη- 



ράνθαι ἂν τἆλλα πάντα, λείπεται δ' ἀέρος καὶ τοῦ περὶ τὴν 
γῆν πᾶσαν ὕδατος· ἡ γὰρ ἀτµὶς ὕδατος διάκρισίς ἐστιν. 
περὶ µὲν οὖν τούτων ἠπορήσθω τοῦτον τὸν τρόπον· ἡµεῖς δὲ 
λέγωµεν ἅµα πρός τε τὰ λεχθησόµενα διορίζοντες καὶ 
πρὸς τὰ νῦν εἰρηµένα. τὸ µὲν γὰρ ἄνω καὶ µέχρι σελή- 
νης ἕτερον εἶναι σῶµά φαµεν πυρός τε καὶ ἀέρος, οὐ µὴν 
ἀλλ' ἐν αὐτῷ γε τὸ µὲν καθαρώτερον εἶναι τὸ δ' ἧττον εἰ- 
λικρινές, καὶ διαφορὰς ἔχειν, καὶ µάλιστα ᾗ καταλήγει 
πρὸς τὸν ἀέρα καὶ πρὸς τὸν περὶ τὴν γῆν κόσµον. φεροµέ- 
νου δὲ τοῦ πρώτου στοιχείου κύκλῳ καὶ τῶν ἐν αὐτῷ σω- 
µάτων, τὸ προσεχὲς ἀεὶ τοῦ κάτω κόσµου καὶ σώµατος 
τῇ κινήσει διακρινόµενον ἐκπυροῦται καὶ ποιεῖ τὴν θερµό- 
τητα. δεῖ δὲ νοεῖν οὕτως καὶ ἐντεῦθεν ἀρξαµένους. τὸ γὰρ 
ὑπὸ τὴν ἄνω περιφορὰν σῶµα οἷον ὕλη τις οὖσα καὶ δυ- 
νάµει θερµὴ καὶ ψυχρὰ καὶ ξηρὰ καὶ ὑγρά, καὶ ὅσα 
ἄλλα τούτοις ἀκολουθεῖ πάθη, γίγνεται τοιαύτη καὶ ἔστιν 
ὑπὸ κινήσεως καὶ ἀκινησίας, ἧς τὴν αἰτίαν καὶ τὴν ἀρ- 
χὴν εἰρήκαµεν πρότερον. ἐπὶ µὲν οὖν τοῦ µέσου καὶ περὶ τὸ 
 
Bekker page 340b, line 20 
 
µέσον τὸ βαρύτατόν ἐστιν καὶ ψυχρότατον ἀποκεκριµένον, 
γῆ καὶ ὕδωρ· περὶ δὲ ταῦτα καὶ ἐχόµενα τούτων, ἀήρ   
τε καὶ ὃ διὰ συνήθειαν καλοῦµεν πῦρ, οὐκ ἔστι δὲ πῦρ· 
ὑπερβολὴ γὰρ θερµοῦ καὶ οἷον ζέσις ἐστὶ τὸ πῦρ. ἀλλὰ 
δεῖ νοῆσαι τοῦ λεγοµένου ὑφ' ἡµῶν ἀέρος τὸ µὲν περὶ τὴν 
γῆν οἷον ὑγρὸν καὶ θερµὸν εἶναι διὰ τὸ ἀτµίζειν τε καὶ 
ἀναθυµίασιν ἔχειν γῆς, τὸ δὲ ὑπὲρ τοῦτο θερµὸν ἤδη καὶ 
ξηρόν. ἔστιν γὰρ ἀτµίδος µὲν φύσις ὑγρὸν καὶ θερµόν, ἀνα- 
θυµιάσεως δὲ θερµὸν καὶ ξηρόν· καὶ ἔστιν ἀτµὶς µὲν δυ- 
νάµει οἷον ὕδωρ, ἀναθυµίασις δὲ δυνάµει οἷον πῦρ. τοῦ µὲν 
οὖν ἐν τῷ ἄνω τόπῳ µὴ συνίστασθαι νέφη ταύτην ὑπολη- 
πτέον αἰτίαν εἶναι, ὅτι οὐκ ἔνεστιν ἀὴρ µόνον ἀλλὰ µᾶλ- 
λον οἷον πῦρ. οὐδὲν δὲ κωλύει καὶ διὰ τὴν κύκλῳ φορὰν 
κωλύεσθαι συνίστασθαι νέφη ἐν τῷ ἀνωτέρω τόπῳ· ῥεῖν γὰρ 
ἀναγκαῖον ἅπαντα τὸν κύκλῳ ἀέρα, ὅσος µὴ ἐντὸς τῆς 
περιφερείας λαµβάνεται τῆς ἀπαρτιζούσης ὥστε τὴν γῆν 
σφαιροειδῆ εἶναι πᾶσαν· φαίνεται γὰρ καὶ νῦν ἡ τῶν ἀνέ- 
µων γένεσις ἐν τοῖς λιµνάζουσι τόποις τῆς γῆς, καὶ οὐχ 
ὑπερβάλλειν τὰ πνεύµατα τῶν ὑψηλῶν ὀρῶν. ῥεῖ δὲ 
κύκλῳ διὰ τὸ συνεφέλκεσθαι τῇ τοῦ ὅλου περιφορᾷ. τὸ µὲν 
γὰρ πῦρ τῷ ἄνω στοιχείῳ, τῷ δὲ πυρὶ ὁ ἀὴρ συνεχής ἐστιν· 

ὥστε καὶ διὰ τὴν κίνησιν κωλύεται συγκρίνεσθαι εἰς ὕδωρ, 
ἀλλ' ἀεὶ ὅ τι ἂν βαρύνηται µόριον αὐτοῦ ἐκθλιβοµένου εἰς 
τὸν ἄνω τόπον τοῦ θερµοῦ κάτω φέρεται, ἄλλα δ' ἐν µέρει 
συναναφέρεται τῷ ἀναθυµιωµένῳ πυρί, καὶ οὕτω συνεχῶς τὸ   



 
µὲν ἀέρος διατελεῖ πλῆρες ὂν τὸ δὲ πυρός, καὶ ἀεὶ ἄλλο 
καὶ ἄλλο γίγνεται ἕκαστον αὐτῶν. περὶ µὲν οὖν τοῦ µὴ γίγνε- 
σθαι νέφη µηδ' εἰς ὕδωρ σύγκρισιν, καὶ πῶς δεῖ λαβεῖν 
περὶ τοῦ µεταξὺ τόπου τῶν ἄστρων καὶ τῆς γῆς, καὶ τίνος 
ἐστὶν σώµατος πλήρης, τοσαῦτα εἰρήσθω. περὶ δὲ τῆς γιγνο- 
µένης θερµότητος, ἣν παρέχεται ὁ ἥλιος, µᾶλλον µὲν καθ' 
ἑαυτὸ καὶ ἀκριβῶς ἐν τοῖς περὶ αἰσθήσεως προσήκει λέγειν 
(πάθος γάρ τι τὸ θερµὸν αἰσθήσεώς ἐστιν), διὰ τίνα δ' αἰτίαν 
γίγνεται µὴ τοιούτων ὄντων ἐκείνων τὴν φύσιν, λεκτέον καὶ 
νῦν. ὁρῶµεν δὴ τὴν κίνησιν ὅτι δύναται διακρίνειν τὸν ἀέρα 
καὶ ἐκπυροῦν, ὥστε καὶ τὰ φερόµενα τηκόµενα φαίνεσθαι 
πολλάκις. τὸ µὲν οὖν γίγνεσθαι τὴν ἀλέαν καὶ τὴν θερµό- 
τητα ἱκανή ἐστιν παρασκευάζειν καὶ ἡ τοῦ ἡλίου φορὰ µόνον· 
ταχεῖάν τε γὰρ δεῖ καὶ µὴ πόρρω εἶναι. ἡ µὲν οὖν τῶν 
ἄστρων ταχεῖα µὲν πόρρω δέ, ἡ δὲ τῆς σελήνης κάτω µὲν 
βραδεῖα δέ· ἡ δὲ τοῦ ἡλίου ἄµφω ταῦτα ἔχει ἱκανῶς. τὸ δὲ 

µᾶλλον γίγνεσθαι ἅµα τῷ ἡλίῳ αὐτῷ τὴν θερµότητα εὔ- 
λογον, λαµβάνοντας τὸ ὅµοιον ἐκ τῶν παρ' ἡµῖν γιγνοµέ- 
νων· καὶ γὰρ ἐνταῦθα τῶν βίᾳ φεροµένων ὁ πλησιάζων 
ἀὴρ µάλιστα γίγνεται θερµός. καὶ τοῦτ' εὐλόγως συµβαίνει· 
µάλιστα γὰρ ἡ τοῦ στερεοῦ διακρίνει κίνησις αὐτόν. διά τε 
ταύτην οὖν τὴν αἰτίαν ἀφικνεῖται πρὸς τόνδε τὸν τόπον ἡ 
θερµότης, καὶ διὰ τὸ τὸ περιέχον πῦρ τὸν ἀέρα διαρραίνε- 
σθαι τῇ κινήσει πολλάκις καὶ φέρεσθαι βίᾳ κάτω. σηµεῖον 
δ' ἱκανὸν ὅτι ὁ ἄνω τόπος οὐκ ἔστι θερµὸς οὐδ' ἐκπεπυρωµένος 
καὶ αἱ διαδροµαὶ τῶν ἀστέρων. ἐκεῖ µὲν γὰρ οὐ γίγνονται,   
κάτω δέ· καίτοι τὰ µᾶλλον κινούµενα καὶ θᾶττον, ἐκπυροῦ- 
ται θᾶττον. πρὸς δὲ τούτοις ὁ ἥλιος, ὅσπερ µάλιστα εἶναι δο- 
κεῖ θερµός, φαίνεται λευκὸς ἀλλ' οὐ πυρώδης ὤν. 
 τούτων δὲ διωρισµένων, λέγωµεν διὰ τίν' αἰτίαν αἵ τε 
φλόγες αἱ καιόµεναι φαίνονται περὶ τὸν οὐρανὸν καὶ οἱ δια- 
θέοντες ἀστέρες καὶ οἱ καλούµενοι ὑπό τινων δαλοὶ καὶ αἶγες· 
ταῦτα γὰρ πάντ' ἐστὶν τὸ αὐτὸ καὶ διὰ τὴν αὐτὴν αἰτίαν, 
διαφέρει δὲ τῷ µᾶλλον καὶ ἧττον. ἀρχὴ δέ ἐστιν καὶ τούτων 
καὶ πολλῶν ἄλλων ἥδε. θερµαινοµένης γὰρ τῆς γῆς ὑπὸ 
τοῦ ἡλίου τὴν ἀναθυµίασιν ἀναγκαῖον γίγνεσθαι µὴ ἁπλῆν, ὥς 
τινες οἴονται, ἀλλὰ διπλῆν, τὴν µὲν ἀτµιδωδεστέραν τὴν δὲ 

πνευµατωδεστέραν, τὴν µὲν τοῦ ἐν τῇ γῇ καὶ ἐπὶ τῇ γῇ ὑγροῦ 
ἀτµίδα, τὴν δ' αὐτῆς τῆς γῆς οὔσης ξηρᾶς καπνώδη· καὶ τού- 
των τὴν µὲν πνευµατώδη ἐπιπολάζειν διὰ τὸ θερµόν, τὴν δὲ 
ὑγροτέραν ὑφίστασθαι διὰ τὸ βάρος. καὶ διὰ ταῦτα τοῦτον 
τὸν τρόπον κεκόσµηται τὸ πέριξ· πρῶτον µὲν γὰρ ὑπὸ τὴν 



ἐγκύκλιον φοράν ἐστιν τὸ θερµὸν καὶ ξηρόν, ὃ λέγοµεν πῦρ 
(ἀνώνυµον γὰρ τὸ κοινὸν ἐπὶ πάσης τῆς καπνώδους διακρί- 
σεως· ὅµως δὲ διὰ τὸ µάλιστα πεφυκέναι τὸ τοιοῦτον ἐκ- 
καίεσθαι τῶν σωµάτων οὕτως ἀναγκαῖον χρῆσθαι τοῖς ὀνό- 
µασιν), ὑπὸ δὲ ταύτην τὴν φύσιν ἀήρ. δεῖ δὴ νοῆσαι οἷον 
ὑπέκκαυµα τοῦτο ὃ νῦν εἴποµεν πῦρ περιτετάσθαι τῆς περὶ 
τὴν γῆν σφαίρας ἔσχατον, ὥστε µικρᾶς κινήσεως τυχὸν ἐκ- 
καίεσθαι πολλάκις ὥσπερ τὸν καπνόν· ἔστι γὰρ ἡ φλὸξ 
πνεύµατος ξηροῦ ζέσις. ᾗ ἂν οὖν µάλιστα εὐκαίρως ἔχῃ ἡ 
τοιαύτη σύστασις, ὅταν ὑπὸ τῆς περιφορᾶς κινηθῇ πως, ἐκ-   
κάεται. διαφέρει δ' ἤδη κατὰ τὴν τοῦ ὑπεκκαύµατος θέσιν 
ἢ τὸ πλῆθος· ἂν µὲν γὰρ πλάτος ἔχῃ καὶ µῆκος τὸ ὑπέκ- 
καυµα, πολλάκις ὁρᾶται καιοµένη φλὸξ ὥσπερ ἐν ἀρούρᾳ 
καιοµένης καλάµης, ἐὰν δὲ κατὰ µῆκος µόνον, οἱ καλού- 
µενοι δαλοὶ καὶ αἶγες καὶ ἀστέρες. ἐὰν µὲν πλέον τὸ 
ὑπέκκαυµα ᾖ κατὰ τὸ µῆκος ἢ τὸ πλάτος, ὅταν µὲν οἷον 

ἀποσπινθηρίζῃ ἅµα καιόµενον (τοῦτο δὲ γίγνεται διὰ τὸ παρ- 
εκπυροῦσθαι, κατὰ µικρὰ µέν, ἐπ' ἀρχὴν δέ), αἲξ καλεῖται, 
ὅταν δ' ἄνευ τούτου τοῦ πάθους, δαλός. ἐὰν δὲ τὰ µήκη τῆς 
ἀναθυµιάσεως κατὰ µικρά τε καὶ πολλαχῇ διεσπαρµένα 
ᾖ καὶ ὁµοίως κατὰ πλάτος καὶ βάθος, οἱ δοκοῦντες ἀστέρες 
διάττειν γίγνονται. ὁτὲ µὲν οὖν ὑπὸ τῆς κινήσεως ἡ ἀναθυµία- 
σις ἐκκαιοµένη γεννᾷ αὐτά· ὁτὲ δὲ ὑπὸ τοῦ διὰ τὴν ψύξιν 
συνισταµένου ἀέρος ἐκθλίβεται καὶ ἐκκρίνεται τὸ θερµόν, διὸ 
καὶ ἔοικεν ἡ φορὰ ῥίψει µᾶλλον αὐτῶν, ἀλλ' οὐκ ἐκκαύ- 
σει. ἀπορήσειε γὰρ ἄν τις πότερον ὥσπερ ἡ ὑπὸ τοὺς λύ- 
χνους τιθεµένη ἀναθυµίασις ἀπὸ τῆς ἄνωθεν φλογὸς ἅπτει 
τὸν κάτωθεν λύχνον (θαυµαστὴ γὰρ καὶ τούτου ἡ ταχυτής 
ἐστιν καὶ ὁµοία ῥίψει, ἀλλ' οὐχ ὡς ἄλλου καὶ ἄλλου γιγνο- 
µένου πυρός), ἢ ῥίψεις τοῦ αὐτοῦ τινος σώµατός εἰσιν αἱ δια- 
δροµαί. ἔοικε δὴ δι' ἄµφω· καὶ γὰρ οὕτως ὡς ἡ ἀπὸ τοῦ 
λύχνου γίγνεται, καὶ ἔνια διὰ τὸ ἐκθλίβεσθαι ῥιπτεῖται,   
ὥσπερ οἱ ἐκ τῶν δακτύλων πυρῆνες, ὥστε καὶ εἰς τὴν γῆν 
καὶ εἰς τὴν θάλατταν φαίνεσθαι πίπτοντα, καὶ νύκτωρ καὶ µεθ' 
ἡµέραν καὶ αἰθρίας οὔσης. κάτω δὲ ῥιπτεῖται διὰ τὸ τὴν πύ- 
κνωσιν εἰς τὸ κάτω ῥέπειν τὴν ἀπωθοῦσαν. διὸ καὶ οἱ κε- 
ραυνοὶ κάτω πίπτουσιν <, τοῦ πυρὸς ἄνω φεροµένου 

κατὰ φύσιν>· πάντων γὰρ τούτων ἡ γένεσις οὐκ 
ἔκκαυσις ἀλλ' ἔκκρισις ὑπὸ τῆς ἐκθλίψεώς ἐστιν, ἐπεὶ κατὰ 
φύσιν γε τὸ θερµὸν ἄνω πέφυκε φέρεσθαι πᾶν. ὅσα µὲν 
οὖν µᾶλλον ἐν τῷ ἀνωτάτω τόπῳ συνίσταται, ἐκκαιοµένης 
γίγνεται τῆς ἀναθυµιάσεως, ὅσα δὲ κατώτερον, ἐκκρινοµέ- 
νης διὰ τὸ συνιέναι καὶ ψύχεσθαι τὴν ὑγροτέραν ἀναθυ- 



µίασιν· αὕτη γὰρ συνιοῦσα καὶ κάτω ῥέπουσα ἀπωθεῖ 
πυκνουµένη καὶ κάτω ποιεῖ τοῦ θερµοῦ τὴν ῥῖψιν· διὰ δὲ 
τὴν θέσιν τῆς ἀναθυµιάσεως, ὅπως ἂν τύχῃ κειµένη τοῦ 
πλάτους καὶ τοῦ βάθους, οὕτω φέρεται ἢ ἄνω ἢ κάτω ἢ 
εἰς τὸ πλάγιον. τὰ πλεῖστα δ' εἰς τὸ πλάγιον διὰ τὸ δύο 
φέρεσθαι φοράς, βίᾳ µὲν κάτω, φύσει δ' ἄνω· πάντα 
γὰρ κατὰ τὴν διάµετρον φέρεται τὰ τοιαῦτα. διὸ καὶ τῶν 
διαθεόντων ἀστέρων ἡ πλείστη λοξὴ γίγνεται φορά. πάντων 
δὴ τούτων αἴτιον ὡς µὲν ὕλη ἡ ἀναθυµίασις, ὡς δὲ τὸ κι- 
νοῦν ὁτὲ µὲν ἡ ἄνω φορά, ὁτὲ δ' ἡ τοῦ ἀέρος συγκρινοµένου 
πῆξις. πάντα δὲ κάτω ταῦτα σελήνης γίγνεται. σηµεῖον δ' 
ἡ φαινοµένη αὐτῶν ταχυτὴς ὁµοία οὖσα τοῖς ὑφ' ἡµῶν 
ῥιπτουµένοις, ἃ διὰ τὸ πλησίον εἶναι ἡµῶν πολὺ δοκεῖ τῷ 
τάχει παραλλάττειν ἄστρα τε καὶ ἥλιον καὶ σελήνην.   
 φαίνεται δέ ποτε συνιστάµενα νύκτωρ αἰθρίας οὔσης 

πολλὰ φάσµατα ἐν τῷ οὐρανῷ, οἷον χάσµατά τε καὶ 
βόθυνοι καὶ αἱµατώδη χρώµατα. αἴτιον δὲ ἐπὶ τούτων τὸ 
αὐτό· ἐπεὶ γὰρ φανερός ἐστι συνιστάµενος ὁ ἄνω ἀὴρ ὥστ' 
ἐκπυροῦσθαι, καὶ τὴν ἐκπύρωσιν ὁτὲ µὲν τοιαύτην γίγνεσθαι 
ὥστε φλόγα δοκεῖν καίεσθαι, ὁτὲ δὲ οἷον δαλοὺς φέρεσθαι 
καὶ ἀστέρας, οὐδὲν ἄτοπον εἰ χρωµατίζεται ὁ αὐτὸς οὗτος 
ἀὴρ συνιστάµενος παντοδαπὰς χρόας· διά τε γὰρ πυκνο- 
τέρου διαφαινόµενον ἔλαττον φῶς καὶ ἀνάκλασιν δεχόµενος 
ὁ ἀὴρ παντοδαπὰ χρώµατα ποιήσει, µάλιστα δὲ φοινικοῦν 
ἢ πορφυροῦν, διὰ τὸ ταῦτα µάλιστα ἐκ τοῦ πυρώδους καὶ 
λευκοῦ φαίνεσθαι µειγνυµένων κατὰ τὰς ἐπιπροσθήσεις, οἷον 
ἀνίσχοντα τὰ ἄστρα καὶ δυόµενα, ἐὰν ᾖ καῦµα, καὶ διὰ 
καπνοῦ φοινικᾶ φαίνεται. καὶ τῇ ἀνακλάσει δὲ ποιήσει, 
ὅταν τὸ ἔνοπτρον ᾖ τοιοῦτον ὥστε µὴ τὸ σχῆµα ἀλλὰ τὸ 
χρῶµα δέχεσθαι. τοῦ δὲ µὴ πολὺν χρόνον µένειν ταῦτα 
ἡ σύστασις αἰτία ταχεῖα οὖσα. τὰ δὲ χάσµατα ἀναρρη- 
γνυµένου τοῦ φωτὸς ἐκ κυανοῦ καὶ µέλανος ποιεῖ τι βά- 
θος ἔχειν δοκεῖν. πολλάκις δ' ἐκ τῶν τοιούτων καὶ δαλοὶ 
ἐκπίπτουσιν, ὅταν συγκριθῇ µᾶλλον· συνιὸν δ' ἔτι χάσµα 
 
δοκεῖ. ὅλως δ' ἐν τῷ µέλανι τὸ λευκὸν πολλὰς ποιεῖ ποι- 

κιλίας, οἷον ἡ φλὸξ ἐν τῷ καπνῷ. ἡµέρας µὲν οὖν ὁ ἥλιος 
κωλύει, νυκτὸς δ' ἔξω τοῦ φοινικοῦ τὰ ἄλλα δι' ὁµόχροιαν 
οὐ φαίνεται. περὶ µὲν οὖν τῶν διαθεόντων ἀστέρων καὶ τῶν 
ἐκπυρουµένων, ἔτι δὲ τῶν ἄλλων τῶν τοιούτων φασµάτων 
ὅσα ταχείας ποιεῖται τὰς φαντασίας, ταύτας ὑπολαβεῖν 
δεῖ τὰς αἰτίας.   
 περὶ δὲ τῶν κοµητῶν καὶ τοῦ καλουµένου γάλακτος 



λέγωµεν, διαπορήσαντες πρὸς τὰ παρὰ τῶν ἄλλων εἰρη- 
µένα πρῶτον. Ἀναξαγόρας µὲν οὖν καὶ ∆ηµόκριτός φασιν 
εἶναι τοὺς κοµήτας σύµφασιν τῶν πλανήτων ἀστέρων, ὅταν 
διὰ τὸ πλησίον ἐλθεῖν δόξωσι θιγγάνειν ἀλλήλων. τῶν δ' 
Ἰταλικῶν τινες καλουµένων Πυθαγορείων ἕνα λέγουσιν 
αὐτὸν εἶναι τῶν πλανήτων ἀστέρων, ἀλλὰ διὰ πολλοῦ τε 
χρόνου τὴν φαντασίαν αὐτοῦ εἶναι καὶ τὴν ὑπερβολὴν ἐπὶ 
µικρόν, ὅπερ συµβαίνει καὶ περὶ τὸν τοῦ Ἑρµοῦ ἀστέρα· διὰ 
γὰρ τὸ µικρὸν ἐπαναβαίνειν πολλὰς ἐκλείπει φάσεις, ὥστε 
διὰ χρόνου φαίνεσθαι πολλοῦ. παραπλησίως δὲ τούτοις καὶ 
οἱ περὶ Ἱπποκράτην τὸν Χῖον καὶ τὸν µαθητὴν αὐτοῦ Αἰ- 
σχύλον ἀπεφήναντο, πλὴν τήν γε κόµην οὐκ ἐξ αὑτοῦ φασιν 
ἔχειν, ἀλλὰ πλανώµενον διὰ τὸν τόπον ἐνίοτε λαµβάνειν 
ἀνακλωµένης τῆς ἡµετέρας ὄψεως ἀπὸ τῆς ἑλκοµένης ὑγρό- 

τητος ὑπ' αὐτοῦ πρὸς τὸν ἥλιον. διὰ δὲ τὸ ὑπολείπεσθαι 
βραδύτατα τῷ χρόνῳ διὰ πλείστου χρόνου φαίνεσθαι τῶν 
ἄλλων ἄστρων, ὡς ὅταν ἐκ ταὐτοῦ φανῇ ὑπολελειµµένον 
ὅλον τὸν ἑαυτοῦ κύκλον· ὑπολείπεσθαι δ' αὐτὸν καὶ πρὸς 
ἄρκτον καὶ πρὸς νότον. ἐν µὲν οὖν τῷ µεταξὺ τόπῳ τῶν 
τροπικῶν οὐχ ἕλκειν τὸ ὕδωρ πρὸς ἑαυτὸν διὰ τὸ κεκαῦσθαι 
ὑπὸ τῆς τοῦ ἡλίου φορᾶς· πρὸς δὲ νότον ὅταν φέρηται, δα- 
ψίλειαν µὲν ἔχειν τῆς τοιαύτης νοτίδος, ἀλλὰ διὰ τὸ µι- 
κρὸν εἶναι τὸ ὑπὲρ τῆς γῆς τµῆµα τοῦ κύκλου, τὸ δὲ κάτω 
πολλαπλάσιον, οὐ δύνασθαι τὴν ὄψιν τῶν ἀνθρώπων φέρε-   
σθαι κλωµένην πρὸς τὸν ἥλιον οὔτε τῷ τροπικῷ τόπῳ πλησιά- 
ζοντος οὔτ' ἐπὶ θεριναῖς τροπαῖς ὄντος τοῦ ἡλίου· διόπερ ἐν 
τούτοις µὲν τοῖς τόποις οὐ γίγνεσθαι κοµήτην αὐτόν· ὅταν 
δὲ πρὸς βορέαν ὑπολειφθεὶς τύχῃ, λαµβάνειν κόµην διὰ 
τὸ µεγάλην εἶναι τὴν περιφέρειαν τὴν ἄνωθεν τοῦ ὁρίζοντος, 
τὸ δὲ κάτω µέρος τοῦ κύκλου µικρόν· ῥᾳδίως γὰρ τὴν ὄψιν 
τῶν ἀνθρώπων ἀφικνεῖσθαι τότε πρὸς τὸν ἥλιον. πᾶσιν δὲ 
τούτοις τὰ µὲν κοινῇ συµπίπτει λέγειν ἀδύνατα, τὰ δὲ 
χωρίς. πρῶτον µὲν οὖν τοῖς λέγουσιν ὅτι τῶν πλανωµένων 
ἐστὶν εἷς ἀστέρων ὁ κοµήτης· οἱ γὰρ πλανώµενοι πάντες ἐν 
τῷ κύκλῳ ὑπολείπονται τῷ τῶν ζῳδίων, κοµῆται δὲ πολ- 

λοὶ ἑωραµένοι εἰσὶν ἔξω τοῦ κύκλου. εἶτα καὶ πλείους ἑνὸς 
ἅµα γεγένηνται πολλάκις. πρὸς δὲ τούτοις, εἰ διὰ τὴν ἀνά- 
κλασιν τὴν κόµην ἴσχουσι, καθάπερ φησὶν Αἰσχύλος καὶ 
Ἱπποκράτης, ἔδει ποτὲ φαίνεσθαι καὶ ἄνευ κόµης τὸν ἀστέρα 
τοῦτον, ἐπειδήπερ ὑπολείπεται µὲν καὶ εἰς ἄλλους τόπους, 
τὴν δὲ κόµην ἴσχει οὐ πανταχοῦ· νῦν δ' οὐδεὶς ὦπται παρὰ 
τοὺς πέντε ἀστέρας· οὗτοι δὲ πολλάκις ἅµα πάντες µετέωροι 
φαίνονται ὑπὲρ τοῦ ὁρίζοντος. καὶ φανερῶν δὲ ὄντων αὐτῶν 



ἁπάντων καὶ µὴ φαινοµένων πάντων, ἀλλ' ἐνίων ὄντων 
πρὸς τῷ ἡλίῳ, οὐδὲν ἧττον κοµῆται φαίνονται γιγνόµενοι 
πολλάκις. ἀλλὰ µὴν οὐδὲ τοῦτο ἀληθές, ὡς ἐν τῷ πρὸς 
ἄρκτον τόπῳ γίγνεται κοµήτης µόνον, ἅµα καὶ τοῦ ἡλίου   
ὄντος περὶ θερινὰς τροπάς· ὅ τε γὰρ µέγας κοµήτης ὁ γε- 
νόµενος περὶ τὸν ἐν Ἀχαΐᾳ σεισµὸν καὶ τὴν τοῦ κύµατος 
ἔφοδον ἀπὸ δυσµῶν τῶν ἰσηµερινῶν ἀνέσχεν, καὶ πρὸς νότον 
ἤδη πολλοὶ γεγόνασιν. ἐπὶ δ' ἄρχοντος Ἀθήνησιν Εὐκλέους 
τοῦ Μόλωνος ἐγένετο κοµήτης ἀστὴρ πρὸς ἄρκτον µηνὸς Γα- 
µηλιῶνος περὶ τροπὰς ὄντος τοῦ ἡλίου χειµερινάς· καίτοι 
τοσοῦτον ἀνακλασθῆναι καὶ αὐτοὶ τῶν ἀδυνάτων εἶναί φασι. 
κοινὸν δὲ καὶ τούτοις καὶ τοῖς τὴν σύναψιν λέγουσιν πρῶτον 
µὲν ὅτι καὶ τῶν ἀπλανῶν λαµβάνουσι κόµην τινές. καὶ 

τοῦτ' οὐ µόνον Αἰγυπτίοις πιστεῦσαι δεῖ, καίτοι κἀκεῖνοί φα- 
σιν, ἀλλὰ καὶ ἡµεῖς ἐφεωράκαµεν· τῶν γὰρ ἐν τῷ ἰσχίῳ 
τοῦ κυνὸς ἀστήρ τις ἔσχε κόµην, ἀµαυρὰν µέντοι· ἀτενίζουσιν 
µὲν γὰρ εἰς αὐτὸν ἀµυδρὸν ἐγίγνετο τὸ φέγγος, παραβλέ- 
πουσι δ' ἠρέµα τὴν ὄψιν πλέον. πρὸς δὲ τούτοις ἅπαντες οἱ 
καθ' ἡµᾶς ὠµµένοι ἄνευ δύσεως ἠφανίσθησαν ἐν τῷ ὑπὲρ τοῦ 
ὁρίζοντος τόπῳ ἀποµαρανθέντες κατὰ µικρὸν οὕτως, ὥστε 
µήτε ἑνὸς ἀστέρος ὑπολειφθῆναι σῶµα µήτε πλειόνων, ἐπεὶ 
καὶ ὁ µέγας ἀστὴρ περὶ οὗ πρότερον ἐµνήσθηµεν ἐφάνη µὲν 
χειµῶνος ἐν πάγοις καὶ αἰθρίαις ἀφ' ἑσπέρας, ἐπὶ Ἀστείου 
ἄρχοντος, καὶ τῇ µὲν πρώτῃ οὐκ ὤφθη ὡς προδεδυκὼς τοῦ 
ἡλίου, τῇ δ' ὑστεραίᾳ ὤφθη· ὅσον ἐνδέχεται γὰρ ἐλάχιστον 
ὑπελείφθη, καὶ εὐθὺς ἔδυ· τὸ δὲ φέγγος ἀπέτεινε µέχρι τοῦ 
τρίτου µέρους τοῦ οὐρανοῦ οἷον ἅλµα· διὸ καὶ ἐκλήθη ὁδός. 
ἐπανῆλθε δὲ µέχρι τῆς ζώνης τοῦ Ὠρίωνος, καὶ ἐνταυθοῖ   
διελύθη. καίτοι ∆ηµόκριτός γε προσπεφιλονείκηκεν τῇ δόξῃ 
τῇ αὑτοῦ· φησὶ γὰρ ὦφθαι διαλυοµένων τῶν κοµητῶν ἀστέ- 
ρας τινάς. τοῦτο δὲ οὐχ ὁτὲ µὲν ἔδει γίγνεσθαι ὁτὲ δὲ οὔ, 
ἀλλ' ἀεί. πρὸς δὲ τούτοις καὶ οἱ Αἰγύπτιοί φασι καὶ τῶν 
πλανήτων καὶ πρὸς αὑτοὺς καὶ πρὸς τοὺς ἀπλανεῖς γίγνεσθαι 
συνόδους, καὶ αὐτοὶ ἑωράκαµεν τὸν ἀστέρα τὸν τοῦ ∆ιὸς τῶν 

ἐν τοῖς διδύµοις συνελθόντα τινὶ ἤδη καὶ ἀφανίσαντα, 
ἀλλ' οὐ κοµήτην γενόµενον. ἔτι δὲ καὶ ἐκ τοῦ λόγου φα- 
νερόν· οἱ γὰρ ἀστέρες κἂν εἰ µείζους καὶ ἐλάττους φαίνονται, 
ἀλλ' ὅµως ἀδιαίρετοί γε καθ' ἑαυτοὺς εἶναι δοκοῦσιν. ὥσπερ 
οὖν καὶ εἰ ἦσαν ἀδιαίρετοι, ἁψάµενοι οὐδὲν ἂν ἐποίησαν µέ- 
γεθος µεῖζον, οὕτως καὶ ἐπειδὴ οὐκ εἰσὶν µὲν φαίνονται δὲ 
ἀδιαίρετοι, καὶ συνελθόντες οὐδὲν φανοῦνται µείζους τὸ µέ- 
γεθος ὄντες. ὅτι µὲν οὖν αἱ λεγόµεναι περὶ αὐτῶν αἰτίαι 
ψευδεῖς οὖσαι τυγχάνουσιν, εἰ µὴ διὰ πλειόνων, ἀλλὰ καὶ 



διὰ τούτων ἱκανῶς δῆλόν ἐστιν. 
 ἐπεὶ δὲ περὶ τῶν ἀφανῶν τῇ αἰσθήσει νοµίζοµεν ἱκα- 
νῶς ἀποδεδεῖχθαι κατὰ τὸν λόγον, ἐὰν εἰς τὸ δυνατὸν ἀνα- 
γάγωµεν, ἔκ τε τῶν νῦν φαινοµένων ὑπολάβοι τις ἂν ὧδε 
περὶ τούτων µάλιστα συµβαίνειν· ὑπόκειται γὰρ ἡµῖν τοῦ 
κόσµου τοῦ περὶ τὴν γῆν, ὅσον ὑπὸ τὴν ἐγκύκλιόν ἐστιν φο- 
ράν, εἶναι τὸ πρῶτον µέρος ἀναθυµίασιν ξηρὰν καὶ θερµήν· 
αὕτη δὲ αὐτή τε καὶ τοῦ συνεχοῦς ὑπ' αὐτὴν ἀέρος ἐπὶ πολὺ 
συµπεριάγεται περὶ τὴν γῆν ὑπὸ τῆς φορᾶς καὶ τῆς κινή-   
σεως τῆς κύκλῳ· φεροµένη δὲ καὶ κινουµένη τοῦτον τὸν τρό- 
πον, ᾗ ἂν τύχῃ εὔκρατος οὖσα, πολλάκις ἐκπυροῦται· διό 
φαµεν γίγνεσθαι καὶ τὰς τῶν σποράδων ἀστέρων διαδροµάς. 

ὅταν οὖν εἰς τὴν τοιαύτην πύκνωσιν ἐµπέσῃ διὰ τὴν ἄνω- 
θεν κίνησιν ἀρχὴ πυρώδης, µήτε οὕτω πολλὴ λίαν ὥστε τα- 
χὺ καὶ ἐπὶ πολὺ ἐκκαίειν, µήθ' οὕτως ἀσθενὴς ὥστε ἀποσβε- 
σθῆναι ταχύ, ἀλλὰ πλείων καὶ ἐπὶ πολύ, ἅµα δὲ κάτω- 
θεν συµπίπτῃ ἀναβαίνειν εὔκρατον ἀναθυµίασιν, ἀστὴρ τοῦτο 
γίγνεται κοµήτης, ὅπως ἂν τὸ ἀναθυµιώµενον τύχῃ ἐσχη- 
µατισµένον· ἐὰν µὲν γὰρ πάντῃ ὁµοίως, κοµήτης, ἐὰν δ' 
ἐπὶ µῆκος, καλεῖται πωγωνίας. ὥσπερ δὲ ἡ τοιαύτη φορὰ 
ἀστέρος φορὰ δοκεῖ εἶναι, οὕτως καὶ ἡ µονὴ ἡ ὁµοία ἀστέρος 
µονὴ δοκεῖ εἶναι· παραπλήσιον γὰρ τὸ γιγνόµενον οἷον εἴ 
τις εἰς ἀχύρων θηµῶνα καὶ πλῆθος ὤσειε δαλὸν ἢ πυρὸς 
ἀρχὴν ἐµβάλοι µικράν· φαίνεται γὰρ ὁµοία καὶ ἡ τῶν 
ἀστέρων διαδροµὴ τούτῳ· ταχὺ γὰρ διὰ τὴν εὐφυΐαν τοῦ 
 
ὑπεκκαύµατος διαδίδωσιν ἐπὶ µῆκος. εἰ δὴ τοῦτο µείνειε 
καὶ µὴ καταµαρανθείη διελθόν, ᾗ µάλιστα ἐπύκνωσε τὸ 
ὑπέκκαυµα, γένοιτ' ἂν ἀρχὴ τῆς φορᾶς ἡ τελευτὴ τῆς 
διαδροµῆς. τοιοῦτον ὁ κοµήτης ἐστὶν ἀστήρ, ὥσπερ διαδροµὴ 
ἀστέρος, ἔχων ἐν ἑαυτῷ πέρας καὶ ἀρχήν. ὅταν µὲν οὖν ἐν 
αὐτῷ τῷ κάτω τόπῳ ἡ ἀρχὴ τῆς συστάσεως ᾖ, καθ' ἑαυ-   
τὸν φαίνεται κοµήτης· ὅταν δ' ὑπὸ τῶν ἄστρων τινός, ἢ τῶν 

ἀπλανῶν ἢ τῶν πλανήτων, ὑπὸ τῆς κινήσεως συνιστῆται ἡ 
ἀναθυµίασις, τότε κοµήτης γίγνεται τούτων τις· οὐ γὰρ πρὸς 
αὐτοῖς ἡ κόµη γίγνεται τοῖς ἄστροις, ἀλλ' ὥσπερ αἱ ἅλῳ 
περὶ τὸν ἥλιον φαίνονται καὶ τὴν σελήνην παρακολουθοῦ- 
σαι, καίπερ µεθισταµένων, ὅταν οὕτως ᾖ πεπυκνωµένος 
ὁ ἀὴρ ὥστε τοῦτο γίγνεσθαι τὸ πάθος ὑπὸ τὴν τοῦ ἡλίου πο- 
ρείαν, οὕτω καὶ ἡ κόµη τοῖς ἄστροις οἷον ἅλως ἐστίν· πλὴν ἡ 
µὲν γίγνεται δι' ἀνάκλασιν τοιαύτη τὴν χρόαν, ἐκεῖ δ' ἐπ' 
αὐτῶν τὸ χρῶµα φαινόµενόν ἐστιν. ὅταν µὲν οὖν κατ' ἀστέρα 
γένηται ἡ τοιαύτη σύγκρισις, τὴν αὐτὴν ἀνάγκη φαίνεσθαι 



φορὰν κινούµενον τὸν κοµήτην ἥνπερ φέρεται ὁ ἀστήρ· ὅταν 
δὲ συστῇ καθ' αὑτόν, τότε ὑπολειπόµενοι φαίνονται. τοιαύτη 
γὰρ ἡ φορὰ τοῦ κόσµου τοῦ περὶ τὴν γῆν. τοῦτο γὰρ µάλιστα 
µηνύει µὴ εἶναι ἀνάκλασίν τινα τὸν κοµήτην, ὡς ἅλω ἐν 
ὑπεκκαύµατι καθαρῷ πρὸς αὐτὸν τὸν ἀστέρα γιγνοµένην, 
καὶ µὴ ὡς λέγουσιν οἱ περὶ Ἱπποκράτην, πρὸς τὸν ἥλιον, 
ὅτι καὶ καθ' αὑτὸν γίγνεται κοµήτης πολλάκις καὶ πλεονά- 
κις ἢ περὶ τῶν ὡρισµένων τινὰς ἀστέρων. περὶ µὲν οὖν τῆς 
ἅλω τὴν αἰτίαν ὕστερον ἐροῦµεν· περὶ δὲ τοῦ πυρώδη τὴν σύ- 
στασιν αὐτῶν εἶναι τεκµήριον χρὴ νοµίζειν ὅτι σηµαίνουσι 
γιγνόµενοι πλείους πνεύµατα καὶ αὐχµούς· δῆλον γὰρ 

ὅτι γίγνονται διὰ τὸ πολλὴν εἶναι τὴν τοιαύτην ἔκκρισιν, 
ὥστε ξηρότερον ἀναγκαῖον εἶναι τὸν ἀέρα, καὶ διακρίνεσθαι   
καὶ διαλύεσθαι τὸ διατµίζον ὑγρὸν ὑπὸ τοῦ πλήθους τῆς 
θερµῆς ἀναθυµιάσεως, ὥστε µὴ συνίστασθαι ῥᾳδίως εἰς ὕδωρ. 
σαφέστερον δ' ἐροῦµεν καὶ περὶ τούτου τοῦ πάθους, ὅταν καὶ 
περὶ πνευµάτων λέγειν ᾖ καιρός. ὅταν µὲν οὖν πυκνοὶ καὶ 
πλείους φαίνωνται, καθάπερ λέγοµεν, ξηροὶ καὶ πνευµα- 
τώδεις γίγνονται οἱ ἐνιαυτοὶ ἐπιδήλως· ὅταν δὲ σπανιώτεροι 
καὶ ἀµαυρότεροι τὸ µέγεθος, ὁµοίως µὲν οὐ γίγνεται τὸ τοιοῦ- 
τον, οὐ µὴν ἀλλ' ὡς ἐπὶ τὸ πολὺ γίγνεταί τις ὑπερβολὴ 
πνεύµατος ἢ κατὰ χρόνον ἢ κατὰ µέγεθος, ἐπεὶ καὶ ὅτε ὁ 
ἐν Αἰγὸς ποταµοῖς ἔπεσε λίθος ἐκ τοῦ ἀέρος, ὑπὸ πνεύµατος 
ἀρθεὶς ἐξέπεσε µεθ' ἡµέραν· ἔτυχε δὲ καὶ τότε κοµήτης 
ἀστὴρ γενόµενος ἀφ' ἑσπέρας. καὶ περὶ τὸν µέγαν ἀστέρα 
τὸν κοµήτην ξηρὸς ἦν ὁ χειµὼν καὶ βόρειος, καὶ τὸ κῦµα 
δι' ἐναντίωσιν ἐγένετο πνευµάτων· ἐν µὲν γὰρ τῷ κόλπῳ 
βορέας κατεῖχεν, ἔξω δὲ νότος ἔπνευσε µέγας. ἔτι δ' ἐπ' 
ἄρχοντος Νικοµάχου ἐγένετο ὀλίγας ἡµέρας κοµήτης 
περὶ τὸν ἰσηµερινὸν κύκλον, οὐκ ἀφ' ἑσπέρας ποιησάµενος 
τὴν ἀνατολήν, ἐφ' ᾧ τὸ περὶ Κόρινθον πνεῦµα γενέσθαι 
συνέπεσεν. τοῦ δὲ µὴ γίγνεσθαι πολλοὺς µηδὲ πολλάκις 

κοµήτας, καὶ µᾶλλον ἐκτὸς τῶν τροπικῶν ἢ ἐντός, αἴτιος 
ἡ τοῦ ἡλίου καὶ ἡ τῶν ἀστέρων κίνησις, οὐ µόνον ἐκκρίνουσα 
τὸ θερµόν, ἀλλὰ καὶ διακρίνουσα τὸ συνιστάµενον. µάλιστα 
δ' αἴτιον ὅτι τὸ πλεῖστον εἰς τὴν τοῦ γάλακτος ἀθροίζεται 
χώραν.   
 ὅπως δὲ καὶ διὰ τίν' αἰτίαν γίγνεται καὶ τί ἐστι τὸ 
γάλα, λέγωµεν ἤδη. προδιέλθωµεν δὲ καὶ περὶ τούτου τὰ 
παρὰ τῶν ἄλλων εἰρηµένα πρῶτον. τῶν µὲν οὖν καλουµένων 
Πυθαγορείων φασί τινες ὁδὸν εἶναι ταύτην οἱ µὲν τῶν ἐκπε- 
σόντων τινὸς ἀστέρων, κατὰ τὴν λεγοµένην ἐπὶ Φαέθοντος 
φθοράν, οἱ δὲ τὸν ἥλιον τοῦτον τὸν κύκλον φέρεσθαί ποτέ 



φασιν· οἷον οὖν διακεκαῦσθαι τὸν τόπον τοῦτον ἤ τι τοιοῦτον 
ἄλλο πεπονθέναι πάθος ὑπὸ τῆς φορᾶς αὐτῶν. ἄτοπον δὲ τὸ 
µὴ συννοεῖν ὅτι εἴπερ τοῦτ' ἦν τὸ αἴτιον, ἔδει καὶ τὸν τῶν 
ζῳδίων κύκλον οὕτως ἔχειν, καὶ µᾶλλον ἢ τὸν τοῦ γάλα- 
κτος· ἅπαντα γὰρ ἐν αὐτῷ φέρεται τὰ πλανώµενα καὶ 
οὐχ ὁ ἥλιος µόνος. δῆλος δ' ἡµῖν ἅπας ὁ κύκλος· αἰεὶ γὰρ 
αὐτοῦ φανερὸν ἡµικύκλιον τῆς νυκτός. ἀλλὰ πεπονθὼς οὐδὲν 
φαίνεται τοιοῦτον, πλὴν εἴ τι συνάπτει µόριον αὐτοῦ πρὸς τὸν 
τοῦ γάλακτος κύκλον. οἱ δὲ περὶ Ἀναξαγόραν καὶ ∆ηµό- 
κριτον φῶς εἶναι τὸ γάλα λέγουσιν ἄστρων τινῶν· τὸν γὰρ 

ἥλιον ὑπὸ τὴν γῆν φερόµενον οὐχ ὁρᾶν ἔνια τῶν ἄστρων. ὅσα 
µὲν οὖν περιορᾶται ὑπ' αὐτοῦ, τούτων µὲν οὐ φαίνεσθαι τὸ φῶς 
(κωλύεσθαι γὰρ ὑπὸ τῶν τοῦ ἡλίου ἀκτίνων)· ὅσοις δ' ἀντι- 
φράττει ἡ γῆ ὥστε µὴ ὁρᾶσθαι ὑπὸ τοῦ ἡλίου, τὸ τούτων οἰ- 
κεῖον φῶς εἶναί φασι τὸ γάλα. φανερὸν δ' ὅτι καὶ τοῦτ' 
ἀδύνατον· τὸ µὲν γὰρ γάλα ἀεὶ τὸ αὐτὸ ἐν τοῖς αὐτοῖς 
ἐστιν ἄστροις (φαίνεται γὰρ µέγιστος ὢν κύκλος), ὑπὸ δὲ 
τοῦ ἡλίου ἀεὶ ἕτερα τὰ οὐχ ὁρώµενα διὰ τὸ µὴ ἐν ταὐ- 
τῷ µένειν τόπῳ. ἔδει οὖν µεθισταµένου τοῦ ἡλίου µεθίστα-   
σθαι καὶ τὸ γάλα· νῦν δὲ οὐ φαίνεται τοῦτο γιγνόµενον. πρὸς 
δὲ τούτοις, εἰ καθάπερ δείκνυται νῦν ἐν τοῖς περὶ ἀστρο- 
λογίαν θεωρήµασιν, τὸ τοῦ ἡλίου µέγεθος µεῖζόν ἐστιν 
ἢ τὸ τῆς γῆς καὶ τὸ διάστηµα πολλαπλασίως µεῖζον 
τὸ τῶν ἄστρων πρὸς τὴν γῆν ἢ τὸ τοῦ ἡλίου, καθάπερ τὸ 
τοῦ ἡλίου πρὸς τὴν γῆν ἢ τὸ τῆς σελήνης, οὐκ ἂν πόρρω που 
τῆς γῆς ὁ κῶνος ὁ ἀπὸ τοῦ ἡλίου συµβάλλοι τὰς ἀκτῖ- 
νας, οὐδ' ἂν ἡ σκιὰ πρὸς τοῖς ἄστροις εἴη τῆς γῆς, ἡ καλου- 
µένη νύξ· ἀλλ' ἀνάγκη πάντα τὸν ἥλιον τὰ ἄστρα περιορᾶν, 
καὶ µηδενὶ τὴν γῆν ἀντιφράττειν αὐτῶν. ἔτι δ' ἐστὶν τρίτη τις 
ὑπόληψις περὶ αὐτοῦ· λέγουσιν γάρ τινες ἀνάκλασιν εἶναι τὸ 
γάλα τῆς ἡµετέρας ὄψεως πρὸς τὸν ἥλιον, ὥσπερ καὶ τὸν 

ἀστέρα τὸν κοµήτην. ἀδύνατον δὲ καὶ τοῦτο· εἰ µὲν γὰρ τό 
τε ὁρῶν ἠρεµοίη καὶ τὸ ἔνοπτρον καὶ τὸ ὁρώµενον ἅπαν, ἐν 
τῷ αὐτῷ σηµείῳ τοῦ ἐνόπτρου τὸ αὐτὸ φαίνοιτ' ἂν µέρος 
τῆς ἐµφάσεως· εἰ δὲ κινοῖτο τὸ ἔνοπτρον καὶ τὸ ὁρώµενον 
ἐν τῷ αὐτῷ µὲν ἀποστήµατι πρὸς τὸ ὁρῶν καὶ ἠρεµοῦν, πρὸς 
ἄλληλα δὲ µήτε ἰσοταχῶς µηδ' ἐν τῷ αὐτῷ ἀεὶ διαστή- 
µατι, ἀδύνατον τὴν αὐτὴν ἔµφασιν ἐπὶ τοῦ αὐτοῦ εἶναι µέ- 
ρους τοῦ ἐνόπτρου. τὰ δ' ἐν τῷ τοῦ γάλακτος κύκλῳ φερό- 
µενα ἄστρα κινεῖται καὶ ὁ ἥλιος πρὸς ὃν ἡ ἀνάκλασις, µε- 
νόντων ἡµῶν, καὶ ὁµοίως καὶ ἴσον πρὸς ἡµᾶς ἀπέχοντα, 
αὐτῶν δ' οὐκ ἴσον· ὁτὲ µὲν γὰρ µέσων νυκτῶν ὁ δελφὶς 
ἐπιτέλλει, ὁτὲ δὲ ἕωθεν, τὰ δὲ µόρια τοῦ γάλακτος τὰ 



αὐτὰ µένει ἐν ἑκάστῳ. καίτοι οὐκ ἔδει, εἰ ἦν ἔµφασις, ἀλλὰ 
µὴ ἐν αὐτοῖς τι ἦν τοῦτο τὸ πάθος τοῖς τόποις. ἔτι δὲ νύκτωρ 
ἐν ὕδατι καὶ τοῖς τοιούτοις ἐνόπτροις τὸ µὲν γάλα ἐµφαί-   
νεται θεωροῦσι, τὸ δὲ τὴν ὄψιν ἀνακλᾶσθαι πρὸς τὸν ἥλιον 
πῶς δυνατόν; ὅτι µὲν οὖν οὔτε ὁδὸς τῶν πλανήτων οὐδενὸς οὔτε 
φῶς ἐστι τῶν µὴ ὁρωµένων ἄστρων οὔτ' ἀνάκλασις, ἐκ τούτων 
φανερόν. σχεδὸν δὲ ταῦτ' ἐστὶν µόνον τὰ µέχρι τοῦ νῦν παρα- 
δεδοµένα παρὰ τῶν ἄλλων. ἡµεῖς δὲ λέγωµεν ἀναλαβόντες 
τὴν ὑποκειµένην ἀρχὴν ἡµῖν. εἴρηται γὰρ πρότερον ὅτι τὸ 

ἔσχατον τοῦ λεγοµένου ἀέρος δύναµιν ἔχει πυρός, ὥστε τῇ 
κινήσει διακρινοµένου τοῦ ἀέρος ἀποκρίνεσθαι τοιαύτην σύστα- 
σιν οἵαν καὶ τοὺς κοµήτας ἀστέρας εἶναί φαµεν. τοιοῦτον δὴ 
δεῖ νοῆσαι γιγνόµενον ὅπερ ἐπ' ἐκείνων, ὅταν µὴ αὐτὴ 
καθ' αὑτὴν γένηται ἡ τοιαύτη ἔκκρισις, ἀλλ' ὑπό τινος τῶν 
 
ἄστρων ἢ τῶν ἐνδεδεµένων ἢ τῶν πλανωµένων· τότε γὰρ οὗ- 
τοι φαίνονται κοµῆται διὰ τὸ παρακολουθεῖν αὐτῶν τῇ 
φορᾷ ὥσπερ τῷ ἡλίῳ τὴν τοιαύτην σύγκρισιν, ἀφ' ἧς διὰ 
τὴν ἀνάκλασιν τὴν ἅλω φαίνεσθαί φαµεν, ὅταν οὕτω τύχῃ 
κεκραµένος ὁ ἀήρ. ὃ δὴ καθ' ἕνα συµβαίνει τῶν ἀστέρων, 
τοῦτο δεῖ λαβεῖν γιγνόµενον περὶ ὅλον τὸν οὐρανὸν καὶ τὴν 
ἄνω φορὰν ἅπασαν· εὔλογον γάρ, εἴπερ ἡ ἑνὸς ἄστρου κίνησις, 
καὶ τὴν τῶν πάντων ποιεῖν τι τοιοῦτον καὶ ἐκριπίζειν ἀέρα 
τε καὶ διακρίνειν διὰ τὸ τοῦ κύκλου µέγεθος. <ἀνάγκη τοί- 
νυν τῶν αὐτῶν µεγίστων κύκλων µάλιστα τὴν µέλλουσαν τοῦ- 
το ποιήσειν φοράν. . . χρὴ γὰρ τοῦτο, ἵνα πολλὴ κίνησις ᾖ 
διὰ τὸ µέγεθος γιγνοµένη καὶ πλείονα τὴν ἔξαψιν ποιήσῃ.> 
καὶ πρὸς τούτοις ἔτι καθ' ὃν τόπον πυκνότατα καὶ πλεῖστα 
καὶ µέγιστα τυγχάνουσιν ὄντα τῶν ἄστρων. ὁ µὲν οὖν τῶν 
ζῳδίων διὰ τὴν τοῦ ἡλίου φορὰν καὶ τὴν τῶν πλανητῶν   

διαλύει τὴν τοιαύτην σύστασιν· διόπερ οἱ πολλοὶ τῶν 
κοµητῶν ἐκτὸς γίγνονται τῶν τροπικῶν. ἔτι δ' οὔτε περὶ τὸν ἥλι- 
ον οὔτε περὶ σελήνην γίγνεται κόµη· θᾶττον γὰρ διακρίνουσιν ἢ 
ὥστε συστῆναι τοιαύτην σύγκρισιν. οὗτος δ' ὁ κύκλος ἐν ᾧ τὸ 
γάλα φαίνεται τοῖς ὁρῶσιν, ὅ τε µέγιστος ὢν τυγχάνει 
καὶ τῇ θέσει κείµενος οὕτως ὥστε πολὺ τοὺς τροπικοὺς ὑπερ- 
βάλλειν. πρὸς δὲ τούτοις ἄστρων ὁ τόπος πλήρης ἐστὶν τῶν 
µεγίστων καὶ λαµπροτάτων, καὶ ἔτι τῶν σποράδων καλου- 
µένων (τοῦτο δ' ἐστὶν καὶ τοῖς ὄµµασιν ἰδεῖν φανερόν), ὥστε 
διὰ ταῦτα συνεχῶς καὶ ἀεὶ ταύτην πᾶσαν ἀθροίζεσθαι τὴν 
σύγκρισιν. σηµεῖον δέ· καὶ γὰρ αὐτοῦ τοῦ κύκλου πλέον τὸ 
φῶς ἐστιν ἐν θατέρῳ ἡµικυκλίῳ τῷ τὸ δίπλωµα ἔχοντι· ἐν 
τούτῳ γὰρ πλείω καὶ πυκνότερά ἐστιν ἄστρα ἢ ἐν θατέρῳ, 



ὡς οὐ δι' ἑτέραν τιν' αἰτίαν γιγνοµένου τοῦ φέγγους ἢ διὰ τὴν 
τῶν ἄστρων φοράν· εἰ γὰρ ἔν τε τῷ κύκλῳ τούτῳ γίγνεται ἐν 
ᾧ τὰ πλεῖστα κεῖται τῶν ἄστρων, καὶ αὐτοῦ τοῦ κύκλου ἐν ᾧ 
µᾶλλον φαίνεται καταπεπυκνῶσθαι καὶ µεγέθει καὶ πλή- 
θει ἀστέρων, ταύτην εἰκὸς ὑπολαβεῖν οἰκειοτάτην αἰτίαν εἶναι 
τοῦ πάθους. θεωρείσθω δ' ὅ τε κύκλος καὶ τὰ ἐν αὐτῷ ἄστρα 
ἐκ τῆς ὑπογραφῆς. τοὺς δὲ σποράδας καλουµένους οὕτω µὲν 
εἰς τὴν σφαῖραν οὐκ ἔσται τάξαι διὰ τὸ µηδεµίαν διὰ τέλους 

ἔχειν φανερὰν ἕκαστον θέσιν, εἰς δὲ τὸν οὐρανὸν ἀναβλέπουσίν 
ἐστι δῆλον· ἐν µόνῳ γὰρ τούτῳ τῶν κύκλων τὰ µεταξὺ 
πλήρη τοιούτων ἀστέρων ἐστίν, ἐν δὲ τοῖς ἄλλοις διαλείπει 
φανερῶς. ὥστ' εἴπερ καὶ περὶ τοῦ φαίνεσθαι κοµήτας ἀποδε- 
χόµεθα τὴν αἰτίαν ὡς εἰρηµένην µετρίως, καὶ περὶ τοῦ γά- 
λακτος τὸν αὐτὸν ὑποληπτέον τρόπον ἔχειν· ὃ γὰρ ἐκεῖ   
περὶ ἕνα ἐστὶν πάθος ἡ κόµη, τοῦτο περὶ κύκλον τινὰ συµ- 
βαίνει γίγνεσθαι τὸ αὐτό, καὶ ἔστιν τὸ γάλα, ὡς εἰπεῖν 
οἷον ὁριζόµενον, ἡ τοῦ µεγίστου διὰ τὴν ἔκκρισιν κύκλου κόµη. 
διὸ καθάπερ πρότερον εἴποµεν, οὐ πολλοὶ οὐδὲ πολλάκις γί- 
γνονται κοµῆται, διὰ τὸ συνεχῶς ἀποκεκρίσθαι καὶ ἀπο- 
κρίνεσθαι καθ' ἑκάστην περίοδον εἰς τοῦτον τὸν τόπον αἰεὶ τὴν 
τοιαύτην σύστασιν. περὶ µὲν οὖν τῶν γιγνοµένων ἐν τῷ περὶ 
τὴν γῆν κόσµῳ τῷ συνεχεῖ ταῖς φοραῖς εἴρηται, περί τε 
τῆς διαδροµῆς τῶν ἄστρων καὶ τῆς ἐκπιµπραµένης φλογός, 
ἔτι δὲ περί τε κοµητῶν καὶ τοῦ καλουµένου γάλακτος· σχεδὸν 
γάρ εἰσιν τοσαῦτα τὰ πάθη τὰ φαινόµενα περὶ τὸν τόπον 
τοῦτον. 
 περὶ δὲ τοῦ τῇ θέσει µὲν δευτέρου τόπου µετὰ τοῦτον, 
πρώτου δὲ περὶ τὴν γῆν, λέγωµεν· οὗτος γὰρ κοινὸς ὕδατός 
τε τόπος καὶ ἀέρος καὶ τῶν συµβαινόντων περὶ τὴν ἄνω 

γένεσιν αὐτοῦ. ληπτέον δὲ καὶ τούτων τὰς ἀρχὰς καὶ τὰς 
αἰτίας πάντων ὁµοίως. ἡ µὲν οὖν ὡς κινοῦσα καὶ κυρία καὶ 
πρώτη τῶν ἀρχῶν ὁ κύκλος ἐστίν, ἐν ᾧ φανερῶς ἡ τοῦ ἡλίου 
φορὰ διακρίνουσα καὶ συγκρίνουσα τῷ γίγνεσθαι πλησίον ἢ 
πορρώτερον αἰτία τῆς γενέσεως καὶ τῆς φθορᾶς ἐστι. µενού- 
σης δὲ τῆς γῆς, τὸ περὶ αὐτὴν ὑγρὸν ὑπὸ τῶν ἀκτίνων καὶ 
ὑπὸ τῆς ἄλλης τῆς ἄνωθεν θερµότητος ἀτµιδούµενον φέρεται 
ἄνω· τῆς δὲ θερµότητος ἀπολιπούσης τῆς ἀναγούσης αὐτό, 
καὶ τῆς µὲν διασκεδαννυµένης πρὸς τὸν ἄνω τόπον, τῆς δὲ 
καὶ σβεννυµένης διὰ τὸ µετεωρίζεσθαι πορρώτερον εἰς τὸν   
ὑπὲρ τῆς γῆς ἀέρα, συνίσταται πάλιν ἡ ἀτµὶς ψυχοµένη 
διά τε τὴν ἀπόλειψιν τοῦ θερµοῦ καὶ τὸν τόπον, καὶ γίγνεται 
ὕδωρ ἐξ ἀέρος· γενόµενον δὲ πάλιν φέρεται πρὸς τὴν γῆν. 
ἔστι δ' ἡ µὲν ἐξ ὕδατος ἀναθυµίασις ἀτµίς, ἡ δ' ἐξ ἀέρος 



εἰς ὕδωρ νέφος· ὁµίχλη δὲ νεφέλης περίττωµα τῆς εἰς 
ὕδωρ συγκρίσεως. διὸ σηµεῖον µᾶλλόν ἐστιν εὐδίας ἢ 
ὑδάτων· οἷον γάρ ἐστιν ἡ ὁµίχλη νεφέλη ἄγονος. γίγνεται 
δὲ κύκλος οὗτος µιµούµενος τὸν τοῦ ἡλίου κύκλον· ἅµα γὰρ 
ἐκεῖνος εἰς τὰ πλάγια µεταβάλλει καὶ οὗτος ἄνω καὶ κάτω. 
δεῖ δὲ νοῆσαι τοῦτον ὥσπερ ποταµὸν ῥέοντα κύκλῳ ἄνω καὶ 
κάτω, κοινὸν ἀέρος καὶ ὕδατος· πλησίον µὲν γὰρ ὄντος τοῦ 

ἡλίου ὁ τῆς ἀτµίδος ἄνω ῥεῖ ποταµός, ἀφισταµένου δὲ ὁ 
τοῦ ὕδατος κάτω. καὶ τοῦτ' ἐνδελεχὲς ἐθέλει γίγνεσθαι κατά 
γε τὴν τάξιν· ὥστ' εἴπερ ᾐνίττοντο τὸν ὠκεανὸν οἱ πρότερον, 
τάχ' ἂν τοῦτον τὸν ποταµὸν λέγοιεν τὸν κύκλῳ ῥέοντα περὶ 
τὴν γῆν. ἀναγοµένου δὲ τοῦ ὑγροῦ αἰεὶ διὰ τὴν τοῦ θερµοῦ δύ- 
ναµιν καὶ πάλιν φεροµένου κάτω διὰ τὴν ψύξιν πρὸς τὴν 
γῆν, οἰκείως τὰ ὀνόµατα τοῖς πάθεσιν κεῖται καί τισιν δια- 
φοραῖς αὐτῶν· ὅταν µὲν γὰρ κατὰ µικρὰ φέρηται, ψακά- 
δες, ὅταν δὲ κατὰ µείζω µόρια, ὑετὸς καλεῖται. 
 ἐκ δὲ τοῦ καθ' ἡµέραν ἀτµίζοντος ὅσον ἂν µὴ µε- 
τεωρισθῇ δι' ὀλιγότητα τοῦ ἀνάγοντος αὐτὸ πυρὸς πρὸς τὸ 
ἀναγόµενον ὕδωρ, πάλιν καταφερόµενον ὅταν ψυχθῇ νύ- 
κτωρ, καλεῖται δρόσος καὶ πάχνη, πάχνη µὲν ὅταν ἡ 
ἀτµὶς παγῇ πρὶν εἰς ὕδωρ συγκριθῆναι πάλιν (γίγνεται δὲ 
χειµῶνος, καὶ µᾶλλον ἐν τοῖς χειµερινοῖς τόποις), δρόσος 
δ' ὅταν συγκριθῇ εἰς ὕδωρ ἡ ἀτµίς, καὶ µήθ' οὕτως ἔχῃ ἡ   
ἀλέα ὥστε ξηρᾶναι τὸ ἀναχθέν, µήθ' οὕτω ψῦχος ὥστε πα- 
γῆναι τὴν ἀτµίδα αὐτὴν διὰ τὸ ἢ τὸν τόπον ἀλεεινότερον ἢ 
τὴν ὥραν εἶναι· γίγνεται γὰρ µᾶλλον ἡ δρόσος ἐν εὐδίᾳ καὶ 
ἐν τοῖς εὐδιεινοτέροις τόποις, ἡ δὲ πάχνη, καθάπερ εἴρηται, 
τοὐναντίον· δῆλον γὰρ ὡς ἡ ἀτµὶς θερµότερον ὕδατος (ἔχει 
 
Bekker page 347a, line 25 
 
γὰρ τὸ ἀνάγον ἔτι πῦρ), ὥστε πλείονος ψυχρότητος αὐτὴν 
πῆξαι. γίγνεται δ' ἄµφω αἰθρίας τε καὶ νηνεµίας· οὔτε γὰρ 
ἀναχθήσεται µὴ οὔσης αἰθρίας, οὔτε συστῆναι δύναιτ' ἂν ἀνέ- 
µου πνέοντος. σηµεῖον δ' ὅτι γίγνεται ταῦτα διὰ τὸ µὴ πόρρω 
µετεωρίζεσθαι τὴν ἀτµίδα· ἐν γὰρ τοῖς ὄρεσιν οὐ γίγνεται 
πάχνη. αἰτία δὲ µία µὲν αὕτη, ὅτι ἀνάγεται ἐκ τῶν κοί- 
λων καὶ ἐφύδρων τόπων, ὥστε καθάπερ φορτίον φέρουσα 
πλέον ἡ ἀνάγουσα θερµότης ἢ καθ' ἑαυτὴν οὐ δύναται µε- 
τεωρίζειν ἐπὶ πολὺν τόπον αὐτὸ τοῦ ὕψους, ἀλλ' ἐγγὺς ἀφ- 
ίησι πάλιν· ἑτέρα δ' ὅτι καὶ ῥεῖ µάλιστα ὁ ἀὴρ ῥέων ἐν 
τοῖς ὑψηλοῖς, ὃς διαλύει τὴν σύστασιν τὴν τοιαύτην. γίγνεται δ' 
ἡ δρόσος πανταχοῦ νοτίοις, οὐ βορείοις, πλὴν ἐν τῷ Πόντῳ. 
ἐκεῖ δὲ τοὐναντίον· βορείοις µὲν γὰρ γίγνεται, νοτίοις δ' οὐ 
γίγνεται. αἴτιον δ' ὁµοίως ὥσπερ ὅτι εὐδίας µὲν γίγνεται, 
χειµῶνος δ' οὔ· ὁ µὲν γὰρ νότος εὐδίαν ποιεῖ, ὁ δὲ βορέας 



χειµῶνα· ψυχρὸς γάρ, ὥστ' ἐκ τοῦ χειµῶνος τῆς ἀναθυ- 
µιάσεως σβέννυσι τὴν θερµότητα. ἐν δὲ τῷ Πόντῳ ὁ µὲν 
νότος οὐχ οὕτως ποιεῖ εὐδίαν ὥστε γίγνεσθαι ἀτµίδα, ὁ δὲ 
βορέας διὰ τὴν ψυχρότητα ἀντιπεριιστὰς τὸ θερµὸν ἀθροί- 
 
ζει, ὥστε πλέον ἀτµίζει µᾶλλον. πολλάκις δὲ τοῦτο καὶ   

ἐν τοῖς ἔξω τόποις ἰδεῖν γιγνόµενον ἔστιν· ἀτµίζει γὰρ τὰ 
φρέατα βορείοις µᾶλλον ἢ νοτίοις· ἀλλὰ τὰ µὲν βόρεια 
σβέννυσιν πρὶν συστῆναί τι πλῆθος, ἐν δὲ τοῖς νοτίοις ἐᾶται 
ἀθροίζεσθαι ἡ ἀναθυµίασις. αὐτὸ δὲ τὸ ὕδωρ οὐ πήγνυται, 
καθάπερ ἐν τῷ περὶ τὰ νέφη τόπῳ. ἐκεῖθεν γὰρ τρία φοι- 
τᾷ σώµατα συνιστάµενα διὰ τὴν ψύξιν, ὕδωρ καὶ χιὼν 
καὶ χάλαζα. τούτων δὲ τὰ µὲν δύο ἀνάλογον καὶ διὰ τὰς 
αὐτὰς αἰτίας γίγνεται τοῖς κάτω, διαφέροντα τῷ µᾶλλον 
καὶ ἧττον καὶ πλήθει καὶ ὀλιγότητι· χιὼν γὰρ καὶ πάχνη 
ταὐτόν, καὶ ὑετὸς καὶ δρόσος, ἀλλὰ τὸ µὲν πολὺ τὸ δ' 
ὀλίγον. ὁ µὲν γὰρ ὑετὸς ἐκ πολλῆς ἀτµίδος γίγνεται ψυ- 
χοµένης· τούτου δ' αἴτιον ὅ τε τόπος πολὺς καὶ ὁ χρόνος 
ὤν, ἐν ᾧ συλλέγεται καὶ ἐξ οὗ. τὸ δ' ὀλίγον ἡ δρόσος· 
ἐφήµερος γὰρ ἡ σύστασις καὶ ὁ τόπος µικρός· δηλοῖ τε ἥ 
τε γένεσις οὖσα ταχεῖα καὶ βραχὺ τὸ πλῆθος. ὁµοίως δὲ 
καὶ πάχνη καὶ χιών· ὅταν γὰρ παγῇ τὸ νέφος, χιών ἐστιν, 
ὅταν δ' ἡ ἀτµίς, πάχνη. διὸ ἢ ὥρας ἢ χώρας ἐστὶν σηµεῖον 
ψυχρᾶς· οὐ γὰρ ἂν ἐπήγνυτο ἔτι πολλῆς ἐνούσης θερµότη- 
τος, εἰ µὴ ἐπεκράτει τὸ ψῦχος· ἐν γὰρ τῷ νέφει ἔτι ἔνεστιν 
πολὺ θερµὸν τὸ ὑπόλοιπον τοῦ ἐξατµίσαντος ἐκ τῆς γῆς 
τὸ ὑγρὸν πυρός. χάλαζα δ' ἐκεῖ µὲν γίγνεται, ἐν δὲ τῷ 

πλησίον τῆς γῆς ἀτµίζοντι τοῦτ' ἐκλείπει· καθάπερ γὰρ εἴ- 
ποµεν, ὡς µὲν ἐκεῖ χιών, ἐνταῦθα γίγνεται πάχνη, ὡς δ' 
ἐκεῖ ὑετός, ἐνταῦθα δρόσος· ὡς δ' ἐκεῖ χάλαζα, ἐνταῦθα 
οὐκ ἀνταποδίδωσι τὸ ὅµοιον. τὸ δ' αἴτιον εἰποῦσι περὶ χαλά- 
ζης ἔσται δῆλον.   
 δεῖ δὲ λαβεῖν ἅµα καὶ τὰ συµβαίνοντα περὶ τὴν γέ- 
νεσιν αὐτῆς, τά τε µὴ πλανῶντα καὶ τὰ δοκοῦντ' εἶναι πα- 
ράλογα. ἔστι µὲν γὰρ ἡ χάλαζα κρύσταλλος, πήγνυται δὲ 
τὸ ὕδωρ τοῦ χειµῶνος· αἱ δὲ χάλαζαι γίγνονται ἔαρος µὲν 
καὶ µετοπώρου µάλιστα, εἶτα δὲ καὶ τῆς ὀπώρας, χειµῶνος 
δ' ὀλιγάκις, καὶ ὅταν ἧττον ᾖ ψῦχος. καὶ ὅλως δὲ γίγνον- 
ται χάλαζαι µὲν ἐν τοῖς εὐδιεινοτέροις τόποις, αἱ δὲ χιόνες 
ἐν τοῖς ψυχροτέροις. ἄτοπον δὲ καὶ τὸ πήγνυσθαι ὕδωρ ἐν 
τῷ ἄνω τόπῳ· οὔτε γὰρ παγῆναι δυνατὸν πρὶν γενέσθαι 
ὕδωρ, οὔτε τὸ ὕδωρ οὐδένα χρόνον οἷόν τε µένειν µετέωρον ὄν. 
ἀλλὰ µὴν οὐδ' ὥσπερ αἱ ψακάδες ἄνω µὲν ὀχοῦνται διὰ 



µικρότητα, ἐνδιατρίψασαι δ' ἐπὶ τοῦ ἀέρος, ὥσπερ καὶ ἐπὶ 
τοῦ ὕδατος γῆ καὶ χρυσὸς διὰ µικροµέρειαν πολλάκις ἐπι- 
πλέουσιν, οὕτως ἐπὶ τοῦ ἀέρος τὸ ὕδωρ, συνελθόντων δὲ πολ- 
λῶν µικρῶν µεγάλαι καταφέρονται ψακάδες· τοῦτο γὰρ οὐκ 
ἐνδέχεται γενέσθαι ἐπὶ τῆς χαλάζης· οὐ γὰρ συµφύεται τὰ 

πεπηγότα ὥσπερ τὰ ὑγρά. δῆλον οὖν ὅτι ἄνω τοσοῦτον ὕδωρ 
ἔµεινεν· οὐ γὰρ ἂν ἐπάγη τοσοῦτον. τοῖς µὲν οὖν δοκεῖ τοῦ πά- 
θους αἴτιον εἶναι τούτου καὶ τῆς γενέσεως, ὅταν ἀπωσθῇ τὸ 
νέφος εἰς τὸν ἄνω τόπον µᾶλλον ὄντα ψυχρὸν διὰ τὸ λή- 
γειν ἐκεῖ τὰς ἀπὸ τῆς γῆς τῶν ἀκτίνων ἀνακλάσεις, ἐλθὸν 
δ' ἐκεῖ πήγνυσθαι τὸ ὕδωρ· διὸ καὶ θέρους µᾶλλον καὶ 
ἐν ταῖς ἀλεειναῖς χώραις γίγνεσθαι τὰς χαλάζας, ὅτι ἐπὶ 
πλέον τὸ θερµὸν ἀνωθεῖ ἀπὸ τῆς γῆς τὰς νεφέλας. συµ- 
βαίνει δ' ἐν τοῖς σφόδρα ὑψηλοῖς ἥκιστα γίγνεσθαι χάλα- 
ζαν· καίτοι ἔδει, ὥσπερ καὶ τὴν χιόνα ὁρῶµεν ἐπὶ τοῖς 
ὑψηλοῖς µάλιστα γιγνοµένην. ἔτι δὲ πολλάκις ὦπται νέφη   
φερόµενα σὺν ψόφῳ πολλῷ παρ' αὐτὴν τὴν γῆν, ὥστε φο- 
βερὸν εἶναι τοῖς ἀκούουσιν καὶ ὁρῶσιν ὡς ἐσοµένου τινὸς µεί- 
ζονος. ὁτὲ δὲ καὶ ἄνευ ψόφου τοιούτων ὀφθέντων νεφῶν χά- 
λαζα γίγνεται πολλὴ καὶ τὸ µέγεθος ἄπιστος, καὶ τοῖς 
σχήµασιν οὐ στρογγύλη, διὰ τὸ µὴ πολὺν χρόνον γίγνεσθαι 
τὴν φορὰν αὐτῆς ὡς πλησίον τῆς πήξεως γενοµένης τῆς γῆς, 
ἀλλ' οὐχ ὥσπερ ἐκεῖνοί φασιν. ἀλλὰ µὴν ἀναγκαῖον ὑπὸ 
τοῦ µάλιστ' αἰτίου τῆς πήξεως µεγάλας γίγνεσθαι χαλάζας· 
κρύσταλλος γὰρ ἡ χάλαζα, καὶ τοῦτο παντὶ δῆλον. µεγάλαι 
δ' εἰσὶν αἱ τοῖς σχήµασιν µὴ στρογγύλαι. τοῦτο δ' ἐστὶ ση- 
 
Bekker page 348a, line 34 
 
µεῖον τοῦ παγῆναι πλησίον τῆς γῆς· αἱ γὰρ φερόµεναι 
πόρρωθεν διὰ τὸ φέρεσθαι µακρὰν περιθραυόµεναι γίγνονται 
τό τε σχῆµα περιφερεῖς καὶ τὸ µέγεθος ἐλάττους. ὅτι µὲν 
οὖν οὐ τῷ ἀπωθεῖσθαι εἰς τὸν ἄνω τόπον τὸν ψυχρὸν ἡ πῆξις 
συµβαίνει, δῆλον· ἀλλ' ἐπειδὴ ὁρῶµεν ὅτι γίγνεται ἀντιπερί- 
στασις τῷ θερµῷ καὶ ψυχρῷ ἀλλήλοις (διὸ ἔν τε ταῖς 
ἀλέαις ψυχρὰ τὰ κάτω τῆς γῆς καὶ ἀλεεινὰ ἐν τοῖς πά- 
γοις), τοῦτο δεῖ νοµίζειν καὶ ἐν τῷ ἄνω γίγνεσθαι τόπῳ, ὥστ' 
ἐν ταῖς ἀλεεινοτέραις ὥραις ἀντιπεριιστάµενον εἴσω τὸ ψυ- 
χρὸν διὰ τὴν κύκλῳ θερµότητα ὁτὲ µὲν ταχὺ ὕδωρ ἐκ 
νέφους ποιεῖ· διὸ καὶ αἱ ψακάδες πολὺ 
µείζους ἐν ταῖς ἀλεειναῖς γίγνονται ἡµέραις ἢ ἐν τῷ χει- 
µῶνι, καὶ ὕδατα λαβρότερα· λαβρότερα µὲν γὰρ λέγε- 
ται ὅταν ἀθροώτερα, ἀθροώτερα δὲ διὰ τὸ τάχος τῆς πυ- 
κνώσεως. (τοῦτο δὲ γίγνεται αὐτὸ τοὐναντίον ἢ ὡς Ἀναξαγό- 
ρας λέγει· ὁ µὲν γὰρ ὅταν εἰς τὸν ψυχρὸν ἀέρα ἐπαν-   
έλθῃ φησὶ τοῦτο πάσχειν, ἡµεῖς δ' ὅταν εἰς τὸν θερµὸν 



κατέλθῃ, καὶ µάλιστα ὅταν µάλιστα.) ὅταν δ' ἔτι µᾶλ- 
λον ἀντιπεριστῇ ἐντὸς τὸ ψυχρὸν ὑπὸ τοῦ ἔξω θερµοῦ, ὕδωρ 
ποιῆσαν ἔπηξεν καὶ γίγνεται χάλαζα. συµβαίνει δὲ τοῦτο 
ὅταν θᾶττον ᾖ ἡ πῆξις ἢ ἡ τοῦ ὕδατος φορὰ ἡ κάτω· εἰ 

γὰρ φέρεται µὲν ἐν τοσῷδε χρόνῳ, ἡ δὲ ψυχρότης σφο- 
δρὰ οὖσα ἐν ἐλάττονι ἔπηξεν, οὐδὲν κωλύει µετέωρον πα- 
γῆναι, ἐὰν ἡ πῆξις ἐν ἐλάττονι γίγνηται χρόνῳ τῆς κάτω 
φορᾶς. καὶ ὅσῳ δ' ἂν ἐγγύτερον καὶ ἀθροωτέρα γένηται 
ἡ πῆξις, τά τε ὕδατα λαβρότερα γίγνεται καὶ αἱ ψακά- 
δες καὶ αἱ χάλαζαι µείζους διὰ τὸ βραχὺν φέρεσθαι 
τόπον. καὶ οὐ πυκναὶ αἱ ψακάδες αἱ µεγάλαι πίπτουσιν 
διὰ τὴν αὐτὴν αἰτίαν. ἧττον δὲ τοῦ θέρους γίγνεται ἢ ἔαρος 
καὶ µετοπώρου, µᾶλλον µέντοι ἢ χειµῶνος, ὅτι ξηρότερος 
ὁ ἀὴρ τοῦ θέρους· ἐν δὲ τῷ ἔαρι ἔτι ὑγρός, ἐν δὲ τῷ µετ- 
οπώρῳ ἤδη ὑγραίνεται. γίγνονται δέ ποτε, καθάπερ εἴρη- 
ται, καὶ τῆς ὀπώρας χάλαζαι διὰ τὴν αὐτὴν αἰτίαν. συµ- 
βάλλεται δ' ἔτι πρὸς τὴν ταχυτῆτα τῆς πήξεως καὶ τὸ 
προτεθερµάνθαι τὸ ὕδωρ· θᾶττον γὰρ ψύχεται. διὸ πολ- 
λοὶ ὅταν τὸ ὕδωρ ψῦξαι ταχὺ βουληθῶσιν, εἰς τὸν ἥλιον 
τιθέασι πρῶτον, καὶ οἱ περὶ τὸν Πόντον ὅταν ἐπὶ τοῦ κρυ- 
στάλλου σκηνοποιῶνται πρὸς τὰς τῶν ἰχθύων θήρας (θηρεύ- 
ουσι γὰρ διακόπτοντες τὸν κρύσταλλον), ὕδωρ θερµὸν περι- 
χέουσι τοῖς καλάµοις διὰ τὸ θᾶττον πήγνυσθαι· χρῶνται 
γὰρ τῷ κρυστάλλῳ ὥσπερ τῷ µολύβδῳ, ἵν' ἠρεµῶσιν οἱ   
κάλαµοι. θερµὸν δὲ γίγνεται ταχὺ τὸ συνιστάµενον ὕδωρ ἔν τε 
 
Bekker page 349a, line 4 
 
ταῖς χώραις καὶ ταῖς ὥραις ταῖς ἀλεειναῖς. γίγνεται δὲ καὶ 
περὶ τὴν Ἀραβίαν καὶ τὴν Αἰθιοπίαν τοῦ θέρους τὰ ὕδατα 
καὶ οὐ τοῦ χειµῶνος, καὶ ταῦτα ῥαγδαῖα, καὶ τῆς αὐτῆς 
ἡµέρας πολλάκις, διὰ τὴν αὐτὴν αἰτίαν· ταχὺ γὰρ ψύ- 
χεται τῇ ἀντιπεριστάσει, ἣ γίγνεται διὰ τὸ ἀλεεινὴν εἶναι 
τὴν χώραν ἰσχυρῶς. περὶ µὲν οὖν ὑετοῦ καὶ δρόσου καὶ νιφετοῦ 
καὶ πάχνης καὶ χαλάζης, διὰ τίν' αἰτίαν γίγνεται καὶ τίς 
ἡ φύσις αὐτῶν ἐστιν, εἰρήσθω τοσαῦτα. 
 περὶ δὲ ἀνέµων καὶ πάντων πνευµάτων, ἔτι δὲ ποτα- 
µῶν καὶ θαλάττης λέγωµεν, πρῶτον καὶ περὶ τούτων δι- 
απορήσαντες πρὸς ἡµᾶς αὐτούς· ὥσπερ γὰρ καὶ περὶ ἄλ- 
λων, οὕτως καὶ περὶ τούτων οὐδὲν παρειλήφαµεν λεγόµενον 
τοιοῦτον ὃ µὴ κἂν ὁ τυχὼν εἴπειεν. εἰσὶ δέ τινες οἵ φασι 
τὸν καλούµενον ἀέρα κινούµενον µὲν καὶ ῥέοντα ἄνεµον εἶναι, 
 
συνιστάµενον δὲ τὸν αὐτὸν τοῦτον πάλιν νέφος καὶ ὕδωρ, ὡς 
τῆς αὐτῆς φύσεως οὔσης ὕδατος καὶ πνεύµατος, καὶ τὸν 
ἄνεµον εἶναι κίνησιν ἀέρος. διὸ καὶ τῶν σοφῶς βουλοµέ- 



νων λέγειν τινὲς ἕνα φασὶν ἄνεµον εἶναι πάντας τοὺς ἀνέ- 
µους, ὅτι συµπέπτωκε καὶ τὸν ἀέρα τὸν κινούµενον ἕνα 
καὶ τὸν αὐτὸν εἶναι πάντα, δοκεῖν δὲ διαφέρειν οὐδὲν δια- 

φέροντα διὰ τοὺς τόπους ὅθεν ἂν τυγχάνῃ ῥέων ἑκάστοτε, 
παραπλησίως λέγοντες ὥσπερ ἂν εἴ τις οἴοιτο καὶ τοὺς πο- 
ταµοὺς πάντας ἕνα ποταµὸν εἶναι. διὸ βέλτιον οἱ πολλοὶ 
λέγουσιν ἄνευ ζητήσεως τῶν µετὰ ζητήσεως οὕτω λεγόντων· 
εἰ µὲν γὰρ ἐκ µιᾶς ἀρχῆς ἅπαντες ῥέουσι, κἀκεῖ τὰ πνεύ- 
µατα τὸν αὐτὸν τρόπον, τάχα λέγοιεν ἄν τι οἱ λέγοντες   
οὕτως· εἰ δ' ὁµοίως ἐνταῦθα κἀκεῖ, δῆλον ὅτι τὸ κόµψευµα 
ἂν εἴη τοῦτο ψεῦδος, ἐπεὶ τοῦτό γε προσήκουσαν ἔχει σκέ- 
ψιν, τί τ' ἐστὶν ὁ ἄνεµος, καὶ γίγνεται πῶς, καὶ τί τὸ κι- 
νοῦν, καὶ ἡ ἀρχὴ πόθεν αὐτῶν, καὶ πότερον ἄρ' ὥσπερ ἐξ 
ἀγγείου δεῖ λαβεῖν ῥέοντα τὸν ἄνεµον, καὶ µέχρι τούτου 
ῥεῖν ἕως ἂν κενωθῇ τὸ ἀγγεῖον, οἷον ἐξ ἀσκῶν ἀφιέµενον, 
ἢ καθάπερ καὶ οἱ γραφεῖς γράφουσιν, ἐξ αὑτῶν τὴν ἀρ- 
χὴν ἀφιέντας. ὁµοίως δὲ καὶ περὶ τῆς τῶν ποταµῶν γενέ- 
σεως δοκεῖ τισιν ἔχειν· τὸ γὰρ ἀναχθὲν ὑπὸ τοῦ ἡλίου ὕδωρ 
πάλιν ὑόµενον ἀθροισθὲν ὑπὸ γῆν ῥεῖν ἐκ κοιλίας µεγάλης, 
ἢ πάντας µιᾶς ἢ ἄλλον ἄλλης· καὶ οὐ γίγνεσθαι ὕδωρ 
οὐδέν, ἀλλὰ τὸ συλλεχθὲν ἐκ τοῦ χειµῶνος εἰς τὰς τοιαύτας 
ὑποδοχάς, τοῦτο γίγνεσθαι τὸ πλῆθος τὸ τῶν ποταµῶν. διὸ 
καὶ µείζους ἀεὶ τοῦ χειµῶνος ῥεῖν ἢ τοῦ θέρους, καὶ τοὺς µὲν 
ἀενάους εἶναι τοὺς δ' οὐκ ἀενάους· ὅσων µὲν γὰρ διὰ τὸ µέγε- 

θος τῆς κοιλίας πολὺ τὸ συλλεγόµενον ὕδωρ ἐστίν, ὥστε 
διαρκεῖν καὶ µὴ προαναλίσκεσθαι πρὶν ἐπελθεῖν τὸ ὄµβριον 
ἐν τῷ χειµῶνι πάλιν, τούτους µὲν ἀενάους εἶναι διὰ τέλους, 
ὅσοις δὲ ἐλάττους αἱ ὑποδοχαί, τούτους δὲ δι' ὀλιγότητα τοῦ 
ὕδατος φθάνειν ξηραινοµένους πρὶν ἐπελθεῖν τὸ ἐκ τοῦ οὐρα- 
νοῦ, κενουµένου τοῦ ἀγγείου. καίτοι φανερόν, εἴ τις βούλεται 
ποιήσας οἷον ὑποδοχὴν πρὸ ὀµµάτων τῷ καθ' ἡµέραν ὕδατι 
ῥέοντι συνεχῶς νοῆσαι τὸ πλῆθος· ὑπερβάλλοι γὰρ ἂν τῷ 
µεγέθει τὸν τῆς γῆς ὄγκον ἢ οὐ πολὺ ἂν ἐλλείποι τὸ δε- 
χόµενον πᾶν τὸ ῥέον ὕδωρ εἰς τὸν ἐνιαυτόν. ἀλλὰ δῆλον 
ὅτι συµβαίνει µὲν καὶ πολλὰ τοιαῦτα πολλαχοῦ τῆς γῆς,   
οὐ µὴν ἀλλ' ἄτοπον εἴ τις µὴ νοµίζει διὰ τὴν αὐτὴν αἰ- 
τίαν ὕδωρ ἐξ ἀέρος γίγνεσθαι δι' ἥνπερ ὑπὲρ γῆς καὶ ἐν τῇ 
γῇ. ὥστ' εἴπερ κἀκεῖ διὰ ψυχρότητα συνίσταται ὁ ἀτµί- 
ζων ἀὴρ εἰς ὕδωρ, καὶ ὑπὸ τῆς ἐν τῇ γῇ ψυχρότητος τὸ 
αὐτὸ τοῦτο δεῖ νοµίζειν συµβαίνειν, καὶ γίγνεσθαι µὴ µό- 
νον τὸ ἀποκεκριµένον ὕδωρ ἐν αὐτῇ, καὶ τοῦτο ῥεῖν, ἀλλὰ 
καὶ γίγνεσθαι συνεχῶς. ἔτι δὲ τοῦ µὴ γιγνοµένου ἀλλ' ὑπάρ- 
χοντος ὕδατος καθ' ἡµέραν µὴ τοιαύτην εἶναι τὴν ἀρχὴν 



τῶν ποταµῶν, οἷον ὑπὸ γῆν λίµνας τινὰς ἀποκεκριµένας, 
καθάπερ ἔνιοι λέγουσιν, ἀλλ' ὁµοίως ὥσπερ καὶ ἐν τῷ ὑπὲρ 

γῆς τόπῳ µικραὶ συνιστάµεναι ῥανίδες, καὶ πάλιν αὗται 
ἑτέραις, τέλος µετὰ πλήθους καταβαίνει τὸ ὑόµενον ὕδωρ, 
οὕτω καὶ ἐν τῇ γῇ ἐκ µικρῶν συλλείβεσθαι τὸ πρῶτον καὶ 
εἶναι οἷον πιδώσης εἰς ἓν τῆς γῆς τὰς ἀρχὰς τῶν ποτα- 
µῶν. δηλοῖ δ' αὐτὸ τὸ ἔργον· οἱ γὰρ τὰς ὑδραγωγίας ποι- 
οῦντες ὑπονόµοις καὶ διώρυξι συνάγουσιν, ὥσπερ ἂν ἰδιούσης 
τῆς γῆς ἀπὸ τῶν ὑψηλῶν. διὸ καὶ τὰ ῥεύµατα τῶν πο- 
ταµῶν ἐκ τῶν ὀρῶν φαίνεται ῥέοντα, καὶ πλεῖστοι καὶ µέ- 
γιστοι ποταµοὶ ῥέουσιν ἐκ τῶν µεγίστων ὀρῶν. ὁµοίως δὲ καὶ 
αἱ κρῆναι αἱ πλεῖσται ὄρεσιν καὶ τόποις ὑψηλοῖς γειτνιῶ- 
σιν· ἐν δὲ τοῖς πεδίοις ἄνευ ποταµῶν ὀλίγαι γίγνονται 
πάµπαν. οἱ γὰρ ὀρεινοὶ καὶ ὑψηλοὶ τόποι, οἷον σπόγγος 
πυκνὸς ἐπικρεµάµενοι, κατὰ µικρὰ µὲν πολλαχῇ δὲ δια- 
πιδῶσι καὶ συλλείβουσι τὸ ὕδωρ· δέχονταί τε γὰρ τοῦ κατ- 
ιόντος ὕδατος πολὺ πλῆθος (τί γὰρ διαφέρει κοίλην καὶ 
ὑπτίαν ἢ πρηνῆ τὴν περιφέρειαν εἶναι καὶ κυρτήν; ἀµφο- 
τέρως γὰρ τὸν ἴσον ὄγκον περιλήψεται σώµατος) καὶ τὴν 
ἀνιοῦσαν ἀτµίδα ψύχουσι καὶ συγκρίνουσι πάλιν εἰς ὕδωρ·   
διό, καθάπερ εἴποµεν, οἱ µέγιστοι τῶν ποταµῶν ἐκ τῶν µε- 
γίστων φαίνονται ῥέοντες ὀρῶν. δῆλον δ' ἐστὶ τοῦτο θεωµένοις 
τὰς τῆς γῆς περιόδους· ταύτας γὰρ ἐκ τοῦ πυνθάνεσθαι παρ' 

ἑκάστων οὕτως ἀνέγραψαν, ὅσων µὴ συµβέβηκεν αὐτόπτας 
γενέσθαι τοὺς λέγοντας. ἐν µὲν οὖν τῇ Ἀσίᾳ πλεῖστοι µὲν ἐκ 
τοῦ Παρνασσοῦ καλουµένου φαίνονται ῥέοντες ὄρους καὶ µέγιστοι 
ποταµοί, τοῦτο δ' ὁµολογεῖται πάντων εἶναι µέγιστον τὸ ὄρος τῶν 
πρὸς τὴν ἕω τὴν χειµερινήν· ὑπερβάντι γὰρ ἤδη τοῦτο φαί- 
νεται ἡ ἔξω θάλαττα, ἧς τὸ πέρας οὐ δῆλον τοῖς ἐντεῦθεν. 
ἐκ µὲν οὖν τούτου ῥέουσιν ἄλλοι τε ποταµοὶ καὶ ὁ Βάκτρος καὶ 
ὁ Χοάσπης καὶ ὁ Ἀράξης· τούτου δ' ὁ Τάναϊς ἀποσχίζεται 
µέρος ὢν εἰς τὴν Μαιῶτιν λίµνην. ῥεῖ δὲ καὶ ὁ Ἰνδὸς ἐξ αὐ- 
τοῦ, πάντων τῶν ποταµῶν ῥεῦµα πλεῖστον. ἐκ δὲ τοῦ Καυ- 
κάσου ἄλλοι τε ῥέουσι πολλοὶ καὶ κατὰ πλῆθος καὶ κατὰ 
µέγεθος ὑπερβάλλοντες, καὶ ὁ Φᾶσις· ὁ δὲ Καύκασος µέ- 
γιστον ὄρος τῶν πρὸς τὴν ἕω τὴν θερινήν ἐστιν καὶ πλήθει καὶ 
ὕψει. σηµεῖα δὲ τοῦ µὲν ὕψους ὅτι ὁρᾶται καὶ ἀπὸ τῶν κα- 
λουµένων βαθέων καὶ εἰς τὴν λίµνην εἰσπλεόντων, ἔτι δ' ἡλι- 
οῦται τῆς νυκτὸς αὐτοῦ τὰ ἄκρα µέχρι τοῦ τρίτου µέρους ἀπό 
τε τῆς ἕω καὶ πάλιν ἀπὸ τῆς ἑσπέρας· τοῦ δὲ πλήθους ὅτι 
πολλὰς ἔχον ἕδρας, ἐν αἷς ἔθνη τε κατοικεῖ πολλὰ καὶ 
λίµνας εἶναί φασι µεγάλας, ἀλλ' ὅµως πάσας τὰς ἕδρας 
εἶναί φασι φανερὰς µέχρι τῆς ἐσχάτης κορυφῆς. ἐκ δὲ 



τῆς Πυρήνης (τοῦτο δ' ἐστὶν ὄρος πρὸς δυσµὴν ἰσηµερινὴν ἐν τῇ   

Κελτικῇ) ῥέουσιν ὅ τε Ἴστρος καὶ ὁ Ταρτησσός. οὗτος µὲν οὖν 
ἔξω στηλῶν, ὁ δ' Ἴστρος δι' ὅλης τῆς Εὐρώπης εἰς τὸν Εὔ- 
ξεινον πόντον. τῶν δ' ἄλλων ποταµῶν οἱ πλεῖστοι πρὸς ἄρ- 
κτον ἐκ τῶν ὀρῶν τῶν Ἀρκυνίων· ταῦτα δὲ καὶ ὕψει καὶ 
πλήθει µέγιστα περὶ τὸν τόπον τοῦτόν ἐστιν. ὑπ' αὐτὴν δὲ τὴν 
ἄρκτον ὑπὲρ τῆς ἐσχάτης Σκυθίας αἱ καλούµεναι Ῥῖπαι, 
περὶ ὧν τοῦ µεγέθους λίαν εἰσὶν οἱ λεγόµενοι λόγοι µυθώδεις· 
ῥέουσι δ' οὖν οἱ πλεῖστοι καὶ µέγιστοι µετὰ τὸν Ἴστρον τῶν 
ἄλλων ποταµῶν ἐντεῦθεν, ὥς φασιν. ὁµοίως δὲ καὶ περὶ 
τὴν Λιβύην οἱ µὲν ἐκ τῶν Αἰθιοπικῶν ὀρῶν, ὅ τε Αἰγὼν 
καὶ ὁ Νύσης, οἱ δὲ µέγιστοι τῶν διωνοµασµένων, ὅ τε Χρε- 
µέτης καλούµενος, ὃς εἰς τὴν ἔξω ῥεῖ θάλατταν, καὶ τοῦ 
Νείλου τὸ ῥεῦµα τὸ πρῶτον, ἐκ τοῦ Ἀργυροῦ καλουµένου ὄρους. 
τῶν δὲ περὶ τὸν Ἑλληνικὸν τόπον ὁ µὲν Ἀχελῷος ἐκ Πίν- 
δου, καὶ ὁ Ἴναχος ἐντεῦθεν, ὁ δὲ Στρυµὼν καὶ Νέσσος καὶ 
ὁ Ἕβρος ἅπαντες τρεῖς ὄντες ἐκ τοῦ Σκόµβρου· πολλὰ δὲ 
ῥεύµατα καὶ ἐκ τῆς Ῥοδόπης ἐστίν. ὁµοίως δὲ καὶ τοὺς 
ἄλλους ποταµοὺς εὕροι τις ἂν ῥέοντας· ἀλλὰ µαρτυρίου χά- 
ριν τούτους εἴποµεν· ἐπεὶ καὶ ὅσοι αὐτῶν ῥέουσιν ἐξ ἑλῶν, τὰ 
ἕλη ὑπὸ ὄρη κεῖσθαι συµβαίνει πάντα σχεδὸν ἢ τόπους 
ὑψηλοὺς ἐκ προσαγωγῆς. ὅτι µὲν οὖν οὐ δεῖ νοµίζειν οὕτω γί- 

γνεσθαι τὰς ἀρχὰς τῶν ποταµῶν ὡς ἐξ ἀφωρισµένων κοι- 
λιῶν, φανερόν· οὔτε γὰρ ἂν ὁ τόπος ἱκανὸς ἦν ὁ τῆς γῆς 
ὡς εἰπεῖν, ὥσπερ οὐδ' ὁ τῶν νεφῶν, εἰ τὸ ὂν ἔδει ῥεῖν 
µόνον, ἀλλὰ µὴ τὸ µὲν ἀπῄει τὸ δ' ἐγίγνετο, ἀλλ' αἰεὶ   
ἀπὸ ὄντος ἐταµιεύετο· τό τε ὑπὸ τοῖς ὄρεσιν ἔχειν τὰς 
 
πηγὰς µαρτυρεῖ διότι τῷ συρρεῖν εἰς ὀλίγον καὶ κατὰ µι- 
κρὸν ἐκ πολλῶν νοτίδων διαδίδωσιν ὁ τόπος καὶ γίγνονται 
οὕτως αἱ πηγαὶ τῶν ποταµῶν. οὐ µὴν ἀλλὰ καὶ τοιούτους εἶ- 
ναι τόπους ἔχοντας πλῆθος ὕδατος, οἷον λίµνας, οὐδὲν ἄτο- 
πον, πλὴν οὔτι τηλικαύτας ὥστε τοῦτο συµβαίνειν, οὐδὲν µᾶλ- 
λον ἢ εἴ τις οἴοιτο τὰς φανερὰς εἶναι πηγὰς τῶν ποταµῶν· 
σχεδὸν γὰρ ἐκ κρηνῶν οἱ πλεῖστοι ῥέουσιν. ὅµοιον οὖν τὸ ἐκεί- 
νας καὶ τὸ ταύτας νοµίζειν εἶναι τὸ σῶµα τὸ τοῦ ὕδατος 
πᾶν. ὅτι δ' εἰσὶν τοιαῦται φάραγγες καὶ διαστάσεις τῆς γῆς, 
δηλοῦσιν οἱ καταπινόµενοι τῶν ποταµῶν. συµβαίνει δὲ τοῦτο 
πολλαχοῦ τῆς γῆς, οἷον τῆς µὲν Πελοποννήσου πλεῖστα τοι- 
αῦτα περὶ τὴν Ἀρκαδίαν ἐστίν. αἴτιον δὲ διὰ τὸ ὀρεινὴν οὖ- 
σαν µὴ ἔχειν ἐκροὰς ἐκ τῶν κοίλων εἰς θάλατταν· πληρού- 
µενοι γὰρ οἱ τόποι καὶ οὐκ ἔχοντες ἔκρυσιν αὑτοῖς εὑρίσκον- 
ται τὴν δίοδον εἰς βάθος, ἀποβιαζοµένου τοῦ ἄνωθεν ἐπιόντος 

ὕδατος. περὶ µὲν οὖν τὴν Ἑλλάδα µικρὰ τοιαῦτα παντελῶς 
ἐστιν γιγνόµενα· ἀλλ' ἥ γε ὑπὸ τὸν Καύκασον λίµνη, ἣν 
καλοῦσιν οἱ ἐκεῖ θάλατταν· αὕτη γὰρ ποταµῶν 
πολλῶν καὶ µεγάλων εἰσβαλλόντων οὐκ ἔχουσα ἔκρουν φανε- 
ρὸν ἐκδίδωσιν ὑπὸ γῆν κατὰ Κοραξούς, περὶ τὰ καλούµενα 
βαθέα τοῦ Πόντου· ταῦτα δ' ἐστὶν ἄπειρόν τι τῆς θαλάττης 
βάθος· οὐδεὶς γοῦν πώποτε καθεὶς ἐδυνήθη πέρας εὑρεῖν. ταύ- 
τῃ δὲ πόρρω τῆς γῆς σχεδὸν περὶ τριακόσια στάδια πότιµον   
ἀναδίδωσιν ὕδωρ ἐπὶ πολὺν τόπον, οὐ συνεχῆ δέ, ἀλλὰ τρις- 
σαχῇ. καὶ περὶ τὴν Λιγυστικὴν οὐκ ἐλάττων τοῦ Ῥοδανοῦ κατα- 
πίνεταί τις ποταµός, καὶ πάλιν ἀναδίδωσιν κατ' ἄλλον τό- 
πον· ὁ δὲ Ῥοδανὸς ποταµὸς ναυσιπέρατός ἐστιν. 
 οὐκ αἰεὶ δ' οἱ αὐτοὶ τόποι τῆς γῆς οὔτ' ἔνυγροί εἰσιν 
οὔτε ξηροί, ἀλλὰ µεταβάλλουσιν κατὰ τὰς τῶν ποταµῶν γε- 
νέσεις καὶ τὰς ἀπολείψεις· διὸ καὶ τὰ περὶ τὴν ἤπειρον µε- 
ταβάλλει καὶ τὴν θάλατταν, καὶ οὐκ αἰεὶ τὰ µὲν γῆ τὰ 
δὲ θάλαττα διατελεῖ πάντα τὸν χρόνον, ἀλλὰ γίγνεται 
θάλαττα µὲν ὅπου χέρσος, ἔνθα δὲ νῦν θάλαττα, πάλιν 
ἐνταῦθα γῆ. κατὰ µέντοι τινὰ τάξιν νοµίζειν χρὴ ταῦτα 
γίγνεσθαι καὶ περίοδον. ἀρχὴ δὲ τούτων καὶ αἴτιον ὅτι καὶ 
τῆς γῆς τὰ ἐντός, ὥσπερ τὰ σώµατα τῶν φυτῶν καὶ 

ζῴων, ἀκµὴν ἔχει καὶ γῆρας. πλὴν ἐκείνοις µὲν οὐ κατὰ µέ- 
ρος ταῦτα συµβαίνει πάσχειν, ἀλλ' ἅµα πᾶν ἀκµάζειν 
καὶ φθίνειν ἀναγκαῖον· τῇ δὲ γῇ τοῦτο γίγνεται κατὰ µέρος 
διὰ ψύξιν καὶ θερµότητα. ταῦτα µὲν οὖν αὔξεται καὶ φθί- 
νει διὰ τὸν ἥλιον καὶ τὴν περιφοράν, διὰ δὲ ταῦτα καὶ τὴν 
δύναµιν τὰ µέρη τῆς γῆς λαµβάνει διαφέρουσαν, ὥστε µέ- 
χρι τινὸς ἔνυδρα δύναται διαµένειν, εἶτα ξηραίνεται καὶ γη- 
ράσκει πάλιν· ἕτεροι δὲ τόποι βιώσκονται καὶ ἔνυδροι γίγνον- 
ται κατὰ µέρος. ἀνάγκη δὲ τῶν µὲν τόπων γιγνοµένων ξη- 
ροτέρων τὰς πηγὰς ἀφανίζεσθαι, τούτων δὲ συµβαινόντων 
τοὺς ποταµοὺς πρῶτον µὲν ἐκ µεγάλων µικρούς, εἶτα τέλος 
γίγνεσθαι ξηρούς, τῶν δὲ ποταµῶν µεθισταµένων καὶ ἔνθεν 
µὲν ἀφανιζοµένων ἐν ἄλλοις δ' ἀνάλογον γιγνοµένων µετα- 
βάλλειν τὴν θάλατταν· ὅπου µὲν γὰρ ἐξωθουµένη ὑπὸ τῶν   
ποταµῶν ἐπλεόναζεν, ἀπιοῦσαν ξηρὰν ποιεῖν ἀναγκαῖον, ὅπου 
δὲ τοῖς ῥεύµασιν πληθύουσα ἐξηραίνετο προσχουµένη, πάλιν 
ἐνταῦθα λιµνάζειν. ἀλλὰ διὰ τὸ γίγνεσθαι πᾶσαν τὴν φυ- 
σικὴν περὶ τὴν γῆν γένεσιν ἐκ προσαγωγῆς καὶ ἐν χρόνοις 
παµµήκεσι πρὸς τὴν ἡµετέραν ζωήν, λανθάνει ταῦτα γιγνό- 
µενα, καὶ πρότερον ὅλων τῶν ἐθνῶν ἀπώλειαι γίγνονται καὶ 
φθοραὶ πρὶν µνηµονευθῆναι τὴν τούτων µεταβολὴν ἐξ ἀρχῆς 

εἰς τέλος. µέγισται µὲν οὖν φθοραὶ γίγνονται καὶ τάχισται 
ἐν τοῖς πολέµοις, ἄλλαι δὲ νόσοις, αἱ δὲ ἀφορίαις, καὶ 
ταύταις αἱ µὲν µεγάλαι αἱ δὲ κατὰ µικρόν, ὥστε λαν- 
θάνουσι τῶν γε τοιούτων ἐθνῶν καὶ αἱ µεταναστάσεις διὰ τὸ 
τοὺς µὲν λείπειν τὰς χώρας, τοὺς δὲ ὑποµένειν µέχρι τούτου 
µέχριπερ ἂν µηκέτι δύνηται τρέφειν ἡ χώρα πλῆθος µη- 
δέν. ἀπὸ τῆς πρώτης οὖν ἀπολείψεως εἰς τὴν ὑστέραν εἰκὸς 
γίγνεσθαι µακροὺς χρόνους, ὥστε µηδένα µνηµονεύειν, ἀλλὰ 
σῳζοµένων ἔτι τῶν ὑποµενόντων ἐπιλελῆσθαι διὰ χρόνου 
πλῆθος. τὸν αὐτὸν δὲ τρόπον χρὴ νοµίζειν καὶ τοὺς κατοι- 
κισµοὺς λανθάνειν πότε πρῶτον ἐγένοντο τοῖς ἔθνεσιν ἑκάστοις 
εἰς τὰ µεταβάλλοντα καὶ γιγνόµενα ξηρὰ ἐξ ἑλωδῶν καὶ 
ἐνύδρων· καὶ γὰρ ἐνταῦθα κατὰ µικρὸν ἐν πολλῷ γίγνεται 
χρόνῳ ἡ ἐπίδοσις, ὥστε µὴ µνηµονεύειν τίνες πρῶτοι καὶ 
πότε καὶ πῶς ἐχόντων ἦλθον τῶν τόπων, οἷον συµβέβηκεν 
καὶ τὰ περὶ Αἴγυπτον· καὶ γὰρ οὗτος ἀεὶ ξηρότερος ὁ τό-   
πος φαίνεται γιγνόµενος καὶ πᾶσα ἡ χώρα τοῦ ποταµοῦ 
πρόσχωσις οὖσα τοῦ Νείλου, διὰ δὲ τὸ κατὰ µικρὸν ξηραι- 
νοµένων τῶν ἑλῶν τοὺς πλησίον εἰσοικίζεσθαι τὸ τοῦ χρόνου 
µῆκος ἀφῄρηται τὴν ἀρχήν. φαίνεται οὖν καὶ τὰ στό- 
µατα πάντα, πλὴν ἑνὸς τοῦ Κανωβικοῦ, χειροποίητα καὶ οὐ 

τοῦ ποταµοῦ ὄντα, καὶ τὸ ἀρχαῖον ἡ Αἴγυπτος Θῆβαι κα- 
λούµεναι. δηλοῖ δὲ καὶ Ὅµηρος, οὕτως πρόσφατος ὢν ὡς εἰ- 
πεῖν πρὸς τὰς τοιαύτας µεταβολάς· ἐκείνου γὰρ τοῦ τόπου 
ποιεῖται µνείαν ὡς οὔπω Μέµφιος οὔσης ἢ ὅλως ἢ οὐ τηλι- 
καύτης. τοῦτο δ' εἰκὸς οὕτω συµβαίνειν· οἱ γὰρ κάτωθεν τό- 
ποι τῶν ἄνωθεν ὕστερον ᾠκίσθησαν· ἑλώδεις γὰρ ἐπὶ πλείω 
χρόνον ἀναγκαῖον εἶναι τοὺς ἐγγύτερον τῆς προσχώσεως διὰ 
τὸ λιµνάζειν ἐν τοῖς ἐσχάτοις ἀεὶ µᾶλλον. µεταβάλλει 
δὲ τοῦτο καὶ πάλιν εὐθενεῖ· ξηραινόµενοι γὰρ οἱ τόποι ἔρ- 
χονται εἰς τὸ καλῶς ἔχειν, οἱ δὲ πρότερον εὐκραεῖς ὑπερ- 
ξηραινόµενοί ποτε γίγνονται χείρους. ὅπερ συµβέβηκε τῆς 
Ἑλλάδος καὶ περὶ τὴν Ἀργείων καὶ Μυκηναίων χώραν· ἐπὶ 
µὲν γὰρ τῶν Τρωικῶν ἡ µὲν Ἀργεία διὰ τὸ ἑλώδης εἶναι 
ὀλίγους ἐδύνατο τρέφειν, ἡ δὲ Μυκηναία καλῶς εἶχεν (διὸ 
ἐντιµοτέρα ἦν), νῦν δὲ τοὐναντίον διὰ τὴν προειρηµένην αἰτίαν· 
ἡ µὲν γὰρ ἀργὴ γέγονεν καὶ ξηρὰ πάµπαν, τῆς δὲ τὰ 
τότε διὰ τὸ λιµνάζειν ἀργὰ νῦν χρήσιµα γέγονεν. ὥσπερ 
οὖν ἐπὶ τούτου τοῦ τόπου συµβέβηκεν ὄντος µικροῦ, ταὐτὸ δεῖ 
νοµίζειν τοῦτο συµβαίνειν καὶ περὶ µεγάλους τόπους καὶ χώ-   
ρας ὅλας. οἱ µὲν οὖν βλέποντες ἐπὶ µικρὸν αἰτίαν οἴονται 
τῶν τοιούτων εἶναι παθηµάτων τὴν τοῦ ὅλου µεταβολὴν ὡς 

γιγνοµένου τοῦ οὐρανοῦ· διὸ καὶ τὴν θάλατταν ἐλάττω γίγνε- 
σθαί φασιν ὡς ξηραινοµένην, ὅτι πλείους φαίνονται τόποι 
τοῦτο πεπονθότες νῦν ἢ πρότερον. ἔστιν δὲ τούτων τὸ µὲν ἀλη- 
θὲς τὸ δ' οὐκ ἀληθές· πλείους µὲν γάρ εἰσιν οἱ πρότερον ἔνυ- 
δροι νῦν δὲ χερσεύοντες, οὐ µὴν ἀλλὰ καὶ τοὐναντίον· πολ- 
λαχῇ γὰρ σκοποῦντες εὑρήσουσιν ἐπεληλυθυῖαν τὴν θάλατ- 
ταν. ἀλλὰ τούτου τὴν αἰτίαν οὐ τὴν τοῦ κόσµου γένεσιν οἴεσθαι 
χρή· γελοῖον γὰρ διὰ µικρὰς καὶ ἀκαριαίας µεταβολὰς 
κινεῖν τὸ πᾶν, ὁ δὲ τῆς γῆς ὄγκος καὶ τὸ µέγεθος οὐδέν 
ἐστι δή που πρὸς τὸν ὅλον οὐρανόν· ἀλλὰ πάντων τούτων αἴ- 
τιον ὑποληπτέον ὅτι γίγνεται διὰ χρόνων εἱµαρµένων, οἷον ἐν 
ταῖς κατ' ἐνιαυτὸν ὥραις χειµών, οὕτως περιόδου τινὸς µεγά- 
λης µέγας χειµὼν καὶ ὑπερβολὴ ὄµβρων. αὕτη δὲ οὐκ ἀεὶ 
κατὰ τοὺς αὐτοὺς τόπους, ἀλλ' ὥσπερ ὁ καλούµενος ἐπὶ ∆ευ- 
καλίωνος κατακλυσµός· καὶ γὰρ οὗτος περὶ τὸν Ἑλληνικὸν 
ἐγένετο τόπον µάλιστα, καὶ τούτου περὶ τὴν Ἑλλάδα τὴν 
ἀρχαίαν. αὕτη δ' ἐστὶν ἡ περὶ ∆ωδώνην καὶ τὸν Ἀχελῷον· 
οὗτος γὰρ πολλαχοῦ τὸ ῥεῦµα µεταβέβληκεν· ᾤκουν γὰρ οἱ 
Σελλοὶ ἐνταῦθα καὶ οἱ καλούµενοι τότε µὲν Γραικοὶ νῦν δ' 
Ἕλληνες. ὅταν οὖν γένηται τοιαύτη ὑπερβολὴ ὄµβρων, 

νοµίζειν χρὴ ἐπὶ πολὺν χρόνον διαρκεῖν, καὶ ὥσπερ νῦν τοῦ 
ἀενάους εἶναί τινας τῶν ποταµῶν τοὺς δὲ µὴ οἱ µέν φα-   
σιν αἴτιον εἶναι τὸ µέγεθος τῶν ὑπὸ γῆς χασµάτων, ἡµεῖς 
δὲ τὸ µέγεθος τῶν ὑψηλῶν τόπων καὶ τὴν πυκνότητα καὶ 
ψυχρότητα αὐτῶν (οὗτοι γὰρ πλεῖστον καὶ δέχονται ὕδωρ 
καὶ στέγουσιν καὶ ποιοῦσιν· ὅσοις δὲ µικραὶ αἱ ἐπικρεµάµε- 
ναι τῶν ὀρῶν συστάσεις ἢ σοµφαὶ καὶ λιθώδεις καὶ ἀργι- 
λώδεις, τούτους δὲ προαπολείπειν), οὕτως οἴεσθαι δεῖν τότε, ἐν 
οἷς ἂν γένηται ἡ τοιαύτη τοῦ ὑγροῦ φορά, οἷον ἀενάους ποιεῖν 
τὰς ὑγρότητας τῶν τόπων µᾶλλον. τῷ χρόνῳ δὲ ταῦτα 
ξηραίνεται γιγνόµενα µᾶλλον, θάτερα δ' ἐλάττω τὰ ἔφυ- 
δρα, ἕως ἂν ἔλθῃ πάλιν ἡ καταβολὴ τῆς περιόδου τῆς αὐ- 
τῆς. ἐπεὶ δ' ἀνάγκη τοῦ ὅλου γίγνεσθαι µέν τινα µεταβολήν, 
µὴ µέντοι γένεσιν καὶ φθοράν, εἴπερ µένει τὸ πᾶν, ἀνάγκη, 
καθάπερ ἡµεῖς λέγοµεν, µὴ τοὺς αὐτοὺς ἀεὶ τόπους ὑγρούς τ' 
εἶναι θαλάττῃ καὶ ποταµοῖς καὶ ξηρούς. δηλοῖ δὲ τὸ γιγνό- 
µενον· οὓς γάρ φαµεν ἀρχαιοτάτους εἶναι τῶν ἀνθρώπων 
Αἰγυπτίους, τούτων ἡ χώρα πᾶσα γεγονυῖα φαίνεται καὶ 
οὖσα τοῦ ποταµοῦ ἔργον. καὶ τοῦτο κατά τε τὴν χώραν αὐ- 
τὴν ὁρῶντι δῆλόν ἐστιν, καὶ τὰ περὶ τὴν ἐρυθρὰν θάλατταν 
τεκµήριον ἱκανόν· ταύτην γὰρ τῶν βασιλέων τις ἐπειράθη 

διορύττειν (οὐ γὰρ µικρὰς εἶχεν ἂν αὐτοῖς ὠφελείας πλω- 
τὸς πᾶς ὁ τόπος γενόµενος· λέγεται δὲ πρῶτος Σέσωστρις 
ἐγχειρῆσαι τῶν παλαιῶν), ἀλλ' εὗρεν ὑψηλοτέραν οὖσαν τὴν   
θάλατταν τῆς γῆς· διὸ ἐκεῖνός τε πρότερον καὶ ∆αρεῖος 
ὕστερον ἐπαύσατο διορύττων, ὅπως µὴ διαφθαρῇ τὸ ῥεῦµα 
τοῦ ποταµοῦ συµµιγείσης τῆς θαλάττης. φανερὸν οὖν ὅτι θά- 
λαττα πάντα µία ταύτῃ συνεχὴς ἦν. διὸ καὶ τὰ περὶ τὴν 
Λιβύην τὴν Ἀµµωνίαν χώραν ταπεινότερα φαίνεται καὶ 
κοιλότερα παρὰ λόγον τῆς κάτωθεν χώρας· δῆλον γὰρ ὡς 
ἐγχώσεως µὲν γενοµένης ἐγένοντο λίµναι καὶ χέρσος, χρό- 
νου δὲ γενοµένου τὸ ἐναπολειφθὲν καὶ λιµνάσαν ὕδωρ ξη- 
ρανθέν ἐστιν ἤδη φροῦδον. ἀλλὰ µὴν καὶ τὰ περὶ τὴν Μαιῶ- 
τιν λίµνην ἐπιδέδωκε τῇ προσχώσει τῶν ποταµῶν τοσοῦτον, 
ὥστε πολλῷ ἐλάττω µεγέθει πλοῖα νῦν εἰσπλεῖν πρὸς τὴν 
ἐργασίαν ἢ ἔτος ἑξηκοστόν· ὥστε ἐκ τούτου ῥᾴδιον ἀναλογί- 
σασθαι ὅτι καὶ τὸ πρῶτον, ὥσπερ αἱ πολλαὶ τῶν λιµνῶν, 
καὶ αὕτη ἔργον ἐστὶ τῶν ποταµῶν, καὶ τὸ τελευταῖον πᾶ- 
σαν ἀνάγκη γενέσθαι ξηράν. ἔτι δὲ ὁ Βόσπορος ἀεὶ µὲν ῥεῖ 
διὰ τὸ προσχοῦσθαι, καὶ ἔστιν ἔτι ταῦτα καὶ τοῖς ὄµµασιν 
ἰδεῖν ὅν τινα συµβαίνει τρόπον· ὅτε γὰρ ἀπὸ τῆς Ἀσίας 
ᾐόνα ποιήσειεν ὁ ῥοῦς, τὸ ὄπισθεν λίµνη ἐγίγνετο µικρὰ τὸ 

πρῶτον, εἶτ' ἐξηράνθη ἄν, µετὰ δὲ τοῦτο ἄλλη ἡ ἀπὸ ταύτης ᾐ- 
ών, καὶ λίµνη ἀπὸ ταύτης· καὶ τοῦτο ἀεὶ οὕτως συνέβαινεν ὁµοί- 
ως· τούτου δὲ γιγνοµένου πολλάκις ἀνάγκη χρόνου προϊόντος ὥς- 
περ ποταµὸν γενέσθαι, τέλος δὲ καὶ τοῦτον ξηρόν. φανερὸν 
τοίνυν, ἐπεὶ ὅ τε χρόνος οὐχ ὑπολείψει καὶ τὸ ὅλον ἀίδιον,   
ὅτι οὔτε ὁ Τάναϊς οὔτε ὁ Νεῖλος ἀεὶ ἔρρει, ἀλλ' ἦν 
ποτε ξηρὸς ὁ τόπος ὅθεν ῥέουσιν· τὸ γὰρ ἔργον ἔχει αὐτῶν 
πέρας, ὁ δὲ χρόνος οὐκ ἔχει. ὁµοίως δὲ τοῦτο καὶ ἐπὶ τῶν 
ἄλλων ἁρµόσει ποταµῶν λέγειν. ἀλλὰ µὴν εἴπερ καὶ οἱ ποτα- 
µοὶ γίγνονται καὶ φθείρονται καὶ µὴ ἀεὶ οἱ αὐτοὶ τόποι τῆς 
γῆς ἔνυδροι, καὶ τὴν θάλατταν ἀνάγκη µεταβάλλειν ὁµοίως. 
τῆς δὲ θαλάττης τὰ µὲν ἀπολειπούσης τὰ δ' ἐπιούσης ἀεὶ 
φανερὸν ὅτι τῆς πάσης γῆς οὐκ ἀεὶ τὰ αὐτὰ τὰ µέν ἐστιν θά- 
λαττα τὰ δ' ἤπειρος, ἀλλὰ µεταβάλλει τῷ χρόνῳ πάντα. 
διότι µὲν οὖν οὐκ ἀεὶ ταὐτὰ οὔτε χερσεύει τῆς γῆς οὔτε 
πλωτά ἐστιν, καὶ διὰ τίν' αἰτίαν ταῦτα συµβαίνει, εἴρηται· 
ὁµοίως δὲ καὶ διὰ τί οἱ µὲν ἀέναοι οἱ δ' οὒ τῶν ποταµῶν 
εἰσιν. 
            

Β 
 
 Περὶ δὲ θαλάττης, καὶ τίς ἡ φύσις αὐτῆς, καὶ διὰ 
τίν' αἰτίαν ἁλµυρὸν τοσοῦτόν ἐστιν ὕδατος πλῆθος, ἔτι δὲ περὶ 

τῆς ἐξ ἀρχῆς γενέσεως λέγωµεν. οἱ µὲν οὖν ἀρχαῖοι καὶ 
διατρίβοντες περὶ τὰς θεολογίας ποιοῦσιν αὐτῆς πηγάς, ἵν' 
αὐτοῖς ὦσιν ἀρχαὶ καὶ ῥίζαι γῆς καὶ θαλάττης· τραγικώ-   
τερον γὰρ οὕτω καὶ σεµνότερον ὑπέλαβον ἴσως εἶναι τὸ λε- 
γόµενον, ὡς µέγα τι τοῦ παντὸς τοῦτο µόριον ὄν· καὶ τὸν 
λοιπὸν οὐρανὸν ὅλον περὶ τοῦτον συνεστάναι τὸν τόπον καὶ τούτου 
χάριν ὡς ὄντα τιµιώτατον καὶ ἀρχήν. οἱ δὲ σοφώτεροι τὴν 
ἀνθρωπίνην σοφίαν ποιοῦσιν αὐτῆς γένεσιν· εἶναι γὰρ τὸ πρῶ- 
τον ὑγρὸν ἅπαντα τὸν περὶ τὴν γῆν τόπον, ὑπὸ δὲ τοῦ ἡλίου 
ξηραινόµενον τὸ µὲν διατµίσαν πνεύµατα καὶ τροπὰς ἡλίου 
καὶ σελήνης φασὶ ποιεῖν, τὸ δὲ λειφθὲν θάλατταν εἶναι· διὸ 
καὶ ἐλάττω γίγνεσθαι ξηραινοµένην οἴονται, καὶ τέλος ἔσε- 
σθαί ποτε πᾶσαν ξηράν. ἔνιοι δ' αὐτῶν θερµαινοµένης φα- 
σὶν ὑπὸ τοῦ ἡλίου τῆς γῆς οἷον ἱδρῶτα γίγνεσθαι· διὸ καὶ 
ἁλµυρὰν εἶναι· καὶ γὰρ ὁ ἱδρὼς ἁλµυρός. οἱ δὲ τῆς ἁλ- 
µυρότητος αἰτίαν τὴν γῆν εἶναί φασιν· καθάπερ γὰρ τὸ διὰ 
τῆς τέφρας ἠθούµενον ἁλµυρὸν γίγνεται, τὸν αὐτὸν τρόπον 
καὶ ταύτην ἁλµυρὰν εἶναι µειχθείσης αὐτῇ τοιαύτης γῆς. 
ὅτι µὲν οὖν πηγὰς τῆς θαλάττης ἀδύνατον εἶναι, διὰ τῶν ὑπ- 
αρχόντων ἤδη θεωρεῖν δεῖ. τῶν γὰρ περὶ τὴν γῆν ὑδάτων τὰ 
µὲν ῥυτὰ τυγχάνει ὄντα τὰ δὲ στάσιµα. τὰ µὲν οὖν ῥυτὰ 

πάντα πηγαῖα· περὶ δὲ τῶν πηγῶν εἰρήκαµεν πρότερον ὅτι 
δεῖ νοεῖν οὐχ ὥσπερ ἐξ ἀγγείου ταµιευόµενον τὴν ἀρχὴν 
εἶναι πηγήν, ἀλλ' εἰς ἓν ἀεὶ γιγνόµενον καὶ συρρέον ἀπαντᾶν 
πρώτην. τῶν δὲ στασίµων τὰ µὲν συλλογιµαῖα καὶ ὑπο- 
στάσεις, οἷον τὰ τελµατιαῖα καὶ ὅσα λιµνώδη, πλήθει καὶ 
ὀλιγότητι διαφέροντα, τὰ δὲ πηγαῖα. ταῦτα δὲ πάντα χει- 
ρόκµητα, λέγω δ' οἷον τὰ φρεατιαῖα καλούµενα· πάντων 
γὰρ ἀνωτέρω δεῖ τὴν πηγὴν εἶναι τῆς ῥύσεως. διὸ τὰ µὲν 
αὐτόµατα ῥεῖ τὰ κρηναῖα καὶ ποτάµια, ταῦτα δὲ τέ-   
χνης προσδεῖται τῆς ἐργασοµένης. αἱ µὲν οὖν διαφοραὶ το- 
σαῦται καὶ τοιαῦται τῶν ὑδάτων εἰσίν· τούτων δ' οὕτω διω- 
ρισµένων ἀδύνατον πηγὰς εἶναι τῆς θαλάττης· ἐν οὐδετέρῳ 
γὰρ τούτων οἷόν τ' εἶναι τῶν γενῶν αὐτήν· οὔτε γὰρ ἀπόρρυ- 
τός ἐστιν οὔτε χειροποίητος, τὰ δὲ πηγαῖα πάντα τούτων θά- 
τερον πέπονθεν· αὐτόµατον δὲ στάσιµον τοσοῦτον πλῆθος οὐδὲν 
ὁρῶµεν πηγαῖον γιγνόµενον. ἔτι δ' ἐπεὶ πλείους εἰσὶ θάλατ- 
ται πρὸς ἀλλήλας οὐ συµµειγνύουσαι κατ' οὐδένα τόπον, ὧν ἡ 
µὲν ἐρυθρὰ φαίνεται κατὰ µικρὸν κοινωνοῦσα πρὸς τὴν ἔξω 
στηλῶν θάλατταν, ἡ δ' Ὑρκανία καὶ Κασπία κεχωρισµέναι 
τε ταύτης καὶ περιοικούµεναι κύκλῳ, ὥστ' οὐκ ἂν ἐλάνθανον 
αἱ πηγαί, εἰ κατά τινα τόπον αὐτῶν ἦσαν. ῥέουσα δ' ἡ θά- 

λαττα φαίνεται κατά τε τὰς στενότητας, εἴ που διὰ τὴν περι- 
έχουσαν γῆν εἰς µικρὸν ἐκ µεγάλου συνάγεται πελάγους, διὰ 
τὸ ταλαντεύεσθαι δεῦρο κἀκεῖσε πολλάκις. τοῦτο δ' ἐν µὲν 
πολλῷ πλήθει θαλάττης ἄδηλον· ᾗ δὲ διὰ τὴν στενότητα 
τῆς γῆς ὀλίγον ἐπέχει τόπον, ἀναγκαῖον τὴν ἐν τῷ πελάγει 
µικρὰν ταλάντωσιν ἐκεῖ φαίνεσθαι µεγάλην. ἡ δ' ἐντὸς 
Ἡρακλείων στηλῶν ἅπασα κατὰ τὴν τῆς γῆς κοιλότητα ῥεῖ, 
καὶ τῶν ποταµῶν τὸ πλῆθος· ἡ µὲν γὰρ Μαιῶτις εἰς τὸν 
Πόντον ῥεῖ, οὗτος δ' εἰς τὸν Αἰγαῖον. τὰ δ' ἤδη τούτων 
ἔξω πελάγη ἧττον ποιεῖ τοῦτ' ἐπιδήλως. ἐκείνοις δὲ διά τε 
τὸ τῶν ποταµῶν πλῆθος συµβαίνει τοῦτο (πλείους γὰρ εἰς 
τὸν Εὔξεινον ῥέουσιν ποταµοὶ καὶ τὴν Μαιῶτιν ἢ τὴν πολλα- 
πλασίαν χώραν αὐτῆς) καὶ διὰ τὴν βραχύτητα τοῦ βάθους·   
ἀεὶ γὰρ ἔτι βαθυτέρα φαίνεται οὖσα ἡ θάλαττα, καὶ τῆς 
 
µὲν Μαιώτιδος ὁ Πόντος, τούτου δ' ὁ Αἰγαῖος, τοῦ δ' Αἰγαίου 
ὁ Σικελικός· ὁ δὲ Σαρδονικὸς καὶ Τυρρηνικὸς βαθύτατοι 
πάντων. τὰ δ' ἔξω στηλῶν βραχέα µὲν διὰ τὸν πηλόν, ἄπνοα 
δ' ἐστὶν ὡς ἐν κοίλῳ τῆς θαλάττης οὔσης. ὥσπερ οὖν καὶ κατὰ 
µέρος ἐκ τῶν ὑψηλῶν οἱ ποταµοὶ φαίνονται ῥέοντες, οὕτω 
καὶ τῆς ὅλης γῆς ἐκ τῶν ὑψηλοτέρων τῶν πρὸς ἄρκτον τὸ 

ῥεῦµα γίγνεται τὸ πλεῖστον· ὥστε τὰ µὲν διὰ τὴν ἔκχυσιν οὐ 
βαθέα, τὰ δ' ἔξω πελάγη βαθέα µᾶλλον. περὶ δὲ τοῦ τὰ 
πρὸς ἄρκτον εἶναι τῆς γῆς ὑψηλὰ σηµεῖόν τι καὶ τὸ πολ- 
λοὺς πεισθῆναι τῶν ἀρχαίων µετεωρολόγων τὸν ἥλιον µὴ φέ- 
ρεσθαι ὑπὸ γῆν ἀλλὰ περὶ τὴν γῆν καὶ τὸν τόπον τοῦτον, 
ἀφανίζεσθαι δὲ καὶ ποιεῖν νύκτα διὰ τὸ ὑψηλὴν εἶναι πρὸς 
ἄρκτον τὴν γῆν. ὅτι µὲν οὖν οὔτε πηγὰς οἷόν τ' εἶναι τῆς θα- 
λάττης, καὶ διὰ τίν' αἰτίαν οὕτως φαίνεται ῥέουσα, τοιαῦτα 
καὶ τοσαῦθ' ἡµῖν εἰρήσθω. 
 περὶ δὲ τῆς γενέσεως αὐτῆς, εἰ γέγονε, καὶ τοῦ χυµοῦ, 
τίς ἡ αἰτία τῆς ἁλµυρότητος καὶ πικρότητος, λεκτέον. ἡ 
µὲν οὖν αἰτία ἡ ποιήσασα τοὺς πρότερον οἴεσθαι τὴν θάλατ- 
ταν ἀρχὴν εἶναι καὶ σῶµα τοῦ παντὸς ὕδατος ἥδ' ἐστίν· δόξειε 
γὰρ ἂν εὔλογον εἶναι, καθάπερ καὶ τῶν ἄλλων στοιχείων 
ἐστὶν ἠθροισµένος ὄγκος καὶ ἀρχὴ διὰ τὸ πλῆθος, ὅθεν µετα- 
βάλλει τε µεριζόµενον καὶ µείγνυται τοῖς ἄλλοις - οἷον πυ-   
ρὸς µὲν ἐν τοῖς ἄνω τόποις, ἀέρος δὲ πλῆθος τὸ µετὰ τὸν 
τοῦ πυρὸς τόπον, γῆς δὲ σῶµα περὶ ὃ ταῦτα πάντα κεῖται 
φανερῶς· ὥστε δῆλον ὅτι κατὰ τὸν αὐτὸν λόγον καὶ περὶ 
ὕδατος ἀνάγκη ζητεῖν. τοιοῦτον δ' οὐδὲν ἄλλο φαίνεται σῶµα 
κείµενον ἀθρόον, ὥσπερ καὶ τῶν ἄλλων στοιχείων, πλὴν τὸ 

τῆς θαλάττης µέγεθος· τὸ γὰρ τῶν ποταµῶν οὔτ' ἀθρόον 
οὔτε στάσιµον, ἀλλ' ὡς γιγνόµενον ἀεὶ φαίνεται καθ' ἡµέραν. 
ἐκ ταύτης δὴ τῆς ἀπορίας καὶ ἀρχὴ τῶν ὑγρῶν ἔδοξεν εἶναι 
καὶ τοῦ παντὸς ὕδατος ἡ θάλαττα. διὸ καὶ τοὺς ποταµοὺς οὐ 
µόνον εἰς ταύτην ἀλλὰ καὶ ἐκ ταύτης φασί τινες ῥεῖν· διη- 
θούµενον γὰρ γίγνεσθαι τὸ ἁλµυρὸν πότιµον. ἀντίκειται δὲ 
ἑτέρα πρὸς ταύτην τὴν δόξαν ἀπορία, τί δή ποτ' οὐκ ἔστιν τὸ 
συνεστὸς ὕδωρ τοῦτο πότιµον, εἴπερ ἀρχὴ τοῦ παντὸς 
ὕδατος, ἀλλ' ἁλµυρόν. τὸ δ' αἴτιον ἅµα ταύτης τε τῆς 
ἀπορίας λύσις ἔσται, καὶ περὶ θαλάττης τὴν πρώτην λαβεῖν 
ὑπόληψιν ἀναγκαῖον ὀρθῶς. τοῦ γὰρ ὕδατος περὶ τὴν γῆν 
περιτεταµένου, καθάπερ περὶ τοῦτο ἡ τοῦ ἀέρος σφαῖρα καὶ 
περὶ ταύτην ἡ λεγοµένη πυρός (τοῦτο γάρ ἐστι πάντων ἔσχα- 
τον, εἴθ' ὡς οἱ πλεῖστοι λέγουσιν εἴθ' ὡς ἡµεῖς), φεροµένου δὲ 
τοῦ ἡλίου τοῦτον τὸν τρόπον, καὶ διὰ ταῦτα τῆς µεταβολῆς 
καὶ γενέσεώς τε καὶ φθορᾶς οὔσης, τὸ µὲν λεπτότατον 
καὶ γλυκύτατον ἀνάγεται καθ' ἑκάστην ἡµέραν καὶ φέρεται 
διακρινόµενον καὶ ἀτµίζον εἰς τὸν ἄνω τόπον, ἐκεῖ δὲ πάλιν   
συστὰν διὰ τὴν ψύξιν καταφέρεται πάλιν πρὸς τὴν γῆν. 
καὶ τοῦτ' ἀεὶ βούλεται ποιεῖν ἡ φύσις οὕτως, καθάπερ εἴρηται 
πρότερον. διὸ καὶ γελοῖοι πάντες ὅσοι τῶν πρότερον ὑπέλα- 

βον τὸν ἥλιον τρέφεσθαι τῷ ὑγρῷ· καὶ διὰ τοῦτ' ἔνιοί γέ 
φασιν καὶ ποιεῖσθαι τὰς τροπὰς αὐτόν· οὐ γὰρ αἰεὶ τοὺς αὐ- 
τοὺς δύνασθαι τόπους παρασκευάζειν αὐτῷ τὴν τροφήν· ἀναγ- 
καῖον δ' εἶναι τοῦτο συµβαίνειν περὶ αὐτὸν ἢ φθείρεσθαι· καὶ 
γὰρ τὸ φανερὸν πῦρ, ἕως ἂν ἔχῃ τροφήν, µέχρι τούτου ζῆν, 
τὸ δ' ὑγρὸν τῷ πυρὶ τροφὴν εἶναι µόνον,  - ὥσπερ ἀφικνούµενον 
µέχρι πρὸς τὸν ἥλιον τὸ ἀναγόµενον τοῦ ὑγροῦ, ἢ τὴν ἄνοδον 
τοιαύτην οὖσαν οἵανπερ τῇ γιγνοµένῃ φλογί, δι' ἧς τὸ εἰκὸς 
λαβόντες οὕτω καὶ περὶ τοῦ ἡλίου ὑπέλαβον. τὸ δ' οὐκ ἔστιν 
ὅµοιον· ἡ µὲν γὰρ φλὸξ διὰ συνεχοῦς ὑγροῦ καὶ ξηροῦ µετα- 
βαλλόντων γίγνεται καὶ οὐ τρέφεται (οὐ γὰρ ἡ αὐτὴ οὖσα 
διαµένει οὐδένα χρόνον ὡς εἰπεῖν), περὶ δὲ τὸν ἥλιον ἀδύνα- 
τον τοῦτο συµβαίνειν, ἐπεὶ τρεφοµένου γε τὸν αὐτὸν τρόπον, 
ὥσπερ ἐκεῖνοί φασιν, δῆλον ὅτι καὶ ὁ ἥλιος οὐ µόνον καθά- 
περ Ἡράκλειτός φησιν, νέος ἐφ' ἡµέρῃ ἐστίν, ἀλλ' ἀεὶ νέος 
συνεχῶς. ἔτι δ' ἡ ὑπὸ τοῦ ἡλίου ἀναγωγὴ τοῦ ὑγροῦ 
ὁµοία τοῖς θερµαινοµένοις ἐστὶν ὕδασιν ὑπὸ πυρός· εἰ οὖν 
µηδὲ τὸ ὑποκαόµενον τρέφεται πῦρ, οὐδὲ τὸν ἥλιον εἰκὸς ἦν 
ὑπολαβεῖν, οὐδ' εἰ πᾶν θερµαίνων ἐξατµίσειεν τὸ ὕδωρ. ἄτο- 
πον δὲ καὶ τὸ µόνον φροντίσαι τοῦ ἡλίου, τῶν δ' ἄλλων ἄστρων   
αὐτοὺς παριδεῖν τὴν σωτηρίαν, τοσούτων καὶ τὸ πλῆθος καὶ τὸ 

µέγεθος ὄντων. τὸ δ' αὐτὸ συµβαίνει καὶ τούτοις ἄλογον 



καὶ τοῖς φάσκουσι τὸ πρῶτον ὑγρᾶς οὔσης καὶ τῆς γῆς, 
καὶ τοῦ κόσµου τοῦ περὶ τὴν γῆν ὑπὸ τοῦ ἡλίου θερµαινοµένου, 
ἀέρα γενέσθαι καὶ τὸν ὅλον οὐρανὸν αὐξηθῆναι, καὶ τοῦτον 
πνεύµατά τε παρέχεσθαι καὶ τὰς τροπὰς αὐτοῦ ποιεῖν· φα- 
νερῶς γὰρ ἀεὶ τὸ ἀναχθὲν ὁρῶµεν καταβαῖνον πάλιν ὕδωρ· 
κἂν µὴ κατ' ἐνιαυτὸν ἀποδιδῷ καὶ καθ' ἑκάστην ὁµοίως χώ- 
ραν, ἀλλ' ἔν γέ τισιν τεταγµένοις χρόνοις ἀποδίδωσι πᾶν 
τὸ ληφθέν, ὡς οὔτε τρεφοµένων τῶν ἄνωθεν, οὔτε τοῦ µὲν µέ- 
νοντος ἀέρος ἤδη µετὰ τὴν γένεσιν, τοῦ δὲ γιγνοµένου καὶ 
φθειροµένου πάλιν εἰς ὕδωρ, ἀλλ' ὁµοίως ἅπαντος διαλυο- 
µένου καὶ συνισταµένου πάλιν εἰς ὕδωρ. τὸ µὲν οὖν πότιµον 
καὶ γλυκὺ διὰ κουφότητα πᾶν ἀνάγεται, τὸ δ' ἁλµυρὸν 
ὑποµένει διὰ βάρος οὐκ ἐν τῷ αὐτοῦ οἰκείῳ τόπῳ· τοῦτο 
γὰρ οἰητέον ἀπορηθῆναί τε προσηκόντως (ἄλογον γὰρ εἰ µή 
τίς ἐστιν τόπος ὕδατος ὥσπερ καὶ τῶν ἄλλων στοιχείων) καὶ ταύ- 
την εἶναι λύσιν· ὃν γὰρ ὁρῶµεν κατέχουσαν τόπον τὴν θά- 
λατταν, οὗτος οὐκ ἔστιν θαλάττης ἀλλὰ µᾶλλον ὕδατος. 
φαίνεται δὲ θαλάττης, ὅτι τὸ µὲν ἁλµυρὸν ὑποµένει διὰ 
τὸ βάρος, τὸ δὲ γλυκὺ καὶ πότιµον ἀνάγεται διὰ τὴν κου- 
φότητα, καθάπερ ἐν τοῖς τῶν ζῴων σώµασιν. καὶ γὰρ ἐν 

τούτοις τῆς τροφῆς εἰσελθούσης γλυκείας ἡ τῆς ὑγρᾶς τρο- 
φῆς ὑπόστασις καὶ τὸ περίττωµα φαίνεται πικρὸν ὂν καὶ 
ἁλµυρόν· τὸ γὰρ γλυκὺ καὶ πότιµον ὑπὸ τῆς ἐµφύτου   
θερµότητος ἑλκυσθὲν εἰς τὰς σάρκας καὶ τὴν ἄλλην σύν- 
ταξιν ἦλθεν τῶν µερῶν, ὡς ἕκαστον πέφυκεν. ὥσπερ οὖν κἀ- 
κεῖ ἄτοπον εἴ τις τῆς ποτίµου τροφῆς µὴ νοµίζοι τόπον εἶναι τὴν 
κοιλίαν, ὅτι ταχέως ἀφανίζεται, ἀλλὰ τοῦ περιττώµατος, 
ὅτι τοῦθ' ὁρᾷ ὑποµένον, οὐκ ἂν ὑπολαµβάνοι καλῶς. ὁµοίως 
δὲ καὶ ἐν τούτοις· ἔστιν γάρ, ὥσπερ λέγοµεν, οὗτος ὁ τόπος 
ὕδατος· διὸ καὶ οἱ ποταµοὶ ῥέουσιν εἰς αὐτὸν ἅπαντες καὶ 
πᾶν τὸ γιγνόµενον ὕδωρ· εἴς τε γὰρ τὸ κοιλότατον ἡ ῥύσις, 
καὶ ἡ θάλαττα τὸν τοιοῦτον ἐπέχει τῆς γῆς τόπον· ἀλλὰ 
τὸ µὲν ἀναφέρεται ταχὺ διὰ τὸν ἥλιον ἅπαν, τὸ δ' ὑπο- 
λείπεται διὰ τὴν εἰρηµένην αἰτίαν. τὸ δὲ ζητεῖν τὴν ἀρχαίαν 
ἀπορίαν, διὰ τί τοσοῦτον πλῆθος ὕδατος οὐδαµοῦ φαίνεται 
(καθ' ἑκάστην γὰρ ἡµέραν ποταµῶν ῥεόντων ἀναρίθµων 
καὶ τὸ µέγεθος ἀπλέτων οὐδὲν ἡ θάλαττα γίγνεται πλείων), 
τοῦτο οὐδὲν µὲν ἄτοπον ἀπορῆσαί τινας, οὐ µὴν ἐπιβλέψαντά 
γε χαλεπὸν ἰδεῖν. τὸ γὰρ αὐτὸ πλῆθος ὕδατος εἰς πλά- 
τος τε διαταθὲν καὶ ἀθρόον οὐκ ἐν ἴσῳ χρόνῳ ἀναξηραίνε- 
ται, ἀλλὰ διαφέρει τοσοῦτον ὥστε τὸ µὲν διαµεῖναι ἂν ὅλην 

τὴν ἡµέραν, τὸ δ' ὥσπερ εἴ τις ἐπὶ τράπεζαν µεγάλην περι- 
τείνειεν ὕδατος κύαθον, ἅµα διανοουµένοις ἂν ἀφανισθείη 



πᾶν. ὃ δὴ καὶ περὶ τοὺς ποταµοὺς συµβαίνει· συνεχῶς γὰρ 
ῥεόντων ἀθρόων ἀεὶ τὸ ἀφικνούµενον εἰς ἀχανῆ καὶ πλατὺν 
τόπον ἀναξηραίνεται ταχὺ καὶ ἀδήλως. τὸ δ' ἐν τῷ Φαίδωνι 
γεγραµµένον περί τε τῶν ποταµῶν καὶ τῆς θαλάττης ἀδύ- 
 
νατόν ἐστιν. λέγεται γὰρ ὡς ἅπαντα µὲν εἰς ἄλληλα συν-   
τέτρηται ὑπὸ γῆν, ἀρχὴ δὲ πάντων εἴη καὶ πηγὴ τῶν ὑδά- 
των ὁ καλούµενος Τάρταρος, περὶ τὸ µέσον ὕδατός τι πλῆθος, 
ἐξ οὗ καὶ τὰ ῥέοντα καὶ τὰ µὴ ῥέοντα ἀναδίδωσιν πάντα· 
τὴν δ' ἐπίρρυσιν ποιεῖν ἐφ' ἕκαστα τῶν ῥευµάτων διὰ τὸ σα- 
λεύειν ἀεὶ τὸ πρῶτον καὶ τὴν ἀρχήν· οὐκ ἔχειν γὰρ ἕδραν, 
ἀλλ' ἀεὶ περὶ τὸ µέσον εἱλεῖσθαι· κινούµενον δ' ἄνω καὶ 
κάτω ποιεῖν τὴν ἐπίχυσιν τοῖς ῥεύµασιν. τὰ δὲ πολλαχοῦ 
µὲν λιµνάζειν, οἷον καὶ τὴν παρ' ἡµῖν εἶναι θάλατταν, 
πάντα δὲ πάλιν κύκλῳ περιάγειν εἰς τὴν ἀρχήν, ὅθεν ἤρ- 
ξαντο ῥεῖν, πολλὰ µὲν κατὰ τὸν αὐτὸν τόπον, τὰ δὲ 
καὶ καταντικρὺ τῇ θέσει τῆς ἐκροῆς, οἷον εἰ ῥεῖν ἤρξαντο κά- 
τωθεν, ἄνωθεν εἰσβάλλειν. εἶναι δὲ µέχρι τοῦ µέσου τὴν κά- 
θεσιν· τὸ γὰρ λοιπὸν πρὸς ἄναντες ἤδη πᾶσιν εἶναι τὴν φο- 

ράν. τοὺς δὲ χυµοὺς καὶ τὰς χρόας ἴσχειν τὸ ὕδωρ δι' οἵας 
ἂν τύχωσι ῥέοντα γῆς. συµβαίνει δὲ τοὺς ποταµοὺς ῥεῖν οὐκ 
ἐπὶ ταὐτὸν ἀεὶ κατὰ τὸν λόγον τοῦτον· ἐπεὶ γὰρ εἰς τὸ µέ- 
σον εἰσρέουσιν ἀφ' οὗπερ ἐκρέουσιν, οὐδὲν µᾶλλον ῥευσοῦνται 
κάτωθεν ἢ ἄνωθεν, ἀλλ' ἐφ' ὁπότερ' ἂν ῥέψῃ κυµαίνων ὁ 
Τάρταρος. καίτοι τούτου συµβαίνοντος γένοιτ' ἂν τὸ λεγόµε- 
νον ἄνω ποταµῶν· ὅπερ ἀδύνατον. ἔτι τὸ γιγνόµενον ὕδωρ 
καὶ τὸ πάλιν ἀναγόµενον πόθεν ἔσται; τοῦτο γὰρ ἐξαίρειν   
ὅλον ἀναγκαῖον, εἴπερ ἀεὶ σῴζεται τὸ ἴσον· ὅσον γὰρ ἔξω 
ῥεῖ, πάλιν ῥεῖ πρὸς τὴν ἀρχήν. καίτοι πάντες οἱ ποταµοὶ 
φαίνονται τελευτῶντες εἰς τὴν θάλατταν, ὅσοι µὴ εἰς ἀλ- 
λήλους· εἰς δὲ γῆν οὐδείς, ἀλλὰ κἂν ἀφανισθῇ, πάλιν 
ἀναδύνουσιν. µεγάλοι δὲ γίγνονται τῶν ποταµῶν οἱ µακρὰν 
ῥέοντες διὰ κοίλης· πολλῶν γὰρ δέχονται ῥεύµατα ποτα- 
µῶν, ὑποτεµνόµενοι τῷ τόπῳ καὶ τῷ µήκει τὰς ὁδούς· διό- 
περ ὅ τ' Ἴστρος καὶ ὁ Νεῖλος µέγιστοι τῶν ποταµῶν εἰσιν 
τῶν εἰς τήνδε τὴν θάλατταν ἐξιόντων. καὶ περὶ τῶν πηγῶν 
ἄλλοι λέγουσιν ἑκάστου τῶν ποταµῶν ἄλλας αἰτίας διὰ τὸ 
πολλοὺς εἰς τὸν αὐτὸν ἐµβάλλειν. ταῦτα δὴ πάντα φανερὸν 
ὡς ἀδύνατόν ἐστι συµβαίνειν ἄλλως τε καὶ τῆς θαλάττης 
ἐκεῖθεν τὴν ἀρχὴν ἐχούσης. ὅτι µὲν οὖν ὕδατός τε ὁ τόπος 

ἐστὶν οὗτος καὶ οὐ θαλάττης, καὶ διὰ τίν' αἰτίαν τὸ µὲν πότι- 
µον ἄδηλον πλὴν ῥέον, τὸ δ' ὑποµένον, καὶ διότι τελευτὴ 
µᾶλλον ὕδατος ἢ ἀρχή ἐστιν ἡ θάλαττα, καθάπερ τὸ ἐν 



τοῖς σώµασιν περίττωµα τῆς τροφῆς πάσης, καὶ µάλιστα 
τὸ τῆς ὑγρᾶς, εἰρήσθω τοσαῦθ' ἡµῖν. 
 περὶ δὲ τῆς ἁλµυρότητος αὐτῆς λεκτέον, καὶ πότερον 
αἰεί ἐστιν ἡ αὐτή, ἢ οὔτ' ἦν οὔτ' ἔσται ἀλλ' ὑπολείψει· καὶ 
γὰρ οὕτως οἴονταί τινες. τοῦτο µὲν οὖν ἐοίκασι πάντες ὁµο- 
λογεῖν, ὅτι γέγονεν, εἴπερ καὶ πᾶς ὁ κόσµος· ἅµα γὰρ 
αὐτῆς ποιοῦσι τὴν γένεσιν. ὥστε δῆλον ὡς εἴπερ ἀίδιον τὸ 
πᾶν, καὶ περὶ τῆς θαλάττης οὕτως ὑποληπτέον. τὸ δὲ νοµί- 
ζειν ἐλάττω τε γίγνεσθαι τὸ πλῆθος, ὥσπερ φησὶ ∆ηµό- 
κριτος, καὶ τέλος ὑπολείψειν, τῶν Αἰσώπου µύθων οὐδὲν   
διαφέρειν ἔοικεν ὁ πεπεισµένος οὕτως· καὶ γὰρ ἐκεῖνος ἐµυ- 
θολόγησεν ὡς δὶς µὲν ἡ Χάρυβδις ἀναρροφήσασα τὸ µὲν 
πρῶτον τὰ ὄρη ἐποίησεν φανερά, τὸ δὲ δεύτερον τὰς νήσους, 
τὸ δὲ τελευταῖον ῥοφήσασα ξηρὰν ποιήσει πάµπαν. ἐκείνῳ 
µὲν οὖν ἥρµοττεν ὀργιζοµένῳ πρὸς τὸν πορθµέα τοιοῦτον εἰπεῖν 
µῦθον, τοῖς δὲ τὴν ἀλήθειαν ζητοῦσιν ἧττον· δι' ἣν γὰρ αἰ- 
τίαν ἔµεινε τὸ πρῶτον, εἴτε διὰ βάρος, ὥσπερ τινὲς καὶ τού- 
των φασίν (ἐν προχείρῳ γὰρ τούτου τὴν αἰτίαν ἰδεῖν), εἴτε 

καὶ δι' ἄλλο τι, δῆλον ὅτι διὰ τοῦτο διαµένειν ἀναγκαῖον 
καὶ τὸν λοιπὸν χρόνον αὐτήν. ἢ γὰρ λεκτέον αὐτοῖς ὅτι οὐδὲ 
τὸ ἀναχθὲν ὕδωρ ὑπὸ τοῦ ἡλίου ἥξει πάλιν, ἢ εἴπερ τοῦτ' 
ἔσται, ἀναγκαῖον ἤτοι ἀεὶ ἢ µέχρι οὗπερ ἂν ᾖ τοῦτο ὑπολεί- 
πεσθαι τὴν θάλατταν, καὶ πάλιν ἀναχθῆναι ἐκεῖνο πρότερον 
δεήσει τὸ πότιµον. ὥστε οὐδέποτε ξηρανεῖται· πάλιν γὰρ 
ἐκεῖνο φθήσεται καταβὰν εἰς τὴν αὐτὴν τὸ προανελθόν· δια- 
φέρει γὰρ οὐδὲν ἅπαξ τοῦτ' εἰπεῖν ἢ πολλάκις. εἰ µὲν οὖν τὸν 
ἥλιον παύσει τις τῆς φορᾶς, τί ἔσται τὸ ξηραῖνον; εἰ δ' ἐά- 
σει εἶναι τὴν περιφοράν, ἀεὶ πλησιάζων τὸ πότιµον, καθά- 
περ εἴποµεν, ἀνάξει, ἀφήσει δὲ πάλιν ἀναχωρῶν. ἔλα- 
βον δὲ ταύτην τὴν διάνοιαν κατὰ τῆς θαλάττης ἐκ τοῦ πολ- 
λοὺς τόπους φαίνεσθαι ξηροτέρους νῦν ἢ πρότερον· περὶ οὗ τὴν 
αἰτίαν εἴποµεν, ὅτι τῶν κατά τινα χρόνον ὑπερβολῶν γιγνο- 
µένων ὕδατος τοῦτ' ἐστὶν τὸ πάθος, ἀλλ' οὐ διὰ τὴν τοῦ παντὸς 
γένεσιν καὶ τῶν µορίων· καὶ πάλιν γ' ἔσται τοὐναντίον· καὶ   
ὅταν γένηται, ξηρανεῖται πάλιν· καὶ τοῦθ' οὕτως κατὰ κύκλον 
ἀναγκαῖον ἀεὶ βαδίζειν· µᾶλλον γὰρ οὕτως εὔλογον ὑπο- 
λαβεῖν ἢ διὰ ταῦτα τὸν οὐρανὸν ὅλον µεταβάλλειν. ἀλλὰ 
περὶ µὲν τούτων πλείω τῆς ἀξίας ἐνδιατέτριφεν ὁ λόγος· 
περὶ δὲ τῆς ἁλµυρότητος, τοῖς µὲν ἅπαξ γεννήσασι καὶ 

ὅλως αὐτὴν γεννῶσιν ἀδύνατόν ἐστιν ἁλµυρὰν ποιεῖν. εἰ 
γὰρ παντὸς τοῦ ὑγροῦ τοῦ περὶ τὴν γῆν ὄντος καὶ ἀναχθέντος 
ὑπὸ τοῦ ἡλίου τὸ ὑπολειφθὲν ἐγένετο θάλαττα, εἴτ' ἐνυπῆρχε 
τοσοῦτος χυµὸς ἐν τῷ πολλῷ ὕδατι καὶ γλυκεῖ διὰ τὸ 



συµµειχθῆναί τινα γῆν τοιαύτην, οὐδὲν ἧττον ἐλθόντος πάλιν 
τοῦ διατµίσαντος ὕδατος ἀνάγκη, ἴσου γ' ὄντος τοῦ πλήθους, 
καὶ τὸ πρῶτον· ἢ εἰ µηδὲ τὸ πρῶτον, µηδ' ὕστερον ἁλµυ- 
ρὰν αὐτὴν εἶναι. εἰ δὲ καὶ τὸ πρῶτον εὐθὺς ἦν, λεκτέον τίς 
ἡ αἰτία, καὶ ἅµα διὰ τί οὐκ εἰ καὶ τότε ἀνήχθη καὶ νῦν 
πάσχει ταὐτό. ἀλλὰ µὴν καὶ ὅσοι τὴν γῆν αἰτιῶνται τῆς 
ἁλµυρότητος ἐµµειγνυµένην (ἔχειν γάρ φασι πολλοὺς χυ- 
µοὺς αὐτήν, ὥσθ' ὑπὸ τῶν ποταµῶν συγκαταφεροµένην διὰ 
τὴν µεῖξιν ποιεῖν ἁλµυράν), ἄτοπον τὸ µὴ καὶ τοὺς ποτα- 
µοὺς ἁλµυροὺς εἶναι· πῶς γὰρ δυνατὸν ἐν πολλῷ µὲν πλή- 
θει ὕδατος ἐπίδηλον οὕτως ποιεῖν τὴν µεῖξιν τῆς τοιαύτης γῆς, 
ἐν ἑκάστῳ δὲ µή; δῆλον γὰρ ὅτι ἡ θάλαττά ἐστιν ἅπαν τὸ 
ποτάµιον ὕδωρ· οὐδενὶ γὰρ διέφερεν ἀλλ' ἢ τῷ ἁλµυρὰ εἶ-   
ναι τῶν ποταµῶν· τοῦτο δ' ἐν ἐκείνοις ἔρχεται εἰς τὸν τόπον 
εἰς ὃν ἀθρόοι ῥέουσιν. ὁµοίως δὲ γελοῖον κἂν εἴ τις εἰπὼν 
ἱδρῶτα τῆς γῆς εἶναι τὴν θάλατταν οἴεταί τι σαφὲς εἰρηκέ- 
ναι, καθάπερ Ἐµπεδοκλῆς· πρὸς ποίησιν µὲν γὰρ οὕτως 

εἰπὼν ἴσως εἴρηκεν ἱκανῶς (ἡ γὰρ µεταφορὰ ποιητικόν), 
πρὸς δὲ τὸ γνῶναι τὴν φύσιν οὐχ ἱκανῶς· οὐδὲ γὰρ ἐνταῦθα 
δῆλον πῶς ἐκ γλυκέος τοῦ πόµατος ἁλµυρὸς γίγνεται ὁ ἱδρώς, 
πότερον ἀπελθόντος τινὸς µόνον οἷον τοῦ γλυκυτάτου, ἢ συµ- 
µειχθέντος τινός, καθάπερ ἐν τοῖς διὰ τῆς τέφρας ἠθουµέ- 
νοις ὕδασιν. φαίνεται δὲ τὸ αἴτιον ταὐτὸ καὶ περὶ τὸ εἰς 
τὴν κύστιν περίττωµα συλλεγόµενον· καὶ γὰρ ἐκεῖνο πικρὸν 
καὶ ἁλµυρὸν γίγνεται τοῦ πινοµένου καὶ τοῦ ἐν τῇ τροφῇ ὑγροῦ 
γλυκέος ὄντος. εἰ δὴ ὥσπερ τὸ διὰ τῆς κονίας ἠθούµενον ὕδωρ 
γίγνεται πικρόν, καὶ ταῦτα, τῷ µὲν οὔρῳ συγκαταφεροµένης 
τοιαύτης τινὸς δυνάµεως οἵα καὶ φαίνεται ὑφισταµένη ἐν 
τοῖς ἀγγείοις ἁλµυρίς, τῷ δ' ἱδρῶτι συνεκκρινοµένης ἐκ τῶν 
σαρκῶν, οἷον καταπλύνοντος τὸ τοιοῦτον ἐκ τοῦ σώµατος τοῦ 
ἐξιόντος ὑγροῦ, δῆλον ὅτι κἀν τῇ θαλάττῃ τὸ ἐκ τῆς γῆς 
συγκαταµισγόµενον τῷ ὑγρῷ αἴτιον τῆς ἁλµυρότητος. ἐν 
µὲν οὖν τῷ σώµατι γίγνεται τὸ τοιοῦτον ἡ τῆς τροφῆς ὑπό- 
στασις διὰ τὴν ἀπεψίαν· ἐν δὲ τῇ γῇ τίνα τρόπον ὑπῆρχε, 
λεκτέον. ὅλως δὲ πῶς οἷόν τε τοσοῦτον ὕδατος πλῆθος ξηραι- 
 
νοµένης καὶ θερµαινοµένης ἐκκριθῆναι; πολλοστὸν γὰρ δεῖ   
µέρος αὐτὸ τοῦ λειφθέντος εἶναι ἐν τῇ γῇ. ἔτι διὰ τί οὐ 

καὶ νῦν ὅταν ξηραινοµένη τύχῃ γῆ, εἴτε πλείων εἴτε 
ἐλάττων, ἰδίει; (ἡ γὰρ ὑγρότης καὶ ὁ ἱδρὼς γίγνεται πικρός.) 
εἴπερ γὰρ καὶ τότε, καὶ νῦν ἐχρῆν. οὐ φαίνεται δὲ τοῦτο 
συµβαῖνον, ἀλλὰ ξηρὰ µὲν οὖσα ὑγραίνεται, ὑγρὰ δ' οὖσα 
οὐδὲν πάσχει τοιοῦτον. πῶς οὖν οἷόν τε περὶ τὴν πρώτην γέ- 



νεσιν, ὑγρᾶς οὔσης τῆς γῆς, ἰδίειν ξηραινοµένην; ἀλλὰ µᾶλ- 
λον εἰκός, ὥσπερ φασί τινες, ἀπελθόντος τοῦ πλείστου καὶ 
µετεωρισθέντος τοῦ ὑγροῦ διὰ τὸν ἥλιον, τὸ λειφθὲν εἶναι θά- 
λατταν· ὑγρὰν δ' οὖσαν ἰδίειν ἀδύνατον. τὰ µὲν οὖν λεγό- 
µενα τῆς ἁλµυρότητος αἴτια διαφεύγειν φαίνεται τὸν λό- 
γον· ἡµεῖς δὲ λέγωµεν ἀρχὴν λαβόντες τὴν αὐτὴν ἣν καὶ 
πρότερον· ἐπειδὴ γὰρ κεῖται διπλῆν εἶναι τὴν ἀναθυµίασιν, 
τὴν µὲν ὑγρὰν τὴν δὲ ξηράν, δῆλον ὅτι ταύτην οἰητέον ἀρ- 
χὴν εἶναι τῶν τοιούτων. καὶ δὴ καὶ περὶ οὗ ἀπορῆσαι πρότε- 
ρον ἀναγκαῖον, πότερον καὶ ἡ θάλαττα ἀεὶ διαµένει τῶν 
αὐτῶν οὖσα µορίων ἀριθµῷ ἢ τῷ εἴδει καὶ τῷ ποσῷ µετα- 
βαλλόντων ἀεὶ τῶν µερῶν, καθάπερ ἀὴρ καὶ τὸ πότιµον 
ὕδωρ καὶ πῦρ (ἀεὶ γὰρ ἄλλο καὶ ἄλλο γίγνεται τούτων ἕκα- 
στον, τὸ δ' εἶδος τοῦ πλήθους ἑκάστου τούτων µένει, καθάπερ   
τὸ τῶν ῥεόντων ὑδάτων καὶ τὸ τῆς φλογὸς ῥεῦµα)· φανερὸν 
δὴ καὶ τοῦτο καὶ πιθανόν, ὡς ἀδύνατον µὴ τὸν αὐτὸν εἶναι περὶ 

πάντων τούτων λόγον, καὶ διαφέρειν ταχυτῆτι καὶ βραδυ- 
τῆτι τῆς µεταβολῆς, ἐπὶ πάντων τε φθορὰν εἶναι καὶ 
γένεσιν, ταύτην µέντοι τεταγµένως συµβαίνειν πᾶσιν αὐ- 
τοῖς. τούτων δ' οὕτως ἐχόντων, πειρατέον ἀποδοῦναι τὴν αἰτίαν 
καὶ περὶ τῆς ἁλµυρότητος. φανερὸν δὴ διὰ πολλῶν σηµείων 
ὅτι γίγνεται τοιοῦτος ὁ χυµὸς διὰ σύµµειξίν τινος. ἔν τε γὰρ 
τοῖς σώµασι τὸ ἀπεπτότατον ἁλµυρὸν καὶ πικρόν, ὥσπερ 
καὶ πρότερον εἴποµεν· ἀπεπτότατον γὰρ τὸ περίττωµα τῆς 
ὑγρᾶς τροφῆς· τοιαύτη δὲ πᾶσα µὲν ἡ ὑπόστασις, µάλιστα 
δὲ ἡ εἰς τὴν κύστιν (σηµεῖον δ' ὅτι λεπτοτάτη ἐστίν· τὰ δὲ 
πεττόµενα πάντα συνίστασθαι πέφυκεν)· ἔπειτα ἱδρώς [ἀεί]· ἐν οἷς 
τὸ αὐτὸ σῶµα συνεκκρίνεται, ὃ ποιεῖ τὸν χυµὸν τοῦτον. 
ὁµοίως δὲ καὶ ἐν τοῖς καοµένοις· οὗ γὰρ ἂν µὴ κρατήσῃ τὸ 
θερµόν, ἐν µὲν τοῖς σώµασι γίγνεται περίττωσις, ἐν δὲ τοῖς 
καοµένοις τέφρα. διὸ καὶ τὴν θάλαττάν τινες ἐκ κατακεκαυ- 
µένης φασὶ γενέσθαι γῆς. ὃ οὕτω µὲν εἰπεῖν ἄτοπον, τὸ 
µέντοι ἐκ τοιαύτης ἀληθές· ὥσπερ γὰρ καὶ ἐν τοῖς εἰρηµέ- 
νοις, οὕτω καὶ ἐν τῷ ὅλῳ ἔκ τε τῶν φυοµένων καὶ γιγνοµέ- 
νων κατὰ φύσιν ἀεὶ δεῖ νοεῖν, ὥσπερ ἐκ πεπυρωµένων τὸ 
λειπόµενον τοιαύτην εἶναι γῆν, καὶ δὴ καὶ τὴν ἐν τῇ ξηρᾷ 
ἀναθυµίασιν πᾶσαν· αὕτη γὰρ καὶ παρέχεται τὸ πολὺ 

τοῦτο πλῆθος. µεµειγµένης δ' οὔσης, ὥσπερ εἴποµεν, τῆς τε 
ἀτµιδώδους ἀναθυµιάσεως καὶ τῆς ξηρᾶς, ὅταν συνιστῆται   
εἰς νέφη καὶ ὕδωρ, ἀναγκαῖον ἐµπεριλαµβάνεσθαί τι πλῆ- 
θος ἀεὶ ταύτης τῆς δυνάµεως, καὶ συγκαταφέρεσθαι πά- 
λιν ὕοντος, καὶ τοῦτ' ἀεὶ γίγνεσθαι κατά τινα τάξιν, 
ὡς ἐνδέχεται µετέχειν τὰ ἐνταῦθα τάξεως. ὅθεν µὲν οὖν ἡ 



γένεσις ἔνεστιν τοῦ ἁλµυροῦ ἐν τῷ ὕδατι, εἴρηται. καὶ διὰ 
τοῦτο τά τε νότια ὕδατα πλατύτερα καὶ τὰ πρῶτα τῶν 
µετοπωρινῶν· ὅ τε γὰρ νότος καὶ τῷ µεγέθει καὶ τῷ 
πνεύµατι ἀλεεινότατος ἄνεµός ἐστιν, καὶ πνεῖ ἀπὸ τόπων 
ξηρῶν καὶ θερµῶν, ὥστε µετ' ὀλίγης ἀτµίδος. διὸ καὶ θερ- 
µός ἐστιν· εἰ γὰρ καὶ µὴ τοιοῦτος, ἀλλ' ὅθεν ἄρχεται πνεῖν 
ψυχρός, οὐδὲν ἧττον προϊὼν διὰ τὸ συµπεριλαµβάνειν πολ- 
λὴν ἀναθυµίασιν ξηρὰν ἐκ τῶν σύνεγγυς τόπων θερµός ἐστιν· 
ὁ δὲ βορέας ἅτε ἀφ' ὑγρῶν τόπων ἀτµιδώδης· διὸ ψυ- 
χρός· τῷ δ' ἀπωθεῖν αἴθριος ἐνταῦθα, ἐν δὲ τοῖς ἐναντίοις 
ὑδατώδης. ὁµοίως δὲ καὶ ὁ νότος αἴθριος τοῖς περὶ τὴν 
Λιβύην. πολὺ οὖν ἐν τῷ καταφεροµένῳ ὕδατι συµβάλλε- 
ται τοιοῦτον, καὶ τοῦ µετοπώρου πλατέα τὰ ὕδατα· ἀνάγκη 
γὰρ τὰ βαρύτατα πρῶτα φέρεσθαι. ὥστ' ἐν ὅσοις ἔνεστι τῆς 
τοιαύτης γῆς πλῆθος, ῥέπει τάχιστα κάτω ταῦτα. καὶ 

θερµή γε ἡ θάλαττα διὰ τοῦτό ἐστιν· πάντα γὰρ ὅσα πε- 
πύρωται, ἔχει δυνάµει θερµότητα ἐν αὑτοῖς. ὁρᾶν δ' ἔξεστι 
καὶ τὴν κονίαν καὶ τὴν τέφραν καὶ τὴν ὑπόστασιν τῶν ζῴων 
καὶ τὴν ξηρὰν καὶ τὴν ὑγράν· καὶ τῶν θερµοτάτων γε 
κατὰ τὴν κοιλίαν ζῴων συµβαίνει θερµοτάτην εἶναι τὴν   
ὑπόστασιν. γίγνεται µὲν οὖν ἀεί τε πλατυτέρα διὰ ταύτην τὴν 
αἰτίαν, ἀνάγεται δ' ἀεί τι µέρος αὐτῆς µετὰ τοῦ γλυκέος 
(ἀλλ' ἔλαττον τοσούτῳ ὅσῳ καὶ ἐν τῷ ὑοµένῳ τὸ ἁλµυρὸν 
καὶ πλατὺ τοῦ γλυκέος ἔλαττον· διόπερ ἰσάζει ὡς ἐπίπαν 
εἰπεῖν). ὅτι δὲ γίγνεται ἀτµίζουσα πότιµος καὶ οὐκ εἰς θά- 
λατταν συγκρίνεται τὸ ἀτµίζον, ὅταν συνιστῆται πάλιν, 
πεπειραµένοι λέγωµεν. πάσχει δὲ καὶ τἆλλα ταὐτό· καὶ 
γὰρ οἶνος καὶ πάντες οἱ χυµοί, ὅσοι ἂν ἀτµίσαντες πά- 
λιν εἰς ὑγρὸν συστῶσιν, ὕδωρ γίγνονται· πάθη γὰρ τἆλλα 
διά τινα σύµµειξιν τοῦ ὕδατός ἐστιν, καὶ οἷον ἄν τι ᾖ τὸ 
συµµειχθέν, τοιοῦτον ποιεῖ τὸν χυµόν. ἀλλὰ περὶ µὲν τού- 
των ἐν ἄλλοις καιροῖς οἰκειοτέροις ποιητέον τὴν σκέψιν. νῦν 
δὲ τοσοῦτον λέγωµεν, ὅτι τῆς θαλάττης ὑπαρχούσης αἰεί τι 
ἀνάγεται καὶ γίγνεται πότιµον καὶ ἄνωθεν ἐν τῷ ὑοµένῳ 
κατέρχεται ἄλλο γεγενηµένον, οὐ τὸ ἀναχθέν· καὶ διὰ βά- 
ρος ὑφίσταται τῷ ποτίµῳ. καὶ διὰ τοῦτο οὔτ' ἐπιλείπει, ὥς- 

περ οἱ ποταµοί, ἀλλ' ἢ τοῖς τόποις (τοῦτο δ' ἐπ' ἀµφοτέ- 
ρων ἀνάγκη συµβαίνειν ὁµοίως), οὔτε ἀεὶ τὰ αὐτὰ µέρη 
διαµένει, οὔτε γῆς οὔτε θαλάττης, ἀλλ' ἢ µόνον ὁ πᾶς 
ὄγκος. καὶ γὰρ καὶ περὶ γῆς ὁµοίως δεῖ ὑπολαβεῖν· τὸ 
µὲν γὰρ ἀνέρχεται, τὸ δὲ πάλιν συγκαταβαίνει, καὶ τοὺς 
τόπους µεταβάλλει τά τ' ἐπιπολάζοντα καὶ τὰ κατιόντα 
πάλιν. ὅτι δ' ἐστὶν ἐν µείξει τινὸς τὸ ἁλµυρόν, δῆλον 



οὐ µόνον ἐκ τῶν εἰρηµένων, ἀλλὰ καὶ ἐάν τις ἀγγεῖον   
πλάσας θῇ κήρινον εἰς τὴν θάλατταν, περιδήσας τὸ στόµα 
τοιούτοις ὥστε µὴ παρεγχεῖσθαι τῆς θαλάττης· τὸ γὰρ εἰς- 
ιὸν διὰ τῶν τοίχων τῶν κηρίνων γίγνεται πότιµον ὕδωρ· ὥς- 
περ γὰρ δι' ἠθµοῦ τὸ γεῶδες ἀποκρίνεται καὶ τὸ ποιοῦν τὴν 
ἁλµυρότητα διὰ τὴν σύµµειξιν. τοῦτο γὰρ αἴτιον καὶ τοῦ 
βάρους (πλέον γὰρ ἕλκει τὸ ἁλµυρὸν ἢ τὸ πότιµον) καὶ 
τοῦ πάχους· καὶ γὰρ τὸ πάχος διαφέρει τοσοῦτον ὥστε τὰ 
πλοῖα ἀπὸ τοῦ αὐτοῦ τῶν ἀγωγίµων βάρους ἐν µὲν τοῖς 
ποταµοῖς ὀλίγου καταδύνειν, ἐν δὲ τῇ θαλάττῃ µετρίως 
ἔχειν καὶ πλευστικῶς· διόπερ ἔνιοι τῶν ἐν τοῖς ποταµοῖς 
γεµιζόντων διὰ ταύτην τὴν ἄγνοιαν ἐζηµιώθησαν. τεκµήριον 
δὲ τοῦ µειγνυµένου τὸ παχύτερον εἶναι τὸν ὄγκον· ἐὰν 
γάρ τις ὕδωρ ἁλµυρὸν ποιήσῃ σφόδρα µείξας ἅλας, ἐπι- 

πλέουσι τὰ ᾠά, κἂν ᾖ πλήρη· σχεδὸν γὰρ ὥσπερ πη- 
λὸς γίγνεται· τοσοῦτον ἔχει σωµατῶδες πλῆθος ἡ θάλαττα. 
ταὐτὸ δὲ τοῦτο δρῶσι καὶ περὶ τὰς ταριχείας. εἰ δ' ἔστιν 
ὥσπερ µυθολογοῦσί τινες ἐν Παλαιστίνῃ τοιαύτη λίµνη, εἰς 
ἣν ἐάν τις ἐµβάλῃ συνδήσας ἄνθρωπον ἢ ὑποζύγιον ἐπι- 
πλεῖν καὶ οὐ καταδύεσθαι κατὰ τοῦ ὕδατος, µαρτύριον ἂν 
εἴη τι τοῖς εἰρηµένοις· λέγουσι γὰρ πικρὰν οὕτως εἶναι τὴν 
λίµνην καὶ ἁλµυρὰν ὥστε µηδένα ἰχθὺν ἐγγίγνεσθαι, τὰ 
δὲ ἱµάτια ῥύπτειν, ἐάν τις διασείσῃ βρέξας. ἔστι δὲ καὶ 
τὰ τοιαῦτα σηµεῖα πάντα τῶν εἰρηµένων, ὅτι τὸ ἁλµυρὸν 
ποιεῖ σῶµά τι, καὶ γεῶδές ἐστιν τὸ ἐνυπάρχον· ἔν τε γὰρ 
τῇ Χαονίᾳ κρήνη τίς ἐστιν ὕδατος πλατυτέρου, ἀπορρεῖ δ'   
 
αὕτη εἰς ποταµὸν πλησίον γλυκὺν µέν, ἰχθῦς δ' οὐκ ἔχοντα· 
εἵλοντο γὰρ δή, ὡς οἱ ἐκεῖ µυθολογοῦσιν, ἐξουσίας δοθεί- 
σης ὑπὸ τοῦ Ἡρακλέους, ὅτ' ἦλθεν ἄγων ἐκ τῆς Ἐρυθείας 
τὰς βοῦς, ἅλας ἀντὶ τῶν ἰχθύων, οἳ γίγνονται αὐτοῖς ἐκ 
τῆς κρήνης· τούτου γὰρ τοῦ ὕδατος ἀφέψοντές τι µέρος τι- 
θέασι, καὶ γίγνεται ψυχθέν, ὅταν ἀπατµίσῃ τὸ ὑγρὸν ἅµα 
τῷ θερµῷ, ἅλες, οὐ χονδροὶ ἀλλὰ χαῦνοι καὶ λεπτοὶ ὥς- 
περ χιών. εἰσίν τε τήν τε δύναµιν ἀσθενέστεροι τῶν ἄλλων 

καὶ πλείους ἡδύνουσιν ἐµβληθέντες, καὶ τὴν χροιὰν οὐχ 
ὁµοίως λευκοί. τοιοῦτον δ' ἕτερον γίγνεται καὶ ἐν Ὀµβρικοῖς· 
ἔστι γάρ τις τόπος ἐν ᾧ πεφύκασι κάλαµοι καὶ σχοῖνος· 
τούτων κατακάουσι, καὶ τὴν τέφραν ἐµβάλλοντες εἰς 
ὕδωρ ἀφέψουσιν· ὅταν δὲ λίπωσί τι µέρος τοῦ ὕδατος, τοῦτο ψυ- 
χθὲν ἁλῶν γίγνεται πλῆθος. ὅσα δ' ἐστὶν ἁλµυρὰ ῥεύµατα 
ποταµῶν ἢ κρηνῶν, τὰ πλεῖστα θερµά ποτε εἶναι δεῖ νο- 
µίζειν, εἶτα τὴν µὲν ἀρχὴν ἀπεσβέσθαι τοῦ πυρός, δι' ἧς 



δὲ διηθοῦνται γῆς, ἔτι µένειν οὖσαν οἷον κονίαν καὶ τέφραν. 
εἰσὶ δὲ πολλαχοῦ καὶ κρῆναι καὶ ῥεύµατα ποταµῶν παν- 
τοδαποὺς ἔχοντα χυµούς, ὧν πάντων αἰτιατέον τὴν ἐνοῦσαν 
ἢ ἐγγιγνοµένην δύναµιν πυρός· καοµένη γὰρ ἡ γῆ τῷ µᾶλ- 
λον καὶ ἧττον παντοδαπὰς λαµβάνει µορφὰς καὶ χρόας 
χυµῶν· στυπτηρίας γὰρ καὶ κονίας καὶ τῶν ἄλλων τῶν 
τοιούτων γίγνεται πλήρης δυνάµεων, δι' ὧν τὰ ἠθούµενα ὕδα-   
τα ὄντα γλυκέα µεταβάλλει, καὶ τὰ µὲν ὀξέα γίγνεται, 
καθάπερ ἐν τῇ Σικάνῃ τῆς Σικελίας· ἐκεῖ γὰρ ὀξάλµη 
γίγνεται, καὶ χρῶνται καθάπερ ὄξει πρὸς ἔνια τῶν ἐδε- 
σµάτων αὐτῷ. ἔστι δὲ καὶ περὶ Λύγκον κρήνη τις ὕδατος 
ὀξέος, περὶ δὲ τὴν Σκυθικὴν πικρά· τὸ δ' ἀπορρέον αὐτῆς 
τὸν ποταµὸν εἰς ὃν εἰσβάλλει ποιεῖ πικρὸν ὅλον. αἱ δὲ 

διαφοραὶ τούτων ἐκεῖθεν δῆλαι, ποῖοι χυµοὶ ἐκ ποίων 
γίγνονται κράσεων· εἴρηται δὲ περὶ αὐτῶν χωρὶς ἐν ἄλλοις. 
περὶ µὲν οὖν ὕδατος καὶ θαλάττης, δι' ἃς αἰτίας αἰεί τε 
συνεχῶς εἰσι καὶ πῶς µεταβάλλουσι καὶ τίς ἡ φύ- 
σις αὐτῶν, ἔτι δ' ὅσα πάθη κατὰ φύσιν αὐτοῖς συµ- 
βαίνει ποιεῖν ἢ πάσχειν, εἴρηται σχεδὸν ἡµῖν περὶ τῶν 
πλείστων. 
 περὶ δὲ πνευµάτων λέγωµεν, λαβόντες ἀρχὴν τὴν 
εἰρηµένην ἡµῖν ἤδη πρότερον. ἔστι γὰρ δύ' εἴδη τῆς ἀναθυ- 
µιάσεως, ὥς φαµεν, ἡ µὲν ὑγρὰ ἡ δὲ ξηρά· καλεῖται 
δ' ἡ µὲν ἀτµίς, ἡ δὲ τὸ µὲν ὅλον ἀνώνυµος, τῷ δ' ἐπὶ 
µέρους ἀνάγκη χρωµένους καθόλου προσαγορεύειν αὐτὴν 
οἷον καπνόν· ἔστι δ' οὔτε τὸ ὑγρὸν ἄνευ τοῦ ξηροῦ οὔτε τὸ ξη- 
ρὸν ἄνευ τοῦ ὑγροῦ, ἀλλὰ πάντα ταῦτα λέγεται κατὰ τὴν 
ὑπεροχήν. φεροµένου δὴ τοῦ ἡλίου κύκλῳ, καὶ ὅταν µὲν   
πλησιάζῃ, τῇ θερµότητι ἀνάγοντος τὸ ὑγρόν, πορρωτέρω 
δὲ γιγνοµένου διὰ τὴν ψύξιν συνισταµένης πάλιν τῆς ἀνα- 
χθείσης ἀτµίδος εἰς ὕδωρ (διὸ χειµῶνός τε µᾶλλον γίγνε- 
ται τὰ ὕδατα, καὶ νύκτωρ ἢ µεθ' ἡµέραν· ἀλλ' οὐ δοκεῖ, 
διὰ τὸ λανθάνειν τὰ νυκτερινὰ τῶν µεθ' ἡµέραν µᾶλλον), 
τὸ δὴ κατιὸν ὕδωρ διαδίδοται πᾶν εἰς τὴν γῆν, ὑπάρχει 

δ' ἐν τῇ γῇ πολὺ πῦρ καὶ πολλὴ θερµότης, καὶ ὁ 
ἥλιος οὐ µόνον τὸ ἐπιπολάζον τῆς γῆς ὑγρὸν ἕλκει, ἀλλὰ 
καὶ τὴν γῆν αὐτὴν ξηραίνει θερµαίνων· τῆς δ' ἀναθυµιά- 
σεως, ὥσπερ εἴρηται, διπλῆς οὔσης, τῆς µὲν ἀτµιδώδους τῆς 
δὲ καπνώδους, ἀµφοτέρας ἀναγκαῖον γίγνεσθαι. τούτων δ' 
ἡ µὲν ὑγροῦ πλέον ἔχουσα πλῆθος ἀναθυµίασις ἀρχὴ τοῦ 
ὑοµένου ὕδατός ἐστιν, ὥσπερ εἴρηται πρότερον, ἡ δὲ ξηρὰ 
τῶν πνευµάτων ἀρχὴ καὶ φύσις πάντων. ταῦτα δὲ ὅτι τοῦ- 
τον τὸν τρόπον ἀναγκαῖον συµβαίνειν, καὶ ἐξ αὐτῶν τῶν 



ἔργων δῆλον· καὶ γὰρ τὴν ἀναθυµίασιν διαφέρειν ἀναγ- 
καῖον, καὶ τὸν ἥλιον καὶ τὴν ἐν τῇ γῇ θερµότητα ταῦτα 
ποιεῖν οὐ µόνον δυνατὸν ἀλλ' ἀναγκαῖόν ἐστιν. ἐπειδὴ δ' ἕτερον 
ἑκατέρας τὸ εἶδος, φανερὸν ὅτι διαφέρει, καὶ οὐχ ἡ αὐτή ἐστιν 
ἥ τε ἀνέµου φύσις καὶ ἡ τοῦ ὑοµένου ὕδατος, καθάπερ 
τινὲς λέγουσιν· τὸν γὰρ αὐτὸν ἀέρα κινούµενον µὲν ἄνεµον   
εἶναι, συνιστάµενον δὲ πάλιν ὕδωρ. ὁ µὲν οὖν ἀήρ, καθάπερ 
ἐν τοῖς πρὸ τούτων λόγοις εἰρήκαµεν, γίγνεται ἐκ τούτων· ἡ 
µὲν γὰρ ἀτµὶς ὑγρὸν καὶ ψυχρόν (εὐόριστον µὲν γὰρ ὡς 
ὑγρόν, διὰ δὲ τὸ ὕδατος εἶναι ψυχρὸν τῇ οἰκείᾳ φύσει, 
ὥσπερ ὕδωρ µὴ θερµανθέν), ὁ δὲ καπνὸς θερµὸν καὶ ξηρόν· 
ὥστε καθάπερ ἐκ συµβόλων, συνίσταιτο ἂν ὁ ἀὴρ ὑγρὸς καὶ 

θερµός. καὶ γὰρ ἄτοπον εἰ ὁ περὶ ἑκάστους περικεχυµένος 
ἀὴρ οὗτος γίγνεται κινούµενος πνεῦµα, καὶ ὅθεν ἂν τύχῃ κινη- 
θείς, ἄνεµος ἔσται, ἀλλ' οὐ καθάπερ τοὺς ποταµοὺς ὑπολαµ- 
βάνοµεν οὐχ ὁπωσοῦν τοῦ ὕδατος εἶναι ῥέοντος, οὐδ' ἂν ἔχῃ 
πλῆθος, ἀλλὰ δεῖ πηγαῖον εἶναι τὸ ῥέον· οὕτω γὰρ καὶ περὶ τῶν 
ἀνέµων ἔχει· κινηθείη γὰρ ἂν πολὺ πλῆθος ἀέρος ὑπό τινος 
µεγάλης πτώσεως, οὐκ ἔχον ἀρχὴν οὐδὲ πηγήν. µαρτυρεῖ 
δὲ τὰ γιγνόµενα τοῖς εἰρηµένοις· διὰ γὰρ τὸ συνεχῶς µὲν 
µᾶλλον δὲ καὶ ἧττον καὶ πλείω καὶ ἐλάττω γίγνεσθαι τὴν 
ἀναθυµίασιν, ἀεὶ νέφη τε καὶ πνεύµατα γίγνεται κατὰ τὴν 
ὥραν ἑκάστην ὡς πέφυκεν· διὰ δὲ τὸ ἐνίοτε µὲν τὴν ἀτµι- 
δώδη γίγνεσθαι πολλαπλασίαν ὁτὲ δὲ τὴν ξηρὰν καὶ κα- 
πνώδη, ὁτὲ µὲν ἔποµβρα τὰ ἔτη γίγνεται καὶ ὑγρά, ὁτὲ δὲ 
ἀνεµώδη καὶ αὐχµοί. ὁτὲ µὲν οὖν συµβαίνει καὶ τοὺς αὐ- 
χµοὺς καὶ τὰς ἐποµβρίας πολλοὺς ἅµα καὶ κατὰ συνεχῆ 
γίγνεσθαι χώραν, ὁτὲ δὲ κατὰ µέρη· πολλάκις γὰρ ἡ 
µὲν κύκλῳ χώρα λαµβάνει τοὺς ὡραίους ὄµβρους ἢ καὶ 
πλείους, ἐν δέ τινι µέρει ταύτης αὐχµός ἐστιν· ὁτὲ δὲ τοὐν- 
αντίον τῆς κύκλῳ πάσης ἢ µετρίοις χρωµένης ὕδασιν ἢ   
καὶ µᾶλλον αὐχµώσης, ἕν τι µόριον ὕδατος ἄφθονον λαµ- 
βάνει πλῆθος. αἴτιον δ' ὅτι ὡς µὲν τὰ πολλὰ τὸ αὐτὸ 

πάθος ἐπὶ πλείω διήκειν εἰκὸς χώραν, διὰ τὸ παραπλησίως 
κεῖσθαι πρὸς τὸν ἥλιον τὰ σύνεγγυς, ἐὰν µή τι διάφορον 
ἔχωσιν ἴδιον· οὐ µὴν ἀλλ' ἐνίοτε κατὰ τοδὶ µὲν τὸ µέρος ἡ 
ξηρὰ ἀναθυµίασις ἐγένετο πλείων, κατὰ δὲ τὸ ἄλλο ἡ ἀ- 
τµιδώδης, ὁτὲ δὲ τοὐναντίον. καὶ αὐτοῦ δὲ τούτου αἴτιον τὸ 
ἑκατέραν µεταπίπτειν εἰς τὴν τῆς ἐχοµένης χώρας ἀναθυ- 
µίασιν, οἷον ἡ µὲν ξηρὰ κατὰ τὴν οἰκείαν ῥεῖ χώραν, ἡ δ' 
ὑγρὰ πρὸς τὴν γειτνιῶσαν, ἢ καὶ εἰς τῶν πόρρω τινὰ τόπων 
ἀπεώσθη ὑπὸ πνευµάτων· ὁτὲ δὲ αὕτη µὲν ἔµεινεν, ἡ δ' 
ἐναντία ταὐτὸν ἐποίησεν. καὶ συµβαίνει τοῦτο πολλάκις, 



ὥσπερ ἐπὶ τοῦ σώµατος, ἐὰν ἡ ἄνω κοιλία ξηρὰ ᾖ, τὴν 
κάτω ἐναντίως διακεῖσθαι, καὶ ταύτης ξηρᾶς οὔσης ὑγρὰν 
εἶναι τὴν ἄνω καὶ ψυχράν, οὕτω καὶ περὶ τοὺς τόπους ἀντι- 
περιίστασθαι καὶ µεταβάλλειν τὰς ἀναθυµιάσεις. ἔτι δὲ 
µετά τε τοὺς ὄµβρους ἄνεµος ὡς τὰ πολλὰ γίγνεται ἐν ἐκεί- 
νοις τοῖς τόποις καθ' οὓς ἂν συµπέσῃ γενέσθαι τοὺς ὄµβρους, 
καὶ τὰ πνεύµατα παύεται ὕδατος γενοµένου. ταῦτα γὰρ 
ἀνάγκη συµβαίνειν διὰ τὰς εἰρηµένας ἀρχάς· ὕσαντός τε 
γὰρ ἡ γῆ ξηραινοµένη ὑπό τε τοῦ ἐν αὐτῇ θερµοῦ καὶ ὑπὸ 
τοῦ ἄνωθεν ἀναθυµιᾶται, τοῦτο δ' ἦν ἀνέµου σῶµα· καὶ ὅταν 
ἡ τοιαύτη ἀπόκρισις ᾖ καὶ ἄνεµοι κατέχωσι, παυοµένων 

διὰ τὸ ἀποκρίνεσθαι τὸ θερµὸν ἀεὶ καὶ ἀναφέρεσθαι εἰς τὸν 
ἄνω τόπον συνίσταται ἡ ἀτµὶς ψυχοµένη καὶ γίγνεται ὕδωρ· 
καὶ ὅταν εἰς ταὐτὸν συνωσθῶσι τὰ νέφη καὶ ἀντιπεριστῇ εἰς   
αὐτὰ ἡ ψύξις, ὕδωρ γίγνεται καὶ καταψύχει τὴν ξηρὰν 
ἀναθυµίασιν. παύουσί τε οὖν τὰ ὕδατα γιγνόµενα τοὺς ἀνέµους, 
καὶ παυοµένων αὐτὰ γίγνεται διὰ ταύτας τὰς αἰτίας. ἔτι δὲ 
τοῦ γίγνεσθαι µάλιστα πνεύµατα ἀπό τε τῆς ἄρκτου καὶ 
 
µεσηµβρίας τὸ αὐτὸ αἴτιον· πλεῖστοι γὰρ βορέαι καὶ νότοι 
γίγνονται τῶν ἀνέµων· ὁ γὰρ ἥλιος τούτους µόνους οὐκ ἐπέρ- 
χεται τοὺς τόπους, ἀλλὰ πρὸς τούτους καὶ ἀπὸ τούτων, ἐπὶ 
δυσµὰς δὲ καὶ ἐπ' ἀνατολὰς ἀεὶ φέρεται· διὸ τὰ νέφη 
συνίσταται ἐν τοῖς πλαγίοις, καὶ γίγνεται προσιόντος µὲν ἡ 
ἀναθυµίασις τοῦ ὑγροῦ, ἀπιόντος δὲ πρὸς τὸν ἐναντίον τόπον 
ὕδατα καὶ χειµῶνες. διὰ µὲν οὖν τὴν φορὰν τὴν ἐπὶ τροπὰς 
καὶ ἀπὸ τροπῶν θέρος γίγνεται καὶ χειµών, καὶ ἀνάγε- 
ταί τε ἄνω τὸ ὕδωρ καὶ γίγνεται πάλιν· ἐπεὶ δὲ πλεῖστον 
µὲν καταβαίνει ὕδωρ ἐν τούτοις τοῖς τόποις ἐφ' οὓς τρέπεται 
καὶ ἀφ' ὧν, οὗτοι δέ εἰσιν ὅ τε πρὸς ἄρκτον καὶ µεσηµ- 
βρίαν, ὅπου δὲ πλεῖστον ὕδωρ ἡ γῆ δέχεται, ἐνταῦθα πλεί- 
στην ἀναγκαῖον γίγνεσθαι τὴν ἀναθυµίασιν παραπλησίως οἷον 

ἐκ χλωρῶν ξύλων καπνόν, ἡ δ' ἀναθυµίασις αὕτη ἄνεµός 
ἐστιν, εὐλόγως ἂν οὖν ἐντεῦθεν γίγνοιτο τὰ πλεῖστα καὶ κυ- 
ριώτατα τῶν πνευµάτων. καλοῦνται δ' οἱ µὲν ἀπὸ τῆς ἄρ- 
κτου βορέαι, οἱ δὲ ἀπὸ τῆς µεσηµβρίας νότοι. ἡ δὲ φορὰ 
λοξὴ αὐτῶν ἐστιν· περὶ γὰρ τὴν γῆν πνέουσιν εἰς ὀρθὸν γιγνο- 
µένης τῆς ἀναθυµιάσεως, ὅτι πᾶς ὁ κύκλῳ ἀὴρ συνέπεται 
τῇ φορᾷ. διὸ καὶ ἀπορήσειεν ἄν τις ποτέρωθεν ἡ ἀρχὴ τῶν 
πνευµάτων ἐστί, πότερον ἄνωθεν ἢ κάτωθεν· ἡ µὲν γὰρ κί- 
νησις ἄνωθεν καὶ πρὶν πνεῖν, ὁ δ' ἀὴρ ἐπίδηλος, κἂν ᾖ νέ-   
φος ἢ ἀχλύς· σηµαίνει γὰρ κινουµένην πνεύµατος ἀρχὴν 
πρὶν φανερῶς ἐληλυθέναι τὸν ἄνεµον, ὡς ἄνωθεν αὐτῶν 



ἐχόντων τὴν ἀρχήν. ἐπεὶ δ' ἐστὶν ἄνεµος πλῆθός τι τῆς ξη- 
ρᾶς ἐκ γῆς ἀναθυµιάσεως κινούµενον περὶ τὴν γῆν, δῆλον ὅτι 
τῆς µὲν κινήσεως ἡ ἀρχὴ ἄνωθεν, τῆς δὲ ὕλης καὶ τῆς γε- 
νέσεως κάτωθεν· ᾗ µὲν γὰρ ῥευσεῖται τὸ ἀνιόν, ἐκεῖθεν τὸ 
αἴτιον· ἡ γὰρ φορὰ τῶν πορρωτέρω κυρία τῆς γῆς· καὶ 
ἅµα κάτωθεν µὲν εἰς ὀρθὸν ἀναφέρεται, καὶ πᾶν ἰσχύει 
µᾶλλον ἐγγύς, ἡ δὲ τῆς γενέσεως ἀρχὴ δῆλον ὡς ἐκ τῆς 
γῆς ἐστιν. ὅτι δ' ἐκ πολλῶν ἀναθυµιάσεων συνιουσῶν κατὰ 
µικρόν, ὥσπερ αἱ τῶν ποταµῶν ἀρχαὶ γίγνονται νοτιζού- 
σης τῆς γῆς, δῆλον καὶ ἐπὶ τῶν ἔργων· ὅθεν γὰρ ἑκά- 

στοτε πνέουσιν, ἐλάχιστοι πάντες εἰσί, προϊόντες δὲ καὶ 
πόρρω λαµπροὶ πνέουσιν. ἔτι δὲ καὶ τὰ περὶ τὴν ἄρκτον ἐν 
τῷ χειµῶνι νήνεµα καὶ ἄπνοα, κατ' αὐτὸν ἐκεῖνον τὸν τό- 
πον· ἀλλὰ τὸ κατὰ µικρὸν ἀποπνέον καὶ λανθάνον ἔξω 
προϊὸν ἤδη πνεῦµα γίγνεται λαµπρόν. τίς µὲν οὖν ἐστιν ἡ τοῦ 
ἀνέµου φύσις καὶ πῶς γίγνεται, ἔτι δὲ αὐχµῶν τε πέρι καὶ 
ἐποµβρίας, καὶ διὰ τίν' αἰτίαν καὶ παύονται καὶ γίγνονται 
µετὰ τοὺς ὄµβρους, διὰ τί τε βορέαι καὶ νότοι πλεῖστοι 
τῶν ἀνέµων εἰσίν, εἴρηται· πρὸς δὲ τούτοις καὶ περὶ τῆς φο- 
ρᾶς αὐτῶν. 
 ὁ δ' ἥλιος καὶ παύει καὶ συνεξορµᾷ τὰ πνεύµατα· 
ἀσθενεῖς µὲν γὰρ καὶ ὀλίγας οὔσας τὰς ἀναθυµιάσεις µα- 
ραίνει τῷ πλείονι θερµῷ τὸ ἐν τῇ ἀναθυµιάσει ἔλαττον ὄν,   
καὶ διακρίνει. ἔτι δὲ αὐτὴν τὴν γῆν φθάνει ξηραίνων πρὶν 
γενέσθαι ἔκκρισιν ἀθρόαν, ὥσπερ εἰς πολὺ πῦρ ἐὰν ὀλίγον 
ἐµπέσῃ ὑπέκκαυµα, φθάνει πολλάκις πρὶν καπνὸν ποιῆσαι 
κατακαυθέν. διὰ µὲν οὖν ταύτας τὰς αἰτίας καταπαύει τε 
τὰ πνεύµατα καὶ ἐξ ἀρχῆς γίγνεσθαι κωλύει, τῇ µὲν µα- 
ράνσει καταπαύων, τῷ δὲ τάχει τῆς ξηρότητος γίγνεσθαι 
κωλύων· διὸ περὶ Ὠρίωνος ἀνατολὴν µάλιστα γίγνεται νηνε- 
µία, καὶ µέχρι τῶν ἐτησίων καὶ προδρόµων. ὅλως δὲ γί- 

γνονται αἱ νηνεµίαι διὰ δύ' αἰτίας· ἢ γὰρ διὰ ψῦχος ἀπο- 
σβεννυµένης τῆς ἀναθυµιάσεως, οἷον ὅταν γένηται πάγος 
ἰσχυρός, ἢ καταµαραινοµένης ὑπὸ τοῦ πνίγους. αἱ δὲ πλεῖ- 
σται καὶ ἐν ταῖς ἀνὰ µέσον ὥραις, ἢ τῷ µήπω ἀναθυµιᾶ- 
σθαι, ἢ τῷ ἤδη ἐξεληλυθέναι τὴν ἀναθυµίασιν καὶ ἄλλην 
µήπω ἐπιρρεῖν. ἄκριτος δὲ καὶ χαλεπὸς ὁ Ὠρίων εἶναι δο- 
κεῖ, καὶ δύνων καὶ ἐπιτέλλων, διὰ τὸ ἐν µεταβολῇ ὥρας 
συµβαίνειν τὴν δύσιν καὶ τὴν ἀνατολήν, θέρους ἢ χειµῶνος, 
καὶ διὰ τὸ µέγεθος τοῦ ἄστρου ἡµερῶν γίγνεται πλῆθος· 
αἱ δὲ µεταβολαὶ πάντων ταραχώδεις διὰ τὴν ἀοριστίαν 
εἰσίν. οἱ δ' ἐτησίαι πνέουσι µετὰ τροπὰς καὶ κυνὸς ἐπιτο- 
λήν, καὶ οὔτε τηνικαῦτα ὅτε µάλιστα πλησιάζει ὁ ἥλιος, 



οὔτε ὅτε πόρρω· καὶ τὰς µὲν ἡµέρας πνέουσι, τὰς δὲ νύκτας 
παύονται. αἴτιον δ' ὅτι πλησίον µὲν ὢν φθάνει ξηραίνων 
πρὶν γενέσθαι τὴν ἀναθυµίασιν· ὅταν δ' ἀπέλθῃ µικρόν, 
σύµµετρος ἤδη γίγνεται ἡ ἀναθυµίασις καὶ ἡ θερµότης, ὥστε 
τὰ πεπηγότα ὕδατα τήκεσθαι, καὶ τῆς γῆς ξηραινοµένης   
ὑπό τε τῆς οἰκείας θερµότητος καὶ ὑπὸ τῆς τοῦ ἡλίου οἷον 
τύφεσθαι καὶ θυµιᾶσθαι. τῆς δὲ νυκτὸς λωφῶσι διὰ τὸ 
τὰ πεπηγότα τηκόµενα παύεσθαι διὰ τὴν ψυχρότητα τῶν 
νυκτῶν. θυµιᾶται δ' οὔτε τὸ πεπηγὸς οὔτε τὸ µηδὲν ἔχον ξη- 

ρόν, ἀλλ' ὅταν ἔχῃ τὸ ξηρὸν ὑγρότητα, τοῦτο θερµαινόµενον 
θυµιᾶται. ἀποροῦσι δέ τινες διὰ τί βορέαι µὲν γίγνονται συν- 
εχεῖς, οὓς καλοῦµεν ἐτησίας, µετὰ τὰς θερινὰς τροπάς, νό- 
τοι δὲ οὕτως οὐ γίγνονται µετὰ τὰς χειµερινάς. ἔχει δὲ οὐκ 
ἀλόγως· γίγνονται µὲν γὰρ οἱ καλούµενοι λευκόνοτοι τὴν ἀν- 
τικειµένην ὥραν, οὐχ οὕτως δὲ γίγνονται συνεχεῖς· διὸ λαν- 
θάνοντες ποιοῦσιν ἐπιζητεῖν. αἴτιον δ' ὅτι ὁ µὲν βορέας ἀπὸ 
τῶν ὑπὸ τὴν ἄρκτον πνεῖ τόπων, οἳ πλήρεις ὕδατος καὶ 
χιόνος εἰσὶ πολλῆς, ὧν τηκοµένων ὑπὸ τοῦ ἡλίου µετὰ τὰς 
θερινὰς τροπὰς µᾶλλον ἢ ἐν αὐταῖς πνέουσιν οἱ ἐτησίαι· 
οὕτω γὰρ καὶ τὰ πνίγη γίγνεται, οὐχ ὅταν µάλιστα πλησιάζῃ 
πρὸς ἄρκτον, ἀλλ' ὅταν πλείων µὲν ᾖ χρόνος θερµαίνοντι, 
ἔτι δὲ ἐγγύς. ὁµοίως δὲ καὶ µετὰ χειµερινὰς τροπὰς 
πνέουσιν οἱ ὀρνιθίαι· καὶ γὰρ οὗτοι ἐτησίαι εἰσὶν ἀσθενεῖς· 
ἐλάττους δὲ καὶ ὀψιαίτεροι τῶν ἐτησίων πνέουσιν· ἑβδοµη- 
κοστῇ γὰρ ἄρχονται πνεῖν διὰ τὸ πόρρω ὄντα τὸν ἥλιον ἐν- 
ισχύειν ἧττον. οὐ συνεχεῖς δ' ὁµοίως πνέουσι, διότι τὰ µὲν 
ἐπιπολῆς καὶ ἀσθενῆ τότε ἀποκρίνεται, τὰ δὲ µᾶλλον πε- 
πηγότα πλείονος δεῖται θερµότητος. διὸ διαλείποντες οὗτοι 
πνέουσιν, ἕως ἂν ἐπὶ τροπαῖς πάλιν ταῖς θεριναῖς πνεύσωσιν οἱ   
ἐτησίαι, ἐπεὶ θέλει γε ὅτι µάλιστα συνεχῶς ἐντεῦθεν ἀεὶ 

πνεῖν ἄνεµος. ὁ δὲ νότος ἀπὸ τῆς θερινῆς τροπῆς πνεῖ, καὶ 
οὐκ ἀπὸ τῆς ἑτέρας ἄρκτου. δύο γὰρ ὄντων τµηµάτων τῆς 
δυνατῆς οἰκεῖσθαι χώρας, τῆς µὲν πρὸς τὸν ἄνω πόλον, 
καθ' ἡµᾶς, τῆς δὲ πρὸς τὸν ἕτερον καὶ πρὸς µεσηµβρίαν, 
καὶ οὔσης οἷον τυµπάνου (τοιοῦτον γὰρ σχῆµα τῆς γῆς ἐκ- 
τέµνουσιν αἱ ἐκ τοῦ κέντρου αὐτῆς ἀγόµεναι, καὶ 
ποιοῦσι δύο κώνους, τὸν µὲν ἔχοντα βάσιν τὸν τροπικόν, τὸν 
δὲ τὸν διὰ παντὸς φανερόν, τὴν δὲ κορυφὴν ἐπὶ τοῦ µέσου 
τῆς γῆς· τὸν αὐτὸν δὲ τρόπον πρὸς τὸν κάτω πόλον ἕτεροι 
δύο κῶνοι τῆς γῆς ἐκτµήµατα ποιοῦσι. ταῦτα δ' οἰκεῖσθαι 
µόνα δυνατόν, καὶ οὔτ' ἐπέκεινα τῶν τροπῶν (σκιὰ γὰρ οὐκ 
ἂν ἦν πρὸς ἄρκτον, νῦν δ' ἀοίκητοι πρότερον γίγνονται οἱ τό- 
ποι πρὶν ἢ ὑπολείπειν ἢ µεταβάλλειν τὴν σκιὰν πρὸς µε- 



σηµβρίαν) τά θ' ὑπὸ τὴν ἄρκτον ὑπὸ ψύχους ἀοίκητα. φέ- 
ρεται δὲ καὶ ὁ στέφανος κατὰ τοῦτον τὸν τόπον· φαίνεται 
γὰρ ὑπὲρ κεφαλῆς γιγνόµενος ἡµῖν, ὅταν ᾖ κατὰ τὸν µε- 
σηµβρινόν. διὸ καὶ γελοίως γράφουσι νῦν τὰς περιόδους τῆς 
γῆς· γράφουσι γὰρ κυκλοτερῆ τὴν οἰκουµένην, τοῦτο δ' ἐστὶν 
ἀδύνατον κατά τε τὰ φαινόµενα καὶ κατὰ τὸν λόγον. ὅ τε 
γὰρ λόγος δείκνυσιν ὅτι ἐπὶ πλάτος µὲν ὥρισται, τὸ δὲ κύ- 
κλῳ συνάπτειν ἐνδέχεται διὰ τὴν κρᾶσιν,  - οὐ γὰρ ὑπερβάλ- 

λει τὰ καύµατα καὶ τὸ ψῦχος κατὰ µῆκος, ἀλλ' ἐπὶ 
 
πλάτος, ὥστ' εἰ µή που κωλύει θαλάττης πλῆθος, ἅπαν   
εἶναι πορεύσιµον,  - καὶ κατὰ τὰ φαινόµενα περί τε τοὺς πλοῦς 
καὶ τὰς πορείας· πολὺ γὰρ τὸ µῆκος διαφέρει τοῦ πλάτους. 
τὸ γὰρ ἀπὸ Ἡρακλείων στηλῶν µέχρι τῆς Ἰνδικῆς τοῦ ἐξ Αἰ- 
θιοπίας πρὸς τὴν Μαιῶτιν καὶ τοὺς ἐσχατεύοντας τῆς Σκυθίας 
τόπους πλέον ἢ πέντε πρὸς τρία τὸ µέγεθός ἐστιν, ἐάν τέ 
τις τοὺς πλοῦς λογίζηται καὶ τὰς ὁδούς, ὡς ἐνδέχεται λαµ- 
βάνειν τῶν τοιούτων τὰς ἀκριβείας. καίτοι ἐπὶ πλάτος µὲν 
µέχρι τῶν ἀοικήτων ἴσµεν τὴν οἰκουµένην· ἔνθα µὲν γὰρ 
διὰ ψῦχος οὐκέτι κατοικοῦσιν, ἔνθα δὲ διὰ τὴν ἀλέαν. τὰ 
δὲ τῆς Ἰνδικῆς ἔξω καὶ τῶν στηλῶν τῶν Ἡρακλείων διὰ τὴν 
θάλατταν οὐ φαίνεται συνείρειν, τῷ συνεχῶς εἶναι πᾶσαν 
οἰκουµένην)· ἐπεὶ δ' ὁµοίως ἔχειν ἀνάγκη τόπον τινὰ πρὸς 
τὸν ἕτερον πόλον ὥσπερ ὃν ἡµεῖς οἰκοῦµεν πρὸς τὸν ὑπὲρ 
ἡµῶν, δῆλον ὡς ἀνάλογον ἕξει τά τ' ἄλλα καὶ τῶν πνευ- 
µάτων ἡ στάσις· ὥστε καθάπερ ἐνταῦθα βορέας ἐστίν, κἀκεί- 
νοις ἀπὸ τῆς ἐκεῖ ἄρκτου τις ἄνεµος οὕτως ὤν, ὃν οὐδὲν δυ- 
νατὸν διέχειν δεῦρο, ἐπεὶ οὐδ' ὁ βορέας οὗτος εἰς τὴν ἐνταῦθα 
οἰκουµένην πᾶσάν ἐστιν· ἔστιν γὰρ ὥσπερ ἀπόγειον τὸ πνεῦµα 

τὸ βόρειον [ἕως ὁ βορέας οὗτος εἰς τὴν ἐνταῦθα οἰκουµένην 
πνεῖ]. ἀλλὰ διὰ τὸ τὴν οἴκησιν κεῖσθαι ταύτην πρὸς ἄρκτον, 
πλεῖστοι βορέαι πνέουσιν. ὅµως δὲ καὶ ἐνταῦθα ἐλλείπει καὶ 
οὐ δύναται πόρρω διήκειν, ἐπεὶ περὶ τὴν ἔξω Λιβύης θάλατ- 
ταν τὴν νοτίαν, ὥσπερ ἐνταῦθα οἱ βορέαι καὶ οἱ νότοι πνέου-   
σιν, οὕτως ἐκεῖ εὖροι καὶ ζέφυροι διαδεχόµενοι συνεχεῖς ἀεὶ 
πνέουσιν. ὅτι µὲν οὖν ὁ νότος οὐκ ἔστιν ὁ ἀπὸ τοῦ ἑτέρου πόλου πνέων 
ἄνεµος, δῆλον. ἐπεὶ δ' οὔτ' ἐκεῖνος, οὔτε ὁ ἀπὸ χειµερινῆς τρο- 
πῆς (δέοι γὰρ ἂν ἄλλον ἀπὸ θερινῆς εἶναι τροπῆς· οὕτως γὰρ 
τὸ ἀνάλογον ἀποδώσει· νῦν δ' οὐκ ἔστιν· εἷς γὰρ µόνος φαί- 
νεται πνέων ἐκ τῶν ἐκεῖθεν τόπων)· ὥστ' ἀνάγκη τὸν ἀπὸ τοῦ 
κατακεκαυµένου τόπου πνέοντα ἄνεµον εἶναι νότον. ἐκεῖνος δ' 
ὁ τόπος διὰ τὴν τοῦ ἡλίου γειτνίασιν οὐκ ἔχει ὕδατα καὶ νο- 
µάς, αἳ διὰ τὴν πῆξιν ποιήσουσιν ἐτησίας· ἀλλὰ διὰ τὸ τὸν 



τόπον εἶναι πολὺ πλείω ἐκεῖνον καὶ ἀναπεπταµένον, µείζων 
καὶ πλείων καὶ µᾶλλον ἀλεεινὸς ἄνεµος ὁ νότος ἐστὶ τοῦ βο- 
ρέου, καὶ διήκει µᾶλλον δεῦρο ἢ οὗτος ἐκεῖ. τίς µὲν οὖν αἰτία 
τούτων ἐστὶ τῶν ἀνέµων, καὶ πῶς ἔχουσι πρὸς ἀλλήλους, 
εἴρηται. 
 περὶ δὲ θέσεως αὐτῶν, καὶ τίνες ἐναντίοι τίσι, καὶ 
ποίους ἅµα πνεῖν ἐνδέχεται καὶ ποίους οὔ, ἔτι δὲ καὶ τίνες καὶ 

πόσοι τυγχάνουσιν ὄντες, καὶ πρὸς τούτοις περὶ τῶν ἄλλων 
παθηµάτων ὅσα µὴ συµβέβηκεν ἐν τοῖς προβλήµασιν εἰ- 
ρῆσθαι τοῖς κατὰ µέρος, νῦν λέγωµεν. δεῖ δὲ περὶ τῆς θέ- 
σεως ἅµα τοὺς λόγους ἐκ τῆς ὑπογραφῆς θεωρεῖν. γέγρα- 
πται µὲν οὖν, τοῦ µᾶλλον εὐσήµως ἔχειν, ὁ τοῦ ὁρίζοντος 
κύκλος· διὸ καὶ στρογγύλος. δεῖ δὲ νοεῖν αὐτοῦ τὸ ἕτερον 
ἔκτµηµα τὸ ὑφ' ἡµῶν οἰκούµενον· ἔσται γὰρ κἀκεῖνο διελεῖν   
τὸν αὐτὸν τρόπον. ὑποκείσθω δὲ πρῶτον µὲν ἐναντία κατὰ 
τόπον εἶναι τὰ πλεῖστον ἀπέχοντα κατὰ τόπον, ὥσπερ κατ' 
εἶδος ἐναντία τὰ πλεῖστον ἀπέχοντα κατὰ τὸ εἶδος· πλεῖ- 
στον δ' ἀπέχει κατὰ τόπον τὰ κείµενα πρὸς ἄλληλα κατὰ 
διάµετρον. ἔστω οὖν τὸ µὲν ἐφ' ᾧ Α δυσµὴ ἰσηµερινή, ἐναν- 
τίος δὲ τούτῳ τόπος, ἐφ' οὗ τὸ Β, ἀνατολὴ ἰσηµερινή· ἄλλη 
δὲ διάµετρος ταύτην πρὸς ὀρθὴν τέµνουσα, ἧς τὸ ἐφ' οὗ Η 
ἔστω ἄρκτος· τούτῳ δ' ἐναντίον ἐξ ἐναντίας, τὸ ἐφ' οὗ Θ, µε- 
σηµβρία· τὸ δ' ἐφ' οὗ Ζ ἀνατολὴ θερινή, τὸ δ' ἐφ' ᾧ Ε 
δυσµὴ θερινή, τὸ δ' ἐφ' οὗ ∆ ἀνατολὴ χειµερινή, τὸ δ' 
ἐφ' οὗ Γ δυσµὴ χειµερινή. ἀπὸ δὲ τοῦ Ζ ἤχθω διάµετρος 
ἐπὶ τὸ Γ, καὶ ἀπὸ τοῦ ∆ ἐπὶ τὸ Ε. ἐπεὶ οὖν τὰ µὲν πλεῖ- 
στον ἀπέχοντα κατὰ τόπον ἐναντία κατὰ τόπον, πλεῖστον δ' 
ἀπέχει τὰ κατὰ διάµετρον, ἀναγκαῖον καὶ τῶν πνευµά- 

των ταῦτα ἀλλήλοις ἐναντία εἶναι, ὅσα κατὰ διάµετρόν 
ἐστιν. καλεῖται δὲ κατὰ τὴν θέσιν τῶν τόπων τὰ πνεύµατα 
ὧδε· ζέφυρος µὲν τὸ ἀπὸ τοῦ Α· τοῦτο γὰρ δυσµὴ ἰσηµε- 
ρινή. ἐναντίος δὲ τούτῳ ἀπηλιώτης ἀπὸ τοῦ Β· τοῦτο γὰρ 
ἀνατολὴ ἰσηµερινή. βορέας δὲ <καὶ> ἀπαρκτίας ἀπὸ τοῦ Η· 
ἐνταῦθα γὰρ ἡ ἄρκτος. ἐναντίος δὲ τούτῳ νότος ἀπὸ τοῦ Θ· 
µεσηµβρία τε γὰρ αὕτη ἀφ' ἧς πνεῖ, καὶ τὸ Θ τῷ Η 
ἐναντίον· κατὰ διάµετρον γάρ. ἀπὸ δὲ τοῦ Ζ καικίας· αὕτη 
γὰρ ἀνατολὴ θερινή. ἐναντίος δ' οὐχ ὁ ἀπὸ τοῦ Ε πνέων,   
ἀλλ' ὁ ἀπὸ τοῦ Γ λίψ· οὗτος γὰρ ἀπὸ δυσµῆς χειµερινῆς, 
ἐναντίος δὲ τούτῳ (κατὰ διάµετρον γὰρ κεῖται). ἀπὸ δὲ 
τοῦ ∆ εὖρος· οὗτος γὰρ ἀπ' ἀνατολῆς χειµερινῆς πνεῖ, 
γειτνιῶν τῷ νότῳ· διὸ καὶ πολλάκις εὐρόνοτοι λέγονται 
πνεῖν. ἐναντίος δὲ τούτῳ οὐχ ὁ ἀπὸ τοῦ Γ λίψ, ἀλλ' ὁ ἀπὸ 
τοῦ Ε, ὃν καλοῦσιν οἱ µὲν ἀργέστην; οἱ δ' ὀλυµπίαν, οἱ δὲ 



σκίρωνα· οὗτος γὰρ ἀπὸ δυσµῆς θερινῆς πνεῖ, καὶ κατὰ 
διάµετρον αὐτῷ κεῖται µόνος. οὗτοι µὲν οὖν οἱ κατὰ διά- 
µετρόν τε κείµενοι ἄνεµοι καὶ οἷς εἰσιν ἐναντίοι· ἕτεροι δ' 
εἰσὶν καθ' οὓς οὐκ ἔστιν ἐναντία πνεύµατα. ἀπὸ µὲν γὰρ τοῦ Ι 
ὃν καλοῦσι θρασκίαν· οὗτος γὰρ µέσος ἀργέστου καὶ ἀπαρκτίου· 
ἀπὸ δὲ τοῦ Κ ὃν καλοῦσιν µέσην· οὗτος γὰρ µέσος καικίου 

καὶ ἀπαρκτίου. ἡ δὲ τοῦ ΙΚ διάµετρος βούλεται µὲν κατὰ 
τὸν διὰ παντὸς εἶναι φαινόµενον, οὐκ ἀκριβοῖ δέ. ἐν- 
αντία δὲ τούτοις οὐκ ἔστι τοῖς πνεύµασιν, οὔτε τῷ 
µέσῃ (ἔπνει γὰρ ἄν τις ἐφ' οὗ τὸ Μ· τοῦτο γὰρ κατὰ διά- 
µετρον) οὔτε τῷ Ι, τῷ θρασκίᾳ (ἔπνει γὰρ ἂν ἀπὸ τοῦ Ν· 
τοῦτο γὰρ κατὰ διάµετρον τὸ σηµεῖον, εἰ µὴ ἀπ' αὐτοῦ 
καὶ ἐπ' ὀλίγον πνεῖ τις ἄνεµος, ὃν καλοῦσιν οἱ περὶ τὸν τό- 
πον ἐκεῖνον φοινικίαν). τὰ µὲν οὖν κυριώτατα καὶ διωρισµένα 
πνεύµατα ταῦτ' ἐστὶ καὶ τοῦτον τέτακται τὸν τρόπον· τοῦ δ' 
εἶναι πλείους ἀνέµους ἀπὸ τῶν πρὸς ἄρκτον τόπων ἢ τῶν 
πρὸς µεσηµβρίαν αἴτιον τό τε τὴν οἰκουµένην ὑποκεῖσθαι   
πρὸς τοῦτον τὸν τόπον, καὶ ὅτι πολλῷ πλέον ὕδωρ καὶ χιὼν 
ἀπωθεῖται εἰς τοῦτο τὸ µέρος διὰ τὸ ἐκεῖνα ὑπὸ τὸν ἥλιον εἶ- 
ναι καὶ τὴν ἐκείνου φοράν, ὧν τηκοµένων εἰς τὴν γῆν καὶ 
θερµαινοµένων ὑπὸ τοῦ ἡλίου καὶ τῆς γῆς ἀναγκαῖον πλείω 
καὶ ἐπὶ πλείω τόπον γίγνεσθαι τὴν ἀναθυµίασιν διὰ ταύ- 
την τὴν αἰτίαν. ἔστι δὲ τῶν εἰρηµένων πνευµάτων βορέ- 
ας µὲν ὅ τ' ἀπαρκτίας κυριώτατα, καὶ θρασκίας καὶ 
µέσης· ὁ δὲ καικίας κοινὸς ἀπηλιώτου καὶ βορέου· νότος δὲ ὅ 
τε ἰθαγενὴς ὁ ἀπὸ µεσηµβρίας καὶ λίψ· ἀπηλιώτης δὲ ὅ 
τε ἀπ' ἀνατολῆς ἰσηµερινῆς καὶ ὁ εὖρος· ὁ δὲ φοινικίας κοι- 

νός· ζέφυρος δὲ ὅ τε ἰθαγενὴς καὶ ὁ ἀργέστης καλούµενος. 
ὅλως δὲ τὰ µὲν βόρεια τούτων καλεῖται, τὰ δὲ νότια· προς- 
τίθεται δὲ τὰ µὲν ζεφυρικὰ τῷ βορέᾳ (ψυχρότερα γὰρ 
διὰ τὸ ἀπὸ δυσµῶν πνεῖν), νότῳ δὲ τὰ ἀπηλιωτικά (θερ- 
µότερα γὰρ διὰ τὸ ἀπ' ἀνατολῆς πνεῖν). διωρισµένων οὖν τῷ 
ψυχρῷ καὶ τῷ θερµῷ καὶ ἀλεεινῷ τῶν πνευµάτων οὕτως 
ἐκάλεσαν. θερµότερα µὲν τὰ ἀπὸ τῆς ἕω τῶν ἀπὸ δυσµῆς, 
ὅτι πλείω χρόνον ὑπὸ τὸν ἥλιόν ἐστι τὰ ἀπ' ἀνατολῆς· τὰ 
δ' ἀπὸ δυσµῆς ἀπολείπει τε θᾶττον καὶ πλησιάζει τῷ τό- 
πῳ ὀψιαίτερον. οὕτω δὲ τεταγµένων τῶν ἀνέµων, δῆλον ὅτι 
ἅµα πνεῖν τοὺς µὲν ἐναντίους οὐχ οἷόν τε (κατὰ διάµετρον 
γάρ· ἅτερος οὖν παύσεται ἀποβιασθείς), τοὺς δὲ µὴ οὕτως 
κειµένους πρὸς ἀλλήλους οὐδὲν κωλύει, οἷον τὸν Ζ καὶ ∆. διὰ   
 
τοῦτο ἅµα πνέουσιν ἐνίοτε ἀµφότεροι οὔριοι, ἐπὶ τὸ αὐτὸ ση- 
µεῖον, οὐκ ἐκ ταὐτοῦ οὐδὲ τῷ αὐτῷ πνεύµατι. κατὰ δὲ τὰς 



ὥρας τὰς ἐναντίας οἱ ἐναντίοι µάλιστα πνέουσιν, οἷον περὶ 
ἰσηµερίαν τὴν µὲν ἐαρινὴν καικίας καὶ ὅλως τὰ ἐπέκεινα 
τροπῆς θερινῆς, περὶ δὲ τὴν µετοπωρινὴν λίβες, περὶ δὲ τρο- 
πὰς θερινὰς µὲν ζέφυρος, χειµερινὰς δὲ εὖρος. ἐπιπίπτουσι 
δὲ τοῖς ἄλλοις µάλιστα καὶ παύουσιν ἀπαρκτίαι καὶ θρα- 

σκίαι καὶ ἀργέσται· διὰ τὸ ἐγγυτάτω γὰρ τὴν ὁρµὴν αὐ- 
τῶν εἶναι πολλοί τε καὶ ἰσχυροὶ πνέουσι µάλιστα οὗτοι. διὸ 
καὶ αἰθριώτατοί εἰσι τῶν ἀνέµων· πνέοντες γὰρ ἐγγύθεν µά- 
λιστα ἀποβιαζόµενοί τε τἆλλα πνεύµατα παύουσι, καὶ ἀπο- 
φυσῶντες τὰ συνιστάµενα νέφη ποιοῦσιν αἰθρίαν, ἂν µὴ ψυ- 
χροὶ σφόδρα τύχωσιν ἅµα ὄντες. τότε δὲ οὐκ αἴθριοι· ἐὰν γὰρ 
ὦσι µᾶλλον ψυχροὶ ἢ µεγάλοι, φθάνουσι πηγνύντες ἢ προ- 
ωθοῦντες. ὁ δὲ καικίας οὐκ αἴθριος, ὅτι ἀνακάµπτει εἰς αὑ- 
τόν· ὅθεν καὶ λέγεται ἡ παροιµία “ἕλκων ἐφ' αὑτὸν ὥστε 
καικίας νέφος.” αἱ δὲ περιστάσεις γίγνονται αὐτῶν καταπαυο- 
µένων εἰς τοὺς ἐχοµένους κατὰ τὴν τοῦ ἡλίου µετάστασιν, διὰ 
τὸ κινεῖσθαι µάλιστα τὸ ἐχόµενον τῆς ἀρχῆς· ἡ δὲ ἀρχὴ 
οὕτω κινεῖται τῶν πνευµάτων ὡς ὁ ἥλιος. οἱ ἐναντίοι δὲ ἢ 
ταὐτὸ ποιοῦσιν ἢ ἐναντίον, οἷον ὑγροὶ λὶψ καὶ καικίας, ὃν 
ἑλλησποντίαν ἔνιοι καλοῦσιν, καὶ εὖρος, ὃν ἀπηλιώτην. ξηροὶ 
δὲ ἀργέστης καὶ εὖρος· ἀπ' ἀρχῆς δὲ οὗτος ξηρός, τελευτῶν 
δὲ ὑδατώδης. νιφετώδης δὲ µέσης καὶ ἀπαρκτίας µάλιστα·   
οὗτοι γὰρ ψυχρότατοι. χαλαζώδεις δὲ ἀπαρκτίας καὶ θρα- 
σκίας καὶ ἀργέστης. καυµατώδης δὲ νότος καὶ ζέφυρος καὶ 
εὖρος. νέφεσι δὲ πυκνοῦσι τὸν οὐρανὸν καικίας µὲν σφόδρα, 
λὶψ δὲ ἀραιοτέροις, καικίας µὲν διά τε τὸ ἀνακάµπτειν 
 
Bekker page 364b, line 26 
 
πρὸς αὑτὸν καὶ διὰ τὸ κοινὸς εἶναι βορέου καὶ εὔρου, ὥστε διὰ 
µὲν τὸ ψυχρὸς εἶναι πηγνὺς τὸν ἀτµίζοντα ἀέρα συνίστησι, 
διὰ δὲ τὸ τῷ τόπῳ ἀπηλιωτικὸς εἶναι ἔχει πολλὴν ὕλην 
καὶ ἀτµίδα ἣν προωθεῖ. αἴθριοι δὲ ἀπαρκτίας, θρασκίας, 
ἀργέστης· ἡ δ' αἰτία εἴρηται πρότερον. ἀστραπὰς δὲ ποιοῦσιν µά- 
λιστα οὗτοί τε καὶ ὁ µέσης· διὰ µὲν γὰρ τὸ ἐγγύθεν πνεῖν 
ψυχροί εἰσιν, διὰ δὲ τὸ ψυχρὸν ἀστραπὴ γίγνεται· ἐκκρίνεται 
γὰρ συνιόντων τῶν νεφῶν. διὸ καὶ ἔνιοι τῶν αὐτῶν τούτων 
χαλαζώδεις εἰσίν· ταχὺ γὰρ πηγνύουσιν. ἐκνεφίαι δὲ γίγνον- 
ται µετοπώρου µὲν µάλιστα, εἶτα ἔαρος, καὶ µάλιστα ἀπαρ- 
κτίας καὶ θρασκίας καὶ ἀργέστης. αἴτιον δ' ὅτι οἱ ἐκνεφίαι 
γίγνονται µάλιστα ὅταν τῶν ἄλλων πνεόντων ἐµπίπτωσιν ἕτεροι, 
οὗτοι δὲ µάλιστα ἐµπίπτουσιν τοῖς ἄλλοις πνέουσιν· ἡ δ' αἰτία 
εἴρηται καὶ τούτου πρότερον. οἱ δ' ἐτησίαι περιίστανται τοῖς 
µὲν περὶ δυσµὰς οἰκοῦσιν ἐκ τῶν ἀπαρκτίων εἰς θρασκίας καὶ 
ἀργέστας καὶ ζεφύρους (ὁ γὰρ ἀπαρκτίας . . . ζέφυρός ἐστιν), 
ἀρχόµενοι µὲν ἀπὸ τῆς ἄρκτου, τελευτῶντες δ' εἰς τοὺς πόρρω·   



τοῖς δὲ πρὸς ἕω περιίστανται µέχρι τοῦ ἀπηλιώτου. περὶ µὲν 
οὖν ἀνέµων, τῆς τε ἐξ ἀρχῆς αὐτῶν γενέσεως καὶ οὐσίας 
καὶ τῶν συµβαινόντων κοινῇ τε παθηµάτων καὶ περὶ ἕκαστον, 
τοσαῦθ' ἡµῖν εἰρήσθω. 

 περὶ δὲ σεισµοῦ καὶ κινήσεως γῆς µετὰ ταῦτα λεκτέον· 
ἡ γὰρ αἰτία τοῦ πάθους ἐχοµένη τούτου τοῦ γένους ἐστίν. ἔστι δὲ 
τὰ παρειληµµένα µέχρι γε τοῦ νῦν χρόνου τρία καὶ παρὰ 
τριῶν. Ἀναξαγόρας τε γὰρ ὁ Κλαζοµένιος καὶ πρότερον 
Ἀναξιµένης ὁ Μιλήσιος ἀπεφήναντο, καὶ τούτων ὕστερον ∆η- 
µόκριτος ὁ Ἀβδηρίτης. Ἀναξαγόρας µὲν οὖν φησι τὸν αἰθέρα 
πεφυκότα φέρεσθαι ἄνω, ἐµπίπτοντα δ' εἰς τὰ κάτω τῆς 
γῆς καὶ κοῖλα κινεῖν αὐτήν· τὰ µὲν γὰρ ἄνω συναλη- 
λεῖφθαι διὰ τοὺς ὄµβρους (ἐπεὶ φύσει γε ἅπασαν ὁµοίως εἶναι 
σοµφήν), ὡς ὄντος τοῦ µὲν ἄνω τοῦ δὲ κάτω τῆς ὅλης σφαί- 
ρας, καὶ ἄνω µὲν τούτου ὄντος τοῦ µορίου ἐφ' οὗ τυγχάνοµεν 
οἰκοῦντες, κάτω δὲ θατέρου. πρὸς µὲν οὖν ταύτην τὴν αἰτίαν 
οὐδὲν ἴσως δεῖ λέγειν ὡς λίαν ἁπλῶς εἰρηµένην· τό τε γὰρ 
ἄνω καὶ τὸ κάτω νοµίζειν οὕτως ἔχειν ὥστε µὴ πρὸς µὲν τὴν γῆν 
πάντῃ φέρεσθαι τὰ βάρος ἔχοντα τῶν σωµάτων, ἄνω δὲ 
τὰ κοῦφα καὶ τὸ πῦρ, εὔηθες, καὶ ταῦθ' ὁρῶντας τὸν ὁρί- 
ζοντα τὴν οἰκουµένην, ὅσην ἡµεῖς ἴσµεν, ἕτερον ἀεὶ γιγνόµενον 
µεθισταµένων, ὡς οὔσης κυρτῆς καὶ σφαιροειδοῦς· καὶ τὸ λέ- 
γειν µὲν ὡς διὰ τὸ µέγεθος ἐπὶ τοῦ ἀέρος µένειν, σείεσθαι δὲ   
φάσκειν τυπτοµένην κάτωθεν ἄνω δι' ὅλης. πρὸς δὲ τούτοις 
οὐδὲν ἀποδίδωσι τῶν συµβαινόντων περὶ τοὺς σεισµούς· οὔτε 

γὰρ χῶραι οὔτε ὧραι αἱ τυχοῦσαι µετέχουσι τούτου τοῦ πάθους. 
∆ηµόκριτος δέ φησι πλήρη τὴν γῆν ὕδατος οὖσαν, καὶ πολὺ 
δεχοµένην ἕτερον ὄµβριον ὕδωρ, ὑπὸ τούτου κινεῖσθαι· πλείο- 
νός τε γὰρ γιγνοµένου διὰ τὸ µὴ δύνασθαι δέχεσθαι τὰς κοι- 
λίας ἀποβιαζόµενον ποιεῖν τὸν σεισµόν, καὶ ξηραινοµένην 
ἕλκουσαν εἰς τοὺς κενοὺς τόπους ἐκ τῶν πληρεστέρων τὸ µε- 
ταβάλλον ἐµπῖπτον κινεῖν. Ἀναξιµένης δέ φησιν βρεχοµένην 
τὴν γῆν καὶ ξηραινοµένην ῥήγνυσθαι, καὶ ὑπὸ τούτων τῶν 
ἀπορρηγνυµένων κολωνῶν ἐµπιπτόντων σείεσθαι· διὸ καὶ 
γίγνεσθαι τοὺς σεισµοὺς ἔν τε τοῖς αὐχµοῖς καὶ πάλιν ἐν 
ταῖς ἐποµβρίαις· ἔν τε γὰρ τοῖς αὐχµοῖς, ὥσπερ εἴρη- 
ται, ξηραινοµένην ῥήγνυσθαι, καὶ ὑπὸ τῶν ὑδάτων ὑπερυ- 
γραινοµένην διαπίπτειν. ἔδει δὲ τούτου συµβαίνοντος ὑπονοστοῦ- 
σαν πολλαχῇ φαίνεσθαι τὴν γῆν. ἔτι δὲ διὰ τίν' αἰτίαν 
περὶ τόπους τινὰς πολλάκις γίγνεται τοῦτο τὸ πάθος οὐδεµιᾷ 
διαφέροντας ὑπερβολῇ τοιαύτῃ παρὰ τοὺς ἄλλους; καίτοι 
ἐχρῆν. ὅλως δὲ τοῖς οὕτως ὑπολαµβάνουσιν ἀναγκαῖον ἧττον 
ἀεὶ τοὺς σεισµοὺς φάναι γίγνεσθαι, καὶ τέλος παύσασθαί 



ποτε σειοµένην· τὸ γὰρ σαττόµενον τοιαύτην ἔχει φύσιν. 
ὥστ' εἰ τοῦτ' ἀδύνατον, δῆλον ὅτι ἀδύνατον καὶ ταύτην εἶναι 
τὴν αἰτίαν.   

 ἀλλ' ἐπειδὴ φανερὸν ὅτι ἀναγκαῖον καὶ ἀπὸ ὑγροῦ καὶ 
ἀπὸ ξηροῦ γίγνεσθαι ἀναθυµίασιν, ὥσπερ εἴποµεν ἐν τοῖς 
πρότερον, ἀνάγκη τούτων ὑπαρχόντων γίγνεσθαι τοὺς σεισµούς. 
ὑπάρχει γὰρ ἡ γῆ καθ' αὑτὴν µὲν ξηρά, διὰ δὲ τοὺς ὄµ- 
βρους ἔχουσα ἐν αὑτῇ νοτίδα πολλήν, ὥσθ' ὑπό τε τοῦ ἡλίου 
καὶ τοῦ ἐν αὐτῇ πυρὸς θερµαινοµένης πολὺ µὲν ἔξω πολὺ δ' 
ἐντὸς γίγνεσθαι τὸ πνεῦµα· καὶ τοῦτο ὁτὲ µὲν συνεχὲς ἔξω 
ῥεῖ πᾶν, ὁτὲ δ' εἴσω πᾶν, ἐνίοτε δὲ καὶ µερίζεται. εἰ δὴ 
τοῦτ' ἀδύνατον ἄλλως ἔχειν, τὸ µετὰ τοῦτο σκεπτέον ἂν εἴη 
ποῖον κινητικώτατον εἴη τῶν σωµάτων· ἀνάγκη γὰρ τὸ 
ἐπὶ πλεῖστόν τε πεφυκὸς ἰέναι καὶ σφοδρότατον µάλιστα 
τοιοῦτον εἶναι. σφοδρότατον µὲν οὖν ἐξ ἀνάγκης τὸ τάχιστα 
φερόµενον· πλήσσει γὰρ µάλιστα διὰ τὸ τάχος· ἐπὶ πλεῖ- 
στον δὲ πέφυκε διιέναι τὸ διὰ παντὸς ἰέναι µάλιστα δυνά- 
µενον, τοιοῦτον δὲ τὸ λεπτότατον. ὥστ' εἴπερ ἡ τοῦ πνεύµα- 
τος φύσις τοιαύτη, µάλιστα τῶν σωµάτων τὸ πνεῦµα κινη- 
τικόν· καὶ γὰρ τὸ πῦρ ὅταν µετὰ πνεύµατος ᾖ, γίγνεται 
φλὸξ καὶ φέρεται ταχέως. οὐκ ἂν οὖν ὕδωρ οὐδὲ γῆ αἴτιον 
εἴη, ἀλλὰ πνεῦµα τῆς κινήσεως, ὅταν εἴσω τύχῃ ῥυὲν τὸ 
ἔξω ἀναθυµιώµενον. διὸ γίγνονται νηνεµίας οἱ πλεῖστοι καὶ 
µέγιστοι τῶν σεισµῶν· συνεχὴς γὰρ οὖσα ἡ ἀναθυµίασις 

ἀκολουθεῖ ὡς ἐπὶ τὸ πολὺ τῇ ὁρµῇ τῆς ἀρχῆς, ὥστε ἢ ἔσω 
ἅµα ἢ ἔξω ὁρµᾷ πᾶσα. τὸ δ' ἐνίους γίγνεσθαι καὶ πνεύµα- 
τος ὄντος οὐδὲν ἄλογον· ὁρῶµεν γὰρ ἐνίοτε ἅµα πλείους 
πνέοντας ἀνέµους, ὧν ὅταν εἰς τὴν γῆν ὁρµήσῃ θάτερον, ἔσται 
πνεύµατος ὄντος ὁ σεισµός. ἐλάττους δ' οὗτοι τὸ µέγεθος γί-   
 
γνονται διὰ τὸ διῃρῆσθαι τὴν ἀρχὴν καὶ τὴν αἰτίαν αὐτῶν. 
νυκτὸς δ' οἱ πλείους καὶ µείζους γίγνονται τῶν σεισµῶν, οἱ 
δὲ τῆς ἡµέρας περὶ µεσηµβρίαν· νηνεµώτατον γάρ ἐστιν ὡς 
ἐπὶ τὸ πολὺ τῆς ἡµέρας ἡ µεσηµβρία (ὁ γὰρ ἥλιος ὅταν 
µάλιστα κρατῇ, κατακλείει τὴν ἀναθυµίασιν εἰς τὴν γῆν· 
κρατεῖ δὲ µάλιστα περὶ τὴν µεσηµβρίαν), καὶ αἱ νύκτες δὲ 
τῶν ἡµερῶν νηνεµώτεραι διὰ τὴν ἀπουσίαν τὴν τοῦ ἡλίου· ὥστ' 
ἔσω γίγνεται πάλιν ἡ ῥύσις, ὥσπερ ἄµπωτις, εἰς τοὐναν- 
τίον τῆς ἔξω πληµµυρίδος, καὶ πρὸς ὄρθρον µάλιστα· τη- 
νικαῦτα γὰρ καὶ τὰ πνεύµατα πέφυκεν ἄρχεσθαι πνεῖν. 
ἐὰν οὖν εἴσω τύχῃ µεταβάλλουσα ἡ ἀρχὴ αὐτῶν ὥσπερ 
Εὔριπος, διὰ τὸ πλῆθος ἰσχυρότερον ποιεῖ τὸν σεισµόν. ἔτι 
δὲ περὶ τόπους τοιούτους οἱ ἰσχυρότατοι γίγνονται τῶν σεισµῶν, 



ὅπου θάλαττα ῥοώδης ἢ ἡ χώρα σοµφὴ καὶ ὕπαντρος· 
διὸ καὶ περὶ Ἑλλήσποντον καὶ περὶ Ἀχαΐαν καὶ Σικελίαν, 
 
Bekker page 366a, line 27 
 
καὶ τῆς Εὐβοίας περὶ τούτους τοὺς τόπους· δοκεῖ γὰρ διαυλω- 
νίζειν ὑπὸ τὴν γῆν ἡ θάλαττα· διὸ καὶ τὰ θερµὰ τὰ περὶ 
Αἰδηψὸν ἀπὸ τοιαύτης αἰτίας γέγονε. περὶ δὲ τοὺς εἰρηµένους 
τόπους οἱ σεισµοὶ γίγνονται µάλιστα διὰ τὴν στενότητα· τὸ 
γὰρ πνεῦµα γιγνόµενον σφοδρὸν καὶ διὰ τὸ πλῆθος τῆς θαλάτ- 
της πολλῆς προσφεροµένης ἀπωθεῖται πάλιν εἰς τὴν γῆν, τὸ 
πεφυκὸς ἀποπνεῖν ἐκ τῆς γῆς. αἵ τε χῶραι ὅσαι σοµ- 
φοὺς ἔχουσι τοὺς κάτω τόπους, πολὺ δεχόµεναι πνεῦµα σεί- 
ονται µᾶλλον. καὶ ἔαρος δὲ καὶ µετοπώρου µάλιστα καὶ ἐν   
ἐποµβρίαις καὶ ἐν αὐχµοῖς γίγνονται διὰ τὴν αὐτὴν αἰτίαν· αἵ 
τε γὰρ ὧραι αὗται πνευµατωδέσταται· τὸ γὰρ θέρος καὶ ὁ 
χειµών, τὸ µὲν διὰ τὸν πάγον, τὸ δὲ διὰ τὴν ἀλέαν ποιεῖ 
τὴν ἀκινησίαν· τὸ µὲν γὰρ ἄγαν ψυχρόν, τὸ δ' ἄγαν ξη- 
ρόν ἐστι· καὶ ἐν µὲν τοῖς αὐχµοῖς πνευµατώδης ὁ ἀήρ· τοῦτο 
γὰρ αὐτό ἐστιν ὁ αὐχµός, ὅταν πλείων ἡ ἀναθυµίασις ἡ 
ξηρὰ γίγνηται τῆς ὑγρᾶς· ἐν δὲ ταῖς ὑπεροµβρίαις πλείω 
τε ποιεῖ τὴν ἐντὸς ἀναθυµίασιν, καὶ τῷ ἐναπολαµβάνεσθαι 
ἐν στενοτέροις τόποις καὶ ἀποβιάζεσθαι εἰς ἐλάττω τόπον 
τὴν τοιαύτην ἀπόκρισιν, πληρουµένων τῶν κοιλιῶν ὕδατος, 
ὅταν ἄρξηται κρατεῖν διὰ τὸ πολὺ εἰς ὀλίγον πιληθῆναι τό- 
πον, ἰσχυρῶς κινεῖ ῥέων ὁ ἄνεµος καὶ προσπίπτων· δεῖ γὰρ 

νοεῖν ὅτι ὥσπερ ἐν τῷ σώµατι ἡµῶν καὶ τρόµων καὶ σφυ- 
γµῶν αἴτιόν ἐστιν ἡ τοῦ πνεύµατος ἐναπολαµβανοµένη δύνα- 
µις, οὕτω καὶ ἐν τῇ γῇ τὸ πνεῦµα παραπλήσιον ποιεῖν, καὶ 
τὸν µὲν τῶν σεισµῶν οἷον τρόµον εἶναι τὸν δ' οἷον σφυ- 
γµόν, καὶ καθάπερ συµβαίνει πολλάκις µετὰ τὴν οὔρησιν 
(διὰ τοῦ σώµατος γὰρ γίγνεται ὥσπερ τρόµος τις ἀντιµεθιστα- 
µένου τοῦ πνεύµατος ἔξωθεν εἴσω ἀθρόου), τοιαῦτα [γὰρ] γίγνε- 
σθαι καὶ περὶ τὴν γῆν. ὅσην δ' ἔχει τὸ πνεῦµα δύναµιν, οὐ µό- 
νον ἐκ τῶν ἐν τῷ ἀέρι δεῖ θεωρεῖν γιγνοµένων (ἐνταῦθα µὲν 
γὰρ διὰ τὸ µέγεθος ὑπολάβοι τις ἂν τοιαῦτα δύνασθαι   
ποιεῖν) ἀλλὰ καὶ ἐν τοῖς σώµασι τοῖς τῶν ζῴων· οἵ τε γὰρ 
τέτανοι καὶ οἱ σπασµοὶ πνεύµατος µέν εἰσιν κινήσεις, τοσαύ- 
την δὲ ἔχουσιν ἰσχὺν ὥστε πολλοὺς ἅµα πειρωµένους ἀποβιά- 
ζεσθαι µὴ δύνασθαι κρατεῖν τῆς κινήσεως τῶν ἀρρωστούντων. 
τοιοῦτον δὴ δεῖ νοεῖν τὸ γιγνόµενον καὶ ἐν τῇ γῇ, ὡς εἰκάσαι πρὸς 
µικρὸν µεῖζον. σηµεῖα δὲ τούτων καὶ πρὸς τὴν ἡµετέραν αἴ- 
σθησιν πολλαχῇ γέγονεν· ἤδη γὰρ σεισµὸς ἐν τόποις τισὶν 
γιγνόµενος οὐ πρότερον ἔληξε πρὶν ἐκρήξας εἰς τὸν ὑπὲρ τῆς γῆς 
τόπον φανερῶς ὥσπερ ἐκνεφίας ἐξῆλθεν ὁ κινήσας ἄνεµος, 
οἷον καὶ περὶ Ἡράκλειαν ἐγένετο τὴν ἐν τῷ Πόντῳ νεωστί, 



καὶ πρότερον περὶ τὴν Ἱερὰν νῆσον (αὕτη δ' ἐστὶν µία τῶν 

Αἰόλου καλουµένων νήσων)· ἐν ταύτῃ γὰρ ἀνῴδει τι τῆς γῆς, 
καὶ ἀνῄει οἷον λοφώδης ὄγκος µετὰ ψόφου· τέλος δὲ ῥα- 
γέντος ἐξῆλθεν πνεῦµα πολὺ καὶ τὸν φέψαλον καὶ τὴν τέ- 
φραν ἀνῆκεν καὶ τήν τε Λιπαραίων πόλιν οὖσαν οὐ πόρρω 
πᾶσαν κατετέφρωσε καὶ εἰς ἐνίας τῶν ἐν Ἰταλίᾳ πόλεων 
ἦλθεν· καὶ νῦν ὅπου τὸ ἀναφύσηµα τοῦτο ἐγένετο, δῆλόν 
ἐστιν. καὶ γὰρ δὴ τοῦ γιγνοµένου πυρὸς ἐν τῇ γῇ ταύτην οἰη- 
τέον εἶναι τὴν αἰτίαν, ὅταν κοπτόµενον ἐκπρησθῇ πρῶτον εἰς 
µικρὰ κερµατισθέντος τοῦ ἀέρος. τεκµήριον δ' ἐστὶ τοῦ ῥεῖν 
ὑπὸ γῆν τὰ πνεύµατα καὶ τὸ γιγνόµενον περὶ ταύτας 
τὰς νήσους· ὅταν γὰρ ἄνεµος µέλλῃ πνευσεῖσθαι νότος, προ-   
σηµαίνει πρότερον· ἠχοῦσι γὰρ οἱ τόποι ἐξ ὧν γίγνεται τὰ 
ἀναφυσήµατα, διὰ τὸ τὴν θάλατταν µὲν προωθεῖσθαι ἤδη 
πόρρωθεν, ὑπὸ δὲ ταύτης τὸ ἐκ τῆς γῆς ἀναφυσώµενον ἀπω- 
θεῖσθαι πάλιν εἴσω, ᾗπερ ἐπέρχεται ἡ θάλαττα ταύτῃ. ποιεῖ 
δὲ ψόφον ἄνευ σεισµοῦ διά τε τὴν εὐρυχωρίαν τῶν τόπων 
(ὑπερχεῖται γὰρ εἰς τὸ ἀχανὲς ἔξω) καὶ δι' ὀλιγότητα τοῦ 
ἀπωθουµένου ἀέρος. ἔτι τὸ γίγνεσθαι τὸν ἥλιον ἀχλυώδη καὶ 
ἀµαυρότερον ἄνευ νέφους, καὶ πρὸ τῶν ὀρθρίων σεισµῶν ἐνίοτε 
νηνεµίαν τε καὶ κρύος ἰσχυρόν, σηµεῖον τῆς εἰρηµένης αἰτίας 
ἐστίν. τόν τε γὰρ ἥλιον ἀχλυώδη καὶ ἀµαυρὸν ἀναγκαῖον 

εἶναι ὑπονοστεῖν ἀρχοµένου τοῦ πνεύµατος εἰς τὴν γῆν τοῦ δια- 
λύοντος τὸν ἀέρα καὶ διακρίνοντος, καὶ πρὸς τὴν ἕω καὶ 
περὶ τοὺς ὄρθρους νηνεµίαν τε καὶ ψῦχος. τὴν µὲν γὰρ νηνε- 
µίαν ἀναγκαῖον ὡς ἐπὶ τὸ πολὺ συµβαίνειν, καθάπερ εἴρη- 
ται καὶ πρότερον, οἷον µεταρροίας εἴσω γιγνοµένης τοῦ πνεύ- 
µατος, καὶ µᾶλλον πρὸ τῶν µειζόνων σεισµῶν· µὴ δια- 
σπώµενον γὰρ τὸ µὲν ἔξω τὸ δ' ἐντός, ἀλλ' ἀθρόως φερό- 
µενον ἀναγκαῖον ἰσχύειν µᾶλλον. τὸ δὲ ψῦχος συµβαίνει 
διὰ τὸ τὴν ἀναθυµίασιν εἴσω τρέπεσθαι, φύσει θερµὴν 
οὖσαν καθ' αὑτήν. οὐ δοκοῦσι δ' οἱ ἄνεµοι εἶναι θερµοὶ διὰ τὸ 
κινεῖν τὸν ἀέρα πλήρη πολλῆς ὄντα καὶ ψυχρᾶς ἀτµίδος, 
ὥσπερ τὸ πνεῦµα <τὸ> διὰ τοῦ στόµατος φυσώµενον· καὶ γὰρ 
τοῦτο ἐγγύθεν µέν ἐστι θερµόν, ὥσπερ καὶ ὅταν ἀάζωµεν, 
ἀλλὰ δι' ὀλιγότητα οὐχ ὁµοίως ἐπίδηλον, πόρρωθεν δὲ ψυ- 
χρὸν διὰ τὴν αὐτὴν αἰτίαν τοῖς ἀνέµοις. ἐκλειπούσης οὖν εἰς   
τὴν γῆν τῆς τοιαύτης δυνάµεως, συνιοῦσα δι' ὑγρότητα ἡ 
ἀτµιδώδης ἀπόρροια ποιεῖ τὸ ψῦχος, ἐν οἷς συµβαίνει τό- 
ποις γίγνεσθαι τοῦτο τὸ πάθος. τὸ δ' αὐτὸ αἴτιον καὶ τοῦ εἰω- 
θότος ἐνίοτε γίγνεσθαι σηµείου πρὸ τῶν σεισµῶν· ἢ γὰρ µεθ' 
ἡµέραν ἢ µικρὸν µετὰ δυσµάς, αἰθρίας οὔσης, νεφέλιον λε- 
πτὸν φαίνεται διατεῖνον καὶ µακρόν, οἷον γραµµῆς µῆκος 

εὐθύτητι διηκριβωµένον, τοῦ πνεύµατος ἀποµαραινοµένου διὰ 
τὴν µετάστασιν. τὸ δ' ὅµοιον συµβαίνει καὶ ἐν τῇ θαλάττῃ 
περὶ τοὺς αἰγιαλούς· ὅταν µὲν γὰρ κυµαίνουσα ἐκβάλλῃ, σφό- 
δρα παχεῖαι καὶ σκολιαὶ γίγνονται αἱ ῥηγµῖνες, ὅταν δὲ 
γαλήνη ᾖ, διὰ τὸ µικρὰν ποιεῖσθαι τὴν ἔκκρισιν λεπταί εἰσι 
καὶ εὐθεῖαι. ὅπερ οὖν ἡ θάλαττα ποιεῖ περὶ τὴν γῆν, τοῦτο 
τὸ πνεῦµα περὶ τὴν ἐν τῷ ἀέρι ἀχλύν, ὥσθ' ὅταν γένηται 
νηνεµία, πάµπαν εὐθεῖαν καὶ λεπτὴν καταλείπεσθαι ὥσπερ 
ῥηγµῖνα οὖσαν ἀέρος τὴν νεφέλην. διὰ ταῦτα δὲ καὶ περὶ 
τὰς ἐκλείψεις ἐνίοτε τῆς σελήνης συµβαίνει γίγνεσθαι σει- 
σµόν· ὅταν γὰρ ἤδη πλησίον ᾖ ἡ ἀντίφραξις, καὶ µήπω 
µὲν ᾖ πάµπαν ἀπολελοιπὸς τὸ φῶς καὶ τὸ ἀπὸ τοῦ ἡλίου 
θερµὸν ἐκ τοῦ ἀέρος, ἤδη δ' ἀποµαραινόµενον, νηνεµία γίγνε- 
ται ἀντιµεθισταµένου τοῦ πνεύµατος εἰς τὴν γῆν, ὃ ποιεῖ τὸν 
σεισµὸν πρὸ τῶν ἐκλείψεων. γίγνονται γὰρ καὶ ἄνεµοι πρὸ 
τῶν ἐκλείψεων πολλάκις, ἀκρόνυχον µὲν πρὸ τῶν µεσονυ- 
κτίων ἐκλείψεων, µεσονύκτιον δὲ πρὸ τῶν ἑῴων. συµβαίνει   
δὲ τοῦτο διὰ τὸ ἀµαυροῦσθαι τὸ θερµὸν τὸ ἀπὸ τῆς σελήνης, 
 
ὅταν πλησίον ἤδη γίγνηται ἡ φορὰ ἐν ᾧ γενοµένων ἔσται ἡ 
ἔκλειψις. ἀνιεµένου οὖν ᾧ κατείχετο ὁ ἀὴρ καὶ ἠρέµει, πά- 

λιν κινεῖται καὶ γίγνεται πνεῦµα τῆς ὀψιαίτερον ἐκλείψεως 
ὀψιαίτερον. ὅταν δ' ἰσχυρὸς γένηται σεισµός, οὐκ εὐθὺς οὐδ' εἰς- 
άπαξ παύεται σείσας, ἀλλὰ τὸ πρῶτον µὲν µέχρι περὶ 
τετταράκοντα πρόεισι πολλάκις ἡµέρας, ὕστερον δὲ καὶ ἐφ' 
ἓν καὶ ἐπὶ δύο ἔτη ἐπισηµαίνει κατὰ τοὺς αὐτοὺς τόπους. αἴ- 
τιον δὲ τοῦ µὲν µεγέθους τὸ πλῆθος τοῦ πνεύµατος καὶ τῶν 
τόπων τὰ σχήµατα δι' οἵων ἂν ῥυῇ· ᾗ γὰρ ἂν ἀντιτυπήσῃ 
καὶ µὴ ῥᾳδίως διέλθῃ, µάλιστά τε σείει καὶ ἐγκαταλείπεσθαι 
ἀναγκαῖον ἐν ταῖς δυσχωρίαις, οἷον ὕδωρ ἐν σκεύει οὐ δυνάµενον 
διεξελθεῖν. διὸ καθάπερ ἐν σώµατι οἱ σφυγµοὶ οὐκ ἐξαίφνης 
παύονται οὐδὲ ταχέως, ἀλλ' ἐκ προσαγωγῆς ἅµα κατα- 
µαραινοµένου τοῦ πάθους, καὶ ἡ ἀρχὴ ἀφ' ἧς ἡ ἀναθυµίασις 
ἐγένετο καὶ ἡ ὁρµὴ τοῦ πνεύµατος δῆλον ὅτι οὐκ εὐθὺς 
ἅπασαν ἀνήλωσεν τὴν ὕλην, ἐξ ἧς ἐποίησε τὸν ἄνεµον, ὃν 
καλοῦµεν σεισµόν. ἕως ἂν οὖν ἀναλωθῇ τὰ ὑπόλοιπα τούτων, 
ἀνάγκη σείειν, ἠρεµαιότερον δὲ καὶ µέχρι τούτου ἕως ἂν 
ἔλαττον ᾖ τὸ ἀναθυµιώµενον ἢ ὥστε δύνασθαι κινεῖν ἐπιδή- 
λως. ποιεῖ δὲ καὶ τοὺς ψόφους τοὺς ὑπὸ τὴν γῆν γιγνοµένους τὸ 
πνεῦµα, καὶ τοὺς πρὸ τῶν σεισµῶν· καὶ ἄνευ δὲ σεισµῶν   
ἤδη που γεγόνασιν ὑπὸ γῆν· ὥσπερ γὰρ καὶ ῥαπιζόµενος ὁ ἀὴρ 
παντοδαποὺς ἀφίησι ψόφους, οὕτως καὶ τύπτων αὐτός· οὐδὲν 

γὰρ διαφέρει· τὸ γὰρ τύπτον ἅµα καὶ αὐτὸ τύπτεται πᾶν. 
προέρχεται δὲ ὁ ψόφος τῆς κινήσεως διὰ τὸ λεπτοµερέστερον 
εἶναι καὶ µᾶλλον διὰ παντὸς ἰέναι τοῦ πνεύµατος τὸν ψό- 
φον. ὅταν δ' ἔλαττον ᾖ ἢ ὥστε κινῆσαι τὴν γῆν διὰ λεπτό- 
τητα, διὰ µὲν τὸ ῥᾳδίως διηθεῖσθαι οὐ δύναται κινεῖν, διὰ 
δὲ τὸ προσπίπτειν στερεοῖς ὄγκοις καὶ κοίλοις καὶ παντοδα- 
ποῖς σχήµασι παντοδαπὴν ἀφίησι φωνήν, ὥστ' ἐνίοτε δο- 
κεῖν ὅπερ λέγουσιν οἱ τερατολογοῦντες, µυκᾶσθαι τὴν γῆν. 
ἤδη δὲ καὶ ὕδατα ἀνερράγη γιγνοµένων σεισµῶν· ἀλλ' οὐ 
διὰ τοῦτο αἴτιον τὸ ὕδωρ τῆς κινήσεως, ἀλλ' ἂν ᾖ ἐξ ἐπι- 
πολῆς ἢ κάτωθεν βιάζηται τὸ πνεῦµα, ἐκεῖνο τὸ κινοῦν 
ἐστιν, ὥσπερ τῶν κυµάτων οἱ ἄνεµοι ἀλλ' οὐ τὰ κύµατα 
τῶν ἀνέµων εἰσὶν αἴτια, ἐπεὶ καὶ τὴν γῆν οὕτως ἄν τις αἰ- 
τιῷτο τοῦ πάθους· ἀνατρέπεται γὰρ σειοµένη, καθάπερ ὕδωρ 
(ἡ γὰρ ἔκχυσις ἀνάτρεψίς τίς ἐστιν). ἀλλ' αἴτια ταῦτα µὲν 
ἄµφω ὡς ὕλη (πάσχει γάρ, ἀλλ' οὐ ποιεῖ), τὸ δὲ πνεῦµα 
ὡς ἀρχή. ὅπου δ' ἅµα κῦµα σεισµῷ γέγονεν, αἴτιον, ὅταν 
ἐναντία γίγνηται τὰ πνεύµατα. τοῦτο δὲ γίγνεται ὅταν τὸ 
σεῖον τὴν γῆν πνεῦµα φεροµένην ὑπ' ἄλλου πνεύµατος τὴν 
θάλατταν ἀπῶσαι µὲν ὅλως µὴ δύνηται, προωθοῦν δὲ καὶ 
συστέλλον εἰς ταὐτὸν συναθροίσῃ πολλήν· τότε γὰρ ἀναγ- 

καῖον ἡττηθέντος τούτου τοῦ πνεύµατος ἀθρόαν ὠθουµένην ὑπὸ   
τοῦ ἐναντίου πνεύµατος ἐκρήγνυσθαι καὶ ποιεῖν τὸν κατα- 
κλυσµόν. ἐγένετο δὲ τοῦτο καὶ περὶ Ἀχαΐαν· ἔξω µὲν γὰρ 
ἦν νότος, ἐκεῖ δὲ βορέας, νηνεµίας δὲ γενοµένης καὶ ῥυέντος 
εἴσω τοῦ ἀνέµου ἐγένετο τό τε κῦµα καὶ ὁ σεισµὸς ἅµα, καὶ 
µᾶλλον διὰ τὸ τὴν θάλατταν µὴ διδόναι διαπνοὴν τῷ ὑπὸ 
τὴν γῆν ὡρµηµένῳ πνεύµατι, ἀλλ' ἀντιφράττειν· ἀποβια- 
ζόµενα γὰρ ἄλληλα τὸ µὲν πνεῦµα τὸν σεισµὸν ἐποίησεν, 
ἡ δ' ὑπόστασις τοῦ κύµατος τὸν κατακλυσµόν. κατὰ µέρος 
δὲ γίγνονται οἱ σεισµοὶ τῆς γῆς, καὶ πολλάκις ἐπὶ µι- 
κρὸν τόπον, οἱ δ' ἄνεµοι οὔ· κατὰ µέρος µέν, ὅταν 
αἱ ἀναθυµιάσεις αἱ κατὰ τὸν τόπον αὐτὸν καὶ τὸν γειτνιῶντα 
συνέλθωσιν εἰς ἕν, ὥσπερ καὶ τοὺς αὐχµοὺς ἔφαµεν γίγνε- 
σθαι καὶ τὰς ὑπεροµβρίας τὰς κατὰ µέρος. καὶ οἱ µὲν 
σεισµοὶ γίγνονται διὰ τοῦτον τὸν τρόπον, οἱ δ' ἄνεµοι οὔ· τὰ 
µὲν γὰρ ἐν τῇ γῇ τὴν ἀρχὴν ἔχει, ὥστ' ἐφ' ἓν ἁπάσας ὁρ- 
µᾶν· ὁ δ' ἥλιος οὐχ ὁµοίως δύναται, τὰς δὲ µετεώρους µᾶλ- 
λον, ὥστε ῥεῖν, ὅταν ἀρχὴν λάβωσιν ἀπὸ τῆς τοῦ ἡλίου φο- 
ρᾶς ἤδη κατὰ τὰς διαφορὰς τῶν τόπων, ἐφ' ἕν. ὅταν µὲν 
οὖν ᾖ πολὺ τὸ πνεῦµα, κινεῖ τὴν γῆν, ὥσπερ δὲ ὁ τρόµος, 
ἐπὶ πλάτος· γίγνεται δ' ὀλιγάκις καὶ κατά τινας τό- 
 
Bekker page 368b, line 25 



 
πους, οἷον σφυγµός, ἄνω κάτωθεν· διὸ καὶ ἐλαττονάκις 
σείει τοῦτον τὸν τρόπον· οὐ γὰρ [δίδωσιν] ῥᾴδιον οὕτω πολλὴν 
συνελθεῖν ἀρχήν· ἐπὶ µῆκος γὰρ πολλαπλασία τῆς ἀπὸ   
τοῦ βάθους ἡ διάκρισις. ὅπου δ' ἂν γένηται τοιοῦτος σεισµός, 
ἐπιπολάζει πλῆθος λίθων, ὥσπερ τῶν ἐν τοῖς λίκνοις ἀνα- 
βραττοµένων· τοῦτον γὰρ τὸν τρόπον γενοµένου σεισµοῦ τά τε 
περὶ Σίπυλον ἀνετράπη καὶ τὸ Φλεγραῖον καλούµενον πεδίον 
καὶ τὰ περὶ τὴν Λιγυστικὴν χώραν. ἐν δὲ ταῖς νήσοις ταῖς 
ποντίαις ἧττον γίγνονται σεισµοὶ τῶν προσγείων· τὸ γὰρ πλῆ- 
θος τῆς θαλάττης καταψύχει τὰς ἀναθυµιάσεις καὶ κω- 
λύει τῷ βάρει καὶ ἀποβιάζεται· ἔτι δὲ ῥεῖ καὶ οὐ σείεται 
κρατουµένη ὑπὸ τῶν πνευµάτων· καὶ διὰ τὸ πολὺν ἐπέχειν 
τόπον οὐκ εἰς ταύτην ἀλλ' ἐκ ταύτης αἱ ἀναθυµιάσεις γί- 
γνονται, καὶ ταύταις ἀκολουθοῦσιν αἱ ἐκ τῆς γῆς. αἱ δ' ἐγ- 
γὺς τῆς ἠπείρου µόριόν εἰσιν τῆς ἠπείρου· τὸ γὰρ µεταξὺ διὰ 
µικρότητα οὐδεµίαν ἔχει δύναµιν· τὰς δὲ ποντίας οὐκ ἔστιν κι- 
νῆσαι ἄνευ τῆς θαλάττης ὅλης, ὑφ' ἧς περιεχόµεναι τυγ- 
χάνουσιν. περὶ µὲν οὖν σεισµῶν, καὶ τίς ἡ φύσις, καὶ 
διὰ τίνα αἰτίαν γίγνονται, καὶ περὶ τῶν ἄλλων τῶν συµβαι- 
νόντων περὶ αὐτούς, εἴρηται σχεδὸν περὶ τῶν µεγίστων. 
 περὶ δὲ ἀστραπῆς καὶ βροντῆς, ἔτι δὲ περὶ τυφῶνος 

καὶ πρηστῆρος καὶ κεραυνῶν λέγωµεν· καὶ γὰρ τούτων τὴν 
αὐτὴν ἀρχὴν ὑπολαβεῖν δεῖ πάντων. τῆς γὰρ ἀναθυ- 
µιάσεως, ὥσπερ εἴποµεν, οὔσης διττῆς, τῆς µὲν ὑγρᾶς τῆς 
δὲ ξηρᾶς, καὶ τῆς συγκρίσεως ἐχούσης ἄµφω ταῦτα δυ- 
νάµει καὶ συνισταµένης εἰς νέφος, ὥσπερ εἴρηται πρότερον, 
ἔτι δὲ πυκνοτέρας τῆς συστάσεως τῶν νεφῶν γιγνοµένης πρὸς   
τὸ ἔσχατον πέρας (ᾗ γὰρ ἐκλείπει τὸ θερµὸν διακρινόµε- 
νον εἰς τὸν ἄνω τόπον, ταύτῃ πυκνοτέραν καὶ ψυχροτέραν 
ἀναγκαῖον εἶναι τὴν σύστασιν· διὸ καὶ οἱ κεραυνοὶ καὶ οἱ ἐκ- 
νεφίαι καὶ πάντα τὰ τοιαῦτα φέρεται κάτω, καίτοι πε- 
φυκότος ἄνω τοῦ θερµοῦ φέρεσθαι παντός· ἀλλ' εἰς τοὐναντίον 
τῆς πυκνότητος ἀναγκαῖον γίγνεσθαι τὴν ἔκθλιψιν, οἷον οἱ 
πυρῆνες οἱ ἐκ τῶν δακτύλων ἐκπηδῶντες· καὶ γὰρ ταῦτα βά- 
ρος ἔχοντα φέρεται πολλάκις ἄνω)· ἡ µὲν οὖν ἐκκρινοµένη 
θερµότης εἰς τὸν ἄνω διασπείρεται τόπον· ὅση δ' ἐµπερι- 
λαµβάνεται τῆς ξηρᾶς ἀναθυµιάσεως ἐν τῇ µεταβολῇ ψυ- 
χοµένου τοῦ ἀέρος, αὕτη συνιόντων τῶν νεφῶν ἐκκρίνεται, 
βίᾳ δὲ φεροµένη καὶ προσπίπτουσα τοῖς περιεχοµένοις νέ- 
φεσι ποιεῖ πληγήν, ἧς ὁ ψόφος καλεῖται βροντή. γίγνεται 
δ' ἡ πληγὴ τὸν αὐτὸν τρόπον, ὡς παρεικάσαι µείζονι µι- 
κρὸν πάθος, τῷ ἐν τῇ φλογὶ γιγνοµένῳ ψόφῳ, ὃν καλοῦσιν 

οἱ µὲν τὸν Ἥφαιστον γελᾶν, οἱ δὲ τὴν Ἑστίαν, οἱ δ' ἀπει- 
λὴν τούτων. γίγνεται δ' ὅταν ἡ ἀναθυµίασις εἰς τὴν φλόγα 
συνεστραµµένη φέρηται, ῥηγνυµένων καὶ ξηραινοµένων τῶν 
ξύλων· οὕτως γὰρ καὶ ἐν τοῖς νέφεσι ἡ γιγνοµένη τοῦ πνεύ- 
µατος ἔκκρισις πρὸς τὴν πυκνότητα τῶν νεφῶν ἐµπίπτουσα 
ποιεῖ τὴν βροντήν. παντοδαποὶ δὲ ψόφοι διὰ τὴν ἀνωµα- 
λίαν τε γίγνονται τῶν νεφῶν καὶ διὰ τὰς µεταξὺ κοιλίας, ᾗ 
τὸ συνεχὲς ἐκλείπει τῆς πυκνότητος. ἡ µὲν οὖν βροντὴ τοῦτ' 
ἔστι, καὶ γίγνεται διὰ ταύτην τὴν αἰτίαν· τὸ δὲ πνεῦµα τὸ   
ἐκθλιβόµενον τὰ πολλὰ µὲν ἐκπυροῦται λεπτῇ καὶ ἀσθενεῖ 
πυρώσει, καὶ τοῦτ' ἔστιν ἣν καλοῦµεν ἀστραπήν, ᾗ ἂν ὥσπερ 
 
ἐκπῖπτον τὸ πνεῦµα χρωµατισθὲν ὀφθῇ. γίγνεται δὲ µετὰ 
τὴν πληγὴν καὶ ὕστερον τῆς βροντῆς· ἀλλὰ φαίνεται πρό- 
τερον διὰ τὸ τὴν ὄψιν προτερεῖν τῆς ἀκοῆς. δηλοῖ δ' ἐπὶ τῆς 
εἰρεσίας τῶν τριήρων· ἤδη γὰρ ἀναφερόντων πάλιν τὰς κώ- 
πας ὁ πρῶτος ἀφικνεῖται ψόφος τῆς κωπηλασίας. καίτοι 
τινὲς λέγουσιν ὡς ἐν τοῖς νέφεσιν ἐγγίγνεται πῦρ· τοῦτο δ' Ἐµ- 
πεδοκλῆς µέν φησιν εἶναι τὸ ἐµπεριλαµβανόµενον τῶν τοῦ 
ἡλίου ἀκτίνων, Ἀναξαγόρας δὲ τοῦ ἄνωθεν αἰθέρος, ὃ δὴ ἐκεῖ- 
νος καλεῖ πῦρ κατενεχθὲν ἄνωθεν κάτω. τὴν µὲν οὖν διά- 

λαµψιν ἀστραπὴν εἶναι τὴν τούτου τοῦ πυρός, τὸν δὲ ψόφον ἐν- 
αποσβεννυµένου καὶ τὴν σίξιν βροντήν, ὡς καθάπερ φαίνεται 
καὶ γιγνόµενον οὕτως καὶ πρότερον τὴν ἀστραπὴν οὖσαν τῆς 
βροντῆς. ἄλογος δὲ καὶ ἡ τοῦ πυρὸς ἐµπερίληψις, ἀµφο- 
τέρως µέν, µᾶλλον δ' ἡ κατάσπασις τοῦ ἄνωθεν αἰθέρος. 
τοῦ τε γὰρ κάτω φέρεσθαι τὸ πεφυκὸς ἄνω δεῖ λέγεσθαι 
τὴν αἰτίαν, καὶ διὰ τί ποτε τοῦτο γίγνεται κατὰ τὸν οὐρανὸν 
ὅταν ἐπινέφελον ᾖ µόνον, ἀλλ' οὐ συνεχῶς οὕτως· αἰθρίας δὲ 
οὔσης οὐ γίγνεται. τοῦτο γὰρ παντάπασιν ἔοικεν εἰρῆσθαι προ- 
χείρως. ὁµοίως δὲ καὶ τὸ τὴν ἀπὸ τῶν ἀκτίνων θερµότητα 
φάναι τὴν ἀπολαµβανοµένην ἐν τοῖς νέφεσιν εἶναι τούτων αἰ- 
τίαν οὐ πιθανόν· καὶ γὰρ οὗτος ὁ λόγος ἀπραγµόνως εἴρηται 
λίαν· ἀποκεκριµένον τε γὰρ ἀναγκαῖον εἶναι τὸ αἴτιον ἀεὶ 
καὶ ὡρισµένον, τό τε τῆς βροντῆς καὶ τῆς ἀστραπῆς καὶ τῶν   
ἄλλων τῶν τοιούτων, καὶ οὕτω γίγνεσθαι. τοῦτο δὲ διαφέρει 
πλεῖστον· ὅµοιον γὰρ κἂν εἴ τις οἴοιτο τὸ ὕδωρ καὶ τὴν χιόνα 
καὶ τὴν χάλαζαν ἐνυπάρχοντα πρότερον ὕστερον ἐκκρίνεσθαι 
καὶ µὴ γίγνεσθαι, οἷον ὑπὸ χεῖρα ποιούσης ἀεὶ τῆς συγκρί- 
σεως ἕκαστον αὐτῶν· ὡσαύτως γὰρ ἐκεῖνά τε συγκρίσεις 
καὶ ταῦτα διακρίσεις ὑποληπτέον εἶναι, ὥστ' εἰ θάτερα τού- 
των µὴ γίγνεται ἀλλ' ἔστι, περὶ ἀµφοτέρων ὁ αὐτὸς ἀρµό- 

σει λόγος. τήν τ' ἐναπόληψιν τί ἂν ἀλλοιότερον λέγοι τις 



ἢ καθάπερ ἐν τοῖς πυκνοτέροις; καὶ γὰρ τὸ ὕδωρ ὑπὸ τοῦ 
ἡλίου καὶ τοῦ πυρὸς γίγνεται θερµόν· ἀλλ' ὅµως ὅταν πάλιν 
συνίῃ καὶ ψύχηται τὸ ὕδωρ πηγνύµενον, οὐδεµίαν συµβαίνει 
γίγνεσθαι τοιαύτην ἔκπτωσιν οἵαν ἐκεῖνοι λέγουσιν. καίτοι γ' 
ἐχρῆν κατὰ λόγον τοῦ µεγέθους τὴν ζέσιν ποιεῖν τὸ ἐγγιγνό- 
µενον πνεῦµα ὑπὸ τοῦ πυρός, ἣν οὔτε δυνατὸν ἐνυπάρχειν 
πρότερον, οὔτ' ἐκεῖνοι τὸν ψόφον ζέσιν ποιοῦσιν ἀλλὰ σίξιν· 
ἔστι δὲ καὶ ἡ σίξις µικρὰ ζέσις· ᾗ γὰρ τὸ προσπῖπτον κρατεῖ 
σβεννύµενον, ταύτῃ ζέον ποιεῖ τὸν ψόφον. εἰσὶ δέ τινες οἳ 
τὴν ἀστραπήν, ὥσπερ καὶ Κλείδηµος, οὐκ εἶναί φασιν ἀλλὰ 
φαίνεσθαι, παρεικάζοντες ὡς τὸ πάθος ὅµοιον ὂν καὶ ὅταν 
τὴν θάλαττάν τις ῥάβδῳ τύπτῃ· φαίνεται γὰρ τὸ ὕδωρ 
ἀποστίλβον τῆς νυκτός· οὕτως ἐν τῇ νεφέλῃ ῥαπιζοµένου τοῦ 
ὑγροῦ τὴν φάντασιν τῆς λαµπρότητος εἶναι τὴν ἀστραπήν. 
οὗτοι µὲν οὖν οὔπω συνήθεις ἦσαν ταῖς περὶ τῆς ἀνακλάσεως 
δόξαις, ὅπερ αἴτιον δοκεῖ τοῦ τοιούτου πάθους εἶναι· φαίνεται   
γὰρ τὸ ὕδωρ στίλβειν τυπτόµενον ἀνακλωµένης ἀπ' αὐτοῦ τῆς 
ὄψεως πρός τι τῶν λαµπρῶν. διὸ καὶ γίγνεται µᾶλλον τοῦτο 
νύκτωρ· τῆς γὰρ ἡµέρας οὐ φαίνεται διὰ τὸ πλέον ὂν τὸ 
φέγγος τὸ τῆς ἡµέρας ἀφανίζειν. τὰ µὲν οὖν λεγόµενα περὶ 

βροντῆς τε καὶ ἀστραπῆς παρὰ τῶν ἄλλων ταῦτ' ἐστί, τῶν µὲν 
ὅτι ἀνάκλασις ἡ ἀστραπή, τῶν δ' ὅτι πυρὸς µὲν ἡ ἀστραπὴ 
διάλαµψις, ἡ δὲ βροντὴ σβέσις, οὐκ ἐγγιγνοµένου παρ' ἕκα- 
στον πάθος τοῦ πυρὸς ἀλλ' ἐνυπάρχοντος. ἡµεῖς δέ φαµεν 
τὴν αὐτὴν εἶναι φύσιν ἐπὶ µὲν τῆς γῆς ἄνεµον, ἐν δὲ τῇ γῇ 
σεισµόν, ἐν δὲ τοῖς νέφεσι βροντήν· πάντα γὰρ εἶναι ταῦτα 
τὴν οὐσίαν ταὐτόν, ἀναθυµίασιν ξηράν, ἣ ῥέουσα µέν πως 
ἄνεµός ἐστιν, ὡδὶ δὲ ποιεῖ τοὺς σεισµούς, ἐν δὲ τοῖς νέφεσι 
µεταβάλλουσα διακρινοµένη, συνιόντων καὶ συγκρινοµένων 
αὐτῶν εἰς ὕδωρ, βροντάς τε καὶ ἀστραπὰς καὶ πρὸς τούτοις 
τἆλλα τὰ τῆς αὐτῆς φύσεως τούτοις ὄντα. καὶ περὶ µὲν 
βροντῆς εἴρηται καὶ ἀστραπῆς.   
            

Γ 
 
 Περὶ δὲ τῶν ὑπολοίπων εἴπωµεν ἔργων τῆς ἐκκρίσεως 
ταύτης, τὸν ὑφηγηµένον ἤδη τρόπον λέγοντες. τὸ γὰρ πνεῦ- 
µα τοῦτο ἐκκρινόµενον κατὰ µικρὰ µὲν καὶ σποράδην δια- 
χεόµενον καὶ πολλάκις γιγνόµενον καὶ διαπνέον καὶ λε- 
πτοµερέστερον ὂν βροντὰς ποιεῖ καὶ ἀστραπάς· ἂν δ' ἀθρόον 
καὶ πυκνότερον, ἧττον δ' ἐκκριθῇ λεπτόν, ἐκνεφίας ἄνεµος 
γίγνεται· διὸ καὶ βίαιος (τὸ γὰρ τάχος τῆς ἐκκρίσεως ποιεῖ 
τὴν ἰσχύν). ὅταν µὲν οὖν συνακολουθήσῃ πολλὴ καὶ συνεχὴς 

ἔκκρισις, τὸν αὐτὸν γίγνεται τρόπον ὥσπερ ὅταν πάλιν εἰς 
τοὐναντίον ὁρµήσῃ· τότε γὰρ ὑετὸς καὶ ὕδατος γίγνεται πλῆ- 
θος. ὑπάρχει µὲν οὖν ἄµφω δυνάµει ταῦτα κατὰ τὴν ὕλην· 
ὅταν δὲ ἀρχὴ γένηται τῆς δυνάµεως ὁποτερασοῦν, ἀκολουθεῖ 
συγκρινόµενον ἐκ τῆς ὕλης ὁποτέρου ἂν ᾖ πλῆθος ἐνυπάρχον 
πλέον, καὶ γίγνεται τὸ µὲν ὄµβρος, τὸ δὲ τῆς ἑτέρας ἀνα- 
θυµιάσεως ἐκνεφίας. ὅταν δὲ τὸ ἐκκρινόµενον πνεῦµα τὸ ἐν 
τῷ νέφει ἑτέρῳ ἀντιτυπήσῃ οὕτως ὥσπερ ὅταν ἐξ εὐρέος εἰς 
στενὸν βιάζηται ὁ ἄνεµος ἐν πύλαις ἢ ὁδοῖς (συµβαίνει γὰρ   
πολλάκις ἐν τοῖς τοιούτοις ἀπωσθέντος τοῦ πρώτου µορίου τοῦ 
ῥέοντος σώµατος διὰ τὸ µὴ ὑπείκειν, ἢ διὰ στενότητα ἢ διὰ 
τὸ ἀντιπνεῖν, κύκλον καὶ δίνην γίγνεσθαι τοῦ πνεύµατος· τὸ 
µὲν γὰρ εἰς τὸ πρόσθεν κωλύει προϊέναι, τὸ δ' ὄπισθεν ἐπω- 
θεῖ, ὥστε ἀναγκάζεται εἰς τὸ πλάγιον, ᾗ οὐ κωλύεται, φέ- 
ρεσθαι, καὶ οὕτως ἀεὶ τὸ ἐχόµενον, ἕως ἂν ἓν γένηται, τοῦτο 
δ' ἐστὶ κύκλος· οὗ γὰρ µία φορὰ σχήµατος, τοῦτο καὶ αὐτὸ 
ἀνάγκη ἓν εἶναι)· ἐπί τε τῆς γῆς οὖν διὰ ταῦτα γίγνονται 
οἱ δῖνοι, καὶ ἐν τοῖς νέφεσιν ὁµοίως κατὰ τὴν ἀρχήν, πλὴν 
ὅτι, ὥσπερ, ὅταν ἐκνεφίας γίγνηται, ἀεὶ τὸ νέφος ἐκκρίνε- 
ται καὶ γίγνεται συνεχὴς ἄνεµος, οὕτως ἐνταῦθα ἀεὶ τὸ συν- 
εχὲς ἀκολουθεῖ τοῦ νέφους· διὰ δὲ πυκνότητα οὐ δυνάµενον 

ἐκκριθῆναι τὸ πνεῦµα ἐκ τοῦ νέφους στρέφεται µὲν κύκλῳ 
τὸ πρῶτον διὰ τὴν εἰρηµένην αἰτίαν, κάτω δὲ φέρεται διὰ 
τὸ ἀεὶ τὰ νέφη πυκνοῦσθαι, ᾗ ἐκπίπτει τὸ θερµόν. καλεῖ- 
ται δ', ἂν ἀχρωµάτιστον ᾖ, τοῦτο τὸ πάθος τυφῶν, ἄνεµος 
ὤν, οἷον ἐκνεφίας ἄπεπτος. βορείοις δ' οὐ γίγνεται τυφῶν, 
οὐδὲ νιπτικῶς ἐχόντων ἐκνεφίας, διὰ τὸ πάντα ταῦτ' εἶναι πνεῦ- 
µα, τὸ δὲ πνεῦµα ξηρὰν εἶναι καὶ θερµὴν ἀναθυµίασιν.   
ὁ οὖν πάγος καὶ τὸ ψῦχος διὰ τὸ κρατεῖν σβέννυσιν εὐθὺς 
γιγνοµένην ἔτι τὴν ἀρχήν. ὅτι δὲ κρατεῖ, δῆλον· οὐδὲ γὰρ ἂν 
ἦν νιφετός, οὐδὲ βόρεια τὰ ὑγρά· ταῦτα γὰρ συµβαίνει 
κρατούσης εἶναι τῆς ψυχρότητος. γίγνεται µὲν οὖν τυφῶν, 
ὅταν ἐκνεφίας γιγνόµενος µὴ δύνηται ἐκκριθῆναι τοῦ νέφους· 
ἔστι δὲ διὰ τὴν ἀντίκρουσιν τῆς δίνης, ὅταν ἐπὶ γῆν φέρηται 
ἡ ἕλιξ συγκατάγουσα τὸ νέφος, οὐ δυναµένη ἀπολυθῆναι. 
ᾗ δὲ κατ' εὐθυωρίαν ἐκπνεῖ, ταύτῃ τῷ πνεύµατι κινεῖ, καὶ 
τῇ κύκλῳ κινήσει στρέφει καὶ ἀναφέρει ᾧ ἂν προσπέσῃ 
βιαζόµενον. ὅταν δὲ κατασπώµενον ἐκπυρωθῇ (τοῦτο δ' 
ἐστὶν ἐὰν λεπτότερον τὸ πνεῦµα γένηται), καλεῖται πρηστήρ· 
συνεκπίµπρησι γὰρ τὸν ἀέρα τῇ πυρώσει χρωµατίζων. ἐὰν 
δ' ἐν αὐτῷ τῷ νέφει πολὺ καὶ λεπτὸν ἐκθλιφθῇ πνεῦµα, 
τοῦτο γίγνεται κεραυνός, ἐὰν µὲν πάνυ λεπτόν, οὐκ ἐπικάων 

διὰ λεπτότητα, ὃν οἱ ποιηταὶ ἀργῆτα καλοῦσιν, ἐὰν δ' ἧτ- 
τον, ἐπικάων, ὃν ψολόεντα καλοῦσιν· ὁ µὲν γὰρ διὰ τὴν 
λεπτότητα φέρεται, διὰ δὲ τὸ τάχος φθάνει διιὼν πρὶν ἢ 
 
ἐκπυρῶσαι καὶ ἐπιδιατρίψας µελᾶναι· ὁ δὲ βραδύτερος 
ἔχρωσε µέν, ἔκαυσε δ' οὔ, ἀλλ' ἔφθασε. διὸ καὶ τὰ   
µὲν ἀντιτυπήσαντα πάσχει τι, τὰ δὲ µὴ οὐδέν, οἷον ἀσπί- 
δος ἤδη τὸ µὲν χάλκωµα ἐτάκη, τὸ δὲ ξύλον οὐδὲν ἔπαθεν· 
διὰ γὰρ µανότητα ἔφθασε τὸ πνεῦµα διηθηθὲν καὶ διελθόν· 
καὶ δι' ἱµατίων ὁµοίως οὐ κατέκαυσεν, ἀλλ' οἷον τρῦχος 
ἐποίησεν· ὥστε ὅτι γε πνεῦµα ταῦτα πάντα, δῆλον καὶ 
ἐκ τῶν τοιούτων. ἔστι δ' ἐνίοτε καὶ τοῖς ὄµµασιν θεωρεῖν, οἷον 
καὶ νῦν ἐθεωροῦµεν περὶ τὸν ἐν Ἐφέσῳ ναὸν καόµενον· πολ- 
λαχῇ γὰρ ἡ φλὸξ ἐφέρετο συνεχής, ἀποσπωµένη χωρίς. 
ὅτι µὲν γὰρ ὅ τε καπνὸς πνεῦµα καὶ κάεται ὁ καπνός, φα- 
νερόν, καὶ εἴρηται ἐν ἑτέροις πρότερον· ὅταν δ' ἀθρόον χωρῇ, 
τότε φανερῶς δοκεῖ πνεῦµα εἶναι. ὅπερ οὖν ἐν ταῖς µικραῖς 
πυρκαϊαῖς φαίνεται, τοῦτο καὶ τότε πολλῆς ὕλης καοµένης 
ἐγίγνετο πολλῷ ἰσχυρότερον. ῥηγνυµένων οὖν τῶν ξύλων, ὅθεν 
ἡ ἀρχὴ τοῦ πνεύµατος ἦν, πολὺ ἐχώρει ἀθρόον, ᾗ ἐξέπνει, 
καὶ ἐφέρετο ἄνω πεπυρωµένον. ὥστ' ἐφαίνετο ἡ φλὸξ φέρε- 

σθαι καὶ εἰσπίπτειν εἰς τὰς οἰκίας. ἀεὶ γὰρ οἴεσθαι δεῖ ἐπ- 
ακολουθεῖν τοῖς κεραυνοῖς πνεῦµα καὶ προϊέναι· ἀλλ' οὐχ 
ὁρᾶται, διὰ τὸ ἀχρωµάτιστον εἶναι. διὸ καὶ ᾗ µέλλει πα- 
τάξειν, κινεῖται πρὶν πληγῆναι, ἅτε πρότερον προσπι- 
πτούσης τῆς ἀρχῆς τοῦ πνεύµατος. καὶ αἱ βρονταὶ δὲ 
διιστᾶσιν οὐ τῷ ψόφῳ, ἀλλ' ὅτι ἅµα συνεκκρίνεται τὸ τὴν   
πληγὴν ποιῆσαν καὶ τὸν ψόφον πνεῦµα· ὃ ἐὰν πατάξῃ, 
διέστησεν, ἐπέκαυσε δ' οὔ. περὶ µὲν οὖν βροντῆς καὶ ἀστρα- 
πῆς καὶ ἐκνεφίου, ἔτι δὲ πρηστήρων τε καὶ τυφώνων καὶ κε- 
ραυνῶν, εἴρηται, καὶ ὅτι ταὐτὸ πάντα, καὶ τίς ἡ διαφορὰ 
πάντων αὐτῶν. 
 περὶ δὲ ἅλω καὶ ἴριδος, τί τε ἑκάτερον καὶ διὰ τίν' 
αἰτίαν γίγνεται, λέγωµεν, καὶ περὶ παρηλίων καὶ ῥάβδων· 
καὶ γὰρ ταῦτα γίγνεται πάντα διὰ τὰς αὐτὰς αἰτίας ἀλ- 
λήλοις. πρῶτον δὲ δεῖ λαβεῖν τἂ πάθη καὶ τὰ συµβαί- 
νοντα περὶ ἕκαστον αὐτῶν. τῆς µὲν οὖν ἅλω φαίνεται πολ- 
λάκις κύκλος ὅλος, καὶ γίγνεται περὶ ἥλιον καὶ σελήνην 
καὶ περὶ τὰ λαµπρὰ τῶν ἄστρων, ἔτι δ' οὐδὲν ἧττον νυκτὸς 
ἢ ἡµέρας καὶ περὶ µεσηµβρίαν ἢ δείλην· ἕωθεν δ' ἐλατ- 
τονάκις καὶ περὶ δύσιν. τῆς δ' ἴριδος οὐδέποτε γίγνεται κύκλος 
οὐδὲ µεῖζον ἡµικυκλίου τµῆµα· καὶ δύνοντος µὲν καὶ ἀνα- 

τέλλοντος ἐλαχίστου µὲν κύκλου, µεγίστη δ' ἡ ἁψίς, αἰρο- 



µένου δὲ µᾶλλον κύκλου µὲν µείζονος, ἐλάττων δ' ἡ ἁψίς· 
καὶ µετὰ µὲν τὴν µετοπωρινὴν ἰσηµερίαν, ἐν ταῖς βραχυτέραις 
ἡµέραις, πᾶσαν ὥραν γίγνεται τῆς ἡµέρας, ἐν δὲ ταῖς θε- 
ριναῖς οὐ γίγνεται περὶ µεσηµβρίαν. οὐδὲ δὴ δυοῖν πλείους ἴρι- 
δες οὐ γίγνονται ἅµα. τούτων δὲ τρίχρως µὲν ἑκατέρα, καὶ τὰ 
χρώµατα ταὐτὰ καὶ ἴσα τὸν ἀριθµὸν ἔχουσιν ἀλλήλαις,   
ἀµυδρότερα δ' ἐν τῇ ἐκτὸς καὶ ἐξ ἐναντίας κείµενα κατὰ 
τὴν θέσιν· ἡ µὲν γὰρ ἐντὸς τὴν πρώτην ἔχει περιφέρειαν 
τὴν µεγίστην φοινικίαν, ἡ δ' ἔξωθεν τὴν ἐλαχίστην µὲν ἐγ- 
γύτατα δὲ πρὸς ταύτην, καὶ τὰς ἄλλας ἀνάλογον. ἔστι δὲ 
τὰ χρώµατα ταῦτα ἅπερ µόνα σχεδὸν οὐ δύνανται ποιεῖν 
οἱ γραφεῖς· ἔνια γὰρ αὐτοὶ κεραννύουσι, τὸ δὲ φοινικοῦν 
καὶ πράσινον καὶ ἁλουργὸν οὐ γίγνεται κεραννύµενον· ἡ δὲ 
ἶρις ταῦτ' ἔχει τὰ χρώµατα. τὸ δὲ µεταξὺ τοῦ φοινικοῦ 
καὶ πρασίνου φαίνεται πολλάκις ξανθόν. παρήλιοι δὲ καὶ 
ῥάβδοι γίγνονται ἐκ πλαγίας αἰεὶ καὶ οὔτ' ἄνωθεν οὔτε πρὸς 
τῆς γῆς οὔτ' ἐξ ἐναντίας, οὐδὲ δὴ νύκτωρ, ἀλλ' ἀεὶ περὶ τὸν 
ἥλιον, ἔτι δὲ ἢ αἰροµένου ἢ καταφεροµένου· τὰ πλεῖστα δὲ 
πρὸς δυσµάς· µεσουρανοῦντος δὲ σπάνιον εἴ τι γέγονεν, οἷον ἐν 
Βοσπόρῳ ποτὲ συνέπεσε· δι' ὅλης γὰρ τῆς ἡµέρας συνανα- 

σχόντες δύο παρήλιοι διετέλεσαν µέχρι δυσµῶν. τὰ µὲν οὖν 
περὶ ἕκαστον αὐτῶν συµβαίνοντα ταῦτ' ἐστίν· τὸ δ' αἴτιον τού- 
των ἁπάντων ταὐτό· πάντα γὰρ ἀνάκλασις ταῦτ' ἐστί. 
διαφέρουσι δὲ τοῖς τρόποις καὶ ἀφ' ὧν, καὶ ὡς συµβαίνει γί- 
γνεσθαι τὴν ἀνάκλασιν πρὸς τὸν ἥλιον ἢ πρὸς ἄλλο τι τῶν 
λαµπρῶν. καὶ µεθ' ἡµέραν µὲν ἶρις γίγνεται, νύκτωρ δ' 
ἀπὸ σελήνης, ὡς µὲν οἱ ἀρχαῖοι ᾤοντο, οὐκ ἐγίγνετο· τοῦτο 
δ' ἔπαθον διὰ τὸ σπάνιον· ἐλάνθανε γὰρ αὐτούς· γίγνεται   
µὲν γάρ, ὀλιγάκις δὲ γίγνεται. τὸ δ' αἴτιον ὅτι τ' ἐν τῷ 
σκότει λανθάνει τὰ χρώµατα, καὶ ἄλλα πολλὰ δεῖ συµ- 
πεσεῖν, καὶ ταῦτα πάντα ἐν ἡµέρᾳ µιᾷ τοῦ µηνός· ἐν τῇ 
πανσελήνῳ γὰρ γενέσθαι ἀνάγκη τὸ µέλλον ἔσεσθαι, καὶ 
τότε ἀνατελλούσης ἢ δυνούσης· διόπερ ἐν ἔτεσιν ὑπὲρ τὰ 
πεντήκοντα δὶς ἐνετύχοµεν µόνον. ὅτι µὲν οὖν ἡ ὄψις 
ἀνακλᾶται, ὥσπερ καὶ ἀφ' ὕδατος, οὕτω καὶ ἀπὸ ἀέρος 
καὶ πάντων τῶν ἐχόντων τὴν ἐπιφάνειαν λείαν, ἐκ τῶν περὶ 
τὴν ὄψιν δεικνυµένων δεῖ λαµβάνειν τὴν πίστιν, καὶ διότι 
τῶν ἐνόπτρων ἐν ἐνίοις µὲν καὶ τὰ σχήµατα ἐµφαίνεται, 
ἐν ἐνίοις δὲ τὰ χρώµατα µόνον· τοιαῦτα δ' ἐστὶν ὅσα µι- 
κρὰ τῶν ἐνόπτρων, καὶ µηδεµίαν αἰσθητὴν ἔχει διαίρεσιν· 
ἐν γὰρ τούτοις τὸ µὲν σχῆµα ἀδύνατον ἐµφαίνεσθαι (δόξει 

γὰρ εἶναι διαιρετόν· πᾶν γὰρ σχῆµα ἅµα δοκεῖ σχῆµά 
τ' εἶναι καὶ διαίρεσιν ἔχειν), ἐπεὶ δ' ἐµφαίνεσθαί τι ἀναγ- 



καῖον, τοῦτο δὲ ἀδύνατον, λείπεται τὸ χρῶµα µόνον ἐµ- 
φαίνεσθαι. τὸ δὲ χρῶµα ὁτὲ µὲν λαµπρὸν φαίνεται τῶν 
λαµπρῶν, ὁτὲ δέ, ἢ τῷ µείγνυσθαι τῷ τοῦ ἐνόπτρου ἢ διὰ 
τὴν ἀσθένειαν τῆς ὄψεως, ἄλλου χρώµατος ἐµποιεῖ φαν- 
τασίαν. ἔστω δὲ περὶ τούτων ἡµῖν τεθεωρηµένον ἐν τοῖς περὶ 
τὰς αἰσθήσεις δεικνυµένοις· διὸ τὰ µὲν λέγωµεν, τοῖς δ' 
ὡς ὑπάρχουσι χρησώµεθα αὐτῶν.   
 πρῶτον δὲ περὶ τῆς ἅλω τοῦ σχήµατος εἴπωµεν, δι- 
ότι τε κύκλος γίγνεται, καὶ διότι περὶ τὸν ἥλιον ἢ τὴν σε- 
λήνην, ὁµοίως δὲ καὶ περί τι τῶν ἄλλων ἄστρων· ὁ γὰρ 
αὐτὸς ἐπὶ πάντων ἀρµόσει λόγος. γίγνεται µὲν οὖν ἡ ἀνά- 
κλασις τῆς ὄψεως συνισταµένου τοῦ ἀέρος καὶ τῆς ἀτµίδος 
εἰς νέφος, ἐὰν ὁµαλὴς καὶ µικροµερὴς συνισταµένη τύχῃ. 
διὸ καὶ σηµεῖον ἡ µὲν σύστασις ὕδατός ἐστιν, αἱ µέν- 
τοι διασπάσεις ἢ µαράνσεις, αὗται µὲν εὐδιῶν, αἱ δὲ 
διασπάσεις πνεύµατος. ἐὰν µὲν γὰρ µήτε καταµαρανθῇ 
µήτε διασπασθῇ, ἀλλ' ἐαθῇ τὴν φύσιν ἀπολαµβάνειν τὴν 
αὑτῆς, ὕδατος εἰκότως σηµεῖόν ἐστι· δηλοῖ γὰρ ἤδη γί- 
γνεσθαι τοιαύτην τὴν σύστασιν, ἐξ ἧς τὸ συνεχὲς λαµβα- 
 
Bekker page 372b, line 24 
 
νούσης τῆς πυκνώσεως ἀναγκαῖον εἰς ὕδωρ ἐλθεῖν· διὸ καὶ 
µέλαιναι γίγνονται τὴν χρόαν αὗται µάλιστα τῶν ἄλλων. 
ὅταν δὲ διασπασθῇ, πνεύµατος σηµεῖον· ἡ γὰρ διαίρεσις 
ὑπὸ πνεύµατος γέγονεν ἤδη µὲν ὄντος, οὔπω δὲ παρόντος. 
σηµεῖον δὲ τούτου διότι ἐντεῦθεν γίγνεται ὁ ἄνεµος, ὅθεν 
ἂν ἡ κυρία γίγνηται διάσπασις. ἀποµαραινοµένη δὲ εὐδίας· 
εἰ γὰρ µὴ ἔχει πως οὕτως ὁ ἀὴρ ὥστε κρατεῖν τοῦ ἐναπο- 
λαµβανοµένου θερµοῦ µηδ' ἔρχεσθαι εἰς πύκνωσιν ὑδατώδη, 
δῆλον ὡς οὔπω ἡ ἀτµὶς ἀποκέκριται τῆς ἀναθυµιάσεως [ἀπὸ] τῆς   
ξηρᾶς καὶ πυρώδους· τοῦτο δὲ εὐδίας αἴτιον. πῶς µὲν οὖν 
ἔχοντος τοῦ ἀέρος γίγνεται ἡ ἀνάκλασις, εἴρηται. ἀνακλᾶ- 
ται δ' ἀπὸ τῆς συνισταµένης ἀχλύος περὶ τὸν ἥλιον ἢ τὴν 
σελήνην ἡ ὄψις· διὸ οὐκ ἐξ ἐναντίας ὥσπερ ἶρις φαίνεται. 
πάντοθεν δὲ ὁµοίως ἀνακλωµένης ἀναγκαῖον κύκλον εἶναι 
ἢ κύκλου µέρος· ἀπὸ γὰρ τοῦ αὐτοῦ σηµείου πρὸς τὸ αὐτὸ 
σηµεῖον αἱ ἴσαι κλασθήσονται ἐπὶ κύκλου γραµµῆς ἀεί. 
ἔστω γὰρ ἀπὸ τοῦ σηµείου ἐφ' ᾧ τὸ Α πρὸς τὸ Β κε- 
κλασµένη ἥ τε τὸ ΑΓΒ καὶ ἡ τὸ ΑΖΒ καὶ ἡ τὸ Α∆ 
Β· ἴσαι δὲ αὗταί τε αἱ ΑΓ ΑΖ Α∆ ἀλλήλαις, καὶ 
 
αἱ πρὸς τὸ Β ἀλλήλαις, οἷον αἱ ΓΒ ΖΒ ∆Β· καὶ 

ἐπεζεύχθω ἡ ΑΕΒ, ὥστε τὰ τρίγωνα ἴσα· καὶ γὰρ ἐπ' 
ἴσης τῆς ΑΕΒ. ἤχθωσαν δὴ κάθετοι ἐπὶ τὴν ΑΕΒ ἐκ 
τῶν γωνιῶν, ἀπὸ µὲν τῆς Γ ἡ τὸ ΓΕ, ἀπὸ δὲ τῆς Ζ ἡ 



τὸ ΖΕ, ἀπὸ δὲ τῆς ∆ ἡ τὸ ∆Ε. ἴσαι δὴ αὗται· ἐν ἴσοις 
γὰρ τριγώνοις καὶ ἐν ἑνὶ ἐπιπέδῳ πᾶσαι· πρὸς ὀρθὰς γὰρ 
πᾶσαι τῇ ΑΕΒ, καὶ ἐφ' ἓν σηµεῖον τὸ Ε συνάπτουσι. 
κύκλος ἄρα ἔσται ἡ γραφοµένη, κέντρον δὲ τὸ Ε. ἔστι δὴ   
τὸ µὲν Β ὁ ἥλιος, τὸ δὲ Α ἡ ὄψις, ἡ δὲ περὶ τὸ ΓΖ∆ 
περιφέρεια τὸ νέφος ἀφ' οὗ ἀνακλᾶται ἡ ὄψις πρὸς τὸν 
ἥλιον. δεῖ δὲ νοεῖν συνεχῆ τὰ ἔνοπτρα· ἀλλὰ διὰ µικρό- 
τητα ἕκαστον µὲν ἀόρατον, τὸ δ' ἐξ ἁπάντων ἓν εἶναι δο- 
κεῖ διὰ τὸ ἐφεξῆς. φαίνεται δὲ τὸ µὲν λευκόν, ὁ ἥλιος, 
κύκλῳ συνεχῶς ἐν ἑκάστῳ φαινόµενος τῶν ἐνόπτρων, καὶ 
µηδεµίαν ἔχων αἰσθητὴν διαίρεσιν, πρὸς δὲ τῇ γῇ µᾶλλον 
διὰ τὸ νηνεµώτερον εἶναι· πνεύµατος γὰρ ὄντος οὐκ εἶναι 
στάσιν φανερόν. παρὰ δὲ τοῦτο µέλαινα ἡ ἐχοµένη περι- 
φέρεια, διὰ τὴν ἐκείνης λευκότητα δοκοῦσα εἶναι µελαν- 
τέρα. πλεονάκις δὲ γίγνονται αἱ ἅλῳ περὶ τὴν σελήνην διὰ 
τὸ τὸν ἥλιον θερµότερον ὄντα θᾶττον διαλύειν τὰς συστά- 
σεις τοῦ ἀέρος. περὶ δὲ τοὺς ἀστέρας γίγνονται µὲν διὰ τὰς 
αὐτὰς αἰτίας, οὐ σηµειώδεις δ' ὁµοίως, ὅτι µικρὰς πάµ- 

παν ἐπιδηλοῦσι τὰς συστάσεις καὶ οὔπω γονίµους. 
 ἡ δ' ἶρις ὅτι µέν ἐστιν ἀνάκλασις, εἴρηται πρότερον· 
ποία δέ τις ἀνάκλασις, καὶ πῶς καὶ διὰ τίν' αἰτίαν ἕκα- 
στα γίγνεται τῶν συµβαινόντων περὶ ταύτην, λέγωµεν νῦν. 
ἀνακλωµένη µὲν οὖν ἡ ὄψις ἀπὸ πάντων φαίνεται τῶν λείων, 
τούτων δ' ἐστὶν καὶ ἀὴρ καὶ ὕδωρ. γίγνεται δὲ ἀπὸ µὲν 
ἀέρος, ὅταν τύχῃ συνιστάµενος. διὰ δὲ τὴν τῆς ὄψεως 
ἀσθένειαν πολλάκις καὶ ἄνευ συστάσεως ποιεῖ ἀνάκλασιν, 
οἷόν ποτε συνέβαινέ τινι πάθος ἠρέµα καὶ οὐκ ὀξὺ βλέ- 
ποντι· ἀεὶ γὰρ εἴδωλον ἐδόκει προηγεῖσθαι βαδίζοντι αὐ-   
τῷ, ἐξ ἐναντίας βλέπον πρὸς αὐτόν. τοῦτο δ' ἔπασχε διὰ 
τὸ τὴν ὄψιν ἀνακλᾶσθαι πρὸς αὐτόν· οὕτω γὰρ ἀσθενὴς ἦν 
καὶ λεπτὴ πάµπαν ὑπὸ τῆς ἀρρωστίας, ὥστ' ἔνοπτρον ἐγίγνετο 
καὶ ὁ πλησίον ἀήρ, καὶ οὐκ ἐδύνατο ἀπωθεῖν - ὡς ὁ πόρρω 
καὶ πυκνός· διόπερ αἵ τ' ἄκραι ἀνεσπασµέναι φαίνονται ἐν 
τῇ θαλάττῃ, καὶ µείζω τὰ µεγέθη πάντων, ὅταν εὖροι 
πνέωσι, καὶ τὰ ἐν ταῖς ἀχλύσιν, οἷον καὶ ἥλιος καὶ ἄστρα 
ἀνίσχοντα καὶ δύνοντα µᾶλλον ἢ µεσουρανοῦντα. ἀπὸ δὲ 
ὕδατος µάλιστα ἀνακλᾶται, καὶ ἀπὸ ἀρχοµένου γίγνεσθαι 
µᾶλλον ἔτι ἢ ἀπ' ἀέρος· ἕκαστον γὰρ τῶν µορίων ἐξ ὧν 
γίγνεται συνισταµένων ἡ ψακὰς ἔνοπτρον ἀναγκαῖον εἶναι 

µᾶλλον τῆς ἀχλύος. ἐπεὶ δὲ καὶ δῆλον καὶ εἴρηται πρό- 
τερον ὅτι ἐν τοῖς τοιούτοις ἐνόπτροις τὸ χρῶµα µόνον ἐµ- 
φαίνεται, τὸ δὲ σχῆµα ἄδηλον, ἀναγκαῖον, ὅταν ἄρχηται 
ὕειν καὶ ἤδη µὲν συνιστῆται εἰς ψακάδας ὁ ἐν τοῖς νέφεσιν 



ἀήρ, µήπω δὲ ὕῃ, ἐὰν ἐξ ἐναντίας ᾖ ὁ ἥλιος ἢ ἄλλο τι 
οὕτω λαµπρὸν ὥστε γίγνεσθαι ἔνοπτρον τὸ νέφος, καὶ τὴν 
ἀνάκλασιν γίγνεσθαι πρὸς τὸ λαµπρὸν ἐξ ἐναντίας, γίγνε- 
σθαι ἔµφασιν χρώµατος, οὐ σχήµατος. ἑκάστου δ' ὄντος 
τῶν ἐνόπτρων µικροῦ καὶ ἀοράτου, τῆς δ' ἐξ ἁπάντων αὐ- 
τῶν συνεχείας τοῦ µεγέθους ὁρωµένης, ἀνάγκη συνεχὲς µέ-   
γεθος τοῦ αὐτοῦ φαίνεσθαι χρώµατος· ἕκαστον γὰρ τῶν ἐνό- 
πτρων τὸ αὐτὸ ἀποδίδωσι χρῶµα τῷ συνεχεῖ. ὥστ' ἐπεὶ 
ταῦτ' ἐνδέχεται συµβαίνειν, ὅταν τοῦτον ἔχῃ τὸν τρόπον ὅ 
τε ἥλιος καὶ τὸ νέφος καὶ ἡµεῖς ὦµεν µεταξὺ αὐτῶν, ἔσται 
διὰ τὴν ἀνάκλασιν ἔµφασίς τις. ἀλλὰ µὴν καὶ φαίνεται 
τότε καὶ οὐκ ἄλλως ἐχόντων γιγνοµένη ἡ ἶρις. ὅτι µὲν οὖν 
ἀνάκλασις ἡ ἶρις τῆς ὄψεως πρὸς τὸν ἥλιόν ἐστι, φανερόν· 
διὸ καὶ ἐξ ἐναντίας ἀεὶ γίγνεται, ἡ δ' ἅλως περὶ αὐτόν· 
καίτοι ἄµφω ἀνάκλασις· ἀλλ' ἥ γε τῶν χρωµάτων ποι- 
κιλία διαφέρει· ἡ µὲν γὰρ ἀφ' ὕδατος καὶ µέλανος γίγνε- 
ται ἀνάκλασις καὶ πόρρωθεν, ἡ δ' ἐγγύθεν καὶ ἀπὸ ἀέρος 

λευκοτέρου τὴν φύσιν. φαίνεται δὲ τὸ λαµπρὸν διὰ τοῦ µέ- 
λανος ἢ ἐν τῷ µέλανι (διαφέρει γὰρ οὐδέν) φοινικοῦν (ὁρᾶν 
δ' ἔξεστι τό γε τῶν χλωρῶν ξύλων πῦρ, ὡς ἐρυθρὰν ἔχει 
τὴν φλόγα διὰ τὸ τῷ καπνῷ πολλῷ µεµεῖχθαι τὸ πῦρ 
λαµπρὸν ὂν καὶ λευκόν)· καὶ δι' ἀχλύος καὶ καπνοῦ ὁ ἥλιος 
φαίνεται φοινικοῦς. διὸ ἡ µὲν τῆς ἴριδος ἀνάκλασις ἡ µὲν 
πρώτη τοιαύτην ἔχειν φαίνεται τὴν χρόαν (ἀπὸ ῥανίδων 
γὰρ µικρῶν γίγνεται ἡ ἀνάκλασις), ἡ δὲ τῆς ἅλω οὔ. περὶ 
δὲ τῶν ἄλλων χρωµάτων ὕστερον ἐροῦµεν. ἔτι δὲ περὶ αὐτὸν 
µὲν τὸν ἥλιον οὐ γίγνεται διατριβὴ τοιαύτης συστάσεως, ἀλλ' 
ἢ ὕει ἢ διαλύεται. ἐκ δὲ τῶν ἐναντίων ἐν τῷ µεταξὺ τῆς   
τοῦ ὕδατος γενέσεως γίγνεταί τις χρόνος· τούτου γὰρ µὴ συµ- 
βαίνοντος ἦσαν ἂν κεχρωµατισµέναι αἱ ἅλως ὥσπερ ἡ ἶρις. 
νῦν δ' ὅλα µὲν οὐ γίγνεται τοιαύτην ἔχοντα τὴν ἔµφασιν, 
οὐδὲ κύκλῳ, µικρὰ δὲ καὶ κατὰ µόριον, αἳ καλοῦνται ῥά- 
βδοι, ἐπεὶ εἰ συνίστατο τοιαύτη ἀχλὺς οἵα γένοιτ' ἂν ὕδατος 
ἤ τινος ἄλλου µέλανος, καθάπερ λέγοµεν, ἐφαίνετο ἂν ἡ 
ἶρις ὅλη, ὥσπερ ἡ περὶ τοὺς λύχνους. περὶ γὰρ τούτους τὰ 
πλεῖστα νοτίων ὄντων ἶρις γίγνεται τοῦ χειµῶνος, µάλιστα δὲ 
δήλη γίγνεται τοῖς ὑγροὺς ἔχουσι τοὺς ὀφθαλµούς· τούτων γὰρ 
ἡ ὄψις ταχὺ δι' ἀσθένειαν ἀνακλᾶται. γίγνεται δ' ἀπό τε 

τῆς τοῦ ἀέρος ὑγρότητος καὶ ἀπὸ λιγνύος τῆς ἀπὸ τῆς φλο- 
γὸς ἀπορρεούσης καὶ µειγνυµένης· τότε γὰρ γίγνεται ἔνο- 
πτρον, καὶ διὰ τὴν µελανίαν· καπνώδης γὰρ ἡ λιγνύς· τὸ 
δὲ τοῦ λύχνου φῶς οὐ λευκὸν ἀλλὰ πορφυροῦν φαίνεται κύ- 
κλῳ καὶ ἰριῶδες, φοινικοῦν δ' οὔ· ἔστι γὰρ ἥ τε ὄψις ὀλίγη 



ἡ ἀνακλωµένη, καὶ µέλαν τὸ ἔνοπτρον. ἡ δ' ἀπὸ τῶν κω- 
πῶν τῶν ἀναφεροµένων ἐκ τῆς θαλάττης ἶρις τῇ µὲν θέσει 
τὸν αὐτὸν γίγνεται τρόπον τῇ ἐν τῷ οὐρανῷ, τὸ δὲ χρῶµα 
ὁµοιοτέρα τῇ περὶ τοὺς λύχνους· οὐ γὰρ φοινικῆν ἀλλὰ πορ- 
φυρᾶν ἔχουσα φαίνεται τὴν χρόαν. ἡ δ' ἀνάκλασις ἀπὸ 
τῶν µικροτάτων µὲν συνεχῶν δὲ γίγνεται ῥανίδων· αὗται   
δ' ὕδωρ ἀποκεκριµένον εἰσὶν ἤδη παντελῶς. γίγνεται δὲ κἄν 
τις λεπταῖς ῥαίνῃ ῥανίσιν εἴς τι τοιοῦτον χωρίον ὃ τὴν θέσιν 
πρὸς τὸν ἥλιον ἐστραµµένον ἐστὶ καὶ τῇ µὲν ὁ ἥλιος ἀνέχῃ 
τῇ δὲ σκιάζῃ· ἐν τῷ τοιούτῳ γάρ, ἐὰν εἴσω τις ῥαίνῃ, τῷ 
ἑστῶτι ἐκτός, ᾗ ἐπαλλάττουσιν αἱ ἀκτῖνες καὶ ποιοῦσι τὴν 
σκιάν, φαίνεται ἶρις. ὁ δὲ τρόπος καὶ ἡ χρόα ὁµοία καὶ 
τὸ αἴτιον τὸ αὐτὸ τῇ ἀπὸ τῶν κωπῶν· τῇ γὰρ χειρὶ κώπῃ 
χρῆται ὁ ῥαίνων. ὅτι δὲ τὸ χρῶµα τοιοῦτον, ἅµα δῆλον 
ἔσται καὶ περὶ τῶν ἄλλων χρωµάτων τῆς φαντασίας, ἐκ 
τῶνδε. δεῖ γὰρ νοήσαντας, ὥσπερ εἴρηται, καὶ ὑποθεµένους 

πρῶτον µὲν ὅτι τὸ λαµπρὸν ἐν τῷ µέλανι ἢ διὰ τοῦ µέλα- 
νος χρῶµα ποιεῖ φοινικοῦν, δεύτερον δ' ὅτι ἡ ὄψις ἐκτεινο- 
µένη ἀσθενεστέρα γίγνεται καὶ ἐλάττων, τρίτον δ' ὅτι τὸ µέ- 
λαν οἷον ἀπόφασίς ἐστιν· τῷ γὰρ ἐκλείπειν τὴν ὄψιν φαίνε- 
ται µέλαν· διὸ τὰ πόρρω πάντα µελάντερα φαίνεται, διὰ 
τὸ µὴ διικνεῖσθαι τὴν ὄψιν. θεωρείσθω µὲν οὖν ταῦτ' ἐκ τῶν 
περὶ τὰς αἰσθήσεις συµβαινόντων· ἐκείνων γὰρ ἴδιοι οἱ περὶ 
τούτων λόγοι· νῦν δ' ὅσον ἀνάγκη, τοσοῦτον περὶ αὐτῶν λέ- 
γωµεν. φαίνεται δ' οὖν διὰ ταύτην τὴν αἰτίαν τά τε πόρρω 
µελάντερα καὶ ἐλάττω καὶ λειότερα, καὶ τὰ ἐν τοῖς ἐνό- 
πτροις, καὶ τὰ νέφη µελάντερα βλέπουσιν εἰς τὸ ὕδωρ ἢ 
εἰς αὐτὰ τὰ νέφη. καὶ τοῦτο πάνυ ἐπιδήλως· διὰ γὰρ τὴν   
 
ἀνάκλασιν ὀλίγῃ τῇ ὄψει θεωροῦνται. διαφέρει δ' οὐδὲν τὸ 
ὁρώµενον µεταβάλλειν ἢ τὴν ὄψιν· ἀµφοτέρως γὰρ ἔσται 
ταὐτόν. πρὸς δὲ τούτοις δεῖ µὴ λεληθέναι καὶ τόδε· συµ- 
βαίνει γὰρ ὅταν ᾖ τοῦ ἡλίου νέφος πλησίον, εἰς µὲν αὐτὸ 
βλέποντι µηδὲν φαίνεσθαι κεχρωµατισµένον ἀλλ' εἶναι 
λευκόν, ἐν δὲ τῷ ὕδατι αὐτὸ τοῦτο θεωροῦντι χρῶµά τι 
ἔχειν τῆς ἴριδος. δῆλον τοίνυν ὅτι ἡ ὄψις ὥσπερ καὶ τὸ µέ- 
λαν κλωµένη δι' ἀσθένειαν µελάντερον ποιεῖ φαίνεσθαι, καὶ 

τὸ λευκὸν ἧττον λευκόν, καὶ προσάγει πρὸς τὸ µέλαν. ἡ 
µὲν οὖν ἰσχυροτέρα ὄψις εἰς φοινικοῦν χρῶµα µετέβαλεν, ἡ 
δ' ἐχοµένη εἰς τὸ πράσινον, ἡ δὲ ἔτι ἀσθενεστέρα εἰς τὸ 
ἁλουργόν. ἐπὶ δὲ τὸ πλέον οὐκέτι φαίνεται, ἀλλ' ἐν τοῖς 
τρισίν, ὥσπερ καὶ τῶν ἄλλων τὰ πλεῖστα, καὶ τούτων ἔσχεν 
τέλος· τῶν δ' ἄλλων ἀναίσθητος ἡ µεταβολή. διὸ καὶ ἡ 



ἶρις τρίχρως φαίνεται, ἑκατέρα µέν, ἐναντίως δέ. ἡ µὲν οὖν 
πρώτη τὴν ἔξω φοινικῆν ἔχει· ἀπὸ µεγίστης γὰρ περιφε- 
ρείας πλείστη προσπίπτει ὄψις πρὸς τὸν ἥλιον, µεγίστη δ' 
ἡ ἔξω· ἡ δ' ἐχοµένη καὶ ἡ τρίτη ἀνάλογον. ὥστ' εἰ τὰ περὶ 
τῶν χρωµάτων τῆς φαντασίας εἴρηται καλῶς, ἀνάγκη τρί- 
χρων τε εἶναι αὐτὴν καὶ τούτοις τοῖς χρώµασι κεχρῶσθαι 
µόνοις. τὸ δὲ ξανθὸν φαίνεται διὰ τὸ παρ' ἄλληλα φαίνε- 
σθαι. τὸ γὰρ φοινικοῦν παρὰ τὸ πράσινον λευκὸν φαίνεται. 
σηµεῖον δὲ τούτου· ἐν γὰρ τῷ µελαντάτῳ νέφει µάλιστα 
ἄκρατος γίγνεται ἶρις· συµβαίνει δὲ τότε ξανθότερον εἶναι 
δοκεῖν τὸ φοινικοῦν. ἔστι δὲ τὸ ξανθὸν ἐν τῇ ἴριδι χρῶµα µε- 
ταξὺ τοῦ τε φοινικοῦ καὶ πρασίνου χρώµατος. διὰ τὴν µε-   
λανίαν οὖν τοῦ κύκλῳ νέφους ὅλον αὐτοῦ φαίνεται τὸ φοινικοῦν 
λευκόν· ἔστι γὰρ πρὸς ἐκεῖνα λευκόν. καὶ πάλιν ἀποµαραι- 
νοµένης τῆς ἴριδος ἐγγύτατα, ὅταν λύηται τὸ φοινικοῦν· ἡ 

γὰρ νεφέλη λευκὴ οὖσα, προσπίπτουσα παρὰ τὸ πράσινον, 
µεταβάλλει εἰς τὸ ξανθόν. µέγιστον δὲ σηµεῖον τούτων ἡ 
ἀπὸ τῆς σελήνης ἶρις· φαίνεται γὰρ λευκὴ πάµπαν. γίγνε- 
ται δὲ τοῦτο ὅτι ἔν τε τῷ νέφει ζοφερῷ φαίνεται καὶ 
ἐν νυκτί. ὥσπερ οὖν πῦρ ἐπὶ πῦρ, µέλαν παρὰ µέλαν ποιεῖ 
τὸ ἠρέµα λευκὸν παντελῶς φαίνεσθαι λευκόν· τοῦτο δ' ἐστὶν 
τὸ φοινικοῦν. γίγνεται δὲ τοῦτο τὸ πάθος καταφανὲς καὶ ἐπὶ 
τῶν ἀνθῶν· ἐν γὰρ τοῖς ὑφάσµασιν καὶ ποικίλµασιν ἀµύ- 
θητον διαφέρει τῇ φαντασίᾳ ἄλλα παρ' ἄλλα τιθέµενα 
τῶν χρωµάτων, οἷον καὶ τὰ πορφυρᾶ ἐν λευκοῖς ἢ 
µέλασιν ἐρίοις, ἔτι δ' ἐν αὐγῇ τοιᾳδὶ ἢ τοιᾳδί· διὸ καὶ οἱ 
ποικιλταί φασι διαµαρτάνειν ἐργαζόµενοι πρὸς τὸν λύχνον 
πολλάκις τῶν ἀνθῶν, λαµβάνοντες ἕτερα ἀνθ' ἑτέρων. διότι 
µὲν οὖν τρίχρως τε, καὶ ὅτι ἐκ τούτων φαίνεται τῶν χρωµά- 
των µόνων ἡ ἶρις, εἴρηται. διπλῆ δὲ καὶ ἀµαυροτέρα τοῖς 
χρώµασιν ἡ περιέχουσα, καὶ τῇ θέσει τὰς χρόας ἐξ ἐναν- 
τίας ἔχει κειµένας διὰ τὴν αὐτὴν αἰτίαν· µακροτέρα γὰρ   
ἀποτεινοµένη ἡ ὄψις ὥσπερ τὸ πορρώτερον ὁρᾷ, καὶ τὸ ἐν- 
ταῦθα τὸν αὐτὸν τρόπον. ἀσθενεστέρα οὖν ἀπὸ τῆς ἔξωθεν ἡ 
ἀνάκλασις γίγνεται διὰ τὸ πορρώτερον ποιεῖσθαι τὴν ἀνά- 
κλασιν, ὥστ' ἐλάττων προσπίπτουσα τὰ χρώµατα ποιεῖ 

ἀµαυρότερα φαίνεσθαι. καὶ ἀντεστραµµένως δὴ διὰ τὸ 
πλείω ἀπὸ τῆς ἐλάττονος καὶ τῆς ἐντὸς περιφερείας προς- 
πίπτειν πρὸς τὸν ἥλιον· ἐγγυτέρω γὰρ τῆς ὄψεως οὖσα ἀνα- 
κλᾶται ἀπὸ τῆς ἐγγυτάτω περιφερείας τῆς πρώτης ἴριδος. 
ἐγγυτάτω δὲ ἐν τῇ ἔξωθεν ἴριδι ἡ ἐλαχίστη περιφέρεια, ὥστε 
αὕτη ἕξει τὸ χρῶµα φοινικοῦν· ἡ δ' ἐχοµένη καὶ ἡ τρίτη 
κατὰ λόγον. ἡ ἔξω ἶρις ἐφ' ᾧ τὸ Β· ἡ ἔσω, ἡ πρώτη, ἐφ' ᾧ τὸ Α· 



τὰ χρώµατα δ', ἐφ' ᾧ τὸ Γ, φοινικοῦν, ἐφ' ᾧ τὸ ∆, πρά- 
σινον, ἐφ' ᾧ Ε, ἁλουργόν· τὸ ξανθὸν δὲ φαίνεται ἐφ' οὗ τὸ 
Ζ. τρεῖς δ' οὐκέτι γίγνονται, οὐδὲ πλείους ἴριδες, διὰ τὸ καὶ 
τὴν δευτέραν γίγνεσθαι ἀµαυροτέραν, ὥστε καὶ τὴν τρίτην 
ἀνάκλασιν πάµπαν ἀσθενῆ γίγνεσθαι καὶ ἀδυνατεῖν ἀφι- 
κνεῖσθαι πρὸς τὸν ἥλιον. 
 ὅτι δ' οὔτε κύκλον οἷόν τε γενέσθαι τῆς ἴριδος οὔτε 
µεῖζον ἡµικυκλίου τµῆµα, καὶ περὶ τῶν ἄλλων τῶν συµ- 
βαινόντων περὶ αὐτήν, ἐκ τοῦ διαγράµµατος ἔσται θεωροῦσι 
δῆλον. ἡµισφαιρίου γὰρ ὄντος ἐπὶ τοῦ ὁρίζοντος κύκλου τοῦ   
ἐφ' ᾧ τὸ Α, κέντρου δὲ τοῦ Κ, ἄλλου δέ τινος ἀνατέλλον- 
τος σηµείου ἐφ' ᾧ τὸ Η, ἐὰν ἀπὸ τοῦ Κ γραµµαὶ κατὰ 
κῶνον ἐκπίπτουσαι ποιῶσιν ὡσπερεὶ ἄξονα τὴν ἐφ' ᾗ ΗΚ, 
καὶ ἀπὸ τοῦ Κ ἐπὶ τὸ Μ ἐπιζευχθεῖσαι ἀνακλασθῶσιν ἀπὸ 
 
Bekker page 375b, line 24 
 
τοῦ ἡµισφαιρίου ἐπὶ τὸ Η ἐπὶ τὴν µείζω γωνίαν, πρὸς κύ- 
κλου περιφέρειαν προσπεσοῦνται αἱ ἀπὸ τοῦ Κ· καὶ ἐὰν µὲν 
ἐπ' ἀνατολῆς ἢ ἐπὶ δύσεως τοῦ ἄστρου ἡ ἀνάκλασις γένηται, 
ἡµικύκλιον ἀποληφθήσεται τοῦ κύκλου ὑπὸ τοῦ ὁρίζοντος τὸ 
ὑπὲρ γῆν γιγνόµενον, ἐὰν δ' ἐπάνω, ἀεὶ ἔλαττον ἡµικυκλίου· 
ἐλάχιστον δέ, ὅταν ἐπὶ τοῦ µεσηµβρινοῦ γένηται τὸ ἄστρον. 
ἔστω γὰρ ἐπ' ἀνατολῆς πρῶτον, οὗ τὸ Η, καὶ ἀνακεκλάσθω 
ἡ ΚΜ ἐπὶ τὸ Η, καὶ τὸ ἐπίπεδον ἐκβεβλήσθω ἐν ᾧ ἡ Α, 
τὸ ἀπὸ τοῦ τριγώνου ἐν ᾧ τὸ ΗΚΜ. κύκλος οὖν ἡ τοµὴ 
ἔσται τῆς σφαίρας ὁ µέγιστος. ἔστω ὁ ἐφ' ᾧ Α· διοίσει γὰρ 
οὐδὲν ἂν ὁποιονοῦν τῶν ἐπὶ τῆς ΗΚ κατὰ τὸ τρίγωνον τὸ 
ΚΜΗ ἐκβληθῇ τὸ ἐπίπεδον. αἱ οὖν ἀπὸ τῶν Η Κ ἀναγό- 
µεναι γραµµαὶ ἐν τούτῳ τῷ λόγῳ οὐ συσταθήσονται τοῦ ἐφ' 
ᾧ Α ἡµικυκλίου πρὸς ἄλλο καὶ ἄλλο σηµεῖον· ἐπεὶ γὰρ   
τά τε Κ Η σηµεῖα δέδοται καὶ ἡ ΗΚ, δεδοµένη ἂν εἴη 
καὶ ἡ ΜΗ, ὥστε καὶ λόγος τῆς ΜΗ πρὸς ΜΚ. δεδο- 
µένης οὖν περιφερείας ἐφάψεται τὸ Μ. ἔστω δὴ αὕτη ἐφ' 
ἧς τὰ Ν Μ· ὥστε ἡ τοµὴ τῶν περιφερειῶν δέδοται. πρὸς 
ἄλλῃ δέ γε ἢ τῇ ΜΝ περιφερείᾳ ἀπὸ τῶν αὐτῶν ση- 
µείων ὁ αὐτὸς λόγος ἐν τῷ αὐτῷ ἐπιπέδῳ οὐ συνίσταται. 
ἐκκείσθω οὖν τις γραµµὴ ἡ ∆Β, καὶ τετµήσθω ὡς ἡ ΜΗ 
 
Bekker page 376a, line 11 
 
πρὸς ΜΚ ἡ ∆ πρὸς Β. µείζων δὲ ἡ ΜΗ τῆς ΚΜ, 
ἐπείπερ ἐπὶ τὴν µείζω γωνίαν ἡ ἀνάκλασις τοῦ κώνου· ὑπὸ 
γὰρ τὴν µείζω γωνίαν ὑποτείνει τοῦ ΚΜΗ τριγώνου. 
[µείζων ἄρα καὶ ἡ ∆ τῆς Β.] προσπεπορίσθω οὖν πρὸς τὴν Β, 
ἐφ' ἧς τὸ Ζ· ὥστ' εἶναι ὅπερ τὴν ∆ πρὸς τὴν Β, τὴν ΒΖ 
πρὸς τὴν ∆. εἶτα ὅπερ ἡ Ζ πρὸς τὴν ΚΗ, ἡ τὸ Β πρὸς 
ἄλλην πεποιήσθω τὴν ΚΠ, καὶ ἀπὸ τοῦ Π ἐπὶ τὸ Μ ἐπε- 
ζεύχθω ἡ τὸ ΜΠ. ἔσται οὖν τὸ Π πόλος τοῦ κύκλου, πρὸς 



ὃν αἱ ἀπὸ τοῦ Κ γραµµαὶ προσπίπτουσιν· ἔσται γὰρ ὅπερ   
ἡ Ζ πρὸς ΚΗ, καὶ ἡ Β πρὸς ΚΠ, καὶ ἡ ∆ πρὸς 
ΠΜ. µὴ γὰρ ἔστω, ἀλλ' ἢ πρὸς ἐλάττω ἢ πρὸς µεί- 
ζω τῆς ΠΜ· οὐδὲν γὰρ διοίσει. ἔστω πρὸς ΠΡ. τὸν αὐτὸν 
ἄρα λόγον αἱ ΗΚ καὶ ΚΠ καὶ ἡ ΠΡ πρὸς ἀλλήλας 
ἕξουσιν ὅνπερ αἱ ∆ Β Ζ. αἱ δὲ ∆ Β Ζ ἀνὰ λόγον 
ἦσαν, ὅνπερ ἡ ∆ πρὸς Β, ἡ ΖΒ πρὸς ∆· ὥστε ὅπερ ἡ ΠΗ 
πρὸς τὴν ΠΡ, ἡ τὸ ΠΡ πρὸς τὴν ΠΚ. ἂν οὖν ἀπὸ τῶν 
Κ Η αἱ ΗΡ καὶ ΚΡ ἐπὶ τὸ Ρ ἐπιζευχθῶσιν, αἱ ἐπιζευ- 
χθεῖσαι αὗται τὸν αὐτὸν ἕξουσι λόγον ὅνπερ ἡ ΗΠ πρὸς 
τὴν ΠΡ· περὶ γὰρ τὴν αὐτὴν γωνίαν τὴν Π ἀνάλογον αἵ 
τε τοῦ ΗΠΡ τριγώνου καὶ τοῦ ΚΡΠ. ὥστε καὶ ἡ ΠΡ πρὸς 
τὴν ΚΡ τὸν αὐτὸν ἕξει λόγον, καὶ ἡ τὸ ΗΠ πρὸς τὴν ΠΡ. 

ἔχει δὲ καὶ ἡ ΜΗ πρὸς ΚΜ τοῦτον τὸν λόγον· ὅνπερ γὰρ 
ἡ τὸ ∆ πρὸς τὴν Β ἀµφότεραι. ὥστε ἀπὸ τῶν Η Κ σηµείων 
οὐ µόνον πρὸς τὴν ΜΝ περιφέρειαν συσταθήσονται τὸν αὐτὸν 
ἔχουσαι λόγον, ἀλλὰ καὶ ἄλλοθι· ὅπερ ἀδύνατον. ἐπεὶ οὖν   
ἡ ∆ οὔτε πρὸς ἔλαττον τοῦ ΜΠ οὔτε πρὸς µείζω (ὁµοίως 
 
γὰρ δειχθήσεται), δῆλον ὅτι πρὸς αὐτὴν ἂν εἴη τὴν ἐφ' ᾗ Μ Π. 
ὥστ' ἔσται ὅπερ ἡ ΜΠ πρὸς ΠΚ, ἡ ΠΗ πρὸς τὴν 
ΜΠ [καὶ λοιπὴ ἡ τὸ ΜΗ πρὸς ΜΚ]. ἐὰν οὖν τῷ ἐφ' ᾧ τὸ 
Π πόλῳ χρώµενος, διαστήµατι δὲ τῷ ἐφ' ᾧ Μ Π, κύκλος 
γραφῇ, ἁπασῶν ἐφάψεται τῶν γωνιῶν ἃς ἀνακλώµεναι 
ποιοῦσιν αἱ ἀπὸ τοῦ ΜΑ κύκλου· εἰ δὲ µή, ὁµοίως δειχθή- 
σονται τὸν αὐτὸν ἔχουσαι λόγον αἱ ἄλλοθι καὶ ἄλλοθι τοῦ 
ἡµικυκλίου συνιστάµεναι, ὅπερ ἦν ἀδύνατον. ἐὰν οὖν περιαγά- 
γῃς τὸ ἡµικύκλιον τὸ ἐφ' ᾧ τὸ Α περὶ τὴν ἐφ' ᾗ Η Κ Π 
διάµετρον, αἱ ἀπὸ τοῦ ΗΚ ἀνακλώµεναι πρὸς τὸ ἐφ' ᾧ τὸ 
Μ ἐν πᾶσι τοῖς ἐπιπέδοις ὁµοίως ἕξουσι, καὶ ἴσην ποιή- 
σουσι γωνίαν τὴν ΚΜΗ· καὶ ἣν ποιήσουσι δὲ γωνίαν αἱ ΗΠ 
καὶ ΜΠ ἐπὶ τῆς ΗΠ, ἀεὶ ἴση ἔσται. τρίγωνα οὖν ἐπὶ τῆς 
ΗΠ καὶ ΚΠ ἴσα τῷ ΗΜΠ ΚΜΠ συνεστήκασι. τούτων 
δὲ αἱ κάθετοι ἐπὶ τὸ αὐτὸ σηµεῖον πεσοῦνται τῆς ΗΠ 

καὶ ἴσαι ἔσονται. πιπτέτωσαν ἐπὶ τὸ Ο. κέντρον ἄρα τοῦ 
κύκλου τὸ Ο, ἡµικύκλιον δὲ τὸ περὶ τὴν ΜΝ ἀφῄρηται   
ἀπὸ τοῦ ὁρίζοντος· τῶν µὲν γὰρ ἄνω τὸν ἥλιον οὐ κρατεῖν, τῶν 
δὲ *προσπτεριζοµένων* κρατεῖν, καὶ διαχεῖν τὸν ἀέρα· 
καὶ διὰ τοῦτο τὴν ἶριν οὐ συµβάλλειν τὸν κύκλον· γίγνεσθαι 
δὲ καὶ νύκτωρ ἀπὸ τῆς σελήνης ὀλιγάκις· οὔτε γὰρ ἀεὶ 
πλήρης, ἀσθενεστέρα τε τὴν φύσιν ὥστε κρατεῖν τοῦ ἀέρος· 
µάλιστα δ' ἵστασθαι τὴν ἶριν, ὅπου µάλιστα κρατεῖται ὁ 
ἥλιος· πλείστη γὰρ ἐν αὐτῇ ἰκµὰς ἐνέµεινεν. πάλιν ἔστω 



ὁρίζων µὲν ἐφ' οὗ τὸ ΑΚΓ, ἐπανατεταλκέτω δὲ τὸ Η, ὁ 
δ' ἄξων ἔστω νῦν ἐφ' οὗ τὸ ΗΠ. τὰ µὲν οὖν ἄλλα πάντα 
ὁµοίως δειχθήσεται ὡς καὶ πρότερον, ὁ δὲ πόλος τοῦ κύκλου 
ὁ ἐφ' ᾧ Π κάτω ἔσται τοῦ ὁρίζοντος τοῦ ἐφ' ᾧ τὸ ΑΓ, ἀρ- 
θέντος τοῦ ἐφ' ᾧ τὸ Η σηµείου. ἐπὶ δὲ τῆς αὐτῆς ὅ τε πό- 
λος καὶ τὸ κέντρον τοῦ κύκλου καὶ τὸ τοῦ ὁρίζοντος νῦν τὴν 
ἀνατολήν· ἔστι γὰρ οὗτος ἐφ' ᾧ τὸ ΗΠ. ἐπεὶ δὲ τῆς δια- 
µέτρου τῆς ΑΓ τὸ ΚΗ ἐπάνω, τὸ κέντρον εἴη ἂν ὑποκάτω 
τοῦ ὁρίζοντος πρότερον τοῦ ἐφ' ᾧ τὸ ΑΓ, ἐπὶ τῆς ΚΠ γραµ- 
µῆς, ἐφ' οὗ τὸ Β. ὥστ' ἔλαττον ἔσται τὸ ἐπάνω τµῆµα ἡµι- 
κυκλίου τὸ ἐφ' ᾧ Ψ Υ· τὸ γὰρ ΨΥΟ ἡµικύκλιον ἦν, 
νῦν δὲ ἀποτέτµηται ἀπὸ τοῦ ΑΓ ὁρίζοντος. τὸ δὴ ΟΥ ἀφα-   

νὲς ἔσται αὐτοῦ, ἐπαρθέντος τοῦ ἡλίου· ἐλάχιστον δ', ὅταν ἐπὶ 
µεσηµβρίας· ὅσον γὰρ ἀνώτερον τὸ Η, κατώτερον ὅ τε πό- 
λος καὶ τὸ κέντρον τοῦ κύκλου ἔσται. ὅτι δ' ἐν µὲν ταῖς ἐλάτ- 
τοσιν ἡµέραις ταῖς µετ' ἰσηµερίαν τὴν µετοπωρινὴν ἐνδέχε- 
ται ἀεὶ γίγνεσθαι ἶριν, ἐν δὲ ταῖς µακροτέραις ἡµέραις ταῖς 
ἀπὸ ἰσηµερίας τῆς ἑτέρας ἐπὶ τὴν ἰσηµερίαν τὴν ἑτέραν περὶ 
µεσηµβρίαν οὐ γίγνεται ἶρις, αἴτιον ὅτι τὰ µὲν πρὸς ἄρκτον 
τµήµατα πάντα µείζω ἡµικυκλίου καὶ ἀεὶ ἐπὶ µείζω ἡµι- 
κυκλίου, τὸ δ' ἀφανὲς µικρόν, τὰ δὲ πρὸς µεσηµβρίαν 
τµήµατα τοῦ ἰσηµερινοῦ, τὸ µὲν ἄνω τµῆµα µικρόν, τὸ δ' 
ὑπὸ γῆν µέγα, καὶ ἀεὶ δὴ µείζω τὰ πορρώτερα· ὥστ' ἐν 
µὲν ταῖς πρὸς θερινὰς τροπὰς ἡµέραις διὰ τὸ µέγεθος τοῦ 
τµήµατος, πρὶν ἐπὶ τὸ µέσον ἐλθεῖν τοῦ τµήµατος καὶ ἐπὶ 
τὸν µεσηµβρινὸν τὴν τὸ Η, κάτω ἤδη τελέως γίγνεται ἡ τὸ 
Π, διὰ τὸ πόρρω ἀφεστάναι τῆς γῆς τὴν µεσηµβρίαν διὰ 
τὸ µέγεθος τοῦ τµήµατος. ἐν δὲ ταῖς πρὸς τὰς χειµερινὰς 
τροπὰς ἡµέραις, διὰ τὸ µὴ πολὺ ὑπὲρ γῆς εἶναι τὰ τµή- 
µατα τῶν κύκλων, τοὐναντίον ἀναγκαῖον γίγνεσθαι· βραχὺ 
γὰρ ἀρθείσης τῆς ἐφ' ᾧ τὸ Η, ἐπὶ τῆς µεσηµβρίας γίγνε- 
ται ὁ ἥλιος. 
 τὰς δ' αὐτὰς αἰτίας ὑποληπτέον καὶ περὶ παρηλίων 

καὶ ῥάβδων ταῖς εἰρηµέναις. γίγνεται γὰρ παρήλιος µὲν   
ἀνακλωµένης τῆς ὄψεως πρὸς τὸν ἥλιον, ῥάβδοι δὲ διὰ τὸ 
προσπίπτειν τοιαύτην οὖσαν τὴν ὄψιν, οἵαν εἴποµεν ἀεὶ γίγνε- 
σθαι ὅταν πλησίον ὄντων τοῦ ἡλίου νεφῶν ἀπό τινος ἀνα- 
κλασθῇ τῶν ὑγρῶν πρὸς τὸ νέφος· φαίνεται γὰρ αὐτὰ µὲν 
ἀχρωµάτιστα τὰ νέφη κατ' εὐθυωρίαν εἰσβλέπουσιν, ἐν δὲ 
τῷ ὕδατι ῥάβδων µεστὸν τὸ νέφος· πλὴν τότε µὲν ἐν τῷ 
ὕδατι δοκεῖ τὸ χρῶµα τοῦ νέφους εἶναι, ἐν δὲ ταῖς ῥάβδοις 
ἐπ' αὐτοῦ τοῦ νέφους. γίγνεται δὲ τοῦτο ὅταν ἀνώµαλος ἡ 
τοῦ νέφους ᾖ σύστασις, καὶ τῇ µὲν πυκνότερον τῇ δὲ µανόν, καὶ 



τῇ µὲν ὑδατωδέστερον τῇ δ' ἧττον· ἀνακλασθείσης γὰρ τῆς 
ὄψεως πρὸς τὸν ἥλιον, τὸ σχῆµα µὲν [τοῦ ἡλίου] οὐχ ὁρᾶται 
[διὰ µικρότητα τῶν ἐνόπτρων], τὸ δὲ χρῶµα· διὰ δὲ τὸ ἐν ἀνω- 
µάλῳ φαίνεσθαι λαµπρὸν καὶ λευκὸν τὸν ἥλιον, πρὸς ὃν 
ἀνεκλάσθη ἡ ὄψις, τὸ µὲν φοινικοῦν φαίνεται, τὸ δὲ πρά- 
σινον ἢ ξανθόν. διαφέρει γὰρ οὐδὲν διὰ τοιούτων ὁρᾶν ἢ ἀπὸ 
τοιούτων ἀνακλωµένην· ἀµφοτέρως γὰρ φαίνεται τὴν χρόαν 
ὅµοιον, ὥστ' εἰ κἀκείνως φοινικοῦν, καὶ οὕτως. αἱ µὲν οὖν 
ῥάβδοι γίγνονται δι' ἀνωµαλίαν τοῦ ἐνόπτρου οὐ τῷ σχήµατι 
ἀλλὰ τῷ χρώµατι· ὁ δὲ παρήλιος, ὅταν ὅτι µάλιστα 
ὁµαλὸς ᾖ ὁ ἀὴρ καὶ πυκνὸς ὁµοίως· διὸ φαίνεται λευκός. 

ἡ µὲν γὰρ ὁµαλότης τοῦ ἐνόπτρου ποιεῖ χρόαν µίαν τῆς ἐµ- 
φάσεως· ἡ δ' ἀνάκλασις ἀθρόας τῆς ὄψεως, διὰ τὸ ἅµα 
προσπίπτειν πρὸς τὸν ἥλιον ἀπὸ πυκνῆς οὔσης τῆς ἀχλύος,   
καὶ οὔπω µὲν οὔσης ὕδωρ ἐγγὺς δ' ὕδατος, [διὰ] τὸ ὑπάρχον τῷ 
ἡλίῳ ἐµφαίνεσθαι χρῶµα ποιεῖ, ὥσπερ ἀπὸ χαλκοῦ λείου 
κλωµένην διὰ τὴν πυκνότητα. ὥστ' ἐπεὶ τὸ χρῶµα τοῦ ἡλίου 
λευκόν, καὶ ὁ παρήλιος φαίνεται λευκός. διὰ δὲ τὸ αὐτὸ 
τοῦτο µᾶλλον ὕδατος σηµεῖον ὁ παρήλιος τῶν ῥάβδων· 
µᾶλλον γὰρ συµβαίνει τὸν ἀέρα εὐεργῶς ἔχειν πρὸς γένε- 
σιν ὕδατος. ὁ δὲ νότιος τοῦ βορείου µᾶλλον, ὅτι µᾶλλον ὁ 
νότιος ἀὴρ εἰς ὕδωρ µεταβάλλει τοῦ πρὸς ἄρκτον. γίγνονται 
δ', ὥσπερ εἴποµεν, περί τε δυσµὰς καὶ περὶ τὰς ἀνα- 
τολάς, καὶ οὔτε ἄνωθεν οὔτε κάτωθεν, ἀλλ' ἐκ τῶν πλαγίων 
καὶ ῥάβδοι καὶ παρήλιοι· καὶ οὔτ' ἐγγὺς τοῦ ἡλίου λίαν 
οὔτε πόρρω παντελῶς· ἐγγὺς µὲν γὰρ οὖσαν ὁ ἥλιος διαλύει 
τὴν σύστασιν, πόρρω δ' οὔσης ἡ ὄψις οὐκ ἀνακλασθήσεται· 
ἀπὸ γὰρ µικροῦ ἐνόπτρου πόρρω ἀποτεινοµένη ἀσθενὴς γίγνε- 
ται· διὸ καὶ αἱ ἅλως οὐ γίγνονται ἐξ ἐναντίας τοῦ ἡλίου. ἄνω 
µὲν οὖν ἐὰν γίγνηται καὶ ἐγγύς, διαλύσει ὁ ἥλιος· ἐὰν δὲ 
πόρρω, ἐλάττων ἡ ὄψις οὖσα ἢ ὥστε ποιεῖν ἀνάκλασιν οὐ 
προσπεσεῖται. ἐν δὲ τῷ πλαγίῳ [ὑπὸ τὸν ἥλιον] ἐστὶ τοσοῦτον 

ἀποστῆναι τὸ ἔνοπτρον, ὥστε µήτε τὸν ἥλιον διαλῦσαι, τήν 
τε ὄψιν ἀθρόαν ἐλθεῖν, διὰ τὸ πρὸς τὴν γῆν φεροµένην µὴ 
διασπᾶσθαι ὥσπερ δι' ἀχανοῦς φεροµένην. ὑπὸ δὲ τὸν ἥλιον 
οὐ γίγνεται διὰ τὸ πλησίον µὲν τῆς γῆς διαλύεσθαι ἂν ὑπὸ τοῦ 
ἡλίου, ἄνω δὲ µεσουρανίου <γιγνοµένης συστάσεως> τὴν ὄψιν δια-   
σπᾶσθαι. καὶ ὅλως οὐδ' ἐκ πλαγίου µεσουρανίου γίγνεται· ἡ γὰρ 
ὄψις οὐχ ὑπὸ τὴν γῆν φέρεται, ὥστε ὀλίγη ἀφικνεῖται πρὸς 
τὸ ἔνοπτρον, καὶ ἡ ἀνακλωµένη γίγνεται πάµπαν ἀσθενής. 
ὅσα µὲν οὖν ἔργα συµβαίνει παρέχεσθαι τὴν ἔκκρισιν ἐν 
τοῖς τόποις τοῖς ὑπὲρ τῆς γῆς, σχεδόν ἐστι τοσαῦτα καὶ 
τοιαῦτα. 



 ὅσα δ' ἐν αὐτῇ τῇ γῇ, ἐγκατακλειοµένη τοῖς τῆς 
γῆς µέρεσιν, ἀπεργάζεται, λεκτέον. ποιεῖ γὰρ δύο διαφο- 
ρὰς σωµάτων διὰ τὸ διπλῆ πεφυκέναι καὶ αὐτή, καθά- 
περ καὶ ἐν τῷ µετεώρῳ· δύο µὲν γὰρ αἱ ἀναθυµιάσεις, ἡ 
µὲν ἀτµιδώδης ἡ δὲ καπνώδης, ὥς φαµεν, εἰσίν· δύο δὲ 
καὶ τὰ εἴδη τῶν ἐν τῇ γῇ γιγνοµένων, τὰ µὲν ὀρυκτὰ τὰ 
δὲ µεταλλευτά. ἡ µὲν οὖν ξηρὰ ἀναθυµίασίς ἐστιν ἥ τις ἐκ- 
πυροῦσα ποιεῖ τὰ ὀρυκτὰ πάντα, οἷον λίθων τε γένη τὰ 
 
ἄτηκτα καὶ σανδαράκην καὶ ὤχραν καὶ µίλτον καὶ θεῖον 

καὶ τἆλλα τὰ τοιαῦτα. τὰ δὲ πλεῖστα τῶν ὀρυκτῶν ἐστιν τὰ 
µὲν κονία κεχρωµατισµένη, τὰ δὲ λίθος ἐκ τοιαύτης γεγο- 
νὼς συστάσεως, οἷον τὸ κιννάβαρι. τῆς δ' ἀναθυµιάσεως τῆς 
ἀτµιδώδους, ὅσα µεταλλεύεται, καὶ ἔστιν ἢ χυτὰ ἢ ἐλατά, 
οἷον σίδηρος, χρυσός, χαλκός. ποιεῖ δὲ ταῦτα πάντα ἡ 
ἀναθυµίασις ἡ ἀτµιδώδης ἐγκατακλειοµένη, καὶ µάλιστα 
ἐν τοῖς λίθοις, διὰ ξηρότητα εἰς ἓν συνθλιβοµένη καὶ πηγνυ-   
µένη, οἷον ἢ δρόσος ἢ πάχνη, ὅταν ἀποκριθῇ. ἐνταῦθα δὲ 
πρὶν ἀποκριθῆναι γεννᾶται ταῦτα. διὸ ἔστι µὲν ὡς ὕδωρ 
ταῦτα, ἔστιν δ' ὡς οὔ· δυνάµει µὲν γὰρ ἡ ὕλη ὕδατος ἦν, 
ἔστι δ' οὐκέτι, οὐδ' ἐξ ὕδατος γενοµένου διά τι πάθος, ὥσπερ 
οἱ χυµοί· οὐδὲ γὰρ οὕτω γίγνεται τὸ µὲν χαλκὸς τὸ δὲ χρυ- 
σός, ἀλλὰ πρὶν γενέσθαι παγείσης τῆς ἀναθυµιάσεως ἕκα- 
στα τούτων ἐστίν. διὸ καὶ πυροῦται πάντα καὶ γῆν ἔχει· ξη- 
ρὰν γὰρ ἔχει ἀναθυµίασιν· ὁ δὲ χρυσὸς µόνος οὐ πυροῦται. 
κοινῇ µὲν οὖν εἴρηται περὶ αὐτῶν ἁπάντων, ἰδίᾳ δὲ σκε- 
πτέον προχειριζοµένοις περὶ ἕκαστον γένος. 
            

∆ 
 
 Ἐπεὶ δὲ τέτταρα αἴτια διώρισται τῶν στοιχείων, τούτων 
δὲ κατὰ συζυγίας καὶ τὰ στοιχεῖα τέτταρα συµβέ- 
βηκεν εἶναι, ὧν τὰ µὲν δύο ποιητικά, τὸ θερµὸν καὶ τὸ 

ψυχρόν, τὰ δὲ δύο παθητικά, τὸ ξηρὸν καὶ τὸ ὑγρόν· ἡ 
δὲ πίστις τούτων ἐκ τῆς ἐπαγωγῆς· φαίνεται γὰρ ἐν πᾶσιν   
ἡ µὲν θερµότης καὶ ψυχρότης ὁρίζουσαι καὶ συµφύουσαι 
καὶ µεταβάλλουσαι τά θ' ὁµογενῆ καὶ τὰ µὴ ὁµογενῆ, καὶ 
ὑγραίνουσαι καὶ ξηραίνουσαι καὶ σκληρύνουσαι καὶ µαλάτ- 
τουσαι, τὰ δὲ ξηρὰ καὶ ὑγρὰ ὁριζόµενα καὶ τἆλλα τὰ 
εἰρηµένα πάθη πάσχοντα αὐτά τε καθ' αὑτὰ καὶ ὅσα 
κοινὰ ἐξ ἀµφοῖν σώµατα συνέστηκεν· ἔτι δ' ἐκ τῶν λόγων 
δῆλον, οἷς ὁριζόµεθα τὰς φύσεις αὐτῶν· τὸ µὲν γὰρ θερ- 



µὸν καὶ ψυχρὸν ὡς ποιητικὰ λέγοµεν (τὸ γὰρ συγκριτικὸν 
ὥσπερ ποιητικόν τί ἐστι), τὸ δὲ ὑγρὸν καὶ ξηρὸν παθητικόν 
(τὸ γὰρ εὐόριστον καὶ δυσόριστον τῷ πάσχειν τι λέγεται τὴν 
φύσιν αὐτῶν)· ὅτι µὲν οὖν τὰ µὲν ποιητικὰ τὰ δὲ παθη- 
τικά, φανερόν· διωρισµένων δὲ τούτων ληπτέον ἂν εἴη τὰς 
ἐργασίας αὐτῶν, αἷς ἐργάζονται τὰ ποιητικά, καὶ τῶν 
παθητικῶν τὰ εἴδη. πρῶτον µὲν οὖν καθόλου ἡ ἁπλῆ γένεσις 
καὶ ἡ φυσικὴ µεταβολὴ τούτων τῶν δυνάµεών ἐστιν ἔργον, 
καὶ ἡ ἀντικειµένη φθορὰ κατὰ φύσιν. αὗται µὲν οὖν τοῖς τε 
φυτοῖς ὑπάρχουσι καὶ ζῴοις καὶ τοῖς µέρεσιν αὐτῶν. ἔστι 
δ' ἡ ἁπλῆ καὶ ἡ φυσικὴ γένεσις µεταβολὴ ὑπὸ τούτων τῶν 
δυνάµεων, ὅταν ἔχωσι λόγον, ἐκ τῆς ὑποκειµένης ὕλης ἑκά- 

στῃ φύσει· αὗται δ' εἰσὶν αἱ εἰρηµέναι δυνάµεις παθητικαί. 
γεννῶσι δὲ τὸ θερµὸν καὶ ψυχρὸν κρατοῦντα τῆς ὕλης· 
ὅταν δὲ µὴ κρατῇ, κατὰ µέρος µὲν µόλυνσις καὶ ἀπεψία 
γίγνεται. τῇ δ' ἁπλῇ γενέσει ἐναντίον µάλιστα κοινὸν σῆ- 
ψις· πᾶσα γὰρ ἡ κατὰ φύσιν φθορὰ εἰς τοῦθ' ὁδός ἐστιν,   
οἷον γῆρας καὶ αὔανσις. τέλος δὲ πάντων τῶν ἄλλων τούτων 
σαπρότης, ἐὰν µή τι βίᾳ φθαρῇ τῶν φύσει συνεστώτων· ἔστιν 
γὰρ καὶ σάρκα καὶ ὀστοῦν καὶ ὁτιοῦν κατακαῦσαι, ὧν τὸ 
τέλος τῆς κατὰ φύσιν φθορᾶς σῆψίς ἐστιν. διὸ ὑγρὰ πρῶ- 
τον, εἶτα ξηρὰ τέλος γίγνεται τὰ σηπόµενα· ἐκ τούτων 
γὰρ ἐγένετο, καὶ ὡρίσθη τῷ ὑγρῷ τὸ ξηρὸν ἐργαζοµένων 
τῶν ποιητικῶν. γίγνεται δ' ἡ φθορὰ ὅταν κρατῇ τοῦ ὁρί- 
ζοντος τὸ ὁριζόµενον διὰ τὸ περιέχον. (οὐ µὴν ἀλλ' ἰδίως γε 
λέγεται σῆψις ἐπὶ τῶν κατὰ µέρος φθειροµένων, ὅταν 
χωρισθῇ τῆς φύσεως.) διὸ καὶ σήπεται πάντα τἆλλα 
πλὴν πυρός· καὶ γὰρ γῆ καὶ ὕδωρ καὶ ἀὴρ σήπεται· 
πάντα γὰρ ὕλη τῷ πυρί ἐστι ταῦτα. σῆψις δ' ἐστὶν φθορὰ 
τῆς ἐν ἑκάστῳ ὑγρῷ οἰκείας καὶ κατὰ φύσιν θερµότητος 
ὑπ' ἀλλοτρίας θερµότητος· αὕτη δ' ἐστὶν ἡ τοῦ περιέχοντος. 
ὥστε ἐπεὶ κατ' ἔνδειαν πάσχει θερµοῦ, ἐνδεὲς δὲ ὂν τοιαύτης 
δυνάµεως ψυχρὸν πᾶν, ἄµφω ἂν αἴτια εἴη, καὶ κοινὸν 

τὸ πάθος ἡ σῆψις, ψυχρότητός τε οἰκείας καὶ θερµότητος 
ἀλλοτρίας. διὰ τοῦτο γὰρ καὶ ξηρότερα γίγνεται τὰ σηπό- 
µενα πάντα, καὶ τέλος γῆ καὶ κόπρος· ἐξιόντος γὰρ τοῦ 
οἰκείου θερµοῦ συνεξατµίζεται τὸ κατὰ φύσιν ὑγρόν, καὶ τὸ 
σπῶν τὴν ὑγρότητα οὐκ ἔστιν· ἐπάγει γὰρ ἕλκουσα   
ἡ οἰκεία θερµότης. καὶ ἐν τοῖς ψύχεσι δ' ἧττον σήπεται 
ἢ ἐν ταῖς ἀλέαις (ἐν µὲν γὰρ τῷ χειµῶνι ὀλίγον ἐν τῷ 
περιέχοντι ἀέρι καὶ ὕδατι τὸ θερµόν, ὥστ' οὐδὲν ἰσχύει, ἐν 
δὲ τῷ θέρει πλέον)· καὶ οὔτε τὸ πεπηγός (µᾶλλον γὰρ 
ψυχρὸν ἢ ὁ ἀὴρ θερµόν· οὔκουν κρατεῖται, τὸ δὲ κινοῦν 



κρατεῖ) οὔτε τὸ ζέον ἢ θερµόν (ἐλάττων γὰρ ἡ ἐν τῷ ἀέρι 
θερµότης τῆς ἐν τῷ πράγµατι, ὥστ' οὐ κρατεῖ οὐδὲ ποιεῖ 
µεταβολὴν οὐδεµίαν). ὁµοίως δὲ καὶ τὸ κινούµενον καὶ ῥέον 
ἧττον σήπεται τοῦ ἀκινητίζοντος· ἀσθενεστέρα γὰρ γίγνε- 
ται ἡ ὑπὸ τῆς ἐν τῷ ἀέρι θερµότητος κίνησις τῆς ἐν τῷ 
πράγµατι προϋπαρχούσης, ὥστε οὐδὲν ποιεῖ µεταβάλλειν. 
ἡ δ' αὐτὴ αἰτία καὶ τοῦ τὸ πολὺ ἧττον τοῦ ὀλίγου σήπεσθαι· 
ἐν γὰρ τῷ πλέονι πλέον ἐστὶν πῦρ οἰκεῖον καὶ ψυχρὸν ἢ 
ὥστε κρατεῖν τὰς ἐν τῷ περιεστῶτι δυνάµεις. διὸ ἡ θά- 
λαττα κατὰ µέρος µὲν διαιρουµένη ταχὺ σήπεται, ἅπασα 
δ' οὔ, καὶ τἆλλα ὕδατα ὡσαύτως. καὶ ζῷα ἐγγίγνεται τοῖς 

σηποµένοις διὰ τὸ τὴν ἀποκεκριµένην θερµότητα φυσικὴν 
οὖσαν συνιστάναι τὰ ἐκκριθέντα. τί µὲν οὖν ἐστι γένεσις καὶ 
τί φθορά, εἴρηται. 
 λοιπὸν δ' εἰπεῖν τὰ ἐχόµενα εἴδη, ὅσα αἱ εἰρηµέναι 
δυνάµεις ἐργάζονται ἐξ ὑποκειµένων τῶν φύσει συνεστώτων 
ἤδη. ἔστι δὴ θερµοῦ µὲν πέψις, πέψεως δὲ πέπανσις, ἕψη-   
σις, ἔτι ὄπτησις· ψυχρότητος δὲ ἀπεψία, ταύτης δὲ ὠµό- 
της, µόλυνσις, στάτευσις. δεῖ δὲ ὑπολαµβάνειν µὴ κυρίως 
ταῦτα λέγεσθαι τὰ ὀνόµατα τοῖς πράγµασιν, ἀλλ' οὐ κεῖ- 
ται καθόλου τοῖς ὁµοίοις, ὥστε οὐ ταῦτα ἀλλὰ τοιαῦτα 
δεῖ νοµίζειν εἶναι τὰ εἰρηµένα εἴδη. εἴπωµεν δ' αὐτῶν ἕκα- 
στον τί ἐστιν. πέψις µὲν οὖν ἐστιν τελείωσις ὑπὸ τοῦ φυσικοῦ 
καὶ οἰκείου θερµοῦ ἐκ τῶν ἀντικειµένων παθητικῶν· ταῦτα 
δ' ἐστὶν ἡ οἰκεία ἑκάστῳ ὕλη. ὅταν γὰρ πεφθῇ, τετελείω- 
ταί τε καὶ γέγονεν. καὶ ἡ ἀρχὴ τῆς τελειώσεως ὑπὸ θερ- 
µότητος τῆς οἰκείας συµβαίνει, κἂν διά τινος τῶν ἐκτὸς 
βοηθείας συνεπιτελεσθῇ, οἷον ἡ τροφὴ συµπέττεται καὶ διὰ λου- 
τρῶν καὶ δι' ἄλλων τοιούτων· ἀλλ' ἥ γε ἀρχὴ ἡ ἐν αὐτῷ θερ- 
µότης ἐστίν. τὸ δὲ τέλος τοῖς µὲν ἡ φύσις ἐστίν, φύσις δὲ 
ἣν λέγοµεν ὡς εἶδος καὶ οὐσίαν· τοῖς δὲ εἰς ὑποκειµένην 
τινὰ µορφὴν τὸ τέλος ἐστὶ τῆς πέψεως, ὅταν τοιονδὶ γένη- 

ται καὶ τοσονδὶ τὸ ὑγρὸν ἢ ὀπτώµενον ἢ ἑψόµενον ἢ ση- 
πόµενον ἢ ἄλλως πως θερµαινόµενον· τότε γὰρ χρήσιµόν   
ἐστι καὶ πεπέφθαι φαµέν, ὥσπερ τὸ γλεῦκος καὶ τὰ ἐν τοῖς 
φύµασιν συνιστάµενα, ὅταν γένηται πύον, καὶ τὸ δάκρυον, 
ὅταν γένηται λήµη· ὁµοίως δὲ καὶ τἆλλα. συµβαίνει δὲ 
τοῦτο πάσχειν ἅπασιν, ὅταν κρατηθῇ ἡ ὕλη καὶ ἡ ὑγρότης· 
αὕτη γάρ ἐστιν ἡ ὁριζοµένη ὑπὸ τῆς ἐν τῇ φύσει θερµό- 
τητος. ἕως γὰρ ἂν ἐνῇ ἐν αὐτῇ ὁ λόγος, φύσις τοῦτ' ἐστίν. 
διὸ καὶ ὑγιείας σηµεῖα τὰ τοιαῦτα, καὶ οὖρα καὶ ὑποχωρήσεις 
καὶ ὅλως τὰ περιττώµατα. καὶ λέγεται πεπέφθαι, ὅτι δηλοῖ 
κρατεῖν τὴν θερµότητα τὴν οἰκείαν τοῦ ἀορίστου. ἀνάγκη δὲ 



τὰ πεττόµενα παχύτερα καὶ θερµότερα εἶναι· τοιοῦτον γὰρ 
ἀποτελεῖ τὸ θερµόν, εὐογκότερον καὶ παχύτερον καὶ ξηρό- 
τερον. πέψις µὲν οὖν τοῦτο ἐστίν· ἀπεψία δὲ ἀτέλεια δι' ἔν- 
 
δειαν τῆς οἰκείας θερµότητος (ἡ δὲ ἔνδεια τῆς θερµότητος 
ψυχρότης ἐστίν)· ἡ δ' ἀτέλειά ἐστιν τῶν ἀντικειµένων παθητι- 
κῶν, ἥπερ ἐστὶν ἑκάστῳ φύσει ὕλη. πέψις µὲν οὖν καὶ ἀπεψία 
διωρίσθω τοῦτον τὸν τρόπον. 
 πέπανσις δ' ἐστὶν πέψις τις· ἡ γὰρ τῆς ἐν τοῖς περι- 
καρπίοις τροφῆς πέψις πέπανσις λέγεται. ἐπεὶ δ' ἡ πέψις 

τελέωσις, τότε ἡ πέπανσις τελέα ἐστὶν ὅταν τὰ ἐν τῷ 
περικαρπίῳ σπέρµατα δύνηται ἀποτελεῖν τοιοῦτον ἕτερον οἷον   
αὐτό· καὶ γὰρ ἐπὶ τῶν ἄλλων τὸ τέλεον οὕτω λέγοµεν. 
περικαρπίου µὲν οὖν αὕτη πέπανσις, λέγεται δὲ καὶ ἄλλα 
πολλὰ πέπονα τῶν πεπεµµένων, κατὰ µὲν τὴν αὐτὴν ἰδέαν, 
µεταφοραῖς δέ, διὰ τὸ µὴ κεῖσθαι, καθάπερ εἴρηται καὶ 
πρότερον, ὀνόµατα καθ' ἑκάστην τελείωσιν περὶ τὰ ὁριζόµενα 
ὑπὸ τῆς φυσικῆς θερµότητος καὶ ψυχρότητος. ἔστιν δὲ ἡ 
φυµάτων καὶ φλέγµατος καὶ τῶν τοιούτων πέπανσις ἡ ὑπὸ 
τοῦ φυσικοῦ θερµοῦ τοῦ ἐνόντος ὑγροῦ πέψις· ἀδύνατον γὰρ ὁρί- 
ζειν µὴ κρατοῦν. ἐκ µὲν οὖν τῶν πνευµατικῶν ὑδατώδη, ἐκ 
δὲ τῶν τοιούτων τὰ γεηρὰ συνίσταται, καὶ ἐκ λεπτῶν αἰεὶ 
παχύτερα γίγνεται πεπαινόµενα πάντα. καὶ τὰ µὲν εἰς 
αὐτὴν ἡ φύσις ἄγει κατὰ τοῦτο, τὰ δὲ ἐκβάλλει. πέπανσις 
µὲν οὖν εἴρηται τί ἐστιν· ὠµότης δ' ἐστὶν τὸ ἐναντίον· ἐναντίον 
δὲ πεπάνσει ἀπεψία τῆς ἐν τῷ περικαρπίῳ τροφῆς· αὕτη 
δ' ἐστὶν ἡ ἀόριστος ὑγρότης. διὸ ἢ πνευµατικὴ ἢ ὑδατώδης 
ἢ τῶν ἐξ ἀµφοῖν ἐστιν ἡ ὠµότης. ἐπεὶ δ' ἡ πέπανσις τελέ- 
ωσίς τίς ἐστιν, ἡ ὠµότης ἀτέλεια ἔσται. γίγνεται δ' ἡ ἀτέλεια 
δι' ἔνδειαν τοῦ φυσικοῦ θερµοῦ καὶ ἀσυµµετρίαν πρὸς τὸ ὑγρὸν 
τὸ πεπαινόµενον. οὐδὲν δὲ ὑγρὸν αὐτὸ καθ' αὑτὸ πεπαίνεται 

ἄνευ ξηροῦ· ὕδωρ γὰρ οὐ παχύνεται µόνον τῶν ὑγρῶν. συµ-   
βαίνει δὲ τοῦτο ἢ τῷ τὸ θερµὸν ὀλίγον εἶναι ἢ τῷ τὸ ὁριζό- 
µενον πολύ· διὸ καὶ λεπτοὶ οἱ χυµοὶ τῶν ὠµῶν, καὶ ψυ- 
χροὶ µᾶλλον ἢ θερµοί, καὶ ἄβρωτοι καὶ ἄποτοι. λέγεται 
δὲ καὶ ἡ ὠµότης ὥσπερ καὶ ἡ πέπανσις, πολλαχῶς. ὅθεν 
καὶ οὖρα καὶ ὑποχωρήσεις καὶ κατάρροι ὠµοὶ λέγονται διὰ 
τὸ αὐτὸ αἴτιον· τῷ γὰρ µὴ κεκρατῆσθαι ὑπὸ τῆς θερµότη- 
τος µηδὲ συνεστάναι ὠµὰ πάντα προσαγορεύεται. πόρρω δὲ 
προϊόντων καὶ κέραµος ὠµὸς καὶ γάλα ὠµὸν καὶ ἄλλα 
πολλὰ λέγεται, ἐὰν δυνάµενα µεταβάλλειν καὶ συνίστα- 
σθαι ὑπὸ θερµότητος ἀπαθῆ ᾖ. διὸ τὸ ὕδωρ ἑφθὸν µὲν λέ- 
γεται, ὠµὸν δ' οὔ, ὅτι οὐ παχύνεται. πέπανσις µὲν οὖν καὶ 



ὠµότης εἴρηται τί ἐστιν, καὶ διὰ τί ἐστιν ἑκάτερον αὐτῶν· 
ἕψησις δ' ἐστὶν τὸ µὲν ὅλον πέψις ὑπὸ θερµότητος ὑγρᾶς τοῦ 
ἐνυπάρχοντος ἀορίστου ἐν τῷ ὑγρῷ, λέγεται δὲ τοὔνοµα κυ- 
ρίως µόνον ἐπὶ τῶν ἑψοµένων. τοῦτο δ' ἂν εἴη, ὥσπερ εἴρη- 
ται, πνευµατῶδες ἢ ὑδατῶδες. ἡ δὲ πέψις γίγνεται ἀπὸ τοῦ 
ἐν τῷ ὑγρῷ πυρός· τὸ γὰρ ἐπὶ τῶν τηγάνων ὀπτᾶται (ὑπὸ 
γὰρ τοῦ ἔξωθεν θερµοῦ πάσχει, ἐν ᾧ δ' ἐστὶν ὑγρῷ, ποιεῖ 
ἐκεῖνο µᾶλλον ξηρόν, εἰς αὑτὸ ἀναλαµβάνον), τὸ δ' ἑψόµενον 
τοὐναντίον ποιεῖ (ἐκκρίνεται γὰρ ἐξ αὐτοῦ τὸ ὑγρὸν ὑπὸ τῆς 

ἐν τῷ ἔξω ὑγρῷ θερµασίας)· διὸ ξηρότερα τὰ ἑφθὰ τῶν 
ὀπτῶν· οὐ γὰρ ἀνασπᾷ εἰς ἑαυτὰ τὸ ὑγρὸν τὰ ἑψόµενα· 
κρατεῖ γὰρ ἡ ἔξωθεν θερµότης τῆς ἐντός· εἰ δ' ἐκράτει ἡ 
ἐντός, εἷλκεν ἂν εἰς ἑαυτήν. ἔστιν δ' οὐ πᾶν σῶµα ἑψητόν·   
οὔτε γὰρ ἐν ᾧ µηδέν ἐστιν ὑγρόν, οἷον ἐν λίθοις, οὔτ' ἐν οἷς 
ἔνεστι µέν, ἀλλ' ἀδύνατον κρατηθῆναι διὰ πυκνότητα, οἷον 
ἐν τοῖς ξύλοις· ἀλλ' ὅσα τῶν σωµάτων ἔχει ὑγρότητα πα- 
θητικὴν ὑπὸ τῆς ἐν τῷ ὑγρῷ πυρώσεως. λέγεται δὲ καὶ 
χρυσὸς ἕψεσθαι καὶ ξύλον καὶ ἄλλα πολλά, κατὰ µὲν 
τὴν ἰδέαν οὐ τὴν αὐτήν, µεταφορᾷ δέ· οὐ γὰρ κεῖται ὀνό- 
µατα ταῖς διαφοραῖς. καὶ τὰ ὑγρὰ δὲ ἕψεσθαι λέγοµεν, 
οἷον γάλα καὶ γλεῦκος, ὅταν ἐν τῷ ὑγρῷ ὁ χυµὸς εἰς εἶ- 
δός τι µεταβάλλῃ ὑπὸ τοῦ κύκλῳ καὶ ἔξωθεν πυρὸς θερ- 
µαίνοντος, ὥστε τρόπον τινὰ παραπλήσιον τῇ εἰρηµένῃ ἑψή- 
σει ποιεῖ. (τέλος δὲ οὐ ταὐτὸ πᾶσιν, οὔτε ἑψοµένοις οὔτε πετ- 
τοµένοις, ἀλλὰ τοῖς µὲν πρὸς ἐδωδήν, τοῖς δὲ πρὸς ῥόφη- 
σιν, τοῖς δὲ πρὸς ἄλλην χρείαν, ἐπεὶ καὶ τὰ φάρµακα 
ἕψειν λέγοµεν.) ὥστε ὅσα παχύτερα δύναται γίγνεσθαι ἢ 
ἐλάττω ἢ βαρύτερα, ἢ τὰ µὲν αὐτῶν τοιαῦτα τὰ δ' ἐναν- 
τία, διὰ τὸ διακρινόµενα τὰ µὲν παχύνεσθαι τὰ δὲ λεπτύ- 
νεσθαι, ὥσπερ τὸ γάλα εἴς τε ὀρὸν καὶ πυετίαν, πάντα ἑψη- 

τά ἐστιν. τὸ δὲ ἔλαιον οὐχ ἕψεται αὐτὸ καθ' ἑαυτό, ὅτι τού- 
των οὐδὲν πάσχει. ἡ µὲν οὖν κατὰ τὴν ἕψησιν λεγοµένη πέ- 
ψις τοῦτ' ἐστίν· καὶ οὐδὲν διαφέρει ἐν ὀργάνοις τεχνικοῖς καὶ   
φυσικοῖς ἐάν τι γίγνηται· διὰ τὴν αὐτὴν γὰρ αἰτίαν πάντα 
ἔσται. µόλυνσις δὲ ἀπεψία µὲν ἡ ἐναντία ἑψήσει· εἴη δ' ἂν 
ἐναντία ἥ τε πρώτη λεχθεῖσα ἀπεψία τοῦ ἐν τῷ σώµατι 
ἀορίστου δι' ἔνδειαν τῆς ἐν τῷ ὑγρῷ τῷ πέριξ θερµότητος (ἡ 
δ' ἔνδεια µετὰ ψυχρότητος ὅτι ἐστίν, εἴρηται)· γίγνεται δὲ 
διὰ κίνησιν ἄλλην· ἐκκρούεται γὰρ ἡ πέττουσα, καὶ ἡ ἔνδεια 
δὲ ἢ διὰ τὸ πλῆθος τῆς ἐν τῷ ὑγρῷ ψυχρότητος ἢ διὰ 
τὸ ἐν τῷ ἑψοµένῳ πλῆθος· τότε γὰρ συµβαίνει τὴν ἐν τῷ 
ὑγρῷ θερµότητα πλείω µὲν εἶναι ἢ ὥστε µὴ κινῆσαι, ἐλάττω 
δὲ ἢ ὥστε ὁµαλῦναι καὶ συµπέψαι. διὸ σκληρότερα µὲν τὰ 



µεµωλυσµένα γίγνεται τῶν ἑφθῶν, τὰ δ' ὑγρὰ διωρισµένα 
µᾶλλον. ἕψησις µὲν οὖν καὶ µόλυνσις εἴρηται, καὶ τί ἐστιν 
καὶ διὰ τί ἐστιν· ὄπτησις δ' ἐστὶν πέψις ὑπὸ θερµότητος ξη- 
ρᾶς καὶ ἀλλοτρίας. διὰ τοῦτο κἂν ἕψων τις ποιῇ µετα- 
βάλλειν καὶ πέττεσθαι, µὴ ὑπὸ τῆς τοῦ ὑγροῦ θερµότητος 
ἀλλ' ὑπὸ τῆς τοῦ πυρός, ὅταν τελεσθῇ, ὀπτὸν γίγνεται καὶ 
οὐχ ἑφθόν, καὶ τῇ ὑπερβολῇ προσκεκαῦσθαι λέγεται· ὑπὸ 
ξηρᾶς δὲ θερµότητος γίγνεται ὅταν ξηρότερον γίγνηται ἐπι- 

τελεσθέν. διὸ καὶ τὰ ἐκτὸς ξηρότερα τῶν ἐντός· τὰ δ' ἑφθὰ   
τοὐναντίον. καὶ ἔργον ἐπὶ τῶν χειροκµήτων τὸ ὀπτῆσαι µεῖ- 
ζον ἢ ἑψῆσαι· χαλεπὸν γὰρ τὰ ἐκτὸς καὶ τὰ ἐντὸς ὁµα- 
λῶς θερµαίνειν. ἀεὶ γὰρ τὰ ἐγγύτερον τοῦ πυρὸς ξηραίνεται 
θᾶττον, ὥστε καὶ µᾶλλον. συνιόντων οὖν τῶν ἔξω πόρων οὐ 
δύναται ἐκκρίνεσθαι τὸ ἐνυπάρχον ὑγρόν, ἀλλ' ἐγκατακλείε- 
ται, ὅταν οἱ πόροι µύσωσιν. ὄπτησις µὲν οὖν καὶ ἕψησις 
γίγνονται µὲν τέχνῃ, ἔστιν δ', ὥσπερ λέγοµεν, τὰ εἴδη κα- 
θόλου ταὐτὰ καὶ φύσει· ὅµοια γὰρ τὰ γιγνόµενα πάθη, 
ἀλλ' ἀνώνυµα· µιµεῖται γὰρ ἡ τέχνη τὴν φύσιν, ἐπεὶ καὶ 
ἡ τῆς τροφῆς ἐν τῷ σώµατι πέψις ὁµοία ἑψήσει ἐστίν· καὶ 
γὰρ ἐν ὑγρῷ καὶ θερµῷ ὑπὸ τῆς τοῦ σώµατος θερµότητος 
γίγνεται. καὶ ἀπεψίαι ἔνιαι ὅµοιαι τῇ µολύνσει. καὶ ζῷον 
οὐκ ἐγγίγνεται ἐν τῇ πέψει, ὥσπερ τινές φασιν, ἀλλ' ἐν τῇ 
ἀποκρίσει σηποµένῃ ἐν τῇ κάτω κοιλίᾳ, εἶτ' ἐπανέρχεται 
ἄνω· πέττεται µὲν γὰρ ἐν τῇ ἄνω κοιλίᾳ, σήπεται δ' ἐν τῇ 
κάτω τὸ ἀποκριθέν· δι' ἣν δ' αἰτίαν, εἴρηται ἐν ἑτέροις. ἡ 
µὲν οὖν µόλυνσις τῇ ἑψήσει ἐναντίον· τῇ δὲ ὡς ὀπτήσει λε- 
γοµένῃ πέψει ἔστι µέν τι ἀντικείµενον ὁµοίως, ἀνωνυµώτερον 
δέ. εἴη δ' ἂν οἷον εἰ γένοιτο στάτευσις ἀλλὰ µὴ ὄπτησις 
δι' ἔνδειαν θερµότητος, ἣ συµβαίη ἂν ἢ δι' ὀλιγότητα τοῦ 

ἔξω πυρὸς ἢ διὰ πλῆθος τοῦ ἐν τῷ ὀπτωµένῳ ὕδατος·   
τότε γὰρ πλείων µέν ἐστιν ἢ ὥστε µὴ κινῆσαι, ἐλάττων δὲ ἢ 
ὥστε πέψαι. τί µὲν οὖν ἐστι πέψις καὶ ἀπεψία, καὶ πέπαν- 
σις καὶ ὠµότης, καὶ ἕψησις καὶ ὄπτησις καὶ τἀναντία τού- 
τοις, εἴρηται. 
 τῶν δὲ παθητικῶν, τοῦ ὑγροῦ καὶ τοῦ ξηροῦ, λεκτέον τὰ 
 
εἴδη. εἰσὶν δ' αἱ µὲν ἀρχαὶ τῶν σωµάτων αἱ παθητικαὶ ὑγρὸν 
καὶ ξηρόν, τὰ δ' ἄλλα µεικτὰ µὲν ἐκ τούτων, ὁποτέρου δὲ 
µᾶλλον, τούτου µᾶλλον τὴν φύσιν ἐστίν, οἷον τὰ µὲν ξηροῦ 
µᾶλλον τὰ δ' ὑγροῦ. πάντα δὲ τὰ µὲν ἐντελεχείᾳ ἔσται, τὰ 
δ' ἐν τῷ ἀντικειµένῳ· ἔχει δ' οὕτως τῆξις πρὸς τὸ τηκτόν. 
ἐπεὶ δ' ἐστὶν τὸ µὲν ὑγρὸν εὐόριστον, τὸ δὲ ξηρὸν δυσόριστον, 
ὅµοιόν τι τῷ ὄψῳ καὶ τοῖς ἡδύσµασι πρὸς ἄλληλα πά- 



σχουσι· τὸ γὰρ ὑγρὸν τῷ ξηρῷ αἴτιον τοῦ ὁρίζεσθαι, καὶ 
ἑκάτερον ἑκατέρῳ οἷον κόλλα γίγνεται, ὥσπερ καὶ Ἐµπε- 
δοκλῆς ἐποίησεν ἐν τοῖς φυσικοῖς “ἄλφιτον ὕδατι κολλή- 
σας.” καὶ διὰ τοῦτο ἐξ ἀµφοῖν ἐστιν τὸ ὡρισµένον σῶµα. 
λέγεται δὲ τῶν στοιχείων ἰδιαίτατα ξηροῦ µὲν γῆ, ὑγροῦ δὲ 
ὕδωρ. διὰ τοῦτο ἅπαντά τε τὰ ὡρισµένα σώµατα ἐνταῦθα οὐκ 
ἄνευ γῆς καὶ ὕδατος (ὁποτέρου δὲ πλέον, κατὰ τὴν δύνα- 
 
Bekker page 382a, line 6 
 
µιν τούτου ἕκαστον φαίνεται)· καὶ ἐν γῇ καὶ ἐν ὕδατι ζῷα 
µόνον ἐστίν, ἐν ἀέρι δὲ καὶ πυρὶ οὐκ ἔστιν, ὅτι τῶν σωµάτων 
ὕλη ταῦτα. τῶν δὲ σωµατικῶν παθηµάτων ταῦτα πρῶτα   
ἀνάγκη ὑπάρχειν τῷ ὡρισµένῳ, σκληρότητα ἢ µαλακό- 
τητα· ἀνάγκη γὰρ τὸ ἐξ ὑγροῦ καὶ ξηροῦ ἢ σκληρὸν εἶναι ἢ 
µαλακόν. ἔστι δὲ σκληρὸν µὲν τὸ µὴ ὑπεῖκον εἰς αὑτὸ κατὰ 
τὸ ἐπίπεδον, µαλακὸν δὲ τὸ ὑπεῖκον τῷ µὴ ἀντιπεριίστα- 
σθαι· τὸ γὰρ ὕδωρ οὐ µαλακόν· οὐ γὰρ ὑπείκει τῇ θλίψει 
τὸ ἐπίπεδον εἰς βάθος, ἀλλ' ἀντιπεριίσταται. ἁπλῶς µὲν οὖν 
σκληρὸν ἢ µαλακὸν τὸ ἁπλῶς τοιοῦτον, πρὸς ἕτερον δὲ τὸ 
πρὸς ἐκεῖνο τοιοῦτον. πρὸς µὲν οὖν ἄλληλα ἀόριστά ἐστιν τῷ 
µᾶλλον καὶ ἧττον· ἐπεὶ δὲ πρὸς τὴν αἴσθησιν πάντα κρίνο- 
µεν τὰ αἰσθητά, δῆλον ὅτι καὶ τὸ σκληρὸν καὶ τὸ µαλα- 
κὸν ἁπλῶς πρὸς τὴν ἁφὴν ὡρίκαµεν, ὡς µεσότητι χρώµενοι 
τῇ ἁφῇ· διὸ τὸ µὲν ὑπερβάλλον αὐτὴν σκληρόν, τὸ δ' ἐλ- 
λεῖπον µαλακὸν εἶναί φαµεν. 
 ἀνάγκη δὲ σκληρὸν ἢ µαλακὸν εἶναι τὸ ὡρισµένον 
σῶµα οἰκείῳ ὅρῳ (ἢ γὰρ ὑπείκει ἢ µή)· ἔτι πεπηγὸς εἶναι 
(τούτῳ γὰρ ὁρίζεται)· ὥστ' ἐπεὶ πᾶν µὲν τὸ ὡρισµένον καὶ 
συνεστὸς ἢ µαλακὸν ἢ σκληρόν, ταῦτα δὲ πήξει ἐστίν, 
ἅπαντ' ἂν εἴη τὰ σώµατα τὰ σύνθετα καὶ ὡρισµένα οὐκ 

ἄνευ πήξεως. πήξεως οὖν πέρι ῥητέον. ἔστιν δὴ τὰ αἴτια τὰ   
παρὰ τὴν ὕλην δύο, τό τε ποιοῦν καὶ τὸ πάθος (τὸ µὲν οὖν ποι- 
οῦν ὡς ὅθεν ἡ κίνησις, τὸ δὲ πάθος ὡς εἶδος)· ὥστε καὶ πή- 
ξεως καὶ διαχύσεως, καὶ τοῦ ξηραίνεσθαι καὶ τοῦ ὑγραίνε- 
σθαι. ποιεῖ δὲ τὸ ποιοῦν δυσὶ δυνάµεσι, καὶ πάσχει 
παθήµασιν δυσίν, ὥσπερ εἴρηται· ποιεῖ µὲν θερµῷ 
καὶ ψυχρῷ, τὸ δὲ πάθος ἢ ἀπουσίᾳ ἢ παρουσίᾳ θερµοῦ ἢ 
ψυχροῦ. ἐπεὶ δὲ τὸ πήγνυσθαι ξηραίνεσθαί πώς ἐστιν, περὶ 
τούτου εἴπωµεν πρῶτον. τὸ δὴ πάσχον ἢ ὑγρὸν ἢ ξηρὸν ἢ ἐκ 
τούτων. τιθέµεθα δὲ ὑγροῦ σῶµα ὕδωρ, ξηροῦ δὲ γῆν· ταῦτα 
γὰρ τῶν ὑγρῶν καὶ τῶν ξηρῶν παθητικά. διὸ καὶ τὸ ψυ- 
χρὸν τῶν παθητικῶν µᾶλλον· ἐν τούτοις γάρ ἐστιν· καὶ γὰρ 
ἡ γῆ καὶ τὸ ὕδωρ ψυχρὰ ὑπόκειται. ποιητικὸν δὲ τὸ ψυ- 
χρὸν ὡς φθαρτικὸν ἢ ὡς κατὰ συµβεβηκός, καθάπερ εἴ- 
ρηται πρότερον· ἐνίοτε γὰρ καὶ κάειν λέγεται καὶ θερµαί- 



νειν τὸ ψυχρόν, οὐχ ὡς τὸ θερµόν, ἀλλὰ τῷ συνάγειν ἢ 
ἀντιπεριιστάναι τὸ θερµόν. ξηραίνεται δὲ ὅσα ἐστὶν ὕδωρ καὶ 
ὕδατος εἴδη, ἢ ἔχει ὕδωρ εἴτ' ἐπακτὸν εἴτε συµφυές (λέγω 
δὲ ἐπακτὸν µὲν οἷον ἐν ἐρίῳ, σύµφυτον δ' οἷον ἐν γάλακτι). 
ὕδατος δ' εἴδη τὰ τοιάδε, οἶνος, οὖρον, ὀρός, καὶ ὅλως ὅσα 
µηδεµίαν ἢ βραχεῖαν ἔχει ὑπόστασιν, µὴ διὰ γλισχρό- 

τητα· ἐνίοις γὰρ αἴτιον τοῦ µὴ ὑφίστασθαι µηδὲν ἡ 
γλισχρότης, ὥσπερ ἐλαίῳ ἢ πίττῃ. ξηραίνεται δὲ πάντα ἢ 
θερµαινόµενα ἢ ψυχόµενα, ἀµφότερα δὲ θερµῷ, καὶ ὑπὸ   
τῆς ἐντὸς θερµότητος ἢ τῆς ἔξω· καὶ γὰρ τὰ τῇ ψύξει 
ξηραινόµενα, ὥσπερ ἱµάτιον, ἐὰν ᾖ κεχωρισµένον αὐτὸ καθ' 
αὑτὸ τὸ ὑγρόν, ὑπὸ τοῦ ἐντὸς θερµοῦ συνεξατµίζοντος τὸ 
ὑγρὸν ξηραίνεται, ἂν ὀλίγον ᾖ τὸ ὑγρόν, ἐξιούσης τῆς θερ- 
µότητος ὑπὸ τοῦ περιεστῶτος ψυχροῦ. ξηραίνεται µὲν οὖν, 
ὥσπερ εἴρηται, ἅπαντα ἢ θερµαινόµενα ἢ ψυχόµενα, καὶ 
πάντα θερµῷ, ἢ τῷ ἐντὸς ἢ τῷ ἐκτὸς συνεξατµίζοντι τὸ 
ὑγρόν (λέγω δ' ἐκτὸς µὲν ὥσπερ τὰ ἑψόµενα, ἐντὸς δὲ 
ὅταν ἀφαιρεθέντος ὑφ' ἧς ἔχει θερµότητος ἀναλωθῇ ἀπο- 
πνεούσης). περὶ µὲν οὖν τοῦ ξηραίνεσθαι εἴρηται. 
 τὸ δ' ὑγραίνεσθαί ἐστιν ἓν µὲν τὸ ὕδωρ γίγνεσθαι συνι- 
στάµενον, ἓν δὲ τὸ τήκεσθαι τὸ πεπηγός. τούτων δὲ συνί- 
σταται µὲν ψυχόµενον τὸ πνεῦµα· περὶ δὲ τήξεως 
ἅµα καὶ περὶ πήξεως ἔσται δῆλον. πήγνυται δὲ ὅσα πή- 
γνυται ἢ ὕδατος ὄντα ἢ γῆς καὶ ὕδατος, καὶ ταῦτα ἢ 
θερµῷ ξηρῷ ἢ ψυχρῷ. διὸ καὶ λύεται τοῖς ἐναντίοις, ὅσα 
λύεται τῶν ὑπὸ θερµοῦ παγέντων ἢ ὑπὸ ψυχροῦ· τὰ µὲν 
γὰρ ὑπὸ ξηροῦ θερµοῦ παγέντα ὑπὸ ὕδατος λύεται, ὅ ἐστιν 

ὑγρὸν ψυχρόν, τὰ δὲ ὑπὸ ψυχροῦ παγέντα ὑπὸ πυρὸς 
λύεται, ὅ ἐστιν θερµόν. πήγνυσθαι δ' ἔνια δόξειεν ἂν ὑπὸ 
ὕδατος, ὡς τὸ µέλι τὸ ἑφθόν· πήγνυται δὲ οὐχ ὑπὸ τοῦ 
ὕδατος, ἀλλ' ὑπὸ τοῦ ἐν αὐτῷ ψυχροῦ. ὅσα µὲν οὖν ἐστιν ὕδα-   
τος, οὐ πήγνυται ὑπὸ πυρός· λύεται γὰρ ὑπὸ πυρός, τὸ δὲ 
αὐτὸ τῷ αὐτῷ κατὰ ταὐτὸ οὐκ ἔσται αἴτιον τοῦ ἐναντίου. ἔτι 
τῷ ἀπιέναι τὸ θερµὸν πήγνυται, ὥστε δῆλον ὅτι τῷ εἰσιέναι 
λυθήσεται· ὥστε ποιοῦντος τοῦ ψυχροῦ πήγνυται. διὸ καὶ οὐ 
παχύνεται τὰ τοιαῦτα πηγνύµενα· ἡ γὰρ πάχυνσις ὑγροῦ 
µὲν ἀπιόντος γίγνεται, τοῦ ξηροῦ δὲ συνισταµένου· ὕδωρ δὲ 
τῶν ὑγρῶν οὐ παχύνεται µόνον. ὅσα δὲ κοινὰ γῆς καὶ ὕδα- 
τος, καὶ ὑπὸ πυρὸς πήγνυται καὶ ὑπὸ ψυχροῦ, παχύ- 
νεται δὲ ὑπ' ἀµφοῖν ἔστι µὲν ὡς τὸν αὐτὸν τρόπον, ἔστι δ' 
ὡς ἄλλως, ὑπὸ µὲν θερµοῦ τὸ ὑγρὸν ἐξάγοντος (ἐξατµί- 
ζοντος γὰρ τοῦ ὑγροῦ παχύνεται τὸ ξηρὸν καὶ συνίσταται), 
ὑπὸ δὲ ψυχροῦ τὸ θερµὸν ἐκθλίβοντος, µεθ' οὗ τὸ ὑγρὸν 



συναπέρχεται συνεξατµίζον. ὅσα µὲν οὖν µαλακὰ ἀλλὰ 
µὴ ὑγρά, οὐ παχύνεται ἀλλὰ πήγνυται ἐξιόντος τοῦ ὑγροῦ, 
οἷον ὁ ὀπτώµενος κέραµος· ὅσα δὲ ὑγρὰ τῶν µεικτῶν, καὶ 
παχύνεται, οἷον γάλα. πολλὰ δὲ καὶ ὑγραίνεται πρῶτον, 
ὅσα ἢ παχέα ἢ σκληρὰ ὑπὸ ψυχροῦ προϋπῆρχεν ὄντα, 

ὥσπερ καὶ ὁ κέραµος τὸ πρῶτον ὀπτώµενος ἀτµίζει καὶ 
µαλακώτερος γίγνεται· διὸ καὶ διαστρέφεται ἐν ταῖς καµί- 
νοις. ὅσα µὲν οὖν ὑπὸ ψυχροῦ πήγνυται τῶν κοινῶν γῆς καὶ 
ὕδατος, πλέον δὲ ἐχόντων γῆς, τὰ µὲν τῷ τὸ θερµὸν ἐξε- 
ληλυθέναι πηγνύµενα, ταῦτα τήκεται θερµῷ εἰσιόντος πά-   
λιν τοῦ θερµοῦ, οἷον ὁ πηλὸς ὅταν παγῇ· ὅσα δὲ διὰ ψύξιν, 
καὶ τοῦ θερµοῦ συνεξατµίσαντος ἅπαντος, ταῦτα δὲ ἄλυτα 
µὴ ὑπερβαλλούσῃ θερµότητι, ἀλλὰ µαλάττεται, οἷον σί- 
δηρος καὶ κέρας. τήκεται δὲ καὶ ὁ εἰργασµένος σίδηρος, 
ὥστε ὑγρὸς γίγνεσθαι καὶ πάλιν πήγνυσθαι. καὶ τὰ στοµώ- 
µατα ποιοῦσιν οὕτως· ὑφίσταται γὰρ καὶ ἀποκαθαίρεται κάτω 
ἡ σκωρία· ὅταν δὲ πολλάκις πάθῃ καὶ καθαρὸς γένηται, 
τοῦτο στόµωµα γίγνεται. οὐ ποιοῦσι δὲ πολλάκις αὐτὸ διὰ τὸ 
ἀπουσίαν γίγνεσθαι πολλὴν καὶ τὸν σταθµὸν ἐλάττω ἀπο- 
καθαιροµένου. ἔστιν δ' ἀµείνων σίδηρος ὁ ἐλάττω ἔχων ἀπο- 
κάθαρσιν. τήκεται δὲ καὶ ὁ λίθος ὁ πυρίµαχος ὥστε στά- 
ζειν καὶ ῥεῖν· τὸ δὲ πηγνύµενον ὅταν ῥυῇ, πάλιν γίγνεται 
σκληρόν. καὶ αἱ µύλαι τήκονται ὥστε ῥεῖν· τὸ δὲ ῥέον πη- 
γνύµενον τὸ µὲν χρῶµα µέλαν, ὅµοιον δὲ γίγνεται τῇ τι- 
τάνῳ. τήκεται δὲ καὶ ὁ πηλὸς καὶ ἡ γῆ. ὅσα δ' ὑπὸ ξη- 

ροῦ θερµοῦ πήγνυται, τὰ µὲν ἄλυτα, τὰ δὲ λυτὰ ὑγρῷ. 
κέραµος µὲν οὖν καὶ λίθων ἐνίων γένη, ὅσοι ὑπὸ πυρὸς τῆς 
γῆς συγκαυθείσης γίγνονται, οἷον οἱ µυλίαι, ἄλυτα, νίτρον 
δὲ καὶ ἅλες λυτὰ ὑγρῷ, οὐ παντὶ δὲ ἀλλὰ ψυχρῷ· διὸ 
ὕδατι καὶ ὅσα ὕδατος εἴδη τήκεται, ἐλαίῳ δ' οὐ τήκεται· 
τῷ γὰρ ξηρῷ θερµῷ ἐναντίον ψυχρὸν ὑγρόν. εἰ οὖν ἔπηξεν 
θάτερον, θάτερον λύσει· οὕτω γὰρ τἀναντία ἔσται αἴτια τῶν 
ἐναντίων.   
 παχύνεται µὲν οὖν ὑπὸ πυρὸς µόνον, ὅσα ὕδατος πλέον 
ἔχει ἢ γῆς, πήγνυται δέ, ὅσα γῆς. διὸ καὶ τὸ νίτρον καὶ 
οἱ ἅλες γῆς εἰσιν µᾶλλον, καὶ λίθος καὶ κέραµος. ἀπο- 
ρώτατα δὲ ἔχει ἡ τοῦ ἐλαίου φύσις. εἰ µὲν γὰρ ὕ- 
δατος, ἔδει πήγνυσθαι ὑπὸ ψυχροῦ, εἰ δὲ γῆς 
πλέον, ὑπὸ πυρός· νῦν δὲ πήγνυται µὲν ὑπ' 
οὐδετέρου, παχύνεται δὲ ὑπ' ἀµφοῖν. αἴτιον δ' ἐστὶν ὅτι ἀέρος 
ἐστὶν πλῆρες. διὸ καὶ ἐν τῷ ὕδατι ἐπιπολάζει· καὶ γὰρ ὁ 
ἀὴρ φέρεται ἄνω. τὸ µὲν οὖν ψυχρὸν ἐκ τοῦ ἐνόντος πνεύµα- 



τος ὕδωρ ποιοῦν παχύνει· ἀεὶ γάρ, ὅταν µειχθῇ ὕδωρ καὶ 
ἔλαιον, ἀµφοῖν γίγνεται παχύτερον. ὑπὸ δὲ πυρὸς καὶ χρόνου 
παχύνεται καὶ λευκαίνεται, λευκαίνεται µὲν ἐξατµίζοντος 
εἴ τι ἐνῆν ὕδατος, παχύνεται δὲ διὰ τὸ µαραινοµένου τοῦ θερ- 

µοῦ ἐκ τοῦ ἀέρος γίγνεσθαι ὕδωρ. ἀµφοτέρως µὲν οὖν τὸ αὐτὸ 
γίγνεται πάθος, καὶ διὰ τὸ αὐτό, ἀλλ' οὐχ ὡσαύτως. παχύ- 
νεται µὲν οὖν ὑπ' ἀµφοτέρων, οὐ ξηραίνεται δ' ὑπ' οὐδετέρου· οὔτε 
γὰρ ὁ ἥλιος οὔτε τὸ ψῦχος ξηραίνει· οὐ µόνον διότι γλίσχρον, 
ἀλλὰ καὶ διότι ἀέρος ἐστίν. οὐ ξηραίνεται δὲ τὸ ὕδωρ οὐδ' 
ἕψεται ὑπὸ πυρός, ὅτι οὐκ ἀτµίζει διὰ γλισχρότητα. 
ὅσα δὲ µεικτὰ ὕδατος καὶ γῆς, κατὰ τὸ πλῆθος ἑκατέρου   
ἄξιον λέγεσθαι· οἶνος γάρ τις καὶ πήγνυται καὶ ἕψεται, 
οἷον τὸ γλεῦκος. ἀπέρχεται δὲ ἀπὸ πάντων τῶν τοιούτων ξη- 
ραινοµένων τὸ ὕδωρ. σηµεῖον δ' ὅτι τὸ ὕδωρ· ἡ γὰρ ἀτµὶς 
συνίσταται εἰς ὕδωρ, ἐάν τις βούληται συλλέγειν· ὥστε ὅσοις 
λείπεταί τι, τοῦτο γῆς. ἔνια δὲ τούτων καὶ ὑπὸ ψυχροῦ, ὥσπερ 
εἴρηται, παχύνεται καὶ ξηραίνεται· τὸ γὰρ ψυχρὸν οὐ µό- 
νον πήγνυσιν, ἀλλὰ ξηραίνει µὲν ὕδωρ, παχύνει δὲ τὸν 
ἀέρα ὕδωρ ποιοῦν· ἡ δὲ πῆξις εἴρηται ξηρασία τις οὖσα. ὅσα 
µὲν οὖν µὴ παχύνεται ὑπὸ τοῦ ψυχροῦ ἀλλὰ πήγνυται, ὕδα- 
τός ἐστι µᾶλλον, οἷον οἶνος καὶ οὖρον καὶ ὄξος καὶ κονία καὶ 
ὀρός· ὅσα δὲ παχύνεται µὴ ἐξατµίζοντα ὑπὸ πυρός, τὰ 
µὲν γῆς, τὰ δὲ κοινὰ ὕδατος καὶ ἀέρος, µέλι µὲν γῆς, 
ἔλαιον δ' ἀέρος. ἔστιν δὲ καὶ τὸ γάλα καὶ τὸ αἷµα ἀµφοῖν 
µὲν κοινὰ καὶ ὕδατος καὶ γῆς, µᾶλλον δὲ τὰ πολλὰ γῆς, 

ὥσπερ καὶ ἐξ ὅσων ὑγρῶν νίτρον γίγνεται καὶ ἅλες (καὶ λί- 
θοι δ' ἔκ τινων συνίστανται τοιούτων). διὸ ἐὰν µὴ χωρισθῇ ὁ 
ὀρός, ἐκκάεται ὑπὸ τοῦ πυρὸς ἑψόµενος. τὸ δὲ γεῶδες συνί- 
σταται καὶ ὑπὸ τοῦ ὀποῦ, ἐάν πως ἕψῃ τις, οἷον οἱ ἰατροὶ 
ὀπίζοντες. οὕτω δὲ χωρίζεται ὁ ὀρὸς καὶ ὁ τυρός. ὁ δὲ 
χωρισθεὶς ὀρὸς οὐκέτι παχύνεται, ἀλλ' ἐκκάεται ὥσπερ 
ὕδωρ. εἰ δέ τι µὴ ἔχει τυρὸν γάλα ἢ ὀλίγον, τοῦτο µᾶλλον   
ὕδατος καὶ ἄτροφον. καὶ τὸ αἷµα δὲ ὁµοίως· πήγνυται γὰρ 
τῷ ξηραίνεσθαι ψυχόµενον. ὅσα δὲ µὴ πήγνυται, οἷον τὸ 
τῆς ἐλάφου, τὰ τοιαῦτα ὕδατος µᾶλλον, καὶ ψυχρὰ 
ταῦτα. διὸ καὶ οὐκ ἔχει ἶνας· αἱ γὰρ ἶνές εἰσιν γῆς καὶ στε- 
ρεόν· ὥστε καὶ ἐξαιρεθεισῶν οὐ πήγνυται· τοῦτο δ' ἐστὶν ὅτι οὐ 
ξηραίνεται· ὕδωρ γὰρ τὸ λοιπόν, ὡς τὸ γάλα τοῦ τυροῦ 
ἐξαιρεθέντος. σηµεῖον δέ· τὰ νοσώδη γὰρ αἵµατα οὐ θέλει 
πήγνυσθαι· ἰχωροειδῆ γάρ, τοῦτο δὲ φλέγµα καὶ ὕδωρ 
διὰ τὸ ἄπεπτον εἶναι καὶ ἀκράτητον ὑπὸ τῆς φύσεως. ἔτι 
δὲ τὰ µὲν λυτά ἐστιν, οἷον νίτρον, τὰ δὲ ἄλυτα, οἷον κέρα- 
µος, καὶ τούτων τὰ µὲν µαλακτά, οἷον κέρας, τὰ δὲ ἀµά- 



λακτα, οἷον κέραµος καὶ λίθος. αἴτιον δ' ὅτι τἀναντία 
τῶν ἐναντίων αἴτια, ὥστ' εἰ πήγνυται δυοῖν, ψυχρῷ καὶ ξη- 
ρῷ, λύεσθαι ἀνάγκη θερµῷ καὶ ὑγρῷ· διὸ πυρὶ καὶ ὕδατι 

(ταῦτα γὰρ ἐναντία), ὕδατι µὲν ὅσα πυρὶ µόνῳ, πυρὶ δὲ 
ὅσα ψυχρῷ µόνῳ· ὥστ' εἴ τι ὑπ' ἀµφοῖν συµβαίνει πήγνυ- 
σθαι, ταῦτα ἄλυτα µάλιστα. γίγνεται δὲ τοιαῦτα ὅσα θερ- 
µανθέντα ἔπειτα τῷ ψυχρῷ πήγνυται· συµβαίνει γάρ, 
ὅταν τὸ θερµὸν ἐξικµάσῃ ἐξιόν, τὸ πλεῖστον ὑγρὸν συνθλί- 
βεσθαι πάλιν ὑπὸ τοῦ ψυχροῦ, ὥστε µηδὲ ὑγρῷ διδόναι δίο-   
δον. καὶ διὰ ταῦτα οὔτε τὸ θερµὸν λύει· ὅσα γὰρ ὑπὸ ψυ- 
χροῦ πήγνυται µόνου, ταῦτα λύει· οὔθ' ὑπὸ ὕδατος· ὅσα γὰρ 
ὑπὸ ψυχροῦ πήγνυται, οὐ λύει, ἀλλ' ὅσα ὑπὸ θερµοῦ ξηροῦ 
µόνον. ὁ δὲ σίδηρος τακεὶς ὑπὸ θερµοῦ ψυχθεὶς πή- 
γνυται. τὰ δὲ ξύλα ἐστὶν 
γῆς καὶ ἀέρος· διὸ καυστὰ καὶ οὐ τηκτὰ οὐδὲ µαλακτά, καὶ 
ἐπὶ τῷ ὕδατι ἐπιπλεῖ, πλὴν ἐβένου· αὕτη δ' οὔ· τὰ µὲν γὰρ 
ἄλλα ἀέρος ἔχει πλέον, ἐκ δὲ τῆς ἐβένου τῆς µελαίνης δια- 
πέπνευκεν ὁ ἀήρ, καὶ ἔστι πλέον ἐν αὐτῇ γῆς. κέραµος δὲ 
γῆς µόνον διὰ τὸ ξηραινόµενος παγῆναι κατὰ µικρόν· οὔτε 
γὰρ τὸ ὕδωρ εἰσόδους ἔχει, δι' ὧν µόνον πνεῦµα ἐξῆλθεν, 
οὔτε πῦρ· ἔπηξε γὰρ αὐτό. τί µὲν οὖν ἐστι πῆξις καὶ τῆξις, 
καὶ διὰ πόσα καὶ ἐν πόσοις ἐστίν, εἴρηται. 
 ἐκ δὲ τούτων φανερὸν ὅτι ὑπὸ θερµοῦ καὶ ψυχροῦ 
συνίσταται τὰ σώµατα, ταῦτα δὲ παχύνοντα καὶ πηγνύντα 

ποιεῖται τὴν ἐργασίαν αὐτῶν. διὰ δὲ τὸ ὑπὸ τούτων δηµι- 
ουργεῖσθαι ἐν ἅπασιν ἔνεστι θερµότης, τισὶ δὲ καὶ ψυχρό- 
της ᾗ ἐκλείπει. ὥστ' ἐπεὶ ταῦτα µὲν ὑπάρχει διὰ τὸ ποι- 
εῖν, ὑγρὸν δὲ καὶ ξηρὸν διὰ τὸ πάσχειν, µετέχει αὐτῶν 
τὰ κοινὰ πάντων. ἐκ µὲν οὖν ὕδατος καὶ γῆς τὰ ὁµοιο- 
µερῆ σώµατα συνίσταται, καὶ ἐν φυτοῖς καὶ ἐν ζῴοις, 
καὶ τὰ µεταλλευόµενα, οἷον χρυσὸς καὶ ἄργυρος καὶ ὅσα   
ἄλλα τοιαῦτα, ἐξ αὐτῶν τε καὶ ἐκ τῆς ἀναθυµιάσεως τῆς 
ἑκατέρου ἐγκατακλειοµένης, ὥσπερ εἴρηται ἐν ἄλλοις. ταῦτα 
δὲ διαφέρει ἀλλήλων τοῖς τε πρὸς τὰς αἰσθήσεις ἰδίοις 
ἅπαντα, τῷ ποιεῖν τι δύνασθαι (λευκὸν γὰρ καὶ εὐῶδες 
καὶ ψοφητικὸν καὶ γλυκὺ καὶ θερµὸν καὶ ψυχρὸν τῷ 
ποιεῖν τι δύνασθαι τὴν αἴσθησίν ἐστι), καὶ ἄλλοις οἰκειοτέ- 
ροις πάθεσιν, ὅσα τῷ πάσχειν λέγονται, λέγω δ' οἷον τὸ 
τηκτὸν καὶ πηκτὸν καὶ καµπτὸν καὶ ὅσα ἄλλα τοιαῦτα· 
πάντα γὰρ τὰ τοιαῦτα παθητικά, ὥσπερ τὸ ὑγρὸν καὶ τὸ 
ξηρόν. τούτοις δ' ἤδη διαφέρει ὀστοῦν καὶ σὰρξ καὶ νεῦρον 
καὶ ξύλον καὶ φλοιὸς καὶ λίθος καὶ τῶν ἄλλων ἕκαστον 
τῶν ὁµοιοµερῶν µὲν φυσικῶν δὲ σωµάτων. εἴπωµεν δὲ 



πρῶτον τὸν ἀριθµὸν αὐτῶν, ὅσα κατὰ δύναµιν καὶ ἀδυνα- 
µίαν λέγεται. ἔστιν δὲ τάδε, πηκτὸν ἄπηκτον, τηκτὸν ἄτη- 

κτον, µαλακτὸν ἀµάλακτον, τεγκτὸν ἄτεγκτον, καµπτὸν 
ἄκαµπτον, κατακτὸν ἀκάτακτον, θραυστὸν ἄθραυστον, 
θλαστὸν ἄθλαστον, πλαστὸν ἄπλαστον, πιεστὸν ἀπίεστον, 
ἑλκτὸν ἄνελκτον, ἐλατὸν ἀνήλατον, σχιστὸν ἄσχιστον, 
τµητὸν ἄτµητον, γλίσχρον ψαθυρόν, πιλητὸν ἀπίλητον, 
καυστὸν ἄκαυστον, θυµιατὸν ἀθυµίατον. τὰ µὲν οὖν πλεῖστα 
σχεδὸν τῶν σωµάτων τούτοις διαφέρει τοῖς πάθεσιν· τίνα   
δ' ἕκαστον τούτων ἔχει δύναµιν, εἴπωµεν. περὶ µὲν οὖν πη- 
κτοῦ καὶ ἀπήκτου καὶ τηκτοῦ καὶ ἀτήκτου εἴρηται µὲν κα- 
θόλου πρότερον, ὅµως δ' ἐπανέλθωµεν καὶ νῦν. τῶν γὰρ 
σωµάτων ὅσα πήγνυται καὶ σκληρύνεται, τὰ µὲν ὑπὸ θερ- 
µοῦ πάσχει τοῦτο τὰ δ' ὑπὸ ψυχροῦ, ὑπὸ µὲν τοῦ θερµοῦ 
ξηραίνοντος τὸ ὑγρόν, ὑπὸ δὲ τοῦ ψυχροῦ ἐκθλίβοντος τὸ 
θερµόν. ὥστε τὰ µὲν ὑγροῦ ἀπουσίᾳ τὰ δὲ θερµοῦ τοῦτο πά- 
σχει, ὅσα µὲν ὕδατος, θερµοῦ, ὅσα δὲ γῆς, ὑγροῦ. τὰ µὲν 
 
οὖν ὑγροῦ ἀπουσίᾳ ὑπὸ ὑγροῦ διατήκεται, ἂν µὴ οὕτως συν- 
έλθῃ ὥστε ἐλάττους τοὺς πόρους λειφθῆναι τῶν τοῦ ὕδατος 
ὄγκων, οἷον ὁ κέραµος· ὅσα δὲ µὴ οὕτω, πάντα ὑγρῷ τή- 
κεται, οἷον νίτρον, ἅλες, γῆ ἡ ἐκ πηλοῦ· τὰ δὲ θερµοῦ 
στερήσει ὑπὸ θερµοῦ τήκεται, οἷον κρύσταλλος, µόλυβδος, 

χαλκός. ποῖα µὲν οὖν πηκτὰ καὶ τηκτά, εἴρηται, καὶ ποῖα 
ἄτηκτα. ἄπηκτα δὲ ὅσα µὴ ἔχει ὑγρότητα ὑδατώδη, 
µηδὲ ὕδατός ἐστιν, ἀλλὰ πλέον θερµοῦ καὶ γῆς, οἷον µέλι 
καὶ γλεῦκος (ὥσπερ ζέοντα γάρ ἐστιν), καὶ ὅσα ὕδατος 
µὲν ἔχει, ἔστιν δὲ πλέον ἀέρος, ὥσπερ τὸ ἔλαιον καὶ ὁ ἄρ- 
γυρος ὁ χυτός, καὶ εἴ τι γλίσχρον, οἷον <πίττα καὶ> ἰξός. 
 µαλακτὰ δ' ἐστὶ τῶν πεπηγότων ὅσα µὴ ἐξ ὕ- 
δατος, οἷον κρύσταλλος ὕδατος, ἀλλ'   
ὅσα γῆς µᾶλλον, καὶ µήτ' ἐξίκµασται πᾶν τὸ ὑγρὸν ὥς- 
περ ἐν νίτρῳ ἢ ἁλσί, µήτ' ἔχει ἀνωµάλως ὥσπερ ὁ κέ- 
ραµος, ἀλλ' ἢ ἑλκτὰ µὴ ὄντα διαντά, ἢ ἐλατὰ µὴ 
ὄντα ὕδατος, καὶ µαλακτὰ πυρί, οἷον σίδηρος καὶ κέρας 
καὶ ξύλα. ἔστι δὲ καὶ τῶν τηκτῶν καὶ τῶν ἀτήκτων τὰ 
µὲν τεγκτὰ τὰ δὲ ἄτεγκτα, οἷον χαλκὸς ἄτεγκτον, τη- 
κτὸν ὄν, ἔριον δὲ καὶ γῆ τεγκτόν· βρέχεται γάρ. καὶ χαλ- 
κὸς µὲν δὴ τηκτόν, οὐχ ὑπὸ ὕδατος δὲ τηκτόν. ἀλλὰ καὶ 
τῶν ὑπὸ ὕδατος τηκτῶν ἔνια ἄτεγκτα, οἷον νίτρον καὶ ἅλες· 
οὐδὲ γὰρ ἄλλο τεγκτὸν οὐδὲν ὃ µὴ µαλακώτερον γίγνεται 
βρεχόµενον. ἔνια δὲ τεγκτὰ ὄντα οὐ τηκτά ἐστιν, οἷον ἔριον 
καὶ οἱ καρποί. ἔστι δὲ τεγκτὰ µὲν ὅσα γῆς ὄντα ἔχει 



τοὺς πόρους µείζους τῶν τοῦ ὕδατος ὄγκων, ὄντων σκλη- 

ροτέρων τοῦ ὕδατος. τηκτὰ δὲ ὕδατι ὅσα δι' ὅλου. διὰ τί 
δ' ἡ µὲν γῆ καὶ τήκεται καὶ τέγγεται ὑπὸ τοῦ ὑγροῦ, τὸ 
δὲ νίτρον τήκεται µέν, τέγγεται δ' οὔ; ὅτι ἐν µὲν τῷ νίτρῳ 
δι' ὅλου οἱ πόροι, ὥστε διαιρεῖται εὐθὺς ὑπὸ τοῦ ὕδατος 
τὰ µόρια, ἐν δὲ τῇ γῇ καὶ παραλλάξ εἰσι πόροι,   
ὥστε ὁποτέρως ἂν δέξηται, διαφέρει τὸ πάθος. ἔστι δὲ καὶ 
τὰ µὲν τῶν σωµάτων καµπτὰ καὶ εὐθυντά, οἷον κάλαµος 
καὶ λύγος, τὰ δ' ἄκαµπτα τῶν σωµάτων, οἷον κέραµος 
καὶ λίθος. ἔστιν δὲ ἄκαµπτα µὲν καὶ ἀνεύθυντα ὅσων σωµά- 
των οὐ δύναται τὸ µῆκος εἰς εὐθύτητα ἐκ περιφερείας καὶ ἐξ 
εὐθύτητος εἰς περιφέρειαν µεταβάλλειν, καὶ τὸ κάµπτεσθαι 
καὶ τὸ εὐθύνεσθαί ἐστιν τὸ εἰς εὐθύτητα ἢ περιφέρειαν µεθ- 
ίστασθαι ἢ κινεῖσθαι· καὶ γὰρ τὸ ἀνακαµπτόµενον καὶ τὸ 
κατακαµπτόµενον κάµπτεται. ἡ µὲν οὖν εἰς κυρτότητα ἢ 
κοιλότητα κίνησις τοῦ µήκους σῳζοµένου κάµψις ἐστίν· εἰ 
γὰρ καὶ εἰς τὸ εὐθύ, εἴη ἂν ἅµα κεκαµµένον καὶ εὐθύ· 
ὅπερ ἀδύνατον, τὸ εὐθὺ κεκάµφθαι. καὶ εἰ κάµπτεται πᾶν 
ἢ ἀνακάµψει ἢ κατακάµψει, τούτων δὲ τὸ µὲν εἰς τὸ κυρτὸν 
τὸ δ' εἰς τὸ κοῖλον µετάβασις, οὐκ ἂν εἴη καὶ εἰς τὸ εὐθὺ 
κάµψις, ἀλλ' ἔστι κάµψις καὶ εὔθυνσις ἄλλο καὶ ἄλλο. καὶ 
ταῦτά ἐστιν καµπτὰ καὶ εὐθυντά, καὶ ἄκαµπτα καὶ ἀνεύ- 

θυντα. καὶ τὰ µὲν κατακτὰ καὶ θραυστὰ ἅµα ἢ χωρίς, οἷον 
ξύλον µὲν κατακτόν, θραυστὸν δ' οὔ, κρύσταλλος δὲ καὶ λίθος 
θραυστόν, κατακτὸν δ' οὔ, κέραµος δὲ καὶ θραυστὸν καὶ κατ-   
ακτόν. διαφέρει δ', ὅτι κάταξις µέν ἐστιν εἰς µεγάλα 
µέρη διαίρεσις καὶ χώρισις, θραῦσις δὲ εἰς τὰ τυχόντα 
καὶ πλείω δυοῖν. ὅσα µὲν οὖν οὕτω πέπηγεν ὥστε πολλοὺς 
ἔχειν παραλλάττοντας πόρους, θραυστά (µέχρι γὰρ τούτου 
διίσταται), ὅσα δ' εἰς πολύ, κατακτά, ὅσα δ' ἄµφω, 
ἀµφότερα. καὶ τὰ µὲν θλαστά, οἷον χαλκὸς καὶ κηρός, 
τὰ δ' ἄθλαστα, οἷον κέραµος καὶ ὕδωρ. ἔστιν δὲ θλάσις 
ἐπιπέδου κατὰ µέρος εἰς βάθος µετάστασις ὤσει ἢ 
πληγῇ, τὸ δ' ὅλον ἁφῇ. ἔστιν δὲ τὰ τοιαῦτα καὶ µαλα- 
κτά, οἷον κηρὸς µένοντος τοῦ ἄλλου ἐπιπέδου κατὰ µέρος 
µεθίσταται, καὶ σκληρά, οἷον χαλκός, καὶ ἄθλαστα καὶ 
σκληρά, οἷον κέραµος (οὐ γὰρ ὑπείκει εἰς βάθος τὸ ἐπί- 
πεδον), καὶ ὑγρά, οἷον ὕδωρ (τὸ γὰρ ὕδωρ ὑπείκει µέν, 
ἀλλ' οὐ κατὰ µέρος, ἀλλ' ἀντιµεθίσταται). τῶν δὲ θλαστῶν 
ὅσα µὲν µένει θλασθέντα καὶ εὔθλαστα χειρί, ταῦτα µὲν 
πλαστά, τὰ δὲ ἢ µὴ εὔθλαστα, ὥσπερ λίθος ἢ ξύλον, ἢ 
εὔθλαστα µέν, µὴ µένει δὲ ἡ θλάσις, ὥσπερ ἐρίου ἢ σπόγ- 
γου, οὐ πλαστά, ἀλλὰ πιεστὰ ταῦτ' ἐστίν. ἔστι δὲ πιεστὰ 

ὅσα ὠθούµενα εἰς αὑτὰ συνιέναι δύναται, εἰς βάθος τοῦ   
ἐπιπέδου παραλλάττοντος, οὐ διαιρουµένου, καὶ <µὴ> µεθισταµένου 
ἄλλου ἄλλῳ µορίου, οἷον τὸ ὕδωρ ποιεῖ· τοῦτο γὰρ ἀντι- 
µεθίσταται. ἔστι δὲ ὦσις ἡ κίνησις ὑπὸ τοῦ κινοῦντος, ἣ γίγνε- 
ται ἀπὸ τῆς ἅψεως· πληγὴ δέ, ὅταν ἀπὸ τῆς φορᾶς. πιέ- 
ζεται δὲ ὅσα πόρους ἔχει κενοὺς συγγενοῦς σώµατος· καὶ 
πιεστὰ ταῦτα ὅσα δύναται εἰς τὰ ἑαυτῶν κενὰ συνιέναι ἢ εἰς 
τοὺς ἑαυτῶν πόρους· [ἐνίοτε γὰρ οὐ κενοί εἰσιν εἰς οὓς συνέρχεται,] 
οἷον ὁ βεβρεγµένος σπόγγος (πλήρεις γὰρ αὐτοῦ οἱ πόροι), 
ἀλλ' ὧν ἂν οἱ πόροι πλήρεις ὦσι µαλακωτέρων ἢ αὐτὸ τὸ 
πεφυκὸς συνιέναι εἰς αὐτά. πιεστὰ µὲν οὖν ἐστιν οἷον σπόγγος, 
κηρός, σάρξ· ἀπίεστα δὲ τὰ µὴ πεφυκότα συνιέναι ὤσει εἰς 
τοὺς ἑαυτῶν πόρους διὰ τὸ ἢ µὴ ἔχειν ἢ σκληροτέρων ἔχειν 
πλήρεις· ὁ γὰρ σίδηρος ἀπίεστος καὶ λίθος καὶ ὕδωρ καὶ 
πᾶν ὑγρόν. ἑλκτὰ δ' ἐστὶν ὅσων δυνατὸν εἰς τὸ πλάγιον 
µεθίστασθαι τὸ ἐπίπεδον· τὸ γὰρ ἕλκεσθαί ἐστι τὸ ἐπὶ τὸ 
κινοῦν µεθίστασθαι τὸ ἐπίπεδον συνεχὲς ὄν. ἔστιν δὲ τὰ µὲν   
ἑλκτά, οἷον θρίξ, ἱµάς, νεῦρον, σταίς, ἰξός, τὰ δ' ἄνελκτα, 
οἷον ὕδωρ καὶ λίθος. τὰ µὲν οὖν ταὐτά ἐστιν ἑλκτὰ καὶ 
πιεστά, οἷον ἔριον, τὰ δ' οὐ ταὐτά, οἷον φλέγµα πιεστὸν 
µὲν οὐκ ἔστιν, ἑλκτὸν δέ, καὶ ὁ σπόγγος πιεστὸν µέν, οὐχ 

ἑλκτὸν δέ. ἔστιν δὲ καὶ τὰ µὲν ἐλατά, οἷον χαλκός, τὰ 
δ' ἀνήλατα, οἷον λίθος καὶ ξύλον. ἔστιν δ' ἐλατὰ µὲν ὅσα 
τῇ αὐτῇ πληγῇ δύναται ἅµα καὶ εἰς πλάτος καὶ εἰς βά- 
θος τὸ ἐπίπεδον µεθίστασθαι κατὰ µέρος, ἀνήλατα δὲ ὅσα 
ἀδύνατα. ἔστιν δὲ τὰ µὲν ἐλατὰ ἅπαντα καὶ θλαστά, τὰ 
δὲ θλαστὰ οὐ πάντα ἐλατά, οἷον ξύλον· ὡς µέντοι ἐπίπαν 
εἰπεῖν, ἀντιστρέφει. τῶν δὲ πιεστῶν τὰ µὲν ἐλατὰ τὰ δ' οὔ, 
κηρὸς µὲν καὶ πηλὸς ἐλατά, ἔριον δ' οὔ [οὐδ' ὕδωρ]. ἔστιν δὲ 
καὶ τὰ µὲν σχιστά, οἷον ξύλον, τὰ δὲ ἄσχιστα, οἷον κέ- 
ραµος. ἔστιν δὲ σχιστὸν τὸ δυνάµενον διαιρεῖσθαι ἐπὶ πλέον 
ἢ τὸ διαιροῦν διαιρεῖ· σχίζεται γάρ, ὅταν ἐπὶ πλέον διαι- 
ρῆται ἢ τὸ διαιροῦν διαιρεῖ, καὶ προηγεῖται ἡ διαίρεσις· ἐν 
δὲ τῇ τµήσει οὐκ ἔστιν τοῦτο. ἄσχιστα δὲ ὅσα µὴ δύνανται 
τοῦτο πάσχειν. ἔστιν δὲ οὔτε µαλακὸν οὐδὲν σχιστόν (λέγω δὲ 
τῶν ἁπλῶς µαλακῶν καὶ µὴ πρὸς ἄλληλα· οὕτω µὲν γὰρ 
καὶ σίδηρος ἔσται µαλακός) οὔτε τὰ σκληρὰ πάντα, 
ἀλλ' ὅσα µήτε ὑγρά ἐστιν µήτε θλαστὰ µήτε θραυστά· τοι-   
αῦτα δ' ἐστὶν ὅσα κατὰ µῆκος ἔχει τοὺς πόρους, καθ' οὓς 
προσφύεται ἀλλήλοις, ἀλλὰ µὴ κατὰ πλάτος. τµητὰ δ' 
ἐστὶν τῶν συνεστώτων σκληρῶν ἢ µαλακῶν ὅσα δύναται 
µήτ' ἐξ ἀνάγκης προηγεῖσθαι τῆς διαιρέσεως µήτε θραύε- 

σθαι διαιρούµενα· ὅσα δὲ µὴ ὑγρὰ ᾖ, τὰ τοιαῦτα ἄτµητα. 
ἔνια δ' ἐστὶν ταὐτὰ καὶ τµητὰ καὶ σχιστά, οἷον ξύλον· 
ἀλλ' ὡς ἐπὶ τὸ πολὺ σχιστὸν µὲν κατὰ τὸ µῆκος, τµητὸν 
δὲ κατὰ τὸ πλάτος· ἐπεὶ γὰρ διαιρεῖται ἕκαστον εἰς πολ- 
λά, ᾗ µὲν µήκη πολλὰ τὸ ἕν, σχιστὸν ταύτῃ, ᾗ δὲ πλάτη 
πολλὰ τὸ ἕν, τµητὸν ταύτῃ. γλίσχρον δ' ἐστὶν ὅταν ἑλ- 
κτὸν ᾖ ὑγρὸν ὂν ἢ µαλακόν. τοιοῦτον δὲ γίγνεται τῇ ἐπαλ- 
λάξει ὅσα ὥσπερ αἱ ἁλύσεις σύγκεινται τῶν σωµάτων· 
 
ταῦτα γὰρ ἐπὶ πολὺ δύναται ἐκτείνεσθαι καὶ συνιέναι. ὅσα 
δὲ µὴ τοιαῦτα, ψαθυρά. πιλητὰ δ' ὅσα τῶν πιεστῶν µό- 
νιµον ἔχει τὴν πίεσιν, ἀπίλητα δὲ ὅσα ἢ ὅλως ἀπίεστα ἢ 
µὴ µόνιµον ἔχει τὴν πίεσιν. καὶ τὰ µὲν καυστά ἐστιν τὰ δὲ 
ἄκαυστα, οἷον ξύλον µὲν καυστὸν καὶ ἔριον καὶ ὀστοῦν, λίθος 
δὲ καὶ κρύσταλλος ἄκαυστον. ἔστιν δὲ καυστὰ ὅσα ἔχει πό-   
ρους δεκτικοὺς πυρὸς καὶ ὑγρότητα ἐν τοῖς κατ' εὐθυωρίαν 
πόροις ἀσθενεστέραν πυρός. ὅσα δὲ µὴ ἔχει ἢ ἰσχυροτέ- 
ραν, οἷον κρύσταλλος καὶ τὰ σφόδρα χλωρά, ἄκαυστα. 
θυµιατὰ δ' ἐστὶ τῶν σωµάτων ὅσα ὑγρότητα ἔχει µέν, οὕτω 
δ' ἔχει ὥστε µὴ ἐξατµίζειν πυρουµένων χωρίς· ἔστιν γὰρ 
ἀτµὶς ἡ ὑπὸ θερµοῦ καυστικοῦ εἰς ἀέρα καὶ πνεῦµα ἔκκρι- 

σις ἐξ ὑγροῦ διαντική. τὰ δὲ θυµιατὰ χρόνῳ εἰς ἀέρα ἐκ- 
κρίνεται, καὶ τὰ µὲν ἀφανιζόµενα ξηρά, τὰ δὲ γῆ γίγνε- 
ται. διαφέρει δ' αὕτη ἡ ἔκκρισις, ὅτι οὔτε διαίνει οὔτε 
πνεῦµα γίγνεται. ἔστιν δὲ πνεῦµα ῥύσις συνεχὴς ἀέρος ἐπὶ 
µῆκος· θυµίασις δ' ἐστὶν ἡ ὑπὸ θερµοῦ καυστικοῦ κοινὴ ἔκκρι- 
σις ξηροῦ καὶ ὑγροῦ ἀθρόως· διόπερ οὐ διαίνει, ἀλλὰ χρω- 
µατίζει µᾶλλον. ἔστι δ' ἡ µὲν ξυλώδους σώµατος θυ- 
µίασις καπνός. λέγω γὰρ καὶ ὀστᾶ καὶ τρίχας καὶ πᾶν 
τὸ τοιοῦτον ἐν ταὐτῷ· οὐ γὰρ κεῖται ὄνοµα κοινόν, ἀλλὰ 
κατ' ἀναλογίαν ὅµως ἐν ταὐτῷ πάντ' ἐστίν, ὥσπερ καὶ 
Ἐµπεδοκλῆς φησιν “ταὐτὰ τρίχες καὶ φύλλα καὶ οἰωνῶν 
πτερὰ πυκνὰ καὶ λοπίδες γίγνονται ἐπὶ στιβαροῖσι µέλες- 
σιν.” ἡ δὲ πίονος θυµίασις λιγνύς, ἡ δὲ λιπαροῦ κνῖσα. 
διὰ τοῦτο τὸ ἔλαιον οὐχ ἕψεται οὐδὲ παχύνεται, ὅτι θυµια-   
τόν ἐστιν ἀλλ' οὐκ ἀτµιστόν· ὕδωρ δ' οὐ θυµιατὸν ἀλλ' ἀτµι- 
στόν. οἶνος δ' ὁ µὲν γλυκὺς θυµιᾶται. πίων γάρ, καὶ ταὐτὰ 
ποιεῖ τῷ ἐλαίῳ· οὔτε γὰρ ὑπὸ ψύχους πήγνυται, καίεταί 
τε. ἔστιν δὲ ὀνόµατι οἶνος, ἔργῳ δ' οὐκ ἔστιν· οὐ γὰρ οἰνώδης 
ὁ χυµός· διὸ οὐ µεθύσκει, ὁ τυχὼν δ' οἶνος (µικρὰν δ' 
ἔχει θυµίασιν· διὸ ἀνίησιν φλόγα). καυστὰ δὲ δοκεῖ εἶ- 
ναι ὅσα εἰς τέφραν διαλύεται τῶν σωµάτων. πάσχει δὲ 

τοῦτο πάντα ὅσα πέπηγεν ἢ ὑπὸ θερµοῦ ἢ ὑπ' ἀµφοῖν, 
ψυχροῦ καὶ θερµοῦ· ταῦτα γὰρ φαίνεται κρατούµενα ὑπὸ 
τοῦ πυρός· ἥκιστα δὲ τῶν λίθων ἡ σφραγίς, ὁ καλούµενος 
ἄνθραξ. τῶν δὲ καυστῶν τὰ µὲν φλογιστά ἐστιν τὰ δ' ἀφλό- 
γιστα· τούτων δ' ἔνια ἀνθρακευτά. φλογιστὰ µὲν οὖν ὅσα 
φλόγα δύναται παρέχεσθαι· ὅσα δὲ ἀδύνατα, ἀφλόγι- 
στα. ἔστι δὲ φλογιστὰ ὅσα µὴ ὑγρὰ ὄντα θυµιατά ἐστιν· 
πίττα δὲ ἢ ἔλαιον ἢ κηρὸς µᾶλλον µετ' ἄλλων ἢ καθ' 
αὑτὰ φλογιστά· µάλιστα δ' ὅσα καπνὸν ἀνίησιν. ἀνθρα- 
κευτὰ δ' ὅσα τῶν τοιούτων γῆς πλέον ἔχει ἢ καπνοῦ. ἔτι 
δ' ἔνια τηκτὰ ὄντα οὐ φλογιστά ἐστιν, οἷον χαλκός, καὶ   
φλογιστὰ οὐ τηκτά, οἷον ξύλον, τὰ δ' ἄµφω, οἷον λιβα- 
νωτός. αἴτιον δ' ὅτι τὰ µὲν ξύλα ἀθρόον ἔχει τὸ ὑγρόν, 
καὶ δι' ὅλου συνεχές ἐστιν, ὥστε διακάεσθαι, ὁ δὲ χαλκὸς παρ' 
ἕκαστον µὲν µέρος, οὐ συνεχὲς δέ, καὶ ἔλαττον ἢ ὥστε φλό- 
γα ποιῆσαι· ὁ δὲ λιβανωτὸς τῇ µὲν οὕτως τῇ δ' ἐκείνως 
ἔχει. φλογιστὰ δ' ἐστὶν τῶν θυµιατῶν ὅσα µὴ τηκτά ἐστιν 
διὰ τὸ µᾶλλον εἶναι γῆς. (τὸ ξηρὸν γὰρ ἔχει κοινὸν τῷ 
πυρί· τοῦτ' οὖν θερµὸν ἂν γένηται τὸ ξηρόν, πῦρ γίγνεται. 
διὰ τοῦτο ἡ φλὸξ πνεῦµα ἢ καπνὸς καόµενός ἐστιν.) ξύλων 
µὲν οὖν ἡ θυµίασις καπνός, κηροῦ δὲ καὶ λιβανωτοῦ καὶ τῶν 

τοιούτων καὶ πίττης, καὶ ὅσα ἔχει πίτταν ἢ τοιαῦτα, λι- 
γνύς, ἐλαίου δὲ καὶ ὅσα ἐλαιώδη, κνῖσα, καὶ ὅσα ἥκιστα 
καίεται µόνα, ὅτι ὀλίγον ξηροῦ ἔχει, ἡ δὲ µετάβασις διὰ 
τούτου, µετὰ δ' ἑτέρου τάχιστα· τοῦτο γάρ ἐστιν τὸ πῖον, ξη- 
ρὸν λιπαρόν. τὰ µὲν οὖν ἐκθυµιώµενα τῶν ὑγρῶν ὑγροῦ 
µᾶλλον, ὡς ἔλαιον καὶ πίττα, τὰ δὲ καόµενα ξηροῦ. 
 τούτοις δὲ τοῖς παθήµασιν καὶ ταύταις ταῖς διαφο- 
ραῖς τὰ ὁµοιοµερῆ τῶν σωµάτων, ὥσπερ εἴρηται, διαφέρει 
ἀλλήλων κατὰ τὴν ἁφήν, καὶ ἔτι χυµοῖς καὶ ὀσµαῖς 
καὶ χρώµασιν· λέγω δ' ὁµοιοµερῆ οἷον τά τε µεταλλευόµε-   
να - χαλκόν, χρυσόν, ἄργυρον, καττίτερον, σίδηρον, λίθον, 
καὶ τἆλλα τὰ τοιαῦτα, καὶ ὅσα ἐκ τούτων γίγνεται ἐκ- 
κρινόµενα - καὶ τὰ ἐν τοῖς ζῴοις καὶ φυτοῖς, οἷον σάρκες, 
ὀστᾶ, νεῦρον, δέρµα, σπλάγχνον, τρίχες, ἶνες, φλέβες, 
ἐξ ὧν ἤδη συνέστηκε τὰ ἀνοµοιοµερῆ, οἷον πρόσωπον, χείρ, 
πούς, καὶ τἆλλα τὰ τοιαῦτα, καὶ ἐν φυτοῖς ξύλον, φλοιός, 
φύλλον, ῥίζα, καὶ ὅσα τοιαῦτα. ἐπεὶ δὲ ταῦτα µὲν ὑπ' 
ἄλλης αἰτίας συνέστηκεν, ἐξ ὧν δὲ ταῦτα ὕλη µὲν τὸ 
ξηρὸν καὶ ὑγρόν, ὥστε ὕδωρ καὶ γῆ (ταῦτα γὰρ προφα- 
νεστάτην ἔχει τὴν δύναµιν ἑκάτερον ἑκατέρου), τὰ δὲ ποι- 
οῦντα τὸ θερµὸν καὶ ψυχρόν (ταῦτα γὰρ συνίστησιν καὶ 

πήγνυσιν ἐξ ἐκείνων), λάβωµεν τῶν ὁµοιοµερῶν ποῖα γῆς 
εἴδη καὶ ποῖα ὕδατος καὶ ποῖα κοινά. ἔστι δὴ τῶν σωµά- 
των τῶν δεδηµιουργηµένων τὰ µὲν ὑγρά, τὰ δὲ µαλακά, 
τὰ δὲ σκληρά· τούτων δὲ ὁπόσα σκληρὰ ἢ µαλακὰ πήξει 
ἐστίν, εἴρηται πρότερον. τῶν µὲν οὖν ὑγρῶν ὅσα µὲν ἐξατµί- 
ζεται, ὕδατος, ὅσα δὲ µή, ἢ γῆς ἢ κοινὰ γῆς καὶ ὕδα- 
τος, οἷον γάλα, ἢ γῆς καὶ ἀέρος, οἷον ξύλον, ἢ ὕδατος 
καὶ ἀέρος, οἷον ἔλαιον. καὶ ὅσα µὲν ὑπὸ θερµοῦ παχύνε- 
ται, κοινά (ἀπορήσειε δ' ἄν τις περὶ οἴνου τῶν ὑγρῶν· τοῦτο   
γὰρ καὶ ἐξατµισθείη ἄν, καὶ παχύνεται ὥσπερ ὁ νέος· αἴ- 
τιον δ' ὅτι οὔτε ἐν ἑνὶ εἴδει λέγεται ὁ οἶνος, καὶ ὅτι ἄλλος 
ἄλλως· ὁ γὰρ νέος µᾶλλον γῆς ἢ ὁ παλαιός· διὸ καὶ 
παχύνεται τῷ θερµῷ µάλιστα καὶ πήγνυται ἧττον ὑπὸ τοῦ 
ψυχροῦ· ἔχει γὰρ καὶ θερµὸν πολὺ καὶ γῆς, ὥσπερ ὁ ἐν 
Ἀρκαδίᾳ οὕτως ἀποξηραίνεται ὑπὲρ τοῦ καπνοῦ ἐν τοῖς ἀσκοῖς 
ὥστε ξυόµενος πίνεσθαι· εἰ δὴ ἅπας ἰλὺν ἔχει, οὕτως ἑκατέρου 
ἐστίν, ἢ γῆς ἢ ὕδατος, ὡς ταύτης ἔχει πλῆθος)· ὅσα δὲ ὑπὸ 
ψυχροῦ παχύνεται, γῆς· ὅσα δ' ὑπ' ἀµφοῖν, κοινὰ πλειόνων, 
οἷον ἔλαιον καὶ µέλι καὶ ὁ γλυκὺς οἶνος. τῶν δὲ συνεστώτων 
ὅσα µὲν πέπηγεν ὑπὸ ψυχροῦ, ὕδατος, οἷον κρύσταλλος, χιών, 
χάλαζα, πάχνη· ὅσα δ' ὑπὸ θερµοῦ, γῆς, οἷον κέραµος, τυρός, 

νίτρον, ἅλες· ὅσα δ' ὑπ' ἀµφοῖν (τοιαῦτα δ' ἐστὶν ὅσα ψύξει· 
ταῦτα δ' ἐστὶν ὅσα ἀµφοῖν στερήσει, καὶ θερµοῦ καὶ ὑγροῦ συν- 
εξιόντος τῷ θερµῷ· οἱ µὲν γὰρ ἅλες ὑγροῦ µόνου στερήσει 
πήγνυνται, καὶ ὅσα εἰλικρινῆ γῆς, ὁ δὲ κρύσταλλος θερµοῦ 
µόνου), ταῦτα δ' ἀµφοῖν. διὸ καὶ ὑπ' ἀµφοῖν καὶ εἶχεν ἄµφω. 
ὅσων µὲν οὖν ἅπαν ἐξικµάσθη, οἷον κέραµος ἢ ἤλεκτρον 
(καὶ γὰρ τὸ ἤλεκτρον, καὶ ὅσα λέγεται ὡς δάκρυα, ψύ-   
ξει ἐστίν, οἷον σµύρνα, λιβανωτός, κόµµι· καὶ τὸ ἤλεκτρον 
δὲ τούτου τοῦ γένους ἔοικεν, καὶ πήγνυται· ἐµπεριειληµµένα 
γοῦν ζῷα ἐν αὐτῷ φαίνεται· ὑπὸ δὲ τοῦ ποταµοῦ τὸ θερµὸν 
ἐξιὸν ὥσπερ τοῦ ἑψοµένου µέλιτος, ὅταν εἰς ὕδωρ ἀφεθῇ, 
ἐξατµίζει τὸ ὑγρόν), ταῦτα πάντα γῆς. καὶ τὰ µὲν ἄτηκτα 
καὶ ἀµάλακτα, οἷον τὸ ἤλεκτρον καὶ λίθοι ἔνιοι, ὥσπερ οἱ 
πῶροι οἱ ἐν τοῖς σπηλαίοις· καὶ γὰρ οὗτοι ὁµοίως γίγνον- 
ται τούτοις, καὶ οὐχ ὡς ὑπὸ πυρὸς ἀλλ' ὡς ὑπὸ τοῦ ψυχροῦ 
διεξιόντος τοῦ θερµοῦ συνεξέρχεται τὸ ὑγρὸν ὑπὸ τοῦ ἐξ 
αὐτοῦ ἐξιόντος θερµοῦ· ἐν δὲ τοῖς ἑτέροις ὑπὸ τοῦ ἔξωθεν πυ- 
ρός. ὅσα δὲ µὴ ὅλα, γῆς µέν ἐστι µᾶλλον, µαλακτὰ δέ, 
οἷον σίδηρος καὶ κέρας. (λιβανωτοὶ δὲ καὶ τὰ τοιαῦτα πα- 
ραπλησίως τοῖς ξύλοις ἀτµίζει.) ἐπεὶ οὖν τηκτά γε θετέον 
καὶ ὅσα τήκεται ὑπὸ πυρός, ταῦτ' ἐστὶν ὑδατωδέστερα, ἔνια 
 
Bekker page 389a, line 1 
 
δὲ καὶ κοινά, οἷον κηρός· ὅσα δὲ ὑπὸ ὕδατος, ταῦτα δὲ 



 
γῆς· ὅσα δὲ µηδ' ὑφ' ἑτέρου, ταῦτα ἢ γῆς ἢ ἀµφοῖν. εἰ 
οὖν ἅπαντα µὲν ἢ ὑγρὰ ἢ πεπηγότα, τούτων δὲ τὰ ἐν τοῖς 
εἰρηµένοις πάθεσιν, καὶ οὐκ ἔστιν µεταξύ, ἅπαντ' ἂν εἴη εἰ- 
ρηµένα οἷς διαγνωσόµεθα πότερον γῆς ἢ ὕδατος ἢ πλειό-   
νων κοινόν, καὶ πότερον ὑπὸ πυρὸς συνέστηκεν ἢ ψυχροῦ ἢ 
ἀµφοῖν. χρυσὸς µὲν δὴ καὶ ἄργυρος καὶ χαλκὸς καὶ 
καττίτερος καὶ µόλυβδος καὶ ὕαλος καὶ λίθοι πολλοὶ ἀνώ- 
νυµοι ὕδατος· πάντα γὰρ τήκεται ταῦτα θερµῷ. ἔτι οἶνοι 
ἔνιοι καὶ οὖρον καὶ ὄξος καὶ κονία καὶ ὀρὸς καὶ ἰχὼρ ὕδα- 
τος· πάντα γὰρ πήγνυται ψυχρῷ. σίδηρος δὲ καὶ κέρας 
καὶ ὄνυξ καὶ ὀστοῦν καὶ νεῦρον καὶ ξύλον καὶ τρίχες καὶ 
φύλλα καὶ φλοιὸς γῆς µᾶλλον· ἔτι ἤλεκτρον, σµύρνα, 
λίβανος, καὶ πάντα τὰ δάκρυα λεγόµενα, καὶ πῶρος, καὶ 
οἱ καρποί, οἷον τὰ χεδροπά, καὶ σῖτος (τὰ τοιαῦτα γὰρ 
τὰ µὲν σφόδρα, τὰ δὲ ἧττον µὲν τούτων, ὅµως δὲ γῆς· 
τὰ µὲν γὰρ µαλακτά, τὰ δὲ θυµιατὰ καὶ ψύξει γεγε- 
νηµένα)· ἔτι νίτρον, ἅλες, λίθων γένη, ὅσα µήτε ψύξει 
µήτε τηκτά. αἷµα δὲ καὶ γονὴ κοινὰ γῆς καὶ ὕδατος καὶ 
ἀέρος, τὸ µὲν ἔχον αἷµα ἶνας µᾶλλον γῆς (διὸ ψύχει 

πήγνυται καὶ ὑγρῷ τήκεται), τὰ δὲ µὴ ἔχοντα ἶνας 
ὕδατος (διὸ καὶ οὐ πήγνυται). γονὴ δὲ πήγνυται ψύξει ἐξ- 
ιόντος τοῦ ὑγροῦ µετὰ τοῦ θερµοῦ. 
 ποῖα δὲ θερµὰ ἢ ψυχρὰ τῶν πεπηγότων ἢ τῶν ὑγρῶν, 
ἐκ τῶν εἰρηµένων δεῖ µεταδιώκειν. ὅσα µὲν οὖν ὕδατος, ὡς 
ἐπὶ τὸ πολὺ ψυχρά, ἐὰν µὴ ἀλλοτρίαν ἔχῃ θερµότητα, 
οἷον κονία, οὖρον, οἶνος· ὅσα δὲ γῆς, ὡς ἐπὶ τὸ πολὺ θερµὰ   
διὰ τὴν τοῦ θερµοῦ δηµιουργίαν, οἷον τίτανος καὶ τέφρα. 
δεῖ δὲ λαβεῖν τὴν ὕλην ψυχρότητά τινα εἶναι· ἐπεὶ γὰρ τὸ 
ξηρὸν καὶ τὸ ὑγρὸν ὕλη (ταῦτα γὰρ παθητικά), τούτων δὲ 
σώµατα µάλιστα γῆ καὶ ὕδωρ ἐστίν (ταῦτα γὰρ ψυχρότητι 
ὥρισται), δῆλον ὅτι πάντα τὰ σώµατα ὅσα ἑκατέρου ἁπλῶς 
τοῦ στοιχείου, ψυχρὰ µᾶλλόν ἐστιν, ἐὰν µὴ ἔχῃ ἀλλοτρίαν 
θερµότητα, οἷον τὸ ζέον ὕδωρ ἢ τὸ διὰ τέφρας ἠθηµένον· 
καὶ γὰρ τοῦτο ἔχει τὴν ἐκ τῆς τέφρας θερµότητα· ἐν 
ἅπασι γάρ ἐστι θερµότης, ἢ πλείων ἢ ἐλάττων, τοῖς πε- 
πυρωµένοις· διὸ καὶ ἐν τοῖς σαπροῖς ζῷα ἐγγίγνεται· ἔνεστι 
γὰρ θερµότης ἡ φθείρασα τὴν ἑκάστου οἰκείαν θερµότητα. 
ὅσα δὲ κοινά, ἔχει θερµότητα· συνέστηκε γὰρ τὰ πλεῖστα 
ὑπὸ θερµότητος πεψάσης. ἔνια δὲ σήψεις εἰσίν, οἷον τὰ συν- 
τηκτά· ὥστε ἔχοντα µὲν τὴν φύσιν θερµὰ καὶ αἷµα καὶ 

γονὴ καὶ µυελὸς καὶ ὀπὸς καὶ πάντα τὰ τοιαῦτα, φθει- 
ρόµενα δὲ καὶ ἐξιστάµενα τῆς φύσεως οὐκέτι· λείπεται γὰρ 



ἡ ὕλη, γῆ οὖσα ἢ ὕδωρ· διὸ ἀµφότερα δοκεῖ τισιν, καὶ οἱ 
µὲν ψυχρὰ οἱ δὲ θερµὰ ταῦτά φασιν εἶναι, ὁρῶντες, ὅταν 
µὲν ἐν τῇ φύσει ὦσιν, θερµά, ὅταν δὲ χωρισθῶσιν, πηγνύ- 
µενα. ἔχει µὲν οὖν οὕτως, ὅµως δέ, ὥσπερ διώρισται, ἐν οἷς   
µὲν ἡ ὕλη ὕδατος τὸ πλεῖστον, ψυχρά (ἀντίκειται γὰρ 
µάλιστα τοῦτο τῷ πυρί), ἐν οἷς δὲ γῆς ἢ ἀέρος, θερµό- 
τερα. συµβαίνει δέ ποτε ταὐτὰ γίγνεσθαι ψυχρότατα καὶ 
θερµότατα ἀλλοτρίᾳ θερµότητι· ὅσα γὰρ µάλιστα πέπηγε 
καὶ στερεώτερά ἐστιν, ταῦτα ψυχρά τε µάλιστα, ἐὰν στε- 
ρηθῇ θερµότητος, καὶ κάει µάλιστα, ἐὰν πυρωθῇ, οἷον ὕδωρ 
καπνοῦ καὶ ὁ λίθος ὕδατος καίει µᾶλλον. 
 ἐπεὶ δὲ περὶ τούτων διώρισται, καθ' ἕκαστον λέγωµεν 
τί σὰρξ ἢ ὀστοῦν ἢ τῶν ἄλλων τῶν ὁµοιοµερῶν· ἔχοµεν γὰρ 
ἐξ ὧν ἡ τῶν ὁµοιοµερῶν φύσις συνέστηκεν, τὰ γένη αὐτῶν, 
τίνος ἕκαστον γένους, διὰ τῆς γενέσεως· ἐκ µὲν γὰρ τῶν 
στοιχείων τὰ ὁµοιοµερῆ, ἐκ δὲ τούτων ὡς ὕλης τὰ ὅλα ἔργα 
τῆς φύσεως. ἔστιν δ' ἅπαντα ὡς µὲν ἐξ ὕλης ἐκ τῶν εἰρη- 
µένων, ὡς δὲ κατ' οὐσίαν τῷ λόγῳ. ἀεὶ δὲ µᾶλλον δῆλον 
ἐπὶ τῶν ὑστέρων καὶ ὅλως ὅσα οἷον ὄργανα καὶ ἕνεκά του. 

µᾶλλον γὰρ δῆλον ὅτι ὁ νεκρὸς ἄνθρωπος ὁµωνύµως. οὕτω 
τοίνυν καὶ χεὶρ τελευτήσαντος ὁµωνύµως, καθάπερ καὶ αὐ- 
λοὶ λίθινοι λεχθείησαν· οἷον γὰρ καὶ ταῦτα ὄργανα ἄττα 
ἔοικεν εἶναι. ἧττον δ' ἐπὶ σαρκὸς καὶ ὀστοῦ τὰ τοιαῦτα δῆλα. 
ἔτι δ' ἐπὶ πυρὸς καὶ ὕδατος ἧττον· τὸ γὰρ οὗ ἕνεκα 
ἥκιστα ἐνταῦθα δῆλον, ὅπου δὴ πλεῖστον τῆς ὕλης· ὥσπερ γὰρ 
εἰ καὶ τὰ ἔσχατα ληφθείη, ἡ µὲν ὕλη οὐδὲν ἄλλο παρ' αὐτήν,   
ἡ δ' οὐσία οὐδὲν ἄλλο ἢ λόγος, τὰ δὲ µεταξὺ ἀνάλογον 
τῷ ἐγγὺς εἶναι ἕκαστον, ἐπεὶ καὶ τούτων ὁτιοῦν ἐστιν ἕνεκά του, 
καὶ οὐ πάντως ἔχον ὕδωρ ἢ πῦρ, ὥσπερ οὐδὲ σὰρξ οὐδὲ 
σπλάγχνον. τούτων δ' ἔτι µᾶλλον πρόσωπον καὶ χείρ. 
ἅπαντα δ' ἐστὶν ὡρισµένα τῷ ἔργῳ· τὰ µὲν γὰρ δυνάµενα 
ποιεῖν τὸ αὑτῶν ἔργον ἀληθῶς ἐστιν ἕκαστον, οἷον ὀφθαλ- 
µὸς εἰ ὁρᾷ, τὸ δὲ µὴ δυνάµενον ὁµωνύµως, οἷον ὁ τεθνεὼς 
ἢ ὁ λίθινος· οὐδὲ γὰρ πρίων ὁ ξύλινος, ἀλλ' ἢ ὡς εἰκών. 
οὕτω τοίνυν καὶ σάρξ· ἀλλὰ τὸ ἔργον αὐτῆς ἧττον δῆλον ἢ 
τὸ τῆς γλώττης. ὁµοίως δὲ καὶ πῦρ· ἀλλ' ἔτι ἧττον ἴσως 
δῆλον φυσικῶς ἢ τὸ τῆς σαρκὸς ἔργον. ὁµοίως δὲ καὶ τὰ 
ἐν τοῖς φυτοῖς καὶ τὰ ἄψυχα, οἷον χαλκὸς καὶ ἄργυρος· 
πάντα γὰρ δυνάµει τινί ἐστιν ἢ τοῦ ποιεῖν ἢ τοῦ πάσχειν, 
ὥσπερ σὰρξ καὶ νεῦρον· ἀλλ' οἱ λόγοι αὐτῶν οὐκ ἀκρι- 
 
Bekker page 390a, line 20 
 
βεῖς. ὥστε πότε ὑπάρχει καὶ πότε οὔ, οὐ ῥᾴδιον διιδεῖν, ἂν 
µὴ σφόδρα ἐξίτηλον ᾖ καὶ τὰ σχήµατα µόνα ᾖ λοιπά, 
οἷον καὶ τὰ τῶν παλαιουµένων νεκρῶν σώµατα ἐξαίφνης 



τέφρα γίγνεται ἐν ταῖς θήκαις· καὶ καρποὶ µόνον τῷ σχή- 
µατι, τὴν δ' αἴσθησιν οὐ φαίνονται, παλαιούµενοι σφόδρα· 
καὶ τὰ ἐκ τοῦ γάλακτος πηγνύµενα. τὰ µὲν οὖν τοιαῦτα 
µόρια θερµότητι καὶ ψυχρότητι καὶ ταῖς ὑπὸ τούτων κινήσεσιν ἐν- 
δέχεται γίγνεσθαι, πηγνύµενα τῷ θερµῷ καὶ τῷ ψυχρῷ·   
λέγω δ' ὅσα ὁµοιοµερῆ, οἷον σάρκα, ὀστοῦν, τρίχας, νεῦρον, 
καὶ ὅσα τοιαῦτα· πάντα γὰρ διαφέρει ταῖς πρότερον εἰρη- 
µέναις διαφοραῖς, τάσει, ἕλξει, θραύσει, σκληρότητι, µα- 
λακότητι καὶ τοῖς ἄλλοις τοῖς τοιούτοις· ταῦτα δὲ ὑπὸ θερ- 
µοῦ καὶ ψυχροῦ καὶ τῶν κινήσεων γίγνεται µειγνυµένων. τὰ δ' 
ἐκ τούτων συνεστῶτα οὐδενὶ ἂν ἔτι δόξειεν τὰ ἀνοµοιοµερῆ, οἷον 
κεφαλὴ ἢ χεὶρ ἢ πούς, ἀλλ' ὥσπερ καὶ τοῦ χαλκὸν µὲν ἢ 
ἄργυρον γενέσθαι αἰτία ψυχρότης καὶ θερµότης καὶ κίνησις, 
τοῦ δὲ πρίονα ἢ φιάλην ἢ κιβωτὸν οὐκέτι, ἀλλ' ἐνταῦθα µὲν 
τέχνη, ἐκεῖ δὲ φύσις ἢ ἄλλη τις αἰτία. εἰ οὖν ἔχοµεν 
τίνος γένους ἕκαστον τῶν ὁµοιοµερῶν, ληπτέον καθ' ἕκαστον 
τί ἐστιν, οἷον τί αἷµα ἢ σὰρξ ἢ σπέρµα καὶ τῶν ἄλλων 
ἕκαστον· οὕτω γὰρ ἴσµεν ἕκαστον διὰ τί καὶ τί ἐστιν, ἐὰν ἢ τὴν 

ὕλην ἢ τὸν λόγον ἔχωµεν, µάλιστα δ' ὅταν ἄµφω τῆς τε 
γενέσεως καὶ φθορᾶς, καὶ πόθεν ἡ ἀρχὴ τῆς κινήσεως. δη- 
λωθέντων δὲ τούτων ὁµοίως τὰ ἀνοµοιοµερῆ θεωρητέον, καὶ 
τέλος τὰ ἐκ τούτων συνεστῶτα, οἷον ἄνθρωπον, φυτόν, καὶ 
τἆλλα τὰ τοιαῦτα.   
    

ΠΕΡΙ ΘΑΥΜΑΣΙΩΝ ΑΚΟΥΣΜΑΤΩΝ 
 
Ἐν τῇ Παιονίᾳ φασὶν ἐν τῷ ὄρει τῷ Ἡσαίνῳ καλουµένῳ, 
ὃ τὴν Παιονικὴν καὶ τὴν Μαιδικὴν ὁρίζει, εἶναί τι θηρίον 
τὸ καλούµενον βόλινθον, ὑπὸ δὲ τῶν Παιόνων µόναιπον. 
τοῦτον λέγουσι τὴν µὲν ὅλην φύσιν παραπλήσιον εἶναι βοΐ, 
διαφέρειν δὲ τῷ µεγέθει καὶ τῇ εὐρωστίᾳ, προσέτι δὲ καὶ 
τῇ χαίτῃ· ἔχει γὰρ ἀπὸ τοῦ αὐχένος, ὥσπερ ὁ ἵππος, 
κατατείνουσαν βαθεῖαν σφόδρα, καὶ ἀπὸ τῆς κορυφῆς 
ἕως τῶν ὀφθαλµῶν. τὰ δὲ κέρατα οὐχ ὥσπερ οἱ βόες, 
ἀλλὰ κατεστραµµένα, καὶ τὸ ὀξὺ κάτω παρὰ τὰ ὦτα· 
χωρεῖν δὲ αὐτὰ ἡµιχόου πλεῖον ἑκάτερον αὐτῶν, καὶ µέ- 
 
λανα σφόδρα εἶναι, διαστίλβειν δὲ ὡσανεὶ λελεπισµένα. 
ὅταν δὲ ἐκδαρῇ τὸ δέρµα, κατέχειν τόπον ὀκτακλίνου. 
ἡνίκα δὲ πληγῇ, φεύγει, κἂν ἐξαδυνατοῦν µένει. ἔστι δὲ 
ἡδύκρεων. ἀµύνεται δὲ λακτίζον καὶ προσαφοδεῦον ὡς 

ἐπὶ τέτταρας ὀργυιάς· ῥᾳδίως δὲ χρῆται τούτῳ καὶ πολ- 



λάκις τῷ εἴδει, καὶ ἐπικαίει δ' ὥστ' ἀποψήχεσθαι τὰς τρί- 
χας τῶν κυνῶν. τεταραγµένου µὲν οὖν τοῦτο ποιεῖν φασὶ 
τὸν ἄφοδον, ἀταράχου δὲ µὴ ἐπικαίειν. ὅταν δὲ τίκτωσι, 
πλείους γενόµενοι καὶ συναχθέντες ἅµα πάντες οἱ µέγιστοι 
τίκτουσι καὶ κύκλῳ προσαφοδεύουσι· πολὺ γάρ τι τούτου 
τοῦ περιττώµατος τὸ θηρίον προΐεται.    
 Τοὺς ἐν Ἀραβίᾳ φασὶ καµήλους µὴ ἀναβαίνειν ἐπὶ 
τὰς µητέρας, ἀλλὰ κἂν βιάσηταί τις, οὐ θέλουσι. καὶ γάρ 
ποτε λέγεται, ἐπεὶ οὐκ ἦν ὀχεῖον, τὸν ἐπιµελητὴν καλύ- 
ψαντα ἐφεῖναι τὸν πῶλον. ὡς δ' ὀχεύοντος ἐπέβη, τότε µέν, 
ὡς ἔοικε, συνετέλεσε, µικρῷ δ' ὕστερον δάκνων τὸν καµη- 
λίτην ἀπέκτεινεν. 
 Τοὺς κόκκυγάς φασι τοὺς ἐν Ἑλίκῃ, ὅταν µέλλωσι τίκ- 
τειν, µὴ ποιεῖν νεοττιάν, ἀλλ' ἐν ταῖς τῶν φαττῶν ἢ ταῖς 
τῶν τρυγόνων ἐντίκτειν, καὶ µήτ' ἐπῳάζειν µήτ' ἐκκολάπτειν 
µήτε τρέφειν αὐτούς· ἀλλ' ὅταν γεννηθῇ ὁ νεοττὸς καὶ ἐκ- 
τραφῇ, µεθ' ὧν ἂν οὗτος συνῇ, τούτους ἐκ τῆς νεοττιᾶς ἐκβάλ- 
λειν. γίνεται δ', ὡς ἔοικε, µέγας καὶ καλός, ὥστε ῥᾳδίως 
κατακρατεῖν τῶν λοιπῶν. τούτῳ δὲ χαίρειν φασὶ καὶ τὰς 
φάττας οὕτως ὥστε καὶ αὐτὰς συνεκβάλλειν ἐκείνῳ τοὺς 

ἰδίους νεοττούς. 
 Αἱ ἐν Κρήτῃ αἶγες ὅταν τοξευθῶσι, ζητοῦσιν, ὡς ἔοικε, 
τὸ δίκταµον τὸ ἐκεῖ φυόµενον. ὅταν γὰρ φάγωσιν, εὐθὺς 
ἐκβάλλουσι τὰ τοξεύµατα. 
 Φασί τινας ἐν Ἀχαΐᾳ τῶν ἐλάφων, ὅταν ἀποβάλωσι 
τὰ κέρατα, εἰς τοιούτους τόπους ἔρχεσθαι ὥστε µὴ ῥᾳδίως 
εὑρεθῆναι. τοῦτο δὲ ποιεῖν διὰ τὸ µὴ ἔχειν ᾧ ἀµυνοῦνται,   
καὶ διὰ τὸ πονεῖν τοὺς τόπους ὅθεν τὰ κέρατα ἀπέβαλον. 
πολλαῖς δὲ καὶ κισσὸν ἐπιπεφυκότα ἐν τῷ τῶν κεράτων 
τόπῳ ὁρᾶσθαι. 
 Ἐν Ἀρµενίᾳ φάρµακόν τί φασι φύεσθαι ὃ καλεῖται 
παρδάλειον. τούτῳ οὖν, ὅταν ὀφθῇ πάρδαλις, χρίσαντες τὸ 
ἱερεῖον ἀφιᾶσιν. ἡ δὲ ὅταν ἅψηται αὐτοῦ, ζητεῖ, ὡς ἔοικε, 
τὴν τοῦ ἀνθρώπου κόπρον. διὸ καὶ οἱ κυνηγοὶ εἰς ἀγγεῖον αὐτὴν 
ἐµβαλόντες ἔκ τινος δένδρου κρεµῶσιν, ἵνα προσαλλοµένη 
καὶ ὑπέρκοπος γενοµένη ὑπ' αὐτοῦ παραλυθῇ καὶ ὑποχεί- 
ριος γένηται. 
 Ἐν Αἰγύπτῳ δὲ τοὺς τροχίλους φασὶν εἰσπετοµένους 
εἰς τὰ στόµατα τῶν κροκοδείλων καθαίρειν αὐτῶν τοὺς ὀδόν- 
τας, τὰ σαρκία τὰ ἐνεχόµενα τοῖς ῥύγχεσιν ἐξέλκοντας· 
τοὺς δ' ἥδεσθαι καὶ µηδὲν βλάπτειν αὐτούς. 

 Τοὺς ἐν Βυζαντίῳ φασὶν ἐχίνους αἰσθάνεσθαι ὅτε βόρεια 
καὶ νότια πνεῖ πνεύµατα, καὶ µεταβάλλειν εὐθὺς τὰς ὀπάς, 



καὶ ὅταν µὲν ᾖ νότια, ἐκ τοῦ ἐδάφους τὰς ὀπὰς ποιεῖσθαι, 
ὅταν δὲ βόρεια, ἐκ τῶν τοιχῶν. 
 Αἱ ἐν Κεφαλληνίᾳ αἶγες οὐ πίνουσιν, ὡς ἔοικεν, ὥσπερ καὶ 
τἆλλα τετράποδα, καθ' ἡµέραν δὲ πρὸς τὸ πέλαγος ἀντία τὰ 
πρόσωπα ποιήσασαι χάσκουσιν εἰσδεχόµεναι τὰ πνεύµατα. 
 Φασὶν ἐν Συρίᾳ τῶν ἀγρίων ὄνων ἕνα ἀφηγεῖσθαι τῆς 
ἀγέλης, ἐπειδὰν δέ τις νεώτερος ὢν τῶν πώλων ἐπί τινα 
θήλειαν ἀναβῇ, τὸν ἀφηγούµενον θυµοῦσθαι, καὶ διώκειν ἕως 
τούτου ἕως ἂν καταλάβῃ τὸν πῶλον, καὶ ὑποκύψας ἐπὶ τὰ 
ὀπίσθια σκέλη τῷ στόµατι ἀποσπάσῃ τὰ αἰδοῖα. 
 Τὰς χελώνας λέγουσιν, ὅταν ἔχεως φάγωσιν, ἐπεσθίειν 
τὴν ὀρίγανον, ἐὰν δὲ µὴ θᾶττον εὕρῃ, ἀποθνήσκειν. πολλοὺς δ' 
ἀποπειράζοντας τῶν ἀγραυλούντων εἰ τοῦτ' ἀληθές ἐστιν, ὅταν 
ἵδωσιν αὐτὴν τοῦτο πράττουσαν, ἐκτίλλειν τὴν ὀρίγανον· τοῦτο δὲ 
ὅταν ποιήσωσι, µετὰ µικρὸν αὐτὴν ὁρᾶσθαι ἀποθνήσκουσαν.    
 Τὸ τῆς ἰκτίδος λέγεται αἰδοῖον εἶναι οὐχ ὅµοιον τῇ 
φύσει τῶν λοιπῶν ζῴων, ἀλλὰ στερεὸν διὰ παντὸς οἷον ὀστοῦν, 
ὅπως ἄν ποτε διακειµένη τύχῃ. φασὶ δὲ στραγγουρίας αὐτὸ 
φάρµακον εἶναι ἐν τοῖς ἀρίστοις, καὶ δίδοσθαι ἐπιξυόµενον. 

 Τὸν δρυοκολάπτην φασὶ τὸ ὄρνεον ἐπὶ τῶν δένδρων 
βαδίζειν ὥσπερ τοὺς ἀσκαλαβώτας, καὶ ὕπτιον καὶ ἐπὶ τὴν 
γαστέρα. νέµεσθαι δὲ λέγεται καὶ τοὺς ἐκ τῶν δένδρων σκώ- 
ληκας, καὶ οὕτω σφόδρα κατὰ βάθους ὀρύττειν τὰ δένδρα ζη- 
τοῦντα τοὺς σκώληκας ὥστε καὶ καταβάλλειν αὐτά. 
 Φασὶ τοὺς πελεκᾶνας τὰς ἐν τοῖς ποταµοῖς γινοµένας 
κόγχας ὀρύττοντας καταπίνειν, ἔπειτα ὅταν πλῆθος εἰσφρή- 
σωσιν αὐτῶν, ἐξεµεῖν, εἶθ' οὕτως τὰ µὲν κρέα ἐσθίειν τῶν 
κογχῶν, τῶν δ' ὀστράκων µὴ ἅπτεσθαι. 
 Ἐν Κυλλήνῃ φασὶ τῆς Ἀρκαδίας τοὺς κοσσύφους λευ- 
κοὺς γίνεσθαι, ἄλλοθι δ' οὐδαµῇ, καὶ φωνὰς ποικίλας 
προΐεσθαι, ἐκπορεύεσθαί τε πρὸς τὴν σελήνην. τὴν δ' ἡµέ- 
ραν εἴ τις ἐπιχειροίη, σφόδρα δυσθηράτους εἶναι. 
 Λέγεται δ' ὑπό τινων µέλι τὸ καλούµενον ἄνθινον 
περὶ Μῆλον καὶ Κνίδον γίνεσθαι εὐῶδες µὲν τῇ ὀσµῇ, ὀλι- 
γοχρόνιον δέ, ἐν τούτῳ δὲ καὶ τὴν ἐριθάκην γίνεσθαι. περὶ 
Καππαδοκίαν ἔν τισι τόποις ἄνευ κηρίου φασὶν ἐργάζεσθαι 
τὸ µέλι, γίνεσθαι δὲ τὸ πάχος ὅµοιον ἐλαίῳ. ἐν Τρα- 
πεζοῦντι τῇ ἐν τῷ Πόντῳ γίνεται τὸ ἀπὸ τῆς πύξου µέλι 
βαρύοσµον· καί φασι τοῦτο τοὺς µὲν ὑγιαίνοντας ἐξιστά- 
ναι, τοὺς δ' ἐπιλήπτους καὶ τελέως ἀπαλλάττειν. φασὶ 

δὲ καὶ ἐν Λυδίᾳ ἀπὸ τῶν δένδρων τὸ µέλι συλλέγεσθαι 
πολύ, καὶ ποιεῖν ἐξ αὐτοῦ τοὺς ἐνοικοῦντας ἄνευ κηροῦ τρο- 
χίσκους, καὶ ἀποτέµνοντας χρῆσθαι διὰ τρίψεως σφοδροτέ- 



ρας. γίνεται µὲν οὖν καὶ ἐν Θρᾴκῃ, οὐχ οὕτω δὲ στερεόν, 
ἀλλ' ὡσανεὶ ἀµµῶδες. ἅπαν δὲ µέλι πηγνύµενον τὸν ἴσον 
ἔχειν ὄγκον φασίν, οὐχ ὥσπερ τὸ ὕδωρ καὶ τἆλλα ὑγρά.   
ἡ Χαλκιδικὴ πόα καὶ τὰ ἀµύγδαλα χρησιµώτατα πρὸς 
τὸ µέλι ποιεῖν· πλεῖστον γὰρ γόνον φασὶν ἐξ αὐτῶν γίνε- 
σθαι. τὰς µελίττας λέγουσιν ὑπὸ µύρου καροῦσθαι καὶ οὐκ 
ἀνέχεσθαι τὴν ὀσµήν· ἔνιοι δὲ λέγουσι µάλιστα τοὺς µεµυ- 
ρισµένους τύπτειν. ἐν Ἰλλυριοῖς φασὶ τοὺς Ταυλαντίους 
καλουµένους ἐκ τοῦ µέλιτος ποιεῖν οἶνον. ὅταν δὲ τὰ κηρία 
ἐκθλίψωσιν, ὕδωρ ἐπιχέοντες ἕψουσιν ἐν λέβητι ἕως ἂν 
ἐκλίπῃ τὸ ἥµισυ, ἔπειτα εἰς κεράµια ἐκχέαντες καὶ ἡµί- 
σεα ποιήσαντες τιθέασιν εἰς σανίδας· ἐν ταύταις δέ φασι 
ζεῖν πολὺν χρόνον, καὶ γίνεσθαι οἰνῶδες καὶ ἄλλως ἡδὺ 
καὶ εὔτονον. ἤδη δέ τισι καὶ τῶν ἐν Ἑλλάδι συµβεβηκέ- 
ναι λέγουσι τοῦτο, ὥστε µηδὲν διαφέρειν οἴνου παλαιοῦ· καὶ 
ζητοῦντας ὕστερον τὴν κρᾶσιν µὴ δύνασθαι εὑρεῖν. 
 Περὶ Θετταλίαν µνηµονεύουσιν ὄφεις ζῳογονηθῆναι το- 
σούτους ὥστε, εἰ µὴ ὑπὸ τῶν πελαργῶν ἀνῃροῦντο, ἐκχωρῆσαι 

ἂν αὐτούς. διὸ δὴ καὶ τιµῶσι τοὺς πελαργούς, καὶ κτείνειν οὐ 
νόµος· καὶ ἐάν τις κτείνῃ, ἔνοχος τοῖς αὐτοῖς γίνεται οἷσπερ 
καὶ ὁ ἀνδροφόνος. ὡσαύτως καὶ ἐν Λακεδαίµονι κατά τινας 
χρόνους µνηµονεύεται γενέσθαι τοσοῦτον πλῆθος ὄφεων ὥστε 
διὰ σπανοσιτίαν καὶ τροφῇ τοὺς Λάκωνας χρῆσθαι αὐτοῖς· 
ὅθεν καὶ τὴν Πυθίαν φασὶ προσαγορεῦσαι αὐτοὺς ὀφιοδείρους. 
 Ἐν Κύπρῳ τῇ νήσῳ λέγεται τοὺς µῦς τὸν σίδηρον 
ἐσθίειν. φασὶ δὲ καὶ τοὺς Χάλυβας ἔν τινι ὑπερκειµένῳ 
αὐτοῖς νησιδίῳ τὸ χρυσίον συµφορεῖσθαι παρὰ πλειόνων. 
διὸ δὴ καὶ τοὺς ἐν τοῖς µετάλλοις ἀνασχίζουσιν, ὡς ἔοικεν. 
 Λέγεται δὲ ἐκ Σούσων εἰς Μηδίαν ἰοῦσιν ἐν τῷ δευτέρῳ 
σταθµῷ σκορπίων ἄπλετόν τι πλῆθος γίνεσθαι. διὸ καὶ ὁ βα- 
σιλεὺς ὁ Περσῶν, ὅτε διοδεύοι, τρεῖς ἡµέρας ἔµενε, πᾶσι 
τοῖς αὑτοῦ συντάσσων ἐκθηρεύειν· τῷ δὲ πλείστους θηρεύσαντι 
ἆθλον ἐδίδου. 
 Ἐν Κυρήνῃ δέ φασιν οὐχ ἓν εἶναι µυῶν γένος, ἀλλὰ    
 
πλείω καὶ διάφορα καὶ ταῖς µορφαῖς καὶ ταῖς χρόαις· 
ἐνίους γὰρ πλατυπροσώπους, ὥσπερ αἱ γαλαῖ, γίνεσθαι, 
τινὰς δὲ ἐχινώδεις, οὓς καλοῦσιν ἐχῖνας. 
 Περὶ Κιλικίαν δέ φασιν εἶναι ὕδατος συστρεµµάτιον, 

εἰς ὃ τὰ πεπνιγµένα τῶν ὀρνέων καὶ τῶν λοιπῶν ζῴων ὅταν 
ἀποβαφῇ, πάλιν ἀναβιοῖ. 
 Ἐν δὲ Σκύθαις τοῖς καλουµένοις Γελωνοῖς φασὶ θη- 
ρίον τι γίνεσθαι, σπάνιον µὲν ὑπερβολῇ, ὃ ὀνοµάζεται τά- 



ρανδος· λέγεται δὲ τοῦτο µεταβάλλειν τὰς χρόας τῆς τρι- 
χὸς καθ' ὃν ἂν καὶ τόπον ᾖ. διὰ δὲ τοῦτο εἶναι δυσθήρα- 
τον [καὶ διὰ τὴν µεταβολήν]· καὶ γὰρ δένδρεσι καὶ τό- 
ποις, καὶ ὅλως ἐν οἷς ἂν ᾖ, τοιοῦτον τῇ χροίᾳ γίνεσθαι. 
θαυµασιώτατον δὲ τὸ τὴν τρίχα µεταβάλλειν· τὰ γὰρ 
λοιπὰ τὸν χρῶτα, οἷον ὅ τε χαµαιλέων καὶ ὁ πολύπους. 
τὸ δὲ µέγεθος ὡσανεὶ βοῦς. τοῦ δὲ προσώπου τὸν τύπον 
ὅµοιον ἔχει ἐλάφῳ. 
 Λέγεται δέ τινα ἐν Ἀβύδῳ παρακόψαντα τῇ διανοίᾳ 
καὶ εἰς τὸ θέατρον ἐρχόµενον ἐπὶ πολλὰς ἡµέρας θεωρεῖν, 
ὡς ὑποκρινοµένων τινῶν, καὶ ἐπισηµαίνεσθαι· καὶ ὡς κα- 
τέστη τῆς παρακοπῆς, ἔφησεν ἐκεῖνον αὑτῷ τὸν χρόνον ἥδιστα 
βεβιῶσθαι. καὶ ἐν Τάραντι δέ φασιν οἰνοπώλην τινὰ τὴν 
µὲν νύκτα µαίνεσθαι, τὴν δ' ἡµέραν οἰνοπωλεῖν. καὶ γὰρ 
τὸ κλειδίον τοῦ οἰκήµατος πρὸς τῷ ζωνίῳ διεφύλαττε, 
πολλῶν δ' ἐπιχειρούντων παρελέσθαι καὶ λαβεῖν οὐδέποτε 
ἀπώλεσεν. 

 Ἐν Τήνῳ τῇ νήσῳ φασὶν εἶναι φιάλιον σύγκραµα 
ἔχον, ἐξ οὗ πῦρ ἀνάπτουσι πάνυ ῥᾳδίως. καὶ ἐν Βιθυ- 
νίᾳ δὲ τῆς Θρᾴκης ἐν τοῖς µετάλλοις γίνεται ὁ καλούµενος 
σπίνος, ἐξ οὗ φασὶ πῦρ ἀνάπτεσθαι. ἐν δὲ Λιπάρᾳ τῇ 
νήσῳ λέγουσιν εἶναί τινα εἰσπνοήν, εἰς ἣν ἐὰν κρύψωσι 
χύτραν, ἐµβαλόντες ὃ ἂν ἐθέλωσιν ἕψουσιν. ἔστι δὲ καὶ   
ἐν Μηδίᾳ καὶ ἐν Ψιττακηνῇ τῆς Περσίδος πυρὰ καιόµενα, 
τὸ µὲν ἐν Μηδίᾳ ὀλίγον, τὸ δ' ἐν Ψιττακηνῇ πολὺ καὶ 
καθαρὸν τῇ φλογί· διὸ καὶ µαγειρεῖα πρὸς αὐτῷ κατε- 
σκεύασεν ὁ Περσῶν βασιλεύς. ἄµφω δ' ἐν ὁµαλοῖς τόποις 
καὶ οὐκ ἐν ὑψηλοῖς. ταῦτα δὲ καὶ νύκτωρ καὶ µεθ' ἡµέραν 
φανερά, τὰ δὲ περὶ Παµφυλίαν νύκτωρ µόνον. φασὶ δὲ 
καὶ περὶ Ἀτιτανίαν, πρὸς τοῖς ὁρίοις τῆς Ἀπολλωνιάτιδος, 
εἶναί τινα πέτραν ἐξ ἧς τὸ µὲν ἀνιὸν πῦρ οὐ φανερόν ἐστιν, 
ἐπειδὰν δὲ ἔλαιον ἐπιχυθῇ ἐπ' αὐτήν, ἐκφλογοῦται. λέγε- 
ται δὲ καὶ τὰ ἔξω στηλῶν Ἡρακλείων καίεσθαι, τὰ µὲν 
διὰ παντός, τὰ δὲ νύκτωρ µόνον, ὡς ὁ Ἄννωνος περί- 
πλους ἱστορεῖ. καὶ τὸ ἐν Λιπάρᾳ δὲ φανερὸν καὶ φλο- 
γῶδες, οὐ µὴν ἡµέρας, ἀλλὰ νύκτωρ µόνον. εἶναι δὲ 
καὶ ἐν Πιθηκούσαις φασὶ πυρῶδες µὲν καὶ θερµὸν ἐκτό- 
πως, οὐ µὴν καιόµενον. τὸ δ' ἐν τῇ Λιπάρᾳ ποτὲ καὶ 

ἐκλιπεῖν φησὶ Ξενοφάνης ἐπ' ἔτη ἑκκαίδεκα, τῷ δὲ ἑβδό- 
µῳ ἐπανελθεῖν. τὸν δ' ἐν τῇ Αἴτνῃ ῥύακα οὔτε φλο- 
γώδη φασὶν οὔτε συνεχῆ, ἀλλὰ διὰ πολλῶν ἐτῶν γί- 
νεσθαι. λέγεται δὲ καὶ περὶ Λυδίαν ἀναζέσαι πῦρ 
πάµπληθες, καὶ καίεσθαι ἐφ' ἡµέρας ἑπτά. θαυµαστὸν 



δὲ τὸ ἐν Σικελίᾳ περὶ τὸν ῥύακα γινόµενον· τὸ γὰρ πλά- 
τος ἐστὶ τὸ τῆς τοῦ πυρὸς ἀναζέσεως τεσσαράκοντα σταδίων, 
τὸ δὲ ὕψος δι' οὗ φέρεται, τριῶν. φασὶ δὲ τὸν ἐν τῇ 
Θρᾴκῃ λίθον τὸν καλούµενον σπίνον διακοπέντα καίεσθαι, 
καὶ συντεθέντα πρὸς ἑαυτόν, ὥσπερ τὴν σµαρίλην, οὕτως 
κἀκεῖνον εἰς ἑαυτὸν τεθέντα καὶ ἐπιρραινόµενον ὕδατι καί- 
εσθαι. τὸ δ' αὐτὸ ποιεῖν καὶ τὸν µαριέα. 
 Περὶ Φιλίππους τῆς Μακεδονίας εἶναι λέγουσι µέταλλα, 
ἐξ ὧν τὰ ἐκβαλλόµενα ἀποσύρµατα αὐξάνεσθαί φασι καὶ 
φύειν χρυσίον, καὶ τοῦτ' εἶναι φανερόν. φασὶ δὲ καὶ ἐν 
Κύπρῳ περὶ τὸν καλούµενον Τυρρίαν χαλκὸν ὅµοιον γίγνε-    
σθαι. κατακόψαντες γάρ, ὡς ἔοικεν, εἰς µικρὰ σπείρουσιν 
αὐτόν· εἶθ' ὑδάτων ἐπιγενοµένων αὐξάνεται καὶ ἐξανίησι 
καὶ οὕτως συνάγεται. φασὶ δὲ καὶ ἐν Μήλῳ τῇ νήσῳ ἐν 
τοῖς ἐξορυσσοµένοις τόποις τῆς γῆς πάλιν ἀναπληρώµατα 
γίγνεσθαι. 
 
Bekker page 833b, line 6 
 
 Περὶ Παιονίαν λέγουσιν, ὅταν συνεχεῖς ὄµβροι γέ- 
νωνται, εὑρίσκεσθαι περιτηκοµένης τῆς γῆς χρυσὸν τὸν κα- 
λούµενον ἄπυρον. λέγουσι δ' ἐν τῇ Παιονίᾳ οὕτω χρυσί- 
ζειν τὴν γῆν ὥστε πολλοὺς εὑρηκέναι καὶ ὑπὲρ µνᾶν χρυ- 
σίου ὁλκήν. τῷ δὲ βασιλεῖ τινά φασιν εὑρόντα ἀνενεγκεῖν 
δύο βώλους, τὸν µὲν τρεῖς µνᾶς ἄγοντα, τὸν δὲ πέντε· οὕς 
φασιν ἐπὶ τῆς τραπέζης αὐτῷ παρακεῖσθαι, καὶ ἐπ' ἐκεί- 
νων πρῶτον, εἴ τι ἐσθίει, ἀπάρχεσθαι. φασὶ δὲ καὶ ἐν 
Βάκτροις τὸν Ὦξον ποταµὸν καταφέρειν βωλία χρυσίου 
πλήθει πολλά, καὶ ἐν Ἰβηρίᾳ δὲ τὸν καλούµενον Θεόδω- 
ρον ποταµὸν ἐκβράσσειν τε πολὺ περὶ τὰ χείλη χρυσίον, 
ὁµοίως δὲ καὶ καταφέρειν. 
 Λέγουσι δὲ καὶ ἐν Πιερίᾳ τῆς Μακεδονίας ἄσηµόν 
τι χρυσίον κατορωρυγµένον ὑπὸ τῶν ἀρχαίων βασιλέων, 
χασµάτων τεττάρων ὄντων, ἐξ ἑνὸς αὐτῶν ἀναφῦναι 
χρυσίον τὸ µέγεθος σπιθαµιαῖον. λέγεται δὲ ἰδιαιτά- 
την εἶναι γένεσιν σιδήρου τοῦ Χαλυβικοῦ καὶ τοῦ Ἀµι- 
σηνοῦ. συµφύεται γάρ, ὥς γε λέγουσιν, ἐκ τῆς ἄµ- 
µου τῆς καταφεροµένης ἐκ τῶν ποταµῶν. ταύτην δ' οἱ 
µὲν ἁπλῶς φασὶ πλύναντας καµινεύειν, οἱ δὲ τὴν ὑπό- 
στασιν τὴν γενοµένην ἐκ τῆς πλύσεως πολλάκις πλυ- 

θεῖσαν συγκαίειν, παρεµβάλλειν δὲ τὸν πυρίµαχον κα- 
λούµενον λίθον· εἶναι δ' ἐν τῇ χώρᾳ πολύν. οὗτος δ' ὁ σί- 
δηρος πολὺ τῶν ἄλλων γίνεται καλλίων. εἰ δὲ µὴ ἐν 
µιᾷ καµίνῳ ἐκαίετο, οὐδὲν ἄν, ὡς ἔοικε, διέφερε τἀργυρίου. 
µόνον δέ φασιν αὐτὸν ἀνίωτον εἶναι, οὐ πολὺν δὲ γίνεσθαι.   
 Φασὶ δὲ καὶ ἐν Ἰνδοῖς τὸν χαλκὸν οὕτως εἶναι λαµ- 



πρὸν καὶ καθαρὸν καὶ ἀνίωτον, ὥστε µὴ διαγινώσκεσθαι τῇ 
χρόᾳ πρὸς τὸν χρυσόν, ἀλλ' ἐν τοῖς ∆αρείου ποτηρίοις 
βατιακὰς εἶναί τινας καὶ πλείους, ἃς εἰ µὴ τῇ ὀσµῇ, ἄλ- 
λως οὐκ ἦν διαγνῶναι πότερόν εἰσι χαλκαῖ ἢ χρυσαῖ. 
 Τὸν κασσίτερον τὸν Κελτικὸν τήκεσθαί φασι πολὺ 
τάχιον µολύβδου. σηµεῖον δὲ τῆς εὐτηξίας, ὅτι τήκεσθαι 
δοκεῖ καὶ ἐν τῷ ὕδατι· χρώζει γοῦν, ὡς ἔοικε, ταχύ. 
τήκεται δὲ καὶ ἐν τοῖς ψύχεσιν, ὅταν γένηται πάγη, ἐγ- 
κατακλειοµένου ἐντός, ὡς φασί, καὶ συνωθουµένου τοῦ 
θερµοῦ τοῦ ἐνυπάρχοντος αὐτῷ διὰ τὴν ἀσθένειαν. 
 Ἐν τῷ Πανθείῳ ἐστὶν ἐλαία, καλεῖται δὲ καλλιστέφα- 
νος· ταύτης πάντα τὰ φύλλα ταῖς λοιπαῖς ἐλαίαις ἐναντία 
πέφυκεν· ἔξω γὰρ ἀλλ' οὐκ ἐντὸς ἔχει τὰ χλωρά. ἀφίησί 
τε τοὺς πτόρθους ὥσπερ ἡ µύρτος εἰς τοὺς στεφάνους συµ- 
µέτρως. ἀπὸ ταύτης φυτὸν λαβὼν ὁ Ἡρακλῆς ἐφύτευσεν 

Ὀλυµπίασιν, ἀφ' ἧς οἱ στέφανοι τοῖς ἀθληταῖς δίδονται. 
ἔστι δὲ αὕτη παρὰ τὸν Ἰλισσὸν ποταµόν, σταδίους ἑξήκον- 
τα τοῦ ποταµοῦ ἀπέχουσα· περιῳκοδόµηται δέ, καὶ ζη- 
µία µεγάλη τῷ θιγόντι αὐτῆς ἐστίν. ἀπὸ ταύτης δὲ τὸ 
φυτὸν λαβόντες ἐφύτευσαν Ἠλεῖοι ἐν Ὀλυµπίᾳ, καὶ τοὺς 
στεφάνους ἀπ' αὐτῆς ἔδωκαν. 
 Ἐν τοῖς περὶ Λυδίαν µετάλλοις τοῖς περὶ Πέργαµον, 
ἃ δὴ καὶ Κροῖσος εἰργάσατο, πολέµου τινὸς γενοµένου 
κατέφυγον οἱ ἐργαζόµενοι ἐπ' αὐτά, τοῦ δὲ στοµίου ἐποικο- 
δοµηθέντος ἀπεπνίγησαν· καὶ ὕστερον χρόνῳ πολλῷ τῶν 
µετάλλων ἀνακαθαρθέντων εὑρέθη οἷς ἐχρῶντο ἀγγείοις 
πρὸς τὰς ὑπὸ χεῖρα χρείας ἀπολελιθωµένα, οἷον ἀµφορεῖς 
καὶ τὰ τοιουτότροπα. ταῦτα δὴ πεπληρωµένα οὗ τινὸς ἔτυ- 
χον ὑγροῦ ἐλελίθωτο, καὶ προσέτι τὰ ὀστᾶ τῶν ἀνθρώπων. 
 Ἐν τῇ Ἀσκανίᾳ λίµνῃ οὕτω νιτρῶδές ἐστι τὸ ὕδωρ ὥστε 
τὰ ἱµάτια οὐδενὸς ἑτέρου ῥύµµατος προσδεῖσθαι· κἂν 
πλείω χρόνον ἐν τῷ ὕδατι ἐάσῃ τις, διαπίπτει. περὶ τὴν 
Ἀσκανίαν λίµνην Πυθόπολίς ἐστι κώµη ἀπέχουσα Κίου ὡς 
σταδίους ἑκατὸν εἴκοσι, ἐν ᾗ τοῦ χειµῶνος ἀναξηραίνεται    
 
πάντα τὰ φρέατα ὥστε µὴ ἐνδέχεσθαι βάψαι τὸ ἀγ- 

γεῖον, τοῦ δὲ θέρους πληροῦται ἕως τοῦ στόµατος. 
 Ὁ πορθµὸς ὁ µεταξὺ Σικελίας καὶ Ἰταλίας αὔξεται 
καὶ φθίνει ἅµα τῷ σεληνίῳ. καὶ διότι ἐπὶ τῆς ὁδοῦ τῆς 
εἰς Συρακούσας κρήνη ἐστὶν ἐν λειµῶνι οὔτε µεγάλη οὔτε ὕδωρ 
ἔχουσα πολύ· συναπαντήσαντος δὲ εἰς τὸν τόπον ὄχλου 
πολλοῦ παρέσχεν ὕδωρ ἄφθονον. ἔστι δὲ καὶ κρήνη τις 
ἐν Παλικοῖς τῆς Σικελίας, ὡς δεκάκλινος· αὕτη δ' ἀναρ- 



ρίπτει ὕδωρ εἰς ὕψος ἓξ πήχεις, ὥστε ὑπὸ τῶν ἰδόντων νο- 
µίζεσθαι κατακλυσθήσεσθαι τὸ πεδίον· καὶ πάλιν εἰς ταὐ- 
τὸ καθίσταται. ἔστι δὲ καὶ ὅρκος, ὃς ἅγιος αὐτόθι δοκεῖ 
εἶναι· ὅσα γὰρ ὄµνυσί τις, γράψας εἰς πινακίδιον ἐµβάλ- 
λει εἰς τὸ ὕδωρ. ἐὰν µὲν οὖν εὐορκῇ, ἐπιπολάζει τὸ πινα- 
κίδιον· ἐὰν δὲ µὴ εὐορκῇ, τὸ µὲν πινακίδιον βαρὺ γενό- 
µενον ἀφανίζεσθαί φασι, τὸν δ' ἄνθρωπον πίµπρασθαι. 
διὸ δὴ λαµβάνειν τὸν ἱερέα παρ' αὐτοῦ ἐγγύας ὑπὲρ τοῦ 
καθαίρειν τινὰ τὸ ἱερόν. 
 ∆ηµόνησος ἡ Καρχηδονίων νῆσος ἀπὸ ∆ηµονήσου τοῦ 
πρώτου ἐργασαµένου τὴν ἐπωνυµίαν εἴληφεν· ἔχει δ' ὁ 
τόπος κυανοῦ τὸ µέταλλον καὶ χρυσοκόλλης. ταύτης δ' ἡ 
καλλίστη πρὸς χρυσίον εὑρίσκει τιµήν· καὶ γὰρ φάρµακον 
ὀφθαλµῶν ἐστίν. ἔστι δὲ αὐτόθι χαλκὸς κολυµβητὴς ἐν 

δυοῖν ὀργυιαῖς τῆς θαλάσσης· ὅθεν ὁ ἐν Σικυῶνί ἐστιν ἀν- 
δριὰς ἐν τῷ ἀρχαίῳ νεῷ τοῦ Ἀπόλλωνος καὶ ἐν Φενεῷ οἱ 
ὀρείχαλκοι καλούµενοι. ἐπιγέγραπται δ' αὐτοῖς “Ἡρακλῆς 
Ἀµφιτρύωνος Ἦλιν ἑλὼν ἀνέθηκεν.” αἱρεῖ δὲ τὴν Ἦλιν 
ἡγουµένης κατὰ χρησµὸν γυναικός, ἧς τὸν πατέρα Αὐγείαν 
ἀπέκτεινεν. οἱ δὲ τὸν χαλκὸν ὀρύττοντες ὀξυδερκέστατοι 
γίνονται, καὶ οἱ βλεφαρίδας µὴ ἔχοντες φύουσι· παρὸ καὶ 
οἱ ἰατροὶ τῷ ἄνθει τοῦ χαλκοῦ καὶ τῇ τέφρᾳ τῇ Φρυγίᾳ χρῶνται 
πρὸς τοὺς ὀφθαλµούς. ἔστι δὲ αὐτόθι σπήλαιον ὃ καλεῖται 
γλαφυρόν· ἐν δὲ τούτῳ κίονες πεπήγασιν ἀπό τινων σταλα- 
γµῶν. ἀποδηλοῖ δὲ τοῦτο ἐν τῇ συναγωγῇ τῇ πρὸς τὸ ἔδα- 
φος· ἔστι γὰρ ταύτῃ στενώτατον. 
 Ἐκ τοῦ ζεύγους δὲ τῶν ἀετῶν θάτερον τῶν ἐγγόνων   
ἁλιαίετος γίνεται παραλλάξ, ἕως ἂν σύζυγα γένηται. ἐκ 
δὲ ἁλιαιέτων φήνη γίνεται, ἐκ δὲ τούτων περκνοὶ καὶ γῦ- 
πες· οὗτοι δ' οὐκέτι διορίζουσι περὶ τοὺς γῦπας, ἀλλὰ γεν- 
νῶσι τοὺς µεγάλους γῦπας· οὗτοι δ' εἰσὶν ἄγονοι. σηµεῖον 
δὲ τοῦτο, διότι νεοττιὰν οὐδεὶς ἑώρακε γυπὸς µεγάλου. 
 Θαυµαστὸν δέ τί φασιν ἐν Ἰνδοῖς περὶ τὸν ἐκεῖ µό- 
λυβδον συµβαίνειν· ὅταν γὰρ τακεὶς εἰς ὕδωρ καταχυθῇ 
ψυχρόν, ἐκπηδᾶν ἐκ τοῦ ὕδατος. 
 
Bekker page 835a, line 9 
 
 Φασὶ τὸν Μοσσύνοικον χαλκὸν λαµπρότατον καὶ λευ- 
κότατον εἶναι, οὐ παραµιγνυµένου αὐτῷ κασσιτέρου, ἀλλὰ 
γῆς τινὸς αὐτοῦ γινοµένης καὶ συνεψοµένης αὐτῷ. λέγουσι 
δὲ τὸν εὑρόντα τὴν κρᾶσιν µηδένα διδάξαι· διὸ τὰ προγε- 
γονότα ἐν τοῖς τόποις χαλκώµατα διάφορα, τὰ δ' ἐπιγι- 
γνόµενα οὐκέτι. 
 Ἐν τῷ Πόντῳ λέγουσι τοῦ χειµῶνος τῶν ὀρνέων τινὰ 
εὑρίσκεσθαι φωλεύοντα, οὔτε ἀφοδεύοντα, οὔτε δὲ ὅταν 



τὰ πτερὰ αὐτῶν τίλλωσιν, αἰσθάνεσθαι, οὔτε ὅταν ἐπὶ τὸν 
ὀβελίσκον ἀναπαρῇ, ἀλλ' ὅταν ὑπὸ τοῦ πυρὸς διακαυθῇ. 
πολλοὺς δὲ καὶ τῶν ἰχθύων λέγουσι περικοπέντας καὶ πε- 
ριτµηθέντας µὴ αἰσθάνεσθαι, ἀλλ' ὅταν ὑπὸ τοῦ πυρὸς δια- 
θερµανθῶσιν. 
 Ἡ µέλιττα δοκεῖ τὰς τροπὰς σηµαίνειν τῷ ἐπὶ τὰ 
ἔργα βαδίζειν, ᾧ καὶ οἱ µελιττοπόλοι σηµείῳ χρῶνται· 
ἠρεµία γὰρ αὐτῶν γίνεται. δοκοῦσι δὲ καὶ οἱ τέττιγες 
ᾄδειν µετὰ τροπάς. 
 Φασὶ δὲ καὶ τὸν ἐχῖνον ἄσιτον διαµένειν ἄχρι ἐνιαυτοῦ. 
 Τὸν δὲ γαλεώτην, ὅταν ἐκδύσηται τὸ δέρµα, καθά- 
περ οἱ ὄφεις, ἐπιστραφέντα καταπίνειν· τηρεῖσθαι γὰρ ὑπὸ 
τῶν ἰατρῶν διὰ τὸ χρήσιµον εἶναι τοῖς ἐπιληπτικοῖς. 

 Λέγουσι δὲ καὶ τὸ τῆς ἄρκτου στέαρ, ὅταν διαπεπηγὸς 
ᾖ διὰ τὸν χειµῶνα, καθ' ὃν ἂν χρόνον ἐκείνη φωλεύῃ, 
αὐξάνεσθαι καὶ ὑπεραίρειν τὰ ἀγγεῖα ἐν οἷς ἂν ᾖ. 
 Ἐν Κυρήνῃ φασὶ τοὺς ὄντας βατράχους ἀφώνους τὸ 
παράπαν εἶναι. καὶ ἐν Μακεδονίᾳ ἐν τῇ τῶν Ἠµαθιωτῶν 
χώρᾳ τοὺς σῦς εἶναι µώνυχας.    
 Ἐν Καππαδοκίᾳ φασὶν ἡµιόνους εἶναι γονίµους καὶ 
ἐν Κρήτῃ αἰγείρους καρποφόρους. 
 Φασὶ δὲ καὶ ἐν Σερίφῳ τοὺς βατράχους οὐκ ᾄδειν· 
ἐὰν δὲ εἰς ἄλλον τόπον µετενεχθῶσιν, ᾄδουσιν. 
 Ἐν Ἰνδοῖς ἐν τῷ Κέρατι καλουµένῳ ἰχθύδιά φασι 
γίνεσθαι ἃ ἐν τῷ ξηρῷ πλανᾶται καὶ πάλιν ἀποτρέχει 
εἰς τὸν ποταµόν. φασὶ δὲ καὶ περὶ Βαβυλῶνά τινες ἰχ- 
θύας τινὰς µένειν ἐν ταῖς τρώγλαις ταῖς ἐχούσαις ὑγρότητα 
ξηραινοµένου τοῦ ποταµοῦ· τούτους ἐξιόντας ἐπὶ τὰς ἅλως νέµε- 
σθαι, καὶ βαδίζειν ἐπὶ τῶν πτερύγων, καὶ ἀνακινεῖν τὴν οὐράν· 
καὶ ὅταν διώκωνται, φεύγειν καὶ εἰσδύντας ἀντιπροσώπως 
ἵστασθαι· πολλάκις γὰρ προσιέναι τινὰς καὶ ἐρεθίζειν. ἔχουσι 
δὲ τὴν κεφαλὴν ὁµοίαν βατράχῳ θαλαττίῳ, τὸ δὲ ἄλλο 
σῶµα κωβιῷ, βραγχία δὲ ὥσπερ καὶ οἱ ἄλλοι ἰχθύες. 
 Ἐν Ἡρακλείᾳ δὲ τῇ ἐν τῷ Πόντῳ καὶ ἐν Ῥηγίῳ 

γίνεσθαί φασιν ὀρυκτοὺς ἰχθῦς, τούτους δὲ µάλιστα κατὰ τὰ 
ποτάµια καὶ τὰ ἔνυδρα χωρία. συµβαίνειν δέ ποτε ἀνα- 
ξηραινοµένων τῶν χωρίων κατά τινας χρόνους συστέλλεσθαι 
κατὰ γῆς, εἶτα µᾶλλον ἀναξηραινοµένης διώκοντας τὴν ὑγρό- 
τητα διίεσθαι εἰς τὴν ὕλην, εἶτα ξηραινοµένης διαµένειν ἐν 
τῇ ἰκµάδι, ὥσπερ τὰ ἐν ταῖς φωλεαῖς διαρκοῦντα. ὅταν 
δὲ ἀνασκάπτωνται πρὶν ἢ τὰ ὕδατα ἐπιγενέσθαι, τότε 
κινεῖσθαι. φασὶ δὲ καὶ περὶ Παφλαγονίαν τοὺς ὀρυκτοὺς 
γίνεσθαι ἰχθῦς κατὰ βάθους, τούτους δὲ τῇ ἀρετῇ ἀγαθούς, 



οὔτε ὑδάτων φανερῶν πλησίον ὄντων οὔτε ποταµῶν ἐπιρ- 
ρεόντων, ἀλλ' αὐτῆς ζῳογονούσης τῆς γῆς. 
 Τὰς ἐν Ἠπείρῳ ἐλάφους κατορύττειν φασὶ τὸ δεξιὸν 
κέρας, ὅταν ἀποβάλωσι, καὶ εἶναι πρὸς πολλὰ χρήσιµον. 
καὶ τὴν λύγκα δέ φασι τὸ οὖρον κατακαλύπτειν διὰ τὸ 
πρὸς ἄλλα τε χρήσιµον εἶναι καὶ τὰς σφραγῖδας. φασὶ 
δὲ καὶ τὴν φώκην ἐξεµεῖν τὴν πυτίαν, ὅταν ἁλίσκηται· 
εἶναι δὲ φαρµακῶδες καὶ τοῖς ἐπιλήπτοις χρήσιµον. 
 Λέγεται δὲ περὶ τὴν Ἰταλίαν ἐν τῷ Κιρκαίῳ ὄρει 
φάρµακόν τι φύεσθαι θανάσιµον, ὃ τοιαύτην ἔχει τὴν 
δύναµιν ὥστε, ἂν προσρανθῇ τινί, παραχρῆµα πίπτειν ποιεῖ,   
καὶ τὰς τρίχας τὰς ἐν τῷ σώµατι ἀποµαδᾶν, καὶ τὸ 

σύνολον τοῦ σώµατος διαρρεῖν τὰ µέλη, ὥστε τὴν ἐπιφά- 
νειαν τοῦ σώµατος εἶναι τῶν ἀπολλυµένων ἐλεεινήν. τοῦτο 
δέ φασι µέλλοντας διδόναι Κλεωνύµῳ τῷ Σπαρτιάτῃ 
Αὖλον τὸν Πευκέστιον καὶ Γάϊον φωραθῆναι, καὶ ἐξετα- 
σθέντας ὑπὸ Ταραντίνων θανατωθῆναι. 
 Ἐν τῇ ∆ιοµηδείᾳ νήσῳ, ἣ κεῖται ἐν τῷ Ἀδρίᾳ, φασὶν 
ἱερόν τι εἶναι τοῦ ∆ιοµήδους θαυµαστόν τε καὶ ἅγιον, περὶ δὲ 
τὸ ἱερὸν κύκλῳ περικαθῆσθαι ὄρνιθας µεγάλους τοῖς µεγέθεσι, 
καὶ ῥύγχη ἔχοντας µεγάλα καὶ σκληρά. τούτους λέγουσιν, ἐὰν 
µὲν Ἕλληνες ἀποβαίνωσιν εἰς τὸν τόπον, ἡσυχίαν ἔχειν, ἐὰν 
δὲ τῶν βαρβάρων τινὲς τῶν περιοίκων, ἀνίπτασθαι καὶ αἰω- 
ρουµένους καταράσσειν αὑτοὺς εἰς τὰς κεφαλὰς αὐτῶν, καὶ 
τοῖς ῥύγχεσι τιτρώσκοντας ἀποκτείνειν. µυθεύεται δὲ τούτους 
γενέσθαι ἐκ τῶν ἑταίρων τῶν τοῦ ∆ιοµήδους, ναυαγησάν- 
των µὲν αὐτῶν περὶ τὴν νῆσον, τοῦ δὲ ∆ιοµήδους δολοφο- 
νηθέντος ὑπὸ τοῦ Αἰνέου τοῦ τότε βασιλέως τῶν τόπων 
ἐκείνων γενοµένου. 
 Παρὰ τοῖς Ὀµβρικοῖς φασὶ τὰ βοσκήµατα τίκτειν 
τρὶς τοῦ ἐνιαυτοῦ, καὶ τοὺς καρποὺς αὐτοῖς τὴν γῆν πολλα- 
πλασίους ἀνίεσθαι τῶν καταβαλλοµένων· εἶναι δὲ καὶ τὰς 
γυναῖκας πολυγόνους καὶ σπανίως ἓν τίκτειν, τὰς δὲ 

πλείστας δύο καὶ τρία. 
 
 Ἐν ταῖς Ἠλεκτρίσι νήσοις, αἳ κεῖνται ἐν τῷ µυχῷ 
τοῦ Ἀδρίου, φασὶν εἶναι δύο ἀνδριάντας ἀνακειµένους, τὸν 
µὲν κασσιτέρινον τὸν δὲ χαλκοῦν, εἰργασµένους τὸν ἀρ- 
χαῖον τρόπον. λέγεται δὲ τούτους ∆αιδάλου εἶναι ἔργα, 
ὑπόµνηµα τῶν πάλαι, ὅτε Μίνω φεύγων ἐκ Σικελίας καὶ 
Κρήτης εἰς τούτους τοὺς τόπους παρέβαλε. ταύτας δὲ τὰς 
νήσους φασὶ προκεχωκέναι τὸν Ἠριδανὸν ποταµόν. ἔστι δὲ 
καὶ λίµνη, ὡς ἔοικε, πλησίον τοῦ ποταµοῦ, ὕδωρ ἔχουσα 



θερµόν· ὀσµὴ δ' ἀπ' αὐτῆς βαρεῖα καὶ χαλεπὴ ἀποπνεῖ, 
καὶ οὔτε ζῷον οὐδὲν πίνει ἐξ αὐτῆς οὔτε ὄρνεον ὑπερίπταται, 
ἀλλὰ πίπτει καὶ ἀποθνήσκει. ἔχει δὲ τὸν µὲν κύκλον    
σταδίων διακοσίων, τὸ δὲ εὖρος ὡς δέκα. µυθεύουσι δὲ οἱ 
ἐγχώριοι Φαέθοντα κεραυνωθέντα πεσεῖν εἰς ταύτην τὴν 
λίµνην. εἶναι δ' ἐν αὐτῇ αἰγείρους πολλάς, ἐξ ὧν ἐκπί- 
πτειν τὸ καλούµενον ἤλεκτρον. τοῦτο δὲ λέγουσιν ὅµοιον 
εἶναι κόµµι, ἀποσκληρύνεσθαι δὲ ὡσανεὶ λίθον, καὶ συλ- 
λεγόµενον ὑπὸ τῶν ἐγχωρίων διαφέρεσθαι εἰς τοὺς Ἕλλη- 
νας. εἰς ταύτας οὖν τὰς νήσους ∆αίδαλόν φασιν ἐλθεῖν, 
καὶ κατασχόντα αὐτὰς ἀναθεῖναι ἐν µιᾷ αὐτῶν τὴν αὑτοῦ 

εἰκόνα, καὶ τὴν τοῦ υἱοῦ Ἰκάρου ἐν τῇ ἑτέρᾳ. ὕστερον δ' ἐπι- 
πλευσάντων ἐπ' αὐτοὺς Πελασγῶν τῶν ἐκπεσόντων ἐξ 
Ἄργους φυγεῖν τὸν ∆αίδαλον, καὶ ἀφικέσθαι εἰς Ἴκαρον 
τὴν νῆσον. 
 Ἐν τῇ Σικελίᾳ περὶ τὴν καλουµένην Ἔνναν σπήλαιόν 
τι λέγεται εἶναι, περὶ ὃ κύκλῳ πεφυκέναι φασὶ τῶν τε 
ἄλλων ἀνθέων πλῆθος ἀνὰ πᾶσαν ὥραν, πολὺ δὲ µάλιστα 
τῶν ἴων ἀπέραντόν τινα τόπον συµπεπληρῶσθαι, ἃ τὴν 
σύνεγγυς χώραν εὐωδίας πληροῖ, ὥστε τοὺς κυνηγοῦντας, 
τῶν κυνῶν κρατουµένων ὑπὸ τῆς ὀδµῆς, ἐξαδυνατεῖν τοὺς 
λαγὼς ἰχνεύειν. διὰ δὲ τούτου τοῦ χάσµατος ἀσυµφανής 
ἐστιν ὑπόνοµος, καθ' ὅν φασι τὴν ἁρπαγὴν ποιήσασθαι 
τὸν Πλούτωνα τῆς Κόρης. εὑρίσκεσθαι δέ φασιν ἐν τούτῳ 
τῷ τόπῳ πυροὺς οὔτε τοῖς ἐγχωρίοις ὁµοίους οἷς χρῶνται 
οὔτε ἄλλοις ἐπεισάκτοις, ἀλλ' ἰδιότητά τινα µεγάλην 
ἔχοντας. καὶ τούτῳ σηµειοῦνται τὸ πρώτως παρ' αὑτοῖς 
φανῆναι πύρινον καρπόν. ὅθεν καὶ τῆς ∆ήµητρος ἀντιποι- 
οῦνται, φάµενοι παρ' αὑτοῖς τὴν θεὸν γεγονέναι. 
 Ἐν Κρήτῃ λύκους καὶ ἄρκτους τούς τ' ἔχεις, ὁµοίως 
δὲ καὶ τὰ παραπλήσια τούτοις θηρία οὔ φασι γίνεσθαι 
διὰ τὸ τὸν ∆ία γενέσθαι ἐν αὐτῇ. 

 Ἐν τῇ θαλάσσῃ τῇ ἔξω Ἡρακλείων στηλῶν φασὶν 
ὑπὸ Καρχηδονίων νῆσον εὑρεθῆναι ἐρήµην, ἔχουσαν ὕλην τε 
παντοδαπὴν καὶ ποταµοὺς πλωτούς, καὶ τοῖς λοιποῖς καρ- 
ποῖς θαυµαστήν, ἀπέχουσαν δὲ πλειόνων ἡµερῶν πλοῦν· ἐν 
ᾗ ἐπιµισγοµένων τῶν Καρχηδονίων πολλάκις διὰ τὴν εὐ-   
δαιµονίαν, ἐνίων γε µὴν καὶ οἰκούντων, τοὺς προεστῶτας τῶν 
Καρχηδονίων ἀπείπασθαι θανάτῳ ζηµιοῦν τοὺς εἰς αὐτὴν 
πλευσοµένους, καὶ τοὺς ἐνοικοῦντας πάντας ἀφανίσαι, ἵνα 
µὴ διαγγέλλωσι, µηδὲ πλῆθος συστραφὲν ἐπ' αὐτῶν ἐπὶ 
τὴν νῆσον κυρίας τύχῃ καὶ τὴν τῶν Καρχηδονίων εὐδαι- 
µονίαν ἀφέληται. 



 Ἐκ τῆς Ἰταλίας φασὶν ἕως τῆς Κελτικῆς καὶ Κελ- 
τολιγύων καὶ Ἰβήρων εἶναί τινα ὁδὸν Ἡράκλειαν καλουµέ- 
νην, δι' ἧς ἐάν τε Ἕλλην ἐάν τε ἐγχώριός τις πορεύηται, 
τηρεῖσθαι ὑπὸ τῶν παροικούντων, ὅπως µηδὲν ἀδικηθῇ· τὴν 
γὰρ ζηµίαν ἐκτίνειν καθ' οὓς ἂν γένηται τὸ ἀδίκηµα. 
 Φασὶ δὲ παρὰ τοῖς Κελτοῖς φάρµακον ὑπάρχειν τὸ 
καλούµενον ὑπ' αὐτῶν τοξικόν· ὃ λέγουσιν οὕτω ταχεῖαν 
ποιεῖν τὴν φθορὰν ὥστε τῶν Κελτῶν τοὺς κυνηγοῦντας, ὅταν 
ἔλαφον ἢ ἄλλο τι ζῷον τοξεύσωσιν, ἐπιτρέχοντας ἐκ σπου- 
δῆς ἐκτέµνειν τῆς σαρκὸς τὸ τετρωµένον πρὸ τοῦ τὸ φάρ- 

µακον διαδῦναι, ἅµα µὲν τῆς προσφορᾶς ἕνεκα, ἅµα δὲ 
ὅπως µὴ σαπῇ τὸ ζῷον. εὑρῆσθαι δὲ τούτῳ λέγουσιν ἀντι- 
φάρµακον τὸν τῆς δρυὸς φλοιόν· οἱ δ' ἕτερόν τι φύλλον, 
ὃ καλοῦσι κοράκιον διὰ τὸ κατανοηθῆναι ὑπ' αὐτῶν κόρα- 
κα, γευσάµενον τοῦ φαρµάκου καὶ κακῶς διατιθέµενον, 
ἐπὶ τὸ φύλλον ὁρµήσαντα τοῦτο καὶ καταπιόντα παύσα- 
σθαι τῆς ἀλγηδόνος. 
 Ἐν τῇ Ἰβηρίᾳ λέγουσι τῶν δρυµῶν ἐµπρησθέντων ὑπό 
τινων ποιµένων, καὶ τῆς γῆς διαθερµανθείσης ὑπὸ τῆς 
ὕλης, φανερῶς ἀργύρῳ ῥεῦσαι τὴν χώραν, καὶ µετὰ χρό- 
νον σεισµῶν ἐπιγενοµένων καὶ τῶν τόπων ῥαγέντων πάµ- 
πληθες συναχθῆναι ἀργύριον, ὃ δὴ καὶ τοῖς Μασσαλιώταις 
πρόσοδον ἐποίησεν οὐ τὴν τυχοῦσαν. 
 Ἐν ταῖς Γυµνησίαις ταῖς κειµέναις νήσοις κατὰ τὴν 
Ἰβηρίαν, ἃς µετὰ τὰς λεγοµένας ἑπτὰ µεγίστας λέγουσιν 
εἶναι, φασὶν ἔλαιον µὴ γίνεσθαι ἐξ ἐλαιῶν, ἐκ δὲ τῆς 
τερµίνθου κοµιδῇ πολὺ καὶ εἰς πάντα ἁρµόττον. λέγουσι 
δὲ οὕτω τοὺς οἰκοῦντας αὐτὰς Ἴβηρας καταγύνους εἶναι ὥστε 
ἀντὶ ἑνὸς σώµατος θηλυκοῦ διδόναι τοῖς ἐµπόροις τέτταρα    
καὶ πέντε σώµατα ἄρρενα. στρατευόµενοι δὲ παρὰ Καρ- 
χηδονίοις τοὺς µισθοὺς ὅταν λάβωσιν, ἄλλο µέν, ὡς ἔοικεν, 

οὐδὲν ἀγοράζουσι, γυναῖκας δέ. οὐ γὰρ χρυσίον οὐδὲ ἀργύ- 
ριον ἔξεστι παρ' αὐτοῖς οὐδένα ἔχειν. ἐπιλέγεται δέ τι τοιοῦ- 
τον ἐπὶ τῷ κωλύειν χρήµατα εἰσάγειν αὐτούς, ὅτι τὴν 
στρατείαν Ἡρακλῆς ἐποιήσατο ἐπὶ τὴν Ἰβηρίαν διὰ τοὺς 
τῶν ἐνοικούντων πλούτους. 
 Ἐν τῇ τῶν Μασσαλιωτῶν χώρᾳ περὶ τὴν Λιγυστικήν 
φασιν εἶναί τινα λίµνην, ταύτην δὲ ἀναζεῖν καὶ ὑπερχεῖ- 
σθαι, καὶ τοσούτους ἰχθῦς ἐκβάλλειν τὸ πλῆθος ὥστε µὴ 
πιστεύειν. ἐπειδὰν δὲ οἱ ἐτησίαι πνεύσωσιν, ἐπιχώννυσθαι 
τὸ ἔδαφος ἐπ' αὐτήν, καὶ τοιοῦτον κονιορτὸν γίνεσθαι αὐ- 
τόθι, καὶ ἀποστερεοῦσθαι τὴν ἐπιφάνειαν αὐτῆς ὡσανεὶ 
ἔδαφος. τοῖς δὲ τριόδουσι διακόπτοντας τοὺς ἐγχωρίους 



ἑτοίµως ὅσους ἂν βούλωνται ἰχθύας ἐξαίρειν ἐξ αὐτῆς. 
λέγεται δέ τινας τῶν Λιγύων οὕτω σφενδονᾶν εὖ ὥστε, 
ὅταν πλείους ἴδωσιν ὄρνιθας, διερεθίζεσθαι πρὸς ἀλλήλους 
ποῖον ἕκαστος παρασκευάζεται βαλεῖν, ὡς ἑτοίµως ἁπάν- 
των τευξοµένων. ἴδιον δέ φασι καὶ τοῦτο παρ' αὐτοῖς 
εἶναι· αἱ γυναῖκες ἅµα ἐργαζόµεναι τίκτουσιν, καὶ τὸ 
παιδίον ὕδατι περικλύσασαι παραχρῆµα σκάπτουσι καὶ 
σκάλλουσι καὶ τἆλλα οἰκονοµοῦσιν ἃ καὶ µὴ τικτούσαις 
αὐταῖς ἦν πρακτέον. θαῦµα δὲ καὶ τοῦτο παρὰ τοῖς 

Λίγυσι· φασὶ γὰρ παρ' αὐτοῖς ποταµὸν εἶναι οὗ τὸ ῥεῦµα 
αἴρεται µετέωρον καὶ ῥεῖ, ὥστε τοὺς πέραν µὴ ὁρᾶσθαι. 
 Ἐν δὲ τῇ Τυρρηνίᾳ λέγεταί τις νῆσος Αἰθάλεια ὀνο- 
µαζοµένη, ἐν ᾗ ἐκ τοῦ αὐτοῦ µετάλλου πρότερον µὲν χαλ- 
κὸς ὠρύσσετο, ἐξ οὗ φασὶ πάντα κεχαλκευµένα παρ' 
αὐτοῖς εἶναι, ἔπειτα µηκέτι εὑρίσκεσθαι, χρόνου δὲ διελ- 
θόντος πολλοῦ φανῆναι ἐκ τοῦ αὐτοῦ µετάλλου σίδηρον, ᾧ 
νῦν ἔτι χρῶνται Τυρρηνοὶ οἱ τὸ καλούµενον Ποπλώνιον οἰ- 
κοῦντες. ἔστι δέ τις ἐν τῇ Τυρρηνίᾳ πόλις Οἰναρέα κα- 
λουµένη, ἣν ὑπερβολῇ φασὶν ὀχυρὰν εἶναι· ἐν γὰρ µέσῃ 
αὐτῇ λόφος ἐστὶν ὑψηλός, τριάκοντα σταδίους ἀνέχων ἄνω, 
καὶ κάτω ὕλην παντοδαπὴν καὶ ὕδατα. φοβουµένους οὖν   
τοὺς ἐνοικοῦντας λέγουσι µή τις τύραννος γένηται, προΐ- 
στασθαι αὑτῶν τοὺς ἐκ τῶν οἰκετῶν ἠλευθερωµένους· καὶ 
οὗτοι ἄρχουσιν αὐτῶν, κατ' ἐνιαυτὸν δ' ἄλλους ἀντικαθι- 
στάναι τοιούτους. 
 Ἐν τῇ Κύµῃ τῇ περὶ τὴν Ἰταλίαν δείκνυταί τις, ὡς 
ἔοικε, θάλαµος κατάγειος Σιβύλλης τῆς χρησµολόγου, 
ἣν πολυχρονιωτάτην γενοµένην παρθένον διαµεῖναί φασιν, 
οὖσαν µὲν Ἐρυθραίαν, ὑπό τινων δὲ τὴν Ἰταλίαν κατοι- 
κούντων Κυµαίαν, ὑπὸ δέ τινων Μελάγκραιραν καλουµέ- 

νην. τοῦτον δὲ τὸν τόπον λέγεται κυριεύεσθαι ὑπὸ Λευ- 
κανῶν. εἶναι δὲ λέγουσιν ἐν ἐκείνοις τοῖς τόποις περὶ τὴν 
Κύµην ποταµόν τινα Κετὸν ὀνοµαζόµενον, εἰς ὅν φασι 
 
τὸν πλείω χρόνον τὸ ἐµβληθὲν πρῶτον περιφύεσθαι καὶ 
τέλος ἀπολιθοῦσθαι. 
 Ἀλκιµένει τῷ Συβαρίτῃ φασὶ κατασκευασθῆναι ἱµά- 
τιον τοιοῦτον τῇ πολυτελείᾳ, ὥστε προτίθεσθαι αὐτὸ ἐπὶ 
Λακινίῳ τῇ πανηγύρει τῆς Ἥρας, εἰς ἣν συµπορεύονται 
πάντες Ἰταλιῶται, τῶν τε δεικνυµένων µάλιστα πάντων 
ἐκεῖνο θαυµάζεσθαι· οὗ φασὶ κυριεύσαντα ∆ιονύσιον τὸν 
πρεσβύτερον ἀποδόσθαι Καρχηδονίοις ἑκατὸν καὶ εἴκοσι 
ταλάντων. ἦν δ' αὐτὸ µὲν ἁλουργές, τῷ δὲ µεγέθει πεντε- 



καιδεκάπηχυ, ἑκατέρωθεν δὲ διείληπτο ζῳδίοις ἐνυφασµέ- 
νοις, ἄνωθεν µὲν Σούσοις, κάτωθεν δὲ Πέρσαις· ἀνὰ µέ- 
σον δὲ ἦν Ζεύς, Ἥρα, Θέµις, Ἀθηνᾶ, Ἀπόλλων, Ἀφρο- 
δίτη. παρὰ δ' ἑκάτερον πέρας Ἀλκιµένης ἦν, ἑκατέρωθεν 
δὲ Σύβαρις. 
 Περὶ τὴν ἄκραν τὴν Ἰαπυγίαν φασὶν ἔκ τινος τόπου, 
ἐν ᾧ συνέβη γενέσθαι, ὡς µυθολογοῦσιν, Ἡρακλεῖ πρὸς 
γίγαντας µάχην, ῥεῖν ἰχῶρα πολὺν καὶ τοιοῦτον ὥστε 

διὰ τὸ βάρος τῆς ὀσµῆς ἄπλουν εἶναι τὴν κατὰ τὸν τόπον 
θάλασσαν. λέγουσι δὲ πολλαχοῦ τῆς Ἰταλίας Ἡρακλέους 
εἶναι πολλὰ µνηµόσυνα ἐν ταῖς ὁδοῖς ἃς ἐκεῖνος ἐπορεύθη. 
περὶ δὲ Πανδοσίαν τῆς Ἰαπυγίας ἴχνη τοῦ θεοῦ δείκνυται, 
ἐφ' ἃ οὐδενὶ ἐπιβατέον. ἔστι καὶ περὶ ἄκραν Ἰαπυγίαν    
λίθος ἁµαξιαῖος, ὃν ὑπ' ἐκείνου ἀρθέντα µετατεθῆναί φα- 
σιν, ἀφ' ἑνὸς δὲ δακτύλου κινεῖσθαι συµβέβηκεν. 
 Ἐν τῇ τῶν Ὀρχοµενίων πόλει τῇ ἐν Βοιωτοῖς φα- 
νῆναί φασιν ἀλώπεκα, ἣν κυνὸς διώκοντος εἰσδῦναι εἴς 
τινα ὑπόνοµον, καὶ τὸν κύνα συνεισδῦναι αὐτῇ, καὶ ὑλα- 
κτοῦντα ἦχον µέγαν ποιεῖν ὡσανεὶ εὐρυχωρίας τινὸς ὑπαρ- 
χούσης αὐτῷ· τοὺς δὲ κυνηγέτας ἔννοιαν λαβόντας δαι- 
µονίαν, ἀναρρήξαντας τὴν εἴσδυσιν συνῶσαι καὶ αὐτούς· 
ἰδόντας δὲ διά τινων ὀπῶν εἰσερχόµενον ἔσω τὸ φῶς, 
εὐσυνόπτως τὰ λοιπὰ θεάσασθαι, καὶ ἐλθόντας ἀπαγγεῖ- 
λαι τοῖς ἄρχουσιν. 
 Ἐν τῇ Σαρδοῖ τῇ νήσῳ κατασκευάσµατά φασιν 
εἶναι εἰς τὸν Ἑλληνικὸν τρόπον διακείµενα τὸν ἀρχαῖον, 
ἄλλα τε πολλὰ καὶ καλὰ καὶ θόλους περισσοῖς τοῖς ῥυθ- 
µοῖς κατεξεσµένους· τούτους δ' ὑπὸ Ἰολάου τοῦ Ἰφικλέους 
κατασκευασθῆναι, ὅτε τοὺς Θεσπιάδας τοὺς ἐξ Ἡρακλέους 

παραλαβὼν ἔπλευσεν εἰς ἐκείνους τοὺς τόπους ἐποικήσων, ὡς 
κατὰ συγγένειαν αὑτῷ τὴν Ἡρακλέους προσήκοντας διὰ 
τὸ πάσης τῆς πρὸς ἑσπέραν κύριον Ἡρακλέα γενέσθαι. 
αὕτη δὲ ἡ νῆσος, ὡς ἔοικεν, ἐκαλεῖτο µὲν πρότερον Ἰχ- 
νοῦσσα διὰ τὸ ἐσχηµατίσθαι τῇ περιµέτρῳ ὁµοιότατα 
ἀνθρωπίνῳ ἴχνει, εὐδαίµων δὲ καὶ πάµφορος ἔµπροσθεν 
λέγεται εἶναι· τὸν γὰρ Ἀρισταῖον, ὅν φασι γεωργικώτατον 
εἶναι ἐπὶ τῶν ἀρχαίων, τοῦτον αὐτῶν ἄρξαι µυθολογοῦσιν, 
ὑπὸ µεγάλων ὀρνέων ἔµπροσθεν καὶ πολλῶν κατεχοµένων. 
νῦν µὲν οὖν οὐκέτι φέρει τοιοῦτον οὐδὲν διὰ τὸ κυριευθεῖ- 
σαν ὑπὸ Καρχηδονίων ἐκκοπῆναι πάντας τοὺς χρησίµους 
εἰς προσφορὰν καρπούς, καὶ θάνατον τὴν ζηµίαν τοῖς ἐγ- 
χωρίοις τετάχθαι, ἐάν τις τῶν τοιούτων τι ἀναφυτεύῃ. 
 Ἐν µιᾷ τῶν ἑπτὰ νήσων τῶν Αἰόλου καλουµένων, ἣ 



καλεῖται Λιπάρα, τάφον εἶναι µυθολογοῦσι, περὶ οὗ καὶ 
ἄλλα µὲν πολλὰ καὶ τερατώδη λέγουσι, τοῦτο δ' ὅτι οὐκ 
ἀσφαλές ἐστι προσελθεῖν πρὸς ἐκεῖνον τὸν τόπον τῆς νυ- 
κτός, συµφωνοῦσιν· ἐξακούεσθαι γὰρ τυµπάνων καὶ κυµ-   
βάλων ἦχον γέλωτά τε µετὰ θορύβου καὶ κροτάλων 
ἐναργῶς. λέγουσι δέ τι τερατωδέστερον γεγονέναι περὶ τὸ 
σπήλαιον· πρὸ ἡµέρας γὰρ ἐγκοιµηθῆναί τινα ἐν αὐτῷ 

οἰνωµένον, καὶ τοῦτον ὑπὸ τῶν οἰκετῶν ζητούµενον ἐφ' 
ἡµέρας τρεῖς διατελέσαι, τῇ δὲ τετάρτῃ εὑρεθέντα ὡς νε- 
κρὸν ἀποκοµισθῆναι ὑπὸ τῶν οἰκείων εἰς τὸν ἴδιον τάφον, 
καὶ τῶν νοµιζοµένων τυχόντα πάντων ἐξαίφνης ἀναστῆναι, 
καὶ διηγεῖσθαι τὰ καθ' ἑαυτὸν συµβεβηκότα. τοῦτο µὲν 
οὖν ἡµῖν φαίνεται µυθωδέστερον· ὅµως µέντοι ἔδει µὴ πα- 
ραλιπεῖν ἀµνηµόνευτον αὐτό, τῶν περὶ τὸν τόπον ἐκεῖνον 
τὴν ἀναγραφὴν ποιούµενον. 
 Περὶ τὴν Κύµην τὴν ἐν Ἰταλίᾳ λίµνη ἐστὶν ἡ προ- 
σαγορευοµένη ἄορνος, αὐτὴ µέν, ὡς ἔοικεν, οὐκ ἔχουσά 
τι θαυµαστόν· περικεῖσθαι γὰρ λέγουσι περὶ αὐτὴν λόφους 
κύκλῳ, τὸ ὕψος οὐκ ἐλάσσους τριῶν σταδίων, καὶ αὐτὴν 
εἶναι τῷ σχήµατι κυκλοτερῆ, τὸ βάθος ἔχουσαν ἀνυπέρ- 
βλητον. ἐκεῖνο δὲ θαυµάσιον φαίνεται· ὑπερκειµένων γὰρ 
αὐτῇ πυκνῶν δένδρων, καί τινων ἐν αὐτῇ κατακεκλιµένων, 
οὐδὲν ἔστιν ἰδεῖν φύλλον ἐπὶ τοῦ ὕδατος ἐφεστηκός, ἀλλ' 
οὕτω καθαρώτατόν ἐστι τὸ ὕδωρ ὥστε τοὺς θεωµένους θαυ- 
µάζειν. περὶ δὲ τὴν ἀπέχουσαν ἤπειρον αὐτῆς οὐ πολὺ 
θερµὸν ὕδωρ πολλαχόθεν ἐκπίπτει, καὶ ὁ τόπος ἅπας κα- 
λεῖται Πυριφλεγέθων. ὅτι δὲ οὐδὲν διίπταται ὄρνεον αὐτήν, 
ψεῦδος· οἱ γὰρ παραγενόµενοι λέγουσι πλῆθός τι κύκνων 

ἐν αὐτῇ γίνεσθαι. 
 Φασὶ τὰς Σειρηνούσας νήσους κεῖσθαι µὲν ἐν τῇ Ἰτα- 
λίᾳ περὶ τὸν πορθµὸν ἐπ' αὐτῆς τῆς ἄκρας, ὃς κεῖται 
πρὸ τοῦ προπεπτωκότος τόπου καὶ διαλαµβάνοντος τοῖς 
κόλποις τόν τε περιέχοντα τὴν Κύµην καὶ τὸν διειληφότα 
τὴν Ποσειδωνίαν καλουµένην· ἐν ᾧ καὶ νεὼς αὐτῶν ἵδρυται, 
καὶ τιµῶνται καθ' ὑπερβολὴν ὑπὸ τῶν περιοίκων θυσίαις 
ἐπιµελῶς· ὧν καὶ τὰ ὀνόµατα µνηµονεύοντες καλοῦσι τὴν 
µὲν Παρθενόπην, τὴν δὲ Λευκωσίαν, τὴν δὲ τρίτην Λίγειαν. 
 Λέγεται δὲ µεταξὺ τῆς Μεντορικῆς καὶ τῆς Ἰστριανῆς    
ὄρος τι εἶναι τὸ καλούµενον ∆έλφιον, ἔχον λόφον ὑψηλόν. 
ἐπὶ τοῦτον τὸν λόφον ὅταν ἀναβαίνωσιν οἱ Μέντορες οἱ ἐπὶ 
τοῦ Ἀδρίου οἰκοῦντες, ἀποθεωροῦσιν, ὡς ἔοικε, τὰ εἰς τὸν Πόν- 
τον εἰσπλέοντα πλοῖα. εἶναι δὲ καί τινα τόπον ἐν τοῖς 
ἀνὰ µέσον διαστήµασιν, εἰς ὃν ἀγορᾶς κοινῆς γινοµένης 



πωλεῖσθαι παρὰ µὲν τῶν ἐκ τοῦ Πόντου ἐµπόρων ἀναβαι- 
νόντων τὰ Λέσβια καὶ Χῖα καὶ Θάσια, παρὰ δὲ τῶν ἐκ 
τοῦ Ἀδρίου τοὺς Κερκυραϊκοὺς ἀµφορεῖς. 
 Φασὶ δὲ καὶ τὸν Ἴστρον ῥέοντα ἐκ τῶν Ἑρκυνίων κα- 
λουµένων δρυµῶν σχίζεσθαι, καὶ τῇ µὲν εἰς τὸν Πόντον 
ῥεῖν, τῇ δὲ εἰς τὸν Ἀδρίαν ἐκβάλλειν. σηµεῖον δὲ οὐ µόνον 

ἐν τοῖς νῦν καιροῖς ἑωράκαµεν, ἀλλὰ καὶ ἐπὶ τῶν ἀρχαίων 
µᾶλλον, οἷον τὰ ἐκεῖ ἄπλωτα εἶναι· καὶ γὰρ Ἰάσονα τὸν 
µὲν εἴσπλουν κατὰ Κυανέας, τὸν δὲ ἐκ τοῦ Πόντου ἔκπλουν 
κατὰ τὸν Ἴστρον ποιήσασθαί φασι· καὶ φέρουσιν ἄλλα τε 
τεκµήρια οὐκ ὀλίγα, καὶ κατὰ µὲν τὴν χώραν βωµοὺς 
ὑπὸ τοῦ Ἰάσονος ἀνακειµένους δεικνύουσιν, ἐν δὲ µιᾷ τῶν 
νήσων τῶν ἐν τῷ Ἀδρίᾳ ἱερὸν Ἀρτέµιδος ὑπὸ Μηδείας ἱδρυ- 
µένον. ἔτι δὲ λέγουσιν ὡς οὐκ ἂν παρέπλευσε τὰς Πλαγ- 
κτὰς καλουµένας, εἰ µὴ ἐκεῖθεν ἀπέπλει. καὶ ἐν τῇ Αἰθα- 
λείᾳ δὲ νήσῳ, τῇ κειµένῃ ἐν τῷ Τυρρηνικῷ πελάγει, ἄλλα 
τε δεικνύουσι µνηµεῖα τῶν ἀριστέων καὶ τὸ ἐπὶ τῶν ψήφων 
δὲ λεγόµενον· παρὰ γὰρ τὸν αἰγιαλὸν ψήφους φασὶν εἶναι 
ποικίλας, ταύτας δ' οἱ Ἕλληνες οἱ τὴν νῆσον οἰκοῦντες 
λέγουσι τὴν χροιὰν λαβεῖν ἀπὸ τῶν στλεγγισµάτων ὧν ἐποι- 
οῦντο ἀλειφόµενοι· ἀπὸ ἐκείνων γὰρ τῶν χρόνων οὔτε πρό- 
τερον ἑωρᾶσθαι µυθολογοῦσι τοιαύτας ψήφους οὔθ' ὕστερον 
ἐπιγενοµένας. ἔτι δὲ τούτων φανερώτερα σηµεῖα λέγουσιν, 
ὅτι οὐ διὰ τῶν Συµπληγάδων ἐγένετο ὁ ἔκπλους, αὐτῷ τῷ 
ποιητῇ ἐν ἐκείνοις τοῖς τόποις µάρτυρι χρώµενοι. τὴν γὰρ 
δυσχέρειαν τοῦ κινδύνου ἐµφανίζοντα λέγειν ὅτι οὐκ ἔστι 
παραπλεῦσαι τὸν τόπον, 

 ἀλλά θ' ὁµοῦ πίνακάς τε νεῶν καὶ σώµατα φωτῶν 
 κύµαθ' ἁλὸς φορέουσι πυρός τ' ὀλοοῖο θύελλαι.   
περὶ µὲν οὖν τὰς Κυανέας οὐ λέγεται πῦρ ἀναπέµπειν, 
περὶ δὲ τὸν πορθµὸν τὸν διαλαµβάνοντα τὴν Σικελίαν, ἐφ' 
ἑκάτερα κειµένων τῶν τοῦ πυρὸς ἀναφυσηµάτων, καὶ τῆς 
 
τε νήσου συνεχῶς καιοµένης, καὶ τοῦ περὶ τὴν Αἴτνην ῥεύ- 
µατος πολλάκις τὴν χώραν ἐπιδεδραµηκότος. 
 Ἐν Τάραντι ἐναγίζειν κατά τινας χρόνους φασὶν 
Ἀτρείδαις καὶ Τυδείδαις καὶ Αἰακίδαις καὶ Λαερτιάδαις, 
καὶ Ἀγαµεµνονίδαις δὲ χωρὶς θυσίαν ἐπιτελεῖν ἐν ἄλλῃ 
ἡµέρᾳ ἰδίᾳ, ἐν ᾗ νόµιµον εἶναι ταῖς γυναιξὶ µὴ γεύσασθαι 
τῶν ἐκείνοις θυοµένων. ἔστι δὲ καὶ Ἀχιλλέως νεὼς παρ' 
αὐτοῖς. λέγεται δὲ µετὰ τὸ παραλαβεῖν τοὺς Ταραντίνους 
Ἡράκλειαν τὸν τόπον καλεῖσθαι ὃν νῦν κατοικοῦσιν, ἐν 
δὲ τοῖς ἄνω χρόνοις τῶν Ἰώνων κατεχόντων Πλεῖον· ἔτι δὲ 



ἐκείνων ἔµπροσθεν ὑπὸ τῶν Τρώων τῶν κατασχόντων αὐ- 
τὴν Σίγειον ὠνοµάσθαι. παρὰ δὲ τοῖς Συβαρίταις λέγε- 
ται Φιλοκτήτην τιµᾶσθαι. κατοικῆσαι γὰρ αὐτὸν ἐκ Τροίας 
ἀνακοµισθέντα τὰ καλούµενα Μύκαλλα τῆς Κροτωνιάτιδος, 
ἅ φασιν ἀπέχειν ἑκατὸν εἴκοσι σταδίων, καὶ ἀναθεῖναι 

ἱστοροῦσι τὰ τόξα τὰ Ἡράκλεια αὐτὸν εἰς τὸ τοῦ Ἀπόλλω- 
νος τοῦ ἁλίου. ἐκεῖθεν δέ φασι τοὺς Κροτωνιάτας κατὰ τὴν 
ἐπικράτειαν ἀναθεῖναι αὐτὰ εἰς τὸ Ἀπολλώνιον τὸ παρ' 
αὑτοῖς. λέγεται δὲ καὶ τελευτήσαντα ἐκεῖ κεῖσθαι αὐτὸν 
παρὰ τὸν ποταµὸν τὸν Σύβαριν, βοηθήσαντα Ῥοδίοις τοῖς 
µετὰ Τληπολέµου εἰς τοὺς ἐκεῖ τόπους ἀπενεχθεῖσι καὶ 
µάχην συνάψασι πρὸς τοὺς ἐνοικοῦντας τῶν βαρβάρων ἐκεί- 
νην τὴν χώραν. 
 Περὶ δὲ τὴν Ἰταλίαν τὴν καλουµένην Γαργαρίαν, ἐγ- 
γὺς Μεταποντίου, Ἀθηνᾶς ἱερὸν εἶναί φασιν Ἑλληνίας, ἔν- 
θα τὰ τοῦ Ἐπειοῦ λέγουσιν ἀνακεῖσθαι ὄργανα, ἃ εἰς τὸν 
δούρειον ἵππον ἐποίησεν, ἐκείνου τὴν ἐπωνυµίαν ἐπιθέντος. 
φανταζοµένην γὰρ αὐτῷ τὴν Ἀθηνᾶν κατὰ τὸν ὕπνον ἀξιοῦν 
ἀναθεῖναι τὰ ὄργανα, καὶ διὰ τοῦτο βραδυτέρας τυγχάνον- 
τα τῆς ἀναγωγῆς εἱλεῖσθαι ἐν τῷ τόπῳ, µὴ δυνάµενον 
ἐκπλεῦσαι· ὅθεν Ἑλληνίας Ἀθηνᾶς τὸ ἱερὸν προσαγο- 
ρεύεσθαι.    
 Λέγεται περὶ τὸν ὀνοµαζόµενον τῆς ∆αυνίας τόπον 
ἱερὸν εἶναι Ἀθηνᾶς Ἀχαΐας καλούµενον, ἐν ᾧ δὴ πελέκεις 
χαλκοῦς καὶ ὅπλα τῶν ∆ιοµήδους ἑταίρων καὶ αὐτοῦ ἀνα- 
κεῖσθαι. ἐν τούτῳ τῷ τόπῳ φασὶν εἶναι κύνας οἳ τοὺς ἀφι- 

κνουµένους τῶν Ἑλλήνων οὐκ ἀδικοῦσιν, ἀλλὰ σαίνουσιν 
ὥσπερ τοὺς συνηθεστάτους. πάντες δὲ οἱ ∆αύνιοι καὶ οἱ πλη- 
σιόχωροι αὐτοῖς µελανειµονοῦσι, καὶ ἄνδρες καὶ γυναῖκες, 
διὰ ταύτην, ὡς ἔοικε, τὴν αἰτίαν. τὰς γὰρ Τρῳάδας τὰς 
ληφθείσας αἰχµαλώτους καὶ εἰς ἐκείνους τοὺς τόπους ἀφικο- 
µένας, εὐλαβηθείσας µὴ πικρᾶς δουλείας τύχωσιν ὑπὸ τῶν 
ἐν ταῖς πατρίσι προϋπαρχουσῶν τοῖς Ἀχαιοῖς γυναικῶν, λέ- 
γεται τὰς ναῦς αὐτῶν ἐµπρῆσαι, ἵν' ἅµα µὲν τὴν προς- 
δοκωµένην δουλείαν ἐκφύγωσιν, ἅµα δ' ὅπως µετ' ἐκείνων 
µένειν ἀναγκασθέντων συναρµοσθεῖσαι κατάσχωσιν αὐτοὺς 
ἄνδρας. πάνυ δὲ καὶ τῷ ποιητῇ καλῶς πέφρασται περὶ 
αὐτῶν· ἑλκεσιπέπλους γὰρ καὶ βαθυκόλπους κἀκείνας, ὡς 
ἔοικεν, ἰδεῖν ἔστιν. 
 Ἐν δὲ τοῖς Πευκετίνοις εἶναί φασιν Ἀρτέµιδος ἱερόν, 
ἐν ᾧ τὴν διωνοµασµένην ἐν ἐκείνοις τοῖς τόποις χαλκῆν 
ἕλικα ἀνακεῖσθαι λέγουσιν, ἔχουσαν ἐπίγραµµα “∆ιοµήδης 
Ἀρτέµιδι.” µυθολογεῖται δ' ἐκεῖνον ἐλάφῳ περὶ τὸν τρά- 



χηλον περιθεῖναι, τὴν δὲ περιφῦναι, καὶ τοῦτον τὸν τρόπον 
εὑρισκοµένην ὑπὸ Ἀγαθοκλέους ὕστερον τοῦ βασιλέως Σικε- 
λιωτῶν εἰς τὸ τοῦ ∆ιὸς ἱερὸν ἀνατεθῆναί φασιν. 
 Ἐν τῇ ἄκρᾳ τῆς Σικελίας τῇ καλουµένῃ Πελωριάδι 

τοσοῦτον γίνεσθαι κρόκον, ὥστε παρὰ τισὶ µὲν τῶν ἐν 
ἐκείνοις τοῖς τόποις κατοικούντων µὴ γνωρίζεσθαι Ἑλλήνων 
ποῖόν τί ἐστι τὸ ἄνθος, ἐπὶ δὲ τῆς Πελωριάδος ἁµάξας 
κατακοµίζειν µεγάλας τοὺς βουλοµένους, καὶ κατὰ τὴν 
ἐαρινὴν ὥραν τὰς στρωµνὰς καὶ τὰς σκηνὰς ἐκ κρόκου 
κατασκευάζειν. 
 Φησὶν εἶναι ὁ Πολύκριτος ὁ τὰ Σικελικὰ γεγραφὼς 
ἐν ἔπεσιν ἔν τινι τόπῳ τῆς µεσογείου λιµνίον τι ἔχον ὅσον 
ἀσπίδος τὸ περίµετρον, τοῦτο δ' ἔχει ὕδωρ διαυγὲς µὲν 
µικρῷ δὲ θολερώτερον. εἰς τοῦτ' οὖν ἐάν τις εἰσβῇ λούσα-   
σθαι χρείαν ἔχων, αὔξεται εἰς εὖρος, ἐὰν δὲ καὶ δεύτε- 
ρον, µᾶλλον πλατύνεται· τὸ δὲ πέρας ἕως εἰς πεντήκοντα 
ἀνδρῶν ὑποδοχὴν µεῖζον γενόµενον διευρύνεται. ἐπειδὰν 
δὲ τοῦτον τὸν ἀριθµὸν λάβῃ, ἐκ βάθους πάλιν ἀνοιδοῦν 
ἐκβάλλειν µετέωρα τὰ σώµατα τῶν λουοµένων ἔξω ἐπὶ 
τὸ ἔδαφος· ὡς δ' ἂν τοῦτο γένηται, εἰς τὸ ἀρχαῖον πά- 
λιν σχῆµα τῆς περιµέτρου καθίσταται. οὐ µόνον δ' ἐπὶ ἀν- 
θρώπων τοῦτο περὶ αὐτὸ γίνεται, ἀλλὰ καὶ ἐάν τι τετρά- 
πουν εἰσβῇ, τὸ αὐτὸ πάσχει. ἐν δὲ τῇ ἐπικρατείᾳ τῶν 
Καρχηδονίων φασὶν ὄρος εἶναι ὃ καλεῖται Οὐράνιον, παν- 
τοδαπῆς µὲν ὕλης γέµον, πολλοῖς δὲ διαπεποικιλµένον 

ἄνθεσιν, ὥστε τοὺς συνεχεῖς τόπους ἐπὶ πολὺ µεταλαµβά- 
νοντας τῆς εὐωδίας αὐτοῦ ἡδίστην τινὰ τοῖς ὁδοιποροῦσι 
προσβάλλειν τὴν ἀναπνοήν. πρὸς δὴ τοῦτον τὸν τόπον 
κρήνην ἐλαίου φασὶν εἶναι, τὴν δὲ ὀσµὴν ἔχειν τῆς κέδρου 
τοῖς ἀποπτίσµασιν ὁµοίαν. δεῖν δέ φασι τὸν προσιόντα 
πρὸς αὐτὴν ἁγνὸν εἶναι, καὶ τούτου γινοµένου πλεῖον ἀνα- 
βλύζειν αὐτὴν τὸ ἔλαιον, ὥστε ἀσφαλῶς ἀρύεσθαι. φασὶ 
καὶ ταύτης τῆς κρήνης πλησίον εἶναί τινα πέτραν αὐτο- 
φυῆ, µεγάλην τῷ µεγέθει. ταύτην οὖν λέγουσιν, ἐπειδὰν 
µὲν ᾖ θέρος, φλόγα ἀναπέµπειν πυρός, χειµῶνος δὲ γε- 
νοµένου ἐκ τοῦ αὐτοῦ τόπου κρουνὸν ὕδατος ἀναρραίνειν οὕτω ψυ- 
χροῦ ὥστε χιόνι συµβαλλόµενον µηδὲν διαφέρειν. καὶ τοῦτό 
φασιν οὐκ ἀπόκρυφον οὐδὲ µικρὸν χρόνον φαίνεσθαι, ἀλλὰ 
τὸ µὲν πῦρ ἀνιέναι τὴν θερείαν ὅλην, τὸ δὲ ὕδωρ πάντα 
τὸν χειµῶνα. 
 Λέγεται δὲ καὶ περὶ τὴν τῶν Σιντῶν καὶ Μαιδῶν 
χώραν καλουµένην τῆς Θρᾴκης ποταµόν τινα εἶναι Πόντον 
προσαγορευόµενον, ἐν ᾧ καταφέρεσθαί τινας λίθους οἳ καί- 



ονται καὶ τοὐναντίον πάσχουσι τοῖς ἐκ τῶν ξύλων ἄνθραξι· 
ῥιπιζόµενοι γὰρ σβέννυνται ταχέως, ὕδατι δὲ ῥαινόµενοι 
ἀναλάµπουσι καὶ ἀνάπτουσι κάλλιον. παραπλησίαν δὲ 
 
Bekker page 841a, line 33 
 
ἀσφάλτῳ, ὅταν καίωνται, καὶ πονηρὰν οὕτως ὀσµὴν καὶ    
δριµεῖαν ἔχουσιν ὥστε µηδὲν τῶν ἑρπετῶν ὑποµένειν ἐν τῷ 
τόπῳ καιοµένων αὐτῶν. εἶναι δέ φασι καὶ τόπον τινὰ 
παρ' αὐτοῖς οὐ λίαν µικρόν, ἀλλ' ὡς ἂν εἴκοσί που σταδίων, 
ὃς φέρει κριθὰς αἷς οἱ µὲν ἄνθρωποι χρῶνται, οἱ δ' ἵπποι 
καὶ βόες οὐκ ἐθέλουσιν αὐτὰς ἐσθίειν, οὐδ' ἄλλο οὐδέν. ἀλλ' 
οὐδὲ τῶν ὑῶν οὐδὲ τῶν κυνῶν οὐδεµία τολµᾷ γεύσασθαι 
τῆς κόπρου τῶν ἀνθρώπων, οἵτινες ἂν ἐκ τῶν κριθῶν τούτων 
µᾶζαν φαγόντες ἢ ἄρτον ἀφοδεύωσι, τῷ θνήσκειν. 
 Ἐν δὲ Σκοτούσαις τῆς Θετταλίας φασὶν εἶναι κρηνί- 
διόν τι µικρόν, ἐξ οὗ ῥεῖ τοιοῦτον ὕδωρ ὃ τὰ µὲν ἕλκη 
καὶ θλάσµατα ταχέως ὑγιεινὰ ποιεῖ καὶ τῶν ἀνθρώπων 
καὶ τῶν ὑποζυγίων, ἐὰν δέ τις ξύλον µὴ παντάπασι συν- 
τρίψας ἀλλὰ σχίσας ἐµβάλῃ, συµφύεται καὶ πάλιν εἰς 
τὸ αὐτὸ καθίσταται. 
 Περὶ δὲ τὴν Θρᾴκην τὴν ὑπὲρ Ἀµφίπολιν φασὶ γί- 
νεσθαί τι τερατῶδες καὶ ἄπιστον τοῖς µὴ τεθεαµένοις. ἐξιόν- 
τες γὰρ οἱ παῖδες ἐκ τῶν κωµῶν καὶ τῶν ἐγγὺς χωρίων 
ἐπὶ θήραν τῶν ὀρνιθαρίων συνθηρεύειν παραλαµβάνουσι τοὺς 
ἱέρακας, καὶ τοῦτο ποιοῦσιν οὕτως. ἐπειδὰν προέλθωσιν εἰς 
τόπον ἐπιτήδειον, καλοῦσι τοὺς ἱέρακας ὀνοµαστὶ κεκραγότες· 

οἱ δ' ὅταν ἀκούσωσι τῶν παίδων τὴν φωνήν, παραγινόµενοι 
κατασοβοῦσι τοὺς ὄρνιθας· οἱ δὲ δεδιότες ἐκείνους καταφεύ- 
γουσιν εἰς τοὺς θάµνους, ὅπου αὐτοὺς οἱ παῖδες ξύλοις τύ- 
πτοντες λαµβάνουσιν. ὃ δὲ πάντων ἄν τις µάλιστα θαυµά- 
σειεν· οἱ µὲν γὰρ ἱέρακες ὅταν αὐτοί τινα λάβωσι τῶν 
ὀρνίθων, καταβάλλουσι τοῖς θηρεύουσιν, οἱ δὲ παῖδες ἁπάντων 
 
τῶν ἁλόντων µέρος τι τοῖς ἱέραξιν ἀποδόντες ἀπέρχονται. 
 Θαυµαστὸν δέ τι καὶ παρὰ τοῖς Ἑνετοῖς φασὶ γίνε- 
σθαι. ἐπὶ γὰρ τὴν χώραν αὐτῶν πολλάκις κολοιῶν ἀνα- 
ριθµήτους µυριάδας ἐπιφέρεσθαι καὶ τὸν σῖτον αὐτῶν σπει- 
ράντων καταναλίσκειν· οἷς τοὺς Ἑνετοὺς πρὸ τοῦ ἐφίπτασθαι 
µέλλειν ἐπὶ τὰ µεθόρια τῆς γῆς προτιθέναι δῶρα, παντο- 
δαπῶν καρπῶν καταβάλλοντας σπέρµατα, ὧν ἐὰν µὲν   
γεύσωνται οἱ κολοιοί, οὐχ ὑπερβαίνουσιν ἐπὶ τὴν χώραν 
αὐτῶν, ἀλλ' οἴδασιν οἱ Ἑνετοὶ ὅτι ἔσονται ἐν εἰρήνῃ· ἐὰν 
δὲ µὴ γεύσωνται, ὡσεὶ πολεµίων ἔφοδον αὑτοῖς γινοµένην 
οὕτω προσδοκῶσιν. 
 Ἐν δὲ τῇ Χαλκιδικῇ τῇ ἐπὶ Θρᾴκης πλησίον Ὀλύνθου 



φασὶν εἶναι Κανθαρώλεθρον ὀνοµαζόµενον τόπον, µικρῷ 
µείζονα τὸ µέγεθος ἅλω, εἰς ὃν τῶν µὲν ἄλλων ζῴων 

ὅταν τι ἀφίκηται, πάλιν ἀπέρχεται, τῶν δὲ κανθάρων τῶν 
ἐλθόντων οὐδείς, ἀλλὰ κύκλῳ περιιόντες τὸ χωρίον λιµῷ 
τελευτῶσιν. 
 Ἐν δὲ Κύκλωψι τοῖς Θρᾳξὶ κρηνίδιόν ἐστιν ὕδωρ ἔχον 
ὃ τῇ µὲν ὄψει καθαρὸν καὶ διαφανὲς καὶ τοῖς ἄλλοις 
ὅµοιον, ὅταν δὲ πίῃ τι ζῷον ἐξ αὐτοῦ, παραχρῆµα δια- 
φθείρεται. 
 Φασὶ δὲ καὶ ἐν τῇ Κραστωνίᾳ παρὰ τὴν Βισαλτῶν 
χώραν τοὺς ἁλισκοµένους λαγὼς δύο ἥπατα ἔχειν, καὶ 
τόπον τινὰ εἶναι ὅσον πλεθριαῖον, εἰς ὃν ὅ τι ἂν εἰσέλθῃ 
ζῷον ἀποθνήσκει. ἔστι δὲ καὶ ἄλλο αὐτόθι ἱερὸν ∆ιονύσου 
µέγα καὶ καλόν, ἐν ᾧ τῆς ἑορτῆς καὶ τῆς θυσίας οὔσης 
λέγεται, ὅταν µὲν ὁ θεὸς εὐετηρίαν µέλλῃ ποιεῖν, ἐπιφαί- 
νεσθαι µέγα σέλας πυρός, καὶ τοῦτο πάντας ὁρᾶν τοὺς 
περὶ τὸ τέµενος διατρίβοντας, ὅταν δ' ἀκαρπίαν, µὴ φαί- 
νεσθαι τοῦτο τὸ φῶς, ἀλλὰ σκότος ἐπέχειν τὸν τόπον 
ὥσπερ καὶ τὰς ἄλλας νύκτας. 
 Ἐν Ἤλιδι λέγουσιν εἶναί τι οἴκηµα σταδίους ἀπέχον 
ὀκτὼ µάλιστα τῆς πόλεως, εἰς ὃ τιθέασι τοῖς ∆ιονυσίοις 
λέβητας χαλκοῦς τρεῖς κενούς. τοῦτο δὲ ποιήσαντες παρα- 
καλοῦσι τῶν Ἑλλήνων τῶν ἐπιδηµούντων τὸν βουλόµενον 

ἐξετάσαι τὰ ἀγγεῖα καὶ τοῦ οἴκου κατασφραγίζεσθαι τὰς 
θύρας. καὶ ἐπειδὰν µέλλωσιν ἀνοίγειν, ἐπιδείξαντες τοῖς 
πολίταις καὶ τοῖς ξένοις τὰς σφραγῖδας, οὕτως ἀνοίγουσιν. 
οἱ δ' εἰσελθόντες εὑρίσκουσι τοὺς µὲν λέβητας οἴνου πλήρεις, 
τὸ δὲ ἔδαφος καὶ τοὺς τοίχους ὑγιεῖς, ὥστε µηδεµίαν εἶναι 
ὑποψίαν λαβεῖν ὡς τέχνῃ τινὶ κατασκευάζουσιν. εἶναι δέ 
φασι παρ' αὐτοῖς καὶ ἰκτίνους, οἳ παρὰ µὲν τῶν διὰ τῆς    
ἀγορᾶς τὰ κρέα φερόντων ἁρπάζουσι, τῶν δὲ ἱεροθύτων οὐχ 
ἅπτονται. 
 Ἐν Κορωνείᾳ δὲ τῆς Βοιωτίας λέγεται τοὺς ἀσπάλα- 
κας τὰ ζῷα µὴ δύνασθαι ζῆν µηδ' ὀρύσσειν τὴν γῆν, τῆς 
λοιπῆς Βοιωτίας πολὺ πλῆθος ἐχούσης. 
 Ἐν Λουσοῖς δὲ τῆς Ἀρκαδίας κρήνην εἶναί τινά φασιν, 
ἐν ᾗ χερσαῖοι µύες γίνονται καὶ κολυµβῶσι, τὴν δίαιταν 
ἐν ἐκείνῃ ποιούµενοι. λέγεται δ' αὐτὸ τοῦτο καὶ ἐν Λαµ- 
ψάκῳ εἶναι. 
 Ἐν δὲ Κράννωνι τῆς Θετταλίας φασὶ δύο κόρακας 
εἶναι µόνους ἐν τῇ πόλει. οὗτοι ὅταν ἐκνεοττεύσωσιν, ἑαυτοὺς 
µέν, ὡς ἔοικεν, ἐκτοπίζουσιν, ἑτέρους δὲ τοσούτους τῶν ἐξ 
αὑτῶν γενοµένων ἀπολείπουσιν. 



 Ἐν δὲ Ἀπολλωνίᾳ τῇ πλησίον κειµένῃ τῆς τῶν Ἀτ- 

λαντίνων χώρας φασὶ γίγνεσθαι ἄσφαλτον ὀρυκτὴν καὶ 
πίσσαν, τὸν αὐτὸν τρόπον ἐκ τῆς γῆς ἀναπηδῶσαν τοῖς 
ὕδασιν, οὐδὲν διαφέρουσαν τῆς Μακεδονικῆς, µελαντέραν 
δὲ καὶ παχυτέραν πεφυκέναι ἐκείνης. οὐ πόρρω δὲ τούτου 
τοῦ χωρίου πῦρ ἐστὶ καιόµενον πάντα τὸν χρόνον, ὡς φασὶν 
οἱ κατοικοῦντες περὶ τὴν χώραν ἐκείνην. ὁ δὲ καιόµενος τό- 
πος ἐστὶν οὐ πολύς, ὡς ἔοικεν, ἀλλ' ὅσον µάλιστα πεν- 
τακλίνου τὸ µέγεθος. ὄζει δὲ θείου καὶ στυπτηρίας, καὶ πέ- 
φυκε περὶ αὐτὸν πόα τε βαθεῖα, ὃ καὶ θαυµάσειεν ἄν τις 
µάλιστα, καὶ δένδρα µεγάλα, οὐκ ἀπέχοντα τοῦ πυρὸς 
πήχεις τέσσαρας. καίεται δὲ συνεχῶς περὶ Λυκίαν καὶ 
Μεγάλην πόλιν τὴν ἐν Πελοποννήσῳ. 
 Λέγεται δὲ καὶ ἐν Ἰλλυριοῖς τίκτειν τὰ βοσκήµατα 
δὶς τοῦ ἐνιαυτοῦ, καὶ τὰ πλεῖστα διδυµοτοκεῖν, καὶ πολλὰ 
δὲ τρεῖς ἢ τέσσαρας ἐρίφους τίκτειν, ἔνια δὲ καὶ πέντε καὶ 
πλείους, ἔτι δὲ γάλακτος ἀφιέναι ῥᾳδίως τρία ἡµίχοα. 
λέγουσι δὲ καὶ τὰς ἀλεκτορίδας οὐχ ὥσπερ παρὰ τοῖς ἄλ- 
λοις ἅπαξ τίκτειν, ἀλλὰ δὶς ἢ τρὶς τῆς ἡµέρας. λέγεται 
δὲ καὶ ἐν Παιονίᾳ τοὺς βοῦς τοὺς ἀγρίους πολὺ µεγίστους 
ἁπάντων τῶν ἐν τοῖς λοιποῖς ἔθνεσι γίγνεσθαι, καὶ τὰ κέ- 
ρατα αὐτῶν χωρεῖν τέσσαρας χόας, ἐνίων δὲ καὶ πλεῖον.   

 Περὶ δὲ τοῦ πορθµοῦ τῆς Σικελίας καὶ ἄλλοι µὲν πλείους 
γεγράφασι, καὶ οὗτος δέ φησι συµβαίνειν τερατῶδες. ἐκ 
γὰρ τοῦ Τυρρηνικοῦ πελάγους πολλῷ ῥοίζῳ φερόµενον τὸν 
κλύδωνα προσβάλλειν πρὸς ἀµφότερα τὰ ἀκρωτήρια, τὸ 
µὲν τῆς Σικελίας, τὸ δὲ τῆς Ἰταλίας, τὸ προσαγορευόµενον 
Ῥήγιον, καὶ φερόµενον ἐκ µεγάλου πελάγους εἰς στενὸν 
συγκλείεσθαι, τούτου δὲ γινοµένου κῦµα µετέωρον αἴρειν σὺν 
πολλῷ βρόµῳ ἐπὶ πάνυ πολὺν τόπον τῆς ἄνω φορᾶς, 
ὥστε τοῖς µακρὰν ἀπέχουσι σύνοπτον εἶναι τὸν µετεωρισµόν, 
οὐχ ὅµοιον φαινόµενον θαλάσσης ἀναφορᾷ, λευκὸν δὲ 
καὶ ἀφρῶδες, παραπλήσιον δὲ τοῖς συρµοῖς τοῖς γινοµέ- 
νοις ἐν τοῖς ἀνυπερβλήτοις χειµῶσι. καὶ ποτὲ µὲν ἀλλή- 
λοις συµπίπτειν ἐπ' ἀµφοτέρων τῶν ἀκρωτηρίων τοὺς κλύ- 
δωνας, καὶ ποιεῖν συγκλυσµὸν ἄπιστον µὲν διηγεῖσθαι, 
ἀνυποµόνητον δὲ τῇ ὄψει θεάσασθαι· ποτὲ δὲ διισταµένους 
ἐκ τῆς πρὸς ἀλλήλους συρράξεως οὕτω βαθεῖαν καὶ φρι- 
κώδη τὴν ἄποψιν ποιεῖν τοῖς ἐξ ἀνάγκης θεωµένοις, ὥστε 
πολλοὺς µὲν µὴ κρατεῖν ἑαυτῶν, ἀλλὰ πίπτειν σκοτου- 
µένους ὑπὸ δέους. ἐπειδὰν δὲ προσπεσὸν τὸ κῦµα πρὸς 
ὁποτερονοῦν τῶν τόπων καὶ µετεωρισθὲν ἕως τῶν ἄκρων 
πάλιν εἰς τὴν ὑπορρέουσαν θάλασσαν κατενεχθῇ, τότε δὴ 

πάλιν σὺν πολλῷ µὲν βρυχηθµῷ µεγάλαις δὲ καὶ τα- 
χείαις δίναις τὴν θάλασσαν ἀναζεῖν καὶ µετεωρίζεσθαι 
κυκωµένην ἐκ βυθῶν, παντοδαπὰς δὲ χρόας µεταλλάς- 
σειν· ποτὲ µὲν γὰρ ζοφεράν, ποτὲ δὲ κυανῆν, πολλάκις 
δὲ πορφυρίζουσαν διαφαίνεσθαι. τὸν δὲ δρόµον καὶ τὸ 
µῆκος αὐτῆς, ἔτι δὲ πρὸς τούτοις τὴν ἀνάρροιαν, οὐδὲ ἀκούειν 
οὐδὲν ἑρπετὸν οὔθ' ὁρᾶν ὑποµένειν, φεύγειν δὲ πάντα πρὸς 
τὰς ὑποκειµένας ὑπωρείας. λήγοντος δὲ τοῦ κλύδωνος τὰς 
δίνας µετεώρους φέρεσθαι ποικίλας οὕτω τὰς ἀναστροφὰς 
ποιουµένας, ὥστε δοκεῖν πρηστήρων ἤ τινων ἄλλων µεγάλων 
ὄφεων σπειράµατι παροµοίους τὰς κινήσεις ἀποτελεῖν.    
 Φασὶν οἰκοδοµούντων Ἀθηναίων τὸ τῆς ∆ήµητρος ἱερὸν 
τῆς ἐν Ἐλευσῖνι περιεχοµένην στήλην πέτραις εὑρεθῆναι 
χαλκῆν, ἐφ' ἧς ἐπεγέγραπτο “∆ηϊόπης τόδε σῆµα”, ἣν οἱ 
µὲν λέγουσι Μουσαίου εἶναι γυναῖκα, τινὲς δὲ Τριπτολέµου 
µητέρα γενέσθαι. 
 Ἐν µιᾷ τῶν Αἰόλου προσαγορευοµένων νήσων πλῆθός 
τί φασι γενέσθαι φοινίκων, ὅθεν καὶ Φοινικώδη καλεῖσθαι. 
οὐκ ἂν οὖν εἴη τὸ λεγόµενον ὑπὸ Καλισθένους ἀληθές, 
ὅτι ἀπὸ Φοινίκων τῆς Συρίας τῶν τὴν παραλίαν οἰκούντων 
τὸ φυτὸν ἔλαβε τὴν προσηγορίαν. ἀλλὰ καὶ αὐτοὺς τοὺς 

Φοίνικας ὑπὸ τῶν Ἑλλήνων φασί τινες [φοίνικας] προσα- 
γορευθῆναι διὰ τὸ πρώτους πλέοντας τὴν θάλασσαν, ᾗ ἂν 
ἀποβαίησαν, πάντας ἀποκτείνειν καὶ φονεύειν. καὶ κατὰ 
γλῶσσαν δ' ἐστὶ τὴν Περραιβῶν τὸ αἱµάξαι φοινίξαι. 
 Τῆς καλουµένης Αἰνιακῆς χώρας περὶ τὴν ὀνοµαζο- 
µένην Ὑπάτην λέγεται παλαιά τις στήλη εὑρεθῆναι, ἣν 
οἱ Αἰνιᾶνες τίνος ἦν εἰδέναι βουλόµενοι, ἔχουσαν ἐπιγραφὴν 
ἀρχαίοις γράµµασιν, ἀπέστειλαν εἰς Ἀθήνας τινὰς κοµί- 
ζοντας αὐτήν. πορευοµένων δὲ διὰ τῆς Βοιωτίας, καί τισι 
τῶν ξένων ὑπὲρ τῆς ἀποδηµίας ἀνακοινουµένων, λέγεται 
 
αὐτοὺς εἰσαχθῆναι εἰς τὸ καλούµενον Ἰσµήνιον ἐν Θήβαις· 
ἐκεῖθεν γὰρ µάλιστα ἂν εὑρεθῆναι τὴν τῶν γραµµάτων 
ἐπιγραφήν, λέγοντες εἶναί τινα ἀναθήµατα ὁµοίους ἔχοντα 
τοὺς ῥυθµοὺς τῶν γραµµάτων ἀρχαῖα. ὅθεν αὐτούς φασιν 
ἀπὸ τῶν γνωριζοµένων τὴν εὕρεσιν ποιησαµένους τῶν ἐπι- 
ζητουµένων, ἀναγράψαι τούσδε τοὺς στίχους. 
 Ἡρακλέης τεµένισσε Κυθήρᾳ Φερσεφαάσσῃ, 
 Γηρυονείας ἀγέλας ἐλάων ἠδ' Ἐρύθειαν ἄγων. 
 τὰς δ' ἐδάµασσε πόθῳ Πασιφάεσσα θεά. 
 τῇδε δέ µοι τέκνῳ τῷ δ' Ἐρύθου τε δάµαρ 

 νυµφογενὴς Ἐρύθη· δὴ τόδ' ἔδωκα πέδον 
 µναµόσυνον φιλίας, φηγῷ ὕπο σκιερᾷ.   
τούτῳ τῷ ἐπιγράµµατι ἐπεχώρησε καὶ ὁ τόπος ἐκεῖνος 
Ἔρυθος καλούµενος, καὶ ὅτι ἐκεῖθεν τὰς βοῦς καὶ οὐκ ἐξ 
Ἐρυθείας ἤγαγεν· οὐδὲ γὰρ ἐν τοῖς κατὰ Λιβύην καὶ 
Ἰβηρίαν τόποις οὐδαµοῦ τὸ ὄνοµά φασι λέγεσθαι τῆς 
Ἐρυθείας. 
 Τῆς δὲ Λιβύης ἐν Ἰτύκῃ τῇ καλουµένῃ, ἣ κεῖται 
µέν, ὡς λέγουσιν, ἐν τῷ κόλπῳ τῷ µεταξὺ Ἑρµαίας καὶ 
τῆς Ἵππου ἄκρας, ἐπέκεινα δὲ Καρχηδόνος ὡς σταδίους 
διακοσίους (ἣ καὶ πρότερον κτισθῆναι λέγεται ὑπὸ Φοινίκων 
αὐτῆς τῆς Καρχηδόνος ἔτεσι διακοσίοις ὀγδοήκοντα ἑπτά, 
ὡς ἀναγέγραπται ἐν ταῖς Φοινικικαῖς ἱστορίαις), γίνεσθαί 
φασιν ἅλας ὀρυκτούς, ἐπὶ τρεῖς ὀργυιὰς τὸ βάθος, τῇ ὄψει 
λευκοὺς καὶ οὐ στερεοὺς ἀλλ' ὁµοίους τῷ γλισχροτάτῳ 
γλοιῷ· καὶ ὅταν ἀνενεχθῶσιν εἰς τὸν ἥλιον, ἀποστερεοῦσθαι 
καὶ γίνεσθαι ὁµοίους τῷ Παρίῳ λίθῳ. γλύφεσθαι δὲ ἐξ 
αὐτῶν λέγουσι ζῴδια καὶ ἄλλα σκεύη. 
 Τοὺς πρώτους τῶν Φοινίκων ἐπὶ Ταρτησσὸν πλεύσαν- 
τας λέγεται τοσοῦτον ἀργύριον ἀντιφορτίσασθαι, ἔλαιον 
καὶ ἄλλον ναυτικὸν ῥῶπον εἰσαγαγόντας, ὥστε µηκέτι 

ἔχειν δύνασθαι µήτε ἐπιδέξασθαι τὸν ἄργυρον, ἀλλ' ἀναγ- 
κασθῆναι ἀποπλέοντας ἐκ τῶν τόπων τά τε ἄλλα πάντα 
ἀργυρᾶ οἷς ἐχρῶντο κατασκευάσασθαι, καὶ δὴ καὶ τὰς 
ἀγκύρας πάσας. 
 Λέγουσι τοὺς Φοίνικας τοὺς κατοικοῦντας τὰ Γάδειρα 
καλούµενα, ἔξω πλέοντας Ἡρακλείων στηλῶν ἀπηλιώτῃ 
ἀνέµῳ ἡµέρας τέτταρας, παραγίνεσθαι εἴς τινας τόπους 
ἐρήµους, θρύου καὶ φύκους πλήρεις, οὓς ὅταν µὲν ἄµπωτις 
ᾖ µὴ βαπτίζεσθαι, ὅταν δὲ πληµµύρα, κατακλύζεσθαι, 
ἐφ' ὧν εὑρίσκεσθαι ὑπερβάλλον θύννων πλῆθος, καὶ τοῖς 
µεγέθεσιν ἄπιστον καὶ τοῖς πάχεσιν, ὅταν ἐποκείλωσιν· οὓς 
ταριχεύοντες καὶ συντιθέντες εἰς ἀγγεῖα διακοµίζουσιν εἰς 
Καρχηδόνα. ὧν Καρχηδόνιοι µόνων οὐ ποιοῦνται τὴν ἐξα- 
γωγήν, ἀλλὰ διὰ τὴν ἀρετὴν ἣν ἔχουσι κατὰ τὴν βρῶσιν 
αὐτοὶ καταναλίσκουσιν. 
 Ἐν τῇ Πηδασία τῆς Καρίας θυσία τῷ ∆ιὶ συντελεῖ-    
ται, ἐν ᾗ πέµπουσιν αἶγά τινα, περὶ ἣν θαυµαστόν τί φασι 
γίγνεσθαι. βαδίζουσα γὰρ ἐκ Πηδάσων σταδίους ἑβδοµή- 
κοντα δι' ὄχλου πολλοῦ τοῦ θεωροῦντος οὔτε διαταράττεται 
κατὰ τὴν πορείαν οὔτ' ἐκτρέπεται τῆς ὁδοῦ, δεδεµένη δὲ 
σχοινίῳ προπορεύεται τοῦ τὴν ἱερωσύνην ἔχοντος. θαυµαστὸν 

δ' ἐστὶ καὶ τὸ δύο κόρακας εἶναι διὰ τέλους περὶ τὸ τοῦ ∆ιὸς 
ἱερόν, ἄλλον δὲ µηδένα προσιέναι πρὸς τὸν τόπον, καὶ τὸν 
ἕτερον αὐτῶν ἔχειν τὸ πρόσθεν τοῦ τραχήλου λευκόν. 
 Ἐν Ἰλλυριοῖς δὲ τοῖς Ἀρδιαίοις καλουµένοις, παρὰ 
τὰ µεθόρια τῶν Αὐταριατῶν κἀκείνων, φασὶν ὄρος εἶναι 
µέγα, τούτου δὲ πλησίον ἄγκος, ὅθεν ὕδωρ ἀναπηδᾶν, οὐ 
πᾶσαν ὥραν ἀλλὰ τοῦ ἦρος, πολὺ τῷ πλήθει, ὃ λαµβά- 
νοντες τὰς µὲν ἡµέρας ἐν τῷ στεγνῷ φυλάττουσι, τὰς δὲ 
νύκτας εἰς τὴν αἰθρίαν τιθέασι. καὶ πέντε ἢ ἓξ ἡµέρας 
τοῦτο ποιησάντων αὐτῶν πήγνυται τὸ ὕδωρ, καὶ γίνεται 
κάλλιστον ἅλας, ὃ ἕνεκεν τῶν βοσκηµάτων µάλιστα δια- 
τηροῦσιν· οὐ γὰρ εἰσάγονται πρὸς αὐτοὺς ἅλες διὰ τὸ 
κατοικεῖν πόρρω αὐτοὺς θαλάσσης καὶ εἶναι αὐτοὺς ἀµίκτους. 
πρὸς οὖν τὰ βοσκήµατα πλείστην αὐτοῦ χρείαν ἔχουσιν· 
ἁλίζουσι γὰρ αὐτὰ δὶς τοῦ ἐνιαυτοῦ. ἐὰν δὲ µὴ ποιήσωσι 
τοῦτο, συµβαίνει αὐτοῖς ἀπόλλυσθαι τὰ πλεῖστα τῶν 
βοσκηµάτων. 
 Ἐν Ἄργει δέ φασι γίνεσθαι ἀκρίδος τι γένος ὃ κα- 
λεῖται σκορπιοµάχον. ὅταν γὰρ ἴδῃ τάχιστα σκορπίον, 
ἀνθίσταται αὐτῷ· ὡσαύτως δὲ καὶ ὁ σκορπίος ἐκείνῃ. καὶ 
κύκλῳ περιιοῦσα τρίζει περὶ αὐτόν· τὸν δὲ τὸ κέντρον 

ἐπαίροντα ἀντιπεριάγειν ἐν τῷ αὐτῷ τόπῳ, εἶτα κατὰ µι- 
κρὸν ἀνιέναι τὸ κέντρον, καὶ τέλος ὅλον ἐκτείνεσθαι, τῆς 
ἀκρίδος κύκλῳ τρεχούσης. τὰ τελευταῖα δὲ προσελθοῦσα 
κατεσθίει αὐτὸν ἡ ἀκρίς. ἀγαθὸν δέ φασιν εἶναι καὶ πρὸς 
τὰς πληγὰς τοῦ σκορπίου ἐπιφαγεῖν αὐτήν. 
 Τοὺς ἐν Νάξῳ σφῆκάς φασιν, ὅταν φάγωσι τοῦ ἔχεως 
(προσφιλὴς δ' αὐτοῖς ἡ σάρξ, ὡς ἔοικεν, ἐστίν), ἐπειδάν 
τινα κεντήσωσι, περιωδύνους οὕτω ποιεῖν ὥστε χαλεπωτέραν 
φαίνεσθαι τῆς πληγῆς τῶν ἔχεων.   
 Φασὶ τὸ Σκυθικὸν φάρµακον, ᾧ ἀποβάπτουσι τοὺς 
ὀϊστούς, συντίθεσθαι ἐξ ἐχίδνης. τηροῦσι δέ, ὡς ἔοικεν, οἱ 
Σκύθαι τὰς ἤδη ζῳοτοκούσας, καὶ λαβόντες αὐτὰς τήκουσιν 
ἡµέρας τινάς. ὅταν δὲ ἱκανῶς αὐτοῖς δοκῇ σεσῆφθαι πᾶν, 
τὸ τοῦ ἀνθρώπου αἷµα εἰς χυτρίδιον ἐγχέοντες εἰς τὰς κο- 
πρίας κατορύττουσι πωµάσαντες. ὅταν δὲ καὶ τοῦτο σαπῇ, 
τὸ ὑφιστάµενον ἐπάνω τοῦ αἵµατος, ὃ δή ἐστιν ὑδατῶδες, 
µιγνύουσι τῷ τῆς ἐχίδνης ἰχῶρι, καὶ οὕτω ποιοῦσι θα- 
νάσιµον. 
 Ἐν Κουρίῳ τῆς Κύπρου ὄφεών τι γένος εἶναί φασιν, ὃ 
τὴν δύναµιν ὁµοίαν ἔχει τῇ ἐν Αἰγύπτῳ ἀσπίδι, πλὴν ὅτι τοῦ 
χειµῶνος ἐὰν δάκῃ, οὐδὲν ἐργάζεται, εἴτε δι' ἄλλην τινὰ 

αἰτίαν, εἴτε διότι τὸ ζῷον δυσκίνητον γίνεται ὑπὸ τοῦ ψύχους 
ἀποπηγνύµενον καὶ τελέως ἀδύνατον, ἐὰν µῆ θερµανθῇ. 
 Ἐν Κέῳ φασὶν εἶναί τι γένος ἀχέρδου, ὑφ' ἧς ἐάν 
τις πληγῇ τῇ ἀκάνθῃ, ἀποθνήσκει. 
 Ἐν Μυσίᾳ φασὶν ἄρκτων τι γένος εἶναι λευκόν, αἳ 
ὅταν κυνηγῶνται, ἀφιᾶσι τοιαύτην πνοὴν ὥστε τῶν κυνῶν 
τὰς σάρκας σήπειν, ὡσαύτως δὲ καὶ τῶν λοιπῶν θηρίων, 
ἀβρώτους τε ποιεῖν. ἐὰν δέ τις καὶ βιάσηται καὶ ἐγγίσῃ, 
ἀφιᾶσιν ἐκ τοῦ στόµατος φλέγµα πάµπολύ τι, ὡς ἔοικεν, 
ὃ προσφυσᾷ πρὸς τὰ πρόσωπα τῶν κυνῶν, ὡσαύτως δὲ 
καὶ τῶν ἀνθρώπων, ὥστε καὶ ἀποπνίγειν καὶ ἀποτυφλοῦν. 
 Ἐν δὲ τῇ Ἀραβίᾳ ὑαινῶν τι γένος φασὶν εἶναι, ὃ 
ἐπειδὰν προΐδῃ τι θηρίον ἢ ἀνθρώπου ἐπιβῇ ἐπὶ τὴν σκιάν, 
ἀφωνίαν ἐργάζεται καὶ πῆξιν τοιαύτην ὥστε µὴ δύνασθαι 
κινεῖν τὸ σῶµα. τοῦτο δὲ ποιεῖν καὶ ἐπὶ τῶν κυνῶν. 
 Κατὰ δὲ Συρίαν εἶναί τί φασι ζῷον ὃ καλεῖται λεον- 
τοφόνον· ἀποθνήσκει γὰρ ὁ λέων, ὡς ἔοικεν, ὅταν αὐτοῦ 
φάγῃ. ἑκὼν µὲν οὖν τοῦτο οὐ ποιεῖ, ἀλλὰ φεύγει τὸ ζῷον· 
ὅταν δὲ συλλαβόντες αὐτὸ οἱ κυνηγέται καὶ ὀπτήσαντες 
ὥσπερ ἄλφιτα λευκὰ περιπάσσωσιν ἄλλῳ ζῴῳ, γευσά- 
µενον ἀπόλλυσθαί φασι παραχρῆµα. κακοῖ καὶ προσουροῦν 

τὸν λέοντα τοῦτο τὸ ζῷον. 
 Λέγεται καὶ τοὺς γῦπας ὑπὸ τῆς τῶν µύρων ὀσµῆς    
ἀποθνήσκειν, ἐάν τις αὐτοὺς χρίσῃ ἢ δῷ τι µεµυρισµένον 
φαγεῖν. ὡσαύτως δὲ καὶ τοὺς κανθάρους ὑπὸ τῆς τῶν ῥό- 
δων ὀσµῆς. 
 Καὶ ἐν Σικελίᾳ δέ φασι καὶ ἐν Ἰταλίᾳ τοὺς γαλεώ- 
τας θανάσιµον ἔχειν τὸ δῆγµα, καὶ οὐχ ὥσπερ τοὺς παρ' 
ἡµῖν ἀσθενὲς καὶ µαλακόν. εἶναι δὲ καὶ µυῶν γένος ἐφι- 
πτάµενον, ὃ ὅταν δάκῃ, ἀποθνήσκειν ποιεῖ. ἐν δὲ τῇ 
Μεσοποταµίᾳ τῆς Συρίας φασὶ καὶ ἐν Ἰστροῦντι ὀφείδιά τινα 
γίγνεσθαι, ἃ τοὺς ἐγχωρίους οὐ δάκνει, τοὺς ξένους δὲ ἀδικεῖ 
σφόδρα. περὶ δὲ τὸν Εὐφράτην καὶ τελείως φασὶ τοῦτο 
γίγνεσθαι. πολλοὺς γὰρ φαίνεσθαι περὶ τὰ χείλη τοῦ πο- 
ταµοῦ καὶ διανέοντας ἐφ' ἑκάτερα, ὥστε τῆς δείλης ἐν- 
 
ταῦθα θεωρουµένους ἅµα τῇ ἡµέρᾳ ἐπὶ θατέρου µέρους φαί- 
νεσθαι, καὶ τοὺς ἀναπαυοµένους τῶν µὲν Σύρων µὴ δάκνειν, 
τῶν δ' Ἑλλήνων µὴ ἀπέχεσθαι. 
 Ἐν Θεσσαλίᾳ φασὶ τὸν ἱερὸν καλούµενον ὄφιν πάν- 
τας ἀπολλύειν, οὐ µόνον ἐὰν δάκῃ, ἀλλὰ καὶ ἐὰν θίγῃ. 
διὸ καὶ ὅταν φανῇ καὶ τὴν φωνὴν ἀκούσωσι (φαίνεται δὲ 
 
Bekker page 845b, line 19 
 
σπανίως), φεύγουσι καὶ οἱ ὄφεις καὶ οἱ ἔχεις καὶ τἆλλα 



πάντα θηρία. τῷ δὲ µεγέθει οὐκ ἔστι µέγας ἀλλὰ µέτριος. 
ἐν Τήνῳ δέ ποτέ φασιν αὐτὸν τῇ πόλει κατὰ Θετταλίαν 
ἀναιρεθῆναι ὑπὸ γυναικός, γενέσθαι δὲ τὸν θάνατον τοιόνδε. 
γυναῖκα κύκλον γράψασαν καὶ τὰ φάρµακα θεῖσαν εἰς- 
βῆναι εἰς τὸν κύκλον, αὐτὴν καὶ τὸν υἱόν, εἶτα µιµεῖσθαι 
τὴν φωνὴν τοῦ θηρίου· τὸ δ' ἀντᾴδειν καὶ προσιέναι. ᾄδοντος 
δὲ καταδαρθεῖν τὴν γυναῖκα, καὶ ἐγγυτέρω προσιόντος 
µᾶλλον, ὥστε µὴ δύνασθαι κρατεῖν τοῦ ὕπνου. τὸν δ' υἱὸν 
παρακαθήµενον ἐγείρειν τύπτοντα, κελευούσης ἐκείνης, καὶ 
λέγειν ὅτι ἐὰν µὲν καθυπνώσῃ, ἀπολεῖται καὶ αὐτὴ καὶ 
ἐκεῖνος, ἐὰν δὲ βιάσηται καὶ προσαγάγηται τὸ θηρίον, σω- 
θήσονται. ὡς δὲ προσῆλθεν ὁ ὄφις εἰς τὸν κύκλον, αὖον 
εὐθὺς γενέσθαι αὐτόν. 
 Λέγεται περὶ τὰ Τύανα ὕδωρ εἶναι ὁρκίου ∆ιός (κα- 
λοῦσι δὲ αὐτὸ Ἀσβαµαῖον), οὗ πηγὴ ἀναδίδοται πάνυ 
ψυχρά, παφλάζει δὲ ὥσπερ οἱ λέβητες. τοῦτο εὐόρκοις   
µὲν ἡδύ τε καὶ ἵλεων, ἐπιόρκοις δὲ παρὰ πόδας ἡ δίκη. 
ἀποσκήπτει γὰρ καὶ εἰς ὀφθαλµοὺς καὶ εἰς χεῖρας καὶ 
εἰς πόδας, ἁλίσκονταί τε ὑδέροις καὶ φθόαις· καὶ οὐδὲ πρό- 
σθεν ἀπελθεῖν δυνατόν, ἀλλ' αὐτόθι ἔχονται καὶ ὀλοφύρον- 

ται πρὸς τῷ ὕδατι, ὁµολογοῦντες ἃ ἐπιώρκησαν. 
 Ἀθήνησί φασι τὸν ἱερὸν τῆς ἐλαίας θαλλὸν ἐν ἡµέρᾳ 
µιᾷ βλαστῆσαι καὶ πλείονα γενέσθαι, ταχὺ δὲ αὖ πάλιν 
συστέλλεσθαι. 
 Τῶν ἐν Αἴτνῃ κρατήρων ἀναρραγέντων καὶ ἀνὰ τὴν 
γῆν φεροµένων ἔνθα καὶ ἔνθα χειµάρρου δίκην, τὸ τῶν 
εὐσεβῶν γένος ἐτίµησε τὸ δαιµόνιον. περικαταληφθέντων 
γὰρ ὑπὸ τοῦ ῥεύµατος διὰ τὸ βαστάζειν γέροντας ἐπὶ τῶν 
ὤµων γονεῖς καὶ σώζειν, πλησίον αὐτῶν γενόµενον τὸ τοῦ 
πυρὸς ῥεῦµα ἐξεσχίσθη, παρέτρεψέ τε τοῦ φλογµοῦ τὸ µὲν 
ἔνθα τὸ δὲ ἔνθα, καὶ ἐτήρησεν ἀβλαβεῖς ἅµα τοῖς γονεῦσι 
τοὺς νεανίσκους. 
 Λέγεται τὸν ἀγαλµατοποιὸν Φειδίαν κατασκευάζοντα 
τὴν ἐν ἀκροπόλει Ἀθηνᾶν ἐν µεσότητι ταύτης τῆς ἀσπίδος τὸ 
ἑαυτοῦ πρόσωπον ἐντυπώσασθαι, καὶ συνδῆσαι τῷ ἀγάλµατι 
διά τινος ἀφανοῦς δηµιουργίας, ὥστ' ἐξ ἀνάγκης, εἴ τις βούλοιτο 
αὐτὸ περιαιρεῖν, τὸ σύµπαν ἄγαλµα λύειν τε καὶ συγχεῖν. 
 Φασὶν ὡς ἀνδριὰς ὁ τοῦ Βίτυος ἐν Ἄργει ἀπέκτεινε 
[τὸν αἴτιον] τοῦ θανάτου τῷ Βίτυϊ, θεωροῦντι ἐµπεσών. ἔοικεν 
οὖν οὐκ εἰκῇ τὰ τοιαῦτα γίνεσθαι. 
 Φασὶ τοὺς κύνας µόνον διώκειν τὰ θηρία πρὸς τὰς 

κορυφὰς τῶν Μελάνων καλουµένων ὀρῶν, ἀλλ' ἀναστρέφειν, 
ὅταν ἄχρι τούτων διώκωσιν. 



 Ἐν τῷ Φάσιδι ποταµῷ γεννᾶσθαι ῥάβδον ὀνοµαζο- 
µένην λευκόφυλλον, ἣν οἱ ζηλότυποι τῶν ἀνδρῶν δρεπό- 
µενοι ῥίπτουσι περὶ τὸν παρθένιον θάλαµον, καὶ ἀνόθευτον 
τηροῦσι τὸν γάµον. ἐν δὲ τῷ Τίγριδι γίνεσθαί φασι λίθον 
µωδῶν κεκληµένον βαρβαρικῶς, τῇ χρόᾳ πάνυ λευκόν, 
ὃν ἐὰν κατέχῃ τις, ὑπὸ θηρίων οὐδὲν ἀδικεῖται. ἐν δὲ τῷ 
Σκαµάνδρῳ γίνεσθαί φασι βοτάνην σίστρον καλουµένην, 
παραπλησίαν ἐρεβίνθῳ, κόκκους δ' ἔχει σειοµένους, ὅθεν τὴν 
προσηγορίαν ἔλαβε· ταύτην τοὺς κατέχοντας µήτε δαιµό- 
νιον µήτε φαντασίαν ἡντιναοῦν φοβεῖσθαι. 
 Περὶ Λιβύην ἄµπελός ἐστιν ἣν καλοῦσι µαινοµένην τι-    
νές, ἣ τῶν καρπῶν τοὺς µὲν πεπαίνει, τοὺς δ' ὀµφακώδεις 
ἔχει, τοὺς δ' ἀνθοῦντας καὶ βραχύν τινα χρόνον. 
 Περὶ τὸ Σίπυλον ὄρος γίνεσθαί φασι λίθον παρόµοιον 
κυλίνδρῳ, ὃν οἱ εὐσεβεῖς υἱοὶ ὅταν εὕρωσιν, ἐν τῷ τεµένει 
τῆς µητρὸς τῶν θεῶν τιθέασι, καὶ οὐδέποτε χάριν ἀσεβείας 
ἁµαρτάνουσιν, ἀλλ' ἀεί εἰσι φιλοπάτορες. 
 Ἐν ὄρει Τηϋγέτῳ γίνεσθαι βοτάνην καλουµένην χα- 
ρισίαν, ἣν γυναῖκες ἔαρος ἀρχοµένου τοῖς τραχήλοις περιά- 

πτουσι, καὶ ὑπὸ τῶν ἀνδρῶν συµπαθέστερον ἐρῶνται. 
 Ὄθρυς ὄρος ἐστὶ Θετταλίας, ὃ φέρει ὄφεις τοὺς λεγο- 
µένους σῆπας, οἳ οὐκ ἔχουσι µίαν χροιάν, ἀλλ' ἀεὶ ὁµοιοῦνται 
τῷ χώρῳ ἐν ᾧ οἰκοῦσι. τινὲς δὲ αὐτῶν ὅµοιον ἔχουσι τὸ 
χρῶµα τοῖς κόχλοις τῆς γῆς. ἄλλοις δὲ χλοάζουσά ἐστιν 
ἡ φολίς. ὅσοι δὲ αὐτῶν ἐν ψαµάθοις διατρίβουσι, ταύταις 
ἐξοµοιοῦνται κατὰ τὸ χρῶµα. δάκνοντες δὲ ἐµποιοῦσι δί- 
ψος. ἔστι δὲ αὐτῶν τὸ δῆγµα οὐ τραχὺ καὶ ἔµπυρον, 
ἀλλὰ κακόηθες. 
 Τοῦ περκνοῦ ἔχεως τῇ ἐχίδνῃ συγγινοµένου, ἡ ἔχιδνα 
ἐν τῇ συνουσίᾳ τὴν κεφαλὴν ἀποκόπτει. διὰ τοῦτο καὶ τὰ 
τέκνα, ὥσπερ τὸν θάνατον τοῦ πατρὸς µετερχόµενα, τὴν 
γαστέρα τῆς µητρὸς διαρρήγνυσιν. 
 Ἐν τῷ Νείλῳ ποταµῷ γεννᾶσθαι λίθον φασὶ κυάµῳ 
παρόµοιον, ὃν ἂν κύνες ἴδωσιν, οὐχ ὑλακτοῦσι. συντελεῖ δὲ 
καὶ τοῖς δαίµονί τινι γενοµένοις κατόχοις· ἅµα γὰρ τῷ 
προστεθῆναι ταῖς ῥισὶν ἀπέρχεται τὸ δαιµόνιον. ἐν δὲ τῷ 
Μαιάνδρῳ ποταµῷ τῆς Ἀσίας λίθον φασὶ σώφρονα καλού- 
µενον κατ' ἀντίφρασιν· ὃν ἐάν τις εἴς τινος ἐµβάλῃ κόλπον, 
ἐµµανὴς γίνεται καὶ φονεύει τινὰ τῶν συγγενῶν. 
 Ῥῆνος καὶ Ἴστρος οἱ ποταµοὶ ὑπ' ἄρκτον ῥέουσιν, ὁ 

µὲν Γερµανοὺς ὁ δὲ Παίονας παραµείβων· καὶ θέρους µὲν 
ναυσίπορον ἔχουσι τὸ ῥεῖθρον, τοῦ δὲ χειµῶνος παγέντες ὑπὸ 
κρύους ἐν πεδίου σχήµατι καθιππεύονται. 



 Περὶ τὴν Θούριον πόλιν δύο ποταµούς φασιν εἶναι, Σύ- 
βαριν καὶ Κρᾶθιν. ὁ µὲν οὖν Σύβαρις τοὺς πίνοντας ἀπ' 
αὐτοῦ πτυρτικοὺς εἶναι ποιεῖ, ὁ δὲ Κρᾶθις τοὺς ἀνθρώπους 
ξανθότριχας λουοµένους. ἐν δὲ Εὐβοίᾳ δύο ποταµοὺς εἶναι, 
ὧν ἀφ' οὗ µὲν τὰ πίνοντα πρόβατα λευκὰ γίνονται· ὃς ὀνο- 
µάζεται Κέρβης· ὁ δὲ Νηλεύς, ὃς µέλανα ποιεῖ.   
 Παρὰ Λυκόρµᾳ ποταµῷ γεννᾶσθαι βοτάνην λόγχῃ 
παρόµοιον, συντελοῦσαν πρὸς ἀµβλυωπίαν ἄριστα. 
 Τὴν ἐν Συρακούσαις τῆς Σικελίας πηγὴν Ἀρέθουσαν 
διὰ πενταετηρίδος κινεῖσθαι λέγουσιν. 
 Ἐν ὄρει Βερεκυνθίῳ γεννᾶσθαι λίθον καλούµενον µά- 
χαιραν, ὃν ἐὰν εὕρῃ τις, τῶν µυστηρίων τῆς Ἑκάτης ἐπι- 
τελουµένων ἐµµανὴς γίνεται, ὡς Εὔδοξός φησιν. ἐν ὄρει 
δὲ Τµώλῳ γεννᾶσθαι λίθον παρόµοιον κισσήρει, ὃς τετράκις 
τῆς ἡµέρας ἀλλάσσει τὴν χρόαν· βλέπεσθαι δὲ ὑπὸ παρ- 
θένων τῶν µὴ τῷ χρόνῳ φρονήσεως µετεχουσῶν.    
 Ἐν Ἀρτέµιδος Ὀρθωσίας βωµῷ ταῦρον ἵστασθαι χρύ- 
σειον, ὃς κυνηγῶν εἰσελθόντων φωνὴν ἐπαφίησιν. 

 Ἐν Αἰτωλοῖς φασὶν ὁρᾶν τοὺς ἀσπάλακας ἀµυδρῶς, 
καὶ οὐδὲ σιτεῖσθαι γῆν ἀλλ' ἀκρίδας. 
 Τοὺς ἐλέφαντάς φασι κύειν ἔτη δύο, οἱ δὲ µῆνας 
ὀκτωκαίδεκα· ἐν δὲ τῇ ἐκτέξει δυστοκεῖν. 
 ∆ηµάρατον Τιµαίου τοῦ Λοκροῦ ἀκουστὴν νοσήσαντα 
ἄφωνόν φασιν ἐπὶ δέκα γενέσθαι ἡµέρας· ἐν δὲ τῇ ἑνδε- 
κάτῃ ἀνανήψας βραδέως ἐκ τῆς παρακοπῆς ἔφησεν ἐκεῖνον 
τὸν χρόνον ἥδιστα αὑτῷ βεβιῶσθαι.   
          
 
         

ΠΕΡΙ ΚΟΣΜΟΥ 
 
 Πολλάκις µὲν ἔµοιγε θεῖόν τι καὶ δαιµόνιον ὄντως χρῆµα, 
ὦ Ἀλέξανδρε, ἡ φιλοσοφία ἔδοξεν εἶναι, µάλιστα δὲ ἐν οἷς 
µόνη διαραµένη πρὸς τὴν τῶν ὄντων θέαν ἐσπούδασε γνῶναι 
τὴν ἐν αὐτοῖς ἀλήθειαν, καὶ τῶν ἄλλων ταύτης ἀποστάντων 
διὰ τὸ ὕψος καὶ τὸ µέγεθος, αὕτη τὸ πρᾶγµα οὐκ ἔδεισεν 
οὐδ' αὑτὴν τῶν καλλίστων ἀπηξίωσεν, ἀλλὰ καὶ συγγενεστά-   
την ἑαυτῇ καὶ µάλιστα πρέπουσαν ἐνόµισεν εἶναι τὴν ἐκείνων 
µάθησιν. Ἐπειδὴ γὰρ οὐχ οἷόν τε ἦν τῷ σώµατι εἰς τὸν οὐ- 
 
ράνιον ἀφικέσθαι τόπον καὶ τὴν γῆν ἐκλιπόντα τὸν ἱερὸν 
ἐκεῖνον χῶρον κατοπτεῦσαι, καθάπερ οἱ ἀνόητοί ποτε ἐπε- 

νόουν Ἀλῳάδαι, ἡ γοῦν ψυχὴ διὰ φιλοσοφίας, λαβοῦσα 



ἡγεµόνα τὸν νοῦν, ἐπεραιώθη καὶ ἐξεδήµησεν, ἀκοπίατόν 
τινα ὁδὸν εὑροῦσα, καὶ τὰ πλεῖστον ἀλλήλων ἀφεστῶτα τοῖς 
τόποις τῇ διανοίᾳ συνεφόρησε, ῥᾳδίως, οἶµαι, τὰ συγγενῆ 
γνωρίσασα, καὶ θείῳ ψυχῆς ὄµµατι τὰ θεῖα καταλαβοµένη, 
τοῖς τε ἀνθρώποις προφητεύουσα. Τοῦτο δὲ ἔπαθε, καθ' ὅσον 
οἷόν τε ἦν, πᾶσιν ἀφθόνως µεταδοῦναι βουληθεῖσα τῶν παρ' 
αὑτῇ τιµίων. ∆ιὸ καὶ τοὺς µετὰ σπουδῆς διαγράψαντας ἡµῖν 
ἑνὸς τόπου φύσιν ἢ µιᾶς σχῆµα πόλεως ἢ ποταµοῦ µέγε-   
θος ἢ ὄρους κάλλος, οἷά τινες ἤδη πεποιήκασι, φράζοντες οἱ 
µὲν τὴν Ὄσσαν, οἱ δὲ τὴν Νύσσαν, οἱ δὲ τὸ Κωρύκιον ἄν- 
τρον, οἱ δὲ ὁτιοῦν ἔτυχε τῶν ἐπὶ µέρους, οἰκτίσειεν ἄν τις 
τῆς µικροψυχίας, τὰ τυχόντα ἐκπεπληγµένους καὶ µέγα 
φρονοῦντας ἐπὶ θεωρίᾳ µικρᾷ. Τοῦτο δὲ πάσχουσι διὰ τὸ 
ἀθέατοι τῶν κρειττόνων εἶναι, κόσµου λέγω καὶ τῶν ἐν 
κόσµῳ µεγίστων· οὐδέποτε γὰρ ἂν τούτοις γνησίως ἐπιστήσαν- 
τες ἐθαύµαζόν τι τῶν ἄλλων, ἀλλὰ πάντα αὐτοῖς τὰ 
ἄλλα µικρὰ κατεφαίνετο ἂν καὶ οὐδενὸς ἄξια πρὸς τὴν 
τούτων ὑπεροχήν. Λέγωµεν δὴ ἡµεῖς καί, καθ' ὅσον ἐφικτόν, 
θεολογῶµεν περὶ τούτων συµπάντων, ὡς ἕκαστον ἔχει φύ- 
σεως καὶ θέσεως καὶ κινήσεως. Πρέπειν δέ γε οἶµαι καὶ 

σοί, ὄντι ἡγεµόνων ἀρίστῳ, τὴν τῶν µεγίστων ἱστορίαν µετιέ-   
ναι, φιλοσοφίᾳ τε µηδὲν µικρὸν ἐπινοεῖν, ἀλλὰ τοῖς τοιού- 
τοις δώροις δεξιοῦσθαι τοὺς ἀρίστους. 
 Κόσµος µὲν οὖν ἐστι σύστηµα ἐξ οὐρανοῦ καὶ γῆς καὶ τῶν 
ἐν τούτοις περιεχοµένων φύσεων. Λέγεται δὲ καὶ ἑτέρως κό- 
σµος ἡ τῶν ὅλων τάξις τε καὶ διακόσµησις, ὑπὸ θεοῦ τε 
καὶ διὰ θεὸν φυλαττοµένη. Ταύτης δὲ τὸ µὲν µέσον, ἀκί- 
νητόν τε καὶ ἑδραῖον ὄν, ἡ φερέσβιος εἴληχε γῆ, παντοδα- 
πῶν ζῴων ἑστία τε οὖσα καὶ µήτηρ. Τὸ δὲ ὕπερθεν αὐτῆς, 
πᾶν τε καὶ πάντῃ πεπερατωµένον εἰς τὸ ἀνωτάτω, θεῶν οἰ- 
κητήριον, οὐρανὸς ὠνόµασται. Πλήρης δὲ ὢν σωµάτων θείων,   
ἃ δὴ καλεῖν ἄστρα εἰώθαµεν, κινούµενος κίνησιν ἀίδιον, µιᾷ 
περιαγωγῇ καὶ κύκλῳ συναναχορεύει πᾶσι τούτοις ἀπαύστως 
δι' αἰῶνος. Τοῦ δὲ σύµπαντος οὐρανοῦ τε καὶ κόσµου σφαιροει- 
δοῦς ὄντος καὶ κινουµένου, καθάπερ εἶπον, ἐνδελεχῶς, δύο 
ἐξ ἀνάγκης ἀκίνητά ἐστι σηµεῖα, καταντικρὺ ἀλλήλων, κα- 
θάπερ τῆς ἐν τόρνῳ κυκλοφορουµένης σφαίρας, στερεὰ µέ- 
νοντα καὶ συνέχοντα τὴν σφαῖραν, περὶ ἃ ὁ πᾶς ὄγκος 
κύκλῳ στρέφεται· καλοῦν¦ται δὲ οὗτοι πόλοι· δι' ὧν εἰ 
νοήσαιµεν ἐπεζευγµένην εὐθεῖαν, ¦ ἥν τινες ἄξονα 
καλοῦσι, διάµετρος ἔσται τοῦ κόσµου, µέσον ¦ µὲν 

ἔχουσα τὴν γῆν, τοὺς δὲ δύο πόλους πέρατα. Τῶν δὲ ἀκι- 
νήτων πόλων τούτων ὁ µὲν ἀεὶ φανερός ἐστιν ὑπὲρ κορυφὴν 



ὢν κατὰ τὸ βόρειον κλίµα, ἀρκτικὸς καλούµενος, ὁ δὲ ὑπὸ   
γῆν ἀεὶ κατακέκρυπται, κατὰ τὸ νότιον, ἀνταρκτικὸς κα- 
λούµενος. Οὐρανοῦ δὲ καὶ ἄστρων οὐσίαν µὲν αἰθέρα καλοῦµεν, 
οὐχ, ὥς τινες, διὰ τὸ πυρώδη οὖσαν αἴθεσθαι, πληµµελοῦντες 
περὶ τὴν πλεῖστον πυρὸς ἀπηλλαγµένην δύναµιν, ἀλλὰ διὰ 
τὸ ἀεὶ θεῖν κυκλοφορουµένην, στοιχεῖον οὖσαν ἕτερον τῶν τετ- 
τάρων, ἀκήρατόν τε καὶ θεῖον. Τῶν γε µὴν ἐµπεριεχοµένων 
ἄστρων τὰ µὲν ἀπλανῶς τῷ σύµπαντι οὐρανῷ συµπεριστρέφε- 
ται, τὰς αὐτὰς ἔχοντα ἕδρας, ὧν µέσος ὁ ζῳοφόρος κα- 
λούµενος κύκλος ἐγκάρσιος διὰ τῶν τροπικῶν διέζωσται, κατὰ 
µέρη διῃρηµένος εἰς δώδεκα ζῳδίων χώρας, τὰ δέ, πλα- 
νητὰ ὄντα, οὔτε τοῖς προτέροις ὁµοταχῶς κινεῖσθαι πέφυκεν 
οὔτε ἀλλήλοις, ἀλλ' ἐν ἑτέροις καὶ ἑτέροις κύκλοις, ὥστε αὐ- 
τῶν τὸ µὲν προσγειότερον εἶναι, τὸ δὲ ἀνώτερον. Τὸ µὲν   
οὖν τῶν ἀπλανῶν πλῆθος ἀνεξεύρετόν ἐστιν ἀνθρώποις, καίπερ 
ἐπὶ µιᾶς κινουµένων ἐπιφανείας τῆς τοῦ σύµπαντος οὐρανοῦ· τὸ 
δὲ τῶν πλανήτων, εἰς ἑπτὰ µέρη κεφαλαιούµενον, ἐν τοσούτοις 
ἐστὶ κύκλοις ἐφεξῆς κειµένοις, ὥστε ἀεὶ τὸν ἀνωτέρω µείζω 
τοῦ ὑποκάτω εἶναι, τούς τε ἑπτὰ ἐν ἀλλήλοις ἐµπεριέχεσθαι, 

πάντας γε µὴν ὑπὸ τῆς τῶν ἀπλανῶν σφαίρας περιειλῆ- 
φθαι. Συνεχῆ δὲ ἔχει ἀεὶ τὴν θέσιν ταύτῃ ὁ τοῦ Φαίνοντος 
ἅµα καὶ Κρόνου καλούµενος κύκλος, ἐφεξῆς δὲ ὁ τοῦ Φαέ- 
θοντος καὶ ∆ιὸς λεγόµενος, εἶθ' ὁ Πυρόεις, Ἡρακλέους τε καὶ   
Ἄρεος προσαγορευόµενος, ἑξῆς δὲ ὁ Στίλβων, ὃν ἱερὸν Ἑρ- 
µοῦ καλοῦσιν ἔνιοι, τινὲς δὲ Ἀπόλλωνος· µεθ' ὃν ὁ τοῦ Φω- 
σφόρου, ὃν Ἀφροδίτης, οἱ δὲ Ἥρας προσαγορεύουσιν, εἶτα ὁ 
ἡλίου, καὶ τελευταῖος ὁ τῆς σελήνης, µέχρις ἧς ὁρίζεται ὁ 
αἰθήρ, τά τε θεῖα ἐµπεριέχων σώµατα καὶ τὴν τῆς κινή- 
σεως τάξιν. Μετὰ δὲ τὴν αἰθέριον καὶ θείαν φύσιν, ἥντινα 
τεταγµένην ἀποφαίνοµεν, ἔτι δὲ ἄτρεπτον καὶ ἀνετεροίωτον 
καὶ ἀπαθῆ, συνεχής ἐστιν ἡ δι' ὅλων παθητή τε καὶ τρεπτή, 
καί, τὸ σύµπαν εἰπεῖν, φθαρτή τε καὶ ἐπίκηρος. Ταύτης δὲ 
αὐτῆς πρώτη µέν ἐστιν ἡ λεπτοµερὴς καὶ φλογώδης οὐσία, 
ὑπὸ τῆς αἰθερίου πυρουµένη διὰ τὸ µέγεθος αὐτῆς ¦ καὶ 
τὴν ὀξύτητα τῆς κινήσεως· ἐν δὲ τῇ πυρώδει καὶ ἀτά- 
κτῳ λεγοµένῃ τά τε σέλα διᾴττει καὶ φλόγες ἀκοντίζον- 
ται καὶ δοκίδες τε καὶ βόθυνοι καὶ κοµῆται λεγόµενοι στη-   
ρίζονται καὶ σβέννυνται πολλάκις. Ἑξῆς δὲ ταύτης ὁ ἀὴρ 
ὑποκέχυται, ζοφώδης ὢν καὶ παγετώδης τὴν φύσιν· ὑπὸ 
δὲ ἐκείνης λαµπόµενος ἅµα καὶ διακαιόµενος λαµπρός 

τε γίνεται καὶ ἀλεεινός. Ἐν δὲ τούτῳ, τῆς παθητῆς ὄντι 
καὶ αὐτῷ δυνάµεως καὶ παντοδαπῶς ἀλλοιουµένῳ, νέφη τε 
συνίσταται καὶ ὄµβροι καταράσσουσι, χιόνες τε καὶ πάχναι 



καὶ χάλαζαι πνοαί τε ἀνέµων καὶ τυφώνων, ἔτι τε βρον- 
ταὶ καὶ ἀστραπαὶ καὶ πτώσεις κεραυνῶν µυρίων τε γνόφων 
συµπληγάδες. 
 Ἑξῆς δὲ τῆς ἀερίου φύσεως γῆ καὶ θάλασσα ἐρή- 
ρεισται, φυτοῖς βρύουσα καὶ ζῴοις πηγαῖς τε καὶ ποταµοῖς, 
τοῖς µὲν ἐν γῇ ἀναλισκοµένοις, τοῖς δὲ ἀνερευγοµένοις εἰς 
θάλασσαν. Πεποίκιλται δὲ καὶ χλόαις µυρίαις ὄρεσι τε 
ὑψήλοις καὶ βαθυξύλοις δρυµοῖς καὶ πόλεσιν, ἃς τὸ σο- 
φὸν ζῷον, ὁ ἄνθρωπος, ἱδρύσατο, νήσοις τε ἐναλίοις καὶ ἠπεί-   
ροις. Τὴν µὲν οὖν οἰκουµένην ὁ πολὺς λόγος εἴς τε νήσους καὶ 
ἠπείρους διεῖλεν, ἀγνοῶν ὅτι καὶ ἡ σύµπασα µία νῆσός ἐστιν, 
ὑπὸ τῆς Ἀτλαντικῆς καλουµένης θαλάσσης περιρρεοµένη. 
Πολλὰς δὲ καὶ ἄλλας εἰκὸς τῆσδε ἀντιπόρθµους ἄπωθεν κεῖ- 
σθαι, τὰς µὲν µείζους αὐτῆς, τὰς δὲ ἐλάττους, ἡµῖν δὲ πά- 
σας πλὴν τῆσδε ἀοράτους· ὅπερ γὰρ αἱ παρ' ἡµῖν νῆσοι πρὸς 
ταυτὶ τὰ πελάγη πεπόνθασι, τοῦτο ἥδε ἡ οἰκουµένη πρὸς 
τὴν Ἀτλαντικὴν θάλασσαν πολλαί τε ἕτεραι πρὸς σύµπα- 
σαν τὴν θάλασσαν· καὶ γὰρ αὗται µεγάλαι τινές εἰσι νῆ- 

σοι µεγάλοις περικλυζόµεναι πελάγεσιν. Ἡ δὲ σύµπασα 
τοῦ ὑγροῦ φύσις ἐπιπολάζουσα, κατά τινας τῆς γῆς σπίλους 
τὰς καλουµένας ἀναπεφαγκυῖα οἰκουµένας, ἑξῆς ἂν εἴη τῆς 
ἀερίου µάλιστα φύσεως. Μετὰ δὲ ταύτην ἐν τοῖς βυθοῖς κατὰ 
τὸ µεσαίτατον τοῦ κόσµου συνερηρεισµένη γῆ πᾶσα καὶ πε- 
πιεσµένη συνέστηκεν, ἀκίνητος καὶ ἀσάλευτος· καὶ τοῦτ' ἔστι   
τοῦ κόσµου τὸ πᾶν ὃ καλοῦµεν κάτω. Πέντε δὴ στοιχεῖα ταῦτα 
ἐν πέντε χώραις σφαιρικῶς ἐγκείµενα, περιεχοµένης ἀεὶ τῆς 
ἐλάττονος τῇ µείζονι - λέγω δὲ γῆς µὲν ἐν ὕδατι, ὕδατος 
δὲ ἐν ἀέρι, ἀέρος δὲ ἐν πυρί, πυρὸς δὲ ἐν αἰθέρι - τὸν ὅλον 
κόσµον συνεστήσατο, καὶ τὸ µὲν ἄνω πᾶν θεῶν ἀπέδειξεν οἰ- 
κητήριον, τὸ κάτω δὲ ἐφηµέρων ζῴων. Αὐτοῦ γε µὴν τούτου 
 
τὸ µὲν ὑγρόν ἐστιν, ὃ καλεῖν ποταµοὺς καὶ νάµατα καὶ θα- 
λάσσας εἰθίσµεθα, τὸ δὲ ξηρὸν, ὃ γῆν τε καὶ ἠπείρους καὶ 
νήσους ὀνοµάζοµεν. 
 Τῶν δὲ νήσων αἱ µέν εἰσι µεγάλαι, καθάπερ ἡ σύµ- 
πασα ἥδε οἰκουµένη λέλεκται πολλαί τε ἕτεραι µεγάλοις 
περιρρεόµεναι πελάγεσιν, αἱ δὲ ἐλάττους, φανεραί τε 
ἡµῖν καὶ ἐντὸς οὖσαι. Καὶ τούτων αἱ µὲν ἀξιόλογοι, Σικελία 
καὶ Σαρδὼ καὶ Κύρνος Κρήτη τε καὶ Εὔβοια καὶ Κύπρος   

καὶ Λέσβος, αἱ δὲ ὑποδεέστεραι, ὧν αἱ µὲν Σποράδες, αἱ 
δὲ Κυκλάδες, αἱ δὲ ἄλλως ὀνοµάζονται. 
 Πέλαγος δὲ τὸ µὲν ἔξω τῆς οἰκουµένης Ἀτλαντικόν τε 
καὶ Ὠκεανὸς καλεῖται, περιρρέων ἡµᾶς. Ἐντὸς δὲ πρὸς δύ- 



σεις στενοπόρῳ διανεωγὼς στόµατι, κατὰ τὰς Ἡρακλείους λε- 
γοµένας στήλας τὸν εἴσρουν εἰς τὴν ἔσω θάλασσαν ὡς ἂν εἰς 
λιµένα ποιεῖται, κατὰ µικρὸν δὲ ἐπιπλατυνόµενος ἀναχεῖ- 
ται, µεγάλους περιλαµβάνων κόλπους ἀλλήλοις συναφεῖς, 
πῇ µὲν κατὰ στενοπόρους αὐχένας ἀνεστοµωµένος, πῇ δὲ πά- 
λιν πλατυνόµενος. Πρῶτον µὲν οὖν λέγεται ἐγκεκολπῶσθαι 
ἐν δεξιᾷ εἰσπλέοντι τὰς Ἡρακλείους στήλας, διχῶς, εἰς τὰς 
καλουµένας Σύρτεις, ὧν τὴν µὲν Μεγάλην, τὴν δὲ Μικρὰν, κα- 
λοῦσιν· ἐπὶ θάτερα δὲ οὐκέτι ὁµοίως ἀποκολπούµενος τρία ποιεῖ   
πελάγη, τό τε Σαρδόνιον καὶ τὸ Γαλατικὸν λεγόµενον καὶ 
Ἀδρίαν, ἑξῆς δὲ τούτων ἐγκάρσιον τὸ Σικελικόν, µετὰ δὲ 
τοῦτο τὸ Κρητικόν, συνεχὲς δὲ αὐτοῦ, τῇ µὲν τὸ Αἰγύπτιόν τε 
καὶ Παµφύλιον καὶ Σύριον, τῇ δὲ τὸ Αἰγαῖόν τε καὶ Μυρ- 
τῷον. Ἀντιπαρήκει δὲ τοῖς εἰρηµένοις πολυµερέστατος ὢν ὁ 
Πόντος, οὗ τὸ µὲν µυχαίτατον Μαιῶτις καλεῖται, τὸ δὲ ἔξω 
πρὸς τὸν Ἑλλήσποντον συνανεστόµωται τῇ καλουµένῃ Προ- 
ποντίδι. Πρός γε µὴν ταῖς ἀνασχέσεσι τοῦ ἡλίου πάλιν εἰς- 

ρέων ὁ Ὠκεανός, τὸν Ἰνδικόν τε καὶ Περσικὸν διανοίξας κόλ- 
πον, ἀναφαίνει συνεχῆ τὴν Ἐρυθρὰν θάλασσαν διειληφώς. 
Ἐπὶ θάτερον δὲ κέρας κατὰ στενόν τε καὶ ἐπιµήκη διήκων 
αὐχένα, πάλιν ἀνευρύνεται, τὴν Ὑρκανίαν τε καὶ Κασπίαν 
ὁρίζων· τὸ δὲ ὑπὲρ ταύτην βαθὺν ἔχει τὸν ὑπὲρ τὴν Μαιῶτιν 
λίµνην τόπον. Εἶτα κατ' ὀλίγον ὑπὲρ τοὺς Σκύθας τε καὶ   
Κελτικὴν σφίγγει τὴν οἰκουµένην πρός τε τὸν Γαλατικὸν 
κόλπον καὶ τὰς προειρηµένας Ἡρακλείους στήλας, ὧν ἔξω 
περιρρέει τὴν γῆν ὁ Ὠκεανός. Ἐν τούτῳ γε µὴν νῆσοι µέγι- 
σται τυγχάνουσιν οὖσαι δύο, Βρεττανικαὶ λεγόµεναι, Ἀλ- 
βίων καὶ Ἰέρνη, τῶν προϊστορηµένων µείζους, ὑπὲρ τοὺς Κελ- 
τοὺς κείµεναι. Τούτων δὲ οὐκ ἐλάττους ἥ τε Ταπροβάνη πέραν 
Ἰνδῶν, λοξὴ πρὸς τὴν οἰκουµένην, καὶ ἡ † Φεβὸλ καλουµένη, 
κατὰ τὸν Ἀραβικὸν κειµένη κόλπον. Οὐκ ὀλίγαι δὲ ἄλλαι µικραὶ 
περὶ τὰς Βρεττανικὰς καὶ τὴν Ἰβηρίαν κύκλῳ περιεστεφάνων-   
ται τὴν οἰκουµένην ταύτην, ἣν δὴ νῆσον εἰρήκαµεν· ἧς πλά- 
τος µέν ἐστι κατὰ τὸ βαθύτατον τῆς ἠπείρου βραχὺ ἀποδέον 
τετρακισµυρίων σταδίων, ὥς φασιν οἱ εὖ γεωγραφήσαντες, 
µῆκος δὲ περὶ ἑπτακισµυρίους µάλιστα. ∆ιαιρεῖται δὲ εἴς τε 
Εὐρώπην καὶ Ἀσίαν καὶ Λιβύην. 
 Εὐρώπη µὲν οὖν ἐστιν ἧς ὅροι κύκλῳ στῆλαί τε Ἡρα- 

κλέους καὶ µυχοὶ Πόντου θάλαττά τε Ὑρκανία, καθ' ἣν 
στενότατος ἰσθµὸς εἰς τὸν Πόντον διήκει· τινὲς δὲ ἀντὶ τοῦ 
ἰσθµοῦ Τάναϊν ποταµὸν εἰρήκασιν. Ἀσία δέ ἐστι τὸ ἀπὸ τοῦ 
εἰρηµένου ἰσθµοῦ τοῦ τε Πόντου καὶ τῆς Ὑρκανίας θαλάσσης 
µέχρι θατέρου ἰσθµοῦ, ὃς µεταξὺ κεῖται τοῦ τε Ἀραβικοῦ 



κόλπου καὶ τῆς ἔσω θαλάσσης, περιεχόµενος ὑπό τε ταύ- 
της καὶ τοῦ πέριξ Ὠκεανοῦ· τινὲς δὲ ἀπὸ Τανάϊδος µέχρι 
Νείλου στοµάτων τὸν τῆς Ἀσίας τίθενται ὅρον. Λιβύη δὲ τὸ 
ἀπὸ τοῦ Ἀραβικοῦ ἰσθµοῦ ἕως Ἡρακλέους στηλῶν. Οἱ δὲ ἀπὸ 
τοῦ Νείλου φασὶν ἕως ἐκείνων. Τὴν δὲ Αἴγυπτον, ὑπὸ τῶν τοῦ 
Νείλου στοµάτων περιρρεοµένην, οἱ µὲν τῇ Ἀσίᾳ, οἱ δὲ τῇ Λι-   
βύῃ προσάπτουσι, καὶ τὰς νήσους οἱ µὲν ἐξαιρέτους ποιοῦσιν, οἱ 
δὲ προσνέµουσι ταῖς γείτοσιν ἀεὶ µοίραις. Γῆς µὲν δὴ καὶ 
θαλάττης φύσιν καὶ θέσιν, ἥντινα καλεῖν εἰώθαµεν οἰκουµέ- 
νην, τοιάνδε τινὰ ἱστορήκαµεν. 
 Περὶ δὲ τῶν ἀξιολογωτάτων ἐν αὐτῇ καὶ περὶ αὐτὴν 
παθῶν νῦν λέγωµεν, αὐτὰ τὰ ἀναγκαῖα κεφαλαιούµενοι. 
∆ύο γὰρ δή τινες ἀπ' αὐτῆς ἀναθυµιάσεις ἀναφέρονται συν- 
εχῶς εἰς τὸν ὑπὲρ ἡµᾶς ἀέρα, λεπτοµερεῖς καὶ ἀόρατοι 
παντάπασιν, εἰ [τι] µὴ κατὰ τὰς ἑῴας ἔστιν ὅτε ἀπὸ πο- 
ταµῶν τε καὶ ναµάτων ἀναφερόµεναι θεωροῦνται. Τούτων δὲ 

ἡ µέν ἐστι ξηρὰ καὶ καπνώδης, ἀπὸ τῆς γῆς ἀπορρέουσα, ἡ 
δὲ νοτερὰ καὶ ἀτµώδης, ἀπὸ τῆς ὑγρᾶς ἀναθυµιωµένη φύ- 
σεως. Γίνονται δὲ ἀπὸ µὲν ταύτης ὁµίχλαι καὶ δρόσοι καὶ   
πάγων ἰδέαι νέφη τε καὶ ὄµβροι καὶ χιόνες καὶ χάλα- 
ζαι, ἀπὸ δὲ τῆς ξηρᾶς ἄνεµοί τε καὶ πνευµάτων διαφοραὶ 
βρονταί τε καὶ ἀστραπαὶ καὶ πρηστῆρες καὶ κεραυνοὶ καὶ 
τὰ ἄλλα ἃ δὴ τούτοις ἐστὶ σύµφυλα. Ἔστι δὲ ὁµίχλη µὲν ἀ- 
τµώδης ἀναθυµίασις ἄγονος ὕδατος, ἀέρος µὲν παχυτέρα, 
νέφους δὲ ἀραιοτέρα· γίνεται δὲ ἤτοι ἐξ ἀρχῆς νέφους ἢ ἐξ 
ὑπολείµµατος. Ἀντίπαλος δὲ αὐτῇ λέγεταί τε καὶ ἔστιν αἰθρία, 
οὐδὲν ἄλλο οὖσα πλὴν ἀὴρ ἀνέφελος καὶ ἀνόµιχλος. ∆ρόσος 
δέ ἐστιν ὑγρὸν ἐξ αἰθρίας κατὰ σύστασιν λεπτὴν φερόµενον, 
κρύσταλλος δὲ ἀθρόον ὕδωρ ἐξ αἰθρίας πεπηγός, πάχνη δὲ 
δρόσος πεπηγυῖα, δροσοπάχνη δὲ ἡµιπαγὴς δρόσος. Νέφος 
δέ ἐστι πάχος ἀτµῶδες συνεστραµµένον, γόνιµον ὕδατος· ὄµ- 
βρος δὲ γίνεται µὲν κατ' ἐκπιεσµὸν νέφους εὖ µάλα πεπα- 
χυσµένου, διαφορὰς δὲ ἴσχει τοσάσδε ὅσας καὶ ἡ τοῦ νέφους   
θλῖψις· ἠπία µὲν γὰρ οὖσα µαλακὰς ψεκάδας διασπείρει, 
σφοδρὰ δὲ ἁδροτέρας· καὶ τοῦτο καλοῦµεν ὑετὸν, ὄµβρου 
µείζω καὶ συνεχῆ συστρέµµατα ἐπὶ γῆς φερόµενον. Χιὼν 
δὲ γίνεται κατὰ νεφῶν πεπυκνωµένων ἀπόθραυσιν πρὸ τῆς 

εἰς ὕδωρ µεταβολῆς ἀνακοπέντων· ἐργάζεται δὲ ἡ µὲν κο- 
πὴ τὸ ἀφρῶδες καὶ ἔκλευκον, ἡ δὲ σύµπηξις τοῦ ἐνόντος 
ὑγροῦ τὴν ψυχρότητα οὔπω χυθέντος οὐδὲ ἠραιωµένου. Σφοδρὰ 
δὲ αὕτη καὶ ἀθρόα καταφεροµένη νιφετὸς ὠνόµασται. Χά- 
λαζα δὲ γίνεται νιφετοῦ συστραφέντος καὶ βρῖθος ἐκ πιλή- 
µατος εἰς καταφορὰν ταχυτέραν λαβόντος· παρὰ δὲ τὰ 



µεγέθη τῶν ἀπορρηγνυµένων θραυσµάτων οἵ τε ὄγκοι µείζους   
αἵ τε φοραὶ γίνονται βιαιότεραι. Ταῦτα µὲν οὖν ἐκ τῆς ὑγρᾶς 
ἀναθυµιάσεως πέφυκε συµπίπτειν. 
 Ἐκ δὲ τῆς ξηρᾶς ὑπὸ ψύχους µὲν ὠσθείσης ὥστε ῥεῖν 
ἄνεµος ἐγένετο· οὐδὲν γάρ ἐστιν οὗτος πλὴν ἀὴρ πολὺς ῥέων 
καὶ ἀθρόος· ὅστις ἅµα καὶ πνεῦµα λέγεται. Λέγεται δὲ καὶ 
ἑτέρως πνεῦµα ἥ τε ἐν φυτοῖς καὶ ζῴοις καὶ διὰ πάντων 
διήκουσα ἔµψυχός τε καὶ γόνιµος οὐσία, περὶ ἧς νῦν λέγειν 
οὐκ ἀναγκαῖον. Τὰ δὲ ἐν ἀέρι πνέοντα πνεύµατα καλοῦµεν 
ἀνέµους, αὔρας δὲ τὰς ἐξ ὑγροῦ φεροµένας ἐκπνοάς. Τῶν δὲ 
ἀνέµων οἱ µὲν ἐκ νενοτισµένης γῆς πνέοντες ἀπόγειοι λέγον- 
ται, οἱ δὲ ἐκ κόλπων διεξᾴττοντες ἐγκολπίαι· τούτοις δὲ 
ἀνάλογόν τι ἔχουσιν οἱ ἐκ ποταµῶν καὶ λιµνῶν. Οἱ δὲ κατὰ 
ῥῆξιν νέφους γινόµενοι καὶ ἀνάλυσιν τοῦ πάχους εἰς ἑαυ-   
τοὺς ποιούµενοι ἐκνεφίαι καλοῦνται· µεθ' ὕδατος δὲ ἀθρόον 

ῥαγέντες ἐξυδρίαι λέγονται. Καὶ οἱ µὲν ἀπὸ ἀνατολῆς συν- 
εχεῖς εὖροι κέκληνται, βορέαι δὲ οἱ ἀπὸ ἄρκτου, ζέφυροι 
δὲ οἱ ἀπὸ δύσεως, νότοι δὲ οἱ ἀπὸ µεσηµβρίας. Τῶν γε 
µὴν εὔρων καικίας µὲν λέγεται ὁ ἀπὸ τοῦ περὶ τὰς θερινὰς 
ἀνατολὰς τόπου πνέων ἄνεµος, ἀπηλιώτης δὲ ὁ ἀπὸ τοῦ περὶ 
τὰς ἰσηµερινάς, εὖρος δὲ ὁ ἀπὸ τοῦ περὶ τὰς χειµερινάς. 
Καὶ τῶν ἐναντίων ζεφύρων ἀργέστης µὲν ὁ ἀπὸ τῆς θερινῆς 
 
δύσεως, ὅν τινες καλοῦσιν ὀλυµπίαν, οἱ δὲ ἰάπυγα· ζέ- 
φυρος δὲ ὁ ἀπὸ τῆς ἰσηµερινῆς, λὶψ δὲ ὁ ἀπὸ τῆς χειµε- 
ρινῆς. Καὶ τῶν βορεῶν ἰδίως ὁ µὲν ἑξῆς τῷ καικίᾳ καλεῖται 
βορέας, ἀπαρκτίας δὲ ὁ ἐφεξῆς ἀπὸ τοῦ πόλου κατὰ τὸ µε-   
σηµβρινὸν πνέων, θρασκίας δὲ ὁ ἑξῆς πνέων τῷ ἀργέστῃ, ὃν 
ἔνιοι κιρκίαν καλοῦσιν. Καὶ τῶν νότων ὁ µὲν ἀπὸ τοῦ ἀφανοῦς 
πόλου φερόµενος ἀντίπαλος τῷ ἀπαρκτίᾳ καλεῖται νότος, 
εὐρόνοτος δὲ ὁ µεταξὺ νότου καὶ εὔρου· τὸν δὲ ἐπὶ θάτερα 
µεταξὺ λιβὸς καὶ νότου οἱ µὲν λιβόνοτον, οἱ δὲ λιβοφοίνικα, 
καλοῦσιν. Τῶν δὲ ἀνέµων οἱ µέν εἰσιν εὐθύπνοοι, ὁπόσοι διεκ- 
πνέουσι πρόσω κατ' εὐθεῖαν, οἱ δὲ ἀνακαµψίπνοοι, καθάπερ 
ὁ καικίας λεγόµενος, καὶ οἱ µὲν χειµῶνος, ὥσπερ οἱ νότοι, 
δυναστεύοντες, οἱ δὲ θέρους, ὡς οἱ ἐτησίαι λεγόµενοι, µῖξιν 

ἔχοντες τῶν τε ἀπὸ τῆς ἄρκτου φεροµένων καὶ ζεφύρων· οἱ 
δὲ ὀρνιθίαι καλούµενοι, ἐαρινοί τινες ὄντες ἄνεµοι, βορέαι εἰσὶ 
τῷ γένει. Τῶν γε µὴν βιαίων πνευµάτων καταιγὶς µέν ἐστι 
πνεῦµα ἄνωθεν τύπτον ἐξαίφνης, θύελλα δὲ πνεῦµα βίαιον 
καὶ ἄφνω προσαλλόµενον, λαῖλαψ δὲ καὶ στρόβιλος πνεῦ-   
µα εἰλούµενον κάτωθεν ἄνω, ἀναφύσηµα δὲ γῆς πνεῦµα 
ἄνω φερόµενον κατὰ τὴν ἐκ βυθοῦ τινος ἢ ῥήγµατος ἀνάδο- 



σιν· ὅταν δὲ εἰλούµενον πολὺ φέρηται, πρηστὴρ χθόνιός ἐστιν. 
Εἰληθὲν δὲ πνεῦµα ἐν νέφει παχεῖ τε καὶ νοτερῷ, καὶ ἐξω- 
σθὲν δι' αὐτοῦ, βιαίως ῥηγνύον τὰ συνεχῆ πιλήµατα τοῦ νέφους, 
βρόµον καὶ πάταγον µέγαν ἀπειργάσατο, <ὃς> βροντὴ λέγε- 
ται, ὥσπερ ἐν ὕδατι πνεῦµα σφοδρῶς ἐλαυνόµενον. Κατὰ 
δὲ τὴν τοῦ νέφους ἔκρηξιν πυρωθὲν τὸ πνεῦµα καὶ λάµψαν 
ἀστραπὴ λέγεται· ὃ δὴ πρότερον τῆς βροντῆς προσέπεσεν, 
ὕστερον γενόµενον, ἐπεὶ τὸ ἀκουστὸν ὑπὸ τοῦ ὁρατοῦ πέφυκε 
φθάνεσθαι, τοῦ µὲν καὶ πόρρωθεν ὁρωµένου, τοῦ δὲ ἐπειδὰν 
ἐµπελάσῃ τῇ ἀκοῇ, καὶ µάλιστα ὅταν τὸ µὲν τάχιστον ᾖ   
τῶν ὄντων, λέγω δὲ τὸ πυρῶδες, τὸ δὲ ἧττον ταχύ, ἀερῶ- 
δες ὄν, ἐν τῇ πλήξει πρὸς ἀκοὴν ἀφικνούµενον. Τὸ δὲ ἀστρά- 
ψαν ἀναπυρωθέν, βιαίως ἄχρι τῆς γῆς διεκθέον, κεραυνὸς 
καλεῖται, ἐὰν δὲ ἡµίπυρον ᾖ, σφοδρὸν δὲ ἄλλως καὶ ἀθρόον, 

πρηστήρ, ἐὰν δὲ ἄπυρον παντελῶς, τυφών· ἕκαστον δὲ τού- 
των κατασκῆψαν εἰς τὴν γῆν σκηπτὸς ὀνοµάζεται. Τῶν δὲ 
κεραυνῶν οἱ µὲν αἰθαλώδεις ψολόεντες λέγονται, οἱ δὲ τα- 
χέως διᾴττοντες ἀργῆτες, ἑλικίαι δὲ οἱ γραµµοειδῶς φε- 
ρόµενοι, σκηπτοὶ δὲ ὅσοι κατασκήπτουσιν εἰς τὴν γῆν. Συλλή- 
βδην δὲ τῶν ἐν ἀέρι φαντασµάτων τὰ µέν ἐστι κατ' ἔµ- 
φασιν, τὰ δὲ καθ' ὑπόστασιν - κατ' ἔµφασιν µὲν ἴριδες καὶ 
ῥάβδοι καὶ τὰ τοιαῦτα, καθ' ὑπόστασιν δὲ σέλα τε καὶ 
διᾴττοντες καὶ κοµῆται καὶ τὰ τούτοις παραπλήσια. Ἶρις 
µὲν οὖν ἐστιν ἔµφασις ἡλίου τµήµατος ἢ σελήνης, ἐν νέφει 
νοτερῷ καὶ κοίλῳ καὶ συνεχεῖ πρὸς φαντασίαν, ὡς ἐν κα-   
τόπτρῳ, θεωρουµένη κατὰ κύκλου περιφέρειαν. Ῥάβδος δέ ἐστιν 
ἴριδος ἔµφασις εὐθεῖα. Ἅλως δέ ἐστιν ἔµφασις λαµπρότη- 
τος ἄστρου περίαυγος· διαφέρει δὲ ἴριδος ὅτι ἡ µὲν ἶρις 
ἐξ ἐναντίας φαίνεται ἡλίου καὶ σελήνης, ἡ δὲ ἅλως κύκλῳ 
παντὸς ἄστρου. Σέλας δέ ἐστι πυρὸς ἀθρόου ἔξαψις ἐν ἀέρι. 
Τῶν δὲ σελάων ἃ µὲν ἀκοντίζεται, ἃ δὲ στηρίζεται. Ὁ µὲν 
οὖν ἐξακοντισµός ἐστι πυρὸς γένεσις ἐκ παρατρίψεως ἐν ἀέρι 
φεροµένου ταχέως καὶ φαντασίαν µήκους ἐµφαίνοντος διὰ 
τὸ τάχος, ὁ δὲ στηριγµός ἐστι χωρὶς φορᾶς προµήκης ἔκ- 
τασις καὶ οἷον ἄστρου ῥύσις· πλατυνοµένη δὲ κατὰ θάτερον 
 
Bekker page 395b, line 9 
 
κοµήτης καλεῖται. Πολλάκις δὲ τῶν σελάων τὰ µὲν ἐπι- 
µένει πλείονα χρόνον, τὰ δὲ παραχρῆµα σβέννυται. Πολ- 
λαὶ δὲ καὶ ἄλλαι φαντασµάτων ἰδέαι θεωροῦνται, λαµ- 
πάδες τε καλούµεναι καὶ δοκίδες καὶ πίθοι καὶ βόθυνοι,   
κατὰ τὴν πρὸς ταῦτα ὁµοιότητα ὧδε προσαγορευθεῖσαι. 
Καὶ τὰ µὲν τούτων ἑσπέρια, τὰ δὲ ἑῷα, τὰ δὲ ἀµφιφανῆ 
θεωρεῖται, σπανίως δὲ βόρεια καὶ νότια. Πάντα δὲ ἀβέ- 
βαια· οὐδέποτε γάρ τι τούτων ἀεὶ φανερὸν ἱστόρηται κατε- 



στηριγµένον. Τὰ µὲν τοίνυν ἀέρια τοιαῦτα. 
 Ἐµπεριέχει δὲ καὶ ἡ γῆ πολλὰς ἐν αὑτῇ, καθάπερ 
ὕδατος, οὕτως καὶ πνεύµατος καὶ πυρὸς πηγάς· Τούτων δὲ αἱ 
µὲν ὑπὸ γῆν εἰσιν ἀόρατοι, πολλαὶ δὲ ἀναπνοὰς ἔχουσι καὶ 
ἀναφυσήσεις, ὥσπερ Λιπάρα τε καὶ Αἴτνη καὶ αἱ ἐν Αἰ- 
όλου νήσοις· αἳ δὴ καὶ ῥέουσι πολλάκις ποταµοῦ δίκην, καὶ 
µύδρους ἀναρριπτοῦσι διαπύρους. Ἔνιαι δὲ ὑπὸ γῆν οὖσαι πλη- 
σίον πηγαίων ὑδάτων θερµαίνουσι ταῦτα, καὶ τὰ µὲν χλι- 
αρὰ τῶν ναµάτων ἀνιᾶσι, τὰ δὲ ὑπέρζεστα, τὰ δὲ εὖ ἔχον- 
τα κράσεως. Ὁµοίως δὲ καὶ τῶν πνευµάτων πολλὰ πολ- 
λαχοῦ γῆς στόµια ἀνέῳκται· ὧν τὰ µὲν ἐνθουσιᾶν ποιεῖ τοὺς 
ἐµπελάζοντας, τὰ δὲ ἀτροφεῖν, τὰ δὲ χρησµῳδεῖν, ὥσπερ   
τὰ ἐν ∆ελφοῖς καὶ Λεβαδείᾳ, τὰ δὲ καὶ παντάπασιν ἀναι- 

ρεῖ, καθάπερ τὸ ἐν Φρυγίᾳ. Πολλάκις δὲ καὶ συγγενὲς 
πνεῦµα εὔκρατον ἐν γῇ παρεξωσθὲν εἰς µυχίους σήραγγας 
αὐτῆς, ἔξεδρον γενόµενον ἐκ τῶν οἰκείων τόπων, πολλὰ µέρη 
συνεκράδανεν. Πολλάκις δὲ πολὺ γενόµενον ἔξωθεν ἐγκατει- 
λήθη τοῖς ταύτης κοιλώµασι καὶ ἀποκλεισθὲν [ἐξόδου] µετὰ 
βίας αὐτὴν συνετίναξε, ζητοῦν ἔξοδον ἑαυτῷ, καὶ ἀπειργά- 
σατο πάθος τοῦτο ὃ καλεῖν εἰώθαµεν σεισµόν. Τῶν δὲ σει- 
σµῶν οἱ µὲν εἰς πλάγια σείοντες κατ' ὀξείας γωνίας ἐπι- 
κλίνται καλοῦνται, οἱ δὲ ἄνω ῥιπτοῦντες καὶ κάτω κατ' ὀρ- 
θὰς γωνίας βράσται, οἱ δὲ συνιζήσεις ποιοῦντες εἰς τὰ κοῖλα 
ἱζηµατίαι· οἱ δὲ χάσµατα ἀνοίγοντες καὶ τὴν γῆν ἀναρρη- 
γνύντες ῥῆκται καλοῦνται. Τούτων δὲ οἱ µὲν καὶ πνεῦµα   
προσαναβάλλουσιν, οἱ δὲ πέτρας, οἱ δὲ πηλόν, οἱ δὲ πηγὰς 
φαίνουσι τὰς πρότερον οὐκ οὔσας. Τινὲς δὲ ἀνατρέπουσι κατὰ 
µίαν πρόωσιν, οὓς καλοῦσιν ὤστας. Οἱ δὲ ἀνταποπάλλοντες καὶ 
ταῖς εἰς ἑκάτερον ἐγκλίσεσι καὶ ἀποπάλσεσι διορθοῦντες ἀεὶ 
τὸ σειόµενον παλµατίαι λέγονται, τρόµῳ πάθος ὅµοιον 
ἀπεργαζόµενοι. Γίνονται δὲ καὶ µυκηταὶ σεισµοί, σείοντες 
τὴν γῆν µετὰ βρόµου. Πολλάκις δὲ καὶ χωρὶς σεισµοῦ γίνεται 
µύκηµα γῆς, ὅταν τὸ πνεῦµα σείειν µὲν µὴ αὔταρκες ᾖ, 
ἐνειλούµενον δὲ ἐν αὐτῇ κόπτηται µετὰ ῥοθίου βίας. Συσσω- 

µατοποιεῖται δὲ τὰ εἰσιόντα πνεύµατα καὶ ὑπὸ τῶν ἐν τῇ 
γῇ ὑγρῶν κεκρυµµένων. 
 Τὰ δὲ ἀνάλογον συµπίπτει [τούτοις] καὶ ἐν θαλάσσῃ· 
χάσµατά τε γὰρ γίνεται θαλάσσης καὶ ἀναχωρήµατα   
πολλάκις καὶ κυµάτων ἐπιδροµαί, ποτὲ µὲν ἀντανακο- 
πὴν ἔχουσαι, ποτὲ δὲ πρόωσιν µόνον, ὥσπερ ἱστορεῖται περὶ 
Ἑλίκην τε καὶ Βοῦραν. Πολλάκις δὲ καὶ ἀναφυσήµατα 
γίνεται πυρὸς ἐν τῇ θαλάσσῃ καὶ πηγῶν ἀναβλύσεις καὶ 
ποταµῶν ἐκβολαὶ καὶ δένδρων ἐκφύσεις ῥοαί τε καὶ δῖ- 



ναι ταῖς τῶν πνευµάτων ἀνάλογον, αἱ µὲν ἐν µέσοις πε- 
λάγεσιν, αἱ δὲ κατὰ τοὺς εὐρίπους τε καὶ πορθµούς. Πολ- 
λαί τε ἀµπώτεις λέγονται καὶ κυµάτων ἄρσεις συµπεριο- 
δεύειν ἀεὶ τῇ σελήνῃ κατά τινας ὡρισµένους καιρούς. Ὡς δὲ 
τὸ πᾶν εἰπεῖν, τῶν στοιχείων ἐγκεκραµένων ἀλλήλοις ἐν 
ἀέρι τε καὶ γῇ καὶ θαλάσσῃ κατὰ τὸ εἰκὸς αἱ τῶν παθῶν 
ὁµοιότητες συνίστανται, τοῖς µὲν ἐπὶ µέρους φθορὰς καὶ γε- 
νέσεις φέρουσαι, τὸ δὲ σύµπαν ἀνώλεθρόν τε καὶ ἀγένητον 
φυλάττουσαι. 
 Καίτοι γέ τις ἐθαύµασε πῶς ποτε, ἐκ τῶν ἐναν- 
τίων ἀρχῶν συνεστηκὼς ὁ κόσµος, λέγω δὲ ξηρῶν τε καὶ   
ὑγρῶν, ψυχρῶν τε καὶ θερµῶν, οὐ πάλαι διέφθαρται καὶ 

ἀπόλωλεν, ὡς κἂν εἰ πόλιν τινὲς θαυµάζοιεν, ὅπως δια- 
µένει συνεστηκυῖα ἐκ τῶν ἐναντιωτάτων ἐθνῶν, πενήτων λέγω 
καὶ ¦ πλουσίων, νέων γερόντων, ἀσθενῶν ἰσχυρῶν, πονηρῶν χρη- 
 
στῶν. Ἀγνοοῦσι δὲ ὅτι τοῦτ' ἦν πολιτικῆς ὁµονοίας τὸ θαυµα- 
σιώτατον, λέγω δὲ τὸ ἐκ πολλῶν µίαν καὶ ὁµοίαν ἐξ ἀνο- 
µοίων ἀποτελεῖν διάθεσιν ὑποδεχοµένην πᾶσαν καὶ φύσιν 
καὶ τύχην. Ἴσως δὲ τῶν ἐναντίων ἡ φύσις γλίχεται 
καὶ ἐκ τούτων ἀποτελεῖ τὸ σύµφωνον, οὐκ ἐκ τῶν ὁµοίων, 
ὥσπερ ἀµέλει τὸ ἄρρεν συνήγαγε πρὸς τὸ θῆλυ καὶ οὐχ 
ἑκάτερον πρὸς τὸ ὁµόφυλον, καὶ τὴν πρώτην ὁµόνοιαν διὰ 
τῶν ἐναντίων σηνῆψεν, οὐ διὰ τῶν ὁµοίων. Ἔοικε δὲ καὶ ἡ   
τέχνη τὴν φύσιν µιµουµένη τοῦτο ποιεῖν. Ζωγραφία µὲν γὰρ 
λευκῶν τε καὶ µελάνων, ὠχρῶν τε καὶ ἐρυθρῶν, χρωµάτων 
ἐγκερασαµένη φύσεις τὰς εἰκόνας τοῖς προηγουµένοις ἀπε- 
τέλεσε συµφώνους, µουσικὴ δὲ ὀξεῖς ἅµα καὶ βαρεῖς, µα- 
κρούς τε καὶ βραχεῖς, φθόγγους µίξασα ἐν διαφόροις φω- 
ναῖς µίαν ἀπετέλεσεν ἁρµονίαν, γραµµατικὴ δὲ ἐκ φω- 
νηέντων καὶ ἀφώνων γραµµάτων κρᾶσιν ποιησαµένη τὴν 
ὅλην τέχνην ἀπ' αὐτῶν συνεστήσατο. Ταὐτὸ δὲ τοῦτο ἦν καὶ 
τὸ παρὰ τῷ σκοτεινῷ λεγόµενον Ἡρακλείτῳ· «Συλλάψιες 

ὅλα καὶ οὐχ ὅλα, συµφερόµενον διαφερόµενον, συνᾷ- 
δον διᾷδον· ἐκ πάντων ἓν καὶ ἐξ ἑνὸς πάντα.»   
Οὕτως οὖν καὶ τὴν τῶν ὅλων σύστασιν, οὐρανοῦ λέγω καὶ 
γῆς τοῦ τε σύµπαντος κόσµου, διὰ τῆς τῶν ἐναντιωτάτων 
κράσεως ἀρχῶν µία διεκόσµησεν ἁρµονία· ξηρὸν γὰρ ὑγρῷ, 
θερµὸν δὲ ψυχρῷ, βαρεῖ τε κοῦφον µιγὲν, καὶ ὀρθὸν περι- 
φερεῖ, γῆν τε πᾶσαν καὶ θάλασσαν αἰθέρα τε καὶ ἥλιον 
καὶ σελήνην καὶ τὸν ὅλον οὐρανὸν διεκόσµησε µία [ἡ] διὰ πάν- 
των διήκουσα δύναµις, ἐκ τῶν ἀµίκτων καὶ ἑτεροίων, ἀέρος 
τε καὶ γῆς καὶ πυρὸς καὶ ὕδατος, τὸν σύµπαντα κόσµον 



δηµιουργήσασα καὶ µιᾷ διαλαβοῦσα σφαίρας ἐπιφανείᾳ 
τάς τε ἐναντιωτάτας ἐν αὐτῷ φύσεις ἀλλήλαις ἀναγκά- 
σασα ὁµολογῆσαι καὶ ἐκ τούτων µηχανησαµένη τῷ παντὶ 
σωτηρίαν. Αἰτία δὲ ταύτης µὲν ἡ τῶν στοιχείων ὁµολογία, 
τῆς δὲ ὁµολογίας ἡ ἰσοµοιρία καὶ τὸ µηδὲν αὐτῶν πλέον   
ἕτερον ἑτέρου δύνασθαι· τὴν γὰρ ἴσην ἀντίστασιν ἔχει τὰ βα- 
ρέα πρὸς τὰ κοῦφα καὶ τὰ θερµὰ πρὸς θάτερα, τῆς φύ- 
σεως ἐπὶ τῶν µειζόνων διδασκούσης ὅτι τὸ ἴσον σωστικόν πώς 
ἐστιν ὁµονοίας, ἡ δὲ ὁµόνοια τοῦ πάντων γενετῆρος καὶ περι- 
καλλεστάτου κόσµου. Τίς γὰρ ἂν εἴη φύσις τοῦδε κρείττων; ἣν 
γὰρ ἂν εἴπῃ τις, µέρος ἐστὶν αὐτοῦ. Τό τε καλὸν πᾶν ἐπώ- 

νυµόν ἐστι τούτου καὶ τὸ τεταγµένον, ἀπὸ τοῦ κόσµου λεγό- 
µενον κεκοσµῆσθαι. Τί δὲ τῶν ἐπὶ µέρους δύναιτ' ἂν ἐξισω- 
θῆναι τῇ κατ' οὐρανὸν τάξει τε καὶ φορᾷ τῶν ἄστρων ἡλίου τε 
καὶ σελήνης, κινουµένων ἐν ἀκριβεστάτοις µέτροις ἐξ αἰῶνος 
εἰς ἕτερον αἰῶνα; τίς δὲ γένοιτ' ἂν ἀψεύδεια τοιάδε, ἥντινα 
φυλάττουσιν αἱ καλαὶ καὶ γόνιµοι τῶν ὅλων ὧραι, θέρη τε 
καὶ χειµῶνας ἐπάγουσαι τεταγµένως ἡµέρας τε καὶ νύ- 
κτας εἰς µηνὸς ἀποτέλεσµα καὶ ἐνιαυτοῦ; καὶ µὴν µεγέθει 
µὲν οὗτος πανυπέρτατος, κινήσει δὲ ὀξύτατος, λαµπρό- 
τητι δὲ εὐαυγέστατος, δυνάµει δὲ ἀγήρως τε καὶ ἄφθαρ- 
τος. Οὗτος ἐναλίων ζῴων καὶ πεζῶν καὶ ἀερίων φύσεις ἐχώ-   
ρισε καὶ βίους ἐµέτρησε ταῖς ἑαυτοῦ κινήσεσιν. Ἐκ τούτου πάν- 
τα ἐµπνεῖ τε καὶ ψυχὴν ἴσχει τὰ ζῷα. Τούτου καὶ αἱ πα- 
ράδοξοι νεοχµώσεις τεταγµένως ἀποτελοῦνται, συναραττόν- 
των µὲν ἀνέµων παντοίων, πιπτόντων δὲ ἐξ οὐρανοῦ κεραυνῶν, 
ῥηγνυµένων δὲ χειµώνων ἐξαισίων. ∆ιὰ δὲ τούτων τὸ νοτερὸν 
ἐκπιεζόµενον τό τε πυρῶδες διαπνεόµενον εἰς ὁµόνοιαν ἄγει 
τὸ πᾶν καὶ καθίστησιν. Ἥ τε γῆ φυτοῖς κοµῶσα παντοδα- 
ποῖς νάµασί τε περιβλύζουσα καὶ περιοχουµένη ζῴοις, κατὰ 
καιρὸν ἐκφύουσά τε πάντα καὶ τρέφουσα καὶ δεχοµένη, 
µυρίας τε φέρουσα ἰδέας καὶ πάθη, τὴν ἀγήρω φύσιν ὁµοί- 

ως τηρεῖ, καίτοι καὶ σεισµοῖς τινασσοµένη καὶ πληµυρί- 
σιν ἐπικλυζοµένη πυρκαϊαῖς τε κατὰ µέρος φλογιζοµένη. 
Ταῦτα δὲ πάντα ἔοικεν αὐτῇ πρὸς ἀγαθοῦ γινόµενα τὴν δι' 
αἰῶνος σωτηρίαν παρέχειν· σειοµένης τε γὰρ διεξᾴττουσιν αἱ 
τῶν πνευµάτων παρεµπτώσεις κατὰ τὰ ῥήγµατα τὰς ἀνα-   
πνοὰς ἴσχουσαι, καθὼς ἄνω λέλεκται, καθαιροµένη τε ὄµ- 
βροις ἀποκλύζεται πάντα τὰ νοσώδη, περιπνεοµένη δὲ αὔ- 
ραις τά τε ὑπ' αὐτὴν καὶ τὰ ὑπὲρ αὐτὴν εἰλικρινεῖται. Καὶ 
µὴν αἱ φλόγες µὲν τὸ παγετῶδες ἠπιαίνουσιν, οἱ πάγοι δὲ 
τὰς φλόγας ἀνιᾶσιν. Καὶ τῶν ἐπὶ µέρους τὰ µὲν γίνεται, 
τὰ δὲ ἀκµάζει, τὰ δὲ φθείρεται. Καὶ αἱ µὲν γενέσεις ἐπα- 



ναστέλλουσι τὰς φθοράς, αἱ δὲ φθοραὶ κουφίζουσι τὰς γενέ- 
σεις. Μία δὲ ἐκ πάντων περαινοµένη σωτηρία διὰ τέλους 
ἀντιπεριισταµένων ἀλλήλοις καὶ τοτὲ µὲν κρατούντων, τοτὲ 
δὲ κρατουµένων, φυλάττει τὸ σύµπαν ἄφθαρτον δι' αἰ- 
ῶνος. 
 Λοιπὸν δὴ περὶ τῆς τῶν ὅλων συνεκτικῆς αἰτίας κε- 
φαλαιωδῶς εἰπεῖν, ὃν τρόπον καὶ περὶ τῶν ἄλλων· πληµ- 
µελὲς γὰρ περὶ κόσµου λέγοντας, εἰ καὶ µὴ δι' ἀκριβείας,   
ἀλλ' οὖν γε ὡς εἰς τυπώδη µάθησιν, τὸ τοῦ κόσµου κυριώ- 
τατον παραλιπεῖν. Ἀρχαῖος µὲν οὖν τις λόγος καὶ πάτριός 

ἐστι πᾶσιν ἀνθρώποις ὡς ἐκ θεοῦ πάντα καὶ διὰ θεὸν 
συνέστηκεν, οὐδεµία δὲ φύσις αὐτὴ καθ' ἑαυτήν ἐστιν αὐτάρ- 
κης, ἐρηµωθεῖσα τῆς ἐκ τούτου σωτηρίας. ∆ιὸ καὶ τῶν πα- 
λαιῶν εἰπεῖν τινες προήχθησαν ὅτι πάντα ταῦτά ἐστι θεῶν 
πλέα τὰ καὶ δι' ὀφθαλµῶν ἰνδαλλόµενα ἡµῖν καὶ δι' ἀκοῆς 
καὶ πάσης αἰσθήσεως, τῇ µὲν θείᾳ δυνάµει πρέποντα κατα- 
βαλλόµενοι λόγον, οὐ µὴν τῇ γε οὐσίᾳ. Σωτὴρ µὲν γὰρ ὄντως 
ἁπάντων ἐστὶ καὶ γενέτωρ τῶν ὁπωσδήποτε κατὰ τόνδε τὸν 
κόσµον συντελουµένων ὁ θεός, οὐ µὴν αὐτουργοῦ καὶ ἐπιπόνου 
ζῴου κάµατον ὑποµένων, ἀλλὰ δυνάµει χρώµενος ἀτρύτῳ, 
δι' ἧς καὶ τῶν πόρρω δοκούντων εἶναι περιγίνεται. Τὴν µὲν οὖν 
ἀνωτάτω καὶ πρώτην ἕδραν αὐτὸς ἔλαχεν, ὕπατός τε διὰ   
τοῦτο ὠνόµασται, κατὰ τὸν ποιητὴν «ἀκροτάτῃ κορυφῇ» 
τοῦ σύµπαντος ἐγκαθιδρυµένος οὐρανοῦ· µάλιστα δέ πως αὐτοῦ 
τῆς δυνάµεως ἀπολαύει τὸ πλησίον αὐτοῦ σῶµα, καὶ ἔπει- 
τα τὸ µετ' ἐκεῖνο, καὶ ἐφεξῆς οὕτως ἄχρι τῶν καθ' ἡµᾶς 
τόπων. ∆ιὸ γῆ τε καὶ τὰ ἐπὶ γῆς ἔοικεν, ἐν ἀποστάσει 
πλείστῃ τῆς ἐκ θεοῦ ὄντα ὠφελείας, ἀσθενῆ καὶ ἀκατάλληλα 
εἶναι καὶ πολλῆς µεστὰ ταραχῆς· οὐ µὴν ἀλλὰ καθ' 
ὅσον ἐπὶ πᾶν διικνεῖσθαι πέφυκε τὸ θεῖον, καὶ ἐπὶ τὰ καθ' 
ἡµᾶς ὁµοίως συµβαίνει τά τε ὑπὲρ ἡµᾶς, κατὰ τὸ ἔγ- 

γιόν τε καὶ πορρωτέρω θεοῦ εἶναι µᾶλλόν τε καὶ ἧττον 
ὠφελείας µεταλαµβάνοντα. Κρεῖττον οὖν ὑπολαβεῖν, ὃ καὶ 
πρέπον ἐστὶ καὶ θεῷ µάλιστα ἁρµόζον, ὡς ἡ ἐν οὐρανῷ δύνα- 
µις ἱδρυµένη καὶ τοῖς πλεῖστον ἀφεστηκόσιν, ὡς ἔνι γε εἰ- 
πεῖν, καὶ σύµπασιν αἴτιος γίνεται σωτηρίας, µᾶλλον ἢ ὡς 
διήκουσα καὶ φοιτῶσα ἔνθα µὴ καλὸν µηδὲ εὔσχηµον αὐ- 
τουργεῖ[ν] τὰ ἐπὶ γῆς. Τοῦτο µὲν γὰρ οὐδὲ ἀνθρώπων ἡγεµόσιν 
ἁρµόττει, παντὶ καὶ τῷ τυχόντι ἐφίστασθαι ἔργῳ, λέγω δὲ οἷον   
στρατιᾶς ἄρχοντι ἢ πόλεως ἢ οἴκου, [καὶ] εἰ χρεὼν στρωµατό- 
δεσµον εἴη δῆσαι καὶ εἴ τι φαυλότερον ἀποτελεῖν ἔργον, 
ὃ κἂν τὸ τυχὸν ἀνδράποδον ποιήσειεν, ἀλλ' οἷον ἐπὶ τοῦ µεγά- 
λου βασιλέως ἱστορεῖται. Τὸ <γὰρ> Καµβύσου Ξέρξου τε καὶ 



∆αρείου πρόσχηµα εἰς σεµνότητος καὶ ὑπεροχῆς ὕψος µεγα- 
λοπρεπῶς διεκεκόσµητο· αὐτὸς µὲν γάρ, ὡς λόγος, ἵδρυτο 
ἐν Σούσοις ἢ Ἐκβατάνοις, παντὶ ἀόρατος, θαυµαστὸν ἐπέ- 
χων βασίλειον οἶκον καὶ περίβολον χρυσῷ καὶ ἠλέκτρῳ 
καὶ ἐλέφαντι ἀστράπτοντα· πυλῶνες δὲ πολλοὶ καὶ συνε- 
χεῖς πρόθυρά τε σύχνοις εἰργόµενα σταδίοις ἀπ' ἀλλήλων 
θύραις τε χαλκαῖς καὶ τείχεσι µεγάλοις ὠχύρωτο· ἔξω 
δὲ τούτων ἄνδρες οἱ πρῶτοι καὶ δοκιµώτατοι διεκεκόσµηντο, 

οἱ µὲν ἀµφ' αὐτὸν τὸν βασιλέα δορυφόροι τε καὶ θεράποντες, 
οἱ δὲ ἑκάστου περιβόλου φύλακες, πυλωροί τε καὶ ὠτακου- 
σταὶ λεγόµενοι, ὡς ἂν ὁ βασιλεὺς αὐτός, δεσπότης καὶ θεὸς   
ὀνοµαζόµενος, πάντα µὲν βλέποι, πάντα δὲ ἀκούοι. Χωρὶς 
δὲ τούτων ἄλλοι καθειστήκεσαν προσόδων ταµίαι καὶ στρατη- 
γοὶ πολέµων καὶ κυνηγεσίων δώρων τε ἀποδεκτῆρες τῶν 
τε λοιπῶν ἔργων ἕκαστοι κατὰ τὰς χρείας ἐπιµεληταί. Τὴν 
δὲ σύµπασαν ἀρχὴν τῆς Ἀσίας, περατουµένην Ἑλλησπόν- 
τῳ µὲν ἐκ τῶν πρὸς ἑσπέραν µερῶν, Ἰνδῷ δὲ ἐκ τῶν πρὸς 
ἕω, διειλήφεσαν κατὰ ἔθνη στρατηγοὶ καὶ σατράπαι καὶ 
βασιλεῖς, δοῦλοι τοῦ µεγάλου βασιλέως, ἡµεροδρόµοι τε 
καὶ σκοποὶ καὶ ἀγγελιαφόροι φρυκτωριῶν τε ἐποπτῆρες. 
Τοσοῦτος δὲ ἦν ὁ κόσµος, καὶ µάλιστα τῶν φρυκτωρ[ι]ῶν, 
κατὰ διαδοχὰς πυρσευόντων ἀλλήλοις ἐκ περάτων τῆς ἀρ- 
χῆς µέχρι Σούσων καὶ Ἐκβατάνων, ὥστε τὸν βασιλέα γι- 
νώσκειν αὐθηµερὸν πάντα τὰ ἐν τῇ Ἀσίᾳ καινουργούµενα. 
Νοµιστέον δὴ τὴν τοῦ µεγάλου βασιλέως ὑπεροχὴν πρὸς τὴν 
τοῦ τὸν κόσµον ἐπέχοντος θεοῦ τοσοῦτον καταδεεστέραν ὅσον 
τῆς ἐκείνου τὴν τοῦ φαυλοτάτου τε καὶ ἀσθενεστάτου ζῴου,   
ὥστε, εἴπερ ἄσεµνον ἦν αὐτὸν αὑτῷ δοκεῖν Ξέρξην αὐτουργεῖν 
ἅπαντα καὶ ἐπιτελεῖν ἃ βούλοιτο καὶ ἐφιστάµενον <ἑκαστα- 

χοῦ> διοικεῖν, ¦ πολὺ µᾶλλον ἀπρεπὲς ἂν εἴη θεῷ. Σεµνότερον 
δὲ καὶ πρε¦πωδέστερον αὐτὸν µὲν ἐπὶ τῆς ἀνωτάτω χώρας ἱδρῦ- 
σθαι, τὴν ¦ δὲ δύναµιν διὰ τοῦ σύµπαντος κόσµου διήκουσαν ἥλιόν 
τε ¦ κινεῖν καὶ σελήνην καὶ τὸν πάντα οὐρανὸν περιάγειν αἴτιόν τε 
γίνεσθαι τοῖς ἐπὶ τῆς γῆς σωτηρίας. Οὐδὲν γὰρ ἐπιτεχνή- 
σεως δεῖ καὶ ὑπηρεσίας τῆς παρ' ἑτέρων, ὥσπερ τοῖς 
παρ' ἡµῖν ἄρχουσι τῆς πολυχειρίας διὰ τὴν ἀσθένειαν, ἀλλὰ 
τοῦτο ἦν τὸ θειότατον, τὸ µετὰ ῥᾳστώνης καὶ ἁπλῆς κινήσεως 
παντοδαπὰς ἀποτελεῖν ἰδέας, ὥσπερ ἀµέλει δρῶσιν οἱ µη- 
χανοτέχναι, διὰ µιᾶς ὀργάνου σχαστηρίας πολλὰς καὶ 
ποικίλας ἐνεργείας ἀποτελοῦντες. Ὁµοίως δὲ καὶ οἱ νευρο- 
σπάσται µίαν µήρινθον ἐπισπασάµενοι ποιοῦσι καὶ αὐχένα 
κινεῖσθαι καὶ χεῖρα τοῦ ζῴου καὶ ὦµον καὶ ὀφθαλµόν, ἔστι 



δὲ ὅτε πάντα τὰ µέρη, µετά τινος εὐρυθµίας. Οὕτως οὖν καὶ 
ἡ θεία φύσις ἀπό τινος ἁπλῆς κινήσεως τοῦ πρώτου τὴν δύ-   
ναµιν εἰς τὰ συνεχῆ δίδωσι καὶ ἀπ' ἐκείνων πάλιν εἰς τὰ 
πορρωτέρω, µέχρις ἂν διὰ τοῦ παντὸς διεξέλθῃ· κινηθὲν γὰρ 
ἕτερον ὑφ' ἑτέρου καὶ αὐτὸ πάλιν ἐκίνησεν ἄλλο σὺν κόσµῳ, 
δρώντων µὲν πάντων οἰκείως ταῖς σφετέραις κατασκευαῖς, 
οὐ τῆς αὐτῆς δὲ ὁδοῦ πᾶσιν οὔσης, ἀλλὰ διαφόρου καὶ ἑτε- 
ροίας, ἔστι δὲ οἷς καὶ ἐναντίας, καίτοι τῆς πρώτης οἷον ἐν- 

δόσεως εἰς κίνησιν µιᾶς γενοµένης· ὥσπερ ἂν εἴ τις ἐξ ἄγ- 
γους ὁµοῦ ῥίψειε σφαῖραν καὶ κύβον καὶ κῶνον καὶ κύλιν- 
δρον - ἕκαστον γὰρ αὐτῶν κατὰ τὸ ἴδιον κινηθήσεται σχῆµα -   
ἢ εἴ τις ὁµοῦ ζῷον ἔνυδρόν τε καὶ χερσαῖον καὶ πτηνὸν ἐν 
τοῖς κόλποις ἔχων ἐκβάλοι· δῆλον γὰρ ὅτι τὸ µὲν νηκτὸν 
ἁλόµενον εἰς τὴν ἑαυτοῦ δίαιταν ἐκνήξεται, τὸ δὲ χερσαῖον 
εἰς τὰ σφέτερα ἤθη καὶ νοµοὺς διεξερπύσει, τὸ δὲ ἀέριον 
ἐξαρθὲν ἐκ γῆς µετάρσιον οἰχήσεται πετόµενον, µιᾶς τῆς 
πρώτης αἰτίας πᾶσιν ἀποδούσης τὴν οἰκείαν εὐµάρειαν. Οὕ- 
τως καὶ ἐπὶ κόσµου· διὰ γὰρ ἁπλῆς τοῦ σύµπαντος ¦ οὐρα- 
νοῦ περιαγωγῆς ἡµέρᾳ καὶ νυκτὶ περατουµένης ἀλλοῖαι 
πάντων διέξοδοι γίνονται, καίτοι ὑπὸ µιᾶς σφαίρας περιε-   
χοµένων, τῶν µὲν θᾶττον, τῶν δὲ σχολαιότερον κινουµένων 
παρά τε τὰ τῶν διαστηµάτων µήκη καὶ τὰς ἰδίας ἑκάστων 
κατασκευάς. Σελήνη µὲν γὰρ ἐν µηνὶ τὸν ἑαυτῆς διαπεραί- 
νεται κύκλον αὐξοµένη τε καὶ µειουµένη καὶ φθίνουσα, 
ἥλιος δὲ ἐν ἐνιαυτῷ καὶ οἱ τούτου ἰσόδροµοι, ὅ τε Φωσφόρος 
καὶ ὁ Ἑρµοῦ λεγόµενος, ὁ δὲ Πυρόεις ἐν διπλασίονι τούτων 
χρόνῳ, ὁ δὲ ∆ιὸς ἐν ἑξαπλασίονι τούτου, καὶ τελευταῖος ὁ 
Κρόνου λεγόµενος ἐν διπλασίονι καὶ ἡµίσει τοῦ ὑποκάτω. 
Μία δὲ ἐκ πάντων ἁρµονία συνᾳδόντων καὶ χορευόντων κατὰ 

τὸν οὐρανὸν ἐξ ἑνός τε γίνεται καὶ εἰς ἓν ἀπολήγει, κόσµον 
ἐτύµως τὸ σύµπαν ἀλλ' οὐκ ἀκοσµίαν ὀνοµάσασα. Καθάπερ 
δὲ ἐν χορῷ κορυφαίου κατάρξαντος συνεπηχεῖ πᾶς ὁ χορὸς 
ἀνδρῶν, ἔσθ' ὅτε καὶ γυναικῶν, ἐν διαφόροις φωναῖς ὀξυτέ- 
ραις καὶ βαρυτέραις µίαν ἁρµονίαν ἐµµελῆ κεραννύντων, 
οὕτως ἔχει καὶ ἐπὶ τοῦ τὸ σύµπαν διέποντος θεοῦ· κατὰ γὰρ 
τὸ ἄνωθεν ἐνδόσιµον ὑπὸ τοῦ φερωνύµως ἂν κορυφαίου προς- 
αγορευθέντος κινεῖται µὲν τὰ ἄστρα ἀεὶ καὶ ὁ σύµπας οὐρα-   
νός, πορεύεται δὲ διττὰς πορείας ὁ παµφαὴς ἥλιος, τῇ µὲν 
ἡµέραν καὶ νύκτα διορίζων ἀνατολῇ καὶ δύσει, τῇ δὲ τὰς 
τέσσαρας ὥρας ἄγων τοῦ ἔτους, πρόσω τε βόρειος καὶ ὀπίσω 
νότιος διεξέρπων. Γίνονται δὲ ὑετοὶ κατὰ καιρὸν καὶ ἄνεµοι 
καὶ δρόσοι τά τε πάθη τὰ ἐν τῷ περιέχοντι συµβαίνοντα 
διὰ τὴν πρώτην καὶ ἀρχέγονον αἰτίαν. Ἕπονται δὲ τούτοις 



ποταµῶν ἐκροαί, θαλάσσης ἀνοιδήσεις, δένδρων ἐκφύσεις, 
καρπῶν πεπάνσεις, γοναὶ ζῴων, ἐκτροφαί τε πάντων καὶ 
ἀκµαὶ καὶ φθίσεις, συµβαλλοµένης πρὸς ταῦτα καὶ τῆς 
ἑκάστου κατασκευῆς, ὡς ἔφην. Ὅταν οὖν ὁ πάντων ἡγεµών τε 
καὶ γενέτωρ, ἀόρατος ὢν ἄλλῳ πλὴν λογισµῷ, σηµήνῃ 
πάσῃ φύσει µεταξὺ οὐρανοῦ τε καὶ γῆς φεροµένῃ, κινεῖται 
πᾶσα ἐνδελεχῶς ἐν κύκλοις καὶ πέρασιν ἰδίοις, ποτὲ µὲν 

ἀφανιζοµένη, ποτὲ δὲ φαινοµένη, µυρίας ἰδέας ἀναφαίνουσά 
τε καὶ πάλιν ἀποκρύπτουσα ἐκ µιᾶς ἀρχῆς. Ἔοικε δὲ κο- 
µιδῇ τὸ δρώµενον τοῖς ἐν πολέµου καιροῖς µάλιστα γινοµέ- 
νοις, ἐπειδὰν ἡ σάλπιγξ σηµήνῃ τῷ στρατοπέδῳ· τότε γὰρ 
τῆς φωνῆς ἕκαστος ἀκούσας ὁ µὲν ἀσπίδα ἀναιρεῖται, ὁ δὲ   
θώρακα ἐνδύεται, ὁ δὲ κνηµῖδας ἢ κράνος ἢ ζωστῆρα περιτί- 
θεται· καὶ ὁ µὲν ἵππον χαλινοῖ, ὁ δὲ συνωρίδα ἀναβαίνει, 
ὁ δὲ σύνθηµα παρεγγυᾷ· καθίσταται δὲ εὐθέως ὁ µὲν λο- 
χαγὸς εἰς λόχον, ὁ δὲ ταξίαρχος εἰς τάξιν, ὁ δὲ ἱππεὺς 
ἐπὶ κέρας, ὁ δὲ ψιλὸς εἰς τὴν ἰδίαν ἐκτρέχει χώραν· πάντα 
δὲ ὑφ' ἕνα σηµάντορα δονεῖται κατὰ προστάξιν τοῦ τὸ κράτος 
ἔχοντος ἡγεµόνος. Οὕτω χρὴ καὶ περὶ τοῦ σύµπαντος φρονεῖν· 
ὑπὸ γὰρ µιᾶς ῥοπῆς ὀτρυνοµένων ἁπάντων γίνεται τὰ οἰκεῖα, 
καὶ ταύτης ἀοράτου καὶ ἀφανοῦς. Ὅπερ οὐδαµῶς ἐστιν ἐµπό- 
διον οὔτε ἐκείνῃ πρὸς τὸ δρᾶν οὔτε ἡµῖν πρὸς τὸ πιστεῦσαι· 
καὶ γὰρ ἡ ψυχή, δι' ἣν ζῶµέν τε καὶ οἴκους καὶ πόλεις 
ἔχοµεν, ἀόρατος οὖσα τοῖς ἔργοις αὐτῆς ὁρᾶται· πᾶς γὰρ 
ὁ τοῦ βίου διάκοσµος ὑπὸ ταύτης εὕρηται καὶ διατέτακται 
καὶ συνέχεται, γῆς ἀρόσεις καὶ φυτεύσεις, τέχνης ἐπίνοιαι, 
χρήσεις νόµων, κόσµος πολιτείας, ἔνδηµοι πράξεις, ὑπερό- 
ριος πόλεµος, εἰρήνη. Ταῦτα χρὴ καὶ περὶ θεοῦ διανοεῖσθαι,   

δυνάµει µὲν ὄντος ἰσχυροτάτου, κάλλει δὲ εὐπρεπεστάτου, 
ζωῇ δὲ ἀθανάτου, ἀρετῇ δὲ κρατίστου, διότι πάσῃ θνητῇ 
φύσει γενόµενος ἀθεώρητος ἀπ' αὐτῶν τῶν ἔργων θεωρεῖται. 
Τὰ γὰρ πάθη, καὶ τὰ δι' ἀέρος ἅπαντα καὶ τὰ ἐπὶ γῆς 
καὶ τὰ ἐν ὕδατι, θεοῦ λέγοιτ' ἂν ὄντως ἔργα εἶναι τοῦ τὸν 
κόσµον ἐπέχοντος· ἐξ οὗ, κατὰ τὸν φυσικὸν Ἐµπεδοκλέα, 
       
  »πάνθ' ὅσα τ' ἦν ὅσα τ' ἔσθ' ὅσα τ' ἔσται ὀπίσσω, 
  δένδρεά τ' ἐβλάστησε καὶ ἀνέρες ἠδὲ γυναῖκες 
  θῆρές τ' οἰωνοί τε καὶ ὑδατοθρέµµονες ἰχθῦς.» 
       
Ἔοικε δὲ ὄντως, εἰ καὶ µικρότερον παραβαλεῖν, ¦ τοῖς   
ὀµφαλοῖς λεγοµένοις τοῖς ἐν ταῖς ψαλίσιν [λίθοις], οἳ 
µέσοι κείµενοι κατὰ τὴν εἰς ἑκάτερον µέρος ἔνδεσιν ἐν ἁρ- 
µονίᾳ τηροῦσι καὶ ἐν τάξει τὸ πᾶν σχῆµα τῆς ψαλίδος καὶ 



 
ἀκίνητον. Φασὶ δὲ καὶ τὸν ἀγαλµατοποιὸν Φειδίαν κατα- 
σκευάζοντα τὴν ἐν ἀκροπόλει Ἀθηνᾶν ἐν µέσῃ τῇ ταύτης 
ἀσπίδι τὸ ἑαυτοῦ πρόσωπον ἐντυπώσασθαι, καὶ συνδῆσαι τῷ 
ἀγάλµατι διά τινος ἀφανοῦς δηµιουργίας, ὥστε ἐξ ἀνάγκης, 
εἴ τις βούλοιτο αὐτὸ περιαιρεῖν, τὸ σύµπαν ἄγαλµα λύειν 

τε καὶ συγχεῖν. Τοῦτον οὖν ἔχει τὸν λόγον ὁ θεὸς ἐν κόσµῳ, 
συνέχων τὴν τῶν ὅλων ἁρµονίαν τε καὶ σωτηρίαν, πλὴν οὔτε 
µέσος ὤν, ἔνθα ἡ γῆ τε καὶ ὁ θολερὸς τόπος οὗτος, ἀλλ' 
ἄνω καθαρὸς ἐν καθαρῷ χωρῷ βεβηκώς, ὃν ἐτύµως καλοῦ- 
µεν οὐρανὸν µὲν ἀπὸ τοῦ ὅρον εἶναι τὸν ἄνω, Ὄλυµπον δὲ οἷον 
ὁλολαµπῆ τε καὶ παντὸς ζόφου καὶ ἀτάκτου κινήµατος κε- 
χωρισµένον, οἷα γίνεται παρ' ἡµῖν διὰ χειµῶνος καὶ ἀνέ-   
µων βίας, ὥσπερ ἔφη καὶ ὁ ποιητὴς 
       
  »Οὔλυµπόνδ' ὅθι φασὶ θεῶν ἕδος ἀσφαλὲς αἰεὶ 
  ἔµµεναι· οὔτ' ἀνέµοισι τινάσσεται οὔτε ποτ' ὄµβρῳ 
  δεύεται, οὔτε χιὼν ἐπιπίλναται, ἀλλὰ µάλ' αἴθρη 
  πέπταται ἀνέφελος, λευκὴ δ' ἐπιδέδροµεν αἴγλη.» 
       
συνεπιµαρτυρεῖ δὲ καὶ ὁ βίος ἅπας, τὴν ἄνω χώραν ἀπο- 
δοὺς θεῷ· καὶ γὰρ πάντες ἄνθρωποι ἀνατείνοµεν τὰς χεῖ- 
ρας εἰς τὸν οὐρανὸν εὐχὰς ποιούµενοι. Καθ' ὃν λόγον οὐ κακῶς   
κἀκεῖνο ἀναπεφώνηται 
       
  »Ζεὺς δ' ἔλαχ' οὐρανὸν εὐρὺν ἐν αἰθέρι καὶ νεφέλῃσι.» 

διὸ καὶ τῶν αἰσθητῶν τὰ τιµιώτατα τὸν αὐτὸν ἐπέχει τό- 
πον, ἄστρα τε καὶ ἥλιος καὶ σελήνη, µόνα τε τὰ οὐράνια 
διὰ τοῦτο ἀεὶ τὴν αὐτὴν σώζοντα τάξιν διακεκόσµηται, καὶ 
οὔποτε ἀλλοιωθέντα µετεκινήθη, καθάπερ τὰ ἐπὶ γῆς εὔ- 
τρεπτα ὄντα πολλὰς ἑτεροιώσεις καὶ πάθη ἀναδέδεκται· 
σεισµοί τε γὰρ ἤδη βίαιοι πολλὰ µέρη τῆς γῆς ἀνέρρηξαν, 
ὄµβροι τε κατέκλυσαν ἐξαίσιοι καταρραγέντες, ἐπιδροµαί 
τε κυµάτων καὶ ἀναχωρήσεις πολλάκις καὶ ἠπείρους ἐθα- 
λάττωσαν καὶ θάλαττας ἠπείρωσαν, βιαί τε πνευµάτων 
καὶ τυφώνων ἔστιν ὅτε πόλεις ὅλας ἀνέτρεψαν, πυρκαϊαί τε 
καὶ φλόγες αἱ µὲν ἐξ οὐρανοῦ γενόµεναι πρότερον, ὥσπερ 
φασίν, ἐπὶ Φαέθοντος τὰ πρὸς ἕω µέρη κατέφλεξαν, αἱ   
δὲ πρὸς ἑσπέραν ἐκ γῆς ἀναβλύσασαι καὶ ἐκφυσήσασαι, 
καθάπερ τῶν ἐν Αἴτνῃ κρατήρων ἀναρραγέντων καὶ ἀνὰ τὴν 
γῆν φεροµένων χειµάρρου δίκην. Ἔνθα καὶ τὸ τῶν εὐσεβῶν 
γένος ἐξόχως ἐτίµησε τὸ δαιµόνιον· περικαταληφθέντων γὰρ 
<αὐτῶν> ὑπὸ ¦ τοῦ ῥεύµατος διὰ τὸ βαστάζειν γέροντας ἐπὶ τῶν 



ὤµων γο¦νεῖς καὶ σώζειν, πλησίον [αὐτῶν] γενόµενος ὁ τοῦ 
πυρὸς ¦ ποταµὸς ἐξεσχίσθη παρέτρεψέ τε τοῦ φλογµοῦ τὸ µὲν 
ἔνθα, ¦ τὸ δὲ ἔνθα, καὶ ἐτήρησεν ἀβλαβεῖς ἅµα τοῖς γονεῦσι 
τοὺς ¦ νεανίσκους. Καθόλου δὲ ὅπερ ἐν νηὶ µὲν κυβερνήτης, ἐν 

ἅρ¦µατι δὲ ἡνίοχος, ἐν χορῷ δὲ κορυφαῖος, ἐν πόλει δὲ νο- 
µο<θέτη>ς, ἐν στρατοπέδῳ δὲ ἡγεµών, τοῦτο θεὸς ἐν κόσµῳ, 
πλὴν ¦ καθ' ὅσον τοῖς µὲν καµατηρὸν τὸ ἄρχειν πολυκίνητόν τε   
καὶ ¦ πολυµέριµνον, τῷ δὲ ἄλυπον ἄπονόν τε καὶ πάσης κε- 
χω¦ρισµένον σωµατικῆς ἀσθενείας· ἐν ἀκινήτῳ γὰρ ἱδρυµένος 
δυνάµει πάντα κινεῖ καὶ περιάγει, ὅπου βούλεται καὶ ὅπως, 
ἐν δια¦φόροις ἰδέαις τε καὶ φύσεσιν, ὥσπερ ἀµέλει καὶ ὁ 
τῆς ¦ πόλεως νόµος ἀκίνητος ὢν ἐν ταῖς τῶν χρωµένων ψυχαῖς 
πάντα οἰκονοµεῖ τὰ κατὰ τὴν πολιτείαν· ἐφεπόµενοι γὰρ 
αὐτῷ δηλονότι ἐξίασιν ἄρχοντες µὲν ἐπὶ τὰ ἀρχεῖα, θε- 
σµοθέται δὲ εἰς τὰ οἰκεῖα δικαστήρια, βουλευταὶ δὲ καὶ ἐκ- 
κλησιασταὶ εἰς συνέδρια τὰ προσήκοντα, καὶ ὁ µέν τις εἰς 
τὸ πρυτανεῖον βαδίζει σιτησόµενος, ὁ δὲ πρὸς τοὺς δικαστὰς 
ἀπολογησόµενος, ὁ δὲ εἰς τὸ δεσµωτήριον ἀποθανούµενος. 
Γίνονται δὲ καὶ δηµοθοινίαι νόµιµοι καὶ πανηγύρεις ἐνιαύ-   
σιοι θεῶν τε θυσίαι καὶ ἡρώων θεραπεῖαι καὶ χοαὶ κεκµη- 
κότων· ἄλλα δὲ ἄλλως ἐνεργούµενα κατὰ µίαν πρόσταξιν ἢ 
νόµιµον ἐξουσίαν σώζει τὸ τοῦ ποιήσαντος ὄντως ὅτι 
       
    »πόλις δ' ὁµοῦ µὲν θυµιαµάτων γέµει, 
    ὁµοῦ δὲ παιάνων τε καὶ στεναγµάτων,» 

οὕτως ὑποληπτέον καὶ ἐπὶ τῆς µείζονος πόλεως, λέγω 
δὲ ¦ τοῦ κόσµου· νόµος γὰρ ἡµῖν ἰσοκλινὴς ὁ θεός, οὐ¦δε- 
µίαν ἐπιδεχόµενος διόρθωσιν ἢ µετάθεσιν, κρείττων δέ, 
οἶµαι, καὶ βεβαιότερος τῶν ἐν ταῖς κύρβεσιν ἀναγεγραµ- 
µένων. Ἡγουµένου δὲ ἀκινήτως αὐτοῦ καὶ ἐµµελῶς ὁ σύµ- 
πας οἰκονοµεῖται διάκοσµος οὐρανοῦ καὶ γῆς, µεµερισµένος   
κατὰ τὰς φύσεις πάσας διὰ τῶν οἰκείων σπερµάτων εἴς τε 
φυτὰ καὶ ζῷα κατὰ γένη τε καὶ εἴδη· καὶ γὰρ ἄµ- 
πελοι καὶ φοίνικες καὶ περσέαι 
       
     »συκέαι τε γλυκεραὶ καὶ ¦ ἐλαῖαι», 
       
ὥς φησιν ὁ ποιητής, τά τε ἄκαρπα µέν, ἄλλας δὲ ¦ παρ- 
εχόµενα χρείας, πλάτανοι καὶ πίτυες καὶ πύξοι 
       
  »κλήθρη τ' αἴγειρός τε καὶ εὐώδης κυπάρισσος,» 
       
αἵ τε καρπὸν ὀπώρας ἡδὺν ἄλλως δὲ δυσθησαύριστον φέ- 



ρουσαι, 

  »ὄχναι καὶ ῥοιαὶ καὶ µηλέαι ἀγλαόκαρποι,» 
       
τῶν τε ζῴων τά τε ἄγρια καὶ ἥµερα, τά τε ἐν ἀέρι καὶ 
ἐπὶ γῆς καὶ ἐν ὕδατι βοσκόµενα, γίνεται καὶ ἀκµάζει καὶ   
φθείρεται τοῖς τοῦ θεοῦ πειθόµενα θεσµοῖς· «πᾶν γὰρ ἑρπετὸν 
πληγῇ νέµεται», ὥς φησιν Ἡράκλειτος. 
 Εἷς δὲ ὢν πολυώνυµός ἐστι, κατονοµαζόµενος τοῖς πά- 
θεσι πᾶσιν ἅπερ αὐτὸς νεοχµοῖ. Καλοῦµεν γὰρ αὐτὸν καὶ 
Ζῆνα καὶ ∆ία, παραλλήλως χρώµενοι τοῖς ὀνόµασιν, ὡς 
κἂν εἰ λέγοιµεν <δι' ὃν ζῶµεν.> Κρόνου δὲ παῖς καὶ χρόνου 
λέγεται, διήκων ἐξ αἰῶνος ἀτέρµονος εἰς ἕτερον αἰῶνα· ἀστρα- 
παῖός τε καὶ βρονταῖος καὶ αἴθριος καὶ αἰθέριος κεραύνιός 
τε καὶ ὑέτιος ἀπὸ τῶν ὑετῶν καὶ κεραυνῶν καὶ τῶν ἄλλων 
καλεῖται. Καὶ µὴν ἐπικάρπιος µὲν ἀπὸ τῶν καρπῶν, πο-   
λιεὺς δὲ ἀπὸ τῶν πόλεων ὀνοµάζεται, γενέθλιός τε καὶ ἑρ- 
κεῖος καὶ ὁµόγνιος καὶ πατρῷος ἀπὸ τῆς πρὸς ταῦτα κοινω- 
νίας, ἑταιρεῖός τε καὶ φίλιος καὶ ξένιος καὶ στράτιος καὶ 
τροπαιοῦχος καθάρσιός τε καὶ παλαµναῖος καὶ ἱκέσιος καὶ 
µειλίχιος, ὥσπερ οἱ ποιηταὶ λέγουσι, σωτήρ τε καὶ ἐλευ- 
θέριος ἐτύµως, ὡς δὲ τὸ πᾶν εἰπεῖν, οὐράνιός τε καὶ χθόνιος, 
πάσης ἐπώνυµος φύσεως ὢν καὶ τύχης, ἅτε πάντων αὐ- 

τὸς αἴτιος ὤν. ∆ιὸ καὶ ἐν τοῖς Ὀρφικοῖς οὐ κακῶς λέγεται 
       
  »Ζεὺς πρῶτος γένετο, Ζεὺς ὕστατος ἀρχικέραυνος· 
  Ζεὺς κεφαλή, Ζεὺς µέσσα, ∆ιὸς δ' ἐκ πάντα τέτυκται·   
  Ζεὺς πυθµὴν γαίης τε καὶ οὐρανοῦ ἀστερόεντος· 
  Ζεὺς ἄρσην γένετο, Ζεὺς ἄµβροτος ἔπλετο νύµφη· 
  Ζεὺς πνοιὴ πάντων, Ζεὺς ἀκαµάτου πυρὸς ὁρµή· 
  Ζεὺς πόντου ῥίζα, Ζεὺς ἥλιος ἠδὲ σελήνη· 
  Ζεὺς βασιλεύς, Ζεὺς ἀρχὸς ἁπάντων ἀρχικέραυνος· 
  πάντας γὰρ κρύψας αὖθις φάος ἐς πολυγηθὲς 
  ἐκ καθαρῆς κραδίης ἀνενέγκατο, µέρµερα ῥέζων.» 
       
οἶµαι δὲ καὶ τὴν Ἀνάγκην οὐκ ἄλλο τι λέγεσθαι πλὴν τοῦ- 
τον, οἱονεὶ ἀνίκητον αἰτίαν ὄντα, Εἱµαρµένην δὲ διὰ τὸ εἴρειν 
τε καὶ χωρεῖν ἀκωλύτως, Πεπρωµένην δὲ διὰ τὸ πεπερα- 
τῶσθαι πάντα καὶ µηδὲν ἐν τοῖς οὖσιν ἄπειρον εἶναι, καὶ   
Μοῖραν µὲν ἀπὸ τοῦ µεµερίσθαι, Νέµεσιν δὲ ἀπὸ τῆς ἑκάστῳ 
διανεµήσεως, Ἀδράστειαν δὲ ἀναπόδραστον αἰτίαν οὖσαν 
κατὰ φύσιν, Αἶσαν δὲ ἀεὶ οὖσαν. Τά τε περὶ τὰς Μοίρας 
καὶ τὸν ἄτρακτον εἰς ταὐτό πως νεύει· τρεῖς µὲν γὰρ αἱ Μοῖ- 
ραι, κατὰ τοὺς χρόνους µεµερισµέναι, νῆµα δὲ ἀτράκτου τὸ 

µὲν ἐξειργασµένον, τὸ δὲ µέλλον, τὸ δὲ περιστρεφόµενον· 
τέτακται δὲ κατὰ µὲν τὸ γεγονὸς µία τῶν Μοιρῶν, Ἄτρο- 
πος, ἐπεὶ τὰ παρελθόντα πάντα ἄτρεπτά ἐστι, κατὰ δὲ τὸ 
µέλλον Λάχεσις - [εἰς] πάντα γὰρ ἡ κατὰ φύσιν µένει λῆ- 
ξις - κατὰ δὲ τὸ ἐνεστὼς Κλωθώ, συµπεραίνουσά τε 
καὶ κλώθουσα ἑκάστῳ τὰ οἰκεῖα. Περαίνεται δὲ καὶ ὁ µῦθος οὐκ 
ἀτάκτως. Ταῦτα δὲ πάντα ἐστὶν οὐκ ἄλλο τι πλὴν ὁ θεός, 
καθάπερ καὶ ὁ γενναῖος Πλάτων φησίν· «ὁ µὲν δὴ θεός,   
ὥσπερ ὁ παλαιὸς λόγος, ἀρχήν τε καὶ τελευτὴν καὶ µέσα 
τῶν ὄντων ἁπάντων ἔχων, εὐθείᾳ περαίνει κατὰ φύσιν πο- 
ρευόµενος· τῷ δὲ ἀεὶ ξυνέπεται δίκη, τῶν ἀπολειποµένων 
τοῦ θείου νόµου τιµωρός», «ἧς ὁ γενήσεσθαι µέλλων µακά-   
ριός τε καὶ εὐδαίµων ἐξ ἀρχῆς εὐθὺς µέτοχος εἴη.»   
        

ΟΙΚΟΝΟΜΙΚΟΣ ΠΡΩΤΟΣ 
 
 Ἡ οἰκονοµικὴ καὶ <ἡ> πολιτικὴ διαφέρει οὐ µό- 
νον τοσοῦτον ὅσον οἰκία καὶ πόλις (ταῦτα µὲν γὰρ αὐταῖς 
ἐστι τὰ ὑποκείµενα), ἀλλὰ καὶ ὅτι ἡ µὲν πολιτικὴ ἐκ πολλῶν 
ἀρχόντων ἐστίν, ἡ οἰκονοµικὴ δὲ µοναρχία. 
 Ἔνιαι µὲν οὖν τῶν τεχνῶν διῄρηνται, καὶ οὐ τῆς αὐτῆς ἐστι 
ποιῆσαι καὶ χρήσασθαι τῷ ποιηθέντι, ὥσπερ λύρᾳ καὶ αὐλοῖς· 

τῆς δὲ πολιτικῆς ἐστι καὶ πόλιν ἐξ ἀρχῆς συστήσασθαι καὶ 
ὑπαρχούσῃ χρήσασθαι καλῶς· ὥστε δῆλον ὅτι καὶ τῆς οἰκονο- 
µικῆς ἂν εἴη καὶ κτήσασθαι οἶκον καὶ χρήσασθαι αὐτῷ. 
 Πόλις µὲν οὖν οἰκιῶν πλῆθός ἐστι καὶ χώρας καὶ κτηµά- 
των αὔταρκες πρὸς τὸ εὖ ζῆν. Φανερὸν δέ· ὅταν γὰρ µὴ δυ- 
νατοὶ ὦσι τούτου τυγχάνειν, διαλύεται καὶ ἡ κοινωνία. Ἔτι 
δὲ ἕνεκα τούτου συνέρχονται. Οὗ δὲ ἕνεκα ἕκαστόν ἐστι καὶ 
γέγονε, καὶ ἡ οὐσία αὐτοῦ τυγχάνει αὕτη οὖσα· ὥστε δῆλον 
ὅτι πρότερον γενέσει ἡ οἰκονοµικὴ <τῆς> πολιτικῆς ἐστι. 
Καὶ γὰρ τὸ ἔργον· µόριον γὰρ οἰκία πόλεώς ἐστι. 
 Σκεπτέον οὖν περὶ τῆς οἰκονοµικῆς καὶ τί τὸ ἔργον αὐτῆς. 
 Μέρη δὲ οἰκίας ἄνθρωπός τε καὶ κτῆσίς ἐστιν. Ἐπεὶ δὲ 
πρῶτον ἐν τοῖς ἐλαχίστοις ἡ Φύσις ἑκάστου θεωρεῖται, καὶ 
περὶ οἰκίας ἂν ὁµοίως ἔχοι. Ὥστε καθ' Ἡσίοδον δέοι ἂν 
ὑπάρχειν 
  οἶκον µὲν πρώτιστα γυναῖκά τε βοῦν τ' ἀροτῆρα.   
 Τὸ µὲν γὰρ τῆς τροφῆς πρῶτον, τὸ δὲ τῶν ἐλευθέρων <δεύτε- 
ρον>· ὥστε δέοι ἂν τὰ περὶ τὴν τῆς γυναικὸς ὁµιλίαν οἰκονοµή- 
σασθαι καλῶς· τοῦτο δέ ἐστιν ὁποίαν τινὰ δεῖ ταύτην εἶναι 
παρασκευάσαι. 



 Κτήσεως δὲ πρώτη ἐπιµέλεια ἡ κατὰ φύσιν. Κατὰ 
 
Bekker page 1343a, line 26 
 
φύσιν δὲ γεωργικὴ προτέρα, καὶ δεύτεραι ὅσαι ἀπὸ τῆς γῆς, 
οἷον µεταλλευτικὴ καὶ εἴ τις ἄλλη τοιαύτη. Ἡ δὲ γεωργι- 
κὴ µάλιστα, ὅτι δικαία· οὐ γὰρ ἀπ' ἀνθρώπων, οὔθ' ἑκόν- 
των, ὥσπερ καπηλεία καὶ αἱ µισθαρνικαί, οὔτ' ἀκόντων, 
ὥσπερ αἱ πολεµικαί. Ἔτι δὲ καὶ τῶν κατὰ φύσιν· φύσει 
γὰρ ἀπὸ τῆς µητρὸς ἡ τροφὴ πᾶσίν ἐστιν, ὥστε καὶ 
τοῖς ἀνθρώποις ἀπὸ τῆς γῆς. 
         Πρὸς δὲ τούτοις καὶ πρὸς ἀνδρείαν 
συµβάλλεται µεγάλα· οὐ γὰρ ὥσπερ αἱ βάναυσοι τὰ 
σώµατα ἀχρεῖα ποιοῦσιν, ἀλλὰ δυνάµενα θυραυλεῖν καὶ 
πονεῖν· ἔτι δὲ δυνάµενα κινδυνεύειν πρὸς τοὺς πολεµίους· 
µόνων γὰρ τούτων τὰ κτήµατα ἔξω τῶν ἐρυµάτων ἐστίν. 
 Τῶν δὲ περὶ τοὺς ἀνθρώπους ἡ κατὰ γυναῖκα πρώτη 
ἐπιµέλεια. Κοινωνία γὰρ φύσει τῷ θήλει καὶ τῷ ἄρρενι 
µάλιστά ἐστιν. Ὑπόκειται γὰρ ἡµῖν ἐν ἄλλοις ὅτι πολλὰ 
τοιαῦτα ἡ φύσις ἐφίεται ἀπεργάζεσθαι, ὥσπερ καὶ τῶν 
ζῴων ἕκαστον· ἀδύνατον δὲ τὸ θῆλυ ἄνευ τοῦ ἄρρενος ἢ τὸ 
ἄρρεν ἄνευ τοῦ θήλεος ἀποτελεῖν τοῦτο· ὥστ' ἐξ ἀνάγκης αὐ- 
τῶν ἡ κοινωνία συνέστηκεν. 
        Ἐν µὲν οὖν τοῖς ἄλλοις ζῴοις ἀλόγως   
τοῦτο ὑπάρχει, καὶ ἐφ' ὅσον µετέχουσι τῆς φύσεως, ἐπὶ 

τοσοῦτον, καὶ τεκνοποιΐας µόνον χάριν· ἐν δὲ τοῖς ἡµέροις 
καὶ φρονιµωτέροις διήρθρωται µᾶλλον (φαίνονται γὰρ 
µᾶλλον βοήθειαι γινόµεναι καὶ εὔνοιαι καὶ συνεργίαι ἀλ- 
λήλοις)· 
 ἐν ἀνθρώπῳ δὲ µάλιστα, ὅτι οὐ µόνον τοῦ εἶναι, ἀλ- 
λὰ καὶ τοῦ εὖ εἶναι συνεργὰ ἀλλήλοις τὸ θῆλυ καὶ τὸ 
ἄρρεν ἐστί. Καὶ ἡ τῶν τέκνων κτῆσις οὐ λειτουργίας ἕνεκεν 
τῇ φύσει µόνον οὖσα τυγχάνει, ἀλλὰ καὶ ὠφελείας· ἃ 
γὰρ ἂν δυνάµενοι εἰς ἀδυνάτους πονήσωσι, πάλιν κοµίζον- 
ται παρὰ δυναµένων ἀδυνατοῦντες ἐν τῷ γήρᾳ. 
                      Ἅµα δὲ 
καὶ ἡ φύσις ἀναπληροῖ ταύτῃ τῇ περιόδῳ τὸ ἀεὶ εἶναι, 
ἐπεὶ κατ' ἀριθµὸν οὐ δύναται, ἀλλὰ κατὰ τὸ εἶδος. 
Οὕτω προῳκονόµηται ὑπὸ τοῦ θείου ἑκατέρου ἡ φύσις, τοῦ τε 
ἀνδρὸς καὶ τῆς γυναικός, πρὸς τὴν κοινωνίαν· διείληπται 
γὰρ τῷ µὴ ἐπὶ ταὐτὰ πάντα χρήσιµον ἔχειν τὴν δύνα- 
µιν, ἀλλ' ἔνια µὲν ἐπὶ τἀναντία, εἰς ταὐτὸν δὲ συντείνοντα· 
τὸ µὲν γὰρ ἰσχυρότερον, τὸ δ' ἀσθενέστερον ἐποίησεν, ἵνα 
τὸ µὲν φυλακτικώτερον ᾖ διὰ τὸν φόβον, τὸ δ' ἀµυν- 
τικώτερον διὰ τὴν ἀνδρείαν, καὶ τὸ µὲν πορίζῃ τὰ ἔξωθεν, 
τὸ δὲ σῴζῃ τὰ ἔνδον· καὶ πρὸς τὴν ἐργασίαν τὸ µὲν δυνάµε- 

νον ἑδραῖον εἶναι, πρὸς δὲ τὰς ἔξωθεν θυραυλίας ἀσθενές, τὸ 
δὲ πρὸς µὲν τὰς ἡσυχίας χεῖρον, πρὸς δὲ τὰς κινήσεις ὑγιει- 
νόν· καὶ περὶ τέκνων τὴν µὲν γένεσιν κοινήν, τὴν δὲ ὠφέλειαν 
ἴδιον· τῶν µὲν γὰρ τὸ θρέψαι, τῶν δὲ τὸ παιδεῦσαί ἐστιν.   
 Πρῶτον µὲν οὖν [νόµοι πρὸς γυναῖκα] [καὶ] τὸ µὴ ἀδι- 
κεῖν· οὕτως γὰρ ἂν οὐδ' αὐτὸς ἀδικοῖτο. Τοῦθ' ὑφηγεῖται δὲ [ὃ] 
καὶ ὁ κοινὸς νόµος· καθάπερ οἱ Πυθαγόρειοι λέγουσιν, ὥς- 
περ ἱκέτιν καὶ ἀφ' ἑστίας ἠγµένην ὡς ἥκιστα δεῖν [δο- 
κεῖν] ἀδικεῖν· ἀδικία δὲ ἀνδρὸς αἱ θύραζε συνουσίαι γιγνό- 
µεναι. 
 Περὶ δὲ ὁµιλίας µήθ' ὥστε <παρόντος> δεῖσθαι µήθ' ὡς 
ἀπόντος ἀδυνατεῖν [ἡσυχάζειν], ἀλλ' οὕτως ἐθίζειν ὥστε ἱκα- 
νῶς ἔχειν παρόντος καὶ µὴ παρόντος. Εὖ δ' ἔχει καὶ τὸ 
τοῦ Ἡσιόδου. 
 παρθενικὴν δὲ γαµεῖν, ἵνα ἤθεα κεδνὰ διδάξῃς. 
Αἱ γὰρ ἀνοµοιότητες τῶν ἠθῶν ἥκιστα φιλικόν. 
                       Περὶ δὲ 
κοσµήσεως, ὥσπερ οὐδὲ τὰ ἤθη δεῖ ἀλαζονευοµένους ἀλλή- 
λοις πλησιάζειν, οὕτως οὐδὲ τὰ σώµατα. Ἡ δὲ διὰ τῆς κος- 
µήσεως οὐδὲν διαφέρουσά ἐστι τῆς τῶν τραγῳδῶν ἐν τῇ 
σκευῇ πρὸς ἀλλήλους ὁµιλία. 

 Τῶν δὲ κτηµάτων πρῶτον µὲν καὶ ἀναγκαιότατον τὸ 
βέλτιστον καὶ οἰκονοµικώτατον· τοῦτο δὲ ἦν ἄνθρωπος. ∆ιὸ 
δεῖ πρῶτον δούλους παρασκευάζεσθαι σπουδαίους. ∆ούλων 
δὲ εἴδη δύο, ἐπίτροπος καὶ ἐργάτης. Ἐπεὶ δὲ ὁρῶµεν ὅτι 
αἱ παιδεῖαι ποιούς τινας ποιοῦσι τοὺς νέους, ἀναγκαῖον καὶ   
παρασκευασάµενον τρέφειν οἷς τὰ ἐλευθέρια τῶν ἔργων 
προστακτέον. 
   Ὁµιλία δὲ πρὸς δούλους ὡς µήτε ὑβρίζειν ἐᾶν 
µήτε ἀνιέναι· καὶ τοῖς µὲν ἐλευθεριωτέροις τιµῆς µεταδι- 
δόναι, τοῖς δ' ἐργάταις τροφῆς πλῆθος. Καὶ ἐπειδὴ ἡ τοῦ 
οἴνου πόσις καὶ τοὺς ἐλευθέρους ὑβριστὰς ποιεῖ, καὶ πολλὰ 
ἔθνη ἀπέχεται καὶ τῶν ἐλευθέρων, οἷον Καρχηδόνιοι ἐπὶ 
στρατιᾶς, φανερὸν ὅτι τούτου ἢ µηδὲν ἢ ὀλιγάκις µεταδοτέον. 
 Ὄντων δὲ τριῶν, ἔργου καὶ κολάσεως καὶ τροφῆς, τὸ µὲν 
µήτε κολάζεσθαι, µήτ' ἐργάζεσθαι, τροφὴν δ' ἔχειν ὕβριν 
ἐµποιεῖ· τὸ δὲ ἔργα µὲν ἔχειν καὶ κολάσεις, τροφὴν δὲ 
µή, βίαιον καὶ ἀδυναµίαν ποιεῖ. Λείπεται δὴ ἔργα παρ- 
έχειν καὶ τροφὴν ἱκανήν· ἀµίσθων γὰρ οὐχ οἷόν τε ἄρ- 
χειν, δούλῳ δὲ µισθὸς τροφή. Ὥσπερ δὲ καὶ τοῖς ἄλλοις 
ὅταν µὴ γίγνηται τοῖς βελτίοσι βέλτιον µηδὲ ἆθλα ᾖ 
ἀρετῆς καὶ κακίας, γίγνονται χείρους, οὕτω καὶ περὶ οἰκέτας. 

 ∆ιόπερ δεῖ ποιεῖσθαι σκέψιν καὶ διανέµειν τε καὶ ἀνιέναι 
κατ' ἀξίαν ἕκαστα, καὶ τροφὴν καὶ ἐσθῆτα καὶ ἀργίαν 
καὶ κολάσεις λόγῳ καὶ ἔργῳ, µιµουµένους τὴν τῶν ἰατρῶν 
δύναµιν ἐν φαρµάκου λόγῳ, προσθεωροῦντας ὅτι ἡ τροφὴ 
οὐ φάρµακον διὰ τὸ συνεχές. 
 Γένη δὲ ἂν εἴη πρὸς τὰ ἔργα βέλτιστα <τὰ> µήτε δειλὰ 
µήτε ἀνδρεῖα ἄγαν. Ἀµφότερα γὰρ ἀδικοῦσι. Καὶ γὰρ οἱ ἄγαν 
δειλοὶ οὐχ ὑποµένουσι καὶ οἱ θυµοειδεῖς οὐκ εὔαρχοι. 
 
 Χρὴ δὲ καὶ τέλος ὡρίσθαι πᾶσι· δίκαιον γὰρ καὶ συµφέρον 
τὴν ἐλευθερίαν κεῖσθαι ἆθλον. Βούλονται γὰρ πονεῖν, ὅταν ᾖ   
ἆθλον καὶ ὁ χρόνος ὡρισµένος. ∆εῖ δὲ καὶ ἐξοµηρεύειν ταῖς 
τεκνοποιΐαις· καὶ µὴ κτᾶσθαι ὁµοεθνεῖς πολλούς, ὥσπερ καὶ 
ἐν ταῖς πόλεσιν· καὶ τὰς θυσίας καὶ τὰς ἀπολαύσεις µᾶλ- 
λον τῶν δούλων ἕνεκα ποιεῖσθαι ἢ τῶν ἐλευθέρων· πλείονα 
γὰρ ἔχουσιν οὗτοι οὗπερ ἕνεκα τὰ τοιαῦτα ἐνοµίσθη. 
 Εἴδη δὲ τοῦ οἰκονόµου τέτταρα <καθ'> ἃ δεῖ ἔχειν περὶ τὰ 
χρήµατα. Καὶ γὰρ τὸ κτᾶσθαι δυνατὸν χρὴ εἶναι, καὶ 
φυλάττειν (εἰ δὲ µή, οὐδὲν ὄφελος τοῦ κτᾶσθαι· τῷ γὰρ 
ἠθµῷ ἀντλεῖν τοῦτ' ἔστι, καὶ ὁ λεγόµενος τετρηµένος πίθος)· 
ἔτι δὲ καὶ εἶναι κοσµητικὸν τῶν ὑπαρχόντων καὶ χρηστι- 

κόν· τούτων γὰρ ἕνεκα κἀκείνων δεόµεθα. 
                  ∆ιῃρῆσθαι δὲ δεῖ 
τούτων ἕκαστον, καὶ πλείω τὰ κάρπιµα εἶναι τῶν 
ἀκάρπων, καὶ τὰς ἐργασίας οὕτω νενεµῆσθαι ὅπως µὴ ἅµα 
κινδυνεύσωσιν ἅπασαι. Πρὸς δὲ φυλακὴν τοῖς τε Περσικοῖς 
συµφέρει χρῆσθαι καὶ τοῖς Λακωνικοῖς. Καὶ ἡ Ἀττικὴ δὲ 
οἰκονοµία χρήσιµος· ἀποδιδόµενοι γὰρ ὠνοῦνται, καὶ ἡ τοῦ 
ταµιείου θέσις οὐκ ἔστιν ἐν ταῖς µικροτέραις οἰκονοµίαις. 
 Περσικὰ δὲ ἦν τὸ πάντα ἐπιτάττειν καὶ <τὸ> πάντ' ἐφορᾶν 
αὐτόν, καθ' ὃ ἔλεγε ∆ίων περὶ ∆ιονυσίου· οὐδεὶς γὰρ ἐπιµε- 
λεῖται ὁµοίως τῶν ἀλλοτρίων καὶ τῶν οἰκείων, ὥστε ὅσα 
ἐνδέχεται, δι' ἑαυτοῦ ποιεῖσθαι χρὴ τὴν ἐπιµέλειαν. 
Καὶ τὸ τοῦ Πέρσου καὶ τὸ τοῦ Λίβυος ἀπόφθεγµα εὖ ἂν ἔχοι. 
Ὁ µὲν γὰρ ἐρωτηθεὶς τί µάλιστα ἵππον πιαίνει, «ὁ τοῦ δε-   
σπότου ὀφθαλµός» ἔφη· ὁ δὲ Λίβυς ἐρωτηθεὶς ποία κόπρος 
ἀρίστη, «τὰ τοῦ δεσπότου ἴχνη» ἔφη. 
                Ἐπισκεπτέον οὖν τὰ 
µὲν αὐτόν, τὰ δὲ τὴν γυναῖκα, ὡς ἑκατέροις διαιρεῖται τὰ 
ἔργα τῆς οἰκονοµίας. Καὶ τοῦτο ποιητέον ἐν µικραῖς οἰκονο- 
µίαις ὀλιγάκις, ἐν δ' ἐπιτροπευοµέναις πολλάκις. Οὐ γὰρ 
οἷόν τε µὴ καλῶς ὑποδεικνύντος καλῶς µιµεῖσθαι, οὔτ' ἐν 

τοῖς ἄλλοις, οὔτ' ἐν ἐπιτροπείᾳ, ὡς ἀδύνατον <ἂν> µὴ ἐπιµε- 
λῶν δεσποτῶν ἐπιµελεῖς εἶναι τοὺς ἐφεστῶτας. 
                   Ἐπεὶ δὲ ταῦτα 
καὶ καλὰ πρὸς ἀρετὴν καὶ ὠφέλιµα πρὸς οἰκονοµίαν, 
ἐγείρεσθαι χρὴ πρότερον δεσπότας οἰκετῶν καὶ καθεύδειν 
ὕστερον· καὶ µηδέποτε ἀφύλακτον <τὴν> οἰκίαν εἶναι, ὥσπερ 
πόλιν· ὅσα τε δεῖ ποιεῖν µήτε νυκτὸς µήτε ἡµέρας παριέναι· 
τό τε διανίστασθαι νύκτωρ· τοῦτο γὰρ καὶ πρὸς ὑγίειαν 
καὶ οἰκονοµίαν καὶ φιλοσοφίαν χρήσιµον. 
                   Ἐν µὲν οὖν ταῖς 
µικραῖς κτήσεσιν ὁ Ἀττικὸς τρόπος τῆς διαθέσεως τῶν ἐπι- 
καρπιῶν χρήσιµος· ἐν δὲ ταῖς µεγάλαις, διαµερισθέντων 
καὶ τῶν πρὸς ἐνιαυτὸν καὶ τῶν κατὰ µῆνα δαπανωµένων, 
ὁµοίως δὲ καὶ περὶ σκευῶν χρήσεως τῶν καθ' ἡµέραν καὶ 
τῶν ὀλιγάκις, ταῦτα παραδοτέον τοῖς ἐφεστῶσιν. Ἐπὶ τούτοις 
καὶ τὴν ἐπίσκεψιν αὐτῶν διά τινος χρόνου ποιητέον, 
ἵνα µὴ λανθάνῃ τὸ σῳζόµενον καὶ τὸ ἐλλεῖπον. 
                      Οἰκίαν δὲ 
πρός τε τὰ κτήµατα ἀποβλέποντα κατασκευαστέον καὶ   
πρὸς ὑγίειαν καὶ πρὸς εὐηµερίαν αὐτῶν. Λέγω δὲ κτήµατα 
µέν, οἷον καρποῖς καὶ ἐσθῆτι ποία συµφέρει, καὶ τῶν καρ- 

πῶν ποία ξηροῖς καὶ ποία ὑγροῖς, καὶ τῶν ἄλλων κτηµά- 
των ποία ἐµψύχοις καὶ ποία ἀψύχοις, καὶ δούλοις καὶ 
ἐλευθέροις, καὶ γυναιξὶ καὶ ἀνδράσι, καὶ ξένοις καὶ ἀστοῖς. 
Καὶ πρὸς εὐηµερίαν δὲ καὶ πρὸς ὑγίειαν δεῖ εἶναι εὔπνουν 
µὲν τοῦ θέρους, εὐήλιον δὲ τοῦ χειµῶνος. Εἴη δ' ἂν [ἡ] τοιαύτη 
κατάβορρος οὖσα καὶ µὴ ἰσοπλατής. 
                 ∆οκεῖ δὲ καὶ ἐν ταῖς 
µεγάλαις οἰκονοµίαις χρήσιµος εἶναι θυρωρὸς ὃς ἂν ᾖ 
ἄχρηστος τῶν ἄλλων ἔργων, πρὸς τὴν σωτηρίαν τῶν εἰσφε- 
ροµένων καὶ ἐκφεροµένων. Πρὸς εὐχρηστίαν δὲ σκευ- 
ῶν τὸ Λακωνικόν· χρὴ γὰρ ἓν ἕκαστον ἐν τῇ αὑτοῦ χώρᾳ κεῖ- 
σθαι· οὕτω γὰρ ἂν ἕτοιµον ὂν οὐ ζητοῖτο.   
        
ΟΙΚΟΝΟΜΙΚΟΣ ∆ΕΥΤΕΡΟΣ 
 
 Τὸν οἰκονοµεῖν µέλλοντά τι κατὰ τρόπον τῶν τε 
τόπων, περὶ οὓς ἂν πραγµατεύηται, µὴ ἀπείρως ἔχειν, καὶ τῇ 
φύσει εὐφυῆ εἶναι καὶ τῇ προαιρέσει φιλόπονόν τε καὶ 
δίκαιον· ὅ τι γὰρ ἂν ἀπῇ τούτων τῶν µερῶν, πολλὰ διαµαρ- 
τήσεται περὶ τὴν πραγµατείαν ἣν µεταχειρίζεται. Οἰκο- 
νοµίαι δέ εἰσι τέτταρες, ὡς ἐν τύπῳ διελέσθαι (τὰς γὰρ 
ἄλλας εἰς τοῦτο ἐµπιπτούσας εὑρήσοµεν)· βασιλική, σατρα- 
πική, πολιτική, ἰδιωτική. 

        Τούτων δὲ µεγίστη µὲν καὶ ἁπλους- 
τάτη ἡ βασιλική, <...>, ποικιλωτάτη δὲ καὶ ῥᾴστη ἡ πο- 
λιτική, ἐλαχίστη δὲ καὶ ποικιλωτάτη ἡ ἰδιωτική. Ἐπικοι- 
νωνεῖν µὲν τὰ πολλὰ ἀλλήλαις ἀναγκαῖόν ἐστιν· ὅσα δὲ µάλις- 
τα δι' αὐτῶν ἑκάστῃ συµβαίνει, ταῦτα ἐπισκεπτέον ἡµῖν ἐστιν. 
Πρῶτον µὲν τοίνυν τὴν βασιλικὴν ἴδωµεν. Ἔστι δὲ αὕτη 
δυναµένη µὲν τὸ καθόλου, εἴδη δὲ ἔχουσα τέτταρα· περὶ 
<τὸ> νόµισµα, περὶ τὰ ἐξαγώγιµα, περὶ τὰ εἰσαγώγιµα, πε- 
ρὶ τὰ ἀναλώµατα. 
      Τούτων δὲ ἕκαστον. Περὶ µὲν τὸ νόµισµα 
λέγω ποῖον καὶ πότε [τίµιον ἢ εὔωνον] ποιητέον· περὶ δὲ 
τὰ ἐξαγώγιµα καὶ εἰσαγώγιµα πότε καὶ τίνα παρὰ τῶν   
σατραπῶν ἐν τῇ ταγῇ ἐκλαβόντι αὐτῷ λυσιτελήσει δια- 
τίθεσθαι· περὶ δὲ τὰ ἀναλώµατα τίνα περιαιρετέον καὶ 
πότε, καὶ πότερον δοτέον νόµισµα εἰς τὰς δαπάνας ἢ ἀν- 
τὶ νοµίσµατος ὤνια. 
        ∆εύτερον δὲ τὴν σατραπικήν. Ἔστι δὲ 
ταύτης εἴδη ἓξ τῶν προσόδων [ἀπὸ γῆς, ἀπὸ τῶν ἐν τῇ 
χώρᾳ ἰδίων γινοµένων, ἀπὸ ἐµπόρων, ἀπὸ τελῶν, ἀπὸ 
βοσκηµάτων, ἀπὸ τῶν ἄλλων]. Αὐτῶν δὲ τούτων πρώτη 
µὲν καὶ κρατίστη ἡ ἀπὸ τῆς γῆς· αὕτη δέ ἐστιν ἣν οἱ µὲν ἐκ- 

φόριον, οἱ δὲ δεκάτην προσαγορεύουσιν. ∆ευτέρα δὲ ἡ ἀπὸ 
τῶν ἰδίων γινοµένη, οὗ µὲν χρυσίον, οὗ δὲ ἀργύριον, οὗ δὲ 
χαλκός, οὗ δὲ ὁπόσα δύναται γίνεσθαι. Τρίτη δὲ καὶ ἡ ἀπὸ 
τῶν ἐµπορίων. Τετάρτη δὲ καὶ ἡ ἀπὸ τῶν κατὰ γῆν 
τε καὶ ἀγοραίων τελῶν γινοµένη. Πέµπτη δὲ ἡ ἀπὸ τῶν βος- 
κηµάτων, ἐπικαρπία τε καὶ δεκάτη καλουµένη. Ἕκτη δὲ ἡ 
ἀπὸ τῶν ἀνθρώπων, ἐπικεφάλαιόν τε καὶ χειρωνάξιον προς- 
αγορευοµένη. 
     Τρίτον δὲ τὴν πολιτικήν. Ταύτης δὲ κρατίστη 
µὲν πρόσοδος ἡ ἀπὸ τῶν ἰδίων ἐν τῇ χώρᾳ γινοµένη. 
Εἶτα ἡ ἀπὸ τῶν ἐµπορίων καὶ διαγωγῶν. Εἶτα ἡ ἀπὸ τῶν 
ἐγκυκλίων. 
      Τέταρτον δὲ καὶ τελευταῖον τὴν ἰδιωτικήν. 
Αὕτη δέ ἐστιν ἀνώµαλος µὲν διὰ τὸ δεῖν µὴ πρὸς ἕνα σκο- 
πὸν οἰκονοµεῖν, ἐλαχίστη δὲ διὰ τὸ καὶ τὰς προσόδους καὶ 
τὰ ἀναλώµατα βραχέα γίνεσθαι. Αὐτῆς δὲ ταύτης κρα-   
τίστη µὲν πρόσοδος ἡ ἀπὸ γῆς γινοµένη. ∆ευτέρα δὲ ἡ ἀπὸ 
τῶν ἄλλων ἐγκυκληµάτων. Τρίτη δὲ ἡ ἀπὸ ἀργυρίου. Χω- 
ρὶς δὲ τούτων ὃ πάσαις µὲν ἐπικοινωνεῖται ταῖς οἰκονοµίαις 
(καὶ προσήκει σκοπεῖν αὐτὸ µὴ παρέργως), µάλιστα δὲ 
ταύτῃ, τὸ τἀναλώµατα µὴ µείζω τῶν προσόδων γίνεσθαι. 

 Ἐπεὶ τοίνυν τὰς διαιρέσεις εἰρήκαµεν, µετὰ τοῦτο πά- 
λιν νοητέον ἡµῖν ἡ σατραπεία, περὶ ἣν ἂν πραγµατευώ- 
µεθα, ἢ πόλις, πότερον ἃ πάντα ἄρτι διειλόµεθα ἢ τὰ 
µέγιστα τούτων δυνατὴ φέρειν ἐστί· <εἰ δ' ἐστί,> τούτοις χρη- 
στέον. Μετὰ δὲ τοῦτο ποῖαι τῶν προσόδων ἢ τὸ παράπαν οὐκ 
εἰσί, δυναταὶ δ' εἰσὶ γενέσθαι, ἢ µικραὶ νῦν οὖσαι µείζους οἷαί 
[τινες] <τε> κατασκευασθῆναι, ἢ τῶν ἀναλωµάτων τῶν νῦν 
ἀναλουµένων τίνα τε καὶ πόσα περιαιρεθέντα <τὰ> ὅλα µηθὲν 
βλάψει. 
 Τὰ µὲν οὖν περὶ τὰς οἰκονοµίας τε καὶ τὰ µέρη τὰ 
τούτων εἰρήκαµεν· ὅσα δέ τινες τῶν πρότερον πεπράγασιν 
 
εἰς πόρον χρηµάτων, εἴ <τε> τεχνικῶς τι διῴκησαν, ἃ ὑπελαµ- 
βάνοµεν ἀξιόλογα αὐτῶν εἶναι, συναγηόχαµεν. Οὐδὲ γὰρ 
ταύτην τὴν ἱστορίαν ἀχρεῖον ὑπολαµβάνοµεν εἶναι. Ἔστι 
γὰρ ὅτε τούτων ἐφαρµόσει τι οἷς ἂν αὐτὸς πραγµα- 
τεύῃ. 
 Κύψελος [ὁ] Κορίνθιος εὐξάµενος τῷ ∆ιί, ἐὰν κύριος 
γένηται τῆς πόλεως, τὰ ὄντα Κορινθίοις πάντα ἀναθήσειν, 
ἐκέλευσεν αὐτοὺς ἀπογράψασθαι. Ἀπογραψαµένων   
δὲ τούτων τὸ δέκατον µέρος παρὰ ἑκάστου ἔλαβε, τοῖς δὲ λοι- 

ποῖς ἐκέλευσεν ἐργάζεσθαι. Περιελθόντος δὲ τοῦ ἐνιαυτοῦ τὸ 
αὐτὸ τοῦτο ἐποίησεν, ὥστε συνέβαινεν ἐν δέκα ἔτεσι κεῖνόν τε 
ἅπαντα ἔχειν ἅπερ ἀνιέρωσε, τούς τε Κορινθίους ἕτερα 
κεκτῆσθαι. 
 Λύγδαµις Νάξιος ἐκβαλὼν φυγάδας, ἐπειδὴ τὰ κτή- 
µατα αὐτῶν οὐθεὶς ἠθέλησεν ἀλλ' ἢ βραχέος ἀγοράζειν, 
αὐτοῖς τοῖς φυγάσιν ἀπέδοτο· τά τε ἀναθήµατα, ὅσα ἦν 
αὐτῶν ἔν τισιν ἐργαστηρίοις ἡµίεργα ἀνακείµενα, ἐπώλει 
τοῖς τε φυγάσι καὶ τῶν ἄλλων τῷ βουλοµένῳ ὥστ' ἐπι- 
γραφῆναι τὸ τοῦ πριαµένου ὄνοµα. 
 Βυζάντιοι δὲ δεηθέντες χρηµάτων τὰ τεµένη τὰ δη- 
µόσια ἀπέδοντο, τὰ µὲν κάρπιµα χρόνον τινά, τὰ δὲ 
ἄκαρπα ἀεννάως· τά τε θιασωτικὰ καὶ τὰ πατριωτικὰ 
ὡσαύτως· καὶ ὅσα ἐν χωρίοις ἰδιωτικοῖς ἦν· ὠνοῦντο γὰρ 
πολλοῦ ὧν ἦν καὶ τὸ ἄλλο κτῆµα· τοῖς δὲ θιασώταις 
ἕτερα χωρία, τὰ δηµόσια ὅσα ἦν περὶ τὸ γυµνάσιον ἢ 
τὴν ἀγορὰν ἢ τὸν λιµένα· τούς τε τόπους τοὺς ἀγοραίους ἐν 
οἷς ἐπώλει τίς τι· καὶ τῆς θαλάττης τὴν ἁλιείαν· καὶ τὴν 
τῶν ἁλῶν ἁλατοπωλίαν· τῶν τ' ἐργαζοµένων θαυµατοποιῶν 
καὶ µάντεων καὶ φαρµακοπωλῶν καὶ τῶν ἄλλων τῶν τοιου- 
τοτρόπων <...>, τὸ τρίτον δὲ µέρος τοῦ ἐργαζοµένου ἀποτε- 

λεῖν ἔταξαν· τῶν τε νοµισµάτων τὴν καταλλαγὴν ἀπέδοντο µιᾷ 
τραπέζῃ, ἑτέρῳ δὲ οὐκ ἦν οὐθενὶ οὔτε ἀποδόσθαι ἑτέρῳ οὔτε 
πρίασθαι παρ' ἑτέρου· εἰ δὲ µή, στέρησις ἦν.   
                  Ὄντος δὲ νόµου 
αὐτοῖς µὴ εἶναι πολίτην ὃς ἂν µὴ ἐξ ἀστῶν ἀµφοτέρων 
ᾖ, χρηµάτων δεηθέντες ἐψηφίσαντο τὸν ἐξ ἑνὸς ὄντα ἀστοῦ 
καταβαλόντα µνᾶς τριάκοντα εἶναι πολίτην. 
                    Ἐν σιτοδείᾳ 
δὲ γενόµενοι καὶ ἀποροῦντες χρηµάτων κατήγαγον τὰ πλοῖα 
τὰ ἐκ τοῦ Πόντου. Χρόνου δὲ γενοµένου τῶν ἐµπόρων ἀγα- 
νακτούντων, ἐτέλουν αὐτοῖς τόκους ἐπιδεκάτους, τοῖς δ' ὠνου- 
µένοις τι ἔταξαν χωρὶς τῆς τιµῆς διδόναι τὸ ἐπιδέκατον. 
 Μετοίκων δέ τινων ἐπιδεδανεικότων ἐπὶ κτήµα- 
σιν, οὐκ οὔσης αὐτοῖς ἐγκτήσεως, ἐψηφίσαντο τὸ τρίτον µέρος 
εἰσφέροντα τοῦ δανείου τὸν βουλόµενον κυρίως ἔχειν τὸ κτῆ- 
µα. 
 Ἱππίας Ἀθηναῖος τὰ ὑπερέχοντα τῶν ὑπερῴων εἰς 
τὰς δηµοσίας ὁδοὺς καὶ τοὺς ἀναβαθµοὺς καὶ τὰ προφράγ- 
µατα καὶ τὰς θύρας τὰς ἀνοιγοµένας ἔξω ἐπώλησεν· 
ὠνοῦντο οὖν ὧν ἦν τὰ κτήµατα καὶ συνελέγη χρήµατα οὕτω 
συχνά. 

 Τό τε νόµισµα τὸ ὂν Ἀθηναίοις ἀδόκιµον ἐποίησε, 
τάξας δὲ τιµὴν ἐκέλευσε πρὸς αὑτὸν ἀνακοµίζειν. Συνελ- 
θόντων δὲ ἐπὶ τῷ κόψαι ἕτερον χαρακτῆρα, ἐξέδωκε τὸ 
αὐτὸ ἀργύριον. 
     Ὅσοι τε τριηραρχεῖν ἢ φυλαρχεῖν ἢ χορη- 
γεῖν ἤ τινα εἰς ἑτέραν λειτουργίαν τοιαύτην ἤµελλον δαπα- 
νᾶν, τίµηµα τάξας µέτριον ἐκέλευσε τὸν βουλόµενον ἀποτεί- 
σαντα τοῦτο ἐγγράφεσθαι εἰς τοὺς λελειτουργηκότας.   
                       Τῇ τε 
ἱερείᾳ τῇ τῆς Ἀθηνᾶς τῆς ἐν ἀκροπόλει ὑπὲρ τοῦ ἀποθανόν- 
τος φέρειν χοίνικα κριθῶν καὶ πυρῶν ἑτέραν καὶ ὀβολόν, καὶ 
ὅτῳ ἂν παιδάριον γένηται, τὸ αὐτὸ τοῦτο. 
 Ἀθηναῖοι δὲ οἱ ἐν Ποτιδαίᾳ οἰκοῦντες δεόµενοι χρη- 
µάτων εἰς τὸν πόλεµον ἀπογράψασθαι ἅπασι συνέταξαν 
τὰς οὐσίας, µὴ ἁθρόας εἰς τὸν αὑτοῦ δῆµον ἕκαστον, ἀλλὰ 
κατὰ κτῆµα ἐν ᾧ τόπῳ ἕκαστον εἴη, ἵνα οἱ πένητες δύνων- 
ται ὑποτιµᾶσθαι· ὅτῳ δὲ µὴ ἦν κτῆµα µηθέν, τὸ σῶµα 
διµναῖον τιµήσασθαι. Ἀπὸ τούτων οὖν εἰσέφερον τὸ ἐπιγρα- 
φὲν ἕκαστος. 
 Σωσίπολις Ἀντισσαῖος, δεηθείσης τῆς πόλεως χρηµάτων, 
εἰθισµένων δὲ αὐτῶν λαµπρῶς ἄγειν ∆ιονύσια, ἐν οἷς ἄλλα 

τε πολλὰ ἀνήλισκον ἐξ ἐνιαυτοῦ παρασκευάζοντες καὶ ἱερεῖα 



πολυτελῆ, ὑπογύου δὲ οὔσης ταύτης τῆς ἑορτῆς, ἔπεισεν 
αὐτοὺς τῷ µὲν ∆ιονύσῳ εὔξασθαι ἐς νέωτα ἀποδώσειν δι- 
πλάσια, ταῦτα δὲ συναγαγόντας ἀποδόσθαι. Συνελέγη οὖν 
αὐτοῖς χρήµατα οὐκ ὀλίγα πρὸς τὴν χρείαν. 
 Λαµψακηνοὶ δὲ προσδοκίµων οὐσῶν τριηρῶν πολλῶν 
πρὸς αὐτούς, ὄντος <τοῦ> µεδίµνου τῶν ἀλφίτων τετραδρά- 
χµου, προσέταξαν τοῖς ἀγοραίοις πωλεῖν ἑξάδραχµον, καὶ 
τοῦ ἐλαίου τὸν χοᾶ ὄντα δραχµῶν <τριῶν> τεττάρων καὶ 
τριωβόλου, τοῦ τε οἴνου καὶ τῶν ἄλλων ὡσαύτως. Τὴν µὲν οὖν   
ἀρχαίαν τιµὴν ἐλάµβανεν ὁ ἰδιώτης, τὸ δὲ πλέον ἡ 
πόλις, καὶ εὐπόρησε χρηµάτων. 
 Ἡρακλεῶται πέµποντες ναῦς τετταράκοντα ἐπὶ τοὺς 
ἐν Βοσπόρῳ τυράννους, οὐκ εὐπορούµενοι χρηµάτων, παρὰ 
τῶν ἐµπόρων συνηγόρασαν τόν τε σῖτον πάντα καὶ τὸ 
ἔλαιον καὶ τὸν οἶνον καὶ τὴν ἄλλην ἀγοράν, χρόνου δι- 
ισταµένου ἐν ᾧ ἔµελλον ἀποδώσειν τὴν τιµήν. Τοῖς δὲ δὴ 
ἐµπόροις καλῶς εἶχε µὴ κοτυλίζειν, ἀλλ' ἁθρόα τὰ φορτία 
πεπρᾶσθαι. Ἐκεῖνοί τε διαδόντες διµήνου µισθὸν παρῆ- 
γον [ἀλλὰ] τὴν ἀγορὰν ἐν ὁλκάσιν, ἄνδρα <τε> ταµίαν ἐπέ- 
στησαν ἐφ' ἑκάστῃ τῶν νεῶν. Ἀφικοµένων δ' εἰς τὴν πολε- 

µίαν αὐτῶν ἠγόραζον οἱ στρατιῶται παρὰ τούτων ἅπαντα. 
Πρότερον <οὖν> συλλεγέντι ἀργυρίῳ ἐδίδοσαν οἱ στρατηγοὶ 
πάλιν τὸν µισθόν, ὥστε συνέβαινε ταὐτὸ [τὸ] ἀργύριον δίδος- 
θαι ἕως εἰς οἶκον ἀπῆλθον. 
 Λακεδαιµόνιοι Σαµίων δεηθέντων χρήµατα αὐτοῖς εἰς 
τὴν κάθοδον δοῦναι, ἐψηφίσαντο µίαν ἡµέραν καὶ αὐτοὺς 
καὶ τοὺς οἰκέτας καὶ τὰ ὑποζύγια νηστεῦσαι, ὅσον δὲ ἐδα- 
πάνα ἕκαστος, τοσοῦτον δοῦναι τοῖς Σαµίοις. 
 Χαλκηδόνιοι δέ, ξένων ἐν τῇ πόλει συχνῶν παρ' 
αὐτοῖς γινοµένων, ὀφείλοντες αὐτοῖς µισθὸν οὐκ ἠδύναντο 
διαλῦσαι. Ἀνήγγειλαν οὖν, εἴ τις τῶν πολιτῶν ἢ µετοίκων   
σῦλον ἔχει κατὰ πόλεως ἢ ἰδιώτου καὶ βούλεται λαβεῖν, 
ἀπογράψασθαι. Ἀπογραψαµένων δὲ συχνῶν, τὰ πλοῖα τὰ 
πλέοντα εἰς τὸν Πόντον ἐσύλων µετὰ προφάσεως εὐλόγου. 
Ἔταξαν δὲ χρόνον ἐν ᾧ λόγον ὑπὲρ αὐτῶν ἔφασαν ποιή- 
σασθαι. Συλλεγέντων δὲ χρηµάτων συχνῶν, τοὺς µὲν 
στρατιώτας ἀπήλλαξαν, ὑπὲρ δὲ τῶν σύλων διεδικάσαντο. 
Τοῖς δὲ µὴ δικαίως συληθεῖσιν ἡ πόλις ἀπὸ τῶν προσόδων 
ἀπεδίδου. 
 Κυζικηνοὶ δὲ στασιάσαντες πρὸς ἀλλήλους, ἐπικρατή- 
σαντος τοῦ δήµου, τῶν δὲ πλουσίων συνειληµµένων, ὀφείλον- 

τες χρήµατα στρατιώταις ἐψηφίσαντο µὴ θανατῶσαι τοὺς 
συνειληµµένους, ἀλλὰ χρήµατα πραξαµένους φυγαδεῦσαι. 



 Χῖοι δέ, νόµου ὄντος αὐτοῖς ἀπογράψασθαι τὰ χρέα 
εἰς τὸ δηµόσιον, δεηθέντες χρηµάτων ἐψηφίσαντο τοὺς 
ὀφείλοντας µὲν ἀποδοῦναι τῇ πόλει τὰ δάνεια, τὴν δὲ 
πόλιν ἐκ τῶν προσόδων τοὺς τόκους τοῖς δεδανεικόσι κατα- 
φέρειν, ἕως ἂν καὶ τὸ ἀρχαῖον εὐπορήσωσιν. 
 Μαύσωλος ὁ Καρίας τύραννος, πέµποντος βασιλέως 
πρὸς αὐτὸν ἐπὶ τῷ τοὺς φόρους δοῦναι, συναγαγὼν τοὺς 
εὐπορωτάτους ἐν τῇ χώρᾳ ἔλεγεν ὅτι ὁ βασιλεὺς αἰτεῖ τοὺς 
φόρους, αὐτὸς δὲ οὐκ εὐπορεῖται. Κατασκευαστοὶ δ' ἄνδρες 
αὐτῷ εὐθέως ἐπηγγέλλοντο ὅσον εἰσοίσει ἕκαστος. Τούτων δὲ 
τοῦτο πραξάντων, οἱ εὐπορώτεροι τὰ µὲν αἰσχυνόµενοι, τὰ 
δὲ φοβούµενοι πολλῷ τούτων πλείω ἐπηγγέλλοντο καὶ εἰς- 
έφερον. 
 Πάλιν <δὲ> δεηθεὶς χρηµάτων ἐξεκκλησιάσας τοῖς   
Μυλασσεῦσιν, ἔλεγεν ὅτι µητρόπολις οὖσα ἡ πόλις αὐτοῦ 
αὕτη ἀτείχιστός ἐστιν, ὁ δὲ βασιλεὺς ἐπ' αὐτὸν στρατεύει. Ἐκέ- 
λευσεν οὖν τοὺς Μυλασσεῖς φέρειν ἕκαστον ὅτι πλεῖστα χρή- 
 
µατα, φάσκων αὐτοὺς τοῖς νῦν εἰσενεχθεῖσι καὶ τὰ λοιπὰ 

σῴζειν. Εἰσενεχθέντων δὲ πολλῶν τὰ µὲν χρήµατα εἶχε, 
τὸ δὲ τεῖχος οὐκ ἔφη τὸν θεὸν <ἐᾶν> ἐν τῷ παρόντι οἰκοδοµεῖν. 
 Κόνδαλος Μαυσώλου ὕπαρχος, ὁπότε διαπορευοµένῳ 
αὐτῷ διὰ τῆς χώρας προσενέγκοι τις πρόβατον ἢ ὗν ἢ 
µόσχον, ἀπογραψάµενος τὸν δόντα καὶ τὸν χρόνον, ἀπα- 
γαγόντα εἰς οἶκον ἐκέλευε τρέφειν ἕως ἂν ἐπανέλθοι· 
ὁπότε δὲ δοκοίη χρόνος ἱκανὸς εἶναι, αὐτό τε τὸ τραφὲν 
καὶ τὴν ἐπικαρπίαν λογισάµενος ἀπῄτει. 
                  Τῶν τε δένδρων 
τὰ ὑπερέχοντα ἢ πίπτοντα εἰς τὰς ὁδοὺς τὰς βασιλικὰς 
ἐπώλει <...> τὰς ἐπικαρπίας. 
          Τῶν δὲ στρατιωτῶν εἴ τις τελευ- 
τήσειε, διαπύλιον ἀπῄτει δραχµὴν τοῦ σώµατος· ἅµα τε 
οὖν ἐντεῦθεν καὶ ἀργύριον ἐλάµβανεν, ἅµα τε οἱ ἡγεµόνες 
οὐ παρεκρούοντο αὐτόν, πότε τετελεύτηκεν ὁ στρατιώτης. 
                       Τούς 
τε Λυκίους ὁρῶν ἀγαπῶντας τὸ τρίχωµα φορεῖν, ἔφησε γράµ- 
µατα ἥκειν παρὰ βασιλέως κόµας ἀποστεῖλαι εἰς προκόµια· 
προστετάχθαι οὖν αὐτῷ ὑπὸ Μαυσώλου ἀποκεῖραι αὐτούς. 
Ἔφησεν οὖν, εἰ βούλονται ἐπικεφάλαιον τακτὸν αὐτῷ δοῦναι,   
µεταπέµψασθαι ἐκ τῆς Ἑλλάδος κόµην· οἱ δὲ ἀσµένως 

ἔδοσαν ὃ ᾔτει, καὶ συνελέγη χρήµατα πολλὰ ἀπὸ ὄχλου πολ- 
λοῦ. 
 Ἀριστοτέλης Ῥόδιος ἄρχων Φωκαίας, ἀπορῶν χρηµά- 



των, ὁρῶν στάσεις οὔσας δύο τῶν Φωκαίων, λόγους ἐποιήσατο 
πρὸς τὴν ἑτέραν στάσιν ἐν ἀπορρήτοις, φάσκων αὑτῷ 
διδόναι χρήµατα τοὺς ἑτέρους ἐφ' ᾧ αὐτοῖς τὰ πράγµατα 
ἐγκλῖναι, αὐτὸς δὲ µᾶλλον βούλεσθαι παρὰ τούτων λαβεῖν 
καὶ τὰ περὶ τὴν πόλιν τούτοις διοικεῖν παραδοῦναι. Ἀκού- 
σαντες δὲ ταῦτα εὐθέως τὰ χρήµατα οἱ παρόντες πορί- 
σαντες ὅσα ἐκέλευσεν ἔδωκαν· ὁ δὲ τοῖς ἑτέροις πάλιν 
ἔδειξεν ἃ εἰληφὼς εἴη παρὰ τῶν ἑτέρων· οἱ δὲ καὶ αὐτοὶ 
ἔφασαν οὐκ ἐλάττω δώσειν. Λαβὼν δὲ παρ' ἀµφοτέρων 
κατήλλαξεν αὐτοὺς πρὸς ἀλλήλους. 
               Τοῖς τε πολίταις κατι- 
δὼν οὔσας δίκας πολλὰς καὶ µεγάλας, ἐκ πολλοῦ χρόνου 
ἀδικίας οὔσης διὰ πολέµου, δικαστήριον καθίσας προεῖπεν, 
ὅσοι ἂν µὴ δικάσωνται χρόνον ὃν προέθηκε, µηκέτι ἔσεσθαι 
ὑπὲρ τῶν προτέρων ἐγκληµάτων κρίσεις. Τότε δὴ παράβολον 
πολλῶν δικῶν <...> καὶ τὰς ἐκκλήτους µετ' ἐπιτιµίων ἐφ' 
αὑτὸν ποιούµενος καὶ παρ' ἑκατέρων ἀργύριον δι' ἑτέρων 
λαµβάνων, συνήγαγεν οὐκ ὀλίγα χρήµατα. 

 Κλαζοµένιοι δ' ἐν σιτοδείᾳ ὄντες χρηµάτων τε ἀπο- 
ροῦντες ἐψηφίσαντο παρ' οἷς ἔλαιόν ἐστι τῶν ἰδιωτῶν, δα-   
νεῖσαι τῇ πόλει ἐπὶ τόκῳ· γίνεται δὲ πολὺς οὗτος ὁ καρπὸς 
ἐν τῇ χώρᾳ αὐτῶν. ∆ανεισάντων δὲ µισθωσάµενοι πλοῖα 
ἀπέστειλαν εἰς τὰ ἐµπόρια, ὅθεν αὐτοῖς ἧκε σῖτος, ὑποθήκης 
γενοµένης τῆς τοῦ ἐλαίου τιµῆς. 
           Ὀφείλοντές <τε> στρατιώταις 
µισθὸν εἴκοσι τάλαντα καὶ οὐ δυνάµενοι, τόκον ἔφερον τοῖς 
ἡγεµόσι τέτταρα τάλαντα τοῦ ἐνιαυτοῦ· ἐπεὶ δὲ τοῦ µὲν 
ἀρχαίου ἀπέκοπτον οὐθέν, ἀεὶ δὲ µάτην ἐδαπάνων, νόµισµα 
ἔκοψαν σιδηροῦν εἰς ἀργυρίου λόγον εἴκοσι ταλάντων, εἶτα 
διδόντες τοῖς εὐπορωτάτοις ἐν τῇ πόλει κατὰ λόγον ἑκάστῳ 
ἀργύριον παρ' ἐκείνων ἔλαβον ἴσον. Οἵ τε οὖν ἰδιῶται εἶχον 
εἰς τὰς καθ' ἡµέραν χρείας ἀναλίσκειν καὶ ἡ πόλις τοῦ 
χρέους ἀπηλλάγη. ∆εύτερον δὲ ἐκ τῶν προσόδων ἐκείνοις 
τόν τε τόκον <ὃν> κατέφερον ἀεὶ διαιροῦντες ἑκάστῳ πρὸς 
µέρος διεδίδοσαν, τοὺς δὲ σιδηροῦς ἐκοµίζοντο. 
 Σηλυβριανοὶ δὲ δεηθέντες χρηµάτων, νόµου ὄντος αὐτοῖς 
σίτου µὴ ἐξαγωγὴν <εἶναι>, [ἐν] λιµοῦ γενοµένου, ἐκείνοις δὲ 
ὑπάρχοντος σίτου παλαιοῦ, ἐψηφίσαντο τῇ πόλει παραδοῦ- 
ναι τοὺς ἰδιώτας τὸν σῖτον τῆς τεταγµένης τιµῆς, ὑπολειπόµε- 

νον ἕκαστον 
         ἐνιαυτοῦ τροφήν· εἶτα ἐξαγωγὴν ἔδωκαν 
τῷ βουλοµένῳ, τάξαντες τιµὴν ἣν ἐδόκει καλῶς ἔχειν αὐτοῖς. 
 Ἀβυδηνοὶ δέ, διὰ στασιασµὸν τῆς χώρας ἀργοῦ γενο- 



µένης καὶ τῶν µετοίκων οὐ προϊεµένων αὐτοῖς οὐδὲν διὰ 
τὸ καὶ ἔτι ὀφείλειν, ἐψηφίσαντο τὸν βουλόµενον τοῖς γεωρ- 
γοῖς δανείζειν ὡς ἐργάσωνται, ὡς πρώτοις αὐτοῖς ἐσοµέ-   
νης τῆς κοµιδῆς ἐκ τοῦ καρποῦ, τοῖς δὲ ἄλλοις ἐκ τῶν 
λειποµένων. 
 Ἐφέσιοι δεηθέντες χρηµάτων νόµον ἔθεντο µὴ φορεῖν 
χρυσὸν τὰς γυναῖκας, ὅσον δὲ νῦν ἔχουσι δανεῖσαι τῇ 
πόλει· τῶν τε κιόνων τῶν ἐν τῷ νεῷ τάξαντες ἀργύριον 
ὃ δεῖ καταβαλεῖν εἴων ἐπιγράφεσθαι τὸ ὄνοµα τοῦ δόντος 
τὸ ἀργύριον ὡς ἀνατεθεικότος. 
 ∆ιονύσιος Συρακούσιος βουλόµενος χρήµατα συναγα- 
γεῖν, ἐκκλησίαν ποιήσας ἔφησεν ἑωρακέναι τὴν ∆ήµητραν, 
καὶ κελεύειν τὸν τῶν γυναικῶν κόσµον εἰς τὸ ἱερὸν ἀποκο- 
µίζειν· αὐτὸς µὲν οὖν τῶν παρ' αὑτῷ γυναικῶν τὸν κόσµον 
τοῦτο πεποιηκέναι, ἠξίου δὲ καὶ τοὺς ἄλλους, µή τι µήνιµα 
παρὰ τῆς θεοῦ γένηται· τὸν δὲ µὴ τοῦτο ποιήσαντα ἔνοχον 
ἔφησεν ἱεροσυλίας ἔσεσθαι. Ἀνενεγκάντων δὲ πάντων ἃ εἶ- 

χον διά τε τὴν θεὸν καὶ δι' ἐκεῖνον, θύσας τῇ θεῷ τὸν κόσµον 
ἀπηνέγκατο ὡς παρὰ τῆς θεοῦ δεδανεισµένος. Προελθόντος δὲ 
χρόνου καὶ τῶν γυναικῶν πάλιν φορουσῶν, ἐκέλευσε τὴν βου- 
λοµένην χρυσοφορεῖν τάγµα τι ἀνατιθέναι ἐν τῷ ἱερῷ. 
                       Τριη- 
ρεῖς τε ναυπηγεῖσθαι µέλλων ᾔδει ὅτι δεήσοιτο χρηµάτων. 
Ἐκκλησίαν οὖν συναγαγὼν ἔφη πόλιν αὑτῷ τινα προδίδοσθαι, 
εἰς ἣν δεῖσθαι χρηµάτων, ἠξίου τε αὑτῷ τοὺς πολίτας εἰσενέγ- 
και δύο στατῆρας ἕκαστον· οἳ δ' εἰσήνεγκαν. ∆ιαλιπὼν δὲ δύο 
ἢ τρεῖς ἡµέρας, ὡς διηµαρτηκὼς τῆς πράξεως, ἐπαινέσας   
αὐτοὺς ἀπέδωκεν ἑκάστῳ ὃ εἰσήνεγκαν. Ποιήσας δὲ τοῦτο 
ἀνεκτήσατο τοὺς πολίτας. Εἶτα πάλιν, οἰόµενοι ἀπολήψεσθαι, 
εἰσήνεγκαν· ὃ δὲ λαβὼν εἶχεν εἰς τὴν ναυπηγίαν. 
                        Οὐκ 
εὐπορῶν δὲ ἀργυρίου νόµισµα ἔκοψε καττιτέρου, καὶ συναγα- 
γὼν ἐκκλησίαν πολλὰ τοῦ κεκοµµένου νοµίσµατος ὑπερεῖ- 
πεν· οἳ δὲ ἐψηφίσαντο καὶ µὴ βουλόµενοι ἕκαστος ὃ ἂν 
εἵλετο ἔχειν ὡς ἀργυροῦν ἀλλὰ µὴ καττιτέρινον. 
                     Πάλιν τε 
δεηθεὶς χρηµάτων ἠξίου τοὺς πολίτας εἰσενεγκεῖν 
αὑτῷ· οἳ δ' οὐκ ἔφασαν ἔχειν. Ἐξενέγκας οὖν τὰ σκεύη τὰ παρ' 

αὑτοῦ ἐπώλει, ὡς δὴ δι' ἀπορίαν τοῦτο ποιῶν· ἀγοραζόντων 
δὲ Συρακουσίων, ἀπεγράφετο τί ἕκαστος ἀγοράσειεν· ἐπεὶ 
δὲ τὴν τιµὴν κατέβαλον, ἐκέλευσε τὸ σκεῦος ἀναφέρειν 
ἕκαστον ὃ ἠγόρασεν. 
       Τῶν τε πολιτῶν διὰ τὰς εἰσφορὰς οὐ 



τρεφόντων βοσκήµατα, εἶπεν ὅτι ἱκανὰ ἦν αὑτῷ πρὸς το- 
σοῦτον· τοὺς οὖν νῦν τι κτησαµένους ἀτελεῖς ἔσεσθαι. Πολλῶν 
δὲ ταχὺ κτησαµένων πολλὰ βοσκήµατα ὡς ἀτελῆ ἑξόντων, 
ἐπεὶ καιρὸν ᾤετο εἶναι, τιµήσασθαι κελεύσας ἐπέβαλε 
τέλος. Οἱ οὖν πολῖται ἀγανακτήσαντες ἐπὶ τῷ ἐξηπατῆ- 
σθαι, σφάζοντες ἐπώλουν. Ὡς δὲ πρὸς τοῦτο ἔταξε σφάζεσθαι 
ὅσα δεῖ τῆς ἡµέρας, οἳ δὲ πάλιν ἱερόθυτα ἐποίουν· ὃ δὲ 
ἀπεῖπε θῆλυ µὴ θύειν.   
         Πάλιν τε δεηθεὶς χρηµάτων ἐκέ- 
λευσεν ἀπογράψασθαι [χρηµάτων] πρὸς αὑτὸν ὅσοι οἶκοί 
εἰσιν ὀρφανικοί. Ἀπογραψαµένων δὲ ἄλλων τὰ τούτων 
χρήµατα ἀπεχρᾶτο ἕως ἕκαστος εἰς ἡλικίαν ἔλθοι. 
                       Ῥή- 
γιόν τε καταλαβών, ἐκκλησίαν συναγαγὼν εἶπε διότι δι- 
καίως µὲν ἂν ἐξανδραποδισθεῖεν ὑπ' αὐτοῦ, νῦν µέντοι τὰ 
εἰς τὸν πόλεµον ἀνηλωµένα χρήµατα κοµισάµενος καὶ 

ὑπὲρ ἑκάστου σώµατος τρεῖς µνᾶς ἀφήσειν αὐτούς. Οἱ δὲ 
Ῥηγῖνοι ὅσα ποτ' ἦν αὐτοῖς ἀποκεκρυµµένα ἐµφανῆ 
ἐποίουν καὶ οἱ ἄποροι παρὰ τῶν εὐπορωτέρων καὶ παρὰ 
τῶν ξένων δανειζόµενοι ἐπόρισαν ἃ ἐκέλευσε χρήµατα. 
Λαβὼν δὲ ταῦτα παρ' αὐτῶν τά τε σώµατα πάντα οὐδὲν 
 
ἧττον ἀπέδοτο τά τε σκεύη, ἃ τότε ἦν ἀποκεκρυµµένα, 
ἐµφανῆ ἅπαντα ἔλαβε. 
         ∆ανεισάµενός τε παρὰ τῶν πολι- 
τῶν χρήµατα ἐπ' ἀποδόσει, ὡς ἀπῄτουν αὐτόν, ἐκέλευσεν 
ἀναφέρειν ὅσον ἔχει τις ἀργύριον πρὸς αὐτόν· εἰ δὲ µή, 
θάνατον ἔταξε τὸ ἐπιτίµιον. Ἀνενεχθέντος δὲ τοῦ ἀργυρίου, 
ἐπικόψας χαρακτῆρα ἐξέδωκε τὴν δραχµὴν δύο δυναµένην 
δραχµὰς καὶ τό τε ὀφειλόµενον πρότερον <...> ἀνήνεγκαν 
πρὸς αὐτόν. 
     Εἰς Τυρρηνίαν τε πλεύσας ναυσὶν ἑκατόν,   
ἔλαβεν ἐκ τοῦ τῆς Λευκοθέας ἱεροῦ χρυσίον τε καὶ ἀργύριον 
πολὺ καὶ τὸν ἄλλον κόσµον οὐκ ὀλίγον. Εἰδὼς δὲ ὅτι καὶ 
οἱ ναῦται πολλὰ ἔχουσιν, κήρυγµα ἐποιήσατο τὰ ἡµίσεα 
ὧν ἔχει ἕκαστος ἀναφέρειν πρὸς αὑτόν, τὰ δ' ἡµίσεα 
ἔχειν τὸν λαβόντα· τῷ δὲ µὴ ἀνενέγκαντι θάνατον ἔταξε τὸ 

ἐπιτίµιον. Ὑπολαβόντες δὲ οἱ ναῦται ἀνενεγκόντες τὰ ἡµίσεα 
τὰ κατάλοιπα ἔχειν, ἀδεῶς ἀνήνεγκαν· ὃ δ' ἐπείπερ ἐκεῖνα 
ἔλαβεν, ἐκέλευσε πάλιν τὰ ἡµίσεα ἀναφέρειν. 
 Μενδαῖοι δὲ τὰ µὲν ἀπὸ λιµένων καὶ τῶν ἄλλων 
τελῶν αὐτοῖς προσπορευόµενα [ἐχρῶντο] εἰς διοίκησιν τῆς 
πόλεως, τὰ δὲ ἀπὸ τῆς γῆς καὶ οἰκιῶν τέλη οὐκ ἔπραττον, 



ἀλλ' ἀνέγραφον τοὺς ἔχοντας· ὁπότε δὲ δεηθεῖεν χρηµάτων, 
ἀπεδίδοσαν <ὡς> ὀφείλοντες· ἐκέρδαινον οὖν τὸν παρεληλυ- 
θότα χρόνον ἀτόκοις τοῖς χρήµασιν ἀποκεχρηµένοι. 
                   Πολεµοῦντες 
<δὲ> πρὸς Ὀλυνθίους καὶ δεόµενοι χρηµάτων, ὄντων αὐτοῖς 
ἀνδραπόδων, ἐψηφίσαντο καταλειποµένου ἑνὶ ἑκάστῳ θήλεος 
καὶ ἄρρενος τὰ ἄλλα ἀποδόσθαι †τῇ πόλει ὡς ἐκδανεῖσαι τοὺς 
ἰδιώτας χρήµατα.† 
 Καλλίστρατος <Ἀθηναῖος>, ἐν Μακεδονίᾳ πωλουµένου 
τοῦ ἐλλιµενίου ὡς ἐπὶ τὸ πολὺ εἴκοσι ταλάντων, ἐποίησεν εὑ- 
ρεῖν τὸ διπλάσιον· κατιδὼν γὰρ ὠνουµένους τοὺς εὐπορωτέρους 
ἀεὶ διὰ τὸ δεῖν ταλαντιαίους καθιστάναι τοὺς ἐγγύους τῶν εἴ- 
κοσι ταλάντων, προεκήρυξεν ὠνεῖσθαι τὸν βουλόµενον καὶ 
τοὺς ἐγγύους καθιστάναι τοῦ τρίτου µέρους καὶ καθ' ὁπόσον 
ἕκαστος δύνηται πείθειν.   

Τιµόθεος Ἀθηναῖος πολεµῶν πρὸς Ὀλυνθίους καὶ ἀπο- 
ρούµενος ἀργυρίου, κόψας χαλκὸν διεδίδου τοῖς στρατιώταις. 
Ἀγανακτούντων δὲ τῶν στρατιωτῶν ἔφη αὐτοῖς τοὺς ἐµπό- 
ρους τε καὶ ἀγοραίους ἅπαντα ὡσαύτως πωλήσειν. Τοῖς δ' 
ἐµπόροις προεῖπεν ὃν ἄν τις λάβῃ χαλκόν, τούτου πάλιν 
ἀγοράζειν τά τ' ἐκ τῆς χώρας ὤνια καὶ τὰ ἐκ τῶν λειῶν 
ἀγόµενα· ὃς δ' ἂν περιλειφθῇ αὐτοῖς χαλκός, πρὸς αὐτὸν 
ἀναφέροντας ἀργύριον λαµβάνειν. 
               Περὶ Κέρκυραν δὲ πο- 
λεµῶν καὶ ἀπόρως διακείµενος καὶ τῶν στρατιωτῶν αἰτούν- 
των τοὺς µισθοὺς καὶ ἀπειθούντων αὐτῷ καὶ πρὸς τοὺς ὑπ- 
εναντίους φασκόντων ἀποπορεύεσθαι, ἐκκλησίαν συναγαγὼν 
ἔφησεν οὐ δύνασθαι διὰ τοὺς χειµῶνας παραγενέσθαι αὑτῷ 
ἀργύριον, ἐπεὶ τοσαύτην εἶναι περὶ αὑτὸν εὐπορίαν, ὥστε τὴν 
προδεδοµένην τριµήνου σιταρχίαν δωρεὰν αὐτοῖς διδόναι· οἳ 
δὲ ὑπολαβόντες οὐκ ἄν ποτε προέσθαι τοσαῦτα χρή- 
µατα τὸν Τιµόθεον αὐτοῖς εἰ µὴ τῇ ἀληθείᾳ προσδόκιµα ἦν τὰ 
χρήµατα πρὸς αὐτόν, ἡσυχίαν εἶχον ὑπὲρ τῶν µισθῶν 
ἕως ἐκεῖνος διῳκήσατο ἃ ἐβούλετο. 
               Σάµον δὲ πολιορκῶν 
τοὺς καρποὺς καὶ τὰ ἐπὶ τῶν ἀγρῶν ἀπεδίδοτο αὐτοῖς 
 
Bekker page 1350b, line 6 
 
τοῖς Σαµίοις, ὥστε εὐπόρησε χρηµάτων εἰς µισθοὺς τοῖς 
στρατιώταις. 
  Τῶν τε ἐπιτηδείων ἐπεὶ σπάνις ἦν ἐν τῷ στρα- 
τοπέδῳ διὰ τοὺς εἰσαφικνουµένους, ἀπηγόρευσε µὴ πωλεῖν   
σῖτον ἀληλεσµένον µηδὲ µέτρον ἔλαττον ἢ µέδιµνον, µηδὲ τῶν 
ὑγρῶν µηθὲν ἔλαττον ἢ µετρητήν. Οἱ µὲν οὖν ταξίαρχοί τε 
καὶ λοχαγοὶ ἀγοράζοντες ἁθρόα διεδίδοσαν τοῖς στρατιώ- 



ταις, οἱ δὲ εἰσαφικνούµενοι ἦγον αὑτοῖς τὰ ἐπιτήδεια· 
ὁπότε δὲ ἀπαλλάττοιντο, εἴ τι περίλοιπον εἴη αὐτοῖς, ἐπώ- 
λουν, ὥστε συνέβαινεν εὐπορεῖσθαι τοὺς στρατιώτας τῶν 
ἐπιτηδείων. 
 ∆ατάµης Πέρσης ἔχων στρατιώτας τὰ µὲν καθ' ἡµέραν 
πορίζειν ἐδύνατο ἐκ τῆς πολεµίας αὐτοῖς, νόµισµα δὲ οὐκ 
ἔχων διδόναι, ἀπαιτούµενος δὲ χρόνου γενοµένου οὗ ὤφειλε, 
τεχνάζει τοιόνδε. Ἐκκλησίαν συναγαγὼν ἔφη οὐκ ἀπορεῖ- 
σθαι χρηµάτων, ἀλλ' εἶναι αὑτῷ ἐν χωρίῳ τινί, λέγων ἐν 
ᾧ εἴη, καὶ ἀναζεύξας ἐβάδιζεν ἐπ' αὐτό. Εἶτα, ὡς ἐγγὺς 
τοῦ χωρίου ἐγένετο, προελθὼν εἰς αὐτὸ ἔλαβεν ἐκ τῶν ἐνόν- 
των ἱερῶν ὅσος ἐνῆν κοῖλος ἄργυρος· εἶτ' ἐπισκευάσας τὰς 
ἡµιόνους ὡς ἀγούσας ἀργύριον παραφαινούσας τε ταῦτα 
ἐβάδιζεν. Ἰδόντες δὲ οἱ στρατιῶται καὶ νοµίσαντες ἅπαντα 

εἶναι ἄργυρον τὰ ἀγόµενα, ἐθάρρησαν ὡς κοµιούµενοι τὸν 
µισθόν. Ὃ δὲ ἔφη δεῖν εἰς Ἀµισὸν ἐλθόντας ἐπισηµήνασθαι· 
ἦν δ' εἰς τὴν Ἀµισὸν ὁδὸς πολλῶν τε ἡµερῶν καὶ χειµέ- 
ριος. Τὸν δὴ χρόνον τοῦτον ἀπεχρᾶτο τῷ στρατοπέδῳ τὰ 
ἐπιτήδεια µόνον διδούς. 
       Τούς <τε> τεχνίτας τοὺς ἐν τῷ στρατο- 
πέδῳ αὐτὸς εἶχε καὶ τοὺς καπήλους τοὺς µεταβαλλοµένους 
τι· ἄλλῳ δὲ οὐκ ἦν οὐθενὶ οὐθὲν τούτων ποιεῖν.   
 Χαβρίας Ἀθηναῖος Ταῲ τῷ Αἰγυπτίων βασιλεῖ ἐκ- 
στρατεύοντι καὶ δεοµένῳ χρηµάτων συνεβούλευε τῶν τε 
ἱερῶν τινα καὶ τῶν ἱερέων τὸ πλῆθος φάναι πρὸς τοὺς 
ἱερεῖς δεῖν παραλυθῆναι διὰ τὴν δαπάνην. Ἀκούσαντες δὲ 
οἱ ἱερεῖς καὶ τὸ ἱερὸν παρ' αὑτοῖς ἕκαστοι βουλόµενοι 
εἶναι καὶ εἶναι αὐτοὶ ἱερεῖς, ἐδίδοσαν χρήµατα. Ἐπεὶ δὲ παρὰ 
πάντων εἰλήφει, προστάξαι αὐτοῖς ἐκέλευσεν εἰς µὲν τὸ 
ἱερὸν καὶ εἰς αὑτὸν τῆς δαπάνης ἧς πρότερον ἐποιοῦντο τὸ 
δέκατον µέρος ποιεῖσθαι, τὰ δὲ λοιπὰ αὑτῷ δανεῖσαι ἕως 
<ὁ> πόλεµος ὁ πρὸς βασιλέα διαλυθῇ. Ἀπ' οἰκίας δὲ ἑκά- 
στης κελεῦσαι ἅπαντας εἰσενέγκαι τάξαντα ὃ δεῖ, καὶ ἀπὸ 
τοῦ σώµατος ὡσαύτως. Τοῦ <δὲ> σίτου τοῦ πωλουµένου χω- 
ρὶς τῆς τιµῆς διδόναι τὸν πωλοῦντα καὶ ὠνούµενον ἀπὸ τῆς ἀρ- 

τάβης τὸν ὀβολόν. Ἀπό <τε> τῶν πλοίων καὶ ἐργαστηρίων 
καὶ τῶν ἄλλην τινὰ ἐργασίαν παρεχόντων τῆς ἐργασίας µέρος 
τὸ δέκατον κελεῦσαι ἀποτελεῖν. 
            Ἐκστρατεύειν δ' αὐτῷ µέλ- 
λοντι ἐκ τῆς χώρας, εἴ τίς τι ἔχει ἄσηµον ἀργύριον ἢ 
χρυσίον, κελεῦσαι ἐνέγκαι πρὸς αὑτόν· ἐνεγκάντων δὲ τῶν 
πλείστων, ἐκέλευσε τούτῳ µὲν ἐκεῖνον χρᾶσθαι, τοὺς δὲ δα- 
νείσαντας συστῆσαι τοῖς νοµάρχαις ὥστ' ἐκ τῶν φόρων 



αὐτοῖς ἀποδοῦναι. 
 Ἰφικράτης Ἀθηναῖος, Κότυος συναγαγόντος στρατιώτας,   
ἐπόρισεν αὐτῷ χρήµατα τρόπον τοιοῦτον. Ἐκέλευσε 
τῶν ἀνθρώπων ὧν ἦρχε προστάξαι κατασπεῖραι αὐτῷ γῆν 
τριῶν µεδίµνων· τούτου δὲ πραχθέντος συνελέγη σίτου πολὺ 
πλῆθος. Καταγαγὼν οὖν ἐπὶ τὰ ἐµπόρια ἀπέδοτο καὶ εὐπό- 
ρησε χρηµάτων. 
 Κότυς Θρᾷξ παρὰ Περινθίων ἐδανείζετο χρήµατα 
εἰς τοὺς στρατιώτας [συναγαγεῖν], οἱ δὲ Περίνθιοι οὐκ ἐδί- 
δοσαν αὐτῷ. Ἠξίωσεν οὖν αὐτοὺς ἄνδρας γε τῶν πολιτῶν 
φρουροὺς δοῦναι εἰς χωρία τινά, ἵνα τοῖς ἐκεῖ στρατιώταις 
νῦν φρουροῦσι σχῇ ἀποχρήσασθαι. Οἱ δὲ τοῦτο ταχέως 
ἐποίησαν, οἰόµενοι τῶν χωρίων κύριοι ἔσεσθαι. Ὁ δὲ Κότυς 

τοὺς ἀποσταλέντας εἰς φυλακὴν ποιήσας τὰ χρήµατα 
αὐτοὺς ἐκέλευσεν ἀποσταλέντας, ἃ ἐδανείζετο παρ' αὐτῶν, 
κοµίσασθαι. 
Μέντωρ Ῥόδιος Ἑρµείαν συλλαβὼν καὶ τὰ χωρία αὐτοῦ 
κατασχὼν τοὺς ἐπιµελητὰς εἴασε κατὰ χώραν τοὺς ὑπὸ 
τοῦ Ἑρµείου καθεστηκότας. Ἐπεὶ δὲ ἐθάρρησάν τε ἅπαν- 
τες καί, εἴ τί ποτ' ἦν αὐτοῖς ἀποκεκρυµµένον ἢ ὑπεκκείµενον, 
µεθ' αὑτῶν εἶχον, συλλαβὼν αὐτοὺς πάντα παρείλετο ἃ εἶχον. 
 Μέµνων Ῥόδιος κυριεύσας Λαµψάκου δεηθεὶς 
χρηµάτων ἐπέγραψε τοῖς πλουσιωτάτοις αὐτῶν πλῆθός τι ἀρ- 
γυρίου, τούτοις δὲ τὴν κοµιδὴν ἔσεσθαι παρὰ τῶν ἄλλων 
 
πολιτῶν ἔφησεν. Ἐπεὶ δὲ οἱ ἄλλοι πολῖται εἰσήνεγκαν,   
ἐκέλευσε καὶ ταῦτα αὑτῷ δανεῖσαι [ἐν χρόνῳ] διειπάµενος 
ἐν ᾧ πάλιν αὐτοῖς ἀποδώσει. 
            Πάλιν τε δεηθεὶς χρηµάτων 
ἠξίωσεν αὐτοὺς εἰσενέγκαι, κοµίσασθαι δὲ ἐκ τῶν προσόδων· 
οἳ δ' εἰσήνεγκαν ὡς διὰ ταχέων αὐτοῖς ἐσοµένης τῆς κο- 
µιδῆς. Ἐπεὶ δὲ καὶ αἱ καταβολαὶ τῶν προσόδων παρῆσαν, 
ἔφησεν ἐπ' αὐτῷ χρείαν εἶναι καὶ τούτων, ἐκείνοις δὲ ὕστε- 
ρον ἀποδώσειν σὺν τόκῳ. 

        Τῶν τε στρατευοµένων παρ' αὐτῷ 
παρῃρεῖτο τὰς σιταρχίας καὶ τοὺς µισθοὺς ἓξ ἡµερῶν τὸν 
ἐνιαυτόν, φάσκων ταύταις ταῖς ἡµέραις οὔτε φυλακὴν 
αὐτοῖς οὐδεµίαν οὔτε πορείαν οὔτε δαπάνην ποιεῖσθαι, τὰς 
ἐξαιρεσίµους λέγων. 
        Τόν τε πρὸ τοῦ χρόνον διδοὺς τοῖς 
στρατιώταις τῇ δευτέρᾳ τῆς νουµηνίας τὴν σιταρχίαν, τῷ µὲν 
πρώτῳ µηνὶ παρέβη τρεῖς ἡµέρας, τῷ δ' ἐχοµένῳ πέντε. 
Τοῦτον δὲ τὸν τρόπον προῆγεν, ἕως εἰς τὴν τριακάδα ἦλθεν. 



 Χαρίδηµος Ὠρείτης ἔχων τῆς Αἰολίδος τινὰ χωρία, 
ἐπιστρατεύοντος ἐπ' αὐτὸν Ἀρταβάζου, χρηµάτων ἐδεῖτο 
εἰς τοὺς στρατιώτας. Τὸ µὲν οὖν πρῶτον εἰσέφερον αὐτῷ, εἶτα 
οὐκέτι ἔφασαν ἔχειν. Ὁ δὲ Χαρίδηµος, ὃ ᾤετο χωρίον εὐπο- 
ρώτατον εἶναι, ἐκέλευσεν [καὶ] εἴ τι νόµισµα ἔχουσιν ἤ τι 
ἄλλο σκεῦος ἀξιόλογον, εἰς ἕτερον χωρίον ἀποστέλλειν, πα- 
ραποµπὴν δὲ δώσειν· ἅµα δὲ καὶ αὐτὸς τοῦτο ποιῶν φα- 
νερὸς ἦν. Πεισθέντων δὲ τῶν ἀνθρώπων, προαγαγὼν αὐτοὺς   
τῆς πόλεως µικρὸν καὶ ἐρευνήσας ἃ εἶχον, ἔλαβεν ὅσων 
ἐδεῖτο, ἐκείνους δὲ πάλιν εἰς τὸ χωρίον ἀπῆγεν. 
                     Κήρυγµά 
τε ποιησάµενος ἐν ταῖς πόλεσιν ὧν ἦρχε, µηδένα µηδὲν 

ὅπλον κεκτῆσθαι ἐν τῇ οἰκίᾳ, εἰ δὲ µή, ἀποτείσειν ἀργύριον 
ὃ ἐπεκήρυξεν, ἠµέλει καὶ οὐδεµίαν ἐπιστροφὴν ἐποιεῖτο. Τῶν 
δὲ ἀνθρώπων οἰοµένων τὸ κήρυγµα µάτην αὐτὸν πεποιῆσθαι, 
εἶχον ἃ ἔτυχον ἕκαστοι κεκτηµένοι κατὰ χώραν. Ὃ δ' 
ἔρευναν ἐξαίφνης ποιησάµενος τῶν οἰκιῶν, παρ' οἷς εὗρεν 
ὅπλον τι, ἐπράττετο τὸ ἐπιτίµιον. 
 Φιλόξενός τις Μακεδὼν Καρίας σατραπεύων δεηθεὶς 
χρηµάτων ∆ιονύσια ἔφασκε µέλλειν ἄγειν καὶ χοραγοὺς 
προέγραψε τῶν Καρῶν τοὺς εὐπορωτάτους καὶ προσέ- 
ταττεν αὐτοῖς ἃ δεῖ παρασκευάζειν. Ὁρῶν δ' αὐτοὺς δυσχερ- 
αίνοντας ὑποπέµπων τινὰς ἠρώτα τί βούλονται δόντες ἀπαλ- 
λαγῆναι τῆς λειτουργίας. Οἳ δὲ πολλῷ πλέον ἢ ὅσον ᾤοντο 
ἀναλώσειν ἔφασαν δώσειν τοῦ µὴ ὀχλεῖσθαι καὶ ἀπὸ τῶν 
ἰδίων ἀπεῖναι. Ὃ δὲ παρὰ τούτων λαβὼν ὃ ἐδίδοσαν, ἑτέ- 
ρους κατέγραψεν, ἕως ἔλαβε παρὰ τοῦτο, ὃ ἠβούλετο, καὶ 
προσόν. †παρ' ἑκάστης† 
 Εὐαίσης Σύρος Αἰγύπτου σατραπεύων, ἀφίστασθαι 
µελλόντων τῶν νοµαρχῶν ἀπ' αὐτοῦ αἰσθόµενος, καλέσας 
αὐτοὺς εἰς τὰ βασίλεια ἐκρέµασεν ἅπαντας, πρὸς δὲ τοὺς 
οἰκείους ἐκέλευσε λέγειν ὅτι ἐν φυλακῇ εἰσιν. Ἕκαστος οὖν   
τῶν οἰκείων ἔπραττον ὑπὲρ ἑκάστου καὶ χρηµάτων ἐξεωνοῦντο 

τοὺς συνειληµµένους. Ὃ δὲ διοµολογησάµενος ὑπὲρ ἑκάστου 
καὶ λαβὼν τὰ ὁµολογηθέντα ἀπέδωκεν ἑκάστοις τὸν νεκρόν. 
 Κλεοµένης Ἀλεξανδρεὺς Αἰγύπτου σατραπεύων, λιµοῦ 
γενοµένου ἐν µὲν τοῖς ἄλλοις τόποις σφόδρα, ἐν Αἰγύπτῳ 
δὲ µετρίως, ἀπέκλεισε τὴν ἐξαγωγὴν τοῦ σίτου. Τῶν δὲ νο- 
µαρχῶν φασκόντων οὐ δυνήσεσθαι τοὺς φόρους ἀποδοῦναι τῷ 
µὴ ἐξάγεσθαι τὸν σῖτον, ἐξαγωγὴν µὲν ἐποίησε, τέλος δὲ 
πολὺ τῷ σίτῳ ἐπέβαλεν, ὥστε συνέβαινεν αὐτῷ εἰ µὴ <...> ἐξα- 
γοµένου ὀλίγου πολὺ τέλος λαµβάνειν, αὐτούς τε [νοµάρχας] 
πεπαῦσθαι τῆς προφάσεως. 



        ∆ιαπλέοντος δ' αὐτοῦ τὸν νοµόν, 
οὗ ἐστι θεὸς ὁ κροκόδειλος, ἡρπάσθη τις τῶν παίδων αὐτοῦ. 
Καλέσας οὖν τοὺς ἱερεῖς ἔφη πρότερος ἀδικηθεὶς ἀµύνεσθαι 
τοὺς κροκοδείλους, καὶ προσέταξε θηρεύειν αὐτούς. Οἱ δὲ ἱε- 
ρεῖς, ἵνα µὴ ὁ θεὸς αὐτῶν καταφρονηθῇ, συναγαγόντες ὅσον 
ἠδύναντο χρυσίον ἔδοσαν αὐτῷ καὶ οὕτως ἐπαύσατο. 
                       Ἀλε- 
ξάνδρου <τε> τοῦ βασιλέως ἐντειλαµένου αὐτῷ οἰκίσαι πόλιν 
πρὸς τῇ Φάρῳ καὶ τὸ ἐµπόριον τὸ πρότερον ὂν ἐπὶ τοῦ Κα- 
νώβου ἐνταῦθα ποιῆσαι, καταπλεύσας εἰς τὸν Κάνωβον πρὸς 
τοὺς ἱερεῖς καὶ τοὺς κτήµατα ἔχοντας ἐκεῖ ἐπὶ τούτῳ ἥκειν 

ἔφη ὥστε µετοικίσαι αὐτούς. Οἱ <δὲ> ἱερεῖς καὶ οἱ κάτοικοι 
εἰσενέγκαντες χρήµατα ἔδωκαν ἵν' ἐᾷ κατὰ χώραν αὐτοῖς 
τὸ ἐµπόριον. Ὃ δὲ λαβὼν τότε µὲν ἀπηλλάγη, εἶτα δὲ   
καταπλεύσας, ἐπεὶ ἦν εὐτρεπῆ αὐτῷ τὰ πρὸς τὴν οἰκοδο- 
µίαν, ᾔτει αὐτοὺς χρήµατα ὑπερβάλλων τῷ πλήθει· 
τοῦτο γὰρ αὐτῷ τὸ διάφορον εἶναι, τὸ αὐτοῦ εἶναι τὸ ἐµπόριον 
καὶ µὴ ἐκεῖ. Ἐπεὶ δ' οὐκ ἂν ἔφασαν δύνασθαι δοῦναι, µετ- 
ῴκισεν αὐτούς. 
 Ἀποστείλας τέ τινα ἐπ' ἀγοράσµατα καὶ αἰσθό- 
µενος ὅτι εὐώνων ἐπιτετύχηκεν, αὐτῷ δὲ µέλλει ἐκτετιµη- 
µένα λογίζεσθαι, πρὸς τοὺς συνήθεις τοῦ ἀγοραστοῦ ἔλεγεν 
ὅτι ἀκηκοὼς εἴη τὰ ἀγοράσµατα αὐτὸν ὑπερτίµια ἠγορακέναι· 
αὐτὸς οὖν [οὐ] προσέξειν· καὶ ἅµα τὴν ἀβελτερίαν αὐτοῦ ἐλοι- 
δόρει µετ' ὀργῆς προσποιητοῦ. Οἳ δὲ ταῦτα ἀκούοντες οὐκ 
ἔφασαν δεῖν πιστεύειν αὐτὸν τοῖς λέγουσί τι κατ' ἐκείνου, ἕως 
αὐτὸς παραγενόµενος τὸν λόγον αὐτῷ δῷ. Ἀφικοµένου δὲ 
τοῦ ἀγοραστοῦ ἀπήγγειλαν αὐτῷ τὰ παρὰ τοῦ Κλεοµένους· ὃ 
δ' ἐκείνοις τε βουλόµενος ἐνδείξασθαι καὶ τῷ Κλεοµένει, ἀνή- 
νεγκε τὰς τιµὰς ὧνπερ ἦν ἠγορακώς. 
             Τοῦ τε σίτου πωλουµένου 
ἐν τῇ χώρᾳ δεκαδράχµου, καλέσας τοὺς ἐργαζοµένους ἠρώ- 
 
Bekker page 1352b, line 16 
 
τησε πῶς βούλονται αὑτῷ ἐργάζεσθαι· οἳ δ' ἔφασαν ἐλάττο- 
νος ἢ ὅσου ἂν τοῖς ἐµπόροις ἐπώλουν. Ὃ δ' ἐκείνους µὲν ἐκέ- 
λευσεν αὑτῷ παραδιδόναι ὅσουπερ ἐπώλουν τοῖς ἄλλοις, αὐ-   
τὸς δὲ τάξας τριάκοντα καὶ δύο δραχµὰς τοῦ σίτου τιµὴν 
οὕτως ἐπώλει. 
 Τούς τε ἱερεῖς καλέσας ἔφησε πολὺ τὸ ἀνάλωµα ἐν 
τῇ χώρᾳ γίνεσθαι εἰς τὰ ἱερά· δεῖν οὖν καὶ τῶν ἱερῶν τινα 
καὶ τῶν ἱερέων τὸ πλῆθος καταλυθῆναι. Οἱ δὲ ἱερεῖς καὶ 
ἰδίᾳ ἕκαστος καὶ κοινῇ τὰ ἱερὰ χρήµατα ἐδίδοσαν, οἰόµενοί 
τε αὐτὸν τῇ ἀληθείᾳ τοῦτο ποιεῖν, καὶ ἕκαστος βουλό- 
µενος τό τε ἱερὸν τὸ αὑτοῦ εἶναι κατὰ χώραν καὐτὸς ἱερεύς. 



 Ἀντιµένης Ῥόδιος ἡµιόλιος, γενοµένου Ἀλεξάνδρου 
περὶ Βαβυλῶνα, ἐπόρισε χρήµατα ὧδε. Νόµου ὄντος ἐν Βαβυ- 
λωνίᾳ παλαιοῦ δεκάτην εἶναι τῶν εἰσαγοµένων, χρωµένου δὲ 
αὐτῷ οὐθενός, τηρήσας τούς τε σατράπας ἅπαντας προσδοκί- 
µους ὄντας καὶ στρατιώτας οὐκ ὀλίγους [τε] καὶ πρέσβεις 
καὶ τεχνίτας †κλητοὺς ἄλλους τοὺς ἄγοντας† καὶ ἰδίᾳ ἀπο- 
δηµοῦντας, καὶ δῶρα πολλὰ ἀναγόµενα, τὴν δεκάτην ἔπραττε 
κατὰ τὸν νόµον τὸν κείµενον. 
      Πάλιν τε πορίζων τἀνδράποδα τὰ ἐπὶ 
στρατοπέδῳ ὄντα ἐκέλευσε τὸν βουλόµενον ἀπογράφεσθαι 

ὁπόσου θέλει, τελεῖν δὲ τοῦ ἐνιαυτοῦ ὀκτὼ δραχµάς †ἀπο- 
τίσαι†, ἂν δὲ ἀποδρᾷ τὸ ἀνδράποδον, κοµίζεσθαι τὴν τιµὴν 
ἧς ἀνεγράψατο. Ἀπογραφέντων οὖν πολλῶν ἀνδρα- 
πόδων οὐκ ὀλίγον συνετέλει ἀργύριον. Εἰ δέ τι ἀποδραίη ἀνδρά-   
ποδον, ἐκέλευε τὸν σατράπην τῆς <...> ἐν ᾗ ἐστι τὸ στρατό- 
πεδον, ἀνασῴζειν <ἢ> τὴν τιµὴν τῷ κυρίῳ ἀποδοῦναι. 
 Ὀφέλας Ὀλύνθιος καταστήσας ἐπιµελητὴν εἰς τὸν νο- 
µὸν τὸν Ἀθριβίτην, ἐπεὶ προσελθόντες αὐτῷ οἱ νοµάρχαι 
οἱ ἐκ τοῦ τόπου τούτου ἔφασαν βούλεσθαι πλείω αὐτοὶ πολὺ 
φέρειν, τὸν δ' ἐπιµελητὴν τὸν νῦν καθεστηκότα ἀπαλλάξαι 
αὐτὸν ἠξίουν, ἐπερωτήσας αὐτοὺς εἰ δυνήσονται συντελεῖν 
ἅπερ ἐπαγγέλλονται, φησάντων αὐτῶν, τὸν µὲν ἐπιµελητὴν 
 
κατὰ χώραν εἴα, τοὺς δὲ φόρους πράττεσθαι ἐκέλευεν οὓς αὐ- 
τοὶ ὑπετιµήσαντο. Οὔτε οὖν ὃν κατέστησεν ἀτιµάσαι ἐδόκει 
οὔτ' ἐκείνοις πλείους φόρους ἐπιβαλεῖν ἢ αὐτοὶ ἐτάξαντο, 
χρήµατα δὲ πολλαπλάσια αὐτὸς ἐλάµβανεν. 
 Πυθοκλῆς Ἀθηναῖος Ἀθηναίοις συνεβούλευσε τὸν µό- 
λυβδον τὸν ἐκ τῶν Λαυρείων παραλαµβάνειν παρὰ τῶν ἰδιω- 
τῶν τὴν πόλιν, ὥσπερ ἐπώλουν, δίδραχµον, εἶτα τάξαντας 
αὐτοὺς τιµὴν ἑξαδράχµου οὕτω πωλεῖν. 

Χαβρίας· πληρωµάτων τε κατειλεγµένων εἰς ἑκατὸν 
καὶ εἴκοσι ναῦς, τῷ δὲ Ταῲ ἑξήκοντα µόνον οὐσῶν χρείας, 
προστάξαι τοῖς ἐκ τῶν ἑξήκοντα νεῶν αὐτοῦ τῶν ὑποµενου- 
σῶν τοὺς πλέοντας εἰς δίµηνον σιτηρεσιάσαι ἢ αὐτοὺς πλέειν. 
Οἳ δὲ βουλόµενοι ἐπὶ τῶν ἰδίων εἶναι ἔδωκαν ἃ προσέταξεν. 
Ἀντιµένης· τούς τε θησαυροὺς τοὺς παρὰ τὰς ὁδοὺς τὰς   
βασιλικὰς ἀναπληροῦν ἐκέλευε τοὺς σατράπας κατὰ τὸν νό- 
µον τὸν τῆς χώρας· ὁπότε δὲ διαπορεύοιτο στρατόπεδον ἢ 
ἕτερος ὄχλος ἄνευ τοῦ βασιλέως, πέµψας τινὰ παρ' αὑτοῦ 
ἐπώλει τὰ ἐκ τῶν θησαυρῶν. 
 Κλεοµένης· προσπορευοµένης τε τῆς νουµηνίας καὶ 
δέον τοῖς στρατιώταις σιταρχίαν δοῦναι, κατέπλευσεν ἐξεπί- 



τηδες· προπορευοµένου δὲ τοῦ µηνὸς ἀναπλεύσας διέδωκε τὴν 
σιταρχίαν, εἶτα τοῦ εἰσιόντος µηνὸς διέλιπεν ἕως τῆς νουµη- 
νίας. Οἱ µὲν οὖν στρατιῶται διὰ τὸ νεωστὶ εἰληφέναι τὴν σιτ- 
αρχίαν ἡσυχίαν εἶχον, ἐκεῖνος δὲ παραλλάξας ἕνα µῆνα παρὰ 
τὸν ἐνιαυτὸν †ἀφῄρει µισθὸν ἀεὶ µηνός†. 
†Σταβέλβιος ὁ Μυσῶν στρατιώταις µισθὸν συγκαλέσας† 
ἔφησεν αὑτῷ τῶν µὲν ἰδιωτῶν οὐδεµίαν χρείαν εἶναι, τῶν δὲ 
ἡγεµόνων, ὅταν <δὲ> δέηται στρατιωτῶν, ἐκείνων ἑκάστῳ 
δοὺς ἀργύριον ἀποστέλλειν ἐπὶ ξενολογίαν, τούς τε µισθοὺς 

οὓς δεῖ ἐκείνοις δοῦναι, τοῖς ἡγεµόσιν ἂν ἥδιον διδόναι· ἐκέ- 
λευσεν οὖν αὐτοὺς ἀποστέλλειν ἕκαστον τοὺς αὑτῶν καταλό- 
γους ἐκ τῆς χώρας. 
    Τῶν δὲ ἡγεµόνων ὑπολαβόντων χρηµατις- 
µὸν αὑτοῖς ἔσεσθαι, ἀπέστειλαν τοὺς στρατιώτας, καθάπερ 
ἐκεῖνος προσέταξε. ∆ιαλιπὼν δὲ ὀλίγον χρόνον καὶ συναγα- 
γὼν αὐτοὺς οὔτε αὐλητὴν ἄνευ χοροῦ οὔτε ἡγεµόνας ἄνευ ἰδιω-   
τῶν οὐδὲν ἔφη χρησίµους εἶναι· ἐκέλευεν οὖν αὐτοὺς ἀπαλλάτ- 
τεσθαι ἐκ τῆς χώρας. 
 ∆ιονύσιος· τά <τε> ἱερὰ περιπορευόµενος, εἰ µὲν τράπεζαν 
ἴδοι παρακειµένην χρυσῆν ἢ ἀργυρᾶν, ἀγαθοῦ δαίµονος κε- 
λεύσας ἐγχέαι ἐκέλευεν ἀφαιρεῖν· ὅσα δὲ τῶν ἀγαλµάτων 
φιάλην εἶχε προτετακότα, εἴπας ἂν ὅτι δέχοµαι, ἐξαιρεῖν 
ἐκέλευε, [τὰ ἱµάτια] τά τε χρυσᾶ [καὶ τοὺς στεφάνους] πε- 
ριῄρει τῶν ἀγαλµάτων φάσκων αὐτὸς καὶ κουφότερα καὶ 
εὐωδέστερα δοῦναι· εἶτα ἱµάτια µὲν λευκά, στεφάνους δὲ 
λευκίνους περιετίθει.   
        

ΠΕΡΙ ΖΩΙΩΝ ΜΟΡΙΩΝ 
 
               

Α 
 
 Περὶ πᾶσαν θεωρίαν τε καὶ µέθοδον, ὁµοίως ταπει- 
νοτέραν τε καὶ τιµιωτέραν, δύο φαίνονται τρόποι τῆς ἕξεως 

εἶναι, ὧν τὴν µὲν ἐπιστήµην τοῦ πράγµατος καλῶς ἔχει 
προσαγορεύειν, τὴν δ' οἷον παιδείαν τινά. Πεπαιδευµένου γάρ 
ἐστι κατὰ τρόπον τὸ δύνασθαι κρῖναι εὐστόχως τί καλῶς ἢ 
µὴ καλῶς ἀποδίδωσιν ὁ λέγων. Τοιοῦτον γὰρ δή τινα καὶ τὸν 
ὅλως πεπαιδευµένον οἰόµεθ' εἶναι, καὶ τὸ πεπαιδεῦσθαι τὸ 
δύνασθαι ποιεῖν τὸ εἰρηµένον. Πλὴν τοῦτον µὲν περὶ πάντων 
ὡς εἰπεῖν κριτικόν τινα νοµίζοµεν εἶναι ἕνα τὸν ἀριθµὸν ὄν- 
τα, τὸν δὲ περί τινος φύσεως ἀφωρισµένης· εἴη γὰρ ἄν τις 



ἕτερος τὸν αὐτὸν τρόπον τῷ εἰρηµένῳ διακείµενος περὶ µό- 
ριον. Ὥστε δῆλον ὅτι καὶ τῆς περὶ φύσιν ἱστορίας δεῖ τινας 
ὑπάρχειν ὅρους τοιούτους πρὸς οὓς ἀναφέρων ἀποδέξεται τὸν 
τρόπον τῶν δεικνυµένων, χωρὶς τοῦ πῶς ἔχει τἀληθές, εἴτε 
οὕτως εἴτε ἄλλως. Λέγω δ' οἷον πότερον δεῖ λαµβάνοντας 
µίαν ἑκάστην οὐσίαν περὶ ταύτης διορίζειν καθ' αὑτήν, οἷον 
περὶ ἀνθρώπου φύσεως ἢ λέοντος ἢ βοὸς ἢ καί τινος ἄλλου   
καθ' ἕκαστον προχειριζοµένους, ἢ τὰ κοινῇ συµβεβηκότα πᾶσι 
κατά τι κοινὸν ὑποθεµένους. Πολλὰ γὰρ ὑπάρχει ταὐτὰ 
πολλοῖς γένεσιν ἑτέροις οὖσιν ἀλλήλων, οἷον ὕπνος, ἀναπνοή, 
αὔξησις, φθίσις, θάνατος, καὶ πρὸς τούτοις ὅσα τοιαῦτα τῶν 
λειποµένων παθῶν τε καὶ διαθέσεων· ἄδηλον γὰρ καὶ ἀδιό- 
ριστόν ἐστι λέγειν νῦν περὶ τούτων. Φανερὸν δ' ὅτι καὶ κατὰ 

µέρος µὲν λέγοντες περὶ πολλῶν ἐροῦµεν πολλάκις ταὐτά· 
καὶ γὰρ ἵπποις καὶ κυσὶ καὶ ἀνθρώποις ὑπάρχει τῶν εἰ- 
ρηµένων ἕκαστον, ὥστε ἐὰν καθ' ἕκαστον τῶν συµβεβηκότων 
λέγῃ τις, πολλάκις ἀναγκασθήσεται περὶ τῶν αὐτῶν λέ- 
γειν, ὅσα ταὐτὰ µὲν ὑπάρχει τοῖς εἴδει διαφέρουσι τῶν 
ζῴων, αὐτὰ δὲ µηδεµίαν ἔχει διαφοράν. Ἕτερα δὲ ἴσως ἐστὶν 
οἷς συµβαίνει τὴν µὲν κατηγορίαν ἔχειν τὴν αὐτήν, διαφέρειν 
δὲ τῇ κατ' εἶδος διαφορᾷ, οἷον ἡ τῶν ζῴων πορεία· οὐ γὰρ 
φαίνεται µία τῷ εἴδει· διαφέρει γὰρ πτῆσις καὶ νεῦσις 
καὶ βάδισις καὶ ἕρψις. ∆ιὸ δεῖ µὴ διαλεληθέναι πῶς ἐπι- 
σκεπτέον, λέγω δὲ πότερον κοινῇ κατὰ γένος πρῶτον, εἶτα 
ὕστερον περὶ τῶν ἰδίων θεωρητέον, ἢ καθ' ἕκαστον εὐθύς. Νῦν 
γὰρ οὐ διώρισται περὶ αὐτοῦ οὐδέ γε τὸ νῦν ῥηθησόµενον, οἷον 
πότερον καθάπερ οἱ µαθηµατικοὶ τὰ περὶ τὴν ἀστρολογίαν 
δεικνύουσιν, οὕτω δεῖ καὶ τὸν φυσικὸν τὰ φαινόµενα πρῶτον 
τὰ περὶ τὰ ζῷα θεωρήσαντα καὶ τὰ µέρη τὰ περὶ ἕκαστον, 
ἔπειθ' οὕτω λέγειν τὸ διὰ τί καὶ τὰς αἰτίας, ἢ ἄλλως πως. 
 Πρὸς δὲ τούτοις, ἐπεὶ πλείους ὁρῶµεν αἰτίας περὶ τὴν γένεσιν 
τὴν φυσικήν, οἷον τήν τε οὗ ἕνεκα καὶ τὴν ὅθεν ἡ ἀρχὴ τῆς 
κινήσεως, διοριστέον καὶ περὶ τούτων, ποία πρώτη καὶ δευτέρα 
πέφυκεν. Φαίνεται δὲ πρώτη, ἣν λέγοµεν ἕνεκά τινος· λό-   

γος γὰρ οὗτος, ἀρχὴ δ' ὁ λόγος ὁµοίως ἔν τε τοῖς κατὰ τέ- 
χνην καὶ ἐν τοῖς φύσει συνεστηκόσιν. Ἢ γὰρ τῇ διανοίᾳ ἢ τῇ 
αἰσθήσει ὁρισάµενος ὁ µὲν ἰατρὸς τὴν ὑγίειαν, ὁ δ' οἰκοδόµος 
τὴν οἰκίαν, ἀποδιδόασι τοὺς λόγους καὶ τὰς αἰτίας οὗ ποιοῦσιν 
ἑκάστου, καὶ διότι ποιητέον οὕτως. Μᾶλλον δ' ἐστὶ τὸ οὗ ἕνεκα 
καὶ τὸ καλὸν ἐν τοῖς τῆς φύσεως ἔργοις ἢ ἐν τοῖς τῆς τέ- 
χνης. Τὸ δ' ἐξ ἀνάγκης οὐ πᾶσιν ὑπάρχει τοῖς κατὰ φύσιν 
ὁµοίως, εἰς ὃ πειρῶνται πάντες σχεδὸν τοὺς λόγους ἀνάγειν, 
οὐ διελόµενοι ποσαχῶς λέγεται τὸ ἀναγκαῖον. Ὑπάρχει δὲ 



τὸ µὲν ἁπλῶς τοῖς ἀϊδίοις, τὸ δ' ἐξ ὑποθέσεως καὶ τοῖς ἐν 
γενέσει πᾶσιν, ὥσπερ ἐν τοῖς τεχναστοῖς, οἷον οἰκίᾳ καὶ τῶν 
ἄλλων ὁτῳοῦν τῶν τοιούτων. Ἀνάγκη δὲ τοιάνδε τὴν ὕλην ὑπ- 
άρξαι, εἰ ἔσται οἰκία ἢ ἄλλο τι τέλος· καὶ γενέσθαι τε καὶ 
κινηθῆναι δεῖ τόδε πρῶτον, εἶτα τόδε, καὶ τοῦτον δὴ τὸν τρό- 
πον ἐφεξῆς µέχρι τοῦ τέλους καὶ οὗ ἕνεκα γίνεται ἕκαστον καὶ 
ἔστιν. Ὡσαύτως δὲ καὶ ἐν τοῖς φύσει γιγνοµένοις. Ἀλλ' ὁ 
τρόπος τῆς ἀποδείξεως καὶ τῆς ἀνάγκης ἕτερος ἐπί τε τῆς 
φυσικῆς καὶ τῶν θεωρητικῶν ἐπιστηµῶν. Εἴρηται δ' ἐν ἑτέροις 
περὶ τούτων. Ἡ γὰρ ἀρχὴ τοῖς µὲν τὸ ὄν, τοῖς δὲ τὸ ἐσόµε- 
νον· ἐπεὶ γὰρ τοιόνδε ἐστὶν ἡ ὑγίεια ἢ ὁ ἄνθρωπος, ἀνάγκη 
τόδ' εἶναι ἢ γενέσθαι, ἀλλ' οὐκ ἐπεὶ τόδ' ἐστὶν ἢ γέγονεν, ἐκεῖνο 

ἐξ ἀνάγκης ἐστὶν ἢ ἔσται. Οὐδ' ἔστιν εἰς ἀΐδιον συναρτῆσαι τῆς 
τοιαύτης ἀποδείξεως τὴν ἀνάγκην, ὥστε εἰπεῖν, ἐπεὶ τόδε 
ἐστίν, ὅτι τόδε ἐστίν. ∆ιώρισται δὲ καὶ περὶ τούτων ἐν ἑτέροις, 
καὶ ποίοις ὑπάρχει καὶ ποῖα ἀντιστρέφει καὶ διὰ τίν' 
αἰτίαν.   
 ∆εῖ δὲ µὴ λεληθέναι καὶ πότερον προσήκει λέγειν, ὥσπερ οἱ 
πρότερον ἐποιοῦντο τὴν θεωρίαν, πῶς ἕκαστον γίγνεσθαι πέφυκε 
 
µᾶλλον ἢ πῶς ἔστιν. Οὐ γάρ τι µικρὸν διαφέρει τοῦτο ἐκείνου. 
Ἔοικε δ' ἐντεῦθεν ἀρκτέον εἶναι, καθάπερ καὶ πρότερον εἴπο- 
µεν, ὅτι πρῶτον τὰ φαινόµενα ληπτέον περὶ ἕκαστον γένος, 
εἶθ' οὕτω τὰς αἰτίας τούτων λεκτέον, καὶ περὶ γενέσεως· µᾶλ- 
λον γὰρ τάδε συµβαίνει καὶ περὶ τὴν οἰκοδόµησιν, ἐπεὶ τοι- 
όνδ' ἐστὶ τὸ εἶδος τῆς οἰκίας, ἢ τοιόνδ' ἐστὶν ἡ οἰκία, ὅτι γίνε- 
ται οὕτως. Ἡ γὰρ γένεσις ἕνεκα τῆς οὐσίας ἐστίν, ἀλλ' οὐχ ἡ 
οὐσία ἕνεκα τῆς γενέσεως. ∆ιόπερ Ἐµπεδοκλῆς οὐκ ὀρθῶς εἴ- 
ρηκε λέγων ὑπάρχειν πολλὰ τοῖς ζῴοις διὰ τὸ συµβῆναι 
οὕτως ἐν τῇ γενέσει, οἷον καὶ τὴν ῥάχιν τοιαύτην ἔχειν, ὅτι 
στραφέντος καταχθῆναι συνέβη, ἀγνοῶν πρῶτον µὲν ὅτι δεῖ 
τὸ σπέρµα τὸ συνιστὰν ὑπάρχειν τοιαύτην ἔχον δύναµιν, εἶ- 
τα ὅτι τὸ ποιῆσαν πρότερον ὑπῆρχεν οὐ µόνον τῷ λόγῳ ἀλ- 

λὰ καὶ τῷ χρόνῳ· γεννᾷ γὰρ ὁ ἄνθρωπος ἄνθρωπον, ὥστε 
διὰ τὸ ἐκεῖνον τοιόνδ' εἶναι ἡ γένεσις τοιάδε συµβαίνει τῳδί. 
Ὁµοίως δὲ καὶ ἐπὶ τῶν αὐτοµάτως δοκούντων γίνεσθαι, καθά- 
περ καὶ ἐπὶ τῶν τεχναστῶν· ἔνια γὰρ καὶ ἀπὸ ταὐτοµάτου 
γίνεται ταὐτὰ τοῖς ἀπὸ τέχνης, οἷον ὑγίεια. Τῶν µὲν οὖν 
προϋπάρχει τὸ ποιητικὸν ὅµοιον, οἷον ἀνδριαντοποιητική· οὐ 
γὰρ γίνεται αὐτόµατον. Ἡ δὲ τέχνη λόγος τοῦ ἔργου ὁ ἄνευ 
τῆς ὕλης ἐστίν. Καὶ τοῖς ἀπὸ <τέχνης τὰ ἀπὸ> τύχης ὁµοίως· 
ὡς γὰρ ἡ τέχνη ἔχει, οὕτω γίνεται. ∆ιὸ µάλιστα µὲν λεκτέον ὡς 
ἐπειδὴ τοῦτ' ἦν τὸ ἀνθρώπῳ εἶναι, διὰ τοῦτο ταῦτ' ἔχει· οὐ γὰρ ἐν-   



δέχεται εἶναι ἄνευ τῶν µορίων τούτων. Εἰ δὲ µή, ὅτι ἐγγύ- 
τατα τούτου, καὶ ἢ ὅλως (ὅτι ἀδύνατον ἄλλως) ἢ καλῶς γε 
οὕτως. Ταῦτα δ' ἕπεται. Ἐπεὶ δ' ἐστὶ τοιοῦτον, τὴν γένε- 
σιν ὡδὶ καὶ τοιαύτην συµβαίνειν ἀναγκαῖον. ∆ιὸ γίνεται πρῶτον 
τῶν µορίων τόδε, εἶτα τόδε. Καὶ τοῦτον δὴ τὸν τρόπον ὁµοίως ἐπὶ 
πάντων τῶν φύσει συνισταµένων. Οἱ µὲν οὖν ἀρχαῖοι καὶ πρῶ- 
τοι φιλοσοφήσαντες περὶ φύσεως περὶ τῆς ὑλικῆς ἀρχῆς 
καὶ τῆς τοιαύτης αἰτίας ἐσκόπουν, τίς καὶ ποία τις, καὶ 
πῶς ἐκ ταύτης γίνεται τὸ ὅλον, καὶ τίνος κινοῦντος, οἷον νεί- 
κους ἢ φιλίας ἢ νοῦ ἢ τοῦ αὐτοµάτου, τῆς δ' ὑποκειµένης ὕλης 
τοιάνδε τινὰ φύσιν ἐχούσης ἐξ ἀνάγκης, οἷον τοῦ µὲν πυρὸς 

θερµήν, τῆς δὲ γῆς ψυχράν, καὶ τοῦ µὲν κούφην, τῆς δὲ 
βαρεῖαν. Οὕτως γὰρ καὶ τὸν κόσµον γεννῶσιν. Ὁµοίως δὲ καὶ 
περὶ τὴν τῶν ζῴων καὶ τῶν φυτῶν γένεσιν λέγουσιν, οἷον ὅτι 
ἐν τῷ σώµατι ῥέοντος µὲν τοῦ ὕδατος κοιλίαν γενέσθαι καὶ 
πᾶσαν ὑποδοχὴν τῆς τε τροφῆς καὶ τοῦ περιττώµατος, τοῦ 
δὲ πνεύµατος διαπορευθέντος τοὺς µυκτῆρας ἀναρραγῆναι. Ὁ 
δ' ἀὴρ καὶ τὸ ὕδωρ ὕλη τῶν σωµάτων ἐστίν· ἐκ τῶν τοιού- 
των γὰρ σωµάτων συνιστᾶσι τὴν φύσιν πάντες. Εἰ δ' ἔστιν ὁ 
ἄνθρωπος καὶ τὰ ζῷα φύσει καὶ τὰ µόρια αὐτῶν, λεκτέον 
ἂν περὶ σαρκὸς εἴη καὶ ὀστοῦ καὶ αἵµατος καὶ τῶν ὁµοιοµε- 
ρῶν ἁπάντων. Ὁµοίως δὲ καὶ τῶν ἀνοµοιοµερῶν, οἷον προς- 
ώπου, χειρός, ποδός, ᾗ τε τοιοῦτον ἕκαστόν ἐστιν αὐτῶν καὶ 
κατὰ ποίαν δύναµιν. Οὐ γὰρ ἱκανὸν τὸ ἐκ τίνων ἐστίν, οἷον 
πυρὸς ἢ γῆς, ὥσπερ κἂν εἰ περὶ κλίνης ἐλέγοµεν ἤ τινος 
ἄλλου τῶν τοιούτων, ἐπειρώµεθα µᾶλλον ἂν διορίζειν τὸ εἶ-   
δος αὐτῆς ἢ τὴν ὕλην, οἷον τὸν χαλκὸν ἢ τὸ ξύλον· εἰ δὲ 
µή, τήν γε τοῦ συνόλου· κλίνη γὰρ τόδε ἐν τῷδε ἢ τόδε τοι- 
όνδε, ὥστε κἂν περὶ τοῦ σχήµατος εἴη λεκτέον, καὶ ποῖον 
τὴν ἰδέαν. Ἡ γὰρ κατὰ τὴν µορφὴν φύσις κυριωτέρα τῆς 
ὑλικῆς φύσεως. Εἰ µὲν οὖν τῷ σχήµατι καὶ τῷ χρώµατι 
ἕκαστόν ἐστι τῶν τε ζῴων καὶ τῶν µορίων, ὀρθῶς ἂν ∆ηµό- 

κριτος λέγοι· φαίνεται γὰρ οὕτως ὑπολαβεῖν. Φησὶ γοῦν 
παντὶ δῆλον εἶναι οἷόν τι τὴν µορφήν ἐστιν ὁ ἄνθρωπος, ὡς 
ὄντος αὐτοῦ τῷ τε σχήµατι καὶ τῷ χρώµατι γνωρίµου. Καί- 
τοι καὶ ὁ τεθνεὼς ἔχει τὴν αὐτὴν τοῦ σχήµατος µορφήν, 
ἀλλ' ὅµως οὐκ ἔστιν ἄνθρωπος. Ἔτι δ' ἀδύνατον εἶναι χεῖρα 
ὁπωσοῦν διακειµένην, οἷον χαλκῆν ἢ ξυλίνην, πλὴν ὁµωνύ- 
µως, ὥσπερ τὸν γεγραµµένον ἰατρόν. Οὐ γὰρ δυνήσεται ποι- 
εῖν τὸ ἑαυτῆς ἔργον, ὥσπερ οὐδ' αὐλοὶ λίθινοι τὸ ἑαυτῶν ἔρ- 
γον, οὐδ' ὁ γεγραµµένος ἰατρός. Ὁµοίως δὲ τούτοις οὐδὲ τῶν 
τοῦ τεθνηκότος µορίων οὐδὲν ἔτι τῶν τοιούτων ἐστί, λέγω δ' 
οἷον ὀφθαλµός, χείρ. Λίαν οὖν ἁπλῶς εἴρηται, καὶ τὸν αὐ- 



τὸν τρόπον ὥσπερ ἂν εἰ τέκτων λέγοι περὶ χειρὸς ξυλίνης. 
Οὕτως γὰρ καὶ οἱ φυσιολόγοι τὰς γενέσεις καὶ τὰς αἰτίας 
τοῦ σχήµατος λέγουσιν· ὑπό τινων γὰρ ἐδηµιουργήθησαν δυ- 
νάµεων. Ἀλλ' ἴσως ὁ µὲν τέκτων ἐρεῖ πέλεκυν ἢ τρύπανον, 
ὁ δ' ἀέρα καὶ γῆν, πλὴν βέλτιον ὁ τέκτων· οὐ γὰρ ἱκανὸν 
ἔσται αὐτῷ τὸ τοσοῦτον εἰπεῖν, ὅτι ἐµπεσόντος τοῦ ὀργάνου 
τὸ µὲν κοῖλον ἐγένετο τὸ δὲ ἐπίπεδον, ἀλλὰ διότι τὴν πλη- 
γὴν ἐποιήσατο τοιαύτην, καὶ τίνος ἕνεκα, ἐρεῖ τὴν αἰτίαν, 
ὅπως τοιόνδε ἢ τοιόνδε ποτὲ τὴν µορφὴν γένηται.   
                         ∆ῆλον 

τοίνυν ὅτι οὐκ ὀρθῶς λέγουσι, καὶ ὅτι λεκτέον ὡς τοιοῦτον τὸ 
ζῷον, καὶ περὶ ἐκείνου, καὶ τί καὶ ποῖόν τι, καὶ τῶν µο- 
ρίων ἕκαστον, ὥσπερ καὶ περὶ τοῦ εἴδους τῆς κλίνης. Εἰ δὴ 
τοῦτό ἐστι ψυχὴ ἢ ψυχῆς µέρος ἢ µὴ ἄνευ ψυχῆς (ἀπ- 
ελθούσης γοῦν οὐκέτι ζῷόν ἐστιν, οὐδὲ τῶν µορίων οὐδὲν τὸ αὐτὸ 
λείπεται, πλὴν τῷ σχήµατι µόνον, καθάπερ τὰ µυθευό- 
µενα λιθοῦσθαι), εἰ δὴ ταῦτα οὕτως, τοῦ φυσικοῦ περὶ ψυ- 
χῆς ἂν εἴη λέγειν καὶ εἰδέναι, καὶ εἰ µὴ πάσης, κατ' 
αὐτὸ τοῦτο καθ' ὃ τοιοῦτο τὸ ζῷον, καὶ τί ἐστιν ἡ ψυχή, 
ἢ αὐτὸ τοῦτο τὸ µόριον, καὶ περὶ τῶν συµβεβηκότων κατὰ 
τὴν τοιαύτην αὐτῆς οὐσίαν, ἄλλως τε καὶ τῆς φύσεως δι- 
χῶς λεγοµένης καὶ οὔσης τῆς µὲν ὡς ὕλης τῆς δ' ὡς 
οὐσίας. Καὶ ἔστιν αὕτη καὶ ὡς ἡ κινοῦσα καὶ ὡς τὸ τέλος. 
Τοιοῦτον δὲ τοῦ ζῴου ἤτοι πᾶσα ἡ ψυχὴ ἢ µέρος τι αὐτῆς. 
Ὥστε καὶ οὕτως ἂν λεκτέον εἴη τῷ περὶ φύσεως θεωρητικῷ 
περὶ ψυχῆς µᾶλλον ἢ περὶ τῆς ὕλης, ὅσῳ µᾶλλον ἡ 
ὕλη δι' ἐκείνην φύσις ἐστὶν ἤ περ ἀνάπαλιν. Καὶ γὰρ κλίνη καὶ 
τρίπους τὸ ξύλον ἐστίν, ὅτι δυνάµει ταῦτά ἐστιν. Ἀπορήσειε 
δ' ἄν τις εἰς τὸ νῦν λεχθὲν ἐπιβλέψας, πότερον περὶ πά- 
σης ψυχῆς τῆς φυσικῆς ἐστι τὸ εἰπεῖν ἢ περί τινος. Εἰ 
γὰρ περὶ πάσης, οὐδεµία λείπεται παρὰ τὴν φυσικὴν 

ἐπιστήµην φιλοσοφία. Ὁ γὰρ νοῦς τῶν νοητῶν. Ὥστε περὶ 
πάντων ἡ φυσικὴ γνῶσις ἂν εἴη· τῆς γὰρ αὐτῆς περὶ νοῦ 
καὶ τοῦ νοητοῦ θεωρῆσαι, εἴπερ πρὸς ἄλληλα, καὶ ἡ αὐτὴ 
θεωρία τῶν πρὸς ἄλληλα πάντων, καθάπερ καὶ περὶ αἰ- 
σθήσεως καὶ τῶν αἰσθητῶν. Ἢ οὐκ ἔστι πᾶσα ἡ ψυχὴ κινή-   
σεως ἀρχή, οὐδὲ τὰ µόρια ἅπαντα, ἀλλ' αὐξήσεως µὲν 
ὅπερ καὶ ἐν τοῖς φυτοῖς, ἀλλοιώσεως δὲ τὸ αἰσθητικόν, 
φορᾶς δ' ἕτερόν τι καὶ οὐ τὸ νοητικόν· ὑπάρχει γὰρ ἡ φο- 
ρὰ καὶ ἐν ἑτέροις τῶν ζῴων, διάνοια δ' οὐδενί. ∆ῆλον οὖν ὡς 
οὐ περὶ πάσης ψυχῆς λεκτέον· οὐδὲ γὰρ πᾶσα ψυχὴ φύ- 
σις, ἀλλά τι µόριον αὐτῆς ἓν ἢ καὶ πλείω. 
                      Ἔτι δὲ τῶν 



ἐξ ἀφαιρέσεως οὐδενὸς οἷόν τ' εἶναι τὴν φυσικὴν θεωρητικήν, 
ἐπειδὴ ἡ φύσις ἕνεκά του ποιεῖ πάντα. Φαίνεται γάρ, ὥς- 
περ ἐν τοῖς τεχναστοῖς ἐστιν ἡ τέχνη, οὕτως ἐν αὐτοῖς τοῖς 
πράγµασιν ἄλλη τις ἀρχὴ καὶ αἰτία τοιαύτη, ἣν ἔχοµεν 
καθάπερ τὸ θερµὸν καὶ τὸ ψυχρὸν ἐκ τοῦ παντός. ∆ιὸ µᾶλ- 
λον εἰκὸς τὸν οὐρανὸν γεγενῆσθαι ὑπὸ τοιαύτης αἰτίας, εἰ 
γέγονε, καὶ εἶναι διὰ τοιαύτην αἰτίαν µᾶλλον ἢ τὰ ζῷα 
 
τὰ θνητά· τὸ γοῦν τεταγµένον καὶ τὸ ὡρισµένον πολὺ µᾶλ- 

λον φαίνεται ἐν τοῖς οὐρανίοις ἢ περὶ ἡµᾶς, τὸ δ' ἄλλοτ' 
ἄλλως καὶ ὡς ἔτυχε περὶ τὰ θνητὰ µᾶλλον. Οἱ δὲ τῶν 
µὲν ζῴων ἕκαστον φύσει φασὶν εἶναι καὶ γενέσθαι, τὸν δ' 
οὐρανὸν ἀπὸ τύχης καὶ τοῦ αὐτοµάτου τοιοῦτον συστῆναι, ἐν ᾧ 
ἀπὸ τύχης καὶ ἀταξίας οὐδ' ὁτιοῦν φαίνεται. Πανταχοῦ δὲ 
λέγοµεν τόδε τοῦδε ἕνεκα, ὅπου ἂν φαίνηται τέλος τι πρὸς 
ὃ ἡ κίνησις περαίνει µηδενὸς ἐµποδίζοντος. Ὥστε εἶναι φα- 
νερὸν ὅτι ἔστι τι τοιοῦτον, ὃ δὴ καὶ καλοῦµεν φύσιν. Οὐ γὰρ 
δὴ ὅ τι ἔτυχεν ἐξ ἑκάστου γίνεται σπέρµατος, ἀλλὰ τόδε 
ἐκ τοῦδε, οὐδὲ σπέρµα τὸ τυχὸν ἐκ τοῦ τυχόντος σώµατος. 
Ἀρχὴ ἄρα καὶ ποιητικὸν τοῦ ἐξ αὐτοῦ τὸ σπέρµα. Φύ-   
σει γὰρ ταῦτα· φύεται γοῦν ἐκ τούτου. Ἀλλὰ µὴν ἔτι τούτου 
πρότερον τὸ οὗ τὸ σπέρµα· γένεσις µὲν γὰρ τὸ σπέρµα, 
οὐσία δὲ τὸ τέλος. Ἀµφοῖν δ' ἔτι πρότερον, ἀφ' οὗ ἐστι τὸ 
σπέρµα. Ἔστι γὰρ τὸ σπέρµα διχῶς, ἐξ οὗ τε καὶ οὗ· καὶ 
γὰρ ἀφ' οὗ ἀπῆλθε, τούτου σπέρµα, οἷον ἵππου, καὶ τού- 
του ὃ ἔσται ἐξ αὐτοῦ, οἷον ὀρέως, τρόπον δ' οὐ τὸν αὐτόν, 
ἀλλ' ἑκατέρου τὸν εἰρηµένον. Ἔτι δὲ δυνάµει τὸ σπέρµα· 
δύναµις δ' ὡς ἔχει πρὸς ἐντελέχειαν, ἴσµεν. 
                      Εἰσὶν ἄρα δύ' 
αἰτίαι αὗται, τό θ' οὗ ἕνεκα καὶ τὸ ἐξ ἀνάγκης· πολλὰ 

γὰρ γίνεται, ὅτι ἀνάγκη. Ἴσως δ' ἄν τις ἀπορήσειε ποίαν 
λέγουσιν ἀνάγκην οἱ λέγοντες ἐξ ἀνάγκης· τῶν µὲν γὰρ 
δύο τρόπων οὐδέτερον οἷόν τε ὑπάρχειν, τῶν διωρισµένων ἐν 
τοῖς κατὰ φιλοσοφίαν. Ἔστι δ' ἔν γε τοῖς ἔχουσι γένεσιν ἡ 
τρίτη· λέγοµεν γὰρ τὴν τροφὴν ἀναγκαῖόν τι κατ' οὐδέτερον 
τούτων τῶν τρόπων, ἀλλ' ὅτι οὐχ οἷόν τ' ἄνευ ταύτης εἶναι. 
Τοῦτο δ' ἐστὶν ὥσπερ ἐξ ὑποθέσεως· ὥσπερ γὰρ ἐπεὶ δεῖ 
σχίζειν τῷ πελέκει, ἀνάγκη σκληρὸν εἶναι, εἰ δὲ σκληρόν, 
χαλκοῦν ἢ σιδηροῦν, οὕτως καὶ ἐπεὶ τὸ σῶµα ὄργανον (ἕνεκά 
τινος γὰρ ἕκαστον τῶν µορίων, ὁµοίως δὲ καὶ τὸ ὅλον), ἀν- 
άγκη ἄρα τοιονδὶ εἶναι καὶ ἐκ τοιωνδί, εἰ ἐκεῖνο ἔσται. 
                        Ὅτι 
µὲν οὖν δύο τρόποι τῆς αἰτίας, καὶ δεῖ λέγοντας τυγχάνειν 



µάλιστα µὲν ἀµφοῖν, εἰ δὲ µή, δῆλόν γε πειρᾶσθαι ποιεῖν, 
καὶ ὅτι πάντες οἱ τοῦτο µὴ λέγοντες οὐδὲν ὡς εἰπεῖν περὶ 
φύσεως λέγουσιν· ἀρχὴ γὰρ ἡ φύσις µᾶλλον τῆς ὕλης.   
Ἐνιαχοῦ δέ που αὐτῇ καὶ Ἐµπεδοκλῆς περιπίπτει, ἀγόµενος 
ὑπ' αὐτῆς τῆς ἀληθείας, καὶ τὴν οὐσίαν καὶ τὴν φύσιν ἀν- 
αγκάζεται φάναι τὸν λόγον εἶναι, οἷον ὀστοῦν ἀποδιδοὺς τί 
ἐστιν· οὔτε γὰρ ἕν τι τῶν στοιχείων λέγει αὐτὸ οὔτε δύο ἢ 
τρία οὔτε πάντα, ἀλλὰ λόγον τῆς µίξεως αὐτῶν. ∆ῆλον 

τοίνυν ὅτι καὶ ἡ σὰρξ τὸν αὐτὸν τρόπον ἐστί, καὶ τῶν ἄλλων 
τῶν τοιούτων µορίων ἕκαστον. Αἴτιον δὲ τοῦ µὴ ἐλθεῖν τοὺς προ- 
γενεστέρους ἐπὶ τὸν τρόπον τοῦτον, ὅτι τὸ τί ἦν εἶναι καὶ τὸ 
ὁρίσασθαι τὴν οὐσίαν οὐκ ἦν, ἀλλ' ἥψατο µὲν ∆ηµόκριτος 
πρῶτος, ὡς οὐκ ἀναγκαίου δὲ τῇ φυσικῇ θεωρίᾳ, ἀλλ' ἐκ- 
φερόµενος ὑπ' αὐτοῦ τοῦ πράγµατος, ἐπὶ Σωκράτους δὲ τοῦτο 
µὲν ηὐξήθη, τὸ δὲ ζητεῖν τὰ περὶ φύσεως ἔληξε, πρὸς δὲ 
τὴν χρήσιµον ἀρετὴν καὶ τὴν πολιτικὴν ἀπέκλιναν οἱ φιλο- 
σοφοῦντες. ∆εικτέον δ' οὕτως, οἷον ὅτι ἔστι µὲν ἡ ἀναπνοὴ τουδὶ 
χάριν, τοῦτο δὲ γίγνεται διὰ τάδε ἐξ ἀνάγκης. Ἡ δ' ἀνάγκη 
ὁτὲ µὲν σηµαίνει ὅτι εἰ ἐκεῖνο ἔσται τὸ οὗ ἕνεκα, ταῦτα 
ἀνάγκη ἐστὶν ἔχειν, ὁτὲ δ' ὅτι ἔστιν οὕτως ἔχοντα καὶ πεφυ- 
κότα. Τὸ θερµὸν γὰρ ἀναγκαῖον ἐξιέναι καὶ πάλιν εἰσιέναι 
ἀντικροῦον, τὸν δ' ἀέρα εἰσρεῖν. Τοῦτο δ' ἤδη ἀναγκαῖόν ἐστιν. 
Τοῦ ἐντὸς δὲ θερµοῦ ἀντικόπτοντος, ἐν τῇ ψύξει τοῦ 
θύραθεν ἀέρος ἡ εἴσοδος. Ὁ µὲν οὖν τρόπος οὗτος ὁ τῆς 
µεθόδου, καὶ περὶ ὧν δεῖ λαβεῖν τὰς αἰτίας, ταῦτα καὶ 
τοιαῦτά ἐστιν. 
 Λαµβάνουσι δ' ἔνιοι τὸ καθ' ἕκαστον, διαιρούµενοι τὸ 
γένος εἰς δύο διαφοράς. Τοῦτο δ' ἐστὶ τῇ µὲν οὐ ῥᾴδιον, τῇ δὲ 
ἀδύνατον. Ἐνίων γὰρ ἔσται διαφορὰ µία µόνη, τὰ δ' ἄλλα   

περίεργα, οἷον ὑπόπουν, δίπουν, σχιζόπουν· αὕτη γὰρ 
µόνη κυρία. Εἰ δὲ µή, ταὐτὸν πολλάκις ἀναγκαῖον λέγειν. 
Ἔτι δὲ προσήκει µὴ διασπᾶν ἕκαστον γένος, οἷον τοὺς ὄρνιθας 
τοὺς µὲν ἐν τῇδε, τοὺς δ' ἐν ἄλλῃ διαιρέσει, καθάπερ ἔχουσιν 
αἱ γεγραµµέναι διαιρέσεις· ἐκεῖ γὰρ τοὺς µὲν µετὰ τῶν 
ἐνύδρων συµβαίνει διῃρῆσθαι, τοὺς δ' ἐν ἄλλῳ γένει. Ταύτῃ 
µὲν οὖν τῇ ὁµοιότητι ὄρνις ὄνοµα κεῖται, ἑτέρᾳ δ' ἰχθύς. 
Ἄλλαι δ' εἰσὶν ἀνώνυµοι, οἷον τὸ ἔναιµον καὶ τὸ ἄναιµον· 
ἐφ' ἑκατέρῳ γὰρ τούτων οὐ κεῖται ἓν ὄνοµα. Εἴπερ οὖν µηδὲν 
τῶν ὁµογενῶν διασπαστέον, ἡ εἰς δύο διαίρεσις µάταιος ἂν 
εἴη· οὕτως γὰρ διαιροῦντας ἀναγκαῖον χωρίζειν καὶ διασπᾶν· 
τῶν πολυπόδων γάρ ἐστι τὰ µὲν ἐν τοῖς πεζοῖς τὰ δ' ἐν τοῖς 
ἐνύδροις. 
 Ἔτι στερήσει µὲν ἀναγκαῖον διαιρεῖν, καὶ διαιροῦσιν οἱ 



διχοτοµοῦντες. Οὐκ ἔστι δὲ διαφορὰ στερήσεως ᾗ στέρησις· ἀ- 
δύνατον γὰρ εἴδη εἶναι τοῦ µὴ ὄντος, οἷον τῆς ἀποδίας ἢ τοῦ 
ἀπτέρου ὥσπερ πτερώσεως καὶ ποδῶν. ∆εῖ δὲ τῆς κοθόλου δια- 
φορᾶς εἴδη εἶναι· εἰ γὰρ µὴ ἔσται, διὰ τί ἂν εἴη τῶν καθόλου 
καὶ οὐ τῶν καθ' ἕκαστον; Τῶν δὲ διαφορῶν αἱ µὲν καθόλου 
εἰσὶ καὶ ἔχουσιν εἴδη, οἷον πτερότης· τὸ µὲν γὰρ ἄσχιστον 
τὸ δ' ἐσχισµένον ἐστὶ πτερόν. Καὶ ποδότης ὡσαύτως ἡ µὲν 

πολυσχιδής, ἡ δὲ δισχιδής, οἷον τὰ διχαλά, ἡ δ' ἀσχι- 
δὴς καὶ ἀδιαίρετος, οἷον τὰ µώνυχα. Χαλεπὸν µὲν οὖν δια- 
λαβεῖν καὶ εἰς τοιαύτας διαφορὰς ὧν ἔστιν εἴδη, ὥσθ' ὁτιοῦν 
ζῷον ἐν ταύταις ὑπάρχειν καὶ µὴ ἐν πλείοσι ταὐτόν, οἷον 
πτερωτὸν καὶ ἄπτερον (ἔστι γὰρ ἄµφω ταὐτόν, οἷον µύρ- 
µηξ καὶ λαµπυρὶς καὶ ἕτερά τινα), πάντων δὲ χαλεπώτα-   
τον ἢ ἀδύνατον εἰς τὰ ἀντικείµενα. Ἀναγκαῖον γὰρ τῶν καθ' 
ἕκαστον ὑπάρχειν τινὶ τῶν διαφορῶν ἑκάστην, ὥστε καὶ τὴν 
ἀντικειµένην. Εἰ δὲ µὴ ἐνδέχεται τοῖς εἴδει διαφέρου- 
σιν ὑπάρχειν εἶδός τι τῆς οὐσίας ἄτοµον καὶ ἕν, ἀλλ' ἀεὶ δια- 
φορὰν ἕξει (οἷον ὄρνις ἀνθρώπου· ἡ διποδία γὰρ ἄλλη καὶ διά- 
φορος· κἂν εἰ ἔναιµα, τὸ αἷµα διάφορον, ἢ οὐδὲν τῆς οὐσίας 
τὸ αἷµα θετέον· εἰ δ' οὕτως ἐστίν, ἡ µία διαφορὰ δυσὶν ὑπ- 
άρξει)· εἰ δὲ τοῦτο, δῆλον ὅτι ἀδύνατον στέρησιν εἶναι διαφο- 
ράν. Ἔσονται δ' αἱ διαφοραὶ ἴσαι τοῖς ἀτόµοις ζῴοις, εἴπερ 
ἄτοµά τε ταῦτα καὶ αἱ διαφοραὶ ἄτοµοι, κοινὴ δὲ µὴ ἔστιν. 
Εἰ δ' ἐνδέχεται µὴ ὑπάρχειν † .... καὶ κοινήν, ἄτοµον δέ, 
δῆλον ὅτι κατά γε τὴν κοινὴν ἐν τῷ αὐτῷ ἐστιν, ἕτερα ὄντα 
τῷ εἴδει ζῷα. Ὥστ' ἀναγκαῖον, εἰ ἴδιοι αἱ διαφοραὶ εἰς ἃς 
ἅπαντα ἐµπίπτει τὰ ἄτοµα, µηδεµίαν αὐτῶν εἶναι κοινήν. 
Εἰ δὲ µή, ἕτερα ὄντα εἰς τὴν αὐτὴν βαδιεῖται. ∆εῖ δ' οὔτε 

τὸ αὐτὸ καὶ ἄτοµον εἰς ἑτέραν καὶ ἑτέραν ἰέναι διαφορὰν 
τῶν διῃρηµένων, οὔτ' εἰς τὴν αὐτὴν ἕτερα, καὶ ἅπαντα εἰς 
ταύτας. 
   Φανερὸν τοίνυν ὅτι οὐκ ἔστι λαβεῖν τὰ ἄτοµα εἴδη 
ὡς διαιροῦνται οἱ εἰς δύο διαιροῦντες τὰ ζῷα ἢ καὶ ἄλλο 
ὁτιοῦν γένος. Καὶ γὰρ κατ' ἐκείνους ἀναγκαῖον ἴσας τὰς ἐς- 
χάτας εἶναι διαφορὰς τοῖς ζῴοις πᾶσι τοῖς ἀτόµοις τῷ 
εἴδει. Ὄντος γὰρ τοῦδέ τινος γένους, οὗ διαφοραὶ πρῶται τὰ   
λευκά, τούτων δ' ἑκατέρου ἄλλαι, καὶ οὕτως εἰς τὸ πρόσω 
ἕως τῶν ἀτόµων, αἱ τελευταῖαι τέτταρες ἔσονται ἢ ἄλλο 
τι πλῆθος τῶν ἀφ' ἑνὸς διπλασιαζοµένων· τοσαῦτα δὲ καὶ 
 
τὰ εἴδη. Ἔστι δ' ἡ διαφορὰ τὸ εἶδος ἐν τῇ ὕλῃ. Οὔτε γὰρ 
ἄνευ ὕλης οὐδὲν ζῴου µόριον, οὔτε µόνη ἡ ὕλη· οὐ γὰρ πάντως 
ἔχον σῶµα ἔσται ζῷον, οὐδὲ τῶν µορίων οὐδέν, ὥσπερ πολ- 



λάκις εἴρηται. Ἔτι διαιρεῖν χρὴ τοῖς ἐν τῇ οὐσίᾳ καὶ µὴ τοῖς 
συµβεβηκόσι καθ' αὑτό, οἷον εἴ τις τὰ σχήµατα διαιροίη, 
ὅτι τὰ µὲν δυσὶν ὀρθαῖς ἴσας ἔχει τὰς γωνίας, τὰ δὲ πλεί- 
οσιν· συµβεβηκὸς γάρ τι τῷ τριγώνῳ τὸ δυσὶν ὀρθαῖς ἴσας 
ἔχειν τὰς γωνίας. Ἔτι τοῖς ἀντικειµένοις διαιρεῖν. ∆ιάφορα 
γὰρ ἀλλήλοις τἀντικείµενα, οἷον λευκότης καὶ µελανία καὶ 

εὐθύτης καὶ καµπυλότης. Ἐὰν οὖν θάτερα διάφορα ᾖ, τῷ 
ἀντικειµένῳ διαιρετέον καὶ µὴ τὸ µὲν νεύσει τὸ δὲ χρώ- 
µατι, πρὸς δὲ τούτοις τά γ' ἔµψυχα τοῖς κοινοῖς ἔργοις τοῦ 
σώµατος καὶ τῆς ψυχῆς, οἷον καὶ ἐν ταῖς ῥηθείσαις νῦν 
πορευτικὰ καὶ πτηνά· ἔστι γάρ τινα γένη οἷς ἄµφω 
ὑπάρχει καὶ ἔστι πτηνὰ καὶ ἄπτερα, καθάπερ τὸ τῶν µυρµή- 
κων γένος. Καὶ τῷ ἀγρίῳ καὶ τῷ ἡµέρῳ διαιρεῖσθαι· ὡς- 
αύτως γὰρ ἂν δόξειε ταὐτὰ εἴδη διαιρεῖν. Πάντα γὰρ ὡς 
εἰπεῖν, ὅσα ἥµερα καὶ ἄγρια τυγχάνει ὄντα, οἷον ἄνθρω- 
ποι, ἵπποι, βόες, κύνες ἐν τῇ Ἰνδικῇ, ὕες, αἶγες, πρόβατα· 
ὧν ἕκαστον, εἰ µὲν ὁµώνυµον, οὐ διῄρηται χωρίς, εἰ δὲ ταῦτα 
ἓν εἴδει, οὐχ οἷόν τ' εἶναι διαφορὰς τὸ ἄγριον καὶ τὸ ἥµερον.   
 Ὅλως δ' ὁποιονοῦν διαφορᾷ µιᾷ διαιροῦντι τοῦτο συµβαίνειν 
ἀναγκαῖον. Ἀλλὰ δεῖ πειρᾶσθαι λαµβάνειν κατὰ γένη τὰ 
ζῷα, ὡς ὑφήγηνθ' οἱ πολλοὶ διορίσαντες ὄρνιθος γένος καὶ 
ἰχθύος. Τούτων δ' ἕκαστον πολλαῖς ὥρισται διαφοραῖς, οὐ 
κατὰ τὴν διχοτοµίαν. Οὕτω µὲν γὰρ ἤτοι τὸ παράπαν οὐκ 
ἔστι λαβεῖν (τὸ αὐτὸ γὰρ εἰς πλείους ἐµπίπτει διαιρέσεις 
καὶ τὰ ἐναντία εἰς τὴν αὐτήν), ἢ µία µόνον διαφορὰ ἔσται, 
καὶ αὕτη ἤτοι ἁπλῆ, ἢ ἐκ συµπλοκῆς τὸ τελευταῖον ἔσται 
εἶδος. Ἐὰν δὲ µὴ διαφορᾶς λαµβάνῃ τὴν διαφοράν, ἀναγ- 

καῖον ὥσπερ συνδέσµῳ τὸν λόγον ἕνα ποιοῦντας, οὕτω καὶ τὴν 
διαίρεσιν συνεχῆ ποιεῖν. Λέγω δ' οἷον συµβαίνει τοῖς διαιρου- 
µένοις τὸ µὲν ἄπτερον τὸ δὲ πτερωτόν, πτερωτοῦ δὲ τὸ µὲν 
ἥµερον τὸ δ' ἄγριον, ἢ τὸ µὲν λευκὸν τὸ δὲ µέλαν· οὐ γὰρ 
διαφορὰ τοῦ πτερωτοῦ τὸ ἥµερον οὐδὲ τὸ λευκόν, ἀλλ' ἑτέρας 
ἀρχὴ διαφορᾶς, ἐκεῖ δὲ κατὰ συµβεβηκός. ∆ιὸ πολλαῖς 
τὸ ἓν εὐθέως διαιρετέον, ὥσπερ λέγοµεν. Καὶ γὰρ οὕτως µὲν 
αἱ στερήσεις ποιήσουσι διαφοράν, ἐν δὲ τῇ διχοτοµίᾳ οὐ 
ποιήσουσιν. Ὅτι δ' οὐκ ἐνδέχεται τῶν καθ' ἕκαστον εἰδῶν 
λαµβάνειν οὐδὲν διαιροῦσι δίχα τὸ γένος, ὥσπερ τινὲς ᾠή- 
θησαν, καὶ ἐκ τῶνδε φανερόν. Ἀδύνατον γὰρ µίαν ὑπάρ- 
χειν διαφορὰν τῶν καθ' ἕκαστον διαιρετῶν, ἐάν τε ἁ- 
πλᾶ λαµβάνῃ ἐάν τε συµπεπλεγµένα (λέγω δὲ ἁπλᾶ 
µέν, ἐὰν µὴ ἔχῃ διαφοράν, οἷον τὴν σχιζοποδίαν, συµπε- 
πλεγµένα δέ, ἐὰν ἔχῃ, οἷον τὸ πολυσχιδὲς πρὸς τὸ σχι-   
ζόπουν. Τοῦτο γὰρ ἡ συνέχεια βούλεται τῶν ἀπὸ τοῦ γένους 



κατὰ τὴν διαίρεσιν διαφορῶν ὡς ἕν τι τὸ πᾶν ὄν, ἀλλὰ 
παρὰ τὴν λέξιν συµβαίνει δοκεῖν τὴν τελευταίαν µόνην εἶναι 
διαφοράν, οἷον τὸ πολυσχιδὲς ἢ τὸ δίπουν· τὸ δ' ὑπόπουν 
καὶ πολύπουν περίεργα). Ὅτι δ' ἀδύνατον πλείους εἶναι 
τοιαύτας, δῆλον· ἀεὶ γὰρ βαδίζων ἐπὶ τὴν ἐσχάτην διαφορὰν 

ἀφικνεῖται, ἀλλ' οὐκ ἐπὶ τὴν τελευταίαν καὶ τὸ εἶδος. Αὕτη 
δ' ἐστὶν ἢ τὸ σχιζόπουν µόνον, ἢ πᾶσα ἡ σύµπλεξις, ἐὰν 
διαιρῆται ἄνθρωπον, οἷον εἴ τις συνθείη ὑπόπουν, δίπουν, σχι- 
ζόπουν. Εἰ δ' ἦν ὁ ἄνθρωπος σχιζόπουν µόνον, οὕτως ἐγίγνετ' 
ἂν αὕτη µία διαφορά. Νῦν δ' ἐπειδὴ οὐκ ἔστιν, ἀνάγκη πολ- 
λὰς εἶναι µὴ ὑπὸ µίαν διαίρεσιν. Ἀλλὰ µὴν πλείους γε τοῦ 
αὐτοῦ οὐκ ἔστιν ὑπὸ µίαν διχοτοµίαν εἶναι, ἀλλὰ µίαν κατὰ 
µίαν τελευτᾶν. Ὥστε ἀδύνατον ὁτιοῦν λαβεῖν τῶν καθ' ἕκα- 
στον ζῴων δίχα διαιρουµένους. 
 Ἀπορήσειε δ' ἄν τις διὰ τί οὐκ ἄνωθεν ἑνὶ ὀνόµατι ἐµ- 
περιλαβόντες ἅµα ἓν γένος ἄµφω προσηγόρευσαν οἱ ἄνθρω- 
ποι, ὃ περιέχει τά τε ἔνυδρα καὶ τὰ πτηνὰ τῶν ζῴων. Ἔστι 
γὰρ ἔνια πάθη κοινὰ καὶ τούτοις καὶ τοῖς ἄλλοις ζῴοις ἅ- 
πασιν. Ἀλλ' ὅµως ὀρθῶς διώρισται τοῦτον τὸν τρόπον. Ὅσα µὲν 
γὰρ διαφέρει τῶν γενῶν καθ' ὑπεροχὴν καὶ τὸ µᾶλλον καὶ 
τὸ ἧττον, ταῦτα ὑπέζευκται ἑνὶ γένει, ὅσα δ' ἔχει τὸ ἀνά- 
λογον, χωρίς· λέγω δ' οἷον ὄρνις ὄρνιθος διαφέρει τῷ µᾶλ- 
λον ἢ καθ' ὑπεροχήν (τὸ µὲν γὰρ µακρόπτερον τὸ δὲ βρα-   
χύπτερον), ἰχθύες δ' ὄρνιθος τῷ ἀνάλογον (ὃ γὰρ ἐκείνῳ 
πτερόν, θατέρῳ λεπίς). Τοῦτο δὲ ποιεῖν ἐπὶ πᾶσιν οὐ ῥᾴδιον· 
τὰ γὰρ πολλὰ ζῷα ἀνάλογον ταὐτὸ πέπονθεν. Ἐπεὶ δ' οὐσίαι 
 
Bekker page 644a, line 24 
 
µέν εἰσι τὰ ἔσχατα εἴδη, ταῦτα δὲ κατὰ τὸ εἶδος ἀδιά- 
φορα, οἷον Σωκράτης, Κορίσκος, ἀναγκαῖον ἢ τὰ καθόλου 
ὑπάρχοντα πρότερον εἰπεῖν ἢ πολλάκις ταὐτὸν λέγειν, κα- 
θάπερ εἴρηται. Τὰ δὲ καθόλου κοινά· τὰ γὰρ πλείοσιν ὑπ- 
άρχοντα καθόλου λέγοµεν. Ἀπορίαν δ' ἔχει περὶ πότερα δεῖ 
πραγµατεύεσθαι. Ἧι µὲν γὰρ οὐσία τὸ τῷ εἴδει ἄτοµον, κρά- 
τιστον, εἴ τις δύναιτο περὶ τῶν καθ' ἕκαστον καὶ ἀτόµων τῷ 
εἴδει θεωρεῖν χωρίς, ὥσπερ περὶ ἀνθρώπου, οὕτω µὴ περὶ 
ὄρνιθος· ἔχει γὰρ εἴδη τὸ γένος τοῦτο· ἀλλὰ περὶ ὁτουοῦν 
ὄρνιθος τῶν ἀτόµων, οἷον ἢ στρουθὸς ἢ γέρανος ἤ τι τοιοῦτον. 
Ἧι δὲ συµβήσεται λέγειν πολλάκις περὶ τοῦ αὐτοῦ πάθους διὰ 
τὸ κοινῇ πλείοσιν ὑπάρχειν, ταύτῃ δ' ἐστὶν ὑπάτοπον καὶ 
µακρὸν τὸ περὶ ἑκάστου λέγειν χωρίς. 
                    Ἴσως µὲν οὖν ὀρ- 
θῶς ἔχει τὰ µὲν κατὰ γένη κοινῇ λέγειν, ὅσα λέγεται καλῶς ὡρι- 
σµένων τῶν ἀνθρώπων, καὶ ἔχει τε µίαν φύσιν κοινὴν καὶ 
εἴδη ἐν αὐτῷ µὴ πολὺ διεστῶτα, ὄρνις καὶ ἰχθῦς, καὶ εἴ τι 



ἄλλο ἐστὶν ἀνώνυµον µέν, τῷ γένει δ' ὁµοίως περιέχει τὰ ἐν 
αὐτῷ εἴδη· ὅσα δὲ µὴ τοιαῦτα, καθ' ἕκαστον, οἷον περὶ ἀν- 
θρώπου καὶ εἴ τι τοιοῦτον ἕτερόν ἐστιν. Σχεδὸν δὲ τοῖς σχήµασι 
τῶν µορίων καὶ τοῦ σώµατος ὅλου, ἐὰν ὁµοιότητα ἔχωσιν, 

ὥρισται τὰ γένη, οἷον τὸ τῶν ὀρνίθων γένος πρὸς αὐτὰ πέ-   
πονθε καὶ τὸ τῶν ἰχθύων καὶ τὰ µαλάκιά τε καὶ τὰ ὄ- 
στρεια. Τὰ γὰρ µόρια διαφέρουσι τούτων οὐ τῇ ἀνάλογον ὁµοι- 
ότητι, οἷον ἐν ἀνθρώπῳ καὶ ἰχθύϊ πέπονθεν ὀστοῦν πρὸς ἄκαν- 
θαν, ἀλλὰ µᾶλλον τοῖς σωµατικοῖς πάθεσιν, οἷον µεγέθει 
µικρότητι, µαλακότητι σκληρότητι, λειότητι τραχύτητι 
καὶ τοῖς τοιούτοις, ὅλως δὲ τῷ µᾶλλον καὶ ἧττον. Πῶς µὲν 
οὖν ἀποδέχεσθαι δεῖ τὴν περὶ φύσεως µέθοδον, καὶ τίνα τρό- 
πον γίνοιτ' ἂν ἡ θεωρία περὶ αὐτῶν ὁδῷ καὶ ῥᾷστα, ἔτι δὲ 
περὶ διαιρέσεως, τίνα τρόπον ἐνδέχεται µετιοῦσι λαµβάνειν 
χρησίµως, καὶ διότι τὸ διχοτοµεῖν τῇ µὲν ἀδύνατον τῇ δὲ 
κενόν, εἴρηται. ∆ιωρισµένων δὲ τούτων περὶ τῶν ἐφεξῆς λέγω- 
µεν, ἀρχὴν τήνδε ποιησάµενοι. 
 Τῶν οὐσιῶν ὅσαι φύσει συνεστᾶσι, τὰς µὲν ἀγενήτους 
καὶ ἀφθάρτους εἶναι τὸν ἅπαντα αἰῶνα, τὰς δὲ µετέχειν 
γενέσεως καὶ φθορᾶς. Συµβέβηκε δὲ περὶ µὲν ἐκείνας τι- 
µίας οὔσας καὶ θείας ἐλάττους ἡµῖν ὑπάρχειν θεωρίας (καὶ 
γὰρ ἐξ ὧν ἄν τις σκέψαιτο περὶ αὐτῶν, καὶ περὶ ὧν εἰδέ- 
ναι ποθοῦµεν, παντελῶς ἐστιν ὀλίγα τὰ φανερὰ κατὰ τὴν 
αἴσθησιν), περὶ δὲ τῶν φθαρτῶν φυτῶν τε καὶ ζῴων εὐπο- 
ροῦµεν µᾶλλον πρὸς τὴν γνῶσιν διὰ τὸ σύντροφον· πολλὰ 

γὰρ περὶ ἕκαστον γένος λάβοι τις ἂν τῶν ὑπαρχόντων βου- 
λόµενος διαπονεῖν ἱκανῶς. Ἔχει δ' ἑκάτερα χάριν. Τῶν µὲν 
γὰρ εἰ καὶ κατὰ µικρὸν ἐφαπτόµεθα, ὅµως διὰ τὴν τι- 
 
µιότητα τοῦ γνωρίζειν ἥδιον ἢ τὰ παρ' ἡµῖν ἅπαντα, ὥσπερ 
καὶ τῶν ἐρωµένων τὸ τυχὸν καὶ µικρὸν µόριον κατιδεῖν ἥ- 
διόν ἐστιν ἢ πολλὰ ἕτερα καὶ µεγάλα δι' ἀκριβείας ἰδεῖν·   
τὰ δὲ διὰ τὸ µᾶλλον καὶ πλείω γνωρίζειν αὐτῶν λαµβάνει 
τὴν τῆς ἐπιστήµης ὑπεροχήν, ἔτι δὲ διὰ τὸ πλησιαίτερα 
ἡµῶν εἶναι καὶ τῆς φύσεως οἰκειότερα ἀντικαταλλάττεταί 
τι πρὸς τὴν περὶ τὰ θεῖα φιλοσοφίαν. Ἐπεὶ δὲ περὶ ἐκείνων 
διήλθοµεν λέγοντες τὸ φαινόµενον ἡµῖν, λοιπὸν περὶ τῆς 
ζωϊκῆς φύσεως εἰπεῖν, µηδὲν παραλιπόντας εἰς δύναµιν µή- 
τε ἀτιµότερον µήτε τιµιώτερον. Καὶ γὰρ ἐν τοῖς µὴ κεχα- 
ρισµένοις αὐτῶν πρὸς τὴν αἴσθησιν κατὰ τὴν θεωρίαν ὅµως 
ἡ δηµιουργήσασα φύσις ἀµηχάνους ἡδονὰς παρέχει τοῖς δυ- 
ναµένοις τὰς αἰτίας γνωρίζειν καὶ φύσει φιλοσόφοις. Καὶ 
γὰρ ἂν εἴη παράλογον καὶ ἄτοπον, εἰ τὰς µὲν εἰκόνας αὐ- 



τῶν θεωροῦντες χαίροµεν ὅτι τὴν δηµιουργήσασαν τέχνην συν- 
θεωροῦµεν, οἷον τὴν γραφικὴν ἢ τὴν πλαστικήν, αὐτῶν δὲ τῶν 
φύσει συνεστώτων µὴ µᾶλλον ἀγαπῷµεν τὴν θεωρίαν, δυ- 

νάµενοί γε τὰς αἰτίας καθορᾶν. ∆ιὸ δεῖ µὴ δυσχεραίνειν 
παιδικῶς τὴν περὶ τῶν ἀτιµοτέρων ζῴων ἐπίσκεψιν. Ἐν πᾶσι 
γὰρ τοῖς φυσικοῖς ἔνεστί τι θαυµαστόν· καὶ καθάπερ Ἡρά- 
κλειτος λέγεται πρὸς τοὺς ξένους εἰπεῖν τοὺς βουλοµένους ἐντυ- 
χεῖν αὐτῷ, οἳ ἐπειδὴ προσιόντες εἶδον αὐτὸν θερόµενον πρὸς 
τῷ ἰπνῷ ἔστησαν (ἐκέλευε γὰρ αὐτοὺς εἰσιέναι θαρροῦντας· 
εἶναι γὰρ καὶ ἐνταῦθα θεούς), οὕτω καὶ πρὸς τὴν ζήτησιν περὶ 
ἑκάστου τῶν ζῴων προσιέναι δεῖ µὴ δυσωπούµενον ὡς ἐν ἅ- 
πασιν ὄντος τινὸς φυσικοῦ καὶ καλοῦ. 
                 Τὸ γὰρ µὴ τυχόντως 
ἀλλ' ἕνεκά τινος ἐν τοῖς τῆς φύσεως ἔργοις ἐστὶ καὶ µάλι- 
στα· οὗ δ' ἕνεκα συνέστηκεν ἢ γέγονε τέλους, τὴν τοῦ καλοῦ χώ-   
ραν εἴληφεν. Εἰ δέ τις τὴν περὶ τῶν ἄλλων ζῴων θεωρίαν 
ἄτιµον εἶναι νενόµικε, τὸν αὐτὸν τρόπον οἴεσθαι χρὴ καὶ 
περὶ αὑτοῦ· οὐκ ἔστι γὰρ ἄνευ πολλῆς δυσχερείας ἰδεῖν ἐξ ὧν 
συνέστηκε τὸ τῶν ἀνθρώπων γένος, οἷον αἷµα, σάρκες, ὀστᾶ, 
φλέβες καὶ τὰ τοιαῦτα µόρια. Ὁµοίως τε δεῖ νοµίζειν τὸν 
περὶ οὑτινοσοῦν τῶν µορίων ἢ τῶν σκευῶν διαλεγόµενον µὴ 
περὶ τῆς ὕλης ποιεῖσθαι τὴν µνήµην, µηδὲ ταύτης χάριν, 
ἀλλὰ τῆς ὅλης µορφῆς, οἷον καὶ περὶ οἰκίας, ἀλλὰ µὴ 
πλίνθων καὶ πηλοῦ καὶ ξύλων· καὶ τὸν περὶ φύσεως περὶ 

τῆς συνθέσεως καὶ τῆς ὅλης οὐσίας, ἀλλὰ µὴ περὶ τούτων 
ἃ µὴ συµβαίνει χωριζόµενά ποτε τῆς οὐσίας αὐτῶν. Ἀναγ- 
καῖον δὲ πρῶτον τὰ συµβεβηκότα διελεῖν περὶ ἕκαστον γέ- 
νος, ὅσα καθ' αὑτὰ πᾶσιν ὑπάρχει τοῖς ζῴοις, µετὰ δὲ 
ταῦτα τὰς αἰτίας αὐτῶν πειρᾶσθαι διελεῖν. Εἴρηται µὲν οὖν 
καὶ πρότερον ὅτι πολλὰ κοινὰ πολλοῖς ὑπάρχει τῶν ζῴων, 
τὰ µὲν ἁπλῶς, οἷον πόδες πτερὰ λεπίδες, καὶ πάθη δὴ 
τὸν αὐτὸν τρόπον τούτοις, τὰ δ' ἀνάλογον. Λέγω δ' ἀνάλογον, 
ὅτι τοῖς µὲν ὑπάρχει πλεύµων, τοῖς δὲ πλεύµων µὲν οὔ, ὃ 
δὲ τοῖς ἔχουσι πλεύµονα, ἐκείνοις ἕτερον ἀντὶ τούτου· καὶ τοῖς 
µὲν αἷµα, τοῖς δὲ τὸ ἀνάλογον τὴν αὐτὴν ἔχον δύναµιν ἥν- 
περ τοῖς ἐναίµοις τὸ αἷµα. Τὸ δὲ λέγειν χωρὶς περὶ ἑκάστων 
τῶν καθ' ἕκαστα, καὶ ἔµπροσθεν εἴποµεν ὅτι πολλάκις συµ- 
βήσεται ταὐτὰ λέγειν, ἐπειδὰν λέγωµεν περὶ πάντων τῶν 
ὑπαρχόντων· ὑπάρχει δὲ πολλοῖς ταὐτά. Ταῦτα µὲν οὖν 
ταύτῃ διωρίσθω. Ἐπεὶ δὲ τὸ µὲν ὄργανον πᾶν ἕνεκά του, τῶν 
δὲ τοῦ σώµατος µορίων ἕκαστον ἕνεκά του, τὸ δ' οὗ ἕνεκα πρᾶ-   
ξίς τις, φανερὸν ὅτι καὶ τὸ σύνολον σῶµα συνέστηκε πρά- 
ξεώς τινος ἕνεκα πολυµεροῦς. Οὐ γὰρ ἡ πρίσις τοῦ πρίονος χάριν 



γέγονεν, ἀλλ' ὁ πρίων τῆς πρίσεως· χρῆσις γάρ τις ἡ πρί- 
σις ἐστίν. Ὥστε καὶ τὸ σῶµά πως τῆς ψυχῆς ἕνεκεν, καὶ τὰ 

µόρια τῶν ἔργων πρὸς ἃ πέφυκεν ἕκαστον. Λεκτέον ἄρα 
πρῶτον τὰς πράξεις τάς τε κοινὰς πάντων καὶ τὰς κατὰ 
γένος καὶ τὰς κατ' εἶδος. 
            Λέγω δὲ κοινὰς µὲν αἳ πᾶσιν ὑπ- 
άρχουσι τοῖς ζῴοις, κατὰ γένος δέ, ὅσων παρ' ἄλληλα τὰς 
διαφορὰς ὁρῶµεν καθ' ὑπεροχὴν οὔσας, οἷον ὄρνιθα λέγω 
κατὰ γένος, ἄνθρωπον δὲ κατ' εἶδος, καὶ πᾶν ὃ κατὰ τὸν 
καθόλου λόγον µηδεµίαν ἔχει διαφοράν. Τὰ µὲν γὰρ ἔχουσι 
τὸ κοινὸν κατ' ἀναλογίαν, τὰ δὲ κατὰ γένος, τὰ δὲ κατ' 
εἶδος. Ὅσαι µὲν οὖν πράξεις ἄλλων ἕνεκα, δῆλον ὅτι καὶ ὧν 
αἱ πράξεις τὸν αὐτὸν τρόπον διεστᾶσιν ὅνπερ αἱ πράξεις. Ὁ- 
µοίως δὲ κἂν εἴ τινες πρότεραι καὶ τέλος ἑτέρων πράξεων 
τυγχάνουσιν οὖσαι, τὸν αὐτὸν ἕξει τρόπον καὶ τῶν µορίων 
ἕκαστον, ὧν αἱ πράξεις αἱ τοιαῦται· καὶ τρίτον, ὧν ὄντων 
ἀναγκαῖον ὑπάρχειν. Λέγω δὲ πάθη καὶ πράξεις γένε- 
σιν αὔξησιν ὀχείαν ἐγρήγορσιν ὕπνον πορείαν, καὶ ὁπόσ' 
ἄλλα τοιαῦτα τοῖς ζῴοις ὑπάρχει· µόρια δὲ λέγω ῥῖνα 
ὀφθαλµὸν καὶ τὸ σύνολον πρόσωπον, ὧν ἕκαστον καλεῖται 
µέλος. Ὁµοίως δὲ καὶ περὶ τῶν ἄλλων. Καὶ περὶ µὲν τοῦ 
τρόπου τῆς µεθόδου τοσαῦθ' ἡµῖν εἰρήσθω· τὰς δ' αἰτίας πει- 
ραθῶµεν εἰπεῖν περί τε τῶν κοινῶν καὶ τῶν ἰδίων, ἀρξάµενοι 

καθάπερ διωρίσαµεν, πρῶτον ἀπὸ τῶν πρώτων.   
               

Β 
 
 Ἐκ τίνων µὲν οὖν µορίων καὶ πόσων συνέστηκεν ἕκαστον 
τῶν ζῴων, ἐν ταῖς ἱστορίαις ταῖς περὶ αὐτῶν δεδήλωται σα- 
φέστερον· δι' ἃς δ' αἰτίας ἕκαστον τοῦτον ἔχει τὸν τρόπον, 
ἐπισκεπτέον νῦν, χωρίσαντας καθ' αὑτὰ τῶν ἐν ταῖς ἱστορίαις 
εἰρηµένων. 
    Τριῶν δ' οὐσῶν τῶν συνθέσεων πρώτην µὲν ἄν τις 
θείη τὴν ἐκ τῶν καλουµένων ὑπό τινων στοιχείων, οἷον γῆς 
ἀέρος ὕδατος πυρός. Ἔτι δὲ βέλτιον ἴσως ἐκ τῶν δυνάµεων 
λέγειν, καὶ τούτων οὐκ ἐξ ἁπασῶν, ἀλλ' ὥσπερ ἐν ἑτέροις 
εἴρηται καὶ πρότερον. Ὑγρὸν γὰρ καὶ ξηρὸν καὶ θερµὸν καὶ 
ψυχρὸν ὕλη τῶν συνθέτων σωµάτων ἐστίν· αἱ δ' ἄλλαι δια- 
φοραὶ ταύταις ἀκολουθοῦσιν, οἷον βάρος καὶ κουφότης καὶ 
πυκνότης καὶ µανότης καὶ τραχύτης καὶ λειότης καὶ τἆλ- 
λα τὰ τοιαῦτα πάθη τῶν σωµάτων. ∆ευτέρα δὲ σύστασις ἐκ 
τῶν πρώτων ἡ τῶν ὁµοιοµερῶν φύσις ἐν τοῖς ζῴοις ἐστίν, 



οἷον ὀστοῦ καὶ σαρκὸς καὶ τῶν ἄλλων τῶν τοιούτων. Τρίτη δὲ 
καὶ τελευταία κατ' ἀριθµὸν ἡ τῶν ἀνοµοιοµερῶν, οἷον προς- 
ώπου καὶ χειρὸς καὶ τῶν τοιούτων µορίων. Ἐπεὶ δ' ἐναντίως 
ἐπὶ τῆς γενέσεως ἔχει καὶ τῆς οὐσίας· τὰ γὰρ ὕστερα τῇ γε- 

νέσει πρότερα τὴν φύσιν ἐστί, καὶ πρῶτον τὸ τῇ γενέσει τε-   
λευταῖον· οὐ γὰρ οἰκία πλίνθων ἕνεκέν ἐστι καὶ λίθων, ἀλλὰ 
ταῦτα τῆς οἰκίας· ὁµοίως δὲ τοῦτ' ἔχει καὶ περὶ τὴν ἄλλην 
ὕλην. Οὐ µόνον δὲ φανερὸν ὅτι τοῦτον ἔχει τὸν τρόπον ἐκ τῆς 
ἐπαγωγῆς, ἀλλὰ καὶ κατὰ τὸν λόγον· πᾶν γὰρ τὸ γινό- 
µενον ἔκ τινος καὶ εἴς τι ποιεῖται τὴν γένεσιν, καὶ ἀπ' ἀρ- 
χῆς ἐπ' ἀρχήν, ἀπὸ τῆς πρώτης κινούσης καὶ ἐχούσης ἤδη 
τινὰ φύσιν ἐπί τινα µορφὴν ἢ τοιοῦτον ἄλλο τέλος· ἄνθρω- 
πος γὰρ ἄνθρωπον καὶ φυτὸν γεννᾷ φυτὸν ἐκ τῆς περὶ ἕκα- 
στον ὑποκειµένης ὕλης. Τῷ µὲν οὖν χρόνῳ προτέραν τὴν ὕλην 
ἀναγκαῖον εἶναι καὶ τὴν γένεσιν, τῷ λόγῳ δὲ τὴν οὐσίαν καὶ 
τὴν ἑκάστου µορφήν. ∆ῆλον δ' ἂν λέγῃ τις τὸν λόγον τῆς γε- 
νέσεως· ὁ µὲν γὰρ τῆς οἰκοδοµήσεως λόγος ἔχει τὸν τῆς 
οἰκίας, ὁ δὲ τῆς οἰκίας οὐκ ἔχει τὸν τῆς οἰκοδοµήσεως. Ὁ- 
µοίως δὲ τοῦτο συµβέβηκε καὶ ἐπὶ τῶν ἄλλων. Ὥστε τὴν µὲν 
τῶν στοιχείων ὕλην ἀναγκαῖον εἶναι τῶν ὁµοιοµερῶν ἕνεκεν. 
Ὕστερα γὰρ ἐκείνων ταῦτα τῇ γενέσει, τούτων δὲ τὰ ἀνοµοιο- 
µερῆ· ταῦτα γὰρ ἤδη τὸ τέλος ἔχει καὶ τὸ πέρας, ἐπὶ τοῦ 
 
τρίτου λαβόντα τὴν σύστασιν ἀριθµοῦ, καθάπερ ἐπὶ πολλῶν 
συµβαίνει τελειοῦσθαι τὰς γενέσεις. 

                 Ἐξ ἀµφοτέρων µὲν οὖν 
τὰ ζῷα συνέστηκε τῶν µορίων τούτων, ἀλλὰ τὰ ὁµοιοµερῆ 
τῶν ἀνοµοιοµερῶν ἕνεκέν ἐστιν· ἐκείνων γὰρ ἔργα καὶ πράξεις 
εἰσίν, οἷον ὀφθαλµοῦ καὶ µυκτῆρος καὶ τοῦ προσώπου παντὸς 
καὶ δακτύλου καὶ χειρὸς καὶ παντὸς τοῦ βραχίονος. Πολυ- 
µόρφων δὲ τῶν πράξεων καὶ τῶν κινήσεων ὑπαρχουσῶν τοῖς 
ζῴοις ὅλοις τε καὶ τοῖς µορίοις τοῖς τοιούτοις, ἀναγκαῖον ἐξ, 
ὧν σύγκεινται, τὰς δυνάµεις ἀνοµοίας ἔχειν· πρὸς µὲν γάρ   
τινα µαλακότης χρήσιµος πρὸς δέ τινα σκληρότης, καὶ τὰ 
µὲν τάσιν ἔχειν τὰ δὲ κάµψιν. Τὰ µὲν οὖν ὁµοιοµερῆ 
κατὰ µέρος διείληφε τὰς δυνάµεις τὰς τοιαύτας (τὸ µὲν 
γὰρ αὐτῶν ἐστι µαλακὸν τὸ δὲ σκληρόν, καὶ τὸ µὲν ὑγρὸν 
τὸ δὲ ξηρόν, καὶ τὸ µὲν γλίσχρον τὸ δὲ κραῦρον), τὰ δ' ἀνοµοιο- 
µερῆ κατὰ πολλὰς καὶ συγκειµένας ἀλλήλαις· ἑτέρα γὰρ 
πρὸς τὸ πιέσαι τῇ χειρὶ χρήσιµος δύναµις καὶ πρὸς τὸ 
λαβεῖν. ∆ιόπερ ἐξ ὀστῶν καὶ νεύρων καὶ σαρκὸς καὶ τῶν 
ἄλλων τῶν τοιούτων συνεστήκασι τὰ ὀργανικὰ τῶν µορίων, 
ἀλλ' οὐκ ἐκεῖνα ἐκ τούτων. Ὡς µὲν οὖν ἕνεκά τινος διὰ ταύτην 



τὴν αἰτίαν ἔχει περὶ τούτων τὸν εἰρηµένον τρόπον· ἐπεὶ δὲ 
ζητεῖται καὶ πῶς ἀναγκαῖον ἔχειν οὕτως, φανερὸν ὅτι προ- 
υπῆρχεν οὕτω πρὸς ἄλληλα ἔχοντα ἐξ ἀνάγκης. Τὰ µὲν 

γὰρ ἀνοµοιοµερῆ ἐκ τῶν ὁµοιοµερῶν ἐνδέχεται συνεστάναι, 
καὶ ἐκ πλειόνων καὶ ἑνός, οἷον ἔνια τῶν σπλάγχνων· πο- 
λύµορφα γὰρ τοῖς σχήµασιν, ἐξ ὁµοιοµεροῦς ὄντα σώµα- 
τος ὡς εἰπεῖν ἁπλῶς. Τὰ δ' ὁµοιοµερῆ ἐκ τούτων ἀδύνατον· 
τὸ γὰρ ὁµοιοµερὲς πόλλ' ἂν εἴη ἀνοµοιοµερῆ. ∆ιὰ µὲν οὖν 
ταύτας τὰς αἰτίας τὰ µὲν ἁπλᾶ καὶ ὁµοιοµερῆ, τὰ δὲ 
σύνθετα καὶ ἀνοµοιοµερῆ τῶν µορίων ἐν τοῖς ζῴοις ἐστίν. 
                          Ὄν- 
των δὲ τῶν µὲν ὀργανικῶν µερῶν τῶν δ' αἰσθητηρίων ἐν τοῖς 
ζῴοις, τῶν µὲν ὀργανικῶν ἕκαστον ἀνοµοιοµερές ἐστιν, ὥσπερ 
εἶπον πρότερον, ἡ δ' αἴσθησις ἐγγίγνεται πᾶσιν ἐν τοῖς 
ὁµοιοµερέσι, διὰ τὸ τῶν αἰσθήσεων ὁποιανοῦν ἑνός τινος εἶναι 
γένους, καὶ τὸ αἰσθητήριον ἑκάστου δεκτικὸν εἶναι τῶν αἰσθη- 
τῶν. Πάσχει δὲ τὸ δυνάµει ὂν ὑπὸ τοῦ ἐνεργείᾳ ὄντος, ὥστε   
ἐστὶ τὸ αὐτὸ τῷ γένει καὶ ἐκεῖνο ἓν καὶ τοῦτο ἕν. Καὶ διὰ 
τοῦτο χεῖρα µὲν ἢ πρόσωπον ἢ τῶν τοιούτων τι µορίων οὐδεὶς 
ἐγχειρεῖ λέγειν τῶν φυσιολόγων τὸ µὲν εἶναι γῆν, τὸ δ' 
ὕδωρ, τὸ δὲ πῦρ· τῶν δ' αἰσθητηρίων ἕκαστον πρὸς ἕκαστον 
ἐπιζευγνύουσι τῶν στοιχείων, τὸ µὲν ἀέρα φάσκοντες εἶναι 
τὸ δὲ πῦρ. Οὔσης δὲ τῆς αἰσθήσεως ἐν τοῖς ἁπλοῖς µέρεσιν 
εὐλόγως µάλιστα συµβαίνει τὴν ἁφὴν ἐν ὁµοιοµερεῖ µὲν 

ἥκιστα δ' ἁπλῷ τῶν αἰσθητηρίων ἐγγίνεσθαι· µάλιστα γὰρ 
αὕτη δοκεῖ πλειόνων εἶναι γενῶν, καὶ πολλὰς ἔχειν ἐναν- 
τιώσεις τὸ ὑπὸ ταύτην αἰσθητόν, θερµὸν ψυχρόν, ξηρὸν 
ὑγρὸν καὶ ἔτι ἄλλα τοιαῦτα· καὶ τὸ τούτων αἰσθητήριον, ἡ 
σάρξ, καὶ τὸ ταύτῃ ἀνάλογον σωµατωδέστατόν ἐστι τῶν αἰ- 
σθητηρίων. Ἐπεὶ δ' ἀδύνατον εἶναι ζῷον ἄνευ αἰσθήσεως, καὶ 
διὰ τοῦτο ἂν εἴη ἀναγκαῖον ἔχειν τοῖς ζῴοις ἔνια µόρια 
ὁµοιοµερῆ· ἡ µὲν γὰρ αἴσθησις ἐν τούτοις, αἱ δὲ πράξεις 
διὰ τῶν ἀνοµοιοµερῶν ὑπάρχουσιν αὐτοῖς. 
                   Τῆς δ' αἰσθητικῆς 
δυνάµεως καὶ τῆς κινούσης τὸ ζῷον καὶ τῆς θρεπτικῆς ἐν 
ταὐτῷ µορίῳ τοῦ σώµατος οὔσης, καθάπερ ἐν ἑτέροις εἴρηται 
πρότερον, ἀναγκαῖον τὸ ἔχον πρῶτον µόριον τὰς τοιαύτας 
ἀρχάς, ᾗ µέν ἐστι δεκτικὸν πάντων τῶν αἰσθητῶν, τῶν 
ἁπλῶν εἶναι µορίων, ᾗ δὲ κινητικὸν καὶ πρακτικόν, τῶν 
ἀνοµοιοµερῶν. ∆ιόπερ ἐν µὲν τοῖς ἀναίµοις ζῴοις τὸ ἀνάλο- 
γον, ἐν δὲ τοῖς ἐναίµοις ἡ καρδία τοιοῦτόν ἐστιν· διαιρεῖται 
µὲν γὰρ εἰς ὁµοιοµερῆ καθάπερ τῶν ἄλλων σπλάγχνων 
ἕκαστον, διὰ δὲ τὴν τοῦ σχήµατος µορφὴν ἀνοµοιοµερές ἐστιν.   



Ταύτῃ δ' ἠκολούθηκε καὶ τῶν ἄλλων τῶν καλουµένων σπλάγ- 
χνων ἕκαστον. Ἐκ τῆς αὐτῆς γὰρ ὕλης συνεστᾶσιν· αἱµατικὴ 

γὰρ ἡ φύσις πάντων αὐτῶν διὰ τὸ τὴν θέσιν ἔχειν ἐπὶ πό- 
ροις φλεβικοῖς καὶ διαλήψεσιν. Καθάπερ οὖν ῥέοντος ὕδατος 
ἰλύς, τἆλλα σπλάγχνα τῆς διὰ τῶν φλεβῶν ῥύσεως τοῦ 
αἵµατος οἷον προχεύµατά ἐστιν· ἡ δὲ καρδία, διὰ τὸ τῶν 
φλεβῶν ἀρχὴ εἶναι καὶ ἔχειν ἐν αὑτῇ τὴν δύναµιν τὴν δη- 
µιουγοῦσαν τὸ αἷµα πρώτην, εὔλογον, ἐξ οἵας δέχεται τρο- 
φῆς, ἐκ τοιαύτης συνεστάναι καὶ αὐτήν. ∆ιότι µὲν οὖν αἱµα- 
τικὰ τὴν µορφὴν τὰ σπλάγχνα ἐστίν, εἴρηται, καὶ διότι τῇ 
µὲν ὁµοιοµερῆ τῇ δ' ἀνοµοιοµερῆ. 
 Τῶν δ' ὁµοιοµερῶν µορίων ἐν τοῖς ζῴοις ἐστὶ τὰ µὲν 
µαλακὰ καὶ ὑγρά, τὰ δὲ σκληρὰ καὶ στερεά, ὑγρὰ µὲν ἢ 
ὅλως ἢ ἕως ἂν ᾖ ἐν τῇ φύσει, οἷον αἷµα, ἰχώρ, πιµελή, 
στέαρ, µυελός, γονή, χολή, γάλα ἐν τοῖς ἔχουσι, σάρξ, 
καὶ τὰ τούτοις ἀνάλογον· οὐ γὰρ ἅπαντα τὰ ζῷα τούτων τῶν 
µορίων τέτευχεν, ἀλλ' ἔνια τῶν ἀνάλογον τούτων τισίν. Τὰ 
δὲ ξηρὰ καὶ στερεὰ τῶν ὁµοιοµερῶν ἐστιν, οἷον ὀστοῦν ἄκανθα 
νεῦρον φλέψ. Καὶ γὰρ τῶν ὁµοιοµερῶν ἡ διαίρεσις ἔχει 
διαφοράν· ἔστι γὰρ ὡς ἐνίων τὸ µέρος ὁµώνυµον τῷ ὅλῳ, 
ἔστι δ' ὡς οὐχ ὁµώνυµον, οἷον φλεβὸς φλέψ, ἀλλὰ προσώ- 
που πρόσωπον οὐδαµῶς. Πρῶτον µὲν οὖν καὶ τοῖς ὑγροῖς µο- 
ρίοις καὶ τοῖς ξηροῖς πολλοὶ τρόποι τῆς αἰτίας εἰσίν. Τὰ µὲν 

γὰρ ὡς ὕλη τῶν µερῶν τῶν ἀνοµοιοµερῶν ἐστιν (ἐκ τούτων 
γὰρ συνέστηκεν ἕκαστον τῶν ὀργανικῶν µερῶν, ἐξ ὀστῶν καὶ 
νεύρων καὶ σαρκῶν καὶ ἄλλων τοιούτων συµβαλλοµένων τὰ 
µὲν εἰς τὴν οὐσίαν τὰ δ' εἰς τὴν ἐργασίαν), τὰ δὲ τροφὴ   
τούτοις τῶν ὑγρῶν ἐστι (πάντα γὰρ ἐξ ὑγροῦ λαµβάνει τὴν 
αὔξησιν), τὰ δὲ περιττώµατα συµβέβηκεν εἶναι τούτων, οἷον 
τήν τε τῆς ξηρᾶς τροφῆς ὑπόστασιν καὶ τὴν τῆς ὑγρᾶς τοῖς 
ἔχουσι κύστιν. 
       Αὐτῶν δὲ τούτων αἱ διαφοραὶ πρὸς ἄλληλα τοῦ 
βελτίονος ἕνεκέν εἰσιν, οἷον τῶν τε ἄλλων καὶ αἵµατος πρὸς 
αἷµα· τὸ µὲν γὰρ λεπτότερον τὸ δὲ παχύτερον καὶ τὸ 
µὲν καθαρώτερόν ἐστι τὸ δὲ θολερώτερον, ἔτι δὲ τὸ µὲν ψυ- 
χρότερον τὸ δὲ θερµότερον ἔν τε τοῖς µορίοις τοῦ ἑνὸς ζῴου 
(τὸ γὰρ ἐν τοῖς ἄνω µέρεσι πρὸς τὰ κάτω µόρια διαφέρει 
ταύταις ταῖς διαφοραῖς) καὶ ἑτέρῳ πρὸς ἕτερον. Καὶ ὅλως 
τὰ µὲν ἔναιµα τῶν ζῴων ἐστί, τὰ δ' ἀντὶ τοῦ αἵµατος ἔχει 
ἕτερόν τι µόριον τοιοῦτον. Ἔστι δ' ἰσχύος µὲν ποιητικώτερον τὸ 
παχύτερον αἷµα καὶ θερµότερον, αἰσθητικώτερον δὲ καὶ νοε- 
ρώτερον τὸ λεπτότερον καὶ ψυχρότερον. Τὴν αὐτὴν δ' ἔχει 
διαφορὰν καὶ τῶν ἀνάλογον ὑπαρχόντων πρὸς τὸ αἷµα· διὸ 



καὶ µέλιτται καὶ ἄλλα τοιαῦτα ζῷα φρονιµώτερα τὴν 

φύσιν ἐστὶν ἐναίµων πολλῶν, καὶ τῶν ἐναίµων τὰ ψυχρὸν 
ἔχοντα καὶ λεπτὸν αἷµα φρονιµώτερα τῶν ἐναντίων ἐστίν. 
Ἄριστα δὲ τὰ θερµὸν ἔχοντα καὶ λεπτὸν καὶ καθαρόν· ἅµα 
γὰρ πρός τε ἀνδρείαν τὰ τοιαῦτα καὶ πρὸς φρόνησιν ἔχει 
καλῶς. ∆ιὸ καὶ τὰ ἄνω µόρια πρὸς τὰ κάτω ταύτην ἔχει 
τὴν διαφοράν, καὶ πρὸς τὸ θῆλυ αὖ τὸ ἄρρεν, καὶ τὰ δε- 
ξιὰ πρὸς τὰ ἀριστερὰ τοῦ σώµατος. Ὁµοίως δὲ καὶ περὶ τῶν 
ἄλλων καὶ τῶν τοιούτων µορίων καὶ τῶν ἀνοιοµερῶν ὑπολη-   
πτέον ἔχειν τὴν διαφοράν, τὰ µὲν πρὸς τὸ βέλτιον ἢ 
χεῖρον, τὰ δὲ πρὸς τὰ ἔργα καὶ τὴν οὐσίαν ἑκάστῳ τῶν ζῴων, 
οἷον ἐχόντων ὀφθαλµοὺς ἀµφοτέρων τὰ µέν ἐστι σκληρό- 
φθαλµα τὰ δ' ὑγρόφθαλµα, καὶ τὰ µὲν οὐκ ἔχει βλέ- 
φαρα τὰ δ' ἔχει πρὸς τὸ τὴν ὄψιν ἀκριβεστέραν εἶναι. 
                          Ὅτι 
 
δ' ἀναγκαῖον ἔχειν ἢ αἷµα ἢ τὸ τούτῳ τὴν αὐτὴν ἔχον φύ- 
σιν, καὶ τίς ἐστιν ἡ τοῦ αἵµατος φύσις, πρῶτον διελοµένοις 
περὶ θερµοῦ καὶ ψυχροῦ, οὕτω καὶ περὶ τούτου θεωρητέον τὰς 
αἰτίας. Πολλῶν γὰρ ἡ φύσις ἀνάγεται πρὸς ταύτας τὰς 
ἀρχάς, καὶ πολλοὶ διαµφισβητοῦσι ποῖα θερµὰ καὶ ποῖα 
ψυχρὰ τῶν ζῴων ἢ τῶν µορίων. Ἔνιοι γὰρ τὰ ἔνυδρα τῶν 

πεζῶν θερµότερά φασιν εἶναι, λέγοντες ὡς ἐπανισοῖ τὴν 
ψυχρότητα τοῦ τόπου ἡ τῆς φύσεως αὐτῶν θερµότης, καὶ 
τὰ ἄναιµα τῶν ἐναίµων καὶ τὰ θήλεα τῶν ἀρρένων, οἷον 
Παρµενίδης τὰς γυναῖκας τῶν ἀνδρῶν θερµοτέρας εἶναί φησι 
καὶ ἕτεροί τινες, ὡς διὰ τὴν θερµότητα καὶ πολυαιµούσαις 
γινοµένων τῶν γυναικείων, Ἐµπεδοκλῆς δὲ τοὐναντίον· ἔτι 
δ' αἷµα καὶ χολὴν οἱ µὲν θερµὸν ὁποτερονοῦν εἶναί φασιν 
αὐτῶν, οἱ δὲ ψυχρόν. Εἰ δ' ἔχει τοσαύτην τὸ θερµὸν καὶ 
τὸ ψυχρὸν ἀµφισβήτησιν, τί χρὴ περὶ τῶν ἄλλων ὑπολα- 
βεῖν; Ταῦτα γὰρ ἡµῖν ἐναργέστατα τῶν περὶ τὴν αἴσθησιν. 
Ἔοικε δὲ διὰ τὸ πολλαχῶς λέγεσθαι τὸ θερµότερον ταῦτα 
συµβαίνειν· ἕκαστος γὰρ δοκεῖ τι λέγειν τἀναντία λέγων. 
∆ιὸ δεῖ µὴ λανθάνειν πῶς δεῖ τῶν φύσει συνεστώτων τὰ µὲν 
θερµὰ λέγειν τὰ δὲ ψυχρὰ καὶ τὰ µὲν ξηρὰ τὰ δ' ὑγρά, 
ἐπεὶ ὅτι γ' αἴτια ταῦτα σχεδὸν καὶ θανάτου καὶ ζωῆς ἔοικεν   
εἶναι φανερόν, ἔτι δ' ὕπνου καὶ ἐγρηγόρσεως καὶ ἀκµῆς καὶ 
γήρως καὶ νόσου καὶ ὑγιείας, ἀλλ' οὐ τραχύτητες καὶ λειό- 
τητες οὐδὲ βαρύτητες καὶ κουφότητες οὐδ' ἄλλο τῶν τοιούτων 
οὐδὲν ὡς εἰπεῖν. Καὶ τοῦτ' εὐλόγως συµβέβηκεν· καθάπερ 
γὰρ ἐν ἑτέροις εἴρηται πρότερον, ἀρχαὶ τῶν φυσικῶν στοι- 
χείων αὗταί εἰσι, θερµὸν καὶ ψυχρὸν καὶ ξηρὸν καὶ ὑγρόν. 

Πότερον οὖν ἁπλῶς λέγεται τὸ θερµὸν ἢ πλεοναχῶς; ∆εῖ δὴ 
λαβεῖν τί ἔργον τοῦ θερµοτέρου, ἢ πόσα, εἰ πλείω. Ἕνα µὲν 
δὴ τρόπον λέγεται µᾶλλον θερµὸν ὑφ' οὗ µᾶλλον θερµαί- 
νεται τὸ ἁπτόµενον, ἄλλως δὲ τὸ µᾶλλον αἴσθησιν ἐµποιοῦν 
ἐν τῷ θιγγάνειν, καὶ τοῦτ', ἐὰν µετὰ λύπης. Ἔστι δ' ὅτε δο- 
κεῖ τοῦτ' εἶναι ψεῦδος· ἐνίοτε γὰρ ἡ ἕξις αἰτία τοῦ ἀλγεῖν 
αἰσθανοµένοις. Ἔτι τὸ τηκτικώτερον τοῦ τηκτοῦ καὶ τοῦ καυστοῦ 
καυστικώτερον. Ἔτι ἐὰν ᾖ τὸ µὲν πλέον τὸ δ' ἔλαττον τὸ 
αὐτό, τὸ πλέον τοῦ ἐλάττονος θερµότερον. Πρὸς δὲ τούτοις 
δυοῖν τὸ µὴ ταχέως ψυχόµενον ἀλλὰ βραδέως θερµότερον, 
καὶ τὸ θᾶττον θερµαινόµενον τοῦ θερµαινοµένου βραδέως θερ- 
µότερον εἶναι τὴν φύσιν φαµέν, ὡς τὸ µὲν ἐναντίον, ὅτι 
πόρρω, τὸ δ' ὅµοιον, ὅτι ἐγγύς. Λέγεται µὲν οὖν εἰ µὴ 
πλεοναχῶς, ἀλλὰ τοσαυταχῶς ἕτερον ἑτέρου θερµότερον· 
τούτους δὲ τοὺς τρόπους ἀδύνατον ὑπάρχειν τῷ αὐτῷ πάντας. 
Θερµαίνει µὲν γὰρ µᾶλλον τὸ ζέον ὕδωρ τῆς φλογός, καίει 
δὲ καὶ τήκει τὸ καυστὸν καὶ τηκτὸν ἡ φλόξ, τὸ δ' ὕδωρ 
οὐδέν. Ἔτι θερµότερον µὲν τὸ ζέον ὕδωρ ἢ πῦρ ὀλίγον, ψύχε- 
ται δὲ καὶ θᾶττον καὶ µᾶλλον τὸ θερµὸν ὕδωρ µικροῦ πυ- 
ρός· οὐ γὰρ γίνεται ψυχρὸν πῦρ, ὕδωρ δὲ γίνεται πᾶν. Ἔτι 
θερµότερον µὲν κατὰ τὴν ἁφὴν τὸ ζέον ὕδωρ, ψύχεται δὲ 

θᾶττον καὶ πήγνυται τοῦ ἐλαίου. Ἔτι τὸ αἷµα κατὰ µὲν τὴν   
ἁφὴν θερµότερον ὕδατος καὶ ἐλαίου, πήγνυται δὲ θᾶττον. 
Ἔτι λίθοι καὶ σίδηρος καὶ τὰ τοιαῦτα θερµαίνεται µὲν βρα- 
δύτερον ὕδατος, καίει δὲ θερµανθέντα µᾶλλον. Πρὸς δὲ τού- 
τοις τῶν λεγοµένων θερµῶν τὰ µὲν ἀλλοτρίαν ἔχει τὴν θερ- 
µότητα τὰ δ' οἰκείαν, διαφέρει δὲ τὸ θερµὸν εἶναι οὕτως ἢ 
ἐκείνως πλεῖστον· ἐγγὺς γὰρ τοῦ κατὰ συµβεβηκὸς εἶναι 
θερµὸν ἀλλὰ µὴ καθ' αὑτὸ θάτερον αὐτῶν, ὥσπερ ἂν εἴ τις 
λέγοι, εἰ συµβεβηκὸς εἴη τῷ πυρέττοντι εἶναι µουσικῷ, τὸν 
µουσικὸν εἶναι θερµότερον ἢ τὸν µεθ' ὑγιείας θερµόν. Ἐπεὶ δ' 
ἐστὶ τὸ µὲν καθ' αὑτὸ θερµὸν τὸ δὲ κατὰ συµβεβηκός, ψύ- 
χεται µὲν βραδύτερον τὸ καθ' αὑτό, θερµαίνει δὲ µᾶλλον 
πολλάκις τὴν αἴσθησιν τὸ κατὰ συµβεβηκός· καὶ πάλιν 
καίει µὲν µᾶλλον τὸ καθ' αὑτὸ θερµόν, οἷον ἡ φλὸξ τοῦ 
ὕδατος τοῦ ζέοντος, θερµαίνει δὲ κατὰ τὴν ἁφὴν τὸ ζέον 
µᾶλλον, τὸ κατὰ συµβεβηκὸς θερµόν. Ὥστε φανερὸν ὅτι τὸ 
κρῖναι δυοῖν πότερον θερµότερον οὐχ ἁπλοῦν· ὡδὶ µὲν γὰρ 
τόδε ἔσται θερµότερον, ὡδὶ δὲ θάτερον. Ἔνια δὲ τῶν τοιούτων 
οὐδ' ἔστιν ἁπλῶς εἰπεῖν ὅτι θερµὸν ἢ µὴ θερµόν. Ὃ µὲν γάρ 
ποτε τυγχάνει ὂν τὸ ὑποκείµενον, οὐ θερµόν, συνδυαζόµενον 
δὲ θερµόν, οἷον εἴ τις θεῖτο ὄνοµα ὕδατι ἢ σιδήρῳ θερµῷ. 

Τοῦτον γὰρ τὸν τρόπον τὸ αἷµα θερµόν ἐστιν. Καὶ ποιεῖ δὲ 
φανερὸν ἐν τοῖς τοιούτοις ὅτι τὸ ψυχρὸν φύσις τις ἀλλ' οὐ 
στέρησίς ἐστιν, ἐν ὅσοις τὸ ὑποκείµενον κατὰ πάθος θερµόν 
ἐστιν. Τάχα δὲ καὶ ἡ τοῦ πυρὸς φύσις, εἰ ἔτυχε, τοιαύτη 
τίς ἐστιν· ἴσως γὰρ τὸ ὑποκείµενόν ἐστιν ἢ καπνὸς ἢ ἄνθραξ, 
ὧν τὸ µὲν ἀεὶ θερµόν (ἀναθυµίασις γὰρ ὁ καπνός), ὁ δ' 
ἄνθραξ ἀποσβεσθεὶς ψυχρός. Ἔλαιον δὲ καὶ πεύκη γένοιτ'   
ἂν ψυχρά. Ἔχει δὲ θερµότητα καὶ τὰ πυρωθέντα πάντα 
σχεδόν, οἷον κονία καὶ τέφρα, καὶ τὰ ὑποστήµατα τῶν 
ζῴων, καὶ τῶν περιττωµάτων ἡ χολή, τῷ ἐµπεπυρεῦσθαι 
καὶ ἐγκαταλελεῖφθαί τι ἐν αὐτοῖς θερµόν. Ἄλλον δὲ τρόπον 
θερµὸν πεύκη καὶ τὰ πίονα, τῷ ταχὺ µεταβάλλειν εἰς ἐν- 
έργειαν πυρός. ∆οκεῖ δὲ τὸ θερµὸν καὶ πηγνύναι καὶ τήκειν. 
Ὅσα µὲν οὖν ὕδατος µόνον, ταῦτα πήγνυσι τὸ ψυχρόν, ὅσα 
δὲ γῆς, τὸ πῦρ· καὶ τῶν θερµῶν πήγνυται ὑπὸ ψυχροῦ τα- 
χὺ µὲν ὅσα γῆς µᾶλλον, καὶ ἀλύτως, λυτῶς δ', ὅσα 
ὕδατος. 
   Ἀλλὰ περὶ µὲν τούτων ἐν ἑτέροις διώρισται σαφέστε- 
ρον, ποῖα τὰ πηκτά, καὶ πήγνυται διὰ τίνας αἰτίας. Τὸ δὲ 
τί θερµὸν καὶ ποῖον θερµότερον, ἐπειδὴ λέγεται πλεοναχῶς, 
οὐ τὸν αὐτὸν τρόπον ὑπάρξει πᾶσιν, ἀλλὰ προσδιοριστέον 

ὅτι καθ' αὑτὸ µὲν τόδε, κατὰ συµβεβηκὸς δὲ πολλάκις θά- 
τερον, ἔτι δὲ δυνάµει µὲν τοδί, τοδὶ δὲ κατ' ἐνέργειαν, καὶ 
τόνδε µὲν τὸν τρόπον τοδί, τῷ µᾶλλον τὴν ἁφὴν θερµαί- 
νειν, τοδὶ δὲ τῷ φλόγα ποιεῖν καὶ πυροῦν. Λεγοµένου δὲ τοῦ 
θερµοῦ πολλαχῶς, ἀκολουθήσει δῆλον ὅτι καὶ τὸ ψυχρὸν 
κατὰ τὸν αὐτὸν λόγον. Καὶ περὶ µὲν θερµοῦ καὶ ψυχροῦ καὶ 
τῆς ὑπεροχῆς αὐτῶν διωρίσθω τὸν τρόπον τοῦτον. 
 Ἐχόµενον δὲ καὶ περὶ ξηροῦ καὶ ὑγροῦ διελθεῖν ἀκολού- 
θως τοῖς εἰρηµένοις. Λέγεται δὲ ταῦτα πλεοναχῶς, οἷον τὰ 
µὲν δυνάµει τὰ δ' ἐνεργείᾳ. Κρύσταλλος γὰρ καὶ πᾶν τὸ 
πεπηγὸς ὑγρὸν λέγεται ξηρὸν µὲν ἐνεργείᾳ καὶ κατὰ συµ- 
βεβηκός, ὄντα δυνάµει καὶ καθ' αὑτὰ ὑγρά, γῆ δὲ καὶ 
τέφρα καὶ τὰ τοιαῦτα µιχθέντα ὑγρῷ ἐνεργείᾳ µὲν ὑγρὰ   
καὶ κατὰ συµβεβηκός, καθ' αὑτὰ δὲ καὶ δυνάµει ξηρά· 
διακριθέντα δὲ ταῦτα τὰ µὲν ὕδατος ἀναπληστικὰ καὶ ἐνερ- 
γείᾳ καὶ δυνάµει ὑγρά, τὰ δὲ γῆς ἅπαντα ξηρά. Καὶ τὸ 
κυρίως καὶ ἁπλῶς ξηρὸν τοῦτον µάλιστα λέγεται τὸν τρόπον. 
Ὁµοίως δὲ καὶ θάτερα τὰ ὑγρὰ κατὰ τὸν αὐτὸν λόγον ἔχει 
τὸ κυρίως καὶ ἁπλῶς, καὶ ἐπὶ θερµῶν καὶ ψυχρῶν. 
                         Τούτων 
δὲ διωρισµένων φανερὸν ὅτι τὸ αἷµα ὡδὶ µὲν ἔστι θερµόν, 

οἷόν τι ἦν αὐτῷ τὸ αἵµατι εἶναι (καθαπερεὶ ὀνόµατί τινι ση- 
µαίνοιµεν τὸ ζέον ὕδωρ, οὕτω λέγεται), τὸ δ' ὑποκείµενον 
καὶ ὅ ποτε ὂν αἷµά ἐστιν, οὐ θερµόν· καὶ καθ' αὑτό ἐστι µὲν 
ὡς θερµόν ἐστιν, ἔστι δ' ὡς οὔ. Ἐν µὲν γὰρ τῷ λόγῳ ὑπάρξει 
αὐτοῦ ἡ θερµότης, ὥσπερ ἐν τῷ τοῦ λευκοῦ ἀνθρώπου τὸ λευ- 
κόν· ᾗ δὲ κατὰ πάθος τὸ αἷµα, οὐ καθ' αὑτὸ θερµόν. Ὁµοίως 
δὲ καὶ περὶ ξηροῦ καὶ ὑγροῦ. ∆ιὸ καὶ ἐν τῇ φύσει τῶν τοιού- 
των τὰ µὲν θερµὰ καὶ ὑγρὰ χωριζόµενα δὲ πήγνυται καὶ 
 
ψυχρὰ φαίνεται, οἷον τὸ αἷµα, τὰ δὲ θερµὰ καὶ πάχος 
ἔχοντα καθάπερ ἡ χολή, χωριζόµενα δ' ἐκ τῆς φύσεως 
τῶν ἐχόντων τοὐναντίον πάσχει· ψύχεται γὰρ καὶ ὑγραί- 
νεται· τὸ µὲν γὰρ αἷµα ξηραίνεται µᾶλλον, ὑγραίνεται δ' 
ἡ ξανθὴ χολή. Τὸ δὲ µᾶλλον καὶ ἧττον µετέχειν τῶν ἀντι- 
κειµένων ὡς ὑπάρχοντα δεῖ τιθέναι τούτοις. Πῶς µὲν οὖν 
θερµὸν καὶ πῶς ὑγρόν, καὶ πῶς τῶν ἐναντίων ἡ φύσις τοῦ 
αἵµατος κεκοινώνηκεν, εἴρηται σχεδόν. 
                  Ἐπεὶ δ' ἀνάγκη πᾶν 
τὸ αὐξανόµενον λαµβάνειν τροφήν, ἡ δὲ τροφὴ πᾶσιν ἐξ   
ὑγροῦ καὶ ξηροῦ, καὶ τούτων ἡ πέψις γίνεται καὶ ἡ µεταβολὴ 
διὰ τῆς τοῦ θερµοῦ δυνάµεως, καὶ τὰ ζῷα πάντα καὶ τὰ 

φυτά, κἂν εἰ µὴ δι' ἄλλην αἰτίαν, ἀλλὰ διὰ ταύτην ἀν- 
αγκαῖον ἔχειν ἀρχὴν θερµοῦ φυσικήν, καὶ ταύτην ὥσπερ † ... αἱ 
ἐργασίαι τῆς τροφῆς πλειόνων εἰσὶ µορίων. Ἡ µὲν γὰρ πρώ- 
τη φανερὰ τοῖς ζῴοις λειτουργία διὰ τοῦ στόµατος οὖσα καὶ 
τῶν ἐν τούτῳ µορίων, ὅσων ἡ τροφὴ δεῖται διαιρέσεως. Ἀλλ' 
αὕτη µὲν οὐδεµιᾶς αἰτία πέψεως, ἀλλ' εὐπεψίας µᾶλλον· 
ἡ γὰρ εἰς µικρὰ διαίρεσις τῆς τροφῆς ῥᾴω ποιεῖ τῷ θερµῷ 
τὴν ἐργασίαν· ἡ δὲ τῆς ἄνω καὶ τῆς κάτω κοιλίας ἤδη µε- 
τὰ θερµότητος φυσικῆς ποιεῖται τὴν πέψιν. Ὥσπερ δὲ καὶ 
τὸ στόµα τῆς ἀκατεργάστου τροφῆς πόρος ἐστί, καὶ τὸ συν- 
εχὲς αὐτῷ µόριον ὃ καλοῦσιν οἰσοφάγον, ὅσα τῶν ζῴων 
ἔχει τοῦτο τὸ µόριον, ἕως εἰς τὴν κοιλίαν, οὕτως καὶ ἄλλας 
ἀρχὰς δεῖ πλείους εἶναι, δι' ὧν ἅπαν λήψεται τὸ σῶµα τὴν 
τροφήν, ὥσπερ ἐκ φάτνης, ἐκ τῆς κοιλίας καὶ τῆς τῶν ἐν- 
τέρων φύσεως. Τὰ µὲν γὰρ φυτὰ λαµβάνει τὴν τροφὴν 
κατειργασµένην ἐκ τῆς γῆς ταῖς ῥίζαις (διὸ καὶ περίττω- 
µα οὐ γίνεται τοῖς φυτοῖς· τῇ γὰρ γῇ καὶ τῇ ἐν αὐτῇ θερ- 
µότητι χρῆται ὥσπερ κοιλίᾳ), τὰ δὲ ζῷα πάντα µὲν σχε- 
δόν, τὰ δὲ πορευτικὰ φανερῶς, οἷον γῆν ἐν αὑτοῖς ἔχει τὸ 
τῆς κοιλίας κύτος, ἐξ ἧς, ὥσπερ ἐκεῖνα ταῖς ῥίζαις, ταῦτα 
δεῖ τινι τὴν τροφὴν λαµβάνειν, ἕως τὸ τῆς ἐχοµένης πέ- 

ψεως λάβῃ τέλος. Ἡ µὲν γὰρ τοῦ στόµατος ἐργασία παρα- 
δίδωσι τῇ κοιλίᾳ, παρὰ δὲ ταύτης ἕτερον ἀναγκαῖον λαµ- 
βάνειν, ὅπερ συµβέβηκεν· αἱ γὰρ φλέβες κατατείνονται 
διὰ τοῦ µεσεντερίου παράπαν, κάτωθεν ἀρξάµεναι µέχρι τῆς   
κοιλίας. ∆εῖ δὲ ταῦτα θεωρεῖν ἔκ τε τῶν ἀνατοµῶν καὶ τῆς 
φυσικῆς ἱστορίας. 
        Ἐπεὶ δὲ πάσης τροφῆς ἐστί τι δεκτικὸν καὶ 
τῶν γινοµένων περιττωµάτων, αἱ δὲ φλέβες οἷον ἀγγεῖον 
αἵµατός εἰσι, φανερὸν ὅτι τὸ αἷµα ἡ τελευταία τροφὴ τοῖς 
ζῴοις τοῖς ἐναίµοις ἐστί, τοῖς δ' ἀναίµοις τὸ ἀνάλογον. Καὶ διὰ 
τοῦτο µὴ λαµβάνουσί τε τροφὴν ὑπολείπει τοῦτο καὶ λαµβά- 
νουσιν αὐξάνεται, καὶ χρηστῆς µὲν οὔσης ὑγιεινόν, φαύ- 
λης δὲ φαῦλον. Ὅτι µὲν οὖν τὸ αἷµα τροφῆς ἕνεκεν ὑπάρχει τοῖς 
ἐναίµοις, φανερὸν ἐκ τούτων καὶ τῶν τοιούτων. Καὶ γὰρ διὰ 
τοῦτο θιγγανόµενον αἴσθησιν οὐ ποιεῖ, ὥσπερ οὐδ' ἄλλο τῶν 
περιττωµάτων οὐδέν. Οὐδ' ἡ τροφὴ καθάπερ σάρξ· αὕτη γὰρ 
θιγγανοµένη ποιεῖ αἴσθησιν. Οὐ γὰρ συνεχές ἐστι τὸ αἷµα 
ταύτῃ οὐδὲ συµπεφυκός, ἀλλ' οἷον ἐν ἀγγείῳ τυγχάνει κεί- 
µενον ἔν τε τῇ καρδίᾳ καὶ ταῖς φλεψίν. Ὃν δὲ τρόπον 
λαµβάνει ἐξ αὐτοῦ τὰ µόρια τὴν αὔξησιν, ἔτι δὲ περὶ τρο- 
φῆς ὅλως, ἐν τοῖς περὶ γενέσεως καὶ ἐν ἑτέροις οἰκειότερόν 

ἐστι διελθεῖν. Νῦν δ' ἐπὶ τοσοῦτον εἰρήσθω (τοσοῦτον γὰρ χρή- 
σιµον), ὅτι τὸ αἷµα τροφῆς ἕνεκα καὶ τροφῆς τῶν µο- 
ρίων ἐστίν. 
 Τὰς δὲ καλουµένας ἶνας τὸ µὲν ἔχει αἷµα τὸ δ' οὐκ 
ἔχει, οἷον τὸ τῶν ἐλάφων καὶ προκῶν. ∆ιόπερ οὐ πήγνυται 
τὸ τοιοῦτον αἷµα· τοῦ γὰρ αἵµατος τὸ µὲν ὑδατῶδες µᾶλλον 
ψυχρόν ἐστι, διὸ καὶ οὐ πήγνυται, τὸ δὲ γεῶδες πήγνυται 
συνεξατµίζοντος τοῦ ὑγροῦ· αἱ δ' ἶνες γῆς εἰσιν. Συµβαίνει 
δ' ἔνιά γε καὶ γλαφυρωτέραν ἔχειν τὴν διάνοιαν τῶν τοιού- 
των, οὐ διὰ τὴν ψυχρότητα τοῦ αἵµατος, ἀλλὰ διὰ τὴν   
λεπτότητα µᾶλλον καὶ διὰ τὸ καθαρὸν εἶναι· τὸ γὰρ γεῶ- 
δες οὐδέτερον ἔχει τούτων. Εὐκινητοτέραν γὰρ ἔχουσι τὴν αἴ- 
σθησιν τὰ λεπτοτέραν ἔχοντα τὴν ὑγρότητα καὶ καθαρωτέ- 
ραν. ∆ιὰ γὰρ τοῦτο καὶ τῶν ἀναίµων ἔνια συνετωτέραν ἔχει 
τὴν ψυχὴν ἐνίων ἐναίµων, καθάπερ εἴρηται πρότερον, οἷον ἡ 
µέλιττα καὶ τὸ γένος τὸ τῶν µυρµήκων κἂν εἴ τι ἕτερον 
τοιοῦτόν ἐστιν. ∆ειλότερα δὲ τὰ λίαν ὑδατώδη. Ὁ γὰρ φόβος 
καταψύχει· προωδοποίηται οὖν τῷ πάθει τὰ τοιαύτην ἔχον- 
τα τὴν ἐν τῇ καρδίᾳ κρᾶσιν· τὸ γὰρ ὕδωρ τῷ ψυχρῷ πη- 
κτόν ἐστιν. ∆ιὸ καὶ τἆλλα τὰ ἄναιµα δειλότερα τῶν ἐναίµων 
ἐστὶν ὡς ἁπλῶς εἰπεῖν, καὶ ἀκινητίζει τε φοβούµενα καὶ 

προΐεται περιττώµατα καὶ µεταβάλλει ἔνια τὰς χρόας αὐ- 



τῶν. Τὰ δὲ πολλὰς ἔχοντα λίαν ἶνας καὶ παχείας γεωδέ- 
στερα τὴν φύσιν ἐστὶ καὶ θυµώδη τὸ ἦθος καὶ ἐκστατικὰ διὰ 
τὸν θυµόν. Θερµότητος γὰρ ποιητικὸν ὁ θυµός, τὰ δὲ στερεὰ 
θερµανθένα µᾶλλον θερµαίνει τῶν ὑγρῶν· αἱ δ' ἶνες στερεὸν 
καὶ γεῶδες, ὥστε γίνονται οἷον πυρίαι ἐν τῷ αἵµατι καὶ ζέ- 
σιν ποιοῦσιν ἐν τοῖς θυµοῖς. ∆ιὸ οἱ ταῦροι καὶ οἱ κάπροι θυ- 
µώδεις καὶ ἐκστατικοί· τὸ γὰρ αἷµα τούτων ἰνωδέστατον, καὶ 
τό γε τοῦ ταύρου τάχιστα πήγνυται πάντων. Ἐξαιρουµένων δὲ 
τούτων τῶν ἰνῶν οὐ πήγνυται τὸ αἷµα· καθάπερ γὰρ ἐκ πηλοῦ 
εἴ τις ἐξέλοι τὸ γεῶδες, οὐ πήγνυται τὸ ὕδωρ. οὕτω καὶ τὸ 
αἷµα· αἱ γὰρ ἶνες γῆς. Μὴ ἐξαιρουµένων δὲ πήγνυται, οἷον 
ὑγρὰ γῆ ὑπὸ ψύχους· τοῦ γὰρ θερµοῦ ὑπὸ τοῦ ψυχροῦ ἐκθλι- 
βοµένου συνεξατµίζει τὸ ὑγρόν, καθάπερ εἴρηται πρότερον, καὶ 
πήγνυται οὐχ ὑπὸ θερµοῦ ἀλλ' ὑπὸ ψυχροῦ ξηραινόµενον. Ἐν δὲ   
τοῖς σώµασιν ὑγρόν ἐστι διὰ τὴν θερµότητα τὴν ἐν τοῖς ζῴ- 
οις. Πολλῶν δ' ἐστὶν αἰτία ἡ τοῦ αἵµατος φύσις καὶ κατὰ 
τὸ ἦθος τοῖς ζῴοις καὶ κατὰ τὴν αἴσθησιν, εὐλόγως· ὕλη 
γάρ ἐστι παντὸς τοῦ σώµατος· ἡ γὰρ τροφὴ ὕλη, τὸ δ' αἷ- 
µα ἡ ἐσχάτη τροφή. Πολλὴν οὖν ποιεῖ διαφορὰν θερµὸν ὂν 
καὶ ψυχρὸν καὶ λεπτὸν καὶ παχὺ καὶ θολερὸν καὶ καθα- 

ρόν. 
  Ἰχὼρ δ' ἐστὶ τὸ ὑδατῶδες τοῦ αἵµατος διὰ τὸ µήπω 
πεπέφθαι ἢ διεφθάρθαι, ὥστε ὁ µὲν ἐξ ἀνάγκης ἰχώρ, ὁ 
δ' αἵµατος χάριν ἐστίν. 
 Πιµελὴ δὲ καὶ στέαρ διαφέρουσι µὲν ἀλλήλων κατὰ 
τὴν τοῦ αἵµατος διαφοράν. Ἔστι γὰρ ἑκάτερον αὐτῶν αἷµα 
πεπεµµένον δι' εὐτροφίαν, καὶ τὸ µὴ καταναλισκόµενον εἰς 
τὸ σαρκῶδες µόριον τῶν ζῴων, εὔπεπτον δὲ καὶ εὐτραφές. 
∆ηλοῖ δὲ τὸ λιπαρὸν αὐτῶν· τῶν γὰρ ὑγρῶν τὸ λιπαρὸν 
κοινὸν ἀέρος καὶ πυρός ἐστιν. ∆ιὰ τοῦτο οὐδὲν ἔχει τῶν ἀναί- 
µων οὔτε πιµελὴν οὔτε στέαρ, ὅτι οὐδ' αἷµα. Τῶν δ' ἐναίµων 
τὰ µὲν σωµατῶδες ἔχοντα τὸ αἷµα στέαρ ἔχει µᾶλλον. Τὸ 
γὰρ στέαρ γεῶδές ἐστι, διὸ πήγνυται καθάπερ καὶ τὸ ἰνῶδες, 
καὶ αὐτὸ καὶ οἱ ζωµοὶ οἱ τοιοῦτοι· ὀλίγον γὰρ ἔχει ὕδατος, 
τὸ δὲ πολὺ γῆς. ∆ιὸ τὰ µὴ ἀµφώδοντα ἀλλὰ κερατώδη 
στέαρ ἔχει. Φανερὰ δ' ἡ φύσις αὐτῶν τοῦ τοιούτου στοιχείου 
πλήρης οὖσα τῷ κερατώδης εἶναι καὶ ἀστραγάλους ἔχειν· 
ἅπαντα γὰρ ξηρὰ καὶ γεηρὰ τὴν φύσιν ἐστίν. Τὰ δ' ἀµφώ- 
δοντα καὶ ἀκέρατα καὶ πολυσχιδῆ πιµελὴν ἔχει ἀντὶ στέα- 
τος, ἣ οὐ πήγνυται οὐδὲ θρύπτεται ξηραινοµένη διὰ τὸ µὴ 
εἶναι γεώδη τὴν φύσιν αὐτῆς. Μέτρια µὲν οὖν ταῦτα ὄντα ἐν   

τοῖς µορίοις τῶν ζῴων ὠφελεῖ (πρὸς µὲν γὰρ αἴσθησιν οὐκ 
ἐµποδίζει, πρὸς δ' ὑγίειαν καὶ δύναµιν ἔχει βοήθειαν), 



ὑπερβάλλοντα δὲ τῷ πλήθει φθείρει καὶ βλάπτει. Εἰ γὰρ 
πᾶν γένοιτο τὸ σῶµα πιµελὴ καὶ στέαρ, ἀπόλοιτ' ἄν. Ζῷον 
 
µὲν γάρ ἐστι κατὰ τὸ αἰσθητικὸν µόριον, ἡ δὲ σὰρξ καὶ τὸ 
ἀνάλογον αἰσθητικόν· τὸ δ' αἷµα, ὥσπερ εἴρηται καὶ πρό- 
τερον, οὐκ ἔχει αἴσθησιν, διὸ οὐδὲ πιµελὴ οὐδὲ στέαρ· αἷµα 
γὰρ πεπεµµένον ἐστίν. Ὥστ' εἰ πᾶν γένοιτο τὸ σῶµα τοιοῦτον, 
οὐκ ἂν ἔχοι οὐδεµίαν αἴσθησιν. ∆ιὸ καὶ γηράσκει ταχέως τὰ 
λίαν πίονα· ὀλίγαιµα γὰρ ἅτε εἰς τὴν πιότητα ἀναλισκο- 
µένου τοῦ αἵµατος, τὰ δ' ὀλίγαιµα ἤδη προωδοποίηται πρὸς 
τὴν φθοράν· ἡ γὰρ φθορὰ ὀλιγαιµία τίς ἐστι, καὶ τὸ ὀλί- 
γον παθητικὸν καὶ ὑπὸ ψυχροῦ τοῦ τυχόντος καὶ ὑπὸ θερµοῦ. 
Καὶ ἀγονώτερα δὴ τὰ πίονά ἐστι διὰ τὴν αὐτὴν αἰτίαν· ὃ 
γὰρ ἔδει ἐκ τοῦ αἵµατος εἰς τὴν γονὴν ἰέναι καὶ τὸ σπέρµα, 
τοῦτ' εἰς τὴν πιµελὴν ἀναλίσκεται καὶ τὸ στέαρ· πεττόµενον 
γὰρ τὸ αἷµα γίνεται ταῦτα, ὥστε ἢ ὅλως οὐ γίνεται περίτ- 
τωµα αὐτοῖς οὐδὲν ἢ ὀλίγον. Καὶ περὶ µὲν αἵµατος καὶ 
ἰχῶρος καὶ πιµελῆς καὶ στέατος, τί τέ ἐστιν ἕκαστον αὐτῶν 
καὶ διὰ τίνας αἰτίας, εἴρηται. 

 Ἔστι δὲ καὶ ὁ µυελὸς αἵµατός τις φύσις, καὶ οὐχ 
ὥσπερ οἴονταί τινες, τῆς γονῆς σπερµατικὴ δύναµις. ∆ηλοῖ 
δ' ἐν τοῖς νέοις πάµπαν· ἅτε γὰρ ἐξ αἵµατος συνεστώτων 
τῶν µορίων καὶ τῆς τροφῆς οὔσης τοῖς ἐµβρύοις αἵµατος, 
καὶ ἐν τοῖς ὀστοῖς ὁ µυελὸς αἱµατώδης ἐστίν· αὐξανοµένων 
δὲ καὶ πεττοµένων, καθάπερ καὶ τὰ µόρια µεταβάλλει 
καὶ τὰ σπλάγχνα τὰς χρόας (ὑπερβολῇ γὰρ αἱµατῶδες   
καὶ τῶν σπλάγχνων ἕκαστόν ἐστιν ἔτι νέων ὄντων), οὕτω καὶ 
ὁ µυελός· καὶ τῶν µὲν πιµελωδῶν λιπαρὸς καὶ πιµελῇ 
ὅµοιος, ὅσοις δὲ µὴ πιµελῇ ὅµοιος ἀλλὰ στέαρ γίνεται τὸ 
αἷµα πεττόµενον, τούτοις δὲ στεατώδης. ∆ιὸ τοῖς µὲν κερα- 
τοφόροις καὶ µὴ ἀµφώδουσι στεατώδης, τοῖς δ' ἀµφώδουσι 
καὶ πολυσχιδέσι πιµελώδης. Ἥκιστα δὲ τοιοῦτος ὁ ῥαχίτης 
ἐστὶ µυελὸς διὰ τὸ δεῖν αὐτὸν εἶναι συνεχῆ καὶ διέχειν διὰ 
πάσης τῆς ῥάχεως διῃρηµένης κατὰ τοὺς σφονδύλους· λι- 
παρὸς δ' ὢν ἢ στεατώδης οὐκ ἂν ὁµοίως ἦν συνεχής, ἀλλ' ἢ 
θραυστὸς ἢ ὑγρός. Ἔνια δ' οὐκ ἔχει τῶν ζῴων ὡς ἀξίως εἰ- 
πεῖν µυελόν, ὅσων τὰ ὀστᾶ ἰσχυρὰ καὶ πυκνά, οἷον τὰ τοῦ 
λέοντος· τούτου γὰρ τὰ ὀστᾶ, διὰ τὸ πάµπαν ἄσηµον ἔχειν, 
δοκεῖ οὐκ ἔχειν ὅλως µυελόν. Ἐπεὶ δὲ τὴν µὲν τῶν ὀστῶν 
ἀνάγκη φύσιν ὑπάρχειν τοῖς ζῴοις, ἢ τὸ ἀνάλογον τοῖς 

ὀστοῖς, οἷον τοῖς ἐνύδροις τὴν ἄκανθαν, ἀναγκαῖον ἐνίοις ὑπάρ- 
χειν καὶ µυελόν, ἐµπεριλαµβανοµένης τῆς τροφῆς ἐξ ἧς 
γίνεται τὰ ὀστᾶ. Ὅτι δ' ἡ τροφὴ πᾶσιν αἷµα, εἴρηται πρότε- 



ρον. Εὐλόγως δὲ καὶ στεατώδεις οἱ µυελοὶ καὶ πιµελώδεις 
εἰσίν· διὰ γὰρ τὴν ἀλέαν τὴν γινοµένην ὑπὸ τοῦ περιέχεσθαι 
τοῖς ὀστοῖς πέττεται τὸ αἷµα, ἡ δὲ καθ' αὑτὸ πέψις αἵ- 
µατος στέαρ καὶ πιµελή ἐστιν. Καὶ ἐν τοῖς δὴ τὰ ὀστᾶ 
πυκνὰ ἔχουσι καὶ ἰσχυρὰ εὐλόγως ἐν τοῖς µὲν οὐκ ἔνεστι, 
τοῖς δ' ὀλίγος ἔνεστιν· εἰς γὰρ τὰ ὀστᾶ ἀναλίσκεται ἡ 
τροφή. Ἐν δὲ τοῖς µὴ ἔχουσιν ὀστᾶ ἀλλ' ἄκανθαν ὁ ῥαχίτης 
µόνος ἐστὶ µυελός· ὀλίγαιµά τε γὰρ φύσει ὑπάρχει ὄντα,   
καὶ κοίλη ἄκανθα µόνον ἡ τῆς ῥάχεώς ἐστιν. ∆ιὸ ἐν ταύτῃ 
ἐγγίνεται· µόνη τε γὰρ ἔχει χώραν, καὶ µόνη δεῖται συν- 
δέσµου διὰ τὰς διαλήψεις. ∆ιὸ καὶ ὁ ἐνταῦθα µυελός, ὥς- 
περ εἴρηται, ἀλλοιότερός ἐστιν· διὰ τὸ ἀντὶ περόνης γὰρ 
γίνεσθαι γλίσχρος καὶ νευρώδης ἐστίν, ἵν' ἔχῃ τάσιν. ∆ιὰ 
τί µὲν οὖν µυελὸν ἔχει τὰ ζῷα τὰ ἔχοντα µυελόν, εἴρη- 
ται· καὶ τί ἐστιν ὁ µυελός, ἐκ τούτων φανερόν, ὅτι τῆς αἱ- 
µατικῆς τροφῆς τῆς εἰς ὀστᾶ καὶ ἄκανθαν µεριζοµένης ἐστὶ 
τὸ ἐµπεριλαµβανόµενον περίττωµα πεφθέν. 
 Περὶ δ' ἐγκεφάλου σχεδόν ἐστιν ἐχόµενον εἰπεῖν· πολ- 

λοῖς γὰρ καὶ ὁ ἐγκέφαλος δοκεῖ µυελὸς εἶναι καὶ ἀρχὴ 
τοῦ µυελοῦ διὰ τὸ συνεχῆ τὸν ῥαχίτην αὐτῷ ὁρᾶν µυελόν. 
Ἔτι δὲ πᾶν τοὐναντίον αὐτῷ τὴν φύσιν ὡς εἰπεῖν· ὁ µὲν γὰρ 
ἐγκέφαλος ψυχρότατον τῶν ἐν τῷ σώµατι µορίων, ὁ δὲ 
µυελὸς θερµὸς τὴν φύσιν· δηλοῖ δ' ἡ λιπαρότης αὐτοῦ καὶ 
τὸ πῖον. ∆ιὸ καὶ συνεχὴς ὁ ῥαχίτης τῷ ἐγκεφάλῳ ἐστίν· 
ἀεὶ γὰρ ἡ φύσις µηχανᾶται πρὸς τὴν ἑκάστου ὑπερβολὴν 
βοήθειαν τὴν τοῦ ἐναντίου παρεδρίαν, ἵνα ἀνισάζῃ τὴν θατέρου 
ὑπερβολὴν θάτερον. Ὅτι µὲν οὖν ὁ µυελὸς θερµόν ἐστι, δῆλον 
ἐκ πολλῶν· ἡ δὲ τοῦ ἐγκεφάλου ψυχρότης φανερὰ µὲν καὶ 
κατὰ τὴν θίξιν, ἔτι δ' ἀναιµότατον τῶν ὑγρῶν τῶν ἐν τῷ 
σώµατι πάντων (οὐδ' ὁτιοῦν γὰρ αἵµατος ἔχει ἐν αὑτῷ) καὶ 
αὐχµηρότατον. Ἔστι δ' οὔτε περίττωµα οὔτε τῶν συνεχῶν 
µορίων, ἀλλὰ ἴδιος ἡ φύσις, καὶ εὐλόγως τοιαύτη. Ὅτι µὲν 
οὖν οὐκ ἔχει συνέχειαν οὐδεµίαν πρὸς τὰ αἰσθητικὰ µόρια, δῆ- 
λον µὲν καὶ διὰ τῆς ὄψεως, ἔτι δὲ µᾶλλον τῷ µηδεµίαν 
ποιεῖν αἴσθησιν θιγγανόµενος, ὥσπερ οὐδὲ τὸ αἷµα οὐδὲ τὸ   
περίττωµα τῶν ζῴων. Ὑπάρχει δ' ἐν τοῖς ζῴοις πρὸς τὴν τῆς 
φύσεως ὅλης σωτηρίαν. Οἱ µὲν γὰρ τοῦ ζῴου τὴν ψυχὴν τι- 
θέασι πῦρ ἢ τοιαύτην τινὰ δύναµιν φορτικῶς τιθέντες· βέλ- 
τιον δ' ἴσως φάναι ἐν τοιούτῳ τινὶ σώµατι συνεστάναι. Τούτου 

δ' αἴτιον ὅτι τοῖς τῆς ψυχῆς ἔργοις ὑπηρετικώτατον τῶν 
σωµάτων τὸ θερµόν ἐστιν· τὸ τρέφειν γὰρ καὶ κινεῖν ψυχῆς 
ἔργον ἐστί, ταῦτα δὲ διὰ ταύτης µάλιστα γίνεται τῆς δυνά- 
µεως. Ὅµοιον οὖν τὸ τὴν ψυχὴν εἶναι φάναι πῦρ, καὶ τὸ 



πρίονα ἢ τρύπανον τὸν τέκτονα ἢ τὴν τεκτονικήν, ὅτι τὸ ἔρ- 
γον περαίνεται ἐγγὺς ἀλλήλων οὖσιν. Ὅτι µὲν οὖν θερµότητος 
τὰ ζῷα µετέχειν ἀναγκαῖον, δῆλον ἐκ τούτων. 
                       Ἐπεὶ δ' ἅ- 
παντα δεῖται τῆς ἐναντίας ῥοπῆς, ἵνα τυγχάνῃ τοῦ µετρίου 
καὶ τοῦ µέσου (τὴν γὰρ οὐσίαν ἔχει τοῦτο καὶ τὸν λόγον, τῶν 
δ' ἄκρων ἑκάτερον οὐκ ἔχει χωρίς), διὰ ταύτην τὴν αἰτίαν 
πρὸς τὸν τῆς καρδίας τόπον καὶ τὴν ἐν αὐτῇ θερµότητα µε- 
µηχάνηται τὸν ἐγκέφαλον ἡ φύσις, καὶ τούτου χάριν ὑπάρ- 
χει τοῦτο τὸ µόριον τοῖς ζῴοις, τὴν φύσιν ἔχον κοινὴν ὕδα- 
τος καὶ γῆς. Καὶ διὰ τοῦτο τὰ ἔναιµα ἔχει πάντα ἐγκέφα- 
λον, τῶν δ' ἄλλων οὐδὲν ὡς εἰπεῖν, πλὴν ὅτι κατὰ τὸ ἀνά- 
λογον, οἷον ὁ πολύπους· ὀλιγόθερµα γὰρ πάντα διὰ τὴν 
ἀναιµίαν. Ὁ µὲν οὖν ἐγκέφαλος εὔκρατον ποιεῖ τὴν ἐν τῇ 
καρδίᾳ θερµότητα καὶ ζέσιν· ἵνα δὲ καὶ τοῦτο τὸ µόριον 
τυγχάνῃ µετρίας θερµότητος, ἀφ' ἑκατέρας τῆς φλεβός, 
τῆς τε µεγάλης καὶ τῆς καλουµένης ἀορτῆς, τελευτῶσιν αἱ 

φλέβες εἰς τὴν µήνιγγα τὴν περὶ τὸν ἐγκέφαλον. Πρὸς δὲ 
τὸ τῇ θερµότητι µὴ βλάπτειν, ἀντὶ µὲν µεγάλων ὀλίγων   
πυκναὶ καὶ λεπταὶ φλέβες περιέχουσιν αὐτόν, ἀντὶ δὲ πολ- 
λοῦ καὶ παχέος αἵµατος λεπτὸν καὶ καθαρόν. ∆ιὸ καὶ τὰ 
ῥεύµατα τοῖς σώµασιν ἐκ τῆς κεφαλῆς ἐστι τὴν ἀρχήν, 
ὅσοις ἂν ᾖ τὰ περὶ τὸν ἐγκέφαλον ψυχρότερα τῆς συµµέ- 
τρου κράσεως· ἀναθυµιωµένης γὰρ διὰ τῶν φλεβῶν ἄνω τῆς 
τροφῆς τὸ περίττωµα ψυχόµενον διὰ τὴν τοῦ τόπου τού- 
του δύναµιν ῥεύµατα ποιεῖ φλέγµατος καὶ ἰχῶρος. ∆εῖ δὲ λα- 
βεῖν, ὡς µεγάλῳ παρεικάζοντα µικρόν, ὁµοίως συµβαίνειν 
ὥσπερ τὴν τῶν ὑετῶν γένεσιν· ἀναθυµιωµένης γὰρ ἐκ τῆς 
γῆς τῆς ἀτµίδος καὶ φεροµένης ὑπὸ τοῦ θερµοῦ πρὸς τὸν ἄνω 
τόπον, ὅταν ἐν τῷ ὑπὲρ τῆς γῆς γένηται ἀέρι ὄντι ψυχρῷ, 
συνίσταται πάλιν εἰς ὕδωρ διὰ τὴν ψύξιν καὶ ῥεῖ κάτω πρὸς 
τὴν γῆν. Ἀλλὰ περὶ µὲν τούτων ἐν ταῖς τῶν νόσων ἀρχαῖς 
ἁρµόττει λέγειν, ἐφ' ὅσον τῆς φυσικῆς φιλοσοφίας ἐστὶν 
εἰπεῖν περὶ αὐτῶν· ποιεῖ δὲ καὶ τὸν ὕπνον τοῖς ζῴοις τοῦτο 
τὸ µόριον τοῖς ἔχουσιν ἐγκέφαλον, τοῖς δὲ µὴ ἔχουσι τὸ ἀνά- 
 
λογον. Καταψῦχον γὰρ τὴν ἀπὸ τῆς τροφῆς τοῦ αἵµατος 
ἐπίρρυσιν, ἢ καὶ διά τινας ὁµοίας αἰτίας ἄλλας, βαρύνει 

τε τὸν τόπον (διὸ τὴν κεφαλὴν καρηβαροῦσιν οἱ ὑπνώσσον- 
τες) καὶ κάτω ποιεῖ τὸ θερµὸν ὑποφεύγειν µετὰ τοῦ αἵµα- 
τος. ∆ιὸ πλεῖον ἀθροιζόµενον ἐπὶ τὸν κάτω τόπον ἀπεργάζε- 
ται τὸν ὕπνον, καὶ τὸ δύνασθαι ἑστάναι ὀρθὰ ἀφαιρεῖται, 
ὅσα τῶν ζῴων ὀρθὰ τὴν φύσιν ἐστί, τῶν δ' ἄλλων τὴν ὀρθό- 



τητα τῆς κεφαλῆς· περὶ ὧν εἴρηται καθ' αὑτὰ ἔν τε τοῖς 
περὶ αἰσθήσεως καὶ περὶ ὕπνου διωρισµένοις. 
                      Ὅτι δ' ἐστὶν ὁ 
ἐγκέφαλος κοινὸς ὕδατος καὶ γῆς, δηλοῖ τὸ συµβαῖνον περὶ 
αὐτόν· ἑψόµενος γὰρ γίνεται ξηρὸς καὶ σκληρός, καὶ λεί-   
πεται τὸ γεῶδες ἐξατµισθέντος τοῦ ὕδατος ὑπὸ τῆς θερµό- 
τητος, ὥσπερ τὰ τῶν χεδρόπων ἑψήµατα καὶ τῶν ἄλλων 
καρπῶν, διὰ τὸ γῆς εἶναι τὸ πλεῖστον µέρος, ἐξιόντος τοῦ 
µιχθέντος ὑγροῦ· καὶ γὰρ ταῦτα γίνεται σκληρὰ καὶ γεηρὰ 
πάµπαν. Ἔχει δὲ τῶν ζῴων ἐγκέφαλον πλεῖστον ἄνθρωπος 
ὡς κατὰ µέγεθος, καὶ τῶν ἀνθρώπων οἱ ἄρρενες τῶν θη- 
λειῶν· καὶ γὰρ τὸν περὶ τὴν καρδίαν καὶ τὸν πλεύµονα τό- 
πον θερµότατον καὶ ἐναιµότατον. ∆ιὸ καὶ µόνον ἐστὶ τῶν 
ζῴων ὀρθόν· ἡ γὰρ τοῦ θερµοῦ φύσις ἐνισχύουσα ποιεῖ τὴν 
αὔξησιν ἀπὸ τοῦ µέσου κατὰ τὴν αὑτῆς φοράν. Πρὸς οὖν πολ- 
λὴν θερµότητα ἀντίκειται πλείων ὑγρότης καὶ ψυχρότης, καὶ 

διὰ τὸ πλῆθος ὀψιαίτατα πήγυνται τὸ περὶ τὴν κεφαλὴν 
ὀστοῦν, ὃ καλοῦσι βρέγµα τινές, διὰ τὸ πολὺν χρόνον τὸ θερ- 
µὸν ἀπατµίζειν· τῶν δ' ἄλλων οὐδενὶ τοῦτο συµβαίνει τῶν 
ἐναίµων ζῴων. Καὶ ῥαφὰς δὲ πλείστας ἔχει περὶ τὴν κε- 
φαλήν, καὶ τὸ ἄρρεν πλείους τῶν θηλειῶν, διὰ τὴν αὐτὴν 
αἰτίαν, ὅπως ὁ τόπος εὔπνους ᾖ, καὶ µᾶλλον ὁ πλείων ἐγ- 
κέφαλος· ὑγραινόµενος γὰρ ἢ ξηραινόµενος µᾶλλον οὐ ποιή- 
σει τὸ αὑτοῦ ἔργον, ἀλλ' ἢ οὐ ψύξει ἢ πήξει, ὥστε νόσους καὶ 
παρανοίας ποιεῖν καὶ θανάτους· τὸ γὰρ ἐν τῇ καρδίᾳ θερ- 
µὸν καὶ ἡ ἀρχὴ συµπαθέστατόν ἐστι καὶ ταχεῖαν ποιεῖται 
τὴν αἴσθησιν µεταβάλλοντός τι καὶ πάσχοντος τοῦ περὶ τὸν 
ἐγκέφαλον αἵµατος. 
  Περὶ µὲν οὖν τῶν συµφύτων τοῖς ζῴοις ὑγρῶν σχεδὸν 
εἴρηται περὶ πάντων· τῶν δ' ὑστερογενῶν τά τε περιττώµατα 
τῆς τροφῆς ἐστι, τό τε τῆς κύστεως ὑπόστηµα καὶ τὸ τῆς 
κοιλίας, καὶ παρὰ ταῦτα γονὴ καὶ γάλα τοῖς πεφυκόσιν 
ἔχειν ἕκαστα τούτων. Τὰ µὲν οὖν τῆς τροφῆς περιττώµατα   
περὶ τὴν τῆς τροφῆς σκέψιν καὶ θεωρίαν οἰκείους ἔχει τοὺς 
λόγους, τίσι τε τῶν ζῴων ὑπάρχει καὶ διὰ τίνας αἰτίας, 
τὰ δὲ περὶ σπέρµατος καὶ γάλακτος ἐν τοῖς περὶ γενέ- 
σεως· τὸ µὲν γὰρ ἀρχὴ γενέσεως αὐτῶν ἐστι, τὸ δὲ χάριν 

γενέσεως. 
 Περὶ δὲ τῶν ἄλλων µορίων τῶν ὁµοιοµερῶν σκεπτέον, 
καὶ πρῶτον περὶ σαρκὸς ἐν τοῖς ἔχουσι σάρκας, ἐν δὲ τοῖς 
ἄλλοις τὸ ἀνάλογον· τοῦτο γὰρ ἀρχὴ καὶ σῶµα καθ' αὑτὸ 
τῶν ζῴων ἐστίν. ∆ῆλον δὲ καὶ κατὰ τὸν λόγον· τὸ γὰρ ζῷον 
ὁριζόµεθα τῷ ἔχειν αἴσθησιν, πρῶτον δὲ τὴν πρώτην· αὕτη 



δ' ἐστὶν ἁφή, ταύτης δ' αἰσθητήριον τὸ τοιοῦτον µόριόν ἐστιν, 
ἤτοι τὸ πρῶτον, ὥσπερ ἡ κόρη τῆς ὄψεως, ἢ τὸ δι' οὗ συν- 
ειληµµένον, ὥσπερ ἂν εἴ τις προσλάβοι τῇ κόρῃ τὸ δια- 
φανὲς πᾶν. Ἐπὶ µὲν οὖν τῶν ἄλλων αἰσθήσεων ἀδύνατόν τε 
καὶ οὐδὲν προὔργου τοῦτ' ἦν ποιῆσαι τῇ φύσει, τὸ δ' ἁπτικὸν 
ἐξ ἀνάγκης· µόνον γὰρ ἢ µάλιστα τοῦτ' ἔστι σωµατῶδες τῶν 
αἰσθητηρίων. Κατὰ δὲ τὴν αἴσθησιν φανερὸν πάντα τἆλλα 
τούτου χάριν ὄντα, λέγω δ' οἷον ὀστᾶ καὶ δέρµα καὶ νεῦρα 
καὶ φλέβες, ἔτι δὲ τρίχες καὶ τὸ τῶν ὀνύχων γένος, καὶ 
εἴ τι τοιοῦτον ἕτερόν ἐστιν. Ἡ µὲν γὰρ τῶν ὀστῶν φύσις σωτη- 
ρίας ἕνεκεν µεµηχάνηται µαλακοῦ, σκληρὰ τὴν φύσιν οὖσα, 
ἐν τοῖς ἔχουσιν ὀστᾶ· ἐν δὲ τοῖς µὴ ἔχουσι τὸ ἀνάλογον, οἷον 
ἐν τοῖς ἰχθύσι τοῖς µὲν ἄκανθα τοῖς δὲ χόνδρος. Τὰ µὲν οὖν 
ἔχει τῶν ζῴων ἐντὸς τὴν τοιαύτην βοήθειαν, ἔνια δὲ τῶν 
ἀναίµων ἐκτὸς, ὥσπερ τῶν τε µαλακοστράκων ἕκαστον, 

οἷον καρκίνοι καὶ τὸ τῶν καράβων γένος, καὶ τὸ τῶν ὀστρακο-   
δέρµων ὡσαύτως, οἷον τὰ καλούµενα ὄστρεα· πᾶσι γὰρ τού- 
τοις τὸ µὲν σαρκῶδες ἐντός, τὸ δὲ συνέχον καὶ φυλάττον 
ἐκτὸς τὸ γεῶδές ἐστιν· πρὸς γὰρ τῇ φυλακῇ τῆς συνεχείας, 
τῷ ἔχειν ὀλίγον αὐτῶν τὴν φύσιν θερµὸν ἀναίµων ὄντων, 
οἷον πνιγεύς τις περικείµενον τὸ ὄστρακον φυλάττει τὸ ἐµ- 
πεπυρευµένον θερµόν. Ἡ δὲ χελώνη καὶ τὸ τῶν ἑµύδων γέ- 
νος ὁµοίως ἔχειν δοκεῖ τούτοις, ἕτερον ὂν γένος τούτων. Τὰ δ' 
ἔντοµα τῶν ζῴων καὶ τὰ µαλάκια τούτοις τ' ἐναντίως καὶ 
αὑτοῖς ἀντικειµένως συνέστηκεν· οὐδὲν γὰρ ὀστῶδες ἔχειν ἔοι- 
κεν οὐδὲ γεηρὸν ἀποκεκριµένον, ὅ τι καὶ ἄξιον εἰπεῖν, ἀλλὰ 
τὰ µὲν µαλάκια σχεδὸν ὅλα σαρκώδη καὶ µαλακά, πρὸς 
δὲ τὸ µὴ εὔφθαρτον εἶναι τὸ σῶµα αὐτῶν, καθάπερ τὰ 
σαρκώδη, µεταξὺ σαρκὸς καὶ νεύρου τὴν φύσιν ἔχει. Μαλα- 
κὸν µὲν γὰρ ὥσπερ σάρξ ἐστιν, ἔχει δὲ τάσιν ὥσπερ νεῦ- 
ρον· τὴν δὲ σχίσιν ἔχει τῆς σαρκὸς οὐ κατ' εὐθυωρίαν ἀλλὰ 
κατὰ κύκλους διαιρετήν· οὕτως γὰρ ἂν ἔχον χρησιµώτατον 
ἂν εἴη πρὸς τὴν ἰσχύν. Ὑπάρχει δ' ἐν αὐτοῖς καὶ τὸ ἀνά- 
λογον ταῖς τῶν ἰχθύων ἀκάνθαις, οἷον ἐν µὲν ταῖς σηπίαις 
τὸ καλούµενον σηπίον, ἐν δὲ ταῖς τευθίσι τὸ καλούµενον ξί- 
φος. Τὰ δ' αὖ τῶν πολυπόδων τοιοῦτον οὐδὲν ἔχει διὰ τὸ µι- 

κρὸν ἔχειν τὸ κύτος τὴν καλουµένην κεφαλήν, θάτερα δ' εὐ- 
µήκη. ∆ιὸ πρὸς τὴν ὀρθότητα αὐτῶν καὶ τὴν ἀκαµψίαν ὑπ- 
έγραψε ταῦτα ἡ φύσις, ὥσπερ τῶν ἐναίµων τοῖς µὲν ὀστοῦν 
τοῖς δ' ἄκανθαν. Τὰ δ' ἔντοµα τούτοις τ' ἐναντίως ἔχει καὶ 
τοῖς ἐναίµοις, καθάπερ εἴποµεν. Οὐδὲν γὰρ ἀφωρισµένον ἔχει   
σκληρόν, τὸ δὲ µαλακόν, ἀλλ' ὅλον τὸ σῶµα σκληρόν, 
σκληρότητα δὲ τοιαύτην, ὀστοῦ µὲν σαρκωδεστέραν, σαρκὸς δ' 



ὀστωδεστέραν καὶ γεωδεστέραν, πρὸς τὸ µὴ εὐδιαίρετον εἶναι 
τὸ σῶµα αὐτῶν. 
 Ἔχει δ' ὁµοίως ἥ τε τῶν ὀστῶν καὶ ἡ τῶν φλεβῶν φύ- 
σις. Ἑκατέρα γὰρ αὐτῶν ἀφ' ἑνὸς ἠργµένη συνεχής ἐστι, καὶ 
οὔτε ὀστοῦν ἐστιν καθ' αὑτὸ οὐδέν, ἀλλ' ἢ µόριον ὡς συν- 
εχοῦς ἢ ἁπτόµενον καὶ προσδεδεµένον, ἵνα χρῆται ἡ φύσις 
καὶ ὡς ἐνὶ καὶ συνεχεῖ καὶ ὡς δυσὶ καὶ διῃρηµένοις πρὸς 
τὴν κάµψιν. Ὁµοίως δὲ καὶ φλὲψ οὐδεµία αὐτὴ καθ' αὑτήν 
ἐστιν, ἀλλὰ πᾶσαι µόριον µιᾶς εἰσιν. Ὀστοῦν τε γὰρ εἴ τι κε- 
χωρισµένον ἦν, τό τ' ἔργον οὐκ ἂν ἐποίει οὗ χάριν ἡ τῶν ὀστῶν 
ἐστι φύσις (οὔτε γὰρ ἂν κάµψεως ἦν αἴτιον οὔτ' ὀρθότητος 
οὐδεµιᾶς µὴ συνεχὲς ὂν ἀλλὰ διαλεῖπον), ἔτι τ' ἔβλαπτεν 
ἂν ὥσπερ ἄκανθά τις ἢ βέλος ἐνὸν ταῖς σαρξίν. Εἴτε φλὲψ 
ἦν τις κεχωρισµένη καὶ µὴ συνεχὴς πρὸς τὴν ἀρχήν, οὐκ 

ἂν ἔσωζε τὸ ἐν αὑτῇ αἷµα· ἡ γὰρ ἀπ' ἐκείνης θερµότης 
κωλύει πήγνυσθαι, φαίνεται δὲ καὶ σηπόµενον τὸ χωριζό- 
µενον. Ἀρχὴ δὲ τῶν µὲν φλεβῶν ἡ καρδία, τῶν δ' ὀστῶν ἡ 
καλουµένη ῥάχις τοῖς ἔχουσιν ὀστᾶ πᾶσιν, ἀφ' ἧς συνεχὴς ἡ 
τῶν ἄλλων ὀστῶν ἐστι φύσις. 
             Ἡ γὰρ τὸ µῆκος καὶ τὴν ὀρθότητα 
συνέχουσα τῶν ζῴων ἡ ῥάχις ἐστίν. Ἐπεὶ δ' ἀνάγκη κινουµένου 
τοῦ ζῴου κάµπτεσθαι τὸ σῶµα, µία µὲν διὰ τὴν συνέχειάν 
ἐστι, πολυµερὴς δὲ τῇ διαιρέσει τῶν σπονδύλων. Ἐκ δὲ ταύ- 
της τοῖς ἔχουσι κῶλα συνεχῆ πρὸς αὐτήν, τὰ τούτων ὀστᾶ   
τῶν ἁρµονιῶν ἐστιν, ᾗ µὲν ἔχει τὰ κῶλα κάµψιν, συνδεδε- 
µένα τε νεύροις, καὶ τῶν ἐσχάτων συναρµοττόντων τοῦ µὲν 
ὄντος κοίλου τοῦ δὲ περιφεροῦς, ἢ καὶ ἀµφοτέρων κοίλων, ἐν 
 
µέσῳ δὲ περιειληφότων, οἷον γόµφον, ἀστράγαλον, ἵνα γί- 
γνηται κάµψις καὶ ἔκτασις· ἄλλως γὰρ ἢ ὅλως ἀδύνα- 
τον, ἢ οὐ καλῶς ἂν ἐποίουν τὴν τοιαύτην κίνησιν. Ἔνια δ' 
αὐτῶν ὁµοίαν ἔχοντα τὴν ἀρχὴν τὴν θατέρου τῇ τελευτῇ 
θατέρου, συνδέδεται νεύροις. Καὶ χονδρώδη δὲ µόρια µεταξὺ 
τῶν κάµψεών εἰσιν, οἷον στοιβή, πρὸς τὸ ἄλληλα µὴ τρί- 
βειν. 

  Περὶ δὲ τὰ ὀστᾶ αἱ σάρκες περιπεφύκασι, προσει- 
ληµµέναι λεπτοῖς καὶ ἰνώδεσι δεσµοῖς, ὧν ἕνεκεν τὸ τῶν 
ὀστῶν ἐστι γένος. Ὥσπερ γὰρ οἱ πλάττοντες ἐκ πηλοῦ ζῷον 
ἤ τινος ἄλλης ὑγρᾶς συστάσεως ὑφιστᾶσι τῶν στερεῶν τι 
σωµάτων, εἶθ' οὕτω περιπλάττουσι, τὸν αὐτὸν τρόπον ἡ φύ- 
σις δεδηµιούργηκεν ἐκ τῶν σαρκῶν τὸ ζῷον. Τοῖς µὲν οὖν ἄλ- 
λοις ὕπεστιν ὀστᾶ τοῖς σαρκώδεσι µορίοις, τοῖς µὲν κινουµέ- 
νοις διὰ κάµψιν τούτου χάριν, τοῖς δ' ἀκινήτοις φυλακῆς 



ἕνεκεν, οἷον αἱ συγκλείουσαι πλευραὶ τὸ στῆθος σωτηρίας 
χάριν τῶν περὶ τὴν καρδίαν σπλάγχνων· τὰ δὲ περὶ τὴν 
κοιλίαν ἀνόστεα πᾶσιν, ὅπως µὴ κωλύῃ τὴν ἀνοίδησιν τὴν 
ἀπὸ τῆς τροφῆς γινοµένην τοῖς ζῴοις ἐξ ἀνάγκης καὶ τοῖς 
θήλεσι τὴν ἐν αὐτοῖς τῶν ἐµβρύων αὔξησιν. Τὰ µὲν οὖν 
ζῳοτόκα τῶν ζῴων καὶ ἐν αὑτοῖς καὶ ἐκτὸς παραπλησίαν 
ἔχει τὴν τῶν ὀστῶν δύναµιν καὶ ἰσχυράν. Πολὺ γὰρ µείζω 
πάντα τὰ τοιαῦτα τῶν µὴ ζῳοτόκων ὡς κατὰ λόγον εἰπεῖν 
τῶν σωµάτων· ἐνιαχοῦ γὰρ πολλὰ γίνεται µεγάλα τῶν   
ζῳοτόκων, οἷον ἐν Λιβύῃ καὶ τοῖς τόποις τοῖς θερµοῖς καὶ 
τοῖς ξηροῖς. Τοῖς δὲ µεγάλοις ἰσχυροτέρων δεῖ τῶν ὑπερει- 
σµάτων καὶ µειζόνων καὶ σκληροτέρων, καὶ τούτων αὐτῶν 
τοῖς βιαστικωτέροις. ∆ιὸ τὰ τῶν ἀρρένων σκληρότερα ἢ τὰ 

τῶν θηλειῶν, καὶ τὰ τῶν σαρκοφάγων (ἡ τροφὴ γὰρ διὰ 
µάχης τούτοις), ὥσπερ τὰ τοῦ λέοντος· οὕτω γὰρ ἔχει ταῦτα 
σκληρὰν τὴν φύσιν ὥστ' ἐξάπτεσθαι τυπτοµένων καθάπερ 
ἐκ λίθων πῦρ. Ἔχει δὲ καὶ ὁ δελφὶς οὐκ ἀκάνθας ἀλλ' ὀστᾶ· 
ζῳοτόκος γάρ ἐστιν. Τοῖς δ' ἐναίµοις µὲν µὴ ζῳοτόκοις δὲ 
παραλλάττει κατὰ µικρὸν ἡ φύσις, οἷον τοῖς ὄρνισιν ὀστᾶ 
µέν, ἀσθενέστερα δέ. Τῶν δ' ἰχθύων τοῖς µὲν ᾠοτόκοις ἄκαν- 
θα, καὶ τοῖς ὄφεσιν ἀκανθώδης ἐστὶν ἡ τῶν ὀστῶν φύσις, 
πλὴν τοῖς λίαν µεγάλοις· τούτοις δέ, δι' ἅπερ καὶ τοῖς ζῳο- 
τόκοις, πρὸς τὴν ἰσχὺν ἰσχυροτέρων δεῖ τῶν στερεωµάτων. 
 Τὰ δὲ καλούµενα σελάχη χονδράκανθα τὴν φύσιν ἐστίν· 
ὑγροτέραν τε γὰρ ἀναγκαῖον αὐτῶν εἶναι τὴν κίνησιν, ὥστε 
δεῖ καὶ τὴν τῶν ἐρεισµάτων µὴ κραῦρον εἶναι ἀλλὰ µαλα- 
κωτέραν, καὶ τὸ γεῶδες εἰς τὸ δέρµα πᾶν ἀνήλωκεν ἡ φύ- 
σις· ἅµα δὲ τὴν αὐτὴν ὑπεροχὴν εἰς πολλοὺς τόπους ἀδυνα- 
τεῖ διανέµειν ἡ φύσις. Ἔνεστι δὲ καὶ ἐν τοῖς ζῳοτόκοις πολλὰ 
τῶν ὀστῶν χονδρώδη, ἐν ὅσοις συµφέρει µαλακὸν εἶναι καὶ 
µυξῶδες τὸ στερεὸν διὰ τὴν σάρκα τὴν περικειµένην, οἷον 
συµβέβηκε περί τε τὰ ὦτα καὶ τοὺς µυκτῆρας· θραύεται 
γὰρ τὰ κραῦρα ταχέως ἐν τοῖς ἀπέχουσιν. Ἡ δὲ φύσις ἡ 
αὐτὴ χόνδρου καὶ ὀστοῦ ἐστι, διαφέρει δὲ τῷ µᾶλλον καὶ ἧτ- 

τον· διὸ καὶ οὐδέτερον αὐξάνεται ἀποκοπέν. Οἱ µὲν οὖν ἐν τοῖς   
πεζοῖς ἀµύελοι χόνδροι κεχωρισµένῳ µυελῷ· τὸ γὰρ χω- 
ριζόµενον εἰς ἅπαν µεµιγµένον µαλακὴν ποιεῖ καὶ ζυµώδη 
τὴν τοῦ χόνδρου σύστασιν. Ἐν δὲ τοῖς σελάχεσιν ἡ ῥάχις χον- 
δρώδης µέν ἐστιν, ἔχει δὲ µυελόν· ἀντ' ὀστοῦ γὰρ αὐτοῖς ὑπ- 
άρχει τοῦτο τὸ µόριον. 
          Σύνεγγυς δὲ κατὰ τὴν ἁφήν ἐστι τοῖς 
ὀστοῖς καὶ τὰ τοιάδε τῶν µορίων οἷον ὄνυχές τε καὶ ὁπλαὶ 
καὶ χηλαὶ καὶ κέρατα καὶ ῥύγχη τὰ τῶν ὀρνίθων. Πάντα 



δὲ ταῦτα βοηθείας ἔχουσι χάριν τὰ ζῷα· τὰ γὰρ ἐξ αὐ- 
τῶν συνεστηκότα ὅλα καὶ συνώνυµα τοῖς µορίοις, οἷον ὁπλή 
τε ὅλη καὶ κέρας ὅλον, µεµηχάνηται πρὸς τὴν σωτηρίαν 
ἑκάστοις. Ἐν τούτῳ δὲ τῷ γένει καὶ ἡ τῶν ὀδόντων ἐστὶ φύσις, 
τοῖς µὲν ὑπάρχουσα πρὸς ἓν ἔργον τὴν τῆς τροφῆς ἐργασίαν, 
τοῖς δὲ πρός τε τοῦτο καὶ πρὸς ἀλκήν, οἷον τοῖς καρχαρό- 
δουσι καὶ χαυλιόδουσι πᾶσιν. Ἐξ ἀνάγκης δὲ πάντα ταῦτα 
γεώδη καὶ στερεὰν ἔχει τὴν φύσιν· ὅπλου γὰρ αὕτη δύνα- 
µις. ∆ιὸ καὶ πάντα τὰ τοιαῦτα µᾶλλον ἐν τοῖς τετράποσιν 
ὑπάρχει ζῴοις τῶν ζῳοτόκων, διὰ τὸ γεωδεστέραν ἔχειν 
πάντα τὴν σύστασιν ἢ τὸ τῶν ἀνθρώπων γένος. 
                        Ἀλλὰ καὶ 

περὶ τούτων καὶ τῶν ἐχοµένων, οἷον δέρµατος καὶ κύστεως 
καὶ ὑµένος καὶ τριχῶν καὶ πτερῶν καὶ τῶν ἀνάλογον τούτοις 
καὶ εἴ τι τοιοῦτόν ἐστι µέρος, ὕστερον ἅµα τοῖς ἀνοµοιοµερέσι 
θεωρητέον τὴν αἰτίαν αὐτῶν, καὶ τίνος ἕνεκεν ὑπάρχει τοῖς 
ζῴοις ἕκαστον· ἐκ τῶν ἔργων γὰρ γνωρίζειν, ὥσπερ κἀκεῖνα, 
καὶ ταῦτα ἀναγκαῖον ἂν εἴη. Ἀλλ' ὅτι συνώνυµα τοῖς ὅλοις 
τὰ µέρη, τὴν τάξιν ἀπέλαβεν ἐν τοῖς ὁµοιοµερέσι νῦν, Εἰσὶ   
δ' ἀρχαὶ πάντων τούτων τό τε ὀστοῦν καὶ ἡ σάρξ. Ἔτι δὲ 
περὶ γονῆς καὶ γάλακτος ἀπελίποµεν ἐν τῇ περὶ τῶν ὑγρῶν 
καὶ ὁµοιοµερῶν θεωρίᾳ· τοῖς γὰρ περὶ γενέσεως λόγοις ἁρ- 
µόττουσαν ἔχει τὴν σκέψιν· τὸ µὲν γὰρ αὐτῶν ἀρχή, τὸ δὲ 
τροφὴ τῶν γινοµένων ἐστίν. 
 Νῦν δὲ λέγωµεν οἷον ἀπ' ἀρχῆς πάλιν, ἀρξάµενοι 
πρῶτον ἀπὸ τῶν πρώτων. Πᾶσι γὰρ τοῖς ζῴοις τοῖς τε- 
λείοις δύο τὰ ἀναγκαιότατα µόριά ἐστιν, ᾗ τε δέχονται 
τὴν τροφὴν καὶ ᾗ τὸ περίττωµα ἀφήσουσιν· οὔτε γὰρ εἶναι 
οὔτε αὐξάνεσθαι ἐνδέχεται ἄνευ τροφῆς. Τὰ µὲν οὖν φυτά 
(καὶ γὰρ ταῦτα ζῆν φαµεν) τοῦ µὲν ἀχρήστου περιττώµα- 
τος οὐκ ἔχει τόπον· ἐκ τῆς γῆς γὰρ λαµβάνει πεπεµµέ- 
νην τὴν τροφήν, ἀντὶ δὲ τούτου προΐεται τὰ σπέρµατα καὶ 
τοὺς καρπούς. Τρίτον δὲ µέρος ἐν πᾶσίν ἐστι τὸ τούτων µέσον, 

ἐν ᾧ ἡ ἀρχή ἐστιν ἡ τῆς ζωῆς. Ἡ µὲν οὖν τῶν φυτῶν φύ- 
σις οὖσα µόνιµος οὐ πολυειδής ἐστι τῶν ἀνοµοιοµερῶν· 
πρὸς γὰρ ὀλίγας πράξεις ὀλίγων ὀργάνων ἡ χρῆσις· διὸ θεωρη- 
τέον καθ' αὑτὰ περὶ τῆς ἰδέας αὐτῶν. Τὰ δὲ πρὸς τῷ ζῆν 
αἴσθησιν ἔχοντα πολυµορφοτέραν ἔχει τὴν ἰδέαν, καὶ τού- 
των ἕτερα πρὸ ἑτέρων µᾶλλον, καὶ πολυχουστέραν, ὅσων µὴ 
µόνον τοῦ ζῆν ἀλλὰ καὶ τοῦ εὖ ζῆν ἡ φύσις µετείληφεν. 
 Τοιοῦτο δ' ἐστὶ τὸ τῶν ἀνθρώπων γένος· ἢ γὰρ µόνον µετέχει 
τοῦ θείου τῶν ἡµῖν γνωρίµων ζῴων, ἢ µάλιστα πάντων. Ὥστε 
διά τε τοῦτο, καὶ διὰ τὸ γνώριµον εἶναι µάλιστ' αὐτοῦ τὴν 



τῶν ἔξωθεν µορίων µορφήν, περὶ τούτου λεκτέον πρῶτον. Εὐ- 
θὺς γὰρ καὶ τὰ φύσει µόρια κατὰ φύσιν ἔχει τούτῳ   
µόνῳ, καὶ τὸ τούτου ἄνω πρὸς τὸ τοῦ ὅλου ἔχει ἄνω· µόνον 
γὰρ ὀρθόν ἐστι τῶν ζῴων ἄνθρωπος. Τὸ µὲν οὖν ἔχειν τὴν 
κεφαλὴν ἄσαρκον ἐκ τῶν περὶ τὸν ἐγκέφαλον εἰρηµένων 
ἀναγκαῖον συµβέβηκεν. Οὐ γὰρ ὥσπερ τινὲς λέγουσιν, ὅτι εἰ 
σαρκώδης ἦν, µακροβιώτερον ἂν ἦν τὸ γένος· ἀλλ' εὐαι- 
σθησίας ἕνεκεν ἄσαρκον εἶναί φασιν· αἰσθάνεσθαι µὲν γὰρ 
τῷ ἐγκεφάλῳ, τὴν δ' αἴσθησιν οὐ προσίεσθαι τὰ µόρια τὰ 
σαρκώδη λίαν. Τούτων δ' οὐδέτερόν ἐστιν ἀληθές, ἀλλὰ πολύ- 
σαρκος µὲν ὁ τόπος ὢν ὁ περὶ τὸν ἐγκέφαλον τοὐναντίον ἂν 

ἀπειργάζετο οὗ ἕνεκα ὑπάρχει τοῖς ζῴοις ὁ ἐγκέφαλος 
(οὐ γὰρ ἂν ἐδύνατο καταψύχειν ἀλεαίνων αὐτὸς λίαν), 
τῶν τ' αἰσθήσεων οὐκ αἴτιος οὐδεµιᾶς, ὅς γε ἀναίσθητος καὶ 
αὐτός ἐστιν ὥσπερ ὁτιοῦν τῶν περιττωµάτων. Ἀλλ' οὐχ εὑρί- 
σκοντες διὰ τίνα αἰτίαν ἔνιαι τῶν αἰσθήσεων ἐν τῇ κεφαλῇ 
τοῖς ζῴοις εἰσί, τοῦτο δ' ὁρῶντες ἰδιαίτερον ὂν τῶν ἄλλων 
µορίων, ἐκ συλλογισµοῦ πρὸς ἄλληλα συνδυάζουσιν. 
                        Ὅτι µὲν 
οὖν ἀρχὴ τῶν αἰσθήσεών ἐστιν ὁ περὶ τὴν καρδίαν τόπος, διώ- 
 
ρισται πρότερον ἐν τοῖς περὶ αἰσθήσεως· καὶ διότι αἱ µὲν δύο 
φανερῶς ἠρτηµέναι πρὸς τὴν καρδίαν εἰσίν, ἥ τε τῶν ἁπτῶν 
καὶ ἡ τῶν χυµῶν, τῶν δὲ τριῶν ἡ µὲν τῆς ὀσφρήσεως µέ- 
ση, ἀκοὴ δὲ καὶ ὄψις µάλιστ' ἐν τῇ κεφαλῇ διὰ τὴν τῶν 
αἰσθητηρίων φύσιν εἰσί, καὶ τούτων ἡ ὄψις πᾶσιν, ἐπεὶ ἥ γ' 
ἀκοὴ καὶ ἡ ὄσφρησις ἐπὶ τῶν ἰχθύων καὶ τῶν τοιούτων ποιεῖ 
τὸ λεγόµενον φανερόν· ἀκούουσι µὲν γὰρ καὶ ὀσφραίνονται, 
αἰσθητήριον δ' οὐδὲν ἔχουσι φανερὸν ἐν τῇ κεφαλῇ τούτων τῶν 
αἰσθητῶν. Ἡ δ' ὄψις πᾶσι τοῖς ἔχουσιν εὐλόγως ἐστὶ περὶ τὸν   
ἐγκέφαλον· ὁ µὲν γὰρ ὑγρὸς καὶ ψυχρός, ἡ δ' ὕδωρ τὴν 
φύσιν ἐστίν· τοῦτο γὰρ τῶν διαφανῶν εὐφυλακτότατόν ἐστιν. 

Ἔτι δὲ τὰς ἀκριβεστέρας τῶν αἰσθήσεων διὰ τῶν καθαρώτερον 
ἐχόντων τὸ αἷµα µορίων ἀναγκαῖον ἀκριβεστέρας γίνεσθαι· 
ἐκκόπτει γὰρ ἡ τῆς ἐν τῷ αἵµατι θερµότητος κίνησις τὴν 
αἰσθητικὴν ἐνέργειαν· διὰ ταύτας τὰς αἰτίας ἐν τῇ κεφαλῇ 
τούτων τὰ αἰσθητήριά ἐστιν. Οὐ µόνον δ' ἐστὶ τὸ ἔµπροσθεν ἄσαρ- 
κον, ἀλλὰ καὶ τὸ ὄπισθεν τῆς κεφαλῆς, διὰ τὸ πᾶσι τοῖς ἔχου- 
σιν αὐτὴν ὀρθότατον δεῖν εἶναι τοῦτο τὸ µόριον· οὐδὲν γὰρ ὀρ- 
θοῦσθαι δύναται φορτίον ἔχον, ἦν δ' ἂν τοιοῦτον, εἰ σεσαρκω- 
µένην εἶχε τὴν κεφαλήν. Ἧι καὶ δῆλον ὅτι οὐ τῆς τοῦ ἐγκε- 
φάλου αἰσθήσεως χάριν ἄσαρκος ἡ κεφαλή ἐστιν· τὸ γὰρ 
ὄπισθεν οὐκ ἔχει ἐγκέφαλον, ἄσαρκον δ' ὁµοίως. Ἔχει δὲ 



καὶ τὴν ἀκοὴν εὐλόγως ἔνια τῶν ζῴων ἐν τῷ τόπῳ τῷ περὶ 
τὴν κεφαλήν· τὸ γὰρ κενὸν καλούµενον ἀέρος πλῆρές ἐστι, 
τὸ δὲ τῆς ἀκοῆς αἰσθητήριον ἀέρος εἶναί φαµεν. Ἐκ µὲν οὖν 
τῶν ὀφθαλµῶν οἱ πόροι φέρουσιν εἰς τὰς περὶ τὸν ἐγκέφα- 
λον φλέβας· πάλιν δ' ἐκ τῶν ὤτων ὡσαύτως πόρος εἰς τοὔ- 
πισθεν συνάπτει. Ἔστι δ' οὔτ' ἄναιµον οὐδὲν αἰσθητικὸν οὔτε τὸ 
αἷµα, ἀλλὰ τῶν ἐκ τούτου τι. ∆ιόπερ οὐδὲν ἐν τοῖς ἐναίµοις 
ἄναιµον αἰσθητικόν, οὐδ' αὐτὸ τὸ αἷµα· οὐδὲν γὰρ τῶν ζῴων 
µόριον. Ἔχει δ' ἐν τῷ ἔµπροσθεν τὸν ἐγκέφαλον πάντα τὰ 
ἔχοντα τοῦτο τὸ µόριον, διὰ τὸ ἔµπροσθεν εἶναι ἐφ' ὃ αἰ- 

σθάνεται, τὴν δ' αἴσθησιν ἀπὸ τῆς καρδίας, ταύτην δ' εἶναι 
ἐν τοῖς ἔµπροσθεν, καὶ τὸ αἰσθάνεσθαι διὰ τῶν ἐναίµων γί- 
νεσθαι µορίων, φλεβῶν δ' εἶναι κενὸν τὸ ὄπισθεν κύτος. Τέτα- 
κται δὲ τὸν τρόπον τοῦτον τὰ αἰσθητήρια τῇ φύσει καλῶς, 
τὰ µὲν τῆς ἀκοῆς ἐπὶ µέσης τῆς περιφερείας (ἀκούει γὰρ οὐ   
µόνον κατ' εὐθυωρίαν ἀλλὰ πάντοθεν), ἡ δ' ὄψις εἰς τὸ ἔµ- 
προσθεν (ὁρᾷ γὰρ κατ' εὐθυωρίαν, ἡ δὲ κίνησις εἰς τὸ ἔµ- 
προσθεν, προορᾶν δὲ δεῖ ἐφ' ὃ ἡ κίνησις). Ἡ δὲ τῆς ὀσφρή- 
σεως µεταξὺ τῶν ὀµµάτων εὐλόγως. ∆ιπλοῦν µὲν γάρ ἐστιν 
ἕκαστον τῶν αἰσθητηρίων διὰ τὸ διπλοῦν εἶναι τὸ σῶµα, τὸ 
µὲν δεξιὸν τὸ δ' ἀριστερόν. Ἐπὶ µὲν οὖν τῆς ἁφῆς τοῦτ' ἄδηλον· 
τούτου δ' αἴτιον ὅτι οὐκ ἔστι τὸ πρῶτον αἰσθητήριον ἡ σὰρξ καὶ 
τὸ τοιοῦτον µόριον, ἄλλ' ἐντός. Ἐπὶ δὲ τῆς γλώττης ἧττον 
µέν, µᾶλλον δ' ἢ ἐπὶ τῆς ἁφῆς· ἔστι γὰρ οἷον ἁφή τις καὶ 
αὕτη ἡ αἴσθησις. Ὅµως δὲ δῆλον καὶ ἐπὶ ταύτης· φαίνε- 
ται γὰρ ἐσχισµένη. Ἐπὶ δὲ τῶν ἄλλων αἰσθητηρίων φανερωτέ- 
ρως ἐστὶν ἡ αἴσθησις διµερής· ὦτά τε γὰρ δύο καὶ ὄµµατα 
καὶ ἡ τῶν µυκτήρων δύναµις διφυής ἐστιν. Ἄλλον οὖν ἂν 
τρόπον κειµένη καὶ διεσπασµένη, καθάπερ ἡ τῆς ἀκοῆς, οὐκ 
ἂν ἐποίει τὸ αὑτῆς ἔργον, οὐδὲ τὸ µόριον ἐν ᾧ ἐστιν· διὰ γὰρ 
τῆς ἀναπνοῆς ἡ αἴσθησις τοῖς ἔχουσι µυκτῆρας, τοῦτο δὲ τὸ 

µόριον κατὰ µέσον καὶ ἐν τοῖς ἔµπροσθέν ἐστιν. ∆ιόπερ εἰς 
µέσον τῶν τριῶν αἰσθητηρίων συνήγαγεν ἡ φύσις τοὺς µυ- 
κτῆρας, οἷον ἐπὶ στάθµην θεῖσα µίαν ἐπὶ τὴν τῆς ἀναπνοῆς 
κίνησιν. 
 Καλῶς δὲ καὶ τοῖς ἄλλοις ἔχει ταῦτα τὰ αἰσθητή- 
ρια ζῴοις πρὸς τὴν ἰδίαν φύσιν ἑκάστῳ. Τὰ µὲν γὰρ τετρά- 
ποδα ἀπηρτηµένα ἔχει τὰ ὦτα καὶ ἄνωθεν τῶν ὀµµάτων, 
ὡς δόξειεν ἄν. Οὐκ ἔχει δέ, ἀλλὰ φαίνεται διὰ τὸ µὴ ὀρθὰ 
εἶναι τὰ ζῷα ἀλλὰ κύπτειν. Οὕτω δὲ τὸ πλεῖστον κινουµένων 
χρήσιµα µετεωρότερά τε ὄντα καὶ κινούµενα· δέχεται γὰρ 
στρεφόµενα πάντοθεν τοὺς ψόφους µᾶλλον.   
                    Οἱ δ' ὄρνιθες 



τοὺς πόρους µόνον ἔχουσι διὰ τὴν τοῦ δέρµατος σκληρότητα, καὶ 
τὸ ἔχειν µὴ τρίχας ἀλλὰ πτερωτὰ εἶναι· οὐκ οὖν ἔχει τοι- 
αύτην ὕλην ἐξ ἧς ἂν ἔπλασε τὰ ὦτα. Ὁµοίως δὲ καὶ τῶν 
τετραπόδων τὰ ᾠοτόκα καὶ φολιδωτά· ὁ γὰρ αὐτὸς ἁρµό- 
σει καὶ ἐπ' ἐκείνων λόγος. Ἔχει δὲ καὶ ἡ φώκη τῶν ζῳοτό- 
κων οὐκ ὦτα ἀλλὰ πόρους ἀκοῆς, διὰ τὸ πεπηρωµένον εἶναι 
τετράπουν. 
 Καὶ οἱ µὲν ἄνθρωποι καὶ οἱ ὄρνιθες καὶ τὰ ζῳοτόκα 
καὶ τὰ ᾠοτόκα τῶν τετραπόδων φυλακὴν ἔχουσι τῆς ὄψεως, 

τὰ µὲν ζῳοτόκα βλέφαρα δύο, οἷς καὶ σκαρδαµύττουσι, 
τῶν δ' ὀρνίθων ἄλλοι τε καὶ οἱ βαρεῖς καὶ τὰ ᾠοτόκα τῶν 
τετραπόδων τῇ κάτω βλεφαρίδι µύουσιν· σκαρδαµύττουσι δ' 
οἱ ὄρνιθες ἐκ τῶν κανθῶν ὑµένι. Τοῦ µὲν οὖν φυλακὴν ἔχειν 
αἴτιον τὸ ὑγρὰ τὰ ὄµµατα εἶναι, ἵνα ὀξὺ βλέπωσι τοῦτον 
τὸν τρόπον ὑπὸ τῆς φύσεως. Σκληρόδερµα γὰρ ὄντα ἀβλα- 
βέστερα µὲν ἂν ἦν ὑπὸ τῶν ἔξωθεν προσπιπτόντων, οὐκ ὀξυω- 
πὰ δέ. Τοῦ µὲν οὖν εὖ ἕνεκα λεπτὸν τὸ δέρµα τὸ περὶ τὴν κόρην 
ἐστί, τῆς δὲ σωτηρίας χάριν τὰ βλέφαρα· καὶ διὰ τοῦτο 
σκαρδαµύσσει τε πάντα καὶ µάλιστ' ἄνθρωπος, πάντα µὲν 
ὅπως τὰ προσπίπτοντα τοῖς βλεφάροις κωλύωσι (καὶ τοῦτο 
οὐκ ἐκ προαιρέσεως, ἀλλ' ἡ φύσις ἐποίησε), πλειστάκις δ' 
ὁ ἄνθρωπος διὰ τὸ λεπτοδερµότατος εἶναι. Ἡ δὲ βλεφαρίς 
ἐστι δέρµατι περιειληµµένη· διὸ καὶ οὐ συµφύεται οὔτε βλε- 
φαρὶς οὔτε ἀκροποσθία, ὅτι ἄνευ σαρκὸς δέρµατά ἐστιν. Τῶν 
δ' ὀρνίθων ὅσοι τῇ κάτω βλεφαρίδι µύουσι, καὶ τὰ ᾠοτόκα   
τῶν τετραπόδων, διὰ τὴν σκληρότητα τοῦ δέρµατος τοῦ περὶ 
τὴν κεφαλὴν οὕτω µύουσιν. Οἱ µὲν γὰρ βαρεῖς τῶν πτερωτῶν 
διὰ τὸ µὴ πτητικοὶ εἶναι τὴν τῶν πτερῶν αὔξησιν εἰς τὴν τοῦ 
δέρµατος παχύτητα τετραµµένην ἔχουσιν. ∆ιὸ καὶ οὗτοι µὲν 
τῷ κάτω βλεφάρῳ µύουσι, περιστεραὶ δὲ καὶ τὰ τοιαῦτα 

ἀµφοῖν. Τὰ δὲ τετράποδα τῶν ᾠοτόκων φολιδωτά ἐστιν· 
ταῦτα δὲ σκληρότερα πάντα τριχός, ὥστε καὶ τὰ δέρµατα 
τοῦ δέρµατος. Τὸ µὲν οὖν περὶ τὴν κεφαλὴν σκληρόν ἐστιν αὐ- 
τοῖς, διόπερ οὐκ ἔχει βλέφαρον ἐκεῖθεν, τὸ δὲ κάτωθεν σαρ- 
κῶδες, ὥστ' ἔχειν τὸ βλέφαρον λεπτότητα καὶ τάσιν. Σκαρ- 
δαµύττουσι δ' οἱ βαρεῖς ὄρνιθες τούτῳ µὲν οὔ, τῷ δ' ὑµένι, 
διὰ τὸ βραδεῖαν εἶναι τὴν τούτου κίνησιν, δεῖν δὲ ταχεῖαν γί- 
νεσθαι· ὁ δ' ὑµὴν τοιοῦτον. Ἐκ δὲ τοῦ κανθοῦ τοῦ παρὰ τοὺς 
µυκτῆρας σκαρδαµύττουσιν, ὅτι βέλτιον ἀπ' ἀρχῆς µιᾶς 
τὴν φύσιν εἶναι αὐτῶν, οὗτοι δ' ἔχουσιν ἀρχὴν τὴν πρὸς τὸν 
µυκτῆρα πρόσφυσιν· καὶ τὸ πρόσθιον ἀρχὴ τοῦ πλαγίου 
µᾶλλον. Τὰ δὲ τετράποδα καὶ ᾠοτόκα οὐ σκαρδαµύττει 
ὁµοίως, ὅτι οὐδ' ὑγρὰν αὐτοῖς ἀναγκαῖον ἔχειν καὶ ἀκριβῆ 



τὴν ὄψιν ἐπιγείοις οὖσιν. Τοῖς δ' ὄρνισιν ἀναγκαῖον· πόρρωθεν 
γὰρ ἡ χρῆσις τῆς ὄψεως. ∆ιὸ καὶ τὰ γαµψώνυχα µὲν 
ὀξυωπά (ἄνωθεν γὰρ αὐτοῖς ἡ θεωρία τῆς τροφῆς, διὸ καὶ 
ἀναπέτονται ταῦτα µάλιστα τῶν ὀρνέων εἰς ὕψος), τὰ δ' 
ἐπίγεια καὶ µὴ πτητικά, οἷον ἀλεκτρυόνες καὶ τὰ τοιαῦτα, 
οὐκ ὀξυωπά· οὐδὲν γὰρ αὐτὰ κατεπείγει πρὸς τὸν βίον. 
                           Οἱ 
δ' ἰχθύες καὶ τὰ ἔντοµα καὶ τὰ σκληρόδερµα διαφέροντα 

µὲν ἔχουσι τὰ ὄµµατα, βλέφαρον δ' οὐδὲν αὐτῶν ἔχει. Τὰ 
µὲν γὰρ σκληρόδερµα ὅλως οὐκ ἔχει· ἡ δὲ τοῦ βλεφάρου 
 
χρῆσις ταχεῖαν καὶ δερµατικὴν ἔχει τὴν ἐργασίαν· ἀλλ'   
ἀντὶ ταύτης τῆς φυλακῆς πάντα σκληρόφθαλµά ἐστιν, οἷον 
βλέποντα διὰ τοῦ βλεφάρου προσπεφυκότος. Ἐπεὶ δ' ἀναγ- 
καῖον διὰ τὴν σκληρότητα ἀµβλύτερον βλέπειν, κινουµένους 
ἐποίησεν ἡ φύσις τοὺς ὀφθαλµοὺς τοῖς ἐντόµοις, καὶ µᾶλλον 
ἔτι τοῖς σκληροδέρµοις, ὥσπερ ἔνια τῶν τετραπόδων 
τὰ ὦτα, ὅπως ὀξύτερον βλέπῃ στρέφοντα πρὸς τὸ φῶς καὶ 
δεχόµενα τὴν αὐγήν. Οἱ δ' ἰχθύες ὑγρόφθαλµοι µέν εἰσιν. 
Ἀναγκαία γὰρ τοῖς πολλὴν ποιουµένοις κίνησιν ἡ τῆς ὄψεως 
ἐκ πολλοῦ χρῆσις. Τοῖς µὲν οὖν πεζοῖς ὁ ἀὴρ εὐδίοπτος· 
ἐκείνοις δ' ἐπεὶ τὸ ὕδωρ πρὸς µὲν τὸ ὀξὺ βλέπειν ἐναντίον, 
οὐκ ἔχει δὲ πολλὰ τὰ προσκρούσµατα πρὸς τὴν ὄψιν ὥσπερ 
ὁ ἀήρ, διὰ µὲν τοῦτ' οὐκ ἔχει βλέφαρον (οὐδὲν γὰρ ἡ φύσις 
ποιεῖ µάτην), πρὸς δὲ τὴν παχύτητα τοῦ ὕδατος ὑγρόφθαλ- 
µοί εἰσιν. 
 Βλεφαρίδας δ' ἐπὶ τῶν βλεφάρων ἔχουσιν ὅσα τρίχας 
ἔχουσιν, ὄρνιθες δὲ καὶ τῶν φολιδωτῶν οὐδέν· οὐ γὰρ ἔχουσι 
τρίχας. Περὶ γὰρ τοῦ στρουθοῦ τοῦ Λιβυκοῦ τὴν αἰτίαν ὕστερον 

ἐροῦµεν· τοῦτο γὰρ ἔχει βλεφαρίδας τὸ ζῷον. Καὶ τῶν ἐχόν- 
των τρίχας ἐπ' ἀµφότερα οἱ ἄνθρωποι µόνον ἔχουσιν. Τὰ 
γὰρ τετράποδα τῶν ζῴων ἐν τοῖς ὑπτίοις οὐκ ἔχει τρίχας, 
ἀλλ' ἐν τοῖς πρανέσι µᾶλλον· οἱ δ' ἄνθρωποι τοὐναντίον ἐν 
τοῖς ὑπτίοις µᾶλλον ἢ ἐν τοῖς πρανέσιν. Σκέπης γὰρ χάριν 
αἱ τρίχες ὑπάρχουσι τοῖς ἔχουσιν· τοῖς µὲν οὖν τετράποσι τὰ 
πρανῆ δεῖται µᾶλλον τῆς σκέπης, τὰ δὲ πρόσθια τιµιώτε- 
ρα µέν, ἀλλ' ἀλεάζει διὰ τὴν κάµψιν· τοῖς δ' ἀνθρώποις 
ἐπεὶ ἐξ ἴσου διὰ τὴν ὀρθότητα τὰ πρόσθια τοῖς ὀπισθίοις, τοῖς 
τιµιωτέροις ὑπέγραψεν ἡ φύσις τὴν βοήθειαν· ἀεὶ γὰρ ἐκ 
τῶν ἐνδεχοµένων αἰτία τοῦ βελτίονός ἐστιν. Καὶ διὰ τοῦτο τῶν   
τετραπόδων οὐθὲν οὔτε βλεφαρίδα ἔχει τὴν κάτωθεν, ἀλλ' 
ὑπὸ τοῦτο τὸ βλέφαρον ἐνίοις παραφύονται µαναὶ τρίχες, 
οὔτ' ἐν ταῖς µασχάλαις οὔτ' ἐπὶ τῆς ἥβης, ὥσπερ τοῖς ἀν- 



θρώποις. Ἀλλ' ἀντὶ τούτων τὰ µὲν καθ' ὅλον τὸ σῶµα πρα- 
νὲς δεδάσυνται ταῖς θριξίν, οἷον τὸ τῶν κυνῶν γένος, τὰ δὲ 
λοφιὰν ἔχει, καθάπερ ἵπποι καὶ τὰ τοιαῦτα τῶν ζῴων, 
τὰ δὲ χαίτην, ὥσπερ ὁ ἄρρην λέων. 
                 Ἔτι δ' ὅσα κέρκους ἔχει 
µῆκος ἐχούσας, καὶ ταύτας ἐπικεκόσµηκεν ἡ φύσις θριξί, 
τοῖς µὲν µικρὸν ἔχουσι τὸν στόλον µακραῖς, ὥσπερ τοῖς ἵπ- 

ποις, τοῖς δὲ µακρὸν βραχείαις, καὶ κατὰ τὴν τοῦ ἄλλου 
σώµατος φύσιν· πανταχοῦ γὰρ ἀποδίδωσι λαβοῦσα ἑτέρω- 
θεν πρὸς ἄλλο µόριον. Ὅσοις δὲ τὸ σῶµα δασὺ λίαν πε- 
ποίηκε, τούτοις ἐνδεῶς ἔχει τὰ περὶ τὴν κέρκον, οἷον ἐπὶ 
τῶν ἄρκτων συµβέβηκεν. 
            Τὴν δὲ κεφαλὴν ἄνθρωπός ἐστι τῶν 
ζῴων δασύτατον, ἐξ ἀνάγκης µὲν διὰ τὴν ὑγρότητα τοῦ 
ἐγκεφάλου καὶ διὰ τὰς ῥαφάς (ὅπου γὰρ ὑγρὸν καὶ θερµὸν 
πλεῖστον, ἐνταῦθ' ἀναγκαῖον πλείστην εἶναι τὴν ἔκφυσιν), 
ἕνεκεν δὲ βοηθείας, ὅπως σκεπάζωσι φυλάττουσαι τὰς ὑ- 
περβολὰς τοῦ τε ψύχους καὶ τῆς ἀλέας. Πλεῖστος δ' ὢν καὶ 
ὑγρότατος ὁ τῶν ἀνθρώπων ἐγκέφαλος πλείστης καὶ τῆς 
φυλακῆς δεῖται· τὸ γὰρ ὑγρότατον καὶ ζεῖ καὶ ψύχεται 
µάλιστα, τὸ δ' ἐναντίως ἔχον ἀπαθέστερόν ἐστιν. Ἀλλὰ περὶ 
µὲν τούτων παρεκβῆναι συµβέβηκεν ἐχοµένοις τῆς περὶ τὰς 
βλεφαρίδας αἰτίας, διὰ τὴν συγγένειαν αὐτῶν, ὥστε περὶ 
τῶν λοιπῶν ἐν τοῖς οἰκείοις καιροῖς ἀποδοτέον τὴν µνείαν.   
 Αἱ δ' ὀφρύες καὶ αἱ βλεφαρίδες ἀµφότεραι βοηθείας 
χάριν εἰσίν, αἱ µὲν ὀφρύες τῶν καταβαινόντων ὑγρῶν, ὅπως 
ἀποστέγωσιν οἷον ἀπογείσωµα τῶν ἀπὸ τῆς κεφαλῆς ὑγρῶν, 
αἱ δὲ βλεφαρίδες τῶν πρὸς τὰ ὄµµατα προσπιπτόντων ἕνε- 

κεν, οἷον τὰ χαρακώµατα ποιοῦσί τινες πρὸ τῶν ἐρυµάτων. 
Εἰσὶ δ' αἱ µὲν ὀφρύες ἐπὶ συνθέσει ὀστῶν, διὸ καὶ δασύνον- 
ται πολλοῖς ἀπογηράσκουσιν οὕτως ὥστε δεῖσθαι κουρᾶς, αἱ δὲ 
βλεφαρίδες ἐπὶ πέρατι φλεβίων· ᾗ γὰρ τὸ δέρµα περαίνει, 
καὶ τὰ φλέβια πέρας ἔχει τοῦ µήκους. Ὥστ' ἀναγκαῖον διὰ 
τὴν ἀπιοῦσαν ἰκµάδα σωµατικὴν οὖσαν, ἂν µή τι τῆς φύ- 
σεως ἔργον ἐµποδίσῃ πρὸς ἄλλην χρῆσιν, καὶ διὰ τὴν τοι- 
αύτην αἰτίαν ἐξ ἀνάγκης ἐν τοῖς τόποις τούτοις γίνεσθαι 
τρίχας. 
 Τοῖς µὲν οὖν ἄλλοις ζῴοις τοῖς τετράποσι καὶ ζῳοτό- 
κοις οὐ πόρρω τρόπον τινὰ διέστηκεν ἀλλήλων τὸ τῆς ὀσφρή- 
σεως αἰσθητήριον, ἀλλ' ὅσα µὲν ἔχει προµήκεις εἰς στενὸν 
ἀπηγµένας τὰς σιαγόνας, ἐν τῷ καλουµένῳ ῥύγχει καὶ 
τὸ τῶν µυκτήρων ἐνυπάρχει µόριον κατὰ τὸν ἐνδεχόµενον 
τρόπον, τοῖς δ' ἄλλοις µᾶλλον διηρθρωµένον ἐστὶ πρὸς τὰς 



σιαγόνας. 
    Ὁ δ' ἐλέφας ἰδιαίτατον ἔχει τοῦτο τὸ µόριον τῶν 
ἄλλων ζῴων· τό τε γὰρ µέγεθος καὶ τὴν δύναµιν ἔχει 
περιττή. Μυκτὴρ γάρ ἐστιν ᾧ τὴν τροφὴν προσάγεται, κα- 
θάπερ χειρὶ χρώµενος, πρὸς τὸ στόµα, τήν τε ξηρὰν καὶ 
τὴν ὑγράν, καὶ τὰ δένδρα περιελίττων ἀνασπᾷ, καὶ χρῆ- 

ται καθάπερ ἂν εἰ χειρί. Τὴν γὰρ φύσιν ἑλῶδες ἅµα τὸ 
ζῷόν ἐστι καὶ πεζόν, ὥστ' ἐπεὶ τὴν τροφὴν ἐξ ὑγροῦ συν- 
έβαινεν ἔχειν, ἀναπνεῖν δ' ἀναγκαῖον πεζὸν ὂν καὶ ἔναι-   
µον, καὶ µὴ ταχεῖαν ποιεῖσθαι τὴν µεταβολὴν ἐκ τοῦ ὑ- 
γροῦ πρὸς τὸ ξηρόν, καθάπερ ἔνια τῶν ζῳοτόκων καὶ 
ἐναίµων καὶ ἀναπνεόντων, τὸ γὰρ µέγεθος ὂν ὑπερβάλλον, 
ἀναγκαῖον ὁµοίως ἦν χρῆσθαι τῷ ὑγρῷ ὥσπερ καὶ τῇ γῇ. 
Οἷον οὖν τοῖς κολυµβηταῖς ἔνιοι πρὸς τὴν ἀναπνοὴν ὄργανα 
πορίζονται, ἵνα πολὺν χρόνον ἐν τῇ θαλάττῃ µένοντες ἕλ- 
κωσιν ἔξωθεν τοῦ ὑγροῦ διὰ τοῦ ὀργάνου τὸν ἀέρα, τοιοῦτον ἡ 
φύσις τὸ τοῦ µυκτῆρος µέγεθος ἐποίησε τοῖς ἐλέφασιν. ∆ιό- 
περ ἀναπνέουσιν ἄραντες ἄνω διὰ τοῦ ὕδατος τὸν µυκτῆρα, 
ἄν ποτε ποιῶνται δι' ὑγροῦ τὴν πορείαν· καθάπερ γὰρ εἴπο- 
µεν, µυκτήρ ἐστιν ἡ προβοσκὶς τοῖς ἐλέφασιν. Ἐπεὶ δ' ἀ- 
δύνατον ἦν εἶναι τὸν µυκτῆρα τοιοῦτον µὴ µαλακὸν ὄντα 
µηδὲ κάµπτεσθαι δυνάµενον (ἐνεπόδιζε γὰρ ἂν τῷ µήκει 
πρὸς τὸ λαβεῖν τὴν θύραθεν τροφήν, καθάπερ φασὶ τὰ 
κέρατα τοῖς ὀπισθονόµοις βουσίν· καὶ γὰρ ἐκείνους νέµεσθαί 
φασιν ὑποχωροῦντας πάλιν πυγηδόν) ὑπάρξαντος οὖν τοιούτου 
τοῦ µυκτῆρος, ἡ φύσις παρακαταχρῆται, καθάπερ εἴωθεν, 
ἐπὶ πλείονα τοῖς αὐτοῖς µορίοις, ἀντὶ τῆς τῶν προσθίων 

ποδῶν χρείας. Τούτους γὰρ τὰ πολυδάκτυλα τῶν τετραπό- 
δων ἀντὶ χειρῶν ἔχουσιν, ἀλλ' οὐ µόνον ἕνεχ' ὑποστάσεως τοῦ 
βάρους· οἱ δ' ἐλέφαντες τῶν πολυδακτύλων εἰσί, καὶ οὔτε 
διχαλοὺς ἔχουσιν οὔτε µώνυχας τοὺς πόδας· ἐπεὶ δὲ τὸ µέ- 
γεθος πολὺ καὶ τὸ βάρος τὸ τοῦ σώµατος, διὰ τοῦτο µόνον 
ἐρείσµατός εἰσι χάριν, καὶ διὰ τὴν βραδυτῆτα καὶ τὴν 
ἀφυΐαν τῆς κάµψεως οὐ χρήσιµον πρὸς ἄλλο οὐδέν. ∆ιὰ 
µὲν οὖν τὴν ἀναπνοὴν ἔχει µυκτῆρα, καθάπερ καὶ τῶν ἄλ- 
λων ἕκαστον τῶν ἐχόντων πλεύµονα ζῴων, διὰ δὲ τὴν ἐν   
τῷ ὑγρῷ διατριβὴν καὶ τὴν βραδυτῆτα τῆς ἐκεῖθεν µετα- 
βολῆς δυνάµενον ἑλίττεσθαι καὶ µακρόν· ἀφῃρηµένης δὲ 
τῆς τῶν ποδῶν χρήσεως, καὶ ἡ φύσις, ὥσπερ εἴποµεν, κα- 
ταχρῆται καὶ πρὸς τὴν ἀπὸ τῶν ποδῶν γινοµένην ἂν βοή- 
θειαν τούτῳ τῷ µορίῳ. 
            Οἱ δ' ὄρνιθες καὶ οἱ ὄφεις καὶ ὅσα 
ἄλλ' ἔναιµα καὶ ᾠοτόκα τῶν τετραπόδων, τοὺς µὲν πόρους 



ἔχουσι τῶν µυκτήρων πρὸ τοῦ στόµατος, ὥστε δ' εἰπεῖν µυ- 
κτῆρας, εἰ µὴ διὰ τὸ ἔργον, οὐκ ἔχουσι φανερῶς διηρθρω- 
µένους· ἀλλ' ἥ γε ὄρνις ὥστε µηθέν' ἂν εἰπεῖν ἔχειν ῥῖνας. 
τοῦτο δὲ συµβέβηκεν, ὅτι ἀντὶ σιαγόνων ἔχει τὸ καλούµε- 
νον ῥύγχος. Αἰτία δὲ τούτων ἡ φύσις ἡ τῶν ὀρνίθων συνε- 

στηκυῖα τοῦτον τὸν τρόπον. ∆ίπουν γάρ ἐστι καὶ πτερυγωτόν, 
ὥστ' ἀνάγκη µικρὸν τὸ βάρος ἔχειν τὸ τοῦ αὐχένος καὶ τὸ 
τῆς κεφαλῆς, ὥσπερ καὶ τὸ στῆθος στενόν· ὅπως µὲν οὖν ᾖ 
χρήσιµον πρός τε τὴν ἀλκὴν καὶ διὰ τὴν τροφήν, ὀστῶδες 
ἔχουσι τὸ ῥύγχος, στενὸν δὲ διὰ τὴν µικρότητα τῆς κεφα- 
λῆς. Ἐν δὲ τῷ ῥύγχει τοὺς πόρους ἔχουσι τῆς ὀσφρήσεως, 
µυκτῆρας δ' ἔχειν ἀδύνατον. Περὶ δὲ τῶν ἄλλων ζῴων τῶν 
µὴ ἀναπνεόντων εἴρηται πρότερον δι' ἣν αἰτίαν οὐκ ἔχουσι 
µυκτῆρας, ἀλλὰ τὰ µὲν διὰ τῶν βραγχίων, τὰ δὲ διὰ 
τοῦ αὐλοῦ, τὰ δ' ἔντοµα διὰ τοῦ ὑποζώµατος αἰσθάνονται 
τῶν ὀσµῶν, καὶ πάντα τῷ συµφύτῳ πνεύµατι τοῦ σώµα- 
τος ὥσπερ κινεῖται· τοῦτο δ' ὑπάρχει φύσει πᾶσι καὶ οὐ 
θύραθεν ἐπείσακτόν ἐστιν. 
 Ὑπὸ δὲ τοὺς µυκτῆρας ἡ τῶν χειλῶν ἐστι φύσις τοῖς 
ἔχουσι τῶν ἐναίµων ὀδόντας. Τοῖς γὰρ ὄρνισι, καθάπερ εἴ- 
ποµεν, διὰ τὴν τροφὴν καὶ τὴν ἀλκὴν τὸ ῥύγχος ὀστῶδές   
ἐστιν· συνῆκται γὰρ εἰς ἓν ἀντ' ὀδόντων καὶ χειλῶν, ὥσπερ 
ἂν εἴ τις ἀφελὼν ἀνθρώπου τὰ χείλη καὶ συµφύσας τοὺς 
ἄνωθεν ὀδόντας χωρὶς καὶ τοὺς κάτωθεν προαγάγοι µῆκος 
ποιήσας ἀµφοτέρωθεν εἰς στενόν· εἴη γὰρ ἂν τοῦτο ἤδη ῥύγ- 

χος ὀρνιθῶδες. Τοῖς µὲν οὖν ἄλλοις ζῴοις πρὸς σωτηρίαν 
τῶν ὀδόντων ἡ τῶν χειλῶν φύσις ἐστὶ καὶ πρὸς φυλακήν, 
διόπερ ὡς ἐκείνων µετέχουσι τοῦ ἀκριβῶς καὶ καλῶς ἢ τοὐ- 
ναντίον, οὕτω καὶ τοῦ διηρθρῶσθαι τοῦτο τὸ µόριον ἔχουσιν· οἱ 
δ' ἄνθρωποι µαλακὰ καὶ σαρκώδη καὶ δυνάµενα χωρίζε- 
σθαι, φυλακῆς τε ἕνεκα τῶν ὀδόντων ὥσπερ καὶ τὰ ἄλλα, 
καὶ µᾶλλον ἔτι διὰ τὸ εὖ· πρὸς γὰρ τὸ χρῆσθαι τῷ λό- 
γῳ καὶ ταῦτα. Ὥσπερ γὰρ τὴν γλῶτταν οὐχ ὁµοίαν τοῖς 
ἄλλοις ἐποίησεν ἡ φύσις, πρὸς ἐργασίας δύο καταχρησα- 
µένη, καθάπερ εἴποµεν ποιεῖν αὐτὴν ἐπὶ πολλῶν, τὴν µὲν 
γλῶτταν τῶν τε χυµῶν ἕνεκεν καὶ τοῦ λόγου, τὰ δὲ χείλη 
τούτου τε ἕνεκεν καὶ τῆς τῶν ὀδόντων φυλακῆς. Ὁ µὲν γὰρ 
λόγος ὁ διὰ τῆς φωνῆς ἐκ τῶν γραµµάτων σύγκειται, 
τῆς δὲ γλώττης µὴ τοιαύτης οὔσης µηδὲ τῶν χειλῶν ὑγρῶν 
οὐκ ἂν φθέγγεσθαι τὰ πλεῖστα τῶν γραµµάτων· τὰ µὲν 
γὰρ τῆς γλώττης εἰσὶ προσβολαί, τὰ δὲ συµβολαὶ τῶν 
χειλῶν. Ποίας δὲ ταῦτα καὶ πόσας καὶ τίνας ἔχει δια- 



φοράς, δεῖ πυνθάνεσθαι παρὰ τῶν µετρικῶν. Ἀνάγκη δ' ἦν 
εὐθὺς ἀκολουθῆσαι τούτων τῶν µορίων ἑκάτερον πρὸς τὴν εἰ- 
ρηµένην χρῆσιν εὐεργὰ καὶ τοιαύτην ἔχοντα τὴν φύσιν· 
διὸ σάρκινα. Μαλακωτάτη δ' ἡ σὰρξ ἡ τῶν ἀνθρώπων ὑπ- 

ῆρχεν. Τοῦτο δὲ διὰ τὸ αἰσθητικώτατον εἶναι τῶν ζῴων τὴν 
διὰ τῆς ἁφῆς αἴσθησιν.   
 Ὑπὸ δὲ τὸν οὐρανὸν ἐν τῷ στόµατι ἡ γλῶττα τοῖς ζῴοις 
ἐστί, τοῖς µὲν πεζοῖς σχεδὸν ὁµοίως πᾶσι, τοῖς δ' ἄλλοις 
ἀνοµοίως καὶ αὐτοῖς πρὸς αὑτὰ καὶ πρὸς τὰ πεζὰ τῶν ζῴων. 
Ὁ µὲν οὖν ἄνθρωπος ἀπολελυµένην τε καὶ µαλακωτάτην ἔχει 
µάλιστα τὴν γλῶτταν καὶ πλατεῖαν, ὅπως πρὸς ἀµφοτέρας 
ᾖ τὰς ἐργασίας χρήσιµος, πρός τε τὴν τῶν χυµῶν αἴσθησιν 
(ὁ γὰρ ἄνθρωπος εὐαισθητότατος τῶν ἄλλων ζῴων, καὶ ἡ 
µαλακὴ γλῶττα· ἁπτικωτάτη γάρ, ἡ δὲ γεῦσις ἁφή τίς 
ἐστιν), καὶ πρὸς τὴν τῶν γραµµάτων διάρθρωσιν καὶ πρὸς 
τὸν λόγον ἡ µαλακὴ καὶ πλατεῖα χρήσιµος· συστέλλειν 
γὰρ καὶ προβάλλειν παντοδαπῇ τοιαύτη οὖσα καὶ ἀπολε- 
λυµένη µάλιστ' ἂν δύναιτο. ∆ηλοῖ δ' ὅσοις µὴ λίαν ἀπολέ- 
λυται· ψελλίζονται γὰρ καὶ τραυλίζουσι, τοῦτο δ' ἐστὶν ἔν- 
δεια τῶν γραµµάτων. Ἔν τε τῷ πλατεῖαν εἶναι καὶ τὸ στε- 
νήν ἐστιν· ἐν γὰρ τῷ µεγάλῳ καὶ τὸ µικρόν, ἐν δὲ τῷ µι- 
κρῷ τὸ µέγα οὐκ ἔστιν. ∆ιὸ καὶ τῶν ὀρνίθων οἱ µάλιστα φθεγ- 
γόµενοι γράµµατα πλατυγλωττότεροι τῶν ἄλλων εἰσίν. Τὰ 
δ' ἔναιµα καὶ ζῳοτόκα τῶν τετραπόδων βραχεῖαν τῆς φω- 
νῆς ἔχει διάρθρωσιν· σκληράν τε γὰρ καὶ οὐκ ἀπολελυµένην 

ἔχουσι καὶ παχεῖαν τὴν γλῶτταν. Τῶν δ' ὀρνίθων ἔνιοι πολύ- 
φωνοι, καὶ πλατυτέραν οἱ γαµψώνυχοι ἔχουσιν. Πολύφωνοι 
δ' οἱ µικρότεροι. Καὶ χρῶνται τῇ γλώττῃ καὶ πρὸς ἑρµη- 
νείαν ἀλλήλοις πάντες µέν, ἕτεροι δὲ τῶν ἑτέρων µᾶλλον, 
ὥστ' ἐπ' ἐνίων καὶ µάθησιν εἶναι δοκεῖν παρ' ἀλλήλων· εἴρη- 
ται δὲ περὶ αὐτῶν ἐν ταῖς ἱστορίαις ταῖς περὶ τῶν ζῴων. 
Τῶν δὲ πεζῶν καὶ ᾠοτόκων καὶ ἐναίµων πρὸς µὲν τὴν τῆς 
φωνῆς ἐργασίαν ἄχρηστον τὰ πολλὰ τὴν γλῶτταν ἔχει καὶ   
προσδεδεµένην καὶ σκληράν, πρὸς δὲ τὴν τῶν χυµῶν γεῦ- 
σιν οἵ τ' ὄφεις καὶ οἱ σαῦροι µακρὰν καὶ δικρόαν ἔχουσιν, 
οἱ µὲν ὄφεις οὕτω µακρὰν ὥστ' ἐκτείνεσθαι ἐκ µικροῦ ἐπὶ 
πολύ, δικρόαν δὲ καὶ τὸ ἄκρον λεπτὸν καὶ τριχῶδες διὰ 
τὴν λιχνείαν τῆς φύσεως· διπλῆν γὰρ τὴν ἡδονὴν κτᾶται 
τῶν χυµῶν, ὥσπερ διπλῆν ἔχοντα τὴν τῆς γεύσεως αἴσθη- 
σιν. Ἔχει δὲ καὶ τὰ µὴ ἔναιµα τῶν ζῴων τὸ αἰσθητικὸν τῶν 
χυµῶν µόριον καὶ τὰ ἔναιµα πάντα· καὶ γὰρ ὅσα µὴ δο- 
κεῖ τοῖς πολλοῖς ἔχειν, οἷον ἔνιοι τῶν ἰχθύων, καὶ οὗτοι τρό- 
πον τινὰ γλίσχρον ἔχουσι, καὶ σχεδὸν παραπλησίως τοῖς 



ποταµίοις κροκοδείλοις. Οὐ φαίνονται δ' οἱ πλεῖστοι αὐτῶν 
ἔχειν διά τιν' αἰτίαν εὔλογον· ἀκανθώδης τε γάρ ἐστιν ὁ τό- 
πος τοῦ στόµατος πᾶσι τοῖς τοιούτοις, καὶ διὰ τὸ µικρὸν χρό- 

νον εἶναι τὴν αἴσθησιν τοῖς ἐνύδροις τῶν χυµῶν, ὥσπερ καὶ 
ἡ χρῆσις αὐτῆς βραχεῖα, οὕτω βραχεῖαν ἔχουσιν αὐτῆς καὶ 
τὴν διάρθρωσιν. Ταχεῖα δ' ἡ δίοδος εἰς τὴν κοιλίαν διὰ τὸ 
µὴ οἷόν τ' εἶναι διατρίβειν ἐκχυµίζοντας· παρεµπίπτοι γὰρ 
ἂν τὸ ὕδωρ. Ὥστ' ἐὰν µή τις τὸ στόµα ἐπικλίνῃ, µὴ φαίνε- 
σθαι ἀφεστηκὸς τοῦτο τὸ µόριον. Ἀκανθώδης δ' ἐστὶν οὗτος ὁ 
τόπος· σύγκειται γὰρ ἐκ τῆς συµψαύσεως τῶν βραγχίων, 
ὧν ἡ φύσις ἀκανθώδης ἐστίν. Τοῖς δὲ κροκοδείλοις συµβάλ- 
λεταί τι πρὸς τὴν τοῦ µορίου τούτου ἀναπηρίαν καὶ τὸ τὴν σια- 
γόνα τὴν κάτω ἀκίνητον ἔχειν. Ἔστι µὲν γὰρ ἡ γλῶττα τῇ 
κάτω συµφυής, οἱ δ' ἔχουσιν ὥσπερ ἀνάπαλιν τὴν ἄνω κά- 
τω· τοῖς γὰρ ἄλλοις ἡ ἄνω ἀκίνητος. Πρὸς µὲν οὖν τῇ ἄνω 
οὐκ ἔχουσι τὴν γλῶτταν, ὅτι ἐναντίως ἂν ἔχοι πρὸς τὴν τῆς 
τροφῆς εἴσοδον, πρὸς δὲ τῇ κάτω, ὅτι ὥσπερ µετακειµένη   
ἡ ἄνω ἐστίν. Ἔτι δὲ καὶ συµβέβηκεν αὐτῷ πεζῷ ὄντι ζῆν 
ἰχθύων βίον, ὥστε καὶ διὰ τοῦτο ἀναγκαῖον ἀδιάρθρωτον αὐ- 
τὸν ἔχειν τοῦτο τὸ µόριον. Τὸν δ' οὐρανὸν σαρκώδη πολλοὶ καὶ 
τῶν ἰχθύων ἔχουσι, καὶ τῶν ποταµίων ἔνιοι σφόδρα σαρ- 
κώδη καὶ µαλακόν, οἷον οἱ καλούµενοι κυπρῖνοι, ὥστε δοκεῖν 
τοῖς µὴ σκοποῦσιν ἀκριβῶς γλῶτταν ἔχειν ταύτῃ. Οἱ δ' 
ἰχθύες διὰ τὴν εἰρηµένην αἰτίαν ἔχουσι µέν, οὐ σαφῆ δ' ἔχουσι 

τὴν διάρθρωσιν τῆς γλώττης. Ἐπεὶ δὲ τῆς τροφῆς χάριν τῆς 
ἐν τοῖς χυµοῖς ἐστιν εἰς αἴσθησιν µὲν τὸ γλωττοειδὲς 
µόριον, οὐ πάντῃ δ' ὁµοίως ἀλλὰ τῷ ἄκρῳ µάλιστα, διὰ 
τοῦτο τοῖς ἰχθύσι τοῦτ' ἀφώρισται µόνον. Ἐπιθυµίαν δ' ἔχει 
τροφῆς τὰ ζῷα πάντα ὡς ἔχοντα αἴσθησιν τῆς ἡδονῆς τῆς 
γινοµένης ἐκ τῆς τροφῆς· ἡ γὰρ ἐπιθυµία τοῦ ἡδέος ἐστίν. 
Ἀλλὰ τὸ µόριον οὐχ ὅµοιον τοῦτο πᾶσιν, ᾧ τὴν αἴσθησιν ποι- 
οῦνται τῆς τροφῆς, ἀλλὰ τοῖς µὲν ἀπολελυµένον τοῖς δὲ 
προσπεφυκός, ὅσοις µηδὲν ἔργον ὑπάρχει φωνῆς, καὶ τοῖς 
µὲν σκληρὸν τοῖς δὲ µαλακὸν ἢ σαρκῶδες. ∆ιὸ καὶ τοῖς 
µαλακοστράκοις, οἷον καράβοις καὶ τοῖς τοιούτοις, ἐντὸς ὑπ- 
άρχει τι τοῦ στόµατος τοιοῦτον, καὶ τοῖς µαλακίοις, οἷον ση- 
πίαις καὶ πολύποσιν. Τῶν δ' ἐντόµων ζῴων ἔνια µὲν ἐντὸς 
ἔχει τὸ τοιοῦτον µόριον, οἷον τὸ τῶν µυρµήκων γένος, ὡς- 
αύτως δὲ καὶ τῶν ὀστρακοδέρµων πολλά· τὰ δ' ἐκτός, οἷον 
 
κέντρον, σοµφὸν δὲ τὴν φύσιν καὶ κοῖλον, ὥσθ' ἅµα τούτῳ 
καὶ γεύεσθαι καὶ τὴν τροφὴν ἀνασπᾶν. ∆ῆλον δὲ τοῦτο ἐπί 
τε µυιῶν καὶ µελιττῶν καὶ πάντων τῶν τοιούτων, ἔτι δ' ἐπ' 



ἐνίων τῶν ὀστρακοδέρµων· ταῖς γὰρ πορφύραις τοσαύτην ἔχει 
δύναµιν τοῦτο τὸ µόριον ὥστε καὶ τῶν κογχυλίων διατρυπῶσι   

τὸ ὄστρακον, οἷον τῶν στρόµβων οἷς δελεάζουσιν αὐτάς. Ἔτι δ' 
οἵ τε οἶστροι καὶ οἱ µύωπες οἱ µὲν τὰ τῶν ἀνθρώπων οἱ δὲ 
καὶ τὰ τῶν ἄλλων ζῴων δέρµατα διαιροῦσιν. Ἐν µὲν οὖν τού- 
τοις τοῖς ζῴοις ἡ γλῶττα τοιαύτη τὴν φύσιν ἐστίν, ὥσπερ 
ἀντιστρόφως ἔχουσα τῷ µυκτῆρι τῷ τῶν ἐλεφάντων· καὶ 
γὰρ ἐκείνοις πρὸς βοήθειαν ὁ µυκτήρ, καὶ τούτοις ἡ γλῶττα 
ἀντὶ κέντρου ἐστίν. Ἐπὶ δὲ τῶν ἄλλων ζῴων ἡ γλῶττα πάντων 
ἐστὶν οἵανπερ εἴποµεν.   
               

Γ 
 
 Ἐχόµενον δὲ τῶν εἰρηµένων ἡ τῶν ὀδόντων ἐστὶ φύσις 
τοῖς ζῴοις, καὶ τὸ στόµα τὸ περιεχόµενον ὑπὸ τούτων καὶ 
συνεστηκὸς ἐκ τούτων. Τοῖς µὲν οὖν ἄλλοις ἡ τῶν ὀδόντων φύ- 
σις κοινὴ µὲν ἐπὶ τὴν τῆς τροφῆς ἐργασίαν ὑπάρχει, χωρὶς 
δὲ κατὰ γένη τοῖς µὲν ἀλκῆς χάριν, καὶ ταύτης διῃρηµέ- 
νης, ἐπί τε τὸ ποιεῖν καὶ τὸ µὴ πάσχειν· τὰ µὲν γὰρ ἀµ- 
φοῖν ἕνεκεν ἔχει, καὶ τοῦ µὴ παθεῖν καὶ τοῦ ποιεῖν, οἷον ὅσα 
σαρκοφάγα τῶν ἀγρίων τὴν φύσιν ἐστίν, τὰ δὲ βοηθείας 
χάριν, ὥσπερ πολλὰ τῶν ἀγρίων καὶ τῶν ἡµέρων. Ὁ δ' ἄν- 
θρωπος πρός τε τὴν κοινὴν χρῆσιν καλῶς ἔχει πεφυκότας, 
τοὺς µὲν προσθίους ὀξεῖς, ἵνα διαιρῶσι, τοὺς δὲ γοµφίους πλα- 
τεῖς, ἵνα λεαίνωσιν. Ὁρίζουσι δ' ἑκατέρους οἱ κυνόδοντες, µέσοι 

τὴν φύσιν ἀµφοτέρων ὄντες· τό τε γὰρ µέσον ἀµφοτέρων 
µετέχει τῶν ἄκρων, οἵ τε κυνόδοντες τῇ µὲν ὀξεῖς τῇ δὲ 
πλατεῖς εἰσιν. Ὁµοίως δὲ καὶ ἐπὶ τῶν ἄλλων ζῴων, ὅσα 
µὴ πάντας ἔχουσιν ὀξεῖς. Μάλιστα δὲ καὶ τούτους τοιούτους καὶ 
τοσούτους πρὸς τὴν διάλεκτον· πολλὰ γὰρ πρὸς τὴν γένεσιν 
τῶν γραµµάτων οἱ πρόσθιοι τῶν ὀδόντων συµβάλλονται. 
Ἔνια δὲ τῶν ζῴων, ὥσπερ εἴποµεν, τροφῆς χάριν ἔχει µό-   
νον. Ὅσα δὲ καὶ πρὸς βοήθειάν τε καὶ πρὸς ἀλκήν, τὰ µὲν 
χαυλιόδοντας ἔχει, καθάπερ ὗς, τὰ δ' ὀξεῖς καὶ ἐπαλ- 
λάττοντας, ὅθεν καρχαρόδοντα καλεῖται. Ἐπεὶ γὰρ ἐν τοῖς 
ὀδοῦσιν ἡ ἰσχὺς αὐτῶν, τοῦτο δὲ γίνοιτ' ἂν διὰ τὴν ὀξύτητα, 
οἱ χρήσιµοι δὴ πρὸς τὴν ἀλκὴν ἐναλλὰξ ἐµπίπτουσιν, ὅπως 
µὴ ἀµβλύνωνται τριβόµενοι πρὸς ἀλλήλους. Οὐδὲν δὲ τῶν 
ζῴων ἐστὶν ἅµα καρχαρόδουν καὶ χαυλιόδουν, διὰ τὸ µηδὲν 
µάτην ποιεῖν τὴν φύσιν µηδὲ περίεργον· ἔστι δὲ τῶν µὲν διὰ 
πληγῆς ἡ βοήθεια, τῶν δὲ διὰ δήγµατος. ∆ιόπερ αἱ θή- 
λειαι τῶν ὑῶν δάκνουσιν· οὐ γὰρ ἔχουσι χαυλιόδοντας. Καθόλου 



δὲ χρεών τι λαβεῖν, ὃ καὶ ἐπὶ τούτων καὶ ἐπὶ πολλῶν τῶν 
ὕστερον λεχθησοµένων ἔσται χρήσιµον. Τῶν τε γὰρ πρὸς ἀλ- 
κήν τε καὶ βοήθειαν ὀργανικῶν µορίων ἕκαστα ἀποδίδωσιν ἡ 
φύσις τοῖς δυναµένοις χρῆσθαι µόνοις ἢ µᾶλλον, µάλιστα 

δὲ τῷ µάλιστα, οἷον κέντρον, πλῆκτρον, κέρατα, χαυλιό- 
δοντας καὶ εἴ τι τοιοῦτον ἕτερον. Ἐπεὶ δὲ τὸ ἄρρεν ἰσχυρότε- 
ρον καὶ θυµικώτερον, τὰ µὲν µόνα τὰ δὲ µᾶλλον ἔχει τὰ 
τοιαῦτα τῶν µορίων. Ὅσα µὲν γὰρ ἀναγκαῖον καὶ τοῖς θή- 
λεσιν ἔχειν, οἷον τὰ πρὸς τὴν τροφήν, ἔχουσι µὲν ἧττον δ' 
ἔχουσιν, ὅσα δὲ πρὸς µηδὲν τῶν ἀναγκαίων, οὐκ ἔχουσιν. Καὶ 
διὰ τοῦτο τῶν ἐλάφων οἱ µὲν ἄρρενες ἔχουσι κέρατα, αἱ δὲ 
θήλειαι οὐκ ἔχουσιν. ∆ιαφέρει δὲ καὶ τὰ κέρατα τῶν θηλειῶν 
βοῶν καὶ τῶν ταύρων· ὁµοίως δὲ καὶ ἐν τοῖς προβάτοις. 
Καὶ πλῆκτρα τῶν ἀρρένων ἐχόντων αἱ πολλαὶ τῶν θηλειῶν 
οὐκ ἔχουσιν. Ὡσαύτως δ' ἔχει τοῦτο καὶ ἐπὶ τῶν ἄλλων τῶν 
τοιούτων.   
    Οἱ δ' ἰχθύες πάντες εἰσὶ καρχαρόδοντες, πλὴν τοῦ 
ἑνὸς τοῦ καλουµένου σκάρου· πολλοὶ δ' ἔχουσι καὶ ἐν ταῖς 
γλώτταις ὀδόντας καὶ ἐν τοῖς οὐρανοῖς. Τούτου δ' αἴτιον ὅτι 
ἀναγκαῖον ἐν ὑγροῖς οὖσι παρεισδέχεσθαι τὸ ὑγρὸν ἅµα τῇ 
τροφῇ, καὶ τοῦτο ταχέως ἐκπέµπειν. Οὐ γὰρ ἐνδέχεται λεαί- 
νοντας διατρίβειν· εἰσρέοι γὰρ ἂν τὸ ὑγρὸν εἰς τὰς κοιλίας. 
∆ιὰ τοῦτο πάντες εἰσὶν ὀξεῖς πρὸς τὴν διαίρεσιν. Πάλιν καὶ 
πολλοὶ καὶ πολλαχῇ, ἵνα ἀντὶ τοῦ λεαίνειν εἰς πολλὰ κερ- 
µατίζωσι τῷ πλήθει. Γαµψοὶ δὲ διὰ τὸ τὴν ἀλκὴν σχε- 

δὸν ἅπασαν αὐτοῖς διὰ τούτων εἶναι. 
 Ἔχει δὲ καὶ τὴν τοῦ στόµατος φύσιν τὰ ζῷα τούτων τε 
τῶν ἔργων ἕνεκα καὶ ἔτι τῆς ἀναπνοῆς, ὅσα ἀναπνεῖ τῶν 
ζῴων καὶ καταψύχεται θύραθεν. Ἡ γὰρ φύσις αὐτὴ καθ' 
αὑτήν, ὥσπερ εἴποµεν, τοῖς κοινοῖς πάντων µορίοις εἰς πολ- 
λὰ τῶν ἰδίων καταχρῆται, οἷον καὶ ἐπὶ τοῦ στόµατος ἡ µὲν 
τροφὴ πάντων κοινόν, ἡ δ' ἀλκή τινων ἴδιον καὶ ὁ λόγος 
ἑτέρων, ἔτι δὲ τὸ ἀναπνεῖν οὐ πάντων κοινόν. Ἡ δὲ φύσις 
ἅπαντα συνήγαγεν εἰς ἕν, ποιοῦσα διαφορὰν αὐτοῦ τοῦ µορίου 
πρὸς τὰς τῆς ἐργασίας διαφοράς. ∆ιὸ τὰ µέν ἐστι συστοµώ- 
τερα, τὰ δὲ µεγαλόστοµα. Ὅσα µὲν γὰρ τροφῆς καὶ ἀνα- 
πνοῆς καὶ λόγου χάριν, συστοµώτερα, τῶν δὲ βοηθείας χά- 
ριν τὰ µὲν καρχαρόδοντα πάντα ἀνερρωγότα. Οὔσης γὰρ 
αὐτοῖς τῆς ἀλκῆς ἐν τοῖς δήγµασι χρήσιµον τὸ µεγάλην 
εἶναι τὴν ἀνάπτυξιν τοῦ στόµατος· πλείοσι γὰρ καὶ κατὰ 
µεῖζον δήξεται, ὅσονπερ ἂν ἐπὶ τὸ πλέον ἀνερρώγῃ τὸ στό- 
µα. Ἔχουσι δὲ καὶ τῶν ἰχθύων οἱ δηκτικοὶ καὶ σαρκοφάγοι   
τοιοῦτον στόµα, οἱ δὲ µὴ σαρκοφάγοι µύουρον· τοιοῦτον γὰρ 



αὐτοῖς χρήσιµον, ἐκεῖνο δὲ ἄχρηστον. 
                 Τοῖς δ' ὄρνισίν ἐστι τὸ 
καλούµενον ῥύγχος στόµα· τοῦτο γὰρ ἀντὶ χειλῶν καὶ ὀδόν- 
 
Bekker page 662a, line 35 
 
των ἔχουσιν. ∆ιαφέρει δὲ τοῦτο κατὰ τὰς χρήσεις καὶ τὰς 
βοηθείας. Τὰ µὲν γὰρ γαµψώνυχα καλούµενα διὰ τὸ σαρ- 
κοφαγεῖν καὶ µηδενὶ τρέφεσθαι καρπῷ γαµψὸν ἔχει τὸ ῥύγ- 
χος ἅπαντα· χρήσιµον γὰρ πρὸς τὸ κρατεῖν καὶ βιαστικώ- 
τερον τοιοῦτο πεφυκός. Ἡ δ' ἀλκὴ ἐν τούτῳ τε καὶ τοῖς ὄνυξι, 
διὸ καὶ τοὺς ὄνυχας γαµψοτέρους ἔχουσιν. Τῶν δ' ἄλλων 
ἑκάστῳ πρὸς τὸν βίον χρήσιµόν ἐστι τὸ ῥύγχος, οἷον τοῖς 
µὲν δρυοκόποις ἰσχυρὸν καὶ σκληρόν, καὶ κόραξι καὶ κο- 
ρακώδεσι, τοῖς δὲ µικροῖς γλαφυρὸν πρὸς τὰς συλλογὰς 
τῶν καρπῶν καὶ τὰς λήψεις τῶν ζῳδαρίων. Ὅσα δὲ ποη- 
φάγα καὶ ὅσα παρ' ἕλη ζῇ, καθάπερ τὰ πλωτὰ καὶ στε- 
γανόποδα, τὰ µὲν ἄλλον τρόπον χρήσιµον ἔχει τὸ ῥύγ- 
χος, τὰ δὲ πλατύρυγχα αὐτῶν ἐστιν· τοιούτῳ γὰρ ὄντι 
ῥᾳδίως δύνατ' ὀρύσσειν, ὥσπερ καὶ τῶν τετραπόδων τὸ τῆς 
ὑός· καὶ γὰρ αὕτη ῥιζοφάγος. Ἔτι δ' ἔχουσι καὶ τὰ ῥιζο- 
φάγα τῶν ὀρνέων καὶ τῶν ὁµοιοβίων ἔνια τὰ ἄκρα τοῦ ῥύγ- 
χους κεχαραγµένα· ποηφάγοις γὰρ τούτοις οὖσι ποιεῖ ῥᾳδίως. 
 Περὶ µὲν οὖν τῶν ἄλλων µορίων τῶν ἐν τῇ κεφαλῇ 
σχεδὸν εἴρηται, τῶν ἀνθρώπων δὲ καλεῖται τὸ µεταξὺ τῆς 
κεφαλῆς καὶ τοῦ αὐχένος πρόσωπον, ἀπὸ τῆς πράξεως   
αὐτῆς ὀνοµασθέν, ὡς ἔοικεν· διὰ γὰρ τὸ µόνον ὀρθὸν εἶναι 
 
Bekker page 662b, line 21 
 
τῶν ζῴων µόνον πρόσωθεν ὄπωπε καὶ τὴν φωνὴν εἰς τὸ 
πρόσω διαπέµπει. 
 Περὶ δὲ κεράτων λεκτέον· καὶ γὰρ ταῦτα πέφυκε τοῖς 
ἔχουσιν ἐν τῇ κεφαλῇ. Ἔχει δ' οὐδὲν µὴ ζῳοτόκον. Καθ' 
ὁµοιότητα δὲ καὶ µεταφορὰν λέγεται καὶ ἑτέρων τινῶν κέ- 
ρατα· ἀλλ' οὐδενὶ αὐτῶν τὸ ἔργον τοῦ κέρατος ὑπάρχει. 
Βοηθείας γὰρ καὶ ἀλκῆς χάριν ἔχουσι τὰ ζῳοτόκα, ὃ τῶν 
ἄλλων τῶν λεγοµένων ἔχειν κέρας οὐδενὶ συµβέβηκεν· οὐδὲν 
γὰρ χρῆται τοῖς κέρασιν οὔτ' ἀµυνόµενον οὔτε πρὸς τὸ κρα- 
τεῖν, ἅπερ ἰσχύος ἐστὶν ἔργα. Ὅσα µὲν οὖν πολυσχιδῆ τῶν 
ζῴων, οὐδὲν ἔχει κέρας. Τούτου δ' αἴτιον ὅτι τὸ µὲν κέρας 
 
βοηθείας αἴτιόν ἐστι, τοῖς δὲ πολυσχιδέσιν ὑπάρχουσιν ἕτεραι 
βοήθειαι· δέδωκε γὰρ ἡ φύσις τοῖς µὲν ὄνυχας, τοῖς δ' 
ὀδόντας µαχητικούς, τοῖς δ' ἄλλο τι µόριον ἱκανὸν ἀµύνειν. 
Τῶν δὲ διχαλῶν τὰ µὲν πολλὰ κέρατα ἔχει πρὸς ἀλκήν, 
καὶ τῶν µωνύχων ἔνια, τὰ δὲ καὶ πρὸς βοήθειαν. Ὅσοις δὲ 
µὴ δέδωκεν ἡ φύσις ἄλλην ἀλκὴν πρὸς σωτηρίαν, οἷον τα- 
χυτῆτα σώµατος, καθάπερ τοῖς ἵπποις βεβοήθηκεν, ἢ µέ- 



γεθος, ὥσπερ ταῖς καµήλοις· καὶ γὰρ µεγέθους ὑπερβολὴ 
τὴν ἀπὸ τῶν ἄλλων ζῴων φθορὰν ἱκανὴ κωλύειν, ὅπερ 

συµβέβηκε ταῖς καµήλοις, ἔτι δὲ µᾶλλον τοῖς ἐλέφασιν. 
Τὰ δὲ χαυλιόδοντα, ὥσπερ καὶ τὸ τῶν ὑῶν γένος, διχα- 
λόν. Ὅσοις δ' ἄχρηστος πέφυκεν ἡ τῶν κεράτων ἐξοχή, τού- 
τοις προστέθεικεν ἑτέραν βοήθειαν ἡ φύσις, οἷον ταῖς µὲν 
ἐλάφοις τάχος (τὸ γὰρ µέγεθος αὐτῶν καὶ τὸ πολυσχιδὲς   
µᾶλλον βλάπτει ἢ ὠφελεῖ), καὶ βουβάλοις δὲ καὶ δορ- 
κάσι (πρὸς ἔνια µὲν γὰρ ἀνθιστάµενα τοῖς κέρασιν ἀµύνον- 
ται, τὰ δὲ θηριώδη καὶ µάχιµα ἀποφεύγουσι), τοῖς δὲ 
βονάσοις (καὶ γὰρ τούτοις γαµψὰ τὰ κέρατα πέφυκε πρὸς 
ἄλληλα) τὴν τοῦ περιττώµατος ἄφεσιν· τούτῳ γὰρ ἀµύνε- 
ται φοβηθέντα· καὶ ταύτῃ δὲ τῇ προέσει διασῴζεται ἕτε- 
ρα. Ἅµα δ' ἱκανὰς καὶ πλείους βοηθείας οὐ δέδωκεν ἡ φύσις 
τοῖς αὐτοῖς. Ἔστι δὲ τὰ πλεῖστα τῶν κερατοφόρων διχαλά, 
λέγεται δὲ καὶ µώνυχον, ὃν καλοῦσιν Ἰνδικὸν ὄνον. Τὰ µὲν 
οὖν πλεῖστα, καθάπερ καὶ τὸ σῶµα διῄρηται τῶν ζῴων οἷς 
ποιεῖται τὴν κίνησιν, δεξιὸν καὶ ἀριστερόν, καὶ κέρατα δύο 
πέφυκεν ἔχειν διὰ τὴν αἰτίαν ταύτην· ἔστι δὲ καὶ µονοκέ- 
ρατα, οἷον ὅ τε ὄρυξ καὶ ὁ Ἰνδικὸς καλούµενος ὄνος. Ἔστι δ' 
ὁ µὲν ὄρυξ διχαλόν, ὁ δ' ὄνος µώνυχον. Ἔχει δὲ τὰ µονο- 
κέρατα τὸ κέρας ἐν τῷ µέσῳ τῆς κεφαλῆς· οὕτω γὰρ ἑκά- 
τερον τῶν µερῶν µάλιστ' ἂν ἔχοι κέρας ἕν· τὸ γὰρ µέσον 

ὁµοίως κοινὸν ἀµφοτέρων τῶν ἐσχάτων. Εὐλόγως δ' ἂν δό- 
ξειε µονόκερων εἶναι τὸ µώνυχον τοῦ διχαλοῦ µᾶλλον· ὁπλὴ 
γὰρ καὶ χηλὴ τὴν αὐτὴν ἔχει κέρατι φύσιν, ὥσθ' ἅµα καὶ 
τοῖς αὐτοῖς ἡ σχίσις γίνεται τῶν ὁπλῶν καὶ τῶν κεράτων. 
Ἔτι δ' ἡ σχίσις καὶ τὸ διχαλὸν κατ' ἔλλειψιν τῆς φύσεώς 
ἐστιν, ὥστ' εὐλόγως τοῖς µωνύχοις ἐν ταῖς ὁπλαῖς δοῦσα τὴν 
ὑπεροχὴν ἡ φύσις ἄνωθεν ἀφεῖλε καὶ µονόκερων ἐποίησεν. 
 Ὀρθῶς δὲ καὶ τὸ ἐπὶ τῆς κεφαλῆς ποιῆσαι τὴν τῶν κεράτων 
φύσιν, ἀλλὰ µὴ καθάπερ ὁ Αἰσώπου Μῶµος διαµέµφεται   
τὸν ταῦρον, ὅτι οὐκ ἐπὶ τοῖς ὤµοις ἔχει τὰ κέρατα, ὅθεν 
τὰς πληγὰς ἐποιεῖτ' ἂν ἰσχυροτάτας, ἀλλ' ἐπὶ τοῦ ἀς- 
θενεστάτου µέρους τῆς κεφαλῆς. Οὐ γὰρ ὀξὺ βλέπων ὁ Μῶµος 
ταῦτ' ἐπετίµησεν. Ὥσπερ γὰρ καὶ εἰ ἑτέρωθί που τοῦ σώµα- 
τος κέρατα ἐπεφύκει, βάρος ἂν παρεῖχεν ἄλλως οὐδὲν ὄντα 
χρήσιµα κἂν ἐµπόδια τῶν ἔργων πολλοῖς ἦν, οὕτως καὶ 
ἐπὶ τῶν ὤµων πεφυκότα. Οὐ γὰρ µόνον χρὴ σκοπεῖν πόθεν 
ἰσχυρότεραι αἱ πληγαί, ἀλλὰ καὶ πόθεν πορρώτεραι· ὥστ' 
ἐπεὶ καὶ χεῖρας µὲν οὐκ ἔχουσιν, ἐπὶ δὲ τῶν ποδῶν ἀδύνατον, ἐν 
δὲ τοῖς γόνασιν ὄντα τὴν κάµψιν ἐκώλυεν ἄν, ἀναγκαῖον 
ὥσπερ νῦν ἔχουσιν, ἐπὶ τῆς κεφαλῆς ἔχειν. Ἅµα δὲ καὶ 



πρὸς τὰς ἄλλας κινήσεις τοῦ σώµατος ἀνεµπόδιστα πέφυκεν 

οὕτω µάλιστα. Ἔστι δὲ τὰ κέρατα δι' ὅλου στερεὰ τοῖς ἐλάφοις 
µόνοις, καὶ ἀποβάλλει µόνον, ἕνεκεν µὲν ὠφελείας κουφι- 
ζόµενον, ἐξ ἀνάγκης δὲ διὰ τὸ βάρος. Τῶν δ' ἄλλων τὰ 
κέρατα µέχρι τινὸς κοῖλα, τὰ δ' ἄκρα στερεὰ διὰ τὸ πρὸς 
τὰς πληγὰς τοῦτ' εἶναι χρήσιµον. Ὅπως δὲ µηδὲ τὸ κοῖλον 
ἀσθενὲς ᾖ, πέφυκεν ἐκ τοῦ δέρµατος, ἐν τούτῳ δ' ἐνήρµο- 
σται στερεὸν ἐκ τῶν ὀστῶν· οὕτω γὰρ καὶ τὰ κέρατα ἔχοντα 
πρὸς ἀλκήν τε χρησιµώτατ' εἶναι, καὶ πρὸς τὸν ἄλλον βίον 
ἀνοχλότατα. 
      Τίνος µὲν οὖν ἕνεκεν ἡ τῶν κεράτων φύσις, εἴ- 
ρηται, καὶ διὰ τίν' αἰτίαν τὰ µὲν ἔχουσι τοιαῦτα, τὰ δ' οὐκ 
ἔχουσιν· πῶς δὲ τῆς ἀναγκαίας φύσεως ἐχούσης τοῖς ὑπάρ- 
χουσιν ἐξ ἀνάγκης ἡ κατὰ τὸν λόγον φύσις ἕνεκά του κατα- 
κέχρηται, λέγωµεν. Πρῶτον µὲν οὖν τὸ σωµατῶδες καὶ 
γεῶδες πλεῖον ὑπάρχει τοῖς µείζοσι τῶν ζῴων, κερατοφό-   
ρον δὲ µικρὸν πάµπαν οὐδὲν ἴσµεν· ἐλάχιστον γάρ ἐστι τῶν 
γνωριζοµένων δορκάς. ∆εῖ δὲ τὴν φύσιν θεωρεῖν εἰς τὰ πολλὰ 
βλέποντα· ἢ γὰρ ἐν τῷ παντὶ ἢ τῷ ὡς ἐπὶ τὸ πολὺ τὸ κατὰ 
φύσιν ἐστίν. Τὸ δ' ὀστῶδες ἐν τοῖς σώµασι τῶν ζῴων γεῶδες 
ὑπάρχει· διὸ καὶ πλεῖστον ἐν τοῖς µεγίστοις ὡς ἐπὶ τὸ πολὺ 
βλέψαντας εἰπεῖν. Τὴν γοῦν τοιούτου σώµατος περισσωµατικὴν 

ὑπερβολὴν ἐν τοῖς µείζοσι τῶν ζῴων ὑπάρχουσαν ἐπὶ βοή- 
θειαν καὶ τὸ συµφέρον καταχρῆται ἡ φύσις, καὶ τὴν ῥέου- 
σαν ἐξ ἀνάγκης εἰς τὸν ἄνω τόπον τοῖς µὲν εἰς ὀδόντας καὶ 
χαυλιόδοντας ἀπένειµε, τοῖς δ' εἰς κέρατα. ∆ιὸ τῶν κερα- 
τοφόρων οὐδέν ἐστιν ἄµφωδον· ἄνω γὰρ οὐκ ἔχει τοὺς προσθίους 
ὀδόντας· ἀφελοῦσα γὰρ ἐντεῦθεν ἡ φύσις τοῖς κέρασι προς- 
έθηκε, καὶ ἡ διδοµένη τροφὴ εἰς τοὺς ὀδόντας τούτους εἰς τὴν 
τῶν κεράτων αὔξησιν ἀναλίσκεται. Τοῦ δὲ τὰς θηλείας ἐλά- 
φους κέρατα µὲν µὴ ἔχειν, περὶ δὲ τοὺς ὀδόντας ὁµοίως τοῖς 
ἄρρεσιν, αἴτιον τὸ τὴν αὐτὴν εἶναι φύσιν ἀµφοῖν καὶ κερα- 
τοφόρον. Ἀφῄρηται δὲ τὰ κέρατα ταῖς θηλείαις διὰ τὸ χρή- 
σιµα µὲν µὴ εἶναι µηδὲ τοῖς ἄρρεσιν, βλάπτεσθαι δ' ἧσσον 
διὰ τὴν ἰσχύν. Τῶν δ' ἄλλων ζῴων ὅσοις µὴ εἰς κέρατα 
ἀποκρίνεται τὸ τοιοῦτον µόριον τοῦ σώµατος, ἐνίοις µὲν τῶν 
ὀδόντων αὐτῶν ἐπηύξησε τὸ µέγεθος κοινῇ πάντων, ἐνίοις δὲ 
χαυλιόδοντας ὥσπερ κέρατα ἐκ τῶν γνάθων ἐποίησεν. 
 Περὶ µὲν οὖν τῶν ἐν τῇ κεφαλῇ µορίων ταύτῃ διω- 
ρίσθω, ὑπὸ δὲ τὴν κεφαλὴν ὁ αὐχὴν πεφυκώς ἐστι τοῖς 
ἔχουσιν αὐχένα τῶν ζῴων. Οὐ γὰρ πάντα τοῦτο τὸ µόριον 
ἔχει. ἀλλὰ µόνα τὰ ἔχοντα ὧν χάριν ὁ αὐχὴν πέφυ-   
κεν· ταῦτα δ' ἐστὶν ὅ τε φάρυγξ καὶ ὁ καλούµενος οἰσο- 

φάγος. Ὁ µὲν οὖν φάρυγξ τοῦ πνεύµατος ἕνεκεν πέφυκεν· 
διὰ τούτου γὰρ εἰσάγεται τὸ πνεῦµα τὰ ζῷα καὶ ἐκπέµπει 
ἀναπνέοντα καὶ ἐκπνέοντα. ∆ιὸ τὰ µὴ ἔχοντα πλεύµονα 
οὐκ ἔχουσιν οὐδ' αὐχένα, οἷον τὸ τῶν ἰχθύων γένος. Ὁ δ' οἰ- 
σοφάγος ἐστὶ δι' οὗ ἡ τροφὴ πορεύεται εἰς τὴν κοιλίαν· 
ὥσθ' ὅσα µὴ ἔχει αὐχένα, οὐδ' οἰσοφάγον ἐπιδήλως ἔχου- 
σιν. Οὐκ ἀναγκαῖον δ' ἔχειν τὸν οἰσοφάγον τῆς τροφῆς ἕνε- 
κεν· οὐθὲν γὰρ παρασκευάζει πρὸς αὐτήν. Ἔτι δὲ µετὰ τὴν 
τοῦ στόµατος θέσιν ἐνδέχεται κεῖσθαι τὴν κοιλίαν εὐθέως, 
τὸν δὲ πλεύµονα οὐκ ἐνδέχεται. ∆εῖ γὰρ εἶναί τινα κοινὸν 
οἷον αὐλῶνα, δι' οὗ µεριεῖται τὸ πνεῦµα κατὰ τὰς ἀρτη- 
ρίας εἰς τὰς σύριγγας, διµερῆ ὄντα· καὶ κάλλιστ' ἂν οὕτως 
ἀποτελοῖ τὴν ἀναπνοὴν καὶ ἐκπνοήν. Τοῦ δ' ὀργάνου τοῦ περὶ 
τὴν ἀναπνοὴν ἐξ ἀνάγκης ἔχοντος µῆκος, ἀναγκαῖον τὸν 
οἰσοφάγον εἶναι µεταξὺ τοῦ στόµατος καὶ τῆς κοιλίας. Ἔστι 
δ' ὁ µὲν οἰσοφάγος σαρκώδης, ἔχων νευρώδη τάσιν, νευ- 
ρώδης µέν, ὅπως ἔχῃ διάτασιν εἰσιούσης τῆς τροφῆς, σαρ- 
κώδης δέ, ὅπως µαλακὸς ᾖ καὶ ἐνδιδῷ καὶ µὴ βλάπτη- 
ται τραχυνόµενος ὑπὸ τῶν κατιόντων. 
                  Ἡ δὲ καλουµένη φά- 
ρυγξ καὶ ἀρτηρία συνέστηκεν ἐκ χονδρώδους σώµατος· οὐ 

γὰρ µόνον ἀναπνοῆς ἕνεκέν ἐστιν ἀλλὰ καὶ φωνῆς, δεῖ δὲ 
τὸ ψοφήσειν µέλλον λεῖον εἶναι καὶ στερεότητα ἔχειν. Κεῖ- 
ται δ' ἔµπροσθεν ἡ ἀρτηρία τοῦ οἰσοφάγου, καίπερ ἐµ- 
ποδίζουσα αὐτὸν περὶ τὴν ὑποδοχὴν τῆς τροφῆς· ἐὰν γάρ 
τι παρεισρυῇ ξηρὸν ἢ ὑγρὸν εἰς τὴν ἀρτηρίαν, πνιγµοὺς   
 
καὶ πόνους καὶ βῆχας χαλεπὰς ἐµποιεῖ. Ὃ δὴ καὶ θαυ- 
µάσειεν ἄν τις τῶν λεγόντων ὡς ταύτῃ τὸ ποτὸν δέχεται 
τὸ ζῷον· συµβαίνει γὰρ φανερῶς τὰ λεχθέντα πᾶσιν, οἷς 
ἂν παραρρυῇ τι τῆς τροφῆς. Πολλαχῇ δὲ γελοῖον φαίνε- 
ται τὸ λέγειν ὡς ταύτῃ τὸ ποτὸν εἰσδέχεται τὰ ζῷα. Πό- 
ρος γὰρ οὐδείς ἐστιν εἰς τὴν κοιλίαν ἀπὸ τοῦ πλεύµονος, ὥς- 
περ ἐκ τοῦ στόµατος ὁρῶµεν τὸν οἰσοφάγον. Ἔτι δ' ἐν τοῖς 
ἐµέτοις καὶ ναυτίαις οὐκ ἄδηλον πόθεν τὸ ὑγρὸν φαίνεται 
πορευόµενον. ∆ῆλον δὲ καὶ ὅτι οὐκ εὐθέως εἰς τὴν κύστιν 
συλλέγεται τὸ ὑγρόν, ἀλλ' εἰς τὴν κοιλίαν πρότερον· τὰ 
γὰρ τῆς κοιλίας περιττώµατα φαίνεται χρωµατίζειν ἡ 
ἰλὺς τοῦ µέλανος οἴνου· συµβέβηκε δὲ τοῦτο πολλάκις 
φανερὸν καὶ ἐπὶ τῶν εἰς τὴν κοιλίαν τραυµάτων. Ἀλλὰ 
γὰρ ἴσως εὔηθες τὸ τοὺς εὐήθεις τῶν λόγων λίαν ἐξετάζειν. 
 Ἡ δ' ἀρτηρία τῷ διακεῖσθαι, καθάπερ εἴποµεν, ἐν τῷ πρός- 

θεν ὑπὸ τῆς τροφῆς ἐνοχλεῖται· ἀλλ' ἡ φύσις πρὸς τοῦτο 
µεµηχάνηται τὴν ἐπιγλωσσίδα. Ταύτην δ' οὐκ ἔχουσιν ἅ- 
παντα τὰ ζῳοτοκοῦντα, ἀλλ' ὅσα πλεύµονα ἔχει καὶ τὸ 
δέρµα τριχωτόν, καὶ µὴ φολιδωτὰ µηδὲ πτερωτὰ πέφυ- 
κεν. Τούτοις δ' ἀντὶ τῆς ἐπιγλωττίδος συνάγεται καὶ διοίγε- 
ται ὁ φάρυγξ, ὅνπερ τρόπον ἐκείνοις ἐπιβάλλει τε καὶ 
ἀναπτύσσεται τοῦ πνεύµατος τῇ εἰσόδῳ τε καὶ ἐξόδῳ ἀνα- 
πτυσσοµένη, τῆς δὲ τροφῆς εἰσιούσης ἐπιπτυσσοµένη, ἵνα 
µηθὲν παραρρυῇ παρὰ τὴν ἀρτηρίαν. Ἐὰν δέ τι πληµµε-   
ληθῇ παρὰ τὴν τοιαύτην κίνησιν καὶ προσφεροµένης τῆς 
τροφῆς ἀναπνεύσῃ τις, βῆχας καὶ πνιγµοὺς ποιεῖ, καθά- 
περ εἴρηται. Οὕτω δὲ καλῶς µεµηχάνηται καὶ ἡ ταύτης 
καὶ ἡ τῆς γλώττης κίνησις, ὥστε τῆς τροφῆς ἐν µὲν τῷ 
στόµατι λεαινοµένης, παρ' αὐτὴν δὲ διιούσης, τὴν µὲν ὀλι- 
γάκις ὑπὸ τοὺς ὀδόντας πίπτειν, εἰς δὲ τὴν ἀρτηρίαν σπά- 
νιόν τι παραρρεῖν. Οὐκ ἔχει δὲ τὰ λεχθέντα ζῷα τὴν ἐπι- 
γλωττίδα διὰ τὸ ξηρὰς εἶναι τὰς σάρκας αὐτῶν καὶ τὸ 
δέρµα σκληρόν, ὥστ' οὐκ ἂν εὐκίνητον ἦν τὸ τοιοῦτον µόριον 
αὐτοῖς ἐκ τοιαύτης σαρκὸς καὶ ἐκ τοιούτου δέρµατος συνεστη- 
κός, ἀλλ' αὐτῆς τῆς ἀρτηρίας τῶν ἐσχάτων θᾶσσον ἐγίνετ' 
ἂν ἡ συναγωγὴ τῆς ἐκ τῆς οἰκείας σαρκὸς ἐπιγλωττίδος, ἣν 

ἔχουσι τὰ τριχωτά. ∆ι' ἣν µὲν οὖν αἰτίαν τὰ µὲν ἔχει τῶν 
ζῴων τὰ δ' οὐκ ἔχει, ταῦτ' εἰρήσθω, καὶ διότι τῆς ἀρτη- 
ρίας τὴν φαυλότητα τῆς θέσεως ἰάτρευκεν ἡ φύσις, µη- 
χανησαµένη τὴν καλουµένην ἐπιγλωττίδα. 
  Κεῖται δ' ἔµ- 
προσθεν ἡ φάρυγξ τοῦ οἰσοφάγου ἐξ ἀνάγκης. Ἡ µὲν γὰρ 
καρδία ἐν τοῖς ἔµπροσθεν καὶ ἐν µέσῳ κεῖται, ἐν ᾗ τὴν 
ἀρχήν φαµεν τῆς ζωῆς καὶ πάσης κινήσεώς τε καὶ αἰ- 
σθήσεως (ἐπὶ τὸ καλούµενον γὰρ ἔµπροσθεν ἡ αἴσθησις καὶ 
ἡ κίνησις· αὐτῷ γὰρ τῷ λόγῳ τούτῳ διώρισται τὸ ἔµπρος- 
θεν καὶ ὄπισθεν), ὁ δὲ πλεύµων κεῖται οὗ ἡ καρδία καὶ 
περὶ ταύτην, ἡ δ' ἀναπνοὴ διά τε τοῦτο καὶ διὰ τὴν ἀρ- 
χὴν τὴν ἐν τῇ καρδίᾳ ἐνυπάρχουσαν. Ἡ δ' ἀναπνοὴ γίνεται 
τοῖς ζῴοις διὰ τῆς ἀρτηρίας· ὥστ' ἐπεὶ τὴν καρδίαν ἐν τοῖς 
ἔµπροσθεν πρώτην ἀναγκαῖον κεῖσθαι, καὶ τὸν φάρυγγα   
καὶ τὴν ἀρτηρίαν πρότερον ἀναγκαῖον κεῖσθαι τοῦ οἰσοφάγου· 
τὰ µὲν γὰρ πρὸς τὸν πλεύµονα τείνει καὶ τὴν καρδίαν, 
ὁ δ' εἰς τὴν κοιλίαν. Ὅλως δ' ἀεὶ τὸ βέλτιον καὶ τιµιώτε- 
ρον, ὅπου µή τι µεῖζον ἕτερον ἐµποδίζει, τοῦ µὲν ἄνω καὶ 
κάτω ἐν τοῖς µᾶλλόν ἐστιν ἄνω, τοῦ δ' ἔµπροσθεν καὶ ὄπι- 
σθεν ἐν τοῖς ἔµπροσθεν, τοῦ δεξιοῦ δὲ καὶ ἀριστεροῦ ἐν τοῖς 

δεξιοῖς. 
 Καὶ περὶ µὲν αὐχένος τε καὶ οἰσοφάγου καὶ ἀρτηρίας 
εἴρηται, ἑπόµενον δ' ἐστὶ περὶ σπλάγχνων εἰπεῖν. 
                        Ταῦτα δ' 
ἐστὶν ἴδια τῶν ἐναίµων, καὶ τοῖς µὲν ἅπανθ' ὑπάρχει, τοῖς 
δ' οὐχ ὑπάρχει. Τῶν δ' ἀναίµων οὐδὲν ἔχει σπλάγχνον. 
∆ηµόκριτος δ' ἔοικεν οὐ καλῶς διαλαβεῖν περὶ αὐτῶν, εἴ- 
περ ᾠήθη διὰ µικρότητα τῶν ἀναίµων ζῴων ἄδηλα εἶναι 
ταῦτα. Συνισταµένων γὰρ εὐθέως τῶν ἐναίµων καὶ πάµπαν 
ὄντων µικρῶν ἔνδηλα γίνεται καρδία τε καὶ ἧπαρ· φαίνε- 
ται γὰρ ἐν µὲν τοῖς ᾠοῖς ἐνίοτε τριταίοις οὖσι στιγµῆς ἔχον- 
τα µέγεθος, πάµµικρα δὲ καὶ ἐν τοῖς ἐκβολίµοις τῶν ἐµ- 
βρύων. Ἔτι δ' ὥσπερ τῶν ἐκτὸς µορίων οὐ πᾶσι τῶν αὐτῶν 
χρῆσις, ἀλλ' ἑκάστοις ἰδίᾳ πεπόρισται πρός τε τοὺς βίους 
καὶ τὰς κινήσεις, οὕτω καὶ τὰ ἐντὸς ἄλλα πέφυκεν ἄλ- 
λοις. Τὰ δὲ σπλάγχνα τῶν αἱµατικῶν ἐστιν ἴδια, διὸ καὶ 
συνέστηκεν αὐτῶν ἕκαστον ἐξ αἱµατικῆς ὕλης. ∆ῆλον δ' ἐν 
τοῖς νεογνοῖς τούτων· αἱµατωδέστερα γὰρ καὶ µέγιστα κατὰ 
λόγον διὰ τὸ εἶναι τὸ εἶδος τῆς ὕλης καὶ τὸ πλῆθος ἐµ- 
φανέστατον κατὰ τὴν πρώτην σύστασιν.   
                   Καρδία µὲν οὖν ἅπα- 

σιν ὑπάρχει τοῖς ἐναίµοις· δι' ἣν δ' αἰτίαν, εἴρηται καὶ 
πρότερον· Αἷµα µὲν γὰρ ἔχειν τοῖς ἐναίµοις δῆλον ὡς ἀ- 
ναγκαῖον· ὑγροῦ δ' ὄντος τοῦ αἵµατος ἀναγκαῖον ἀγγεῖον 
ὑπάρχειν, ἐφ' ὃ δὴ καὶ φαίνεται µεµηχανῆσθαι τὰς φλέ- 
βας ἡ φύσις. Ἀρχὴν δὲ τούτων ἀναγκαῖον εἶναι µίαν· ὅπου 
γὰρ ἐνδέχεται, µίαν βέλτιον ἢ πολλάς. Ἡ δὲ καρδία τῶν 
φλεβῶν ἀρχή· φαίνονται γὰρ ἐκ ταύτης οὖσαι καὶ οὐ διὰ 
ταύτης, καὶ ἡ φύσις αὐτῆς φλεβώδης ὡς ὁµογενοῦς οὔσης. 
Ἔχει δὲ καὶ ἡ θέσις αὐτῆς ἀρχικὴν χώραν· περὶ µέσον 
γάρ, µᾶλλον δ' ἐν τῷ ἄνω ἢ κάτω καὶ ἔµπροσθεν ἢ ὄπι- 
σθεν· ἐν τοῖς γὰρ τιµιωτέροις τὸ τιµιώτερον καθίδρυκεν ἡ 
φύσις, οὗ µή τι κωλύει µεῖζον. Ἐµφανέστατον δὲ τὸ λεχθέν 
ἐστιν ἐπὶ τῶν ἀνθρώπων, βούλεται δὲ καὶ ἐν τοῖς ἄλλοις 
ὁµολόγως ἐν µέσῳ κεῖσθαι τοῦ ἀναγκαίου σώµατος. Τούτου 
δὲ πέρας ᾗ τὰ περιττώµατα ἀποκρίνεται· τὰ δὲ κῶλα 
πέφυκεν ἄλλοις ἄλλως, καὶ οὐκ ἔστι τῶν πρὸς τὸ ζῆν ἀ- 
ναγκαίων, διὸ καὶ ἀφαιρουµένων ζῶσιν· δῆλον δ' ὡς οὐδὲ 
προστιθέµενα φθείρει. Οἱ δ' ἐν τῇ κεφαλῇ λέγοντες τὴν ἀρ- 
χὴν τῶν φλεβῶν οὐκ ὀρθῶς ὑπέλαβον. Πρῶτον µὲν γὰρ 
πολλὰς ἀρχὰς καὶ διεσπαρµένας ποιοῦσιν, εἶτ' ἐν τόπῳ 
ψυχρῷ. ∆ηλοῖ δὲ δύσριγος ὤν, ὁ δὲ περὶ τὴν καρδίαν τοὐ- 

ναντίον. Ὥσπερ δ' ἐλέχθη, διὰ µὲν τῶν ἄλλων σπλάγχνων 
διέχουσιν αἱ φλέβες, διὰ δὲ τῆς καρδίας οὐ διατείνει φλέψ· 
ὅθεν καὶ δῆλον ὅτι µόριον καὶ ἀρχὴ τῶν φλεβῶν ἐστιν ἡ   
καρδία. Καὶ τοῦτ' εὐλόγως· µέσον γὰρ τὸ τῆς καρδίας ἐστὶ 
σῶµα πυκνὸν καὶ κοῖλον πεφυκός, ἔτι δὲ πλῆρες αἵµατος 
ὡς τῶν φλεβῶν ἐντεῦθεν ἠργµένων, κοῖλον µὲν πρὸς τὴν 
ὑποδοχὴν τοῦ αἵµατος, πυκνὸν δὲ πρὸς τὸ φυλάσσειν τὴν 
ἀρχὴν τῆς θερµότητος. Ἐν ταύτῃ γὰρ µόνῃ τῶν σπλάγχνων 
καὶ τοῦ σώµατος αἷµα ἄνευ φλεβῶν ἐστι, τῶν δ' ἄλλων 
µορίων ἕκαστον ἐν ταῖς φλεψὶν ἔχει τὸ αἷµα. Καὶ τοῦτ' εὐ- 
λόγως· ἐκ τῆς καρδίας γὰρ ἐποχετεύεται καὶ εἰς τὰς 
φλέβας, εἰς δὲ τὴν καρδίαν οὐκ ἄλλοθεν· αὕτη γάρ ἐστιν 
ἀρχὴ ἢ πηγὴ τοῦ αἵµατος καὶ ὑποδοχὴ πρώτη. Ἐκ τῶν 
ἀνατοµῶν δὲ κατάδηλα µᾶλλον ταῦτα, καὶ ἐκ τῶν γενέ- 
σεων· εὐθέως γάρ ἐστιν ἔναιµος πρώτη γινοµένη τῶν µορίων 
ἁπάντων. Ἔτι δ' αἱ κινήσεις τῶν ἡδέων καὶ τῶν λυπηρῶν καὶ 
ὅλως πάσης αἰσθήσεως ἐντεῦθεν ἀρχόµεναι φαίνονται καὶ 
πρὸς ταύτην περαίνουσαι. Οὕτω δ' ἔχει καὶ κατὰ τὸν λόγον· 
ἀρχὴν γὰρ εἶναι δεῖ µίαν ὅπου ἐνδέχεται. Εὐφυέστατος δὲ 
τῶν τόπων ὁ µέσος· ἓν γὰρ τὸ µέσον καὶ ἐπὶ πᾶν ἐφικτὸν 
ὁµοίως ἢ παραπλησίως. Ἔτι δ' ἐπεὶ οὔτε τῶν ἀναίµων οὐθὲν 
 
Bekker page 666a, line 17 
 
αἰσθητικὸν οὔτε τὸ αἷµα, δῆλον ὡς τὸ πρῶτον ἔχον ὡς ἐν 
ἀγγείῳ δ' ἔχον ἀναγκαῖον εἶναι τὴν ἀρχήν. Οὐ µόνον δὲ κα- 
τὰ τὸν λόγον οὕτως ἔχειν φαίνεται, ἀλλὰ καὶ κατὰ τὴν 
 
αἴσθησιν· ἐν γὰρ τοῖς ἐµβρύοις εὐθέως ἡ καρδία φαίνεται 
κινουµένη τῶν µορίων καθάπερ εἰ ζῷον, ὡς ἀρχὴ τῆς φύ- 
σεως τοῖς ἐναίµοις οὖσα. Μαρτύριον δὲ τῶν εἰρηµένων καὶ τὸ 
πᾶσι τοῖς ἐναίµοις ὑπάρχειν αὐτήν· ἀναγκαῖον γὰρ αὐτοῖς 
ἔχειν τὴν ἀρχὴν τοῦ αἵµατος. Ὑπάρχει δὲ καὶ τὸ ἧπαρ 
πᾶσι τοῖς ἐναίµοις· ἀλλ' οὐθεὶς ἂν ἀξιώσειεν αὐτὸ ἀρχὴν εἶ-   
ναι οὔτε τοῦ ὅλου σώµατος οὔτε τοῦ αἵµατος· κεῖται γὰρ οὐδα- 
µῶς πρὸς ἀρχοειδῆ θέσιν, ἔχει δ' ὥσπερ ἀντίζυγον ἐν τοῖς 
µάλιστ' ἀπηκριβωµένοις τὸν σπλῆνα. Ἔτι δ' ὑποδοχὴν αἵ- 
µατος οὐκ ἔχει ἐν ἑαυτῷ καθάπερ ἡ καρδία, ἀλλ' ὥσπερ 
τὰ λοιπά, ἐν φλεβί. Ἔτι δὲ τείνει δι' αὐτοῦ φλέψ, δι' ἐκεί- 
νης δ' οὐδεµία· πασῶν γὰρ τῶν φλεβῶν ἐκ τῆς καρδίας αἱ 
ἀρχαί. Ἐπεὶ οὖν ἀνάγκη µὲν θάτερον τούτων ἀρχὴν εἶναι, µὴ 
ἔστι δὲ τὸ ἧπαρ, ἀνάγκη τὴν καρδίαν εἶναι καὶ τοῦ αἵµατος 
ἀρχήν. Τὸ µὲν γὰρ ζῷον αἰσθήσει ὥρισται, αἰσθητικὸν δὲ 
πρῶτον τὸ πρῶτον ἔναιµον, τοιοῦτον δ' ἡ καρδία· καὶ γὰρ 
ἀρχὴ τοῦ αἵµατος καὶ ἔναιµον πρῶτον. 

                   Ἔστι δ' αὐτῆς τὸ ἄ- 



κρον ὀξὺ καὶ στερεώτερον, κεῖται δὲ πρὸς τῷ στήθει καὶ ὅλως 
ἐν τοῖς πρόσθεν τοῦ σώµατος πρὸς τὸ µὴ καταψύχεσθαι 
αὐτό· πᾶσι γὰρ ἀσαρκότερον τὸ στῆθος, τὰ δὲ πρανῆ σαρ- 
κωδέστερα, διὸ πολλὴν ἔχει σκέπην τὸ θερµὸν κατὰ τὸν νῶ- 
τον. Ἔστι δ' ἡ καρδία τοῖς µὲν ἄλλοις ζῴοις κατὰ µέσον τοῦ 
στηθικοῦ τόπου, τοῖς δ' ἀνθρώποις µικρὸν εἰς τὰ εὐώνυµα παρ- 
εγκλίνουσα πρὸς τὸ ἀνισοῦν τὴν κατάψυχιν τῶν ἀριστερῶν· 
µάλιστα γὰρ τῶν ἄλλων ζῴων ἄνθρωπος ἔχει κατεψυγµέ- 
να τὰ ἀριστερά. Ὅτι δὲ καὶ ἐν τοῖς ἰχθύσιν ὁµοίως ἡ καρδία 
κεῖται, πρότερον εἴρηται, καὶ διότι φαίνεται ἀνοµοίως. Ἔχει 
δὲ πρὸς τὴν κεφαλὴν τὸ ὀξύ, ἔστι δ' αὕτη τὸ πρόσθεν· ἐπὶ 
ταύτην γὰρ ἡ κίνησις. Ἔχει δὲ καὶ νεύρων πλῆθος ἡ καρ- 
δία, καὶ τοῦτ' εὐλόγως· ἀπὸ ταύτης γὰρ αἱ κινήσεις, πε-   
ραίνονται δὲ διὰ τοῦ ἕλκειν καὶ ἀνιέναι· δεῖ οὖν τοιαύτης ὑ- 
πηρεσίας καὶ ἰσχύος. Ἡ δὲ καρδία, καθάπερ εἴποµεν καὶ 
πρότερον, οἷον ζῷόν τι πέφυκεν ἐν τοῖς ἔχουσιν. Ἔστι δ' ἀνό- 
στεος πάντων ὅσα καὶ ἡµεῖς τεθεάµεθα, πλὴν τῶν ἵππων 
καὶ γένους τινὸς βοῶν· τούτοις δὲ διὰ τὸ µέγεθος οἷον ἐρείς- 
µατος χάριν ὀστοῦν ὕπεστι, καθάπερ καὶ τοῖς ὅλοις σώµα- 
σιν. Κοιλίας δ' ἔχουσιν αἱ µὲν τῶν µεγάλων ζῴων τρεῖς, αἱ 

δὲ τῶν ἐλασσόνων δύο, µίαν δὲ πᾶσαι· δι' ἣν δ' αἰτίαν, 
εἴρηται. ∆εῖ γὰρ εἶναι τόπον τινὰ τῆς καρδίας καὶ ὑποδο- 
χὴν τοῦ πρώτου αἵµατος. Ὅτι δὲ πρῶτον ἐν τῇ καρδίᾳ γίνεται 
τὸ αἷµα, πολλάκις εἰρήκαµεν, διὰ τὸ τὰς ἀρχηγοὺς φλέ- 
βας δύο εἶναι, τήν τε µεγάλην καλουµένην καὶ τὴν ἀορτήν. 
Ἑκατέρας γὰρ οὔσης ἀρχῆς τῶν φλεβῶν, καὶ διαφορὰς 
ἐχουσῶν, περὶ ὧν ὕστερον ἐροῦµεν, βέλτιον καὶ τὰς ἀρχὰς 
αὐτῶν κεχωρίσθαι· τοῦτο δ' ἂν εἴη διαφόρου ὄντος τοῦ αἵµα- 
τος καὶ κεχωρισµένου. ∆ιόπερ ἐν οἷς ἐνδέχεται, δύ' εἰσὶν 
ὑποδοχαί. Ἐνδέχεται δ' ἐν τοῖς µεγάλοις· τούτων γὰρ ἔχου- 
σι καὶ αἱ καρδίαι µέγεθος. Ἔτι δὲ βέλτιον τρεῖς εἶναι τὰς 
κοιλίας, ὅπως ᾖ µία ἀρχὴ κοινή· τὸ δὲ µέσον καὶ περιτ- 
τὸν ἀρχή· ὥστε µεγέθους δεῖ µείζονος αὐταῖς ἀεί, διόπερ 
αἱ µέγισται τρεῖς ἔχουσι µόναι. Τούτων δὲ πλεῖστον µὲν αἷµα 
καὶ θερµότατον ἔχουσιν αἱ δεξιαί (διὸ καὶ τῶν µερῶν 
θερµότερα τὰ δεξιά), ἐλάχιστον δὲ καὶ ψυχρότερον αἱ 
ἀριστεραί, µέσον δ' αἱ µέσαι τῷ πλήθει καὶ θερµότητι, καθα- 
ρώτατον δέ· δεῖ γὰρ τὴν ἀρχὴν ὅτι µάλιστ' ἠρεµεῖν, τοιαύτη   
δ' ἂν εἴη καθαροῦ τοῦ αἵµατος ὄντος, τῷ πλήθει δὲ καὶ 
θερµότητι µέσου. Ἔχουσι δὲ καὶ διαίρεσίν τινα αἱ καρδίαι 
παρπαλησίαν ταῖς ῥαφαῖς. Οὐκ εἰσὶ δὲ συναφεῖς ὥς τινος ἐκ 

πλειόνων συνθέτου ἀλλά, καθάπερ εἴποµεν, διαρθρώσει µᾶλλον. 
Εἰσὶ δὲ τῶν µὲν αἰσθητικῶν ἀρθρωδέστεραι, τῶν δὲ νωθροτέ- 



ρων ἀναρθρότεραι, καθάπερ αἱ τῶν ὑῶν. 
                   Αἱ δὲ διαφοραὶ τῆς 
καρδίας κατὰ µέγεθός τε καὶ µικρότητα καὶ σκληρότητα καὶ 
µαλακότητα τείνουσί πῃ καὶ πρὸς τὰ ἤθη. Τὰ µὲν γὰρ 
ἀναίσθητα σκληρὰν ἔχει τὴν καρδίαν καὶ πυκνήν, τὰ δ' 
αἰσθητικὰ µαλακωτέραν· καὶ τὰ µὲν µεγάλας ἔχοντα τὰς 
καρδίας δειλά, τὰ δὲ ἐλάσσους καὶ µέσας θαρραλεώτερα. 
Τὸ γὰρ συµβαῖνον πάθος ὑπὸ τοῦ φοβεῖσθαι προϋπάρχει 
τούτοις, διὰ τὸ µὴ ἀνάλογον ἔχειν τὸ θερµὸν τῇ καρδίᾳ, 
µικρὸν δ' ὂν ἐν µεγάλοις ἀµαυροῦσθαι, καὶ τὸ αἷµα ψυχρό- 
τερον εἶναι. Μεγάλας δὲ τὰς καρδίας ἔχουσι, λαγώς, 
ἔλαφος, µῦς, ὕαινα, ὄνος, πάρδαλις, γαλῆ, καὶ τἆλλα σχεδὸν 
πάνθ' ὅσα φανερῶς δειλὰ ἢ διὰ φόβον κακοῦργα. Παραπλησίως 
δὲ καὶ ἐπὶ τῶν φλεβῶν καὶ ἐπὶ τῶν κοιλιῶν ἔχει· ψυχραὶ γὰρ 
αἱ µεγάλαι φλέβες καὶ κοιλίαι. Ὥσπερ γὰρ ἐν µικρῷ καὶ ἐν 
µεγάλῳ οἰκήµατι τὸ ἴσον πῦρ ἧσσον ἐν τοῖς µείζοσι θερµαίνει, 
οὕτω κἀν τούτοις τὸ θερµόν· ἀγγεῖα γὰρ καὶ ἡ φλὲψ καὶ ἡ 
κοιλία. Ἔτι δ' αἱ ἀλλότριαι κινήσεις ἕκαστον τῶν θερµῶν 
καταψύχουσιν, ἐν δὲ ταῖς εὐρυχωρεστέραις τὸ πνεῦµα πλεῖον 

καὶ ἐνισχύει µᾶλλον· διὸ τῶν µεγαλοκοιλίων οὐδὲν οὐδὲ τῶν   
µεγαλοφλέβων πῖόν ἐστι κατὰ σάρκα, ἀλλὰ πάντα ἢ τὰ πλεῖστα 
τῶν τοιούτων ἀδηλόφλεβα καὶ µικροκοίλια φαίνεται. 
                         Μόνον 
δὲ τῶν σπλάγχνων καὶ ὅλως τῶν ἐν τῷ σώµατι µορίων ἡ 
καρδία χαλεπὸν πάθος οὐδὲν ὑποφέρει, καὶ τοῦτ' εὐλόγως· 
φθειροµένης γὰρ τῆς ἀρχῆς οὐκ ἔστιν ἐξ οὗ γένοιτ' ἂν βοήθεια 
τοῖς ἄλλοις ἐκ ταύτης ἠρτηµένοις. Σηµεῖον δὲ τοῦ µηθὲν 
ἐπιδέχεσθαι πάθος τὴν καρδίαν τὸ ἐν µηδενὶ τῶν θυοµένων 
ἱερείων ὦφθαι τοιοῦτον πάθος περὶ αὐτὴν ὥσπερ ἐπὶ 
τῶν ἄλλων σπλάγχνων. Οἵ τε γὰρ νεφροὶ πολλάκις φαίνονται 
λίθων µεστοὶ καὶ φυµάτων καὶ δοθιήνων καὶ τὸ ἧπαρ, ὡσαύτως 
δὲ καὶ ὁ πλεύµων, µάλιστα δὲ ὁ σπλήν. Πολλὰ δὲ καὶ ἕτερα 
παθήµατα συµβαίνοντα περὶ αὐτὰ φαίνεται, ἥκιστα δὲ τοῦ 
µὲν πλεύµονος περὶ τὴν ἀρτηρίαν, τοῦ δ' ἥπατος περὶ τὴν 
σύναψιν τῇ µεγάλῃ φλεβί, καὶ ταῦτ' εὐλόγως· ταύτῃ γὰρ 
µάλιστα κοινωνοῦσι τῇ καρδίᾳ. Ὅσα δὲ διὰ νόσον καὶ τοιαῦτα 
πάθη φαίνεται τελευτῶντα τῶν ζῴων, τούτοις ἀνατεµνο- 
µένοις φαίνεται περὶ τὴν καρδίαν νοσώδη πάθη. 
                        Καὶ 
περὶ µὲν τῆς καρδίας, ποία τις, καὶ τίνος ἕνεκεν καὶ διὰ τίν' 

αἰτίαν ὑπάρχει τοῖς ἔχουσιν τοσαῦτ' εἰρήσθω. 
 Ἑπόµενον δ' ἂν εἴη καὶ περὶ φλεβῶν εἰπεῖν, τῆς τε µεγάλης 
καὶ τῆς ἀορτῆς· αὗται γὰρ ἐκ τῆς καρδίας πρῶται δέχονται 



τὸ αἷµα, αἱ δὲ λοιπαὶ τούτων ἀποφυάδες εἰσίν. Ὅτι µὲν οὖν 
τοῦ αἵµατος χάριν εἰσί, πρότερον εἴρηται· τό τε γὰρ ὑγρὸν 
ἅπαν ἀγγείου δεῖται, καὶ τὸ φλεβῶν γένος ἀγγεῖον, τὸ δ' αἷµα   
ἐν ταύταις· διότι δὲ δύο καὶ ἀπὸ µιᾶς ἀρχῆς καθ' ἅπαν τὸ 
σῶµα διατείνουσι, λέγωµεν. Τοῦ µὲν οὖν εἰς µίαν ἀρχὴν 
συντελεῖν καὶ ἀπὸ µιᾶς αἴτιον τὸ µίαν ἔχειν πάντα τὴν 
αἰσθητικὴν ψυχὴν ἐνεργείᾳ, ὥστε καὶ τὸ µόριον ἓν τὸ ταύτην 
ἔχον πρώτως, ἐν µὲν τοῖς ἐναίµοις κατὰ δύναµιν καὶ κατ' 
ἐνέργειαν, τῶν δ' ἀναίµων ἐνίοις κατ' ἐνέργειαν µόνον. ∆ιὸ καὶ 
τὴν τοῦ θερµοῦ ἀρχὴν ἀναγκαῖον ἐν τῷ αὐτῷ τόπῳ εἶναι· αὕτη 
δ' ἐστὶν αἰτία καὶ τῷ αἵµατι τῆς ὑγρότητος καὶ τῆς θερ- 
µότητος. ∆ιὰ µὲν οὖν τὸ ἐν ἑνὶ εἶναι µορίῳ τὴν αἰσθητικὴν 
ἀρχὴν καὶ τὴν τῆς θερµότητος καὶ ἡ τοῦ αἵµατος ἀπὸ µιᾶς 
ἐστιν ἀρχῆς, διὰ δὲ τὴν τοῦ αἵµατος ἑνότητα καὶ ἡ τῶν 
φλεβῶν ἀπὸ µιᾶς. ∆ύο δ' εἰσὶ διὰ τὸ τὰ σώµατα εἶναι διµερῆ 
 
τῶν ἐναίµων καὶ πορευτικῶν· ἐν πᾶσι γὰρ τούτοις διώρισται 
τὸ ἔµπροσθεν καὶ τὸ ὄπισθεν καὶ τὸ δεξιὸν καὶ τὸ ἀριστερὸν 

καὶ τὰ ἄνω καὶ τὸ κάτω. Ὅσῳ δὲ τιµιώτερον καὶ ἡγεµονικώτε- 
ρον τὸ ἔµπροσθεν τοῦ ὄπισθεν, τοσούτῳ καὶ ἡ µεγάλη φλὲψ 
τῆς ἀορτῆς. 
     Ἡ µὲν γὰρ ἐν τοῖς ἔµπροσθεν, ἡ δ' ἐν τοῖς 
ὄπισθεν κεῖται, καὶ τὴν µὲν ἅπαντ' ἔχει τὰ ἔναιµα φανερῶς, 
τὴν δ' ἔνια µὲν ἀµυδρῶς ἔνια δ' ἀφανῶς. Τοῦ δ' εἰς 
τὸ πᾶν διαδεδόσθαι τὸ σῶµα τὰς φλέβας αἴτιον τὸ παντὸς 
εἶναι τοῦ σώµατος ὕλην τὸ αἷµα, τοῖς δ' ἀναίµοις τὸ ἀνάλο- 
γον, ταῦτα δ' ἐν φλεβὶ καὶ τῷ ἀνάλογον κεῖσθαι. Πῶς µὲν οὖν 
τρέφεται τὰ ζῷα καὶ ἐκ τίνος καὶ τίνα τρόπον ἀναλαµβά-   
νουσιν ἐκ τῆς κοιλίας, ἐν τοῖς περὶ γενέσεως λόγοις µᾶλλον 
ἁρµόζει σκοπεῖν καὶ λέγειν. Συνισταµένων δὲ τῶν µορίων ἐκ 
τοῦ αἵµατος, καθάπερ εἴποµεν, εὐλόγως ἡ τῶν φλεβῶν ῥύσις 
διὰ παντὸς τοῦ σώµατος πέφυκεν· δεῖ γὰρ καὶ τὸ αἷµα διὰ 
παντὸς καὶ παρὰ πᾶν εἶναι, εἴπερ τῶν µορίων ἕκαστον ἐκ 
τούτου συνέστηκεν. Ἔοικε δ' ὥσπερ ἔν τε τοῖς κήποις αἱ 
ὑδραγωγίαι κατασκευάζονται ἀπὸ µιᾶς ἀρχῆς καὶ πηγῆς 
εἰς πολλοὺς ὀχετοὺς καὶ ἄλλους ἀεὶ πρὸς τὸ πάντῃ µεταδιδό- 
ναι, καὶ ἐν ταῖς οἰκοδοµίαις παρὰ πᾶσαν τὴν τῶν θεµελίων 
ὑπογραφὴν λίθοι παραβέβληνται διὰ τὸ τὰ µὲν κηπευόµενα 
φύεσθαι ἐκ τοῦ ὕδατος, τοὺς δὲ θεµελίους ἐκ τῶν λίθων 

οἰκοδοµεῖσθαι, τὸν αὐτὸν τρόπον καὶ ἡ φύσις τὸ αἷµα διὰ 
παντὸς ὠχέτευκε τοῦ σώµατος, ἐπειδὴ παντὸς ὕλη πέφυκε 
τοῦτο. Γίνεται δὲ κατάδηλον ἐν τοῖς µάλιστα καταλελεπτυς- 
µένοις οὐθὲν γὰρ ἄλλο φαίνεται παρὰ τὰς φλέβας, καθά- 



περ ἐπὶ τῶν ἀµπελίνων τε καὶ συκίνων φύλλων καὶ ὅσ' ἄλλα 
τοιαῦτα· καὶ γὰρ τούτων αὑαινοµένων φλέβες λείπονται µόνον. 
Τούτων δ' αἴτιον ὅτι τὸ αἷµα καὶ τὸ ἀνάλογον τούτῳ δυνάµει 
σῶµα καὶ σὰρξ ἢ τὸ ἀνάλογόν ἐστιν· καθάπερ οὖν ἐν ταῖς 
ὀχετείαις αἱ µέγισται τῶν τάφρων διαµένουσιν, αἱ δ' 
ἐλάχισται πρῶται καὶ ταχέως ὑπὸ τῆς ἰλύος ἀφανίζονται, 
πάλιν δ' ἐκλειπούσης φανεραὶ γίνονται, τὸν αὐτὸν τρόπον καὶ 
τῶν φλεβῶν αἱ µὲν µέγισται διαµένουσιν, αἱ δ' ἐλάχισται 
γίνονται σάρκες ἐνεργείᾳ, δυνάµει δ' εἰσὶν οὐδὲν ἧσσον φλέβες. 
∆ιὸ καὶ σῳζοµένων τῶν σαρκῶν καθ' ὁτιοῦν αἷµα ῥεῖ 
διαιρουµένων· καίτοι ἄνευ µὲν φλεβὸς οὐκ ἔστιν αἷµα, φλέβιον   
δ' οὐδὲν δῆλον, ὥσπερ οὐδ' ἐν τοῖς ὀχετοῖς αἱ τάφροι πρὶν ἢ 
τὴν ἰλὺν ἐξαιρεθῆναι. 
          Ἐκ µειζόνων δ' εἰς ἐλάσσους αἱ φλέβες 
ἀεὶ προέρχονται, ἕως τοῦ γενέσθαι τοὺς πόρους ἐλάσσους 
τῆς τοῦ αἵµατος παχύτητος· δι' ὧν τῷ µὲν αἵµατι 
δίοδος οὐκ ἔστι, τῷ δὲ περιττώµατι τῆς ὑγρᾶς ἰκµάδος, ὃν 

καλοῦµεν ἱδρῶτα, καὶ τοῦτο διαθερµανθέντος τοῦ σώµατος 
καὶ τῶν φλεβίων ἀναστοµωθέντων. Ἤδη δέ τισιν ἱδρῶσαι 
συνέβη αἱµατώδει περιττώµατι διὰ καχεξίαν, τοῦ µὲν 
σώµατος ῥυάδος καὶ µανοῦ γενοµένου, τοῦ δ' αἵµατος 
ἐξυγρανθέντος δι' ἀπεψίαν, ἀδυνατούσης τῆς ἐν τοῖς φλεβίοις 
θερµότητος πέσσειν δι' ὀλιγότητα. Εἴρηται γὰρ ὅτι πᾶν τὸ 
κοινὸν γῆς καὶ ὕδατος παχύνεται πεσσόµενον, ἡ δὲ τροφὴ καὶ 
τὸ αἷµα µικτὸν ἐξ ἀµφοῖν. Ἀδυνατεῖ δὲ πέσσειν ἡ θερµότης 
οὐ µόνον διὰ τὴν αὑτῆς ὀλιγότητα ἀλλὰ καὶ διὰ πλῆθος καὶ 
ὑπερβολὴν τῆς εἰσφεροµένης τροφῆς· γίνεται δὲ πρὸς ταύτην 
ὀλίγη. Ἡ δ' ὑπερβολὴ δισσή· καὶ γὰρ τῷ ποσῷ καὶ τῷ 
ποιῷ. Οὐ γὰρ πᾶν ὁµοίως εὔπεπτον. 
                 Ῥεῖ δὲ µάλιστα τὸ αἷµα 
κατὰ τοὺς εὐρυχωρεστάτους τῶν πόρων· διόπερ ἐκ τῶν µυκ- 
τήρων καὶ τῶν οὔλων καὶ τῆς ἕδρας, ἐνίοτε δὲ καὶ ἐκ τοῦ 
στόµατος αἱµορροΐδες ἄπονοι γίνονται, καὶ οὐχ ὥσπερ ἐκ τῆς 
ἀρτηρίας µετὰ βίας.   
          ∆ιεστῶσαι δ' ἄνωθεν ἥ τε µεγάλη φλὲψ 
καὶ ἡ ἀορτή, κάτω δ' ἐναλλάσσουσαι συνέχουσι τὸ σῶµα. 
Προϊοῦσαι γὰρ σχίζονται κατὰ τὴν διφυΐαν τῶν κώλων, καὶ ἡ 
µὲν ἐκ τοῦ ἔµπροσθεν εἰς τοὔπισθεν προέρχεται, ἡ δ' ἐκ τοῦ 

ὄπισθεν εἰς τοὔµπροσθεν, καὶ συµβάλλουσιν εἰς ἕν· ὥσπερ γὰρ 
ἐν τοῖς πλεκοµένοις ἐγγίνεται τὸ συνεχὲς µᾶλλον, οὕτω καὶ 
διὰ τῆς τῶν φλεβῶν ἐναλλάξεως συνδεῖται τῶν σωµάτων τὰ 
πρόσθια τοῖς ὄπισθεν. Ὁµοίως δὲ καὶ ἀπὸ τῆς καρδίας ἐν 
τοῖς ἄνω τόποις συµβαίνει. Τὸ δὲ µετ' ἀκριβείας ὡς ἔχουσιν 



αἱ φλέβες πρὸς ἀλλήλας, ἔκ τε τῶν ἀνατοµῶν δεῖ θεωρεῖν 
καὶ ἐκ τῆς ζωϊκῆς ἱστορίας. Καὶ περὶ µὲν φλεβῶν καὶ 
καρδίας εἰρήσθω, περὶ δὲ τῶν ἄλλων σπλάγχνων σκεπτέον 
κατὰ τὴν αὐτὴν µέθοδον. 
 Πλεύµονα µὲν οὖν ἔχει διὰ τὸ πεζὸν εἶναί τι γένος 
τῶν ζῴων. Ἀναγκαῖον µὲν γὰρ γίνεσθαι τῷ θερµῷ κατάψυξιν, 
ταύτης δὲ δεῖται θύραθεν τὰ ἔναιµα τῶν ζῴων· θερµότερα 
γάρ. Τὰ δὲ µὴ ἔναιµα καὶ τῷ συµφύτῳ πνεύµατι δύναται 
καταψύχειν. Ἀνάγκη δὲ καταψύχειν ἔξωθεν ἢ ὕδατι ἢ 
ἀέρι. ∆ιόπερ τῶν µὲν ἰχθύων οὐδεὶς ἔχει πλεύµονα, ἀλλ' ἀντὶ 
τούτου βράγχια, καθάπερ εἴρηται ἐν τοῖς περὶ ἀναπνοῆς· 
ὕδατι γὰρ ποιεῖται τὴν κατάψυξιν, τὰ δ' ἀναπνέοντα τῷ 
ἀέρι, διόπερ πάντα τὰ ἀναπνέοντα ἔχει πλεύµονα. Ἀναπνεῖ 
δὲ τὰ µὲν πεζὰ πάντα, ἔνια δὲ καὶ τῶν ἐνύδρων, οἷον φάλαινα 
καὶ δελφὶς καὶ τὰ ἀναφυσῶντα κήτη πάντα. Πολλὰ γὰρ τῶν 
ζῴων ἐπαµφοτερίζει τὴν φύσιν, καὶ τῶν τε πεζῶν καὶ τὸν 

ἀέρα δεχοµένων διὰ τὴν τοῦ σώµατος κράσιν ἐν ὑγρῷ διατελεῖ 
τὸν πλεῖστον χρόνον, καὶ τῶν ἐν τῷ ὑγρῷ µετέχει τοσοῦτον 
ἔνια τῆς πεζῆς φύσεως ὥστ' ἐν τῷ πνεύµατι αὐτῶν εἶναι τὸ   
τέλος τοῦ ζῆν. Τοῦ δ' ἀναπνεῖν ὁ πλεύµων ὄργανόν ἐστι, τὴν 
µὲν ἀρχὴν τῆς κινήσεως ἔχων ἀπὸ τῆς καρδίας, ποιῶν δ' 
εὐρυχωρίαν τῇ εἰσόδῳ τοῦ πνεύµατος διὰ τὴν αὑτοῦ σοµ- 
φότητα καὶ τὸ µέγεθος· αἰροµένου γὰρ εἰσρεῖ τὸ πνεῦµα, συ- 
νιόντος δ' ἐξέρχεται πάλιν. Τὸ δὲ πρὸς τὴν ἅλσιν εἶναι τὸν 
πλεύµονα τῆς καρδίας οὐκ εἴρηται καλῶς· ἐν ἀνθρώπῳ τε 
γὰρ συµβαίνει µόνον ὡς εἰπεῖν τὸ τῆς πηδήσεως διὰ τὸ µόνον 
ἐν ἐλπίδι γίνεσθαι καὶ προσδοκίᾳ τοῦ µέλλοντος, ἀπέχει τ' 
ἐν τοῖς πλείστοις πολὺν τόπον καὶ κεῖται τὴν θέσιν ἀνω- 
τέρω τοῦ πλεύµονος, ὥστε µηδὲν συµβάλλεσθαι τὸν πλεύµονα 
πρὸς τὴν ἅλσιν τῆς καρδίας. 
             ∆ιαφέρει δὲ ὁ πλεύµων πολὺ τοῖς 
ζῴοις. Τὰ µὲν γὰρ ἔναιµον ἔχει καὶ µέγαν, τὰ δ' ἐλάττω 
καὶ σοµφόν, τὰ µὲν ζῳοτόκα διὰ τὴν θερµότητα τῆς 
φύσεως µείζω καὶ πολύαιµον, τὰ δ' ᾠοτόκα ξηρὸν καὶ 
µικρόν, δυνάµενον δὲ µέγα διίστασθαι ἐν τῷ ἐµφυσᾶσθαι, 
ὥσπερ τὰ τετράποδα µὲν ᾠοτόκα δὲ τῶν πεζῶν, οἷον οἵ 
τε σαῦροι καὶ αἱ χελῶναι καὶ πᾶν τὸ τοιοῦτον γένος, ἔτι 

δὲ πρὸς τούτοις ἡ τῶν πτηνῶν φύσις καὶ καλουµένων 
ὀρνίθων. Πάντων γὰρ τούτων σοµφὸς ὁ πλεύµων καὶ ὅµοιος 
ἀφρῷ· καὶ γὰρ ὁ ἀφρὸς ἐκ πολλοῦ µικρὸς γίνεται συγχεόµενος, 
καὶ ὁ τούτων πλεύµων µικρὸς καὶ ὑµενώδης. ∆ιὸ καὶ ἄδιψα 
καὶ ὀλιγόποτα ταῦτα πάντα, καὶ δύναται πολὺν ἐν τῷ ὑγρῷ 
ἀνέχεσθαι χρόνον· ἅτε γὰρ ὀλίγον ἔχοντα θερµὸν ἱκανῶς 



ἐπὶ πολὺν χρόνον καταψύχεται ὑπ' αὐτῆς τῆς τοῦ πλεύµονος 
κινήσεως, οὔσης ἀερώδους καὶ κενῆς. Συµβέβηκε δὲ 
καὶ τὰ µεγέθη τούτων ἐλάττω τῶν ζῴων ὡς ἐπίπαν εἰπεῖν·   
τὸ γὰρ θερµὸν αὐξητικόν· ἡ δὲ πολυαιµία θερµότητος σηµεῖον. 
Ἔτι δ' ὀρθοῖ τὰ σώµατα µᾶλλον, διόπερ ἄνθρωπος µὲν τῶν 
ἄλλων ὀρθότατον, τὰ δὲ ζῳοτόκα τῶν ἄλλων τετραπόδων· 
οὐδὲν γὰρ ὁµοίως τρωγλοδυτεῖ τῶν ζῳοτόκων, οὔτ' ἄπουν 
οὔτε πεζεῦον. Ὅλως µὲν οὖν ὁ πλεύµων ἐστὶν ἀναπνοῆς 
χάριν, ἄναιµος δὲ καὶ τοιοῦτος γένους τινὸς ἕνεκεν ζῴων· 
 
ἀλλ' ἀνώνυµον τὸ κοινὸν ἐπ' αὐτῶν, καὶ οὐχ ὥσπερ ὁ ὄρνις 
ὠνόµασται ἐπί τινος γένους. ∆ιὸ ὥσπερ τὸ ὄρνιθι εἶναι ἔκ 
τινός ἐστι, καὶ ἐκείνων ἐν τῇ οὐσίᾳ ὑπάρχει τὸ πλεύµονα 
ἔχειν. 
 ∆οκεῖ δὲ τῶν σπλάγχνων τὰ µὲν εἶναι µονοφυῆ, 

καθάπερ καρδία καὶ πλεύµων, τὰ δὲ διφυῆ, καθάπερ νεφροί, τὰ 
δ' ἀπορεῖται ποτέρως ἔχει. Φανείη γὰρ ἂν ἐπαµφοτερίζειν 
τούτοις τὸ ἧπαρ καὶ ὁ σπλήν· καὶ γὰρ ὡς µονοφυὲς ἑκάτερον, 
καὶ ὡς ἀνθ' ἑνὸς δύο παραπλησίαν ἔχοντα τὴν φύσιν. Ἔστι 
δὲ πάντα διφυῆ. Τὸ δ' αἴτιον ἡ τοῦ σώµατος διάστασις διφυὴς 
µὲν οὖσα, πρὸς µίαν δὲ συντελοῦσα ἀρχήν· τὸ µὲν γὰρ ἄνω 
καὶ κάτω, τὸ δ' ἔµπροσθεν καὶ ὄπισθεν τὸ δὲ δεξιὸν καὶ 
ἀριστερόν ἐστιν. ∆ιόπερ καὶ ὁ ἐγκέφαλος βούλεται διµερὴς 
εἶναι πᾶσι καὶ τῶν αἰσθητηρίων ἕκαστον. Κατὰ τὸν αὐτὸν δὲ 
λόγον ἡ καρδία ταῖς κοιλίαις. Ὁ δὲ πλεύµων ἔν τε τοῖς 
ᾠοτόκοις τοσοῦτον διέστηκεν ὥστε δοκεῖν δύ' ἔχειν αὐτὰ 
πλεύµονας. Οἱ δὲ νεφροὶ καὶ παντὶ δῆλοι. Κατὰ δὲ τὸ 
ἧπαρ καὶ τὸν σπλῆνα δικαίως ἄν τις ἀπορήσειεν. Τούτου 
δ' αἴτιον ὅτι ἐν µὲν τοῖς ἐξ ἀνάγκης ἔχουσι σπλῆνα δόξειεν 
ἂν οἷον νόθον εἶναι ἧπαρ ὁ σπλήν, ἐν δὲ τοῖς µὴ ἐξ ἀνάγκης   
ἔχουσιν, ἀλλὰ πάµµικρον ὥσπερ σηµείου χάριν, ἐναργῶς 
διµερὲς τὸ ἧπάρ ἐστιν, καὶ τὸ µὲν εἰς τὰ δεξιά, τὸ δ' 
ἔλαττον εἰς τἀριστερὰ βούλεται τὴν θέσιν ἔχειν. Οὐ µὴν 
ἀλλὰ καὶ ἐν τοῖς ᾠοτόκοις ἧττον µὲν ἢ ἐπὶ τούτων φανερόν, 
ἐνίοις δὲ κἀκεῖ ὥσπερ ἔν τισι ζῳοτόκοις ἐπιδήλως διέστηκεν, 
οἷον κατά τινας τόπους οἱ δασύποδες δύο δοκοῦσιν ἥπατ' 

ἔχειν, καθάπερ τῶν ἰχθύων ἕτεροί τέ τινες καὶ οἱ σελαχώδεις. 
∆ιὰ δὲ τὸ τὴν θέσιν ἔχειν τὸ ἧπαρ ἐν τοῖς δεξιοῖς µᾶλλον 
ἡ τοῦ σπληνὸς γέγονε φύσις, ὥστ' ἀναγκαῖον µέν πως, 
µὴ λίαν δ' εἶναι πᾶσι τοῖς ζῴοις. Τοῦ µὲν οὖν διφυῆ τὴν 
φύσιν εἶναι τῶν σπλάγχνων αἴτιον, ὥσπερ εἴποµεν, τὸ δύ' 
εἶναι τὸ δεξιὸν καὶ τὸ ἀριστερόν· ἑκάτερον γὰρ ζητεῖ τὸ 
ὅµοιον. Ὥσπερ καὶ αὐτὰ βούλεται παραπλησίαν καὶ διδύµην 



ἔχειν τὴν φύσιν, καθάπερ ἐκεῖνα δίδυµα µέν, συνήρτηται δ' 
εἰς ἕν, καὶ τῶν σπλάγχνων ὁµοίως ἕκαστον. Ἔστι δὲ σπλάγ- 
χνα τὰ κάτω τοῦ ὑποζώµατος κοινῇ µὲν πάντα τῶν φλεβῶν 
χάριν, ὅπως οὖσαι µετέωροι µένωσι τῷ τούτων συνδέσµῳ πρὸς 
τὸ σῶµα. Καθάπερ ἄγκυραι γὰρ βέβληνται πρὸς τὸ σῶµα διὰ 
τῶν ἀποτεταµένων µορίων· ἀπὸ µὲν τῆς µεγάλης φλεβός, 
πρὸς τὸ ἧπαρ καὶ τὸν σπλῆνα (τούτων γὰρ τῶν σπλάγχνων ἡ 
φύσις οἷον ἧλοι πρὸς τὸ σῶµα προσλαµβάνουσιν αὐτήν, εἰς 
µὲν τὰ πλάγια τοῦ σώµατος τό θ' ἧπαρ καὶ ὁ σπλὴν τὴν 
φλέβα τὴν µεγάλην - ἀπὸ ταύτης γὰρ εἰς αὐτὰ µόνα   
διατείνουσι φλέβες - εἰς δὲ τὰ ὄπισθεν οἱ νεφροί)· πρὸς δ' 
ἐκείνους οὐ µόνον ἀπὸ τῆς µεγάλης φλεβὸς ἀλλὰ καὶ ἀπὸ τῆς 
ἀορτῆς τείνει φλὲψ εἰς ἑκάτερον. Ταῦτα δὴ συµβαίνει διὰ 
τούτων τῇ συστάσει τῶν ζῴων· καὶ τὸ µὲν ἧπαρ καὶ ὁ σπλὴν 
 
Bekker page 670a, line 20 
 
βοηθεῖ πρὸς τὴν πέψιν τῆς τροφῆς (ἔναιµα γὰρ ὄντα 
θερµὴν ἔχει τὴν φύσιν), οἱ δὲ νεφροὶ πρὸς τὸ περίττωµα τὸ εἰς 
τὴν κύστιν ἀποκρινόµενον. Καρδία µὲν οὖν καὶ ἧπαρ πᾶσιν 
ἀναγκαῖα τοῖς ζῴοις, ἡ µὲν διὰ τὴν τῆς θερµότητος ἀρχήν 
(δεῖ γὰρ εἶναί τινα οἷον ἑστίαν, ἐν ᾗ κείσεται τῆς φύσεως 
τὸ ζωπυροῦν, καὶ τοῦτο εὐφύλακτον, ὥσπερ ἀκρόπολις 
οὖσα τοῦ σώµατος), τὸ δ' ἧπαρ τῆς πέψεως χάριν. Πάντα δὲ 
δεῖται τὰ ἔναιµα δυοῖν τούτοιν, διόπερ ἔχει πάντα τὰ ἔναιµα 
δύο τὰ σπλάγχνα ταῦτα µόνον· ὅσα δ' ἀναπνεῖ, καὶ πλεύµονα 
τρίτον. Ὁ δὲ σπλὴν κατὰ συµβεβηκὸς ἐξ ἀνάγκης ὑπάρχει 
τοῖς ἔχουσιν, ὥσπερ καὶ τὰ περιττώµατα, τό τ' ἐν τῇ κοιλίᾳ 
καὶ τὸ περὶ τὴν κύστιν. ∆ιόπερ ἔν τισιν ἐκλείπει κατὰ τὸ 
µέγεθος, ὥσπερ τῶν τε πτερωτῶν ἐνίοις, ὅσα θερµὴν ἔχει τὴν 
κοιλίαν, οἷον περιστερὰ ἱέραξ ἰκτῖνος, καὶ ἐπὶ τῶν ᾠοτόκων 
δὲ καὶ τετραπόδων ὁµοίως (µικρὸν γὰρ πάµπαν 
ἔχουσιν), καὶ πολλοῖς τῶν λεπιδωτῶν· ἅπερ καὶ κύστιν οὐκ 
ἔχει διὰ τὸ τρέπεσθαι τὸ περίττωµα διὰ µανῶν τῶν σαρκῶν 
εἰς πτερὰ καὶ λεπίδας. Ὁ γὰρ σπλὴν ἀντισπᾷ ἐκ τῆς κοιλίας 
τὰς ἰκµάδας τὰς περιττευούσας, καὶ δύναται συµπέττειν 
αἰµατώδης ὤν. Ἂν δὲ τὸ περίττωµα πλεῖον ᾖ ἢ ὀλιγόθερµος   
ὁ σπλήν, νοσακερὰ γίνεται πλήρη τροφῆς· καὶ διὰ τὴν ἐνταῦθα 

παλίρροιαν τῆς ὑγρότητος πολλοῖς αἱ κοιλίαι σκληραὶ γίνονται 
σπληνιῶσιν, ὥσπερ τοῖς λίαν οὐρητικοῖς, διὰ τὸ ἀντιπερις- 
πᾶσθαι τὰς ὑγρότητας. Οἷς δὲ ὀλίγη περίττωσις γίνεται, καθά- 
περ τοῖς ὀρνέοις καὶ τοῖς ἰχθύσι, τὰ µὲν οὐ µέγαν ἔχει, τὰ δὲ 
σηµείου χάριν. Καὶ ἐν τοῖς τετράποσι δὲ τοῖς ᾠοτόκοις µικρὸς 
καὶ στιφρὸς καὶ νεφρώδης ὁ σπλήν ἐστι, διὰ τὸ τὸν πλεύµονα 
σοµφὸν εἶναι καὶ ὀλιγοποτεῖν καὶ τὸ περιγινόµενον περίτ- 
τωµα τρέπεσθαι εἰς τὸ σῶµα καὶ τὰς φολίδας, ὥσπερ εἰς τὰ 



πτερὰ τοῖς ὄρνισιν. Ἐν δὲ τοῖς κύστιν ἔχουσι καὶ τὸν πλεύ- 
µονα ἔναιµον ὑγρός ἐστι διά τε τὴν εἰρηµένην αἰτίαν καὶ διὰ 
τὸ τὴν φύσιν τὴν τῶν ἀριστερῶν ὅλως ὑγροτέραν εἶναι καὶ 
ψυχροτέραν. ∆ιῄρηται γὰρ τῶν ἐναντίων ἕκαστον πρὸς τὴν 
συγγενῆ συστοιχίαν, οἷον δεξιὸν ἐναντίον ἀριστερῷ καὶ 
θερµὸν ἐναντίον ψυχρῷ· καὶ σύστοιχα γὰρ ἀλλήλοις εἰσὶ τὸν 
εἰρηµένον τρόπον. 
 Οἱ δὲ νεφροὶ τοῖς ἔχουσιν οὐκ ἐξ ἀνάγκης, ἀλλὰ τοῦ εὖ 
καὶ καλῶς ἕνεκεν ὑπάρχουσιν· τῆς γὰρ περιττώσεως χάριν 
τῆς εἰς τὴν κύστιν ἀθροιζοµένης εἰσὶ κατὰ τὴν ἰδίαν 
φύσιν, ἐν ὅσοις πλεῖον ὑπόστηµα γίνεται τὸ τοιοῦτον, ὅπως 
βέλτιον ἀποδιδῷ ἡ κύστις τὸ αὑτῆς ἔργον. Ἐπεὶ δὲ τῆς αὐτῆς 
ἕνεκα χρείας τούς τε νεφροὺς συµβέβηκεν ἔχειν τὰ ζῷα καὶ 

τὴν κύστιν, λεκτέον περὶ κύστεως νῦν, ὑπερβάντας τὸν ἐφεξῆς   
τῶν µορίων ἀριθµόν· περὶ γὰρ φρενῶν οὐδέν πω διώρισται, 
τοῦτο δέ τι τῶν περὶ τὰ σπλάγχνα µορίων ἐστίν. 
 Κύστιν δ' οὐ πάντ' ἔχει τὰ ζῷα, ἀλλ' ἔοικεν ἡ φύσις 
βουλοµένη ἀποδιδόναι τοῖς ἔχουσι τὸν πλεύµονα ἔναιµον 
µόνον, τούτοις δ' εὐλόγως. ∆ιὰ γὰρ τὴν ὑπεροχὴν τῆς 
φύσεως, ἣν ἔχουσιν ἐν τῷ µορίῳ τούτῳ, διψητικά τε ταῦτ' 
ἐστὶ µάλιστα τῶν ζῴων, καὶ δεῖται τροφῆς οὐ µόνον ξηρᾶς 
ἀλλὰ καὶ τῆς ὑγρᾶς πλείονος, ὥστ' ἐξ ἀνάγκης καὶ περίττωµα 
γίνεσθαι πλεῖον καὶ µὴ τοσοῦτον µόνον ὅσον ὑπὸ τῆς κοι- 
λίας πέττεσθαι καὶ ἐκκρίνεσθαι µετὰ τοῦ ταύτης περιττώ- 
µατος. Ἀνάγκη τοίνυν εἶναί τι δεκτικὸν καὶ τούτου τοῦ 
περιττώµατος. ∆ιόπερ ὅσα πλεύµονα ἔχει τοιοῦτον ἅπαντ' 
ἔχει κύστιν· ὅσα δὲ µὴ τοιοῦτον, ἀλλ' ἢ ὀλιγόποτά ἐστι διὰ τὸ 
τὸν πλεύµονα ἔχειν σοµφόν, ἢ ὅλως τὸ ὑγρὸν προσφέρεται 
οὐ ποτοῦ χάριν ἀλλὰ τροφῆς, οἷον τὰ ἔντοµα καὶ οἱ ἰχθύες, 
ἔτι δὲ πτερωτά ἐστιν ἢ λεπιδωτὰ ἢ φολιδωτά, ταῦτα δι' 
ὀλιγότητά τε τῆς τοῦ ὑγροῦ προσφορᾶς καὶ διὰ τὸ τρέπεσθαι 
εἰς ταῦτα τὸ περιγιγνόµενον τοῦ περιττώµατος οὐδὲν ἔχει 
τούτων κύστιν, πλὴν αἱ χελῶναι τῶν φολιδωτῶν. 
 Καὶ ἐνταῦθ' ἡ φύσις κεκολόβωται µόνον. Αἴτιον δ' ὅτι αἱ 

µὲν θαλάττιαι σαρκώδη καὶ ἔναιµον ἔχουσι τὸν πλεύµονα, καὶ 
ὅµοιον τῷ βοείῳ, αἱ δὲ χερσαῖαι µείζω ἢ κατὰ λόγον. Ἔτι δὲ 
διὰ τὸ ὀστρακῶδες καὶ πυκνὸν εἶναι τὸ περιέχον οὐ διαπνέον- 
τος τοῦ ὑγροῦ διὰ µανῶν τῶν σαρκῶν, οἷον τοῖς ὄρνισι καὶ 
τοῖς ὄφεσι καὶ τοῖς ἄλλοις τοῖς φολιδωτοῖς, ὑπόστασις γίνεται 
τοσαύτη ὥστε δεῖσθαι τὴν φύσιν αὐτῶν ἔχειν τι µόριον 
δεκτικὸν καὶ ἀγγειῶδες. Κύστιν µὲν οὖν ταῦτα µόνον τῶν   
τοιούτων ἔχει διὰ ταύτην τὴν αἰτίαν, ἡ µὲν θαλαττία 
 



µεγάλην, αἱ δὲ χερσαῖαι µικρὰν πάµπαν. 
 Ὁµοίως δ' ἔχει καὶ περὶ νεφρῶν. Οὐδὲ γὰρ νεφροὺς 
οὔτε τῶν πτερωτῶν καὶ λεπιδωτῶν οὐδὲν ἔχει οὔτε τῶν φολι- 
δωτῶν, πλὴν αἱ θαλάττιαι χελῶναι καὶ αἱ χερσαῖαι· ἀλλ' ὡς τῆς 
εἰς τοὺς νεφροὺς τεταγµένης σαρκὸς οὐκ ἐχούσης χώραν 
ἀλλὰ διεσπαρµένης εἰς πολλά, πλατέα νεφροειδῆ ἐν ἐνίοις 
τῶν ὀρνίθων ἐστίν. Ἡ δ' ἑµὺς οὔτε κύστιν οὔτε νεφροὺς ἔχει· 
διὰ τὴν µαλακότητα γὰρ τοῦ χελωνίου εὐδιάπνουν γίνεται τὸ 
ὑγρόν. Ἡ µὲν οὖν ἑµὺς διὰ ταύτην τὴν αἰτίαν οὐκ ἔχει τῶν 
µορίων οὐδέτερον· τοῖς δ' ἄλλοις ζῴοις τοῖς ἔχουσιν ἔναι- 
µον, ὥσπερ εἴρηται, τὸν πλεύµονα πᾶσι συµβέβηκεν ἔχειν 
νεφρούς. Καταχρῆται γὰρ ἡ φύσις ἅµα τῶν τε φλεβῶν 

χάριν καὶ πρὸς τὴν τοῦ ὑγροῦ περιττώµατος ἔκκρισιν· φέρει 
γὰρ εἰς αὐτοὺς πόρος ἐκ τῆς µεγάλης φλεβός. Ἔχουσι δ' οἱ 
νεφροὶ πάντες κοῖλον, ἢ πλεῖον ἢ ἔλαττον, πλὴν οἱ τῆς 
φώκης· οὗτοι δ' ὅµοιοι τοῖς βοείοις ὄντες στερεώτατοι 
πάντων εἰσίν. Ὅµοιοι δὲ καὶ οἱ τοῦ ἀνθρώπου τοῖς βοείοις· 
εἰσὶ γὰρ ὥσπερ συγκείµενοι ἐκ πολλῶν νεφρῶν µικρῶν καὶ οὐχ 
ὁµαλεῖς, ὥσπερ οἱ τῶν προβάτων καὶ τῶν ἄλλων τῶν τετραπό- 
δων. ∆ιὸ καὶ τὸ ἀρρώστηµα τοῖς ἀνθρώποις δυσαπάλλακτον 
αὐτῶν ἐστιν, ἂν ἅπαξ νοσήσωσιν· συµβαίνει γὰρ ὥσπερ   
πολλοὺς νεφροὺς νοσούντων χαλεπωτέραν εἶναι τὴν 
ἴασιν ἢ τῶν ἕνα νοσούντων. Ὁ δ' ἀπὸ τῆς φλεβὸς τείνων 
πόρος οὐκ εἰς τὸ κοῖλον τῶν νεφρῶν κατατελευτᾷ ἀλλ' εἰς 
τὸ σῶµα καταναλίσκεται τῶν νεφρῶν· διόπερ ἐν τοῖς κοίλοις 
αὐτῶν οὐκ ἐγγίνεται αἷµα, οὐδὲ πήγνυται τελευτώντων. Ἐκ δὲ 
τοῦ κοίλου τῶν νεφρῶν φέρουσι πόροι ἄναιµοι εἰς τὴν κύστιν 
δύο νεανικοί, ἐξ ἑκατέρου εἷς, καὶ ἄλλοι ἐκ τῆς ἀορτῆς 
ἰσχυροὶ καὶ συνεχεῖς. Ταῦτα δ' ἔχει τὸν τρόπον τοῦτον, 
ὅπως ἐκ µὲν τῆς φλεβὸς τὸ περίττωµα τῆς ὑγρότητος βαδίζῃ 
εἰς τοὺς νεφρούς, ἐκ δὲ τῶν νεφρῶν ἡ γιγνοµένη ὑπόστασις 
διηθουµένων τῶν ὑγρῶν διὰ τοῦ σώµατος τῶν νεφρῶν εἰς 
τὸ µέσον συρρέῃ, οὗ τὸ κοῖλον οἱ πλεῖστοι ἔχουσιν αὐτῶν· διὸ 

καὶ δυσωδέστατον τοῦτο τῶν σπλάγχνων ἐστίν. Ἐκ δὲ τοῦ 
µέσου διὰ τούτων τῶν πόρων εἰς τὴν κύστιν ἤδη µᾶλλον ὡς 
περίττωµα ἀποκρίνεται. Καθώρµισται δ' ἡ κύστις ἐκ τῶν 
νεφρῶν· τείνουσι γάρ, ὥσπερ εἴρηται, πόροι ἰσχυροὶ πρὸς 
αὐτήν· οἱ µὲν οὖν νεφροὶ διὰ ταύτας τὰς αἰτίας εἰσί, καὶ 
τὰς δυνάµεις ἔχουσι τὰς εἰρηµένας. 
 Ἐν πᾶσι δὲ τοῖς ἔχουσι νεφροὺς ὁ δεξιὸς ἀνωτέρω τοῦ 
ἀριστεροῦ ἐστιν· διὰ γὰρ τὸ τὴν κίνησιν εἶναι ἐκ τῶν δεξιῶν 
καὶ ἰσχυροτέραν διὰ ταῦτ' εἶναι τὴν φύσιν τὴν τῶν δεξιῶν, 
δεῖ προοδοποιήσασθαι διὰ τὴν κίνησιν πρὸς τὸ ἄνω πάντα 



τὰ µόρια µᾶλλον, ἐπεὶ καὶ τὴν ὀφρὺν τὴν δεξιὰν αἴρουσι 
µᾶλλον καὶ ἐπικεκαµµένην ἔχουσι τῆς ἀριστερᾶς µᾶλλον. Καὶ 
διὰ τὸ ἀνεσπάσθαι ἀνώτερον τὸν δεξιὸν νεφρὸν τὸ ἧπαρ   
ἅπτεται τοῦ δεξιοῦ νεφροῦ ἐν πᾶσιν· ἐν τοῖς δεξιοῖς γὰρ 
τὸ ἧπαρ. 
 Ἔχουσι δ' οἱ νεφροὶ µάλιστα τῶν σπλάγχνων πιµε- 
λήν, ἐξ ἀνάγκης µὲν διὰ τὸ διηθεῖσθαι τὸ περίττωµα διὰ 
τῶν νεφρῶν· τὸ γὰρ λειπόµενον αἷµα καθαρὸν ὂν εὔπεπτόν 
ἐστι, τέλος δ' εὐπεψίας αἱµατικῆς πιµελὴ καὶ στέαρ ἐστίν. 
Ὥσπερ γὰρ ἐν τοῖς πεπυρωµένοις ξηροῖς, οἷον τῇ τέφρᾳ, 
ἐγκαταλείπεταί τι πῦρ, οὕτω καὶ ἐν τοῖς πεπεµµένοις 

ὑγροῖς· ἐγκαταλείπεται γάρ τι τῆς εἰργασµένης θερµότητος 
µόριον. ∆ιόπερ τὸ λιπαρὸν κοῦφόν ἐστι καὶ ἐπιπολάζει ἐν τοῖς 
ὑγροῖς. Ἐν αὐτοῖς µὲν οὖν οὐ γίνεται τοῖς νεφροῖς διὰ τὸ 
πυκνὸν εἶναι τὸ σπλάγχνον, ἔξω δὲ περιίσταται πιµελὴ 
µὲν ἐν τοῖς πιµελώδεσι, στέαρ δ' ἐν τοῖς στεατώδεσιν· ἡ δὲ 
διαφορὰ τούτων εἴρηται πρότερον ἐν ἑτέροις. Ἐξ ἀνάγκης 
µὲν οὖν πιµελώδεις γίνονται διὰ ταύτην τὴν αἰτίαν ἐκ τῶν 
συµβαινόντων ἐξ ἀνάγκης τοῖς ἔχουσι νεφρούς, ἕνεκα δὲ 
σωτηρίας καὶ τοῦ θερµὴν εἶναι τὴν φύσιν τὴν τῶν νεφρῶν. 
Ἔσχατοί τε γὰρ ὄντες ἀλέας δέονται πλείονος· τὸ µὲν γὰρ 
νῶτον σαρκῶδές ἐστιν, ὅπως ᾖ προβολὴ τοῖς περὶ τὴν καρδίαν 
σπλάγχνοις, ἡ δ' ὀσφὺς ἄσαρκος (ἄσαρκοι γὰρ αἱ καµπαὶ 
πάντων)· ἀντὶ σαρκὸς οὖν ἡ πιµελὴ πρόβληµα γίνεται τοῖς 
νεφροῖς. Ἔτι δὲ διακρίνουσι καὶ πέττουσι τὴν ὑγρότητα 
µᾶλλον πίονες ὄντες· τὸ γὰρ λιπαρὸν θερµόν, πέττει δ' ἡ 
θερµότης. ∆ιὰ ταύτας µὲν οὖν τὰς αἰτίας οἱ νεφροὶ πιµελώ- 
δεις εἰσίν, ἐν πᾶσι δὲ τοῖς ζῴοις ὁ δεξιὸς ἀπιµελώτερός 
ἐστιν. Αἴτιον δὲ τὸ τὴν φύσιν ξηρὰν εἶναι τὴν τῶν δεξιῶν καὶ 
κινητικωτέραν· ἡ δὲ κίνησις ἐναντία· τήκει γὰρ τὸ πῖον µᾶλ-   
λον. Τοῖς µὲν οὖν ἄλλοις ζῴοις συµφέρει τε τοὺς νεφροὺς 
ἔχειν πίονας, καὶ πολλάκις ἔχουσιν ὅλους περίπλεως· τὸ δὲ 

πρόβατον ὅταν τοῦτο πάθῃ, ἀποθνήσκει. Ἀλλ' ἂν καὶ πάνυ 
πίονες ὦσιν, ὅµως ἐλλείπει τι, ἂν µὴ κατ' ἀµφοτέρους, ἀλλὰ 
κατὰ τὸν δεξιόν. Αἴτιον δὲ τοῦ µόνον ἢ µάλιστα τοῦτο 
συµβαίνειν ἐπὶ τῶν προβάτων, ὅτι τοῖς µὲν πιµελώδεσιν 
ὑγρὸν τὸ πῖον, ὥστ' οὐχ ὁµοίως ἐγκατακλειόµενα τὰ πνεύµατα 
ποιεῖ τὸν πόνον. Τοῦ δὲ σφακελισµοῦ τοῦτ' αἴτιόν ἐστιν· διὸ 
καὶ τῶν ἀνθρώπων τοῖς πονοῦσι τοὺς νεφρούς, καίπερ τοῦ 
πιαίνεσθαι συµφέροντος, ὅµως ἂν λίαν γίνωνται πίονες, 
ὀδύναι θανατηφόροι συµβαίνουσιν. Τῶν δ' ἄλλων τοῖς 
στεατώδεσιν ἧττον πυκνὸν τὸ στέαρ ἢ τοῖς προβάτοις. 
Καὶ τῷ πλήθει πολὺ τὰ πρόβατα ὑπερβάλλει· γίνεται γὰρ 



περίνεφρα τάχιστα τῶν ζῴων τὰ πρόβατα πάντων. Ἐγκατα- 
κλειοµένης οὖν τῆς ὑγρότητος καὶ τῶν πνευµάτων διὰ τὸν 
σφακελισµὸν ἀναιροῦνται ταχέως· διὰ γὰρ τῆς ἀορτῆς καὶ 
τῆς φλεβὸς εὐθὺς ἀπαντᾷ τὸ πάθος πρὸς τὴν καρδίαν· οἱ δὲ 
πόροι συνεχεῖς ἀπὸ τούτων τῶν φλεβῶν εἰσι πρὸς τοὺς 
νεφρούς. 
 Περὶ µὲν οὖν τῆς καρδίας καὶ πλεύµονος εἴρηται, καὶ περὶ 
ἥπατος καὶ σπληνὸς καὶ νεφρῶν. 
 Τυγχάνει δὲ ταῦτα κεχωρισµένα ἀλλήλων τῷ διαζώ- 
µατι. Τοῦτο δὲ τὸ διάζωµα καλοῦσί τινες φρένας· ὃ διορίζει τόν 

τε πλεύµονα καὶ τὴν καρδίαν. Καλεῖται δὲ τοῦτο τὸ διάζωµα ἐν 
τοῖς ἐναίµοις, ὥσπερ καὶ εἴρηται, φρένες. Ἔχει δὲ πάντα τὰ 
ἔναιµα αὐτό, καθάπερ καρδίαν καὶ ἧπαρ. Τούτου δ' αἴτιον 
ὅτι τοῦ διορισµοῦ χάριν ἐστὶ τοῦ τε περὶ τὴν κοιλίαν τόπου   
καὶ τοῦ περὶ τὴν καρδίαν, ὅπως ἡ τῆς αἰσθητικῆς ψυχῆς 
ἀρχὴ ἀπαθὴς ᾖ καὶ µὴ ταχὺ καταλαµβάνηται διὰ τὴν ἀπὸ τῆς 
τροφῆς γινοµένην ἀναθυµίασιν καὶ τὸ πλῆθος τῆς ἐπεισάκτου 
θερµότητος. Ἐπὶ γὰρ τοῦτο διέλαβεν ἡ φύσις, οἷον παροικο- 
δόµηµα ποιήσασα καὶ φραγµὸν τὰς φρένας, καὶ διεῖλε τό τε 
τιµιώτερον καὶ τὸ ἀτιµότερον, ἐν ὅσοις ἐνδέχεται διελεῖν τὸ 
ἄνω καὶ κάτω· τὸ µὲν γὰρ ἄνω ἐστὶν οὗ ἕνεκεν καὶ βέλτιον, τὸ 
δὲ κάτω τὸ τούτου ἕνεκεν καὶ ἀναγκαῖον, τὸ τῆς τροφῆς 
δεκτικόν. Ἔστι δὲ τὸ διάζωµα πρὸς µὲν τὰς πλευρὰς σαρκω- 
δέστερον καὶ ἰσχυρότερον, κατὰ µέσον δ' ὑµενωδέστερον· 
οὕτω γὰρ πρὸς τὴν ἰσχὺν καὶ τὴν τάσιν χρησιµώτερον. ∆ιότι 
δὲ πρὸς τὴν θερµότητα τὴν κάτωθεν οἷον παραφυάδες εἰσί, 
σηµεῖον ἐκ τῶν συµβαινόντων· ὅταν γὰρ διὰ τὴν γειτνίασιν 
ἑλκύσωσιν ὑγρότητα θερµὴν καὶ περιττωµατικήν, εὐθὺς 
ἐπιδήλως ταράττει τὴν διάνοιαν καὶ τὴν αἴσθησιν, διὸ καὶ 
καλοῦνται φρένες ὡς µετέχουσαί τι τοῦ φρονεῖν. Αἱ δὲ 
µετέχουσι µὲν οὐδέν, ἐγγὺς δ' οὖσαι τῶν µετεχόντων ἐπίδηλον 

ποιοῦσι τὴν µεταβολὴν τῆς διανοίας. ∆ιὸ καὶ λεπταὶ κατὰ 
µέσον εἰσίν, οὐ µόνον ἐξ ἀνάγκης, ὅτι σαρκώδεις οὔσας τὰ 
πρὸς τὰς πλευρὰς ἀναγκαῖον εἶναι σαρκωδεστέρας, ἀλλ' 
ἵν' ὅτι ὀλιγίστης µετέχωσιν ἰκµάδος· σαρκώδεις γὰρ ἂν οὖσαι 
 
καὶ εἶχον καὶ εἷλκον µᾶλλον ἰκµάδα πολλήν. 
 Ὅτι δὲ θερµαινόµεναι ταχέως ἐπίδηλον ποιοῦσι τὴν αἴσθησιν, 
σηµαίνει καὶ τὸ περὶ τοὺς γέλωτας συµβαῖνον. Γαργαλιζό- 
µενοί τε γὰρ ταχὺ γελῶσι, διὰ τὸ τὴν κίνησιν ἀφικνεῖσθαι   
ταχὺ πρὸς τὸν τόπον τοῦτον, θερµαίνουσαν δ' ἠρέµα, ποιεῖν 
ὅµως ἐπίδηλον καὶ κινεῖν τὴν διάνοιαν παρὰ τὴν προαίρεσιν. 
Τοῦ δὲ γαργαλίζεσθαι µόνον ἄνθρωπον αἴτιον ἥ τε λεπτότης 



τοῦ δέρµατος καὶ τὸ µόνον γελᾶν τῶν ζῴων ἄνθρωπον. Ὁ δὲ 
γαργαλισµὸς γέλως ἐστὶ διὰ κινήσεως τοιαύτης τοῦ µορίου τοῦ 
περὶ τὴν µασχάλην. Συµβαίνειν δέ φασι καὶ περὶ τὰς ἐν τοῖς 
πολέµοις πληγὰς εἰς τὸν τόπον τὸν περὶ τὰς φρένας γέλωτα 
διὰ τὴν ἐκ τῆς πληγῆς γινοµένην θερµότητα. Τοῦτο γὰρ 
µᾶλλόν ἐστιν ἀξιοπίστων ἀκοῦσαι λεγόντων ἢ τὸ περὶ τὴν 
κεφαλήν, ὡς ἀποκοπεῖσα φθέγγεται τῶν ἀνθρώπων. Λέγουσι 
γάρ τινες ἐπαγόµενοι καὶ τὸν Ὅµηρον, ὡς διὰ τοῦτο ποιή- 
σαντος· φθεγγοµένη δ' ἄρα τοῦγε κάρη κονίῃσιν ἐµίχθη· ἀλλ' οὐ, 

φθεγγοµένου. Περὶ δὲ Καρίαν οὕτω τὸ τοιοῦτον διεπίστευ- 
σαν ὥστε καὶ κρίσιν ἐποιήσαντο περί τινος τῶν ἐγχωρίων. 
Τοῦ γὰρ ἱερέως τοῦ Ὁπλοσµίου ∆ιὸς ἀποθανόντος, ὑφ' ὅτου δὲ 
δὴ ἀδήλως, ἔφασάν τινες ἀκοῦσαι τῆς κεφαλῆς ἀποκεκοµµέ- 
νης λεγούσης πολλάκις· ἐπ' ἀνδρὸς ἄνδρα Κερκιδᾶς ἀπέκτει- 
νεν. ∆ιὸ καὶ ζητήσαντες ᾧ ὄνοµα ἦν ἐν τῷ τόπῳ Κερκιδᾶς, 
ἔκριναν. Ἀδύνατον δὲ φθέγγεσθαι κεχωρισµένης τῆς ἀρτηρίας, 
καὶ ἄνευ τῆς ἐκ τοῦ πλεύµονος κινήσεως. Παρά τε τοῖς βαρ- 
βάροις, παρ' οἷς ἀποτέµνουσι ταχέως τὰς κεφαλάς, οὐδέν 
πω τοιοῦτον συµβέβηκεν. Ἔτι δ' ἐπὶ τῶν ἄλλων ζῴων διὰ 
τίν' αἰτίαν οὐ γίνεται; Τὸ µὲν γὰρ τοῦ γέλωτος πληγεισῶν 
τῶν φρενῶν εἰκότως· οὐδὲν γὰρ γελᾷ τῶν ἄλλων. Προϊέναι δέ   
ποι τὸ σῶµα τῆς κεφαλῆς ἀφῃρηµένης οὐδὲν ἄλογον, ἐπεὶ τά 
γ' ἄναιµα καὶ ζῇ πολὺν χρόνον· δεδήλωται δὲ περὶ τῆς αἰτίας 
αὐτῶν ἐν ἑτέροις. 
 Τίνος µὲν οὖν ἕνεκέν ἐστιν ἕκαστον τῶν σπλάγχνων, εἴρη- 
ται. Γέγονε δ' ἐξ ἀνάγκης ἐπὶ τοῖς ἐντὸς πέρασι τῶν φλε- 
βῶν· ἐξιέναι τε γὰρ ἰκµάδα ἀναγκαῖον, καὶ ταύτην αἱµατικήν, 
ἐξ ἧς συνισταµένης καὶ πηγνυµένης γίνεσθαι τὸ 
σῶµα τῶν σπλάγχνων. ∆ιόπερ αἱµατικά, καὶ αὑτοῖς µὲν ὁµοίαν 
ἔχουσι τὴν τοῦ σώµατος φύσιν, τοῖς δ' ἄλλοις ἀνοµοίαν. 

 Πάντα δὲ τὰ σπλάγχνα ἐν ὑµένι ἐστίν· προβολῆς τε 
γὰρ δεῖ πρὸς τὸ ἀπαθῆ εἶναι, καὶ ταύτης ἐλαφρᾶς, ὁ δ' ὑµὴν 
τὴν φύσιν τοιοῦτος· πυκνὸς µὲν γὰρ ὥστ' ἀποστέγειν, ἄσαρκος 
δὲ ὥστε µὴ ἕλκειν µηδ' ἔχειν ἰκµάδα, λεπτὸς δ', ὅπως κοῦφος 
ᾖ καὶ µηδὲν ποιῇ βάρος. Μέγιστοι δὲ καὶ ἰσχυρότατοι τῶν 
ὑµένων εἰσὶν οἵ τε περὶ τὴν καρδίαν καὶ περὶ τὸν ἐγκέφαλον, 
εὐλόγως· ταῦτα γὰρ δεῖται πλείστης φυλακῆς. Ἡ µὲν γὰρ 
φυλακὴ περὶ τὰ κύρια, ταῦτα δὲ κύρια µάλιστα τῆς ζωῆς. 
 Ἔχουσι δ' ἔνια µὲν τῶν ζῴων πάντα τὸν ἀριθµὸν 
αὐτῶν, ἔνια δ' οὐ πάντα· ποῖα δὲ ταῦτα καὶ διὰ τίν' αἰτίαν, 
εἴρηται πρότερον. Καὶ τῶν ἐχόντων δὲ ταῦτα διαφέρουσιν· οὐ 
γὰρ ὁµοίας οὔτε τὰς καρδίας ἔχουσι πάντα τὰ ἔχοντα καρ- 
δίαν, οὔτε τῶν ἄλλων ὡς εἰπεῖν οὐδέν. 



 Τό τε γὰρ ἧπαρ τοῖς µὲν πολυσχιδές ἐστι, τοῖς δὲ µονοφυέ- 
στερον, πρῶτον αὐτῶν τῶν ἐναίµων καὶ ζῳοτόκων· ἔτι δὲ 
µᾶλλον καὶ πρὸς ταῦτα καὶ πρὸς ἄλληλα διαφέρει τά τε τῶν 
ἰχθύων καὶ τῶν τετραπόδων καὶ ᾠοτόκων. Τὸ δὲ τῶν ὀρνίθων   
µάλιστα προσεµφερὲς τῷ τῶν ζῳοτόκων ἐστὶν ἥπατι· καθαρὸν 
γὰρ καὶ ἔναιµον τὸ χρῶµα αὐτῶν ἐστι καθάπερ κἀκείνων. 
Αἴτιον δὲ τὸ τὰ σώµατα τούτων εὐπνούστατα εἶναι καὶ µὴ 
πολλὴν ἔχειν φαύλην περίττωσιν. ∆ιόπερ ἔνια καὶ οὐκ ἔχει 

χολὴν τῶν ζῳοτόκων· τὸ γὰρ ἧπαρ συµβάλλεται πολὺ µέρος 
πρὸς εὐκρασίαν τοῦ σώµατος καὶ ὑγίειαν· ἐν µὲν γὰρ τῷ αἵµατι 
µάλιστα τὸ τούτων τέλος, τὸ δ' ἧπαρ αἱµατικώτατον µετὰ τὴν 
καρδίαν τῶν σπλάγχνων. Τὰ δὲ τῶν τετραπόδων καὶ ᾠοτόκων 
καὶ τῶν ἰχθύων ἔνωχρα τῶν πλείστων, ἐνίων δὲ καὶ φαῦλα 
παντελῶς, ὥσπερ καὶ τὰ σώµατα φαύλης τετύχηκε κρά- 
σεως, οἷον φρύνης καὶ χελώνης καὶ τῶν ἄλλων τῶν τοιούτων. 
 Σπλῆνα δ' ἔχει τὰ µὲν κερατοφόρα καὶ διχαλὰ στρογγύλον, 
καθάπερ αἲξ καὶ πρόβατον καὶ τῶν ἄλλων ἕκαστον, εἰ µή τι 
διὰ µέγεθος εὐαυξέστερον ἔχει κατὰ µῆκος, οἷον ὁ τοῦ βοὸς 
πέπονθεν· τὰ δὲ πολυσχιδῆ πάντα µακρόν, οἷον ὗς 
καὶ ἄνθρωπος καὶ κύων, τὰ δὲ µώνυχα µεταξὺ τούτων καὶ 
µικτόν· τῇ µὲν γὰρ πλατὺν ἔχει τῇ δὲ στενόν, οἷον ἵππος 
καὶ ὀρεὺς καὶ ὄνος. 
 Οὐ µόνον δὲ διαφέρει τὰ σπλάγχνα τῆς σαρκὸς τῷ 
ὄγκῳ τοῦ σώµατος, ἀλλὰ καὶ τῷ τὴν µὲν ἔξω τὰ δ' ἔσω τὴν 
θέσιν ἔχειν. Αἴτιον δ' ὅτι τὴν φύσιν ἔχει κοινωνοῦσαν ταῖς 
φλεψί, καὶ τὰ µὲν τῶν φλεβῶν χάριν, τὰ δ' οὐκ ἄνευ φλεβῶν 
ἐστιν. 
 Ὑπὸ δὲ τὸ ὑπόζωµα κεῖται ἡ κοιλία τοῖς ζῴοις, τοῖς 
µὲν ἔχουσιν οἰσοφάγον ᾗ τελευτᾷ τοῦτο τὸ µόριον, τοῖς δὲ 

µὴ ἔχουσιν εὐθὺς πρὸς τῷ στόµατι· τῆς δὲ κοιλίας ἐχόµενον 
τὸ καλούµενον ἔντερον. ∆ι' ἣν δ' αἰτίαν ἔχει ταῦτα τὰ µόρια   
τῶν ζῴων ἕκαστον, φανερὸν πᾶσιν. Καὶ γὰρ δέξασθαι τὴν 
εἰσελθοῦσαν τροφὴν καὶ τὴν ἐξικµασµένην ἀναγκαῖον ἐκπέµ- 
ψαι, καὶ µὴ τὸν αὐτὸν τόπον εἶναι τῆς τε ἀπέπτου καὶ τοῦ 
περιττώµατος, εἶναί τέ τινα δεῖ τόπον ἐν ᾧ µεταβάλλει. Τὸ 
µὲν γὰρ τὴν εἰσελθοῦσαν ἕξει µόριον, τὸ δὲ τὸ περίττωµα 
τὸ ἄχρηστον· ὥσπερ δὲ χρόνος ἕτερος ἑκατέρου τούτων, 
ἀναγκαῖον διειλῆφθαι καὶ τοῖς τόποις. Ἀλλὰ περὶ µὲν τούτων 
ἐν τοῖς περὶ τὴν γένεσιν καὶ τὴν τροφὴν οἰκειότερός ἐστιν 
ὁ διορισµός· περὶ δὲ τῆς διαφορᾶς τῆς κοιλίας καὶ τῶν 
συντελῶν µορίων νῦν ἐπισκεπτέον. Οὔτε γὰρ τοῖς µεγέθεσιν 
οὔτε τοῖς εἴδεσιν ὁµοίας ἔχουσιν ἀλλήλοις τὰ ζῷα. Ἀλλ' 
ὅσα µέν ἐστιν αὐτῶν ἀµφώδοντα τῶν ἐναίµων καὶ τῶν ζῳοτό- 



κων, µίαν ἔχει κοιλίαν, οἷον ἄνθρωπος καὶ κύων καὶ λέων 
καὶ τἆλλα ὅσα πολυδάκτυλα, καὶ ὅσα µώνυχα, οἷον ἵππος ὀρεὺς 
ὄνος, καὶ ὅσα διχαλὰ µὲν ἀµφώδοντα δέ, οἷον ὗς, πλὴν εἰ µή τι 
διὰ µέγεθος τοῦ σώµατος καὶ τὴν τῆς τροφῆς δύναµιν, οὖσαν 
οὐκ εὔπεπτον ἀλλ' ἀκανθώδη καὶ ξυλικήν, ἔχει πλείους, οἷον 
κάµηλος, ὥσπερ καὶ τὰ κερατοφόρα. 
 Τὰ γὰρ κερατοφόρα οὐκ ἔστιν ἀµφώδοντα· διὰ τοῦτο δὲ 
 
Bekker page 674a, line 32 
 
καὶ ἡ κάµηλος οὐ τῶν ἀµφωδόντων ἐστίν, ἀκέρατος οὖσα, 
διὰ τὸ ἀναγκαιότερον εἶναι αὐτῇ τὴν κοιλίαν ἔχειν τοιαύτην 
ἢ τοὺς προσθίους ὀδόντας. Ὥστ' ἐπεὶ ταύτην ὁµοίαν ἔχει 
τοῖς µὴ ἀµφώδουσι, καὶ τὰ περὶ τοὺς ὀδόντας ὁµοίως 
ἔχει αὐτῇ, ὡς οὐδὲν ὄντας προέργου. Ἅµα δὲ καὶ ἐπεὶ   
ἡ τροφὴ ἀκανθώδης, τὴν δὲ γλῶτταν ἀνάγκη σαρκώδη εἶναι, 
πρὸς σκληρότητα τοῦ οὐρανοῦ κατακέχρηται τῷ ἐκ τῶν ὀδόν- 
των γεώδει ἡ φύσις. Καὶ µηρυκάζει δ' ἡ κάµηλος ὥσπερ 
τὰ κερατοφόρα, διὰ τὸ τὰς κοιλίας ὁµοίας ἔχειν τοῖς κερα- 
τοφόροις. Τούτων δ' ἕκαστον πλείους ἔχει κοιλίας, οἷον 
πρόβατον βοῦς αἲξ ἔλαφος καὶ τἆλλα τὰ τοιαῦτα τῶν ζῴων, 
ὅπως ἐπειδὴ τῆς ἐργασίας ἐλλείπει περὶ τὴν τροφὴν ἡ 
λειτουργία ἡ τοῦ στόµατος διὰ τὴν ἔνδειαν τῶν ὀδόντων, ἡ 
τῶν κοιλιῶν ἑτέρα πρὸς ἑτέρας δεχοµένη τὴν τροφήν, ἡ µὲν 
ἀκατέργαστον, ἡ δὲ κατειργασµένην µᾶλλον, ἡ δὲ πάµπαν, ἡ δὲ 
λείαν. ∆ιὸ τὰ τοιαῦτα τῶν ζῴων πλείους ἔχει τόπους καὶ 
µόρια. Καλοῦνται δὲ ταῦτα κοιλία καὶ κεκρύφαλος καὶ ἐχῖνος 
καὶ ἤνυστρον. Ὃν δ' ἔχει τρόπον ταῦτα πρὸς ἄλληλα τῇ 
θέσει καὶ τοῖς εἴδεσιν, ἔκ τε τῆς ἱστορίας τῆς περὶ τὰ ζῷα 
δεῖ θεωρεῖν, καὶ ἐκ τῶν ἀνατοµῶν. 

 ∆ιὰ τὴν αὐτὴν δ' αἰτίαν καὶ τὸ τῶν ὀρνίθων γένος ἔχει 
διαφορὰν περὶ τὸ τῆς τροφῆς δεκτικὸν µόριον. Ἐπεὶ γὰρ 
οὐδὲ ταῦτα ὅλως τὴν τοῦ στόµατος ἀποδίδωσι λειτουργίαν 
(ἀνόδοντα γάρ) καὶ οὔτε ᾧ διαιρήσει, οὔτε ᾧ λεανεῖ τὴν 
τροφὴν ἔχουσι, διὰ τοῦτο τὰ µὲν πρὸ τῆς κοιλίας ἔχουσι τὸν 
καλούµενον πρόλοβον ἀντὶ τῆς τοῦ στόµατος ἐργασίας, οἱ δὲ 
τὸν οἰσοφάγον πλατύν, ἢ πρὸ τῆς κοιλίας αὐτοῦ µέρος τι 
ὀγκῶδες ἐν ᾧ προθησαυρίζουσι τὴν ἀκατέργαστον τροφήν, ἢ 
τῆς κοιλίας αὐτῆς τι ἐπανεστηκός, οἱ δ' αὐτὴν τὴν κοιλίαν 
ἰσχυρὰν καὶ σαρκώδη πρὸς τὸ δύνασθαι πολὺν χρόνον θησαυ-   
ρίζειν καὶ πέττειν ἀλείαντον οὖσαν τὴν τροφήν· τῇ δυνάµει 
γὰρ καὶ τῇ θερµότητι τῆς κοιλίας ἡ φύσις ἀναλαµβάνει τὴν τοῦ 
στόµατος ἔνδειαν. Εἰσὶ δέ τινες οἳ τούτων οὐδὲν ἔχουσιν, 
ἀλλὰ τὸν πρόλοβον µακρόν, ὅσα µακροσκελῆ καὶ ἕλεια, διὰ 
τὴν τῆς τροφῆς ὑγρότητα. Αἴτιον δ' ὅτι ἡ τροφὴ πᾶσι 



τούτοις εὐλέαντος, ὥστε συµβαίνειν διὰ ταῦτα τῶν τοιούτων 
τὰς κοιλίας εἶναι ὑγρὰς διὰ τὴν ἀπεψίαν καὶ τὴν τροφήν. 
 Τὸ δὲ τῶν ἰχθύων γένος ἔχει µὲν ὀδόντας, τούτους 
δὲ καρχαρόδοντας σχεδὸν ὡς εἰπεῖν πάντας· ὀλίγον γάρ τί 
ἐστι γένος τὸ µὴ τοιοῦτον, οἷον ὁ καλούµενος σκάρος, ὃς 
δὴ καὶ δοκεῖ µηρυκάζειν εὐλόγως διὰ ταῦτα µόνος· καὶ γὰρ 

τὰ µὴ ἀµφώδοντα κερατοφόρα δὲ µηρυκάζει. Ὀξεῖς δὲ 
πάντες ἔχουσιν, ὥστε διελεῖν µὲν δύνανται, φαύλως δὲ 
διελεῖν· ἐνδιατρίβειν γὰρ οὐχ οἷόν τε χρονίζοντας. ∆ιόπερ 
οὐδὲ πλατεῖς ἔχουσιν ὀδόντας, οὐδ' ἐνδέχεται λεαίνειν· µάτην 
ἂν οὖν εἶχον. Ἔτι δὲ στόµαχον οἱ µὲν ὅλως οὐκ ἔχουσιν, οἱ 
δὲ βραχύν. Ἀλλὰ πρὸς τὴν βοήθειαν τῆς πέψεως οἱ µὲν 
ὀρνιθώδεις ἔχουσι τὰς κοιλίας καὶ σαρκώδεις, οἷον κεστρεύς, 
οἱ δὲ πολλοὶ παρὰ τὴν κοιλίαν ἀποφυάδας πυκνάς, ἵν' ἐν 
ταύταις ὥσπερ ἐν προλακκίοις θησαυρίζοντες συσσήπωσι καὶ 
πέττωσι τὴν τροφήν. Ἔχουσι δ' ἐναντίως οἱ ἰχθύες τοῖς 
ὄρνισι τὰς ἀποφυάδας· οἱ µὲν γὰρ ἰχθύες ἄνω πρὸς τῇ 
κοιλίᾳ, τῶν δ' ὀρνίθων οἱ ἔχοντες ἀποφυάδας κάτω πρὸς 
τῷ τέλει τοῦ ἐντέρου. Ἔχουσι δ' ἀποφυάδας ἔνια καὶ τῶν 
ζῳοτόκων ἐντερικὰς κάτω διὰ τὴν αὐτὴν αἰτίαν. Τὸ δὲ τῶν 
ἰχθύων γένος ἅπαν, διὰ τὸ ἐνδεεστέρως ἔχειν τὰ περὶ τὴν 
τῆς τροφῆς ἐργασίαν, ἀλλ' ἄπεπτα διαχωρεῖν, λαίµαργον   
πρὸς τὴν τροφήν ἐστι, καὶ τῶν ἄλλων δὲ πάντων ὅσα εὐθυέν- 
τερα· ταχείας γὰρ γινοµένης τῆς διαχωρήσεως, καὶ διὰ 
ταῦτα βραχείας οὔσης τῆς ἀπολαύσεως, ταχεῖαν ἀναγκαῖον 
γίνεσθαι πάλιν καὶ τὴν ἐπιθυµίαν. Τὰ δ' ἀµφώδοντα ὅτι µὲν 
µικρὰν ἔχει κοιλίαν, εἴρηται πρότερον, εἰς διαφορὰς δὲ 

πίπτουσι δύο πᾶσαι σχεδόν· τὰ µὲν γὰρ τῇ τῆς κυνὸς 
ὁµοίαν ἔχουσι κοιλίαν, τὰ δὲ τῇ τῆς ὑός· ἔστι δὲ ἡ µὲν τῆς 
ὑὸς µείζων καί τινας ἔχουσα µετρίας πλάκας πρὸς τὸ χρο- 
νιωτέραν γίνεσθαι τὴν πέψιν, ἡ δὲ τῆς κυνὸς µικρὰ τὸ 
µέγεθος καὶ οὐ πολὺ τοῦ ἐντέρου ὑπερβάλλουσα καὶ λεία τὰ 
ἐντός. 
 Μετὰ δὲ τὴν κοιλίαν ἡ τῶν ἐντέρων ἔγκειται φύσις πᾶσι 
τοῖς ζῴοις. Ἔχει δὲ διαφορὰς πολλάς, καθάπερ ἡ κοιλία, καὶ 
τοῦτο τὸ µόριον. Τοῖς µὲν γὰρ ἁπλοῦν ἐστι καὶ ὅµοιον 
ἀναλυόµενον, τοῖς δ' ἀνόµοιον· ἐνίοις µὲν γὰρ εὐρύτερον τὸ 
πρὸς τῇ κοιλίᾳ, τὸ δὲ πρὸς τῷ τέλει στενώτερον (διόπερ 
αἱ κύνες µετὰ πόνου προΐενται τὴν τοιαύτην περίττωσιν), τοῖς 
δὲ πλείοσιν ἄνωθεν στενώτερον, πρὸς τῷ τέλει δ' 
εὐρύτερον. Μείζω δὲ καὶ ἀναδιπλώσεις ἔχοντα πολλὰς τὰ 
τῶν κερατοφόρων ἐστί, καὶ οἱ ὄγκοι τῆς κοιλίας τούτοις 
µείζους καὶ τῶν ἐντέρων διὰ τὸ µέγεθος· πάντα γὰρ ὡς 



εἰπεῖν µεγάλα τὰ κερατοφόρα διὰ τὴν κατεργασίαν τὴν τῆς 
τροφῆς. Πᾶσι δὲ τοῖς µὴ εὐθυεντέροις προϊοῦσιν εὐρύτερον 
γίνεται τὸ µόριον τοῦτο, καὶ τὸ καλούµενον κόλον ἔχουσι,   
καὶ τοῦ ἐντέρου τυφλόν τι καὶ ὀγκῶδες, εἶτ' ἐκ τούτου πάλιν 
στενώτερον καὶ εἱλιγµένον. Τὸ δὲ µετὰ τοῦτο εὐθὺ πρὸς τὴν 

ἔξοδον διατείνει τοῦ περιττώµατος, καὶ τοῖς µὲν τοῦτο τὸ 
µόριον, ὁ καλούµενος ἀρχός, κνισσώδης ἐστί, τοῖς δ' ἀπί- 
µελος. 
 Πάντα δὲ ταῦτα µεµηχάνηται τῇ φύσει πρὸς τὰς ἁρµοτ- 
τούσας ἐργασίας περὶ τὴν τροφὴν καὶ τοῦ γινοµένου περιττώ- 
µατος. Προϊόντι γὰρ καὶ καταβαίνοντι τῷ περιττώµατι εὐρυ- 
χωρία γίνεται, καὶ πρὸς τὸ µεταβάλλειν ἱσταµένῳ τοῖς 
εὐχιλοτέροις τῶν ζῴων καὶ πλείονος δεοµένοις τροφῆς, διὰ 
τὸ µέγεθος ἢ τὴν θερµότητα τῶν τόπων. Εἶτ' ἐντεῦθεν πάλιν, 
ὥσπερ ἀπὸ τῆς ἄνω κοιλίας δέχεται στενώτερον ἔντερον, 
οὕτως ἐκ τοῦ κώλου καὶ τῆς εὐρυχωρίας ἐν τῇ κάτω κοιλίᾳ 
πάλιν εἰς στενώτερον ἔρχεται καὶ εἰς τὴν ἕλικα τὸ περίτ- 
τωµα ἐξικµασµένον πάµπαν, ὅπως ταµιεύηται ἡ φύσις καὶ 
µὴ ἀθρόος ᾖ ἡ ἔξοδος τοῦ περιττώµατος. Ὅσα µὲν οὖν εἶναι 
δεῖ τῶν ζῴων σωφρονέστερα πρὸς τὴν τῆς τροφῆς ποίησιν 
εὐρυχωρίας µὲν οὐκ ἔχει µεγάλας κατὰ τὴν κάτω κοιλίαν, 
ἕλικας δ' ἔχει πλείους καὶ οὐκ εὐθυέντερά ἐστιν. Ἡ µὲν 
γὰρ εὐρυχωρία ποιεῖ πλήθους ἐπιθυµίαν, ἡ δ' εὐθύτης 
ταχυτῆτα ἐπιθυµίας· διόπερ ὅσα τῶν ζῴων ἢ ἁπλᾶς ἔχει ἢ 
εὐρυχώρους τὰς ὑποδοχάς, τὰ µὲν εἰς πλῆθος γαστρίµαργα 
τὰ δ' εἰς τάχος ἐστίν. Ἐπεὶ δ' ἐν τῇ ἄνω µὲν κοιλίᾳ κατὰ 

τὴν πρώτην εἴσοδον τῆς τροφῆς νεαρὰν ἀναγκαῖον εἶναι τὴν 
τροφήν, κάτω δὲ προϊοῦσαν κοπρώδη καὶ ἐξικµασµένην, 
ἀναγκαῖον εἶναί τι καὶ τὸ µεταξύ, ἐν ᾧ µεταβάλλει καὶ οὔτ' 
ἔτι πρόσφατος οὔτ' ἤδη κόπρος.   
 ∆ιὰ τοῦτο πάντα τὰ τοιαῦτα ζῷα τὴν καλουµένην ἔχει 
νῆστιν καὶ ἐν τῷ µετὰ τὴν κοιλίαν ἐντέρῳ τῷ λεπτῷ· τοῦτο 
γὰρ µεταξὺ τῆς τ' ἄνω, ἐν ᾗ τὸ ἄπεπτον, καὶ τῆς κάτω, ἐν 
ᾗ τὸ ἄχρηστον ἤδη περίττωµα. Γίνεται δ' ἐν πᾶσι µέν, δήλη δ' 
ἐν τοῖς µείζοσι καὶ νηστεύσασιν ἀλλ' οὐκ ἐδηδοκόσιν. 
Τότε γὰρ ἤδη µεταίχµιον γίνεται τῶν τόπων ἀµφοτέρων, 
ἐδηδοκότων δὲ µικρὸς ὁ καιρὸς τῆς µεταβολῆς. Τοῖς µὲν οὖν 
θήλεσι γίνεται ὅπου ἂν τύχῃ τοῦ ἄνω ἐντέρου ἡ νῆστις· οἱ δ' 
ἄρρενες ἔχουσι πρὸ τοῦ τυφλοῦ καὶ τῆς κάτω κοιλίας. 
 Ἔχουσι δὲ τὴν καλουµένην πυετίαν τὰ µὲν πολυκοίλια 
πάντα, τῶν δὲ µονοκοιλίων δασύπους. Ἔχει δὲ τὰ ἔχοντα 
τῶν πολυκοιλίων τὴν πυετίαν οὔτ' ἐν τῇ µεγάλῃ κοιλίᾳ οὔτ' 
ἐν τῷ κεκρυφάλῳ οὔτ' ἐν τῷ τελευταίῳ τῷ ἠνύστρῳ, ἀλλ' ἐν 



τῷ µεταξὺ τοῦ τελευταίου καὶ δύο τῶν πρώτων, ἐν τῷ 
καλουµένῳ ἐχίνῳ. Ἔχει δὲ ταῦτα πάντα πυετίαν διὰ τὴν 
παχύτητα τοῦ γάλακτος· τὰ δὲ µονοκοίλια οὐκ ἔχει, λεπτὸν γὰρ 
τὸ γάλα τῶν µονοκοιλίων. ∆ιὸ τῶν µὲν κερατοφόρων πήγνυται, 
 
Bekker page 676a, line 14 
 
τῶν δ' ἀκεράτων οὐ πήγνυται τὸ γάλα. Τῷ δὲ δασύποδι γίγνε- 
ται πυετία διὰ τὸ νέµεσθαι ὀπώδη πόαν· ὁ γὰρ τοιοῦτος 
χυµὸς συνίστησιν ἐν τῇ κοιλίᾳ τὸ γάλα τοῖς ἐµβρύοις. ∆ιότι 
δὲ τῶν πολυκοιλίων ἐν τῷ ἐχίνῳ γίνεται ἡ πυετία, εἴρηται 
[ἐν τοῖς προβλήµασιν].   
               

∆ 
 
 Τὸν αὐτὸν δὲ τρόπον ἔχει τὰ περὶ τὰ σπλάγχνα καὶ τὴν 
κοιλίαν καὶ τῶν εἰρηµένων µορίων ἕκαστον τοῖς τετράποσι 
µὲν ᾠοτόκοις δὲ τῶν ζῴων καὶ τοῖς ἄποσιν, οἷον τοῖς ὄφεσιν. 
Καὶ γὰρ ἡ τῶν ὄφεων φύσις ἐστὶ συγγενὴς τούτοις· ὁµοία 
γάρ ἐστι σαύρῳ µακρῷ εἰ καὶ ἄποδι. Τούτοις δὲ καὶ τοῖς 
ἰχθύσι πάντα παραπλήσια, πλὴν τὰ µὲν ἔχει πλεύµονα διὰ 
τὸ πεζεύειν, οἱ δ' οὐκ ἔχουσιν, ἀλλὰ βράγχια ἀντὶ τοῦ πλεύ- 
µονος. Κύστιν δὲ οὔτε οἱ ἰχθύες ἔχουσιν οὔτε τούτων οὐδὲν 
πλὴν χελώνης· τρέπεται γὰρ εἰς τὰς φολίδας τὸ ὑγρὸν 
ὀλιγοπότων ὄντων διὰ τὴν ἀναιµότητα τοῦ πλεύµονος, καθά- 
 
περ τοῖς ὄρνισιν εἰς τὰ πτερά. Καὶ ἐπιλευκαίνει δὲ τὸ 
περίττωµα πᾶσι καὶ τούτοις, ὥσπερ καὶ τοῖς ὄρνισιν· διόπερ 
ἐν τοῖς ἔχουσι κύστιν ἐξελθόντος τοῦ περιττώµατος ὑφίστα- 
ται ἁλµυρὶς γεώδης ἐν τοῖς ἀγγείοις· τὸ γὰρ γλυκὺ καὶ 

πότιµον ἀναλίσκεται διὰ κουφότητα εἰς τὰς σάρκας. Τῶν δ' 
ὄφεων οἱ ἔχεις πρὸς τοὺς ἄλλους ἔχουσι τὴν αὐτὴν διαφορὰν 
ἣν καὶ ἐν τοῖς ἰχθύσι τὰ σελάχη πρὸς τοὺς ἄλλους· 
ζῳοτοκοῦσι γὰρ ἔξω καὶ τὰ σελάχη καὶ οἱ ἔχεις, ἐν αὑτοῖς 
ᾠοτοκήσαντα πρῶτον. Μονοκοίλια δὲ πάντα τὰ τοιαῦτά ἐστι, 
καθάπερ τἆλλα τὰ ἀµφώδοντα· καὶ σπλάγχνα δὲ πάµπαν 
µικρὰ ἔχει, ὥσπερ τἆλλα τὰ µὴ ἔχοντα κύστιν. Οἱ δ' ὄφεις   
διὰ τὴν τοῦ σώµατος µορφήν, οὖσαν µακρὰν καὶ στενήν, καὶ 
τὰ σχήµατα τῶν σπλάγχνων ἔχουσι διὰ ταῦτα µακρὰ καὶ τοῖς 
τῶν ἄλλων ζῴων ἀνόµοια, διὰ τὸ καθάπερ ἐν τύπῳ τὰ σχή- 
µατα αὐτῶν πλασθῆναι διὰ τὸν τόπον. Ἐπίπλοον δὲ καὶ 
µεσεντέριον καὶ τὰ περὶ τὴν τῶν ἐντέρων φύσιν, ἔτι δὲ τὸ 
διάζωµα καὶ τὴν καρδίαν πάντ' ἔχει τὰ ἔναιµα τῶν ζῴων, 
πλεύµονα δὲ καὶ ἀρτηρίαν πάντα πλὴν τῶν ἰχθύων. Καὶ τὴν 
θέσιν δὲ τῆς ἀρτηρίας καὶ τοῦ οἰσοφάγου πάντα τὰ ἔχοντα 



ὁµοίως ἔχει διὰ τὰς εἰρηµένας αἰτίας πρότερον. 
 Ἔχει δὲ καὶ χολὴν τὰ πολλὰ τῶν ἐναίµων ζῴων, τὰ µὲν 
ἐπὶ τῷ ἥπατι, τὰ δ' ἀπηρτηµένην ἐπὶ τοῖς ἐντέροις, ὡς οὖσαν 
οὐχ ἧττον ἐκ τῆς κάτω κοιλίας τὴν φύσιν αὐτῆς. ∆ῆλον δὲ 
µάλιστα ἐπὶ τῶν ἰχθύων· οὗτοι γὰρ ἔχουσί τε πάντες, καὶ οἱ 
πολλοὶ πρὸς τοῖς ἐντέροις, ἔνιοι δὲ παρ' ὅλον τὸ ἔντερον 

παρυφασµένην, οἷον ἡ ἀµία· καὶ τῶν ὄφεων οἱ πλεῖστοι τὸν 
αὐτὸν τρόπον. ∆ιόπερ οἱ λέγοντες τὴν φύσιν τῆς χολῆς 
αἰσθήσεώς τινος εἶναι χάριν, οὐ καλῶς λέγουσι. Φασὶ γὰρ 
εἶναι διὰ τοῦτο, ὅπως τῆς ψυχῆς τὸ περὶ τὸ ἧπαρ µόριον 
δάκνουσα µὲν συνιστῇ, λυοµένη δ' ἵλεων ποιῇ. Τὰ µὲν γὰρ 
ὅλως οὐκ ἔχει χολήν, οἷον ἵππος καὶ ὀρεὺς καὶ ὄνος καὶ 
ἔλαφος καὶ πρόξ. Οὐκ ἔχει δὲ οὐδὲ ἡ κάµηλος ἀποκεκρι- 
µένην, ἀλλὰ φλεβία χολώδη µᾶλλον. Οὐκ ἔχει δ' οὐδ' ἡ φώκη 
χολήν, οὐδὲ τῶν θαλαττίων δελφίς. Ἐν δὲ τοῖς γένεσι τοῖς 
αὐτοῖς τὰ µὲν ἔχειν φαίνεται, τὰ δ' οὐκ ἔχειν, οἷον ἐν τῷ 
τῶν µυῶν. Τούτων δ' ἐστὶ καὶ ὁ ἄνθρωπος· ἔνιοι µὲν γὰρ 
φαίνονται ἔχοντες χολὴν ἐπὶ τοῦ ἥπατος, ἔνιοι δ' οὐκ 
ἔχοντες. ∆ιὸ καὶ γίνεται ἀµφισβήτησις περὶ ὅλου τοῦ γένους·   
οἱ γὰρ ἐντυχόντες ὁποτερωσοῦν ἔχουσι περὶ πάντων ὑπολαµ- 
βάνουσιν ὡς ἁπάντων ἐχόντων. Συµβαίνει δὲ τὸ τοιοῦτον 
καὶ περὶ τὰ πρόβατα καὶ τὰς αἶγας· τὰ µὲν γὰρ πλεῖστα 
τούτων ἔχει χολήν· ἀλλ' ἐνιαχοῦ µὲν τοσαύτην ὥστε 
δοκεῖν τέρας εἶναι τὴν ὑπερβολὴν, οἷον ἐν Νάξῳ, ἐνιαχοῦ δὲ 
οὐκ ἔχουσιν, οἷον ἐν Χαλκίδι τῆς Εὐβοίας κατά τινα τόπον 
τῆς χώρας αὐτῶν. Ἔτι δ', ὥσπερ εἴρηται, ἡ τῶν ἰχθύων 
ἀπήρτηται πολὺ τοῦ ἥπατος. Οὐκ ὀρθῶς δ' ἐοίκασιν οἱ περὶ 

Ἀναξαγόραν ὑπολαµβάνειν ὡς αἰτίαν οὖσαν τῶν ὀξέων 
νοσηµάτων· ὑπερβάλλουσαν γὰρ ἀπορραίνειν πρός τε τὸν 
πλεύµονα καὶ τὰς φλέβας καὶ τὰ πλευρά. Σχεδὸν γὰρ οἷς 
ταῦτα συµβαίνει τὰ πάθη τῶν νόσων, οὐκ ἔχουσι χολήν, ἔν 
τε ταῖς ἀνατοµαῖς ἂν ἐγίνετο τοῦτο φανερόν· ἔτι δὲ τὸ 
πλῆθος τό τ' ἐν τοῖς ἀρρωστήµασιν ὑπάρχον καὶ τὸ ἀπορ- 
ραινόµενον ἀσύµβλητον. Ἀλλ' ἔοικεν ἡ χολή, καθάπερ καὶ ἡ 
κατὰ τὸ ἄλλο σῶµα γινοµένη περίττωµά τι εἶναι ἢ σύντηξις, 
οὕτω καὶ ἡ ἐπὶ τῷ ἥπατι χολὴ περίττωµα εἶναι καὶ οὐχ 
ἕνεκά τινος, ὥσπερ καὶ ἡ ἐν τῇ κοιλίᾳ καὶ ἐν τοῖς ἐντέροις 
ὑπόστασις. Κατάχρηται µὲν οὖν ἐνίοτε ἡ φύσις εἰς τὸ 
ὠφέλιµον καὶ τοῖς περιττώµασιν, οὐ µὴν διὰ τοῦτο δεῖ ζητεῖν 
πάντα ἕνεκα τίνος, ἀλλά τινων ὄντων τοιούτων ἕτερα ἐξ 
ἀνάγκης συµβαίνει διὰ ταῦτα πολλά. 
 Ὅσοις µὲν οὖν ἡ τοῦ ἥπατος σύστασις ὑγιεινή ἐστι καὶ ἡ 
τοῦ αἵµατος φύσις γλυκεῖα ἡ εἰς τοῦτ' ἀποκρινοµένη, 



ταῦτα µὲν ἢ πάµπαν οὐκ ἴσχει χολὴν ἐπὶ τοῦ ἥπατος, ἢ ἔν   
τισι φλεβίοις, ἢ τὰ µὲν τὰ δ' οὔ. ∆ιὸ καὶ τὰ ἥπατα τὰ τῶν 
ἀχόλων εὔχρω καὶ γλυκερά ἐστιν ὡς ἐπίπαν εἰπεῖν, καὶ τῶν 
ἐχόντων χολὴν τὸ ὑπὸ τῇ χολῇ τοῦ ἥπατος γλυκύτατόν ἐστιν. 
Τῶν δὲ συνισταµένων ἐξ ἧττον καθαροῦ αἵµατος τοῦτ' 

ἔστιν ἡ χολὴ τὸ γινόµενον περίττωµα. Ἐναντίον τε γὰρ τῇ 
τροφῇ τὸ περίττωµα βούλεται εἶναι καὶ τῷ γλυκεῖ τὸ πικρόν, 
καὶ τὸ αἷµα γλυκὺ τὸ ὑγιαῖνον. Φανερὸν οὖν ὅτι οὔ τινος 
ἕνεκα, ἀλλ' ἀποκάθαρµά ἐστιν ἡ χολή. ∆ιὸ καὶ χαριέστατα 
λέγουσι τῶν ἀρχαίων οἱ φάσκοντες αἴτιον εἶναι τοῦ πλείω 
ζῆν χρόνον τὸ µὴ ἔχειν χολήν, βλέψαντες ἐπὶ τὰ µώνυχα 
καὶ τὰς ἐλάφους· ταῦτα γὰρ ἄχολά τε καὶ ζῇ πολὺν χρόνον. 
Ἔτι δὲ καὶ τὰ µὴ ἑωραµένα ὑπ' ἐκείνων ὅτι οὐκ ἔχει χολήν, 
οἷον δελφὶς καὶ κάµηλος, καὶ ταῦτα τυγχάνει µακρόβια ὄντα. 
Εὔλογον γὰρ τὴν τοῦ ἥπατος φύσιν ἐπίκαιρον οὖσαν, καὶ 
ἀναγκαίαν πᾶσι τοῖς ἐναίµοις ζῴοις αἰτίαν εἶναι, ποιάν τιν' 
οὖσαν, τοῦ ζῆν ἐλάττω ἢ πλείω χρόνον. Καὶ τὸ τού- 
του µὲν τοῦ σπλάγχνου εἶναι περίττωµα τοιοῦτον, τῶν δ' 
ἄλλων µηδενός, κατὰ λόγον ἐστίν. Τῇ µὲν γὰρ καρδίᾳ τοιοῦ- 
τον οὐδένα πλησιάζειν οἷόν τε χυµόν (οὐδὲν γὰρ δέχεται 
βίαιον πάθος), τῶν δ' ἄλλων οὐδὲν σπλάγχνων ἀναγκαῖόν 
ἐστι τοῖς ζῴοις, τὸ δ' ἧπαρ µόνον· διόπερ καὶ τοῦτο συµβαί- 
νει περὶ αὐτὸ µόνον. Ἄτοπόν τε τὸ µὴ πανταχοῦ νοµίζειν, 
ὅπου ἄν τις ἴδῃ φλέγµα ἢ τὸ ὑπόστηµα τῆς κοιλίας, περίτ- 
τωµα εἶναι, ὁµοίως δὲ δῆλον ὅτι καὶ χολὴν καὶ µὴ διαφέρεσθαι 
τοῖς τόποις. 

 Καὶ περὶ µὲν χολῆς, διὰ τίν' αἰτίαν τὰ µὲν ἔχει τὰ δ' 
οὐκ ἔχει τῶν ζῴων, εἴρηται. Περὶ δὲ µεσεντερίου καὶ ἐπιπλόου   
λοιπὸν εἰπεῖν. Ταῦτα γὰρ ἐν τῷ τόπῳ τούτῳ καὶ µετὰ τῶν µορίων 
ἐστὶ τούτων. Ἔστι δὲ τὸ µὲν ἐπίπλοον ὑµὴν τοῖς µὲν στέαρ 
ἔχουσι στεατώδης, τοῖς δὲ πιµελὴν πιµελώδης. Ποῖα δ' ἐστὶν 
ἑκάτερα τούτων εἴρηται πρότερον. Ἦρκται δὲ τὸ ἐπίπλοον 
ὁµοίως τοῖς τε µονοκοιλίοις καὶ τοῖς πολυκοιλίοις ἀπὸ µέσης 
τῆς κοιλίας κατὰ τὴν ὑπογεγραµµένην οἷον ῥαφήν. Ἐπέχει δὲ 
τό τε λοιπὸν τῆς κοιλίας καὶ τὸ τῶν ἐντέρων πλῆθος ὁµοίως 
τοῖς ἐναίµοις, ἔν τε τοῖς πεζοῖς καὶ τοῖς ἐνύδροις ζῴοις. 
Ἡ µὲν οὖν γένεσις ἐξ ἀνάγκης συµβαίνει τοιαύτη τοῦ µορίου 
τούτου· ξηροῦ γὰρ καὶ ὑγροῦ µίγµατος θερµαινοµένου τὸ 
ἔσχατον ἀεὶ δερµατῶδες γίνεται καὶ ὑµενῶδες, ὁ δὲ τόπος 
οὗτος τοιαύτης πλήρης ἐστὶ τροφῆς. Ἔτι δὲ διὰ πυκνό- 
τητα τοῦ ὑµένος τὸ διηθούµενον τῆς αἱµατώδους τροφῆς 
ἀναγκαῖον λιπαρὸν εἶναι (τοῦτο γὰρ λεπτότατον) καὶ διὰ τὴν 
θερµότητα τὴν περὶ τὸν τόπον συµπεττόµενον ἀντὶ σαρκώ- 



δους καὶ αἱµατώδους συστάσεως στέαρ γίνεσθαι καὶ πιµελήν. 
Ἡ µὲν οὖν γένεσις τοῦ ἐπιπλόου συµβαίνει κατὰ τὸν λόγον 
τοῦτον, καταχρῆται δ' ἡ φύσις αὐτῷ πρὸς τὴν εὐπεψίαν τῆς 
τροφῆς, ὅπως ῥᾷον πέττῃ καὶ θᾶττον τὰ ζῷα τὴν τροφήν· 
 
Bekker page 677b, line 33 
 
τὸ µὲν γὰρ θερµὸν πεπτικόν, τὸ δὲ πῖον θερµόν, τὸ δ' ἐπίπ- 
λοον πῖον Καὶ διὰ τοῦτο ἀπὸ µέσης ἦρκται τῆς κοιλίας, ὅτι 
τὸ ἐπ' ἐκεῖνο µέρος συµπέττει τὸ παρακείµενον ἧπαρ. Καὶ 
περὶ µὲν τοῦ ἐπιπλόου εἴρηται. 
 Τὸ δὲ καλούµενον µεσεντέριόν ἐστι µὲν ὑµήν, διατείνει 
δὲ συνεχὲς ἀπὸ τῆς τῶν ἐντέρων παρατάσεως εἰς τὴν φλέβα   
τὴν µεγάλην καὶ τὴν ἀορτήν, πλῆρες ὂν φλεβῶν πολλῶν 
καὶ πυκνῶν, αἳ τείνουσιν ἀπὸ τῶν ἐντέρων εἴς τε τὴν µεγάλην 
φλέβα καὶ τὴν ἀορτήν. Τὴν µὲν οὖν γένεσιν ἐξ ἀνάγκης 
 
οὖσαν εὑρήσοµεν ὁµοίως τοῖς ἄλλοις µορίοις· διὰ τίνα δ' 
αἰτίαν ὑπάρχει τοῖς ἐναίµοις, φανερόν ἐστιν ἐπισκοποῦ- 
σιν. Ἐπεὶ γὰρ ἀναγκαῖον τὰ ζῷα τροφὴν λαµβάνειν θύραθεν, 
καὶ πάλιν ἐκ ταύτης γίνεσθαι τὴν ἐσχάτην τροφήν, ἐξ ἧς 
ἤδη διαδίδοται εἰς τὰ µόρια (τοῦτο δὲ τοῖς µὲν ἀναίµοις 
ἀνώνυµον, τοῖς δ' ἐναίµοις αἷµα καλεῖται), δεῖ τι εἶναι δι' οὗ 
εἰς τὰς φλέβας ἐκ τῆς κοιλίας οἷον διὰ ῥιζῶν πορεύσεται 
ἡ τροφή. Τὰ µὲν οὖν φυτὰ τὰς ῥίζας ἔχει εἰς τὴν γῆν 
(ἐκεῖθεν γὰρ λαµβάνει τὴν τροφήν), τοῖς δὲ ζῴοις ἡ κοιλία 
καὶ ἡ τῶν ἐντέρων δύναµις γῆ ἐστιν, ἐξ ἧς δεῖ λαµβάνειν 
τὴν τροφήν· διόπερ ἡ τοῦ µεσεντερίου φύσις ἐστίν, οἷον ῥίζας 

ἔχουσα τὰς δι' αὐτῆς φλέβας. Οὗ µὲν οὖν ἕνεκα τὸ µεσεντέ- 
ριόν ἐστιν, εἴρηται· τίνα δὲ τρόπον λαµβάνει τὴν τροφήν, καὶ 
πῶς εἰσέρχεται διὰ τῶν φλεβῶν ἀπὸ τῆς εἰσιούσης τροφῆς 
εἰς τὰ µόρια ταῦτα τὸ διαδιδόµενον εἰς τὰς φλέβας, ἐν τοῖς 
περὶ τὴν γένεσιν τῶν ζῴων λεχθήσεται καὶ τὴν τροφήν. 
 Τὰ µὲν οὖν ἔναιµα τῶν ζῴων πῶς ἔχει µέχρι τῶν διω- 
ρισµένων µορίων, καὶ διὰ τίνας αἰτίας, εἴρηται. Περὶ δὲ τῶν 
εἰς τὴν γένεσιν συντελούντων, οἷς δοκεῖ διαφέρειν τὸ θῆλυ 
τοῦ ἄρρενος, ἐχόµενον µέν ἐστι καὶ λοιπὸν τῶν εἰρηµένων· 
ἀλλ' ἐπειδὴ περὶ γενέσεως λεκτέον, ἁρµόττον ἐστὶ καὶ περὶ 
τούτων ἐν τῇ περὶ ἐκείνων θεωρίᾳ διελθεῖν.   
 Τὰ δὲ καλούµενα µαλάκια καὶ µαλακόστρακα πολλὴν ἔχει 
πρὸς ταῦτα διαφοράν· εὐθὺς γὰρ τὴν τῶν σπλάγχνων ἅπασαν 
οὐκ ἔχει φύσιν. Ὁµοίως δ' οὐδὲ τῶν ἄλλων ἀναίµων οὐδέν. 
Ἔστι δὲ δύο γένη λοιπὰ τῶν ἀναίµων, τά τε ὀστρακό- 
δερµα καὶ τὸ τῶν ἐντόµων γένος. Ἐξ οὗ γὰρ συνέστηκεν 
ἡ τῶν σπλάγχνων φύσις, οὐδὲν τούτων ἔχει αἷµα διὰ τὸ τῆς 
οὐσίας αὐτῶν εἶναί τι τοιοῦτον πάθος αὐτῆς· ὅτι γάρ ἐστι 



τὰ µὲν ἔναιµα τὰ δ' ἄναιµα, ἐν τῷ λόγῳ ἐνυπάρξει τῷ ὁρίζοντι 
τὴν οὐσίαν αὐτῶν. Ἔτι δ' ὧν ἕνεκεν ἔχουσι τὰ σπλάγχνα 
τὰ ἔναιµα τῶν ζῴων, οὐδὲν ὑπάρξει τοῖς τοιούτοις· οὔτε γὰρ 

φλέβας ἔχουσιν οὔτε κύστιν οὔτ' ἀναπνέουσιν, ἀλλὰ 
µόνον ἀναγκαῖον ἔχειν αὐτοῖς τὸ ἀνάλογον τῇ καρδίᾳ. Τὸ 
γὰρ αἰσθητικὸν ψυχῆς καὶ τὸ τῆς ζωῆς αἴτιον ἀρχῇ τινι τῶν 
µορίων καὶ τοῦ σώµατος ὑπάρχει πᾶσι τοῖς ζῴοις. Τὰ δὲ 
πρὸς τὴν τροφὴν µόρια ἔχει καὶ ταῦτα ἐξ ἀνάγκης πάντα· οἱ 
δὲ τρόποι διαφέρουσι διὰ τοὺς τόπους ἐν οἷς λαµβάνουσι 
τὴν τροφήν. 
 Ἔχουσι δὲ τὰ µὲν µαλάκια περὶ τὸ καλούµενον στόµα δύο 
ὀδόντας, καὶ ἐν τῷ στόµατι ἀντὶ γλώττης σαρκῶδές τι, ᾧ 
κρίνουσι τὴν ἐν τοῖς ἐδεστοῖς ἡδονήν. Ὁµοίως δὲ καὶ τὰ 
µαλακόστρακα τούτοις τοὺς πρώτους ὀδόντας ἔχει καὶ τὸ 
ἀνάλογον τῇ γλώττῃ σαρκῶδες. Ἔτι δὲ καὶ τὰ ὀστρακόδερµα 
πάντα τὸ τοιοῦτον ἔχει µόριον διὰ τὴν αὐτὴν αἰτίαν τοῖς 
ἐναίµοις, πρὸς τὴν τῆς τροφῆς αἴσθησιν. Ὁµοίως δὲ καὶ τὰ 
ἔντοµα τὰ µὲν τὴν ἐξιοῦσαν ἐπιβοσκίδα τοῦ στόµατος, οἷον τό   
τε τῶν µελιττῶν γένος καὶ τὸ τῶν µυιῶν, ὥσπερ εἴρηται καὶ 
πρότερον· ὅσα δὲ µὴ ἔστιν ἐµπροσθόκεντρα, ἐν τῷ στόµατι 
ἔχει τὸ τοιοῦτον µόριον, οἷον τὸ τῶν µυρµήκων γένος, καὶ εἴ 
τι τοιοῦτον ἕτερον. Ὀδόντας δὲ τὰ µὲν ἔχει τούτων, ἀλλοιο- 
τέρους δέ, καθάπερ τό τε τῶν µυρµήκων καὶ τὸ τῶν µελιττῶν 
γένος, τὰ δ' οὐκ ἔχει, ὅσα ὑγρᾷ χρῆται τῇ τροφῇ· πολλὰ 

γὰρ τῶν ἐντόµων οὐ τροφῆς ἔχει χάριν τοὺς ὀδόντας ἀλλ' 
ἀλκῆς. Τῶν δὲ ὀστρακοδέρµων τὰ µέν, ὥσπερ ἐλέχθη καὶ ἐν 
τοῖς κατ' ἀρχὰς λόγοις, τὴν καλουµένην ἔχει γλῶτταν 
ἰσχυράν, οἱ δὲ κόχλοι καὶ ὀδόντας δύο, καθάπερ τὰ µαλακό- 
στρακα. 
 Μετὰ δὲ τὸ στόµα τοῖς µαλακίοις ἐστὶ στόµαχος µακρός, 
τούτου δ' ἐχόµενος πρόλοβος οἷός περ τοῖς ὄρνισιν, εἶτα 
συνεχὴς κοιλία καὶ ταύτης ἐχόµενον ἔντερον ἁπλοῦν µέχρι 
τῆς ἐξόδου. Ταῖς µὲν οὖν σηπίαις καὶ τοῖς πολύποσιν ὅµοια 
καὶ τοῖς σχήµασι καὶ τῇ ἁφῇ τὰ περὶ τὴν κοιλίαν· ταῖς δὲ 
καλουµέναις τευθίσι δύο µὲν ὁµοίως αἱ κοιλιώδεις εἰσὶν 
ὑποδοχαί, ἧττον δὲ προλοβώδης ἡ ἑτέρα, καὶ τοῖς σχήµασιν 
ἐκείνων διαφέρουσι διὰ τὸ καὶ τὸ σῶµα πᾶν ἐκ µαλακωτέρας 
συνεστάναι σαρκός. Ταῦτα δ' ἔχει τὰ µόρια τοῦτον τὸν 
τρόπον διὰ τὴν αὐτὴν αἰτίαν ὥσπερ καὶ οἱ ὄρνιθες· οὐδὲ 
γὰρ τούτων οὐδὲν ἐνδέχεται λεαίνειν τὴν τροφήν, διόπερ ὁ 
πρόλοβός ἐστι πρὸ τῆς κοιλίας. Πρὸς βοήθειαν δὲ καὶ σωτη- 
ρίαν ἔχει ταῦτα τὸν καλούµενον θολόν, ἐν χιτῶνι ὑµενώδει   
προσπεφυκότα, τὴν ἔξοδον ἔχοντι καὶ τὸ πέρας ᾗπερ 



ἀφιᾶσι τὸ περίττωµα τῆς κοιλίας κατὰ τὸν καλούµενον αὐλόν· 
οὗτος δ' ἐστὶν ἐν τοῖς ὑπτίοις. 

 Ἔχει µὲν οὖν πάντα τὰ µαλάκια τοῦτο τὸ µόριον ἴδιον, 
µάλιστα δ' ἡ σηπία καὶ πλεῖστον. Ὅταν γὰρ φοβηθῶσι καὶ 
δείσωσιν, οἷον φράγµα πρὸ τοῦ σώµατος ποιοῦνται τὴν τοῦ 
ὑγροῦ µελανίαν καὶ θόλωσιν. Αἱ µὲν οὖν τευθίδες καὶ πολύ- 
ποδες ἔχουσιν ἄνωθεν τὸν θολὸν ἐπὶ τῇ µύτιδι µᾶλλον, ἡ δὲ 
σηπία πρὸς τῇ κοιλίᾳ κάτω· πλείω γὰρ ἔχει διὰ τὸ χρῆσθαι 
µᾶλλον. Τοῦτο δ' αὐτῇ συµβαίνει διὰ τὸ πρόσγειον µὲν 
εἶναι τὸν βίον αὐτῆς, µὴ ἔχειν δὲ ἄλλην βοήθειαν, ὥσπερ ὁ 
πολύπους τὰς πλεκτάνας ἔχει χρησίµους καὶ τὴν τοῦ χρώµα- 
τος µεταβολήν, ἣ συµβαίνει αὐτῷ, ὥσπερ καὶ ἡ τοῦ θολοῦ 
πρόεσις, διὰ δειλίαν. Ἡ δὲ τευθὶς πελάγιόν ἐστι τούτων 
µόνον. Πλείω µὲν οὖν ἔχει ἡ σηπία παρὰ τοῦτο τὸν θολόν, 
κάτωθεν δὲ διὰ τὸ πλείω· ῥᾴδιον γὰρ προΐεσθαι καὶ πόρρωθεν 
ἀπὸ τοῦ πλείονος. Γίνεται δ' ὁ θολός, καθάπερ τοῖς ὄρνισιν 
ὑπόστηµα τὸ λευκὸν ἐπὶ τοῦ περιττώµατος γεῶδες, οὕτω καὶ 
τούτοις ὁ θολὸς διὰ τὸ µηδὲ ταῦτ' ἔχειν κύστιν· ἀποκρίνεται 
γὰρ τὸ γεωδέστατον εἰς αὐτόν, καὶ τῇ σηπίᾳ πλεῖστον 
διὰ τὸ πλεῖστον ἔχειν γεῶδες. Σηµεῖον δὲ τὸ σηπίον τοιοῦτον 
ὄν· τοῦτο γὰρ ὁ µὲν πολύπους οὐκ ἔχει, αἱ δὲ τευθίδες χον- 
δρῶδες καὶ λεπτόν· δι' ἣν δ' αἰτίαν τὰ µὲν οὐκ ἔχει τὰ δ' 
ἔχει, καὶ ποῖόν τι τούτων ἔχει ἑκάτερον, εἴρηται. Ἀναίµων 

δ' ὄντων καὶ διὰ τοῦτο κατεψυγµένων καὶ φοβητικῶν, ὥσπερ   
ἐνίοις ὅταν δείσωσιν ἡ κοιλία ταράττεται, τοῖς δ' ἐκ τῆς 
κύστεως ῥεῖ περίττωσις, καὶ τούτοις τοῦτο συµβαίνει µὲν 
ἐξ ἀνάγκης ἀφιέναι διὰ δειλίαν, ὥσπερ ἐκ κύστεως τοῖς 
ἐπουροῦσιν, ἡ δὲ φύσις ἅµα τῷ τοιούτῳ περιττώµατι κατα- 
χρῆται πρὸς βοήθειαν καὶ σωτηρίαν αὐτῶν. 
 Ἔχουσι δὲ καὶ τὰ µαλακόστρακα, τά τε καραβοειδῆ καὶ οἱ 
καρκίνοι, δύο µὲν ὀδόντας τοὺς πρώτους, καὶ µεταξὺ τὴν 
σάρκα τὴν γλωσσοειδῆ, ὥσπερ εἴρηται καὶ πρότερον, εὐθὺς 
δ' ἐχόµενον τοῦ στόµατος στόµαχον µικρὸν κατὰ µέγεθος 
τῶν σωµάτων, τὰ µείζω πρὸς τὰ ἐλάττω· τούτου δὲ κοιλίαν 
ἐχοµένην, ἐφ' ἧς οἵ τε κάραβοι καὶ ἔνιοι τῶν καρκίνων 
ὀδόντας ἔχουσιν ἑτέρους διὰ τὸ τοὺς ἄνω µὴ διαιρεῖν ἱκανῶς, 
ἀπὸ δὲ τῆς κοιλίας ἔντερον ἁπλοῦν κατ' εὐθὺ µέχρι πρὸς τὴν 
ἔξοδον τοῦ περιττώµατος. 
 Ἔχει δὲ καὶ τῶν ὀστρακοδέρµων ἕκαστον ταῦτα τὰ µόρια, 
τὰ µὲν διηρθρωµένα µᾶλλον τὰ δ' ἧττον. Ἐν δὲ τοῖς µείζοσι 
διαδηλότερά ἐστιν ἕκαστα τούτων. Οἱ µὲν οὖν κόχλοι καὶ 
ὀδόντας ἔχουσι σκληροὺς καὶ ὀξεῖς, ὥσπερ εἴρηται πρό- 
τερον, καὶ τὸ µεταξὺ σαρκῶδες ὁµοίως τοῖς µαλακίοις καὶ 



µαλακοστράκοις, καὶ τὴν προβοσκίδα, καθάπερ εἴρηται, 

µεταξὺ κέντρου καὶ γλώττης, τοῦ δὲ στόµατος ἐχόµενον οἷον 
ὀρνιθώδη τινὰ πρόλοβον, τούτου δ' ἐχόµενον στόµαχον· 
τούτου δ' ἔχεται ἡ κοιλία, ἐν ᾗ ἡ καλουµένη µήκων, ἀφ' ἧς 
συνεχές ἐστιν ἔντερον ἁπλῆν τὴν ἀρχὴν ἔχον ἀπὸ τῆς 
 
µήκωνος· ἔστι γὰρ ἐν πᾶσι τοῖς ὀστρακηροῖς περίττωµα 
τοῦτο τὸ µάλιστα δοκοῦν εἶναι ἐδώδιµον. Ἔχει δ' ὁµοίως τῷ 
κόχλῳ καὶ τἆλλα τὰ στροµβώδη, οἷον πορφύραι καὶ κήρυκες.   
Ἔστι δὲ γένη καὶ εἴδη πολλὰ τῶν ὀστρακοδέρµων· τὰ µὲν 
γὰρ στροµβώδη ἐστίν, ὥσπερ τὰ νῦν εἰρηµένα, τὰ δὲ δίθυρα, 
τὰ δὲ µονόθυρα. Τρόπον δέ τινα καὶ τὰ στροµβώδη διθύροις 
ἔοικεν· ἔχει γὰρ ἐπιπτύγµατ' ἐπὶ τῷ φανερῷ τῆς σαρκὸς 
πάντα τὰ τοιαῦτα ἐκ γενετῆς, οἷον αἵ τε πορφύραι καὶ 
κήρυκες καὶ οἱ νηρεῖται καὶ πᾶν τὸ τοιοῦτον γένος, πρὸς 
βοήθειαν. Ἧι γὰρ µὴ προβέβληται τὸ ὄστρακον, ῥᾴδιον ταύτῃ 
βλάπτεσθαι ὑπὸ τῶν θύραθεν προσπιπτόντων. Τὰ µὲν οὖν 
µονόθυρα διὰ τὸ προσπεφυκέναι σῴζεται τῷ πρανὲς ἔχειν τὸ 
ὄστρακον, καὶ γίνεται ἀλλοτρίῳ φράγµατι τρόπον τινὰ δίθυρον, 
οἷον αἱ καλούµεναι λεπάδες· τὰ δὲ δίθυρα, οἷον κτένες 
καὶ µύες, τῷ συνάγειν, τὰ δὲ στροµβώδη τούτῳ τῷ ἐπικαλύµ- 
µατι, ὥσπερ δίθυρα γινόµενα ἐκ µονοθύρων. 

 Ὁ δ' ἐχῖνος µάλιστα πάντων ἀλεωρὰν ἔχει· κύκλῳ γὰρ τὸ 
ὄστρακον συνηρεφὲς καὶ κεχαρακωµένον ταῖς ἀκάνθαις. 
Ἴδιον δ' ἔχει τῶν ὀστρακοδέρµων τοῦτο, καθάπερ 
εἴρηται πρότερον. Τῶν δὲ µαλακοστράκων καὶ τῶν ὀστρακο- 
δέρµων συνέστηκεν ἡ φύσις τοῖς µαλακίοις ἀντικειµένως· 
τοῖς µὲν γὰρ ἔξω τὸ σαρκῶδες, τοῖς δ' ἐντός, ἐκτὸς δὲ τὸ 
γεῶδες. Ὁ δ' ἐχῖνος οὐδὲν ἔχει σαρκῶδες. Πάντα µὲν οὖν 
ἔχει, καθάπερ εἴρηται, καὶ τἆλλα τὰ ὀστρακόδερµα στόµα 
τε καὶ τὸ γλωττοειδὲς καὶ τὴν κοιλίαν καὶ τοῦ περιττώµατος 
τὴν ἔξοδον, διαφέρει δὲ τῇ θέσει καὶ τοῖς µεγέθεσιν. Ὃν δὲ 
τρόπον ἔχει τούτων ἕκαστον, ἔκ τε τῶν ἱστοριῶν τῶν 
περὶ τὰ ζῷα θεωρείσθω καὶ ἐκ τῶν ἀνατοµῶν· τὰ µὲν γὰρ τῷ 
λόγῳ τὰ δὲ πρὸς τὴν ὄψιν αὐτῶν σαφηνίζειν δεῖ µᾶλλον. 
Ἰδίως δ' ἔχουσι τῶν ὀστρακοδέρµων οἵ τ' ἐχῖνοι καὶ τὸ τῶν   
καλουµένων τηθύων γένος. Ἔχουσι δ' οἱ ἐχῖνοι ὀδόντας 
µὲν πέντε καὶ µεταξὺ τὸ σαρκῶδες ὥσπερ ἐπὶ πάντων ἐστὶ 
τῶν εἰρηµένων, ἐχόµενον δὲ τούτου στόµαχον, ἀπὸ δὲ τούτου 
τὴν κοιλίαν εἰς πολλὰ διῃρηµένην, ὡσπερανεὶ πολλὰς τοῦ 
ζῴου κοιλίας ἔχοντος. Κεχωρισµέναι µὲν γάρ εἰσι καὶ πλήρεις 
περιττώµατος, ἐξ ἑνὸς δ' ἤρτηνται τοῦ στοµάχου καὶ 
τελευτῶσι πρὸς µίαν ἔξοδον τὴν τοῦ περιττώµατος. Παρὰ 

δὲ τὴν κοιλίαν σαρκῶδες µὲν οὐδὲν ἔχουσιν, ὥσπερ εἴρηται, 
τὰ δὲ καλούµενα ᾠὰ πλείω τὸν ἀριθµὸν ἐν ὑµένι χωρὶς 
ἕκαστον, καὶ κύκλῳ ἀπὸ τοῦ στόµατος µέλαν' ἄττα διεσπαρ- 
µένα χύδην, ἀνώνυµα. Ὄντων δὲ πλειόνων γενῶν (οὐ γὰρ 
ἓν εἶδος τῶν ἐχίνων πάντων ἐστί) πάντες µὲν ἔχουσι ταῦτα 
τὰ µόρια, ἀλλ' οὐκ ἐδώδιµα πάντες τὰ καλούµενα ᾠά, καὶ 
µικρὰ πάµπαν ἔξω τῶν ἐπιπολαζόντων. Ὅλως δὲ τοῦτο καὶ 
περὶ τἆλλα συµβέβηκε τὰ ὀστρακόδερµα· καὶ γὰρ αἱ σάρκες οὐχ 
ὁµοίως ἐδώδιµοι πάντων, καὶ τὸ περίττωµα, ἡ καλουµένη 
µήκων, ἐνίων µὲν ἐδώδιµος, ἐνίων δ' οὐκ ἐδώδιµος. Ἔστι δὲ 
τοῖς στροµβώδεσιν ἐν τῇ ἑλίκῃ τοῦτο, τοῖς δὲ µονοθύροις ἐν 
τῷ πυθµένι, οἷον ταῖς λεπάσι, τοῖς δὲ διθύροις πρὸς τῇ 
συναφῇ. 
 Τὸ δ' ᾠὸν καλούµενον ἐν τοῖς δεξιοῖς, ἐν δὲ τοῖς ἐπὶ 
θάτερα ἡ ἔξοδος τοῦ περιττώµατος τοῖς διθύροις. Καλεῖ- 
ται δ' ᾠὸν οὐκ ὀρθῶς ὑπὸ τῶν καλούντων· τοῦτο γάρ ἐστιν 
οἷον τοῖς ἐναίµοις, ὅταν εὐθηνῶσιν, ἡ πιότης. ∆ιὸ καὶ γίνεται 
κατὰ τούτους τοὺς καιροὺς τοῦ ἐνιαυτοῦ, ἐν οἷς εὐθηνοῦσιν, 
ἔν τε τῷ ἔαρι καὶ τῷ µετοπώρῳ. Ἐν γὰρ τῷ ψύχει καὶ ταῖς   
ἀλέαις πονοῦσι πάντα τὰ ὀστρακόδερµα, καὶ φέρειν οὐ 
δύνανται τὰς ὑπερβολάς. Σηµεῖον δὲ τὸ συµβαῖνον ἐπὶ τῶν 

ἐχίνων· εὐθύς τε γὰρ γινόµενοι ἔχουσι καὶ ἐν ταῖς πανσελή- 
νοις µᾶλλον, οὐ διὰ τὸ νέµεσθαι καθάπερ τινὲς οἴονται 
µᾶλλον, ἀλλὰ διὰ τὸ ἀλεεινοτέρας εἶναι τὰς νύκτας διὰ τὸ 
φῶς τῆς σελήνης. ∆ύσριγα γὰρ ὄντα διὰ τὸ ἄναιµα εἶναι 
δέονται ἀλέας. ∆ιὸ καὶ ἐν τῷ θέρει µᾶλλον πανταχοῦ εὐθη- 
νοῦσιν, πλὴν οἱ ἐν τῷ Πυρραίῳ εὐρίπῳ· ἐκεῖνοι δ' οὐχ ἧττον 
τοῦ χειµῶνος. Αἴτιον δὲ τὸ νοµῆς εὐπορεῖν τότε 
µᾶλλον, ἀπολειπόντων τῶν ἰχθύων τοὺς τόπους κατὰ ταύτην 
τὴν ὥραν. Ἔχουσι δ' οἱ ἐχῖνοι πάντες ἴσα τε τῷ ἀριθµῷ τὰ 
ᾠὰ καὶ περιττά· πέντε γὰρ ἔχουσιν, τοσούτους δὲ καὶ τοὺς 
ὀδόντας καὶ τὰς κοιλίας. Αἴτιον δ' ὅτι τὸ ᾠόν ἐστι, 
καθάπερ εἴρηται πρότερον, οὐκ ᾠὸν ἀλλὰ τοῦ ζῴου εὐτροφία. 
Γίνεται δὲ τοῦτο ἐπὶ θάτερα µόνον ἐν τοῖς ὀστρέοις, τὸ 
καλούµενον ᾠόν. Ταὐτὸ δὲ τοῦτό ἐστι καὶ τὸ ἐν τοῖς ἐχίνοις. 
Ἐπεὶ τοίνυν ἐστὶ σφαιροειδὴς ὁ ἐχῖνος, καὶ οὐχ ὥσπερ ἐπὶ 
τῶν ἄλλων ὀστρέων τοῦ σώµατος κύκλος εἷς, ὁ δ' ἐχῖνος 
οὐ τῇ µὲν τοιοῦτος τῇ δ' οὔ, ἀλλὰ πάντῃ ὅµοιος (σφαι- 
ροειδὴς γάρ), ἀνάγκη καὶ τὸ ᾠὸν ὁµοίως ἔχειν. Οὐ γάρ ἐστιν, 
ὥσπερ τοῖς ἄλλοις, τὸ κύκλῳ ἀνόµοιον. Ἐν µέσῳ γὰρ ἡ 
κεφαλὴ πᾶσιν αὐτοῖς· τὸ δ' ἄνω τὸ τοιοῦτον µόριον. Ἀλλὰ 
µὴν οὐδὲ συνεχὲς οἷόν τ' εἶναι τὸ ᾠόν· οὐδὲ γὰρ τοῖς 

ἄλλοις, ἀλλ' ἐπὶ θάτερα τοῦ κύκλου µόνον. Ἀνάγκη τοίνυν, 
ἐπεὶ τοῦτο µὲν ἁπάντων κοινόν, ἴδιον δ' ἐκείνου εἶναι τὸ 
σῶµα σφαιροειδές, µὴ εἶναι ἄρτια τὰ ᾠά. Κατὰ διάµετρον   
γὰρ ἂν ἦν, διὰ τὸ ὁµοίως δεῖν ἔχειν τὸ ἔνθεν καὶ ἔνθεν, εἰ 
ἦν ἄρτια καὶ κατὰ διάµετρον. Οὕτως δ' ἐχόντων ἐπ' 
ἀµφότερα ἂν τοῦ κύκλου εἶχον τὸ ᾠόν. Τοῦτο δ' οὐκ ἦν οὐδ' 
ἐπὶ τῶν ἄλλων ὀστρέων. Ἐπὶ θάτερα γὰρ τῆς περιφερείας 
ἔχουσι τὰ ὄστρεα καὶ οἱ κτένες τὸ τοιοῦτον µόριον. Ἀνάγκη 
τοίνυν τρία ἢ πέντε εἶναι ἢ ἄλλον τιν' ἀριθµὸν περιττόν. Εἰ 
µὲν οὖν τρία εἶχε, πόρρω λίαν <ἂν> ἦν, εἰ δὲ πλείω τῶν 
πέντε, συνεχὲς ἄν. Τούτων δὲ τὸ µὲν οὐ βέλτιον, τὸ δ' οὐκ 
ἐνδεχόµενον. Ἀνάγκη ἄρα πέντ' αὐτοὺς ἔχειν τὰ ᾠά. ∆ιὰ 
τὴν αὐτὴν δ' αἰτίαν καὶ ἡ κοιλία τοιαύτη ἔσχισται καὶ τὸ 
τῶν ὀδόντων τοσοῦτόν ἐστι πλῆθος. Ἕκαστον γὰρ τῶν ᾠῶν, 
οἷον σῶµά τι τοῦ ζῴου ὄν, πρὸς τὸν τρόπον τὸν τῆς 
ζωῆς ὅµοιον ἔχειν ἀναγκαῖον· ἐντεῦθεν γὰρ ἡ αὔξησις. Μιᾶς 
µὲν γὰρ οὔσης ἢ πόρρω ἂν ἦσαν, ἢ πᾶν ἂν κατεῖχε τὸ κύτος, 
ὥστε καὶ δυσκίνητον εἶναι τὸν ἐχῖνον καὶ µὴ πληροῦσθαι τῆς 
τροφῆς τὸ ἀγγεῖον· πέντε δ' ὄντων τῶν διαλειµµάτων ἀνάγκη 
πρὸς ἑκάστῳ οὖσαν πενταχῇ διῃρῆσθαι. ∆ιὰ τὴν αὐτὴν 
δ' αἰτίαν καὶ τὸ τῶν ὀδόντων ἐστὶ τοσοῦτον πλῆθος. Τὸ γὰρ 

ὅµοιον οὕτως ἂν ἡ φύσις εἴη ἀποδεδωκυῖα τοῖς εἰρηµένοις 
µορίοις. ∆ιότι µὲν οὖν περιττὰ καὶ τοσαῦτα τὸν 
ἀριθµὸν ἔχει ὁ ἐχῖνος τὰ ᾠά, εἴρηται· διότι δὲ οἱ µὲν 
πάµπαν µικρὰ οἱ δὲ µεγάλα, αἴτιον τὸ θερµοτέρους εἶναι τὴν 
φύσιν τούτους· πέττειν γὰρ τὸ θερµὸν δύναται τὴν τροφὴν 
µᾶλλον, διόπερ περιττώµατος πλήρεις οἱ ἄβρωτοι µᾶλλον.   
Καὶ παρασκευάζει κινητικωτέρους ἡ τῆς φύσεως θερµότης, 
ὥστε νέµεσθαι καὶ µὴ µένειν ἑδραίους. Σηµεῖον δὲ τούτου τὸ 
ἔχειν τοὺς τοιούτους ἀεί τι ἐπὶ τῶν ἀκανθῶν ὡς κινουµένους 
πυκνά· χρῶνται γὰρ ποσὶ ταῖς ἀκάνθαις. 
 Τὰ δὲ τήθυα µικρὸν τῶν φυτῶν διαφέρει τὴν φύσιν, 
ὅµως δὲ ζωτικώτερα τῶν σπόγγων· οὗτοι γὰρ πάµπαν ἔχουσι 
φυτοῦ δύναµιν. Ἡ γὰρ φύσις µεταβαίνει συνεχῶς ἀπὸ τῶν 
ἀψύχων εἰς τὰ ζῷα διὰ τῶν ζώντων µὲν οὐκ ὄντων δὲ ζῴων, 
οὕτως ὥστε δοκεῖν πάµπαν µικρὸν διαφέρειν θατέρου θάτερον 
τῷ σύνεγγυς ἀλλήλοις. Ὁ µὲν οὖν σπόγγος, ὥσπερ εἴρηται, 
καὶ τῷ ζῆν προσπεφυκὼς µόνον, ἀπολυθεὶς δὲ µὴ ζῆν, 
ὁµοίως ἔχει τοῖς φυτοῖς παντελῶς. Τὰ δὲ καλούµενα ὁλοθού- 
 
ρια καὶ οἱ πλεύµονες, ἔτι δὲ καὶ ἕτερα τοιαῦτ' ἐν τῇ θαλάττῃ 
µικρὸν διαφέρει τούτων τῷ ἀπολελύσθαι· αἴσθησιν µὲν γὰρ 

οὐδεµίαν ἔχει, ζῇ δὲ ὥσπερ ὄντα φυτὰ ἀπολελυµένα. Ἔστι 
δὲ καὶ ἐν τοῖς ἐπιγείοις φυτοῖς ἔνια τοιαῦτα, ἃ καὶ ζῇ καὶ 
γίνεται τὰ µὲν ἐν ἑτέροις φυτοῖς, τὰ δὲ καὶ ἀπολελυµένα, 
οἷον καὶ τὸ ἐκ τοῦ Παρνασσοῦ καλούµενον ὑπό τινων ἐπί- 
πετρον· τοῦτο γὰρ ζῇ πολὺν χρόνον κρεµάµενον ἄνω ἐπὶ τῶν 
παττάλων. Ἔστι δ' ὅτε καὶ τὰ τήθυα, καὶ εἴ τι τοιοῦτον 
ἕτερον γένος, τῷ µὲν προσπεφυκὸς ζῆν µόνον φυτῷ παρα- 
πλήσιον, τῷ δ' ἔχειν τι σαρκῶδες δόξειεν ἂν ἔχειν τιν' αἴσθη- 
σιν· ἄδηλον δὲ τοῦτο ποτέρως θετέον. Ἔχει δὲ τοῦτο τὸ 
ζῷον δύο πόρους καὶ µίαν διαίρεσιν, ᾗ τε δέχεται τὴν 
ὑγρότητα τὴν εἰς τροφήν, καὶ ᾗ πάλιν διαπέµπει τὴν 
ὑπολειποµένην ἰκµάδα· περίττωµα γὰρ οὐδέν ἐστι δῆλον ἔχον,   
ὥσπερ τἆλλα τὰ ὀστρακόδερµα. ∆ιὸ µάλιστα καὶ τοῦτο, κἂν 
εἴ τι ἄλλο τοιοῦτον τῶν ζῴων, φυτικὸν δίκαιον καλεῖν· οὐδὲ 
γὰρ τῶν φυτῶν οὐδὲν ἔχει περίττωµα. ∆ιὰ µέσου δὲ λεπτὸν 
διάζωµα, ἐν ᾧ τὸ κύριον ὑπάρχειν εὔλογον τῆς ζωῆς. 
 Ἃς δὲ καλοῦσιν οἱ µὲν κνίδας οἱ δὲ ἀκαλήφας, ἔστι µὲν 
οὐκ ὀστρακόδερµα, ἀλλ' ἔξω πίπτει τῶν διῃρηµένων 
γενῶν, ἐπαµφοτερίζει δὲ τοῦτο καὶ φυτῷ καὶ ζῴῳ τὴν φύσιν. 
Τῷ µὲν γὰρ ἀπολύεσθαι καὶ προσπίπτειν πρὸς τὴν τροφὴν 
ἐνίας αὐτῶν ζῳϊκόν ἐστι, καὶ τῷ αἰσθάνεσθαι τῶν προς- 

πιπτόντων. Ἔτι δὲ καὶ τῇ τοῦ σώµατος τραχύτητι χρῆται 
πρὸς τὴν σωτηρίαν· τῷ δ' ἀτελὲς εἶναι καὶ προσφύεσθαι ταχέως 
ταῖς πέτραις τῷ γένει τῶν φυτῶν παραπλήσιον, καὶ τῷ 
περίττωµα µηδὲν ἔχειν φανερόν, στόµα δ' ἔχειν. Ὅµοιον δὲ 
τούτῳ καὶ τὸ τῶν ἀστέρων ἐστὶ γένος· καὶ γὰρ τοῦτο προς- 
πῖπτον ἐκχυµίζει πολλὰ τῶν ὀστρέων, τοῖς τ' ἀπολελυµέ- 
νοις τῶν εἰρηµένων ζῴων, οἷον τοῖς τε µαλακίοις καὶ τοῖς 
µαλακοστράκοις. Ὁ δ' αὐτὸς λόγος καὶ περὶ τῶν ὀστρακο- 
δέρµων. 
 Τὰ µὲν οὖν µόρια τὰ περὶ τὴν τροφήν, ἅπερ ἀναγκαῖον 
πᾶσιν ὑπάρχειν, ἔχει τὸν προειρηµένον τρόπον, δεῖ δὲ 
δηλονότι καὶ τῶν τοῖς ἐναίµοις ὑπαρχόντων κατὰ τὸ κύριον 
τῶν αἰσθήσεων ἔχειν ἀνάλογόν τι µόριον· τοῦτο γὰρ δεῖ πᾶσιν 
ὑπάρχειν τοῖς ζῴοις. Ἔστι δὲ τοῦτο τοῖς µὲν µαλακίοις ἐν 
ὑµένι κείµενον ὑγρόν, δι' οὗπερ ὁ στόµαχος τέταται κατὰ τὴν 
κοιλίαν, προσπέφυκε δὲ πρὸς τὰ πρανῆ µᾶλλον, καὶ καλεῖται 
µύτις ὑπό τινων. Τοιοῦτον δ' ἕτερον καὶ τοῖς µαλακοστρά- 
κοις ἐστί, καὶ καλεῖται κἀκεῖνο µύτις. Ἔστι δ' ὑγρὸν καὶ   
σωµατῶδες ἅµα τοῦτο τὸ µόριον, τείνει δὲ δι' αὐτοῦ, καθάπερ 
εἴρηται, διὰ µέσου µὲν ὁ στόµαχος. Εἰ γὰρ ἦν µεταξὺ 
τούτου καὶ τοῦ πρανοῦς, οὐκ ἂν ἠδύνατο λαµβάνειν ὁµοίως 

διάστασιν εἰσιούσης τροφῆς διὰ τὴν τοῦ νώτου σκλη- 
ρότητα. Ἐπὶ δὲ τῆς µύτιδος τὸ ἔντερον ἔξωθεν, καὶ ὁ θολὸς 
πρὸς τῷ ἐντέρῳ, ὅπως ὅτι πλεῖστον ἀπέχῃ τῆς εἰσόδου καὶ 
τὸ δυσχερὲς ἄποθεν ᾖ τοῦ βελτίονος καὶ τῆς ἀρχῆς. Ὅτι δ' 
ἐστὶ τὸ ἀνάλογον τῇ καρδίᾳ τοῦτο τὸ µόριον, δηλοῖ ὁ τόπος 
(οὗτος γάρ ἐστιν ὁ αὐτός) καὶ ἡ γλυκύτης τῆς ὑγρότητος, 
ὡς οὖσα πεπεµµένη καὶ αἱµατώδης. Ἐν δὲ τοῖς ὀστρακοδέρ- 
µοις ἔχει µὲν τὸν αὐτὸν τρόπον τὸ κύριον τῆς αἰσθήσεως, 
ἧττον δ' ἐπίδηλον. Πλὴν δεῖ ζητεῖν ἀεὶ περὶ µεσότητα 
ταύτην τὴν ἀρχήν, ὅσα µὲν µόνιµα, τοῦ δεχοµένου µορίου 
τὴν τροφήν, καὶ δι' οὗ ποιεῖται τὴν ἀπόκρισιν ἢ τὴν 
σπερµατικὴν ἢ τὴν περιττωµατικήν, ὅσα δὲ καὶ πορευτικὰ 
τῶν ζῴων, ἀεὶ τῷ µέσῳ τῶν δεξιῶν καὶ τῶν ἀρις- 
τερῶν. 
 Τοῖς δ' ἐντόµοις τὸ µὲν τῆς τοιαύτης ἀρχῆς µόριον, ὥσπερ 
ἐν τοῖς πρώτοις ἐλέχθη λόγοις, µεταξὺ κεφαλῆς καὶ τοῦ 
περὶ τὴν κοιλίαν ἐστὶ κύτους. Τοῦτο δὲ τοῖς µὲν πολλοῖς ἐστιν 
ἕν, τοῖς δὲ πλείω, καθάπερ τοῖς ἰουλώδεσι καὶ µακροῖς· 
διόπερ διατεµνόµενα ζῇ. Βούλεται µὲν γὰρ ἡ φύσις ἐν πᾶσι 
µόνον ἓν ποιεῖν τὸ τοιοῦτον, οὐ δυναµένη δ' ἐνεργείᾳ ποιεῖ 
µόνον ἕν, δυνάµει δὲ πλείω· δῆλον δ' ἐν ἑτέροις ἑτέρων 

µᾶλλον.   
 Τὰ δὲ πρὸς τὴν τροφὴν µόρια οὐ πᾶσιν ὁµοίως, ἀλλὰ 
διαφορὰν ἔχει πολλήν. Ἐντὸς γὰρ τοῦ στόµατος ἐνίοις 
µέν ἐστι τὸ καλούµενον κέντρον, ὡσπερανεὶ σύνθετον καὶ 
ἔχον γλώττης καὶ χειλῶν ἅµα δύναµιν. Τοῖς δὲ µὴ ἔχουσιν 
ἔµπροσθεν τὸ κέντρον ἐστὶν ἐντὸς τῶν ὀδόντων τοιοῦτον 
αἰσθητήριον. Τούτου δ' ἐχόµενον πᾶσιν ἔντερον εὐθὺ καὶ 
ἁπλοῦν µέχρι τῆς ἐξόδου τοῦ περιττώµατος· ἐνίοις δὲ 
τοῦτο ἑλίκην ἔχει. Τὰ δὲ κοιλίαν µετὰ τὸ στόµα, ἀπὸ δὲ τῆς 
κοιλίας τὸ ἔντερον εἱλιγµένον, ὅπως ὅσα βρωτικώτερα καὶ 
µείζω τὴν φύσιν, ὑποδοχὴν ἔχῃ πλείονος τροφῆς. Τὸ δὲ τῶν 
τεττίγων γένος ἰδίαν ἔχει µάλιστα τούτων φύσιν· τὸ γὰρ 
αὐτὸ µόριον ἔχει στόµα καὶ γλῶτταν συµπεφυκός, δι' οὗ 
καθαπερεὶ διὰ ῥίζης δέχεται τὴν τροφὴν ἀπὸ τῶν ὑγρῶν· 
Πάντα µὲν οὖν ἐστιν ὀλιγότροφα τὰ ἔντοµα τῶν ζῴων, οὐχ 
οὕτω διὰ µικρότητα ὡς διὰ ψυχρότητα (τὸ γὰρ θερµὸν καὶ 
δεῖται τροφῆς καὶ πέττει τὴν τροφὴν ταχέως, τὸ δὲ ψυχρὸν 
ἄτροφον), µάλιστα δὲ τὸ τῶν τεττίγων γένος. Ἱκανὴ γὰρ 
τροφὴ τῷ σώµατι ἡ ἐκ τοῦ σώµατος ὑποµένουσα ὑγρότης, 
καθάπερ τοῖς ἐφηµέροις ζῴοις (γίνεται δὲ ταῦτα περὶ τὸν 
Πόντον), πλὴν ἐκεῖνα µὲν ζῇ µιᾶς ἡµέρας χρόνον, ταῦτα δὲ 

πλειόνων µὲν ἡµερῶν, ὀλίγων δὲ τούτων. 



 Ἐπεὶ δὲ περὶ τῶν ἐντὸς ὑπαρχόντων µορίων τοῖς ζῴοις 
εἴρηται, πάλιν περὶ τῶν λοιπῶν τῶν ἐκτὸς ἐπανιτέον. 
Ἀρκτέον δ' ἀπὸ τῶν νῦν εἰρηµένων, ἀλλ' οὐκ ἀφ' ὧν ἀπελί- 
ποµεν, ὅπως ἀπὸ τούτων διατριβὴν ἐλάττω ἐχόντων ἐπὶ 
τῶν τελείων καὶ ἐναίµων ζῴων ὁ λόγος σχολάζῃ µᾶλλον.   
 Τὰ µὲν οὖν ἔντοµα τῶν ζῴων οὐ πολυµερῆ µὲν τὸν 
ἀριθµόν ἐστιν, ὅµως δ' ἔχει καὶ πρὸς ἄλληλα διαφοράς. 
Πολύποδα µὲν γάρ ἐστι πάντα διὰ τὸ πρὸς τὴν βραδυτῆτα 
καὶ κατάψυξιν τῆς φύσεως τὴν πολυποδίαν ἀνυτικω- 
τέραν αὐτοῖς ποιεῖν τὴν κίνησιν· καὶ µάλιστα πολύποδα τὰ 
µάλιστα κατεψυγµένα διὰ τὸ µῆκος, οἷον τὸ τῶν ἰούλων 
γένος. Ἔτι δὲ διὰ τὸ ἀρχὰς ἔχειν πλείονας αἵ τ' ἐντοµαί 
εἰσι καὶ πολύποδα κατὰ ταῦτ' ἐστίν. Ὅσα δ' ἐλάττονας 
ἔχει πόδας, πτηνὰ ταῦτ' ἐστὶ πρὸς τὴν ἔλλειψιν τὴν τῶν 
ποδῶν. 
 Αὐτῶν δὲ τῶν πτηνῶν ὧν µέν ἐστιν ὁ βίος νοµαδικὸς 
καὶ διὰ τὴν τροφὴν ἀναγκαῖον ἐκτοπίζειν, τετράπτερά τέ 
ἐστι καὶ τὸν τοῦ σώµατος ἔχει κοῦφον ὄγκον, οἷον αἵ τε 
µέλιτται καὶ τὰ σύµφυλα ζῷα ταύταις· δύο γὰρ ἐφ' ἑκά- 
τερα πτερὰ τοῦ σώµατος ἔχουσιν. Ὅσα δὲ µικρὰ τῶν τοιού- 

των, δίπτερα, καθάπερ τὸ τῶν µυιῶν γένος. Τὰ δὲ βραχέα 
καὶ τοῖς βίοις ἑδραῖα πολύπτερα µὲν ὁµοίως ταῖς µελίτταις 
ἐστίν, ἔχει δ' ἔλυτρα τοῖς πτεροῖς, οἷον αἵ τε µηλολόνθαι 
καὶ τὰ τοιαῦτα τῶν ἐντόµων, ὅπως σῴζῃ τὴν τῶν πτερῶν 
δύναµιν. Ἑδραίων γὰρ ὄντων εὐδιάφθορα µᾶλλόν ἐστι τῶν 
εὐκινήτων, διόπερ ἔχει φραγµὸν πρὸ αὐτῶν. Καὶ ἄσχιστον δὲ 
τούτων ἐστὶ τὸ πτερὸν καὶ ἄκαυλον· οὐ γάρ ἐστι πτερὸν ἀλλ' 
ὑµὴν δερµατικός, ὃς διὰ ξηρότητα ἐξ ἀνάγκης ἀφίσταται 
τοῦ σώµατος αὐτῶν ψυχοµένου τοῦ σαρκώδους. 
 Ἔντοµα δ' ἐστὶ διά τε τὰς εἰρηµένας αἰτίας, καὶ ὅπως 
σῴζηται δι' ἀπάθειαν συγκαµπτόµενα· συνελίττεται γὰρ τὰ 
µῆκος ἔχοντ' αὐτῶν, τοῦτο δ' οὐκ ἂν ἐγίνετ' αὐτοῖς µὴ   
οὖσιν ἐντόµοις. Τὰ δὲ µὴ ἑλικτὰ αὐτῶν σκληρύνεται µᾶλλον 
συνιόντα ἐς τὰς τοµάς. ∆ῆλον δὲ τοῦτο γίνεται θιγγανόν- 
των, οἷον ἐπὶ τῶν καλουµένων κανθάρων· φοβηθέντα γὰρ 
 
ἀκινητίζει, καὶ τὸ σῶµα γίνεται σκληρὸν αὐτοῖς. Ἀναγκαῖον 
δ' ἐντόµοις αὐτοῖς εἶναι· τοῦτο γὰρ ἐν τῇ οὐσίᾳ αὐτῶν 
ὑπάρχει τὸ πολλὰς ἔχειν ἀρχάς, καὶ ταύτῃ προσέοικε τοῖς 
φυτοῖς. Ὥσπερ γὰρ τὰ φυτά, καὶ ταῦτα διαιρούµενα 
δύναται ζῆν, πλὴν ταῦτα µὲν µέχρι τινός, ἐκεῖνα δὲ καὶ 

τέλεια γίνεται τὴν φύσιν καὶ δύο ἐξ ἑνὸς καὶ πλείω τὸν ἀριθµόν. 
 Ἔχει δ' ἔνια τῶν ἐντόµων καὶ κέντρα πρὸς βοήθειαν τῶν 



βλαπτόντων. Τὸ µὲν οὖν κέντρον τοῖς µὲν ἔµπροσθέν ἐστι 
τοῖς δ' ὄπισθεν, τοῖς µὲν ἔµπροσθεν κατὰ τὴν γλῶτταν, 
τοῖς δ' ὄπισθεν κατὰ τὸ οὐραῖον. Ὥσπερ γὰρ τοῖς ἐλέφασι τὸ 
τῶν ὀσµῶν αἰσθητήριον γεγένηται χρήσιµον πρός τε τὴν 
ἀλκὴν καὶ τὴν τῆς τροφῆς χρῆσιν, οὕτως τῶν ἐντό- 
µων ἐνίοις τὸ κατὰ τὴν γλῶτταν τεταγµένον· αἰσθάνονταί 
τε γὰρ τούτῳ τῆς τροφῆς καὶ ἀναλαµβάνουσι καὶ προσάγον- 
ται αὐτήν. Ὅσα δὲ µὴ ἔστιν αὐτῶν ἐµπροσθόκεντρα, ὀδόντας 
ἔχει τὰ µὲν ἐδωδῆς χάριν, τὰ δὲ τοῦ λαµβάνειν καὶ προσά- 
γεσθαι τὴν τροφήν, οἷον οἵ τε µύρµηκες καὶ τὸ τῶν µελιττῶν 
πασῶν γένος. Ὅσα δὲ ὀπισθόκεντρά ἐστι, διὰ τὸ θυµὸν ἔχειν 
ὅπλον ἔχει τὸ κέντρον. Ἔχουσι δὲ τὰ µὲν ἐν ἑαυτοῖς τὰ 
κέντρα, καθάπερ αἱ µέλιτται καὶ οἱ σφῆκες, διὰ τὸ πτηνὰ 
εἶναι. Λεπτὰ µὲν γὰρ ὄντα καὶ ἔξω εὔφθαρτα <ἂν> ἦν. Εἰ 
δ' ἀπεῖχεν ὥσπερ τοῖς σκορπίοις, βάρος ἂν παρεῖχεν. Τοῖς δὲ 
σκορπίοις πεζοῖς οὖσι καὶ κέρκον ἔχουσιν ἀναγκαῖον ἐπὶ ταύτῃ   
ἔχειν τὸ κέντρον, ἢ µηθὲν χρήσιµον εἶναι πρὸς τὴν ἀλκήν. 
∆ίπτερον δ' οὐθέν ἐστιν ὀπισθόκεντρον. ∆ιὰ τὸ ἀσθενῆ γὰρ 
καὶ µικρὰ εἶναι δίπτερά ἐστιν· ἱκανὰ γὰρ τὰ µικρὰ αἴρεσθαι 

ὑπὸ τῶν ἐλαττόνων τὸν ἀριθµόν. ∆ιὰ ταὐτὸ δὲ τοῦτο καὶ 
ἔµπροσθεν ἔχει τὸ κέντρον· ἀσθενῆ γὰρ ὄντα µόλις δύναται 
τοῖς ἔµπροσθεν τύπτειν. Τὰ δὲ πολύπτερα, διὰ τὸ µείζω τὴν 
φύσιν εἶναι, πλειόνων τετύχηκε πτερῶν καὶ ἰσχύει τοῖς 
ὄπισθεν µορίοις. Βέλτιον δ' ἐνδεχοµένου µὴ ταὐτὸ ὄργανον 
ἐπὶ ἀνοµοίας ἔχειν χρήσεις, ἀλλὰ τὸ µὲν ἀµυντικὸν ὀξύτατον, 
τὸ δὲ γλωττικὸν σοµφὸν καὶ σπαστικὸν τῆς τροφῆς. Ὅπου 
γὰρ ἐνδέχεται χρῆσθαι δυσὶν ἐπὶ δύ' ἔργα καὶ µὴ ἐµποδίζειν 
πρὸς ἕτερον, οὐδὲν ἡ φύσις εἴωθε ποιεῖν ὥσπερ ἡ χαλκευτικὴ 
πρὸς εὐτέλειαν ὀβελισκολύχνιον. Ἀλλ' ὅπου µὴ ἐνδέχεται, 
καταχρῆται τῷ αὐτῷ ἐπὶ πλείω ἔργα. 
 Τοὺς δὲ πόδας τοὺς προσθίους µείζους ἔνια τούτων ἔχει, 
ὅπως ἐπειδὴ διὰ τὸ σκληρόφθαλµα εἶναι οὐκ ἀκριβῆ τὴν ὄψιν 
ἔχουσι, τὰ προσπίπτοντα τοῖς προσθίοις ἀποκαθαίρωσι σκέ- 
λεσιν· ὅπερ καὶ φαίνονται ποιοῦσαι αἵ τε µυῖαι καὶ τὰ µελιτ- 
τώδη τῶν ζῴων· ἀεὶ γὰρ χαρακίζουσι τοῖς προσθίοις σκέ- 
λεσιν. Τὰ δ' ὀπίσθια µείζω τῶν µέσων διά τε τὴν βάδισιν καὶ 
πρὸς τὸ αἴρεσθαι ῥᾷον ἀπὸ τῆς γῆς ἀναπετόµενα. Ὅσα δὲ 
πηδητικὰ αὐτῶν, ἔτι µᾶλλον τοῦτο φανερόν, οἷον αἵ τ' 
ἀκρίδες καὶ τὸ τῶν ψυλλῶν γένος· ὅταν γὰρ κάµψαντ' ἐκτείνῃ 
πάλιν, ἀναγκαῖον ἀπὸ τῆς γῆς ἦρθαι. Οὐκ ἔµπροσθεν δ' 
 
Bekker page 683a, line 36 
 
ἀλλ' ὄπισθεν µόνον ἔχουσι τὰ πηδαλιώδη αἱ ἀκρίδες.   
 Τὴν γὰρ καµπὴν ἀναγκαῖον εἴσω κεκλάσθαι, τῶν δὲ 
προσθίων κώλων οὐδέν ἐστι τοιοῦτον. Ἑξάποδα δὲ τὰ τοιαῦτα 



πάντ' ἐστὶ σὺν τοῖς ἁλτικοῖς µορίοις. 
 Τῶν δὲ ὀστρακοδέρµων οὐκ ἔστι τὸ σῶµα πολυµερές. 
Τούτου δ' αἴτιον τὸ µόνιµον αὐτῶν εἶναι τὴν φύσιν· πολυ- 
µερέστερα γὰρ ἀναγκαῖον εἶναι τῶν ζῴων τὰ κινητικὰ διὰ 
τὸ εἶναι αὐτῶν πράξεις· ὀργάνων γὰρ δεῖται πλειόνων τὰ 
πλειόνων µετέχοντα κινήσεων. Τούτων δὲ τὰ µὲν ἀκίνητα 
πάµπαν ἐστί, τὰ δὲ µικρᾶς µετέχει κινήσεως· ἀλλ' ἡ φύσις 
πρὸς σωτηρίαν αὐτοῖς τὴν τῶν ὀστράκων σκληρότητα 
περιέθηκεν. Εἰσὶ δὲ τὰ µὲν µονόθυρα τὰ δὲ δίθυρα αὐτῶν 
τὰ δὲ στροµβώδη, καθάπερ εἴρηται πρότερον. Καὶ τούτων τὰ 
µὲν ἑλίκην ἔχοντα, οἷον κήρυκες, τὰ δὲ σφαιροειδῆ µόνον, 
καθάπερ τὸ τῶν ἐχίνων γένος. Καὶ τῶν διθύρων τὰ µέν ἐστιν 
ἀναπτυκτά, οἷον κτένες καὶ µῦες (ἐπὶ θάτερα γὰρ συγ- 
κέκλεισται, ὥστε ἀνοίγεσθαι ἐπὶ θάτερα καὶ συγκλείεσθαι), τὰ 
δ' ἐπ' ἄµφω συµπέφυκεν, οἷον τὸ τῶν σωλήνων γένος. Ἅπαντα 
δὲ τὰ ὀστρακόδερµα, καθάπερ τὰ φυτά, κάτω τὴν κεφαλὴν 
ἔχει. Τούτου δ' αἴτιον ὅτι κάτωθεν λαµβάνει τὴν τροφήν, 
ὥσπερ τὰ φυτὰ ταῖς ῥίζαις. Συµβαίνει οὖν αὐτοῖς τὰ µὲν 

κάτω ἄνω ἔχειν, τὰ δ' ἄνω κάτω. Ἐν ὑµένι δ' ἐστί, δι' οὗ 
διηθεῖ τὸ πότιµον καὶ λαµβάνει τὴν τροφήν. Ἔχει δὲ κεφαλὴν 
µὲν πάντα, τὰ δὲ τοῦ σώµατος µόρια παρὰ τὸ τῆς τροφῆς 
δεκτικὸν ἀνώνυµα τἆλλα. 
 Τὰ δὲ µαλακόστρακα πάντα καὶ πορευτικά, διὸ 
ποδῶν ἔχει πλῆθος. Ἔστι δὲ γένη µὲν τέτταρα τὰ µέγιστ' 
αὐτῶν, οἵ τε καλούµενοι κάραβοι καὶ ἀστακοὶ καὶ καρίδες   
καὶ καρκίνοι. Τούτων δ' ἑκάστου πλείω εἴδη ἐστὶ διαφέ- 
ροντα οὐ µόνον κατὰ τὴν µορφὴν ἀλλὰ καὶ κατὰ τὸ µέγεθος 
πολύ· τὰ µὲν γὰρ µεγάλα τὰ δὲ µικρὰ πάµπαν αὐτῶν ἐστιν. 
Τὰ µὲν οὖν καρκινώδη καὶ καραβώδη παρόµοι' ἐστὶ τῷ χηλὰς 
ἔχειν ἀµφότερα. Ταύτας δ' οὐ πορείας ἔχουσι χάριν, ἀλλὰ 
πρὸς τὸ λαβεῖν καὶ κατασχεῖν ἀντὶ χειρῶν. ∆ιὸ καὶ κάµπτου- 
σιν ἐναντίως ταύτας τοῖς ποσίν· τοὺς µὲν γὰρ ἐπὶ τὸ 
κοῖλον τὰς δ' ἐπὶ τὸ περιφερὲς κάµπτουσι καὶ ἑλίσσουσιν. 
Οὕτως γὰρ χρήσιµαι πρὸς τὸ λαβοῦσαι προσφέρεσθαι τὴν 
τροφήν. ∆ιαφέρουσι δ' ᾗ οἱ µὲν κάραβοι ἔχουσιν 
οὐράν, οἱ δὲ καρκίνοι οὐκ ἔχουσιν οὐράν. Τοῖς µὲν γὰρ διὰ τὸ 
νευστικοῖς εἶναι χρήσιµος ἡ οὐρά (νέουσι γὰρ ἀπερειδόµενοι 
οἷον πλάταις αὐταῖς), τοῖς δὲ καρκίνοις οὐδὲν χρήσιµον διὰ 
τὸ πρόσγειον εἶναι τὸν βίον αὐτῶν καὶ εἶναι τρωγλοδύτας. 

Ὅσοι δ' αὐτῶν πελάγιοί εἰσι, διὰ τοῦτο πολὺ ἀργοτέρους 
ἔχουσι τοὺς πόδας αὑτῶν πρὸς τὴν πορείαν, οἷον αἵ τε 
µαῖαι καὶ οἱ Ἡρακλεωτικοὶ καλούµενοι καρκίνοι, ὅτι ὀλίγῃ 
κινήσει χρῶνται, ἀλλ' ἡ σωτηρία αὐτοῖς τῷ ὀστρειώδεις εἶναι 



γίνεται· διὸ αἱ µὲν µαῖαι λεπτοσκελεῖς, οἱ δὲ Ἡρακλεωτικοὶ 
µικροσκελεῖς εἰσιν. Οἱ δὲ πάµπαν µικροὶ καρκίνοι οἳ ἁλί- 
σκονται ἐν τοῖς µικροῖς ἰχθυδίοις, ἔχουσι τοὺς τελευταίους 
πλατεῖς πόδας, ἵνα πρὸς τὸ νεῖν αὐτοῖς χρήσιµοι ὦσιν, ὥσπερ 
πτερύγια ἢ πλάτας ἔχοντες τοὺς πόδας. Αἱ δὲ καρίδες τῶν 
µὲν καρκινοειδῶν διαφέρουσι τῷ ἔχειν κέρκον, τῶν δὲ   
καραβοειδῶν διὰ τὸ µὴ ἔχειν χηλάς· ἃς οὐκ ἔχουσι διὰ τὸ 
πλείους ἔχειν πόδας· ἐνταῦθα γὰρ ἡ ἐκεῖθεν ἀνήλωται 
αὔξησις. Πλείους δ' ἔχουσι πόδας ὅτι µὴ νευστικώτερά 
ἐστιν ἢ πορευτικώτερα. Τὰ δ' ἐν τοῖς ὑπτίοις µόρια καὶ περὶ 
τὴν κεφαλὴν τὰ µὲν εἰς τὸ δέξασθαι τὸ ὕδωρ καὶ ἀφεῖναι 
ἔχουσι βραγχοειδῆ· πλακωδέστερα δὲ τὰ κάτω αἱ θήλειαι τῶν 
ἀρρένων καράβων ἔχουσι, καὶ τὰ ἐν τῷ ἐπιπτύγµατι δασύ- 
τερα αἱ θήλειαι καρκίνοι τῶν ἀρρένων, διὰ τὸ ἐκτείνειν τὰ 
ᾠὰ πρὸς αὐτά, ἀλλὰ µὴ ἄποθεν, ὥσπερ οἱ ἰχθύες καὶ τἆλλα 
τὰ τίκτοντα· εὐρυχωρέστερα γὰρ ὄντα καὶ µείζω χώραν ἔχει 
τοῖς ᾠοῖς µᾶλλον. Οἱ µὲν οὖν κάραβοι καὶ οἱ καρκίνοι 

πάντες τὴν δεξιὰν ἔχουσι χηλὴν µείζω καὶ ἰσχυροτέραν· τοῖς 
γὰρ δεξιοῖς πάντα πέφυκε τὰ ζῷα δρᾶν µᾶλλον, ἡ δὲ φύσις 
ἀποδίδωσιν ἀεὶ τοῖς χρῆσθαι δυναµένοις ἕκαστον ἢ µόνως ἢ 
µᾶλλον, οἷον χαυλιόδοντας καὶ ὀδόντας καὶ κέρατα καὶ 
πλῆκτρα καὶ πάντα τὰ τοιαῦτα µόρια, ὅσα πρὸς βοήθειαν καὶ 
ἀλκήν εἰσιν. Οἱ δ' ἀστακοὶ µόνοι, ὁποτέραν ἂν τύχωσιν, 
ἔχουσι µείζω τῶν χηλῶν, καὶ αἱ θήλειαι καὶ οἱ ἄρρενες. 
Αἴτιον δὲ τοῦ µὲν ἔχειν χηλὰς ὅτι ἐν τῷ γένει εἰσὶ τῷ ἔχοντι 
 
χηλάς. Τοῦτο δ' ἀτάκτως ἔχουσιν, ὅτι πεπήρωνται, καὶ οὐ 
χρῶνται ἐφ' ὃ πεφύκασιν, ἀλλὰ πορείας χάριν. Καθ' 
ἕκαστον δὲ τῶν µορίων, τίς ἡ θέσις αὐτῶν καὶ τίνες διαφο- 
ραὶ πρὸς ἄλληλα, τῶν τ' ἄλλων καὶ τίνι διαφέρει τὰ ἄρρενα 
τῶν θηλειῶν, ἔκ τε τῶν ἀνατοµῶν θεωρείσθω καὶ ἐκ τῶν ἱστο- 
ριῶν τῶν περὶ τὰ ζῷα.   
 Τῶν δὲ µαλακίων περὶ µὲν τῶν ἐντὸς εἴρηται πρότε- 
ρον, ὥσπερ καὶ περὶ τῶν ἄλλων ζῴων. Ἐκτὸς δ' ἔχει τό τε 
τοῦ σώµατος κύτος, ἀδιόριστον ὄν, καὶ τούτου πόδας ἔµπρος- 
θεν περὶ τὴν κεφαλήν, ἐντὸς µὲν τῶν ὀφθαλµῶν, περὶ δὲ τὸ 
στόµα καὶ τοὺς ὀδόντας. Τὰ µὲν οὖν ἄλλα ζῷα τὰ ἔχοντα 
πόδας τὰ µὲν ἔµπροσθεν ἔχει καὶ ὄπισθεν, τὰ δ' ἐκ τοῦ 

πλαγίου, ὥσπερ τὰ πολύποδα καὶ ἄναιµα τῶν ζῴων. Τοῦτο δὲ 
τὸ γένος ἰδίως τούτων· πάντας γὰρ ἔχουσι τοὺς πόδας ἐπὶ 
τὸ καλούµενον ἔµπροσθεν. Τούτου δ' αἴτιον ὅτι συνῆκται 
αὐτῶν τὸ ὄπισθεν πρὸς τὸ ἔµπροσθεν, ὥσπερ τῶν ὀστρα- 
κοδέρµων τοῖς στροµβώδεσιν. 



 Ὅλως γὰρ τὰ ὀστρακόδερµα ἔχει τῇ µὲν ὁµοίως τοῖς 
µαλακοστράκοις, τῇ δὲ τοῖς µαλακίοις. Ἧι µὲν γὰρ ἔξωθεν 
τὸ γεῶδες ἐντὸς δὲ τὸ σαρκῶδες, τοῖς µαλακοστράκοις, τὸ δὲ 
σχῆµα τοῦ σώµατος ὃν τρόπον συνέστηκε, τοῖς µαλακίοις, 
τρόπον µέν τινα πάντα, µάλιστα δὲ τῶν στροµβωδῶν τὰ 
ἔχοντα τὴν ἑλίκην. Ἀµφοτέρων γὰρ τοῦτον ἔχει τὸν τρόπον 
ἡ φύσις, ὥσπερ εἴ τις νοήσειεν ἐπ' εὐθείας, καθάπερ συµβέ- 
βηκεν ἐπὶ τῶν τετραπόδων ζῴων καὶ τῶν ἀνθρώπων, πρῶτον 
µὲν ἐπὶ τῷ ἄκρῳ τῷ ἄνω στόµα τι τῆς εὐθείας κατὰ τὸ Α, 
ἔπειτα τὸ Β τὸν στόµαχον, τὸ δὲ Γ τὴν κοιλίαν· ἀπὸ δὲ 
τοῦ ἐντέρου µέχρι τῆς διεξόδου τοῦ περιττώµατος, ᾗ τὸ ∆. 
Τοῦτον µὲν οὖν τὸν τρόπον ἔχει τοῖς ἐναίµοις ζῴοις· καὶ 
περὶ τοῦτό ἐστιν ἡ κεφαλὴ καὶ ὁ θώραξ καλούµενος. Τὰ 
δὲ λοιπὰ µόρια τούτων τε χάριν καὶ ἕνεκα τῆς κινήσεως 
προσέθηκεν ἡ φύσις, οἷον τά τε πρόσθια κῶλα καὶ τὰ 
ὄπισθεν. Βούλεται δὲ καὶ τοῖς µαλακοστράκοις καὶ τοῖς ἐντό-   

µοις ἥ γ' εὐθυωρία τῶν ἐντοσθιδίων τὸν αὐτὸν ἔχειν τρόπον, 
κατὰ δὲ τὰς ὑπηρεσίας τὰς ἔξωθεν κινητικὰς διαφέρει τῶν 
ἐναίµων. Τὰ δὲ µαλάκιά τε καὶ στροµβώδη τῶν ὀστρακοδέρ- 
µων ἔχει αὑτοῖς µὲν παραπλησίως, τούτοις δ' ἀντεστραµ- 
µένως. Κέκαµπται γὰρ ἡ τελευτὴ πρὸς τὴν ἀρχήν, 
ὥσπερ ἂν εἴ τις τὴν εὐθεῖαν ἐφ' ἧς τὸ Ε κάµψας προσαγάγοι 
τὸ ∆ πρὸς τὸ Α. Οὕτως γὰρ κειµένων νῦν τῶν ἐντοσθίων, 
περίκειται τοῖς µὲν µαλακίοις τὸ κύτος, ὃ καλεῖται µόνον 
ἐπὶ τῶν πολυπόδων κεφαλή· τοῖς δ' ὀστρακοδέρµοις τὸ τοιοῦ- 
τόν ἐστιν ὁ στρόµβος. ∆ιαφέρει δὲ οὐδὲν ἄλλο πλὴν ὅτι τοῖς 
µὲν µαλακὸν τὸ πέριξ, τοῖς δὲ σκληρὸν περὶ τὸ σαρκῶδες 
περιέθηκεν ἡ φύσις, ὅπως σῴζηται διὰ τὴν δυσκινησίαν· καὶ 
διὰ τοῦτο τὸ περίττωµα τοῖς τε µαλακίοις ἐξέρχεται περὶ 
τὸ στόµα καὶ τοῖς στροµβώδεσι, πλὴν τοῖς µὲν µαλακίοις 
κάτωθεν, τοῖς δὲ στροµβώδεσιν ἐκ τοῦ πλαγίου. 
 ∆ιὰ ταύτην µὲν οὖν τὴν αἰτίαν τοῖς µαλακίοις οἱ πόδες 
τοῦτον ἔχουσι τὸν τρόπον, καὶ ὑπεναντίως ἢ τοῖς ἄλλοις. 
Ἔχουσι δ' ἀνοµοίως αἱ σηπίαι καὶ αἱ τευθίδες τοῖς πολύποσι 
διὰ τὸ νευστικαὶ µόνον εἶναι, τοὺς δὲ καὶ πορευτικούς. Αἱ 
µὲν γὰρ τοὺς ἄνωθεν τῶν ποδῶν µικροὺς ἔχουσι, καὶ τούτων 
τοὺς ἐσχάτους δύο µείζους, τοὺς δὲ λοιποὺς τῶν ὀκτὼ δύο 

κάτωθεν µεγίστους τούτων. Ὥσπερ γὰρ τοῖς τετράποσι τὰ 
ὀπίσθια ἰσχυρότερα κῶλα, καὶ ταύταις µέγιστοι οἱ κάτωθεν· 
τὸ γὰρ φορτίον οὗτοι ἔχουσι καὶ κινοῦσι µάλιστα, καὶ οἱ 
ἔσχατοι δύο µείζους τῶν µέσων, ὅτι τούτοις συνυπηρετοῦσιν. 
Ὁ δὲ πολύπους τοὺς ἐν µέσῳ τέτταρας µεγίστους. Πόδας   
µὲν οὖν πάντα ἔχουσι ταῦτα ὀκτώ, ἀλλ' αἱ µὲν σηπίαι καὶ αἱ 



τευθίδες βραχεῖς, τὰ δὲ πολυποδώδη µεγάλους. Τὸ γὰρ κύτος 
τοῦ σώµατος αἱ µὲν µέγα ἔχουσιν οἱ δὲ µικρόν, ὥστε τοῖς 
µὲν ἀφεῖλεν ἀπὸ τοῦ σώµατος, πρὸς δὲ τὸ µῆκος τῶν ποδῶν 
προσέθηκεν ἡ φύσις, ταῖς δ' ἀπὸ τῶν ποδῶν λαβοῦσα τὸ 
σῶµα ηὔξησεν. ∆ιόπερ τοῖς µὲν οὐ µόνον πρὸς τὸ νεῖν χρή- 
σιµοι οἱ πόδες ἀλλὰ καὶ πρὸς τὸ βαδίζειν, ταῖς δ' ἄχρηστοι· 
µικροὶ γάρ, τὸ δὲ κύτος µέγα ἔχουσιν. Ἐπεὶ δὲ βραχεῖς 
ἔχουσι τοὺς πόδας καὶ ἀχρήστους πρὸς τὸ ἀντιλαµβάνεσθαι 
καὶ µὴ ἀντισπᾶσθαι ἀπὸ τῶν πετρῶν, ὅταν κλύδων ᾖ καὶ 
χειµών, καὶ πρὸς τὸ τὰ ἄποθεν προσάγεσθαι, διὰ ταῦτα προ- 
βοσκίδας ἔχουσι δύο µακράς, αἷς ὁρµοῦσί τε καὶ ἀποσα- 
λεύουσιν ὥσπερ πλοῖον ὅταν χειµὼν ᾖ, καὶ τὰ ἄποθεν 
θηρεύουσι καὶ προσάγονται ταύταις αἵ τε σηπίαι καὶ 
αἱ τευθίδες. Οἱ δὲ πολύποδες οὐκ ἔχουσι τὰς προβοσκίδας 
διὰ τὸ τοὺς πόδας αὐτοῖς εἶναι πρὸς ταῦτα χρησίµους. 

 Ὅσοις δὲ κοτυληδόνες πρὸς τοῖς ποσὶ καὶ πλεκτάναι 
πρόσεισι, δύναµιν ἔχουσι καὶ σύνθεσιν τοιαύτην οἵανπερ τὰ 
πλεγµάτια οἷς οἱ ἀτροὶ οἱ ἀρχαῖοι τοὺς δακτύλους ἐνέβαλ- 
λον· οὕτως καὶ ἐκ τῶν ἰνῶν πεπλεγµέναι εἰσίν, αἷς ἕλκουσι τὰ 
σαρκία καὶ τὰ ἐνδιδόντα. Περιλαµβάνει µὲν γὰρ χαλαρὰ ὄντα· 
ὅταν δὲ συντείνῃ, πιέζει καὶ ἔχεται τοῦ ἐντὸς θιγγάνοντος 
παντός. Ὥστ' ἐπεὶ ἄλλο οὐκ ἔστιν ᾧ προσάξονται, ἀλλ' ἢ τὰ 
µὲν τοῖς ποσὶ τὰ δὲ ταῖς προβοσκίσι, ταύτας ἔχουσι πρὸς   
ἀλκὴν καὶ τὴν ἄλλην βοήθειαν ἀντὶ χειρῶν. Τὰ µὲν οὖν ἄλλα 
δικότυλά ἐστι, γένος δέ τι πολυπόδων µονοκότυλον. Αἴτιον 
δὲ τὸ µῆκος καὶ ἡ λεπτότης τῆς φύσεως αὐτῶν· µονοκότυλον 
γὰρ ἀναγκαῖον εἶναι τὸ στενόν. Οὐκ οὖν ὡς βέλτιστον ἔχου- 
σιν, ἀλλ' ὡς ἀναγκαῖον διὰ τὸν ἴδιον λόγον τῆς οὐσίας. 
 Πτερύγιον δ' ἔχουσι ταῦτα πάντα κύκλῳ περὶ τὸ κῦτος. 
Τοῦτο δ' ἐπὶ µὲν τῶν ἄλλων συναπτόµενον καὶ συνεχές ἐστι, 
καὶ ἐπὶ τῶν µεγάλων τευθῶν· αἱ δ' ἐλάττους καὶ καλούµεναι 
τευθίδες πλατύτερόν τε τοῦτο ἔχουσι καὶ οὐ στενόν, ὥσπερ 
αἱ σηπίαι καὶ οἱ πολύποδες, καὶ τοῦτ' ἀπὸ µέσου ἠργµέ- 
νον, καὶ οὐ κύκλῳ διὰ παντός. Τοῦτο δ' ἔχουσιν ὅπως νέωσι 
καὶ πρὸς τὸ διορθοῦν, ὥσπερ τοῖς µὲν πτηνοῖς τὸ ὀρροπύγιον, 
τοῖς δ' ἰχθύσι τὸ οὐραῖον. Ἐλάχιστον δὲ τοῦτο καὶ ἥκιστα 

ἐπίδηλον τοῖς πολύποσίν ἐστι διὰ τὸ µικρὸν ἔχειν τὸ κῦτος 
καὶ διορθοῦσθαι τοῖς ποσὶν ἱκανῶς. 
 Περὶ µὲν οὖν τῶν ἐντόµων καὶ µαλακοστράκων καὶ ὀστρακο- 
δέρµων καὶ µαλακίων εἴρηται, καὶ περὶ τῶν ἐντὸς µορίων καὶ 
τῶν ἐκτός. 
 Πάλιν δ' ἐξ ὑπαρχῆς περὶ τῶν ἐναίµων καὶ ζῳοτόκων 
ἐπισκεπτέον, ἀρξαµένοις ἀπὸ τῶν ὑπολοίπων καὶ πρότερον 



εἰρηµένων µορίων· τούτων δὲ διορισθέντων περὶ τῶν ἐναίµων 
καὶ ᾠοτόκων τὸν αὐτὸν τρόπον ἐροῦµεν. 
 Τὰ µὲν οὖν µόρια τὰ περὶ τὴν κεφαλὴν τῶν ζῴων εἴρηται 
πρότερον, καὶ τὰ περὶ τὸν καλούµενον αὐχένα καὶ τράχηλον. 
Ἔχει δὲ κεφαλὴν πάντα τὰ ἔναιµα ζῷα· τῶν δ' ἀναίµων 
ἐνίοις ἀδιόριστον τοῦτο τὸ µόριον, οἷον τοῖς καρκίνοις. 
Αὐχένα οὖν τὰ µὲν ζῳοτόκα πάντ' ἔχει, τῶν δ' ᾠοτόκων τὰ   
µὲν ἔχει, τὰ δ' οὐκ ἔχει· ὅσα µὲν γὰρ πλεύµονα ἔχει, καὶ 
αὐχένα ἔχει, τὰ δὲ µὴ ἀναπνέοντα θύραθεν οὐκ ἔχει τοῦτο 
τὸ µόριον. Ἔστι δ' ἡ µὲν κεφαλὴ µάλιστα τοῦ ἐγκεφάλου 
χάριν· ἀνάγκη γὰρ τοῦτο τὸ µόριον ἔχειν τοῖς ἐναίµοις, καὶ 
ἐν ἀντικειµένῳ τόπῳ τῆς καρδίας, διὰ τὰς εἰρηµένας πρό- 
τερον αἰτίας. Ἐξέθετο δ' ἡ φύσις ἐν αὐτῇ καὶ τῶν αἰσθήσεων 
ἐνίας διὰ τὸ σύµµετρον εἶναι τὴν τοῦ αἵµατος κρᾶσιν καὶ 

ἐπιτηδείαν πρός τε τὴν τοῦ ἐγκεφάλου ἀλέαν καὶ πρὸς τὴν 
τῶν αἰσθήσεων ἡσυχίαν καὶ ἀκρίβειαν. Ἔτι δὲ τρίτον µόριον 
ὑπέθηκε τὸ τὴν τῆς τροφῆς εἴσοδον δηµιουργοῦν· ἐνταῦθα 
 
γὰρ ὑπέκειτο συµµέτρως µάλιστα. Οὔτε γὰρ ἄνωθεν κεῖσθαι 
τῆς καρδίας καὶ τῆς ἀρχῆς ἐνεδέχετο τὴν κοιλίαν, οὔτε 
κάτωθεν οὔσης ὃν τρόπον ἔχει νῦν, ἐνεδέχετο τὴν εἴσοδον 
ἔτι κάτω εἶναι τῆς καρδίας· πολὺ γὰρ τὸ µῆκος ἦν τοῦ 
σώµατος, καὶ πόρρω λίαν τῆς κινούσης ἀρχῆς καὶ πεττούσης. 
Ἡ µὲν οὖν κεφαλὴ τούτων χάριν ἐστίν, ὁ δ' αὐχὴν τῆς 
ἀρτηρίας χάριν· πρόβληµα γάρ ἐστι, καὶ σῴζει ταύτην καὶ 
τὸν οἰσοφάγον κύκλῳ περιέχων. Τοῖς µὲν οὖν ἄλλοις ἐστὶ 
καµπτὸς καὶ σφονδύλους ἔχων, οἱ δὲ λύκοι καὶ λέοντες 
µονοστοῦν τὸν αὐχένα ἔχουσιν· ἔβλεψε γὰρ ἡ φύσις ὅπως 
πρὸς τὴν ἰσχὺν χρήσιµον αὐτὸν ἔχωσι µᾶλλον ἢ πρὸς τὰς 
ἄλλας βοηθείας. 
 Ἐχόµενα δὲ τοῦ αὐχένος καὶ τῆς κεφαλῆς τά τε πρόσθια 
κῶλα τοῖς ζῴοις ἐστὶ καὶ θώραξ. Ὁ µὲν οὖν ἄνθρωπος 
ἀντὶ σκελῶν καὶ ποδῶν τῶν προσθίων βραχίονας καὶ τὰς 
καλουµένας ἔχει χεῖρας. Ὀρθὸν µὲν γάρ ἐστι µόνον τῶν   
ζῴων διὰ τὸ τὴν φύσιν αὐτοῦ καὶ τὴν οὐσίαν εἶναι θείαν· 
 
Bekker page 686a, line 29 
 
ἔργον δὲ τοῦ θειοτάτου τὸ νοεῖν καὶ φρονεῖν· τοῦτο δ' οὐ 
ῥᾴδιον πολλοῦ τοῦ ἄνωθεν ἐπικειµένου σώµατος· τὸ γὰρ 
βάρος δυσκίνητον ποιεῖ τὴν διάνοιαν καὶ τὴν κοινὴν αἴς- 
θησιν. ∆ιὸ πλείονος γινοµένου τοῦ βάρους καὶ τοῦ σωµα- 
τώδους ἀνάγκη ῥέπειν τὰ σώµατα πρὸς τὴν γῆν, ὥστε πρὸς 
τὴν ἀσφάλειαν ἀντὶ βραχιόνων καὶ χειρῶν τοὺς προσθίους 
πόδας ὑπέθηκεν ἡ φύσις τοῖς τετράποσιν. Τοὺς µὲν γὰρ 
ὀπισθίους δύο πᾶσιν ἀναγκαῖον τοῖς πορευτικοῖς ἔχειν, τὰ δὲ 



τοιαῦτα τετράποδα ἐγένετο οὐ δυναµένης φέρειν τὸ 
βάρος τῆς ψυχῆς. 
 Πάντα γάρ ἐστι τὰ ζῷα νανώδη τἆλλα παρὰ τὸν ἄνθρωπον· 
νανῶδες γάρ ἐστιν οὗ τὸ µὲν ἄνω µέγα, τὸ δὲ φέρον τὸ βάρος 
καὶ πεζεῦον µικρόν. Ἄνω δ' ἐστὶν ὁ καλούµενος θώραξ, 
ἀπὸ τῆς κεφαλῆς µέχρι τῆς ἐξόδου τοῦ περιττώµατος. Τοῖς 
µὲν οὖν ἀνθρώποις τοῦτο πρὸς τὸ κάτω σύµµετρον, καὶ 
πολλῷ ἔλαττόν ἐστι τελειουµένοις· νέοις δ' οὖσι τοὐναντίον 
τὰ µὲν ἄνω µέγαλα, τὸ δὲ κάτω µικρόν. ∆ιὸ καὶ ἕρπουσι, 
βαδίζειν δ' οὐ δύνανται. Τὸ δὲ πρῶτον οὐδ' ἕρπουσιν, ἀλλ' 
ἀκινητίζουσιν· νάνοι γάρ εἰσι τὰ παιδία πάντα. Προϊοῦσι δὲ 
τοῖς µὲν ἀνθρώποις αὔξεται τὰ κάτωθεν· τοῖς δὲ τετράποσι 
τοὐναντίον τὰ κάτω µέγιστα τὸ πρῶτον, προϊόντα δ' αὔξεται 

ἐπὶ τὸ ἄνω, τοῦτο δ' ἐστὶ τὸ ἀπὸ τῆς ἕδρας ἐπὶ τὴν κεφαλὴν 
κύτος. ∆ιὸ καὶ τῷ ὕψει οἱ πῶλοι τῶν ἵππων οὐδὲν ἢ 
µικρὸν ἐλάττους εἰσί, καὶ νέοι µὲν ὄντες θιγγάνουσι τῷ 
ὄπισθεν σκέλει τῆς κεφαλῆς, πρεσβύτεροι δ' ὄντες οὐ δύναν-   
ται. Τὰ µὲν οὖν µώνυχα καὶ διχηλὰ τοῦτον ἔχει τὸν τρόπον, 
τὰ δὲ πολυδάκτυλα καὶ ἀκέρατα νανώδη µέν ἐστιν, ἧττον δὲ 
τούτων· διὸ καὶ τὴν αὔξησιν πρὸς τὰ ἄνω τὰ κάτω κατὰ 
λόγον ποιεῖται τῆς ἐλλείψεως. Ἔστι δὲ καὶ τὸ τῶν ὀρνίθων 
καὶ τὸ τῶν ἰχθύων γένος καὶ πᾶν τὸ ἔναιµον, ὥσπερ εἴρηται, 
νανῶδες. ∆ιὸ καὶ ἀφρονέστερα πάντα τὰ ζῷα τῶν ἀνθρώπων 
ἐστίν. Καὶ γὰρ τῶν ἀνθρώπων, οἷον τά τε παιδία πρὸς τοὺς 
ἄνδρας καὶ αὐτῶν τῶν ἐν ἡλικίᾳ οἱ νανώδεις τὴν φύσιν, 
ἐὰν καί τιν' ἄλλην δύναµιν ἔχωσι περιττήν, ἀλλὰ τῷ τὸν νοῦν 
ἔχειν ἐλλείπουσιν. Αἴτιον δ' ὥσπερ εἴρηται πρότερον, ὅτι ἡ 
τῆς ψυχῆς ἀρχὴ πολλῷ δὴ δυσκίνητός ἐστι καὶ σωµατώδης. 
Ἔτι δ' ἐλάττονος γινοµένης τῆς αἰρούσης θερµότητος καὶ 
τοῦ γεώδους πλείονος, τά τε σώµατα ἐλάττονα τῶν ζῴων 
ἐστὶ καὶ πολύποδα, τέλος δ' ἄποδα γίγνεται καὶ τεταµένα 
πρὸς τὴν γῆν. Μικρὸν δ' οὕτω προβαίνοντα καὶ τὴν ἀρχὴν 
ἔχουσι κάτω, καὶ τὸ κατὰ τὴν κεφαλὴν µόριον τέλος ἀκίνητόν 
ἐστι καὶ ἀναίσθητον, καὶ γίνεται φυτόν, ἔχον τὰ µὲν ἄνω κάτω, 

τὰ δὲ κάτω ἄνω· αἱ γὰρ ῥίζαι τοῖς φυτοῖς στόµατος καὶ 
κεφαλῆς ἔχουσι δύναµιν, τὸ δὲ σπέρµα τοὐναντίον· 
ἄνω γὰρ καὶ ἐπ' ἄκροις γίνεται τοῖς πτόρθοις. ∆ι' ἣν µὲν οὖν 
αἰτίαν τὰ µὲν δίποδα τὰ δὲ πολύποδα τὰ δ' ἄποδα τῶν ζῴων 
ἐστί, καὶ διὰ τίν' αἰτίαν τὰ µὲν φυτὰ τὰ δὲ ζῷα γέγονεν, 
εἴρηται, καὶ διότι µόνον ὀρθόν ἐστι τῶν ζῴων ὁ ἄνθρωπος. 
 Ὀρθῷ δ' ὄντι τὴν φύσιν οὐδεµία χρεία σκελῶν τῶν 
ἐµπροσθίων, ἀλλ' ἀντὶ τούτων βραχίονας καὶ χεῖρας ἀποδέ-   
δωκεν ἡ φύσις. Ἀναξαγόρας µὲν οὖν φησι διὰ τὸ χεῖρας 



ἔχειν φρονιµώτατον εἶναι τῶν ζῴων ἄνθρωπον· εὔλογον δὲ 
διὰ τὸ φρονιµώτατον εἶναι χεῖρας λαµβάνειν. Αἱ µὲν γὰρ 
χεῖρες ὄργανόν εἰσιν, ἡ δὲ φύσις ἀεὶ διανέµει, καθάπερ 
ἄνθρωπος φρόνιµος, ἕκαστον τῷ δυναµένῳ χρῆσθαι. Προσήκει 
γὰρ τῷ ὄντι αὐλητῇ δοῦναι µᾶλλον αὐλοὺς ἢ τῷ αὐλοὺς ἔχοντι 
προσθεῖναι αὐλητικήν· τῷ γὰρ µείζονι καὶ κυριωτέρῳ προσέ- 
θηκε τοὔλαττον, ἀλλ' οὐ τῷ ἐλάττονι τὸ τιµιώτερον καὶ 
µεῖζον. Εἰ οὖν οὕτως βέλτιον, ἡ δὲ φύσις ἐκ τῶν ἐνδεχο- 
µένων ποιεῖ τὸ βέλτιστον, οὐ διὰ τὰς χεῖράς ἐστιν ὁ ἄνθρω- 
πος φρονιµώτατος, ἀλλὰ διὰ τὸ φρονιµώτατον εἶναι τῶν 
ζῴων ἔχει χεῖρας. Ὁ γὰρ φρονιµώτατος πλείστοις ἂν ὀργά- 
νοις ἐχρήσατο καλῶς, ἡ δὲ χεὶρ ἔοικεν εἶναι οὐχ ἓν ὄργανον 

ἀλλὰ πολλά· ἔστι γὰρ ὡσπερεὶ ὄργανον πρὸ ὀργάνων. Τῷ 
οὖν πλείστας δυναµένῳ δέξασθαι τέχνας τὸ ἐπὶ πλεῖστον τῶν 
ὀργάνων χρήσιµον τὴν χεῖρα ἀποδέδωκεν ἡ φύσις. Ἀλλ' οἱ 
λέγοντες ὡς συνέστηκεν οὐ καλῶς ὁ ἄνθρωπος ἀλλὰ χείριστα 
τῶν ζῴων (ἀνυπόδητόν τε γὰρ αὐτὸν εἶναί φασι καὶ γυµνὸν 
καὶ οὐκ ἔχοντα ὅπλον πρὸς τὴν ἀλκήν) οὐκ ὀρθῶς λέγουσιν. 
Τὰ µὲν γὰρ ἄλλα µίαν ἔχει βοήθειαν, καὶ µεταβάλλεσθαι 
ἀντὶ ταύτης ἑτέραν οὐκ ἔστιν, ἀλλ' ἀναγκαῖον ὥσπερ ὑπο- 
δεδεµένον ἀεὶ καθεύδειν καὶ πάντα πράττειν, καὶ τὴν περὶ τὸ 
σῶµα ἀλεωρὰν µηδέποτε καταθέσθαι, µηδὲ µεταβάλλεσθαι 
ὃ δὴ ἐτύγχανεν ὅπλον ἔχων. Τῷ δὲ ἀνθρώπῳ τάς τε βοηθείας   
πολλὰς ἔχειν, καὶ ταύτας ἀεὶ ἔξεστι µεταβάλλειν, ἔτι 
δ' ὅπλον οἷον ἂν βούληται καὶ ὅπου ἂν βούληται ἔχειν. Ἡ 
γὰρ χεὶρ καὶ ὄνυξ καὶ χηλὴ καὶ κέρας γίνεται καὶ δόρυ καὶ 
ξίφος καὶ ἄλλο ὁποιονοῦν ὅπλον καὶ ὄργανον· πάντα γὰρ 
ἔσται ταῦτα διὰ τὸ πάντα δύνασθαι λαµβάνειν καὶ ἔχειν. 
 Ταύτῃ δὲ συµµεµηχανῆσθαι καὶ τὸ εἶδος τῇ φύσει τῆς 
χειρός. ∆ιαιρετὴ γὰρ καὶ πολυσχιδής· ἔνι γὰρ ἐν τῷ διαιρετὴν 
εἶναι καὶ συνθετὴν εἶναι, ἐν τούτῳ δ' ἐκεῖνο οὐκ ἔστιν. Καὶ 
χρῆσθαι ἑνὶ καὶ δυοῖν καὶ πολλαχῶς ἔστιν. Καὶ αἱ καµπαὶ 
τῶν δακτύλων καλῶς ἔχουσι πρὸς τὰς λήψεις καὶ πιέσεις. 

Καὶ ἐκ πλαγίου εἷς, καὶ οὗτος βραχὺς καὶ παχὺς ἀλλ' οὐ 
µακρός· ὥσπερ γὰρ εἰ µὴ ἦν χεὶρ ὅλως, οὐκ ἂν ἦν λῆψις, 
οὕτως κἂν εἰ µὴ ἐκ πλαγίου οὗτος ἦν. Οὗτος γὰρ κάτωθεν 
ἄνω πιέζει, ὅπερ οἱ ἕτεροι ἄνωθεν κάτω· δεῖ δὲ τοῦτο συµ- 
βαίνειν, εἰ µέλλει ἰσχυρῶς ὥσπερ σύναµµα ἰσχυρὸν συνδεῖν, 
ἵνα ἰσάζῃ εἷς ὢν πολλοῖς. Καὶ βραχὺς διά τε τὴν ἰσχὺν καὶ 
διότι οὐδὲν ὄφελος εἰ µακρός. Καὶ ὁ ἔσχατος δὲ µικρὸς 
ὀρθῶς, καὶ ὁ µέσος µακρός, ὥσπερ κώπη µεσόνεως· µάλιστα 
γὰρ τὸ λαµβανόµενον ἀνάγκη περιλαµβάνεσθαι κύκλῳ κατὰ 
τὸ µέσον πρὸς τὰς ἐργασίας. Καὶ διὰ τοῦτο καλεῖται µέγας 



µικρὸς ὤν, ὅτι ἄχρηστοι ὡς εἰπεῖν οἱ ἄλλοι ἄνευ τούτου. Εὖ   
δὲ καὶ τὸ τῶν ὀνύχων µεµηχάνηται· τὰ µὲν γὰρ ἄλλα ζῷα 
ἔχει καὶ πρὸς χρῆσιν αὐτούς, τοῖς δ' ἀνθρώποις ἐπικαλυπτή- 
ρια· σκέπασµα γὰρ τῶν ἀκρωτηρίων εἰσίν. 
 Αἱ δὲ καµπαὶ τῶν βραχιόνων ἔχουσι πρός τε τὴν τῆς 
τροφῆς προσαγωγὴν καὶ πρὸς τὰς ἄλλας χρήσεις ἐναντίως 
τοῖς τετράποσιν. Ἐκείνοις µὲν γὰρ ἀναγκαῖον εἴσω κάµπτειν 
τὰ ἐµπρόσθια κῶλα· χρῶνται γὰρ ποσίν, ἵν' ᾖ χρήσιµα πρὸς 
 
τὴν πορείαν, ἐπεὶ θέλει γε κἀκείνων τοῖς πολυδακτύλοις οὐ 
µόνον πρὸς τὴν πορείαν χρήσιµ' εἶναι τὰ ἔµπροσθεν σκέλη, 
 
Bekker page 687b, line 31 
 
ἀλλὰ καὶ ἀντὶ χειρῶν, ὥσπερ καὶ φαίνεται χρώµενα· καὶ γὰρ 
λαµβάνουσι καὶ ἀµύνονται τοῖς προσθίοις. Τὰ δὲ 
µώνυχα τοῖς ὀπισθίοις· οὐ γὰρ ἔχει αὐτοῖς τὰ πρόσθια σκέλη 
ἀνάλογον τοῖς ἀγκῶσι καὶ ταῖς χερσίν. Τῶν δὲ πολυδακτύλων 
ἔνια καὶ διὰ τοῦτο καὶ πενταδακτύλους ἔχει τοὺς προσθίους 
πόδας, τοὺς δ' ὄπισθεν τετραδακτύλους, οἷον λέοντες καὶ 
λύκοι, ἔτι δὲ κύνες καὶ παρδάλεις· ὁ γὰρ πέµπτος ὥσπερ ὁ 
τῆς χειρὸς γίνεται µέγας πέµπτος. Τὰ δὲ µικρὰ τῶν πολυ- 
δακτύλων καὶ τοὺς ὀπισθίους ἔχει πενταδακτύλους διὰ τὸ 
ἑρπυστικὰ εἶναι, ὅπως τοῖς ὄνυξι πλείοσιν οὖσιν ἀντιλαµβα- 
νόµενα ῥᾷον ἀνέρπῃ πρὸς τὸ µετεωρότερον καὶ ὑπὲρ 
κεφαλῆς. 
 Μεταξὺ δὲ τῶν ἀγκώνων τοῖς ἀνθρώποις, τοῖς δ' ἄλλοις 
τῶν ἐµπροσθίων σκελῶν, τὸ καλούµενον στῆθός ἐστι, τοῖς 
µὲν ἀνθρώποις ἔχον πλάτος εὐλόγως (οὐ γὰρ κωλύουσιν οἱ   
ἀγκῶνες ἐκ πλαγίου προσκείµενοι τοῦτον εἶναι τὸν τόπον 
πλατύν), τοῖς δὲ τετράποσι διὰ τὴν ἐπὶ τὸ πρόσθιον τῶν 
κώλων ἔκτασιν ἐν τῷ πορεύεσθαι καὶ µεταβάλλειν τὸν τόπον 
στενὸν τοῦτ' ἔστι τὸ µόριον. Καὶ διὰ τοῦτο τὰ µὲν τετράποδα 
τῶν ζῴων οὐκ ἔχει µαστοὺς ἐν τῷ τόπῳ τούτῳ· τοῖς δ' 
ἀνθρώποις διὰ τὴν εὐρυχωρίαν καὶ τὸ σκεπάζεσθαι δεῖν τὰ 

περὶ τὴν καρδίαν, διὰ τοῦτο ὑπάρχοντος τοῦ τόπου σαρκώ- 
δους οἱ µαστοὶ διήρθρωνται, σαρκώδεις ὄντες τοῖς µὲν ἄρρεσι 
διὰ τὴν εἰρηµένην αἰτίαν, ἐπὶ δὲ τῶν θηλειῶν παρακέχρηται 
καὶ πρὸς ἕτερον ἔργον ἡ φύσις, ὅπερ φαµὲν αὐτὴν πολλάκις 
ποιεῖν· ἀποτίθεται γὰρ ἐνταῦθα τοῖς γεννωµένοις τροφήν. 
∆ύο δ' εἰσὶν οἱ µαστοὶ διὰ τὸ δύο τὰ µόρια εἶναι, τό τ' 
ἀριστερὸν καὶ τὸ δεξιόν. Καὶ σκληρότεροι µέν, διωρισµένοι δὲ 
διὰ τὸ καὶ τὰς πλευρὰς συνάπτεσθαι µὲν ἀλλήλας κατὰ τὸν 
τόπον τοῦτον, µὴ ἐπίπονον δ' εἶναι τὴν φύσιν αὐτῶν. 
 Τοῖς δ' ἄλλοις ζῴοις ἐν µὲν τῷ στήθει µεταξὺ τῶν σκελῶν 
ἀδύνατόν ἐστιν ἔχειν τοὺς µαστούς (ἐµποδίζοιεν µὲν γὰρ 



ἂν πρὸς τὴν πορείαν), ἔχουσι δ' ἤδη πολλοὺς τρόπους. Τὰ 
µὲν γὰρ ὀλιγοτόκα καὶ µώνυχα καὶ κερατοφόρα ἐν τοῖς µηροῖς 
ἔχουσι τοὺς µαστούς, καὶ τούτους δύο, τὰ δὲ πολυτόκα ἢ 
πολυσχιδῆ τὰ µὲν περὶ τὴν γαστέρα πλαγίους καὶ πολλούς, 
οἷον ὗς καὶ κύων, τὰ δὲ δύο µόνους, περὶ µέσην µέντοι 
γαστέρα, οἷον λέγων. Τούτου δ' αἴτιον οὐχ ὅτι 
ὀλιγοτόκον, ἐπεὶ τίκτει ποτὲ πλείω δυοῖν, ἀλλ' ὅτι οὐ   
πολυγάλακτον· ἀναλίσκει γὰρ εἰς τὸ σῶµα τὴν λαµβανοµένην 
τροφήν, λαµβάνει δὲ σπάνιον διὰ τὸ σαρκοφάγον εἶναι. Ὁ δ' 
ἐλέφας δύο µόνον ἔχει, τούτους δ' ὑπὸ ταῖς µασχάλαις τῶν 

ἐµπροσθίων σκελῶν. Αἴτιον δὲ τοῦ µὲν δύο ἔχειν ὅτι µονο- 
τόκον ἐστί, τοῦ δὲ µὴ ἐν τοῖς µηροῖς ὅτι πολυσχιδές (οὐδὲν 
γὰρ ἔχει πολυσχιδὲς ἐν τοῖς µηροῖς), ἄνω δὲ πρὸς ταῖς 
µασχάλαις, ὅτι πρῶτοι οὗτοι τῶν µαστῶν τοῖς πολλοὺς ἔχουσι 
µαστούς, καὶ ἱµῶνται γάλα πλεῖστον. Σηµεῖον δὲ τὸ ἐπὶ 
τῶν ὑῶν συµβαῖνον· τοῖς γὰρ πρώτοις γενοµένοις τῶν χοίρων 
τοὺς πρώτους παρέχουσι µαστούς· ᾧ οὖν τὸ πρῶτον γιγνό- 
µενον ἓν µόνον ἐστί, τούτῳ τοὺς µαστοὺς ἀναγκαῖον ἔχειν 
τοὺς πρώτους· πρῶτοι δ' εἰσὶν οἱ ὑπὸ ταῖς µασχάλαις. Ὁ µὲν 
οὖν ἐλέφας διὰ ταύτην τὴν αἰτίαν δύο ἔχει καὶ ἐν τούτῳ 
τῷ τόπῳ, τὰ δὲ πολυτόκα περὶ τὴν γαστέρα. Τούτου δ' αἴτιον 
ὅτι πλειόνων δεῖ µαστῶν τοῖς πλείω µέλλουσιν ἐκτρέφειν· 
ἐπεὶ οὖν ἐπὶ πλάτος οὐχ οἷον τε ἀλλ' ἢ δύο µόνους ἔχειν διὰ 
τὸ δύο εἶναι τό τ' ἀριστερὸν καὶ τὸ δεξιόν, ἐπὶ µῆκος ἀναγ- 
καῖον ἔχειν· ὁ δὲ µεταξὺ τόπος τῶν ἔµπροσθεν σκελῶν καὶ 
τῶν ὄπισθεν ἔχει µῆκος µόνον. Τὰ δὲ µὴ πολυσχιδῆ ἀλλ' ὀλι- 
γοτόκα ἢ κερατοφόρα καὶ ἐν τοῖς µηροῖς ἔχει τοὺς µαστούς, 
οἷον ἵππος ὄνος κάµηλος (ταῦτα γὰρ µονοτόκα, καὶ τὰ µὲν 
µώνυχα, τὸ δὲ διχηλόν), ἔτι δ' ἔλαφος καὶ βοῦς καὶ αἲξ καὶ 
τἆλλα πάντα τὰ τοιαῦτα. Αἴτιον δ' ὅτι τούτοις ἡ αὔξησις 
ἐπὶ τὸ ἄνω τοῦ σώµατός ἐστιν. Ὥσθ' ὅπου συλλογὴ καὶ 

περιουσία γίνεται τοῦ περιττώµατος καὶ αἵµατος (οὗτος δ' ὁ 
τόπος ἐστὶν ὁ κάτω καὶ περὶ τὰς ἐκροάς), ἐνταῦθα ἐποίησεν 
ἡ φύσις τοὺς µαστούς. Ὅπου γὰρ κίνησις γίνεται τῆς τροφῆς,   
ἐντεῦθεν καὶ λαβεῖν ἐστιν αὐτοῖς δυνατόν. Ἄνθρωπος µὲν 
οὖν καὶ ὁ θῆλυς καὶ ὁ ἄρρην ἔχει µαστούς, ἐν δὲ τοῖς ἄλλοις 
ἔνια τῶν ἀρρένων οὐκ ἔχει, οἷον ἵπποι οἱ µὲν οὐκ ἔχουσιν οἱ 
δ' ἔχουσιν, ὅσοι ἐοίκασι τῇ µητρί. 
 Καὶ περὶ µὲν µαστῶν εἴρηται, µετὰ δὲ τὸ στῆθος ὁ περὶ 
τὴν κοιλίαν ἐστὶ τόπος, ἀσύγκλειστος ταῖς πλευραῖς διὰ 
τὴν εἰρηµένην ἔµπροσθεν αἰτίαν, ὅπως µὴ ἐµποδίζωσι µήτε 
τὴν ἀνοίδησιν τῆς τροφῆς, ἣν ἀναγκαῖον συµβαίνειν 
θερµαινοµένης αὐτῆς, µήτε τὰς ὑστέρας τὰς περὶ τὴν 



κύησιν. Τέλος δὲ τοῦ καλουµένου θώρακός ἐστι τὰ µόρια τὰ 
περὶ τὴν τῆς περιττώσεως ἔξοδον, τῆς τε ξηρᾶς καὶ τῆς 
ὑγρᾶς. 
 Καταχρῆται δ' ἡ φύσις τῷ αὐτῷ µορίῳ ἐπί τε τὴν τῆς 
ὑγρᾶς ἔξοδον περιττώσεως καὶ περὶ τὴν ὀχείαν, ὁµοίως ἔν τε 
τοῖς θήλεσι καὶ τῶν ἀρρένων, ἔξω τινῶν ὀλίγων πᾶσι τοῖς 
ἐναίµοις, ἐν δὲ τοῖς ζῳοτόκοις πᾶσιν. Αἴτιον δ' ὅτι ἡ γονὴ 
ὑγρόν ἐστί τι καὶ περίττωµα· τοῦτο δὲ νῦν µὲν ὑποκείσθω, 
ὕστερον δὲ δειχθήσεται περὶ αὐτοῦ. Τὸν αὐτὸν δὲ τρόπον 

καὶ ἐν τοῖς θήλεσι τά τε καταµήνια, καὶ ᾗ προΐενται τὴν 
γονήν· διορισθήσεται δὲ καὶ περὶ τούτων ὕστερον, νῦν δὲ ὑπο- 
κείσθω µόνον ὅτι περίττωµα καὶ τὰ καταµήνια τοῖς θήλεσιν· 
ὑγρὰ δὲ τὴν φύσιν τὰ καταµήνια καὶ ἡ γονή, ὥστε τῶν 
αὐτῶν καὶ τῶν ὁµοίων εἰς ταῦτα τὰ µόρια τὴν ἔκκρισιν εἶναι 
κατὰ λόγον ἐστίν. Ἐντὸς δὲ πῶς ἔχει, καὶ πῇ διαφέρουσι τά 
τε περὶ τὸ σπέρµα καὶ τὰ περὶ τὴν κύησιν, ἔκ τε τῆς ἱστορίας   
τῆς περὶ τὰ ζῷα φανερὸν καὶ τῶν ἀνατοµῶν, καὶ ὕστερον 
λεχθήσεται ἐν τοῖς περὶ γενέσεως. Ὅτι δ' ἔχει καὶ τὰ 
σχήµατα τῶν µορίων τούτων πρὸς τὴν ἐργασίαν ἀναγκαίως, 
οὐκ ἄδηλον. Ἔχει δὲ διαφορὰς τὸ τῶν ἀρρένων ὄργανον κατὰ 
τὰς τοῦ σώµατος διαφοράς. Οὐ γὰρ ὁµοίως ἅπαντα νευρώδη 
τὴν φύσιν ἐστίν. Ἔτι δὲ µόνον τοῦτο τῶν µορίων ἄνευ 
νοσερᾶς µεταβολῆς αὔξησιν ἔχει καὶ ταπείνωσιν· τούτων 
γὰρ τὸ µὲν χρήσιµον πρὸς τὸν συνδυασµόν, τὸ δὲ πρὸς τὴν 
τοῦ ἄλλου σώµατος χρείαν· ἀεὶ γὰρ ὁµοίως ἔχοντα ἐνεπόδιζεν 
ἄν. Συνέστηκε δὲ τὴν φύσιν ἐκ τοιούτων τὸ µόριον τοῦτο 
ὥστε δύνασθαι ταῦτ' ἀµφότερα συµβαίνειν· τὸ µὲν γὰρ ἔχει 
νευρῶδες τὸ δὲ χονδρῶδες, διόπερ συνιέναι τε δύναται καὶ 
ἔκτασιν ἔχειν καὶ πνεύµατός ἐστι δεκτικόν. Τὰ µὲν οὖν θήλεα 
τῶν τετραπόδων πάντ' ἐστὶν ὀπισθουρητικὰ διὰ τὸ πρὸς τὴν 

ὀχείαν οὕτως εἶναι αὐτοῖς χρησίµην τὴν θέσιν, τῶν δ' 
ἀρρένων ὀλίγα ἐστὶν ὀπισθουρητικά, οἷον λὺγξ λέων κάµηλος 
δασύπους· µώνυχον δ' οὐδέν ἐστιν ὀπισθουρητικόν. 
 Τὰ δ' ὄπισθεν καὶ τὰ περὶ τὰ σκέλη τοῖς ἀνθρώ- 
ποις ἰδίως ἔχει πρὸς τὰ τετράποδα. Κέρκον δ' ἔχει πάντα 
σχεδόν, οὐ µόνον τὰ ζῳοτόκα ἀλλὰ καὶ τὰ ᾠοτόκα· καὶ γὰρ ἂν 
µὴ µέγεθος αὐτοῖς ἔχον ᾖ τοῦτο τὸ µόριον, ἀλλὰ σηµείου γ' 
ἕνεκεν ἔχουσί τινα στόλον. Ὁ δ' ἄνθρωπος ἄκερκον µέν 
ἐστιν, ἰσχία δ' ἔχει, τῶν δὲ τετραπόδων οὐδέν. Ἔτι δὲ καὶ τὰ 
σκέλη ὁ µὲν ἄνθρωπος σαρκώδη καὶ µηροὺς καὶ κνήµας, τὰ 
δ' ἄλλα πάντ' ἄσαρκα ἔχει, οὐ µόνον τὰ ζῳοτόκα ἀλλ' ὅλως   
ὅσα σκέλη ἔχει τῶν ζῴων· νευρώδη γὰρ ἔχει καὶ ὀστώδη καὶ 
 



ἀκανθώδη. Τούτων δ' αἰτία µία τίς ἐστιν ὡς εἰπεῖν 
ἁπάντων, διότι µόνον ἐστὶν ὀρθὸν τῶν ζῴων ἄνθρωπος. Ἵν' 
οὖν φέρῃ ῥᾳδίως τἄνω κοῦφα ὄντα, ἀφελοῦσα τὸ σωµατῶδες 
ἀπὸ τῶν ἄνω πρὸς τὰ κάτω τὸ βάρος ἡ φύσις προσέθηκεν· 
διόπερ τὰ ἰσχία σαρκώδη ἐποίησε καὶ µηροὺς καὶ γαστροκνη- 
µίας. Ἅµα δὲ τήν τε τῶν ἰσχίων φύσιν καὶ πρὸς τὰς 
ἀναπαύσεις ἀπέδωκε χρήσιµον· τοῖς µὲν γὰρ τετράποσιν 
ἄκοπον τὸ ἑστάναι, καὶ οὐ κάµνουσι τοῦτο ποιοῦντα συνεχῶς 

(ὥσπερ γὰρ κατακείµενα διατελεῖ ὑποκειµένων τεττάρων 
ἐρεισµάτων), τοῖς δ' ἀνθρώποις οὐ ῥᾴδιον ὀρθῶς ἑστῶσι 
διαµένειν, ἀλλὰ δεῖται τὸ σῶµα ἀναπαύσεως καὶ καθέδρας. 
Ὁ µὲν οὖν ἄνθρωπος ἰσχία τ' ἔχει τὰ σκέλη σαρκώδη διὰ τὴν 
εἰρηµένην αἰτίαν, καὶ διὰ ταῦτα ἄκερκον (ἥ τε γὰρ ἐκεῖ 
τροφὴ πορευοµένη εἰς ταῦτα ἀναλίσκεται, καὶ διὰ τὸ ἔχειν 
ἰσχία ἀφῄρηται ἡ τῆς οὐρᾶς ἀναγκαία χρῆσις), τὰ δὲ τετρά- 
ποδα καὶ τἆλλα ζῷα ἐξ ἐναντίας· νανώδεσι γὰρ οὖσι πρὸς 
τὸ ἄνω τὸ βάρος καὶ τὸ σωµατῶδες ἐπίκειται πᾶν, ἀφῃρη- 
µένον ἀπὸ τῶν κάτωθεν· διόπερ ἀνίσχια καὶ σκληρὰ τὰ σκέλη 
ἔχουσιν. 
 Ὅπως δ' ἐν φυλακῇ καὶ σκέπῃ ᾖ τὸ λειτουργοῦν µόριον 
τὴν ἔξοδον τοῦ περιττώµατος, τὴν καλουµένην οὐρὰν καὶ 
κέρκον αὐτοῖς ἀπέδωκεν ἡ φύσις, ἀφελοµένη τῆς εἰς τὰ 
σκέλη γιγνοµένης τροφῆς. Ὁ δὲ πίθηκος διὰ τὸ τὴν µορφὴν 
ἐπαµφοτερίζειν καὶ µηδετέρων τ' εἶναι καὶ ἀµφοτέρων, διὰ   
τοῦτ' οὔτε οὐρὰν ἔχει οὔτ' ἰσχία, ὡς µὲν δίπους ὢν οὐράν, 
ὡς δὲ τετράπους ἰσχία. Τῶν δὲ καλουµένων κέρκων διαφοραί 
τ' εἰσὶ πλείους καὶ ἡ φύσις παρακαταχρῆται καὶ ἐπὶ 
τούτων, οὐ µόνον πρὸς φυλακὴν καὶ σκέπην τῆς ἕδρας, ἀλλὰ 
καὶ πρὸς ὠφέλειαν καὶ χρῆσιν τοῖς ἔχουσιν. 

 Οἱ δὲ πόδες τοῖς µὲν τετράποσι διαφέρουσιν· τὰ µὲν 
γὰρ µώνυχα αὐτῶν ἐστι τὰ δὲ διχηλὰ τὰ δὲ πολυσχιδῆ, 
µώνυχα µὲν ὅσοις διὰ µέγεθος καὶ τὸ πολὺ γεῶδες ἔχειν ἀντὶ 
κεράτων καὶ ὀδόντων εἰς τὴν τοῦ ὄνυχος φύσιν τὸ τοιοῦτον 
µόριον ἔλαβεν ἀπόκρισιν, καὶ διὰ πλῆθος ἀντὶ πλειόνων ὀνύ- 
χων εἷς ὄνυξ ἡ ὁπλή ἐστιν. 
 Καὶ ἀστράγαλον δὲ διὰ τοῦτο οὐκ ἔχουσιν ὡς ἐπὶ τὸ πολὺ 
εἰπεῖν, διὰ τὸ δυσκινητοτέραν εἶναι τὴν καµπὴν τοῦ ὄπισθεν 
σκέλους ἀστραγάλου ἐνόντος· θᾶττον γὰρ ἀνοίγεται καὶ κλείε- 
ται τὰ µίαν ἔχοντα γωνίαν ἢ πλείους, ὁ δ' ἀστράγαλος γόµφος 
ὢν ὥσπερ ἀλλότριον κῶλον ἐµβέβληται τοῖς δυσί, βάρος µὲν 
παρέχον, ποιοῦν δ' ἀσφαλεστέραν τὴν βάσιν. ∆ιὰ γὰρ τοῦτο 
καὶ ἐν τοῖς ἐµπροσθίοις οὐκ ἔχουσιν ἀστράγαλον τὰ ἔχοντα 
ἀστράγαλον, ἀλλ' ἐν τοῖς ὄπισθεν, ὅτι δεῖ ἐλαφρὰ εἶναι τὰ 



ἡγούµενα καὶ εὔκαµπτα, τὸ δ' ἀσφαλὲς καὶ τὴν τάσιν ἐν 
τοῖς ὄπισθεν. Ἔτι δὲ πρὸς τὸ ἀµύνεσθαι ἐµβριθεστέραν ποιεῖ 
τὴν πληγήν· τὰ δὲ τοιαῦτα τοῖς ὄπισθεν χρῆται κώλοις, 
λακτίζοντα τὸ λυποῦν. Τὰ δὲ διχηλὰ ἔχει ἀστράγαλον (κου- 
φότερα γὰρ τὰ ὄπισθεν), καὶ διὰ τὸ ἔχειν ἀστράγαλον καὶ   
οὐ µώνυχά ἐστιν, ὡς τὸ ἐκλεῖπον ὀστῶδες ἐκ τοῦ ποδὸς ἐν τῇ 
κάµψει µένον. Τὰ δὲ πολυδάκτυλα οὐκ ἔχει ἀστράγαλον· 

οὐ γὰρ ἂν ἦν πολυδάκτυλα, ἀλλὰ τοσοῦτον ἐσχίζετο τὸ 
πλάτος ὅσον ἐπέχει ὁ ἀστράγαλος. ∆ιὸ καὶ τῶν ἐχόντων 
αὐτὸν τὰ πλείω διχηλά. 
 Ὁ δ' ἄνθρωπος πόδας µεγίστους ἔχει τῶν ζῴων ὡς κατὰ 
µέγεθος, εὐλόγως· µόνον γὰρ ἕστηκεν ὀρθόν, ὥστε τοὺς 
µέλλοντας δύ' ὄντας ἕξειν πᾶν τὸ τοῦ σώµατος βάρος δεῖ µῆκος 
ἔχειν καὶ πλάτος. Καὶ τὸ τῶν δακτύλων δὴ µέγεθος ἐναν- 
τίως ἔχει ἐπί τε τῶν ποδῶν καὶ τῶν χειρῶν κατὰ λόγον· τῶν 
µὲν γὰρ τὸ λαµβάνειν ἔργον καὶ πιέζειν, ὥστε δεῖ µακροὺς 
ἔχειν (τῷ γὰρ καµπτοµένῳ µέρει περιλαµβάνει ἡ χείρ), 
τῶν δὲ τὸ βεβηκέναι ἀσφαλῶς, ὥστε τοῦτο δεῖ τὸ µόριον 
εἶναι νοµίζειν τὸ ἄσχιστον τοῦ ποδὸς τῶν δακτύλων. Ἐσχίσθαι 
δὲ βέλτιον ἢ ἄσχιστον εἶναι τὸ ἔσχατον· ἅπαν γὰρ ἂν συµ- 
παθὲς ἦν ἑνὸς µορίου πονήσαντος, ἐσχισµένων δ' εἰς δακτύ- 
λους τοῦτ' οὐ συµβαίνει ὁµοίως. Ἔτι δὲ καὶ βραχεῖς ὄντες 
ἧττον συµβλάπτοιντο· διὸ πολυσχιδεῖς οἱ πόδες τῶν ἀνθρώ- 
πων, οὐ µακροδάκτυλοι δ' εἰσίν. Τὸ δὲ τῶν ὀνύχων γένος διὰ 
τὴν αὐτὴν αἰτίαν καὶ ἐπὶ τῶν χειρῶν ἔχουσιν· δεῖ γὰν σκέ- 
πεσθαι τὰ ἀκρωτήρια µάλιστα διὰ τὴν ἀσθένειαν. 
 Περὶ µὲν οὖν τῶν ἐναίµων ζῴων καὶ ζῳοτόκων καὶ πεζῶν 
εἴρηται σχεδὸν περὶ πάντων.   

 Τῶν δ' ἐναίµων ζῴων ᾠοτόκων δὲ τὰ µέν ἐστι τετρά- 
ποδα τὰ δ' ἄποδα. Τοιοῦτον δ' ἓν µόνον γένος ἐστὶν ἄπουν, 
τὸ τῶν ὄφεων· ἡ δ' αἰτία τῆς ἀποδίας αὐτῶν εἴρηται ἐν 
τοῖς περὶ τῆς πορείας τῶν ζῴων διωρισµένοις. Τὰ δ' ἄλλα 
παραπλησίαν ἔχει τὴν µορφὴν τοῖς τετράποσι καὶ ᾠοτόκοις. 
Ἔχει δὲ τὰ ζῷα ταῦτα κεφαλὴν µὲν καὶ τὰ ἐν αὐτῇ µόρια διὰ 
τὰς αὐτὰς αἰτίας τοῖς ἄλλοις τοῖς ἐναίµοις ζῴοις, καὶ γλῶτ- 
ταν ἐν τῷ στόµατι πλὴν τοῦ ποταµίου κροκοδείλου· οὗτος 
δ' οὐκ ἂν δόξειεν ἔχειν, ἀλλὰ τὴν χώραν µόνον. Αἴτιον δ' 
ὅτι τρόπον µέν τινα ἅµα χερσαῖος καὶ ἔνυδρός ἐστιν· διὰ 
µὲν οὖν τὸ χερσαῖος εἶναι ἔχει χώραν γλώττης, διὰ δὲ τὸ 
ἔνυδρος ἄγλωττος. Οἱ γὰρ ἰχθύες, καθάπερ εἴρηται πρότερον, 
οἱ µὲν οὐ δοκοῦσιν ἔχειν, ἂν µὴ σφόδρα ἀνακλίνῃ τις, οἱ δ' 
ἀδιάρθρωτον ἔχουσιν. Αἴτιον δ' ὅτι ὀλίγη ἦν χρεία τούτοις 
τῆς γλώττης διὰ τὸ µὴ ἐνδέχεσθαι µασᾶσθαι µηδὲ προ- 



γεύεσθαι, ἀλλ' ἐν τῇ καταπόσει γίνεσθαι τὴν αἴσθησιν καὶ 
τὴν ἡδονὴν πᾶσι τούτοις τῆς τροφῆς. Ἡ µὲν γὰρ γλῶττα 
τῶν χυµῶν ποιεῖ τὴν αἴσθησιν, τῶν δὲ ἐδεστῶν ἐν τῇ 
καθόδῳ ἡ ἡδονή· καταπινοµένων γὰρ αἰσθάνονται τῶν λιπα- 
ρῶν καὶ θερµῶν καὶ τῶν ἄλλων τῶν τοιούτων. Ἔχει µὲν οὖν 
καὶ τὰ ζῳοτόκα ταύτην τὴν αἴσθησιν, καὶ σχεδὸν τῶν πλείς- 

των ὄψων καὶ ἐδεστῶν ἐν τῇ καταπόσει τῇ τάσει τοῦ 
οἰσοφάγου γίνεται ἡ χάρις. ∆ιὸ οὐχ οἱ αὐτοὶ περὶ τὰ πόµατα 
καὶ τοὺς χυµοὺς ἀκρατεῖς εἰσι καὶ τὰ ὄψα καὶ τὴν ἐδωδήν, 
ἀλλὰ τοῖς µὲν ἄλλοις ζῴοις καὶ ἡ κατὰ τὴν γεῦσιν ὑπάρχει 
αἴσθησις, ἐκείνοις δ' ὡσπερανεὶ ἡ ἑτέρα. Τῶν δὲ τετραπόδων   
καὶ ᾠοτόκων οἱ σαῦροι, ὥσπερ οἱ ὄφεις, δικρόαν ἔχουσι τὴν 
γλῶτταν καὶ ἐπ' ἄκρου τριχώδη πάµπαν, καθάπερ εἴρηται 
πρότερον. Ἔχουσι δὲ καὶ αἱ φῶκαι δικρόαν τὴν γλῶτταν· διὸ 
καὶ λίχνα πάντα τὰ ζῷά ἐστι ταῦτα. Ἔστι δὲ καὶ καρχαρό- 
δοντα τὰ τετράποδα τῶν ᾠοτόκων, ὥσπερ οἱ ἰχθύες. 
 Τὰ δ' αἰσθητήρια πάντα ὁµοίως ἔχουσι τοῖς ἄλλοις ζῴοις, 
οἷον τῆς ὀσφρήσεως µυκτῆρας καὶ ὄψεως ὀφθαλµοὺς καὶ 
ἀκοῆς ὦτα, πλὴν οὐκ ἐπανεστηκότα, καθάπερ οὐδ' οἱ ὄρνιθες, 
ἀλλὰ τὸν πόρον µόνον. Αἴτιον δ' ἀµφοτέροις ἡ τοῦ δέρµατος 
σκληρότης· τὰ µὲν γὰρ πτερωτὰ αὐτῶν ἐστι, ταῦτα δὲ 
πάντα φολιδωτά, ἔστι δ' ἡ φολὶς ὅµοιον χώρᾳ λεπίδος, φύσει 
δὲ σκληρότερον. ∆ηλοῖ δ' ἐπὶ τῶν χελωνῶν τοῦτο καὶ ἐπὶ τῶν 
µεγάλων ὄφεων καὶ τῶν ποταµίων κροκοδείλων· ἰσχυρότεραι 
γὰρ γίνονται τῶν ὀστῶν ὡς οὖσαι τοιαῦται τὴν φύσιν. 
 Οὐκ ἔχουσι δὲ τὰ ζῷα ταῦτα τὴν ἄνω βλεφαρίδα, ὥσπερ 
οὐδ' οἱ ὄρνιθες, ἀλλὰ τῇ κάτω µύουσι διὰ τὴν αἰτίαν τὴν εἰρη- 

µένην ἐπ' ἐκείνων. Τῶν µὲν οὖν ὀρνίθων ἔνιοι καὶ σκαρδαµύτ- 
τουσιν ὑµένι ἐκ τῶν κανθῶν, ταῦτα δὲ τὰ ζῷα οὐ σκαρδα- 
µύττει· σκληροφθαλµότερα γάρ ἐστι τῶν ὀρνίθων. Αἴτιον 
δ' ὅτι ἐκείνοις χρησιµωτέρα ἡ ὀξυωπία πτηνοῖς οὖσι πρὸς 
τὸν βίον, τούτοις δ' ἧττον· τρωγλόδυτα γὰρ πάντα τὰ τοιαῦτά 
ἐστιν. 
 Εἰς δύο δὲ διῃρηµένης τῆς κεφαλῆς, τοῦ τε ἄνω µορίου 
 
καὶ τῆς σιαγόνος τῆς κάτω, ἄνθρωπος µὲν οὖν καὶ τὰ ζῳο- 
τόκα τῶν τετραπόδων καὶ ἄνω καὶ κάτω κινοῦσι τὰς σιαγόνας   
καὶ εἰς τὸ πλάγιον, οἱ δ' ἰχθύες καὶ ὄρνιθες καὶ τὰ 
ᾠοτόκα τῶν τετραπόδων εἰς τὸ ἄνω καὶ κάτω µόνον. Αἴτιον 
δ' ὅτι ἡ µὲν τοιαύτη κίνησις χρήσιµος εἰς τὸ δακεῖν καὶ 
διελεῖν, ἡ δ' εἰς τὸ πλάγιον ἐπὶ τὸ λεαίνειν. Τοῖς 
µὲν οὖν ἔχουσι γοµφίους χρήσιµος ἡ εἰς τὸ πλάγιον κίνησις, 
τοῖς δὲ µὴ ἔχουσιν οὐδὲν χρήσιµος, διόπερ ἀφῄρηται πάν- 



των τῶν τοιούτων· οὐδὲν γὰρ ποιεῖ περίεργον ἡ φύσις. Τὰ 
µὲν οὖν ἄλλα πάντα κινεῖ τὴν σιαγόνα τὴν κάτω, ὁ δὲ 
ποτάµιος κροκόδειλος µόνος τὴν ἄνω. Τούτου δ' αἴτιον ὅτι 
πρὸς τὸ λαβεῖν καὶ κατασχεῖν ἀχρήστους ἔχει τοὺς πόδας· 
µικροὶ γάρ εἰσι πάµπαν. Πρὸς οὖν ταύτας τὰς χρείας ἀντὶ 

ποδῶν τὸ στόµα ἡ φύσις χρήσιµον αὐτῷ ἐποίησεν. Πρὸς δὲ 
τὸ κατασχεῖν ἢ λαβεῖν, ὁποτέρωθεν ἂν ᾖ ἡ πληγὴ ἰσχυρο- 
τέρα, ταύτῃ χρησιµωτέρα κινουµένη ἐστίν· ἡ δὲ πληγὴ ἰσχυ- 
ροτέρα ἀεὶ ἄνωθεν ἢ κάτωθεν. Ἐπεὶ οὖν ἀµφοτέρων µὲν διὰ 
τοῦ στόµατος ἡ χρῆσις, καὶ τοῦ λαβεῖν καὶ τοῦ δακεῖν, 
ἀναγκαιοτέρα δ' ἡ τοῦ κατασχεῖν µήτε χεῖρας ἔχοντι µήτε 
πόδας εὐφυεῖς, χρησιµώτερον τὴν ἄνωθεν κινεῖν σιαγόνα ἢ 
τὴν κάτωθεν αὐτοῖς. ∆ιὰ τὸ αὐτὸ δὲ καὶ οἱ καρκίνοι τὸ 
ἄνωθεν τῆς χηλῆς κινοῦσι µόριον, ἀλλ' οὐ τὸ κάτωθεν· ἀντὶ 
χειρὸς γὰρ ἔχουσι τὰς χηλάς, ὥστε πρὸς τὸ λαβεῖν ἀλλ' οὐ 
πρὸς τὸ διελεῖν χρήσιµον δεῖ εἶναι τὴν χηλήν. Τὸ δὲ διελεῖν 
καὶ δακεῖν ὀδόντων ἔργον ἐστίν. Τοῖς µὲν οὖν καρκίνοις καὶ 
τοῖς ἄλλοις ὅσοις ἐνδέχεται σχολαίως ποιεῖσθαι τὴν λῆψιν 
διὰ τὸ µὴ ἐν ὑγρῷ εἶναι τὴν χρῆσιν τοῦ στόµατος, διῄρηται, 
καὶ λαµβάνουσι µὲν χερσὶν ἢ ποσί, διαιροῦσι δὲ τῷ στόµατι   
καὶ δάκνουσιν· τοῖς δὲ κροκοδείλοις ἐπ' ἀµφότερα χρήσιµον τὸ 
στόµα πεποίηκεν ἡ φύσις, κινουµένων οὕτω τῶν σιαγόνων. 
 Ἔχουσι δὲ καὶ αὐχένα πάντα τὰ τοιαῦτα διὰ τὸ πλεύµονα 
ἔχειν· δέχονται γὰρ τὸ πνεῦµα διὰ τῆς ἀρτήριας µῆκος 
ἐχούσης. Ἐπεὶ δὲ τὸ µεταξὺ κεφαλῆς καὶ ὤµων κέκληται 
αὐχήν, ἥκιστα τῶν τοιούτων ὁ ὄφις δόξειεν ἂν ἔχειν αὐχένα, 

ἀλλὰ τὸ ἀνάλογον τῷ αὐχένι, εἴ γε δεῖ τοῖς εἰρηµένοις 
ἐσχάτοις διορίζειν τὸ µόριον τοῦτο. Ἴδιον δὲ πρὸς τὰ συγ- 
γενῆ τῶν ζῴων ὑπάρχει τοῖς ὄφεσι τὸ στρέφειν τὴν κεφαλὴν 
εἰς τοὔπισθεν ἠρεµοῦντος τοῦ σώµατος τοῦ λοιποῦ. 
Τούτου δ' αἴτιον ὅτι καθάπερ τὰ ἔντοµα ἑλικτόν ἐστιν, ὥστε 
εὐκάµπτους καὶ χονδρώδεις τοὺς σπονδύλους ἔχειν. Ἐξ 
ἀνάγκης µὲν οὖν διὰ ταύτην τὴν αἰτίαν τοῦτο συµβέβηκεν 
αὐτοῖς, πρὸς δὲ τὸ βέλτιον φυλακῆς τε ἕνεκα τῶν ὄπισθεν 
βλαπτόντων· µακρὸν γὰρ ὂν καὶ ἄπουν ἀφυές ἐστι πρός τε 
τὴν στροφὴν καὶ πρὸς τὴν τῶν ὄπισθεν τήρησιν. Οὐδὲν γὰρ 
ὄφελος αἴρειν, στρέφειν δὲ µὴ δύνασθαι τὴν κεφαλήν.   
 Ἔχουσι δὲ τὰ τοιαῦτα καὶ τῷ στήθει ἀνάλογον µόριον. 
Μαστοὺς δ' οὔτ' ἐνταῦθα οὔτ' ἐν τῷ ἄλλῳ σώµατι ἔχουσιν· 
ἔχει δ' οὐδεὶς οὐδ' ὄρνις οὐδ' ἰχθύς. Τούτου δ' αἴτιον τὸ 
µηδὲ γάλα ἔχειν τούτων µηδέν· ὁ δὲ µαστὸς ὑποδοχὴ καὶ 
ὥσπερ ἀγγεῖόν ἐστι γάλακτος. Ἔχει δ' οὐδὲ ταῦτα οὔτ' ἄλλο 
τῶν µὴ ζῳοτοκούντων ἐν αὑτοῖς οὐδὲν γάλα, διότι ᾠοτοκοῦσιν, 



ἐν δὲ τῷ ᾠῷ ἐγγίνεται ἡ γαλακτώδης ὑπάρχουσα ἐν τοῖς 
ζῳοτόκοις τροφή. Σαφέστερον δὲ περὶ αὐτῶν λεχθήσεται ἐν 
τοῖς περὶ γενέσεως. Περὶ δὲ τῆς τῶν καµπύλων κάµψεως 
ἐπέσκεπται πρόσθεν ἐν τοῖς περὶ πορείας κοινῇ πᾶσιν. 

 Ἔχουσι δὲ καὶ κέρκον τὰ τοιαῦτα, τὰ µὲν µείζω, τὰ δὲ 
ἐλάττω, ὑπὲρ ἧς τὴν αἰτίαν καθόλου πρότερον εἰρήκαµεν. 
Ἰσχνότατος δ' ὁ χαµαιλέων τῶν ᾠοτόκων καὶ πεζῶν ἐστι 
πάντων· ὀλιγαιµότατος γάρ ἐστιν. Αἴτιον δὲ τὸ τῆς ψυχῆς 
ἦθός ἐστιν αὐτοῦ· διὰ γὰρ τὸν φόβον γίνεται πολύµορφος. 
Κατάψυξις γὰρ ὁ φόβος δι' ὀλιγαιµίαν καὶ δι' ἔνδειάν ἐστι 
θερµότητος. Καὶ περὶ µὲν τῶν ἐναίµων ζῴων τῶν τ' ἀπόδων   
καὶ τετραπόδων, ὅσα τε µόρια αὐτῶν ἐστιν ἐκτὸς καὶ 
διὰ τίν' αἰτίαν, εἴρηται σχεδόν. 
 Ἐν δὲ τοῖς ὄρνισιν ἡ πρὸς ἄλληλα διαφορὰ ἐν τῇ 
τῶν µορίων ἐστὶν ὑπεροχῇ καὶ ἐλλείψει καὶ κατὰ τὸ µᾶλλον 
καὶ ἧττον. Εἰσὶ γὰρ αὐτῶν οἱ µὲν µακροσκελεῖς οἱ δὲ 
βραχυσκελεῖς, καὶ τὴν γλῶτταν οἱ µὲν πλατεῖαν ἔχουσιν οἱ δὲ 
στενήν· ὡσαύτως δὲ καὶ ἐπὶ τῶν ἄλλων µορίων. Ἰδίᾳ δ' ἐπ' 
ὀλίγον διαφέρουσιν ἀλλήλων τοῖς µορίοις· πρὸς δὲ τὰ ἄλλα 
ζῷα καὶ τῇ µορφῇ τῶν µορίων διαφέρουσιν. 
 Πτερωτοὶ µὲν οὖν ἅπαντές εἰσιν, καὶ τοῦτ' ἴδιον ἔχουσι 
τῶν ἄλλων. Τὰ γὰρ µόρια τῶν ζῴων τὰ µέν ἐστι φολιδωτὰ 
τὰ δὲ λεπιδωτὰ τυγχάνουσιν ὄντα, οἱ δ' ὄρνιθες πτερωτοί. 
Καὶ τὸ πτερὸν σχιστὸν καὶ οὐχ ὅµοιον τῷ εἴδει τοῖς ὁλοπτέ- 
ροις· τῶν µὲν γὰρ ἄσχιστον τῶν δὲ σχιστόν ἐστι, καὶ τὸ µὲν 

ἄκαυλον, τὸ δ' ἔχει καυλόν. Ἔχουσι δὲ καὶ ἐν τῇ κεφαλῇ 
περιττὴν καὶ ἴδιον τὴν τοῦ ῥύγχους φύσιν πρὸς τἆλλα. Τοῖς 
µὲν γὰρ ἐλέφασιν ὁ µυκτὴρ ἀντὶ χειρῶν, τῶν δ' ἐντόµων 
ἐνίοις ἀντὶ στόµατος ἡ γλῶττα, τούτοις δ' ἀντὶ ὀδόντων   
καὶ χειρῶν τὸ ῥύγχος ὄστινον. Περὶ δὲ τῶν αἰσθητηρίων 
εἴρηται πρόσθεν. 
 Αὐχένα δὲ τεταµένον ἔχει τῇ φύσει καὶ διὰ τὴν αὐτὴν 
αἰτίαν ἥνπερ καὶ τἆλλα· καὶ τοῦτον τὰ µὲν βραχὺν τὰ δὲ 
µακρόν, καὶ σχεδὸν ἀκόλουθον τοῖς σκέλεσι τὰ πλεῖστα. Τὰ 
µὲν γὰρ µακροσκελῆ µακρόν, τὰ δὲ βραχυσκελῆ βραχὺν ἔχει 
τὸν αὐχένα χωρὶς τῶν στεγανοπόδων. Τὰ µὲν γὰρ εἰ εἶχε 
βραχὺν ἐπὶ σκέλεσι µακροῖς, οὐκ ἂν ὑπηρέτει αὐτοῖς 
ὁ αὐχὴν πρὸς τὴν ἀπὸ τῆς γῆς νοµήν, τοῖς δ' εἰ µακρὸς ἦν 
ἐπὶ βραχέσιν. Ἔτι τοῖς κρεωφάγοις αὐτῶν ὑπεναντίον τὸ 
µῆκος πρὸς τὸν βίον· ὁ γὰρ µακρὸς αὐχὴν ἀσθενής· τοῖς δ' 
ὁ βίος ἐκ τοῦ κρατεῖν ἐστιν. ∆ιόπερ οὐδὲν τῶν γαµψωνύχων 
µακρὸν ἔχει τὸν αὐχένα. Τὰ δὲ στεγανόποδα καὶ διῃρη- 
µένους µὲν ἔχοντα τοὺς πόδας σεσιµωµένους δέ, ὡς ἐν τῷ 



αὐτῷ γένει ὄντα τοῖς στεγανόποσι, τὸν µὲν αὐχένα µακρὸν 
ἔχουσιν (χρήσιµος γὰρ τοιοῦτος ὢν πρὸς τὴν τροφὴν 
τὴν ἐκ τοῦ ὑγροῦ), τὰ δὲ σκέλη πρὸς τὴν νεῦσιν βραχέα. 
 
Bekker page 693a, line 11 
 
∆ιαφορὰν δ' ἔχει καὶ τὰ ῥύγχη κατὰ τοὺς βίους. Τὰ µὲν γὰρ 
εὐθὺ ἔχει τὰ δὲ γαµψόν, εὐθὺ µὲν ὅσα τροφῆς ἕνεκεν, γαµ- 
ψὸν δὲ τὸ ὠµοφάγον. Χρήσιµον γὰρ πρὸς τὸ κρατεῖν τὸ 
τοιοῦτον, τὴν δὲ τροφὴν ἀναγκαῖον ἀπὸ ζῴων πορίζεσθαι.   
Ὅσων δὲ ὁ βίος ἕλειος καὶ ποηφάγος, πλατὺ τὸ ῥύγχος 
ἔχουσιν· πρός τε γὰρ τὴν ὄρυξιν χρήσιµον τὸ τοιοῦτον καὶ 
πρὸς τὴν τῆς τροφῆς σπάσιν καὶ κουράν. Ἔνια δὲ µακρὸν 
ἔχει τὸ ῥύγχος τῶν τοιούτων ὥσπερ καὶ τὸν αὐχένα 
διὰ τὸ λαµβάνειν τὴν τροφὴν ἐκ τοῦ βάθους. Καὶ τὰ πολλὰ 
τῶν τοιούτων καὶ τῶν στεγανοπόδων ἢ ἁπλῶς ἢ κατὰ τὸ 
µόριον ταὐτὸ θηρεύοντα ζῇ τῶν ἐν τῷ ὑγρῷ ἔνια ζῳδαρίων· 
καὶ γίνεται τοῖς τοιούτοις ὁ µὲν αὐχὴν καθάπερ ἁλιευταῖς 
ὁ κάλαµος, τὸ δὲ ῥύγχος οἷον ὁρµιὰ καὶ τὸ ἄγκιστρον. 
 Τὰ δὲ πρανῆ τοῦ σώµατος καὶ τὰ ὕπτια καὶ τὰ τοῦ καλου- 
µένου θώρακος ἐπὶ τῶν τετραπόδων, ὁλοφυὴς ὁ τόπος ἐπὶ 
τῶν ὀρνίθων ἐστίν. Ἀπηρτηµένας γὰρ ἀπὸ τῶν βραχιόνων 
καὶ τῶν σκελῶν τῶν προσθίων ἔχουσι τὰς πτέρυγας, ἴδιόν 
τι µόριον· διόπερ ἀντὶ ὠµοπλάτης τὰ τελευταῖα ἐπὶ 
τοῦ νώτου τῶν πτερύγων ἔχουσιν. Σκέλη δὲ καθάπερ ἄνθρω- 
πος δύο, κεκαµµένα καθάπερ τὰ τετράποδα εἴσω, καὶ οὐχ 
ὥσπερ ἄνθρωπος ἔξω· τὰς δὲ πτέρυγας, ὡς τὰ πρόσθια 

σκέλη τῶν τετραπόδων, ἐπὶ τὸ περιφερές. ∆ίπουν δ' ἐξ 
 
ἀνάγκης ἐστίν· τῶν γὰρ ἐναίµων ἡ τοῦ ὄρνιθος οὐσία, ἅµα δὲ 
καὶ πτερυγωτός. Τὰ δ' ἔναιµα οὐ κινεῖται πλείοσιν ἢ   
τέτταρσι σηµείοις. Τὰ µὲν οὖν ἀπηρτηµένα µόρια, τέτταρα, 
ὥσπερ τοῖς ἄλλοις τοῖς πεζοῖς καὶ τοῖς πορευτικοῖς, ἔστι καὶ 
τοῖς ὄρνισιν, ἀλλὰ τοῖς µὲν βραχίονες καὶ σκέλη τέτταρα 
ὑπάρχει, τοῖς δ' ὄρνισιν ἀντὶ τῶν προσθίων σκελῶν ἢ βρα- 
χιόνων πτερύγιον κοινόν ἐστιν (κατὰ ταύτας γὰρ τονικοί 
εἰσι, τῷ δ' ὄρνιθι ἐν τῇ οὐσίᾳ τὸ πτητικόν ἐστιν), ὥστε λείπε- 
ται αὐτοῖς ἐξ ἀνάγκης δίποσιν εἶναι. Οὕτω γὰρ τέτταρσι 
σηµείοις κινήσονται µετὰ τῶν πτερύγων. 
 Στῆθος δ' ἔχουσιν ἅπαντες ὀξὺ καὶ σαρκῶδες, ὀξὺ µὲν 
πρὸς τὴν πτῆσιν (τὰ γὰρ πλατέα, πολὺν ἀέρα ὠθοῦντα 
δυσκίνητά ἐστι), σαρκῶδες δέ, διότι τὸ ὀξὺ ἀσθενὲς µὴ 
πολλὴν ἔχον σκέπην. Ὑπὸ δὲ τὸ στῆθος κοιλία µέχρι πρὸς 
τὴν ἔξοδον τοῦ περιττώµατος καὶ τὴν τῶν σκελῶν καµπήν, 
καθάπερ τοῖς τετράποσι καὶ τοῖς ἀνθρώποις. Μεταξὺ µὲν 
οὖν τῶν πτερύγων καὶ τῶν σκελῶν ταῦτα τὰ µόριά ἐστιν. 



Ὀµφαλὸν δ' ἐν µὲν τῇ γενέσει ἅπαντα ἔχει ὅσαπερ ζῳοτο- 
κεῖται ἢ ᾠοτοκεῖται, τῶν δ' ὀρνίθων αὐξηθέντων ἄδηλος. 

∆ῆλον δ' ἐν τοῖς περὶ γένεσιν. Εἰς γὰρ τὸ ἔντερον ἡ 
σύµφυσις γίνεται, καὶ οὐχ ὥσπερ τοῖς ζῳοτόκοις τῶν 
φλεβῶν τι µόριόν ἐστιν. 
 Ἔτι τῶν ὀρνίθων οἱ µὲν πτητικοὶ καὶ τὰς πτέρυγας ἔχουσι 
µεγάλας καὶ ἰσχυράς, οἷον οἱ γαµψώνυχες καὶ οἱ 
ὠµοφάγοι· ἀνάγκη γὰρ πτητικοῖς εἶναι διὰ τὸν βίον, ὥσθ'   
ἕνεκα τούτου καὶ πλῆθος ἔχουσι πτερῶν καὶ τὰς πτέρυγας 
µεγάλας. Ἔστι δ' οὐ µόνον τὰ γαµψώνυχα ἀλλὰ καὶ ἄλλα 
γένη ὀρνίθων πτητικά, ὅσοις ἡ σωτηρία ἐν τῇ ταχυτῆτι τῆς 
πτήσεως ἢ ἐκτοπιστικά. Ἔνια δ' οὐ πτητικὰ τῶν ὀρνίθων 
ἐστὶν ἀλλὰ βαρέα, οἷς ὁ βίος ἐπίγειος καὶ ἔστι καρποφάγα ἢ 
πλωτὰ καὶ περὶ ὕδωρ βιοτεύουσιν. Ἔστι δὲ τὰ µὲν τῶν 
γαµψωνύχων σώµατα µικρὰ ἄνευ τῶν πτερύγων διὰ τὸ εἰς 
ταύτας ἀναλίσκεσθαι τὴν τροφὴν εἰς τὰ ὅπλα καὶ τὴν βοή- 
θειαν· τοῖς δὲ µὴ πτητικοῖς τοὐναντίον τὰ σώµατα ὀγκώδη, 
διὸ βαρέα ἐστίν. 
 Ἔχουσι δ' ἔνιοι τῶν βαρέων βοήθειαν ἀντὶ τῶν πτερύγων 
τὰ καλούµενα πλῆκτρα ἐπὶ τοῖς σκέλεσιν. Ἅµα δὲ οἱ αὐτοὶ 
οὐ γίνονται πλῆκτρα ἔχοντες καὶ γαµψώνυχες· αἴτιον δ' ὅτι 
οὐδὲν ἡ φύσις ποιεῖ περίεργον. Ἔστι δὲ τοῖς µὲν γαµψω- 
νύχοις καὶ πτητικοῖς ἄχρηστα τὰ πλῆκτρα· χρήσιµα γάρ 

ἐστιν ἐν ταῖς πεζαῖς µάχαις· διὸ ὑπάρχει ἐνίοις τῶν βαρέων. 
Τούτοις δ' οὐ µόνον ἄχρηστοι ἀλλὰ καὶ βλαβεροὶ οἱ γαµψοὶ 
ὄνυχες τῷ ἐµπήγνυσθαι ὑπεναντίοι πρὸς τὴν πορείαν ὄντες. 
∆ιὸ καὶ γαµψώνυχα πάντα χαλεπῶς πορεύεται καὶ ἐπὶ 
πέτραις οὐ καθιζάνουσιν· ὑπεναντία γὰρ αὐτοῖς πρὸς ἀµφό- 
τερα ἡ τῶν ὀνύχων φύσις. Ἐξ ἀνάγκης δὲ τοῦτο περὶ τὴν 
γένεσιν συµβέβηκεν· τὸ γὰρ γεῶδες ἐν τῷ σώµατι καὶ θερµὸν 
χρήσιµα µόρια γίνεται πρὸς τὴν ἀλκήν. Ἄνω µὲν ῥυὲν   
ῥύγχους ἐποίησε σκληρότητα ἢ µέγεθος, ἂν δὲ κάτω ῥυῇ, 
πλῆκτρα ἰσχυρὰ ἐν τοῖς σκέλεσιν ἢ ἐπὶ τῶν ποδῶν ὀνύχων 
µέγεθος καὶ ἰσχύν. 
 Ἅµα δ' ἄλλοθι καὶ ἄλλοθι ἕκαστα τούτων οὐ ποιεῖ. ∆ια- 
σπωµένη γὰρ ἀσθενὴς γίνεται ἡ φύσις τούτου τοῦ περιττώ- 
µατος· τοῖς δὲ σκελῶν κατασκευάζει µῆκος, ἐνίοις 
δ' ἀντὶ τούτων συµπληροῖ τὸ µεταξὺ τῶν ποδῶν. Καὶ διὰ 
τοῦτο ὡς ἀναγκαῖον οἱ πλωτοὶ τῶν ὀρνίθων οἱ µὲν ἁπλῶς 
εἰσι στεγανόποδες, οἱ δὲ διῃρηµένην µὲν ἔχουσι τὴν καθ' 
ἕκαστα τῶν δακτύλων φύσιν, πρὸς ἑκάστῳ δ' αὐτῶν προσπέ- 
φυκεν οἷον πλάτη καθ' ὅλον συνεχής. Ἐξ ἀνάγκης µὲν οὖν 
ταῦτα συµβαίνει διὰ ταύτας τὰς αἰτίας· ὡς δὲ διὰ τὸ βέλτιον 



ἔχουσι τοιούτους τοὺς πόδας τοῦ βίου χάριν, ἵνα ζῶντες ἐν 

ὑγρῷ καὶ τῶν πτερῶν ἀχρείων ὄντων τοὺς πόδας χρησίµους 
ἔχωσι πρὸς τὴν νεῦσιν. Γίνονται γὰρ ὥσπερ κῶπαι εἰσπλέουσι 
τὰ πτερύγια τοῖς ἰχθύσιν· διὸ καὶ ἐὰν τῶν µὲν τὰ πτερύγια 
σφαλῇ, τῶν δὲ τὰ µεταξὺ τῶν ποδῶν, οὐκέτι νέουσιν. Ἔνιοι 
δὲ µακροσκελεῖς τῶν ὀρνίθων εἰσίν. Αἴτιον δ' ὅτι ὁ βίος τῶν 
τοιούτων ἕλειος· τὰ γὰρ ὄργανα πρὸς τὸ ἔργον ἡ φύσις ποιεῖ, 
ἀλλ' οὐ τὸ ἔργον πρὸς τὰ ὄργανα. ∆ιὰ µὲν οὖν τὸ µὴ πλωτὰ 
εἶναι οὐ στεγανόποδά ἐστι, διὰ δὲ τὸ ἐν ὑπείκοντι εἶναι τὸν 
βίον µακροσκελῆ καὶ µακροδάκτυλα, καὶ τὰς καµπὰς ἔχουσι 
πλείους ἐν τοῖς δακτύλοις οἱ πολλοὶ αὐτῶν. Ἐπεὶ δὲ οὐ 
πτητικὰ µέν, ἐκ τῆς δ' αὐτῆς ὕλης ἐστὶ πάντα, ἡ εἰς τὸ   
οὐροπύγιον αὐτοῖς τροφὴ εἰς τὰ σκέλη καταναλισκοµένη ταῦτα 
ηὔξησεν. ∆ιὸ καὶ ἐν τῇ πτήσει ἀντ' οὐροπυγίου χρῶνται 
αὐτοῖς· πέτονται γὰρ ἀποτείνοντες εἰς τὸ ὄπισθεν· οὕτω 
γὰρ αὐτοῖς χρήσιµα τὰ σκέλη, ἄλλως δὲ ἐµποδίζοιεν ἄν. 
Ἔνια δὲ βραχέα σκέλη πρὸς τῇ γαστρὶ ἔχοντα πέτανται. Τοῖς 
µὲν γὰρ αὐτῶν οὐκ ἐµποδίζουσιν οἱ πόδες οὕτω, τοῖς δὲ 
γαµψώνυξι καὶ πρὸ ἔργου εἰσὶ πρὸς τὴν ἁρπαγήν. Τῶν δ' 
ἐχόντων ὀρνίθων τὸν αὐχένα µακρὸν οἱ µὲν παχύτερον 
ἔχοντες πέτανται ἐκτεταµένῳ τῷ αὐχένι, οἱ δὲ λεπτὸν καὶ 
µακρὸν συγκεκαµµένῳ· ἐπιπεταµένοις γὰρ διὰ τὴν σκέπην 

ἧττον εὔθρυπτόν ἐστιν. 
 Ἰσχίον δ' ἔχουσι µὲν οἱ ὄρνιθες πάντες ᾗ οὐκ 
ἂν δόξαιεν ἔχειν, ἀλλὰ δύο µηροὺς ἴσχειν διὰ τὸ τοῦ ἰσχίου 
µῆκος· ὑποτέταται γὰρ µέχρι µέσης τῆς γαστρός. Αἴτιον δ' 
ὅτι δίπουν ἐστὶ τοῦτο τὸ ζῷον, οὐκ ὀρθόν, ὡς εἴ γε εἶχε 
καθάπερ ἐν τοῖς ἀνθρώποις ἢ τοῖς τετράποσιν, ἀπὸ τῆς 
ἕδρας βραχὺ τὸ ἰσχίον καὶ τὸ σκέλος εὐθὺς ἐχόµενον, ἠδυ- 
νάτει ἂν ὀρθὸν ἑστάναι. Ὁ µὲν γὰρ ἄνθρωπος ὀρθόν, τοῖς 
δὲ τετράποσι πρὸς τὸ βάρος σκέλη ἐµπρόσθια ὑπερήρεισται. 
Οἱ δ' ὄρνιθες οὐκ ὀρθοὶ µὲν διὰ τὸ νανώδεις εἶναι τὴν φύσιν,   
σκέλη δ' ἐµπρόσθια οὐκ ἔχουσιν (διὰ τοῦτο πτέρυγας ἔχουσιν 
ἀντ' αὐτῶν)· ἀντὶ δὲ τούτου µακρὸν ἡ φύσις τὸ ἰσχίον 
ποιήσασα εἰς µέσον προσήρεισεν· ἐντεῦθεν δὲ ὑπέθηκε τὰ 
σκέλη, ὅπως ἰσορρόπου ὄντος τοῦ βάρους ἔνθεν καὶ ἔνθεν 
πορεύεσθαι δύνηται καὶ µένῃ. ∆ι' ἣν µὲν οὖν αἰτίαν δίπουν 
ἐστὶν οὐκ ὀρθὸν ὂν εἴρηται. Τοῦ δ' ἄσαρκα τὰ σκέλη εἶναι 
ἡ αὐτὴ αἰτία καὶ ἐπὶ τῶν τετραπόδων, ὑπὲρ ἧς καὶ πρόσθεν 
εἴρηται. 
 Τετραδάκτυλος δ' ἐστὶ πᾶς ὄρνις σχιζόπους ὁµοίως καὶ 
στεγανόπους. Περὶ γὰρ τοῦ στρουθοῦ τοῦ Λιβυκοῦ ὕστερον 
ἐροῦµεν ὅτι διχηλός, ἅµα τοῖς λοιποῖς ἐναντιώµασιν οἷς ἔχει 

πρὸς τὸ τῶν ὀρνίθων γένος. Τούτων δὲ τοὺς µὲν τρεῖς ἔχει 
πρόσθεν, ἕνα δ' ὄπισθεν πρὸς ἀσφάλειαν ἀντὶ πτέρνης. 
Καὶ τῶν µακροσκελῶν λείπει τοῦτο κατὰ µέγεθος, οἷον 
συµβέβηκεν ἐπὶ τῆς κρεκός, πλείους δ' οὐκ ἔχουσι δακτύλους. 
Ἐπὶ µὲν οὖν τῶν ἄλλων οὕτως ἡ τῶν δακτύλων ἔχει θέσις, ἡ 
δ' ἴυγξ δύο µόνον ἔχει τοὺς ὄπισθεν καὶ δύο τοὺς ἔµπροσθεν. 
Αἴτιον δ' ὅτι ἧττόν ἐστιν αὐτῆς τὸ σῶµα προπετὲς ἐπὶ   
τὸ πρόσθεν ἢ τὸ τῶν ἄλλων. Ὄρχεις δ' ἔχουσι µὲν πάντες 
οἱ ὄρνιθες, ἐντὸς δ' ἔχουσιν· ἡ δ' αἰτία ἐν τοῖς περὶ τὰς γενέ- 
σεις λεχθήσεται τῶν ζῴων. Τὰ µὲν οὖν τῶν ὀρνίθων µόρια 
τὸν τρόπον ἔχει τοῦτον. 
 Τὸ δὲ τῶν ἰχθύων γένος ἔτι µᾶλλον κεκολόβωται 
τῶν ἐκτὸς µορίων. Οὔτε γὰρ σκέλη οὔτε χεῖρας οὔτε πτέ- 
ρυγας ἔχουσιν (εἴρηται δὲ περὶ τούτων ἡ αἰτία πρότερον), 
ἀλλ' ὅλον ἀπὸ τῆς κεφαλῆς τὸ κύτος συνεχές ἐστι µέχρι 
τῆς οὐρᾶς. Ταύτην δ' οὐχ ὁµοίαν ἔχουσι πάντες, ἀλλὰ 
τὰ µὲν παραπλησίαν, τῶν δὲ πλατέων ἔνια ἀκανθώδη καὶ 
µακράν. Ἡ ἐκεῖθεν γὰρ αὔξησις γίνεται εἰς τὸ πλάτος, οἷόν 
 
ἐστι νάρκαις καὶ τρυγόσι καὶ εἴ τι τοιοῦτον ἄλλο σέλαχός 
ἐστιν. Τῶν µὲν οὖν τοιούτων ἀκανθῶδες καὶ µακρὸν τὸ 

οὐραῖόν ἐστιν, ἐνίων δὲ σαρκῶδες µὲν βραχὺ δὲ διὰ τὴν 
αὐτὴν αἰτίαν δι' ἥνπερ ταῖς νάρκαις· διαφέρει γὰρ οὐδέν, ἢ 
βραχὺ µὲν σαρκωδέστερον δὲ, ἢ µακρὸν µὲν ἀσαρκότερον δ' 
εἶναι. Ἐπὶ δὲ τῶν βατράχων τὸ ἐναντίον συµβέβηκεν· διὰ 
γὰρ τὸ µὴ σαρκῶδες εἶναι τὸ πλάτος αὐτῶν τὸ ἐµπρόσθιον, 
ὅσον ἀφῄρηται σαρκῶδες, πρὸς τὸ ὄπισθεν αὐτὸ ἔθηκεν ἡ 
φύσις καὶ τὴν οὐράν. 
 Οὐκ ἔχουσι δὲ ἀπηρτηµένα κῶλα οἱ ἰχθύες, διὰ τὸ νευ- 
στικὴν εἶναι τὴν φύσιν αὐτῶν κατὰ τὸν τῆς οὐσίας λόγον, 
ἐπεὶ οὔτε περίεργον οὐδὲν οὔτε µάτην ἡ φύσις ποιεῖ. Ἐπεὶ 
δ' ἔναιµά ἐστι κατὰ τὴν οὐσίαν, διὰ µὲν τὸ νευστικὰ εἶναι 
πτερύγια ἔχει, διὰ δὲ τὸ µὴ πεζεύειν οὐκ ἔχει πόδας· ἡ γὰρ   
τῶν ποδῶν πρόσθεσις πρὸς τὴν ἐπὶ τῷ πεδίῳ κίνησιν χρή- 
σιµός ἐστιν. Ἅµα δὲ πτερύγια τέτταρα καὶ πόδας οὐχ οἷόν 
τε ἔχειν, οὐδ' ἄλλο κῶλον τοιοῦτον οὐδέν· ἔναιµα γάρ. Οἱ δὲ 
κορδύλοι βράγχια ἔχοντες πόδας ἔχουσιν· πτερύγια γὰρ οὐκ 
ἔχουσιν, ἀλλὰ τὴν οὐρὰν µανώδη καὶ πλατεῖαν. Ἔχουσι δὲ 
τῶν ἰχθύων ὅσοι µὴ πλατεῖς, καθάπερ βάτος καὶ τρυγών, 
τέτταρα πτερύγια, δύο µὲν ἐν τοῖς πρανέσι, δύο δ' ἐν τοῖς 
ὑπτίοις. Πλείω δὲ τούτων οὐδείς· ἄναιµοι γὰρ ἂν 
ἦσαν. Τούτων δὲ τὰ µὲν ἐν τῷ πρανεῖ σχεδὸν πάντες ἔχουσι, 

τὰ δ' ἐν τοῖς ὑπτίοις ἔνιοι τῶν µακρῶν καὶ πάχος ἐχόντων 
οὐκ ἔχουσιν, οἷον ἔγχελυς καὶ γόγγρος καὶ κεστρέων τι γένος 
τὸ ἐν τῇ λίµνῃ τῇ ἐν Σιφαῖς. Ὅσα δ' ἐστὶ µακροφυέστερα 
καὶ ὀφιώδη µᾶλλον, οἷον σµύραινα, οὐδὲν ἔχουσι πτερύγιον 
ἁπλῶς, ἀλλὰ ταῖς καµπαῖς κινοῦνται, χρώµεναι τῷ ὑγρῷ 
ὥσπερ οἱ ὄφεις τῇ γῇ· τοῦτον γὰρ τὸν τρόπον οἱ ὄφεις νέουσιν 
ὅνπερ ἐπὶ τῆς γῆς ἕρπουσιν. Αἰτία δὲ τοῦ µὴ ἔχειν τοὺς 
ὀφιώδεις τῶν ἰχθύων πτερύγια ἥπερ καὶ τῶν ὄφεων τοῦ 
ἄποδας εἶναι. Τὸ δ' αἴτιον ἐν τοῖς περὶ πορείας καὶ κινή- 
σεως τῶν ζῴων εἴρηται. Ἢ γὰρ κακῶς ἂν ἐκινοῦντο, τέτ- 
ταρσι σηµείοις κινούµενα. Εἴτε γὰρ σύνεγγυς εἶχον τὰ 
πτερύγια, µόγις ἂν ἐκινοῦντο, εἴτε πόρρω, διὰ τὸ πολὺ 
µεταξύ. Εἰ δὲ πλείω τὰ κινητικὰ σηµεῖα εἶχον, ἄναιµα ἂν 
ἦν. Ἡ δ' αὐτὴ αἰτία καὶ ἐπὶ τῶν δύο µόνον ἐχόντων πτερύ- 
για ἰχθύων· ὀφιώδη γάρ ἐστι καὶ εὐµηκέστερα, καὶ χρῆται 
τῇ κάµψει ἀντὶ τῶν δύο πτερυγίων. ∆ιὸ καὶ ἐν τῷ ξηρῷ   
ἕρπουσι καὶ ζῶσι πολὺν χρόνον, καὶ τὰ µὲν οὐκ εὐθύ, τὰ 
δ' οἰκεῖα τῆς πεζῆς ὄντα φύσεως ἧττον ἀσπαρίζει. Αὐτῶν 
δὲ τῶν πτερυγίων τὰ ἐν τοῖς πρανέσιν ἔχει τὰ δύο ἔχοντα 
πτερύγια µόνον, ὅσα µὴ κωλύεται διὰ τὸ πλάτος. Τὰ δ' 
ἔχοντα, πρὸς τῇ κεφαλῇ ἔχει, διὰ τὸ µὴ ἔχειν µῆκος ἐν τῷ 

τόπῳ, ᾧ ἀντὶ τούτων κινήσεται· ἐπὶ γὰρ τὴν οὐρὰν πρόµηκες 
τὸ τῶν τοιούτων ἐστὶν ἰχθύων σῶµα. Οἱ δὲ βάτοι καὶ τὰ 
τοιαῦτα ἀντὶ τῶν πτερυγίων τῷ ἐσχάτῳ πλάτει νέουσιν. Ἡ 
δὲ νάρκη καὶ ὁ βάτραχος τὰ ἐν τῷ πρανεῖ κάτω διὰ τὸ πλάτος 
τῶν ἄνω, τὰ δ' ἐν τοῖς ὑπτίοις πρὸς τῇ κεφαλῇ. Οὐ γὰρ 
κωλύει κινεῖσθαι τὸ πλάτος, ἀλλ' ἀντὶ τοῦ ἄνω ἐλάττω ταῦτα 
τῶν ἐν τῷ πρανεῖ ἔχει. Ἡ δὲ νάρκη πρὸς τῇ οὐρᾷ ἔχει τὰ 
δύο πτερύγια· ἀντὶ δὲ τῶν δύο τῷ πλάτει χρῆται ὡς δυσὶ 
πτερυγίοις ἑκατέρῳ τῷ ἡµικυκλίῳ. 
 Περὶ δὲ τῶν ἐν τῇ κεφαλῇ µορίων καὶ αἰσθητηρίων εἴρηται 
πρότερον. Ἴδιον δ' ἔχει τὸ τῶν ἰχθύων γένος πρὸς τἆλλα 
τὰ ἔναιµα ζῷα τὴν τῶν βραγχίων φύσιν· δι' ἣν δ' 
αἰτίαν, εἴρηται ἐν τοῖς περὶ ἀναπνοῆς. Καὶ ἔχει δὲ τὰ 
ἔχοντα βράγχια τὰ µὲν ἐπικαλύµµατα τοῖς βραγχίοις, τὰ 
δὲ σελάχη πάντα (χονδράκανθα γάρ) ἀκάλυπτα. Αἴτιον δ' 
ὅτι οἱ µὲν ἀκανθώδεις εἰσί, τὸ δ' ἐπικάλυµµα ἀκανθῶδες, 
τὰ δὲ σελάχη πάντα χονδράκανθα. Ἔτι δ' αἱ κινήσεις τῶν 
µὲν νωθραὶ διὰ τὸ µὴ ἀκανθώδη εἶναι µηδὲ νευρώδη, τῶν 
δὲ ἀκανθωδῶν ταχεῖα· τοῦ δ' ἐπικαλύµµατος ταχεῖαν δεῖ   
γίνεσθαι τὴν κίνησιν· ὥσπερ γὰρ πρὸς ἐκπνοὴν ἡ τῶν βραγ- 
χίων ἐστὶ φύσις. ∆ιὰ τοῦτο τοῖς σελαχώδεσι καὶ αὐτῶν 

τῶν πόρων ἡ συναγωγὴ γίνεται τῶν βραγχίων, καὶ οὐ δεῖ 
ἐπικαλύµµατος, ὅπως γίγνηται ταχεῖα. Οἱ µὲν οὖν αὐτῶν 
ἔχουσι πολλὰ βράγχια οἱ δ' ὀλίγα, καὶ οἱ µὲν διπλᾶ οἱ δ' ἁπλᾶ· 
τὸ δ' ἔσχατον ἁπλοῦν οἱ πλεῖστοι. Τὴν δ' ἀκρίβειαν ἐκ τῶν 
ἀνατοµῶν περὶ τούτων καὶ ἐν ταῖς ἱστορίαις ταῖς περὶ τὰ 
ζῷα δεῖ θεωρεῖν. Αἴτιον δὲ τοῦ πλήθους καὶ τῆς ὀλιγότητος 
τὸ τοῦ ἐν τῇ καρδίᾳ θερµοῦ πλῆθος καὶ ὀλιγότης· θάττω γὰρ 
καὶ ἰσχυροτέραν τὴν κίνησιν δεῖ εἶναι τοῖς πλείω ἔχουσι 
θερµότητα. Τὰ δὲ πλείω καὶ διπλᾶ βράγχια τοιαύτην ἔχει 
τὴν φύσιν µᾶλλον τῶν ἁπλῶν καὶ ἐλαττόνων. ∆ιὸ καὶ ἔνια 
αὐτῶν ἔξω ζῆν δύναται πολὺν χρόνον, τῶν ἐχόντων ἐλάττω 
καὶ ἧττον ἐγκρατῆ τὰ βράγχια, οἷον ἔγχελυς καὶ ὅσα ὀφιώδη· 
οὐ γὰρ πολλῆς δέονται καταψύξεως. 
 Ἔχει δὲ καὶ περὶ τὸ στόµα διαφοράς. Τὰ µὲν γὰρ κατ' 
ἀντικρὺ ἔχει τὸ στόµα καὶ εἰς τὸ πρόσθεν, τὰ δ' ἐν τοῖς 
ὑπτίοις, οἷον οἵ τε δελφῖνες καὶ τὰ σελαχώδη· καὶ ὕπτια 
στρεφόµενα λαµβάνει τὴν τροφήν. Φαίνεται δ' ἡ φύσις οὐ 
µόνον σωτηρίας ἕνεκεν ποιῆσαι τοῦτο τῶν ἄλλων ζῴων (ἐν 
γὰρ τῇ στρέψει σῴζεται τἆλλα βραδυνόντων· πάντα γὰρ τὰ 
τοιαῦτα ζῳοφάγα ἐστίν), ἀλλὰ καὶ πρὸς τὸ µὴ ἀκολουθεῖν 
τῇ λαιµαργίᾳ τῇ περὶ τὴν τροφήν· ῥᾷον γὰρ λαµβάνοντα διε- 

φθείρετ' ἂν διὰ τὴν πλήρωσιν ταχέως. Πρὸς δὲ τούτοις περι- 
φερῆ καὶ λεπτὴν ἔχοντα τὴν τοῦ ῥύγχους φύσιν οὐχ οἷόν τ'   
εὐδιαίρετον ἔχειν. Ἔτι δὲ καὶ τῶν ἄνω τὸ στόµα ἐχόντων 
τὰ µὲν ἀνερρωγὸς ἔχει τὸ στόµα τὰ δὲ µύουρον, ὅσα 
µὲν σαρκοφάγα, ἀνερρωγός, ὥσπερ τὰ καρχαρόδοντα, διὰ τὸ 
ἐν τῷ στόµατι εἶναι τοῖς τοιούτοις τὴν ἰσχύν, ὅσα δὲ µὴ 
σαρκοφάγα, µύουρον. 
 Τὸ δὲ δέρµα οἱ µὲν λεπιδωτὸν ἔχουσιν αὐτῶν (ἡ δὲ λεπὶς 
διὰ λαµπρότητα καὶ λεπτότητα τοῦ σώµατος ἀφίσταται), οἱ 
δὲ τραχύ, οἷον ῥίνη καὶ βάτος καὶ τὰ τοιαῦτα· ἐλάχιστα δὲ 
τὰ λεῖα. Τὰ δὲ σελάχη ἀλεπίδωτα µὲν τραχέα δ' ἐστὶ διὰ τὸ 
χονδράκανθα εἶναι· τὸ γὰρ γεῶδες ἐκεῖθεν ἡ φύσις εἰς τὸ 
δέρµα κατανήλωκεν. 
 Ὄρχεις δ' οὐδεὶς ἔχει ἰχθὺς οὔτ' ἐκτὸς οὔτ' ἐντός, οὐδ' 
ἄλλο τι τῶν ἀπόδων οὐδέν, διὸ οὐδ' οἱ ὄφεις. Πόρον δὲ τοῦ 
περιττώµατος καὶ τῶν περὶ τὴν γένεσιν τὸν αὐτόν, καθάπερ καὶ 
τἆλλα ᾠοτόκα πάντα καὶ τετράποδα, διὰ τὸ µὴ ἔχειν κύστιν 
µηδὲ γίνεσθαι περίττωµ' αὐτοῖς ὑγρόν. Τὸ µὲν οὖν τῶν 
ἰχθύων γένος πρὸς τἆλλα ζῷα ταύτας ἔχει τὰς διαφοράς. 
 Οἱ δὲ δελφῖνες καὶ αἱ φάλαιναι καὶ πάντα τὰ τοιαῦτα τῶν 
κητῶν βράγχια µὲν οὐκ ἔχουσιν, αὐλὸν δὲ διὰ τὸ πλεύµονα 

ἔχειν· δεχόµενα γὰρ κατὰ τὸ στόµα τὴν θάλατταν ἀφιᾶσι 
κατὰ τὸν αὐλόν. Ἀνάγκη µὲν γὰρ δέξασθαι τὸ ὑγρὸν διὰ τὸ 
λαµβάνειν τὴν τροφὴν ἐν τῷ ὑγρῷ· δεξάµενα δ' ἀφιέναι   
ἀναγκαῖον. Τὰ µὲν οὖν βράγχιά ἐστι χρήσιµα τοῖς µὴ ἀνα- 
πνέουσιν· δι' ἣν δ' αἰτίαν, εἴρηται ἐν τοῖς περὶ ἀναπνοῆς· 
ἀδύνατον γὰρ ἅµα τὸ αὐτὸ ἀναπνεῖν καὶ βράγχια ἔχειν· ἀλλὰ 
πρὸς τὴν ἄφεσιν τοῦ ὕδατος ἔχουσι τὸν αὐλόν. Κεῖται δ' 
αὐτοῖς οὗτος πρὸ τοῦ ἐγκεφάλου· διελάµβανε γὰρ ἂν ἀπὸ 
τῆς ῥάχεως αὐτόν. Αἴτιον δὲ τοῦ πλεύµονα ταῦτα ἔχειν καὶ 
ἀναπνεῖν, ὅτι τὰ µεγάλα τῶν ζῴων πλείονος δεῖται θερµό- 
τητος, ἵνα κινῆται. ∆ιὸ ὁ πλεύµων ἔγκειται αὐτοῖς θερµό- 
τητος ὢν πλήρης αἱµατικῆς. Ἔστι δὲ ταῦτα τρόπον τινὰ 
 
πεζὰ καὶ ἔνυδρα· τὸν µὲν γὰρ ἀέρα δέχεται ὡς πεζά, ἄποδα 
δ' ἐστὶ καὶ λαµβάνει ἐκ τοῦ ὑγροῦ τὴν τροφὴν ὥσπερ τὰ 
ἔνυδρα. 
 Καὶ αἱ φῶκαι δὲ καὶ αἱ νυκτερίδες διὰ τὸ ἐπαµφο- 
τερίζειν αἱ µὲν τοῖς ἐνύδροις καὶ πεζοῖς, αἱ δὲ τοῖς πτηνοῖς 
καὶ πεζοῖς, διὰ τοῦτο ἀµφοτέρων τε µετέχουσι, καὶ οὐδε- 
τέρων. Αἵ τε γὰρ φῶκαι ὡς µὲν ἔνυδροι πόδας ἔχουσιν, ὡς δὲ 
πεζαὶ πτέρυγας (τοὺς γὰρ ὄπισθεν πόδας ἰχθυώδεις ἔχουσι 

πάµπαν, ἔτι δὲ τοὺς ὀδόντας πάντας καρχαρόδοντας καὶ 
ὀξεῖς)· καὶ αἱ νυκτερίδες ὡς µὲν πτηνὰ ἔχουσι πόδας, ὡς δὲ 
τετράποδα οὐκ ἔχουσι, καὶ οὔτε κέρκον ἔχουσιν οὔτ' οὐροπύ- 
γιον, διὰ µὲν τὸ πτηνὰ εἶναι κέρκον· διὰ δὲ τὸ πεζὰ οὐρο- 
πύγιον. Συµβέβηκε δ' αὐταῖς τοῦτ' ἐξ ἀνάγκης· εἰσὶ γὰρ 
δερµόπτεροι, οὐδὲν δ' ἔχει οὐροπύγιον µὴ σχιζόπτερον· ἐκ   
τοιούτου γὰρ πτεροῦ γίνεται τὸ οὐροπύγιον. Ἡ δὲ κέρκος καὶ 
ἐµπόδιος ἂν ἦν ὑπάρχουσα ἐν τοῖς πτεροῖς. 
 Τὸν αὐτὸν δὲ τρόπον καὶ ὁ στρουθὸς ὁ Λιβυκός· 
τὰ µὲν γὰρ ὄρνιθος ἔχει, τὰ δὲ ζῴου τετράποδος. Ὡς µὲν 
γὰρ οὐκ ὢν τετράπους πτερὰ ἔχει, ὡς δ' οὐκ ὢν ὄρνις οὔτε 
πέταται µετεωριζόµενος, καὶ τὰ πτερὰ οὐ χρήσιµα πρὸς 
πτῆσιν ἀλλὰ τριχώδη. Ἔτι δὲ ὡς µὲν τετράπους ὢν βλεφαρί- 
δας ἔχει τὰς ἄνωθεν καὶ ψιλός ἐστι τὰ περὶ τὴν κεφαλὴν 
καὶ τὰ ἄνω τοῦ αὐχένος, ὥστε τριχωδεστέρας ἔχειν τὰς 
βλεφαρίδας, ὡς δ' ὄρνις ὢν τὰ κάτωθεν ἐπτέρωται, καὶ 
δίπους µέν ἐστιν ὡς ὄρνις, διχαλὸς δ' ὡς τετράπους· οὐ γὰρ 
δακτύλους ἔχει ἀλλὰ χηλάς. Τούτου δ' αἴτιον ὅτι τὸ µέγεθος 
οὐκ ὄρνιθος ἔχει ἀλλὰ τετράποδος. Ἐλάχιστον γὰρ ἀναγ- 
καῖον εἶναι τὸ µέγεθος ὡς καθόλου εἰπεῖν τὸ τῶν ὀρνίθων· οὐ 
γὰρ ῥᾴδιον πολὺν ὄγκον κινεῖσθαι σώµατος µετέωρον. 

 Περὶ µὲν οὖν µορίων, διὰ τίν' αἰτίαν ἕκαστόν ἐστιν ἐν τοῖς 



ζῴοις, εἴρηται περὶ πάντων τῶν ζῴων καθ' ἕκαστον. Τούτων 
δὲ διωρισµένων ἐφεξῆς ἐστι τὰ περὶ τὰς γενέσεις αὐτῶν 
διελθεῖν.   
    

ΦΥΣΙΚΗΣ ΑΚΡΟΑΣΕΩΣ Α 
 
 Ἐπειδὴ τὸ εἰδέναι καὶ τὸ ἐπίστασθαι συµβαίνει περὶ πά- 
σας τὰς µεθόδους, ὧν εἰσὶν ἀρχαὶ ἢ αἴτια ἢ στοιχεῖα, ἐκ 
τοῦ ταῦτα γνωρίζειν (τότε γὰρ οἰόµεθα γιγνώσκειν ἕκαστον, 
ὅταν τὰ αἴτια γνωρίσωµεν τὰ πρῶτα καὶ τὰς ἀρχὰς τὰς 
πρώτας καὶ µέχρι τῶν στοιχείων), δῆλον ὅτι καὶ τῆς περὶ 
φύσεως ἐπιστήµης πειρατέον διορίσασθαι πρῶτον τὰ περὶ 
τὰς ἀρχάς. πέφυκε δὲ ἐκ τῶν γνωριµωτέρων ἡµῖν ἡ ὁδὸς 
καὶ σαφεστέρων ἐπὶ τὰ σαφέστερα τῇ φύσει καὶ γνωριµώ- 
τερα· οὐ γὰρ ταὐτὰ ἡµῖν τε γνώριµα καὶ ἁπλῶς. διόπερ 
ἀνάγκη τὸν τρόπον τοῦτον προάγειν ἐκ τῶν ἀσαφεστέρων µὲν 
τῇ φύσει ἡµῖν δὲ σαφεστέρων ἐπὶ τὰ σαφέστερα τῇ φύσει 
καὶ γνωριµώτερα. ἔστι δ' ἡµῖν τὸ πρῶτον δῆλα καὶ σαφῆ τὰ 
συγκεχυµένα µᾶλλον· ὕστερον δ' ἐκ τούτων γίγνεται γνώριµα 
τὰ στοιχεῖα καὶ αἱ ἀρχαὶ διαιροῦσι ταῦτα. διὸ ἐκ τῶν κα- 
θόλου ἐπὶ τὰ καθ' ἕκαστα δεῖ προϊέναι· τὸ γὰρ ὅλον κατὰ 
τὴν αἴσθησιν γνωριµώτερον, τὸ δὲ καθόλου ὅλον τί ἐστι· 

πολλὰ γὰρ περιλαµβάνει ὡς µέρη τὸ καθόλου. πέπονθε δὲ 
ταὐτὸ τοῦτο τρόπον τινὰ καὶ τὰ ὀνόµατα πρὸς τὸν λόγον· 
ὅλον γάρ τι καὶ ἀδιορίστως σηµαίνει, οἷον ὁ κύκλος, ὁ δὲ 
ὁρισµὸς αὐτοῦ διαιρεῖ εἰς τὰ καθ' ἕκαστα. καὶ τὰ παιδία τὸ 
µὲν πρῶτον προσαγορεύει πάντας τοὺς ἄνδρας πατέρας καὶ 
µητέρας τὰς γυναῖκας, ὕστερον δὲ διορίζει τούτων ἑκάτερον. 
 Ἀνάγκη δ' ἤτοι µίαν εἶναι τὴν ἀρχὴν ἢ πλείους, καὶ εἰ 
µίαν, ἤτοι ἀκίνητον, ὥς φησι Παρµενίδης καὶ Μέλισσος, ἢ κι-   
νουµένην, ὥσπερ οἱ φυσικοί, οἱ µὲν ἀέρα φάσκοντες εἶναι οἱ δ' 
ὕδωρ τὴν πρώτην ἀρχήν· εἰ δὲ πλείους, ἢ πεπερασµένας ἢ ἀπεί- 
ρους, καὶ εἰ πεπερασµένας πλείους δὲ µιᾶς, ἢ δύο ἢ τρεῖς ἢ τέτ- 
ταρας ἢ ἄλλον τινὰ ἀριθµόν, καὶ εἰ ἀπείρους, ἢ οὕτως ὥσπερ 
∆ηµόκριτος, τὸ γένος ἕν, σχήµατι δὲ <διαφερούσας>, ἢ εἴδει 
διαφερούσας ἢ καὶ ἐναντίας. ὁµοίως δὲ ζητοῦσι καὶ οἱ τὰ ὄντα 
ζητοῦντες πόσα· ἐξ ὧν γὰρ τὰ ὄντα ἐστὶ πρώτων, ζητοῦσι ταῦτα 
πότερον ἓν ἢ πολλά, καὶ εἰ πολλά, πεπερασµένα ἢ ἄπειρα, ὥστε 
τὴν ἀρχὴν καὶ τὸ στοιχεῖον ζητοῦσι πότερον ἓν ἢ πολλά. 
                      τὸ µὲν 
οὖν εἰ ἓν καὶ ἀκίνητον τὸ ὂν σκοπεῖν οὐ περὶ φύσεώς ἐστι σκο- 
πεῖν· ὥσπερ γὰρ καὶ τῷ γεωµέτρῃ οὐκέτι λόγος ἔστι πρὸς 
τὸν ἀνελόντα τὰς ἀρχάς, ἀλλ' ἤτοι ἑτέρας ἐπιστήµης ἢ πα- 

σῶν κοινῆς, οὕτως οὐδὲ τῷ περὶ ἀρχῶν· οὐ γὰρ ἔτι ἀρχὴ 
ἔστιν, εἰ ἓν µόνον καὶ οὕτως ἓν ἔστιν. ἡ γὰρ ἀρχὴ τινὸς ἢ τι- 
νῶν. ὅµοιον δὴ τὸ σκοπεῖν εἰ οὕτως ἓν καὶ πρὸς ἄλλην θέσιν 
ὁποιανοῦν διαλέγεσθαι τῶν λόγου ἕνεκα λεγοµένων (οἷον τὴν 
Ἡρακλείτειον, ἢ εἴ τις φαίη ἄνθρωπον ἕνα τὸ ὂν εἶναι), ἢ 
λύειν λόγον ἐριστικόν, ὅπερ ἀµφότεροι µὲν ἔχουσιν οἱ λόγοι, 
καὶ ὁ Μελίσσου καὶ ὁ Παρµενίδου· καὶ γὰρ ψευδῆ λαµ- 
βάνουσι καὶ ἀσυλλόγιστοί εἰσιν· µᾶλλον δ' ὁ Μελίσσου φορ- 
τικὸς καὶ οὐκ ἔχων ἀπορίαν, ἀλλ' ἑνὸς ἀτόπου δοθέντος τὰ 
ἄλλα συµβαίνει· τοῦτο δὲ οὐδὲν χαλεπόν. ἡµῖν δ' ὑποκεί- 
σθω τὰ φύσει ἢ πάντα ἢ ἔνια κινούµενα εἶναι· δῆλον δ' ἐκ 
τῆς ἐπαγωγῆς. ἅµα δ' οὐδὲ λύειν ἅπαντα προσήκει, ἀλλ' 
ἢ ὅσα ἐκ τῶν ἀρχῶν τις ἐπιδεικνὺς ψεύδεται, ὅσα δὲ µή, 
οὔ, οἷον τὸν τετραγωνισµὸν τὸν µὲν διὰ τῶν τµηµάτων γεω- 
µετρικοῦ διαλῦσαι, τὸν δὲ Ἀντιφῶντος οὐ γεωµετρικοῦ· οὐ 
µὴν ἀλλ' ἐπειδὴ περὶ φύσεως µὲν οὔ, φυσικὰς δὲ ἀπορίας   
συµβαίνει λέγειν αὐτοῖς, ἴσως ἔχει καλῶς ἐπὶ µικρὸν δια- 
λεχθῆναι περὶ αὐτῶν· ἔχει γὰρ φιλοσοφίαν ἡ σκέψις. 
                       ἀρχὴ 
δὲ οἰκειοτάτη πασῶν, ἐπειδὴ πολλαχῶς λέγεται τὸ ὄν, 
πῶς λέγουσιν οἱ λέγοντες εἶναι ἓν τὰ πάντα, πότερον 

οὐσίαν τὰ πάντα ἢ ποσὰ ἢ ποιά, καὶ πάλιν πότερον οὐσίαν 
µίαν τὰ πάντα, οἷον ἄνθρωπον ἕνα ἢ ἵππον ἕνα ἢ ψυχὴν 
µίαν, ἢ ποιὸν ἓν δὲ τοῦτο, οἷον λευκὸν ἢ θερµὸν ἢ τῶν ἄλλων 
τι τῶν τοιούτων. ταῦτα γὰρ πάντα διαφέρει τε πολὺ καὶ 
ἀδύνατα λέγειν. εἰ µὲν γὰρ ἔσται καὶ οὐσία καὶ ποιὸν καὶ 
ποσόν, καὶ ταῦτα εἴτ' ἀπολελυµένα ἀπ' ἀλλήλων εἴτε µή, 
πολλὰ τὰ ὄντα· εἰ δὲ πάντα ποιὸν ἢ ποσόν, εἴτ' οὔσης οὐσίας 
εἴτε µὴ οὔσης, ἄτοπον, εἰ δεῖ ἄτοπον λέγειν τὸ ἀδύνατον. 
οὐθὲν γὰρ τῶν ἄλλων χωριστόν ἐστι παρὰ τὴν οὐσίαν· πάντα 
γὰρ καθ' ὑποκειµένου λέγεται τῆς οὐσίας. Μέλισσος δὲ τὸ 
ὂν ἄπειρον εἶναί φησιν. ποσὸν ἄρα τι τὸ ὄν· τὸ γὰρ ἄπει- 
ρον ἐν τῷ ποσῷ, οὐσίαν δὲ ἄπειρον εἶναι ἢ ποιότητα ἢ πά- 
θος οὐκ ἐνδέχεται εἰ µὴ κατὰ συµβεβηκός, εἰ ἅµα καὶ πο- 
σὰ ἄττα εἶεν· ὁ γὰρ τοῦ ἀπείρου λόγος τῷ ποσῷ προς- 
χρῆται, ἀλλ' οὐκ οὐσίᾳ οὐδὲ τῷ ποιῷ. εἰ µὲν τοίνυν καὶ οὐ- 
σία ἔστι καὶ ποσόν, δύο καὶ οὐχ ἓν τὸ ὄν· εἰ δ' οὐσία µόνον, 
οὐκ ἄπειρον, οὐδὲ µέγεθος ἕξει οὐδέν· ποσὸν γάρ τι ἔσται. 
                        ἔτι 
ἐπεὶ καὶ αὐτὸ τὸ ἓν πολλαχῶς λέγεται ὥσπερ καὶ τὸ ὄν, 
σκεπτέον τίνα τρόπον λέγουσιν εἶναι ἓν τὸ πᾶν. λέγεται δ' 
ἓν ἢ τὸ συνεχὲς ἢ τὸ ἀδιαίρετον ἢ ὧν ὁ λόγος ὁ αὐτὸς καὶ 
 
Bekker page 185b, line 9 
 



εἷς ὁ τοῦ τί ἦν εἶναι, ὥσπερ µέθυ καὶ οἶνος. εἰ µὲν τοίνυν 
συνεχές, πολλὰ τὸ ἕν· εἰς ἄπειρον γὰρ διαιρετὸν τὸ συνε- 
χές. (ἔχει δ' ἀπορίαν περὶ τοῦ µέρους καὶ τοῦ ὅλου, ἴσως δὲ   
οὐ πρὸς τὸν λόγον ἀλλ' αὐτὴν καθ' αὑτήν, πότερον ἓν ἢ 
πλείω τὸ µέρος καὶ τὸ ὅλον, καὶ πῶς ἓν ἢ πλείω, καὶ εἰ 
πλείω, πῶς πλείω, καὶ περὶ τῶν µερῶν τῶν µὴ συνεχῶν· 
 
καὶ εἰ τῷ ὅλῳ ἓν ἑκάτερον ὡς ἀδιαίρετον, ὅτι καὶ αὐτὰ αὑ- 
τοῖς.) ἀλλὰ µὴν εἰ ὡς ἀδιαίρετον, οὐθὲν ἔσται ποσὸν οὐδὲ 
ποιόν, οὐδὲ δὴ ἄπειρον τὸ ὄν, ὥσπερ Μέλισσός φησιν, οὐδὲ 
πεπερασµένον, ὥσπερ Παρµενίδης· τὸ γὰρ πέρας ἀδιαίρε- 
τον, οὐ τὸ πεπερασµένον. ἀλλὰ µὴν εἰ τῷ λόγῳ ἓν τὰ 
ὄντα πάντα ὡς λώπιον καὶ ἱµάτιον, τὸν Ἡρακλείτου λόγον 
συµβαίνει λέγειν αὐτοῖς· ταὐτὸν γὰρ ἔσται ἀγαθῷ καὶ κακῷ 
εἶναι, καὶ ἀγαθῷ καὶ µὴ ἀγαθῷ εἶναι - ὥστε ταὐτὸν ἔσται ἀγα- 
θὸν καὶ οὐκ ἀγαθόν, καὶ ἄνθρωπος καὶ ἵππος, καὶ οὐ περὶ 
τοῦ ἓν εἶναι τὰ ὄντα ὁ λόγος ἔσται ἀλλὰ περὶ τοῦ 
µηδέν - καὶ τὸ τοιῳδὶ εἶναι καὶ τοσῳδὶ ταὐτόν. ἐθορυ- 
βοῦντο δὲ καὶ οἱ ὕστεροι τῶν ἀρχαίων ὅπως µὴ ἅµα γένη- 
ται αὐτοῖς τὸ αὐτὸ ἓν καὶ πολλά. διὸ οἱ µὲν τὸ ἐστὶν ἀφεῖ- 
λον, ὥσπερ Λυκόφρων, οἱ δὲ τὴν λέξιν µετερρύθµιζον, ὅτι 

ὁ ἄνθρωπος οὐ λευκός ἐστιν ἀλλὰ λελεύκωται, οὐδὲ βαδί- 
ζων ἐστὶν ἀλλὰ βαδίζει, ἵνα µή ποτε τὸ ἐστὶ προσάπτοντες 
πολλὰ εἶναι ποιῶσι τὸ ἕν, ὡς µοναχῶς λεγοµένου τοῦ ἑνὸς 
ἢ τοῦ ὄντος. πολλὰ δὲ τὰ ὄντα ἢ λόγῳ (οἷον ἄλλο τὸ 
λευκῷ εἶναι καὶ µουσικῷ, τὸ δ' αὐτὸ ἄµφω· πολλὰ ἄρα 
τὸ ἕν) ἢ διαιρέσει, ὥσπερ τὸ ὅλον καὶ τὰ µέρη. ἐνταῦθα 
δὲ ἤδη ἠπόρουν, καὶ ὡµολόγουν τὸ ἓν πολλὰ εἶναι - ὥσπερ 
οὐκ ἐνδεχόµενον ταὐτὸν ἕν τε καὶ πολλὰ εἶναι, µὴ τἀντικεί- 
µενα δέ· ἔστι γὰρ τὸ ἓν καὶ δυνάµει καὶ ἐντελεχείᾳ. 
 Τόν τε δὴ τρόπον τοῦτον ἐπιοῦσιν ἀδύνατον φαίνεται 
τὰ ὄντα ἓν εἶναι, καὶ ἐξ ὧν ἐπιδεικνύουσι, λύειν οὐ χα- 
λεπόν. ἀµφότεροι γὰρ ἐριστικῶς συλλογίζονται, καὶ Μέ-   
λισσος καὶ Παρµενίδης [καὶ γὰρ ψευδῆ λαµβάνουσι καὶ 
ἀσυλλόγιστοί εἰσιν αὐτῶν οἱ λόγοι· µᾶλλον δ' ὁ Μελίσσου 
φορτικὸς καὶ οὐκ ἔχων ἀπορίαν, ἀλλ' ἑνὸς ἀτόπου δοθέντος 
τἆλλα συµβαίνει· τοῦτο δ' οὐθὲν χαλεπόν]. ὅτι µὲν οὖν πα- 
ραλογίζεται Μέλισσος, δῆλον· οἴεται γὰρ εἰληφέναι, εἰ 
τὸ γενόµενον ἔχει ἀρχὴν ἅπαν, ὅτι καὶ τὸ µὴ γενόµενον 
οὐκ ἔχει. εἶτα καὶ τοῦτο ἄτοπον, τὸ παντὸς εἶναι ἀρχήν -   
τοῦ πράγµατος καὶ µὴ τοῦ χρόνου, καὶ γενέσεως µὴ τῆς 
ἁπλῆς ἀλλὰ καὶ ἀλλοιώσεως, ὥσπερ οὐκ ἀθρόας γιγνο- 

µένης µεταβολῆς. ἔπειτα διὰ τί ἀκίνητον, εἰ ἕν; ὥσπερ 



γὰρ καὶ τὸ µέρος ἓν ὄν, τοδὶ τὸ ὕδωρ, κινεῖται ἐν ἑαυτῷ, 
διὰ τί οὐ καὶ τὸ πᾶν; ἔπειτα ἀλλοίωσις διὰ τί οὐκ ἂν εἴη; 
ἀλλὰ µὴν οὐδὲ τῷ εἴδει οἷόν τε ἓν εἶναι, πλὴν τῷ ἐξ οὗ 
(οὕτως δὲ ἓν καὶ τῶν φυσικῶν τινες λέγουσιν, ἐκείνως δ' 
οὔ)· ἄνθρωπος γὰρ ἵππου ἕτερον τῷ εἴδει καὶ τἀναντία ἀλ- 
λήλων. 
    καὶ πρὸς Παρµενίδην δὲ ὁ αὐτὸς τρόπος τῶν λό- 
γων, καὶ εἴ τινες ἄλλοι εἰσὶν ἴδιοι· καὶ ἡ λύσις τῇ µὲν ὅτι 
ψευδὴς τῇ δὲ ὅτι οὐ συµπεραίνεται, ψευδὴς µὲν ᾗ ἁπλῶς 
λαµβάνει τὸ ὂν λέγεσθαι, λεγοµένου πολλαχῶς, ἀσυµ- 
πέραντος δὲ ὅτι, εἰ µόνα τὰ λευκὰ ληφθείη, σηµαίνοντος 
ἓν τοῦ λευκοῦ, οὐθὲν ἧττον πολλὰ τὰ λευκὰ καὶ οὐχ ἕν· 
οὔτε γὰρ τῇ συνεχείᾳ ἓν ἔσται τὸ λευκὸν οὔτε τῷ λόγῳ. ἄλλο 
γὰρ ἔσται τὸ εἶναι λευκῷ καὶ τῷ δεδεγµένῳ. καὶ οὐκ ἔσται 
παρὰ τὸ λευκὸν οὐθὲν χωριστόν· οὐ γὰρ ᾗ χωριστὸν ἀλλὰ 
τῷ εἶναι ἕτερον τὸ λευκὸν καὶ ᾧ ὑπάρχει. ἀλλὰ τοῦτο 
Παρµενίδης οὔπω συνεώρα. ἀνάγκη δὴ λαβεῖν µὴ µόνον ἓν 
σηµαίνειν τὸ ὄν, καθ' οὗ ἂν κατηγορηθῇ, ἀλλὰ καὶ ὅπερ 
ὂν καὶ ὅπερ ἕν. τὸ γὰρ συµβεβηκὸς καθ' ὑποκειµένου τινὸς   
λέγεται, ὥστε ᾧ συµβέβηκε τὸ ὄν, οὐκ ἔσται (ἕτερον γὰρ 

τοῦ ὄντος)· ἔσται τι ἄρα οὐκ ὄν. οὐ δὴ ἔσται ἄλλῳ ὑπάρ- 
χον τὸ ὅπερ ὄν. οὐ γὰρ ἔσται ὄν τι αὐτὸ εἶναι, εἰ µὴ 
πολλὰ τὸ ὂν σηµαίνει οὕτως ὥστε εἶναί τι ἕκαστον. ἀλλ' 
ὑπόκειται τὸ ὂν σηµαίνειν ἕν. εἰ οὖν τὸ ὅπερ ὂν µηδενὶ συµ- 
βέβηκεν ἀλλὰ <τὰ ἄλλα> ἐκείνῳ, τί µᾶλλον τὸ ὅπερ ὂν σηµαίνει 
τὸ ὂν ἢ µὴ ὄν; εἰ γὰρ ἔσται τὸ ὅπερ ὂν [ταὐτὸ] καὶ λευκόν, 
τὸ λευκῷ δ' εἶναι µὴ ἔστιν ὅπερ ὄν (οὐδὲ γὰρ συµβεβηκέ- 
ναι αὐτῷ οἷόν τε τὸ ὄν· οὐδὲν γὰρ ὂν ὃ οὐχ ὅπερ ὄν), οὐκ ἄρα 
ὂν τὸ λευκόν· οὐχ οὕτω δὲ ὥσπερ τι µὴ ὄν, ἀλλ' ὅλως µὴ 
ὄν. τὸ ἄρα ὅπερ ὂν οὐκ ὄν· ἀληθὲς γὰρ εἰπεῖν ὅτι λευκόν, 
τοῦτο δὲ οὐκ ὂν ἐσήµαινεν. ὥστε καὶ τὸ λευκὸν σηµαίνει 
ὅπερ ὄν· πλείω ἄρα σηµαίνει τὸ ὄν. οὐ τοίνυν οὐδὲ µέγεθος 
ἕξει τὸ ὄν, εἴπερ ὅπερ ὂν τὸ ὄν· ἑκατέρῳ γὰρ ἕτερον τὸ εἶ- 
ναι τῶν µορίων. 
       ὅτι δὲ διαιρεῖται τὸ ὅπερ ὂν εἰς ὅπερ ὄν τι 
ἄλλο, καὶ τῷ λόγῳ φανερόν, οἷον ὁ ἄνθρωπος εἰ ἔστιν ὅπερ 
ὄν τι, ἀνάγκη καὶ τὸ ζῷον ὅπερ ὄν τι εἶναι καὶ τὸ δίπουν. 
εἰ γὰρ µὴ ὅπερ ὄν τι, συµβεβηκότα ἔσται. ἢ οὖν τῷ ἀνθρώ- 
πῳ ἢ ἄλλῳ τινὶ ὑποκειµένῳ. ἀλλ' ἀδύνατον· συµβεβηκός 
τε γὰρ λέγεται τοῦτο, ἢ ὃ ἐνδέχεται ὑπάρχειν καὶ µὴ ὑπάρ- 
χειν, ἢ οὗ ἐν τῷ λόγῳ ὑπάρχει τὸ ᾧ συµβέβηκεν [ἢ ἐν ᾧ 

ὁ λόγος ὑπάρχει ᾧ συµβέβηκεν] (οἷον τὸ µὲν καθῆσθαι ὡς 
χωριζόµενον, ἐν δὲ τῷ σιµῷ ὑπάρχει ὁ λόγος ὁ τῆς ῥινὸς 



ᾗ φαµὲν συµβεβηκέναι τὸ σιµόν)· ἔτι ὅσα ἐν τῷ ὁριστικῷ 
λόγῳ ἔνεστιν ἢ ἐξ ὧν ἐστιν, ἐν τῷ λόγῳ τῷ τούτων οὐκ ἐνυ-   
πάρχει ὁ λόγος ὁ τοῦ ὅλου, οἷον ἐν τῷ δίποδι ὁ τοῦ ἀνθρώ- 
που ἢ ἐν τῷ λευκῷ ὁ τοῦ λευκοῦ ἀνθρώπου. εἰ τοίνυν ταῦτα 
τοῦτον ἔχει τὸν τρόπον καὶ τῷ ἀνθρώπῳ συµβέβηκε τὸ δί- 
πουν, ἀνάγκη χωριστὸν εἶναι αὐτό, ὥστε ἐνδέχοιτο ἂν µὴ 
δίπουν εἶναι τὸν ἄνθρωπον, ἢ ἐν τῷ λόγῳ τῷ τοῦ δίποδος 
ἐνέσται ὁ τοῦ ἀνθρώπου λόγος. ἀλλ' ἀδύνατον· ἐκεῖνο γὰρ ἐν 
τῷ ἐκείνου λόγῳ ἔνεστιν. εἰ δ' ἄλλῳ συµβέβηκε τὸ δίπουν 
καὶ τὸ ζῷον, καὶ µὴ ἔστιν ἑκάτερον ὅπερ ὄν τι, καὶ ὁ ἄν- 
θρωπος ἂν εἴη τῶν συµβεβηκότων ἑτέρῳ. ἀλλὰ τὸ ὅπερ ὂν 
ἔστω µηδενὶ συµβεβηκός, καὶ καθ' οὗ ἄµφω [καὶ ἑκατέ- 
ρον], καὶ τὸ ἐκ τούτων λεγέσθω· ἐξ ἀδιαιρέτων ἄρα τὸ πᾶν; 
ἔνιοι δ' ἐνέδοσαν τοῖς λόγοις ἀµφοτέροις, τῷ µὲν ὅτι πάντα 
ἕν, εἰ τὸ ὂν ἓν σηµαίνει, ὅτι ἔστι τὸ µὴ ὄν, τῷ δὲ ἐκ τῆς 
διχοτοµίας, ἄτοµα ποιήσαντες µεγέθη. φανερὸν δὲ καὶ ὅτι 
οὐκ ἀληθὲς ὡς, εἰ ἓν σηµαίνει τὸ ὂν καὶ µὴ οἷόν τε ἅµα 
τὴν ἀντίφασιν, οὐκ ἔσται οὐθὲν µὴ ὄν· οὐθὲν γὰρ κωλύει, µὴ 
ἁπλῶς εἶναι, ἀλλὰ µὴ ὄν τι εἶναι τὸ µὴ ὄν. τὸ δὲ δὴ φά- 

ναι, παρ' αὐτὸ τὸ ὂν εἰ µή τι ἔσται ἄλλο, ἓν πάντα ἔσε- 
σθαι, ἄτοπον. τίς γὰρ µανθάνει αὐτὸ τὸ ὂν εἰ µὴ τὸ ὅπερ 
ὄν τι εἶναι; εἰ δὲ τοῦτο, οὐδὲν ὅµως κωλύει πολλὰ εἶναι τὰ 
ὄντα, ὥσπερ εἴρηται. ὅτι µὲν οὖν οὕτως ἓν εἶναι τὸ ὂν ἀδύνα- 
τον, δῆλον. 
 Ὡς δ' οἱ φυσικοὶ λέγουσι, δύο τρόποι εἰσίν. οἱ µὲν 
γὰρ ἓν ποιήσαντες τὸ [ὂν] σῶµα τὸ ὑποκείµενον, ἢ τῶν τριῶν 
τι ἢ ἄλλο ὅ ἐστι πυρὸς µὲν πυκνότερον ἀέρος δὲ λεπτότε- 
ρον, τἆλλα γεννῶσι πυκνότητι καὶ µανότητι πολλὰ ποι- 
οῦντες (ταῦτα δ' ἐστὶν ἐναντία, καθόλου δ' ὑπεροχὴ καὶ 
ἔλλειψις, ὥσπερ τὸ µέγα φησὶ Πλάτων καὶ τὸ µικρόν, 
πλὴν ὅτι ὁ µὲν ταῦτα ποιεῖ ὕλην τὸ δὲ ἓν τὸ εἶδος, οἱ 
δὲ τὸ µὲν ἓν τὸ ὑποκείµενον ὕλην, τὰ δ' ἐναντία διαφορὰς   
καὶ εἴδη)· οἱ δ' ἐκ τοῦ ἑνὸς ἐνούσας τὰς ἐναντιότητας ἐκ- 
κρίνεσθαι, ὥσπερ Ἀναξίµανδρός φησι, καὶ ὅσοι δ' ἓν καὶ 
πολλά φασιν εἶναι, ὥσπερ Ἐµπεδοκλῆς καὶ Ἀναξα- 
γόρας· ἐκ τοῦ µίγµατος γὰρ καὶ οὗτοι ἐκκρίνουσι τἆλλα. δια- 
φέρουσι δὲ ἀλλήλων τῷ τὸν µὲν περίοδον ποιεῖν τούτων, τὸν 
 
δ' ἅπαξ, καὶ τὸν µὲν ἄπειρα, τά τε ὁµοιοµερῆ καὶ τἀναν- 
τία, τὸν δὲ τὰ καλούµενα στοιχεῖα µόνον. ἔοικε δὲ Ἀναξα- 
 
Bekker page 187a, line 27 
 
γόρας ἄπειρα οὕτως οἰηθῆναι διὰ τὸ ὑπολαµβάνειν τὴν κοι- 
νὴν δόξαν τῶν φυσικῶν εἶναι ἀληθῆ, ὡς οὐ γιγνοµένου οὐδε- 
νὸς ἐκ τοῦ µὴ ὄντος (διὰ τοῦτο γὰρ οὕτω λέγουσιν, ἦν ὁµοῦ 



πάντα, καὶ τὸ γίγνεσθαι τοιόνδε καθέστηκεν ἀλλοιοῦσθαι, 
οἱ δὲ σύγκρισιν καὶ διάκρισιν)· ἔτι δ' ἐκ τοῦ γίγνεσθαι ἐξ ἀλ- 
λήλων τἀναντία· ἐνυπῆρχεν ἄρα· εἰ γὰρ πᾶν µὲν τὸ γι- 
γνόµενον ἀνάγκη γίγνεσθαι ἢ ἐξ ὄντων ἢ ἐκ µὴ ὄντων, τούτων 
δὲ τὸ µὲν ἐκ µὴ ὄντων γίγνεσθαι ἀδύνατον (περὶ γὰρ ταύτης 
ὁµογνωµονοῦσι τῆς δόξης ἅπαντες οἱ περὶ φύσεως), τὸ λοι- 
πὸν ἤδη συµβαίνειν ἐξ ἀνάγκης ἐνόµισαν, ἐξ ὄντων µὲν καὶ 
ἐνυπαρχόντων γίγνεσθαι, διὰ µικρότητα δὲ τῶν ὄγκων ἐξ 
ἀναισθήτων ἡµῖν. διό φασι πᾶν ἐν παντὶ µεµῖχθαι, διότι 
πᾶν ἐκ παντὸς ἑώρων γιγνόµενον· φαίνεσθαι δὲ διαφέροντα 
καὶ προσαγορεύεσθαι ἕτερα ἀλλήλων ἐκ τοῦ µάλισθ' ὑπερ- 
έχοντος διὰ πλῆθος ἐν τῇ µίξει τῶν ἀπείρων· εἰλικρινῶς µὲν 
γὰρ ὅλον λευκὸν ἢ µέλαν ἢ γλυκὺ ἢ σάρκα ἢ ὀστοῦν οὐκ 
εἶναι, ὅτου δὲ πλεῖστον ἕκαστον ἔχει, τοῦτο δοκεῖν εἶναι τὴν 
φύσιν τοῦ πράγµατος. 
          εἰ δὴ τὸ µὲν ἄπειρον ᾗ ἄπειρον ἄγνω- 
στον, τὸ µὲν κατὰ πλῆθος ἢ κατὰ µέγεθος ἄπειρον ἄγνω- 
στον πόσον τι, τὸ δὲ κατ' εἶδος ἄπειρον ἄγνωστον ποῖόν τι. 

τῶν δ' ἀρχῶν ἀπείρων οὐσῶν καὶ κατὰ πλῆθος καὶ κατ' εἶ- 
δος, ἀδύνατον εἰδέναι τὰ ἐκ τούτων. οὕτω γὰρ εἰδέναι τὸ   
σύνθετον ὑπολαµβάνοµεν, ὅταν εἰδῶµεν ἐκ τίνων καὶ πόσων 
ἐστίν. ἔτι δ' εἰ ἀνάγκη, οὗ τὸ µόριον ἐνδέχεται ὁπηλικονοῦν 
εἶναι κατὰ µέγεθος καὶ µικρότητα, καὶ αὐτὸ ἐνδέχεσθαι 
(λέγω δὲ τῶν τοιούτων τι µορίων, εἰς ὃ ἐνυπάρχον διαιρεῖ- 
ται τὸ ὅλον), εἰ δὴ ἀδύνατον ζῷον ἢ φυτὸν ὁπηλικονοῦν εἶναι 
κατὰ µέγεθος καὶ µικρότητα, φανερὸν ὅτι οὐδὲ τῶν µορίων 
ὁτιοῦν· ἔσται γὰρ καὶ τὸ ὅλον ὁµοίως. σὰρξ δὲ καὶ ὀστοῦν 
καὶ τὰ τοιαῦτα µόρια ζῴου, καὶ οἱ καρποὶ τῶν φυτῶν. 
δῆλον τοίνυν ὅτι ἀδύνατον σάρκα ἢ ὀστοῦν ἢ ἄλλο τι ὁπηλι- 
κονοῦν εἶναι τὸ µέγεθος ἢ ἐπὶ τὸ µεῖζον ἢ ἐπὶ τὸ ἔλαττον. 
ἔτι εἰ πάντα µὲν ἐνυπάρχει τὰ τοιαῦτα ἐν ἀλλήλοις, καὶ 
µὴ γίγνεται ἀλλ' ἐκκρίνεται ἐνόντα, λέγεται δὲ ἀπὸ τοῦ πλεί- 
ονος, γίγνεται δὲ ἐξ ὁτουοῦν ὁτιοῦν (οἷον ἐκ σαρκὸς ὕδωρ ἐκ- 
κρινόµενον καὶ σὰρξ ἐξ ὕδατος), ἅπαν δὲ σῶµα πεπερασµέ- 
νον ἀναιρεῖται ὑπὸ σώµατος πεπερασµένου, φανερὸν ὅτι οὐκ 
ἐνδέχεται ἐν ἑκάστῳ ἕκαστον ὑπάρχειν. ἀφαιρεθείσης γὰρ 
ἐκ τοῦ ὕδατος σαρκός, καὶ πάλιν ἄλλης γενοµένης ἐκ τοῦ 
λοιποῦ ἀποκρίσει, εἰ καὶ ἀεὶ ἐλάττων ἔσται ἡ ἐκκρινοµένη, 
ἀλλ' ὅµως οὐχ ὑπερβαλεῖ µέγεθός τι τῇ µικρότητι. ὥστ' 

εἰ µὲν στήσεται ἡ ἔκκρισις, οὐχ ἅπαν ἐν παντὶ ἐνέσται (ἐν 
γὰρ τῷ λοιπῷ ὕδατι οὐκ ἐνυπάρξει σάρξ), εἰ δὲ µὴ στήσε- 
ται ἀλλ' ἀεὶ ἕξει ἀφαίρεσιν, ἐν πεπερασµένῳ µεγέθει ἴσα 
πεπερασµένα ἐνέσται ἄπειρα τὸ πλῆθος· τοῦτο δ' ἀδύνατον. 



πρὸς δὲ τούτοις, εἰ ἅπαν µὲν σῶµα ἀφαιρεθέντος τινὸς ἔλατ- 
τον ἀνάγκη γίγνεσθαι, τῆς δὲ σαρκὸς ὥρισται τὸ ποσὸν καὶ 
µεγέθει καὶ µικρότητι, φανερὸν ὅτι ἐκ τῆς ἐλαχίστης σαρ- 
κὸς οὐθὲν ἐκκριθήσεται σῶµα· ἔσται γὰρ ἐλάττων τῆς ἐλα- 
χίστης. ἔτι δ' ἐν τοῖς ἀπείροις σώµασιν ἐνυπάρχοι ἂν ἤδη   
σὰρξ ἄπειρος καὶ αἷµα καὶ ἐγκέφαλος, κεχωρισµένα µέντοι 
ἀπ' ἀλλήλων <οὔ>, οὐθὲν δ' ἧττον ὄντα, καὶ ἄπειρον ἕκαστον· 
τοῦτο δ' ἄλογον. τὸ δὲ µηδέποτε διακριθήσεσθαι οὐκ εἰδότως 
µὲν λέγεται, ὀρθῶς δὲ λέγεται· τὰ γὰρ πάθη ἀχώριστα· 
εἰ οὖν µέµικται τὰ χρώµατα καὶ αἱ ἕξεις, ἐὰν διακριθῶσιν, 
ἔσται τι λευκὸν καὶ ὑγιεινὸν οὐχ ἕτερόν τι ὂν οὐδὲ καθ' ὑπο- 
κειµένου. ὥστε ἄτοπος τὰ ἀδύνατα ζητῶν ὁ νοῦς, εἴπερ βού- 
λεται µὲν διακρῖναι, τοῦτο δὲ ποιῆσαι ἀδύνατον καὶ κατὰ 
τὸ ποσὸν καὶ κατὰ τὸ ποιόν, κατὰ µὲν τὸ ποσὸν ὅτι οὐκ 
ἔστιν ἐλάχιστον µέγεθος, κατὰ δὲ τὸ ποιὸν ὅτι ἀχώριστα τὰ 
πάθη. οὐκ ὀρθῶς δὲ οὐδὲ τὴν γένεσιν λαµβάνει τῶν ὁµο- 
ειδῶν. ἔστι µὲν γὰρ ὡς ὁ πηλὸς εἰς πηλοὺς διαιρεῖται, ἔστι 

δ' ὡς οὔ. καὶ οὐχ ὁ αὐτὸς τρόπος, ὡς πλίνθοι ἐξ οἰκίας καὶ 
οἰκία ἐκ πλίνθων, οὕτω [δὲ] καὶ ὕδωρ καὶ ἀὴρ ἐξ ἀλλήλων 
καὶ εἰσὶ καὶ γίγνονται. βέλτιόν τε ἐλάττω καὶ πεπερασµένα 
λαβεῖν, ὅπερ ποιεῖ Ἐµπεδοκλῆς. 
 Πάντες δὴ τἀναντία ἀρχὰς ποιοῦσιν οἵ τε λέγοντες ὅτι 
ἓν τὸ πᾶν καὶ µὴ κινούµενον (καὶ γὰρ Παρµενίδης θερµὸν 
καὶ ψυχρὸν ἀρχὰς ποιεῖ, ταῦτα δὲ προσαγορεύει πῦρ καὶ 
γῆν) καὶ οἱ µανὸν καὶ πυκνόν, καὶ ∆ηµόκριτος τὸ πλῆρες καὶ 
κενόν, ὧν τὸ µὲν ὡς ὂν τὸ δὲ ὡς οὐκ ὂν εἶναί φησιν· ἔτι θέ- 
σει, σχήµατι, τάξει. ταῦτα δὲ γένη ἐναντίων· θέσεως ἄνω 
κάτω, πρόσθεν ὄπισθεν, σχήµατος γεγωνιωµένον ἀγώνιον, εὐθὺ 
περιφερές. ὅτι µὲν οὖν τἀναντία πως πάντες ποιοῦσι τὰς ἀρχάς, 
δῆλον. καὶ τοῦτο εὐλόγως· δεῖ γὰρ τὰς ἀρχὰς µήτε ἐξ ἀλλήλων 
εἶναι µήτε ἐξ ἄλλων, καὶ ἐκ τούτων πάντα· τοῖς δὲ ἐναν- 
τίοις τοῖς πρώτοις ὑπάρχει ταῦτα, διὰ µὲν τὸ πρῶτα εἶναι   
µὴ ἐξ ἄλλων, διὰ δὲ τὸ ἐναντία µὴ ἐξ ἀλλήλων. 
                        ἀλλὰ 
δεῖ τοῦτο καὶ ἐπὶ τοῦ λόγου σκέψασθαι πῶς συµβαίνει. λη- 
πτέον δὴ πρῶτον ὅτι πάντων τῶν ὄντων οὐθὲν οὔτε ποιεῖν πέ- 
φυκεν οὔτε πάσχειν τὸ τυχὸν ὑπὸ τοῦ τυχόντος, οὐδὲ γίγνεται 
ὁτιοῦν ἐξ ὁτουοῦν, ἂν µή τις λαµβάνῃ κατὰ συµβεβηκός· 

πῶς γὰρ ἂν γένοιτο λευκὸν ἐκ µουσικοῦ, πλὴν εἰ µὴ συµ- 
βεβηκὸς εἴη τῷ µὴ λευκῷ ἢ τῷ µέλανι τὸ µουσικόν; ἀλλὰ 
λευκὸν µὲν γίγνεται ἐξ οὐ λευκοῦ, καὶ τούτου οὐκ ἐκ παντὸς 
ἀλλ' ἐκ µέλανος ἢ τῶν µεταξύ, καὶ µουσικὸν οὐκ ἐκ µου- 
σικοῦ, πλὴν οὐκ ἐκ παντὸς ἀλλ' ἐξ ἀµούσου ἢ εἴ τι αὐτῶν 



ἐστι µεταξύ. οὐδὲ δὴ φθείρεται εἰς τὸ τυχὸν πρῶτον, οἷον 
τὸ λευκὸν οὐκ εἰς τὸ µουσικόν, πλὴν εἰ µή ποτε κατὰ συµ- 
βεβηκός, ἀλλ' εἰς τὸ µὴ λευκόν, καὶ οὐκ εἰς τὸ τυχὸν ἀλλ' 
εἰς τὸ µέλαν ἢ τὸ µεταξύ· ὡς δ' αὔτως καὶ τὸ µουσικὸν 
εἰς τὸ µὴ µουσικόν, καὶ τοῦτο οὐκ εἰς τὸ τυχὸν ἀλλ' εἰς τὸ 
ἄµουσον ἢ εἴ τι αὐτῶν ἐστι µεταξύ. ὁµοίως δὲ τοῦτο καὶ 
ἐπὶ τῶν ἄλλων, ἐπεὶ καὶ τὰ µὴ ἁπλᾶ τῶν ὄντων ἀλλὰ 
σύνθετα κατὰ τὸν αὐτὸν ἔχει λόγον· ἀλλὰ διὰ τὸ µὴ τὰς 
ἀντικειµένας διαθέσεις ὠνοµάσθαι λανθάνει τοῦτο συµβαῖνον. 
ἀνάγκη γὰρ πᾶν τὸ ἡρµοσµένον ἐξ ἀναρµόστου γίγνεσθαι καὶ 
τὸ ἀνάρµοστον ἐξ ἡρµοσµένου, καὶ φθείρεσθαι τὸ ἡρµοσµέ- 
νον εἰς ἀναρµοστίαν, καὶ ταύτην οὐ τὴν τυχοῦσαν ἀλλὰ τὴν 
ἀντικειµένην. διαφέρει δ' οὐθὲν ἐπὶ ἁρµονίας εἰπεῖν ἢ τάξεως 
ἢ συνθέσεως· φανερὸν γὰρ ὅτι ὁ αὐτὸς λόγος. ἀλλὰ µὴν 
καὶ οἰκία καὶ ἀνδριὰς καὶ ὁτιοῦν ἄλλο γίγνεται ὁµοίως· ἥ 
τε γὰρ οἰκία γίγνεται ἐκ τοῦ µὴ συγκεῖσθαι ἀλλὰ διῃρῆ- 

σθαι ταδὶ ὡδί, καὶ ὁ ἀνδριὰς καὶ τῶν ἐσχηµατισµένων τι   
ἐξ ἀσχηµοσύνης· καὶ ἕκαστον τούτων τὰ µὲν τάξις, τὰ δὲ 
σύνθεσίς τίς ἐστιν. εἰ τοίνυν τοῦτ' ἔστιν ἀληθές, ἅπαν ἂν γί- 
γνοιτο τὸ γιγνόµενον καὶ φθείροιτο τὸ φθειρόµενον ἢ ἐξ ἐναν- 
τίων ἢ εἰς ἐναντία καὶ τὰ τούτων µεταξύ. τὰ δὲ µεταξὺ 
ἐκ τῶν ἐναντίων ἐστίν, οἷον χρώµατα ἐκ λευκοῦ καὶ µέλα- 
νος· ὥστε πάντ' ἂν εἴη τὰ φύσει γιγνόµενα ἢ ἐναντία ἢ ἐξ 
ἐναντίων. 
    µέχρι µὲν οὖν ἐπὶ τοσοῦτον σχεδὸν συνηκολουθήκασι 
καὶ τῶν ἄλλων οἱ πλεῖστοι, καθάπερ εἴποµεν πρότερον· πάντες 
γὰρ τὰ στοιχεῖα καὶ τὰς ὑπ' αὐτῶν καλουµένας ἀρχάς, καί- 
 
περ ἄνευ λόγου τιθέντες, ὅµως τἀναντία λέγουσιν, ὥσπερ ὑπ' 
αὐτῆς τῆς ἀληθείας ἀναγκασθέντες. διαφέρουσι δ' ἀλλή- 
λων τῷ τοὺς µὲν πρότερα τοὺς δ' ὕστερα λαµβάνειν, καὶ τοὺς 
µὲν γνωριµώτερα κατὰ τὸν λόγον τοὺς δὲ κατὰ τὴν αἴσθη- 
σιν (οἱ µὲν γὰρ θερµὸν καὶ ψυχρόν, οἱ δ' ὑγρὸν καὶ ξηρόν, 
ἕτεροι δὲ περιττὸν καὶ ἄρτιον ἢ νεῖκος καὶ φιλίαν αἰ- 
τίας τίθενται τῆς γενέσεως· ταῦτα δ' ἀλλήλων διαφέρει 
κατὰ τὸν εἰρηµένον τρόπον), ὥστε ταὐτὰ λέγειν πως καὶ ἕτερα 
ἀλλήλων, ἕτερα µὲν ὥσπερ καὶ δοκεῖ τοῖς πλείστοις, ταὐτὰ 

δὲ ᾗ ἀνάλογον· λαµβάνουσι γὰρ ἐκ τῆς αὐτῆς συστοιχίας· 
τὰ µὲν γὰρ περιέχει, τὰ δὲ περιέχεται τῶν ἐναντίων. ταύτῃ 
τε δὴ ὡσαύτως λέγουσι καὶ ἑτέρως, καὶ χεῖρον καὶ βέλ- 
τιον, καὶ οἱ µὲν γνωριµώτερα κατὰ τὸν λόγον, ὥσπερ εἴρη- 
ται πρότερον, οἱ δὲ κατὰ τὴν αἴσθησιν (τὸ µὲν γὰρ καθόλου 
κατὰ τὸν λόγον γνώριµον, τὸ δὲ καθ' ἕκαστον κατὰ τὴν αἴ- 



σθησιν· ὁ µὲν γὰρ λόγος τοῦ καθόλου, ἡ δ' αἴσθησις τοῦ κατὰ 
µέρος), οἷον τὸ µὲν µέγα καὶ τὸ µικρὸν κατὰ τὸν λόγον, τὸ 
δὲ µανὸν καὶ τὸ πυκνὸν κατὰ τὴν αἴσθησιν. ὅτι µὲν οὖν ἐναν- 
τίας δεῖ τὰς ἀρχὰς εἶναι, φανερόν. 
 Ἐχόµενον δ' ἂν εἴη λέγειν πότερον δύο ἢ τρεῖς ἢ πλείους 
εἰσίν. µίαν µὲν γὰρ οὐχ οἷόν τε, ὅτι οὐχ ἓν τὰ ἐναντία, ἀπεί-   
ρους δ', ὅτι οὐκ ἐπιστητὸν τὸ ὂν ἔσται, µία τε ἐναντίωσις ἐν 
παντὶ γένει ἑνί, ἡ δ' οὐσία ἕν τι γένος, καὶ ὅτι ἐνδέχεται ἐκ 
πεπερασµένων, βέλτιον δ' ἐκ πεπερασµένων, ὥσπερ Ἐµπε- 
δοκλῆς, ἢ ἐξ ἀπείρων· πάντα γὰρ ἀποδιδόναι οἴεται ὅσα- 
περ Ἀναξαγόρας ἐκ τῶν ἀπείρων. ἔτι δὲ ἔστιν ἄλλα ἄλλων 
πρότερα ἐναντία, καὶ γίγνεται ἕτερα ἐξ ἀλλήλων, οἷον γλυκὺ 
καὶ πικρὸν καὶ λευκὸν καὶ µέλαν, τὰς δὲ ἀρχὰς ἀεὶ δεῖ 
µένειν. 
   ὅτι µὲν οὖν οὔτε µία οὔτε ἄπειροι, δῆλον ἐκ τούτων· 
 
Bekker page 189a, line 21 
 
ἐπεὶ δὲ πεπερασµέναι, τὸ µὴ ποιεῖν δύο µόνον ἔχει τινὰ λό- 
γον· ἀπορήσειε γὰρ ἄν τις πῶς ἢ ἡ πυκνότης τὴν µανότητα 
ποιεῖν τι πέφυκεν ἢ αὕτη τὴν πυκνότητα. ὁµοίως δὲ καὶ 
ἄλλη ὁποιαοῦν ἐναντιότης· οὐ γὰρ ἡ φιλία τὸ νεῖκος συνάγει 
καὶ ποιεῖ τι ἐξ αὐτοῦ, οὐδὲ τὸ νεῖκος ἐξ ἐκείνης, ἀλλ' ἄµφω 
ἕτερόν τι τρίτον. ἔνιοι δὲ καὶ πλείω λαµβάνουσιν ἐξ ὧν κατα- 
σκευάζουσι τὴν τῶν ὄντων φύσιν. πρὸς δὲ τούτοις ἔτι κἂν 
τόδε τις ἀπορήσειεν, εἰ µή τις ἑτέραν ὑποθήσει τοῖς ἐναν- 
τίοις φύσιν· οὐθενὸς γὰρ ὁρῶµεν τῶν ὄντων οὐσίαν τἀναντία, 
τὴν δ' ἀρχὴν οὐ καθ' ὑποκειµένου δεῖ λέγεσθαί τινος. ἔσται 
γὰρ ἀρχὴ τῆς ἀρχῆς· τὸ γὰρ ὑποκείµενον ἀρχή, καὶ πρό- 
τερον δοκεῖ τοῦ κατηγορουµένου εἶναι. ἔτι οὐκ εἶναί φαµεν 
οὐσίαν ἐναντίαν οὐσίᾳ· πῶς οὖν ἐκ µὴ οὐσιῶν οὐσία ἂν εἴη; ἢ 
πῶς ἂν πρότερον µὴ οὐσία οὐσίας εἴη; διόπερ εἴ τις τόν τε 
πρότερον ἀληθῆ νοµίσειεν εἶναι λόγον καὶ τοῦτον, ἀναγκαῖον, 
εἰ µέλλει διασώσειν ἀµφοτέρους αὐτούς, ὑποτιθέναι τι τρίτον, 
ὥσπερ φασὶν οἱ µίαν τινὰ φύσιν εἶναι λέγοντες τὸ πᾶν, οἷον 
ὕδωρ ἢ πῦρ ἢ τὸ µεταξὺ τούτων. δοκεῖ δὲ τὸ µεταξὺ µᾶλ- 
λον· πῦρ γὰρ ἤδη καὶ γῆ καὶ ἀὴρ καὶ ὕδωρ µετ' ἐναντιοτή- 
των συµπεπλεγµένα ἐστίν. διὸ καὶ οὐκ ἀλόγως ποιοῦσιν οἱ τὸ   
ὑποκείµενον ἕτερον τούτων ποιοῦντες, τῶν δ' ἄλλων οἱ ἀέρα· 

καὶ γὰρ ὁ ἀὴρ ἥκιστα ἔχει τῶν ἄλλων διαφορὰς αἰσθητάς· 
ἐχόµενον δὲ τὸ ὕδωρ. ἀλλὰ πάντες γε τὸ ἓν τοῦτο τοῖς 
ἐναντίοις σχηµατίζουσιν, πυκνότητι καὶ µανότητι καὶ τῷ 
µᾶλλον καὶ ἧττον. ταῦτα δ' ἐστὶν ὅλως ὑπεροχὴ δηλονότι 
καὶ ἔλλειψις, ὥσπερ εἴρηται πρότερον. καὶ ἔοικε παλαιὰ 
εἶναι καὶ αὕτη ἡ δόξα, ὅτι τὸ ἓν καὶ ὑπεροχὴ καὶ ἔλλει- 
ψις ἀρχαὶ τῶν ὄντων εἰσί, πλὴν οὐ τὸν αὐτὸν τρόπον, ἀλλ' 



οἱ µὲν ἀρχαῖοι τὰ δύο µὲν ποιεῖν τὸ δὲ ἓν πάσχειν, τῶν 
δ' ὑστέρων τινὲς τοὐναντίον τὸ µὲν ἓν ποιεῖν τὰ δὲ δύο πάσχειν 
φασὶ µᾶλλον. 
      τὸ µὲν οὖν τρία φάσκειν τὰ στοιχεῖα εἶναι ἔκ 
τε τούτων καὶ ἐκ τοιούτων ἄλλων ἐπισκοποῦσι δόξειεν ἂν ἔχειν 
τινὰ λόγον, ὥσπερ εἴποµεν, τὸ δὲ πλείω τριῶν οὐκέτι· πρὸς 
µὲν γὰρ τὸ πάσχειν ἱκανὸν τὸ ἕν, εἰ δὲ τεττάρων ὄντων δύο 
ἔσονται ἐναντιώσεις, δεήσει χωρὶς ἑκατέρᾳ ὑπάρχειν ἑτέραν 
τινὰ µεταξὺ φύσιν· εἰ δ' ἐξ ἀλλήλων δύνανται γεννᾶν δύο 
οὖσαι, περίεργος ἂν ἡ ἑτέρα τῶν ἐναντιώσεων εἴη. ἅµα δὲ καὶ 
ἀδύνατον πλείους εἶναι ἐναντιώσεις τὰς πρώτας. ἡ γὰρ οὐσία 
ἕν τι γένος ἐστὶ τοῦ ὄντος, ὥστε τῷ πρότερον καὶ ὕστερον διοί- 
σουσιν ἀλλήλων αἱ ἀρχαὶ µόνον, ἀλλ' οὐ τῷ γένει· ἀεὶ γὰρ 
ἐν ἑνὶ γένει µία ἐναντίωσις ἔστιν, πᾶσαί τε αἱ ἐναντιώσεις 

ἀνάγεσθαι δοκοῦσιν εἰς µίαν. ὅτι µὲν οὖν οὔτε ἓν τὸ στοιχεῖον 
οὔτε πλείω δυοῖν ἢ τριῶν, φανερόν· τούτων δὲ πότερον, κα- 
θάπερ εἴποµεν, ἀπορίαν ἔχει πολλήν. 
 Ὧδ' οὖν ἡµεῖς λέγωµεν πρῶτον περὶ πάσης γενέσεως 
ἐπελθόντες· ἔστι γὰρ κατὰ φύσιν τὰ κοινὰ πρῶτον εἰπόντας 
οὕτω τὰ περὶ ἕκαστον ἴδια θεωρεῖν. φαµὲν γὰρ γίγνεσθαι ἐξ 
ἄλλου ἄλλο καὶ ἐξ ἑτέρου ἕτερον ἢ τὰ ἁπλᾶ λέγοντες ἢ τὰ   
συγκείµενα. λέγω δὲ τοῦτο ὡδί. ἔστι γὰρ γίγνεσθαι ἄνθρωπον 
µουσικόν, ἔστι δὲ τὸ µὴ µουσικὸν γίγνεσθαι µουσικὸν ἢ τὸν 
µὴ µουσικὸν ἄνθρωπον ἄνθρωπον µουσικόν. ἁπλοῦν µὲν οὖν 
λέγω τὸ γιγνόµενον τὸν ἄνθρωπον καὶ τὸ µὴ µουσικόν, καὶ 
ὃ γίγνεται ἁπλοῦν, τὸ µουσικόν· συγκείµενον δὲ καὶ ὃ γίγνε- 
ται καὶ τὸ γιγνόµενον, ὅταν τὸν µὴ µουσικὸν ἄνθρωπον φῶ- 
µεν γίγνεσθαι µουσικὸν ἄνθρωπον. τούτων δὲ τὸ µὲν οὐ µόνον 
λέγεται τόδε γίγνεσθαι ἀλλὰ καὶ ἐκ τοῦδε, οἷον ἐκ µὴ 
µουσικοῦ µουσικός, τὸ δ' οὐ λέγεται ἐπὶ πάντων· οὐ γὰρ ἐξ 
ἀνθρώπου ἐγένετο µουσικός, ἀλλ' ἅνθρωπος ἐγένετο µουσικός. 
τῶν δὲ γιγνοµένων ὡς τὰ ἁπλᾶ λέγοµεν γίγνεσθαι, τὸ µὲν 
ὑποµένον γίγνεται τὸ δ' οὐχ ὑποµένον· ὁ µὲν γὰρ ἄνθρωπος 
ὑποµένει µουσικὸς γιγνόµενος ἄνθρωπος καὶ ἔστι, τὸ δὲ µὴ 
µουσικὸν καὶ τὸ ἄµουσον οὔτε ἁπλῶς οὔτε συντεθειµένον ὑπο- 

µένει. 
  διωρισµένων δὲ τούτων, ἐξ ἁπάντων τῶν γιγνοµένων τοῦτο 
ἔστι λαβεῖν, ἐάν τις ἐπιβλέψῃ ὥσπερ λέγοµεν, ὅτι δεῖ τι 
ἀεὶ ὑποκεῖσθαι τὸ γιγνόµενον, καὶ τοῦτο εἰ καὶ ἀριθµῷ ἐστιν 
ἕν, ἀλλ' εἴδει γε οὐχ ἕν· τὸ γὰρ εἴδει λέγω καὶ λόγῳ ταὐ- 
τόν· οὐ γὰρ ταὐτὸν τὸ ἀνθρώπῳ καὶ τὸ ἀµούσῳ εἶναι. καὶ τὸ 
µὲν ὑποµένει, τὸ δ' οὐχ ὑποµένει· τὸ µὲν µὴ ἀντικείµενον 
ὑποµένει (ὁ γὰρ ἄνθρωπος ὑποµένει), τὸ µὴ µουσικὸν δὲ καὶ τὸ 



ἄµουσον οὐχ ὑποµένει, οὐδὲ τὸ ἐξ ἀµφοῖν συγκείµενον, οἷον 
ὁ ἄµουσος ἄνθρωπος. τὸ δ' ἔκ τινος γίγνεσθαί τι, καὶ µὴ τό- 
δε γίγνεσθαί τι, µᾶλλον µὲν λέγεται ἐπὶ τῶν µὴ ὑποµενόν- 
των, οἷον ἐξ ἀµούσου µουσικὸν γίγνεσθαι, ἐξ ἀνθρώπου δὲ οὔ· 
οὐ µὴν ἀλλὰ καὶ ἐπὶ τῶν ὑποµενόντων ἐνίοτε λέγεται ὡσαύ-   
τως· ἐκ γὰρ χαλκοῦ ἀνδριάντα γίγνεσθαί φαµεν, οὐ τὸν 
χαλκὸν ἀνδριάντα. τὸ µέντοι ἐκ τοῦ ἀντικειµένου καὶ µὴ 
ὑποµένοντος ἀµφοτέρως λέγεται, καὶ ἐκ τοῦδε τόδε καὶ 
τόδε τόδε· καὶ γὰρ ἐξ ἀµούσου καὶ ὁ ἄµουσος γίγνεται µουσι- 
κός. διὸ καὶ ἐπὶ τοῦ συγκειµένου ὡσαύτως· καὶ γὰρ ἐξ ἀµού- 
σου ἀνθρώπου καὶ ὁ ἄµουσος ἄνθρωπος γίγνεσθαι λέγεται 
µουσικός. πολλαχῶς δὲ λεγοµένου τοῦ γίγνεσθαι, καὶ τῶν µὲν 
οὐ γίγνεσθαι ἀλλὰ τόδε τι γίγνεσθαι, ἁπλῶς δὲ γίγνεσθαι 

τῶν οὐσιῶν µόνον, κατὰ µὲν τἆλλα φανερὸν ὅτι ἀνάγκη 
ὑποκεῖσθαί τι τὸ γιγνόµενον (καὶ γὰρ ποσὸν καὶ ποιὸν καὶ 
πρὸς ἕτερον [καὶ ποτὲ] καὶ ποὺ γίγνεται ὑποκειµένου τινὸς διὰ 
 
τὸ µόνην τὴν οὐσίαν µηθενὸς κατ' ἄλλου λέγεσθαι ὑποκειµένου, 
τὰ δ' ἄλλα πάντα κατὰ τῆς οὐσίας)· ὅτι δὲ καὶ αἱ οὐσίαι 
καὶ ὅσα [ἄλλα] ἁπλῶς ὄντα ἐξ ὑποκειµένου τινὸς γίγνεται, 
ἐπισκοποῦντι γένοιτο ἂν φανερόν. ἀεὶ γὰρ ἔστι ὃ ὑπόκειται, 
ἐξ οὗ τὸ γιγνόµενον, οἷον τὰ φυτὰ καὶ τὰ ζῷα ἐκ 
σπέρµατος. γίγνεται δὲ τὰ γιγνόµενα ἁπλῶς τὰ µὲν µε- 
τασχηµατίσει, οἷον ἀνδριάς, τὰ δὲ προσθέσει, οἷον τὰ 
αὐξανόµενα, τὰ δ' ἀφαιρέσει, οἷον ἐκ τοῦ λίθου ὁ Ἑρµῆς, 
τὰ δὲ συνθέσει, οἷον οἰκία, τὰ δ' ἀλλοιώσει, οἷον τὰ 
τρεπόµενα κατὰ τὴν ὕλην. πάντα δὲ τὰ οὕτω γιγνόµενα 
φανερὸν ὅτι ἐξ ὑποκειµένων γίγνεται. ὥστε δῆλον ἐκ τῶν εἰ- 
ρηµένων ὅτι τὸ γιγνόµενον ἅπαν ἀεὶ συνθετόν ἐστι, καὶ ἔστι 
µέν τι γιγνόµενον, ἔστι δέ τι ὃ τοῦτο γίγνεται, καὶ τοῦτο διττόν· 
ἢ γὰρ τὸ ὑποκείµενον ἢ τὸ ἀντικείµενον. λέγω δὲ ἀντικεῖ- 
σθαι µὲν τὸ ἄµουσον, ὑποκεῖσθαι δὲ τὸν ἄνθρωπον, καὶ τὴν 
µὲν ἀσχηµοσύνην καὶ τὴν ἀµορφίαν καὶ τὴν ἀταξίαν τὸ ἀν- 
τικείµενον, τὸν δὲ χαλκὸν ἢ τὸν λίθον ἢ τὸν χρυσὸν τὸ ὑπο-   

κείµενον. 
    φανερὸν οὖν ὡς, εἴπερ εἰσὶν αἰτίαι καὶ ἀρχαὶ τῶν 
φύσει ὄντων, ἐξ ὧν πρώτων εἰσὶ καὶ γεγόνασι µὴ κατὰ 
συµβεβηκὸς ἀλλ' ἕκαστον ὃ λέγεται κατὰ τὴν οὐσίαν, ὅτι 
γίγνεται πᾶν ἔκ τε τοῦ ὑποκειµένου καὶ τῆς µορφῆς· σύγ- 
κειται γὰρ ὁ µουσικὸς ἄνθρωπος ἐξ ἀνθρώπου καὶ µουσικοῦ 
τρόπον τινά· διαλύσεις γὰρ [τοὺς λόγους] εἰς τοὺς λόγους τοὺς 
ἐκείνων. δῆλον οὖν ὡς γίγνοιτ' ἂν τὰ γιγνόµενα ἐκ τούτων. ἔστι 
δὲ τὸ µὲν ὑποκείµενον ἀριθµῷ µὲν ἕν, εἴδει δὲ δύο (ὁ µὲν γὰρ 



ἄνθρωπος καὶ ὁ χρυσὸς καὶ ὅλως ἡ ὕλη ἀριθµητή· τόδε 
γάρ τι µᾶλλον, καὶ οὐ κατὰ συµβεβηκὸς ἐξ αὐτοῦ γίγνεται 
τὸ γιγνόµενον· ἡ δὲ στέρησις καὶ ἡ ἐναντίωσις συµβεβηκός)· 
ἓν δὲ τὸ εἶδος, οἷον ἡ τάξις ἢ ἡ µουσικὴ ἢ τῶν ἄλλων τι 
τῶν οὕτω κατηγορουµένων. διὸ ἔστι µὲν ὡς δύο λεκτέον εἶναι 
τὰς ἀρχάς, ἔστι δ' ὡς τρεῖς· καὶ ἔστι µὲν ὡς τἀναντία, 
οἷον εἴ τις λέγοι τὸ µουσικὸν καὶ τὸ ἄµουσον ἢ τὸ θερµὸν καὶ 
τὸ ψυχρὸν ἢ τὸ ἡρµοσµένον καὶ τὸ ἀνάρµοστον, ἔστι δ' ὡς οὔ· 
ὑπ' ἀλλήλων γὰρ πάσχειν τἀναντία ἀδύνατον. λύεται δὲ 
καὶ τοῦτο διὰ τὸ ἄλλο εἶναι τὸ ὑποκείµενον· τοῦτο γὰρ οὐκ 
ἐναντίον. ὥστε οὔτε πλείους τῶν ἐναντίων αἱ ἀρχαὶ τρόπον τινά, 
ἀλλὰ δύο ὡς εἰπεῖν τῷ ἀριθµῷ, οὔτ' αὖ παντελῶς δύο διὰ 

τὸ ἕτερον ὑπάρχειν τὸ εἶναι αὐτοῖς, ἀλλὰ τρεῖς· ἕτερον γὰρ 
τὸ ἀνθρώπῳ καὶ τὸ ἀµούσῳ εἶναι, καὶ τὸ ἀσχηµατίστῳ 
καὶ χαλκῷ. 
      πόσαι µὲν οὖν αἱ ἀρχαὶ τῶν περὶ γένεσιν φυ- 
σικῶν, καὶ πῶς ποσαί, εἴρηται· καὶ δῆλόν ἐστιν ὅτι δεῖ ὑπο- 
κεῖσθαί τι τοῖς ἐναντίοις καὶ τἀναντία δύο εἶναι. τρόπον δέ 
τινα ἄλλον οὐκ ἀναγκαῖον· ἱκανὸν γὰρ ἔσται τὸ ἕτερον τῶν   
ἐναντίων ποιεῖν τῇ ἀπουσίᾳ καὶ παρουσίᾳ τὴν µεταβολήν. ἡ 
δὲ ὑποκειµένη φύσις ἐπιστητὴ κατ' ἀναλογίαν. ὡς γὰρ πρὸς 
ἀνδριάντα χαλκὸς ἢ πρὸς κλίνην ξύλον ἢ πρὸς τῶν ἄλλων 
τι τῶν ἐχόντων µορφὴν [ἡ ὕλη καὶ] τὸ ἄµορφον ἔχει πρὶν 
λαβεῖν τὴν µορφήν, οὕτως αὕτη πρὸς οὐσίαν ἔχει καὶ τὸ 
τόδε τι καὶ τὸ ὄν. µία µὲν οὖν ἀρχὴ αὕτη, οὐχ οὕτω µία 
οὖσα οὐδὲ οὕτως ὂν ὡς τὸ τόδε τι, µία δὲ ἧς ὁ λόγος, ἔτι 
δὲ τὸ ἐναντίον τούτῳ, ἡ στέρησις. ταῦτα δὲ πῶς δύο καὶ πῶς 
πλείω, εἴρηται ἐν τοῖς ἄνω. πρῶτον µὲν οὖν ἐλέχθη ὅτι ἀρ- 
χαὶ τἀναντία µόνον, ὕστερον δ' ὅτι ἀνάγκη καὶ ἄλλο τι 
ὑποκεῖσθαι καὶ εἶναι τρία· ἐκ δὲ τῶν νῦν φανερὸν τίς ἡ 
διαφορὰ τῶν ἐναντίων, καὶ πῶς ἔχουσιν αἱ ἀρχαὶ πρὸς 
ἀλλήλας, καὶ τί τὸ ὑποκείµενον. πότερον δὲ οὐσία τὸ εἶδος 
ἢ τὸ ὑποκείµενον, οὔπω δῆλον. ἀλλ' ὅτι αἱ ἀρχαὶ τρεῖς 

καὶ πῶς τρεῖς, καὶ τίς ὁ τρόπος αὐτῶν, δῆλον. πόσαι µὲν 
οὖν καὶ τίνες εἰσὶν αἱ ἀρχαί, ἐκ τούτων θεωρείσθωσαν. 
 Ὅτι δὲ µοναχῶς οὕτω λύεται καὶ ἡ τῶν ἀρχαίων 
ἀπορία, λέγωµεν µετὰ ταῦτα. ζητοῦντες γὰρ οἱ κατὰ φι- 
λοσοφίαν πρῶτοι τὴν ἀλήθειαν καὶ τὴν φύσιν τῶν ὄντων 
ἐξετράπησαν οἷον ὁδόν τινα ἄλλην ἀπωσθέντες ὑπὸ ἀπει- 
ρίας, καί φασιν οὔτε γίγνεσθαι τῶν ὄντων οὐδὲν οὔτε φθείρεσθαι 
διὰ τὸ ἀναγκαῖον µὲν εἶναι γίγνεσθαι τὸ γιγνόµενον ἢ ἐξ 
ὄντος ἢ ἐκ µὴ ὄντος, ἐκ δὲ τούτων ἀµφοτέρων ἀδύνατον 
εἶναι· οὔτε γὰρ τὸ ὂν γίγνεσθαι (εἶναι γὰρ ἤδη) ἔκ τε µὴ 



ὄντος οὐδὲν ἂν γενέσθαι· ὑποκεῖσθαι γάρ τι δεῖν. καὶ οὕτω 
δὴ τὸ ἐφεξῆς συµβαῖνον αὔξοντες οὐδ' εἶναι πολλά φασιν 
ἀλλὰ µόνον αὐτὸ τὸ ὄν. 
           ἐκεῖνοι µὲν οὖν ταύτην ἔλαβον τὴν 
δόξαν διὰ τὰ εἰρηµένα· ἡµεῖς δὲ λέγοµεν ὅτι τὸ ἐξ ὄντος   
ἢ µὴ ὄντος γίγνεσθαι, ἢ τὸ µὴ ὂν ἢ τὸ ὂν ποιεῖν τι ἢ 
πάσχειν ἢ ὁτιοῦν τόδε γίγνεσθαι, ἕνα µὲν τρόπον οὐθὲν δια- 
φέρει ἢ τὸ τὸν ἰατρὸν ποιεῖν τι ἢ πάσχειν ἢ ἐξ ἰατροῦ 
εἶναί τι ἢ γίγνεσθαι, ὥστ' ἐπειδὴ τοῦτο διχῶς λέγεται, 
δῆλον ὅτι καὶ τὸ ἐξ ὄντος καὶ τὸ ὂν ἢ ποιεῖν ἢ πά- 
σχειν. οἰκοδοµεῖ µὲν οὖν ὁ ἰατρὸς οὐχ ᾗ ἰατρὸς ἀλλ' ᾗ 

οἰκοδόµος, καὶ λευκὸς γίγνεται οὐχ ᾗ ἰατρὸς ἀλλ' ᾗ µέλας· 
ἰατρεύει δὲ καὶ ἀνίατρος γίγνεται ᾗ ἰατρός. ἐπεὶ δὲ µάλιστα 
λέγοµεν κυρίως τὸν ἰατρὸν ποιεῖν τι ἢ πάσχειν ἢ γίγνεσθαι 
ἐξ ἰατροῦ, ἐὰν ᾗ ἰατρὸς ταῦτα πάσχῃ ἢ ποιῇ ἢ γίγνηται, 
δῆλον ὅτι καὶ τὸ ἐκ µὴ ὄντος γίγνεσθαι τοῦτο σηµαίνει, τὸ 
ᾗ µὴ ὄν. ὅπερ ἐκεῖνοι µὲν οὐ διελόντες ἀπέστησαν, καὶ διὰ 
ταύτην τὴν ἄγνοιαν τοσοῦτον προσηγνόησαν, ὥστε µηθὲν οἴε- 
σθαι γίγνεσθαι µηδ' εἶναι τῶν ἄλλων, ἀλλ' ἀνελεῖν πᾶσαν 
τὴν γένεσιν· ἡµεῖς δὲ καὶ αὐτοί φαµεν γίγνεσθαι µὲν µηθὲν 
ἁπλῶς ἐκ µὴ ὄντος, πὼς µέντοι γίγνεσθαι ἐκ µὴ ὄντος, οἷον 
κατὰ συµβεβηκός (ἐκ γὰρ τῆς στερήσεως, ὅ ἐστι καθ' αὑτὸ µὴ 
ὄν, οὐκ ἐνυπάρχοντος γίγνεταί τι· θαυµάζεται δὲ τοῦτο καὶ 
ἀδύνατον οὕτω δοκεῖ γίγνεσθαί τι, ἐκ µὴ ὄντος)· ὡσαύτως δὲ 
οὐδ' ἐξ ὄντος οὐδὲ τὸ ὂν γίγνεσθαι, πλὴν κατὰ συµβεβηκός· οὕτω 
δὲ καὶ τοῦτο γίγνεσθαι, τὸν αὐτὸν τρόπον οἷον εἰ ἐκ ζῴου ζῷον 
γίγνοιτο καὶ ἐκ τινὸς ζῴου τι ζῷον· οἷον εἰ κύων <ἐκ κυνὸς ἢ 
ἵππος> ἐξ ἵππου γίγνοιτο. γίγνοιτο µὲν γὰρ ἂν οὐ µόνον ἐκ τι- 
νὸς ζῴου ὁ κύων, ἀλλὰ καὶ ἐκ ζῴου, ἀλλ' οὐχ ᾗ ζῷον· ὑπ- 
άρχει γὰρ ἤδη τοῦτο· εἰ δέ τι µέλλει γίγνεσθαι ζῷον µὴ 
κατὰ συµβεβηκός, οὐκ ἐκ ζῴου ἔσται, καὶ εἴ τι ὄν, οὐκ ἐξ 
ὄντος· οὐδ' ἐκ µὴ ὄντος· τὸ γὰρ ἐκ µὴ ὄντος εἴρηται ἡµῖν   

τί σηµαίνει, ὅτι ᾗ µὴ ὄν. ἔτι δὲ καὶ τὸ εἶναι ἅπαν ἢ 
µὴ εἶναι οὐκ ἀναιροῦµεν. 
           εἷς µὲν δὴ τρόπος οὗτος, ἄλλος δ' 
ὅτι ἐνδέχεται ταὐτὰ λέγειν κατὰ τὴν δύναµιν καὶ τὴν ἐνέρ- 
γειαν· τοῦτο δ' ἐν ἄλλοις διώρισται δι' ἀκριβείας µᾶλλον. 
ὥσθ' (ὅπερ ἐλέγοµεν) αἱ ἀπορίαι λύονται δι' ἃς ἀναγκα- 
ζόµενοι ἀναιροῦσι τῶν εἰρηµένων ἔνια· διὰ γὰρ τοῦτο τοσοῦτον 
καὶ οἱ πρότερον ἐξετράπησαν τῆς ὁδοῦ τῆς ἐπὶ τὴν γένεσιν 
καὶ φθορὰν καὶ ὅλως µεταβολήν· αὕτη γὰρ ἂν ὀφθεῖσα ἡ 
φύσις ἅπασαν ἔλυσεν αὐτῶν τὴν ἄγνοιαν. 
 Ἡµµένοι µὲν οὖν καὶ ἕτεροί τινές εἰσιν αὐτῆς, ἀλλ' οὐχ 



ἱκανῶς. πρῶτον µὲν γὰρ ὁµολογοῦσιν ἁπλῶς γίγνεσθαί τι ἐκ µὴ 
ὄντος, ᾗ Παρµενίδην ὀρθῶς λέγειν· εἶτα φαίνεται αὐτοῖς, 
εἴπερ ἐστὶν ἀριθµῷ µία, καὶ δυνάµει µία µόνον εἶναι. τοῦτο 
δὲ διαφέρει πλεῖστον. ἡµεῖς µὲν γὰρ ὕλην καὶ στέρησιν ἕτε- 
ρόν φαµεν εἶναι, καὶ τούτων τὸ µὲν οὐκ ὂν εἶναι κατὰ συµ- 
 
βεβηκός, τὴν ὕλην, τὴν δὲ στέρησιν καθ' αὑτήν, καὶ τὴν 
µὲν ἐγγὺς καὶ οὐσίαν πως, τὴν ὕλην, τὴν δὲ οὐδαµῶς· οἱ 
δὲ τὸ µὴ ὂν τὸ µέγα καὶ τὸ µικρὸν ὁµοίως, ἢ τὸ συναµ- 
φότερον ἢ τὸ χωρὶς ἑκάτερον. ὥστε παντελῶς ἕτερος ὁ τρό- 

πος οὗτος τῆς τριάδος κἀκεῖνος. µέχρι µὲν γὰρ δεῦρο προ- 
ῆλθον, ὅτι δεῖ τινὰ ὑποκεῖσθαι φύσιν, ταύτην µέντοι µίαν 
ποιοῦσιν· καὶ γὰρ εἴ τις δυάδα ποιεῖ, λέγων µέγα καὶ µι- 
κρὸν αὐτήν, οὐθὲν ἧττον ταὐτὸ ποιεῖ· τὴν γὰρ ἑτέραν παρεῖδεν. 
ἡ µὲν γὰρ ὑποµένουσα συναιτία τῇ µορφῇ τῶν γιγνοµένων 
ἐστίν, ὥσπερ µήτηρ· ἡ δ' ἑτέρα µοῖρα τῆς ἐναντιώσεως πολ- 
λάκις ἂν φαντασθείη τῷ πρὸς τὸ κακοποιὸν αὐτῆς ἀτενί- 
ζοντι τὴν διάνοιαν οὐδ' εἶναι τὸ παράπαν. ὄντος γάρ τινος 
θείου καὶ ἀγαθοῦ καὶ ἐφετοῦ, τὸ µὲν ἐναντίον αὐτῷ φαµεν   
εἶναι, τὸ δὲ ὃ πέφυκεν ἐφίεσθαι καὶ ὀρέγεσθαι αὐτοῦ κατὰ 
τὴν αὑτοῦ φύσιν. τοῖς δὲ συµβαίνει τὸ ἐναντίον ὀρέγεσθαι 
τῆς αὑτοῦ φθορᾶς. καίτοι οὔτε αὐτὸ αὑτοῦ οἷόν τε ἐφίεσθαι 
τὸ εἶδος διὰ τὸ µὴ εἶναι ἐνδεές, οὔτε τὸ ἐναντίον (φθαρτικὰ 
γὰρ ἀλλήλων τὰ ἐναντία), ἀλλὰ τοῦτ' ἔστιν ἡ ὕλη, ὥσπερ 
ἂν εἰ θῆλυ ἄρρενος καὶ αἰσχρὸν καλοῦ· πλὴν οὐ καθ' αὑτὸ 
αἰσχρόν, ἀλλὰ κατὰ συµβεβηκός, οὐδὲ θῆλυ, ἀλλὰ κατὰ 
συµβεβηκός. 
      φθείρεται δὲ καὶ γίγνεται ἔστι µὲν ὥς, ἔστι δ' 
ὡς οὔ. ὡς µὲν γὰρ τὸ ἐν ᾧ, καθ' αὑτὸ φθείρεται (τὸ γὰρ 
φθειρόµενον ἐν τούτῳ ἐστίν, ἡ στέρησις)· ὡς δὲ κατὰ δύναµιν, 
οὐ καθ' αὑτό, ἀλλ' ἄφθαρτον καὶ ἀγένητον ἀνάγκη αὐτὴν 

εἶναι. εἴτε γὰρ ἐγίγνετο, ὑποκεῖσθαί τι δεῖ πρῶτον ἐξ 
οὗ ἐνυπάρχοντος· τοῦτο δ' ἐστὶν αὐτὴ ἡ φύσις, ὥστ' ἔσται πρὶν 
γενέσθαι (λέγω γὰρ ὕλην τὸ πρῶτον ὑποκείµενον ἑκάστῳ, ἐξ 
οὗ γίγνεταί τι ἐνυπάρχοντος µὴ κατὰ συµβεβηκός)· εἴτε φθεί- 
ρεται, εἰς τοῦτο ἀφίξεται ἔσχατον, ὥστε ἐφθαρµένη ἔσται 
πρὶν φθαρῆναι. περὶ δὲ τῆς κατὰ τὸ εἶδος ἀρχῆς, πότερον 
µία ἢ πολλαὶ καὶ τίς ἢ τίνες εἰσίν, δι' ἀκριβείας τῆς πρώ- 
της φιλοσοφίας ἔργον ἐστὶν διορίσαι, ὥστ' εἰς ἐκεῖνον τὸν και- 
ρὸν ἀποκείσθω. περὶ δὲ τῶν φυσικῶν καὶ φθαρτῶν εἰδῶν 
ἐν τοῖς ὕστερον δεικνυµένοις ἐροῦµεν. ὅτι µὲν οὖν εἰσὶν ἀρ- 
χαί, καὶ τίνες, καὶ πόσαι τὸν ἀριθµόν, διωρίσθω ἡµῖν οὕτως· 
πάλιν δ' ἄλλην ἀρχὴν ἀρξάµενοι λέγωµεν. 



             

Β. 
 
 Τῶν ὄντων τὰ µέν ἐστι φύσει, τὰ δὲ δι' ἄλλας αἰ- 
τίας, φύσει µὲν τά τε ζῷα καὶ τὰ µέρη αὐτῶν καὶ τὰ   
φυτὰ καὶ τὰ ἁπλᾶ τῶν σωµάτων, οἷον γῆ καὶ πῦρ καὶ 
ἀὴρ καὶ ὕδωρ (ταῦτα γὰρ εἶναι καὶ τὰ τοιαῦτα φύσει 
φαµέν), πάντα δὲ ταῦτα φαίνεται διαφέροντα πρὸς τὰ 
µὴ φύσει συνεστῶτα. τούτων µὲν γὰρ ἕκαστον ἐν ἑαυτῷ 
ἀρχὴν ἔχει κινήσεως καὶ στάσεως, τὰ µὲν κατὰ τόπον, 
τὰ δὲ κατ' αὔξησιν καὶ φθίσιν, τὰ δὲ κατ' ἀλλοίωσιν· 

κλίνη δὲ καὶ ἱµάτιον, καὶ εἴ τι τοιοῦτον ἄλλο γένος 
ἐστίν, ᾗ µὲν τετύχηκε τῆς κατηγορίας ἑκάστης καὶ 
καθ' ὅσον ἐστὶν ἀπὸ τέχνης, οὐδεµίαν ὁρµὴν ἔχει µετα- 
βολῆς ἔµφυτον, ᾗ δὲ συµβέβηκεν αὐτοῖς εἶναι λιθίνοις ἢ 
γηΐνοις ἢ µικτοῖς ἐκ τούτων, ἔχει, καὶ κατὰ τοσοῦτον, ὡς 
οὔσης τῆς φύσεως ἀρχῆς τινὸς καὶ αἰτίας τοῦ κινεῖσθαι καὶ 
ἠρεµεῖν ἐν ᾧ ὑπάρχει πρώτως καθ' αὑτὸ καὶ µὴ κατὰ 
συµβεβηκός (λέγω δὲ τὸ µὴ κατὰ συµβεβηκός, ὅτι γέ- 
νοιτ' ἂν αὐτὸς αὑτῷ τις αἴτιος ὑγιείας ὢν ἰατρός· ἀλλ' 
ὅµως οὐ καθὸ ὑγιάζεται τὴν ἰατρικὴν ἔχει, ἀλλὰ συµβέ- 
βηκεν τὸν αὐτὸν ἰατρὸν εἶναι καὶ ὑγιαζόµενον· διὸ καὶ χωρί- 
ζεταί ποτ' ἀπ' ἀλλήλων). ὁµοίως δὲ καὶ τῶν ἄλλων ἕκα- 
στον τῶν ποιουµένων· οὐδὲν γὰρ αὐτῶν ἔχει τὴν ἀρχὴν ἐν ἑαυ- 
τῷ τῆς ποιήσεως, ἀλλὰ τὰ µὲν ἐν ἄλλοις καὶ ἔξωθεν, οἷον 
οἰκία καὶ τῶν ἄλλων τῶν χειροκµήτων ἕκαστον, τὰ δ' ἐν 
αὑτοῖς µὲν ἀλλ' οὐ καθ' αὑτά, ὅσα κατὰ συµβεβηκὸς αἴ- 
τια γένοιτ' ἂν αὑτοῖς. φύσις µὲν οὖν ἐστὶ τὸ ῥηθέν· φύσιν δὲ 
ἔχει ὅσα τοιαύτην ἔχει ἀρχήν. καὶ ἔστιν πάντα ταῦτα οὐσία· 
ὑποκείµενον γάρ τι, καὶ ἐν ὑποκειµένῳ ἐστὶν ἡ φύσις ἀεί. 
κατὰ φύσιν δὲ ταῦτά τε καὶ ὅσα τούτοις ὑπάρχει καθ' 
αὑτά, οἷον τῷ πυρὶ φέρεσθαι ἄνω· τοῦτο γὰρ φύσις µὲν οὐκ 

ἔστιν οὐδ' ἔχει φύσιν, φύσει δὲ καὶ κατὰ φύσιν ἐστίν. τί µὲν   
οὖν ἐστιν ἡ φύσις, εἴρηται, καὶ τί τὸ φύσει καὶ κατὰ φύσιν. 
ὡς δ' ἔστιν ἡ φύσις, πειρᾶσθαι δεικνύναι γελοῖον· φανερὸν 
γὰρ ὅτι τοιαῦτα τῶν ὄντων ἐστὶν πολλά. τὸ δὲ δεικνύναι τὰ 
φανερὰ διὰ τῶν ἀφανῶν οὐ δυναµένου κρίνειν ἐστὶ τὸ δι' αὑτὸ 
καὶ µὴ δι' αὑτὸ γνώριµον (ὅτι δ' ἐνδέχεται τοῦτο πάσχειν, οὐκ 
ἄδηλον· συλλογίσαιτο γὰρ ἄν τις ἐκ γενετῆς ὢν τυφλὸς 
περὶ χρωµάτων), ὥστε ἀνάγκη τοῖς τοιούτοις περὶ τῶν ὀνοµά- 
των εἶναι τὸν λόγον, νοεῖν δὲ µηδέν. 
                 δοκεῖ δ' ἡ φύσις καὶ ἡ 



οὐσία τῶν φύσει ὄντων ἐνίοις εἶναι τὸ πρῶτον ἐνυπάρχον ἑκά- 
στῳ, ἀρρύθµιστον <ὂν> καθ' ἑαυτό, οἷον κλίνης φύσις τὸ ξύλον, 
ἀνδριάντος δ' ὁ χαλκός. σηµεῖον δέ φησιν Ἀντιφῶν ὅτι, εἴ 
τις κατορύξειε κλίνην καὶ λάβοι δύναµιν ἡ σηπεδὼν ὥστε 
ἀνεῖναι βλαστόν, οὐκ ἂν γενέσθαι κλίνην ἀλλὰ ξύλον, ὡς τὸ 
µὲν κατὰ συµβεβηκὸς ὑπάρχον, τὴν κατὰ νόµον διάθεσιν 
καὶ τὴν τέχνην, τὴν δ' οὐσίαν οὖσαν ἐκείνην ἣ καὶ διαµένει 
ταῦτα πάσχουσα συνεχῶς. εἰ δὲ καὶ τούτων ἕκαστον πρὸς ἕτε- 
ρόν τι ταὐτὸ τοῦτο πέπονθεν (οἷον ὁ µὲν χαλκὸς καὶ ὁ χρυσὸς 
πρὸς ὕδωρ, τὰ δ' ὀστᾶ καὶ ξύλα πρὸς γῆν, ὁµοίως δὲ καὶ 
τῶν ἄλλων ὁτιοῦν), ἐκεῖνο τὴν φύσιν εἶναι καὶ τὴν οὐσίαν αὐ- 

τῶν. διόπερ οἱ µὲν πῦρ, οἱ δὲ γῆν, οἱ δ' ἀέρα φασίν, οἱ δὲ 
ὕδωρ, οἱ δ' ἔνια τούτων, οἱ δὲ πάντα ταῦτα τὴν φύσιν εἶ- 
ναι τὴν τῶν ὄντων. ὃ γάρ τις αὐτῶν ὑπέλαβε τοιοῦτον, εἴτε 
ἓν εἴτε πλείω, τοῦτο καὶ τοσαῦτά φησιν εἶναι τὴν ἅπασαν 
οὐσίαν, τὰ δὲ ἄλλα πάντα πάθη τούτων καὶ ἕξεις καὶ δια- 
θέσεις, καὶ τούτων µὲν ὁτιοῦν ἀΐδιον (οὐ γὰρ εἶναι µετα- 
βολὴν αὐτοῖς ἐξ αὑτῶν), τὰ δ' ἄλλα γίγνεσθαι καὶ φθεί- 
ρεσθαι ἀπειράκις. 
       ἕνα µὲν οὖν τρόπον οὕτως ἡ φύσις λέγεται,   
ἡ πρώτη ἑκάστῳ ὑποκειµένη ὕλη τῶν ἐχόντων ἐν αὑτοῖς ἀρ- 
χὴν κινήσεως καὶ µεταβολῆς, ἄλλον δὲ τρόπον ἡ µορφὴ 
καὶ τὸ εἶδος τὸ κατὰ τὸν λόγον. ὥσπερ γὰρ τέχνη λέγεται 
τὸ κατὰ τέχνην καὶ τὸ τεχνικόν, οὕτω καὶ φύσις τὸ κατὰ 
φύσιν [λέγεται] καὶ τὸ φυσικόν, οὔτε δὲ ἐκεῖ πω φαῖµεν ἂν 
ἔχειν κατὰ τὴν τέχνην οὐδέν, εἰ δυνάµει µόνον ἐστὶ κλίνη, µή 
πω δ' ἔχει τὸ εἶδος τῆς κλίνης, οὐδ' εἶναι τέχνην, οὔτ' ἐν 
τοῖς φύσει συνισταµένοις· τὸ γὰρ δυνάµει σὰρξ ἢ ὀστοῦν οὔτ' 
ἔχει πω τὴν ἑαυτοῦ φύσιν, πρὶν ἂν λάβῃ τὸ εἶδος τὸ κατὰ 
τὸν λόγον, ᾧ ὁριζόµενοι λέγοµεν τί ἐστι σὰρξ ἢ ὀστοῦν, οὔτε 
φύσει ἐστίν. ὥστε ἄλλον τρόπον ἡ φύσις ἂν εἴη τῶν ἐχόντων 
ἐν αὑτοῖς κινήσεως ἀρχὴν ἡ µορφὴ καὶ τὸ εἶδος, οὐ χωρι- 

στὸν ὂν ἀλλ' ἢ κατὰ τὸν λόγον. (τὸ δ' ἐκ τούτων φύσις µὲν 
οὐκ ἔστιν, φύσει δέ, οἷον ἄνθρωπος.) καὶ µᾶλλον αὕτη φύσις 
τῆς ὕλης· ἕκαστον γὰρ τότε λέγεται ὅταν ἐντελεχείᾳ ᾖ, 
µᾶλλον ἢ ὅταν δυνάµει. ἔτι γίγνεται ἄνθρωπος ἐξ ἀνθρώπου, 
ἀλλ' οὐ κλίνη ἐκ κλίνης· διὸ καί φασιν οὐ τὸ σχῆµα εἶναι 
τὴν φύσιν ἀλλὰ τὸ ξύλον, ὅτι γένοιτ' ἄν, εἰ βλαστάνοι, οὐ 
κλίνη ἀλλὰ ξύλον. εἰ δ' ἄρα τοῦτο φύσις, καὶ ἡ µορφὴ 
φύσις· γίγνεται γὰρ ἐξ ἀνθρώπου ἄνθρωπος. ἔτι δ' ἡ φύσις 
ἡ λεγοµένη ὡς γένεσις ὁδός ἐστιν εἰς φύσιν. οὐ γὰρ ὥσπερ 
 
ἡ ἰάτρευσις λέγεται οὐκ εἰς ἰατρικὴν ὁδὸς ἀλλ' εἰς ὑγίειαν· 



ἀνάγκη µὲν γὰρ ἀπὸ ἰατρικῆς οὐκ εἰς ἰατρικὴν εἶναι τὴν ἰά- 
τρευσιν, οὐχ οὕτω δ' ἡ φύσις ἔχει πρὸς τὴν φύσιν, ἀλλὰ τὸ 
φυόµενον ἐκ τινὸς εἰς τὶ ἔρχεται ᾗ φύεται. τί οὖν φύε- 
ται; οὐχὶ ἐξ οὗ, ἀλλ' εἰς ὅ. ἡ ἄρα µορφὴ φύσις. ἡ δὲ 
µορφὴ καὶ ἡ φύσις διχῶς λέγεται· καὶ γὰρ ἡ στέρησις εἶ- 
δός πώς ἐστιν. εἰ δ' ἔστιν στέρησις καὶ ἐναντίον τι περὶ τὴν 
ἁπλῆν γένεσιν ἢ µὴ ἔστιν, ὕστερον ἐπισκεπτέον.   
 Ἐπεὶ δὲ διώρισται ποσαχῶς ἡ φύσις, µετὰ τοῦτο 
θεωρητέον τίνι διαφέρει ὁ µαθηµατικὸς τοῦ φυσικοῦ (καὶ 
γὰρ ἐπίπεδα καὶ στερεὰ ἔχει τὰ φυσικὰ σώµατα καὶ µήκη 

καὶ στιγµάς, περὶ ὧν σκοπεῖ ὁ µαθηµατικός)· ἔτι εἰ ἡ 
ἀστρολογία ἑτέρα ἢ µέρος τῆς φυσικῆς· εἰ γὰρ τοῦ φυσικοῦ 
τὸ τί ἐστιν ἥλιος ἢ σελήνη εἰδέναι, τῶν δὲ συµβεβηκότων 
καθ' αὑτὰ µηδέν, ἄτοπον, ἄλλως τε καὶ ὅτι φαίνονται λέ- 
γοντες οἱ περὶ φύσεως καὶ περὶ σχήµατος σελήνης καὶ ἡλίου, 
καὶ δὴ καὶ πότερον σφαιροειδὴς ἡ γῆ καὶ ὁ κόσµος ἢ οὔ. 
περὶ τούτων µὲν οὖν πραγµατεύεται καὶ ὁ µαθηµατικός, 
ἀλλ' οὐχ ᾗ φυσικοῦ σώµατος πέρας ἕκαστον· οὐδὲ τὰ συµ- 
βεβηκότα θεωρεῖ ᾗ τοιούτοις οὖσι συµβέβηκεν· διὸ καὶ χωρί- 
ζει· χωριστὰ γὰρ τῇ νοήσει κινήσεώς ἐστι, καὶ οὐδὲν διαφέ- 
ρει, οὐδὲ γίγνεται ψεῦδος χωριζόντων. λανθάνουσι δὲ τοῦτο ποι- 
οῦντες καὶ οἱ τὰς ἰδέας λέγοντες· τὰ γὰρ φυσικὰ χωρίζου- 
σιν ἧττον ὄντα χωριστὰ τῶν µαθηµατικῶν. γίγνοιτο δ' ἂν 
τοῦτο δῆλον, εἴ τις ἑκατέρων πειρῷτο λέγειν τοὺς ὅρους, καὶ 
αὐτῶν καὶ τῶν συµβεβηκότων. τὸ µὲν γὰρ περιττὸν ἔσται 
καὶ τὸ ἄρτιον καὶ τὸ εὐθὺ καὶ τὸ καµπύλον, ἔτι δὲ ἀριθµὸς 
καὶ γραµµὴ καὶ σχῆµα, ἄνευ κινήσεως, σὰρξ δὲ καὶ ὀστοῦν 
καὶ ἄνθρωπος οὐκέτι, ἀλλὰ ταῦτα ὥσπερ ῥὶς σιµὴ ἀλλ' οὐχ 
ὡς τὸ καµπύλον λέγεται. δηλοῖ δὲ καὶ τὰ φυσικώτερα 
τῶν µαθηµάτων, οἷον ὀπτικὴ καὶ ἁρµονικὴ καὶ ἀστρολογία· 
ἀνάπαλιν γὰρ τρόπον τιν' ἔχουσιν τῇ γεωµετρίᾳ. ἡ µὲν γὰρ 

γεωµετρία περὶ γραµµῆς φυσικῆς σκοπεῖ, ἀλλ' οὐχ ᾗ φυ- 
σική, ἡ δ' ὀπτικὴ µαθηµατικὴν µὲν γραµµήν, ἀλλ' οὐχ ᾗ 
µαθηµατικὴ ἀλλ' ᾗ φυσική. 
            ἐπεὶ δ' ἡ φύσις διχῶς, τό τε   
εἶδος καὶ ἡ ὕλη, ὡς ἂν εἰ περὶ σιµότητος σκοποῖµεν τί ἐστιν, 
οὕτω θεωρητέον· ὥστ' οὔτ' ἄνευ ὕλης τὰ τοιαῦτα οὔτε κατὰ τὴν 
ὕλην. καὶ γὰρ δὴ καὶ περὶ τούτου ἀπορήσειεν ἄν τις, 
ἐπεὶ δύο αἱ φύσεις, περὶ ποτέρας τοῦ φυσικοῦ. ἢ περὶ τοῦ ἐξ 
ἀµφοῖν; ἀλλ' εἰ περὶ τοῦ ἐξ ἀµφοῖν, καὶ περὶ ἑκατέρας. 
πότερον οὖν τῆς αὐτῆς ἢ ἄλλης ἑκατέραν γνωρίζειν; εἰς µὲν 
γὰρ τοὺς ἀρχαίους ἀποβλέψαντι δόξειεν ἂν εἶναι τῆς ὕλης 
(ἐπὶ µικρὸν γάρ τι µέρος Ἐµπεδοκλῆς καὶ ∆ηµόκριτος τοῦ 



εἴδους καὶ τοῦ τί ἦν εἶναι ἥψαντο)· εἰ δὲ ἡ τέχνη µιµεῖται 
τὴν φύσιν, τῆς δὲ αὐτῆς ἐπιστήµης εἰδέναι τὸ εἶδος καὶ τὴν 
ὕλην µέχρι του (οἷον ἰατροῦ ὑγίειαν καὶ χολὴν καὶ φλέγµα, 
ἐν οἷς ἡ ὑγίεια, ὁµοίως δὲ καὶ οἰκοδόµου τό τε εἶδος τῆς 
οἰκίας καὶ τὴν ὕλην, ὅτι πλίνθοι καὶ ξύλα· ὡσαύτως δὲ 
καὶ ἐπὶ τῶν ἄλλων), καὶ τῆς φυσικῆς ἂν εἴη τὸ γνωρίζειν 
ἀµφοτέρας τὰς φύσεις. ἔτι τὸ οὗ ἕνεκα καὶ τὸ τέλος τῆς 
αὐτῆς, καὶ ὅσα τούτων ἕνεκα. ἡ δὲ φύσις τέλος καὶ οὗ ἕνε- 
κα (ὧν γὰρ συνεχοῦς τῆς κινήσεως οὔσης ἔστι τι τέλος, 

τοῦτο <τὸ> ἔσχατον καὶ τὸ οὗ ἕνεκα· διὸ καὶ ὁ ποιητὴς 
γελοίως προήχθη εἰπεῖν “ἔχει τελευτήν, ἧσπερ οὕνεκ' ἐγέ- 
νετο”· βούλεται γὰρ οὐ πᾶν εἶναι τὸ ἔσχατον τέλος, ἀλλὰ 
τὸ βέλτιστον)· ἐπεὶ καὶ ποιοῦσιν αἱ τέχναι τὴν ὕλην αἱ µὲν 
ἁπλῶς αἱ δὲ εὐεργόν, καὶ χρώµεθα ὡς ἡµῶν ἕνεκα πάν- 
των ὑπαρχόντων (ἐσµὲν γάρ πως καὶ ἡµεῖς τέλος· διχῶς 
γὰρ τὸ οὗ ἕνεκα· εἴρηται δ' ἐν τοῖς περὶ φιλοσοφίας). δύο 
δὲ αἱ ἄρχουσαι τῆς ὕλης καὶ γνωρίζουσαι τέχναι, ἥ τε 
χρωµένη καὶ τῆς ποιητικῆς ἡ ἀρχιτεκτονική. διὸ καὶ ἡ 
χρωµένη ἀρχιτεκτονική πως, διαφέρει δὲ ᾗ ἡ µὲν τοῦ εἴ- 
δους γνωριστική, ἡ ἀρχιτεκτονική, ἡ δὲ ὡς ποιητική, τῆς 
ὕλης· ὁ µὲν γὰρ κυβερνήτης ποῖόν τι τὸ εἶδος τοῦ πηδαλίου   
γνωρίζει καὶ ἐπιτάττει, ὁ δ' ἐκ ποίου ξύλου καὶ ποίων κινή- 
σεων ἔσται. ἐν µὲν οὖν τοῖς κατὰ τέχνην ἡµεῖς ποιοῦµεν τὴν 
ὕλην τοῦ ἔργου ἕνεκα, ἐν δὲ τοῖς φυσικοῖς ὑπάρχει οὖσα. ἔτι 
τῶν πρός τι ἡ ὕλη· ἄλλῳ γὰρ εἴδει ἄλλη ὕλη. 
                       µέχρι δὴ 
πόσου τὸν φυσικὸν δεῖ εἰδέναι τὸ εἶδος καὶ τὸ τί ἐστιν; ἢ 
ὥσπερ ἰατρὸν νεῦρον ἢ χαλκέα χαλκόν, µέχρι τοῦ τίνος 
[γὰρ] ἕνεκα ἕκαστον, καὶ περὶ ταῦτα ἅ ἐστι χωριστὰ µὲν εἴ- 
δει, ἐν ὕλῃ δέ; ἄνθρωπος γὰρ ἄνθρωπον γεννᾷ καὶ ἥλιος. 

πῶς δ' ἔχει τὸ χωριστὸν καὶ τί ἐστι, φιλοσοφίας ἔργον 
διορίσαι τῆς πρώτης. 
 ∆ιωρισµένων δὲ τούτων ἐπισκεπτέον περὶ τῶν αἰτίων, 
ποῖά τε καὶ πόσα τὸν ἀριθµόν ἐστιν. ἐπεὶ γὰρ τοῦ εἰδέναι 
χάριν ἡ πραγµατεία, εἰδέναι δὲ οὐ πρότερον οἰόµεθα ἕκαστον 
πρὶν ἂν λάβωµεν τὸ διὰ τί περὶ ἕκαστον (τοῦτο δ' ἐστὶ τὸ 
λαβεῖν τὴν πρώτην αἰτίαν), δῆλον ὅτι καὶ ἡµῖν τοῦτο ποιη- 
τέον καὶ περὶ γενέσεως καὶ φθορᾶς καὶ πάσης τῆς φυσικῆς 
µεταβολῆς, ὅπως εἰδότες αὐτῶν τὰς ἀρχὰς ἀνάγειν εἰς 
αὐτὰς πειρώµεθα τῶν ζητουµένων ἕκαστον. ἕνα µὲν οὖν τρό- 
πον αἴτιον λέγεται τὸ ἐξ οὗ γίγνεταί τι ἐνυπάρχοντος, οἷον ὁ 
χαλκὸς τοῦ ἀνδριάντος καὶ ὁ ἄργυρος τῆς φιάλης καὶ τὰ 
τούτων γένη· ἄλλον δὲ τὸ εἶδος καὶ τὸ παράδειγµα, τοῦτο 



δ' ἐστὶν ὁ λόγος ὁ τοῦ τί ἦν εἶναι καὶ τὰ τούτου γένη (οἷον τοῦ 
διὰ πασῶν τὰ δύο πρὸς ἕν, καὶ ὅλως ὁ ἀριθµός) καὶ τὰ 
µέρη τὰ ἐν τῷ λόγῳ. ἔτι ὅθεν ἡ ἀρχὴ τῆς µεταβολῆς ἡ 
πρώτη ἢ τῆς ἠρεµήσεως, οἷον ὁ βουλεύσας αἴτιος, καὶ ὁ πα-   
τὴρ τοῦ τέκνου, καὶ ὅλως τὸ ποιοῦν τοῦ ποιουµένου καὶ τὸ µετα- 
βάλλον τοῦ µεταβαλλοµένου. ἔτι ὡς τὸ τέλος· τοῦτο δ' ἐστὶν 
τὸ οὗ ἕνεκα, οἷον τοῦ περιπατεῖν ἡ ὑγίεια· διὰ τί γὰρ περι- 
πατεῖ; φαµέν “ἵνα ὑγιαίνῃ”, καὶ εἰπόντες οὕτως οἰόµεθα ἀπο- 

δεδωκέναι τὸ αἴτιον. καὶ ὅσα δὴ κινήσαντος ἄλλου µεταξὺ 
γίγνεται τοῦ τέλους, οἷον τῆς ὑγιείας ἡ ἰσχνασία ἢ ἡ κάθαρ- 
σις ἢ τὰ φάρµακα ἢ τὰ ὄργανα· πάντα γὰρ ταῦτα τοῦ 
τέλους ἕνεκά ἐστιν, διαφέρει δὲ ἀλλήλων ὡς ὄντα τὰ µὲν 
ἔργα τὰ δ' ὄργανα. 
        τὰ µὲν οὖν αἴτια σχεδὸν τοσαυταχῶς 
λέγεται, συµβαίνει δὲ πολλαχῶς λεγοµένων τῶν αἰτίων καὶ 
πολλὰ τοῦ αὐτοῦ αἴτια εἶναι, οὐ κατὰ συµβεβηκός, οἷον τοῦ 
ἀνδριάντος καὶ ἡ ἀνδριαντοποιικὴ καὶ ὁ χαλκός, οὐ καθ' 
ἕτερόν τι ἀλλ' ᾗ ἀνδριάς, ἀλλ' οὐ τὸν αὐτὸν τρόπον, ἀλλὰ 
τὸ µὲν ὡς ὕλη τὸ δ' ὡς ὅθεν ἡ κίνησις. ἔστιν δέ τινα καὶ 
ἀλλήλων αἴτια, οἷον τὸ πονεῖν τῆς εὐεξίας καὶ αὕτη τοῦ 
πονεῖν· ἀλλ' οὐ τὸν αὐτὸν τρόπον, ἀλλὰ τὸ µὲν ὡς τέλος 
τὸ δ' ὡς ἀρχὴ κινήσεως. ἔτι δὲ τὸ αὐτὸ τῶν ἐναντίων 
ἐστίν· ὃ γὰρ παρὸν αἴτιον τοῦδε, τοῦτο καὶ ἀπὸν αἰτιώµεθα 
ἐνίοτε τοῦ ἐναντίου, οἷον τὴν ἀπουσίαν τοῦ κυβερνήτου τῆς τοῦ 
πλοίου ἀνατροπῆς, οὗ ἦν ἡ παρουσία αἰτία τῆς σωτηρίας. 
ἅπαντα δὲ τὰ νῦν εἰρηµένα αἴτια εἰς τέτταρας πίπτει τρόπους 
τοὺς φανερωτάτους. τὰ µὲν γὰρ στοιχεῖα τῶν συλλαβῶν καὶ 
ἡ ὕλη τῶν σκευαστῶν καὶ τὸ πῦρ καὶ τὰ τοιαῦτα τῶν σω- 
µάτων καὶ τὰ µέρη τοῦ ὅλου καὶ αἱ ὑποθέσεις τοῦ συµπε- 

ράσµατος ὡς τὸ ἐξ οὗ αἴτιά ἐστιν, τούτων δὲ τὰ µὲν ὡς τὸ 
ὑποκείµενον, οἷον τὰ µέρη, τὰ δὲ ὡς τὸ τί ἦν εἶναι, τό τε 
 
ὅλον καὶ ἡ σύνθεσις καὶ τὸ εἶδος· τὸ δὲ σπέρµα καὶ ὁ ἰα- 
τρὸς καὶ ὁ βουλεύσας καὶ ὅλως τὸ ποιοῦν, πάντα ὅθεν ἡ 
ἀρχὴ τῆς µεταβολῆς ἢ στάσεως [ἢ κινήσεως]· τὰ δ' ὡς τὸ   
τέλος καὶ τἀγαθὸν τῶν ἄλλων· τὸ γὰρ οὗ ἕνεκα βέλτιστον 
καὶ τέλος τῶν ἄλλων ἐθέλει εἶναι· διαφερέτω δὲ µηδὲν εἰ- 
πεῖν αὐτὸ ἀγαθὸν ἢ φαινόµενον ἀγαθόν. 
                  τὰ µὲν οὖν αἴτια 
ταῦτα καὶ τοσαῦτά ἐστι τῷ εἴδει· τρόποι δὲ τῶν αἰτίων 
ἀριθµῷ µὲν εἰσὶ πολλοί, κεφαλαιούµενοι δὲ καὶ οὗτοι ἐλάτ- 
τους. λέγεται γὰρ αἴτια πολλαχῶς, καὶ αὐτῶν τῶν ὁµοει- 
δῶν προτέρως καὶ ὑστέρως ἄλλο ἄλλου, οἷον ὑγιείας ἰατρὸς 



καὶ τεχνίτης, καὶ τοῦ διὰ πασῶν τὸ διπλάσιον καὶ ἀριθ- 
µός, καὶ ἀεὶ τὰ περιέχοντα πρὸς τὰ καθ' ἕκαστον. ἔτι δ' 
ὡς τὸ συµβεβηκὸς καὶ τὰ τούτων γένη, οἷον ἀνδριάντος ἄλ- 
λως Πολύκλειτος καὶ ἄλλως ἀνδριαντοποιός, ὅτι συµβέβηκε 
τῷ ἀνδριαντοποιῷ τὸ Πολυκλείτῳ εἶναι. καὶ τὰ περιέχοντα δὲ 
τὸ συµβεβηκός, οἷον εἰ ὁ ἄνθρωπος αἴτιος εἴη ἀνδριάντος ἢ 
ὅλως ζῷον. ἔστι δὲ καὶ τῶν συµβεβηκότων ἄλλα ἄλλων 

πορρώτερον καὶ ἐγγύτερον, οἷον εἰ ὁ λευκὸς καὶ ὁ µουσικὸς αἴ- 
τιος λέγοιτο τοῦ ἀνδριάντος. πάντα δὲ καὶ τὰ οἰκείως λεγό- 
µενα καὶ τὰ κατὰ συµβεβηκὸς τὰ µὲν ὡς δυνάµενα λέ- 
γεται τὰ δ' ὡς ἐνεργοῦντα, οἷον τοῦ οἰκοδοµεῖσθαι οἰκίαν οἰ- 
κοδόµος ἢ οἰκοδοµῶν οἰκοδόµος. ὁµοίως δὲ λεχθήσεται καὶ 
ἐφ' ὧν αἴτια τὰ αἴτια τοῖς εἰρηµένοις, οἷον τουδὶ τοῦ ἀνδριάν- 
τος ἢ ἀνδριάντος ἢ ὅλως εἰκόνος, καὶ χαλκοῦ τοῦδε ἢ 
χαλκοῦ ἢ ὅλως ὕλης· καὶ ἐπὶ τῶν συµβεβηκότων ὡσαύ- 
τως. ἔτι δὲ συµπλεκόµενα καὶ ταῦτα κἀκεῖνα λεχθήσεται, 
οἷον οὐ Πολύκλειτος οὐδὲ ἀνδριαντοποιός, ἀλλὰ Πολύκλειτος 
ἀνδριαντοποιός. ἀλλ' ὅµως ἅπαντα ταῦτά ἐστι τὸ µὲν πλῆ- 
θος ἕξ, λεγόµενα δὲ διχῶς· ἢ γὰρ ὡς τὸ καθ' ἕκαστον,   
ἢ ὡς τὸ γένος, ἢ ὡς τὸ συµβεβηκός, ἢ ὡς τὸ γένος τοῦ 
συµβεβηκότος, ἢ ὡς συµπλεκόµενα ταῦτα ἢ ὡς ἁπλῶς 
λεγόµενα· πάντα δὲ ἢ ἐνεργοῦντα ἢ κατὰ δύναµιν. δια- 
φέρει δὲ τοσοῦτον, ὅτι τὰ µὲν ἐνεργοῦντα καὶ τὰ καθ' ἕκα- 
στον ἅµα ἔστι καὶ οὐκ ἔστι καὶ ὧν αἴτια, οἷον ὅδ' ὁ ἰα- 
τρεύων τῷδε τῷ ὑγιαζοµένῳ καὶ ὅδε ὁ οἰκοδοµῶν τῷδε 
τῷ οἰκοδοµουµένῳ, τὰ δὲ κατὰ δύναµιν οὐκ ἀεί. φθεί- 
ρεται γὰρ οὐχ ἅµα ἡ οἰκία καὶ ὁ οἰκοδόµος. 
                    δεῖ δ' ἀεὶ 

τὸ αἴτιον ἑκάστου τὸ ἀκρότατον ζητεῖν, ὥσπερ καὶ ἐπὶ τῶν 
ἄλλων (οἷον ἅνθρωπος οἰκοδοµεῖ ὅτι οἰκοδόµος, ὁ δ' οἰκο- 
δόµος κατὰ τὴν οἰκοδοµικήν· τοῦτο τοίνυν πρότερον τὸ αἴ- 
τιον, καὶ οὕτως ἐπὶ πάντων)· ἔτι τὰ µὲν γένη τῶν γενῶν, 
τὰ δὲ καθ' ἕκαστον τῶν καθ' ἕκαστον (οἷον ἀνδριαντο- 
ποιὸς µὲν ἀνδριάντος, ὁδὶ δὲ τουδί)· καὶ τὰς µὲν δυνάµεις 
τῶν δυνατῶν, τὰ δ' ἐνεργοῦντα πρὸς τὰ ἐνεργούµενα. ὅσα 
µὲν οὖν τὰ αἴτια καὶ ὃν τρόπον αἴτια, ἔστω ἡµῖν διωρισµένα 
ἱκανῶς. 
 Λέγεται δὲ καὶ ἡ τύχη καὶ τὸ αὐτόµατον τῶν αἰτίων, 
καὶ πολλὰ καὶ εἶναι καὶ γίγνεσθαι διὰ τύχην καὶ διὰ τὸ 
αὐτόµατον· τίνα οὖν τρόπον ἐν τούτοις ἐστὶ τοῖς αἰτίοις ἡ τύχη 
καὶ τὸ αὐτόµατον, καὶ πότερον τὸ αὐτὸ ἡ τύχη καὶ τὸ 
αὐτόµατον ἢ ἕτερον, καὶ ὅλως τί ἐστιν ἡ τύχη καὶ τὸ αὐ- 
τόµατον, ἐπισκεπτέον. ἔνιοι γὰρ καὶ εἰ ἔστιν ἢ µὴ ἀποροῦσιν· 



οὐδὲν γὰρ δὴ γίγνεσθαι ἀπὸ τύχης φασίν, ἀλλὰ πάντων εἶναί 
τι αἴτιον ὡρισµένον ὅσα λέγοµεν ἀπὸ ταὐτοµάτου γίγνεσθαι 
ἢ τύχης, οἷον τοῦ ἐλθεῖν ἀπὸ τύχης εἰς τὴν ἀγοράν, καὶ 
καταλαβεῖν ὃν ἐβούλετο µὲν οὐκ ᾤετο δέ, αἴτιον τὸ βούλεσθαι 
ἀγοράσαι ἐλθόντα· ὁµοίως δὲ καὶ ἐπὶ τῶν ἄλλων τῶν ἀπὸ 
τύχης λεγοµένων ἀεί τι εἶναι λαβεῖν τὸ αἴτιον, ἀλλ' οὐ τύ- 

χην, ἐπεὶ εἴ γέ τι ἦν ἡ τύχη, ἄτοπον ἂν φανείη ὡς ἀλη-   
θῶς, καὶ ἀπορήσειεν ἄν τις διὰ τί ποτ' οὐδεὶς τῶν ἀρχαίων 
σοφῶν τὰ αἴτια περὶ γενέσεως καὶ φθορᾶς λέγων περὶ τύ- 
χης οὐδὲν διώρισεν, ἀλλ' ὡς ἔοικεν, οὐδὲν ᾤοντο οὐδ' ἐκεῖνοι εἶ- 
ναι ἀπὸ τύχης. ἀλλὰ καὶ τοῦτο θαυµαστόν· πολλὰ γὰρ 
καὶ γίγνεται καὶ ἔστιν ἀπὸ τύχης καὶ ἀπὸ ταὐτοµάτου, ἃ 
οὐκ ἀγνοοῦντες ὅτι ἔστιν ἐπανενεγκεῖν ἕκαστον ἐπί τι αἴτιον τῶν 
γιγνοµένων, καθάπερ ὁ παλαιὸς λόγος εἶπεν ὁ ἀναιρῶν τὴν 
τύχην, ὅµως τούτων τὰ µὲν εἶναί φασι πάντες ἀπὸ τύχης 
τὰ δ' οὐκ ἀπὸ τύχης· διὸ καὶ ἁµῶς γέ πως ἦν ποιητέον αὐ- 
τοῖς µνείαν. ἀλλὰ µὴν οὐδ' ἐκείνων γέ τι ᾤοντο εἶναι τὴν 
τύχην, οἷον φιλίαν ἢ νεῖκος ἢ νοῦν ἢ πῦρ ἢ ἄλλο γέ τι τῶν 
τοιούτων. ἄτοπον οὖν εἴτε µὴ ὑπελάµβανον εἶναι εἴτε οἰόµε- 
νοι παρέλειπον, καὶ ταῦτ' ἐνίοτε χρώµενοι, ὥσπερ Ἐµπε- 
δοκλῆς οὐκ ἀεὶ τὸν ἀέρα ἀνωτάτω ἀποκρίνεσθαί φησιν, ἀλλ' 
ὅπως ἂν τύχῃ. λέγει γοῦν ἐν τῇ κοσµοποιίᾳ ὡς “οὕτω συνέ- 
κυρσε θέων τοτέ, πολλάκι δ' ἄλλως”· καὶ τὰ µόρια τῶν 
ζῴων ἀπὸ τύχης γενέσθαι τὰ πλεῖστά φησιν. 
                    εἰσὶ δέ τινες 
οἳ καὶ τοὐρανοῦ τοῦδε καὶ τῶν κόσµων πάντων αἰτιῶνται τὸ 
αὐτόµατον· ἀπὸ ταὐτοµάτου γὰρ γενέσθαι τὴν δίνην καὶ 

τὴν κίνησιν τὴν διακρίνασαν καὶ καταστήσασαν εἰς ταύτην 
τὴν τάξιν τὸ πᾶν. καὶ µάλα τοῦτό γε αὐτὸ θαυµάσαι ἄξιον· λέ- 
γοντες γὰρ τὰ µὲν ζῷα καὶ τὰ φυτὰ ἀπὸ τύχης µήτε 
εἶναι µήτε γίγνεσθαι, ἀλλ' ἤτοι φύσιν ἢ νοῦν ἤ τι τοιοῦτον 
ἕτερον εἶναι τὸ αἴτιον (οὐ γὰρ ὅ τι ἔτυχεν ἐκ τοῦ σπέρµατος 
ἑκάστου γίγνεται, ἀλλ' ἐκ µὲν τοῦ τοιουδὶ ἐλαία ἐκ δὲ τοῦ 
τοιουδὶ ἄνθρωπος), τὸν δ' οὐρανὸν καὶ τὰ θειότατα τῶν φα- 
νερῶν ἀπὸ τοῦ αὐτοµάτου γενέσθαι, τοιαύτην δ' αἰτίαν µη-   
δεµίαν εἶναι οἵαν τῶν ζῴων καὶ τῶν φυτῶν. καίτοι εἰ οὕτως 
ἔχει, τοῦτ' αὐτὸ ἄξιον ἐπιστάσεως, καὶ καλῶς ἔχει λεχ- 
θῆναί τι περὶ αὐτοῦ. πρὸς γὰρ τῷ καὶ ἄλλως ἄτοπον εἶναι 
τὸ λεγόµενον, ἔτι ἀτοπώτερον τὸ λέγειν ταῦτα ὁρῶντας ἐν 
µὲν τῷ οὐρανῷ οὐδὲν ἀπὸ ταὐτοµάτου γιγνόµενον, ἐν δὲ τοῖς 
οὐκ ἀπὸ τύχης πολλὰ συµβαίνοντα ἀπὸ τύχης· καίτοι εἰκός 
γε ἦν τοὐναντίον γίγνεσθαι. 
            εἰσὶ δέ τινες οἷς δοκεῖ εἶναι µὲν 



αἰτία ἡ τύχη, ἄδηλος δὲ ἀνθρωπίνῃ διανοίᾳ ὡς θεῖόν τι οὖσα 
καὶ δαιµονιώτερον. ὥστε σκεπτέον καὶ τί ἑκάτερον, καὶ εἰ 
ταὐτὸν ἢ ἕτερον τό τε αὐτόµατον καὶ ἡ τύχη, καὶ πῶς εἰς 
τὰ διωρισµένα αἴτια ἐµπίπτουσιν. 
 Πρῶτον µὲν οὖν, ἐπειδὴ ὁρῶµεν τὰ µὲν ἀεὶ ὡσαύτως 

γιγνόµενα τὰ δὲ ὡς ἐπὶ τὸ πολύ, φανερὸν ὅτι οὐδετέρου τούτων 
αἰτία ἡ τύχη λέγεται οὐδὲ τὸ ἀπὸ τύχης, οὔτε τοῦ ἐξ ἀνάγ- 
κης καὶ αἰεὶ οὔτε τοῦ ὡς ἐπὶ τὸ πολύ. ἀλλ' ἐπειδὴ ἔστιν ἃ γίγνε- 
ται καὶ παρὰ ταῦτα, καὶ ταῦτα πάντες φασὶν εἶναι ἀπὸ 
τύχης, φανερὸν ὅτι ἔστι τι ἡ τύχη καὶ τὸ αὐτόµατον· τά 
τε γὰρ τοιαῦτα ἀπὸ τύχης καὶ τὰ ἀπὸ τύχης τοιαῦτα 
ὄντα ἴσµεν. τῶν δὲ γιγνοµένων τὰ µὲν ἕνεκά του γίγνεται 
τὰ δ' οὔ (τούτων δὲ τὰ µὲν κατὰ προαίρεσιν, τὰ δ' οὐ κατὰ 
προαίρεσιν, ἄµφω δ' ἐν τοῖς ἕνεκά του), ὥστε δῆλον ὅτι καὶ 
ἐν τοῖς παρὰ τὸ ἀναγκαῖον καὶ τὸ ὡς ἐπὶ τὸ πολὺ ἔστιν ἔνια 
περὶ ἃ ἐνδέχεται ὑπάρχειν τὸ ἕνεκά του. ἔστι δ' ἕνεκά του 
ὅσα τε ἀπὸ διανοίας ἂν πραχθείη καὶ ὅσα ἀπὸ φύσεως. 
τὰ δὴ τοιαῦτα ὅταν κατὰ συµβεβηκὸς γένηται, ἀπὸ τύ- 
χης φαµὲν εἶναι (ὥσπερ γὰρ καὶ ὄν ἐστι τὸ µὲν καθ' αὑτὸ   
τὸ δὲ κατὰ συµβεβηκός, οὕτω καὶ αἴτιον ἐνδέχεται εἶναι, 
οἷον οἰκίας καθ' αὑτὸ µὲν αἴτιον τὸ οἰκοδοµικόν, κατὰ συµ- 
βεβηκὸς δὲ τὸ λευκὸν ἢ τὸ µουσικόν· τὸ µὲν οὖν καθ' αὑτὸ 
 
αἴτιον ὡρισµένον, τὸ δὲ κατὰ συµβεβηκὸς ἀόριστον· ἄπειρα 
γὰρ ἂν τῷ ἑνὶ συµβαίη). καθάπερ οὖν ἐλέχθη, ὅταν ἐν τοῖς 
ἕνεκά του γιγνοµένοις τοῦτο γένηται, τότε λέγεται ἀπὸ ταὐ- 

τοµάτου καὶ ἀπὸ τύχης (αὐτῶν δὲ πρὸς ἄλληλα τὴν διαφο- 
ρὰν τούτων ὕστερον διοριστέον· νῦν δὲ τοῦτο ἔστω φανερόν, ὅτι 
ἄµφω ἐν τοῖς ἕνεκά τού ἐστιν)· οἷον ἕνεκα τοῦ ἀπολαβεῖν τὸ ἀρ- 
γύριον ἦλθεν ἂν κοµιζοµένου τὸν ἔρανον, εἰ ᾔδει· ἦλθε δ' οὐ τού- 
του ἕνεκα, ἀλλὰ συνέβη αὐτῷ ἐλθεῖν, καὶ ποιῆσαι τοῦτο τοῦ κο- 
µίσασθαι ἕνεκα· τοῦτο δὲ οὔθ' ὡς ἐπὶ τὸ πολὺ φοιτῶν εἰς τὸ 
χωρίον οὔτ' ἐξ ἀνάγκης· ἔστι δὲ τὸ τέλος, ἡ κοµιδή, οὐ τῶν ἐν 
αὐτῷ αἰτίων, ἀλλὰ τῶν προαιρετῶν καὶ ἀπὸ διανοίας· καὶ 
λέγεταί γε τότε ἀπὸ τύχης ἐλθεῖν, εἰ δὲ προελόµενος καὶ 
τούτου ἕνεκα ἢ ἀεὶ φοιτῶν ἢ ὡς ἐπὶ τὸ πολύ [κοµιζόµε- 
νος], οὐκ ἀπὸ τύχης. δῆλον ἄρα ὅτι ἡ τύχη αἰτία κατὰ 
συµβεβηκὸς ἐν τοῖς κατὰ προαίρεσιν τῶν ἕνεκά του. διὸ 
περὶ τὸ αὐτὸ διάνοια καὶ τύχη· ἡ γὰρ προαίρεσις οὐκ ἄνευ 
διανοίας. 
    ἀόριστα µὲν οὖν τὰ αἴτια ἀνάγκη εἶναι ἀφ' ὧν 
ἂν γένοιτο τὸ ἀπὸ τύχης. ὅθεν καὶ ἡ τύχη τοῦ ἀορίστου εἶναι 
δοκεῖ καὶ ἄδηλος ἀνθρώπῳ, καὶ ἔστιν ὡς οὐδὲν ἀπὸ τύχης 



δόξειεν ἂν γίγνεσθαι. πάντα γὰρ ταῦτα ὀρθῶς λέγεται, 
εὐλόγως. ἔστιν µὲν γὰρ ὡς γίγνεται ἀπὸ τύχης· κατὰ συµ- 
βεβηκὸς γὰρ γίγνεται, καὶ ἔστιν αἴτιον ὡς συµβεβηκὸς ἡ 
τύχη· ὡς δ' ἁπλῶς οὐδενός· οἷον οἰκίας οἰκοδόµος µὲν αἴ-   

τιος, κατὰ συµβεβηκὸς δὲ αὐλητής, καὶ τοῦ ἐλθόντα κο- 
µίσασθαι τὸ ἀργύριον, µὴ τούτου ἕνεκα ἐλθόντα, ἄπειρα τὸ 
πλῆθος· καὶ γὰρ ἰδεῖν τινὰ βουλόµενος καὶ διώκων καὶ φεύγων 
καὶ θεασόµενος. καὶ τὸ φάναι εἶναί τι παράλογον τὴν τύχην ὀρ- 
θῶς· ὁ γὰρ λόγος ἢ τῶν ἀεὶ ὄντων ἢ τῶν ὡς ἐπὶ τὸ πολύ, ἡ δὲ 
τύχη ἐν τοῖς γιγνοµένοις παρὰ ταῦτα. ὥστ' ἐπεὶ ἀόριστα 
τὰ οὕτως αἴτια, καὶ ἡ τύχη ἀόριστον. ὅµως δ' ἐπ' ἐνίων 
ἀπορήσειεν ἄν τις, ἆρ' οὖν τὰ τυχόντα αἴτι' ἂν γένοιτο τῆς 
τύχης· οἷον ὑγιείας ἢ πνεῦµα ἢ εἵλησις, ἀλλ' οὐ τὸ ἀποκε- 
κάρθαι· ἔστιν γὰρ ἄλλα ἄλλων ἐγγύτερα τῶν κατὰ συµ- 
βεβηκὸς αἰτίων. τύχη δὲ ἀγαθὴ µὲν λέγεται ὅταν ἀγα- 
θόν τι ἀποβῇ, φαύλη δὲ ὅταν φαῦλόν τι, εὐτυχία δὲ 
καὶ δυστυχία ὅταν µέγεθος ἔχοντα ταῦτα· διὸ καὶ τὸ παρὰ 
µικρὸν κακὸν ἢ ἀγαθὸν λαβεῖν µέγα ἢ εὐτυχεῖν ἢ ἀτυ- 
χεῖν ἐστίν, ὅτι ὡς ὑπάρχον λέγει ἡ διάνοια· τὸ γὰρ παρὰ 
µικρὸν ὥσπερ οὐδὲν ἀπέχειν δοκεῖ. ἔτι ἀβέβαιον ἡ εὐτυχία 
εὐλόγως· ἡ γὰρ τύχη ἀβέβαιος· οὔτε γὰρ ἀεὶ οὔθ' ὡς ἐπὶ 
τὸ πολὺ οἷόν τ' εἶναι τῶν ἀπὸ τύχης οὐθέν. ἔστι µὲν οὖν ἄµφω 
αἴτια, καθάπερ εἴρηται, κατὰ συµβεβηκός - καὶ ἡ τύχη 
καὶ τὸ αὐτόµατον - ἐν τοῖς ἐνδεχοµένοις γίγνεσθαι µὴ ἁπλῶς 
µηδ' ὡς ἐπὶ τὸ πολύ, καὶ τούτων ὅσ' ἂν γένοιτο ἕνεκά του. 

 ∆ιαφέρει δ' ὅτι τὸ αὐτόµατον ἐπὶ πλεῖόν ἐστι· τὸ µὲν 
γὰρ ἀπὸ τύχης πᾶν ἀπὸ ταὐτοµάτου, τοῦτο δ' οὐ πᾶν 
ἀπὸ τύχης. ἡ µὲν γὰρ τύχη καὶ τὸ ἀπὸ τύχης ἐστὶν ὅσοις 
καὶ τὸ εὐτυχῆσαι ἂν ὑπάρξειεν καὶ ὅλως πρᾶξις. διὸ καὶ   
ἀνάγκη περὶ τὰ πρακτὰ εἶναι τὴν τύχην (σηµεῖον δ' ὅτι 
δοκεῖ ἤτοι ταὐτὸν εἶναι τῇ εὐδαιµονίᾳ ἡ εὐτυχία ἢ ἐγγύς, 
ἡ δ' εὐδαιµονία πρᾶξίς τις· εὐπραξία γάρ), ὥσθ' ὁπόσοις 
µὴ ἐνδέχεται πρᾶξαι, οὐδὲ τὸ ἀπὸ τύχης τι ποιῆσαι. καὶ 
διὰ τοῦτο οὔτε ἄψυχον οὐδὲν οὔτε θηρίον οὔτε παιδίον οὐδὲν ποιεῖ 
ἀπὸ τύχης, ὅτι οὐκ ἔχει προαίρεσιν· οὐδ' εὐτυχία οὐδ' ἀτυ- 
χία ὑπάρχει τούτοις, εἰ µὴ καθ' ὁµοιότητα, ὥσπερ ἔφη 
Πρώταρχος εὐτυχεῖς εἶναι τοὺς λίθους ἐξ ὧν οἱ βωµοί, ὅτι 
τιµῶνται, οἱ δὲ ὁµόζυγες αὐτῶν καταπατοῦνται. τὸ δὲ 
πάσχειν ἀπὸ τύχης ὑπάρξει πως καὶ τούτοις, ὅταν ὁ πράτ- 
των τι περὶ αὐτὰ πράξῃ ἀπὸ τύχης, ἄλλως δὲ οὐκ ἔστιν· τὸ 
δ' αὐτόµατον καὶ τοῖς ἄλλοις ζῴοις καὶ πολλοῖς τῶν ἀψύ- 
χων, οἷον ὁ ἵππος αὐτόµατος, φαµέν, ἦλθεν, ὅτι ἐσώθη 
µὲν ἐλθών, οὐ τοῦ σωθῆναι δὲ ἕνεκα ἦλθε· καὶ ὁ τρίπους αὐτό- 



µατος κατέπεσεν· ἔστη µὲν γὰρ τοῦ καθῆσθαι ἕνεκα, ἀλλ' 
οὐ τοῦ καθῆσθαι ἕνεκα κατέπεσεν. ὥστε φανερὸν ὅτι ἐν τοῖς 
ἁπλῶς ἕνεκά του γιγνοµένοις, ὅταν µὴ τοῦ συµβάντος ἕνεκα γέ- 

νηται ὧν ἔξω τὸ αἴτιον, τότε ἀπὸ τοῦ αὐτοµάτου λέγοµεν· ἀπὸ 
τύχης δέ, τούτων ὅσα ἀπὸ τοῦ αὐτοµάτου γίγνεται τῶν προαι- 
ρετῶν τοῖς ἔχουσι προαίρεσιν. σηµεῖον δὲ τὸ µάτην, ὅτι λέγε- 
ται ὅταν µὴ γένηται τὸ ἕνεκα ἄλλου ἐκείνου ἕνεκα, οἷον εἰ τὸ 
βαδίσαι λαπάξεως ἕνεκά ἐστιν, εἰ δὲ µὴ ἐγένετο βαδίσαντι, 
µάτην φαµὲν βαδίσαι καὶ ἡ βάδισις µαταία, ὡς τοῦτο ὂν 
τὸ µάτην, τὸ πεφυκὸς ἄλλου ἕνεκα, ὅταν µὴ περαίνῃ ἐκεῖνο 
οὗ ἕνεκα ἦν καὶ ἐπεφύκει, ἐπεὶ εἴ τις λούσασθαι φαίη µάτην ὅτι 
οὐκ ἐξέλιπεν ὁ ἥλιος, γελοῖος ἂν εἴη· οὐ γὰρ ἦν τοῦτο ἐκεί- 
νου ἕνεκα. οὕτω δὴ τὸ αὐτόµατον καὶ κατὰ τὸ ὄνοµα ὅταν 
αὐτὸ µάτην γένηται· κατέπεσεν γὰρ οὐ τοῦ πατάξαι ἕνεκεν   
ὁ λίθος· ἀπὸ τοῦ αὐτοµάτου ἄρα κατέπεσεν ὁ λίθος, ὅτι 
πέσοι ἂν ὑπὸ τινὸς καὶ τοῦ πατάξαι ἕνεκα. 
                     µάλιστα δ' 
ἐστὶ χωριζόµενον τοῦ ἀπὸ τύχης ἐν τοῖς φύσει γιγνοµένοις· 
ὅταν γὰρ γένηταί τι παρὰ φύσιν, τότε οὐκ ἀπὸ τύχης 
ἀλλὰ µᾶλλον ἀπὸ ταὐτοµάτου γεγονέναι φαµέν. ἔστι 
δὲ καὶ τοῦτο ἕτερον· τοῦ µὲν γὰρ ἔξω τὸ αἴτιον, τοῦ δ' 
ἐντός. 
 τί µὲν οὖν ἐστιν τὸ αὐτόµατον καὶ τί ἡ τύχη, εἴρηται, 
καὶ τί διαφέρουσιν ἀλλήλων. τῶν δὲ τρόπων τῆς αἰτίας ἐν 

τοῖς ὅθεν ἡ ἀρχὴ τῆς κινήσεως ἑκάτερον αὐτῶν· ἢ γὰρ τῶν 
φύσει τι ἢ τῶν ἀπὸ διανοίας αἰτίων ἀεί ἐστιν· ἀλλὰ τούτων 
τὸ πλῆθος ἀόριστον. ἐπεὶ δ' ἐστὶ τὸ αὐτόµατον καὶ ἡ τύχη 
αἴτια ὧν ἂν ἢ νοῦς γένοιτο αἴτιος ἢ φύσις, ὅταν κατὰ συµ- 
βεβηκὸς αἴτιόν τι γένηται τούτων αὐτῶν, οὐδὲν δὲ κατὰ συµ- 
βεβηκός ἐστι πρότερον τῶν καθ' αὑτό, δῆλον ὅτι οὐδὲ τὸ κατὰ 
συµβεβηκὸς αἴτιον πρότερον τοῦ καθ' αὑτό. ὕστερον ἄρα τὸ 
αὐτόµατον καὶ ἡ τύχη καὶ νοῦ καὶ φύσεως· ὥστ' εἰ ὅτι µά- 
λιστα τοῦ οὐρανοῦ αἴτιον τὸ αὐτόµατον, ἀνάγκη πρότερον 
νοῦν αἴτιον καὶ φύσιν εἶναι καὶ ἄλλων πολλῶν καὶ τοῦδε 
τοῦ παντός. 
 Ὅτι δὲ ἔστιν αἴτια, καὶ ὅτι τοσαῦτα τὸν ἀριθµὸν ὅσα 
φαµέν, δῆλον· τοσαῦτα γὰρ τὸν ἀριθµὸν τὸ διὰ τί περιεί- 
ληφεν· ἢ γὰρ εἰς τὸ τί ἐστιν ἀνάγεται τὸ διὰ τί ἔσχατον, 
ἐν τοῖς ἀκινήτοις (οἷον ἐν τοῖς µαθήµασιν· εἰς ὁρισµὸν γὰρ 
τοῦ εὐθέος ἢ συµµέτρου ἢ ἄλλου τινὸς ἀνάγεται ἔσχατον), 
ἢ εἰς τὸ κινῆσαν πρῶτον (οἷον διὰ τί ἐπολέµησαν; ὅτι ἐσύ-   
λησαν), ἢ τίνος ἕνεκα (ἵνα ἄρξωσιν), ἢ ἐν τοῖς γιγνοµένοις ἡ 
ὕλη. 



  ὅτι µὲν οὖν τὰ αἴτια ταῦτα καὶ τοσαῦτα, φανερόν· 
ἐπεὶ δ' αἱ αἰτίαι τέτταρες, περὶ πασῶν τοῦ φυσικοῦ εἰδέναι, 

καὶ εἰς πάσας ἀνάγων τὸ διὰ τί ἀποδώσει φυσικῶς, τὴν 
ὕλην, τὸ εἶδος, τὸ κινῆσαν, τὸ οὗ ἕνεκα. ἔρχεται δὲ τὰ τρία 
εἰς [τὸ] ἓν πολλάκις· τὸ µὲν γὰρ τί ἐστι καὶ τὸ οὗ ἕνεκα ἕν 
ἐστι, τὸ δ' ὅθεν ἡ κίνησις πρῶτον τῷ εἴδει ταὐτὸ τούτοις· ἄν- 
θρωπος γὰρ ἄνθρωπον γεννᾷ - καὶ ὅλως ὅσα κινούµενα κινεῖ 
(ὅσα δὲ µή, οὐκέτι φυσικῆς· οὐ γὰρ ἐν αὑτοῖς ἔχοντα κίνησιν 
οὐδ' ἀρχὴν κινήσεως κινεῖ, ἀλλ' ἀκίνητα ὄντα· διὸ τρεῖς αἱ 
πραγµατεῖαι, ἡ µὲν περὶ ἀκινήτων, ἡ δὲ περὶ κινουµένων µὲν 
ἀφθάρτων δέ, ἡ δὲ περὶ τὰ φθαρτά). ὥστε τὸ διὰ τί καὶ 
εἰς τὴν ὕλην ἀνάγοντι ἀποδίδοται, καὶ εἰς τὸ τί ἐστιν, καὶ 
 
εἰς τὸ πρῶτον κινῆσαν. περὶ γενέσεως γὰρ µάλιστα τοῦτον 
τὸν τρόπον τὰς αἰτίας σκοποῦσι, τί µετὰ τί γίγνεται, καὶ τί 
πρῶτον ἐποίησεν ἢ τί ἔπαθεν, καὶ οὕτως αἰεὶ τὸ ἐφεξῆς. διτταὶ 
δὲ αἱ ἀρχαὶ αἱ κινοῦσαι φυσικῶς, ὧν ἡ ἑτέρα οὐ φυσική· οὐ 
γὰρ ἔχει κινήσεως ἀρχὴν ἐν αὑτῇ. τοιοῦτον δ' ἐστὶν εἴ τι κι- 
νεῖ µὴ κινούµενον, ὥσπερ τό τε παντελῶς ἀκίνητον καὶ [τὸ] 
πάντων πρῶτον καὶ τὸ τί ἐστιν καὶ ἡ µορφή· τέλος γὰρ καὶ 
οὗ ἕνεκα· ὥστε ἐπεὶ ἡ φύσις ἕνεκά του, καὶ ταύτην εἰδέναι 
δεῖ, καὶ πάντως ἀποδοτέον τὸ διὰ τί, οἷον ὅτι ἐκ τοῦδε 
ἀνάγκη τόδε (τὸ δὲ ἐκ τοῦδε ἢ ἁπλῶς ἢ ὡς ἐπὶ τὸ πολύ), 

καὶ εἰ µέλλει τοδὶ ἔσεσθαι (ὥσπερ ἐκ τῶν προτάσεων τὸ 
συµπέρασµα), καὶ ὅτι τοῦτ' ἦν τὸ τί ἦν εἶναι, καὶ διότι βέλ- 
τιον οὕτως, οὐχ ἁπλῶς, ἀλλὰ τὸ πρὸς τὴν ἑκάστου οὐσίαν.   
 Λεκτέον δὴ πρῶτον µὲν διότι ἡ φύσις τῶν ἕνεκά του 
αἰτίων, ἔπειτα περὶ τοῦ ἀναγκαίου, πῶς ἔχει ἐν τοῖς φυσι- 
κοῖς· εἰς γὰρ ταύτην τὴν αἰτίαν ἀνάγουσι πάντες, ὅτι ἐπειδὴ 
τὸ θερµὸν τοιονδὶ πέφυκεν καὶ τὸ ψυχρὸν καὶ ἕκαστον δὴ τῶν 
τοιούτων, ταδὶ ἐξ ἀνάγκης ἐστὶ καὶ γίγνεται· καὶ γὰρ ἐὰν 
ἄλλην αἰτίαν εἴπωσιν, ὅσον ἁψάµενοι χαίρειν ἐῶσιν, ὁ µὲν 
τὴν φιλίαν καὶ τὸ νεῖκος, ὁ δὲ τὸν νοῦν· ἔχει δ' ἀπορίαν τί 
κωλύει τὴν φύσιν µὴ ἕνεκά του ποιεῖν µηδ' ὅτι βέλτιον, ἀλλ' 
ὥσπερ ὕει ὁ Ζεὺς οὐχ ὅπως τὸν σῖτον αὐξήσῃ, ἀλλ' ἐξ 
ἀνάγκης (τὸ γὰρ ἀναχθὲν ψυχθῆναι δεῖ, καὶ τὸ ψυχθὲν 
ὕδωρ γενόµενον κατελθεῖν· τὸ δ' αὐξάνεσθαι τούτου γενοµέ- 
νου τὸν σῖτον συµβαίνει), ὁµοίως δὲ καὶ εἴ τῳ ἀπόλλυται ὁ 
σῖτος ἐν τῇ ἅλῳ, οὐ τούτου ἕνεκα ὕει ὅπως ἀπόληται, ἀλλὰ 
τοῦτο συµβέβηκεν - ὥστε τί κωλύει οὕτω καὶ τὰ µέρη ἔχειν 
ἐν τῇ φύσει, οἷον τοὺς ὀδόντας ἐξ ἀνάγκης ἀνατεῖλαι τοὺς 
µὲν ἐµπροσθίους ὀξεῖς, ἐπιτηδείους πρὸς τὸ διαιρεῖν, τοὺς δὲ 
γοµφίους πλατεῖς καὶ χρησίµους πρὸς τὸ λεαίνειν τὴν τροφήν, 



ἐπεὶ οὐ τούτου ἕνεκα γενέσθαι, ἀλλὰ συµπεσεῖν· ὁµοίως δὲ 

καὶ περὶ τῶν ἄλλων µερῶν, ἐν ὅσοις δοκεῖ ὑπάρχειν τὸ ἕνεκά 
του. ὅπου µὲν οὖν ἅπαντα συνέβη ὥσπερ κἂν εἰ ἕνεκά του ἐγί- 
γνετο, ταῦτα µὲν ἐσώθη ἀπὸ τοῦ αὐτοµάτου συστάντα ἐπι- 
τηδείως· ὅσα δὲ µὴ οὕτως, ἀπώλετο καὶ ἀπόλλυται, κα- 
θάπερ Ἐµπεδοκλῆς λέγει τὰ βουγενῆ ἀνδρόπρῳρα. 
                       ὁ µὲν 
οὖν λόγος, ᾧ ἄν τις ἀπορήσειεν, οὗτος, καὶ εἴ τις ἄλλος 
τοιοῦτός ἐστιν· ἀδύνατον δὲ τοῦτον ἔχειν τὸν τρόπον. ταῦτα 
µὲν γὰρ καὶ πάντα τὰ φύσει ἢ αἰεὶ οὕτω γίγνεται ἢ ὡς ἐπὶ 
τὸ πολύ, τῶν δ' ἀπὸ τύχης καὶ τοῦ αὐτοµάτου οὐδέν. οὐ 
γὰρ ἀπὸ τύχης οὐδ' ἀπὸ συµπτώµατος δοκεῖ ὕειν πολλάκις 
τοῦ χειµῶνος, ἀλλ' ἐὰν ὑπὸ κύνα· οὐδὲ καύµατα ὑπὸ κύνα, 
ἀλλ' ἂν χειµῶνος. εἰ οὖν ἢ ἀπὸ συµπτώµατος δοκεῖ ἢ   
ἕνεκά του εἶναι, εἰ µὴ οἷόν τε ταῦτ' εἶναι µήτε ἀπὸ συµ- 
πτώµατος µήτ' ἀπὸ ταὐτοµάτου, ἕνεκά του ἂν εἴη. ἀλλὰ 
µὴν φύσει γ' ἐστὶ τὰ τοιαῦτα πάντα, ὡς κἂν αὐτοὶ φαῖεν 
οἱ ταῦτα λέγοντες. ἔστιν ἄρα τὸ ἕνεκά του ἐν τοῖς φύσει γι- 
γνοµένοις καὶ οὖσιν. 
         ἔτι ἐν ὅσοις τέλος ἔστι τι, τούτου ἕνεκα 
πράττεται τὸ πρότερον καὶ τὸ ἐφεξῆς. οὐκοῦν ὡς πράττεται, 
οὕτω πέφυκε, καὶ ὡς πέφυκεν, οὕτω πράττεται ἕκαστον, ἂν 

µή τι ἐµποδίζῃ. πράττεται δ' ἕνεκά του· καὶ πέφυκεν ἄρα 
ἕνεκά του. οἷον εἰ οἰκία τῶν φύσει γιγνοµένων ἦν, οὕτως ἂν 
ἐγίγνετο ὡς νῦν ὑπὸ τῆς τέχνης· εἰ δὲ τὰ φύσει µὴ µόνον 
φύσει ἀλλὰ καὶ τέχνῃ γίγνοιτο, ὡσαύτως ἂν γίγνοιτο ᾗ πέ- 
φυκεν. ἕνεκα ἄρα θατέρου θάτερον. ὅλως δὲ ἡ τέχνη τὰ 
µὲν ἐπιτελεῖ ἃ ἡ φύσις ἀδυνατεῖ ἀπεργάσασθαι, τὰ δὲ µι- 
µεῖται. εἰ οὖν τὰ κατὰ τέχνην ἕνεκά του, δῆλον ὅτι 
καὶ τὰ κατὰ φύσιν· ὁµοίως γὰρ ἔχει πρὸς ἄλληλα 
ἐν τοῖς κατὰ τέχνην καὶ ἐν τοῖς κατὰ φύσιν τὰ ὕστερα πρὸς 
τὰ πρότερα. 
      µάλιστα δὲ φανερὸν ἐπὶ τῶν ζῴων τῶν ἄλλων, 
ἃ οὔτε τέχνῃ οὔτε ζητήσαντα οὔτε βουλευσάµενα ποιεῖ· ὅθεν 
διαποροῦσί τινες πότερον νῷ ἤ τινι ἄλλῳ ἐργάζονται οἵ τ' ἀρ- 
άχναι καὶ οἱ µύρµηκες καὶ τὰ τοιαῦτα. κατὰ µικρὸν δ' 
οὕτω προϊόντι καὶ ἐν τοῖς φυτοῖς φαίνεται τὰ συµφέροντα γι- 
γνόµενα πρὸς τὸ τέλος, οἷον τὰ φύλλα τῆς τοῦ καρποῦ ἕνεκα 
σκέπης. ὥστ' εἰ φύσει τε ποιεῖ καὶ ἕνεκά του ἡ χελιδὼν τὴν 
νεοττιὰν καὶ ὁ ἀράχνης τὸ ἀράχνιον, καὶ τὰ φυτὰ τὰ 
φύλλα ἕνεκα τῶν καρπῶν καὶ τὰς ῥίζας οὐκ ἄνω ἀλλὰ 
κάτω τῆς τροφῆς, φανερὸν ὅτι ἔστιν ἡ αἰτία ἡ τοι- 
αύτη ἐν τοῖς φύσει γιγνοµένοις καὶ οὖσιν. καὶ ἐπεὶ ἡ φύσις   

διττή, ἡ µὲν ὡς ὕλη ἡ δ' ὡς µορφή, τέλος δ' αὕτη, τοῦ 
τέλους δὲ ἕνεκα τἆλλα, αὕτη ἂν εἴη ἡ αἰτία, ἡ οὗ ἕνεκα. 
 ἁµαρτία δὲ γίγνεται καὶ ἐν τοῖς κατὰ τέχνην (ἔγραψε γὰρ 
οὐκ ὀρθῶς ὁ γραµµατικός, καὶ ἐπότισεν [οὐκ ὀρθῶς] ὁ ἰατρὸς 
τὸ φάρµακον), ὥστε δῆλον ὅτι ἐνδέχεται καὶ ἐν τοῖς κατὰ 
φύσιν. εἰ δὴ ἔστιν ἔνια κατὰ τέχνην ἐν οἷς τὸ ὀρθῶς ἕνεκά 
του, ἐν δὲ τοῖς ἁµαρτανοµένοις ἕνεκα µέν τινος ἐπιχειρεῖ- 
ται ἀλλ' ἀποτυγχάνεται, ὁµοίως ἂν ἔχοι καὶ ἐν τοῖς φυ- 
σικοῖς, καὶ τὰ τέρατα ἁµαρτήµατα ἐκείνου τοῦ ἕνεκά του. 
καὶ ἐν ταῖς ἐξ ἀρχῆς ἄρα συστάσεσι τὰ βουγενῆ, εἰ µὴ 
πρός τινα ὅρον καὶ τέλος δυνατὰ ἦν ἐλθεῖν, διαφθειροµένης 
ἂν ἀρχῆς τινὸς ἐγίγνετο, ὥσπερ νῦν τοῦ σπέρµατος. 
                        ἔτι 
ἀνάγκη σπέρµα γενέσθαι πρῶτον, ἀλλὰ µὴ εὐθὺς τὰ ζῷα· 
καὶ τὸ “οὐλοφυὲς µὲν πρῶτα” σπέρµα ἦν. 
                   ἔτι καὶ ἐν τοῖς 
φυτοῖς ἔνεστι τὸ ἕνεκά του, ἧττον δὲ διήρθρωται· πότερον 
οὖν καὶ ἐν τοῖς φυτοῖς ἐγίγνετο, ὥσπερ τὰ βουγενῆ ἀνδρό- 
πρῳρα, οὕτω καὶ ἀµπελογενῆ ἐλαιόπρῳρα, ἢ οὔ; ἄτοπον 
γάρ· ἀλλὰ µὴν ἔδει γε, εἴπερ καὶ ἐν τοῖς ζῴοις. 
                      ἔτι ἔδει 

καὶ ἐν τοῖς σπέρµασι γίγνεσθαι ὅπως ἔτυχεν· ὅλως δ' ἀναιρεῖ 
ὁ οὕτως λέγων τὰ φύσει τε καὶ φύσιν· φύσει γάρ, ὅσα 
ἀπό τινος ἐν αὑτοῖς ἀρχῆς συνεχῶς κινούµενα ἀφικνεῖται 
εἴς τι τέλος· ἀφ' ἑκάστης δὲ οὐ τὸ αὐτὸ ἑκάστοις οὐδὲ τὸ 
τυχόν, ἀεὶ µέντοι ἐπὶ τὸ αὐτό, ἂν µή τι ἐµποδίσῃ. τὸ 
δὲ οὗ ἕνεκα, καὶ ὃ τούτου ἕνεκα, γένοιτο ἂν καὶ ἀπὸ τύ- 
χης, οἷον λέγοµεν ὅτι ἀπὸ τύχης ἦλθεν ὁ ξένος καὶ λυ- 
σάµενος ἀπῆλθεν, ὅταν ὥσπερ ἕνεκα τούτου ἐλθὼν πράξῃ, 
µὴ ἕνεκα δὲ τούτου ἔλθῃ. καὶ τοῦτο κατὰ συµβεβηκός   
(ἡ γὰρ τύχη τῶν κατὰ συµβεβηκὸς αἰτίων, καθάπερ καὶ 
πρότερον εἴποµεν), ἀλλ' ὅταν τοῦτο αἰεὶ ἢ ὡς ἐπὶ τὸ πολὺ γέ- 
νηται, οὐ συµβεβηκὸς οὐδ' ἀπὸ τύχης· ἐν δὲ τοῖς φυσι- 
κοῖς ἀεὶ οὕτως, ἂν µή τι ἐµποδίσῃ. 
                ἄτοπον δὲ τὸ µὴ οἴε- 
σθαι ἕνεκά του γίγνεσθαι, ἐὰν µὴ ἴδωσι τὸ κινοῦν βουλευ- 
σάµενον. καίτοι καὶ ἡ τέχνη οὐ βουλεύεται· καὶ εἰ ἐνῆν 
ἐν τῷ ξύλῳ ἡ ναυπηγική, ὁµοίως ἂν τῇ φύσει ἐποίει· ὥστ' 
εἰ ἐν τῇ τέχνῃ ἔνεστι τὸ ἕνεκά του, καὶ ἐν τῇ φύσει. µάλιστα 
δὲ δῆλον, ὅταν τις ἰατρεύῃ αὐτὸς ἑαυτόν· τούτῳ γὰρ ἔοικεν 
ἡ φύσις. ὅτι µὲν οὖν αἰτία ἡ φύσις, καὶ οὕτως ὡς ἕνεκά 
του, φανερόν. 

 Τὸ δ' ἐξ ἀνάγκης πότερον ἐξ ὑποθέσεως ὑπάρχει 
ἢ καὶ ἁπλῶς; νῦν µὲν γὰρ οἴονται τὸ ἐξ ἀνάγκης εἶναι 
ἐν τῇ γενέσει ὥσπερ ἂν εἴ τις τὸν τοῖχον ἐξ ἀνάγκης γε- 
γενῆσθαι νοµίζοι, ὅτι τὰ µὲν βαρέα κάτω πέφυκε φέρε- 
σθαι τὰ δὲ κοῦφα ἐπιπολῆς, διὸ οἱ λίθοι µὲν κάτω καὶ τὰ 
θεµέλια, ἡ δὲ γῆ ἄνω διὰ κουφότητα, ἐπιπολῆς δὲ µάλιστα 
 
τὰ ξύλα· κουφότατα γάρ. ἀλλ' ὅµως οὐκ ἄνευ µὲν τούτων 
γέγονεν, οὐ µέντοι διὰ ταῦτα πλὴν ὡς δι' ὕλην, ἀλλ' ἕνεκα 
τοῦ κρύπτειν ἄττα καὶ σώζειν. ὁµοίως δὲ καὶ ἐν τοῖς ἄλλοις 
πᾶσιν, ἐν ὅσοις τὸ ἕνεκά του ἔστιν, οὐκ ἄνευ µὲν τῶν ἀναγ- 
καίαν ἐχόντων τὴν φύσιν, οὐ µέντοι γε διὰ ταῦτα ἀλλ' ἢ ὡς 
ὕλην, ἀλλ' ἕνεκά του, οἷον διὰ τί ὁ πρίων τοιοσδί; ὅπως τοδὶ 
καὶ ἕνεκα τουδί. τοῦτο µέντοι τὸ οὗ ἕνεκα ἀδύνατον γενέσθαι, 
ἂν µὴ σιδηροῦς ᾖ· ἀνάγκη ἄρα σιδηροῦν εἶναι, εἰ πρίων ἔσται 
καὶ τὸ ἔργον αὐτοῦ. ἐξ ὑποθέσεως δὴ τὸ ἀναγκαῖον, ἀλλ' οὐχ 
ὡς τέλος· ἐν γὰρ τῇ ὕλῃ τὸ ἀναγκαῖον, τὸ δ' οὗ ἕνεκα ἐν   
τῷ λόγῳ. 
     ἔστι δὲ τὸ ἀναγκαῖον ἔν τε τοῖς µαθήµασι καὶ ἐν 
τοῖς κατὰ φύσιν γιγνοµένοις τρόπον τινὰ παραπλησίως· ἐπεὶ 
γὰρ τὸ εὐθὺ τοδί ἐστιν, ἀνάγκη τὸ τρίγωνον δύο ὀρθαῖς ἴσας 

ἔχειν· ἀλλ' οὐκ ἐπεὶ τοῦτο, ἐκεῖνο· ἀλλ' εἴ γε τοῦτο µὴ ἔστιν, 
οὐδὲ τὸ εὐθὺ ἔστιν. ἐν δὲ τοῖς γιγνοµένοις ἕνεκά του ἀνάπαλιν, 
εἰ τὸ τέλος ἔσται ἢ ἔστι, καὶ τὸ ἔµπροσθεν ἔσται ἢ ἔστιν· εἰ 
δὲ µή, ὥσπερ ἐκεῖ µὴ ὄντος τοῦ συµπεράσµατος ἡ ἀρχὴ 
οὐκ ἔσται, καὶ ἐνταῦθα τὸ τέλος καὶ τὸ οὗ ἕνεκα. ἀρχὴ γὰρ 
καὶ αὕτη, οὐ τῆς πράξεως ἀλλὰ τοῦ λογισµοῦ (ἐκεῖ δὲ τοῦ 
λογισµοῦ· πράξεις γὰρ οὐκ εἰσίν). ὥστ' εἰ ἔσται οἰκία, ἀνάγκη 
ταῦτα γενέσθαι ἢ ὑπάρχειν, ἢ εἶναι [ἢ] ὅλως τὴν ὕλην τὴν 
ἕνεκά του, οἷον πλίνθους καὶ λίθους, εἰ οἰκία· οὐ µέντοι διὰ 
ταῦτά ἐστι τὸ τέλος ἀλλ' ἢ ὡς ὕλην, οὐδ' ἔσται διὰ ταῦτα. 
ὅλως µέντοι µὴ ὄντων οὐκ ἔσται οὔθ' ἡ οἰκία οὔθ' ὁ πρίων, ἡ 
µὲν εἰ µὴ οἱ λίθοι, ὁ δ' εἰ µὴ ὁ σίδηρος· οὐδὲ γὰρ ἐκεῖ αἱ 
ἀρχαί, εἰ µὴ τὸ τρίγωνον δύο ὀρθαί. 
                 φανερὸν δὴ ὅτι τὸ 
ἀναγκαῖον ἐν τοῖς φυσικοῖς τὸ ὡς ὕλη λεγόµενον καὶ αἱ κι- 
νήσεις αἱ ταύτης. καὶ ἄµφω µὲν τῷ φυσικῷ λεκτέαι αἱ 
αἰτίαι, µᾶλλον δὲ ἡ τίνος ἕνεκα· αἴτιον γὰρ τοῦτο τῆς ὕλης, 
ἀλλ' οὐχ αὕτη τοῦ τέλους· καὶ τὸ τέλος τὸ οὗ ἕνεκα, καὶ ἡ 
ἀρχὴ ἀπὸ τοῦ ὁρισµοῦ καὶ τοῦ λόγου, ὥσπερ ἐν τοῖς κατὰ 
τέχνην, ἐπεὶ ἡ οἰκία τοιόνδε, τάδε δεῖ γενέσθαι καὶ ὑπάρ- 
χειν ἐξ ἀνάγκης, καὶ ἐπεὶ ἡ ὑγίεια τοδί, τάδε δεῖ γενέ- 

σθαι ἐξ ἀνάγκης καὶ ὑπάρχειν - οὕτως καὶ εἰ ἄνθρωπος τοδί, 
ταδί· εἰ δὲ ταδί, ταδί. ἴσως δὲ καὶ ἐν τῷ λόγῳ ἔστιν τὸ   
ἀναγκαῖον. ὁρισαµένῳ γὰρ τὸ ἔργον τοῦ πρίειν ὅτι διαίρεσις 
τοιαδί, αὕτη γ' οὐκ ἔσται, εἰ µὴ ἕξει ὀδόντας τοιουσδί· οὗτοι 
δ' οὔ, εἰ µὴ σιδηροῦς. ἔστι γὰρ καὶ ἐν τῷ λόγῳ ἔνια µόρια 
ὡς ὕλη τοῦ λόγου. 
             

Γ. 
 
 Ἐπεὶ δ' ἡ φύσις µέν ἐστιν ἀρχὴ κινήσεως καὶ µετα- 
βολῆς, ἡ δὲ µέθοδος ἡµῖν περὶ φύσεώς ἐστι, δεῖ µὴ λαν- 
θάνειν τί ἐστι κίνησις· ἀναγκαῖον γὰρ ἀγνοουµένης αὐτῆς ἀγ- 
νοεῖσθαι καὶ τὴν φύσιν. διορισαµένοις δὲ περὶ κινήσεως πει- 
ρατέον τὸν αὐτὸν ἐπελθεῖν τρόπον περὶ τῶν ἐφεξῆς. δοκεῖ δ' 
ἡ κίνησις εἶναι τῶν συνεχῶν, τὸ δ' ἄπειρον ἐµφαίνεται πρῶ- 
τον ἐν τῷ συνεχεῖ· διὸ καὶ τοῖς ὁριζοµένοις τὸ συνεχὲς συµ- 
βαίνει προσχρήσασθαι πολλάκις τῷ λόγῳ τῷ τοῦ ἀπείρου, 
ὡς τὸ εἰς ἄπειρον διαιρετὸν συνεχὲς ὄν. πρὸς δὲ τούτοις ἄνευ 
τόπου καὶ κενοῦ καὶ χρόνου κίνησιν ἀδύνατον εἶναι. δῆλον οὖν 
ὡς διά τε ταῦτα, καὶ διὰ τὸ πάντων εἶναι κοινὰ καὶ κα- 
θόλου ταῦτα, σκεπτέον προχειρισαµένοις περὶ ἑκάστου 
τούτων (ὑστέρα γὰρ ἡ περὶ τῶν ἰδίων θεωρία τῆς περὶ τῶν 
κοινῶν ἐστιν)· καὶ πρῶτον, καθάπερ εἴπαµεν, περὶ κινήσεως. 

ἔστι δὴ [τι] τὸ µὲν ἐντελεχείᾳ µόνον, τὸ δὲ δυνάµει καὶ ἐν- 
τελεχείᾳ, τὸ µὲν τόδε τι, τὸ δὲ τοσόνδε, τὸ δὲ τοιόνδε, καὶ 
τῶν ἄλλων τῶν τοῦ ὄντος κατηγοριῶν ὁµοίως. τοῦ δὲ πρός   
τι τὸ µὲν καθ' ὑπεροχὴν λέγεται καὶ κατ' ἔλλειψιν, τὸ δὲ 
κατὰ τὸ ποιητικὸν καὶ παθητικόν, καὶ ὅλως κινητικόν τε 
καὶ κινητόν· τὸ γὰρ κινητικὸν κινητικὸν τοῦ κινητοῦ καὶ τὸ κι- 
νητὸν κινητὸν ὑπὸ τοῦ κινητικοῦ. οὐκ ἔστι δὲ κίνησις παρὰ τὰ 
πράγµατα· µεταβάλλει γὰρ ἀεὶ τὸ µεταβάλλον ἢ κατ' 
οὐσίαν ἢ κατὰ ποσὸν ἢ κατὰ ποιὸν ἢ κατὰ τόπον, κοινὸν δ' 
ἐπὶ τούτων οὐδὲν ἔστι λαβεῖν, ὡς φαµέν, ὃ οὔτε τόδε οὔτε πο- 
σὸν οὔτε ποιὸν οὔτε τῶν ἄλλων κατηγορηµάτων οὐθέν· ὥστ' οὐδὲ 
κίνησις οὐδὲ µεταβολὴ οὐθενὸς ἔσται παρὰ τὰ εἰρηµένα, µη- 
θενός γε ὄντος παρὰ τὰ εἰρηµένα. ἕκαστον δὲ διχῶς ὑπάρ- 
χει πᾶσιν, οἷον τὸ τόδε (τὸ µὲν γὰρ µορφὴ αὐτοῦ, τὸ δὲ 
στέρησις), καὶ κατὰ τὸ ποιόν (τὸ µὲν γὰρ λευκὸν τὸ δὲ 
µέλαν), καὶ κατὰ τὸ ποσὸν τὸ µὲν τέλειον τὸ δ' ἀτελές. 
ὁµοίως δὲ καὶ κατὰ τὴν φορὰν τὸ µὲν ἄνω τὸ δὲ κάτω, 
ἢ τὸ µὲν κοῦφον τὸ δὲ βαρύ. ὥστε κινήσεως καὶ µεταβο- 
λῆς ἔστιν εἴδη τοσαῦτα ὅσα τοῦ ὄντος. 
                  διῃρηµένου δὲ καθ' 
ἕκαστον γένος τοῦ µὲν ἐντελεχείᾳ τοῦ δὲ δυνάµει, ἡ τοῦ δυ- 

νάµει ὄντος ἐντελέχεια, ᾗ τοιοῦτον, κίνησίς ἐστιν, οἷον τοῦ µὲν 
ἀλλοιωτοῦ, ᾗ ἀλλοιωτόν, ἀλλοίωσις, τοῦ δὲ αὐξητοῦ καὶ τοῦ 
ἀντικειµένου φθιτοῦ (οὐδὲν γὰρ ὄνοµα κοινὸν ἐπ' ἀµφοῖν) αὔ- 
ξησις καὶ φθίσις, τοῦ δὲ γενητοῦ καὶ φθαρτοῦ γένεσις καὶ 
φθορά, τοῦ δὲ φορητοῦ φορά. ὅτι δὲ τοῦτο ἔστιν ἡ κίνησις, 
ἐντεῦθεν δῆλον. ὅταν γὰρ τὸ οἰκοδοµητόν, ᾗ τοιοῦτον αὐτὸ   
λέγοµεν εἶναι, ἐντελεχείᾳ ᾖ, οἰκοδοµεῖται, καὶ ἔστιν τοῦτο 
οἰκοδόµησις· ὁµοίως δὲ καὶ µάθησις καὶ ἰάτρευσις καὶ κύ- 
λισις καὶ ἅλσις καὶ ἅδρυνσις καὶ γήρανσις. ἐπεὶ δ' ἔνια 
ταὐτὰ καὶ δυνάµει καὶ ἐντελεχείᾳ ἐστίν, οὐχ ἅµα δὲ ἢ οὐ 
κατὰ τὸ αὐτό, ἀλλ' οἷον θερµὸν µὲν ἐντελεχείᾳ ψυχρὸν δὲ 
δυνάµει, πολλὰ ἤδη ποιήσει καὶ πείσεται ὑπ' ἀλλήλων· 
ἅπαν γὰρ ἔσται ἅµα ποιητικὸν καὶ παθητικόν. ὥστε καὶ 
τὸ κινοῦν φυσικῶς κινητόν· πᾶν γὰρ τὸ τοιοῦτον κινεῖ κινού- 
µενον καὶ αὐτό. δοκεῖ µὲν οὖν τισιν ἅπαν κινεῖσθαι τὸ κι- 
νοῦν, οὐ µὴν ἀλλὰ περὶ τούτου µὲν ἐξ ἄλλων ἔσται δῆλον 
ὅπως ἔχει (ἔστι γάρ τι κινοῦν καὶ ἀκίνητον), ἡ δὲ τοῦ δυνάµει 
ὄντος <ἐντελέχεια>, ὅταν ἐντελεχείᾳ ὂν ἐνεργῇ οὐχ ᾗ αὐτὸ ἀλλ' 
ᾗ κινητόν, κίνησίς ἐστιν. λέγω δὲ τὸ ᾗ ὡδί. ἔστι γὰρ ὁ χαλ- 
κὸς δυνάµει ἀνδριάς, ἀλλ' ὅµως οὐχ ἡ τοῦ χαλκοῦ ἐντελέ- 
χεια, ᾗ χαλκός, κίνησίς ἐστιν· οὐ γὰρ τὸ αὐτὸ τὸ χαλκῷ 

εἶναι καὶ δυνάµει τινί [κινητῷ], ἐπεὶ εἰ ταὐτὸν ἦν ἁπλῶς 
καὶ κατὰ τὸν λόγον, ἦν ἂν ἡ τοῦ χαλκοῦ, ᾗ χαλκός, ἐν- 
τελέχεια κίνησις· οὐκ ἔστιν δὲ ταὐτόν, ὡς εἴρηται (δῆλον δ' 
ἐπὶ τῶν ἐναντίων· τὸ µὲν γὰρ δύνασθαι ὑγιαίνειν καὶ δύ- 
νασθαι κάµνειν ἕτερον - καὶ γὰρ ἂν τὸ κάµνειν καὶ τὸ ὑγι- 
αίνειν ταὐτὸν ἦν - τὸ δὲ ὑποκείµενον καὶ τὸ ὑγιαῖνον καὶ τὸ 
νοσοῦν, εἴθ' ὑγρότης εἴθ' αἷµα, ταὐτὸν καὶ ἕν). ἐπεὶ δ' οὐ ταὐ- 
τόν, ὥσπερ οὐδὲ χρῶµα ταὐτὸν καὶ ὁρατόν, ἡ τοῦ δυνατοῦ,   
ᾗ δυνατόν, ἐντελέχεια φανερὸν ὅτι κίνησίς ἐστιν. 
                     ὅτι µὲν οὖν 
ἐστιν αὕτη, καὶ ὅτι συµβαίνει τότε κινεῖσθαι ὅταν ἡ ἐντελέ- 
χεια ᾖ αὐτή, καὶ οὔτε πρότερον οὔτε ὕστερον, δῆλον· ἐνδέχεται 
γὰρ ἕκαστον ὁτὲ µὲν ἐνεργεῖν ὁτὲ δὲ µή, οἷον τὸ οἰκοδοµη- 
τόν, καὶ ἡ τοῦ οἰκοδοµητοῦ ἐνέργεια, ᾗ οἰκοδοµητόν, οἰκοδό- 
µησίς ἐστιν (ἢ γὰρ οἰκοδόµησις ἡ ἐνέργεια [τοῦ οἰκοδοµητοῦ] 
ἢ ἡ οἰκία· ἀλλ' ὅταν οἰκία ᾖ, οὐκέτ' οἰκοδοµητὸν ἔστιν· οἰ- 
κοδοµεῖται δὲ τὸ οἰκοδοµητόν· ἀνάγκη οὖν οἰκοδόµη- 
σιν τὴν ἐνέργειαν εἶναι)· ἡ δ' οἰκοδόµησις κίνησίς τις. 
 
ἀλλὰ µὴν ὁ αὐτὸς ἐφαρµόσει λόγος καὶ ἐπὶ τῶν ἄλλων 
κινήσεων. 

 Ὅτι δὲ καλῶς εἴρηται, δῆλον καὶ ἐξ ὧν οἱ ἄλλοι 
περὶ αὐτῆς λέγουσιν, καὶ ἐκ τοῦ µὴ ῥᾴδιον εἶναι διορίσαι ἄλ- 
λως αὐτήν. οὔτε γὰρ τὴν κίνησιν καὶ τὴν µεταβολὴν ἐν ἄλ- 
λῳ γένει θεῖναι δύναιτ' ἄν τις, δῆλόν τε σκοποῦσιν ὡς τι- 
θέασιν αὐτὴν ἔνιοι, ἑτερότητα καὶ ἀνισότητα καὶ τὸ µὴ ὂν 
φάσκοντες εἶναι τὴν κίνησιν· ὧν οὐδὲν ἀναγκαῖον κινεῖσθαι, 
οὔτ' ἂν ἕτερα ᾖ οὔτ' ἂν ἄνισα οὔτ' ἂν οὐκ ὄντα· ἀλλ' οὐδ' ἡ 
µεταβολὴ οὔτ' εἰς ταῦτα οὔτ' ἐκ τούτων µᾶλλόν ἐστιν ἢ ἐκ 
τῶν ἀντικειµένων. αἴτιον δὲ τοῦ εἰς ταῦτα τιθέναι ὅτι ἀόριστόν 
τι δοκεῖ εἶναι ἡ κίνησις, τῆς δὲ ἑτέρας συστοιχίας αἱ ἀρχαὶ 
διὰ τὸ στερητικαὶ εἶναι ἀόριστοι· οὔτε γὰρ τόδε οὔτε τοιόνδε 
οὐδεµία αὐτῶν ἐστιν, [ὅτι] οὐδὲ τῶν ἄλλων κατηγοριῶν. τοῦ δὲ 
δοκεῖν ἀόριστον εἶναι τὴν κίνησιν αἴτιον ὅτι οὔτε εἰς δύναµιν   
τῶν ὄντων οὔτε εἰς ἐνέργειαν ἔστιν θεῖναι αὐτήν· οὔτε 
γὰρ τὸ δυνατὸν ποσὸν εἶναι κινεῖται ἐξ ἀνάγκης οὔτε τὸ ἐν- 
εργείᾳ ποσόν, ἥ τε κίνησις ἐνέργεια µὲν εἶναί τις δοκεῖ, 
ἀτελὴς δέ· αἴτιον δ' ὅτι ἀτελὲς τὸ δυνατόν, οὗ ἐστιν ἐνέρ- 
γεια. καὶ διὰ τοῦτο δὴ χαλεπὸν αὐτὴν λαβεῖν τί ἐστιν· ἢ 
γὰρ εἰς στέρησιν ἀναγκαῖον θεῖναι ἢ εἰς δύναµιν ἢ εἰς ἐνέρ- 
γειαν ἁπλῆν, τούτων δ' οὐδὲν φαίνεται ἐνδεχόµενον. λείπεται 
τοίνυν ὁ εἰρηµένος τρόπος, ἐνέργειαν µέν τινα εἶναι, τοιαύτην 

δ' ἐνέργειαν οἵαν εἴπαµεν, χαλεπὴν µὲν ἰδεῖν, ἐνδεχοµένην 
δ' εἶναι. 
    κινεῖται δὲ καὶ τὸ κινοῦν ὥσπερ εἴρηται πᾶν, τὸ 
δυνάµει ὂν κινητόν, καὶ οὗ ἡ ἀκινησία ἠρεµία ἐστίν (ᾧ γὰρ 
ἡ κίνησις ὑπάρχει, τούτου ἡ ἀκινησία ἠρεµία). τὸ γὰρ πρὸς 
τοῦτο ἐνεργεῖν, ᾗ τοιοῦτον, αὐτὸ τὸ κινεῖν ἐστι· τοῦτο δὲ ποιεῖ 
θίξει, ὥστε ἅµα καὶ πάσχει· διὸ ἡ κίνησις ἐντελέχεια τοῦ 
κινητοῦ, ᾗ κινητόν, συµβαίνει δὲ τοῦτο θίξει τοῦ κινητικοῦ, ὥσθ' 
ἅµα καὶ πάσχει. εἶδος δὲ ἀεὶ οἴσεταί τι τὸ κινοῦν, ἤτοι τό- 
δε ἢ τοιόνδε ἢ τοσόνδε, ὃ ἔσται ἀρχὴ καὶ αἴτιον τῆς κινή- 
σεως, ὅταν κινῇ, οἷον ὁ ἐντελεχείᾳ ἄνθρωπος ποιεῖ ἐκ τοῦ 
δυνάµει ὄντος ἀνθρώπου ἄνθρωπον. 
 Καὶ τὸ ἀπορούµενον δὲ φανερόν, ὅτι ἐστὶν ἡ κίνησις ἐν 
τῷ κινητῷ· ἐντελέχεια γάρ ἐστι τούτου [καὶ] ὑπὸ τοῦ κινητικοῦ. 
καὶ ἡ τοῦ κινητικοῦ δὲ ἐνέργεια οὐκ ἄλλη ἐστίν· δεῖ µὲν γὰρ 
εἶναι ἐντελέχειαν ἀµφοῖν· κινητικὸν µὲν γάρ ἐστιν τῷ δύνα- 
σθαι, κινοῦν δὲ τῷ ἐνεργεῖν, ἀλλ' ἔστιν ἐνεργητικὸν τοῦ κινητοῦ,   
ὥστε ὁµοίως µία ἡ ἀµφοῖν ἐνέργεια ὥσπερ τὸ αὐτὸ διά- 
στηµα ἓν πρὸς δύο καὶ δύο πρὸς ἕν, καὶ τὸ ἄναντες καὶ τὸ 
κάταντες· ταῦτα γὰρ ἓν µέν ἐστιν, ὁ µέντοι λόγος οὐχ εἷς· 
ὁµοίως δὲ καὶ ἐπὶ τοῦ κινοῦντος καὶ κινουµένου. 

                    ἔχει δ' ἀπορίαν 
λογικήν· ἀναγκαῖον γὰρ ἴσως εἶναί τινα ἐνέργειαν τοῦ 
ποιητικοῦ καὶ τοῦ παθητικοῦ· τὸ µὲν δὴ ποίησις, τὸ δὲ πά- 
θησις, ἔργον δὲ καὶ τέλος τοῦ µὲν ποίηµα, τοῦ δὲ πάθος. 
ἐπεὶ οὖν ἄµφω κινήσεις, εἰ µὲν ἕτεραι, ἐν τίνι; ἢ γὰρ ἄµ- 
φω ἐν τῷ πάσχοντι καὶ κινουµένῳ, ἢ ἡ µὲν ποίησις ἐν τῷ 
ποιοῦντι, ἡ δὲ πάθησις ἐν τῷ πάσχοντι (εἰ δὲ δεῖ καὶ ταύ- 
την ποίησιν καλεῖν, ὁµώνυµος ἂν εἴη). ἀλλὰ µὴν εἰ τοῦτο, ἡ 
κίνησις ἐν τῷ κινοῦντι ἔσται (ὁ γὰρ αὐτὸς λόγος ἐπὶ κινοῦντος 
καὶ κινουµένου), ὥστ' ἢ πᾶν τὸ κινοῦν κινήσεται, ἢ ἔχον κίνησιν 
οὐ κινήσεται. εἰ δ' ἄµφω ἐν τῷ κινουµένῳ καὶ πάσχοντι, 
καὶ ἡ ποίησις καὶ ἡ πάθησις, καὶ ἡ δίδαξις καὶ ἡ µάθη- 
σις δύο οὖσαι ἐν τῷ µανθάνοντι, πρῶτον µὲν ἡ ἐνέργεια ἡ 
ἑκάστου οὐκ ἐν ἑκάστῳ ὑπάρξει, εἶτα ἄτοπον δύο κινήσεις ἅµα 
κινεῖσθαι· τίνες γὰρ ἔσονται ἀλλοιώσεις δύο τοῦ ἑνὸς καὶ εἰς 
ἓν εἶδος; ἀλλ' ἀδύνατον. ἀλλὰ µία ἔσται ἡ ἐνέργεια. ἀλλ' 
ἄλογον δύο ἑτέρων τῷ εἴδει τὴν αὐτὴν καὶ µίαν εἶναι ἐνέρ- 
γειαν· καὶ ἔσται, εἴπερ ἡ δίδαξις καὶ ἡ µάθησις τὸ αὐτὸ καὶ 
ἡ ποίησις καὶ ἡ πάθησις, καὶ τὸ διδάσκειν τῷ µανθάνειν 
τὸ αὐτὸ καὶ τὸ ποιεῖν τῷ πάσχειν, ὥστε τὸν διδάσκοντα ἀν- 
άγκη ἔσται πάντα µανθάνειν καὶ τὸν ποιοῦντα πάσχειν. 

                         ἢ 
οὔτε τὸ τὴν ἄλλου ἐνέργειαν ἐν ἑτέρῳ εἶναι ἄτοπον (ἔστι γὰρ 
ἡ δίδαξις ἐνέργεια τοῦ διδασκαλικοῦ, ἔν τινι µέντοι, καὶ οὐκ 
ἀποτετµηµένη, ἀλλὰ τοῦδε ἐν τῷδε), οὔτε µίαν δυοῖν κωλύει οὐθὲν   
τὴν αὐτὴν εἶναι (µὴ ὡς τῷ εἶναι τὸ αὐτό, ἀλλ' ὡς ὑπάρ- 
χει τὸ δυνάµει ὂν πρὸς τὸ ἐνεργοῦν), οὔτ' ἀνάγκη τὸν διδά- 
σκοντα µανθάνειν, οὐδ' εἰ τὸ ποιεῖν καὶ πάσχειν τὸ αὐτό ἐστιν, 
µὴ µέντοι ὥστε τὸν λόγον εἶναι ἕνα τὸν <τὸ> τί ἦν εἶναι λέγοντα, 
οἷον ὡς λώπιον καὶ ἱµάτιον, ἀλλ' ὡς ἡ ὁδὸς ἡ Θήβηθεν Ἀθήναζε 
καὶ ἡ Ἀθήνηθεν εἰς Θήβας, ὥσπερ εἴρηται καὶ πρότερον; οὐ γὰρ 
ταὐτὰ πάντα ὑπάρχει τοῖς ὁπωσοῦν τοῖς αὐτοῖς, ἀλλὰ µόνον 
οἷς τὸ εἶναι τὸ αὐτό. οὐ µὴν ἀλλ' οὐδ' εἰ ἡ δίδαξις τῇ µαθήσει 
τὸ αὐτό, καὶ τὸ µανθάνειν τῷ διδάσκειν, ὥσπερ οὐδ' εἰ ἡ διά- 
στασις µία τῶν διεστηκότων, καὶ τὸ διίστασθαι ἐνθένθε ἐκεῖσε 
κἀκεῖθεν δεῦρο ἓν καὶ τὸ αὐτό. ὅλως δ' εἰπεῖν οὐδ' ἡ δίδαξις 
τῇ µαθήσει οὐδ' ἡ ποίησις τῇ παθήσει τὸ αὐτὸ κυρίως, ἀλλ' 
ᾧ ὑπάρχει ταῦτα, ἡ κίνησις· τὸ γὰρ τοῦδε ἐν τῷδε καὶ τὸ 
τοῦδε ὑπὸ τοῦδε ἐνέργειαν εἶναι ἕτερον τῷ λόγῳ. 
 τί µὲν οὖν ἐστιν κίνησις εἴρηται καὶ καθόλου καὶ κατὰ 
µέρος· οὐ γὰρ ἄδηλον πῶς ὁρισθήσεται τῶν εἰδῶν ἕκαστον αὐ- 
τῆς· ἀλλοίωσις µὲν γὰρ ἡ τοῦ ἀλλοιωτοῦ, ᾗ ἀλλοιωτόν, ἐν- 

τελέχεια. ἔτι δὲ γνωριµώτερον, ἡ τοῦ δυνάµει ποιητικοῦ καὶ 
παθητικοῦ, ᾗ τοιοῦτον, ἁπλῶς τε καὶ πάλιν καθ' ἕκαστον, ἢ 
οἰκοδόµησις ἢ ἰάτρευσις. τὸν αὐτὸν δὲ λεχθήσεται τρόπον 
καὶ περὶ τῶν ἄλλων κινήσεων ἑκάστης. 
 Ἐπεὶ δ' ἐστὶν ἡ περὶ φύσεως ἐπιστήµη περὶ µεγέθη 
καὶ κίνησιν καὶ χρόνον, ὧν ἕκαστον ἀναγκαῖον ἢ ἄπειρον ἢ 
πεπερασµένον εἶναι, εἰ καὶ µὴ πᾶν ἐστιν ἄπειρον ἢ πεπε- 
ρασµένον, οἷον πάθος ἢ στιγµή (τῶν γὰρ τοιούτων ἴσως οὐ- 
δὲν ἀναγκαῖον ἐν θατέρῳ τούτων εἶναι), προσῆκον ἂν εἴη τὸν 
περὶ φύσεως πραγµατευόµενον θεωρῆσαι περὶ ἀπείρου, εἰ ἔστιν   
ἢ µή, καὶ εἰ ἔστιν, τί ἐστιν. σηµεῖον δ' ὅτι ταύτης τῆς ἐπιστή- 
µης οἰκεία ἡ θεωρία ἡ περὶ αὐτοῦ· πάντες γὰρ οἱ δοκοῦντες ἀξιο- 
λόγως ἧφθαι τῆς τοιαύτης φιλοσοφίας πεποίηνται λόγον 
περὶ τοῦ ἀπείρου, καὶ πάντες ὡς ἀρχήν τινα τιθέασι τῶν ὄν- 
των, οἱ µέν, ὥσπερ οἱ Πυθαγόρειοι καὶ Πλάτων, καθ' αὑτό, 
οὐχ ὡς συµβεβηκός τινι ἑτέρῳ ἀλλ' οὐσίαν αὐτὸ ὂν τὸ ἄπει- 
ρον. πλὴν οἱ µὲν Πυθαγόρειοι ἐν τοῖς αἰσθητοῖς (οὐ γὰρ χω- 
ριστὸν ποιοῦσιν τὸν ἀριθµόν), καὶ εἶναι τὸ ἔξω τοῦ οὐρανοῦ ἄπει- 
ρον, Πλάτων δὲ ἔξω µὲν οὐδὲν εἶναι σῶµα, οὐδὲ τὰς ἰδέας, 
διὰ τὸ µηδὲ ποὺ εἶναι αὐτάς, τὸ µέντοι ἄπειρον καὶ ἐν τοῖς 
αἰσθητοῖς καὶ ἐν ἐκείναις εἶναι· καὶ οἱ µὲν τὸ ἄπειρον εἶναι 

τὸ ἄρτιον (τοῦτο γὰρ ἐναπολαµβανόµενον καὶ ὑπὸ τοῦ περιτ- 
τοῦ περαινόµενον παρέχειν τοῖς οὖσι τὴν ἀπειρίαν· σηµεῖον 
δ' εἶναι τούτου τὸ συµβαῖνον ἐπὶ τῶν ἀριθµῶν· περιτιθεµένων 
γὰρ τῶν γνωµόνων περὶ τὸ ἓν καὶ χωρὶς ὁτὲ µὲν ἄλλο ἀεὶ 
γίγνεσθαι τὸ εἶδος, ὁτὲ δὲ ἕν), Πλάτων δὲ δύο τὰ ἄπειρα, 
τὸ µέγα καὶ τὸ µικρόν. 
           οἱ δὲ περὶ φύσεως πάντες [ἀεὶ] 
ὑποτιθέασιν ἑτέραν τινὰ φύσιν τῷ ἀπείρῳ τῶν λεγοµένων 
 
στοιχείων, οἷον ὕδωρ ἢ ἀέρα ἢ τὸ µεταξὺ τούτων. τῶν δὲ πε- 
περασµένα ποιούντων στοιχεῖα οὐθεὶς ἄπειρα ποιεῖ· ὅσοι δ' 
ἄπειρα ποιοῦσι τὰ στοιχεῖα, καθάπερ Ἀναξαγόρας καὶ ∆η- 
µόκριτος, ὁ µὲν ἐκ τῶν ὁµοιοµερῶν, ὁ δ' ἐκ τῆς πανσπερ- 
µίας τῶν σχηµάτων, τῇ ἁφῇ συνεχὲς τὸ ἄπειρον εἶναι 
φασίν· καὶ ὁ µὲν ὁτιοῦν τῶν µορίων εἶναι µίγµα ὁµοίως τῷ 
παντὶ διὰ τὸ ὁρᾶν ὁτιοῦν ἐξ ὁτουοῦν γιγνόµενον· ἐντεῦθεν γὰρ 
ἔοικε καὶ ὁµοῦ ποτὲ πάντα χρήµατα φάναι εἶναι, οἷον ἥδε   
ἡ σὰρξ καὶ τόδε τὸ ὁστοῦν, καὶ οὕτως ὁτιοῦν· καὶ πάντα ἄρα· 
καὶ ἅµα τοίνυν· ἀρχὴ γὰρ οὐ µόνον ἐν ἑκάστῳ ἔστι τῆς δια- 
κρίσεως, ἀλλὰ καὶ πάντων. ἐπεὶ γὰρ τὸ γιγνόµενον ἐκ τοῦ 
τοιούτου γίγνεται σώµατος, πάντων δ' ἔστι γένεσις πλὴν οὐχ 

ἅµα, καί τινα ἀρχὴν δεῖ εἶναι τῆς γενέσεως, αὕτη δ' ἐστὶν 



µία, οἷον ἐκεῖνος καλεῖ νοῦν, ὁ δὲ νοῦς ἀπ' ἀρχῆς τινος ἐργάζε- 
ται νοήσας· ὥστε ἀνάγκη ὁµοῦ ποτε πάντα εἶναι καὶ ἄρξα- 
σθαί ποτε κινούµενα. ∆ηµόκριτος δ' οὐδὲν ἕτερον ἐξ ἑτέρου 
γίγνεσθαι τῶν πρώτων φησίν· ἀλλ' ὅµως γε αὐτῷ τὸ κοινὸν 
σῶµα πάντων ἐστὶν ἀρχή. µεγέθει κατὰ µόρια καὶ σχή- 
µατι διαφέρον. 
 ὅτι µὲν οὖν προσήκουσα τοῖς φυσικοῖς ἡ θεωρία, δῆλον 
ἐκ τούτων. εὐλόγως δὲ καὶ ἀρχὴν αὐτὸ τιθέασι πάντες· οὔτε 
γὰρ µάτην οἷόν τε αὐτὸ εἶναι, οὔτε ἄλλην ὑπάρχειν αὐτῷ 
δύναµιν πλὴν ὡς ἀρχήν· ἅπαντα γὰρ ἢ ἀρχὴ ἢ ἐξ ἀρχῆς, 
τοῦ δὲ ἀπείρου οὐκ ἔστιν ἀρχή· εἴη γὰρ ἂν αὐτοῦ πέρας. ἔτι δὲ καὶ 
ἀγένητον καὶ ἄφθαρτον ὡς ἀρχή τις οὖσα· τό τε γὰρ γενό- 
µενον ἀνάγκη τέλος λαβεῖν, καὶ τελευτὴ πάσης ἔστιν φθο- 
ρᾶς. διό, καθάπερ λέγοµεν, οὐ ταύτης ἀρχή, ἀλλ' αὕτη τῶν 
ἄλλων εἶναι δοκεῖ καὶ περιέχειν ἅπαντα καὶ πάντα κυβερ- 
νᾶν, ὥς φασιν ὅσοι µὴ ποιοῦσι παρὰ τὸ ἄπειρον ἄλλας αἰ- 
τίας, οἷον νοῦν ἢ φιλίαν· καὶ τοῦτ' εἶναι τὸ θεῖον· ἀθάνατον 
γὰρ καὶ ἀνώλεθρον, ὥσπερ φησὶν Ἀναξίµανδρος καὶ οἱ πλεῖ- 
στοι τῶν φυσιολόγων. 
         τοῦ δ' εἶναί τι ἄπειρον ἡ πίστις ἐκ πέντε 

µάλιστ' ἂν συµβαίνοι σκοποῦσιν, ἔκ τε τοῦ χρόνου (οὗτος γὰρ 
ἄπειρος) καὶ ἐκ τῆς ἐν τοῖς µεγέθεσι διαιρέσεως (χρῶνται 
γὰρ καὶ οἱ µαθηµατικοὶ τῷ ἀπείρῳ)· ἔτι τῷ οὕτως ἂν µό- 
νως µὴ ὑπολείπειν γένεσιν καὶ φθοράν, εἰ ἄπειρον εἴη ὅθεν   
ἀφαιρεῖται τὸ γιγνόµενον· ἔτι τῷ τὸ πεπερασµένον ἀεὶ πρός 
τι περαίνειν, ὥστε ἀνάγκη µηδὲν εἶναι πέρας, εἰ ἀεὶ πε- 
ραίνειν ἀνάγκη ἕτερον πρὸς ἕτερον. µάλιστα δὲ καὶ κυ- 
ριώτατον, ὃ τὴν κοινὴν ποιεῖ ἀπορίαν πᾶσι· διὰ γὰρ τὸ ἐν 
τῇ νοήσει µὴ ὑπολείπειν καὶ ὁ ἀριθµὸς δοκεῖ ἄπειρος εἶναι 
καὶ τὰ µαθηµατικὰ µεγέθη καὶ τὸ ἔξω τοῦ οὐρανοῦ. ἀπείρου 
δ' ὄντος τοῦ ἔξω, καὶ σῶµα ἄπειρον εἶναι δοκεῖ καὶ κόσµοι· 
τί γὰρ µᾶλλον τοῦ κενοῦ ἐνταῦθα ἢ ἐνταῦθα; ὥστ' εἴπερ µο- 
ναχοῦ, καὶ πανταχοῦ εἶναι τὸν ὄγκον. ἅµα δ' εἰ καὶ ἔστι κε- 
νὸν καὶ τόπος ἄπειρος, καὶ σῶµα εἶναι ἀναγκαῖον· 
ἐνδέχεσθαι γὰρ ἢ εἶναι οὐδὲν διαφέρει ἐν τοῖς ἀϊδίοις. 
                        ἔχει 
δ' ἀπορίαν ἡ περὶ τοῦ ἀπείρου θεωρία· καὶ γὰρ µὴ εἶναι τι- 
θεµένοις πόλλ' ἀδύνατα συµβαίνει καὶ εἶναι. ἔτι δὲ ποτέ- 
ρως ἔστιν, πότερον ὡς οὐσία ἢ ὡς συµβεβηκὸς καθ' αὑτὸ φύσει 
τινί; ἢ οὐδετέρως, ἀλλ' οὐδὲν ἧττον ἔστιν ἄπειρον ἢ ἄπειρα 
τῷ πλήθει; µάλιστα δὲ φυσικοῦ ἐστιν σκέψασθαι εἰ ἔστι µέ- 

γεθος αἰσθητὸν ἄπειρον. πρῶτον οὖν διοριστέον ποσαχῶς λέγε- 
ται τὸ ἄπειρον. ἕνα µὲν δὴ τρόπον τὸ ἀδύνατον διελθεῖν τῷ 



µὴ πεφυκέναι διιέναι, ὥσπερ ἡ φωνὴ ἀόρατος· ἄλλως δὲ 
τὸ διέξοδον ἔχον ἀτελεύτητον, ἢ ὃ µόγις, ἢ ὃ πεφυκὸς 
ἔχειν µὴ ἔχει διέξοδον ἢ πέρας. ἔτι ἄπειρον ἅπαν ἢ κατὰ 
πρόσθεσιν ἢ κατὰ διαίρεσιν ἢ ἀµφοτέρως. 
 Χωριστὸν µὲν οὖν εἶναι τὸ ἄπειρον τῶν αἰσθητῶν, αὐτό 
τι ὂν ἄπειρον, οὐχ οἷόν τε. εἰ γὰρ µήτε µέγεθός ἐστιν µήτε 
πλῆθος, ἀλλ' οὐσία αὐτό ἐστι τὸ ἄπειρον καὶ µὴ συµβεβη- 
κός, ἀδιαίρετον ἔσται (τὸ γὰρ διαιρετὸν ἢ µέγεθος ἔσται ἢ 
πλῆθος)· εἰ δὲ τοιοῦτον, οὐκ ἄπειρον, εἰ µὴ ὡς ἡ φωνὴ 
ἀόρατος. ἀλλ' οὐχ οὕτως οὔτε φασὶν εἶναι οἱ φάσκοντες εἶναι   
τὸ ἄπειρον οὔτε ἡµεῖς ζητοῦµεν, ἀλλ' ὡς ἀδιεξίτητον. εἰ δὲ 
κατὰ συµβεβηκὸς ἔστιν τὸ ἄπειρον, οὐκ ἂν εἴη στοιχεῖον τῶν 
ὄντων, ᾗ ἄπειρον, ὥσπερ οὐδὲ τὸ ἀόρατον τῆς διαλέκτου, καί- 
τοι ἡ φωνή ἐστιν ἀόρατος. ἔτι πῶς ἐνδέχεται εἶναί τι αὐτὸ 
ἄπειρον, εἴπερ µὴ καὶ ἀριθµὸν καὶ µέγεθος, ὧν ἐστι καθ' 
αὑτὸ πάθος τι τὸ ἄπειρον; ἔτι γὰρ ἧττον ἀνάγκη ἢ τὸν 
ἀριθµὸν ἢ τὸ µέγεθος. φανερὸν δὲ καὶ ὅτι οὐκ ἐνδέχεται εἶ- 
ναι τὸ ἄπειρον ὡς ἐνεργείᾳ ὂν καὶ ὡς οὐσίαν καὶ ἀρχήν· 
ἔσται γὰρ ὁτιοῦν αὐτοῦ ἄπειρον τὸ λαµβανόµενον, εἰ µεριστόν 

(τὸ γὰρ ἀπείρῳ εἶναι καὶ ἄπειρον τὸ αὐτό, εἴπερ οὐσία τὸ 
ἄπειρον καὶ µὴ καθ' ὑποκειµένου), ὥστ' ἢ ἀδιαίρετον ἢ εἰς 
ἄπειρα διαιρετόν· πολλὰ δ' ἄπειρα εἶναι τὸ αὐτὸ ἀδύνα- 
τον (ἀλλὰ µὴν ὥσπερ ἀέρος ἀὴρ µέρος, οὕτω καὶ ἄπειρον 
ἀπείρου, εἴ γε οὐσία ἐστὶ καὶ ἀρχή)· ἀµέριστον ἄρα καὶ ἀδιαί- 
ρετον. ἀλλ' ἀδύνατον τὸ ἐντελεχείᾳ ὂν ἄπειρον· ποσὸν γάρ 
τι εἶναι ἀναγκαῖον. κατὰ συµβεβηκὸς ἄρα ὑπάρχει τὸ 
ἄπειρον. ἀλλ' εἰ οὕτως, εἴρηται ὅτι οὐκ ἐνδέχεται αὐτὸ λέ- 
γειν ἀρχήν, ἀλλ' ᾧ συµβέβηκε, τὸν ἀέρα ἢ τὸ ἄρτιον. 
ὥστε ἀτόπως ἂν ἀποφαίνοιντο οἱ λέγοντες οὕτως ὥσπερ 
οἱ Πυθαγόρειοί φασιν· ἅµα γὰρ οὐσίαν ποιοῦσι τὸ ἄπειρον 
καὶ µερίζουσιν. 
       ἀλλ' ἴσως αὕτη µὲν [ἐστι] καθόλου ἡ ζήτη- 
σις, εἰ ἐνδέχεται ἄπειρον καὶ ἐν τοῖς µαθηµατικοῖς   
εἶναι καὶ ἐν τοῖς νοητοῖς καὶ µηδὲν ἔχουσι µέγεθος· ἡµεῖς 
δ' ἐπισκοποῦµεν περὶ τῶν αἰσθητῶν καὶ περὶ ὧν ποιούµεθα 
τὴν µέθοδον, ἆρ' ἔστιν ἐν αὐτοῖς ἢ οὐκ ἔστι σῶµα ἄπειρον 
ἐπὶ τὴν αὔξησιν. λογικῶς µὲν οὖν σκοπουµένοις ἐκ τῶν τοι- 
ῶνδε δόξειεν ἂν οὐκ εἶναι· εἰ γάρ ἐστι σώµατος λόγος τὸ 
ἐπιπέδῳ ὡρισµένον, οὐκ ἂν εἴη σῶµα ἄπειρον, οὔτε νοητὸν οὔτε 
αἰσθητόν (ἀλλὰ µὴν οὐδ' ἀριθµὸς οὕτως ὡς κεχωρισµένος καὶ 

ἄπειρος· ἀριθµητὸν γὰρ ἀριθµὸς ἢ τὸ ἔχον ἀριθµόν· εἰ 
οὖν τὸ ἀριθµητὸν ἐνδέχεται ἀριθµῆσαι, καὶ διεξελθεῖν ἂν 
εἴη δυνατὸν τὸ ἄπειρον)· φυσικῶς δὲ µᾶλλον θεωροῦσιν ἐκ 



τῶνδε. οὔτε γὰρ σύνθετον οἷόν τε εἶναι οὔτε ἁπλοῦν. σύν- 
θετον µὲν οὖν οὐκ ἔσται τὸ ἄπειρον σῶµα, εἰ πεπερασµένα 
τῷ πλήθει τὰ στοιχεῖα. ἀνάγκη γὰρ πλείω εἶναι, καὶ ἰσά- 
ζειν ἀεὶ τἀναντία, καὶ µὴ εἶναι ἓν αὐτῶν ἄπειρον (εἰ γὰρ 
ὁποσῳοῦν λείπεται ἡ ἐν ἑνὶ σώµατι δύναµις θατέρου, οἷον εἰ 
τὸ πῦρ πεπέρανται, ὁ δ' ἀὴρ ἄπειρος, ἔστιν δὲ τὸ ἴσον πῦρ 
τοῦ ἴσου ἀέρος τῇ δυνάµει ὁποσαπλασιονοῦν, µόνον δὲ ἀριθµόν 
τινα ἔχον, ὅµως φανερὸν ὅτι τὸ ἄπειρον ὑπερβαλεῖ καὶ 
φθερεῖ τὸ πεπερασµένον)· ἕκαστον δ' ἄπειρον εἶναι ἀδύνατον· 
σῶµα µὲν γάρ ἐστιν τὸ πάντῃ ἔχον διάστασιν, ἄπειρον δὲ τὸ 
ἀπεράντως διεστηκός, ὥστε τὸ ἄπειρον σῶµα πανταχῇ ἔσται 
διεστηκὸς εἰς ἄπειρον. 
          ἀλλὰ µὴν οὐδὲ ἓν καὶ ἁπλοῦν εἶναι 
σῶµα ἄπειρον ἐνδέχεται, οὔτε ὡς λέγουσί τινες τὸ παρὰ 
τὰ στοιχεῖα, ἐξ οὗ ταῦτα γεννῶσιν, οὔθ' ἁπλῶς. εἰσὶν γάρ τι- 
νες οἳ τοῦτο ποιοῦσι τὸ ἄπειρον, ἀλλ' οὐκ ἀέρα ἢ ὕδωρ, ὅπως 
µὴ τἆλλα φθείρηται ὑπὸ τοῦ ἀπείρου αὐτῶν· ἔχουσι γὰρ   
πρὸς ἄλληλα ἐναντίωσιν, οἷον ὁ µὲν ἀὴρ ψυχρός, τὸ δ' 

ὕδωρ ὑγρόν, τὸ δὲ πῦρ θερµόν· ὧν εἰ ἦν ἓν ἄπειρον, ἔφθαρτο 
 
ἂν ἤδη τἆλλα· νῦν δ' ἕτερον εἶναί φασιν ἐξ οὗ ταῦτα. ἀδύ- 
νατον δ' εἶναι τοιοῦτον, οὐχ ὅτι ἄπειρον (περὶ τούτου µὲν γὰρ 
κοινόν τι λεκτέον ἐπὶ παντὸς ὁµοίως, καὶ ἀέρος καὶ ὕδατος 
καὶ ὁτουοῦν), ἀλλ' ὅτι οὐκ ἔστιν τοιοῦτον σῶµα αἰσθητὸν παρὰ 
τὰ καλούµενα στοιχεῖα· ἅπαντα γὰρ ἐξ οὗ ἐστι, καὶ διαλύε- 
ται εἰς τοῦτο, ὥστε ἦν ἂν ἐνταῦθα παρὰ ἀέρα καὶ πῦρ καὶ 
γῆν καὶ ὕδωρ· φαίνεται δ' οὐδέν. οὐδὲ δὴ πῦρ οὐδ' ἄλλο τι 
τῶν στοιχείων οὐδὲν ἄπειρον ἐνδέχεται εἶναι. ὅλως γὰρ καὶ 
χωρὶς τοῦ ἄπειρον εἶναί τι αὐτῶν, ἀδύνατον τὸ πᾶν, κἂν ᾖ 
πεπερασµένον, ἢ εἶναι ἢ γίγνεσθαι ἕν τι αὐτῶν, ὥσπερ Ἡρά- 
κλειτός φησιν ἅπαντα γίγνεσθαί ποτε πῦρ (ὁ δ' αὐτὸς λόγος 
καὶ ἐπὶ τοῦ ἑνός, οἷον ποιοῦσι παρὰ τὰ στοιχεῖα οἱ φυσικοί)· 
πάντα γὰρ µεταβάλλει ἐξ ἐναντίου εἰς ἐναντίον, οἷον ἐκ θερµοῦ 
εἰς ψυχρόν. 
     δεῖ δὲ κατὰ παντὸς ἐκ τῶνδε σκοπεῖν, εἰ ἐνδέχε- 
ται ἢ οὐκ ἐνδέχεται εἶναι [σῶµα ἄπειρον αἰσθητόν]. ὅτι δὲ ὅλως 
ἀδύνατον εἶναι σῶµα ἄπειρον αἰσθητόν, ἐκ τῶνδε δῆλον. 
πέφυκε γὰρ πᾶν τὸ αἰσθητόν που εἶναι, καὶ ἔστιν τόπος τις 
ἑκάστου, καὶ ὁ αὐτὸς τοῦ µορίου καὶ παντός, οἷον ὅλης τε 

τῆς γῆς καὶ βώλου µιᾶς, καὶ πυρὸς καὶ σπινθῆρος. ὥστε 
εἰ µὲν ὁµοειδές, ἀκίνητον ἔσται ἢ ἀεὶ οἰσθήσεται· καίτοι 
ἀδύνατον (τί γὰρ µᾶλλον κάτω ἢ ἄνω ἢ ὁπουοῦν; λέγω δὲ 
οἷον, εἰ βῶλος εἴη, ποῦ αὕτη κινηθήσεται ἢ ποῦ µενεῖ; ὁ γὰρ 



τόπος ἄπειρος τοῦ συγγενοῦς αὐτῇ σώµατος. πότερον οὖν κα- 
θέξει τὸν ὅλον τόπον; καὶ πῶς; τίς οὖν ἢ ποῦ ἡ µονὴ καὶ   
ἡ κίνησις αὐτῆς; ἢ πανταχοῦ µενεῖ; οὐ κινηθήσεται ἄρα. ἢ 
πανταχοῦ κινηθήσεται; οὐκ ἄρα στήσεται)· εἰ δ' ἀνόµοιον τὸ 
πᾶν, ἀνόµοιοι καὶ οἱ τόποι· καὶ πρῶτον µὲν οὐχ ἓν τὸ 
σῶµα τοῦ παντὸς ἀλλ' ἢ τῷ ἅπτεσθαι· ἔπειτα ἤτοι πεπε- 
ρασµένα ταῦτ' ἔσται ἢ ἄπειρα τῷ εἴδει. πεπερασµένα µὲν 
οὖν οὐχ οἷόν τε (ἔσται γὰρ τὰ µὲν ἄπειρα τὰ δ' οὔ, εἰ τὸ πᾶν 
ἄπειρον, οἷον τὸ πῦρ ἢ τὸ ὕδωρ· φθορὰ δὲ τὸ τοιοῦτον τοῖς 
ἐναντίοις [καθάπερ εἴρηται πρότερον])· [καὶ ... κάτω.] εἰ δ' ἄπειρα 
καὶ ἁπλᾶ, καὶ οἱ τόποι ἄπειροι, καὶ ἔσται ἄπειρα τὰ στοιχεῖα· εἰ δὲ 
τοῦτ' ἀδύνατον καὶ πεπερασµένοι οἱ τόποι, καὶ τὸ ὅλον [πε- 
περάνθαι ἀναγκαῖον]· ἀδύνατον γὰρ µὴ ἀπαρτίζειν τὸν τό- 
πον καὶ τὸ σῶµα· οὔτε γὰρ ὁ τόπος ὁ πᾶς µείζων ἢ ὅσον 
ἐνδέχεται τὸ σῶµα εἶναι (ἅµα δ' οὐδ' ἄπειρον ἔσται τὸ 
σῶµα ἔτι), οὔτε τὸ σῶµα µεῖζον ἢ ὁ τόπος· ἢ γὰρ κενὸν 
ἔσται τι ἢ σῶµα οὐδαµοῦ πεφυκὸς εἶναι. 

         <καὶ διὰ τοῦτ' οὐθεὶς 
τὸ ἓν καὶ ἄπειρον πῦρ ἐποίησεν οὐδὲ γῆν τῶν φυσιολόγων, ἀλλ' 
ἢ ὕδωρ ἢ ἀέρα ἢ τὸ µέσον αὐτῶν, ὅτι τόπος ἑκατέρου δῆλος ἦν 
διωρισµένος, ταῦτα δ' ἐπαµφοτερίζει τῷ ἄνω καὶ κάτω.> 
                   Ἀναξαγόρας δ' 
ἀτόπως λέγει περὶ τῆς τοῦ ἀπείρου µονῆς· στηρίζειν γὰρ 
αὐτὸ αὑτό φησιν τὸ ἄπειρον· τοῦτο δέ, ὅτι ἐν αὑτῷ (ἄλλο 
γὰρ οὐδὲν περιέχειν), ὡς ὅπου ἄν τι ᾖ, πεφυκὸς ἐνταῦθα εἶ- 
ναι. τοῦτο δ' οὐκ ἀληθές· εἴη γὰρ ἄν τί που βιᾷ καὶ οὐχ οὗ 
πέφυκεν. εἰ οὖν ὅτι µάλιστα µὴ κινεῖται τὸ ὅλον (τὸ γὰρ 
αὑτῷ στηριζόµενον καὶ ἐν αὑτῷ ὂν ἀκίνητον εἶναι ἀνάγκη), 
ἀλλὰ διὰ τί οὐ πέφυκε κινεῖσθαι, λεκτέον. οὐ γὰρ ἱκανὸν τὸ   
οὕτως εἰπόντα ἀπηλλάχθαι· εἴη γὰρ ἂν καὶ ὅτι οὐκ ἔχει ἀλλαχῆ 
κινεῖσθαι οὐ κινούµενον, ἀλλὰ πεφυκέναι οὐδὲν κωλύει· ἐπεὶ καὶ 
ἡ γῆ οὐ φέρεται, οὐδ' εἰ ἄπειρος ἦν, εἰργµένη µέντοι ὑπὸ τοῦ µέ- 
σου· ἀλλ' οὐχ ὅτι οὐκ ἔστιν ἄλλο οὗ ἐνεχθήσεται, µείνειεν 
ἄν [ἐπὶ τοῦ µέσου], ἀλλ' ὅτι πέφυκεν οὕτω. καίτοι ἐξείη ἂν 
λέγειν ὅτι στηρίζει αὑτήν. εἰ οὖν µηδ' ἐπὶ τῆς γῆς τοῦτο αἴ- 
τιον ἀπείρου οὔσης, ἀλλ' ὅτι βάρος ἔχει, τὸ δὲ βαρὺ µένει 
ἐπὶ τοῦ µέσου, ἡ δὲ γῆ ἐπὶ τοῦ µέσου, ὁµοίως ἂν καὶ τὸ ἄπει- 
ρον µένοι ἐν αὑτῷ διά τιν' ἄλλην αἰτίαν, καὶ οὐχ ὅτι ἄπει- 

ρον καὶ στηρίζει αὐτὸ ἑαυτό. ἅµα δὲ δῆλον ὅτι κἂν ὁτιοῦν 
µέρος δέοι µένειν· ὡς γὰρ τὸ ἄπειρον ἐν ἑαυτῷ µένει στη- 
ρίζον, οὕτως κἂν ὁτιοῦν ληφθῇ µέρος ἐν ἑαυτῷ µενεῖ· τοῦ 
γὰρ ὅλου καὶ τοῦ µέρους ὁµοειδεῖς οἱ τόποι, οἷον ὅλης γῆς 
καὶ βώλου κάτω καὶ παντὸς πυρὸς καὶ σπινθῆρος ἄνω. ὥστε 



εἰ τοῦ ἀπείρου τόπος τὸ ἐν αὑτῷ, καὶ τοῦ µέρους ὁ αὐτός. 
µενεῖ ἄρα ἐν ἑαυτῷ. 
         ὅλως δὲ φανερὸν ὅτι ἀδύνατον ἄπειρον 
ἅµα λέγειν σῶµα καὶ τόπον τινὰ εἶναι τοῖς σώµασιν, 
εἰ πᾶν σῶµα αἰσθητὸν ἢ βάρος ἔχει ἢ κουφότητα, καὶ εἰ 
µὲν βαρύ, ἐπὶ τὸ µέσον ἔχει τὴν φορὰν φύσει, εἰ δὲ κοῦ- 
φον, ἄνω· ἀνάγκη γὰρ καὶ τὸ ἄπειρον, ἀδύνατον δὲ ἢ 
ἅπαν ὁποτερονοῦν ἢ τὸ ἥµισυ ἑκάτερον πεπονθέναι· πῶς γὰρ 
διελεῖς; ἢ πῶς τοῦ ἀπείρου ἔσται τὸ µὲν ἄνω τὸ δὲ κάτω, 
ἢ ἔσχατον καὶ µέσον; ἔτι πᾶν σῶµα αἰσθητὸν ἐν τόπῳ, τόπου 
δὲ εἴδη καὶ διαφοραὶ τἄνω καὶ κάτω καὶ ἔµπροσθεν καὶ 
ὄπισθεν καὶ δεξιὸν καὶ ἀριστερόν· καὶ ταῦτα οὐ µόνον πρὸς 
ἡµᾶς καὶ θέσει, ἀλλὰ καὶ ἐν αὐτῷ τῷ ὅλῳ διώρισται.   
ἀδύνατον δ' ἐν τῷ ἀπείρῳ εἶναι ταῦτα. ἁπλῶς δ' εἰ ἀδύνατον 
τόπον ἄπειρον εἶναι, ἐν τόπῳ δὲ πᾶν σῶµα, ἀδύνατον ἄπει- 
ρον [τι] εἶναι σῶµα. ἀλλὰ µὴν τό γε ποὺ ἐν τόπῳ, καὶ τὸ 

ἐν τόπῳ πού. εἰ οὖν µηδὲ ποσὸν οἷόν τ' εἶναι τὸ ἄπειρον - πο- 
σὸν γὰρ τὶ ἔσται, οἷον δίπηχυ ἢ τρίπηχυ· ταῦτα γὰρ ση- 
µαίνει τὸ ποσόν - οὕτω καὶ τὸ ἐν τόπῳ ὅτι πού, τοῦτο δὲ ἢ 
ἄνω ἢ κάτω ἢ ἐν ἄλλῃ τινὶ διαστάσει τῶν ἕξ, τούτων δ' 
ἕκαστον πέρας τί ἐστιν. ὅτι µὲν οὖν ἐνεργείᾳ οὐκ ἔστι σῶµα 
ἄπειρον, φανερὸν ἐκ τούτων. 
 Ὅτι δ' εἰ µὴ ἔστιν ἄπειρον ἁπλῶς, πολλὰ ἀδύνατα 
συµβαίνει, δῆλον. τοῦ τε γὰρ χρόνου ἔσται τις ἀρχὴ καὶ τε- 
λευτή, καὶ τὰ µεγέθη οὐ διαιρετὰ εἰς µεγέθη, καὶ ἀριθµὸς 
οὐκ ἔσται ἄπειρος. ὅταν δὲ διωρισµένων οὕτως µηδετέρως φαί- 
νηται ἐνδέχεσθαι, διαιτητοῦ δεῖ, καὶ δῆλον ὅτι πὼς µὲν ἔστιν 
πὼς δ' οὔ. λέγεται δὴ τὸ εἶναι τὸ µὲν δυνάµει τὸ δὲ ἐντε- 
λεχείᾳ, καὶ τὸ ἄπειρον ἔστι µὲν προσθέσει ἔστι δὲ καὶ διαι- 
ρέσει. τὸ δὲ µέγεθος ὅτι µὲν κατ' ἐνέργειαν οὐκ ἔστιν ἄπειρον, 
εἴρηται, διαιρέσει δ' ἐστίν· οὐ γὰρ χαλεπὸν ἀνελεῖν τὰς ἀτό- 
µους γραµµάς· λείπεται οὖν δυνάµει εἶναι τὸ ἄπειρον. οὐ δεῖ 
δὲ τὸ δυνάµει ὂν λαµβάνειν, ὥσπερ εἰ δυνατὸν τοῦτ' ἀνδρι- 
άντα εἶναι, ὡς καὶ ἔσται τοῦτ' ἀνδριάς, οὕτω καὶ ἄπειρον 
ὃ ἔσται ἐνεργείᾳ· ἀλλ' ἐπεὶ πολλαχῶς τὸ εἶναι, ὥσπερ ἡ 
ἡµέρα ἔστι καὶ ὁ ἀγὼν τῷ ἀεὶ ἄλλο καὶ ἄλλο γίγνεσθαι, 
οὕτω καὶ τὸ ἄπειρον (καὶ γὰρ ἐπὶ τούτων ἔστι καὶ δυνάµει 

καὶ ἐνεργείᾳ· Ὀλύµπια γὰρ ἔστι καὶ τῷ δύνασθαι τὸν ἀγῶνα 
γίγνεσθαι καὶ τῷ γίγνεσθαι)· ἄλλως δ' ἔν τε τῷ χρόνῳ δῆλον 
[τὸ ἄπειρον] καὶ ἐπὶ τῶν ἀνθρώπων, καὶ ἐπὶ τῆς διαιρέσεως   
τῶν µεγεθῶν. ὅλως µὲν γὰρ οὕτως ἔστιν τὸ ἄπειρον, τῷ ἀεὶ 
ἄλλο καὶ ἄλλο λαµβάνεσθαι, καὶ τὸ λαµβανόµενον µὲν 
ἀεὶ εἶναι πεπερασµένον, ἀλλ' ἀεί γε ἕτερον καὶ ἕτερον· 



          [ἔτι τὸ εἶναι πλεοναχῶς λέγεται, ὥστε 
τὸ ἄπειρον οὐ δεῖ λαµβάνειν ὡς τόδε τι, οἷον ἄνθρωπον ἢ 
οἰκίαν, ἀλλ' ὡς ἡ ἡµέρα λέγεται καὶ ὁ ἀγών, οἷς τὸ εἶναι 
οὐχ ὡς οὐσία τις γέγονεν, ἀλλ' ἀεὶ ἐν γενέσει ἢ φθορᾷ, 
πεπερασµένον, ἀλλ' ἀεί γε ἕτερον καὶ ἕτερον·] ἀλλ' ἐν 
τοῖς µεγέθεσιν ὑποµένοντος τοῦ ληφθέντος [τοῦτο συµβαί- 
 
νει], ἐπὶ δὲ τοῦ χρόνου καὶ τῶν ἀνθρώπων φθειροµένων οὕτως ὥστε 
µὴ ἐπιλείπειν. 
       τὸ δὲ κατὰ πρόσθεσιν τὸ αὐτό ἐστί πως καὶ 
τὸ κατὰ διαίρεσιν· ἐν γὰρ τῷ πεπερασµένῳ κατὰ πρόσθε- 
σιν γίγνεται ἀντεστραµµένως· ᾗ γὰρ διαιρούµενον ὁρᾶται εἰς 
ἄπειρον, ταύτῃ προστιθέµενον φανεῖται πρὸς τὸ ὡρισµένον. 
ἐν γὰρ τῷ πεπερασµένῳ µεγέθει ἂν λαβών τις ὡρισµένον 
προσλαµβάνῃ τῷ αὐτῷ λόγῳ, µὴ τὸ αὐτό τι τοῦ ὅλου µέγεθος 
 
Bekker page 206b, line 9 
 
περιλαµβάνων, οὐ διέξεισι τὸ πεπερασµένον· ἐὰν δ' οὕ- 
τως αὔξῃ τὸν λόγον ὥστε ἀεί τι τὸ αὐτὸ περιλαµβάνειν µέ- 
γεθος, διέξεισι, διὰ τὸ πᾶν πεπερασµένον ἀναιρεῖσθαι 
ὁτῳοῦν ὡρισµένῳ. ἄλλως µὲν οὖν οὐκ ἔστιν, οὕτως δ' ἔστι τὸ 
ἄπειρον, δυνάµει τε καὶ ἐπὶ καθαιρέσει (καὶ ἐντελεχείᾳ δὲ 
ἔστιν, ὡς τὴν ἡµέραν εἶναι λέγοµεν καὶ τὸν ἀγῶνα)· καὶ δυ- 
νάµει οὕτως ὡς ἡ ὕλη, καὶ οὐ καθ' αὑτό, ὡς τὸ πεπερασµέ- 
νον. καὶ κατὰ πρόσθεσιν δὴ οὕτως ἄπειρον δυνάµει ἔστιν, ὃ   
ταὐτὸ λέγοµεν τρόπον τινὰ εἶναι τῷ κατὰ διαίρεσιν· ἀεὶ µὲν 
γάρ τι ἔξω ἔσται λαµβάνειν, οὐ µέντοι ὑπερβαλεῖ 
παντὸς µεγέθους, ὥσπερ ἐπὶ τὴν διαίρεσιν ὑπερ- 
βάλλει παντὸς ὡρισµένου καὶ ἀεὶ ἔσται ἔλαττον. ὥστε δὲ παν- 
τὸς ὑπερβάλλειν κατὰ τὴν πρόσθεσιν, οὐδὲ δυνάµει οἷόν τε 
εἶναι, εἴπερ µὴ ἔστι κατὰ συµβεβηκὸς ἐντελεχείᾳ ἄπειρον, 
ὥσπερ φασὶν οἱ φυσιολόγοι τὸ ἔξω σῶµα τοῦ κόσµου, οὗ ἡ 
οὐσία ἢ ἀὴρ ἢ ἄλλο τι τοιοῦτον, ἄπειρον εἶναι. ἀλλ' εἰ µὴ 
οἷόν τε εἶναι ἄπειρον ἐντελεχείᾳ σῶµα αἰσθητὸν οὕτω, φανε- 
ρὸν ὅτι οὐδὲ δυνάµει ἂν εἴη κατὰ πρόσθεσιν, ἀλλ' ἢ ὥσπερ 
εἴρηται ἀντεστραµµένως τῇ διαιρέσει, ἐπεὶ καὶ Πλάτων διὰ 
τοῦτο δύο τὰ ἄπειρα ἐποίησεν, ὅτι καὶ ἐπὶ τὴν αὔξην δοκεῖ 
ὑπερβάλλειν καὶ εἰς ἄπειρον ἰέναι καὶ ἐπὶ τὴν καθαίρεσιν. 

ποιήσας µέντοι δύο οὐ χρῆται· οὔτε γὰρ ἐν τοῖς ἀριθµοῖς τὸ 
ἐπὶ τὴν καθαίρεσιν ἄπειρον ὑπάρχει (ἡ γὰρ µονὰς ἐλάχι- 
στον), οὔτε <τὸ> ἐπὶ τὴν αὔξην (µέχρι γὰρ δεκάδος ποιεῖ τὸν ἀριθ- 
µόν). 
   συµβαίνει δὲ τοὐναντίον εἶναι ἄπειρον ἢ ὡς λέγουσιν. 
οὐ γὰρ οὗ µηδὲν ἔξω, ἀλλ' οὗ ἀεί τι ἔξω ἐστί, τοῦτο ἄπειρόν 
ἐστιν. σηµεῖον δέ· καὶ γὰρ τοὺς δακτυλίους ἀπείρους λέγουσι 



τοὺς µὴ ἔχοντας σφενδόνην, ὅτι αἰεί τι ἔξω ἔστι λαµβάνειν, 
καθ' ὁµοιότητα µέν τινα λέγοντες, οὐ µέντοι κυρίως· δεῖ 
γὰρ τοῦτό τε ὑπάρχειν καὶ µηδέ ποτε τὸ αὐτὸ λαµβά- 
νεσθαι· ἐν δὲ τῷ κύκλῳ οὐ γίγνεται οὕτως, ἀλλ' αἰεὶ τὸ 
ἐφεξῆς µόνον ἕτερον. ἄπειρον µὲν οὖν ἐστιν οὗ κατὰ τὸ ποσὸν 
λαµβάνουσιν αἰεί τι λαµβάνειν ἔστιν ἔξω. οὗ δὲ µηδὲν ἔξω, 
τοῦτ' ἔστι τέλειον καὶ ὅλον· οὕτω γὰρ ὁριζόµεθα τὸ ὅλον, οὗ 
µηδὲν ἄπεστιν, οἷον ἄνθρωπον ὅλον ἢ κιβώτιον. ὥσπερ δὲ   
τὸ καθ' ἕκαστον, οὕτω καὶ τὸ κυρίως, οἷον τὸ ὅλον οὗ µηδέν 
ἐστιν ἔξω· οὗ δ' ἔστιν ἀπουσία ἔξω, οὐ πᾶν, ὅ τι ἂν ἀπῇ. 
ὅλον δὲ καὶ τέλειον ἢ τὸ αὐτὸ πάµπαν ἢ σύνεγγυς τὴν 
φύσιν. τέλειον δ' οὐδὲν µὴ ἔχον τέλος· τὸ δὲ τέλος 
πέρας. διὸ βέλτιον οἰητέον Παρµενίδην Μελίσσου εἰρηκέναι· 
ὁ µὲν γὰρ τὸ ἄπειρον ὅλον φησίν, ὁ δὲ τὸ ὅλον πεπεράν- 

θαι, “µεσσόθεν ἰσοπαλές”. οὐ γὰρ λίνον λίνῳ συνάπτειν ἐστὶν 
τῷ ἅπαντι καὶ ὅλῳ τὸ ἄπειρον, ἐπεὶ ἐντεῦθέν γε λαµβά- 
νουσι τὴν σεµνότητα κατὰ τοῦ ἀπείρου, τὸ πάντα περιέχειν 
καὶ τὸ πᾶν ἐν ἑαυτῷ ἔχειν, διὰ τὸ ἔχειν τινὰ ὁµοιότητα 
τῷ ὅλῳ. ἔστι γὰρ τὸ ἄπειρον τῆς τοῦ µεγέθους τελειότητος 
ὕλη καὶ τὸ δυνάµει ὅλον, ἐντελεχείᾳ δ' οὔ, διαιρετὸν δ' ἐπί 
τε τὴν καθαίρεσιν καὶ τὴν ἀντεστραµµένην πρόσθεσιν, ὅλον 
δὲ καὶ πεπερασµένον οὐ καθ' αὑτὸ ἀλλὰ κατ' ἄλλο· καὶ 
οὐ περιέχει ἀλλὰ περιέχεται, ᾗ ἄπειρον. διὸ καὶ ἄγνωστον 
ᾗ ἄπειρον· εἶδος γὰρ οὐκ ἔχει ἡ ὕλη. ὥστε φανερὸν ὅτι 
µᾶλλον ἐν µορίου λόγῳ τὸ ἄπειρον ἢ ἐν ὅλου· µόριον γὰρ 
ἡ ὕλη τοῦ ὅλου ὥσπερ ὁ χαλκὸς τοῦ χαλκοῦ ἀνδριάντος, 
ἐπεὶ εἴ γε περιέχει ἐν τοῖς αἰσθητοῖς, καὶ ἐν τοῖς νοητοῖς τὸ 
µέγα καὶ τὸ µικρὸν ἔδει περιέχειν τὰ νοητά. ἄτοπον δὲ 
καὶ ἀδύνατον τὸ ἄγνωστον καὶ ἀόριστον περιέχειν καὶ 
ὁρίζειν. 
 Κατὰ λόγον δὲ συµβαίνει καὶ τὸ κατὰ πρόσθεσιν µὲν 
µὴ εἶναι δοκεῖν ἄπειρον οὕτως ὥστε παντὸς ὑπερβάλλειν µε- 
γέθους, ἐπὶ τὴν διαίρεσιν δὲ εἶναι (περιέχεται γὰρ ἡ ὕλη 
ἐντὸς καὶ τὸ ἄπειρον, περιέχει δὲ τὸ εἶδος)· εὐλόγως δὲ καὶ 
τὸ ἐν µὲν τῷ ἀριθµῷ εἶναι ἐπὶ µὲν τὸ ἐλάχιστον πέρας ἐπὶ δὲ   

τὸ πλεῖον ἀεὶ παντὸς ὑπερβάλλειν πλήθους, ἐπὶ δὲ τῶν 
µεγεθῶν τοὐναντίον ἐπὶ µὲν τὸ ἔλαττον παντὸς ὑπερβάλλειν 
µεγέθους ἐπὶ δὲ τὸ µεῖζον µὴ εἶναι µέγεθος ἄπειρον. αἴτιον 
δ' ὅτι τὸ ἕν ἐστιν ἀδιαίρετον, ὅ τι περ ἂν ἓν ᾖ (οἷον ἄνθρωπος 
εἷς ἄνθρωπος καὶ οὐ πολλοί), ὁ δ' ἀριθµός ἐστιν ἕνα πλείω καὶ 
πόσ' ἄττα, ὥστ' ἀνάγκη στῆναι ἐπὶ τὸ ἀδιαίρετον (τὸ γὰρ τρία 
καὶ δύο παρώνυµα ὀνόµατά ἐστιν, ὁµοίως δὲ καὶ τῶν ἄλλων 
ἀριθµῶν ἕκαστος), ἐπὶ δὲ τὸ πλεῖον ἀεὶ ἔστι νοῆσαι· ἄπειροι 



γὰρ αἱ διχοτοµίαι τοῦ µεγέθους. ὥστε δυνάµει µὲν ἔστιν, 
ἐνεργείᾳ δ' οὔ· ἀλλ' ἀεὶ ὑπερβάλλει τὸ λαµβανόµενον παν- 
τὸς ὡρισµένου πλήθους. ἀλλ' οὐ χωριστὸς ὁ ἀριθµὸς οὗτος 
[τῆς διχοτοµίας], οὐδὲ µένει ἡ ἀπειρία ἀλλὰ γίγνεται, ὥσπερ 
καὶ ὁ χρόνος καὶ ὁ ἀριθµὸς τοῦ χρόνου. ἐπὶ δὲ τῶν µεγε- 
θῶν τοὐναντίον ἐστί· διαιρεῖται µὲν γὰρ εἰς ἄπειρα τὸ συνε- 
χές, ἐπὶ δὲ τὸ µεῖζον οὐκ ἔστιν ἄπειρον. ὅσον γὰρ ἐνδέχε- 
ται δυνάµει εἶναι, καὶ ἐνεργείᾳ ἐνδέχεται τοσοῦτον εἶναι. 
ὥστε ἐπεὶ ἄπειρον οὐδέν ἐστι µέγεθος αἰσθητόν, οὐκ ἐνδέχεται 
παντὸς ὑπερβολὴν εἶναι ὡρισµένου µεγέθους· εἴη γὰρ ἄν τι 
τοῦ οὐρανοῦ µεῖζον. τὸ δ' ἄπειρον οὐ ταὐτὸν ἐν µεγέθει καὶ 
κινήσει καὶ χρόνῳ, ὡς µία τις φύσις, ἀλλὰ τὸ ὕστερον 
λέγεται κατὰ τὸ πρότερον, οἷον κίνησις µὲν ὅτι τὸ µέγεθος 

ἐφ' οὗ κινεῖται ἢ ἀλλοιοῦται ἢ αὐξάνεται, ὁ χρόνος δὲ διὰ 
τὴν κίνησιν. νῦν µὲν οὖν χρώµεθα τούτοις, ὕστερον δὲ 
ἐροῦµεν καὶ τί ἐστιν ἕκαστον, καὶ διότι πᾶν µέγεθος 
εἰς µεγέθη διαιρετόν. 
          οὐκ ἀφαιρεῖται δ' ὁ λόγος οὐδὲ τοὺς 
µαθηµατικοὺς τὴν θεωρίαν, ἀναιρῶν οὕτως εἶναι ἄπειρον   
ὥστε ἐνεργείᾳ εἶναι ἐπὶ τὴν αὔξησιν ἀδιεξίτητον· οὐδὲ γὰρ 
νῦν δέονται τοῦ ἀπείρου (οὐ γὰρ χρῶνται), ἀλλὰ µόνον εἶναι ὅσην 
ἂν βούλωνται πεπερασµένην· τῷ δὲ µεγίστῳ µεγέθει 
τὸν αὐτὸν ἔστι τετµῆσθαι λόγον ὁπηλικονοῦν µέγεθος ἕτερον. 
ὥστε πρὸς µὲν τὸ δεῖξαι ἐκείνοις οὐδὲν διοίσει τὸ [δ'] εἶναι ἐν 
τοῖς οὖσιν µεγέθεσιν. 
          ἐπεὶ δὲ τὰ αἴτια διῄρηται τετρα- 
χῶς, φανερὸν ὅτι ὡς ὕλη τὸ ἄπειρον αἴτιόν ἐστι, καὶ ὅτι 
τὸ µὲν εἶναι αὐτῷ στέρησις, τὸ δὲ καθ' αὑτὸ ὑποκείµενον 
τὸ συνεχὲς καὶ αἰσθητόν. φαίνονται δὲ πάντες καὶ οἱ ἄλ- 
λοι ὡς ὕλῃ χρώµενοι τῷ ἀπείρῳ· διὸ καὶ ἄτοπον τὸ περι- 
έχον ποιεῖν αὐτὸ ἀλλὰ µὴ περιεχόµενον. 
 Λοιπὸν δ' ἐπελθεῖν καθ' οὓς λόγους τὸ ἄπειρον εἶναι δο- 
κεῖ οὐ µόνον δυνάµει ἀλλ' ὡς ἀφωρισµένον· τὰ µὲν γάρ 
ἐστιν αὐτῶν οὐκ ἀναγκαῖα, τὰ δ' ἔχει τινὰς ἑτέρας ἀληθεῖς 

ἀπαντήσεις. οὔτε γὰρ ἵνα ἡ γένεσις µὴ ἐπιλείπῃ, ἀναγκαῖον 
ἐνεργείᾳ ἄπειρον εἶναι σῶµα αἰσθητόν· ἐνδέχεται γὰρ τὴν 
θατέρου φθορὰν θατέρου εἶναι γένεσιν, πεπερασµένου ὄντος τοῦ 
παντός. ἔτι τὸ ἅπτεσθαι καὶ τὸ πεπεράνθαι ἕτερον. τὸ µὲν 
γὰρ πρός τι καὶ τινός (ἅπτεται γὰρ πᾶν τινός), καὶ τῶν πε- 
 
περασµένων τινὶ συµβέβηκεν, τὸ δὲ πεπερασµένον οὐ πρός τι· 
οὐδ' ἅψασθαι τῷ τυχόντι τοῦ τυχόντος ἔστιν. τὸ δὲ τῇ νοήσει 
πιστεύειν ἄτοπον· οὐ γὰρ ἐπὶ τοῦ πράγµατος ἡ ὑπεροχὴ καὶ ἡ 



ἔλλειψις, ἀλλ' ἐπὶ τῆς νοήσεως. ἕκαστον γὰρ ἡµῶν νοήσειεν 
ἄν τις πολλαπλάσιον ἑαυτοῦ αὔξων εἰς ἄπειρον· ἀλλ' οὐ 
διὰ τοῦτο ἔξω [τοῦ ἄστεός] τίς ἐστιν [ἢ] τοῦ τηλικούτου µεγέθους   
ὃ ἔχοµεν, ὅτι νοεῖ τις, ἀλλ' ὅτι ἔστι· τοῦτο δὲ συµβέβηκεν. 
ὁ δὲ χρόνος καὶ ἡ κίνησις ἄπειρά ἐστι καὶ ἡ νόησις οὐχ 
ὑποµένοντος τοῦ λαµβανοµένου. µέγεθος δὲ οὔτε τῇ καθαιρέ- 
σει οὔτε τῇ νοητικῇ αὐξήσει ἔστιν ἄπειρον. ἀλλὰ περὶ µὲν 
τοῦ ἀπείρου, πῶς ἔστι καὶ πῶς οὐκ ἔστι καὶ τί ἐστιν, εἴρηται. 
             

∆. 
 
 Ὁµοίως δ' ἀνάγκη καὶ περὶ τόπου τὸν φυσικὸν ὥσπερ 
καὶ περὶ ἀπείρου γνωρίζειν, εἰ ἔστιν ἢ µή, καὶ πῶς ἔστι, καὶ 
τί ἐστιν. τά τε γὰρ ὄντα πάντες ὑπολαµβάνουσιν εἶναί που 

(τὸ γὰρ µὴ ὂν οὐδαµοῦ εἶναι· ποῦ γάρ ἐστι τραγέλαφος ἢ 
σφίγξ;) καὶ τῆς κινήσεως ἡ κοινὴ µάλιστα καὶ κυριωτάτη 
κατὰ τόπον ἐστίν, ἣν καλοῦµεν φοράν. 
                   ἔχει δὲ πολλὰς 
ἀπορίας τί ποτ' ἐστὶν ὁ τόπος· οὐ γὰρ ταὐτὸν φαίνεται θεω- 
ροῦσιν ἐξ ἁπάντων τῶν ὑπαρχόντων. ἔτι δ' οὐδ' ἔχοµεν οὐδὲν 
παρὰ τῶν ἄλλων οὔτε προηπορηµένον οὔτε προηυπορηµένον περὶ 
αὐτοῦ. 
   ὅτι µὲν οὖν ἔστιν ὁ τόπος, δοκεῖ δῆλον εἶναι ἐκ τῆς 
ἀντιµεταστάσεως· ὅπου γὰρ ἔστι νῦν ὕδωρ, ἐνταῦθα ἐξελθόν- 
τος ὥσπερ ἐξ ἀγγείου πάλιν ἀὴρ ἔνεστιν, ὁτὲ δὲ τὸν αὐτὸν 
τόπον τοῦτον ἄλλο τι τῶν σωµάτων κατέχει· τοῦτο δὴ τῶν 
ἐγγιγνοµένων καὶ µεταβαλλόντων ἕτερον πάντων εἶναι δοκεῖ· 
ἐν ᾧ γὰρ ἀὴρ ἔστι νῦν, ὕδωρ ἐν τούτῳ πρότερον ἦν, ὥστε δῆ- 
λον ὡς ἦν ὁ τόπος τι καὶ ἡ χώρα ἕτερον ἀµφοῖν, εἰς ἣν 
καὶ ἐξ ἧς µετέβαλον. ἔτι δὲ αἱ φοραὶ τῶν φυσικῶν σω- 
µάτων καὶ ἁπλῶν, οἷον πυρὸς καὶ γῆς καὶ τῶν τοιούτων, οὐ 
µόνον δηλοῦσιν ὅτι ἐστί τι ὁ τόπος, ἀλλ' ὅτι καὶ ἔχει τινὰ   
δύναµιν. φέρεται γὰρ ἕκαστον εἰς τὸν αὑτοῦ τόπον µὴ κω- 
λυόµενον, τὸ µὲν ἄνω τὸ δὲ κάτω· ταῦτα δ' ἐστὶ τόπου µέρη 
καὶ εἴδη, τό τε ἄνω καὶ τὸ κάτω καὶ αἱ λοιπαὶ τῶν ἓξ 

διαστάσεων. ἔστι δὲ τὰ τοιαῦτα οὐ µόνον πρὸς ἡµᾶς, τὸ ἄνω καὶ 
κάτω καὶ δεξιὸν καὶ ἀριστερόν· ἡµῖν µὲν γὰρ οὐκ ἀεὶ τὸ 
αὐτό, ἀλλὰ κατὰ τὴν θέσιν, ὅπως ἂν στραφῶµεν, γίγνεται 
(διὸ καὶ ταὐτὸ πολλάκις δεξιὸν καὶ ἀριστερὸν καὶ ἄνω καὶ 
κάτω καὶ πρόσθεν καὶ ὄπισθεν), ἐν δὲ τῇ φύσει διώρισται χωρὶς 
ἕκαστον. οὐ γὰρ ὅ τι ἔτυχέν ἐστι τὸ ἄνω, ἀλλ' ὅπου φέρεται 
τὸ πῦρ καὶ τὸ κοῦφον· ὁµοίως δὲ καὶ τὸ κάτω οὐχ ὅ τι ἔτυχεν, 



ἀλλ' ὅπου τὰ ἔχοντα βάρος καὶ τὰ γεηρά, ὡς οὐ τῇ θέσει 
διαφέροντα µόνον ἀλλὰ καὶ τῇ δυνάµει. δηλοῖ δὲ καὶ τὰ 
µαθηµατικά· οὐκ ὄντα γὰρ ἐν τόπῳ ὅµως κατὰ τὴν θέσιν 
τὴν πρὸς ἡµᾶς ἔχει δεξιὰ καὶ ἀριστερὰ ὡς τὰ µόνον 
λεγόµενα διὰ θέσιν, οὐκ ἔχοντα φύσει τούτων ἕκαστον. ἔτι 
οἱ τὸ κενὸν φάσκοντες εἶναι τόπον λέγουσιν· τὸ γὰρ κενὸν 
τόπος ἂν εἴη ἐστερηµένος σώµατος. 
               ὅτι µὲν οὖν ἐστί τι ὁ τό- 
πος παρὰ τὰ σώµατα, καὶ πᾶν σῶµα αἰσθητὸν ἐν τόπῳ, 
διὰ τούτων ἄν τις ὑπολάβοι· δόξειε δ' ἂν καὶ Ἡσίοδος ὀρ- 
θῶς λέγειν ποιήσας πρῶτον τὸ χάος. λέγει γοῦν “πάντων 
µὲν πρώτιστα χάος γένετ', αὐτὰρ ἔπειτα γαῖ' εὐρύστερνος,” 
ὡς δέον πρῶτον ὑπάρξαι χώραν τοῖς οὖσι, διὰ τὸ νοµίζειν, 
ὥσπερ οἱ πολλοί, πάντα εἶναί που καὶ ἐν τόπῳ. εἰ δ' ἐστὶ 

τοιοῦτο, θαυµαστή τις ἂν εἴη ἡ τοῦ τόπου δύναµις καὶ προ- 
τέρα πάντων· οὗ γὰρ ἄνευ τῶν ἄλλων οὐδὲν ἔστιν, ἐκεῖνο δ' 
ἄνευ τῶν ἄλλων, ἀνάγκη πρῶτον εἶναι· οὐ γὰρ ἀπόλλυται 
ὁ τόπος τῶν ἐν αὐτῷ φθειροµένων. 
               οὐ µὴν ἀλλ' ἔχει γε ἀπο-   
ρίαν, εἰ ἔστι, τί ἐστι, πότερον ὄγκος τις σώµατος ἤ τις ἑτέρα 
φύσις· ζητητέον γὰρ τὸ γένος αὐτοῦ πρῶτον. διαστήµατα 
µὲν οὖν ἔχει τρία, µῆκος καὶ πλάτος καὶ βάθος, οἷς ὁρί- 
ζεται σῶµα πᾶν. ἀδύνατον δὲ σῶµα εἶναι τὸν τόπον· ἐν 
ταὐτῷ γὰρ ἂν εἴη δύο σώµατα. ἔτι εἴπερ ἔστι σώµατος 
τόπος καὶ χώρα, δῆλον ὅτι καὶ ἐπιφανείας καὶ τῶν λοιπῶν 
περάτων· ὁ γὰρ αὐτὸς ἁρµόσει λόγος· ὅπου γὰρ ἦν πρότε- 
ρον τὰ τοῦ ὕδατος ἐπίπεδα, ἔσται πάλιν τὰ τοῦ ἀέρος. 
ἀλλὰ µὴν οὐδεµίαν διαφορὰν ἔχοµεν στιγµῆς καὶ τόπου στιγ- 
µῆς, ὥστ' εἰ µηδὲ ταύτης ἕτερόν ἐστιν ὁ τόπος, οὐδὲ τῶν ἄλ- 
λων οὐδενός, οὐδ' ἐστί τι παρ' ἕκαστον τούτων ὁ τόπος. τί γὰρ 
ἄν ποτε καὶ θείηµεν εἶναι τὸν τόπον; οὔτε γὰρ στοιχεῖον οὔτ' 
ἐκ στοιχείων οἷόν τε εἶναι τοιαύτην ἔχοντα φύσιν, οὔτε τῶν σω- 
µατικῶν οὔτε τῶν ἀσωµάτων· µέγεθος µὲν γὰρ ἔχει, σῶ- 
µα δ' οὐδέν· ἔστι δὲ τὰ µὲν τῶν αἰσθητῶν στοιχεῖα 
σώµατα, ἐκ δὲ τῶν νοητῶν οὐδὲν γίγνεται µέγεθος. ἔτι δὲ 

καὶ τίνος ἄν τις θείη τοῖς οὖσιν αἴτιον εἶναι τὸν τόπον; οὐδε- 
µία γὰρ αὐτῷ ὑπάρχει αἰτία τῶν τεττάρων· οὔτε γὰρ ὡς 
ὕλη τῶν ὄντων (οὐδὲν γὰρ ἐξ αὐτοῦ συνέστηκεν) οὔτε ὡς εἶδος 
καὶ λόγος τῶν πραγµάτων οὔθ' ὡς τέλος, οὔτε κινεῖ τὰ ὄντα. 
ἔτι δὲ καὶ αὐτὸς εἰ ἔστι τι τῶν ὄντων, ποὺ ἔσται. ἡ γὰρ Ζή- 
νωνος ἀπορία ζητεῖ τινὰ λόγον· εἰ γὰρ πᾶν τὸ ὂν ἐν τόπῳ, 
δῆλον ὅτι καὶ τοῦ τόπου τόπος ἔσται, καὶ τοῦτο εἰς ἄπειρον. 
ἔτι ὥσπερ ἅπαν σῶµα ἐν τόπῳ, οὕτω καὶ ἐν τόπῳ 



ἅπαντι σῶµα· πῶς οὖν ἐροῦµεν περὶ τῶν αὐξανοµένων; ἀν-   
άγκη γὰρ ἐκ τούτων συναύξεσθαι αὐτοῖς τὸν τόπον, εἰ µήτ' 
ἐλάττων µήτε µείζων ὁ τόπος ἑκάστου. διὰ µὲν οὖν τούτων 
οὐ µόνον τί ἐστιν, ἀλλὰ καὶ εἰ ἔστιν, ἀπορεῖν ἀναγκαῖον. 
 Ἐπεὶ δὲ τὸ µὲν καθ' αὑτὸ τὸ δὲ κατ' ἄλλο λέγεται, 
καὶ τόπος ὁ µὲν κοινός, ἐν ᾧ ἅπαντα τὰ σώµατά ἐστιν, 
ὁ δ' ἴδιος, ἐν ᾧ πρώτῳ (λέγω δὲ οἷον σὺ νῦν ἐν τῷ οὐρανῷ 
ὅτι ἐν τῷ ἀέρι οὗτος δ' ἐν τῷ οὐρανῷ, καὶ ἐν τῷ ἀέρι δὲ ὅτι 
ἐν τῇ γῇ, ὁµοίως δὲ καὶ ἐν ταύτῃ ὅτι ἐν τῷδε τῷ τόπῳ, 
ὃς περιέχει οὐδὲν πλέον ἢ σέ), εἰ δή ἐστιν ὁ τόπος τὸ πρῶτον 
περιέχον ἕκαστον τῶν σωµάτων, πέρας τι ἂν εἴη, ὥστε δό- 
ξειεν ἂν τὸ εἶδος καὶ ἡ µορφὴ ἑκάστου ὁ τόπος εἶναι, ᾧ 
ὁρίζεται τὸ µέγεθος καὶ ἡ ὕλη ἡ τοῦ µεγέθους· τοῦτο γὰρ 
 
Bekker page 209b, line 5 
 
ἑκάστου πέρας. οὕτω µὲν οὖν σκοποῦσιν ὁ τόπος τὸ ἑκάστου εἶ- 
δός ἐστιν· ᾗ δὲ δοκεῖ ὁ τόπος εἶναι τὸ διάστηµα τοῦ µεγέ- 
θους, ἡ ὕλη· τοῦτο γὰρ ἕτερον τοῦ µεγέθους, τοῦτο δ' ἐστὶ τὸ 
περιεχόµενον ὑπὸ τοῦ εἴδους καὶ ὡρισµένον, οἷον ὑπὸ ἐπιπέδου 
καὶ πέρατος, ἔστι δὲ τοιοῦτον ἡ ὕλη καὶ τὸ ἀόριστον· ὅταν 
γὰρ ἀφαιρεθῇ τὸ πέρας καὶ τὰ πάθη τῆς σφαίρας, λεί- 
πεται οὐδὲν παρὰ τὴν ὕλην. διὸ καὶ Πλάτων τὴν ὕλην καὶ 
τὴν χώραν ταὐτό φησιν εἶναι ἐν τῷ Τιµαίῳ· τὸ γὰρ µε- 
ταληπτικὸν καὶ τὴν χώραν ἓν καὶ ταὐτόν. ἄλλον δὲ τρό- 
πον ἐκεῖ τε λέγων τὸ µεταληπτικὸν καὶ ἐν τοῖς λεγοµένοις 
ἀγράφοις δόγµασιν, ὅµως τὸν τόπον καὶ τὴν χώραν τὸ 
αὐτὸ ἀπεφήνατο. λέγουσι µὲν γὰρ πάντες εἶναί τι τὸν τό- 
πον, τί δ' ἐστίν, οὗτος µόνος ἐπεχείρησεν εἰπεῖν. 
                     εἰκότως δ' 
ἐκ τούτων σκοπουµένοις δόξειεν ἂν εἶναι χαλεπὸν γνωρίσαι τί 
ἐστιν ὁ τόπος, εἴπερ τούτων ὁποτερονοῦν ἐστίν, εἴτε ἡ ὕλη εἴτε 
τὸ εἶδος· ἄλλως τε γὰρ τὴν ἀκροτάτην ἔχει θέαν, καὶ χω- 
ρὶς ἀλλήλων οὐ ῥᾴδιον γνωρίζειν. ἀλλὰ µὴν ὅτι γε ἀδύνα-   
τον ὁποτερονοῦν τούτων εἶναι τὸν τόπον, οὐ χαλεπὸν ἰδεῖν. τὸ 
 
µὲν γὰρ εἶδος καὶ ἡ ὕλη οὐ χωρίζεται τοῦ πράγµατος, 

τὸν δὲ τόπον ἐνδέχεται· ἐν ᾧ γὰρ ἀὴρ ἦν, ἐν τούτῳ πάλιν 
ὕδωρ, ὥσπερ ἔφαµεν, γίγνεται, ἀντιµεθισταµένων ἀλλήλοις τοῦ 
τε ὕδατος καὶ τοῦ ἀέρος, καὶ τῶν ἄλλων σωµάτων ὁµοίως, 
ὥστε οὔτε µόριον οὔθ' ἕξις ἀλλὰ χωριστὸς ὁ τόπος ἑκάστου 
ἐστί. καὶ γὰρ δοκεῖ τοιοῦτό τι εἶναι ὁ τόπος οἷον τὸ ἀγ- 
γεῖον (ἔστι γὰρ τὸ ἀγγεῖον τόπος µεταφορητός)· τὸ δ' ἀγγεῖον 
οὐδὲν τοῦ πράγµατός ἐστιν. ᾗ µὲν οὖν χωριστὸς [ἐστι] τοῦ πρά- 
γµατος, ταύτῃ µὲν οὐκ ἔστι τὸ εἶδος· ᾗ δὲ περιέχει, ταύτῃ 
δ' ἕτερος τῆς ὕλης. δοκεῖ δὲ ἀεὶ τὸ ὄν που αὐτό τε εἶναί 



τι καὶ ἕτερόν τι ἐκτὸς αὐτοῦ. (Πλάτωνι µέντοι λεκτέον, εἰ 
δεῖ παρεκβάντας εἰπεῖν, διὰ τί οὐκ ἐν τόπῳ τὰ εἴδη καὶ οἱ 
ἀριθµοί, εἴπερ τὸ µεθεκτικὸν ὁ τόπος, εἴτε τοῦ µεγάλου 
καὶ τοῦ µικροῦ ὄντος τοῦ µεθεκτικοῦ εἴτε τῆς ὕλης, ὥσπερ 
ἐν τῷ Τιµαίῳ γέγραφεν.) ἔτι πῶς ἂν φέροιτο εἰς τὸν αὑτοῦ 
τόπον, εἰ ὁ τόπος ἡ ὕλη ἢ τὸ εἶδος; ἀδύνατον γὰρ οὗ µὴ 
κίνησις µηδὲ τὸ ἄνω ἢ κάτω ἐστί, τόπον εἶναι. ὥστε ζητη- 
τέος ἐν τοῖς τοιούτοις ὁ τόπος. εἰ δ' ἐν αὐτῷ ὁ τόπος (δεῖ 
γάρ, εἴπερ ἢ µορφὴ ἢ ὕλη), ἔσται ὁ τόπος ἐν τόπῳ· µε- 
ταβάλλει γὰρ ἅµα τῷ πράγµατι καὶ κινεῖται καὶ τὸ 
εἶδος καὶ τὸ ἀόριστον, οὐκ ἀεὶ ἐν τῷ αὐτῷ ἀλλ' οὗπερ καὶ 
τὸ πρᾶγµα· ὥστε τοῦ τόπου ἔσται τόπος. ἔτι ὅταν ἐξ ἀέρος 

ὕδωρ γένηται, ἀπόλωλεν ὁ τόπος· οὐ γὰρ ἐν τῷ αὐτῷ τόπῳ 
τὸ γενόµενον σῶµα· τίς οὖν ἡ φθορά; ἐξ ὧν µὲν τοίνυν ἀναγ- 
καῖον εἶναί τι τὸν τόπον, καὶ πάλιν ἐξ ὧν ἀπορήσειεν ἄν 
τις αὐτοῦ περὶ τῆς οὐσίας, εἴρηται. 
 Μετὰ δὲ ταῦτα ληπτέον ποσαχῶς ἄλλο ἐν ἄλλῳ λέ- 
γεται. ἕνα µὲν δὴ τρόπον ὡς ὁ δάκτυλος ἐν τῇ χειρὶ καὶ   
ὅλως τὸ µέρος ἐν τῷ ὅλῳ. ἄλλον δὲ ὡς τὸ ὅλον ἐν τοῖς 
µέρεσιν· οὐ γάρ ἐστι παρὰ τὰ µέρη τὸ ὅλον. ἄλλον δὲ τρό- 
πον ὡς ὁ ἄνθρωπος ἐν ζῴῳ καὶ ὅλως εἶδος ἐν γένει. ἄλλον 
δὲ ὡς τὸ γένος ἐν τῷ εἴδει καὶ ὅλως τὸ µέρος τοῦ εἴδους 
ἐν τῷ λόγῳ. ἔτι ὡς ἡ ὑγίεια ἐν θερµοῖς καὶ ψυχροῖς 
καὶ ὅλως τὸ εἶδος ἐν τῇ ὕλῃ. ἔτι ὡς ἐν βασιλεῖ τὰ 
τῶν Ἑλλήνων καὶ ὅλως ἐν τῷ πρώτῳ κινητικῷ. ἔτι ὡς ἐν 
τῷ ἀγαθῷ καὶ ὅλως ἐν τῷ τέλει· τοῦτο δ' ἐστὶ τὸ οὗ ἕνεκα. 
πάντων δὲ κυριώτατον τὸ ὡς ἐν ἀγγείῳ καὶ ὅλως ἐν τόπῳ. 
 ἀπορήσειε δ' ἄν τις, ἆρα καὶ αὐτό τι ἐν ἑαυτῷ ἐνδέχεται 
εἶναι, ἢ οὐδέν, ἀλλὰ πᾶν ἢ οὐδαµοῦ ἢ ἐν ἄλλῳ. διχῶς δὲ 
τοῦτ' ἔστιν, ἤτοι καθ' αὑτὸ ἢ καθ' ἕτερον. ὅταν µὲν γὰρ ᾖ 
µόρια τοῦ ὅλου τὸ ἐν ᾧ καὶ τὸ ἐν τούτῳ, λεχθήσεται τὸ ὅλον 
ἐν αὑτῷ· λέγεται γὰρ καὶ κατὰ τὰ µέρη, οἷον λευκὸς ὅτι 
ἡ ἐπιφάνεια λευκή, καὶ ἐπιστήµων ὅτι τὸ λογιστικόν. ὁ 

µὲν οὖν ἀµφορεὺς οὐκ ἔσται ἐν αὑτῷ, οὐδ' ὁ οἶνος· ὁ δὲ τοῦ 
οἴνου ἀµφορεὺς ἔσται· ὅ τε γὰρ καὶ ἐν ᾧ, ἀµφότερα τοῦ αὐτοῦ 
µόρια. οὕτω µὲν οὖν ἐνδέχεται αὐτό τι ἐν αὑτῷ εἶναι, πρώ- 
τως δ' οὐκ ἐνδέχεται. οἷον τὸ λευκὸν ἐν σώµατι (ἡ ἐπιφά- 
νεια γὰρ ἐν σώµατι), ἡ δ' ἐπιστήµη ἐν ψυχῇ· κατὰ ταῦτα 
δὲ αἱ προσηγορίαι µέρη ὄντα, ὥς γε ἐν ἀνθρώπῳ (ὁ δὲ ἀµ- 
φορεὺς καὶ ὁ οἶνος χωρὶς µὲν ὄντα οὐ µέρη, ἅµα δέ· διὸ 
ὅταν ᾖ µέρη, ἔσται αὐτὸ ἐν αὑτῷ)· οἷον τὸ λευκὸν ἐν ἀν- 
θρώπῳ ὅτι ἐν σώµατι, καὶ ἐν τούτῳ ὅτι ἐν ἐπιφανείᾳ· ἐν 
δὲ ταύτῃ οὐκέτι κατ' ἄλλο. καὶ ἕτερά γε τῷ εἴδει ταῦτα, 



καὶ ἄλλην φύσιν ἔχει ἑκάτερον καὶ δύναµιν, ἥ τ' ἐπιφά- 
νεια καὶ τὸ λευκόν. οὔτε δὴ ἐπακτικῶς σκοποῦσιν οὐδὲν ὁρῶ- 
µεν ἐν ἑαυτῷ κατ' οὐδένα τῶν διορισµῶν, τῷ τε λόγῳ δῆ-   
λον ὅτι ἀδύνατον· δεήσει γὰρ ἀµφότερα ἑκάτερον ὑπάρ- 
χειν, οἷον τὸν ἀµφορέα ἀγγεῖόν τε καὶ οἶνον εἶναι καὶ τὸν 
οἶνον οἶνόν τε καὶ ἀµφορέα, εἴπερ ἐνδέχεται αὐτό τι ἐν 
αὑτῷ εἶναι. ὥστ' εἰ ὅτι µάλιστα ἐν ἀλλήλοις εἶεν, ὁ µὲν 
ἀµφορεὺς δέξεται τὸν οἶνον οὐχ ᾗ αὐτὸς οἶνος ἀλλ' ᾗ ἐκεῖ- 
νος, ὁ δ' οἶνος ἐνέσται ἐν τῷ ἀµφορεῖ οὐχ ᾗ αὐτὸς ἀµ- 
φορεὺς ἀλλ' ᾗ ἐκεῖνος. κατὰ µὲν οὖν τὸ εἶναι ὅτι ἕτερον, 
δῆλον· ἄλλος γὰρ ὁ λόγος τοῦ ἐν ᾧ καὶ τοῦ ἐν τούτῳ. 

ἀλλὰ µὴν οὐδὲ κατὰ συµβεβηκὸς ἐνδέχεται· ἅµα γὰρ 
δύο ἐν ταὐτῷ ἔσται· αὐτός τε γὰρ ἐν αὑτῷ ὁ ἀµφορεὺς 
ἔσται, εἰ οὗ ἡ φύσις δεκτική, τοῦτ' ἐνδέχεται ἐν αὑτῷ εἶναι, 
καὶ ἔτι ἐκεῖνο οὗ δεκτικόν, οἷον, εἰ οἴνου, ὁ οἶνος. 
                     ὅτι µὲν οὖν 
ἀδύνατον ἐν αὑτῷ τι εἶναι πρώτως, δῆλον· ὃ δὲ Ζήνων 
ἠπόρει, ὅτι εἰ ὁ τόπος ἐστί τι, ἔν τινι ἔσται, λύειν οὐ χα- 
λεπόν· οὐδὲ γὰρ κωλύει ἐν ἄλλῳ εἶναι τὸν πρῶτον τό- 
πον, µὴ µέντοι ὡς ἐν τόπῳ ἐκείνῳ, ἀλλ' ὥσπερ ἡ µὲν 
ὑγίεια ἐν τοῖς θερµοῖς ὡς ἕξις, τὸ δὲ θερµὸν ἐν σώµατι 
ὡς πάθος. ὥστε οὐκ ἀνάγκη εἰς ἄπειρον ἰέναι. ἐκεῖνο δὲ φα- 
νερόν, ὅτι ἐπεὶ οὐδὲν τὸ ἀγγεῖον τοῦ ἐν αὐτῷ (ἕτερον γὰρ τὸ 
πρώτως ὅ τε καὶ ἐν ᾧ), οὐκ ἂν εἴη οὔτε ἡ ὕλη οὔτε τὸ εἶδος 
ὁ τόπος, ἀλλ' ἕτερον. ἐκείνου γάρ τι ταῦτα τοῦ ἐνόντος, καὶ 
ἡ ὕλη καὶ ἡ µορφή. ταῦτα µὲν οὖν ἔστω διηπορηµένα. 
 Τί δέ ποτ' ἐστὶν ὁ τόπος, ὧδ' ἂν γένοιτο φανερόν. λά- 
βωµεν δὲ περὶ αὐτοῦ ὅσα δοκεῖ ἀληθῶς καθ' αὑτὸ ὑπάρ- 
χειν αὐτῷ. ἀξιοῦµεν δὴ τὸν τόπον εἶναι πρῶτον µὲν περιέ-   
χον ἐκεῖνο οὗ τόπος ἐστί, καὶ µηδὲν τοῦ πράγµατος, ἔτι 
τὸν πρῶτον µήτ' ἐλάττω µήτε µείζω, ἔτι ἀπολείπεσθαι 
ἑκάστου καὶ χωριστὸν εἶναι, πρὸς δὲ τούτοις πάντα τό- 

πον ἔχειν τὸ ἄνω καὶ κάτω, καὶ φέρεσθαι φύσει καὶ µέ- 
νειν ἐν τοῖς οἰκείοις τόποις ἕκαστον τῶν σωµάτων, τοῦτο δὲ 
ποιεῖν ἢ ἄνω ἢ κάτω. ὑποκειµένων δὲ τούτων τὰ λοιπὰ θεω- 
ρητέον. δεῖ δὲ πειρᾶσθαι τὴν σκέψιν οὕτω ποιεῖσθαι ὅπως 
τὸ τί ἐστιν ἀποδοθήσεται, ὥστε τά τε ἀπορούµενα λύεσθαι, 
καὶ τὰ δοκοῦντα ὑπάρχειν τῷ τόπῳ ὑπάρχοντα ἔσται, καὶ 
ἔτι τὸ τῆς δυσκολίας αἴτιον καὶ τῶν περὶ αὐτὸν ἀπορηµά- 
των ἔσται φανερόν· οὕτω γὰρ ἂν κάλλιστα δεικνύοιτο ἕκαστον. 
 πρῶτον µὲν οὖν δεῖ κατανοῆσαι ὅτι οὐκ ἂν ἐζητεῖτο ὁ τόπος, 
εἰ µὴ κίνησις ἦν ἡ κατὰ τόπον· διὰ γὰρ τοῦτο καὶ τὸν 
οὐρανὸν µάλιστ' οἰόµεθα ἐν τόπῳ, ὅτι ἀεὶ ἐν κινήσει. ταύτης 



δὲ τὸ µὲν φορά, τὸ δὲ αὔξησις καὶ φθίσις· καὶ γὰρ ἐν 
τῇ αὐξήσει καὶ φθίσει µεταβάλλει, καὶ ὃ πρότερον ἦν ἐν- 
ταῦθα, πάλιν µεθέστηκεν εἰς ἔλαττον ἢ µεῖζον. ἔστι δὲ κι- 
νούµενον τὸ µὲν καθ' αὑτὸ ἐνεργείᾳ, τὸ δὲ κατὰ συµβεβη- 
κός· κατὰ συµβεβηκὸς δὲ τὸ µὲν ἐνδεχόµενον κινεῖσθαι 
καθ' αὑτό, οἷον τὰ µόρια τοῦ σώµατος καὶ ὁ ἐν τῷ πλοίῳ 
ἧλος, τὰ δ' οὐκ ἐνδεχόµενα ἀλλ' αἰεὶ κατὰ συµβεβηκός, 
οἷον ἡ λευκότης καὶ ἡ ἐπιστήµη· ταῦτα γὰρ οὕτω µεταβέ- 
βληκε τὸν τόπον, ὅτι ἐν ᾧ ὑπάρχουσι µεταβάλλει. ἐπεὶ 
δὲ λέγοµεν εἶναι ὡς ἐν τόπῳ ἐν τῷ οὐρανῷ, διότι ἐν τῷ ἀέρι 

οὗτος δὲ ἐν τῷ οὐρανῷ· καὶ ἐν τῷ ἀέρι δὲ οὐκ ἐν παντί, ἀλλὰ 
διὰ τὸ ἔσχατον αὐτοῦ καὶ περιέχον ἐν τῷ ἀέρι φαµὲν εἶναι 
(εἰ γὰρ πᾶς ὁ ἀὴρ τόπος, οὐκ ἂν ἴσος εἴη ἑκάστου ὁ τόπος 
καὶ ἕκαστον, δοκεῖ δέ γε ἴσος εἶναι, τοιοῦτος δ' ὁ πρῶτος 
ἐν ᾧ ἐστιν)· ὅταν µὲν οὖν µὴ διῃρηµένον ᾖ τὸ περιέχον ἀλλὰ   
συνεχές, οὐχ ὡς ἐν τόπῳ λέγεται εἶναι ἐν ἐκείνῳ, ἀλλ' 
ὡς µέρος ἐν ὅλῳ· ὅταν δὲ διῃρηµένον ᾖ καὶ ἁπτόµενον, ἐν 
πρώτῳ ἐστὶ τῷ ἐσχάτῳ τοῦ περιέχοντος, ὃ οὔτε ἐστὶ µέρος 
 
τοῦ ἐν αὐτῷ οὔτε µεῖζον τοῦ διαστήµατος ἀλλ' ἴσον· ἐν 
γὰρ τῷ αὐτῷ τὰ ἔσχατα τῶν ἁπτοµένων. καὶ συνεχὲς 
µὲν ὂν οὐκ ἐν ἐκείνῳ κινεῖται ἀλλὰ µετ' ἐκείνου, διῃρηµένον 
δὲ ἐν ἐκείνῳ· καὶ ἐάν τε κινῆται τὸ περιέχον ἐάν τε µή, 
οὐδὲν ἧττον. [ἔτι ὅταν µὴ διῃρηµένον ᾖ, ὡς µέρος ἐν ὅλῳ λέ- 
γεται, οἷον ἐν τῷ ὀφθαλµῷ ἡ ὄψις ἢ ἐν τῷ σώµατι ἡ 
χείρ, ὅταν δὲ διῃρηµένον, οἷον ἐν τῷ κάδῳ τὸ ὕδωρ ἢ ἐν 
τῷ κεραµίῳ ὁ οἶνος· ἡ µὲν γὰρ χεὶρ µετὰ τοῦ σώµατος 
κινεῖται, τὸ δὲ ὕδωρ ἐν τῷ κάδῳ.] 
                ἤδη τοίνυν φανερὸν ἐκ 
τούτων τί ἐστιν ὁ τόπος. σχεδὸν γὰρ τέτταρά ἐστιν ὧν ἀνάγκη 
τὸν τόπον ἕν τι εἶναι· ἢ γὰρ µορφὴ ἢ ὕλη ἢ διάστηµά τι 

τὸ µεταξὺ τῶν ἐσχάτων, ἢ τὰ ἔσχατα εἰ µὴ ἔστι µηδὲν 
διάστηµα παρὰ τὸ τοῦ ἐγγιγνοµένου σώµατος µέγεθος. τούτων 
δ' ὅτι οὐκ ἐνδέχεται τὰ τρία εἶναι, φανερόν· ἀλλὰ διὰ µὲν 
τὸ περιέχειν δοκεῖ ἡ µορφὴ εἶναι· ἐν ταὐτῷ γὰρ τὰ ἔσχατα 
τοῦ περιέχοντος καὶ τοῦ περιεχοµένου. ἔστι µὲν οὖν ἄµφω πέ- 
ρατα, ἀλλ' οὐ τοῦ αὐτοῦ, ἀλλὰ τὸ µὲν εἶδος τοῦ πράγµατος, 
ὁ δὲ τόπος τοῦ περιέχοντος σώµατος. διὰ δὲ τὸ µεταβάλ- 
λειν πολλάκις µένοντος τοῦ περιέχοντος τὸ περιεχόµενον 
καὶ διῃρηµένον, οἷον ἐξ ἀγγείου ὕδωρ, τὸ µεταξὺ εἶναί τι 
δοκεῖ διάστηµα, ὡς ὄν τι παρὰ τὸ σῶµα τὸ µεθιστάµενον. 
τὸ δ' οὐκ ἔστιν, ἀλλὰ τὸ τυχὸν ἐµπίπτει σῶµα τῶν µεθι- 
σταµένων καὶ ἅπτεσθαι πεφυκότων. εἰ δ' ἦν τι [τὸ] διάστηµα 



<καθ' αὑ>τὸ πεφυκὸς <εἶναι> καὶ µένον, ἐν τῷ αὐτῷ ἄπειροι ἂν 
ἦσαν τόποι (µεθισταµένου γὰρ τοῦ ὕδατος καὶ τοῦ ἀέρος ταὐτὸ   
ποιήσει τὰ µόρια πάντα ἐν τῷ ὅλῳ ὅπερ ἅπαν τὸ ὕδωρ 
ἐν τῷ ἀγγείῳ)· ἅµα δὲ καὶ ὁ τόπος ἔσται µεταβάλλων· 
ὥστ' ἔσται τοῦ τόπου τ' ἄλλος τόπος, καὶ πολλοὶ τόποι 
ἅµα ἔσονται. οὐκ ἔστι δὲ ἄλλος ὁ τόπος τοῦ µορίου, ἐν ᾧ 
κινεῖται, ὅταν ὅλον τὸ ἀγγεῖον µεθίστηται, ἀλλ' ὁ αὐτός· 
ἐν ᾧ γὰρ ἔστιν, ἀντιµεθίσταται ὁ ἀὴρ καὶ τὸ ὕδωρ ἢ τὰ 
µόρια τοῦ ὕδατος, ἀλλ' οὐκ ἐν ᾧ γίγνονται τόπῳ, ὃς µέρος 

ἐστὶ τοῦ τόπου ὅς ἐστι τόπος ὅλου τοῦ οὐρανοῦ. καὶ ἡ ὕλη δὲ 
δόξειεν ἂν εἶναι τόπος, εἴ γε ἐν ἠρεµοῦντί τις σκοποίη καὶ 
µὴ κεχωρισµένῳ ἀλλὰ συνεχεῖ. ὥσπερ γὰρ εἰ ἀλλοιοῦται, 
ἔστι τι ὃ νῦν µὲν λευκὸν πάλαι δὲ µέλαν, καὶ νῦν µὲν 
σκληρὸν πάλαι δὲ µαλακόν (διό φαµεν εἶναί τι τὴν ὕλην), 
οὕτω καὶ ὁ τόπος διὰ τοιαύτης τινὸς εἶναι δοκεῖ φαντασίας, 
πλὴν ἐκεῖνο µὲν διότι ὃ ἦν ἀήρ, τοῦτο νῦν ὕδωρ, ὁ δὲ τό- 
πος ὅτι οὗ ἦν ἀήρ, ἐνταῦθ' ἔστι νῦν ὕδωρ. ἀλλ' ἡ µὲν ὕλη, 
ὥσπερ ἐλέχθη ἐν τοῖς πρότερον, οὔτε χωριστὴ τοῦ πράγµατος 
οὔτε περιέχει, ὁ δὲ τόπος ἄµφω. 
               εἰ τοίνυν µηδὲν τῶν τριῶν 
ὁ τόπος ἐστίν, µήτε τὸ εἶδος µήτε ἡ ὕλη µήτε διάστηµά τι 
ἀεὶ ὑπάρχον ἕτερον παρὰ τὸ τοῦ πράγµατος τοῦ µεθιστα- 
µένου, ἀνάγκη τὸν τόπον εἶναι τὸ λοιπὸν τῶν τεττά- 
ρων, τὸ πέρας τοῦ περιέχοντος σώµατος <καθ' ὃ συνάπτει 
τῷ περιεχοµένῳ>. λέγω δὲ τὸ περιεχόµενον σῶµα 
τὸ κινητὸν κατὰ φοράν. δοκεῖ δὲ µέγα τι εἶναι καὶ 
χαλεπὸν ληφθῆναι ὁ τόπος διά τε τὸ παρεµφαίνεσθαι τὴν 
ὕλην καὶ τὴν µορφήν, καὶ διὰ τὸ ἐν ἠρεµοῦντι τῷ περιέχοντι 
γίγνεσθαι τὴν µετάστασιν τοῦ φεροµένου· ἐνδέχεσθαι γὰρ φαί-   
νεται εἶναι διάστηµα µεταξὺ ἄλλο τι τῶν κινουµένων µεγε- 

θῶν. συµβάλλεται δέ τι καὶ ὁ ἀὴρ δοκῶν ἀσώµατος εἶναι· 
φαίνεται γὰρ οὐ µόνον τὰ πέρατα τοῦ ἀγγείου εἶναι ὁ τόπος, 
ἀλλὰ καὶ τὸ µεταξὺ ὡς κενὸν <ὄν>. ἔστι δ' ὥσπερ τὸ ἀγγεῖον 
τόπος µεταφορητός, οὕτως καὶ ὁ τόπος ἀγγεῖον ἀµετακί- 
νητον. διὸ ὅταν µὲν ἐν κινουµένῳ κινῆται καὶ µεταβάλλῃ 
τὸ ἐντός, οἷον ἐν ποταµῷ πλοῖον, ὡς ἀγγείῳ χρῆται µᾶλ- 
λον ἢ τόπῳ τῷ περιέχοντι. βούλεται δ' ἀκίνητος εἶναι ὁ τό- 
πος· διὸ ὁ πᾶς µᾶλλον ποταµὸς τόπος, ὅτι ἀκίνητος ὁ 
πᾶς. ὥστε τὸ τοῦ περιέχοντος πέρας ἀκίνητον πρῶτον, τοῦτ' 
ἔστιν ὁ τόπος. καὶ διὰ τοῦτο τὸ µέσον τοῦ οὐρανοῦ καὶ τὸ ἔσχα- 
τον τὸ πρὸς ἡµᾶς τῆς κύκλῳ φορᾶς δοκεῖ εἶναι τὸ µὲν ἄνω 
τὸ δὲ κάτω µάλιστα πᾶσι κυρίως, ὅτι τὸ µὲν αἰεὶ µένει, 
τοῦ δὲ κύκλῳ τὸ ἔσχατον ὡσαύτως ἔχον µένει. ὥστ' ἐπεὶ τὸ 



µὲν κοῦφον τὸ ἄνω φερόµενόν ἐστι φύσει, τὸ δὲ βαρὺ τὸ 
κάτω, τὸ µὲν πρὸς τὸ µέσον περιέχον πέρας κάτω ἐστίν, 
καὶ αὐτὸ τὸ µέσον, τὸ δὲ πρὸς τὸ ἔσχατον ἄνω, καὶ αὐτὸ 
τὸ ἔσχατον· καὶ διὰ τοῦτο δοκεῖ ἐπίπεδόν τι εἶναι καὶ οἷον 
ἀγγεῖον ὁ τόπος καὶ περιέχον. ἔτι ἅµα τῷ πράγµατι ὁ 
τόπος· ἅµα γὰρ τῷ πεπερασµένῳ τὰ πέρατα. 
 Ὧι µὲν οὖν σώµατι ἔστι τι ἐκτὸς σῶµα περιέχον αὐτό, 
τοῦτο ἔστιν ἐν τόπῳ, ᾧ δὲ µή, οὔ. διὸ κἂν ὕδωρ γένηται τοι- 

οῦτο, τὰ µὲν µόρια κινήσεται αὐτοῦ (περιέχεται γὰρ ὑπ' 
ἀλλήλων), τὸ δὲ πᾶν ἔστι µὲν ὡς κινήσεται ἔστι δ' ὡς οὔ. 
ὡς µὲν γὰρ ὅλον, ἅµα τὸν τόπον οὐ µεταβάλλει, κύκλῳ 
δὲ κινεῖται - τῶν µορίων γὰρ οὗτος ὁ τόπος - καὶ ἄνω µὲν 
καὶ κάτω οὔ, κύκλῳ δ' ἔνια· τὰ δὲ καὶ ἄνω καὶ κάτω, ὅσα   
ἔχει πύκνωσιν καὶ µάνωσιν. ὥσπερ δ' ἐλέχθη, τὰ µέν ἐστιν 
ἐν τόπῳ κατὰ δύναµιν, τὰ δὲ κατ' ἐνέργειαν. διὸ ὅταν µὲν 
συνεχὲς ᾖ τὸ ὁµοιοµερές, κατὰ δύναµιν ἐν τόπῳ τὰ µέρη, 
ὅταν δὲ χωρισθῇ µὲν ἅπτηται δ' ὥσπερ σωρός, κατ' ἐνέργειαν. 
καὶ τὰ µὲν καθ' αὑτά (οἷον πᾶν σῶµα ἢ κατὰ φορὰν ἢ κατ' 
αὔξησιν κινητὸν καθ' αὑτό που, ὁ δ' οὐρανός, ὥσπερ εἴρηται, οὔ 
που ὅλος οὐδ' ἔν τινι τόπῳ ἐστίν, εἴ γε µηδὲν αὐτὸν περιέχει 
σῶµα· ἐφ' ᾧ δὲ κινεῖται, ταύτῃ καὶ τόπος ἔστι τοῖς µορίοις· 
ἕτερον γὰρ ἑτέρου ἐχόµενον τῶν µορίων ἐστίν)· τὰ δὲ κατὰ συµ- 
βεβηκός, οἷον ἡ ψυχὴ καὶ ὁ οὐρανός· τὰ γὰρ µόρια ἐν τόπῳ 
πως πάντα· ἐπὶ τῷ κύκλῳ γὰρ περιέχει ἄλλο ἄλλο. διὸ 
κινεῖται µὲν κύκλῳ τὸ ἄνω, τὸ δὲ πᾶν οὔ που. τὸ γάρ που 
αὐτό τέ ἐστί τι, καὶ ἔτι ἄλλο τι δεῖ εἶναι παρὰ τοῦτο ἐν 
ᾧ, ὃ περιέχει· παρὰ δὲ τὸ πᾶν καὶ ὅλον οὐδέν ἐστιν ἔξω τοῦ 
παντός, καὶ διὰ τοῦτο ἐν τῷ οὐρανῷ πάντα· ὁ γὰρ οὐρανὸς 
τὸ πᾶν ἴσως. ἔστι δ' ὁ τόπος οὐχ ὁ οὐρανός, ἀλλὰ τοῦ οὐρανοῦ 

τι τὸ ἔσχατον καὶ ἁπτόµενον τοῦ κινητοῦ σώµατος [πέρας 
ἠρεµοῦν]. καὶ διὰ τοῦτο ἡ µὲν γῆ ἐν τῷ ὕδατι, τοῦτο δ' ἐν 
τῷ ἀέρι, οὗτος δ' ἐν τῷ αἰθέρι, ὁ δ' αἰθὴρ ἐν τῷ οὐρανῷ, 
ὁ δ' οὐρανὸς οὐκέτι ἐν ἄλλῳ. 
             φανερὸν δ' ἐκ τούτων ὅτι καὶ 
αἱ ἀπορίαι πᾶσαι λύοιντ' ἂν οὕτω λεγοµένου τοῦ τόπου. οὔτε 
γὰρ συναύξεσθαι ἀνάγκη τὸν τόπον, οὔτε στιγµῆς εἶναι τό- 
πον, οὔτε δύο σώµατα ἐν τῷ αὐτῷ τόπῳ, οὔτε διάστηµά τι 
εἶναι σωµατικόν (σῶµα γὰρ τὸ µεταξὺ τοῦ τόπου τὸ τυχόν, 
ἀλλ' οὐ διάστηµα σώµατος). καὶ ἔστιν ὁ τόπος καὶ πού, οὐχ 
ὡς ἐν τόπῳ δέ, ἀλλ' ὡς τὸ πέρας ἐν τῷ πεπερασµένῳ. οὐ 
γὰρ πᾶν τὸ ὂν ἐν τόπῳ, ἀλλὰ τὸ κινητὸν σῶµα. καὶ φέ- 
ρεται δὴ εἰς τὸν αὑτοῦ τόπον ἕκαστον εὐλόγως (ὃ γὰρ ἐφε- 
ξῆς καὶ ἁπτόµενον µὴ βίᾳ, συγγενές· καὶ συµπεφυκότα   



µὲν ἀπαθῆ, ἁπτόµενα δὲ παθητικὰ καὶ ποιητικὰ ἀλλή- 
λων)· καὶ µένει δὴ φύσει πᾶν ἐν τῷ οἰκείῳ τόπῳ 
οὐκ ἀλόγως· καὶ γὰρ τὸ µέρος, τὸ δὲ ἐν [τῷ] τόπῳ ὡς 
διαιρετὸν µέρος πρὸς ὅλον ἐστίν, οἷον ὅταν ὕδατος κινήσῃ τις 
µόριον ἢ ἀέρος. οὕτω δὲ καὶ ἀὴρ ἔχει πρὸς ὕδωρ· οἷον ὕλη 
γάρ, τὸ δὲ εἶδος, τὸ µὲν ὕδωρ ὕλη ἀέρος, ὁ δ' ἀὴρ οἷον 
ἐνέργειά τις ἐκείνου· τὸ γὰρ ὕδωρ δυνάµει ἀήρ ἐστιν, ὁ δ' 

ἀὴρ δυνάµει ὕδωρ ἄλλον τρόπον. διοριστέον δὲ περὶ τούτων 
ὕστερον· ἀλλὰ διὰ τὸν καιρὸν ἀνάγκη µὲν εἰπεῖν, ἀσαφῶς 
δὲ νῦν ῥηθὲν τότ' ἔσται σαφέστερον. εἰ οὖν τὸ αὐτὸ [ἡ] ὕλη 
καὶ ἐντελέχεια (ὕδωρ γὰρ ἄµφω, ἀλλὰ τὸ µὲν δυνά- 
µει τὸ δ' ἐντελεχείᾳ), ἔχοι ἂν ὡς µόριόν πως πρὸς ὅλον. 
διὸ καὶ τούτοις ἁφὴ ἔστιν· σύµφυσις δέ, ὅταν ἄµφω ἐνερ- 
γείᾳ ἓν γένωνται. καὶ περὶ µὲν τόπου, καὶ ὅτι ἔστι καὶ τί 
ἐστιν, εἴρηται. 
 Τὸν αὐτὸν δὲ τρόπον ὑποληπτέον εἶναι τοῦ φυσικοῦ θεω- 
ρῆσαι καὶ περὶ κενοῦ, εἰ ἔστιν ἢ µή, καὶ πῶς ἔστι, καὶ τί ἐστιν, 
ὥσπερ καὶ περὶ τόπου· καὶ γὰρ παραπλησίαν ἔχει τήν τε 
ἀπιστίαν καὶ τὴν πίστιν διὰ τῶν ὑπολαµβανοµένων· οἷον γὰρ 
τόπον τινὰ καὶ ἀγγεῖον τὸ κενὸν τιθέασιν οἱ λέγοντες, δοκεῖ 
δὲ πλῆρες µὲν εἶναι, ὅταν ἔχῃ τὸν ὄγκον οὗ δεκτικόν ἐστιν, 
ὅταν δὲ στερηθῇ, κενόν, ὡς τὸ αὐτὸ µὲν ὂν κενὸν καὶ πλῆρες 
καὶ τόπον, τὸ δ' εἶναι αὐτοῖς οὐ ταὐτὸ ὄν. ἄρξασθαι δὲ δεῖ 
τῆς σκέψεως λαβοῦσιν ἅ τε λέγουσιν οἱ φάσκοντες εἶναι καὶ 
πάλιν ἃ λέγουσιν οἱ µὴ φάσκοντες, καὶ τρίτον τὰς κοινὰς   
περὶ αὐτῶν δόξας. οἱ µὲν οὖν δεικνύναι πειρώµενοι ὅτι οὐκ 
ἔστιν, οὐχ ὃ βούλονται λέγειν οἱ ἄνθρωποι κενόν, τοῦτ' ἐξελέγ- 

χουσιν, ἀλλ' <ὃ> ἁµαρτάνοντες λέγουσιν. ὥσπερ Ἀναξαγόρας καὶ 
οἱ τοῦτον τὸν τρόπον ἐλέγχοντες. ἐπιδεικνύουσι γὰρ ὅτι ἐστίν τι 
ὁ ἀήρ, στρεβλοῦντες τοὺς ἀσκοὺς καὶ δεικνύντες ὡς ἰσχυρὸς ὁ 
ἀήρ, καὶ ἐναπολαµβάνοντες ἐν ταῖς κλεψύδραις. οἱ δὲ ἄν- 
θρωποι βούλονται κενὸν εἶναι διάστηµα ἐν ᾧ µηδέν ἐστι 
σῶµα αἰσθητόν· οἰόµενοι δὲ τὸ ὂν ἅπαν εἶναι σῶµα φασίν, 
ἐν ᾧ ὅλως µηδέν ἐστι, τοῦτ' εἶναι κενόν, διὸ τὸ πλῆρες ἀέρος 
κενὸν εἶναι. οὔκουν τοῦτο δεῖ δεικνύναι, ὅτι ἐστί τι ὁ ἀήρ, ἀλλ' 
ὅτι οὐκ ἔστι διάστηµα ἕτερον τῶν σωµάτων, οὔτε χωριστὸν οὔτε 
ἐνεργείᾳ ὄν, ὃ διαλαµβάνει τὸ πᾶν σῶµα ὥστε εἶναι µὴ 
συνεχές, καθάπερ λέγουσιν ∆ηµόκριτος καὶ Λεύκιππος καὶ 
ἕτεροι πολλοὶ τῶν φυσιολόγων, ἢ καὶ εἴ τι ἔξω τοῦ παντὸς 
σώµατός ἐστιν ὄντος συνεχοῦς. 
              οὗτοι µὲν οὖν οὐ κατὰ θύρας 
πρὸς τὸ πρόβληµα ἀπαντῶσιν, ἀλλ' οἱ φάσκοντες εἶναι 



µᾶλλον. λέγουσιν δ' ἓν µὲν ὅτι κίνησις ἡ κατὰ τόπον οὐκ ἂν 
εἴη (αὕτη δ' ἐστὶ φορὰ καὶ αὔξησις)· οὐ γὰρ ἂν δοκεῖν εἶναι 
κίνησιν, εἰ µὴ εἴη κενόν· τὸ γὰρ πλῆρες ἀδύνατον εἶναι δέ- 
ξασθαί τι. εἰ δὲ δέξεται καὶ ἔσται δύο ἐν ταὐτῷ, ἐνδέχοιτ' 
ἂν καὶ ὁποσαοῦν εἶναι ἅµα σώµατα· τὴν γὰρ διαφοράν, δι' 
ἣν οὐκ ἂν εἴη τὸ λεχθέν, οὐκ ἔστιν εἰπεῖν. εἰ δὲ τοῦτο ἐνδέχε- 

ται, καὶ τὸ µικρότατον δέξεται τὸ µέγιστον· πολλὰ γὰρ 
µικρὰ τὸ µέγα ἐστίν· ὥστε εἰ πολλὰ ἴσα ἐνδέχεται ἐν 
ταὐτῷ εἶναι, καὶ πολλὰ ἄνισα. Μέλισσος µὲν οὖν καὶ δεί- 
κνυσιν ὅτι τὸ πᾶν ἀκίνητον ἐκ τούτων· εἰ γὰρ κινήσεται, 
ἀνάγκη εἶναι (φησί) κενόν, τὸ δὲ κενὸν οὐ τῶν ὄντων. ἕνα µὲν 
οὖν τρόπον ἐκ τούτων δεικνύουσιν ὅτι ἔστιν τι κενόν, ἄλλον δ' ὅτι 
φαίνεται ἔνια συνιόντα καὶ πιλούµενα, οἷον καὶ τὸν οἶνόν   
φασι δέχεσθαι µετὰ τῶν ἀσκῶν τοὺς πίθους, ὡς εἰς τὰ 
ἐνόντα κενὰ συνιόντος τοῦ πυκνουµένου σώµατος. ἔτι δὲ καὶ ἡ 
αὔξησις δοκεῖ πᾶσι γίγνεσθαι διὰ κενοῦ· τὴν µὲν γὰρ τρο- 
φὴν σῶµα εἶναι, δύο δὲ σώµατα ἀδύνατον ἅµα εἶναι. 
µαρτύριον δὲ καὶ τὸ περὶ τῆς τέφρας ποιοῦνται, ἣ δέχεται 
ἴσον ὕδωρ ὅσον τὸ ἀγγεῖον τὸ κενόν. εἶναι δ' ἔφασαν καὶ 
οἱ Πυθαγόρειοι κενόν, καὶ ἐπεισιέναι αὐτὸ τῷ οὐρανῷ ἐκ τοῦ 
ἀπείρου πνεύµατος ὡς ἀναπνέοντι καὶ τὸ κενόν, ὃ διορίζει 
τὰς φύσεις, ὡς ὄντος τοῦ κενοῦ χωρισµοῦ τινὸς τῶν ἐφεξῆς 
καὶ [τῆς] διορίσεως· καὶ τοῦτ' εἶναι πρῶτον ἐν τοῖς ἀριθµοῖς· 
τὸ γὰρ κενὸν διορίζειν τὴν φύσιν αὐτῶν. ἐξ ὧν µὲν οὖν 
οἱ µέν φασιν εἶναι οἱ δ' οὔ φασι, σχεδὸν τοιαῦτα καὶ το- 
σαῦτά ἐστιν. 
 Πρὸς δὲ τὸ ποτέρως ἔχει δεῖ λαβεῖν τί σηµαίνει τοὔ- 

νοµα. δοκεῖ δὴ τὸ κενὸν τόπος εἶναι ἐν ᾧ µηδέν ἐστι. τούτου 
δ' αἴτιον ὅτι τὸ ὂν σῶµα οἴονται εἶναι, πᾶν δὲ σῶµα ἐν 
τόπῳ, κενὸν δὲ ἐν ᾧ τόπῳ µηδέν ἐστι σῶµα, ὥστ' εἴ που 
µὴ ἔστι σῶµα, οὐδὲν εἶναι ἐνταῦθα. σῶµα δὲ πάλιν ἅπαν 
οἴονται εἶναι ἁπτόν· τοιοῦτο δὲ ὃ ἂν ἔχῃ βάρος ἢ κουφό- 
τητα. συµβαίνει οὖν ἐκ συλλογισµοῦ τοῦτο εἶναι κενόν, ἐν ᾧ 
µηδέν ἐστι βαρὺ ἢ κοῦφον. ταῦτα µὲν οὖν, ὥσπερ εἴποµεν 
καὶ πρότερον, ἐκ συλλογισµοῦ συµβαίνει. ἄτοπον δὲ εἰ ἡ 
στιγµὴ κενόν· δεῖ γὰρ τόπον εἶναι ἐν ᾧ σώµατος ἔστι διά- 
στηµα ἁπτοῦ. ἀλλ' οὖν φαίνεται λέγεσθαι τὸ κενὸν ἕνα µὲν 
τρόπον τὸ µὴ πλῆρες αἰσθητοῦ σώµατος κατὰ τὴν ἁφήν· 
αἰσθητὸν δ' ἐστὶ κατὰ τὴν ἁφὴν τὸ βάρος ἔχον ἢ κουφό- 
τητα (διὸ κἂν ἀπορήσειέ τις, τί ἂν φαῖεν, εἰ ἔχοι τὸ διά-   
στηµα χρῶµα ἢ ψόφον, πότερον κενὸν ἢ οὔ; ἢ δῆλον ὅτι 
εἰ µὲν δέχοιτο σῶµα ἁπτόν, κενόν, εἰ δὲ µή, οὔ)· ἄλ- 
λον δὲ τρόπον, ἐν ᾧ µὴ τόδε τι µηδ' οὐσία τις σωµατική. 



διό φασίν τινες εἶναι τὸ κενὸν τὴν τοῦ σώµατος ὕλην (οἵπερ 
καὶ τὸν τόπον τὸ αὐτὸ τοῦτο), λέγοντες οὐ καλῶς· ἡ µὲν 
γὰρ ὕλη οὐ χωριστὴ τῶν πραγµάτων, τὸ δὲ κενὸν ζητοῦσιν 
ὡς χωριστόν. 
      ἐπεὶ δὲ περὶ τόπου διώρισται, καὶ τὸ κενὸν ἀν- 

άγκη τόπον εἶναι, εἰ ἔστιν, ἐστερηµένον σώµατος, τόπος δὲ 
καὶ πῶς ἔστι καὶ πῶς οὐκ ἔστιν εἴρηται, φανερὸν ὅτι οὕτω 
µὲν κενὸν οὐκ ἔστιν, οὔτε κεχωρισµένον οὔτε ἀχώριστον. τὸ γὰρ 
κενὸν οὐ σῶµα ἀλλὰ σώµατος διάστηµα βούλεται εἶναι· 
διὸ καὶ τὸ κενὸν δοκεῖ τι εἶναι, ὅτι καὶ ὁ τόπος, καὶ διὰ 
ταὐτά. ἥκει γὰρ δὴ ἡ κίνησις ἡ κατὰ τόπον καὶ τοῖς τὸν 
τόπον φάσκουσιν εἶναί τι παρὰ τὰ σώµατα τὰ ἐµπίπτοντα 
καὶ τοῖς τὸ κενόν. αἴτιον δὲ κινήσεως οἴονται εἶναι τὸ κενὸν 
οὕτως ὡς ἐν ᾧ κινεῖται· τοῦτο δ' ἂν εἴη οἷον τὸν τόπον φασί 
τινες εἶναι. οὐδεµία δ' ἀνάγκη, εἰ κίνησις ἔστιν, εἶναι κενόν. 
ὅλως µὲν οὖν πάσης κινήσεως οὐδαµῶς, δι' ὃ καὶ Μέλισσον 
ἔλαθεν· ἀλλοιοῦσθαι γὰρ τὸ πλῆρες ἐνδέχεται. ἀλλὰ δὴ 
οὐδὲ τὴν κατὰ τόπον κίνησιν· ἅµα γὰρ ἐνδέχεται ὑπεξιέναι 
ἀλλήλοις, οὐδενὸς ὄντος διαστήµατος χωριστοῦ παρὰ τὰ σώ- 
µατα τὰ κινούµενα. καὶ τοῦτο δῆλον καὶ ἐν ταῖς τῶν συν- 
εχῶν δίναις, ὥσπερ καὶ ἐν ταῖς τῶν ὑγρῶν. ἐνδέχεται δὲ 
καὶ πυκνοῦσθαι µὴ εἰς τὸ κενὸν ἀλλὰ διὰ τὸ τὰ ἐνόντα ἐκ- 
πυρηνίζειν (οἷον ὕδατος συνθλιβοµένου τὸν ἐνόντα ἀέρα), καὶ 
αὐξάνεσθαι οὐ µόνον εἰσιόντος τινὸς ἀλλὰ καὶ ἀλλοιώσει,   
οἷον εἰ ἐξ ὕδατος γίγνοιτο ἀήρ. ὅλως δὲ ὅ τε περὶ τῆς αὐ- 
ξήσεως λόγος καὶ τοῦ εἰς τὴν τέφραν ἐγχεοµένου ὕδατος 

αὐτὸς αὑτὸν ἐµποδίζει. ἢ γὰρ οὐκ αὐξάνεται ὁτιοῦν, ἢ οὐ 
σώµατι, ἢ ἐνδέχεται δύο σώµατα ἐν ταὐτῷ εἶναι (ἀπο- 
ρίαν οὖν κοινὴν ἀξιοῦσι λύειν, ἀλλ' οὐ κενὸν δεικνύουσιν ὡς 
ἔστιν), ἢ πᾶν εἶναι ἀναγκαῖον τὸ σῶµα κενόν, εἰ πάντῃ αὐ- 
ξάνεται καὶ αὐξάνεται διὰ κενοῦ. ὁ δ' αὐτὸς λόγος καὶ ἐπὶ 
τῆς τέφρας. ὅτι µὲν οὖν ἐξ ὧν δεικνύουσιν εἶναι τὸ κενὸν λύ- 
ειν ῥᾴδιον, φανερόν. 
 Ὅτι δ' οὐκ ἔστιν κενὸν οὕτω κεχωρισµένον, ὡς ἔνιοί φασι, 
λέγωµεν πάλιν. εἰ γὰρ ἔστιν ἑκάστου φορά τις τῶν ἁπλῶν 
σωµάτων φύσει, οἷον τῷ πυρὶ µὲν ἄνω τῇ δὲ γῇ κάτω 
καὶ πρὸς τὸ µέσον, δῆλον ὅτι οὐκ ἂν τὸ κενὸν αἴτιον εἴη τῆς 
φορᾶς. τίνος οὖν αἴτιον ἔσται τὸ κενόν; δοκεῖ γὰρ αἴτιον εἶναι 
κινήσεως τῆς κατὰ τόπον, ταύτης δ' οὐκ ἔστιν. ἔτι εἰ ἔστιν τι 
 
οἷον τόπος ἐστερηµένος σώµατος, ὅταν ᾖ κενόν, ποῦ οἰσθήσε- 
ται τὸ εἰστεθὲν εἰς αὐτὸ σῶµα; οὐ γὰρ δὴ εἰς ἅπαν. ὁ δ' 
αὐτὸς λόγος καὶ πρὸς τοὺς τὸν τόπον οἰοµένους εἶναί τι κε- 



χωρισµένον, εἰς ὃν φέρεται· πῶς γὰρ οἰσθήσεται τὸ ἐντε- 
θὲν ἢ µενεῖ; καὶ περὶ τοῦ ἄνω καὶ κάτω καὶ περὶ τοῦ κενοῦ 
ὁ αὐτὸς ἁρµόσει λόγος εἰκότως· τὸ γὰρ κενὸν τόπον ποι- 
οῦσιν οἱ εἶναι φάσκοντες· καὶ πῶς δὴ ἐνέσται ἢ ἐν [τῷ] τόπῳ 

ἢ ἐν τῷ κενῷ; οὐ γὰρ συµβαίνει, ὅταν ὅλον τεθῇ ὡς ἐν 
κεχωρισµένῳ τόπῳ καὶ ὑποµένοντι σῶµά τι· τὸ γὰρ µέρος, 
ἂν µὴ χωρὶς τιθῆται, οὐκ ἔσται ἐν τόπῳ ἀλλ' ἐν τῷ ὅλῳ. 
ἔτι εἰ µὴ τόπος, οὐδὲ κενὸν ἔσται. 
               συµβαίνει δὲ τοῖς λέγου-   
σιν εἶναι κενὸν ὡς ἀναγκαῖον, εἴπερ ἔσται κίνησις, τοὐναντίον 
µᾶλλον, ἄν τις ἐπισκοπῇ, µὴ ἐνδέχεσθαι µηδὲ ἓν κινεῖ- 
σθαι, ἐὰν ᾖ κενόν· ὥσπερ γὰρ οἱ διὰ τὸ ὅµοιον φάµενοι 
τὴν γῆν ἠρεµεῖν, οὕτω καὶ ἐν τῷ κενῷ ἀνάγκη ἠρεµεῖν· οὐ 
γὰρ ἔστιν οὗ µᾶλλον ἢ ἧττον κινηθήσεται· ᾗ γὰρ κενόν, οὐκ 
ἔχει διαφοράν. ἔπειθ' ὅτι πᾶσα κίνησις ἢ βίᾳ ἢ 
κατὰ φύσιν. ἀνάγκη δὲ ἄν περ ᾖ <ἡ> βίαιος, εἶναι καὶ τὴν 
κατὰ φύσιν (ἡ µὲν γὰρ βίαιος παρὰ φύσιν, ἡ δὲ 
παρὰ φύσιν ὑστέρα τῆς κατὰ φύσιν)· ὥστ' εἰ µὴ κατὰ φύ- 
σιν ἔστιν ἑκάστῳ τῶν φυσικῶν σωµάτων κίνησις, οὐδὲ τῶν 
ἄλλων ἔσται κινήσεων οὐδεµία. ἀλλὰ µὴν φύσει γε πῶς 
ἔσται µηδεµιᾶς οὔσης διαφορᾶς κατὰ τὸ κενὸν καὶ τὸ ἄπει- 
ρον; ᾗ µὲν γὰρ ἄπειρον, οὐδὲν ἔσται ἄνω οὐδὲ κάτω οὐδὲ 
µέσον, ᾗ δὲ κενόν, οὐδὲν διάφορον τὸ ἄνω τοῦ κάτω (ὥσπερ 
γὰρ τοῦ µηδενὸς οὐδεµία ἔστι διαφορά, οὕτω καὶ τοῦ κενοῦ· 
τὸ γὰρ κενὸν µὴ ὄν τι καὶ στέρησις δοκεῖ εἶναι). ἡ δὲ 

φύσει φορὰ διάφορος, ὥστε ἔσται φύσει διάφορα. ἢ οὖν 
οὐκ ἔστι φύσει οὐδαµοῦ οὐδενὶ φορά, ἢ εἰ τοῦτ' ἔστιν, οὐκ ἔστι 
κενόν. ἔτι νῦν µὲν κινεῖται τὰ ῥιπτούµενα τοῦ ὤσαντος οὐχ 
ἁπτοµένου, ἢ δι' ἀντιπερίστασιν, ὥσπερ ἔνιοί φασιν, ἢ διὰ 
τὸ ὠθεῖν τὸν ὠσθέντα ἀέρα θάττω κίνησιν τῆς τοῦ ὠσθέντος 
φορᾶς ἣν φέρεται εἰς τὸν οἰκεῖον τόπον· ἐν δὲ τῷ κενῷ 
οὐδὲν τούτων ὑπάρχει, οὐδ' ἔσται φέρεσθαι ἀλλ' ἢ 
ὡς τὸ ὀχούµενον. ἔτι οὐδεὶς ἂν ἔχοι εἰπεῖν διὰ τί κινηθὲν στή- 
σεταί που· τί γὰρ µᾶλλον ἐνταῦθα ἢ ἐνταῦθα; ὥστε ἢ ἠρε- 
µήσει ἢ εἰς ἄπειρον ἀνάγκη φέρεσθαι, ἐὰν µή τι ἐµπο- 
δίσῃ κρεῖττον. ἔτι νῦν µὲν εἰς τὸ κενὸν διὰ τὸ ὑπείκειν φέ-   
ρεσθαι δοκεῖ· ἐν δὲ τῷ κενῷ πάντῃ ὁµοίως τὸ τοιοῦτον, ὥστε 
πάντῃ οἰσθήσεται. 
         ἔτι δὲ καὶ ἐκ τῶνδε φανερὸν τὸ λεγό- 
µενον. ὁρῶµεν γὰρ τὸ αὐτὸ βάρος καὶ σῶµα θᾶττον φε- 
ρόµενον διὰ δύο αἰτίας, ἢ τῷ διαφέρειν τὸ δι' οὗ, οἷον δι' 
ὕδατος ἢ γῆς ἢ δι' ὕδατος ἢ ἀέρος, ἢ τῷ διαφέρειν τὸ φερόµενον, 
ἐὰν τἆλλα ταὐτὰ ὑπάρχῃ, διὰ τὴν ὑπεροχὴν τοῦ βάρους ἢ τῆς 



κουφότητος. τὸ µὲν οὖν δι' οὗ φέρεται αἴτιον, ὅτι ἐµποδίζει 
µάλιστα µὲν ἀντιφερόµενον, ἔπειτα καὶ µένον· µᾶλλον δὲ 
τὸ µὴ εὐδιαίρετον· τοιοῦτο δὲ τὸ παχύτερον. τὸ δὴ ἐφ' οὗ 

Α οἰσθήσεται διὰ τοῦ Β τὸν ἐφ' ᾧ Γ χρόνον, διὰ δὲ τοῦ ∆ 
λεπτοτέρου ὄντος τὸν ἐφ' ᾧ Ε, εἰ ἴσον τὸ µῆκος τὸ τοῦ Β 
τῷ ∆, κατὰ τὴν ἀναλογίαν τοῦ ἐµποδίζοντος σώµατος. ἔστω 
γὰρ τὸ µὲν Β ὕδωρ, τὸ δὲ ∆ ἀήρ· ὅσῳ δὴ λεπτότερον 
ἀὴρ ὕδατος καὶ ἀσωµατώτερον, τοσούτῳ θᾶττον τὸ Α διὰ 
τοῦ ∆ οἰσθήσεται ἢ διὰ τοῦ Β. ἐχέτω δὴ τὸν αὐτὸν λόγον 
ὅνπερ διέστηκεν ἀὴρ πρὸς ὕδωρ, τὸ τάχος πρὸς τὸ τάχος. 
ὥστε εἰ διπλασίως λεπτόν, ἐν διπλασίῳ χρόνῳ τὴν τὸ Β δί- 
εισιν ἢ τὴν τὸ ∆, καὶ ἔσται ὁ ἐφ' ᾧ Γ χρόνος διπλάσιος 
τοῦ ἐφ' ᾧ Ε. καὶ ἀεὶ δὴ ὅσῳ ἂν ᾖ ἀσωµατώτερον καὶ ἧττον 
ἐµποδιστικὸν καὶ εὐδιαιρετώτερον δι' οὗ φέρεται, θᾶττον οἰ- 
σθήσεται. τὸ δὲ κενὸν οὐδένα ἔχει λόγον ᾧ ὑπερέχεται ὑπὸ 
τοῦ σώµατος, ὥσπερ οὐδὲ τὸ µηδὲν πρὸς ἀριθµόν. εἰ γὰρ τὰ 
τέτταρα τῶν τριῶν ὑπερέχει ἑνί, πλείονι δὲ τοῖν δυοῖν, καὶ 
ἔτι πλείονι τοῦ ἑνὸς ἢ τοῖν δυοῖν, τοῦ δὲ µηδενὸς οὐκέτι ἔχει   
λόγον ᾧ ὑπερέχει· ἀνάγκη γὰρ τὸ ὑπερέχον διαιρεῖσθαι εἴς 
τε τὴν ὑπεροχὴν καὶ τὸ ὑπερεχόµενον, ὥστε ἔσται τὰ τέτ- 
ταρα ὅσῳ τε ὑπερέχει καὶ οὐδέν. διὸ οὐδὲ γραµµὴ στιγµῆς 
ὑπερέχει, εἰ µὴ σύγκειται ἐκ στιγµῶν. ὁµοίως δὲ καὶ τὸ 
κενὸν πρὸς τὸ πλῆρες οὐδένα οἷόν τε ἔχειν λόγον, ὥστε οὐδὲ 
τὴν κίνησιν, ἀλλ' εἰ διὰ τοῦ λεπτοτάτου ἐν τοσῳδὶ τὴν τοσήνδε 

φέρεται, διὰ τοῦ κενοῦ παντὸς ὑπερβάλλει λόγου. 
                      ἔστω γὰρ 
τὸ Ζ κενόν, ἴσον δὲ [τῷ µεγέθει] τοῖς Β καὶ ∆. τὸ δὴ Α εἰ 
δίεισι καὶ κινηθήσεται ἐν τινὶ µὲν χρόνῳ, τῷ ἐφ' οὗ Η, ἐν 
ἐλάττονι δὲ τοῦ ἐφ' οὗ Ε, τοῦτον ἕξει τὸν λόγον τὸ 
κενὸν πρὸς τὸ πλῆρες. ἀλλ' ἐν τοσούτῳ χρόνῳ ὅσος ἐφ' 
οὗ τὸ Η, τοῦ ∆ τὸ Α δίεισι τὴν τὸ Θ. δίεισι δέ γε κἂν 
ᾖ τι λεπτότητι διαφέρον τοῦ ἀέρος ἐφ' ᾧ τὸ Ζ ταύτην 
τὴν ἀναλογίαν ἣν ἔχει ὁ χρόνος ἐφ' ᾧ Ε πρὸς τὸν ἐφ' ᾧ 
Η. ἂν γὰρ ᾖ τοσούτῳ λεπτότερον τὸ ἐφ' ᾧ Ζ σῶµα τοῦ 
∆, ὅσῳ ὑπερέχει τὸ Ε τοῦ Η, ἀντεστραµµένως δίεισι τῷ 
τάχει ἐν τῷ τοσούτῳ ὅσον τὸ Η, τὴν τὸ Ζ τὸ ἐφ' οὗ Α, ἐὰν 
φέρηται. ἐὰν τοίνυν µηδὲν ᾖ σῶµα ἐν τῷ Ζ, ἔτι θᾶττον. ἀλλ' 
ἦν ἐν τῷ Η. ὥστ' ἐν ἴσῳ χρόνῳ δίεισι πλῆρές τε ὂν καὶ κενόν. 
ἀλλ' ἀδύνατον. φανερὸν τοίνυν ὅτι, εἰ ἔστι χρόνος ἐν ᾧ τοῦ 
κενοῦ ὁτιοῦν οἰσθήσεται, συµβήσεται τοῦτο τὸ ἀδύνατον· ἐν ἴσῳ 
γὰρ ληφθήσεται πλῆρές τε ὂν διεξιέναι τι καὶ κενόν· ἔσται γάρ 
τι ἀνάλογον σῶµα ἕτερον πρὸς ἕτερον ὡς χρόνος πρὸς χρόνον. 
ὡς δ' ἐν κεφαλαίῳ εἰπεῖν, δῆλον τὸ τοῦ συµβαίνοντος αἴτιον, 



ὅτι κινήσεως µὲν πρὸς κίνησιν πάσης ἔστι λόγος (ἐν χρόνῳ   
γάρ ἐστι, χρόνου δὲ παντὸς ἔστι πρὸς χρόνον, πεπερασµένων 

ἀµφοῖν), κενοῦ δὲ πρὸς πλῆρες οὐκ ἔστιν. 
                 ᾗ µὲν οὖν διαφέρουσι 
δι' ὧν φέρονται, ταῦτα συµβαίνει, κατὰ δὲ τὴν τῶν φερο- 
µένων ὑπεροχὴν τάδε· ὁρῶµεν γὰρ τὰ µείζω ῥοπὴν ἔχοντα 
ἢ βάρους ἢ κουφότητος, ἐὰν τἆλλα ὁµοίως ἔχῃ [τοῖς σχή- 
µασι], θᾶττον φερόµενα τὸ ἴσον χωρίον, καὶ κατὰ λόγον ὃν 
ἔχουσι τὰ µεγέθη πρὸς ἄλληλα. ὥστε καὶ διὰ τοῦ κενοῦ. 
ἀλλ' ἀδύνατον· διὰ τίνα γὰρ αἰτίαν οἰσθήσεται θᾶττον; ἐν 
µὲν γὰρ τοῖς πλήρεσιν ἐξ ἀνάγκης· θᾶττον γὰρ διαιρεῖ τῇ 
ἰσχύϊ τὸ µεῖζον· ἢ γὰρ σχήµατι διαιρεῖ, ἢ ῥοπῇ ἣν ἔχει 
τὸ φερόµενον ἢ τὸ ἀφεθέν. ἰσοταχῆ ἄρα πάντ' ἔσται. ἀλλ' 
ἀδύνατον. 
    ὅτι µὲν οὖν εἰ ἔστι κενόν, συµβαίνει τοὐναντίον ἢ δι' 
ὃ κατασκευάζουσιν οἱ φάσκοντες εἶναι κενόν, φανερὸν ἐκ τῶν 
εἰρηµένων. οἱ µὲν οὖν οἴονται τὸ κενὸν εἶναι, εἴπερ ἔσται ἡ 
κατὰ τόπον κίνησις, ἀποκεκριµένον καθ' αὑτό· τοῦτο δὲ ταὐ- 
τόν ἐστι τῷ τὸν τόπον φάναι εἶναί τι κεχωρισµένον· τοῦτο δ' 
ὅτι ἀδύνατον, εἴρηται πρότερον. 
              καὶ καθ' αὑτὸ δὲ σκοποῦσιν 
φανείη ἂν τὸ λεγόµενον κενὸν ὡς ἀληθῶς κενόν. ὥσπερ γὰρ 
ἐὰν ἐν ὕδατι τιθῇ τις κύβον, ἐκστήσεται τοσοῦτον ὕδωρ ὅσος ὁ 

κύβος, οὕτω καὶ ἐν ἀέρι· ἀλλὰ τῇ αἰσθήσει ἄδηλον. καὶ 
αἰεὶ δὴ ἐν παντὶ σώµατι ἔχοντι µετάστασιν, ἐφ' ὃ πέφυκε 
µεθίστασθαι, ἀνάγκη, ἂν µὴ συµπιλῆται, µεθίστασθαι ἢ 
κάτω αἰεί, εἰ κάτω ἡ φορὰ ὥσπερ γῆς, ἢ ἄνω, εἰ πῦρ, 
ἢ ἐπ' ἄµφω, [ἢ] ὁποῖον ἄν τι ᾖ τὸ ἐντιθέµενον· ἐν δὲ δὴ τῷ 
 
κενῷ τοῦτο µὲν ἀδύνατον (οὐδὲν γὰρ σῶµα), διὰ δὲ τοῦ κύβου 
τὸ ἴσον διάστηµα διεληλυθέναι, ὅπερ ἦν καὶ πρότερον   
ἐν τῷ κενῷ, ὥσπερ ἂν εἰ τὸ ὕδωρ µὴ µεθίστατο τῷ ξυλίνῳ 
κύβῳ µηδ' ὁ ἀήρ, ἀλλὰ πάντῃ διῄεσαν δι' αὐτοῦ. ἀλλὰ 
µὴν καὶ ὁ κύβος γε ἔχει τοσοῦτον µέγεθος, ὅσον κατέχει 
κενόν· ὃ εἰ καὶ θερµὸν ἢ ψυχρόν ἐστιν ἢ βαρὺ ἢ κοῦφον, 
οὐδὲν ἧττον ἕτερον τῷ εἶναι πάντων τῶν παθηµάτων ἐστί, καὶ 
εἰ µὴ χωριστόν· λέγω δὲ τὸν ὄγκον τοῦ ξυλίνου κύβου. ὥστ' εἰ 
καὶ χωρισθείη τῶν ἄλλων πάντων καὶ µήτε βαρὺ µήτε κοῦ- 
φον εἴη, καθέξει τὸ ἴσον κενὸν καὶ ἐν τῷ αὐτῷ ἔσται τῷ τοῦ 
τόπου καὶ τῷ τοῦ κενοῦ µέρει ἴσῳ ἑαυτῷ. τί οὖν διοίσει τὸ τοῦ 
κύβου σῶµα τοῦ ἴσου κενοῦ καὶ τόπου; καὶ εἰ δύο τοιαῦτα, διὰ 
τί οὐ καὶ ὁποσαοῦν ἐν τῷ αὐτῷ ἔσται; ἓν µὲν δὴ τοῦτο ἄτοπον 
καὶ ἀδύνατον. ἔτι δὲ φανερὸν ὅτι τοῦτο ὁ κύβος ἕξει καὶ 



µεθιστάµενος, ὃ καὶ τὰ ἄλλα σώµατα πάντ' ἔχει. ὥστ' εἰ 

τοῦ τόπου µηδὲν διαφέρει, τί δεῖ ποιεῖν τόπον τοῖς σώµασιν 
παρὰ τὸν ἑκάστου ὄγκον, εἰ ἀπαθὲς ὁ ὄγκος; οὐδὲν γὰρ συµ- 
βάλλεται, εἰ ἕτερον περὶ αὐτὸν ἴσον διάστηµα τοιοῦτον εἴη. 
[ἔτι δεῖ δῆλον εἶναι οἷον κενὸν ἐν τοῖς κινουµένοις. νῦν δ' οὐδα- 
µοῦ ἐντὸς τοῦ κόσµου· ὁ γὰρ ἀὴρ ἔστιν τι, οὐ δοκεῖ δέ γε - οὐδὲ 
τὸ ὕδωρ, εἰ ἦσαν οἱ ἰχθύες σιδηροῖ· τῇ ἁφῇ γὰρ ἡ κρίσις 
τοῦ ἁπτοῦ.] ὅτι µὲν τοίνυν οὐκ ἔστι κεχωρισµένον κενόν, ἐκ τού- 
των ἐστὶ δῆλον. 
 Εἰσὶν δέ τινες οἳ διὰ τοῦ µανοῦ καὶ πυκνοῦ οἴονται φα- 
νερὸν εἶναι ὅτι ἔστι κενόν. εἰ µὲν γὰρ µὴ ἔστι µανὸν καὶ 
πυκνόν, οὐδὲ συνιέναι καὶ πιλεῖσθαι οἷόν τε· εἰ δὲ τοῦτο µὴ 
εἴη, ἢ ὅλως κίνησις οὐκ ἔσται, ἢ κυµανεῖ τὸ ὅλον, ὥσπερ 
ἔφη Ξοῦθος, ἢ εἰς ἴσον ἀεὶ <δεῖ> µεταβάλλειν ἀέρα καὶ ὕδωρ 
(λέγω δὲ οἷον εἰ ἐξ ὕδατος κυάθου γέγονεν ἀήρ, ἅµα ἐξ ἴσου   
ἀέρος ὕδωρ τοσοῦτον γεγενῆσθαι), ἢ κενὸν εἶναι ἐξ ἀνάγκης· 
συµπιλεῖσθαι γὰρ καὶ ἐπεκτείνεσθαι οὐκ ἐνδέχεται ἄλ- 
λως. εἰ µὲν οὖν τὸ µανὸν λέγουσι τὸ πολλὰ κενὰ κεχωρι- 
σµένα ἔχον, φανερὸν ὡς εἰ µηδὲ κενὸν ἐνδέχεται εἶναι χω- 
ριστὸν ὥσπερ µηδὲ τόπον ἔχοντα διάστηµα αὑτοῦ, οὐδὲ µανὸν 
οὕτως· εἰ δὲ µὴ χωριστόν, ἀλλ' ὅµως ἐνεῖναί τι κενόν, ἧττον 
µὲν ἀδύνατον, συµβαίνει δὲ πρῶτον µὲν οὐ πάσης κινήσεως 

αἴτιον τὸ κενόν, ἀλλὰ τῆς ἄνω (τὸ γὰρ µανὸν κοῦφον, διὸ 
καὶ τὸ πῦρ µανὸν εἶναί φασιν), ἔπειτα κινήσεως αἴτιον οὐχ 
οὕτω τὸ κενὸν ὡς ἐν ᾧ, ἀλλ' ὥσπερ οἱ ἀσκοὶ τῷ φέρεσθαι αὐ- 
τοὶ ἄνω φέρουσι τὸ συνεχές, οὕτω τὸ κενὸν ἄνω φέρει. καίτοι 
πῶς οἷόν τε φορὰν εἶναι κενοῦ ἢ τόπον κενοῦ; κενοῦ γὰρ γίγνε- 
ται κενόν, εἰς ὃ φέρεται. ἔτι δὲ πῶς ἐπὶ τοῦ βαρέος ἀποδώ- 
σουσιν τὸ φέρεσθαι κάτω; καὶ δῆλον ὅτι εἰ ὅσῳ ἂν µανότε- 
ρον καὶ κενώτερον ᾖ ἄνω οἰσθήσεται, εἰ ὅλως εἴη κενόν, τά- 
χιστ' ἂν φέροιτο. ἴσως δὲ καὶ τοῦτ' ἀδύνατον κινηθῆναι· λό- 
γος δ' ὁ αὐτός, ὥσπερ ὅτι ἐν τῷ κενῷ ἀκίνητα πάντα, οὕτω 
καὶ τὸ κενὸν ὅτι ἀκίνητον· ἀσύµβλητα γὰρ τὰ τάχη. 
                        ἐπεὶ 
δὲ κενὸν µὲν οὔ φαµεν εἶναι, τὰ ἄλλα δ' ἠπόρηται ἀληθῶς, 
ὅτι ἢ κίνησις οὐκ ἔσται, εἰ µὴ ἔσται πύκνωσις καὶ µάνωσις, 
ἢ κυµανεῖ ὁ οὐρανός, ἢ αἰεὶ ἴσον ὕδωρ ἐξ ἀέρος ἔσται καὶ 
ἀὴρ ἐξ ὕδατος (δῆλον γὰρ ὅτι πλείων ἀὴρ ἐξ ὕδατος γίγνε- 
ται· ἀνάγκη τοίνυν, εἰ µὴ ἔστι πίλησις, ἢ ἐξωθούµενον τὸ 
ἐχόµενον τὸ ἔσχατον κυµαίνειν ποιεῖν, ἢ ἄλλοθί που ἴσον 
µεταβάλλειν ἐξ ἀέρος ὕδωρ, ἵνα ὁ πᾶς ὄγκος τοῦ ὅλου ἴσος 
ᾖ, ἢ µηδὲν κινεῖσθαι· ἀεὶ γὰρ µεθισταµένου τοῦτο συµβήσε- 
ται, ἂν µὴ κύκλῳ περιίστηται· οὐκ ἀεὶ δ' εἰς τὸ κύκλῳ ἡ   

φορά, ἀλλὰ καὶ εἰς εὐθύ)· οἱ µὲν δὴ διὰ ταῦτα κενόν τι 
φαῖεν ἂν εἶναι, ἡµεῖς δὲ λέγοµεν ἐκ τῶν ὑποκειµένων ὅτι 
ἔστιν ὕλη µία τῶν ἐναντίων, θερµοῦ καὶ ψυχροῦ καὶ τῶν ἄλ- 
λων τῶν φυσικῶν ἐναντιώσεων, καὶ ἐκ δυνάµει ὄντος ἐνερ- 
γείᾳ ὂν γίγνεται, καὶ οὐ χωριστὴ µὲν ἡ ὕλη, τὸ δ' εἶναι ἕτε- 
ρον, καὶ µία τῷ ἀριθµῷ, εἰ ἔτυχε, χροιᾶς καὶ θερµοῦ 
καὶ ψυχροῦ. 
      ἔστι δὲ καὶ σώµατος ὕλη καὶ µεγάλου καὶ 
µικροῦ ἡ αὐτή. δῆλον δέ· ὅταν γὰρ ἐξ ὕδατος ἀὴρ γένηται, 
ἡ αὐτὴ ὕλη οὐ προσλαβοῦσά τι ἄλλο ἐγένετο, ἀλλ' ὃ ἦν 
δυνάµει, ἐνεργείᾳ ἐγένετο, καὶ πάλιν ὕδωρ ἐξ ἀέρος ὡσαύ- 
τως, ὁτὲ µὲν εἰς µέγεθος ἐκ µικρότητος, ὁτὲ δ' εἰς µικρό- 
τητα ἐκ µεγέθους. ὁµοίως τοίνυν κἂν ὁ ἀὴρ πολὺς ὢν ἐν ἐλάττονι 
γίγνηται ὄγκῳ καὶ ἐξ ἐλάττονος µείζων, ἡ δυνάµει οὖσα ὕλη 
γίγνεται ἄµφω. ὥσπερ γὰρ καὶ ἐκ ψυχροῦ θερµὸν καὶ ἐκ 
θερµοῦ ψυχρὸν ἡ αὐτή, ὅτι ἦν δυνάµει, οὕτω καὶ ἐκ θερµοῦ 
µᾶλλον θερµόν, οὐδενὸς γενοµένου ἐν τῇ ὕλῃ θερµοῦ ὃ οὐκ ἦν 
θερµὸν ὅτε ἧττον ἦν θερµόν, ὥσπερ γε οὐδ' ἡ τοῦ µείζονος 
κύκλου περιφέρεια καὶ κυρτότης ἐὰν γίγνηται ἐλάττονος κύ- 
κλου, <ἢ> ἡ αὐτὴ οὖσα ἢ ἄλλη, ἐν οὐθενὶ ἐγγέγονε τὸ κυρτὸν ὃ ἦν οὐ 
κυρτὸν ἀλλ' εὐθύ (οὐ γὰρ τῷ διαλείπειν τὸ ἧττον ἢ τὸ µᾶλλον 

ἔστιν)· οὐδ' ἔστι τῆς φλογὸς λαβεῖν τι µέγεθος ἐν ᾧ οὐ καὶ θερ- 
µότης καὶ λευκότης ἔνεστιν. οὕτω τοίνυν καὶ ἡ πρότερον θερµότης 
<πρὸς> τὴν ὕστερον. ὥστε καὶ τὸ µέγεθος καὶ ἡ µικρότης τοῦ αἰσθη- 
τοῦ ὄγκου οὐ προσλαβούσης τι τῆς ὕλης ἐπεκτείνεται, ἀλλ' ὅτι δυ- 
νάµει ἐστὶν ὕλη ἀµφοῖν· ὥστ' ἐστὶ τὸ αὐτὸ πυκνὸν καὶ µα- 
νόν, καὶ µία ὕλη αὐτῶν. ἔστι δὲ τὸ µὲν πυκνὸν βαρύ, τὸ   
δὲ µανὸν κοῦφον. [ἔτι ὥσπερ ἡ τοῦ κύκλου περιφέρεια συν- 
αγοµένη εἰς ἔλαττον οὐκ ἄλλο τι λαµβάνει τὸ κοῖλον, ἀλλ' 
ὃ ἦν συνήχθη, καὶ τοῦ πυρὸς ὅ τι ἄν τις λάβῃ πᾶν ἔσται 
θερµόν, οὕτω καὶ τὸ πᾶν συναγωγὴ καὶ διαστολὴ τῆς αὐ- 
τῆς ὕλης.] δύο γὰρ ἔστιν ἐφ' ἑκατέρου, τοῦ τε πυκνοῦ καὶ 
τοῦ µανοῦ· τό τε γὰρ βαρὺ καὶ τὸ σκληρὸν πυκνὰ δοκεῖ 
εἶναι, καὶ τἀναντία µανὰ τό τε κοῦφον καὶ τὸ µαλακόν· 
διαφωνεῖ δὲ τὸ βαρὺ καὶ τὸ σκληρὸν ἐπὶ µολίβδου καὶ σι- 
δήρου. 
   ἐκ δὴ τῶν εἰρηµένων φανερὸν ὡς οὔτ' ἀποκεκριµένον 
κενὸν ἔστιν, οὔθ' ἁπλῶς οὔτ' ἐν τῷ µανῷ, οὔτε δυνάµει, εἰ µή 
τις βούλεται πάντως καλεῖν κενὸν τὸ αἴτιον τοῦ φέρεσθαι. 
οὕτω δ' ἡ τοῦ βαρέος καὶ κούφου ὕλη, ᾗ τοιαύτη, εἴη ἂν τὸ 
κενόν· τὸ γὰρ πυκνὸν καὶ τὸ µανὸν κατὰ ταύτην τὴν ἐναν- 
τίωσιν φορᾶς ποιητικά, κατὰ δὲ τὸ σκληρὸν καὶ µαλακὸν 

πάθους καὶ ἀπαθείας, καὶ οὐ φορᾶς ἀλλ' ἑτεροιώσεως µᾶλ- 
λον. καὶ περὶ µὲν κενοῦ, πῶς ἔστι καὶ πῶς οὐκ ἔστι, διω- 
ρίσθω τὸν τρόπον τοῦτον. 
 Ἐχόµενον δὲ τῶν εἰρηµένων ἐστὶν ἐπελθεῖν περὶ χρόνου· 
πρῶτον δὲ καλῶς ἔχει διαπορῆσαι περὶ αὐτοῦ καὶ διὰ τῶν 
ἐξωτερικῶν λόγων, πότερον τῶν ὄντων ἐστὶν ἢ τῶν µὴ ὄντων, 
εἶτα τίς ἡ φύσις αὐτοῦ. ὅτι µὲν οὖν ἢ ὅλως οὐκ ἔστιν ἢ µό- 
λις καὶ ἀµυδρῶς, ἐκ τῶνδέ τις ἂν ὑποπτεύσειεν. τὸ µὲν 
γὰρ αὐτοῦ γέγονε καὶ οὐκ ἔστιν, τὸ δὲ µέλλει καὶ οὔπω ἔστιν. 
ἐκ δὲ τούτων καὶ ὁ ἄπειρος καὶ ὁ ἀεὶ λαµβανόµενος χρό- 
νος σύγκειται. τὸ δ' ἐκ µὴ ὄντων συγκείµενον ἀδύνατον ἂν 
εἶναι δόξειε µετέχειν οὐσίας. 
             πρὸς δὲ τούτοις παντὸς µερι-   
στοῦ, ἄνπερ ᾖ, ἀνάγκη, ὅτε ἔστιν, ἤτοι πάντα τὰ µέρη 
εἶναι ἢ ἔνια· τοῦ δὲ χρόνου τὰ µὲν γέγονε τὰ δὲ µέλλει, 
ἔστι δ' οὐδέν, ὄντος µεριστοῦ. τὸ δὲ νῦν οὐ µέρος· µετρεῖ τε 
γὰρ τὸ µέρος, καὶ συγκεῖσθαι δεῖ τὸ ὅλον ἐκ τῶν µερῶν· 
 
ὁ δὲ χρόνος οὐ δοκεῖ συγκεῖσθαι ἐκ τῶν νῦν. ἔτι δὲ τὸ νῦν, 
ὃ φαίνεται διορίζειν τὸ παρελθὸν καὶ τὸ µέλλον, πότερον 
ἓν καὶ ταὐτὸν ἀεὶ διαµένει ἢ ἄλλο καὶ ἄλλο, οὐ ῥᾴδιον 

ἰδεῖν. εἰ µὲν γὰρ αἰεὶ ἕτερον καὶ ἕτερον, µηδὲν δ' ἐστὶ τῶν 
ἐν τῷ χρόνῳ ἄλλο καὶ ἄλλο µέρος ἅµα (ὃ µὴ περιέχει, 
τὸ δὲ περιέχεται, ὥσπερ ὁ ἐλάττων χρόνος ὑπὸ τοῦ πλείο- 
νος), τὸ δὲ νῦν µὴ ὂν πρότερον δὲ ὂν ἀνάγκη ἐφθάρθαι ποτέ, 
καὶ τὰ νῦν ἅµα µὲν ἀλλήλοις οὐκ ἔσται, ἐφθάρθαι δὲ 
ἀνάγκη ἀεὶ τὸ πρότερον. ἐν αὑτῷ µὲν οὖν ἐφθάρθαι οὐχ 
οἷόν τε διὰ τὸ εἶναι τότε, ἐν ἄλλῳ δὲ νῦν ἐφθάρθαι τὸ 
πρότερον νῦν οὐκ ἐνδέχεται. ἔστω γὰρ ἀδύνατον ἐχόµενα 
εἶναι ἀλλήλων τὰ νῦν, ὥσπερ στιγµὴν στιγµῆς. εἴπερ οὖν ἐν 
τῷ ἐφεξῆς οὐκ ἔφθαρται ἀλλ' ἐν ἄλλῳ, ἐν τοῖς µεταξὺ 
[τοῖς] νῦν ἀπείροις οὖσιν ἅµα ἂν εἴη· τοῦτο δὲ ἀδύνατον. ἀλλὰ 
µὴν οὐδ' αἰεὶ τὸ αὐτὸ διαµένειν δυνατόν· οὐδενὸς γὰρ διαι- 
ρετοῦ πεπερασµένου ἓν πέρας ἔστιν, οὔτε ἂν ἐφ' ἓν ᾖ συνεχὲς 
οὔτε ἂν ἐπὶ πλείω· τὸ δὲ νῦν πέρας ἐστίν, καὶ χρόνον ἔστι 
λαβεῖν πεπερασµένον. ἔτι εἰ τὸ ἅµα εἶναι κατὰ χρόνον καὶ 
µήτε πρότερον µήτε ὕστερον τὸ ἐν τῷ αὐτῷ εἶναι καὶ ἑνὶ [τῷ] 
νῦν ἐστιν, εἰ τά τε πρότερον καὶ τὰ ὕστερον ἐν τῷ νῦν τῳδί 
ἐστιν, ἅµα ἂν εἴη τὰ ἔτος γενόµενα µυριοστὸν τοῖς γε-   
νοµένοις τήµερον, καὶ οὔτε πρότερον οὔτε ὕστερον οὐδὲν ἄλλο 
ἄλλου. 
   περὶ µὲν οὖν τῶν ὑπαρχόντων αὐτῷ τοσαῦτ' ἔστω διη- 

πορηµένα· τί δ' ἐστὶν ὁ χρόνος καὶ τίς αὐτοῦ ἡ φύσις, ὁµοίως 
ἔκ τε τῶν παραδεδοµένων ἄδηλόν ἐστιν, καὶ περὶ ὧν τυγχά- 
νοµεν διεληλυθότες πρότερον. οἱ µὲν γὰρ τὴν τοῦ ὅλου κίνη- 
σιν εἶναί φασιν, οἱ δὲ τὴν σφαῖραν αὐτήν. καίτοι τῆς πε- 
ριφορᾶς καὶ τὸ µέρος χρόνος τίς ἐστι, περιφορὰ δέ γε οὔ· 
µέρος γὰρ περιφορᾶς τὸ ληφθέν, ἀλλ' οὐ περιφορά. ἔτι δ' 
εἰ πλείους ἦσαν οἱ οὐρανοί, ὁµοίως ἂν ἦν ὁ χρόνος ἡ ὁτουοῦν 
αὐτῶν κίνησις, ὥστε πολλοὶ χρόνοι ἅµα. ἡ δὲ τοῦ ὅλου 
σφαῖρα ἔδοξε µὲν τοῖς εἰποῦσιν εἶναι ὁ χρόνος, ὅτι ἔν τε 
τῷ χρόνῳ πάντα ἐστὶν καὶ ἐν τῇ τοῦ ὅλου σφαίρᾳ· ἔστιν δ' 
εὐηθικώτερον τὸ εἰρηµένον ἢ ὥστε περὶ αὐτοῦ τὰ ἀδύνατα 
ἐπισκοπεῖν. ἐπεὶ δὲ δοκεῖ µάλιστα κίνησις εἶναι καὶ µετα- 
βολή τις ὁ χρόνος, τοῦτ' ἂν εἴη σκεπτέον. ἡ µὲν οὖν ἑκάστου 
µεταβολὴ καὶ κίνησις ἐν αὐτῷ τῷ µεταβάλλοντι µόνον 
ἐστίν, ἢ οὗ ἂν τύχῃ ὂν αὐτὸ τὸ κινούµενον καὶ µεταβάλλον· 
ὁ δὲ χρόνος ὁµοίως καὶ πανταχοῦ καὶ παρὰ πᾶσιν. ἔτι δὲ 
µεταβολὴ µέν ἐστι θάττων καὶ βραδυτέρα, χρόνος 
δ' οὐκ ἔστιν· τὸ γὰρ βραδὺ καὶ ταχὺ χρόνῳ ὥρισται, ταχὺ 
µὲν τὸ ἐν ὀλίγῳ πολὺ κινούµενον, βραδὺ δὲ τὸ ἐν πολλῷ 
ὀλίγον· ὁ δὲ χρόνος οὐχ ὥρισται χρόνῳ, οὔτε τῷ ποσός τις 
εἶναι οὔτε τῷ ποιός. ὅτι µὲν τοίνυν οὐκ ἔστιν κίνησις, φανερόν· 

µηδὲν δὲ διαφερέτω λέγειν ἡµῖν ἐν τῷ παρόντι κίνησιν ἢ 
µεταβολήν. 
 Ἀλλὰ µὴν οὐδ' ἄνευ γε µεταβολῆς· ὅταν γὰρ µηδὲν   
αὐτοὶ µεταβάλλωµεν τὴν διάνοιαν ἢ λάθωµεν µεταβάλ- 
λοντες, οὐ δοκεῖ ἡµῖν γεγονέναι χρόνος, καθάπερ οὐδὲ τοῖς 
ἐν Σαρδοῖ µυθολογουµένοις καθεύδειν παρὰ τοῖς ἥρωσιν, 
ὅταν ἐγερθῶσι· συνάπτουσι γὰρ τῷ πρότερον νῦν τὸ ὕστερον 
νῦν καὶ ἓν ποιοῦσιν, ἐξαιροῦντες διὰ τὴν ἀναισθησίαν τὸ µε- 
ταξύ. ὥσπερ οὖν εἰ µὴ ἦν ἕτερον τὸ νῦν ἀλλὰ ταὐτὸ καὶ 
ἕν, οὐκ ἂν ἦν χρόνος, οὕτως καὶ ἐπεὶ λανθάνει ἕτερον ὄν, οὐ 
δοκεῖ εἶναι τὸ µεταξὺ χρόνος. εἰ δὴ τὸ µὴ οἴεσθαι εἶναι 
χρόνον τότε συµβαίνει ἡµῖν, ὅταν µὴ ὁρίσωµεν µηδεµίαν 
µεταβολήν, ἀλλ' ἐν ἑνὶ καὶ ἀδιαιρέτῳ φαίνηται ἡ ψυχὴ µέ- 
νειν, ὅταν δ' αἰσθώµεθα καὶ ὁρίσωµεν, τότε φαµὲν γεγονέναι 
χρόνον, φανερὸν ὅτι οὐκ ἔστιν ἄνευ κινήσεως καὶ µεταβολῆς 
χρόνος. ὅτι µὲν οὖν οὔτε κίνησις οὔτ' ἄνευ κινήσεως ὁ χρόνος 
ἐστί, φανερόν· ληπτέον δέ, ἐπεὶ ζητοῦµεν τί ἐστιν ὁ χρόνος, 
ἐντεῦθεν ἀρχοµένοις, τί τῆς κινήσεώς ἐστιν. ἅµα γὰρ κινή- 
σεως αἰσθανόµεθα καὶ χρόνου· καὶ γὰρ ἐὰν ᾖ σκότος καὶ 
µηδὲν διὰ τοῦ σώµατος πάσχωµεν, κίνησις δέ τις ἐν τῇ 
ψυχῇ ἐνῇ, εὐθὺς ἅµα δοκεῖ τις γεγονέναι καὶ χρόνος. 

ἀλλὰ µὴν καὶ ὅταν γε χρόνος δοκῇ γεγονέναι τις, ἅµα 
καὶ κίνησίς τις δοκεῖ γεγονέναι. ὥστε ἤτοι κίνησις ἢ τῆς 
κινήσεώς τί ἐστιν ὁ χρόνος. ἐπεὶ οὖν οὐ κίνησις, ἀνάγκη τῆς 
κινήσεώς τι εἶναι αὐτόν. 
           ἐπεὶ δὲ τὸ κινούµενον κινεῖται ἔκ τι- 
νος εἴς τι καὶ πᾶν µέγεθος συνεχές, ἀκολουθεῖ τῷ µεγέθει 
ἡ κίνησις· διὰ γὰρ τὸ τὸ µέγεθος εἶναι συνεχὲς καὶ ἡ κί- 
νησίς ἐστιν συνεχής, διὰ δὲ τὴν κίνησιν ὁ χρόνος· ὅση γὰρ ἡ   
κίνησις, τοσοῦτος καὶ ὁ χρόνος αἰεὶ δοκεῖ γεγονέναι. τὸ δὴ 
πρότερον καὶ ὕστερον ἐν τόπῳ πρῶτόν ἐστιν. ἐνταῦθα µὲν δὴ 
τῇ θέσει· ἐπεὶ δ' ἐν τῷ µεγέθει ἔστι τὸ πρότερον καὶ ὕστερον, 
ἀνάγκη καὶ ἐν κινήσει εἶναι τὸ πρότερον καὶ ὕστερον, ἀνά- 
λογον τοῖς ἐκεῖ. ἀλλὰ µὴν καὶ ἐν χρόνῳ ἔστιν τὸ πρότερον 
καὶ ὕστερον διὰ τὸ ἀκολουθεῖν ἀεὶ θατέρῳ θάτερον αὐτῶν. ἔστι 
δὲ τὸ πρότερον καὶ ὕστερον ἐν τῇ κινήσει ὃ µέν ποτε 
ὂν κίνησις [ἐστιν]· τὸ µέντοι εἶναι αὐτῷ ἕτερον καὶ οὐ κίνησις. 
ἀλλὰ µὴν καὶ τὸν χρόνον γε γνωρίζοµεν ὅταν ὁρίσωµεν 
τὴν κίνησιν, τῷ πρότερον καὶ ὕστερον ὁρίζοντες· καὶ τότε φα- 
µὲν γεγονέναι χρόνον, ὅταν τοῦ προτέρου καὶ ὑστέρου ἐν τῇ 
κινήσει αἴσθησιν λάβωµεν. ὁρίζοµεν δὲ τῷ ἄλλο καὶ ἄλλο 
ὑπολαβεῖν αὐτά, καὶ µεταξύ τι αὐτῶν ἕτερον· ὅταν γὰρ 

ἕτερα τὰ ἄκρα τοῦ µέσου νοήσωµεν, καὶ δύο εἴπῃ ἡ ψυχὴ 
τὰ νῦν, τὸ µὲν πρότερον τὸ δ' ὕστερον, τότε καὶ τοῦτό φα- 
µεν εἶναι χρόνον· τὸ γὰρ ὁριζόµενον τῷ νῦν χρόνος εἶναι 
δοκεῖ· καὶ ὑποκείσθω. ὅταν µὲν οὖν ὡς ἓν τὸ νῦν αἰσθανώ- 
µεθα, καὶ µὴ ἤτοι ὡς πρότερον καὶ ὕστερον ἐν τῇ κινήσει ἢ 
ὡς τὸ αὐτὸ µὲν προτέρου δὲ καὶ ὑστέρου τινός, οὐ δοκεῖ χρό- 
νος γεγονέναι οὐδείς, ὅτι οὐδὲ κίνησις. ὅταν δὲ τὸ πρότερον 
καὶ ὕστερον, τότε λέγοµεν χρόνον· τοῦτο γάρ ἐστιν ὁ χρόνος, 
ἀριθµὸς κινήσεως κατὰ τὸ πρότερον καὶ ὕστερον. 
                     οὐκ ἄρα κί- 
νησις ὁ χρόνος ἀλλ' ᾗ ἀριθµὸν ἔχει ἡ κίνησις. σηµεῖον δέ· 
τὸ µὲν γὰρ πλεῖον καὶ ἔλαττον κρίνοµεν ἀριθµῷ, κίνησιν δὲ 
πλείω καὶ ἐλάττω χρόνῳ· ἀριθµὸς ἄρα τις ὁ χρόνος. ἐπεὶ 
δ' ἀριθµός ἐστι διχῶς (καὶ γὰρ τὸ ἀριθµούµενον καὶ τὸ ἀριθ-   
µητὸν ἀριθµὸν λέγοµεν, καὶ ᾧ ἀριθµοῦµεν), ὁ δὴ χρόνος ἐστὶν 
τὸ ἀριθµούµενον καὶ οὐχ ᾧ ἀριθµοῦµεν. ἔστι δ' ἕτερον ᾧ 
ἀριθµοῦµεν καὶ τὸ ἀριθµούµενον. καὶ ὥσπερ ἡ κίνησις αἰεὶ ἄλλη 
καὶ ἄλλη, καὶ ὁ χρόνος (ὁ δ' ἅµα πᾶς χρόνος ὁ αὐτός· τὸ 
γὰρ νῦν τὸ αὐτὸ ὅ ποτ' ἦν - τὸ δ' εἶναι αὐτῷ ἕτερον - τὸ δὲ 
νῦν τὸν χρόνον ὁρίζει, ᾗ πρότερον καὶ ὕστερον). τὸ δὲ νῦν ἔστι 
µὲν ὡς τὸ αὐτό, ἔστι δ' ὡς οὐ τὸ αὐτό· ᾗ µὲν γὰρ ἐν ἄλλῳ 

καὶ ἄλλῳ, ἕτερον (τοῦτο δ' ἦν αὐτῷ τὸ νῦν <εἶναι>), ὃ δέ ποτε 



ὄν ἐστι τὸ νῦν, τὸ αὐτό. ἀκολουθεῖ γάρ, ὡς ἐλέχθη, τῷ µὲν 
µεγέθει ἡ κίνησις, ταύτῃ δ' ὁ χρόνος, ὥς φαµεν· καὶ ὁµοίως 
δὴ τῇ στιγµῇ τὸ φερόµενον, ᾧ τὴν κίνησιν γνωρίζοµεν καὶ τὸ 
πρότερον ἐν αὐτῇ καὶ τὸ ὕστερον. τοῦτο δὲ ὃ µέν ποτε ὂν τὸ 
αὐτό (ἢ στιγµὴ γὰρ ἢ λίθος ἤ τι ἄλλο τοιοῦτόν ἐστι), τῷ 
λόγῳ δὲ ἄλλο, ὥσπερ οἱ σοφισταὶ λαµβάνουσιν ἕτερον τὸ 
Κορίσκον ἐν Λυκείῳ εἶναι καὶ τὸ Κορίσκον ἐν ἀγορᾷ. καὶ 
 
τοῦτο δὴ τῷ ἄλλοθι καὶ ἄλλοθι εἶναι ἕτερον· τῷ δὲ φερο- 
µένῳ ἀκολουθεῖ τὸ νῦν, ὥσπερ ὁ χρόνος τῇ κινήσει (τῷ 
γὰρ φεροµένῳ γνωρίζοµεν τὸ πρότερον καὶ ὕστερον ἐν κινή- 
σει, ᾗ δ' ἀριθµητὸν τὸ πρότερον καὶ ὕστερον, τὸ νῦν ἔστιν)· 
ὥστε καὶ ἐν τούτοις ὃ µέν ποτε ὂν νῦν ἐστι, τὸ αὐτό (τὸ πρό- 
τερον γὰρ καὶ ὕστερόν ἐστι τὸ ἐν κινήσει), τὸ δ' εἶναι ἕτερον 
(ᾗ ἀριθµητὸν γὰρ τὸ πρότερον καὶ ὕστερον, τὸ νῦν ἔστιν). καὶ   
γνώριµον δὲ µάλιστα τοῦτ' ἔστιν· καὶ γὰρ ἡ κίνησις διὰ τὸ 
κινούµενον καὶ ἡ φορὰ διὰ τὸ φερόµενον· τόδε γάρ τι τὸ 
φερόµενον, ἡ δὲ κίνησις οὔ. ἔστι µὲν οὖν ὡς τὸ αὐτὸ τὸ νῦν 
αἰεί, ἔστι δ' ὡς οὐ τὸ αὐτό· καὶ γὰρ τὸ φερόµε- 
νον. 

  φανερὸν δὲ καὶ ὅτι εἴτε χρόνος µὴ εἴη, τὸ νῦν οὐκ ἂν 
εἴη, εἴτε τὸ νῦν µὴ εἴη, χρόνος οὐκ ἂν εἴη· ἅµα γὰρ ὥσπερ 
τὸ φερόµενον καὶ ἡ φορά, οὕτως καὶ ὁ ἀριθµὸς ὁ τοῦ φερο- 
µένου καὶ ὁ τῆς φορᾶς. χρόνος µὲν γὰρ ὁ τῆς φορᾶς ἀρι- 
θµός, τὸ νῦν δὲ ὡς τὸ φερόµενον, οἷον µονὰς ἀριθµοῦ. καὶ 
συνεχής τε δὴ ὁ χρόνος τῷ νῦν, καὶ διῄρηται κατὰ τὸ νῦν· 
ἀκολουθεῖ γὰρ καὶ τοῦτο τῇ φορᾷ καὶ τῷ φεροµένῳ. καὶ 
γὰρ ἡ κίνησις καὶ ἡ φορὰ µία τῷ φεροµένῳ, ὅτι ἕν (καὶ 
οὐχ ὅ ποτε ὄν - καὶ γὰρ ἂν διαλίποι - ἀλλὰ τῷ λόγῳ)· καὶ 
ὁρίζει δὲ τὴν πρότερον καὶ ὕστερον κίνησιν τοῦτο. ἀκολουθεῖ 
δὲ καὶ τοῦτό πως τῇ στιγµῇ· καὶ γὰρ ἡ στιγµὴ καὶ συνέχει 
τὸ µῆκος καὶ ὁρίζει· ἔστι γὰρ τοῦ µὲν ἀρχὴ τοῦ δὲ τελευτή. 
ἀλλ' ὅταν µὲν οὕτω λαµβάνῃ τις ὡς δυσὶ χρώµενος τῇ µιᾷ, 
ἀνάγκη ἵστασθαι, εἰ ἔσται ἀρχὴ καὶ τελευτὴ ἡ αὐτὴ στιγµή· 
τὸ δὲ νῦν διὰ τὸ κινεῖσθαι τὸ φερόµενον αἰεὶ ἕτερον. ὥσθ' ὁ 
χρόνος ἀριθµὸς οὐχ ὡς τῆς αὐτῆς στιγµῆς, ὅτι ἀρχὴ καὶ 
τελευτή, ἀλλ' ὡς τὰ ἔσχατα τῆς γραµµῆς µᾶλλον - καὶ οὐχ 
ὡς τὰ µέρη, διά τε τὸ εἰρηµένον (τῇ γὰρ µέσῃ στιγµῇ ὡς 
δυσὶ χρήσεται, ὥστε ἠρεµεῖν συµβήσεται), καὶ ἔτι φανερὸν   
ὅτι οὐδὲν µόριον τὸ νῦν τοῦ χρόνου, οὐδ' ἡ διαίρεσις τῆς κινή- 
σεως, ὥσπερ οὐδ' ἡ στιγµὴ τῆς γραµµῆς· αἱ δὲ γραµµαὶ 

αἱ δύο τῆς µιᾶς µόρια. †ᾗ µὲν οὖν πέρας τὸ νῦν, οὐ χρόνος, 
ἀλλὰ συµβέβηκεν· ᾗ δ' ἀριθµεῖ, ἀριθµός †· τὰ µὲν γὰρ πέ- 



ρατα ἐκείνου µόνον ἐστὶν οὗ ἐστιν πέρατα, ὁ δ' ἀριθµὸς ὁ τῶνδε 
τῶν ἵππων, ἡ δεκάς, καὶ ἄλλοθι. ὅτι µὲν τοίνυν ὁ χρόνος 
ἀριθµός ἐστιν κινήσεως κατὰ τὸ πρότερον καὶ ὕστερον, καὶ 
συνεχής (συνεχοῦς γάρ), φανερόν. 
 Ἐλάχιστος δὲ ἀριθµὸς ὁ µὲν ἁπλῶς ἐστὶν ἡ δυάς· τὶς 
δὲ ἀριθµὸς ἔστι µὲν ὡς ἔστιν, ἔστι δ' ὡς οὐκ ἔστιν, οἷον γραµ- 
µῆς ἐλάχιστος πλήθει µέν ἐστιν αἱ δύο ἢ ἡ µία, µεγέθει 
δ' οὐκ ἔστιν ἐλάχιστος· ἀεὶ γὰρ διαιρεῖται πᾶσα γραµµή. 
ὥστε ὁµοίως καὶ χρόνος· ἐλάχιστος γὰρ κατὰ µὲν ἀριθ- 
µόν ἐστιν ὁ εἷς ἢ οἱ δύο, κατὰ µέγεθος δ' οὐκ ἔστιν. 
                       φανερὸν 
δὲ καὶ ὅτι ταχὺς µὲν καὶ βραδὺς οὐ λέγεται, πολὺς δὲ 
καὶ ὀλίγος καὶ µακρὸς καὶ βραχύς. ᾗ µὲν γὰρ συνεχής, 
µακρὸς καὶ βραχύς, ᾗ δὲ ἀριθµός, πολὺς καὶ ὀλίγος. τα- 
χὺς δὲ καὶ βραδὺς οὐκ ἔστιν· οὐδὲ γὰρ ἀριθµὸς ᾗ ἀριθµοῦ- 
µεν ταχὺς καὶ βραδὺς οὐδείς. 
              καὶ ὁ αὐτὸς δὲ πανταχοῦ 
ἅµα· πρότερον δὲ καὶ ὕστερον οὐχ ὁ αὐτός, ὅτι καὶ ἡ µε- 
ταβολὴ ἡ µὲν παροῦσα µία, ἡ δὲ γεγενηµένη καὶ ἡ µέλ-   

λουσα ἑτέρα, ὁ δὲ χρόνος ἀριθµός ἐστιν οὐχ ᾧ ἀριθµοῦµεν 
ἀλλ' ὁ ἀριθµούµενος, οὗτος δὲ συµβαίνει πρότερον καὶ ὕστε- 
ρον ἀεὶ ἕτερος· τὰ γὰρ νῦν ἕτερα. ἔστι δὲ ὁ ἀριθµὸς εἷς µὲν 
καὶ ὁ αὐτὸς ὁ τῶν ἑκατὸν ἵππων καὶ ὁ τῶν ἑκατὸν ἀνθρώ- 
πων, ὧν δ' ἀριθµός, ἕτερα, οἱ ἵπποι τῶν ἀνθρώπων. ἔτι ὡς 
ἐνδέχεται κίνησιν εἶναι τὴν αὐτὴν καὶ µίαν πάλιν καὶ πά- 
λιν, οὕτω καὶ χρόνον, οἷον ἐνιαυτὸν ἢ ἔαρ ἢ µετόπωρον. 
                         οὐ 
µόνον δὲ τὴν κίνησιν τῷ χρόνῳ µετροῦµεν, ἀλλὰ καὶ τῇ κι- 
νήσει τὸν χρόνον διὰ τὸ ὁρίζεσθαι ὑπ' ἀλλήλων· ὁ µὲν γὰρ 
χρόνος ὁρίζει τὴν κίνησιν ἀριθµὸς ὢν αὐτῆς, ἡ δὲ κίνησις 
τὸν χρόνον. καὶ λέγοµεν πολὺν καὶ ὀλίγον χρόνον τῇ κινήσει 
µετροῦντες, καθάπερ καὶ τῷ ἀριθµητῷ τὸν ἀριθµόν, οἷον τῷ 
ἑνὶ ἵππῳ τὸν τῶν ἵππων ἀριθµόν. τῷ µὲν γὰρ ἀριθµῷ τὸ 
τῶν ἵππων πλῆθος γνωρίζοµεν, πάλιν δὲ τῷ ἑνὶ ἵππῳ τὸν 
τῶν ἵππων ἀριθµὸν αὐτόν. ὁµοίως δὲ καὶ ἐπὶ τοῦ χρόνου καὶ 
τῆς κινήσεως· τῷ µὲν γὰρ χρόνῳ τὴν κίνησιν, τῇ δὲ κινήσει 
τὸν χρόνον µετροῦµεν. καὶ τοῦτ' εὐλόγως συµβέβηκεν· ἀκο- 
λουθεῖ γὰρ τῷ µὲν µεγέθει ἡ κίνησις, τῇ δὲ κινήσει ὁ χρό- 
νος, τῷ καὶ ποσὰ καὶ συνεχῆ καὶ διαιρετὰ εἶναι· διὰ µὲν 
γὰρ τὸ τὸ µέγεθος εἶναι τοιοῦτον ἡ κίνησις ταῦτα πέπονθεν, 

διὰ δὲ τὴν κίνησιν ὁ χρόνος. καὶ µετροῦµεν καὶ τὸ µέγεθος 
τῇ. κινήσει καὶ τὴν κίνησιν τῷ µεγέθει· πολλὴν γὰρ εἶναί 
φαµεν τὴν ὁδόν, ἂν ἡ πορεία πολλή, καὶ ταύτην πολ- 



λήν, ἂν ἡ ὁδὸς [ᾖ] πολλή· καὶ τὸν χρόνον, ἂν ἡ κίνησις, 
καὶ τὴν κίνησιν, ἂν ὁ χρόνος. 
             ἐπεὶ δ' ἐστὶν ὁ χρόνος µέτρον 
κινήσεως καὶ τοῦ κινεῖσθαι, µετρεῖ δ' οὗτος τὴν κίνησιν τῷ ὁρί-   
σαι τινὰ κίνησιν ἣ καταµετρήσει τὴν ὅλην (ὥσπερ καὶ τὸ 
µῆκος ὁ πῆχυς τῷ ὁρίσαι τι µέγεθος ὃ ἀναµετρήσει τὸ 
ὅλον), καὶ ἔστιν τῇ κινήσει τὸ ἐν χρόνῳ εἶναι τὸ µετρεῖσθαι 
τῷ χρόνῳ καὶ αὐτὴν καὶ τὸ εἶναι αὐτῆς (ἅµα γὰρ τὴν κί- 
νησιν καὶ τὸ εἶναι τῆς κινήσεως µετρεῖ, καὶ τοῦτ' ἔστιν αὐτῇ 
τὸ ἐν χρόνῳ εἶναι, τὸ µετρεῖσθαι αὐτῆς τὸ εἶναι), δῆλον 
ὅτι καὶ τοῖς ἄλλοις τοῦτ' ἔστι τὸ ἐν χρόνῳ εἶναι, τὸ µετρεῖ- 
σθαι αὐτῶν τὸ εἶναι ὑπὸ τοῦ χρόνου. τὸ γὰρ ἐν χρόνῳ εἶναι 
δυοῖν ἐστιν θάτερον, ἓν µὲν τὸ εἶναι τότε ὅτε ὁ χρόνος ἔστιν, 
ἓν δὲ ὥσπερ ἔνια λέγοµεν ὅτι ἐν ἀριθµῷ ἐστιν. τοῦτο δὲ 
σηµαίνει ἤτοι ὡς µέρος ἀριθµοῦ καὶ πάθος, καὶ ὅλως ὅτι 
τοῦ ἀριθµοῦ τι, ἢ ὅτι ἔστιν αὐτοῦ ἀριθµός. ἐπεὶ δ' ἀριθµὸς 
ὁ χρόνος, τὸ µὲν νῦν καὶ τὸ πρότερον καὶ ὅσα τοιαῦτα οὕτως ἐν 
χρόνῳ ὡς ἐν ἀριθµῷ µονὰς καὶ τὸ περιττὸν καὶ ἄρτιον (τὰ µὲν 

γὰρ τοῦ ἀριθµοῦ τι, τὰ δὲ τοῦ χρόνου τί ἐστιν)· τὰ δὲ πράγµατα ὡς 
ἐν ἀριθµῷ τῷ χρόνῳ ἐστίν. εἰ δὲ τοῦτο, περιέχεται ὑπὸ χρόνου 
ὥσπερ <καὶ τὰ ἐν ἀριθµῷ ὑπ' ἀριθµοῦ> καὶ τὰ ἐν τόπῳ ὑπὸ τόπου. 
φανερὸν δὲ καὶ ὅτι οὐκ ἔστιν τὸ ἐν χρόνῳ εἶναι τὸ εἶναι ὅτε ὁ 
χρόνος ἔστιν, ὥσπερ οὐδὲ τὸ ἐν κινήσει εἶναι οὐδὲ τὸ ἐν τόπῳ 
ὅτε ἡ κίνησις καὶ ὁ τόπος ἔστιν. εἰ γὰρ ἔσται τὸ ἔν τινι οὕτω, 
πάντα τὰ πράγµατα ἐν ὁτῳοῦν ἔσται, καὶ ὁ οὐρανὸς ἐν τῇ κέγ- 
χρῳ· ὅτε γὰρ ἡ κέγχρος ἔστιν, ἔστι καὶ ὁ οὐρανός. ἀλλὰ τοῦτο 
µὲν συµβέβηκεν, ἐκεῖνο δ' ἀνάγκη παρακολουθεῖν, καὶ τῷ ὄντι 
ἐν χρόνῳ εἶναί τινα χρόνον ὅτε κἀκεῖνο ἔστιν, καὶ τῷ ἐν κινήσει 
ὄντι εἶναι τότε κίνησιν. 
          ἐπεὶ δέ ἐστιν ὡς ἐν ἀριθµῷ τὸ ἐν χρόνῳ,   
ληφθήσεταί τις πλείων χρόνος παντὸς τοῦ ἐν χρόνῳ ὄντος· 
διὸ ἀνάγκη πάντα τὰ ἐν χρόνῳ ὄντα περιέχεσθαι ὑπὸ χρόνου, 
ὥσπερ καὶ τἆλλα ὅσα ἔν τινί ἐστιν, οἷον τὰ ἐν τόπῳ ὑπὸ 
τοῦ τόπου. καὶ πάσχει δή τι ὑπὸ τοῦ χρόνου, καθάπερ καὶ 
λέγειν εἰώθαµεν ὅτι κατατήκει ὁ χρόνος, καὶ γηράσκει 
πάνθ' ὑπὸ τοῦ χρόνου, καὶ ἐπιλανθάνεται διὰ τὸν χρόνον, ἀλλ' 
οὐ µεµάθηκεν, οὐδὲ νέον γέγονεν οὐδὲ καλόν· φθορᾶς γὰρ αἴ- 
τιος καθ' ἑαυτὸν µᾶλλον ὁ χρόνος· ἀριθµὸς γὰρ κινήσεως, 
ἡ δὲ κίνησις ἐξίστησιν τὸ ὑπάρχον· ὥστε φανερὸν ὅτι τὰ αἰεὶ 
 
 
Bekker page 221b, line 4 
 
ὄντα, ᾗ αἰεὶ ὄντα, οὐκ ἔστιν ἐν χρόνῳ· οὐ γὰρ περιέχεται ὑπὸ 
χρόνου, οὐδὲ µετρεῖται τὸ εἶναι αὐτῶν ὑπὸ τοῦ χρόνου· ση- 
µεῖον δὲ τούτου ὅτι οὐδὲ πάσχει οὐδὲν ὑπὸ τοῦ χρόνου ὡς 



οὐκ ὄντα ἐν χρόνῳ. ἐπεὶ δ' ἐστὶν ὁ χρόνος µέτρον κινήσεως, 
ἔσται καὶ ἠρεµίας µέτρον [κατὰ συµβεβηκός]· πᾶσα γὰρ 
ἠρεµία ἐν χρόνῳ. οὐ γὰρ ὥσπερ τὸ ἐν κινήσει ὂν ἀνάγκη κι- 
νεῖσθαι, οὕτω καὶ τὸ ἐν χρόνῳ· οὐ γὰρ κίνησις ὁ χρόνος, 
ἀλλ' ἀριθµὸς κινήσεως, ἐν ἀριθµῷ δὲ κινήσεως ἐνδέχεται εἶ- 
ναι καὶ τὸ ἠρεµοῦν. οὐ γὰρ πᾶν τὸ ἀκίνητον ἠρεµεῖ, ἀλλὰ 
τὸ ἐστερηµένον κινήσεως πεφυκὸς δὲ κινεῖσθαι, καθάπερ εἴρη- 
ται ἐν τοῖς πρότερον. τὸ δ' εἶναι ἐν ἀριθµῷ ἐστιν τὸ εἶναί τινα 
ἀριθµὸν τοῦ πράγµατος, καὶ µετρεῖσθαι τὸ εἶναι αὐτοῦ τῷ 
ἀριθµῷ ἐν ᾧ ἐστιν, ὥστ' εἰ ἐν χρόνῳ, ὑπὸ χρόνου. µετρήσει 
δ' ὁ χρόνος τὸ κινούµενον καὶ τὸ ἠρεµοῦν, ᾗ τὸ µὲν κινούµενον τὸ 
δὲ ἠρεµοῦν· τὴν γὰρ κίνησιν αὐτῶν µετρήσει καὶ τὴν ἠρεµίαν, 
πόση τις. ὥστε τὸ κινούµενον οὐχ ἁπλῶς ἔσται µετρητὸν ὑπὸ χρό- 
νου, ᾗ ποσόν τί ἐστιν, ἀλλ' ᾗ ἡ κίνησις αὐτοῦ ποσή. ὥστε ὅσα 
µήτε κινεῖται µήτ' ἠρεµεῖ, οὐκ ἔστιν ἐν χρόνῳ· τὸ µὲν γὰρ ἐν 
χρόνῳ εἶναι τὸ µετρεῖσθαί ἐστι χρόνῳ, ὁ δὲ χρόνος κινήσεως   
καὶ ἠρεµίας µέτρον. 

        φανερὸν οὖν ὅτι οὐδὲ τὸ µὴ ὂν ἔσται πᾶν ἐν 
χρόνῳ, οἷον ὅσα µὴ ἐνδέχεται ἄλλως, ὥσπερ τὸ τὴν διά- 
µετρον εἶναι τῇ πλευρᾷ σύµµετρον. ὅλως γάρ, εἰ µέτρον 
µέν ἐστι κινήσεως ὁ χρόνος καθ' αὑτό, τῶν δ' ἄλλων κατὰ 
συµβεβηκός, δῆλον ὅτι ὧν τὸ εἶναι µετρεῖ, τούτοις ἅπασιν 
ἔσται τὸ εἶναι ἐν τῷ ἠρεµεῖν ἢ κινεῖσθαι. ὅσα µὲν οὖν φθαρτὰ 
καὶ γενητὰ καὶ ὅλως ὁτὲ µὲν ὄντα ὁτὲ δὲ µή, ἀνάγκη ἐν 
χρόνῳ εἶναι (ἔστιν γὰρ χρόνος τις πλείων, ὃς ὑπερέξει τοῦ τε 
εἶναι αὐτῶν καὶ τοῦ µετροῦντος τὴν οὐσίαν αὐτῶν)· τῶν δὲ µὴ ὄντων 
ὅσα µὲν περιέχει ὁ χρόνος, τὰ µὲν ἦν, οἷον Ὅµηρός ποτε 
ἦν, τὰ δὲ ἔσται, οἷον τῶν µελλόντων τι, ἐφ' ὁπότερα περι- 
έχει· καὶ εἰ ἐπ' ἄµφω, ἀµφότερα [καὶ ἦν καὶ ἔσται]· ὅσα 
δὲ µὴ περιέχει µηδαµῇ, οὔτε ἦν οὔτε ἔστιν οὔτε ἔσται. ἔστι δὲ τὰ 
τοιαῦτα τῶν µὴ ὄντων, ὅσων τἀντικείµενα αἰεὶ ἔστιν, οἷον τὸ 
ἀσύµµετρον εἶναι τὴν διάµετρον ἀεὶ ἔστι, καὶ οὐκ ἔσται τοῦτ' 
ἐν χρόνῳ. οὐ τοίνυν οὐδὲ τὸ σύµµετρον· διὸ αἰεὶ οὐκ ἔστιν, ὅτι 
ἐναντίον τῷ αἰεὶ ὄντι. ὅσων δὲ τὸ ἐναντίον µὴ αἰεί, ταῦτα 
δὲ δύναται καὶ εἶναι καὶ µή, καὶ ἔστιν γένεσις καὶ φθορὰ 
αὐτῶν. 
 Τὸ δὲ νῦν ἐστιν συνέχεια χρόνου, ὥσπερ ἐλέχθη· συνέχει 
γὰρ τὸν χρόνον τὸν παρεληλυθότα καὶ ἐσόµενον, καὶ 

πέρας χρόνου ἐστίν· ἔστι γὰρ τοῦ µὲν ἀρχή, τοῦ δὲ τελευτή. 
ἀλλὰ τοῦτ' οὐχ ὥσπερ ἐπὶ τῆς στιγµῆς µενούσης φανερόν. 
διαιρεῖ δὲ δυνάµει. καὶ ᾗ µὲν τοιοῦτο, αἰεὶ ἕτερον τὸ νῦν, 
ᾗ δὲ συνδεῖ, αἰεὶ τὸ αὐτό, ὥσπερ ἐπὶ τῶν µαθηµατικῶν   
γραµµῶν (οὐ γὰρ ἡ αὐτὴ αἰεὶ στιγµὴ τῇ νοήσει· διαιρούντων 



γὰρ ἄλλη καὶ ἄλλη· ᾗ δὲ µία, ἡ αὐτὴ πάντῃ) - οὕτω καὶ τὸ 
νῦν τὸ µὲν τοῦ χρόνου διαίρεσις κατὰ δύναµιν, τὸ δὲ πέρας 
ἀµφοῖν καὶ ἑνότης· ἔστι δὲ ταὐτὸ καὶ κατὰ ταὐτὸ ἡ διαί- 
ρεσις καὶ ἡ ἕνωσις, τὸ δ' εἶναι οὐ ταὐτό. τὸ µὲν οὖν οὕτω λέ- 
γεται τῶν νῦν, ἄλλο δ' ὅταν ὁ χρόνος ὁ τούτου ἐγγὺς ᾖ. 
ἥξει νῦν, ὅτι τήµερον ἥξει· ἥκει νῦν, ὅτι ἦλθε τήµερον. τὰ 
δ' ἐν Ἰλίῳ γέγονεν οὐ νῦν, οὐδ' ὁ κατακλυσµὸς [γέγονε] νῦν· 
καίτοι συνεχὴς ὁ χρόνος εἰς αὐτά, ἀλλ' ὅτι οὐκ ἐγγύς. τὸ δὲ 
<ποτέ> χρόνος ὡρισµένος πρὸς τὸ πρότερον νῦν, οἷον ποτὲ ἐλή- 
φθη Τροία, καὶ ποτὲ ἔσται κατακλυσµός· δεῖ γὰρ πεπε- 
ράνθαι πρὸς τὸ νῦν. ἔσται ἄρα ποσός τις ἀπὸ τοῦδε χρόνος 
εἰς ἐκεῖνο, καὶ ἦν εἰς τὸ παρελθόν. εἰ δὲ µηδεὶς χρόνος 
ὃς οὔ ποτε, πᾶς ἂν εἴη χρόνος πεπερασµένος. ἆρ' οὖν ὑπο- 
λείψει; ἢ οὔ, εἴπερ αἰεὶ ἔστι κίνησις; ἄλλος οὖν ἢ ὁ αὐτὸς 
πολλάκις; δῆλον ὅτι ὡς ἂν ἡ κίνησις, οὕτω καὶ ὁ χρόνος· 
εἰ µὲν γὰρ ἡ αὐτὴ καὶ µία γίγνεταί ποτε, ἔσται καὶ χρόνος 

εἷς καὶ ὁ αὐτός, εἰ δὲ µή, οὐκ ἔσται. ἐπεὶ δὲ τὸ νῦν τελευτὴ 
καὶ ἀρχὴ χρόνου, ἀλλ' οὐ τοῦ αὐτοῦ, ἀλλὰ τοῦ µὲν παρήκοντος 
τελευτή, ἀρχὴ δὲ τοῦ µέλλοντος, ἔχοι ἂν ὥσπερ ὁ κύκλος 
ἐν τῷ αὐτῷ πως τὸ κυρτὸν καὶ τὸ κοῖλον, οὕτως καὶ ὁ χρό- 
νος ἀεὶ ἐν ἀρχῇ καὶ τελευτῇ. καὶ διὰ τοῦτο δοκεῖ ἀεὶ ἕτε- 
ρος· οὐ γὰρ τοῦ αὐτοῦ ἀρχὴ καὶ τελευτὴ τὸ νῦν· ἅµα γὰρ 
ἂν καὶ κατὰ τὸ αὐτὸ τἀναντία ἂν εἴη. καὶ οὐχ ὑπολείψει   
δή· αἰεὶ γὰρ ἐν ἀρχῇ. 
          τὸ δ' <ἤδη> τὸ ἐγγύς ἐστι τοῦ παρόν- 
τος νῦν ἀτόµου µέρος τοῦ µέλλοντος χρόνου (πότε βαδίζεις; 
ἤδη, ὅτι ἐγγὺς ὁ χρόνος ἐν ᾧ µέλλει), καὶ τοῦ παρεληλυ- 
θότος χρόνου τὸ µὴ πόρρω τοῦ νῦν (πότε βαδίζεις; ἤδη βε- 
βάδικα). τὸ δὲ Ἴλιον φάναι ἤδη ἑαλωκέναι οὐ λέγοµεν, ὅτι 
λίαν πόρρω τοῦ νῦν. καὶ τὸ <ἄρτι> τὸ ἐγγὺς τοῦ παρόντος 
νῦν [τὸ] µόριον τοῦ παρελθόντος. πότε ἦλθες; ἄρτι, ἐὰν ᾖ 
ὁ χρόνος ἐγγὺς τοῦ ἐνεστῶτος νῦν. <πάλαι> δὲ τὸ πόρρω. τὸ 
δ' <ἐξαίφνης> τὸ ἐν ἀναισθήτῳ χρόνῳ διὰ µικρότητα ἐκστάν· 
µεταβολὴ δὲ πᾶσα φύσει ἐκστατικόν. ἐν δὲ τῷ χρόνῳ πάντα 
γίγνεται καὶ φθείρεται· διὸ καὶ οἱ µὲν σοφώτατον ἔλεγον, ὁ 
δὲ Πυθαγόρειος Πάρων ἀµαθέστατον, ὅτι καὶ ἐπιλανθάνονται 
ἐν τούτῳ, λέγων ὀρθότερον. δῆλον οὖν ὅτι φθορᾶς µᾶλλον 

ἔσται καθ' αὑτὸν αἴτιος ἢ γενέσεως, καθάπερ ἐλέχθη καὶ 
πρότερον (ἐκστατικὸν γὰρ ἡ µεταβολὴ καθ' αὑτήν), γενέσεως 
δὲ καὶ τοῦ εἶναι κατὰ συµβεβηκός. σηµεῖον δὲ ἱκανὸν ὅτι 
γίγνεται µὲν οὐδὲν ἄνευ τοῦ κινεῖσθαί πως αὐτὸ καὶ πράττειν, 
φθείρεται δὲ καὶ µηδὲν κινούµενον. καὶ ταύτην µάλιστα λέ- 
γειν εἰώθαµεν ὑπὸ τοῦ χρόνου φθοράν. οὐ µὴν ἀλλ' οὐδὲ ταύ- 



την ὁ χρόνος ποιεῖ, ἀλλὰ συµβαίνει ἐν χρόνῳ γίγνεσθαι καὶ 
ταύτην τὴν µεταβολήν. ὅτι µὲν οὖν ἔστιν ὁ χρόνος καὶ τί, 
καὶ ποσαχῶς λέγεται τὸ νῦν, καὶ τί τὸ ποτὲ καὶ τὸ ἄρτι 
καὶ τὸ ἤδη καὶ τὸ πάλαι καὶ τὸ ἐξαίφνης, εἴρηται. 
 Τούτων δ' ἡµῖν οὕτω διωρισµένων φανερὸν ὅτι πᾶσα 
µεταβολὴ καὶ ἅπαν τὸ κινούµενον ἐν χρόνῳ. τὸ γὰρ θᾶττον   
καὶ βραδύτερον κατὰ πᾶσάν ἐστιν µεταβολήν (ἐν πᾶσι γὰρ 
οὕτω φαίνεται)· λέγω δὲ θᾶττον κινεῖσθαι τὸ πρότερον µετα- 
βάλλον εἰς τὸ ὑποκείµενον κατὰ τὸ αὐτὸ διάστηµα καὶ ὁµα- 
λὴν κίνησιν κινούµενον (οἷον ἐπὶ τῆς φορᾶς, εἰ ἄµφω κατὰ 
τὴν περιφερῆ κινεῖται ἢ ἄµφω κατὰ τὴν εὐθεῖαν· ὁµοίως δὲ 
καὶ ἐπὶ τῶν ἄλλων). ἀλλὰ µὴν τό γε πρότερον ἐν χρόνῳ ἐστί· 
πρότερον γὰρ καὶ ὕστερον λέγοµεν κατὰ τὴν πρὸς τὸ νῦν ἀπό- 
στασιν, τὸ δὲ νῦν ὅρος τοῦ παρήκοντος καὶ τοῦ µέλλοντος· ὥστ' 
ἐπεὶ τὰ νῦν ἐν χρόνῳ, καὶ τὸ πρότερον καὶ ὕστερον ἐν χρόνῳ 

ἔσται· ἐν ᾧ γὰρ τὸ νῦν, καὶ ἡ τοῦ νῦν ἀπόστασις. (ἐναντίως 
δὲ λέγεται τὸ πρότερον κατά τε τὸν παρεληλυθότα χρόνον 
καὶ τὸν µέλλοντα· ἐν µὲν γὰρ τῷ παρεληλυθότι πρότερον 
λέγοµεν τὸ πορρώτερον τοῦ νῦν, ὕστερον δὲ τὸ ἐγγύτερον, ἐν 
δὲ τῷ µέλλοντι πρότερον µὲν τὸ ἐγγύτερον, ὕστερον δὲ τὸ 
πορρώτερον.) ὥστε ἐπεὶ τὸ µὲν πρότερον ἐν χρόνῳ, πάσῃ δ' 
ἀκολουθεῖ κινήσει τὸ πρότερον, φανερὸν ὅτι πᾶσα µεταβολὴ 
καὶ πᾶσα κίνησις ἐν χρόνῳ ἐστίν. 
 ἄξιον δ' ἐπισκέψεως καὶ πῶς ποτε ἔχει ὁ χρόνος πρὸς 
τὴν ψυχήν, καὶ διὰ τί ἐν παντὶ δοκεῖ εἶναι ὁ χρόνος, καὶ 
ἐν γῇ καὶ ἐν θαλάττῃ καὶ ἐν οὐρανῷ. ἢ ὅτι κινήσεώς τι πά- 
 
θος ἢ ἕξις, ἀριθµός γε ὤν, ταῦτα δὲ κινητὰ πάντα (ἐν τόπῳ 
γὰρ πάντα), ὁ δὲ χρόνος καὶ ἡ κίνησις ἅµα κατά τε δύνα- 
µιν καὶ κατ' ἐνέργειαν; πότερον δὲ µὴ οὔσης ψυχῆς εἴη ἂν 
ὁ χρόνος ἢ οὔ, ἀπορήσειεν ἄν τις. ἀδυνάτου γὰρ ὄντος εἶναι 
τοῦ ἀριθµήσοντος ἀδύνατον καὶ ἀριθµητόν τι εἶναι, ὥστε δῆ- 
λον ὅτι οὐδ' ἀριθµός. ἀριθµὸς γὰρ ἢ τὸ ἠριθµηµένον ἢ τὸ 
ἀριθµητόν. εἰ δὲ µηδὲν ἄλλο πέφυκεν ἀριθµεῖν ἢ ψυχὴ καὶ 
ψυχῆς νοῦς, ἀδύνατον εἶναι χρόνον ψυχῆς µὴ οὔσης, ἀλλ'   
ἢ τοῦτο ὅ ποτε ὂν ἔστιν ὁ χρόνος, οἷον εἰ ἐνδέχεται κίνησιν εἶ- 

ναι ἄνευ ψυχῆς. τὸ δὲ πρότερον καὶ ὕστερον ἐν κινήσει ἐστίν· 
χρόνος δὲ ταῦτ' ἐστὶν ᾗ ἀριθµητά ἐστιν. 
                  ἀπορήσειε δ' ἄν τις 
καὶ ποίας κινήσεως ὁ χρόνος ἀριθµός. ἢ ὁποιασοῦν; καὶ γὰρ 
γίγνεται ἐν χρόνῳ καὶ φθείρεται καὶ αὐξάνεται καὶ ἀλλοι- 
οῦται καὶ φέρεται· ᾗ οὖν κίνησίς ἐστι, ταύτῃ ἐστὶν 
ἑκάστης κινήσεως ἀριθµός. διὸ κινήσεώς ἐστιν ἁπλῶς ἀριθµὸς 



συνεχοῦς, ἀλλ' οὐ τινός. ἀλλ' ἔστι νῦν κεκινῆσθαι καὶ ἄλλο· 
ὧν ἑκατέρας τῆς κινήσεως εἴη ἂν ἀριθµός. ἕτερος οὖν χρόνος 
ἔστιν, καὶ ἅµα δύο ἴσοι χρόνοι ἂν εἶεν· ἢ οὔ; ὁ αὐτὸς γὰρ 
χρόνος καὶ εἷς ὁ ἴσος καὶ ἅµα· εἴδει δὲ καὶ οἱ µὴ ἅµα· εἰ 
γὰρ εἶεν κύνες, οἱ δ' ἵπποι, ἑκάτεροι δ' ἑπτά, ὁ αὐτὸς ἀρι- 
θµός. οὕτω δὲ καὶ τῶν κινήσεων τῶν ἅµα περαινοµένων ὁ αὐ- 
τὸς χρόνος, ἀλλ' ἡ µὲν ταχεῖα ἴσως ἡ δ' οὔ, καὶ ἡ µὲν 
φορὰ ἡ δ' ἀλλοίωσις· ὁ µέντοι χρόνος ὁ αὐτός, εἴπερ καὶ 
[ὁ ἀριθµὸς] ἴσος καὶ ἅµα, τῆς τε ἀλλοιώσεως καὶ τῆς 
φορᾶς. καὶ διὰ τοῦτο αἱ µὲν κινήσεις ἕτεραι καὶ χωρίς, ὁ 
δὲ χρόνος πανταχοῦ ὁ αὐτός, ὅτι καὶ ὁ ἀριθµὸς εἷς καὶ ὁ 
αὐτὸς πανταχοῦ ὁ τῶν ἴσων καὶ ἅµα. 
                  ἐπεὶ δ' ἔστι φορὰ 
καὶ ταύτης ἡ κύκλῳ, ἀριθµεῖται δ' ἕκαστον ἑνί τινι συγγενεῖ,   

µονάδες µονάδι, ἵπποι δ' ἵππῳ, οὕτω <δὲ> καὶ ὁ χρόνος χρόνῳ 
τινὶ ὡρισµένῳ, µετρεῖται δ', ὥσπερ εἴποµεν, ὅ τε χρόνος κι- 
νήσει καὶ ἡ κινήσις χρόνῳ (τοῦτο δ' ἐστίν, ὅτι ὑπὸ τῆς ὡρις- 
µένης κινήσεως χρόνῳ µετρεῖται τῆς τε κινήσεως τὸ ποσὸν 
καὶ τοῦ χρόνου) - εἰ οὖν τὸ πρῶτον µέτρον πάντων τῶν συγ- 
γενῶν, ἡ κυκλοφορία ἡ ὁµαλὴς µέτρον µάλιστα, ὅτι ὁ ἀρι- 
θµὸς ὁ ταύτης γνωριµώτατος. ἀλλοίωσις µὲν οὖν οὐδὲ αὔξη- 
σις οὐδὲ γένεσις οὐκ εἰσὶν ὁµαλεῖς, φορὰ δ' ἔστιν. διὸ καὶ δο- 
κεῖ ὁ χρόνος εἶναι ἡ τῆς σφαίρας κίνησις, ὅτι ταύτῃ µετροῦν- 
ται αἱ ἄλλαι κινήσεις καὶ ὁ χρόνος ταύτῃ τῇ κινήσει. διὰ 
δὲ τοῦτο καὶ τὸ εἰωθὸς λέγεσθαι συµβαίνει· φασὶν γὰρ κύκ- 
λον εἶναι τὰ ἀνθρώπινα πράγµατα, καὶ τῶν ἄλλων τῶν κί- 
νησιν ἐχόντων φυσικὴν καὶ γένεσιν καὶ φθοράν. τοῦτο δέ, 
ὅτι ταῦτα πάντα τῷ χρόνῳ κρίνεται, καὶ λαµβάνει τελευ- 
τὴν καὶ ἀρχὴν ὥσπερ ἂν εἰ κατά τινα περίοδον. καὶ γὰρ ὁ 
χρόνος αὐτὸς εἶναι δοκεῖ κύκλος τις· τοῦτο δὲ πάλιν δοκεῖ, 
διότι τοιαύτης ἐστὶ φορᾶς µέτρον καὶ µετρεῖται αὐτὸς ὑπὸ 
τοιαύτης. ὥστε τὸ λέγειν εἶναι τὰ γιγνόµενα τῶν πραγµάτων 
κύκλον τὸ λέγειν ἐστὶν τοῦ χρόνου εἶναί τινα κύκλον· τοῦτο δέ, 
ὅτι µετρεῖται τῇ κυκλοφορίᾳ· παρὰ γὰρ τὸ µέτρον οὐδὲν 
ἄλλο παρεµφαίνεται τῷ µετρουµένῳ, ἀλλ' ἢ πλείω µέτρα 

τὸ ὅλον. 
    λέγεται δὲ ὀρθῶς καὶ ὅτι ἀριθµὸς µὲν ὁ αὐτὸς ὁ 
τῶν προβάτων καὶ τῶν κυνῶν, εἰ ἴσος ἑκάτερος, δεκὰς δὲ 
οὐχ ἡ αὐτὴ οὐδὲ δέκα τὰ αὐτά, ὥσπερ οὐδὲ τρίγωνα τὰ αὐτὰ 
τὸ ἰσόπλευρον καὶ τὸ σκαληνές, καίτοι σχῆµά γε ταὐτό, 
ὅτι τρίγωνα ἄµφω· ταὐτὸ γὰρ λέγεται οὗ µὴ διαφέρει διαφορᾷ,   
ἀλλ' οὐχὶ οὗ διαφέρει, οἷον τρίγωνον τριγώνου <τριγώνου> δια- 
φορᾷ διαφέρει· τοιγαροῦν ἕτερα τρίγωνα· σχήµατος δὲ οὔ, 



ἀλλ' ἐν τῇ αὐτῇ διαιρέσει καὶ µιᾷ. σχῆµα γὰρ τὸ µὲν 
τοιόνδε κύκλος, τὸ δὲ τοιόνδε τρίγωνον, τούτου δὲ τὸ µὲν τοι- 
όνδε ἰσόπλευρον, τὸ δὲ τοιόνδε σκαληνές. σχῆµα µὲν οὖν τὸ 
αὐτό, καὶ τοῦτο τρίγωνον, τρίγωνον δ' οὐ τὸ αὐτό. καὶ 
ἀριθµὸς δὴ ὁ αὐτός (οὐ γὰρ διαφέρει ἀριθµοῦ διαφορᾷ 
ὁ ἀριθµὸς αὐτῶν), δεκὰς δ' οὐχ ἡ αὐτή· ἐφ' ὧν γὰρ λέγεται, 
διαφέρει· τὰ µὲν γὰρ κύνες, τὰ δ' ἵπποι. καὶ περὶ µὲν 
χρόνου καὶ αὐτοῦ καὶ τῶν περὶ αὐτὸν οἰκείων τῇ σκέψει εἴ- 
ρηται. 
             

Ε. 
 
 Μεταβάλλει δὲ τὸ µεταβάλλον πᾶν τὸ µὲν κατὰ 
συµβεβηκός, οἷον ὅταν λέγωµεν τὸ µουσικὸν βαδίζειν, ὅτι 
ᾧ συµβέβηκεν µουσικῷ εἶναι, τοῦτο βαδίζει· τὸ δὲ τῷ τού- 

του τι µεταβάλλειν ἁπλῶς λέγεται µεταβάλλειν, οἷον ὅσα 
λέγεται κατὰ µέρη (ὑγιάζεται γὰρ τὸ σῶµα, ὅτι ὁ ὀφ- 
θαλµὸς ἢ ὁ θώραξ, ταῦτα δὲ µέρη τοῦ ὅλου σώµατος)· ἔστι 
δέ τι ὃ οὔτε κατὰ συµβεβηκὸς κινεῖται οὔτε τῷ ἄλλο τι 
τῶν αὐτοῦ, ἀλλὰ τῷ αὐτὸ κινεῖσθαι πρῶτον. καὶ τοῦτ' ἔστι 
τὸ καθ' αὑτὸ κινητόν, κατ' ἄλλην δὲ κίνησιν ἕτερον, οἷον ἀλ- 
λοιωτόν, καὶ ἀλλοιώσεως ὑγιαντὸν ἢ θερµαντὸν ἕτερον. ἔστι 
δὲ καὶ ἐπὶ τοῦ κινοῦντος ὡσαύτως· τὸ µὲν γὰρ κατὰ συµ- 
βεβηκὸς κινεῖ, τὸ δὲ κατὰ µέρος τῷ τῶν τούτου τι, τὸ δὲ 
καθ' αὑτὸ πρῶτον, οἷον ὁ µὲν ἰατρὸς ἰᾶται, ἡ δὲ χεὶρ πλήτ- 
τει. ἐπεὶ δ' ἔστι µέν τι τὸ κινοῦν πρῶτον, ἔστι δέ τι τὸ κινού-   
µενον, ἔτι ἐν ᾧ, ὁ χρόνος, καὶ παρὰ ταῦτα ἐξ οὗ καὶ εἰς 
ὅ - πᾶσα γὰρ κίνησις ἔκ τινος καὶ εἴς τι· ἕτερον γὰρ τὸ πρῶ- 
τον κινούµενον καὶ εἰς ὃ κινεῖται καὶ ἐξ οὗ, οἷον τὸ ξύλον 
καὶ τὸ θερµὸν καὶ τὸ ψυχρόν· τούτων δὲ τὸ µὲν ὅ, τὸ δ' 
εἰς ὅ, τὸ δ' ἐξ οὗ - ἡ δὴ κίνησις δῆλον ὅτι ἐν τῷ ξύλῳ, οὐκ 
ἐν τῷ εἴδει· οὔτε γὰρ κινεῖ οὔτε κινεῖται τὸ εἶδος ἢ ὁ τό- 
πος ἢ τὸ τοσόνδε, ἀλλ' ἔστι κινοῦν καὶ κινούµενον καὶ εἰς ὃ 
κινεῖται. µᾶλλον γὰρ εἰς ὃ ἢ ἐξ οὗ κινεῖται ὀνοµάζε- 
ται ἡ µεταβολή. διὸ καὶ ἡ φθορὰ εἰς τὸ µὴ ὂν µετα- 
βολή ἐστιν· καίτοι καὶ ἐξ ὄντος µεταβάλλει τὸ φθειρόµενον· 

καὶ ἡ γένεσις εἰς ὄν, καίτοι καὶ ἐκ µὴ ὄντος. 
                   τί µὲν οὖν ἐστιν 
ἡ κίνησις, εἴρηται πρότερον· τὰ δὲ εἴδη καὶ τὰ πάθη καὶ ὁ 
τόπος, εἰς ἃ κινοῦνται τὰ κινούµενα, ἀκίνητά ἐστιν, οἷον ἡ 
ἐπιστήµη καὶ ἡ θερµότης. καίτοι ἀπορήσειεν ἄν τις, εἰ τὰ 
πάθη κινήσεις, ἡ δὲ λευκότης πάθος· ἔσται γὰρ εἰς κίνησιν 



µεταβολή. ἀλλ' ἴσως οὐχ ἡ λευκότης κίνησις, ἀλλ' ἡ λεύκαν- 
σις. ἔστιν δὲ καὶ ἐν ἐκείνοις καὶ τὸ κατὰ συµβεβηκὸς καὶ τὸ 
κατὰ µέρος καὶ [τὸ] κατ' ἄλλο καὶ τὸ πρώτως καὶ µὴ 
κατ' ἄλλο, οἷον τὸ λευκαινόµενον εἰς µὲν τὸ νοούµενον µετα- 
βάλλει κατὰ συµβεβηκός (τῷ γὰρ χρώµατι συµβέβηκε 
νοεῖσθαι), εἰς δὲ χρῶµα ὅτι µέρος τὸ λευκὸν τοῦ χρώµα- 
τος (καὶ εἰς τὴν Εὐρώπην ὅτι µέρος αἱ Ἀθῆναι τῆς Εὐρώ- 
πης), εἰς δὲ τὸ λευκὸν χρῶµα καθ' αὑτό. πῶς µὲν οὖν καθ' 
αὑτὸ κινεῖται καὶ πῶς κατὰ συµβεβηκός, καὶ πῶς κατ' 
ἄλλο τι καὶ πῶς τῷ αὐτὸ πρῶτον, καὶ ἐπὶ κινοῦντος καὶ 
ἐπὶ κινουµένου, δῆλον, καὶ ὅτι ἡ κίνησις οὐκ ἐν τῷ εἴδει ἀλλ' 
ἐν τῷ κινουµένῳ καὶ κινητῷ κατ' ἐνέργειαν. ἡ µὲν οὖν κατὰ 
συµβεβηκὸς µεταβολὴ ἀφείσθω· ἐν ἅπασί τε γάρ ἐστι καὶ   
αἰεὶ καὶ πάντων· ἡ δὲ µὴ κατὰ συµβεβηκὸς οὐκ ἐν ἅπασιν, 
ἀλλ' ἐν τοῖς ἐναντίοις καὶ τοῖς µεταξὺ καὶ ἐν ἀντιφάσει· 

τούτου δὲ πίστις ἐκ τῆς ἐπαγωγῆς. ἐκ δὲ τοῦ µεταξὺ µετα- 
βάλλει· χρῆται γὰρ αὐτῷ ὡς ἐναντίῳ ὄντι πρὸς ἑκάτερον· 
ἔστι γάρ πως τὸ µεταξὺ τὰ ἄκρα. διὸ καὶ τοῦτο πρὸς ἐκεῖνα 
κἀκεῖνα πρὸς τοῦτο λέγεταί πως ἐναντία, οἷον ἡ µέση ὀξεῖα 
πρὸς τὴν ὑπάτην καὶ βαρεῖα πρὸς τὴν νητήν, καὶ τὸ φαιὸν 
 
λευκὸν πρὸς τὸ µέλαν καὶ µέλαν πρὸς τὸ λευκόν. 
                       ἐπεὶ δὲ 
πᾶσα µεταβολή ἐστιν ἔκ τινος εἴς τι (δηλοῖ δὲ καὶ τοὔνοµα· 
µετ' ἄλλο γάρ τι καὶ τὸ µὲν πρότερον δηλοῖ, τὸ δ' ὕστερον), 
µεταβάλλοι ἂν τὸ µεταβάλλον τετραχῶς· ἢ γὰρ ἐξ ὑπο- 
κειµένου εἰς ὑποκείµενον, ἢ ἐξ ὑποκειµένου εἰς µὴ ὑποκεί- 
µενον, ἢ οὐκ ἐξ ὑποκειµένου εἰς ὑποκείµενον, ἢ οὐκ ἐξ ὑπο- 
κειµένου εἰς µὴ ὑποκείµενον· λέγω δὲ ὑποκείµενον τὸ κα- 
ταφάσει δηλούµενον. ὕστε ἀνάγκη ἐκ τῶν εἰρηµένων τρεῖς 
εἶναι µεταβολάς, τήν τε ἐξ ὑποκειµένου εἰς ὑποκείµενον, 
καὶ τὴν ἐξ ὑποκειµένου εἰς µὴ ὑποκείµενον, καὶ τὴν ἐκ µὴ 
ὑποκειµένου εἰς ὑποκείµενον. ἡ γὰρ οὐκ ἐξ ὑποκειµένου εἰς 
µὴ ὑποκείµενον οὐκ ἔστιν µεταβολὴ διὰ τὸ µὴ εἶναι κατ' ἀν- 
τίθεσιν· οὔτε γὰρ ἐναντία οὔτε ἀντίφασίς ἐστιν. ἡ µὲν οὖν οὐκ 
ἐξ ὑποκειµένου εἰς ὑποκείµενον µεταβολὴ κατ' ἀντίφασιν γέ- 

νεσίς ἐστιν, ἡ µὲν ἁπλῶς ἁπλῆ, ἡ δὲ τὶς τινός (οἷον ἡ µὲν 
ἐκ µὴ λευκοῦ εἰς λευκὸν γένεσις τούτου, ἡ δ' ἐκ τοῦ µὴ ὄντος 
ἁπλῶς εἰς οὐσίαν γένεσις ἁπλῶς, καθ' ἣν ἁπλῶς γίγνεσθαι καὶ 
οὐ τὶ γίγνεσθαι λέγοµεν)· ἡ δ' ἐξ ὑποκειµένου εἰς οὐχ ὑποκεί-   
µενον φθορά, ἁπλῶς µὲν ἡ ἐκ τῆς οὐσίας εἰς τὸ µὴ εἶναι, 
τὶς δὲ ἡ εἰς τὴν ἀντικειµένην ἀπόφασιν, καθάπερ ἐλέχθη 
καὶ ἐπὶ τῆς γενέσεως. 



          εἰ δὴ τὸ µὴ ὂν λέγεται πλεοναχῶς, 
καὶ µήτε τὸ κατὰ σύνθεσιν ἢ διαίρεσιν ἐνδέχεται κινεῖσθαι 
µήτε τὸ κατὰ δύναµιν, τὸ τῷ ἁπλῶς κατ' ἐνέργειαν ὄντι 
ἀντικείµενον (τὸ µὲν γὰρ µὴ λευκὸν ἢ µὴ ἀγαθὸν ὅµως ἐν- 
δέχεται κινεῖσθαι κατὰ συµβεβηκός, εἴη γὰρ <ἂν> ἄνθρωπος τὸ 
µὴ λευκόν· τὸ δ' ἁπλῶς µὴ τόδε οὐδαµῶς), ἀδύνατον [γὰρ] 
τὸ µὴ ὂν κινεῖσθαι (εἰ δὲ τοῦτο, καὶ τὴν γένεσιν κίνησιν εἶ- 
ναι· γίγνεται γὰρ τὸ µὴ ὄν· εἰ γὰρ καὶ ὅτι µάλιστα κατὰ 
συµβεβηκὸς γίγνεται, ἀλλ' ὅµως ἀληθὲς εἰπεῖν ὅτι ὑπάρχει 
τὸ µὴ ὂν κατὰ τοῦ γιγνοµένου ἁπλῶς) - ὁµοίως δὲ καὶ τὸ ἠρε- 
µεῖν. ταῦτά τε δὴ συµβαίνει δυσχερῆ [τῷ κινεῖσθαι τὸ µὴ 
ὄν] καὶ εἰ πᾶν τὸ κινούµενον ἐν τόπῳ, τὸ δὲ µὴ ὂν οὐκ ἔστιν 
ἐν τόπῳ· εἴη γὰρ ἄν που. οὐδὲ δὴ ἡ φθορὰ κίνησις· ἐναντίον 
µὲν γὰρ κινήσει ἢ κίνησις ἢ ἠρεµία, ἡ δὲ φθορὰ γενέσει ἐναν- 

τίον. ἐπεὶ δὲ πᾶσα κίνησις µεταβολή τις, µεταβολαὶ δὲ 
τρεῖς αἱ εἰρηµέναι, τούτων δὲ αἱ κατὰ γένεσιν καὶ φθορὰν 
οὐ κινήσεις, αὗται δ' εἰσὶν αἱ κατ' ἀντίφασιν, ἀνάγκη τὴν 
ἐξ ὑποκειµένου εἰς ὑποκείµενον µεταβολὴν κίνησιν εἶναι µό- 
νην. τὰ δ' ὑποκείµενα ἢ ἐναντία ἢ µεταξύ (καὶ γὰρ ἡ στέ- 
ρησις κείσθω ἐναντίον), καὶ δηλοῦται καταφάσει, τὸ γυµνὸν 
καὶ νωδὸν καὶ µέλαν. 
          εἰ οὖν αἱ κατηγορίαι διῄρηνται οὐσίᾳ 
καὶ ποιότητι καὶ τῷ ποὺ [καὶ τῷ ποτὲ] καὶ τῷ πρός τι καὶ 
τῷ ποσῷ καὶ τῷ ποιεῖν ἢ πάσχειν, ἀνάγκη τρεῖς εἶναι κι- 
νήσεις, τήν τε τοῦ ποιοῦ καὶ τὴν τοῦ ποσοῦ καὶ τὴν κατὰ 
τόπον.   
 Κατ' οὐσίαν δ' οὐκ ἔστιν κίνησις διὰ τὸ µηδὲν εἶναι οὐσίᾳ 
τῶν ὄντων ἐναντίον. οὐδὲ δὴ τοῦ πρός τι· ἐνδέχεται γὰρ θατέρου 
µεταβάλλοντος <ἀληθεύεσθαι καὶ µὴ> ἀληθεύεσθαι θάτερον µηδὲν 
µεταβάλλον, ὥστε κατὰ συµβεβηκὸς ἡ κίνησις αὐτῶν. οὐδὲ 
δὴ ποιοῦντος καὶ πάσχοντος, ἢ κινουµένου καὶ κινοῦντος, ὅτι 
οὐκ ἔστι κινήσεως κίνησις οὐδὲ γενέσεως γένεσις, οὐδ' ὅλως µετα- 
βολῆς µεταβολή. πρῶτον µὲν γὰρ διχῶς ἐνδέχεται κινήσεως 
εἶναι κίνησιν, ἢ ὡς ὑποκειµένου (οἷον ἅνθρωπος κινεῖται ὅτι 
ἐκ λευκοῦ εἰς µέλαν µεταβάλλει· ἆρά γε οὕτω καὶ ἡ κίνησις ἢ 

θερµαίνεται ἢ ψύχεται ἢ τόπον ἀλλάττει ἢ αὐξάνεται 
ἢ φθίνει; τοῦτο δὲ ἀδύνατον· οὐ γὰρ τῶν ὑποκειµένων τι ἡ 
µεταβολή), ἢ τῷ ἕτερόν τι ὑποκείµενον ἐκ µεταβολῆς µε- 
ταβάλλειν εἰς ἕτερον εἶδος [οἷον ἄνθρωπος ἐκ νόσου εἰς ὑγί- 
ειαν]. ἀλλ' οὐδὲ τοῦτο δυνατὸν πλὴν κατὰ συµβεβηκός· αὐτὴ 
γὰρ ἡ κίνησις ἐξ ἄλλου εἴδους εἰς ἄλλο ἐστὶ µεταβολή <οἷον 
ἀνθρώπου ἐκ νόσου εἰς ὑγίειαν>· καὶ ἡ γένεσις δὲ καὶ ἡ φθορὰ 
ὡσαύτως, πλὴν αἱ µὲν εἰς ἀντικείµενα ὡδί, ἡ δὲ ὡδί, ἡ κίνησις. 



ἅµα οὖν µεταβάλλει ἐξ ὑγιείας εἰς νόσον καὶ ἐξ αὐτῆς ταύτης τῆς 
µεταβολῆς εἰς ἄλλην. δῆλον δὴ ὅτι ὅταν νοσήσῃ, µεταβεβληκὸς 
ἔσται εἰς ὁποιανοῦν (ἐνδέχεται γὰρ ἠρεµεῖν), καὶ ἔτι εἰς µὴ τὴν τυ- 
χοῦσαν αἰεί, κἀκείνη ἔκ τινος εἴς τι ἕτερον ἔσται, ὥστε καὶ ἡ ἀντι- 
κειµένη ἔσται ὑγίανσις· ἀλλὰ τῷ συµβεβηκέναι, οἷον 
ἐξ ἀναµνήσεως εἰς λήθην µεταβάλλει, ὅτι ᾧ ὑπάρχει, ἐκεῖνο   
µεταβάλλει ὁτὲ µὲν εἰς ἐπιστήµην ὁτὲ δ' εἰς ἄγνοιαν. 
                         ἔτι 
εἰς ἄπειρον βαδιεῖται, εἰ ἔσται µεταβολῆς µεταβολὴ καὶ 
γενέσεως γένεσις. ἀνάγκη δὴ καὶ τὴν προτέραν, εἰ ἡ ὑστέρα 
ἔσται, οἷον εἰ ἡ ἁπλῆ γένεσις ἐγίγνετό ποτε, καὶ τὸ γιγνόµενον 
ἐγίγνετο, ὥστε οὔπω ἦν τὸ γιγνόµενον ἁπλῶς, ἀλλά τι γιγνόµε- 
νον γιγνόµενον ἤδη, καὶ πάλιν τοῦτ' ἐγίγνετό ποτε, ὥστ' οὐκ ἦν 

πω τότε γιγνόµενον γιγνόµενον. ἐπεὶ δὲ τῶν ἀπείρων οὐκ ἔστιν 
τι πρῶτον, οὐκ ἔσται τὸ πρῶτον, ὥστ' οὐδὲ τὸ ἐχόµενον· οὔτε γί- 
γνεσθαι οὖν οὔτε κινεῖσθαι οἷόν τε οὔτε µεταβάλλειν οὐδέν. ἔτι τοῦ 
αὐτοῦ κίνησις ἡ ἐναντία (καὶ ἔτι ἠρέµησις), καὶ γένεσις καὶ φθορά, 
ὥστε τὸ γιγνόµενον γιγνόµενον ὅταν γένηται γιγνόµενον, τότε 
φθείρεται· οὔτε γὰρ εὐθὺς γιγνόµενον οὔθ' ὕστερον· εἶναι γὰρ 
δεῖ τὸ φθειρόµενον. ἔτι ὕλην δεῖ ὑπεῖναι καὶ τῷ γιγνοµένῳ 
καὶ τῷ µεταβάλλοντι. τίς οὖν ἔσται - ὥσπερ τὸ ἀλλοιωτὸν 
σῶµα ἢ ψυχή, οὕτω τί τὸ γιγνόµενον κίνησις ἢ γένεσις; καὶ 
πάλιν τί εἰς ὃ κινοῦνται; δεῖ γὰρ εἶναι [τι] τὴν τοῦδε ἐκ τοῦδε 
εἰς τόδε κίνησιν [καὶ µὴ κίνησιν] ἢ γένεσιν. ἅµα δὲ πῶς καὶ 
ἔσται; οὐ γὰρ ἔσται µάθησις ἡ τῆς µαθήσεως γένεσις, ὥστ' 
οὐδὲ γενέσεως γένεσις, οὐδέ τις τινός. ἔτι εἰ τρία εἴδη κινή- 
σεώς ἐστιν, τούτων τινὰ ἀνάγκη εἶναι καὶ τὴν ὑποκειµένην φύσιν 
καὶ εἰς ἃ κινοῦνται, οἷον τὴν φορὰν ἀλλοιοῦσθαι ἢ φέρεσθαι.   
ὅλως δὲ ἐπεὶ κινεῖται [τὸ κινούµενον] πᾶν τριχῶς, ἢ κατὰ 
συµβεβηκὸς ἢ τῷ µέρος τι ἢ [τῷ] καθ' αὑτό, κατὰ συµβε- 
βηκὸς µόνον ἂν ἐνδέχοιτο µεταβάλλειν τὴν µεταβολήν, οἷον 
εἰ ὁ ὑγιαζόµενος τρέχοι ἢ µανθάνοι· τὴν δὲ κατὰ συµβε- 
βηκὸς ἀφεῖµεν πάλαι. 
          ἐπεὶ δὲ οὔτε οὐσίας οὔτε τοῦ πρός τι 

οὔτε τοῦ ποιεῖν καὶ πάσχειν, λείπεται κατὰ τὸ ποιὸν καὶ τὸ 
ποσὸν καὶ τὸ ποὺ κίνησιν εἶναι µόνον· ἐν ἑκάστῳ γὰρ ἔστι τού- 
των ἐναντίωσις. ἡ µὲν οὖν κατὰ τὸ ποιὸν κίνησις ἀλλοίωσις 
ἔστω· τοῦτο γὰρ ἐπέζευκται κοινὸν ὄνοµα. λέγω δὲ τὸ ποιὸν 
οὐ τὸ ἐν τῇ οὐσίᾳ (καὶ γὰρ ἡ διαφορὰ ποιότης) ἀλλὰ τὸ 
παθητικόν, καθ' ὃ λέγεται πάσχειν ἢ ἀπαθὲς εἶναι. ἡ δὲ 
κατὰ τὸ ποσὸν τὸ µὲν κοινὸν ἀνώνυµος, καθ' ἑκάτερον δ' 
αὔξησις καὶ φθίσις, ἡ µὲν εἰς τὸ τέλειον µέγεθος αὔξησις, 
ἡ δ' ἐκ τούτου φθίσις. ἡ δὲ κατὰ τόπον καὶ τὸ κοινὸν καὶ 



τὸ ἴδιον ἀνώνυµος, ἔστω δὲ φορὰ καλουµένη τὸ κοινόν· καί- 
τοι λέγεταί γε ταῦτα φέρεσθαι µόνα κυρίως, ὅταν µὴ ἐφ' 
αὑτοῖς ᾖ τὸ στῆναι τοῖς µεταβάλλουσι τὸν τόπον, καὶ ὅσα 
µὴ αὐτὰ ἑαυτὰ κινεῖ κατὰ τόπον. ἡ δ' ἐν τῷ αὐτῷ εἴδει 
µεταβολὴ ἐπὶ τὸ µᾶλλον καὶ ἧττον ἀλλοίωσίς ἐστιν· ἢ γὰρ 
ἐξ ἐναντίου ἢ εἰς ἐναντίον κίνησίς ἐστιν, ἢ ἁπλῶς ἢ πῄ· ἐπὶ 
µὲν γὰρ τὸ ἧττον ἰοῦσα εἰς τοὐναντίον λεχθήσεται µεταβάλ- 
λειν, ἐπὶ δὲ τὸ µᾶλλον ὡς ἐκ τοὐναντίου εἰς αὐτό. 
διαφέρει γὰρ οὐδὲν πῂ µεταβάλλειν ἢ ἁπλῶς, πλὴν πῂ 
 
δεήσει τἀναντία ὑπάρχειν· τὸ δὲ µᾶλλον καὶ ἧττόν ἐστι 
τὸ πλέον ἢ ἔλαττον ἐνυπάρχειν τοῦ ἐναντίου καὶ µή. 

                         ὅτι   
µὲν οὖν αὗται τρεῖς µόναι κινήσεις εἰσίν, ἐκ τούτων δῆ- 
λον· ἀκίνητον δ' ἐστὶ τό τε ὅλως ἀδύνατον κινηθῆναι, ὥσπερ 
ὁ ψόφος ἀόρατος, καὶ τὸ ἐν πολλῷ χρόνῳ µόλις κινούµε- 
νον ἢ τὸ βραδέως ἀρχόµενον, ὃ λέγεται δυσκίνητον, καὶ τὸ 
πεφυκὸς µὲν κινεῖσθαι καὶ δυνάµενον, µὴ κινούµενον δὲ τότε 
ὅτε πέφυκε καὶ οὗ καὶ ὥς, ὅπερ ἠρεµεῖν καλῶ τῶν ἀκινή- 
των µόνον· ἐναντίον γὰρ ἠρεµία κινήσει, ὥστε στέρησις ἂν εἴη 
τοῦ δεκτικοῦ. τί µὲν οὖν ἐστι κίνησις καὶ τί ἠρεµία, καὶ πόσαι 
µεταβολαὶ καὶ ποῖαι κινήσεις, φανερὸν ἐκ τῶν εἰρηµένων. 
 Μετὰ δὲ ταῦτα λέγωµεν τί ἐστιν τὸ ἅµα καὶ χωρίς, 
καὶ τί τὸ ἅπτεσθαι, καὶ τί τὸ µεταξὺ καὶ τί τὸ ἐφεξῆς 
καὶ τί τὸ ἐχόµενον καὶ συνεχές, καὶ τοῖς ποίοις ἕκαστον 
τούτων ὑπάρχειν πέφυκεν. <ἅµα> µὲν οὖν λέγω ταῦτ' εἶναι 
κατὰ τόπον, ὅσα ἐν ἑνὶ τόπῳ ἐστὶ πρώτῳ, <χωρὶς> δὲ ὅσα 
ἐν ἑτέρῳ, <ἅπτεσθαι> δὲ ὧν τὰ ἄκρα ἅµα. ¦ 
         <ἐπεὶ δὲ πᾶσα 
µεταβολὴ ἐν τοῖς ἀντικειµένοις, τὰ δ' ἀντικείµενα τά τε 
ἐναντία καὶ τὰ κατὰ ἀντίφασιν, ἀντιφάσεως δ' οὐδὲν ἀνὰ 
µέσον, φανερὸν ὅτι ἐν τοῖς ἐναντίοις ἔσται τὸ <µεταξύ>. ¦ 
         ἐν ἐλα- 

χίστοις δ' ἐστὶ τὸ µεταξὺ τρισίν· ἔσχατον µὲν γάρ ¦ ἐστι τῆς 
µεταβολῆς τὸ ἐναντίον,> ¦ µεταξὺ δὲ εἰς ὃ πέφυκε πρότερον 
ἀφικνεῖσθαι τὸ µεταβάλλον ἢ εἰς ὃ ἔσχατον µεταβάλλει κατὰ 
φύσιν συνεχῶς µεταβάλλον. [ἐν ... εναντιον.] ¦ συνεχῶς δὲ κινεῖ- 
ται τὸ µηθὲν ἢ ὅτι ὀλίγιστον διαλεῖπον τοῦ πράγµατος - µὴ τοῦ 
χρόνου (οὐδὲν γὰρ κωλύει διαλείποντα, καὶ εὐθὺς δὲ µετὰ τὴν 
ὑπάτην φθέγξασθαι τὴν νεάτην) ἀλλὰ τοῦ πράγµατος ἐν ᾧ 
κινεῖται. τοῦτο δὲ ἔν τε ταῖς κατὰ τόπον καὶ ἐν ταῖς ἄλ-   
λαις µεταβολαῖς φανερόν. ἐναντίον δὲ κατὰ τόπον τὸ κατ' 
εὐθεῖαν ἀπέχον πλεῖστον· ἡ γὰρ ἐλαχίστη πεπέρανται, µέ- 



τρον δὲ τὸ πεπερασµένον. <ἐφεξῆς> δὲ οὗ µετὰ τὴν ἀρχὴν 
ὄντος ἢ θέσει ἢ εἴδει ἢ ἄλλῳ τινὶ οὕτως ἀφορισθέντος 
µηδὲν µεταξύ ἐστι τῶν ἐν ταὐτῷ γένει καὶ οὗ ἐφεξῆς ἐστιν 
(λέγω δ' οἷον γραµµὴ γραµµῆς ἢ γραµµαί, ἢ µονάδος µο- 
νὰς ἢ µονάδες, ἢ οἰκίας οἰκία· ἄλλο δ' οὐδὲν κωλύει µε- 
ταξὺ εἶναι). τὸ γὰρ ἐφεξῆς τινὶ ἐφεξῆς καὶ ὕστερόν τι· οὐ 
γὰρ τὸ ἓν ἐφεξῆς τοῖν δυοῖν, οὐδ' ἡ νουµηνία τῇ δευτέρᾳ ἐφεξῆς, 
ἀλλὰ ταῦτ' ἐκείνοις. <ἐχόµενον> δὲ ὃ ἂν ἐφεξῆς ὂν ἅπτηται. 
[ἐπεὶ ... µεταξύ.] τὸ δὲ <συνεχὲς> ἔστι µὲν ὅπερ ἐχόµενόν τι, 
λέγω δ' εἶναι συνεχὲς ὅταν ταὐτὸ γένηται καὶ ἓν τὸ ἑκατέρου 
πέρας οἷς ἅπτονται, καὶ ὥσπερ σηµαίνει τοὔνοµα, συνέχηται. 
 
Bekker page 227a, line 13 
 
τοῦτο δ' οὐχ οἷόν τε δυοῖν ὄντοιν εἶναι τοῖν ἐσχάτοιν. τούτου 
δὲ διωρισµένου φανερὸν ὅτι ἐν τούτοις ἐστὶ τὸ συνεχές, ἐξ 
ὧν ἕν τι πέφυκε γίγνεσθαι κατὰ τὴν σύναψιν. καὶ ὥς ποτε 
γίγνεται τὸ συνέχον ἕν, οὕτω καὶ τὸ ὅλον ἔσται ἕν, οἷον ἢ 
γόµφῳ ἢ κόλλῃ ἢ ἁφῇ ἢ προσφύσει. 
                 φανερὸν δὲ καὶ ὅτι 
πρῶτον τὸ ἐφεξῆς ἐστι· τὸ µὲν γὰρ ἁπτόµενον ἐφεξῆς ἀν- 
άγκη εἶναι, τὸ δ' ἐφεξῆς οὐ πᾶν ἅπτεσθαι (διὸ καὶ ἐν προ- 
τέροις τῷ λόγῳ τὸ ἐφεξῆς ἔστιν, οἷον ἐν ἀριθµοῖς, ἁφὴ δ' 
οὐκ ἔστιν), καὶ εἰ µὲν συνεχές, ἀνάγκη ἅπτεσθαι, εἰ δ' ἅπτε- 
ται, οὔπω συνεχές· οὐ γὰρ ἀνάγκη ἓν εἶναι αὐτῶν τὰ ἄκρα, 
εἰ ἅµα εἶεν· ἀλλ' εἰ ἕν, ἀνάγκη καὶ ἅµα. ὥστε ἡ σύµφυ- 
σις ὑστάτη κατὰ τὴν γένεσιν· ἀνάγκη γὰρ ἅψασθαι εἰ 
συµφύσεται τὰ ἄκρα, τὰ δὲ ἁπτόµενα οὐ πάντα συµπέ-   
φυκεν· ἐν οἷς δὲ µὴ ἔστιν ἁφή, δῆλον ὅτι οὐκ ἔστιν οὐδὲ 
σύµφυσις ἐν τούτοις. ὥστ' εἰ ἔστι στιγµὴ καὶ µονὰς οἵας λέ- 
γουσι κεχωρισµένας, οὐχ οἷόν τε εἶναι µονάδα καὶ στιγµὴν 
τὸ αὐτό· ταῖς µὲν γὰρ ὑπάρχει τὸ ἅπτεσθαι, ταῖς δὲ µο- 
νάσιν τὸ ἐφεξῆς, καὶ τῶν µὲν ἐνδέχεται εἶναί τι µεταξύ 
(πᾶσα γὰρ γραµµὴ µεταξὺ στιγµῶν), τῶν δ' οὐκ ἀνάγκη· 
οὐδὲ γὰρ µεταξὺ δυάδος καὶ µονάδος. τί µὲν οὖν ἐστι τὸ 

ἅµα καὶ χωρίς, καὶ τί τὸ ἅπτεσθαι, καὶ τί τὸ µεταξὺ 
καὶ τὸ ἐφεξῆς, καὶ τί τὸ ἐχόµενον καὶ τὸ συνεχές, καὶ τοῖς 
ποίοις ἕκαστον τούτων ὑπάρχει, εἴρηται. 
 Μία δὲ κίνησις λέγεται πολλαχῶς· τὸ γὰρ ἓν πολ- 
λαχῶς λέγοµεν. γένει µὲν οὖν µία κατὰ τὰ σχήµατα τῆς 
κατηγορίας ἐστί (φορὰ µὲν γὰρ πάσῃ φορᾷ τῷ γένει µία, 
ἀλλοίωσις δὲ φορᾶς ἑτέρα τῷ γένει), εἴδει δὲ µία, ὅταν τῷ 
γένει µία οὖσα καὶ ἐν ἀτόµῳ εἴδει ᾖ. οἷον χρώµατος µὲν 
εἰσὶ διαφοραί - τοιγαροῦν ἄλλη τῷ εἴδει µέλανσις καὶ λεύ- 
κανσις [πᾶσα οὖν λεύκανσις πάσῃ λευκάνσει ἡ αὐτὴ κατ' 
εἶδος ἔσται καὶ πᾶσα µέλανσις µελάνσει] - λευκότητος δ' οὐ- 



κέτι· διὸ τῷ εἴδει µία λεύκανσις λευκάνσει πάσῃ. εἰ δ' ἔστιν 
ἄτθ' ἃ καὶ γένη ἅµα καὶ εἴδη ἐστίν, δῆλον ὡς ἔστιν ὡς εἴδει µία 
ἔσται, ἁπλῶς δὲ µία εἴδει οὔ, οἷον ἡ µάθησις, εἰ ἡ ἐπιστήµη 
εἶδος µὲν ὑπολήψεως, γένος δὲ τῶν ἐπιστηµῶν. ἀπορήσειε 
δ' ἄν τις εἰ εἴδει µία <ἡ> κίνησις, ὅταν ἐκ τοῦ αὐτοῦ τὸ αὐτὸ εἰς 
τὸ αὐτὸ µεταβάλλῃ, οἷον ἡ µία στιγµὴ ἐκ τοῦδε τοῦ τόπου 
εἰς τόνδε τὸν τόπον πάλιν καὶ πάλιν. εἰ δὲ τοῦτ', ἔσται ἡ 
κυκλοφορία τῇ εὐθυφορίᾳ ἡ αὐτὴ καὶ ἡ κύλισις τῇ βαδίσει. 
ἢ διώρισται, τὸ ἐν ᾧ ἂν ἕτερον ᾖ τῷ εἴδει, ὅτι ἑτέρα ἡ κίνησις,   
τὸ δὲ περιφερὲς τοῦ εὐθέος ἕτερον τῷ εἴδει; 

                   γένει µὲν οὖν καὶ 
εἴδει κίνησις µία οὕτως, ἁπλῶς δὲ µία κίνησις ἡ τῇ οὐσίᾳ 
µία καὶ τῷ ἀριθµῷ· τίς δ' ἡ τοιαύτη, δῆλον διελοµένοις. 
τρία γάρ ἐστι τὸν ἀριθµὸν περὶ ἃ λέγοµεν τὴν κίνησιν, ὃ καὶ 
ἐν ᾧ καὶ ὅτε. λέγω δ' ὅτι ἀνάγκη εἶναί τι τὸ κινούµενον, 
οἷον ἄνθρωπον ἢ χρυσόν, καὶ ἔν τινι τοῦτο κινεῖσθαι, οἷον ἐν 
τόπῳ ἢ ἐν πάθει, καὶ ποτέ· ἐν χρόνῳ γὰρ πᾶν κινεῖται. 
τούτων δὲ τὸ µὲν εἶναι τῷ γένει ἢ τῷ εἴδει µίαν ἐστὶν ἐν τῷ 
πράγµατι ἐν ᾧ κινεῖται, τὸ δ' ἐχοµένην ἐν τῷ χρόνῳ, 
τὸ δ' ἁπλῶς µίαν ἐν ἅπασι τούτοις· καὶ ἐν ᾧ γὰρ ἓν δεῖ 
εἶναι καὶ ἄτοµον, οἷον τὸ εἶδος, καὶ τὸ ὅτε, οἷον τὸν χρόνον 
ἕνα καὶ µὴ διαλείπειν, καὶ τὸ κινούµενον ἓν εἶναι µὴ κατὰ 
συµβεβηκός, ὥσπερ τὸ λευκὸν µελαίνεσθαι καὶ Κορίσκον βα- 
δίζειν (ἓν δὲ Κορίσκος καὶ λευκόν, ἀλλὰ κατὰ συµβεβηκός), 
µηδὲ κοινόν· εἴη γὰρ ἂν ἅµα δύο ἀνθρώπους ὑγιάζεσθαι τὴν 
αὐτὴν ὑγίανσιν, οἷον ὀφθαλµίας· ἀλλ' οὐ µία αὕτη, ἀλλ' 
εἴδει µία. τὸ δὲ Σωκράτη τὴν αὐτὴν µὲν ἀλλοίωσιν ἀλλοι- 
οῦσθαι τῷ εἴδει, ἐν ἄλλῳ δὲ χρόνῳ καὶ πάλιν ἐν ἄλλῳ, εἰ 
µὲν ἐνδέχεται τὸ φθαρὲν πάλιν ἓν γίγνεσθαι τῷ ἀριθµῷ, εἴη 
ἂν καὶ αὕτη µία, εἰ δὲ µή, ἡ αὐτὴ µέν, µία δ' οὔ. ἔχει 
δ' ἀπορίαν ταύτῃ παραπλησίαν καὶ πότερον µία ἡ ὑγίεια 

καὶ ὅλως αἱ ἕξεις καὶ τὰ πάθη τῇ οὐσίᾳ εἰσὶν ἐν τοῖς σώ- 
µασιν· κινούµενα γὰρ φαίνεται τὰ ἔχοντα καὶ ῥέοντα. εἰ δὴ 
ἡ αὐτὴ καὶ µία ἡ ἕωθεν καὶ νῦν ὑγίεια, διὰ τί οὐκ ἂν καὶ 
ὅταν διαλιπὼν λάβῃ πάλιν τὴν ὑγίειαν, καὶ αὕτη κἀκείνη 
µία τῷ ἀριθµῷ ἂν εἴη; ὁ γὰρ αὐτὸς λόγος· πλὴν τοσοῦτον 
διαφέρει, ὅτι εἰ µὲν δύο, δι' αὐτὸ τοῦτο, ὡς τῷ ἀριθµῷ, 
καὶ τὰς ἐνεργείας ἀνάγκη (µία γὰρ ἀριθµῷ ἐνέργεια ἑνὸς   
ἀριθµῷ)· εἰ δ' ἡ ἕξις µία, ἴσως οὐκ ἄν τῳ δόξειέ πω µία 
καὶ ἡ ἐνέργεια εἶναι (ὅταν γὰρ παύσηται βαδίζων, οὐκέτι 
 
ἔστιν ἡ βάδισις, πάλιν δὲ βαδίζοντος ἔσται). εἰ δ' οὖν µία 
καὶ ἡ αὐτή, ἐνδέχοιτ' ἂν τὸ αὐτὸ καὶ ἓν καὶ φθείρεσθαι 



καὶ εἶναι πολλάκις. 
         αὗται µὲν οὖν εἰσιν αἱ ἀπορίαι ἔξω τῆς 
νῦν σκέψεως· ἐπεὶ δὲ συνεχὴς πᾶσα κίνησις, τήν τε ἁπλῶς 
µίαν ἀνάγκη καὶ συνεχῆ εἶναι, εἴπερ πᾶσα διαιρετή, καὶ 
εἰ συνεχής, µίαν. οὐ γὰρ πᾶσα γένοιτ' ἂν συνεχὴς πάσῃ, 
ὥσπερ οὐδ' ἄλλο οὐδὲν τῷ τυχόντι τὸ τυχόν, ἀλλ' ὅσων ἓν 
τὰ ἔσχατα. ἔσχατα δὲ τῶν µὲν οὐκ ἔστι, τῶν δ' ἔστιν ἄλλα 
τῷ εἴδει καὶ ὁµώνυµα· πῶς γὰρ ἂν ἅψαιτο ἢ ἓν γένοιτο 
τὸ ἔσχατον γραµµῆς καὶ βαδίσεως; ἐχόµεναι µὲν οὖν εἶεν 

ἂν καὶ αἱ µὴ αἱ αὐταὶ τῷ εἴδει µηδὲ τῷ γένει (δραµὼν γὰρ 
ἄν τις πυρέξειεν εὐθύς), καὶ οἷον ἡ λαµπὰς <ἡ> ἐκ διαδοχῆς 
φορὰ ἐχοµένη, συνεχὴς δ' οὔ. κεῖται γὰρ τὸ συνεχές, ὧν 
τὰ ἔσχατα ἕν. ὥστ' ἐχόµεναι καὶ ἐφεξῆς εἰσὶ τῷ τὸν χρό- 
νον εἶναι συνεχῆ, συνεχὴς δὲ τῷ τὰς κινήσεις· τοῦτο δ', 
ὅταν ἓν τὸ ἔσχατον γένηται ἀµφοῖν. διὸ ἀνάγκη τὴν αὐτὴν 
εἶναι τῷ εἴδει καὶ ἑνὸς καὶ ἐν ἑνὶ χρόνῳ τὴν ἁπλῶς συνεχῆ 
κίνησιν καὶ µίαν, τῷ χρόνῳ µέν, ὅπως µὴ ἀκινησία µε- 
ταξὺ ᾖ (ἐν τῷ διαλείποντι γὰρ ἠρεµεῖν ἀνάγκη· πολλαὶ οὖν 
καὶ οὐ µία ἡ κίνησις, ὧν ἐστὶν ἠρεµία µεταξύ, ὥστε εἴ τις 
κίνησις στάσει διαλαµβάνεται, οὐ µία οὐδὲ συνεχής· δια- 
λαµβάνεται δέ, εἰ µεταξὺ χρόνος)· τῆς δὲ τῷ εἴδει µὴ 
µιᾶς, καὶ εἰ µὴ διαλείπεται [ὁ χρόνος], ὁ µὲν [γὰρ] χρόνος 
εἷς, τῷ εἴδει δ' ἡ κίνησις ἄλλη· τὴν µὲν γὰρ µίαν ἀνάγκη   
καὶ τῷ εἴδει µίαν εἶναι, ταύτην δ' ἁπλῶς µίαν οὐκ ἀνάγκη. 
τίς µὲν οὖν κίνησις ἁπλῶς µία, εἴρηται· ἔτι δὲ λέγεται µία 
καὶ ἡ τέλειος, ἐάν τε κατὰ γένος ἐάν τε κατ' εἶδος ᾖ ἐάν 
τε κατ' οὐσίαν, ὥσπερ καὶ ἐπὶ τῶν ἄλλων τὸ τέλειον καὶ 
ὅλον τοῦ ἑνός. ἔστι δ' ὅτε κἂν ἀτελὴς ᾖ µία λέγεται, ἐὰν 
µόνον ᾖ συνεχής. 
        ἔτι δ' ἄλλως παρὰ τὰς εἰρηµένας λέγεται 

µία κίνησις ἡ ὁµαλής. ἡ γὰρ ἀνώµαλος ἔστιν ὡς οὐ δοκεῖ 
µία, ἀλλὰ µᾶλλον ἡ ὁµαλής, ὥσπερ ἡ εὐθεῖα· ἡ γὰρ 
ἀνώµαλος διαιρετή. ἔοικε δὲ διαφέρειν ὡς τὸ µᾶλλον καὶ 
ἧττον. ἔστιν δὲ ἐν ἁπάσῃ κινήσει τὸ ὁµαλῶς ἢ µή· καὶ γὰρ 
ἂν ἀλλοιοῖτο ὁµαλῶς, καὶ φέροιτο ἐφ' ὁµαλοῦ οἷον κύκλου 
ἢ εὐθείας, καὶ περὶ αὔξησιν ὡσαύτως καὶ φθίσιν. ἀνωµαλία 
δ' ἐστὶν διαφορὰ ὁτὲ µὲν ἐφ' ᾧ κινεῖται (ἀδύνατον γὰρ ὁµα- 
λὴν εἶναι τὴν κίνησιν µὴ ἐπὶ ὁµαλῷ µεγέθει, οἷον ἡ τῆς 
κεκλασµένης κίνησις ἢ ἡ τῆς ἕλικος ἢ ἄλλου µεγέθους, ὧν 
µὴ ἐφαρµόττει τὸ τυχὸν ἐπὶ τὸ τυχὸν µέρος)· ἡ δὲ οὔτε 
ἐν τῷ ὃ οὔτ' ἐν τῷ πότε οὔτε ἐν τῷ εἰς ὅ, ἀλλ' ἐν τῷ ὥς. ταχυ- 
τῆτι γὰρ καὶ βραδυτῆτι ἐνίοτε διώρισται· ἧς µὲν γὰρ τὸ 
αὐτὸ τάχος, ὁµαλής, ἧς δὲ µή, ἀνώµαλος. διὸ οὐκ εἴδη 



κινήσεως οὐδὲ διαφοραὶ τάχος καὶ βραδυτής, ὅτι πάσαις 
ἀκολουθεῖ ταῖς διαφόροις κατ' εἶδος. ὥστε οὐδὲ βαρύτης καὶ 
κουφότης ἡ εἰς τὸ αὐτό, οἷον γῆς πρὸς αὑτὴν ἢ πυρὸς πρὸς 
αὑτό. µία µὲν οὖν ἡ ἀνώµαλος τῷ συνεχὴς <εἶναι>, ἧττον δέ, ὅπερ 
τῇ κεκλασµένῃ συµβαίνει φορᾷ· τὸ δ' ἧττον µίξις αἰεὶ τοῦ 
ἐναντίου. εἰ δὲ πᾶσαν τὴν µίαν ἐνδέχεται καὶ ὁµαλὴν εἶναι   
καὶ µή, οὐκ ἂν εἴησαν αἱ ἐχόµεναι αἱ µὴ κατ' εἶδος αἱ αὐταὶ 
µία καὶ συνεχής· πῶς γὰρ ἂν εἴη ὁµαλὴς ἡ ἐξ ἀλλοιώ- 

σεως συγκειµένη καὶ φορᾶς; δέοι γὰρ ἂν ἐφαρµόττειν. 
 Ἔτι δὲ διοριστέον ποία κίνησις ἐναντία κινήσει, καὶ περὶ 
µονῆς δὲ τὸν αὐτὸν τρόπον. διαιρετέον δὲ πρῶτον πότερον 
ἐναντία κίνησις ἡ ἐκ τοῦ αὐτοῦ τῇ εἰς τὸ αὐτό (οἷον ἡ ἐξ ὑγι- 
είας τῇ εἰς ὑγίειαν), οἷον καὶ γένεσις καὶ φθορὰ δοκεῖ, ἢ ἡ 
ἐξ ἐναντίων (οἷον ἡ ἐξ ὑγιείας τῇ ἐκ νόσου), ἢ ἡ εἰς ἐναντία 
(οἷον ἡ εἰς ὑγίειαν τῇ εἰς νόσον), ἢ ἡ ἐξ ἐναντίου τῇ εἰς ἐναν- 
τίον (οἷον ἡ ἐξ ὑγιείας τῇ εἰς νόσον), ἢ ἡ ἐξ ἐναντίου εἰς ἐναν- 
τίον τῇ ἐξ ἐναντίου εἰς ἐναντίον (οἷον ἡ ἐξ ὑγιείας εἰς νόσον 
τῇ ἐκ νόσου εἰς ὑγίειαν). ἀνάγκη γὰρ ἢ ἕνα τινὰ τούτων εἶναι 
τῶν τρόπων ἢ πλείους· οὐ γὰρ ἔστιν ἄλλως ἀντιτιθέναι. ἔστι 
δ' ἡ µὲν ἐξ ἐναντίου τῇ εἰς ἐναντίον οὐκ ἐναντία, οἷον ἡ ἐξ 
ὑγιείας τῇ εἰς νόσον· ἡ αὐτὴ γὰρ καὶ µία. τὸ µέντοι γ' εἶ- 
ναι οὐ ταὐτὸ αὐταῖς, ὥσπερ οὐ ταὐτὸ τὸ ἐξ ὑγιείας µετα- 
βάλλειν καὶ τὸ εἰς νόσον. οὐδ' ἡ ἐξ ἐναντίου τῇ ἐξ ἐναντίου· 
ἅµα µὲν γὰρ συµβαίνει ἐξ ἐναντίου καὶ εἰς ἐναντίον ἢ µε- 
ταξύ - ἀλλὰ περὶ τούτου µὲν ὕστερον ἐροῦµεν, ἀλλὰ µᾶλλον 
τὸ εἰς ἐναντίον µεταβάλλειν δόξειεν ἂν εἶναι αἴτιον τῆς ἐναν- 
τιώσεως ἢ τὸ ἐξ ἐναντίου· ἡ µὲν γὰρ ἀπαλλαγὴ ἐναντιό- 
τητος, ἡ δὲ λῆψις. καὶ λέγεται δ' ἑκάστη εἰς ὃ µεταβάλ- 
λει µᾶλλον ἢ ἐξ οὗ, οἷον ὑγίανσις ἡ εἰς ὑγίειαν, νόσανσις 

δ' ἡ εἰς νόσον. 
       λείπεται δὴ ἡ εἰς ἐναντία καὶ ἡ εἰς ἐναντία 
ἐξ ἐναντίων. τάχα µὲν οὖν συµβαίνει τὰς εἰς ἐναντία καὶ ἐξ   
ἐναντίων εἶναι, ἀλλὰ τὸ εἶναι ἴσως οὐ ταὐτό, λέγω δὲ τὸ 
εἰς ὑγίειαν τῷ ἐκ νόσου καὶ τὸ ἐξ ὑγιείας τῷ εἰς νόσον. ἐπεὶ 
δὲ διαφέρει µεταβολὴ κινήσεως (ἡ ἔκ τινος γὰρ ὑποκειµέ- 
νου εἴς τι ὑποκείµενον µεταβολὴ κίνησίς ἐστιν), ἡ ἐξ ἐναντίου 
εἰς ἐναντίον τῇ ἐξ ἐναντίου εἰς ἐναντίον κίνησις ἐναντία, οἷον 
ἡ ἐξ ὑγιείας εἰς νόσον τῇ ἐκ νόσου εἰς ὑγίειαν. δῆλον δὲ καὶ 
ἐκ τῆς ἐπαγωγῆς ὁποῖα δοκεῖ τὰ ἐναντία εἶναι· τὸ νοσά- 
ζεσθαι γὰρ τῷ ὑγιάζεσθαι καὶ τὸ µανθάνειν τῷ ἀπατᾶ- 
σθαι µὴ δι' αὑτοῦ (εἰς ἐναντία γάρ· ὥσπερ γὰρ ἐπιστήµην, 
ἔστι καὶ ἀπάτην καὶ δι' αὑτοῦ κτᾶσθαι καὶ δι' ἄλλου), καὶ ἡ 
ἄνω φορὰ τῇ κάτω (ἐναντία γὰρ ταῦτα ἐν µήκει), καὶ ἡ 



εἰς δεξιὰ τῇ εἰς ἀριστερά (ἐναντία γὰρ ταῦτα ἐν πλάτει), 
καὶ ἡ εἰς τὸ ἔµπροσθεν τῇ εἰς τὸ ὄπισθεν (ἐναντία γὰρ καὶ 
ταῦτα). ἡ δ' εἰς ἐναντίον µόνον οὐ κίνησις ἀλλὰ µεταβολή, 
οἷον τὸ γίγνεσθαι λευκὸν µὴ ἔκ τινος. καὶ ὅσοις δὲ µὴ ἔστιν 
ἐναντία, ἡ ἐξ αὐτοῦ τῇ εἰς αὐτὸ µεταβολῇ ἐναντία· διὸ γέ- 
νεσις φθορᾷ ἐναντία καὶ ἀποβολὴ λήψει· αὗται δὲ µετα- 
βολαὶ µέν, κινήσεις δ' οὔ. τὰς δ' εἰς τὸ µεταξὺ κινήσεις, 

ὅσοις τῶν ἐναντίων ἔστι µεταξύ, ὡς εἰς ἐναντία πως θετέον· 
ὡς ἐναντίῳ γὰρ χρῆται τῷ µεταξὺ ἡ κίνησις, ἐφ' ὁπότερα 
ἂν µεταβάλλῃ, οἷον ἐκ φαιοῦ µὲν εἰς τὸ λευκὸν ὡς ἐκ 
µέλανος, καὶ ἐκ λευκοῦ εἰς φαιὸν ὡς εἰς µέλαν, ἐκ δὲ 
µέλανος εἰς φαιὸν ὡς εἰς λευκὸν τὸ φαιόν· τὸ γὰρ µέσον 
πρὸς ἑκάτερον λέγεταί πως ἑκάτερον τῶν ἄκρων, καθάπερ εἴρηται 
καὶ πρότερον. κίνησις µὲν δὴ κινήσει ἐναντία οὕτως ἡ ἐξ 
ἐναντίου εἰς ἐναντίον τῇ ἐξ ἐναντίου εἰς ἐναντίον. 
 Ἐπεὶ δὲ κινήσει οὐ µόνον δοκεῖ κίνησις εἶναι ἐναντία 
ἀλλὰ καὶ ἠρεµία, τοῦτο διοριστέον. ἁπλῶς µὲν γὰρ ἐναντίον   
κίνησις κινήσει, ἀντίκειται δὲ καὶ ἠρεµία (στέρησις γάρ, ἔστι 
δ' ὡς καὶ ἡ στέρησις ἐναντία λέγεται), ποιᾷ δὲ ποιά, οἷον 
τῇ κατὰ τόπον ἡ κατὰ τόπον. ἀλλὰ τοῦτο νῦν λέγεται 
ἁπλῶς· πότερον γὰρ τῇ ἐνταῦθα µονῇ ἡ ἐκ τούτου ἢ ἡ εἰς 
τοῦτο κίνησις ἀντίκειται; δῆλον δὴ ὅτι, ἐπεὶ ἐν δυσὶν ἡ κίνη- 
σις ὑποκειµένοις, τῇ µὲν ἐκ τούτου εἰς τὸ ἐναντίον ἡ ἐν τούτῳ 
µονή, τῇ δ' ἐκ τοῦ ἐναντίου εἰς τοῦτο ἡ ἐν τῷ ἐναντίῳ. ἅµα δὲ 
καὶ ἀλλήλαις ἐναντίαι αὗται· καὶ γὰρ ἄτοπον, εἰ κινήσεις 
µὲν ἐναντίαι εἰσίν, ἠρεµίαι δ' ἀντικείµεναι οὐκ εἰσίν. εἰσὶν δὲ 
 
αἱ ἐν τοῖς ἐναντίοις, οἷον ἡ ἐν ὑγιείᾳ τῇ ἐν νόσῳ ἠρεµίᾳ 

(κινήσει δὲ τῇ ἐξ ὑγιείας εἰς νόσον· τῇ γὰρ ἐκ νόσου εἰς ὑγί- 
ειαν ἄλογον - ἡ γὰρ εἰς αὐτὸ κίνησις ἐν ᾧ ἕστηκεν, ἠρέµησις 
µᾶλλόν ἐστιν, ἢ συµβαίνει γε ἅµα γίγνεσθαι τῇ κινήσει -   
ἀνάγκη δὲ ἢ ταύτην ἢ ἐκείνην εἶναι)· οὐ γὰρ ἥ γ' ἐν λευκό- 
τητι ἠρεµία ἐναντία τῇ ἐν ὑγιείᾳ. ὅσοις δὲ µὴ ἔστιν ἐναντία, 
τούτων µεταβολὴ µέν ἐστιν ἀντικειµένη ἡ ἐξ αὐτοῦ τῇ εἰς 
αὐτό, κίνησις δ' οὐκ ἔστιν, οἷον ἡ ἐξ ὄντος τῇ εἰς ὄν, καὶ 
µονὴ µὲν τούτων οὐκ ἔστιν, ἀµεταβλησία δέ. καὶ εἰ µέν τι 
εἴη ὑποκείµενον, ἡ ἐν τῷ ὄντι ἀµεταβλησία τῇ ἐν τῷ µὴ 
ὄντι ἐναντία. εἰ δὲ µὴ ἔστι τι τὸ µὴ ὄν, ἀπορήσειεν ἄν τις 
τίνι ἐναντία ἡ ἐν τῷ ὄντι ἀµεταβλησία, καὶ εἰ ἠρεµία ἐστίν. 
εἰ δὲ τοῦτο, ἢ οὐ πᾶσα ἠρεµία κινήσει ἐναντία, ἢ ἡ γένεσις 
καὶ φθορὰ κίνησις. δῆλον τοίνυν ὅτι ἠρεµία µὲν οὐ λεκτέα, 
εἰ µὴ καὶ αὗται κινήσεις, ὅµοιον δέ τι καὶ ἀµεταβλησία· 
ἐναντία δὲ ἢ οὐδενὶ ἢ τῇ ἐν τῷ µὴ ὄντι ἢ τῇ φθορᾷ· αὕτη 



γὰρ ἐξ αὐτῆς, ἡ δὲ γένεσις εἰς ἐκείνην. 
                 ἀπορήσειε δ' ἄν τις   
διὰ τί ἐν µὲν τῇ κατὰ τόπον µεταβολῇ εἰσὶ καὶ κατὰ φύ- 
σιν καὶ παρὰ φύσιν καὶ µοναὶ καὶ κινήσεις, ἐν δὲ ταῖς ἄλ- 
λαις οὔ, οἷον ἀλλοίωσις ἡ µὲν κατὰ φύσιν ἡ δὲ παρὰ 
φύσιν (οὐδὲν γὰρ µᾶλλον ἡ ὑγίανσις ἢ ἡ νόσανσις κατὰ 

φύσιν ἢ παρὰ φύσιν, οὐδὲ λεύκανσις ἢ µέλανσις)· ὁµοίως 
δὲ καὶ ἐπ' αὐξήσεως καὶ φθίσεως (οὔτε γὰρ αὗται ἀλλή- 
λαις ἐναντίαι ὡς φύσει ἡ δὲ παρὰ φύσιν, οὔτ' αὔξησις αὐξή- 
σει)· καὶ ἐπὶ γενέσεως δὲ καὶ φθορᾶς ὁ αὐτὸς λόγος· οὔτε 
γὰρ ἡ µὲν γένεσις κατὰ φύσιν ἡ δὲ φθορὰ παρὰ φύσιν 
(τὸ γὰρ γηρᾶν κατὰ φύσιν), οὔτε γένεσιν ὁρῶµεν τὴν µὲν 
κατὰ φύσιν τὴν δὲ παρὰ φύσιν. ἢ εἰ ἔστιν τὸ βίᾳ παρὰ 
φύσιν, καὶ φθορὰ ἂν εἴη φθορᾷ ἐναντία ἡ βίαιος ὡς παρὰ 
φύσιν οὖσα τῇ κατὰ φύσιν; ἆρ' οὖν καὶ γενέσεις εἰσὶν ἔνιαι 
βίαιοι καὶ οὐχ εἱµαρµέναι, αἷς ἐναντίαι αἱ κατὰ φύσιν, 
καὶ αὐξήσεις βίαιοι καὶ φθίσεις, οἷον αὐξήσεις αἱ τῶν ταχὺ 
διὰ τρυφὴν ἡβώντων, καὶ οἱ σῖτοι οἱ ταχὺ ἁδρυνόµενοι καὶ 
µὴ πιληθέντες; ἐπὶ δ' ἀλλοιώσεως πῶς; ἢ ὡσαύτως; εἶεν 
γὰρ ἄν τινες βίαιοι, αἱ δὲ φυσικαί, οἷον οἱ ἀφιέµενοι µὴ ἐν 
κρισίµοις ἡµέραις, οἱ δ' ἐν κρισίµοις· οἱ µὲν οὖν παρὰ φύ- 
σιν ἠλλοίωνται, οἱ δὲ κατὰ φύσιν. ἔσονται δὴ καὶ φθοραὶ 
ἐναντίαι ἀλλήλαις, οὐ γενέσεσι. καὶ τί γε κωλύει ἔστιν ὡς; 
καὶ γὰρ εἰ ἡ µὲν ἡδεῖα ἡ δὲ λυπηρὰ εἴη· ὥστε οὐχ ἁπλῶς 
φθορὰ φθορᾷ ἐναντία, ἀλλ' ᾗ ἡ µὲν τοιαδὶ ἡ δὲ τοιαδὶ 
αὐτῶν ἐστιν. 
      ὅλως µὲν οὖν ἐναντίαι κινήσεις καὶ ἠρεµίαι τὸν 

εἰρηµένον τρόπον εἰσίν, οἷον ἡ ἄνω τῇ κάτω· τόπου γὰρ ἐναν- 
τιώσεις αὗται. φέρεται δὲ τὴν µὲν ἄνω φορὰν φύσει τὸ   
πῦρ, τὴν δὲ κάτω ἡ γῆ· καὶ ἐναντίαι γ' αὐτῶν αἱ φοραί. τὸ 
δὲ πῦρ ἄνω µὲν φύσει, κάτω δὲ παρὰ φύσιν· καὶ ἐναντία 
γε ἡ κατὰ φύσιν αὐτοῦ τῇ παρὰ φύσιν. καὶ µοναὶ δ' ὡς- 
αύτως· ἡ γὰρ ἄνω µονὴ τῇ ἄνωθεν κάτω κινήσει ἐναντία. 
γίγνεται δὲ τῇ γῇ ἡ µὲν µονὴ ἐκείνη παρὰ φύσιν, ἡ δὲ κί- 
νησις αὕτη κατὰ φύσιν. ὥστε κινήσει µονὴ ἐναντία ἡ παρὰ 
φύσιν τῇ κατὰ φύσιν τοῦ αὐτοῦ· καὶ γὰρ ἡ κίνησις ἡ τοῦ 
αὐτοῦ ἐναντία οὕτως· ἡ µὲν γὰρ κατὰ φύσιν [ἔσται] αὐτῶν, 
ἡ ἄνω ἢ ἡ κάτω, ἡ δὲ παρὰ φύσιν. ἔχει δ' ἀπορίαν εἰ 
ἔστιν πάσης ἠρεµίας τῆς µὴ αἰεὶ γένεσις, καὶ αὕτη τὸ ἵστα- 
σθαι. τοῦ δὴ παρὰ φύσιν µένοντος, οἷον τῆς γῆς ἄνω, εἴη 
ἂν γένεσις. ὅτε ἄρα ἐφέρετο ἄνω βίᾳ, ἵστατο. ἀλλὰ τὸ 
ἱστάµενον ἀεὶ δοκεῖ φέρεσθαι θᾶττον, τὸ δὲ βίᾳ τοὐναντίον. οὐ 
γενόµενον ἄρα ἠρεµοῦν ἔσται ἠρεµοῦν. ἔτι δοκεῖ τὸ ἵστασθαι ἢ 



ὅλως εἶναι τὸ εἰς τὸν αὑτοῦ τόπον φέρεσθαι ἢ συµβαίνειν 
ἅµα. ἔχει δ' ἀπορίαν εἰ ἐναντία ἡ µονὴ ἡ ἐνταῦθα τῇ ἐν- 
τεῦθεν κινήσει· ὅταν γὰρ κινῆται ἐκ τουδὶ καὶ ἀποβάλλῃ, 
ἔτι δοκεῖ ἔχειν τὸ ἀποβαλλόµενον, ὥστ' εἰ αὕτη ἡ ἠρεµία ἐναν- 
τία τῇ ἐντεῦθεν εἰς τοὐναντίον κινήσει, ἅµα ὑπάρξει τἀναντία. 

ἢ πῂ ἠρεµεῖ, εἰ ἔτι µένει, ὅλως δὲ τοῦ κινουµένου τὸ µὲν 
ἐκεῖ, τὸ δ' εἰς ὃ µεταβάλλει; διὸ καὶ µᾶλλον κίνησις κι- 
νήσει ἐναντίον ἢ ἠρέµησις. καὶ περὶ µὲν κινήσεως καὶ ἠρε- 
µίας, πῶς ἑκατέρα µία, καὶ τίνες ἐναντίαι τίσιν, εἴ- 
ρηται. 
 [ἀπορήσειε δ' ἄν τις καὶ περὶ τοῦ ἵστασθαι, εἰ καὶ ὅσαι   
παρὰ φύσιν κινήσεις, ταύταις ἔστιν ἠρεµία ἀντικειµένη. εἰ 
µὲν οὖν µὴ ἔσται, ἄτοπον· µένει γάρ, βίᾳ δέ. ὥστε ἠρεµοῦν 
τι ἔσται οὐκ ἀεὶ ἄνευ τοῦ γενέσθαι. ἀλλὰ δῆλον ὅτι ἔσται· 
ὥσπερ γὰρ κινεῖται παρὰ φύσιν, καὶ ἠρεµοίη ἄν τι παρὰ 
φύσιν. ἐπεὶ δ' ἔστιν ἐνίοις κίνησις κατὰ φύσιν καὶ παρὰ 
φύσιν, οἷον πυρὶ ἡ ἄνω κατὰ φύσιν ἡ δὲ κάτω παρὰ φύ- 
σιν, πότερον αὕτη ἐναντία ἢ ἡ τῆς γῆς; αὕτη γὰρ φέρεται 
κατὰ φύσιν κάτω. ἢ δῆλον ὅτι ἄµφω, ἀλλ' οὐχ ὡσαύτως, 
ἀλλ' ἡ µὲν κατὰ φύσιν ὡς κατὰ φύσιν οὔσης τῆς αὐτοῦ· 
ἡ δ' ἄνω τοῦ πυρὸς τῇ κάτω, ὡς ἡ κατὰ φύσιν οὖσα τῇ παρὰ 
φύσιν οὔσῃ. ὁµοίως δὲ καὶ ταῖς µοναῖς. ἴσως δ' ἠρεµίᾳ κί- 
νησίς πῃ ἀντίκειται.] 
             

Ζ. 
 
 Εἰ δ' ἐστὶ συνεχὲς καὶ ἁπτόµενον καὶ ἐφεξῆς, ὡς 
διώρισται πρότερον, συνεχῆ µὲν ὧν τὰ ἔσχατα ἕν, ἁπτό- 

µενα δ' ὧν ἅµα, ἐφεξῆς δ' ὧν µηδὲν µεταξὺ συγγενές, 
ἀδύνατον ἐξ ἀδιαιρέτων εἶναί τι συνεχές, οἷον γραµµὴν ἐκ 
στιγµῶν, εἴπερ ἡ γραµµὴ µὲν συνεχές, ἡ στιγµὴ δὲ ἀδιαί- 
ρετον. οὔτε γὰρ ἓν τὰ ἔσχατα τῶν στιγµῶν (οὐ γάρ ἐστι τὸ 
µὲν ἔσχατον τὸ δ' ἄλλο τι µόριον τοῦ ἀδιαιρέτου), οὔθ' ἅµα 
τὰ ἔσχατα (οὐ γάρ ἐστιν ἔσχατον τοῦ ἀµεροῦς οὐδέν· ἕτερον 
γὰρ τὸ ἔσχατον καὶ οὗ ἔσχατον). ἔτι δ' ἀνάγκη ἤτοι συνε- 
χεῖς εἶναι τὰς στιγµὰς ἢ ἁπτοµένας ἀλλήλων, ἐξ ὧν ἐστι 
τὸ συνεχές· ὁ δ' αὐτὸς λόγος καὶ ἐπὶ πάντων τῶν ἀδιαιρέ- 
των. συνεχεῖς µὲν δὴ οὐκ ἂν εἶεν διὰ τὸν εἰρηµένον λόγον· 
ἅπτεται δ' ἅπαν ἢ ὅλον ὅλου ἢ µέρος µέρους ἢ ὅλου µέρος. 
ἐπεὶ δ' ἀµερὲς τὸ ἀδιαίρετον, ἀνάγκη ὅλον ὅλου ἅπτεσθαι.   
ὅλον δ' ὅλου ἁπτόµενον οὐκ ἔσται συνεχές. τὸ γὰρ συνεχὲς 
ἔχει τὸ µὲν ἄλλο τὸ δ' ἄλλο µέρος, καὶ διαιρεῖται εἰς 



οὕτως ἕτερα καὶ τόπῳ κεχωρισµένα. ἀλλὰ µὴν οὐδὲ ἐφεξῆς 
ἔσται στιγµὴ στιγµῇ ἢ τὸ νῦν τῷ νῦν, ὥστ' ἐκ τούτων εἶναι τὸ 
µῆκος ἢ τὸν χρόνον· ἐφεξῆς µὲν γάρ ἐστιν ὧν µηθέν ἐστι µε- 
ταξὺ συγγενές, στιγµῶν δ' αἰεὶ [τὸ] µεταξὺ γραµµὴ καὶ τῶν 
νῦν χρόνος. ἔτι διαιροῖτ' ἂν εἰς ἀδιαίρετα, εἴπερ ἐξ ὧν ἐστιν 
ἑκάτερον, εἰς ταῦτα διαιρεῖται· ἀλλ' οὐθὲν ἦν τῶν συνεχῶν 
εἰς ἀµερῆ διαιρετόν. ἄλλο δὲ γένος οὐχ οἷόν τ' εἶναι µεταξὺ 

[τῶν στιγµῶν καὶ τῶν νῦν οὐθέν]. ἢ γὰρ [ἔσται, δῆλον ὡς ἤτοι] 
ἀδιαίρετον ἔσται ἢ διαιρετόν, καὶ εἰ διαιρετόν, ἢ εἰς ἀδιαί- 
ρετα ἢ εἰς ἀεὶ διαιρετά· τοῦτο δὲ συνεχές. φανερὸν δὲ καὶ 
ὅτι πᾶν συνεχὲς διαιρετὸν εἰς αἰεὶ διαιρετά· εἰ γὰρ εἰς ἀδι- 
αίρετα, ἔσται ἀδιαίρετον ἀδιαιρέτου ἁπτόµενον· ἓν γὰρ τὸ 
ἔσχατον καὶ ἅπτεται τῶν συνεχῶν. 
                 τοῦ δ' αὐτοῦ λόγου 
µέγεθος καὶ χρόνον καὶ κίνησιν ἐξ ἀδιαιρέτων συγκεῖσθαι, 
καὶ διαιρεῖσθαι εἰς ἀδιαίρετα, ἢ µηθέν. δῆλον δ' ἐκ τῶνδε. 
εἰ γὰρ τὸ µέγεθος ἐξ ἀδιαιρέτων σύγκειται, καὶ ἡ κίνησις 
ἡ τούτου ἐξ ἴσων κινήσεων ἔσται ἀδιαιρέτων, οἷον εἰ τὸ ΑΒΓ 
 
ἐκ τῶν Α Β Γ ἐστὶν ἀδιαιρέτων, ἡ κίνησις ἐφ' ἧς ∆ΕΖ, ἣν 
ἐκινήθη τὸ Ω ἐπὶ τῆς ΑΒΓ, ἕκαστον τὸ µέρος ἔχει ἀδιαί- 
ρετον. εἰ δὴ παρούσης κινήσεως ἀνάγκη κινεῖσθαί τι, καὶ εἰ 
κινεῖταί τι, παρεῖναι κίνησιν, καὶ τὸ κινεῖσθαι ἔσται ἐξ ἀδι- 
αιρέτων. τὸ µὲν δὴ Α ἐκινήθη τὸ Ω τὴν τὸ ∆ κινούµενον κί- 
νησιν, τὸ δὲ Β τὴν τὸ Ε, καὶ τὸ Γ ὡσαύτως τὴν τὸ Ζ. εἰ 
δὴ ἀνάγκη τὸ κινούµενον ποθέν ποι µὴ ἅµα κινεῖσθαι καὶ   
κεκινῆσθαι οὗ ἐκινεῖτο ὅτε ἐκινεῖτο (οἷον εἰ Θήβαζέ τι βα- 
δίζει, ἀδύνατον ἅµα βαδίζειν Θήβαζε καὶ βεβαδικέναι 

Θήβαζε), τὴν δὲ τὸ Α τὴν ἀµερῆ ἐκινεῖτο τὸ Ω, ᾗ ἡ τὸ ∆ 
κίνησις παρῆν· ὥστ' εἰ µὲν ὕστερον διεληλύθει ἢ διῄει, διαιρετὴ 
ἂν εἴη (ὅτε γὰρ διῄει, οὔτε ἠρέµει οὔτε διεληλύθει, ἀλλὰ 
µεταξὺ ἦν), εἰ δ' ἅµα διέρχεται καὶ διελήλυθε, τὸ βαδίζον, 
ὅτε βαδίζει, βεβαδικὸς ἐκεῖ ἔσται καὶ κεκινηµένον οὗ κινεῖ- 
ται. εἰ δὲ τὴν µὲν ὅλην τὴν ΑΒΓ κινεῖταί τι, καὶ ἡ κίνη- 
σις ἣν κινεῖται τὰ ∆ Ε Ζ ἐστι, τὴν δ' ἀµερῆ τὴν Α οὐθὲν κι- 
νεῖται ἀλλὰ κεκίνηται, εἴη ἂν ἡ κίνησις οὐκ ἐκ κινήσεων 
ἀλλ' ἐκ κινηµάτων καὶ τῷ κεκινῆσθαί τι µὴ κινούµενον· τὴν 
γὰρ Α διελήλυθεν οὐ διεξιόν. ὥστε ἔσται τι βεβαδικέναι µη- 
δέποτε βαδίζον· ταύτην γὰρ βεβάδικεν οὐ βαδίζον ταύτην. 
εἰ οὖν ἀνάγκη ἢ ἠρεµεῖν ἢ κινεῖσθαι πᾶν, ἠρεµεῖ καθ' 
ἕκαστον τῶν Α Β Γ, ὥστ' ἔσται τι συνεχῶς ἠρεµοῦν ἅµα καὶ 
κινούµενον. τὴν γὰρ ΑΒΓ ὅλην ἐκινεῖτο καὶ ἠρέµει ὁτιοῦν µέ- 
ρος, ὥστε καὶ πᾶσαν. καὶ εἰ µὲν τὰ ἀδιαίρετα τῆς ∆ΕΖ 



κινήσεις, κινήσεως παρούσης ἐνδέχοιτ' ἂν µὴ κινεῖσθαι ἀλλ' 
ἠρεµεῖν· εἰ δὲ µὴ κινήσεις, τὴν κίνησιν µὴ ἐκ κινήσεων εἶναι. 
ὁµοίως δ' ἀνάγκη τῷ µήκει καὶ τῇ κινήσει ἀδιαίρετον εἶναι 
τὸν χρόνον, καὶ συγκεῖσθαι ἐκ τῶν νῦν ὄντων ἀδιαιρέτων· εἰ 
γὰρ πᾶσα διαιρετός, ἐν τῷ ἐλάττονι δὲ τὸ ἰσοταχὲς δίεισιν 
ἔλαττον, διαιρετὸς ἔσται καὶ ὁ χρόνος. εἰ δ' ὁ χρόνος διαι- 

ρετὸς ἐν ᾧ φέρεταί τι τὴν Α, καὶ ἡ τὸ Α ἔσται διαιρετή. 
 Ἐπεὶ δὲ πᾶν µέγεθος εἰς µεγέθη διαιρετόν (δέδεικται   
γὰρ ὅτι ἀδύνατον ἐξ ἀτόµων εἶναί τι συνεχές, µέγεθος δ' 
ἐστὶν ἅπαν συνεχές), ἀνάγκη τὸ θᾶττον ἐν τῷ ἴσῳ χρόνῳ µεῖ- 
ζον καὶ ἐν τῷ ἐλάττονι ἴσον καὶ ἐν τῷ ἐλάττονι πλεῖον κινεῖ- 
σθαι, καθάπερ ὁρίζονταί τινες τὸ θᾶττον. ἔστω γὰρ τὸ ἐφ' ᾧ Α 
τοῦ ἐφ' ᾧ Β θᾶττον. ἐπεὶ τοίνυν θᾶττόν ἐστιν τὸ πρότερον µετα- 
βάλλον, ἐν ᾧ χρόνῳ τὸ Α µεταβέβληκεν ἀπὸ τοῦ Γ εἰς τὸ ∆, 
οἷον τῷ ΖΗ, ἐν τούτῳ τὸ Β οὔπω ἔσται πρὸς τῷ ∆, ἀλλ' ἀπο- 
λείψει, ὥστε ἐν τῷ ἴσῳ χρόνῳ πλεῖον δίεισιν τὸ θᾶττον. ἀλλὰ 
µὴν καὶ ἐν τῷ ἐλάττονι πλεῖον· ἐν ᾧ γὰρ τὸ Α γεγένηται 
πρὸς τῷ ∆, τὸ Β ἔστω πρὸς τῷ Ε τὸ βραδύτερον ὄν. οὐκοῦν ἐπεὶ 
τὸ Α πρὸς τῷ ∆ γεγένηται ἐν ἅπαντι τῷ ΖΗ χρόνῳ, πρὸς 
τῷ Θ ἔσται ἐν ἐλάττονι τούτου· καὶ ἔστω ἐν τῷ ΖΚ. τὸ µὲν 
οὖν ΓΘ, ὃ διελήλυθε τὸ Α, µεῖζόν ἐστι τοῦ ΓΕ, ὁ δὲ χρό- 
νος ὁ ΖΚ ἐλάττων τοῦ παντὸς τοῦ ΖΗ, ὥστε ἐν ἐλάττονι 
µεῖζον δίεισιν. φανερὸν δὲ ἐκ τούτων καὶ ὅτι τὸ θᾶττον ἐν 
ἐλάττονι χρόνῳ δίεισιν τὸ ἴσον. ἐπεὶ γὰρ τὴν µείζω ἐν ἐλάτ- 
τονι διέρχεται τοῦ βραδυτέρου, αὐτὸ δὲ καθ' αὑτὸ λαµβα- 
νόµενον ἐν πλείονι χρόνῳ τὴν µείζω τῆς ἐλάττονος, οἷον τὴν 
ΛΜ τῆς ΛΞ, πλείων ἂν εἴη ὁ χρόνος ὁ ΠΡ, ἐν ᾧ τὴν 

ΛΜ διέρχεται, ἢ ὁ ΠΣ, ἐν ᾧ τὴν ΛΞ. ὥστε εἰ ὁ ΠΡ 
χρόνος ἐλάττων ἐστὶν τοῦ Χ, ἐν ᾧ τὸ βραδύτερον διέρχε- 
ται τὴν ΛΞ, καὶ ὁ ΠΣ ἐλάττων ἔσται τοῦ ἐφ' ᾧ Χ· τοῦ 
γὰρ ΠΡ ἐλάττων, τὸ δὲ τοῦ ἐλάττονος ἔλαττον καὶ αὐτὸ 
ἔλαττον. ὥστε ἐν ἐλάττονι κινήσεται τὸ ἴσον. ἔτι δ' εἰ πᾶν 
ἀνάγκη ἢ ἐν ἴσῳ ἢ ἐν ἐλάττονι ἢ ἐν πλείονι κινεῖ- 
σθαι, καὶ τὸ µὲν ἐν πλείονι βραδύτερον, τὸ δ' ἐν ἴσῳ ἰσο- 
ταχές, τὸ δὲ θᾶττον οὔτε ἰσοταχὲς οὔτε βραδύτερον, οὔτ' ἂν   
ἐν ἴσῳ οὔτ' ἐν πλείονι κινοῖτο τὸ θᾶττον. λείπεται οὖν ἐν ἐλάτ- 
τονι, ὥστ' ἀνάγκη καὶ τὸ ἴσον µέγεθος ἐν ἐλάττονι χρόνῳ δι- 
ιέναι τὸ θᾶττον. 
        ἐπεὶ δὲ πᾶσα µὲν κίνησις ἐν χρόνῳ καὶ ἐν 
ἅπαντι χρόνῳ δυνατὸν κινηθῆναι, πᾶν δὲ τὸ κινούµενον ἐνδέχε- 
ται καὶ θᾶττον κινεῖσθαι καὶ βραδύτερον, ἐν ἅπαντι χρόνῳ 
ἔσται τὸ θᾶττον κινεῖσθαι καὶ βραδύτερον. τούτων δ' ὄντων 
ἀνάγκη καὶ τὸν χρόνον συνεχῆ εἶναι. λέγω δὲ συνεχὲς τὸ 



διαιρετὸν εἰς αἰεὶ διαιρετά· τούτου γὰρ ὑποκειµένου τοῦ συνε- 
χοῦς, ἀνάγκη συνεχῆ εἶναι τὸν χρόνον. ἐπεὶ γὰρ δέδεικται 
ὅτι τὸ θᾶττον ἐν ἐλάττονι χρόνῳ δίεισιν τὸ ἴσον, ἔστω τὸ µὲν 
ἐφ' ᾧ Α θᾶττον, τὸ δ' ἐφ' ᾧ Β βραδύτερον, καὶ κεκινή- 
σθω τὸ βραδύτερον τὸ ἐφ' ᾧ Γ∆ µέγεθος ἐν τῷ ΖΗ χρόνῳ. 

δῆλον τοίνυν ὅτι τὸ θᾶττον ἐν ἐλάττονι τούτου κινήσεται τὸ 
αὐτὸ µέγεθος· καὶ κεκινήσθω ἐν τῷ ΖΘ. πάλιν δ' ἐπεὶ τὸ 
θᾶττον ἐν τῷ ΖΘ διελήλυθεν τὴν ὅλην τὴν Γ∆, τὸ βραδύ- 
τερον ἐν τῷ αὐτῷ χρόνῳ τὴν ἐλάττω δίεισιν· ἔστω οὖν ἐφ' 
ἧς ΓΚ. ἐπεὶ δὲ τὸ βραδύτερον τὸ Β ἐν τῷ ΖΘ χρόνῳ τὴν 
ΓΚ διελήλυθεν, τὸ θᾶττον ἐν ἐλάττονι δίεισιν, ὥστε πάλιν 
διαιρεθήσεται ὁ ΖΘ χρόνος. τούτου δὲ διαιρουµένου καὶ τὸ 
ΓΚ µέγεθος διαιρεθήσεται κατὰ τὸν αὐτὸν λόγον. εἰ δὲ τὸ 
µέγεθος, καὶ ὁ χρόνος. καὶ ἀεὶ τοῦτ' ἔσται µεταλαµβάνουσιν 
ἀπὸ τοῦ θάττονος τὸ βραδύτερον καὶ ἀπὸ τοῦ βραδυτέρου τὸ 
θᾶττον, καὶ τῷ ἀποδεδειγµένῳ χρωµένοις· διαιρήσει γὰρ 
τὸ µὲν θᾶττον τὸν χρόνον, τὸ δὲ βραδύτερον τὸ µῆκος. εἰ οὖν 
αἰεὶ µὲν ἀντιστρέφειν ἀληθές, ἀντιστρεφοµένου δὲ αἰεὶ γίγνεται 
διαίρεσις, φανερὸν ὅτι πᾶς χρόνος ἔσται συνεχής. ἅµα δὲ 
δῆλον καὶ ὅτι µέγεθος ἅπαν ἐστὶ συνεχές· τὰς αὐτὰς γὰρ 
καὶ τὰς ἴσας διαιρέσεις ὁ χρόνος διαιρεῖται καὶ τὸ µέγεθος. 
 ἔτι δὲ καὶ ἐκ τῶν εἰωθότων λόγων λέγεσθαι φανερὸν ὡς εἴ- 
περ ὁ χρόνος ἐστὶ συνεχής, ὅτι καὶ τὸ µέγεθος, εἴπερ ἐν   
τῷ ἡµίσει χρόνῳ ἥµισυ διέρχεται καὶ ἁπλῶς ἐν τῷ ἐλάτ- 
τονι ἔλαττον· αἱ γὰρ αὐταὶ διαιρέσεις ἔσονται τοῦ χρόνου 
καὶ τοῦ µεγέθους. καὶ εἰ ὁποτερονοῦν ἄπειρον, καὶ θάτερον, 

καὶ ὡς θάτερον, καὶ θάτερον, οἷον εἰ µὲν τοῖς ἐσχάτοις 
ἄπειρος ὁ χρόνος, καὶ τὸ µῆκος τοῖς ἐσχάτοις, εἰ δὲ τῇ 
διαιρέσει, τῇ διαιρέσει καὶ τὸ µῆκος, εἰ δὲ ἀµφοῖν, 
ἀµφοῖν καὶ τὸ µέγεθος. 
             διὸ καὶ ὁ Ζήνωνος λόγος 
ψεῦδος λαµβάνει τὸ µὴ ἐνδέχεσθαι τὰ ἄπειρα διελθεῖν ἢ 
ἅψασθαι τῶν ἀπείρων καθ' ἕκαστον ἐν πεπερασµένῳ χρόνῳ. 
διχῶς γὰρ λέγεται καὶ τὸ µῆκος καὶ ὁ χρόνος ἄπειρον, καὶ 
ὅλως πᾶν τὸ συνεχές, ἤτοι κατὰ διαίρεσιν ἢ τοῖς ἐσχά- 
τοις. τῶν µὲν οὖν κατὰ τὸ ποσὸν ἀπείρων οὐκ ἐνδέχεται ἅψα- 
σθαι ἐν πεπερασµένῳ χρόνῳ, τῶν δὲ κατὰ διαίρεσιν ἐνδέ- 
χεται· καὶ γὰρ αὐτὸς ὁ χρόνος οὕτως ἄπειρος. ὥστε ἐν τῷ 
ἀπείρῳ καὶ οὐκ ἐν τῷ πεπερασµένῳ συµβαίνει διιέναι τὸ 
ἄπειρον, καὶ ἅπτεσθαι τῶν ἀπείρων τοῖς ἀπείροις, οὐ τοῖς 
πεπερασµένοις. οὔτε δὴ τὸ ἄπειρον οἷόν τε ἐν πεπερασµένῳ 
χρόνῳ διελθεῖν, οὔτ' ἐν ἀπείρῳ τὸ πεπερασµένον· ἀλλ' ἐάν 
τε ὁ χρόνος ἄπειρος ᾖ, καὶ τὸ µέγεθος ἔσται ἄπειρον, ἐάν τε 



τὸ µέγεθος, καὶ ὁ χρόνος. ἔστω γὰρ πεπερασµένον µέγεθος 
ἐφ' οὗ ΑΒ, χρόνος δὲ ἄπειρος ἐφ' ᾧ Γ· εἰλήφθω δέ τι τοῦ 
χρόνου πεπερασµένον, ἐφ' ᾧ Γ∆. ἐν τούτῳ οὖν δίεισί τι 
τοῦ µεγέθους, καὶ ἔστω διεληλυθὸς ἐφ' ᾧ ΒΕ. τοῦτο δὲ ἢ 

καταµετρήσει τὸ ἐφ' ᾧ ΑΒ, ἢ ἐλλείψει, ἢ ὑπερβαλεῖ· 
 
διαφέρει γὰρ οὐθέν· εἰ γὰρ ἀεὶ τὸ ἴσον τῷ ΒΕ µέγεθος ἐν 
ἴσῳ χρόνῳ δίεισιν, τοῦτο δὲ καταµετρεῖ τὸ ὅλον, πεπερασµέ- 
νος ἔσται ὁ πᾶς χρόνος ἐν ᾧ διῆλθεν· εἰς ἴσα γὰρ διαιρεθή- 
σεται καὶ τὸ µέγεθος. ἔτι δ' εἰ µὴ πᾶν µέγεθος ἐν   
ἀπείρῳ χρόνῳ δίεισιν, ἀλλ' ἐνδέχεταί τι καὶ ἐν πεπερα- 
σµένῳ διελθεῖν, οἷον τὸ ΒΕ, τοῦτο δὲ καταµετρήσει τὸ πᾶν, 
καὶ τὸ ἴσον ἐν ἴσῳ δίεισιν, ὥστε πεπερασµένος ἔσται καὶ ὁ 
χρόνος. ὅτι δ' οὐκ ἐν ἀπείρῳ δίεισιν τὸ ΒΕ, φανερόν, εἰ 
ληφθείη ἐπὶ θάτερα πεπερασµένος ὁ χρόνος· εἰ γὰρ ἐν 
ἐλάττονι τὸ µέρος δίεισιν, τοῦτο ἀνάγκη πεπεράνθαι, θα- 
τέρου γε πέρατος ὑπάρχοντος. ἡ αὐτὴ δὲ ἀπόδειξις καὶ 
εἰ τὸ µὲν µῆκος ἄπειρον ὁ δὲ χρόνος πεπερασµένος. 
                        φα- 
νερὸν οὖν ἐκ τῶν εἰρηµένων ὡς οὔτε γραµµὴ οὔτε ἐπίπεδον 
οὔτε ὅλως τῶν συνεχῶν οὐθὲν ἔσται ἄτοµον, οὐ µόνον διὰ 
τὸ νῦν λεχθέν, ἀλλὰ καὶ ὅτι συµβήσεται διαιρεῖσθαι τὸ 
ἄτοµον. ἐπεὶ γὰρ ἐν ἅπαντι χρόνῳ τὸ θᾶττον καὶ βραδύ- 
τερον ἔστι, τὸ δὲ θᾶττον πλεῖον διέρχεται ἐν τῷ ἴσῳ χρόνῳ, 
ἐνδέχεται δὲ καὶ διπλάσιον καὶ ἡµιόλιον διιέναι µῆκος (εἴη 

γὰρ ἂν οὗτος ὁ λόγος τοῦ τάχους), ἐνηνέχθω οὖν τὸ θᾶττον 
ἡµιόλιον ἐν τῷ αὐτῷ χρόνῳ, καὶ διῃρήσθω τὰ µεγέθη τὸ 
µὲν τοῦ θάττονος εἰς τρία ἄτοµα, ἐφ' ὧν ΑΒ ΒΓ Γ∆, 
τὸ δὲ τοῦ βραδυτέρου εἰς δύο, ἐφ' ὧν ΕΖ ΖΗ. οὐκοῦν 
καὶ ὁ χρόνος διαιρεθήσεται εἰς τρία ἄτοµα· τὸ γὰρ ἴσον 
ἐν τῷ ἴσῳ χρόνω δίεισιν. διῃρήσθω οὖν ὁ χρόνος εἰς τὰ 
ΚΛ ΛΜ ΜΝ. πάλιν δ' ἐπεὶ τὸ βραδύτερον ἐνήνεκται 
τὴν ΕΖΗ, καὶ ὁ χρόνος τµηθήσεται δίχα. διαιρεθή- 
σεται ἄρα τὸ ἄτοµον, καὶ τὸ ἀµερὲς οὐκ ἐν ἀτόµῳ δίει- 
σιν ἀλλ' ἐν πλείονι. φανερὸν οὖν ὅτι οὐδέν ἐστι τῶν συνε- 
χῶν ἀµερές. 
 Ἀνάγκη δὲ καὶ τὸ νῦν τὸ µὴ καθ' ἕτερον ἀλλὰ καθ' 
αὑτὸ καὶ πρῶτον λεγόµενον ἀδιαίρετον εἶναι, καὶ ἐν ἅπαντι   
τὸ τοιοῦτο χρόνῳ ἐνυπάρχειν. ἔστιν γὰρ ἔσχατόν τι τοῦ γε- 
γονότος, οὗ ἐπὶ τάδε οὐθέν ἐστι τοῦ µέλλοντος, καὶ πάλιν 
τοῦ µέλλοντος, οὗ ἐπὶ τάδε οὐθέν ἐστι τοῦ γεγονότος· ὃ δή φα- 
µεν ἀµφοῖν εἶναι πέρας. τοῦτο δὲ ἐὰν δειχθῇ ὅτι τοιοῦτόν ἐστιν 
[καθ' αὑτὸ] καὶ ταὐτόν, ἅµα φανερὸν ἔσται καὶ ὅτι ἀδιαίρε- 



τον. ἀνάγκη δὴ τὸ αὐτὸ εἶναι τὸ νῦν τὸ ἔσχατον ἀµφοτέ- 
ρων τῶν χρόνων· εἰ γὰρ ἕτερον, ἐφεξῆς µὲν οὐκ ἂν εἴη θά- 
τερον θατέρῳ διὰ τὸ µὴ εἶναι συνεχὲς ἐξ ἀµερῶν, εἰ δὲ χω- 

ρὶς ἑκάτερον, µεταξὺ ἔσται χρόνος· πᾶν γὰρ τὸ συνεχὲς 
τοιοῦτον ὥστ' εἶναί τι συνώνυµον µεταξὺ τῶν περάτων. ἀλλὰ 
µὴν εἰ χρόνος τὸ µεταξύ, διαιρετὸν ἔσται· πᾶς γὰρ χρόνος 
δέδεικται ὅτι διαιρετός. ὥστε διαιρετὸν τὸ νῦν. εἰ δὲ διαιρε- 
τὸν τὸ νῦν, ἔσται τι τοῦ γεγονότος ἐν τῷ µέλλοντι καὶ τοῦ 
µέλλοντος ἐν τῷ γεγονότι· καθ' ὃ γὰρ ἂν διαιρεθῇ, τοῦτο 
διοριεῖ τὸν παρήκοντα καὶ τὸν µέλλοντα χρόνον. ἅµα δὲ 
καὶ οὐκ ἂν καθ' αὑτὸ εἴη τὸ νῦν, ἀλλὰ καθ' ἕτερον· ἡ γὰρ 
διαίρεσις οὐ καθ' αὑτό. πρὸς δὲ τούτοις τοῦ νῦν τὸ µέν τι γε- 
γονὸς ἔσται τὸ δὲ µέλλον, καὶ οὐκ ἀεὶ τὸ αὐτὸ γεγονὸς ἢ 
µέλλον. οὐδὲ δὴ τὸ νῦν τὸ αὐτό· πολλαχῇ γὰρ διαιρετὸς 
ὁ χρόνος. ὥστ' εἰ ταῦτα ἀδύνατον ὑπάρχειν, ἀνάγκη 
τὸ αὐτὸ εἶναι τὸ ἐν ἑκατέρῳ νῦν. ἀλλὰ µὴν εἰ ταὐτό, φα- 
νερὸν ὅτι καὶ ἀδιαίρετον· εἰ γὰρ διαιρετόν, πάλιν ταὐτὰ 
συµβήσεται ἃ καὶ ἐν τῷ πρότερον. ὅτι µὲν τοίνυν ἔστιν τι ἐν 
τῷ χρόνῳ ἀδιαίρετον, ὅ φαµεν εἶναι τὸ νῦν, δῆλόν ἐστιν ἐκ 
τῶν εἰρηµένων· ὅτι δ' οὐθὲν ἐν τῷ νῦν κινεῖται, ἐκ τῶνδε φα- 
νερόν ἐστιν. εἰ γάρ, ἐνδέχεται καὶ θᾶττον κινεῖσθαι 
καὶ βραδύτερον. ἔστω δὴ τὸ νῦν ἐφ' ᾧ Ν, κεκινήσθω 
δ' ἐν αὐτῷ τὸ θᾶττον τὴν ΑΒ. οὐκοῦν τὸ βραδύτερον ἐν τῷ 
αὐτῷ ἐλάττω τῆς ΑΒ κινηθήσεται, οἷον τὴν ΑΓ. ἐπεὶ δὲ   

τὸ βραδύτερον ἐν ὅλῳ τῷ νῦν κεκίνηται τὴν ΑΓ, τὸ θᾶττον 
ἐν ἐλάττονι τούτου κινηθήσεται, ὥστε διαιρεθήσεται τὸ νῦν. 
ἀλλ' ἦν ἀδιαίρετον. οὐκ ἄρα ἔστιν κινεῖσθαι ἐν τῷ νῦν. 
                        ἀλλὰ 
µὴν οὐδ' ἠρεµεῖν· ἠρεµεῖν γὰρ λέγοµεν τὸ πεφυκὸς κινεῖ- 
σθαι µὴ κινούµενον ὅτε πέφυκεν καὶ οὗ καὶ ὥς, ὥστ' ἐπεὶ 
ἐν τῷ νῦν οὐθὲν πέφυκε κινεῖσθαι, δῆλον ὡς οὐδ' ἠρεµεῖν. ἔτι 
δ' εἰ τὸ αὐτὸ µέν ἐστι τὸ νῦν ἐν ἀµφοῖν τοῖν χρόνοιν, ἐνδέ- 
χεται δὲ τὸν µὲν κινεῖσθαι τὸν δ' ἠρεµεῖν ὅλον, τὸ δ' ὅλον 
κινούµενον τὸν χρόνον ἐν ὁτῳοῦν κινηθήσεται τῶν τούτου καθ' 
ὃ πέφυκε κινεῖσθαι, καὶ τὸ ἠρεµοῦν ὡσαύτως ἠρεµήσει, συµ- 
βήσεται τὸ αὐτὸ ἅµα ἠρεµεῖν καὶ κινεῖσθαι· τὸ γὰρ αὐτὸ 
ἔσχατον τῶν χρόνων ἀµφοτέρων, τὸ νῦν. ἔτι δ' ἠρεµεῖν µὲν 
λέγοµεν τὸ ὁµοίως ἔχον καὶ αὐτὸ καὶ τὰ µέρη νῦν καὶ 
πρότερον· ἐν δὲ τῷ νῦν οὐκ ἔστι τὸ πρότερον, ὥστ' οὐδ' ἠρεµεῖν. 
ἀνάγκη ἄρα καὶ κινεῖσθαι τὸ κινούµενον ἐν χρόνῳ καὶ ἠρε- 
µεῖν τὸ ἠρεµοῦν. 
 Τὸ δὲ µεταβάλλον ἅπαν ἀνάγκη διαιρετὸν εἶναι. ἐπεὶ 
γὰρ ἔκ τινος εἴς τι πᾶσα µεταβολή, καὶ ὅταν µὲν ᾖ ἐν 



τούτῳ εἰς ὃ µετέβαλλεν, οὐκέτι µεταβάλλει, ὅταν δὲ ἐξ οὗ 
µετέβαλλεν, καὶ αὐτὸ καὶ τὰ µέρη πάντα, οὔπω µεταβάλλει 

(τὸ γὰρ ὡσαύτως ἔχον καὶ αὐτὸ καὶ τὰ µέρη οὐ µεταβάλ- 
λει), ἀνάγκη οὖν τὸ µέν τι ἐν τούτῳ εἶναι, τὸ δ' ἐν θατέρῳ 
τοῦ µεταβάλλοντος· οὔτε γὰρ ἐν ἀµφοτέροις οὔτ' ἐν µηδετέρῳ 
δυνατόν. λέγω δ' εἰς ὃ µεταβάλλει τὸ πρῶτον κατὰ τὴν 
µεταβολήν, οἷον ἐκ τοῦ λευκοῦ τὸ φαιόν, οὐ τὸ µέλαν· οὐ 
γὰρ ἀνάγκη τὸ µεταβάλλον ἐν ὁποτερῳοῦν εἶναι τῶν ἄκρων. 
φανερὸν οὖν ὅτι πᾶν τὸ µεταβάλλον ἔσται διαιρετόν. 
 κίνησις δ' ἐστὶν διαιρετὴ διχῶς, ἕνα µὲν τρόπον τῷ 
χρόνῳ, ἄλλον δὲ κατὰ τὰς τῶν µερῶν τοῦ κινουµένου κινή-   
σεις, οἷον εἰ τὸ ΑΓ κινεῖται ὅλον, καὶ τὸ ΑΒ κινήσεται 
καὶ τὸ ΒΓ. ἔστω δὴ τοῦ µὲν ΑΒ ἡ ∆Ε, τοῦ δὲ ΒΓ ἡ ΕΖ 
κίνησις τῶν µερῶν. ἀνάγκη δὴ τὴν ὅλην, ἐφ' ἧς ∆Ζ, τοῦ 
ΑΓ εἶναι κίνησιν. κινήσεται γὰρ κατὰ ταύτην, ἐπείπερ ἑκά- 
τερον τῶν µερῶν κινεῖται καθ' ἑκατέραν· οὐθὲν δὲ κινεῖται 
κατὰ τὴν ἄλλου κίνησιν· ὥστε ἡ ὅλη κίνησις τοῦ ὅλου ἐστὶν 
µεγέθους κίνησις. ἔτι δ' εἰ πᾶσα µὲν κίνησις τινός, ἡ δ' ὅλη 
κίνησις ἡ ἐφ' ἧς ∆Ζ µήτε τῶν µερῶν ἐστιν µηδετέρου (µέρους 
γὰρ ἑκατέρα) µήτ' ἄλλου µηδενός (οὗ γὰρ ὅλη ὅλου, καὶ 
τὰ µέρη τῶν µερῶν· τὰ δὲ µέρη τῶν ΑΒ ΒΓ καὶ 
οὐδένων ἄλλων· πλειόνων γὰρ οὐκ ἦν µία κίνησις), κἂν ἡ ὅλη 
κίνησις εἴη τοῦ ΑΒΓ µεγέθους. ἔτι δ' εἰ ἔστιν ἄλλη 

τοῦ ὅλου κίνησις, οἷον ἐφ' ἧς ΘΙ, ἀφαιρεθήσεται ἀπ' αὐτῆς 
ἡ ἑκατέρων τῶν µερῶν κίνησις· αὗται δ' ἴσαι ἔσονται ταῖς 
∆Ε ΕΖ· µία γὰρ ἑνὸς κίνησις. ὥστ' εἰ µὲν ὅλη διαιρεθή- 
σεται ἡ ΘΙ εἰς τὰς τῶν µερῶν κινήσεις, ἴση ἔσται ἡ ΘΙ τῇ 
∆Ζ· εἰ δ' ἀπολείπει τι, οἷον τὸ ΚΙ, αὕτη οὐδενὸς ἔσται κί- 
νησις (οὔτε γὰρ τοῦ ὅλου οὔτε τῶν µερῶν διὰ τὸ µίαν εἶναι 
ἑνός, οὔτε ἄλλου οὐθενός· ἡ γὰρ συνεχὴς κίνησίς ἐστι συνεχῶν 
τινῶν), ὡσαύτως δὲ καὶ εἰ ὑπερβάλλει κατὰ τὴν διαίρεσιν· 
ὥστ' εἰ τοῦτο ἀδύνατον, ἀνάγκη τὴν αὐτὴν εἶναι καὶ ἴσην. 
αὕτη µὲν οὖν ἡ διαίρεσις κατὰ τὰς τῶν µερῶν κινήσεις ἐστίν, 
καὶ ἀνάγκη παντὸς εἶναι τοῦ µεριστοῦ αὐτήν· ἄλλη δὲ κατὰ 
τὸν χρόνον· ἐπεὶ γὰρ ἅπασα κίνησις ἐν χρόνῳ, χρόνος δὲ 
πᾶς διαιρετός, ἐν δὲ τῷ ἐλάττονι ἐλάττων ἡ κίνησις, ἀνάγκη 
πᾶσαν κίνησιν διαιρεῖσθαι κατὰ τὸν χρόνον. 
                    ἐπεὶ δὲ πᾶν τὸ   
 
κινούµενον ἔν τινι κινεῖται καὶ χρόνον τινά, καὶ παντὸς ἔστι 
κίνησις, ἀνάγκη τὰς αὐτὰς εἶναι διαιρέσεις τοῦ τε χρόνου 
καὶ τῆς κινήσεως καὶ τοῦ κινεῖσθαι καὶ τοῦ κινουµένου καὶ ἐν 
ᾧ ἡ κίνησις (πλὴν οὐ πάντων ὁµοίως ἐν οἷς ἡ κίνησις, ἀλλὰ 



τοῦ µὲν τόπου καθ' αὑτό, τοῦ δὲ ποιοῦ κατὰ συµβεβηκός). εἰ- 

λήφθω γὰρ ὁ χρόνος ἐν ᾧ κινεῖται ἐφ' ᾧ Α, καὶ ἡ κίνησις 
ἐφ' ᾧ Β. εἰ οὖν τὴν ὅλην ἐν τῷ παντὶ χρόνῳ κεκίνηται, ἐν 
τῷ ἡµίσει ἐλάττω, καὶ πάλιν τούτου διαιρεθέντος ἐλάττω 
ταύτης, καὶ ἀεὶ οὕτως. ὁµοίως δὲ καί, εἰ ἡ κίνησις διαιρετή, καὶ 
ὁ χρόνος διαιρετός· εἰ γὰρ τὴν ὅλην ἐν τῷ παντί, τὴν ἡµί- 
σειαν ἐν τῷ ἡµίσει, καὶ πάλιν τὴν ἐλάττω ἐν τῷ ἐλάττονι. 
τὸν αὐτὸν δὲ τρόπον καὶ τὸ κινεῖσθαι διαιρεθήσεται. ἔστω 
γὰρ ἐφ' ᾧ Γ τὸ κινεῖσθαι. κατὰ δὴ τὴν ἡµίσειαν κίνησιν 
ἔλαττον ἔσται τοῦ ὅλου, καὶ πάλιν κατὰ τὴν τῆς ἡµισείας 
ἡµίσειαν, καὶ αἰεὶ οὕτως. ἔστι δὲ καὶ ἐκθέµενον τὸ καθ' ἑκα- 
τέραν τῶν κινήσεων κινεῖσθαι, οἷον κατά τε τὴν ∆Γ καὶ τὴν 
ΓΕ, λέγειν ὅτι τὸ ὅλον ἔσται κατὰ τὴν ὅλην (εἰ γὰρ ἄλλο, 
πλείω ἔσται κινεῖσθαι κατὰ τὴν αὐτὴν κίνησιν), ὥσπερ ἐδεί- 
ξαµεν καὶ τὴν κίνησιν διαιρετὴν εἰς τὰς τῶν µερῶν κινήσεις 
οὖσαν· ληφθέντος γὰρ τοῦ κινεῖσθαι καθ' ἑκατέραν συνεχὲς 
ἔσται τὸ ὅλον. ὡσαύτως δὲ δειχθήσεται καὶ τὸ µῆκος διαι- 
ρετόν, καὶ ὅλως πᾶν ἐν ᾧ ἐστιν ἡ µεταβολή (πλὴν ἔνια 
κατὰ συµβεβηκός, ὅτι τὸ µεταβάλλον ἐστὶν διαιρετόν)· ἑνὸς 
γὰρ διαιρουµένου πάντα διαιρεθήσεται. καὶ ἐπὶ τοῦ πεπερας- 
µένα εἶναι ἢ ἄπειρα ὁµοίως ἕξει κατὰ πάντων. ἠκολούθηκεν 
δὲ µάλιστα τὸ διαιρεῖσθαι πάντα καὶ ἄπειρα εἶναι ἀπὸ τοῦ 
 
Bekker page 235b, line 3 
 
µεταβάλλοντος· εὐθὺς γὰρ ἐνυπάρχει τῷ µεταβάλλοντι τὸ 
διαιρετὸν καὶ τὸ ἄπειρον. τὸ µὲν οὖν διαιρετὸν δέδεικται πρό- 
τερον, τὸ δ' ἄπειρον ἐν τοῖς ἑποµένοις ἔσται δῆλον. 
 Ἐπεὶ δὲ πᾶν τὸ µεταβάλλον ἔκ τινος εἴς τι µετα-   
βάλλει, ἀνάγκη τὸ µεταβεβληκός, ὅτε πρῶτον µεταβέ- 
βληκεν, εἶναι ἐν ᾧ µεταβέβληκεν. τὸ γὰρ µεταβάλλον, ἐξ 
οὗ µεταβάλλει, ἐξίσταται ἢ ἀπολείπει αὐτό, καὶ ἤτοι ταὐτόν 
ἐστι τὸ µεταβάλλειν καὶ τὸ ἀπολείπειν, ἢ ἀκολουθεῖ τῷ µετα- 
βάλλειν τὸ ἀπολείπειν. εἰ δὲ τῷ µεταβάλλειν τὸ ἀπολείπειν, 
τῷ µεταβεβληκέναι τὸ ἀπολελοιπέναι· ὁµοίως γὰρ ἑκάτερον 
ἔχει πρὸς ἑκάτερον. ἐπεὶ οὖν µία τῶν µεταβολῶν ἡ κατ' ἀντί- 
φασιν, ὅτε µεταβέβληκεν ἐκ τοῦ µὴ ὄντος εἰς τὸ ὄν, ἀπολέ- 
λοιπεν τὸ µὴ ὄν. ἔσται ἄρα ἐν τῷ ὄντι· πᾶν γὰρ ἀνάγκη ἢ 
εἶναι ἢ µὴ εἶναι. φανερὸν οὖν ὅτι ἐν τῇ κατ' ἀντίφασιν µε- 
ταβολῇ τὸ µεταβεβληκὸς ἔσται ἐν ᾧ µεταβέβληκεν. εἰ δ' 
ἐν ταύτῃ, καὶ ἐν ταῖς ἄλλαις· ὁµοίως γὰρ ἐπὶ µιᾶς καὶ 
τῶν ἄλλων. ἔτι δὲ καὶ καθ' ἑκάστην λαµβάνουσι φανερόν, εἴπερ 
ἀνάγκη τὸ µεταβεβληκὸς εἶναί που ἢ ἔν τινι. ἐπεὶ γὰρ ἐξ 
οὗ µεταβέβληκεν ἀπολέλοιπεν, ἀνάγκη δ' εἶναί που, ἢ ἐν 
τούτῳ ἢ ἐν ἄλλῳ ἔσται. εἰ µὲν οὖν ἐν ἄλλῳ, οἷον ἐν τῷ Γ, 
τὸ εἰς τὸ Β µεταβεβληκός, πάλιν ἐκ τοῦ Γ µεταβάλλει 



 
Bekker page 235b, line 24 
 
εἰς τὸ Β· οὐ γὰρ ἦν ἐχόµενον τὸ Β, ἡ δὲ µεταβολὴ συ- 
νεχής. ὥστε τὸ µεταβεβληκός, ὅτε µεταβέβληκεν, µεταβάλ- 
λει εἰς ὃ µεταβέβληκεν. τοῦτο δ' ἀδύνατον· ἀνάγκη ἄρα τὸ 
µεταβεβληκὸς εἶναι ἐν τούτῳ εἰς ὃ µεταβέβληκεν. φανερὸν 
οὖν ὅτι καὶ τὸ γεγονός, ὅτε γέγονεν, ἔσται, καὶ τὸ ἐφθαρ- 
µένον οὐκ ἔσται· καθόλου τε γὰρ εἴρηται περὶ πάσης µε- 
ταβολῆς, καὶ µάλιστα δῆλον ἐν τῇ κατ' ἀντίφασιν. 
                         ὅτι 
µὲν τοίνυν τὸ µεταβεβληκός, ὅτε µεταβέβληκε πρῶτον, ἐν 
ἐκείνῳ ἐστίν, δῆλον· ἐν ᾧ δὲ πρώτῳ µεταβέβληκεν τὸ µετα- 
βεβληκός, ἀνάγκη ἄτοµον εἶναι. λέγω δὲ πρῶτον ὃ µὴ 
τῷ ἕτερόν τι αὐτοῦ εἶναι τοιοῦτόν ἐστιν. ἔστω γὰρ διαιρετὸν τὸ 
ΑΓ, καὶ διῃρήσθω κατὰ τὸ Β. εἰ µὲν οὖν ἐν τῷ ΑΒ µετα- 
βέβληκεν ἢ πάλιν ἐν τῷ ΒΓ, οὐκ ἂν ἐν πρώτῳ τῷ ΑΓ µε-   
ταβεβληκὸς εἴη. εἰ δ' ἐν ἑκατέρῳ µετέβαλλεν (ἀνάγκη γὰρ 
ἢ µεταβεβληκέναι ἢ µεταβάλλειν ἐν ἑκατέρῳ), κἂν ἐν τῷ 
ὅλῳ µεταβάλλοι· ἀλλ' ἦν µεταβεβληκός. ὁ αὐτὸς δὲ λό- 
γος καὶ εἰ ἐν τῷ µὲν µεταβάλλει, ἐν δὲ τῷ µεταβέβλη- 
κεν· ἔσται γάρ τι τοῦ πρώτου πρότερον· ὥστ' οὐκ ἂν εἴη διαι- 
ρετὸν ἐν ᾧ µεταβέβληκεν. φανερὸν οὖν ὅτι καὶ τὸ ἐφθαρµέ- 
νον καὶ τὸ γεγονὸς ἐν ἀτόµῳ τὸ µὲν ἔφθαρται τὸ δὲ γέ- 

γονεν. 
   λέγεται δὲ τὸ ἐν ᾧ πρώτῳ µεταβέβληκε διχῶς, τὸ 
µὲν ἐν ᾧ πρώτῳ ἐπετελέσθη ἡ µεταβολή (τότε γὰρ ἀλη- 
θὲς εἰπεῖν ὅτι µεταβέβληκεν), τὸ δ' ἐν ᾧ πρώτῳ ἤρξατο µε- 
ταβάλλειν. τὸ µὲν οὖν κατὰ τὸ τέλος τῆς µεταβολῆς πρῶ- 
τον λεγόµενον ὑπάρχει τε καὶ ἔστιν (ἐνδέχεται γὰρ ἐπιτε- 
λεσθῆναι µεταβολὴν καὶ ἔστι µεταβολῆς τέλος, ὃ δὴ καὶ 
δέδεικται ἀδιαίρετον ὂν διὰ τὸ πέρας εἶναι)· τὸ δὲ κατὰ τὴν 
ἀρχὴν ὅλως οὐκ ἔστιν· οὐ γὰρ ἔστιν ἀρχὴ µεταβολῆς, οὐδ' ἐν 
ᾧ πρώτῳ τοῦ χρόνου µετέβαλλεν. ἔστω γὰρ πρῶτον ἐφ' ᾧ 
τὸ Α∆. τοῦτο δὴ ἀδιαίρετον µὲν οὐκ ἔστιν· συµβήσεται γὰρ 
ἐχόµενα εἶναι τὰ νῦν. ἔτι δ' εἰ ἐν τῷ ΓΑ χρόνῳ παντὶ ἠρε- 
µεῖ (κείσθω γὰρ ἠρεµοῦν), καὶ ἐν τῷ Α ἠρεµεῖ, ὥστ' εἰ ἀµε- 
ρές ἐστι τὸ Α∆, ἅµα ἠρεµήσει καὶ µεταβεβληκὸς ἔσται· ἐν 
µὲν γὰρ τῷ Α ἠρεµεῖ, ἐν δὲ τῷ ∆ µεταβέβληκεν. ἐπεὶ δ' 
οὐκ ἔστιν ἀµερές, ἀνάγκη διαιρετὸν εἶναι καὶ ἐν ὁτῳοῦν τῶν τούτου 
µεταβεβληκέναι· διαιρεθέντος γὰρ τοῦ Α∆, εἰ µὲν ἐν µηδε- 
τέρῳ µεταβέβληκεν, οὐδ' ἐν τῷ ὅλῳ· εἰ δ' ἐν ἀµφοῖν µετα- 
βάλλει καὶ ἐν τῷ παντί, εἴτ' ἐν θατέρῳ µεταβέβληκεν, 
οὐκ ἐν τῷ ὅλῳ πρώτῳ. ὥστε ἀνάγκη ἐν ὁτῳοῦν µεταβεβλη- 
κέναι. φανερὸν τοίνυν ὅτι οὐκ ἔστιν ἐν ᾧ πρώτῳ µεταβέ- 

βληκεν· ἄπειροι γὰρ αἱ διαιρέσεις. οὐδὲ δὴ τοῦ µεταβεβλη- 
κότος ἔστιν τι πρῶτον ὃ µεταβέβληκεν. ἔστω γὰρ τὸ ∆Ζ 
πρῶτον µεταβεβληκὸς τοῦ ∆Ε· πᾶν γὰρ δέδεικται διαιρετὸν   
τὸ µεταβάλλον. ὁ δὲ χρόνος ἐν ᾧ τὸ ∆Ζ µεταβέβληκεν 
ἔστω ἐφ' ᾧ ΘΙ. εἰ οὖν ἐν τῷ παντὶ τὸ ∆Ζ µεταβέβληκεν, 
ἐν τῷ ἡµίσει ἔλαττον ἔσται τι µεταβεβληκὸς καὶ πρότερον 
τοῦ ∆Ζ, καὶ πάλιν τούτου ἄλλο, κἀκείνου ἕτερον, καὶ αἰεὶ 
οὕτως. ὥστ' οὐθὲν ἔσται πρῶτον τοῦ µεταβάλλοντος ὃ µεταβέ- 
βληκεν. 
    ὅτι µὲν οὖν οὔτε τοῦ µεταβάλλοντος οὔτ' ἐν ᾧ µετα- 
βάλλει χρόνῳ πρῶτον οὐθέν ἐστιν, φανερὸν ἐκ τῶν εἰρηµένων· 
αὐτὸ δὲ ὃ µεταβάλλει ἢ καθ' ὃ µεταβάλλει, οὐκέθ' 
ὁµοίως ἕξει. τρία γάρ ἐστιν ἃ λέγεται κατὰ τὴν µετα- 
βολήν, τό τε µεταβάλλον καὶ ἐν ᾧ καὶ εἰς ὃ µετα- 
βάλλει, οἷον ὁ ἄνθρωπος καὶ ὁ χρόνος καὶ τὸ λευκόν. ὁ 
µὲν οὖν ἄνθρωπος καὶ ὁ χρόνος διαιρετοί, περὶ δὲ τοῦ λευ- 
κοῦ ἄλλος λόγος. πλὴν κατὰ συµβεβηκός γε πάντα δι- 
αιρετά· ᾧ γὰρ συµβέβηκεν τὸ λευκὸν ἢ τὸ ποιόν, ἐκεῖνο 
διαιρετόν ἐστιν· ἐπεὶ ὅσα γε καθ' αὑτὰ λέγεται διαιρετὰ 
καὶ µὴ κατὰ συµβεβηκός, οὐδ' ἐν τούτοις ἔσται τὸ πρῶτον, 
οἷον ἐν τοῖς µεγέθεσιν. ἔστω γὰρ τὸ ἐφ' ᾧ ΑΒ µέγεθος, 

κεκινήσθω δ' ἐκ τοῦ Β εἰς τὸ Γ πρῶτον. οὐκοῦν εἰ µὲν ἀδιαί- 
ρετον ἔσται τὸ ΒΓ, ἀµερὲς ἀµεροῦς ἔσται ἐχόµενον· εἰ δὲ δι- 
αιρετόν, ἔσται τι τοῦ Γ πρότερον, εἰς ὃ µεταβέβληκεν, κἀ- 
κείνου πάλιν ἄλλο, καὶ ἀεὶ οὕτως διὰ τὸ µηδέποτε ὑπολεί- 
πειν τὴν διαίρεσιν. ὥστ' οὐκ ἔσται πρῶτον εἰς ὃ µεταβέβλη- 
κεν. ὁµοίως δὲ καὶ ἐπὶ τῆς τοῦ ποσοῦ µεταβολῆς· καὶ γὰρ 
αὕτη ἐν συνεχεῖ ἐστιν. φανερὸν οὖν ὅτι ἐν µόνῃ τῶν κινήσεων 
τῇ κατὰ τὸ ποιὸν ἐνδέχεται ἀδιαίρετον καθ' αὑτὸ εἶναι. 
 
 Ἐπεὶ δὲ τὸ µεταβάλλον ἅπαν ἐν χρόνῳ µεταβάλλει, 
λέγεται δ' ἐν χρόνῳ µεταβάλλειν καὶ ὡς ἐν πρώτῳ καὶ 
ὡς καθ' ἕτερον, οἷον ἐν τῷ ἐνιαυτῷ ὅτι ἐν τῇ ἡµέρᾳ µετα- 
βάλλει, ἐν ᾧ πρώτῳ χρόνῳ µεταβάλλει τὸ µεταβάλλον, 
ἐν ὁτῳοῦν ἀνάγκη τούτου µεταβάλλειν. δῆλον µὲν οὖν καὶ ἐκ   
τοῦ ὁρισµοῦ (τὸ γὰρ πρῶτον οὕτως ἐλέγοµεν), οὐ µὴν ἀλλὰ καὶ 
ἐκ τῶνδε φανερόν. ἔστω γὰρ ἐν ᾧ πρώτῳ κινεῖται τὸ κινούµε- 
νον ἐφ' ᾧ ΧΡ, καὶ διῃρήσθω κατὰ τὸ Κ· πᾶς γὰρ χρό- 
νος διαιρετός. ἐν δὴ τῷ ΧΚ χρόνῳ ἤτοι κινεῖται ἢ οὐ κι- 
νεῖται, καὶ πάλιν ἐν τῷ ΚΡ ὡσαύτως. εἰ µὲν οὖν ἐν µη- 
δετέρῳ κινεῖται, ἠρεµοίη ἂν ἐν τῷ παντί (κινεῖσθαι γὰρ ἐν 
µηθενὶ τῶν τούτου κινούµενον ἀδύνατον)· εἰ δ' ἐν θατέρῳ µόνῳ 

κινεῖται, οὐκ ἂν ἐν πρώτῳ κινοῖτο τῷ ΧΡ· καθ' ἕτερον γὰρ 
ἡ κίνησις. ἀνάγκη ἄρα ἐν ὁτῳοῦν τοῦ ΧΡ κινεῖσθαι. 
                       δεδει- 
γµένου δὲ τούτου φανερὸν ὅτι πᾶν τὸ κινούµενον ἀνάγκη κεκι- 
νῆσθαι πρότερον. εἰ γὰρ ἐν τῷ ΧΡ πρώτῳ χρόνῳ τὸ ΚΛ 
κεκίνηται µέγεθος, ἐν τῷ ἡµίσει τὸ ὁµοταχῶς κινούµενον 
καὶ ἅµα ἀρξάµενον τὸ ἥµισυ ἔσται κεκινηµένον. εἰ δὲ τὸ 
ὁµοταχὲς ἐν τῷ αὐτῷ χρόνῳ κεκίνηταί τι, καὶ θάτερον 
ἀνάγκη ταὐτὸ κεκινῆσθαι µέγεθος, ὥστε κεκινηµένον ἔσται 
τὸ κινούµενον. ἔτι δὲ εἰ ἐν τῷ παντὶ χρόνῳ τῷ ΧΡ κεκινῆ- 
σθαι λέγοµεν, ἢ ὅλως ἐν ὁτῳοῦν χρόνῳ, τῷ λαβεῖν τὸ 
ἔσχατον αὐτοῦ νῦν (τοῦτο γάρ ἐστι τὸ ὁρίζον, καὶ τὸ µεταξὺ 
τῶν νῦν χρόνος), κἂν ἐν τοῖς ἄλλοις ὁµοίως λέγοιτο κεκινῆ- 
σθαι. τοῦ δ' ἡµίσεος ἔσχατον ἡ διαίρεσις. ὥστε καὶ ἐν τῷ 
ἡµίσει κεκινηµένον ἔσται καὶ ὅλως ἐν ὁτῳοῦν τῶν µερῶν· ἀεὶ 
γὰρ ἅµα τῇ τοµῇ χρόνος ἔστιν ὡρισµένος ὑπὸ τῶν νῦν. εἰ 
οὖν ἅπας µὲν χρόνος διαιρετός, τὸ δὲ µεταξὺ τῶν νῦν χρό- 
νος, ἅπαν τὸ µεταβάλλον ἄπειρα ἔσται µεταβεβληκός. ἔτι 
δ' εἰ τὸ συνεχῶς µεταβάλλον καὶ µὴ φθαρὲν µηδὲ πεπαυ- 
µένον τῆς µεταβολῆς ἢ µεταβάλλειν ἢ µεταβεβληκέναι 
ἀναγκαῖον ἐν ὁτῳοῦν, ἐν δὲ τῷ νῦν οὐκ ἔστιν µεταβάλλειν, 

ἀνάγκη µεταβεβληκέναι καθ' ἕκαστον τῶν νῦν· ὥστ' εἰ τὰ 
νῦν ἄπειρα, πᾶν τὸ µεταβάλλον ἄπειρα ἔσται µεταβεβλη- 
κός. 
  οὐ µόνον δὲ τὸ µεταβάλλον ἀνάγκη µεταβεβληκέναι,   
ἀλλὰ καὶ τὸ µεταβεβληκὸς ἀνάγκη µεταβάλλειν πρότε- 
ρον· ἅπαν γὰρ τὸ ἔκ τινος εἴς τι µεταβεβληκὸς ἐν χρόνῳ 
µεταβέβληκεν. ἔστω γὰρ ἐν τῷ νῦν ἐκ τοῦ Α εἰς τὸ Β µε- 
ταβεβληκός. οὐκοῦν ἐν µὲν τῷ αὐτῷ νῦν ἐν ᾧ ἐστιν ἐν τῷ 
Α, οὐ µεταβέβληκεν (ἅµα γὰρ ἂν εἴη ἐν τῷ Α καὶ ἐν τῷ Β)· 
τὸ γὰρ µεταβεβληκός, ὅτε µεταβέβληκεν, ὅτι οὐκ ἔστιν ἐν 
τούτῳ, δέδεικται πρότερον· εἰ δ' ἐν ἄλλῳ, µεταξὺ ἔσται 
χρόνος· οὐ γὰρ ἦν ἐχόµενα τὰ νῦν. ἐπεὶ οὖν ἐν χρόνῳ µε- 
ταβέβληκεν, χρόνος δ' ἅπας διαιρετός, ἐν τῷ ἡµίσει ἄλλο 
ἔσται µεταβεβληκός, καὶ πάλιν ἐν τῷ ἐκείνου ἡµίσει ἄλλο, 
καὶ αἰεὶ οὕτως· ὥστε µεταβάλλοι ἂν πρότερον. ἔτι δ' ἐπὶ τοῦ 
µεγέθους φανερώτερον τὸ λεχθὲν διὰ τὸ συνεχὲς εἶναι τὸ µέ- 
γεθος ἐν ᾧ µεταβάλλει τὸ µεταβάλλον. ἔστω γάρ τι µετα- 
βεβληκὸς ἐκ τοῦ Γ εἰς τὸ ∆. οὐκοῦν εἰ µὲν ἀδιαίρετόν ἐστι τὸ 
Γ∆, ἀµερὲς ἀµεροῦς ἔσται ἐχόµενον· ἐπεὶ δὲ τοῦτο ἀδύνατον, 
ἀνάγκη µέγεθος εἶναι τὸ µεταξὺ καὶ εἰς ἄπειρα διαιρετόν· 
ὥστ' εἰς ἐκεῖνα µεταβάλλει πρότερον. ἀνάγκη ἄρα πᾶν τὸ µε- 

ταβεβληκὸς µεταβάλλειν πρότερον. ἡ γὰρ αὐτὴ ἀπόδειξις 
καὶ ἐν τοῖς µὴ συνεχέσιν, οἷον ἔν τε τοῖς ἐναντίοις καὶ ἐν 
ἀντιφάσει· ληψόµεθα γὰρ τὸν χρόνον ἐν ᾧ µεταβέβληκεν, 
καὶ πάλιν ταὐτὰ ἐροῦµεν. ὥστε ἀνάγκη τὸ µεταβεβληκὸς 
µεταβάλλειν καὶ τὸ µεταβάλλον µεταβεβληκέναι, καὶ 
ἔσται τοῦ µὲν µεταβάλλειν τὸ µεταβεβληκέναι πρότερον, τοῦ 
δὲ µεταβεβληκέναι τὸ µεταβάλλειν, καὶ οὐδέποτε ληφθή- 
σεται τὸ πρῶτον. αἴτιον δὲ τούτου τὸ µὴ εἶναι ἀµερὲς ἀµε- 
ροῦς ἐχόµενον· ἄπειρος γὰρ ἡ διαίρεσις, καθάπερ ἐπὶ 
τῶν αὐξανοµένων καὶ καθαιρουµένων γραµµῶν. 
                     φανερὸν οὖν 
ὅτι καὶ τὸ γεγονὸς ἀνάγκη γίγνεσθαι πρότερον καὶ τὸ γιγνό- 
µενον γεγονέναι, ὅσα διαιρετὰ καὶ συνεχῆ, οὐ µέντοι αἰεὶ   
ὃ γίγνεται, ἀλλ' ἄλλο ἐνίοτε, οἷον τῶν ἐκείνου τι, ὥσπερ τῆς 
οἰκίας τὸν θεµέλιον. ὁµοίως δὲ καὶ ἐπὶ τοῦ φθειροµένου καὶ 
ἐφθαρµένου· εὐθὺς γὰρ ἐνυπάρχει τῷ γιγνοµένῳ καὶ τῷ 
φθειροµένῳ ἄπειρόν τι συνεχεῖ γε ὄντι, καὶ οὐκ ἔστιν οὔτε γί- 
γνεσθαι µὴ γεγονός τι οὔτε γεγονέναι µὴ γιγνόµενόν τι, ὁµοίως 
δὲ καὶ ἐπὶ τοῦ φθείρεσθαι καὶ ἐπὶ τοῦ ἐφθάρθαι· αἰεὶ γὰρ 
ἔσται τοῦ µὲν φθείρεσθαι τὸ ἐφθάρθαι πρότερον, τοῦ δ' ἐφ- 
θάρθαι τὸ φθείρεσθαι. φανερὸν οὖν ὅτι καὶ τὸ γεγονὸς ἀνάγκη 

γίγνεσθαι πρότερον καὶ τὸ γιγνόµενον γεγονέναι· πᾶν γὰρ µέ- 
γεθος καὶ πᾶς χρόνος ἀεὶ διαιρετά. ὥστ' ἐν ᾧ ἂν ᾖ, οὐκ ἂν 
εἴη ὡς πρώτῳ. 
 Ἐπεὶ δὲ πᾶν τὸ κινούµενον ἐν χρόνῳ κινεῖται, καὶ ἐν 
τῷ πλείονι µεῖζον µέγεθος, ἐν τῷ ἀπείρῳ χρόνῳ ἀδύνατόν 
ἐστιν πεπερασµένην κινεῖσθαι, µὴ τὴν αὐτὴν αἰεὶ καὶ τῶν ἐκεί- 
νης τι κινούµενον, ἀλλ' ἐν ἅπαντι ἅπασαν. ὅτι µὲν οὖν εἴ τι 
ἰσοταχῶς κινοῖτο, ἀνάγκη τὸ πεπερασµένον ἐν πεπερασµένῳ 
κινεῖσθαι, δῆλον (ληφθέντος γὰρ µορίου ὃ καταµετρήσει 
τὴν ὅλην, ἐν ἴσοις χρόνοις τοσούτοις ὅσα τὰ µόριά ἐστιν, 
τὴν ὅλην κεκίνηται, ὥστ' ἐπεὶ ταῦτα πεπέρανται καὶ τῷ πό- 
σον ἕκαστον καὶ τῷ ποσάκις ἅπαντα, καὶ ὁ χρόνος ἂν εἴη 
πεπερασµένος· τοσαυτάκις γὰρ ἔσται τοσοῦτος, ὅσος ὁ τοῦ 
µορίου χρόνος πολλαπλασιασθεὶς τῷ πλήθει τῶν µορίων)· 
ἀλλὰ δὴ κἂν µὴ ἰσοταχῶς, διαφέρει οὐθέν. ἔστω γὰρ 
ἐφ' ἧς τὸ ΑΒ διάστηµα πεπερασµένον, ὃ κεκίνηται 
ἐν τῷ ἀπείρῳ, καὶ ὁ χρόνος ἄπειρος ἐφ' οὗ τὸ Γ∆. εἰ δὴ 
ἀνάγκη πρότερον ἕτερον ἑτέρου κεκινῆσθαι (τοῦτο δὲ δῆλον, 
ὅτι τοῦ χρόνου ἐν τῷ προτέρῳ καὶ ὑστέρῳ ἕτερον κεκίνηται· 
ἀεὶ γὰρ ἐν τῷ πλείονι ἕτερον ἔσται κεκινηµένον, ἐάν τε ἰσο- 
ταχῶς ἐάν τε µὴ ἰσοταχῶς µεταβάλλῃ, καὶ ἐάν τε ἐπι- 

τείνῃ ἡ κίνησις ἐάν τε ἀνιῇ ἐάν τε µένῃ, οὐθὲν ἧττον), εἰλήφθω   



δή τι τοῦ ΑΒ διαστήµατος, τὸ ΑΕ, ὃ καταµετρήσει τὴν 
ΑΒ. τοῦτο δὴ τοῦ ἀπείρου ἔν τινι ἐγένετο χρόνῳ· ἐν ἀπείρῳ 
γὰρ οὐχ οἷόν τε· τὸ γὰρ ἅπαν ἐν ἀπείρῳ. καὶ πάλιν ἕτε- 
ρον δὴ ἐὰν λάβω ὅσον τὸ ΑΕ, ἀνάγκη ἐν πεπερασµένῳ 
χρόνῳ· τὸ γὰρ ἅπαν ἐν ἀπείρῳ. καὶ οὕτω δὴ λαµβάνων, 
ἐπειδὴ τοῦ µὲν ἀπείρου οὐθὲν ἔστι µόριον ὃ καταµετρήσει (ἀδύ- 
νατον γὰρ τὸ ἄπειρον εἶναι ἐκ πεπερασµένων καὶ ἴσων καὶ 
ἀνίσων, διὰ τὸ καταµετρηθήσεσθαι τὰ πεπερασµένα πλήθει 
καὶ µεγέθει ὑπό τινος ἑνός, ἐάν τε ἴσα ᾖ ἐάν τε ἄνισα, 
ὡρισµένα δὲ τῷ µεγέθει, οὐθὲν ἧττον), τὸ δὲ διάστηµα τὸ πε- 
περασµένον ποσοῖς τοῖς ΑΕ µετρεῖται, ἐν πεπερασµένῳ ἂν 
χρόνῳ τὸ ΑΒ κινοῖτο (ὡσαύτως δὲ καὶ ἐπὶ ἠρεµήσεως)· ὥστε 
οὔτε γίγνεσθαι οὔτε φθείρεσθαι οἷόν τε ἀεί τι τὸ αὐτὸ καὶ ἕν. 
 ὁ αὐτὸς δὲ λόγος καὶ ὅτι οὐδ' ἐν πεπερασµένῳ χρόνῳ ἄπει- 
ρον οἷόν τε κινεῖσθαι οὐδ' ἠρεµίζεσθαι, οὔθ' ὁµαλῶς κινούµενον 
οὔτ' ἀνωµάλως. ληφθέντος γάρ τινος µέρους ὃ ἀναµετρήσει 
τὸν ὅλον χρόνον, ἐν τούτῳ ποσόν τι διέξεισιν τοῦ µεγέθους καὶ 
οὐχ ὅλον (ἐν γὰρ τῷ παντὶ τὸ ὅλον), καὶ πάλιν ἐν τῷ ἴσῳ 
ἄλλο, καὶ ἐν ἑκάστῳ ὁµοίως, εἴτε ἴσον εἴτε ἄνισον τῷ ἐξ 
ἀρχῆς· διαφέρει γὰρ οὐδέν, εἰ µόνον πεπερασµένον ἕκα- 

στον· δῆλον γὰρ ὡς ἀναιρουµένου τοῦ χρόνου τὸ ἄπειρον οὐκ 
 
ἀναιρεθήσεται, πεπερασµένης τῆς ἀφαιρέσεως γιγνοµένης καὶ 
τῷ ποσῷ καὶ τῷ ποσάκις· ὥστ' οὐ δίεισιν ἐν πεπερασµένῳ 
χρόνῳ τὸ ἄπειρον. οὐδέν τε διαφέρει τὸ µέγεθος ἐπὶ θάτερα 
ἢ ἐπ' ἀµφότερα εἶναι ἄπειρον· ὁ γὰρ αὐτὸς ἔσται λόγος. 
ἀποδεδειγµένων δὲ τούτων φανερὸν ὅτι οὐδὲ τὸ πεπερασµένον 
µέγεθος τὸ ἄπειρον ἐνδέχεται διελθεῖν ἐν πεπερασµένῳ 
διὰ τὴν αὐτὴν αἰτίαν· ἐν γὰρ τῷ µορίῳ τοῦ χρόνου πεπερας- 
µένον δίεισι, καὶ ἐν ἑκάστῳ ὡσαύτως, ὥστ' ἐν τῷ παντὶ πε-   
περασµένον. ἐπεὶ δὲ τὸ πεπερασµένον οὐ δίεισι τὸ ἄπειρον 
ἐν πεπερασµένῳ χρόνῳ, δῆλον ὡς οὐδὲ τὸ ἄπειρον τὸ πεπε- 
ρασµένον· εἰ γὰρ τὸ ἄπειρον τὸ πεπερασµένον, ἀνάγκη καὶ 
τὸ πεπερασµένον διιέναι τὸ ἄπειρον. οὐδὲν γὰρ διαφέρει ὁπο- 
τερονοῦν εἶναι τὸ κινούµενον· ἀµφοτέρως γὰρ τὸ πεπερασµέ- 
νον δίεισι τὸ ἄπειρον. ὅταν γὰρ κινῆται τὸ ἄπειρον ἐφ' 
ᾧ τὸ Α, ἔσται τι αὐτοῦ κατὰ τὸ Β τὸ πεπερασµένον, οἷον τὸ 
Γ∆, καὶ πάλιν ἄλλο καὶ ἄλλο, καὶ αἰεὶ οὕτως. ὥσθ' ἅµα 
συµβήσεται τὸ ἄπειρον κεκινῆσθαι τὸ πεπερασµένον καὶ τὸ 
πεπερασµένον διεληλυθέναι τὸ ἄπειρον· οὐδὲ γὰρ ἴσως δυ- 
νατὸν ἄλλως τὸ ἄπειρον κινηθῆναι τὸ πεπερασµένον ἢ τῷ 

τὸ πεπερασµένον διιέναι τὸ ἄπειρον, ἢ φερόµενον ἢ ἀναµε- 
τροῦν. ὥστ' ἐπεὶ τοῦτ' ἀδύνατον, οὐκ ἂν διίοι τὸ ἄπειρον τὸ 



πεπερασµένον. ἀλλὰ µὴν οὐδὲ τὸ ἄπειρον ἐν πεπερασµένῳ 
χρόνῳ τὸ ἄπειρον· δίεισιν· εἰ γὰρ τὸ ἄπειρον, καὶ τὸ πε- 
περασµένον· ἐνυπάρχει γὰρ τῷ ἀπείρῳ τὸ πεπερασµένον. 
ἔτι δὲ καὶ τοῦ χρόνου ληφθέντος ἡ αὐτὴ ἔσται ἀπόδειξις. 
 ἐπεὶ δ' οὔτε τὸ πεπερασµένον τὸ ἄπειρον οὔτε τὸ ἄπειρον 
τὸ πεπερασµένον οὔτε τὸ ἄπειρον τὸ ἄπειρον ἐν πεπερασµένῳ 
χρόνῳ κινεῖται, φανερὸν ὅτι οὐδὲ κίνησις ἔσται ἄπειρος ἐν πε- 
περασµένῳ χρόνῳ· τί γὰρ διαφέρει τὴν κίνησιν ἢ τὸ µέγεθος 
ποιεῖν ἄπειρον; ἀνάγκη γάρ, εἰ ὁποτερονοῦν, καὶ θάτερον εἶ- 
ναι ἄπειρον· πᾶσα γὰρ φορὰ ἐν τόπῳ. 
 Ἐπεὶ δὲ πᾶν ἢ κινεῖται ἢ ἠρεµεῖ τὸ πεφυκὸς ὅτε πέ- 
φυκε καὶ οὗ καὶ ὥς, ἀνάγκη τὸ ἱστάµενον ὅτε ἵσταται κινεῖ- 
σθαι· εἰ γὰρ µὴ κινεῖται, ἠρεµήσει, ἀλλ' οὐκ ἐνδέχεται ἠρε- 
µίζεσθαι τὸ ἠρεµοῦν. τούτου δ' ἀποδεδειγµένου φανερὸν ὅτι 
καὶ ἐν χρόνῳ ἵστασθαι ἀνάγκη (τὸ γὰρ κινούµενον ἐν χρόνῳ 
κινεῖται, τὸ δ' ἱστάµενον δέδεικται κινούµενον, ὥστε ἀνάγκη 
ἐν χρόνῳ ἵστασθαι)· ἔτι δ' εἰ τὸ µὲν θᾶττον καὶ βραδύτερον 
ἐν χρόνῳ λέγοµεν, ἵστασθαι δ' ἔστιν θᾶττον καὶ βραδύτερον.   
ἐν ᾧ δὲ χρόνῳ πρώτῳ τὸ ἱστάµενον ἵσταται, ἐν ὁτῳοῦν ἀνάγκη 

τούτου ἵστασθαι. διαιρεθέντος γὰρ τοῦ χρόνου εἰ µὲν ἐν µηδε- 
τέρῳ τῶν µερῶν ἵσταται, οὐδ' ἐν τῷ ὅλῳ, ὥστ' οὐκ ἂν ἵσταιτο 
τὸ ἱστάµενον· εἰ δ' ἐν θατέρῳ, οὐκ ἂν ἐν πρώτῳ τῷ ὅλῳ ἵσταιτο· 
καθ' ἕτερον γὰρ ἐν τούτῳ ἵσταται, καθάπερ ἐλέχθη καὶ 
ἐπὶ τοῦ κινουµένου πρότερον. ὥσπερ δὲ τὸ κινούµενον οὐκ ἔστιν 
ἐν ᾧ πρώτῳ κινεῖται, οὕτως οὐδ' ἐν ᾧ ἵσταται τὸ ἱστάµενον· 
οὔτε γὰρ τοῦ κινεῖσθαι οὔτε τοῦ ἵστασθαί ἐστίν τι πρῶτον. ἔστω 
γὰρ ἐν ᾧ πρώτῳ ἵσταται ἐφ' ᾧ τὸ ΑΒ. τοῦτο δὴ ἀµερὲς 
µὲν οὐκ ἐνδέχεται εἶναι (κίνησις γὰρ οὐκ ἔστιν ἐν τῷ ἀµερεῖ 
διὰ τὸ κεκινῆσθαί τι ἂν αὐτοῦ, τὸ δ' ἱστάµενον δέδεικται κινούµε- 
νον)· ἀλλὰ µὴν εἰ διαιρετόν ἐστιν, ἐν ὁτῳοῦν αὐτοῦ τῶν µερῶν 
ἵσταται· τοῦτο γὰρ δέδεικται πρότερον, ὅτι ἐν ᾧ πρώτῳ ἵστα- 
ται, ἐν ὁτῳοῦν τῶν ἐκείνου ἵσταται. ἐπεὶ οὖν χρόνος ἐστὶν ἐν 
ᾧ πρώτῳ ἵσταται, καὶ οὐκ ἄτοµον, ἅπας δὲ χρόνος εἰς 
ἄπειρα µεριστός, οὐκ ἔσται ἐν ᾧ πρώτῳ ἵσταται. 
                     οὐδὲ δὴ τὸ 
ἠρεµοῦν ὅτε πρῶτον ἠρέµησεν ἔστιν. ἐν ἀµερεῖ µὲν γὰρ οὐκ 
ἠρέµησεν διὰ τὸ µὴ εἶναι κίνησιν ἐν ἀτόµῳ, ἐν ᾧ δὲ τὸ ἠρε- 
µεῖν, καὶ τὸ κινεῖσθαι (τότε γὰρ ἔφαµεν ἠρεµεῖν, ὅτε καὶ 
ἐν ᾧ πεφυκὸς κινεῖσθαι µὴ κινεῖται τὸ πεφυκός)· ἔτι δὲ 
καὶ τότε λέγοµεν ἠρεµεῖν, ὅταν ὁµοίως ἔχῃ νῦν καὶ πρό- 

τερον, ὡς οὐχ ἑνί τινι κρίνοντες ἀλλὰ δυοῖν τοῖν ἐλαχί- 
στοιν· ὥστ' οὐκ ἔσται ἐν ᾧ ἠρεµεῖ ἀµερές. εἰ δὲ µεριστόν, 
χρόνος ἂν εἴη, καὶ ἐν ὁτῳοῦν αὐτοῦ τῶν µερῶν ἠρεµήσει. τὸν 



αὐτὸν γὰρ τρόπον δειχθήσεται ὃν καὶ ἐπὶ τῶν πρότερον· 
ὥστ' οὐθὲν ἔσται πρῶτον. τούτου δ' αἴτιον ὅτι ἠρεµεῖ µὲν καὶ 
κινεῖται πᾶν ἐν χρόνῳ, χρόνος δ' οὐκ ἔστι πρῶτος οὐδὲ µέ- 
γεθος οὐδ' ὅλως συνεχὲς οὐδέν· ἅπαν γὰρ εἰς ἄπειρα µεριστόν.   
 ἐπεὶ δὲ πᾶν τὸ κινούµενον ἐν χρόνῳ κινεῖται καὶ ἔκ τινος εἴς 
τι µεταβάλλει, ἐν ᾧ χρόνῳ κινεῖται καθ' αὑτὸν καὶ µὴ τῷ 
ἐν ἐκείνου τινί, ἀδύνατον τότε κατά τι εἶναι πρῶτον τὸ κινού- 
µενον. τὸ γὰρ ἠρεµεῖν ἐστιν τὸ ἐν τῷ αὐτῷ εἶναι χρόνον τινὰ 
καὶ αὐτὸ καὶ τῶν µερῶν ἕκαστον. οὕτως γὰρ λέγοµεν ἠρε- 
µεῖν, ὅταν ἐν ἄλλῳ καὶ ἄλλῳ τῶν νῦν ἀληθὲς ᾖ εἰπεῖν ὅτι 
ἐν τῷ αὐτῷ καὶ αὐτὸ καὶ τὰ µέρη. εἰ δὲ τοῦτ' ἔστι τὸ ἠρε- 
µεῖν, οὐκ ἐνδέχεται τὸ µεταβάλλον κατά τι εἶναι ὅλον κατὰ 
τὸν πρῶτον χρόνον· ὁ γὰρ χρόνος διαιρετὸς ἅπας, ὥστε ἐν 
ἄλλῳ καὶ ἄλλῳ αὐτοῦ µέρει ἀληθὲς ἔσται εἰπεῖν ὅτι ἐν ταὐτῷ 
ἐστιν καὶ αὐτὸ καὶ τὰ µέρη. εἰ γὰρ µὴ οὕτως ἀλλ' ἐν ἑνὶ 
µόνῳ τῶν νῦν, οὐκ ἔσται χρόνον οὐδένα κατά τι, ἀλλὰ κατὰ 
τὸ πέρας τοῦ χρόνου. ἐν δὲ τῷ νῦν ἔστιν µὲν ἀεὶ κατά τι µὲν 
ὄν, οὐ µέντοι ἠρεµεῖ· οὔτε γὰρ κινεῖσθαι οὔτ' ἠρεµεῖν ἔστιν ἐν 

τῷ νῦν, ἀλλὰ µὴ κινεῖσθαι µὲν ἀληθὲς ἐν τῷ νῦν καὶ εἶναι 
κατά τι, ἐν χρόνῳ δ' οὐκ ἐνδέχεται εἶναι κατά τι ἠρεµοῦν· 
συµβαίνει γὰρ τὸ φερόµενον ἠρεµεῖν. 
 Ζήνων δὲ παραλογίζεται· εἰ γὰρ αἰεί, φησίν, ἠρε- 
µεῖ πᾶν [ἢ κινεῖται] ὅταν ᾖ κατὰ τὸ ἴσον, ἔστιν δ' αἰεὶ τὸ 
φερόµενον ἐν τῷ νῦν, ἀκίνητον τὴν φεροµένην εἶναι ὀϊστόν. 
τοῦτο δ' ἐστὶ ψεῦδος· οὐ γὰρ σύγκειται ὁ χρόνος ἐκ τῶν νῦν 
τῶν ἀδιαιρέτων, ὥσπερ οὐδ' ἄλλο µέγεθος οὐδέν. τέττα- 
ρες δ' εἰσὶν οἱ λόγοι περὶ κινήσεως Ζήνωνος οἱ παρέχοντες τὰς 
δυσκολίας τοῖς λύουσιν, πρῶτος µὲν ὁ περὶ τοῦ µὴ κινεῖ- 
σθαι διὰ τὸ πρότερον εἰς τὸ ἥµισυ δεῖν ἀφικέσθαι τὸ φε- 
ρόµενον ἢ πρὸς τὸ τέλος, περὶ οὗ διείλοµεν ἐν τοῖς πρότε- 
ρον λόγοις. δεύτερος δ' ὁ καλούµενος Ἀχιλλεύς· ἔστι δ'   
οὗτος, ὅτι τὸ βραδύτατον οὐδέποτε καταληφθήσεται θέον 
ὑπὸ τοῦ ταχίστου· ἔµπροσθεν γὰρ ἀναγκαῖον ἐλθεῖν τὸ διῶ- 
κον ὅθεν ὥρµησεν τὸ φεῦγον, ὥστε ἀεί τι προέχειν ἀναγ- 
καῖον τὸ βραδύτερον. ἔστιν δὲ καὶ οὗτος ὁ αὐτὸς λόγος τῷ 
διχοτοµεῖν, διαφέρει δ' ἐν τῷ διαιρεῖν µὴ δίχα τὸ προς- 
λαµβανόµενον µέγεθος. τὸ µὲν οὖν µὴ καταλαµβάνε- 
σθαι τὸ βραδύτερον συµβέβηκεν ἐκ τοῦ λόγου, γίγνεται δὲ 
παρὰ ταὐτὸ τῇ διχοτοµίᾳ (ἐν ἀµφοτέροις γὰρ συµβαίνει 

µὴ ἀφικνεῖσθαι πρὸς τὸ πέρας διαιρουµένου πως τοῦ µε- 
γέθους· ἀλλὰ πρόσκειται ἐν τούτῳ ὅτι οὐδὲ τὸ τάχιστον 
τετραγῳδηµένον ἐν τῷ διώκειν τὸ βραδύτατον), ὥστ' ἀν- 
άγκη καὶ τὴν λύσιν εἶναι τὴν αὐτήν. τὸ δ' ἀξιοῦν ὅτι τὸ 



προέχον οὐ καταλαµβάνεται, ψεῦδος· ὅτε γὰρ προέχει, 
οὐ καταλαµβάνεται· ἀλλ' ὅµως καταλαµβάνεται, εἴ- 
περ δώσει διεξιέναι τὴν πεπερασµένην. οὗτοι µὲν οὖν οἱ δύο 
λόγοι, τρίτος δ' ὁ νῦν ῥηθείς, ὅτι ἡ ὀϊστὸς φεροµένη ἕστηκεν. 
συµβαίνει δὲ παρὰ τὸ λαµβάνειν τὸν χρόνον συγκεῖσθαι ἐκ 
τῶν νῦν· µὴ διδοµένου γὰρ τούτου οὐκ ἔσται ὁ συλλογις- 
µός. 
  τέταρτος δ' ὁ περὶ τῶν ἐν τῷ σταδίῳ κινουµένων ἐξ 
ἐναντίας ἴσων ὄγκων παρ' ἴσους, τῶν µὲν ἀπὸ τέλους τοῦ 
 
σταδίου τῶν δ' ἀπὸ µέσου, ἴσῳ τάχει, ἐν ᾧ συµβαίνειν 
οἴεται ἴσον εἶναι χρόνον τῷ διπλασίῳ τὸν ἥµισυν. ἔστι δ' ὁ 
παραλογισµὸς ἐν τῷ τὸ µὲν παρὰ κινούµενον τὸ δὲ παρ' 
ἠρεµοῦν τὸ ἴσον µέγεθος ἀξιοῦν τῷ ἴσῳ τάχει τὸν ἴσον φέρε- 
σθαι χρόνον· τοῦτο δ' ἐστὶ ψεῦδος. οἷον ἔστωσαν οἱ ἑστῶτες 
ἴσοι ὄγκοι ἐφ' ὧν τὰ ΑΑ, οἱ δ' ἐφ' ὧν τὰ ΒΒ ἀρχόµε- 
νοι ἀπὸ τοῦ µέσου, ἴσοι τὸν ἀριθµὸν τούτοις ὄντες καὶ 

τὸ µέγεθος, οἱ δ' ἐφ' ὧν τὰ ΓΓ ἀπὸ τοῦ ἐσχάτου, ἴσοι τὸν 
ἀριθµὸν ὄντες τούτοις καὶ τὸ µέγεθος, καὶ ἰσοταχεῖς τοῖς Β.   
συµβαίνει δὴ τὸ πρῶτον Β ἅµα ἐπὶ τῷ ἐσχάτῳ εἶναι καὶ 
τὸ πρῶτον Γ, παρ' ἄλληλα κινουµένων. συµβαίνει δὲ τὸ 
Γ παρὰ πάντα [τὰ Β] διεξεληλυθέναι, τὸ δὲ Β παρὰ τὰ 
ἡµίση· ὥστε ἥµισυν εἶναι τὸν χρόνον· ἴσον γὰρ ἑκάτερόν ἐστιν 
παρ' ἕκαστον. ἅµα δὲ συµβαίνει τὸ πρῶτον Β παρὰ πάντα τὰ Γ 
παρεληλυθέναι· ἅµα γὰρ ἔσται τὸ πρῶτον Γ καὶ τὸ πρῶ- 
τον Β ἐπὶ τοῖς ἐναντίοις ἐσχάτοις, [ἴσον χρόνον παρ' ἕκαστον 
γιγνόµενον τῶν Β ὅσον περ τῶν Α, ὥς φησιν,] διὰ τὸ ἀµ- 
φότερα ἴσον χρόνον παρὰ τὰ Α γίγνεσθαι. ὁ µὲν οὖν λό- 
γος οὗτός ἐστιν, συµβαίνει δὲ παρὰ τὸ εἰρηµένον ψεῦδος. 
 οὐδὲ δὴ κατὰ τὴν ἐν τῇ ἀντιφάσει µεταβολὴν οὐθὲν ἡµῖν 
ἔσται ἀδύνατον, οἷον εἰ ἐκ τοῦ µὴ λευκοῦ εἰς τὸ λευκὸν µετα- 
βάλλει καὶ ἐν µηδετέρῳ ἐστίν, ὡς ἄρα οὔτε λευκὸν ἔσται οὔτε 
οὐ λευκόν· οὐ γὰρ εἰ µὴ ὅλον ἐν ὁποτερῳοῦν ἐστιν, οὐ λεχθή- 
σεται λευκὸν ἢ οὐ λευκόν· λευκὸν γὰρ λέγοµεν ἢ οὐ λευκὸν 
οὐ τῷ ὅλον εἶναι τοιοῦτον, ἀλλὰ τῷ τὰ πλεῖστα ἢ τὰ κυ- 
ριώτατα µέρη· οὐ ταὐτὸ δ' ἐστὶν µὴ εἶναί τε ἐν τούτῳ καὶ 
µὴ εἶναι ἐν τούτῳ ὅλον. ὁµοίως δὲ καὶ ἐπὶ τοῦ ὄντος καὶ 
ἐπὶ τοῦ µὴ ὄντος καὶ τῶν ἄλλων τῶν κατ' ἀντίφασιν· ἔσται 

µὲν γὰρ ἐξ ἀνάγκης ἐν θατέρῳ τῶν ἀντικειµένων, ἐν οὐδε- 
τέρῳ δ' ὅλον αἰεί. πάλιν δ' ἐπὶ τοῦ κύκλου καὶ ἐπὶ τῆς σφαί- 
ρας καὶ ὅλως τῶν ἐν αὑτοῖς κινουµένων, ὅτι συµβήσεται 
αὐτὰ ἠρεµεῖν· ἐν γὰρ τῷ αὐτῷ τόπῳ χρόνον τινὰ ἔσται 
καὶ αὐτὰ καὶ τὰ µέρη, ὥστε ἠρεµήσει ἅµα καὶ κινήσεται. 



πρῶτον µὲν γὰρ τὰ µέρη οὐκ ἔστιν ἐν τῷ αὐτῷ οὐθένα χρό-   
νον, εἶτα καὶ τὸ ὅλον µεταβάλλει αἰεὶ εἰς ἕτερον· οὐ γὰρ 
ἡ αὐτή ἐστιν ἡ ἀπὸ τοῦ Α λαµβανοµένη περιφέρεια καὶ ἡ 
ἀπὸ τοῦ Β καὶ τοῦ Γ καὶ τῶν ἄλλων ἑκάστου σηµείων, πλὴν 
ὡς ὁ µουσικὸς ἄνθρωπος καὶ ἄνθρωπος, ὅτι συµβέβηκεν. 
ὥστε µεταβάλλει αἰεὶ ἡ ἑτέρα εἰς τὴν ἑτέραν, καὶ οὐδέποτε 
ἠρεµήσει. τὸν αὐτὸν δὲ τρόπον καὶ ἐπὶ τῆς σφαίρας καὶ 
ἐπὶ τῶν ἄλλων τῶν ἐν αὑτοῖς κινουµένων. 
 Ἀποδεδειγµένων δὲ τούτων λέγοµεν ὅτι τὸ ἀµερὲς οὐκ 
ἐνδέχεται κινεῖσθαι πλὴν κατὰ συµβεβηκός, οἷον κινουµένου 
τοῦ σώµατος ἢ τοῦ µεγέθους τῷ ἐνυπάρχειν, καθάπερ 
ἂν εἰ τὸ ἐν τῷ πλοίῳ κινοῖτο ὑπὸ τῆς τοῦ πλοίου φορᾶς 
ἢ τὸ µέρος τῇ τοῦ ὅλου κινήσει. (ἀµερὲς δὲ λέγω τὸ κατὰ 
ποσὸν ἀδιαίρετον.) καὶ γὰρ αἱ τῶν µερῶν κινήσεις ἕτεραί 
εἰσι κατ' αὐτά τε τὰ µέρη καὶ κατὰ τὴν τοῦ ὅλου κίνησιν. 
ἴδοι δ' ἄν τις ἐπὶ τῆς σφαίρας µάλιστα τὴν διαφοράν· οὐ 

γὰρ ταὐτὸν τάχος ἐστὶ τῶν τε πρὸς τῷ κέντρῳ καὶ τῶν 
ἐκτὸς καὶ τῆς ὅλης, ὡς οὐ µιᾶς οὔσης κινήσεως. καθάπερ 
οὖν εἴποµεν, οὕτω µὲν ἐνδέχεται κινεῖσθαι τὸ ἀµερὲς ὡς ὁ 
ἐν τῷ πλοίῳ καθήµενος τοῦ πλοίου θέοντος, καθ' αὑτὸ δ' 
οὐκ ἐνδέχεται. µεταβαλλέτω γὰρ ἐκ τοῦ ΑΒ εἰς τὸ ΒΓ, 
εἴτ' ἐκ µεγέθους εἰς µέγεθος εἴτ' ἐξ εἴδους εἰς εἶδος εἴτε 
κατ' ἀντίφασιν· ὁ δὲ χρόνος ἔστω ἐν ᾧ πρώτῳ µεταβάλλει 
ἐφ' οὗ ∆. οὐκοῦν ἀνάγκη αὐτὸ καθ' ὃν µεταβάλλει χρόνον 
ἢ ἐν τῷ ΑΒ εἶναι ἢ ἐν τῷ ΒΓ, ἢ τὸ µέν τι αὐτοῦ ἐν 
τούτῳ τὸ δ' ἐν θατέρῳ· πᾶν γὰρ τὸ µεταβάλλον οὕτως 
εἶχεν. ἐν ἑκατέρῳ µὲν οὖν οὐκ ἔσται τι αὐτοῦ· µεριστὸν γὰρ 
ἂν εἴη. ἀλλὰ µὴν οὐδ' ἐν τῷ ΒΓ· µεταβεβληκὸς γὰρ 
ἔσται, ὑπόκειται δὲ µεταβάλλειν. λείπεται δὴ αὐτὸ ἐν τῷ 
ΑΒ εἶναι, καθ' ὃν µεταβάλλει χρόνον. ἠρεµήσει ἄρα· τὸ   
γὰρ ἐν τῷ αὐτῷ εἶναι χρόνον τινὰ ἠρεµεῖν ἦν. ὥστ' οὐκ ἐν- 
δέχεται τὸ ἀµερὲς κινεῖσθαι οὐδ' ὅλως µεταβάλλειν· µο- 
ναχῶς γὰρ ἂν οὕτως ἦν αὐτοῦ κίνησις, εἰ ὁ χρόνος ἦν ἐκ 
τῶν νῦν· αἰεὶ γὰρ ἐν τῷ νῦν κεκινηµένον ἂν ἦν καὶ µετα- 
βεβληκός, ὥστε κινεῖσθαι µὲν µηδέποτε, κεκινῆσθαι δ' ἀεί. 
τοῦτο δ' ὅτι ἀδύνατον, δέδεικται καὶ πρότερον· οὔτε γὰρ ὁ 
χρόνος ἐκ τῶν νῦν οὔθ' ἡ γραµµὴ ἐκ στιγµῶν οὔθ' ἡ κίνησις 

ἐκ κινηµάτων· οὐθὲν γὰρ ἄλλο ποιεῖ ὁ τοῦτο λέγων ἢ τὴν 
κίνησιν ἐξ ἀµερῶν, καθάπερ ἂν εἰ τὸν χρόνον ἐκ τῶν νῦν 
ἢ τὸ µῆκος ἐκ στιγµῶν. 
           ἔτι δὲ καὶ ἐκ τῶνδε φανερὸν ὅτι 
οὔτε στιγµὴν οὔτ' ἄλλο ἀδιαίρετον οὐθὲν ἐνδέχεται κινεῖσθαι. 
ἅπαν γὰρ τὸ κινούµενον ἀδύνατον πρότερον µεῖζον κινηθῆναι 



αὑτοῦ, πρὶν ἢ ἴσον ἢ ἔλαττον. εἰ δὴ τοῦτο, φανερὸν ὅτι 
καὶ ἡ στιγµὴ ἔλαττον ἢ ἴσον κινηθήσεται πρῶτον. ἐπεὶ δὲ 
ἀδιαίρετος, ἀδύνατον ἔλαττον κινηθῆναι πρότερον· ἴσην ἄρα 
αὑτῇ. ὥστε ἔσται ἡ γραµµὴ ἐκ στιγµῶν· αἰεὶ γὰρ ἴσην κι- 
νουµένη τὴν πᾶσαν γραµµὴν στιγµὴ καταµετρήσει. εἰ δὲ 
τοῦτο ἀδύνατον, καὶ τὸ κινεῖσθαι τὸ ἀδιαίρετον ἀδύνατον. 
 ἔτι δ' εἰ ἅπαν ἐν χρόνῳ κινεῖται, ἐν δὲ τῷ νῦν µηθέν, ἅπας 
δὲ χρόνος διαιρετός, εἴη ἄν τις χρόνος ἐλάττων ὁτῳοῦν τῶν 
κινουµένων ἢ ἐν ᾧ κινεῖται ὅσον αὐτό. οὗτος µὲν γὰρ ἔσται 
χρόνος ἐν ᾧ κινεῖται διὰ τὸ πᾶν ἐν χρόνῳ κινεῖσθαι, χρό- 
νος δὲ πᾶς διαιρετὸς δέδεικται πρότερον. εἰ δ' ἄρα στιγµὴ 
κινεῖται, ἔσται τις χρόνος ἐλάττων ἢ ἐν ᾧ αὑτὴν ἐκινήθη. ἀλλὰ 
ἀδύνατον· ἐν γὰρ τῷ ἐλάττονι ἔλαττον ἀνάγκη κινεῖσθαι. 
ὥστε ἔσται διαιρετὸν τὸ ἀδιαίρετον εἰς τὸ ἔλαττον, ὥσπερ καὶ 
ὁ χρόνος εἰς τὸν χρόνον. µοναχῶς γὰρ ἂν κινοῖτο τὸ ἀµε- 

ρὲς καὶ ἀδιαίρετον, εἰ ἦν ἐν τῷ νῦν κινεῖσθαι δυνατὸν τῷ   
ἀτόµῳ· τοῦ γὰρ αὐτοῦ λόγου ἐν τῷ νῦν κινεῖσθαι καὶ 
ἀδιαίρετόν τι κινεῖσθαι. 
          µεταβολὴ δ' οὐκ ἔστιν οὐδεµία ἄπει- 
ρος· ἅπασα γὰρ ἦν ἔκ τινος εἴς τι, καὶ ἡ ἐν ἀντιφάσει 
καὶ ἡ ἐν ἐναντίοις. ὥστε τῶν µὲν κατ' ἀντίφασιν ἡ φάσις 
καὶ ἡ ἀπόφασις πέρας (οἷον γενέσεως µὲν τὸ ὄν, φθορᾶς 
δὲ τὸ µὴ ὄν), τῶν δ' ἐν τοῖς ἐναντίοις τὰ ἐναντία· ταῦτα 
γὰρ ἄκρα τῆς µεταβολῆς, ὥστε καὶ ἀλλοιώσεως πάσης 
(ἐξ ἐναντίων γάρ τινων ἡ ἀλλοίωσις), ὁµοίως δὲ καὶ αὐ- 
ξήσεως καὶ φθίσεως· αὐξήσεως µὲν γὰρ τὸ πέρας τοῦ 
κατὰ τὴν οἰκείαν φύσιν τελείου µεγέθους, φθίσεως δὲ ἡ 
τούτου ἔκστασις. ἡ δὲ φορὰ οὕτω µὲν οὐκ ἔσται πεπερα- 
σµένη· οὐ γὰρ πᾶσα ἐν ἐναντίοις· ἀλλ' ἐπειδὴ τὸ ἀδύνα- 
τον τµηθῆναι οὕτω, τῷ µὴ ἐνδέχεσθαι τµηθῆναι (πλεονα- 
χῶς γὰρ λέγεται τὸ ἀδύνατον), οὐκ ἐνδέχεται τὸ οὕτως 
ἀδύνατον τέµνεσθαι, οὐδὲ ὅλως τὸ ἀδύνατον γενέσθαι γίγνε- 
σθαι, οὐδὲ τὸ µεταβαλεῖν ἀδύνατον ἐνδέχοιτ' ἂν µετα- 
βάλλειν εἰς ὃ ἀδύνατον µεταβαλεῖν. εἰ οὖν τὸ φερόµενον 
µεταβάλλοι εἴς τι, καὶ δυνατὸν ἔσται µεταβαλεῖν. ὥστ' 
οὐκ ἄπειρος ἡ κίνησις, οὐδ' οἰσθήσεται τὴν ἄπειρον· ἀδύνα- 

τον γὰρ διελθεῖν αὐτήν. ὅτι µὲν οὖν οὕτως οὐκ ἔστιν ἄπει- 
ρος µεταβολὴ ὥστε µὴ ὡρίσθαι πέρασι, φανερόν. ἀλλ' εἰ 
οὕτως ἐνδέχεται ὥστε τῷ χρόνῳ εἶναι ἄπειρον τὴν αὐτὴν 
οὖσαν καὶ µίαν, σκεπτέον. µὴ µιᾶς µὲν γὰρ γιγνοµένης οὐ- 
θὲν ἴσως κωλύει, οἷον εἰ µετὰ τὴν φορὰν ἀλλοίωσις εἴη 
καὶ µετὰ τὴν ἀλλοίωσιν αὔξησις καὶ πάλιν γένεσις· οὕτω 
 



γὰρ αἰεὶ µὲν ἔσται τῷ χρόνῳ κίνησις, ἀλλ' οὐ µία διὰ τὸ 
µὴ εἶναι µίαν ἐξ ἁπασῶν. ὥστε δὲ γίγνεσθαι µίαν, οὐκ ἐν- 
δέχεται ἄπειρον εἶναι τῷ χρόνῳ πλὴν µιᾶς· αὕτη δ' ἐστὶν 
ἡ κύκλῳ φορά.   
             

Η. 
 
 Ἅπαν τὸ κινούµενον ὑπό τινος ἀνάγκη κινεῖσθαι· 
εἰ µὲν γὰρ ἐν ἑαυτῷ µὴ ἔχει τὴν ἀρχὴν τῆς κινήσεως, 
φανερὸν ὅτι ὑφ' ἑτέρου κινεῖται (ἄλλο γὰρ ἔσται τὸ 
κινοῦν)· εἰ δ' ἐν αὑτῷ, ἔστω [τὸ] εἰληµµένον ἐφ' οὗ τὸ ΑΒ 
ὃ κινεῖται καθ' αὑτό, ἀλλὰ µὴ <τῷ τῶν> τούτου τι κινεῖσθαι. 
πρῶτον µὲν οὖν τὸ ὑπολαµβάνειν τὸ ΑΒ ὑφ' ἑαυτοῦ κι- 
νεῖσθαι διὰ τὸ ὅλον τε κινεῖσθαι καὶ ὑπ' οὐδενὸς τῶν 
ἔξωθεν ὅµοιόν ἐστιν ὥσπερ εἰ τοῦ ΚΛ κινοῦντος τὸ ΛΜ 
καὶ αὐτοῦ κινουµένου εἰ µὴ φάσκοι τις τὸ ΚΜ κινεῖσθαι 

ὑπό τινος, διὰ τὸ µὴ φανερὸν εἶναι πότερον τὸ κινοῦν καὶ 
πότερον τὸ κινούµενον· εἶτα τὸ µὴ ὑπό τινος κινούµενον 
οὐκ ἀνάγκη παύσασθαι κινούµενον τῷ ἄλλο ἠρεµεῖν, ἀλλ' 
εἴ τι ἠρεµεῖ τῷ ἄλλο πεπαῦσθαι κινούµενον, ἀνάγκη ὑπό 
τινος αὐτὸ κινεῖσθαι. τούτου δ' εἰληµµένου πᾶν τὸ 
κινούµενον κινήσεται ὑπό τινος. ἐπεὶ γὰρ εἴληπται [τὸ] 
κινούµενον ἐφ' ᾧ τὸ ΑΒ, ἀνάγκη διαιρετὸν αὐτὸ εἶναι· 
πᾶν γὰρ τὸ κινούµενον διαιρετόν. διῃρήσθω δὴ κατὰ τὸ 
Γ. τοῦ δὴ ΓΒ µὴ κινουµένου οὐ κινηθήσεται τὸ ΑΒ. 
εἰ γὰρ κινήσεται, δῆλον ὅτι τὸ ΑΓ κινοῖτ' ἂν τοῦ ΓΒ 
ἠρεµοῦντος, ὥστε οὐ καθ' αὑτὸ κινηθήσεται καὶ πρῶτον. 
ἀλλ' ὑπέκειτο καθ' αὑτὸ κινεῖσθαι καὶ πρῶτον. ἀνάγκη 
ἄρα τοῦ ΓΒ µὴ κινουµένου ἠρεµεῖν τὸ ΑΒ. ὃ δὲ ἠρεµεῖ 
µὴ κινουµένου τινός, ὡµολόγηται ὑπό τινος κινεῖσθαι, ὥστε 
πᾶν ἀνάγκη τὸ κινούµενον ὑπό τινος κινεῖσθαι· ἀεὶ γὰρ 
ἔσται τὸ κινούµενον διαιρετόν, τοῦ δὲ µέρους µὴ κινου- 
µένου ἀνάγκη καὶ τὸ ὅλον ἠρεµεῖν. 
                 ἐπεὶ δὲ πᾶν τὸ κι- 
νούµενον ἀνάγκη κινεῖσθαι ὑπό τινος, ἐάν γέ τι κινῆται   
τὴν ἐν τόπῳ κίνησιν ὑπ' ἄλλου κινουµένου, καὶ πάλιν τὸ 
κινοῦν ὑπ' ἄλλου κινουµένου κινῆται κἀκεῖνο ὑφ' ἑτέρου 

καὶ ἀεὶ οὕτως, ἀνάγκη εἶναί τι τὸ πρῶτον κινοῦν, καὶ µὴ 
βαδίζειν εἰς ἄπειρον· µὴ γὰρ ἔστω, ἀλλὰ γενέσθω ἄπει- 
ρον. κινείσθω δὴ τὸ µὲν Α ὑπὸ τοῦ Β, τὸ δὲ Β ὑπὸ 
τοῦ Γ, τὸ δὲ Γ ὑπὸ τοῦ ∆, καὶ ἀεὶ τὸ ἐχόµενον ὑπὸ τοῦ 
ἐχοµένου. ἐπεὶ οὖν ὑπόκειται τὸ κινοῦν κινούµενον κινεῖν, 



ἀνάγκη ἅµα γίγνεσθαι τὴν τοῦ κινουµένου καὶ τὴν τοῦ 
κινοῦντος κίνησιν (ἅµα γὰρ κινεῖ τὸ κινοῦν καὶ κινεῖται 
τὸ κινούµενον)· φανερὸν <οὖν> ὅτι ἅµα ἔσται τοῦ Α καὶ τοῦ 
Β καὶ τοῦ Γ καὶ ἑκάστου τῶν κινούντων καὶ κινουµένων 
ἡ κίνησις. εἰλήφθω οὖν ἡ ἑκάστου κίνησις, καὶ ἔστω τοῦ 
µὲν Α ἐφ' ἧς Ε, τοῦ δὲ Β ἐφ' ἧς Ζ, τῶν <δὲ> Γ ∆ ἐφ' ὧν 
Η Θ. εἰ γὰρ ἀεὶ κινεῖται ἕκαστον ὑφ' ἑκάστου, ὅµως ἔσται 
λαβεῖν µίαν ἑκάστου κίνησιν τῷ ἀριθµῷ· πᾶσα γὰρ κίνη- 
σις ἔκ τινος εἴς τι, καὶ οὐκ ἄπειρος τοῖς ἐσχάτοις· λέγω 
δὴ ἀριθµῷ µίαν κίνησιν τὴν ἐκ τοῦ αὐτοῦ εἰς τὸ αὐτὸ 
τῷ ἀριθµῷ ἐν τῷ αὐτῷ χρόνῳ τῷ ἀριθµῷ γιγνοµένην. 
ἔστι γὰρ κίνησις καὶ γένει καὶ εἴδει καὶ ἀριθµῷ ἡ αὐτή, 
γένει µὲν ἡ τῆς αὐτῆς κατηγορίας, οἷον οὐσίας ἢ ποιότητος, εἴδει 
δὲ <ἡ> ἐκ τοῦ αὐτοῦ τῷ εἴδει εἰς τὸ αὐτὸ τῷ εἴδει, οἷον ἐκ λευκοῦ 
εἰς µέλαν ἢ ἐξ ἀγαθοῦ εἰς κακὸν ἀδιάφορον τῷ εἴδει· ἀρι- 
θµῷ δὲ ἡ ἐξ ἑνὸς τῷ ἀριθµῷ <εἰς ἓν τῷ ἀριθµῷ> ἐν τῷ αὐτῷ χρό- 

νῳ, οἷον ἐκ τοῦδε τοῦ λευκοῦ εἰς τόδε τὸ µέλαν, ἢ ἐκ τοῦδε τοῦ 
τόπου εἰς τόνδε, ἐν τῷδε τῷ χρόνῳ· εἰ γὰρ ἐν ἄλλῳ, οὐκέτι 
ἔσται ἀριθµῷ µία κίνησις, ἀλλ' εἴδει. εἴρηται δὲ περὶ 
τούτων ἐν τοῖς πρότερον. 
             εἰλήφθω δὲ καὶ ὁ χρόνος ἐν   
ᾧ κεκίνηται τὴν αὑτοῦ κίνησιν τὸ Α, καὶ ἔστω ἐφ' ᾧ Κ. 
πεπερασµένης δ' οὔσης τῆς τοῦ Α κινήσεως καὶ ὁ χρόνος 
ἔσται πεπερασµένος. ἐπεὶ δὴ ἄπειρα τὰ κινοῦντα καὶ τὰ 
κινούµενα, καὶ ἡ κίνησις ἡ ΕΖΗΘ ἡ ἐξ ἁπασῶν ἄπειρος 
ἔσται· ἐνδέχεται µὲν γὰρ ἴσην εἶναι τὴν τοῦ Α καὶ τοῦ 
Β καὶ τὴν τῶν ἄλλων, ἐνδέχεται δὲ µείζους τὰς τῶν ἄλλων, 
ὥστε εἴ τε ἴσαι εἴ τε µείζους, ἀµφοτέρως ἄπειρος ἡ ὅλη· λαµ- 
βάνοµεν γὰρ τὸ ἐνδεχόµενον. ἐπεὶ δ' ἅµα κινεῖται καὶ τὸ Α 
καὶ τῶν ἄλλων ἕκαστον, ἡ ὅλη κίνησις ἐν τῷ αὐτῷ χρόνῳ 
ἔσται καὶ ἡ τοῦ Α· ἡ δὲ τοῦ Α ἐν πεπερασµένῳ· ὥστε 
εἴη ἂν ἄπειρος ἐν πεπερασµένῳ, τοῦτο δ' ἀδύνατον. 
                        οὕτω 
µὲν οὖν δόξειεν ἂν δεδεῖχθαι τὸ ἐξ ἀρχῆς, οὐ µὴν ἀπο- 
δείκνυται διὰ τὸ µηδὲν δείκνυσθαι ἀδύνατον· ἐνδέχεται 
γὰρ ἐν πεπερασµένῳ χρόνῳ ἄπειρον εἶναι κίνησιν, µὴ ἑνὸς 
ἀλλὰ πολλῶν. ὅπερ συµβαίνει καὶ ἐπὶ τούτων· ἕκαστον 

γὰρ κινεῖται τὴν ἑαυτοῦ κίνησιν, ἅµα δὲ πολλὰ κινεῖσθαι 
οὐκ ἀδύνατον. ἀλλ' εἰ τὸ κινοῦν πρώτως κατὰ τόπον καὶ 
σωµατικὴν κίνησιν ἀνάγκη ἢ ἅπτεσθαι ἢ συνεχὲς εἶναι 
τῷ κινουµένῳ, καθάπερ ὁρῶµεν ἐπὶ πάντων, ἀνάγκη τὰ 
κινούµενα καὶ τὰ κινοῦντα συνεχῆ εἶναι ἢ ἅπτεσθαι ἀλ- 
λήλων, ὥστ' εἶναί τι ἐξ ἁπάντων ἕν. τοῦτο δὲ εἴτε πεπε- 



ρασµένον εἴτε ἄπειρον, οὐδὲν διαφέρει πρὸς τὰ νῦν· πάν- 
τως γὰρ ἡ κίνησις ἔσται ἄπειρος ἀπείρων ὄντων, εἴπερ 
ἐνδέχεται καὶ ἴσας εἶναι καὶ µείζους ἀλλήλων· ὃ γὰρ ἐν- 
δέχεται, ληψόµεθα ὡς ὑπάρχον. εἰ οὖν τὸ µὲν ἐκ τῶν Α Β Γ ∆ 
<ἢ πεπερασµένον ἢ> ἄπειρόν τί ἐστιν, κινεῖται δὲ τὴν ΕΖΗΘ 
κίνησιν ἐν τῷ χρόνῳ τῷ Κ, οὗτος δὲ πεπέρανται, συµβαίνει ἐν 
πεπερασµένῳ χρόνῳ ἄπειρον διιέναι ἢ τὸ πεπερασµένον ἢ   
τὸ ἄπειρον. ἀµφοτέρως δὲ ἀδύνατον· ὥστε ἀνάγκη ἵστα- 
σθαι καὶ εἶναί τι πρῶτον κινοῦν καὶ κινούµενον. οὐδὲν 
γὰρ διαφέρει τὸ συµβαίνειν ἐξ ὑποθέσεως τὸ ἀδύνατον· 
ἡ γὰρ ὑπόθεσις εἴληπται ἐνδεχοµένη, τοῦ δ' ἐνδεχοµένου 
τεθέντος οὐδὲν προσήκει γίγνεσθαι διὰ τοῦτο ἀδύνατον. 
 Τὸ δὲ πρῶτον κινοῦν, µὴ ὡς τὸ οὗ ἕνεκεν, ἀλλ' ὅθεν 
ἡ ἀρχὴ τῆς κινήσεως, ἅµα τῷ κινουµένῳ ἐστί (λέγω δὲ 
τὸ ἅµα, ὅτι οὐδέν ἐστιν αὐτῶν µεταξύ)· τοῦτο γὰρ κοι- 

νὸν ἐπὶ παντὸς κινουµένου καὶ κινοῦντός ἐστιν. ἐπεὶ δὲ 
τρεῖς αἱ κινήσεις, ἥ τε κατὰ τόπον καὶ ἡ κατὰ τὸ ποιὸν 
καὶ ἡ κατὰ τὸ ποσόν, ἀνάγκη καὶ τὰ κινοῦντα τρία 
εἶναι, τό τε φέρον καὶ τὸ ἀλλοιοῦν καὶ τὸ αὖξον ἢ 
φθῖνον. πρῶτον οὖν εἴπωµεν περὶ τῆς φορᾶς· πρώτη 
γὰρ αὕτη τῶν κινήσεων. 
               ἅπαν δὴ τὸ φερόµενον 
ἢ ὑφ' ἑαυτοῦ κινεῖται ἢ ὑπ' ἄλλου. ὅσα µὲν οὖν αὐτὰ ὑφ' 
αὑτῶν κινεῖται, φανερὸν ἐν τούτοις ὅτι ἅµα τὸ κινούµενον καὶ 
τὸ κινοῦν ἐστιν· ἐνυπάρχει γὰρ αὐτοῖς τὸ πρῶτον κινοῦν, ὥστ' 
οὐδέν ἐστιν ἀναµεταξύ· ὅσα δ' ὑπ' ἄλλου κινεῖται, τετραχῶς 
ἀνάγκη γίγνεσθαι· τέτταρα γὰρ εἴδη τῆς ὑπ' ἄλλου φορᾶς, 
ἕλξις, ὦσις, ὄχησις, δίνησις. ἅπασαι γὰρ αἱ κατὰ τόπον 
κινήσεις ἀνάγονται εἰς ταύτας· ἡ µὲν γὰρ ἔπωσις ὦσίς τίς 
ἐστιν, ὅταν τὸ ἀφ' αὑτοῦ κινοῦν ἐπακολουθοῦν ὠθῇ, ἡ δ' ἄπω- 
σις, ὅταν µὴ ἐπακολουθῇ κινῆσαν, ἡ δὲ ῥῖψις, ὅταν σφο- 
δροτέραν ποιήσῃ τὴν ἀφ' αὑτοῦ κίνησιν τῆς κατὰ φύσιν φο- 
ρᾶς, καὶ µέχρι τοσούτου φέρηται ἕως ἂν κρατῇ ἡ κίνησις. 
πάλιν ἡ δίωσις καὶ σύνωσις ἄπωσις καὶ ἕλξις εἰσίν· ἡ µὲν 
γὰρ δίωσις ἄπωσις (ἢ γὰρ ἀφ' αὑτοῦ ἢ ἀπ' ἄλλου ἐστὶν ἡ 
ἄπωσις), ἡ δὲ σύνωσις ἕλξις (καὶ γὰρ πρὸς αὑτὸ καὶ πρὸς   

ἄλλο ἡ ἕλξις). ὥστε καὶ ὅσα τούτων εἴδη, οἷον σπάθησις 
καὶ κέρκισις· ἡ µὲν γὰρ σύνωσις, ἡ δὲ δίωσις. ὁµοίως δὲ 
 
καὶ αἱ ἄλλαι συγκρίσεις καὶ διακρίσεις - ἅπασαι γὰρ 
ἔσονται διώσεις ἢ συνώσεις - πλὴν ὅσαι ἐν γενέσει καὶ φθορᾷ 
εἰσιν. ἅµα δὲ φανερὸν ὅτι οὐδ' ἔστιν ἄλλο τι γένος κινήσεως 
ἡ σύγκρισις καὶ διάκρισις· ἅπασαι γὰρ διανέµονται εἴς τινας 



τῶν εἰρηµένων. ἔτι δ' ἡ µὲν εἰσπνοὴ ἕλξις, ἡ δ' ἐκπνοὴ ὦσις. 
ὁµοίως δὲ καὶ ἡ πτύσις, καὶ ὅσαι ἄλλαι διὰ τοῦ σώµατος 
ἢ ἐκκριτικαὶ ἢ ληπτικαὶ κινήσεις· αἱ µὲν γὰρ ἕλξεις εἰσίν, 
αἱ δ' ἀπώσεις. δεῖ δὲ καὶ τὰς ἄλλας τὰς κατὰ τόπον ἀν- 
άγειν· ἅπασαι γὰρ πίπτουσιν εἰς τέσσαρας ταύτας. τούτων 
δὲ πάλιν ἡ ὄχησις καὶ ἡ δίνησις εἰς ἕλξιν καὶ ὦσιν. ἡ µὲν 
γὰρ ὄχησις κατὰ τούτων τινὰ τῶν τριῶν τρόπων ἐστίν (τὸ µὲν 
γὰρ ὀχούµενον κινεῖται κατὰ συµβεβηκός, ὅτι ἐν κινουµένῳ 
ἐστὶν ἢ ἐπὶ κινουµένου τινός, τὸ δ' ὀχοῦν ὀχεῖ ἢ ἑλκόµενον ἢ 
ὠθούµενον ἢ δινούµενον, ὥστε κοινή ἐστιν ἁπασῶν τῶν τριῶν ἡ 
ὄχησις)· ἡ δὲ δίνησις σύγκειται ἐξ ἕλξεώς τε καὶ ὤσεως· 
ἀνάγκη γὰρ τὸ δινοῦν τὸ µὲν ἕλκειν τὸ δ' ὠθεῖν· τὸ µὲν 
γὰρ ἀφ' αὑτοῦ τὸ δὲ πρὸς αὑτὸ ἄγει. ὥστ' εἰ τὸ ὠθοῦν καὶ 
τὸ ἕλκον ἅµα τῷ ὠθουµένῳ καὶ τῷ ἑλκοµένῳ, φανερὸν ὅτι 

τοῦ κατὰ τόπον κινουµένου καὶ κινοῦντος οὐδέν ἐστι µεταξύ. 
 ἀλλὰ µὴν τοῦτο δῆλον καὶ ἐκ τῶν ὁρισµῶν· ὦσις µὲν γάρ 
ἐστιν ἡ ἀφ' αὑτοῦ ἢ ἀπ' ἄλλου πρὸς ἄλλο κίνησις, ἕλξις δὲ 
ἡ ἀπ' ἄλλου πρὸς αὑτὸ ἢ πρὸς ἄλλο, ὅταν θάττων ἡ κίνη- 
σις ᾖ [τοῦ ἕλκοντος] τῆς χωριζούσης ἀπ' ἀλλήλων τὰ συνεχῆ· 
οὕτω γὰρ συνεφέλκεται θάτερον. (τάχα δὲ δόξειεν ἂν εἶναί 
τις ἕλξις καὶ ἄλλως· τὸ γὰρ ξύλον ἕλκει τὸ πῦρ οὐχ οὕ- 
τως. τὸ δ' οὐθὲν διαφέρει κινουµένου τοῦ ἕλκοντος ἢ µένοντος 
ἕλκειν· ὁτὲ µὲν γὰρ ἕλκει οὗ ἔστιν, ὁτὲ δὲ οὗ ἦν.) ἀδύνατον 
δὲ ἢ ἀφ' αὑτοῦ πρὸς ἄλλο ἢ ἀπ' ἄλλου πρὸς αὑτὸ κινεῖν   
µὴ ἁπτόµενον, ὥστε φανερὸν ὅτι τοῦ κατὰ τόπον κινουµένου 
καὶ κινοῦντος οὐδέν ἐστι µεταξύ. 
              ἀλλὰ µὴν οὐδὲ τοῦ ἀλλοιου- 
µένου καὶ τοῦ ἀλλοιοῦντος. τοῦτο δὲ δῆλον ἐξ ἐπαγωγῆς· ἐν 
ἅπασι γὰρ συµβαίνει ἅµα εἶναι τὸ ἔσχατον ἀλλοιοῦν καὶ 
τὸ πρῶτον ἀλλοιούµενον· <ὑπόκειται γὰρ ἡµῖν τὸ τὰ ἀλλοιού- 
µενα κατὰ τὰς παθητικὰς καλουµένας ποιότητας πάσχοντα 
ἀλλοιοῦσθαι>. ἅπαν γὰρ σῶµα σώµατος διαφέρει τοῖς αἰσθη- 
τοῖς ἢ πλείοσιν ἢ ἐλάττοσιν ἢ τῷ µᾶλλον καὶ ἧττον τοῖς 
αὐτοῖς· ἀλλὰ µὴν καὶ ἀλλοιοῦται τὸ ἀλλοιούµενον ὑπὸ τῶν 
εἰρηµένων. ταῦτα γάρ ἐστι πάθη τῆς ὑποκειµένης ποιότητος· 

ἢ γὰρ θερµαινόµενον ἢ γλυκαινόµενον ἢ πυκνούµενον ἢ ξηραινό- 
µενον ἢ λευκαινόµενον ἀλλοιοῦσθαί φαµεν, ὁµοίως τό τε ἄψυχον 
καὶ τὸ ἔµψυχον λέγοντες, καὶ πάλιν τῶν ἐµψύχων τά τε µὴ 
αἰσθητικὰ τῶν µερῶν καὶ αὐτὰς τὰς αἰσθήσεις. ἀλλοιοῦνται γάρ 
πως καὶ αἱ αἰσθήσεις· ἡ γὰρ αἴσθησις ἡ κατ' ἐνέργειαν κίνησίς 
ἐστι διὰ τοῦ σώµατος, πασχούσης τι τῆς αἰσθήσεως. καθ' ὅσα 
µὲν οὖν τὸ ἄψυχον ἀλλοιοῦται, καὶ τὸ ἔµψυχον, καθ' ὅσα δὲ 
τὸ ἔµψυχον, οὐ κατὰ ταῦτα πάντα τὸ ἄψυχον (οὐ γὰρ ἀλλοι- 



οῦται κατὰ τὰς αἰσθήσεις)· καὶ τὸ µὲν λανθάνει, τὸ δ' οὐ 
λανθάνει πάσχον. οὐδὲν δὲ κωλύει καὶ τὸ ἔµψυχον λανθά- 
νειν, ὅταν µὴ κατὰ τὰς αἰσθήσεις γίγνηται ἡ ἀλλοίωσις. εἴ- 
περ οὖν ἀλλοιοῦται τὸ ἀλλοιούµενον ὑπὸ τῶν αἰσθητῶν, ἐν 
ἅπασί γε τούτοις φανερὸν ὅτι ἅµα ἐστὶ τὸ ἔσχατον ἀλλοιοῦν 
καὶ τὸ πρῶτον ἀλλοιούµενον· τῷ µὲν γὰρ συνεχὴς ὁ ἀήρ, 
τῷ δ' ἀέρι τὸ σῶµα. πάλιν δὲ τὸ µὲν χρῶµα τῷ φωτί, 
τὸ δὲ φῶς τῇ ὄψει. τὸν αὐτὸν δὲ τρόπον καὶ ἡ ἀκοὴ καὶ ἡ 
ὄσφρησις· πρῶτον γὰρ κινοῦν πρὸς τὸ κινούµενον ὁ ἀήρ. καὶ   
ἐπὶ τῆς γεύσεως ὁµοίως· ἅµα γὰρ τῇ γεύσει ὁ χυµός. 
ὡσαύτως δὲ καὶ ἐπὶ τῶν ἀψύχων καὶ ἀναισθήτων. ὥστ' οὐ- 
δὲν ἔσται µεταξὺ τοῦ ἀλλοιουµένου καὶ τοῦ ἀλλοιοῦντος. 
                        οὐδὲ 

µὴν τοῦ αὐξανοµένου τε καὶ αὔξοντος· αὐξάνει γὰρ τὸ πρῶ- 
τον αὖξον προσγιγνόµενον, ὥστε ἓν γίγνεσθαι τὸ ὅλον. καὶ 
πάλιν φθίνει τὸ φθῖνον ἀπογιγνοµένου τινὸς τῶν τοῦ φθίνοντος. 
ἀνάγκη οὖν συνεχὲς εἶναι καὶ τὸ αὖξον καὶ τὸ φθῖνον, τῶν 
δὲ συνεχῶν οὐδὲν µεταξύ. φανερὸν οὖν ὅτι τοῦ κινουµένου καὶ 
τοῦ κινοῦντος πρώτου καὶ ἐσχάτου πρὸς τὸ κινούµενον οὐδέν 
ἐστιν ἀνὰ µέσον. 
 Ὅτι δὲ τὸ ἀλλοιούµενον ἅπαν ἀλλοιοῦται ὑπὸ τῶν αἰ- 
σθητῶν, καὶ ἐν µόνοις ὑπάρχει τούτοις ἀλλοίωσις ὅσα καθ' 
αὑτὰ λέγεται πάσχειν ὑπὸ τῶν αἰσθητῶν, ἐκ τῶνδε θεωρη- 
τέον. τῶν γὰρ ἄλλων µάλιστ' ἄν τις ὑπολάβοι ἔν τε τοῖς σχή- 
µασι καὶ ταῖς µορφαῖς καὶ ἐν ταῖς ἕξεσι καὶ ταῖς τούτων 
λήψεσι καὶ ἀποβολαῖς ἀλλοίωσιν ὑπάρχειν· ἐν οὐδετέροις δ' 
ἔστιν. τὸ µὲν γὰρ σχηµατιζόµενον καὶ ῥυθµιζόµενον ὅταν ἐπι- 
τελεσθῇ, οὐ λέγοµεν ἐκεῖνο ἐξ οὗ ἐστιν, οἷον τὸν ἀνδριάντα χαλ- 
κὸν ἢ τὴν πυραµίδα κηρὸν ἢ τὴν κλίνην ξύλον, ἀλλὰ παρω- 
νυµιάζοντες τὸ µὲν χαλκοῦν, τὸ δὲ κήρινον, τὸ δὲ ξύλινον. τὸ 
δὲ πεπονθὸς καὶ ἠλλοιωµένον προσαγορεύοµεν· ὑγρὸν γὰρ 
καὶ θερµὸν καὶ σκληρὸν τὸν χαλκὸν λέγοµεν καὶ τὸν κηρόν 
(καὶ οὐ µόνον οὕτως, ἀλλὰ καὶ τὸ ὑγρὸν καὶ τὸ θερµὸν 
χαλκὸν λέγοµεν), ὁµωνύµως τῷ πάθει προσαγορεύοντες τὴν 

ὕλην. ὥστ' εἰ κατὰ µὲν τὸ σχῆµα καὶ τὴν µορφὴν οὐ λέγεται   
τὸ γεγονὸς ἐν ᾧ ἐστι τὸ σχῆµα, κατὰ δὲ τὰ πάθη καὶ τὰς 
ἀλλοιώσεις λέγεται, φανερὸν ὅτι οὐκ ἂν εἶεν αἱ γενέσεις 
ἀλλοιώσεις. ἔτι δὲ καὶ εἰπεῖν οὕτως ἄτοπον ἂν δόξειεν, 
ἠλλοιῶσθαι τὸν ἄνθρωπον ἢ τὴν οἰκίαν ἢ ἄλλο ὁτιοῦν 
τῶν γεγενηµένων· ἀλλὰ γίγνεσθαι µὲν ἴσως ἕκαστον ἀναγ- 
καῖον ἀλλοιουµένου τινός, οἷον τῆς ὕλης πυκνουµένης ἢ µα- 
νουµένης ἢ θερµαινοµένης ἢ ψυχοµένης, οὐ µέντοι τὰ γιγνό- 
µενά γε ἀλλοιοῦται, οὐδ' ἡ γένεσις αὐτῶν ἀλλοίωσίς ἐστιν. 



 ἀλλὰ µὴν οὐδ' αἱ ἕξεις οὔθ' αἱ τοῦ σώµατος οὔθ' αἱ τῆς ψυ- 
χῆς ἀλλοιώσεις. αἱ µὲν γὰρ ἀρεταὶ αἱ δὲ κακίαι τῶν 
ἕξεων· οὐκ ἔστι δὲ οὔτε ἡ ἀρετὴ οὔτε ἡ κακία ἀλλοίωσις, 
ἀλλ' ἡ µὲν ἀρετὴ τελείωσίς τις (ὅταν γὰρ λάβῃ τὴν αὑτοῦ 
ἀρετήν, τότε λέγεται τέλειον ἕκαστον - τότε γὰρ ἔστι µάλιστα 
[τὸ] κατὰ φύσιν - ὥσπερ κύκλος τέλειος, ὅταν µάλιστα 
γένηται κύκλος καὶ ὅταν βέλτιστος), ἡ δὲ κακία φθορὰ τούτου 
καὶ ἔκστασις· ὥσπερ οὖν οὐδὲ τὸ τῆς οἰκίας τελείωµα λέγοµεν 
ἀλλοίωσιν (ἄτοπον γὰρ εἰ ὁ θριγκὸς καὶ ὁ κέραµος ἀλ- 
λοίωσις, ἢ εἰ θριγκουµένη καὶ κεραµουµένη ἀλλοιοῦται ἀλλὰ 
µὴ τελειοῦται ἡ οἰκία), τὸν αὐτὸν τρόπον καὶ ἐπὶ τῶν ἀρε- 
τῶν καὶ τῶν κακιῶν καὶ τῶν ἐχόντων ἢ λαµβανόντων· αἱ 

µὲν γὰρ τελειώσεις αἱ δὲ ἐκστάσεις εἰσίν, ὥστ' οὐκ ἀλλοιώ- 
σεις. 
   ἔτι δὲ καί φαµεν ἁπάσας εἶναι τὰς ἀρετὰς ἐν τῷ 
πρός τι πὼς ἔχειν. τὰς µὲν γὰρ τοῦ σώµατος, οἷον ὑγίειαν 
καὶ εὐεξίαν, ἐν κράσει καὶ συµµετρίᾳ θερµῶν καὶ ψυχρῶν 
τίθεµεν, ἢ αὐτῶν πρὸς αὑτὰ τῶν ἐντὸς ἢ πρὸς τὸ περιέχον· 
ὁµοίως δὲ καὶ τὸ κάλλος καὶ τὴν ἰσχὺν καὶ τὰς ἄλλας   
ἀρετὰς καὶ κακίας. ἑκάστη γάρ ἐστι τῷ πρός τι πὼς ἔχειν, 
καὶ περὶ τὰ οἰκεῖα πάθη εὖ ἢ κακῶς διατίθησι τὸ ἔχον· 
οἰκεῖα δ' ὑφ' ὧν γίγνεσθαι καὶ φθείρεσθαι πέφυκεν. ἐπεὶ οὖν 
τὰ πρός τι οὔτε αὐτά ἐστιν ἀλλοιώσεις, οὔτε ἔστιν αὐτῶν ἀλ- 
λοίωσις οὐδὲ γένεσις οὐδ' ὅλως µεταβολὴ οὐδεµία, φανερὸν 
ὅτι οὔθ' αἱ ἕξεις οὔθ' αἱ τῶν ἕξεων ἀποβολαὶ καὶ λήψεις 
ἀλλοιώσεις εἰσίν, ἀλλὰ γίγνεσθαι µὲν ἴσως αὐτὰς καὶ 
φθείρεσθαι ἀλλοιουµένων τινῶν ἀνάγκη, καθάπερ καὶ τὸ εἶ- 
 
δος καὶ τὴν µορφήν, οἷον θερµῶν καὶ ψυχρῶν ἢ ξηρῶν καὶ 
ὑγρῶν, ἢ ἐν οἷς τυγχάνουσιν οὖσαι πρώτοις. περὶ ταῦτα γὰρ 
ἑκάστη λέγεται κακία καὶ ἀρετή, ὑφ' ὧν ἀλλοιοῦσθαι πέ- 
φυκε τὸ ἔχον· ἡ µὲν γὰρ ἀρετὴ ποιεῖ ἢ ἀπαθὲς ἢ ὡδὶ 
παθητικόν, ἡ δὲ κακία παθητικὸν ἢ ἐναντίως ἀπαθές. 

                       ὁµοίως 
δὲ καὶ ἐπὶ τῶν τῆς ψυχῆς ἕξεων· ἅπασαι γὰρ καὶ αὗται 
τῷ πρός τι πὼς ἔχειν, καὶ αἱ µὲν ἀρεταὶ τελειώσεις, αἱ 
δὲ κακίαι ἐκστάσεις. ἔτι δὲ ἡ µὲν ἀρετὴ εὖ διατίθησι πρὸς τὰ 
οἰκεῖα πάθη, ἡ δὲ κακία κακῶς. ὥστ' οὐδ' αὗται ἔσονται 
ἀλλοιώσεις· οὐδὲ δὴ αἱ ἀποβολαὶ καὶ αἱ λήψεις αὐτῶν. 
γίγνεσθαι δ' αὐτὰς ἀναγκαῖον ἀλλοιουµένου τοῦ αἰσθητικοῦ µέ- 
ρους. ἀλλοιωθήσεται δ' ὑπὸ τῶν αἰσθητῶν· ἅπασα γὰρ ἡ ἠθικὴ 
ἀρετὴ περὶ ἡδονὰς καὶ λύπας τὰς σωµατικάς, αὗται δὲ ἢ 
ἐν τῷ πράττειν ἢ ἐν τῷ µεµνῆσθαι ἢ ἐν τῷ ἐλπίζειν. αἱ 



µὲν οὖν ἐν τῇ πράξει κατὰ τὴν αἴσθησίν εἰσιν, ὥσθ' ὑπ' αἰ- 
σθητοῦ τινὸς κινεῖσθαι, αἱ δ' ἐν τῇ µνήµῃ καὶ ἐν τῇ ἐλ- 
πίδι ἀπὸ ταύτης εἰσίν· ἢ γὰρ οἷα ἔπαθον µεµνηµένοι ἥδονται, 
ἢ ἐλπίζοντες οἷα µέλλουσιν. ὥστ' ἀνάγκη πᾶσαν τὴν τοιαύτην 
ἡδονὴν ὑπὸ τῶν αἰσθητῶν γίγνεσθαι. ἐπεὶ δ' ἡδονῆς καὶ λύ- 
πης ἐγγιγνοµένης καὶ ἡ κακία καὶ ἡ ἀρετὴ ἐγγίγνεται (περὶ   
ταύτας γάρ εἰσιν), αἱ δ' ἡδοναὶ καὶ αἱ λῦπαι ἀλλοιώσεις 
τοῦ αἰσθητικοῦ, φανερὸν ὅτι ἀλλοιουµένου τινὸς ἀνάγκη καὶ 
ταύτας ἀποβάλλειν καὶ λαµβάνειν. ὥσθ' ἡ µὲν γένεσις 
αὐτῶν µετ' ἀλλοιώσεως, αὐταὶ δ' οὐκ εἰσὶν ἀλλοιώσεις. 
 ἀλλὰ µὴν οὐδ' αἱ τοῦ νοητικοῦ µέρους ἕξεις ἀλλοιώσεις, οὐδ' 

ἔστιν αὐτῶν γένεσις. πολὺ γὰρ µάλιστα τὸ ἐπιστῆµον ἐν τῷ 
πρός τι πὼς ἔχειν λέγοµεν. ἔτι δὲ καὶ φανερὸν ὅτι οὐκ ἔστιν 
αὐτῶν γένεσις· τὸ γὰρ κατὰ δύναµιν ἐπιστῆµον οὐδὲν αὐτὸ 
κινηθὲν ἀλλὰ τῷ ἄλλο ὑπάρξαι γίγνεται ἐπιστῆµον. ὅταν 
γὰρ γένηται τὸ κατὰ µέρος, ἐπίσταταί πως τὰ καθόλου τῷ 
ἐν µέρει. πάλιν δὲ τῆς χρήσεως καὶ τῆς ἐνεργείας οὐκ ἔστι 
γένεσις, εἰ µή τις καὶ τῆς ἀναβλέψεως καὶ τῆς ἁφῆς οἴεται 
γένεσιν εἶναι· τὸ γὰρ χρῆσθαι καὶ τὸ ἐνεργεῖν ὅµοιον τούτοις. ἡ 
δ' ἐξ ἀρχῆς λῆψις τῆς ἐπιστήµης γένεσις οὐκ ἔστιν οὐδ' ἀλλοίωσις· 
τῷ γὰρ ἠρεµῆσαι καὶ στῆναι τὴν διάνοιαν ἐπίστασθαι καὶ φρονεῖν 
λεγόµεθα, εἰς δὲ τὸ ἠρεµεῖν οὐκ ἔστι γένεσις· ὅλως γὰρ οὐδεµιᾶς 
µεταβολῆς, καθάπερ εἴρηται πρότερον. ἔτι δ' ὥσπερ ὅταν ἐκ τοῦ 
µεθύειν ἢ καθεύδειν ἢ νοσεῖν εἰς τἀναντία µεταστῇ τις, οὔ 
φαµεν ἐπιστήµονα γεγονέναι πάλιν (καίτοι ἀδύνατος ἦν τῇ 
ἐπιστήµῃ χρῆσθαι πρότερον), οὕτως οὐδ' ὅταν ἐξ ἀρχῆς λαµ- 
βάνῃ τὴν ἕξιν· τῷ γὰρ καθίστασθαι τὴν ψυχὴν ἐκ τῆς φυ- 
σικῆς ταραχῆς φρόνιµόν τι γίγνεται καὶ ἐπιστῆµον. διὸ καὶ 
τὰ παιδία οὔτε µανθάνειν δύνανται οὔτε κατὰ τὰς αἰσθήσεις 
ὁµοίως κρίνειν τοῖς πρεσβυτέροις· πολλὴ γὰρ ἡ ταραχὴ 
καὶ ἡ κίνησις. καθίσταται δὲ καὶ ἠρεµίζεται πρὸς ἔνια µὲν 
ὑπὸ τῆς φύσεως αὐτῆς, πρὸς ἔνια δ' ὑπ' ἄλλων, ἐν ἀµ-   

φοτέροις δὲ ἀλλοιουµένων τινῶν τῶν ἐν τῷ σώµατι, καθά- 
περ ἐπὶ τῆς χρήσεως καὶ τῆς ἐνεργείας, ὅταν νήφων γένη- 
ται καὶ ἐγερθῇ. φανερὸν οὖν ἐκ τῶν εἰρηµένων ὅτι τὸ ἀλλοι- 
οῦσθαι καὶ ἡ ἀλλοίωσις ἔν τε τοῖς αἰσθητοῖς γίγνεται καὶ ἐν 
τῷ αἰσθητικῷ µορίῳ τῆς ψυχῆς, ἐν ἄλλῳ δ' οὐδενὶ πλὴν 
κατὰ συµβεβηκός. 
 Ἀπορήσειε δ' ἄν τις πότερόν ἐστι κίνησις πᾶσα πάσῃ 
συµβλητὴ ἢ οὔ. εἰ δή ἐστιν πᾶσα συµβλητή, καὶ ὁµοταχὲς 
τὸ ἐν ἴσῳ χρόνῳ ἴσον κινούµενον, ἔσται περιφερής τις ἴση 
εὐθείᾳ, καὶ µείζων δὴ καὶ ἐλάττων. ἔτι ἀλλοίωσις καὶ 
φορά τις ἴση, ὅταν ἐν ἴσῳ χρόνῳ τὸ µὲν ἀλλοιωθῇ τὸ δ' 



ἐνεχθῇ. ἔσται ἄρα ἴσον πάθος µήκει. ἀλλ' ἀδύνατον. ἀλλ' 
ἆρα ὅταν ἐν ἴσῳ ἴσον κινηθῇ, τότε ἰσοταχές, ἴσον δ' οὐκ 
ἔστιν πάθος µήκει, ὥστε οὐκ ἔστιν ἀλλοίωσις φορᾷ ἴση οὐδ' 
ἐλάττων, ὥστ' οὐ πᾶσα συµβλητή; 
                 ἐπὶ δὲ τοῦ κύκλου 
καὶ τῆς εὐθείας πῶς συµβήσεται; ἄτοπόν τε γὰρ εἰ µὴ 
ἔστιν κύκλῳ ὁµοίως τουτὶ κινεῖσθαι καὶ τουτὶ ἐπὶ τῆς εὐ- 
θείας, ἀλλ' εὐθὺς ἀνάγκη ἢ θᾶττον ἢ βραδύτερον, ὥσπερ 
ἂν εἰ κάταντες, τὸ δ' ἄναντες· οὐδὲ διαφέρει οὐδὲν τῷ 
λόγῳ, εἴ τίς φησιν ἀνάγκην εἶναι θᾶττον εὐθὺς ἢ βραδύ- 

τερον κινεῖσθαι· ἔσται γὰρ µείζων καὶ ἐλάττων ἡ περιφερὴς 
τῆς εὐθείας, ὥστε καὶ ἴση. εἰ γὰρ ἐν τῷ Α χρόνῳ 
τὴν Β διελήλυθε τὸ δὲ τὴν Γ, µείζων ἂν εἴη ἡ Β τῆς Γ· οὕτω 
γὰρ τὸ θᾶττον ἐλέγετο. οὐκοῦν καὶ εἰ ἐν ἐλάττονι ἴσον, θᾶτ- 
τον· ὥστ' ἔσται τι µέρος τοῦ Α ἐν ᾧ τὸ Β τοῦ κύκλου τὸ 
ἴσον δίεισι καὶ τὸ Γ ἐν ὅλῳ τῷ Α [τὴν Γ]. ἀλλὰ µὴν εἰ   
ἔστιν συµβλητά, συµβαίνει τὸ ἄρτι ῥηθέν, ἴσην εὐθεῖαν εἶναι 
κύκλῳ. ἀλλ' οὐ συµβλητά· οὐδ' ἄρα αἱ κινήσεις, ἀλλ' ὅσα 
µὴ συνώνυµα, πάντ' ἀσύµβλητα. οἷον διὰ τί οὐ συµβλη- 
τὸν πότερον ὀξύτερον τὸ γραφεῖον ἢ ὁ οἶνος ἢ ἡ νήτη; ὅτι 
ὁµώνυµα, οὐ συµβλητά· ἀλλ' ἡ νήτη τῇ παρανήτῃ συµ- 
βλητή, ὅτι τὸ αὐτὸ σηµαίνει τὸ ὀξὺ ἐπ' ἀµφοῖν. ἆρ' οὖν οὐ 
ταὐτὸν τὸ ταχὺ ἐνταῦθα κἀκεῖ, πολὺ δ' ἔτι ἧττον ἐν ἀλ- 
λοιώσει καὶ φορᾷ; 
        ἢ πρῶτον µὲν τοῦτο οὐκ ἀληθές, ὡς εἰ 
µὴ ὁµώνυµα συµβλητά; τὸ γὰρ πολὺ τὸ αὐτὸ σηµαίνει ἐν 
ὕδατι καὶ ἀέρι, καὶ οὐ συµβλητά. εἰ δὲ µή, τό γε διπλά- 
σιον ταὐτό (δύο γὰρ πρὸς ἕν), καὶ οὐ συµβλητά. ἢ καὶ 
ἐπὶ τούτων ὁ αὐτὸς λόγος; καὶ γὰρ τὸ πολὺ ὁµώνυµον. 
ἀλλ' ἐνίων καὶ οἱ λόγοι ὁµώνυµοι, οἷον εἰ λέγοι τις ὅτι 
τὸ πολὺ τὸ τοσοῦτον καὶ ἔτι, ἄλλο τὸ τοσοῦτον· καὶ τὸ 

ἴσον ὁµώνυµον, καὶ τὸ ἓν δέ, εἰ ἔτυχεν, εὐθὺς ὁµώνυµον. 
εἰ δὲ τοῦτο, καὶ τὰ δύο, ἐπεὶ διὰ τί τὰ µὲν συµβλητὰ 
τὰ δ' οὔ, εἴπερ ἦν µία φύσις; 
              ἢ ὅτι ἐν ἄλλῳ πρώτῳ δεκ- 
τικῷ; ὁ µὲν οὖν ἵππος καὶ ὁ κύων συµβλητά, πότερον λευ- 
κότερον (ἐν ᾧ γὰρ πρώτῳ, τὸ αὐτό, ἡ ἐπιφάνεια), καὶ 
κατὰ µέγεθος ὡσαύτως· ὕδωρ δὲ καὶ φωνὴ οὔ· ἐν ἄλλῳ 
γάρ. ἢ δῆλον ὅτι ἔσται οὕτω γε πάντα ἓν ποιεῖν, ἐν ἄλλῳ 
δὲ ἕκαστον φάσκειν εἶναι, καὶ ἔσται ταὐτὸ <τὸ> ἴσον καὶ γλυκὺ 
καὶ λευκόν, ἀλλ' ἄλλο ἐν ἄλλῳ; ἔτι δεκτικὸν οὐ τὸ τυχὸν   
<τοῦ τυχόντος> ἐστίν, ἀλλ' ἓν ἑνὸς τὸ πρῶτον. 
                  ἀλλ' ἆρα οὐ µόνον 



δεῖ τὰ συµβλητὰ µὴ ὁµώνυµα εἶναι ἀλλὰ καὶ µὴ ἔχειν δια- 
φοράν, µήτε ὃ µήτε ἐν ᾧ; λέγω δὲ οἷον χρῶµα ἔχει διαί- 
ρεσιν· τοιγαροῦν οὐ συµβλητὸν κατὰ τοῦτο (οἷον πότερον κε- 
χρωµάτισται µᾶλλον, µὴ κατὰ τὶ χρῶµα, ἀλλ' ᾗ χρῶµα), 
ἀλλὰ κατὰ τὸ λευκόν. οὕτω καὶ περὶ κίνησιν ὁµοταχὲς τῷ 
ἐν ἴσῳ χρόνῳ κινεῖσθαι ἴσον τοσονδί· εἰ δὴ τοῦ µήκους ἐν τῳδὶ 
τὸ µὲν ἠλλοιώθη τὸ δ' ἠνέχθη, ἴση ἄρα αὕτη ἡ ἀλλοίωσις 
καὶ ὁµοταχὴς τῇ φορᾷ; ἀλλ' ἄτοπον. αἴτιον δ' ὅτι ἡ κί- 
νησις ἔχει εἴδη, ὥστ' εἰ τὰ ἐν ἴσῳ χρόνῳ ἐνεχθέντα ἴσον 

µῆκος ἰσοταχῆ ἔσται, ἴση ἡ εὐθεῖα καὶ ἡ περιφερής. πό- 
τερον οὖν αἴτιον, ὅτι ἡ φορὰ γένος ἢ ὅτι ἡ γραµµὴ γένος; 
ὁ µὲν γὰρ χρόνος ὁ αὐτός, ἂν δὲ τῷ εἴδει ᾖ ἄλλα, καὶ ἐκεῖνα 
εἴδει διαφέρει. καὶ γὰρ ἡ φορὰ εἴδη ἔχει, ἂν ἐκεῖνο ἔχῃ 
εἴδη ἐφ' οὗ κινεῖται (ὁτὲ δὲ ἐὰν ᾧ, οἷον εἰ πόδες, βάδισις, 
εἰ δὲ πτέρυγες, πτῆσις. ἢ οὔ, ἀλλὰ τοῖς σχήµασιν ἡ φορὰ 
ἄλλη;). ὥστε τὰ ἐν ἴσῳ ταὐτὸ µέγεθος κινούµενα ἰσοταχῆ, 
τὸ αὐτὸ δὲ καὶ ἀδιάφορον εἴδει καὶ κινήσει ἀδιάφορον· 
 
ὥστε τοῦτο σκεπτέον, τίς διαφορὰ κινήσεως. καὶ σηµαίνει ὁ 
λόγος οὗτος ὅτι τὸ γένος οὐχ ἕν τι, ἀλλὰ παρὰ τοῦτο λαν- 
θάνει πολλά, εἰσίν τε τῶν ὁµωνυµιῶν αἱ µὲν πολὺ ἀπέχου- 
σαι, αἱ δὲ ἔχουσαί τινα ὁµοιότητα, αἱ δ' ἐγγὺς ἢ γένει ἢ 
ἀναλογίᾳ, διὸ οὐ δοκοῦσιν ὁµωνυµίαι εἶναι οὖσαι. πότε οὖν 
ἕτερον τὸ εἶδος, ἐὰν ταὐτὸ ἐν ἄλλῳ, ἢ ἂν ἄλλο ἐν ἄλλῳ;   
καὶ τίς ὅρος; ἢ τῷ κρινοῦµεν ὅτι ταὐτὸν τὸ λευκὸν καὶ τὸ 
γλυκὺ ἢ ἄλλο - ὅτι ἐν ἄλλῳ φαίνεται ἕτερον, ἢ ὅτι ὅλως 
οὐ ταὐτό; 
     περὶ δὲ δὴ ἀλλοιώσεως, πῶς ἔσται ἰσοταχὴς 
ἑτέρᾳ ἑτέρα; εἰ δή ἐστι τὸ ὑγιάζεσθαι ἀλλοιοῦσθαι, ἔστι τὸν 
µὲν ταχὺ τὸν δὲ βραδέως ἰαθῆναι, καὶ ἅµα τινάς, ὥστ' 

ἔσται ἀλλοίωσις ἰσοταχής· ἐν ἴσῳ γὰρ χρόνῳ ἠλλοιώθη. 
ἀλλὰ τί ἠλλοιώθη; τὸ γὰρ ἴσον οὐκ ἔστιν ἐνταῦθα λεγό- 
µενον, ἀλλ' ὡς ἐν τῷ ποσῷ ἰσότης, ἐνταῦθα ὁµοιότης. 
ἀλλ' ἔστω ἰσοταχὲς τὸ ἐν ἴσῳ χρόνῳ τὸ αὐτὸ µεταβάλλον. 
πότερον οὖν ἐν ᾧ τὸ πάθος ἢ τὸ πάθος δεῖ συµβάλλειν; ἐν- 
ταῦθα µὲν δὴ ὅτι ὑγίεια ἡ αὐτή, ἔστιν λαβεῖν ὅτι οὔτε µᾶλ- 
λον οὔτε ἧττον ἀλλ' ὁµοίως ὑπάρχει. ἐὰν δὲ τὸ πάθος ἄλλο 
ᾖ, οἷον ἀλλοιοῦται τὸ λευκαινόµενον καὶ τὸ ὑγιαζόµενον, 
τούτοις οὐδὲν τὸ αὐτὸ οὐδ' ἴσον οὐδ' ὅµοιον, ᾗ ἤδη ταῦτα 
εἴδη ποιεῖ ἀλλοιώσεως, καὶ οὐκ ἔστι µία ὥσπερ οὐδ' αἱ φο- 
ραί. ὥστε ληπτέον πόσα εἴδη ἀλλοιώσεως καὶ πόσα φορᾶς. 
εἰ µὲν οὖν τὰ κινούµενα εἴδει διαφέρει, ὧν εἰσὶν αἱ κινήσεις 
καθ' αὑτὰ καὶ µὴ κατὰ συµβεβηκός, καὶ αἱ κινήσεις εἴδει 



διοίσουσιν· εἰ δὲ γένει, γένει, εἰ δ' ἀριθµῷ, ἀριθµῷ. ἀλλὰ 
δὴ πότερον εἰς τὸ πάθος δεῖ βλέψαι, ἐὰν ᾖ τὸ αὐτὸ ἢ ὅµοιον, 
εἰ ἰσοταχεῖς αἱ ἀλλοιώσεις, ἢ εἰς τὸ ἀλλοιούµενον, οἷον εἰ 
τοῦ µὲν τοσονδὶ λελεύκανται τοῦ δὲ τοσονδί; ἢ εἰς ἄµφω, καὶ ἡ 
αὐτὴ µὲν ἢ ἄλλη τῷ πάθει, εἰ τὸ αὐτὸ <ἢ µὴ τὸ> αὐτό, ἴση δ' ἢ 
ἄνισος, εἰ ἐκεῖνο <ἴσον ἢ> ἄνισον; καὶ ἐπὶ γενέσεως δὲ καὶ φθορᾶς 
τὸ αὐτὸ σκεπτέον. πῶς ἰσοταχὴς ἡ γένεσις; εἰ ἐν ἴσῳ χρόνῳ   
τὸ αὐτὸ καὶ ἄτοµον, οἷον ἄνθρωπος ἀλλὰ µὴ ζῷον· θάτ- 

των δ', εἰ ἐν ἴσῳ ἕτερον (οὐ γὰρ ἔχοµέν τινα δύο ἐν οἷς 
ἡ ἑτερότης ὡς ἡ ἀνοµοιότης), ἤ, εἰ ἔστιν ἀριθµὸς ἡ οὐσία, 
πλείων καὶ ἐλάττων ἀριθµὸς ὁµοειδής· ἀλλ' ἀνώνυµον τὸ 
κοινόν, καὶ τὸ ἑκάτερον [ποιόν· τὸ µὲν ποιόν,] ὥσπερ τὸ 
πλεῖον πάθος ἢ τὸ ὑπερέχον µᾶλλον, τὸ δὲ ποσὸν µεῖζον. 
 Ἐπεὶ δὲ τὸ κινοῦν κινεῖ τι ἀεὶ καὶ ἔν τινι καὶ µέχρι 
του (λέγω δὲ τὸ µὲν ἔν τινι, ὅτι ἐν χρόνῳ, τὸ δὲ µέχρι 
του, ὅτι ποσόν τι µῆκος· ἀεὶ γὰρ ἅµα κινεῖ καὶ κεκίνηκεν, 
ὥστε ποσόν τι ἔσται ὃ ἐκινήθη, καὶ ἐν ποσῷ), εἰ δὴ τὸ µὲν 
Α τὸ κινοῦν, τὸ δὲ Β τὸ κινούµενον, ὅσον δὲ κεκίνηται µῆ- 
κος τὸ Γ, ἐν ὅσῳ δέ, ὁ χρόνος, ἐφ' οὗ τὸ ∆, ἐν δὴ τῷ ἴσῳ χρόνῳ 
ἡ ἴση δύναµις ἡ ἐφ' οὗ τὸ Α τὸ ἥµισυ τοῦ Β διπλασίαν τῆς 
Γ κινήσει, τὴν δὲ τὸ Γ ἐν τῷ ἡµίσει τοῦ ∆· οὕτω γὰρ 
ἀνάλογον ἔσται. καὶ εἰ ἡ αὐτὴ δύναµις τὸ αὐτὸ ἐν τῳδὶ 
τῷ χρόνῳ τοσήνδε κινεῖ καὶ τὴν ἡµίσειαν ἐν τῷ ἡµίσει, 
καὶ ἡ ἡµίσεια ἰσχὺς τὸ ἥµισυ κινήσει ἐν τῷ ἴσῳ χρόνῳ τὸ 
ἴσον. οἷον τῆς Α δυνάµεως ἔστω ἡµίσεια ἡ τὸ Ε καὶ τοῦ 
Β τὸ Ζ ἥµισυ· ὁµοίως δὴ ἔχουσι καὶ ἀνάλογον ἡ ἰσχὺς 
πρὸς τὸ βάρος, ὥστε ἴσον ἐν ἴσῳ χρόνῳ κινήσουσιν. καὶ εἰ 
τὸ Ε τὸ Ζ κινεῖ ἐν τῷ ∆ τὴν Γ, οὐκ ἀνάγκη ἐν τῷ ἴσῳ 
χρόνῳ τὸ ἐφ' οὗ Ε τὸ διπλάσιον τοῦ Ζ κινεῖν τὴν ἡµίσειαν 

τῆς Γ· εἰ δὴ τὸ Α τὴν τὸ Β κινεῖ ἐν τῷ ∆ ὅσην ἡ τὸ 
Γ, τὸ ἥµισυ τοῦ Α τὸ ἐφ' ᾧ Ε τὴν τὸ Β οὐ κινήσει ἐν τῷ   
χρόνῳ ἐφ' ᾧ τὸ ∆ οὐδ' ἔν τινι τοῦ ∆ τι τῆς Γ ἀνάλογον πρὸς 
τὴν ὅλην τὴν Γ ὡς τὸ Α πρὸς τὸ Ε· ὅλως γὰρ εἰ ἔτυχεν 
οὐ κινήσει οὐδέν· οὐ γὰρ εἰ ἡ ὅλη ἰσχὺς τοσήνδε ἐκίνησεν, ἡ 
ἡµίσεια οὐ κινήσει οὔτε ποσὴν οὔτ' ἐν ὁποσῳοῦν· εἷς γὰρ ἂν 
κινοίη τὸ πλοῖον, εἴπερ ἥ τε τῶν νεωλκῶν τέµνεται ἰσχὺς 
εἰς τὸν ἀριθµὸν καὶ τὸ µῆκος ὃ πάντες ἐκίνησαν. διὰ τοῦτο 
ὁ Ζήνωνος λόγος οὐκ ἀληθής, ὡς ψοφεῖ τῆς κέγχρου ὁτιοῦν 
µέρος· οὐδὲν γὰρ κωλύει µὴ κινεῖν τὸν ἀέρα ἐν µηδενὶ χρόνῳ 
τοῦτον ὃν ἐκίνησεν πεσὼν ὁ ὅλος µέδιµνος. οὐδὲ δὴ το- 
σοῦτον µόριον, ὅσον ἂν κινήσειεν τοῦ ὅλου εἰ εἴη καθ' αὑτὸ 
τοῦτο, οὐ κινεῖ. οὐδὲ γὰρ οὐδὲν ἔστιν ἀλλ' ἢ δυνάµει ἐν τῷ 
ὅλῳ. εἰ δὲ τὰ <κινοῦντα> δύο, καὶ ἑκάτερον τῶνδε ἑκάτερον κινεῖ 



τὸ τοσόνδε ἐν τοσῷδε, καὶ συντιθέµεναι αἱ δυνάµεις τὸ σύνθετον 
ἐκ τῶν βαρῶν τὸ ἴσον κινήσουσιν µῆκος καὶ ἐν ἴσῳ χρόνῳ· 
ἀνάλογον γάρ. 
       ἆρ' οὖν οὕτω καὶ ἐπ' ἀλλοιώσεως καὶ ἐπ' αὐ- 
ξήσεως; τὶ µὲν γὰρ τὸ αὖξον, τὶ δὲ τὸ αὐξανόµενον, ἐν 
ποσῷ δὲ χρόνῳ καὶ ποσὸν τὸ µὲν αὔξει τὸ δὲ αὐξάνεται. 
καὶ τὸ ἀλλοιοῦν καὶ τὸ ἀλλοιούµενον ὡσαύτως - τὶ καὶ ποσὸν 

κατὰ τὸ µᾶλλον καὶ ἧττον ἠλλοίωται, καὶ ἐν ποσῷ χρόνῳ, 
ἐν διπλασίῳ διπλάσιον, καὶ τὸ διπλάσιον ἐν διπλασίῳ· τὸ 
δ' ἥµισυ ἐν ἡµίσει χρόνῳ (ἢ ἐν ἡµίσει ἥµισυ), ἢ ἐν ἴσῳ δι- 
πλάσιον. εἰ δὲ τὸ ἀλλοιοῦν ἢ αὖξον τὸ τοσόνδε ἐν τῷ τοσῷδε 
αὔξει ἢ ἀλλοιοῖ, οὐκ ἀνάγκη καὶ τὸ ἥµισυ ἐν ἡµίσει καὶ 
ἐν ἡµίσει ἥµισυ, ἀλλ' οὐδέν, εἰ ἔτυχεν, ἀλλοιώσει ἢ αὐ- 
ξήσει, ὥσπερ καὶ ἐπὶ τοῦ βάρους.   
             

Θ. 
 
 Πότερον γέγονέ ποτε κίνησις οὐκ οὖσα πρότερον, καὶ 
φθείρεται πάλιν οὕτως ὥστε κινεῖσθαι µηδέν, ἢ οὔτ' ἐγένετο οὔτε 
φθείρεται, ἀλλ' ἀεὶ ἦν καὶ ἀεὶ ἔσται, καὶ τοῦτ' ἀθάνατον καὶ 
ἄπαυστον ὑπάρχει τοῖς οὖσιν, οἷον ζωή τις οὖσα τοῖς φύσει 
συνεστῶσι πᾶσιν; εἶναι µὲν οὖν κίνησιν πάντες φασὶν οἱ περὶ 
φύσεώς τι λέγοντες διὰ τὸ κοσµοποιεῖν καὶ περὶ γενέσεως 
καὶ φθορᾶς εἶναι τὴν θεωρίαν πᾶσαν αὐτοῖς, ἣν ἀδύνατον 
ὑπάρχειν µὴ κινήσεως οὔσης· ἀλλ' ὅσοι µὲν ἀπείρους τε κό- 
σµους εἶναί φασιν, καὶ τοὺς µὲν γίγνεσθαι τοὺς δὲ φθείρεσθαι 
τῶν κόσµων, ἀεί φασιν εἶναι κίνησιν (ἀναγκαῖον γὰρ τὰς 
γενέσεις καὶ τὰς φθορὰς εἶναι µετὰ κινήσεως αὐτῶν)· ὅσοι 
δ' ἕνα <ἢ ἀεὶ> ἢ µὴ ἀεί, καὶ περὶ τῆς κινήσεως ὑποτίθενται κατὰ 
λόγον. εἰ δὴ ἐνδέχεταί ποτε µηδὲν κινεῖσθαι, διχῶς ἀνάγκη 

τοῦτο συµβαίνειν· ἢ γὰρ ὡς Ἀναξαγόρας λέγει (φησὶν γὰρ 
ἐκεῖνος, ὁµοῦ πάντων ὄντων καὶ ἠρεµούντων τὸν ἄπειρον χρό- 
νον, κίνησιν ἐµποιῆσαι τὸν νοῦν καὶ διακρῖναι), ἢ ὡς Ἐµπε- 
δοκλῆς ἐν µέρει κινεῖσθαι καὶ πάλιν ἠρεµεῖν, κινεῖσθαι µὲν 
ὅταν ἡ φιλία ἐκ πολλῶν ποιῇ τὸ ἓν ἢ τὸ νεῖκος πολλὰ 
ἐξ ἑνός, ἠρεµεῖν δ' ἐν τοῖς µεταξὺ χρόνοις, λέγων 
  οὕτως ᾗ µὲν ἓν ἐκ πλεόνων µεµάθηκε φύεσθαι, 
  ἠδὲ πάλιν διαφύντος ἑνὸς πλέον' ἐκτελέθουσιν, 
  τῇ µὲν γίγνονταί τε καὶ οὔ σφισιν ἔµπεδος αἰών· 
  ᾗ δὲ τάδ' ἀλλάσσοντα διαµπερὲς οὐδαµὰ λήγει, 
  ταύτῃ δ' αἰὲν ἔασιν ἀκίνητοι κατὰ κύκλον. 
τὸ γὰρ “ᾗ δὲ τάδ' ἀλλάσσοντα” ἐνθένδε ἐκεῖσε λέγειν αὐτὸν 



ὑποληπτέον. σκεπτέον δὴ περὶ τούτων πῶς ἔχει· πρὸ ἔργου   
γὰρ οὐ µόνον πρὸς τὴν περὶ φύσεως θεωρίαν ἰδεῖν τὴν ἀλή- 
θειαν, ἀλλὰ καὶ πρὸς τὴν µέθοδον τὴν περὶ τῆς ἀρχῆς τῆς 
πρώτης. 
    ἀρξώµεθα δὲ πρῶτον ἐκ τῶν διωρισµένων ἡµῖν ἐν 
τοῖς φυσικοῖς πρότερον. φαµὲν δὴ τὴν κίνησιν εἶναι ἐνέρ- 
γειαν τοῦ κινητοῦ ᾗ κινητόν. ἀναγκαῖον ἄρα ὑπάρχειν τὰ 
πράγµατα τὰ δυνάµενα κινεῖσθαι καθ' ἑκάστην κίνησιν. καὶ 
χωρὶς δὲ τοῦ τῆς κινήσεως ὁρισµοῦ, πᾶς ἂν ὁµολογήσειεν 

ἀναγκαῖον εἶναι κινεῖσθαι τὸ δυνατὸν κινεῖσθαι καθ' ἑκάστην 
κίνησιν, οἷον ἀλλοιοῦσθαι µὲν τὸ ἀλλοιωτόν, φέρεσθαι δὲ τὸ 
κατὰ τόπον µεταβλητόν, ὥστε δεῖ πρότερον καυστὸν εἶναι 
πρὶν κάεσθαι καὶ καυστικὸν πρὶν κάειν. οὐκοῦν καὶ ταῦτα 
ἀναγκαῖον ἢ γενέσθαι ποτὲ οὐκ ὄντα ἢ ἀΐδια εἶναι. εἰ µὲν 
τοίνυν ἐγένετο τῶν κινητῶν ἕκαστον, ἀναγκαῖον πρότερον τῆς 
ληφθείσης ἄλλην γενέσθαι µεταβολὴν καὶ κίνησιν, καθ' ἣν 
ἐγένετο τὸ δυνατὸν κινηθῆναι ἢ κινῆσαι· εἰ δ' ὄντα προϋπῆρ- 
χεν ἀεὶ κινήσεως µὴ οὔσης, ἄλογον µὲν φαίνεται καὶ αὐ- 
τόθεν ἐπιστήσασιν, οὐ µὴν ἀλλὰ µᾶλλον ἔτι προάγουσι τοῦτο 
συµβαίνειν ἀναγκαῖον. εἰ γὰρ τῶν µὲν κινητῶν ὄντων τῶν 
δὲ κινητικῶν ὁτὲ µὲν ἔσται τι πρῶτον κινοῦν, τὸ δὲ κινούµε- 
νον, ὁτὲ δ' οὐθέν, ἀλλ' ἠρεµεῖ, ἀναγκαῖον τοῦτο µεταβάλ- 
λειν πρότερον· ἦν γάρ τι αἴτιον τῆς ἠρεµίας· ἡ γὰρ ἠρέµη- 
σις στέρησις κινήσεως. ὥστε πρὸ τῆς πρώτης µεταβολῆς 
ἔσται µεταβολὴ προτέρα. τὰ µὲν γὰρ κινεῖ µοναχῶς, τὰ 
δὲ καὶ τὰς ἐναντίας κινήσεις, οἷον τὸ µὲν πῦρ θερµαίνει, 
ψύχει δ' οὔ, ἡ δ' ἐπιστήµη δοκεῖ τῶν ἐναντίων εἶναι µία. 
φαίνεται µὲν οὖν κἀκεῖ τι εἶναι ὁµοιότροπον· τὸ γὰρ ψυ- 
χρὸν θερµαίνει στραφέν πως καὶ ἀπελθόν, ὥσπερ καὶ ἁµαρ- 

τάνει ἑκὼν ὁ ἐπιστήµων, ὅταν ἀνάπαλιν χρήσηται τῇ ἐπι- 
στήµῃ. ἀλλ' οὖν ὅσα γε δυνατὰ ποιεῖν καὶ πάσχειν ἢ κινεῖν, 
τὰ δὲ κινεῖσθαι, οὐ πάντως δυνατά ἐστιν, ἀλλ' ὡδὶ ἔχοντα   
καὶ πλησιάζοντα ἀλλήλοις. ὥσθ' ὅταν πλησιάσῃ, κινεῖ, 
τὸ δὲ κινεῖται, καὶ ὅταν ὑπάρξῃ ὡς ἦν τὸ µὲν κινητικὸν 
τὸ δὲ κινητόν. εἰ τοίνυν µὴ ἀεὶ ἐκινεῖτο, δῆλον ὡς οὐχ οὕ- 
τως εἶχον ὡς ἦν δυνάµενα τὸ µὲν κινεῖσθαι τὸ δὲ κινεῖν, ἀλλ' 
ἔδει µεταβάλλειν θάτερον αὐτῶν· ἀνάγκη γὰρ ἐν τοῖς πρός 
τι τοῦτο συµβαίνειν, οἷον εἰ µὴ ὂν διπλάσιον νῦν διπλάσιον, 
µεταβάλλειν, εἰ µὴ ἀµφότερα, θάτερον. ἔσται ἄρα τις προ- 
τέρα µεταβολὴ τῆς πρώτης. 
             πρὸς δὲ τούτοις τὸ πρότερον 
καὶ ὕστερον πῶς ἔσται χρόνου µὴ ὄντος; ἢ χρόνος µὴ οὔσης 



κινήσεως; εἰ δή ἐστιν ὁ χρόνος κινήσεως ἀριθµὸς ἢ κίνησίς 
τις, εἴπερ ἀεὶ χρόνος ἔστιν, ἀνάγκη καὶ κίνησιν ἀΐδιον εἶναι. 
ἀλλὰ µὴν περί γε χρόνου ἔξω ἑνὸς ὁµονοητικῶς ἔχοντες 
φαίνονται πάντες· ἀγένητον γὰρ εἶναι λέγουσιν. καὶ διὰ 
τούτου ∆ηµόκριτός γε δείκνυσιν ὡς ἀδύνατον ἅπαντα γεγο- 
νέναι· τὸν γὰρ χρόνον ἀγένητον εἶναι. Πλάτων δὲ 
γεννᾷ µόνος· ἅµα µὲν γὰρ αὐτὸν τῷ οὐρανῷ [γεγονέναι], 
τὸν δ' οὐρανὸν γεγονέναι φησίν. εἰ οὖν ἀδύνατόν ἐστιν καὶ εἶναι 

καὶ νοῆσαι χρόνον ἄνευ τοῦ νῦν, τὸ δὲ νῦν ἐστι µεσότης τις, 
καὶ ἀρχὴν καὶ τελευτὴν ἔχον ἅµα, ἀρχὴν µὲν τοῦ ἐσο- 
µένου χρόνου, τελευτὴν δὲ τοῦ παρελθόντος, ἀνάγκη ἀεὶ εἶναι 
χρόνον. τὸ γὰρ ἔσχατον τοῦ τελευταίου ληφθέντος χρόνου 
ἔν τινι τῶν νῦν ἔσται (οὐδὲν γὰρ ἔστι λαβεῖν ἐν τῷ χρόνῳ 
παρὰ τὸ νῦν), ὥστ' ἐπεί ἐστιν ἀρχή τε καὶ τελευτὴ τὸ νῦν, 
ἀνάγκη αὐτοῦ ἐπ' ἀµφότερα εἶναι ἀεὶ χρόνον. ἀλλὰ µὴν 
εἴ γε χρόνον, φανερὸν ὅτι ἀνάγκη εἶναι καὶ κίνησιν, εἴπερ ὁ 
χρόνος πάθος τι κινήσεως. 
            ὁ δ' αὐτὸς λόγος καὶ περὶ τοῦ   
ἄφθαρτον εἶναι τὴν κίνησιν· καθάπερ γὰρ ἐπὶ τοῦ γενέσθαι 
κίνησιν συνέβαινεν προτέραν εἶναί τινα µεταβολὴν τῆς πρώ- 
της, οὕτως ἐνταῦθα ὑστέραν τῆς τελευταίας· οὐ γὰρ ἅµα 
παύεται κινούµενον καὶ κινητὸν ὄν, οἷον καιόµενον καὶ καυ- 
στὸν ὄν (ἐνδέχεται γὰρ καυστὸν εἶναι µὴ καιόµενον), οὐδὲ 
κινητικὸν καὶ κινοῦν. καὶ τὸ φθαρτικὸν δὴ δεήσει φθαρῆναι ὅταν 
φθείρῃ· καὶ τὸ τούτου φθαρτικὸν πάλιν ὕστερον· καὶ γὰρ 
ἡ φθορὰ µεταβολή τίς ἐστιν. εἰ δὴ ταῦτ' ἀδύνατα, δῆλον 
ὡς ἔστιν ἀΐδιος κίνησις, ἀλλ' οὐχ ὁτὲ µὲν ἦν ὁτὲ δ' οὔ· καὶ 
γὰρ ἔοικε τὸ οὕτω λέγειν πλάσµατι µᾶλλον. 
                     ὁµοίως δὲ 

καὶ τὸ λέγειν ὅτι πέφυκεν οὕτως καὶ ταύτην δεῖ νοµίζειν εἶ- 
ναι ἀρχήν, ὅπερ ἔοικεν Ἐµπεδοκλῆς ἂν εἰπεῖν, ὡς τὸ κρα- 
τεῖν καὶ κινεῖν ἐν µέρει τὴν φιλίαν καὶ τὸ νεῖκος ὑπάρχει 
τοῖς πράγµασιν ἐξ ἀνάγκης, ἠρεµεῖν δὲ τὸν µεταξὺ χρό- 
νον. τάχα δὲ καὶ οἱ µίαν ἀρχὴν ποιοῦντες, ὥσπερ Ἀναξα- 
γόρας, οὕτως ἂν εἴποιεν. ἀλλὰ µὴν οὐδέν γε ἄτακτον τῶν 
φύσει καὶ κατὰ φύσιν· ἡ γὰρ φύσις αἰτία πᾶσιν τάξεως. 
τὸ δ' ἄπειρον πρὸς τὸ ἄπειρον οὐδένα λόγον ἔχει· τάξις δὲ 
πᾶσα λόγος. τὸ δ' ἄπειρον χρόνον ἠρεµεῖν, εἶτα κινηθῆναί 
ποτε, τούτου δὲ µηδεµίαν εἶναι διαφοράν, ὅτι νῦν µᾶλλον 
ἢ πρότερον, µηδ' αὖ τινὰ τάξιν ἔχειν, οὐκέτι φύσεως ἔργον. 
ἢ γὰρ ἁπλῶς ἔχει τὸ φύσει, καὶ οὐχ ὁτὲ µὲν οὕτως ὁτὲ δ' 
ἄλλως, οἷον τὸ πῦρ ἄνω φύσει φέρεται καὶ οὐχ ὁτὲ µὲν 
ὁτὲ δ' οὔ· ἢ λόγον ἔχει τὸ µὴ ἁπλοῦν. διόπερ βέλτιον ὡς 



Ἐµπεδοκλῆς, κἂν εἴ τις ἕτερος εἴρηκεν οὕτως ἔχειν, ἐν µέ- 
ρει τὸ πᾶν ἠρεµεῖν καὶ κινεῖσθαι πάλιν· τάξιν γὰρ ἤδη 
τιν' ἔχει τὸ τοιοῦτον. ἀλλὰ καὶ τοῦτο δεῖ τὸν λέγοντα µὴ 
φάναι µόνον, ἀλλὰ καὶ τὴν αἰτίαν αὐτοῦ λέγειν, καὶ µὴ   
τίθεσθαι µηδὲν µηδ' ἀξιοῦν ἀξίωµ' ἄλογον, ἀλλ' ἢ ἐπαγω- 
γὴν ἢ ἀπόδειξιν φέρειν· αὐτὰ µὲν γὰρ οὐκ αἴτια τὰ ὑπο- 
τεθέντα, οὐδὲ τοῦτ' ἦν τὸ φιλότητι ἢ νείκει εἶναι, ἀλλὰ τῆς 
 
Bekker page 252a, line 27 
 
µὲν τὸ συνάγειν, τοῦ δὲ τὸ διακρίνειν. εἰ δὲ προσοριεῖται 
τὸ ἐν µέρει, λεκτέον ἐφ' ὧν οὕτως, ὥσπερ ὅτι ἔστιν τι ὃ συ- 
νάγει τοὺς ἀνθρώπους, ἡ φιλία, καὶ φεύγουσιν οἱ ἐχθροὶ 
ἀλλήλους· τοῦτο γὰρ ὑποτίθεται καὶ ἐν τῷ ὅλῳ εἶναι· φαί- 
νεται γὰρ ἐπί τινων οὕτως. τὸ δὲ καὶ δι' ἴσων χρόνων δεῖ- 
ται λόγου τινός. ὅλως δὲ τὸ νοµίζειν ἀρχὴν εἶναι ταύτην 
ἱκανήν, εἴ τι αἰεὶ ἢ ἔστιν οὕτως ἢ γίγνεται, οὐκ ὀρθῶς ἔχει 
ὑπολαβεῖν, ἐφ' ὃ ∆ηµόκριτος ἀνάγει τὰς περὶ φύσεως αἰ- 
τίας, ὡς οὕτω καὶ τὸ πρότερον ἐγίγνετο· τοῦ δὲ ἀεὶ οὐκ 
ἀξιοῖ ἀρχὴν ζητεῖν, λέγων ἐπί τινων ὀρθῶς, ὅτι δ' ἐπὶ πάν- 
των, οὐκ ὀρθῶς. καὶ γὰρ τὸ τρίγωνον ἔχει δυσὶν ὀρθαῖς ἀεὶ 
τὰς γωνίας ἴσας, ἀλλ' ὅµως ἐστίν τι τῆς ἀϊδιότητος ταύτης 
ἕτερον αἴτιον· τῶν µέντοι ἀρχῶν οὐκ ἔστιν ἕτερον αἴτιον ἀϊ- 
δίων οὐσῶν. 
     ὅτι µὲν οὖν οὐδεὶς ἦν χρόνος οὐδ' ἔσται ὅτε κίνη- 
σις οὐκ ἦν ἢ οὐκ ἔσται, εἰρήσθω τοσαῦτα. 
 Τὰ δὲ ἐναντία τούτοις οὐ χαλεπὸν λύειν. δόξειε δ' 
ἂν ἐκ τῶν τοιῶνδε σκοποῦσιν ἐνδέχεσθαι µάλιστα κίνησιν εἶ- 
ναί ποτε µὴ οὖσαν ὅλως, πρῶτον µὲν ὅτι οὐδεµία ἀΐδιος 
µεταβολή· µεταβολὴ γὰρ ἅπασα πέφυκεν ἔκ τινος εἴς τι, 
ὥστε ἀνάγκη πάσης µεταβολῆς εἶναι πέρας τὰ ἐναντία ἐν οἷς 

γίγνεται, εἰς ἄπειρον δὲ κινεῖσθαι µηδέν. ἔτι ὁρῶµεν ὅτι 
δυνατὸν κινηθῆναι µήτε κινούµενον µήτ' ἔχον ἐν ἑαυτῷ µη- 
δεµίαν κίνησιν, οἷον ἐπὶ τῶν ἀψύχων, ὧν οὔτε µέρος οὐδὲν 
οὔτε τὸ ὅλον κινούµενον ἀλλ' ἠρεµοῦν κινεῖταί ποτε· προσῆκεν 
δὲ ἢ ἀεὶ κινεῖσθαι ἢ µηδέποτε, εἴπερ µὴ γίγνεται οὐκ οὖσα. 
πολὺ δὲ µάλιστα τὸ τοιοῦτον ἐπὶ τῶν ἐµψύχων εἶναι φα-   
νερόν· οὐδεµιᾶς γὰρ ἐν ἡµῖν ἐνούσης κινήσεως ἐνίοτε, ἀλλ' 
ἡσυχάζοντες ὅµως κινούµεθά ποτε, καὶ ἐγγίγνεται ἐν ἡµῖν 
ἐξ ἡµῶν αὐτῶν ἀρχὴ κινήσεως, κἂν µηθὲν ἔξωθεν κι- 
νήσῃ. τοῦτο γὰρ ἐπὶ τῶν ἀψύχων οὐχ ὁρῶµεν ὁµοίως, 
ἀλλ' ἀεὶ κινεῖ τι αὐτὰ τῶν ἔξωθεν ἕτερον· τὸ δὲ ζῷον αὐτό 
φαµεν ἑαυτὸ κινεῖν. ὥστ' εἴπερ ἠρεµεῖ ποτὲ πάµπαν, ἐν 
ἀκινήτῳ κίνησις ἂν γίγνοιτο ἐξ αὑτοῦ καὶ οὐκ ἔξωθεν. εἰ δ' 
ἐν ζῴῳ τοῦτο δυνατὸν γενέσθαι, τί κωλύει τὸ αὐτὸ συµ- 
βῆναι καὶ κατὰ τὸ πᾶν; εἰ γὰρ ἐν µικρῷ κόσµῳ γίγνεται, 



 
καὶ ἐν µεγάλῳ· καὶ εἰ ἐν τῷ κόσµῳ, κἀν τῷ ἀπείρῳ, 
εἴπερ ἐνδέχεται κινεῖσθαι τὸ ἄπειρον καὶ ἠρεµεῖν ὅλον. 
                        τού- 
των δὴ τὸ µὲν πρῶτον λεχθέν, τὸ µὴ τὴν αὐτὴν ἀεὶ καὶ 
µίαν τῷ ἀριθµῷ εἶναι τὴν κίνησιν τὴν εἰς τὰ ἀντικείµενα, 

ὀρθῶς λέγεται. τοῦτο µὲν γὰρ ἴσως ἀναγκαῖον, εἴπερ µὴ 
ἀεὶ µίαν καὶ τὴν αὐτὴν εἶναι δυνατὸν τὴν τοῦ αὐτοῦ καὶ 
ἑνὸς κίνησιν· λέγω δ' οἷον πότερον τῆς µιᾶς χορδῆς εἷς καὶ 
ὁ αὐτὸς φθόγγος, ἢ ἀεὶ ἕτερος, ὁµοίως ἐχούσης καὶ κινου- 
µένης. ἀλλ' ὅµως ὁποτέρως ποτ' ἔχει, οὐδὲν κωλύει τὴν αὐ- 
τὴν εἶναί τινα τῷ συνεχῆ εἶναι καὶ ἀΐδιον· δῆλον δ' ἔσται 
µᾶλλον ἐκ τῶν ὕστερον. τὸ δὲ κινεῖσθαι µὴ κινούµενον οὐδὲν 
ἄτοπον, ἂν ὁτὲ µὲν ᾖ τὸ κινῆσον ἔξωθεν, ὁτὲ δὲ µή. τοῦτο 
µέντοι πῶς ἂν εἴη, ζητητέον, λέγω δὲ ὥστε τὸ αὐτὸ ὑπὸ 
τοῦ αὐτοῦ κινητικοῦ ὄντος ὁτὲ µὲν κινεῖσθαι ὁτὲ δὲ µή· οὐ- 
δὲν γὰρ ἄλλ' ἀπορεῖ ὁ τοῦτο λέγων ἢ διὰ τί οὐκ ἀεὶ τὰ 
µὲν ἠρεµεῖ τῶν ὄντων τὰ δὲ κινεῖται. µάλιστα δ' ἂν δό- 
ξειεν τὸ τρίτον ἔχειν ἀπορίαν, ὡς ἐγγιγνοµένης οὐκ ἐνούσης 
πρότερον κινήσεως, τὸ συµβαῖνον ἐπὶ τῶν ἐµψύχων· ἠρε- 
µοῦν γὰρ πρότερον µετὰ ταῦτα βαδίζει, κινήσαντος τῶν 
ἔξωθεν οὐδενός, ὡς δοκεῖ. τοῦτο δ' ἐστὶ ψεῦδος. ὁρῶµεν γὰρ 
ἀεί τι κινούµενον ἐν τῷ ζῴῳ τῶν συµφύτων· τούτου δὲ τῆς   
κινήσεως οὐκ αὐτὸ τὸ ζῷον αἴτιον, ἀλλὰ τὸ περιέχον ἴσως. 
αὐτὸ δέ φαµεν αὑτὸ κινεῖν οὐ πᾶσαν κίνησιν, ἀλλὰ τὴν 
κατὰ τόπον. οὐδὲν οὖν κωλύει, µᾶλλον δ' ἴσως ἀναγκαῖον, 
ἐν µὲν τῷ σώµατι πολλὰς ἐγγίγνεσθαι κινήσεις ὑπὸ τοῦ περιέ- 

χοντος, τούτων δ' ἐνίας τὴν διάνοιαν ἢ τὴν ὄρεξιν κινεῖν, ἐκεί- 
νην δὲ τὸ ὅλον ἤδη ζῷον κινεῖν, οἷον συµβαίνει περὶ τοὺς 
ὕπνους· αἰσθητικῆς µὲν γὰρ οὐδεµιᾶς ἐνούσης κινήσεως, 
ἐνούσης µέντοι τινός, ἐγείρεται τὰ ζῷα πάλιν. ἀλλὰ γὰρ 
φανερὸν ἔσται καὶ περὶ τούτων ἐκ τῶν ἑποµένων. 
 Ἀρχὴ δὲ τῆς σκέψεως ἥπερ καὶ περὶ τῆς λεχθείσης 
ἀπορίας, διὰ τί ποτε ἔνια τῶν ὄντων ὁτὲ µὲν κινεῖται 
ὁτὲ δὲ ἠρεµεῖ πάλιν. ἀνάγκη δὴ ἤτοι πάντα ἠρεµεῖν ἀεί, ἢ 
πάντα ἀεὶ κινεῖσθαι, ἢ τὰ µὲν κινεῖσθαι τὰ δ' ἠρεµεῖν, καὶ 
πάλιν τούτων ἤτοι τὰ µὲν κινούµενα κινεῖσθαι ἀεὶ τὰ δ' 
ἠρεµοῦντα ἠρεµεῖν, ἢ πάντα πεφυκέναι ὁµοίως κινεῖσθαι καὶ 
ἠρεµεῖν, ἢ τὸ λοιπὸν ἔτι καὶ τρίτον. ἐνδέχεται γὰρ τὰ µὲν 
ἀεὶ τῶν ὄντων ἀκίνητα εἶναι, τὰ δ' ἀεὶ κινούµενα, τὰ δ' 
ἀµφοτέρων µεταλαµβάνειν· ὅπερ ἡµῖν λεκτέον ἐστίν· τοῦτο 
γὰρ ἔχει λύσιν τε πάντων τῶν ἀπορουµένων, καὶ τέλος ἡµῖν 
ταύτης τῆς πραγµατείας ἐστίν. τὸ µὲν οὖν πάντ' ἠρεµεῖν, καὶ 



τούτου ζητεῖν λόγον ἀφέντας τὴν αἴσθησιν, ἀρρωστία τίς ἐστιν 
διανοίας, καὶ περὶ ὅλου τινὸς ἀλλ' οὐ περὶ µέρους ἀµφισβή- 
τησις· οὐδὲ µόνον πρὸς τὸν φυσικόν, ἀλλὰ πρὸς πάσας τὰς 
ἐπιστήµας ὡς εἰπεῖν καὶ πάσας τὰς δόξας διὰ τὸ κινήσει 
χρῆσθαι πάσας. ἔτι δ' αἱ περὶ τῶν ἀρχῶν ἐνστάσεις, ὥσπερ 

ἐν τοῖς περὶ τὰ µαθήµατα λόγοις οὐδέν εἰσιν πρὸς τὸν µαθη- 
µατικόν, ὁµοίως δὲ καὶ ἐπὶ τῶν ἄλλων, οὕτως οὐδὲ περὶ 
τοῦ νῦν ῥηθέντος πρὸς τὸν φυσικόν· ὑπόθεσις γὰρ ὅτι ἡ φύ- 
σις ἀρχὴ τῆς κινήσεως. 
           σχεδὸν δὲ καὶ τὸ φάναι κινεῖσθαι   
πάντα ψεῦδος µέν, ἧττον δὲ τούτου παρὰ τὴν µέθοδον· ἐτέ- 
θη µὲν γὰρ ἡ φύσις ἐν τοῖς φυσικοῖς ἀρχή, καθάπερ κινή- 
σεως, καὶ ἠρεµίας, ὅµως δὲ φυσικὸν ἡ κίνησις· καί φασί 
τινες κινεῖσθαι τῶν ὄντων οὐ τὰ µὲν τὰ δ' οὔ, ἀλλὰ πάντα 
καὶ ἀεί, ἀλλὰ λανθάνειν τοῦτο τὴν ἡµετέραν αἴσθησιν· πρὸς 
οὓς καίπερ οὐ διορίζοντας ποίαν κίνησιν λέγουσιν, ἢ πάσας, 
οὐ χαλεπὸν ἀπαντῆσαι. οὔτε γὰρ αὐξάνεσθαι οὔτε φθίνειν 
οἷόν τε συνεχῶς, ἀλλ' ἔστι καὶ τὸ µέσον. ἔστι δ' ὅµοιος ὁ λό- 
γος τῷ περὶ τοῦ τὸν σταλαγµὸν κατατρίβειν καὶ τὰ ἐκφυ- 
όµενα τοὺς λίθους διαιρεῖν· οὐ γὰρ εἰ τοσόνδε ἐξέωσεν ἢ ἀφεῖ- 
λεν ὁ σταλαγµός, καὶ τὸ ἥµισυ ἐν ἡµίσει χρόνῳ πρότερον· 
ἀλλ' ὥσπερ ἡ νεωλκία, καὶ οἱ σταλαγµοὶ οἱ τοσοιδὶ τοσονδὶ 
κινοῦσιν, τὸ δὲ µέρος αὐτῶν ἐν οὐδενὶ χρόνῳ τοσοῦτον. διαιρεῖ- 
ται µὲν οὖν τὸ ἀφαιρεθὲν εἰς πλείω, ἀλλ' οὐδὲν αὐτῶν ἐκινήθη 
χωρίς, ἀλλ' ἅµα. φανερὸν οὖν ὡς οὐκ ἀναγκαῖον ἀεί τι 
ἀπιέναι, ὅτι διαιρεῖται ἡ φθίσις εἰς ἄπειρα, ἀλλ' ὅλον ποτὲ 

ἀπιέναι. ὁµοίως δὲ καὶ ἐπ' ἀλλοιώσεως ὁποιασοῦν· οὐ 
γὰρ εἰ µεριστὸν εἰς ἄπειρα τὸ ἀλλοιούµενον, διὰ τοῦτο καὶ 
ἡ ἀλλοίωσις, ἀλλ' ἀθρόα γίγνεται πολλάκις, ὥσπερ ἡ πῆ- 
ξις. ἔτι ὅταν τι νοσήσῃ, ἀνάγκη χρόνον γενέσθαι ἐν ᾧ ὑγι- 
ασθήσεται, καὶ µὴ ἐν πέρατι χρόνου µεταβάλλειν· ἀνάγκη 
δὲ εἰς ὑγίειαν µεταβάλλειν καὶ µὴ εἰς ἄλλο µηθέν. ὥστε 
τὸ φάναι συνεχῶς ἀλλοιοῦσθαι λίαν ἐστὶ τοῖς φανεροῖς ἀµ- 
φισβητεῖν. εἰς τοὐναντίον γὰρ ἡ ἀλλοίωσις· ὁ δὲ λίθος οὔτε 
σκληρότερος γίγνεται οὔτε µαλακώτερος. κατά τε τὸ φέρε- 
σθαι θαυµαστὸν εἰ λέληθεν ὁ λίθος κάτω φερόµενος ἢ µένων 
ἐπὶ τῆς γῆς. ἔτι δ' ἡ γῆ καὶ τῶν ἄλλων ἕκαστον ἐξ ἀνάγ- 
κης µένουσι µὲν ἐν τοῖς οἰκείοις τόποις, κινοῦνται δὲ βιαίως   
ἐκ τούτων· εἴπερ οὖν ἔνι' αὐτῶν ἐστιν ἐν τοῖς οἰκείοις τόποις, 
ἀνάγκη µηδὲ κατὰ τόπον πάντα κινεῖσθαι. 
                  ὅτι µὲν οὖν ἀδύ- 
νατον ἢ ἀεὶ πάντα κινεῖσθαι ἢ ἀεὶ πάντα ἠρεµεῖν, ἐκ τού- 
των καὶ ἄλλων τοιούτων πιστεύσειεν ἄν τις. ἀλλὰ µὴν οὐδὲ 



τὰ µὲν ἀεὶ ἐνδέχεται ἠρεµεῖν, τὰ δ' ἀεὶ κινεῖσθαι, ποτὲ δ' 
ἠρεµεῖν καὶ ποτὲ κινεῖσθαι µηδέν. λεκτέον δ' ὅτι ἀδύνατον, 
ὥσπερ ἐπὶ τῶν εἰρηµένων πρότερον, καὶ ἐπὶ τούτων (ὁρῶµεν 
γὰρ ἐπὶ τῶν αὐτῶν γιγνοµένας τὰς εἰρηµένας µεταβολάς), 

καὶ πρὸς τούτοις ὅτι µάχεται τοῖς φανεροῖς ὁ ἀµφισβητῶν· 
οὔτε γὰρ αὔξησις οὔθ' ἡ βίαιος ἔσται κίνησις, εἰ µὴ κινή- 
σεται παρὰ φύσιν ἠρεµοῦν πρότερον. γένεσιν οὖν ἀναιρεῖ καὶ 
φθορὰν οὗτος ὁ λόγος. σχεδὸν δὲ καὶ τὸ κινεῖσθαι γίγνεσθαί 
τι καὶ φθείρεσθαι δοκεῖ πᾶσιν· εἰς ὃ µὲν γὰρ µεταβάλλει, 
γίγνεται τοῦτο ἢ ἐν τούτῳ, ἐξ οὗ δὲ µεταβάλλει, φθείρεται 
τοῦτο ἢ ἐντεῦθεν. ὥστε δῆλον ὅτι τὰ µὲν κινεῖται, τὰ δ' ἠρε- 
µεῖ ἐνίοτε. 
     τὸ δὲ πάντα ἀξιοῦν ὁτὲ µὲν ἠρεµεῖν ὁτὲ δὲ κι- 
νεῖσθαι, τοῦτ' ἤδη συναπτέον πρὸς τοὺς πάλαι λόγους. ἀρχὴν 
δὲ πάλιν ποιητέον ἀπὸ τῶν νῦν διορισθέντων, τὴν αὐτὴν ἥνπερ 
ἠρξάµεθα πρότερον. ἢ γάρ τοι πάντα ἠρεµεῖ, ἢ πάντα κινεῖται, ἢ 
τὰ µὲν ἠρεµεῖ τὰ δὲ κινεῖται τῶν ὄντων. καὶ εἰ τὰ µὲν ἠρεµεῖ τὰ 
δὲ κινεῖται, ἀνάγκη ἤτοι πάντα ὁτὲ µὲν ἠρεµεῖν ὁτὲ δὲ κινεῖσθαι, 
<ἢ τὰ µὲν ἀεὶ ἠρεµεῖν τὰ δὲ ἀεὶ κινεῖσθαι>, ἢ τὰ µὲν ἀεὶ ἠρεµεῖν 
τὰ δὲ ἀεὶ κινεῖσθαι αὐτῶν, τὰ δ' ὁτὲ µὲν ἠρεµεῖν ὁτὲ δὲ κινεῖσθαι. 
ὅτι µὲν τοίνυν οὐχ οἷόν τε πάντ' ἠρεµεῖν, εἴρηται µὲν καὶ πρότε- 
ρον, εἴπωµεν δὲ καὶ νῦν. εἰ γὰρ καὶ κατ' ἀλήθειαν οὕτως ἔχει 
καθάπερ φασί τινες, εἶναι τὸ ὂν ἄπειρον καὶ ἀκίνητον, ἀλλ' 
οὔτι φαίνεταί γε κατὰ τὴν αἴσθησιν, ἀλλὰ κινεῖσθαι πολλὰ   
τῶν ὄντων. εἴπερ οὖν ἔστιν δόξα ψευδὴς ἢ ὅλως δόξα, καὶ 

κίνησις ἔστιν, κἂν εἰ φαντασία, κἂν εἰ ὁτὲ µὲν οὕτως δοκεῖ 
ὁτὲ δ' ἑτέρως· ἡ γὰρ φαντασία καὶ ἡ δόξα κινήσεις 
τινὲς εἶναι δοκοῦσιν. ἀλλὰ τὸ µὲν περὶ τούτου σκοπεῖν, καὶ 
ζητεῖν λόγον ὧν βέλτιον ἔχοµεν ἢ λόγου δεῖσθαι, κακῶς 
κρίνειν ἐστὶν τὸ βέλτιον καὶ τὸ χεῖρον, καὶ τὸ πιστὸν καὶ τὸ 
µὴ πιστόν, καὶ ἀρχὴν καὶ µὴ ἀρχήν. ὁµοίως δὲ ἀδύνατον 
καὶ τὸ πάντα κινεῖσθαι, ἢ τὰ µὲν ἀεὶ κινεῖσθαι τὰ δ' ἀεὶ 
 
ἠρεµεῖν. πρὸς ἅπαντα γὰρ ταῦτα ἱκανὴ µία πίστις· ὁρῶ- 
µεν γὰρ ἔνια ὁτὲ µὲν κινούµενα ὁτὲ δ' ἠρεµοῦντα. ὥστε φα- 
νερὸν ὅτι ἀδύνατον ὁµοίως τὸ πάντα ἠρεµεῖν καὶ τὸ πάντα 
κινεῖσθαι συνεχῶς τῷ τὰ µὲν ἀεὶ κινεῖσθαι τὰ δ' ἠρεµεῖν 
ἀεί. λοιπὸν οὖν θεωρῆσαι πότερον πάντα τοιαῦτα οἷα κινεῖ- 
σθαι καὶ ἠρεµεῖν, ἢ ἔνια µὲν οὕτως, ἔνια δ' ἀεὶ ἠρεµεῖ, ἔνια 
δ' ἀεὶ κινεῖται· τοῦτο γὰρ δεικτέον ἡµῖν. 
 Τῶν δὴ κινούντων καὶ κινουµένων τὰ µὲν κατὰ συµβε- 
βηκὸς κινεῖ καὶ κινεῖται, τὰ δὲ καθ' αὑτά, κατὰ συµβε- 
βηκὸς µὲν οἷον ὅσα τε τῷ ὑπάρχειν τοῖς κινοῦσιν ἢ κινου- 



µένοις καὶ τὰ κατὰ µόριον, τὰ δὲ καθ' αὑτά, ὅσα µὴ τῷ 
ὑπάρχειν τῷ κινοῦντι ἢ τῷ κινουµένῳ, µηδὲ τῷ µόριόν τι 
αὐτῶν κινεῖν ἢ κινεῖσθαι. τῶν δὲ καθ' αὑτὰ τὰ µὲν ὑφ' 

ἑαυτοῦ τὰ δ' ὑπ' ἄλλου, καὶ τὰ µὲν φύσει τὰ δὲ βίᾳ 
καὶ παρὰ φύσιν. τό τε γὰρ αὐτὸ ὑφ' αὑτοῦ κινούµενον φύ- 
σει κινεῖται, οἷον ἕκαστον τῶν ζῴων (κινεῖται γὰρ τὸ ζῷον 
αὐτὸ ὑφ' αὑτοῦ, ὅσων δ' ἡ ἀρχὴ ἐν αὐτοῖς τῆς κινήσεως, 
ταῦτα φύσει φαµὲν κινεῖσθαι· διὸ τὸ µὲν ζῷον ὅλον φύσει 
αὐτὸ ἑαυτὸ κινεῖ, τὸ µέντοι σῶµα ἐνδέχεται καὶ φύσει καὶ 
παρὰ φύσιν κινεῖσθαι· διαφέρει γὰρ ὁποίαν τε ἂν κίνησιν 
κινούµενον τύχῃ καὶ ἐκ ποίου στοιχείου συνεστηκός), καὶ τῶν 
ὑπ' ἄλλου κινουµένων τὰ µὲν φύσει κινεῖται τὰ δὲ παρὰ   
φύσιν, παρὰ φύσιν µὲν οἷον τὰ γεηρὰ ἄνω καὶ τὸ πῦρ κάτω, 
ἔτι δὲ τὰ µόρια τῶν ζῴων πολλάκις κινεῖται παρὰ φύσιν, 
παρὰ τὰς θέσεις καὶ τοὺς τρόπους τῆς κινήσεως. καὶ µά- 
λιστα τὸ ὑπό τινος κινεῖσθαι τὸ κινούµενον ἐν τοῖς παρὰ φύ- 
σιν κινουµένοις ἐστὶ φανερὸν διὰ τὸ δῆλον εἶναι ὑπ' ἄλλου κι- 
νούµενον. µετὰ δὲ τὰ παρὰ φύσιν τῶν κατὰ φύσιν τὰ αὐτὰ 
ὑφ' αὑτῶν, οἷον τὰ ζῷα· οὐ γὰρ τοῦτ' ἄδηλον, εἰ ὑπό τινος 
κινεῖται, ἀλλὰ πῶς δεῖ διαλαβεῖν αὐτοῦ τὸ κινοῦν καὶ τὸ 
κινούµενον· ἔοικεν γὰρ ὥσπερ ἐν τοῖς πλοίοις καὶ τοῖς µὴ 
φύσει συνισταµένοις, οὕτω καὶ ἐν τοῖς ζῴοις εἶναι διῃρηµένον 
τὸ κινοῦν καὶ τὸ κινούµενον, καὶ οὕτω τὸ ἅπαν αὐτὸ αὑτὸ κι- 
νεῖν. 

   µάλιστα δ' ἀπορεῖται τὸ λοιπὸν τῆς εἰρηµένης τελευ- 
ταίας διαιρέσεως· τῶν γὰρ ὑπ' ἄλλου κινουµένων τὰ µὲν 
παρὰ φύσιν ἐθήκαµεν κινεῖσθαι, τὰ δὲ λείπεται ἀντιθεῖναι 
ὅτι φύσει. ταῦτα δ' ἐστὶν ἃ τὴν ἀπορίαν παράσχοι ἂν ὑπὸ 
τίνος κινεῖται, οἷον τὰ κοῦφα καὶ τὰ βαρέα. ταῦτα γὰρ εἰς 
µὲν τοὺς ἀντικειµένους τόπους βίᾳ κινεῖται, εἰς δὲ τοὺς οἰκείους, 
τὸ µὲν κοῦφον ἄνω τὸ δὲ βαρὺ κάτω, φύσει· τὸ δ' ὑπὸ 
τίνος οὐκέτι φανερόν, ὥσπερ ὅταν κινῶνται παρὰ φύσιν. τό 
τε γὰρ αὐτὰ ὑφ' αὑτῶν φάναι ἀδύνατον· ζωτικόν τε γὰρ 
τοῦτο καὶ τῶν ἐµψύχων ἴδιον, καὶ ἱστάναι ἂν ἐδύνατο αὐτὰ αὑτά 
(λέγω δ' οἷον, εἰ τοῦ βαδίζειν αἴτιον αὑτῷ, καὶ τοῦ µὴ βα- 
δίζειν), ὥστ' εἰ ἐπ' αὐτῷ τὸ ἄνω φέρεσθαι τῷ πυρί, δῆ- 
λον ὅτι ἐπ' αὐτῷ καὶ τὸ κάτω. ἄλογον δὲ καὶ τὸ µίαν 
κίνησιν κινεῖσθαι µόνην ὑφ' αὑτῶν, εἴγε αὐτὰ ἑαυτὰ κινοῦσιν. 
ἔτι πῶς ἐνδέχεται συνεχές τι καὶ συµφυὲς αὐτὸ ἑαυτὸ 
κινεῖν; ᾗ γὰρ ἓν καὶ συνεχὲς µὴ ἁφῇ, ταύτῃ ἀπαθές· 
ἀλλ' ᾗ κεχώρισται, ταύτῃ τὸ µὲν πέφυκε ποιεῖν τὸ δὲ πά-   
σχειν. οὔτ' ἄρα τούτων οὐθὲν αὐτὸ ἑαυτὸ κινεῖ (συµφυῆ γάρ), 
οὔτ' ἄλλο συνεχὲς οὐδέν, ἀλλ' ἀνάγκη διῃρῆσθαι τὸ κινοῦν ἐν 



ἑκάστῳ πρὸς τὸ κινούµενον, οἷον ἐπὶ τῶν ἀψύχων ὁρῶµεν, 
ὅταν κινῇ τι τῶν ἐµψύχων. ἀλλὰ συµβαίνει καὶ 

ταῦτα ὑπό τινος ἀεὶ κινεῖσθαι· γένοιτο δ' ἂν φανερὸν διαι- 
ροῦσι τὰς αἰτίας. ἔστιν δὲ καὶ ἐπὶ τῶν κινούντων λαβεῖν τὰ εἰ- 
ρηµένα· τὰ µὲν γὰρ παρὰ φύσιν αὐτῶν κινητικά ἐστιν, οἷον 
ὁ µοχλὸς οὐ φύσει τοῦ βάρους κινητικός, τὰ δὲ φύσει, οἷον 
τὸ ἐνεργείᾳ θερµὸν κινητικὸν τοῦ δυνάµει θερµοῦ. ὁµοίως δὲ 
καὶ ἐπὶ τῶν ἄλλων τῶν τοιούτων. καὶ κινητὸν δ' ὡσαύτως 
φύσει τὸ δυνάµει ποιὸν ἢ ποσὸν ἢ πού, ὅταν ἔχῃ τὴν ἀρχὴν 
τὴν τοιαύτην ἐν αὑτῷ καὶ µὴ κατὰ συµβεβηκός (εἴη γὰρ 
ἂν τὸ αὐτὸ καὶ ποιὸν καὶ ποσόν, ἀλλὰ θατέρῳ θάτερον 
συµβέβηκεν καὶ οὐ καθ' αὑτὸ ὑπάρχει). τὸ δὴ πῦρ καὶ ἡ 
γῆ κινοῦνται ὑπό τινος βίᾳ µὲν ὅταν παρὰ φύσιν, φύσει 
δ' ὅταν εἰς τὰς αὑτῶν ἐνεργείας δυνάµει ὄντα. 
                     ἐπεὶ δὲ τὸ 
δυνάµει πλεοναχῶς λέγεται, τοῦτ' αἴτιον τοῦ µὴ φανερὸν εἶ- 
ναι ὑπὸ τίνος τὰ τοιαῦτα κινεῖται, οἷον τὸ πῦρ ἄνω καὶ 
ἡ γῆ κάτω. ἔστι δὲ δυνάµει ἄλλως ὁ µανθάνων ἐπιστήµων 
καὶ ὁ ἔχων ἤδη καὶ µὴ ἐνεργῶν. ἀεὶ δ', ὅταν ἅµα τὸ ποι- 
ητικὸν καὶ τὸ παθητικὸν ὦσιν, γίγνεται ἐνεργείᾳ τὸ δυ- 
νατόν, οἷον τὸ µανθάνον ἐκ δυνάµει ὄντος ἕτερον γίγνεται δυ- 
νάµει (ὁ γὰρ ἔχων ἐπιστήµην µὴ θεωρῶν δὲ δυνάµει ἐστὶν 
ἐπιστήµων πως, ἀλλ' οὐχ ὡς καὶ πρὶν µαθεῖν), ὅταν δ' οὕτως 

ἔχῃ, ἐάν τι µὴ κωλύῃ, ἐνεργεῖ καὶ θεωρεῖ, ἢ ἔσται ἐν τῇ 
ἀντιφάσει καὶ ἐν ἀγνοίᾳ. ὁµοίως δὲ ταῦτ' ἔχει καὶ ἐπὶ τῶν 
φυσικῶν· τὸ γὰρ ψυχρὸν δυνάµει θερµόν, ὅταν δὲ µετα- 
βάλῃ, ἤδη πῦρ, καίει δέ, ἂν µή τι κωλύῃ καὶ ἐµποδίζῃ. 
ὁµοίως δ' ἔχει καὶ περὶ τὸ βαρὺ καὶ κοῦφον· τὸ γὰρ κοῦ-   
φον γίγνεται ἐκ βαρέος, οἷον ἐξ ὕδατος ἀήρ (τοῦτο γὰρ δυ- 
νάµει πρῶτον), καὶ ἤδη κοῦφον, καὶ ἐνεργήσει γ' εὐθύς, ἂν 
µή τι κωλύῃ. ἐνέργεια δὲ τοῦ κούφου τὸ ποὺ εἶναι καὶ ἄνω, 
κωλύεται δ', ὅταν ἐν τῷ ἐναντίῳ τόπῳ ᾖ. καὶ τοῦθ' ὁµοίως 
ἔχει καὶ ἐπὶ τοῦ ποσοῦ καὶ ἐπὶ τοῦ ποιοῦ. 
                   καίτοι τοῦτο ζη- 
τεῖται, διὰ τί ποτε κινεῖται εἰς τὸν αὑτῶν τόπον τὰ κοῦφα 
καὶ τὰ βαρέα. αἴτιον δ' ὅτι πέφυκέν ποι, καὶ τοῦτ' ἔστιν τὸ 
κούφῳ καὶ βαρεῖ εἶναι, τὸ µὲν τῷ ἄνω τὸ δὲ τῷ κάτω 
διωρισµένον. δυνάµει δ' ἐστὶν κοῦφον καὶ βαρὺ πολλαχῶς, 
ὥσπερ εἴρηται· ὅταν τε γὰρ ᾖ ὕδωρ, δυνάµει γέ πώς ἐστι 
κοῦφον, καὶ ὅταν ἀήρ, ἔστιν ὡς ἔτι δυνάµει (ἐνδέχεται γὰρ 
ἐµποδιζόµενον µὴ ἄνω εἶναι)· ἀλλ' ἐὰν ἀφαιρεθῇ τὸ ἐµπο- 
δίζον, ἐνεργεῖ καὶ ἀεὶ ἀνωτέρω γίγνεται. ὁµοίως δὲ καὶ τὸ 
ποιὸν εἰς τὸ ἐνεργείᾳ εἶναι µεταβάλλει· εὐθὺς γὰρ θεωρεῖ 



τὸ ἐπιστῆµον, ἐὰν µή τι κωλύῃ· καὶ τὸ ποσὸν ἐκτείνεται, 

ἐὰν µή τι κωλύῃ. ὁ δὲ τὸ ὑφιστάµενον καὶ κωλῦον κινή- 
σας ἔστιν ὡς κινεῖ ἔστι δ' ὡς οὔ, οἷον ὁ τὸν κίονα ὑπο- 
σπάσας ἢ ὁ τὸν λίθον ἀφελὼν ἀπὸ τοῦ ἀσκοῦ ἐν τῷ ὕδατι· 
κατὰ συµβεβηκὸς γὰρ κινεῖ, ὥσπερ καὶ ἡ ἀνακλασθεῖσα 
σφαῖρα οὐχ ὑπὸ τοῦ τοίχου ἐκινήθη ἀλλ' ὑπὸ τοῦ βάλλον- 
τος. ὅτι µὲν τοίνυν οὐδὲν τούτων αὐτὸ κινεῖ ἑαυτό, δῆλον· 
ἀλλὰ κινήσεως ἀρχὴν ἔχει, οὐ τοῦ κινεῖν οὐδὲ τοῦ ποι- 
εῖν, ἀλλὰ τοῦ πάσχειν. εἰ δὴ πάντα τὰ κινούµενα ἢ φύ- 
σει κινεῖται ἢ παρὰ φύσιν καὶ βίᾳ, καὶ τά τε βίᾳ καὶ 
παρὰ φύσιν πάντα ὑπό τινος καὶ ὑπ' ἄλλου, τῶν δὲ φύ- 
σει πάλιν τά θ' ὑφ' αὑτῶν κινούµενα ὑπό τινος κινεῖται 
καὶ τὰ µὴ ὑφ' αὑτῶν, οἷον τὰ κοῦφα καὶ τὰ βαρέα 
(ἢ γὰρ ὑπὸ τοῦ γεννήσαντος καὶ ποιήσαντος κοῦφον ἢ βαρύ, 
ἢ ὑπὸ τοῦ τὰ ἐµποδίζοντα καὶ κωλύοντα λύσαντος), ἅπαντα 
ἂν τὰ κινούµενα ὑπό τινος κινοῖτο.   
 Τοῦτο δὲ διχῶς· ἢ γὰρ οὐ δι' αὐτὸ τὸ κινοῦν, ἀλλὰ δι' 
ἕτερον ὃ κινεῖ τὸ κινοῦν, ἢ δι' αὐτό, καὶ τοῦτο ἢ πρῶτον 
µετὰ τὸ ἔσχατον ἢ διὰ πλειόνων, οἷον ἡ βακτηρία κινεῖ τὸν 
λίθον καὶ κινεῖται ὑπὸ τῆς χειρὸς κινουµένης ὑπὸ τοῦ ἀν- 
θρώπου, οὗτος δ' οὐκέτι τῷ ὑπ' ἄλλου κινεῖσθαι. ἄµφω δὴ 
κινεῖν φαµέν, καὶ τὸ τελευταῖον καὶ τὸ πρῶτον τῶν κινούν- 

των, ἀλλὰ µᾶλλον τὸ πρῶτον· ἐκεῖνο γὰρ κινεῖ τὸ τελευ- 
 
ταῖον, ἀλλ' οὐ τοῦτο τὸ πρῶτον, καὶ ἄνευ µὲν τοῦ πρώτου τὸ 
τελευταῖον οὐ κινήσει, ἐκεῖνο δ' ἄνευ τούτου, οἷον ἡ βακτηρία 
οὐ κινήσει µὴ κινοῦντος τοῦ ἀνθρώπου. εἰ δὴ ἀνάγκη πᾶν τὸ 
κινούµενον ὑπό τινός τε κινεῖσθαι, καὶ ἢ ὑπὸ κινουµένου ὑπ' 
ἄλλου ἢ µή, καὶ εἰ µὲν ὑπ' ἄλλου [κινουµένου], ἀνάγκη τι 
εἶναι κινοῦν ὃ οὐχ ὑπ' ἄλλου πρῶτον, εἰ δὲ τοιοῦτο τὸ πρῶτον, 
οὐκ ἀνάγκη θάτερον (ἀδύνατον γὰρ εἰς ἄπειρον ἰέναι τὸ κινοῦν 
καὶ κινούµενον ὑπ' ἄλλου αὐτό· τῶν γὰρ ἀπείρων οὐκ ἔστιν 
οὐδὲν πρῶτον) - εἰ οὖν ἅπαν µὲν τὸ κινούµενον ὑπό τινος κινεῖ- 
ται, τὸ δὲ πρῶτον κινοῦν κινεῖται µέν, οὐχ ὑπ' ἄλλου δέ, 
ἀνάγκη αὐτὸ ὑφ' αὑτοῦ κινεῖσθαι. 
               ἔτι δὲ καὶ ὧδε τὸν αὐτὸν 
τοῦτον λόγον ἔστιν ἐπελθεῖν. πᾶν γὰρ τὸ κινοῦν τί τε κινεῖ καὶ 
τινί. ἢ γὰρ αὑτῷ κινεῖ τὸ κινοῦν ἢ ἄλλῳ, οἷον ἄνθρωπος ἢ 
αὐτὸς ἢ τῇ βακτηρίᾳ, καὶ ὁ ἄνεµος κατέβαλεν ἢ αὐτὸς ἢ 
ὁ λίθος ὃν ἔωσεν. ἀδύνατον δὲ κινεῖν ἄνευ τοῦ αὐτὸ αὑτῷ 
κινοῦντος τὸ ᾧ κινεῖ· ἀλλ' εἰ µὲν αὐτὸ αὑτῷ κινεῖ, οὐκ 
ἀνάγκη ἄλλο εἶναι ᾧ κινεῖ, ἂν δὲ ᾖ ἕτερον τὸ ᾧ κινεῖ, ἔστιν 
τι ὃ κινήσει οὐ τινὶ ἀλλ' αὑτῷ, ἢ εἰς ἄπειρον εἶσιν. εἰ οὖν 

κινούµενόν τι κινεῖ, ἀνάγκη στῆναι καὶ µὴ εἰς ἄπειρον ἰέναι· 
εἰ γὰρ ἡ βακτηρία κινεῖ τῷ κινεῖσθαι ὑπὸ τῆς χειρός, ἡ   
χεὶρ κινεῖ τὴν βακτηρίαν· εἰ δὲ καὶ ταύτῃ ἄλλο κινεῖ, καὶ 
ταύτην ἕτερόν τι τὸ κινοῦν. ὅταν δή τινι κινῇ ἀεὶ ἕτερον, 
ἀνάγκη εἶναι πρότερον τὸ αὐτὸ αὑτῷ κινοῦν. εἰ οὖν κινεῖται 
µὲν τοῦτο, µὴ ἄλλο δὲ τὸ κινοῦν αὐτό, ἀνάγκη αὐτὸ αὑτὸ 
κινεῖν· ὥστε καὶ κατὰ τοῦτον τὸν λόγον ἤτοι εὐθὺς τὸ κινού- 
µενον ὑπὸ τοῦ αὑτὸ κινοῦντος κινεῖται, ἢ ἔρχεταί ποτε εἰς τὸ 
τοιοῦτον. 
    πρὸς δὲ τοῖς εἰρηµένοις καὶ ὧδε σκοποῦσι ταὐτὰ 
συµβήσεται ταῦτα. εἰ γὰρ ὑπὸ κινουµένου κινεῖται τὸ κι- 
νούµενον πᾶν, ἤτοι τοῦτο ὑπάρχει τοῖς πράγµασιν κατὰ συµ- 
βεβηκός, ὥστε κινεῖν µὲν κινούµενον, οὐ µέντοι διὰ τὸ κινεῖσθαι 
αὐτό, ἢ οὔ, ἀλλὰ καθ' αὑτό. πρῶτον µὲν οὖν εἰ κατὰ 
συµβεβηκός, οὐκ ἀνάγκη κινεῖσθαι τὸ κινοῦν. εἰ δὲ τοῦτο, 
δῆλον ὡς ἐνδέχεταί ποτε µηδὲν κινεῖσθαι τῶν ὄντων· οὐ γὰρ 
ἀναγκαῖον τὸ συµβεβηκός, ἀλλ' ἐνδεχόµενον µὴ εἶναι. ἐὰν 
οὖν θῶµεν τὸ δυνατὸν εἶναι, οὐδὲν ἀδύνατον συµβήσεται, 
ψεῦδος δ' ἴσως. ἀλλὰ τὸ κίνησιν µὴ εἶναι ἀδύνατον· δέ- 
δεικται γὰρ πρότερον ὅτι ἀνάγκη κίνησιν ἀεὶ εἶναι. καὶ εὐ- 
λόγως δὲ τοῦτο συµβέβηκεν. τρία γὰρ ἀνάγκη εἶναι, τό τε 

κινούµενον καὶ τὸ κινοῦν καὶ τὸ ᾧ κινεῖ. τὸ µὲν οὖν κινούµενον 
ἀνάγκη κινεῖσθαι, κινεῖν δ' οὐκ ἀνάγκη· τὸ δ' ᾧ κινεῖ, 
καὶ κινεῖν καὶ κινεῖσθαι (συµµεταβάλλει γὰρ τοῦτο ἅµα 
καὶ κατὰ τὸ αὐτὸ τῷ κινουµένῳ ὄν· δῆλον δ' ἐπὶ τῶν κατὰ 
τόπον κινούντων· ἅπτεσθαι γὰρ ἀλλήλων ἀνάγκη µέχρι τι- 
νός)· τὸ δὲ κινοῦν οὕτως ὥστ' εἶναι µὴ ᾧ κινεῖ, ἀκίνητον. ἐπεὶ 
δ' ὁρῶµεν τὸ ἔσχατον, ὃ κινεῖσθαι µὲν δύναται, κινήσεως 
δ' ἀρχὴν οὐκ ἔχει, καὶ ὃ κινεῖται µέν, οὐχ ὑπ' ἄλλου δὲ   
ἀλλ' ὑφ' αὑτοῦ, εὔλογον, ἵνα µὴ ἀναγκαῖον εἴπωµεν, καὶ 
τὸ τρίτον εἶναι ὃ κινεῖ ἀκίνητον ὄν. διὸ καὶ Ἀναξαγόρας ὀρ- 
θῶς λέγει, τὸν νοῦν ἀπαθῆ φάσκων καὶ ἀµιγῆ εἶναι, ἐπει- 
δή γε κινήσεως ἀρχὴν αὐτὸν εἶναι ποιεῖ· οὕτω γὰρ µόνως ἂν 
κινοίη ἀκίνητος ὢν καὶ κρατοίη ἀµιγὴς ὤν. 
                     ἀλλὰ µὴν 
εἰ µὴ κατὰ συµβεβηκὸς ἀλλ' ἐξ ἀνάγκης κινεῖται τὸ κι- 
νοῦν, εἰ δὲ µὴ κινοῖτο, οὐκ ἂν κινοίη, ἀνάγκη τὸ κινοῦν, ᾗ 
κινεῖται, ἤτοι οὕτω κινεῖσθαι ὥς γε κατὰ τὸ αὐτὸ εἶδος 
τῆς κινήσεως, ἢ καθ' ἕτερον. λέγω δ' ἤτοι τὸ θερµαῖνον 
καὶ αὐτὸ θερµαίνεσθαι καὶ τὸ ὑγιάζον ὑγιάζεσθαι καὶ τὸ 
φέρον φέρεσθαι, ἢ τὸ ὑγιάζον φέρεσθαι, τὸ δὲ φέρον 
αὐξάνεσθαι. ἀλλὰ φανερὸν ὅτι ἀδύνατον· δεῖ γὰρ µέχρι 

τῶν ἀτόµων διαιροῦντα λέγειν, οἷον εἴ τι διδάσκει γεω- 
µετρεῖν, τοῦτο διδάσκεσθαι γεωµετρεῖν τὸ αὐτό, ἢ εἰ ῥι- 
πτεῖ, ῥιπτεῖσθαι τὸν αὐτὸν τρόπον τῆς ῥίψεως· ἢ οὕτως µὲν 
µή, ἄλλο δ' ἐξ ἄλλου γένους, οἷον τὸ φέρον µὲν αὐξάνε- 
σθαι, τὸ δὲ τοῦτο αὖξον ἀλλοιοῦσθαι ὑπ' ἄλλου, τὸ δὲ 
τοῦτο ἀλλοιοῦν ἑτέραν τινὰ κινεῖσθαι κίνησιν. ἀλλ' ἀνάγκη 
στῆναι· πεπερασµέναι γὰρ αἱ κινήσεις. τὸ δὲ πάλιν ἀνα- 
κάµπτειν καὶ τὸ ἀλλοιοῦν φάναι φέρεσθαι τὸ αὐτὸ ποιεῖν 
ἐστὶ κἂν εἰ εὐθὺς ἔφη τὸ φέρον φέρεσθαι καὶ διδάσκε- 
σθαι τὸ διδάσκον (δῆλον γὰρ ὅτι κινεῖται καὶ ὑπὸ τοῦ 
ἀνωτέρω κινοῦντος τὸ κινούµενον πᾶν, καὶ µᾶλλον ὑπὸ τοῦ 
προτέρου τῶν κινούντων). ἀλλὰ µὴν τοῦτό γε ἀδύνατον· τὸ 
διδάσκον γὰρ συµβαίνει µανθάνειν, ὧν τὸ µὲν µὴ ἔχειν τὸ 
δὲ ἔχειν ἐπιστήµην ἀναγκαῖον. 
              ἔτι δὲ µᾶλλον τούτων ἄλο- 
γον, ὅτι συµβαίνει πᾶν τὸ κινητικὸν κινητόν, εἴπερ ἅπαν 
ὑπὸ κινουµένου κινεῖται τὸ κινούµενον· ἔσται γὰρ κινητόν, ὥς- 
περ εἴ τις λέγοι πᾶν τὸ ὑγιαστικὸν [καὶ ὑγιάζον] ὑγιαστὸν   
εἶναι, καὶ τὸ οἰκοδοµητικὸν οἰκοδοµητόν, ἢ εὐθὺς ἢ διὰ 
πλειόνων· λέγω δ' οἷον εἰ κινητὸν µὲν ὑπ' ἄλλου πᾶν τὸ 
κινητικόν, ἀλλ' οὐ ταύτην τὴν κίνησιν κινητὸν ἣν κινεῖ τὸ 

πλησίον, ἀλλ' ἑτέραν, οἷον τὸ ὑγιαστικὸν µαθητικόν, ἀλλὰ 
τοῦτο ἐπαναβαῖνον ἥξει ποτὲ εἰς τὸ αὐτὸ εἶδος, ὥσπερ εἴπο- 
µεν πρότερον. τὸ µὲν οὖν τούτων ἀδύνατον, τὸ δὲ πλασµατῶ- 
δες· ἄτοπον γὰρ τὸ ἐξ ἀνάγκης τὸ ἀλλοιωτικὸν αὐξητὸν 
εἶναι. οὐκ ἄρα ἀνάγκη ἀεὶ κινεῖσθαι τὸ κινούµενον ὑπ' ἄλλου, 
καὶ τούτου κινουµένου· στήσεται ἄρα. ὥστε ἤτοι ὑπὸ ἠρεµοῦντος 
κινήσεται τὸ κινούµενον πρῶτον, ἢ αὐτὸ ἑαυτὸ κινήσει. 
                        ἀλλὰ 
µὴν καὶ εἴ γε δέοι σκοπεῖν πότερον αἴτιον κινήσεως καὶ 
ἀρχὴ τὸ αὐτὸ αὑτὸ κινοῦν ἢ τὸ ὑπ' ἄλλου κινούµενον, ἐκεῖνο 
πᾶς ἂν θείη· τὸ γὰρ αὐτὸ καθ' αὑτὸ ὂν ἀεὶ πρότερον αἴτιον 
τοῦ καθ' ἕτερον καὶ αὐτοῦ ὄντος. ὥστε τοῦτο σκεπτέον λα- 
βοῦσιν ἄλλην ἀρχήν, εἴ τι κινεῖ αὐτὸ αὑτό, πῶς κινεῖ καὶ 
τίνα τρόπον. 
      ἀναγκαῖον δὴ τὸ κινούµενον ἅπαν εἶναι διαιρετὸν 
εἰς ἀεὶ διαιρετά· τοῦτο γὰρ δέδεικται πρότερον ἐν τοῖς καθό- 
λου τοῖς περὶ φύσεως, ὅτι πᾶν τὸ καθ' αὑτὸ κινούµενον συνεχές. 
ἀδύνατον δὴ τὸ αὐτὸ αὑτὸ κινοῦν πάντῃ κινεῖν αὐτὸ αὑτό· 
φέροιτο γὰρ ἂν ὅλον καὶ φέροι τὴν αὐτὴν φοράν, ἓν ὂν καὶ 
ἄτοµον τῷ εἴδει, καὶ ἀλλοιοῖτο καὶ ἀλλοιοῖ, ὥστε διδάσκοι 
ἂν καὶ µανθάνοι ἅµα, καὶ ὑγιάζοι καὶ ὑγιάζοιτο τὴν 

αὐτὴν ὑγίειαν. ἔτι διώρισται ὅτι κινεῖται τὸ κινητόν· τοῦτο δ' 
ἐστὶν δυνάµει κινούµενον, οὐκ ἐντελεχείᾳ, τὸ δὲ δυνάµει εἰς ἐν- 
τελέχειαν βαδίζει, ἔστιν δ' ἡ κίνησις ἐντελέχεια κινητοῦ ἀτε-   
λής. τὸ δὲ κινοῦν ἤδη ἐνεργείᾳ ἔστιν, οἷον θερµαίνει τὸ θερµὸν 
καὶ ὅλως γεννᾷ τὸ ἔχον τὸ εἶδος. ὥσθ' ἅµα τὸ αὐτὸ κατὰ 
τὸ αὐτὸ θερµὸν ἔσται καὶ οὐ θερµόν. ὁµοίως δὲ καὶ τῶν ἄλ- 
λων ἕκαστον, ὅσων τὸ κινοῦν ἀνάγκη ἔχειν τὸ συνώνυµον. τὸ 
µὲν ἄρα κινεῖ τὸ δὲ κινεῖται τοῦ αὐτὸ αὑτὸ κινοῦντος. 
                       ὅτι δ' 
οὐκ ἔστιν αὐτὸ αὑτὸ κινοῦν οὕτως ὥσθ' ἑκάτερον ὑφ' ἑκατέρου 
κινεῖσθαι, ἐκ τῶνδε φανερόν. οὔτε γὰρ ἔσται πρῶτον κινοῦν οὐ- 
δέν, εἴ γε αὐτὸ ἑαυτὸ κινήσει ἑκάτερον (τὸ γὰρ πρότερον αἰ- 
τιώτερον τοῦ κινεῖσθαι τοῦ ἐχοµένου καὶ κινήσει µᾶλλον· δι- 
χῶς γὰρ κινεῖν ἦν, τὸ µὲν τὸ ὑπ' ἄλλου κινούµενον αὐτό, 
τὸ δ' αὑτῷ· ἐγγύτερον δὲ τὸ πορρώτερον τοῦ κινουµένου τῆς 
 
ἀρχῆς ἢ τὸ µεταξύ)· ἔτι οὐκ ἀνάγκη τὸ κινοῦν κινεῖσθαι εἰ 
µὴ ὑφ' αὑτοῦ· κατὰ συµβεβηκὸς ἄρα ἀντικινεῖ θάτερον. 
ἔλαβον τοίνυν ἐνδέχεσθαι µὴ κινεῖν· ἔστιν ἄρα τὸ µὲν κινού- 
µενον τὸ δὲ κινοῦν ἀκίνητον. ἔτι οὐκ ἀνάγκη τὸ κινοῦν ἀντικι- 
νεῖσθαι, ἀλλ' ἢ ἀκίνητόν γέ τι κινεῖν ἀνάγκη ἢ αὐτὸ ὑφ' 

αὑτοῦ κινούµενον, εἴπερ ἀνάγκη ἀεὶ κίνησιν εἶναι. ἔτι ἣν κινεῖ 
κίνησιν, κινοῖτ' ἄν, ὥστε τὸ θερµαῖνον θερµαίνεται. 
                        ἀλλὰ 
µὴν οὐδὲ τοῦ πρώτως αὐτὸ αὑτὸ κινοῦντος οὔτε ἓν µόριον 
οὔτε πλείω κινήσει αὐτὸ αὑτὸ ἕκαστον. τὸ γὰρ ὅλον εἰ κι- 
νεῖται αὐτὸ ὑφ' αὑτοῦ, ἤτοι ὑπὸ τῶν αὐτοῦ τινὸς κινήσεται ἢ 
ὅλον ὑφ' ὅλου. εἰ µὲν οὖν τῷ κινεῖσθαί τι µόριον αὐτὸ ὑφ' 
αὑτοῦ, τοῦτ' ἂν εἴη τὸ πρῶτον αὐτὸ αὑτὸ κινοῦν (χωρισθὲν 
γὰρ τοῦτο µὲν κινήσει αὐτὸ αὑτό, τὸ δὲ ὅλον οὐκέτι)· εἰ δὲ 
ὅλον ὑφ' ὅλου κινεῖται, κατὰ συµβεβηκὸς ἂν ταῦτα κινοῖ 
αὐτὰ ἑαυτά. ὥστε εἰ µὴ ἀναγκαῖον, εἰλήφθω µὴ κινούµενα   
ὑφ' αὑτῶν. τῆς ὅλης ἄρα τὸ µὲν κινήσει ἀκίνητον ὂν τὸ δὲ 
κινηθήσεται· µόνως γὰρ οὕτως οἷόν τέ τι αὐτοκίνητον εἶναι. 
ἔτι εἴπερ ἡ ὅλη αὐτὴ αὑτὴν κινεῖ, τὸ µὲν κινήσει αὐτῆς, τὸ 
δὲ κινήσεται. ἡ ἄρα ΑΒ ὑφ' αὑτῆς τε κινηθήσεται καὶ ὑπὸ 
τῆς Α. 
   ἐπεὶ δὲ κινεῖ τὸ µὲν κινούµενον ὑπ' ἄλλου τὸ δ' ἀκίνη- 
τον ὄν, καὶ κινεῖται τὸ µὲν κινοῦν τὸ δὲ οὐδὲν κινοῦν, τὸ αὐτὸ 
αὑτὸ κινοῦν ἀνάγκη ἐξ ἀκινήτου εἶναι κινοῦντος δέ, καὶ ἔτι ἐκ 
κινουµένου µὴ κινοῦντος δ' ἐξ ἀνάγκης, ἀλλ' ὁπότερ' ἔτυχεν. 
ἔστω γὰρ τὸ Α κινοῦν µὲν ἀκίνητον δέ, τὸ δὲ Β κινούµενόν τε 

ὑπὸ τοῦ Α καὶ κινοῦν τὸ ἐφ' ᾧ Γ, τοῦτο δὲ κινούµενον µὲν ὑπὸ 
τοῦ Β, µὴ κινοῦν δὲ µηδέν· εἴπερ γὰρ καὶ διὰ πλειόνων ἥξει 
ποτὲ εἰς τὸ Γ, ἔστω δι' ἑνὸς µόνου. τὸ δὴ ἅπαν ΑΒΓ αὐτὸ 
ἑαυτὸ κινεῖ. ἀλλ' ἐὰν ἀφέλω τὸ Γ, τὸ µὲν ΑΒ κινήσει 
αὐτὸ ἑαυτό, τὸ µὲν Α κινοῦν τὸ δὲ Β κινούµενον, τὸ δὲ Γ οὐ 
κινήσει αὐτὸ ἑαυτό, οὐδ' ὅλως κινήσεται. ἀλλὰ µὴν οὐδ' ἡ 
ΒΓ κινήσει αὐτὴ ἑαυτὴν ἄνευ τοῦ Α· τὸ γὰρ Β κινεῖ τῷ 
κινεῖσθαι ὑπ' ἄλλου, οὐ τῷ ὑφ' αὑτοῦ τινὸς µέρους. τὸ ἄρα 
ΑΒ µόνον αὐτὸ ἑαυτὸ κινεῖ. ἀνάγκη ἄρα τὸ αὐτὸ ἑαυτὸ 
κινοῦν ἔχειν τὸ κινοῦν ἀκίνητον δέ, καὶ τὸ κινούµενον µηδὲν 
δὲ κινοῦν ἐξ ἀνάγκης, ἁπτόµενα ἤτοι ἄµφω ἀλλήλων ἢ θατέρου 
θάτερον. εἰ µὲν οὖν συνεχές ἐστι τὸ κινοῦν (τὸ µὲν γὰρ κινούµενον 
ἀναγκαῖον εἶναι συνεχές), ἅψεται ἑκάτερον ἑκατέρου. δῆλον δὴ 
ὅτι τὸ πᾶν αὐτὸ ἑαυτὸ κινεῖ οὐ τῷ αὐτοῦ τι εἶναι τοιοῦτον οἷον αὐτὸ 
αὑτὸ κινεῖν, ἀλλ' ὅλον κινεῖ αὐτὸ ἑαυτό, κινούµενόν τε καὶ κινοῦν 
τῷ αὐτοῦ τι εἶναι τὸ κινοῦν καὶ τὸ κινούµενον. οὐ γὰρ ὅλον κι- 
νεῖ οὐδ' ὅλον κινεῖται, ἀλλὰ κινεῖ µὲν ἡ τὸ Α, κινεῖται δὲ ἡ τὸ   
Β µόνον [τὸ δὲ Γ ὑπὸ τοῦ Α οὐκέτι· ἀδύνατον γάρ]. 
                      ἀπορίαν 
δ' ἔχει, ἐὰν ἀφέλῃ τις ἢ τῆς Α, εἰ συνεχὲς τὸ κινοῦν µὲν 
ἀκίνητον δέ, ἢ τῆς Β τῆς κινουµένης· ἡ λοιπὴ ἆρα κινήσει 

τῆς Α ἢ τῆς Β κινηθήσεται; εἰ γὰρ τοῦτο, οὐκ ἂν εἴη πρώ- 
τως κινουµένη ὑφ' αὑτῆς ἡ τὸ ΑΒ· ἀφαιρεθείσης γὰρ ἀπὸ 
τῆς ΑΒ, ἔτι κινήσει αὑτὴν ἡ λοιπὴ ΑΒ. ἢ δυνάµει µὲν 
ἑκάτερον οὐδὲν κωλύει ἢ θάτερον, τὸ κινούµενον, διαιρετὸν εἶναι, 
ἐντελεχείᾳ δ' ἀδιαίρετον· ἐὰν δὲ διαιρεθῇ, µηκέτι εἶναι ἔχον 
τὴν αὐτὴν φύσιν· ὥστ' οὐδὲν κωλύει ἐν διαιρετοῖς δυνάµει 
πρώτως ἐνεῖναι. φανερὸν τοίνυν ἐκ τούτων ὅτι ἔστιν τὸ πρώτως 
κινοῦν ἀκίνητον· εἴτε γὰρ εὐθὺς ἵσταται τὸ κινούµενον, ὑπό τι- 
νος δὲ κινούµενον, εἰς ἀκίνητον τὸ πρῶτον, εἴτε εἰς κινού- 
µενον µέν, αὐτὸ δ' αὑτὸ κινοῦν καὶ ἱστάν, ἀµφοτέρως 
συµβαίνει τὸ πρώτως κινοῦν ἅπασιν εἶναι τοῖς κινουµέ- 
νοις ἀκίνητον. 
 Ἐπεὶ δὲ δεῖ κίνησιν ἀεὶ εἶναι καὶ µὴ διαλείπειν, ἀν- 
άγκη εἶναί τι ἀΐδιον ὃ πρῶτον κινεῖ, εἴτε ἓν εἴτε πλείω· καὶ τὸ 
πρῶτον κινοῦν ἀκίνητον. ἕκαστον µὲν οὖν ἀΐδιον εἶναι τῶν ἀκι- 
νήτων µὲν κινούντων δὲ οὐδὲν πρὸς τὸν νῦν λόγον· ὅτι δ' ἀναγ- 
καῖον εἶναί τι τὸ ἀκίνητον µὲν αὐτὸ πάσης ἐκτὸς µετα- 
βολῆς, καὶ ἁπλῶς καὶ κατὰ συµβεβηκός, κινητικὸν δ' 
ἑτέρου, δῆλον ὧδε σκοποῦσιν. ἔστω δή, εἴ τις βούλεται, ἐπί 
τινων ἐνδεχόµενον ὥστε εἶναί ποτε καὶ µὴ εἶναι ἄνευ γενέ- 
σεως καὶ φθορᾶς (τάχα γὰρ ἀναγκαῖον, εἴ τι ἀµερὲς ὁτὲ 
 
Bekker page 258b, line 19 
 
µὲν ἔστιν ὁτὲ δὲ µὴ ἔστιν, ἄνευ τοῦ µεταβάλλειν ὁτὲ µὲν εἶ- 



ναι ὁτὲ δὲ µὴ εἶναι πᾶν τὸ τοιοῦτον). καὶ τῶν ἀρχῶν τῶν 
ἀκινήτων µὲν κινητικῶν δ' ἐνίας ὁτὲ µὲν εἶναι ὁτὲ δὲ µὴ εἶ-   
ναι, ἐνδεχέσθω καὶ τοῦτο. ἀλλ' οὔ τί γε πάσας δυνατόν· 
δῆλον γὰρ ὡς αἴτιον τοῖς αὐτὰ ἑαυτὰ κινοῦσίν ἐστί τι τοῦ ὁτὲ 
µὲν εἶναι ὁτὲ δὲ µή. τὸ µὲν γὰρ αὐτὸ ἑαυτὸ κινοῦν ἅπαν 
ἔχειν ἀνάγκη µέγεθος, εἰ µηδὲν κινεῖται ἀµερές, τὸ δὲ κι- 
νοῦν οὐδεµία ἀνάγκη ἐκ τῶν εἰρηµένων. τοῦ δὴ τὰ µὲν γίγνε- 
σθαι τὰ δὲ φθείρεσθαι, καὶ τοῦτ' εἶναι συνεχῶς, οὐδὲν αἴτιον 
τῶν ἀκινήτων µὲν µὴ ἀεὶ δ' ὄντων, οὐδ' αὖ τωνδὶ µὲν 
ταδί [κινούντων], τούτων δ' ἕτερα. τοῦ γὰρ ἀεὶ καὶ συνεχοῦς οὔτε 
ἕκαστον αὐτῶν οὔτε πάντα αἴτια· τὸ µὲν γὰρ οὕτως ἔχειν 
ἀΐδιον καὶ ἐξ ἀνάγκης, τὰ δὲ πάντα ἄπειρα, καὶ οὐχ ἅµα 
πάντα ὄντα. δῆλον τοίνυν ὅτι, εἰ καὶ µυριάκις ἔνια [ἀρχαὶ] 
τῶν ἀκινήτων µὲν κινούντων δέ, καὶ πολλὰ τῶν αὐτὰ ἑαυτὰ 
κινούντων, φθείρεται, τὰ δ' ἐπιγίγνεται, καὶ τόδε µὲν ἀκίνητον 
ὂν τόδε κινεῖ, ἕτερον δὲ τοδί, ἀλλ' οὐδὲν ἧττον ἔστιν τι ὃ πε- 
ριέχει, καὶ τοῦτο παρ' ἕκαστον, ὅ ἐστιν αἴτιον τοῦ τὰ µὲν εἶ- 
ναι τὰ δὲ µὴ καὶ τῆς συνεχοῦς µεταβολῆς· καὶ τοῦτο µὲν 
τούτοις, ταῦτα δὲ τοῖς ἄλλοις αἴτια κινήσεως. 
                    εἴπερ οὖν ἀΐ- 
 
Bekker page 259a, line 7 
 
διος ἡ κίνησις, ἀΐδιον καὶ τὸ κινοῦν ἔσται πρῶτον, εἰ ἕν· εἰ 
δὲ πλείω, πλείω τὰ ἀΐδια. ἓν δὲ µᾶλλον ἢ πολλά, καὶ 
πεπερασµένα ἢ ἄπειρα, δεῖ νοµίζειν. τῶν αὐτῶν γὰρ συµ- 
βαινόντων αἰεὶ τὰ πεπερασµένα µᾶλλον ληπτέον· ἐν γὰρ 
τοῖς φύσει δεῖ τὸ πεπερασµένον καὶ τὸ βέλτιον, ἂν ἐνδέχη- 
ται, ὑπάρχειν µᾶλλον. ἱκανὸν δὲ καὶ ἕν, ὃ πρῶτον τῶν 
ἀκινήτων ἀΐδιον ὂν ἔσται ἀρχὴ τοῖς ἄλλοις κινήσεως. 
                       φανε- 
ρὸν δὲ καὶ ἐκ τοῦδε ὅτι ἀνάγκη εἶναί τι ἓν καὶ ἀΐδιον τὸ 
πρῶτον κινοῦν. δέδεικται γὰρ ὅτι ἀνάγκη ἀεὶ κίνησιν εἶναι.   
εἰ δὲ ἀεί, ἀνάγκη συνεχῆ εἶναι· καὶ γὰρ τὸ ἀεὶ συνε- 
χές, τὸ δ' ἐφεξῆς οὐ συνεχές. ἀλλὰ µὴν εἴ γε συνεχής, 
µία. µία δ' ἡ ὑφ' ἑνός τε τοῦ κινοῦντος καὶ ἑνὸς τοῦ κινου- 
µένου· εἰ γὰρ ἄλλο καὶ ἄλλο κινήσει, οὐ συνεχὴς ἡ 
ὅλη κίνησις, ἀλλ' ἐφεξῆς. 
            ἔκ τε δὴ τούτων πιστεύσειεν ἄν 
τις εἶναί τι πρῶτον ἀκίνητον, καὶ πάλιν ἐπιβλέψας ἐπὶ τὰς 
ἀρχάς [τῶν κινούντων]. τὸ µὲν δὴ εἶναι ἄττα τῶν ὄντων ἃ ὁτὲ 
µὲν κινεῖται ὁτὲ δὲ ἠρεµεῖ φανερόν. καὶ διὰ τούτου γέγονε 
δῆλον ὅτι οὔτε πάντα κινεῖται οὔτε πάντα ἠρεµεῖ οὔτε τὰ 
µὲν ἀεὶ ἠρεµεῖ τὰ δὲ ἀεὶ κινεῖται· τὰ γὰρ ἐπαµφοτερί- 

ζοντα καὶ δύναµιν ἔχοντα τοῦ κινεῖσθαι καὶ ἠρεµεῖν 
δείκνυσιν περὶ αὐτῶν. ἐπεὶ δὲ τὰ µὲν τοιαῦτα δῆλα πᾶσι, 



βουλόµεθα δὲ δεῖξαι καὶ τοῖν δυοῖν ἑκατέρου τὴν φύσιν, 
ὅτι ἔστιν τὰ µὲν ἀεὶ ἀκίνητα τὰ δὲ ἀεὶ κινούµενα, προϊόντες 
δ' ἐπὶ τοῦτο καὶ θέντες ἅπαν τὸ κινούµενον ὑπό τινος κινεῖ- 
σθαι, καὶ τοῦτ' εἶναι ἢ ἀκίνητον ἢ κινούµενον, καὶ κινούµενον 
 
ἢ ὑφ' αὑτοῦ ἢ ὑπ' ἄλλου ἀεί, προήλθοµεν ἐπὶ τὸ λαβεῖν 
ὅτι τῶν κινουµένων ἐστὶν ἀρχὴ κινουµένων µὲν ὃ αὐτὸ ἑαυτὸ 
κινεῖ, πάντων δὲ τὸ ἀκίνητον, ὁρῶµεν δὲ καὶ φανερῶς ὄντα 
τοιαῦτα ἃ κινεῖ αὐτὰ ἑαυτά, οἷον τὸ τῶν ἐµψύχων καὶ τὸ 
τῶν ζῴων γένος, ταῦτα δὲ καὶ δόξαν παρεῖχε µή ποτε ἐν- 
δέχεται κίνησιν ἐγγίγνεσθαι µὴ οὖσαν ὅλως, διὰ τὸ ἐν τούτοις 
ὁρᾶν ἡµᾶς τοῦτο συµβαῖνον (ἀκίνητα γάρ ποτε ὄντα κινεῖ- 
ται πάλιν, ὡς δοκεῖ), τοῦτο δὴ δεῖ λαβεῖν, ὅτι µίαν κίνησιν 
αὑτὰ κινεῖ, καὶ ὅτι ταύτην οὐ κυρίως· οὐ γὰρ ἐξ αὐτοῦ τὸ 
αἴτιον, ἀλλ' ἔνεισιν ἄλλαι κινήσεις φυσικαὶ τοῖς ζῴοις, ἃς   
οὐ κινοῦνται δι' αὑτῶν, οἷον αὔξησις φθίσις ἀναπνοή, ἃς κι- 
νεῖται τῶν ζῴων ἕκαστον ἠρεµοῦν καὶ οὐ κινούµενον τὴν ὑφ' 
αὑτοῦ κίνησιν. τούτου δ' αἴτιον τὸ περιέχον καὶ πολλὰ τῶν 
εἰσιόντων, οἷον ἐνίων ἡ τροφή· πεττοµένης µὲν γὰρ καθεύδουσιν, 

διακρινοµένης δ' ἐγείρονται καὶ κινοῦσιν ἑαυτούς, τῆς πρώτης 
ἀρχῆς ἔξωθεν οὔσης, διὸ οὐκ ἀεὶ κινοῦνται συνεχῶς ὑφ' αὑ- 
τῶν· ἄλλο γὰρ τὸ κινοῦν, αὐτὸ κινούµενον καὶ µεταβάλλον 
πρὸς ἕκαστον τῶν κινούντων ἑαυτά. ἐν πᾶσι δὲ τούτοις κινεῖ- 
ται τὸ κινοῦν πρῶτον καὶ τὸ αἴτιον τοῦ αὐτὸ ἑαυτὸ κινεῖν 
ὑφ' αὑτοῦ, κατὰ συµβεβηκὸς µέντοι· µεταβάλλει γὰρ τὸν 
τόπον τὸ σῶµα, ὥστε καὶ τὸ ἐν τῷ σώµατι ὂν καὶ 
τῇ µοχλείᾳ κινοῦν ἑαυτό. 
            ἐξ ὧν ἔστιν πιστεῦσαι ὅτι εἴ τί 
ἐστι τῶν ἀκινήτων µὲν κινούντων δὲ καὶ αὑτὰ κατὰ 
συµβεβηκός, ἀδύνατον συνεχῆ κίνησιν κινεῖν. ὥστ' εἴπερ 
ἀνάγκη συνεχῶς εἶναι κίνησιν, εἶναί τι δεῖ τὸ πρῶτον κινοῦν 
ἀκίνητον καὶ κατὰ συµβεβηκός, εἰ µέλλει, καθάπερ 
εἴποµεν, ἔσεσθαι ἐν τοῖς οὖσιν ἄπαυστός τις καὶ ἀθάνατος 
κίνησις, καὶ µενεῖν τὸ ὂν αὐτὸ ἐν αὑτῷ καὶ ἐν τῷ αὐτῷ· 
τῆς γὰρ ἀρχῆς µενούσης ἀνάγκη καὶ τὸ πᾶν µένειν συνεχὲς 
ὂν πρὸς τὴν ἀρχήν. οὐκ ἔστιν δὲ τὸ αὐτὸ τὸ κινεῖσθαι κατὰ 
συµβεβηκὸς ὑφ' αὑτοῦ καὶ ὑφ' ἑτέρου· τὸ µὲν γὰρ ὑφ' 
ἑτέρου ὑπάρχει καὶ τῶν ἐν τῷ οὐρανῷ ἐνίαις ἀρχαῖς, ὅσα 
πλείους φέρεται φοράς, θάτερον δὲ τοῖς φθαρτοῖς µόνον. 
 ἀλλὰ µὴν εἴ γε ἔστιν τι ἀεὶ τοιοῦτον, κινοῦν µέν τι ἀκίνητον 

δὲ αὐτὸ καὶ ἀΐδιον, ἀνάγκη καὶ τὸ πρῶτον ὑπὸ τούτου κι-   
νούµενον ἀΐδιον εἶναι. ἔστιν δὲ τοῦτο δῆλον µὲν καὶ ἐκ τοῦ 
µὴ ἂν ἄλλως εἶναι γένεσιν καὶ φθορὰν καὶ µεταβολὴν τοῖς 



ἄλλοις, εἰ µή τι κινήσει κινούµενον· τὸ µὲν γὰρ ἀκίνητον 
[τὴν αὐτὴν] ἀεὶ τὸν αὐτὸν κινήσει τρόπον καὶ µίαν κίνησιν, 
ἅτε οὐδὲν αὐτὸ µεταβάλλον πρὸς τὸ κινούµενον. τὸ δὲ κινού- 
µενον ὑπὸ τοῦ κινουµένου µέν, ὑπὸ τοῦ ἀκινήτου δὲ κινουµένου 
ἤδη, διὰ τὸ ἄλλως καὶ ἄλλως ἔχειν πρὸς τὰ πράγµατα, 
οὐ τῆς αὐτῆς ἔσται κινήσεως αἴτιον, ἀλλὰ διὰ τὸ ἐν ἐναν- 
τίοις εἶναι τόποις ἢ εἴδεσιν ἐναντίως παρέξεται κινούµενον 
ἕκαστον τῶν ἄλλων, καὶ ὁτὲ µὲν ἠρεµοῦν ὁτὲ δὲ κινούµενον. 
φανερὸν δὴ γέγονεν ἐκ τῶν εἰρηµένων καὶ ὃ κατ' ἀρχὰς 
ἠποροῦµεν, τί δή ποτε οὐ πάντα ἢ κινεῖται ἢ ἠρεµεῖ, ἢ τὰ 
µὲν κινεῖται ἀεὶ τὰ δ' ἀεὶ ἠρεµεῖ, ἀλλ' ἔνια ὁτὲ µὲν ὁτὲ 
δ' οὔ. τούτου γὰρ τὸ αἴτιον δῆλόν ἐστι νῦν, ὅτι τὰ µὲν ὑπὸ 
ἀκινήτου κινεῖται ἀϊδίου, διὸ ἀεὶ κινεῖται, τὰ δ' ὑπὸ 
κινουµένου καὶ µεταβάλλοντος, ὥστε καὶ αὐτὰ ἀναγκαῖον 
µεταβάλλειν. τὸ δ' ἀκίνητον, ὥσπερ εἴρηται, ἅτε ἁπλῶς 
καὶ ὡσαύτως καὶ ἐν τῷ αὐτῷ διαµένον, µίαν καὶ ἁπλῆν 
κινήσει κίνησιν. 
 Οὐ µὴν ἀλλὰ καὶ ἄλλην ποιησαµένοις ἀρχὴν µᾶλ- 

λον ἔσται περὶ τούτων φανερόν. σκεπτέον γὰρ πότερον ἐνδέ- 
χεταί τινα κίνησιν εἶναι συνεχῆ ἢ οὔ, καὶ εἰ ἐνδέχεται, τίς 
αὕτη, καὶ τίς πρώτη τῶν κινήσεων· δῆλον γὰρ ὡς εἴπερ 
ἀναγκαῖον µὲν ἀεὶ κίνησιν εἶναι, πρώτη δὲ ἥδε καὶ συνεχής, 
ὅτι τὸ πρῶτον κινοῦν κινεῖ ταύτην τὴν κίνησιν, ἣν ἀναγκαῖον 
µίαν καὶ τὴν αὐτὴν εἶναι καὶ συνεχῆ καὶ πρώτην. τριῶν δ' 
οὐσῶν κινήσεων, τῆς τε κατὰ µέγεθος καὶ τῆς κατὰ πάθος   
καὶ τῆς κατὰ τόπον, ἣν καλοῦµεν φοράν, ταύτην ἀναγκαῖον 
εἶναι πρώτην. ἀδύνατον γὰρ αὔξησιν εἶναι ἀλλοιώσεως µὴ 
προϋπαρχούσης· τὸ γὰρ αὐξανόµενον ἔστιν µὲν ὡς ὁµοίῳ αὐ- 
ξάνεται, ἔστιν δ' ὡς ἀνοµοίῳ· τροφὴ γὰρ λέγεται τῷ ἐναν- 
τίῳ τὸ ἐναντίον. προσγίγνεται δὲ πᾶν γιγνόµενον ὅµοιον ὁµοίῳ. 
ἀνάγκη οὖν ἀλλοίωσιν εἶναι τὴν εἰς τἀναντία µεταβολήν. 
ἀλλὰ µὴν εἴ γε ἀλλοιοῦται, δεῖ τι εἶναι τὸ ἀλλοιοῦν καὶ 
ποιοῦν ἐκ τοῦ δυνάµει θερµοῦ ἐνεργείᾳ θερµόν. δῆλον οὖν 
ὅτι τὸ κινοῦν οὐχ ὁµοίως ἔχει, ἀλλ' ὁτὲ µὲν ἐγγύτερον ὁτὲ 
δὲ πορρώτερον τοῦ ἀλλοιουµένου ἐστίν. ταῦτα δ' ἄνευ φορᾶς 
οὐκ ἐνδέχεται ὑπάρχειν. εἰ ἄρα ἀνάγκη ἀεὶ κίνησιν εἶναι, 
ἀνάγκη καὶ φορὰν ἀεὶ εἶναι πρώτην τῶν κινήσεων, καὶ φο- 
ρᾶς, εἰ ἔστιν ἡ µὲν πρώτη ἡ δ' ὑστέρα, τὴν πρώτην. 
                       ἔτι δὲ 

πάντων τῶν παθηµάτων ἀρχὴ πύκνωσις καὶ µάνωσις· καὶ 
γὰρ βαρὺ καὶ κοῦφον καὶ µαλακὸν καὶ σκληρὸν καὶ θερµὸν 
καὶ ψυχρὸν πυκνότητες δοκοῦσιν καὶ ἀραιότητες εἶναί τινες. 
πύκνωσις δὲ καὶ µάνωσις σύγκρισις καὶ διάκρισις, καθ' ἃς 



γένεσις καὶ φθορὰ λέγεται τῶν οὐσιῶν. συγκρινόµενα δὲ καὶ 
διακρινόµενα ἀνάγκη κατὰ τόπον µεταβάλλειν. ἀλλὰ µὴν 
καὶ τοῦ αὐξανοµένου καὶ φθίνοντος µεταβάλλει κατὰ τόπον 
τὸ µέγεθος. 
     ἔτι καὶ ἐντεῦθεν ἐπισκοποῦσιν ἔσται φανερὸν ὅτι 
ἡ φορὰ πρώτη. τὸ γὰρ πρῶτον, ὥσπερ ἐφ' ἑτέρων, 
οὕτω καὶ ἐπὶ κινήσεως ἂν λέγοιτο πλεοναχῶς. λέγεται δὲ 
πρότερον οὗ τε µὴ ὄντος οὐκ ἔσται τἆλλα, ἐκεῖνο δὲ ἄνευ τῶν 
ἄλλων, καὶ τὸ τῷ χρόνῳ, καὶ τὸ κατ' οὐσίαν. ὥστ' ἐπεὶ κί- 
νησιν µὲν ἀναγκαῖον εἶναι συνεχῶς, εἴη δ' ἂν συνεχῶς ἢ 
συνεχὴς οὖσα ἢ ἐφεξῆς, µᾶλλον δ' ἡ συνεχής, καὶ βέλτιον   
συνεχῆ ἢ ἐφεξῆς εἶναι, τὸ δὲ βέλτιον ἀεὶ ὑπολαµβάνοµεν 
ἐν τῇ φύσει ὑπάρχειν, ἂν ᾖ δυνατόν, δυνατὸν δὲ συνεχῆ 
εἶναι (δειχθήσεται δ' ὕστερον· νῦν δὲ τοῦτο ὑποκείσθω), καὶ 
ταύτην οὐδεµίαν ἄλλην οἷόν τε εἶναι ἀλλ' ἢ φοράν, ἀνάγκη 
τὴν φορὰν εἶναι πρώτην. οὐδεµία γὰρ ἀνάγκη οὔτε αὔξεσθαι 
οὔτε ἀλλοιοῦσθαι τὸ φερόµενον, οὐδὲ δὴ γίγνεσθαι ἢ φθείρε- 

σθαι· τούτων δὲ οὐδεµίαν ἐνδέχεται τῆς συνεχοῦς µὴ οὔσης, 
ἣν κινεῖ τὸ πρῶτον κινοῦν. 
            ἔτι χρόνῳ πρώτην· τοῖς γὰρ ἀϊ- 
δίοις µόνον ἐνδέχεται κινεῖσθαι ταύτην. ἀλλ' ἐφ' ἑνὸς µὲν 
ὁτουοῦν τῶν ἐχόντων γένεσιν τὴν φορὰν ἀναγκαῖον ὑστάτην εἶ- 
ναι τῶν κινήσεων· µετὰ γὰρ τὸ γενέσθαι πρῶτον ἀλλοίω- 
σις καὶ αὔξησις, φορὰ δ' ἤδη τετελειωµένων κίνησίς ἐστιν. 
ἀλλ' ἕτερον ἀνάγκη κινούµενον εἶναι κατὰ φορὰν πρότερον, ὃ 
καὶ τῆς γενέσεως αἴτιον ἔσται τοῖς γιγνοµένοις, οὐ γιγνόµενον, οἷον 
τὸ γεννῆσαν τοῦ γεννηθέντος, ἐπεὶ δόξειέ γ' ἂν ἡ γένεσις εἶναι 
πρώτη τῶν κινήσεων διὰ τοῦτο, ὅτι γενέσθαι δεῖ τὸ πρᾶγµα 
πρῶτον. τὸ δ' ἐφ' ἑνὸς µὲν ὁτουοῦν τῶν γιγνοµένων οὕτως ἔχει, 
ἀλλ' ἕτερον ἀναγκαῖον πρότερόν τι κινεῖσθαι τῶν γιγνοµένων 
ὂν αὐτὸ καὶ µὴ γιγνόµενον, καὶ τούτου ἕτερον πρότερον. ἐπεὶ 
δὲ γένεσιν ἀδύνατον εἶναι πρώτην (πάντα γὰρ ἂν εἴη τὰ κι- 
νούµενα φθαρτά), δῆλον ὡς οὐδὲ τῶν ἐφεξῆς κινήσεων οὐδεµία 
προτέρα· λέγω δ' ἐφεξῆς αὔξησιν, εἶτ' ἀλλοίωσιν καὶ φθί- 
σιν καὶ φθοράν· πᾶσαι γὰρ ὕστεραι γενέσεως, ὥστ' εἰ µηδὲ 
γένεσις προτέρα φορᾶς, οὐδὲ τῶν ἄλλων οὐδεµία µεταβολῶν. 
 ὅλως τε φαίνεται τὸ γιγνόµενον ἀτελὲς καὶ ἐπ' ἀρχὴν ἰόν, 
ὥστε τὸ τῇ γενέσει ὕστερον τῇ φύσει πρότερον εἶναι. τελευταῖον 

δὲ φορὰ πᾶσιν ὑπάρχει τοῖς ἐν γενέσει. διὸ τὰ µὲν ὅλως 
ἀκίνητα τῶν ζώντων δι' ἔνδειαν [τοῦ ὀργάνου], οἷον τὰ φυτὰ   
καὶ πολλὰ γένη τῶν ζῴων, τοῖς δὲ τελειουµένοις ὑπάρχει. 
ὥστ' εἰ µᾶλλον ὑπάρχει φορὰ τοῖς µᾶλλον ἀπειληφόσιν τὴν 



φύσιν, καὶ ἡ κίνησις αὕτη πρώτη τῶν ἄλλων ἂν εἴη κατ' 
οὐσίαν, διά τε ταῦτα καὶ διότι ἥκιστα τῆς οὐσίας ἐξίσταται τὸ 
κινούµενον τῶν κινήσεων ἐν τῷ φέρεσθαι· κατὰ µόνην γὰρ 
οὐδὲν µεταβάλλει τοῦ εἶναι, ὥσπερ ἀλλοιουµένου µὲν τὸ ποιόν, 
αὐξανοµένου δὲ καὶ φθίνοντος τὸ ποσόν. µάλιστα δὲ δῆλον 
ὅτι τὸ κινοῦν αὐτὸ αὑτὸ µάλιστα ταύτην κινεῖ κυρίως, τὴν κατὰ 
τόπον· καίτοι φαµὲν τοῦτο εἶναι τῶν κινουµένων καὶ κινούντων 
ἀρχὴν καὶ πρῶτον τοῖς κινουµένοις, τὸ αὐτὸ αὑτὸ κινοῦν. 
 ὅτι µὲν τοίνυν τῶν κινήσεων ἡ φορὰ πρώτη, φανε- 
ρὸν ἐκ τούτων· τίς δὲ φορὰ πρώτη, νῦν δεικτέον. ἅµα δὲ 
καὶ τὸ νῦν καὶ πρότερον ὑποτεθέν, ὅτι ἐνδέχεταί τινα 
κίνησιν εἶναι συνεχῆ καὶ ἀΐδιον, φανερὸν ἔσται τῇ αὐτῇ µε- 
θόδῳ. ὅτι µὲν οὖν τῶν ἄλλων κινήσεων οὐδεµίαν ἐνδέχεται 
συνεχῆ εἶναι, ἐκ τῶνδε φανερόν. ἅπασαι γὰρ ἐξ ἀντικει- 
µένων εἰς ἀντικείµενά εἰσιν αἱ κινήσεις καὶ µεταβολαί, οἷον 
γενέσει µὲν καὶ φθορᾷ τὸ ὂν καὶ τὸ µὴ ὂν ὅροι, ἀλλοιώσει 

δὲ τὰ ἐναντία πάθη, αὐξήσει δὲ καὶ φθίσει ἢ µέγεθος καὶ 
µικρότης ἢ τελειότης µεγέθους καὶ ἀτέλεια· ἐναντίαι δ' αἱ 
εἰς τὰ ἐναντία. τὸ δὲ µὴ αἰεὶ κινούµενον τήνδε τὴν κίνησιν, ὂν 
δὲ πρότερον, ἀνάγκη πρότερον ἠρεµεῖν. φανερὸν οὖν ὅτι ἠρε- 
µήσει ἐν τῷ ἐναντίῳ τὸ µεταβάλλον. ὁµοίως δὲ καὶ ἐπὶ 
τῶν µεταβολῶν· ἀντίκειται γὰρ φθορὰ καὶ γένεσις ἁπλῶς 
καὶ ἡ καθ' ἕκαστον τῇ καθ' ἕκαστον. ὥστ' εἰ ἀδύνατον ἅµα 
µεταβάλλειν τὰς ἀντικειµένας, οὐκ ἔσται συνεχὴς ἡ µετα- 
βολή, ἀλλὰ µεταξὺ ἔσται αὐτῶν χρόνος. οὐδὲν γὰρ διαφέ- 
ρει ἐναντίας ἢ µὴ ἐναντίας εἶναι τὰς κατ' ἀντίφασιν µετα- 
βολάς, εἰ µόνον ἀδύνατον ἅµα τῷ αὐτῷ παρεῖναι (τοῦτο 
γὰρ τῷ λόγῳ οὐδὲν χρήσιµον), οὐδ' εἰ µὴ ἀνάγκη ἠρεµῆσαι 
ἐν τῇ ἀντιφάσει, µηδ' ἐστὶν µεταβολὴ ἠρεµίᾳ ἐναντίον (οὐ 
γὰρ ἴσως ἠρεµεῖ τὸ µὴ ὄν, ἡ δὲ φθορὰ εἰς τὸ µὴ ὄν), ἀλλ'   
εἰ µόνον µεταξὺ γίγνεται χρόνος· οὕτω γὰρ οὐκ ἔστιν ἡ µε- 
ταβολὴ συνεχής· οὐδὲ γὰρ ἐν τοῖς πρότερον ἡ ἐναντίωσις 
χρήσιµον, ἀλλὰ τὸ µὴ ἐνδέχεσθαι ἅµα ὑπάρχειν. 
                       οὐ δεῖ 
δὲ ταράττεσθαι ὅτι τὸ αὐτὸ πλείοσιν ἔσται ἐναντίον, οἷον ἡ 
κίνησις καὶ στάσει καὶ κινήσει τῇ εἰς τοὐναντίον, ἀλλὰ µόνον 
τοῦτο λαµβάνειν, ὅτι ἀντίκειταί πως καὶ τῇ κινήσει καὶ τῇ 

ἠρεµίᾳ ἡ κίνησις ἡ ἐναντία, καθάπερ τὸ ἴσον καὶ τὸ µέτριον 
τῷ ὑπερέχοντι καὶ τῷ ὑπερεχοµένῳ, καὶ ὅτι οὐκ ἐνδέχεται 
ἅµα τὰς ἀντικειµένας οὔτε κινήσεις οὔτε µεταβολὰς ὑπάρ- 
χειν. ἔτι δ' ἐπί τε τῆς γενέσεως καὶ τῆς φθορᾶς καὶ παν- 
τελῶς ἄτοπον ἂν εἶναι δόξειεν, εἰ γενόµενον εὐθὺς ἀνάγκη 
φθαρῆναι καὶ µηδένα χρόνον διαµεῖναι. ὥστε ἐκ τούτων ἂν 



ἡ πίστις γένοιτο ταῖς ἄλλαις· φυσικὸν γὰρ τὸ ὁµοίως ἔχειν 
ἐν ἁπάσαις. 
 Ὅτι δ' ἐνδέχεται εἶναί τινα ἄπειρον, µίαν οὖσαν καὶ 
συνεχῆ, καὶ αὕτη ἐστὶν ἡ κύκλῳ, λέγωµεν νῦν. πᾶν µὲν γὰρ 
κινεῖται τὸ φερόµενον ἢ κύκλῳ ἢ εὐθεῖαν ἢ µικτήν, ὥστ' 
εἰ µηδ' ἐκείνων ἡ ἑτέρα συνεχής, οὐδὲ τὴν ἐξ ἀµφοῖν οἷόν 
τ' εἶναι συγκειµένην· ὅτι δὲ τὸ φερόµενον τὴν εὐθεῖαν καὶ 
πεπερασµένην οὐ φέρεται συνεχῶς, δῆλον· ἀνακάµπτει 
γάρ, τὸ δ' ἀνακάµπτον τὴν εὐθεῖαν τὰς ἐναντίας κινεῖται 
κινήσεις· ἐναντία γὰρ κατὰ τόπον ἡ ἄνω τῇ κάτω καὶ ἡ 
εἰς τὸ πρόσθεν τῇ εἰς τοὔπισθεν καὶ ἡ εἰς ἀριστερὰ τῇ εἰς 
δεξιά· τόπου γὰρ ἐναντιώσεις αὗται. τίς δ' ἐστὶν ἡ µία καὶ 
συνεχὴς κίνησις, διώρισται πρότερον, ὅτι ἡ τοῦ ἑνὸς καὶ ἐν 
ἑνὶ χρόνῳ καὶ ἐν ἀδιαφόρῳ κατ' εἶδος (τρία γὰρ ἦν, τό 
τε κινούµενον, οἷον ἄνθρωπος ἢ θεός, καὶ ὅτε, οἷον χρόνος, 

καὶ τρίτον τὸ ἐν ᾧ· τοῦτο δ' ἐστὶν τόπος ἢ πάθος ἢ εἶδος ἢ   
µέγεθος). τὰ δ' ἐναντία διαφέρει τῷ εἴδει, καὶ οὐχ ἕν· τό- 
που δ' αἱ εἰρηµέναι διαφοραί. σηµεῖον δ' ὅτι ἐναντία ἡ κίνη- 
σις ἡ ἀπὸ τοῦ Α πρὸς τὸ Β τῇ ἀπὸ τοῦ Β πρὸς τὸ Α, ὅτι 
ἱστᾶσιν καὶ παύουσιν ἀλλήλας, ἐὰν ἅµα γίγνωνται. καὶ 
ἐπὶ κύκλου ὡσαύτως, οἷον ἡ ἀπὸ τοῦ Α ἐπὶ τὸ Β τῇ ἀπὸ 
τοῦ Α ἐπὶ τὸ Γ (ἱστᾶσι γάρ, κἂν συνεχεῖς ὦσιν καὶ µὴ γί- 
γνηται ἀνάκαµψις, διὰ τὸ τἀναντία φθείρειν καὶ κωλύειν ἄλ- 
ληλα)· ἀλλ' οὐχ ἡ εἰς τὸ πλάγιον τῇ ἄνω. 
                   µάλιστα δὲ φα- 
νερὸν ὅτι ἀδύνατον εἶναι συνεχῆ τὴν ἐπὶ τῆς εὐθείας κίνησιν, 
ὅτι ἀνακάµπτον ἀναγκαῖον στῆναι, οὐ µόνον ἐπ' εὐθείας, 
ἀλλὰ κἂν κύκλον φέρηται. οὐ γὰρ ταὐτὸν κύκλῳ φέρε- 
σθαι καὶ κύκλον· ἔστιν γὰρ ὁτὲ µὲν συνείρειν κινούµενον, ὁτὲ 
δ' ἐπὶ τὸ αὐτὸ ἐλθὸν ὅθεν ὡρµήθη ἀνακάµψαι πάλιν. ὅτι 
δ' ἀνάγκη ἵστασθαι, ἡ πίστις οὐ µόνον ἐπὶ τῆς αἰσθήσεως 
ἀλλὰ καὶ ἐπὶ τοῦ λόγου. ἀρχὴ δὲ ἥδε. τριῶν γὰρ ὄντων, 
ἀρχῆς µέσου τελευτῆς, τὸ µέσον πρὸς ἑκάτερον ἄµφω ἐστίν, 
καὶ τῷ µὲν ἀριθµῷ ἕν, τῷ λόγῳ δὲ δύο. ἔτι δὲ ἄλλο 
ἐστὶν τὸ δυνάµει καὶ τὸ ἐνεργείᾳ, ὥστε τῆς εὐθείας τῶν ἐντὸς 
τῶν ἄκρων ὁτιοῦν σηµεῖον δυνάµει µέν ἐστι µέσον, ἐνεργείᾳ 

δ' οὐκ ἔστιν, ἐὰν µὴ διέλῃ ταύτῃ καὶ ἐπιστὰν πάλιν ἄρξηται 
κινεῖσθαι· οὕτω δὲ τὸ µέσον ἀρχὴ γίγνεται καὶ τελευτή, 
ἀρχὴ µὲν τῆς ὕστερον, τελευτὴ δὲ τῆς πρώτης (λέγω δ' 
οἷον ἐὰν φερόµενον τὸ Α στῇ ἐπὶ τοῦ Β καὶ πάλιν φέρηται 
ἐπὶ τὸ Γ). ὅταν δὲ συνεχῶς φέρηται, οὔτε γεγονέναι οὔτε 
ἀπογεγονέναι οἷόν τε τὸ Α κατὰ τὸ Β σηµεῖον, ἀλλὰ µό- 
νον εἶναι ἐν τῷ νῦν, ἐν χρόνῳ δ' οὐδενὶ πλὴν οὗ τὸ νῦν ἐστιν διαί- 



ρεσις, ἐν τῷ ὅλῳ [τῷ ΑΒΓ]. (εἰ δὲ γεγονέναι τις θήσει 
καὶ ἀπογεγονέναι, ἀεὶ στήσεται τὸ Α φερόµενον· ἀδύνατον   
γὰρ τὸ Α ἅµα γεγονέναι τε ἐπὶ τοῦ Β καὶ ἀπογεγονέναι. 
ἐν ἄλλῳ ἄρα καὶ ἄλλῳ σηµείῳ χρόνου. χρόνος ἄρα ἔσται 
ὁ ἐν µέσῳ. ὥστε ἠρεµήσει τὸ Α ἐπὶ τοῦ Β. ὁµοίως δὲ καὶ 
ἐπὶ τῶν ἄλλων σηµείων· ὁ γὰρ αὐτὸς λόγος ἐπὶ πάντων. 
ὅταν δὴ χρήσηται τὸ φερόµενον Α τῷ Β µέσῳ καὶ τελευτῇ 
καὶ ἀρχῇ, ἀνάγκη στῆναι διὰ τὸ δύο ποιεῖν, ὥσπερ ἂν εἰ 
καὶ νοήσειεν.) ἀλλ' ἀπὸ µὲν τοῦ Α σηµείου ἀπογέγονε τῆς 
ἀρχῆς, ἐπὶ δὲ τοῦ Γ γέγονεν, ὅταν τελευτήσῃ καὶ στῇ. 
                         διὸ 
καὶ πρὸς τὴν ἀπορίαν τοῦτο λεκτέον· ἔχει γὰρ ἀπορίαν τήν- 
δε. εἰ γὰρ εἴη ἡ τὸ Ε τῇ Ζ ἴση καὶ τὸ Α φέροιτο συνε- 
χῶς ἀπὸ τοῦ ἄκρου πρὸς τὸ Γ, ἅµα δ' εἴη τὸ Α ἐπὶ τῷ 

Β σηµείῳ, καὶ τὸ ∆ φέροιτο ἀπὸ τῆς Ζ ἄκρας πρὸς τὸ Η 
ὁµαλῶς καὶ τῷ αὐτῷ τάχει τῷ Α, τὸ ∆ ἔµπροσθεν ἥξει 
ἐπὶ τὸ Η ἢ τὸ Α ἐπὶ τὸ Γ· τὸ γὰρ πρότερον ὁρµῆσαν καὶ 
ἀπελθὸν πρότερον ἐλθεῖν ἀνάγκη. οὐ γὰρ ἅµα γέγονε τὸ 
Α ἐπὶ τῷ Β καὶ ἀπογέγονεν ἀπ' αὐτοῦ, διὸ ὑστερίζει. εἰ γὰρ 
ἅµα, οὐχ ὑστεριεῖ, ἀλλ' ἀνάγκη ἔσται ἵστασθαι. οὐκ ἄρα θε- 
τέον, ὅτε τὸ Α ἐγένετο κατὰ τὸ Β, τὸ ∆ ἅµα κινεῖσθαι 
ἀπὸ τοῦ Ζ ἄκρου (εἰ γὰρ ἔσται γεγονὸς τὸ Α ἐπὶ τοῦ Β, 
ἔσται καὶ τὸ ἀπογενέσθαι, καὶ οὐχ ἅµα), ἀλλ' ἦν ἐν τοµῇ 
χρόνου καὶ οὐκ ἐν χρόνῳ. ἐνταῦθα µὲν οὖν ἀδύνατον οὕτως 
λέγειν ἐπὶ τῆς συνεχοῦς· ἐπὶ δὲ τοῦ ἀνακάµπτοντος ἀνάγκη 
λέγειν οὕτως. εἰ γὰρ ἡ τὸ Η φέροιτο πρὸς τὸ ∆ καὶ πά- 
λιν ἀνακάµψασα κάτω φέροιτο, τῷ ἄκρῳ ἐφ' οὗ ∆ τε- 
 
λευτῇ καὶ ἀρχῇ κέχρηται, τῷ ἑνὶ σηµείῳ ὡς δύο· διὸ στῆ- 
ναι ἀνάγκη· καὶ οὐχ ἅµα γέγονεν ἐπὶ τῷ ∆ καὶ ἀπελή- 
λυθεν ἀπὸ τοῦ ∆· ἐκεῖ γὰρ ἂν ἅµα εἴη καὶ οὐκ εἴη ἐν 
τῷ αὐτῷ νῦν. ἀλλὰ µὴν τήν γε πάλαι λύσιν οὐ λεκτέον·   
οὐ γὰρ ἐνδέχεται λέγειν ὅτι ἐστὶν κατὰ τὸ ∆ ἡ τὸ Η ἐν 
τοµῇ, οὐ γέγονε δὲ οὐδ' ἀπογέγονεν. ἀνάγκη γὰρ ἐπὶ τέ- 
λος ἐλθεῖν τὸ ἐνεργείᾳ ὄν, µὴ δυνάµει. τὰ µὲν οὖν ἐν µέσῳ 

δυνάµει ἔστι, τοῦτο δ' ἐνεργείᾳ, καὶ τελευτὴ µὲν κάτωθεν, 
ἀρχὴ δὲ ἄνωθεν· καὶ τῶν κινήσεων ἄρα ὡσαύτως. ἀνάγκη 
ἄρα στῆναι τὸ ἀνακάµπτον ἐπὶ τῆς εὐθείας. οὐκ ἄρα ἐνδέ- 
χεται συνεχῆ κίνησιν εἶναι ἐπὶ τῆς εὐθείας ἀΐδιον. 
 τὸν αὐτὸν δὲ τρόπον ἀπαντητέον καὶ πρὸς τοὺς ἐρωτῶν- 
τας τὸν Ζήνωνος λόγον, [καὶ ἀξιοῦντας,] εἰ ἀεὶ τὸ ἥµισυ διιέναι 
δεῖ, ταῦτα δ' ἄπειρα, τὰ δ' ἄπειρα ἀδύνατον διεξελθεῖν, ἢ 
ὡς τὸν αὐτὸν τοῦτον λόγον τινὲς ἄλλως ἐρωτῶσιν, ἀξιοῦντες 



ἅµα τῷ κινεῖσθαι τὴν ἡµίσειαν πρότερον ἀριθµεῖν καθ' ἕκα- 
στον γιγνόµενον τὸ ἥµισυ, ὥστε διελθόντος τὴν ὅλην ἄπειρον 
συµβαίνει ἠριθµηκέναι ἀριθµόν· τοῦτο δ' ὁµολογουµένως ἐστὶν 
ἀδύνατον. 
     ἐν µὲν οὖν τοῖς πρώτοις λόγοις τοῖς περὶ κινή- 
σεως ἐλύοµεν διὰ τοῦ τὸν χρόνον ἄπειρα ἔχειν ἐν αὑτῷ· 
οὐδὲν γὰρ ἄτοπον εἰ ἐν ἀπείρῳ χρόνῳ ἄπειρα διέρχεταί 
τις· ὁµοίως δὲ τὸ ἄπειρον ἔν τε τῷ µήκει ὑπάρχει καὶ 
ἐν τῷ χρόνῳ. ἀλλ' αὕτη ἡ λύσις πρὸς µὲν τὸν ἐρωτῶντα 
ἱκανῶς ἔχει (ἠρωτᾶτο γὰρ εἰ ἐν πεπερασµένῳ ἄπειρα ἐν- 
δέχεται διεξελθεῖν ἢ ἀριθµῆσαι), πρὸς δὲ τὸ πρᾶγµα καὶ 
τὴν ἀλήθειαν οὐχ ἱκανῶς· ἂν γάρ τις ἀφέµενος τοῦ µήκους 
καὶ τοῦ ἐρωτᾶν εἰ ἐν πεπερασµένῳ χρόνῳ ἐνδέχεται ἄπειρα 

διεξελθεῖν, πυνθάνηται ἐπ' αὐτοῦ τοῦ χρόνου ταῦτα (ἔχει 
γὰρ ὁ χρόνος ἀπείρους διαιρέσεις), οὐκέτι ἱκανὴ ἔσται αὕτη 
ἡ λύσις, ἀλλὰ τὸ ἀληθὲς λεκτέον, ὅπερ εἴποµεν ἐν τοῖς 
ἄρτι λόγοις. ἐὰν γάρ τις τὴν συνεχῆ διαιρῇ εἰς δύο ἡµίση,   
οὗτος τῷ ἑνὶ σηµείῳ ὡς δυσὶ χρῆται· ποιεῖ γὰρ αὐτὸ ἀρ- 
χὴν καὶ τελευτήν. οὕτω δὲ ποιεῖ ὅ τε ἀριθµῶν καὶ ὁ εἰς 
τὰ ἡµίση διαιρῶν. οὕτω δὲ διαιροῦντος οὐκ ἔσται συνεχὴς οὔθ' 
ἡ γραµµὴ οὔθ' ἡ κίνησις· ἡ γὰρ συνεχὴς κίνησις συνεχοῦς 
ἐστιν, ἐν δὲ τῷ συνεχεῖ ἔνεστι µὲν ἄπειρα ἡµίση, ἀλλ' οὐκ 
ἐντελεχείᾳ ἀλλὰ δυνάµει. ἂν δὲ ποιῇ ἐντελεχείᾳ, οὐ ποιή- 
σει συνεχῆ, ἀλλὰ στήσει, ὅπερ ἐπὶ τοῦ ἀριθµοῦντος τὰ ἡµί- 
σεα φανερόν ἐστιν ὅτι συµβαίνει· τὸ γὰρ ἓν σηµεῖον ἀνάγκη 
αὐτῷ ἀριθµεῖν δύο· τοῦ µὲν γὰρ ἑτέρου τελευτὴ ἡµίσεος 
τοῦ δ' ἑτέρου ἀρχὴ ἔσται, ἂν µὴ µίαν ἀριθµῇ τὴν συνεχῆ, 
ἀλλὰ δύο ἡµισείας. ὥστε λεκτέον πρὸς τὸν ἐρωτῶντα εἰ ἐν- 
δέχεται ἄπειρα διεξελθεῖν ἢ ἐν χρόνῳ ἢ ἐν µήκει, ὅτι ἔστιν 
ὡς, ἔστιν δ' ὡς οὔ. ἐντελεχείᾳ µὲν γὰρ ὄντα οὐκ ἐνδέχεται, 
δυνάµει δὲ ἐνδέχεται· ὁ γὰρ συνεχῶς κινούµενος κατὰ συµ- 
βεβηκὸς ἄπειρα διελήλυθεν, ἁπλῶς δ' οὔ· συµβέβηκε γὰρ 
τῇ γραµµῇ ἄπειρα ἡµίσεα εἶναι, ἡ δ' οὐσία ἐστὶν ἑτέρα καὶ 
τὸ εἶναι. 

    δῆλον δὲ καὶ ὅτι ἐὰν µή τις ποιῇ τοῦ χρόνου τὸ 
διαιροῦν σηµεῖον τὸ πρότερον καὶ ὕστερον ἀεὶ τοῦ ὑστέρου τῷ 
πράγµατι, ἔσται ἅµα τὸ αὐτὸ ὂν καὶ οὐκ ὄν, καὶ ὅτε γέ- 
γονεν οὐκ ὄν. τὸ σηµεῖον µὲν οὖν ἀµφοῖν κοινόν, καὶ τοῦ 
προτέρου καὶ τοῦ ὑστέρου, καὶ ταὐτὸν καὶ ἓν ἀριθµῷ, λόγῳ 
δ' οὐ ταὐτόν (τοῦ µὲν γὰρ τελευτή, τοῦ δ' ἀρχή)· τῷ δὲ 
πράγµατι ἀεὶ τοῦ ὑστέρου πάθους ἐστίν. χρόνος ἐφ' ᾧ ΑΓΒ, 
πρᾶγµα ἐφ' ᾧ ∆. τοῦτο ἐν µὲν τῷ Α χρόνῳ λευκόν, ἐν δὲ 
τῷ Β οὐ λευκόν· ἐν τῷ ἄρα Γ λευκὸν καὶ οὐ λευκόν. ἐν ὁτῳοῦν 



γὰρ τοῦ Α λευκὸν ἀληθὲς εἰπεῖν, εἰ πάντα τὸν χρόνον τοῦτον 
ἦν λευκόν, καὶ ἐν τῷ Β οὐ λευκόν· τὸ δὲ Γ ἐν ἀµφοῖν.   
οὐκ ἄρα δοτέον ἐν παντί, ἀλλὰ πλὴν τοῦ τελευταίου νῦν ἐφ' οὗ 
τὸ Γ· τοῦτο δ' ἤδη τοῦ ὑστέρου. καὶ εἰ ἐγίγνετο οὐ λευκὸν καὶ 
ἐφθείρετο <τὸ> λευκὸν ἐν τῷ Α παντί, γέγονεν ἢ ἔφθαρται ἐν 
τῷ Γ. ὥστε λευκὸν ἢ µὴ λευκὸν ἐν ἐκείνῳ πρῶτον ἀληθὲς 
εἰπεῖν, ἢ ὅτε γέγονεν οὐκ ἔσται, καὶ ὅτε ἔφθαρται ἔσται, ἢ 
ἅµα λευκὸν καὶ οὐ λευκὸν καὶ ὅλως ὂν καὶ µὴ ὂν ἀνάγκη 
εἶναι. εἰ δ' ὃ ἂν ᾖ πρότερον µὴ ὄν, ἀνάγκη γίγνεσθαι ὄν, 
καὶ ὅτε γίγνεται µὴ ἔστιν, οὐχ οἷόν τε εἰς ἀτόµους χρόνους 
διαιρεῖσθαι τὸν χρόνον. εἰ γὰρ ἐν τῷ Α τὸ ∆ ἐγί- 
γνετο λευκόν, γέγονε δ' ἅµα καὶ ἔστιν ἐν ἑτέρῳ ἀτόµῳ 

χρόνῳ ἐχοµένῳ δ', ἐν τῷ Β - εἰ ἐν τῷ Α ἐγίγνετο, οὐκ ἦν, 
ἐν δὲ τῷ Β ἐστί - , γένεσιν δεῖ τινὰ εἶναι µεταξύ, ὥστε καὶ 
χρόνον ἐν ᾧ ἐγίγνετο. οὐ γὰρ ὁ αὐτὸς ἔσται λόγος καὶ τοῖς 
µὴ ἄτοµα λέγουσιν, ἀλλ' αὐτοῦ τοῦ χρόνου, ἐν ᾧ ἐγίγνετο, 
γέγονε καὶ ἔστιν ἐν τῷ ἐσχάτῳ σηµείῳ, οὗ οὐδὲν ἐχόµενόν 
ἐστιν οὐδ' ἐφεξῆς· οἱ δὲ ἄτοµοι χρόνοι ἐφεξῆς. φανερὸν δ' ὅτι 
εἰ ἐν τῷ Α ὅλῳ χρόνῳ ἐγίγνετο, οὐκ ἔστιν πλείων χρόνος ἐν ᾧ 
γέγονεν καὶ ἐγίγνετο ἢ ἐν ᾧ ἐγίγνετο µόνον παντί. 
 οἷς µὲν οὖν ἄν τις ὡς οἰκείοις πιστεύσειε λόγοις, οὗτοι 
καὶ τοιοῦτοί τινές εἰσιν· λογικῶς δ' ἐπισκοποῦσι κἂν ἐκ τῶνδε 
δόξειέ τῳ ταὐτὸ τοῦτο συµβαίνειν. ἅπαν γὰρ τὸ κινούµενον 
συνεχῶς, ἂν ὑπὸ µηδενὸς ἐκκρούηται, εἰς ὅπερ ἦλθεν κατὰ 
τὴν φοράν, εἰς τοῦτο καὶ ἐφέρετο πρότερον, οἷον εἰ ἐπὶ τὸ Β 
ἦλθε, καὶ ἐφέρετο ἐπὶ τὸ Β, καὶ οὐχ ὅτε πλησίον ἦν, ἀλλ' 
εὐθὺς ὡς ἤρξατο κινεῖσθαι· τί γὰρ µᾶλλον νῦν ἢ πρότερον; 
ὁµοίως δὲ καὶ ἐπὶ τῶν ἄλλων. τὸ δὴ ἀπὸ τοῦ Α [ἐπὶ τὸ Γ]   
φερόµενον, ὅταν ἐπὶ τὸ Γ ἔλθῃ, πάλιν ἥξει ἐπὶ τὸ Α συν- 
εχῶς κινούµενον. ὅτε ἄρα ἀπὸ τοῦ Α φέρεται πρὸς τὸ Γ, τότε 
καὶ εἰς τὸ Α φέρεται τὴν ἀπὸ τοῦ Γ κίνησιν, ὥσθ' ἅµα τὰς 
ἐναντίας· ἐναντίαι γὰρ αἱ κατ' εὐθεῖαν. ἅµα δὲ καὶ ἐκ τού- 
του µεταβάλλει ἐν ᾧ οὐκ ἔστιν. εἰ οὖν τοῦτ' ἀδύνατον, ἀνάγκη 
 
Bekker page 264a, line 20 
 
ἵστασθαι ἐπὶ τοῦ Γ. οὐκ ἄρα µία ἡ κίνησις· ἡ γὰρ διαλαµ- 
βανοµένη στάσει οὐ µία. ἔτι καὶ ἐκ τῶνδε φανερὸν καθόλου 
µᾶλλον περὶ πάσης κινήσεως. εἰ γὰρ ἅπαν τὸ κινούµενον 
τῶν εἰρηµένων τινὰ κινεῖται κινήσεων καὶ ἠρεµεῖ τῶν ἀντι- 
κειµένων ἠρεµιῶν (οὐ γὰρ ἦν ἄλλη παρὰ ταύτας), τὸ δὲ µὴ 
αἰεὶ κινούµενον τήνδε τὴν κίνησιν (λέγω δ' ὅσαι ἕτεραι τῷ εἴ- 
δει, καὶ µὴ εἴ τι µόριόν ἐστιν τῆς ὅλης) ἀνάγκη πρότερον ἠρε- 
µεῖν τὴν ἀντικειµένην ἠρεµίαν (ἡ γὰρ ἠρεµία στέρησις κινή- 
σεως)· εἰ οὖν ἐναντίαι µὲν κινήσεις αἱ κατ' εὐθεῖαν, ἅµα 
δὲ µὴ ἐνδέχεται κινεῖσθαι τὰς ἐναντίας, τὸ ἀπὸ τοῦ Α πρὸς 



τὸ Γ φερόµενον οὐκ ἂν φέροιτο ἅµα καὶ ἀπὸ τοῦ Γ πρὸς τὸ 
Α· ἐπεὶ δ' οὐχ ἅµα φέρεται, κινήσεται δὲ ταύτην τὴν κίνη- 
σιν, ἀνάγκη πρότερον ἠρεµῆσαι πρὸς τῷ Γ· αὕτη γὰρ 
ἦν ἡ ἀντικειµένη ἠρεµία τῇ ἀπὸ τοῦ Γ κινήσει. δῆλον τοίνυν 
ἐκ τῶν εἰρηµένων ὅτι οὐκ ἔσται συνεχὴς ἡ κίνησις. ἔτι δὲ καὶ 
ὅδε ὁ λόγος µᾶλλον οἰκεῖος τῶν εἰρηµένων. ἅµα γὰρ ἔφ- 
θαρται τὸ οὐ λευκὸν καὶ γέγονε λευκόν. εἰ οὖν συνεχὴς ἡ ἀλ- 
λοίωσις εἰς λευκὸν καὶ ἐκ λευκοῦ καὶ µὴ µένει τινὰ χρόνον, 
ἅµα ἔφθαρται τὸ οὐ λευκὸν καὶ γέγονε λευκὸν καὶ γέγονεν 
οὐ λευκόν· τριῶν γὰρ ἔσται ὁ αὐτὸς χρόνος. ἔτι οὐκ εἰ συνεχὴς 
ὁ χρόνος, καὶ ἡ κίνησις, ἀλλ' ἐφεξῆς. πῶς δ' ἂν εἴη τὸ 

ἔσχατον τὸ αὐτὸ τῶν ἐναντίων, οἷον λευκότητος καὶ µελα- 
νίας; 
   ἡ δ' ἐπὶ τῆς περιφεροῦς ἔσται µία καὶ συνεχής· οὐθὲν   
 
γὰρ ἀδύνατον συµβαίνει· τὸ γὰρ ἐκ τοῦ Α κινούµενον ἅµα 
κινήσεται εἰς τὸ Α κατὰ τὴν αὐτὴν πρόθεσιν (εἰς ὃ γὰρ ἥξει, 
καὶ κινεῖται εἰς τοῦτο), ἀλλ' οὐχ ἅµα κινήσεται τὰς ἐναντίας 
οὐδὲ τὰς ἀντικειµένας· οὐ γὰρ ἅπασα ἡ εἰς τοῦτο τῇ ἐκ τούτου 
ἐναντία οὐδ' ἀντικειµένη, ἀλλ' ἐναντία µὲν ἡ κατ' εὐθεῖαν 
(ταύτῃ γὰρ ἔστιν ἐναντία κατὰ τόπον, οἷον τὰ κατὰ διάµε- 
τρον· ἀπέχει γὰρ πλεῖστον), ἀντικειµένη δὲ ἡ κατὰ τὸ αὐτὸ 
µῆκος. ὥστ' οὐδὲν κωλύει συνεχῶς κινεῖσθαι καὶ µηδένα χρό- 
νον διαλείπειν· ἡ µὲν γὰρ κύκλῳ κίνησίς ἐστιν ἀφ' αὑτοῦ εἰς 
αὑτό, ἡ δὲ κατ' εὐθεῖαν ἀφ' αὑτοῦ εἰς ἄλλο· καὶ ἡ µὲν 
ἐν τῷ κύκλῳ οὐδέποτε ἐν τοῖς αὐτοῖς, ἡ δὲ κατ' εὐθεῖαν πολ- 
λάκις ἐν τοῖς αὐτοῖς. τὴν µὲν οὖν ἀεὶ ἐν ἄλλῳ καὶ ἄλλῳ 
γιγνοµένην ἐνδέχεται κινεῖσθαι συνεχῶς, τὴν δ' ἐν τοῖς αὐ- 
τοῖς πολλάκις οὐκ ἐνδέχεται· ἀνάγκη γὰρ ἅµα κινεῖσθαι 
τὰς ἀντικειµένας. ὥστ' οὐδ' ἐν τῷ ἡµικυκλίῳ οὐδ' ἐν ἄλλῃ 
περιφερείᾳ οὐδεµιᾷ ἐνδέχεται συνεχῶς κινεῖσθαι· πολλάκις 
γὰρ ἀνάγκη ταὐτὰ κινεῖσθαι καὶ τὰς ἐναντίας µεταβάλλειν 

µεταβολάς· οὐ γὰρ συνάπτει τῇ ἀρχῇ τὸ πέρας. ἡ δὲ τοῦ 
κύκλου συνάπτει, καὶ ἔστι µόνη τέλειος. 
                   φανερὸν δὲ ἐκ 
ταύτης τῆς διαιρέσεως ὅτι οὐδὲ τὰς ἄλλας ἐνδέχεται κινή- 
σεις εἶναι συνεχεῖς· ἐν ἁπάσαις γὰρ ταὐτὰ συµβαίνει κι- 
νεῖσθαι πολλάκις, οἷον ἐν ἀλλοιώσει τὰ µεταξύ, καὶ ἐν τῇ 
τοῦ ποσοῦ τὰ ἀνὰ µέσον µεγέθη, καὶ ἐν γενέσει καὶ φθορᾷ 
ὡσαύτως· οὐδὲν γὰρ διαφέρει ὀλίγα ἢ πολλὰ ποιῆσαι, ἐν 
οἷς ἐστὶν ἡ µεταβολή, οὐδὲ µεταξὺ θεῖναί τι ἢ ἀφελεῖν· ἀµ- 
φοτέρως γὰρ συµβαίνει ταὐτὰ κινεῖσθαι πολλάκις. δῆλον 
οὖν ἐκ τούτων ὅτι οὐδ' οἱ φυσιολόγοι καλῶς λέγουσιν οἱ πάντα   



τὰ αἰσθητὰ κινεῖσθαι φάσκοντες ἀεί· κινεῖσθαι γὰρ ἀνάγκη 
τούτων τινὰ τῶν κινήσεων, καὶ µάλιστα κατ' ἐκείνους [ἐστὶν] ἀλ- 
λοιοῦσθαι· ῥεῖν γάρ φασιν ἀεὶ καὶ φθίνειν, ἔτι δὲ καὶ τὴν 
γένεσιν καὶ τὴν φθορὰν ἀλλοίωσιν λέγουσιν. ὁ δὲ λόγος νῦν 
εἴρηκε καθόλου περὶ πάσης κινήσεως ὅτι κατ' οὐδεµίαν κίνησιν 
ἐνδέχεται κινεῖσθαι συνεχῶς ἔξω τῆς κύκλῳ, ὥστε οὔτε κατ' 
ἀλλοίωσιν οὔτε κατ' αὔξησιν. ὅτι µὲν οὖν οὔτ' ἄπειρός ἐστι 
µεταβολὴ οὐδεµία οὔτε συνεχὴς ἔξω τῆς κύκλῳ φορᾶς ἔστω 
τοσαῦθ' ἡµῖν εἰρηµένα. 
 Ὅτι δὲ τῶν φορῶν ἡ κυκλοφορία πρώτη, δῆλον. πᾶσα 

γὰρ φορά, ὥσπερ καὶ πρότερον εἴποµεν, ἢ κύκλῳ ἢ ἐπ' 
εὐθείας ἢ µικτή. ταύτης δὲ ἀνάγκη προτέρας εἶναι ἐκείνας· 
ἐξ ἐκείνων γὰρ συνέστηκεν. τῆς δ' εὐθείας ἡ κύκλῳ· ἁπλῆ 
γὰρ καὶ τέλειος µᾶλλον. ἄπειρον µὲν γὰρ οὐκ ἔστιν εὐθεῖαν 
φέρεσθαι (τὸ γὰρ οὕτως ἄπειρον οὐκ ἔστιν· ἅµα δ' οὐδ' εἰ ἦν, 
ἐκινεῖτ' ἂν οὐδέν· οὐ γὰρ γίγνεται τὸ ἀδύνατον, διελθεῖν 
δὲ τὴν ἄπειρον ἀδύνατον)· ἡ δ' ἐπὶ τῆς πεπερασµένης 
ἀνακάµπτουσα µὲν συνθετὴ καὶ δύο κινήσεις, µὴ ἀνακάµ- 
πτουσα δὲ ἀτελὴς καὶ φθαρτή. πρότερον δὲ καὶ φύσει καὶ 
λόγῳ καὶ χρόνῳ τὸ τέλειον µὲν τοῦ ἀτελοῦς, τοῦ φθαρτοῦ δὲ 
τὸ ἄφθαρτον. ἔτι προτέρα ἣν ἐνδέχεται ἀΐδιον εἶναι τῆς µὴ 
ἐνδεχοµένης· τὴν µὲν οὖν κύκλῳ ἐνδέχεται ἀΐδιον εἶναι, τῶν 
δὲ ἄλλων οὔτε φορὰν οὔτε ἄλλην οὐδεµίαν· στάσιν γὰρ δεῖ 
γενέσθαι, εἰ δὲ στάσις, ἔφθαρται ἡ κίνησις. 
                   εὐλόγως δὲ συµ- 
βέβηκε τὸ τὴν κύκλῳ µίαν εἶναι καὶ συνεχῆ, καὶ µὴ τὴν 
ἐπ' εὐθείας· τῆς µὲν γὰρ ἐπ' εὐθείας ὥρισται καὶ ἀρχὴ 
καὶ τέλος καὶ µέσον, καὶ πάντ' ἔχει ἐν αὑτῇ, ὥστ' ἔστιν ὅθεν 
ἄρξεται τὸ κινούµενον καὶ οὗ τελευτήσει (πρὸς γὰρ τοῖς πέ- 
ρασιν ἠρεµεῖ πᾶν, ἢ ὅθεν ἢ οὗ), τῆς δὲ περιφεροῦς ἀόριστα· τί 
γὰρ µᾶλλον ὁποιονοῦν πέρας τῶν ἐπὶ τῆς γραµµῆς; ὁµοίως   

γὰρ ἕκαστον καὶ ἀρχὴ καὶ µέσον καὶ τέλος, ὥστ' ἀεί τε 
εἶναι ἐν ἀρχῇ καὶ ἐν τέλει καὶ µηδέποτε. διὸ κινεῖταί τε καὶ 
ἠρεµεῖ πως ἡ σφαῖρα· τὸν αὐτὸν γὰρ κατέχει τόπον. αἴτιον 
δ' ὅτι πάντα συµβέβηκε ταῦτα τῷ κέντρῳ· καὶ γὰρ ἀρχὴ 
καὶ µέσον τοῦ µεγέθους καὶ τέλος ἐστίν, ὥστε διὰ τὸ ἔξω εἶναι 
τοῦτο τῆς περιφερείας οὐκ ἔστιν ὅπου τὸ φερόµενον ἠρεµήσει ὡς 
διεληλυθός (ἀεὶ γὰρ φέρεται περὶ τὸ µέσον, ἀλλ' οὐ πρὸς τὸ 
ἔσχατον), διὰ δὲ τὸ τοῦτο µένειν ἀεί τε ἠρεµεῖ πως τὸ ὅλον καὶ 
κινεῖται συνεχῶς. συµβαίνει δ' ἀντιστρόφως· καὶ γὰρ ὅτι µέ- 
τρον τῶν κινήσεων ἡ περιφορά, πρώτην ἀναγκαῖον αὐτὴν 
εἶναι (ἅπαντα γὰρ µετρεῖται τῷ πρώτῳ), καὶ διότι πρώτη, 
µέτρον ἐστὶν τῶν ἄλλων. ἔτι δὲ καὶ ὁµαλῆ ἐνδέχεται εἶναι 



τὴν κύκλῳ µόνην· τὰ γὰρ ἐπ' εὐθείας ἀνωµαλῶς ἀπὸ τῆς 
ἀρχῆς φέρεται καὶ πρὸς τὸ τέλος· πάντα γὰρ ὅσῳπερ ἂν 
ἀφίστηται [πλεῖον] τοῦ ἠρεµοῦντος, φέρεται θᾶττον· τῆς δὲ 
κύκλῳ µόνης οὔτ' ἀρχὴ οὔτε τέλος ἐν αὐτῇ πέφυκεν, ἀλλ' 
ἐκτός. 
 ὅτι δ' ἡ κατὰ τόπον φορὰ πρώτη τῶν κινήσεων, µαρτυ- 
ροῦσι πάντες ὅσοι περὶ κινήσεως πεποίηνται µνείαν· τὰς γὰρ 
ἀρχὰς αὐτῆς ἀποδιδόασιν τοῖς κινοῦσι τοιαύτην κίνησιν. διάκρι- 
σις γὰρ καὶ σύγκρισις κινήσεις κατὰ τόπον εἰσίν, οὕτω δὲ 

κινοῦσιν ἡ φιλία καὶ τὸ νεῖκος· τὸ µὲν γὰρ διακρίνει, τὸ δὲ 
συγκρίνει αὐτῶν. καὶ τὸν νοῦν δέ φησιν Ἀναξαγόρας διακρί- 
νειν τὸν κινήσαντα πρῶτον. ὁµοίως δὲ καὶ ὅσοι τοιαύτην µὲν 
οὐδεµίαν αἰτίαν λέγουσιν, διὰ δὲ τὸ κενὸν κινεῖσθαί φασιν· καὶ 
γὰρ οὗτοι τὴν κατὰ τόπον κίνησιν κινεῖσθαι τὴν φύσιν λέγου- 
σιν (ἡ γὰρ διὰ τὸ κενὸν κίνησις φορά ἐστιν καὶ ὡς ἐν τόπῳ),   
τῶν δ' ἄλλων οὐδεµίαν ὑπάρχειν τοῖς πρώτοις ἀλλὰ τοῖς ἐκ 
τούτων οἴονται· αὐξάνεσθαι γὰρ καὶ φθίνειν καὶ ἀλλοιοῦσθαι 
συγκρινοµένων καὶ διακρινοµένων τῶν ἀτόµων σωµάτων φασίν. 
τὸν αὐτὸν δὲ τρόπον καὶ ὅσοι διὰ πυκνότητα ἢ µανότητα 
κατασκευάζουσι γένεσιν καὶ φθοράν· συγκρίσει γὰρ καὶ δια- 
κρίσει ταῦτα διακοσµοῦσιν. ἔτι δὲ παρὰ τούτους οἱ τὴν ψυχὴν 
αἰτίαν ποιοῦντες κινήσεως· τὸ γὰρ αὐτὸ αὑτὸ κινοῦν ἀρχὴν 
εἶναί φασιν τῶν κινουµένων, κινεῖ δὲ τὸ ζῷον καὶ πᾶν τὸ ἔµ- 
ψυχον τὴν κατὰ τόπον αὑτὸ κίνησιν. καὶ κυρίως δὲ κινεῖ- 
σθαί φαµεν µόνον τὸ κινούµενον [τὴν] κατὰ τόπον [κίνησιν]· ἂν 
δ' ἠρεµῇ µὲν ἐν τῷ αὐτῷ, αὐξάνηται δ' ἢ φθίνῃ ἢ ἀλλοι- 
ούµενον τυγχάνῃ, πῂ κινεῖσθαι, ἁπλῶς δὲ κινεῖσθαι οὔ 
φαµεν. 
 ὅτι µὲν οὖν ἀεί τε κίνησις ἦν καὶ ἔσται τὸν ἅπαντα χρό- 
νον, καὶ τίς ἀρχὴ τῆς ἀϊδίου κινήσεως, ἔτι δὲ τίς πρώτη κί- 

νησις, καὶ τίνα κίνησιν ἀΐδιον ἐνδέχεται µόνην εἶναι, καὶ τὸ 
κινοῦν πρῶτον ὅτι ἀκίνητον, εἴρηται. 
 Ὅτι δὲ τοῦτ' ἀµερὲς ἀναγκαῖον εἶναι καὶ µηδὲν ἔχειν 
µέγεθος, νῦν λέγωµεν, πρῶτον περὶ τῶν προτέρων αὐτοῦ διο- 
ρίσαντες. τούτων δ' ἓν µέν ἐστιν ὅτι οὐχ οἷόν τε οὐδὲν πεπερα- 
σµένον κινεῖν ἄπειρον χρόνον. τρία γὰρ ἔστιν, τὸ κινοῦν, τὸ κι- 
νούµενον, τὸ ἐν ᾧ τρίτον, ὁ χρόνος. ταῦτα δὲ ἢ πάντα ἄπειρα 
ἢ πάντα πεπερασµένα ἢ ἔνια, οἷον τὰ δύο ἢ τὸ ἕν. ἔστω δὴ 
τὸ Α τὸ κινοῦν, τὸ δὲ κινούµενον Β, χρόνος ἄπειρος ἐφ' οὗ Γ. 
τὸ δὴ ∆ τῆς Β κινείτω τι µέρος, τὸ ἐφ' οὗ Ε. οὐ δὴ ἐν ἴσῳ 
τῷ Γ· ἐν πλείονι γὰρ τὸ µεῖζον. ὥστ' οὐκ ἄπειρος ὁ χρόνος 
ὁ τὸ Ζ. οὕτω δὴ τῇ ∆ προστιθεὶς καταναλώσω τὸ Α καὶ 
τῇ Ε τὸ Β· τὸν δὲ χρόνον οὐ καταναλώσω ἀεὶ ἀφαιρῶν ἴσον· 



ἄπειρος γάρ· ὥστε ἡ πᾶσα Α τὴν ὅλην Β κινήσει ἐν πεπε-   
ρασµένῳ χρόνῳ τοῦ Γ. οὐκ ἄρα οἷόν τε ὑπὸ πεπερασµένου 
κινεῖσθαι οὐδὲν ἄπειρον κίνησιν. 
              ὅτι µὲν οὖν οὐκ ἐνδέχεται τὸ 
 
πεπερασµένον ἄπειρον κινεῖν χρόνον, φανερόν· ὅτι δ' ὅλως οὐκ 
ἐνδέχεται ἐν πεπερασµένῳ µεγέθει ἄπειρον εἶναι δύναµιν, ἐκ 
τῶνδε δῆλον. ἔστω γὰρ ἡ πλείων δύναµις ἀεὶ ἡ τὸ ἴσον ἐν 

ἐλάττονι χρόνῳ ποιοῦσα, οἷον θερµαίνουσα ἢ γλυκαίνουσα ἢ 
ῥιπτοῦσα καὶ ὅλως κινοῦσα. ἀνάγκη ἄρα καὶ ὑπὸ τοῦ πεπε- 
ρασµένου µὲν ἄπειρον δ' ἔχοντος δύναµιν πάσχειν τι τὸ πά- 
σχον, καὶ πλεῖον ἢ ὑπ' ἄλλου· πλείων γὰρ ἡ ἄπειρος. 
ἀλλὰ µὴν χρόνον γε οὐκ ἐνδέχεται εἶναι οὐδένα. εἰ γάρ 
ἐστιν ὁ ἐφ' οὗ Α χρόνος ἐν ᾧ ἡ ἄπειρος ἰσχὺς ἐθέρµα- 
νεν ἢ ἔωσεν, ἐν τῷ δὲ ΑΒ πεπερασµένη τις, πρὸς ταύτην 
µείζω λαµβάνων ἀεὶ πεπερασµένην ἥξω ποτὲ εἰς τὸ ἐν τῷ 
Α χρόνῳ κεκινηκέναι· πρὸς πεπερασµένον γὰρ ἀεὶ προστι- 
θεὶς ὑπερβαλῶ παντὸς ὡρισµένου, καὶ ἀφαιρῶν ἐλλείψω 
ὡσαύτως. ἐν ἴσῳ ἄρα χρόνῳ κινήσει τῇ ἀπείρῳ ἡ πεπε- 
ρασµένη. τοῦτο δὲ ἀδύνατον· οὐδὲν ἄρα πεπερασµένον ἐνδέχε- 
ται ἄπειρον δύναµιν ἔχειν. 
            οὐ τοίνυν οὐδ' ἐν ἀπείρῳ πεπε- 
ρασµένην· καίτοι ἐνδέχεται ἐν ἐλάττονι µεγέθει πλείω δύ- 
ναµιν εἶναι· ἀλλ' ἔτι µᾶλλον ἐν µείζονι πλείω. ἔστω δὴ τὸ 
ἐφ' οὗ ΑΒ ἄπειρον. τὸ δὴ ΒΓ ἔχει δύναµίν τινα, ἣ ἔν τινι 
χρόνῳ ἐκίνησεν τὴν ∆, ἐν τῷ χρόνῳ ἐφ' οὗ ΕΖ. ἂν δὴ τῆς 
ΒΓ διπλασίαν λαµβάνω, ἐν ἡµίσει χρόνῳ τοῦ ΕΖ (ἔστω 
γὰρ αὕτη ἡ ἀναλογία), ὥστε ἐν τῷ ΖΘ κινήσει. οὐκοῦν οὕτω 
λαµβάνων ἀεὶ τὴν µὲν ΑΒ οὐδέποτε διέξειµι, τοῦ χρόνου δὲ 

τοῦ δοθέντος αἰεὶ ἐλάττω λήψοµαι. ἄπειρος ἄρα ἡ δύναµις   
ἔσται· πάσης γὰρ πεπερασµένης ὑπερβάλλει δυνάµεως, εἴ γε 
πάσης πεπερασµένης δυνάµεως ἀνάγκη πεπερασµένον εἶναι 
καὶ τὸν χρόνον (εἰ γὰρ ἔν τινι ἡ τοσηδί, ἡ µείζων ἐν ἐλάτ- 
τονι µὲν ὡρισµένῳ δὲ χρόνῳ κινήσει, κατὰ τὴν ἀντιστροφὴν 
τῆς ἀναλογίας)· ἄπειρος δὲ πᾶσα δύναµις, ὥσπερ καὶ πλῆ- 
θος καὶ µέγεθος τὸ ὑπερβάλλον παντὸς ὡρισµένου. ἔστιν δὲ 
καὶ ὧδε δεῖξαι τοῦτο· ληψόµεθα γάρ τινα δύναµιν τὴν 
αὐτὴν τῷ γένει τῇ ἐν τῷ ἀπείρῳ µεγέθει, ἐν πεπερασµένῳ 
µεγέθει οὖσαν, ἣ καταµετρήσει τὴν ἐν τῷ ἀπείρῳ πεπερασµέ- 
νην δύναµιν. 
 ὅτι µὲν οὖν οὐκ ἐνδέχεται ἄπειρον εἶναι δύναµιν ἐν πε- 
περασµένῳ µεγέθει, οὐδ' ἐν ἀπείρῳ πεπερασµένην, ἐκ τού- 
των δῆλον. περὶ δὲ τῶν φεροµένων ἔχει καλῶς διαπορῆσαί 



τινα ἀπορίαν πρῶτον. εἰ γὰρ πᾶν τὸ κινούµενον κινεῖται ὑπὸ 
τινός, ὅσα µὴ αὐτὰ ἑαυτὰ κινεῖ, πῶς κινεῖται ἔνια συνεχῶς 
µὴ ἁπτοµένου τοῦ κινήσαντος, οἷον τὰ ῥιπτούµενα; εἰ δ' ἅµα 
κινεῖ καὶ ἄλλο τι ὁ κινήσας, οἷον τὸν ἀέρα, ὃς κινούµενος 
κινεῖ, ὁµοίως ἀδύνατον τοῦ πρώτου µὴ ἁπτοµένου µηδὲ κι- 
νοῦντος κινεῖσθαι, ἀλλ' ἅµα πάντα <καὶ> κινεῖσθαι καὶ πε- 
παῦσθαι ὅταν τὸ πρῶτον κινοῦν παύσηται, καὶ εἰ ποιεῖ, 

ὥσπερ ἡ λίθος, οἷόν τε κινεῖν ὃ ἐκίνησεν. ἀνάγκη δὴ τοῦτο µὲν 
λέγειν, ὅτι τὸ πρῶτον κινῆσαν ποιεῖ οἷόν τε κινεῖν ἢ τὸν ἀέρα 
[τοιοῦτον] ἢ τὸ ὕδωρ ἤ τι ἄλλο τοιοῦτον ὃ πέφυκε κινεῖν καὶ 
κινεῖσθαι· ἀλλ' οὐχ ἅµα παύεται κινοῦν καὶ κινούµενον, ἀλλὰ 
κινούµενον µὲν ἅµα ὅταν ὁ κινῶν παύσηται κινῶν, κινοῦν δὲ 
ἔτι ἐστίν. διὸ καὶ κινεῖ τι ἄλλο ἐχόµενον· καὶ ἐπὶ τούτου 
ὁ αὐτὸς λόγος. παύεται δέ, ὅταν ἀεὶ ἐλάττων ἡ δύναµις τοῦ   
κινεῖν ἐγγίγνηται τῷ ἐχοµένῳ. τέλος δὲ παύεται, ὅταν µη- 
κέτι ποιήσῃ τὸ πρότερον κινοῦν, ἀλλὰ κινούµενον µόνον. ταῦτα 
δ' ἀνάγκη ἅµα παύεσθαι, τὸ µὲν κινοῦν τὸ δὲ κινούµενον, καὶ 
τὴν ὅλην κίνησιν. αὕτη µὲν οὖν ἐν τοῖς ἐνδεχοµένοις ὁτὲ µὲν 
κινεῖσθαι ὁτὲ δ' ἠρεµεῖν ἐγγίγνεται ἡ κίνησις, καὶ οὐ συνεχής, 
ἀλλὰ φαίνεται· ἢ γὰρ ἐφεξῆς ὄντων ἢ ἁπτοµένων ἐστίν· οὐ 
γὰρ ἓν τὸ κινοῦν, ἀλλ' ἐχόµενα ἀλλήλων. διὸ ἐν ἀέρι 
καὶ ὕδατι γίγνεται ἡ τοιαύτη κίνησις, ἣν λέγουσί τινες ἀντι- 
περίστασιν εἶναι. ἀδύνατον δὲ ἄλλως τὰ ἀπορηθέντα λύειν, εἰ 
µὴ τὸν εἰρηµένον τρόπον. ἡ δ' ἀντιπερίστασις ἅµα πάντα κι- 
νεῖσθαι ποιεῖ καὶ κινεῖν, ὥστε καὶ παύεσθαι· νῦν δὲ φαίνεταί 
τι ἓν κινούµενον συνεχῶς· ὑπὸ τίνος οὖν; οὐ γὰρ ὑπὸ τοῦ αὐτοῦ. 
 ἐπεὶ δ' ἐν τοῖς οὖσιν ἀνάγκη κίνησιν εἶναι συνεχῆ, αὕτη δὲ 
µία ἐστίν, ἀνάγκη δὲ τὴν µίαν µεγέθους τέ τινος εἶναι (οὐ γὰρ 

κινεῖται τὸ ἀµέγεθες) καὶ ἑνὸς καὶ ὑφ' ἑνός (οὐ γὰρ ἔσται 
συνεχής, ἀλλ' ἐχοµένη ἑτέρα ἑτέρας καὶ διῃρηµένη), τὸ δὴ 
κινοῦν εἰ ἕν, ἢ κινούµενον κινεῖ ἢ ἀκίνητον ὄν. εἰ µὲν δὴ κινού- 
µενον, συνακολουθεῖν δεήσει καὶ µεταβάλλειν αὐτό, ἅµα δὲ 
κινεῖσθαι ὑπό τινος, ὥστε στήσεται καὶ ἥξει εἰς τὸ κινεῖσθαι 
ὑπὸ ἀκινήτου. τοῦτο γὰρ οὐκ ἀνάγκη συµµεταβάλλειν, ἀλλ' 
ἀεί τε δυνήσεται κινεῖν (ἄπονον γὰρ τὸ οὕτω κινεῖν) καὶ ὁµα- 
λὴς αὕτη ἡ κίνησις ἢ µόνη ἢ µάλιστα· οὐ γὰρ ἔχει µετα- 
βολὴν τὸ κινοῦν οὐδεµίαν. δεῖ δὲ οὐδὲ τὸ κινούµενον πρὸς ἐκεῖνο 
ἔχειν µεταβολήν, ἵνα ὁµοία ᾖ ἡ κίνησις. ἀνάγκη δὴ ἢ ἐν 
µέσῳ ἢ ἐν κύκλῳ εἶναι· αὗται γὰρ αἱ ἀρχαί. ἀλλὰ τά- 
χιστα κινεῖται τὰ ἐγγύτατα τοῦ κινοῦντος. τοιαύτη δ' ἡ τοῦ 
κύκλου κίνησις· ἐκεῖ ἄρα τὸ κινοῦν. ἔχει δ' ἀπορίαν εἰ ἐνδέχε- 
ταί τι κινούµενον κινεῖν συνεχῶς, ἀλλὰ µὴ ὥσπερ τὸ ὠθοῦν   
πάλιν καὶ πάλιν, τῷ ἐφεξῆς εἶναι συνεχῶς· ἢ γὰρ αὐτὸ 



δεῖ ἀεὶ ὠθεῖν ἢ ἕλκειν ἢ ἄµφω, ἢ ἕτερόν τι ἐκδεχόµενον ἄλλο 
παρ' ἄλλου, ὥσπερ πάλαι ἐλέχθη ἐπὶ τῶν ῥιπτουµένων, εἰ 
διαιρετὸς ὢν ὁ ἀὴρ [ἢ τὸ ὕδωρ] κινεῖ ἄλλος ἀεὶ κινούµε- 
νος. ἀµφοτέρως δ' οὐχ οἷόν τε µίαν εἶναι, ἀλλ' ἐχοµένην. 
µόνη ἄρα συνεχὴς ἣν κινεῖ τὸ ἀκίνητον· ἀεὶ γὰρ ὁµοίως ἔχον 
καὶ πρὸς τὸ κινούµενον ὁµοίως ἕξει καὶ συνεχῶς. διωρισµέ- 

νων δὲ τούτων φανερὸν ὅτι ἀδύνατον τὸ πρῶτον κινοῦν καὶ ἀκί- 
νητον ἔχειν τι µέγεθος. εἰ γὰρ µέγεθος ἔχει, ἀνάγκη ἤτοι 
πεπερασµένον αὐτὸ εἶναι ἢ ἄπειρον. ἄπειρον µὲν οὖν ὅτι οὐκ 
ἐνδέχεται µέγεθος εἶναι, δέδεικται πρότερον ἐν τοῖς φυσι- 
κοῖς· ὅτι δὲ τὸ πεπερασµένον ἀδύνατον ἔχειν δύναµιν ἄπει- 
ρον, καὶ ὅτι ἀδύνατον ὑπὸ πεπερασµένου κινεῖσθαί τι ἄπει- 
ρον χρόνον, δέδεικται νῦν. τὸ δέ γε πρῶτον κινοῦν ἀΐδιον κινεῖ 
κίνησιν καὶ ἄπειρον χρόνον. φανερὸν τοίνυν ὅτι ἀδιαίρετόν ἐστι 
καὶ ἀµερὲς καὶ οὐδὲν ἔχον µέγεθος.   
       

ΦΥΣΙΟΓΝΩΜΟΝΙΚΑ. 
 
Ὅτι αἱ διάνοιαι ἕπονται τοῖς σώµασι, καὶ οὐκ εἰσὶν αὐταὶ 
καθ' ἑαυτὰς ἀπαθεῖς οὖσαι τῶν τοῦ σώµατος κινήσεων. τοῦτο 
δὲ δῆλον πάνυ γίνεται ἔν τε ταῖς µέθαις καὶ ἐν ταῖς ἀρ- 
ρωστίαις· πολὺ γὰρ ἐξαλλάττουσαι φαίνονται αἱ διάνοιαι 
ὑπὸ τῶν τοῦ σώµατος παθηµάτων. καὶ τοὐναντίον δὴ τοῖς 
τῆς ψυχῆς παθήµασι τὸ σῶµα συµπάσχον φανερὸν γίνε- 
ται περί τε τοὺς ἔρωτας καὶ τοὺς φόβους τε καὶ τὰς λύπας 
καὶ τὰς ἡδονάς. ἔτι δὲ ἐν τοῖς φύσει γινοµένοις µᾶλλον 
ἄν τις συνίδοι ὅτι οὕτως ἔχει πρὸς ἄλληλα σῶµά τε καὶ 
ψυχὴ συµφυῶς ὥστε τῶν πλείστων ἀλλήλοις αἴτια γίνε- 
σθαι παθηµάτων. οὐδὲν γὰρ πώποτε ζῷον γεγένηται τοιοῦτον 

ὃ τὸ µὲν εἶδος ἔσχεν ἑτέρου ζῴου, τὴν δὲ διάνοιαν ἄλλου, 
ἀλλ' ἀεὶ τοῦ αὐτοῦ τό τε σῶµα καὶ τὴν ψυχήν, ὥστε ἀναγ- 
καῖον ἕπεσθαι τῷ τοιῷδε σώµατι τοιάνδε διάνοιαν. ἔτι δὲ 
καὶ τῶν ἄλλων ζῴων οἱ περὶ ἕκαστον ἐπιστήµονες ἐκ τῆς 
ἰδέας δύνανται θεωρεῖν, ἱππικοί τε ἵππους καὶ κυνηγέται 
κύνας. εἰ δὲ ταῦτα ἀληθῆ εἴη (ἀεὶ δὲ ταῦτα ἀληθῆ ἐστίν), 
εἴη ἂν φυσιογνωµονεῖν. οἱ µὲν οὖν προγεγενηµένοι φυσιο- 
γνώµονες κατὰ τρεῖς τρόπους ἐπεχείρησαν φυσιογνωµονεῖν, 
 
ἕκαστος καθ' ἕνα. οἱ µὲν γὰρ ἐκ τῶν γενῶν τῶν ζῴων φυ- 
σιογνωµονοῦσι, τιθέµενοι καθ' ἕκαστον γένος εἶδός τι ζῴου 
καὶ διάνοιαν. οἱ δ' ἐπὶ τούτοις σῶµά τι, εἶτα τὸν ὅµοιον τῷ 
σώµατι σῶµα ἔχοντα καὶ τὴν ψυχὴν ὁµοίαν ὑπελάµβα- 



νον. ἄλλοι δέ τινες τοῦτο µὲν ἐποίουν, οὐκ ἐξ ἁπάντων δὲ 
τῶν ζῴων ἐδοκίµαζον, ἀλλ' ἐξ αὐτοῦ τοῦ τῶν ἀνθρώπων γέ- 
νους, διελόµενοι κατὰ τὰ ἔθνη, ὅσα διέφερε τὰς ὄψεις καὶ 
τὰ ἤθη, οἷον Αἰγύπτιοι καὶ Θρᾷκες καὶ Σκύθαι, ὁµοίως 
τὴν ἐκλογὴν τῶν σηµείων ἐποιοῦντο. οἱ δέ τινες ἐκ τῶν ἠθῶν 
τῶν ἐπιφαινοµένων, οἵᾳ διαθέσει ἕπεται ἕκαστον ἦθος, τῷ 
ὀργιζοµένῳ, τῷ φοβουµένῳ, τῷ ἀφροδισιάζοντι, καὶ τῶν 
ἄλλων δὴ παθηµάτων ἑκάστῳ. ἔστι δὲ κατὰ πάντας τούτους 

τοὺς τρόπους φυσιογνωµονεῖν, καὶ ἔτι κατ' ἄλλους, καὶ τὴν 
ἐκλογὴν τῶν σηµείων ἀνοµοίως ποιεῖσθαι. οἱ µὲν οὖν κατὰ    
τὰ ἤθη µόνον φυσιογνωµονοῦντες ἁµαρτάνουσιν, πρῶτον µὲν 
ὅτι ἔνιοι οὐχ οἱ αὐτοὶ ὄντες τὰ ἐπὶ τῶν προσώπων ἤθη τὰ 
αὐτὰ ἔχουσιν, οἷον ὅ τε ἀνδρεῖος καὶ ὁ ἀναιδὴς τὰ αὐτὰ 
ἔχουσι, τὰς διανοίας πολὺ κεχωρισµένοι, δεύτερον δὲ ὅτι 
κατὰ χρόνους τινὰς τὰ ἤθη οὐ τὰ αὐτὰ ἀλλ' ἑτέρων ἔχουσιν· 
δυσανίοις τε γὰρ οὖσιν ἐνίοτε συνέβη τὴν ἡµέραν ἡδέως δια- 
γαγεῖν καὶ τὸ ἦθος λαβεῖν τὸ τοῦ εὐθύµου, καὶ τοὐναντίον 
εὔθυµον λυπηθῆναι, ὥστε τὸ ἦθος τὸ ἐπὶ τοῦ προσώπου µε- 
ταβαλεῖν. ἔτι πρὸς τούτοις περὶ ὀλίγων ἄν τις τοῖς ἐπιφαι- 
νοµένοις τεκµαίροιτο. οἱ δ' ἐκ τῶν θηρίων φυσιογνωµονοῦντες 
οὐκ ὀρθῶς τὴν ἐκλογὴν τῶν σηµείων ποιοῦνται. οὐ γὰρ δὴ 
ἑκάστου τῶν ζῴων τὴν ἰδέαν διεξελθόντα ἔστιν εἰπεῖν ὅτι, ὃς 
ἂν ὅµοιος τούτῳ τὸ σῶµα ᾖ, καὶ τὴν ψυχὴν ὅµοιος ἔσται. 
πρῶτον µὲν γὰρ ὡς ἁπλῶς εἰπεῖν οὕτως ὅµοιον θηρίῳ ἄν- 
θρωπον οὐδεὶς ἂν εὕροι, ἀλλὰ προσεοικότα µέν τι. ἔτι πρὸς 
τούτοις τὰ ζῷα ὀλίγα µὲν τὰ ἴδια ἔχει σηµεῖα, πολλὰ δὲ 
τὰ κοινά· ὥστε ἐπειδὰν ὅµοιός τις ᾖ µὴ κατὰ τὸ ἴδιον 
ἀλλὰ κατὰ τὸ κοινόν, τί µᾶλλον οὗτος λέοντι ἢ ἐλάφῳ 
ὁµοιότερος; εἰκὸς γὰρ τὰ µὲν ἴδια τῶν σηµείων ἴδιόν τι 

σηµαίνειν, τὰ δὲ κοινὰ κοινόν. τὰ µὲν οὖν κοινὰ τῶν ση- 
µείων οὐδὲν ἂν διασαφηθείη τῷ φυσιογνωµονοῦντι. εἰ δέ τις 
τὰ ἴδια ἑκάστου τῶν θηρίων ἐκλέξειεν, οὐκ ἂν ἔχοι ἀποδοῦναι 
οὗ ἐστὶ ταῦτα σηµεῖα. εἰκὸς γὰρ τοῦ ἰδίου, ἴδιον δὲ οὐδενὸς 
οὐδὲν τῶν ζῴων τῶν φυσιογνωµονουµένων ἔν γε τῇ διανοίᾳ 
ἔχοι ἄν τις λαβεῖν· οὔτε γὰρ ἀνδρεῖον µόνον ὁ λέων ἐστίν, 
ἀλλὰ καὶ ἄλλα πολλά, οὔτε δειλὸν ὁ λαγωός, ἀλλὰ καὶ 
ἄλλα µυρία. εἰ οὖν µήτε τὰ κοινὰ σηµεῖα ἐκλέξαντι σα- 
φές τι γίνεται µήτε τὰ ἴδια, οὐκ ἂν εἴη καθ' ἕκαστον τῶν 
ζῴων σκέπτεσθαι, ἀλλ' ἐξ ἀνθρώπων τὴν ἐκλογὴν ποιητέον 
τῶν τὸ αὐτὸ πάθος πασχόντων, οἷον, ἂν µὲν ἀνδρείου ἐπι- 
σκοπῇ τις τὰ σηµεῖα, τὰ ἀνδρεῖα τῶν ζῴων εἰς ἓν λα- 
βόντα δεῖ ἐξετάσαι, ποῖα παθήµατα τούτοις µὲν ἅπασιν 
ὑπάρχει, τῶν δὲ ἄλλων ζῴων οὐδενὶ συµβέβηκεν. εἰ γὰρ   



οὕτω τις ἐκλέξειεν, ὅτι ταῦτά ἐστι τὰ σηµεῖα ἀνδρείας τοῖς 
προκριθεῖσι ζῴοις, µὴ µόνον ἀνδρείας κοινὸν ὑπάρχειν πά- 
θηµα τῶν ἐν τῇ διανοίᾳ, ἀλλὰ καὶ ἄλλο τι· οὕτω δ' ἂν 
ἀπορήσειε πότερον ἀνδρείας ἢ θατέρου τὰ σηµεῖά ἐστιν. ἀλλὰ 
δεῖ ἐκ πλείστων τε ἐκλέγεσθαι ζῴων, καὶ µηδὲν πάθος κοινὸν 
ἐχόντων ἐν τῇ διανοίᾳ ἄλλο τι, οὗ ἂν τὰ σηµεῖα σκοπῇ. 
ὅσα µὲν οὖν τῶν σηµείων µόνιµά ἐστι, µόνιµον ἄν τι καὶ 

σηµαίνοι· ὅσα δὲ ἐπιγινόµενά τε καὶ ἀπολείποντα, πῶς 
ἂν τὸ σηµεῖον ἀληθὲς εἴη τοῦ ἐν τῇ διανοίᾳ µὴ µένοντος; εἰ 
µὲν γὰρ µόνιµον ἐπιγινόµενόν τε καὶ ἀπολεῖπον σηµεῖόν 
τις ὑπολάβοι, ἐνδέχοιτο µὲν ἂν αὐτὸ ἀληθὲς εἶναι, οὐ µὴν 
ἐπιεικὲς ἂν εἴη, µὴ ἀεὶ τῷ πράγµατι παρεπόµενον. ὅσα 
δὲ παθήµατα ἐγγινόµενα τῇ ψυχῇ µηδέν τι ἐνδιαλλάτ- 
τει τὰ σηµεῖα τὰ ἐν τῷ σώµατι, οἷς χρῆται ὁ φυσιογνώ- 
µων, οὐκ ἂν εἴη τὰ τοιαῦτα γνωρίσµατα τῇ τέχνῃ, οἷον 
τὰ περὶ τὰς δόξας καὶ τὰς ἐπιστήµας ἰατρὸν ἢ κιθαριστὴν 
οὐκ ἐνδέχεται γνωρίζειν· ὁ γὰρ µαθὼν ὅ τι µάθηµα, οὐδὲν 
ἐξήλλαξε τῶν σηµείων οἷς χρῆται ὁ φυσιογνώµων. 
 ∆εῖ δὴ οὖν ὁρίσαι περὶ ποῖα ἄττα ἐστὶν ἡ φυσιογνω- 
µονία, ἐπειδὴ οὐ περὶ πάντα, καὶ ἐκ τίνων ἕκαστα σηµεῖα 
λαµβάνεται, ἔπειτ' ἐφεξῆς καθ' ἓν ἕκαστον περὶ τῶν ἐπι- 
φανεστέρων δηλῶσαι. ἡ µὲν οὖν φυσιογνωµονία ἐστί, καθά- 
περ καὶ τοὔνοµα αὐτῆς λέγει, περὶ τὰ φυσικὰ παθή- 
µατα τῶν ἐν τῇ διανοίᾳ, καὶ τῶν ἐπικτήτων ὅσα παρα- 
γινόµενα µεθίστησι τῶν σηµείων τῶν φυσιογνωµονουµένων. 
ὁποῖα δὲ ταῦτά ἐστιν, ὕστερον δηλωθήσεται. ἐξ ὧν δὲ γε- 
νῶν τὰ σηµεῖα λαµβάνεται, νῦν ἐρῶ, καὶ ἔστιν ἅπαντα· 
ἔκ τε γὰρ τῶν κινήσεων φυσιογνωµονοῦσι, καὶ ἐκ τῶν 

σχηµάτων, καὶ ἐκ τῶν χρωµάτων, καὶ ἐκ τῶν ἠθῶν τῶν 
ἐπὶ τοῦ προσώπου ἐµφαινοµένων, καὶ ἐκ τῶν τριχωµάτων, 
καὶ ἐκ τῆς λειότητος, καὶ ἐκ τῆς φωνῆς, καὶ ἐκ τῆς σαρ- 
κός, καὶ ἐκ τῶν µερῶν, καὶ ἐκ τοῦ τύπου ὅλου τοῦ σώ- 
µατος. καθόλου µὲν οὖν τοιαῦτά ἐστιν ἃ λέγουσιν οἱ φυ- 
σιογνώµονες περὶ ὅλων τῶν γενῶν ἐν οἷς ἐστὶ τὰ σηµεῖα. 
εἰ µὲν οὖν ἀσαφὴς ἢ µὴ εὔσηµος ἦν ἡ τοιαύτη διέξοδος, 
ἀπέχρησεν ἂν τὰ εἰρηµένα. νυνὶ δ' ἴσως βέλτιόν ἐστι καθ' 
ἕκαστον περὶ πάντων, ὅσα ἐπιφανῆ παρὰ τῶν φυσιογνω-    
µονουµένων, ἀκριβέστερον φράσαι, τά τε σηµεῖα λέγοντα, 
οἷά τ' ἐστὶν ἕκαστα καὶ ἐπὶ τί ἀναφέρεται, ὅσα µὴ ἐν τοῖς 
προειρηµένοις δεδήλωται. αἱ µὲν οὖν χροιαὶ σηµαίνουσιν 
αἱ µὲν ὀξεῖαι θερµὸν καὶ ὕφαιµον, αἱ δὲ λευκέρυθροι εὐ- 
φυΐαν, ὅταν ἐπὶ λείου χρωτὸς συµβῇ τοῦτο τὸ χρῶµα. 
τὰ δὲ τριχώµατα τὰ µὲν µαλακὰ δειλόν, τὰ δὲ σκληρὰ 



ἀνδρεῖον. τοῦτο δὲ τὸ σηµεῖον εἴληπται ἐξ ἁπάντων τῶν 
ζῴων. δειλότατον µὲν γάρ ἐστιν ἔλαφος λαγωὸς πρόβατα, 
καὶ τὴν τρίχα µαλακωτάτην ἔχει· ἀνδρειότατον δὲ λέων, 
ὗς ἄγριος, καὶ τρίχα σκληροτάτην φέρει. ἔστι δὲ καὶ ἐν 
τοῖς ὄρνισι τὸ αὐτὸ τοῦτο ἰδεῖν· καθόλου τε γὰρ ὅσοι µὲν 
σκληρὸν τὸ πτερὸν ἔχουσιν, ἀνδρεῖοι, ὅσοι δὲ µαλακόν, 

δειλοί, καὶ κατὰ µέρη ἔστι ταὐτὸ τοῦτο ἰδεῖν ἔν τε τοῖς 
ὄρτυξι καὶ ἐν τοῖς ἀλεκτρυόσιν. ὁµοίως δὲ καὶ ἐπὶ τῶν 
γενῶν τῶν ἀνθρώπων ταὐτὸ τοῦτο συµπίπτει· οἱ µὲν γὰρ 
ὑπὸ ταῖς ἄρκτοις οἰκοῦντες ἀνδρεῖοί τέ εἰσι καὶ σκληρότρι- 
χες, οἱ δὲ πρὸς µεσηµβρίαν δειλοί τε καὶ µαλακὸν τρί- 
χωµα φέρουσιν. ἡ δὲ δασύτης ἡ περὶ τὴν κοιλίαν λα- 
λιὰν σηµαίνει. τοῦτο δὲ ἀναφέρεται εἰς τὸ γένος τῶν ὀρνί- 
θων· ἴδιον γὰρ ὄρνιθος τῶν περὶ τὸ σῶµα ἡ δασύτης ἡ 
περὶ τὴν κοιλίαν, τῶν δὲ περὶ διάνοιαν ἡ λαλιά. ἡ δὲ 
σὰρξ ἡ µὲν σκληρὰ καὶ εὐεκτικὴ φύσει ἀναίσθητον ση- 
µαίνει, ἡ δὲ λεία καὶ εὐφυέα καὶ ἀβέβαιον, ἐὰν µὴ ἐπ' 
ἰσχυροῦ σώµατος καὶ τὰ ἀκρωτήρια ἐγκρατῆ ἔχοντος τοῦτο 
συµβῇ. αἱ δὲ κινήσεις αἱ µὲν νωθραὶ µαλακὴν διάνοιαν, 
αἱ δὲ ὀξεῖαι ἔνθερµον. ἐπὶ δὲ τῆς φωνῆς ἡ µὲν βαρεῖα 
καὶ ἐπιτεινοµένη ἀνδρεῖον, ἡ δὲ ὀξεῖα καὶ ἀνειµένη δειλόν. 
τὰ δὲ σχήµατα καὶ τὰ παθήµατα τὰ ἐπιφαινόµενα ἐπὶ 
τῶν προσώπων κατὰ τὰς ὁµοιότητας λαµβάνεται τῷ πά- 
θει. ὅταν γὰρ πάσχῃ τι, γίνεται οἷον εἰ τοιοῦτον ἔχει ὅταν 
τις ὀργίζηται, ὀργίλον τὸ σηµεῖον τοῦ αὐτοῦ γένους. τὸ δὲ 
ἄρρεν τοῦ θήλεος µεῖζον καὶ ἰσχυρότερον, καὶ τὰ ἀκρωτή- 
ρια τοῦ σώµατος ἰσχυρότερα καὶ λιπαρώτερα καὶ εὐεκτι- 

κώτερα καὶ βελτίω κατὰ πάσας τὰς ἀρετάς. ἰσχυρότερα 
δὲ τῶν ἐπὶ τοῖς µέρεσι σηµείων ἐστὶ τὰ ἐν τοῖς ἤθεσι τοῖς 
 
ἐν τοῖς ἐπιφαινοµένοις λαµβανόµενα καὶ τὰ κατὰ τὰς 
κινήσεις καὶ τὰ σχήµατα. ὅλως δὲ τὸ ἑνὶ µὲν πιστεύειν   
τῶν σηµείων εὔηθες· ὅταν δὲ πλείω συµφωνοῦντα καθ' ἑνὸς 
λάβῃ, µᾶλλον ἤδη κατὰ τὸ εἰκὸς ἄν τις ὑπολαµβάνοι 
ἀληθῆ εἶναι τὰ σηµεῖα. ἔστι δὲ ἄλλος τρόπος καθ' ὃν ἄν 
τις φυσιογνωµονοίη· οὐδεὶς µέντοι ἐπικεχείρηκεν. οἷον εἰ 
ἀνάγκη ἐστὶ τὸν ὀργίλον καὶ τὸν δυσάνιον καὶ µικρὸν τὸ 
ἦθος φθονερὸν εἶναι, εἰ καὶ µή ἐστι φθονεροῦ σηµεῖα, ἐξ 
ἐκείνων δὲ τῶν προτέρων ἐνδέχοιτο ἂν τῷ φυσιογνώµονι 
καὶ τὸν φθονερὸν εὑρίσκειν, µάλιστα µὲν ἂν ὁ τοιοῦτος ἴδιος 
τρόπος εἴη τοῦ πεφιλοσοφηκότος. τὸ γὰρ δύνασθαι τινῶν 
ὄντων ἀναγκαῖον εἶναι, ἴδιον ὑπολαµβάνοιµεν φιλοσοφίας· 
ὅπερ ἐστὶν ὅτε ἐναντιοῦται τούτῳ κατὰ τὰ πάθη φυσιογνω- 



µονεῖν καὶ τὰ κακά. 
 Περὶ φωνῆς κατὰ µὲν τὸ πάθος ἐπισκοπῶν ὀξεῖαν 
οἰηθείη ἄν τις δυεῖν ἕνεκεν τιθέναι τοῦ θυµοειδοῦς. ὁ γὰρ 
ἀγανακτῶν καὶ ὀργιζόµενος ἐπιτείνειν εἴωθε τὸν φθόγγον 
καὶ ὀξὺ φθέγγεσθαι, ὁ δὲ ῥαθύµως διακείµενος τόν τε 

τόνον ἀνίησι καὶ βαρὺ φθέγγεται. τῶν δ' αὖ ζῴων τὰ 
µὲν ἀνδρεῖα βαρύφωνά ἐστι, τὰ δὲ δειλὰ ὀξύφωνα, λέων 
µὲν καὶ ταῦρος, καὶ κύων ὑλακτικός, καὶ τῶν ἀλεκτρυό- 
νων οἱ εὔψυχοι βαρύφωνοι φθέγγονται· ἔλαφος δὲ καὶ 
λαγὼς ὀξύφωνά ἐστιν. ἀλλ' ἴσως καὶ ἐν τούτοις κρεῖσσόν 
ἐστι µὴ ἐν τῷ βαρεῖαν ἢ ὀξεῖαν εἶναι τὴν φωνὴν αὐτῶν 
ἀνδρεῖον ἢ δειλὸν τιθέναι, ἀλλ' ἐν τῷ τὴν µὲν ἐρρωµένην 
ἀνδρείου τὴν δὲ ἀνειµένην καὶ ἀσθενῆ δειλοῦ ὑποληπτέον 
εἶναι. ἔστι δὲ κράτιστον, ὅταν τὰ σηµεῖα µὴ ὁµολογούµενα 
ἀλλ' ὑπεναντιούµενα, µηδὲν τιθέναι, εἰ µή ἐστι τῶν διῃρη- 
µένων ποῖα ποίων πιστότερα, καὶ µάλιστα µὲν εἰς εἴδη 
ἀλλὰ µὴ εἰς ὅλα τὰ γένη ἀναφέρειν. ὁµοιότερα γάρ ἐστι 
τῷ ζητουµένῳ· οὐ γὰρ ὅλον τὸ γένος τῶν ἀνθρώπων φυ- 
σιογνωµονοῦµεν, ἀλλά τινα τῶν ἐν τῷ γένει. 
 <Ἀνδρείου> σηµεῖα τρίχωµα σκληρόν, τὸ σχῆµα τοῦ 
σώµατος ὀρθόν, ὀστᾶ καὶ πλευραὶ καὶ τὰ ἀκρωτήρια τοῦ 
σώµατος ἰσχυρὰ καὶ µεγάλα, καὶ κοιλία πλατεῖα καὶ 
προσεσταλµένη· ὠµοπλάται πλατεῖαι καὶ διεστηκυῖαι, οὔτε 
λίαν συνδεδεµέναι οὔτε παντάπασιν ἀπολελυµέναι· τράχη- 
λος ἐρρωµένος, οὐ σφόδρα σαρκώδης· τὸ στῆθος σαρκῶδές 
τε καὶ πλατύ, ἰσχίον προσεσταλµένον, γαστροκνηµίαι κάτω    

προσεσπασµέναι· ὄµµα χαροπόν, οὔτε λίαν ἀνεπτυγµένον 
οὔτε παντάπασι συµµύον· αὐχµηρότερον τὸ χρῶµα τὸ ἐπὶ 
τοῦ σώµατος· ὀξὺ µέτωπον, εὐθύ, οὐ µέγα, ἰσχνόν, οὔτε 
λεῖον οὔτε παντάπασι ῥυτιδῶδες. <δειλοῦ> σηµεῖα τριχω- 
µάτιον µαλακόν, τὸ σῶµα συγκεκαθικός, οὐκ ἐπισπερχής· 
αἱ δὲ γαστροκνηµίαι ἄνω ἀνεσπασµέναι· περὶ τὸ πρόσω- 
πον ὕπωχρος· ὄµµατα ἀσθενῆ καὶ σκαρδαµύττοντα, καὶ 
τὰ ἀκρωτήρια τοῦ σώµατος ἀσθενῆ, καὶ µικρὰ σκέλη, καὶ 
χεῖρες λεπταὶ καὶ µακραί· ὀσφὺς δὲ µικρὰ καὶ ἀσθενής· 
τὸ σχῆµα σύντονον ἐκ ταῖς κινήσεσιν· οὐκ ἰταµὸς ἀλλ' 
ὕπτιος καὶ τεθαµβηκώς· τὸ ἦθος τὸ ἐπὶ τοῦ προσώπου εὐ- 
µετάβολον, κατηφής. <εὐφυοῦς> σηµεῖα σὰρξ ὑγροτέρα 
καὶ ἁπαλωτέρα, οὐκ εὐεκτικὴ οὐδὲ πιµελώδης σφόδρα· τὰ 
περὶ τὰς ὠµοπλάτας καὶ τράχηλον ἰσχνότερα, καὶ τὰ 
περὶ τὸ πρόσωπον, καὶ σύνδετα τὰ περὶ τὰς ὠµοπλάτας, 
καὶ τὰ κάτω ἀφειµένα· εὔλυτα τὰ περὶ τὰς πλευράς· 
καὶ τὸν νῶτον ἀσαρκότερος· τὸ σῶµα λευκέρυθρον καὶ κα- 



θαρόν· τὸ δερµάτιον λεπτόν, τριχωµάτιον µὴ λίαν σκλη- 
ρὸν µηδὲ λίαν µέλαν, ὄµµα χαροπόν, ὑγρόν. <ἀναισθήτου> 
σηµεῖα τὰ περὶ τὸν αὐχένα καὶ τὰ σκέλη σαρκώδη καὶ 
συµπεπλεγµένα καὶ συνδεδεµένα, κοτύλη στρογγύλη, ὠµο- 

πλάται ἄνω ἀνεσπασµέναι, µέτωπον µέγα περιφερὲς σαρ- 
κῶδες, ὄµµα χλωρὸν κωφόν, κνῆµαι περὶ σφυρὸν πα- 
χεῖαι σαρκώδεις στρογγύλαι, σιαγόνες µεγάλαι σαρκώδεις, 
ὀσφὺς σαρκώδης, σκέλη µακρά, τράχηλος παχύς, πρόσω- 
πον σαρκῶδες, ὑπόµακρον ἱκανῶς. τὰς δὲ κινήσεις καὶ τὸ 
σχῆµα καὶ τὸ ἦθος τὸ ἐπὶ τοῦ προσώπου ἐπιφαινόµενον 
κατὰ τὰς ὁµοιότητας ἀναλαµβάνει. <ἀναιδοῦς> σηµεῖα 
ὀµµάτιον ἀνεπτυγµένον καὶ λαµπρόν, βλέφαρα ὕφαιµα 
καὶ παχέα· µικρὸν ἔγκυρτος· ὠµοπλάται ἄνω ἐπῃρµέναι· 
τῷ σχήµατι µὴ ὀρθὸς ἀλλὰ µικρῷ προπετέστερος, ἐν ταῖς 
κινήσεσιν ὀξύς, ἐπίπυρρος τὸ σῶµα· τὸ χρῶµα ὕφαιµον· 
στρογγυλοπρόσωπος· τὸ στῆθος ἀνεσπασµένον. <κοσµίου> ση- 
µεῖα. ἐν ταῖς κινήσεσι βραδύς, καὶ διάλεκτος βραδεῖα καὶ 
φωνὴ πνευµατώδης καὶ ἀσµενής, ὀµµάτιον ἀλαµπὲς µέ- 
λαν καὶ µήτε λίαν ἀνεπτυγµένον µήτε παντάπασι συµ- 
µεµυκός, σκαρδαµυκτικὸν βραδέως· τὰ µὲν γὰρ ταχέως   
σκαρδαµύττοντα τῶν ὀµµάτων τὰ µὲν δειλὸν τὰ δὲ θερ- 
µὸν σηµαίνει. <εὐθύµου> σηµεῖα µέτωπον εὐµέγεθες καὶ 
σαρκῶδες καὶ λεῖον, τὰ περὶ τὰ ὄµµατα ταπεινότερα. 
καὶ ὑπνωδέστερον τὸ πρόσωπον φαίνεται, µήτε δεδορκὸς 
µήτε σύννουν. ἔν τε ταῖς κινήσεσι βραδὺς ἔστω καὶ ἀνει- 

µένος· τῷ σχήµατι καὶ τῷ ἤθει τῷ ἐπὶ τοῦ προσώπου µὴ 
ἐπισπερχὴς ἀλλὰ ἀγαθὸς φαινέσθω. <ἀθύµου> σηµεῖα. τὰ 
ῥυτιδώδη τῶν προσώπων καὶ ἰσχνὰ ὄµµατα κατακεκλας- 
µένα, ἅµα δὲ καὶ τὰ κεκλασµένα τῶν ὀµµάτων, δύο ση- 
µαίνει, τὸ µὲν µαλακὸν καὶ θῆλυ, τὸ δὲ κατηφὲς καὶ 
ἄθυµον. ἐν τῷ σχήµατι ταπεινὸς καὶ ταῖς κινήσεσιν ἀπη- 
γορευκώς. <κιναίδου> σηµεῖα ὄµµα κατακεκλασµένον, 
γονύκροτος· ἐγκλίσεις τῆς κεφαλῆς εἰς τὰ δεξιά· αἱ φοραὶ 
τῶν χειρῶν ὕπτιαι καὶ ἔκλυτοι, καὶ βαδίσεις διτταί, ἡ 
µὲν περινεύοντος, ἡ δὲ κρατοῦντος τὴν ὀσφύν· καὶ τῶν 
ὀµµάτων περιβλέψεις, οἷος ἂν εἴη ∆ιονύσιος ὁ σοφιστής. 
<πικροῦ> σηµεῖα τὸ πρόσωπον σεσηρός· µελανόχρως, ἰσχνός· 
τὰ περὶ τὸ πρόσωπον διεξυσµένα, τὸ πρόσωπον ῥυτιδῶδες 
ἄσαρκον· εὐθύθριξ καὶ µελάνθριξ. <θυµώδους> σηµεῖα. ὀρ- 
θὸς τὸ σῶµα, τῷ σχήµατι εὔπλευρος, εὔθυµος, ἐπίπυρρος· 
ὠµοπλάται διεστηκυῖαι καὶ µεγάλαι καὶ πλατεῖαι· ἀκρω- 
τήρια µεγάλα καὶ ἐγκρατῆ· λεῖος καὶ περὶ τὰ στήθη καὶ 
περὶ βουβῶνας, εὐπώγων· εὐαυξὴς ὁ περίδροµος τῶν τρι- 



χῶν, κάτω κατεληλυθώς. <πραέος> σηµεῖα. ἰσχυρὸς τὸ 
εἶδος, εὔσαρκος· ὑγρὰ σὰρξ καὶ πολλή· εὐµεγέθης καὶ 
σύµµετρος· ὕπτιος τῷ σχήµατι· ὁ περίδροµος τῶν τριχῶν 

ἀνεσπασµένος. <εἴρωνος> σηµεῖα πίονα τὰ περὶ τὸ πρόσω- 
πον, καὶ τὰ περὶ τὰ ὄµµατα ῥυτιδώδη· ὑπνῶδες τὸ πρόσω- 
πον τῷ ἤθει φαίνεται. <µικροψύχου> σηµεῖα. µικροµελής, 
µικρογλάφυρος, ἰσχνός, µικρόµµατος καὶ µικροπρόσωπος, 
οἷος ἂν εἴη Κορίνθιος ἢ Λευκάδιος. <φιλόκυβοι> γαλεαγκῶ- 
νες καὶ ὀρχησταί. <φιλολοίδοροι> οἷς τὸ ἄνω χεῖλος µετέω- 
ρον· καὶ τὰ εἴδη προπετεῖς, ἐπίπυρροι. <ἐλεήµονες> ὅσοι 
γλαφυροὶ καὶ λευκόχροοι καὶ λιπαρόµµατοι καὶ τὰ ῥινία 
ἄνωθεν διεξυσµένοι, καὶ ἀεὶ δακρύουσιν. οἱ αὐτοὶ οὗτοι καὶ 
φιλογύναιοι καὶ θηλυγόνοι καὶ περὶ τὰ ἤθη ἐρωτικοὶ καὶ 
ἀειµνήµονες καὶ εὐφυεῖς καὶ ἔνθερµοι. τούτων δὲ σηµεῖα    
εἴρηται. ἐλεήµων ὁ σοφὸς καὶ δειλὸς καὶ κόσµιος, ἀνε- 
λέητος ἀµαθὴς καὶ ἀναιδής. <ἀγαθοὶ φαγεῖν> οἷς τὸ ἀπὸ 
τοῦ ὀµφαλοῦ πρὸς στῆθος µεῖζόν ἐστιν ἢ τὸ ἐντεῦθεν πρὸς τὸν 
αὐχένα. <λάγνου> σηµεῖα. λευκόχρως καὶ δασὺς εὐθείαις 
θριξὶ καὶ παχείαις καὶ µελαίναις· καὶ οἱ κρόταφοι δασεῖς 
εὐθείαις θριξί· λιπαρὸν τὸ ὀµµάτιον καὶ µάργον. <φίλυπνοι> 
οἱ τὰ ἄνω µείζω ἔχοντες καὶ γυπώδεις καὶ θερµοί, εὐεκ- 
τικὴν σάρκα ἔχοντες, καὶ γλαφυροὶ τὰ εἴδη, καὶ δασεῖς 
τὰ περὶ τὴν κοιλίαν. <µνήµονες> οἱ τὰ ἄνω ἐλάττονα 
ἔχοντες καὶ γλαφυρὰ καὶ σαρκωδέστερα. 

 ∆οκεῖ δέ µοι ἡ ψυχὴ καὶ τὸ σῶµα συµπαθεῖν ἀλ- 
λήλοις· καὶ ἡ τῆς ψυχῆς ἕξις ἀλλοιουµένη συναλλοιοῖ τὴν 
 
τοῦ σώµατος µορφήν, πάλιν τε ἡ τοῦ σώµατος µορφὴ ἀλ- 
λοιουµένη συναλλοιοῖ τὴν τῆς ψυχῆς ἕξιν. ἐπειδὴ γάρ ἐστι 
ψυχῆς τὸ ἀνιᾶσθαί τε καὶ εὐφραίνεσθαι, καταφανὲς ὅτι 
οἱ ἀνιώµενοι σκυθρωπότεροί εἰσι καὶ οἱ εὐφραινόµενοι ἱλα- 
ροί. εἰ µὲν οὖν ἦν τῆς ψυχῆς λελυµένης ἔτι τὴν ἐπὶ τοῦ 
σώµατος µορφὴν µένειν, ἦν µὲν ἂν καὶ οὕτως ἡ ψυχή τε 
καὶ τὸ σῶµα συµπαθῆ, οὐ µέντοι συνδιατελοῦντα ἀλλήλοις. 
νῦν δὲ καταφανὲς ὅτι ἑκάτερον ἑκατέρῳ ἕπεται. µάλιστα 
µέντοι ἐκ τοῦδε δῆλον γένοιτο. µανία γὰρ δοκεῖ εἶναι περὶ 
ψυχήν, καὶ οἱ ἰατροὶ φαρµάκοις καθαίροντες τὸ σῶµα 
καὶ διαίταις τισὶ πρὸς αὐτοῖς χρησάµενοι ἀπαλλάττουσι 
τὴν ψυχὴν τῆς µανίας. ταῖς δὴ τοῦ σώµατος θεραπείαις 
καὶ ἅµα ἥ τε τοῦ σώµατος µορφὴ λέλυται καὶ ἡ ψυχὴ 
µανίας ἀπήλλακται. ἐπειδὴ οὖν ἅµα ἀµφότερα λύονται, 
δῆλον ὅτι συνδιατελοῦσιν ἀλλήλοις. συµφανὲς δὲ καὶ ὅτι 
ταῖς δυνάµεσι τῆς ψυχῆς ὅµοιαι αἱ µορφαὶ τοῖς σώµασιν 



ἐπιγίνονται, ὥστ' ἐστὶν ἅπαντα ἐν τοῖς ζῴοις τοῦ αὐτοῦ τινὸς 
δηλωτικά. πολλὰ δὲ καὶ ὧν διαπράττεται τὰ ζῷα, τὰ 

µὲν ἴδια ἑκάστου γένους πάθη τῶν ζῴων ἐστί, τὰ δὲ κοινά. 
ἐπὶ µὲν οὖν τοῖς ἰδίοις ἔργοις τῆς ψυχῆς ἴδια τὰ πάθη 
κατὰ τὸ σῶµα, ἐπὶ δὲ τοῖς κοινοῖς τὰ κοινά. κοινὰ µὲν 
οὖν ἐστὶν ὕβρις τε καὶ ἡ περὶ τὰ ἀφροδίσια ἔκστασις. τῶν 
µὲν οὖν λοφούρων κοινόν ἐστιν ὕβρις, τῶν δὲ ὄνων τε καὶ 
συῶν ἡ περὶ τὰ ἀφροδίσια ἕξις. ἴδιον δ' ἐστὶν ἐπὶ µὲν τῶν 
κυνῶν τὸ λοίδορον, ἐπὶ δὲ τῶν ὄνων τὸ ἄλυπον. ὡς µὲν   
οὖν τὸ κοινόν τε καὶ τὸ ἴδιον χρὴ διελέσθαι, εἴρηται. δεῖ 
µέντοι πρὸς ἅπαντα πολλῆς συνηθείας, εἰ µέλλει τις αὐτὸς 
ἔσεσθαι ἱκανὸς περὶ τούτων ἕκαστα λέγειν. ἐπειδὴ γὰρ τὰ 
ὁρώµενα ἐπὶ τῶν σωµάτων λέγεται ἀναφέρεσθαι ἐπὶ τὰς 
ὁµοιότητας τάς τε ἀπὸ τῶν ζῴων καὶ τὰς ἀπὸ τῶν πρά- 
ξεων γινοµένας, καὶ ἰδέαι τινὲς ἄλλαι ἀπὸ θερµοτήτων καὶ 
ἀπὸ ψυχροτήτων γίνονται, ἔστι τε τούτων ἔνια τῶν ἐπιφαι- 
νοµένων ἐπί τε τοῖς σώµασι µικραῖς διαφοραῖς κεχρηµένα 
καὶ τῷ αὐτῷ ὀνόµατι προσαγορευόµενα, οἷον αἵ τε ἀπὸ 
φόβων ὠχρότητες καὶ ἀπὸ πόνων (αὗται γὰρ ὀνόµατί τε 
τῷ αὐτῷ κέχρηνται, καὶ διαφορὰν µικρὰν ἔχουσι πρὸς ἀλ- 
λήλας), µικρᾶς δὲ οὔσης τῆς διαφορᾶς οὐ ῥᾴδιον γινώσκειν 
ἀλλὰ ἢ ἐκ τῆς συνηθείας τῆς µορφῆς τὴν ἐπιπρέπειαν 
εἰληφότα, ἔστι µὲν οὖν καὶ τάχιστος καὶ ἄριστος ὁ ἀπὸ τῆς 

ἐπιπρεπείας, καὶ ἔστι γε οὕτως τούτῳ χρώµενον πολλὰ δια- 
γινώσκειν. καὶ οὐ µόνον καθόλου χρήσιµον ἐστιν, ἀλλὰ καὶ 
πρὸς τὴν τῶν σηµείων ἐκλογήν· ἕκαστον γὰρ τῶν ἐκλεγο- 
µένων καὶ πρέπειν δεῖ τοιοῦτον οἷον τὸ ἐκλεγόµενον θέλει. 
ἔτι τε κατὰ τὴν ἐκλογὴν τῶν σηµείων, καὶ τῷ συλλο- 
γισµῷ, ᾧ δεῖ χρῆσθαι ὅπου ἄν τι τύχῃ, προστιθέντας τοῖς 
προσοῦσι τὰ προσήκοντα, οἷον εἰ ἀναιδής τε εἴη καὶ µικρο- 
λόγος, καὶ κλέπτης ἂν εἴη καὶ ἀνελεύθερος, καὶ κλέπτης 
µὲν ἑποµένως τῇ ἀναιδείᾳ, τῇ δὲ µικρολογίᾳ ἀνελεύθερος. 
ἐπὶ µὲν οὖν τῶν τοιούτων ἑκάστου δεῖ τοῦτον τὸν τρόπον προ- 
σαρµόζοντα τὴν µέθοδον ποιεῖσθαι. 
 Νυνὶ δὲ πρῶτον πειράσοµαι τῶν ζῴων διελέσθαι, ὁποῖα 
αὐτῶν προσήκει διαλλάττειν πρὸς τὸ εἶναι ἀνδρεῖα καὶ δειλὰ 
καὶ δίκαια καὶ ἄδικα. διαιρετέον δὲ τὸ τῶν ζῴων γένος εἰς 
δύο µορφάς, εἰς ἄρσεν καὶ θῆλυ, προσάπτοντα τὸ πρέπον 
ἑκατέρᾳ µορφῇ. ἔστι δὲ ὅµοια. ἐπιχειροῦµεν οὖν τρέφειν τῶν 
θηρίων προσηνέστερα καὶ µαλακώτερα τὰς ψυχὰς τὰ θήλεα 
τῶν ἀρρένων, ἧττόν τε ῥωµαλεούµενα, τάς τε τροφὰς καὶ 
τὰς χειροηθείας µᾶλλον προσδεχόµενα. ὥστε τοιαῦτα ὄντα 
εἴη που ἂν ἀθυµότερα τῶν ἀρρένων. καταφανὲς δὲ τοῦτο ἐξ 



ἡµῶν πού ἐστιν, ὅτι ἐπὰν ὑπὸ θυµοῦ κρατηθῶµεν, δυσπαρα- 

πιστότεροί τε, καὶ µάλιστα ἐρρώµεθα πρὸς τὸ µηδαµῇ µηδὲν 
εἶξαι, ἐπὶ τὸ βιάζεσθαι δὲ καὶ πρᾶξαι φερόµεθα, πρὸς ὃ 
ἂν ὁ θυµὸς ὁρµήσῃ. δοκεῖ δέ µοι καὶ κακουργότερα γίνεσθαι 
τὰ θήλεα τῶν ἀρρένων, καὶ προπετέστερά τε καὶ ἀναλκέστερα.    
αἱ µὲν οὖν γυναῖκες καὶ τὰ περὶ ἡµᾶς τρεφόµενα καὶ πάνυ 
που φανερὰ ὄντα· τὰ δὲ περὶ τὴν ὕλην πάντες ὁµολογοῦσιν 
οἱ νοµεῖς τε καὶ θηρευταὶ ὅτι τοιαῦτά ἐστιν οἷα προείρηται. 
ἀλλὰ µὴν καὶ τόδε δῆλον, ὅτι ἕκαστον ἐν ἑκάστῳ γένει 
θῆλυ ἄρρενος µικροκεφαλώτερόν ἐστι καὶ στενοπροσωπότερον 
καὶ λεπτοτραχηλότερον, καὶ τὰ στήθη ἀσθενέστερα ἔχει, καὶ 
ἀπλευρότερά ἐστι, τά τε ἰσχία καὶ τοὺς µηροὺς περισαρκότερα 
τῶν ἀρρένων, γονύκροτα δὲ καὶ τὰς κνήµας λεπτὰς ἔχοντα, 
τούς τε πόδας κοµψοτέρους, τήν τε τοῦ σώµατος ὅλην µορφὴν 
ἡδίω µάλιστ' ἂν ἢ γενναιοτέραν, ἀνευρότερα δὲ καὶ µαλα- 
κώτερα, ὑγροτέραις σαρξὶ κεχρηµένα. τὰ δὲ ἄρρενα τού- 
τοις ἅπασιν ἐναντία, τὴν φύσιν ἀνδρειοτέραν καὶ δικαιοτέ- 
ραν εἶναι γένει, τὴν δὲ τοῦ θήλεος δειλοτέραν καὶ ἀδικωτέραν. 
τούτων οὕτως ἐχόντων, φαίνεται τῶν ζῴων ἁπάντων λέων 
τελεώτατα µετειληφέναι τῆς τοῦ ἄρρενος ἰδέας. ἔστι γὰρ 
ἔχων στόµα εὐµέγεθες, τὸ δὲ πρόσωπον τετραγωνότερον, οὐκ 
ἄγαν ὀστῶδες, τὴν ἄνω τε γένυν οὐ προεξεστηκυῖαν ἀλλὰ 

ἰσορροποῦσαν τῇ κάτω, ῥῖνα δὲ παχυτέραν ἢ λεπτοτέραν, 
χαροποὺς ὀφθαλµοὺς ἐγκοίλους, οὐ σφόδρα περιφερεῖς οὔτε ἄγαν 
προµήκεις, µέγεθος δὲ µέτριον, ὀφρὺν εὐµεγέθη, µέτωπον 
τετράγωνον, ἐκ µέσου ὑποκοιλότερον, πρὸς δὲ τὰς ὀφρῦς καὶ 
τὴν ῥῖνα ὑπὸ τοῦ µετώπου οἷον νέφος ἐπανεστηκός. ἄνωθεν δὲ 
τοῦ µετώπου κατὰ τὴν ῥῖνα ἔχει τρίχας ἐκκλινεῖς οἷον ἂν 
ἄσιλον, κεφαλὴν µετρίαν, τράχηλον εὐµήκη, πάχει σύµ- 
µετρον, θριξὶ ξανθαῖς κεχρηµένον, οὐ φριξαῖς οὔτε ἄγαν ἀπε- 
στραµµέναις· τὰ περὶ τὰς κλεῖδας εὐλυτώτερα µᾶλλον ἢ 
συµπεφραγµένα· ὤµους ῥωµαλέους, καὶ στῆθος νεανικόν, καὶ 
τὸ µετάφρενον πλατὺ καὶ εὔπλευρον καὶ εὔνωτον ἐπιεικῶς· 
ζῷον ἀσαρκότερον τὰ ἰσχία καὶ τοὺς µηρούς· σκέλη ἐρρωµένα 
καὶ νευρώδη, βάσιν τε νεανικήν, καὶ ὅλον τὸ σῶµα ἀρθρῶ- 
δες καὶ νευρῶδες, οὔτε λίαν σκληρὸν οὔτε λίαν ὑγρόν. βα- 
δίζον δὲ βραδέως, καὶ µεγάλα διαβαῖνον, καὶ διασαλεῦον 
ἐν τοῖς ὤµοις, ὅταν πορεύηται. τὰ µὲν οὖν περὶ τὸ σῶµα 
τοιοῦτον· τὰ δὲ περὶ τὴν ψυχὴν δοτικὸν καὶ ἐλεύθερον, µε- 
γαλόψυχον καὶ φιλόνικον, καὶ πραῢ καὶ δίκαιον καὶ φιλό- 
στοργον πρὸς ἃ ἂν ὁµιλήσῃ. ἡ δὲ πάρδαλις τῶν ἀνδρείων 
εἶναι δοκούντων θηλυµορφότερόν ἐστιν, ὅτι µὴ κατὰ τὰ σκέλη· 
τούτοις δὲ συνεργεῖ καί τι ἔργον ῥώµης ἀπεργάζεται. ἔστι 

γὰρ ἔχον πρόσωπον µικρόν, στόµα µέγα, ὀφθαλµοὺς µικρούς,   
ἐκλεύκους, ἐγκοίλους, αὐτοὺς δὲ περιπολαιοτέρους· µέτωπον 
προµηκέστερον, πρὸς τὰ ὦτα περιφερέστερον ἢ ἐπιπεδώτε- 
ρον· τράχηλον µακρὸν ἄγαν καὶ λεπτόν, στῆθος ἄπλευρον, 
καὶ µακρὸν νῶτον, ἰσχία σαρκώδη καὶ µηρούς, τὰ δὲ περὶ 
τὰς λαγόνας καὶ γαστέρα ὁµαλὰ µᾶλλον· τὸ δὲ χρῶµα 
ποικίλον, καὶ ὅλον ἄναρθρόν τε καὶ ἀσύµµετρον. ἡ µὲν οὖν 
τοῦ σώµατος ἰδέα τοιαύτη, τὰ δὲ περὶ τὴν ψυχὴν µικρὸν 
καὶ ἐπίκλοπον καὶ ὅλως εἰπεῖν δολερόν. τὰ µὲν οὖν ἐκπρε- 
πέστερα µετειληφότα ζῷα τῶν δοκούντων ἀνδρείων εἶναι τῆς 
τε τοῦ ἄρρενος ἰδέας καὶ τῆς τοῦ θήλεος εἴρηται. τὰ δ' ἄλλα 
οἷα τυγχάνει, ῥᾴδιον ἤδη µετιέναι. ὅσα δὲ πρὸς τὸ φυ- 
σιογνωµονῆσαι συνιδεῖν ἁρµόττει ἀπὸ τῶν ζῴων, ἐν τῇ τῶν 
σηµείων ἐκλογῇ ῥηθήσεται. 
 Ἡ δὲ ἐκλογὴ τῶν σηµείων ἡ κατὰ τοὺς ἀνθρώπους 
ὧδε λαµβάνεται. ὅσοις οἱ <πόδες> εὐφυεῖς τε καὶ µεγάλοι 
διηρθρωµένοι τε καὶ νευρώδεις, ἐρρωµένοι τὰ περὶ τὴν ψυχήν· 
ἀναφέρεται ἐπὶ τὸ ἄρρεν γένος. ὅσοι δὲ τοὺς πόδας µικροὺς 
 
στενοὺς ἀνάρθρους ἔχουσιν, ἡδίους τε ἰδεῖν ἢ ῥωµαλεωτέρους, 
µαλακοὶ τὰ περὶ τὴν ψυχήν· ἀναφέρεται ἐπὶ τὸ θῆλυ 

γένος. οἷς τῶν ποδῶν οἱ δάκτυλοι καµπύλοι, ἀναιδεῖς, καὶ 
ὅσοις ὄνυχες καµπύλαι· ἀναφέρεται ἐπὶ τοὺς ὄρνεις τοὺς 
γαµψώνυχας. οἷς τῶν ποδῶν τὰ δάκτυλα συµπεφρα- 
γµένα ἐστί, δειµαλέοι· ἀναφέρεται ἐπὶ τοὺς ὄρτυγας τοὺς 
στενόποδας τῶν λιµναίων. ὅσοις τὰ περὶ τὰ <σφυρὰ> νευ- 
ρώδη τε καὶ διηρθρωµένα ἐστίν, εὔρωστοι τὰς ψυχάς· 
ἀναφέρεται ἐπὶ τὸ ἄρρεν γένος. ὅσοι τὰ σφυρὰ σαρκώ- 
δεις καὶ ἄναρθροι, µαλακοὶ τὰς ψυχάς· ἀναφέρεται 
ἐπὶ τὸ θῆλυ γένος. ὅσοι τὰς <κνήµας> ἔχουσιν ἠρθρω- 
µένας τε καὶ νευρώδεις καὶ ἐρρωµένας, εὔρωστοι τὴν ψυ- 
χήν· ἀναφέρεται ἐπὶ τὸ ἄρρεν. ὅσοι δὲ τὰς κνήµας λεπτὰς 
νευρώδεις ἔχουσι, λάγνοι· ἀναφέρεται ἐπὶ τοὺς ὄρνιθας. 
ὅσοι τὰς κνήµας περιπλέους σφόδρα ἔχουσιν, οἷον ὀλίγου 
διαρρηγνυµένας, βδελυροὶ καὶ ἀναιδεῖς· ἀναφέρεται ἐπὶ 
τὴν ἐπιπρέπειαν. οἱ <γονύκροτοι> κίναιδοι· ἀναφέρεται ἐπὶ 
τὴν ἐπιπρέπειαν. οἱ τοὺς <µηροὺς> ὀστώδεις καὶ νευρώδεις 
ἔχοντες εὔρωστοι· ἀναφέρεται ἐπὶ τὸ ἄρρεν. οἱ δὲ τοὺς µη- 
ροὺς ὀστώδεις καὶ περιπλέους ἔχοντες µαλακοί· ἀναφέρεται    
ἐπὶ τὸ θῆλυ. ὅσοι δὲ <πῦγα> ὀξεῖαν ὀστώδη ἔχουσιν, εὔ- 
ρωστοι, ὅσοι δὲ σαρκώδη πίονα ἔχουσι, µαλακοί. ὅσοι δὲ 
ἔχουσιν ὀλίγην σάρκα, οἷον ἀπωµοργµένα, κακοήθεις· 

ἀναφέρεται ἐπὶ τοὺς πιθήκους. οἱ <ζωνοὶ> φιλόθηροι· ἀνα- 
φέρεται ἐπὶ τοὺς λέοντας καὶ τοὺς κύνας. ἴδοι δ' ἄν τις 
καὶ τῶν κυνῶν τοὺς φιλοθηροτάτους ζωνοὺς ὄντας. οἷς τὰ 
περὶ τὴν <κοιλίαν> λαπαρά, εὔρωστοι· ἀναφέρεται ἐπὶ τὸ 
ἄρρεν. ὅσοι δὲ µὴ λαπαροί, µαλακοί· ἀναφέρεται ἐπὶ τὴν 
ἐπιπρέπειαν. ὅσοις τὸ <νῶτον> εὐµέγεθές τε καὶ ἐρρωµένον, 
εὔρωστοι τὰς ψυχάς· ἀναφέρεται ἐπὶ τὸ ἄρρεν. ὅσοι δὲ 
τὸ νῶτον στενὸν καὶ ἀσθενὲς ἔχουσι, µαλακοί· ἀναφέρεται 
ἐπὶ τὸ θῆλυ. οἱ <εὔπλευροι> εὔρωστοι τὰς ψυχάς· ἀνα- 
φέρεται ἐπὶ τὸ ἄρρεν. οἱ δὲ ἄπλευροι µαλακοὶ τὰς ψυ- 
χάς· ἀναφέρεται ἐπὶ τὸ θῆλυ. ὅσοι δὲ ἐκ τῶν πλευρῶν 
περίογκοί εἰσιν, οἷον πεφυσηµένοι, λάλοι καὶ µωρολόγοι· 
ἀναφέρεται ἐπὶ τοὺς βοῦς ἢ ἐπὶ τοὺς βατράχους. ὅσοι δὲ τὸ 
ἀπὸ τοῦ ὀµφαλοῦ πρὸς τὸ ἀκροστήθιον µεῖζον ἔχουσιν ἢ τὸ 
ἀπὸ τοῦ ἀκροστηθίου πρὸς τὸν τράχηλον, βοροὶ καὶ ἀναίσθη- 
τοι, βοροὶ µὲν ὅτι τὸ τεῦχος µέγα ἔχουσιν ᾧ δέχονται 
τὴν τροφήν, ἀναίσθητοι δὲ ὅτι στενώτερον τὸν τόπον ἔχουσιν 
αἱ αἰσθήσεις, συνενωµένον τε τῷ τὴν τροφὴν δεχοµένῳ, 
ὥστε τὰς αἰσθήσεις βεβαρύνθαι διὰ τὰς τῶν σιτίων πληρώ- 
σεις ἢ ἐνδείας. ὅσοι δὲ τὰ <στηθία> ἔχουσι µεγάλα καὶ διηρ- 
θρωµένα, εὔρωστοι τὰς ψυχάς· ἀναφέρεται ἐπὶ τὸ ἄρρεν. 

ὅσοι δὲ τὸ <µετάφρενον> ἔχουσι µέγα καὶ εὔσαρκον καὶ 
ἀρθρῶδες, εὔρωστοι τὰς ψυχάς· ἀναφέρεται ἐπὶ τὸ ἄρρεν. 
ὅσοι δ' ἀσθενὲς καὶ ἄσαρκον καὶ ἄναρθρον, µαλακοὶ τὰς 
ψυχάς· ἀναφέρεται ἐπὶ τὸ θῆλυ. ὅσοις δὲ τὸ µετάφρενον 
κυρτόν ἐστι σφόδρα οἵ τε ὦµοι πρὸς τὸ στῆθος συνηγµένοι, 
κακοήθεις· ἀναφέρεται ἐπὶ τὴν ἐπιπρέπειαν, ὅτι ἀφανίζε- 
ται τὰ ἔµπροσθεν προσήκοντα φαίνεσθαι. ὅσοι δὲ τὸ µετά- 
φρενον ὕπτιον ἔχουσι, χαῦνοι καὶ ἀνόητοι· ἀναφέρεται ἐπὶ 
τοὺς ἵππους. ἐπεὶ δὲ οὔτε κυρτὸν σφόδρα δεῖ εἶναι οὔτε 
κοῖλον, τὸ µέσον ζητητέον τοῦ εὖ πεφυκότος. ὅσοις αἱ 
<ἐπωµίδες> ἐξηρθρωµέναι καὶ οἱ ὦµοι, εὔρωστοι τὰς ψυ- 
χάς· ἀναφέρεται ἐπὶ τὸ ἄρρεν. ὅσοις δὲ οἱ ὦµοι ἀσθενεῖς, 
ἄναρθροι, µαλακοὶ τὰς ψυχάς· ἀναφέρεται ἐπὶ τὸ θῆλυ.   
ταὐτὰ λέγω ἅπερ περὶ ποδῶν καὶ µηρῶν. ὅσοις ὦµοι εὔ- 
λυτοί εἰσιν, ἐλεύθεροι τὰς ψυχάς· ἀναφέρεται δὲ ἀπὸ τοῦ 
φαινοµένου, ὅτι πρέπει τῇ φαινοµένῃ µορφῇ ἐλευθεριότης. 
ὅσοις δὲ οἱ ὦµοι δύσλυτοι συνεσπασµένοι, ἀνελεύθεροι· 
ἀναφέρεται ἐπὶ τὴν ἐπιπρέπειαν. οἷς τὰ περὶ τὰς <κλεῖδας> 
εὔλυτα, αἰσθητικοί· εὐλύτων γὰρ ὄντων τῶν περὶ τὰς κλεῖ- 
δας εὐκόλως τὴν κίνησιν τῶν αἰσθήσεων δέχονται. οἷς δὲ 
τὰ περὶ τὰς κλεῖδας συµπεφραγµένα ἐστίν, ἀναίσθητοι· 

δυσλύτων γὰρ ὄντων τῶν περὶ τὰς κλεῖδας ἐξαδυνατοῦσι 
τὴν κίνησιν παραδέχεσθαι τῶν αἰσθήσεων. ὅσοι τὸν <τρά- 
χηλον> παχὺν ἔχουσιν, εὔρωστοι τὰς ψυχάς· ἀναφέρεται 
ἐπὶ τὸ ἄρρεν. ὅσοι δὲ λεπτόν, ἀσθενεῖς· ἀναφέρεται ἐπὶ τὸ 
θῆλυ. οἷς τράχηλος παχὺς καὶ πλέως, θυµοειδεῖς· ἀνα- 
φέρεται ἐπὶ τοὺς θυµοειδεῖς ταύρους. οἷς δὲ εὐµεγέθης µὴ 
ἄγαν παχύς, µεγαλόψυχοι· ἀναφέρεται ἐπὶ τοὺς λέοντας. 
οἷς λεπτὸς µακρός, δειλοί· ἀναφέρεται ἐπὶ τοὺς ἐλάφους. 
οἷς δὲ βραχὺς ἄγαν, ἐπίβουλοι· ἀναφέρεται ἐπὶ τοὺς λύκους. 
οἷς τὰ <χείλη> λεπτὰ καὶ ἐπ' ἄκραις ταῖς συγχειλίαις 
χαλαρά, ὡς ἐπὶ τοῦ ἄνω χείλους πρὸς τὸ κάτω ἐπιβεβλῆ- 
σθαι τὸ πρὸς τὰς συγχειλίας, µεγαλόψυχοι· ἀναφέρεται 
ἐπὶ τοὺς λέοντας. ἴδοι δ' ἄν τις τοῦτο καὶ ἐπὶ τῶν µεγάλων 
καὶ εὐρώστων κυνῶν. οἷς τὰ χείλη λεπτὰ σκληρά, κατὰ 
τοὺς κυνόδοντας τὸ ἐπανεστηκός, οἱ οὕτως ἔχοντες εὐγενεῖς· 
ἀναφέρεται ἐπὶ τοὺς ὗς. οἱ δὲ τὰ χείλη ἔχοντες παχέα καὶ 
τὸ ἄνω τοῦ κάτω προκρεµώµενον µωροί· ἀναφέρεται ἐπὶ τοὺς 
ὄνους τε καὶ πιθήκους. ὅσοι δὲ τὸ ἄνω χεῖλος καὶ τὰ οὖλα 
προεστηκότα ἔχουσι, φιλολοίδοροι· ἀναφέρεται ἐπὶ τοὺς κύ- 
νας. οἱ δὲ τὴν ῥῖνα ἄκραν παχεῖαν ἔχοντες ῥάθυµοι· ἀνα- 
φέρεται ἐπὶ τοὺς βοῦς. οἱ δὲ τὴν ῥῖνα ἀκρόθεν παχεῖαν ἔχον- 

τες ἀναίσθητοι· ἀναφέρεται ἐπὶ τοὺς ὗς. οἱ τὴν ῥῖνα ἄκραν 
ὀξεῖαν ἔχοντες δυσόργητοι· ἀναφέρεται ἐπὶ τοὺς κύνας. οἱ 
δὲ τὴν ῥῖνα περιφερῆ ἔχοντες ἄκραν, ἀµβλεῖαν δέ, µεγα- 
λόψυχοι· ἀναφέρεται ἐπὶ τοὺς λέοντας. οἱ δὲ τὴν ῥῖνα ἄ- 
κραν λεπτὴν ἔχοντες ὀρνιθώδεις. οἱ ἐπίγρυπον ἀπὸ τοῦ µε- 
τώπου εὐθὺς ἀγοµένην ἀναιδεῖς· ἀναφέρεται ἐπὶ τοὺς κόρα- 
κας. οἱ δὲ γρυπὴν ἔχοντες καὶ τοῦ µετώπου διηρθρωµένην 
µεγαλόψυχοι· ἀναφέρεται ἐπὶ τοὺς ἀετούς. οἱ δὲ τὴν ῥῖνα 
ἔγκοιλον ἔχοντες τὰ πρὸ τοῦ µετώπου περιφερῆ, τὴν δὲ πε-    
ριφέρειαν ἄνω ἀνεστηκυῖαν, λάγνοι· ἀναφέρεται ἐπὶ τοὺς 
ἀλεκτρυόνας. οἱ δὲ σιµὴν ἔχοντες λάγνοι· ἀναφέρεται ἐπὶ 
τοὺς ἐλάφους. οἷς δὲ οἱ µυκτῆρες ἀναπεπταµένοι, θυµώδεις· 
ἀναφέρεται ἐπὶ τὸ πάθος τὸ ἐν τῷ θυµῷ γινόµενον. οἱ τὸ 
<πρόσωπον> σαρκῶδες ἔχοντες ῥάθυµοι· ἀναφέρεται ἐπὶ 
τοὺς βοῦς. οἱ τὰ πρόσωπα ἰσχνὰ ἔχοντες ἐπιµελεῖς, οἱ δὲ 
σαρκώδη δειλοί· ἀναφέρεται ἐπὶ τοὺς ὄνους καὶ τὰς ἐλάφους. 
οἱ µικρὰ τὰ πρόσωπα ἔχοντες µικρόψυχοι· ἀναφέρεται 
ἐπὶ αἴλουρον καὶ πίθηκον. οἷς τὰ πρόσωπα µεγάλα, νω- 
θροί· ἀναφέρεται ἐπὶ τοὺς ὄνους καὶ βοῦς. ἐπεὶ δὲ οὔτε µικρὸν 
οὔτε µέγα δεῖ εἶναι, ἡ µέση ἕξις εἴη ἂν τούτων ἐπιεικής. οἷς 
δὲ τὸ πρόσωπον φαίνεται µικροπρεπές, ἀνελεύθεροι· ἀνα- 

φέρεται ἐπὶ τὴν ἐπιπρέπειαν. οἷς τὸ ἀπὸ τῶν <ὀφθαλµῶν> 
οἷον κύστιδες προκρέµανται, οἰνόφλυγες. ἀναφέρεται ἐπὶ 
τὸ πάθος· ἔστι γὰρ τοῖς σφόδρα ἐµπεπτωκόσι τὰ πρὸ τῶν 
ὀφθαλµῶν οἷον κύστιδες. ἐφεστήκασι, φίλυπνοι· ἀναφέρε- 
ται ἐπὶ τὸ πάθος, ὅτι τοῖς ἐξ ὕπνου ἀνεστηκόσιν ἐπικρέµα- 
ται τὰ ἐπὶ τοῖς ὀφθαλµοῖς. οἱ τοὺς ὀφθαλµοὺς µικροὺς 
ἔχοντες µικρόψυχοι· ἀναφέρεται ἐπὶ τὴν ἐπιπρέπειαν καὶ 
ἐπὶ πίθηκον. οἱ δὲ µεγαλόφθαλµοι νωθροί· ἀναφέρεται 
ἐπὶ τοὺς βοῦς. τὸν ἄρα εὖ φύντα δεῖ µήτε µικροὺς µήτε µε- 
γάλους ἔχειν τοὺς ὀφθαλµούς. οἱ δὲ κοίλους ἔχοντες κακοῦρ- 
γοι· ἀναφέρεται ἐπὶ πίθηκον. ὅσοι ἐξόφθαλµοι, ἀβέλτεροι· 
 
ἀναφέρεται ἐπὶ τὴν ἐπιπρέπειάν τε καὶ τοὺς ὄνους. ἐπεὶ δὲ 
οὔτε ἐξόφθαλµον οὔτε κοιλόφθαλµον δεῖ εἶναι, ἡ µέση ἕξις 
ἂν κρατοίη. ὅσοις ὀφθαλµοὶ µικρὸν ἐγκοιλότεροι, µεγαλό- 
ψυχοι· ἀναφέρεται ἐπὶ τοὺς λέοντας. οἷς δ' ἐπὶ πλεῖον, 
πραεῖς· ἀναφέρεται ἐπὶ τοὺς βοῦς. οἱ τὸ <µέτωπον> µικρὸν 
ἔχοντες ἀµαθεῖς· ἀναφέρεται ἐπὶ τοὺς ὗς. οἱ δὲ µέγα ἄγαν 
ἔχοντες νωθροί· ἀναφέρεται ἐπὶ τοὺς βοῦς. οἱ δὲ περιφερὲς 
ἔχοντες ἀναίσθητοι· ἀναφέρεται ἐπὶ τοὺς ὄνους. οἱ µακρό- 
τερον ἐπίπεδον ἔχοντες ἀναίσθητοι· ἀναφέρεται ἐπὶ τοὺς κύ- 

νας. οἱ δὲ τετράγωνον σύµµετρον τῷ µετώπῳ ἔχοντες µε- 
γαλόψυχοι· ἀναφέρεται ἐπὶ τοὺς λέοντας. οἱ δὲ συννεφὲς 
ἔχοντες αὐθάδεις· ἀναφέρεται ἐπὶ ταῦρον καὶ λέοντα. οἱ 
δ' ἀτενὲς ἔχοντες κόλακες· ἀναφέρεται ἐπὶ τὸ γιγνόµενον 
πάθος. ἴδοι δ' ἄν τις ἐπὶ τῶν κυνῶν, ὅτι οἱ κύνες ἐπειδὰν 
θωπεύωσι, γαληνὲς τὸ µέτωπον ἔχουσιν. ἐπειδὴ οὖν ἥ τε   
συννεφὴς ἕξις αὐθάδειαν ἐµφαίνει ἥ τε γαληνὴ κολακείαν, 
ἡ µέση ἂν τούτων ἕξις εὐαρµόστως ἔχοι. οἱ σκυθρωπὰ µέ- 
τωπα ἔχοντες δυσάνιοι· ἀναφέρεται ἐπὶ τὸ πάθος, ὅτι οἱ 
ἀνιώµενοι σκυθρωποί εἰσιν. οἱ δὲ κατηφεῖς ὀδύρται· ἀνα- 
φέρεται ἐπὶ τὸ πάθος, ὅτι οἱ ὀδυρόµενοι κατηφεῖς. οἱ τὴν 
<κεφαλὴν> µεγάλην ἔχοντες αἰσθητικοί· ἀναφέρεται ἐπὶ 
τοὺς κύνας. οἱ δὲ µικρὰν ἀναίσθητοι· ἀναφέρεται ἐπὶ τοὺς 
ὄνους. οἱ τὰς κεφαλὰς φοξοὶ ἀναιδεῖς· ἀναφέρεται ἐπὶ τοὺς 
γαµψώνυχας. οἱ τὰ <ὦτα> µικρὰ ἔχοντες πιθηκώδεις, οἱ 
δὲ µεγάλα ὀνώδεις· ἴδοι δ' ἄν τις καὶ τῶν κυνῶν τοὺς ἀρί- 
στους µέτρια ἔχοντας ὦτα. 
 Οἱ ἄγαν µέλανες δειλοί· ἀναφέρεται ἐπὶ τοὺς Αἰ- 
γυπτίους, Αἰθίοπας. οἱ δὲ λευκοὶ ἄγαν δειλοί· ἀναφέρεται 
ἐπὶ τὰς γυναῖκας. τὸ δὲ πρὸς ἀνδρείαν συντελοῦν χρῶµα 
µέσον δεῖ τούτων εἶναι. οἱ ξανθοὶ εὔψυχοι· ἀναφέρεται ἐπὶ 

τοὺς λέοντας. οἱ πυρροὶ ἄγαν πανοῦργοι· ἀναφέρεται ἐπὶ τὰς 



ἀλώπεκας. οἱ δὲ ἔνωχροι καὶ τεταραγµένοι τὸ χρῶµα δει- 
λοί· ἀναφέρεται ἐπὶ τὸ πάθος τὸ ἐκ τοῦ φόβου γιγνόµενον. 
οἱ δὲ µελίχλωροι ἀπεψυγµένοι εἰσίν· τὰ δὲ ψυχρὰ δυς- 
κίνητα· δυσκινήτων δὲ ὄντων τῶν κατὰ τὸ σῶµα εἶεν ἂν 
βραδεῖς. οἷς τὸ χρῶµα ἐρυθρόν, ὀξεῖς, ὅτι πάντα τὰ κατὰ 
τὸ σῶµα ὑπὸ κινήσεως ἐκθερµαινόµενα ἐρυθραίνεται. οἷς δὲ 
τὸ χρῶµα φλογοειδές, µανικοί, ὅτι τὰ κατὰ τὸ σῶµα 
σφόδρα ἐκθερµανθέντα φλογοειδῆ χροιὰν ἴσχει· οἱ δὲ ἄκρως 
θερµανθέντες µανικοὶ ἂν εἴησαν. οἷς δὲ περὶ τὰ στήθη ἐπι- 
φλεγές ἐστι τὸ χρῶµα, δυσόργητοι· ἀναφέρεται ἐπὶ τὸ 
πάθος· τοῖς γὰρ ὀργιζοµένοις ἐπιφλέγεται τὰ περὶ τὰ 
στήθη. οἷς τὰ περὶ τὸν τράχηλον καὶ τοὺς κροτάφους αἱ 
φλέβες κατατεταµέναι εἰσί, δυσόργητοι· ἀναφέρεται ἐπὶ 
τὸ πάθος, ὅτι τοῖς ὀργιζοµένοις ταῦτα συµβαίνει. οἷς τὸ 
πρόσωπον ἐπιφοινίσσον ἐστίν, αἰσχυντηλοί εἰσιν· ἀναφέρεται 
ἐπὶ τὸ πάθος, ὅτι τοῖς αἰσχυνοµένοις ἐπιφοινίσσεται τὸ 
πρόσωπον. οἷς αἱ γνάθοι ἐπιφοινίσσουσιν, οἰνόφλυγες· ἀνα- 
φέρεται ἐπὶ τὸ πάθος, ὅτι τοῖς µεθύουσιν ἐπιφοινίσσουσιν 
αἱ γνάθοι. οἷς δὲ οἱ ὀφθαλµοὶ ἐπιφοινίσσουσιν, ἐκστατικοὶ 
ὑπὸ ὀργῆς· ἀναφέρεται ἐπὶ τὸ πάθος, ὅτι οἱ ὑπ' ὀργῆς 

ἐξεστηκότες ἐκφοινίσσονται τοὺς ὀφθαλµούς. οἷς δὲ οἱ ὀφθαλ-    
µοὶ ἄγαν µέλανες, δειλοί· ἡ γὰρ ἄγαν µελαίνη χρόα 
ἐφάνη δειλίαν σηµαίνουσα. οἱ δὲ µὴ ἄγαν µέλανες ἀλλὰ 
κλίνοντες πρὸς τὸ ξανθὸν χρῶµα εὔψυχοι. οἷς δὲ οἱ ὀφθαλ- 
µοὶ γλαυκοὶ ἢ λευκοί, δειλοί· ἐφάνη γὰρ τὸ λευκὸν χρῶ- 
µα δειλίαν σηµαῖνον. οἱ δὲ µὴ γλαυκοὶ ἀλλὰ χαροποὶ 
εὔψυχοι· ἀναφέρεται ἐπὶ λέοντα καὶ ἀετόν. οἷς δὲ οἰνω- 
ποί, µάργοι· ἀναφέρεται ἐπὶ τὰς αἶγας. οἷς δὲ πυρώδεις, 
ἀναιδεῖς· ἀναφέρεται ἐπὶ τοὺς κύνας. οἱ ὠχρόµµατοι ἐντε- 
ταραγµένους ἔχοντες τοὺς ὀφθαλµοὺς δειλοί· ἀναφέρεται 
ἐπὶ τὸ πάθος, ὅτι οἱ φοβηθέντες ἔνωχροι γίνονται χρώµατι 
οὐχ ὁµαλῷ. οἱ δὲ τοὺς ὀφθαλµοὺς στιλπνοὺς ἔχοντες λάγνοι· 
ἀναφέρεται ἐπὶ τοὺς ἀλεκτρυόνας καὶ κόρακας. 
 Οἱ δασείας ἔχοντες τὰς κνήµας λάγνοι· ἀναφέρεται 
ἐπὶ τοὺς τράγους. οἱ δὲ περὶ τὰ στήθη καὶ τὴν κοιλίαν ἄγαν 
δασέως ἔχοντες οὐδέποτε πρὸς τοῖς αὐτοῖς διατελοῦσιν· ἀνα- 
φέρεται ἐπὶ τοὺς ὄρνιθας, ὅτι ταῦτα τὰ στήθη καὶ τὴν κοι- 
λίαν δασυτάτην ἔχουσιν. οἱ τὰ στήθη ψιλὰ ἄγαν ἔχοντες 
ἀναιδεῖς· ἀναφέρεται ἐπὶ τὰς γυναῖκας. ἐπειδὴ οὖν οὔτε 
ἄγαν δασέα δεῖ εἶναι οὔτε ψιλά, ἡ µέση ἕξις κρατίστη. οἱ 
τοὺς ὤµους δασεῖς ἔχοντες οὐδέποτε πρὸς τοῖς αὐτοῖς διατε- 

λοῦσιν· ἀναφέρεται ἐπὶ τοὺς ὄρνιθας. οἱ τὸν νῶτον δασὺν 
ἔχοντες ἄγαν ἀναιδεῖς· ἀναφέρεται ἐπὶ τὰ θηρία. οἱ δὲ τὸν 



αὐχένα ὄπισθεν δασὺν ἔχοντες ἐλευθέριοι· ἀναφέρεται ἐπὶ 
τοὺς λέοντας. οἱ δὲ ἀκρογένειοι εὔψυχοι· ἀναφέρεται ἐπὶ 
τοὺς κύνας. οἱ δὲ συνόφρυες δυσάνιοι· ἀναφέρεται ἐπὶ τὴν τοῦ 
πάθους ὁµοιότητα. οἱ δὲ τὰς ὀφρῦς κατεσπασµένοι πρὸς τῆς 
ῥινός, ἀνεσπασµένοι δὲ πρὸς τὸν κρόταφον εὐήθεις· ἀναφέ- 
ρεται ἐπὶ τοὺς σῦς. οἱ φριξὰς τὰς τρίχας ἔχοντες ἐπὶ τῆς 
κεφαλῆς δειλοί· ἀναφέρεται ἐπὶ τὸ πάθος, ὅτι καὶ οἱ ἔκ- 
φοβοι γιγνόµενοι φρίσσουσιν. οἱ τὰς τρίχας σφόδρα οὔλας 
ἔχοντες δειλοί· ἀναφέρεται ἐπὶ τοὺς Αἰθίοπας. ἐπειδὴ οὖν αἵ 
τε φριξαὶ καὶ αἱ σφόδρα οὖλαι δειλίαν ἀναφέρουσιν, αἱ 
ἄκρουλοι ἂν εἶεν πρὸς εὐψυχίαν ἄγουσαι· ἀναφέρεται δὲ 
καὶ ἐπὶ τὸν λέοντα. οἱ τοῦ µετώπου τὸ πρὸς τῇ κε- 
φαλῇ ἀναστεῖλον ἔχοντες ἐλευθέριοι· ἀναφέρεται ἐπὶ τοὺς 
λέοντας. οἱ ἐπὶ τῆς κεφαλῆς προσπεφυκυίας ἔχοντες τὰς 
τρίχας ἐπὶ τοῦ µετώπου κατὰ τὴν ῥῖνα ἀνελεύθεροι· ἀνα-   
φέρεται ἐπὶ τὴν ἐπιπρέπειαν, ὅτι δουλοπρεπὲς τὸ φαινό- 
µενον. 
 Μακροβάµων καὶ βραδυβάµων εἴη ἂν νωθρεπιθέτης 
τελεστικός, ὅτι τὸ µακρὰ βαίνειν ἀνυστικόν, τὸ βραδέως δὲ 

µελλητικόν. βραχυβάµων βραδυβάµων νωθρεπιθέτης οὐ τε- 
λεστικός, ὅτι τὸ βραχέα βαίνειν καὶ βραδέως οὐκ ἀνυστικόν. 
µακροβάµων ταχυβάµων οὐκ ἐπιθετικός, τελεστικός, ὅτι τὸ 
µὲν τάχος τελεστικόν, ἡ δὲ µακρότης οὐκ ἀνυστικόν. βραχυ- 
βάµων ταχυβάµων ἐπιθετικός, οὐ τελεστικός. περὶ δὲ χει- 
ρὸς καὶ πήχεος καὶ βραχίονος φορᾶς, αἱ αὐταὶ ἀναφέρον- 
ται. οἱ δὲ τοῖς ὤµοις ἐπισαλεύοντες ὀρθοῖς ἐκτεταµένοις 
γαλεαγκῶνες· ἀναφέρεται ἐπὶ τοὺς ἵππους. οἱ τοῖς ὤµοις 
ἐπενσαλεύοντες ἐγκεκυφότες µεγαλόφρονες· ἀναφέρεται ἐπὶ 
τοὺς λέοντας. οἱ δὲ τοῖς ποσὶν ἐξεστραµµένοις πορευόµενοι 
καὶ ταῖς κνήµαις θηλείαις· ἀναφέρεται ἐπὶ τὰς γυναῖκας. 
οἱ δὲ τοῖς σώµασι περικλώµενοι καὶ ἐντριβόµενοι κόλακες· 
ἀναφέρεται ἐπὶ τὸ πάθος. οἱ ἐγκλινόµενοι εἰς τὰ δεξιὰ ἐν 
τῷ πορεύεσθαι κίναιδοι· ἀναφέρεται ἐπὶ τὴν ἐπιπρέπειαν. 
οἱ εὐκινήτους τοὺς ὀφθαλµοὺς ἔχοντες ὀξεῖς, ἁρπαστικοί· ἀνα- 
φέρεται ἐπὶ τοὺς ἱέρακας. οἱ σκαρδαµύκται δειλοί, ὅτι ἐν 
τοῖς ὄµµασι πρῶτα τρέπονται. οἱ κατιλλαντιωρίαν τε, καὶ 
οἷς τὸ ἕτερον βλέφαρον ἐπιβέβηκε τοῖς ὀφθαλµοῖς, κατὰ 
µέσον τῆς ὄψεως ἑστηκυίας, καὶ οἱ ὑπὸ βλέφαρα τὰ ἄνω 
τὰς ὀψίας ἀνάγοντες, µαλακόν τε βλέποντες, καὶ οἱ τὰ 
βλέφαρα ἐπιβεβληκότες, ὅλως τε πάντες οἱ µαλακόν τε 

καὶ διακεχυµένον βλέποντες, ἀναφέρονται ἐπὶ τὴν ἐπιπρέ- 
πειαν καὶ τὰς γυναῖκας. οἱ τοὺς ὀφθαλµοὺς διὰ συχνοῦ 
χρόνου κινοῦντες, ἔχοντές τε βάµµα λευκώµατος ἐπὶ τῷ 



ὀφθαλµῷ, ὡς προσεστηκότας, ἐννοητικοί· ἂν γὰρ πρός τινι 
ἐννοίᾳ σφόδρα γένηται ἡ ψυχή, ἵσταται καὶ ἡ ὄψις. 
 Οἱ µέγα φωνοῦντες βαρύτονον ὑβρισταί· ἀναφέρεται 
ἐπὶ τοὺς ὄνους. ὅσοι δὲ φωνοῦσιν ἀπὸ βαρέος ἀρξάµενοι, τε- 
λευτῶσι δὲ εἰς ὀξύ, δυσθυµικοί, ὀδύρται· ἀναφέρεται ἐπὶ 
τοὺς βοῦς καὶ ἐπὶ τὸ πρέπον τῇ φωνῇ. ὅσοι δὲ ταῖς φωναῖς 
ἀξείαις µαλακαῖς κεκλασµέναις διαλέγονται, κίναιδοι· ἀνα-    
φέρεται ἐπὶ τὰς γυναῖκας καὶ ἐπὶ τὴν ἐπιπρέπειαν. ὅσοι 
βαρύτονον φωνοῦσι µέγα, µὴ πεπλεγµένον, ἀναφέρεται ἐπὶ τοὺς 
εὐρώστους κύνας καὶ ἐπὶ τὴν ἐπιπρέπειαν. ὅσοι µαλακὸν ἄτο- 
νον φωνοῦσι, πραεῖς· ἀναφέρεται ἐπὶ τὰς ὄϊς. ὅσοι δὲ φω- 
νοῦσιν ὀξὺ καὶ ἐγκεκραγός, µάργοι· ἀναφέρεται ἐπὶ τὰς 
αἶγας. 
 Οἱ µικροὶ ἄγαν ὀξεῖς· τῆς γὰρ τοῦ αἵµατος φορᾶς 
µικρὸν τόπον κατεχούσης καὶ αἱ κινήσεις ταχὺ ἄγαν ἀφικ- 
νοῦνται ἐπὶ τὸ φρονοῦν. οἱ δὲ ἄγαν µεγάλοι βραδεῖς· τῆς 
γὰρ τοῦ αἵµατος φορᾶς µέγαν τόπον κατεχούσης αἱ κινήσεις 

βραδέως ἀφικνοῦνται ἐπὶ τὸ φρονοῦν. ὅσοι τῶν µικρῶν ξη- 
ραῖς σαρξὶ κεχρηµένοι εἰσὶν ἢ καὶ χρώµασιν, ἃ διὰ θερ- 
µότητα τοῖς σώµασιν ἐπιγίνονται, οὐδὲν ἀποτελοῦσιν· οὔσης 
γὰρ τῆς φορᾶς ἐν µικρῷ καὶ ταχείας διὰ τὸ πυρῶδες, οὐδέ- 
ποτε κατὰ ταὐτόν ἐστι τὸ φρονεῖν, ἀλλὰ ἄλλοτ' ἐπ' ἄλλων, 
πρὶν τὸ ὑπερέχον περᾶναι. ὅσοι δὲ τῶν µεγάλων ὑγραῖς 
σαρξὶ κεχρηµένοι, ἢ καὶ χρώµασιν ἃ διὰ ψυχρότητα ἐγ- 
γίνονται, οὐδὲν ἐπιτελοῦσιν· οὔσης γὰρ τῆς φορᾶς ἐν µεγάλῳ 
τόπῳ καὶ βραδείας διὰ τὴν ψυχρότητα, οὐ συνανύει ἀφι- 
κνουµένην ἐπὶ τὸ φρονοῦν. ὅσοι δὲ τῶν µικρῶν ὑγραῖς σαρξὶ 
κεχρηµένοι εἰσὶ καὶ χρώµασι διὰ ψυχρότητα, γίνονται ἐπι- 
τελεστικοί· οὔσης γὰρ τῆς κινήσεως ἐν µικρῷ, τὸ δυσκίνητον 
τῆς κράσεως συµµετρίαν παρέσχε τὸ πρῶτον ἐπιτελεῖν. ὅσοι 
δὲ τῶν µεγάλων ξηραῖς σαρξὶ κεχρηµένοι εἰσὶ καὶ χρώµασι 
διὰ θερµότητα, γίνονται ἐπιτελεστικοὶ καὶ αἰσθητικοί· τὴν γὰρ 
τοῦ µεγέθους ὑπερβολὴν σαρκῶν τε καὶ χρώµατος ἡ θερµό- 
της ἠκέσατο, ὥστε σύµµετρον εἶναι πρὸς τὸ ἐπιτελεῖν. τὰ 
µὲν οὖν µεγέθεσιν ὑπερβάλλοντα τῶν σωµάτων ἢ σµικρό- 
τησιν ἐλλείποντα, ὡς τυχόντα ἐπιτελεστικά ἐστι καὶ ὡς 
ἀτελῆ, εἴρηται. ἡ δὲ τούτων µέση φύσις πρὸς τὰς αἰσθήσεις 
κρατίστη καὶ τελεστικωτάτη, οἷς ἂν ἐπιθῆται· αἱ γὰρ κινή- 

σεις οὐ διὰ πολλοῦ οὖσαι ῥᾳδίως ἀφικνοῦνται πρὸς τὸν νοῦν· 
οὖσαί τε οὐ κατὰ µικρὸν ὑπερχωροῦσιν. ὥστε τὸν τελεώτατον 
πρὸς τὸ ἐπιτελεῖν τε ἃ ἂν προθῆται καὶ αἰσθάνεσθαι µέλ- 
λοντα µέτριον δεῖ εἶναι τὸ µέγεθος. οἱ ἀσύµµετροι πανοῦρ-   
γοι· ἀναφέρεται ἐπὶ τὸ πάθος καὶ τὸ θῆλυ. εἰ γὰρ οἱ 



ἀσύµµετροι πανοῦργοι, οἱ σύµµετροι δίκαιοι ἂν εἴησαν καὶ 
ἀνδρεῖοι. τὴν δὲ τῆς συµµετρίας ἀναφορὰν πρὸς τὴν τῶν 
σωµάτων εὐαγωγίαν καὶ εὐφυΐαν ἀνοιστέον, ἀλλ' οὐ πρὸς 
τὴν τοῦ ἄρρενος ἰδέαν, ὥσπερ ἐν ἀρχῇ διῃρέθη. καλῶς δ' 
ἔχει καὶ πάντα τὰ σηµεῖα, ὅσα προείρηται, ἀναφέρειν ἐπὶ 
τὴν ἐπιπρέπειαν καὶ εἰς ἄρρεν καὶ θῆλυ· ταῦτα γὰρ τελεω- 
τάτην διαίρεσιν διῄρηται, καὶ ἐδείχθη ἄρρεν θήλεος δικαιότε- 
ρον καὶ ἀνδρειότερον καὶ ὅλως εἰπεῖν ἄµεινον. ἐν ἁπάσῃ δὲ    
τῇ τῶν σηµείων ἐκλογῇ ἕτερα ἑτέρων σηµεῖα µᾶλλον δη- 
λοῦσιν ἐναργῶς τὸ ὑποκείµενον. ἐναργέστερα δὲ τὰ ἐν ἐπι- 
καιροτάτοις τόποις ἐγγινόµενα. ἐπικαιρότατος δὲ τόπος ὁ 
περὶ τὰ ὄµµατά τε καὶ τὸ µέτωπον καὶ κεφαλὴν καὶ 
πρόσωπον, δεύτερος δὲ ὁ περὶ τὰ στήθη καὶ ὤµους, ἔπ- 
ειτα περὶ τὰ σκέλη τε καὶ πόδας· τὰ δὲ περὶ τὴν κοιλίαν 
ἥκιστα. ὅλως δὲ εἰπεῖν οὗτοι οἱ τόποι ἐναργέστατα σηµεῖα 
παρέχονται, ἐφ' ὧν καὶ φρονήσεως πλείστης ἐπιπρέπεια γί- 

νεται.   
          

‹ΠΡΟΤΡΕΠΤΙΚΟΣ› [Πρὸς Θεµίσωνα] 
 
 Ἀριστοτέλους Προτρεπτικόν, ὃν ἔγραψε πρὸς Θεµίσωνα τὸν Κυ- 
πρίων βασιλέα λέγων ὅτι οὐδενὶ πλείω ἀγαθὰ ὑπάρχει πρὸς τὸ φιλοσο- 
φῆσαι· πλοῦτόν τε γὰρ πλεῖστον αὐτὸν ἔχειν ὥστε δαπανᾶν εἰς ταῦτα, 
ἔτι δὲ δόξαν ὑπάρχειν αὐτῷ. 
 .... τε πράττειν τῶν δεόντων τι προαιρουµένους κωλύῃ· διὸ δεῖ 
τὴν τούτων θεωροῦντας ἀτυχίαν φεύγειν καὶ νοµίζειν τὴν εὐδαιµονίαν οὐκ 
ἐν τῷ πολλὰ κεκτῆσθαι γίγνεσθαι µᾶλλον ἢ ἐν τῷ πῶς τὴν ψυχὴν διακεῖ- 
σθαι· καὶ γὰρ σῶµα οὐ τὸ λαµπρᾷ κεκοσµηµένον ἐσθῆτι φαίη τις ἂν 
εἶναι µακάριον, ἀλλὰ τὸ τὴν ὑγίειαν ἔχον καὶ σπουδαίως διακείµενον, 
κἂν µηδὲν τῶν προειρηµένων αὐτῷ παρῇ· τὸν αὐτὸν δὲ τρόπον καὶ ψυχὴν 
ἐὰν ᾖ πεπαιδευµένη, τὴν τοιαύτην καὶ τὸν τοιοῦτον ἄνθρωπον εὐδαίµονα 
προσαγορευτέον ἐστίν, οὐκ ἂν τοῖς ἐκτὸς ᾖ λαµπρῶς κεχορηγηµένος, 
αὐτὸς µηδενὸς ἄξιος ὤν. οὐδὲ γὰρ ἵππον, ἐὰν ψάλια χρυσᾶ καὶ σκευὴν 
ἔχῃ πολυτελῆ φαῦλος ὤν, τὸν τοιοῦτον ἄξιόν τινος νοµίζοµεν εἶναι, ἀλλ' 
ἐὰν διακείµενος ᾖ σπουδαίως, τοῦτον µᾶλλον ἐπαινοῦµεν. 
 Χωρὶς δὲ τῶν εἰρηµένων συµβαίνει τοῖς µηδενὸς ἀξίοις οὖσιν, ὅταν 
τύχωσι χορηγίας, καὶ τῶν διὰ τῆς ψυχῆς ἀγαθῶν πλέονος ἄξια αὐτοῖς   
εἶναι τὰ κτήµατα· <ὅπερ> πάντων αἴσχιστον. ὥσπερ γὰρ εἴ τις τῶν οἰκε- 
τῶν <τῶν> αὑτοῦ χείρων εἴη, καταγέλαστος ἂν γένοιτο, τὸν αὐτὸν τρόπον 

οἷς πλέονος ἀξίαν τὴν κτῆσιν εἶναι συµβέβηκεν τῆς ἰδίας φύσεως, ἀθλίους 
τούτους εἶναι δεῖ νοµίζειν. 
 Καὶ τοῦτο κατ' ἀλήθειαν οὕτως ἔχει· τίκτει γάρ, ὥς φησιν ἡ 



παροιµία, κόρος µὲν ὕβριν, ἀπαιδευσία δὲ µετ' ἐξουσίας ἄνοιαν. τοῖς γὰρ 
διακειµένοις τὰ περὶ τὴν ψυχὴν κακῶς οὔτε πλοῦτος οὔτ' ἰσχὺς οὔτε 
κάλλος τῶν ἀγαθῶν ἐστιν· ἀλλ' ὅσῳ περ ἂν αὗται µᾶλλον αἱ διαθέσεις 
καθ' ὑπερβολὴν ὑπάρξωσι, τοσούτῳ µείζω καὶ πλείω τὸν κεκτηµένον 
βλάπτουσιν, <ἐὰν> ἄνευ φρονήσεως παραγένωνται· τὸ γὰρ µὴ παιδὶ µάχαι- 
ραν τοῦτ' ἐστι τὸ µὴ τοῖς φαύλοις τὴν ἐξουσίαν ἐγχειρίζειν. 
 Τὴν δὲ φρόνησιν ἅπαντες ἂν ὁµολογήσειαν ἐκ τοῦ µανθάνειν γίγνε- 
σθαι <καὶ> ζητεῖν ὧν τὰς δυνάµεις φιλοσοφία περιείληφεν, ὥστε πῶς 
οὐκ ἀπροφασίστως φιλοσοφητέον ἐστὶ καὶ .... 
 .... ‘φιλοσοφεῖν’ λέγεται καὶ τὸ ζητεῖν αὐτὸ τοῦτο εἴτε χρὴ 
φιλοσοφεῖν εἴτε µή, καὶ τὸ τὴν φιλόσοφον θεωρίαν µετιέναι. 
 [Ἐπεὶ δ' ἀνθρώποις διαλεγόµεθα, ἀλλ' οὐχὶ τοῖς τὴν θείαν µοῖραν 
τῆς ζωῆς πρόχειρον ἔχουσι, δεῖ συµµιγνύναι ταῖς τοιαύταις παρακλήσεσι 
τὰς πρὸς τὸν πολιτικὸν καὶ πρακτικὸν βίον προτροπάς. ὧδε οὖν λέγωµεν·] 
 [Τὰ ὑποκείµενα πρὸς τὸν βίον ἡµῖν οἷον <τὸ> σῶµα καὶ <τὰ> 
περὶ τὸ σῶµα καθάπερ ὄργανά τινα ὑπόκειται, τούτων δ' ἐπικίνδυνός 
ἐστιν ἡ χρῆσις, καὶ πλέον θάτερον ἀπεργάζεται τοῖς µὴ δεόντως αὐτοῖς 
χρωµένοις. δεῖ τοίνυν ὀρέγεσθαι τῆς ἐπιστήµης κτᾶσθαί τ' αὐτὴν καὶ 
 
Fragment 8, line 5 
 
χρῆσθαι αὐτῇ προσηκόντως, δι' ἧς πάντα ταῦτα εὖ θησόµεθα. φιλοσο-   
φητέον ἄρ' ἡµῖν, εἰ µέλλοµεν ὀρθῶς πολιτεύεσθαι καὶ τὸν ἑαυτῶν βίον 
διάξειν ὠφελίµως.] 
 Ἔτι τοίνυν ἄλλαι µέν εἰσιν αἱ ποιοῦσαι ἕκαστον τῶν ἐν τῷ βίῳ 
πλεονεκτηµάτων ἐπιστῆµαι, ἄλλαι δ' αἱ χρώµεναι ταύταις, καὶ ἄλλαι 
µὲν αἱ ὑπηρετοῦσαι, ἕτεραι δ' αἱ ἐπιτάττουσαι, ἐν αἷς ἐστιν ὡς ἂν ἡγε- 
µονικωτέραις ὑπαρχούσαις τὸ κυρίως ὂν ἀγαθόν. εἰ τοίνυν µόνη ἡ τοῦ 
κρίνειν ἔχουσα τὴν ὀρθότητα καὶ ἡ τῷ λόγῳ χρωµένη καὶ ἡ τὸ ὅλον 
ἀγαθὸν θεωροῦσα, ἥτις ἐστὶ φιλοσοφία, χρῆσθαι πᾶσιν καὶ ἐπιτάττειν 
κατὰ φύσιν δύναται, [φιλοσοφητέον ἐκ παντὸς τρόπου,] ὡς µόνης φιλο- 
σοφίας τὴν ὀρθὴν κρίσιν καὶ τὴν ἀναµάρτητον ἐπιτακτικὴν φρόνησιν ἐν 
ἑαυτῇ περιεχούσης. 
 [Ἄνωθεν δ' ἀρχόµενοι ἀπὸ τοῦ τῆς φύσεως βουλήµατος ἐπὶ τὴν 
αὐτὴν προτροπὴν προχωροῦµεν οὑτωσί.] 
 Τῶν γιγνοµένων τὰ µὲν ἀπό τινος διανοίας καὶ τέχνης γίγνεται, 
οἷον οἰκία καὶ πλοῖον (ἀµφοτέρων γὰρ τούτων αἰτία τέχνη τίς ἐστι καὶ 
διάνοια), τὰ δὲ διὰ τέχνης µὲν οὐδεµιᾶς, ἀλλὰ διὰ φύσιν· ζῴων γὰρ καὶ 
 
φυτῶν αἰτία φύσις, καὶ κατὰ φύσιν γίγνεται πάντα τὰ τοιαῦτα. ἀλλὰ 
µὴν καὶ διὰ τύχην ἔνια γίγνεται τῶν πραγµάτων· ὅσα γὰρ µήτε διὰ 
τέχνην µήτε διὰ φύσιν µήτ' ἐξ ἀνάγκης γίγνεται, τὰ πολλὰ τούτων διὰ 

τύχην γίγνεσθαί φαµεν. 
 Τῶν µὲν οὖν ἀπὸ τύχης γιγνοµένων οὐδὲν ἕνεκά του γίγνεται, 
οὐδ' ἔστι τι τέλος αὐτοῖς· τοῖς δ' ἀπὸ τέχνης γιγνοµένοις ἔνεστι καὶ 
τὸ τέλος καὶ τὸ οὗ ἕνεκα (ἀεὶ γὰρ ὁ τὴν τέχνην ἔχων ἀποδώσει σοι 



λόγον δι' ὃν ἔγραψε καὶ οὗ ἕνεκα), καὶ τοῦτο [ὅτι] βέλτιόν ἐστιν ἢ τὸ 
διὰ τοῦτο γιγνόµενον. λέγω δ' ὅσων καθ' αὑτὴν ἡ τέχνη πέφυκεν αἰτία 
καὶ µὴ κατὰ συµβεβηκός· ὑγιείας µὲν γὰρ ἰατρικὴν µᾶλλον ἢ νόσου 
κυρίως ἂν θείηµεν, οἰκοδοµικὴν δ' οἰκίας, ἀλλ' οὐ τοῦ καταβάλλειν. πᾶν 
ἄρα ἕνεκά του γίγνεται τὸ κατὰ τέχνην, καὶ τοῦτο τέλος αὐτῆς τὸ βέλτι- 
στον, τὸ µέντοι διὰ τύχην οὐ γίγνεται ἕνεκά του· συµβαίη µὲν γὰρ ἂν 
καὶ ἀπὸ τύχης τι ἀγαθόν, οὐ µὴν ἀλλά γε κατὰ τὴν τύχην καὶ καθόσον 
ἀπὸ τύχης οὐκ ἀγαθόν, ἀόριστον δ' ἀεὶ τὸ γιγνόµενόν ἐστι κατ' αὐτήν.   
 Ἀλλὰ µὴν τὸ κατά γε φύσιν ἕνεκά του γίγνεται, καὶ βελτίονος 
ἕνεκεν ἀεὶ συνίσταται ἢ καθάπερ τὸ διὰ τέχνης· µιµεῖται γὰρ οὐ τὴν 
τέχνην ἡ φύσις ἀλλ' αὐτὴ τὴν φύσιν, καὶ ἔστιν ἐπὶ τῷ βοηθεῖν καὶ τὰ 
παραλειπόµενα τῆς φύσεως ἀναπληροῦν. τὰ µὲν γὰρ ἔοικεν αὐτὴ δύνα- 
σθαι δι' αὑτῆς ἡ φύσις ἐπιτελεῖν καὶ βοηθείας οὐδὲν δεῖσθαι, τὰ δὲ 
µόλις ἢ παντελῶς ἀδυνατεῖν, οἷον αὐτίκα καὶ περὶ τὰς γενέσεις· ἔνια µὲν 
δήπου τῶν σπερµάτων εἰς ὁποίαν <ἂν> ἐµπέσῃ γῆν ἄνευ φυλακῆς γεννῶ- 
σιν, ἔνια δὲ προσδεῖται τῆς γεωργικῆς τέχνης· παραπλησίως δὲ καὶ τῶν 
ζῴων τὰ µὲν δι' αὑτῶν ἅπασαν ἀπολαµβάνει τὴν φύσιν, ἄνθρωπος δὲ 
 
Fragment 13, line 10 
 
πολλῶν δεῖται τεχνῶν πρὸς σωτηρίαν κατά τε τὴν πρώτην γένεσιν καὶ 
πάλιν κατὰ τὴν ὑστέραν τροφήν. 
 Εἰ τοίνυν ἡ τέχνη µιµεῖται τὴν φύσιν, ἀπὸ ταύτης ἠκολούθηκε 
καὶ ταῖς τέχναις τὸ τὴν γένεσιν ἅπασαν ἕνεκά του γίγνεσθαι. τὸ γὰρ 
ὀρθῶς γιγνόµενον ἅπαν ἕνεκά του γίγνεσθαι θείηµεν ἄν. οὐκοῦν τό γε 
καλῶς, ὀρθῶς· καὶ τὸ µὲν γιγνόµενον γίγνεται, γέγονε δὲ τὸ γεγονὸς 
τό γε µὴν κατὰ φύσιν ἅπαν καλῶς, εἴπερ τὸ παρὰ φύσιν φαῦλον καὶ 
τῷ κατὰ φύσιν <ἐναντίον· ἡ οὖν κατὰ φύσιν> γένεσις ἕνεκά του γίγνεται. 
 Καὶ τοῦτ' ἴδοι τις ἂν καὶ ἀφ' ἑκάστου τῶν ἐν ἡµῖν µερῶν· οἷον 
εἰ κατανοοῖς τὸ βλέφαρον, ἴδοις ἂν ὡς οὐ µάτην ἀλλὰ βοηθείας χάριν τῶν 
ὀµµάτων γέγονεν, ὅπως ἀνάπαυσίν τε παρέχῃ καὶ κωλύῃ τὰ προσπίπτοντα 
πρὸς τὴν ὄψιν. οὐκοῦν ταὐτόν ἐστιν οὗ ἕνεκα γέγονέ τι καὶ οὗ ἕνεκα δεῖ 
γεγονέναι· οἷον εἰ πλοῖον ἕνεκα τῆς κατὰ θάλατταν κοµιδῆς ἔδει γίγνε- 
σθαι, διὰ τοῦτο καὶ γέγονε. 
 Καὶ µὴν τά γε ζῷα τῶν φύσει <τε καὶ κατὰ φύσιν> γεγενηµένων 
ἐστὶν ἤτοι πάντα τὸ παράπαν ἢ τὰ βέλτιστα καὶ τιµιώτατα· διαφέρει 
γὰρ οὐδὲν εἴ τις αὐτῶν τὰ πολλὰ παρὰ φύσιν οἴεται γεγενῆσθαι, διά 
τινα φθορὰν καὶ µοχθηρίαν. τιµιώτατον δέ γε τῶν ἐνταῦθα ζῴων ἄνθρω- 
πός ἐστιν, ὥστε δῆλον ὅτι φύσει τε καὶ κατὰ φύσιν γέγονε.   
 Εἰ τοίνυν παντὸς ἀεὶ τὸ τέλος ἐστὶ βέλτιον (ἕνεκα γὰρ τοῦ 
τέλους πάντα γίγνεται τὰ γιγνόµενα, τὸ δ' οὗ ἕνεκα βέλτιον καὶ βέλτι- 

στον πάντων), τέλος δὲ κατὰ φύσιν τοῦτ' ἐστὶν ὃ κατὰ τὴν γένεσιν 
πέφυκεν ὕστατον ἐπιτελεῖσθαι περαινοµένης τῆς γενέσεως συνεχῶς· οὐ- 
κοῦν πρῶτον µὲν τὸ κατὰ τὸ σῶµα τῶν ἀνθρώπων λαµβάνει τέλος, 
ὕστερον δὲ τὰ κατὰ τὴν ψυχήν, καί πως ἀεὶ τὸ τοῦ βελτίονος τέλος 
ὑστερίζει τῆς γενέσεως· οὐκοῦν ψυχὴ σώµατος ὕστερον, καὶ τῶν τῆς 



ψυχῆς τελευταῖον ἡ φρόνησις· τοῦτο γὰρ ὕστατον ὁρῶµεν γιγνόµενον 
φύσει τοῖς ἀνθρώποις. διὸ καὶ τὸ γῆρας ἀντιποιεῖται τούτου µόνου τῶν 
ἀγαθῶν· φρόνησις ἄρα τις κατὰ φύσιν ἡµῖν ἐστι τὸ τέλος, καὶ τὸ φρονεῖν 
ἔσχατον οὗ χάριν γεγόναµεν. οὐκοῦν εἰ γεγόναµεν, δῆλον ὅτι καὶ ἐσµὲν 
ἕνεκα τοῦ φρονῆσαί τι καὶ µαθεῖν. 
 Τί δὴ τοῦτ' ἐστὶν τῶν ὄντων οὗ χάριν ἡ φύσις ἡµᾶς ἐγέννησε 
καὶ ὁ θεός; τοῦτο Πυθαγόρας ἐρωτώµενος, ‘Τὸ θεάσασθαι’ εἶπε ‘τὸν 
οὐρανόν’, καὶ ἑαυτὸν δὲ θεωρὸν ἔφασκεν εἶναι τῆς φύσεως καὶ τούτου 
ἕνεκα παρεληλυθέναι εἰς τὸν βίον. 
 Καὶ Ἀναξαγόραν δέ φασιν εἰπεῖν ἐρωτηθέντα τίνος ἂν ἕνεκα 
ἕλοιτο γενέσθαι τις καὶ ζῆν, ἀποκρίνασθαι πρὸς τὴν ἐρώτησιν ὡς ‘Τοῦ 
θεάσασθαι [τὰ περὶ] τὸν οὐρανὸν καὶ <τὰ> περὶ αὐτὸν ἄστρα τε καὶ 
σελήνην καὶ ἥλιον’, ὡς τῶν ἄλλων γε πάντων οὐδενὸς ἀξίων ὄντων. 
 Καλῶς ἄρα κατά γε τοῦτον τὸν λόγον Πυθαγόρας εἴρηκεν ὡς 
ἐπὶ τὸ γνῶναί τε καὶ θεωρῆσαι πᾶς ἄνθρωπος ὑπὸ τοῦ θεοῦ συνέστηκεν. 
ἀλλὰ τοῦτο τὸ γνωστὸν πότερον ὁ κόσµος ἐστὶν ἤ τις ἑτέρα φύσις, 

σκεπτέον ἴσως ὕστερον, νῦν δὲ τοσοῦτον ἱκανὸν τὴν πρώτην ἡµῖν· εἰ γάρ 
ἐστι κατὰ φύσιν τέλος ἡ φρόνησις, ἄριστον ἂν εἴη πάντων τὸ φρονεῖν.   
 Ὥστε τὰ µὲν ἄλλα δεῖ πράττειν ἕνεκα τῶν ἐν αὐτῷ γιγνοµένων 
ἀγαθῶν, τούτων δ' αὐτῶν τὰ µὲν ἐν τῷ σώµατι τῶν ἐν <τῇ> ψυχῇ, τὴν 
δ' ἀρετὴν τῆς φρονήσεως· τοῦτο γάρ ἐστιν ἀκρότατον. 
 [Εἰς ταὐτὸ δὲ φέρει τέλος καὶ ἡ τοιάδε ἔφοδος.] 
 Πᾶσα φύσις <οὖν> ὥσπερ ἔχουσα λόγον οὐθὲν µὲν εἰκῇ ποιεῖ, 
ἕνεκα δέ τινος πάντα, καὶ µᾶλλον τοῦ ἕνεκά τινος τὸ εἰκῇ ἐξορίσασα 
πεφρόντικεν ἤπερ αἱ τέχναι, ὅτι καὶ φύσεως αἱ τέχναι ἦσαν µιµήµατα. 
τοῦ δ' ἀνθρώπου συνεστῶτος φύσει ἐκ ψυχῆς τε καὶ σώµατος, βελτίονος 
δ' οὔσης τῆς ψυχῆς τοῦ σώµατος καὶ ἀεὶ τοῦ βελτίονος ἕνεκα ὑπηρε- 
τουµένου τοῦ χείρονος, καὶ τὸ σῶµα τῆς ψυχῆς ἕνεκ' εἶναι. τῆς ψυχῆς 
δὲ τὸ µὲν ἦν ἔχον λόγον, τὸ δ' οὐκ ἔχον, ὅπερ καὶ χεῖρον· ὥστε τὸ ἄλογον 
ἕνεκα τοῦ λόγον ἔχοντος. ἐν δὲ τῷ λόγον ἔχοντι ὁ νοῦς· ὥστε τοῦ νοῦ 
ἕνεκα πάντ' εἶναι ἀναγκάζει ἡ ἀπόδειξις. 
 Τοῦ δ' αὖ νοῦ αἱ νοήσεις ἐνέργειαι, ὁράσεις οὖσαι νοητῶν, ὡς 
τοῦ ὁρατικοῦ ἐνέργεια ὁρᾶν τὰ ὁρατά. νοήσεως οὖν καὶ νοῦ <ἕνεκα> 
πάνθ' αἱρετὰ τοῖς ἀνθρώποις, εἴπερ τὰ µὲν ἄλλα τῆς ψυχῆς ἕνεχ' αἱρετά, 
νοῦς δὲ τὸ βέλτιστον τῶν κατὰ ψυχὴν [µόνον], τοῦ δὲ βελτίστου τὰ 
ἄλλα συνέστηκε χάριν. 
 Πάλιν δὲ τῶν διανοήσεων ἐλεύθεραι µὲν ἦσαν ὅσαι δι' αὑτὰς 
 
Fragment 25, line 2 
 
αἱρεταί, δούλαις δ' ἐοικυῖαι αἱ δι' ἄλλα τὴν γνῶσιν † ἀπερείδουσαι †. 
κρεῖττον δὲ πανταχοῦ τὸ δι' αὑτὸ τοῦ δι' ἄλλο, ὅτι καὶ τὸ ἐλεύθερον 
τοῦ µὴ τοιούτου.   
 Χρωµένων δὴ τῶν πράξεων τῇ διανοίᾳ, κἂν αὐτὸς ὑποβάλλῃ τὸ 
συµφέρον καὶ ταύτῃ ἡγῆται, ἀλλ' ἕπεταί γε ταύτῃ καὶ δεῖταί γε καὶ τοῦ 
διακονήσοντος σώµατος καὶ ἀναπίµπλαταί γε καὶ τῆς τύχης, † ὑπὲρ ὧν 



ἀποδίδωσι τὰς πράξεις ὧν ὁ νοῦς κύριος, καὶ διὰ σώµατος αἱ πολλαί †. 
 Ὥστε τῶν διανοήσεων αἱ δι' αὐτὸ ψιλὸν τὸ θεωρεῖν αἱρεταὶ 
τιµιώτεραι καὶ κρείττους τῶν πρὸς ἄλλα χρησίµων· δι' αὑτὰς δὲ τίµιοι αἱ 
θεωρίαι καὶ αἱρετὴ ἐν ταύταις τοῦ νοῦ ἡ σοφία, διὰ δὲ πράξεις αἱ κατὰ 
φρόνησιν· ὥστε τὸ ἀγαθὸν καὶ τίµιον ἐν ταῖς κατὰ σοφίαν θεωρίαις, 
θεωρίαις δ' οὐ δήπου πάλιν ταῖς τυχούσαις· [οὐ γὰρ πᾶσα ἁπλῶς κατά- 
ληψις τίµιον, ἀλλ' ἡ τοῦ ἄρχοντος σοφοῦ ὄντος καὶ τῆς ἐν τῷ παντὶ 
ἀρχῆς, αὕτη καὶ σοφίᾳ σύνοικος καὶ οἰκείως ἂν ὑποκέοιτο.] 
 Αἰσθήσεως µὲν οὖν καὶ νοῦ ἀφαιρεθεὶς ἄνθρωπος φυτῷ γίγνεται 
παραπλήσιος, νοῦ δὲ µόνου ἀφῃρηµένος ἐκθηριοῦται, ἀλογίας δ' ἀφαι- 
ρεθεὶς µένων δ' ἐν τῷ νῷ ὁµοιοῦται θεῷ. 
 Ὧι γὰρ τῶν ἄλλων διαφέροµεν ζῴων, ἐν µόνῳ δὴ τούτῳ τῷ 
 
βίῳ διαλάµπει, ᾧ οὐκ ἦν τι τυχὸν καὶ οὐ µεγάλην ἔχον ἀξίαν. λόγου 
µὲν γὰρ καὶ φρονήσεως µικρά τινα καὶ ἐν ἐκείνοις αἰθύγµατα, σοφίας 

δὲ θεωρητικῆς ταῦτα µὲν παντελῶς ἄµοιρα, [µόνοις δὲ µέτεστι † θεοῖς,] 
ὡς αἰσθήσεσί γε καὶ ὁρµαῖς πολλῶν ἤδη ζῴων τῆς ἀκριβείας καὶ τῆς 
ἰσχύος λείπεται ἄνθρωπος. 
 [Καὶ µόνον τοῦτ' ὄντως ἀγαθὸν ἀναφαίρετον, ὃ δὴ περιέχειν 
συγχωροῦσι τὴν τοῦ ἀγαθοῦ ἔννοιαν, οὐδαµῶς µὲν τοῖς τυχηροῖς ὑποτάτ- 
τοντος ἑαυτὸν κατὰ τοῦτον τὸν βίον τοῦ σπουδαίου, ἀπὸ δὲ τῶν ὑποχει- 
ρίων τῇ τύχῃ µάλιστα δὴ πάντων ἑαυτὸν ἐλευθερώσαντος. διὸ καὶ τὸ 
θαρρεῖν ἐξ ὅλης τῆς γνώµης ἐν τούτῳ διατελοῦντ' ἔνεστι τῷ βίῳ.]   
 [Ἔτι τοίνυν, ἐπεὶ τὰ δυνατὰ καὶ ὠφέλιµα πάντες αἱρούµεθα, 
παραδεκτέον ὡς τῷ φιλοσοφεῖν ἀµφότερα ταῦτα ὑπάρχει, καὶ ὅτι τὴν 
χαλεπότητα τῆς κτήσεως ὑποδεεστέραν ἔχει τοῦ µεγέθους τῆς ὠφελείας· 
τὰ γὰρ ῥᾴω πάντες ἥδιον πονοῦµεν.] 
 Ὅτι µὲν οὖν τὰς περὶ τῶν δικαίων καὶ τῶν συµφερόντων, ἔτι 
δὲ περὶ φύσεώς τε καὶ τῆς ἄλλης ἀληθείας ἐπιστήµας δυνατοὶ λαβεῖν 
ἐσµεν, ῥᾴδιον ἐπιδεῖξαι. 
 Ἀεὶ γὰρ γνωριµώτερα τὰ πρότερα τῶν ὑστέρων καὶ τὰ βελτίω 
τὴν φύσιν τῶν χειρόνων. τῶν γὰρ ὡρισµένων καὶ τεταγµένων ἐπιστήµη 
µᾶλλόν ἐστιν ἢ τῶν ἐναντίων, ἔτι δὲ τῶν αἰτίων ἢ τῶν ἀποβαινόντων. 
ἔστι δ' ὡρισµένα καὶ τεταγµένα τἀγαθὰ τῶν κακῶν µᾶλλον, ὥσπερ 
ἄνθρωπος ἐπιεικὴς ἀνθρώπου φαύλου· τὴν αὐτὴν γὰρ ἔχειν ἀναγκαῖον αὐτὰ 
πρὸς ἄλληλα διαφοράν. αἴτιά τε µᾶλλον τὰ πρότερα τῶν ὑστέρων· ἐκείνων 

γὰρ ἀναιρουµένων ἀναιρεῖται τὰ τὴν οὐσίαν ἐξ ἐκείνων ἔχοντα, µήκη 
µὲν ἀριθµῶν, ἐπίπεδα δὲ µηκῶν, στερεὰ δὲ ἐπιπέδων, στοιχείων δ' αἱ 
ὀνοµαζόµεναι συλλαβαί. 
 Ὥστ' εἴπερ ψυχὴ µὲν σώµατος ἄµεινον (ἀρχικώτερον γὰρ τὴν 
φύσιν ἐστί), περὶ δὲ σῶµα τέχναι καὶ φρονήσεις εἰσὶν ἰατρική τε καὶ 
γυµναστική (ταύτας γὰρ ἡµεῖς ἐπιστήµας τίθεµεν καὶ κεκτῆσθαί τινας 
αὐτάς φαµεν), δῆλον ὅτι καὶ περὶ ψυχὴν καὶ τὰς ψυχῆς ἀρετὰς ἔστι τις 



ἐπιµέλεια καὶ τέχνη, καὶ δυνατοὶ λαβεῖν αὐτήν ἐσµεν, εἴπερ γε καὶ τῶν 
µετ' ἀγνοίας πλείονος καὶ γνῶναι χαλεπωτέρων. 
 Ὁµοίως δὲ καὶ τῶν περὶ φύσεως· πολὺ γὰρ πρότερον ἀναγκαῖον 
τῶν αἰτίων καὶ τῶν στοιχείων εἶναι φρόνησιν ἢ τῶν ὑστέρων· οὐ γὰρ 
ταῦτα τῶν ἄκρων οὐδ' ἐκ τούτων τὰ πρῶτα πέφυκεν, ἀλλ' ἐξ ἐκείνων 
καὶ δι' ἐκείνων τἆλλα γίγνεται καὶ συνίσταται φανερῶς.   
 Εἴτε γὰρ πῦρ εἴτ' ἀὴρ εἴτ' ἀριθµὸς εἴτ' ἄλλαι τινὲς φύσεις αἰτίαι 
καὶ πρῶται τῶν ἄλλων, ἀδύνατον τῶν ἄλλων τι γιγνώσκειν ἐκείνας 
ἀγνοοῦντας· πῶς γὰρ ἄν τις ἢ λόγον γνωρίζοι συλλαβὰς ἀγνοῶν, ἢ ταύ- 
τας ἐπίσταιτο µηδὲν τῶν στοιχείων εἰδώς; 
 Ὅτι µὲν οὖν τῆς ἀληθείας καὶ τῆς περὶ ψυχὴν ἀρετῆς ἔστιν 
ἐπιστήµη καὶ διότι δυνατοὶ λαβεῖν αὐτάς ἐσµεν, ταῦθ' ἡµῖν εἰρήσθω 
περὶ αὐτῶν. 
 Ὅτι δὲ <καὶ> µέγιστόν ἐστι τῶν ἀγαθῶν <sc. ἡ φρόνησις> καὶ 

πάντων ὠφελιµώτατον τῶν ἄλλων, ἐκ τῶνδε δῆλον· πάντες γὰρ ὁµολο- 
γοῦµεν ὅτι δεῖ τὸν µὲν σπουδαιότατον ἄρχειν καὶ τὸν τὴν φύσιν κράτι- 
στον, τὸν δὲ νόµον ἄρχοντα καὶ κύριον εἶναι µόνον· οὗτος δὲ φρόνησίς 
τις καὶ λόγος ἀπὸ φρονήσεώς ἐστιν. 
 Ἔτι δὲ τίς ἡµῖν κανὼν ἢ τίς ὅρος ἀκριβέστερος τῶν ἀγαθῶν 
πλὴν ὁ φρόνιµος; ὅσα γὰρ ἂν οὗτος ἕλοιτο κατὰ τὴν ἐπιστήµην αἱρού- 
µενος, ταῦτ' ἐστὶν ἀγαθὰ καὶ κακὰ δὲ τὰ ἐναντία τούτοις. 
 Ἐπεὶ δὲ πάντες αἱροῦνται µάλιστα τὰ κατὰ τὰς οἰκείας ἕξεις 
(τὸ µὲν γὰρ δικαίως ζῆν ὁ δίκαιος, τὸ δὲ κατὰ τὴν ἀνδρείαν ὁ τὴν ἀν- 
δρείαν ἔχων, ὁ δὲ σώφρων τὸ σωφρονεῖν), ὁµοίως δῆλον ὅτι καὶ τὸ φρονεῖν 
ὁ φρόνιµος αἱρήσεται πάντων µάλιστα· τοῦτο γὰρ ἔργον ταύτης τῆς 
δυνάµεως. ὥστε φανερὸν ὅτι κατὰ τὴν κυριωτάτην κρίσιν κράτιστόν ἐστι 
τῶν ἀγαθῶν ἡ φρόνησις.   
 Ἴδοι δ' ἄν τις τὸ αὐτὸ γνωριµώτερον ἀπὸ τούτων. τὸ φρονεῖν 
καὶ τὸ γιγνώσκειν ἐστὶν αἱρετὸν καθ' αὑτὸ τοῖς ἀνθρώποις (οὐδὲ γὰρ ζῆν 
δυνατὸν ὡς ἀνθρώποις ἄνευ τούτων), χρήσιµόν τ' εἰς τὸν βίον ὑπάρχει· 
οὐδὲν γὰρ ἡµῖν ἀγαθὸν παραγίγνεται, ὅ τι µὴ λογισαµένοις καὶ κατὰ 
φρόνησιν ἐνεργήσασιν τελειοῦται. [καὶ µὴν εἴτε τὸ ζῆν εὐδαιµόνως ἐν 
τῷ χαίρειν ἐστὶν εἴτ' ἐν τῷ τὴν ἀρετὴν ἔχειν εἴτ' ἐν τῇ φρονήσει, κατὰ 
ταῦτα πάντα φιλοσοφητέον· ταῦτα γὰρ µάλιστα καὶ εἰλικρινῶς διὰ τοῦ 
φιλοσοφεῖν ἡµῖν παραγίγνεται.] 

 Τὸ δὲ ζητεῖν ἀπὸ πάσης ἐπιστήµης ἕτερόν τι γενέσθαι καὶ δεῖν 
χρησίµην αὐτὴν εἶναι, παντάπασιν ἀγνοοῦντός τινός ἐστιν ὅσον διέστηκεν 
ἐξ ἀρχῆς τὰ ἀγαθὰ καὶ τὰ ἀναγκαῖα· διαφέρει γὰρ πλεῖστον. τὰ µὲν γὰρ 
δι' ἕτερον ἀγαπώµενα τῶν πραγµάτων, ὧν ἄνευ ζῆν ἀδύνατον, ἀναγκαῖα 
καὶ συναίτια λεκτέον, ὅσα δὲ δι' αὑτά, κἂν ἀποβαίνῃ µηδὲν ἕτερον, 
ἀγαθὰ κυρίως· οὐ γὰρ δὴ τόδε µὲν αἱρετὸν διὰ τόδε, τόδε δὲ δι' ἄλλο, 
τοῦτο δ' εἰς ἄπειρον οἴχεται προϊόν, ἀλλ' ἵσταταί που. γελοῖον οὖν ἤδη 
παντελῶς τὸ ζητεῖν ἀπὸ παντὸς ὠφέλειαν ἑτέραν παρ' αὐτὸ τὸ πρᾶγµα, 



καὶ ‘τί οὖν ἡµῖν ὄφελος;’ καὶ ‘τί χρήσιµον;’ ἐρωτᾶν. ὡς ἀληθῶς γάρ, 
ὅπερ λέγοµεν, οὐδὲν ἔοικεν ὁ τοιοῦτος εἰδότι καλὸν κἀγαθὸν οὐδὲ τί 
αἴτιον τῷ διαγιγνώσκοντι καὶ συναίτιον. 
 Ἴδοι δ' ἄν τις ὅτι παντὸς µᾶλλον ἀληθῆ ταῦτα λέγοµεν, εἴ τις 
ἡµᾶς οἷον εἰς µακάρων νήσους τῇ διανοίᾳ κοµίσειεν. ἐκεῖ γὰρ οὐδενὸς 
χρεία οὐδὲ τῶν ἄλλων τινὸς ὄφελος ἂν γένοιτο, µόνον δὲ καταλείπεται 
τὸ διανοεῖσθαι καὶ θεωρεῖν, ὅνπερ καὶ νῦν ἐλεύθερόν φαµεν βίον εἶναι. 
εἰ δὲ ταῦτ' ἐστὶν ἀληθῆ, πῶς οὐκ ἂν αἰσχύνοιτο δικαίως ὅστις ἡµῶν 
ἐξουσίας γενοµένης ἐν µακάρων οἰκῆσαι νήσοις ἀδύνατος εἴη δι' ἑαυτόν; 
οὐκοῦν οὐ µεµπτὸς ὁ µισθός ἐστι τῆς ἐπιστήµης τοῖς ἀνθρώποις, οὐδὲ 
µικρὸν τὸ γιγνόµενον ἀπ' αὐτῆς ἀγαθόν. ὥσπερ γὰρ τῆς δικαιοσύνης, 
ὥς φασιν οἱ σοφοὶ τῶν ποιητῶν, ἐν Ἅιδου κοµιζόµεθα τὰς δωρεάς, 
οὕτως τῆς φρονήσεως ἐν µακάρων νήσοις, ὡς ἔοικεν.   

 Οὐδὲν οὖν δεινόν, ἂν µὴ φαίνηται χρησίµη οὖσα µηδ' ὠφέλιµος· 
οὐ γὰρ ὠφέλιµον ἀλλ' ἀγαθὴν αὐτὴν εἶναί φαµεν, οὐδὲ δι' ἕτερον ἀλλὰ 
δι' ἑαυτὴν αἱρεῖσθαι αὐτὴν προσήκει. ὥσπερ γὰρ εἰς Ὀλυµπίαν αὐτῆς 
ἕνεκα τῆς θέας ἀποδηµοῦµεν, καὶ εἰ µηδὲν µέλλοι πλεῖον ἀπ' αὐτῆς 
ἔσεσθαι (αὐτὴ γὰρ ἡ θεωρία κρείττων πολλῶν ἐστι χρηµάτων), καὶ τὰ 
∆ιονύσια δὲ θεωροῦµεν οὐχ ὡς ληψόµενοί τι παρὰ τῶν ὑποκριτῶν ἀλλὰ 
καὶ προσθέντες, πολλάς τ' ἄλλας θέας ἑλοίµεθ' <ἂν> ἀντὶ πολλῶν χρη- 
µάτων· οὕτω καὶ τὴν θεωρίαν τοῦ παντὸς προτιµητέον πάντων τῶν 
δοκούντων εἶναι χρησίµων. οὐ γὰρ δήπου ἐπὶ µὲν ἀνθρώπους <τοὺς µὲν> 
µιµουµένους γύναια καὶ δούλους, τοὺς δὲ µαχοµένους καὶ θέοντας, δεῖ 
πορεύεσθαι µετὰ πολλῆς σπουδῆς ἕνεκα τοῦ θεάσασθαι αὐτούς, τὴν δὲ 
τῶν ὄντων φύσιν καὶ τὴν ἀλήθειαν οὐκ οἴεσθαι δεῖν θεωρεῖν ἀµισθί. 
 [Οὕτω µὲν οὖν ἀπὸ τοῦ βουλήµατος τῆς φύσεως ἐπιόντες προε- 
τρέψαµεν ἐπὶ τὸ φρονεῖν ὡς ἐπ' ἀγαθόν θ' ὑπάρχον καὶ δι' αὑτὸ τίµιον, 
κἂν µηδὲν ἀπ' αὐτοῦ χρήσιµον γίγνεται ὡς πρὸς τὸν ἀνθρώπινον βίον.] 
 Ἀλλὰ µὴν ὅτι γε καὶ ὠφελείας τὰς µεγίστας ἡµῖν πρὸς τὸν 
ἀνθρώπινον βίον παρέχεται ἡ θεωρητικὴ φρόνησις, εὑρήσει τις ῥᾳδίως 
ἀπὸ τῶν τεχνῶν. ὥσπερ γὰρ τῶν ἰατρῶν ὅσοι κοµψοὶ καὶ τῶν περὶ τὴν 
γυµναστικὴν οἱ πλεῖστοι σχεδὸν ὁµολογοῦσιν ὅτι δεῖ τοὺς µέλλοντας 
ἀγαθοὺς ἰατροὺς ἔσεσθαι καὶ γυµναστὰς περὶ φύσεως ἐµπείρους εἶναι, 

οὕτω καὶ τοὺς ἀγαθοὺς νοµοθέτας ἐµπείρους εἶναι δεῖ τῆς φύσεως, καὶ 
πολύ γε µᾶλλον ἐκείνων. οἱ µὲν γὰρ τῆς τοῦ σώµατος ἀρετῆς εἰσι δηµιουρ- 
γοὶ µόνον, οἱ δὲ περὶ τὰς τῆς ψυχῆς ἀρετὰς ὄντες καὶ περὶ πόλεως 
εὐδαιµονίας καὶ κακοδαιµονίας διδάξειν προσποιούµενοι πολὺ δὴ µᾶλλον 
προσδέονται φιλοσοφίας. 
 Καθάπερ γὰρ ἐν ταῖς ἄλλαις τέχναις ταῖς δηµιουργικαῖς ἀπὸ τῆς 
φύσεως εὕρηται τὰ βέλτιστα τῶν ὀργάνων, οἷον ἐν τεκτονικῇ στάθµη καὶ 
κανὼν καὶ τόρνος - τὰ µὲν ὕδατι τὰ δὲ φωτὶ καὶ ταῖς αὐγαῖς τῶν   
ἀκτίνων ληφθέντων - πρὸς ἃ κρίνοντες τὸ κατὰ τὴν αἴσθησιν ἱκανῶς 



εὐθὺ καὶ λεῖον βασανίζοµεν, ὁµοίως δὲ καὶ τὸν πολιτικὸν ἔχειν τινὰς 
ὅρους δεῖ ἀπὸ τῆς φύσεως αὐτῆς καὶ τῆς ἀληθείας, πρὸς οὓς κρινεῖ τί 
δίκαιον καὶ τί καλὸν καὶ τί συµφέρον. ὥσπερ γὰρ ἐκεῖ τῶν ὀργάνων 
ταῦτα διαφέρει πάντων, οὕτω καὶ †νόµος† κάλλιστος ὁ µάλιστα κατὰ 
φύσιν κείµενος. 
 Τοῦτο δ' οὐχ οἷόν τε µὴ φιλοσοφήσαντα [δύνασθαι] ποιεῖν µηδὲ 
γνωρίσαντα τὴν ἀλήθειαν· καὶ τῶν µὲν ἄλλων τεχνῶν τά τ' ὄργανα καὶ 
τοὺς λογισµοὺς τοὺς ἀκριβεστάτους οὐκ ἀπ' αὐτῶν τῶν πρώτων λαβόν- 
τες σχεδὸν ἴσασιν, ἀλλ' ἀπὸ τῶν δευτέρων καὶ τρίτων καὶ πολλοστῶν, 
τοὺς δὲ λόγους ἐξ ἐµπειρίας λαµβάνουσι· τῷ δὲ φιλοσόφῳ µόνῳ τῶν 
ἄλλων ἀπ' αὐτῶν τῶν ἀκριβῶν ἡ µίµησίς ἐστιν· αὐτῶν γάρ ἐστι θεατής, 
ἀλλ' οὐ µιµηµάτων. 

 Ὥσπερ οὖν οὐδ' οἰκοδόµος ἀγαθός ἐστιν οὗτος ὅστις κανόνι µὲν 
µὴ χρῆται µηδὲ τῶν ἄλλων µηδενὶ τῶν τοιούτων ὀργάνων, ἑτέροις δ' 
οἰκοδοµήµασι παραβάλλων, ὁµοίως ἴσως κἂν εἴ τις ἢ νόµους τίθηται 
πόλεσιν ἢ πράττῃ πράξεις ἀποβλέπων καὶ µιµούµενος πρὸς ἑτέρας πρά- 
ξεις ἢ πολιτείας ἀνθρωπίνας Λακεδαιµονίων ἢ Κρητῶν ἤ τινων ἄλλων 
τοιούτων, οὐκ ἀγαθὸς νοµοθέτης οὐδὲ σπουδαῖος· οὐ γὰρ ἐνδέχεται µὴ 
καλοῦ µίµηµα καλὸν εἶναι, µηδὲ θείου καὶ βεβαίου τὴν φύσιν ἀθάνατον 
καὶ βέβαιον, ἀλλὰ δῆλον ὅτι µόνου τῶν δηµιουργῶν τοῦ φιλοσόφου καὶ 
νόµοι βέβαιοι καὶ πράξεις εἰσὶν ὀρθαὶ καὶ καλαί. 
 Μόνος γὰρ πρὸς τὴν φύσιν βλέπων ζῇ καὶ πρὸς τὸ θεῖον, καὶ 
καθαπερανεὶ κυβερνήτης τις ἀγαθὸς ἐξ ἀιδίων καὶ µονίµων ἀναψάµενος 
τοῦ βίου τὰς ἀρχὰς ὁρµεῖ καὶ ζῇ καθ' ἑαυτόν. 
 Ἔστι µὲν οὖν θεωρητικὴ ἥδε ἡ ἐπιστήµη, παρέχει δ' ἡµῖν τὸ 
δηµιουργεῖν κατ' αὐτὴν ἅπαντα. ὥσπερ γὰρ ἡ ὄψις ποιητικὴ µὲν καὶ   
δηµιουργὸς οὐδενός ἐστι (µόνον γὰρ αὐτῆς ἔργον ἐστὶ τὸ κρίνειν καὶ 
δηλοῦν ἕκαστον τῶν ὁρατῶν), ἡµῖν δὲ παρέχει τὸ πράττειν τι δι' αὐτὴν 
καὶ βοηθεῖ πρὸς τὰς πράξεις ἡµῖν τὰ µέγιστα (σχεδὸν γὰρ ἀκίνητοι 
παντελῶς ἂν ἦµεν στερηθέντες αὐτῆς), οὕτω δῆλον ὅτι καὶ τῆς ἐπιστήµης 
θεωρητικῆς οὔσης µυρία πράττοµεν κατ' αὐτὴν ὅµως ἡµεῖς, καὶ τὰ µὲν 
λαµβάνοµεν τὰ δὲ φεύγοµεν τῶν πραγµάτων, καὶ ὅλως πάντα τὰ ἀγαθὰ 
δι' αὐτὴν κτώµεθα. 

 ∆εῖ δὴ µὴ λεληθέναι τὸν µέλλοντα περὶ τούτων ἐξετάζειν, ὅτι 
πάντα τὰ ἀγαθὰ καὶ τὰ πρὸς τὸν βίον ὠφέλιµα τοῖς ἀνθρώποις ἐν τῷ 
χρῆσθαι καὶ πράττειν ἐστίν, ἀλλ' οὐκ ἐν τῷ γιγνώσκειν µόνον· οὔτε γὰρ 
ὑγιαίνοµεν τῷ γνωρίζειν τὰ ποιητικὰ τῆς ὑγιείας, ἀλλὰ τῷ προσφέρε- 
σθαι τοῖς σώµασιν· οὔτε πλουτοῦµεν τῷ γιγνώσκειν πλοῦτον, ἀλλὰ τῷ 
κεκτῆσθαι πολλὴν οὐσίαν· οὐδέ, τὸ πάντων µέγιστον, εὖ ζῶµεν τῷ 
γιγνώσκειν ἄττα τῶν ὄντων, ἀλλὰ τῷ πράττειν εὖ· τὸ γὰρ εὐδαιµονεῖν 
ἀληθῶς τοῦτ' ἐστίν. ὥστε προσήκει καὶ τὴν φιλοσοφίαν, εἴπερ ἐστὶν 
ὠφέλιµος, ἤτοι πρᾶξιν εἶναι τῶν ἀγαθῶν ἢ χρήσιµον εἰς τὰς τοιαύτας 
πράξεις. 



 Οὐ δὴ δεῖ φεύγειν φιλοσοφίαν, εἴπερ ἐστὶν ἡ µὲν φιλοσοφία, 
καθάπερ οἰόµεθα, κτῆσίς τε καὶ χρῆσις σοφίας, ἡ δὲ σοφία τῶν µεγί- 
στων ἀγαθῶν· οὐδὲ δεῖ χρηµάτων µὲν ἕνεκα πλεῖν ἐφ' Ἡρακλέους στή- 
λας καὶ πολλάκις κινδυνεύειν, διὰ δὲ φρόνησιν µηδὲν πονεῖν µηδὲ δαπα- 
νᾶν. ἦ µὴν ἀνδραποδῶδές γε τοῦ ζῆν ἀλλὰ µὴ τοῦ ζῆν εὖ γλίχεσθαι, 
καὶ ταῖς τῶν πολλῶν αὐτὸν ἀκολουθεῖν δόξαις ἀλλὰ µὴ τοὺς πολλοὺς 
ἀξιοῦν ταῖς αὑτοῦ, καὶ τὰ µὲν χρήµατα ζητεῖν τῶν δὲ καλῶν µηδεµίαν 
ἐπιµέλειαν ποιεῖσθαι τὸ παράπαν. 
 Καὶ περὶ µὲν ὠφελείας καὶ µεγέθους τοῦ πράγµατος ἱκανῶς 
ἀποδεδεῖχθαι νοµίζω· διότι δὲ πολλῷ ῥᾴστη τῶν ἄλλων ἀγαθῶν ἡ κτῆ- 
σις αὐτῆς, ἐκ τῶνδε πεισθείη τις ἄν. 

 Τὸ γὰρ µήτε µισθοῦ παρὰ τῶν ἀνθρώπων γιγνοµένου τοῖς φιλο-   
σοφοῦσι, δι' ὃν συντόνως οὕτως ἂν διαπονήσειαν, πολύ γε προεµένους 
εἰς τὰς ἄλλας τέχνας ὅµως ἐξ ὀλίγου χρόνου θέοντας προεληλυθέναι ταῖς 
ἀκριβείαις, σηµεῖόν µοι δοκεῖ τῆς περὶ τὴν φιλοσοφίαν εἶναι ῥᾳστώνης. 
 Ἔτι δὲ τὸ πάντας φιλοχωρεῖν ἐπ' αὐτῇ καὶ βούλεσθαι σχολάζειν 
ἀφεµένους τῶν ἄλλων ἁπάντων, οὐ µικρὸν τεκµήριον ὅτι µεθ' ἡδονῆς 
ἡ προσεδρεία γίγνεται· πονεῖν γὰρ οὐδεὶς ἐθέλει πολὺν χρόνον. πρὸς δὲ 
τούτοις ἡ χρῆσις πλεῖστον διαφέρει πάντων· οὐδὲ γὰρ δέονται πρὸς τὴν 
ἐργασίαν ὀργάνων οὐδὲ τόπων, ἄλλ' ὅπῃ τις ἂν θῇ τῆς οἰκουµένης τὴν 
διάνοιαν, ὁµοίως πανταχόθεν ὥσπερ παρούσης ἅπτεται τῆς ἀληθείας. 
 Οὐκοῦν ἀποδέδεικται καὶ ὅτι δυνατὸν καὶ διότι µέγιστον τῶν 
ἀγαθῶν καὶ κτήσασθαι ῥᾴδιον ἡ φιλοσοφία, ὥστε πάντων ἕνεκα προ- 
θύµως αὐτῆς ἀντιλαµβάνεσθαι ἄξιον. 
 [<Τί δὲ τὸ ἔργον τῆς φρονήσεως ἐστί, καὶ διότι διώκοµεν πάν- 
τες τὴν φρόνησιν, πάλιν ἄλλην οἷον ἀρχὴν ποιησάµενοι λέγωµεν.>] 
 Ἔτι τοίνυν τὸ µέν ἐστι ψυχὴ τῶν ἐν ἡµῖν τὸ δὲ σῶµα, καὶ τὸ 
µὲν ἄρχει τὸ δ' ἄρχεται, καὶ τὸ µὲν χρῆται τὸ δ' ὑπόκειται ὡς ὄργανον. 
ἀεὶ τοίνυν πρὸς τὸ ἄρχον καὶ τὸ χρώµενον συντάττεται ἡ τοῦ ἀρχοµένου 
καὶ τοῦ ὀργάνου χρεία. 
 Τῆς δὲ ψυχῆς τὸ µὲν λόγος ἐστὶν (ὅπερ κατὰ φύσιν ἄρχει καὶ 
κρίνει περὶ ἡµῶν), τὸ δ' ἕπεταί τε καὶ πέφυκεν ἄρχεσθαι· πᾶν δ' εὖ 

διάκειται κατὰ τὴν οἰκείαν ἀρετήν· τὸ γὰρ τετυχηκέναι ταύτης ἀγαθόν 
ἐστι. 
 Καὶ µὴν ὅταν γ' ἔχῃ τὰ µάλιστα καὶ κυριώτατα καὶ τιµιώτατα 
τὴν ἀρετήν, τότ' εὖ διάκειται· τοῦ βελτίονος ἄρα φύσει βελτίων ἐστὶν 
ἡ κατὰ φύσιν ἀρετή· βέλτιον δὲ τὸ κατὰ φύσιν ἀρχικώτερον καὶ µᾶλλον 
ἡγεµονικόν, ὡς ἄνθρωπος πρὸς τὰ ἄλλα ζῷα· οὐκοῦν ψυχὴ µὲν σώµατος   
βέλτιον (ἀρχικώτερον γάρ), ψυχῆς δὲ τὸ λόγον ἔχον καὶ διάνοιαν· ἔστι 
γὰρ τοιοῦτον ὃ κελεύει καὶ κωλύει, καὶ δεῖν ἢ µὴ δεῖν φησι πράττειν. 
 Ἥτις ποτ' οὖν ἐστιν ἀρετὴ τούτου τοῦ µέρους, ἀναγκαῖον εἶναι 
πάντων αἱρετωτάτην ἁπλῶς τε πᾶσι καὶ ἡµῖν· καὶ γὰρ ἂν τοῦτ', οἶµαι, 
θείη τις, ὡς ἤτοι µόνον ἢ µάλιστα ἡµεῖς ἐσµεν τὸ µόριον τοῦτο. 



 Ἔτι τοίνυν ὅταν ὃ πέφυκεν ἔργον ἑκάστου µὴ κατὰ συµβεβηκὸς 
ἀλλὰ καθ' αὑτὸ λεγόµενον κάλλιστ' ἀποτελῇ, τότε καὶ τοῦτ' ἀγαθὸν 
εἶναι λεκτέον, ταύτην τ' ἀρετὴν θετέον κυριωτάτην, καθ' ἣν ἕκαστον 
αὐτὸ τοῦτο πέφυκεν ἀπεργάζεσθαι. 
 Τοῦ µὲν οὖν συνθέτου καὶ µεριστοῦ πλείους καὶ διάφοροί εἰσιν 
ἐνέργειαι, τοῦ δὲ τὴν φύσιν ἁπλοῦ καὶ µὴ πρός τι τὴν οὐσίαν ἔχοντος 
µίαν ἀναγκαῖον εἶναι τὴν καθ' αὑτὸ κυρίως ἀρετήν. 
 Εἰ µὲν οὖν ἁπλοῦν τι ζῷόν ἐστιν ὁ ἄνθρωπος καὶ κατὰ λόγον καὶ 
νοῦν τέτακται αὐτοῦ ἡ οὐσία, οὐκ ἄλλο ἐστὶν αὐτοῦ ἔργον ἢ µόνη ἡ 
ἀκριβεστάτη ἀλήθεια καὶ τὸ περὶ τῶν ὄντων ἀληθεύειν· εἰ δ' ἐστὶν ἐκ 

πλειόνων δυνάµεων συµπεφυκός, δῆλόν ἐστιν ὡς ἀφ' οὗ πλείω πέφυκεν 
ἀποτελεῖσθαι, ἀεὶ τούτων τὸ βέλτιστον <τὸ> ἔργον ἐστίν, οἷον ἰατρικοῦ 
ὑγίεια καὶ κυβερνήτου σωτηρία. βέλτιον δ' οὐδὲν ἔχοµεν λέγειν ἔργον 
τῆς διανοίας ἢ τοῦ διανοουµένου τῆς ψυχῆς ἡµῶν ἀληθείας. ἀλήθεια ἄρα 
τὸ κυριώτατον ἔργον ἐστὶ τοῦ µορίου τούτου τῆς ψυχῆς. 
 Τοῦτο δὲ δρᾷ κατ' ἐπιστήµην ἁπλῶς, µᾶλλον δὲ κατὰ τὴν µᾶλλον 
ἐπιστήµην, ταύτῃ δ' ἐστὶ θεωρία τὸ κυριώτατον τέλος. ὅταν γὰρ δυοῖν 
ὄντοιν θάτερον διὰ θάτερον αἱρετὸν ᾖ, βέλτιόν ἐστι τοῦτο καὶ µᾶλλον 
αἱρετὸν δι' ὅπερ αἱρετόν ἐστι καὶ θάτερον, οἷον ἡδονὴ µὲν τῶν ἡδέων, 
ὑγίεια δὲ τῶν ὑγιεινῶν· ταῦτα γὰρ ποιητικὰ λέγεται τούτων.   
 Οὐκοῦν τῆς φρονήσεως, ἥν φαµεν δύναµιν εἶναι τοῦ κυριωτάτου 
τῶν ἐν ἡµῖν, οὐκ ἔστιν αἱρετώτερον οὐδέν, ὡς ἕξις πρὸς ἕξιν κρίνεσθαι· 
τὸ γὰρ γνωστικὸν µέρος καὶ χωρὶς καὶ συγκείµενον βέλτιόν ἐστι πάσης 
τῆς ψυχῆς, τούτου δ' ἐπιστήµη ἀρετή. 
 Οὐκ ἄρα ἐστὶν ἔργον αὐτῆς οὐδεµία τῶν κατὰ µέρος λεγοµένων 
ἀρετῶν· πασῶν γάρ ἐστι βελτίων, τὸ δὲ ποιούµενον τέλος ἀεὶ κρεῖττόν 
ἐστι τῆς ποιούσης ἐπιστήµης· οὐδὲ µὴν ἅπασα τῆς ψυχῆς ἀρετὴ οὕτως 
ἔργον οὐδ' ἡ εὐδαιµονία. εἰ γὰρ ἔσται ποιητική, ἑτέρα ἑτέρων ἔσται, 
ὥσπερ οἰκοδοµικὴ οἰκίας, ἥτις οὐκ ἔστι µέρος τῆς οἰκίας. ἡ µέντοι 
φρόνησις µόριον τῆς ἀρετῆς ἐστι καὶ τῆς εὐδαιµονίας· ἢ γὰρ ἐκ ταύτης 

ἢ ταύτην φαµὲν εἶναι τὴν εὐδαιµονίαν. 
 Οὐκοῦν καὶ κατὰ τὸν λόγον τοῦτον ἀδύνατον εἶναι [τὴν] ἐπι- 
στήµην ποιητικήν· βέλτιον γὰρ δεῖ τὸ τέλος εἶναι τοῦ γιγνοµένου· οὐδὲν 
δὲ βέλτιον εἶναι φρονήσεως, πλὴν εἴ τι τῶν εἰρηµένων, τούτων δ' οὐδὲν 
ἕτερον αὐτῆς ἐστιν ἔργον. θεωρητικήν τιν' ἄρα φατέον εἶναι ταύτην τὴν 
ἐπιστήµην, ἐπείπερ ἀδύνατον ποίησιν εἶναι τὸ τέλος. 
 Τὸ φρονεῖν ἄρα καὶ τὸ θεωρεῖν ἔργον τῆς ψυχῆς ἐστι καὶ τοῦτο 
πάντων ἐστὶν αἱρετώτατον τοῖς ἀνθρώποις, ὥσπερ οἶµαι καὶ τὸ τοῖς 
ὄµµασιν ὁρᾶν, ὃ καὶ ἕλοιτό τις ἂν ἔχειν, εἰ καὶ µή τι µέλλοι γίγνεσθαι 
δι' αὐτὸ παρ' αὐτὴν τὴν ὄψιν ἕτερον. 
 Ἔτι εἴ τις ἀγαπᾷ τόδε τι διὰ τὸ συµβεβηκέναι ἕτερον αὐτῷ τι, 
δῆλον ὅτι µᾶλλον οὗτος βουλήσεται ᾧ µᾶλλον ὑπάρχει τοῦτο· οἷον εἰ 
τυγχάνει τις αἱρούµενος τὸ περιπατεῖν ὅτι ὑγιεινόν, εἴη δὲ µᾶλλον αὐτῷ 



ὑγιεινὸν τὸ τροχάζειν καὶ δυνατὸν παραγενέσθαι, µᾶλλον αἱρήσεται τοῦτο 
κἂν ἕλοιτο γνοὺς θᾶττον. εἰ τοίνυν ἐστὶν ἀληθὴς δόξα φρονήσει ὅµοιον, 
εἴπερ αἱρετὸν τὸ δοξάζειν ἀληθῶς ταύτῃ καὶ κατὰ τοσοῦτον καθόσον 
ὅµοιον τῇ φρονήσει διὰ τὴν ἀλήθειαν, εἰ µᾶλλον τοῦτο τῷ φρονεῖν ὑπάρ- 
χει, µᾶλλον αἱρετὸν τὸ φρονεῖν ἔσται τοῦ δοξάζειν ἀληθῶς.   
 Ἔτι εἰ τὸ ὁρᾶν ἀγαπῶµεν δι' ἑαυτό, ἱκανῶς µαρτυρεῖ τοῦθ' ὅτι 
πάντες τὸ φρονεῖν καὶ τὸ γιγνώσκειν ἐσχάτως ἀγαπῶσιν· 
 τὸ γὰρ ζῆν ἀγαπῶντες τὸ φρονεῖν καὶ τὸ γνωρίζειν ἀγαπῶσι· δι' 

οὐδὲν γὰρ ἕτερον αὐτὸ τιµῶσιν ἢ διὰ τὴν αἴσθησιν καὶ µάλιστα διὰ τὴν 
ὄψιν· ταύτην γὰρ τὴν δύναµιν ὑπερβαλλόντως φαίνονται φιλοῦντες· αὕτη 
γὰρ πρὸς τὰς ἄλλας αἰσθήσεις ὥσπερ ἐπιστήµη τις ἀτεχνῶς ἐστιν. 
 Ἀλλὰ µὴν τό γε ζῆν τῷ αἰσθάνεσθαι διακρίνεται τοῦ µὴ ζῆν, 
καὶ ταύτης παρουσίᾳ καὶ δυνάµει τὸ ζῆν διώρισται, καὶ ταύτης ἐξαιρου- 
µένης οὐκ ἔστιν ἄξιον ζῆν ὥσπερ ἀναιρουµένου τοῦ ζῆν αὐτοῦ διὰ τὴν 
αἴσθησιν. 
 Τῆς δ' αἰσθήσεως ἡ τῆς ὄψεως διαφέρει δύναµις τῷ σαφεστάτη 
εἶναι, καὶ διὰ τοῦτο καὶ µάλιστα αἱρούµεθα αὐτήν· αἴσθησις δὲ πᾶσα 
δύναµίς ἐστι γνωριστικὴ διὰ σώµατος, ὥσπερ ἡ ἀκοὴ τοῦ ψόφου αἰσθά- 
νεται διὰ τῶν ὤτων. 
 Οὐκοῦν εἰ τὸ ζῆν µέν ἐστιν αἱρετὸν διὰ τὴν αἴσθησιν, ἡ δ' 
αἴσθησις γνῶσίς τις, καὶ διὰ τὸ γνωρίζειν αὐτῇ δύνασθαι τὴν ψυχὴν 
<τὸ ζῆν> αἱρούµεθα, 
 πάλαι δ' εἴποµεν ὅτι [περ] δυοῖν ἀεὶ µᾶλλον αἱρετὸν ᾧ µᾶλλον 
ὑπάρχει ταὐτόν· τῶν µὲν αἰσθήσεων τὴν ὄψιν ἀνάγκη µάλισθ' αἱρετὴν 
εἶναι καὶ τιµίαν, ταύτης δὲ καὶ τῶν ἄλλων ἁπασῶν αἱρετωτέρα καὶ 
<αὐτοῦ> τοῦ ζῆν ἐστιν ἡ φρόνησις, κυριωτέρα τῆς ἀληθείας <οὖσα>· 
ὥστε πάντες ἄνθρωποι τὸ φρονεῖν µάλιστα διώκουσι. 
 Ὅτι τοίνυν τοῖς ἑλοµένοις τὸν κατὰ νοῦν βίον καὶ τὸ ζῆν ἡδέως 
µάλιστα ὑπάρχει, δῆλον ἂν γένοιτο ἐντεῦθεν. 

 Φαίνεται διττῶς λέγεσθαι τὸ ζῆν, τὸ µὲν κατὰ δύναµιν τὸ δὲ 
κατ' ἐνέργειαν· ὁρῶντα γὰρ εἶναί φαµεν ὅσα τ' ἔχει τῶν ζῴων ὄψιν καὶ   
δυνατὰ πέφυκεν ἰδεῖν, κἂν µύοντα τυγχάνῃ, καὶ τὰ χρώµενα τῇ δυνάµει 
καὶ προσβάλλοντα τὴν ὄψιν. ὁµοίως δὲ καὶ τὸ ἐπίστασθαι καὶ τὸ γιγνώ- 
σκειν, ἓν µὲν τὸ χρῆσθαι καὶ θεωρεῖν λέγοµεν, ἓν δὲ τὸ κεκτῆσθαι τὴν 
δύναµιν καὶ τὴν ἐπιστήµην ἔχειν. 
 Εἰ τοίνυν τῷ µὲν αἰσθάνεσθαι τὸ ζῆν διακρίνοµεν καὶ τὸ µὴ ζῆν, 
τὸ δ' αἰσθάνεσθαι διττόν, κυρίως µὲν τὸ χρῆσθαι ταῖς αἰσθήσεσιν ἄλλως 
δὲ τὸ δύνασθαι (διόπερ φαµὲν αἰσθάνεσθαι καὶ τὸν καθεύδοντα λέγοντες, 
ὡς ἔοικε), δῆλον ὅτι καὶ τὸ ζῆν ἀκολουθήσει διττῶς λεγόµενον· τὸν µὲν 
γὰρ ἐγρηγορότα φατέον ζῆν ἀληθῶς καὶ κυρίως, τὸν δὲ καθεύδοντα διὰ 
τὸ δύνασθαι µεταβάλλειν εἰς ταύτην τὴν κίνησιν, καθ' ἣν λέγοµεν ἐγρη- 
γορέναι τε καὶ τῶν πραγµάτων αἰσθάνεσθαί τινος, διὰ τοῦτο καὶ εἰς 
τοῦτο βλέποντες <sc. φατέον ζῆν αὐτόν>. 



 Ὅταν οὖν λέγηταί τι ταὐτὸν ἑκάτερον δυοῖν ὄντοιν, ᾖ δὲ θάτε- 
ρον λεγόµενον ἢ τῷ ποιεῖν ἢ τῷ πάσχειν, τούτῳ µᾶλλον ἀποδώσοµεν 
ὑπάρχειν τὸ λεχθέν, οἷον ἐπίστασθαι µὲν µᾶλλον τὸν χρώµενον τοῦ τὴν 
ἐπιστήµην ἔχοντος, ὁρᾶν δὲ τὸν προσβάλλοντα τὴν ὄψιν τοῦ δυναµένου 
προσβάλλειν. 
 Οὐ γὰρ µόνον τὸ µᾶλλον λέγοµεν καθ' ὑπεροχὴν ὧν ἂν εἷς ᾖ 
λόγος, ἀλλὰ καὶ κατὰ τὸ πρότερον εἶναι τὸ δ' ὕστερον, οἷον τὴν ὑγίειαν 

τῶν ὑγιεινῶν µᾶλλον ἀγαθὸν εἶναί φαµεν, καὶ τὸ καθ' αὑτὸ τὴν φύσιν 
αἱρετὸν τοῦ ποιητικοῦ· καίτοι τόν γε λόγον ὁρῶµεν ὡς οὐχ ᾗ ἐστι κατη- 
γορούµενος ἀµφοῖν, ὅτι ἀγαθὸν ἑκάτερον ἐπί τε τῶν ὠφελίµων καὶ τῆς 
ἀρετῆς. 
 Καὶ ζῆν ἄρα µᾶλλον φατέον τὸν ἐγρηγορότα τοῦ καθεύδοντος 
καὶ τὸν ἐνεργοῦντα τῇ ψυχῇ τοῦ µόνον ἔχοντος· διὰ γὰρ ἐκεῖνον καὶ 
τοῦτον ζῆν φαµεν, ὅτι τοιοῦτός ἐστιν οἷος ἐκείνως πάσχειν ἢ ποιεῖν.   
 Οὐκοῦν τό γε χρῆσθαι παντὶ τοῦτ' ἐστίν, ὅταν εἰ µὲν ἑνὸς ἡ 
δύναµίς ἐστιν, τοῦτ' αὐτὸ πράττῃ τις, εἰ δὲ πλειόνων τὸν ἀριθµόν, ὃ ἂν 
τούτων τὸ βέλτιστον, οἷον αὐλοῖς· ἤτοι µόνον ὅταν αὐλῇ χρῆταί τις ἢ 
µάλιστα· ἴσως γὰρ ἐπὶ τούτῳ καὶ τὰ τῶν ἄλλων. οὐκοῦν καὶ µᾶλλον 
χρῆσθαι τὸν ὀρθῶς χρώµενον φατέον· τὸ γὰρ ἐφ' ὃ καὶ ὡς πέφυκεν 
ὑπάρχειν τῷ χρωµένῳ καλῶς καὶ ἀκριβῶς. 
 Ἔστι δὴ καὶ ψυχῆς ἤτοι µόνον ἢ µάλιστα πάντων ἔργον τὸ 
διανοεῖσθαί τε καὶ λογίζεσθαι. ἁπλοῦν ἄρ' ἤδη τοῦτο καὶ παντὶ συλλογί- 
ζεσθαι ῥᾴδιον ὅτι ζῇ µᾶλλον ὁ διανοούµενος ὀρθῶς καὶ µάλιστα πάντων 
ὁ µάλιστα ἀληθεύων, οὗτος δ' ἐστὶν ὁ φρονῶν καὶ θεωρῶν κατὰ τὴν 
ἀκριβεστάτην ἐπιστήµην· καὶ τό γε τελέως ζῆν τότε καὶ τούτοις ἀπο- 
δοτέον, τοῖς φρονοῦσι καὶ τοῖς φρονίµοις. 
 Εἰ δὲ τὸ ζῆν ἐστι τῷ ζῴῳ γε ταὐτὸν παντὶ ὅπερ εἶναι, δῆλον 
ὅτι κἂν εἴη γε µάλιστα καὶ κυριώτατα πάντων ὁ φρόνιµος, καὶ τότε 

µάλιστα τοῦ χρόνου παντὸς ὅταν ἐνεργῇ καὶ τυγχάνῃ θεωρῶν τὸ µάλι- 
στα τῶν ὄντων γνώριµον. 
 Ἀλλὰ µὴν ἥ γε τελεία ἐνέργεια καὶ ἀκώλυτος ἐν ἑαυτῇ ἔχει 
τὸ χαίρειν, ὥστ' ἂν εἴη ἡ θεωρητικὴ ἐνέργεια πασῶν ἡδίστη. 
 Ἔτι τοίνυν ἕτερόν ἐστιν τὸ ἡδόµενον πίνειν καὶ τὸ ἡδέως πίνειν· 
οὐδὲν γὰρ κωλύει µὴ διψῶντά τινα µηδ' οἵῳ χαίρει πόµατι προσφερόµενον 
πίνοντα χαίρειν, µὴ τῷ πίνειν ἀλλὰ τῷ συµβαίνειν ἅµα θεωρεῖν ἢ θεω- 
 
ρεῖσθαι καθήµενον. οὐκοῦν τοῦτον ἥδεσθαι µὲν καὶ ἡδόµενον πίνειν φή- 
σοµεν, ἀλλ' οὐ τῷ πίνειν οὐδ' ἡδέως πίνειν. οὐκοῦν οὕτως καὶ βάδισιν 
καὶ καθέδραν καὶ µάθησιν καὶ πᾶσαν κίνησιν ἐροῦµεν ἡδεῖαν ἢ λυπηράν, 
οὐχ ὅσων συµβαίνει λυπεῖσθαι παρουσῶν ἡµᾶς ἢ χαίρειν, ἀλλ' ὧν τῇ 
παρουσίᾳ καὶ λυπούµεθα πάντες καὶ χαίροµεν.   
 Καὶ ζωὴν οὖν ἡδεῖαν ὁµοίως ἐροῦµεν, ἧς ἡ παρουσία τοῖς ἔχουσιν 
ἡδεῖα, καὶ ζῆν ἡδέως οὐ πάντας ὅσοις ζῶσι συµβαίνει χαίρειν, ἀλλ' οἷς 



αὐτὸ τὸ ζῆν ἡδὺ καὶ χαίρουσι τὴν ἀπὸ ζωῆς ἡδονήν. 
 Οὐκοῦν τὸ ζῆν ἀποδίδοµεν τῷ µὲν ἐγρηγορότι µᾶλλον ἢ τῷ 
καθεύδοντι, τῷ φρονοῦντι δ' ἢ τῷ ἄφρονι µᾶλλον, τὴν δ' ἀπὸ ζωῆς 
ἡδονὴν τὴν ἀπὸ τῆς χρήσεως γιγνοµένην φαµὲν εἶναι τῆς ψυχῆς· τοῦτο 
γάρ ἐστι τὸ ζῆν ἀληθῶς. 
 Εἰ τοίνυν καὶ πολλαὶ ψυχῆς εἰσι χρήσεις, ἀλλὰ κυριωτάτη γε 

πασῶν ἡ τοῦ φρονεῖν ὅτι µάλιστα. δῆλον τοίνυν ὅτι καὶ τὴν γιγνοµένην 
ἀπὸ τοῦ φρονεῖν καὶ θεωρεῖν ἡδονὴν ἢ µόνην ἢ µάλιστ' ἀναγκαῖον ἀπὸ 
τοῦ ζῆν εἶναι. τὸ ζῆν ἄρα ἡδέως καὶ τὸ χαίρειν ὡς ἀληθῶς ἤτοι µόνοις 
ἢ µάλισθ' ὑπάρχει τοῖς φιλοσόφοις. ἡ γὰρ τῶν ἀληθεστάτων νοήσεων 
ἐνέργεια, καὶ ἀπὸ τῶν µάλιστ' ὄντων πληρουµένη καὶ στέγουσα ἀεὶ 
µονίµως τὴν ἐνδιδοµένην τελειότητα, αὕτη πασῶν ἐστι καὶ πρὸς εὐφρο- 
σύνην ἀνυσιµωτάτη. 
 [Ὥστε καὶ δι' αὐτὸ τὸ χαίρειν τὰς ἀληθεῖς καὶ ἀγαθὰς ἡδονὰς 
φιλοσοφητέον ἐστὶ τοῖς νοῦν ἔχουσιν]. 
 Εἰ δὲ δεῖ µὴ µόνον ἀπὸ τῶν µερῶν τοῦτο συλλογίσασθαι, ἀλλὰ 
καὶ ἀπὸ τῆς ὅλης εὐδαιµονίας ἄνωθεν τὸ αὐτὸ κατασκευάσαι, λέγωµεν 
διαρρήδην ὅτι δὴ ὡς ἔχει πρὸς εὐδαιµονίαν τὸ φιλοσοφεῖν, οὕτω καὶ 
πρὸς τὸ σπουδαίους ἡµᾶς ἢ φαύλους εἶναι αὐτὸ διακεῖσθαι· πάντα γὰρ 
τὰ µὲν πρὸς τοῦτο τὰ δὲ διὰ τοῦτο πᾶσιν αἱρετέον εἶναι, καὶ τὰ µὲν ὡς 
ἀναγκαῖα τῶν πραγµάτων τὰ δ' ἡδέα δι' ὧν εὐδαιµονοῦµεν. 
 Οὐκοῦν τὴν εὐδαιµονίαν τιθέµεθα ἤτοι φρόνησιν εἶναι καί τινα 
σοφίαν ἢ τὴν ἀρετὴν ἢ τὸ µάλιστα χαίρειν <ἢ> πάντα ταῦτα.   
 Οὐκοῦν εἴτε φρόνησίς ἐστι, φανερὸν ὅτι µόνοις ἂν ὑπάρχοι τοῖς 
φιλοσόφοις τὸ ζῆν εὐδαιµόνως, εἴτ' ἀρετὴ ψυχῆς ἢ τὸ χαίρειν, κἂν 
οὕτως ἢ µόνοις ἢ µάλιστα πάντων· ἀρετὴ γάρ ἐστι τὸ κυριώτατον τῶν 
ἐν ἡµῖν, ἥδιστόν τε πάντων ἐστὶν ὡς ἓν πρὸς ἓν ἡ φρόνησις. ὁµοίως δὲ 

κἂν ταῦτα πάντα ταὐτὰ φῇ τις εἶναι τῇ εὐδαιµονίᾳ, ὁριστέον ἐστὶ τῷ 
φρονεῖν. 
 Ὥστε φιλοσοφητέον ἂν εἴη πᾶσι τοῖς δυναµένοις· ἢ γάρ τοι 
τοῦτ' ἐστὶ τὸ τελέως εὖ ζῆν, ἢ µάλιστά γε πάντων ὡς ἓν εἰπεῖν αἴτιον 
ταῖς ψυχαῖς <sc. τοῦ τελέως εὖ ζῆν>. 
 Οὐ χεῖρον δ' ἔτι <δηλοῦν> [καὶ ἀπὸ τῶν κοινῶν ἐννοιῶν ὑποµνῆ- 
σαι] τὸ προκείµενον ἀπὸ τῶν ἐναργῶς πᾶσι φαινοµένων. 
 Παντὶ δὴ οὖν τοῦτό γε πρόδηλον, ὡς οὐδεὶς ἂν ἕλοιτο ζῆν ἔχων 
τὴν [µεγίστην ἀπ'] <ἐξ> ἀνθρώπων οὐσίαν καὶ δύναµιν, ἐξεστηκὼς µέντοι 
τοῦ φρονεῖν καὶ µαινόµενος, οὐδ' εἰ µέλλοι τὰς νεανικωτάτας ἡδονὰς 
διώκειν χαίρων, ὥσπερ ἔνιοι τῶν παραφρονούντων διάγουσιν. οὐκοῦν 
ἀφροσύνην, ὡς ἔοικε, µάλιστα πάντες φεύγουσιν. ἐναντίον δὲ φρόνησις 
ἀφροσύνῃ, τῶν δ' ἐναντίων ἑκάτερον τὸ µὲν φευκτόν ἐστι τὸ δ' αἱρετόν. 
 Ὥσπερ οὖν τὸ κάµνειν φευκτόν, οὕτως αἱρετὸν ἡµῖν τὸ ὑγιαίνειν. 
φρόνησις οὖν, ὡς ἔοικε, καὶ κατὰ τοῦτον τὸν λόγον φαίνεται τὸ πάντων 
αἱρετώτατον οὐ δι' ἕτερόν τι τῶν συµβαινόντων, [ὡς µαρτυροῦσιν αἱ 



κοιναὶ ἔννοιαι]. εἰ γὰρ καὶ πάντα τις ἔχοι, διεφθαρµένος δ' εἴη καὶ 
νοσῶν τῷ φρονοῦντι, οὐχ αἱρετὸς ὁ βίος· οὐδὲν γὰρ ὄφελος οὐδὲ τῶν 
ἄλλων ἀγαθῶν. 
 Ὥστε πάντες καθ' ὅσον θιγγάνονται τοῦ φρονεῖν καὶ γεύεσθαι   
δύνανται τούτου τοῦ πράγµατος, οὐδὲν οἴονται τἆλλα εἶναι, καὶ διὰ 

ταύτην τὴν αἰτίαν οὔτ' ἂν µεθύων οὔτε παιδίον οὐδ' ἂν εἷς ἡµῶν ὑπο- 
µείνειεν εἶναι διὰ τέλους [τὸν βίον]. 
 ∆ιὰ δὴ τοῦτο καὶ τὸ καθεύδειν ἥδιστον µέν, οὐχ αἱρετὸν δέ, 
κἂν ὑποθώµεθα πάσας τῷ καθεύδοντι παρούσας τὰς ἡδονάς, διότι τὰ 
µὲν καθ' ὕπνον φαντάσµατα ψευδῆ, τὰ δ' ἐγρηγορόσιν ἀληθῆ. διαφέρει 
γὰρ οὐδενὶ τῶν ἄλλων τὸ καθεύδειν καὶ τὸ ἐγρηγορέναι πλὴν τῷ τὴν 
ψυχὴν τότε µὲν πολλάκις ἀληθεύειν, καθεύδοντος δ' ἀεὶ διεψεῦσθαι· τὸ 
γὰρ τῶν ἐνυπνίων εἴδωλόν ἐστι καὶ ψεῦδος ἅπαν. 
 Καὶ τὸ φεύγειν δὲ τὸν θάνατον τοὺς πολλοὺς δείκνυσι τὴν 
φιλοµάθειαν τῆς ψυχῆς. φεύγει γὰρ ἃ µὴ γιγνώσκει, τὸ σκοτῶδες καὶ 
τὸ µὴ δῆλον, φύσει δὲ διώκει τὸ φανερὸν καὶ τὸ γνωστόν. διὸ καὶ µάλι- 
στα τοὺς αἰτίους ἡµῖν τοῦ τὸν ἥλιον ἰδεῖν καὶ τὸ φῶς, αὐτούς φαµεν 
δεῖν τιµᾶν ὑπερβαλλόντως, καὶ σέβεσθαι πατέρα καὶ µητέρα ὡς µεγί- 
στων ἀγαθῶν αἰτίους· αἴτιοι δ' εἰσίν, ὡς ἔοικε, τοῦ φρονῆσαί τι καὶ 
ἰδεῖν. διὰ τὸ αὐτὸ δὲ τοῦτο καὶ χαίροµεν τοῖς συνήθεσι καὶ πράγµασι 
καὶ ἀνθρώποις, καὶ φίλους τούτους καλοῦµεν τοὺς γνωρίµους. δηλοῖ οὖν 
ταῦτα σαφῶς ὅτι τὸ γνωστὸν καὶ <τὸ> φανερὸν καὶ τὸ δῆλον ἀγαπητόν 
ἐστιν· εἰ δὲ τὸ γνωστὸν καὶ τὸ σαφές, δῆλον ὅτι καὶ τὸ γιγνώσκειν 
ἀναγκαῖον καὶ τὸ φρονεῖν ὁµοίως. 
 Πρὸς δὲ τούτοις, ὥσπερ ἐπὶ τῆς οὐσίας οὐχ ἡ αὐτὴ κτῆσις 
ἕνεκα τοῦ ζῆν καὶ τοῦ ζῆν εὐδαιµόνως τοῖς ἀνθρώποις, οὕτω καὶ περὶ 

φρονήσεως· οὐ τῆς αὐτῆς, οἶµαι, δεόµεθα πρός τε τὸ ζῆν µόνον καὶ 
πρὸς τὸ ζῆν καλῶς. τοῖς µὲν οὖν πολλοῖς πολλὴ συγγνώµη τοῦτο πράτ- 
τειν· εὔχονται µὲν γὰρ εὐδαιµονεῖν, ἀγαπῶσι δὲ κἂν µόνον δύνωνται ζῆν· 
ὅστις δ' οἴεται µὴ πάντα τρόπον ὑποµένειν αὐτὸ δεῖν, καταγέλαστον 
ἤδη τὸ µὴ πάντα πόνον πονεῖν καὶ πᾶσαν σπουδὴν σπουδάζειν ὅπως 
κτήσηται ταύτην τὴν φρόνησιν ἥτις γνώσεται τὴν ἀλήθειαν. 
 Γνοίη δ' ἄν τις τὸ αὐτὸ καὶ ἀπὸ τούτων, εἰ θεωρήσειεν ὑπ' 
αὐγὰς τὸν ἀνθρώπειον βίον. εὑρήσει γὰρ τὰ δοκοῦντ' εἶναι µεγάλα τοῖς 
ἀνθρώποις πάντ' ὄντα σκιαγραφίαν, ὅθεν καὶ λέγεται καλῶς τὸ µηδὲν   
εἶναι τὸν ἄνθρωπον καὶ τὸ µηδὲν εἶναι βέβαιον τῶν ἀνθρωπίνων. ἰσχύς 
τε γὰρ καὶ µέγεθος καὶ κάλλος γέλως ἐστὶ καὶ οὐδενὸς ἄξια, †κάλλος 
τε† παρὰ τὸ µηδὲν ὁρᾶν ἀκριβὲς δοκεῖ εἶναι τοιοῦτον. 
 Εἰ γάρ τις ἐδύνατο βλέπειν ὀξὺ καθάπερ τὸν Λυγκέα φασίν, 
ὃς διὰ τῶν τοίχων ἑώρα καὶ τῶν δένδρων, πότ' ἂν ἔδοξεν εἶναί τινα τὴν 
ὄψιν ἀνεκτόν, ὁρῶν ἐξ οἵων συνέστηκε κακῶν; τιµαὶ δὲ καὶ δόξαι, τὰ 
ζηλούµενα, µᾶλλον τῶν λοιπῶν ἀδιηγήτου γέµει φλυαρίας· τῷ γὰρ 
καθορῶντι τῶν ἀιδίων τι ἠλίθιον περὶ ταῦτα σπουδάζειν. τί δ' ἐστὶ 



µακρὸν ἢ τί πολυχρόνιον τῶν ἀνθρωπίνων; ἀλλὰ διὰ τὴν ἡµετέραν ἀσθέ- 
νειαν, οἶµαι, καὶ <τὴν τοῦ> βίου βραχύτητα καὶ τοῦτο φαίνεται πολύ. 
 Τίς ἂν οὖν εἰς ταῦτα βλέπων οἴοιτο εὐδαίµων εἶναι καὶ µακά- 
ριος, οἳ πρῶτον εὐθὺς φύσει συνέσταµεν, καθάπερ φασὶν οἱ τὰς τελετὰς 

λέγοντες, ὥσπερ ἂν ἐπὶ τιµωρίᾳ πάντες; τοῦτο γὰρ θείως οἱ ἀρχαιότεροι 
λέγουσι τὸ φάναι διδόναι τὴν ψυχὴν τιµωρίαν καὶ ζῆν ἡµᾶς ἐπὶ κολάσει 
µεγάλων τινῶν ἁµαρτηµάτων. 
 Πάνυ γὰρ ἡ σύζευξις τοιούτῳ τινὶ ἔοικε πρὸς τὸ σῶµα τῆς 
ψυχῆς. ὥσπερ γὰρ τοὺς ἐν τῇ Τυρρηνίᾳ φασὶ βασανίζειν πολλάκις τοὺς 
ἁλισκοµένους προσδεσµεύοντας κατ' ἀντικρὺ τοῖς ζῶσι νεκροὺς ἀντιπρο- 
σώπους ἕκαστον πρὸς ἕκαστον µέρος προσαρµόττοντας, οὕτως ἔοικεν ἡ 
ψυχὴ διατετάσθαι καὶ προσκεκολλῆσθαι πᾶσι τοῖς αἰσθητικοῖς τοῦ σώ- 
µατος µέλεσιν. 
 Οὐδὲν οὖν θεῖον ἢ µακάριον ὑπάρχει τοῖς ἀνθρώποις πλὴν 
ἐκεῖνό γε µόνον ἄξιον σπουδῆς, ὅσον ἐστὶν ἐν ἡµῖν νοῦ καὶ φρονήσεως· 
τοῦτο γὰρ µόνον ἔοικεν εἶναι τῶν ἡµετέρων ἀθάνατον καὶ µόνον θεῖον.   
 Καὶ παρὰ τὸ τῆς τοιαύτης δυνάµεως δύνασθαι κοινωνεῖν, καί- 
περ ὢν ὁ βίος ἄθλιος φύσει καὶ χαλεπός, ὅµως οὕτως ᾠκονόµηται 
χαριέντως ὥστε δοκεῖν πρὸς τὰ ἄλλα θεὸν εἶναι τὸν ἄνθρωπον. 
 ’Ὁ νοῦς γὰρ ἡµῶν ὁ θεός’, [εἴθ' Ἑρµότιµος εἴτ' Ἀναξαγόρας 
εἶπε τοῦτο,] καὶ ὅτι ‘ὁ θνητὸς αἰὼν µέρος ἔχει θεοῦ τινος’. ἢ φιλοσοφητέον 
οὖν ἢ χαίρειν εἰποῦσι τῷ ζῆν ἀπιτέον ἐντεῦθεν, ὡς τὰ ἄλλα γε πάντα 
φλυαρία τις ἔοικεν εἶναι πολλὴ καὶ λῆρος.   
 

ΠΕΡΙ ΠΟΙΗΤΙΚΗΣ 

 Περὶ ποιητικῆς αὐτῆς τε καὶ τῶν εἰδῶν αὐτῆς, ἥν τινα 
δύναµιν ἕκαστον ἔχει, καὶ πῶς δεῖ συνίστασθαι τοὺς µύθους 
εἰ µέλλει καλῶς ἕξειν ἡ ποίησις, ἔτι δὲ ἐκ πόσων καὶ 
ποίων ἐστὶ µορίων, ὁµοίως δὲ καὶ περὶ τῶν ἄλλων ὅσα τῆς 
αὐτῆς ἐστι µεθόδου, λέγωµεν ἀρξάµενοι κατὰ φύσιν πρῶ- 
τον ἀπὸ τῶν πρώτων. ἐποποιία δὴ καὶ ἡ τῆς τραγῳδίας 
ποίησις ἔτι δὲ κωµῳδία καὶ ἡ διθυραµβοποιητικὴ καὶ τῆς 
αὐλητικῆς ἡ πλείστη καὶ κιθαριστικῆς πᾶσαι τυγχάνουσιν 
οὖσαι µιµήσεις τὸ σύνολον· διαφέρουσι δὲ ἀλλήλων τρισίν, 
ἢ γὰρ τῷ ἐν ἑτέροις µιµεῖσθαι ἢ τῷ ἕτερα ἢ τῷ ἑτέ- 
ρως καὶ µὴ τὸν αὐτὸν τρόπον. ὥσπερ γὰρ καὶ χρώµασι 
καὶ σχήµασι πολλὰ µιµοῦνταί τινες ἀπεικάζοντες (οἱ µὲν 
διὰ τέχνης οἱ δὲ διὰ συνηθείας), ἕτεροι δὲ διὰ τῆς φωνῆς, 
οὕτω κἀν ταῖς εἰρηµέναις τέχναις ἅπασαι µὲν ποιοῦνται 
τὴν µίµησιν ἐν ῥυθµῷ καὶ λόγῳ καὶ ἁρµονίᾳ, τούτοις δ' 
ἢ χωρὶς ἢ µεµιγµένοις· οἷον ἁρµονίᾳ µὲν καὶ ῥυθµῷ χρώ- 



µεναι µόνον ἥ τε αὐλητικὴ καὶ ἡ κιθαριστικὴ κἂν εἴ τινες 
ἕτεραι τυγχάνωσιν οὖσαι τοιαῦται τὴν δύναµιν, οἷον ἡ τῶν 
συρίγγων, αὐτῷ δὲ τῷ ῥυθµῷ [µιµοῦνται] χωρὶς ἁρµονίας ἡ 
τῶν ὀρχηστῶν (καὶ γὰρ οὗτοι διὰ τῶν σχηµατιζοµένων ῥυθµῶν 
µιµοῦνται καὶ ἤθη καὶ πάθη καὶ πράξεις)· ἡ δὲ [ἐποποιία] 

µόνον τοῖς λόγοις ψιλοῖς <καὶ> ἡ τοῖς µέτροις καὶ τούτοις εἴτε   
µιγνῦσα µετ' ἀλλήλων εἴθ' ἑνί τινι γένει χρωµένη τῶν µέ- 
τρων ἀνώνυµοι τυγχάνουσι µέχρι τοῦ νῦν· οὐδὲν γὰρ ἂν 
ἔχοιµεν ὀνοµάσαι κοινὸν τοὺς Σώφρονος καὶ Ξενάρχου µί- 
µους καὶ τοὺς Σωκρατικοὺς λόγους οὐδὲ εἴ τις διὰ τριµέτρων 
ἢ ἐλεγείων ἢ τῶν ἄλλων τινῶν τῶν τοιούτων ποιοῖτο τὴν 
µίµησιν. πλὴν οἱ ἄνθρωποί γε συνάπτοντες τῷ µέτρῳ τὸ 
ποιεῖν ἐλεγειοποιοὺς τοὺς δὲ ἐποποιοὺς ὀνοµάζουσιν, οὐχ ὡς 
κατὰ τὴν µίµησιν ποιητὰς ἀλλὰ κοινῇ κατὰ τὸ µέτρον προς- 
αγορεύοντες· καὶ γὰρ ἂν ἰατρικὸν ἢ φυσικόν τι διὰ τῶν 
µέτρων ἐκφέρωσιν, οὕτω καλεῖν εἰώθασιν· οὐδὲν δὲ κοινόν 
ἐστιν Ὁµήρῳ καὶ Ἐµπεδοκλεῖ πλὴν τὸ µέτρον, διὸ τὸν µὲν 
ποιητὴν δίκαιον καλεῖν, τὸν δὲ φυσιολόγον µᾶλλον ἢ ποιη- 
τήν· ὁµοίως δὲ κἂν εἴ τις ἅπαντα τὰ µέτρα µιγνύων 
ποιοῖτο τὴν µίµησιν καθάπερ Χαιρήµων ἐποίησε Κένταυ- 
ρον µικτὴν ῥαψῳδίαν ἐξ ἁπάντων τῶν µέτρων, καὶ ποιη- 
τὴν προσαγορευτέον. περὶ µὲν οὖν τούτων διωρίσθω 
τοῦτον τὸν τρόπον. εἰσὶ δέ τινες αἳ πᾶσι χρῶνται τοῖς εἰρη- 
µένοις, λέγω δὲ οἷον ῥυθµῷ καὶ µέλει καὶ µέτρῳ, ὥσπερ 
ἥ τε τῶν διθυραµβικῶν ποίησις καὶ ἡ τῶν νόµων καὶ ἥ 
τε τραγῳδία καὶ ἡ κωµῳδία· διαφέρουσι δὲ ὅτι αἱ µὲν 

ἅµα πᾶσιν αἱ δὲ κατὰ µέρος. ταύτας µὲν οὖν λέγω τὰς 
διαφορὰς τῶν τεχνῶν ἐν οἷς ποιοῦνται τὴν µίµησιν. 
 Ἐπεὶ δὲ µιµοῦνται οἱ µιµούµενοι πράττοντας, ἀνάγκη 
δὲ τούτους ἢ σπουδαίους ἢ φαύλους εἶναι (τὰ γὰρ ἤθη σχεδὸν 
ἀεὶ τούτοις ἀκολουθεῖ µόνοις, κακίᾳ γὰρ καὶ ἀρετῇ τὰ ἤθη 
διαφέρουσι πάντες), ἤτοι βελτίονας ἢ καθ' ἡµᾶς ἢ χείρονας   
ἢ καὶ τοιούτους, ὥσπερ οἱ γραφεῖς· Πολύγνωτος µὲν γὰρ 
κρείττους, Παύσων δὲ χείρους, ∆ιονύσιος δὲ ὁµοίους εἴκαζεν. 
δῆλον δὲ ὅτι καὶ τῶν λεχθεισῶν ἑκάστη µιµήσεων ἕξει 
ταύτας τὰς διαφορὰς καὶ ἔσται ἑτέρα τῷ ἕτερα µιµεῖσθαι 
τοῦτον τὸν τρόπον. καὶ γὰρ ἐν ὀρχήσει καὶ αὐλήσει καὶ 
κιθαρίσει ἔστι γενέσθαι ταύτας τὰς ἀνοµοιότητας, καὶ [τὸ] 
περὶ τοὺς λόγους δὲ καὶ τὴν ψιλοµετρίαν, οἷον Ὅµηρος µὲν 
βελτίους, Κλεοφῶν δὲ ὁµοίους, Ἡγήµων δὲ ὁ Θάσιος <ὁ> τὰς 
παρῳδίας ποιήσας πρῶτος καὶ Νικοχάρης ὁ τὴν ∆ειλιάδα 
χείρους· ὁµοίως δὲ καὶ περὶ τοὺς διθυράµβους καὶ περὶ τοὺς 
νόµους, ὥσπερ †γᾶς† Κύκλωπας Τιµόθεος καὶ Φιλόξενος 



µιµήσαιτο ἄν τις. ἐν αὐτῇ δὲ τῇ διαφορᾷ καὶ ἡ τραγῳ- 
δία πρὸς τὴν κωµῳδίαν διέστηκεν· ἡ µὲν γὰρ χείρους ἡ δὲ 
βελτίους µιµεῖσθαι βούλεται τῶν νῦν. 
 Ἔτι δὲ τούτων τρίτη διαφορὰ τὸ ὡς ἕκαστα τούτων 

µιµήσαιτο ἄν τις. καὶ γὰρ ἐν τοῖς αὐτοῖς καὶ τὰ αὐτὰ 
µιµεῖσθαι ἔστιν ὁτὲ µὲν ἀπαγγέλλοντα, ἢ ἕτερόν τι γιγνό- 
µενον ὥσπερ Ὅµηρος ποιεῖ ἢ ὡς τὸν αὐτὸν καὶ µὴ µετα- 
βάλλοντα, ἢ πάντας ὡς πράττοντας καὶ ἐνεργοῦντας †τοὺς 
µιµουµένους†. ἐν τρισὶ δὴ ταύταις διαφοραῖς ἡ µίµησίς ἐστιν, 
ὡς εἴποµεν κατ' ἀρχάς, ἐν οἷς τε <καὶ ἃ> καὶ ὥς. ὥστε τῇ 
µὲν ὁ αὐτὸς ἂν εἴη µιµητὴς Ὁµήρῳ Σοφοκλῆς, µιµοῦνται 
γὰρ ἄµφω σπουδαίους, τῇ δὲ Ἀριστοφάνει, πράττοντας γὰρ 
µιµοῦνται καὶ δρῶντας ἄµφω. ὅθεν καὶ δράµατα καλεῖ- 
σθαί τινες αὐτά φασιν, ὅτι µιµοῦνται δρῶντας. διὸ καὶ 
ἀντιποιοῦνται τῆς τε τραγῳδίας καὶ τῆς κωµῳδίας οἱ ∆ω-   
ριεῖς (τῆς µὲν γὰρ κωµῳδίας οἱ Μεγαρεῖς οἵ τε ἐνταῦθα ὡς 
ἐπὶ τῆς παρ' αὐτοῖς δηµοκρατίας γενοµένης καὶ οἱ ἐκ Σι- 
κελίας, ἐκεῖθεν γὰρ ἦν Ἐπίχαρµος ὁ ποιητὴς πολλῷ πρό- 
τερος ὢν Χιωνίδου καὶ Μάγνητος· καὶ τῆς τραγῳδίας ἔνιοι 
τῶν ἐν Πελοποννήσῳ) ποιούµενοι τὰ ὀνόµατα σηµεῖον· αὐτοὶ 
µὲν γὰρ κώµας τὰς περιοικίδας καλεῖν φασιν, Ἀθηναίους 
δὲ δήµους, ὡς κωµῳδοὺς οὐκ ἀπὸ τοῦ κωµάζειν λεχθέντας 
ἀλλὰ τῇ κατὰ κώµας πλάνῃ ἀτιµαζοµένους ἐκ τοῦ ἄστεως· 
καὶ τὸ ποιεῖν αὐτοὶ µὲν δρᾶν, Ἀθηναίους δὲ πράττειν προς- 
αγορεύειν. περὶ µὲν οὖν τῶν διαφορῶν καὶ πόσαι καὶ 

τίνες τῆς µιµήσεως εἰρήσθω ταῦτα. 
 Ἐοίκασι δὲ γεννῆσαι µὲν ὅλως τὴν ποιητικὴν αἰτίαι 
δύο τινὲς καὶ αὗται φυσικαί. τό τε γὰρ µιµεῖσθαι σύµφυτον 
τοῖς ἀνθρώποις ἐκ παίδων ἐστὶ καὶ τούτῳ διαφέρουσι 
τῶν ἄλλων ζῴων ὅτι µιµητικώτατόν ἐστι καὶ τὰς µαθή- 
σεις ποιεῖται διὰ µιµήσεως τὰς πρώτας, καὶ τὸ χαίρειν 
τοῖς µιµήµασι πάντας. σηµεῖον δὲ τούτου τὸ συµβαῖνον 
ἐπὶ τῶν ἔργων· ἃ γὰρ αὐτὰ λυπηρῶς ὁρῶµεν, τούτων τὰς 
εἰκόνας τὰς µάλιστα ἠκριβωµένας χαίροµεν θεωροῦντες, οἷον 
θηρίων τε µορφὰς τῶν ἀτιµοτάτων καὶ νεκρῶν. αἴτιον δὲ 
καὶ τούτου, ὅτι µανθάνειν οὐ µόνον τοῖς φιλοσόφοις ἥδιστον 
ἀλλὰ καὶ τοῖς ἄλλοις ὁµοίως, ἀλλ' ἐπὶ βραχὺ κοινωνοῦ- 
σιν αὐτοῦ. διὰ γὰρ τοῦτο χαίρουσι τὰς εἰκόνας ὁρῶντες, ὅτι 
συµβαίνει θεωροῦντας µανθάνειν καὶ συλλογίζεσθαι τί ἕκα- 
στον, οἷον ὅτι οὗτος ἐκεῖνος· ἐπεὶ ἐὰν µὴ τύχῃ προεωρακώς,   
οὐχ ᾗ µίµηµα ποιήσει τὴν ἡδονὴν ἀλλὰ διὰ τὴν ἀπ- 
εργασίαν ἢ τὴν χροιὰν ἢ διὰ τοιαύτην τινὰ ἄλλην αἰτίαν. 
κατὰ φύσιν δὲ ὄντος ἡµῖν τοῦ µιµεῖσθαι καὶ τῆς ἁρµονίας 



καὶ τοῦ ῥυθµοῦ (τὰ γὰρ µέτρα ὅτι µόρια τῶν ῥυθµῶν ἐστι 
φανερὸν) ἐξ ἀρχῆς οἱ πεφυκότες πρὸς αὐτὰ µάλιστα κατὰ 
µικρὸν προάγοντες ἐγέννησαν τὴν ποίησιν ἐκ τῶν αὐτο- 

σχεδιασµάτων. διεσπάσθη δὲ κατὰ τὰ οἰκεῖα ἤθη ἡ ποίησις· 
οἱ µὲν γὰρ σεµνότεροι τὰς καλὰς ἐµιµοῦντο πράξεις καὶ 
τὰς τῶν τοιούτων, οἱ δὲ εὐτελέστεροι τὰς τῶν φαύλων, 
πρῶτον ψόγους ποιοῦντες, ὥσπερ ἕτεροι ὕµνους καὶ ἐγκώµια. 
τῶν µὲν οὖν πρὸ Ὁµήρου οὐδενὸς ἔχοµεν εἰπεῖν τοιοῦτον 
ποίηµα, εἰκὸς δὲ εἶναι πολλούς, ἀπὸ δὲ Ὁµήρου ἀρξαµένοις 
ἔστιν, οἷον ἐκείνου ὁ Μαργίτης καὶ τὰ τοιαῦτα. ἐν οἷς κατὰ 
τὸ ἁρµόττον καὶ τὸ ἰαµβεῖον ἦλθε µέτρον - διὸ καὶ ἰαµβεῖον κα- 
λεῖται νῦν, ὅτι ἐν τῷ µέτρῳ τούτῳ ἰάµβιζον ἀλλήλους. καὶ 
ἐγένοντο τῶν παλαιῶν οἱ µὲν ἡρωικῶν οἱ δὲ ἰάµβων ποιη- 
ταί. ὥσπερ δὲ καὶ τὰ σπουδαῖα µάλιστα ποιητὴς Ὅµηρος 
ἦν (µόνος γὰρ οὐχ ὅτι εὖ ἀλλὰ καὶ µιµήσεις δραµα- 
τικὰς ἐποίησεν), οὕτως καὶ τὸ τῆς κωµῳδίας σχῆµα 
πρῶτος ὑπέδειξεν, οὐ ψόγον ἀλλὰ τὸ γελοῖον δραµατο- 
ποιήσας· ὁ γὰρ Μαργίτης ἀνάλογον ἔχει, ὥσπερ Ἰλιὰς 
καὶ ἡ Ὀδύσσεια πρὸς τὰς τραγῳδίας, οὕτω καὶ οὗτος πρὸς 
τὰς κωµῳδίας. παραφανείσης δὲ τῆς τραγῳδίας καὶ κω- 
µῳδίας οἱ ἐφ' ἑκατέραν τὴν ποίησιν ὁρµῶντες κατὰ τὴν 
οἰκείαν φύσιν οἱ µὲν ἀντὶ τῶν ἰάµβων κωµῳδοποιοὶ ἐγέ- 
νοντο, οἱ δὲ ἀντὶ τῶν ἐπῶν τραγῳδοδιδάσκαλοι, διὰ τὸ   

µείζω καὶ ἐντιµότερα τὰ σχήµατα εἶναι ταῦτα ἐκείνων. 
τὸ µὲν οὖν ἐπισκοπεῖν εἰ ἄρα ἔχει ἤδη ἡ τραγῳδία τοῖς 
εἴδεσιν ἱκανῶς ἢ οὔ, αὐτό τε καθ' αὑτὸ κρῖναι καὶ πρὸς 
τὰ θέατρα, ἄλλος λόγος. γενοµένη δ' οὖν ἀπ' ἀρχῆς αὐτο- 
σχεδιαστικῆς - καὶ αὐτὴ καὶ ἡ κωµῳδία, καὶ ἡ µὲν ἀπὸ 
τῶν ἐξαρχόντων τὸν διθύραµβον, ἡ δὲ ἀπὸ τῶν τὰ φαλ- 
λικὰ ἃ ἔτι καὶ νῦν ἐν πολλαῖς τῶν πόλεων διαµένει νοµι- 
ζόµενα - κατὰ µικρὸν ηὐξήθη προαγόντων ὅσον ἐγίγνετο 
φανερὸν αὐτῆς· καὶ πολλὰς µεταβολὰς µεταβαλοῦσα ἡ 
τραγῳδία ἐπαύσατο, ἐπεὶ ἔσχε τὴν αὑτῆς φύσιν. καὶ τό 
τε τῶν ὑποκριτῶν πλῆθος ἐξ ἑνὸς εἰς δύο πρῶτος Αἰσχύ- 
λος ἤγαγε καὶ τὰ τοῦ χοροῦ ἠλάττωσε καὶ τὸν λόγον 
πρωταγωνιστεῖν παρεσκεύασεν· τρεῖς δὲ καὶ σκηνογραφίαν 
Σοφοκλῆς. ἔτι δὲ τὸ µέγεθος· ἐκ µικρῶν µύθων καὶ λέ- 
ξεως γελοίας διὰ τὸ ἐκ σατυρικοῦ µεταβαλεῖν ὀψὲ ἀπ- 
εσεµνύνθη, τό τε µέτρον ἐκ τετραµέτρου ἰαµβεῖον ἐγένετο. 
τὸ µὲν γὰρ πρῶτον τετραµέτρῳ ἐχρῶντο διὰ τὸ σατυρικὴν 
καὶ ὀρχηστικωτέραν εἶναι τὴν ποίησιν, λέξεως δὲ γενοµένης 
αὐτὴ ἡ φύσις τὸ οἰκεῖον µέτρον εὗρε· µάλιστα γὰρ λεκτι- 
κὸν τῶν µέτρων τὸ ἰαµβεῖόν ἐστιν· σηµεῖον δὲ τούτου, 



πλεῖστα γὰρ ἰαµβεῖα λέγοµεν ἐν τῇ διαλέκτῳ τῇ πρὸς 
 
Bekker page 1449a, line 27 
 
ἀλλήλους, ἑξάµετρα δὲ ὀλιγάκις καὶ ἐκβαίνοντες τῆς λεκτι- 
κῆς ἁρµονίας. ἔτι δὲ ἐπεισοδίων πλήθη. καὶ τὰ ἄλλ' ὡς   
ἕκαστα κοσµηθῆναι λέγεται ἔστω ἡµῖν εἰρηµένα· πολὺ γὰρ 
ἂν ἴσως ἔργον εἴη διεξιέναι καθ' ἕκαστον. 
 Ἡ δὲ κωµῳδία ἐστὶν ὥσπερ εἴποµεν µίµησις φαυλο- 
τέρων µέν, οὐ µέντοι κατὰ πᾶσαν κακίαν, ἀλλὰ τοῦ 
αἰσχροῦ ἐστι τὸ γελοῖον µόριον. τὸ γὰρ γελοῖόν ἐστιν ἁµάρ- 
τηµά τι καὶ αἶσχος ἀνώδυνον καὶ οὐ φθαρτικόν, οἷον 
εὐθὺς τὸ γελοῖον πρόσωπον αἰσχρόν τι καὶ διεστραµµένον 
ἄνευ ὀδύνης. αἱ µὲν οὖν τῆς τραγῳδίας µεταβάσεις καὶ 
δι' ὧν ἐγένοντο οὐ λελήθασιν, ἡ δὲ κωµῳδία διὰ τὸ µὴ 
σπουδάζεσθαι ἐξ ἀρχῆς ἔλαθεν· καὶ γὰρ χορὸν κωµῳδῶν 
ὀψέ ποτε ὁ ἄρχων ἔδωκεν, ἀλλ' ἐθελονταὶ ἦσαν. ἤδη δὲ 
σχήµατά τινα αὐτῆς ἐχούσης οἱ λεγόµενοι αὐτῆς ποιηταὶ 
µνηµονεύονται. τίς δὲ πρόσωπα ἀπέδωκεν ἢ προλόγους ἢ 
πλήθη ὑποκριτῶν καὶ ὅσα τοιαῦτα, ἠγνόηται. τὸ δὲ µύ- 
θους ποιεῖν [Ἐπίχαρµος καὶ Φόρµις] τὸ µὲν ἐξ ἀρχῆς ἐκ 
Σικελίας ἦλθε, τῶν δὲ Ἀθήνησιν Κράτης πρῶτος ἦρξεν 
ἀφέµενος τῆς ἰαµβικῆς ἰδέας καθόλου ποιεῖν λόγους καὶ 
µύθους. ἡ µὲν οὖν ἐποποιία τῇ τραγῳδίᾳ µέχρι µὲν τοῦ 
µετὰ µέτρου λόγῳ µίµησις εἶναι σπουδαίων ἠκολούθησεν· 

τῷ δὲ τὸ µέτρον ἁπλοῦν ἔχειν καὶ ἀπαγγελίαν εἶναι, ταύτῃ 
διαφέρουσιν· ἔτι δὲ τῷ µήκει· ἡ µὲν ὅτι µάλιστα πειρᾶται 
ὑπὸ µίαν περίοδον ἡλίου εἶναι ἢ µικρὸν ἐξαλλάττειν, ἡ δὲ 
ἐποποιία ἀόριστος τῷ χρόνῳ καὶ τούτῳ διαφέρει, καίτοι 
τὸ πρῶτον ὁµοίως ἐν ταῖς τραγῳδίαις τοῦτο ἐποίουν καὶ ἐν 
τοῖς ἔπεσιν. µέρη δ' ἐστὶ τὰ µὲν ταὐτά, τὰ δὲ ἴδια τῆς 
τραγῳδίας· διόπερ ὅστις περὶ τραγῳδίας οἶδε σπουδαίας   
καὶ φαύλης, οἶδε καὶ περὶ ἐπῶν· ἃ µὲν γὰρ ἐποποιία 
ἔχει, ὑπάρχει τῇ τραγῳδίᾳ, ἃ δὲ αὐτῇ, οὐ πάντα ἐν τῇ 
ἐποποιίᾳ. 
 Περὶ µὲν οὖν τῆς ἐν ἑξαµέτροις µιµητικῆς καὶ περὶ 
κωµῳδίας ὕστερον ἐροῦµεν· περὶ δὲ τραγῳδίας λέγωµεν 
ἀναλαβόντες αὐτῆς ἐκ τῶν εἰρηµένων τὸν γινόµενον ὅρον 
τῆς οὐσίας. ἔστιν οὖν τραγῳδία µίµησις πράξεως σπουδαίας 
καὶ τελείας µέγεθος ἐχούσης, ἡδυσµένῳ λόγῳ χωρὶς ἑκά- 
στῳ τῶν εἰδῶν ἐν τοῖς µορίοις, δρώντων καὶ οὐ δι' ἀπαγ- 
γελίας, δι' ἐλέου καὶ φόβου περαίνουσα τὴν τῶν τοιούτων 
παθηµάτων κάθαρσιν. λέγω δὲ ἡδυσµένον µὲν λόγον τὸν 
ἔχοντα ῥυθµὸν καὶ ἁρµονίαν [καὶ µέλος], τὸ δὲ χωρὶς τοῖς 
εἴδεσι τὸ διὰ µέτρων ἔνια µόνον περαίνεσθαι καὶ πάλιν ἕτερα 
διὰ µέλους. ἐπεὶ δὲ πράττοντες ποιοῦνται τὴν µίµησιν, πρῶ- 

τον µὲν ἐξ ἀνάγκης ἂν εἴη τι µόριον τραγῳδίας ὁ τῆς 
ὄψεως κόσµος· εἶτα µελοποιία καὶ λέξις, ἐν τούτοις γὰρ 
ποιοῦνται τὴν µίµησιν. λέγω δὲ λέξιν µὲν αὐτὴν τὴν τῶν 
µέτρων σύνθεσιν, µελοποιίαν δὲ ὃ τὴν δύναµιν φανερὰν 
ἔχει πᾶσαν. ἐπεὶ δὲ πράξεώς ἐστι µίµησις, πράττεται δὲ 
ὑπὸ τινῶν πραττόντων, οὓς ἀνάγκη ποιούς τινας εἶναι κατά 
τε τὸ ἦθος καὶ τὴν διάνοιαν (διὰ γὰρ τούτων καὶ τὰς 
πράξεις εἶναί φαµεν ποιάς τινας [πέφυκεν αἴτια δύο τῶν 
πράξεων εἶναι, διάνοια καὶ ἦθος] καὶ κατὰ ταύτας καὶ 
τυγχάνουσι καὶ ἀποτυγχάνουσι πάντες), ἔστιν δὲ τῆς µὲν 
πράξεως ὁ µῦθος ἡ µίµησις, λέγω γὰρ µῦθον τοῦτον τὴν   
σύνθεσιν τῶν πραγµάτων, τὰ δὲ ἤθη, καθ' ὃ ποιούς τινας 
εἶναί φαµεν τοὺς πράττοντας, διάνοιαν δέ, ἐν ὅσοις λέγον- 
τες ἀποδεικνύασίν τι ἢ καὶ ἀποφαίνονται γνώµην - ἀνάγκη 
οὖν πάσης τῆς τραγῳδίας µέρη εἶναι ἕξ, καθ' ὃ ποιά τις ἐστὶν 
ἡ τραγῳδία· ταῦτα δ' ἐστὶ µῦθος καὶ ἤθη καὶ λέξις καὶ 
διάνοια καὶ ὄψις καὶ µελοποιία. οἷς µὲν γὰρ µιµοῦνται, 
δύο µέρη ἐστίν, ὡς δὲ µιµοῦνται, ἕν, ἃ δὲ µιµοῦνται, τρία, 
καὶ παρὰ ταῦτα οὐδέν. τούτοις µὲν οὖν †οὐκ ὀλίγοι αὐτῶν† ὡς 
εἰπεῖν κέχρηνται τοῖς εἴδεσιν· καὶ γὰρ †ὄψις ἔχει πᾶν† καὶ 
ἦθος καὶ µῦθον καὶ λέξιν καὶ µέλος καὶ διάνοιαν ὡσαύτως. 

µέγιστον δὲ τούτων ἐστὶν ἡ τῶν πραγµάτων σύστασις. 
ἡ γὰρ τραγῳδία µίµησίς ἐστιν οὐκ ἀνθρώπων ἀλλὰ πρά- 
ξεων καὶ βίου [καὶ εὐδαιµονία καὶ κακοδαιµονία ἐν 
πράξει ἐστίν, καὶ τὸ τέλος πρᾶξίς τις ἐστίν, οὐ ποιό- 
της· εἰσὶν δὲ κατὰ µὲν τὰ ἤθη ποιοί τινες, κατὰ δὲ τὰς 
πράξεις εὐδαίµονες ἢ τοὐναντίον]· οὔκουν ὅπως τὰ ἤθη µι- 
µήσωνται πράττουσιν, ἀλλὰ τὰ ἤθη συµπεριλαµβάνουσιν 
διὰ τὰς πράξεις· ὥστε τὰ πράγµατα καὶ ὁ µῦθος τέλος 
τῆς τραγῳδίας, τὸ δὲ τέλος µέγιστον ἁπάντων. ἔτι ἄνευ 
µὲν πράξεως οὐκ ἂν γένοιτο τραγῳδία, ἄνευ δὲ ἠθῶν γέ- 
νοιτ' ἄν· αἱ γὰρ τῶν νέων τῶν πλείστων ἀήθεις τραγῳδίαι 
εἰσίν, καὶ ὅλως ποιηταὶ πολλοὶ τοιοῦτοι, οἷον καὶ τῶν γρα- 
φέων Ζεῦξις πρὸς Πολύγνωτον πέπονθεν· ὁ µὲν γὰρ 
Πολύγνωτος ἀγαθὸς ἠθογράφος, ἡ δὲ Ζεύξιδος γραφὴ οὐδὲν 
ἔχει ἦθος. ἔτι ἐάν τις ἐφεξῆς θῇ ῥήσεις ἠθικὰς καὶ λέξει   
καὶ διανοίᾳ εὖ πεποιηµένας, οὐ ποιήσει ὃ ἦν τῆς τραγῳ- 
δίας ἔργον, ἀλλὰ πολὺ µᾶλλον ἡ καταδεεστέροις τούτοις 
κεχρηµένη τραγῳδία, ἔχουσα δὲ µῦθον καὶ σύστασιν πραγ- 
µάτων. πρὸς δὲ τούτοις τὰ µέγιστα οἷς ψυχαγωγεῖ ἡ 
τραγῳδία τοῦ µύθου µέρη ἐστίν, αἵ τε περιπέτειαι καὶ ἀνα- 
γνωρίσεις. ἔτι σηµεῖον ὅτι καὶ οἱ ἐγχειροῦντες ποιεῖν πρό- 

τερον δύνανται τῇ λέξει καὶ τοῖς ἤθεσιν ἀκριβοῦν ἢ τὰ 
πράγµατα συνίστασθαι, οἷον καὶ οἱ πρῶτοι ποιηταὶ σχεδὸν 
 
ἅπαντες. ἀρχὴ µὲν οὖν καὶ οἷον ψυχὴ ὁ µῦθος τῆς τρα- 
γῳδίας, δεύτερον δὲ τὰ ἤθη (παραπλήσιον γάρ ἐστιν καὶ 
ἐπὶ τῆς γραφικῆς· εἰ γάρ τις ἐναλείψειε τοῖς καλλίστοις 
φαρµάκοις χύδην, οὐκ ἂν ὁµοίως εὐφράνειεν καὶ λευκο- 
γραφήσας εἰκόνα)· ἔστιν τε µίµησις πράξεως καὶ διὰ ταύτην 
µάλιστα τῶν πραττόντων. τρίτον δὲ ἡ διάνοια· τοῦτο δέ 
ἐστιν τὸ λέγειν δύνασθαι τὰ ἐνόντα καὶ τὰ ἁρµόττοντα, 
ὅπερ ἐπὶ τῶν λόγων τῆς πολιτικῆς καὶ ῥητορικῆς ἔργον 
ἐστίν· οἱ µὲν γὰρ ἀρχαῖοι πολιτικῶς ἐποίουν λέγοντας, οἱ 
δὲ νῦν ῥητορικῶς. ἔστιν δὲ ἦθος µὲν τὸ τοιοῦτον ὃ δηλοῖ 
τὴν προαίρεσιν, ὁποία τις [ἐν οἷς οὐκ ἔστι δῆλον ἢ προ- 
αιρεῖται ἢ φεύγει] - διόπερ οὐκ ἔχουσιν ἦθος τῶν λόγων ἐν 
οἷς µηδ' ὅλως ἔστιν ὅ τι προαιρεῖται ἢ φεύγει ὁ λέγων -   
διάνοια δὲ ἐν οἷς ἀποδεικνύουσί τι ὡς ἔστιν ἢ ὡς οὐκ ἔστιν 
ἢ καθόλου τι ἀποφαίνονται. τέταρτον δὲ †τῶν µὲν λόγων† ἡ 
λέξις· λέγω δέ, ὥσπερ πρότερον εἴρηται, λέξιν εἶναι τὴν 
διὰ τῆς ὀνοµασίας ἑρµηνείαν, ὃ καὶ ἐπὶ τῶν ἐµµέτρων καὶ   
ἐπὶ τῶν λόγων ἔχει τὴν αὐτὴν δύναµιν. τῶν δὲ λοιπῶν 

ἡ µελοποιία µέγιστον τῶν ἡδυσµάτων, ἡ δὲ ὄψις ψυχαγω- 
γικὸν µέν, ἀτεχνότατον δὲ καὶ ἥκιστα οἰκεῖον τῆς ποιη- 
τικῆς· ἡ γὰρ τῆς τραγῳδίας δύναµις καὶ ἄνευ ἀγῶνος καὶ 
ὑποκριτῶν ἔστιν, ἔτι δὲ κυριωτέρα περὶ τὴν ἀπεργασίαν 
τῶν ὄψεων ἡ τοῦ σκευοποιοῦ τέχνη τῆς τῶν ποιητῶν ἐστιν. 
 ∆ιωρισµένων δὲ τούτων, λέγωµεν µετὰ ταῦτα ποίαν 
τινὰ δεῖ τὴν σύστασιν εἶναι τῶν πραγµάτων, ἐπειδὴ τοῦτο 
καὶ πρῶτον καὶ µέγιστον τῆς τραγῳδίας ἐστίν. κεῖται δὴ 
ἡµῖν τὴν τραγῳδίαν τελείας καὶ ὅλης πράξεως εἶναι µί- 
µησιν ἐχούσης τι µέγεθος· ἔστιν γὰρ ὅλον καὶ µηδὲν ἔχον 
µέγεθος. ὅλον δέ ἐστιν τὸ ἔχον ἀρχὴν καὶ µέσον καὶ τε- 
λευτήν. ἀρχὴ δέ ἐστιν ὃ αὐτὸ µὲν µὴ ἐξ ἀνάγκης µετ' 
ἄλλο ἐστίν, µετ' ἐκεῖνο δ' ἕτερον πέφυκεν εἶναι ἢ γίνεσθαι· 
τελευτὴ δὲ τοὐναντίον ὃ αὐτὸ µὲν µετ' ἄλλο πέφυκεν εἶναι ἢ 
ἐξ ἀνάγκης ἢ ὡς ἐπὶ τὸ πολύ, µετὰ δὲ τοῦτο ἄλλο οὐδέν· 
µέσον δὲ ὃ καὶ αὐτὸ µετ' ἄλλο καὶ µετ' ἐκεῖνο ἕτερον. 
δεῖ ἄρα τοὺς συνεστῶτας εὖ µύθους µήθ' ὁπόθεν ἔτυχεν 
ἄρχεσθαι µήθ' ὅπου ἔτυχε τελευτᾶν, ἀλλὰ κεχρῆσθαι ταῖς 
εἰρηµέναις ἰδέαις. ἔτι δ' ἐπεὶ τὸ καλὸν καὶ ζῷον καὶ ἅπαν 
πρᾶγµα ὃ συνέστηκεν ἐκ τινῶν οὐ µόνον ταῦτα τεταγµένα 
δεῖ ἔχειν ἀλλὰ καὶ µέγεθος ὑπάρχειν µὴ τὸ τυχόν· τὸ 

γὰρ καλὸν ἐν µεγέθει καὶ τάξει ἐστίν, διὸ οὔτε πάµµικρον 
ἄν τι γένοιτο καλὸν ζῷον (συγχεῖται γὰρ ἡ θεωρία ἐγγὺς 
τοῦ ἀναισθήτου χρόνου γινοµένη) οὔτε παµµέγεθες (οὐ γὰρ 
ἅµα ἡ θεωρία γίνεται ἀλλ' οἴχεται τοῖς θεωροῦσι τὸ ἓν 
καὶ τὸ ὅλον ἐκ τῆς θεωρίας) οἷον εἰ µυρίων σταδίων εἴη   
ζῷον· ὥστε δεῖ καθάπερ ἐπὶ τῶν σωµάτων καὶ ἐπὶ τῶν 
ζῴων ἔχειν µὲν µέγεθος, τοῦτο δὲ εὐσύνοπτον εἶναι, οὕτω 
καὶ ἐπὶ τῶν µύθων ἔχειν µὲν µῆκος, τοῦτο δὲ εὐµνηµόνευ- 
τον εἶναι. τοῦ δὲ µήκους ὅρος <ὁ> µὲν πρὸς τοὺς ἀγῶνας καὶ 
τὴν αἴσθησιν οὐ τῆς τέχνης ἐστίν· εἰ γὰρ ἔδει ἑκατὸν 
τραγῳδίας ἀγωνίζεσθαι, πρὸς κλεψύδρας ἂν ἠγωνίζοντο, 
†ὥσπερ ποτὲ καὶ ἄλλοτέ φασιν†. ὁ δὲ κατ' αὐτὴν τὴν 
φύσιν τοῦ πράγµατος ὅρος, ἀεὶ µὲν ὁ µείζων µέχρι τοῦ σύν- 
δηλος εἶναι καλλίων ἐστὶ κατὰ τὸ µέγεθος· ὡς δὲ ἁπλῶς 
διορίσαντας εἰπεῖν, ἐν ὅσῳ µεγέθει κατὰ τὸ εἰκὸς ἢ τὸ 
ἀναγκαῖον ἐφεξῆς γιγνοµένων συµβαίνει εἰς εὐτυχίαν ἐκ δυς- 
τυχίας ἢ ἐξ εὐτυχίας εἰς δυστυχίαν µεταβάλλειν, ἱκανὸς 
ὅρος ἐστὶν τοῦ µεγέθους. 
 Μῦθος δ' ἐστὶν εἷς οὐχ ὥσπερ τινὲς οἴονται ἐὰν 
περὶ ἕνα ᾖ· πολλὰ γὰρ καὶ ἄπειρα τῷ ἑνὶ συµβαίνει, ἐξ ὧν 
ἐνίων οὐδέν ἐστιν ἕν· οὕτως δὲ καὶ πράξεις ἑνὸς πολλαί εἰσιν, 

ἐξ ὧν µία οὐδεµία γίνεται πρᾶξις. διὸ πάντες ἐοίκασιν 
ἁµαρτάνειν ὅσοι τῶν ποιητῶν Ἡρακληίδα Θησηίδα καὶ 
τὰ τοιαῦτα ποιήµατα πεποιήκασιν· οἴονται γάρ, ἐπεὶ εἷς 
ἦν ὁ Ἡρακλῆς, ἕνα καὶ τὸν µῦθον εἶναι προσήκειν. ὁ δ' 
Ὅµηρος ὥσπερ καὶ τὰ ἄλλα διαφέρει καὶ τοῦτ' ἔοικεν 
καλῶς ἰδεῖν, ἤτοι διὰ τέχνην ἢ διὰ φύσιν· Ὀδύσσειαν 
γὰρ ποιῶν οὐκ ἐποίησεν ἅπαντα ὅσα αὐτῷ συνέβη, οἷον 
πληγῆναι µὲν ἐν τῷ Παρνασσῷ, µανῆναι δὲ προσποιήσασθαι 
ἐν τῷ ἀγερµῷ, ὧν οὐδὲν θατέρου γενοµένου ἀναγκαῖον ἦν 
ἢ εἰκὸς θάτερον γενέσθαι, ἀλλὰ περὶ µίαν πρᾶξιν οἵαν   
λέγοµεν τὴν Ὀδύσσειαν συνέστησεν, ὁµοίως δὲ καὶ τὴν Ἰλιά- 
δα. χρὴ οὖν, καθάπερ καὶ ἐν ταῖς ἄλλαις µιµητικαῖς ἡ µία 
µίµησις ἑνός ἐστιν, οὕτω καὶ τὸν µῦθον, ἐπεὶ πράξεως µίµησίς 
ἐστι, µιᾶς τε εἶναι καὶ ταύτης ὅλης, καὶ τὰ µέρη συνεστά- 
ναι τῶν πραγµάτων οὕτως ὥστε µετατιθεµένου τινὸς µέρους ἢ 
ἀφαιρουµένου διαφέρεσθαι καὶ κινεῖσθαι τὸ ὅλον· ὃ γὰρ προσὸν 
ἢ µὴ προσὸν µηδὲν ποιεῖ ἐπίδηλον, οὐδὲν µόριον τοῦ ὅλου ἐστίν. 
 Φανερὸν δὲ ἐκ τῶν εἰρηµένων καὶ ὅτι οὐ τὸ τὰ γενό- 
µενα λέγειν, τοῦτο ποιητοῦ ἔργον ἐστίν, ἀλλ' οἷα ἂν γένοιτο 
καὶ τὰ δυνατὰ κατὰ τὸ εἰκὸς ἢ τὸ ἀναγκαῖον. ὁ γὰρ 
ἱστορικὸς καὶ ὁ ποιητὴς οὐ τῷ ἢ ἔµµετρα λέγειν ἢ ἄµετρα 

διαφέρουσιν (εἴη γὰρ ἂν τὰ Ἡροδότου εἰς µέτρα τεθῆναι 
καὶ οὐδὲν ἧττον ἂν εἴη ἱστορία τις µετὰ µέτρου ἢ ἄνευ µέ- 
τρων)· ἀλλὰ τούτῳ διαφέρει, τῷ τὸν µὲν τὰ γενόµενα λέ- 
γειν, τὸν δὲ οἷα ἂν γένοιτο. διὸ καὶ φιλοσοφώτερον καὶ 
σπουδαιότερον ποίησις ἱστορίας ἐστίν· ἡ µὲν γὰρ ποίησις 
µᾶλλον τὰ καθόλου, ἡ δ' ἱστορία τὰ καθ' ἕκαστον λέγει. 
ἔστιν δὲ καθόλου µέν, τῷ ποίῳ τὰ ποῖα ἄττα συµβαίνει 
λέγειν ἢ πράττειν κατὰ τὸ εἰκὸς ἢ τὸ ἀναγκαῖον, οὗ στο- 
χάζεται ἡ ποίησις ὀνόµατα ἐπιτιθεµένη· τὸ δὲ καθ' ἕκα- 
στον, τί Ἀλκιβιάδης ἔπραξεν ἢ τί ἔπαθεν. ἐπὶ µὲν οὖν τῆς 
κωµῳδίας ἤδη τοῦτο δῆλον γέγονεν· συστήσαντες γὰρ τὸν 
µῦθον διὰ τῶν εἰκότων οὕτω τὰ τυχόντα ὀνόµατα ὑπο- 
τιθέασιν, καὶ οὐχ ὥσπερ οἱ ἰαµβοποιοὶ περὶ τὸν καθ' ἕκαστον 
ποιοῦσιν. ἐπὶ δὲ τῆς τραγῳδίας τῶν γενοµένων ὀνοµάτων 
ἀντέχονται. αἴτιον δ' ὅτι πιθανόν ἐστι τὸ δυνατόν· τὰ µὲν   
οὖν µὴ γενόµενα οὔπω πιστεύοµεν εἶναι δυνατά, τὰ δὲ γε- 
νόµενα φανερὸν ὅτι δυνατά· οὐ γὰρ ἂν ἐγένετο, εἰ ἦν ἀδύ- 
νατα. οὐ µὴν ἀλλὰ καὶ ἐν ταῖς τραγῳδίαις ἐν ἐνίαις µὲν ἓν 
ἢ δύο τῶν γνωρίµων ἐστὶν ὀνοµάτων, τὰ δὲ ἄλλα πεποιη- 
µένα, ἐν ἐνίαις δὲ οὐθέν, οἷον ἐν τῷ Ἀγάθωνος Ἀνθεῖ· ὁµοίως 
γὰρ ἐν τούτῳ τά τε πράγµατα καὶ τὰ ὀνόµατα πεποίηται, 

καὶ οὐδὲν ἧττον εὐφραίνει. ὥστ' οὐ πάντως εἶναι ζητητέον 
τῶν παραδεδοµένων µύθων, περὶ οὓς αἱ τραγῳδίαι εἰσίν, ἀντ- 
έχεσθαι. καὶ γὰρ γελοῖον τοῦτο ζητεῖν, ἐπεὶ καὶ τὰ γνώ- 
ριµα ὀλίγοις γνώριµά ἐστιν, ἀλλ' ὅµως εὐφραίνει πάντας. 
δῆλον οὖν ἐκ τούτων ὅτι τὸν ποιητὴν µᾶλλον τῶν µύθων 
εἶναι δεῖ ποιητὴν ἢ τῶν µέτρων, ὅσῳ ποιητὴς κατὰ τὴν µί- 
µησίν ἐστιν, µιµεῖται δὲ τὰς πράξεις. κἂν ἄρα συµβῇ γενό- 
µενα ποιεῖν, οὐθὲν ἧττον ποιητής ἐστι· τῶν γὰρ γενοµένων 
ἔνια οὐδὲν κωλύει τοιαῦτα εἶναι οἷα ἂν εἰκὸς γενέσθαι 
[καὶ δυνατὰ γενέσθαι], καθ' ὃ ἐκεῖνος αὐτῶν ποιητής ἐστιν. 
 τῶν δὲ ἁπλῶν µύθων καὶ πράξεων αἱ ἐπεισοδιώδεις 
εἰσὶν χείρισται· λέγω δ' ἐπεισοδιώδη µῦθον ἐν ᾧ τὰ ἐπεις- 
όδια µετ' ἄλληλα οὔτ' εἰκὸς οὔτ' ἀνάγκη εἶναι. τοιαῦται 
δὲ ποιοῦνται ὑπὸ µὲν τῶν φαύλων ποιητῶν δι' αὐτούς, ὑπὸ 
δὲ τῶν ἀγαθῶν διὰ τοὺς ὑποκριτάς· ἀγωνίσµατα γὰρ 
ποιοῦντες καὶ παρὰ τὴν δύναµιν παρατείνοντες τὸν µῦθον πολ- 
 
λάκις διαστρέφειν ἀναγκάζονται τὸ ἐφεξῆς. ἐπεὶ δὲ οὐ 
µόνον τελείας ἐστὶ πράξεως ἡ µίµησις ἀλλὰ καὶ φοβερῶν 
καὶ ἐλεεινῶν, ταῦτα δὲ γίνεται καὶ µάλιστα [καὶ µᾶλλον] 
ὅταν γένηται παρὰ τὴν δόξαν δι' ἄλληλα· τὸ γὰρ θαυ-   

µαστὸν οὕτως ἕξει µᾶλλον ἢ εἰ ἀπὸ τοῦ αὐτοµάτου καὶ 



τῆς τύχης, ἐπεὶ καὶ τῶν ἀπὸ τύχης ταῦτα θαυµασιώτατα 
δοκεῖ ὅσα ὥσπερ ἐπίτηδες φαίνεται γεγονέναι, οἷον ὡς ὁ 
ἀνδριὰς ὁ τοῦ Μίτυος ἐν Ἄργει ἀπέκτεινεν τὸν αἴτιον τοῦ 
θανάτου τῷ Μίτυι, θεωροῦντι ἐµπεσών· ἔοικε γὰρ τὰ τοιαῦτα 
οὐκ εἰκῇ γίνεσθαι· ὥστε ἀνάγκη τοὺς τοιούτους εἶναι καλλίους 
µύθους. 
 Εἰσὶ δὲ τῶν µύθων οἱ µὲν ἁπλοῖ οἱ δὲ πεπλεγµένοι· 
καὶ γὰρ αἱ πράξεις ὧν µιµήσεις οἱ µῦθοί εἰσιν ὑπάρχου- 
σιν εὐθὺς οὖσαι τοιαῦται. λέγω δὲ ἁπλῆν µὲν πρᾶξιν ἧς 
γινοµένης ὥσπερ ὥρισται συνεχοῦς καὶ µιᾶς ἄνευ περι- 
πετείας ἢ ἀναγνωρισµοῦ ἡ µετάβασις γίνεται, πεπλεγµένην 
δὲ ἐξ ἧς µετὰ ἀναγνωρισµοῦ ἢ περιπετείας ἢ ἀµφοῖν ἡ 
µετάβασίς ἐστιν. ταῦτα δὲ δεῖ γίνεσθαι ἐξ αὐτῆς τῆς συ- 
στάσεως τοῦ µύθου, ὥστε ἐκ τῶν προγεγενηµένων συµβαίνειν 
ἢ ἐξ ἀνάγκης ἢ κατὰ τὸ εἰκὸς γίγνεσθαι ταῦτα· διαφέρει 
γὰρ πολὺ τὸ γίγνεσθαι τάδε διὰ τάδε ἢ µετὰ τάδε. 
 Ἔστι δὲ περιπέτεια µὲν ἡ εἰς τὸ ἐναντίον τῶν πρατ- 
τοµένων µεταβολὴ καθάπερ εἴρηται, καὶ τοῦτο δὲ ὥσπερ 
λέγοµεν κατὰ τὸ εἰκὸς ἢ ἀναγκαῖον, οἷον ἐν τῷ Οἰδί- 
ποδι ἐλθὼν ὡς εὐφρανῶν τὸν Οἰδίπουν καὶ ἀπαλλάξων τοῦ 

πρὸς τὴν µητέρα φόβου, δηλώσας ὃς ἦν, τοὐναντίον ἐποίησεν· 
καὶ ἐν τῷ Λυγκεῖ ὁ µὲν ἀγόµενος ὡς ἀποθανούµενος, ὁ δὲ 
∆αναὸς ἀκολουθῶν ὡς ἀποκτενῶν, τὸν µὲν συνέβη ἐκ τῶν 
πεπραγµένων ἀποθανεῖν, τὸν δὲ σωθῆναι. ἀναγνώρισις 
δέ, ὥσπερ καὶ τοὔνοµα σηµαίνει, ἐξ ἀγνοίας εἰς γνῶσιν 
µεταβολή, ἢ εἰς φιλίαν ἢ εἰς ἔχθραν, τῶν πρὸς εὐτυχίαν ἢ   
δυστυχίαν ὡρισµένων· καλλίστη δὲ ἀναγνώρισις, ὅταν ἅµα 
περιπετείᾳ γένηται, οἷον ἔχει ἡ ἐν τῷ Οἰδίποδι. εἰσὶν 
µὲν οὖν καὶ ἄλλαι ἀναγνωρίσεις· καὶ γὰρ πρὸς ἄψυχα καὶ 
τὰ τυχόντα †ἐστὶν ὥσπερ εἴρηται συµβαίνει† καὶ εἰ πέ- 
πραγέ τις ἢ µὴ πέπραγεν ἔστιν ἀναγνωρίσαι. ἀλλ' ἡ µά- 
λιστα τοῦ µύθου καὶ ἡ µάλιστα τῆς πράξεως ἡ εἰρηµένη 
ἐστίν· ἡ γὰρ τοιαύτη ἀναγνώρισις καὶ περιπέτεια ἢ ἔλεον 
ἕξει ἢ φόβον (οἵων πράξεων ἡ τραγῳδία µίµησις ὑπόκειται), 
ἐπειδὴ καὶ τὸ ἀτυχεῖν καὶ τὸ εὐτυχεῖν ἐπὶ τῶν τοιούτων 
συµβήσεται. ἐπεὶ δὴ ἡ ἀναγνώρισις τινῶν ἐστιν ἀναγνώρισις, 
αἱ µέν εἰσι θατέρου πρὸς τὸν ἕτερον µόνον, ὅταν ᾖ δῆλος ἅτερος 
τίς ἐστιν, ὁτὲ δὲ ἀµφοτέρους δεῖ ἀναγνωρίσαι, οἷον ἡ 
µὲν Ἰφιγένεια τῷ Ὀρέστῃ ἀνεγνωρίσθη ἐκ τῆς πέµψεως 
τῆς ἐπιστολῆς, ἐκείνου δὲ πρὸς τὴν Ἰφιγένειαν ἄλλης ἔδει 
ἀναγνωρίσεως. 

 δύο µὲν οὖν τοῦ µύθου µέρη ταῦτ' ἐστί, περιπέτεια 
καὶ ἀναγνώρισις· τρίτον δὲ πάθος. τούτων δὲ περιπέτεια µὲν 



καὶ ἀναγνώρισις εἴρηται, πάθος δέ ἐστι πρᾶξις φθαρτικὴ ἢ 
ὀδυνηρά, οἷον οἵ τε ἐν τῷ φανερῷ θάνατοι καὶ αἱ περι- 
ωδυνίαι καὶ τρώσεις καὶ ὅσα τοιαῦτα. 
 Μέρη δὲ τραγῳδίας οἷς µὲν ὡς εἴδεσι δεῖ χρῆσθαι 
πρότερον εἴποµεν, κατὰ δὲ τὸ ποσὸν καὶ εἰς ἃ διαιρεῖται 
κεχωρισµένα τάδε ἐστίν, πρόλογος ἐπεισόδιον ἔξοδος χορι-   
κόν, καὶ τούτου τὸ µὲν πάροδος τὸ δὲ στάσιµον, κοινὰ µὲν 
ἁπάντων ταῦτα, ἴδια δὲ τὰ ἀπὸ τῆς σκηνῆς καὶ κοµµοί. 
ἔστιν δὲ πρόλογος µὲν µέρος ὅλον τραγῳδίας τὸ πρὸ χοροῦ 
παρόδου, ἐπεισόδιον δὲ µέρος ὅλον τραγῳδίας τὸ µεταξὺ 
ὅλων χορικῶν µελῶν, ἔξοδος δὲ µέρος ὅλον τραγῳδίας 
µεθ' ὃ οὐκ ἔστι χοροῦ µέλος· χορικοῦ δὲ πάροδος µὲν ἡ 
πρώτη λέξις ὅλη χοροῦ, στάσιµον δὲ µέλος χοροῦ τὸ ἄνευ 
ἀναπαίστου καὶ τροχαίου, κοµµὸς δὲ θρῆνος κοινὸς χοροῦ καὶ 
ἀπὸ σκηνῆς. µέρη δὲ τραγῳδίας οἷς µὲν <ὡς εἴδεσι> δεῖ 
χρῆσθαι πρότερον εἴπαµεν, κατὰ δὲ τὸ ποσὸν καὶ εἰς ἃ 
διαιρεῖται κεχωρισµένα ταῦτ' ἐστίν. 
 Ὧν δὲ δεῖ στοχάζεσθαι καὶ ἃ δεῖ εὐλαβεῖσθαι συν- 
ιστάντας τοὺς µύθους καὶ πόθεν ἔσται τὸ τῆς τραγῳδίας ἔρ- 

γον, ἐφεξῆς ἂν εἴη λεκτέον τοῖς νῦν εἰρηµένοις. ἐπειδὴ οὖν 
δεῖ τὴν σύνθεσιν εἶναι τῆς καλλίστης τραγῳδίας µὴ ἁπλῆν 
ἀλλὰ πεπλεγµένην καὶ ταύτην φοβερῶν καὶ ἐλεεινῶν εἶναι 
µιµητικήν (τοῦτο γὰρ ἴδιον τῆς τοιαύτης µιµήσεώς ἐστιν), 
πρῶτον µὲν δῆλον ὅτι οὔτε τοὺς ἐπιεικεῖς ἄνδρας δεῖ µετα- 
βάλλοντας φαίνεσθαι ἐξ εὐτυχίας εἰς δυστυχίαν, οὐ γὰρ 
φοβερὸν οὐδὲ ἐλεεινὸν τοῦτο ἀλλὰ µιαρόν ἐστιν· οὔτε τοὺς µο- 
χθηροὺς ἐξ ἀτυχίας εἰς εὐτυχίαν, ἀτραγῳδότατον γὰρ τοῦτ' 
ἐστὶ πάντων, οὐδὲν γὰρ ἔχει ὧν δεῖ, οὔτε γὰρ φιλάνθρωπον 
οὔτε ἐλεεινὸν οὔτε φοβερόν ἐστιν· οὐδ' αὖ τὸν σφόδρα πονηρὸν 
ἐξ εὐτυχίας εἰς δυστυχίαν µεταπίπτειν· τὸ µὲν γὰρ φιλάν-   
θρωπον ἔχοι ἂν ἡ τοιαύτη σύστασις ἀλλ' οὔτε ἔλεον οὔτε 
φόβον, ὁ µὲν γὰρ περὶ τὸν ἀνάξιόν ἐστιν δυστυχοῦντα, ὁ δὲ 
περὶ τὸν ὅµοιον, ἔλεος µὲν περὶ τὸν ἀνάξιον, φόβος δὲ 
περὶ τὸν ὅµοιον, ὥστε οὔτε ἐλεεινὸν οὔτε φοβερὸν ἔσται τὸ 
συµβαῖνον. ὁ µεταξὺ ἄρα τούτων λοιπός. ἔστι δὲ τοιοῦτος 
ὁ µήτε ἀρετῇ διαφέρων καὶ δικαιοσύνῃ µήτε διὰ κακίαν 
καὶ µοχθηρίαν µεταβάλλων εἰς τὴν δυστυχίαν ἀλλὰ δι' 
ἁµαρτίαν τινά, τῶν ἐν µεγάλῃ δόξῃ ὄντων καὶ εὐτυχίᾳ, 
οἷον Οἰδίπους καὶ Θυέστης καὶ οἱ ἐκ τῶν τοιούτων γενῶν 
ἐπιφανεῖς ἄνδρες. ἀνάγκη ἄρα τὸν καλῶς ἔχοντα µῦθον 

ἁπλοῦν εἶναι µᾶλλον ἢ διπλοῦν, ὥσπερ τινές φασι, καὶ µετα- 
βάλλειν οὐκ εἰς εὐτυχίαν ἐκ δυστυχίας ἀλλὰ τοὐναντίον 
ἐξ εὐτυχίας εἰς δυστυχίαν µὴ διὰ µοχθηρίαν ἀλλὰ δι' 



ἁµαρτίαν µεγάλην ἢ οἵου εἴρηται ἢ βελτίονος µᾶλλον ἢ 
χείρονος. σηµεῖον δὲ καὶ τὸ γιγνόµενον· πρῶτον µὲν γὰρ 
οἱ ποιηταὶ τοὺς τυχόντας µύθους ἀπηρίθµουν, νῦν δὲ περὶ 
ὀλίγας οἰκίας αἱ κάλλισται τραγῳδίαι συντίθενται, οἷον 
περὶ Ἀλκµέωνα καὶ Οἰδίπουν καὶ Ὀρέστην καὶ Μελέαγρον 
καὶ Θυέστην καὶ Τήλεφον καὶ ὅσοις ἄλλοις συµβέβηκεν 
ἢ παθεῖν δεινὰ ἢ ποιῆσαι. ἡ µὲν οὖν κατὰ τὴν τέχνην 
καλλίστη τραγῳδία ἐκ ταύτης τῆς συστάσεώς ἐστι. διὸ καὶ 
οἱ Εὐριπίδῃ ἐγκαλοῦντες τὸ αὐτὸ ἁµαρτάνουσιν ὅτι τοῦτο 
δρᾷ ἐν ταῖς τραγῳδίαις καὶ αἱ πολλαὶ αὐτοῦ εἰς δυστυχίαν 
τελευτῶσιν. τοῦτο γάρ ἐστιν ὥσπερ εἴρηται ὀρθόν· σηµεῖον 
δὲ µέγιστον· ἐπὶ γὰρ τῶν σκηνῶν καὶ τῶν ἀγώνων τραγι- 
κώταται αἱ τοιαῦται φαίνονται, ἂν κατορθωθῶσιν, καὶ ὁ 
Εὐριπίδης, εἰ καὶ τὰ ἄλλα µὴ εὖ οἰκονοµεῖ, ἀλλὰ τραγι-   
κώτατός γε τῶν ποιητῶν φαίνεται. δευτέρα δ' ἡ πρώτη 
λεγοµένη ὑπὸ τινῶν ἐστιν σύστασις, ἡ διπλῆν τε τὴν σύστα- 
σιν ἔχουσα καθάπερ ἡ Ὀδύσσεια καὶ τελευτῶσα ἐξ ἐναντί- 
ας τοῖς βελτίοσι καὶ χείροσιν. δοκεῖ δὲ εἶναι πρώτη διὰ 

τὴν τῶν θεάτρων ἀσθένειαν· ἀκολουθοῦσι γὰρ οἱ ποιηταὶ κατ' 
εὐχὴν ποιοῦντες τοῖς θεαταῖς. ἔστιν δὲ οὐχ αὕτη ἀπὸ τραγῳ- 
δίας ἡδονὴ ἀλλὰ µᾶλλον τῆς κωµῳδίας οἰκεία· ἐκεῖ γὰρ 
οἳ ἂν ἔχθιστοι ὦσιν ἐν τῷ µύθῳ, οἷον Ὀρέστης καὶ Αἴγι- 
σθος, φίλοι γενόµενοι ἐπὶ τελευτῆς ἐξέρχονται, καὶ ἀπο- 
θνῄσκει οὐδεὶς ὑπ' οὐδενός. 
 Ἔστιν µὲν οὖν τὸ φοβερὸν καὶ ἐλεεινὸν ἐκ τῆς ὄψεως 
γίγνεσθαι, ἔστιν δὲ καὶ ἐξ αὐτῆς τῆς συστάσεως τῶν πραγ- 
µάτων, ὅπερ ἐστὶ πρότερον καὶ ποιητοῦ ἀµείνονος. δεῖ γὰρ 
καὶ ἄνευ τοῦ ὁρᾶν οὕτω συνεστάναι τὸν µῦθον ὥστε τὸν 
ἀκούοντα τὰ πράγµατα γινόµενα καὶ φρίττειν καὶ ἐλεεῖν 
ἐκ τῶν συµβαινόντων· ἅπερ ἂν πάθοι τις ἀκούων τὸν τοῦ 
Οἰδίπου µῦθον. τὸ δὲ διὰ τῆς ὄψεως τοῦτο παρασκευά- 
ζειν ἀτεχνότερον καὶ χορηγίας δεόµενόν ἐστιν. οἱ δὲ µὴ τὸ 
φοβερὸν διὰ τῆς ὄψεως ἀλλὰ τὸ τερατῶδες µόνον παρα- 
σκευάζοντες οὐδὲν τραγῳδίᾳ κοινωνοῦσιν· οὐ γὰρ πᾶσαν δεῖ 
ζητεῖν ἡδονὴν ἀπὸ τραγῳδίας ἀλλὰ τὴν οἰκείαν. ἐπεὶ δὲ 
τὴν ἀπὸ ἐλέου καὶ φόβου διὰ µιµήσεως δεῖ ἡδονὴν παρα- 
σκευάζειν τὸν ποιητήν, φανερὸν ὡς τοῦτο ἐν τοῖς πράγµα- 
σιν ἐµποιητέον. ποῖα οὖν δεινὰ ἢ ποῖα οἰκτρὰ φαίνεται 

τῶν συµπιπτόντων, λάβωµεν. ἀνάγκη δὴ ἢ φίλων εἶναι   
πρὸς ἀλλήλους τὰς τοιαύτας πράξεις ἢ ἐχθρῶν ἢ µηδετέ- 
ρων. ἂν µὲν οὖν ἐχθρὸς ἐχθρόν, οὐδὲν ἐλεεινὸν οὔτε 
ποιῶν οὔτε µέλλων, πλὴν κατ' αὐτὸ τὸ πάθος· οὐδ' ἂν 
µηδετέρως ἔχοντες· ὅταν δ' ἐν ταῖς φιλίαις ἐγγένηται τὰ 



πάθη, οἷον ἢ ἀδελφὸς ἀδελφὸν ἢ υἱὸς πατέρα ἢ µήτηρ 
υἱὸν ἢ υἱὸς µητέρα ἀποκτείνῃ ἢ µέλλῃ ἤ τι ἄλλο τοιοῦτον 
δρᾷ, ταῦτα ζητητέον. τοὺς µὲν οὖν παρειληµµένους µύθους 
λύειν οὐκ ἔστιν, λέγω δὲ οἷον τὴν Κλυταιµήστραν ἀπο- 
θανοῦσαν ὑπὸ τοῦ Ὀρέστου καὶ τὴν Ἐριφύλην ὑπὸ τοῦ Ἀλκµέ- 
ωνος, αὐτὸν δὲ εὑρίσκειν δεῖ καὶ τοῖς παραδεδοµένοις χρῆ- 
σθαι καλῶς. τὸ δὲ καλῶς τί λέγοµεν, εἴπωµεν σαφέστερον. 
ἔστι µὲν γὰρ οὕτω γίνεσθαι τὴν πρᾶξιν, ὥσπερ οἱ παλαιοὶ 
ἐποίουν εἰδότας καὶ γιγνώσκοντας, καθάπερ καὶ Εὐριπίδης 
ἐποίησεν ἀποκτείνουσαν τοὺς παῖδας τὴν Μήδειαν· ἔστιν δὲ 
πρᾶξαι µέν, ἀγνοοῦντας δὲ πρᾶξαι τὸ δεινόν, εἶθ' ὕστερον 
ἀναγνωρίσαι τὴν φιλίαν, ὥσπερ ὁ Σοφοκλέους Οἰδίπους· τοῦ- 
το µὲν οὖν ἔξω τοῦ δράµατος, ἐν δ' αὐτῇ τῇ τραγῳδίᾳ 
οἷον ὁ Ἀλκµέων ὁ Ἀστυδάµαντος ἢ ὁ Τηλέγονος ὁ ἐν τῷ 
τραυµατίᾳ Ὀδυσσεῖ. ἔτι δὲ τρίτον παρὰ ταῦτα τὸ µέλλον- 
τα ποιεῖν τι τῶν ἀνηκέστων δι' ἄγνοιαν ἀναγνωρίσαι πρὶν 
 
Bekker page 1453b, line 36 
 
ποιῆσαι. καὶ παρὰ ταῦτα οὐκ ἔστιν ἄλλως. ἢ γὰρ πρᾶξαι 
ἀνάγκη ἢ µὴ καὶ εἰδότας ἢ µὴ εἰδότας. τούτων δὲ τὸ µὲν 
γινώσκοντα µελλῆσαι καὶ µὴ πρᾶξαι χείριστον· τό τε γὰρ 
µιαρὸν ἔχει, καὶ οὐ τραγικόν· ἀπαθὲς γάρ. διόπερ οὐδεὶς 
ποιεῖ ὁµοίως, εἰ µὴ ὀλιγάκις, οἷον ἐν Ἀντιγόνῃ τὸν Κρέοντα   
ὁ Αἵµων. τὸ δὲ πρᾶξαι δεύτερον. βέλτιον δὲ τὸ ἀγνοοῦντα 
µὲν πρᾶξαι, πράξαντα δὲ ἀναγνωρίσαι· τό τε γὰρ µιαρὸν 
οὐ πρόσεστιν καὶ ἡ ἀναγνώρισις ἐκπληκτικόν. κράτιστον δὲ 
τὸ τελευταῖον, λέγω δὲ οἷον ἐν τῷ Κρεσφόντῃ ἡ Μερόπη 
µέλλει τὸν υἱὸν ἀποκτείνειν, ἀποκτείνει δὲ οὔ, ἀλλ' ἀν- 
εγνώρισε, καὶ ἐν τῇ Ἰφιγενείᾳ ἡ ἀδελφὴ τὸν ἀδελφόν, καὶ 
ἐν τῇ Ἕλλῃ ὁ υἱὸς τὴν µητέρα ἐκδιδόναι µέλλων ἀνεγνώ- 
ρισεν. διὰ γὰρ τοῦτο, ὅπερ πάλαι εἴρηται, οὐ περὶ πολλὰ 
γένη αἱ τραγῳδίαι εἰσίν. ζητοῦντες γὰρ οὐκ ἀπὸ τέχνης 
ἀλλ' ἀπὸ τύχης εὗρον τὸ τοιοῦτον παρασκευάζειν ἐν τοῖς 
µύθοις· ἀναγκάζονται οὖν ἐπὶ ταύτας τὰς οἰκίας ἀπαντᾶν 
ὅσαις τὰ τοιαῦτα συµβέβηκε πάθη. περὶ µὲν οὖν τῆς τῶν 
πραγµάτων συστάσεως καὶ ποίους τινὰς εἶναι δεῖ τοὺς µύ- 
θους εἴρηται ἱκανῶς. 
 Περὶ δὲ τὰ ἤθη τέτταρά ἐστιν ὧν δεῖ στοχάζεσθαι, ἓν 
µὲν καὶ πρῶτον, ὅπως χρηστὰ ᾖ. ἕξει δὲ ἦθος µὲν ἐὰν 
 
Bekker page 1454a, line 18 
 
ὥσπερ ἐλέχθη ποιῇ φανερὸν ὁ λόγος ἢ ἡ πρᾶξις προ- 
αίρεσίν τινα <ἥ τις ἂν> ᾖ, χρηστὸν δὲ ἐὰν χρηστήν. ἔστιν δὲ 
ἐν ἑκάστῳ γένει· καὶ γὰρ γυνή ἐστιν χρηστὴ καὶ δοῦλος, 
καίτοι γε ἴσως τούτων τὸ µὲν χεῖρον, τὸ δὲ ὅλως φαῦ- 
λόν ἐστιν. δεύτερον δὲ τὸ ἁρµόττοντα· ἔστιν γὰρ ἀνδρείαν 
µὲν τὸ ἦθος, ἀλλ' οὐχ ἁρµόττον γυναικὶ οὕτως ἀνδρείαν ἢ 



δεινὴν εἶναι. τρίτον δὲ τὸ ὅµοιον. τοῦτο γὰρ ἕτερον τοῦ 
χρηστὸν τὸ ἦθος καὶ ἁρµόττον ποιῆσαι ὡς προείρηται. 
τέταρτον δὲ τὸ ὁµαλόν. κἂν γὰρ ἀνώµαλός τις ᾖ ὁ τὴν 
µίµησιν παρέχων καὶ τοιοῦτον ἦθος ὑποτεθῇ, ὅµως ὁµα-   
λῶς ἀνώµαλον δεῖ εἶναι. ἔστιν δὲ παράδειγµα πονηρίας µὲν 
ἤθους µὴ ἀναγκαίας οἷον ὁ Μενέλαος ὁ ἐν τῷ Ὀρέστῃ, τοῦ 
δὲ ἀπρεποῦς καὶ µὴ ἁρµόττοντος ὅ τε θρῆνος Ὀδυσσέως 
ἐν τῇ Σκύλλῃ καὶ ἡ τῆς Μελανίππης ῥῆσις, τοῦ δὲ ἀνωµάλου 
ἡ ἐν Αὐλίδι Ἰφιγένεια· οὐδὲν γὰρ ἔοικεν ἡ ἱκετεύουσα τῇ 
ὑστέρᾳ. χρὴ δὲ καὶ ἐν τοῖς ἤθεσιν ὁµοίως ὥσπερ καὶ ἐν τῇ τῶν 
πραγµάτων συστάσει ἀεὶ ζητεῖν ἢ τὸ ἀναγκαῖον ἢ τὸ εἰκός, 
ὥστε τὸν τοιοῦτον τὰ τοιαῦτα λέγειν ἢ πράττειν ἢ ἀναγκαῖον 
ἢ εἰκὸς καὶ τοῦτο µετὰ τοῦτο γίνεσθαι ἢ ἀναγκαῖον ἢ εἰκός. 
φανερὸν οὖν ὅτι καὶ τὰς λύσεις τῶν µύθων ἐξ αὐτοῦ δεῖ τοῦ 
µύθου συµβαίνειν, καὶ µὴ ὥσπερ ἐν τῇ Μηδείᾳ ἀπὸ µη- 

χανῆς καὶ ἐν τῇ Ἰλιάδι τὰ περὶ τὸν ἀπόπλουν. ἀλλὰ µη- 
χανῇ χρηστέον ἐπὶ τὰ ἔξω τοῦ δράµατος, ἢ ὅσα πρὸ τοῦ 
γέγονεν ἃ οὐχ οἷόν τε ἄνθρωπον εἰδέναι, ἢ ὅσα ὕστερον, ἃ 
δεῖται προαγορεύσεως καὶ ἀγγελίας· ἅπαντα γὰρ ἀπο- 
δίδοµεν τοῖς θεοῖς ὁρᾶν. ἄλογον δὲ µηδὲν εἶναι ἐν τοῖς πράγ- 
µασιν, εἰ δὲ µή, ἔξω τῆς τραγῳδίας, οἷον τὸ ἐν τῷ 
Οἰδίποδι τῷ Σοφοκλέους. ἐπεὶ δὲ µίµησίς ἐστιν ἡ τραγῳ- 
δία βελτιόνων ἢ ἡµεῖς, δεῖ µιµεῖσθαι τοὺς ἀγαθοὺς εἰκονο- 
γράφους· καὶ γὰρ ἐκεῖνοι ἀποδιδόντες τὴν ἰδίαν µορφὴν ὁµοίους 
ποιοῦντες καλλίους γράφουσιν· οὕτω καὶ τὸν ποιητὴν µιµού- 
µενον καὶ ὀργίλους καὶ ῥᾳθύµους καὶ τἆλλα τὰ τοιαῦτα 
ἔχοντας ἐπὶ τῶν ἠθῶν τοιούτους ὄντας ἐπιεικεῖς ποιεῖν   
†παράδειγµα σκληρότητος οἷον τὸν Ἀχιλλέα ἀγαθὸν καὶ 
Ὅµηρος†. ταῦτα δὴ διατηρεῖν, καὶ πρὸς τούτοις τὰ παρὰ 
τὰς ἐξ ἀνάγκης ἀκολουθούσας αἰσθήσεις τῇ ποιητικῇ· 
καὶ γὰρ κατ' αὐτὰς ἔστιν ἁµαρτάνειν πολλάκις· εἴρηται 
δὲ περὶ αὐτῶν ἐν τοῖς ἐκδεδοµένοις λόγοις ἱκανῶς. 
 Ἀναγνώρισις δὲ τί µέν ἐστιν, εἴρηται πρότερον· εἴδη 
δὲ ἀναγνωρίσεως, πρώτη µὲν ἡ ἀτεχνοτάτη καὶ ᾗ πλείστῃ 
χρῶνται δι' ἀπορίαν, ἡ διὰ τῶν σηµείων. τούτων δὲ τὰ µὲν 
σύµφυτα, οἷον “λόγχην ἣν φοροῦσι Γηγενεῖς” ἢ ἀστέρας 

οἵους ἐν τῷ Θυέστῃ Καρκίνος, τὰ δὲ ἐπίκτητα, καὶ τούτων 
τὰ µὲν ἐν τῷ σώµατι, οἷον οὐλαί, τὰ δὲ ἐκτός, οἷον τὰ περι- 
δέραια καὶ οἷον ἐν τῇ Τυροῖ διὰ τῆς σκάφης. ἔστιν δὲ καὶ 
τούτοις χρῆσθαι ἢ βέλτιον ἢ χεῖρον, οἷον Ὀδυσσεὺς διὰ 
τῆς οὐλῆς ἄλλως ἀνεγνωρίσθη ὑπὸ τῆς τροφοῦ καὶ ἄλλως 
ὑπὸ τῶν συβοτῶν· εἰσὶ γὰρ αἱ µὲν πίστεως ἕνεκα ἀτεχνό- 
τεραι, καὶ αἱ τοιαῦται πᾶσαι, αἱ δὲ ἐκ περιπετείας, ὥς- 



περ ἡ ἐν τοῖς Νίπτροις, βελτίους. δεύτεραι δὲ αἱ πεποιη- 
µέναι ὑπὸ τοῦ ποιητοῦ, διὸ ἄτεχνοι. οἷον Ὀρέστης ἐν τῇ 
Ἰφιγενείᾳ ἀνεγνώρισεν ὅτι Ὀρέστης· ἐκείνη µὲν γὰρ διὰ τῆς 
ἐπιστολῆς, ἐκεῖνος δὲ αὐτὸς λέγει ἃ βούλεται ὁ ποιητὴς ἀλλ' 
οὐχ ὁ µῦθος· διὸ ἐγγύς τι τῆς εἰρηµένης ἁµαρτίας ἐστίν, ἐξῆν 
γὰρ ἂν ἔνια καὶ ἐνεγκεῖν. καὶ ἐν τῷ Σοφοκλέους Τηρεῖ ἡ 
τῆς κερκίδος φωνή. ἡ τρίτη διὰ µνήµης, τῷ αἰσθέσθαι   
τι ἰδόντα, ὥσπερ ἡ ἐν Κυπρίοις τοῖς ∆ικαιογένους, ἰδὼν γὰρ 
τὴν γραφὴν ἔκλαυσεν, καὶ ἡ ἐν Ἀλκίνου ἀπολόγῳ, ἀκούων 
γὰρ τοῦ κιθαριστοῦ καὶ µνησθεὶς ἐδάκρυσεν, ὅθεν ἀνεγνω- 
ρίσθησαν. τετάρτη δὲ ἡ ἐκ συλλογισµοῦ, οἷον ἐν Χοηφόροις, 
ὅτι ὅµοιός τις ἐλήλυθεν, ὅµοιος δὲ οὐθεὶς ἀλλ' ἢ Ὀρέστης, 
οὗτος ἄρα ἐλήλυθεν. καὶ ἡ Πολυίδου τοῦ σοφιστοῦ περὶ τῆς 
Ἰφιγενείας· εἰκὸς γὰρ ἔφη τὸν Ὀρέστην συλλογίσασθαι ὅτι 

ἥ τ' ἀδελφὴ ἐτύθη καὶ αὐτῷ συµβαίνει θύεσθαι. καὶ ἐν τῷ 
Θεοδέκτου Τυδεῖ, ὅτι ἐλθὼν ὡς εὑρήσων τὸν υἱὸν αὐτὸς ἀπόλ- 
λυται. καὶ ἡ ἐν τοῖς Φινείδαις· ἰδοῦσαι γὰρ τὸν τόπον συν- 
ελογίσαντο τὴν εἱµαρµένην ὅτι ἐν τούτῳ εἵµαρτο ἀποθανεῖν 
αὐταῖς, καὶ γὰρ ἐξετέθησαν ἐνταῦθα. ἔστιν δέ τις καὶ συν- 
 
θετὴ ἐκ παραλογισµοῦ τοῦ θεάτρου, οἷον ἐν τῷ Ὀδυσσεῖ τῷ 
ψευδαγγέλῳ· τὸ µὲν γὰρ τὸ τόξον ἐντείνειν, ἄλλον δὲ 
µηδένα, πεποιηµένον ὑπὸ τοῦ ποιητοῦ καὶ ὑπόθεσις, 
καὶ εἴ γε τὸ τόξον ἔφη γνώσεσθαι ὃ οὐχ ἑωράκει· 
τὸ δὲ ὡς δι' ἐκείνου ἀναγνωριοῦντος διὰ τούτου ποιῆσαι 
παραλογισµός. πασῶν δὲ βελτίστη ἀναγνώρισις ἡ ἐξ αὐτῶν 
τῶν πραγµάτων, τῆς ἐκπλήξεως γιγνοµένης δι' εἰκότων, 
οἷον ἐν τῷ Σοφοκλέους Οἰδίποδι καὶ τῇ Ἰφιγενείᾳ· εἰκὸς 
γὰρ βούλεσθαι ἐπιθεῖναι γράµµατα. αἱ γὰρ τοιαῦται µόναι   
ἄνευ τῶν πεποιηµένων σηµείων καὶ περιδεραίων. δεύτεραι δὲ 
αἱ ἐκ συλλογισµοῦ. 
 ∆εῖ δὲ τοὺς µύθους συνιστάναι καὶ τῇ λέξει συναπ- 
εργάζεσθαι ὅτι µάλιστα πρὸ ὀµµάτων τιθέµενον· οὕτω γὰρ 
ἂν ἐναργέστατα [ὁ] ὁρῶν ὥσπερ παρ' αὐτοῖς γιγνόµενος τοῖς 
πραττοµένοις εὑρίσκοι τὸ πρέπον καὶ ἥκιστα ἂν λανθάνοι 

[τὸ] τὰ ὑπεναντία. σηµεῖον δὲ τούτου ὃ ἐπετιµᾶτο Καρκίνῳ. 
ὁ γὰρ Ἀµφιάραος ἐξ ἱεροῦ ἀνῄει, ὃ µὴ ὁρῶντα [τὸν θεατὴν] 
ἐλάνθανεν, ἐπὶ δὲ τῆς σκηνῆς ἐξέπεσεν δυσχερανάντων 
τοῦτο τῶν θεατῶν. ὅσα δὲ δυνατὸν καὶ τοῖς σχήµασιν 
συναπεργαζόµενον· πιθανώτατοι γὰρ ἀπὸ τῆς αὐτῆς φύσεως 
οἱ ἐν τοῖς πάθεσίν εἰσιν, καὶ χειµαίνει ὁ χειµαζόµενος 
καὶ χαλεπαίνει ὁ ὀργιζόµενος ἀληθινώτατα. διὸ εὐφυοῦς ἡ 
ποιητική ἐστιν ἢ µανικοῦ· τούτων γὰρ οἱ µὲν εὔπλαστοι οἱ δὲ 



ἐκστατικοί εἰσιν. τούς τε λόγους καὶ τοὺς πεποιηµένους 
δεῖ καὶ αὐτὸν ποιοῦντα ἐκτίθεσθαι καθόλου, εἶθ' οὕτως ἐπεις- 
οδιοῦν καὶ παρατείνειν. λέγω δὲ οὕτως ἂν θεωρεῖσθαι τὸ καθ- 
όλου, οἷον τῆς Ἰφιγενείας· τυθείσης τινὸς κόρης καὶ ἀφανι- 
σθείσης ἀδήλως τοῖς θύσασιν, ἱδρυνθείσης δὲ εἰς ἄλλην 
χώραν, ἐν ᾗ νόµος ἦν τοὺς ξένους θύειν τῇ θεῷ, ταύτην ἔσχε 
τὴν ἱερωσύνην· χρόνῳ δὲ ὕστερον τῷ ἀδελφῷ συνέβη ἐλθεῖν 
τῆς ἱερείας, τὸ δὲ ὅτι ἀνεῖλεν ὁ θεὸς [διά τινα αἰτίαν ἔξω τοῦ 
καθόλου] ἐλθεῖν ἐκεῖ καὶ ἐφ' ὅ τι δὲ ἔξω τοῦ µύθου· ἐλθὼν   
δὲ καὶ ληφθεὶς θύεσθαι µέλλων ἀνεγνώρισεν, εἴθ' ὡς Εὐρι- 
πίδης εἴθ' ὡς Πολύιδος ἐποίησεν, κατὰ τὸ εἰκὸς εἰπὼν ὅτι 
οὐκ ἄρα µόνον τὴν ἀδελφὴν ἀλλὰ καὶ αὐτὸν ἔδει τυθῆναι, 
καὶ ἐντεῦθεν ἡ σωτηρία. µετὰ ταῦτα δὲ ἤδη ὑποθέντα τὰ 

ὀνόµατα ἐπεισοδιοῦν· ὅπως δὲ ἔσται οἰκεῖα τὰ ἐπεισόδια, 
οἷον ἐν τῷ Ὀρέστῃ ἡ µανία δι' ἧς ἐλήφθη καὶ ἡ σω- 
τηρία διὰ τῆς καθάρσεως. ἐν µὲν οὖν τοῖς δράµασιν τὰ 
ἐπεισόδια σύντοµα, ἡ δ' ἐποποιία τούτοις µηκύνεται. τῆς γὰρ 
Ὀδυσσείας οὐ µακρὸς ὁ λόγος ἐστίν· ἀποδηµοῦντός τινος 
ἔτη πολλὰ καὶ παραφυλαττοµένου ὑπὸ τοῦ Ποσειδῶνος καὶ 
µόνου ὄντος, ἔτι δὲ τῶν οἴκοι οὕτως ἐχόντων ὥστε τὰ χρή- 
µατα ὑπὸ µνηστήρων ἀναλίσκεσθαι καὶ τὸν υἱὸν ἐπιβου- 
λεύεσθαι, αὐτὸς δὲ ἀφικνεῖται χειµασθείς, καὶ ἀναγνωρίσας 
τινὰς ἐπιθέµενος αὐτὸς µὲν ἐσώθη τοὺς δ' ἐχθροὺς δι- 
έφθειρε. τὸ µὲν οὖν ἴδιον τοῦτο, τὰ δ' ἄλλα ἐπεισόδια. 
 Ἔστι δὲ πάσης τραγῳδίας τὸ µὲν δέσις τὸ δὲ λύσις, τὰ 
µὲν ἔξωθεν καὶ ἔνια τῶν ἔσωθεν πολλάκις ἡ δέσις, τὸ δὲ 
λοιπὸν ἡ λύσις· λέγω δὲ δέσιν µὲν εἶναι τὴν ἀπ' ἀρχῆς 
µέχρι τούτου τοῦ µέρους ὃ ἔσχατόν ἐστιν ἐξ οὗ µεταβαίνει 
εἰς εὐτυχίαν ἢ εἰς ἀτυχίαν, λύσιν δὲ τὴν ἀπὸ τῆς ἀρχῆς τῆς 
µεταβάσεως µέχρι τέλους· ὥσπερ ἐν τῷ Λυγκεῖ τῷ Θεοδέκτου 
δέσις µὲν τά τε προπεπραγµένα καὶ ἡ τοῦ παιδίου λῆψις καὶ 
πάλιν ἡ αὐτῶν * * λύσις δ' ἡ ἀπὸ τῆς αἰτιάσεως τοῦ θανάτου   
µέχρι τοῦ τέλους. τραγῳδίας δὲ εἴδη εἰσὶ τέσσαρα (τοσαῦτα 
γὰρ καὶ τὰ µέρη ἐλέχθη), ἡ µὲν πεπλεγµένη, ἧς τὸ ὅλον 

ἐστὶν περιπέτεια καὶ ἀναγνώρισις, ἡ δὲ παθητική, οἷον οἵ τε 
Αἴαντες καὶ οἱ Ἰξίονες, ἡ δὲ ἠθική, οἷον αἱ Φθιώτιδες καὶ ὁ 
Πηλεύς· τὸ δὲ τέταρτον †οης†, οἷον αἵ τε Φορκίδες καὶ ὁ Προ- 
µηθεὺς καὶ ὅσα ἐν ᾅδου. µάλιστα µὲν οὖν ἅπαντα δεῖ πει- 
ρᾶσθαι ἔχειν, εἰ δὲ µή, τὰ µέγιστα καὶ πλεῖστα, ἄλλως τε 
καὶ ὡς νῦν συκοφαντοῦσιν τοὺς ποιητάς· γεγονότων γὰρ καθ' 
ἕκαστον µέρος ἀγαθῶν ποιητῶν, ἑκάστου τοῦ ἰδίου ἀγαθοῦ 
ἀξιοῦσι τὸν ἕνα ὑπερβάλλειν. δίκαιον δὲ καὶ τραγῳδίαν 
ἄλλην καὶ τὴν αὐτὴν λέγειν οὐδενὶ ὡς τῷ µύθῳ· τοῦτο 



δέ, ὧν ἡ αὐτὴ πλοκὴ καὶ λύσις. πολλοὶ δὲ πλέξαντες εὖ 
λύουσι κακῶς· δεῖ δὲ ἀµφότερα ἀρτικροτεῖσθαι. χρὴ δὲ ὅ- 
περ εἴρηται πολλάκις µεµνῆσθαι καὶ µὴ ποιεῖν ἐποποιικὸν 
σύστηµα τραγῳδίαν - ἐποποιικὸν δὲ λέγω τὸ πολύµυθον -   
οἷον εἴ τις τὸν τῆς Ἰλιάδος ὅλον ποιοῖ µῦθον. ἐκεῖ µὲν γὰρ 
διὰ τὸ µῆκος λαµβάνει τὰ µέρη τὸ πρέπον µέγεθος, ἐν 
δὲ τοῖς δράµασι πολὺ παρὰ τὴν ὑπόληψιν ἀποβαίνει. ση- 
µεῖον δέ, ὅσοι πέρσιν Ἰλίου ὅλην ἐποίησαν καὶ µὴ κατὰ 
µέρος ὥσπερ Εὐριπίδης, <ἢ> Νιόβην καὶ µὴ ὥσπερ Αἰσχύλος, 
ἢ ἐκπίπτουσιν ἢ κακῶς ἀγωνίζονται, ἐπεὶ καὶ Ἀγάθων ἐξ- 
έπεσεν ἐν τούτῳ µόνῳ. ἐν δὲ ταῖς περιπετείαις καὶ ἐν τοῖς 
ἁπλοῖς πράγµασι στοχάζονται ὧν βούλονται θαυµαστῶς·   

τραγικὸν γὰρ τοῦτο καὶ φιλάνθρωπον. ἔστιν δὲ τοῦτο, ὅταν 
ὁ σοφὸς µὲν µετὰ πονηρίας <δ'> ἐξαπατηθῇ, ὥσπερ Σίσυ- 
φος, καὶ ὁ ἀνδρεῖος µὲν ἄδικος δὲ ἡττηθῇ. ἔστιν δὲ τοῦτο καὶ 
εἰκὸς ὥσπερ Ἀγάθων λέγει, εἰκὸς γὰρ γίνεσθαι πολλὰ 
καὶ παρὰ τὸ εἰκός. καὶ τὸν χορὸν δὲ ἕνα δεῖ ὑπολαµ- 
βάνειν τῶν ὑποκριτῶν, καὶ µόριον εἶναι τοῦ ὅλου καὶ συναγω- 
νίζεσθαι µὴ ὥσπερ Εὐριπίδῃ ἀλλ' ὥσπερ Σοφοκλεῖ. τοῖς 
δὲ λοιποῖς τὰ ᾀδόµενα οὐδὲν µᾶλλον τοῦ µύθου ἢ ἄλλης 
τραγῳδίας ἐστίν· διὸ ἐµβόλιµα ᾄδουσιν πρώτου ἄρξαντος 
Ἀγάθωνος τοῦ τοιούτου. καίτοι τί διαφέρει ἢ ἐµβόλιµα 
ᾄδειν ἢ εἰ ῥῆσιν ἐξ ἄλλου εἰς ἄλλο ἁρµόττοι ἢ ἐπεισόδιον 
ὅλον; 
 Περὶ µὲν οὖν τῶν ἄλλων εἰδῶν εἴρηται, λοιπὸν δὲ περὶ 
λέξεως καὶ διανοίας εἰπεῖν. τὰ µὲν οὖν περὶ τὴν διάνοιαν ἐν 
τοῖς περὶ ῥητορικῆς κείσθω· τοῦτο γὰρ ἴδιον µᾶλλον ἐκείνης 
τῆς µεθόδου. ἔστι δὲ κατὰ τὴν διάνοιαν ταῦτα, ὅσα ὑπὸ 
τοῦ λόγου δεῖ παρασκευασθῆναι. µέρη δὲ τούτων τό τε ἀπο- 
δεικνύναι καὶ τὸ λύειν καὶ τὸ πάθη παρασκευάζειν (οἷον 
ἔλεον ἢ φόβον ἢ ὀργὴν καὶ ὅσα τοιαῦτα) καὶ ἔτι µέγεθος 
καὶ µικρότητας. δῆλον δὲ ὅτι καὶ ἐν τοῖς πράγµασιν ἀπὸ 
τῶν αὐτῶν ἰδεῶν δεῖ χρῆσθαι ὅταν ἢ ἐλεεινὰ ἢ δεινὰ ἢ 

µεγάλα ἢ εἰκότα δέῃ παρασκευάζειν· πλὴν τοσοῦτον δια- 
φέρει, ὅτι τὰ µὲν δεῖ φαίνεσθαι ἄνευ διδασκαλίας, τὰ δὲ   
ἐν τῷ λόγῳ ὑπὸ τοῦ λέγοντος παρασκευάζεσθαι καὶ παρὰ 
τὸν λόγον γίγνεσθαι. τί γὰρ ἂν εἴη τοῦ λέγοντος ἔργον, εἰ 
φαίνοιτο ᾗ δέοι καὶ µὴ διὰ τὸν λόγον; τῶν δὲ περὶ τὴν λέ- 
ξιν ἓν µέν ἐστιν εἶδος θεωρίας τὰ σχήµατα τῆς λέξεως, 
ἅ ἐστιν εἰδέναι τῆς ὑποκριτικῆς καὶ τοῦ τὴν τοιαύτην ἔχον- 
τος ἀρχιτεκτονικήν, οἷον τί ἐντολὴ καὶ τί εὐχὴ καὶ δι- 
ήγησις καὶ ἀπειλὴ καὶ ἐρώτησις καὶ ἀπόκρισις καὶ εἴ τι 
ἄλλο τοιοῦτον. παρὰ γὰρ τὴν τούτων γνῶσιν ἢ ἄγνοιαν οὐδὲν 



εἰς τὴν ποιητικὴν ἐπιτίµηµα φέρεται ὅ τι καὶ ἄξιον σπου- 
δῆς. τί γὰρ ἄν τις ὑπολάβοι ἡµαρτῆσθαι ἃ Πρωταγόρας 
ἐπιτιµᾷ, ὅτι εὔχεσθαι οἰόµενος ἐπιτάττει εἰπὼν “µῆνιν ἄει- 
δε θεά”; τὸ γὰρ κελεῦσαι, φησίν, ποιεῖν τι ἢ µὴ ἐπίταξίς 
ἐστιν. διὸ παρείσθω ὡς ἄλλης καὶ οὐ τῆς ποιητικῆς ὂν 
θεώρηµα. 
 Τῆς δὲ λέξεως ἁπάσης τάδ' ἐστὶ τὰ µέρη, στοιχεῖον 
συλλαβὴ σύνδεσµος ὄνοµα ῥῆµα ἄρθρον πτῶσις λόγος. 
στοιχεῖον µὲν οὖν ἐστιν φωνὴ ἀδιαίρετος, οὐ πᾶσα δὲ 
ἀλλ' ἐξ ἧς πέφυκε συνθετὴ γίγνεσθαι φωνή· καὶ γὰρ τῶν 
θηρίων εἰσὶν ἀδιαίρετοι φωναί, ὧν οὐδεµίαν λέγω στοι- 

χεῖον. ταύτης δὲ µέρη τό τε φωνῆεν καὶ τὸ ἡµίφωνον καὶ 
ἄφωνον. ἔστιν δὲ ταῦτα φωνῆεν µὲν <τὸ> ἄνευ προσβολῆς ἔχον 
φωνὴν ἀκουστήν, ἡµίφωνον δὲ τὸ µετὰ προσβολῆς ἔχον 
φωνὴν ἀκουστήν, οἷον τὸ Σ καὶ τὸ Ρ, ἄφωνον δὲ τὸ µετὰ 
προσβολῆς καθ' αὑτὸ µὲν οὐδεµίαν ἔχον φωνήν, µετὰ δὲ 
τῶν ἐχόντων τινὰ φωνὴν γινόµενον ἀκουστόν, οἷον τὸ Γ καὶ 
τὸ ∆. ταῦτα δὲ διαφέρει σχήµασίν τε τοῦ στόµατος καὶ 
τόποις καὶ δασύτητι καὶ ψιλότητι καὶ µήκει καὶ βραχύ-   
τητι ἔτι δὲ ὀξύτητι καὶ βαρύτητι καὶ τῷ µέσῳ· περὶ ὧν 
καθ' ἕκαστον ἐν τοῖς µετρικοῖς προσήκει θεωρεῖν. συλλαβὴ 
δέ ἐστιν φωνὴ ἄσηµος συνθετὴ ἐξ ἀφώνου καὶ φωνὴν ἔχον- 
τος· καὶ γὰρ τὸ ΓΡ ἄνευ τοῦ Α †συλλαβὴ καὶ† µετὰ τοῦ 
Α, οἷον τὸ ΓΡΑ. ἀλλὰ καὶ τούτων θεωρῆσαι τὰς διαφορὰς 
τῆς µετρικῆς ἐστιν. σύνδεσµος δέ ἐστιν φωνὴ ἄσηµος ἣ οὔ- 
τε κωλύει οὔτε ποιεῖ φωνὴν µίαν σηµαντικὴν ἐκ πλειόνων 
φωνῶν πεφυκυῖα συντίθεσθαι καὶ ἐπὶ τῶν ἄκρων καὶ ἐπὶ τοῦ 
µέσου ἣν µὴ ἁρµόττει ἐν ἀρχῇ λόγου τιθέναι καθ' αὑτήν, 
οἷον µέν ἤτοι δέ. ἢ φωνὴ ἄσηµος ἣ ἐκ πλειόνων µὲν φω- 
νῶν µιᾶς σηµαντικῶν δὲ ποιεῖν πέφυκεν µίαν σηµαντικὴν 
φωνήν. ἄρθρον δ' ἐστὶ φωνὴ ἄσηµος ἣ λόγου ἀρχὴν ἢ 

τέλος ἢ διορισµὸν δηλοῖ. οἷον τὸ ἀµφί καὶ τὸ περί καὶ 
τὰ ἄλλα. ἢ φωνὴ ἄσηµος ἣ οὔτε κωλύει οὔτε ποιεῖ φωνὴν 
µίαν σηµαντικὴν ἐκ πλειόνων φωνῶν πεφυκυῖα τίθεσθαι καὶ 
ἐπὶ τῶν ἄκρων καὶ ἐπὶ τοῦ µέσου. ὄνοµα δέ ἐστι φωνὴ 
συνθετὴ σηµαντικὴ ἄνευ χρόνου ἧς µέρος οὐδέν ἐστι καθ' 
αὑτὸ σηµαντικόν· ἐν γὰρ τοῖς διπλοῖς οὐ χρώµεθα ὡς καὶ 
αὐτὸ καθ' αὑτὸ σηµαῖνον, οἷον ἐν τῷ Θεόδωρος τὸ δωρος 
οὐ σηµαίνει. ῥῆµα δὲ φωνὴ συνθετὴ σηµαντικὴ µετὰ χρό- 
νου ἧς οὐδὲν µέρος σηµαίνει καθ' αὑτό, ὥσπερ καὶ ἐπὶ τῶν 
ὀνοµάτων· τὸ µὲν γὰρ ἄνθρωπος ἢ λευκόν οὐ σηµαίνει τὸ   
πότε, τὸ δὲ βαδίζει ἢ βεβάδικεν προσσηµαίνει τὸ µὲν τὸν 



παρόντα χρόνον τὸ δὲ τὸν παρεληλυθότα. πτῶσις δ' ἐστὶν 
ὀνόµατος ἢ ῥήµατος ἡ µὲν κατὰ τὸ τούτου ἢ τούτῳ ση- 
µαῖνον καὶ ὅσα τοιαῦτα, ἡ δὲ κατὰ τὸ ἑνὶ ἢ πολλοῖς, οἷον 
ἄνθρωποι ἢ ἄνθρωπος, ἡ δὲ κατὰ τὰ ὑποκριτικά, οἷον κατ' 
ἐρώτησιν ἐπίταξιν· τὸ γὰρ ἐβάδισεν; ἢ βάδιζε πτῶσις ῥή- 
µατος κατὰ ταῦτα τὰ εἴδη ἐστίν. λόγος δὲ φωνὴ συνθετὴ 
σηµαντικὴ ἧς ἔνια µέρη καθ' αὑτὰ σηµαίνει τι (οὐ γὰρ 
ἅπας λόγος ἐκ ῥηµάτων καὶ ὀνοµάτων σύγκειται, οἷον ὁ 
τοῦ ἀνθρώπου ὁρισµός, ἀλλ' ἐνδέχεται ἄνευ ῥηµάτων εἶναι 
λόγον, µέρος µέντοι ἀεί τι σηµαῖνον ἕξει) οἷον ἐν τῷ βαδί- 

ζει Κλέων ὁ Κλέων. εἷς δέ ἐστι λόγος διχῶς, ἢ γὰρ ὁ ἓν 
σηµαίνων, ἢ ὁ ἐκ πλειόνων συνδέσµῳ, οἷον ἡ Ἰλιὰς µὲν 
συνδέσµῳ εἷς, ὁ δὲ τοῦ ἀνθρώπου τῷ ἓν σηµαίνειν. 
 Ὀνόµατος δὲ εἴδη τὸ µὲν ἁπλοῦν, ἁπλοῦν δὲ λέγω ὃ 
µὴ ἐκ σηµαινόντων σύγκειται, οἷον γῆ, τὸ δὲ διπλοῦν· τούτου 
δὲ τὸ µὲν ἐκ σηµαίνοντος καὶ ἀσήµου, πλὴν οὐκ ἐν τῷ 
ὀνόµατι σηµαίνοντος καὶ ἀσήµου, τὸ δὲ ἐκ σηµαινόντων 
σύγκειται. εἴη δ' ἂν καὶ τριπλοῦν καὶ τετραπλοῦν ὄνοµα καὶ 
πολλαπλοῦν, οἷον τὰ πολλὰ τῶν Μασσαλιωτῶν, Ἑρµοκαϊ- 
κόξανθος * *. ἅπαν δὲ ὄνοµά ἐστιν ἢ κύριον ἢ γλῶττα ἢ   
µεταφορὰ ἢ κόσµος ἢ πεποιηµένον ἢ ἐπεκτεταµένον ἢ ὑφ- 
ῃρηµένον ἢ ἐξηλλαγµένον. λέγω δὲ κύριον µὲν ᾧ χρῶνται 
ἕκαστοι, γλῶτταν δὲ ᾧ ἕτεροι· ὥστε φανερὸν ὅτι καὶ γλῶτ- 
ταν καὶ κύριον εἶναι δυνατὸν τὸ αὐτό, µὴ τοῖς αὐτοῖς δέ· 
τὸ γὰρ σίγυνον Κυπρίοις µὲν κύριον, ἡµῖν δὲ γλῶττα. µετα- 
φορὰ δέ ἐστιν ὀνόµατος ἀλλοτρίου ἐπιφορὰ ἢ ἀπὸ τοῦ 
γένους ἐπὶ εἶδος ἢ ἀπὸ τοῦ εἴδους ἐπὶ τὸ γένος ἢ ἀπὸ τοῦ εἴ- 
δους ἐπὶ εἶδος ἢ κατὰ τὸ ἀνάλογον. λέγω δὲ ἀπὸ γένους µὲν 
ἐπὶ εἶδος οἷον “νηῦς δέ µοι ἥδ' ἕστηκεν”· τὸ γὰρ ὁρµεῖν ἐστιν 
ἑστάναι τι. ἀπ' εἴδους δὲ ἐπὶ γένος “ἦ δὴ µυρί' Ὀδυς- 
σεὺς ἐσθλὰ ἔοργεν”· τὸ γὰρ µυρίον πολύ ἐστιν, ᾧ νῦν ἀντὶ 

τοῦ πολλοῦ κέχρηται. ἀπ' εἴδους δὲ ἐπὶ εἶδος οἷον “χαλκῷ 
ἀπὸ ψυχὴν ἀρύσας” καὶ “τεµὼν ταναήκεϊ χαλκῷ”· ἐνταῦθα 
γὰρ τὸ µὲν ἀρύσαι ταµεῖν, τὸ δὲ ταµεῖν ἀρύσαι εἴρηκεν· 
ἄµφω γὰρ ἀφελεῖν τί ἐστιν. τὸ δὲ ἀνάλογον λέγω, ὅταν 
ὁµοίως ἔχῃ τὸ δεύτερον πρὸς τὸ πρῶτον καὶ τὸ τέταρτον 
πρὸς τὸ τρίτον· ἐρεῖ γὰρ ἀντὶ τοῦ δευτέρου τὸ τέταρτον ἢ 
ἀντὶ τοῦ τετάρτου τὸ δεύτερον. καὶ ἐνίοτε προστιθέασιν ἀνθ' 
οὗ λέγει πρὸς ὅ ἐστι. λέγω δὲ οἷον ὁµοίως ἔχει φιάλη πρὸς 
∆ιόνυσον καὶ ἀσπὶς πρὸς Ἄρη· ἐρεῖ τοίνυν τὴν φιάλην ἀσπίδα 
∆ιονύσου καὶ τὴν ἀσπίδα φιάλην Ἄρεως. ἢ ὃ γῆρας πρὸς 
βίον, καὶ ἑσπέρα πρὸς ἡµέραν· ἐρεῖ τοίνυν τὴν ἑσπέραν γῆ- 
ρας ἡµέρας ἢ ὥσπερ Ἐµπεδοκλῆς, καὶ τὸ γῆρας ἑσπέραν βίου   



ἢ δυσµὰς βίου. ἐνίοις δ' οὐκ ἔστιν ὄνοµα κείµενον τῶν ἀνά- 
λογον, ἀλλ' οὐδὲν ἧττον ὁµοίως λεχθήσεται· οἷον τὸ τὸν 
καρπὸν µὲν ἀφιέναι σπείρειν, τὸ δὲ τὴν φλόγα ἀπὸ τοῦ 
ἡλίου ἀνώνυµον· ἀλλ' ὁµοίως ἔχει τοῦτο πρὸς τὸν ἥλιον καὶ 
τὸ σπείρειν πρὸς τὸν καρπόν, διὸ εἴρηται “σπείρων θεοκτίσταν 
φλόγα”. ἔστι δὲ τῷ τρόπῳ τούτῳ τῆς µεταφορᾶς χρῆσθαι 
καὶ ἄλλως, προσαγορεύσαντα τὸ ἀλλότριον ἀποφῆσαι τῶν 
οἰκείων τι, οἷον εἰ τὴν ἀσπίδα εἴποι φιάλην µὴ Ἄρεως ἀλλ' 
ἄοινον. * * πεποιηµένον δ' ἐστὶν ὃ ὅλως µὴ καλούµενον ὑπὸ 

τινῶν αὐτὸς τίθεται ὁ ποιητής, δοκεῖ γὰρ ἔνια εἶναι τοιαῦτα, 
οἷον τὰ κέρατα ἔρνυγας καὶ τὸν ἱερέα ἀρητῆρα. ἐπεκτεταµένον 
δέ ἐστιν ἢ ἀφῃρηµένον τὸ µὲν ἐὰν φωνήεντι µακροτέρῳ 
κεχρηµένον ᾖ τοῦ οἰκείου ἢ συλλαβῇ ἐµβεβληµένῃ, τὸ δὲ ἂν 
ἀφῃρηµένον τι ᾖ αὐτοῦ, ἐπεκτεταµένον µὲν οἷον τὸ πόλεως 
πόληος καὶ τὸ Πηλείδου Πηληιάδεω, ἀφῃρηµένον δὲ οἷον τὸ 
κρῖ καὶ τὸ δῶ καὶ “µία γίνεται ἀµφοτέρων ὄψ”. ἐξηλ- 
λαγµένον δ' ἐστὶν ὅταν τοῦ ὀνοµαζοµένου τὸ µὲν καταλείπῃ 
τὸ δὲ ποιῇ, οἷον τὸ “δεξιτερὸν κατὰ µαζόν” ἀντὶ τοῦ δεξιόν. 
 αὐτῶν δὲ τῶν ὀνοµάτων τὰ µὲν ἄρρενα τὰ δὲ θήλεα τὰ 
δὲ µεταξύ, ἄρρενα µὲν ὅσα τελευτᾷ εἰς τὸ Ν καὶ Ρ καὶ Σ καὶ 
ὅσα ἐκ τούτου σύγκειται (ταῦτα δ' ἐστὶν δύο, Ψ καὶ Ξ), θήλεα 
δὲ ὅσα ἐκ τῶν φωνηέντων εἴς τε τὰ ἀεὶ µακρά, οἷον εἰς Η 
καὶ Ω, καὶ τῶν ἐπεκτεινοµένων εἰς Α· ὥστε ἴσα συµβαίνει 
πλήθει εἰς ὅσα τὰ ἄρρενα καὶ τὰ θήλεα· τὸ γὰρ Ψ καὶ τὸ Ξ   
σύνθετά ἐστιν. εἰς δὲ ἄφωνον οὐδὲν ὄνοµα τελευτᾷ, 
οὐδὲ εἰς φωνῆεν βραχύ. εἰς δὲ τὸ Ι τρία µόνον, µέλι κόµµι 
πέπερι. εἰς δὲ τὸ Υ πέντε * *. τὰ δὲ µεταξὺ εἰς ταῦτα καὶ 
Ν καὶ Σ. 
 Λέξεως δὲ ἀρετὴ σαφῆ καὶ µὴ ταπεινὴν εἶναι. σα- 
φεστάτη µὲν οὖν ἐστιν ἡ ἐκ τῶν κυρίων ὀνοµάτων, ἀλλὰ 

ταπεινή· παράδειγµα δὲ ἡ Κλεοφῶντος ποίησις καὶ ἡ 
Σθενέλου. σεµνὴ δὲ καὶ ἐξαλλάττουσα τὸ ἰδιωτικὸν ἡ τοῖς 
ξενικοῖς κεχρηµένη· ξενικὸν δὲ λέγω γλῶτταν καὶ µετα- 
φορὰν καὶ ἐπέκτασιν καὶ πᾶν τὸ παρὰ τὸ κύριον. ἀλλ' ἄν 
τις ἅπαντα τοιαῦτα ποιήσῃ, ἢ αἴνιγµα ἔσται ἢ βαρβα- 
ρισµός· ἂν µὲν οὖν ἐκ µεταφορῶν, αἴνιγµα, ἐὰν δὲ ἐκ 
γλωττῶν, βαρβαρισµός. αἰνίγµατός τε γὰρ ἰδέα αὕτη ἐστί, 
τὸ λέγοντα ὑπάρχοντα ἀδύνατα συνάψαι· κατὰ µὲν οὖν τὴν τῶν 
<ἄλλων> ὀνοµάτων σύνθεσιν οὐχ οἷόν τε τοῦτο ποιῆσαι, κατὰ 
δὲ τὴν µεταφορῶν ἐνδέχεται, οἷον “ἄνδρ' εἶδον πυρὶ χαλκὸν 
ἐπ' ἀνέρι κολλήσαντα”, καὶ τὰ τοιαῦτα. τὰ δὲ ἐκ τῶν γλωττῶν 
βαρβαρισµός. δεῖ ἄρα κεκρᾶσθαί πως τούτοις· τὸ µὲν 
γὰρ τὸ µὴ ἰδιωτικὸν ποιήσει µηδὲ ταπεινόν, οἷον ἡ γλῶττα 



 
καὶ ἡ µεταφορὰ καὶ ὁ κόσµος καὶ τἆλλα τὰ εἰρηµένα 
εἴδη, τὸ δὲ κύριον τὴν σαφήνειαν. οὐκ ἐλάχιστον δὲ µέρος 
συµβάλλεται εἰς τὸ σαφὲς τῆς λέξεως καὶ µὴ ἰδιωτικὸν 
αἱ ἐπεκτάσεις καὶ ἀποκοπαὶ καὶ ἐξαλλαγαὶ τῶν ὀνοµά-   
των· διὰ µὲν γὰρ τὸ ἄλλως ἔχειν ἢ ὡς τὸ κύριον παρὰ 
τὸ εἰωθὸς γιγνόµενον τὸ µὴ ἰδιωτικὸν ποιήσει, διὰ δὲ τὸ κοι- 
νωνεῖν τοῦ εἰωθότος τὸ σαφὲς ἔσται. ὥστε οὐκ ὀρθῶς ψέγου- 

σιν οἱ ἐπιτιµῶντες τῷ τοιούτῳ τρόπῳ τῆς διαλέκτου καὶ δια- 
κωµῳδοῦντες τὸν ποιητήν, οἷον Εὐκλείδης ὁ ἀρχαῖος, ὡς 
ῥᾴδιον ὂν ποιεῖν εἴ τις δώσει ἐκτείνειν ἐφ' ὁπόσον βούλεται, 
ἰαµβοποιήσας ἐν αὐτῇ τῇ λέξει “Ἐπιχάρην εἶδον Μαραθῶ- 
νάδε βαδίζοντα”, καὶ “οὐκ †ἂν γεράµενος† τὸν ἐκείνου ἐλ- 
λέβορον”. τὸ µὲν οὖν φαίνεσθαί πως χρώµενον τούτῳ τῷ 
τρόπῳ γελοῖον· τὸ δὲ µέτρον κοινὸν ἁπάντων ἐστὶ τῶν µε- 
ρῶν· καὶ γὰρ µεταφοραῖς καὶ γλώτταις καὶ τοῖς ἄλλοις 
εἴδεσι χρώµενος ἀπρεπῶς καὶ ἐπίτηδες ἐπὶ τὰ γελοῖα τὸ 
αὐτὸ ἂν ἀπεργάσαιτο. τὸ δὲ ἁρµόττον ὅσον διαφέρει ἐπὶ 
τῶν ἐπῶν θεωρείσθω ἐντιθεµένων τῶν ὀνοµάτων εἰς τὸ µέ- 
τρον. καὶ ἐπὶ τῆς γλώττης δὲ καὶ ἐπὶ τῶν µεταφορῶν καὶ 
ἐπὶ τῶν ἄλλων ἰδεῶν µετατιθεὶς ἄν τις τὰ κύρια ὀνόµατα 
κατίδοι ὅτι ἀληθῆ λέγοµεν· οἷον τὸ αὐτὸ ποιήσαντος ἰαµ- 
βεῖον Αἰσχύλου καὶ Εὐριπίδου, ἓν δὲ µόνον ὄνοµα µεταθέν- 
τος, ἀντὶ κυρίου εἰωθότος γλῶτταν, τὸ µὲν φαίνεται καλὸν 
τὸ δ' εὐτελές. Αἰσχύλος µὲν γὰρ ἐν τῷ Φιλοκτήτῃ ἐποίησε 
  φαγέδαιναν ἥ µου σάρκας ἐσθίει ποδός, 
ὁ δὲ ἀντὶ τοῦ ἐσθίει τὸ θοινᾶται µετέθηκεν. καὶ 
 νῦν δέ µ' ἐὼν ὀλίγος τε καὶ οὐτιδανὸς καὶ ἀεικής,   
εἴ τις λέγοι τὰ κύρια µετατιθεὶς 

 νῦν δέ µ' ἐὼν µικρός τε καὶ ἀσθενικὸς καὶ ἀειδής· 
καὶ 
 δίφρον ἀεικέλιον καταθεὶς ὀλίγην τε τράπεζαν, 
 δίφρον µοχθηρὸν καταθεὶς µικράν τε τράπεζαν· 
καὶ τὸ “ἠιόνες βοόωσιν”, ἠιόνες κράζουσιν. ἔτι δὲ Ἀριφράδης 
τοὺς τραγῳδοὺς ἐκωµῴδει ὅτι ἃ οὐδεὶς ἂν εἴπειεν ἐν τῇ δια- 
λέκτῳ τούτοις χρῶνται, οἷον τὸ δωµάτων ἄπο ἀλλὰ µὴ 
ἀπὸ δωµάτων, καὶ τὸ σέθεν καὶ τὸ ἐγὼ δέ νιν καὶ τὸ 
Ἀχιλλέως πέρι ἀλλὰ µὴ περὶ Ἀχιλλέως, καὶ ὅσα ἄλλα 
τοιαῦτα. διὰ γὰρ τὸ µὴ εἶναι ἐν τοῖς κυρίοις ποιεῖ τὸ µὴ 
ἰδιωτικὸν ἐν τῇ λέξει ἅπαντα τὰ τοιαῦτα· ἐκεῖνος δὲ τοῦτο 
ἠγνόει. ἔστιν δὲ µέγα µὲν τὸ ἑκάστῳ τῶν εἰρηµένων πρεπόν- 
τως χρῆσθαι, καὶ διπλοῖς ὀνόµασι καὶ γλώτταις, πολὺ δὲ 
µέγιστον τὸ µεταφορικὸν εἶναι. µόνον γὰρ τοῦτο οὔτε παρ' 



ἄλλου ἔστι λαβεῖν εὐφυΐας τε σηµεῖόν ἐστι· τὸ γὰρ εὖ 
µεταφέρειν τὸ τὸ ὅµοιον θεωρεῖν ἐστιν. τῶν δ' ὀνοµάτων τὰ 
µὲν διπλᾶ µάλιστα ἁρµόττει τοῖς διθυράµβοις, αἱ δὲ γλῶτ- 
ται τοῖς ἡρωικοῖς, αἱ δὲ µεταφοραὶ τοῖς ἰαµβείοις. καὶ ἐν 
µὲν τοῖς ἡρωικοῖς ἅπαντα χρήσιµα τὰ εἰρηµένα, ἐν δὲ τοῖς 
ἰαµβείοις διὰ τὸ ὅτι µάλιστα λέξιν µιµεῖσθαι ταῦτα ἁρ- 
µόττει τῶν ὀνοµάτων ὅσοις κἂν ἐν λόγοις τις χρήσαιτο· 

ἔστι δὲ τὰ τοιαῦτα τὸ κύριον καὶ µεταφορὰ καὶ κόσµος. 
περὶ µὲν οὖν τραγῳδίας καὶ τῆς ἐν τῷ πράττειν µιµήσεως 
ἔστω ἡµῖν ἱκανὰ τὰ εἰρηµένα. 
 Περὶ δὲ τῆς διηγηµατικῆς καὶ ἐν µέτρῳ µιµητικῆς,   
ὅτι δεῖ τοὺς µύθους καθάπερ ἐν ταῖς τραγῳδίαις συνιστάναι 
δραµατικοὺς καὶ περὶ µίαν πρᾶξιν ὅλην καὶ τελείαν ἔχου- 
σαν ἀρχὴν καὶ µέσα καὶ τέλος, ἵν' ὥσπερ ζῷον ἓν ὅλον 
ποιῇ τὴν οἰκείαν ἡδονήν, δῆλον, καὶ µὴ ὁµοίας ἱστορίαις τὰς 
συνθέσεις εἶναι, ἐν αἷς ἀνάγκη οὐχὶ µιᾶς πράξεως ποιεῖσθαι 
δήλωσιν ἀλλ' ἑνὸς χρόνου, ὅσα ἐν τούτῳ συνέβη περὶ ἕνα 
ἢ πλείους, ὧν ἕκαστον ὡς ἔτυχεν ἔχει πρὸς ἄλληλα. ὥσπερ 
γὰρ κατὰ τοὺς αὐτοὺς χρόνους ἥ τ' ἐν Σαλαµῖνι ἐγένετο 
ναυµαχία καὶ ἡ ἐν Σικελίᾳ Καρχηδονίων µάχη οὐδὲν 
πρὸς τὸ αὐτὸ συντείνουσαι τέλος, οὕτω καὶ ἐν τοῖς ἐφεξῆς 
χρόνοις ἐνίοτε γίνεται θάτερον µετὰ θάτερον, ἐξ ὧν ἓν 
οὐδὲν γίνεται τέλος. σχεδὸν δὲ οἱ πολλοὶ τῶν ποιητῶν τοῦτο 
δρῶσι. διὸ ὥσπερ εἴποµεν ἤδη καὶ ταύτῃ θεσπέσιος ἂν 
φανείη Ὅµηρος παρὰ τοὺς ἄλλους, τῷ µηδὲ τὸν πόλεµον καί- 
περ ἔχοντα ἀρχὴν καὶ τέλος ἐπιχειρῆσαι ποιεῖν ὅλον· λίαν 
γὰρ ἂν µέγας καὶ οὐκ εὐσύνοπτος ἔµελλεν ἔσεσθαι ὁ µῦθος, 
ἢ τῷ µεγέθει µετριάζοντα καταπεπλεγµένον τῇ ποικιλίᾳ. 

νῦν δ' ἓν µέρος ἀπολαβὼν ἐπεισοδίοις κέχρηται αὐτῶν 
πολλοῖς, οἷον νεῶν καταλόγῳ καὶ ἄλλοις ἐπεισοδίοις [δὶς] 
διαλαµβάνει τὴν ποίησιν. οἱ δ' ἄλλοι περὶ ἕνα ποιοῦσι 
καὶ περὶ ἕνα χρόνον καὶ µίαν πρᾶξιν πολυµερῆ, οἷον ὁ τὰ 
Κύπρια ποιήσας καὶ τὴν µικρὰν Ἰλιάδα. τοιγαροῦν ἐκ µὲν 
Ἰλιάδος καὶ Ὀδυσσείας µία τραγῳδία ποιεῖται ἑκατέρας 
ἢ δύο µόναι, ἐκ δὲ Κυπρίων πολλαὶ καὶ τῆς µικρᾶς   
Ἰλιάδος [[πλέον] ὀκτώ, οἷον ὅπλων κρίσις, Φιλοκτήτης, 
Νεοπτόλεµος, Εὐρύπυλος, πτωχεία, Λάκαιναι, Ἰλίου πέρσις 
καὶ ἀπόπλους [καὶ Σίνων καὶ Τρῳάδες]]. ἔτι δὲ 
τὰ εἴδη ταὐτὰ δεῖ ἔχειν τὴν ἐποποιίαν τῇ τραγῳδίᾳ, ἢ 
γὰρ ἁπλῆν ἢ πεπλεγµένην ἢ ἠθικὴν ἢ παθητικήν· καὶ τὰ 
µέρη ἔξω µελοποιίας καὶ ὄψεως ταὐτά· καὶ γὰρ περιπετειῶν 
δεῖ καὶ ἀναγνωρίσεων καὶ παθηµάτων· ἔτι τὰς διανοίας καὶ 
τὴν λέξιν ἔχειν καλῶς. οἷς ἅπασιν Ὅµηρος κέχρηται καὶ 



πρῶτος καὶ ἱκανῶς. καὶ γὰρ τῶν ποιηµάτων ἑκάτερον 
συνέστηκεν ἡ µὲν Ἰλιὰς ἁπλοῦν καὶ παθητικόν, ἡ δὲ 
Ὀδύσσεια πεπλεγµένον (ἀναγνώρισις γὰρ διόλου) καὶ ἠθική· 
πρὸς δὲ τούτοις λέξει καὶ διανοίᾳ πάντα ὑπερβέβληκεν. 
 ∆ιαφέρει δὲ κατά τε τῆς συστάσεως τὸ µῆκος ἡ 
ἐποποιία καὶ τὸ µέτρον. τοῦ µὲν οὖν µήκους ὅρος ἱκανὸς ὁ 

εἰρηµένος· δύνασθαι γὰρ δεῖ συνορᾶσθαι τὴν ἀρχὴν καὶ τὸ 
τέλος. εἴη δ' ἂν τοῦτο, εἰ τῶν µὲν ἀρχαίων ἐλάττους 
αἱ συστάσεις εἶεν, πρὸς δὲ τὸ πλῆθος τραγῳδιῶν τῶν 
εἰς µίαν ἀκρόασιν τιθεµένων παρήκοιεν. ἔχει δὲ πρὸς τὸ 
ἐπεκτείνεσθαι τὸ µέγεθος πολύ τι ἡ ἐποποιία ἴδιον διὰ 
τὸ ἐν µὲν τῇ τραγῳδίᾳ µὴ ἐνδέχεσθαι ἅµα πραττόµενα 
πολλὰ µέρη µιµεῖσθαι ἀλλὰ τὸ ἐπὶ τῆς σκηνῆς καὶ τῶν 
ὑποκριτῶν µέρος µόνον· ἐν δὲ τῇ ἐποποιίᾳ διὰ τὸ διήγησιν   
εἶναι ἔστι πολλὰ µέρη ἅµα ποιεῖν περαινόµενα, ὑφ' ὧν 
οἰκείων ὄντων αὔξεται ὁ τοῦ ποιήµατος ὄγκος. ὥστε τοῦτ' 
ἔχει τὸ ἀγαθὸν εἰς µεγαλοπρέπειαν καὶ τὸ µεταβάλλειν τὸν 
ἀκούοντα καὶ ἐπεισοδιοῦν ἀνοµοίοις ἐπεισοδίοις· τὸ γὰρ 
ὅµοιον ταχὺ πληροῦν ἐκπίπτειν ποιεῖ τὰς τραγῳδίας. τὸ δὲ 
µέτρον τὸ ἡρωικὸν ἀπὸ τῆς πείρας ἥρµοκεν. εἰ γάρ τις ἐν 
ἄλλῳ τινὶ µέτρῳ διηγηµατικὴν µίµησιν ποιοῖτο ἢ ἐν πολλοῖς, 
ἀπρεπὲς ἂν φαίνοιτο· τὸ γὰρ ἡρωικὸν στασιµώτατον καὶ 
ὀγκωδέστατον τῶν µέτρων ἐστίν (διὸ καὶ γλώττας καὶ µε- 
ταφορὰς δέχεται µάλιστα· περιττὴ γὰρ καὶ ἡ διηγηµα- 
τικὴ µίµησις τῶν ἄλλων), τὸ δὲ ἰαµβεῖον καὶ τετράµετρον 
κινητικὰ καὶ τὸ µὲν ὀρχηστικὸν τὸ δὲ πρακτικόν. ἔτι δὲ ἀτο- 
πώτερον εἰ µιγνύοι τις αὐτά, ὥσπερ Χαιρήµων. διὸ οὐδεὶς 

µακρὰν σύστασιν ἐν ἄλλῳ πεποίηκεν ἢ τῷ ἡρῴῳ, ἀλλ' ὥς- 
περ εἴποµεν αὐτὴ ἡ φύσις διδάσκει τὸ ἁρµόττον αὐτῇ 
αἱρεῖσθαι. Ὅµηρος δὲ ἄλλα τε πολλὰ ἄξιος ἐπαινεῖσθαι καὶ 
δὴ καὶ ὅτι µόνος τῶν ποιητῶν οὐκ ἀγνοεῖ ὃ δεῖ ποιεῖν αὐτόν. 
αὐτὸν γὰρ δεῖ τὸν ποιητὴν ἐλάχιστα λέγειν· οὐ γάρ ἐστι 
κατὰ ταῦτα µιµητής. οἱ µὲν οὖν ἄλλοι αὐτοὶ µὲν δι' ὅλου 
ἀγωνίζονται, µιµοῦνται δὲ ὀλίγα καὶ ὀλιγάκις· ὁ δὲ ὀλίγα 
φροιµιασάµενος εὐθὺς εἰσάγει ἄνδρα ἢ γυναῖκα ἢ ἄλλο τι 
ἦθος, καὶ οὐδέν' ἀήθη ἀλλ' ἔχοντα ἦθος. δεῖ µὲν οὖν ἐν ταῖς 
τραγῳδίαις ποιεῖν τὸ θαυµαστόν, µᾶλλον δ' ἐνδέχεται ἐν 
τῇ ἐποποιίᾳ τὸ ἄλογον, δι' ὃ συµβαίνει µάλιστα τὸ θαυ-   
µαστόν, διὰ τὸ µὴ ὁρᾶν εἰς τὸν πράττοντα· ἐπεὶ τὰ περὶ 
τὴν Ἕκτορος δίωξιν ἐπὶ σκηνῆς ὄντα γελοῖα ἂν φανείη, οἱ 
µὲν ἑστῶτες καὶ οὐ διώκοντες, ὁ δὲ ἀνανεύων, ἐν δὲ τοῖς 
ἔπεσιν λανθάνει. τὸ δὲ θαυµαστὸν ἡδύ· σηµεῖον δέ, πάντες 
γὰρ προστιθέντες ἀπαγγέλλουσιν ὡς χαριζόµενοι. δεδίδαχεν 



δὲ µάλιστα Ὅµηρος καὶ τοὺς ἄλλους ψευδῆ λέγειν ὡς δεῖ. 
ἔστι δὲ τοῦτο παραλογισµός. οἴονται γὰρ οἱ ἄνθρωποι, ὅταν 
τουδὶ ὄντος τοδὶ ᾖ ἢ γινοµένου γίνηται, εἰ τὸ ὕστερον ἔστιν, 
καὶ τὸ πρότερον εἶναι ἢ γίνεσθαι· τοῦτο δέ ἐστι ψεῦδος. διὸ 

δεῖ, ἂν τὸ πρῶτον ψεῦδος, ἄλλο δὲ τούτου ὄντος ἀνάγκη εἶναι 
ἢ γενέσθαι ᾖ, προσθεῖναι· διὰ γὰρ τὸ τοῦτο εἰδέναι ἀληθὲς 
ὂν παραλογίζεται ἡµῶν ἡ ψυχὴ καὶ τὸ πρῶτον ὡς ὄν. παρά- 
δειγµα δὲ τούτου τὸ ἐκ τῶν Νίπτρων. προαιρεῖσθαί τε δεῖ 
ἀδύνατα εἰκότα µᾶλλον ἢ δυνατὰ ἀπίθανα· τούς τε λόγους 
µὴ συνίστασθαι ἐκ µερῶν ἀλόγων, ἀλλὰ µάλιστα µὲν µη- 
δὲν ἔχειν ἄλογον, εἰ δὲ µή, ἔξω τοῦ µυθεύµατος, ὥσπερ 
Οἰδίπους τὸ µὴ εἰδέναι πῶς ὁ Λάιος ἀπέθανεν, ἀλλὰ µὴ ἐν 
τῷ δράµατι, ὥσπερ ἐν Ἠλέκτρᾳ οἱ τὰ Πύθια ἀπαγγέλλον- 
τες ἢ ἐν Μυσοῖς ὁ ἄφωνος ἐκ Τεγέας εἰς τὴν Μυσίαν ἥκων. 
ὥστε τὸ λέγειν ὅτι ἀνῄρητο ἂν ὁ µῦθος γελοῖον· ἐξ ἀρχῆς 
γὰρ οὐ δεῖ συνίστασθαι τοιούτους. †ἂν δὲ θῇ καὶ φαίνηται 
εὐλογωτέρως ἐνδέχεσθαι καὶ ἄτοπον† ἐπεὶ καὶ τὰ ἐν Ὀδυς- 
σείᾳ ἄλογα τὰ περὶ τὴν ἔκθεσιν ὡς οὐκ ἂν ἦν ἀνεκτὰ δῆλον   
ἂν γένοιτο, εἰ αὐτὰ φαῦλος ποιητὴς ποιήσειε· νῦν δὲ τοῖς 
ἄλλοις ἀγαθοῖς ὁ ποιητὴς ἀφανίζει ἡδύνων τὸ ἄτοπον. τῇ δὲ 
λέξει δεῖ διαπονεῖν ἐν τοῖς ἀργοῖς µέρεσιν καὶ µήτε ἠθικοῖς 
µήτε διανοητικοῖς· ἀποκρύπτει γὰρ πάλιν ἡ λίαν λαµπρὰ 
λέξις τά τε ἤθη καὶ τὰς διανοίας. 
 Περὶ δὲ προβληµάτων καὶ λύσεων, ἐκ πόσων τε καὶ 
ποίων εἰδῶν ἐστιν, ὧδ' ἂν θεωροῦσιν γένοιτ' ἂν φανερόν. 

ἐπεὶ γάρ ἐστι µιµητὴς ὁ ποιητὴς ὡσπερανεὶ ζωγράφος ἤ τις 
ἄλλος εἰκονοποιός, ἀνάγκη µιµεῖσθαι τριῶν ὄντων τὸν ἀριθ- 
µὸν ἕν τι ἀεί, ἢ γὰρ οἷα ἦν ἢ ἔστιν, ἢ οἷά φασιν καὶ δοκεῖ, 
ἢ οἷα εἶναι δεῖ. ταῦτα δ' ἐξαγγέλλεται λέξει ἐν ᾗ καὶ 
γλῶτται καὶ µεταφοραὶ καὶ πολλὰ πάθη τῆς λέξεώς ἐστι· 
δίδοµεν γὰρ ταῦτα τοῖς ποιηταῖς. πρὸς δὲ τούτοις οὐχ ἡ αὐτὴ 
ὀρθότης ἐστὶν τῆς πολιτικῆς καὶ τῆς ποιητικῆς οὐδὲ ἄλλης 
τέχνης καὶ ποιητικῆς. αὐτῆς δὲ τῆς ποιητικῆς διττὴ ἁµαρτία, 
ἡ µὲν γὰρ καθ' αὑτήν, ἡ δὲ κατὰ συµβεβηκός. εἰ µὲν γὰρ 
προείλετο µιµήσασθαι * * ἀδυναµίαν, αὐτῆς ἡ ἁµαρτία· εἰ 
δὲ τὸ προελέσθαι µὴ ὀρθῶς, ἀλλὰ τὸν ἵππον <ἅµ'> ἄµφω τὰ 
δεξιὰ προβεβληκότα, ἢ τὸ καθ' ἑκάστην τέχνην ἁµάρτηµα, 
οἷον τὸ κατ' ἰατρικὴν ἢ ἄλλην τέχνην [ἢ ἀδύνατα πεποίηται] 
ὁποιανοῦν, οὐ καθ' ἑαυτήν. ὥστε δεῖ τὰ ἐπιτιµήµατα ἐν τοῖς   
προβλήµασιν ἐκ τούτων ἐπισκοποῦντα λύειν. πρῶτον µὲν τὰ 
πρὸς αὐτὴν τὴν τέχνην· ἀδύνατα πεποίηται, ἡµάρτηται· 
ἀλλ' ὀρθῶς ἔχει, εἰ τυγχάνει τοῦ τέλους τοῦ αὑτῆς (τὸ γὰρ 
τέλος εἴρηται), εἰ οὕτως ἐκπληκτικώτερον ἢ αὐτὸ ἢ ἄλλο ποιεῖ 



µέρος. παράδειγµα ἡ τοῦ Ἕκτορος δίωξις. εἰ µέντοι τὸ 
τέλος ἢ µᾶλλον ἢ <µὴ> ἧττον ἐνεδέχετο ὑπάρχειν καὶ κατὰ 
τὴν περὶ τούτων τέχνην, [ἡµαρτῆσθαι] οὐκ ὀρθῶς· δεῖ γὰρ εἰ 

ἐνδέχεται ὅλως µηδαµῇ ἡµαρτῆσθαι. ἔτι ποτέρων ἐστὶ τὸ 
ἁµάρτηµα, τῶν κατὰ τὴν τέχνην ἢ κατ' ἄλλο συµβεβη- 
κός; ἔλαττον γὰρ εἰ µὴ ᾔδει ὅτι ἔλαφος θήλεια κέρατα 
οὐκ ἔχει ἢ εἰ ἀµιµήτως ἔγραψεν. πρὸς δὲ τούτοις ἐὰν 
ἐπιτιµᾶται ὅτι οὐκ ἀληθῆ, ἀλλ' ἴσως <ὡς> δεῖ, οἷον καὶ Σοφοκλῆς 
ἔφη αὐτὸς µὲν οἵους δεῖ ποιεῖν, Εὐριπίδην δὲ οἷοι εἰσίν, ταύτῃ 
λυτέον. εἰ δὲ µηδετέρως, ὅτι οὕτω φασίν, οἷον τὰ περὶ θεῶν· 
ἴσως γὰρ οὔτε βέλτιον οὕτω λέγειν οὔτ' ἀληθῆ, ἀλλ' εἰ ἔτυχεν 
ὥσπερ Ξενοφάνει· ἀλλ' οὖν φασι. τὰ δὲ ἴσως οὐ βέλτιον 
µέν, ἀλλ' οὕτως εἶχεν, οἷον τὰ περὶ τῶν ὅπλων, “ἔγχεα 
δέ σφιν ὄρθ' ἐπὶ σαυρωτῆρος”· οὕτω γὰρ τότ' ἐνόµιζον, 
ὥσπερ καὶ νῦν Ἰλλυριοί. περὶ δὲ τοῦ καλῶς ἢ µὴ καλῶς 
εἰ εἴρηταί τινι ἢ πέπρακται, οὐ µόνον σκεπτέον εἰς αὐτὸ τὸ 
πεπραγµένον ἢ εἰρηµένον βλέποντα εἰ σπουδαῖον ἢ φαῦ- 
λον, ἀλλὰ καὶ εἰς τὸν πράττοντα ἢ λέγοντα πρὸς ὃν ἢ 
ὅτε ἢ ὅτῳ ἢ οὗ ἕνεκεν, οἷον εἰ µείζονος ἀγαθοῦ, ἵνα γέ-   
νηται, ἢ µείζονος κακοῦ, ἵνα ἀπογένηται. τὰ δὲ πρὸς τὴν 
λέξιν ὁρῶντα δεῖ διαλύειν, οἷον γλώττῃ τὸ “οὐρῆας µὲν πρῶ- 
τον”· ἴσως γὰρ οὐ τοὺς ἡµιόνους λέγει ἀλλὰ τοὺς φύλα- 
κας· καὶ τὸν ∆όλωνα, “ὅς ῥ' ἦ τοι εἶδος µὲν ἔην κακός”, 
οὐ τὸ σῶµα ἀσύµµετρον ἀλλὰ τὸ πρόσωπον αἰσχρόν, τὸ γὰρ 

εὐειδὲς οἱ Κρῆτες τὸ εὐπρόσωπον καλοῦσι· καὶ τὸ “ζωρό- 
τερον δὲ κέραιε” οὐ τὸ ἄκρατον ὡς οἰνόφλυξιν ἀλλὰ τὸ 
θᾶττον. τὸ δὲ κατὰ µεταφορὰν εἴρηται, οἷον “πάντες µέν 
ῥα θεοί τε καὶ ἀνέρες εὗδον παννύχιοι”· ἅµα δέ φησιν 
“ἦ τοι ὅτ' ἐς πεδίον τὸ Τρωικὸν ἀθρήσειεν, αὐλῶν συρίγγων 
τε ὅµαδον”· τὸ γὰρ πάντες ἀντὶ τοῦ πολλοί κατὰ µετα- 
φορὰν εἴρηται, τὸ γὰρ πᾶν πολύ τι. καὶ τὸ “οἴη δ' ἄµµο- 
ρος” κατὰ µεταφοράν, τὸ γὰρ γνωριµώτατον µόνον. κατὰ δὲ 
προσῳδίαν, ὥσπερ Ἱππίας ἔλυεν ὁ Θάσιος, τὸ “δίδοµεν δέ οἱ 
εὖχος ἀρέσθαι” καὶ “τὸ µὲν οὗ καταπύθεται ὄµβρῳ”. τὰ δὲ 
διαιρέσει, οἷον Ἐµπεδοκλῆς “αἶψα δὲ θνήτ' ἐφύοντο τὰ πρὶν 
µάθον ἀθάνατ' εἶναι ζωρά τε πρὶν κέκρητο”. τὰ δὲ ἀµφιβολίᾳ, 
“παρῴχηκεν δὲ πλέω νύξ·” τὸ γὰρ πλείω ἀµφίβολόν ἐστιν. 
τὰ δὲ κατὰ τὸ ἔθος τῆς λέξεως. τὸν κεκραµένον οἶνόν φασιν 
εἶναι, ὅθεν πεποίηται “κνηµὶς νεοτεύκτου κασσιτέροιο”· 
καὶ χαλκέας τοὺς τὸν σίδηρον ἐργαζοµένους, ὅθεν εἴρηται 
ὁ Γανυµήδης ∆ιὶ οἰνοχοεύειν, οὐ πινόντων οἶνον. εἴη δ' ἂν   
τοῦτό γε <καὶ> κατὰ µεταφοράν. δεῖ δὲ καὶ ὅταν ὄνοµά 
τι ὑπεναντίωµά τι δοκῇ σηµαίνειν, ἐπισκοπεῖν ποσαχῶς ἂν 



σηµήνειε τοῦτο ἐν τῷ εἰρηµένῳ, οἷον τῷ “τῇ ῥ' ἔσχετο χάλ- 
κεον ἔγχος” τὸ ταύτῃ κωλυθῆναι ποσαχῶς ἐνδέχεται, ὡδὶ ἢ 

ὡδί, ὡς µάλιστ' ἄν τις ὑπολάβοι· κατὰ τὴν καταντικρὺ ἢ 
ὡς Γλαύκων λέγει, ὅτι ἔνιοι ἀλόγως προϋπολαµβάνουσί τι καὶ 
αὐτοὶ καταψηφισάµενοι συλλογίζονται, καὶ ὡς εἰρηκότος ὅ 
τι δοκεῖ ἐπιτιµῶσιν, ἂν ὑπεναντίον ᾖ τῇ αὑτῶν οἰήσει. τοῦ- 
το δὲ πέπονθε τὰ περὶ Ἰκάριον. οἴονται γὰρ αὐτὸν Λάκωνα 
εἶναι· ἄτοπον οὖν τὸ µὴ ἐντυχεῖν τὸν Τηλέµαχον αὐτῷ εἰς 
Λακεδαίµονα ἐλθόντα. τὸ δ' ἴσως ἔχει ὥσπερ οἱ Κεφαλλῆ- 
νές φασι· παρ' αὑτῶν γὰρ γῆµαι λέγουσι τὸν Ὀδυσσέα 
καὶ εἶναι Ἰκάδιον ἀλλ' οὐκ Ἰκάριον· δι' ἁµάρτηµα δὲ τὸ 
πρόβληµα †εἰκός ἐστιν†. ὅλως δὲ τὸ ἀδύνατον µὲν πρὸς τὴν 
ποίησιν ἢ πρὸς τὸ βέλτιον ἢ πρὸς τὴν δόξαν δεῖ ἀνάγειν. 
πρός τε γὰρ τὴν ποίησιν αἱρετώτερον πιθανὸν ἀδύνατον ἢ 
ἀπίθανον καὶ δυνατόν· * * τοιούτους εἶναι οἷον Ζεῦξις 
ἔγραφεν, ἀλλὰ βέλτιον· τὸ γὰρ παράδειγµα δεῖ ὑπερέχειν. 
πρὸς ἅ φασιν τἄλογα· οὕτω τε καὶ ὅτι ποτὲ οὐκ ἄλογόν 
ἐστιν· εἰκὸς γὰρ καὶ παρὰ τὸ εἰκὸς γίνεσθαι. τὰ δ' ὑπεν- 
αντίως εἰρηµένα οὕτω σκοπεῖν ὥσπερ οἱ ἐν τοῖς λόγοις 
ἔλεγχοι εἰ τὸ αὐτὸ καὶ πρὸς τὸ αὐτὸ καὶ ὡσαύτως, ὥστε   
καὶ †αὐτὸν† ἢ πρὸς ἃ αὐτὸς λέγει ἢ ὃ ἂν φρόνιµος ὑποθῆται. 
ὀρθὴ δ' ἐπιτίµησις καὶ ἀλογίᾳ καὶ µοχθηρίᾳ, ὅταν µὴ ἀνάγ- 

κης οὔσης µηθὲν χρήσηται τῷ ἀλόγῳ, ὥσπερ Εὐριπίδης τῷ 
Αἰγεῖ, ἢ τῇ πονηρίᾳ, ὥσπερ ἐν Ὀρέστῃ <τῇ> τοῦ Μενελάου. 
τὰ µὲν οὖν ἐπιτιµήµατα ἐκ πέντε εἰδῶν φέρουσιν· ἢ γὰρ ὡς 
ἀδύνατα ἢ ὡς ἄλογα ἢ ὡς βλαβερὰ ἢ ὡς ὑπεναντία ἢ ὡς 
παρὰ τὴν ὀρθότητα τὴν κατὰ τέχνην. αἱ δὲ λύσεις ἐκ τῶν 
εἰρηµένων ἀριθµῶν σκεπτέαι. εἰσὶν δὲ δώδεκα. 
 Πότερον δὲ βελτίων ἡ ἐποποιικὴ µίµησις ἢ ἡ τραγική, 
διαπορήσειεν ἄν τις. εἰ γὰρ ἡ ἧττον φορτικὴ βελτίων, τοιαύ- 
τη δ' ἡ πρὸς βελτίους θεατάς ἐστιν ἀεί, λίαν δῆλον ὅτι ἡ 
ἅπαντα µιµουµένη φορτική· ὡς γὰρ οὐκ αἰσθανοµένων 
ἂν µὴ αὐτὸς προσθῇ, πολλὴν κίνησιν κινοῦνται, οἷον οἱ φαῦλοι 
αὐληταὶ κυλιόµενοι ἂν δίσκον δέῃ µιµεῖσθαι, καὶ ἕλκοντες 
τὸν κορυφαῖον ἂν Σκύλλαν αὐλῶσιν. ἡ µὲν οὖν τραγῳδία 
τοιαύτη ἐστίν, ὡς καὶ οἱ πρότερον τοὺς ὑστέρους αὐτῶν ᾤοντο 
ὑποκριτάς· ὡς λίαν γὰρ ὑπερβάλλοντα πίθηκον ὁ Μυννίσκος 
τὸν Καλλιππίδην ἐκάλει, τοιαύτη δὲ δόξα καὶ περὶ Πιν- 
δάρου ἦν· ὡς δ' οὗτοι ἔχουσι πρὸς αὐτούς, ἡ ὅλη τέχνη 
πρὸς τὴν ἐποποιίαν ἔχει. τὴν µὲν οὖν πρὸς θεατὰς ἐπιεικεῖς 
φασιν εἶναι <οἳ> οὐδὲν δέονται τῶν σχηµάτων, τὴν δὲ τραγι- 
κὴν πρὸς φαύλους· εἰ οὖν φορτική, χείρων δῆλον ὅτι ἂν εἴη. 



πρῶτον µὲν οὐ τῆς ποιητικῆς ἡ κατηγορία ἀλλὰ τῆς ὑποκριτι- 

κῆς, ἐπεὶ ἔστι περιεργάζεσθαι τοῖς σηµείοις καὶ ῥαψῳδοῦντα,   
ὅπερ [ἐστὶ] Σωσίστρατος, καὶ διᾴδοντα, ὅπερ ἐποίει Μνασί- 
θεος ὁ Ὀπούντιος. εἶτα οὐδὲ κίνησις ἅπασα ἀποδοκιµαστέα, 
εἴπερ µηδ' ὄρχησις, ἀλλ' ἡ φαύλων, ὅπερ καὶ Καλλιππίδῃ 
ἐπετιµᾶτο καὶ νῦν ἄλλοις ὡς οὐκ ἐλευθέρας γυναῖκας µιµου- 
µένων. ἔτι ἡ τραγῳδία καὶ ἄνευ κινήσεως ποιεῖ τὸ αὑτῆς, 
ὥσπερ ἡ ἐποποιία· διὰ γὰρ τοῦ ἀναγινώσκειν φανερὰ ὁποία 
τίς ἐστιν· εἰ οὖν ἐστι τά γ' ἄλλα κρείττων, τοῦτό γε οὐκ ἀναγ- 
καῖον αὐτῇ ὑπάρχειν. ἔπειτα διότι πάντ' ἔχει ὅσαπερ ἡ ἐπο- 
ποιία (καὶ γὰρ τῷ µέτρῳ ἔξεστι χρῆσθαι), καὶ ἔτι οὐ µικρὸν 
µέρος τὴν µουσικήν [καὶ τὰς ὄψεις], δι' ἧς αἱ ἡδοναὶ συνίσταν- 
ται ἐναργέστατα· εἶτα καὶ τὸ ἐναργὲς ἔχει καὶ ἐν τῇ ἀναγνώ- 
σει καὶ ἐπὶ τῶν ἔργων· ἔτι τῷ ἐν ἐλάττονι µήκει τὸ τέλος 
τῆς µιµήσεως εἶναι (τὸ γὰρ ἀθροώτερον ἥδιον ἢ πολλῷ κεκρα- 
µένον τῷ χρόνῳ, λέγω δ' οἷον εἴ τις τὸν Οἰδίπουν θείη 
τὸν Σοφοκλέους ἐν ἔπεσιν ὅσοις ἡ Ἰλιάς)· ἔτι ἧττον µία ἡ 
µίµησις ἡ τῶν ἐποποιῶν (σηµεῖον δέ, ἐκ γὰρ ὁποιασοῦν 
µιµήσεως πλείους τραγῳδίαι γίνονται), ὥστε ἐὰν µὲν ἕνα 
µῦθον ποιῶσιν, ἢ βραχέως δεικνύµενον µύουρον φαίνεσθαι, ἢ 
ἀκολουθοῦντα τῷ τοῦ µέτρου µήκει ὑδαρῆ· λέγω δὲ οἷον 
ἐὰν ἐκ πλειόνων πράξεων ᾖ συγκειµένη, ὥσπερ ἡ Ἰλιὰς 

ἔχει πολλὰ τοιαῦτα µέρη καὶ ἡ Ὀδύσσεια <ἃ> καὶ καθ' ἑαυτὰ 
ἔχει µέγεθος· καίτοι ταῦτα τὰ ποιήµατα συνέστηκεν ὡς ἐν-   
δέχεται ἄριστα καὶ ὅτι µάλιστα µιᾶς πράξεως µίµησις. 
εἰ οὖν τούτοις τε διαφέρει πᾶσιν καὶ ἔτι τῷ τῆς τέχνης 
ἔργῳ (δεῖ γὰρ οὐ τὴν τυχοῦσαν ἡδονὴν ποιεῖν αὐτὰς ἀλλὰ 
τὴν εἰρηµένην), φανερὸν ὅτι κρείττων ἂν εἴη µᾶλλον τοῦ 
τέλους τυγχάνουσα τῆς ἐποποιίας. 
 περὶ µὲν οὖν τραγῳδίας καὶ ἐποποιίας, καὶ αὐτῶν 
καὶ τῶν εἰδῶν καὶ τῶν µερῶν, καὶ πόσα καὶ τί διαφέρει, 
καὶ τοῦ εὖ ἢ µὴ τίνες αἰτίαι, καὶ περὶ ἐπιτιµήσεων καὶ 
λύσεων, εἰρήσθω τοσαῦτα. * * *   
         

ΠΟΛΙΤΙΚΩΝ Α 
 
 Ἐπειδὴ πᾶσαν πόλιν ὁρῶµεν κοινωνίαν τινὰ οὖσαν καὶ 
πᾶσαν κοινωνίαν ἀγαθοῦ τινος ἕνεκεν συνεστηκυῖαν (τοῦ γὰρ 
εἶναι δοκοῦντος ἀγαθοῦ χάριν πάντα πράττουσι πάντες), δῆ- 
λον ὡς πᾶσαι µὲν ἀγαθοῦ τινος στοχάζονται, µάλιστα δὲ 
καὶ τοῦ κυριωτάτου πάντων ἡ πασῶν κυριωτάτη καὶ πάσας 
περιέχουσα τὰς ἄλλας. αὕτη δ' ἐστὶν ἡ καλουµένη πόλις 



καὶ ἡ κοινωνία ἡ πολιτική. ὅσοι µὲν οὖν οἴονται πολιτικὸν 
καὶ βασιλικὸν καὶ οἰκονοµικὸν καὶ δεσποτικὸν εἶναι τὸν 
αὐτὸν οὐ καλῶς λέγουσιν (πλήθει γὰρ καὶ ὀλιγότητι νοµί- 

ζουσι διαφέρειν ἀλλ' οὐκ εἴδει τούτων ἕκαστον, οἷον ἂν µὲν 
ὀλίγων, δεσπότην, ἂν δὲ πλειόνων, οἰκονόµον, ἂν δ' ἔτι 
πλειόνων, πολιτικὸν ἢ βασιλικόν, ὡς οὐδὲν διαφέρουσαν 
µεγάλην οἰκίαν ἢ µικρὰν πόλιν· καὶ πολιτικὸν δὲ καὶ 
βασιλικόν, ὅταν µὲν αὐτὸς ἐφεστήκῃ, βασιλικόν, ὅταν 
δὲ κατὰ τοὺς λόγους τῆς ἐπιστήµης τῆς τοιαύτης κατὰ µέρος 
ἄρχων καὶ ἀρχόµενος, πολιτικόν· ταῦτα δ' οὐκ ἔστιν ἀληθῆ)· 
δῆλον δ' ἔσται τὸ λεγόµενον ἐπισκοποῦσι κατὰ τὴν ὑφ- 
ηγηµένην µέθοδον. ὥσπερ γὰρ ἐν τοῖς ἄλλοις τὸ σύν- 
θετον µέχρι τῶν ἀσυνθέτων ἀνάγκη διαιρεῖν (ταῦτα γὰρ ἐλά- 
χιστα µόρια τοῦ παντός), οὕτω καὶ πόλιν ἐξ ὧν σύγκειται 
σκοποῦντες ὀψόµεθα καὶ περὶ τούτων µᾶλλον, τί τε δια- 
φέρουσιν ἀλλήλων καὶ εἴ τι τεχνικὸν ἐνδέχεται λαβεῖν περὶ 
ἕκαστον τῶν ῥηθέντων. 
 Εἰ δή τις ἐξ ἀρχῆς τὰ πράγµατα φυόµενα βλέψειεν, 
ὥσπερ ἐν τοῖς ἄλλοις, καὶ ἐν τούτοις κάλλιστ' ἂν οὕτω 
θεωρήσειεν. ἀνάγκη δὴ πρῶτον συνδυάζεσθαι τοὺς ἄνευ 
ἀλλήλων µὴ δυναµένους εἶναι, οἷον θῆλυ µὲν καὶ ἄρρεν τῆς   
γεννήσεως ἕνεκεν (καὶ τοῦτο οὐκ ἐκ προαιρέσεως, ἀλλ' ὥσπερ 
καὶ ἐν τοῖς ἄλλοις ζῴοις καὶ φυτοῖς φυσικὸν τὸ ἐφίεσθαι, 
οἷον αὐτό, τοιοῦτον καταλιπεῖν ἕτερον), ἄρχον δὲ φύσει καὶ 

ἀρχόµενον διὰ τὴν σωτηρίαν. τὸ µὲν γὰρ δυνάµενον τῇ 
διανοίᾳ προορᾶν ἄρχον φύσει καὶ δεσπόζον φύσει, τὸ δὲ 
δυνάµενον [ταῦτα] τῷ σώµατι πονεῖν ἀρχόµενον καὶ φύσει 
δοῦλον· διὸ δεσπότῃ καὶ δούλῳ ταὐτὸ συµφέρει. φύσει µὲν 
οὖν διώρισται τὸ θῆλυ καὶ τὸ δοῦλον (οὐθὲν γὰρ ἡ φύσις 
ποιεῖ τοιοῦτον οἷον οἱ χαλκοτύποι τὴν ∆ελφικὴν µάχαιραν, 
πενιχρῶς, ἀλλ' ἓν πρὸς ἕν· οὕτω γὰρ ἂν ἀποτελοῖτο κάλ- 
λιστα τῶν ὀργάνων ἕκαστον, µὴ πολλοῖς ἔργοις ἀλλ' ἑνὶ 
δουλεῦον)· ἐν δὲ τοῖς βαρβάροις τὸ θῆλυ καὶ τὸ δοῦλον τὴν 
αὐτὴν ἔχει τάξιν. αἴτιον δ' ὅτι τὸ φύσει ἄρχον οὐκ ἔχου- 
σιν, ἀλλὰ γίνεται ἡ κοινωνία αὐτῶν δούλης καὶ δούλου. διό 
φασιν οἱ ποιηταὶ “βαρβάρων δ' Ἕλληνας ἄρχειν εἰκός”, 
ὡς ταὐτὸ φύσει βάρβαρον καὶ δοῦλον ὄν. ἐκ µὲν οὖν τού- 
των τῶν δύο κοινωνιῶν οἰκία πρώτη, καὶ ὀρθῶς Ἡσίοδος 
εἶπε ποιήσας “οἶκον µὲν πρώτιστα γυναῖκά τε βοῦν τ' ἀρο- 
τῆρα”· ὁ γὰρ βοῦς ἀντ' οἰκέτου τοῖς πένησίν ἐστιν. ἡ µὲν 
οὖν εἰς πᾶσαν ἡµέραν συνεστηκυῖα κοινωνία κατὰ φύσιν 
οἶκός ἐστιν, οὓς Χαρώνδας µὲν καλεῖ ὁµοσιπύους, Ἐπιµενίδης 
δὲ ὁ Κρὴς ὁµοκάπους· ἡ δ' ἐκ πλειόνων οἰκιῶν κοινωνία 



πρώτη χρήσεως ἕνεκεν µὴ ἐφηµέρου κώµη. µάλιστα δὲ 
κατὰ φύσιν ἔοικεν ἡ κώµη ἀποικία οἰκίας εἶναι, οὓς κα- 

λοῦσί τινες ὁµογάλακτας, παῖδάς τε καὶ παίδων παῖδας. 
διὸ καὶ τὸ πρῶτον ἐβασιλεύοντο αἱ πόλεις, καὶ νῦν ἔτι τὰ 
ἔθνη· ἐκ βασιλευοµένων γὰρ συνῆλθον· πᾶσα γὰρ οἰκία   
βασιλεύεται ὑπὸ τοῦ πρεσβυτάτου, ὥστε καὶ αἱ ἀποικίαι, διὰ 
τὴν συγγένειαν. καὶ τοῦτ' ἐστὶν ὃ λέγει Ὅµηρος “θεµιστεύει 
δὲ ἕκαστος παίδων ἠδ' ἀλόχων”. σποράδες γάρ· καὶ οὕτω 
τὸ ἀρχαῖον ᾤκουν. καὶ τοὺς θεοὺς δὲ διὰ τοῦτο πάντες φασὶ 
βασιλεύεσθαι, ὅτι καὶ αὐτοὶ οἱ µὲν ἔτι καὶ νῦν οἱ δὲ τὸ 
ἀρχαῖον ἐβασιλεύοντο, ὥσπερ δὲ καὶ τὰ εἴδη ἑαυτοῖς ἀφ- 
οµοιοῦσιν οἱ ἄνθρωποι, οὕτω καὶ τοὺς βίους τῶν θεῶν. 
                        ἡ δ' ἐκ 
πλειόνων κωµῶν κοινωνία τέλειος πόλις, ἤδη πάσης ἔχουσα 
πέρας τῆς αὐταρκείας ὡς ἔπος εἰπεῖν, γινοµένη µὲν τοῦ 
ζῆν ἕνεκεν, οὖσα δὲ τοῦ εὖ ζῆν. διὸ πᾶσα πόλις φύσει ἔστιν, 
 
εἴπερ καὶ αἱ πρῶται κοινωνίαι. τέλος γὰρ αὕτη ἐκείνων, 
ἡ δὲ φύσις τέλος ἐστίν· οἷον γὰρ ἕκαστόν ἐστι τῆς γενέσεως 
τελεσθείσης, ταύτην φαµὲν τὴν φύσιν εἶναι ἑκάστου, ὥσπερ 
ἀνθρώπου ἵππου οἰκίας. ἔτι τὸ οὗ ἕνεκα καὶ τὸ τέλος βέλ- 
τιστον· ἡ δ' αὐτάρκεια καὶ τέλος καὶ βέλτιστον. ἐκ τούτων οὖν 
φανερὸν ὅτι τῶν φύσει ἡ πόλις ἐστί, καὶ ὅτι ὁ ἄνθρωπος 

φύσει πολιτικὸν ζῷον, καὶ ὁ ἄπολις διὰ φύσιν καὶ οὐ διὰ 
τύχην ἤτοι φαῦλός ἐστιν, ἢ κρείττων ἢ ἄνθρωπος· ὥσπερ 
καὶ ὁ ὑφ' Ὁµήρου λοιδορηθεὶς “ἀφρήτωρ ἀθέµιστος ἀνέστιος”· 
ἅµα γὰρ φύσει τοιοῦτος καὶ πολέµου ἐπιθυµητής, ἅτε περ 
ἄζυξ ὢν ὥσπερ ἐν πεττοῖς. διότι δὲ πολιτικὸν ὁ ἄνθρωπος 
ζῷον πάσης µελίττης καὶ παντὸς ἀγελαίου ζῴου µᾶλλον, 
δῆλον. οὐθὲν γάρ, ὡς φαµέν, µάτην ἡ φύσις ποιεῖ· λόγον 
δὲ µόνον ἄνθρωπος ἔχει τῶν ζῴων· ἡ µὲν οὖν φωνὴ τοῦ 
λυπηροῦ καὶ ἡδέος ἐστὶ σηµεῖον, διὸ καὶ τοῖς ἄλλοις ὑπ- 
άρχει ζῴοις (µέχρι γὰρ τούτου ἡ φύσις αὐτῶν ἐλήλυθε, τοῦ   
ἔχειν αἴσθησιν λυπηροῦ καὶ ἡδέος καὶ ταῦτα σηµαίνειν 
ἀλλήλοις), ὁ δὲ λόγος ἐπὶ τῷ δηλοῦν ἐστι τὸ συµφέρον καὶ 
τὸ βλαβερόν, ὥστε καὶ τὸ δίκαιον καὶ τὸ ἄδικον· τοῦτο γὰρ 
πρὸς τὰ ἄλλα ζῷα τοῖς ἀνθρώποις ἴδιον, τὸ µόνον ἀγαθοῦ 
καὶ κακοῦ καὶ δικαίου καὶ ἀδίκου καὶ τῶν ἄλλων αἴσθησιν 
ἔχειν· ἡ δὲ τούτων κοινωνία ποιεῖ οἰκίαν καὶ πόλιν. καὶ 
πρότερον δὲ τῇ φύσει πόλις ἢ οἰκία καὶ ἕκαστος ἡµῶν ἐστιν. 
τὸ γὰρ ὅλον πρότερον ἀναγκαῖον εἶναι τοῦ µέρους· ἀναιρου- 
µένου γὰρ τοῦ ὅλου οὐκ ἔσται ποὺς οὐδὲ χείρ, εἰ µὴ ὁµ- 
ωνύµως, ὥσπερ εἴ τις λέγοι τὴν λιθίνην (διαφθαρεῖσα γὰρ ἔσται 



τοιαύτη), πάντα δὲ τῷ ἔργῳ ὥρισται καὶ τῇ δυνάµει, ὥστε 
 
Bekker page 1253a, line 24 
 
µηκέτι τοιαῦτα ὄντα οὐ λεκτέον τὰ αὐτὰ εἶναι ἀλλ' ὁµ- 
ώνυµα. ὅτι µὲν οὖν ἡ πόλις καὶ φύσει καὶ πρότερον ἢ ἕκα- 
στος, δῆλον· εἰ γὰρ µὴ αὐτάρκης ἕκαστος χωρισθείς, ὁµοίως 
τοῖς ἄλλοις µέρεσιν ἕξει πρὸς τὸ ὅλον, ὁ δὲ µὴ δυνάµε- 
νος κοινωνεῖν ἢ µηδὲν δεόµενος δι' αὐτάρκειαν οὐθὲν µέρος 
πόλεως, ὥστε ἢ θηρίον ἢ θεός. 
             φύσει µὲν οὖν ἡ ὁρµὴ ἐν 
πᾶσιν ἐπὶ τὴν τοιαύτην κοινωνίαν· ὁ δὲ πρῶτος συστήσας 
µεγίστων ἀγαθῶν αἴτιος. ὥσπερ γὰρ καὶ τελεωθεὶς βέλτι- 
στον τῶν ζῴων ἄνθρωπός ἐστιν, οὕτω καὶ χωρισθεὶς νόµου καὶ 
δίκης χείριστον πάντων. χαλεπωτάτη γὰρ ἀδικία ἔχουσα 
ὅπλα· ὁ δὲ ἄνθρωπος ὅπλα ἔχων φύεται φρονήσει καὶ 
ἀρετῇ, οἷς ἐπὶ τἀναντία ἔστι χρῆσθαι µάλιστα. διὸ ἀνοσιώ- 
τατον καὶ ἀγριώτατον ἄνευ ἀρετῆς, καὶ πρὸς ἀφροδίσια 
καὶ ἐδωδὴν χείριστον. ἡ δὲ δικαιοσύνη πολιτικόν· ἡ γὰρ 
δίκη πολιτικῆς κοινωνίας τάξις ἐστίν, ἡ δὲ δικαιοσύνη τοῦ 
δικαίου κρίσις. 
 Ἐπεὶ δὲ φανερὸν ἐξ ὧν µορίων ἡ πόλις συνέστηκεν,   
ἀναγκαῖον πρῶτον περὶ οἰκονοµίας εἰπεῖν· πᾶσα γὰρ σύγ- 
κειται πόλις ἐξ οἰκιῶν. οἰκονοµίας δὲ µέρη ἐξ ὧν πάλιν οἰκία 
συνέστηκεν· οἰκία δὲ τέλειος ἐκ δούλων καὶ ἐλευθέρων. ἐπεὶ 

δ' ἐν τοῖς ἐλαχίστοις πρῶτον ἕκαστον ζητητέον, πρῶτα δὲ 
καὶ ἐλάχιστα µέρη οἰκίας δεσπότης καὶ δοῦλος, καὶ πόσις 
καὶ ἄλοχος, καὶ πατὴρ καὶ τέκνα, περὶ τριῶν ἂν τούτων 
σκεπτέον εἴη τί ἕκαστον καὶ ποῖον δεῖ εἶναι. ταῦτα δ' ἐστὶ 
δεσποτικὴ καὶ γαµική (ἀνώνυµον γὰρ ἡ γυναικὸς καὶ ἀν- 
δρὸς σύζευξις) καὶ τρίτον τεκνοποιητική (καὶ γὰρ αὕτη οὐκ 
ὠνόµασται ἰδίῳ ὀνόµατι). ἔστωσαν δὴ αὗται <αἱ> τρεῖς ἃς εἴπο- 
µεν. ἔστι δέ τι µέρος ὃ δοκεῖ τοῖς µὲν εἶναι οἰκονοµία, 
τοῖς δὲ µέγιστον µέρος αὐτῆς· ὅπως δ' ἔχει, θεωρητέον· 
λέγω δὲ περὶ τῆς καλουµένης χρηµατιστικῆς. πρῶτον δὲ 
περὶ δεσπότου καὶ δούλου εἴπωµεν, ἵνα τά τε πρὸς τὴν 
ἀναγκαίαν χρείαν ἴδωµεν, κἂν εἴ τι πρὸς τὸ εἰδέναι περὶ 
αὐτῶν δυναίµεθα λαβεῖν βέλτιον τῶν νῦν ὑπολαµβανοµέ- 
νων. τοῖς µὲν γὰρ δοκεῖ ἐπιστήµη τέ τις εἶναι ἡ δεσποτεία, 
καὶ ἡ αὐτὴ οἰκονοµία καὶ δεσποτεία καὶ πολιτικὴ καὶ βα- 
σιλική, καθάπερ εἴποµεν ἀρχόµενοι· τοῖς δὲ παρὰ φύσιν 
τὸ δεσπόζειν (νόµῳ γὰρ τὸν µὲν δοῦλον εἶναι τὸν δ' ἐλεύ- 
θερον, φύσει δ' οὐθὲν διαφέρειν)· διόπερ οὐδὲ δίκαιον· βίαιον 
γάρ. 
 Ἐπεὶ οὖν ἡ κτῆσις µέρος τῆς οἰκίας ἐστὶ καὶ ἡ κτητικὴ 
µέρος τῆς οἰκονοµίας (ἄνευ γὰρ τῶν ἀναγκαίων ἀδύνατον 

καὶ ζῆν καὶ εὖ ζῆν), ὥσπερ δὴ ταῖς ὡρισµέναις τέχναις 
ἀναγκαῖον ἂν εἴη ὑπάρχειν τὰ οἰκεῖα ὄργανα, εἰ µέλλει   
ἀποτελεσθήσεσθαι τὸ ἔργον, οὕτω καὶ τῷ οἰκονοµικῷ. τῶν 
δ' ὀργάνων τὰ µὲν ἄψυχα τὰ δὲ ἔµψυχα (οἷον τῷ κυ- 
βερνήτῃ ὁ µὲν οἴαξ ἄψυχον ὁ δὲ πρῳρεὺς ἔµψυχον· ὁ 
γὰρ ὑπηρέτης ἐν ὀργάνου εἴδει ταῖς τέχναις ἐστίν)· οὕτω καὶ 
τὸ κτῆµα ὄργανον πρὸς ζωήν ἐστι, καὶ ἡ κτῆσις πλῆθος 
ὀργάνων ἐστί, καὶ ὁ δοῦλος κτῆµά τι ἔµψυχον, καὶ ὥσπερ 
ὄργανον πρὸ ὀργάνων πᾶς ὑπηρέτης. εἰ γὰρ ἠδύνατο 
ἕκαστον τῶν ὀργάνων κελευσθὲν ἢ προαισθανόµενον ἀπο- 
τελεῖν τὸ αὑτοῦ ἔργον, <καὶ> ὥσπερ τὰ ∆αιδάλου φασὶν ἢ τοὺς 
τοῦ Ἡφαίστου τρίποδας, οὕς φησιν ὁ ποιητὴς αὐτοµάτους θεῖον 
δύεσθαι ἀγῶνα, οὕτως αἱ κερκίδες ἐκέρκιζον αὐταὶ καὶ τὰ 
πλῆκτρα ἐκιθάριζεν, οὐδὲν ἂν ἔδει οὔτε τοῖς ἀρχιτέκτοσιν 
ὑπηρετῶν οὔτε τοῖς δεσπόταις δούλων. τὰ µὲν οὖν λεγόµενα 
ὄργανα ποιητικὰ ὄργανά ἐστι, τὸ δὲ κτῆµα πρακτικόν· ἀπὸ 
µὲν γὰρ τῆς κερκίδος ἕτερόν τι γίνεται παρὰ τὴν χρῆσιν 
αὐτῆς, ἀπὸ δὲ τῆς ἐσθῆτος καὶ τῆς κλίνης ἡ χρῆσις µό- 
νον. ἔτι δ' ἐπεὶ διαφέρει ἡ ποίησις εἴδει καὶ ἡ πρᾶξις, 
καὶ δέονται ἀµφότεραι ὀργάνων, ἀνάγκη καὶ ταῦτα τὴν 
αὐτὴν ἔχειν διαφοράν. ὁ δὲ βίος πρᾶξις, οὐ ποίησις, ἐστιν· 

διὸ καὶ ὁ δοῦλος ὑπηρέτης τῶν πρὸς τὴν πρᾶξιν. τὸ δὲ 
κτῆµα λέγεται ὥσπερ καὶ τὸ µόριον. τό τε γὰρ µόριον οὐ 
µόνον ἄλλου ἐστὶ µόριον, ἀλλὰ καὶ ὅλως ἄλλου· ὁµοίως δὲ 
καὶ τὸ κτῆµα. διὸ ὁ µὲν δεσπότης τοῦ δούλου δεσπότης µό- 
νον, ἐκείνου δ' οὐκ ἔστιν· ὁ δὲ δοῦλος οὐ µόνον δεσπότου δοῦ- 
λός ἐστιν, ἀλλὰ καὶ ὅλως ἐκείνου. 
              τίς µὲν οὖν ἡ φύσις τοῦ 
δούλου καὶ τίς ἡ δύναµις, ἐκ τούτων δῆλον· ὁ γὰρ µὴ αὑτοῦ φύ- 
σει ἀλλ' ἄλλου ἄνθρωπος ὤν, οὗτος φύσει δοῦλός ἐστιν, ἄλλου   
δ' ἐστὶν ἄνθρωπος ὃς ἂν κτῆµα ᾖ ἄνθρωπος ὤν, κτῆµα δὲ 
ὄργανον πρακτικὸν καὶ χωριστόν. 
               Πότερον δ' ἔστι τις φύσει 
τοιοῦτος ἢ οὔ, καὶ πότερον βέλτιον καὶ δίκαιόν τινι δουλεύειν 
ἢ οὔ, ἀλλὰ πᾶσα δουλεία παρὰ φύσιν ἐστί, µετὰ ταῦτα 
σκεπτέον. οὐ χαλεπὸν δὲ καὶ τῷ λόγῳ θεωρῆσαι καὶ ἐκ 
τῶν γινοµένων καταµαθεῖν. τὸ γὰρ ἄρχειν καὶ ἄρχεσθαι 
οὐ µόνον τῶν ἀναγκαίων ἀλλὰ καὶ τῶν συµφερόντων ἐστί, 
καὶ εὐθὺς ἐκ γενετῆς ἔνια διέστηκε τὰ µὲν ἐπὶ τὸ ἄρχεσθαι 
τὰ δ' ἐπὶ τὸ ἄρχειν. καὶ εἴδη πολλὰ καὶ ἀρχόντων καὶ 
ἀρχοµένων ἔστιν (καὶ ἀεὶ βελτίων ἡ ἀρχὴ ἡ τῶν βελτιόνων 
ἀρχοµένων, οἷον ἀνθρώπου ἢ θηρίου· τὸ γὰρ ἀποτελούµενον 

ὑπὸ τῶν βελτιόνων βέλτιον ἔργον· ὅπου δὲ τὸ µὲν ἄρχει 
τὸ δ' ἄρχεται, ἔστι τι τούτων ἔργον)· ὅσα γὰρ ἐκ πλειόνων 
συνέστηκε καὶ γίνεται ἕν τι κοινόν, εἴτε ἐκ συνεχῶν εἴτε ἐκ 
διῃρηµένων, ἐν ἅπασιν ἐµφαίνεται τὸ ἄρχον καὶ τὸ ἀρχό- 
µενον, καὶ τοῦτο ἐκ τῆς ἁπάσης φύσεως ἐνυπάρχει τοῖς 
ἐµψύχοις· καὶ γὰρ ἐν τοῖς µὴ µετέχουσι ζωῆς ἔστι τις 
ἀρχή, οἷον ἁρµονίας. ἀλλὰ ταῦτα µὲν ἴσως ἐξωτερικωτέ- 
ρας ἐστὶ σκέψεως· τὸ δὲ ζῷον πρῶτον συνέστηκεν ἐκ ψυχῆς 
καὶ σώµατος, ὧν τὸ µὲν ἄρχον ἐστὶ φύσει τὸ δ' ἀρχό- 
µενον. δεῖ δὲ σκοπεῖν ἐν τοῖς κατὰ φύσιν ἔχουσι µᾶλλον 
τὸ φύσει, καὶ µὴ ἐν τοῖς διεφθαρµένοις· διὸ καὶ τὸν βέλ- 
τιστα διακείµενον καὶ κατὰ σῶµα καὶ κατὰ ψυχὴν ἄν- 
θρωπον θεωρητέον, ἐν ᾧ τοῦτο δῆλον· τῶν γὰρ µοχθηρῶν ἢ 
µοχθηρῶς ἐχόντων δόξειεν ἂν ἄρχειν πολλάκις τὸ σῶµα 
τῆς ψυχῆς διὰ τὸ φαύλως καὶ παρὰ φύσιν ἔχειν. 
                         ἔστι 
δ' οὖν, ὥσπερ λέγοµεν, πρῶτον ἐν ζῴῳ θεωρῆσαι καὶ δε-   
σποτικὴν ἀρχὴν καὶ πολιτικήν· ἡ µὲν γὰρ ψυχὴ τοῦ σώ- 
µατος ἄρχει δεσποτικὴν ἀρχήν, ὁ δὲ νοῦς τῆς ὀρέξεως πολι- 
τικὴν ἢ βασιλικήν· ἐν οἷς φανερόν ἐστιν ὅτι κατὰ φύ- 
 
Bekker page 1254b, line 7 
 
σιν καὶ συµφέρον τὸ ἄρχεσθαι τῷ σώµατι ὑπὸ τῆς ψυ- 
χῆς, καὶ τῷ παθητικῷ µορίῳ ὑπὸ τοῦ νοῦ καὶ τοῦ µορίου τοῦ 
λόγον ἔχοντος, τὸ δ' ἐξ ἴσου ἢ ἀνάπαλιν βλαβερὸν πᾶσιν. 
πάλιν ἐν ἀνθρώπῳ καὶ τοῖς ἄλλοις ζῴοις ὡσαύτως· τὰ 
µὲν γὰρ ἥµερα τῶν ἀγρίων βελτίω τὴν φύσιν, τούτοις δὲ 
πᾶσι βέλτιον ἄρχεσθαι ὑπ' ἀνθρώπου· τυγχάνει γὰρ σω- 
τηρίας οὕτως. ἔτι δὲ τὸ ἄρρεν πρὸς τὸ θῆλυ φύσει τὸ µὲν 
κρεῖττον τὸ δὲ χεῖρον, καὶ τὸ µὲν ἄρχον τὸ δ' ἀρχόµενον. τὸν 
αὐτὸν δὲ τρόπον ἀναγκαῖον εἶναι καὶ ἐπὶ πάντων ἀνθρώ- 
πων. ὅσοι µὲν οὖν τοσοῦτον διεστᾶσιν ὅσον ψυχὴ σώµατος 
καὶ ἄνθρωπος θηρίου (διάκεινται δὲ τοῦτον τὸν τρόπον ὅσων 
ἐστὶν ἔργον ἡ τοῦ σώµατος χρῆσις, καὶ τοῦτ' ἐστ' ἀπ' αὐτῶν 
βέλτιστον), οὗτοι µέν εἰσι φύσει δοῦλοι, οἷς βέλτιόν ἐστιν 
ἄρχεσθαι ταύτην τὴν ἀρχήν, εἴπερ καὶ τοῖς εἰρηµένοις. ἔστι 
γὰρ φύσει δοῦλος ὁ δυνάµενος ἄλλου εἶναι (διὸ καὶ ἄλλου 
ἐστίν), καὶ ὁ κοινωνῶν λόγου τοσοῦτον ὅσον αἰσθάνεσθαι ἀλλὰ 
µὴ ἔχειν. τὰ γὰρ ἄλλα ζῷα οὐ λόγῳ [αἰσθανόµενα] ἀλλὰ 
παθήµασιν ὑπηρετεῖ. καὶ ἡ χρεία δὲ παραλλάττει µικρόν· 
ἡ γὰρ πρὸς τἀναγκαῖα τῷ σώµατι βοήθεια γίνεται παρ' 
ἀµφοῖν, παρά τε τῶν δούλων καὶ παρὰ τῶν ἡµέρων ζῴων. 
βούλεται µὲν οὖν ἡ φύσις καὶ τὰ σώµατα διαφέροντα 

ποιεῖν τὰ τῶν ἐλευθέρων καὶ τῶν δούλων, τὰ µὲν ἰσχυρὰ 
πρὸς τὴν ἀναγκαίαν χρῆσιν, τὰ δ' ὀρθὰ καὶ ἄχρηστα πρὸς 
τὰς τοιαύτας ἐργασίας, ἀλλὰ χρήσιµα πρὸς πολιτικὸν 
βίον (οὗτος δὲ καὶ γίνεται διῃρηµένος εἴς τε τὴν πολεµικὴν 
χρείαν καὶ τὴν εἰρηνικήν), συµβαίνει δὲ πολλάκις καὶ τοὐ- 
ναντίον, τοὺς µὲν τὰ σώµατα ἔχειν ἐλευθέρων τοὺς δὲ τὰς   
ψυχάς· ἐπεὶ τοῦτό γε φανερόν, ὡς εἰ τοσοῦτον γένοιντο διά- 
φοροι τὸ σῶµα µόνον ὅσον αἱ τῶν θεῶν εἰκόνες, τοὺς ὑπο- 
λειποµένους πάντες φαῖεν ἂν ἀξίους εἶναι τούτοις δουλεύειν. 
εἰ δ' ἐπὶ τοῦ σώµατος τοῦτ' ἀληθές, πολὺ δικαιότερον ἐπὶ 
τῆς ψυχῆς τοῦτο διωρίσθαι· ἀλλ' οὐχ ὁµοίως ῥᾴδιον ἰδεῖν 
τό τε τῆς ψυχῆς κάλλος καὶ τὸ τοῦ σώµατος. ὅτι µὲν 
τοίνυν εἰσὶ φύσει τινὲς οἱ µὲν ἐλεύθεροι οἱ δὲ δοῦλοι, φα- 
νερόν, οἷς καὶ συµφέρει τὸ δουλεύειν καὶ δίκαιόν ἐστιν. 
 Ὅτι δὲ καὶ οἱ τἀναντία φάσκοντες τρόπον τινὰ λέγουσιν 
ὀρθῶς, οὐ χαλεπὸν ἰδεῖν. διχῶς γὰρ λέγεται τὸ δουλεύειν 
καὶ ὁ δοῦλος. ἔστι γάρ τις καὶ κατὰ νόµον δοῦλος καὶ 
δουλεύων· ὁ γὰρ νόµος ὁµολογία τίς ἐστιν ἐν ᾗ τὰ κατὰ 
πόλεµον κρατούµενα τῶν κρατούντων εἶναί φασιν. τοῦτο δὴ 
τὸ δίκαιον πολλοὶ τῶν ἐν τοῖς νόµοις ὥσπερ ῥήτορα γρά- 
φονται παρανόµων, ὡς δεινὸν <ὂν> εἰ τοῦ βιάσασθαι δυναµένου 

καὶ κατὰ δύναµιν κρείττονος ἔσται δοῦλον καὶ ἀρχόµενον 
τὸ βιασθέν. καὶ τοῖς µὲν οὕτως δοκεῖ τοῖς δ' ἐκείνως, καὶ 
τῶν σοφῶν. αἴτιον δὲ ταύτης τῆς ἀµφισβητήσεως, καὶ ὃ 
ποιεῖ τοὺς λόγους ἐπαλλάττειν, ὅτι τρόπον τινὰ ἀρετὴ τυγ- 
χάνουσα χορηγίας καὶ βιάζεσθαι δύναται µάλιστα, καὶ 
ἔστιν ἀεὶ τὸ κρατοῦν ἐν ὑπεροχῇ ἀγαθοῦ τινος, ὥστε δοκεῖν 
µὴ ἄνευ ἀρετῆς εἶναι τὴν βίαν, ἀλλὰ περὶ τοῦ δικαίου µό- 
νον εἶναι τὴν ἀµφισβήτησιν (διὰ γὰρ τοῦτο τοῖς µὲν ἄνοια 
δοκεῖ τὸ δίκαιον εἶναι, τοῖς δ' αὐτὸ τοῦτο δίκαιον, τὸ τὸν 
κρείττονα ἄρχειν)· ἐπεὶ διαστάντων γε χωρὶς τούτων τῶν λό- 
γων οὔτε ἰσχυρὸν οὐθὲν ἔχουσιν οὔτε πιθανὸν ἅτεροι λόγοι, ὡς 
οὐ δεῖ τὸ βέλτιον κατ' ἀρετὴν ἄρχειν καὶ δεσπόζειν. ὅλως 
δ' ἀντεχόµενοί τινες, ὡς οἴονται, δικαίου τινός (ὁ γὰρ νόµος 
δίκαιόν τι) τὴν κατὰ πόλεµον δουλείαν τιθέασι δικαίαν, 
ἅµα δ' οὔ φασιν· τήν τε γὰρ ἀρχὴν ἐνδέχεται µὴ δι-   
καίαν εἶναι τῶν πολέµων, καὶ τὸν ἀνάξιον δουλεύειν οὐδα- 
µῶς ἂν φαίη τις δοῦλον εἶναι· εἰ δὲ µή, συµβήσεται τοὺς 
εὐγενεστάτους εἶναι δοκοῦντας δούλους εἶναι καὶ ἐκ δούλων, ἐὰν 
συµβῇ πραθῆναι ληφθέντας. διόπερ αὐτοὺς οὐ βούλονται 
λέγειν δούλους, ἀλλὰ τοὺς βαρβάρους. καίτοι ὅταν τοῦτο λέ- 
γωσιν, οὐθὲν ἄλλο ζητοῦσιν ἢ τὸ φύσει δοῦλον ὅπερ ἐξ 

ἀρχῆς εἴποµεν· ἀνάγκη γὰρ εἶναί τινας φάναι τοὺς µὲν 



πανταχοῦ δούλους τοὺς δ' οὐδαµοῦ. τὸν αὐτὸν δὲ τρόπον καὶ 
περὶ εὐγενείας· αὑτοὺς µὲν γὰρ οὐ µόνον παρ' αὑτοῖς εὐ- 
γενεῖς ἀλλὰ πανταχοῦ νοµίζουσιν, τοὺς δὲ βαρβάρους οἴκοι µό- 
νον, ὡς ὄν τι τὸ µὲν ἁπλῶς εὐγενὲς καὶ ἐλεύθερον τὸ δ' 
οὐχ ἁπλῶς, ὥσπερ καὶ ἡ Θεοδέκτου Ἑλένη φησὶ 
     ”θείων δ' ἀπ' ἀµφοῖν ἔκγονον ῥιζωµάτων 
      τίς ἂν προσειπεῖν ἀξιώσειεν λάτριν;” 
ὅταν δὲ τοῦτο λέγωσιν, οὐθενὶ ἀλλ' ἢ ἀρετῇ καὶ κακίᾳ δι- 
ορίζουσι τὸ δοῦλον καὶ ἐλεύθερον, καὶ τοὺς εὐγενεῖς καὶ τοὺς 
δυσγενεῖς. ἀξιοῦσι γάρ, ὥσπερ ἐξ ἀνθρώπου ἄνθρωπον καὶ 
ἐκ θηρίων γίνεσθαι θηρίον, οὕτω καὶ ἐξ ἀγαθῶν ἀγαθόν. 
ἡ δὲ φύσις βούλεται µὲν τοῦτο ποιεῖν πολλάκις, οὐ µέντοι 
δύναται. 
    ὅτι µὲν οὖν ἔχει τινὰ λόγον ἡ ἀµφισβήτησις, 
καὶ οὐκ <ἀεί> εἰσιν οἱ µὲν φύσει δοῦλοι οἱ δ' ἐλεύθεροι, δῆλον, 
καὶ ὅτι ἔν τισι διώρισται τὸ τοιοῦτον, ὧν συµφέρει τῷ µὲν τὸ 
δουλεύειν τῷ δὲ τὸ δεσπόζειν [καὶ δίκαιον], καὶ δεῖ τὸ µὲν 
ἄρχεσθαι τὸ δ' ἄρχειν ἣν πεφύκασιν ἀρχὴν ἄρχειν, ὥστε 
καὶ δεσπόζειν, τὸ δὲ κακῶς ἀσυµφόρως ἐστὶν ἀµφοῖν (τὸ 
γὰρ αὐτὸ συµφέρει τῷ µέρει καὶ τῷ ὅλῳ, καὶ σώµατι καὶ   

ψυχῇ, ὁ δὲ δοῦλος µέρος τι τοῦ δεσπότου, οἷον ἔµψυχόν τι 
τοῦ σώµατος κεχωρισµένον δὲ µέρος· διὸ καὶ συµφέρον 
ἐστί τι καὶ φιλία δούλῳ καὶ δεσπότῃ πρὸς ἀλλήλους τοῖς 
φύσει τούτων ἠξιωµένοις, τοῖς δὲ µὴ τοῦτον τὸν τρόπον, 
ἀλλὰ κατὰ νόµον καὶ βιασθεῖσι, τοὐναντίον). 
 Φανερὸν δὲ καὶ ἐκ τούτων ὅτι οὐ ταὐτόν ἐστι δεσποτεία 
καὶ πολιτική, οὐδὲ πᾶσαι ἀλλήλαις αἱ ἀρχαί, ὥσπερ τινές 
φασιν. ἡ µὲν γὰρ ἐλευθέρων φύσει ἡ δὲ δούλων ἐστίν, καὶ 
ἡ µὲν οἰκονοµικὴ µοναρχία (µοναρχεῖται γὰρ πᾶς οἶκος), 
ἡ δὲ πολιτικὴ ἐλευθέρων καὶ ἴσων ἀρχή. ὁ µὲν οὖν δεσπό- 
της οὐ λέγεται κατ' ἐπιστήµην, ἀλλὰ τῷ τοιόσδ' εἶναι, 
ὁµοίως δὲ καὶ ὁ δοῦλος καὶ ὁ ἐλεύθερος. ἐπιστήµη δ' ἂν 
εἴη καὶ δεσποτικὴ καὶ δουλική, δουλικὴ µὲν οἵαν περ ὁ ἐν 
Συρακούσαις ἐπαίδευεν· ἐκεῖ γὰρ λαµβάνων τις µισθὸν 
ἐδίδασκε τὰ ἐγκύκλια διακονήµατα τοὺς παῖδας· εἴη δ' 
ἂν καὶ ἐπὶ πλεῖον τῶν τοιούτων µάθησις, οἷον ὀψοποιικὴ 
καὶ τἆλλα τὰ τοιαῦτα γένη τῆς διακονίας. ἔστι γὰρ ἕτερα 
ἑτέρων τὰ µὲν ἐντιµότερα ἔργα τὰ δ' ἀναγκαιότερα, καὶ 
κατὰ τὴν παροιµίαν “δοῦλος πρὸ δούλου, δεσπότης πρὸ δε- 
σπότου”. αἱ µὲν οὖν τοιαῦται πᾶσαι δουλικαὶ ἐπιστῆµαί εἰσι· 
δεσποτικὴ δ' ἐπιστήµη ἐστὶν ἡ χρηστικὴ δούλων. ὁ γὰρ δε- 

σπότης οὐκ ἐν τῷ κτᾶσθαι τοὺς δούλους, ἀλλ' ἐν τῷ χρῆσθαι 
δούλοις. ἔστι δ' αὕτη ἡ ἐπιστήµη οὐδὲν µέγα ἔχουσα οὐδὲ 



σεµνόν· ἃ γὰρ τὸν δοῦλον ἐπίστασθαι δεῖ ποιεῖν, ἐκεῖνον δεῖ 
ταῦτα ἐπίστασθαι ἐπιτάττειν. διὸ ὅσοις ἐξουσία µὴ αὐτοὺς 
κακοπαθεῖν, ἐπίτροπός <τις> λαµβάνει ταύτην τὴν τιµήν, αὐτοὶ 
 
δὲ πολιτεύονται ἢ φιλοσοφοῦσιν. ἡ δὲ κτητικὴ ἑτέρα ἀµφο- 
τέρων τούτων, οἷον ἡ δικαία, πολεµική τις οὖσα ἢ θηρευ-   
τική. περὶ µὲν οὖν δούλου καὶ δεσπότου τοῦτον διωρίσθω τὸν 
τρόπον. 
 Ὅλως δὲ περὶ πάσης κτήσεως καὶ χρηµατιστικῆς θεω- 
ρήσωµεν κατὰ τὸν ὑφηγηµένον τρόπον, ἐπείπερ καὶ ὁ δοῦ- 
λος τῆς κτήσεως µέρος τι ἦν. πρῶτον µὲν οὖν ἀπορήσειεν 
ἄν τις πότερον ἡ χρηµατιστικὴ ἡ αὐτὴ τῇ οἰκονοµικῇ ἐστιν 
ἢ µέρος τι, ἢ ὑπηρετική, καὶ εἰ ὑπηρετική, πότερον ὡς ἡ 
κερκιδοποιικὴ τῇ ὑφαντικῇ ἢ ὡς ἡ χαλκουργικὴ τῇ ἀνδρι- 
αντοποιίᾳ (οὐ γὰρ ὡσαύτως ὑπηρετοῦσιν, ἀλλ' ἡ µὲν ὄργανα 
παρέχει, ἡ δὲ τὴν ὕλην· λέγω δὲ ὕλην τὸ ὑποκείµε- 
νον ἐξ οὗ τι ἀποτελεῖται ἔργον, οἷον ὑφάντῃ µὲν ἔρια 
ἀνδριαντοποιῷ δὲ χαλκόν). ὅτι µὲν οὖν οὐχ ἡ αὐτὴ ἡ οἰκο- 
νοµικὴ τῇ χρηµατιστικῇ, δῆλον (τῆς µὲν γὰρ τὸ πορίσα- 

σθαι, τῆς δὲ τὸ χρήσασθαι· τίς γὰρ ἔσται ἡ χρησοµένη 
τοῖς κατὰ τὴν οἰκίαν παρὰ τὴν οἰκονοµικήν;)· πότερον δὲ 
µέρος αὐτῆς ἐστί τι ἢ ἕτερον εἶδος, ἔχει διαµφισβήτησιν· 
εἰ γάρ ἐστι τοῦ χρηµατιστικοῦ θεωρῆσαι πόθεν χρήµατα καὶ 
κτῆσις ἔσται, ἥ γε κτῆσις πολλὰ περιείληφε µέρη καὶ ὁ 
πλοῦτος, ὥστε πρῶτον ἡ γεωργικὴ πότερον µέρος τι τῆς χρη- 
µατιστικῆς ἢ ἕτερόν τι γένος, καὶ καθόλου ἡ περὶ τὴν τρο- 
φὴν ἐπιµέλεια καὶ κτῆσις; ἀλλὰ µὴν εἴδη γε πολλὰ τρο- 
φῆς, διὸ καὶ βίοι πολλοὶ καὶ τῶν ζῴων καὶ τῶν ἀνθρώπων 
εἰσίν· οὐ γὰρ οἷόν τε ζῆν ἄνευ τροφῆς, ὥστε αἱ διαφοραὶ 
τῆς τροφῆς τοὺς βίους πεποιήκασι διαφέροντας τῶν ζῴων. 
τῶν τε γὰρ θηρίων τὰ µὲν ἀγελαῖα τὰ δὲ σποραδικά ἐστιν, 
ὁποτέρως συµφέρει πρὸς τὴν τροφὴν αὐτοῖς διὰ τὸ τὰ µὲν 
ζῳοφάγα τὰ δὲ καρποφάγα τὰ δὲ παµφάγα αὐτῶν εἶναι, 
ὥστε πρὸς τὰς ῥᾳστώνας καὶ τὴν αἵρεσιν τὴν τούτων ἡ φύσις τοὺς   
βίους αὐτῶν διώρισεν, ἐπεὶ δ' οὐ ταὐτὸ ἑκάστῳ ἡδὺ κατὰ φύ- 
σιν ἀλλὰ ἕτερα ἑτέροις, καὶ αὐτῶν τῶν ζῳοφάγων καὶ τῶν 
καρποφάγων οἱ βίοι πρὸς ἄλληλα διεστᾶσιν· ὁµοίως δὲ 
καὶ τῶν ἀνθρώπων. πολὺ γὰρ διαφέρουσιν οἱ τούτων βίοι. 
οἱ µὲν οὖν ἀργότατοι νοµάδες εἰσίν (ἡ γὰρ ἀπὸ τῶν ἡµέ- 
ρων τροφὴ ζῴων ἄνευ πόνου γίνεται σχολάζουσιν· ἀναγκαίου 
 
Bekker page 1256a, line 33 
 
δ' ὄντος µεταβάλλειν τοῖς κτήνεσι διὰ τὰς νοµὰς καὶ 
αὐτοὶ ἀναγκάζονται συνακολουθεῖν, ὥσπερ γεωργίαν ζῶσαν 
γεωργοῦντες)· οἱ δ' ἀπὸ θήρας ζῶσι, καὶ θήρας ἕτεροι ἑ- 



τέρας, οἷον οἱ µὲν ἀπὸ λῃστείας, οἱ δ' ἀφ' ἁλιείας, ὅσοι λί- 
µνας καὶ ἕλη καὶ ποταµοὺς ἢ θάλατταν τοιαύτην προς- 
οικοῦσιν, οἱ δ' ἀπ' ὀρνίθων ἢ θηρίων ἀγρίων· τὸ δὲ πλεῖστον 
γένος τῶν ἀνθρώπων ἀπὸ τῆς γῆς ζῇ καὶ τῶν ἡµέρων καρ- 
πῶν. 
  οἱ µὲν οὖν βίοι τοσοῦτοι σχεδόν εἰσιν, ὅσοι γε αὐτό- 
φυτον ἔχουσι τὴν ἐργασίαν καὶ µὴ δι' ἀλλαγῆς καὶ καπη- 
λείας πορίζονται τὴν τροφήν, νοµαδικὸς λῃστρικὸς ἁλιευ- 
τικὸς θηρευτικὸς γεωργικός. οἱ δὲ καὶ µιγνύντες ἐκ τού- 
των ἡδέως ζῶσι, προσαναπληροῦντες τὸν ἐνδεέστερον βίον, ᾗ 
τυγχάνει ἐλλείπων πρὸς τὸ αὐτάρκης εἶναι, οἷον οἱ µὲν 
νοµαδικὸν ἅµα καὶ λῃστρικόν, οἱ δὲ γεωργικὸν καὶ θηρευ- 
τικόν· ὁµοίως δὲ καὶ περὶ τοὺς ἄλλους· ὡς ἂν ἡ χρεία 
συναναγκάζῃ, τοῦτον τὸν τρόπον διάγουσιν. ἡ µὲν οὖν τοιαύτη 
κτῆσις ὑπ' αὐτῆς φαίνεται τῆς φύσεως διδοµένη πᾶσιν, 
ὥσπερ κατὰ τὴν πρώτην γένεσιν εὐθύς, οὕτω καὶ τελειω- 
θεῖσιν. καὶ γὰρ κατὰ τὴν ἐξ ἀρχῆς γένεσιν τὰ µὲν συνεκ- 
τίκτει τῶν ζῴων τοσαύτην τροφὴν ὥσθ' ἱκανὴν εἶναι µέχρις 

οὗ ἂν δύνηται αὐτὸ αὑτῷ πορίζειν τὸ γεννηθέν, οἷον ὅσα 
σκωληκοτοκεῖ ἢ ᾠοτοκεῖ· ὅσα δὲ ζῳοτοκεῖ, τοῖς γεννωµένοις   
ἔχει τροφὴν ἐν αὑτοῖς µέχρι τινός, τὴν τοῦ καλουµένου γά- 
λακτος φύσιν. ὥστε ὁµοίως δῆλον ὅτι καὶ γενοµένοις οἰη- 
τέον τά τε φυτὰ τῶν ζῴων ἕνεκεν εἶναι καὶ τὰ ἄλλα ζῷα 
τῶν ἀνθρώπων χάριν, τὰ µὲν ἥµερα καὶ διὰ τὴν χρῆσιν 
καὶ διὰ τὴν τροφήν, τῶν δ' ἀγρίων, εἰ µὴ πάντα, ἀλλὰ 
τά γε πλεῖστα τῆς τροφῆς καὶ ἄλλης βοηθείας ἕνεκεν, ἵνα 
καὶ ἐσθὴς καὶ ἄλλα ὄργανα γίνηται ἐξ αὐτῶν. εἰ οὖν ἡ 
φύσις µηθὲν µήτε ἀτελὲς ποιεῖ µήτε µάτην, ἀναγκαῖον 
τῶν ἀνθρώπων ἕνεκεν αὐτὰ πάντα πεποιηκέναι τὴν φύσιν. 
διὸ καὶ ἡ πολεµικὴ φύσει κτητική πως ἔσται (ἡ γὰρ θη- 
ρευτικὴ µέρος αὐτῆς), ᾗ δεῖ χρῆσθαι πρός τε τὰ θηρία καὶ 
τῶν ἀνθρώπων ὅσοι πεφυκότες ἄρχεσθαι µὴ θέλουσιν, ὡς 
φύσει δίκαιον τοῦτον ὄντα τὸν πόλεµον. 
                  ἓν µὲν οὖν εἶδος 
κτητικῆς κατὰ φύσιν τῆς οἰκονοµικῆς µέρος ἐστίν, ὅτι δεῖ 
ἤτοι ὑπάρχειν ἢ πορίζειν αὐτὴν ὅπως ὑπάρχῃ ὧν ἔστι θη- 
σαυρισµὸς χρηµάτων πρὸς ζωὴν ἀναγκαίων, καὶ χρησίµων 
εἰς κοινωνίαν πόλεως ἢ οἰκίας. καὶ ἔοικεν ὅ γ' ἀληθινὸς 
πλοῦτος ἐκ τούτων εἶναι. ἡ γὰρ τῆς τοιαύτης κτήσεως 

αὐτάρκεια πρὸς ἀγαθὴν ζωὴν οὐκ ἄπειρός ἐστιν, ὥσπερ Σό- 
λων φησὶ ποιήσας “πλούτου δ' οὐθὲν τέρµα πεφασµένον ἀν- 
δράσι κεῖται”. κεῖται γὰρ ὥσπερ καὶ ταῖς ἄλλαις τέχναις· 
οὐδὲν γὰρ ὄργανον ἄπειρον οὐδεµιᾶς ἐστι τέχνης οὔτε πλήθει 



οὔτε µεγέθει, ὁ δὲ πλοῦτος ὀργάνων πλῆθός ἐστιν οἰκονο- 
µικῶν καὶ πολιτικῶν. ὅτι µὲν τοίνυν ἔστι τις κτητικὴ 
κατὰ φύσιν τοῖς οἰκονόµοις καὶ τοῖς πολιτικοῖς, καὶ δι' 
ἣν αἰτίαν, δῆλον. 
 Ἔστι δὲ γένος ἄλλο κτητικῆς, ἣν µάλιστα καλοῦσι, καὶ   
δίκαιον αὐτὸ καλεῖν, χρηµατιστικήν, δι' ἣν οὐδὲν δοκεῖ 
πέρας εἶναι πλούτου καὶ κτήσεως· ἣν ὡς µίαν καὶ τὴν 
αὐτὴν τῇ λεχθείσῃ πολλοὶ νοµίζουσι διὰ τὴν γειτνίασιν· 
ἔστι δ' οὔτε ἡ αὐτὴ τῇ εἰρηµένῃ οὔτε πόρρω ἐκείνης. ἔστι δ' 
ἡ µὲν φύσει ἡ δ' οὐ φύσει αὐτῶν, ἀλλὰ δι' ἐµπειρίας 
τινὸς καὶ τέχνης γίνεται µᾶλλον. λάβωµεν δὲ περὶ αὐτῆς 
τὴν ἀρχὴν ἐντεῦθεν. ἑκάστου γὰρ κτήµατος διττὴ ἡ χρῆσίς 
ἐστιν, ἀµφότεραι δὲ καθ' αὑτὸ µὲν ἀλλ' οὐχ ὁµοίως καθ' 
αὑτό, ἀλλ' ἡ µὲν οἰκεία ἡ δ' οὐκ οἰκεία τοῦ πράγµατος, 
οἷον ὑποδήµατος ἥ τε ὑπόδεσις καὶ ἡ µεταβλητική. ἀµ- 
φότεραι γὰρ ὑποδήµατος χρήσεις· καὶ γὰρ ὁ ἀλλαττό- 
µενος τῷ δεοµένῳ ὑποδήµατος ἀντὶ νοµίσµατος ἢ τροφῆς 

χρῆται τῷ ὑποδήµατι ᾗ ὑπόδηµα, ἀλλ' οὐ τὴν οἰκείαν 
χρῆσιν· οὐ γὰρ ἀλλαγῆς ἕνεκεν γέγονε. τὸν αὐτὸν δὲ 
τρόπον ἔχει καὶ περὶ τῶν ἄλλων κτηµάτων. ἔστι γὰρ ἡ 
µεταβλητικὴ πάντων, ἀρξαµένη τὸ µὲν πρῶτον ἐκ τοῦ 
κατὰ φύσιν, τῷ τὰ µὲν πλείω τὰ δὲ ἐλάττω τῶν ἱκανῶν 
ἔχειν τοὺς ἀνθρώπους (ᾗ καὶ δῆλον ὅτι οὐκ ἔστι φύσει τῆς 
χρηµατιστικῆς ἡ καπηλική· ὅσον γὰρ ἱκανὸν αὐτοῖς, ἀναγ- 
καῖον ἦν ποιεῖσθαι τὴν ἀλλαγήν). ἐν µὲν οὖν τῇ πρώτῃ 
κοινωνίᾳ (τοῦτο δ' ἐστὶν οἰκία) φανερὸν ὅτι οὐδὲν ἔστιν ἔργον 
αὐτῆς, ἀλλ' ἤδη πλειόνων τῆς κοινωνίας οὔσης. οἱ µὲν γὰρ 
τῶν αὐτῶν ἐκοινώνουν πάντων, οἱ δὲ κεχωρισµένοι πολλῶν 
πάλιν καὶ ἑτέρων· ὧν κατὰ τὰς δεήσεις ἀναγκαῖον ποιεῖ- 
σθαι τὰς µεταδόσεις, καθάπερ ἔτι πολλὰ ποιεῖ καὶ τῶν 
βαρβαρικῶν ἐθνῶν, κατὰ τὴν ἀλλαγήν. αὐτὰ γὰρ τὰ 
χρήσιµα πρὸς αὑτὰ καταλλάττονται, ἐπὶ πλέον δ' οὐθέν, 
οἷον οἶνον πρὸς σῖτον διδόντες καὶ λαµβάνοντες, καὶ τῶν 
ἄλλων τῶν τοιούτων ἕκαστον. ἡ µὲν οὖν τοιαύτη µεταβλη-   
τικὴ οὔτε παρὰ φύσιν οὔτε χρηµατιστικῆς ἐστιν εἶδος οὐδέν 
(εἰς ἀναπλήρωσιν γὰρ τῆς κατὰ φύσιν αὐταρκείας ἦν)· ἐκ 
µέντοι ταύτης ἐγένετ' ἐκείνη κατὰ λόγον. ξενικωτέρας γὰρ 
γενοµένης τῆς βοηθείας τῷ εἰσάγεσθαι ὧν ἐνδεεῖς <ἦσαν> καὶ 

ἐκπέµπειν ὧν ἐπλεόναζον, ἐξ ἀνάγκης ἡ τοῦ νοµίσµατος ἐπο- 
ρίσθη χρῆσις. οὐ γὰρ εὐβάστακτον ἕκαστον τῶν κατὰ φύσιν 
 
ἀναγκαίων· διὸ πρὸς τὰς ἀλλαγὰς τοιοῦτόν τι συνέθεντο 
πρὸς σφᾶς αὐτοὺς διδόναι καὶ λαµβάνειν, ὃ τῶν χρησίµων 



αὐτὸ ὂν εἶχε τὴν χρείαν εὐµεταχείριστον πρὸς τὸ ζῆν, οἷον 
σίδηρος καὶ ἄργυρος κἂν εἴ τι τοιοῦτον ἕτερον, τὸ µὲν πρῶ- 
τον ἁπλῶς ὁρισθὲν µεγέθει καὶ σταθµῷ, τὸ δὲ τελευταῖον 
καὶ χαρακτῆρα ἐπιβαλλόντων, ἵνα ἀπολύσῃ τῆς µετρή- 
σεως αὑτούς· ὁ γὰρ χαρακτὴρ ἐτέθη τοῦ ποσοῦ σηµεῖον. 
                          πο- 
ρισθέντος οὖν ἤδη νοµίσµατος ἐκ τῆς ἀναγκαίας ἀλλαγῆς 
θάτερον εἶδος τῆς χρηµατιστικῆς ἐγένετο, τὸ καπηλικόν, τὸ 
µὲν πρῶτον ἁπλῶς ἴσως γινόµενον, εἶτα δι' ἐµπειρίας ἤδη 
τεχνικώτερον, πόθεν καὶ πῶς µεταβαλλόµενον πλεῖστον 
ποιήσει κέρδος. διὸ δοκεῖ ἡ χρηµατιστικὴ µάλιστα περὶ τὸ 
νόµισµα εἶναι, καὶ ἔργον αὐτῆς τὸ δύνασθαι θεωρῆσαι πό- 
θεν ἔσται πλῆθος χρηµάτων· ποιητικὴ γάρ ἐστι πλούτου 
καὶ χρηµάτων. καὶ γὰρ τὸν πλοῦτον πολλάκις τιθέασι νο- 
µίσµατος πλῆθος, διὰ τὸ περὶ τοῦτ' εἶναι τὴν χρηµατιστικὴν 
καὶ τὴν καπηλικήν. ὁτὲ δὲ πάλιν λῆρος εἶναι δοκεῖ τὸ 

νόµισµα καὶ νόµος παντάπασι, φύσει δ' οὐθέν, ὅτι µετα- 
θεµένων τε τῶν χρωµένων οὐθενὸς ἄξιον οὐδὲ χρήσιµον πρὸς 
οὐδὲν τῶν ἀναγκαίων ἐστί, καὶ νοµίσµατος πλουτῶν πολλά- 
κις ἀπορήσει τῆς ἀναγκαίας τροφῆς· καίτοι ἄτοπον τοιοῦτον   
εἶναι πλοῦτον οὗ εὐπορῶν λιµῷ ἀπολεῖται, καθάπερ καὶ τὸν 
Μίδαν ἐκεῖνον µυθολογοῦσι διὰ τὴν ἀπληστίαν τῆς εὐχῆς 
πάντων αὐτῷ γιγνοµένων τῶν παρατιθεµένων χρυσῶν. διὸ 
ζητοῦσιν ἕτερόν τι τὸν πλοῦτον καὶ τὴν χρηµατιστικήν, ὀρθῶς 
ζητοῦντες. ἔστι γὰρ ἑτέρα ἡ χρηµατιστικὴ καὶ ὁ πλοῦτος ὁ 
κατὰ φύσιν, καὶ αὕτη µὲν οἰκονοµική, ἡ δὲ καπηλικὴ 
ποιητικὴ χρηµάτων οὐ πάντως, ἀλλὰ διὰ χρηµάτων µετα- 
βολῆς. καὶ δοκεῖ περὶ τὸ νόµισµα αὕτη εἶναι· τὸ γὰρ 
νόµισµα στοιχεῖον καὶ πέρας τῆς ἀλλαγῆς ἐστιν. καὶ ἄπει- 
ρος δὴ οὗτος ὁ πλοῦτος, ὁ ἀπὸ ταύτης τῆς χρηµατιστικῆς. 
ὥσπερ γὰρ ἡ ἰατρικὴ τοῦ ὑγιαίνειν εἰς ἄπειρόν ἐστι, καὶ 
ἑκάστη τῶν τεχνῶν τοῦ τέλους εἰς ἄπειρον (ὅτι µάλιστα γὰρ 
ἐκεῖνο βούλονται ποιεῖν), τῶν δὲ πρὸς τὸ τέλος οὐκ εἰς ἄπει- 
ρον (πέρας γὰρ τὸ τέλος πάσαις), οὕτω καὶ ταύτης τῆς 
χρηµατιστικῆς οὐκ ἔστι τοῦ τέλους πέρας, τέλος δὲ ὁ τοιοῦτος 
πλοῦτος καὶ χρηµάτων κτῆσις. τῆς δ' οἰκονοµικῆς αὖ χρη- 
µατιστικῆς ἔστι πέρας· οὐ γὰρ τοῦτο τῆς οἰκονοµικῆς ἔργον. 

διὸ τῇ µὲν φαίνεται ἀναγκαῖον εἶναι παντὸς πλούτου πέρας, 
ἐπὶ δὲ τῶν γινοµένων ὁρῶµεν συµβαῖνον τοὐναντίον· πάντες 
γὰρ εἰς ἄπειρον αὔξουσιν οἱ χρηµατιζόµενοι τὸ νόµισµα. 
αἴτιον δὲ τὸ σύνεγγυς αὐτῶν. ἐπαλλάττει γὰρ ἡ χρῆσις, 
τοῦ αὐτοῦ οὖσα, ἑκατέρας τῆς χρηµατιστικῆς. τῆς γὰρ αὐτῆς 
ἐστι κτήσεως χρῆσις, ἀλλ' οὐ κατὰ ταὐτόν, ἀλλὰ τῆς µὲν 



ἕτερον τέλος, τῆς δ' ἡ αὔξησις. ὥστε δοκεῖ τισι τοῦτ' εἶναι 
τῆς οἰκονοµικῆς ἔργον, καὶ διατελοῦσιν ἢ σῴζειν οἰόµενοι 
δεῖν ἢ αὔξειν τὴν τοῦ νοµίσµατος οὐσίαν εἰς ἄπειρον. αἴτιον 
δὲ ταύτης τῆς διαθέσεως τὸ σπουδάζειν περὶ τὸ ζῆν, ἀλλὰ 
µὴ τὸ εὖ ζῆν· εἰς ἄπειρον οὖν ἐκείνης τῆς ἐπιθυµίας οὔσης,   
καὶ τῶν ποιητικῶν ἀπείρων ἐπιθυµοῦσιν. ὅσοι δὲ καὶ τοῦ εὖ 
ζῆν ἐπιβάλλονται τὸ πρὸς τὰς ἀπολαύσεις τὰς σωµατι- 
κὰς ζητοῦσιν, ὥστ' ἐπεὶ καὶ τοῦτ' ἐν τῇ κτήσει φαίνεται ὑπάρ- 
χειν, πᾶσα ἡ διατριβὴ περὶ τὸν χρηµατισµόν ἐστι, καὶ τὸ 
ἕτερον εἶδος τῆς χρηµατιστικῆς διὰ τοῦτ' ἐλήλυθεν. ἐν ὑπερ- 
βολῇ γὰρ οὔσης τῆς ἀπολαύσεως, τὴν τῆς ἀπολαυστικῆς 
ὑπερβολῆς ποιητικὴν ζητοῦσιν· κἂν µὴ διὰ τῆς χρηµατιστι- 
κῆς δύνωνται πορίζειν, δι' ἄλλης αἰτίας τοῦτο πειρῶνται, 
ἑκάστῃ χρώµενοι τῶν δυνάµεων οὐ κατὰ φύσιν. ἀνδρείας 
γὰρ οὐ χρήµατα ποιεῖν ἐστιν ἀλλὰ θάρσος, οὐδὲ στρατηγικῆς 

καὶ ἰατρικῆς, ἀλλὰ τῆς µὲν νίκην τῆς δ' ὑγίειαν. οἱ δὲ 
πάσας ποιοῦσι χρηµατιστικάς, ὡς τοῦτο τέλος ὄν, πρὸς δὲ 
τὸ τέλος ἅπαντα δέον ἀπαντᾶν. 
               περὶ µὲν οὖν τῆς τε µὴ 
ἀναγκαίας χρηµατιστικῆς, καὶ τίς, καὶ δι' αἰτίαν τίνα ἐν 
χρείᾳ ἐσµὲν αὐτῆς, εἴρηται, καὶ περὶ τῆς ἀναγκαίας, ὅτι 
ἑτέρα µὲν αὐτῆς οἰκονοµικὴ δὲ κατὰ φύσιν ἡ περὶ τὴν 
τροφήν, οὐχ ὥσπερ αὐτὴ ἄπειρος ἀλλὰ ἔχουσα ὅρον. 
 ∆ῆλον δὲ καὶ τὸ ἀπορούµενον ἐξ ἀρχῆς, πότερον τοῦ 
οἰκονοµικοῦ καὶ πολιτικοῦ ἐστιν ἡ χρηµατιστικὴ ἢ οὔ, ἀλλὰ 
δεῖ τοῦτο µὲν ὑπάρχειν (ὥσπερ γὰρ καὶ ἀνθρώπους οὐ ποιεῖ 
ἡ πολιτική, ἀλλὰ λαβοῦσα παρὰ τῆς φύσεως χρῆται 
αὐτοῖς, οὕτω καὶ <πρὸς> τροφὴν τὴν φύσιν δεῖ παραδοῦναι γῆν ἢ 
θάλατταν ἢ ἄλλο τι), ἐκ δὲ τούτων, ὡς δεῖ ταῦτα δια- 
θεῖναι προσήκει τὸν οἰκονόµον. οὐ γὰρ τῆς ὑφαντικῆς ἔρια 
ποιῆσαι, ἀλλὰ χρήσασθαι αὐτοῖς, καὶ γνῶναι δὲ τὸ ποῖον 
χρηστὸν καὶ ἐπιτήδειον, ἢ φαῦλον καὶ ἀνεπιτήδειον. καὶ γὰρ 
ἀπορήσειεν ἄν τις διὰ τί ἡ µὲν χρηµατιστικὴ µόριον τῆς 
οἰκονοµίας, ἡ δ' ἰατρικὴ οὐ µόριον· καίτοι δεῖ ὑγιαίνειν τοὺς 
κατὰ τὴν οἰκίαν, ὥσπερ ζῆν ἢ ἄλλο τι τῶν ἀναγκαίων.   
ἐπεὶ δὲ ἔστι µὲν ὡς τοῦ οἰκονόµου καὶ τοῦ ἄρχοντος καὶ περὶ 

ὑγιείας ἰδεῖν, ἔστι δ' ὡς οὔ, ἀλλὰ τοῦ ἰατροῦ, οὕτω καὶ περὶ 
τῶν χρηµάτων ἔστι µὲν ὡς τοῦ οἰκονόµου, ἔστι δ' ὡς οὔ, ἀλλὰ 
τῆς ὑπηρετικῆς· µάλιστα δέ, καθάπερ εἴρηται πρότερον, δεῖ 
φύσει τοῦτο ὑπάρχειν. φύσεως γάρ ἐστιν ἔργον τροφὴν τῷ 
γεννηθέντι παρέχειν· παντὶ γάρ, ἐξ οὗ γίνεται, τροφὴ τὸ 
λειπόµενόν ἐστι. διὸ κατὰ φύσιν ἐστὶν ἡ χρηµατιστικὴ 
πᾶσιν ἀπὸ τῶν καρπῶν καὶ τῶν ζῴων. διπλῆς δ' οὔσης 



αὐτῆς, ὥσπερ εἴποµεν, καὶ τῆς µὲν καπηλικῆς τῆς δ' οἰκο- 
νοµικῆς, καὶ ταύτης µὲν ἀναγκαίας καὶ ἐπαινουµένης, τῆς 
δὲ µεταβλητικῆς ψεγοµένης δικαίως (οὐ γὰρ κατὰ φύσιν 
ἀλλ' ἀπ' ἀλλήλων ἐστίν), εὐλογώτατα µισεῖται ἡ ὀβολο- 
στατικὴ διὰ τὸ ἀπ' αὐτοῦ τοῦ νοµίσµατος εἶναι τὴν κτῆσιν 
καὶ οὐκ ἐφ' ὅπερ ἐπορίσθη. µεταβολῆς γὰρ ἐγένετο χάριν, 
ὁ δὲ τόκος αὐτὸ ποιεῖ πλέον (ὅθεν καὶ τοὔνοµα τοῦτ' εἴληφεν· 
ὅµοια γὰρ τὰ τικτόµενα τοῖς γεννῶσιν αὐτά ἐστιν, ὁ δὲ 
τόκος γίνεται νόµισµα ἐκ νοµίσµατος)· ὥστε καὶ µάλιστα παρὰ 
φύσιν οὗτος τῶν χρηµατισµῶν ἐστιν. 
 Ἐπεὶ δὲ τὰ πρὸς τὴν γνῶσιν διωρίκαµεν ἱκανῶς, τὰ 
πρὸς τὴν χρῆσιν δεῖ διελθεῖν. πάντα δὲ τὰ τοιαῦτα τὴν 
µὲν θεωρίαν ἐλευθέραν ἔχει, τὴν δ' ἐµπειρίαν ἀναγκαίαν. 
ἔστι δὲ χρηµατιστικῆς µέρη χρήσιµα· τὸ περὶ τὰ κτήµατα 

ἔµπειρον εἶναι, ποῖα λυσιτελέστατα καὶ ποῦ καὶ πῶς, οἷον 
ἵππων κτῆσις ποία τις ἢ βοῶν ἢ προβάτων, ὁµοίως δὲ καὶ 
τῶν λοιπῶν ζῴων (δεῖ γὰρ ἔµπειρον εἶναι πρὸς ἄλληλά 
τε τούτων τίνα λυσιτελέστατα, καὶ ποῖα ἐν ποίοις τόποις· 
ἄλλα γὰρ ἐν ἄλλαις εὐθηνεῖ χώραις), εἶτα περὶ γεωργίας, 
καὶ ταύτης ἤδη ψιλῆς τε καὶ πεφυτευµένης, καὶ µελιτ- 
τουργίας, καὶ τῶν ἄλλων ζῴων τῶν πλωτῶν ἢ πτηνῶν, ἀφ'   
ὅσων ἔστι τυγχάνειν βοηθείας. τῆς µὲν οὖν οἰκειοτάτης χρη- 
µατιστικῆς ταῦτα µόρια καὶ πρώτης, τῆς δὲ µεταβλητικῆς 
µέγιστον µὲν ἐµπορία (καὶ ταύτης µέρη τρία, ναυκληρία 
φορτηγία παράστασις· διαφέρει δὲ τούτων ἕτερα ἑτέρων τῷ 
τὰ µὲν ἀσφαλέστερα εἶναι, τὰ δὲ πλείω πορίζειν τὴν ἐπι- 
καρπίαν), δεύτερον δὲ τοκισµός, τρίτον δὲ µισθαρνία (ταύ- 
της δ' ἡ µὲν τῶν βαναύσων τεχνιτῶν, ἡ δὲ τῶν ἀτέχνων 
καὶ τῷ σώµατι µόνῳ χρησίµων)· τρίτον δὲ εἶδος χρηµα- 
τιστικῆς µεταξὺ ταύτης καὶ τῆς πρώτης (ἔχει γὰρ καὶ τῆς 
κατὰ φύσιν τι µέρος καὶ τῆς µεταβλητικῆς), ὅσα ἀπὸ γῆς 
καὶ τῶν ἀπὸ γῆς γιγνοµένων, ἀκάρπων µὲν χρησίµων δέ, 
οἷον ὑλοτοµία τε καὶ πᾶσα µεταλλευτική. αὕτη δὲ πολλὰ 
ἤδη περιείληφε γένη· πολλὰ γὰρ εἴδη τῶν ἐκ γῆς µεταλ- 

λευοµένων ἔστιν. περὶ ἑκάστου δὲ τούτων καθόλου µὲν εἴρηται 
καὶ νῦν, τὸ δὲ κατὰ µέρος ἀκριβολογεῖσθαι χρήσιµον µὲν 
πρὸς τὰς ἐργασίας, φορτικὸν δὲ τὸ ἐνδιατρίβειν. εἰσὶ δὲ 
τεχνικώταται µὲν τῶν ἐργασιῶν ὅπου ἐλάχιστον τύχης, 
βαναυσόταται δ' ἐν αἷς τὰ σώµατα λωβῶνται µάλιστα, 
δουλικώταται δὲ ὅπου τοῦ σώµατος πλεῖσται χρήσεις, ἀγεννέ- 
σταται δὲ ὅπου ἐλάχιστον προσδεῖ ἀρετῆς. 
                 ἐπεὶ δ' ἔστιν ἐνίοις 
γεγραµµένα περὶ τούτων, οἷον Χαρητίδῃ τῷ Παρίῳ καὶ 



Ἀπολλοδώρῳ τῷ Ληµνίῳ περὶ γεωργίας καὶ ψιλῆς καὶ 
πεφυτευµένης, ὁµοίως δὲ καὶ ἄλλοις περὶ ἄλλων, ταῦτα 
µὲν ἐκ τούτων θεωρείτω ὅτῳ ἐπιµελές· ἔτι δὲ καὶ τὰ λεγό- 
µενα σποράδην, δι' ὧν ἐπιτετυχήκασιν ἔνιοι χρηµατιζό- 
µενοι, δεῖ συλλέγειν. πάντα γὰρ ὠφέλιµα ταῦτ' ἐστὶ τοῖς 
τιµῶσι τὴν χρηµατιστικήν, οἷον καὶ τὸ Θάλεω τοῦ Μιλησίου· 
τοῦτο γάρ ἐστι κατανόηµά τι χρηµατιστικόν, ἀλλ' ἐκείνῳ   
µὲν διὰ τὴν σοφίαν προσάπτουσι, τυγχάνει δὲ καθόλου τι 
ὄν. ὀνειδιζόντων γὰρ αὐτῷ διὰ τὴν πενίαν ὡς ἀνωφελοῦς 
τῆς φιλοσοφίας οὔσης, κατανοήσαντά φασιν αὐτὸν ἐλαιῶν 
φορὰν ἐσοµένην ἐκ τῆς ἀστρολογίας, ἔτι χειµῶνος ὄντος 
εὐπορήσαντα χρηµάτων ὀλίγων ἀρραβῶνας διαδοῦναι τῶν 

ἐλαιουργίων τῶν τ' ἐν Μιλήτῳ καὶ Χίῳ πάντων, ὀλίγου µι- 
σθωσάµενον ἅτ' οὐθενὸς ἐπιβάλλοντος· ἐπειδὴ δ' ὁ καιρὸς 
ἧκε, πολλῶν ζητουµένων ἅµα καὶ ἐξαίφνης, ἐκµισθοῦντα ὃν 
τρόπον ἠβούλετο, πολλὰ χρήµατα συλλέξαντα ἐπιδεῖξαι 
ὅτι ῥᾴδιόν ἐστι πλουτεῖν τοῖς φιλοσόφοις, ἂν βούλωνται, ἀλλ' 
οὐ τοῦτ' ἐστὶ περὶ ὃ σπουδάζουσιν. Θαλῆς µὲν οὖν λέγεται τοῦτον 
τὸν τρόπον ἐπίδειξιν ποιήσασθαι τῆς σοφίας· ἔστι δ', ὥσπερ 
εἴποµεν, καθόλου τὸ τοιοῦτον χρηµατιστικόν, ἐάν τις δύνηται 
µονοπωλίαν αὑτῷ κατασκευάζειν. διὸ καὶ τῶν πόλεων ἔνιαι 
τοῦτον ποιοῦνται τὸν πόρον, ὅταν ἀπορῶσι χρηµάτων· µονο- 
πωλίαν γὰρ τῶν ὠνίων ποιοῦσιν. ἐν Σικελίᾳ δέ τις τεθέντος 
παρ' αὐτῷ νοµίσµατος συνεπρίατο πάντα τὸν σίδηρον ἐκ 
τῶν σιδηρείων, µετὰ δὲ ταῦτα ὡς ἀφίκοντο ἐκ τῶν ἐµ- 
πορίων οἱ ἔµποροι, ἐπώλει µόνος, οὐ πολλὴν ποιήσας ὑπερ- 
βολὴν τῆς τιµῆς· ἀλλ' ὅµως ἐπὶ τοῖς πεντήκοντα ταλάντοις 
ἐπέλαβεν ἑκατόν. τοῦτο µὲν οὖν ∆ιονύσιος αἰσθόµενος τὰ 
µὲν χρήµατα ἐκέλευσεν ἐκκοµίσασθαι, µὴ µέντοι γε ἔτι 
µένειν ἐν Συρακούσαις, ὡς πόρους εὑρίσκοντα τοῖς αὐτοῦ 
πράγµασιν ἀσυµφόρους· τὸ µέντοι ὅραµα Θάλεω καὶ τοῦτο 
ταὐτόν ἐστιν· ἀµφότεροι γὰρ ἑαυτοῖς ἐτέχνασαν γενέσθαι 
µονοπωλίαν. χρήσιµον δὲ γνωρίζειν ταῦτα καὶ τοῖς πολι- 

τικοῖς. πολλαῖς γὰρ πόλεσι δεῖ χρηµατισµοῦ καὶ τοιούτων 
πόρων, ὥσπερ οἰκίᾳ, µᾶλλον δέ· διόπερ τινὲς καὶ πολι- 
τεύονται τῶν πολιτευοµένων ταῦτα µόνον.   
 Ἐπεὶ δὲ τρία µέρη τῆς οἰκονοµικῆς ἦν, ἓν µὲν δε- 
σποτική, περὶ ἧς εἴρηται πρότερον, ἓν δὲ πατρική, τρίτον δὲ 
γαµική (καὶ γὰρ γυναικὸς ἄρχει καὶ τέκνων, ὡς ἐλευθέ- 
ρων µὲν ἀµφοῖν, οὐ τὸν αὐτὸν δὲ τρόπον τῆς ἀρχῆς, ἀλλὰ 
γυναικὸς µὲν πολιτικῶς τέκνων δὲ βασιλικῶς· τό τε γὰρ 
ἄρρεν φύσει τοῦ θήλεος ἡγεµονικώτερον, εἰ µή που συν- 
έστηκε παρὰ φύσιν, καὶ τὸ πρεσβύτερον καὶ τέλειον τοῦ νεω- 



τέρου καὶ ἀτελοῦς) - ἐν µὲν οὖν ταῖς πολιτικαῖς ἀρχαῖς ταῖς 
πλείσταις µεταβάλλει τὸ ἄρχον καὶ τὸ ἀρχόµενον (ἐξ ἴσου 
γὰρ εἶναι βούλεται τὴν φύσιν καὶ διαφέρειν µηδέν), ὅµως 
δέ, ὅταν τὸ µὲν ἄρχῃ τὸ δ' ἄρχηται, ζητεῖ διαφορὰν εἶναι 
καὶ σχήµασι καὶ λόγοις καὶ τιµαῖς, ὥσπερ καὶ Ἄµασις 
εἶπε τὸν περὶ τοῦ ποδανιπτῆρος λόγον· τὸ δ' ἄρρεν ἀεὶ πρὸς 
τὸ θῆλυ τοῦτον ἔχει τὸν τρόπον. ἡ δὲ τῶν τέκνων ἀρχὴ 
βασιλική· τὸ γὰρ γεννῆσαν καὶ κατὰ φιλίαν ἄρχον καὶ 
κατὰ πρεσβείαν ἐστίν, ὅπερ ἐστὶ βασιλικῆς εἶδος ἀρχῆς. διὸ 
καλῶς Ὅµηρος τὸν ∆ία προσηγόρευσεν εἰπὼν “πατὴρ ἀν- 
δρῶν τε θεῶν τε” τὸν βασιλέα τούτων ἁπάντων. φύσει γὰρ 

τὸν βασιλέα διαφέρειν µὲν δεῖ, τῷ γένει δ' εἶναι τὸν αὐτόν· 
ὅπερ πέπονθε τὸ πρεσβύτερον πρὸς τὸ νεώτερον καὶ ὁ γεν- 
νήσας πρὸς τὸ τέκνον. 
 Φανερὸν τοίνυν ὅτι πλείων ἡ σπουδὴ τῆς οἰκονοµίας 
περὶ τοὺς ἀνθρώπους ἢ περὶ τὴν τῶν ἀψύχων κτῆσιν, καὶ 
περὶ τὴν ἀρετὴν τούτων ἢ περὶ τὴν τῆς κτήσεως, ὃν καλοῦµεν 
πλοῦτον, καὶ τῶν ἐλευθέρων µᾶλλον ἢ δούλων. πρῶτον µὲν 
οὖν περὶ δούλων ἀπορήσειεν ἄν τις, πότερον ἔστιν ἀρετή τις 
δούλου παρὰ τὰς ὀργανικὰς καὶ διακονικὰς ἄλλη τιµιωτέρα 
τούτων, οἷον σωφροσύνη καὶ ἀνδρεία καὶ δικαιοσύνη καὶ <ἑκάστη> 
τῶν ἄλλων τῶν τοιούτων ἕξεων, ἢ οὐκ ἔστιν οὐδεµία παρὰ τὰς   
σωµατικὰς ὑπηρεσίας (ἔχει γὰρ ἀπορίαν ἀµφοτέρως· εἴτε 
γὰρ ἔστιν, τί διοίσουσι τῶν ἐλευθέρων; εἴτε µὴ ἔστιν, ὄντων 
ἀνθρώπων καὶ λόγου κοινωνούντων ἄτοπον). σχεδὸν δὲ 
ταὐτόν ἐστι τὸ ζητούµενον καὶ περὶ γυναικὸς καὶ παιδός, 
πότερα καὶ τούτων εἰσὶν ἀρεταί, καὶ δεῖ τὴν γυναῖκα εἶναι 
σώφρονα καὶ ἀνδρείαν καὶ δικαίαν, καὶ παῖς ἔστι καὶ ἀκό- 
λαστος καὶ σώφρων, ἢ οὔ; καθόλου δὴ τοῦτ' ἐστὶν ἐπισκε- 
πτέον περὶ ἀρχοµένου φύσει καὶ ἄρχοντος, πότερον ἡ αὐτὴ 
ἀρετὴ ἢ ἑτέρα. εἰ µὲν γὰρ δεῖ ἀµφοτέρους µετέχειν καλο- 
καγαθίας, διὰ τί τὸν µὲν ἄρχειν δέοι ἂν τὸν δὲ ἄρχεσθαι 

καθάπαξ; οὐδὲ γὰρ τῷ µᾶλλον καὶ ἧττον οἷόν τε δια- 
φέρειν· τὸ µὲν γὰρ ἄρχεσθαι καὶ ἄρχειν εἴδει διαφέρει, τὸ 
δὲ µᾶλλον καὶ ἧττον οὐδέν. εἰ δὲ τὸν µὲν δεῖ τὸν δὲ µή, 
θαυµαστόν. εἴτε γὰρ ὁ ἄρχων µὴ ἔσται σώφρων καὶ δί- 
καιος, πῶς ἄρξει καλῶς; εἴθ' ὁ ἀρχόµενος, πῶς ἀρχθή- 
σεται καλῶς; ἀκόλαστος γὰρ ὢν καὶ δειλὸς οὐδὲν ποιήσει 
τῶν προσηκόντων. φανερὸν τοίνυν ὅτι ἀνάγκη µὲν µετέχειν 
ἀµφοτέρους ἀρετῆς, ταύτης δ' εἶναι διαφοράς, ὥσπερ καὶ 
τῶν φύσει ἀρχόντων. καὶ τοῦτο εὐθὺς ὑφήγηται <τὰ> περὶ τὴν 
ψυχήν· ἐν ταύτῃ γάρ ἐστι φύσει τὸ µὲν ἄρχον τὸ δ' 
ἀρχόµενον, ὧν ἑτέραν φαµὲν εἶναι ἀρετήν, οἷον τοῦ λόγον 



ἔχοντος καὶ τοῦ ἀλόγου. δῆλον τοίνυν ὅτι τὸν αὐτὸν τρόπον 
ἔχει καὶ ἐπὶ τῶν ἄλλων, ὥστε φύσει τὰ πλείω ἄρχοντα 
καὶ ἀρχόµενα. ἄλλον γὰρ τρόπον τὸ ἐλεύθερον τοῦ δούλου 
ἄρχει καὶ τὸ ἄρρεν τοῦ θήλεος καὶ ἀνὴρ παιδός, καὶ πᾶσιν 
ἐνυπάρχει µὲν τὰ µόρια τῆς ψυχῆς, ἀλλ' ἐνυπάρχει δια- 
φερόντως. ὁ µὲν γὰρ δοῦλος ὅλως οὐκ ἔχει τὸ βουλευτικόν, 
τὸ δὲ θῆλυ ἔχει µέν, ἀλλ' ἄκυρον, ὁ δὲ παῖς ἔχει µέν, 
ἀλλ' ἀτελές. ὁµοίως τοίνυν ἀναγκαίως ἔχειν καὶ περὶ τὰς   
ἠθικὰς ἀρετὰς ὑποληπτέον, δεῖν µὲν µετέχειν πάντας, ἀλλ' οὐ 
τὸν αὐτὸν τρόπον, ἀλλ' ὅσον <ἱκανὸν> ἑκάστῳ πρὸς τὸ αὑτοῦ 

ἔργον· διὸ τὸν µὲν ἄρχοντα τελέαν ἔχειν δεῖ τὴν ἠθικὴν 
ἀρετήν (τὸ γὰρ ἔργον ἐστὶν ἁπλῶς τοῦ ἀρχιτέκτονος, ὁ δὲ 
λόγος ἀρχιτέκτων), τῶν δ' ἄλλων ἕκαστον ὅσον ἐπιβάλλει 
αὐτοῖς. ὥστε φανερὸν ὅτι ἔστιν ἠθικὴ ἀρετὴ τῶν εἰρηµένων 
πάντων, καὶ οὐχ ἡ αὐτὴ σωφροσύνη γυναικὸς καὶ ἀνδρός, 
οὐδ' ἀνδρεία καὶ δικαιοσύνη, καθάπερ ᾤετο Σωκράτης, ἀλλ' 
ἡ µὲν ἀρχικὴ ἀνδρεία ἡ δ' ὑπηρετική, ὁµοίως δ' ἔχει καὶ 
περὶ τὰς ἄλλας. 
       δῆλον δὲ τοῦτο καὶ κατὰ µέρος µᾶλλον 
ἐπισκοποῦσιν· καθόλου γὰρ οἱ λέγοντες ἐξαπατῶσιν ἑαυτοὺς 
ὅτι τὸ εὖ ἔχειν τὴν ψυχὴν ἀρετή, ἢ τὸ ὀρθοπραγεῖν, ἤ τι 
τῶν τοιούτων· πολὺ γὰρ ἄµεινον λέγουσιν οἱ ἐξαριθµοῦντες 
τὰς ἀρετάς, ὥσπερ Γοργίας, τῶν οὕτως ὁριζοµένων. διὸ δεῖ, 
ὥσπερ ὁ ποιητὴς εἴρηκε περὶ γυναικός, οὕτω νοµίζειν ἔχειν 
περὶ πάντων· “γυναικὶ κόσµον ἡ σιγὴ φέρει”, ἀλλ' ἀνδρὶ 
οὐκέτι τοῦτο. ἐπεὶ δ' ὁ παῖς ἀτελής, δῆλον ὅτι τούτου µὲν καὶ 
ἡ ἀρετὴ οὐκ αὐτοῦ πρὸς αὑτόν ἐστιν, ἀλλὰ πρὸς τὸ τέλος 
καὶ τὸν ἡγούµενον· ὁµοίως δὲ καὶ δούλου πρὸς δεσπότην. ἔθε- 
µεν δὲ πρὸς τἀναγκαῖα χρήσιµον εἶναι τὸν δοῦλον, ὥστε δῆ- 
λον ὅτι καὶ ἀρετῆς δεῖται µικρᾶς, καὶ τοσαύτης ὅπως µήτε 

δι' ἀκολασίαν µήτε διὰ δειλίαν ἐλλείψῃ τῶν ἔργων. ἀπορή- 
σειε δ' ἄν τις, τὸ νῦν εἰρηµένον εἰ ἀληθές, ἆρα καὶ τοὺς 
τεχνίτας δεήσει ἔχειν ἀρετήν· πολλάκις γὰρ δι' ἀκολασίαν 
ἐλλείπουσι τῶν ἔργων. ἢ διαφέρει τοῦτο πλεῖστον; ὁ µὲν γὰρ 
δοῦλος κοινωνὸς ζωῆς, ὁ δὲ πορρώτερον, καὶ τοσοῦτον ἐπι- 
βάλλει ἀρετῆς ὅσον περ καὶ δουλείας· ὁ γὰρ βάναυσος τε- 
χνίτης ἀφωρισµένην τινὰ ἔχει δουλείαν, καὶ ὁ µὲν δοῦλος   
τῶν φύσει, σκυτοτόµος δ' οὐθείς, οὐδὲ τῶν ἄλλων τεχνιτῶν. 
φανερὸν τοίνυν ὅτι τῆς τοιαύτης ἀρετῆς αἴτιον εἶναι δεῖ τῷ 
δούλῳ τὸν δεσπότην, ἀλλ' οὐ <τὸν> τὴν διδασκαλικὴν ἔχοντα τῶν 
ἔργων [δεσποτικήν]. διὸ λέγουσιν οὐ καλῶς οἱ λόγου τοὺς δούλους 
ἀποστεροῦντες καὶ φάσκοντες ἐπιτάξει χρῆσθαι µόνον· νου- 
θετητέον γὰρ µᾶλλον τοὺς δούλους ἢ τοὺς παῖδας. 



 ἀλλὰ περὶ µὲν τούτων διωρίσθω τὸν τρόπον τοῦτον· περὶ 
δ' ἀνδρὸς καὶ γυναικός, καὶ τέκνων καὶ πατρός, τῆς τε περὶ 
ἕκαστον αὐτῶν ἀρετῆς καὶ τῆς πρὸς σφᾶς αὐτοὺς ὁµιλίας, 
τί τὸ καλῶς καὶ µὴ καλῶς ἐστι, καὶ πῶς δεῖ τὸ µὲν εὖ δι- 
ώκειν τὸ δὲ κακῶς φεύγειν, ἐν τοῖς περὶ τὰς πολιτείας ἀναγ- 
καῖον ἐπελθεῖν. ἐπεὶ γὰρ οἰκία µὲν πᾶσα µέρος πόλεως, 
ταῦτα δ' οἰκίας, τὴν δὲ τοῦ µέρους πρὸς τὴν τοῦ ὅλου δεῖ βλέ- 
πειν ἀρετήν, ἀναγκαῖον πρὸς τὴν πολιτείαν βλέποντας παι- 

δεύειν καὶ τοὺς παῖδας καὶ τὰς γυναῖκας, εἴπερ τι διαφέρει πρὸς 
τὸ τὴν πόλιν εἶναι σπουδαίαν καὶ <τὸ> τοὺς παῖδας εἶναι σπου- 
δαίους καὶ τὰς γυναῖκας σπουδαίας. ἀναγκαῖον δὲ διαφέρειν· αἱ 
µὲν γὰρ γυναῖκες ἥµισυ µέρος τῶν ἐλευθέρων, ἐκ δὲ τῶν παίδων οἱ 
κοινωνοὶ γίνονται τῆς πολιτείας. ὥστ', ἐπεὶ περὶ µὲν τούτων 
διώρισται, περὶ δὲ τῶν λοιπῶν ἐν ἄλλοις λεκτέον, ἀφέντες ὡς τέλος 
ἔχοντας τοὺς νῦν λόγους, ἄλλην ἀρχὴν ποιησάµενοι λέγωµεν, 
καὶ πρῶτον ἐπισκεψώµεθα περὶ τῶν ἀποφηναµένων περὶ τῆς 
πολιτείας τῆς ἀρίστης. 
              

Β 
 
 Ἐπεὶ δὲ προαιρούµεθα θεωρῆσαι περὶ τῆς κοινωνίας τῆς 
πολιτικῆς, τίς κρατίστη πασῶν τοῖς δυναµένοις ζῆν ὅτι µάλι- 
στα κατ' εὐχήν, δεῖ καὶ τὰς ἄλλας ἐπισκέψασθαι πολι- 
τείας, αἷς τε χρῶνταί τινες τῶν πόλεων τῶν εὐνοµεῖσθαι   
λεγοµένων, κἂν εἴ τινες ἕτεραι τυγχάνουσιν ὑπὸ τινῶν εἰρη- 
µέναι καὶ δοκοῦσαι καλῶς ἔχειν, ἵνα τό τ' ὀρθῶς ἔχον ὀφθῇ 
καὶ τὸ χρήσιµον, ἔτι δὲ τὸ ζητεῖν τι παρ' αὐτὰς ἕτερον µὴ 
δοκῇ πάντως εἶναι σοφίζεσθαι βουλοµένων, ἀλλὰ διὰ τὸ µὴ 
καλῶς ἔχειν ταύτας τὰς νῦν ὑπαρχούσας, διὰ τοῦτο ταύτην 
δοκῶµεν ἐπιβαλέσθαι τὴν µέθοδον. ἀρχὴν δὲ πρῶτον ποιη- 
τέον ἥπερ πέφυκεν ἀρχὴ ταύτης τῆς σκέψεως. ἀνάγκη 

γὰρ ἤτοι πάντας πάντων κοινωνεῖν τοὺς πολίτας, ἢ µηδενός, 
ἢ τινῶν µὲν τινῶν δὲ µή. τὸ µὲν οὖν µηδενὸς κοινωνεῖν φα- 
νερὸν ὡς ἀδύνατον (ἡ γὰρ πολιτεία κοινωνία τίς ἐστι, καὶ 
πρῶτον ἀνάγκη τοῦ τόπου κοινωνεῖν· ὁ µὲν γὰρ τόπος εἷς ὁ τῆς 
µιᾶς πόλεως, οἱ δὲ πολῖται κοινωνοὶ τῆς µιᾶς πόλεως)· 
ἀλλὰ πότερον ὅσων ἐνδέχεται κοινωνῆσαι, πάντων βέλτιον 
κοινωνεῖν τὴν µέλλουσαν οἰκήσεσθαι πόλιν καλῶς, ἢ τινῶν 
µὲν τινῶν δ' οὒ βέλτιον; ἐνδέχεται γὰρ καὶ τέκνων καὶ γυ- 
ναικῶν καὶ κτηµάτων κοινωνεῖν τοὺς πολίτας ἀλλήλοις, ὥς- 
περ ἐν τῇ Πολιτείᾳ τῇ Πλάτωνος· ἐκεῖ γὰρ ὁ Σωκράτης 
φησὶ δεῖν κοινὰ τὰ τέκνα καὶ τὰς γυναῖκας εἶναι καὶ τὰς 



κτήσεις. τοῦτο δὴ πότερον ὡς νῦν οὕτω βέλτιον ἔχειν, ἢ κατὰ 
τὸν ἐν τῇ Πολιτείᾳ γεγραµµένον νόµον; 
 Ἔχει δὴ δυσχερείας ἄλλας τε πολλὰς τὸ πάντων εἶναι τὰς 
γυναῖκας κοινάς, καὶ δι' ἣν αἰτίαν φησὶ δεῖν νενοµοθετῆσθαι τὸν 
τρόπον τοῦτον ὁ Σωκράτης, οὐ φαίνεται συµβαῖνον ἐκ τῶν λόγων. 
ἔτι δὲ πρός, τὸ τέλος ὅ φησι τῇ πόλει δεῖν ὑπάρχειν, ὡς µὲν 
εἴρηται νῦν, ἀδύνατον, πῶς δὲ δεῖ διελεῖν, οὐδὲν διώρισται. 
λέγω δὲ τὸ µίαν εἶναι τὴν πόλιν ὡς ἄριστον ὂν ὅτι µάλιστα 
πᾶσαν· λαµβάνει γὰρ ταύτην <τὴν> ὑπόθεσιν ὁ Σωκράτης. καίτοι   
φανερόν ἐστιν ὡς προϊοῦσα καὶ γινοµένη µία µᾶλλον οὐδὲ πόλις 

ἔσται· πλῆθος γάρ τι τὴν φύσιν ἐστὶν ἡ πόλις, γινοµένη τε 
µία µᾶλλον οἰκία µὲν ἐκ πόλεως ἄνθρωπος δ' ἐξ οἰκίας 
ἔσται· µᾶλλον γὰρ µίαν τὴν οἰκίαν τῆς πόλεως φαίηµεν ἄν, 
καὶ τὸν ἕνα τῆς οἰκίας· ὥστ' εἰ καὶ δυνατός τις εἴη τοῦτο 
δρᾶν, οὐ ποιητέον· ἀναιρήσει γὰρ τὴν πόλιν. 
                    οὐ µόνον δ' ἐκ 
πλειόνων ἀνθρώπων ἐστὶν ἡ πόλις, ἀλλὰ καὶ ἐξ εἴδει δια- 
φερόντων. οὐ γὰρ γίνεται πόλις ἐξ ὁµοίων. ἕτερον γὰρ συµ- 
µαχία καὶ πόλις· τὸ µὲν γὰρ τῷ ποσῷ χρήσιµον, κἂν ᾖ 
τὸ αὐτὸ τῷ εἴδει (βοηθείας γὰρ χάριν ἡ συµµαχία πέφυ- 
κεν), ὥσπερ ἂν εἰ σταθµὸς πλεῖον ἑλκύσειε (διοίσει δὲ τῷ 
τοιούτῳ καὶ πόλις ἔθνους, ὅταν µὴ κατὰ κώµας ὦσι κεχωρι- 
σµένοι τὸ πλῆθος, ἀλλ' οἷον Ἀρκάδες)· ἐξ ὧν δὲ δεῖ ἓν 
γενέσθαι, εἴδει διαφέρει. διόπερ τὸ ἴσον τὸ ἀντιπεπονθὸς 
σῴζει τὰς πόλεις, ὥσπερ ἐν τοῖς Ἠθικοῖς εἴρηται πρότερον· 
ἐπεὶ καὶ ἐν τοῖς ἐλευθέροις καὶ ἴσοις ἀνάγκη τοῦτ' εἶναι· ἅµα 
γὰρ οὐχ οἷόν τε πάντας ἄρχειν, ἀλλ' ἢ κατ' ἐνιαυτὸν ἢ 
κατά τινα ἄλλην τάξιν [ἢ] χρόνου. καὶ συµβαίνει δὴ τὸν 
τρόπον τοῦτον ὥστε πάντας ἄρχειν, ὥσπερ ἂν εἰ µετέβαλλον 
οἱ σκυτεῖς καὶ οἱ τέκτονες καὶ µὴ ἀεὶ οἱ αὐτοὶ σκυτοτόµοι 
καὶ τέκτονες ἦσαν. ἐπεὶ δὲ βέλτιον οὕτως ἔχει καὶ τὰ περὶ 

τὴν κοινωνίαν τὴν πολιτικήν, δῆλον ὡς τοὺς αὐτοὺς ἀεὶ βέλ- 
τιον ἄρχειν, εἰ δυνατόν, ἐν οἷς δὲ µὴ δυνατὸν διὰ τὸ τὴν 
φύσιν ἴσους εἶναι πάντας, ἅµα δὲ καὶ δίκαιον, εἴτ' ἀγαθὸν 
εἴτε φαῦλον τὸ ἄρχειν. πάντας αὐτοῦ µετέχειν, τοῦτό γε   
µιµεῖται τὸ ἐν µέρει τοὺς ἴσους εἴκειν τό θ' ὁµοίους εἶναι 
ἔξω ἀρχῆς· οἱ µὲν γὰρ ἄρχουσιν οἱ δ' ἄρχονται κατὰ µέρος 
ὥσπερ ἂν ἄλλοι γενόµενοι. τὸν αὐτὸν δὴ τρόπον ἀρχόντων 
ἕτεροι ἑτέρας ἄρχουσιν ἀρχάς. φανερὸν τοίνυν ἐκ τούτων ὡς 
οὔτε πέφυκε µίαν οὕτως εἶναι τὴν πόλιν ὥσπερ λέγουσί τινες, 
καὶ τὸ λεχθὲν ὡς µέγιστον ἀγαθὸν ἐν ταῖς πόλεσιν ὅτι τὰς 
πόλεις ἀναιρεῖ· καίτοι τό γε ἑκάστου ἀγαθὸν σῴζει ἕκαστον. 
ἔστι δὲ καὶ κατ' ἄλλον τρόπον φανερὸν ὅτι τὸ λίαν ἑνοῦν ζη- 



τεῖν τὴν πόλιν οὐκ ἔστιν ἄµεινον. οἰκία µὲν γὰρ αὐταρκέστε- 
ρον ἑνός, πόλις δ' οἰκίας, καὶ βούλεταί γ' ἤδη τότε εἶναι πόλις 
ὅταν αὐτάρκη συµβαίνῃ τὴν κοινωνίαν εἶναι τοῦ πλήθους· 
εἴπερ οὖν αἱρετώτερον τὸ αὐταρκέστερον, καὶ τὸ ἧττον ἓν τοῦ 
µᾶλλον αἱρετώτερον. 
 Ἀλλὰ µὴν οὐδ' εἰ τοῦτο ἄριστόν ἐστι, τὸ µίαν ὅτι µά- 
λιστ' εἶναι τὴν κοινωνίαν, οὐδὲ τοῦτο ἀποδείκνυσθαι φαίνεται 
κατὰ τὸν λόγον, ἐὰν πάντες ἅµα λέγωσι τὸ ἐµὸν καὶ τὸ 
µὴ ἐµόν· τοῦτο γὰρ οἴεται ὁ Σωκράτης σηµεῖον εἶναι τοῦ τὴν 

πόλιν τελέως εἶναι µίαν. τὸ γὰρ πάντες διττόν. εἰ µὲν οὖν 
ὡς ἕκαστος, τάχ' ἂν εἴη µᾶλλον ὃ βούλεται ποιεῖν ὁ Σω- 
κράτης (ἕκαστος γὰρ υἱὸν ἑαυτοῦ φήσει τὸν αὐτὸν καὶ γυ- 
ναῖκα δὴ τὴν αὐτήν, καὶ περὶ τῆς οὐσίας καὶ περὶ ἑκάστου 
δὴ τῶν συµβαινόντων ὡσαύτως)· νῦν δ' οὐχ οὕτως φήσουσιν οἱ 
κοιναῖς χρώµενοι ταῖς γυναιξὶ καὶ τοῖς τέκνοις, ἀλλὰ πάν- 
τες µέν, οὐχ ὡς ἕκαστος δ' αὐτῶν, ὁµοίως δὲ καὶ τὴν οὐσίαν 
 
πάντες µέν, οὐχ ὡς ἕκαστος δ' αὐτῶν. ὅτι µὲν τοίνυν παρα- 
λογισµός τίς ἐστι τὸ λέγειν πάντας, φανερόν (τὸ γὰρ πάν-   
τες καὶ ἀµφότεροι, καὶ περιττὰ καὶ ἄρτια, διὰ τὸ διττὸν καὶ 
ἐν τοῖς λόγοις ἐριστικοὺς ποιεῖ συλλογισµούς· διό ἐστι τὸ πάν- 
τας τὸ αὐτὸ λέγειν ὡδὶ µὲν καλὸν ἀλλ' οὐ δυνατόν, ὡδὶ 
δ' οὐδὲν ὁµονοητικόν)· πρὸς δὲ τούτοις ἑτέραν ἔχει βλάβην τὸ 
λεγόµενον. ἥκιστα γὰρ ἐπιµελείας τυγχάνει τὸ πλείστων 
κοινόν· τῶν γὰρ ἰδίων µάλιστα φροντίζουσιν, τῶν δὲ κοινῶν 
ἧττον, ἢ ὅσον ἑκάστῳ ἐπιβάλλει· πρὸς γὰρ τοῖς ἄλλοις ὡς 
ἑτέρου φροντίζοντος ὀλιγωροῦσι µᾶλλον, ὥσπερ ἐν ταῖς οἰκε- 
τικαῖς διακονίαις οἱ πολλοὶ θεράποντες ἐνίοτε χεῖρον ὑπηρε- 
τοῦσι τῶν ἐλαττόνων. γίνονται δ' ἑκάστῳ χίλιοι τῶν πολιτῶν 
υἱοί, καὶ οὗτοι οὐχ ὡς ἑκάστου, ἀλλὰ τοῦ τυχόντος ὁ τυχὼν 

ὁµοίως ἐστὶν υἱός· ὥστε πάντες ὁµοίως ὀλιγωρήσουσιν. 
                       ἔτι οὕτως 
ἕκαστος “ἐµὸς” λέγει τὸν εὖ πράττοντα τῶν πολιτῶν ἢ κακῶς, 
ὁπόστος τυγχάνει τὸν ἀριθµὸν ὤν, οἷον ἐµὸς ἢ τοῦ δεῖνος, τοῦ- 
τον τὸν τρόπον λέγων καθ' ἕκαστον τῶν χιλίων, ἢ ὅσων ἡ 
πόλις ἐστί, καὶ τοῦτο διστάζων· ἄδηλον γὰρ ᾧ συνέβη γενέ- 
σθαι τέκνον καὶ σωθῆναι γενόµενον. καίτοι πότερον οὕτω 
κρεῖττον τὸ ἐµὸν λέγειν ἕκαστον, τὸ αὐτὸ [µὲν] προσαγορεύον- 
τας δισχιλίων καὶ µυρίων, ἢ µᾶλλον ὡς νῦν ἐν ταῖς πόλεσι 
τὸ ἐµὸν λέγουσιν; ὁ µὲν γὰρ υἱὸν αὑτοῦ ὁ δὲ ἀδελφὸν αὑτοῦ 
προσαγορεύει τὸν αὐτόν, ὁ δ' ἀνεψιόν, ἢ κατ' ἄλλην τινὰ 
συγγένειαν [ἢ] πρὸς αἵµατος ἢ κατ' οἰκειότητα καὶ κηδείαν 
αὑτοῦ πρῶτον ἢ τῶν αὑτοῦ, πρὸς δὲ τούτοις ἕτερος φράτορα 



φυλέτην. κρεῖττον γὰρ ἴδιον ἀνεψιὸν εἶναι ἢ τὸν τρόπον τοῦ- 
τον υἱόν. οὐ µὴν ἀλλ' οὐδὲ διαφυγεῖν δυνατὸν τὸ µή τινας   
ὑπολαµβάνειν ἑαυτῶν ἀδελφούς τε καὶ παῖδας καὶ πατέρας 
καὶ µητέρας· κατὰ γὰρ τὰς ὁµοιότητας αἳ γίνονται τοῖς 
τέκνοις πρὸς τοὺς γεννήσαντας ἀναγκαῖον λαµβάνειν περὶ 
ἀλλήλων τὰς πίστεις. ὅπερ φασὶ καὶ συµβαίνειν τινὲς τῶν 
τὰς τῆς γῆς περιόδους πραγµατευοµένων· εἶναι γάρ τισι 
τῶν ἄνω Λιβύων κοινὰς τὰς γυναῖκας, τὰ µέντοι γινόµενα 

τέκνα διαιρεῖσθαι κατὰ τὰς ὁµοιότητας. εἰσὶ δέ τινες καὶ 
γυναῖκες καὶ τῶν ἄλλων ζῴων, οἷον ἵπποι καὶ βόες, αἳ 
σφόδρα πεφύκασιν ὅµοια ἀποδιδόναι τὰ τέκνα τοῖς γονεῦ- 
σιν, ὥσπερ ἡ ἐν Φαρσάλῳ κληθεῖσα ∆ικαία ἵππος. 
 Ἔτι δὲ καὶ τὰς τοιαύτας δυσχερείας οὐ ῥᾴδιον εὐλαβηθῆναι 
τοῖς ταύτην κατασκευάζουσι τὴν κοινωνίαν, οἷον αἰκίας καὶ 
φόνους ἀκουσίους τοὺς δὲ ἑκουσίους, καὶ µάχας καὶ λοιδορίας· 
ὧν οὐδὲν ὅσιόν ἐστι γίνεσθαι πρὸς πατέρας καὶ µητέρας καὶ τοὺς 
µὴ πόρρω τῆς συγγενείας ὄντας, ὥσπερ πρὸς τοὺς ἄπωθεν· 
ἃ καὶ πλεῖον συµβαίνειν ἀναγκαῖον ἀγνοούντων ἢ γνω- 
ριζόντων, καὶ γενοµένων τῶν µὲν γνωριζοµένων ἐνδέχεται τὰς 
νοµιζοµένας γίνεσθαι λύσεις, τῶν δὲ µή, οὐδεµίαν. ἄτοπον δὲ 
καὶ τὸ κοινοὺς ποιήσαντα τοὺς υἱοὺς τὸ συνεῖναι µόνον ἀφ- 
ελεῖν τῶν ἐρώντων, τὸ δ' ἐρᾶν µὴ κωλῦσαι, µηδὲ τὰς χρή- 
σεις τὰς ἄλλας ἃς πατρὶ πρὸς υἱὸν εἶναι πάντων ἐστὶν 
ἀπρεπέστατον καὶ ἀδελφῷ πρὸς ἀδελφόν, ἐπεὶ καὶ τὸ ἐρᾶν 
µόνον. ἄτοπον δὲ καὶ τὸ τὴν συνουσίαν ἀφελεῖν δι' ἄλλην 
µὲν αἰτίαν µηδεµίαν, ὡς λίαν δὲ ἰσχυρᾶς τῆς ἡδονῆς γινο- 
µένης, ὅτι δ' ὁ µὲν πατὴρ ἢ υἱός, οἱ δ' ἀδελφοὶ ἀλλήλων, 
µηδὲν οἴεσθαι διαφέρειν. 
           ἔοικε δὲ µᾶλλον τοῖς γεωργοῖς 

εἶναι χρήσιµον τὸ κοινὰς εἶναι τὰς γυναῖκας καὶ τοὺς παῖ- 
δας ἢ τοῖς φύλαξιν· ἧττον γὰρ ἔσται φιλία κοινῶν ὄντων   
τῶν τέκνων καὶ τῶν γυναικῶν, δεῖ δὲ τοιούτους εἶναι τοὺς ἀρ- 
χοµένους πρὸς τὸ πειθαρχεῖν καὶ µὴ νεωτερίζειν. ὅλως δὲ 
συµβαίνειν ἀνάγκη τοὐναντίον διὰ τὸν τοιοῦτον νόµον ὧν προς- 
ήκει τοὺς ὀρθῶς κειµένους νόµους αἰτίους γίνεσθαι, καὶ δι' ἣν 
αἰτίαν ὁ Σωκράτης οὕτως οἴεται δεῖν τάττειν τὰ περὶ τὰ τέ- 
κνα καὶ τὰς γυναῖκας. φιλίαν τε γὰρ οἰόµεθα µέγιστον 
εἶναι τῶν ἀγαθῶν ταῖς πόλεσιν (οὕτως γὰρ ἂν ἥκιστα στασιά- 
ζοιεν), καὶ τὸ µίαν εἶναι τὴν πόλιν ἐπαινεῖ µάλισθ' ὁ Σω- 
κράτης, ὃ καὶ δοκεῖ κἀκεῖνος εἶναί φησι τῆς φιλίας ἔργον, 
καθάπερ ἐν τοῖς ἐρωτικοῖς λόγοις ἴσµεν λέγοντα τὸν Ἀριστο- 
φάνην ὡς τῶν ἐρώντων διὰ τὸ σφόδρα φιλεῖν ἐπιθυµούν- 
των συµφῦναι καὶ γενέσθαι ἐκ δύο ὄντων ἀµφοτέρους ἕνα· 



ἐνταῦθα µὲν οὖν ἀνάγκη ἀµφοτέρους ἐφθάρθαι ἢ τὸν ἕνα, 
ἐν δὲ τῇ πόλει τὴν φιλίαν ἀναγκαῖον ὑδαρῆ γίνεσθαι διὰ τὴν 
κοινωνίαν τὴν τοιαύτην, καὶ ἥκιστα λέγειν τὸν ἐµὸν ἢ υἱὸν 
πατέρα ἢ πατέρα υἱόν. ὥσπερ γὰρ µικρὸν γλυκὺ εἰς πολὺ 
ὕδωρ µειχθὲν ἀναίσθητον ποιεῖ τὴν κρᾶσιν, οὕτω συµβαίνει 
καὶ τὴν οἰκειότητα τὴν πρὸς ἀλλήλους τὴν ἀπὸ τῶν ὀνοµά- 
των τούτων, διαφροντίζειν ἥκιστα ἀναγκαῖον ὂν ἐν τῇ πολιτείᾳ 

τῇ τοιαύτῃ ἢ πατέρα ὡς υἱῶν ἢ υἱὸν ὡς πατρός, ἢ ὡς 
ἀδελφοὺς ἀλλήλων. δύο γάρ ἐστιν ἃ µάλιστα ποιεῖ κήδεσθαι 
τοὺς ἀνθρώπους καὶ φιλεῖν, τό τε ἴδιον καὶ τὸ ἀγαπητόν· ὧν 
οὐδέτερον οἷόν τε ὑπάρχειν τοῖς οὕτω πολιτευοµένοις. ἀλλὰ 
µὴν καὶ περὶ τοῦ µεταφέρειν τὰ γινόµενα τέκνα, τὰ µὲν ἐκ 
τῶν γεωργῶν καὶ τεχνιτῶν εἰς τοὺς φύλακας, τὰ δ' ἐκ τού- 
των εἰς ἐκείνους, πολλὴν ἔχει ταραχὴν τίνα ἔσται τρόπον· 
καὶ γινώσκειν ἀναγκαῖον τοὺς διδόντας καὶ µεταφέροντας 
τίσι τίνας διδόασιν. ἔτι δὲ καὶ τὰ πάλαι λεχθέντα µᾶλλον   
ἐπὶ τούτων ἀναγκαῖον συµβαίνειν, οἷον αἰκίας ἔρωτας φόνους· 
οὐ γὰρ ἔτι προσαγορεύσουσιν ἀδελφοὺς καὶ τέκνα καὶ πατέρας 
καὶ µητέρας τοὺς φύλακας οἵ τε εἰς τοὺς ἄλλους πολίτας δο- 
θέντες καὶ πάλιν οἱ παρὰ τοῖς φύλαξι τοὺς ἄλλους πολί- 
τας, ὥστ' εὐλαβεῖσθαι τῶν τοιούτων τι πράττειν διὰ τὴν 
συγγένειαν. 
     περὶ µὲν οὖν τῆς περὶ τὰ τέκνα καὶ τὰς γυναῖκας 
κοινωνίας διωρίσθω τὸν τρόπον τοῦτον. 
 Ἐχόµενον δὲ τούτων ἐστὶν ἐπισκέψασθαι περὶ τῆς κτή- 
σεως, τίνα τρόπον δεῖ κατασκευάζεσθαι τοῖς µέλλουσι πολι- 
τεύεσθαι τὴν ἀρίστην πολιτείαν, πότερον κοινὴν ἢ µὴ κοινὴν 
εἶναι τὴν κτῆσιν. τοῦτο δ' ἄν τις καὶ χωρὶς σκέψαιτο ἀπὸ 

τῶν περὶ τὰ τέκνα καὶ τὰς γυναῖκας νενοµοθετηµένων, λέγω 
δὲ τὰ περὶ τὴν κτῆσιν πότερον (κἂν ᾖ ἐκεῖνα χωρίς, καθ' 
ὃν νῦν τρόπον ἔχει πᾶσι) τάς γε κτήσεις κοινὰς εἶναι βέλ- 
τιον, ἢ τὰς χρήσεις, οἷον τὰ µὲν γήπεδα χωρίς, τοὺς δὲ 
καρποὺς εἰς τὸ κοινὸν φέροντας ἀναλίσκειν (ὅπερ ἔνια ποιεῖ 
τῶν ἐθνῶν), ἢ τοὐναντίον τὴν µὲν γῆν κοινὴν εἶναι καὶ γεωρ- 
γεῖν κοινῇ, τοὺς δὲ καρποὺς διαιρεῖσθαι πρὸς τὰς ἰδίας χρή- 
σεις (λέγονται δέ τινες καὶ τοῦτον τὸν τρόπον κοινωνεῖν τῶν 
βαρβάρων), ἢ καὶ τὰ γήπεδα καὶ τοὺς καρποὺς κοινούς. ἑ- 
τέρων µὲν οὖν ὄντων τῶν γεωργούντων ἄλλος ἂν εἴη τρόπος καὶ 
ῥᾴων, αὐτῶν δ' αὑτοῖς διαπονούντων τὰ περὶ τὰς κτήσεις 
πλείους ἂν παρέχοι δυσκολίας. καὶ γὰρ ἐν ταῖς ἀπολαύσεσι 
καὶ ἐν τοῖς ἔργοις µὴ γινοµένων ἴσων ἀλλ' ἀνίσων ἀναγκαῖον 
ἐγκλήµατα γίνεσθαι πρὸς τοὺς ἀπολαύοντας µὲν ἢ λαµβάνον-   
τας πολλά, ὀλίγα δὲ πονοῦντας, τοῖς ἐλάττω µὲν λαµβάνουσι, 



πλείω δὲ πονοῦσιν. ὅλως δὲ τὸ συζῆν καὶ κοινωνεῖν τῶν ἀν- 
θρωπικῶν πάντων χαλεπόν, καὶ µάλιστα τῶν τοιούτων. 
δηλοῦσι δ' αἱ τῶν συναποδήµων κοινωνίαι· σχεδὸν γὰρ οἱ 
πλεῖστοι διαφέρονται, ἐκ τῶν ἐν ποσὶ καὶ ἐκ µικρῶν προς- 
κρούοντες ἀλλήλοις. ἔτι δὲ τῶν θεραπόντων τούτοις µάλιστα 
προσκρούοµεν οἷς πλεῖστα προσχρώµεθα πρὸς τὰς διακονίας 

τὰς ἐγκυκλίους. 
        τὸ µὲν οὖν κοινὰς εἶναι τὰς κτήσεις ταύτας 
 
τε καὶ ἄλλας τοιαύτας ἔχει δυσχερείας· ὃν δὲ νῦν τρόπον 
ἔχει, ἐπικοσµηθὲν ἔθεσι καὶ τάξει νόµων ὀρθῶν, οὐ µι- 
κρὸν ἂν διενέγκαι. ἕξει γὰρ τὸ ἐξ ἀµφοτέρων ἀγαθόν· 
λέγω δὲ τὸ ἐξ ἀµφοτέρων τὸ ἐκ τοῦ κοινὰς εἶναι τὰς κτή- 
σεις καὶ τὸ ἐκ τοῦ ἰδίας. δεῖ γὰρ πὼς µὲν εἶναι κοινάς, ὅλως 
δ' ἰδίας. αἱ µὲν γὰρ ἐπιµέλειαι διῃρηµέναι τὰ ἐγκλήµατα 
πρὸς ἀλλήλους οὐ ποιήσουσιν, µᾶλλον δ' ἐπιδώσουσιν ὡς πρὸς 
ἴδιον ἑκάστου προσεδρεύοντος· δι' ἀρετὴν δ' ἔσται πρὸς τὸ χρῆ- 
σθαι, κατὰ τὴν παροιµίαν, κοινὰ τὰ φίλων. ἔστι δὲ καὶ νῦν 
τὸν τρόπον τοῦτον ἐν ἐνίαις πόλεσιν οὕτως ὑπογεγραµµένον, 
ὡς οὐκ ὂν ἀδύνατον, καὶ µάλιστα ἐν ταῖς καλῶς οἰκουµέναις 
τὰ µὲν ἔστι τὰ δὲ γένοιτ' ἄν· ἰδίαν γὰρ ἕκαστος τὴν κτῆσιν 
ἔχων τὰ µὲν χρήσιµα ποιεῖ τοῖς φίλοις, τοῖς δὲ χρῆται 
κοινοῖς, οἷον καὶ ἐν Λακεδαίµονι τοῖς τε δούλοις χρῶνται 
τοῖς ἀλλήλων ὡς εἰπεῖν ἰδίοις, ἔτι δ' ἵπποις καὶ κυσίν, κἂν 
δεηθῶσιν ἐφοδίων, [ἐν] τοῖς ἀγροῖς κατὰ τὴν χώραν. φανερὸν 
τοίνυν ὅτι βέλτιον εἶναι µὲν ἰδίας τὰς κτήσεις, τῇ δὲ χρή- 
σει ποιεῖν κοινάς· ὅπως δὲ γίνωνται τοιοῦτοι, τοῦ νοµοθέτου   

τοῦτ' ἔργον ἴδιόν ἐστιν. ἔτι δὲ καὶ πρὸς ἡδονὴν ἀµύθητον ὅσον 
διαφέρει τὸ νοµίζειν ἴδιόν τι. µὴ γὰρ οὐ µάτην τὴν πρὸς 
αὑτὸν αὐτὸς ἔχει φιλίαν ἕκαστος, ἀλλ' ἔστι τοῦτο φυσικόν. 
τὸ δὲ φίλαυτον εἶναι ψέγεται δικαίως· οὐκ ἔστι δὲ τοῦτο τὸ 
φιλεῖν ἑαυτόν, ἀλλὰ τὸ µᾶλλον ἢ δεῖ φιλεῖν, καθάπερ 
καὶ τὸ φιλοχρήµατον, ἐπεὶ φιλοῦσί γε πάντες ὡς εἰπεῖν 
ἕκαστον τῶν τοιούτων. ἀλλὰ µὴν καὶ τὸ χαρίσασθαι καὶ 
βοηθῆσαι φίλοις ἢ ξένοις ἢ ἑταίροις ἥδιστον· ὃ γίνεται τῆς 
κτήσεως ἰδίας οὔσης. ταῦτά τε δὴ οὐ συµβαίνει τοῖς λίαν ἓν 
ποιοῦσι τὴν πόλιν, καὶ πρὸς τούτοις ἀναιροῦσιν ἔργα δυοῖν 
ἀρεταῖν φανερῶς, σωφροσύνης µὲν τὸ περὶ τὰς γυναῖκας 
(ἔργον γὰρ καλὸν ἀλλοτρίας οὔσης ἀπέχεσθαι διὰ σωφρο- 
σύνην), ἐλευθεριότητος δὲ τὸ περὶ τὰς κτήσεις· οὔτε γὰρ ἔσται 
φανερὸς ἐλευθέριος ὤν, οὔτε πράξει πρᾶξιν ἐλευθέριον οὐδε- 
µίαν· ἐν τῇ γὰρ χρήσει τῶν κτηµάτων τὸ τῆς ἐλευθεριότη- 
τος ἔργον ἐστίν. 



 εὐπρόσωπος µὲν οὖν ἡ τοιαύτη νοµοθεσία καὶ φιλάν- 
θρωπος ἂν εἶναι δόξειεν· ὁ γὰρ ἀκροώµενος ἄσµενος ἀπο- 
δέχεται, νοµίζων ἔσεσθαι φιλίαν τινὰ θαυµαστὴν πᾶσι πρὸς 
ἅπαντας, ἄλλως τε καὶ ὅταν κατηγορῇ τις τῶν νῦν ὑπαρχόν- 
των ἐν ταῖς πολιτείαις κακῶν ὡς γινοµένων διὰ τὸ µὴ 

κοινὴν εἶναι τὴν οὐσίαν, λέγω δὲ δίκας τε πρὸς ἀλλήλους 
περὶ συµβολαίων καὶ ψευδοµαρτυριῶν κρίσεις καὶ πλουσίων 
κολακείας· ὧν οὐδὲν γίνεται διὰ τὴν ἀκοινωνησίαν ἀλλὰ 
διὰ τὴν µοχθηρίαν, ἐπεὶ καὶ τοὺς κοινὰ κεκτηµένους καὶ κοι- 
νωνοῦντας πολλῷ διαφεροµένους µᾶλλον ὁρῶµεν ἢ τοὺς χωρὶς 
τὰς οὐσίας ἔχοντας· ἀλλὰ θεωροῦµεν ὀλίγους τοὺς ἐκ τῶν κοι- 
νωνιῶν διαφεροµένους, πρὸς πολλοὺς συµβάλλοντες τοὺς κεκτη- 
µένους ἰδίᾳ τὰς κτήσεις. ἔτι δὲ δίκαιοιν µὴ µόνον λέγειν   
ὅσων στερήσονται κακῶν κοινωνήσαντες, ἀλλὰ καὶ ὅσων 
ἀγαθῶν· φαίνεται δ' εἶναι πάµπαν ἀδύνατος ὁ βίος. 
                         αἴτιον 
δὲ τῷ Σωκράτει τῆς παρακρούσεως χρὴ νοµίζειν τὴν ὑπό- 
θεσιν οὐκ οὖσαν ὀρθήν. δεῖ µὲν γὰρ εἶναί πως µίαν καὶ τὴν 
οἰκίαν καὶ τὴν πόλιν, ἀλλ' οὐ πάντως. ἔστι µὲν γὰρ ὡς οὐκ 
ἔσται προϊοῦσα πόλις, ἔστι δ' ὡς ἔσται µέν, ἐγγὺς δ' οὖσα 
τοῦ µὴ πόλις εἶναι χείρων πόλις, ὥσπερ κἂν εἴ τις τὴν 
συµφωνίαν ποιήσειεν ὁµοφωνίαν ἢ τὸν ῥυθµὸν βάσιν µίαν. 
ἀλλὰ δεῖ πλῆθος ὄν, ὥσπερ εἴρηται πρότερον, διὰ τὴν παι- 
δείαν κοινὴν καὶ µίαν ποιεῖν· καὶ τόν γε µέλλοντα παιδείαν 
εἰσάγειν καὶ νοµίζοντα διὰ ταύτης ἔσεσθαι τὴν πόλιν σπου- 
δαίαν ἄτοπον τοῖς τοιούτοις οἴεσθαι διορθοῦν, ἀλλὰ µὴ τοῖς 

ἔθεσι καὶ τῇ φιλοσοφίᾳ καὶ τοῖς νόµοις, ὥσπερ τὰ περὶ 
τὰς κτήσεις ἐν Λακεδαίµονι καὶ Κρήτῃ τοῖς συσσιτίοις ὁ 
νοµοθέτης ἐκοίνωσε. δεῖ δὲ µηδὲ τοῦτο αὐτὸ ἀγνοεῖν, ὅτι χρὴ 
προσέχειν τῷ πολλῷ χρόνῳ καὶ τοῖς πολλοῖς ἔτεσιν, ἐν οἷς 
οὐκ ἂν ἔλαθεν, εἰ ταῦτα καλῶς εἶχεν· πάντα γὰρ σχεδὸν 
εὕρηται µέν, ἀλλὰ τὰ µὲν οὐ συνῆκται, τοῖς δ' οὐ χρῶνται 
γινώσκοντες. µάλιστα δ' ἂν γένοιτο φανερὸν εἴ τις τοῖς ἔρ- 
γοις ἴδοι τὴν τοιαύτην πολιτείαν κατασκευαζοµένην· οὐ γὰρ 
δυνήσεται µὴ µερίζων αὐτὰ καὶ χωρίζων ποιῆσαι τὴν πό- 
λιν, τὰ µὲν εἰς συσσίτια τὰ δὲ εἰς φατρίας καὶ φυλάς. 
ὥστε οὐδὲν ἄλλο συµβήσεται νενοµοθετηµένον πλὴν µὴ γεωρ- 
γεῖν τοὺς φύλακας· ὅπερ καὶ νῦν Λακεδαιµόνιοι ποιεῖν ἐπι- 
χειροῦσιν. 
    οὐ µὴν ἀλλ' οὐδὲ ὁ τρόπος τῆς ὅλης πολιτείας τίς 
ἔσται τοῖς κοινωνοῦσιν, οὔτ' εἴρηκεν ὁ Σωκράτης οὔτε ῥᾴδιον   
εἰπεῖν. καίτοι σχεδὸν τό γε πλῆθος τῆς πόλεως τὸ τῶν ἄλ- 
λων πολιτῶν γίνεται πλῆθος, περὶ ὧν οὐδὲν διώρισται, πότε- 



ρον καὶ τοῖς γεωργοῖς κοινὰς εἶναι δεῖ τὰς κτήσεις ἢ 
καθ' ἕκαστον ἰδίας, ἔτι δὲ καὶ γυναῖκας καὶ παῖδας ἰδίους 
ἢ κοινούς. εἰ µὲν γὰρ τὸν αὐτὸν τρόπον κοινὰ πάντα πάν- 
των, τί διοίσουσιν οὗτοι ἐκείνων τῶν φυλάκων; ἢ τί πλεῖον 

τοῖς ὑποµένουσι τὴν ἀρχὴν αὐτῶν, ἢ τί µαθόντες ὑποµενοῦσι 
τὴν ἀρχήν, ἐὰν µή τι σοφίζωνται τοιοῦτον οἷον Κρῆτες; 
ἐκεῖνοι γὰρ τἆλλα ταὐτὰ τοῖς δούλοις ἐφέντες µόνον ἀπειρή- 
κασι τὰ γυµνάσια καὶ τὴν τῶν ὅπλων κτῆσιν. εἰ δέ, καθ- 
άπερ ἐν ταῖς ἄλλαις πόλεσι, καὶ παρ' ἐκείνοις ἔσται τὰ 
τοιαῦτα, τίς ὁ τρόπος ἔσται τῆς κοινωνίας; ἐν µιᾷ γὰρ πό- 
λει δύο πόλεις ἀναγκαῖον εἶναι, καὶ ταύτας ὑπεναντίας 
ἀλλήλαις. ποιεῖ γὰρ τοὺς µὲν φύλακας οἷον φρουρούς, τοὺς δὲ 
γεωργοὺς καὶ τοὺς τεχνίτας καὶ τοὺς ἄλλους πολίτας· ἐγκλή- 
µατα δὲ καὶ δίκαι, καὶ ὅσα ἄλλα ταῖς πόλεσιν ὑπάρχειν 
φησὶ κακά, πάνθ' ὑπάρξει καὶ τούτοις. καίτοι λέγει ὁ Σω- 
κράτης ὡς οὐ πολλῶν δεήσονται νοµίµων διὰ τὴν παιδείαν, 
οἷον ἀστυνοµικῶν καὶ ἀγορανοµικῶν καὶ τῶν ἄλλων τῶν 
τοιούτων, ἀποδιδοὺς µόνον τὴν παιδείαν τοῖς φύλαξιν. ἔτι δὲ 
κυρίους ποιεῖ τῶν κτηµάτων τοὺς γεωργοὺς <τοὺς> ἀποφορὰν 
φέροντας· ἀλλὰ πολὺ µᾶλλον εἰκὸς εἶναι χαλεποὺς καὶ φρονη- 
µάτων πλήρεις, ἢ τὰς παρ' ἐνίοις εἱλωτείας τε καὶ πενεστείας 
καὶ δουλείας. ἀλλὰ γὰρ εἴτ' ἀναγκαῖα ταῦθ' ὁµοίως εἴτε 
µή, νῦν γε οὐδὲν διώρισται. καὶ περὶ τῶν ἐχοµένων τίς ἡ 
τούτων τε πολιτεία καὶ παιδεία καὶ νόµοι τίνες. ἔστι δ' οὔθ' 
εὑρεῖν ῥᾴδιον, οὔτε τὸ διαφέρον µικρὸν τὸ ποιούς τινας εἶναι   

τούτους πρὸς τὸ σῴζεσθαι τὴν τῶν φυλάκων κοινωνίαν. ἀλλὰ 
µὴν εἴ γε τὰς µὲν γυναῖκας ποιήσει κοινὰς τὰς δὲ κτήσεις 
ἰδίας, τίς οἰκονοµήσει ὥσπερ τὰ ἐπὶ τῶν ἀγρῶν οἱ ἄνδρες 
αὐτῶν - κἂν εἰ κοιναὶ αἱ κτήσεις καὶ αἱ τῶν γεωργῶν γυ- 
ναῖκες; ἄτοπον δὲ καὶ τὸ ἐκ τῶν θηρίων ποιεῖσθαι τὴν παρα- 
βολήν, ὅτι δεῖ τὰ αὐτὰ ἐπιτηδεύειν τὰς γυναῖκας τοῖς 
ἀνδράσιν, οἷς οἰκονοµίας οὐδὲν µέτεστιν. 
                 ἐπισφαλὲς δὲ καὶ 
τοὺς ἄρχοντας ὡς καθίστησιν ὁ Σωκράτης. ἀεὶ γὰρ ποιεῖ τοὺς 
αὐτοὺς ἄρχοντας· τοῦτο δὲ στάσεως αἴτιον γίνεται καὶ παρὰ 
τοῖς µηδὲν ἀξίωµα κεκτηµένοις, ἦ που δῆθεν παρά γε θυµο- 
ειδέσι καὶ πολεµικοῖς ἀνδράσιν. ὅτι δ' ἀναγκαῖον αὐτῷ 
ποιεῖν τοὺς αὐτοὺς ἄρχοντας, φανερόν· οὐ γὰρ ὁτὲ µὲν ἄλλοις 
ὁτὲ δὲ ἄλλοις µέµεικται ταῖς ψυχαῖς ὁ παρὰ τοῦ θεοῦ χρυ- 
σός, ἀλλ' ἀεὶ τοῖς αὐτοῖς. φησὶ δὲ τοῖς µὲν εὐθὺς γινοµέ- 
νοις µεῖξαι χρυσόν, τοῖς δ' ἄργυρον, χαλκὸν δὲ καὶ σίδηρον 
τοῖς τεχνίταις µέλλουσιν ἔσεσθαι καὶ γεωργοῖς. ἔτι δὲ καὶ 
 



τὴν εὐδαιµονίαν ἀφαιρούµενος τῶν φυλάκων, ὅλην φησὶ δεῖν 
εὐδαίµονα ποιεῖν τὴν πόλιν τὸν νοµοθέτην. ἀδύνατον δὲ 
εὐδαιµονεῖν ὅλην, µὴ πάντων ἢ µὴ τῶν πλείστων µερῶν ἢ 

τινῶν ἐχόντων τὴν εὐδαιµονίαν. οὐ γὰρ τῶν αὐτῶν τὸ εὐδαι- 
µονεῖν ὧνπερ τὸ ἄρτιον· τοῦτο µὲν γὰρ ἐνδέχεται τῷ ὅλῳ 
ὑπάρχειν, τῶν δὲ µερῶν µηδετέρῳ, τὸ δὲ εὐδαιµονεῖν ἀδύ- 
νατον. ἀλλὰ µὴν εἰ οἱ φύλακες µὴ εὐδαίµονες, τίνες ἕτε- 
ροι; οὐ γὰρ δὴ οἵ γε τεχνῖται καὶ τὸ πλῆθος τὸ τῶν βαναύ- 
σων. ἡ µὲν οὖν πολιτεία περὶ ἧς ὁ Σωκράτης εἴρηκεν ταύτας 
τε τὰς ἀπορίας ἔχει καὶ τούτων οὐκ ἐλάττους ἑτέρας.   
 Σχεδὸν δὲ παραπλησίως καὶ τὰ περὶ τοὺς Νόµους ἔχει τοὺς 
ὕστερον γραφέντας, διὸ καὶ περὶ τῆς ἐνταῦθα πολιτείας ἐπι- 
σκέψασθαι µικρὰ βέλτιον. καὶ γὰρ ἐν τῇ Πολιτείᾳ περὶ 
ὀλίγων πάµπαν διώρικεν ὁ Σωκράτης, περί τε γυναικῶν 
καὶ τέκνων κοινωνίας, πῶς ἔχειν δεῖ, καὶ περὶ κτήσεως, καὶ 
τῆς πολιτείας τὴν τάξιν (διαιρεῖται γὰρ εἰς δύο µέρη τὸ 
πλῆθος τῶν οἰκούντων, τὸ µὲν εἰς τοὺς γεωργούς, τὸ δὲ εἰς τὸ 
προπολεµοῦν µέρος· τρίτον δ' ἐκ τούτων τὸ βουλευόµενον καὶ 
κύριον τῆς πόλεως), περὶ δὲ τῶν γεωργῶν καὶ τῶν τεχνιτῶν, 
πότερον οὐδεµιᾶς µεθέξουσιν ἤ τινος ἀρχῆς, καὶ πότερον ὅπλα 
δεῖ κεκτῆσθαι καὶ τούτους καὶ συµπολεµεῖν ἢ µή, περὶ τού- 
των οὐδὲν διώρικεν ὁ Σωκράτης, ἀλλὰ τὰς µὲν γυναῖκας 
οἴεται δεῖν συµπολεµεῖν καὶ παιδείας µετέχειν τῆς αὐτῆς 
τοῖς φύλαξιν, τὰ δ' ἄλλα τοῖς ἔξωθεν πεπλήρωκε 

τὸν λόγον καὶ περὶ τῆς παιδείας, ποίαν τινὰ δεῖ γίνεσθαι 
τῶν φυλάκων. τῶν δὲ Νόµων τὸ µὲν πλεῖστον µέρος νόµοι 
τυγχάνουσιν ὄντες, ὀλίγα δὲ περὶ τῆς πολιτείας εἴρηκεν, καὶ 
ταύτην βουλόµενος κοινοτέραν ποιεῖν ταῖς πόλεσι κατὰ µι- 
κρὸν περιάγει πάλιν πρὸς τὴν ἑτέραν πολιτείαν. ἔξω γὰρ 
τῆς τῶν γυναικῶν κοινωνίας καὶ τῆς κτήσεως, τὰ ἄλλα 
ταὐτὰ ἀποδίδωσιν ἀµφοτέραις ταῖς πολιτείαις· καὶ γὰρ 
παιδείαν τὴν αὐτήν, καὶ τὸ τῶν ἔργων τῶν ἀναγκαίων ἀπ- 
εχοµένους ζῆν, καὶ περὶ συσσιτίων ὡσαύτως· πλὴν ἐν ταύτῃ 
φησὶ δεῖν εἶναι συσσίτια καὶ γυναικῶν, καὶ τὴν µὲν χιλίων 
τῶν ὅπλα κεκτηµένων, ταύτην δὲ πεντακισχιλίων. 
                          τὸ µὲν 
οὖν περιττὸν ἔχουσι πάντες οἱ τοῦ Σωκράτους λόγοι καὶ τὸ 
κοµψὸν καὶ τὸ καινοτόµον καὶ τὸ ζητητικόν, καλῶς δὲ   
πάντα ἴσως χαλεπόν, ἐπεὶ καὶ τὸ νῦν εἰρηµένον πλῆθος δεῖ 
µὴ λανθάνειν ὅτι χώρας δεήσει τοῖς τοσούτοις Βαβυλωνίας 
ἤ τινος ἄλλης ἀπεράντου τὸ πλῆθος, ἐξ ἧς ἀργοὶ πεντακις- 
χίλιοι θρέψονται, καὶ περὶ τούτους γυναικῶν καὶ θεραπόν- 
των ἕτερος ὄχλος πολλαπλάσιος. δεῖ µὲν οὖν ὑποτίθεσθαι 



κατ' εὐχήν, µηδὲν µέντοι ἀδύνατον. λέγεται δ' ὡς δεῖ τὸν 
νοµοθέτην πρὸς δύο βλέποντα τιθέναι τοὺς νόµους, πρός τε 

τὴν χώραν καὶ τοὺς ἀνθρώπους. ἔτι δὲ καλῶς ἔχει προσθεῖναι 
καὶ πρὸς τοὺς γειτνιῶντας τόπους, πρῶτον µὲν εἰ δεῖ τὴν πόλιν 
ζῆν βίον πολιτικόν, µὴ µονωτικόν (οὐ γὰρ µόνον ἀναγκαῖόν ἐστιν 
αὐτὴν τοιούτοις χρῆσθαι πρὸς τὸν πόλεµον ὅπλοις ἃ 
χρήσιµα κατὰ τὴν οἰκείαν χώραν ἐστίν, ἀλλὰ καὶ πρὸς τοὺς ἔξω 
τόπους)· εἰ δέ τις µὴ τοιοῦτον ἀποδέχεται βίον, µήτε τὸν ἴδιον 
µήτε τὸν κοινὸν τῆς πόλεως, ὅµως οὐδὲν ἧττον δεῖ φοβεροὺς 
εἶναι τοῖς πολεµίοις, µὴ µόνον ἐλθοῦσιν εἰς τὴν χώραν ἀλλὰ καὶ 
ἀπελθοῦσιν. 
      καὶ τὸ πλῆθος δὲ τῆς κτήσεως ὁρᾶν δεῖ, µή ποτε 
βέλτιον ἑτέρως διορίσαι τῷ σαφῶς µᾶλλον. τοσαύτην γὰρ 
εἶναί φησι δεῖν ὥστε ζῆν σωφρόνως, ὥσπερ ἂν εἴ τις εἶπεν 
ὥστε ζῆν εὖ. τοῦτο γάρ ἐστι καθόλου µᾶλλον. ἔτι δ' ἔστι σω- 
φρόνως µὲν ταλαιπώρως δὲ ζῆν, ἀλλὰ βελτίων ὅρος τὸ 
σωφρόνως καὶ ἐλευθερίως (χωρὶς γὰρ ἑκατέρῳ τῷ µὲν τὸ 
τρυφᾶν ἀκολουθήσει, τῷ δὲ τὸ ἐπιπόνως), ἐπεὶ µόναι γ' 
εἰσὶν ἕξεις αἱρεταὶ περὶ τὴν τῆς οὐσίας χρῆσιν αὗται, οἷον 
οὐσίᾳ πράως µὲν ἢ ἀνδρείως χρῆσθαι οὐκ ἔστιν, σωφρόνως δὲ   
καὶ ἐλευθερίως ἔστιν, ὥστε καὶ τὰς ἕξεις ἀναγκαῖον περὶ 
αὐτὴν εἶναι ταύτας. ἄτοπον δὲ καὶ τὸ τὰς κτήσεις ἰσάζοντα τὸ 
περὶ τὸ πλῆθος τῶν πολιτῶν µὴ κατασκευάζειν, ἀλλ' ἀφ- 

εῖναι τὴν τεκνοποιίαν ἀόριστον ὡς ἱκανῶς ἀνοµαλισθησοµένην 
εἰς τὸ αὐτὸ πλῆθος διὰ τὰς ἀτεκνίας ὁσωνοῦν γεννωµένων, 
ὅτι δοκεῖ τοῦτο καὶ νῦν συµβαίνειν περὶ τὰς πόλεις. δεῖ δὲ 
τοῦτ' οὐχ ὁµοίως ἀκριβῶς ἔχειν περὶ τὰς πόλεις τότε καὶ νῦν· 
νῦν µὲν γὰρ οὐδεὶς ἀπορεῖ, διὰ τὸ µερίζεσθαι τὰς οὐσίας εἰς 
ὁποσονοῦν πλῆθος, τότε δὲ ἀδιαιρέτων οὐσῶν ἀνάγκη τοὺς παρά- 
ζυγας µηδὲν ἔχειν, ἐάν τ' ἐλάττους ὦσι τὸ πλῆθος ἐάν τε 
πλείους. µᾶλλον δὲ δεῖν ὑπολάβοι τις ἂν ὡρίσθαι τῆς οὐσίας 
τὴν τεκνοποιίαν, ὥστε ἀριθµοῦ τινὸς µὴ πλείονα γεννᾶν, τοῦτο 
δὲ τιθέναι τὸ πλῆθος ἀποβλέποντα πρὸς τὰς τύχας, ἂν 
συµβαίνῃ τελευτᾶν τινας τῶν γεννηθέντων, καὶ πρὸς τὴν 
τῶν ἄλλων ἀτεκνίαν. τὸ δ' ἀφεῖσθαι, καθάπερ ἐν ταῖς 
πλείσταις πόλεσι, πενίας ἀναγκαῖον αἴτιον γίνεσθαι τοῖς πο- 
λίταις, ἡ δὲ πενία στάσιν ἐµποιεῖ καὶ κακουργίαν. Φείδων 
µὲν οὖν ὁ Κορίνθιος, ὢν νοµοθέτης τῶν ἀρχαιοτάτων, τοὺς 
οἴκους ἴσους ᾠήθη δεῖν διαµένειν καὶ τὸ πλῆθος τῶν πολιτῶν, 
καὶ εἰ τὸ πρῶτον τοὺς κλήρους ἀνίσους εἶχον πάντες κατὰ µέ- 
γεθος· ἐν δὲ τοῖς νόµοις τούτοις τοὐναντίον ἐστίν. ἀλλὰ περὶ 
µὲν τούτων πῶς οἰόµεθα βέλτιον ἂν ἔχειν, λεκτέον ὕστερον· 
ἐλλέλειπται δ' ἐν τοῖς νόµοις τούτοις καὶ τὰ περὶ τοὺς ἄρχον- 



τας πῶς ἔσονται διαφέροντες τῶν ἀρχοµένων. φησὶ γὰρ 

δεῖν, ὥσπερ ἐξ ἑτέρου τὸ στηµόνιον ἐρίου γίνεται τῆς κρόκης, 
οὕτω καὶ τοὺς ἄρχοντας ἔχειν δεῖν πρὸς τοὺς ἀρχοµένους. ἐπεὶ   
δὲ τὴν πᾶσαν οὐσίαν ἐφίησι γίνεσθαι µείζονα µέχρι πεντα- 
πλασίας, διὰ τί τοῦτ' οὐκ ἂν εἴη ἐπὶ τῆς γῆς µέχρι τινός; 
καὶ τὴν τῶν οἰκοπέδων δὲ διαίρεσιν δεῖ σκοπεῖν, µή ποτ' οὐ 
συµφέρει πρὸς οἰκονοµίαν· δύο γὰρ οἰκόπεδα ἑκάστῳ ἔνειµε 
διελὼν χωρίς, χαλεπὸν δὲ οἰκίας δύο οἰκεῖν. 
                   ἡ δὲ σύνταξις 
ὅλη βούλεται µὲν εἶναι µήτε δηµοκρατία µήτε ὀλιγαρχία, 
µέση δὲ τούτων, ἣν καλοῦσι πολιτείαν· ἐκ γὰρ τῶν ὁπλι- 
τευόντων ἐστίν. εἰ µὲν οὖν ὡς κοινοτάτην ταύτην κατασκευά- 
ζει ταῖς πόλεσι τῶν ἄλλων πολιτειῶν, καλῶς εἴρηκεν ἴσως· 
εἰ δ' ὡς ἀρίστην µετὰ τὴν πρώτην πολιτείαν, οὐ καλῶς. τάχα 
γὰρ τὴν τῶν Λακώνων ἄν τις ἐπαινέσειε µᾶλλον, ἢ κἂν 
ἄλλην τινὰ ἀριστοκρατικωτέραν. ἔνιοι µὲν οὖν λέγουσιν ὡς δεῖ 
τὴν ἀρίστην πολιτείαν ἐξ ἁπασῶν εἶναι τῶν πολιτειῶν µεµει- 
γµένην, διὸ καὶ τὴν τῶν Λακεδαιµονίων ἐπαινοῦσιν (εἶναι 
γὰρ αὐτὴν οἱ µὲν ἐξ ὀλιγαρχίας καὶ µοναρχίας καὶ δηµο- 
κρατίας φασίν, λέγοντες τὴν µὲν βασιλείαν µοναρχίαν, τὴν 
δὲ τῶν γερόντων ἀρχὴν ὀλιγαρχίαν, δηµοκρατεῖσθαι δὲ 
κατὰ τὴν τῶν ἐφόρων ἀρχὴν διὰ τὸ ἐκ τοῦ δήµου εἶναι τοὺς 

ἐφόρους· οἱ δὲ τὴν µὲν ἐφορείαν εἶναι τυραννίδα, δηµοκρα- 
τεῖσθαι δὲ κατά τε τὰ συσσίτια καὶ τὸν ἄλλον βίον τὸν 
καθ' ἡµέραν)· ἐν δὲ τοῖς νόµοις εἴρηται τούτοις ὡς δέον συγ- 
κεῖσθαι τὴν ἀρίστην πολιτείαν ἐκ δηµοκρατίας καὶ τυραννί- 
δος, ἃς ἢ τὸ παράπαν οὐκ ἄν τις θείη πολιτείας ἢ χειρίστας 
πασῶν. βέλτιον οὖν λέγουσιν οἱ πλείους µιγνύντες· ἡ γὰρ ἐκ 
πλειόνων συγκειµένη πολιτεία βελτίων. ἔπειτ' οὐδ' ἔχουσα 
φαίνεται µοναρχικὸν οὐδέν, ἀλλ' ὀλιγαρχικὰ καὶ δηµοκρα- 
τικά· µᾶλλον δ' ἐγκλίνειν βούλεται πρὸς τὴν ὀλιγαρχίαν. 
δῆλον δὲ ἐκ τῆς τῶν ἀρχόντων καταστάσεως· τὸ µὲν γὰρ   
ἐξ αἱρετῶν κληρωτοὺς κοινὸν ἀµφοῖν, τὸ δὲ τοῖς µὲν εὐπορω- 
 
τέροις ἐπάναγκες ἐκκλησιάζειν εἶναι καὶ φέρειν ἄρχοντας 
ἤ τι ποιεῖν ἄλλο τῶν πολιτικῶν, τοὺς δ' ἀφεῖσθαι, τοῦτο δ' 
ὀλιγαρχικόν, καὶ τὸ πειρᾶσθαι πλείους ἐκ τῶν εὐπόρων εἶναι 
τοὺς ἄρχοντας, καὶ τὰς µεγίστας ἐκ τῶν µεγίστων τιµηµά- 
των. ὀλιγαρχικὴν δὲ ποιεῖ καὶ τὴν τῆς βουλῆς αἵρεσιν. αἱροῦν- 
ται µὲν γὰρ πάντες ἐπάναγκες ἀλλ' ἐκ τοῦ πρώτου τιµή- 
µατος, εἶτα πάλιν ἴσους ἐκ τοῦ δευτέρου· εἶτ' ἐκ τῶν τρίτων, 
πλὴν οὐ πᾶσιν ἐπάναγκες ἦν τοῖς ἐκ τῶν τρίτων ἢ τετάρτων, 
ἐκ δὲ [τοῦ τετάρτου] τῶν τετάρτων µόνοις ἐπάναγκες τοῖς πρώ- 

τοις καὶ τοῖς δευτέροις· εἶτ' ἐκ τούτων ἴσον ἀφ' ἑκάστου τιµή- 
µατος ἀποδεῖξαί φησι δεῖν ἀριθµόν. ἔσονται δὴ πλείους οἱ 
ἐκ τῶν µεγίστων τιµηµάτων καὶ βελτίους διὰ τὸ ἐνίους µὴ 
αἱρεῖσθαι τῶν δηµοτικῶν διὰ τὸ µὴ ἐπάναγκες. ὡς µὲν οὖν 
οὐκ ἐκ δηµοκρατίας καὶ µοναρχίας δεῖ συνιστάναι τὴν τοι- 
αύτην πολιτείαν, ἐκ τούτων φανερὸν καὶ τῶν ὕστερον ῥηθησοµέ- 
νων, ὅταν ἐπιβάλλῃ περὶ τῆς τοιαύτης πολιτείας ἡ σκέψις· 
ἔχει δὲ καὶ περὶ τὴν αἵρεσιν τῶν ἀρχόντων τὸ ἐξ αἱρετῶν 
αἱρετοὺς ἐπικίνδυνον. εἰ γάρ τινες συστῆναι θέλουσι καὶ µέτριοι 
τὸ πλῆθος, αἰεὶ κατὰ τὴν τούτων αἱρεθήσονται βούλησιν. τὰ 
µὲν οὖν περὶ τὴν πολιτείαν τὴν ἐν τοῖς Νόµοις τοῦτον ἔχει 
τὸν τρόπον. 
 Εἰσὶ δέ τινες πολιτεῖαι καὶ ἄλλαι, αἱ µὲν ἰδιωτῶν αἱ 
δὲ φιλοσόφων καὶ πολιτικῶν, πᾶσαι δὲ τῶν καθεστηκυιῶν 
καὶ καθ' ἃς πολιτεύονται νῦν ἐγγύτερόν εἰσι τούτων ἀµφο- 
τέρων. οὐδεὶς γὰρ οὔτε τὴν περὶ τὰ τέκνα κοινότητα καὶ τὰς 
γυναῖκας ἄλλος κεκαινοτόµηκεν, οὔτε περὶ τὰ συσσίτια τῶν 
γυναικῶν, ἀλλ' ἀπὸ τῶν ἀναγκαίων ἄρχονται µᾶλλον. 
δοκεῖ γάρ τισι τὸ περὶ τὰς οὐσίας εἶναι µέγιστον τετάχθαι   
καλῶς· περὶ γὰρ τούτων ποιεῖσθαί φασι τὰς στάσεις πάν- 
τας. διὸ Φαλέας ὁ Χαλκηδόνιος τοῦτ' εἰσήνεγκε πρῶτος· 

φησὶ γὰρ δεῖν ἴσας εἶναι τὰς κτήσεις τῶν πολιτῶν. τοῦτο 
δὲ κατοικιζοµέναις µὲν εὐθὺς οὐ χαλεπὸν ᾤετο ποιεῖν, τὰς 
δ' ἤδη κατοικουµένας ἐργωδέστερον µέν, ὅµως δὲ τάχιστ' ἂν 
ὁµαλισθῆναι τῷ τὰς προῖκας τοὺς µὲν πλουσίους διδόναι µὲν 
λαµβάνειν δὲ µή, τοὺς δὲ πένητας µὴ διδόναι µὲν λαµβά- 
νειν δέ. Πλάτων δὲ τοὺς Νόµους γράφων µέχρι µέν τινος 
ᾤετο δεῖν ἐᾶν, πλεῖον δὲ τοῦ πενταπλασίαν εἶναι τῆς ἐλα- 
χίστης µηδενὶ τῶν πολιτῶν ἐξουσίαν εἶναι κτήσασθαι, καθ- 
άπερ εἴρηται καὶ πρότερον. δεῖ δὲ µηδὲ τοῦτο λανθάνειν τοὺς 
οὕτω νοµοθετοῦντας, ὃ λανθάνει νῦν, ὅτι τὸ τῆς οὐσίας τάττον- 
τας πλῆθος προσήκει καὶ τῶν τέκνων τὸ πλῆθος τάττειν· 
ἐὰν γὰρ ὑπεραίρῃ τῆς οὐσίας τὸ µέγεθος ὁ τῶν τέκνων ἀρι- 
θµός, ἀνάγκη τόν γε νόµον λύεσθαι, καὶ χωρὶς τῆς λύσεως 
φαῦλον τὸ πολλοὺς ἐκ πλουσίων γίνεσθαι πένητας· ἔργον 
γὰρ µὴ νεωτεροποιοὺς εἶναι τοὺς τοιούτους. διότι µὲν οὖν ἔχει 
τινὰ δύναµιν εἰς τὴν πολιτικὴν κοινωνίαν ἡ τῆς οὐσίας ὁµα- 
λότης, καὶ τῶν πάλαι τινὲς φαίνονται διεγνωκότες, οἷον καὶ 
Σόλων ἐνοµοθέτησεν, καὶ παρ' ἄλλοις ἔστι νόµος ὃς κωλύει 
κτᾶσθαι γῆν ὁπόσην ἂν βούληταί τις, ὁµοίως δὲ καὶ τὴν 
οὐσίαν πωλεῖν οἱ νόµοι κωλύουσιν, ὥσπερ ἐν Λοκροῖς νόµος 
ἐστὶ µὴ πωλεῖν ἐὰν µὴ φανερὰν ἀτυχίαν δείξῃ συµβεβη- 

κυῖαν, ἔτι δὲ τοὺς παλαιοὺς κλήρους διασῴζειν (τοῦτο δὲ λυθὲν 
καὶ περὶ Λευκάδα δηµοτικὴν ἐποίησε λίαν τὴν πολιτείαν 
αὐτῶν· οὐ γὰρ ἔτι συνέβαινεν ἀπὸ τῶν ὡρισµένων τιµηµά- 
των εἰς τὰς ἀρχὰς βαδίζειν)· ἀλλ' ἔστι τὴν ἰσότητα µὲν 
ὑπάρχειν τῆς οὐσίας, ταύτην δ' ἢ λίαν εἶναι πολλήν, ὥστε 
τρυφᾶν, ἢ λίαν ὀλίγην, ὥστε ζῆν γλίσχρως. δῆλον οὖν ὡς   
οὐχ ἱκανὸν τὸ τὰς οὐσίας ἴσας ποιῆσαι τὸν νοµοθέτην, ἀλλὰ 
τοῦ µέσου στοχαστέον. ἔτι δ' εἴ τις καὶ τὴν µετρίαν τάξειεν 
οὐσίαν πᾶσιν, οὐδὲν ὄφελος· µᾶλλον γὰρ δεῖ τὰς ἐπιθυµίας 
ὁµαλίζειν ἢ τὰς οὐσίας, τοῦτο δ' οὐκ ἔστι µὴ παιδευοµένοις 
ἱκανῶς ὑπὸ τῶν νόµων. ἀλλ' ἴσως ἂν εἴπειεν ὁ Φαλέας ὅτι 
ταῦτα τυγχάνει λέγων αὐτός· οἴεται γὰρ δυοῖν τούτοιν ἰσό- 
τητα δεῖν ὑπάρχειν ταῖς πόλεσιν, κτήσεως καὶ παιδείας. 
ἀλλὰ τήν τε παιδείαν ἥτις ἔσται δεῖ λέγειν, καὶ τὸ µίαν 
εἶναι καὶ τὴν αὐτὴν οὐδὲν ὄφελος· ἔστι γὰρ τὴν αὐτὴν µὲν 
εἶναι καὶ µίαν, ἀλλὰ ταύτην εἶναι τοιαύτην ἐξ ἧς ἔσονται 
προαιρετικοὶ τοῦ πλεονεκτεῖν ἢ χρηµάτων ἢ τιµῆς ἢ συναµ- 
φοτέρων. 
    ἔτι στασιάζουσιν οὐ µόνον διὰ τὴν ἀνισότητα τῆς 
κτήσεως, ἀλλὰ καὶ διὰ τὴν τῶν τιµῶν, τοὐναντίον δὲ περὶ 
ἑκάτερον· οἱ µὲν γὰρ πολλοὶ διὰ τὸ περὶ τὰς κτήσεις ἄν- 

ισον, οἱ δὲ χαρίεντες περὶ τῶν τιµῶν, ἐὰν ἴσαι· ὅθεν καὶ “ἐν 
δὲ ἰῇ τιµῇ ἠµὲν κακὸς ἠδὲ καὶ ἐσθλός”. οὐ µόνον δ' οἱ 
ἄνθρωποι διὰ τἀναγκαῖα ἀδικοῦσιν, ὧν ἄκος εἶναι νοµίζει 
τὴν ἰσότητα τῆς οὐσίας, ὥστε µὴ λωποδυτεῖν διὰ τὸ ῥιγοῦν ἢ 
πεινῆν, ἀλλὰ καὶ ὅπως χαίρωσι καὶ µὴ ἐπιθυµῶσιν· ἐὰν 
γὰρ µείζω ἔχωσιν ἐπιθυµίαν τῶν ἀναγκαίων, διὰ τὴν 
ταύτης ἰατρείαν ἀδικήσουσιν· οὐ τοίνυν διὰ ταύτην µόνον, 
ἀλλὰ καὶ ἄνευ ἐπιθυµιῶν, ἵνα χαίρωσι ταῖς ἄνευ λυπῶν 
ἡδοναῖς. τί οὖν ἄκος τῶν τριῶν τούτων; τοῖς µὲν οὐσία βρα- 
χεῖα καὶ ἐργασία, τοῖς δὲ σωφροσύνη· τρίτον δ', εἴ τινες 
βούλοιντο δι' αὑτῶν χαίρειν, οὐκ ἂν ἐπιζητοῖεν εἰ µὴ παρὰ 
φιλοσοφίας ἄκος. αἱ γὰρ ἄλλαι ἀνθρώπων δέονται· ἐπεὶ 
ἀδικουσί γε τὰ µέγιστα διὰ τὰς ὑπερβολάς, ἀλλ' οὐ διὰ 
τὰ ἀναγκαῖα (οἷον τυραννοῦσιν οὐχ ἵνα µὴ ῥιγῶσιν· διὸ καὶ   
αἱ τιµαὶ µεγάλαι, ἂν ἀποκτείνῃ τις οὐ κλέπτην ἀλλὰ 
τύραννον)· ὥστε πρὸς τὰς µικρὰς ἀδικίας βοηθητικὸς µόνον 
ὁ τρόπος τῆς Φαλέου πολιτείας. ἔτι τὰ πολλὰ βούλεται 
κατασκευάζειν ἐξ ὧν τὰ πρὸς αὑτοὺς πολιτεύσονται καλῶς, 
δεῖ δὲ καὶ πρὸς τοὺς γειτνιῶντας καὶ τοὺς ἔξωθεν πάντας. 
ἀναγκαῖον ἄρα τὴν πολιτείαν συντετάχθαι πρὸς τὴν πολε- 
µικὴν ἰσχύν, περὶ ἧς ἐκεῖνος οὐδὲν εἴρηκεν. ὁµοίως δὲ καὶ 

περὶ τῆς κτήσεως. δεῖ γὰρ οὐ µόνον πρὸς τὰς πολιτικὰς 
χρήσεις ἱκανὴν ὑπάρχειν, ἀλλὰ καὶ πρὸς τοὺς ἔξωθεν κιν- 
δύνους· διόπερ οὔτε τοσοῦτον δεῖ πλῆθος ὑπάρχειν ὅσου οἱ 
πλησίον καὶ κρείττους ἐπιθυµήσουσιν, οἱ δὲ ἔχοντες ἀµύνειν 
οὐ δυνήσονται τοὺς ἐπιόντας, οὔθ' οὕτως ὀλίγην ὥστε µὴ δύνα- 
σθαι πόλεµον ὑπενεγκεῖν µηδὲ τῶν ἴσων καὶ τῶν ὁµοίων. 
ἐκεῖνος µὲν οὖν οὐδὲν διώρικεν, δεῖ δὲ τοῦτο µὴ λανθάνειν, ὅ τι 
συµφέρει πλῆθος οὐσίας. ἴσως οὖν ἄριστος ὅρος τὸ µὴ λυσι- 
τελεῖν τοῖς κρείττοσι διὰ τὴν ὑπερβολὴν πολεµεῖν, ἀλλ' 
οὕτως ὡς ἂν καὶ µὴ ἐχόντων τοσαύτην οὐσίαν. οἷον Εὔβου- 
λος Αὐτοφραδάτου µέλλοντος Ἀταρνέα πολιορκεῖν ἐκέλευ- 
σεν αὐτόν, σκεψάµενον ἐν πόσῳ χρόνῳ λήψεται τὸ χωρίον, 
λογίσασθαι τοῦ χρόνου τούτου τὴν δαπάνην· ἐθέλειν γὰρ ἔλατ- 
τον τούτου λαβὼν ἐκλιπεῖν ἤδη τὸν Ἀταρνέα· ταῦτα δ' 
εἰπὼν ἐποίησε τὸν Αὐτοφραδάτην σύννουν γενόµενον παύσα- 
σθαι τῆς πολιορκίας. 
          ἔστι µὲν οὖν τι τῶν συµφερόντων τὸ 
τὰς οὐσίας ἴσας εἶναι τοῖς πολίταις πρὸς τὸ µὴ στασιάζειν 
πρὸς ἀλλήλους, οὐ µὴν µέγα οὐδὲν ὡς εἰπεῖν. καὶ γὰρ [ἂν] οἱ 
χαρίεντες ἀγανακτοῖεν ἂν ὡς οὐκ ἴσων ὄντες ἄξιοι, διὸ καὶ 
φαίνονται πολλάκις ἐπιτιθέµενοι καὶ στασιάζοντες· ἔτι δ' 

ἡ πονηρία τῶν ἀνθρώπων ἄπληστον, καὶ τὸ πρῶτον µὲν ἱκα-   
νὸν διωβελία µόνον, ὅταν δ' ἤδη τοῦτ' ᾖ πάτριον, ἀεὶ δέον- 
ται τοῦ πλείονος, ἕως εἰς ἄπειρον ἔλθωσιν. ἄπειρος γὰρ ἡ 
τῆς ἐπιθυµίας φύσις, ἧς πρὸς τὴν ἀναπλήρωσιν οἱ πολλοὶ 
ζῶσιν. τῶν οὖν τοιούτων ἀρχή, µᾶλλον τοῦ τὰς οὐσίας ὁµα- 
 
λίζειν, τὸ τοὺς µὲν ἐπιεικεῖς τῇ φύσει τοιούτους παρασκευά- 
ζειν ὥστε µὴ βούλεσθαι πλεονεκτεῖν, τοὺς δὲ φαύλους ὥστε µὴ 
δύνασθαι· τοῦτο δ' ἐστίν, ἂν ἥττους τε ὦσι καὶ µὴ ἀδικῶν- 
ται. οὐ καλῶς δὲ οὐδὲ τὴν ἰσότητα τῆς οὐσίας εἴρηκεν. περὶ 
γὰρ τὴν τῆς γῆς κτῆσιν ἰσάζει µόνον, ἔστι δὲ καὶ δούλων 
καὶ βοσκηµάτων πλοῦτος καὶ νοµίσµατος, καὶ κατασκευὴ 
πολλὴ τῶν καλουµένων ἐπίπλων· ἢ πάντων οὖν τούτων ἰσό- 
τητα ζητητέον ἢ τάξιν τινὰ µετρίαν, ἢ πάντα ἐατέον. φαί- 
νεται δ' ἐκ τῆς νοµοθεσίας κατασκευάζων τὴν πόλιν µι- 
κράν, εἴ γ' οἱ τεχνῖται πάντες δηµόσιοι ἔσονται καὶ µὴ 
πλήρωµά τι παρέξονται τῆς πόλεως. ἀλλ' εἴπερ δεῖ δη- 
µοσίους εἶναι τοὺς τὰ κοινὰ ἐργαζοµένους, δεῖ (καθάπερ ἐν 
Ἐπιδάµνῳ τε, καὶ ∆ιόφαντός ποτε κατεσκεύαζεν Ἀθή- 
νησι) τοῦτον ἔχειν τὸν τρόπον. περὶ µὲν οὖν τῆς Φαλέου πο- 
λιτείας σχεδὸν ἐκ τούτων ἄν τις θεωρήσειεν, εἴ τι τυγχά- 

νει καλῶς εἰρηκὼς ἢ µὴ καλῶς. 
 Ἱππόδαµος δὲ Εὐρυφῶντος Μιλήσιος (ὃς καὶ τὴν τῶν 
πόλεων διαίρεσιν εὗρε καὶ τὸν Πειραιᾶ κατέτεµεν, γενόµενος 
καὶ περὶ τὸν ἄλλον βίον περιττότερος διὰ φιλοτιµίαν οὕτως 
ὥστε δοκεῖν ἐνίοις ζῆν περιεργότερον τριχῶν τε πλήθει καὶ 
κόσµῳ πολυτελεῖ, ἔτι δὲ ἐσθῆτος εὐτελοῦς µὲν ἀλεεινῆς δέ, 
οὐκ ἐν τῷ χειµῶνι µόνον ἀλλὰ καὶ περὶ τοὺς θερινοὺς χρό- 
νους, λόγιος δὲ καὶ περὶ τὴν ὅλην φύσιν εἶναι βουλόµενος) 
πρῶτος τῶν µὴ πολιτευοµένων ἐνεχείρησέ τι περὶ πολιτείας 
εἰπεῖν τῆς ἀρίστης. κατεσκεύαζε δὲ τὴν πόλιν τῷ πλήθει   
µὲν µυρίανδρον, εἰς τρία δὲ µέρη διῃρηµένην· ἐποίει γὰρ 
ἓν µὲν µέρος τεχνίτας, ἓν δὲ γεωργούς, τρίτον δὲ τὸ προ- 
πολεµοῦν καὶ τὰ ὅπλα ἔχον. διῄρει δ' εἰς τρία µέρη τὴν 
χώραν, τὴν µὲν ἱερὰν τὴν δὲ δηµοσίαν τὴν δ' ἰδίαν· ὅθεν 
µὲν τὰ νοµιζόµενα ποιήσουσι πρὸς τοὺς θεούς, ἱεράν, ἀφ' ὧν 
δ' οἱ προπολεµοῦντες βιώσονται, κοινήν, τὴν δὲ τῶν γεωργῶν 
ἰδίαν. ᾤετο δ' εἴδη καὶ τῶν νόµων εἶναι τρία µόνον· περὶ 
ὧν γὰρ αἱ δίκαι γίνονται, τρία ταῦτ' εἶναι τὸν ἀριθµόν, 
ὕβριν βλάβην θάνατον. ἐνοµοθέτει δὲ καὶ δικαστήριον ἓν τὸ 
κύριον, εἰς ὃ πάσας ἀνάγεσθαι δεῖν τὰς µὴ καλῶς κεκρί- 
σθαι δοκούσας δίκας· τοῦτο δὲ κατεσκεύαζεν ἐκ τινῶν γε- 

ρόντων αἱρετῶν. τὰς δὲ κρίσεις ἐν τοῖς δικαστηρίοις οὐ διὰ 
ψηφοφορίας ᾤετο γίγνεσθαι δεῖν, ἀλλὰ φέρειν ἕκαστον πι- 
νάκιον, ἐν ᾧ γράφειν, εἰ καταδικάζοι ἁπλῶς, τὴν δίκην, εἰ 
δ' ἀπολύοι ἁπλῶς, κενόν, εἰ δὲ τὸ µὲν τὸ δὲ µή, τοῦτο 
διορίζειν. νῦν γὰρ οὐκ ᾤετο νενοµοθετῆσθαι καλῶς· ἀναγκά- 
ζειν γὰρ ἐπιορκεῖν ἢ ταῦτα ἢ ταῦτα δικάζοντας. ἔτι δὲ 
νόµον ἐτίθει περὶ τῶν εὑρισκόντων τι τῇ πόλει συµφέρον, ὅπως 
τυγχάνωσι τιµῆς, καὶ τοῖς παισὶ τῶν ἐν τῷ πολέµῳ τε- 
λευτώντων ἐκ δηµοσίου γίνεσθαι τὴν τροφήν, ὡς οὔπω τοῦτο 
παρ' ἄλλοις νενοµοθετηµένον (ἔστι δὲ καὶ ἐν Ἀθήναις οὗτος 
ὁ νόµος νῦν καὶ ἐν ἑτέραις τῶν πόλεων)· τοὺς δ' ἄρχοντας 
αἱρετοὺς ὑπὸ τοῦ δήµου εἶναι πάντας. δῆµον δ' ἐποίει τὰ 
τρία µέρη τῆς πόλεως· τοὺς δ' αἱρεθέντας ἐπιµελεῖσθαι κοι- 
νῶν καὶ ξενικῶν καὶ ὀρφανικῶν. 
               τὰ µὲν οὖν πλεῖστα καὶ 
τὰ µάλιστα ἀξιόλογα τῆς Ἱπποδάµου τάξεως ταῦτ' ἐστίν· 
ἀπορήσειε δ' ἄν τις πρῶτον µὲν τὴν διαίρεσιν τοῦ πλήθους   
τῶν πολιτῶν. οἵ τε γὰρ τεχνῖται καὶ οἱ γεωργοὶ καὶ οἱ 
τὰ ὅπλα ἔχοντες κοινωνοῦσι τῆς πολιτείας πάντες, οἱ µὲν 
γεωργοὶ οὐκ ἔχοντες ὅπλα, οἱ δὲ τεχνῖται οὔτε γῆν οὔτε ὅπλα, 
ὥστε γίνονται σχεδὸν δοῦλοι τῶν τὰ ὅπλα κεκτηµένων. µετ- 

έχειν µὲν οὖν πασῶν τῶν τιµῶν ἀδύνατον (ἀνάγκη γὰρ ἐκ 



τῶν τὰ ὅπλα ἐχόντων καθίστασθαι καὶ στρατηγοὺς καὶ πο- 
λιτοφύλακας καὶ τὰς κυριωτάτας ἀρχὰς ὡς εἰπεῖν)· µὴ 
µετέχοντας δὲ τῆς πολιτείας πῶς οἷόν τε φιλικῶς ἔχειν 
πρὸς τὴν πολιτείαν; “ἀλλὰ δεῖ καὶ κρείττους εἶναι τοὺς τὰ ὅπλα 
γε κεκτηµένους ἀµφοτέρων τῶν µερῶν”. τοῦτο δ' οὐ ῥᾴδιον µὴ 
πολλοὺς ὄντας· εἰ δὲ τοῦτ' ἔσται, τί δεῖ τοὺς ἄλλους µετέχειν 
τῆς πολιτείας καὶ κυρίους εἶναι τῆς τῶν ἀρχόντων καταστά- 
σεως; ἔτι οἱ γεωργοὶ τί χρήσιµοι τῇ πόλει; τεχνίτας µὲν 
γὰρ ἀναγκαῖον εἶναι (πᾶσα γὰρ δεῖται πόλις τεχνιτῶν), 
καὶ δύνανται διαγίγνεσθαι καθάπερ ἐν ταῖς ἄλλαις πόλε- 
σιν ἀπὸ τῆς τέχνης· οἱ δὲ γεωργοὶ πορίζοντες µὲν τοῖς τὰ 
ὅπλα κεκτηµένοις τὴν τροφὴν εὐλόγως ἂν ἦσάν τι τῆς 
πόλεως µέρος, νῦν δ' ἰδίαν ἔχουσιν καὶ ταύτην ἰδίᾳ γεωρ- 
γήσουσιν. ἔτι δὲ τὴν κοινήν, ἀφ' ἧς οἱ προπολεµοῦντες ἕξουσι 
τὴν τροφήν, εἰ µὲν αὐτοὶ γεωργήσουσιν, οὐκ ἂν εἴη τὸ µά- 
χιµον ἕτερον καὶ τὸ γεωργοῦν, βούλεται δ' ὁ νοµοθέτης· εἰ 
δ' ἕτεροί τινες ἔσονται τῶν τε τὰ ἴδια γεωργούντων καὶ τῶν 
µαχίµων, τέταρτον αὖ µόριον ἔσται τοῦτο τῆς πόλεως, οὐδε- 
νὸς µετέχον, ἀλλὰ ἀλλότριον τῆς πολιτείας· ἀλλὰ µὴν εἴ 
τις τοὺς αὐτοὺς θήσει τούς τε τὴν ἰδίαν καὶ τοὺς τὴν κοινὴν 

γεωργοῦντας, τό τε πλῆθος ἄπορον ἔσται τῶν καρπῶν ἐξ ὧν 
ἕκαστος γεωργήσει δύο οἰκίαις, καὶ τίνος ἕνεκεν οὐκ εὐθὺς ἀπὸ 
τῆς <αὐτῆς> γῆς καὶ τῶν αὐτῶν κλήρων αὑτοῖς τε τὴν τροφὴν   
λήψονται καὶ τοῖς µαχίµοις παρέξουσιν; ταῦτα δὴ πάντα 
πολλὴν ἔχει ταραχήν. οὐ καλῶς δ' οὐδ' ὁ περὶ τῆς κρίσεως 
ἔχει νόµος, τὸ κρίνειν ἀξιοῦν διαιροῦντα, τῆς δίκης ἁπλῶς 
γεγραµµένης, καὶ γίνεσθαι τὸν δικαστὴν διαιτητήν. τοῦτο δὲ 
ἐν µὲν τῇ διαίτῃ καὶ πλείοσιν ἐνδέχεται (κοινολογοῦνται 
γὰρ ἀλλήλοις περὶ τῆς κρίσεως), ἐν δὲ τοῖς δικαστηρίοις οὐκ 
ἔστιν, ἀλλὰ καὶ τοὐναντίον τούτου τῶν νοµοθετῶν οἱ πολλοὶ 
παρασκευάζουσιν ὅπως οἱ δικασταὶ µὴ κοινολογῶνται πρὸς 
ἀλλήλους. ἔπειτα πῶς οὐκ ἔσται ταραχώδης ἡ κρίσις, ὅταν 
ὀφείλειν µὲν ὁ δικαστὴς οἴηται, µὴ τοσοῦτον δ' ὅσον ὁ δικα- 
ζόµενος; ὁ µὲν γὰρ εἴκοσι µνᾶς, ὁ δὲ δικαστὴς κρινεῖ 
δέκα µνᾶς (ἢ ὁ µὲν πλέον ὁ δ' ἔλασσον), ἄλλος δὲ πέντε, 
ὁ δὲ τέτταρας, καὶ τοῦτον δὴ τὸν τρόπον δῆλον ὅτι µεριοῦ- 
σιν· οἱ δὲ πάντα καταδικάσουσιν, οἱ δ' οὐδέν. τίς οὖν ὁ τρό- 
πος ἔσται τῆς διαλογῆς τῶν ψήφων; ἔτι δ' οὐδὲν ἐπιορκεῖν 
ἀναγκάζει τὸν ἁπλῶς ἀποδικάσαντα ἢ καταδικάσαντα, 
εἴπερ ἁπλῶς τὸ ἔγκληµα γέγραπται, δικαίως· οὐ γὰρ µη- 
δὲν ὀφείλειν ὁ ἀποδικάσας κρίνει, ἀλλὰ τὰς εἴκοσι µνᾶς· 

ἀλλ' ἐκεῖνος ἤδη ἐπιορκεῖ, ὁ καταδικάσας, µὴ νοµίζων ὀφεί- 
λειν τὰς εἴκοσι µνᾶς. 



          περὶ δὲ τοῦ τοῖς εὑρίσκουσί τι τῇ πό- 
λει συµφέρον ὡς δεῖ γίνεσθαί τινα τιµήν, οὐκ ἔστιν ἀσφα- 
λὲς τὸ νοµοθετεῖν, ἀλλ' εὐόφθαλµον ἀκοῦσαι µόνον· ἔχει 
γὰρ συκοφαντίας καὶ κινήσεις, ἂν τύχῃ, πολιτείας. ἐµ- 
πίπτει δ' εἰς ἄλλο πρόβληµα καὶ σκέψιν ἑτέραν· ἀποροῦσι 
γάρ τινες πότερον βλαβερὸν ἢ συµφέρον ταῖς πόλεσι τὸ 
κινεῖν τοὺς πατρίους νόµους, ἂν ᾖ τις ἄλλος βελτίων. διόπερ 
οὐ ῥᾴδιον τῷ λεχθέντι ταχὺ συγχωρεῖν, εἴπερ µὴ συµ-   
φέρει κινεῖν, ἐνδέχεται δ' εἰσηγεῖσθαί τινας νόµων λύσιν ἢ 
πολιτείας ὡς κοινὸν ἀγαθόν. ἐπεὶ δὲ πεποιήµεθα µνείαν, 
ἔτι µικρὰ περὶ αὐτοῦ διαστείλασθαι βέλτιον. ἔχει γάρ, 
ὥσπερ εἴποµεν, ἀπορίαν, καὶ δόξειεν ἂν βέλτιον εἶναι τὸ 
κινεῖν. ἐπὶ γοῦν τῶν ἄλλων ἐπιστηµῶν τοῦτο συνενήνοχεν, 
οἷον ἰατρικὴ κινηθεῖσα παρὰ τὰ πάτρια καὶ γυµναστικὴ 
καὶ ὅλως αἱ τέχναι πᾶσαι καὶ αἱ δυνάµεις, ὥστ' ἐπεὶ µίαν 
τούτων θετέον καὶ τὴν πολιτικήν, δῆλον ὅτι καὶ περὶ ταύτην 
ἀναγκαῖον ὁµοίως ἔχειν. σηµεῖον δ' ἂν γεγονέναι φαίη τις 
ἐπ' αὐτῶν τῶν ἔργων· τοὺς γὰρ ἀρχαίους νόµους λίαν ἁπλοῦς 
εἶναι καὶ βαρβαρικούς. ἐσιδηροφοροῦντό τε γὰρ οἱ Ἕλλη- 

νες, καὶ τὰς γυναῖκας ἐωνοῦντο παρ' ἀλλήλων, ὅσα τε 
λοιπὰ τῶν ἀρχαίων ἐστί που νοµίµων εὐήθη πάµπαν ἐστίν, 
οἷον ἐν Κύµῃ περὶ τὰ φονικὰ νόµος ἔστιν, ἂν πλῆθός τι 
παράσχηται µαρτύρων ὁ διώκων τὸν φόνον τῶν αὑτοῦ συγ- 
γενῶν, ἔνοχον εἶναι τῷ φόνῳ τὸν φεύγοντα. ζητοῦσι δ' 
ὅλως οὐ τὸ πάτριον ἀλλὰ τἀγαθὸν πάντες· εἰκός τε τοὺς 
πρώτους, εἴτε γηγενεῖς ἦσαν εἴτ' ἐκ φθορᾶς τινος ἐσώθησαν, 
ὁµοίους εἶναι καὶ τοὺς τυχόντας καὶ τοὺς ἀνοήτους, ὥσπερ καὶ 
λέγεται κατὰ τῶν γηγενῶν, ὥστε ἄτοπον τὸ µένειν ἐν τοῖς 
τούτων δόγµασιν. πρὸς δὲ τούτοις οὐδὲ τοὺς γεγραµµένους ἐᾶν 
ἀκινήτους βέλτιον. ὥσπερ γὰρ καὶ περὶ τὰς ἄλλας τέχνας, 
καὶ τὴν πολιτικὴν τάξιν ἀδύνατον ἀκριβῶς πάντα γραφῆ- 
ναι· καθόλου γὰρ ἀναγκαῖον γράφειν, αἱ δὲ πράξεις περὶ 
τῶν καθ' ἕκαστόν εἰσιν. 
          ἐκ µὲν οὖν τούτων φανερὸν ὅτι κινη- 
τέοι καὶ τινὲς καὶ ποτὲ τῶν νόµων εἰσίν· ἄλλον δὲ τρόπον 
ἐπισκοποῦσιν εὐλαβείας ἂν δόξειεν εἶναι πολλῆς. ὅταν γὰρ 
ᾖ τὸ µὲν βέλτιον µικρόν, τὸ δ' ἐθίζειν εὐχερῶς λύειν τοὺς 
νόµους φαῦλον, φανερὸν ὡς ἐατέον ἐνίας ἁµαρτίας καὶ τῶν   
νοµοθετῶν καὶ τῶν ἀρχόντων· οὐ γὰρ τοσοῦτον ὠφελήσεται 
 
Bekker page 1269a, line 18 
 
κινήσας ὅσον βλαβήσεται τοῖς ἄρχουσιν ἀπειθεῖν ἐθισθείς. 
ψεῦδος δὲ καὶ τὸ παράδειγµα τὸ περὶ τῶν τεχνῶν· οὐ γὰρ 
ὅµοιον τὸ κινεῖν τέχνην καὶ νόµον· ὁ γὰρ νόµος ἰσχὺν 



οὐδεµίαν ἔχει πρὸς τὸ πείθεσθαι παρὰ τὸ ἔθος, τοῦτο 
δ' οὐ γίνεται εἰ µὴ διὰ χρόνου πλῆθος, ὥστε τὸ ῥᾳδίως 
µεταβάλλειν ἐκ τῶν ὑπαρχόντων νόµων εἰς ἑτέρους νόµους 
καινοὺς ἀσθενῆ ποιεῖν ἐστι τὴν τοῦ νόµου δύναµιν. ἔτι δ' εἰ 
καὶ κινητέοι, πότερον πάντες καὶ ἐν πάσῃ πολιτείᾳ, ἢ 
οὔ; καὶ πότερον τῷ τυχόντι ἢ τισίν; ταῦτα γὰρ ἔχει µεγά- 
λην διαφοράν. διὸ νῦν µὲν ἀφῶµεν ταύτην τὴν σκέψιν· 
ἄλλων γάρ ἐστι καιρῶν. 
 Περὶ δὲ τῆς Λακεδαιµονίων πολιτείας καὶ τῆς Κρη- 
τικῆς, σχεδὸν δὲ καὶ περὶ τῶν ἄλλων πολιτειῶν, δύο εἰσὶν 
αἱ σκέψεις, µία µὲν εἴ τι καλῶς ἢ µὴ καλῶς πρὸς τὴν 
ἀρίστην νενοµοθέτηται τάξιν, ἑτέρα δ' εἴ τι πρὸς τὴν ὑπό- 
θεσιν καὶ τὸν τρόπον ὑπεναντίως τῆς προκειµένης αὐτοῖς 
πολιτείας. ὅτι µὲν οὖν δεῖ τῇ µελλούσῃ καλῶς πολιτεύε- 
σθαι τὴν τῶν ἀναγκαίων ὑπάρχειν σχολήν, ὁµολογούµενόν 
ἐστιν· τίνα δὲ τρόπον ὑπάρχειν, οὐ ῥᾴδιον λαβεῖν. ἥ τε 
γὰρ Θετταλῶν πενεστεία πολλάκις ἐπέθετο τοῖς Θετταλοῖς, 
ὁµοίως δὲ καὶ τοῖς Λάκωσιν οἱ εἵλωτες (ὥσπερ γὰρ ἐφ- 

εδρεύοντες τοῖς ἀτυχήµασι διατελοῦσιν)· περὶ δὲ τοὺς Κρῆτας 
οὐδέν πω τοιοῦτον συµβέβηκεν. αἴτιον δ' ἴσως τὸ τὰς γειτνιώ- 
σας πόλεις, καίπερ πολεµούσας ἀλλήλαις, µηδεµίαν εἶναι 
σύµµαχον τοῖς ἀφισταµένοις διὰ τὸ µὴ συµφέρειν <ταῖς> καὶ 
αὐταῖς κεκτηµέναις περιοίκους, τοῖς δὲ Λάκωσιν οἱ γειτνιῶν- 
τες ἐχθροὶ πάντες ἦσαν, Ἀργεῖοι καὶ Μεσήνιοι καὶ Ἀρ- 
κάδες· ἐπεὶ καὶ τοῖς Θετταλοῖς κατ' ἀρχὰς ἀφίσταντο διὰ   
τὸ πολεµεῖν ἔτι τοῖς προσχώροις, Ἀχαιοῖς καὶ Περραιβοῖς 
καὶ Μάγνησιν. ἔοικε δὲ καὶ εἰ µηδὲν ἕτερον, ἀλλὰ τό γε 
τῆς ἐπιµελείας ἐργῶδες εἶναι, τίνα δεῖ πρὸς αὐτοὺς ὁµιλῆ- 
σαι τρόπον· ἀνιέµενοί τε γὰρ ὑβρίζουσι καὶ τῶν ἴσων ἀξιοῦ- 
σιν ἑαυτοὺς τοῖς κυρίοις, καὶ κακοπαθῶς ζῶντες ἐπιβουλεύουσι 
καὶ µισοῦσιν. δῆλον οὖν ὡς οὐκ ἐξευρίσκουσι τὸν βέλτιστον 
τρόπον οἷς τοῦτο συµβαίνει περὶ τὴν εἱλωτείαν. 
                        ἔτι δ' ἡ 
περὶ τὰς γυναῖκας ἄνεσις καὶ πρὸς τὴν προαίρεσιν τῆς πολι- 
τείας βλαβερὰ καὶ πρὸς εὐδαιµονίαν πόλεως. ὥσπερ γὰρ 
οἰκίας µέρος ἀνὴρ καὶ γυνή, δῆλον ὅτι καὶ πόλιν ἐγγὺς 
τοῦ δίχα διῃρῆσθαι δεῖ νοµίζειν εἴς τε τὸ τῶν ἀνδρῶν πλῆ- 
θος καὶ τὸ τῶν γυναικῶν, ὥστ' ἐν ὅσαις πολιτείαις φαύλως 
ἔχει τὸ περὶ τὰς γυναῖκας, τὸ ἥµισυ τῆς πόλεως εἶναι δεῖ 

νοµίζειν ἀνοµοθέτητον. ὅπερ ἐκεῖ συµβέβηκεν· ὅλην γὰρ 
τὴν πόλιν ὁ νοµοθέτης εἶναι βουλόµενος καρτερικήν, κατὰ 
µὲν τοὺς ἄνδρας φανερός ἐστι τοιοῦτος ὤν, ἐπὶ δὲ τῶν γυναι- 
κῶν ἐξηµέληκεν· ζῶσι γὰρ ἀκολάστως πρὸς ἅπασαν ἀκολα- 



σίαν καὶ τρυφερῶς. ὥστ' ἀναγκαῖον ἐν τῇ τοιαύτῃ πολι- 
τείᾳ τιµᾶσθαι τὸν πλοῦτον, ἄλλως τε κἂν τύχωσι γυναικο- 
κρατούµενοι, καθάπερ τὰ πολλὰ τῶν στρατιωτικῶν καὶ 
πολεµικῶν γενῶν, ἔξω Κελτῶν ἢ κἂν εἴ τινες ἕτεροι φανε- 
ρῶς τετιµήκασι τὴν πρὸς τοὺς ἄρρενας συνουσίαν. ἔοικε 
γὰρ ὁ µυθολογήσας πρῶτος οὐκ ἀλόγως συζεῦξαι τὸν Ἄρην 
πρὸς τὴν Ἀφροδίτην· ἢ γὰρ πρὸς τὴν τῶν ἀρρένων ὁµιλίαν 
ἢ πρὸς τὴν τῶν γυναικῶν φαίνονται κατοκώχιµοι πάντες 
οἱ τοιοῦτοι. διὸ παρὰ τοῖς Λάκωσι τοῦθ' ὑπῆρχεν, καὶ πολλὰ 
διῳκεῖτο ὑπὸ τῶν γυναικῶν ἐπὶ τῆς ἀρχῆς αὐτῶν. καίτοι   
τί διαφέρει γυναῖκας ἄρχειν ἢ τοὺς ἄρχοντας ὑπὸ τῶν 
γυναικῶν ἄρχεσθαι; ταὐτὸ γὰρ συµβαίνει. χρησίµου δ' 
οὔσης τῆς θρασύτητος πρὸς οὐδὲν τῶν ἐγκυκλίων, ἀλλ' εἴπερ, 
πρὸς τὸν πόλεµον, βλαβερώταται καὶ πρὸς ταῦθ' αἱ τῶν 
Λακώνων ἦσαν. ἐδήλωσαν δ' ἐπὶ τῆς Θηβαίων ἐµβολῆς· 
χρήσιµοι µὲν γὰρ οὐδὲν ἦσαν, ὥσπερ ἐν ἑτέραις πόλεσιν, 
θόρυβον δὲ παρεῖχον πλείω τῶν πολεµίων. ἐξ ἀρχῆς µὲν 

οὖν ἔοικε συµβεβηκέναι τοῖς Λάκωσιν εὐλόγως ἡ τῶν γυ- 
ναικῶν ἄνεσις. ἔξω γὰρ τῆς οἰκείας διὰ τὰς στρατείας 
ἀπεξενοῦντο πολὺν χρόνον, πολεµοῦντες τόν τε πρὸς Ἀργείους 
πόλεµον καὶ πάλιν τὸν πρὸς Ἀρκάδας καὶ Μεσηνίους· 
σχολάσαντες δὲ αὑτοὺς µὲν παρεῖχον τῷ νοµοθέτῃ προωδο- 
πεποιηµένους διὰ τὸν στρατιωτικὸν βίον (πολλὰ γὰρ ἔχει 
µέρη τῆς ἀρετῆς), τὰς δὲ γυναῖκάς φασι µὲν ἄγειν ἐπι- 
χειρῆσαι τὸν Λυκοῦργον ὑπὸ τοὺς νόµους, ὡς δ' ἀντέκρουον, 
ἀποστῆναι πάλιν. αἰτίαι µὲν οὖν εἰσιν αὗται τῶν γενοµέ- 
νων, ὥστε δῆλον ὅτι καὶ ταύτης τῆς ἁµαρτίας· ἀλλ' ἡµεῖς 
οὐ τοῦτο σκοποῦµεν, τίνι δεῖ συγγνώµην ἔχειν ἢ µὴ ἔχειν, 
ἀλλὰ περὶ τοῦ ὀρθῶς καὶ µὴ ὀρθῶς. τὰ δὲ περὶ τὰς γυ- 
ναῖκας ἔχοντα µὴ καλῶς ἔοικεν, ὥσπερ ἐλέχθη καὶ πρό- 
τερον, οὐ µόνον ἀπρέπειάν τινα ποιεῖν τῆς πολιτείας αὐτῆς 
καθ' αὑτήν, ἀλλὰ συµβάλλεσθαί τι πρὸς τὴν φιλοχρη- 
µατίαν. µετὰ γὰρ τὰ νῦν ῥηθέντα τοῖς περὶ τὴν ἀνωµα- 
λίαν τῆς κτήσεως ἐπιτιµήσειεν ἄν τις. τοῖς µὲν γὰρ αὐτῶν 
συµβέβηκε κεκτῆσθαι πολλὴν λίαν οὐσίαν, τοῖς δὲ πάµ- 
παν µικράν· διόπερ εἰς ὀλίγους ἧκεν ἡ χώρα. τοῦτο δὲ καὶ 
διὰ τῶν νόµων τέτακται φαύλως· ὠνεῖσθαι µὲν γάρ, ἢ 
πωλεῖν τὴν ὑπάρχουσαν, ἐποίησεν οὐ καλόν, ὀρθῶς ποιήσας, 
 
Bekker page 1270a, line 21 
 
διδόναι δὲ καὶ καταλείπειν ἐξουσίαν ἔδωκε τοῖς βουλοµένοις·   
καίτοι ταὐτὸ συµβαίνειν ἀναγκαῖον ἐκείνως τε καὶ οὕτως. 
ἔστι δὲ καὶ τῶν γυναικῶν σχεδὸν τῆς πάσης χώρας τῶν 
πέντε µερῶν τὰ δύο, τῶν τ' ἐπικλήρων πολλῶν γινοµένων, 
καὶ διὰ τὸ προῖκας διδόναι µεγάλας. καίτοι βέλτιον ἦν 



µηδεµίαν ἢ ὀλίγην ἢ καὶ µετρίαν τετάχθαι. νῦν δ' ἔξεστι 
δοῦναί τε τὴν ἐπίκληρον ὅτῳ ἂν βούληται, κἂν ἀποθάνῃ 
µὴ διαθέµενος, ὃν ἂν καταλίπῃ κληρονόµον, οὗτος ᾧ ἂν 
θέλῃ δίδωσιν. τοιγαροῦν δυναµένης τῆς χώρας χιλίους ἱπ- 
πεῖς τρέφειν καὶ πεντακοσίους, καὶ ὁπλίτας τρισµυρίους, οὐδὲ 
χίλιοι τὸ πλῆθος ἦσαν. γέγονε δὲ διὰ τῶν ἔργων αὐτῶν 
δῆλον ὅτι φαύλως αὐτοῖς εἶχε τὰ περὶ τὴν τάξιν ταύτην· 
µίαν γὰρ πληγὴν οὐχ ὑπήνεγκεν ἡ πόλις, ἀλλ' ἀπώλετο 
διὰ τὴν ὀλιγανθρωπίαν. λέγουσι δ' ὡς ἐπὶ µὲν τῶν προ- 
τέρων βασιλέων µετεδίδοσαν τῆς πολιτείας, ὥστ' οὐ γίνεσθαι 
τότε ὀλιγανθρωπίαν, πολεµούντων πολὺν χρόνον, καί φασιν 
εἶναί ποτε τοῖς Σπαρτιάταις καὶ µυρίους· οὐ µὴν ἀλλ', εἴτ' 
ἐστὶν ἀληθῆ ταῦτα εἴτε µή, βέλτιον τὸ διὰ τῆς κτήσεως 
 
ὡµαλισµένης πληθύειν ἀνδρῶν τὴν πόλιν. ὑπεναντίος δὲ 
καὶ ὁ περὶ τὴν τεκνοποιίαν νόµος πρὸς ταύτην τὴν διόρθω- 

σιν. βουλόµενος γὰρ ὁ νοµοθέτης ὡς πλείστους εἶναι τοὺς 
Σπαρτιάτας, προάγεται τοὺς πολίτας ὅτι πλείστους ποιεῖσθαι 
παῖδας· ἔστι γὰρ αὐτοῖς νόµος τὸν µὲν γεννήσαντα τρεῖς 
υἱοὺς ἄφρουρον εἶναι, τὸν δὲ τέτταρας ἀτελῆ πάντων. καίτοι 
φανερὸν ὅτι πολλῶν γινοµένων, τῆς δὲ χώρας οὕτω διῃρη- 
µένης, ἀναγκαῖον πολλοὺς γίνεσθαι πένητας. 
                       ἀλλὰ µὴν 
καὶ τὰ περὶ τὴν ἐφορείαν ἔχει φαύλως. ἡ γὰρ ἀρχὴ κυ- 
ρία µὲν αὐτὴ τῶν µεγίστων αὐτοῖς ἐστιν, γίνονται δ' ἐκ τοῦ   
δήµου παντός, ὥστε πολλάκις ἐµπίπτουσιν ἄνθρωποι σφόδρα 
πένητες εἰς τὸ ἀρχεῖον, οἳ διὰ τὴν ἀπορίαν ὤνιοι ἦσαν. 
ἐδήλωσαν δὲ πολλάκις µὲν καὶ πρότερον, καὶ νῦν δὲ ἐν 
τοῖς Ἀνδρίοις· διαφθαρέντες γὰρ ἀργυρίῳ τινές, ὅσον ἐφ' 
ἑαυτοῖς, ὅλην τὴν πόλιν ἀπώλεσαν, καὶ διὰ τὸ τὴν ἀρ- 
χὴν εἶναι λίαν µεγάλην καὶ ἰσοτύραννον δηµαγωγεῖν 
αὐτοὺς ἠναγκάζοντο καὶ οἱ βασιλεῖς, ὥστε καὶ ταύτῃ συν- 
επιβλάπτεσθαι τὴν πολιτείαν· δηµοκρατία γὰρ ἐξ ἀριστο- 
κρατίας συνέβαινεν. συνέχει µὲν οὖν τὴν πολιτείαν τὸ ἀρ- 
χεῖον τοῦτο - ἡσυχάζει γὰρ ὁ δῆµος διὰ τὸ µετέχειν τῆς 
µεγίστης ἀρχῆς, ὥστ' εἴτε διὰ τὸν νοµοθέτην εἴτε διὰ 
τύχην τοῦτο συµπέπτωκεν, συµφερόντως ἔχει τοῖς πράγµασιν· 

δεῖ γὰρ τὴν πολιτείαν τὴν µέλλουσαν σῴζεσθαι πάντα βού- 
λεσθαι τὰ µέρη τῆς πόλεως εἶναι καὶ διαµένειν ταὐτά· 
οἱ µὲν οὖν βασιλεῖς διὰ τὴν αὑτῶν τιµὴν οὕτως ἔχουσιν, οἱ 
δὲ καλοὶ κἀγαθοὶ διὰ τὴν γερουσίαν (ἆθλον γὰρ ἡ ἀρχὴ 
αὕτη τῆς ἀρετῆς ἐστιν), ὁ δὲ δῆµος διὰ τὴν ἐφορείαν (καθ- 
ίσταται γὰρ ἐξ ἁπάντων) - ἀλλ' αἱρετὴν ἔδει τὴν ἀρχὴν 



εἶναι ταύτην ἐξ ἁπάντων µέν, µὴ τὸν τρόπον δὲ τοῦτον ὃν 
νῦν (παιδαριώδης γάρ ἐστι λίαν). ἔτι δὲ καὶ κρίσεών εἰσι µεγά- 
λων κύριοι, ὄντες οἱ τυχόντες, διόπερ οὐκ αὐτογνώµο- 
νας βέλτιον κρίνειν ἀλλὰ κατὰ γράµµατα καὶ τοὺς 
νόµους. ἔστι δὲ καὶ ἡ δίαιτα τῶν ἐφόρων οὐχ ὁµολογουµένη 
τῷ βουλήµατι τῆς πόλεως· αὐτὴ µὲν γὰρ ἀνειµένη λίαν 
ἐστίν, ἐν δὲ τοῖς ἄλλοις µᾶλλον ὑπερβάλλει ἐπὶ τὸ σκλη- 
ρόν, ὥστε µὴ δύνασθαι καρτερεῖν ἀλλὰ λάθρᾳ τὸν νόµον 
ἀποδιδράσκοντας ἀπολαύειν τῶν σωµατικῶν ἡδονῶν. 
                          ἔχει 
δὲ καὶ τὰ περὶ τὴν τῶν γερόντων ἀρχὴν οὐ καλῶς αὐτοῖς.   
ἐπιεικῶν µὲν γὰρ ὄντων καὶ πεπαιδευµένων ἱκανῶς πρὸς 
ἀνδραγαθίαν τάχ' ἂν εἴπειέ τις συµφέρειν τῇ πόλει, καί- 
τοι τό γε διὰ βίου κυρίους εἶναι κρίσεων µεγάλων ἀµφις- 
βητήσιµον (ἔστι γάρ, ὥσπερ καὶ σώµατος, καὶ διανοίας 

γῆρας)· τὸν τρόπον δὲ τοῦτον πεπαιδευµένων ὥστε καὶ τὸν 
νοµοθέτην αὐτὸν ἀπιστεῖν ὡς οὐκ ἀγαθοῖς ἀνδράσιν, οὐκ 
ἀσφαλές. φαίνονται δὲ καὶ καταδωροδοκούµενοι καὶ κατα- 
χαριζόµενοι πολλὰ τῶν κοινῶν οἱ κεκοινωνηκότες τῆς 
ἀρχῆς ταύτης. διόπερ βέλτιον αὐτοὺς µὴ ἀνευθύνους εἶναι· 
νῦν δ' εἰσίν. δόξειε δ' ἂν ἡ τῶν ἐφόρων ἀρχὴ πάσας εὐθύ- 
νειν τὰς ἀρχάς· τοῦτο δὲ τῇ ἐφορείᾳ µέγα λίαν τὸ δῶρον, 
καὶ τὸν τρόπον οὐ τοῦτον λέγοµεν διδόναι δεῖν τὰς εὐθύνας. 
ἔτι δὲ καὶ τὴν αἵρεσιν ἣν ποιοῦνται τῶν γερόντων κατά τε 
τὴν κρίσιν ἐστὶ παιδαριώδης, καὶ τὸ αὐτὸν αἰτεῖσθαι τὸν 
ἀξιωθησόµενον τῆς ἀρχῆς οὐκ ὀρθῶς ἔχει· δεῖ γὰρ καὶ βου- 
λόµενον καὶ µὴ βουλόµενον ἄρχειν τὸν ἄξιον τῆς ἀρχῆς. 
νῦν δ' ὅπερ καὶ περὶ τὴν ἄλλην πολιτείαν ὁ νοµοθέτης 
φαίνεται ποιῶν· φιλοτίµους γὰρ κατασκευάζων τοὺς πολί- 
τας τούτῳ κέχρηται πρὸς τὴν αἵρεσιν τῶν γερόντων· οὐδεὶς 
γὰρ ἂν ἄρχειν αἰτήσαιτο µὴ φιλότιµος ὤν. καίτοι τῶν 
γ' ἀδικηµάτων τῶν ἑκουσίων τὰ πλεῖστα συµβαίνει σχεδὸν διὰ 
φιλοτιµίαν καὶ διὰ φιλοχρηµατίαν τοῖς ἀνθρώποις. 
                         περὶ 
δὲ βασιλείας, εἰ µὲν βέλτιόν ἐστιν ὑπάρχειν ταῖς πόλε- 
σιν ἢ µὴ βέλτιον, ἄλλος ἔστω λόγος· ἀλλὰ µὴν βέλτιόν 

γε µὴ καθάπερ νῦν, ἀλλὰ κατὰ τὸν αὑτοῦ βίον ἕκαστον 
κρίνεσθαι τῶν βασιλέων. ὅτι δ' ὁ νοµοθέτης οὐδ' αὐτὸς οἴεται 
δύνασθαι ποιεῖν καλοὺς κἀγαθούς, δῆλον· ἀπιστεῖ γοῦν ὡς οὐκ 
οὖσιν ἱκανῶς ἀγαθοῖς ἀνδράσιν· διόπερ ἐξέπεµπον συµπρε-   
σβευτὰς τοὺς ἐχθρούς, καὶ σωτηρίαν ἐνόµιζον τῇ πόλει εἶναι 
τὸ στασιάζειν τοὺς βασιλεῖς. οὐ καλῶς δ' οὐδὲ περὶ τὰ συς- 
σίτια τὰ καλούµενα φιδίτια νενοµοθέτηται τῷ καταστήσαντι 



πρῶτον. ἔδει γὰρ ἀπὸ κοινοῦ µᾶλλον εἶναι τὴν σύνοδον, 
καθάπερ ἐν Κρήτῃ· παρὰ δὲ τοῖς Λάκωσιν ἕκαστον δεῖ 
φέρειν, καὶ σφόδρα πενήτων ἐνίων ὄντων καὶ τοῦτο τὸ ἀν- 
άλωµα οὐ δυναµένων δαπανᾶν, ὥστε συµβαίνει τοὐναντίον 
τῷ νοµοθέτῃ τῆς προαιρέσεως. βούλεται µὲν γὰρ δηµοκρα- 
τικὸν εἶναι τὸ κατασκεύασµα τῶν συσσιτίων, γίνεται δ' 
ἥκιστα δηµοκρατικὸν οὕτω νενοµοθετηµένον. µετέχειν µὲν 
γὰρ οὐ ῥᾴδιον τοῖς λίαν πένησιν, ὅρος δὲ τῆς πολιτείας 
οὗτός ἐστιν αὐτοῖς ὁ πάτριος, τὸν µὴ δυνάµενον τοῦτο τὸ 
τέλος φέρειν µὴ µετέχειν αὐτῆς· τῷ δὲ περὶ τοὺς ναυάρ- 
χους νόµῳ καὶ ἕτεροί τινες ἐπιτετιµήκασιν, ὀρθῶς ἐπιτιµῶν- 
τες. στάσεως γὰρ γίνεται αἴτιος· ἐπὶ γὰρ τοῖς βασιλεῦσιν, 
οὖσι στρατηγοῖς ἀιδίοις, ἡ ναυαρχία σχεδὸν ἑτέρα βασιλεία 
καθέστηκεν. καὶ ὡδὶ δὲ τῇ ὑποθέσει τοῦ νοµοθέτου ἐπιτιµή- 

σειεν ἄν τις, ὅπερ καὶ Πλάτων ἐν τοῖς Νόµοις ἐπιτετίµηκεν· 
πρὸς γὰρ µέρος ἀρετῆς ἡ πᾶσα σύνταξις τῶν νόµων ἐστί, 
τὴν πολεµικήν· αὕτη γὰρ χρησίµη πρὸς τὸ κρατεῖν. τοι- 
γαροῦν ἐσῴζοντο µὲν πολεµοῦντες, ἀπώλλυντο δὲ ἄρξαντες 
διὰ τὸ µὴ ἐπίστασθαι σχολάζειν µηδὲ ἠσκηκέναι µηδε- 
µίαν ἄσκησιν ἑτέραν κυριωτέραν τῆς πολεµικῆς. τούτου δὲ 
ἁµάρτηµα οὐκ ἔλαττον· νοµίζουσι µὲν γὰρ γίνεσθαι τἀ- 
γαθὰ τὰ περιµάχητα δι' ἀρετῆς µᾶλλον ἢ κακίας, καὶ 
τοῦτο µὲν καλῶς, ὅτι µέντοι ταῦτα κρείττω τῆς ἀρετῆς 
ὑπολαµβάνουσιν, οὐ καλῶς. φαύλως δ' ἔχει καὶ περὶ τὰ 
κοινὰ χρήµατα τοῖς Σπαρτιάταις. οὔτε γὰρ ἐν τῷ κοινῷ   
τῆς πόλεως ἔστιν οὐδὲν πολέµους µεγάλους ἀναγκαζοµένοις 
πολεµεῖν, εἰσφέρουσί τε κακῶς· διὰ γὰρ τὸ τῶν Σπαρ- 
τιατῶν εἶναι τὴν πλείστην γῆν οὐκ ἐξετάζουσιν ἀλλήλων τὰς 
εἰσφοράς. ἀποβέβηκέ τε τοὐναντίον τῷ νοµοθέτῃ τοῦ συµ- 
φέροντος· τὴν µὲν γὰρ πόλιν πεποίηκεν ἀχρήµατον, τοὺς 
δ' ἰδιώτας φιλοχρηµάτους. περὶ µὲν οὖν τῆς Λακεδαιµονίων 
πολιτείας ἐπὶ τοσοῦτον εἰρήσθω· ταῦτα γάρ ἐστιν ἃ µάλιστ' 
ἄν τις ἐπιτιµήσειεν. 
 Ἡ δὲ Κρητικὴ πολιτεία πάρεγγυς µέν ἐστι ταύτης, 
ἔχει δὲ µικρὰ µὲν οὐ χεῖρον, τὸ δὲ πλεῖον ἧττον γλαφυ- 

ρῶς. καὶ γὰρ ἔοικε καὶ λέγεταί γε τὰ πλεῖστα µεµιµῆ- 
σθαι τὴν Κρητικὴν πολιτείαν ἡ τῶν Λακώνων· τὰ δὲ πλεῖ- 
στα τῶν ἀρχαίων ἧττον διήρθρωται τῶν νεωτέρων. φασὶ 
γὰρ τὸν Λυκοῦργον, ὅτε τὴν ἐπιτροπείαν τὴν Χαρίλλου τοῦ 
βασιλέως καταλιπὼν ἀπεδήµησεν, τότε τὸν πλεῖστον δια- 
τρῖψαι χρόνον περὶ Κρήτην διὰ τὴν συγγένειαν· ἄπ- 
οικοι γὰρ οἱ Λύκτιοι τῶν Λακώνων ἦσαν, κατέλαβον δ' οἱ 
πρὸς τὴν ἀποικίαν ἐλθόντες τὴν τάξιν τῶν νόµων ὑπάρχου- 



σαν ἐν τοῖς τότε κατοικοῦσιν. διὸ καὶ νῦν οἱ περίοικοι τὸν 
αὐτὸν τρόπον χρῶνται αὐτοῖς, ὡς κατασκευάσαντος Μίνω 
πρώτου τὴν τάξιν τῶν νόµων. δοκεῖ δ' ἡ νῆσος καὶ πρὸς 
τὴν ἀρχὴν τὴν Ἑλληνικὴν πεφυκέναι καὶ κεῖσθαι καλῶς· 
πάσῃ γὰρ ἐπίκειται τῇ θαλάττῃ, σχεδὸν τῶν Ἑλλήνων 
ἱδρυµένων περὶ τὴν θάλατταν πάντων· ἀπέχει γὰρ τῇ µὲν 
τῆς Πελοποννήσου µικρόν, τῇ δὲ τῆς Ἀσίας τοῦ περὶ Τριόπιον 
τόπου καὶ Ῥόδου. διὸ καὶ τὴν τῆς θαλάττης ἀρχὴν κατ- 
έσχεν ὁ Μίνως, καὶ τὰς νήσους τὰς µὲν ἐχειρώσατο τὰς   
 
δ' ᾤκισεν, τέλος δὲ ἐπιθέµενος τῇ Σικελίᾳ τὸν βίον ἐτελεύ- 
τησεν ἐκεῖ περὶ Καµικόν. 
             ἔχει δ' ἀνάλογον ἡ Κρητικὴ τά- 

ξις πρὸς τὴν Λακωνικήν. γεωργοῦσί τε γὰρ τοῖς µὲν εἵλω- 
τες τοῖς δὲ Κρησὶν οἱ περίοικοι, καὶ συσσίτια παρ' ἀµφο- 
τέροις ἔστιν, καὶ τό γε ἀρχαῖον ἐκάλουν οἱ Λάκωνες οὐ φι- 
δίτια ἀλλὰ ἀνδρεῖα, καθάπερ οἱ Κρῆτες, ᾗ καὶ δῆλον ὅτι 
ἐκεῖθεν ἐλήλυθεν. ἔτι δὲ τῆς πολιτείας ἡ τάξις. οἱ µὲν 
γὰρ ἔφοροι τὴν αὐτὴν ἔχουσι δύναµιν τοῖς ἐν τῇ Κρήτῃ 
καλουµένοις κόσµοις, πλὴν οἱ µὲν ἔφοροι πέντε τὸν ἀρι- 
θµὸν οἱ δὲ κόσµοι δέκα εἰσίν· οἱ δὲ γέροντες τοῖς γέρουσιν, 
οὓς καλοῦσιν οἱ Κρῆτες βουλήν, ἴσοι· βασιλεία δὲ πρότερον 
µὲν ἦν, εἶτα κατέλυσαν οἱ Κρῆτες, καὶ τὴν ἡγεµονίαν οἱ 
κόσµοι τὴν κατὰ πόλεµον ἔχουσιν· ἐκκλησίας δὲ µετέχουσι 
πάντες, κυρία δ' οὐδενός ἐστιν ἀλλ' ἢ συνεπιψηφίσαι τὰ δό- 
ξαντα τοῖς γέρουσι καὶ τοῖς κόσµοις. 
                 τὰ µὲν οὖν τῶν συς- 
σιτίων ἔχει βέλτιον τοῖς Κρησὶν ἢ τοῖς Λάκωσιν. ἐν µὲν 
γὰρ Λακεδαίµονι κατὰ κεφαλὴν ἕκαστος εἰσφέρει τὸ τε- 
ταγµένον, εἰ δὲ µή, µετέχειν νόµος κωλύει τῆς πολιτείας, 
καθάπερ εἴρηται καὶ πρότερον, ἐν δὲ Κρήτῃ κοινοτέρως· 
ἀπὸ πάντων γὰρ τῶν γινοµένων καρπῶν τε καὶ βοσκηµά- 
των δηµοσίων, καὶ ἐκ τῶν φόρων οὓς φέρουσιν οἱ περί- 
οικοι, τέτακται µέρος τὸ µὲν πρὸς τοὺς θεοὺς καὶ τὰς κοι- 

νὰς λειτουργίας, τὸ δὲ τοῖς συσσιτίοις, ὥστ' ἐκ κοινοῦ τρέ- 
φεσθαι πάντας, καὶ γυναῖκας καὶ παῖδας καὶ ἄνδρας· 
πρὸς δὲ τὴν ὀλιγοσιτίαν ὡς ὠφέλιµον πολλὰ πεφιλο- 
σόφηκεν ὁ νοµοθέτης, καὶ πρὸς τὴν διάζευξιν τῶν γυναι-   
κῶν, ἵνα µὴ πολυτεκνῶσι, τὴν πρὸς τοὺς ἄρρενας ποιήσας 
ὁµιλίαν, περὶ ἧς εἰ φαύλως ἢ µὴ φαύλως, ἕτερος ἔσται 
τοῦ διασκέψασθαι καιρός. ὅτι δὴ τὰ περὶ τὰ συσσίτια βέλ- 
τιον τέτακται τοῖς Κρησὶν ἢ τοῖς Λάκωσι, φανερόν· τὰ 
δὲ περὶ τοὺς κόσµους ἔτι χεῖρον τῶν ἐφόρων. ὃ µὲν γὰρ 



ἔχει κακὸν τὸ τῶν ἐφόρων ἀρχεῖον, ὑπάρχει καὶ τούτοις 
(γίνονται γὰρ οἱ τυχόντες), ὃ δ' ἐκεῖ συµφέρει πρὸς τὴν 
πολιτείαν, ἐνταῦθ' οὐκ ἔστιν. ἐκεῖ µὲν γάρ, διὰ τὸ τὴν αἵρε- 
σιν ἐκ πάντων εἶναι, µετέχων ὁ δῆµος τῆς µεγίστης ἀρχῆς 
βούλεται µένειν τὴν πολιτείαν· ἐνταῦθα δ' οὐκ ἐξ ἁπάντων 
αἱροῦνται τοὺς κόσµους ἀλλ' ἐκ τινῶν γενῶν, καὶ τοὺς γέρον- 
τας ἐκ τῶν κεκοσµηκότων, περὶ ὧν τοὺς αὐτοὺς ἄν τις εἴ- 
πειε λόγους καὶ περὶ τῶν ἐν Λακεδαίµονι γινοµένων (τὸ 
γὰρ ἀνυπεύθυνον καὶ τὸ διὰ βίου µεῖζόν ἐστι γέρας τῆς 
ἀξίας αὐτοῖς, καὶ τὸ µὴ κατὰ γράµµατα ἄρχειν ἀλλ' 
αὐτογνώµονας ἐπισφαλές). τὸ δ' ἡσυχάζειν µὴ µετέχοντα 
τὸν δῆµον οὐδὲν σηµεῖον τοῦ τετάχθαι καλῶς. οὐδὲν γὰρ 

λῆµµα ἔστι τοῖς κόσµοις ὥσπερ τοῖς ἐφόροις, πόρρω γ' 
ἀποικοῦσιν ἐν νήσῳ τῶν διαφθερούντων. 
                  ἣν δὲ ποιοῦνται τῆς 
ἁµαρτίας ταύτης ἰατρείαν, ἄτοπος καὶ οὐ πολιτικὴ ἀλλὰ 
δυναστευτική. πολλάκις γὰρ ἐκβάλλουσι συστάντες τινὲς τοὺς 
κόσµους ἢ τῶν συναρχόντων αὐτῶν ἢ τῶν ἰδιωτῶν· ἔξεστι 
δὲ καὶ µεταξὺ τοῖς κόσµοις ἀπειπεῖν τὴν ἀρχήν. ταῦτα 
δὴ πάντα βέλτιον γίνεσθαι κατὰ νόµον ἢ κατ' ἀνθρώπων 
βούλησιν· οὐ γὰρ ἀσφαλὴς ὁ κανών. πάντων δὲ φαυλότα- 
τον τὸ τῆς ἀκοσµίας τῶν δυνατῶν, ἣν καθιστᾶσι πολλά- 
κις ὅταν µὴ δίκας βούλωνται δοῦναι· ᾗ καὶ δῆλον ὡς ἔχει τι 
πολιτείας ἡ τάξις, ἀλλ' οὐ πολιτεία ἐστὶν ἀλλὰ δυναστεία   
µᾶλλον. εἰώθασι δὲ διαλαµβάνοντες τὸν δῆµον καὶ τοὺς 
φίλους ἀναρχίαν ποιεῖν καὶ στασιάζειν καὶ µάχεσθαι πρὸς 
ἀλλήλους· καίτοι τί διαφέρει τὸ τοιοῦτον ἢ διά τινος χρόνου 
µηκέτι πόλιν εἶναι τὴν τοιαύτην, ἀλλὰ λύεσθαι τὴν πολι- 
τικὴν κοινωνίαν; ἔστι δ' ἐπικίνδυνος οὕτως ἔχουσα πόλις, 
τῶν βουλοµένων ἐπιτίθεσθαι καὶ δυναµένων. ἀλλά, καθ- 
άπερ εἴρηται, σῴζεται διὰ τὸν τόπον· ξενηλασίας γὰρ τὸ 
πόρρω πεποίηκεν. διὸ καὶ τὸ τῶν περιοίκων µένει τοῖς Κρη- 
σίν, οἱ δ' εἵλωτες ἀφίστανται πολλάκις. οὔτε γὰρ ἐξωτερι- 

κῆς ἀρχῆς κοινωνοῦσιν οἱ Κρῆτες, νεωστί τε πόλεµος ξενικὸς 
διαβέβηκεν εἰς τὴν νῆσον, ὃς πεποίηκε φανερὰν τὴν ἀσθέ- 
νειαν τῶν ἐκεῖ νόµων. περὶ µὲν οὖν ταύτης εἰρήσθω τοσαῦθ' 
ἡµῖν τῆς πολιτείας. 
 Πολιτεύεσθαι δὲ δοκοῦσι καὶ Καρχηδόνιοι καλῶς καὶ 
πολλὰ περιττῶς πρὸς τοὺς ἄλλους, µάλιστα δ' ἔνια παρα- 
πλησίως τοῖς Λάκωσιν. αὗται γὰρ αἱ τρεῖς πολιτεῖαι ἀλλή- 
λαις τε σύνεγγύς πώς εἰσι καὶ τῶν ἄλλων πολὺ δια- 
φέρουσιν, ἥ τε Κρητικὴ καὶ ἡ Λακωνικὴ καὶ τρίτη τούτων 
ἡ τῶν Καρχηδονίων. καὶ πολλὰ τῶν τεταγµένων ἔχει παρ' 



αὐτοῖς καλῶς· σηµεῖον δὲ πολιτείας συντεταγµένης τὸ τὸν 
δῆµον διαµένειν ἐν τῇ τάξει τῆς πολιτείας, καὶ µήτε 
στάσιν, ὅ τι καὶ ἄξιον εἰπεῖν, γεγενῆσθαι µήτε τύ- 
ραννον. ἔχει δὲ παραπλήσια τῇ Λακωνικῇ πολιτείᾳ τὰ 
µὲν συσσίτια τῶν ἑταιριῶν τοῖς φιδιτίοις, τὴν δὲ τῶν ἑ- 
κατὸν καὶ τεττάρων ἀρχὴν τοῖς ἐφόροις (πλὴν οὐ χεῖρον· οἱ 
µὲν γὰρ ἐκ τῶν τυχόντων εἰσί, ταύτην δ' αἱροῦνται τὴν ἀρχὴν 
ἀριστίνδην), τοὺς δὲ βασιλεῖς καὶ τὴν γερουσίαν ἀνάλογον 
τοῖς ἐκεῖ βασιλεῦσι καὶ γέρουσιν· καὶ βέλτιον δὲ τοὺς βασι-   
λεῖς µήτε καθ' αὑτὸ εἶναι γένος µήτε τοῦτο τὸ τυχόν, 
εἰ δέ τι διαφέρει, ἐκ τούτων αἱρετοὺς µᾶλλον ἢ καθ' ἡλι- 

κίαν. µεγάλων γὰρ κύριοι καθεστῶτες, ἂν εὐτελεῖς ὦσι 
µεγάλα βλάπτουσι, καὶ ἔβλαψαν ἤδη τὴν πόλιν τὴν τῶν 
Λακεδαιµονίων. 
       τὰ µὲν οὖν πλεῖστα τῶν ἐπιτιµηθέντων ἂν 
διὰ τὰς παρεκβάσεις κοινὰ τυγχάνει πάσαις ὄντα ταῖς 
εἰρηµέναις πολιτείαις· τῶν δὲ παρὰ τὴν ὑπόθεσιν τῆς ἀριστο- 
κρατίας καὶ τῆς πολιτείας τὰ µὲν εἰς δῆµον ἐκκλίνει 
µᾶλλον, τὰ δ' εἰς ὀλιγαρχίαν. τοῦ µὲν γὰρ τὰ µὲν προς- 
άγειν τὰ δὲ µὴ προσάγειν πρὸς τὸν δῆµον οἱ βασιλεῖς 
κύριοι µετὰ τῶν γερόντων, ἂν ὁµογνωµονῶσι πάντες, εἰ 
δὲ µή, καὶ τούτων ὁ δῆµος. ἃ δ' ἂν εἰσφέρωσιν οὗτοι, οὐ 
διακοῦσαι µόνον ἀποδιδόασι τῷ δήµῳ τὰ δόξαντα τοῖς ἄρ- 
χουσιν, ἀλλὰ κύριοι κρίνειν εἰσὶ καὶ τῷ βουλοµένῳ τοῖς 
εἰσφεροµένοις ἀντειπεῖν ἔξεστιν, ὅπερ ἐν ταῖς ἑτέραις πολι- 
τείαις οὐκ ἔστιν. τὸ δὲ τὰς πενταρχίας κυρίας οὔσας πολλῶν 
καὶ µεγάλων ὑφ' αὑτῶν αἱρετὰς εἶναι, καὶ τὴν τῶν ἑ- 
κατὸν ταύτας αἱρεῖσθαι, τὴν µεγίστην ἀρχήν, ἔτι δὲ ταύτας 
πλείονα ἄρχειν χρόνον τῶν ἄλλων (καὶ γὰρ ἐξεληλυθότες 
ἄρχουσι καὶ µέλλοντες) ὀλιγαρχικόν, τὸ δὲ ἀµίσθους καὶ 
µὴ κληρωτὰς ἀριστοκρατικὸν θετέον, καὶ εἴ τι τοιοῦτον ἕ- 
τερον, καὶ τὸ τὰς δίκας ὑπὸ τῶν ἀρχείων δικάζεσθαι πά- 

σας (καὶ µὴ ἄλλας ὑπ' ἄλλων, καθάπερ ἐν Λακεδαίµονι). 
παρεκβαίνει δὲ τῆς ἀριστοκρατίας ἡ τάξις τῶν Καρχηδο- 
νίων µάλιστα πρὸς τὴν ὀλιγαρχίαν κατά τινα διάνοιαν ἣ 
συνδοκεῖ τοῖς πολλοῖς· οὐ γὰρ µόνον ἀριστίνδην ἀλλὰ καὶ   
πλουτίνδην οἴονται δεῖν αἱρεῖσθαι τοὺς ἄρχοντας· ἀδύνατον 
γὰρ τὸν ἀποροῦντα καλῶς ἄρχειν καὶ σχολάζειν. εἴπερ οὖν 
τὸ µὲν αἱρεῖσθαι πλουτίνδην ὀλιγαρχικὸν τὸ δὲ κατ' ἀρε- 
τὴν ἀριστοκρατικόν, αὕτη τις ἂν εἴη τάξις τρίτη, καθ' ἥν- 
περ συντέτακται [καὶ] τοῖς Καρχηδονίοις τὰ περὶ τὴν πολι- 
τείαν· αἱροῦνται γὰρ εἰς δύο ταῦτα βλέποντες, καὶ µά- 
λιστα τὰς µεγίστας, τούς τε βασιλεῖς καὶ τοὺς στρατηγούς. 



 δεῖ δὲ νοµίζειν ἁµάρτηµα νοµοθέτου τὴν παρέκβασιν εἶναι 
τῆς ἀριστοκρατίας ταύτην. ἐξ ἀρχῆς γὰρ τοῦθ' ὁρᾶν ἐστι 
τῶν ἀναγκαιοτάτων, ὅπως οἱ βέλτιστοι δύνωνται σχολάζειν 
καὶ µηδὲν ἀσχηµονεῖν, µὴ µόνον ἄρχοντες ἀλλὰ µηδ' 
ἰδιωτεύοντες. εἰ δὲ δεῖ βλέπειν καὶ πρὸς εὐπορίαν χάριν 
σχολῆς, φαῦλον τὸ τὰς µεγίστας ὠνητὰς εἶναι τῶν ἀρχῶν, 
 
τήν τε βασιλείαν καὶ τὴν στρατηγίαν. ἔντιµον γὰρ ὁ νόµος 
οὗτος ποιεῖ τὸν πλοῦτον µᾶλλον τῆς ἀρετῆς, καὶ τὴν πόλιν 
ὅλην φιλοχρήµατον. ὅ τι δ' ἂν ὑπολάβῃ τίµιον εἶναι τὸ 

κύριον, ἀνάγκη καὶ τὴν τῶν ἄλλων πολιτῶν δόξαν ἀκολου- 
θεῖν τούτοις. ὅπου δὲ µὴ µάλιστα ἀρετὴ τιµᾶται, ταύτην 
οὐχ οἷόν τε βεβαίως ἀριστοκρατεῖσθαι τὴν πολιτείαν. ἐθίζε- 
σθαι δ' εὔλογον κερδαίνειν τοὺς ὠνουµένους, ὅταν δαπανήσαν- 
τες ἄρχωσιν· ἄτοπον γὰρ εἰ πένης µὲν ὢν ἐπιεικὴς δὲ 
βουλήσεται κερδαίνειν, φαυλότερος δ' ὢν οὐ βουλήσεται δαπα- 
νήσας. διὸ δεῖ τοὺς δυναµένους ἄριστ' ἀργεῖν, τούτους ἄρχειν. 
βέλτιον δ', εἰ καὶ προεῖτο τὴν εὐπορίαν τῶν ἐπιεικῶν ὁ νοµο- 
θέτης, ἀλλὰ ἀρχόντων γε ἐπιµελεῖσθαι τῆς σχολῆς. 
φαῦλον δ' ἂν δόξειεν εἶναι καὶ τὸ πλείους ἀρχὰς τὸν αὐτὸν 
ἄρχειν· ὅπερ εὐδοκιµεῖ παρὰ τοῖς Καρχηδονίοις· ἓν γὰρ 
ὑφ' ἑνὸς ἔργον ἄριστ' ἀποτελεῖται. δεῖ δ' ὅπως γίνηται τοῦθ'   
ὁρᾶν τὸν νοµοθέτην, καὶ µὴ προστάττειν τὸν αὐτὸν αὐλεῖν 
καὶ σκυτοτοµεῖν. ὥσθ' ὅπου µὴ µικρὰ <ἡ> πόλις, πολιτικώτερον 
πλείονας µετέχειν τῶν ἀρχῶν, καὶ δηµοτικώτερον· κοινό- 
τερόν τε γὰρ καθάπερ εἴποµεν καὶ κάλλιον ἕκαστον ἀπο- 
τελεῖται τῶν αὐτῶν καὶ θᾶττον. δῆλον δὲ τοῦτο ἐπὶ τῶν 
πολεµικῶν καὶ τῶν ναυτικῶν· ἐν τούτοις γὰρ ἀµφοτέροις 
διὰ πάντων ὡς εἰπεῖν διελήλυθε τὸ ἄρχειν καὶ τὸ ἄρχεσθαι. 
ὀλιγαρχικῆς δ' οὔσης τῆς πολιτείας ἄριστα <στάσιν> ἐκφεύ- 
γουσι τῷ πλουτεῖν αἰεί τι τοῦ δήµου µέρος, ἐκπέµποντες ἐπὶ 

τὰς πόλεις. τούτῳ γὰρ ἰῶνται καὶ ποιοῦσι µόνιµον τὴν πολι- 
τείαν. ἀλλὰ τουτί ἐστι τύχης ἔργον, δεῖ δὲ ἀστασιάστους 
εἶναι διὰ τὸν νοµοθέτην. νῦν δέ, ἂν ἀτυχία γένηταί τις 
καὶ τὸ πλῆθος ἀποστῇ τῶν ἀρχοµένων, οὐδὲν ἔστι φάρµακον 
διὰ τῶν νόµων τῆς ἡσυχίας. περὶ µὲν οὖν τῆς Λακεδαιµο- 
νίων πολιτείας καὶ Κρητικῆς καὶ τῆς Καρχηδονίων, αἵπερ 
δικαίως εὐδοκιµοῦσι, τοῦτον ἔχει τὸν τρόπον. 
 Τῶν δὲ ἀποφηναµένων τι περὶ πολιτείας ἔνιοι µὲν οὐκ 
ἐκοινώνησαν πράξεων πολιτικῶν οὐδ' ὡντινωνοῦν, ἀλλὰ δι- 
ετέλεσαν ἰδιωτεύοντες τὸν βίον, περὶ ὧν εἴ τι ἀξιόλογον, εἴ- 
ρηται σχεδὸν περὶ πάντων, ἔνιοι δὲ νοµοθέται γεγόνασιν, οἱ 
µὲν ταῖς οἰκείαις πόλεσιν οἱ δὲ καὶ τῶν ὀθνείων τισί, πολι- 



τευθέντες αὐτοί· καὶ τούτων οἱ µὲν νόµων ἐγένοντο δηµι- 
ουργοὶ µόνον, οἱ δὲ καὶ πολιτείας, οἷον καὶ Λυκοῦργος καὶ 
Σόλων· οὗτοι γὰρ καὶ νόµους καὶ πολιτείας κατέστησαν. 
περὶ µὲν οὖν τῆς Λακεδαιµονίων εἴρηται, Σόλωνα δ' ἔνιοι 
µὲν οἴονται νοµοθέτην γενέσθαι σπουδαῖον· ὀλιγαρχίαν τε 
γὰρ καταλῦσαι λίαν ἄκρατον οὖσαν, καὶ δουλεύοντα τὸν 
δῆµον παῦσαι, καὶ δηµοκρατίαν καταστῆσαι τὴν πάτριον,   
µείξαντα καλῶς τὴν πολιτείαν· εἶναι γὰρ τὴν µὲν ἐν Ἀρείῳ 
πάγῳ βουλὴν ὀλιγαρχικόν, τὸ δὲ τὰς ἀρχὰς αἱρετὰς ἀριστο- 
 
Bekker page 1273b, line 41 
 
κρατικόν, τὰ δὲ δικαστήρια δηµοτικόν. ἔοικε δὲ Σόλων 
ἐκεῖνα µὲν ὑπάρχοντα πρότερον οὐ καταλῦσαι, τήν τε βου- 
λὴν καὶ τὴν τῶν ἀρχῶν αἵρεσιν, τὸν δὲ δῆµον καταστῆσαι, 
τὰ δικαστήρια ποιήσας ἐκ πάντων. διὸ καὶ µέµφονταί 
τινες αὐτῷ· λῦσαι γὰρ θάτερα, κύριον ποιήσαντα τὸ δικα- 
στήριον πάντων, κληρωτὸν ὄν. ἐπεὶ γὰρ τοῦτ' ἴσχυσεν, ὥσπερ 
τυράννῳ τῷ δήµῳ χαριζόµενοι τὴν πολιτείαν εἰς τὴν νῦν 
δηµοκρατίαν µετέστησαν· καὶ τὴν µὲν ἐν Ἀρείῳ πάγῳ βου- 
λὴν Ἐφιάλτης ἐκόλουσε καὶ Περικλῆς, τὰ δὲ δικαστήρια 
µισθοφόρα κατέστησε Περικλῆς, καὶ τοῦτον δὴ τὸν τρόπον 
ἕκαστος τῶν δηµαγωγῶν προήγαγεν αὔξων εἰς τὴν νῦν δηµο- 
κρατίαν. φαίνεται δ' οὐ κατὰ τὴν Σόλωνος γενέσθαι τοῦτο 
προαίρεσιν, ἀλλὰ µᾶλλον ἀπὸ συµπτώµατος (τῆς ναυαρ- 
χίας γὰρ ἐν τοῖς Μηδικοῖς ὁ δῆµος αἴτιος γενόµενος ἐφρονη- 
µατίσθη καὶ δηµαγωγοὺς ἔλαβε φαύλους ἀντιπολιτευο- 
µένων τῶν ἐπιεικῶν), ἐπεὶ Σόλων γε ἔοικε τὴν ἀναγκαιο- 
τάτην ἀποδιδόναι τῷ δήµῳ δύναµιν, τὸ τὰς ἀρχὰς αἱρεῖ- 
σθαι καὶ εὐθύνειν (µηδὲ γὰρ τούτου κύριος ὢν ὁ δῆµος 
δοῦλος ἂν εἴη καὶ πολέµιος), τὰς δ' ἀρχὰς ἐκ τῶν γνωρί- 
µων καὶ τῶν εὐπόρων κατέστησε πάσας, ἐκ τῶν πεντακοσιο- 
µεδίµνων καὶ ζευγιτῶν καὶ τρίτου τέλους τῆς καλουµένης 

ἱππάδος· τὸ δὲ τέταρτον τὸ θητικόν, οἷς οὐδεµιᾶς ἀρχῆς µετῆν. 
 νοµοθέται δ' ἐγένοντο Ζάλευκός τε Λοκροῖς τοῖς ἐπιζεφυ- 
ρίοις, καὶ Χαρώνδας ὁ Καταναῖος τοῖς αὑτοῦ πολίταις καὶ 
ταῖς ἄλλαις ταῖς Χαλκιδικαῖς πόλεσι ταῖς περὶ Ἰταλίαν   
καὶ Σικελίαν. πειρῶνται δέ τινες καὶ συνάγειν ὡς Ὀνοµα- 
κρίτου µὲν γενοµένου πρώτου δεινοῦ περὶ νοµοθεσίαν, γυµνα- 
σθῆναι δ' αὐτὸν ἐν Κρήτῃ, Λοκρὸν ὄντα καὶ ἐπιδηµοῦντα, 
κατὰ τέχνην µαντικήν· τούτου δὲ γενέσθαι Θάλητα ἑταῖρον, 
Θάλητος δ' ἀκροατὴν Λυκοῦργον καὶ Ζάλευκον, Ζαλεύκου 
δὲ Χαρώνδαν. ἀλλὰ ταῦτα µὲν λέγουσιν ἀσκεπτότερον τῶν 
χρόνων λέγοντες. ἐγένετο δὲ καὶ Φιλόλαος ὁ Κορίνθιος νοµο- 
θέτης Θηβαίοις. ἦν δ' ὁ Φιλόλαος τὸ µὲν γένος τῶν 
Βακχιαδῶν, ἐραστὴς δὲ γενόµενος ∆ιοκλέους τοῦ νικήσαντος 



Ὀλυµπίασιν, ὡς ἐκεῖνος τὴν πόλιν ἔλιπε διαµισήσας τὸν 
ἔρωτα τὸν τῆς µητρὸς Ἀλκυόνης, ἀπῆλθεν εἰς Θήβας· κἀκεῖ 
τὸν βίον ἐτελεύτησαν ἀµφότεροι. καὶ νῦν ἔτι δεικνύουσι τοὺς 
τάφους αὐτῶν ἀλλήλοις µὲν εὐσυνόπτους ὄντας, πρὸς δὲ τὴν 
τῶν Κορινθίων χώραν τὸν µὲν σύνοπτον τὸν δ' οὐ σύνοπτον· 
µυθολογοῦσι γὰρ αὐτοὺς οὕτω τάξασθαι τὴν ταφήν, τὸν µὲν 
∆ιοκλέα διὰ τὴν ἀπέχθειαν τοῦ πάθους, ὅπως µὴ ἄποπτος 
ἔσται ἡ Κορινθία ἀπὸ τοῦ χώµατος, τὸν δὲ Φιλόλαον ὅπως 

ἄποπτος. ᾤκησαν µὲν οὖν διὰ τὴν τοιαύτην αἰτίαν παρὰ 
τοῖς Θηβαίοις, νοµοθέτης δ' αὐτοῖς ἐγένετο Φιλόλαος περί 
τ' ἄλλων τινῶν καὶ περὶ τῆς παιδοποιίας, οὓς καλοῦσιν 
ἐκεῖνοι νόµους θετικούς· καὶ τοῦτ' ἐστὶν ἰδίως ὑπ' ἐκείνου νενοµο- 
θετηµένον, ὅπως ὁ ἀριθµὸς σῴζηται τῶν κλήρων. Χα- 
ρώνδου δ' ἴδιον µὲν οὐδέν ἐστι πλὴν αἱ δίκαι τῶν ψευδοµαρ- 
τυριῶν (πρῶτος γὰρ ἐποίησε τὴν ἐπίσκηψιν), τῇ δ' ἀκριβείᾳ 
τῶν νόµων ἐστὶ γλαφυρώτερος καὶ τῶν νῦν νοµοθετῶν. 
 Φαλέου δ' ἴδιον ἡ τῶν οὐσιῶν ἀνοµάλωσις, Πλάτωνος δ' ἥ   
τε τῶν γυναικῶν καὶ παίδων καὶ τῆς οὐσίας κοινότης καὶ 
τὰ συσσίτια τῶν γυναικῶν, ἔτι δ' ὁ περὶ τὴν µέθην νόµος, 
τὸ τοὺς νήφοντας συµποσιαρχεῖν, καὶ τὴν ἐν τοῖς πολεµι- 
κοῖς ἄσκησιν ὅπως ἀµφιδέξιοι γίνωνται κατὰ τὴν µελέτην, 
ὡς δέον µὴ τὴν µὲν χρήσιµον εἶναι τοῖν χεροῖν τὴν δὲ 
ἄχρηστον. ∆ράκοντος δὲ νόµοι µὲν εἰσί, πολιτείᾳ δ' ὑπαρ- 
χούσῃ τοὺς νόµους ἔθηκεν· ἴδιον δ' ἐν τοῖς νόµοις οὐδὲν ἔστιν ὅ 
τι καὶ µνείας ἄξιον, πλὴν ἡ χαλεπότης διὰ τὸ τῆς ζηµίας 
µέγεθος. ἐγένετο δὲ καὶ Πιττακὸς νόµων δηµιουργὸς ἀλλ' 
οὐ πολιτείας· νόµος δ' ἴδιος αὐτοῦ τὸ τοὺς µεθύοντας, ἄν 
τι πταίσωσι, πλείω ζηµίαν ἀποτίνειν τῶν νηφόντων· διὰ γὰρ 
τὸ πλείους ὑβρίζειν µεθύοντας ἢ νήφοντας οὐ πρὸς τὴν συγ- 

γνώµην ἀπέβλεψεν, ὅτι δεῖ µεθύουσιν ἔχειν µᾶλλον, ἀλλὰ 
πρὸς τὸ συµφέρον. ἐγένετο δὲ καὶ Ἀνδροδάµας Ῥηγῖνος 
νοµοθέτης Χαλκιδεῦσι τοῖς ἐπὶ Θρᾴκης, οὗ τὰ περί τε τὰ φο- 
νικὰ καὶ τὰς ἐπικλήρους ἐστίν· οὐ µὴν ἀλλὰ ἴδιόν γε οὐδὲν 
αὐτοῦ λέγειν ἔχοι τις ἄν. τὰ µὲν οὖν περὶ τὰς πολιτείας, 
τάς τε κυρίας καὶ τὰς ὑπὸ τινῶν εἰρηµένας, ἔστω τεθεωρη- 
µένα τὸν τρόπον τοῦτον. 
              

Γ 
 
 Τῷ περὶ πολιτείας ἐπισκοποῦντι, καὶ τίς ἑκάστη καὶ 
ποία τις, σχεδὸν πρώτη σκέψις περὶ πόλεως ἰδεῖν, τί ποτέ 
ἐστιν ἡ πόλις. νῦν γὰρ ἀµφισβητοῦσιν, οἱ µὲν φάσκοντες 



τὴν πόλιν πεπραχέναι τὴν πρᾶξιν, οἱ δ' οὐ τὴν πόλιν ἀλλὰ 
 
τὴν ὀλιγαρχίαν ἢ τὸν τύραννον· τοῦ δὲ πολιτικοῦ καὶ τοῦ 
νοµοθέτου πᾶσαν ὁρῶµεν τὴν πραγµατείαν οὖσαν περὶ πόλιν, 
ἡ δὲ πολιτεία τῶν τὴν πόλιν οἰκούντων ἐστὶ τάξις τις. ἐπεὶ   
δ' ἡ πόλις τῶν συγκειµένων, καθάπερ ἄλλο τι τῶν ὅλων 
µὲν συνεστώτων δ' ἐκ πολλῶν µορίων, δῆλον ὅτι πρότερον 
ὁ πολίτης ζητητέος· ἡ γὰρ πόλις πολιτῶν τι πλῆθός ἐστιν. 
ὥστε τίνα χρὴ καλεῖν πολίτην καὶ τίς ὁ πολίτης ἐστὶ σκε- 
πτέον. καὶ γὰρ ὁ πολίτης ἀµφισβητεῖται πολλάκις· οὐ 

γὰρ τὸν αὐτὸν ὁµολογοῦσι πάντες εἶναι πολίτην· ἔστι γάρ 
τις ὃς ἐν δηµοκρατίᾳ πολίτης ὢν ἐν ὀλιγαρχίᾳ πολλάκις 
οὐκ ἔστι πολίτης. τοὺς µὲν οὖν ἄλλως πως τυγχάνοντας 
ταύτης τῆς προσηγορίας, οἷον τοὺς ποιητοὺς πολίτας, ἀφετέον· 
ὁ δὲ πολίτης οὐ τῷ οἰκεῖν που πολίτης ἐστίν (καὶ γὰρ µέτ- 
οικοι καὶ δοῦλοι κοινωνοῦσι τῆς οἰκήσεως), οὐδ' οἱ τῶν 
δικαίων µετέχοντες οὕτως ὥστε καὶ δίκην ὑπέχειν καὶ δικά- 
ζεσθαι (τοῦτο γὰρ ὑπάρχει καὶ τοῖς ἀπὸ συµβόλων κοινω- 
νοῦσιν [καὶ γὰρ ταῦτα τούτοις ὑπάρχει]· πολλαχοῦ µὲν οὖν 
οὐδὲ τούτων τελέως οἱ µέτοικοι µετέχουσιν, ἀλλὰ νέµειν 
ἀνάγκη προστάτην, ὥστε ἀτελῶς πως µετέχουσι τῆς τοιαύτης 
κοινωνίας), ἀλλὰ καθάπερ καὶ παῖδας τοὺς µήπω δι' ἡλι- 
κίαν ἐγγεγραµµένους καὶ τοὺς γέροντας τοὺς ἀφειµένους 
φατέον εἶναι µέν πως πολίτας, οὐχ ἁπλῶς δὲ λίαν ἀλλὰ 
προστιθέντας τοὺς µὲν ἀτελεῖς τοὺς δὲ παρηκµακότας ἤ τι 
τοιοῦτον ἕτερον (οὐδὲν γὰρ διαφέρει· δῆλον γὰρ τὸ λεγόµε- 
νον). ζητοῦµεν γὰρ τὸν ἁπλῶς πολίτην καὶ µηδὲν ἔχοντα 
τοιοῦτον ἔγκληµα διορθώσεως δεόµενον, ἐπεὶ καὶ περὶ τῶν 
ἀτίµων καὶ φυγάδων ἔστι τὰ τοιαῦτα καὶ διαπορεῖν καὶ 
λύειν. πολίτης δ' ἁπλῶς οὐδενὶ τῶν ἄλλων ὁρίζεται µᾶλ- 
λον ἢ τῷ µετέχειν κρίσεως καὶ ἀρχῆς. τῶν δ' ἀρχῶν αἱ 

µέν εἰσι διῃρηµέναι κατὰ χρόνον, ὥστ' ἐνίας µὲν ὅλως δὶς 
τὸν αὐτὸν οὐκ ἔξεστιν ἄρχειν, ἢ διὰ τινῶν ὡρισµένων χρό- 
νων· ὁ δ' ἀόριστος, οἷον ὁ δικαστὴς καὶ <ὁ> ἐκκλησιαστής. τάχα   
µὲν οὖν ἂν φαίη τις οὐδ' ἄρχοντας εἶναι τοὺς τοιούτους, οὐδὲ 
µετέχειν διὰ ταῦτ' ἀρχῆς· καίτοι γελοῖον τοὺς κυριωτάτους 
ἀποστερεῖν ἀρχῆς. ἀλλὰ διαφερέτω µηδέν· περὶ ὀνόµατος 
γὰρ ὁ λόγος· ἀνώνυµον γὰρ τὸ κοινὸν ἐπὶ δικαστοῦ καὶ 
ἐκκλησιαστοῦ, τί δεῖ ταῦτ' ἄµφω καλεῖν. ἔστω δὴ διορισµοῦ 
χάριν ἀόριστος ἀρχή. τίθεµεν δὴ πολίτας τοὺς οὕτω µετ- 
έχοντας. 
    ὁ µὲν οὖν µάλιστ' ἂν ἐφαρµόσας ὁρισµὸς ἐπὶ πάν- 
τας τοὺς λεγοµένους πολίτας σχεδὸν τοιοῦτός ἐστιν· δεῖ δὲ 



µὴ λανθάνειν ὅτι τῶν πραγµάτων ἐν οἷς τὰ ὑποκείµενα 
διαφέρει τῷ εἴδει, καὶ τὸ µὲν αὐτῶν ἐστι πρῶτον τὸ δὲ 
δεύτερον τὸ δ' ἐχόµενον, ἢ τὸ παράπαν οὐδὲν ἔστιν, ᾗ 
τοιαῦτα, τὸ κοινόν, ἢ γλίσχρως. τὰς δὲ πολιτείας ὁρῶµεν 
εἴδει διαφερούσας ἀλλήλων, καὶ τὰς µὲν ὑστέρας τὰς δὲ 
προτέρας οὔσας· τὰς γὰρ ἡµαρτηµένας καὶ παρεκβεβηκυίας 
ἀναγκαῖον ὑστέρας εἶναι τῶν ἀναµαρτήτων (τὰς δὲ παρεκ- 
βεβηκυίας πῶς λέγοµεν, ὕστερον ἔσται φανερόν). ὥστε καὶ 
τὸν πολίτην ἕτερον ἀναγκαῖον εἶναι τὸν καθ' ἑκάστην πολι- 

τείαν. διόπερ ὁ λεχθεὶς ἐν µὲν δηµοκρατίᾳ µάλιστ' ἐστὶ 
πολίτης, ἐν δὲ ταῖς ἄλλαις ἐνδέχεται µέν, οὐ µὴν ἀναγ- 
καῖον. <ἐν> ἐνίαις γὰρ οὐκ ἔστι δῆµος, οὐδ' ἐκκλησίαν νοµί- 
ζουσιν ἀλλὰ συγκλήτους, καὶ τὰς δίκας δικάζουσι κατὰ µέρος, 
οἷον ἐν Λακεδαίµονι τὰς τῶν συµβολαίων δικάζει τῶν 
ἐφόρων ἄλλος ἄλλας, οἱ δὲ γέροντες τὰς φονικάς, ἑτέρα 
δ' ἴσως ἀρχή τις ἑτέρας. τὸν αὐτὸν δὲ τρόπον καὶ περὶ 
Καρχηδόνα· πάσας γὰρ ἀρχαί τινες κρίνουσι τὰς δίκας. 
ἀλλ' ἔχει διόρθωσιν ὁ τοῦ πολίτου διορισµός. ἐν γὰρ 
ταῖς ἄλλαις πολιτείαις οὐχ ὁ ἀόριστος ἄρχων ἐκκλησιαστής   
ἐστι καὶ δικαστής, ἀλλὰ ὁ κατὰ τὴν ἀρχὴν ὡρισµένος· 
τούτων γὰρ ἢ πᾶσιν ἢ τισὶν ἀποδέδοται τὸ βουλεύεσθαι καὶ 
δικάζειν ἢ περὶ πάντων ἢ περὶ τινῶν. τίς µὲν οὖν ἐστιν ὁ 
πολίτης, ἐκ τούτων φανερόν· ᾧ γὰρ ἐξουσία κοινωνεῖν ἀρχῆς 
βουλευτικῆς καὶ κριτικῆς, πολίτην ἤδη λέγοµεν εἶναι ταύτης 
τῆς πόλεως, πόλιν δὲ τὸ τῶν τοιούτων πλῆθος ἱκανὸν πρὸς 
αὐτάρκειαν ζωῆς, ὡς ἁπλῶς εἰπεῖν. 
 Ὁρίζονται δὲ πρὸς τὴν χρῆσιν πολίτην τὸν ἐξ ἀµφοτέρων 
πολιτῶν καὶ µὴ θατέρου µόνον, οἷον πατρὸς ἢ µητρός, οἱ δὲ καὶ 
τοῦτ' ἐπὶ πλέον ζητοῦσιν, οἷον ἐπὶ πάππους δύο ἢ τρεῖς ἢ πλείους. 
οὕτω δὲ ὁριζοµένων πολιτικῶς καὶ παχέως, ἀποροῦσί τινες τὸν 

τρίτον ἐκεῖνον ἢ τέταρτον, πῶς ἔσται πολίτης. Γοργίας µὲν 
οὖν ὁ Λεοντῖνος, τὰ µὲν ἴσως ἀπορῶν τὰ δ' εἰρωνευόµενος, 
ἔφη, καθάπερ ὅλµους εἶναι τοὺς ὑπὸ τῶν ὁλµοποιῶν πεποιη- 
µένους, οὕτω καὶ Λαρισαίους τοὺς ὑπὸ τῶν δηµιουργῶν πε- 
ποιηµένους· εἶναι γάρ τινας λαρισοποιούς. ἔστι δ' ἁπλοῦν. 
εἰ γὰρ µετεῖχον κατὰ τὸν ῥηθέντα διορισµὸν τῆς πολιτείας, 
ἦσαν πολῖται· καὶ γὰρ οὐδὲ δυνατὸν ἐφαρµόττειν τὸ ἐκ 
πολίτου ἢ ἐκ πολίτιδος ἐπὶ τῶν πρώτων οἰκησάντων ἢ κτι- 
σάντων. 
    ἀλλ' ἴσως ἐκεῖνο µᾶλλον ἔχει ἀπορίαν, ὅσοι 
µετέσχον µεταβολῆς γενοµένης πολιτείας, οἷον <ἃ> Ἀθήνησιν 
ἐποίησε Κλεισθένης µετὰ τὴν τῶν τυράννων ἐκβολήν· πολ- 
λοὺς γὰρ ἐφυλέτευσε ξένους καὶ δούλους µετοίκους. τὸ δ' ἀµφις-   



βήτηµα πρὸς τούτους ἐστὶν οὐ τίς πολίτης, ἀλλὰ πότερον 
ἀδίκως ἢ δικαίως. καίτοι κἂν τοῦτό τις ἔτι προσαπορήσειεν, 
ἆρ' εἰ µὴ δικαίως πολίτης, οὐ πολίτης, ὡς ταὐτὸ δυναµένου 
τοῦ τ' ἀδίκου καὶ τοῦ ψευδοῦς. ἐπεὶ δ' ὁρῶµεν καὶ ἄρχον- 
τάς τινας ἀδίκως, οὓς ἄρχειν µὲν φήσοµεν ἀλλ' οὐ δικαίως, ὁ 
δὲ πολίτης ἀρχῇ τινὶ διωρισµένος ἐστίν (ὁ γὰρ κοινωνῶν τῆς 
τοιᾶσδε ἀρχῆς πολίτης ἐστίν, ὡς ἔφαµεν), δῆλον ὅτι πολίτας 
µὲν εἶναι φατέον καὶ τούτους· περὶ δὲ τοῦ δικαίως ἢ 

µὴ δικαίως συνάπτει πρὸς τὴν εἰρηµένην πρότερον ἀµφις- 
βήτησιν. ἀποροῦσι γάρ τινες πόθ' ἡ πόλις ἔπραξε καὶ πότε 
οὐχ ἡ πόλις, οἷον ὅταν ἐξ ὀλιγαρχίας ἢ τυραννίδος γένηται 
δηµοκρατία (τότε γὰρ οὔτε τὰ συµβόλαια ἔνιοι βούλονται 
διαλύειν, ὡς οὐ τῆς πόλεως ἀλλὰ τοῦ τυράννου λαβόντος, 
οὔτ' ἄλλα πολλὰ τῶν τοιούτων, ὡς ἐνίας τῶν πολιτειῶν τῷ 
κρατεῖν οὔσας, ἀλλὰ οὐ διὰ τὸ κοινῇ συµφέρον)· εἴπερ οὖν 
καὶ δηµοκρατοῦνταί τινες κατὰ τὸν τρόπον τοῦτον, ὁµοίως 
τῆς πόλεως φατέον εἶναι ταύτης τὰς τῆς πολιτείας ταύτης 
πράξεις καὶ τὰς ἐκ τῆς ὀλιγαρχίας καὶ τῆς τυραννίδος. 
ἔοικε δ' οἰκεῖος ὁ λόγος εἶναι τῆς ἀπορίας ταύτης πως, 
πότε χρὴ λέγειν τὴν πόλιν εἶναι τὴν αὐτὴν ἢ µὴ τὴν 
αὐτὴν ἀλλ' ἑτέραν. ἡ µὲν οὖν ἐπιπολαιοτάτη τῆς ἀπορίας 
ζήτησις περὶ τὸν τόπον καὶ τοὺς ἀνθρώπους ἐστίν· ἐνδέχεται 
γὰρ διαζευχθῆναι τὸν τόπον καὶ τοὺς ἀνθρώπους, καὶ τοὺς 
µὲν ἕτερον τοὺς δ' ἕτερον οἰκῆσαι τόπον. 
                   ταύτην µὲν οὖν 
πραοτέραν θετέον τὴν ἀπορίαν (πολλαχῶς γὰρ τῆς πόλεως 
λεγοµένης, ἐστί πως εὐµάρεια τῆς τοιαύτης ζητήσεως)· ὁµοίως   
δὲ καὶ τῶν τὸν αὐτὸν κατοικούντων ἀνθρώπων πότε 
δεῖ νοµίζειν µίαν εἶναι τὴν πόλιν; οὐ γὰρ δὴ τοῖς τείχε- 

σιν· εἴη γὰρ ἂν Πελοποννήσῳ περιβαλεῖν ἓν τεῖχος. τοιαύτη 
δ' ἴσως ἐστὶ καὶ Βαβυλὼν καὶ πᾶσα ἥτις ἔχει περιγραφὴν 
µᾶλλον ἔθνους ἢ πόλεως· ἧς γέ φασιν ἑαλωκυίας τρίτην 
ἡµέραν οὐκ αἰσθέσθαι τι µέρος τῆς πόλεως. 
                       ἀλλὰ περὶ 
µὲν ταύτης τῆς ἀπορίας εἰς ἄλλον καιρὸν χρήσιµος ἡ σκέ- 
ψις (περὶ γὰρ µεγέθους τῆς πόλεως, τό τε πόσον καὶ πό- 
τερον ἔθνος ἓν ἢ πλείω συµφέρει, δεῖ µὴ λανθάνειν τὸν 
πολιτικόν)· ἀλλὰ τῶν αὐτῶν κατοικούντων τὸν αὐτὸν τόπον, 
 
πότερον ἕως ἂν ᾖ τὸ γένος ταὐτὸ τῶν κατοικούντων, τὴν 
αὐτὴν εἶναι φατέον πόλιν, καίπερ αἰεὶ τῶν µὲν φθειροµέ- 
νων τῶν δὲ γινοµένων, ὥσπερ καὶ ποταµοὺς εἰώθαµεν λέγειν 
τοὺς αὐτοὺς καὶ κρήνας τὰς αὐτάς, καίπερ αἰεὶ τοῦ µὲν ἐπι- 



γινοµένου νάµατος τοῦ δ' ὑπεξιόντος, ἢ τοὺς µὲν ἀνθρώπους 
φατέον εἶναι τοὺς αὐτοὺς διὰ τὴν τοιαύτην αἰτίαν, τὴν δὲ 
πόλιν ἑτέραν; εἴπερ γάρ ἐστι κοινωνία τις ἡ πόλις, ἔστι δὲ 
κοινωνία πολιτῶν πολιτείας, γινοµένης ἑτέρας τῷ εἴδει 
καὶ διαφερούσης τῆς πολιτείας ἀναγκαῖον εἶναι δόξειεν ἂν 
καὶ τὴν πόλιν εἶναι µὴ τὴν αὐτήν, ὥσπερ γε καὶ χορὸν 
ὁτὲ µὲν κωµικὸν ὁτὲ δὲ τραγικὸν ἕτερον εἶναί φαµεν, τῶν 

αὐτῶν πολλάκις ἀνθρώπων ὄντων, ὁµοίως δὲ καὶ πᾶσαν 
ἄλλην κοινωνίαν καὶ σύνθεσιν ἑτέραν, ἂν εἶδος ἕτερον ᾖ τῆς 
συνθέσεως, οἷον ἁρµονίαν τῶν αὐτῶν φθόγγων ἑτέραν εἶναι 
λέγοµεν, ἂν ὁτὲ µὲν ᾖ ∆ώριος ὁτὲ δὲ Φρύγιος. εἰ δὴ τοῦ- 
τον ἔχει τὸν τρόπον, φανερὸν ὅτι µάλιστα λεκτέον τὴν 
αὐτὴν πόλιν εἰς τὴν πολιτείαν βλέποντας· ὄνοµα δὲ κα- 
λεῖν ἕτερον ἢ ταὐτὸν ἔξεστι καὶ τῶν αὐτῶν κατοικούντων   
αὐτὴν καὶ πάµπαν ἑτέρων ἀνθρώπων. εἰ δὲ δίκαιον δια- 
λύειν ἢ µὴ διαλύειν, ὅταν εἰς ἑτέραν µεταβάλῃ πολι- 
τείαν ἡ πόλις, λόγος ἕτερος. 
 Τῶν δὲ νῦν εἰρηµένων ἐχόµενόν ἐστιν ἐπισκέψασθαι 
πότερον τὴν αὐτὴν ἀρετὴν ἀνδρὸς ἀγαθοῦ καὶ πολίτου σπου- 
δαίου θετέον, ἢ µὴ τὴν αὐτήν. ἀλλὰ µὴν εἴ γε τοῦτο τυ- 
χεῖν δεῖ ζητήσεως, τὴν τοῦ πολίτου τύπῳ τινὶ πρῶτον λη- 
πτέον. ὥσπερ οὖν ὁ πλωτὴρ εἷς τις τῶν κοινωνῶν ἐστιν, οὕτω 
καὶ τὸν πολίτην φαµέν. τῶν δὲ πλωτήρων καίπερ ἀν- 
οµοίων ὄντων τὴν δύναµιν (ὁ µὲν γάρ ἐστιν ἐρέτης, ὁ δὲ 
κυβερνήτης, ὁ δὲ πρῳρεύς, ὁ δ' ἄλλην τιν' ἔχων τοιαύτην 
ἐπωνυµίαν) δῆλον ὡς ὁ µὲν ἀκριβέστατος ἑκάστου λόγος 
ἴδιος ἔσται τῆς ἀρετῆς, ὁµοίως δὲ καὶ κοινός τις ἐφαρµόσει 
πᾶσιν. ἡ γὰρ σωτηρία τῆς ναυτιλίας ἔργον ἐστὶν αὐτῶν 

πάντων· τούτου γὰρ ἕκαστος ὀρέγεται τῶν πλωτήρων. ὁµοίως 
τοίνυν καὶ τῶν πολιτῶν, καίπερ ἀνοµοίων ὄντων, ἡ σωτη- 
ρία τῆς κοινωνίας ἔργον ἐστί, κοινωνία δ' ἐστὶν ἡ πολιτεία· 
διὸ τὴν ἀρετὴν ἀναγκαῖον εἶναι τοῦ πολίτου πρὸς τὴν πολι- 
τείαν. εἴπερ οὖν ἔστι πλείω πολιτείας εἴδη, δῆλον ὡς οὐκ 
ἐνδέχεται τοῦ σπουδαίου πολίτου µίαν ἀρετὴν εἶναι, τὴν τε- 
λείαν· τὸν δ' ἀγαθὸν ἄνδρα φαµὲν κατὰ µίαν ἀρετὴν εἶναι, 
τὴν τελείαν. 
      ὅτι µὲν οὖν ἐνδέχεται πολίτην ὄντα σπουδαῖον µὴ 
κεκτῆσθαι τὴν ἀρετὴν καθ' ἣν σπουδαῖος ἀνήρ, φανερόν· οὐ 
µὴν ἀλλὰ καὶ κατ' ἄλλον τρόπον ἔστι διαποροῦντας ἐπελ- 
θεῖν τὸν αὐτὸν λόγον περὶ τῆς ἀρίστης πολιτείας. εἰ γὰρ 
ἀδύνατον ἐξ ἁπάντων σπουδαίων ὄντων εἶναι πόλιν, δεῖ γ'   
ἕκαστον τὸ καθ' αὑτὸν ἔργον εὖ ποιεῖν, τοῦτο δὲ ἀπ' ἀρετῆς· 
ἐπεὶ δὲ ἀδύνατον ὁµοίους εἶναι πάντας τοὺς πολίτας, οὐκ ἂν 



εἴη µία ἀρετὴ πολίτου καὶ ἀνδρὸς ἀγαθοῦ. τὴν µὲν γὰρ τοῦ 
σπουδαίου πολίτου δεῖ πᾶσιν ὑπάρχειν (οὕτω γὰρ ἀρίστην 
ἀναγκαῖον εἶναι τὴν πόλιν), τὴν δὲ τοῦ ἀνδρὸς τοῦ ἀγαθοῦ 
ἀδύνατον, εἰ µὴ πάντας ἀναγκαῖον ἀγαθοὺς εἶναι τοὺς ἐν 
τῇ σπουδαίᾳ πόλει πολίτας. ἔτι ἐπεὶ ἐξ ἀνοµοίων ἡ πόλις, 
ὥσπερ ζῷον εὐθὺς ἐκ ψυχῆς καὶ σώµατος, καὶ ψυχὴ ἐκ 

λόγου καὶ ὀρέξεως, καὶ οἰκία ἐξ ἀνδρὸς καὶ γυναικός, καὶ 
κτῆσις ἐκ δεσπότου καὶ δούλου, τὸν αὐτὸν τρόπον καὶ πόλις 
ἐξ ἁπάντων τε τούτων καὶ πρὸς τούτοις ἐξ ἄλλων ἀνοµοίων 
συνέστηκεν εἰδῶν, ἀνάγκη µὴ µίαν εἶναι τὴν τῶν πολιτῶν 
πάντων ἀρετήν, ὥσπερ οὐδὲ τῶν χορευτῶν κορυφαίου καὶ 
παραστάτου. 
      διότι µὲν τοίνυν ἁπλῶς οὐχ ἡ αὐτή, φανερὸν 
ἐκ τούτων· ἀλλ' ἆρα ἔσται τινὸς ἡ αὐτὴ ἀρετὴ πολίτου τε 
σπουδαίου καὶ ἀνδρὸς σπουδαίου; φαµὲν δὴ τὸν ἄρχοντα τὸν 
σπουδαῖον ἀγαθὸν εἶναι καὶ φρόνιµον, τὸν δὲ πολίτην οὐκ 
ἀναγκαῖον εἶναι φρόνιµον. καὶ τὴν παιδείαν δ' εὐθὺς ἑ- 
τέραν εἶναι λέγουσί τινες ἄρχοντος, ὥσπερ καὶ φαίνονται 
οἱ τῶν βασιλέων υἱεῖς ἱππικὴν καὶ πολεµικὴν παιδευόµενοι, 
καὶ Εὐριπίδης φησὶ “µή µοι τὰ κόµψ' ... ἀλλ' ὧν πόλει 
δεῖ”, ὡς οὖσάν τινα ἄρχοντος παιδείαν. εἰ δὲ ἡ αὐτὴ ἀρετὴ 
ἄρχοντός τε ἀγαθοῦ καὶ ἀνδρὸς ἀγαθοῦ, πολίτης δ' ἐστὶ καὶ 
ὁ ἀρχόµενος, οὐχ ἡ αὐτὴ ἁπλῶς ἂν εἴη πολίτου καὶ ἀνδρός, 
τινὸς µέντοι πολίτου· οὐ γὰρ ἡ αὐτὴ ἄρχοντος καὶ πολίτου,   
καὶ διὰ τοῦτ' ἴσως Ἰάσων ἔφη πεινῆν ὅτε µὴ τυραννοῖ, ὡς 
οὐκ ἐπιστάµενος ἰδιώτης εἶναι. 
               ἀλλὰ µὴν ἐπαινεῖταί γε τὸ 

δύνασθαι ἄρχειν καὶ ἄρχεσθαι, καὶ πολίτου <δοκεῖ> δοκίµου ἡ 
ἀρετὴ εἶναι τὸ δύνασθαι καὶ ἄρχειν καὶ ἄρχεσθαι καλῶς. εἰ οὖν 
τὴν µὲν τοῦ ἀγαθοῦ ἀνδρὸς τίθεµεν ἀρχικήν, τὴν δὲ τοῦ πο- 
λίτου ἄµφω, οὐκ ἂν εἴη ἄµφω ἐπαινετὰ ὁµοίως. ἐπεὶ οὖν 
ποτε δοκεῖ ἕτερα, καὶ οὐ ταὐτὰ δεῖν τὸν ἄρχοντα µαν- 
θάνειν καὶ τὸν ἀρχόµενον, τὸν δὲ πολίτην ἀµφότερ' ἐπ- 
ίστασθαι καὶ µετέχειν ἀµφοῖν, τοὐντεῦθεν ἂν κατίδοι τις. 
ἔστι γὰρ ἀρχὴ δεσποτική· ταύτην δὲ τὴν περὶ τὰ ἀναγκαῖα 
λέγοµεν, ἃ ποιεῖν ἐπίστασθαι τὸν ἄρχοντα οὐκ ἀναγκαῖον, 
ἀλλὰ χρῆσθαι µᾶλλον· θάτερον δὲ καὶ ἀνδραποδῶδες. 
λέγω δὲ θάτερον τὸ δύνασθαι καὶ ὑπηρετεῖν τὰς διακονι- 
κὰς πράξεις. δούλου δ' εἴδη πλείω λέγοµεν· αἱ γὰρ ἐργα- 
σίαι πλείους. ὧν ἓν µέρος κατέχουσιν οἱ χερνῆτες· οὗτοι δ' 
εἰσίν, ὥσπερ σηµαίνει καὶ τοὔνοµ' αὐτό, οἱ ζῶντες ἀπὸ 
τῶν χειρῶν, ἐν οἷς ὁ βάναυσος τεχνίτης ἐστίν. διὸ παρ' 
ἐνίοις οὐ µετεῖχον οἱ δηµιουργοὶ τὸ παλαιὸν ἀρχῶν, πρὶν 



δῆµον γενέσθαι τὸν ἔσχατον. τὰ µὲν οὖν ἔργα τῶν ἀρχο- 
µένων οὕτως οὐ δεῖ τὸν ἀγαθὸν [οὐδὲ τὸν] πολιτικὸν οὐδὲ τὸν 
πολίτην τὸν ἀγαθὸν µανθάνειν, εἰ µή ποτε χρείας χάριν 
αὐτῷ πρὸς αὑτόν· οὐ γὰρ ἔτι συµβαίνει γίνεσθαι τὸν µὲν 
δεσπότην τὸν δὲ δοῦλον. 

           ἀλλ' ἔστι τις ἀρχὴ καθ' ἣν ἄρχει 
τῶν ὁµοίων τῷ γένει καὶ τῶν ἐλευθέρων. ταύτην γὰρ λέ- 
γοµεν εἶναι τὴν πολιτικὴν ἀρχήν, ἣν δεῖ τὸν ἄρχοντα ἀρ-   
χόµενον µαθεῖν, οἷον ἱππαρχεῖν ἱππαρχηθέντα, στρατηγεῖν 
στρατηγηθέντα καὶ ταξιαρχήσαντα καὶ λοχαγήσαντα. διὸ 
λέγεται καὶ τοῦτο καλῶς, ὡς οὐκ ἔστιν εὖ ἄρξαι µὴ 
ἀρχθέντα. τούτων δὲ ἀρετὴ µὲν ἑτέρα, δεῖ δὲ τὸν πολίτην 
τὸν ἀγαθὸν ἐπίστασθαι καὶ δύνασθαι καὶ ἄρχεσθαι καὶ 
ἄρχειν, καὶ αὕτη ἀρετὴ πολίτου, τὸ τὴν τῶν ἐλευθέρων 
ἀρχὴν ἐπίστασθαι ἐπ' ἀµφότερα. καὶ ἀνδρὸς δὴ ἀγαθοῦ 
ἄµφω, καὶ εἰ ἕτερον εἶδος σωφροσύνης καὶ δικαιοσύνης 
ἀρχικῆς. καὶ γὰρ ἀρχοµένου µὲν ἐλευθέρου δὲ δῆλον ὅτι οὐ 
µία ἂν εἴη τοῦ ἀγαθοῦ ἀρετή, οἷον δικαιοσύνη, ἀλλ' εἴδη 
ἔχουσα καθ' ἃ ἄρξει καὶ ἄρξεται, ὥσπερ ἀνδρὸς καὶ γυ- 
ναικὸς ἑτέρα σωφροσύνη καὶ ἀνδρεία (δόξαι γὰρ ἂν εἶναι 
δειλὸς ἀνήρ, εἰ οὕτως ἀνδρεῖος εἴη ὥσπερ γυνὴ ἀνδρεία, καὶ 
γυνὴ λάλος, εἰ οὕτω κοσµία εἴη ὥσπερ ὁ ἀνὴρ ὁ ἀγαθός· 
ἐπεὶ καὶ οἰκονοµία ἑτέρα ἀνδρὸς καὶ γυναικός· τοῦ µὲν 
γὰρ κτᾶσθαι τῆς δὲ φυλάττειν ἔργον ἐστίν). ἡ δὲ φρόνησις 
ἄρχοντος ἴδιος ἀρετὴ µόνη. τὰς γὰρ ἄλλας ἔοικεν ἀναγ- 
καῖον εἶναι κοινὰς καὶ τῶν ἀρχοµένων καὶ τῶν ἀρχόντων, 

ἀρχοµένου δέ γε οὐκ ἔστιν ἀρετὴ φρόνησις, ἀλλὰ δόξα 
ἀληθής· ὥσπερ αὐλοποιὸς γὰρ ὁ ἀρχόµενος, ὁ δ' ἄρχων 
αὐλητὴς ὁ χρώµενος. πότερον µὲν οὖν ἡ αὐτὴ ἀρετὴ ἀν- 
δρὸς ἀγαθοῦ καὶ πολίτου σπουδαίου ἢ ἑτέρα, καὶ πῶς ἡ αὐτὴ 
καὶ πῶς ἑτέρα, φανερὸν ἐκ τούτων. 
 Περὶ δὲ τὸν πολίτην ἔτι λείπεταί τις τῶν ἀποριῶν. 
 
ὡς ἀληθῶς γὰρ πότερον πολίτης ἐστὶν ᾧ κοινωνεῖν ἔξεστιν 
ἀρχῆς, ἢ καὶ τοὺς βαναύσους πολίτας θετέον; εἰ µὲν οὖν 
καὶ τούτους θετέον οἷς µὴ µέτεστιν ἀρχῶν, οὐχ οἷόν τε παν- 
τὸς εἶναι πολίτου τὴν τοιαύτην ἀρετήν (οὗτος γὰρ πολίτης)· 
εἰ δὲ µηδεὶς τῶν τοιούτων πολίτης, ἐν τίνι µέρει θετέος ἕκα- 
στος; οὐδὲ γὰρ µέτοικος οὐδὲ ξένος. ἢ διά γε τοῦτον τὸν λό-   
γον οὐδὲν φήσοµεν συµβαίνειν ἄτοπον; οὐδὲ γὰρ οἱ δοῦλοι 
τῶν εἰρηµένων οὐδέν, οὐδ' οἱ ἀπελεύθεροι. τοῦτο γὰρ ἀληθές, 
ὡς οὐ πάντας θετέον πολίτας ὧν ἄνευ οὐκ ἂν εἴη πόλις, 
ἐπεὶ οὐδ' οἱ παῖδες ὡσαύτως πολῖται καὶ οἱ ἄνδρες, ἀλλ' 



οἱ µὲν ἁπλῶς οἱ δ' ἐξ ὑποθέσεως· πολῖται µὲν γάρ εἰσιν, 
ἀλλ' ἀτελεῖς. ἐν µὲν οὖν τοῖς ἀρχαίοις χρόνοις παρ' ἐνίοις 
ἦν δοῦλον τὸ βάναυσον ἢ ξενικόν, διόπερ οἱ πολλοὶ τοιοῦτοι 
καὶ νῦν· ἡ δὲ βελτίστη πόλις οὐ ποιήσει βάναυσον πολίτην. 

εἰ δὲ καὶ οὗτος πολίτης, ἀλλὰ πολίτου ἀρετὴν ἣν εἴποµεν 
λεκτέον οὐ παντός, οὐδ' ἐλευθέρου µόνον, ἀλλ' ὅσοι τῶν ἔργων 
εἰσὶν ἀφειµένοι τῶν ἀναγκαίων. τῶν δ' ἀναγκαίων οἱ µὲν 
ἑνὶ λειτουργοῦντες τὰ τοιαῦτα δοῦλοι, οἱ δὲ κοινοὶ βάναυσοι 
καὶ θῆτες. φανερὸν δ' ἐντεῦθεν µικρὸν ἐπισκεψαµένοις 
πῶς ἔχει περὶ αὐτῶν· αὐτὸ γὰρ [φανὲν] τὸ λεχθὲν ποιεῖ 
δῆλον. ἐπεὶ γὰρ πλείους εἰσὶν αἱ πολιτεῖαι, καὶ εἴδη πολί- 
του ἀναγκαῖον εἶναι πλείω, καὶ µάλιστα τοῦ ἀρχοµένου 
πολίτου, ὥστ' ἐν µὲν τινὶ πολιτείᾳ τὸν βάναυσον ἀναγκαῖον 
εἶναι καὶ τὸν θῆτα πολίτας, ἐν τισὶ δ' ἀδύνατον, οἷον εἴ 
τίς ἐστιν ἣν καλοῦσιν ἀριστοκρατικὴν καὶ ἐν ᾗ κατ' ἀρετὴν 
αἱ τιµαὶ δίδονται καὶ κατ' ἀξίαν· οὐ γὰρ οἷόν τ' ἐπιτηδεῦ- 
σαι τὰ τῆς ἀρετῆς ζῶντα βίον βάναυσον ἢ θητικόν. ἐν δὲ 
ταῖς ὀλιγαρχίαις θῆτα µὲν οὐκ ἐνδέχεται εἶναι πολίτην 
(ἀπὸ τιµηµάτων γὰρ µακρῶν αἱ µεθέξεις τῶν ἀρχῶν), 
βάναυσον δὲ ἐνδέχεται· πλουτοῦσι γὰρ καὶ οἱ πολλοὶ τῶν 
τεχνιτῶν. ἐν Θήβαις δὲ νόµος ἦν τὸν δέκα ἐτῶν µὴ ἀπ- 
εσχηµένον τῆς ἀγορᾶς µὴ µετέχειν ἀρχῆς. ἐν πολλαῖς δὲ 
πολιτείαις προσεφέλκει τινὰς καὶ τῶν ξένων ὁ νόµος· ὁ γὰρ 
ἐκ πολίτιδος ἔν τισι δηµοκρατίαις πολίτης ἐστίν, τὸν αὐτὸν 
δὲ τρόπον ἔχει καὶ τὰ περὶ τοὺς νόθους παρὰ πολλοῖς. οὐ   

µὴν ἀλλ' ἐπεὶ δι' ἔνδειαν τῶν γνησίων πολιτῶν ποιοῦνται 
πολίτας τοὺς τοιούτους (διὰ γὰρ ὀλιγανθρωπίαν οὕτω χρῶνται 
τοῖς νόµοις), εὐποροῦντες δὴ ὄχλου κατὰ µικρὸν παραιροῦν- 
ται τοὺς ἐκ δούλου πρῶτον ἢ δούλης, εἶτα τοὺς ἀπὸ γυναικῶν, 
τέλος δὲ µόνον τοὺς ἐξ ἀµφοῖν ἀστῶν πολίτας ποιοῦσιν. 
                          ὅτι 
µὲν οὖν εἴδη πλείω πολίτου, φανερὸν ἐκ τούτων, καὶ ὅτι λέ- 
γεται µάλιστα πολίτης ὁ µετέχων τῶν τιµῶν, ὥσπερ καὶ 
Ὅµηρος ἐποίησεν “ὡς εἴ τιν' ἀτίµητον µετανάστην”· ὥσπερ 
µέτοικος γάρ ἐστιν ὁ τῶν τιµῶν µὴ µετέχων. ἀλλ' ὅπου 
τὸ τοιοῦτον ἐπικεκρυµµένον ἐστίν, ἀπάτης χάριν τῶν συν- 
οικούντων ἐστίν. πότερον µὲν οὖν ἑτέραν ἢ τὴν αὐτὴν θετέον, 
καθ' ἣν ἀνὴρ ἀγαθός ἐστι καὶ πολίτης σπουδαῖος, δῆλον ἐκ 
τῶν εἰρηµένων, ὅτι τινὸς µὲν πόλεως ὁ αὐτὸς τινὸς δ' ἕ- 
τερος, κἀκεῖνος οὐ πᾶς ἀλλ' ὁ πολιτικὸς καὶ κύριος ἢ δυνά- 
µενος εἶναι κύριος, ἢ καθ' αὑτὸν ἢ µετ' ἄλλων, τῆς τῶν 
κοινῶν ἐπιµελείας. 
 Ἐπεὶ δὲ ταῦτα διώρισται, τὸ µετὰ ταῦτα σκεπτέον, 



πότερον µίαν θετέον πολιτείαν ἢ πλείους, κἂν εἰ πλείους, τί- 
νες καὶ πόσαι, καὶ διαφοραὶ τίνες αὐτῶν εἰσιν. ἔστι δὲ πολι- 
τεία πόλεως τάξις τῶν τε ἄλλων ἀρχῶν καὶ µάλιστα 

τῆς κυρίας πάντων. κύριον µὲν γὰρ πανταχοῦ τὸ πολί- 
τευµα τῆς πόλεως, πολίτευµα δ' ἐστὶν ἡ πολιτεία. λέγω 
δ' οἷον ἐν µὲν ταῖς δηµοκρατίαις κύριος ὁ δῆµος, οἱ δ' 
ὀλίγοι τοὐναντίον ἐν ταῖς ὀλιγαρχίαις, φαµὲν δὲ καὶ πολι- 
τείαν ἑτέραν εἶναι τούτων. τὸν αὐτὸν δὲ τοῦτον ἐροῦµεν λό- 
γον καὶ περὶ τῶν ἄλλων. ὑποθετέον δὴ πρῶτον τίνος χάριν   
συνέστηκε πόλις, καὶ τῆς ἀρχῆς εἴδη πόσα τῆς περὶ ἄν- 
θρωπον καὶ τὴν κοινωνίαν τῆς ζωῆς. εἴρηται δὴ κατὰ 
τοὺς πρώτους λόγους, ἐν οἷς περὶ οἰκονοµίας διωρίσθη καὶ δεσπο- 
τείας, καὶ ὅτι φύσει µέν ἐστιν ἄνθρωπος ζῷον πολιτικόν. 
διὸ καὶ µηδὲν δεόµενοι τῆς παρὰ ἀλλήλων βοηθείας οὐκ 
ἔλαττον ὀρέγονται τοῦ συζῆν· οὐ µὴν ἀλλὰ καὶ τὸ κοινῇ 
συµφέρον συνάγει, καθ' ὅσον ἐπιβάλλει µέρος ἑκάστῳ τοῦ 
ζῆν καλῶς. µάλιστα µὲν οὖν τοῦτ' ἐστὶ τέλος, καὶ κοινῇ πᾶσι 
καὶ χωρίς· συνέρχονται δὲ καὶ τοῦ ζῆν ἕνεκεν αὐτοῦ καὶ 
συνέχουσι τὴν πολιτικὴν κοινωνίαν. ἴσως γὰρ ἔνεστί τι τοῦ κα- 
λοῦ µόριον καὶ κατὰ τὸ ζῆν αὐτὸ µόνον, ἂν µὴ τοῖς χα- 
λεποῖς κατὰ τὸν βίον ὑπερβάλῃ λίαν. δῆλον δ' ὡς καρ- 
τεροῦσι πολλὴν κακοπάθειαν οἱ πολλοὶ τῶν ἀνθρώπων γλι- 
χόµενοι τοῦ ζῆν, ὡς ἐνούσης τινὸς εὐηµερίας ἐν αὐτῷ καὶ 
γλυκύτητος φυσικῆς. 

        ἀλλὰ µὴν καὶ τῆς ἀρχῆς γε τοὺς λεγο- 
µένους τρόπους ῥᾴδιον διελεῖν· καὶ γὰρ ἐν τοῖς ἐξωτερικοῖς 
λόγοις διοριζόµεθα περὶ αὐτῶν πολλάκις. ἡ µὲν γὰρ δε- 
σποτεία, καίπερ ὄντος κατ' ἀλήθειαν τῷ τε φύσει δούλῳ 
καὶ τῷ φύσει δεσπότῃ ταὐτοῦ συµφέροντος, ὅµως ἄρχει 
πρὸς τὸ τοῦ δεσπότου συµφέρον οὐδὲν ἧττον, πρὸς δὲ τὸ τοῦ 
δούλου κατὰ συµβεβηκός (οὐ γὰρ ἐνδέχεται φθειροµένου τοῦ 
δούλου σῴζεσθαι τὴν δεσποτείαν)· ἡ δὲ τέκνων ἀρχὴ καὶ 
γυναικὸς καὶ τῆς οἰκίας πάσης, ἣν δὴ καλοῦµεν οἰκονοµικήν, 
ἤτοι τῶν ἀρχοµένων χάριν ἐστὶν ἢ κοινοῦ τινὸς ἀµφοῖν, καθ' 
αὑτὸ µὲν τῶν ἀρχοµένων, ὥσπερ ὁρῶµεν καὶ τὰς ἄλλας 
τέχνας, οἷον ἰατρικὴν καὶ γυµναστικήν, κατὰ συµβεβηκὸς   
δὲ κἂν αὐτῶν εἶεν. οὐδὲν γὰρ κωλύει τὸν παιδοτρίβην ἕνα 
τῶν γυµναζοµένων ἐνίοτ' εἶναι καὶ αὐτόν, ὥσπερ ὁ κυβερ- 
νήτης εἷς ἐστιν ἀεὶ τῶν πλωτήρων· ὁ µὲν οὖν παιδοτρίβης 
ἢ κυβερνήτης σκοπεῖ τὸ τῶν ἀρχοµένων ἀγαθόν, ὅταν δὲ 
τούτων εἷς γένηται καὶ αὐτός, κατὰ συµβεβηκὸς µετέχει 
τῆς ὠφελείας. ὁ µὲν γὰρ πλωτήρ, ὁ δὲ τῶν γυµναζοµέ- 
νων εἷς γίνεται, παιδοτρίβης ὤν. διὸ καὶ τὰς πολιτικὰς 



ἀρχάς, ὅταν ᾖ κατ' ἰσότητα τῶν πολιτῶν συνεστηκυῖα καὶ 
καθ' ὁµοιότητα, κατὰ µέρος ἀξιοῦσιν ἄρχειν, πρότερον µέν, 

ᾗ πέφυκεν, ἀξιοῦντες ἐν µέρει λειτουργεῖν, καὶ σκοπεῖν τινα 
πάλιν τὸ αὑτοῦ ἀγαθόν, ὥσπερ πρότερον αὐτὸς ἄρχων ἐσκό- 
πει τὸ ἐκείνου συµφέρον· νῦν δὲ διὰ τὰς ὠφελείας τὰς 
ἀπὸ τῶν κοινῶν καὶ τὰς ἐκ τῆς ἀρχῆς βούλονται συνεχῶς 
ἄρχειν, οἷον εἰ συνέβαινεν ὑγιαίνειν ἀεὶ τοῖς ἄρχουσι νοσακε- 
ροῖς οὖσιν. καὶ γὰρ ἂν οὕτως ἴσως ἐδίωκον τὰς ἀρχάς. 
φανερὸν τοίνυν ὡς ὅσαι µὲν πολιτεῖαι τὸ κοινῇ συµφέρον 
σκοποῦσιν, αὗται µὲν ὀρθαὶ τυγχάνουσιν οὖσαι κατὰ τὸ 
ἁπλῶς δίκαιον, ὅσαι δὲ τὸ σφέτερον µόνον τῶν ἀρχόντων, 
ἡµαρτηµέναι πᾶσαι καὶ παρεκβάσεις τῶν ὀρθῶν πολιτειῶν· 
δεσποτικαὶ γάρ, ἡ δὲ πόλις κοινωνία τῶν ἐλευθέρων ἐστίν. 
 ∆ιωρισµένων δὲ τούτων ἐχόµενόν ἐστι τὰς πολιτείας 
ἐπισκέψασθαι, πόσαι τὸν ἀριθµὸν καὶ τίνες εἰσί, καὶ πρῶ- 
τον τὰς ὀρθὰς αὐτῶν· καὶ γὰρ αἱ παρεκβάσεις ἔσονται 
φανεραὶ τούτων διορισθεισῶν. ἐπεὶ δὲ πολιτεία µὲν καὶ 
πολίτευµα σηµαίνει ταὐτόν, πολίτευµα δ' ἐστὶ τὸ κύριον τῶν 
πόλεων, ἀνάγκη δ' εἶναι κύριον ἢ ἕνα ἢ ὀλίγους ἢ τοὺς πολ- 
λούς, ὅταν µὲν ὁ εἷς ἢ οἱ ὀλίγοι ἢ οἱ πολλοὶ πρὸς τὸ κοι- 
νὸν συµφέρον ἄρχωσι, ταύτας µὲν ὀρθὰς ἀναγκαῖον εἶναι   
τὰς πολιτείας, τὰς δὲ πρὸς τὸ ἴδιον ἢ τοῦ ἑνὸς ἢ τῶν ὀλί- 
γων ἢ τοῦ πλήθους παρεκβάσεις. ἢ γὰρ οὐ πολίτας φατέον 
 
Bekker page 1279a, line 32 
 
εἶναι τοὺς <µὴ> µετέχοντας, ἢ δεῖ κοινωνεῖν τοῦ συµφέροντος. κα- 
 
λεῖν δ' εἰώθαµεν τῶν µὲν µοναρχιῶν τὴν πρὸς τὸ κοινὸν 
ἀποβλέπουσαν συµφέρον βασιλείαν, τὴν δὲ τῶν ὀλίγων µὲν 
πλειόνων δ' ἑνὸς ἀριστοκρατίαν (ἢ διὰ τὸ τοὺς ἀρίστους ἄρχειν, 
ἢ διὰ τὸ πρὸς τὸ ἄριστον τῇ πόλει καὶ τοῖς κοινωνοῦσιν 
αὐτῆς), ὅταν δὲ τὸ πλῆθος πρὸς τὸ κοινὸν πολιτεύηται συµ- 
φέρον, καλεῖται τὸ κοινὸν ὄνοµα πασῶν τῶν πολιτειῶν, 
πολιτεία. (συµβαίνει δ' εὐλόγως· ἕνα µὲν γὰρ διαφέρειν 
κατ' ἀρετὴν ἢ ὀλίγους ἐνδέχεται, πλείους δ' ἤδη χαλεπὸν 
ἠκριβῶσθαι πρὸς πᾶσαν ἀρετήν, ἀλλὰ µάλιστα τὴν πολε- 
µικήν· αὕτη γὰρ ἐν πλήθει γίγνεται· διόπερ κατὰ ταύτην 
τὴν πολιτείαν κυριώτατον τὸ προπολεµοῦν καὶ µετέχουσιν 
αὐτῆς οἱ κεκτηµένοι τὰ ὅπλα.) παρεκβάσεις δὲ τῶν εἰρη- 
µένων τυραννὶς µὲν βασιλείας, ὀλιγαρχία δὲ ἀριστοκρατίας, 
δηµοκρατία δὲ πολιτείας. ἡ µὲν γὰρ τυραννίς ἐστι µοναρ- 
χία πρὸς τὸ συµφέρον τὸ τοῦ µοναρχοῦντος, ἡ δ' ὀλιγαρ- 
χία πρὸς τὸ τῶν εὐπόρων, ἡ δὲ δηµοκρατία πρὸς τὸ συµ- 
φέρον τὸ τῶν ἀπόρων· πρὸς δὲ τὸ τῷ κοινῷ λυσιτελοῦν 
οὐδεµία αὐτῶν. 



 ∆εῖ δὲ µικρῷ διὰ µακροτέρων εἰπεῖν τίς ἑκάστη τούτων 

τῶν πολιτειῶν ἐστιν· καὶ γὰρ ἔχει τινὰς ἀπορίας, τῷ δὲ 
περὶ ἑκάστην µέθοδον φιλοσοφοῦντι καὶ µὴ µόνον ἀποβλέ- 
ποντι πρὸς τὸ πράττειν οἰκεῖόν ἐστι τὸ µὴ παρορᾶν µηδέ 
τι καταλείπειν, ἀλλὰ δηλοῦν τὴν περὶ ἕκαστον ἀλήθειαν. 
ἔστι δὲ τυραννὶς µὲν µοναρχία, καθάπερ εἴρηται, δεσπο- 
τικὴ τῆς πολιτικῆς κοινωνίας, ὀλιγαρχία δ' ὅταν ὦσι κύ- 
ριοι τῆς πολιτείας οἱ τὰς οὐσίας ἔχοντες, δηµοκρατία δὲ 
τοὐναντίον ὅταν οἱ µὴ κεκτηµένοι πλῆθος οὐσίας ἀλλ' ἄποροι.   
πρώτη δ' ἀπορία πρὸς τὸν διορισµόν ἐστιν. εἰ γὰρ εἶεν οἱ 
πλείους, ὄντες εὔποροι, κύριοι τῆς πόλεως, δηµοκρατία δ' ἐστὶν 
ὅταν ᾖ κύριον τὸ πλῆθος - ὁµοίως δὲ πάλιν κἂν εἴ που συµ- 
βαίνει τοὺς ἀπόρους ἐλάττους µὲν εἶναι τῶν εὐπόρων, κρείττους 
δ' ὄντας κυρίους εἶναι τῆς πολιτείας, ὅπου δ' ὀλίγον κύριον 
πλῆθος, ὀλιγαρχίαν εἶναί φασιν - οὐκ ἂν καλῶς δόξειεν 
διωρίσθαι περὶ τῶν πολιτειῶν 
              ἀλλὰ µὴν κἄν τις συνθεὶς 
τῇ µὲν εὐπορίᾳ τὴν ὀλιγότητα τῇ δ' ἀπορίᾳ τὸ πλῆθος 
οὕτω προσαγορεύῃ τὰς πολιτείας, ὀλιγαρχίαν µὲν ἐν ᾗ τὰς 
ἀρχὰς ἔχουσιν οἱ εὔποροι, ὀλίγοι τὸ πλῆθος ὄντες, δηµο- 
κρατίαν δὲ ἐν ᾗ οἱ ἄποροι, πολλοὶ τὸ πλῆθος ὄντες, ἄλλην 
ἀπορίαν ἔχει. τίνας γὰρ ἐροῦµεν τὰς ἄρτι λεχθείσας πολι- 

τείας, τὴν ἐν ᾗ πλείους <οἱ> εὔποροι καὶ ἐν ᾗ ἐλάττους οἱ 
ἄποροι, κύριοι δ' ἑκάτεροι τῶν πολιτειῶν, εἴπερ µηδεµία 
ἄλλη πολιτεία παρὰ τὰς εἰρηµένας ἔστιν; ἔοικε τοίνυν ὁ 
λόγος ποιεῖν δῆλον ὅτι τὸ µὲν ὀλίγους ἢ πολλοὺς εἶναι κυ- 
ρίους συµβεβηκός ἐστιν, τὸ µὲν ταῖς ὀλιγαρχίαις τὸ δὲ ταῖς 
δηµοκρατίαις, διὰ τὸ τοὺς µὲν εὐπόρους ὀλίγους, πολλοὺς δ' 
εἶναι τοὺς ἀπόρους πανταχοῦ (διὸ καὶ οὐ συµβαίνει τὰς ῥη- 
θείσας αἰτίας <αἰτίας> γίνεσθαι διαφορᾶς), ᾧ δὲ διαφέρουσιν ἥ τε 
δηµοκρατία καὶ ἡ ὀλιγαρχία ἀλλήλων πενία καὶ πλοῦτός 
ἐστιν, καὶ ἀναγκαῖον µέν, ὅπου ἂν ἄρχωσι διὰ πλοῦτον, ἄν 
τ' ἐλάττους ἄν τε πλείους, εἶναι ταύτην ὀλιγαρχίαν, ὅπου δ' 
οἱ ἄποροι, δηµοκρατίαν, ἀλλὰ συµβαίνει, καθάπερ εἴπο- 
µεν, τοὺς µὲν ὀλίγους εἶναι τοὺς δὲ πολλούς. εὐποροῦσι 
µὲν γὰρ ὀλίγοι, τῆς δὲ ἐλευθερίας µετέχουσι πάντες· δι' ἃς 
αἰτίας ἀµφισβητοῦσιν ἀµφότεροι τῆς πολιτείας. 
 Ληπτέον δὲ πρῶτον τίνας ὅρους λέγουσι τῆς ὀλιγαρχίας   
καὶ δηµοκρατίας, καὶ τί τὸ δίκαιον τό τε ὀλιγαρχικὸν 
καὶ δηµοκρατικόν. πάντες γὰρ ἅπτονται δικαίου τινός, ἀλλὰ 
µέχρι τινὸς προέρχονται, καὶ λέγουσιν οὐ πᾶν τὸ κυρίως 
δίκαιον. οἷον δοκεῖ ἴσον τὸ δίκαιον εἶναι, καὶ ἔστιν, ἀλλ' 
οὐ πᾶσιν ἀλλὰ τοῖς ἴσοις· καὶ τὸ ἄνισον δοκεῖ δίκαιον 

εἶναι, καὶ γὰρ ἔστιν, ἀλλ' οὐ πᾶσιν ἀλλὰ τοῖς ἀνίσοις· οἱ 
δὲ τοῦτ' ἀφαιροῦσι, τὸ οἷς, καὶ κρίνουσι κακῶς. τὸ δ' αἴτιον 
ὅτι περὶ αὑτῶν ἡ κρίσις· σχεδὸν δ' οἱ πλεῖστοι φαῦλοι κρι- 
ταὶ περὶ τῶν οἰκείων. ὥστ' ἐπεὶ τὸ δίκαιον τισίν, καὶ διῄρη- 
ται τὸν αὐτὸν τρόπον ἐπί τε τῶν πραγµάτων καὶ οἷς, καθ- 
άπερ εἴρηται πρότερον ἐν τοῖς Ἠθικοῖς, τὴν µὲν τοῦ πρά- 
γµατος ἰσότητα ὁµολογοῦσι, τὴν δὲ οἷς ἀµφισβητοῦσι, µά- 
λιστα µὲν διὰ τὸ λεχθὲν ἄρτι, διότι κρίνουσι τὰ περὶ αὑτοὺς 
κακῶς, ἔπειτα δὲ καὶ διὰ τὸ λέγειν µέχρι τινὸς ἑκατέρους 
δίκαιόν τι νοµίζουσι δίκαιον λέγειν ἁπλῶς. οἱ µὲν γὰρ 
ἂν κατά τι ἄνισοι ὦσιν, οἷον χρήµασιν, ὅλως οἴονται ἄν- 
ισοι εἶναι, οἱ δ' ἂν κατά τι ἴσοι, οἷον ἐλευθερίᾳ, ὅλως 
ἴσοι. 
  τὸ δὲ κυριώτατον οὐ λέγουσιν. εἰ µὲν γὰρ τῶν κτη- 
µάτων χάριν ἐκοινώνησαν καὶ συνῆλθον, τοσοῦτον µετέχουσι 
τῆς πόλεως ὅσον περ καὶ τῆς κτήσεως, ὥσθ' ὁ τῶν ὀλιγαρ- 
χικῶν λόγος δόξειεν ἂν ἰσχύειν (οὐ γὰρ εἶναι δίκαιον ἴσον 
µετέχειν τῶν ἑκατὸν µνῶν τὸν εἰσενέγκαντα µίαν µνᾶν τῷ 
δόντι τὸ λοιπὸν πᾶν, οὔτε τῶν ἐξ ἀρχῆς οὔτε τῶν ἐπιγινο- 
µένων)· εἰ δὲ µήτε τοῦ ζῆν µόνον ἕνεκεν ἀλλὰ µᾶλλον τοῦ 
εὖ ζῆν (καὶ γὰρ ἂν δούλων καὶ τῶν ἄλλων ζῴων ἦν πό- 

λις· νῦν δ' οὐκ ἔστι, διὰ τὸ µὴ µετέχειν εὐδαιµονίας µηδὲ 
τοῦ ζῆν κατὰ προαίρεσιν), µήτε συµµαχίας ἕνεκεν, ὅπως   
ὑπὸ µηδενὸς ἀδικῶνται, µήτε διὰ τὰς ἀλλαγὰς καὶ τὴν 
χρῆσιν τὴν πρὸς ἀλλήλους - καὶ γὰρ ἂν Τυρρηνοὶ καὶ Καρχη- 
δόνιοι, καὶ πάντες οἷς ἔστι σύµβολα πρὸς ἀλλήλους, ὡς 
µιᾶς ἂν πολῖται πόλεως ἦσαν· εἰσὶ γοῦν αὐτοῖς συνθῆκαι 
περὶ τῶν εἰσαγωγίµων καὶ σύµβολα περὶ τοῦ µὴ ἀδικεῖν 
καὶ γραφαὶ περὶ συµµαχίας. ἀλλ' οὔτ' ἀρχαὶ πᾶσιν ἐπὶ 
τούτοις κοιναὶ καθεστᾶσιν, ἀλλ' ἕτεραι παρ' ἑκατέροις, οὔτε τοῦ 
ποίους τινὰς εἶναι δεῖ φροντίζουσιν ἅτεροι τοὺς ἑτέρους, οὐδ' 
ὅπως µηδεὶς ἄδικος ἔσται τῶν ὑπὸ τὰς συνθήκας µηδὲ µο- 
χθηρίαν ἕξει µηδεµίαν, ἀλλὰ µόνον ὅπως µηδὲν ἀδική- 
σουσιν ἀλλήλους. περὶ δ' ἀρετῆς καὶ κακίας πολιτικῆς δια- 
σκοποῦσιν ὅσοι φροντίζουσιν εὐνοµίας. ᾗ καὶ φανερὸν ὅτι 
δεῖ περὶ ἀρετῆς ἐπιµελὲς εἶναι τῇ γ' ὡς ἀληθῶς ὀνοµαζο- 
µένῃ πόλει, µὴ λόγου χάριν. γίγνεται γὰρ ἡ κοινωνία συµ- 
µαχία τῶν ἄλλων τόπῳ διαφέρουσα µόνον, τῶν ἄπωθεν 
συµµαχιῶν, καὶ ὁ νόµος συνθήκη καί, καθάπερ ἔφη Λυκό- 
φρων ὁ σοφιστής, ἐγγυητὴς ἀλλήλοις τῶν δικαίων, ἀλλ' 
οὐχ οἷος ποιεῖν ἀγαθοὺς καὶ δικαίους τοὺς πολίτας. ὅτι δὲ 
τοῦτον ἔχει τὸν τρόπον, φανερόν. εἰ γάρ τις καὶ συναγάγοι 

τοὺς τόπους εἰς ἕν, ὥστε ἅπτεσθαι τὴν Μεγαρέων πόλιν καὶ 
Κορινθίων τοῖς τείχεσιν, ὅµως οὐ µία πόλις· οὐδ' εἰ πρὸς 
ἀλλήλους ἐπιγαµίας ποιήσαιντο· καίτοι τοῦτο τῶν ἰδίων ταῖς 
πόλεσι κοινωνηµάτων ἐστίν. ὁµοίως δ' οὐδ' εἴ τινες οἰκοῖεν 
χωρὶς µέν, µὴ µέντοι τοσοῦτον ἄπωθεν ὥστε µὴ κοινωνεῖν, 
ἀλλ' εἴησαν αὐτοῖς νόµοι τοῦ µὴ σφᾶς αὐτοὺς ἀδικεῖν περὶ   
τὰς µεταδόσεις, οἷον εἰ ὁ µὲν εἴη τέκτων ὁ δὲ γεωργὸς 
ὁ δὲ σκυτοτόµος ὁ δ' ἄλλο τι τοιοῦτον, καὶ τὸ πλῆθος εἶεν 
µύριοι, µὴ µέντοι κοινωνοῖεν ἄλλου µηδενὸς ἢ τῶν τοιούτων, 
οἷον ἀλλαγῆς καὶ συµµαχίας, οὐδ' οὕτω πω πόλις. 
                          διὰ 
τίνα δή ποτ' αἰτίαν; οὐ γὰρ δὴ διὰ τὸ µὴ σύνεγγυς τῆς 
κοινωνίας. εἰ γὰρ καὶ συνέλθοιεν οὕτω κοινωνοῦντες (ἕκαστος 
µέντοι χρῷτο τῇ ἰδίᾳ οἰκίᾳ ὥσπερ πόλει) καὶ σφίσιν αὐτοῖς 
ὡς ἐπιµαχίας οὔσης βοηθοῦντες ἐπὶ τοὺς ἀδικοῦντας µόνον, 
οὐδ' οὕτως ἂν εἶναι δόξειεν πόλις τοῖς ἀκριβῶς θεωροῦσιν, εἴπερ 
ὁµοίως ὁµιλοῖεν συνελθόντες καὶ χωρίς. φανερὸν τοίνυν ὅτι 
ἡ πόλις οὐκ ἔστι κοινωνία τόπου, καὶ τοῦ µὴ ἀδικεῖν σφᾶς 
 
αὐτοὺς καὶ τῆς µεταδόσεως χάριν· ἀλλὰ ταῦτα µὲν ἀναγ- 
καῖον ὑπάρχειν, εἴπερ ἔσται πόλις, οὐ µὴν οὐδ' ὑπαρχόντων 

τούτων ἁπάντων ἤδη πόλις, ἀλλ' ἡ τοῦ εὖ ζῆν κοινωνία καὶ 
ταῖς οἰκίαις καὶ τοῖς γένεσι, ζωῆς τελείας χάριν καὶ αὐτάρ- 
κους. οὐκ ἔσται µέντοι τοῦτο µὴ τὸν αὐτὸν καὶ ἕνα κατοικούν- 
των τόπον καὶ χρωµένων ἐπιγαµίαις. διὸ κηδεῖαί τ' ἐγέ- 
νοντο κατὰ τὰς πόλεις καὶ φατρίαι καὶ θυσίαι καὶ δια- 
γωγαὶ τοῦ συζῆν. τὸ δὲ τοιοῦτον φιλίας ἔργον· ἡ γὰρ τοῦ 
συζῆν προαίρεσις φιλία. τέλος µὲν οὖν πόλεως τὸ εὖ ζῆν, 
ταῦτα δὲ τοῦ τέλους χάριν. πόλις δὲ ἡ γενῶν καὶ κωµῶν 
κοινωνία ζωῆς τελείας καὶ αὐτάρκους. τοῦτο δ' ἐστίν, ὡς 
φαµέν, τὸ ζῆν εὐδαιµόνως καὶ καλῶς. τῶν καλῶν ἄρα 
πράξεων χάριν θετέον εἶναι τὴν πολιτικὴν κοινωνίαν ἀλλ' 
οὐ τοῦ συζῆν. διόπερ ὅσοι συµβάλλονται πλεῖστον εἰς τὴν 
τοιαύτην κοινωνίαν, τούτοις τῆς πόλεως µέτεστι πλεῖον ἢ 
τοῖς κατὰ µὲν ἐλευθερίαν καὶ γένος ἴσοις ἢ µείζοσι κατὰ 
δὲ τὴν πολιτικὴν ἀρετὴν ἀνίσοις, ἢ τοῖς κατὰ πλοῦτον ὑπερ- 
έχουσι κατ' ἀρετὴν δ' ὑπερεχοµένοις. ὅτι µὲν οὖν πάντες   
οἱ περὶ τῶν πολιτειῶν ἀµφισβητοῦντες µέρος τι τοῦ δικαίου 
λέγουσι, φανερὸν ἐκ τῶν εἰρηµένων. 
 Ἔχει δ' ἀπορίαν τί δεῖ τὸ κύριον εἶναι τῆς πόλεως. 
ἢ γάρ τοι τὸ πλῆθος, ἢ τοὺς πλουσίους, ἢ τοὺς ἐπιεικεῖς, ἢ 
τὸν βέλτιστον ἕνα πάντων, ἢ τύραννον. ἀλλὰ ταῦτα πάντα 

ἔχειν φαίνεται δυσκολίαν. τί γάρ; ἂν οἱ πένητες διὰ τὸ 
πλείους εἶναι διανέµωνται τὰ τῶν πλουσίων, τοῦτ' οὐκ ἄδικόν 
ἐστιν; “ἔδοξε γὰρ νὴ ∆ία τῷ κυρίῳ δικαίως.” τὴν οὖν ἀδικίαν 
τί χρὴ λέγειν τὴν ἐσχάτην; πάλιν τε πάντων ληφθέντων, 
οἱ πλείους τὰ τῶν ἐλαττόνων ἂν διανέµωνται, φανερὸν ὅτι 
φθείρουσι τὴν πόλιν. ἀλλὰ µὴν οὐχ ἥ γ' ἀρετὴ φθείρει τὸ 
ἔχον αὐτήν, οὐδὲ τὸ δίκαιον πόλεως φθαρτικόν· ὥστε δῆλον 
ὅτι καὶ τὸν νόµον τοῦτον οὐχ οἷόν τ' εἶναι δίκαιον. ἔτι καὶ 
τὰς πράξεις ὅσας ὁ τύραννος ἔπραξεν ἀναγκαῖον εἶναι πά- 
σας δικαίας· βιάζεται γὰρ ὢν κρείττων, ὥσπερ καὶ τὸ 
πλῆθος τοὺς πλουσίους. ἀλλ' ἆρα τοὺς ἐλάττους δίκαιον ἄρχειν 
καὶ τοὺς πλουσίους; ἂν οὖν κἀκεῖνοι ταῦτα ποιῶσι καὶ διαρπά- 
ζωσι καὶ τὰ κτήµατα ἀφαιρῶνται τοῦ πλήθους, τοῦτ' ἐστὶ 
δίκαιον· καὶ θάτερον ἄρα. ταῦτα µὲν τοίνυν ὅτι πάντα 
φαῦλα καὶ οὐ δίκαια, φανερόν· ἀλλὰ τοὺς ἐπιεικεῖς ἄρ- 
χειν δεῖ καὶ κυρίους εἶναι πάντων; οὐκοῦν ἀνάγκη τοὺς ἄλλους 
ἀτίµους εἶναι πάντας, µὴ τιµωµένους ταῖς πολιτικαῖς ἀρ- 
χαῖς· τιµὰς γὰρ λέγοµεν εἶναι τὰς ἀρχάς, ἀρχόντων δ' 
αἰεὶ τῶν αὐτῶν ἀναγκαῖον εἶναι τοὺς ἄλλους ἀτίµους. ἀλλ' 
ἕνα τὸν σπουδαιότατον ἄρχειν βέλτιον; ἀλλ' ἔτι τοῦτο ὀλι- 
γαρχικώτερον· οἱ γὰρ ἄτιµοι πλείους. ἀλλ' ἴσως φαίη τις 

ἂν τὸ κύριον ὅλως ἄνθρωπον εἶναι ἀλλὰ µὴ νόµον φαῦλον, 
ἔχοντά γε τὰ συµβαίνοντα πάθη περὶ τὴν ψυχήν. ἂν οὖν 
ᾖ νόµος µὲν ὀλιγαρχικὸς δὲ ἢ δηµοκρατικός, τί διοίσει   
περὶ τῶν ἠπορηµένων; συµβήσεται γὰρ ὁµοίως τὰ λεχθέντα 
πρότερον. Περὶ µὲν οὖν τῶν ἄλλων ἔστω τις ἕτερος λόγος· 
ὅτι δὲ δεῖ κύριον εἶναι µᾶλλον τὸ πλῆθος ἢ τοὺς ἀρίστους 
µὲν ὀλίγους δέ, δόξειεν ἂν λέγεσθαι καί τιν' ἔχειν ἀπορίαν 
τάχα δὲ κἂν ἀλήθειαν. τοὺς γὰρ πολλούς, ὧν ἕκαστός ἐστιν 
οὐ σπουδαῖος ἀνήρ, ὅµως ἐνδέχεται συνελθόντας εἶναι βελ- 
τίους ἐκείνων, οὐχ ὡς ἕκαστον ἀλλ' ὡς σύµπαντας, οἷον τὰ 
συµφορητὰ δεῖπνα τῶν ἐκ µιᾶς δαπάνης χορηγηθέντων· 
πολλῶν γὰρ ὄντων ἕκαστον µόριον ἔχειν ἀρετῆς καὶ φρο- 
νήσεως, καὶ γίνεσθαι συνελθόντων, ὥσπερ ἕνα ἄνθρωπον τὸ 
πλῆθος, πολύποδα καὶ πολύχειρα καὶ πολλὰς ἔχοντ' 
αἰσθήσεις, οὕτω καὶ περὶ τὰ ἤθη καὶ τὴν διάνοιαν. διὸ καὶ 
κρίνουσιν ἄµεινον οἱ πολλοὶ καὶ τὰ τῆς µουσικῆς ἔργα καὶ 
τὰ τῶν ποιητῶν· ἄλλοι γὰρ ἄλλο τι µόριον, πάντα δὲ 
πάντες. ἀλλὰ τούτῳ διαφέρουσιν οἱ σπουδαῖοι τῶν ἀνδρῶν 
ἑκάστου τῶν πολλῶν, ὥσπερ καὶ τῶν µὴ καλῶν τοὺς καλούς 
φασι, καὶ τὰ γεγραµµένα διὰ τέχνης τῶν ἀληθινῶν, τῷ 
συνῆχθαι τὰ διεσπαρµένα χωρὶς εἰς ἕν, ἐπεὶ κεχωρισµέ- 
 
Bekker page 1281b, line 14 
 



νων γε κάλλιον ἔχειν τοῦ γεγραµµένου τουδὶ µὲν τὸν ὀφθαλ- 
µὸν ἑτέρου δέ τινος ἕτερον µόριον. 
                εἰ µὲν οὖν περὶ πάντα 
δῆµον καὶ περὶ πᾶν πλῆθος ἐνδέχεται ταύτην εἶναι τὴν 
διαφορὰν τῶν πολλῶν πρὸς τοὺς ὀλίγους σπουδαίους, ἄδηλον, 
ἴσως δὲ νὴ ∆ία δῆλον ὅτι περὶ ἐνίων ἀδύνατον (ὁ γὰρ 
αὐτὸς κἂν ἐπὶ τῶν θηρίων ἁρµόσειε λόγος· καίτοι τί δια- 
φέρουσιν ἔνιοι τῶν θηρίων ὡς ἔπος εἰπεῖν;)· ἀλλὰ περὶ τὶ 
πλῆθος οὐδὲν εἶναι κωλύει τὸ λεχθὲν ἀληθές. διὸ καὶ τὴν 
πρότερον εἰρηµένην ἀπορίαν λύσειεν ἄν τις διὰ τούτων καὶ   
τὴν ἐχοµένην αὐτῆς, τίνων δεῖ κυρίους εἶναι τοὺς ἐλευθέρους 
καὶ τὸ πλῆθος τῶν πολιτῶν. τοιοῦτοι δ' εἰσὶν ὅσοι µήτε 
πλούσιοι µήτε ἀξίωµα ἔχουσιν ἀρετῆς µηδὲ ἕν. τὸ µὲν γὰρ 
µετέχειν αὐτοὺς τῶν ἀρχῶν τῶν µεγίστων οὐκ ἀσφαλές (διά 
τε γὰρ ἀδικίαν καὶ δι' ἀφροσύνην τὰ µὲν ἀδικεῖν ἀνάγκη τὰ 
δ' ἁµαρτάνειν αὐτούς)· τὸ δὲ µὴ µεταδιδόναι µηδὲ µετ- 
έχειν φοβερόν (ὅταν γὰρ ἄτιµοι πολλοὶ καὶ πένητες ὑπάρ- 
χωσι, πολεµίων ἀναγκαῖον εἶναι πλήρη τὴν πόλιν ταύτην). 
λείπεται δὴ τοῦ βουλεύεσθαι καὶ κρίνειν µετέχειν αὐτούς. 
διόπερ καὶ Σόλων καὶ τῶν ἄλλων τινὲς νοµοθετῶν τάττου- 
σιν ἐπί τε τὰς ἀρχαιρεσίας καὶ τὰς εὐθύνας τῶν ἀρχόν- 

των, ἄρχειν δὲ κατὰ µόνας οὐκ ἐῶσιν. πάντες µὲν γὰρ 
ἔχουσι συνελθόντες ἱκανὴν αἴσθησιν, καὶ µιγνύµενοι τοῖς 
βελτίοσι τὰς πόλεις ὠφελοῦσιν, καθάπερ ἡ µὴ καθαρὰ τροφὴ 
µετὰ τῆς καθαρᾶς τὴν πᾶσαν ποιεῖ χρησιµωτέραν τῆς 
ὀλίγης· χωρὶς δ' ἕκαστος ἀτελὴς περὶ τὸ κρίνειν ἐστίν. 
                          ἔχει 
δ' ἡ τάξις αὕτη τῆς πολιτείας ἀπορίαν πρώτην µὲν ὅτι 
δόξειεν ἂν τοῦ αὐτοῦ εἶναι τὸ κρῖναι τίς ὀρθῶς ἰάτρευκεν, 
οὗπερ καὶ τὸ ἰατρεῦσαι καὶ ποιῆσαι ὑγιᾶ τὸν κάµνοντα τῆς 
νόσου τῆς παρούσης· οὗτος δ' ἐστὶν ὁ ἰατρός. ὁµοίως δὲ τοῦτο καὶ 
περὶ τὰς ἄλλας ἐµπειρίας καὶ τέχνας. ὥσπερ οὖν ἰατρὸν 
δεῖ διδόναι τὰς εὐθύνας ἐν ἰατροῖς, οὕτω καὶ τοὺς ἄλλους ἐν 
τοῖς ὁµοίοις. ἰατρὸς δ' ὅ τε δηµιουργὰς καὶ ὁ ἀρχιτεκτονι- 
κὸς καὶ τρίτος ὁ πεπαιδευµένος περὶ τὴν τέχνην (εἰσὶ γάρ 
τινες τοιοῦτοι καὶ περὶ πάσας ὡς εἰπεῖν τὰς τέχνας)· ἀπο- 
δίδοµεν δὲ τὸ κρίνειν οὐδὲν ἧττον τοῖς πεπαιδευµένοις ἢ 
τοῖς εἰδόσιν. ἔπειτα καὶ περὶ τὴν αἵρεσιν τὸν αὐτὸν ἂν 
δόξειεν ἔχειν τρόπον. καὶ γὰρ τὸ ἑλέσθαι ὀρθῶς τῶν εἰδό- 
των ἔργον ἐστίν, οἷον γεωµέτρην τε τῶν γεωµετρικῶν καὶ   
κυβερνήτην τῶν κυβερνητικῶν. εἰ γὰρ καὶ περὶ ἐνίων ἔργων 
καὶ τεχνῶν µετέχουσι καὶ τῶν ἰδιωτῶν τινες, ἀλλ' οὔ τι τῶν 

εἰδότων γε µᾶλλον. ὥστε κατὰ µὲν τοῦτον τὸν λόγον οὐκ 



ἂν εἴη τὸ πλῆθος ποιητέον κύριον οὔτε τῶν ἀρχαιρεσιῶν οὔτε 
τῶν εὐθυνῶν. ἀλλ' ἴσως οὐ πάντα ταῦτα λέγεται καλῶς 
διά τε τὸν πάλαι λόγον, ἂν ᾖ τὸ πλῆθος µὴ λίαν ἀνδρα- 
ποδῶδες (ἔσται γὰρ ἕκαστος µὲν χείρων κριτὴς τῶν εἰδότων, 
ἅπαντες δὲ συνελθόντες ἢ βελτίους ἢ οὐ χείρους), καὶ ὅτι 
περὶ ἐνίων οὔτε µόνον ὁ ποιήσας οὔτ' ἄριστ' ἂν κρίνειεν, ὅσων 
τἆργα γινώσκουσι καὶ οἱ µὴ ἔχοντες τὴν τέχνην, οἷον 
οἰκίαν οὐ µόνον ἐστὶ γνῶναι τοῦ ποιήσαντος, ἀλλὰ καὶ βέλ- 
τιον ὁ χρώµενος αὐτῇ κρινεῖ (χρῆται δ' ὁ οἰκονόµος), καὶ 
πηδάλιον κυβερνήτης τέκτονος, καὶ θοίνην ὁ δαιτυµὼν ἀλλ' 
οὐχ ὁ µάγειρος. 
       ταύτην µὲν οὖν τὴν ἀπορίαν τάχα δόξειέ 
 
τις ἂν οὕτω λύειν ἱκανῶς· ἄλλη δ' ἐστὶν ἐχοµένη ταύτης. 
δοκεῖ γὰρ ἄτοπον εἶναι τὸ µειζόνων εἶναι κυρίους τοὺς φαύ- 
λους τῶν ἐπιεικῶν, αἱ δ' εὔθυναι καὶ αἱ τῶν ἀρχῶν αἱρέ- 
σεις εἰσὶ µέγιστον· ἃς ἐν ἐνίαις πολιτείαις, ὥσπερ εἴρηται, 
τοῖς δήµοις ἀποδιδόασιν· ἡ γὰρ ἐκκλησία κυρία πάντων 
τῶν τοιούτων ἐστίν. καίτοι τῆς µὲν ἐκκλησίας µετέχουσι καὶ 
βουλεύουσι καὶ δικάζουσιν ἀπὸ µικρῶν τιµηµάτων καὶ τῆς 

τυχούσης ἡλικίας, ταµιεύουσι δὲ καὶ στρατηγοῦσι καὶ τὰς 
µεγίστας ἀρχὰς ἄρχουσιν ἀπὸ µεγάλων. ὁµοίως δή τις ἂν 
λύσειε καὶ ταύτην τὴν ἀπορίαν. ἴσως γὰρ ἔχει καὶ ταῦτ' 
ὀρθῶς. οὐ γὰρ ὁ δικαστὴς οὐδ' ὁ βουλευτὴς οὐδ' ὁ ἐκκλησιαστὴς 
ἄρχων ἐστίν, ἀλλὰ τὸ δικαστήριον καὶ ἡ βουλὴ καὶ ὁ δῆ- 
µος· τῶν δὲ ῥηθέντων ἕκαστος µόριόν ἐστι τούτων (λέγω δὲ 
[µόριον] τὸν βουλευτὴν καὶ τὸν ἐκκλησιαστὴν καὶ τὸν δικαστήν)·   
ὥστε δικαίως κύριον µειζόνων τὸ πλῆθος· ἐκ γὰρ πολλῶν 
ὁ δῆµος καὶ ἡ βουλὴ καὶ τὸ δικαστήριον. καὶ τὸ τίµηµα 
δὲ πλεῖον τὸ πάντων τούτων ἢ τὸ τῶν καθ' ἕνα καὶ κατ' 
ὀλίγους µεγάλας ἀρχὰς ἀρχόντων. ταῦτα µὲν οὖν διωρίσθω 
τοῦτον τὸν τρόπον· ἡ δὲ πρώτη λεχθεῖσα ἀπορία ποιεῖ φανε- 
ρὸν οὐδὲν οὕτως ἕτερον ὡς ὅτι δεῖ τοὺς νόµους εἶναι κυρίους 
κειµένους ὀρθῶς, τὸν ἄρχοντα δέ, ἄν τε εἷς ἄν τε πλείους 
ὦσι, περὶ τούτων εἶναι κυρίους περὶ ὅσων ἐξαδυνατοῦσιν οἱ νό- 
µοι λέγειν ἀκριβῶς διὰ τὸ µὴ ῥᾴδιον εἶναι καθόλου διορί- 
σαι περὶ πάντων. ὁποίους µέντοι τινὰς εἶναι δεῖ τοὺς ὀρθῶς 
κειµένους νόµους, οὐδέν πω δῆλον, ἀλλ' ἔτι µένει τὸ πάλαι 
διαπορηθέν. ἅµα γὰρ καὶ ὁµοίως ταῖς πολιτείαις ἀνάγκη 
καὶ τοὺς νόµους φαύλους ἢ σπουδαίους εἶναι, καὶ δικαίους ἢ ἀ- 
δίκους. πλὴν τοῦτό γε φανερόν, ὅτι δεῖ πρὸς τὴν πολιτείαν 

κεῖσθαι τοὺς νόµους. ἀλλὰ µὴν εἰ τοῦτο, δῆλον ὅτι τοὺς µὲν 
κατὰ τὰς ὀρθὰς πολιτείας ἀναγκαῖον εἶναι δικαίους τοὺς δὲ 



κατὰ τὰς παρεκβεβηκυίας οὐ δικαίους. 
 Ἐπεὶ δ' ἐν πάσαις µὲν ταῖς ἐπιστήµαις καὶ τέχναις 
ἀγαθὸν τὸ τέλος, µέγιστον δὲ καὶ µάλιστα ἐν τῇ κυριω- 
τάτῃ πασῶν, αὕτη δ' ἐστὶν ἡ πολιτικὴ δύναµις, ἔστι δὲ 
πολιτικὸν ἀγαθὸν τὸ δίκαιον, τοῦτο δ' ἐστὶ τὸ κοινῇ συµ- 
φέρον, δοκεῖ δὲ πᾶσιν ἴσον τι τὸ δίκαιον εἶναι, καὶ µέχρι 
γέ τινος ὁµολογοῦσι τοῖς κατὰ φιλοσοφίαν λόγοις, ἐν οἷς 
διώρισται περὶ τῶν ἠθικῶν (τὶ γὰρ καὶ τισὶ τὸ δίκαιον, καὶ 
δεῖν τοῖς ἴσοις ἴσον εἶναι φασιν), ποίων δὴ ἰσότης ἐστὶ καὶ 
ποίων ἀνισότης, δεῖ µὴ λανθάνειν. ἔχει γὰρ τοῦτ' ἀπορίαν 
καὶ φιλοσοφίαν πολιτικήν. ἴσως γὰρ ἂν φαίη τις κατὰ 
παντὸς ὑπεροχὴν ἀγαθοῦ δεῖν ἀνίσως νενεµῆσθαι τὰς ἀρ- 
χάς, εἰ πάντα τὰ λοιπὰ µηδὲν διαφέροιεν ἀλλ' ὅµοιοι   
τυγχάνοιεν ὄντες· τοῖς γὰρ διαφέρουσιν ἕτερον εἶναι τὸ δί- 
καιον καὶ τὸ κατ' ἀξίαν. ἀλλὰ µὴν εἰ τοῦτ' ἀληθές, ἔσται 
καὶ κατὰ χρῶµα καὶ κατὰ µέγεθος καὶ καθ' ὁτιοῦν τῶν 
ἀγαθῶν πλεονεξία τις τῶν πολιτικῶν δικαίων τοῖς ὑπερ- 
έχουσιν. ἢ τοῦτο ἐπιπόλαιον τὸ ψεῦδος; φανερὸν δ' ἐπὶ τῶν 
ἄλλων ἐπιστηµῶν καὶ δυνάµεων· τῶν γὰρ ὁµοίων αὐλητῶν 

τὴν τέχνην οὐ δοτέον πλεονεξίαν τῶν αὐλῶν τοῖς εὐγενεστέ- 
ροις (οὐδὲν γὰρ αὐλήσουσι βέλτιον), δεῖ δὲ τῷ κατὰ τὸ ἔρ- 
γον ὑπερέχοντι διδόναι καὶ τῶν ὀργάνων τὴν ὑπεροχήν. εἰ 
δὲ µήπω δῆλον τὸ λεγόµενον, ἔτι µᾶλλον αὐτὸ προαγα- 
γοῦσιν ἔσται φανερόν. εἰ γὰρ εἴη τις ὑπερέχων µὲν κατὰ 
τὴν αὐλητικήν, πολὺ δ' ἐλλείπων κατ' εὐγένειαν ἢ κάλ- 
λος, εἰ καὶ µεῖζον ἕκαστον ἐκείνων ἀγαθόν ἐστι τῆς αὐλη- 
τικῆς (λέγω δὲ τήν τ' εὐγένειαν καὶ τὸ κάλλος), καὶ κατὰ 
τὴν ἀναλογίαν ὑπερέχουσι πλέον τῆς αὐλητικῆς ἢ ἐκεῖνος 
κατὰ τὴν αὐλητικήν, ὅµως τούτῳ δοτέον τοὺς διαφέροντας 
τῶν αὐλῶν. δεῖ γὰρ εἰς τὸ ἔργον συµβάλλεσθαι τὴν ὑπερ- 
οχὴν καὶ τοῦ πλούτου καὶ τῆς εὐγενείας, συµβάλλονται δ' 
οὐδέν. 
    ἔτι κατά γε τοῦτον τὸν λόγον πᾶν ἀγαθὸν πρὸς πᾶν 
ἂν εἴη συµβλητόν. εἰ γὰρ ἐνάµιλλον τὸ τὶ µέγεθος, καὶ 
ὅλως ἂν τὸ µέγεθος ἐνάµιλλον εἴη καὶ πρὸς πλοῦτον καὶ 
πρὸς ἐλευθερίαν· ὥστ' εἰ πλεῖον ὁδὶ διαφέρει κατὰ µέγεθος 
ἢ ὁδὶ κατ' ἀρετήν, <εἰ> καὶ [πλεῖον] ὑπερέχει ὅλως ἀρετὴ µεγέ- 
θους, εἴη ἂν συµβλητὰ πάντα. τοσόνδε γὰρ [µέγεθος] εἰ 
κρεῖττον τοσοῦδε, τοσόνδε δῆλον ὡς ἴσον. ἐπεὶ δὲ τοῦτ' ἀδύνα-   
τον, δῆλον ὡς καὶ ἐπὶ τῶν πολιτικῶν εὐλόγως οὐ κατὰ 

πᾶσαν ἀνισότητ' ἀµφισβητοῦσι τῶν ἀρχῶν (εἰ γὰρ οἱ µὲν 
βραδεῖς οἱ δὲ ταχεῖς, οὐδὲν διὰ τοῦτο δεῖ τοὺς µὲν πλεῖον 
τοὺς δ' ἔλαττον ἔχειν, ἀλλ' ἐν τοῖς γυµνικοῖς ἀγῶσιν ἡ τού- 



των διαφορὰ λαµβάνει τὴν τιµήν)· ἀλλ' ἐξ ὧν πόλις συν- 
έστηκεν, ἐν τούτοις ἀναγκαῖον ποιεῖσθαι τὴν ἀµφισβήτησιν. 
διόπερ εὐλόγως ἀντιποιοῦνται τῆς τιµῆς οἱ εὐγενεῖς καὶ ἐλεύ- 
θεροι καὶ πλούσιοι. δεῖ γὰρ ἐλευθέρους τ' εἶναι καὶ τίµηµα 
φέροντας (οὐ γὰρ ἂν εἴη πόλις ἐξ ἀπόρων πάντων, ὥσπερ 
οὐδ' ἐκ δούλων)· ἀλλὰ µὴν εἰ δεῖ τούτων, δῆλον ὅτι καὶ 
δικαιοσύνης καὶ τῆς πολιτικῆς ἀρετῆς. οὐδὲ γὰρ ἄνευ 
τούτων οἰκεῖσθαι πόλιν δυνατόν· πλὴν ἄνευ µὲν τῶν προ- 
τέρων ἀδύνατον εἶναι πόλιν, ἄνευ δὲ τούτων οἰκεῖσθαι καλῶς. 
 Πρὸς µὲν οὖν τὸ πόλιν εἶναι δόξειεν ἂν ἢ πάντα ἢ 
ἔνιά γε τούτων ὀρθῶς ἀµφισβητεῖν, πρὸς µέντοι ζωὴν ἀγα- 
θὴν ἡ παιδεία καὶ ἡ ἀρετὴ µάλιστα δικαίως ἂν ἀµφις- 
βητοίησαν, καθάπερ εἴρηται καὶ πρότερον. ἐπεὶ δ' οὔτε 
πάντων ἴσον ἔχειν δεῖ τοὺς ἴσους ἕν τι µόνον ὄντας, οὔτε 
ἄνισον τοὺς ἀνίσους καθ' ἕν, ἀνάγκη πάσας εἶναι τὰς 
τοιαύτας πολιτείας περεκβάσεις. εἴρηται µὲν οὖν καὶ πρό- 
τερον ὅτι διαµφισβητοῦσι τρόπον τινὰ δικαίως πάντες, 
ἁπλῶς δ' οὐ πάντες δικαίως· οἱ πλούσιοι µὲν ὅτι πλεῖον 

µέτεστι τῆς χώρας αὐτοῖς, ἡ δὲ χώρα κοινόν, ἔτι πρὸς τὰ 
συµβόλαια πιστοὶ µᾶλλον ὡς ἐπὶ τὸ πλέον· οἱ δὲ ἐλεύ- 
θεροι καὶ εὐγενεῖς ὡς ἐγγὺς ἀλλήλων (πολῖται γὰρ µᾶλ- 
λον οἱ γενναιότεροι τῶν ἀγεννῶν, ἡ δ' εὐγένεια παρ' ἑκάστοις 
οἴκοι τίµιος)· ἔτι διότι βελτίους εἰκὸς τοὺς ἐκ βελτιόνων, 
εὐγένεια γάρ ἐστιν ἀρετὴ γένους· ὁµοίως δὴ φήσοµεν δι-   
καίως καὶ τὴν ἀρετὴν ἀµφισβητεῖν, κοινωνικὴν γὰρ ἀρετὴν 
εἶναί φαµεν τὴν δικαιοσύνην, ᾗ πάσας ἀναγκαῖον ἀκολου- 
θεῖν τὰς ἄλλας· ἀλλὰ µὴν καὶ οἱ πλείους πρὸς τοὺς ἐλάτ- 
τους, καὶ γὰρ κρείττους καὶ πλουσιώτεροι καὶ βελτίους εἰσίν, 
ὡς λαµβανοµένων τῶν πλειόνων πρὸς τοὺς ἐλάττους. 
                        ἆρ' οὖν 
εἰ πάντες εἶεν ἐν µιᾷ πόλει, λέγω δ' οἷον οἵ τ' ἀγαθοὶ 
καὶ οἱ πλούσιοι καὶ <οἱ> εὐγενεῖς, ἔτι δὲ πλῆθος ἄλλο τι πολι- 
τικόν, πότερον ἀµφισβήτησις ἔσται τίνας ἄρχειν δεῖ, ἢ οὐκ 
ἔσται; καθ' ἑκάστην µὲν οὖν πολιτείαν τῶν εἰρηµένων ἀν- 
αµφισβήτητος ἡ κρίσις τίνας ἄρχειν δεῖ (τοῖς γὰρ κυρίοις δια- 
φέρουσιν ἀλλήλων, οἷον ἡ µὲν τῷ διὰ πλουσίων ἡ δὲ τῷ 
διὰ τῶν σπουδαίων ἀνδρῶν εἶναι, καὶ τῶν ἄλλων ἑκάστη 
τὸν αὐτὸν τρόπον)· ἀλλ' ὅµως σκοπῶµεν, ὅταν περὶ τὸν 
αὐτὸν ταῦθ' ὑπάρχῃ χρόνον, πῶς διοριστέον. εἰ δὴ τὸν 

ἀριθµὸν εἶεν ὀλίγοι πάµπαν οἱ τὴν ἀρετὴν ἔχοντες, τίνα 
δεῖ διελεῖν τρόπον; ἢ τὸ ‘ὀλίγοι’ πρὸς τὸ ἔργον δεῖ σκο- 
πεῖν, εἰ δυνατοὶ διοικεῖν τὴν πόλιν ἢ τοσοῦτοι τὸ πλῆθος 
ὥστ' εἶναι πόλιν ἐξ αὐτῶν; ἔστι δὲ ἀπορία τις πρὸς ἅπαν- 



τας τοὺς διαµφισβητοῦντας περὶ τῶν πολιτικῶν τιµῶν. δό- 
ξαιεν γὰρ <ἂν> οὐδὲν λέγειν δίκαιον οἱ διὰ τὸν πλοῦτον ἀξι- 
οῦντες ἄρχειν, ὁµοίως δὲ καὶ οἱ κατὰ γένος· δῆλον γὰρ ὡς εἴ 
 
τις πάλιν εἷς πλουσιώτερος ἁπάντων ἐστί, δηλονότι κατὰ 
τὸ αὐτὸ δίκαιον τοῦτον ἄρχειν τὸν ἕνα ἁπάντων δεήσει, 
ὁµοίως δὲ καὶ τὸν εὐγενείᾳ διαφέροντα τῶν ἀµφισβητούν- 
των δι' ἐλευθερίαν. ταὐτὸ δὲ τοῦτο ἴσως συµβήσεται καὶ 
περὶ τὰς ἀριστοκρατίας ἐπὶ τῆς ἀρετῆς· εἰ γάρ τις εἷς ἀµεί- 
νων ἀνὴρ εἴη τῶν ἄλλων τῶν ἐν τῷ πολιτεύµατι σπουδαίων   
ὄντων, τοῦτον εἶναι δεῖ κύριον κατὰ ταὐτὸ δίκαιον. οὐκοῦν εἰ 
καὶ τὸ πλῆθος εἶναί γε δεῖ κύριον διότι κρείττους εἰσὶ τῶν 
ὀλίγων, κἂν εἷς ἢ πλείους µὲν τοῦ ἑνὸς ἐλάττους δὲ τῶν 
πολλῶν κρείττους ὦσι τῶν ἄλλων, τούτους ἂν δέοι κυρίους 
εἶναι µᾶλλον ἢ τὸ πλῆθος. πάντα δὴ ταῦτ' ἔοικε φανε- 
ρὸν ποιεῖν ὅτι τούτων τῶν ὅρων οὐδεὶς ὀρθός ἐστι, καθ' ὃν 
ἀξιοῦσιν αὐτοὶ µὲν ἄρχειν τοὺς δ' ἄλλους ὑπὸ σφῶν ἄρχε- 

σθαι πάντας. καὶ γὰρ δὴ καὶ πρὸς τοὺς κατ' ἀρετὴν 
ἀξιοῦντας κυρίους εἶναι τοῦ πολιτεύµατος, ὁµοίως δὲ καὶ τοὺς 
κατὰ πλοῦτον, ἔχοιεν ἂν λέγειν τὰ πλήθη λόγον τινὰ δί- 
καιον· οὐδὲν γὰρ κωλύει ποτὲ τὸ πλῆθος εἶναι βέλτιον· τῶν 
ὀλίγων καὶ πλουσιώτερον, οὐχ ὡς καθ' ἕκαστον ἀλλ' ὡς 
ἀθρόους. διὸ καὶ πρὸς τὴν ἀπορίαν ἣν ζητοῦσι καὶ προβάλ- 
λουσί τινες ἐνδέχεται τοῦτον τὸν τρόπον ἀπαντᾶν. ἀποροῦσι 
γάρ τινες πότερον τῷ νοµοθέτῃ νοµοθετητέον, βουλοµένῳ 
τίθεσθαι τοὺς ὀρθοτάτους νόµους, πρὸς τὸ τῶν βελτιόνων συµ- 
φέρον ἢ πρὸς τὸ τῶν πλειόνων, ὅταν συµβαίνῃ τὸ λεχθέν· 
τὸ δ' ὀρθὸν ληπτέον ἴσως· τὸ δ' ἴσως ὀρθὸν πρὸς τὸ τῆς 
πόλεως ὅλης συµφέρον καὶ πρὸς τὸ κοινὸν τὸ τῶν πολι- 
τῶν· πολίτης δὲ κοινῇ µὲν ὁ µετέχων τοῦ ἄρχειν καὶ ἄρ- 
χεσθαί ἐστι, καθ' ἑκάστην δὲ πολιτείαν ἕτερος, πρὸς δὲ τὴν 
ἀρίστην ὁ δυνάµενος καὶ προαιρούµενος ἄρχεσθαι καὶ ἄρχειν 
πρὸς τὸν βίον τὸν κατ' ἀρετήν. 
               εἰ δέ τις ἔστιν εἷς τοσοῦτον 
διαφέρων κατ' ἀρετῆς ὑπερβολήν, ἢ πλείους µὲν ἑνὸς µὴ 
µέντοι δυνατοὶ πλήρωµα παρασχέσθαι πόλεως, ὥστε µὴ 
συµβλητὴν εἶναι τὴν τῶν ἄλλων ἀρετὴν πάντων µηδὲ τὴν 
δύναµιν αὐτῶν τὴν πολιτικὴν πρὸς τὴν ἐκείνων, εἰ πλείους, 

εἰ δ' εἷς, τὴν ἐκείνου µόνον, οὐκέτι θετέον τούτους µέρος πόλεως· 
ἀδικήσονται γὰρ ἀξιούµενοι τῶν ἴσων, ἄνισοι τοσοῦτον κατ'   
ἀρετὴν ὄντες καὶ τὴν πολιτικὴν δύναµιν· ὥσπερ γὰρ θεὸν 
ἐν ἀνθρώποις εἰκὸς εἶναι τὸν τοιοῦτον. ὅθεν δῆλον ὅτι καὶ 
τὴν νοµοθεσίαν ἀναγκαῖον εἶναι περὶ τοὺς ἴσους καὶ τῷ γένει 



καὶ τῇ δυνάµει, κατὰ δὲ τῶν τοιούτων οὐκ ἔστι νόµος· αὐτοὶ 
γάρ εἰσι νόµος. καὶ γὰρ γελοῖος ἂν εἴη νοµοθετεῖν τις 
πειρώµενος κατ' αὐτῶν. λέγοιεν γὰρ ἂν ἴσως ἅπερ Ἀντι- 
σθένης ἔφη τοὺς λέοντας δηµηγορούντων τῶν δασυπόδων καὶ 
τὸ ἴσον ἀξιούντων πάντας ἔχειν. διὸ καὶ τίθενται τὸν ὀστρα- 
κισµὸν αἱ δηµοκρατούµεναι πόλεις, διὰ τὴν τοιαύτην αἰτίαν· 
αὗται γὰρ δὴ δοκοῦσι διώκειν τὴν ἰσότητα µάλιστα πάντων, 
ὥστε τοὺς δοκοῦντας ὑπερέχειν δυνάµει διὰ πλοῦτον ἢ πολυ- 
φιλίαν ἤ τινα ἄλλην πολιτικὴν ἰσχὺν ὠστράκιζον καὶ µεθ- 
ίστασαν ἐκ τῆς πόλεως χρόνους ὡρισµένους. µυθολογεῖται 
δὲ καὶ τοὺς Ἀργοναύτας τὸν Ἡρακλέα καταλιπεῖν διὰ 
τοιαύτην αἰτίαν· οὐ γὰρ ἐθέλειν αὐτὸν ἄγειν τὴν Ἀργὼ 
µετὰ τῶν ἄλλων, ὡς ὑπερβάλλοντα πολὺ τῶν πλωτήρων. 
διὸ καὶ τοὺς ψέγοντας τὴν τυραννίδα καὶ τὴν Περιάνδρου 
Θρασυβούλῳ συµβουλίαν οὐχ ἁπλῶς οἰητέον ὀρθῶς ἐπιτιµᾶν 
(φασὶ γὰρ τὸν Περίανδρον εἰπεῖν µὲν οὐδὲν πρὸς τὸν πεµ- 

φθέντα κήρυκα περὶ τῆς συµβουλίας, ἀφαιροῦντα δὲ τοὺς 
ὑπερέχοντας τῶν σταχύων ὁµαλῦναι τὴν ἄρουραν· ὅθεν 
ἀγνοοῦντος µὲν τοῦ κήρυκος τοῦ γιγνοµένου τὴν αἰτίαν, ἀπαγ- 
γείλαντος δὲ τὸ συµπεσόν, συννοῆσαι τὸν Θρασύβουλον ὅτι 
δεῖ τοὺς ὑπερέχοντας ἄνδρας ἀναιρεῖν). τοῦτο γὰρ οὐ µόνον 
συµφέρει τοῖς τυράννοις, οὐδὲ µόνον οἱ τύραννοι ποιοῦσιν, 
ἀλλ' ὁµοίως ἔχει καὶ περὶ τὰς ὀλιγαρχίας καὶ τὰς δηµο- 
κρατίας· ὁ γὰρ ὀστρακισµὸς τὴν αὐτὴν ἔχει δύναµιν 
τρόπον τινὰ τῷ κολούειν τοὺς ὑπερέχοντας καὶ φυγαδεύειν. 
τὸ δ' αὐτὸ καὶ περὶ τὰς πόλεις καὶ τὰ ἔθνη ποιοῦσιν οἱ 
κύριοι τῆς δυνάµεως, οἷον Ἀθηναῖοι µὲν περὶ Σαµίους καὶ 
Χίους καὶ Λεσβίους (ἐπεὶ γὰρ θᾶττον ἐγκρατῶς ἔσχον τὴν   
ἀρχήν, ἐταπείνωσαν αὐτοὺς παρὰ τὰς συνθήκας), ὁ δὲ Περ- 
σῶν βασιλεὺς Μήδους καὶ Βαβυλωνίους καὶ τῶν ἄλλων τοὺς 
πεφρονηµατισµένους διὰ τὸ γενέσθαι ποτ' ἐπ' ἀρχῆς ἐπ- 
έκοπτε πολλάκις. 
        τὸ δὲ πρόβληµα καθόλου περὶ πάσας 
ἐστὶ τὰς πολιτείας, καὶ τὰς ὀρθάς· αἱ µὲν γὰρ παρεκ- 
βεβηκυῖαι πρὸς τὸ ἴδιον ἀποσκοποῦσαι τοῦτο δρῶσιν, οὐ µὴν 
ἀλλὰ περὶ τὰς τὸ κοινὸν ἀγαθὸν ἐπισκοπούσας τὸν αὐτὸν 
ἔχει τρόπον. δῆλον δὲ τοῦτο καὶ ἐπὶ τῶν ἄλλων τεχνῶν 

καὶ ἐπιστηµῶν· οὔτε γὰρ γραφεὺς ἐάσειεν ἂν τὸν ὑπερ- 
βάλλοντα πόδα τῆς συµµετρίας ἔχειν τὸ ζῷον, οὐδ' εἰ 
διαφέροι τὸ κάλλος, οὔτε ναυπηγὸς πρύµναν ἢ τῶν ἄλλων 
τι µορίων τῶν τῆς νεώς, οὐδὲ δὴ χοροδιδάσκαλος τὸν µεῖ- 
ζον καὶ κάλλιον τοῦ παντὸς χοροῦ φθεγγόµενον ἐάσει συγ- 
χορεύειν. ὥστε διὰ τοῦτο µὲν οὐδὲν κωλύει τοὺς µονάρχους 



συµφωνεῖν ταῖς πόλεσιν, εἰ τῆς οἰκείας ἀρχῆς ὠφελίµου 
ταῖς πόλεσιν οὔσης τοῦτο δρῶσιν. διὸ κατὰ τὰς ὁµολογουµέ- 
νας ὑπεροχὰς ἔχει τι δίκαιον πολιτικὸν ὁ λόγος ὁ περὶ 
τὸν ὀστρακισµόν. βέλτιον µὲν οὖν τὸν νοµοθέτην ἐξ ἀρχῆς 
οὕτω συστῆσαι τὴν πολιτείαν ὥστε µὴ δεῖσθαι τοιαύτης 
ἰατρείας· δεύτερος δὲ πλοῦς, ἂν συµβῇ, πειρᾶσθαι τοιούτῳ 
τινὶ διορθώµατι διορθοῦν. ὅπερ οὐκ ἐγίγνετο περὶ τὰς πόλεις· 
οὐ γὰρ ἔβλεπον πρὸς τὸ τῆς πολιτείας τῆς οἰκείας συµ- 
φέρον, ἀλλὰ στασιαστικῶς ἐχρῶντο τοῖς ὀστρακισµοῖς. ἐν 
µὲν οὖν ταῖς παρεκβεβηκυίαις πολιτείαις ὅτι µὲν ἰδίᾳ συµ- 
φέρει καὶ δίκαιόν ἐστι, φανερόν, ἴσως δὲ καὶ ὅτι οὐχ ἁπλῶς 
δίκαιον, καὶ τοῦτο φανερόν· ἀλλ' ἐπὶ τῆς ἀρίστης πολιτείας 
ἔχει πολλὴν ἀπορίαν, οὐ κατὰ τῶν ἄλλων ἀγαθῶν τὴν 
ὑπεροχήν, οἷον ἰσχύος καὶ πλούτου καὶ πολυφιλίας, ἀλλὰ 
ἄν τις γένηται διαφέρων κατ' ἀρετήν, τί χρὴ ποιεῖν; οὐ   

γὰρ δὴ φαῖεν ἂν δεῖν ἐκβάλλειν καὶ µεθιστάναι τὸν τοι- 
οῦτον· ἀλλὰ µὴν οὐδ' ἄρχειν γε τοῦ τοιούτου· παραπλήσιον 
γὰρ κἂν εἰ τοῦ ∆ιὸς ἄρχειν ἀξιοῖεν, µερίζοντες τὰς ἀρχάς. 
λείπεται τοίνυν, ὅπερ ἔοικε πεφυκέναι, πείθεσθαι τῷ τοιούτῳ 
πάντας ἀσµένως, ὥστε βασιλέας εἶναι τοὺς τοιούτους ἀιδίους 
ἐν ταῖς πόλεσιν. 
 Ἴσως δὲ καλῶς ἔχει µετὰ τοὺς εἰρηµένους λόγους µετα- 
βῆναι καὶ σκέψασθαι περὶ βασιλείας· φαµὲν γὰρ τῶν 
ὀρθῶν πολιτειῶν µίαν εἶναι ταύτην. σκεπτέον δὲ πότερον 
συµφέρει τῇ µελλούσῃ καλῶς οἰκήσεσθαι καὶ πόλει καὶ 
χώρᾳ βασιλεύεσθαι, ἢ οὔ, ἀλλ' ἄλλη τις πολιτεία µᾶλ- 
λον, ἢ τισὶ µὲν συµφέρει τισὶ δ' οὐ συµφέρει. δεῖ δὴ 
πρῶτον διελέσθαι πότερον ἕν τι γένος ἔστιν αὐτῆς ἢ πλείους 
ἔχει διαφοράς. ῥᾴδιον δὴ τοῦτό γε καταµαθεῖν, ὅτι πλείω 
τε γένη περιέχει καὶ τῆς ἀρχῆς ὁ τρόπος ἐστὶν οὐχ εἷς 
πασῶν. ἡ γὰρ ἐν τῇ Λακωνικῇ πολιτείᾳ δοκεῖ µὲν εἶναι 
βασιλεία µάλιστα τῶν κατὰ νόµον, οὐκ ἔστι δὲ κυρία πάν- 
των, ἀλλ' ὅταν ἐξέλθῃ τὴν χώραν ἡγεµών ἐστι τῶν πρὸς 
τὸν πόλεµον· ἔτι δὲ τὰ πρὸς τοὺς θεοὺς ἀποδέδοται τοῖς 
βασιλεῦσιν. αὕτη µὲν οὖν ἡ βασιλεία οἷον στρατηγία τις 
αὐτοκρατόρων καὶ ἀίδιός ἐστιν· κτεῖναι γὰρ οὐ κύριος, εἰ 

µὴ ἕνεκα δειλίας, καθάπερ ἐπὶ τῶν ἀρχαίων ἐν ταῖς 
πολεµικαῖς ἐξόδοις, ἐν χειρὸς νόµῳ. δηλοῖ δ' Ὅµηρος· ὁ 
γὰρ Ἀγαµέµνων κακῶς µὲν ἀκούων ἠνείχετο ἐν ταῖς ἐκ- 
κλησίαις, ἐξελθόντων δὲ καὶ κτεῖναι κύριος ἦν· λέγει γοῦν 
 
“ὃν δέ κ' ἐγὼν ἀπάνευθε µάχης .., οὔ οἱ ἄρκιον ἐσσεῖται 
φυγέειν κύνας ἠδ' οἰωνούς· πὰρ γὰρ ἐµοὶ θάνατος”.   



                        ἓν µὲν 
οὖν τοῦτ' εἶδος βασιλείας, στρατηγία διὰ βίου, τούτων δ' αἱ 
µὲν κατὰ γένος εἰσὶν αἱ δ' αἱρεταί· παρὰ ταύτην δ' ἄλλο 
µοναρχίας εἶδος, οἷαι παρ' ἐνίοις εἰσὶ βασιλεῖαι τῶν βαρ- 
βάρων. ἔχουσι δ' αὗται τὴν δύναµιν πᾶσαι παραπλησίαν 
τυραννίσιν, εἰσὶ δὲ κατὰ νόµον καὶ πάτριαι· διὰ 
γὰρ τὸ δουλικώτεροι εἶναι τὰ ἤθη φύσει οἱ µὲν βάρβαροι 
τῶν Ἑλλήνων, οἱ δὲ περὶ τὴν Ἀσίαν τῶν περὶ τὴν Εὐρώ- 
πην, ὑποµένουσι τὴν δεσποτικὴν ἀρχὴν οὐδὲν δυσχεραίνοντες. 
τυραννικαὶ µὲν οὖν διὰ τὸ τοιοῦτόν εἰσιν, ἀσφαλεῖς δὲ διὰ 
τὸ πάτριαι καὶ κατὰ νόµον εἶναι. καὶ ἡ φυλακὴ δὲ βασι- 
λικὴ καὶ οὐ τυραννικὴ διὰ τὴν αὐτὴν αἰτίαν. οἱ γὰρ πολῖ- 
ται φυλάττουσιν ὅπλοις τοὺς βασιλεῖς, τοὺς δὲ τυράννους 
ξενικόν· οἱ µὲν γὰρ κατὰ νόµον καὶ ἑκόντων οἱ δ' ἀκόν- 

των ἄρχουσιν, ὥσθ' οἱ µὲν παρὰ τῶν πολιτῶν οἱ δ' ἐπὶ 
τοὺς πολίτας ἔχουσι τὴν φυλακήν. 
               δύο µὲν οὖν εἴδη ταῦτα 
µοναρχίας, ἕτερον δ' ὅπερ ἦν ἐν τοῖς ἀρχαίοις Ἕλλησιν, 
οὓς καλοῦσιν αἰσυµνήτας. ἔστι δὲ τοῦθ' ὡς ἁπλῶς εἰπεῖν αἱρετὴ 
τυραννίς, διαφέρουσα δὲ τῆς βαρβαρικῆς οὐ τῷ µὴ κατὰ 
νόµον ἀλλὰ τῷ µὴ πάτριος εἶναι µόνον. ἦρχον δ' οἱ µὲν 
διὰ βίου τὴν ἀρχὴν ταύτην, οἱ δὲ µέχρι τινῶν ὡρισµένων 
χρόνων ἢ πράξεων, οἷον εἵλοντό ποτε Μυτιληναῖοι Πιττα- 
κὸν πρὸς τοὺς φυγάδας ὧν προειστήκεσαν Ἀντιµενίδης καὶ 
Ἀλκαῖος ὁ ποιητής. δηλοῖ δ' Ἀλκαῖος ὅτι τύραννον εἵλοντο   
τὸν Πιττακὸν ἔν τινι τῶν σκολιῶν µελῶν· ἐπιτιµᾷ γὰρ 
ὅτι “τὸν κακοπάτριδα Πίττακον πόλιος τᾶς ἀχόλω καὶ 
βαρυδαίµονος ἐστάσαντο τύραννον µέγ' ἐπαινέοντες ἀόλλεες”. 
 αὗται µὲν οὖν εἰσί τε καὶ ἦσαν διὰ µὲν τὸ δεσποτικαὶ εἶναι 
τυραννικαί, διὰ δὲ τὸ αἱρεταὶ καὶ ἑκόντων βασιλικαί· τέ- 
ταρτον δ' εἶδος µοναρχίας βασιλικῆς αἱ κατὰ τοὺς ἡρωι- 
κοὺς χρόνους ἑκούσιαί τε καὶ πάτριαι γιγνόµεναι κατὰ νόµον. 
διὰ γὰρ τὸ τοὺς πρώτους γενέσθαι τοῦ πλήθους εὐεργέτας 
κατὰ τέχνας ἢ πόλεµον, ἢ διὰ τὸ συναγαγεῖν ἢ πορίσαι 
χώραν, ἐγίγνοντο βασιλεῖς ἑκόντων καὶ τοῖς παραλαµβά- 

νουσι πάτριοι. κύριοι δ' ἦσαν τῆς τε κατὰ πόλεµον ἡγε- 
µονίας καὶ τῶν θυσιῶν, ὅσαι µὴ ἱερατικαί, καὶ πρὸς τού- 
τοις τὰς δίκας ἔκρινον. τοῦτο δ' ἐποίουν οἱ µὲν οὐκ ὀµνύον- 
τες οἱ δ' ὀµνύοντες· ὁ δ' ὅρκος ἦν τοῦ σκήπτρου ἐπανάτασις. 
οἱ µὲν οὖν ἐπὶ τῶν ἀρχαίων χρόνων καὶ τὰ κατὰ πόλιν 
καὶ τὰ ἔνδηµα καὶ τὰ ὑπερόρια συνεχῶς ἦρχον· ὕστερον 
δὲ τὰ µὲν αὐτῶν παριέντων τῶν βασιλέων, τὰ δὲ τῶν 
ὄχλων παραιρουµένων, ἐν µὲν ταῖς ἄλλαις πόλεσιν αἱ θυσίαι 



κατελείφθησαν τοῖς βασιλεῦσι µόνον, ὅπου δ' ἄξιον εἰπεῖν 
εἶναι βασιλείαν, ἐν τοῖς ὑπερορίοις τῶν πολεµικῶν τὴν ἡγε- 
µονίαν µόνον εἶχον. 
 βασιλείας µὲν οὖν εἴδη ταῦτα, τέτταρα τὸν ἀριθµόν, 
µία µὲν ἡ περὶ τοὺς ἡρωικοὺς χρόνους (αὕτη δ' ἦν ἑκόντων 
µέν, ἐπὶ τισὶ δ' ὡρισµένοις· στρατηγός τε γὰρ ἦν καὶ δικα- 
στὴς ὁ βασιλεύς, καὶ τῶν πρὸς τοὺς θεοὺς κύριος), δευτέρα 
δ' ἡ βαρβαρική (αὕτη δ' ἐστὶν ἐκ γένους ἀρχὴ δεσποτικὴ 
κατὰ νόµον), τρίτη δὲ ἣν αἰσυµνητείαν προσαγορεύουσιν   
(αὕτη δ' ἐστὶν αἱρετὴ τυραννίς), τετάρτη δ' ἡ Λακωνικὴ 
τούτων (αὕτη δ' ἐστὶν ὡς εἰπεῖν ἁπλῶς στρατηγία κατὰ 
γένος ἀίδιος). αὗται µὲν οὖν τοῦτον τὸν τρόπον διαφέρουσιν 
ἀλλήλων· πέµπτον δ' εἶδος βασιλείας, ὅταν ᾖ πάντων 

κύριος εἷς ὤν, ὥσπερ ἕκαστον ἔθνος καὶ πόλις ἑκάστη τῶν 
κοινῶν, τεταγµένη κατὰ τὴν οἰκονοµικήν. ὥσπερ γὰρ ἡ 
οἰκονοµικὴ βασιλεία τις οἰκίας ἐστίν, οὕτως ἡ βασιλεία πό- 
λεως καὶ ἔθνους ἑνὸς ἢ πλειόνων οἰκονοµία. Σχεδὸν δὴ δύο 
ἐστὶν ὡς εἰπεῖν εἴδη βασιλείας περὶ ὧν σκεπτέον, αὕτη τε 
καὶ ἡ Λακωνική· τῶν γὰρ ἄλλων αἱ πολλαὶ µεταξὺ τού- 
των εἰσίν· ἐλαττόνων µὲν γὰρ κύριοι τῆς παµβασιλείας, 
πλειόνων δ' εἰσὶ τῆς Λακωνικῆς. ὥστε τὸ σκέµµα σχεδὸν 
περὶ δυοῖν ἐστιν, ἓν µὲν πότερον συµφέρει ταῖς πόλεσι στρα- 
τηγὸν ἀίδιον εἶναι, καὶ τοῦτον ἢ κατὰ γένος ἢ κατὰ µέρος, 
ἢ οὐ συµφέρει, ἓν δὲ πότερον ἕνα συµφέρει κύριον εἶναι 
πάντων, ἢ οὐ συµφέρει. τὸ µὲν οὖν περὶ τῆς τοιαύτης στρα- 
τηγίας ἐπισκοπεῖν νόµων ἔχει µᾶλλον εἶδος ἢ πολιτείας 
(ἐν ἁπάσαις γὰρ ἐνδέχεται γίγνεσθαι τοῦτο ταῖς πολιτείαις), 
ὥστ' ἀφείσθω τὴν πρώτην· ὁ δὲ λοιπὸς τρόπος τῆς βασι- 
λείας πολιτείας εἶδός ἐστιν, ὥστε περὶ τούτου δεῖ θεωρῆσαι 
καὶ τὰς ἀπορίας ἐπιδραµεῖν τὰς ἐνούσας. ἀρχὴ δ' ἐστὶ τῆς 
ζητήσεως αὕτη, πότερον συµφέρει µᾶλλον ὑπὸ τοῦ ἀρίστου 
ἀνδρὸς ἄρχεσθαι ἢ ὑπὸ τῶν ἀρίστων νόµων. 
                    δοκοῦσι δὴ τοῖς 
νοµίζουσι συµφέρειν βασιλεύεσθαι τὸ καθόλου µόνον οἱ νόµοι 

λέγειν, ἀλλ' οὐ πρὸς τὰ προσπίπτοντα ἐπιτάττειν, ὥστ' ἐν 
ὁποιᾳοῦν τέχνῃ τὸ κατὰ γράµµατ' ἄρχειν ἠλίθιον· καὶ <εὖ> πως ἐν 
Αἰγύπτῳ µετὰ τὴν τετρήµερον κινεῖν ἔξεστι τοῖς ἰατροῖς 
(ἐὰν δὲ πρότερον, ἐπὶ τῷ αὑτοῦ κινδύνῳ). φανερὸν τοίνυν ὡς   
οὐκ ἔστιν ἡ κατὰ γράµµατα καὶ νόµους ἀρίστη πολιτεία, 
διὰ τὴν αὐτὴν αἰτίαν. ἀλλὰ µὴν κἀκεῖνον δεῖ ὑπάρχειν 
τὸν λόγον, τὸν καθόλου, τοῖς ἄρχουσιν. κρεῖττον δ' ᾧ µὴ 
πρόσεστι τὸ παθητικὸν ὅλως ἢ ᾧ συµφυές· τῷ µὲν οὖν 
νόµῳ τοῦτο οὐχ ὑπάρχει, ψυχὴν δ' ἀνθρωπίνην ἀνάγκη τοῦτ' 



ἔχειν πᾶσαν. ἀλλ' ἴσως ἂν φαίη τις ὡς ἀντὶ τούτου βου- 
λεύσεται περὶ τῶν καθ' ἕκαστα κάλλιον. ὅτι µὲν τοίνυν 
ἀνάγκη νοµοθέτην αὐτὸν εἶναι, δῆλον, καὶ κεῖσθαι νόµους, 
ἀλλὰ µὴ κυρίους ᾗ παρεκβαίνουσιν, ἐπεὶ περὶ τῶν γ' ἄλλων 
εἶναι δεῖ κυρίους· ὅσα δὲ µὴ δυνατὸν τὸν νόµον κρίνειν ἢ 
ὅλως ἢ εὖ, πότερον ἕνα τὸν ἄριστον δεῖ ἄρχειν ἢ πάντας; 
καὶ γὰρ νῦν συνιόντες δικάζουσι καὶ βουλεύονται καὶ κρί- 
νουσιν, αὗται δ' αἱ κρίσεις εἰσὶ πᾶσαι περὶ τῶν καθ' ἕκα- 
στον. καθ' ἕνα µὲν οὖν συµβαλλόµενος ὁστισοῦν ἴσως χείρων· 
ἀλλ' ἐστὶν ἡ πόλις ἐκ πολλῶν, ὥσπερ ἑστίασις συµφορητὸς 
καλλίων µιᾶς καὶ ἁπλῆς· διὰ τοῦτο καὶ κρίνει ἄµεινον 
ὄχλος πολλὰ ἢ εἷς ὁστισοῦν. 

               ἔτι µᾶλλον ἀδιάφθορον τὸ 
πολύ - καθάπερ ὕδωρ τὸ πλεῖον, οὕτω καὶ τὸ πλῆθος τῶν 
ὀλίγων ἀδιαφθορώτερον· τοῦ δ' ἑνὸς ὑπ' ὀργῆς κρατηθέντος 
ἤ τινος ἑτέρου πάθους τοιούτου ἀναγκαῖον διεφθάρθαι τὴν κρί- 
σιν, ἐκεῖ δ' ἔργον ἅµα πάντας ὀργισθῆναι καὶ ἁµαρτεῖν. 
ἔστω δὲ τὸ πλῆθος οἱ ἐλεύθεροι, µηδὲν παρὰ τὸν νόµον 
πράττοντες ἀλλ' ἢ περὶ ὧν ἐκλείπειν ἀναγκαῖον αὐτόν. 
εἰ δὲ δὴ τοῦτο µὴ ῥᾴδιον ἐν πολλοῖς, ἀλλ' εἰ πλείους εἶεν 
ἀγαθοὶ καὶ ἄνδρες καὶ πολῖται, πότερον ὁ εἷς ἀδιαφθορώ- 
τερος ἄρχων, ἢ µᾶλλον οἱ πλείους µὲν τὸν ἀριθµὸν ἀγαθοὶ 
δὲ πάντες; ἢ δῆλον ὡς οἱ πλείους; “ἀλλ' οἱ µὲν στασιάσουσιν 
ὁ δὲ εἷς ἀστασίαστος.” ἀλλὰ πρὸς τοῦτ' ἀντιθετέον ἴσως ὅτι   
σπουδαῖοι τὴν ψυχήν, ὥσπερ κἀκεῖνος ὁ εἷς. εἰ δὴ τὴν µὲν 
τῶν πλειόνων ἀρχὴν ἀγαθῶν δ' ἀνδρῶν πάντων ἀριστοκρα- 
τίαν θετέον, τὴν δὲ τοῦ ἑνὸς βασιλείαν, αἱρετώτερον ἂν εἴη ταῖς 
πόλεσιν ἀριστοκρατία βασιλείας, καὶ µετὰ δυνάµεως καὶ 
χωρὶς δυνάµεως οὔσης τῆς ἀρχῆς, ἂν ᾖ λαβεῖν πλείους ὁµοίους. 
καὶ διὰ τοῦτ' ἴσως ἐβασιλεύοντο πρότερον, ὅτι σπάνιον ἦν εὑρεῖν 
ἄνδρας πολὺ διαφέροντας κατ' ἀρετήν, ἄλλως τε καὶ τότε 
µικρὰς οἰκοῦντας πόλεις. ἔτι δ' ἀπ' εὐεργεσίας καθίστασαν 
τοὺς βασιλεῖς, ὅπερ ἐστὶν ἔργον τῶν ἀγαθῶν ἀνδρῶν. ἐπεὶ 

δὲ συνέβαινε γίγνεσθαι πολλοὺς ὁµοίους πρὸς ἀρετήν, οὐκέτι 
ὑπέµενον ἀλλ' ἐζήτουν κοινόν τι καὶ πολιτείαν καθίστασαν. 
ἐπεὶ δὲ χείρους γιγνόµενοι ἐχρηµατίζοντο ἀπὸ τῶν κοινῶν, 
ἐντεῦθέν ποθεν εὔλογον γενέσθαι τὰς ὀλιγαρχίας· ἔντιµον 
γὰρ ἐποίησαν τὸν πλοῦτον. ἐκ δὲ τούτων πρῶτον εἰς τυραν- 
νίδας µετέβαλλον, ἐκ δὲ τῶν τυραννίδων εἰς δηµοκρατίαν· 
αἰεὶ γὰρ εἰς ἐλάττους ἄγοντες δι' αἰσχροκέρδειαν ἰσχυρότε- 
ρον τὸ πλῆθος κατέστησαν, ὥστ' ἐπιθέσθαι καὶ γενέσθαι δηµο- 
κρατίας. ἐπεὶ δὲ καὶ µείζους εἶναι συµβέβηκε τὰς πό- 



λεις, ἴσως οὐδὲ ῥᾴδιον ἔτι γίγνεσθαι πολιτείαν ἑτέραν παρὰ 
δηµοκρατίαν. 
      εἰ δὲ δή τις ἄριστον θείη τὸ βασιλεύεσθαι 
ταῖς πόλεσιν, πῶς ἕξει τὰ περὶ τῶν τέκνων; πότερον καὶ 
τὸ γένος δεῖ βασιλεύειν; ἀλλὰ γιγνοµένων ὁποῖοί τινες 
ἔτυχον, βλαβερόν. “ἀλλ' οὐ παραδώσει κύριος ὢν τοῖς 
τέκνοις.” ἀλλ' οὐκ ἔτι τοῦτο ῥᾴδιον πιστεῦσαι· χαλεπὸν γάρ, 
καὶ µείζονος ἀρετῆς ἢ κατ' ἀνθρωπίνην φύσιν. ἔχει δ' 
ἀπορίαν καὶ περὶ τῆς δυνάµεως, πότερον ἔχειν δεῖ τὸν   
µέλλοντα βασιλεύειν ἰσχύν τινα περὶ αὑτόν, ᾗ δυνήσεται 
βιάζεσθαι τοὺς µὴ βουλοµένους πειθαρχεῖν, ἢ πῶς ἐνδέχεται 

τὴν ἀρχὴν διοικεῖν; εἰ γὰρ καὶ κατὰ νόµον εἴη κύριος, µη- 
δὲν πράττων κατὰ τὴν αὑτοῦ βούλησιν παρὰ τὸν νόµον, ὅµως 
ἀναγκαῖον ὑπάρχειν αὐτῷ δύναµιν ᾗ φυλάξει τοὺς νόµους. 
τάχα µὲν οὖν τὰ περὶ τὸν βασιλέα τὸν τοιοῦτον οὐ χαλεπὸν 
διορίσαι· δεῖ γὰρ αὐτὸν µὲν ἔχειν ἰσχύν, εἶναι δὲ τοσαύτην τὴν 
ἰσχὺν ὥστε ἑκάστου µὲν καὶ ἑνὸς καὶ συµπλειόνων κρείττω τοῦ 
δὲ πλήθους ἥττω <καθεστάναι>, καθάπερ οἵ τ' ἀρχαῖοι τὰς φυλακὰς 
ἐδίδοσαν, ὅτε καθισταῖέν τινα τῆς πόλεως ὃν ἐκάλουν αἰσυµνή- 
την ἢ τύραννον, καὶ ∆ιονυσίῳ τις, ὅτ' ᾔτει τοὺς φύλακας, συν- 
εβούλευε τοῖς Συρακουσίοις διδόναι τοσούτους τοὺς φύλακας. 
 Περὶ δὲ τοῦ βασιλέως τοῦ κατὰ τὴν αὑτοῦ βούλησιν 
πάντα πράττοντος ὅ τε λόγος ἐφέστηκε νῦν καὶ ποιητέον τὴν 
σκέψιν. ὁ µὲν γὰρ κατὰ νόµον λεγόµενος βασιλεὺς οὐκ ἔστιν 
εἶδος, καθάπερ εἴποµεν, πολιτείας (ἐν πάσαις γὰρ ὑπ- 
άρχειν ἐνδέχεται στρατηγίαν ἀίδιον, οἷον ἐν δηµοκρατίᾳ καὶ 
ἀριστοκρατίᾳ, καὶ πολλοὶ ποιοῦσιν ἕνα κύριον τῆς διοικήσεως· 
τοιαύτη γὰρ ἀρχή τις ἔστι καὶ περὶ Ἐπίδαµνον, καὶ περὶ 
Ὀποῦντα δὲ κατά τι µέρος ἔλαττον)· περὶ δὲ τῆς παµβασι- 
λείας καλουµένης (αὕτη δ' ἐστὶ καθ' ἣν ἄρχει πάντα κατὰ 
τὴν ἑαυτοῦ βούλησιν ὁ βασιλεύς) δοκεῖ [δέ] τισιν οὐδὲ κατὰ 
φύσιν εἶναι τὸ κύριον ἕνα πάντων εἶναι τῶν πολιτῶν, ὅπου 

συνέστηκεν ἐξ ὁµοίων ἡ πόλις· τοῖς γὰρ ὁµοίοις φύσει τὸ 
αὐτὸ δίκαιον ἀναγκαῖον καὶ τὴν αὐτὴν ἀξίαν κατὰ φύσιν 
εἶναι, ὥστ' εἴπερ καὶ τὸ ἴσην ἔχειν τοὺς ἀνίσους τροφὴν ἢ   
ἐσθῆτα βλαβερὸν τοῖς σώµασιν, οὕτως ἔχει καὶ τὰ περὶ τὰς 
τιµάς· ὁµοίως τοίνυν καὶ τὸ ἄνισον τοὺς ἴσους· διόπερ οὐδὲν 
µᾶλλον ἄρχειν ἢ ἄρχεσθαι δίκαιον, καὶ τὸ ἀνὰ µέρος τοί- 
νυν ὡσαύτως. τοῦτο δ' ἤδη νόµος· ἡ γὰρ τάξις νόµος. τὸν 
ἄρα νόµον ἄρχειν αἱρετώτερον µᾶλλον ἢ τῶν πολιτῶν ἕνα 
τινά, κατὰ τὸν αὐτὸν δὲ λόγον τοῦτον, κἂν εἴ τινας ἄρχειν 
βέλτιον, τούτους καταστατέον νοµοφύλακας καὶ ὑπηρέτας τοῖς 
νόµοις· ἀναγκαῖον γὰρ εἶναί τινας ἀρχάς, ἀλλ' οὐχ ἕνα τοῦ- 



τον εἶναί φασι δίκαιον, ὁµοίων γε ὄντων πάντων. ἀλλὰ µὴν 
ὅσα γε µὴ δοκεῖ δύνασθαι διορίζειν ὁ νόµος, οὐδ' ἄνθρωπος 
ἂν δύναιτο γνωρίζειν. ἀλλ' ἐπίτηδες παιδεύσας ὁ νόµος 
ἐφίστησι τὰ λοιπὰ τῇ δικαιοτάτῃ γνώµῃ κρίνειν καὶ διοικεῖν 
τοὺς ἄρχοντας. ἔτι δ' ἐπανορθοῦσθαι δίδωσιν ὅ τι ἂν δόξῃ 
πειρωµένοις ἄµεινον εἶναι τῶν κειµένων. ὁ µὲν οὖν τὸν νό- 
µον κελεύων ἄρχειν δοκεῖ κελεύειν ἄρχειν τὸν θεὸν καὶ τὸν νοῦν 
µόνους, ὁ δ' ἄνθρωπον κελεύων προστίθησι καὶ θηρίον· ἥ τε γὰρ 
ἐπιθυµία τοιοῦτον, καὶ ὁ θυµὸς ἄρχοντας διαστρέφει καὶ τοὺς 
ἀρίστους ἄνδρας. διόπερ ἄνευ ὀρέξεως νοῦς ὁ νόµος ἐστίν. τὸ 

δὲ τῶν τεχνῶν εἶναι δοκεῖ παράδειγµα ψεῦδος, ὅτι τὸ κατὰ 
γράµµατα ἰατρεύεσθαι φαῦλον, ἀλλὰ αἱρετώτερον χρῆ- 
σθαι τοῖς ἔχουσι τὰς τέχνας. οἱ µὲν γὰρ οὐδὲν διὰ φιλίαν 
παρὰ τὸν λόγον ποιοῦσιν, ἀλλ' ἄρνυνται τὸν µισθὸν τοὺς 
κάµνοντας ὑγιάσαντες· οἱ δ' ἐν ταῖς πολιτικαῖς ἀρχαῖς 
πολλὰ πρὸς ἐπήρειαν καὶ χάριν εἰώθασι πράττειν, ἐπεὶ καὶ   
τοὺς ἰατροὺς ὅταν ὑποπτεύωσι πεισθέντας τοῖς ἐχθροῖς δια- 
φθείρειν διὰ κέρδος, τότε τὴν ἐκ τῶν γραµµάτων θεραπείαν 
ζητήσαιεν ἂν µᾶλλον. ἀλλὰ µὴν εἰσάγονταί γ' ἐφ' ἑαυτοὺς 
οἱ ἰατροὶ κάµνοντες ἄλλους ἰατροὺς καὶ οἱ παιδοτρίβαι γυ- 
µναζόµενοι παιδοτρίβας, ὡς οὐ δυνάµενοι κρίνειν τὸ ἀληθὲς 
διὰ τὸ κρίνειν περί τε οἰκείων καὶ ἐν πάθει ὄντες. ὥστε δῆλον 
ὅτι τὸ δίκαιον ζητοῦντες τὸ µέσον ζητοῦσιν· ὁ γὰρ νόµος τὸ 
µέσον. ἔτι κυριώτεροι καὶ περὶ κυριωτέρων τῶν κατὰ γράµ- 
µατα νόµων οἱ κατὰ τὰ ἔθη εἰσίν, ὥστ' εἰ τῶν κατὰ γράµ- 
µατα ἄνθρωπος ἄρχων ἀσφαλέστερος, ἀλλ' οὐ τῶν κατὰ τὸ 
ἔθος. 
  ἀλλὰ µὴν οὐδὲ ῥᾴδιον ἐφορᾶν πολλὰ τὸν ἕνα· δεήσει 
ἄρα πλείονας εἶναι τοὺς ὑπ' αὐτοῦ καθισταµένους ἄρχοντας, 
ὥστε τί διαφέρει τοῦτο ἐξ ἀρχῆς εὐθὺς ὑπάρχειν ἢ τὸν ἕνα 
καταστῆσαι τοῦτον τὸν τρόπον; ἔτι, ὃ καὶ πρότερον εἰρηµένον 
 
Bekker page 1287b, line 12 
 
ἐστίν, εἴπερ ὁ ἀνὴρ ὁ σπουδαῖος, διότι βελτίων, ἄρχειν δί- 
καιος, τοῦ γε ἑνὸς οἱ δύο ἀγαθοὶ βελτίους· τοῦτο γάρ ἐστι τὸ 
“σύν τε δύ' ἐρχοµένω” καὶ ἡ εὐχὴ τοῦ Ἀγαµέµνονος “τοι- 
οῦτοι δέκα µοι συµφράδµονες”. εἰσὶ δὲ καὶ νῦν περὶ ἐνίων αἱ 
ἀρχαὶ κύριαι κρίνειν, ὥσπερ ὁ δικαστής, περὶ ὧν ὁ νόµος 
ἀδυνατεῖ διορίζειν, ἐπεὶ περὶ ὧν γε δυνατός, οὐδεὶς ἀµφις- 
βητεῖ περὶ τούτων ὡς οὐκ ἂν ἄριστα ὁ νόµος ἄρξειε καὶ κρίνειεν. 
ἀλλ' ἐπειδὴ τὰ µὲν ἐνδέχεται περιληφθῆναι τοῖς νόµοις τὰ 
δὲ ἀδύνατα, ταῦτ' ἐστὶν ἃ ποιεῖ διαπορεῖν καὶ ζητεῖν πότερον 
τὸν ἄριστον νόµον ἄρχειν αἱρετώτερον ἢ τὸν ἄνδρα τὸν ἄρι-   
στον· περὶ ὧν γὰρ βουλεύονται νοµοθετῆσαι τῶν ἀδυνάτων 
ἐστίν. οὐ τοίνυν τοῦτό γ' ἀντιλέγουσιν, ὡς οὐκ ἀναγκαῖον ἄν- 



θρωπον εἶναι τὸν κρινοῦντα περὶ τῶν τοιούτων, ἀλλ' ὅτι οὐχ 
ἕνα µόνον ἀλλὰ πολλούς. 
           κρίνει γὰρ ἕκαστος ἄρχων πεπαι- 
δευµένος ὑπὸ τοῦ νόµου καλῶς, ἄτοπον τ' ἴσως ἂν εἶναι δό- 
ξειεν εἰ βέλτιον ἴδοι τις δυοῖν ὄµµασι καὶ δυσὶν ἀκοαῖς 
κρίνων, καὶ πράττων δυσὶ ποσὶ καὶ χερσίν, ἢ πολλοὶ πολ- 
λοῖς· ἐπεὶ καὶ νῦν ὀφθαλµοὺς πολλοὺς οἱ µόναρχοι ποιοῦσιν 
αὑτῶν καὶ ὦτα καὶ χεῖρας καὶ πόδας· τοὺς γὰρ τῇ ἀρχῇ 
καὶ αὑτοῖς φίλους ποιοῦνται συνάρχους. µὴ φίλοι µὲν οὖν ὄντες 

οὐ ποιήσουσι κατὰ τὴν τοῦ µονάρχου προαίρεσιν· εἰ δὲ φίλοι 
κἀκείνου καὶ τῆς ἀρχῆς, ὅ γε φίλος ἴσος καὶ ὅµοιος, ὥστ' εἰ 
τούτους οἴεται δεῖν ἄρχειν, τοὺς ἴσους καὶ ὁµοίους ἄρχειν οἴεται 
δεῖν ὁµοίως. ἃ µὲν οὖν οἱ διαµφισβητοῦντες πρὸς τὴν βασι- 
λείαν λέγουσι, σχεδὸν ταῦτ' ἐστίν. Ἀλλ' ἴσως ταῦτ' ἐπὶ 
µὲν τινῶν ἔχει τὸν τρόπον τοῦτον, ἐπὶ δὲ τινῶν οὐχ οὕτως. ἔστι 
γάρ τι φύσει δεσποτικὸν καὶ ἄλλο βασιλευτικὸν καὶ ἄλλο πολι- 
τικὸν καὶ δίκαιον καὶ συµφέρον· τυραννικὸν δ' οὐκ ἔστι κατὰ 
φύσιν, οὐδὲ τῶν ἄλλων πολιτειῶν ὅσαι παρεκβάσεις εἰσί· 
ταῦτα γὰρ γίνεται παρὰ φύσιν. ἀλλ' ἐκ τῶν εἰρηµένων 
γε φανερὸν ὡς ἐν µὲν τοῖς ὁµοίοις καὶ ἴσοις οὔτε συµφέρον 
ἐστὶν οὔτε δίκαιον ἕνα κύριον εἶναι πάντων, οὔτε µὴ νόµων ὄν- 
των, ἀλλ' ὡς αὐτὸν ὄντα νόµον, οὔτε νόµων ὄντων, οὔτε ἀγαθὸν 
ἀγαθῶν οὔτε µὴ ἀγαθῶν µὴ ἀγαθόν, οὐδ' ἂν κατ' ἀρετὴν   
 
ἀµείνων ᾖ, εἰ µὴ τρόπον τινά. τίς δ' ὁ τρόπος, λεκτέον· 
εἴρηται δέ πως ἤδη καὶ πρότερον. 
               πρῶτον δὲ διοριστέον τί τὸ 
βασιλευτὸν καὶ τί τὸ ἀριστοκρατικὸν καὶ τί τὸ πολιτικόν. 
βασιλευτὸν µὲν οὖν τὸ τοιοῦτόν ἐστι πλῆθος ὃ πέφυκε φέρειν 
γένος ὑπερέχον κατ' ἀρετὴν πρὸς ἡγεµονίαν πολιτικήν, ἀρι- 

στοκρατικὸν δὲ πλῆθος ὃ πέφυκε φέρειν γένος ἄρχεσθαι 
δυνάµενον τὴν τῶν ἐλευθέρων ἀρχὴν ὑπὸ τῶν κατ' ἀρετὴν 
ἡγεµονικῶν πρὸς πολιτικὴν ἀρχήν, πολιτικὸν δὲ πλῆθος ἐν 
ᾧ πέφυκε ἐγγίνεσθαι γένος πολιτικὸν δυνάµενον ἄρχε- 
σθαι καὶ ἄρχειν κατὰ νόµον τὸν κατ' ἀξίαν διανέµοντα 
τοῖς εὐπόροις τὰς ἀρχάς. ὅταν οὖν ἢ γένος ὅλον ἢ καὶ τῶν 
ἄλλων ἕνα τινὰ συµβῇ διαφέροντα γενέσθαι κατ' ἀρετὴν 
τοσοῦτον ὥσθ' ὑπερέχειν τὴν ἐκείνου τῆς τῶν ἄλλων πάντων, 
τότε δίκαιον τὸ γένος εἶναι τοῦτο βασιλικὸν καὶ κύριον πάν- 
των, καὶ βασιλέα τὸν ἕνα τοῦτον. καθάπερ γὰρ εἴρηται πρό- 
τερον, οὐ µόνον οὕτως ἔχει κατὰ τὸ δίκαιον ὃ προφέρειν εἰώ- 
θασιν οἱ τὰς πολιτείας καθιστάντες, οἵ τε τὰς ἀριστοκρατικὰς 
καὶ οἱ τὰς ὀλιγαρχικὰς καὶ πάλιν οἱ τὰς δηµοκρατικάς 



(πάντες γὰρ καθ' ὑπεροχὴν ἀξιοῦσιν, ἀλλὰ ὑπεροχὴν οὐ τὴν 
αὐτήν), ἀλλὰ καὶ κατὰ τὸ πρότερον λεχθέν. οὔτε γὰρ κτείνειν ἢ 
φυγαδεύειν οὐδ' ὀστρακίζειν δή που τὸν τοιοῦτον πρέπον ἐστίν, 
οὔτ' ἀξιοῦν ἄρχεσθαι κατὰ µέρος· οὐ γὰρ πέφυκε τὸ µέρος 
ὑπερέχειν τοῦ παντός, τῷ δὲ τὴν τηλικαύτην ὑπερβολὴν ἔχοντι   
τοῦτο συµβέβηκεν. ὥστε λείπεται µόνον τὸ πείθεσθαι τῷ 
τοιούτῳ καὶ κύριον εἶναι µὴ κατὰ µέρος τοῦτον ἀλλ' ἁπλῶς. 
περὶ µὲν οὖν βασιλείας, τίνας ἔχει διαφοράς, καὶ πότερον οὐ 

συµφέρει ταῖς πόλεσιν ἢ συµφέρει, καὶ τίσι, καὶ πῶς, δι- 
ωρίσθω τὸν τρόπον τοῦτον. Ἐπεὶ δὲ τρεῖς φαµεν εἶναι τὰς 
ὀρθὰς πολιτείας, τούτων δ' ἀναγκαῖον ἀρίστην εἶναι τὴν ὑπὸ 
τῶν ἀρίστων οἰκονοµουµένην, τοιαύτη δ' ἐστὶν ἐν ᾗ συµβέβη- 
κεν ἢ ἕνα τινὰ συµπάντων ἢ γένος ὅλον ἢ πλῆθος ὑπερέχον 
εἶναι κατ' ἀρετήν, τῶν µὲν ἄρχεσθαι δυναµένων τῶν δ' 
ἄρχειν πρὸς τὴν αἱρετωτάτην ζωήν, ἐν δὲ τοῖς πρώτοις ἐδεί- 
χθη λόγοις ὅτι τὴν αὐτὴν ἀναγκαῖον ἀνδρὸς ἀρετὴν εἶναι καὶ 
πολίτου τῆς πόλεως τῆς ἀρίστης, φανερὸν ὅτι τὸν αὐτὸν τρόπον 
καὶ διὰ τῶν αὐτῶν ἀνήρ τε γίνεται σπουδαῖος καὶ πόλιν συ- 
στήσειεν ἄν τις ἀριστοκρατουµένην ἢ βασιλευοµένην, ὥστ' ἔσται 
καὶ παιδεία καὶ ἔθη ταὐτὰ σχεδὸν τὰ ποιοῦντα 
ἄνδρα καὶ τὰ ποιοῦντα πολιτικὸν καὶ βασιλικόν. διωρισµέ- 
νων δὲ τούτων περὶ τῆς πολιτείας ἤδη πειρατέον λέγειν τῆς 
ἀρίστης, τίνα πέφυκε γίγνεσθαι τρόπον καὶ καθίστασθαι πῶς. 
[ἀνάγκη δὴ τὸν µέλλοντα περὶ αὐτῆς ποιήσασθαι τὴν προς- 
ήκουσαν σκέψιν.] 
              

∆ 
 
 Ἐν ἁπάσαις ταῖς τέχναις καὶ ταῖς ἐπιστήµαις ταῖς 
µὴ κατὰ µόριον γινοµέναις, ἀλλὰ περὶ γένος ἕν τι τελείαις 
οὔσαις, µιᾶς ἐστι θεωρῆσαι τὸ περὶ ἕκαστον γένος ἁρµόττον, 

οἷον ἄσκησις σώµατι ποία τε ποίῳ συµφέρει, καὶ τίς ἀρίστη   
(τῷ γὰρ κάλλιστα πεφυκότι καὶ κεχορηγηµένῳ τὴν ἀρίστην 
ἀναγκαῖον ἁρµόττειν), καὶ τίς τοῖς πλείστοις µία πᾶσιν (καὶ 
γὰρ τοῦτο τῆς γυµναστικῆς ἔργον ἐστίν), ἔτι δ' ἐάν τις µὴ τῆς 
ἱκνουµένης ἐπιθυµῇ µήθ' ἕξεως µήτ' ἐπιστήµης τῶν περὶ τὴν 
ἀγωνίαν, οὐθὲν ἧττον τοῦ παιδοτρίβου καὶ τοῦ γυµναστικοῦ παρα- 
σκευάσαι γε καὶ ταύτην ἐστὶ τὴν δύναµιν. ὁµοίως δὲ τοῦτο 
καὶ περὶ ἰατρικὴν καὶ περὶ ναυπηγίαν καὶ ἐσθῆτα καὶ περὶ 
πᾶσαν ἄλλην τέχνην ὁρῶµεν συµβαῖνον. ὥστε δῆλον ὅτι 
καὶ πολιτείαν τῆς αὐτῆς ἐστιν ἐπιστήµης τὴν ἀρίστην θεωρῆσαι 
τίς ἐστι καὶ ποία τις ἂν οὖσα µάλιστ' εἴη κατ' εὐχὴν µηδε- 



νὸς ἐµποδίζοντος τῶν ἐκτός, καὶ τίς τίσιν ἁρµόττουσα (πολ- 
λοῖς γὰρ τῆς ἀρίστης τυχεῖν ἴσως ἀδύνατον, ὥστε τὴν κρατί- 
στην τε ἁπλῶς καὶ τὴν ἐκ τῶν ὑποκειµένων ἀρίστην οὐ δεῖ 
λεληθέναι τὸν ἀγαθὸν νοµοθέτην καὶ τὸν ὡς ἀληθῶς πολιτικόν), 
ἔτι δὲ τρίτην τὴν ἐξ ὑποθέσεως (δεῖ γὰρ καὶ τὴν δοθεῖσαν δύ- 
νασθαι θεωρεῖν, ἐξ ἀρχῆς τε πῶς ἂν γένοιτο, καὶ γενοµένη 
τίνα τρόπον ἂν σῴζοιτο πλεῖστον χρόνον· λέγω δὲ οἷον εἴ τινι 
πόλει συµβέβηκε µήτε τὴν ἀρίστην πολιτεύεσθαι πολιτείαν, 
ἀχορήγητον δὲ εἶναι καὶ τῶν ἀναγκαίων, µήτε τὴν ἐνδεχο- 
µένην ἐκ τῶν ὑπαρχόντων, ἀλλά τινα φαυλοτέραν), παρὰ 

πάντα δὲ ταῦτα τὴν µάλιστα πάσαις ταῖς πόλεσιν ἁρµότ- 
τουσαν δεῖ γνωρίζειν, ὥσθ' οἱ πλεῖστοι τῶν ἀποφαινοµένων περὶ 
πολιτείας, καὶ εἰ τἆλλα λέγουσι καλῶς, τῶν γε χρησίµων 
διαµαρτάνουσιν. οὐ γὰρ µόνον τὴν ἀρίστην δεῖ θεωρεῖν, ἀλλὰ 
καὶ τὴν δυνατήν, ὁµοίως δὲ καὶ τὴν ῥᾴω καὶ κοινοτέραν 
ἁπάσαις· νῦν δ' οἱ µὲν τὴν ἀκροτάτην καὶ δεοµένην πολ- 
λῆς χορηγίας ζητοῦσι µόνον, οἱ δὲ µᾶλλον κοινήν τινα λέ- 
γοντες, τὰς ὑπαρχούσας ἀναιροῦντες πολιτείας, τὴν Λακωνικὴν   
ἤ τινα ἄλλην ἐπαινοῦσι· χρὴ δὲ τοιαύτην εἰσηγεῖσθαι τάξιν 
ἣν ῥᾳδίως ἐκ τῶν ὑπαρχουσῶν καὶ πεισθήσονται καὶ δυνή- 
σονται καινίζειν, ὥστ' ἔστιν οὐκ ἔλαττον ἔργον τὸ ἐπανορθῶσαι 
πολιτείαν ἢ κατασκευάζειν ἐξ ἀρχῆς, ὥσπερ καὶ τὸ µετα- 
µανθάνειν ἢ µανθάνειν ἐξ ἀρχῆς· διὸ πρὸς τοῖς εἰρηµένοις 
καὶ ταῖς ὑπαρχούσαις πολιτείαις δεῖ δύνασθαι βοηθεῖν τὸν 
πολιτικόν, καθάπερ ἐλέχθη καὶ πρότερον. τοῦτο δὲ ἀδύνατον 
ἀγνοοῦντα πόσα πολιτείας ἔστιν εἴδη. νῦν δὲ µίαν δηµοκρα- 
τίαν οἴονταί τινες εἶναι καὶ µίαν ὀλιγαρχίαν· οὐκ ἔστι δὲ 
τοῦτ' ἀληθές. ὥστε δεῖ τὰς διαφορὰς µὴ λανθάνειν τὰς τῶν 
πολιτειῶν, πόσαι, καὶ συντίθενται ποσαχῶς, ἔστι δὲ τῆς 
αὐτῆς φρονήσεως ταύτης καὶ νόµους τοὺς ἀρίστους ἰδεῖν καὶ τοὺς 
ἑκάστῃ τῶν πολιτειῶν ἁρµόττοντας. πρὸς γὰρ τὰς πολιτείας 

τοὺς νόµους δεῖ τίθεσθαι καὶ τίθενται πάντες, ἀλλ' οὐ τὰς πολι- 
τείας πρὸς τοὺς νόµους. πολιτεία µὲν γάρ ἐστι τάξις ταῖς 
πόλεσιν ἡ περὶ τὰς ἀρχάς, τίνα τρόπον νενέµηνται, καὶ τί 
τὸ κύριον τῆς πολιτείας καὶ τί τὸ τέλος ἑκάστης τῆς κοινω- 
νίας ἐστίν· νόµοι δ' οἱ κεχωρισµένοι τῶν δηλούντων τὴν πολι- 
τείαν, καθ' οὓς δεῖ τοὺς ἄρχοντας ἄρχειν καὶ φυλάττειν τοὺς 
παραβαίνοντας αὐτούς. ὥστε δῆλον ὅτι τὰς διαφορὰς ἀναγ- 
καῖον καὶ τὸν ὁρισµὸν ἔχειν τῆς πολιτείας ἑκάστης καὶ πρὸς 
τὰς τῶν νόµων θέσεις· οὐ γὰρ οἷόν τε τοὺς αὐτοὺς νόµους συµ- 
φέρειν ταῖς ὀλιγαρχίαις οὐδὲ ταῖς δηµοκρατίαις πάσαις, 
εἴπερ δὴ πλείους καὶ µὴ µία δηµοκρατία µηδὲ ὀλιγαρχία 
µόνον ἔστιν. 



 Ἐπεὶ δ' ἐν τῇ πρώτῃ µεθόδῳ περὶ τῶν πολιτειῶν δι- 
ειλόµεθα τρεῖς µὲν τὰς ὀρθὰς πολιτείας, βασιλείαν ἀριστο-   
κρατίαν πολιτείαν, τρεῖς δὲ τὰς τούτων παρεκβάσεις, τυραν- 
νίδα µὲν βασιλείας ὀλιγαρχίαν δὲ ἀριστοκρατίας δηµοκρα- 
τίαν δὲ πολιτείας, καὶ περὶ µὲν ἀριστοκρατίας καὶ βασιλείας 
εἴρηται (τὸ γὰρ περὶ τῆς ἀρίστης πολιτείας θεωρῆσαι ταὐτὸ 
καὶ περὶ τούτων ἐστὶν εἰπεῖν τῶν ὀνοµάτων· βούλεται γὰρ 
ἑκατέρα κατ' ἀρετὴν συνεστάναι κεχορηγηµένην), ἔτι δὲ τί 
διαφέρουσιν ἀλλήλων ἀριστοκρατία καὶ βασιλεία, καὶ πότε 

δεῖ βασιλείαν νοµίζειν, διώρισται πρότερον, λοιπὸν περὶ πολι- 
τείας διελθεῖν τῆς τῷ κοινῷ προσαγορευοµένης ὀνόµατι, 
καὶ περὶ τῶν ἄλλων πολιτειῶν, ὀλιγαρχίας τε καὶ δηµο- 
κρατίας καὶ τυραννίδος. φανερὸν µὲν οὖν καὶ τούτων τῶν 
παρεκβάσεων τίς χειρίστη καὶ δευτέρα τίς. ἀνάγκη γὰρ 
τὴν µὲν τῆς πρώτης καὶ θειοτάτης παρέκβασιν εἶναι χειρί- 
στην, τὴν δὲ βασιλείαν ἀναγκαῖον ἢ τοὔνοµα µόνον ἔχειν οὐκ 
οὖσαν, ἢ διὰ πολλὴν ὑπεροχὴν εἶναι τὴν τοῦ βασιλεύοντος· 
ὥστε τὴν τυραννίδα χειρίστην οὖσαν πλεῖστον ἀπέχειν πολι- 
 
τείας, δεύτερον δὲ τὴν ὀλιγαρχίαν (ἡ γὰρ ἀριστοκρατία δι- 
έστηκεν ἀπὸ ταύτης πολὺ τῆς πολιτείας), µετριωτάτην δὲ 
τὴν δηµοκρατίαν. ἤδη µὲν οὖν τις ἀπεφήνατο καὶ τῶν πρό- 
τερον οὕτως, οὐ µὴν εἰς ταὐτὸ βλέψας ἡµῖν. ἐκεῖνος µὲν γὰρ 
ἔκρινε πασῶν µὲν οὐσῶν ἐπιεικῶν, οἷον ὀλιγαρχίας τε χρη- 
στῆς καὶ τῶν ἄλλων, χειρίστην δηµοκρατίαν, φαύλων δὲ 
ἀρίστην· ἡµεῖς δὲ ὅλως ταύτας ἐξηµαρτηµένας εἶναί φαµεν, 
καὶ βελτίω µὲν ὀλιγαρχίαν ἄλλην ἄλλης οὐ καλῶς ἔχειν 
λέγειν, ἧττον δὲ φαύλην. ἀλλὰ περὶ µὲν τῆς τοιαύτης κρί- 
σεως ἀφείσθω τὰ νῦν· ἡµῖν δὲ πρῶτον µὲν διαιρετέον πόσαι 
διαφοραὶ τῶν πολιτειῶν, εἴπερ ἔστιν εἴδη πλείονα τῆς τε δηµο- 

κρατίας καὶ τῆς ὀλιγαρχίας, ἔπειτα τίς κοινοτάτη καὶ 
τίς αἱρετωτάτη µετὰ τὴν ἀρίστην πολιτείαν, κἂν εἴ τις ἄλλη 
τετύχηκεν ἀριστοκρατικὴ καὶ συνεστῶσα καλῶς, ἅµα δὲ ταῖς   
πλείσταις ἁρµόττουσα πόλεσι, τίς ἐστιν, ἔπειτα καὶ τῶν ἄλ- 
λων τίς τίσιν αἱρετή (τάχα γὰρ τοῖς µὲν ἀναγκαία δηµο- 
κρατία µᾶλλον ὀλιγαρχίας, τοῖς δ' αὕτη µᾶλλον ἐκείνης), 
µετὰ δὲ ταῦτα τίνα τρόπον δεῖ καθιστάναι τὸν βουλόµενον 
ταύτας τὰς πολιτείας, λέγω δὲ δηµοκρατίας τε καθ' ἕκα- 
στον εἶδος καὶ πάλιν ὀλιγαρχίας· τέλος δέ, πάντων τούτων 
ὅταν ποιησώµεθα συντόµως τὴν ἐνδεχοµένην µνείαν, πειρα- 
τέον ἐπελθεῖν τίνες φθοραὶ καὶ τίνες σωτηρίαι τῶν πολιτειῶν 
καὶ κοινῇ καὶ χωρὶς ἑκάστης, καὶ διὰ τίνας αἰτίας ταῦτα 
µάλιστα γίνεσθαι πέφυκεν. 



 Τοῦ µὲν οὖν εἶναι πλείους πολιτείας αἴτιον ὅτι πάσης ἔστι 
µέρη πλείω πόλεως τὸν ἀριθµόν. πρῶτον µὲν γὰρ ἐξ οἰκιῶν 
συγκειµένας πάσας ὁρῶµεν τὰς πόλεις, ἔπειτα πάλιν τούτου 
τοῦ πλήθους τοὺς µὲν εὐπόρους ἀναγκαῖον εἶναι τοὺς δ' ἀπόρους 
τοὺς δὲ µέσους, καὶ τῶν εὐπόρων δὲ καὶ τῶν ἀπόρων τὸ µὲν 
ὁπλιτικὸν τὸ δὲ ἄνοπλον. καὶ τὸν µὲν γεωργικὸν δῆµον ὁρῶ- 
µεν ὄντα, τὸν δ' ἀγοραῖον, τὸν δὲ βάναυσον. καὶ τῶν γνωρί- 
µων εἰσὶ διαφοραὶ καὶ κατὰ τὸν πλοῦτον καὶ τὰ µεγέθη 

τῆς οὐσίας, οἷον ἱπποτροφίας (τοῦτο γὰρ οὐ ῥᾴδιον µὴ πλου- 
τοῦντας ποιεῖν· διόπερ ἐπὶ τῶν ἀρχαίων χρόνων ὅσαις πόλε- 
σιν ἐν τοῖς ἵπποις ἡ δύναµις ἦν, ὀλιγαρχίαι παρὰ τούτοις 
ἦσαν· ἐχρῶντο δὲ πρὸς τοὺς πολέµους ἵπποις πρὸς τοὺς ἀστυ- 
γείτονας, οἷον Ἐρετριεῖς καὶ Χαλκιδεῖς καὶ Μάγνητες οἱ ἐπὶ 
Μαιάνδρῳ καὶ τῶν ἄλλων πολλοὶ περὶ τὴν Ἀσίαν)· ἔτι πρὸς 
ταῖς κατὰ πλοῦτον διαφοραῖς ἐστιν ἡ µὲν κατὰ γένος ἡ δὲ 
κατ' ἀρετήν, κἂν εἴ τι δὴ τοιοῦτον ἕτερον εἴρηται πόλεως εἶναι 
µέρος ἐν τοῖς περὶ τὴν ἀριστοκρατίαν· ἐκεῖ γὰρ διείλοµεν 
ἐκ πόσων µερῶν ἀναγκαίων ἐστὶ πᾶσα πόλις· τούτων γὰρ   
τῶν µερῶν ὁτὲ µὲν πάντα µετέχει τῆς πολιτείας ὁτὲ δ' 
ἐλάττω ὁτὲ δὲ πλείω. φανερὸν τοίνυν ὅτι πλείους ἀναγκαῖον 
εἶναι πολιτείας, εἴδει διαφερούσας ἀλλήλων· καὶ γὰρ ταῦτ' 
εἴδει διαφέρει τὰ µέρη σφῶν αὐτῶν. πολιτεία µὲν γὰρ ἡ 
τῶν ἀρχῶν τάξις ἐστί, ταύτας δὲ διανέµονται πάντες ἢ κατὰ 
τὴν δύναµιν τῶν µετεχόντων ἢ κατά τιν' αὐτῶν ἰσότητα 
κοινήν, λέγω δ' οἷον τῶν ἀπόρων ἢ τῶν εὐπόρων ἢ κοινήν 
τιν' ἀµφοῖν. ἀναγκαῖον ἄρα πολιτείας εἶναι τοσαύτας ὅσαι 
περ τάξεις κατὰ τὰς ὑπεροχάς εἰσι καὶ κατὰ τὰς δια- 
φορὰς τῶν µορίων. 
        µάλιστα δὲ δοκοῦσιν εἶναι δύο, καθάπερ 

ἐπὶ τῶν πνευµάτων λέγεται τὰ µὲν βόρεια τὰ δὲ νότια, τὰ 
δ' ἄλλα τούτων παρεκβάσεις, οὕτω καὶ τῶν πολιτειῶν δύο, 
δῆµος καὶ ὀλιγαρχία. τὴν γὰρ ἀριστοκρατίαν τῆς ὀλιγαρ- 
χίας εἶδος τιθέασιν ὡς οὖσαν ὀλιγαρχίαν τινά, καὶ τὴν κα- 
λουµένην πολιτείαν δηµοκρατίας, ὥσπερ ἐν τοῖς πνεύµασι 
τὸν µὲν ζέφυρον τοῦ βορέου, τοῦ δὲ νότου τὸν εὖρον. ὁµοίως 
δ' ἔχει καὶ περὶ τὰς ἁρµονίας, ὥς φασί τινες· καὶ γὰρ ἐκεῖ 
τίθενται εἴδη δύο, τὴν δωριστὶ καὶ τὴν φρυγιστί, τὰ δ' ἄλλα 
συντάγµατα τὰ µὲν ∆ώρια τὰ δὲ Φρύγια καλοῦσιν. µά- 
λιστα µὲν οὖν εἰώθασιν οὕτως ὑπολαµβάνειν περὶ τῶν πολι- 
τειῶν· ἀληθέστερον δὲ καὶ βέλτιον ὡς ἡµεῖς διείλοµεν, δυοῖν 
ἢ µιᾶς οὔσης τῆς καλῶς συνεστηκυίας τὰς ἄλλας εἶναι παρ- 
εκβάσεις, τὰς µὲν τῆς εὖ κεκραµένης ἁρµονίας τὰς δὲ 
τῆς ἀρίστης πολιτείας, ὀλιγαρχικὰς µὲν τὰς συντονωτέρας 



καὶ δεσποτικωτέρας, τὰς δ' ἀνειµένας καὶ µαλακὰς δηµο- 
τικάς. 
 Οὐ δεῖ δὲ τιθέναι δηµοκρατίαν, καθάπερ εἰώθασί τινες 
νῦν, ἁπλῶς οὕτως, ὅπου κύριον τὸ πλῆθος (καὶ γὰρ ἐν ταῖς   
ὀλιγαρχίαις καὶ πανταχοῦ τὸ πλέον µέρος κύριον), οὐδ' ὀλι- 
γαρχίαν, ὅπου κύριοι ὀλίγοι τῆς πολιτείας. εἰ γὰρ εἴησαν 
οἱ πάντες χίλιοι καὶ τριακόσιοι, καὶ τούτων οἱ χίλιοι πλού- 

σιοι, καὶ µὴ µεταδιδοῖεν ἀρχῆς τοῖς τριακοσίοις καὶ πένησιν 
ἐλευθέροις οὖσι καὶ τἆλλα ὁµοίοις, οὐθεὶς ἂν φαίη δηµοκρα- 
τεῖσθαι τούτους· ὁµοίως δὲ καὶ εἰ πένητες ὀλίγοι µὲν εἶεν, 
κρείττους δὲ τῶν εὐπόρων πλειόνων ὄντων, οὐδεὶς ἂν ὀλιγαρ- 
χίαν προσαγορεύσειεν οὐδὲ τὴν τοιαύτην, εἰ τοῖς ἄλλοις οὖσι 
πλουσίοις µὴ µετείη τῶν τιµῶν. µᾶλλον τοίνυν λεκτέον ὅτι 
δῆµος µέν ἐστιν ὅταν οἱ ἐλεύθεροι κύριοι ὦσιν, ὀλιγαρχία 
δ' ὅταν οἱ πλούσιοι, ἀλλὰ συµβαίνει τοὺς µὲν πολλοὺς εἶναι 
τοὺς δ' ὀλίγους· ἐλεύθεροι µὲν γὰρ πολλοί, πλούσιοι δ' ὀλίγοι. 
καὶ γὰρ ἂν εἰ κατὰ µέγεθος διενέµοντο τὰς ἀρχάς, ὥσπερ 
ἐν Αἰθιοπίᾳ φασί τινες, ἢ κατὰ κάλλος, ὀλιγαρχία ἦν ἄν· 
ὀλίγον γὰρ τὸ πλῆθος καὶ τὸ τῶν καλῶν καὶ τὸ τῶν µεγά- 
λων. οὐ µὴν ἀλλ' οὐδὲ τούτοις µόνον ἱκανῶς ἔχει διωρίσθαι 
τὰς πολιτείας ταύτας· ἀλλ' ἐπεὶ πλείονα µόρια καὶ τοῦ 
δήµου καὶ τῆς ὀλιγαρχίας εἰσίν, ἔτι διαληπτέον ὡς οὔτ' ἂν οἱ 
ἐλεύθεροι ὀλίγοι ὄντες πλειόνων καὶ µὴ ἐλευθέρων ἄρχωσι, 
δῆµος, οἷον ἐν Ἀπολλωνίᾳ τῇ ἐν τῷ Ἰονίῳ καὶ ἐν Θήρᾳ (ἐν 
τούτων γὰρ ἑκατέρᾳ τῶν πόλεων ἐν ταῖς τιµαῖς ἦσαν οἱ 
διαφέροντες κατ' εὐγένειαν καὶ πρῶτοι κατασχόντες τὰς 
ἀποικίας, ὀλίγοι ὄντες, πολλῶν), οὔτε ἂν οἱ πλούσιοι διὰ τὸ 
κατὰ πλῆθος ὑπερέχειν, ὀλιγαρχία, οἷον ἐν Κολοφῶνι τὸ πα- 

λαιόν (ἐκεῖ γὰρ ἐκέκτηντο µακρὰν οὐσίαν οἱ πλείους πρὶν 
γενέσθαι τὸν πόλεµον τὸν πρὸς Λυδούς), ἀλλ' ἔστι δηµοκρα- 
τία µὲν ὅταν οἱ ἐλεύθεροι καὶ ἄποροι πλείους ὄντες κύριοι   
τῆς ἀρχῆς ὦσιν, ὀλιγαρχία δ' ὅταν οἱ πλούσιοι καὶ εὐγενέ- 
στεροι ὀλίγοι ὄντες. 
 ὅτι µὲν οὖν πολιτεῖαι πλείους, καὶ δι' ἣν αἰτίαν, εἴρη- 
ται· διότι δὲ πλείους τῶν εἰρηµένων, καὶ τίνες καὶ διὰ τί, 
λέγωµεν ἀρχὴν λαβόντες τὴν εἰρηµένην πρότερον. ὁµολο- 
γοῦµεν γὰρ οὐχ ἓν µέρος ἀλλὰ πλείω πᾶσαν ἔχειν πόλιν. 
ὥσπερ οὖν εἰ ζῴου προῃρούµεθα λαβεῖν εἴδη, πρῶτον ἂν ἀπο- 
διωρίζοµεν ἅπερ ἀναγκαῖον πᾶν ἔχειν ζῷον (οἷον ἔνιά τε 
τῶν αἰσθητηρίων καὶ τὸ τῆς τροφῆς ἐργαστικὸν καὶ δεκτικόν, 
οἷον στόµα καὶ κοιλίαν, πρὸς δὲ τούτοις, οἷς κινεῖται µορίοις 
ἕκαστον αὐτῶν)· εἰ δὴ τοσαῦτα εἴη µόνον, τούτων δ' εἶεν 
διαφοραί (λέγω δ' οἷον στόµατός τινα πλείω γένη καὶ κοι- 



λίας καὶ τῶν αἰσθητηρίων, ἔτι δὲ καὶ τῶν κινητικῶν µορίων), 
ὁ τῆς συζεύξεως τῆς τούτων ἀριθµὸς ἐξ ἀνάγκης ποιήσει 
πλείω γένη ζῴων (οὐ γὰρ οἷόν τε ταὐτὸν ζῷον ἔχειν πλείους 
στόµατος διαφοράς, ὁµοίως δὲ οὐδ' ὤτων), ὥσθ' ὅταν λη- 
φθῶσι τούτων πάντες οἱ ἐνδεχόµενοι συνδυασµοί, ποιήσουσιν 
εἴδη ζῴου, καὶ τοσαῦτ' εἴδη τοῦ ζῴου ὅσαι περ αἱ συζεύξεις 

τῶν ἀναγκαίων µορίων εἰσίν - τὸν αὐτὸν δὴ τρόπον καὶ τῶν 
εἰρηµένων πολιτειῶν. καὶ γὰρ αἱ πόλεις οὐκ ἐξ ἑνὸς ἀλλ' 
ἐκ πολλῶν σύγκεινται µερῶν, ὥσπερ εἴρηται πολλάκις. ἓν 
 
µὲν οὖν ἐστι τὸ περὶ τὴν τροφὴν πλῆθος, οἱ καλούµενοι γεωρ- 
γοί, δεύτερον δὲ τὸ καλούµενον βάναυσον (ἔστι δὲ τοῦτο τὸ περὶ 
τὰς τέχνας ὧν ἄνευ πόλιν ἀδύνατον οἰκεῖσθαι· τούτων δὲ 
τῶν τεχνῶν τὰς µὲν ἐξ ἀνάγκης ὑπάρχειν δεῖ, τὰς δὲ εἰς 
τρυφὴν ἢ τὸ καλῶς ζῆν), τρίτον δὲ <τὸ> ἀγοραῖον (λέγω δ' ἀγο-   
ραῖον τὸ περὶ τὰς πράσεις καὶ τὰς ὠνὰς καὶ τὰς ἐµπορίας καὶ 
καπηλείας διατρῖβον), τέταρτον δὲ τὸ θητικόν, πέµπτον δὲ 
γένος τὸ προπολεµῆσον, ὃ τούτων οὐθὲν ἧττόν ἐστιν ἀναγκαῖον 
ὑπάρχειν, εἰ µέλλουσι µὴ δουλεύσειν τοῖς ἐπιοῦσιν. µὴ γὰρ ἓν 
τῶν ἀδυνάτων ᾖ πόλιν ἄξιον εἶναι καλεῖν τὴν φύσει δούλην· 
αὐτάρκης γὰρ ἡ πόλις, τὸ δὲ δοῦλον οὐκ αὔταρκες. διόπερ 
ἐν τῇ Πολιτείᾳ κοµψῶς τοῦτο, οὐχ ἱκανῶς δὲ εἴρηται. φησὶ 
γὰρ ὁ Σωκράτης ἐκ τεττάρων τῶν ἀναγκαιοτάτων πόλιν 
συγκεῖσθαι, λέγει δὲ τούτους ὑφάντην καὶ γεωργὸν καὶ σκυτο- 
τόµον καὶ οἰκοδόµον· πάλιν δὲ προστίθησιν, ὡς οὐκ αὐτάρ- 
κων τούτων, χαλκέα καὶ τοὺς ἐπὶ τοῖς ἀναγκαίοις βοσκήµα- 
σιν, ἔτι δ' ἔµπορόν τε καὶ κάπηλον· καὶ ταῦτα πάντα γί- 

νεται πλήρωµα τῆς πρώτης πόλεως, ὡς τῶν ἀναγκαίων τε 
χάριν πᾶσαν πόλιν συνεστηκυῖαν, ἀλλ' οὐ τοῦ καλοῦ µᾶλλον, 
ἴσον τε δεοµένην σκυτέων τε καὶ γεωργῶν. τὸ δὲ προπολε- 
µοῦν οὐ πρότερον ἀποδίδωσι µέρος πρὶν ἢ τῆς χώρας αὐξο- 
µένης καὶ τῆς τῶν πλησίον ἁπτοµένης εἰς πόλεµον κατα- 
στῶσιν. ἀλλὰ µὴν καὶ ἐν τοῖς τέτταρσι καὶ τοῖς ὁποσοισοῦν 
κοινωνοῖς ἀναγκαῖον εἶναί τινα τὸν ἀποδώσοντα καὶ κρινοῦντα 
τὸ δίκαιον. εἴπερ οὖν καὶ ψυχὴν ἄν τις θείη ζῴου µόριον 
µᾶλλον ἢ σῶµα, καὶ πόλεων τὰ τοιαῦτα µᾶλλον θετέον 
τῶν εἰς τὴν ἀναγκαίαν χρῆσιν συντεινόντων, τὸ πολεµικὸν 
καὶ τὸ µετέχον δικαιοσύνης δικαστικῆς, πρὸς δὲ τούτοις τὸ 
βουλευόµενον, ὅπερ ἐστὶ συνέσεως πολιτικῆς ἔργον. καὶ ταῦτ' 
εἴτε κεχωρισµένως ὑπάρχει τισὶν εἴτε τοῖς αὐτοῖς, οὐθὲν δια- 
φέρει πρὸς τὸν λόγον· καὶ γὰρ ὁπλιτεύειν καὶ γεωργεῖν 
συµβαίνει τοῖς αὐτοῖς πολλάκις. ὥστε εἴπερ καὶ ταῦτα καὶ   
ἐκεῖνα θετέα µόρια τῆς πόλεως, φανερὸν ὅτι τό γε ὁπλιτι- 



κὸν ἀναγκαῖόν ἐστι µόριον τῆς πόλεως. 
                   ἕβδοµον δὲ τὸ ταῖς 
οὐσίαις λειτουργοῦν, ὃ καλοῦµεν εὐπόρους. ὄγδοον δὲ τὸ δηµιουρ- 
γικὸν καὶ τὸ περὶ τὰς ἀρχὰς λειτουργοῦν, εἴπερ ἄνευ ἀρχόν- 
των ἀδύνατον εἶναι πόλιν. ἀναγκαῖον οὖν εἶναί τινας τοὺς 

δυναµένους ἄρχειν καὶ λειτουργοῦντας ἢ συνεχῶς ἢ κατὰ 
µέρος τῇ πόλει ταύτην τὴν λειτουργίαν. λοιπὰ δὲ περὶ ὧν 
τυγχάνοµεν διωρικότες ἀρτίως, τὸ βουλευόµενον καὶ κρῖνον 
περὶ τῶν δικαίων τοῖς ἀµφισβητοῦσιν. εἴπερ οὖν ταῦτα δεῖ 
γενέσθαι ταῖς πόλεσι, καὶ καλῶς γενέσθαι καὶ δικαίως, 
ἀναγκαῖον καὶ µετέχοντας εἶναί τινας ἀρετῆς τῶν πολι- 
τῶν. τὰς µὲν οὖν ἄλλας δυνάµεις τοῖς αὐτοῖς ὑπάρχειν 
ἐνδέχεσθαι δοκεῖ πολλοῖς, οἷον τοὺς αὐτοὺς εἶναι τοὺς προπολε- 
µοῦντας καὶ γεωργοῦντας καὶ τεχνίτας, ἔτι δὲ τοὺς βουλευο- 
µένους τε καὶ κρίνοντας· ἀντιποιοῦνται δὲ καὶ τῆς ἀρετῆς 
πάντες, καὶ τὰς πλείστας ἀρχὰς ἄρχειν οἴονται δύνασθαι· 
ἀλλὰ πένεσθαι καὶ πλουτεῖν τοὺς αὐτοὺς ἀδύνατον. διὸ ταῦτα 
µέρη µάλιστα εἶναι δοκεῖ πόλεως, οἱ εὔποροι καὶ οἱ ἄποροι. 
ἔτι δὲ διὰ τὸ ὡς ἐπὶ τὸ πολὺ τοὺς µὲν ὀλίγους εἶναι τοὺς δὲ 
πολλοὺς ταῦτα ἐναντία µέρη φαίνεται τῶν τῆς πόλεως 
µορίων. ὥστε καὶ τὰς πολιτείας κατὰ τὰς ὑπεροχὰς τούτων 
καθιστᾶσι, καὶ δύο πολιτεῖαι δοκοῦσιν εἶναι, δηµοκρατία καὶ 
ὀλιγαρχία. 
 ὅτι µὲν οὖν εἰσι πολιτεῖαι πλείους, καὶ διὰ τίνας 
αἰτίας, εἴρηται πρότερον· ὅτι δὲ ἔστι καὶ δηµοκρατίας εἴδη   
πλείω καὶ ὀλιγαρχίας, λέγωµεν. φανερὸν δὲ τοῦτο καὶ ἐκ 

τῶν εἰρηµένων. εἴδη γὰρ πλείω τοῦ τε δήµου καὶ τῶν λεγο- 
µένων γνωρίµων ἔστιν, οἷον δήµου µὲν εἴδη ἓν µὲν οἱ γεωργοί, 
ἕτερον δὲ τὸ περὶ τὰς τέχνας, ἄλλο δὲ τὸ ἀγοραῖον τὸ περὶ 
ὠνὴν καὶ πρᾶσιν διατρῖβον, ἄλλο δὲ τὸ περὶ τὴν θάλατταν, καὶ 
τούτου τὸ µὲν πολεµικὸν τὸ δὲ χρηµατιστικὸν τὸ δὲ πορ- 
θµευτικὸν τὸ δ' ἁλιευτικόν (πολλαχοῦ γὰρ ἕκαστα τούτων 
πολύοχλα, οἷον ἁλιεῖς µὲν ἐν Τάραντι καὶ Βυζαντίῳ, τρι- 
ηρικὸν δὲ Ἀθήνησιν, ἐµπορικὸν δὲ ἐν Αἰγίνῃ καὶ Χίῳ, πορ- 
θµικὸν <δ'> ἐν Τενέδῳ), πρὸς δὲ τούτοις τὸ χερνητικὸν καὶ τὸ 
µικρὰν ἔχον οὐσίαν ὥστε µὴ δύνασθαι σχολάζειν, ἔτι τὸ 
µὴ ἐξ ἀµφοτέρων [πολιτῶν] ἐλεύθερον, κἂν εἴ τι τοιοῦτον 
ἕτερον πλήθους εἶδος· τῶν δὲ γνωρίµων πλοῦτος εὐγένεια 
ἀρετὴ παιδεία καὶ τὰ τούτοις λεγόµενα κατὰ τὴν αὐτὴν 
διαφοράν. 
    δηµοκρατία µὲν οὖν ἐστι πρώτη µὲν ἡ λεγοµένη 
µάλιστα κατὰ τὸ ἴσον. ἴσον γάρ φησιν ὁ νόµος ὁ τῆς 
τοιαύτης δηµοκρατίας τὸ µηδὲν µᾶλλον ὑπερέχειν τοὺς ἀπό- 



ρους ἢ τοὺς εὐπόρους, µηδὲ κυρίους εἶναι ὁποτερουσοῦν, ἀλλ' 
ὁµοίους ἀµφοτέρους. εἴπερ γὰρ ἐλευθερία µάλιστ' ἔστιν ἐν δηµο- 
κρατίᾳ, καθάπερ ὑπολαµβάνουσί τινες, καὶ ἰσότης, οὕτως 
ἂν εἴη µάλιστα, κοινωνούτων ἁπάντων µάλιστα τῆς πολι- 

τείας ὁµοίως. ἐπεὶ δὲ πλείων ὁ δῆµος, κύριον δὲ τὸ δόξαν 
τοῖς πλείοσιν, ἀνάγκη δηµοκρατίαν εἶναι ταύτην. ἓν µὲν οὖν 
εἶδος δηµοκρατίας τοῦτο· ἄλλο δὲ τὸ τὰς ἀρχὰς ἀπὸ τιµη- 
µάτων εἴναι, βραχέων δὲ τούτων ὄντων· δεῖ δὲ τῷ κτωµένῳ 
ἐξουσίαν εἶναι µετέχειν καὶ τὸν ἀποβάλλοντα µὴ µετέχειν· 
ἕτερον εἶδος δηµοκρατίας τὸ µετέχειν ἅπαντας τοὺς πολίτας   
ὅσοι ἀνυπεύθυνοι, ἄρχειν δὲ τὸν νόµον· ἕτερον δὲ εἶδος δηµο- 
κρατίας τὸ παντὶ µετεῖναι τῶν ἀρχῶν, ἐὰν µόνον ᾖ πολί- 
της, ἄρχειν δὲ τὸν νόµον· ἕτερον δὲ εἶδος δηµοκρατίας τἆλλα 
µὲν εἶναι ταὐτά, κύριον δ' εἶναι τὸ πλῆθος καὶ µὴ τὸν νό- 
µον. τοῦτο δὲ γίνεται ὅταν τὰ ψηφίσµατα κύρια ᾖ ἀλλὰ 
µὴ ὁ νόµος· συµβαίνει δὲ τοῦτο διὰ τοὺς δηµαγωγούς. ἐν 
µὲν γὰρ ταῖς κατὰ νόµον δηµοκρατουµέναις οὐ γίνεται δηµα- 
γωγός, ἀλλ' οἱ βέλτιστοι τῶν πολιτῶν εἰσιν ἐν προεδρίᾳ· 
ὅπου δ' οἱ νόµοι µή εἰσι κύριοι, ἐνταῦθα γίνονται δηµαγω- 
γοί. µόναρχος γὰρ ὁ δῆµος γίνεται, σύνθετος εἷς ἐκ πολ- 
λῶν· οἱ γὰρ πολλοὶ κύριοί εἰσιν οὐχ ὡς ἕκαστος ἀλλὰ πάν- 
τες. Ὅµηρος δὲ ποίαν λέγει οὐκ ἀγαθὸν εἶναι πολυκοιρανίην, 
πότερον ταύτην ἢ ὅταν πλείους ὦσιν οἱ ἄρχοντες ὡς ἕκαστος, 
ἄδηλον. ὁ δ' οὖν τοιοῦτος δῆµος, ἅτε µόναρχος ὤν, ζητεῖ µον- 
αρχεῖν διὰ τὸ µὴ ἄρχεσθαι ὑπὸ νόµου, καὶ γίνεται δεσπο- 

τικός, ὥστε οἱ κόλακες ἔντιµοι, καὶ ἔστιν ὁ τοιοῦτος δῆµος 
ἀνάλογον τῶν µοναρχιῶν τῇ τυραννίδι. διὸ καὶ τὸ ἦθος τὸ 
αὐτό, καὶ ἄµφω δεσποτικὰ τῶν βελτιόνων, καὶ τὰ ψηφί- 
σµατα ὥσπερ ἐκεῖ τὰ ἐπιτάγµατα, καὶ ὁ δηµαγωγὸς 
καὶ ὁ κόλαξ οἱ αὐτοὶ καὶ ἀνάλογον. καὶ µάλιστα δ' ἑκάτε- 
ροι παρ' ἑκατέροις ἰσχύουσιν, οἱ µὲν κόλακες παρὰ τοῖς τυράν- 
νοις, οἱ δὲ δηµαγωγοὶ παρὰ τοῖς δήµοις τοῖς τοιούτοις. αἴτιοι 
δέ εἰσι τοῦ εἶναι τὰ ψηφίσµατα κύρια ἀλλὰ µὴ τοὺς νόµους 
οὗτοι, πάντα ἀνάγοντες εἰς τὸν δῆµον· συµβαίνει γὰρ αὐτοῖς 
γίνεσθαι µεγάλοις διὰ τὸ τὸν µὲν δῆµον πάντων εἶναι κύ- 
ριον, τῆς δὲ τοῦ δήµου δόξης τούτους· πείθεται γὰρ τὸ πλῆθος 
τούτοις. ἔτι δ' οἱ ταῖς ἀρχαῖς ἐγκαλοῦντες τὸν δῆµόν φασι   
δεῖν κρίνειν, ὁ δὲ ἀσµένως δέχεται τὴν πρόκλησιν· ὥστε κατα- 
λύονται πᾶσαι αἱ ἀρχαί. εὐλόγως δὲ ἂν δόξειεν ἐπιτιµᾶν 
ὁ φάσκων τὴν τοιαύτην εἶναι δηµοκρατίαν οὐ πολιτείαν. 
ὅπου γὰρ µὴ νόµοι ἄρχουσιν, οὐκ ἔστι πολιτεία. δεῖ γὰρ τὸν 
µὲν νόµον ἄρχειν πάντων <τῶν καθόλου>, τῶν δὲ καθ' ἕκαστα τὰς 
ἀρχάς, καὶ ταύτην πολιτείαν κρίνειν. ὥστ' εἴπερ ἐστὶ δηµοκρατία 



 
µία τῶν πολιτειῶν, φανερὸν ὡς ἡ τοιαύτη κατάστασις, ἐν ᾗ ψηφί- 
σµασι πάντα διοικεῖται, οὐδὲ δηµοκρατία κυρίως· οὐθὲν 

γὰρ ἐνδέχεται ψήφισµα εἶναι καθόλου. τὰ µὲν οὖν τῆς δηµο- 
κρατίας εἴδη διωρίσθω τὸν τρόπον τοῦτον. 
 Ὀλιγαρχίας δὲ εἴδη ἓν µὲν τὸ ἀπὸ τιµηµάτων εἶναι 
τὰς ἀρχὰς τηλικούτων ὥστε τοὺς ἀπόρους µὴ µετέχειν, πλείους 
ὄντας, ἐξεῖναι δὲ τῷ κτωµένῳ µετέχειν τῆς πολιτείας, ἄλλο 
δέ, ὅταν ἀπὸ τιµηµάτων µακρῶν ὦσιν αἱ ἀρχαὶ καὶ αἱρῶν- 
ται αὐτοὶ τοὺς ἐλλείποντας (ἂν µὲν οὖν ἐκ πάντων τούτων 
τοῦτο ποιῶσι, δοκεῖ τοῦτ' εἶναι µᾶλλον ἀριστοκρατικόν, ἐὰν δὲ 
ἐκ τινῶν ἀφωρισµένων, ὀλιγαρχικόν)· ἕτερον εἶδος ὀλιγαρ- 
χίας, ὅταν παῖς ἀντὶ πατρὸς εἰσίῃ, τέταρτον δ', ὅταν 
ὑπάρχῃ τε τὸ νῦν λεχθὲν καὶ ἄρχῃ µὴ ὁ νόµος ἀλλ' οἱ 
ἄρχοντες. καὶ ἔστιν ἀντίστροφος αὕτη ἐν ταῖς ὀλιγαρχίαις 
ὥσπερ ἡ τυραννὶς ἐν ταῖς µοναρχίαις, καὶ περὶ ἧς τελευ- 
ταίας εἴπαµεν δηµοκρατίας ἐν ταῖς δηµοκρατίαις· καὶ κα- 
λοῦσι δὴ τὴν τοιαύτην ὀλιγαρχίαν δυναστείαν. 
 ὀλιγαρχίας µὲν οὖν εἴδη τοσαῦτα καὶ δηµοκρατίας· οὐ 
δεῖ δὲ λανθάνειν ὅτι πολλαχοῦ συµβέβηκεν ὥστε τὴν µὲν 
πολιτείαν τὴν κατὰ τοὺς νόµους µὴ δηµοτικὴν εἶναι, διὰ δὲ 
τὸ ἔθος καὶ τὴν ἀγωγὴν πολιτεύεσθαι δηµοτικῶς, ὁµοίως   
δὲ πάλιν παρ' ἄλλοις τὴν µὲν κατὰ τοὺς νόµους εἶναι πολι- 
τείαν δηµοτικωτέραν, τῇ δ' ἀγωγῇ καὶ τοῖς ἔθεσιν ὀλιγαρ- 

χεῖσθαι µᾶλλον. συµβαίνει δὲ τοῦτο µάλιστα µετὰ τὰς 
µεταβολὰς τῶν πολιτειῶν· οὐ γὰρ εὐθὺς µεταβαίνουσιν, 
ἀλλὰ ἀγαπῶσι τὰ πρῶτα µικρὰ πλεονεκτοῦντες παρ' ἀλλή- 
λων, ὥσθ' οἱ µὲν νόµοι διαµένουσιν οἱ προϋπάρχοντες, κρα- 
τοῦσι δ' οἱ µεταβαλόντες τὴν πολιτείαν. 
 Ὅτι δ' ἔστι τοσαῦτα εἴδη δηµοκρατίας καὶ ὀλιγαρχίας, 
ἐξ αὐτῶν τῶν εἰρηµένων φανερόν ἐστιν. ἀνάγκη γὰρ ἢ 
πάντα τὰ εἰρηµένα µέρη τοῦ δήµου κοινωνεῖν τῆς πολιτείας, 
ἢ τὰ µὲν τὰ δὲ µή. ὅταν µὲν οὖν τὸ γεωργικὸν καὶ τὸ κε- 
κτηµένον µετρίαν οὐσίαν κύριον ᾖ τῆς πολιτείας, πολιτεύον- 
ται κατὰ νόµους (ἔχουσι γὰρ ἐργαζόµενοι ζῆν, οὐ δύνανται 
δὲ σχολάζειν, ὥστε τὸν νόµον ἐπιστήσαντες ἐκκλησιάζουσι τὰς 
ἀναγκαίας ἐκκλησίας), τοῖς δὲ ἄλλοις µετέχειν ἔξεστιν ὅταν 
κτήσωνται τὸ τίµηµα τὸ διωρισµένον ὑπὸ τῶν νόµων· διὸ 
πᾶσι τοῖς κτησαµένοις ἔξεστι µετέχειν· ὅλως µὲν γὰρ τὸ µὲν 
µὴ ἐξεῖναι πᾶσιν ὀλιγαρχικόν, †τὸ δὲ δὴ ἐξεῖναι σχολάζειν 
ἀδύνατον µὴ προσόδων οὐσῶν.† τοῦτο µὲν οὖν εἶδος ἓν δηµο- 
κρατίας διὰ ταύτας τὰς αἰτίας· ἕτερον δὲ εἶδος διὰ τὴν 
ἐχοµένην διαίρεσιν· ἔστι γὰρ καὶ πᾶσιν ἐξεῖναι τοῖς ἀνυπευθύ- 



νοις κατὰ τὸ γένος, µετέχειν µέντοι <τοὺς> δυναµένους σχολά- 
ζειν· διόπερ ἐν τῇ τοιαύτῃ δηµοκρατίᾳ οἱ νόµοι ἄρχουσι, 

διὰ τὸ µὴ εἶναι πρόσοδον. τρίτον δ' εἶδος τὸ πᾶσιν ἐξεῖναι, 
ὅσοι ἂν ἐλεύθεροι ὦσι, µετέχειν τῆς πολιτείας, µὴ µέντοι 
µετέχειν διὰ τὴν προειρηµένην αἰτίαν, ὥστ' ἀναγκαῖον καὶ 
ἐν ταύτῃ ἄρχειν τὸν νόµον. τέταρτον δὲ εἶδος δηµοκρατίας   
ἡ τελευταία τοῖς χρόνοις ἐν ταῖς πόλεσι γεγενηµένη. διὰ 
γὰρ τὸ µείζους γεγονέναι πολὺ τὰς πόλεις τῶν ἐξ ὑπαρχῆς 
καὶ προσόδων ὑπάρχειν εὐπορίας, µετέχουσι µὲν πάντες τῆς 
πολιτείας διὰ τὴν ὑπεροχὴν τοῦ πλήθους, κοινωνοῦσι δὲ καὶ 
πολιτεύονται διὰ τὸ δύνασθαι σχολάζειν καὶ τοὺς ἀπόρους, 
λαµβάνοντας µισθόν. καὶ µάλιστα δὲ σχολάζει τὸ τοιοῦτον 
πλῆθος· οὐ γὰρ ἐµποδίζει αὐτοὺς οὐθὲν ἡ τῶν ἰδίων ἐπιµέ- 
λεια, τοὺς δὲ πλουσίους ἐµποδίζει, ὥστε πολλάκις οὐ κοινωνοῦσι 
τῆς ἐκκλησίας οὐδὲ τοῦ δικάζειν. διὸ γίνεται τὸ τῶν ἀπόρων 
πλῆθος κύριον τῆς πολιτείας, ἀλλ' οὐχ οἱ νόµοι. 
                     τὰ µὲν οὖν 
τῆς δηµοκρατίας εἴδη τοσαῦτα καὶ τοιαῦτα διὰ ταύτας τὰς 
ἀνάγκας ἐστίν, τάδε δὲ τῆς ὀλιγαρχίας· ὅταν µὲν πλείους 
ἔχωσιν οὐσίαν, ἐλάττω δὲ καὶ µὴ πολλὴν λίαν, τὸ τῆς 
πρώτης ὀλιγαρχίας εἶδός ἐστιν· ποιοῦσι γὰρ ἐξουσίαν µετέχειν 
τῷ κτωµένῳ, καὶ διὰ τὸ πλῆθος εἶναι τῶν µετεχόντων τοῦ 
πολιτεύµατος ἀνάγκη µὴ τοὺς ἀνθρώπους ἀλλὰ τὸν νόµον 

εἶναι κύριον (ὅσῳ γὰρ ἂν πλεῖον ἀπέχωσι τῆς µοναρχίας, 
καὶ µήτε τοσαύτην ἔχωσιν οὐσίαν ὥστε σχολάζειν ἀµελοῦν- 
τες, µήθ' οὕτως ὀλίγην ὥστε τρέφεσθαι ἀπὸ τῆς πόλεως, 
ἀνάγκη τὸν νόµον ἀξιοῦν αὐτοῖς ἄρχειν, ἀλλὰ µὴ αὐτούς)· 
ἐὰν δὲ δὴ ἐλάττους ὦσιν οἱ τὰς οὐσίας ἔχοντες ἢ οἱ τὸ πρό- 
τερον, πλείω δέ, τὸ τῆς δευτέρας ὀλιγαρχίας γίνεται εἶδος· 
µᾶλλον γὰρ ἰσχύοντες πλεονεκτεῖν ἀξιοῦσιν, διὸ αὐτοὶ µὲν 
αἱροῦνται ἐκ τῶν ἄλλων τοὺς εἰς τὸ πολίτευµα βαδίζοντας, 
διὰ δὲ τὸ µήπω οὕτως ἰσχυροὶ εἶναι ὥστ' ἄνευ νόµου ἄρχειν 
τὸν νόµον τίθενται τοιοῦτον. ἐὰν δ' ἐπιτείνωσι τῷ ἐλάττονες 
ὄντες µείζονας οὐσίας ἔχειν, ἡ τρίτη ἐπίδοσις γίνεται τῆς   
ὀλιγαρχίας, τὸ δι' αὑτῶν µὲν τὰς ἀρχὰς ἔχειν, κατὰ νό- 
µον δὲ τὸν κελεύοντα τῶν τελευτώντων διαδέχεσθαι τοὺς 
υἱεῖς. ὅταν δὲ ἤδη πολὺ ὑπερτείνωσι ταῖς οὐσίαις καὶ ταῖς 
πολυφιλίαις, ἐγγὺς ἡ τοιαύτη δυναστεία µοναρχίας ἐστίν, καὶ 
κύριοι γίνονται οἱ ἄνθρωποι, ἀλλ' οὐχ ὁ νόµος· καὶ τὸ τέ- 
ταρτον εἶδος τῆς ὀλιγαρχίας τοῦτ' ἐστίν, ἀντίστροφον τῷ τελευ- 
ταίῳ τῆς δηµοκρατίας. 
 Ἔτι δ' εἰσὶ δύο πολιτεῖαι παρὰ δηµοκρατίαν τε καὶ 
ὀλιγαρχίαν, ὧν τὴν µὲν ἑτέραν λέγουσί τε πάντες καὶ εἴρη- 



ται τῶν τεττάρων πολιτειῶν εἶδος ἕν (λέγουσι δὲ τέτταρας 

µοναρχίαν ὀλιγαρχίαν δηµοκρατίαν, τέταρτον δὲ τὴν κα- 
λουµένην ἀριστοκρατίαν)· πέµπτη δ' ἐστὶν ἣ προσαγορεύεται 
τὸ κοινὸν ὄνοµα πασῶν (πολιτείαν γὰρ καλοῦσιν), ἀλλὰ διὰ 
τὸ µὴ πολλάκις γίνεσθαι λανθάνει τοὺς πειρωµένους ἀριθµεῖν 
τὰ τῶν πολιτειῶν εἴδη, καὶ χρῶνται ταῖς τέτταρσι µόνον 
(ὥσπερ Πλάτων) ἐν ταῖς πολιτείαις. ἀριστοκρατίαν µὲν οὖν 
καλῶς ἔχει καλεῖν περὶ ἧς διήλθοµεν ἐν τοῖς πρώτοις λό- 
γοις (τὴν γὰρ ἐκ τῶν ἀρίστων ἁπλῶς κατ' ἀρετὴν πολιτείαν 
καὶ µὴ πρὸς ὑπόθεσίν τινα ἀγαθῶν ἀνδρῶν µόνην δίκαιον 
προσαγορεύειν ἀριστοκρατίαν· ἐν µόνῃ γὰρ ἁπλῶς ὁ αὐτὸς 
ἀνὴρ καὶ πολίτης ἀγαθός ἐστιν, οἱ δ' ἐν ταῖς ἄλλαις ἀγα- 
θοὶ πρὸς τὴν πολιτείαν εἰσὶ τὴν αὑτῶν)· οὐ µὴν ἀλλ' εἰσί 
τινες αἳ πρός τε τὰς ὀλιγαρχουµένας ἔχουσι διαφορὰς καὶ 
καλοῦνται ἀριστοκρατίαι καὶ πρὸς τὴν καλουµένην πολιτείαν. 
ὅπου γὰρ µὴ µόνον πλουτίνδην ἀλλὰ καὶ ἀριστίνδην αἱροῦνται 
τὰς ἀρχάς, αὕτη ἡ πολιτεία διαφέρει τε ἀµφοῖν καὶ ἀρι- 
στοκρατικὴ καλεῖται. καὶ γὰρ ἐν ταῖς µὴ ποιουµέναις κοινὴν 
ἐπιµέλειαν ἀρετῆς εἰσὶν ὅµως τινὲς οἱ εὐδοκιµοῦντες καὶ δο- 
κοῦντες εἶναι ἐπιεικεῖς. ὅπου οὖν ἡ πολιτεία βλέπει εἴς τε 
πλοῦτον καὶ ἀρετὴν καὶ δῆµον, οἷον ἐν Καρχηδόνι, αὕτη ἀρι-   
στοκρατική ἐστιν, καὶ ἐν αἷς εἰς τὰ δύο µόνον, οἷον ἡ Λακε- 

δαιµονίων, εἴς τε ἀρετὴν καὶ δῆµον, καὶ ἔστι µίξις τῶν δύο 
τούτων, δηµοκρατίας τε καὶ ἀρετῆς. ἀριστοκρατίας µὲν οὖν 
παρὰ τὴν πρώτην τὴν ἀρίστην πολιτείαν ταῦτα δύο εἴδη, 
καὶ τρίτον ὅσαι τῆς καλουµένης πολιτείας ῥέπουσι πρὸς τὴν 
ὀλιγαρχίαν µᾶλλον. 
 Λοιπὸν δ' ἐστὶν ἡµῖν περί τε τῆς ὀνοµαζοµένης πολιτείας 
εἰπεῖν καὶ περὶ τυραννίδος. ἐτάξαµεν δ' οὕτως οὐκ οὖσαν οὔτε 
ταύτην παρέκβασιν οὔτε τὰς ἄρτι ῥηθείσας ἀριστοκρατίας, ὅτι 
τὸ µὲν ἀληθὲς πᾶσαι διηµαρτήκασι τῆς ὀρθοτάτης πολι- 
τείας, ἔπειτα καταριθµοῦνται µετὰ τούτων εἰσί τ' αὐτῶν 
αὗται παρεκβάσεις ἅσπερ ἐν τοῖς κατ' ἀρχὴν εἴποµεν. τελευ- 
ταῖον δὲ περὶ τυραννίδος εὔλογόν ἐστι ποιήσασθαι µνείαν 
διὰ τὸ πασῶν ἥκιστα ταύτην εἶναι πολιτείαν, ἡµῖν δὲ τὴν 
 
µέθοδον εἶναι περὶ πολιτείας. δι' ἣν µὲν οὖν αἰτίαν τέτακται 
τὸν τρόπον τοῦτον, εἴρηται· νῦν δὲ δεικτέον ἡµῖν περὶ πολι- 
τείας. φανερωτέρα γὰρ ἡ δύναµις αὐτῆς διωρισµένων τῶν 
περὶ ὀλιγαρχίας καὶ δηµοκρατίας. ἔστι γὰρ ἡ πολιτεία ὡς 
ἁπλῶς εἰπεῖν µίξις ὀλιγαρχίας καὶ δηµοκρατίας. εἰώθασι 
δὲ καλεῖν τὰς µὲν ἀποκλινούσας [ὡς] πρὸς τὴν δηµοκρατίαν 
πολιτείας, τὰς δὲ πρὸς τὴν ὀλιγαρχίαν µᾶλλον ἀριστοκρα- 

τίας διὰ τὸ µᾶλλον ἀκολουθεῖν παιδείαν καὶ εὐγένειαν τοῖς 
εὐπορωτέροις. ἔτι δὲ δοκοῦσιν ἔχειν οἱ εὔποροι ὧν ἕνεκεν οἱ 
ἀδικοῦντες ἀδικοῦσιν· ὅθεν καὶ καλοὺς κἀγαθοὺς καὶ γνωρίµους 
τούτους προσαγορεύουσιν. ἐπεὶ οὖν ἡ ἀριστοκρατία βούλεται τὴν 
ὑπεροχὴν ἀπονέµειν τοῖς ἀρίστοις τῶν πολιτῶν, καὶ τὰς ὀλι- 
γαρχίας εἶναί φασιν ἐκ τῶν καλῶν κἀγαθῶν µᾶλλον. δο- 
κεῖ δ' εἶναι τῶν ἀδυνάτων τὸ εὐνοµεῖσθαι τὴν µὴ ἀριστοκρα- 
τουµένην πόλιν ἀλλὰ πονηροκρατουµένην, ὁµοίως δὲ καὶ ἀρι-   
στοκρατεῖσθαι τὴν µὴ εὐνοµουµένην. οὐκ ἔστι δὲ εὐνοµία τὸ εὖ 
κεῖσθαι τοὺς νόµους, µὴ πείθεσθαι δέ. διὸ µίαν µὲν εὐνοµίαν 
ὑποληπτέον εἶναι τὸ πείθεσθαι τοῖς κειµένοις νόµοις, ἑτέραν 
δὲ τὸ καλῶς κεῖσθαι τοὺς νόµους οἷς ἐµµένουσιν (ἔστι γὰρ πεί- 
θεσθαι καὶ κακῶς κειµένοις). τοῦτο δὲ ἐνδέχεται διχῶς· ἢ 
γὰρ τοῖς ἀρίστοις τῶν ἐνδεχοµένων αὐτοῖς, ἢ τοῖς ἁπλῶς 
ἀρίστοις. 
    δοκεῖ δὲ ἀριστοκρατία µὲν εἶναι µάλιστα τὸ τὰς 
τιµὰς νενεµῆσθαι κατ' ἀρετήν (ἀριστοκρατίας µὲν γὰρ ὅρος 
ἀρετή, ὀλιγαρχίας δὲ πλοῦτος, δήµου δ' ἐλευθερία)· τὸ δ' ὅ τι 
ἂν δόξῃ τοῖς πλείοσιν, ἐν πάσαις ὑπάρχει· καὶ γὰρ ἐν ὀλι- 
γαρχίᾳ καὶ ἐν ἀριστοκρατίᾳ καὶ ἐν δήµοις, ὅ τι ἂν δόξῃ τῷ 
πλείονι µέρει τῶν µετεχόντων τῆς πολιτείας, τοῦτ' ἐστὶ κύριον. 

ἐν µὲν οὖν ταῖς πλείσταις πόλεσι τὸ τῆς πολιτείας εἶδος <κακῶς> 
καλεῖται· µόνον γὰρ ἡ µίξις στοχάζεται τῶν εὐπόρων καὶ 
τῶν ἀπόρων, πλούτου καὶ ἐλευθερίας· σχεδὸν γὰρ παρὰ τοῖς 
πλείστοις οἱ εὔποροι τῶν καλῶν κἀγαθῶν δοκοῦσι κατ- 
έχειν χώραν· ἐπεὶ δὲ τρία ἐστὶ τὰ ἀµφισβητοῦντα τῆς ἰσότητος 
τῆς πολιτείας, ἐλευθερία πλοῦτος ἀρετή (τὸ γὰρ τέταρτον, ὃ 
καλοῦσιν εὐγένειαν, ἀκολουθεῖ τοῖς δυσίν· ἡ γὰρ εὐγένειά ἐστιν 
ἀρχαῖος πλοῦτος καὶ ἀρετή), φανερὸν ὅτι τὴν µὲν τοῖν δυοῖν 
µίξιν, τῶν εὐπόρων καὶ τῶν ἀπόρων, πολιτείαν λεκτέον, τὴν 
δὲ τῶν τριῶν ἀριστοκρατίαν µάλιστα τῶν ἄλλων παρὰ τὴν 
ἀληθινὴν καὶ πρώτην. ὅτι µὲν οὖν ἔστι καὶ ἕτερα πολιτείας 
εἴδη παρὰ µοναρχίαν τε καὶ δηµοκρατίαν καὶ ὀλιγαρχίαν, 
εἴρηται, καὶ ποῖα ταῦτα, καὶ τί διαφέρουσιν ἀλλήλων αἵ τ' 
ἀριστοκρατίαι καὶ αἱ πολιτεῖαι τῆς ἀριστοκρατίας, καὶ ὅτι οὐ 
πόρρω αὗται ἀλλήλων, φανερόν. 
 Τίνα δὲ τρόπον γίνεται παρὰ δηµοκρατίαν καὶ ὀλιγαρ- 
χίαν ἡ καλουµένη πολιτεία, καὶ πῶς αὐτὴν δεῖ καθιστά- 
ναι, λέγωµεν ἐφεξῆς τοῖς εἰρηµένοις. ἅµα δὲ δῆλον ἔσται 
καὶ οἷς ὁρίζονται τὴν δηµοκρατίαν καὶ τὴν ὀλιγαρχίαν· λη-   
πτέον γὰρ τὴν τούτων διαίρεσιν, εἶτα ἐκ τούτων ἀφ' ἑκατέρας 
ὥσπερ σύµβολον λαµβάνοντας συνθετέον. εἰσὶ δὲ ὅροι τρεῖς 

τῆς συνθέσεως καὶ µίξεως. ἢ γὰρ ἀµφότερα ληπτέον ἃ 
ἑκάτεροι νοµοθετοῦσιν, οἷον περὶ τοῦ δικάζειν (ἐν µὲν γὰρ 
ταῖς ὀλιγαρχίαις τοῖς εὐπόροις ζηµίαν τάττουσιν ἂν µὴ δικά- 
ζωσι, τοῖς δ' ἀπόροις οὐδένα µισθόν, ἐν δὲ ταῖς δηµοκρα- 
τίαις τοῖς µὲν ἀπόροις µισθόν, τοῖς δ' εὐπόροις οὐδεµίαν ζη- 
µίαν· κοινὸν δὲ καὶ µέσον τούτων ἀµφότερα ταῦτα, διὸ καὶ 
πολιτικόν, µέµεικται γὰρ ἐξ ἀµφοῖν)· εἷς µὲν οὖν οὗτος τοῦ 
συνδυασµοῦ τρόπος, ἕτερος δὲ τὸ <τὸ> µέσον λαµβάνειν ὧν ἑκά- 
τεροι τάττουσιν, οἷον ἐκκλησιάζειν οἱ µὲν ἀπὸ τιµήµατος 
οὐθενὸς ἢ µικροῦ πάµπαν, οἱ δ' ἀπὸ µακροῦ τιµήµατος, κοι- 
νὸν δέ γε οὐδέτερον, ἀλλὰ τὸ µέσον ἑκατέρου τίµηµα τού- 
των. τρίτον δ' ἐκ δυοῖν ταγµάτοιν, τὰ µὲν ἐκ τοῦ ὀλιγαρ- 
χικοῦ νόµου τὰ δ' ἐκ τοῦ δηµοκρατικοῦ. λέγω δ' οἷον δοκεῖ 
δηµοκρατικὸν µὲν εἶναι τὸ κληρωτὰς εἶναι τὰς ἀρχάς, τὸ 
δ' αἱρετὰς ὀλιγαρχικόν, καὶ δηµοκρατικὸν µὲν τὸ µὴ ἀπὸ 
τιµήµατος, ὀλιγαρχικὸν δὲ τὸ ἀπὸ τιµήµατος· ἀριστοκρα- 
τικὸν τοίνυν καὶ πολιτικὸν τὸ ἐξ ἑκατέρας ἑκάτερον λαβεῖν, 
ἐκ µὲν τῆς ὀλιγαρχίας τὸ αἱρετὰς ποιεῖν τὰς ἀρχάς, ἐκ δὲ 
τῆς δηµοκρατίας τὸ µὴ ἀπὸ τιµήµατος. 
                 ὁ µὲν οὖν τρόπος τῆς 
µίξεως οὗτος· τοῦ δ' εὖ µεµεῖχθαι δηµοκρατίαν καὶ ὀλιγαρχίαν 

ὅρος, ὅταν ἐνδέχηται λέγειν τὴν αὐτὴν πολιτείαν δηµοκρα- 
τίαν καὶ ὀλιγαρχίαν. δῆλον γὰρ ὅτι τοῦτο πάσχουσιν οἱ λέ- 
γοντες διὰ τὸ µεµεῖχθαι καλῶς· πέπονθε δὲ τοῦτο καὶ τὸ 
µέσον, ἐµφαίνεται γὰρ ἑκάτερον ἐν αὐτῷ τῶν ἄκρων· ὅπερ 
συµβαίνει περὶ τὴν Λακεδαιµονίων πολιτείαν. πολλοὶ γὰρ 
ἐγχειροῦσι λέγειν ὡς δηµοκρατίας οὔσης διὰ τὸ δηµοκρατικὰ 
πολλὰ τὴν τάξιν ἔχειν, οἷον πρῶτον τὸ περὶ τὴν τροφὴν τῶν   
παίδων (ὁµοίως γὰρ οἱ τῶν πλουσίων τρέφονται τοῖς τῶν 
πενήτων, καὶ παιδεύονται τὸν τρόπον τοῦτον ὃν ἂν δύναιντο 
καὶ τῶν πενήτων οἱ παῖδες), ὁµοίως δὲ καὶ ἐπὶ τῆς ἐχοµέ- 
νης ἡλικίας, καὶ ὅταν ἄνδρες γένωνται, τὸν αὐτὸν τρόπον 
(οὐθὲν γὰρ διάδηλος ὁ πλούσιος καὶ ὁ πένης οὕτω) τὰ περὶ τὴν 
τροφὴν ταὐτὰ πᾶσιν ἐν τοῖς συσσιτίοις, καὶ τὴν ἐσθῆτα οἱ 
πλούσιοι τοιαύτην οἵαν ἄν τις παρασκευάσαι δύναιτο καὶ 
τῶν πενήτων ὁστισοῦν· ἔτι τὸ δύο τὰς µεγίστας ἀρχὰς τὴν 
µὲν αἱρεῖσθαι τὸν δῆµον, τῆς δὲ µετέχειν (τοὺς µὲν γὰρ 
γέροντας αἱροῦνται, τῆς δ' ἐφορείας µετέχουσιν)· οἱ δ' ὀλιχαρ- 
χίαν διὰ τὸ πολλὰ ἔχειν ὀλιγαρχικά, οἷον τὸ πάσας αἱρε- 
τὰς εἶναι καὶ µηδεµίαν κληρωτήν, καὶ ὀλίγους εἶναι κυρίους 
θανάτου καὶ φυγῆς, καὶ ἄλλα τοιαῦτα πολλά. δεῖ δ' ἐν 
τῇ πολιτείᾳ τῇ µεµειγµένῃ καλῶς ἀµφότερα δοκεῖν εἶναι 

καὶ µηδέτερον, καὶ σῴζεσθαι δι' αὑτῆς καὶ µὴ ἔξωθεν, καὶ 
δι' αὑτῆς µὴ τῷ πλείους [ἔξωθεν] εἶναι τοὺς βουλοµένους (εἴη γὰρ 
ἂν καὶ πονηρᾷ πολιτείᾳ τοῦθ' ὑπάρχον) ἀλλὰ τῷ µηδ' ἂν 
βούλεσθαι πολιτείαν ἑτέραν µηθὲν τῶν τῆς πόλεως µορίων 
ὅλως. τίνα µὲν οὖν τρόπον δεῖ καθιστάναι πολιτείαν, ὁµοίως 
δὲ καὶ τὰς ὀνοµαζοµένας ἀριστοκρατίας, νῦν εἴρηται. 
 Περὶ δὲ τυραννίδος ἦν ἡµῖν λοιπὸν εἰπεῖν, οὐχ ὡς ἐν- 
ούσης πολυλογίας περὶ αὐτήν, ἀλλ' ὅπως λάβῃ τῆς µεθόδου 
τὸ µέρος, ἐπειδὴ καὶ ταύτην τίθεµεν τῶν πολιτειῶν τι µέ- 
ρος. περὶ µὲν οὖν βασιλείας διωρίσαµεν ἐν τοῖς πρώτοις λό- 
γοις, ἐν οἷς περὶ τῆς µάλιστα λεγοµένης βασιλείας ἐποιού- 
µεθα τὴν σκέψιν, πότερον ἀσύµφορος ἢ συµφέρει ταῖς πό- 
λεσιν, καὶ τίνα καὶ πόθεν δεῖ καθιστάναι, καὶ πῶς· τυραν- 
νίδος δ' εἴδη δύο µὲν διείλοµεν ἐν οἷς περὶ βασιλείας ἐπ-   
εσκοποῦµεν, διὰ τὸ τὴν δύναµιν ἐπαλλάττειν πως αὐτῶν καὶ 
πρὸς τὴν βασιλείαν, διὰ τὸ κατὰ νόµον εἶναι ἀµφοτέρας 
ταύτας τὰς ἀρχάς (ἔν τε γὰρ τῶν βαρβάρων τισὶν αἱροῦν- 
ται αὐτοκράτορας µονάρχους, καὶ τὸ παλαιὸν ἐν τοῖς ἀρ- 
χαίοις Ἕλλησιν ἐγίγνοντό τινες µόναρχοι τὸν τρόπον τοῦτον, 
οὓς ἐκάλουν αἰσυµνήτας), ἔχουσι δέ τινας πρὸς ἀλλήλας αὗται 
διαφοράς, ἦσαν δὲ διὰ µὲν τὸ κατὰ νόµον βασιλικαὶ καὶ 

διὰ τὸ µοναρχεῖν ἑκόντων, τυραννικαὶ δὲ διὰ τὸ δεσποτικῶς 
ἄρχειν κατὰ τὴν αὑτῶν γνώµην· τρίτον δὲ εἶδος τυραννίδος, 
ἥπερ µάλιστ' εἶναι δοκεῖ τυραννίς, ἀντίστροφος οὖσα τῇ παµ- 
βασιλείᾳ. τοιαύτην δ' ἀναγκαῖον εἶναι τυραννίδα τὴν µοναρ- 
χίαν ἥτις ἀνυπεύθυνος ἄρχει τῶν ὁµοίων καὶ βελτιόνων 
πάντων πρὸς τὸ σφέτερον αὐτῆς συµφέρον, ἀλλὰ µὴ πρὸς 
 
τὸ τῶν ἀρχοµένων. διόπερ ἀκούσιος· οὐθεὶς γὰρ ἑκὼν ὑπο- 
µένει τῶν ἐλευθέρων τὴν τοιαύτην ἀρχήν. τυραννίδος µὲν οὖν 
εἴδη ταῦτα καὶ τοσαῦτα διὰ τὰς εἰρηµένας αἰτίας. 
 Τίς δ' ἀρίστη πολιτεία καὶ τίς ἄριστος βίος ταῖς πλεί- 
σταις πόλεσι καὶ τοῖς πλείστοις τῶν ἀνθρώπων, µήτε πρὸς 
ἀρετὴν συγκρίνουσι τὴν ὑπὲρ τοὺς ἰδιώτας, µήτε πρὸς παιδείαν 
ἣ φύσεως δεῖται καὶ χορηγίας τυχηρᾶς, µήτε πρὸς πολι- 
τείαν τὴν κατ' εὐχὴν γινοµένην, ἀλλὰ βίον τε τὸν τοῖς 
πλείστοις κοινωνῆσαι δυνατὸν καὶ πολιτείαν ἧς τὰς πλείστας 
πόλεις ἐνδέχεται µετασχεῖν; καὶ γὰρ ἃς καλοῦσιν ἀριστο- 
κρατίας, περὶ ὧν νῦν εἴποµεν, τὰ µὲν ἐξωτέρω πίπτουσι ταῖς 
πλείσταις τῶν πόλεων, τὰ δὲ γειτνιῶσι τῇ καλουµένῃ πολι- 
τείᾳ (διὸ περὶ ἀµφοῖν ὡς µιᾶς λεκτέον). ἡ δὲ δὴ κρίσις περὶ 
ἁπάντων τούτων ἐκ τῶν αὐτῶν στοιχείων ἐστίν. εἰ γὰρ καλῶς 

ἐν τοῖς Ἠθικοῖς εἴρηται τὸ τὸν εὐδαίµονα βίον εἶναι τὸν κατ' 
ἀρετὴν ἀνεµπόδιστον, µεσότητα δὲ τὴν ἀρετήν, τὸν µέσον   
ἀναγκαῖον εἶναι βίον βέλτιστον, <τὸ> τῆς ἑκάστοις ἐνδεχοµένης 
τυχεῖν µεσότητος· τοὺς δὲ αὐτοὺς τούτους ὅρους ἀναγκαῖον εἶναι 
καὶ πόλεως ἀρετῆς καὶ κακίας καὶ πολιτείας· ἡ γὰρ πολι- 
τεία βίος τίς ἐστι πόλεως. ἐν ἁπάσαις δὴ ταῖς πόλεσιν ἔστι 
τρία µέρη τῆς πόλεως, οἱ µὲν εὔποροι σφόδρα, οἱ δὲ ἄποροι 
σφόδρα, οἱ δὲ τρίτοι οἱ µέσοι τούτων. ἐπεὶ τοίνυν ὁµολο- 
γεῖται τὸ µέτριον ἄριστον καὶ τὸ µέσον, φανερὸν ὅτι καὶ τῶν 
εὐτυχηµάτων ἡ κτῆσις ἡ µέση βελτίστη πάντων. ῥᾴστη γὰρ 
τῷ λόγῳ πειθαρχεῖν, ὑπέρκαλον δὲ ἢ ὑπερίσχυρον ἢ ὑπερευ- 
γενῆ ἢ ὑπερπλούσιον <ὄντα>, ἢ τἀναντία τούτοις, ὑπέρπτωχον ἢ 
ὑπερασθενῆ ἢ σφόδρα ἄτιµον, χαλεπὸν τῷ λόγῳ ἀκολου- 
θεῖν· γίγνονται γὰρ οἱ µὲν ὑβρισταὶ καὶ µεγαλοπόνηροι 
µᾶλλον, οἱ δὲ κακοῦργοι καὶ µικροπόνηροι λίαν, τῶν δ' ἀδικη- 
µάτων τὰ µὲν γίγνεται δι' ὕβριν τὰ δὲ διὰ κακουργίαν. 
ἔτι δὲ ἥκισθ' οὗτοι φυγαρχοῦσι καὶ σπουδαρχιῶσι· ταῦτα δ' 
ἀµφότερα βλαβερὰ ταῖς πόλεσιν. πρὸς δὲ τούτοις οἱ µὲν ἐν 
ὑπεροχαῖς εὐτυχηµάτων ὄντες, ἰσχύος καὶ πλούτου καὶ φί- 
λων καὶ τῶν ἄλλων τῶν τοιούτων, ἄρχεσθαι οὔτε βούλονται 
οὔτε ἐπίστανται (καὶ τοῦτ' εὐθὺς οἴκοθεν ὑπάρχει παισὶν οὖσιν· 

διὰ γὰρ τὴν τρυφὴν οὐδ' ἐν τοῖς διδασκαλείοις ἄρχεσθαι σύν- 
ηθες αὐτοῖς), οἱ δὲ καθ' ὑπερβολὴν ἐν ἐνδείᾳ τούτων ταπει- 
νοὶ λίαν. ὥσθ' οἱ µὲν ἄρχειν οὐκ ἐπίστανται, ἀλλ' ἄρχεσθαι 
δουλικὴν ἀρχήν, οἱ δ' ἄρχεσθαι µὲν οὐδεµίαν ἀρχήν, ἄρχειν 
δὲ δεσποτικὴν ἀρχήν. γίνεται οὖν δούλων καὶ δεσποτῶν 
πόλις, ἀλλ' οὐκ ἐλευθέρων, καὶ τῶν µὲν φθονούντων τῶν δὲ 
καταφρονούντων· ἃ πλεῖστον ἀπέχει φιλίας καὶ κοινωνίας 
πολιτικῆς· ἡ γὰρ κοινωνία φιλικόν· οὐδὲ γὰρ ὁδοῦ βούλονται 
κοινωνεῖν τοῖς ἐχθροῖς. βούλεται δέ γε ἡ πόλις ἐξ ἴσων εἶναι   
καὶ ὁµοίων ὅτι µάλιστα, τοῦτο δ' ὑπάρχει µάλιστα τοῖς µέ- 
σοις. ὥστ' ἀναγκαῖον ἄριστα πολιτεύεσθαι ταύτην τὴν πόλιν 
<ἥ> ἐστιν ἐξ ὧν φαµεν φύσει τὴν σύστασιν εἶναι τῆς πόλεως. καὶ 
σῴζονται δ' ἐν ταῖς πόλεσιν οὗτοι µάλιστα τῶν πολιτῶν. οὔτε 
γὰρ αὐτοὶ τῶν ἀλλοτρίων, ὥσπερ οἱ πένητες, ἐπιθυµοῦσιν, οὔτε 
τῆς τούτων ἕτεροι, καθάπερ τῆς τῶν πλουσίων οἱ πένητες ἐπι- 
θυµοῦσιν· καὶ διὰ τὸ µήτ' ἐπιβουλεύεσθαι µήτ' ἐπιβουλεύειν 
ἀκινδύνως διάγουσιν. διὰ τοῦτο καλῶς ηὔξατο Φωκυλίδης 
“πολλὰ µέσοισιν ἄριστα· µέσος θέλω ἐν πόλει εἶναι.” 
                         δῆλον 
ἄρα ὅτι καὶ ἡ κοινωνία ἡ πολιτικὴ ἀρίστη ἡ διὰ τῶν µέσων, 
καὶ τὰς τοιαύτας ἐνδέχεται εὖ πολιτεύεσθαι πόλεις ἐν αἷς 

δὴ πολὺ τὸ µέσον καὶ κρεῖττον, µάλιστα µὲν ἀµφοῖν, εἰ 



δὲ µή, θατέρου µέρους· προστιθέµενον γὰρ ποιεῖ ῥοπὴν καὶ 
κωλύει γίνεσθαι τὰς ἐναντίας ὑπερβολάς. διόπερ εὐτυχία 
µεγίστη τοὺς πολιτευοµένους οὐσίαν ἔχειν µέσην καὶ ἱκανήν, 
ὡς ὅπου οἱ µὲν πολλὰ σφόδρα κέκτηνται οἱ δὲ µηθέν, ἢ δῆ- 
µος ἔσχατος γίγνεται ἢ ὀλιγαρχία ἄκρατος, ἢ τυραννὶς δι' 
ἀµφοτέρας τὰς ὑπερβολάς· καὶ γὰρ ἐκ δηµοκρατίας τῆς 
νεανικωτάτης καὶ ἐξ ὀλιγαρχίας γίγνεται τυραννίς, ἐκ δὲ 
τῶν µέσων καὶ τῶν σύνεγγυς πολὺ ἧττον. τὴν δ' αἰτίαν 
ὕστερον ἐν τοῖς περὶ τὰς µεταβολὰς τῶν πολιτειῶν ἐροῦµεν. 
ὅτι δ' ἡ µέση βελτίστη, φανερόν· µόνη γὰρ ἀστασίαστος· 
ὅπου γὰρ πολὺ τὸ διὰ µέσου, ἥκιστα στάσεις καὶ διαστάσεις 
γίγνονται τῶν πολιτῶν. καὶ αἱ µεγάλαι πόλεις ἀστασια- 
στότεραι διὰ τὴν αὐτὴν αἰτίαν, ὅτι πολὺ τὸ µέσον· ἐν δὲ 
ταῖς µικραῖς ῥᾴδιόν τε διαλαβεῖν εἰς δύο πάντας, ὥστε µη- 
θὲν καταλιπεῖν µέσον, καὶ πάντες σχεδὸν ἄποροι ἢ εὔποροί   
εἰσι. καὶ αἱ δηµοκρατίαι δὲ ἀσφαλέστεραι τῶν ὀλιγαρχιῶν 
εἰσι καὶ πολυχρονιώτεραι διὰ τοὺς µέσους (πλείους τε γάρ 
εἰσι καὶ µᾶλλον µετέχουσι τῶν τιµῶν ἐν ταῖς δηµοκρατίαις 
ἢ ταῖς ὀλιγαρχίαις), ἐπεὶ ὅταν ἄνευ τούτων τῷ πλήθει ὑπερ- 
τείνωσιν οἱ ἄποροι, κακοπραγία γίνεται καὶ ἀπόλλυνται 

ταχέως. σηµεῖον δὲ δεῖ νοµίζειν καὶ τὸ τοὺς βελτίστους νοµο- 
θέτας εἶναι τῶν µέσων πολιτῶν· Σόλων τε γὰρ ἦν τούτων 
(δηλοῖ δ' ἐκ τῆς ποιήσεως) καὶ Λυκοῦργος (οὐ γὰρ ἦν βασι- 
λεύς) καὶ Χαρώνδας καὶ σχεδὸν οἱ πλεῖστοι τῶν ἄλλων. 
 φανερὸν δ' ἐκ τούτων καὶ διότι αἱ πλεῖσται πολιτεῖαι αἱ µὲν 
δηµοκρατικαί εἰσιν αἱ δ' ὀλιγαρχικαί. διὰ γὰρ τὸ ἐν ταύ- 
ταις πολλάκις ὀλίγον εἶναι τὸ µέσον, αἰεὶ ὁπότεροι ἂν ὑπερ- 
έχωσιν, εἴθ' οἱ τὰς οὐσίας ἔχοντες εἴθ' ὁ δῆµος, οἱ τὸ µέσον 
ἐκβαίνοντες καθ' αὑτοὺς ἄγουσι τὴν πολιτείαν, ὥστε ἢ δῆµος 
γίγνεται ἢ ὀλιγαρχία. πρὸς δὲ τούτοις διὰ τὸ στάσεις γίγνε- 
σθαι καὶ µάχας πρὸς ἀλλήλους τῷ δήµῳ καὶ τοῖς εὐπόροις, 
ὁποτέροις ἂν µᾶλλον συµβῇ κρατῆσαι τῶν ἐναντίων, οὐ καθ- 
ιστᾶσι κοινὴν πολιτείαν οὐδ' ἴσην, ἀλλὰ τῆς νίκης ἆθλον τὴν 
ὑπεροχὴν τῆς πολιτείας λαµβάνουσιν, καὶ οἱ µὲν δηµοκρα- 
τίαν οἱ δ' ὀλιγαρχίαν ποιοῦσιν. ἔτι δὲ καὶ τῶν ἐν ἡγεµονίᾳ 
γενοµένων τῆς Ἑλλάδος πρὸς τὴν παρ' αὑτοῖς ἑκάτεροι πολι- 
τείαν ἀποβλέποντες οἱ µὲν δηµοκρατίας ἐν ταῖς πόλεσι 
καθίστασαν οἱ δ' ὀλιγαρχίας, οὐ πρὸς τὸ τῶν πόλεων συµ- 
φέρον σκοποῦντες ἀλλὰ πρὸς τὸ σφέτερον αὐτῶν, ὥστε διὰ 
ταύτας τὰς αἰτίας ἢ µηδέποτε τὴν µέσην γίνεσθαι πολι- 
τείαν ἢ ὀλιγάκις καὶ παρ' ὀλίγοις· εἷς γὰρ ἀνὴρ συνεπεί- 

σθη µόνος τῶν πρότερον ἐφ' ἡγεµονίᾳ γενοµένων ταύτην 
ἀποδοῦναι τὴν τάξιν, ἤδη δὲ καὶ τοῖς ἐν ταῖς πόλεσιν ἔθος 



καθέστηκε µηδὲ βούλεσθαι τὸ ἴσον, ἀλλ' ἢ ἄρχειν ζητεῖν ἢ   
κρατουµένους ὑποµένειν. τίς µὲν οὖν ἀρίστη πολιτεία, καὶ διὰ 
τίν' αἰτίαν, ἐκ τούτων φανερόν· τῶν δ' ἄλλων πολιτειῶν, 
ἐπειδὴ πλείους δηµοκρατίας καὶ πλείους ὀλιγαρχίας φαµὲν 
εἶναι, ποίαν πρώτην θετέον καὶ δευτέραν καὶ τοῦτον δὴ τὸν 
τρόπον ἐχοµένην τῷ τὴν µὲν εἶναι βελτίω τὴν δὲ χείρω, 
διωρισµένης τῆς ἀρίστης οὐ χαλεπὸν ἰδεῖν. ἀεὶ γὰρ ἀναγκαῖον 
εἶναι βελτίω τὴν ἐγγύτατα ταύτης, χείρω δὲ τὴν ἀφεστη- 
κυῖαν τοῦ µέσου πλεῖον, ἂν µὴ πρὸς ὑπόθεσιν κρίνῃ τις. λέγω 
δὲ τὸ πρὸς ὑπόθεσιν, ὅτι πολλάκις, οὔσης ἄλλης πολιτείας 
αἱρετωτέρας, ἐνίοις οὐδὲν κωλύει συµφέρειν ἑτέραν µᾶλλον 
εἶναι πολιτείαν. 
 Τίς δὲ πολιτεία τίσι καὶ ποία συµφέρει ποίοις, ἐχό- 
µενόν ἐστι τῶν εἰρηµένων διελθεῖν. ληπτέον δὴ πρῶτον περὶ 
πασῶν καθόλου ταὐτόν· δεῖ γὰρ κρεῖττον εἶναι τὸ βουλόµενον 
µέρος τῆς πόλεως τοῦ µὴ βουλοµένου µένειν τὴν πολιτείαν. 
ἔστι δὲ πᾶσα πόλις ἔκ τε τοῦ ποιοῦ καὶ ποσοῦ. λέγω δὲ 
ποιὸν µὲν ἐλευθερίαν πλοῦτον παιδείαν εὐγένειαν, ποσὸν 

δὲ τὴν τοῦ πλήθους ὑπεροχήν. ἐνδέχεται δὲ τὸ µὲν ποιὸν 
ὑπάρχειν ἑτέρῳ µέρει τῆς πόλεως, ἐξ ὧν συνέστηκε µερῶν 
ἡ πόλις, ἄλλῳ δὲ µέρει τὸ ποσόν, οἷον πλείους τὸν ἀρι- 
θµὸν εἶναι τῶν γενναίων τοὺς ἀγεννεῖς ἢ τῶν πλουσίων τοὺς 
ἀπόρους, µὴ µέντοι τοσοῦτον ὑπερέχειν τῷ ποσῷ ὅσον λεί- 
πεται τῷ ποιῷ. διὸ ταῦτα πρὸς ἄλληλα συγκριτέον. ὅπου 
µὲν οὖν ὑπερέχει τὸ τῶν ἀπόρων πλῆθος τὴν εἰρηµένην ἀνα- 
λογίαν, ἐνταῦθα πέφυκεν εἶναι δηµοκρατίαν, καὶ ἕκαστον 
εἶδος δηµοκρατίας κατὰ τὴν ὑπεροχὴν τοῦ δήµου ἑκάστου, 
οἷον ἐὰν µὲν τὸ τῶν γεωργῶν ὑπερτείνῃ πλῆθος, τὴν πρώ- 
την δηµοκρατίαν, ἐὰν δὲ τὸ τῶν βαναύσων καὶ µισθαρ-   
νούντων, τὴν τελευταίαν, ὁµοίως δὲ καὶ τὰς ἄλλας τὰς 
µεταξὺ τούτων· ὅπου δὲ τὸ τῶν εὐπόρων καὶ γνωρίµων µᾶλ- 
λον ὑπερτείνει τῷ ποιῷ ἢ λείπεται τῷ ποσῷ, ἐνταῦθα 
ὀλιγαρχίαν, καὶ τῆς ὀλιγαρχίας τὸν αὐτὸν τρόπον ἕκαστον 
εἶδος κατὰ τὴν ὑπεροχὴν τοῦ ὀλιγαρχικοῦ πλήθους. 
                         δεῖ δ' 
ἀεὶ τὸν νοµοθέτην ἐν τῇ πολιτείᾳ προσλαµβάνειν τοὺς µέ- 
σους· ἄν τε γὰρ ὀλιγαρχικοὺς τοὺς νόµους τιθῇ, στοχάζεσθαι 
χρὴ τῶν µέσων, ἐάν τε δηµοκρατικούς, προσάγεσθαι τοῖς 
νόµοις τούτους. ὅπου δὲ τὸ τῶν µέσων ὑπερτείνει πλῆθος ἢ 

συναµφοτέρων τῶν ἄκρων ἢ καὶ θατέρου µόνον, ἐνταῦθ' ἐν- 
δέχεται πολιτείαν εἶναι µόνιµον. οὐθὲν γὰρ φοβερὸν µή 
ποτε συµφωνήσωσιν οἱ πλούσιοι τοῖς πένησιν ἐπὶ τούτους· 



οὐδέποτε γὰρ ἅτεροι βουλήσονται δουλεύειν τοῖς ἑτέροις, κοι- 
νοτέραν δ', ἂν ζητῶσιν, οὐδεµίαν εὑρήσουσιν ἄλλην ταύτης. 
ἐν µέρει γὰρ ἄρχειν οὐκ ἂν ὑποµείνειαν διὰ τὴν ἀπιστίαν 
τὴν πρὸς ἀλλήλους· πανταχοῦ δὲ πιστότατος ὁ διαιτητής, 
διαιτητὴς δ' ὁ µέσος. ὅσῳ δ' ἂν ἄµεινον ἡ πολιτεία µει- 
χθῇ, τοσούτῳ µονιµωτέρα. διαµαρτάνουσι δὲ πολλοὶ καὶ 
τῶν τὰς ἀριστοκρατικὰς βουλοµένων ποιεῖν πολιτείας, οὐ 
µόνον ἐν τῷ πλεῖον νέµειν τοῖς εὐπόροις, ἀλλὰ καὶ ἐν τῷ 
παρακρούεσθαι τὸν δῆµον. ἀνάγκη γὰρ χρόνῳ ποτὲ ἐκ τῶν 
ψευδῶν ἀγαθῶν ἀληθὲς συµβῆναι κακόν· αἱ γὰρ πλεονε- 
ξίαι τῶν πλουσίων ἀπολλύασι µᾶλλον τὴν πολιτείαν ἢ αἱ 
τοῦ δήµου. 
 Ἔστι δ' ὅσα προφάσεως χάριν ἐν ταῖς πολιτείαις σοφί- 
ζονται πρὸς τὸν δῆµον πέντε τὸν ἀριθµόν, περὶ ἐκκλη- 
σίαν, περὶ τὰς ἀρχάς, περὶ δικαστήρια, περὶ ὅπλισιν, περὶ   
γυµνασίαν· περὶ ἐκκλησίαν µὲν τὸ ἐξεῖναι ἐκκλησιάζειν πᾶσι, 
ζηµίαν δὲ ἐπικεῖσθαι τοῖς εὐπόροις ἐὰν µὴ ἐκκλησι- 
άζωσιν, ἢ µόνοις ἢ µείζω πολλῷ, περὶ δὲ τὰς ἀρχὰς 

τὸ τοῖς µὲν ἔχουσι τίµηµα µὴ ἐξεῖναι ἐξόµνυσθαι, τοῖς δ' 
ἀπόροις ἐξεῖναι, καὶ περὶ τὰ δικαστήρια τοῖς µὲν εὐπόροις 
εἶναι ζηµίαν ἂν µὴ δικάζωσι, τοῖς δ' ἀπόροις ἄδειαν, ἢ 
τοῖς µὲν µεγάλην τοῖς δὲ µικράν, ὥσπερ ἐν τοῖς Χαρών- 
δου νόµοις. ἐνιαχοῦ δ' ἔξεστι µὲν πᾶσιν ἀπογραψαµένοις 
ἐκκλησιάζειν καὶ δικάζειν, ἐὰν δὲ ἀπογραψάµενοι µήτ' 
ἐκκλησιάζωσι µήτε δικάζωσιν, ἐπίκεινται µεγάλαι ζηµίαι 
τούτοις, ἵνα διὰ µὲν τὴν ζηµίαν φεύγωσι τὸ ἀπογράφεσθαι, 
διὰ δὲ τὸ µὴ ἀπογράφεσθαι µὴ δικάζωσι µηδ' ἐκκλησιά- 
ζωσιν. τὸν αὐτὸν δὲ τρόπον καὶ περὶ τοῦ ὅπλα κεκτῆσθαι 
καὶ τοῦ γυµνάζεσθαι νοµοθετοῦσιν. τοῖς µὲν γὰρ ἀπόροις 
ἔξεστι µὴ κεκτῆσθαι, τοῖς δ' εὐπόροις ἐπιζήµιον µὴ κεκτη- 
µένοις, κἂν µὴ γυµνάζωνται, τοῖς µὲν οὐδεµία ζηµία, τοῖς 
δ' εὐπόροις ἐπιζήµιον, ὅπως οἱ µὲν διὰ τὴν ζηµίαν µετ- 
έχωσιν, οἱ δὲ διὰ τὸ µὴ φοβεῖσθαι µὴ µετέχωσιν. ταῦτα 
µὲν οὖν ὀλιγαρχικὰ σοφίσµατα τῆς νοµοθεσίας· ἐν δὲ ταῖς 
δηµοκρατίαις πρὸς ταῦτ' ἀντισοφίζονται. τοῖς µὲν γὰρ 
ἀπόροις µισθὸν πορίζουσιν ἐκκλησιάζουσι καὶ δικάζουσιν, τοῖς 
δ' εὐπόροις οὐδεµίαν τάττουσι ζηµίαν. ὥστε φανερὸν ὅτι εἴ 
τις βούλεται µιγνύναι δικαίως, δεῖ τὰ παρ' ἑκατέροις συν- 
άγειν καὶ τοῖς µὲν µισθὸν πορίζειν τοῖς δὲ ζηµίαν· οὕτω 

γὰρ ἂν κοινωνοῖεν ἅπαντες, ἐκείνως δ' ἡ πολιτεία γίγνεται 
τῶν ἑτέρων µόνον. δεῖ δὲ τὴν πολιτείαν εἶναι µὲν ἐκ τῶν 
τὰ ὅπλα ἐχόντων µόνον· τοῦ δὲ τιµήµατος τὸ πλῆθος ἁπλῶς 
µὲν ὁρισαµένους οὐκ ἔστιν εἰπεῖν τοσοῦτον <δεῖν> ὑπάρχειν,   



ἀλλὰ σκεψαµένους τὸ πόσον ἐπιβάλλει µακρότατον ὥστε 
τοὺς µετέχοντας τῆς πολιτείας εἶναι πλείους τῶν µὴ µετ- 
εχόντων, τοῦτο τάττειν. ἐθέλουσι γὰρ οἱ πένητες καὶ µὴ µετ- 
έχοντες τῶν τιµῶν ἡσυχίαν ἔχειν, ἐὰν µήτε ὑβρίζῃ τις 
αὐτοὺς µήτε ἀφαιρῆται µηθὲν τῆς οὐσίας. ἀλλὰ τοῦτο οὐ 
ῥᾴδιον· οὐ γὰρ ἀεὶ συµβαίνει χαρίεντας εἶναι τοὺς µετέχον- 
τας τοῦ πολιτεύµατος. καὶ εἰώθασι δέ, ὅταν πόλεµος ᾖ, 
ὀκνεῖν, ἂν µὴ λαµβάνωσι τροφήν, ἄποροι δὲ ὦσιν· ἐὰν 
δὲ πορίζῃ τις τροφήν, βούλονται πολεµεῖν. 
                      ἔστι δὲ ἡ 
πολιτεία παρ' ἐνίοις οὐ µόνον ἐκ τῶν ὁπλιτευόντων ἀλλὰ 
καὶ ἐκ τῶν ὡπλιτευκότων· ἐν Μαλιεῦσι δὲ ἡ µὲν πολι- 
τεία ἦν ἐκ τούτων, τὰς δὲ ἀρχὰς ᾑροῦντο ἐκ τῶν στρατευο- 
µένων. καὶ ἡ πρώτη δὲ πολιτεία ἐν τοῖς Ἕλλησιν ἐγένετο 
µετὰ τὰς βασιλείας ἐκ τῶν πολεµούντων, ἡ µὲν ἐξ ἀρχῆς 
ἐκ τῶν ἱππέων (τὴν γὰρ ἰσχὺν καὶ τὴν ὑπεροχὴν ἐν τοῖς 
ἱππεῦσιν ὁ πόλεµος εἶχεν· ἄνευ µὲν γὰρ συντάξεως ἄχρη- 

στον τὸ ὁπλιτικόν, αἱ δὲ περὶ τῶν τοιούτων ἐµπειρίαι καὶ 
τάξεις ἐν τοῖς ἀρχαίοις οὐχ ὑπῆρχον, ὥστ' ἐν τοῖς ἱππεῦσιν 
εἶναι τὴν ἰσχύν), αὐξανοµένων δὲ τῶν πόλεων καὶ τῶν ἐν 
τοῖς ὅπλοις ἰσχυσάντων µᾶλλον πλείους µετεῖχον τῆς πολι- 
τείας· διόπερ ἃς νῦν καλοῦµεν πολιτείας, οἱ πρότερον ἐκά- 
λουν δηµοκρατίας· ἦσαν δὲ αἱ ἀρχαῖαι πολιτεῖαι εὐλόγως 
ὀλιγαρχικαὶ καὶ βασιλικαί. δι' ὀλιγανθρωπίαν γὰρ οὐκ 
εἶχον πολὺ τὸ µέσον, ὥστ' ὀλίγοι τε ὄντες τὸ πλῆθος καὶ 
κατὰ τὴν σύνταξιν φαῦλοι ὑπέµενον τὸ ἄρχεσθαι. διὰ 
τίνα µὲν οὖν εἰσιν αἰτίαν αἱ πολιτεῖαι πλείους, καὶ διὰ τί 
παρὰ τὰς λεγοµένας ἕτεραι (δηµοκρατία τε γὰρ οὐ µία 
τὸν ἀριθµόν ἐστι, καὶ τῶν ἄλλων ὁµοίως), ἔτι δὲ τίνες αἱ   
διαφοραὶ καὶ διὰ τίνα αἰτίαν συµβαίνει, πρὸς δὲ τούτοις 
τίς ἀρίστη τῶν πολιτειῶν ὡς ἐπὶ τὸ πλεῖστον εἰπεῖν, καὶ 
τῶν ἄλλων ποία ποίοις ἁρµόττει τῶν πολιτειῶν, εἴρηται. 
 Πάλιν δὲ καὶ κοινῇ καὶ χωρὶς περὶ ἑκάστης λέγωµεν 
περὶ τῶν ἐφεξῆς, λαβόντες ἀρχὴν τὴν προσήκουσαν αὐτῶν. 
ἔστι δὴ τρία µόρια τῶν πολιτειῶν πασῶν, περὶ ὧν δεῖ θε- 
ωρεῖν τὸν σπουδαῖον νοµοθέτην ἑκάστῃ τὸ συµφέρον· ὧν ἐχόν- 
των καλῶς ἀνάγκη τὴν πολιτείαν ἔχειν καλῶς, καὶ τὰς 
πολιτείας ἀλλήλων διαφέρειν ἐν τῷ διαφέρειν ἕκαστον τού- 

των. ἔστι δὲ τῶν τριῶν τούτων ἓν µὲν τί τὸ βουλευόµενον 
περὶ τῶν κοινῶν, δεύτερον δὲ τὸ περὶ τὰς ἀρχάς (τοῦτο δ' ἐστὶ 
τίνας δεῖ καὶ τίνων εἶναι κυρίας, καὶ ποίαν τινὰ δεῖ γίνε- 
σθαι τὴν αἵρεσιν αὐτῶν), τρίτον δέ τί τὸ δικάζον. κύριον 
δ' ἐστὶ τὸ βουλευόµενον περὶ πολέµου καὶ εἰρήνης, καὶ συµ- 



µαχίας καὶ διαλύσεως, καὶ περὶ νόµων, καὶ περὶ θανάτου 
καὶ φυγῆς καὶ δηµεύσεως, καὶ περὶ ἀρχῶν αἱρέσεως καὶ τῶν εὐθυ- 
νῶν. ἀναγκαῖον δ' ἤτοι πᾶσι τοῖς πολίταις ἀποδίδοσθαι πάσας 
ταύτας τὰς κρίσεις ἢ τισὶ πάσας (οἷον ἀρχῇ τινὶ µιᾷ ἢ πλείοσιν, 
ἢ ἑτέραις ἑτέρας) ἢ τινὰς µὲν αὐτῶν πᾶσι τινὰς δὲ τισίν. 
                          τὸ 
µὲν οὖν πάντας καὶ περὶ ἁπάντων δηµοτικόν· τὴν τοιαύτην 
γὰρ ἰσότητα ζητεῖ ὁ δῆµος. εἰσὶ δὲ οἱ τρόποι τοῦ πάντας 
πλείους, εἷς µὲν τὸ κατὰ µέρος ἀλλὰ µὴ πάντας ἀθρόους 
(ὥσπερ ἐν τῇ πολιτείᾳ τῇ Τηλεκλέους ἐστὶ τοῦ Μιλησίου· καὶ 
ἐν ἄλλαις δὲ πολιτείαις βουλεύονται αἱ συναρχίαι συνιοῦ- 
σαι, εἰς δὲ τὰς ἀρχὰς βαδίζουσι πάντες κατὰ µέρος ἐκ 
 
τῶν φυλῶν καὶ τῶν µορίων τῶν ἐλαχίστων παντελῶς, ἕως   
ἂν διεξέλθῃ διὰ πάντων), συνιέναι δὲ µόνον περί τε νόµων 
θέσεως καὶ τῶν περὶ τῆς πολιτείας, καὶ τὰ παραγγελλό- 

µενα ἀκουσοµένους ὑπὸ τῶν ἀρχόντων· ἄλλος δὲ τρόπος τὸ 
πάντας ἀθρόους, συνιέναι δὲ µόνον πρός τε τὰς ἀρχαιρε- 
σίας [αἱρησοµένους] καὶ πρὸς τὰς νοµοθεσίας καὶ περὶ πολέ- 
µου καὶ εἰρήνης καὶ πρὸς εὐθύνας, τὰ δ' ἄλλα τὰς ἀρ- 
χὰς βουλεύεσθαι τὰς ἐφ' ἑκάστοις τεταγµένας, αἱρετὰς 
οὔσας ἐξ ἁπάντων ἢ κληρωτάς· ἄλλος δὲ τρόπος τὸ περὶ 
τὰς ἀρχὰς καὶ τὰς εὐθύνας ἀπαντᾶν τοὺς πολίτας, καὶ 
περὶ πολέµου βουλευσοµένους καὶ συµµαχίας, τὰ δ' ἄλλα 
τὰς ἀρχὰς διοικεῖν αἱρετὰς οὔσας, ὅσας ἐνδέχεται, τοιαῦ- 
ται δ' εἰσὶν ὅσας ἄρχειν ἀναγκαῖον τοὺς ἐπισταµένους· τέ- 
ταρτος δὲ τρόπος τὸ πάντας περὶ πάντων βουλεύεσθαι συν- 
ιόντας, τὰς δ' ἀρχὰς περὶ µηθενὸς κρίνειν ἀλλὰ µόνον 
προανακρίνειν, ὅνπερ ἡ τελευταία δηµοκρατία νῦν διοικεῖ- 
ται τρόπον, ἣν ἀνάλογόν φαµεν εἶναι ὀλιγαρχίᾳ τε δυνα- 
στευτικῇ καὶ µοναρχίᾳ τυραννικῇ. οὗτοι µὲν οὖν οἱ τρόποι 
δηµοκρατικοὶ πάντες, τὸ δὲ τινὰς περὶ πάντων ὀλιγαρχι- 
κόν. ἔχει δὲ καὶ τοῦτο διαφορὰς πλείους. ὅταν µὲν γὰρ 
ἀπὸ τιµηµάτων µετριωτέρων αἱρετοί τε ὦσι καὶ πλείους 
διὰ τὴν µετριότητα τοῦ τιµήµατος, καὶ περὶ ὧν ὁ νόµος 
ἀπαγορεύει µὴ κινῶσιν ἀλλ' ἀκολουθῶσι, καὶ ἐξῇ κτωµένῳ 
τὸ τίµηµα µετέχειν, ὀλιγαρχία µὲν πολιτικὴ δέ ἐστιν ἡ 

τοιαύτη διὰ τὸ µετριάζειν· ὅταν δὲ µὴ πάντες τοῦ βουλεύε- 
σθαι µετέχωσιν ἀλλ' αἱρετοί, κατὰ νόµον δ' ἄρχωσιν ὥς- 
περ καὶ πρότερον, ὀλιγαρχικόν· ὅταν δὲ καὶ αἱρῶνται 
αὐτοὶ αὑτοὺς οἱ κύριοι τοῦ βουλεύεσθαι, καὶ ὅταν παῖς ἀντὶ 
πατρὸς εἰσίῃ καὶ κύριοι τῶν νόµων ὦσιν, ὀλιγαρχικωτάτην ἀναγ- 
καῖον εἶναι τὴν τάξιν ταύτην. ὅταν δὲ τινῶν τινές, οἷον   



πολέµου µὲν καὶ εἰρήνης καὶ εὐθυνῶν πάντες, τῶν δὲ ἄλ- 
λων ἄρχοντες, καὶ οὗτοι αἱρετοί, µὴ κληρωτοί, ἀριστοκρατία 
ἡ πολιτεία. ἐὰν δ' ἐνίων µὲν αἱρετοὶ ἐνίων δὲ κληρωτοί, 
καὶ κληρωτοὶ ἢ ἁπλῶς ἢ ἐκ προκρίτων, ἢ κοινῇ αἱρετοὶ 
καὶ κληρωτοί, τὰ µὲν πολιτείας ἀριστοκρατικῆς ἐστι τούτων, 
τὰ δὲ πολιτείας αὐτῆς. 
          διῄρηται µὲν οὖν τὸ βουλευόµενον 
πρὸς τὰς πολιτείας τοῦτον τὸν τρόπον, καὶ διοικεῖ ἑκάστη 
πολιτεία κατὰ τὸν εἰρηµένον διορισµόν· συµφέρει δὲ δηµο- 
κρατίᾳ [τε] τῇ µάλιστ' εἶναι δοκούσῃ δηµοκρατίᾳ νῦν (λέγω 
δὲ τοιαύτην ἐν ᾗ κύριος ὁ δῆµος καὶ τῶν νόµων ἐστίν) πρὸς 
τὸ βουλεύεσθαι βέλτιον τὸ αὐτὸ ποιεῖν ὅπερ ἐπὶ τῶν δικα- 
στηρίων ἐν ταῖς ὀλιγαρχίαις (τάττουσι γὰρ ζηµίαν τούτοις 
οὓς βούλονται δικάζειν, ἵνα δικάζωσιν, οἱ δὲ δηµοτικοὶ µι- 
σθὸν τοῖς ἀπόροις), τοῦτο δὴ καὶ περὶ τὰς ἐκκλησίας ποιεῖν 

(βουλεύσονται γὰρ βέλτιον κοινῇ βουλευόµενοι πάντες, ὁ µὲν 
δῆµος µετὰ τῶν γνωρίµων, οὗτοι δὲ µετὰ τοῦ πλήθους), συµ- 
φέρει δὲ καὶ τὸ αἱρετοὺς εἶναι τοὺς βουλευοµένους, ἢ κληρωτοὺς 
ἴσους ἐκ τῶν µορίων, συµφέρει δέ, κἂν ὑπερβάλλωσι πολὺ 
κατὰ τὸ πλῆθος οἱ δηµοτικοὶ τῶν πολιτῶν, ἢ µὴ πᾶσι 
διδόναι µισθόν, ἀλλ' ὅσοι σύµµετροι πρὸς τὸ τῶν γνωρί- 
µων πλῆθος, ἢ ἀποκληροῦν τοὺς πλείους· ἐν δὲ ταῖς ὀλιγαρ- 
χίαις ἢ προσαιρεῖσθαί τινας ἐκ τοῦ πλήθους, ἢ κατασκευά- 
σαντας ἀρχεῖον οἷον ἐν ἐνίαις πολιτείαις ἐστὶν οὓς καλοῦσι 
προβούλους καὶ νοµοφύλακας, [καὶ] περὶ τούτων χρηµατίζειν 
περὶ ὧν ἂν οὗτοι προβουλεύσωσιν (οὕτω γὰρ µεθέξει ὁ δῆµος   
τοῦ βουλεύεσθαι, καὶ λύειν οὐθὲν δυνήσεται τῶν περὶ τὴν πολι- 
τείαν), ἔτι ἢ ταὐτὰ ψηφίζεσθαι τὸν δῆµον ἢ µηθὲν ἐν- 
αντίον τοῖς εἰσφεροµένοις, ἢ τῆς συµβουλῆς µὲν µεταδιδό- 
ναι πᾶσι, βουλεύεσθαι δὲ τοὺς ἄρχοντας. καὶ τὸ ἀντικεί- 
µενον δὲ τοῦ ἐν ταῖς πολιτείαις γιγνοµένου δεῖ ποιεῖν. ἀπο- 
ψηφιζόµενον µὲν γὰρ κύριον δεῖ ποιεῖν τὸ πλῆθος, κατα- 
ψηφιζόµενον δὲ µὴ κύριον, ἀλλ' ἐπαναγέσθω πάλιν ἐπὶ 
τοὺς ἄρχοντας. ἐν γὰρ ταῖς πολιτείαις ἀνεστραµµένως 
ποιοῦσιν· οἱ γὰρ ὀλίγοι ἀποψηφισάµενοι µὲν κύριοι, κατα- 
ψηφισάµενοι δὲ οὐ κύριοι, ἀλλ' ἐπανάγεται εἰς τοὺς πλεί- 
 
Bekker page 1299a, line 1 
 
ους αἰεί. περὶ µὲν οὖν τοῦ βουλευοµένου καὶ τοῦ κυρίου 
[δεῖ] τῆς πολιτείας τοῦτον διωρίσθω τὸν τρόπον. 
 Ἐχοµένη δὲ τούτων ἐστὶν ἡ περὶ τὰς ἀρχὰς διαίρεσις. 
ἔχει γὰρ καὶ τοῦτο τὸ µόριον τῆς πολιτείας πολλὰς δια- 
φοράς, πόσαι τε ἀρχαί, καὶ κύριαι τίνων, καὶ περὶ χρόνου, 
πόσος ἑκάστης ἀρχῆς (οἱ µὲν γὰρ ἑξαµήνους, οἱ δὲ δι' 
ἐλάττονος, οἱ δ' ἐνιαυσίας, οἱ δὲ πολυχρονιωτέρας ποιοῦσι 



τὰς ἀρχάς), καὶ πότερον εἶναι δεῖ τὰς ἀρχὰς ἀιδίους ἢ 
πολυχρονίους ἢ µηδέτερον ἀλλὰ πλεονάκις τοὺς αὐτούς, ἢ 
µὴ τὸν αὐτὸν δὶς ἀλλ' ἅπαξ µόνον, ἔτι δὲ περὶ τὴν κατά- 
στασιν τῶν ἀρχῶν, ἐκ τίνων δεῖ γίνεσθαι καὶ ὑπὸ τίνων 
καὶ πῶς. περὶ πάντων γὰρ τούτων δεῖ δύνασθαι διελεῖν 
κατὰ πόσους ἐνδέχεται γενέσθαι τρόπους, κἄπειτα προσαρµό- 
σαι ὁποίαις <αἱ> ποιαὶ πολιτείαις συµφέρουσιν. ἔστι δὲ οὐδὲ τοῦ- 
το διορίσαι ῥᾴδιον, ποίας δεῖ καλεῖν ἀρχάς· πολλῶν γὰρ ἐπι- 
στατῶν ἡ πολιτικὴ κοινωνία δεῖται, διόπερ <οὐ> πάντας οὔτε τοὺς   
αἱρετοὺς οὔτε τοὺς κληρωτοὺς ἄρχοντας θετέον, οἷον τοὺς ἱερεῖς 
πρῶτον (τοῦτο γὰρ ἕτερόν τι παρὰ τὰς πολιτικὰς ἀρχὰς 
θετέον)· ἔτι δὲ καὶ χορηγοὶ καὶ κήρυκες [δ'] αἱροῦνται καὶ πρε- 
σβευταί. εἰσὶ δὲ αἱ µὲν πολιτικαὶ τῶν ἐπιµελειῶν, ἢ πάν- 
των τῶν πολιτῶν πρός τινα πρᾶξιν, οἷον στρατηγὸς στρα- 

τευοµένων, ἢ κατὰ µέρος, οἷον ὁ γυναικονόµος ἢ παιδο- 
νόµος· αἱ δ' οἰκονοµικαί (πολλάκις γὰρ αἱροῦνται σιτοµέτρας)· 
αἱ δ' ὑπηρετικαὶ καὶ πρὸς ἅς, ἂν εὐπορῶσι, τάττουσι δούλους. 
µάλιστα δ' ὡς ἁπλῶς εἰπεῖν ἀρχὰς λεκτέον ταύτας ὅσαις 
ἀποδέδοται βουλεύσασθαί τε περὶ τινῶν καὶ κρῖναι καὶ ἐπι- 
τάξαι, καὶ µάλιστα τοῦτο· τὸ γὰρ ἐπιτάττειν ἀρχικώτερόν 
ἐστιν. ἀλλὰ ταῦτα διαφέρει πρὸς µὲν τὰς χρήσεις οὐδὲν 
ὡς εἰπεῖν (οὐ γάρ πω κρίσις γέγονεν ἀµφισβητούντων περὶ 
τοῦ ὀνόµατος), ἔχει δέ τιν' ἄλλην διανοητικὴν πραγµατείαν. 
 ποῖαι δ' ἀρχαὶ καὶ πόσαι ἀναγκαῖαι εἰ ἔσται πόλις, καὶ 
ποῖαι ἀναγκαῖαι µὲν οὔ, χρήσιµοι δὲ πρὸς σπουδαίαν πολι- 
τείαν, µᾶλλον ἄν τις ἀπορήσειε πρὸς ἅπασάν τε δὴ πολι- 
τείαν καὶ δὴ καὶ τὰς µικρὰς πόλεις. ἐν µὲν γὰρ δὴ 
ταῖς µεγάλαις ἐνδέχεταί τε καὶ δεῖ µίαν τετάχθαι πρὸς 
ἓν ἔργον (πολλούς τε γὰρ εἰς τὰ ἀρχεῖα ἐνδέχεται βαδί- 
ζειν διὰ τὸ πολλοὺς εἶναι τοὺς πολίτας, ὥστε τὰς µὲν δια- 
λείπειν πολὺν χρόνον τὰς δ' ἅπαξ ἄρχειν, καὶ βέλτιον 
ἕκαστον ἔργον τυγχάνει τῆς ἐπιµελείας µονοπραγµατούσης 
ἢ πολυπραγµατούσης)· ἐν δὲ ταῖς µικραῖς ἀνάγκη συνάγειν 
εἰς ὀλίγους πολλὰς ἀρχάς (διὰ γὰρ ὀλιγανθρωπίαν οὐ 
ῥᾴδιόν ἐστι πολλοὺς ἐν ταῖς ἀρχαῖς εἶναι· τίνες γὰρ οἱ 

τούτοις ἔσονται διαδεξόµενοι πάλιν;). δέονται δ' ἐνίοτε τῶν 
αὐτῶν ἀρχῶν καὶ νόµων αἱ µικραὶ ταῖς µεγάλαις· πλὴν   
αἱ µὲν δέονται πολλάκις τῶν αὐτῶν, ταῖς δ' ἐν πολλῷ 
χρόνῳ τοῦτο συµβαίνει, διόπερ οὐθὲν κωλύει πολλὰς ἐπι- 
µελείας ἅµα προστάττειν (οὐ γὰρ ἐµποδιοῦσιν ἀλλήλαις), 
καὶ πρὸς τὴν ὀλιγανθρωπίαν ἀναγκαῖον τὰ ἀρχεῖα οἷον 
ὀβελισκολύχνια ποιεῖν. ἐὰν οὖν ἔχωµεν λέγειν πόσας 
ἀναγκαῖον ὑπάρχειν πάσῃ πόλει, καὶ πόσας οὐκ ἀναγ- 



καῖον µὲν δεῖ δ' ὑπάρχειν, ῥᾷον ἄν τις εἰδὼς ταῦτα συν- 
άγοι ποίας ἁρµόττει συνάγειν ἀρχὰς εἰς µίαν ἀρχήν. 
ἁρµόττει δὲ καὶ τοῦτο µὴ λεληθέναι, ποίων δεῖ κατὰ τόπον 
ἀρχεῖα πολλὰ ἐπιµελεῖσθαι καὶ ποίων πανταχοῦ µίαν 
ἀρχὴν εἶναι κυρίαν, οἷον εὐκοσµίας πότερον ἐν ἀγορᾷ µὲν 
 
ἀγορανόµον, ἄλλον δὲ κατ' ἄλλον τόπον, ἢ πανταχοῦ τὸν 
αὐτόν· καὶ πότερον κατὰ τὸ πρᾶγµα δεῖ διαιρεῖν ἢ κατὰ 
τοὺς ἀνθρώπους, λέγω δ' οἷον ἕνα τῆς εὐκοσµίας, ἢ παίδων 
ἄλλον καὶ γυναικῶν· καὶ κατὰ τὰς πολιτείας δέ, πότερον 
διαφέρει καθ' ἑκάστην καὶ τὸ τῶν ἀρχῶν γένος ἢ οὐθέν, οἷον 
ἐν δηµοκρατίᾳ καὶ ὀλιγαρχίᾳ καὶ ἀριστοκρατίᾳ καὶ µοναρ- 
χίᾳ πότερον αἱ αὐταὶ µέν εἰσιν ἀρχαὶ κύριαι, οὐκ ἐξ 

ἴσων δ' οὐδ' ἐξ ὁµοίων, ἀλλ' ἑτέρων ἐν ἑτέραις, οἷον ἐν µὲν 
ταῖς ἀριστοκρατίαις ἐκ πεπαιδευµένων, ἐν δὲ ταῖς ὀλιγαρ- 
χίαις ἐκ τῶν πλουσίων, ἐν δὲ ταῖς δηµοκρατίαις ἐκ τῶν 
ἐλευθέρων, ἢ τυγχάνουσι µέν τινες οὖσαι καὶ κατ' αὐτὰς 
τὰς διαφορὰς τῶν ἀρχῶν, ἔστι δ' ὅπου συµφέρουσιν αἱ αὐταὶ 
καὶ ὅπου διαφέρουσαι (ἔνθα µὲν γὰρ ἁρµόττει µεγάλας 
ἔνθα δ' εἶναι µικρὰς τὰς αὐτάς). 
                οὐ µὴν ἀλλὰ καὶ ἴδιαί   
τινες εἰσίν, οἷον ἡ τῶν προβούλων· αὕτη γὰρ οὐ δηµοκρα- 
τική. βουλὴ δὲ δηµοτικόν· δεῖ µὲν γὰρ εἶναί τι τοιοῦτον ᾧ 
ἐπιµελὲς ἔσται τοῦ δήµου προβουλεύειν, ὅπως ἀσχολῶν ἔσται, 
τοῦτο δ', ἐὰν ὀλίγοι τὸν ἀριθµὸν ὦσιν, ὀλιγαρχικόν· τοὺς 
δὲ προβούλους ὀλίγους ἀναγκαῖον εἶναι τὸ πλῆθος, ὥστ' ὀλι- 
γαρχικόν. ἀλλ' ὅπου ἄµφω αὗται αἱ ἀρχαί, οἱ πρόβουλοι 
καθεστᾶσιν ἐπὶ τοῖς βουλευταῖς· ὁ µὲν γὰρ βουλευτὴς δηµο- 
τικόν, ὁ δὲ πρόβουλος ὀλιγαρχικόν. καταλύεται δὲ καὶ 
τῆς βουλῆς ἡ δύναµις ἐν ταῖς τοιαύταις δηµοκρατίαις ἐν 
αἷς αὐτὸς συνιὼν ὁ δῆµος χρηµατίζει περὶ πάντων. τοῦτο 
δὲ συµβαίνειν εἴωθεν ὅταν εὐπορία τις ᾖ [ἡ] µισθοῦ τοῖς 
ἐκκλησιάζουσιν· σχολάζοντες γὰρ συλλέγονταί τε πολλάκις 
καὶ ἅπαντα αὐτοὶ κρίνουσιν. παιδονόµος δὲ καὶ γυναικο- 

νόµος, καὶ εἴ τις ἄλλος ἄρχων κύριός ἐστι τοιαύτης ἐπι- 
µελείας, ἀριστοκρατικόν, δηµοκρατικὸν δ' οὔ (πῶς γὰρ οἷόν τε 
κωλύειν ἐξιέναι τὰς τῶν ἀπόρων;), οὐδ' ὀλιγαρχικόν (τρυ- 
φῶσι γὰρ αἱ τῶν ὀλιγαρχούντων). 
                ἀλλὰ περὶ µὲν τούτων 
ἐπὶ τοσοῦτον εἰρήσθω νῦν, περὶ δὲ τὰς τῶν ἀρχῶν κατα- 
στάσεις πειρατέον ἐξ ἀρχῆς διελθεῖν. εἰσὶ δ' αἱ διαφοραὶ 
ἐν τρισὶν ὅροις, ὧν συντιθεµένων ἀναγκαῖον πάντας εἰλῆ- 
φθαι τοὺς τρόπους. ἔστι δὲ τῶν τριῶν τούτων ἓν µὲν τίνες οἱ 



καθιστάντες τὰς ἀρχάς, δεύτερον δὲ ἐκ τίνων, λοιπὸν δὲ 
τίνα τρόπον. ἑκάστου δὲ τῶν τριῶν τούτων διαφοραὶ τρεῖς 
εἰσιν. ἢ γὰρ πάντες οἱ πολῖται καθιστᾶσιν ἢ τινές, καὶ ἢ 
ἐκ πάντων ἢ ἐκ τινῶν ἀφωρισµένων (οἷον ἢ τιµήµατι ἢ 
γένει ἢ ἀρετῇ ἤ τινι τοιούτῳ ἄλλῳ, ὥσπερ ἐν Μεγάροις ἐκ 
τῶν συγκατελθόντων καὶ συµµαχεσαµένων πρὸς τὸν δῆ- 
µον)· καὶ ταῦτα ἢ αἱρέσει ἢ κλήρῳ (πάλιν ταῦτα συν- 
δυαζόµενα, λέγω δὲ τὰς µὲν τινὲς τὰς δὲ πάντες, καὶ   
τὰς µὲν ἐκ πάντων τὰς δ' ἐκ τινῶν, καὶ τὰς µὲν αἱρέσει 
τὰς δὲ κλήρῳ). 
        τούτων δ' ἑκάστης ἔσονται τῆς διαφορᾶς 
τρόποι ἕξ. ἢ γὰρ πάντες ἐκ πάντων αἱρέσει, ἢ πάν- 

τες ἐκ πάντων κλήρῳ <ἢ πάντες ἐκ τινῶν αἱρέσει ἢ πάντες 
ἐκ τινῶν κλήρῳ> (καί, εἰ ἐξ ἁπάντων, ἢ ὡς ἀνὰ µέ- 
ρος, οἷον κατὰ φυλὰς καὶ δήµους καὶ φατρίας, ἕως ἂν 
διέλθῃ διὰ πάντων τῶν πολιτῶν, ἢ ἀεὶ ἐξ ἁπάντων), ἢ καὶ 
τὰ µὲν οὕτως τὰ δὲ ἐκείνως· πάλιν εἰ τινὲς οἱ καθιστάντες, 
ἢ ἐκ πάντων αἱρέσει ἢ ἐκ πάντων κλήρῳ, ἢ ἐκ τινῶν αἱρέ- 
σει ἢ ἐκ τινῶν κλήρῳ, ἢ τὰ µὲν οὕτως τὰ δὲ ἐκείνως, λέγω 
δὲ τὰ µὲν ἐκ πάντων αἱρέσει τὰ δὲ κληρῷ <καὶ τὰ 
µὲν ἐκ τινῶν αἱρέσει τὰ δὲ κληρῷ>· ὥστε δώδεκα 
οἱ τρόποι γίνονται χωρὶς τῶν δύο συνδυασµῶν. τούτων δ' 
αἱ µὲν τρεῖς καταστάσεις δηµοτικαί, τὸ πάντας ἐκ πάντων 
αἱρέσει ἢ κλήρῳ [γίνεσθαι] ἢ ἀµφοῖν, τὰς µὲν κλήρῳ τὰς 
δ' αἱρέσει τῶν ἀρχῶν· τὸ δὲ µὴ πάντας ἅµα µὲν καθ- 
ιστάναι, ἐξ ἁπάντων δ' ἢ ἐκ τινῶν ἢ κλήρῳ ἢ αἱρέσει ἢ 
ἀµφοῖν, ἢ τὰς µὲν ἐκ πάντων τὰς δ' ἐκ τινῶν, <ἢ κληρῷ 
ἢ αἱρέσει ἢ> ἀµφοῖν 
(τὸ δὲ ἀµφοῖν λέγω τὰς µὲν κλήρῳ τὰς δ' αἱρέσει) πολι- 
τικόν, καὶ τὸ τινὰς ἐκ πάντων ἢ αἱρέσει καθιστά- 
ναι ἢ κλήρῳ ἢ ἀµφοῖν) τὰς µὲν κλήρῳ τὰς δ' αἱρέ- 
σει ὀλιγαρχικόν (ὀλιγαρχικώτερον δὲ [καὶ] τὸ ἐξ ἀµφοῖν).   
τὸ δὲ τὰς µὲν ἐκ πάντων τὰς δ' ἐκ τινῶν πολιτικὸν ἀρι- 

στοκρατικῶς, ἢ τὰς µὲν αἱρέσει τὰς δὲ κληρῷ, τὸ δὲ τινὰς 
ἐκ τινῶν <αἱρέσει> ὀλιγαρχικὸν καὶ τὸ τινὰς ἐκ τινῶν κλήρῳ 
(µὴ γινοµένου δ', ὁµοίως), καὶ τὸ τινὰς ἐκ τινῶν ἀµφοῖν. 
τὸ δὲ τινὰς ἐξ ἁπάντων τό τε ἐκ τινῶν αἱρέσει πάντας 
ἀριστοκρατικόν. οἱ µὲν οὖν τρόποι τῶν περὶ τὰς ἀρχὰς το- 
σοῦτοι τὸν ἀριθµόν εἰσι, καὶ διῄρηνται κατὰ τὰς πολιτείας 
οὕτως· τίνα δὲ τίσι συµφέρει καὶ πῶς δεῖ γίνεσθαι τὰς κατα- 
στάσεις, ἅµα ταῖς δυνάµεσι τῶν ἀρχῶν καὶ τίνες εἰσὶν 
ἔσται φανερόν. λέγω δὲ δύναµιν ἀρχῆς οἷον τὴν κυρίαν 
τῶν προσόδων καὶ τὴν κυρίαν τῆς φυλακῆς· ἄλλο γὰρ 



εἶδος δυνάµεως οἷον στρατηγίας καὶ τῆς τῶν περὶ τὴν ἀγο- 
ρὰν συµβολαίων κυρίας. 
 Λοιπὸν δὲ τῶν τριῶν τὸ δικαστικὸν εἰπεῖν. ληπτέον 
δὲ καὶ τούτων τοὺς τρόπους κατὰ τὴν αὐτὴν ὑπόθεσιν. ἔστι 
δὲ διαφορὰ τῶν δικαστηρίων ἐν τρισὶν ὅροις, ἐξ ὧν τε καὶ 
περὶ ὧν καὶ πῶς. λέγω δὲ ἐξ ὧν µέν, πότερον ἐκ πάν- 
των ἢ ἐκ τινῶν· περὶ ὧν δέ, πόσα εἴδη δικαστηρίων· τὸ δὲ 
πῶς, πότερον κλήρῳ ἢ αἱρέσει. πρῶτον οὖν διαιρείσθω πόσα 
εἴδη δικαστηρίων. ἔστι δὲ τὸν ἀριθµὸν ὀκτώ, ἓν µὲν εὐθυν- 
τικόν, ἄλλο δὲ εἴ τίς τι τῶν κοινῶν ἀδικεῖ, ἕτερον ὅσα εἰς 
τὴν πολιτείαν φέρει, τέταρτον καὶ ἄρχουσι καὶ ἰδιώταις ὅσα 

περὶ ζηµιώσεων ἀµφισβητοῦσιν, πέµπτον τὸ περὶ τῶν ἰδίων 
συναλλαγµάτων καὶ ἐχόντων µέγεθος, καὶ παρὰ ταῦτα 
τό τε φονικὸν καὶ τὸ ξενικόν (φονικοῦ µὲν οὖν εἴδη, ἄν τ' 
ἐν τοῖς αὐτοῖς δικασταῖς ἄν τ' ἐν ἄλλοις, περί τε τῶν ἐκ 
προνοίας καὶ περὶ τῶν ἀκουσίων, καὶ ὅσα ὁµολογεῖται µέν,   
ἀµφισβητεῖται δὲ περὶ τοῦ δικαίου, τέταρτον δὲ ὅσα τοῖς 
φεύγουσι φόνου ἐπὶ καθόδῳ ἐπιφέρεται, οἷον Ἀθήνησι λέγε- 
ται καὶ τὸ ἐν Φρεαττοῖ δικαστήριον· συµβαίνει δὲ τὰ τοιαῦτα 
ἐν τῷ παντὶ χρόνῳ ὀλίγα καὶ ἐν ταῖς µεγάλαις πόλεσιν· 
τοῦ δὲ ξενικοῦ ἓν µὲν ξένοις πρὸς ξένους, ἄλλο <δὲ> ξένοις πρὸς 
ἀστούς), ἔτι δὲ παρὰ πάντα ταῦτα περὶ τῶν µικρῶν συν- 
αλλαγµάτων, ὅσα δραχµιαῖα καὶ πεντάδραχµα καὶ µικρῷ 
πλείονος. δεῖ µὲν γὰρ καὶ περὶ τούτων γίνεσθαι κρίσιν, οὐκ 
ἐµπίπτει δὲ εἰς δικαστῶν πλῆθος. 
               ἀλλὰ περὶ µὲν τούτων 
ἀφείσθω καὶ τῶν φονικῶν καὶ τῶν ξενικῶν, περὶ δὲ τῶν 
πολιτικῶν λέγωµεν, περὶ ὧν µὴ γινοµένων καλῶς διαστά- 
σεις γίνονται καὶ τῶν πολιτειῶν αἱ κινήσεις. ἀνάγκη δ' 
ἤτοι πάντας περὶ πάντων κρίνειν τῶν διῃρηµένων αἱρέσει 
ἢ κλήρῳ, ἢ πάντας περὶ πάντων τὰ µὲν κλήρῳ τὰ δ' 
αἱρέσει, ἢ περὶ ἐνίων τῶν αὐτῶν τοὺς µὲν κλήρῳ τοὺς δ' 

αἱρετούς. οὗτοι µὲν οὖν οἱ τρόποι τέτταρες τὸν ἀριθµόν· το- 
σοῦτοι δ' ἕτεροι καὶ οἱ κατὰ µέρος. πάλιν γὰρ ἐκ τινῶν 
καὶ οἱ δικάζοντες περὶ πάντων αἱρέσει, ἢ ἐκ τινῶν περὶ 
πάντων κλήρῳ, ἢ τὰ µὲν κλήρῳ τὰ δὲ αἱρέσει, ἢ ἔνια δικα- 
στήρια περὶ τῶν αὐτῶν ἐκ κληρωτῶν καὶ αἱρετῶν. οὗτοι µὲν 
οὖν, ὥσπερ ἐλέχθησαν, οἱ τρόποι <οἱ ἀντίστροφοι> τοῖς εἰρηµένοις· 
ἔτι δὲ τὰ αὐτὰ συνδυαζόµενα, λέγω δ' οἷον τὰ µὲν ἐκ πάν- 
των τὰ δ' ἐκ τινῶν τὰ δ' ἐξ ἀµφοῖν (οἷον εἰ τοῦ αὐτοῦ 
δικαστηρίου εἶεν οἱ µὲν ἐκ πάντων οἱ δ' ἐκ τινῶν), καὶ ἢ 
κλήρῳ ἢ αἱρέσει ἢ ἀµφοῖν. ὅσους µὲν οὖν ἐνδέχεται τρόπους 
 



εἶναι τὰ δικαστήρια, εἴρηται· τούτων δὲ τὰ µὲν πρῶτα δηµο- 
τικά, ὅσα ἐκ πάντων [ἢ] περὶ πάντων, τὰ δὲ δεύτερα   
ὀλιγαρχικά, ὅσα ἐκ τινῶν περὶ πάντων, τὰ δὲ τρίτα ἀρι- 
στοκρατικὰ καὶ πολιτικά, ὅσα τὰ µὲν ἐκ πάντων τὰ δ' 
ἐκ τινῶν. 
              

Ε 
 
 Περὶ µὲν οὖν τῶν ἄλλων ὧν προειλόµεθα σχεδὸν 
εἴρηται περὶ πάντων· ἐκ τίνων δὲ µεταβάλλουσιν αἱ πολι- 
τεῖαι καὶ πόσων καὶ ποίων, καὶ τίνες ἑκάστης πολιτείας 
φθοραί, καὶ ἐκ ποίων εἰς ποίας µάλιστα µεθίστανται, ἔτι 

δὲ σωτηρίαι τίνες καὶ κοινῇ καὶ χωρὶς ἑκάστης εἰσίν, ἔτι δὲ 
διὰ τίνων ἂν µάλιστα σῴζοιτο τῶν πολιτειῶν ἑκάστη, σκε- 
πτέον ἐφεξῆς τοῖς εἰρηµένοις. 
               δεῖ δὲ πρῶτον ὑπολαβεῖν 
τὴν ἀρχήν, ὅτι πολλαὶ γεγένηνται πολιτεῖαι πάντων µὲν 
ὁµολογούντων τὸ δίκαιον καὶ τὸ κατ' ἀναλογίαν ἴσον, τούτου 
δ' ἁµαρτανόντων, ὥσπερ εἴρηται καὶ πρότερον. δῆµος µὲν 
γὰρ ἐγένετο ἐκ τοῦ ἴσους ὁτιοῦν ὄντας οἴεσθαι ἁπλῶς ἴσους 
εἶναι (ὅτι γὰρ ἐλεύθεροι πάντες ὁµοίως, ἁπλῶς ἴσοι εἶναι 
νοµίζουσιν), ὀλιγαρχία δὲ ἐκ τοῦ ἀνίσους ἕν τι ὄντας ὅλως 
εἶναι ἀνίσους ὑπολαµβάνειν (κατ' οὐσίαν γὰρ ἄνισοι ὄντες 
ἁπλῶς ἄνισοι ὑπολαµβάνουσιν εἶναι). εἶτα οἱ µὲν ὡς ἴσοι 
ὄντες πάντων τῶν ἴσων ἀξιοῦσι µετέχειν· οἱ δ' ὡς ἄνισοι 
ὄντες πλεονεκτεῖν ζητοῦσιν, τὸ γὰρ πλεῖον ἄνισον. ἔχουσι 
µὲν οὖν τι πᾶσαι δίκαιον, ἡµαρτηµέναι δ' ἁπλῶς εἰσιν. 
καὶ διὰ ταύτην τὴν αἰτίαν, ὅταν µὴ κατὰ τὴν ὑπόληψιν 
ἣν ἑκάτεροι τυγχάνουσιν ἔχοντες µετέχωσι τῆς πολιτείας,   
στασιάζουσιν. πάντων δὲ δικαιότατα µὲν ἂν στασιάζοιεν, 
ἥκιστα δὲ τοῦτο πράττουσιν, οἱ κατ' ἀρετὴν διαφέροντες· µά- 
λιστα γὰρ εὔλογον ἀνίσους ἁπλῶς εἶναι τούτους µόνον. εἰσὶ 
δέ τινες οἳ κατὰ γένος ὑπερέχοντες οὐκ ἀξιοῦσι τῶν ἴσων 

αὑτοὺς διὰ τὴν ἀνισότητα ταύτην· εὐγενεῖς γὰρ εἶναι δο- 
κοῦσιν οἷς ὑπάρχει προγόνων ἀρετὴ καὶ πλοῦτος. 
                         ἀρχαὶ 
µὲν οὖν ὡς εἰπεῖν αὗται καὶ πηγαὶ τῶν στάσεών εἰσιν, ὅθεν 
στασιάζουσιν· διὸ καὶ αἱ µεταβολαὶ γίνονται διχῶς· ὁτὲ 
µὲν γὰρ πρὸς τὴν πολιτείαν, ὅπως ἐκ τῆς καθεστηκυίας 
ἄλλην µεταστήσωσιν, οἷον ἐκ δηµοκρατίας ὀλιγαρχίαν ἢ 
δηµοκρατίαν ἐξ ὀλιγαρχίας, ἢ πολιτείαν καὶ ἀριστοκρατίαν 
ἐκ τούτων, ἢ ταύτας ἐξ ἐκείνων, ὁτὲ δ' οὐ πρὸς τὴν καθ- 



εστηκυῖαν πολιτείαν, ἀλλὰ τὴν µὲν κατάστασιν προαιροῦνται 
τὴν αὐτήν, δι' αὑτῶν δ' εἶναι βούλονται ταύτην, οἷον τὴν 
ὀλιγαρχίαν ἢ τὴν µοναρχίαν· ἔτι περὶ τοῦ µᾶλλον καὶ 
ἧττον, οἷον ἢ ὀλιγαρχίαν οὖσαν εἰς τὸ µᾶλλον ὀλιγαρχεῖ- 
σθαι ἢ εἰς τὸ ἧττον, ἢ δηµοκρατίαν οὖσαν εἰς τὸ µᾶλλον 
δηµοκρατεῖσθαι ἢ εἰς τὸ ἧττον, ὁµοίως δὲ καὶ ἐπὶ τῶν 
λοιπῶν πολιτειῶν, ἢ ἵνα ἐπιταθῶσιν ἢ ἀνεθῶσιν· ἔτι πρὸς 
τὸ µέρος τι κινῆσαι τῆς πολιτείας, οἷον ἀρχήν τινα κατα- 
στῆσαι ἢ ἀνελεῖν, ὥσπερ ἐν Λακεδαίµονί φασι Λύσανδρόν 
τινες ἐπιχειρῆσαι καταλῦσαι τὴν βασιλείαν καὶ Παυσα- 
νίαν τὸν βασιλέα τὴν ἐφορείαν, καὶ ἐν Ἐπιδάµνῳ δὲ µετ- 
έβαλεν ἡ πολιτεία κατὰ µόριον (ἀντὶ γὰρ τῶν φυλάρ- 

χων βουλὴν ἐποίησαν, εἰς δὲ τὴν ἡλιαίαν ἐπάναγκές ἐστιν 
ἔτι τῶν ἐν τῷ πολιτεύµατι βαδίζειν τὰς ἀρχάς, ὅταν 
ἐπιψηφίζηται ἀρχή τις, ὀλιγαρχικὸν δὲ καὶ ὁ ἄρχων ὁ 
εἷς ἦν ἐν τῇ πολιτείᾳ ταύτῃ). πανταχοῦ γὰρ διὰ τὸ ἄνισον   
ἡ στάσις, οὐ µὴν εἰ τοῖς ἀνίσοις ὑπάρχει ἀνάλογον (ἀΐδιος 
γὰρ βασιλεία ἄνισος, ἐὰν ᾖ ἐν ἴσοις)· ὅλως γὰρ τὸ ἴσον 
ζητοῦντες στασιάζουσιν. ἔστι δὲ διττὸν τὸ ἴσον· τὸ µὲν γὰρ 
ἀριθµῷ τὸ δὲ κατ' ἀξίαν ἐστίν. λέγω δὲ ἀριθµῷ µὲν τὸ 
πλήθει ἢ µεγέθει ταὐτὸ καὶ ἴσον, κατ' ἀξίαν δὲ τὸ τῷ 
λόγῳ, οἷον ὑπερέχει κατ' ἀριθµὸν µὲν ἴσῳ τὰ τρία τοῖν 
δυοῖν καὶ ταῦτα τοῦ ἑνός, λόγῳ δὲ τὰ τέτταρα τοῖν δυοῖν καὶ 
ταῦτα τοῦ ἑνός· ἴσον γὰρ µέρος τὰ δύο τῶν τεττάρων καὶ 
τὸ ἓν τοῖν δυοῖν· ἄµφω γὰρ ἡµίση. ὁµολογοῦντες δὲ τὸ 
ἁπλῶς εἶναι δίκαιον τὸ κατ' ἀξίαν, διαφέρονται, καθάπερ 
ἐλέχθη πρότερον, οἱ µὲν ὅτι, ἐὰν κατὰ τὶ ἴσοι ὦσιν, ὅλως ἴσοι 
νοµίζουσιν εἶναι, οἱ δ' ὅτι, ἐὰν κατὰ τὶ ἄνισοι, πάν- 
των ἀνίσων ἀξιοῦσιν ἑαυτούς. διὸ καὶ µάλιστα δύο γίνονται 
πολιτεῖαι, δῆµος καὶ ὀλιγαρχία· εὐγένεια γὰρ καὶ ἀρετὴ 
ἐν ὀλίγοις, ταῦτα δ' ἐν πλείοσιν· εὐγενεῖς γὰρ καὶ ἀγαθοὶ 
οὐδαµοῦ ἑκατόν, εὔποροι δὲ <καὶ ἄποροι> πολλοὶ πολλαχοῦ. τὸ δὲ 
ἁπλῶς πάντῃ καθ' ἑκατέραν τετάχθαι τὴν ἰσότητα φαῦ- 

λον. φανερὸν δ' ἐκ τοῦ συµβαίνοντος· οὐδεµία γὰρ µόνιµος 
ἐκ τῶν τοιούτων πολιτειῶν. τούτου δ' αἴτιον ὅτι ἀδύνατον ἀπὸ 
τοῦ πρώτου καὶ τοῦ ἐν ἀρχῇ ἡµαρτηµένου µὴ ἀπαντᾶν εἰς τὸ 
τέλος κακόν τι. διὸ δεῖ τὰ µὲν ἀριθµητικῇ ἰσότητι χρῆ- 
σθαι, τὰ δὲ τῇ κατ' ἀξίαν. 
              ὅµως δὲ ἀσφαλεστέρα καὶ 
ἀστασίαστος µᾶλλον ἡ δηµοκρατία τῆς ὀλιγαρχίας. ἐν µὲν 
γὰρ ταῖς ὀλιγαρχίαις ἐγγίνονται δύο, ἥ τε πρὸς ἀλλήλους 
στάσις καὶ ἔτι ἡ πρὸς τὸν δῆµον, ἐν δὲ ταῖς δηµοκρατίαις   
ἡ πρὸς τὴν ὀλιγαρχίαν µόνον, αὐτῷ δὲ πρὸς αὑτόν, ὅ τι 



καὶ ἄξιον εἰπεῖν, οὐκ ἐγγίνεται τῷ δήµῳ στάσις· ἔτι δὲ 
ἡ ἐκ τῶν µέσων πολιτεία ἐγγυτέρω τοῦ δήµου ἢ ἡ τῶν ὀλί- 
γων· ἥπερ ἐστὶν ἀσφαλεστάτη τῶν τοιούτων πολιτειῶν. 
 Ἐπεὶ δὲ σκοποῦµεν ἐκ τίνων αἵ τε στάσεις γίνονται 
καὶ αἱ µεταβολαὶ περὶ τὰς πολιτείας, ληπτέον καθόλου 
πρῶτον τὰς ἀρχὰς καὶ τὰς αἰτίας αὐτῶν. εἰσὶ δὴ σχεδὸν 
ὡς εἰπεῖν τρεῖς τὸν ἀριθµόν, ἃς διοριστέον καθ' αὑτὰς τύπῳ 
πρῶτον. δεῖ γὰρ λαβεῖν πῶς τε ἔχοντες στασιάζουσι καὶ 
τίνων ἕνεκεν, καὶ τρίτον τίνες ἀρχαὶ γίνονται τῶν πολι- 
τικῶν ταραχῶν καὶ τῶν πρὸς ἀλλήλους στάσεων. τοῦ µὲν οὖν 
αὐτοὺς ἔχειν πως πρὸς τὴν µεταβολὴν αἰτίαν καθόλου µά- 

λιστα θετέον περὶ ἧς ἤδη τυγχάνοµεν εἰρηκότες. οἱ µὲν 
γὰρ ἰσότητος ἐφιέµενοι στασιάζουσιν ἂν νοµίζωσιν ἔλαττον 
ἔχειν ὄντες ἴσοι τοῖς πλεονεκτοῦσιν, οἱ δὲ τῆς ἀνισότητος 
καὶ τῆς ὑπεροχῆς ἂν ὑπολαµβάνωσιν ὄντες ἄνισοι µὴ 
πλέον ἔχειν ἀλλ' ἴσον ἢ ἔλαττον (τούτων δ' ἔστι µὲν ὀρέ- 
γεσθαι δικαίως, ἔστι δὲ καὶ ἀδίκως)· ἐλάττους τε γὰρ ὄν- 
τες ὅπως ἴσοι ὦσι στασιάζουσι, καὶ ἴσοι ὄντες ὅπως µεί- 
ζους. πῶς µὲν οὖν ἔχοντες στασιάζουσιν, εἴρηται· περὶ ὧν δὲ 
στασιάζουσιν ἐστὶ κέρδος καὶ τιµὴ καὶ τἀναντία τούτοις. καὶ 
γὰρ ἀτιµίαν φεύγοντες καὶ ζηµίαν, ἢ ὑπὲρ αὑτῶν ἢ τῶν 
φίλων, στασιάζουσιν ἐν ταῖς πόλεσιν. αἱ δ' αἰτίαι καὶ ἀρ- 
χαὶ τῶν κινήσεων, ὅθεν αὐτοί τε διατίθενται τὸν εἰρηµένον 
τρόπον καὶ περὶ τῶν λεχθέντων, ἔστι µὲν ὡς τὸν ἀριθµὸν 
ἑπτὰ τυγχάνουσιν οὖσαι, ἔστι δ' ὡς πλείους. ὧν δύο µέν ἐστι 
ταὐτὰ τοῖς εἰρηµένοις, ἀλλ' οὐχ ὡσαύτως· διὰ κέρδος γὰρ 
καὶ διὰ τιµὴν παροξύνονται πρὸς ἀλλήλους οὐχ ἵνα κτή- 
σωνται σφίσιν αὐτοῖς, ὥσπερ εἴρηται πρότερον, ἀλλ' ἑτέ- 
ρους ὁρῶντες τοὺς µὲν δικαίως τοὺς δ' ἀδίκως πλεονεκτοῦντας   
τούτων· ἔτι διὰ ὕβριν, διὰ φόβον, διὰ ὑπεροχήν, διὰ κατα- 
φρόνησιν, διὰ αὔξησιν τὴν παρὰ τὸ ἀνάλογον· ἔτι δὲ 
ἄλλον τρόπον δι' ἐριθείαν, δι' ὀλιγωρίαν, διὰ µικρότητα, 

διὰ ἀνοµοιότητα. Τούτων δὲ ὕβρις µὲν καὶ κέρδος τίνα ἔχου- 
σι δύναµιν καὶ πῶς αἴτια, σχεδόν ἐστι φανερόν· ὑβριζόντων 
τε γὰρ τῶν ἐν ταῖς ἀρχαῖς καὶ πλεονεκτούντων στασιάζουσι 
καὶ πρὸς ἀλλήλους καὶ πρὸς τὰς πολιτείας τὰς διδούσας 
τὴν ἐξουσίαν· ἡ δὲ πλεονεξία γίνεται ὁτὲ µὲν ἀπὸ τῶν 
ἰδίων ὁτὲ δὲ ἀπὸ τῶν κοινῶν.  - δῆλον δὲ καὶ ἡ τιµή, καὶ 
τί δύναται καὶ πῶς αἰτία στάσεως· καὶ γὰρ αὐτοὶ ἀτιµαζό- 
µενοι καὶ ἄλλους ὁρῶντες τιµωµένους στασιάζουσιν· ταῦτα 
δὲ ἀδίκως µὲν γίνεται ὅταν παρὰ τὴν ἀξίαν ἢ τιµῶνταί 
τινες ἢ ἀτιµάζωνται, δικαίως δὲ ὅταν κατὰ τὴν ἀξίαν. 
- δι' ὑπεροχὴν δέ, ὅταν τις ᾖ τῇ δυνάµει µείζων (ἢ εἷς ἢ 



πλείους) ἢ κατὰ τὴν πόλιν καὶ τὴν δύναµιν τοῦ πολιτεύ- 
µατος· γίνεσθαι γὰρ εἴωθεν ἐκ τῶν τοιούτων µοναρχία ἢ 
δυναστεία· διὸ ἐνιαχοῦ εἰώθασιν ὀστρακίζειν, οἷον ἐν Ἄργει 
καὶ Ἀθήνησιν· καίτοι βέλτιον ἐξ ἀρχῆς ὁρᾶν ὅπως µὴ ἐν- 
έσονται τοσοῦτον ὑπερέχοντες, ἢ ἐάσαντας γενέσθαι ἰᾶσθαι 
ὕστερον.  - διὰ δὲ φόβον στασιάζουσιν οἵ τε ἠδικηκότες, δεδιό- 
τες µὴ δῶσι δίκην, καὶ οἱ µέλλοντες ἀδικεῖσθαι, βουλόµε- 
νοι φθάσαι πρὶν ἀδικηθῆναι, ὥσπερ ἐν Ῥόδῳ συνέστησαν 
οἱ γνώριµοι ἐπὶ τὸν δῆµον διὰ τὰς ἐπιφεροµένας δίκας. 

- διὰ καταφρόνησιν δὲ καὶ στασιάζουσι καὶ ἐπιτίθενται, οἷον 
ἔν τε ταῖς ὀλιγαρχίαις, ὅταν πλείους ὦσιν οἱ µὴ µετέχον- 
τες τῆς πολιτείας (κρείττους γὰρ οἴονται εἶναι), καὶ ἐν ταῖς 
δηµοκρατίαις οἱ εὔποροι καταφρονήσαντες τῆς ἀταξίας καὶ 
ἀναρχίας, οἷον καὶ ἐν Θήβαις µετὰ τὴν ἐν Οἰνοφύτοις 
µάχην κακῶς πολιτευοµένων ἡ δηµοκρατία διεφθάρη, καὶ   
ἡ Μεγαρέων δι' ἀταξίαν καὶ ἀναρχίαν ἡττηθέντων, καὶ ἐν 
Συρακούσαις πρὸ τῆς Γέλωνος τυραννίδος, καὶ ἐν Ῥόδῳ ὁ 
δῆµος πρὸ τῆς ἐπαναστάσεως. 
               γίνονται δὲ καὶ δι' αὔξησιν 
τὴν παρὰ τὸ ἀνάλογον µεταβολαὶ τῶν πολιτειῶν. ὥσπερ 
γὰρ σῶµα ἐκ µερῶν σύγκειται καὶ δεῖ αὐξάνεσθαι ἀνά- 
λογον ἵνα µένῃ ἡ συµµετρία, εἰ δὲ µή, φθείρεται, ὅταν ὁ 
µὲν ποὺς τεττάρων πηχῶν ᾖ τὸ δ' ἄλλο σῶµα δυοῖν σπι- 
θαµαῖν, ἐνίοτε δὲ κἂν εἰς ἄλλου ζῴου µεταβάλοι µορφήν, 
εἰ µὴ µόνον κατὰ τὸ ποσὸν ἀλλὰ καὶ κατὰ τὸ ποιὸν 
αὐξάνοιτο παρὰ τὸ ἀνάλογον, οὕτω καὶ πόλις σύγκειται 
ἐκ µερῶν, ὧν πολλάκις λανθάνει τι αὐξανόµενον, οἷον τὸ 
τῶν ἀπόρων πλῆθος ἐν ταῖς δηµοκρατίαις καὶ πολιτείαις. 
συµβαίνει δ' ἐνίοτε τοῦτο καὶ διὰ τύχας, οἷον ἐν Τάραντι 
ἡττηθέντων καὶ ἀπολοµένων πολλῶν γνωρίµων ὑπὸ τῶν 

Ἰαπύγων µικρὸν ὕστερον τῶν Μηδικῶν δηµοκρατία ἐγένετο 
ἐκ πολιτείας, καὶ ἐν Ἄργει τῶν ἐν τῇ ἑβδόµῃ ἀπολοµέ- 
νων ὑπὸ Κλεοµένους τοῦ Λάκωνος ἠναγκάσθησαν παρα- 
δέξασθαι τῶν περιοίκων τινάς, καὶ ἐν Ἀθήναις ἀτυχούντων 
πεζῇ οἱ γνώριµοι ἐλάττους ἐγένοντο διὰ τὸ ἐκ καταλόγου 
στρατεύεσθαι ὑπὸ τὸν Λακωνικὸν πόλεµον. συµβαίνει δὲ 
τοῦτο καὶ ἐν ταῖς δηµοκρατίαις, ἧττον δέ· πλειόνων γὰρ 
τῶν εὐπόρων γινοµένων ἢ τῶν οὐσιῶν αὐξανοµένων µετα- 
βάλλουσιν εἰς ὀλιγαρχίας καὶ δυναστείας.  - µεταβάλλουσι 
δ' αἱ πολιτεῖαι καὶ ἄνευ στάσεως διά τε τὰς ἐριθείας, ὥς- 
περ ἐν Ἡραίᾳ (ἐξ αἱρετῶν γὰρ διὰ τοῦτο ἐποίησαν κληρω- 
τάς, ὅτι ᾑροῦντο τοὺς ἐριθευοµένους), καὶ δι' ὀλιγωρίαν, ὅταν 
ἐάσωσιν εἰς τὰς ἀρχὰς τὰς κυρίας παριέναι τοὺς µὴ τῇ   



πολιτείᾳ φίλους, ὥσπερ ἐν Ὠρεῷ κατελύθη ἡ ὀλιγαρχία 
τῶν ἀρχόντων γενοµένου Ἡρακλεοδώρου, ὃς ἐξ ὀλιγαρχίας 
πολιτείαν καὶ δηµοκρατίαν κατεσκεύασεν.  - ἔτι διὰ τὸ παρὰ 
µικρόν. λέγω δὲ παρὰ µικρόν, ὅτι πολλάκις λανθάνει µεγά- 
λη γινοµένη µετάβασις τῶν νοµίµων, ὅταν παρορῶσι 
τὸ µικρόν, ὥσπερ ἐν Ἀµβρακίᾳ µικρὸν ἦν τὸ τίµηµα, τέ- 
λος δ' <ἀπ'> οὐθενὸς ἦρχον, ὡς ἐγγίζον ἢ µηθὲν διαφέρον τοῦ 
µηθὲν τὸ µικρόν. 

        στασιωτικὸν δὲ καὶ τὸ µὴ ὁµόφυλον, ἕως ἂν 
συµπνεύσῃ· ὥσπερ γὰρ οὐδ' ἐκ τοῦ τυχόντος πλήθους πόλις 
γίγνεται, οὕτως οὐδ' ἐν τῷ τυχόντι χρόνῳ· διὸ ὅσοι ἤδη 
συνοίκους ἐδέξαντο ἢ ἐποίκους, οἱ πλεῖστοι διεστασίασαν· οἷον 
Τροιζηνίοις Ἀχαιοὶ συνῴκησαν Σύβαριν, εἶτα πλείους οἱ 
Ἀχαιοὶ γενόµενοι ἐξέβαλον τοὺς Τροιζηνίους, ὅθεν τὸ ἄγος 
συνέβη τοῖς Συβαρίταις· καὶ ἐν Θουρίοις Συβαρῖται τοῖς 
συνοικήσασιν (πλεονεκτεῖν γὰρ ἀξιοῦντες ὡς σφετέρας τῆς 
χώρας ἐξέπεσον)· καὶ Βυζαντίοις οἱ ἔποικοι ἐπιβουλεύοντες 
φωραθέντες ἐξέπεσον διὰ µάχης· καὶ Ἀντισσαῖοι τοὺς Χίων 
φυγάδας εἰσδεξάµενοι διὰ µάχης ἐξέβαλον· Ζαγκλαῖοι 
δὲ Σαµίους ὑποδεξάµενοι ἐξέπεσον αὐτοί· καὶ Ἀπολ- 
λωνιᾶται οἱ ἐν τῷ Εὐξείνῳ πόντῳ ἐποίκους ἐπαγαγόµενοι 
ἐστασίασαν· καὶ Συρακούσιοι µετὰ τὰ τυραννικὰ τοὺς ξένους 
καὶ τοὺς µισθοφόρους πολίτας ποιησάµενοι ἐστασίασαν καὶ 
εἰς µάχην ἦλθον· καὶ Ἀµφιπολῖται δεξάµενοι Χαλκιδέων 
ἐποίκους ἐξέπεσον ὑπὸ τούτων οἱ πλεῖστοι αὐτῶν. στασιάζουσι 
δ' ἐν µὲν ταῖς ὀλιγαρχίαις οἱ πολλοὶ ὡς ἀδικούµενοι, ὅτι   
οὐ µετέχουσι τῶν ἴσων, καθάπερ εἴρηται πρότερον, ἴσοι ὄντες, 
ἐν δὲ ταῖς δηµοκρατίαις οἱ γνώριµοι, ὅτι µετέχουσι τῶν 
ἴσων οὐκ ἴσοι ὄντες. στασιάζουσι δὲ ἐνίοτε αἱ πόλεις καὶ διὰ 

τοὺς τόπους, ὅταν µὴ εὐφυῶς ἔχῃ ἡ χώρα πρὸς τὸ µίαν 
εἶναι πόλιν, οἷον ἐν Κλαζοµεναῖς οἱ ἐπὶ Χυτῷ πρὸς τοὺς 
ἐν νήσῳ, καὶ Κολοφώνιοι καὶ Νοτιεῖς· καὶ Ἀθήνησιν οὐχ 
ὁµοίως εἰσὶν ἀλλὰ µᾶλλον δηµοτικοὶ οἱ τὸν Πειραιᾶ οἰκοῦν- 
τες τῶν τὸ ἄστυ. ὥσπερ γὰρ ἐν τοῖς πολέµοις αἱ δια- 
βάσεις τῶν ὀχετῶν, καὶ τῶν πάνυ σµικρῶν, διασπῶσι τὰς 
φάλαγγας, οὕτως ἔοικε πᾶσα διαφορὰ ποιεῖν διάστασιν. 
µεγίστη µὲν οὖν ἴσως διάστασις ἀρετὴ καὶ µοχθηρία, εἶτα 
πλοῦτος καὶ πενία, καὶ οὕτως δὴ ἑτέρα ἑτέρας µᾶλλον, ὧν 
µία καὶ ἡ εἰρηµένη ἐστί. Γίγνονται µὲν οὖν αἱ στάσεις 
οὐ περὶ µικρῶν ἀλλ' ἐκ µικρῶν, στασιάζουσι δὲ περὶ µεγά- 
λων. µάλιστα δὲ καὶ αἱ µικραὶ ἰσχύουσιν, ὅταν ἐν τοῖς κυρίοις 
γένωνται, οἷον συνέβη καὶ ἐν Συρακούσαις ἐν τοῖς ἀρχαίοις 
χρόνοις. µετέβαλε γὰρ ἡ πολιτεία ἐκ δύο νεανίσκων στασι- 



ασάντων <τῶν> ἐν ταῖς ἀρχαῖς ὄντων, περὶ ἐρωτικὴν αἰτίαν. 
θατέρου γὰρ ἀποδηµοῦντος ἑταῖρος ὤν τις τὸν ἐρώµενον αὐτοῦ 
ὑπεποιήσατο, πάλιν δ' ἐκεῖνος τούτῳ χαλεπήνας τὴν γυ- 
ναῖκα αὐτοῦ ἀνέπεισεν ὡς αὑτὸν ἐλθεῖν· ὅθεν προσλαµβά- 
νοντες τοὺς ἐν τῷ πολιτεύµατι διεστασίασαν πάντας. διόπερ 
ἀρχοµένων εὐλαβεῖσθαι δεῖ τῶν τοιούτων, καὶ διαλύειν τὰς 
τῶν ἡγεµόνων καὶ δυναµένων στάσεις· ἐν ἀρχῇ γὰρ γίνε- 

ται τὸ ἁµάρτηµα, ἡ δ' ἀρχὴ λέγεται ἥµισυ εἶναι παντός, 
ὥστε καὶ τὸ ἐν αὐτῇ µικρὸν ἁµάρτηµα ἀνάλογόν ἐστι πρὸς 
τὰ ἐν τοῖς ἄλλοις µέρεσιν. ὅλως δὲ αἱ τῶν γνωρίµων στά- 
σεις συναπολαύειν ποιοῦσι καὶ τὴν ὅλην πόλιν, οἷον ἐν 
Ἑστιαίᾳ συνέβη µετὰ τὰ Μηδικά, δύο ἀδελφῶν περὶ τῆς   
πατρῴας νοµῆς διενεχθέντων· ὁ µὲν γὰρ ἀπορώτερος, 
ὡς οὐκ ἀποφαίνοντος τὴν οὐσίαν οὐδὲ τὸν θησαυρὸν ὃν 
εὗρεν ὁ πατήρ, προσήγετο τοὺς δηµοτικούς, ὁ δ' ἕτερος ἔχων 
οὐσίαν πολλὴν τοὺς εὐπόρους. καὶ ἐν ∆ελφοῖς ἐκ κηδείας γε- 
νοµένης διαφορᾶς ἀρχὴ πασῶν ἐγένετο τῶν στάσεων τῶν 
ὕστερον· ὁ µὲν γὰρ οἰωνισάµενός τι σύµπτωµα, ὡς ἦλθεν 
ἐπὶ τὴν νύµφην, οὐ λαβὼν ἀπῆλθεν, οἱ δ' ὡς ὑβρισθέντες 
ἐνέβαλον τῶν ἱερῶν χρηµάτων θύοντος, κἄπειτα ὡς ἱερό- 
συλον ἀπέκτειναν. καὶ περὶ Μυτιλήνην δὲ ἐξ ἐπικλήρων 
στάσεως γενοµένης πολλῶν ἐγένετο ἀρχὴ κακῶν καὶ τοῦ 
πολέµου τοῦ πρὸς Ἀθηναίους, ἐν ᾧ Πάχης ἔλαβε τὴν πόλιν 
αὐτῶν· Τιµοφάνους γὰρ τῶν εὐπόρων τινὸς καταλιπόντος 
δύο θυγατέρας, ὁ περιωσθεὶς καὶ οὐ λαβὼν τοῖς υἱέσιν αὑτοῦ 
∆έξανδρος ἦρξε τῆς στάσεως καὶ τοὺς Ἀθηναίους παρώξυνε, 
πρόξενος ὢν τῆς πόλεως. καὶ ἐν Φωκεῦσιν ἐξ ἐπικλήρου 
στάσεως γενοµένης περὶ Μνασέαν τὸν Μνάσωνος πατέρα καὶ 

Εὐθυκράτη τὸν Ὀνοµάρχου, ἡ στάσις αὕτη ἀρχὴ τοῦ ἱεροῦ 
πολέµου κατέστη τοῖς Φωκεῦσιν. µετέβαλε δὲ καὶ ἐν Ἐπι- 
δάµνῳ ἡ πολιτεία ἐκ γαµικῶν· ὑποµνηστευσάµενος 
 
γάρ τις, ὡς ἐζηµίωσεν αὐτὸν ὁ τοῦ ὑποµνηστευθέντος 
πατήρ, γενόµενος τῶν ἀρχόντων, ἅτερος συµπαρέλαβε τοὺς 
ἐκτὸς τῆς πολιτείας ὡς ἐπηρεασθείς. 
                 µεταβάλλουσι δὲ καὶ 
εἰς ὀλιγαρχίαν καὶ εἰς δῆµον καὶ εἰς πολιτείαν ἐκ τοῦ 
εὐδοκιµῆσαί τι ἢ αὐξηθῆναι ἢ ἀρχεῖον ἢ µόριον τῆς πό- 
λεως, οἷον ἡ ἐν Ἀρείῳ πάγῳ βουλὴ εὐδοκιµήσασα ἐν τοῖς 
Μηδικοῖς ἔδοξε συντονωτέραν ποιῆσαι τὴν πολιτείαν, καὶ   
πάλιν ὁ ναυτικὸς ὄχλος γενόµενος αἴτιος τῆς περὶ Σαλα- 
µῖνα νίκης καὶ διὰ ταύτης τῆς ἡγεµονίας διὰ τὴν κατὰ 
θάλατταν δύναµιν τὴν δηµοκρατίαν ἰσχυροτέραν ἐποίησεν, 



καὶ ἐν Ἄργει οἱ γνώριµοι εὐδοκιµήσαντες περὶ τὴν ἐν 
Μαντινείᾳ µάχην τὴν πρὸς Λακεδαιµονίους ἐπεχείρησαν 
καταλύειν τὸν δῆµον, καὶ ἐν Συρακούσαις ὁ δῆµος αἴτιος 
γενόµενος τῆς νίκης τοῦ πολέµου τοῦ πρὸς Ἀθηναίους ἐκ πολι- 
τείας εἰς δηµοκρατίαν µετέβαλεν, καὶ ἐν Χαλκίδι Φόξον 
τὸν τύραννον µετὰ τῶν γνωρίµων ὁ δῆµος ἀνελὼν εὐθὺς 

εἴχετο τῆς πολιτείας, καὶ ἐν Ἀµβρακίᾳ πάλιν ὡσαύτως 
Περίανδρον συνεκβαλὼν τοῖς ἐπιθεµένοις ὁ δῆµος τὸν τύ- 
ραννον εἰς ἑαυτὸν περιέστησε τὴν πολιτείαν. καὶ ὅλως δὴ 
δεῖ τοῦτο µὴ λανθάνειν, ὡς οἱ δυνάµεως αἴτιοι γενόµενοι, 
καὶ ἰδιῶται καὶ ἀρχαὶ καὶ φυλαὶ καὶ ὅλως µέρος καὶ πλῆθος 
ὁποιονοῦν, στάσιν κινοῦσιν· ἢ γὰρ οἱ τούτοις φθονοῦντες 
τιµωµένοις ἄρχουσι τῆς στάσεως, ἢ οὗτοι διὰ τὴν ὑπεροχὴν 
οὐ θέλουσι µένειν ἐπὶ τῶν ἴσων. κινοῦνται δ' αἱ πολιτεῖαι 
καὶ ὅταν τἀναντία εἶναι δοκοῦντα µέρη τῆς πόλεως ἰσάζῃ 
ἀλλήλοις, οἷον οἱ πλούσιοι καὶ ὁ δῆµος, µέσον δ' ᾖ µηθὲν 
ἢ µικρὸν πάµπαν· ἂν γὰρ πολὺ ὑπερέχῃ ὁποτερονοῦν τῶν 
µερῶν, πρὸς τὸ φανερῶς κρεῖττον τὸ λοιπὸν οὐ θέλει κινδυ- 
νεύειν. διὸ καὶ οἱ κατ' ἀρετὴν διαφέροντες οὐ ποιοῦσι στάσιν 
ὡς εἰπεῖν· ὀλίγοι γὰρ γίγνονται πρὸς πολλούς. καθόλου µὲν 
οὖν περὶ πάσας τὰς πολιτείας αἱ ἀρχαὶ καὶ αἰτίαι τῶν 
στάσεων καὶ τῶν µεταβολῶν τοῦτον ἔχουσι τὸν τρόπον· κι- 
νοῦσι δὲ τὰς πολιτείας ὁτὲ µὲν διὰ βίας ὁτὲ δὲ δι' ἀπάτης, 
διὰ βίας µὲν ἢ εὐθὺς ἐξ ἀρχῆς ἢ ὕστερον ἀναγκάζοντες. 
καὶ γὰρ ἡ ἀπάτη διττή. ὁτὲ µὲν γὰρ ἐξαπατήσαντες τὸ 
πρῶτον ἑκόντων µεταβάλλουσι τὴν πολιτείαν, εἶθ' ὕστερον   
βίᾳ κατέχουσιν ἀκόντων, οἷον ἐπὶ τῶν Τετρακοσίων τὸν δῆ- 

µον ἐξηπάτησαν φάσκοντες τὸν βασιλέα χρήµατα παρ- 
έξειν πρὸς τὸν πόλεµον τὸν πρὸς Λακεδαιµονίους, ψευσά- 
µενοι δὲ κατέχειν ἐπειρῶντο τὴν πολιτείαν· ὁτὲ δὲ ἐξ ἀρχῆς 
τε πείσαντες καὶ ὕστερον πάλιν πεισθέντων ἑκόντων ἄρχου- 
σιν αὐτῶν. ἁπλῶς µὲν οὖν περὶ πάσας τὰς πολιτείας ἐκ 
τῶν εἰρηµένων συµβέβηκε γίνεσθαι τὰς µεταβολάς. 
 Καθ' ἕκαστον δ' εἶδος πολιτείας ἐκ τούτων µερίζοντας 
τὰ συµβαίνοντα δεῖ θεωρεῖν. αἱ µὲν οὖν δηµοκρατίαι µά- 
λιστα µεταβάλλουσι διὰ τὴν τῶν δηµαγωγῶν ἀσέλγειαν· 
τὰ µὲν γὰρ ἰδίᾳ συκοφαντοῦντες τοὺς τὰς οὐσίας ἔχοντας 
συστρέφουσιν αὐτούς (συνάγει γὰρ καὶ τοὺς ἐχθίστους ὁ κοινὸς 
φόβος), τὰ δὲ κοινῇ τὸ πλῆθος ἐπάγοντες. καὶ τοῦτο ἐπὶ 
πολλῶν ἄν τις ἴδοι γιγνόµενον οὕτω. καὶ γὰρ ἐν Κῷ ἡ 
δηµοκρατία µετέβαλε πονηρῶν ἐγγενοµένων δηµαγωγῶν 
(οἱ γὰρ γνώριµοι συνέστησαν)· καὶ ἐν Ῥόδῳ· µισθοφοράν 
τε γὰρ οἱ δηµαγωγοὶ ἐπόριζον, καὶ ἐκώλυον ἀποδιδόναι 



τὰ ὀφειλόµενα τοῖς τριηράρχοις, οἱ δὲ διὰ τὰς ἐπιφερο- 
µένας δίκας ἠναγκάσθησαν συστάντες καταλῦσαι τὸν δῆ- 
µον. κατελύθη δὲ καὶ ἐν Ἡρακλείᾳ ὁ δῆµος µετὰ τὸν 
ἀποικισµὸν εὐθὺς διὰ τοὺς δηµαγωγούς· ἀδικούµενοι γὰρ 
ὑπ' αὐτῶν οἱ γνώριµοι ἐξέπιπτον, ἔπειτα ἀθροισθέντες οἱ 

ἐκπίπτοντες καὶ κατελθόντες κατέλυσαν τὸν δῆµον. παρα- 
πλησίως δὲ καὶ ἡ ἐν Μεγάροις κατελύθη δηµοκρατία· οἱ 
γὰρ δηµαγωγοί, ἵνα χρήµατα ἔχωσι δηµεύειν, ἐξέβαλον 
πολλοὺς τῶν γνωρίµων, ἕως πολλοὺς ἐποίησαν τοὺς φεύγον- 
τας, οἱ δὲ κατιόντες ἐνίκησαν µαχόµενοι τὸν δῆµον καὶ 
κατέστησαν τὴν ὀλιγαρχίαν. συνέβη δὲ ταὐτὸν καὶ περὶ 
Κύµην ἐπὶ τῆς δηµοκρατίας ἣν κατέλυσε Θρασύµαχος. 
σχεδὸν δὲ καὶ ἐπὶ τῶν ἄλλων ἄν τις ἴδοι θεωρῶν τὰς µετα-   
βολὰς τοῦτον ἐχούσας τὸν τρόπον. ὁτὲ µὲν γάρ, ἵνα 
χαρίζωνται, ἀδικοῦντες τοὺς γνωρίµους συνιστᾶσιν, ἢ τὰς οὐσίας 
ἀναδάστους ποιοῦντες ἢ τὰς προσόδους ταῖς λειτουργίαις, ὁτὲ δὲ 
διαβάλλοντες, ἵν' ἔχωσι δηµεύειν τὰ κτήµατα τῶν πλου- 
σίων. 
   ἐπὶ δὲ τῶν ἀρχαίων, ὅτε γένοιτο ὁ αὐτὸς δηµαγω- 
γὸς καὶ στρατηγός, εἰς τυραννίδα µετέβαλλον· σχεδὸν γὰρ 
οἱ πλεῖστοι τῶν ἀρχαίων τυράννων ἐκ δηµαγωγῶν γεγόνα- 
σιν. αἴτιον δὲ τοῦ τότε µὲν γίγνεσθαι νῦν δὲ µή, ὅτι τότε 
µὲν οἱ δηµαγωγοὶ ἦσαν ἐκ τῶν στρατηγούντων (οὐ γάρ 
πω δεινοὶ ἦσαν λέγειν), νῦν δὲ τῆς ῥητορικῆς ηὐξηµένης οἱ 
δυνάµενοι λέγειν δηµαγωγοῦσι µέν, δι' ἀπειρίαν δὲ τῶν 
πολεµικῶν οὐκ ἐπιτίθενται, πλὴν εἴ που βραχύ τι γέγονε 

τοιοῦτον. ἐγίγνοντο δὲ τυραννίδες πρότερον µᾶλλον ἢ νῦν 
καὶ διὰ τὸ µεγάλας ἀρχὰς ἐγχειρίζεσθαί τισιν, ὥσπερ 
ἐν Μιλήτῳ ἐκ τῆς πρυτανείας (πολλῶν γὰρ ἦν καὶ µε- 
γάλων κύριος ὁ πρύτανις). ἔτι δὲ διὰ τὸ µὴ µεγάλας 
εἶναι τότε τὰς πόλεις, ἀλλ' ἐπὶ τῶν ἀγρῶν οἰκεῖν τὸν 
δῆµον ἄσχολον ὄντα πρὸς τοῖς ἔργοις, οἱ προστάται τοῦ 
δήµου, ὅτε πολεµικοὶ γένοιντο, τυραννίδι ἐπετίθεντο. πάντες 
δὲ τοῦτο ἔδρων ὑπὸ τοῦ δήµου πιστευθέντες, ἡ δὲ πίστις ἦν ἡ 
ἀπέχθεια ἡ πρὸς τοὺς πλουσίους, οἷον Ἀθήνησί τε Πεισίστρα- 
τος στασιάσας πρὸς τοὺς πεδιακούς, καὶ Θεαγένης ἐν Μεγά- 
ροις τῶν εὐπόρων τὰ κτήνη ἀποσφάξας, λαβὼν παρὰ τὸν 
ποταµὸν ἐπινέµοντας, καὶ ∆ιονύσιος κατηγορῶν ∆αφναίου 
καὶ τῶν πλουσίων ἠξιώθη τῆς τυραννίδος, διὰ τὴν ἔχθραν 
πιστευθεὶς ὡς δηµοτικὸς ὤν. µεταβάλλουσι δὲ καὶ ἐκ τῆς 
πατρίας δηµοκρατίας εἰς τὴν νεωτάτην· ὅπου γὰρ αἱρεταὶ 
µὲν αἱ ἀρχαί, µὴ ἀπὸ τιµηµάτων δέ, αἱρεῖται δὲ ὁ δῆ- 
µος, δηµαγωγοῦντες οἱ σπουδαρχιῶντες εἰς τοῦτο καθιστᾶσιν 



ὥστε κύριον εἶναι τὸν δῆµον καὶ τῶν νόµων. ἄκος δὲ τοῦ   
µὴ γίγνεσθαι ἢ τοῦ γίγνεσθαι ἧττον τὸ τὰς φυλὰς φέρειν τοὺς 
ἄρχοντας, ἀλλὰ µὴ πάντα τὸν δῆµον. τῶν µὲν οὖν δηµο- 
κρατιῶν αἱ µεταβολαὶ γίγνονται πᾶσαι σχεδὸν διὰ ταύ- 

τας τὰς αἰτίας. 
 Αἱ δ' ὀλιγαρχίαι µεταβάλλουσι [διὰ] δύο µάλιστα τρό- 
πους τοὺς φανερωτάτους. ἕνα µὲν ἐὰν ἀδικῶσι τὸ πλῆθος· 
πᾶς γὰρ ἱκανὸς γίνεται προστάτης, µάλιστα δ' ὅταν ἐξ 
αὐτῆς συµβῇ τῆς ὀλιγαρχίας γίνεσθαι τὸν ἡγεµόνα, καθ- 
άπερ ἐν Νάξῳ Λύγδαµις, ὃς καὶ ἐτυράννησεν ὕστερον τῶν 
Ναξίων. ἔχει δὲ καὶ ἡ ἐξ ἄλλων ἀρχὴ στάσεως δια- 
φοράς. ὁτὲ µὲν γὰρ ἐξ αὐτῶν τῶν εὐπόρων, οὐ τῶν ὄντων 
δ' ἐν ταῖς ἀρχαῖς, γίγνεται κατάλυσις, ὅταν ὀλίγοι σφό- 
δρα ὦσιν οἱ ἐν ταῖς τιµαῖς, οἷον ἐν Μασσαλίᾳ καὶ ἐν 
Ἴστρῳ καὶ ἐν Ἡρακλείᾳ καὶ ἐν ἄλλαις πόλεσι συµβέβη- 
κεν· οἱ γὰρ µὴ µετέχοντες τῶν ἀρχῶν ἐκίνουν, ἕως µετ- 
έλαβον οἱ πρεσβύτεροι πρότερον τῶν ἀδελφῶν, ὕστερον δ' 
οἱ νεώτεροι πάλιν· οὐ γὰρ ἄρχουσιν ἐνιαχοῦ µὲν ἅµα πα- 
τήρ τε καὶ υἱός, ἐνιαχοῦ δὲ ὁ πρεσβύτερος καὶ ὁ νεώτερος 
ἀδελφός· καὶ ἔνθα µὲν πολιτικωτέρα ἐγένετο ἡ ὀλιγαρχία, 
ἐν Ἴστρῳ δ' εἰς δῆµον ἀπετελεύτησεν, ἐν Ἡρακλείᾳ δ' ἐξ 
ἐλαττόνων εἰς ἑξακοσίους ἦλθεν· µετέβαλε δὲ καὶ ἐν Κνίδῳ 
ἡ ὀλιγαρχία στασιασάντων τῶν γνωρίµων αὐτῶν πρὸς αὑτοὺς 
διὰ τὸ ὀλίγους µετέχειν καί, καθάπερ εἴρηται, εἰ πατήρ, 
υἱὸν µὴ µετέχειν, µηδ' εἰ πλείους ἀδελφοί, ἀλλ' ἢ τὸν 

πρεσβύτατον· ἐπιλαβόµενος γὰρ στασιαζόντων ὁ δῆµος, καὶ 
λαβὼν προστάτην ἐκ τῶν γνωρίµων, ἐπιθέµενος ἐκράτησεν, 
 
ἀσθενὲς γὰρ τὸ στασιάζον· καὶ ἐν Ἐρυθραῖς δὲ ἐπὶ τῆς 
τῶν Βασιλιδῶν ὀλιγαρχίας ἐν τοῖς ἀρχαίοις χρόνοις, καί-   
περ καλῶς ἐπιµελοµένων τῶν ἐν τῇ πολιτείᾳ, ὅµως διὰ 
τὸ ὑπ' ὀλίγων ἄρχεσθαι ἀγανακτῶν ὁ δῆµος µετέβαλε 
τὴν πολιτείαν. 
       κινοῦνται δ' αἱ ὀλιγαρχίαι ἐξ αὑτῶν καὶ 
διὰ φιλονεικίαν δηµαγωγούντων (ἡ δηµαγωγία δὲ διττή, 
ἡ µὲν ἐν αὐτοῖς τοῖς ὀλίγοις - ἐγγίγνεται γὰρ δηµαγωγὸς 
κἂν πάνυ ὀλίγοι ὦσιν, οἷον ἐν τοῖς Τριάκοντα Ἀθήνησιν οἱ 
περὶ Χαρικλέα ἴσχυσαν τοὺς Τριάκοντα δηµαγωγοῦντες, καὶ 
ἐν τοῖς Τετρακοσίοις οἱ περὶ Φρύνιχον τὸν αὐτὸν τρόπον -   
ἢ ὅταν τὸν ὄχλον δηµαγωγῶσιν οἱ ἐν τῇ ὀλιγαρχίᾳ ὄντες, 
οἷον ἐν Λαρίσῃ οἱ πολιτοφύλακες διὰ τὸ αἱρεῖσθαι αὐτοὺς 
τὸν ὄχλον ἐδηµαγώγουν, καὶ ἐν ὅσαις ὀλιγαρχίαις οὐχ οὗτοι 
αἱροῦνται τὰς ἀρχὰς ἐξ ὧν οἱ ἄρχοντές εἰσιν, ἀλλ' αἱ µὲν 



ἀρχαὶ ἐκ τιµηµάτων µεγάλων εἰσὶν ἢ ἑταιριῶν, αἱροῦνται 
δ' οἱ ὁπλῖται ἢ ὁ δῆµος, ὅπερ ἐν Ἀβύδῳ συνέβαινεν, καὶ 
ὅπου τὰ δικαστήρια µὴ ἐκ τοῦ πολιτεύµατός ἐστι - δηµαγω- 

γοῦντες γὰρ πρὸς τὰς κρίσεις µεταβάλλουσι τὴν πολιτείαν, 
ὅπερ καὶ ἐν Ἡρακλείᾳ ἐγένετο τῇ ἐν τῷ Πόντῳ - ἔτι δ' 
ὅταν ἔνιοι εἰς ἐλάττους ἕλκωσι τὴν ὀλιγαρχίαν· οἱ γὰρ τὸ 
ἴσον ζητοῦντες ἀναγκάζονται βοηθὸν ἐπαγαγέσθαι τὸν δῆ- 
µον). γίνονται δὲ µεταβολαὶ τῆς ὀλιγαρχίας καὶ ὅταν 
ἀναλώσωσι τὰ ἴδια ζῶντες ἀσελγῶς· καὶ γὰρ οἱ τοιοῦτοι 
καινοτοµεῖν ζητοῦσι, καὶ ἢ τυραννίδι ἐπιτίθενται αὐτοὶ ἢ 
κατασκευάζουσιν ἕτερον (ὥσπερ Ἱππαρῖνος ∆ιονύσιον ἐν Συ- 
ρακούσαις, καὶ ἐν Ἀµφιπόλει ᾧ ὄνοµα ἦν Κλεότιµος τοὺς 
ἐποίκους τοὺς Χαλκιδέων ἤγαγε, καὶ ἐλθόντων διεστασίασεν 
αὐτοὺς πρὸς τοὺς εὐπόρους, καὶ ἐν Αἰγίνῃ ὁ τὴν πρᾶξιν τὴν 
πρὸς Χάρητα πράξας ἐνεχείρησε µεταβαλεῖν τὴν πολιτείαν   
διὰ τοιαύτην αἰτίαν)· ὁτὲ µὲν οὖν εὐθὺς ἐπιχειροῦσί τι κινεῖν, 
ὁτὲ δὲ κλέπτουσι τὰ κοινά, ὅθεν στασιάζουσιν ἢ οὗτοι πρὸς 
αὑτοὺς ἢ οἱ πρὸς τούτους µαχόµενοι κλέπτοντας, ὅπερ ἐν 
Ἀπολλωνίᾳ συνέβη τῇ ἐν τῷ Πόντῳ. ὁµονοοῦσα δὲ ὀλιγαρ- 
χία οὐκ εὐδιάφθορος ἐξ αὑτῆς. σηµεῖον δὲ ἡ ἐν Φαρσά- 
λῳ πολιτεία· ἐκεῖνοι γὰρ ὀλίγοι ὄντες πολλῶν κύριοί εἰσι 
διὰ τὸ χρῆσθαι σφίσιν αὐτοῖς καλῶς. 
                    καταλύονται δὲ 
καὶ ὅταν ἐν τῇ ὀλιγαρχίᾳ ἑτέραν ὀλιγαρχίαν ἐµποιῶσιν. 

τοῦτο δ' ἐστὶν ὅταν τοῦ παντὸς πολιτεύµατος ὀλίγου ὄντος τῶν 
µεγίστων ἀρχῶν µὴ µετέχωσιν οἱ ὀλίγοι πάντες, ὅπερ ἐν 
Ἤλιδι συνέβη ποτέ· τῆς πολιτείας γὰρ δι' ὀλίγων οὔσης 
τῶν γερόντων ὀλίγοι πάµπαν ἐγίνοντο διὰ τὸ ἀιδίους εἶναι 
ἐνενήκοντα ὄντας, τὴν δ' αἵρεσιν δυναστευτικὴν εἶναι καὶ 
ὁµοίαν τῇ τῶν ἐν Λακεδαίµονι γερόντων. γίγνεται δὲ µετα- 
βολὴ τῶν ὀλιγαρχιῶν καὶ ἐν πολέµῳ καὶ ἐν εἰρήνῃ, 
ἐν µὲν πολέµῳ διὰ τὴν πρὸς τὸν δῆµον ἀπιστίαν στρατιώ- 
ταις ἀναγκαζοµένων χρῆσθαι (ᾧ γὰρ ἂν ἐγχειρίσωσιν, 
οὗτος πολλάκις γίνεται τύραννος, ὥσπερ ἐν Κορίνθῳ Τιµο- 
φάνης· ἂν δὲ πλείους, οὗτοι αὑτοῖς περιποιοῦνται δυνα- 
στείαν· ὁτὲ δὲ ταῦτα δεδιότες µεταδιδόασι τῷ πλήθει τῆς 
πολιτείας διὰ τὸ ἀναγκάζεσθαι τῷ δήµῳ χρῆσθαι)· ἐν δὲ 
τῇ εἰρήνῃ διὰ τὴν ἀπιστίαν τὴν πρὸς ἀλλήλους ἐγχειρί- 
ζουσι τὴν φυλακὴν στρατιώταις καὶ ἄρχοντι µεσιδίῳ, ὃς 
ἐνίοτε γίνεται κύριος ἀµφοτέρων, ὅπερ συνέβη ἐν Λαρίσῃ 
ἐπὶ τῆς τῶν Ἀλευαδῶν ἀρχῆς τῶν περὶ Σῖµον, καὶ ἐν 
Ἀβύδῳ ἐπὶ τῶν ἑταιριῶν ὧν ἦν µία ἡ Ἰφιάδου.   
                        γίνονται 



δὲ στάσεις καὶ ἐκ τοῦ περιωθεῖσθαι ἑτέρους ὑφ' ἑτέρων τῶν 
ἐν τῇ ὀλιγαρχίᾳ αὐτῶν καὶ καταστασιάζεσθαι κατὰ γά- 

µους ἢ δίκας, οἷον ἐκ γαµικῆς µὲν αἰτίας αἱ εἰρηµέναι 
πρότερον (καὶ τὴν ἐν Ἐρετρίᾳ δ' ὀλιγαρχίαν τὴν τῶν ἱπ- 
πέων ∆ιαγόρας κατέλυσεν ἀδικηθεὶς περὶ γάµον), ἐκ 
δὲ δικαστηρίου κρίσεως ἡ ἐν Ἡρακλείᾳ στάσις ἐγένετο καὶ <ἡ> ἐν 
Θήβαις, ἐπ' αἰτίᾳ µοιχείας δικαίως µὲν στασιαστικῶς δὲ 
ποιησαµένων τὴν κόλασιν τῶν µὲν ἐν Ἡρακλείᾳ κατ' Εὐρυ- 
τίωνος, τῶν δ' ἐν Θήβαις κατ' Ἀρχίου (ἐφιλονείκησαν γὰρ 
αὐτοῖς οἱ ἐχθροὶ ὥστε δεθῆναι ἐν ἀγορᾷ ἐν τῷ κύφωνι). 
πολλαὶ δὲ καὶ διὰ τὸ ἄγαν δεσποτικὰς εἶναι τὰς ὀλιγαρ- 
χίας ὑπὸ τῶν ἐν τῇ πολιτείᾳ τινῶν δυσχερανάντων κατ- 
ελύθησαν, ὥσπερ ἡ ἐν Κνίδῳ καὶ ἡ ἐν Χίῳ ὀλιγαρχία. 
γίγνονται δὲ καὶ ἀπὸ συµπτώµατος µεταβολαὶ καὶ τῆς 
καλουµένης πολιτείας καὶ τῶν ὀλιγαρχιῶν ἐν ὅσαις ἀπὸ 
τιµήµατος βουλεύουσι καὶ δικάζουσι καὶ τὰς ἄλλας ἀρχὰς 
ἄρχουσιν. πολλάκις γὰρ ὅταν ταχθῇ πρῶτον τίµηµα πρὸς 
τοὺς παρόντας καιρούς, ὥστε µετέχειν ἐν µὲν τῇ ὀλιγαρχίᾳ 
ὀλίγους ἐν δὲ τῇ πολιτείᾳ τοὺς µέσους, εὐετηρίας γιγνοµένης 
δι' εἰρήνην ἢ δι' ἄλλην τιν' εὐτυχίαν συµβαίνει πολλαπλα- 
σίου γίγνεσθαι τιµήµατος ἀξίας τὰς αὐτὰς κτήσεις, ὥστε 
πάντας πάντων µετέχειν, ὁτὲ µὲν ἐκ προσαγωγῆς καὶ 
κατὰ µικρὸν γινοµένης τῆς µεταβολῆς καὶ λανθανούσης, 

ὁτὲ δὲ καὶ θᾶττον. αἱ µὲν οὖν ὀλιγαρχίαι µεταβάλλουσι 
καὶ στασιάζουσι διὰ τοιαύτας αἰτίας (ὅλως δὲ καὶ αἱ δηµο- 
κρατίαι καὶ αἱ ὀλιγαρχίαι ἐξίστανται ἐνίοτε οὐκ εἰς τὰς   
ἐναντίας πολιτείας ἀλλ' εἰς τὰς ἐν τῷ αὐτῷ γένει, οἷον 
ἐκ τῶν ἐννόµων δηµοκρατιῶν καὶ ὀλιγαρχιῶν εἰς τὰς κυ- 
ρίους καὶ ἐκ τούτων εἰς ἐκείνας). 
 Ἐν δὲ ταῖς ἀριστοκρατίαις γίνονται αἱ στάσεις αἱ µὲν 
διὰ τὸ ὀλίγους τῶν τιµῶν µετέχειν, ὅπερ εἴρηται κινεῖν καὶ 
τὰς ὀλιγαρχίας, διὰ τὸ καὶ τὴν ἀριστοκρατίαν ὀλιγαρχίαν 
εἶναί πως (ἐν ἀµφοτέραις γὰρ ὀλίγοι οἱ ἄρχοντες, οὐ µέν- 
τοι διὰ ταὐτὸν ὀλίγοι)· ἐπεὶ δοκεῖ γε διὰ ταῦτα καὶ ἡ 
ἀριστοκρατία ὀλιγαρχία εἶναι. µάλιστα δὲ τοῦτο συµβαίνειν 
ἀναγκαῖον ὅταν ᾖ τι πλῆθος τῶν πεφρονηµατισµένων ὡς 
ὁµοίων κατ' ἀρετήν, οἷον ἐν Λακεδαίµονι οἱ λεγόµενοι Παρ- 
θενίαι (ἐκ τῶν ὁµοίων γὰρ ἦσαν), οὓς φωράσαντες ἐπιβου- 
λεύσαντας ἀπέστειλαν Τάραντος οἰκιστάς, ἢ ὅταν τινὲς ἀτιµά- 
ζωνται µεγάλοι ὄντες καὶ µηθενὸς ἥττους κατ' ἀρετὴν 
ὑπό τινων ἐντιµοτέρων, οἷον Λύσανδρος ὑπὸ τῶν βασιλέων, 
ἢ ὅταν ἀνδρώδης τις ὢν µὴ µετέχῃ τῶν τιµῶν, οἷον Κι- 
νάδων ὁ τὴν ἐπ' Ἀγησιλάου συστήσας ἐπίθεσιν ἐπὶ τοὺς 



Σπαρτιάτας· ἔτι ὅταν οἱ µὲν ἀπορῶσι λίαν οἱ δ' εὐ- 

πορῶσιν (καὶ µάλιστα ἐν τοῖς πολέµοις τοῦτο γίνεται· συνέβη 
δὲ καὶ τοῦτο ἐν Λακεδαίµονι ὑπὸ τὸν Μεσηνιακὸν πόλε- 
µον· δῆλον δὲ [καὶ] τοῦτο ἐκ τῆς Τυρταίου ποιήσεως τῆς κα- 
λουµένης Εὐνοµίας· θλιβόµενοι γάρ τινες διὰ τὸν πόλεµον 
ἠξίουν ἀνάδαστον ποιεῖν τὴν χώραν)· ἔτι ἐάν τις µέγας ᾖ 
καὶ δυνάµενος ἔτι µείζων εἶναι, ἵνα µοναρχῇ, ὥσπερ ἐν 
Λακεδαίµονι δοκεῖ Παυσανίας ὁ στρατηγήσας κατὰ τὸν Μη- 
δικὸν πόλεµον, καὶ ἐν Καρχηδόνι Ἄννων. 
                   λύονται δὲ µά- 
λιστα αἵ τε πολιτεῖαι καὶ αἱ ἀριστοκρατίαι διὰ τὴν ἐν αὐτῇ 
τῇ πολιτείᾳ τοῦ δικαίου παρέκβασιν. ἀρχὴ γὰρ τὸ µὴ µε-   
µεῖχθαι καλῶς ἐν µὲν τῇ πολιτείᾳ δηµοκρατίαν καὶ ὀλι- 
γαρχίαν, ἐν δὲ τῇ ἀριστοκρατίᾳ ταῦτά τε καὶ τὴν ἀρετήν, 
µάλιστα δὲ τὰ δύο· λέγω δὲ τὰ δύο δῆµον καὶ ὀλιγαρ- 
χίαν. ταῦτα γὰρ αἱ πολιτεῖαί τε πειρῶνται µιγνύναι καὶ 
αἱ πολλαὶ τῶν καλουµένων ἀριστοκρατιῶν. διαφέρουσι γὰρ 
τῶν ὀνοµαζοµένων πολιτειῶν αἱ ἀριστοκρατίαι τούτῳ, καὶ 
διὰ τοῦτ' εἰσὶν αἱ µὲν ἧττον αἱ δὲ µᾶλλον µόνιµοι αὐτῶν· 
τὰς γὰρ ἀποκλινούσας µᾶλλον πρὸς τὴν ὀλιγαρχίαν ἀρι- 
στοκρατίας καλοῦσιν, τὰς δὲ πρὸς τὸ πλῆθος πολιτείας· δι- 

όπερ ἀσφαλέστεραι αἱ τοιαῦται τῶν ἑτέρων εἰσίν· κρεῖττόν 
τε γὰρ τὸ πλεῖον, καὶ µᾶλλον ἀγαπῶσιν ἴσον ἔχοντες, 
οἱ δ' ἐν ταῖς εὐπορίαις, ἂν ἡ πολιτεία διδῷ τὴν ὑπεροχήν, 
ὑβρίζειν ζητοῦσι καὶ πλεονεκτεῖν. ὅλως δ' ἐφ' ὁπότερον ἂν 
ἐγκλίνῃ ἡ πολιτεία, ἐπὶ ταῦτα µεθίσταται ἑκατέρων τὸ 
σφέτερον αὐξανόντων, οἷον ἡ µὲν πολιτεία εἰς δῆµον, ἀρι- 
στοκρατία δ' εἰς ὀλιγαρχίαν· ἢ εἰς τἀναντία, οἷον ἡ µὲν 
ἀριστοκρατία εἰς δῆµον (ὡς ἀδικούµενοι γὰρ περισπῶσιν εἰς 
τοὐναντίον οἱ ἀπορώτεροι), αἱ δὲ πολιτεῖαι εἰς ὀλιγαρχίαν 
(µόνον γὰρ µόνιµον τὸ κατ' ἀξίαν ἴσον καὶ τὸ ἔχειν τὰ 
αὑτῶν)· συνέβη δὲ τὸ εἰρηµένον ἐν Θουρίοις. διὰ µὲν γὰρ 
τὸ ἀπὸ πλείονος τιµήµατος εἶναι τὰς ἀρχὰς εἰς ἔλαττον 
µετέβη καὶ εἰς ἀρχεῖα πλείω, διὰ δὲ τὸ τὴν χώραν ὅλην 
τοὺς γνωρίµους συγκτήσασθαι παρὰ τὸν νόµον (ἡ γὰρ πολι- 
τεία ὀλιγαρχικωτέρα ἦν, ὥστε ἐδύναντο πλεονεκτεῖν) ὁ [δὲ] 
δῆµος γυµνασθεὶς ἐν τῷ πολέµῳ τῶν φρουρῶν ἐγένετο κρείτ- 
των, ἕως ἀφεῖσαν τῆς χώρας ὅσοι πλείω ἦσαν ἔχοντες. 
 ἔτι διὰ τὸ πάσας τὰς ἀριστοκρατικὰς πολιτείας ὀλιγαρχι- 
κὰς εἶναι µᾶλλον πλεονεκτοῦσιν οἱ γνώριµοι, οἷον καὶ ἐν 
Λακεδαίµονι εἰς ὀλίγους αἱ οὐσίαι ἔρχονται· καὶ ἔξεστι ποιεῖν   
ὅ τι ἂν θέλωσι τοῖς γνωρίµοις µᾶλλον, καὶ κηδεύειν ὅτῳ 

θέλουσιν, διὸ καὶ ἡ Λοκρῶν πόλις ἀπώλετο ἐκ τῆς πρὸς 
∆ιονύσιον κηδείας, ὃ ἐν δηµοκρατίᾳ οὐκ ἂν ἐγένετο, οὐδ' ἂν 
ἐν ἀριστοκρατίᾳ εὖ µεµειγµένῃ. µάλιστα δὲ λανθάνουσιν αἱ 
ἀριστοκρατίαι µεταβάλλουσαι τῷ λύεσθαι κατὰ µικρόν, 
ὅπερ εἴρηται ἐν τοῖς πρότερον καθόλου κατὰ πασῶν τῶν 
πολιτειῶν, ὅτι αἴτιον τῶν µεταβολῶν καὶ τὸ µικρόν ἐστιν· 
ὅταν γάρ τι προῶνται τῶν πρὸς τὴν πολιτείαν, µετὰ τοῦτο 
καὶ ἄλλο µικρῷ µεῖζον εὐχερέστερον κινοῦσιν, ἕως ἂν πάντα 
κινήσωσι τὸν κόσµον. συνέβη δὲ τοῦτο καὶ ἐπὶ τῆς Θουρίων 
πολιτείας. νόµου γὰρ ὄντος διὰ πέντε ἐτῶν στρατηγεῖν, γε- 
νόµενοί τινες πολεµικοὶ τῶν νεωτέρων καὶ παρὰ τῷ πλήθει 
τῶν φρουρῶν εὐδοκιµοῦντες, καταφρονήσαντες τῶν ἐν τοῖς 
πράγµασι καὶ νοµίζοντες ῥᾳδίως κατασχήσειν, τοῦτον τὸν 
νόµον λύειν ἐπεχείρησαν πρῶτον, ὥστ' ἐξεῖναι τοὺς αὐτοὺς 
συνεχῶς στρατηγεῖν, ὁρῶντες τὸν δῆµον αὐτοὺς χειροτονή- 
σοντα προθύµως. οἱ δ' ἐπὶ τούτῳ τεταγµένοι τῶν ἀρχόν- 
των, οἱ καλούµενοι σύµβουλοι, ὁρµήσαντες τὸ πρῶτον ἐναν- 
τιοῦσθαι συνεπείσθησαν, ὑπολαµβάνοντες τοῦτον κινήσαντας 
τὸν νόµον ἐάσειν τὴν ἄλλην πολιτείαν, ὕστερον δὲ βουλόµε- 
νοι κωλύειν ἄλλων κινουµένων οὐκέτι πλέον ἐποίουν οὐθέν, 
ἀλλὰ µετέβαλεν ἡ τάξις πᾶσα τῆς πολιτείας εἰς δυνα- 

στείαν τῶν ἐπιχειρησάντων νεωτερίζειν. 
                   πᾶσαι δ' αἱ πολι- 
τεῖαι λύονται ὁτὲ µὲν ἐξ αὑτῶν ὁτὲ δ' ἔξωθεν, ὅταν ἐναν- 
τία πολιτεία ᾖ ἢ πλησίον ἢ πόρρω µὲν ἔχουσα δὲ δύναµιν. 
ὅπερ συνέβαινεν ἐπ' Ἀθηναίων καὶ Λακεδαιµονίων· οἱ µὲν 
γὰρ Ἀθηναῖοι πανταχοῦ τὰς ὀλιγαρχίας, οἱ δὲ Λάκωνες   
τοὺς δήµους κατέλυον. ὅθεν µὲν οὖν αἱ µεταβολαὶ γίγνονται 
τῶν πολιτειῶν καὶ αἱ στάσεις, εἴρηται σχεδόν. 
 Περὶ δὲ σωτηρίας καὶ κοινῇ καὶ χωρὶς ἑκάστης πολι- 
τείας ἐχόµενόν ἐστιν εἰπεῖν. πρῶτον µὲν οὖν δῆλον ὅτι, εἴπερ 
ἔχοµεν δι' ὧν φθείρονται αἱ πολιτεῖαι, ἔχοµεν καὶ δι' ὧν 
σῴζονται· τῶν γὰρ ἐναντίων τἀναντία ποιητικά, φθορὰ δὲ 
σωτηρίᾳ ἐναντίον. ἐν µὲν οὖν ταῖς εὖ κεκραµέναις πολι- 
τείαις ὥσπερ ἄλλο τι δεῖ τηρεῖν ὅπως µηθὲν παρανοµῶσι, 
καὶ µάλιστα τὸ µικρὸν φυλάττειν· λανθάνει γὰρ παρα- 
δυοµένη ἡ παρανοµία, ὥσπερ τὰς οὐσίας τὸ µικρὸν δαπάνηµα 
ἀναιρεῖ πολλάκις γινόµενον. λανθάνει δὲ ἡ δαπάνη 
διὰ τὸ µὴ ἀθρόα γίγνεσθαι· παραλογίζεται γὰρ ἡ διά- 
νοια ὑπ' αὐτῶν, ὥσπερ ὁ σοφιστικὸς λόγος “εἰ ἕκαστον µι- 
κρόν, καὶ πάντα”· τοῦτο δ' ἔστι µὲν ὥς, ἔστι δ' ὡς οὔ· τὸ 
γὰρ ὅλον καὶ τὰ πάντα οὐ µικρόν, ἀλλὰ σύγκειται ἐκ 

µικρῶν. 
    µίαν µὲν οὖν φυλακὴν ταύτην πρὸς τὴν ἀρχὴν 
δεῖ ποιεῖσθαι· ἔπειτα µὴ πιστεύειν τοῖς σοφίσµατος χάριν 
πρὸς τὸ πλῆθος συγκειµένοις, ἐξελέγχεται γὰρ ὑπὸ τῶν 
ἔργων (ποῖα δὲ λέγοµεν τῶν πολιτειῶν σοφίσµατα, πρό- 
τερον εἴρηται). ἔτι δ' ὁρᾶν ὅτι ἔνιαι µένουσιν οὐ µόνον ἀρι- 
στοκρατίαι ἀλλὰ καὶ ὀλιγαρχίαι οὐ διὰ τὸ ἀσφαλεῖς εἶναι 
τὰς πολιτείας, ἀλλὰ διὰ τὸ εὖ χρῆσθαι τοὺς ἐν ταῖς ἀρ- 
χαῖς γινοµένους καὶ τοῖς ἔξω τῆς πολιτείας καὶ τοῖς ἐν τῷ 
πολιτεύµατι, τοὺς µὲν µὴ µετέχοντας τῷ µὴ ἀδικεῖν καὶ 
τῷ τοὺς ἡγεµονικοὺς αὐτῶν εἰσάγειν εἰς τὴν πολιτείαν καὶ 
τοὺς µὲν φιλοτίµους µὴ ἀδικεῖν εἰς ἀτιµίαν τοὺς δὲ πολλοὺς 
εἰς κέρδος, πρὸς αὑτοὺς δὲ καὶ τοὺς µετέχοντας τῷ χρῆσθαι 
ἀλλήλοις δηµοτικῶς. ὃ γὰρ ἐπὶ τοῦ πλήθους ζητοῦσιν οἱ δηµο-   
τικοί, τὸ ἴσον, τοῦτ' ἐπὶ τῶν ὁµοίων οὐ µόνον δίκαιον 
ἀλλὰ καὶ συµφέρον ἐστίν. διὸ ἐὰν πλείους ὦσιν ἐν τῷ πολι- 
τεύµατι, πολλὰ συµφέρει τῶν δηµοτικῶν νοµοθετηµά- 
των, οἷον τὸ ἑξαµήνους τὰς ἀρχὰς εἶναι, ἵνα πάντες οἱ 
ὅµοιοι µετέχωσιν· ἔστι γὰρ ὥσπερ δῆµος ἤδη οἱ ὅµοιοι 
(διὸ καὶ ἐν τούτοις ἐγγίγνονται δηµαγωγοὶ πολλάκις, ὥσπερ 
εἴρηται πρότερον), ἔπειθ' ἧττον εἰς δυναστείας ἐµπίπτουσιν αἱ 

ὀλιγαρχίαι καὶ ἀριστοκρατίαι (οὐ γὰρ ὁµοίως ῥᾴδιον κα- 
κουργῆσαι ὀλίγον χρόνον ἄρχοντας καὶ πολύν, ἐπεὶ διὰ 
τοῦτο ἐν ταῖς ὀλιγαρχίαις καὶ δηµοκρατίαις γίγνονται τυ- 
ραννίδες· ἢ γὰρ οἱ µέγιστοι ἐν ἑκατέρᾳ ἐπιτίθενται τυραν- 
νίδι, ἔνθα µὲν οἱ δηµαγωγοὶ ἔνθα δ' οἱ δυνάσται, ἢ οἱ τὰς 
µεγίστας ἔχοντες ἀρχάς, ὅταν πολὺν χρόνον ἄρχωσιν). 
                         σῴ- 
ζονται δ' αἱ πολιτεῖαι οὐ µόνον διὰ τὸ πόρρω εἶναι τῶν 
διαφθειρόντων, ἀλλ' ἐνίοτε καὶ διὰ τὸ ἐγγύς· φοβούµενοι 
γὰρ διὰ χειρῶν ἔχουσι µᾶλλον τὴν πολιτείαν. ὥστε δεῖ 
τοὺς τῆς πολιτείας φροντίζοντας φόβους παρασκευάζειν, ἵνα 
φυλάττωσι καὶ µὴ καταλύωσιν ὥσπερ νυκτερινὴν φυλα- 
κὴν τὴν τῆς πολιτείας τήρησιν, καὶ τὸ πόρρω ἐγγὺς ποιεῖν. 
ἔτι τὰς τῶν γνωρίµων φιλονεικίας καὶ στάσεις καὶ διὰ τῶν 
νόµων πειρᾶσθαι δεῖ φυλάττειν, καὶ τοὺς ἔξω τῆς φιλο- 
νεικίας ὄντας πρὶν παρειληφέναι καὶ αὐτούς, ὡς τὸ ἐν 
ἀρχῇ γινόµενον κακὸν γνῶναι οὐ τοῦ τυχόντος ἀλλὰ πολι- 
τικοῦ ἀνδρός. πρὸς δὲ τὴν διὰ τὰ τιµήµατα γιγνοµένην 
µεταβολὴν ἐξ ὀλιγαρχίας καὶ πολιτείας, ὅταν συµβαίνῃ 
τοῦτο µενόντων µὲν τῶν αὐτῶν τιµηµάτων εὐπορίας δὲ 
νοµίσµατος γιγνοµένης, συµφέρει τοῦ τιµήµατος ἐπισκο- 

πεῖν τοῦ κοινοῦ τὸ πλῆθος πρὸς τὸ παρελθόν, ἐν ὅσαις µὲν 
πόλεσι τιµῶνται κατ' ἐνιαυτόν, κατὰ τοῦτον τὸν χρόνον,   
ἐν δὲ ταῖς µείζοσι διὰ τριετηρίδος ἢ πενταετηρίδος, κἂν ᾖ 
πολλαπλάσιον ἢ πολλοστηµόριον τοῦ πρότερον, ἐν ᾧ αἱ τι- 
µήσεις κατέστησαν τῆς πολιτείας, νόµον εἶναι καὶ τὰ τιµή- 
µατα ἐπιτείνειν ἢ ἀνιέναι, ἐὰν µὲν ὑπερβάλλῃ, ἐπιτείνον- 
τας κατὰ τὴν πολλαπλασίωσιν, ἐὰν δ' ἐλλείπῃ, ἀνιέντας 
καὶ ἐλάττω ποιοῦντας τὴν τίµησιν. ἐν µὲν γὰρ ταῖς ὀλιγαρ- 
χίαις καὶ ταῖς πολιτείαις, µὴ ποιούντων [µὲν] οὕτως ἔνθα 
µὲν ὀλιγαρχίαν ἔνθα δὲ δυναστείαν γίνεσθαι συµβαίνει, 
ἐκείνως δὲ ἐκ µὲν πολιτείας δηµοκρατίαν, ἐκ δ' ὀλιγαρ- 
χίας πολιτείαν ἢ δῆµον. 
           κοινὸν δὲ καὶ ἐν δήµῳ καὶ ὀλιγαρ- 
χίᾳ καὶ ἐν µοναρχίᾳ καὶ πάσῃ πολιτείᾳ µήτ' αὐξάνειν 
λίαν µηθένα παρὰ τὴν συµµετρίαν, ἀλλὰ µᾶλλον πει- 
ρᾶσθαι µικρὰς καὶ πολυχρονίους διδόναι τιµὰς ἢ βραχὺ 
µεγάλας (διαφθείρονται γάρ, καὶ φέρειν οὐ παντὸς ἀνδρὸς 
εὐτυχίαν), εἰ δὲ µή, µή τοί γ' ἀθρόας δόντας ἀφαιρεῖσθαι 
 
πάλιν ἀθρόας, ἀλλ' ἐκ προσαγωγῆς· καὶ µάλιστα µὲν 
πειρᾶσθαι τοῖς νόµοις οὕτω ῥυθµίζειν ὥστε µηδένα ἐγγίγνεσθαι 

πολὺ ὑπερέχοντα δυνάµει µήτε φίλων µήτε χρηµάτων, 
εἰ δὲ µή, ἀποδηµητικὰς ποιεῖσθαι τὰς παραστάσεις αὐτῶν. 
ἐπεὶ δὲ καὶ διὰ τοὺς ἰδίους βίους νεωτερίζουσιν, δεῖ ἐµποιεῖν 
ἀρχήν τινα τὴν ἐποψοµένην τοὺς ζῶντας ἀσυµφόρως πρὸς 
τὴν πολιτείαν, ἐν µὲν δηµοκρατίᾳ πρὸς τὴν δηµοκρατίαν, 
ἐν δὲ ὀλιγαρχίᾳ πρὸς τὴν ὀλιγαρχίαν, ὁµοίως δὲ καὶ τῶν 
ἄλλων πολιτειῶν ἑκάστῃ· καὶ τὸ εὐηµεροῦν δὲ τῆς πόλεως 
ἀνὰ µέρος φυλάττεσθαι διὰ τὰς αὐτὰς αἰτίας· τούτου δ' 
ἄκος τὸ αἰεὶ τοῖς ἀντικειµένοις µορίοις ἐγχειρίζειν τὰς 
πράξεις καὶ τὰς ἀρχάς (λέγω δ' ἀντικεῖσθαι τοὺς ἐπι- 
εικεῖς τῷ πλήθει, καὶ τοὺς ἀπόρους τοῖς εὐπόροις), καὶ τὸ πει-   
ρᾶσθαι ἢ συµµιγνύναι τὸ τῶν ἀπόρων πλῆθος καὶ τὸ τῶν 
εὐπόρων ἢ τὸ µέσον αὔξειν (τοῦτο γὰρ διαλύει τὰς διὰ 
τὴν ἀνισότητα στάσεις). µέγιστον δὲ ἐν πάσῃ πολιτείᾳ τὸ 
καὶ τοῖς νόµοις καὶ τῇ ἄλλῃ οἰκονοµίᾳ οὕτω τετάχθαι ὥστε 
µὴ εἶναι τὰς ἀρχὰς κερδαίνειν. 
              τοῦτο δὲ µάλιστα ἐν ταῖς 
ὀλιγαρχικαῖς δεῖ τηρεῖν. οὐ γὰρ οὕτως ἀγανακτοῦσιν εἰργό- 
µενοι τοῦ ἄρχειν οἱ πολλοί, ἀλλὰ καὶ χαίρουσιν ἐάν τις 
ἐᾷ πρὸς τοῖς ἰδίοις σχολάζειν, ὥστ' ἐὰν οἴωνται τὰ κοινὰ 
κλέπτειν τοὺς ἄρχοντας, τότε γ' ἀµφότερα λυπεῖ, τό τε 

τῶν τιµῶν µὴ µετέχειν καὶ τὸ τῶν κερδῶν· µοναχῶς δὲ 
καὶ ἐνδέχεται ἅµα εἶναι δηµοκρατίαν καὶ ἀριστοκρατίαν, 
εἰ τοῦτο κατασκευάσειέ τις. ἐνδέχοιτο γὰρ ἂν καὶ τοὺς 
γνωρίµους καὶ τὸ πλῆθος ἔχειν ἃ βούλονται ἀµφοτέρους. 
τὸ µὲν γὰρ ἐξεῖναι πᾶσιν ἄρχειν δηµοκρατικόν, τὸ δὲ τοὺς 
γνωρίµους εἶναι ἐν ταῖς ἀρχαῖς ἀριστοκρατικόν, τοῦτο δ' 
ἔσται ὅταν µὴ ᾖ κερδαίνειν ἀπὸ τῶν ἀρχῶν· οἱ γὰρ ἄποροι 
οὐ βουλήσονται ἄρχειν τῷ µηδὲν κερδαίνειν, ἀλλὰ πρὸς 
τοῖς ἰδίοις εἶναι µᾶλλον, οἱ δὲ εὔποροι δυνήσονται διὰ τὸ 
µηδενὸς προσδεῖσθαι τῶν κοινῶν· ὥστε συµβήσεται τοῖς µὲν 
ἀπόροις γίγνεσθαι εὐπόροις διὰ τὸ διατρίβειν πρὸς τοῖς 
ἔργοις, τοῖς δὲ γνωρίµοις µὴ ἄρχεσθαι ὑπὸ τῶν τυχόντων. 
τοῦ µὲν οὖν µὴ κλέπτεσθαι τὰ κοινὰ ἡ παράδοσις γιγνέσθω 
τῶν χρηµάτων παρόντων πάντων τῶν πολιτῶν, καὶ ἀντί- 
γραφα κατὰ φατρίας καὶ λόχους καὶ φυλὰς τιθέσθωσαν· 
τοῦ δὲ ἀκερδῶς ἄρχειν τιµὰς εἶναι δεῖ νενοµοθετηµένας 
τοῖς εὐδοκιµοῦσιν. δεῖ δ' ἐν µὲν ταῖς δηµοκρατίαις τῶν 
εὐπόρων φείδεσθαι, µὴ µόνον τῷ τὰς κτήσεις µὴ ποιεῖν ἀνα- 
δάστους, ἀλλὰ µηδὲ τοὺς καρπούς, ὃ ἐν ἐνίαις τῶν πολιτειῶν   
λανθάνει γιγνόµενον, βέλτιον δὲ καὶ βουλοµένους κωλύειν 
λειτουργεῖν τὰς δαπανηρὰς µὲν µὴ χρησίµους δὲ λειτουργίας, 

οἷον χορηγίας καὶ λαµπαδαρχίας καὶ ὅσαι ἄλλαι τοι- 
αῦται· ἐν δ' ὀλιγαρχίᾳ τῶν ἀπόρων ἐπιµέλειαν ποιεῖσθαι 
πολλήν, καὶ τὰς ἀρχὰς ἀφ' ὧν λήµµατα <ἔστι> τούτοις ἀπο- 
νέµειν, κἄν τις ὑβρίσῃ τῶν εὐπόρων εἰς τούτους, µείζω τὰ 
ἐπιτίµια εἶναι ἢ ἂν σφῶν αὐτῶν, καὶ τὰς κληρονοµίας µὴ 
κατὰ δόσιν εἶναι ἀλλὰ κατὰ γένος, µηδὲ πλειόνων ἢ µιᾶς 
τὸν αὐτὸν κληρονοµεῖν. οὕτω γὰρ ἂν ὁµαλώτεραι αἱ οὐσίαι 
εἶεν καὶ τῶν ἀπόρων εἰς εὐπορίαν ἂν καθίσταιντο πλείους. 
συµφέρει δὲ καὶ ἐν δηµοκρατίᾳ καὶ ἐν ὀλιγαρχίᾳ τῶν 
ἄλλων ἢ ἰσότητα ἢ προεδρίαν νέµειν τοῖς ἧττον κοινωνοῦσι 
τῆς πολιτείας, ἐν µὲν δήµῳ τοῖς εὐπόροις, ἐν δ' ὀλιγαρ- 
χίᾳ τοῖς ἀπόροις, πλὴν ὅσαι ἀρχαὶ κύριαι τῆς πολιτείας, 
ταύτας δὲ τοῖς ἐκ τῆς πολιτείας ἐγχειρίζειν µόνοις ἢ 
πλείοσιν. 
 Τρία δέ τινα χρὴ ἔχειν τοὺς µέλλοντας ἄρξειν τὰς 
κυρίας ἀρχάς, πρῶτον µὲν φιλίαν πρὸς τὴν καθεστῶσαν 
πολιτείαν, ἔπειτα δύναµιν µεγίστην τῶν ἔργων τῆς ἀρχῆς, 
τρίτον δ' ἀρετὴν καὶ δικαιοσύνην ἐν ἑκάστῃ πολιτείᾳ τὴν 
πρὸς τὴν πολιτείαν (εἰ γὰρ µὴ ταὐτὸν τὸ δίκαιον κατὰ 
πάσας τὰς πολιτείας, ἀνάγκη καὶ τῆς δικαιοσύνης εἶναι 
διαφοράς). ἔχει δ' ἀπορίαν, ὅταν µὴ συµβαίνῃ ταῦτα 

πάντα περὶ τὸν αὐτόν, πῶς χρὴ ποιεῖσθαι τὴν αἵρεσιν· 



οἷον εἰ στρατηγικὸς µέν τις εἴη, πονηρὸς δὲ καὶ µὴ τῇ πολι- 
τείᾳ φίλος, ὁ δὲ δίκαιος καὶ φίλος, πῶς δεῖ ποιεῖσθαι 
τὴν αἵρεσιν; ἔοικε δὲ δεῖν βλέπειν εἰς δύο, τίνος πλεῖον 
µετέχουσι πάντες καὶ τίνος ἔλαττον· διὸ ἐν στρατηγίᾳ µὲν 
εἰς τὴν ἐµπειρίαν µᾶλλον τῆς ἀρετῆς (ἔλαττον γὰρ στρα- 
τηγίας µετέχουσι, τῆς δ' ἐπιεικείας πλεῖον), ἐν δὲ φυλακῇ   
καὶ ταµιείᾳ τἀναντία (πλείονος γὰρ ἀρετῆς δεῖται ἢ ὅσην 
οἱ πολλοὶ ἔχουσιν, ἡ δὲ ἐπιστήµη κοινὴ πᾶσιν). 
                       ἀπορήσειε 
δ' ἄν τις, ἂν δύναµις ὑπάρχῃ καὶ τῇ πολιτείᾳ φιλία, 
τί δεῖ τῆς ἀρετῆς; ποιήσει γὰρ τὰ συµφέροντα καὶ τὰ δύο. 
ἢ ὅτι ἐνδέχεται τοὺς τὰ δύο ταῦτα ἔχοντας ἀκρατεῖς εἶναι, 
ὥστε καθάπερ καὶ αὑτοῖς οὐχ ὑπηρετοῦσιν εἰδότες καὶ φι- 
λοῦντες αὑτούς, οὕτω καὶ πρὸς τὸ κοινὸν οὐθὲν κωλύει ἔχειν 
ἐνίους; ἁπλῶς δέ, ὅσα ἐν τοῖς νόµοις ὡς συµφέροντα λέ- 
γοµεν ταῖς πολιτείαις, ἅπαντα ταῦτα σῴζει τὰς πολιτείας, 
καὶ τὸ πολλάκις εἰρηµένον µέγιστον στοιχεῖον, τὸ τηρεῖν 
ὅπως κρεῖττον ἔσται τὸ βουλόµενον τὴν πολιτείαν πλῆθος τοῦ 
µὴ βουλοµένου. παρὰ πάντα δὲ ταῦτα δεῖ µὴ λανθάνειν, 
ὃ νῦν λανθάνει τὰς παρεκβεβηκυίας πολιτείας, τὸ µέσον· 

πολλὰ γὰρ τῶν δοκούντων δηµοτικῶν λύει τὰς δηµο- 
κρατίας καὶ τῶν ὀλιγαρχικῶν τὰς ὀλιγαρχίας. οἱ δ' οἰόµενοι 
ταύτην εἶναι µίαν ἀρετὴν ἕλκουσιν εἰς τὴν ὑπερβολήν, 
ἀγνοοῦντες ὅτι, καθάπερ ῥὶς ἔστι παρεκβεβηκυῖα µὲν τὴν 
εὐθύτητα τὴν καλλίστην πρὸς τὸ γρυπὸν ἢ τὸ σιµόν, ἀλλ' 
ὅµως ἔτι καλὴ καὶ χάριν ἔχουσα πρὸς τὴν ὄψιν, οὐ µὴν 
ἀλλ' ἐὰν ἐπιτείνῃ τις ἔτι µᾶλλον εἰς τὴν ὑπερβολήν, πρῶ- 
τον µὲν ἀποβαλεῖ τὴν µετριότητα τοῦ µορίου, τέλος δ' οὕτως 
ὥστε µηδὲ ῥῖνα ποιήσει φαίνεσθαι διὰ τὴν ὑπεροχὴν καὶ 
τὴν ἔλλειψιν τῶν ἐναντίων, τὸν αὐτὸν δὲ τρόπον ἔχει καὶ 
περὶ τῶν ἄλλων µορίων, συµβαίνει δὴ τοῦτο καὶ περὶ τὰς 
[ἄλλας] πολιτείας. καὶ γὰρ ὀλιγαρχίαν καὶ δηµοκρατίαν 
ἔστιν ὥστ' ἔχειν ἱκανῶς, καίπερ ἐξεστηκυίας τῆς βελτίστης   
τάξεως· ἐὰν δέ τις ἐπιτείνῃ µᾶλλον ἑκατέραν αὐτῶν, πρῶ- 
τον µὲν χείρω ποιήσει τὴν πολιτείαν, τέλος δ' οὐδὲ πολι- 
τείαν. διὸ δεῖ τοῦτο µὴ ἀγνοεῖν τὸν νοµοθέτην καὶ τὸν πολι- 
τικόν, ποῖα σῴζει τῶν δηµοτικῶν καὶ ποῖα φθείρει τὴν 
δηµοκρατίαν, καὶ ποῖα τῶν ὀλιγαρχικῶν τὴν ὀλιγαρχίαν. 
οὐδετέραν µὲν γὰρ ἐνδέχεται αὐτῶν εἶναι καὶ διαµένειν 
ἄνευ τῶν εὐπόρων καὶ τοῦ πλήθους, ἀλλ' ὅταν ὁµαλότης 
γένηται τῆς οὐσίας ἄλλην ἀνάγκη εἶναι ταύτην τὴν πολι- 

τείαν, ὥστε φθείροντες τοῖς καθ' ὑπεροχὴν νόµοις φθείρουσι 
τὰς πολιτείας. 



       ἁµαρτάνουσι δὲ καὶ ἐν ταῖς δηµοκρατίαις 
καὶ ἐν ταῖς ὀλιγαρχίαις, ἐν µὲν ταῖς δηµοκρατίαις οἱ δηµα- 
γωγοί, ὅπου τὸ πλῆθος κύριον τῶν νόµων (δύο γὰρ 
ποιοῦσιν ἀεὶ τὴν πόλιν, µαχόµενοι τοῖς εὐπόροις, δεῖ δὲ 
τοὐναντίον αἰεὶ δοκεῖν λέγειν ὑπὲρ τῶν εὐπόρων), ἐν δὲ ταῖς ὀλι- 
γαρχίαις ὑπὲρ τοῦ δήµου τοὺς ὀλιγαρχικούς, καὶ τοὺς ὅρκους 
ἐναντίους ἢ νῦν ὀµνύναι τοὺς ὀλιγαρχικούς· νῦν µὲν γὰρ ἐν 
ἐνίαις ὀµνύουσι “καὶ τῷ δήµῳ κακόνους ἔσοµαι καὶ βουλεύσω 
ὅ τι ἂν ἔχω κακόν”, χρὴ δὲ καὶ ὑπολαµβάνειν καὶ ὑπο- 
κρίνεσθαι τοὐναντίον, ἐπισηµαινοµένους ἐν τοῖς ὅρκοις ὅτι “οὐκ 
ἀδικήσω τὸν δῆµον”. 
          µέγιστον δὲ πάντων τῶν εἰρηµένων 
πρὸς τὸ διαµένειν τὰς πολιτείας, οὗ νῦν ὀλιγωροῦσι πάντες, 
τὸ παιδεύεσθαι πρὸς τὰς πολιτείας. ὄφελος γὰρ οὐθὲν τῶν 
ὠφελιµωτάτων νόµων καὶ συνδεδοξασµένων ὑπὸ πάντων 
τῶν πολιτευοµένων, εἰ µὴ ἔσονται εἰθισµένοι καὶ πεπαιδευ- 
µένοι ἐν τῇ πολιτείᾳ, εἰ µὲν οἱ νόµοι δηµοτικοί, δηµοτι- 
κῶς, εἰ δ' ὀλιγαρχικοί, ὀλιγαρχικῶς. εἴπερ γὰρ ἔστιν ἐφ' 

ἑνὸς ἀκρασία, ἔστι καὶ ἐπὶ πόλεως. ἔστι δὲ τὸ πεπαιδεῦ- 
σθαι πρὸς τὴν πολιτείαν οὐ τοῦτο, τὸ ποιεῖν οἷς χαίρουσιν οἱ   
ὀλιγαρχοῦντες ἢ οἱ δηµοκρατίαν βουλόµενοι, ἀλλ' οἷς δυνή- 
σονται οἱ µὲν ὀλιγαρχεῖν οἱ δὲ δηµοκρατεῖσθαι. νῦν δ' ἐν 
µὲν ταῖς ὀλιγαρχίαις οἱ τῶν ἀρχόντων υἱοὶ τρυφῶσιν, οἱ 
δὲ τῶν ἀπόρων γίγνονται γεγυµνασµένοι καὶ πεπονηκότες, 
ὥστε καὶ βούλονται µᾶλλον καὶ δύνανται νεωτερίζειν· ἐν δὲ 
ταῖς δηµοκρατίαις ταῖς µάλιστα εἶναι δοκούσαις δηµοκρατι- 
καῖς τοὐναντίον τοῦ συµφέροντος καθέστηκεν, αἴτιον δὲ τούτου 
ὅτι κακῶς ὁρίζονται τὸ ἐλεύθερον. δύο γάρ ἐστιν οἷς ἡ δηµο- 
κρατία δοκεῖ ὡρίσθαι, τῷ τὸ πλεῖον εἶναι κύριον καὶ τῇ 
ἐλευθερίᾳ· τὸ µὲν γὰρ ἴσον δίκαιον δοκεῖ εἶναι, ἴσον δ' ὅ τι 
ἂν δόξῃ τῷ πλήθει, τοῦτ' εἶναι κύριον, ἐλεύθερον δὲ [καὶ 
ἴσον] τὸ ὅ τι ἂν βούληταί τις ποιεῖν· ὥστε ζῇ ἐν ταῖς τοι- 
αύταις δηµοκρατίαις ἕκαστος ὡς βούλεται, καὶ εἰς ὃ χρῄζων, 
ὡς φησὶν Εὐριπίδης· τοῦτο δ' ἐστὶ φαῦλον· οὐ γὰρ δεῖ 
οἴεσθαι δουλείαν εἶναι τὸ ζῆν πρὸς τὴν πολιτείαν, ἀλλὰ 
σωτηρίαν. ἐξ ὧν µὲν οὖν αἱ πολιτεῖαι µεταβάλλουσι καὶ 
φθείρονται, καὶ διὰ τίνων σῴζονται καὶ διαµένουσιν, ὡς 
ἁπλῶς εἰπεῖν τοσαῦτά ἐστιν. 
 Λείπεται δ' ἐπελθεῖν καὶ περὶ µοναρχίας, ἐξ ὧν τε 

φθείρεται καὶ δι' ὧν σῴζεσθαι πέφυκεν. σχεδὸν δὲ παρα- 
πλήσια τοῖς εἰρηµένοις περὶ τὰς πολιτείας ἐστὶ καὶ τὰ συµ- 
βαίνοντα περὶ τὰς βασιλείας καὶ τὰς τυραννίδας. ἡ µὲν 
γὰρ βασιλεία κατὰ τὴν ἀριστοκρατίαν ἐστίν, ἡ δὲ τυραννὶς 



ἐξ ὀλιγαρχίας τῆς ὑστάτης σύγκειται καὶ δηµοκρατίας· 
διὸ δὴ καὶ βλαβερωτάτη τοῖς ἀρχοµένοις ἐστίν, ἅτε ἐκ δυοῖν 
συγκειµένη κακῶν καὶ τὰς παρεκβάσεις καὶ τὰς ἁµαρ- 
τίας ἔχουσα τὰς παρ' ἀµφοτέρων τῶν πολιτειῶν. ὑπάρχει 
δ' ἡ γένεσις εὐθὺς ἐξ ἐναντίων ἑκατέρᾳ τῶν µοναρχιῶν· 
ἡ µὲν γὰρ βασιλεία πρὸς βοήθειαν τὴν ἐπὶ τὸν δῆµον τοῖς   
ἐπιεικέσι γέγονεν, καὶ καθίσταται βασιλεὺς ἐκ τῶν ἐπιεικῶν 
καθ' ὑπεροχὴν ἀρετῆς ἢ πράξεων τῶν ἀπὸ τῆς ἀρετῆς, ἢ 
καθ' ὑπεροχὴν τοιούτου γένους, ὁ δὲ τύραννος ἐκ τοῦ δήµου καὶ 
τοῦ πλήθους ἐπὶ τοὺς γνωρίµους, ὅπως ὁ δῆµος ἀδικῆται µη- 
δὲν ὑπ' αὐτῶν. φανερὸν δ' ἐκ τῶν συµβεβηκότων. σχεδὸν 
γὰρ οἱ πλεῖστοι τῶν τυράννων γεγόνασιν ἐκ δηµαγωγῶν 
ὡς εἰπεῖν, πιστευθέντες ἐκ τοῦ διαβάλλειν τοὺς γνωρίµους. αἱ 
µὲν γὰρ τοῦτον τὸν τρόπον κατέστησαν τῶν τυραννίδων, ἤδη 
τῶν πόλεων ηὐξηµένων, αἱ δὲ πρὸ τούτων ἐκ τῶν βασι- 
λέων παρεκβαινόντων τὰ πάτρια καὶ δεσποτικωτέρας ἀρχῆς 
ὀρεγοµένων, αἱ δὲ ἐκ τῶν αἱρετῶν ἐπὶ τὰς κυρίας ἀρχάς 

(τὸ γὰρ ἀρχαῖον οἱ δῆµοι καθίστασαν πολυχρονίους τὰς 
δηµιουργίας καὶ τὰς θεωρίας), αἱ δ' ἐκ τῶν ὀλιγαρχιῶν, 
αἱρουµένων ἕνα τινὰ κύριον ἐπὶ τὰς µεγίστας ἀρχάς. πᾶσι 
γὰρ ὑπῆρχε τοῖς τρόποις τούτοις τὸ κατεργάζεσθαι ῥᾳδίως, 
εἰ µόνον βουληθεῖεν, διὰ τὸ δύναµιν προϋπάρχειν τοῖς µὲν 
βασιλικῆς ἀρχῆς τοῖς δὲ τὴν τῆς τιµῆς· οἷον Φείδων µὲν 
περὶ Ἄργος καὶ ἕτεροι τύραννοι κατέστησαν βασιλείας 
ὑπαρχούσης, οἱ δὲ περὶ τὴν Ἰωνίαν καὶ Φάλαρις ἐκ τῶν 
τιµῶν, Παναίτιος δ' ἐν Λεοντίνοις καὶ Κύψελος ἐν Κορίνθῳ 
καὶ Πεισίστρατος Ἀθήνησι καὶ ∆ιονύσιος ἐν Συρακούσαις 
καὶ ἕτεροι τὸν αὐτὸν τρόπον ἐκ δηµαγωγίας. καθάπερ οὖν 
εἴποµεν, ἡ βασιλεία τέτακται κατὰ τὴν ἀριστοκρατίαν. 
κατ' ἀξίαν γάρ ἐστιν, ἢ κατ' ἰδίαν ἀρετὴν ἢ κατὰ γένος, 
ἢ κατ' εὐεργεσίας, ἢ κατὰ ταῦτά τε καὶ δύναµιν. ἅπαν- 
τες γὰρ εὐεργετήσαντες ἢ δυνάµενοι τὰς πόλεις ἢ τὰ ἔθνη 
εὐεργετεῖν ἐτύγχανον τῆς τιµῆς ταύτης, οἱ µὲν κατὰ πόλε- 
µον κωλύσαντες δουλεύειν, ὥσπερ Κόδρος, οἱ δ' ἐλευθε- 
ρώσαντες, ὥσπερ Κῦρος, ἢ κτίσαντες ἢ κτησάµενοι χώραν,   
ὥσπερ οἱ Λακεδαιµονίων βασιλεῖς καὶ Μακεδόνων καὶ 
Μολοττῶν. βούλεται δ' ὁ βασιλεὺς εἶναι φύλαξ, ὅπως οἱ 
µὲν κεκτηµένοι τὰς οὐσίας µηθὲν ἄδικον πάσχωσιν, ὁ δὲ 

δῆµος µὴ ὑβρίζηται µηθέν· ἡ δὲ τυραννίς, ὥσπερ εἴρηται 
πολλάκις, πρὸς οὐδὲν ἀποβλέπει κοινόν, εἰ µὴ τῆς ἰδίας 
ὠφελείας χάριν. ἔστι δὲ σκοπὸς τυραννικὸς µὲν τὸ ἡδύ, 
βασιλικὸς δὲ τὸ καλόν. διὸ καὶ τῶν πλεονεκτηµάτων τὰ 
µὲν χρηµάτων τυραννικά, τὰ δ' εἰς τιµὴν βασιλικὰ µᾶλ- 



λον· καὶ φυλακὴ βασιλικὴ µὲν πολιτική, τυραννικὴ δὲ 
διὰ ξένων. 
     ὅτι δ' ἡ τυραννὶς ἔχει κακὰ καὶ τὰ τῆς δηµο- 
κρατίας καὶ τὰ τῆς ὀλιγαρχίας, φανερόν· ἐκ µὲν ὀλιγαρ- 
χίας τὸ τὸ τέλος εἶναι πλοῦτον (οὕτω γὰρ καὶ δια- 
µένειν ἀναγκαῖον µόνως τήν τε φυλακὴν καὶ τὴν τρυφήν), 
καὶ τὸ τῷ πλήθει µηδὲν πιστεύειν (διὸ καὶ τὴν παραίρεσιν 
ποιοῦνται τῶν ὅπλων), καὶ τὸ κακοῦν τὸν ὄχλον καὶ τὸ ἐκ 
τοῦ ἄστεως ἀπελαύνειν καὶ διοικίζειν ἀµφοτέρων κοινόν, καὶ 
τῆς ὀλιγαρχίας καὶ τῆς τυραννίδος· ἐκ δηµοκρατίας δὲ τὸ 
πολεµεῖν τοῖς γνωρίµοις καὶ διαφθείρειν λάθρᾳ καὶ φανε- 
ρῶς καὶ φυγαδεύειν ὡς ἀντιτέχνους καὶ πρὸς τὴν ἀρχὴν 
ἐµποδίους. ἐκ γὰρ τούτων συµβαίνει γίγνεσθαι καὶ τὰς 
ἐπιβουλάς, τῶν µὲν ἄρχειν αὐτῶν βουλοµένων, τῶν δὲ µὴ 
δουλεύειν. ὅθεν καὶ τὸ Περιάνδρου πρὸς Θρασύβουλον συµ- 
βούλευµά ἐστιν, ἡ τῶν ὑπερεχόντων σταχύων κόλουσις, ὡς 

δέον αἰεὶ τοὺς ὑπερέχοντας τῶν πολιτῶν ἀναιρεῖν. καθάπερ 
οὖν σχεδὸν ἐλέχθη, τὰς αὐτὰς ἀρχὰς δεῖ νοµίζειν περί τε 
τὰς πολιτείας εἶναι τῶν µεταβολῶν καὶ περὶ τὰς µοναρ- 
χίας· διά τε γὰρ ἀδικίαν καὶ διὰ φόβον καὶ διὰ κατα-   
φρόνησιν ἐπιτίθενται πολλοὶ τῶν ἀρχοµένων ταῖς µοναρ- 
χίαις (τῆς δὲ ἀδικίας µάλιστα δι' ὕβριν), ἐνίοτε δὲ καὶ διὰ 
τὴν τῶν ἰδίων στέρησιν. 
            ἔστι δὲ καὶ τὰ τέλη ταὐτά, καθ- 
άπερ κἀκεῖ, καὶ περὶ τὰς τυραννίδας καὶ τὰς βασιλείας· 
µέγεθος γὰρ ὑπάρχει πλούτου καὶ τιµῆς τοῖς µονάρχοις, 
ὧν ἐφίενται πάντες. τῶν δ' ἐπιθέσεων αἱ µὲν ἐπὶ τὸ σῶµα 
γίγνονται τῶν ἀρχόντων, αἱ δ' ἐπὶ τὴν ἀρχήν. αἱ µὲν οὖν 
δι' ὕβριν ἐπὶ τὸ σῶµα. τῆς δ' ὕβρεως οὔσης πολυµεροῦς, 
ἕκαστον αὐτῶν αἴτιον γίγνεται τῆς ὀργῆς· τῶν δ' ὀργιζο- 
µένων σχεδὸν οἱ πλεῖστοι τιµωρίας χάριν ἐπιτίθενται, ἀλλ' 
οὐχ ὑπεροχῆς. οἷον ἡ µὲν τῶν Πεισιστρατιδῶν διὰ τὸ προ- 
πηλακίσαι µὲν τὴν Ἁρµοδίου ἀδελφὴν ἐπηρεάσαι δ' Ἁρµό- 
διον (ὁ µὲν γὰρ Ἁρµόδιος διὰ τὴν ἀδελφήν, ὁ δὲ Ἀριστο- 
γείτων διὰ τὸν Ἁρµόδιον), ἐπεβούλευσαν δὲ καὶ Περι- 
άνδρῳ τῷ ἐν Ἀµβρακίᾳ τυράννῳ διὰ τὸ συµπίνοντα µετὰ 
τῶν παιδικῶν ἐρωτῆσαι αὐτὸν εἰ ἤδη ἐξ αὐτοῦ κύει· ἡ δὲ 

Φιλίππου ὑπὸ Παυσανίου διὰ τὸ ἐᾶσαι ὑβρισθῆναι αὐτὸν 
ὑπὸ τῶν περὶ Ἄτταλον, καὶ ἡ Ἀµύντου τοῦ µικροῦ ὑπὸ 
∆έρδα διὰ τὸ καυχήσασθαι εἰς τὴν ἡλικίαν αὐτοῦ, καὶ ἡ 
τοῦ εὐνούχου Εὐαγόρᾳ τῷ Κυπρίῳ· διὰ γὰρ τὸ τὴν γυναῖκα 
παρελέσθαι τὸν υἱὸν αὐτοῦ ἀπέκτεινεν ὡς ὑβρισµένος. πολ- 
λαὶ δ' ἐπιθέσεις γεγένηνται καὶ διὰ τὸ εἰς τὸ σῶµα αἰσχῦ- 



ναι τῶν µονάρχων τινάς. οἷον καὶ ἡ Κραταίου εἰς Ἀρχέ- 
λαον· αἰεὶ γὰρ βαρέως εἶχε πρὸς τὴν ὁµιλίαν, ὥστε ἱκανὴ καὶ 
ἐλάττων <ἂν> ἐγένετο πρόφασις - ἢ διότι τῶν θυγατέρων οὐδε- 
µίαν ἔδωκεν ὁµολογήσας αὐτῷ, ἀλλὰ τὴν µὲν προτέραν, 
κατεχόµενος ὑπὸ πολέµου πρὸς Σίρραν καὶ Ἀρράβαιον, 
ἔδωκε τῷ βασιλεῖ τῷ τῆς Ἐλιµείας, τὴν δὲ νεωτέραν τῷ   
υἱεῖ Ἀµύντᾳ, οἰόµενος οὕτως ἂν ἐκεῖνον ἥκιστα διαφέρεσθαι 
 
καὶ τὸν ἐκ τῆς Κλεοπάτρας· ἀλλὰ τῆς γε ἀλλοτριότητος 
ὑπῆρχεν ἀρχὴ τὸ βαρέως φέρειν πρὸς τὴν ἀφροδισιαστικὴν 
χάριν. συνεπέθετο δὲ καὶ Ἑλλανοκράτης ὁ Λαρισαῖος διὰ 
τὴν αὐτὴν αἰτίαν· ὡς γὰρ χρώµενος αὐτοῦ τῇ ἡλικίᾳ οὐ 
κατῆγεν ὑποσχόµενος, δι' ὕβριν καὶ οὐ δι' ἐρωτικὴν ἐπι- 
θυµίαν ᾤετο εἶναι τὴν γεγενηµένην ὁµιλίαν. Πύθων δὲ 
καὶ Ἡρακλείδης οἱ Αἴνιοι Κότυν διέφθειραν τῷ πατρὶ τιµω- 

ροῦντες, Ἀδάµας δ' ἀπέστη Κότυος διὰ τὸ ἐκτµηθῆναι 
παῖς ὢν ὑπ' αὐτοῦ, ὡς ὑβρισµένος. 
                πολλοὶ δὲ καὶ διὰ τὸ 
εἰς τὸ σῶµα αἰκισθῆναι πληγαῖς ὀργισθέντες οἱ µὲν δι- 
έφθειραν, οἱ δ' ἐνεχείρησαν ὡς ὑβρισθέντες, καὶ τῶν περὶ 
τὰς ἀρχὰς καὶ βασιλικὰς δυναστείας. οἷον ἐν Μυτιλήνῃ 
τοὺς Πενθιλίδας Μεγακλῆς περιιόντας καὶ τύπτοντας ταῖς 
κορύναις ἐπιθέµενος µετὰ τῶν φίλων ἀνεῖλεν, καὶ ὕστερον 
Σµέρδης Πενθίλον πληγὰς λαβὼν καὶ παρὰ τῆς γυναικὸς 
ἐξελκυσθεὶς διέφθειρεν. καὶ τῆς Ἀρχελάου δ' ἐπιθέσεως ∆εκά- 
µνιχος ἡγεµὼν ἐγένετο, παροξύνων τοὺς ἐπιθεµένους πρῶ- 
τος· αἴτιον δὲ τῆς ὀργῆς ὅτι αὐτὸν ἐξέδωκε µαστιγῶσαι 
Εὐριπίδῃ τῷ ποιητῇ· ὁ δ' Εὐριπίδης ἐχαλέπαινεν εἰπόντος 
τι αὐτοῦ εἰς δυσωδίαν τοῦ στόµατος. καὶ ἄλλοι δὲ πολλοὶ 
διὰ τοιαύτας αἰτίας οἱ µὲν ἀνῃρέθησαν οἱ δ' ἐπεβουλεύθη- 
σαν. ὁµοίως δὲ καὶ διὰ φόβον· ἓν γάρ τι τοῦτο τῶν αἰτίων 
ἦν, ὥσπερ καὶ περὶ τὰς πολιτείας καὶ τὰς µοναρχίας· οἷον 
Ξέρξην Ἀρταπάνης φοβούµενος τὴν διαβολὴν τὴν περὶ ∆α-   
ρεῖον, ὅτι ἐκρέµασεν οὐ κελεύσαντος Ξέρξου, ἀλλ' οἰόµενος 
συγγνώσεσθαι ὡς ἀµνηµονοῦντα διὰ τὸ δειπνεῖν. αἱ δὲ διὰ 
καταφρόνησιν, ὥσπερ Σαρδανάπαλλον ἰδών τις ξαίνοντα 

µετὰ τῶν γυναικῶν (εἰ ἀληθῆ ταῦτα οἱ µυθολογοῦντες 
λέγουσιν· εἰ δὲ µὴ ἐπ' ἐκείνου, ἀλλ' ἐπ' ἄλλου γε ἂν γένοιτο 
τοῦτο ἀληθές), καὶ ∆ιονυσίῳ τῷ ὑστέρῳ ∆ίων ἐπέθετο διὰ τὸ 
καταφρονεῖν, ὁρῶν τούς τε πολίτας οὕτως ἔχοντας καὶ 
αὐτὸν ἀεὶ µεθύοντα. καὶ τῶν φίλων δέ τινες ἐπιτίθενται 
διὰ καταφρόνησιν· διὰ γὰρ τὸ πιστεύεσθαι καταφρονοῦσιν 
ὡς λήσοντες. καὶ οἱ οἰόµενοι δύνασθαι κατασχεῖν τὴν 



ἀρχὴν τρόπον τινὰ διὰ τὸ καταφρονεῖν ἐπιτίθενται· ὡς 
δυνάµενοι γὰρ καὶ καταφρονοῦντες τοῦ κινδύνου διὰ τὴν δύ- 
ναµιν ἐπιχειροῦσι ῥᾳδίως, ὥσπερ οἱ στρατηγοῦντες τοῖς µο- 
νάρχοις, οἷον Κῦρος Ἀστυάγει καὶ τοῦ βίου καταφρονῶν καὶ 
τῆς δυνάµεως διὰ τὸ τὴν µὲν δύναµιν ἐξηργηκέναι αὐτὸν 
δὲ τρυφᾶν, καὶ Σεύθης ὁ Θρᾷξ Ἀµαδόκῳ στρατηγὸς ὤν. 
οἱ δὲ καὶ διὰ πλείω τούτων ἐπιτίθενται, οἷον καὶ κατα- 
φρονοῦντες καὶ διὰ κέρδος, ὥσπερ Ἀριοβαρζάνῃ Μιθριδάτης 
(µάλιστα δὲ διὰ ταύτην τὴν αἰτίαν ἐγχειροῦσιν οἱ τὴν φύσιν 
µὲν θρασεῖς, τιµὴν δ' ἔχοντες πολεµικὴν παρὰ τοῖς µο- 
νάρχοις· ἀνδρεία γὰρ δύναµιν ἔχουσα θράσος ἐστίν), δι' ἃς 
ἀµφοτέρας, ὡς ῥᾳδίως κρατήσοντες, ποιοῦνται τὰς ἐπιθέσεις. 
 τῶν δὲ διὰ φιλοτιµίαν ἐπιτιθεµένων ἕτερος τρόπος ἔστι τῆς 
αἰτίας παρὰ τοὺς εἰρηµένους πρότερον. οὐ γὰρ ὥσπερ ἔνιοι 

τοῖς τυράννοις ἐπιχειροῦσιν ὁρῶντες κέρδη τε µεγάλα καὶ 
τιµὰς µεγάλας οὔσας αὐτοῖς, οὕτω καὶ τῶν διὰ φιλο- 
τιµίαν ἐπιτιθεµένων ἕκαστος προαιρεῖται κινδυνεύειν· ἀλλ' 
ἐκεῖνοι µὲν διὰ τὴν εἰρηµένην αἰτίαν, οὗτοι δ' ὥσπερ κἂν   
ἄλλης τινὸς γενοµένης πράξεως περιττῆς καὶ δι' ἣν ὀνο- 
µαστοὶ γίγνονται καὶ γνώριµοι τοῖς ἄλλοις, οὕτω καὶ 
τοῖς µονάρχοις ἐγχειροῦσιν, οὐ κτήσασθαι βουλόµενοι 
µοναρχίαν ἀλλὰ δόξαν. οὐ µὴν ἀλλ' ἐλάχιστοί γε τὸν 
ἀριθµόν εἰσιν οἱ διὰ ταύτην τὴν αἰτίαν ὁρµῶντες· ὑπο- 
κεῖσθαι γὰρ δεῖ τὸ τοῦ σωθῆναι µηδὲν φροντίζειν, ἂν µὴ 
µέλλῃ κατασχήσειν τὴν πρᾶξιν. οἷς ἀκολουθεῖν µὲν δεῖ 
τὴν ∆ίωνος ὑπόληψιν, οὐ ῥᾴδιον δ' αὐτὴν ἐγγενέσθαι πολ- 
λοῖς· ἐκεῖνος γὰρ µετ' ὀλίγων ἐστράτευσεν ἐπὶ ∆ιονύσιον 
οὕτως ἔχειν φάσκων ὡς, ὅποι περ ἂν δύνηται προελθεῖν, 
ἱκανὸν αὑτῷ τοσοῦτον µετασχεῖν τῆς πράξεως, οἷον εἰ µι- 
κρὸν ἐπιβάντα τῆς γῆς εὐθὺς συµβαίη τελευτῆσαι, τοῦτον 
καλῶς ἔχειν αὑτῷ τὸν θάνατον. 
                φθείρεται δὲ τυραννὶς ἕνα 
µὲν τρόπον, ὥσπερ καὶ τῶν ἄλλων ἑκάστη πολιτειῶν, ἔξω- 
θεν, ἐὰν ἐναντία τις ᾖ πολιτεία κρείττων (τὸ µὲν γὰρ 
βούλεσθαι δῆλον ὡς ὑπάρξει διὰ τὴν ἐναντιότητα τῆς 

προαιρέσεως· ἃ δὲ βούλονται, δυνάµενοι πράττουσι πάντες), 
ἐναντίαι δ' αἱ πολιτεῖαι, δῆµος µὲν τυραννίδι καθ' Ἡσίο- 
δον ὡς κεραµεὺς κεραµεῖ (καὶ γὰρ ἡ δηµοκρατία ἡ τελευ- 
ταία τυραννίς ἐστιν), βασιλεία δὲ καὶ ἀριστοκρατία διὰ 
τὴν ἐναντιότητα τῆς πολιτείας (διὸ Λακεδαιµόνιοι πλείστας 
κατέλυσαν τυραννίδας καὶ Συρακούσιοι κατὰ τὸν χρόνον ὃν 
ἐπολιτεύοντο καλῶς)· ἕνα δ' ἐξ αὑτῆς, ὅταν οἱ µετέχοντες 
στασιάζωσιν, ὥσπερ ἡ τῶν περὶ Γέλωνα καὶ νῦν ἡ τῶν 



περὶ ∆ιονύσιον, ἡ µὲν Γέλωνος Θρασυβούλου τοῦ Ἱέρωνος   
ἀδελφοῦ τὸν υἱὸν τοῦ Γέλωνος δηµαγωγοῦντος καὶ πρὸς ἡδο- 
νὰς ὁρµῶντος, ἵν' αὐτὸς ἄρχῃ, τῶν δὲ οἰκείων συστάντων, 
ἵνα µὴ τυραννὶς ὅλως καταλυθῇ ἀλλὰ Θρασύβουλος - οἱ 
δὲ συστάντες αὐτῶν, ὡς καιρὸν ἔχοντες, ἐξέβαλον ἅπαντας 
αὐτούς· ∆ιονύσιον δὲ ∆ίων στρατεύσας, κηδεστὴς ὢν καὶ 
προσλαβὼν τὸν δῆµον, ἐκεῖνον ἐκβαλὼν διεφθάρη. δύο δὲ 
οὐσῶν αἰτιῶν δι' ἃς µάλιστ' ἐπιτίθενται ταῖς τυραννίσι, µί- 
σους καὶ καταφρονήσεως, θάτερον µὲν ἀεὶ τούτων ὑπάρχει 
τοῖς τυράννοις, τὸ µῖσος, ἐκ δὲ τοῦ καταφρονεῖσθαι πολλαὶ 
γίνονται τῶν καταλύσεων. σηµεῖον δέ· τῶν µὲν γὰρ κτη- 
σαµένων οἱ πλεῖστοι καὶ διεφύλαξαν τὰς ἀρχάς, οἱ δὲ 
παραλαβόντες εὐθὺς ὡς εἰπεῖν ἀπολλύασι πάντες. ἀπο- 

λαυστικῶς γὰρ ζῶντες εὐκαταφρόνητοί τε γίνονται καὶ 
πολλοὺς καιροὺς παραδιδόασι τοῖς ἐπιτιθεµένοις. µόριον δέ 
τι τοῦ µίσους καὶ τὴν ὀργὴν δεῖ τιθέναι· τρόπον γάρ τινα 
τῶν αὐτῶν αἰτία γίνεται πράξεων. πολλάκις δὲ καὶ πρακτι- 
κώτερον τοῦ µίσους· συντονώτερον γὰρ ἐπιτίθενται διὰ τὸ 
µὴ χρῆσθαι λογισµῷ τὸ πάθος (µάλιστα δὲ συµβαίνει 
τοῖς θυµοῖς ἀκολουθεῖν διὰ τὴν ὕβριν, δι' ἣν αἰτίαν ἥ τε 
τῶν Πεισιστρατιδῶν κατελύθη τυραννὶς καὶ πολλαὶ τῶν 
ἄλλων), ἀλλὰ µᾶλλον τὸ µῖσος· ἡ µὲν γὰρ ὀργὴ µετὰ 
λύπης πάρεστιν, ὥστε οὐ ῥᾴδιον λογίζεσθαι, ἡ δ' ἔχθρα ἄνευ 
λύπης. 
    ὡς δὲ ἐν κεφαλαίοις εἰπεῖν, ὅσας αἰτίας εἰρήκαµεν 
τῆς τε ὀλιγαρχίας τῆς ἀκράτου καὶ τελευταίας καὶ τῆς 
δηµοκρατίας τῆς ἐσχάτης, τοσαύτας καὶ τῆς τυραννίδος 
θετέον· καὶ γὰρ αὗται τυγχάνουσιν οὖσαι διαιρεταὶ τυραν- 
νίδες. βασιλεία δ' ὑπὸ µὲν τῶν ἔξωθεν ἥκιστα φθείρεται, 
διὸ καὶ πολυχρόνιός ἐστιν· ἐξ αὐτῆς δ' αἱ πλεῖσται φθοραὶ   
συµβαίνουσιν. φθείρεται δὲ κατὰ δύο τρόπους, ἕνα µὲν 
στασιασάντων τῶν µετεχόντων τῆς βασιλείας, ἄλλον δὲ 
τρόπον τυραννικώτερον πειρωµένων διοικεῖν, ὅταν εἶναι κύριοι 
πλειόνων ἀξιῶσι καὶ παρὰ τὸν νόµον. οὐ γίγνονται δ' ἔτι 

βασιλεῖαι νῦν, ἀλλ' ἄν περ γίγνωνται, µοναρχίαι καὶ τυραν- 
νίδες µᾶλλον, διὰ τὸ τὴν βασιλείαν ἑκούσιον µὲν ἀρχὴν 
εἶναι, µειζόνων δὲ κυρίαν, πολλοὺς δ' εἶναι τοὺς ὁµοίους, καὶ 
µηδένα διαφέροντα τοσοῦτον ὥστε ἀπαρτίζειν πρὸς τὸ µέγε- 
θος καὶ τὸ ἀξίωµα τῆς ἀρχῆς. ὥστε διὰ µὲν τοῦτο ἑκόν- 
τες οὐχ ὑποµένουσιν· ἂν δὲ δι' ἀπάτης ἄρξῃ τις ἢ βίας, 
ἤδη δοκεῖ τοῦτο εἶναι τυραννίς. ἐν δὲ ταῖς κατὰ γένος βασι- 
λείαις τιθέναι δεῖ τῆς φθορᾶς αἰτίαν πρὸς ταῖς εἰρηµέ- 
ναις καὶ τὸ γίνεσθαι πολλοὺς εὐκαταφρονήτους, καὶ τὸ δύ- 



ναµιν µὴ κεκτηµένους τυραννικὴν ἀλλὰ βασιλικὴν τιµὴν 
ὑβρίζειν· ῥᾳδία γὰρ ἐγίνετο ἡ κατάλυσις· µὴ βουλοµένων 
γὰρ εὐθὺς οὐκ ἔσται βασιλεύς, ἀλλὰ τύραννος καὶ µὴ 
βουλοµένων. φθείρονται µὲν οὖν αἱ µοναρχίαι διὰ ταύτας 
καὶ τοιαύτας ἑτέρας αἰτίας. 
 Σῴζονται δὲ δηλονότι ὡς ἁπλῶς µὲν εἰπεῖν ἐκ τῶν 
ἐναντίων, ὡς δὲ καθ' ἕκαστον τῷ τὰς µὲν βασιλείας ἄγειν 
ἐπὶ τὸ µετριώτερον. ὅσῳ γὰρ ἂν ἐλαττόνων ὦσι κύριοι, 
πλείω χρόνον ἀναγκαῖον µένειν πᾶσαν τὴν ἀρχήν· αὐτοί 
τε γὰρ ἧττον γίγνονται δεσποτικοὶ καὶ τοῖς ἤθεσιν ἴσοι µᾶλ- 
λον, καὶ ὑπὸ τῶν ἀρχοµένων φθονοῦνται ἧττον. διὰ γὰρ 

τοῦτο καὶ ἡ περὶ Μολοττοὺς πολὺν χρόνον βασιλεία διέµεινεν, 
καὶ ἡ Λακεδαιµονίων διὰ τὸ ἐξ ἀρχῆς τε εἰς δύο µέρη 
διαιρεθῆναι τὴν ἀρχήν, καὶ πάλιν Θεοπόµπου µετριάσαντος 
τοῖς τε ἄλλοις καὶ τὴν τῶν ἐφόρων ἀρχὴν ἐπικαταστήσαν- 
τος· τῆς γὰρ δυνάµεως ἀφελὼν ηὔξησε τῷ χρόνῳ τὴν   
βασιλείαν, ὥστε τρόπον τινὰ ἐποίησεν οὐκ ἐλάττον' ἀλλὰ 
µείζον' αὐτήν. ὅπερ καὶ πρὸς τὴν γυναῖκα ἀποκρίνασθαί 
φασιν αὐτόν, εἰποῦσαν εἰ µηδὲν αἰσχύνεται τὴν βασιλείαν 
ἐλάττω παραδιδοὺς τοῖς υἱέσιν ἢ παρὰ τοῦ πατρὸς παρέλα- 
βεν· “οὐ δῆτα” φάναι· “παραδίδωµι γὰρ πολυχρονιωτέραν.” 
 αἱ δὲ τυραννίδες σῴζονται κατὰ δύο τρόπους τοὺς ἐναντιω- 
τάτους, ὧν ἅτερός ἐστιν ὁ παραδεδοµένος καὶ καθ' ὃν δι- 
οικοῦσιν οἱ πλεῖστοι τῶν τυράννων τὴν ἀρχήν. τούτων δὲ τὰ 
πολλά φασι καταστῆσαι Περίανδρον τὸν Κορίνθιον· πολλὰ 
δὲ καὶ παρὰ τῆς Περσῶν ἀρχῆς ἔστι τοιαῦτα λαβεῖν. 
ἔστι δὲ τά τε πάλαι λεχθέντα πρὸς σωτηρίαν, ὡς οἷόν τε, 
τῆς τυραννίδος, τὸ τοὺς ὑπερέχοντας κολούειν καὶ τοὺς φρονη- 
µατίας ἀναιρεῖν, καὶ µήτε συσσίτια ἐᾶν µήτε ἑταιρίαν 
µήτε παιδείαν µήτε ἄλλο µηθὲν τοιοῦτον, ἀλλὰ πάντα 
φυλάττειν ὅθεν εἴωθε γίγνεσθαι δύο, φρόνηµά τε καὶ πίστις, 
καὶ µήτε σχολὰς µήτε ἄλλους συλλόγους ἐπιτρέπειν γίγνε- 

σθαι σχολαστικούς, καὶ πάντα ποιεῖν ἐξ ὧν ὅτι µάλιστα 
ἀγνῶτες ἀλλήλοις ἔσονται πάντες (ἡ γὰρ γνῶσις πίστιν 
ποιεῖ µᾶλλον πρὸς ἀλλήλους)· καὶ τὸ τοὺς ἐπιδηµοῦντας αἰεὶ 
φανεροὺς εἶναι καὶ διατρίβειν περὶ θύρας (οὕτω γὰρ ἂν 
ἥκιστα λανθάνοιεν τί πράττουσι, καὶ φρονεῖν ἂν ἐθίζοιντο 
µικρὸν αἰεὶ δουλεύοντες)· καὶ τἆλλα ὅσα τοιαῦτα Περσικὰ 
καὶ βάρβαρα τυραννικά ἐστιν (πάντα γὰρ ταὐτὸν δύναται)· 
καὶ τὸ µὴ λανθάνειν πειρᾶσθαι ὅσα τυγχάνει τις λέγων 
ἢ πράττων τῶν ἀρχοµένων, ἀλλ' εἶναι κατασκόπους, οἷον 
περὶ Συρακούσας αἱ ποταγωγίδες καλούµεναι, καὶ οὓς 
ὠτακουστὰς ἐξέπεµπεν Ἱέρων, ὅπου τις εἴη συνουσία καὶ σύλ-   



λογος (παρρησιάζονταί τε γὰρ ἧττον, φοβούµενοι τοὺς τοι- 
ούτους, κἂν παρρησιάζωνται, λανθάνουσιν ἧττον)· καὶ τὸ δια- 
βάλλειν ἀλλήλοις καὶ συγκρούειν καὶ φίλους φίλοις καὶ 
τὸν δῆµον τοῖς γνωρίµοις καὶ τοὺς πλουσίους ἑαυτοῖς. καὶ τὸ 
πένητας ποιεῖν τοὺς ἀρχοµένους τυραννικόν, ὅπως ἥ τε φυ- 
λακὴ τρέφηται καὶ πρὸς τῷ καθ' ἡµέραν ὄντες ἄσχολοι 
ὦσιν ἐπιβουλεύειν. παράδειγµα δὲ τούτου αἵ τε πυραµίδες 
αἱ περὶ Αἴγυπτον καὶ τὰ ἀναθήµατα τῶν Κυψελιδῶν 
καὶ τοῦ Ὀλυµπίου ἡ οἰκοδόµησις ὑπὸ τῶν Πεισιστρατιδῶν, 
καὶ τῶν περὶ Σάµον ἔργων τὰ Πολυκράτεια (πάντα γὰρ ταῦτα 

δύναται ταὐτόν, ἀσχολίαν καὶ πενίαν τῶν ἀρχοµένων)· καὶ 
ἡ εἰσφορὰ τῶν τελῶν, οἷον ἐν Συρακούσαις (ἐν πέντε γὰρ 
ἔτεσιν ἐπὶ ∆ιονυσίου τὴν οὐσίαν ἅπασαν εἰσενηνοχέναι συν- 
έβαινεν). ἔστι δὲ καὶ πολεµοποιὸς ὁ τύραννος, ὅπως δὴ ἄσχολοί 
τε ὦσι καὶ ἡγεµόνος ἐν χρείᾳ διατελῶσιν ὄντες. καὶ ἡ 
µὲν βασιλεία σῴζεται διὰ τῶν φίλων, τυραννικὸν δὲ τὸ 
µάλιστ' ἀπιστεῖν τοῖς φίλοις, ὡς βουλοµένων µὲν πάντων, 
δυναµένων δὲ µάλιστα τούτων. 
              καὶ τὰ περὶ τὴν δηµοκρα- 
τίαν δὲ γιγνόµενα τὴν τελευταίαν τυραννικὰ πάντα, γυναικο- 
κρατία τε περὶ τὰς οἰκίας, ἵν' ἐξαγγέλλωσι κατὰ τῶν 
ἀνδρῶν, καὶ δούλων ἄνεσις διὰ τὴν αὐτὴν αἰτίαν· οὔτε γὰρ 
ἐπιβουλεύουσιν οἱ δοῦλοι καὶ αἱ γυναῖκες τοῖς τυράννοις, 
εὐηµεροῦντάς τε ἀναγκαῖον εὔνους εἶναι καὶ ταῖς τυραννίσι 
καὶ ταῖς δηµοκρατίαις· καὶ γὰρ ὁ δῆµος εἶναι βούλεται 
µόναρχος. διὸ καὶ ὁ κόλαξ παρ' ἀµφοτέροις ἔντιµος, παρὰ 
µὲν τοῖς δήµοις ὁ δηµαγωγός (ἔστι γὰρ ὁ δηµαγωγὸς τοῦ 
δήµου κόλαξ), παρὰ δὲ τοῖς τυράννοις οἱ ταπεινῶς ὁµιλοῦντες, 
ὅπερ ἐστὶν ἔργον κολακείας. καὶ γὰρ διὰ τοῦτο πονηρόφιλον   
ἡ τυραννίς· κολακευόµενοι γὰρ χαίρουσιν, τοῦτο δ' οὐδ' ἂν εἷς 
ποιήσειε φρόνηµα ἔχων ἐλεύθερον, ἀλλὰ φιλοῦσιν οἱ ἐπι- 

εικεῖς, ἢ οὐ κολακεύουσιν. καὶ χρήσιµοι οἱ πονηροὶ εἰς τὰ πο- 
νηρά· ἥλῳ γὰρ ὁ ἧλος, ὥσπερ ἡ παροιµία. καὶ τὸ µη- 
δενὶ χαίρειν σεµνῷ µηδ' ἐλευθέρῳ τυραννικόν (αὑτὸν γὰρ 
εἶναι µόνον ἀξιοῖ τοιοῦτον ὁ τύραννος, ὁ δ' ἀντισεµνυνόµενος 
καὶ ἐλευθεριάζων ἀφαιρεῖται τὴν ὑπεροχὴν καὶ τὸ δεσπο- 
τικὸν τῆς τυραννίδος· µισοῦσιν οὖν ὥσπερ καταλύοντας τὴν 
ἀρχήν)· καὶ τὸ χρῆσθαι συσσίτοις καὶ συνηµερευταῖς ξενι- 
κοῖς µᾶλλον ἢ πολιτικοῖς τυραννικόν, ὡς τοὺς µὲν πολε- 
µίους τοὺς δ' οὐκ ἀντιποιουµένους - ταῦτα καὶ τὰ τοιαῦτα τυ- 
ραννικὰ µὲν καὶ σωτήρια τῆς ἀρχῆς, οὐθὲν δ' ἐλλείπει 
µοχθηρίας. ἔστι δ' ὡς εἰπεῖν πάντα ταῦτα περιειληµµένα 
τρισὶν εἴδεσιν. στοχάζεται γὰρ ἡ τυραννὶς τριῶν, ἑνὸς µὲν 



τοῦ µικρὰ φρονεῖν τοὺς ἀρχοµένους (οὐθενὶ γὰρ ἂν µικρό- 
ψυχος ἐπιβουλεύσειεν), δευτέρου δὲ τοῦ διαπιστεῖν ἀλλήλοις (οὐ 
καταλύεται γὰρ πρότερον τυραννὶς πρὶν ἢ πιστεύσωσί τινες 
ἑαυτοῖς· διὸ καὶ τοῖς ἐπιεικέσι πολεµοῦσιν ὡς βλαβεροῖς 
πρὸς τὴν ἀρχὴν οὐ µόνον διὰ τὸ µὴ ἀξιοῦν ἄρχεσθαι δε- 
σποτικῶς, ἀλλὰ καὶ διὰ τὸ πιστοὺς καὶ ἑαυτοῖς καὶ τοῖς 
ἄλλοις εἶναι καὶ µὴ καταγορεύειν µήτε ἑαυτῶν µήτε τῶν 
ἄλλων)· τρίτον δ' ἀδυναµία τῶν πραγµάτων (οὐθεὶς γὰρ 
ἐπιχειρεῖ τοῖς ἀδυνάτοις, ὥστε οὐδὲ τυραννίδα καταλύειν µὴ 

δυνάµεως ὑπαρχούσης). εἰς οὓς µὲν οὖν ὅρους ἀνάγεται τὰ 
βουλεύµατα τῶν τυράννων, οὗτοι τρεῖς τυγχάνουσιν ὄντες· 
πάντα γὰρ ἀναγάγοι τις ἂν τὰ τυραννικὰ πρὸς ταύτας 
τὰς ὑποθέσεις, τὰ µὲν ὅπως µὴ πιστεύωσιν ἀλλήλοις, τὰ 
δ' ὅπως µὴ δύνωνται, τὰ δ' ὅπως µικρὸν φρονῶσιν.   
                         ὁ µὲν 
οὖν εἷς τρόπος δι' οὗ γίγνεται σωτηρία ταῖς τυραννίσι τοιοῦτός 
ἐστιν· ὁ δ' ἕτερος σχεδὸν ἐξ ἐναντίας ἔχει τοῖς εἰρηµένοις 
τὴν ἐπιµέλειαν. ἔστι δὲ λαβεῖν αὐτὸν ἐκ τῆς φθορᾶς τῆς 
τῶν βασιλειῶν. ὥσπερ γὰρ τῆς βασιλείας εἷς τρόπος τῆς 
φθορᾶς τὸ ποιεῖν τὴν ἀρχὴν τυραννικωτέραν, οὕτω τῆς τυραν- 
νίδος σωτηρία τὸ ποιεῖν αὐτὴν βασιλικωτέραν, ἓν φυλάτ- 
τοντα µόνον, τὴν δύναµιν, ὅπως ἄρχῃ µὴ µόνον βουλοµέ- 
νων ἀλλὰ καὶ µὴ βουλοµένων. προϊέµενος γὰρ καὶ τοῦτο 
προΐεται καὶ τὸ τυραννεῖν. ἀλλὰ τοῦτο µὲν ὥσπερ ὑπό- 
θεσιν δεῖ µένειν, τὰ δ' ἄλλα τὰ µὲν ποιεῖν τὰ δὲ δοκεῖν 
ὑποκρινόµενον τὸν βασιλικὸν καλῶς, πρῶτον µὲν δοκεῖν 
φροντίζειν τῶν κοινῶν, µήτε δαπανῶντα <εἰς> δωρεὰς τοιαύτας 
ἐφ' αἷς τὰ πλήθη χαλεπαίνουσιν, ὅταν ἀπ' αὐτῶν µὲν 
λαµβάνωσιν ἐργαζοµένων καὶ πονούντων γλίσχρως, διδῶσι 
δ' ἑταίραις καὶ ξένοις καὶ τεχνίταις ἀφθόνως, λόγον τε 

ἀποδιδόντα τῶν λαµβανοµένων καὶ δαπανωµένων, ὅπερ 
ἤδη πεποιήκασί τινες τῶν τυράννων (οὕτω γὰρ ἄν τις δι- 
οικῶν οἰκονόµος ἀλλ' οὐ τύραννος εἶναι δόξειεν· οὐ δεῖ δὲ φο- 
βεῖσθαι µή ποτε ἀπορήσῃ χρηµάτων κύριος ὢν τῆς πό- 
λεως· ἀλλὰ τοῖς γ' ἐκτοπίζουσι τυράννοις ἀπὸ τῆς οἰκείας 
καὶ συµφέρει τοῦτο µᾶλλον ἢ καταλιπεῖν ἀθροίσαντας· 
ἧττον γὰρ ἂν οἱ φυλάττοντες ἐπιτιθεῖντο τοῖς πράγµασιν, 
εἰσὶ δὲ φοβερώτεροι τῶν τυράννων τοῖς ἀποδηµοῦσιν οἱ 
φυλάττοντες τῶν πολιτῶν· οἱ µὲν γὰρ συναποδηµοῦσιν, οἱ 
δὲ ὑποµένουσιν)· ἔπειτα τὰς εἰσφορὰς καὶ τὰς λειτουργίας 
δεῖ φαίνεσθαι τῆς τε οἰκονοµίας ἕνεκα συνάγοντα, κἄν 
ποτε δεηθῇ χρῆσθαι πρὸς τοὺς πολεµικοὺς καιρούς, ὅλως τε   
αὑτὸν παρασκευάζειν φύλακα καὶ ταµίαν ὡς κοινῶν ἀλλὰ 



µὴ ὡς ἰδίων· καὶ φαίνεσθαι µὴ χαλεπὸν ἀλλὰ σεµνόν, 
ἔτι δὲ τοιοῦτον ὥστε µὴ φοβεῖσθαι τοὺς ἐντυγχάνοντας 
ἀλλὰ µᾶλλον αἰδεῖσθαι· τούτου µέντοι τυγχάνειν οὐ ῥᾴδιον 
ὄντα εὐκαταφρόνητον, διὸ δεῖ κἂν µὴ τῶν ἄλλων ἀρετῶν 
ἐπιµέλειαν ποιῆται, ἀλλὰ τῆς πολεµικῆς, καὶ δόξαν ἐµ- 
ποιεῖν περὶ αὑτοῦ τοιαύτην· ἔτι δὲ µὴ µόνον αὐτὸν φαί- 
νεσθαι µηδένα τῶν ἀρχοµένων ὑβρίζοντα, µήτε νέον µήτε 
 
Bekker page 1314b, line 25 
 
νέαν, ἀλλὰ µηδ' ἄλλον µηδένα τῶν περὶ αὐτόν, ὁµοίως 
δὲ καὶ τὰς οἰκείας ἔχειν γυναῖκας πρὸς τὰς ἄλλας, ὡς 
καὶ διὰ γυναικῶν ὕβρεις πολλαὶ τυραννίδες ἀπολώλασιν· 
περί τε τὰς ἀπολαύσεις τὰς σωµατικὰς τοὐναντίον ποιεῖν 
ἢ νῦν τινες τῶν τυράννων ποιοῦσιν (οὐ γὰρ µόνον εὐθὺς 
ἕωθεν τοῦτο δρῶσιν, καὶ συνεχῶς πολλὰς ἡµέρας, ἀλλὰ 
καὶ φαίνεσθαι τοῖς ἄλλοις βούλονται τοῦτο πράττοντες, ἵν' 
ὡς εὐδαίµονας καὶ µακαρίους θαυµάσωσιν), ἀλλὰ µάλιστα 
µὲν µετριάζειν τοῖς τοιούτοις, εἰ δὲ µή, τό γε φαίνεσθαι 
τοῖς ἄλλοις διαφεύγειν (οὔτε γὰρ εὐεπίθετος οὔτ' εὐκατα- 
φρόνητος ὁ νήφων, ἀλλ' ὁ µεθύων, οὐδ' ὁ ἄγρυπνος, ἀλλ' 
ὁ καθεύδων)· τοὐναντίον τε ποιητέον τῶν πάλαι λεχθέντων 
σχεδὸν πάντων (κατασκευάζειν γὰρ δεῖ καὶ κοσµεῖν τὴν 
πόλιν ὡς ἐπίτροπον ὄντα καὶ µὴ τύραννον)· ἔτι δὲ τὰ πρὸς 
τοὺς θεοὺς φαίνεσθαι ἀεὶ σπουδάζοντα διαφερόντως (ἧττόν τε 
γὰρ φοβοῦνται τὸ παθεῖν τι παράνοµον ὑπὸ τῶν τοιούτων, 
ἐὰν δεισιδαίµονα νοµίζωσιν εἶναι τὸν ἄρχοντα καὶ φρον- 
τίζειν τῶν θεῶν, καὶ ἐπιβουλεύουσιν ἧττον ὡς συµµάχους 
ἔχοντι καὶ τοὺς θεούς), δεῖ δὲ ἄνευ ἀβελτερίας φαίνεσθαι 
τοιοῦτον· τούς τε ἀγαθοὺς περί τι γιγνοµένους τιµᾶν οὕτως 
ὥστε µὴ νοµίζειν ἄν ποτε τιµηθῆναι µᾶλλον ὑπὸ τῶν πολι- 
 
Bekker page 1315a, line 6 
 
τῶν αὐτονόµων ὄντων, καὶ τὰς µὲν τοιαύτας τιµὰς ἀπο-   
νέµειν αὐτόν, τὰς δὲ κολάσεις δι' ἑτέρων ἀρχόντων καὶ δικα- 
στηρίων. κοινὴ δὲ φυλακὴ πάσης µοναρχίας τὸ µηθένα 
ποιεῖν ἕνα µέγαν, ἀλλ' εἴπερ, πλείους (τηρήσουσι γὰρ ἀλλή- 
λους), ἐὰν δ' ἄρα τινὰ δέῃ ποιῆσαι µέγαν, µή τοι τό γε 
ἦθος θρασύν (ἐπιθετικώτατον γὰρ τὸ τοιοῦτον ἦθος περὶ 
πάσας τὰς πράξεις), κἂν τῆς δυνάµεώς τινα δοκῇ παρα- 
λύειν, ἐκ προσαγωγῆς τοῦτο δρᾶν καὶ µὴ πᾶσαν ἀθρόον 
ἀφαιρεῖσθαι τὴν ἐξουσίαν. ἔτι δὲ πάσης µὲν ὕβρεως εἴργε- 
σθαι, παρὰ πάσας δὲ δυεῖν, τῆς τε εἰς τὰ σώµατα [κο- 
λάσεως] καὶ τῆς εἰς τὴν ἡλικίαν. µάλιστα δὲ ταύτην ποιη- 
τέον τὴν εὐλάβειαν περὶ τοὺς φιλοτίµους· τὴν µὲν γὰρ εἰς 
τὰ χρήµατα ὀλιγωρίαν οἱ φιλοχρήµατοι φέρουσι βαρέως, 
τὴν δ' [εἰς] ἀτιµίαν οἵ τε φιλότιµοι καὶ οἱ ἐπιεικεῖς τῶν 
ἀνθρώπων. διόπερ ἢ µὴ χρῆσθαι δεῖ τοῖς τοιούτοις, ἢ τὰς 



µὲν κολάσεις πατρικῶς φαίνεσθαι ποιούµενον καὶ µὴ δι' 
ὀλιγωρίαν, τὰς δὲ πρὸς τὴν ἡλικίαν ὁµιλίας δι' ἐρωτικὰς 
αἰτίας ἀλλὰ µὴ δι' ἐξουσίαν, ὅλως δὲ τὰς δοκούσας ἀτι- 
µίας ἐξωνεῖσθαι µείζοσι τιµαῖς. τῶν δ' ἐπιχειρούντων ἐπὶ 
τὴν τοῦ σώµατος διαφθορὰν οὗτοι φοβερώτατοι καὶ δέονται 
πλείστης φυλακῆς ὅσοι µὴ προαιροῦνται περιποιεῖσθαι τὸ 

ζῆν διαφθείραντες. διὸ µάλιστα εὐλαβεῖσθαι δεῖ τοὺς ὑβρί- 
ζεσθαι νοµίζοντας ἢ αὑτοὺς ἢ ὧν κηδόµενοι τυγχάνουσιν· 
ἀφειδῶς γὰρ ἑαυτῶν ἔχουσιν οἱ διὰ θυµὸν ἐπιχειροῦντες, 
καθάπερ καὶ Ἡράκλειτος εἶπε, χαλεπὸν φάσκων εἶναι 
θυµῷ µάχεσθαι, ψυχῆς γὰρ ὠνεῖσθαι. 
                  ἐπεὶ δ' αἱ πόλεις 
ἐκ δύο συνεστήκασι µορίων, ἔκ τε τῶν ἀπόρων ἀνθρώπων 
καὶ τῶν εὐπόρων, µάλιστα µὲν ἀµφοτέρους ὑπολαµβάνειν 
δεῖ σῴζεσθαι διὰ τὴν ἀρχήν, καὶ τοὺς ἑτέρους ὑπὸ τῶν ἑ- 
τέρων ἀδικεῖσθαι µηδέν, ὁπότεροι δ' ἂν ὦσι κρείττους, τούτους   
ἰδίους µάλιστα ποιεῖσθαι τῆς ἀρχῆς, ὡς, ἂν ὑπάρξῃ τοῦτο 
τοῖς πράγµασιν, οὔτε δούλων ἐλευθέρωσιν ἀνάγκη ποιεῖσθαι 
τὸν τύραννον οὔτε ὅπλων παραίρεσιν· ἱκανὸν γὰρ θάτερον 
µέρος πρὸς τῇ δυνάµει προστιθέµενον ὥστε κρείττους εἶναι 
τῶν ἐπιτιθεµένων. περίεργον δὲ τὸ λέγειν καθ' ἕκαστον τῶν 
τοιούτων· ὁ γὰρ σκοπὸς φανερός, ὅτι δεῖ µὴ τυραννικὸν 
ἀλλ' οἰκονόµον καὶ βασιλικὸν εἶναι φαίνεσθαι τοῖς ἀρχο- 
µένοις καὶ µὴ σφετεριστὴν ἀλλ' ἐπίτροπον, καὶ τὰς µετριό- 
τητας τοῦ βίου διώκειν, µὴ τὰς ὑπερβολάς, ἔτι δὲ τοὺς µὲν 
γνωρίµους καθοµιλεῖν, τοὺς δὲ πολλοὺς δηµαγωγεῖν. ἐκ γὰρ 
τούτων ἀναγκαῖον οὐ µόνον τὴν ἀρχὴν εἶναι καλλίω καὶ 

ζηλωτοτέραν τῷ βελτιόνων ἄρχειν καὶ µὴ τεταπεινωµένων 
µηδὲ µισούµενον καὶ φοβούµενον διατελεῖν, ἀλλὰ καὶ τὴν 
ἀρχὴν εἶναι πολυχρονιωτέραν, ἔτι δ' αὐτὸν διακεῖσθαι 
κατὰ τὸ ἦθος ἤτοι καλῶς πρὸς ἀρετὴν ἢ ἡµίχρηστον ὄντα, 
καὶ µὴ πονηρὸν ἀλλ' ἡµιπόνηρον. 
 Καίτοι πασῶν ὀλιγοχρονιώταται τῶν πολιτειῶν εἰσιν 
ὀλιγαρχία καὶ τυραννίς. πλεῖστον γὰρ ἐγένετο χρόνον ἡ 
περὶ Σικυῶνα τυραννίς, ἡ τῶν Ὀρθαγόρου παίδων καὶ αὐτοῦ 
Ὀρθαγόρου· ἔτη δ' αὕτη διέµεινεν ἑκατόν. τούτου δ' αἴτιον 
ὅτι τοῖς ἀρχοµένοις ἐχρῶντο µετρίως καὶ πολλὰ τοῖς νό- 
µοις ἐδούλευον, καὶ διὰ τὸ πολεµικὸς γενέσθαι Κλεισθένης 
οὐκ ἦν εὐκαταφρόνητος, καὶ τὰ πολλὰ ταῖς ἐπιµελείαις 
ἐδηµαγώγουν. λέγεται γοῦν Κλεισθένης τὸν ἀποκρίναντα 
τῆς νίκης αὐτὸν ὡς ἐστεφάνωσεν· ἔνιοι δ' εἰκόνα φασὶν 
εἶναι τοῦ κρίναντος οὕτως τὸν ἀνδριάντα τὸν ἐν τῇ ἀγορᾷ 
καθήµενον. φασὶ δὲ καὶ Πεισίστρατον ὑποµεῖναί ποτε προς- 



κληθέντα δίκην εἰς Ἄρειον πάγον. δευτέρα δὲ περὶ Κόριν- 
θον ἡ τῶν Κυψελιδῶν· καὶ γὰρ αὕτη διετέλεσεν ἔτη τρία   
καὶ ἑβδοµήκοντα καὶ ἓξ µῆνας· Κύψελος µὲν γὰρ ἐτυράν- 
νησεν ἔτη τριάκοντα, Περίανδρος δὲ τετταράκοντα καὶ 
ἥµισυ, Ψαµµίτιχος δ' ὁ Γόργου τρία ἔτη. τὰ δ' αἴτια 

ταὐτὰ καὶ ταύτης· ὁ µὲν γὰρ Κύψελος δηµαγωγὸς ἦν 
καὶ κατὰ τὴν ἀρχὴν διετέλεσεν ἀδορυφόρητος, Περίανδρος 
δ' ἐγένετο µὲν τυραννικός, ἀλλὰ πολεµικός. τρίτη δ' ἡ 
τῶν Πεισιστρατιδῶν Ἀθήνησιν. οὐκ ἐγένετο δὲ συνεχής· δὶς 
γὰρ ἔφυγε Πεισίστρατος τυραννῶν· ὥστ' ἐν ἔτεσι τριάκοντα 
καὶ τρισὶν ἑπτακαίδεκα ἔτη τούτων ἐτυράννησεν, ὀκτωκαί- 
δεκα δὲ οἱ παῖδες, ὥστε τὰ πάντα ἐγένετο ἔτη τριάκοντα 
καὶ πέντε. τῶν δὲ λοιπῶν ἡ περὶ Ἱέρωνα καὶ Γέλωνα περὶ 
Συρακούσας. ἔτη δ' οὐδ' αὕτη πολλὰ διέµεινεν, ἀλλὰ τὰ 
σύµπαντα δυεῖν δέοντα εἴκοσι· Γέλων µὲν γὰρ ἑπτὰ τυραν- 
νήσας τῷ ὀγδόῳ τὸν βίον ἐτελεύτησεν, δέκα δ' Ἱέρων, 
Θρασύβουλος δὲ τῷ ἑνδεκάτῳ µηνὶ ἐξέπεσεν. αἱ δὲ πολλαὶ 
τῶν τυραννίδων ὀλιγοχρόνιαι πᾶσαι γεγόνασι παντελῶς. 
 τὰ µὲν οὖν περὶ τὰς πολιτείας καὶ τὰ περὶ τὰς µο- 
ναρχίας, ἐξ ὧν τε φθείρονται καὶ πάλιν σῴζονται, σχεδὸν 
εἴρηται περὶ πάντων. ἐν δὲ τῇ Πολιτείᾳ λέγεται µὲν περὶ 
τῶν µεταβολῶν ὑπὸ τοῦ Σωκράτους, οὐ µέντοι λέγεται κα- 
λῶς. τῆς τε γὰρ ἀρίστης πολιτείας καὶ πρώτης οὔσης οὐ 
λέγει τὴν µεταβολὴν ἰδίως. φησὶ γὰρ αἴτιον εἶναι τὸ µὴ 
µένειν µηθὲν ἀλλ' ἔν τινι περιόδῳ µεταβάλλειν, ἀρχὴν δ' 
εἶναι τούτων “ὧν ἐπίτριτος πυθµὴν πεµπάδι συζυγεὶς δύο 

ἁρµονίας παρέχεται”, λέγων ὅταν ὁ τοῦ διαγράµµατος 
ἀριθµὸς τούτου γένηται στερεός, ὡς τῆς φύσεώς ποτε φυούσης   
φαύλους καὶ κρείττους τῆς παιδείας, τοῦτο µὲν οὖν αὐτὸ 
λέγων ἴσως οὐ κακῶς (ἐνδέχεται γὰρ εἶναί τινας οὓς παι- 
δευθῆναι καὶ γενέσθαι σπουδαίους ἄνδρας ἀδύνατον), ἀλλ' 
αὕτη τί ἂν ἴδιος εἴη µεταβολὴ τῆς ὑπ' ἐκείνου λεγοµένης 
ἀρίστης πολιτείας µᾶλλον ἢ τῶν ἄλλων πασῶν καὶ τῶν 
γιγνοµένων πάντων; καὶ διά γε τὸν χρόνον, δι' ὃν λέγει 
πάντα µεταβάλλειν, καὶ τὰ µὴ ἅµα ἀρξάµενα γίγνεσθαι 
ἅµα µεταβάλλει, οἷον εἰ τῇ προτέρᾳ ἡµέρᾳ ἐγένετο τῆς 
τροπῆς, ἅµα ἄρα µεταβάλλει; πρὸς δὲ τούτοις διὰ τίν' αἰτίαν 
ἐκ ταύτης εἰς τὴν Λακωνικὴν µεταβάλλει; πλεονάκις γὰρ 
εἰς τὴν ἐναντίαν µεταβάλλουσι πᾶσαι αἱ πολιτεῖαι ἢ τὴν 
σύνεγγυς. ὁ δ' αὐτὸς λόγος καὶ περὶ τῶν ἄλλων µετα- 
βολῶν. ἐκ γὰρ τῆς Λακωνικῆς, φησί, µεταβάλλει εἰς τὴν 
ὀλιγαρχίαν, ἐκ δὲ ταύτης εἰς δηµοκρατίαν, εἰς τυραννίδα δὲ 
ἐκ δηµοκρατίας. καίτοι καὶ ἀνάπαλιν µεταβάλλουσιν, οἷον 



ἐκ δήµου εἰς ὀλιγαρχίαν, καὶ µᾶλλον ἢ εἰς µοναρχίαν. 
 ἔτι δὲ τυραννίδος οὐ λέγει οὔτ' εἰ ἔσται µεταβολὴ οὔτ', 
εἰ [µὴ] ἔσται, διὰ τίν' αἰτίαν καὶ εἰς ποίαν πολιτείαν, τούτου 

δ' αἴτιον ὅτι οὐ ῥᾳδίως ἂν εἶχε λέγειν· ἀόριστον γάρ, 
ἐπεὶ κατ' ἐκεῖνον δεῖ εἰς τὴν πρώτην καὶ τὴν ἀρίστην· οὕτω 
γὰρ ἂν ἐγίγνετο συνεχὲς καὶ κύκλος. ἀλλὰ µεταβάλλει καὶ 
εἰς τυραννίδα τυραννίς, ὥσπερ ἡ Σικυῶνος ἐκ τῆς Μύρωνος 
εἰς τὴν Κλεισθένους, καὶ εἰς ὀλιγαρχίαν, ὥσπερ ἡ ἐν Χαλ- 
κίδι ἡ Ἀντιλέοντος, καὶ εἰς δηµοκρατίαν, ὥσπερ ἡ τῶν 
Γέλωνος ἐν Συρακούσαις, καὶ εἰς ἀριστοκρατίαν, ὥσπερ ἡ 
Χαρίλλου ἐν Λακεδαίµονι, καὶ <ἡ> ἐν Καρχηδόνι. καὶ εἰς τυραν- 
νίδα µεταβάλλει ἐξ ὀλιγαρχίας, ὥσπερ ἐν Σικελίᾳ   
σχεδὸν αἱ πλεῖσται τῶν ἀρχαίων, ἐν Λεοντίνοις εἰς τὴν 
Παναιτίου τυραννίδα καὶ ἐν Γέλᾳ εἰς τὴν Κλεάνδρου καὶ ἐν 
Ῥηγίῳ εἰς τὴν Ἀναξιλάου καὶ ἐν ἄλλαις πολλαῖς πόλεσιν 
ὡσαύτως. ἄτοπον δὲ καὶ τὸ οἴεσθαι εἰς ὀλιγαρχίαν διὰ 
τοῦτο µεταβάλλειν ὅτι φιλοχρήµατοι καὶ χρηµατισταὶ οἱ 
ἐν ταῖς ἀρχαῖς, ἀλλ' οὐχ ὅτι οἱ πολὺ ὑπερέχοντες ταῖς 
οὐσίαις οὐ δίκαιον οἴονται εἶναι ἴσον µετέχειν τῆς πόλεως 
τοὺς κεκτηµένους µηθὲν τοῖς κεκτηµένοις· ἐν πολλαῖς τε 
ὀλιγαρχίαις οὐκ ἔξεστι χρηµατίζεσθαι, ἀλλὰ νόµοι εἰσὶν οἱ 
κωλύοντες, ἐν Καρχηδόνι δὲ δηµοκρατουµένῃ χρηµατίζον- 
ται καὶ οὔπω µεταβεβλήκασιν. 
               ἄτοπον δὲ καὶ τὸ φάναι 

δύο πόλεις εἶναι τὴν ὀλιγαρχικήν, πλουσίων καὶ πενήτων. 
τί γὰρ αὕτη µᾶλλον τῆς Λακωνικῆς πέπονθεν ἢ ὁποιασοῦν 
ἄλλης, οὗ µὴ πάντες κέκτηνται ἴσα ἢ µὴ πάντες ὁµοίως 
εἰσὶν ἀγαθοὶ ἄνδρες; οὐδενὸς δὲ πενεστέρου γενοµένου ἢ πρό- 
τερον οὐδὲν ἧττον µεταβάλλουσιν εἰς δῆµον ἐξ ὀλιγαρχίας, ἂν 
γένωνται πλείους οἱ ἄποροι, καὶ ἐκ δήµου εἰς ὀλιγαρχίαν, 
ἐὰν κρεῖττον ᾖ τοῦ πλήθους τὸ εὔπορον καὶ οἱ µὲν ἀµελῶ- 
σιν οἱ δὲ προσέχωσι τὸν νοῦν. πολλῶν τε οὐσῶν αἰτιῶν δι' 
ὧν γίγνονται αἱ µεταβολαί, οὐ λέγει ἀλλ' <ἢ> µίαν, ὅτι ἀσωτευ- 
όµενοι <καὶ> κατατοκιζόµενοι γίγνονται πένητες, ὡς ἐξ ἀρχῆς 
πλουσίων ὄντων πάντων ἢ τῶν πλείστων. τοῦτο δ' ἐστὶ ψεῦ- 
δος· ἀλλ' ὅταν µὲν τῶν ἡγεµόνων τινὲς ἀπολέσωσι τὰς 
οὐσίας, καινοτοµοῦσιν, ὅταν δὲ τῶν ἄλλων, οὐθὲν γίγνεται 
δεινόν, καὶ µεταβάλλουσιν οὐθὲν µᾶλλον οὐδὲ τότε εἰς δῆµον   
ἢ εἰς ἄλλην πολιτείαν. ἔτι δὲ κἂν τιµῶν µὴ µετέχωσιν, 
κἂν ἀδικῶνται ἢ ὑβρίζωνται, στασιάζουσι καὶ µεταβάλλουσι 
τὰς πολιτείας, κἂν µὴ καταδαπανήσωσι τὴν οὐσίαν, διὰ τὸ 
ἐξεῖναι ὅ τι ἂν βούλωνται ποιεῖν· οὗ αἰτίαν τὴν ἄγαν ἐλευ- 
θερίαν εἶναί φησιν. πλειόνων δ' οὐσῶν ὀλιγαρχιῶν καὶ δηµο- 



κρατιῶν, ὡς µιᾶς οὔσης ἑκατέρας λέγει τὰς µεταβολὰς 
ὁ Σωκράτης. 

 Πόσαι µὲν οὖν διαφοραὶ καὶ τίνες τοῦ τε βουλευτικοῦ 
καὶ κυρίου τῆς πολιτείας καὶ τῆς περὶ τὰς ἀρχὰς τάξεως 
καὶ περὶ δικαστηρίων, καὶ ποία πρὸς ποίαν συντέτακται 
πολιτείαν, ἔτι δὲ περὶ φθορᾶς τε καὶ σωτηρίας τῶν πολι- 
τειῶν, ἐκ ποίων τε γίνεται καὶ διὰ τίνας αἰτίας, εἴρηται 
πρότερον· ἐπεὶ δὲ τετύχηκεν εἴδη πλείω δηµοκρατίας ὄντα 
καὶ τῶν ἄλλων ὁµοίως πολιτειῶν, ἅµα τε περὶ ἐκείνων εἴ 
τι λοιπόν, οὐ χεῖρον ἐπισκέψασθαι, καὶ τὸν οἰκεῖον καὶ τὸν 
συµφέροντα τρόπον ἀποδοῦναι πρὸς ἑκάστην. ἔτι δὲ καὶ 
τὰς συναγωγὰς αὐτῶν τῶν εἰρηµένων ἐπισκεπτέον πάντων 
τῶν τρόπων· ταῦτα γὰρ συνδυαζόµενα ποιεῖ τὰς πολιτείας 
ἐπαλλάττειν, ὥστε ἀριστοκρατίας τε ὀλιγαρχικὰς εἶναι καὶ 
πολιτείας δηµοκρατικωτέρας. λέγω δὲ τοὺς συνδυασµοὺς 
οὓς δεῖ µὲν ἐπισκοπεῖν, οὐκ ἐσκεµµένοι δ' εἰσὶ νῦν, οἷον ἂν 
τὸ µὲν βουλευόµενον καὶ τὸ περὶ τὰς ἀρχαιρεσίας ὀλιγαρ- 
χικῶς ᾖ συντεταγµένον, τὰ δὲ περὶ τὰ δικαστήρια ἀριστο- 
κρατικῶς, ἢ ταῦτα µὲν καὶ τὸ περὶ τὸ βουλευόµενον ὀλιγαρ- 
χικῶς, ἀριστοκρατικῶς δὲ τὸ περὶ τὰς ἀρχαιρεσίας, ἢ   
κατ' ἄλλον τινὰ τρόπον µὴ πάντα συντεθῇ τὰ τῆς πολι- 
τείας οἰκεῖα. 

      ποία µὲν οὖν δηµοκρατία πρὸς ποίαν ἁρµότ- 
τει πόλιν, ὡσαύτως δὲ καὶ ποία τῶν ὀλιγαρχιῶν ποίῳ 
πλήθει, καὶ τῶν λοιπῶν δὲ πολιτειῶν τίς συµφέρει τίσιν, 
εἴρηται πρότερον· ὅµως δ' <ἐπεὶ> δεῖ γενέσθαι δῆλον µὴ µόνον 
ποία τούτων τῶν πολιτειῶν ἀρίστη ταῖς πόλεσιν, ἀλλὰ καὶ 
πῶς δεῖ κατασκευάζειν καὶ ταύτας καὶ τὰς ἄλλας, ἐπ- 
έλθωµεν συντόµως. καὶ πρῶτον περὶ δηµοκρατίας εἴπωµεν· 
ἅµα γὰρ καὶ περὶ τῆς ἀντικειµένης πολιτείας φανερόν, 
αὕτη δ' ἐστὶν ἣν καλοῦσί τινες ὀλιγαρχίαν. ληπτέον δὲ 
πρὸς ταύτην τὴν µέθοδον πάντα τὰ δηµοτικὰ καὶ τὰ δο- 
κοῦντα ταῖς δηµοκρατίαις ἀκολουθεῖν· ἐκ γὰρ τούτων συν- 
τιθεµένων τὰ τῆς δηµοκρατίας εἴδη γίνεσθαι συµβαίνει, καὶ 
πλείους δηµοκρατίας µιᾶς εἶναι καὶ διαφόρους. δύο γάρ 
εἰσιν αἰτίαι δι' ἅσπερ αἱ δηµοκρατίαι πλείους εἰσί, πρῶτον 
µὲν ἡ λεχθεῖσα πρότερον, ὅτι διάφοροι οἱ δῆµοι (γίνεται 
γὰρ τὸ µὲν γεωργικὸν πλῆθος, τὸ δὲ βάναυσον καὶ θητι- 
κόν· ὧν τοῦ πρώτου τῷ δευτέρῳ προσλαµβανοµένου, καὶ τοῦ 



τρίτου πάλιν τοῖς ἀµφοτέροις, οὐ µόνον διαφέρει τῷ βελτίω 
καὶ χείρω γίνεσθαι τὴν δηµοκρατίαν, ἀλλὰ καὶ τῷ µὴ 
τὴν αὐτήν), δευτέρα δὲ περὶ ἧς νῦν λέγοµεν. τὰ γὰρ ταῖς 
δηµοκρατίαις ἀκολουθοῦντα καὶ δοκοῦντ' εἶναι τῆς πολιτείας 

οἰκεῖα ταύτης ποιεῖ συντιθέµενα τὰς δηµοκρατίας ἑτέρας· 
τῇ µὲν γὰρ ἐλάττω, τῇ δ' ἀκολουθήσει πλείονα, τῇ δ' 
ἅπαντα ταῦτα. χρήσιµον δ' ἕκαστον αὐτῶν γνωρίζειν πρός 
τε τὸ κατασκευάζειν ἣν ἄν τις αὐτῶν τύχῃ βουλόµενος, 
καὶ πρὸς τὰς διορθώσεις. ζητοῦσι µὲν γὰρ οἱ τὰς πολιτείας 
καθιστάντες ἅπαντα τὰ οἰκεῖα συναγαγεῖν πρὸς τὴν ὑπό-   
θεσιν, ἁµαρτάνουσι δὲ τοῦτο ποιοῦντες, καθάπερ ἐν τοῖς περὶ 
τὰς φθορὰς καὶ τὰς σωτηρίας τῶν πολιτειῶν εἴρηται πρότερον. 
νυνὶ δὲ τὰ ἀξιώµατα καὶ τὰ ἤθη καὶ ὧν ἐφίενται λέγωµεν. 
 Ὑπόθεσις µὲν οὖν τῆς δηµοκρατικῆς πολιτείας ἐλευ- 
θερία (τοῦτο γὰρ λέγειν εἰώθασιν, ὡς ἐν µόνῃ τῇ πολιτείᾳ 
ταύτῃ µετέχοντας ἐλευθερίας· τούτου γὰρ στοχάζεσθαί φασι 
πᾶσαν δηµοκρατίαν)· ἐλευθερίας δὲ ἓν µὲν τὸ ἐν µέρει ἄρ- 
χεσθαι καὶ ἄρχειν. καὶ γὰρ τὸ δίκαιον τὸ δηµοτικὸν τὸ 
ἴσον ἔχειν ἐστὶ κατὰ ἀριθµὸν ἀλλὰ µὴ κατ' ἀξίαν, τούτου δ' 
ὄντος τοῦ δικαίου τὸ πλῆθος ἀναγκαῖον εἶναι κύριον, καὶ ὅ τι 
ἂν δόξῃ τοῖς πλείοσι, τοῦτ' εἶναι τέλος καὶ τοῦτ' εἶναι 
τὸ δίκαιον· φασὶ γὰρ δεῖν ἴσον ἔχειν ἕκαστον τῶν πολιτῶν· 
ὥστε ἐν ταῖς δηµοκρατίαις συµβαίνει κυριωτέρους εἶναι τοὺς 
ἀπόρους τῶν εὐπόρων· πλείους γάρ εἰσι, κύριον δὲ τὸ τοῖς 
πλείοσι δόξαν. ἓν µὲν οὖν τῆς ἐλευθερίας σηµεῖον τοῦτο, ὃν 

τίθενται πάντες οἱ δηµοτικοὶ τῆς πολιτείας ὅρον· ἓν δὲ τὸ 
ζῆν ὡς βούλεταί τις. τοῦτο γὰρ τῆς ἐλευθερίας ἔργον εἶναί 
φασιν, εἴπερ τοῦ δουλεύοντος τὸ ζῆν µὴ ὡς βούλεται. τῆς 
 
µὲν οὖν δηµοκρατίας ὅρος οὗτος δεύτερος· ἐντεῦθεν δ' ἐλή- 
λυθε τὸ µὴ ἄρχεσθαι, µάλιστα µὲν ὑπὸ µηθενός, εἰ δὲ 
µή, κατὰ µέρος, καὶ συµβάλλεται ταύτῃ πρὸς τὴν ἐλευθε- 
ρίαν τὴν κατὰ τὸ ἴσον. 
            τούτων δ' ὑποκειµένων καὶ τοι- 
αύτης οὔσης τῆς ἀρχῆς τὰ τοιαῦτα δηµοτικά· τὸ αἱρεῖσθαι 
τὰς ἀρχὰς πάντας ἐκ πάντων, τὸ ἄρχειν πάντας µὲν 
ἑκάστου ἕκαστον δ' ἐν µέρει πάντων, τὸ κληρωτὰς εἶναι τὰς 
ἀρχὰς ἢ πάσας ἢ ὅσαι µὴ ἐµπειρίας δέονται καὶ τέχνης, 
τὸ µὴ ἀπὸ τιµήµατος µηθενὸς εἶναι τὰς ἀρχὰς ἢ ὅτι µικρο- 
τάτου, τὸ µὴ δὶς τὸν αὐτὸν ἄρχειν µηδεµίαν ἢ ὀλιγάκις   
ἢ ὀλίγας ἔξω τῶν κατὰ πόλεµον, τὸ ὀλιγοχρονίους εἶναι τὰς 
ἀρχὰς ἢ πάσας ἢ ὅσας ἐνδέχεται, τὸ δικάζειν πάντας 
καὶ ἐκ πάντων καὶ περὶ πάντων, ἢ περὶ τῶν πλείστων καὶ 



τῶν µεγίστων καὶ τῶν κυριωτάτων, οἷον περὶ εὐθυνῶν καὶ 
πολιτείας καὶ τῶν ἰδίων συναλλαγµάτων, τὸ τὴν ἐκκλη- 
σίαν κυρίαν εἶναι πάντων ἢ τῶν µεγίστων, ἀρχὴν δὲ µηδεµίαν 

µηθενὸς ἢ ὅτι ὀλιγίστων κυρίαν (τῶν δ' ἀρχῶν δηµοτι- 
κώτατον βουλή, ὅπου µὴ µισθοῦ εὐπορία πᾶσιν· ἐνταῦθα 
γὰρ ἀφαιροῦνται καὶ ταύτης τῆς ἀρχῆς τὴν δύναµιν· εἰς 
αὑτὸν γὰρ ἀνάγει τὰς κρίσεις πάσας ὁ δῆµος εὐπορῶν 
µισθοῦ, καθάπερ εἴρηται πρότερον ἐν τῇ µεθόδῳ τῇ πρὸ 
ταύτης), ἔπειτα τὸ µισθοφορεῖν µάλιστα µὲν πάντας, ἐκ- 
κλησίαν δικαστήρια ἀρχάς, εἰ δὲ µή, τὰς ἀρχὰς καὶ τὰ 
δικαστήρια καὶ <τὴν> βουλὴν καὶ τὰς ἐκκλησίας τὰς κυρίας, ἢ 
τῶν ἀρχῶν ἃς ἀνάγκη συσσιτεῖν µετ' ἀλλήλων. ἔτι ἐπειδὴ 
ὀλιγαρχία καὶ γένει καὶ πλούτῳ καὶ παιδείᾳ ὁρίζεται, 
τὰ δηµοτικὰ δοκεῖ τἀναντία τούτων εἶναι, ἀγένεια πενία 
βαναυσία· ἔτι δὲ τῶν ἀρχῶν τὸ µηδεµίαν ἀίδιον εἶναι, 
ἐὰν δέ τις καταλειφθῇ ἐξ ἀρχαίας µεταβολῆς, τό γε περι- 
αιρεῖσθαι τὴν δύναµιν αὐτῆς καὶ ἐξ αἱρετῶν κληρωτοὺς 
ποιεῖν. τὰ µὲν οὖν κοινὰ ταῖς δηµοκρατίαις ταῦτ' ἐστί· συµ- 
βαίνει δ' ἐκ τοῦ δικαίου τοῦ ὁµολογουµένου εἶναι δηµοκρατικοῦ 
(τοῦτο δ' ἐστὶ τὸ ἴσον ἔχειν ἅπαντας κατ' ἀριθµόν) ἡ µά- 
λιστ' εἶναι δοκοῦσα δηµοκρατία καὶ δῆµος. ἴσον γὰρ τὸ 
µηθὲν µᾶλλον ἄρχειν τοὺς ἀπόρους ἢ τοὺς εὐπόρους, µηδὲ   
κυρίους εἶναι µόνους ἀλλὰ πάντας ἐξ ἴσου κατ' ἀριθµόν· 
οὕτω γὰρ ἂν ὑπάρχειν νοµίζοιεν τήν τ' ἰσότητα τῇ πολι- 

τείᾳ καὶ τὴν ἐλευθερίαν. 
 Τὸ δὲ µετὰ τοῦτο ἀπορεῖται πῶς ἕξουσι τὸ ἴσον, πότε- 
ρον δεῖ τὰ τιµήµατα διελεῖν, χιλίοις τὰ τῶν πεντακοσί- 
ων, καὶ τοὺς χιλίους ἴσον δύνασθαι τοῖς πεντακοσίοις, ἢ 
οὐχ οὕτω δεῖ τιθέναι τὴν κατὰ τοῦτο ἰσότητα, ἀλλὰ διελεῖν 
µὲν οὕτως, ἔπειτα ἐκ τῶν πεντακοσίων ἴσους λαβόντα καὶ 
ἐκ τῶν χιλίων, τούτους κυρίους εἶναι τῶν αἱρέσεων καὶ τῶν 
δικαστηρίων. πότερον οὖν αὕτη ἡ πολιτεία δικαιοτάτη κατὰ 
τὸ δηµοτικὸν δίκαιον, ἢ µᾶλλον ἡ κατὰ τὸ πλῆθος; φασὶ 
γὰρ οἱ δηµοτικοὶ τοῦτο δίκαιον ὅ τι ἂν δόξῃ τοῖς πλείοσιν, 
οἱ δ' ὀλιγαρχικοὶ ὅ τι ἂν δόξῃ τῇ πλείονι οὐσίᾳ· κατὰ 
πλῆθος γὰρ οὐσίας φασὶ κρίνεσθαι δεῖν. ἔχει δ' ἀµφότερα 
ἀνισότητα καὶ ἀδικίαν· εἰ µὲν γὰρ ὅ τι ἂν οἱ ὀλίγοι, τυ- 
ραννίς (καὶ γὰρ ἐὰν εἷς ἔχῃ πλείω τῶν ἄλλων εὐπόρων, 
κατὰ τὸ ὀλιγαρχικὸν δίκαιον ἄρχειν δίκαιος µόνος), εἰ 
δ' ὅ τι ἂν οἱ πλείους κατ' ἀριθµόν, ἀδικήσουσι δηµεύοντες τὰ 
τῶν πλουσίων καὶ ἐλαττόνων, καθάπερ εἴρηται πρότερον. 
 τίς ἂν οὖν εἴη ἰσότης ἣν ὁµολογήσουσιν ἀµφότεροι, σκεπτέον 
ἐξ ὧν ὁρίζονται δικαίων ἀµφότεροι. λέγουσι γὰρ ὡς ὅ τι 



ἂν δόξῃ τοῖς πλείοσι τῶν πολιτῶν, τοῦτ' εἶναι δεῖ κύριον· 
ἔστω δὴ τοῦτο, µὴ µέντοι πάντως, ἀλλ' ἐπειδὴ δύο µέρη 

τετύχηκεν ἐξ ὧν ἡ πόλις, πλούσιοι καὶ πένητες, ὅ τι ἂν 
ἀµφοτέροις δόξῃ ἢ τοῖς πλείοσι, τοῦτο κύριον ἔστω, ἐὰν δὲ 
τἀναντία δόξῃ, ὅ τι ἂν οἱ πλείους καὶ ὧν τὸ τίµηµα πλεῖον· 
οἷον, εἰ οἱ µὲν δέκα οἱ δὲ εἴκοσιν, ἔδοξε δὲ τῶν µὲν πλουσίων 
τοῖς ἓξ τῶν δ' ἀπορωτέρων τοῖς πεντεκαίδεκα, προσγεγέ- 
νηνται τοῖς µὲν πένησι τέτταρες τῶν πλουσίων, τοῖς δὲ πλου-   
σίοις πέντε τῶν πενήτων· ὁποτέρων οὖν τὸ τίµηµα ὑπερτείνει 
συναριθµουµένων ἀµφοτέρων ἑκατέροις, τοῦτο κύριον. ἐὰν δὲ 
ἴσοι συµπέσωσι, κοινὴν εἶναι ταύτην νοµιστέον ἀπορίαν ὥσπερ 
νῦν ἐὰν δίχα ἡ ἐκκλησία γένηται ἢ τὸ δικαστήριον· ἢ 
γὰρ ἀποκληρωτέον ἢ ἄλλο τι τοιοῦτον ποιητέον. ἀλλὰ περὶ 
µὲν τοῦ ἴσου καὶ τοῦ δικαίου, κἂν ᾖ πάνυ χαλεπὸν εὑρεῖν 
τὴν ἀλήθειαν περὶ αὐτῶν, ὅµως ῥᾷον τυχεῖν ἢ συµπεῖσαι 
τοὺς δυναµένους πλεονεκτεῖν· ἀεὶ γὰρ ζητοῦσι τὸ ἴσον καὶ τὸ 
δίκαιον οἱ ἥττους, οἱ δὲ κρατοῦντες οὐδὲν φροντίζουσιν 
 ∆ηµοκρατιῶν δ' οὐσῶν τεττάρων βελτίστη µὲν ἡ πρώτη 
τάξει, καθάπερ ἐν τοῖς πρὸ τούτων ἐλέχθη λόγοις· ἔστι δὲ 
καὶ ἀρχαιοτάτη πασῶν αὕτη. λέγω δὲ πρώτην ὥσπερ ἄν 
τις διέλοι τοὺς δήµους. βέλτιστος γὰρ δῆµος ὁ γεωργικός 
ἐστιν, ὥστε καὶ ποιεῖν ἐνδέχεται δηµοκρατίαν ὅπου ζῇ τὸ 
πλῆθος ἀπὸ γεωργίας ἢ νοµῆς. διὰ µὲν γὰρ τὸ µὴ πολ- 

λὴν οὐσίαν ἔχειν ἄσχολος, ὥστε µὴ πολλάκις ἐκκλησιάζειν 
διὰ δὲ τὸ [µὴ] ἔχειν τἀνακαῖα πρὸς τοῖς ἔργοις δια- 
τρίβουσι καὶ τῶν ἀλλοτρίων οὐκ ἐπιθυµοῦσιν, ἀλλ' ἥδιον αὐτοῖς 
τὸ ἐργάζεσθαι τοῦ πολιτεύεσθαι καὶ ἄρχειν, ὅπου ἂν µὴ ᾖ 
λήµµατα µεγάλα ἀπὸ τῶν ἀρχῶν. οἱ γὰρ πολλοὶ µᾶλλον 
ὀρέγονται τοῦ κέρδους ἢ τῆς τιµῆς. σηµεῖον δέ· καὶ 
γὰρ τὰς ἀρχαίας τυραννίδας ὑπέµενον καὶ τὰς ὀλιγαρχίας 
ὑποµένουσιν, ἐάν τις αὐτοὺς ἐργάζεσθαι µὴ κωλύῃ µηδ' 
ἀφαιρῆται µηθέν· ταχέως γὰρ οἱ µὲν πλουτοῦσιν αὐτῶν 
οἱ δ' οὐκ ἀποροῦσιν. ἔτι δὲ τὸ κυρίους εἶναι τοῦ ἑλέσθαι καὶ 
εὐθύνειν ἀναπληροῖ τὴν ἔνδειαν, εἴ τι φιλοτιµίας ἔχουσιν, 
ἐπεὶ παρ' ἐνίοις δήµοις, κἂν µὴ µετέχωσι τῆς αἱρέσεως 
τῶν ἀρχῶν ἀλλά τινες αἱρετοὶ κατὰ µέρος ἐκ πάντων, 
ὥσπερ ἐν Μαντινείᾳ, τοῦ δὲ βουλεύεσθαι κύριοι ὦσιν, ἱκανῶς   
ἔχει τοῖς πολλοῖς· καὶ δεῖ νοµίζειν καὶ τοῦτ' εἶναι σχῆµά 
τι δηµοκρατίας, ὥσπερ ἐν Μαντινείᾳ ποτ' ἦν. διὸ δὴ καὶ 
συµφέρον ἐστὶ τῇ πρότερον ῥηθείσῃ δηµοκρατίᾳ καὶ ὑπάρ- 
χειν εἴωθεν, αἱρεῖσθαι µὲν τὰς ἀρχὰς καὶ εὐθύνειν καὶ 
δικάζειν πάντας, ἄρχειν δὲ τὰς µεγίστας αἱρετοὺς καὶ ἀπὸ 
τιµηµάτων, τὰς µείζους ἀπὸ µειζόνων, ἢ καὶ ἀπὸ τιµη- 



µάτων µὲν µηδεµίαν, ἀλλὰ τοὺς δυναµένους. ἀνάγκη δὲ 

πολιτευοµένους οὕτω πολιτεύεσθαί τε καλῶς (αἱ γὰρ ἀρχαὶ 
αἰεὶ διὰ τῶν βελτίστων ἔσονται, τοῦ δήµου βουλοµένου καὶ τοῖς 
ἐπιεικέσιν οὐ φθονοῦντος), καὶ τοῖς ἐπιεικέσι καὶ γνωρίµοις 
ἀρκοῦσαν εἶναι ταύτην τὴν τάξιν· ἄρξονται γὰρ οὐχ ὑπ' 
ἄλλων χειρόνων, καὶ ἄρξουσι δικαίως διὰ τὸ τῶν εὐθυνῶν 
εἶναι κυρίους ἑτέρους. τὸ γὰρ ἐπανακρέµασθαι, καὶ µὴ πᾶν 
ἐξεῖναι ποιεῖν ὅ τι ἂν δόξῃ, συµφέρον ἐστίν· ἡ γὰρ ἐξουσία 
τοῦ πράττειν ὅ τι ἂν ἐθέλῃ τις οὐ δύναται φυλάττειν τὸ ἐν 
ἑκάστῳ τῶν ἀνθρώπων φαῦλον. ὥστε ἀναγκαῖον συµ- 
βαίνειν ὅπερ ἐστὶν ὠφελιµώτατον ἐν ταῖς πολιτείαις, ἄρχειν 
τοὺς ἐπιεικεῖς ἀναµαρτήτους ὄντας, µηδὲν ἐλαττουµένου τοῦ 
πλήθους. 
     ὅτι µὲν οὖν αὕτη τῶν δηµοκρατιῶν ἀρίστη, φανε- 
ρόν, καὶ διὰ τίν' αἰτίαν, ὅτι διὰ τὸ ποιόν τινα εἶναι τὸν 
δῆµον· πρὸς δὲ τὸ κατασκευάζειν γεωργικὸν τὸν δῆµον τῶν 
τε νόµων τινὲς τῶν παρὰ τοῖς πολλοῖς κειµένων τὸ ἀρ- 
χαῖον χρήσιµοι πάντως, ἢ τὸ ὅλως µὴ ἐξεῖναι κεκτῆσθαι 
πλείω γῆν µέτρου τινὸς ἢ ἀπό τινος τόπου πρὸς τὸ ἄστυ 
καὶ τὴν πόλιν (ἦν δὲ τό γε ἀρχαῖον ἐν πολλαῖς πόλεσι 
νενοµοθετηµένον µηδὲ πωλεῖν ἐξεῖναι τοὺς πρώτους κλήρους· 

ἔστι δὲ καὶ ὃν λέγουσιν Ὀξύλου νόµον εἶναι τοιοῦτόν τι δυνά-   
µενος, τὸ µὴ δανείζειν εἴς τι µέρος τῆς ὑπαρχούσης 
ἑκάστῳ γῆς), νῦν δὲ δεῖ διορθοῦν καὶ τῷ Ἀφυταίων νόµῳ, 
πρὸς γὰρ ὃ λέγοµέν ἐστι χρήσιµος· ἐκεῖνοι γάρ, καίπερ 
ὄντες πολλοὶ κεκτηµένοι δὲ γῆν ὀλίγην, ὅµως πάντες γεωρ- 
γοῦσιν· τιµῶνται γὰρ οὐχ ὅλας τὰς κτήσεις, ἀλλὰ κατὰ 
τηλικαῦτα µόρια διαιροῦντες ὥστ' ἔχειν ὑπερβάλλειν ταῖς 
τιµήσεσι καὶ τοὺς πένητας. 
             µετὰ δὲ τὸ γεωργικὸν πλῆθος 
βέλτιστος δῆµός ἐστιν ὅπου νοµεῖς εἰσι καὶ ζῶσιν ἀπὸ βο- 
σκηµάτων· πολλὰ γὰρ ἔχει τῇ γεωργίᾳ παραπλησίως, 
καὶ τὰ πρὸς τὰς πολεµικὰς πράξεις µάλισθ' οὗτοι γεγυ- 
µνασµένοι τὰς ἕξεις καὶ χρήσιµοι τὰ σώµατα καὶ δυ- 
νάµενοι θυραυλεῖν. τὰ δ' ἄλλα πλήθη πάντα σχεδόν, ἐξ 
ὧν αἱ λοιπαὶ δηµοκρατίαι συνεστᾶσι, πολλῷ φαυλότερα 
τούτων· ὁ γὰρ βίος φαῦλος, καὶ οὐθὲν ἔργον µετ' ἀρετῆς 
ὧν µεταχειρίζεται τὸ πλῆθος τό τε τῶν βαναύσων καὶ 
τὸ τῶν ἀγοραίων ἀνθρώπων καὶ τὸ θητικόν, ἔτι δὲ διὰ τὸ 
περὶ τὴν ἀγορὰν καὶ τὸ ἄστυ κυλίεσθαι πᾶν τὸ τοιοῦτον 
γένος ὡς εἰπεῖν ῥᾳδίως ἐκκλησιάζει· οἱ δὲ γεωργοῦντες διὰ 
τὸ διεσπάρθαι κατὰ τὴν χώραν οὔτ' ἀπαντῶσιν οὔθ' ὁµοίως 

δέονται τῆς συνόδου ταύτης. ὅπου δὲ καὶ συµβαίνει τὴν 
χώραν τὴν θέσιν ἔχειν τοιαύτην ὥστε [τὴν χώραν] πολὺ τῆς 
πόλεως ἀπηρτῆσθαι, ῥᾴδιον καὶ δηµοκρατίαν ποιεῖσθαι χρη- 
στὴν καὶ πολιτείαν· ἀναγκάζεται γὰρ τὸ πλῆθος ἐπὶ τῶν 
ἀγρῶν ποιεῖσθαι τὰς ἀποικίας, ὥστε δεῖ, κἂν ἀγοραῖος 
ὄχλος ᾖ, µὴ ποιεῖν ἐν ταῖς δηµοκρατίαις ἐκκλησίας ἄνευ 
τοῦ κατὰ τὴν χώραν πλήθους. πῶς µὲν οὖν δεῖ κατασκευά- 
ζειν τὴν βελτίστην καὶ πρώτην δηµοκρατίαν, εἴρηται· φανε- 
ρὸν δὲ καὶ πῶς τὰς ἄλλας. ἑποµένως γὰρ δεῖ παρεκ-   
βαίνειν καὶ τὸ χεῖρον ἀεὶ πλῆθος χωρίζειν. τὴν δὲ τελευ- 
ταίαν, διὰ τὸ πάντας κοινωνεῖν, οὔτε πάσης ἐστὶ πόλεως 
φέρειν, οὔτε ῥᾴδιον διαµένειν µὴ τοῖς νόµοις καὶ τοῖς ἔθε- 
σιν εὖ συγκειµένην (ἃ δὲ φθείρειν συµβαίνει καὶ ταύτην 
καὶ τὰς ἄλλας πολιτείας, εἴρηται πρότερον τὰ πλεῖστα 
σχεδόν). πρὸς δὲ τὸ καθιστάναι ταύτην τὴν δηµοκρατίαν 
καὶ τὸν δῆµον ποιεῖν ἰσχυρὸν εἰώθασιν οἱ προεστῶτες 
προσλαµβάνειν ὡς πλείστους καὶ ποιεῖν πολίτας µὴ µόνον 
τοὺς γνησίους ἀλλὰ καὶ τοὺς νόθους καὶ τοὺς ἐξ ὁποτερουοῦν 
πολίτου, λέγω δὲ οἷον πατρὸς ἢ µητρός· ἅπαν γὰρ οἰκεῖον 
τοῦτο τῷ τοιούτῳ δήµῳ µᾶλλον. εἰώθασι µὲν οὖν οἱ δηµα- 
γωγοὶ κατασκευάζειν οὕτω, δεῖ µέντοι προσλαµβάνειν µέχρι 

ἂν ὑπερτείνῃ τὸ πλῆθος τῶν γνωρίµων καὶ τῶν µέ- 
σων, καὶ τούτου µὴ πέρα προβαίνειν· ὑπερβάλλοντες γὰρ 
ἀτακτοτέραν τε ποιοῦσι τὴν πολιτείαν, καὶ τοὺς γνωρίµους 
πρὸς τὸ χαλεπῶς ὑποµένειν τὴν δηµοκρατίαν παροξύνουσι 
µᾶλλον, ὅπερ συνέβη τῆς στάσεως αἴτιον γενέσθαι περὶ 
Κυρήνην· ὀλίγον µὲν γὰρ πονηρὸν παρορᾶται, πολὺ δὲ 
γινόµενον ἐν ὀφθαλµοῖς µᾶλλόν ἐστιν. ἔτι δὲ καὶ τὰ 
τοιαῦτα κατασκευάσµατα χρήσιµα πρὸς τὴν δηµοκρατίαν 
τὴν τοιαύτην, οἷς Κλεισθένης τε Ἀθήνησιν ἐχρήσατο βουλό- 
µενος αὐξῆσαι τὴν δηµοκρατίαν, καὶ περὶ Κυρήνην οἱ τὸν 
δῆµον καθιστάντες. φυλαί τε γὰρ ἕτεραι ποιητέαι πλείους 
καὶ φατρίαι, καὶ τὰ τῶν ἰδίων ἱερῶν συνακτέον εἰς ὀλίγα 
καὶ κοινά, καὶ πάντα σοφιστέον ὅπως ἂν ὅτι µάλιστα ἀνα- 
µειχθῶσι πάντες ἀλλήλοις, αἱ δὲ συνήθειαι διαζευχθῶσιν 
αἱ πρότερον. ἔτι δὲ καὶ τὰ τυραννικὰ κατασκευάσµατα 
δηµοτικὰ δοκεῖ πάντα, λέγω δ' οἷον ἀναρχία τε δούλων 
(αὕτη δ' ἂν εἴη µέχρι του συµφέρουσα) καὶ γυναικῶν καὶ   
παίδων, καὶ τὸ ζῆν ὅπως τις βούλεται παρορᾶν· πολὺ γὰρ 
ἔσται τὸ τῇ τοιαύτῃ πολιτείᾳ βοηθοῦν· ἥδιον γὰρ τοῖς πολ- 
λοῖς τὸ ζῆν ἀτάκτως ἢ τὸ σωφρόνως. 
 Ἔστι δ' [ἔργον] τοῦ νοµοθέτου καὶ τῶν βουλοµένων συν- 

ιστάναι τινὰ τοιαύτην πολιτείαν οὐ τὸ καταστῆσαι µέγιστον 
ἔργον οὐδὲ µόνον, ἀλλ' ὅπως σῴζηται µᾶλλον· µίαν γὰρ 
ἢ δύο ἢ τρεῖς ἡµέρας οὐ χαλεπὸν µεῖναι πολιτευοµένους 
ὁπωσοῦν. διὸ δεῖ, περὶ ὧν τεθεώρηται πρότερον, τίνες σωτη- 
ρίαι καὶ φθοραὶ τῶν πολιτειῶν, ἐκ τούτων πειρᾶσθαι κατα- 
σκευάζειν τὴν ἀσφάλειαν, εὐλαβουµένους µὲν τὰ φθείροντα, 
τιθεµένους δὲ τοιούτους νόµους, καὶ τοὺς ἀγράφους καὶ τοὺς γε- 
γραµµένους, οἳ περιλήψονται µάλιστα τὰ σῴζοντα τὰς πολι- 
τείας, καὶ µὴ νοµίζειν τοῦτ' εἶναι δηµοτικὸν µηδ' ὀλι- 
γαρχικὸν ὃ ποιήσει τὴν πόλιν ὅτι µάλιστα δηµοκρατεῖσθαι 
ἢ ὀλιγαρχεῖσθαι, ἀλλ' ὃ πλεῖστον χρόνον. οἱ δὲ νῦν δηµα- 
γωγοὶ χαριζόµενοι τοῖς δήµοις πολλὰ δηµεύουσι διὰ 
τῶν δικαστηρίων. διὸ δεῖ πρὸς ταῦτα ἀντιπράττειν τοὺς κηδο- 
µένους τῆς πολιτείας, νοµοθετοῦντας µηδὲν εἶναι δηµόσιον 
τῶν καταδικαζοµένων καὶ φερόµενον πρὸς τὸ κοινόν, ἀλλ' 
ἱερόν· οἱ µὲν γὰρ ἀδικοῦντες οὐθὲν ἧττον εὐλαβεῖς ἔσονται 
(ζηµιώσονται γὰρ ὁµοίως), ὁ δ' ὄχλος ἧττον καταψηφιεῖ- 
ται τῶν κρινοµένων, λήψεσθαι µηδὲν µέλλων. ἔτι δὲ τὰς 
γινοµένας δηµοσίας δίκας ὡς ὀλιγίστας αἰεὶ ποιεῖν, µεγά- 
λοις ἐπιτιµίοις τοὺς εἰκῇ γραφοµένους κωλύοντας· οὐ γὰρ 
τοὺς δηµοτικοὺς ἀλλὰ τοὺς γνωρίµους εἰώθασιν εἰσάγειν, δεῖ 

δὲ τῇ πολιτείᾳ πάντας µάλιστα µὲν εὔνους εἶναι τοὺς 
πολίτας, εἰ δὲ µή, µή τοί γε ὡς πολεµίους νοµίζειν τοὺς 
κυρίους.   
    ἐπεὶ δ' αἱ τελευταῖαι δηµοκρατίαι πολυάνθρωποί 
τέ εἰσι καὶ χαλεπὸν ἐκκλησιάζειν ἀµίσθους, τοῦτο δ' ὅπου 
πρόσοδοι µὴ τυγχάνουσιν οὖσαι πολέµιον τοῖς γνωρίµοις 
(ἀπό τε γὰρ εἰσφορᾶς καὶ δηµεύσεως ἀναγκαῖον γίνεσθαι 
καὶ δικαστηρίων φαύλων, ἃ πολλὰς ἤδη δηµοκρατίας ἀν- 
έτρεψεν), ὅπου µὲν οὖν πρόσοδοι µὴ τυγχάνουσιν οὖσαι, δεῖ 
ποιεῖν ὀλίγας ἐκκλησίας, καὶ δικαστήρια πολλῶν µὲν ὀλί- 
γας δ' ἡµέρας (τοῦτο γὰρ φέρει µὲν καὶ πρὸς τὸ µὴ φο- 
βεῖσθαι τοὺς πλουσίους τὰς δαπάνας, ἐὰν οἱ µὲν εὔποροι µὴ 
λαµβάνωσι δικαστικόν, οἱ δ' ἄποροι, φέρει δὲ καὶ πρὸς τὸ 
κρίνεσθαι τὰς δίκας πολὺ βέλτιον· οἱ γὰρ εὔποροι πολ- 
λὰς µὲν ἡµέρας οὐκ ἐθέλουσιν ἀπὸ τῶν ἰδίων ἀπεῖναι, βρα- 
χὺν δὲ χρόνον ἐθέλουσιν), ὅπου δ' εἰσὶ πρόσοδοι, µὴ ποιεῖν ὃ 
νῦν οἱ δηµαγωγοὶ ποιοῦσιν (τὰ γὰρ περιόντα νέµουσιν· λαµ- 
βάνουσι δὲ ἅµα καὶ πάλιν δέονται τῶν αὐτῶν· ὁ τετρηµέ- 
νος γάρ ἐστι πίθος ἡ τοιαύτη βοήθεια τοῖς ἀπόροις). ἀλλὰ 
δεῖ τὸν ἀληθινῶς δηµοτικὸν ὁρᾶν ὅπως τὸ πλῆθος µὴ λίαν 
ἄπορον ᾖ· τοῦτο γὰρ αἴτιον τοῦ µοχθηρὰν εἶναι τὴν δηµο- 

κρατίαν. τεχναστέον οὖν ὅπως ἂν εὐπορία γένοιτο χρόνιος. ἐπεὶ 
δὲ συµφέρει τοῦτο καὶ τοῖς εὐπόροις, τὰ µὲν ἀπὸ τῶν προς- 
όδων γινόµενα συναθροίζοντας ἀθρόα χρὴ διανέµειν τοῖς 
ἀπόροις, µάλιστα µὲν εἴ τις δύναται τοσοῦτον ἀθροίζειν ὅσον 
εἰς γηδίου κτῆσιν, εἰ δὲ µή, πρὸς ἀφορµὴν ἐµπορίας καὶ 
γεωργίας, καί, εἰ µὴ πᾶσι δυνατόν, ἀλλὰ κατὰ φυλὰς ἤ 
τι µέρος ἕτερον ἐν µέρει διανέµειν, ἐν δὲ τούτῳ πρὸς τὰς 
ἀναγκαίας συνόδους τοὺς εὐπόρους εἰσφέρειν τὸν µισθόν, ἀφει- 
µένους τῶν µαταίων λειτουργιῶν. τοιοῦτον δέ τινα τρόπον Καρ-   
χηδόνιοι πολιτευόµενοι φίλον κέκτηνται τὸν δῆµον· ἀεὶ γάρ 
τινας ἐκπέµποντες τοῦ δήµου πρὸς τὰς περιοικίδας ποιοῦσιν 
εὐπόρους. χαριέντων δ' ἐστὶ καὶ νοῦν ἐχόντων γνωρίµων καὶ 
διαλαµβάνοντας τοὺς ἀπόρους ἀφορµὰς διδόντας τρέπειν 
ἐπ' ἐργασίας. καλῶς δ' ἔχει µιµεῖσθαι καὶ τὰ Ταραντίνων. 
ἐκεῖνοι γὰρ κοινὰ ποιοῦντες τὰ κτήµατα τοῖς ἀπόροις ἐπὶ τὴν 
χρῆσιν εὔνουν παρασκευάζουσι τὸ πλῆθος· ἔτι δὲ τὰς ἀρχὰς 
πάσας ἐποίησαν διττάς, τὰς µὲν αἱρετὰς τὰς δὲ κληρωτάς, 
τὰς µὲν κληρωτὰς ὅπως ὁ δῆµος αὐτῶν µετέχῃ, τὰς δ' 
 
αἱρετὰς ἵνα πολιτεύωνται βέλτιον. ἔστι δὲ τοῦτο ποιῆσαι. καὶ 
τῆς αὐτῆς ἀρχῆς µερίζοντας τοὺς µὲν κληρωτοὺς τοὺς δ' 

αἱρετούς. πῶς µὲν οὖν δεῖ τὰς δηµοκρατίας κατασκευάζειν, 
εἴρηται. 
 Σχεδὸν δὲ καὶ περὶ τὰς ὀλιγαρχίας πῶς δεῖ φανερὸν 
ἐκ τούτων. ἐκ τῶν ἐναντίων γὰρ δεῖ συνάγειν ἑκάστην ὀλι- 
γαρχίαν, πρὸς τὴν ἐναντίαν δηµοκρατίαν ἀναλογιζόµενον, 
τὴν µὲν εὔκρατον µάλιστα τῶν ὀλιγαρχιῶν καὶ πρώτην -   
αὕτη δ' ἐστὶν ἡ σύνεγγυς τῇ καλουµένῃ πολιτείᾳ, <ἐν> ᾗ δεῖ τὰ 
τιµήµατα διαιρεῖν, τὰ µὲν ἐλάττω τὰ δὲ µείζω ποιοῦντας, 
ἐλάττω µὲν ἀφ' ὧν τῶν ἀναγκαίων µεθέξουσιν ἀρχῶν, 
µείζω δ' ἀφ' ὧν τῶν κυριωτέρων· τῷ τε κτωµένῳ τὸ τί- 
µηµα µετέχειν ἐξεῖναι τῆς πολιτείας, τοσούτου εἰσαγοµένου 
τοῦ δήµου πλήθους διὰ τοῦ τιµήµατος µεθ' οὗ κρείττονες ἔσον- 
ται τῶν µὴ µετεχόντων· ἀεὶ δὲ δεῖ παραλαµβάνειν ἐκ τοῦ 
βελτίονος δήµου τοὺς κοινωνούς. ὁµοίως δὲ καὶ τὴν ἐχοµένην 
ὀλιγαρχίαν ἐπιτείνοντας δεῖ µικρὸν κατασκευάζειν. τῇ δ' 
ἀντικειµένῃ τῇ τελευταίᾳ δηµοκρατίᾳ, τῇ δυναστικωτάτῃ 
καὶ τυραννικωτάτῃ τῶν ὀλιγαρχιῶν, ὅσῳ περ χειρίστη, το-   
σούτῳ δεῖ πλείονος φυλακῆς. ὥσπερ γὰρ τὰ µὲν εὖ σώµατα 
διακείµενα πρὸς ὑγίειαν καὶ πλοῖα τὰ πρὸς ναυτιλίαν 
καλῶς ἔχοντα τοῖς πλωτῆρσιν ἐπιδέχεται πλείους ἁµαρτίας 
ὥστε µὴ φθείρεσθαι δι' αὐτάς, τὰ δὲ νοσερῶς ἔχοντα τῶν 

σωµάτων καὶ τὰ τῶν πλοίων ἐκλελυµένα καὶ πλωτήρων 
τετυχηκότα φαύλων οὐδὲ τὰς µικρὰς δύναται φέρειν ἁµαρ- 
τίας, οὕτω καὶ τῶν πολιτειῶν αἱ χείρισται πλείστης δέονται 
φυλακῆς. τὰς µὲν οὖν δηµοκρατίας ὅλως ἡ πολυανθρωπία 
σῴζει (τοῦτο γὰρ ἀντίκειται πρὸς τὸ δίκαιον τὸ κατὰ τὴν 
ἀξίαν)· τὴν δ' ὀλιγαρχίαν δῆλον ὅτι τοὐναντίον ἀπὸ τῆς 
εὐταξίας δεῖ τυγχάνειν τῆς σωτηρίας. 
 Ἐπεὶ δὲ τέτταρα µὲν ἔστι µέρη µάλιστα τοῦ πλήθους, 
γεωργικὸν βαναυσικὸν ἀγοραῖον θητικόν, τέτταρα δὲ τὰ χρή- 
σιµα πρὸς πόλεµον, ἱππικὸν ὁπλιτικὸν ψιλὸν ναυτικόν, 
ὅπου µὲν συµβέβηκε τὴν χώραν εἶναι ἱππάσιµον, ἐνταῦθα 
µὲν εὐφυῶς ἔχει κατασκευάζειν τὴν ὀλιγαρχίαν ἰσχυράν 
(ἡ γὰρ σωτηρία τοῖς οἰκοῦσι διὰ ταύτης ἐστὶ τῆς δυνάµεως, 
αἱ δ' ἱπποτροφίαι τῶν µακρὰς οὐσίας κεκτηµένων εἰσίν), 
ὅπου δ' ὁπλιτικήν, τὴν ἐχοµένην ὀλιγαρχίαν (τὸ γὰρ ὁπλι- 
τικὸν τῶν εὐπόρων ἐστὶ µᾶλλον ἢ τῶν ἀπόρων), ἡ δὲ ψιλὴ 
δύναµις καὶ ναυτικὴ δηµοτικὴ πάµπαν. νῦν µὲν οὖν 
ὅπου τοιοῦτον πολὺ πλῆθος ἔστιν, ὅταν διαστῶσι, πολλάκις 
ἀγωνίζονται χεῖρον· δεῖ δὲ πρὸς τοῦτο φάρµακον παρὰ τῶν 
πολεµικῶν λαµβάνειν στρατηγῶν, οἳ συνδυάζουσι πρὸς τὴν 
ἱππικὴν δύναµιν καὶ τὴν ὁπλιτικὴν τὴν ἁρµόττουσαν τῶν 

ψιλῶν. ταύτῃ δ' ἐπικρατοῦσιν ἐν ταῖς διαστάσεσιν οἱ δῆµοι 
τῶν εὐπόρων· ψιλοὶ γὰρ ὄντες πρὸς ἱππικὴν καὶ ὁπλιτικὴν 
ἀγωνίζονται ῥᾳδίως. 
         τὸ µὲν οὖν ἐκ τούτων καθιστάναι ταύ-   
την τὴν δύναµιν ἐφ' ἑαυτούς ἐστι καθιστάναι, δεῖ δὲ διῃρη- 
µένης τῆς ἡλικίας, καὶ τῶν µὲν ὄντων πρεσβυτέρων τῶν 
δὲ νέων, ἔτι µὲν ὄντας νέους τοὺς αὐτῶν υἱεῖς διδάσκεσθαι 
τὰς κούφας καὶ τὰς ψιλὰς ἐργασίας, ἐκκεκριµένους δὲ ἐκ 
παίδων ἀθλητὰς εἶναι αὐτοὺς τῶν ἔργων· τὴν δὲ µετάδοσιν 
γίνεσθαι τῷ πλήθει τοῦ πολιτεύµατος ἤτοι καθάπερ εἴρηται 
πρότερον, τοῖς τὸ τίµηµα κτωµένοις, ἢ καθάπερ Θηβαίοις, 
ἀποσχοµένοις χρόνον τινὰ τῶν βαναύσων ἔργων, ἢ καθ- 
άπερ ἐν Μασσαλίᾳ κρίσιν ποιουµένους τῶν ἀξίων τῶν ἐν τῷ 
πολιτεύµατι καὶ τῶν ἔξωθεν. ἔτι δὲ καὶ ταῖς ἀρχαῖς ταῖς 
κυριωτάταις, ἃς δεῖ τοὺς ἐν τῇ πολιτείᾳ κατέχειν, δεῖ 
προσκεῖσθαι λειτουργίας, ἵν' ἑκὼν ὁ δῆµος µὴ µετέχῃ καὶ 
συγγνώµην ἔχῃ τοῖς ἄρχουσιν ὡς µισθὸν πολὺν διδοῦσι τῆς 
ἀρχῆς. ἁρµόττει δὲ θυσίας τε εἰσιόντας ποιεῖσθαι µεγαλο- 
πρεπεῖς καὶ κατασκευάζειν τι τῶν κοινῶν, ἵνα τῶν περὶ 
τὰς ἑστιάσεις µετέχων ὁ δῆµος καὶ τὴν πόλιν ὁρῶν κοσµου- 
µένην τὰ µὲν ἀναθήµασι τὰ δὲ οἰκοδοµήµασιν ἄσµενος 

ὁρᾷ µένουσαν τὴν πολιτείαν· συµβήσεται δὲ καὶ τοῖς γνωρί- 



µοις εἶναι µνηµεῖα τῆς δαπάνης. ἀλλὰ τοῦτο νῦν οἱ περὶ 
τὰς ὀλιγαρχίας οὐ ποιοῦσιν, ἀλλὰ τοὐναντίον· τὰ λήµµατα 
γὰρ ζητοῦσιν οὐχ ἧττον ἢ τὴν τιµήν. διόπερ εὖ ἔχει λέγειν 
ταύτας εἶναι δηµοκρατίας µικράς. πῶς µὲν οὖν χρὴ καθ- 
ιστάναι τὰς δηµοκρατίας καὶ τὰς ὀλιγαρχίας, διωρίσθω 
τὸν τρόπον τοῦτον. 
 Ἀκόλουθον δὲ τοῖς εἰρηµένοις ἐστὶ τὸ διῃρῆσθαι καλῶς 
τὰ περὶ τὰς ἀρχάς, πόσαι καὶ τίνες καὶ τίνων, καθάπερ 
εἴρηται καὶ πρότερον. τῶν µὲν γὰρ ἀναγκαίων ἀρχῶν χω- 
ρὶς ἀδύνατον εἶναι πόλιν, τῶν δὲ πρὸς εὐταξίαν καὶ κό- 
σµον ἀδύνατον οἰκεῖσθαι καλῶς. ἔτι δ' ἀναγκαῖον ἐν µὲν 
ταῖς µικραῖς ἐλάττους εἶναι τὰς ἀρχάς, ἐν δὲ ταῖς µεγά- 
λαις πλείους, ὥσπερ τυγχάνει πρότερον εἰρηµένον· ποίας   
οὖν ἁρµόττει συνάγειν καὶ ποίας χωρίζειν, δεῖ µὴ λανθά- 
νειν. πρώτη µὲν οὖν ἐπιµέλεια τῶν ἀναγκαίων ἡ περὶ τὴν 
ἀγοράν, ἐφ' ᾗ δεῖ τινα ἀρχὴν εἶναι τὴν ἐφορῶσαν περί τε 
τὰ συµβόλαια καὶ τὴν εὐκοσµίαν· σχεδὸν γὰρ ἀναγκαῖον 
πάσαις ταῖς πόλεσι τὰ µὲν ὠνεῖσθαι τὰ δὲ πωλεῖν πρὸς 
τὴν ἀλλήλων ἀναγκαίαν χρείαν, καὶ τοῦτ' ἐστὶν ὑπογυιότα- 
τον πρὸς αὐτάρκειαν, δι' ἣν δοκοῦσιν εἰς µίαν πολιτείαν 

συνελθεῖν. ἑτέρα δὲ ἐπιµέλεια ταύτης ἐχοµένη καὶ σύν- 
εγγυς ἡ τῶν περὶ τὸ ἄστυ δηµοσίων καὶ ἰδίων, ὅπως 
εὐκοσµία ᾖ, καὶ τῶν πιπτόντων οἰκοδοµηµάτων καὶ ὁδῶν 
σωτηρία καὶ διόρθωσις, καὶ τῶν ὁρίων τῶν πρὸς ἀλλήλους, 
ὅπως ἀνεγκλήτως ἔχωσιν, καὶ ὅσα τούτοις ἄλλα τῆς ἐπι- 
µελείας ὁµοιότροπα. καλοῦσι δ' ἀστυνοµίαν οἱ πλεῖστοι τὴν 
τοιαύτην ἀρχήν, ἔχει δὲ µόρια πλείω τὸν ἀριθµόν, ὧν 
ἑτέρους ἐφ' ἕτερα καθιστᾶσιν ἐν ταῖς πολυανθρωποτέραις πό- 
λεσιν, οἷον τειχοποιοὺς καὶ κρηνῶν ἐπιµελητὰς καὶ λιµένων 
φύλακας. ἄλλη δ' ἀναγκαία τε καὶ παραπλησία ταύτῃ· 
περὶ τῶν αὐτῶν µὲν γάρ, ἀλλὰ περὶ τὴν χώραν ἐστὶ καὶ 
[τὰ] περὶ τὰ ἔξω τοῦ ἄστεως· καλοῦσι δὲ τοὺς ἄρχοντας τούτους 
οἱ µὲν ἀγρονόµους οἱ δ' ὑλωρούς. αὗται µὲν οὖν ἐπιµέλειαί 
εἰσι τούτων τρεῖς, ἄλλη δ' ἀρχὴ πρὸς ἣν αἱ πρόσοδοι τῶν 
κοινῶν ἀναφέρονται, παρ' ὧν φυλαττόντων µερίζονται πρὸς 
ἑκάστην διοίκησιν· καλοῦσι δ' ἀποδέκτας τούτους καὶ ταµίας. 
ἑτέρα δ' ἀρχὴ πρὸς ἣν ἀναγράφεσθαι δεῖ τά τε ἴδια συµ- 
βόλαια καὶ τὰς κρίσεις [ἐκ] τῶν δικαστηρίων· παρὰ δὲ τοῖς 
αὐτοῖς τούτοις καὶ τὰς γραφὰς τῶν δικῶν γίνεσθαι δεῖ καὶ 
τὰς εἰσαγωγάς. ἐνιαχοῦ µὲν οὖν µερίζουσι καὶ ταύτην εἰς 
πλείους, ἔστι δ' <οὗ> µία κυρία τούτων πάντων· καλοῦνται δὲ   

ἱεροµνήµονες καὶ ἐπιστάται καὶ µνήµονες καὶ τούτοις ἄλλα 
ὀνόµατα σύνεγγυς. 



         µετὰ δὲ ταύτην ἐχοµένη µὲν ἀναγκαιο- 
τάτη δὲ σχεδὸν καὶ χαλεπωτάτη τῶν ἀρχῶν ἐστιν ἡ περὶ 
τὰς πράξεις τῶν καταδικασθέντων καὶ τῶν προτιθεµένων 
κατὰ τὰς ἐγγραφὰς καὶ περὶ τὰς φυλακὰς τῶν σωµάτων. 
χαλεπὴ µὲν οὖν ἐστι διὰ τὸ πολλὴν ἔχειν ἀπέχθειαν, ὥστε 
ὅπου µὴ µεγάλα ἔστι κερδαίνειν, οὔτ' ἄρχειν ὑποµένουσιν 
αὐτὴν οὔθ' ὑποµείναντες ἐθέλουσι πράττειν κατὰ τοὺς νόµους· 
ἀναγκαία δ' ἐστίν, ὅτι οὐδὲν ὄφελος γίνεσθαι µὲν δίκας περὶ 
τῶν δικαίων, ταύτας δὲ µὴ λαµβάνειν τέλος, ὥστ' εἰ µὴ 
γιγνοµένων κοινωνεῖν ἀδύνατον ἀλλήλοις, καὶ πράξεων µὴ 
γιγνοµένων. διὸ βέλτιον µὴ µίαν εἶναι ταύτην τὴν ἀρχήν, 
ἀλλ' ἄλλους ἐξ ἄλλων δικαστηρίων, καὶ περὶ τὰς προθέσεις 
τῶν ἀναγεγραµµένων ὡσαύτως πειρᾶσθαι διαιρεῖν, ἔτι δ' 
ἔνια πράττεσθαι καὶ τὰς ἀρχὰς τάς τε ἄλλας καὶ τὰς 
τῶν ἔνων µᾶλλον τὰς νέας, καὶ τὰς τῶν ἐνεστώτων ἑτέρας 
 
καταδικασάσης ἑτέραν εἶναι τὴν πραττοµένην, οἷον ἀστυ- 
νόµους τὰς παρὰ τῶν ἀγορανόµων, τὰς δὲ παρὰ τούτων ἑ- 
τέρους. ὅσῳ γὰρ ἂν ἐλάττων ἀπέχθεια ἐνῇ τοῖς πραττοµένοις, 

τοσούτῳ µᾶλλον λήψονται τέλος αἱ πράξεις· τὸ µὲν οὖν τοὺς 
αὐτοὺς εἶναι τοὺς καταδικάσαντας καὶ πραττοµένους ἀπέχθειαν 
ἔχει διπλῆν, τὸ δὲ περὶ πάντων τοὺς αὐτοὺς <ποιεῖ αὐτοὺς> πολε- 
µίους πᾶσιν. πολλαχοῦ δὲ δὴ διῄρηται καὶ ἡ φυλάττουσα πρὸς τὴν 
πραττοµένην, οἷον Ἀθήνησιν <ἡ> τῶν Ἕνδεκα καλουµένων. διὸ 
βέλτιον καὶ ταύτην χωρίζειν, καὶ τὸ <αὐτὸ> σόφισµα ζητεῖν καὶ 
περὶ ταύτην. ἀναγκαία µὲν γάρ ἐστιν οὐχ ἧττον τῆς εἰρηµένης, 
συµβαίνει δὲ τοὺς µὲν ἐπιεικεῖς φεύγειν µάλιστα ταύτην τὴν   
ἀρχήν, τοὺς δὲ µοχθηροὺς οὐκ ἀσφαλὲς ποιεῖν κυρίους· αὐτοὶ 
γὰρ δέονται φυλακῆς µᾶλλον ἢ φυλάττειν ἄλλους δύναν- 
ται. διὸ δεῖ µὴ µίαν ἀποτεταγµένην ἀρχὴν εἶναι πρὸς 
αὐτούς, µηδὲ συνεχῶς τὴν αὐτήν, ἀλλὰ τῶν τε νέων, ὅπου 
τις ἐφήβων ἢ φρουρῶν ἔστι τάξις, καὶ τῶν ἀρχῶν δεῖ κατὰ 
µέρη ποιεῖσθαι τὴν ἐπιµέλειαν ἑτέρους. 
                  ταύτας µὲν οὖν τὰς 
ἀρχὰς ὡς ἀναγκαιοτάτας θετέον εἶναι πρώτας, µετὰ δὲ 
ταύτας τὰς ἀναγκαίας µὲν οὐθὲν ἧττον, ἐν σχήµατι δὲ µεί- 
ζονι τεταγµένας· καὶ γὰρ ἐµπειρίας καὶ πίστεως δέονται 
πολλῆς. τοιαῦται δ' εἶεν ἂν αἵ τε περὶ τὴν φυλακὴν τῆς πό- 
λεως, καὶ ὅσαι τάττονται πρὸς τὰς πολεµικὰς χρείας. δεῖ 
δὲ καὶ ἐν εἰρήνῃ καὶ ἐν πολέµῳ πυλῶν τε καὶ τειχῶν φυ- 

λακῆς ὁµοίως ἐπιµελητὰς εἶναι καὶ ἐξετάσεως καὶ συν- 
τάξεως τῶν πολιτῶν. ἔνθα µὲν οὖν ἐπὶ πᾶσι τούτοις ἀρχαὶ 
πλείους εἰσίν, ἔνθα δ' ἐλάττους, οἷον ἐν ταῖς µικραῖς πόλεσι 



µία περὶ πάντων. καλοῦσι δὲ στρατηγοὺς καὶ πολεµάρχους 
τοὺς τοιούτους. ἔτι δὲ κἂν ὦσιν ἱππεῖς ἢ ψιλοὶ ἢ τοξόται ἢ 
ναυτικόν, καὶ ἐπὶ τούτων ἑκάστων ἐνίοτε καθίσταται ἀρχή, 
αἳ καλοῦνται ναυαρχίαι καὶ ἱππαρχίαι καὶ ταξιαρχίαι, καὶ 
κατὰ µέρος δὲ αἱ ὑπὸ ταύτας τριηραρχίαι καὶ λοχαγίαι 
καὶ φυλαρχίαι καὶ ὅσα τούτων µόρια. τὸ δὲ πᾶν ἕν τι τού- 
του ἐστὶν εἶδος, ἐπιµελείας πολεµικῶν. 
                  περὶ µὲν οὖν ταύτην 
τὴν ἀρχὴν ἔχει τὸν τρόπον τοῦτον· ἐπεὶ δὲ ἔνιαι τῶν ἀρχῶν, 
εἰ καὶ µὴ πᾶσαι, διαχειρίζουσι πολλὰ τῶν κοινῶν, ἀναγ- 
καῖον ἑτέραν εἶναι τὴν ληψοµένην λογισµὸν καὶ προσευθυ- 
νοῦσαν, αὐτὴν µηθὲν διαχειρίζουσαν ἕτερον· καλοῦσι δὲ τούτους   
οἱ µὲν εὐθύνους οἱ δὲ λογιστὰς οἱ δ' ἐξεταστὰς οἱ δὲ συν- 
ηγόρους. παρὰ πάσας δὲ ταύτας τὰς ἀρχὰς ἡ µάλιστα κυ- 
ρία πάντων ἐστίν· ἡ γὰρ αὐτὴ πολλάκις ἔχει τὸ τέλος καὶ 
τὴν εἰσφορὰν ἣ προκάθηται τοῦ πλήθους, ὅπου κύριός ἐστιν ὁ 
δῆµος· δεῖ γὰρ εἶναι τὸ συνάγον τὸ κύριον τῆς πολιτείας. 
καλεῖται δὲ ἔνθα µὲν πρόβουλοι διὰ τὸ προβουλεύειν, ὅπου 

δὲ πλῆθός ἐστι, βουλὴ µᾶλλον. αἱ µὲν οὖν πολιτικαὶ τῶν 
ἀρχῶν σχεδὸν τοσαῦταί τινές εἰσιν· ἄλλο δ' εἶδος ἐπι- 
µελείας ἡ περὶ τοὺς θεούς, οἷον ἱερεῖς τε καὶ ἐπιµεληταὶ τῶν 
περὶ τὰ ἱερὰ τοῦ σῴζεσθαί τε τὰ ὑπάρχοντα καὶ ἀνορθοῦσθαι 
τὰ πίπτοντα τῶν οἰκοδοµηµάτων καὶ τῶν ἄλλων ὅσα τέτα- 
κται πρὸς τοὺς θεούς. συµβαίνει δὲ τὴν ἐπιµέλειαν ταύτην 
ἐνιαχοῦ µὲν εἶναι µίαν, οἷον ἐν ταῖς µικραῖς πόλεσιν, ἐνι- 
αχοῦ δὲ πολλὰς καὶ κεχωρισµένας τῆς ἱερωσύνης, οἷον ἱερο- 
ποιοὺς καὶ ναοφύλακας καὶ ταµίας τῶν ἱερῶν χρηµάτων. 
ἐχοµένη δὲ ταύτης ἡ πρὸς τὰς θυσίας ἀφωρισµένη τὰς κοι- 
νὰς πάσας, ὅσας µὴ τοῖς ἱερεῦσιν ἀποδίδωσιν ὁ νόµος, ἀλλ' 
ἀπὸ τῆς κοινῆς ἑστίας ἔχουσι τὴν τιµήν· καλοῦσι δ' οἱ µὲν 
ἄρχοντας τούτους οἱ δὲ βασιλεῖς οἱ δὲ πρυτάνεις. 
                        αἱ µὲν 
οὖν ἀναγκαῖαι ἐπιµέλειαί εἰσι περὶ τούτων, ὡς εἰπεῖν συγ- 
κεφαλαιωσαµένους, περί τε τὰ δαιµόνια καὶ τὰ πολεµικὰ 
καὶ περὶ τὰς προσόδους καὶ τὰ ἀναλισκόµενα, καὶ περὶ 
ἀγορὰν καὶ περὶ τὸ ἄστυ καὶ λιµένας καὶ τὴν χώραν, ἔτι 
περὶ τὰ δικαστήρια, καὶ συναλλαγµάτων ἀναγραφὰς 
καὶ πράξεις καὶ φυλακὰς καὶ ἐπιλογισµούς τε καὶ ἐξετά- 
σεις καὶ προσευθύνας τῶν ἀρχόντων, καὶ τέλος αἳ περὶ τὸ 

βουλευόµενόν εἰσι <περὶ> τῶν κοινῶν· ἴδιαι δὲ ταῖς σχολαστι- 
κωτέραις καὶ µᾶλλον εὐηµερούσαις πόλεσιν, ἔτι δὲ φροντι-   
ζούσαις εὐκοσµίας, γυναικονοµία νοµοφυλακία παιδονοµία 
γυµνασιαρχία, πρὸς δὲ τούτοις περὶ ἀγῶνας ἐπιµέλεια γυ- 



µνικοὺς καὶ ∆ιονυσιακούς, κἂν εἴ τινας ἑτέρας συµβαίνει 
τοιαύτας γίνεσθαι θεωρίας. τούτων δ' ἔνιαι φανερῶς εἰσιν οὐ 
δηµοτικαὶ τῶν ἀρχῶν, οἷον γυναικονοµία καὶ παιδονοµία· 
τοῖς γὰρ ἀπόροις ἀνάγκη χρῆσθαι καὶ γυναιξὶ καὶ παισὶν 
ὥσπερ ἀκολούθοις διὰ τὴν ἀδουλίαν. τριῶν δ' οὐσῶν ἀρχῶν 
καθ' ἃς αἱροῦνταί τινες ἀρχὰς τὰς κυρίους, νοµοφυλάκων προ- 
βούλων βουλῆς, οἱ µὲν νοµοφύλακες ἀριστοκρατικόν, ὀλιγαρ- 
χικὸν δ' οἱ πρόβουλοι, βουλὴ δὲ δηµοτικόν. περὶ µὲν οὖν τῶν 
ἀρχῶν, ὡς ἐν τύπῳ, σχεδὸν εἴρηται περὶ πασῶν. 
              

Η 
 
 Περὶ δὲ πολιτείας ἀρίστης τὸν µέλλοντα ποιήσασθαι τὴν 
προσήκουσαν ζήτησιν ἀνάγκη διορίσασθαι πρῶτον τίς αἱρε- 
τώτατος βίος. ἀδήλου γὰρ ὄντος τούτου καὶ τὴν ἀρίστην 
ἀναγκαῖον ἄδηλον εἶναι πολιτείαν· ἄριστα γὰρ πράττειν 
προσήκει τοὺς ἄριστα πολιτευοµένους ἐκ τῶν ὑπαρχόντων 
αὐτοῖς, ἐὰν µή τι γίγνηται παράλογον. διὸ δεῖ πρῶτον 
ὁµολογεῖσθαι τίς ὁ πᾶσιν ὡς εἰπεῖν αἱρετώτατος βίος, µετὰ 
 
Bekker page 1323a, line 21 
 
δὲ τοῦτο πότερον κοινῇ καὶ χωρὶς ὁ αὐτὸς ἢ ἕτερος. νοµί- 
σαντας οὖν ἱκανῶς πολλὰ λέγεσθαι καὶ τῶν ἐν τοῖς ἐξωτερι- 
κοῖς λόγοις περὶ τῆς ἀρίστης ζωῆς, καὶ νῦν χρηστέον αὐτοῖς. 
ὡς ἀληθῶς γὰρ πρός γε µίαν διαίρεσιν οὐδεὶς ἀµφισβητή- 
σειεν ἂν ὡς οὐ, τριῶν οὐσῶν µερίδων, τῶν τε ἐκτὸς καὶ τῶν ἐν 
τῷ σώµατι καὶ τῶν ἐν τῇ ψυχῇ, πάντα ταῦτα ὑπάρχειν 
τοῖς µακαρίοις χρή. οὐδεὶς γὰρ ἂν φαίη µακάριον τὸν µηθὲν   
µόριον ἔχοντα ἀνδρείας µηδὲ σωφροσύνης µηδὲ δικαιοσύνης 
µηδὲ φρονήσεως, ἀλλὰ δεδιότα µὲν τὰς παραπετοµένας 
µυίας, ἀπεχόµενον δὲ µηθενός, ἂν ἐπιθυµήσῃ τοῦ φαγεῖν ἢ 
πιεῖν, τῶν ἐσχάτων, ἕνεκα δὲ τεταρτηµορίου διαφθείροντα 
τοὺς φιλτάτους φίλους, ὁµοίως δὲ καὶ τὰ περὶ τὴν διάνοιαν 
οὕτως ἄφρονα καὶ διεψευσµένον ὥσπερ τι παιδίον ἢ µαινό- 
µενον. ἀλλὰ ταῦτα µὲν λεγόµενα ὥσπερ πάντες ἂν συγ- 
χωρήσειαν, διαφέρονται δ' ἐν τῷ ποσῷ καὶ ταῖς ὑπεροχαῖς. 
τῆς µὲν γὰρ ἀρετῆς ἔχειν ἱκανὸν εἶναι νοµίζουσιν ὁποσονοῦν, 
πλούτου δὲ καὶ χρηµάτων καὶ δυνάµεως καὶ δόξης καὶ πάν- 
των τῶν τοιούτων εἰς ἄπειρον ζητοῦσι τὴν ὑπερβολήν. ἡµεῖς 
δὲ αὐτοῖς ἐροῦµεν ὅτι ῥᾴδιον µὲν περὶ τούτων καὶ διὰ τῶν 
ἔργων λαµβάνειν τὴν πίστιν, ὁρῶντας ὅτι κτῶνται καὶ 
φυλάττουσιν οὐ τὰς ἀρετὰς τοῖς ἐκτὸς ἀλλ' ἐκεῖνα ταύταις, 

καὶ τὸ ζῆν εὐδαιµόνως, εἴτ' ἐν τῷ χαίρειν ἐστὶν εἴτ' ἐν ἀρετῇ 
τοῖς ἀνθρώποις εἴτ' ἐν ἀµφοῖν, ὅτι µᾶλλον ὑπάρχει τοῖς τὸ 



ἦθος µὲν καὶ τὴν διάνοιαν κεκοσµηµένοις εἰς ὑπερβολήν, 
περὶ δὲ τὴν ἔξω κτῆσιν τῶν ἀγαθῶν µετριάζουσιν, ἢ τοῖς 
ἐκεῖνα µὲν κεκτηµένοις πλείω τῶν χρησίµων, ἐν δὲ τούτοις 
ἐλλείπουσιν· οὐ µὴν ἀλλὰ καὶ κατὰ τὸν λόγον σκοπουµέ- 
νοις εὐσύνοπτόν ἐστιν. τὰ µὲν γὰρ ἐκτὸς ἔχει πέρας, ὥσπερ ὄρ- 
γανόν τι, πᾶν τε τὸ χρήσιµον εἴς τι· ὧν τὴν ὑπερ- 
βολὴν ἢ βλάπτειν ἀναγκαῖον ἢ µηθὲν ὄφελος εἶναι τοῖς 
ἔχουσιν, τῶν δὲ περὶ ψυχὴν ἕκαστον ἀγαθῶν, ὅσῳ περ ἂν 
ὑπερβάλλῃ, τοσούτῳ µᾶλλον χρήσιµον εἶναι, εἰ δεῖ καὶ τού- 
τοις ἐπιλέγειν µὴ µόνον τὸ καλὸν ἀλλὰ καὶ τὸ χρήσιµον. 
ὅλως τε δῆλον ὡς ἀκολουθεῖν φήσοµεν τὴν διάθεσιν τὴν ἀρί- 
 
στην ἑκάστου πράγµατος πρὸς ἄλληλα κατὰ τὴν ὑπεροχὴν   
ἥνπερ εἴληχε ταῦτα ὧν φαµεν αὐτὰς εἶναι διαθέσεις 
[ταύτας]. ὥστ' εἴπερ ἐστὶν ἡ ψυχὴ καὶ τῆς κτήσεως καὶ τοῦ 
σώµατος τιµιώτερον καὶ ἁπλῶς καὶ ἡµῖν, ἀνάγκη καὶ τὴν 
διάθεσιν τὴν ἀρίστην ἑκάστου ἀνάλογον τούτων ἔχειν. ἔτι δὲ 
τῆς ψυχῆς ἕνεκεν ταῦτα πέφυκεν αἱρετὰ καὶ δεῖ πάντας 
αἱρεῖσθαι τοὺς εὖ φρονοῦντας, ἀλλ' οὐκ ἐκείνων ἕνεκεν τὴν ψυ- 

χήν. 
  ὅτι µὲν οὖν ἑκάστῳ τῆς εὐδαιµονίας ἐπιβάλλει τοσοῦτον 
ὅσον περ ἀρετῆς καὶ φρονήσεως καὶ τοῦ πράττειν κατὰ ταύ- 
τας, ἔστω συνωµολογηµένον ἡµῖν, µάρτυρι τῷ θεῷ χρωµέ- 
νοις, ὃς εὐδαίµων µέν ἐστι καὶ µακάριος, δι' οὐθὲν δὲ τῶν 
ἐξωτερικῶν ἀγαθῶν ἀλλὰ δι' αὑτὸν αὐτὸς καὶ τῷ ποιός τις 
εἶναι τὴν φύσιν, ἐπεὶ καὶ τὴν εὐτυχίαν τῆς εὐδαιµονίας διὰ 
ταῦτ' ἀναγκαῖον ἑτέραν εἶναι (τῶν µὲν γὰρ ἐκτὸς ἀγαθῶν 
τῆς ψυχῆς αἴτιον ταὐτόµατον καὶ ἡ τύχη, δίκαιος δ' οὐδεὶς 
οὐδὲ σώφρων ἀπὸ τύχης οὐδὲ διὰ τὴν τύχην ἐστίν)· ἐχόµενον 
δ' ἐστὶ καὶ τῶν αὐτῶν λόγων δεόµενον καὶ πόλιν εὐδαίµονα 
τὴν ἀρίστην εἶναι καὶ πράττουσαν καλῶς. ἀδύνατον δὲ καλῶς 
πράττειν τοῖς µὴ τὰ καλὰ πράττουσιν· οὐθὲν δὲ καλὸν ἔργον 
οὔτ' ἀνδρὸς οὔτε πόλεως χωρὶς ἀρετῆς καὶ φρονήσεως· ἀνδρεία 
δὲ πόλεως καὶ δικαιοσύνη καὶ φρόνησις <καὶ σωφροσύνη> 
τὴν αὐτὴν ἔχει δύναµιν καὶ µορφὴν ὧν µετασχὼν ἕκαστος 
τῶν ἀνθρώπων λέγεται <ἀνδρεῖος καὶ> δίκαιος καὶ 
φρόνιµος καὶ σώφρων. ἀλλὰ γὰρ 
ταῦτα µὲν ἐπὶ τοσοῦτον ἔστω πεφροιµιασµένα τῷ λόγῳ· οὔτε 
γὰρ µὴ θιγγάνειν αὐτῶν δυνατόν, οὔτε πάντας τοὺς οἰκείους 
ἐπεξελθεῖν ἐνδέχεται λόγους, ἑτέρας γάρ ἐστιν ἔργον σχολῆς 

ταῦτα· νῦν δὲ ὑποκείσθω τοσοῦτον, ὅτι βίος µὲν ἄριστος, καὶ   
χωρὶς ἑκάστῳ καὶ κοινῇ ταῖς πόλεσιν, ὁ µετ' ἀρετῆς κεχορη- 
γηµένης ἐπὶ τοσοῦτον ὥστε µετέχειν τῶν κατ' ἀρετὴν πρά- 



ξεων, πρὸς δὲ τοὺς ἀµφισβητοῦντας, ἐάσαντας ἐπὶ τῆς νῦν 
µεθόδου, διασκεπτέον ὕστερον, εἴ τις τοῖς εἰρηµένοις τυγχά- 
νει µὴ πειθόµενος. 
 Πότερον δὲ τὴν εὐδαιµονίαν τὴν αὐτὴν εἶναι φατέον 
ἑνός τε ἑκάστου τῶν ἀνθρώπων καὶ πόλεως ἢ µὴ τὴν αὐτήν, 
λοιπόν ἐστιν εἰπεῖν. φανερὸν δὲ καὶ τοῦτο. πάντες γὰρ ἂν 
ὁµολογήσειαν εἶναι τὴν αὐτήν. ὅσοι γὰρ ἐν πλούτῳ τὸ ζῆν 
εὖ τίθενται ἐφ' ἑνός, οὗτοι καὶ τὴν πόλιν ὅλην, ἐὰν ᾖ πλου- 
σία, µακαρίζουσιν· ὅσοι τε τὸν τυραννικὸν βίον µάλιστα τιµῶ- 
σιν, οὗτοι καὶ πόλιν τὴν πλείστων ἄρχουσαν εὐδαιµονεστά- 
την ἂν εἶναι φαῖεν· εἴ τέ τις τὸν ἕνα δι' ἀρετὴν ἀποδέχεται, 
καὶ πόλιν εὐδαιµονεστέραν φήσει τὴν σπουδαιοτέραν. ἀλλὰ 
ταῦτ' ἤδη δύο ἐστὶν ἃ δεῖται σκέψεως, ἓν µὲν πότερος αἱρε- 
τώτερος βίος, ὁ διὰ τοῦ συµπολιτεύεσθαι καὶ κοινωνεῖν πό- 
λεως ἢ µᾶλλον ὁ ξενικὸς καὶ τῆς πολιτικῆς κοινωνίας ἀπο- 
λελυµένος, ἔτι δὲ τίνα πολιτείαν θετέον καὶ ποίαν διάθεσιν 
πόλεως ἀρίστην, εἴτε πᾶσιν ὄντος αἱρετοῦ <τοῦ> κοινωνεῖν πό- 
λεως εἴτε καὶ τισὶ µὲν µὴ τοῖς δὲ πλείστοις. ἐπεὶ δὲ τῆς πολι- 

τικῆς διανοίας καὶ θεωρίας τοῦτ' ἐστὶν ἔργον, ἀλλ' οὐ τὸ περὶ 
ἕκαστον αἱρετόν, ἡµεῖς δὲ ταύτην προῃρήµεθα νῦν τὴν σκέ- 
ψιν, ἐκεῖνο µὲν πάρεργον ἂν εἴη, τοῦτο δὲ ἔργον τῆς µεθόδου 
ταύτης. ὅτι µὲν οὖν ἀναγκαῖον εἶναι πολιτείαν ἀρίστην ταύ- 
την <τὴν> τάξιν καθ' ἣν κἂν ὁστισοῦν ἄριστα πράττοι καὶ ζῴη 
µακαρίως, φανερόν ἐστιν· ἀµφισβητεῖται δὲ παρ' αὐτῶν τῶν 
ὁµολογούντων τὸν µετ' ἀρετῆς εἶναι βίον αἱρετώτατον πό- 
τερον ὁ πολιτικὸς καὶ πρακτικὸς βίος αἱρετὸς ἢ µᾶλλον ὁ   
πάντων τῶν ἐκτὸς ἀπολελυµένος, οἷον θεωρητικός τις, ὃν 
µόνον τινές φασιν εἶναι φιλοσόφου. σχεδὸν γὰρ τούτους τοὺς 
δύο βίους τῶν ἀνθρώπων οἱ φιλοτιµότατοι πρὸς ἀρετὴν φαί- 
νονται προαιρούµενοι, καὶ τῶν προτέρων καὶ τῶν νῦν· λέγω 
δὲ δύο τόν τε πολιτικὸν καὶ τὸν φιλόσοφον. διαφέρει δὲ οὐ 
µικρὸν ποτέρως ἔχει τὸ ἀληθές· ἀνάγκη γὰρ τόν γε εὖ 
φρονοῦντα πρὸς τὸν βελτίω σκοπὸν συντάττεσθαι, καὶ τῶν 
ἀνθρώπων ἕκαστον καὶ κοινῇ τὴν πολιτείαν. νοµίζουσι δ' οἱ 
µὲν τὸ τῶν πέλας ἄρχειν δεσποτικῶς µὲν γιγνόµενον µετ' 
ἀδικίας τινὸς εἶναι τῆς µεγίστης, πολιτικῶς δὲ τὸ µὲν ἄδικον 
οὐκ ἔχειν, ἐµπόδιον δὲ ἔχειν τῇ περὶ αὐτὸν εὐηµερίᾳ· τούτων 
δ' ὥσπερ ἐξ ἐναντίας ἕτεροι τυγχάνουσι δοξάζοντες· µόνον 
γὰρ ἀνδρὸς τὸν πρακτικὸν εἶναι βίον καὶ πολιτικόν· ἀφ' 

ἑκάστης γὰρ ἀρετῆς οὐκ εἶναι πράξεις µᾶλλον τοῖς ἰδιώταις 
ἢ τοῖς τὰ κοινὰ πράττουσι καὶ πολιτευοµένοις. οἱ µὲν οὖν 
οὕτως ὑπολαµβάνουσιν, οἱ δὲ τὸν δεσποτικὸν καὶ τυραννικὸν 
τρόπον τῆς πολιτείας εἶναι µόνον εὐδαίµονά φασιν. παρ' 



ἐνίοις δ' οὗτος καὶ τῶν νόµων καὶ τῆς πολιτείας ὅρος, ὅπως δε- 
σπόζωσι τῶν πέλας. διὸ καὶ τῶν πλείστων νοµίµων χύδην 
ὡς εἰπεῖν κειµένων παρὰ τοῖς πλείστοις, ὅµως εἴ πού τι πρὸς 
ἓν οἱ νόµοι βλέπουσι, τοῦ κρατεῖν στοχάζονται πάντες, ὥσπερ 
ἐν Λακεδαίµονι καὶ Κρήτῃ πρὸς τοὺς πολέµους συντέτακται 
σχεδὸν ἥ τε παιδεία καὶ τὸ τῶν νόµων πλῆθος· ἔτι δ' ἐν 
τοῖς ἔθνεσι πᾶσι τοῖς δυναµένοις πλεονεκτεῖν ἡ τοιαύτη τετί- 
µηται δύναµις, οἷον ἐν Σκύθαις καὶ Πέρσαις καὶ Θρᾳξὶ 
καὶ Κελτοῖς. ἐν ἐνίοις γὰρ καὶ νόµοι τινές εἰσι παροξύνον- 
τες πρὸς τὴν ἀρετὴν ταύτην, καθάπερ ἐν Καρχηδόνι φασὶ 
τὸν ἐκ τῶν κρίκων κόσµον λαµβάνειν ὅσας ἂν στρατεύσων-   
ται στρατείας· ἦν δέ ποτε καὶ περὶ Μακεδονίαν νόµος τὸν 
µηθένα ἀπεκταγκότα πολέµιον ἄνδρα περιεζῶσθαι τὴν φορ- 
βειάν· ἐν δὲ Σκύθαις οὐκ ἐξῆν πίνειν ἐν ἑορτῇ τινι σκύφον 
περιφερόµενον τῷ µηθένα ἀπεκταγκότι πολέµιον· ἐν δὲ 
τοῖς Ἴβηρσιν, ἔθνει πολεµικῷ, τοσούτους τὸν ἀριθµὸν ὀβελί- 
σκους καταπηγνύουσι περὶ τὸν τάφον ὅσους ἂν διαφθείρῃ τῶν 

πολεµίων· καὶ ἕτερα δὴ παρ' ἑτέροις ἔστι τοιαῦτα πολλά, 
τὰ µὲν νόµοις κατειληµµένα τὰ δὲ ἔθεσιν. 
                     καίτοι δόξειεν 
ἂν ἄγαν ἄτοπον ἴσως εἶναι τοῖς βουλοµένοις ἐπισκοπεῖν, εἰ 
τοῦτ' ἐστὶν ἔργον τοῦ πολιτικοῦ, τὸ δύνασθαι θεωρεῖν ὅπως ἄρχῃ 
καὶ δεσπόζῃ τῶν πλησίον, καὶ βουλοµένων καὶ µὴ βουλοµέ- 
νων. πῶς γὰρ ἂν εἴη τοῦτο πολιτικὸν ἢ νοµοθετικόν, ὅ γε 
µηδὲ νόµιµόν ἐστιν; οὐ νόµιµον δὲ τὸ µὴ µόνον δικαίως 
ἀλλὰ καὶ ἀδίκως ἄρχειν, κρατεῖν δ' ἔστι καὶ µὴ δικαίως. 
ἀλλὰ µὴν οὐδ' ἐν ταῖς ἄλλαις ἐπιστήµαις τοῦτο ὁρῶµεν· οὔτε 
γὰρ τοῦ ἰατροῦ οὔτε τοῦ κυβερνήτου ἔργον ἐστὶ τὸ ἢ πεῖσαι ἢ 
βιάσασθαι τοῦ µὲν τοὺς θεραπευοµένους τοῦ δὲ τοὺς πλωτῆρας. 
ἀλλ' ἐοίκασιν οἱ πολλοὶ τὴν δεσποτικὴν πολιτικὴν οἴεσθαι 
εἶναι, καὶ ὅπερ αὑτοῖς ἕκαστοι οὔ φασιν εἶναι δίκαιον οὐδὲ 
συµφέρον, τοῦτ' οὐκ αἰσχύνονται πρὸς τοὺς ἄλλους ἀσκοῦντες· 
αὐτοὶ µὲν γὰρ παρ' αὑτοῖς τὸ δικαίως ἄρχειν ζητοῦσι, πρὸς 
δὲ τοὺς ἄλλους οὐδὲν µέλει τῶν δικαίων. ἄτοπον δὲ εἰ µὴ 
φύσει τὸ µὲν δεσποστόν ἐστι τὸ δὲ οὐ δεσποστόν, ὥστε εἴπερ 
ἔχει τὸν τρόπον τοῦτον, οὐ δεῖ πάντων πειρᾶσθαι δεσπόζειν, 
ἀλλὰ τῶν δεσποστῶν, ὥσπερ οὐδὲ θηρεύειν ἐπὶ θοίνην ἢ θυ- 
σίαν ἀνθρώπους, ἀλλὰ τὸ πρὸς τοῦτο θηρευτόν· ἔστι δὲ θηρευ- 

τὸν ὃ ἂν ἄγριον ᾖ ἐδεστὸν ζῷον. ἀλλὰ µὴν εἴη γ' ἂν καὶ 
καθ' ἑαυτὴν µία πόλις εὐδαίµων, ἣ πολιτεύεται δηλονότι   
καλῶς, εἴπερ ἐνδέχεται πόλιν οἰκεῖσθαί που καθ' ἑαυτὴν νό- 
µοις χρωµένην σπουδαίοις, ἧς τῆς πολιτείας ἡ σύνταξις οὐ 
πρὸς πόλεµον οὐδὲ πρὸς τὸ κρατεῖν ἔσται τῶν πολεµίων· 



µηθὲν γὰρ ὑπαρχέτω τοιοῦτον. δῆλον ἄρα ὅτι πάσας τὰς 
πρὸς τὸν πόλεµον ἐπιµελείας καλὰς µὲν θετέον, οὐχ ὡς 
 
τέλος δὲ πάντων ἀκρότατον, ἀλλ' ἐκείνου χάριν ταύτας. τοῦ 
δὲ νοµοθέτου τοῦ σπουδαίου ἐστὶ τὸ θεάσασθαι πόλιν καὶ γένος 
ἀνθρώπων καὶ πᾶσαν ἄλλην κοινωνίαν, ζωῆς ἀγαθῆς πῶς 
µεθέξουσι καὶ τῆς ἐνδεχοµένης αὐτοῖς εὐδαιµονίας. διοίσει 
µέντοι τῶν ταττοµένων ἔνια νοµίµων· καὶ τοῦτο τῆς νοµο- 
θετικῆς ἐστιν ἰδεῖν, ἐάν τινες ὑπάρχωσι γειτνιῶντες, ποῖα 
πρὸς ποίους ἀσκητέον καὶ πῶς τοῖς καθήκουσι πρὸς ἑκάστους 
χρηστέον. ἀλλὰ τοῦτο µὲν κἂν ὕστερον τύχοι τῆς προσηκούσης 
σκέψεως, πρὸς τί τέλος δεῖ τὴν ἀρίστην πολιτείαν συντείνειν· 
 πρὸς δὲ τοὺς ὁµολογοῦντας µὲν τὸν µετ' ἀρετῆς εἶναι 
βίον αἱρετώτατον, διαφεροµένους δὲ περὶ τῆς χρήσεως αὐτοῦ, 
λεκτέον ἡµῖν πρὸς ἀµφοτέρους αὐτούς (οἱ µὲν γὰρ ἀποδοκι- 
µάζουσι τὰς πολιτικὰς ἀρχάς, νοµίζοντες τόν τε τοῦ ἐλευθέρου 

βίον ἕτερόν τινα εἶναι τοῦ πολιτικοῦ καὶ πάντων αἱρετώτατον, 
οἱ δὲ τοῦτον ἄριστον· ἀδύνατον γὰρ τὸν µηθὲν πράττοντα 
πράττειν εὖ, τὴν δ' εὐπραγίαν καὶ τὴν εὐδαιµονίαν εἶναι 
ταὐτόν) ὅτι τὰ µὲν ἀµφότεροι λέγουσιν ὀρθῶς τὰ δὲ οὐκ 
ὀρθῶς, οἱ µὲν ὅτι ὁ τοῦ ἐλευθέρου βίος τοῦ δεσποτικοῦ ἀµείνων. 
τοῦτο γὰρ ἀληθές· οὐθὲν γὰρ τό γε δούλῳ ᾗ δοῦλος χρῆσθαι 
σεµνόν· ἡ γὰρ ἐπίταξις ἡ περὶ τῶν ἀναγκαίων οὐδενὸς µετ- 
έχει τῶν καλῶν. τὸ µέντοι νοµίζειν πᾶσαν ἀρχὴν εἶναι 
δεσποτείαν οὐκ ὀρθόν· οὐ γὰρ ἔλαττον διέστηκεν ἡ τῶν ἐλευ- 
θέρων ἀρχὴ τῆς τῶν δούλων ἢ αὐτὸ τὸ φύσει ἐλεύθερον τοῦ 
φύσει δούλου. διώρισται δὲ περὶ αὐτῶν ἱκανῶς ἐν τοῖς πρώ-   
τοις λόγοις. τὸ δὲ µᾶλλον ἐπαινεῖν τὸ ἀπρακτεῖν τοῦ πράτ- 
τειν οὐκ ἀληθές· ἡ γὰρ εὐδαιµονία πρᾶξίς ἐστιν, ἔτι δὲ πολ- 
λῶν καὶ καλῶν τέλος ἔχουσιν αἱ τῶν δικαίων καὶ σωφρόνων 
πράξεις. 
    καίτοι τάχ' ἂν ὑπολάβοι τις τούτων οὕτω διωρι- 
σµένων ὅτι τὸ κύριον εἶναι πάντων ἄριστον· οὕτω γὰρ ἂν 
πλείστων καὶ καλλίστων κύριος εἴη πράξεων. ὥστε οὐ δεῖ τὸν 
δυνάµενον ἄρχειν παριέναι τῷ πλησίον, ἀλλὰ µᾶλλον 
ἀφαιρεῖσθαι, καὶ µήτε πατέρα παίδων µήτε παῖδας πα- 
τρὸς µήθ' ὅλως φίλον φίλου µηθένα ὑπόλογον <ἔχειν> µηδὲ 

πρὸς τοῦτο φροντίζειν· τὸ γὰρ ἄριστον αἱρετώτατον, τὸ δ' εὖ 
πράττειν ἄριστον. τοῦτο µὲν οὖν ἀληθῶς ἴσως λέγουσιν, εἴπερ 
ὑπάρξει τοῖς ἀποστεροῦσι καὶ βιαζοµένοις τὸ τῶν ὄντων αἱρε- 
τώτατον· ἀλλ' ἴσως οὐχ οἷόν τε ὑπάρχειν, ἀλλ' ὑποτίθενται 
τοῦτο ψεῦδος. οὐ γὰρ ἔτι καλὰς τὰς πράξεις ἐνδέχεται εἶναι 
τῷ µὴ διαφέροντι τοσοῦτον ὅσον ἀνὴρ γυναικὸς ἢ πατὴρ 



τέκνων ἢ δεσπότης δούλων· ὥστε ὁ παραβαίνων οὐθὲν ἂν τη- 
λικοῦτον κατορθώσειεν ὕστερον ὅσον ἤδη παρεκβέβηκε τῆς 
ἀρετῆς. τοῖς γὰρ ὁµοίοις τὸ καλὸν καὶ τὸ δίκαιον ἐν τῷ 
<ἐν> µέρει, τοῦτο γὰρ ἴσον καὶ ὅµοιον· τὸ δὲ µὴ ἴσον τοῖς ἴσοις 
καὶ τὸ µὴ ὅµοιον τοῖς ὁµοίοις παρὰ φύσιν, οὐδὲν δὲ τῶν 
παρὰ φύσιν καλόν. διὸ κἂν ἄλλος τις ᾖ κρείττων κατ' 
ἀρετὴν καὶ κατὰ δύναµιν τὴν πρακτικὴν τῶν ἀρίστων, τούτῳ 
καλὸν ἀκολουθεῖν καὶ τούτῳ πείθεσθαι δίκαιον. δεῖ δ' οὐ µό- 
νον ἀρετὴν ἀλλὰ καὶ δύναµιν ὑπάρχειν, καθ' ἣν ἔσται πρα- 
κτικός. ἀλλ' εἰ ταῦτα λέγεται καλῶς καὶ τὴν εὐδαιµονίαν 
εὐπραγίαν θετέον, καὶ κοινῇ πάσης πόλεως ἂν εἴη καὶ καθ' 
ἕκαστον ἄριστος βίος ὁ πρακτικός. ἀλλὰ τὸν πρακτικὸν οὐκ 
ἀναγκαῖον εἶναι πρὸς ἑτέρους, καθάπερ οἴονταί τινες, οὐδὲ τὰς   
διανοίας εἶναι µόνας ταύτας πρακτικάς, τὰς τῶν ἀποβαι- 
νόντων χάριν γιγνοµένας ἐκ τοῦ πράττειν, ἀλλὰ πολὺ µᾶλ- 

λον τὰς αὐτοτελεῖς καὶ τὰς αὑτῶν ἕνεκεν θεωρίας καὶ δια- 
νοήσεις· ἡ γὰρ εὐπραξία τέλος, ὥστε καὶ πρᾶξίς τις. µά- 
λιστα δὲ καὶ πράττειν λέγοµεν κυρίως καὶ τῶν ἐξωτερικῶν 
πράξεων τοὺς ταῖς διανοίαις ἀρχιτέκτονας. ἀλλὰ µὴν οὐδ' 
ἀπρακτεῖν ἀναγκαῖον τὰς καθ' αὑτὰς πόλεις ἱδρυµένας καὶ 
ζῆν οὕτω προῃρηµένας· ἐνδέχεται γὰρ κατὰ µέρη καὶ τοῦτο 
συµβαίνειν· πολλαὶ γὰρ κοινωνίαι πρὸς ἄλληλα τοῖς µέ- 
ρεσι τῆς πόλεώς εἰσιν. ὁµοίως δὲ τοῦτο ὑπάρχει καὶ καθ' 
ἑνὸς ὁτουοῦν τῶν ἀνθρώπων· σχολῇ γὰρ ἂν ὁ θεὸς ἔχοι κα- 
λῶς καὶ πᾶς ὁ κόσµος, οἷς οὐκ εἰσὶν ἐξωτερικαὶ πράξεις 
παρὰ τὰς οἰκείας τὰς αὐτῶν. ὅτι µὲν οὖν τὸν αὐτὸν βίον 
ἀναγκαῖον εἶναι τὸν ἄριστον ἑκάστῳ τε τῶν ἀνθρώπων καὶ 
κοινῇ ταῖς πόλεσι καὶ τοῖς ἀνθρώποις, φανερόν ἐστιν. 
 Ἐπεὶ δὲ πεφροιµίασται τὰ νῦν εἰρηµένα περὶ αὐτῶν, 
καὶ περὶ τὰς ἄλλας πολιτείας ἡµῖν τεθεώρηται πρότερον, 
ἀρχὴ τῶν λοιπῶν εἰπεῖν πρῶτον ποίας τινὰς δεῖ τὰς ὑπο- 
θέσεις εἶναι περὶ τῆς µελλούσης κατ' εὐχὴν συνεστάναι πόλεως. 
οὐ γὰρ οἷόν τε πολιτείαν γενέσθαι τὴν ἀρίστην ἄνευ συµ- 
µέτρου χορηγίας. διὸ δεῖ πολλὰ προϋποτεθεῖσθαι καθάπερ 
εὐχοµένους, εἶναι µέντοι µηθὲν τούτων ἀδύνατον· λέγω δὲ 
οἷον περί τε πλήθους πολιτῶν καὶ χώρας. ὥσπερ γὰρ καὶ 

τοῖς ἄλλοις δηµιουργοῖς, οἷον ὑφάντῃ καὶ ναυπηγῷ, δεῖ τὴν 
ὕλην ὑπάρχειν ἐπιτηδείαν οὖσαν πρὸς τὴν ἐργασίαν (ὅσῳ 
γὰρ ἂν αὕτη τυγχάνῃ παρεσκευασµένη βέλτιον, ἀνάγκη 
καὶ τὸ γιγνόµενον ὑπὸ τῆς τέχνης εἶναι κάλλιον), οὕτω καὶ 
τῷ πολιτικῷ καὶ τῷ νοµοθέτῃ δεῖ τὴν οἰκείαν ὕλην ὑπ- 
άρχειν ἐπιτηδείως ἔχουσαν.   
           ἔστι δὲ πολιτικῆς χορηγίας πρῶτον 



τό τε πλῆθος τῶν ἀνθρώπων, πόσους τε καὶ ποίους τινὰς 
ὑπάρχειν δεῖ φύσει, καὶ κατὰ τὴν χώραν ὡσαύτως, πόσην 
τε εἶναι καὶ ποίαν τινὰ ταύτην. οἴονται µὲν οὖν οἱ πλεῖστοι 
προσήκειν µεγάλην εἶναι τὴν εὐδαίµονα πόλιν· εἰ δὲ τοῦτ' 
ἀληθές, ἀγνοοῦσι ποία µεγάλη καὶ ποία µικρὰ πόλις. κατ' 
ἀριθµοῦ γὰρ πλῆθος τῶν ἐνοικούντων κρίνουσι τὴν µεγάλην, 
δεῖ δὲ µᾶλλον µὴ εἰς τὸ πλῆθος εἰς δὲ δύναµιν ἀποβλέ- 
πειν. ἔστι γάρ τι καὶ πόλεως ἔργον, ὥστε τὴν δυναµένην 
τοῦτο µάλιστ' ἀποτελεῖν, ταύτην οἰητέον εἶναι µεγίστην, οἷον 
Ἱπποκράτην οὐκ ἄνθρωπον ἀλλ' ἰατρὸν εἶναι µείζω φήσειεν 
ἄν τις τοῦ διαφέροντος κατὰ τὸ µέγεθος τοῦ σώµατος. οὐ 
µὴν ἀλλὰ κἂν εἰ δεῖ κρίνειν πρὸς τὸ πλῆθος ἀποβλέποντας, 
οὐ κατὰ τὸ τυχὸν πλῆθος τοῦτο ποιητέον (ἀναγκαῖον γὰρ 
ἐν ταῖς πόλεσιν ἴσως ὑπάρχειν καὶ δούλων ἀριθµὸν πολλῶν 

καὶ µετοίκων καὶ ξένων), ἀλλ' ὅσοι πόλεώς εἰσι µέρος καὶ 
ἐξ ὧν συνίσταται πόλις οἰκείων µορίων· ἡ γὰρ τούτων ὑπερ- 
οχὴ τοῦ πλήθους µεγάλης πόλεως σηµεῖον, ἐξ ἧς δὲ βάναυ- 
σοι µὲν ἐξέρχονται πολλοὶ τὸν ἀριθµὸν ὁπλῖται δὲ ὀλίγοι, 
ταύτην ἀδύνατον εἶναι µεγάλην· οὐ γὰρ ταὐτὸν µεγάλη τε 
πόλις καὶ πολυάνθρωπος. 
           ἀλλὰ µὴν καὶ τοῦτό γε ἐκ τῶν 
ἔργων φανερόν, ὅτι χαλεπόν, ἴσως δ' ἀδύνατον, εὐνοµεῖσθαι 
τὴν λίαν πολυάνθρωπον· τῶν γοῦν δοκουσῶν πολιτεύεσθαι 
καλῶς οὐδεµίαν ὁρῶµεν οὖσαν ἀνειµένην πρὸς τὸ πλῆθος. 
τοῦτο δὲ δῆλον καὶ διὰ τῆς τῶν λόγων πίστεως. ὅ τε γὰρ 
νόµος τάξις τίς ἐστι, καὶ τὴν εὐνοµίαν ἀναγκαῖον εὐταξίαν 
εἶναι, ὁ δὲ λίαν ὑπερβάλλων ἀριθµὸς οὐ δύναται µετέχειν 
τάξεως· θείας γὰρ δὴ τοῦτο δυνάµεως ἔργον, ἥτις καὶ τόδε   
συνέχει τὸ πᾶν· ἐπεὶ τό γε καλὸν ἐν πλήθει καὶ µεγέθει 
εἴωθε γίνεσθαι. διὸ καὶ πόλιν ᾗ µετὰ µεγέθους ὁ λεχθεὶς 
ὅρος ὑπάρχει, ταύτην εἶναι καλλίστην ἀναγκαῖον. ἀλλ' ἔστι 
τι καὶ πόλεως µεγέθους µέτρον, ὥσπερ καὶ τῶν ἄλλων πάν- 
των, ζῴων φυτῶν ὀργάνων· καὶ γὰρ τούτων ἕκαστον οὔτε λίαν 
µικρὸν οὔτε κατὰ µέγεθος ὑπερβάλλον ἕξει τὴν αὑτοῦ δύνα- 
µιν, ἀλλ' ὁτὲ µὲν ὅλως ἐστερηµένον ἔσται τῆς φύσεως ὁτὲ 

δὲ φαύλως ἔχον, οἷον πλοῖον σπιθαµιαῖον µὲν οὐκ ἔσται 
πλοῖον ὅλως, οὐδὲ δυοῖν σταδίοιν, εἰς δὲ τὶ µέγεθος ἐλθὸν ὁτὲ 
µὲν διὰ σµικρότητα φαύλην ποιήσει τὴν ναυτιλίαν, ὁτὲ δὲ 
διὰ τὴν ὑπερβολήν· ὁµοίως δὲ καὶ πόλις ἡ µὲν ἐξ ὀλίγων 
λίαν οὐκ αὐτάρκης (ἡ δὲ πόλις αὔταρκες), ἡ δὲ ἐκ πολλῶν 
ἄγαν ἐν µὲν τοῖς ἀναγκαίοις αὐτάρκης ὥσπερ ἔθνος, ἀλλ' 
οὐ πόλις· πολιτείαν γὰρ οὐ ῥᾴδιον ὑπάρχειν· τίς γὰρ στρατη- 
γὸς ἔσται τοῦ λίαν ὑπερβάλλοντος πλήθους, ἢ τίς κῆρυξ µὴ 



Στεντόρειος; διὸ πρώτην µὲν εἶναι πόλιν ἀναγκαῖον τὴν ἐκ 
τοσούτου πλήθους ὃ πρῶτον πλῆθος αὔταρκες πρὸς τὸ εὖ 
ζῆν ἐστι κατὰ τὴν πολιτικὴν κοινωνίαν· ἐνδέχεται δὲ καὶ τὴν 
ταύτης ὑπερβάλλουσαν κατὰ πλῆθος εἶναι µείζω πόλιν, 
ἀλλὰ τοῦτ' οὐκ ἔστιν, ὥσπερ εἴποµεν, ἀόριστον. τίς δ' ἐστὶν ὁ 
τῆς ὑπερβολῆς ὅρος, ἐκ τῶν ἔργων ἰδεῖν ῥᾴδιον. εἰσὶ γὰρ αἱ 
πράξεις τῆς πόλεως τῶν µὲν ἀρχόντων τῶν δ' ἀρχοµένων, 
ἄρχοντος δ' ἐπίταξις καὶ κρίσις ἔργον· πρὸς δὲ τὸ κρίνειν 
περὶ τῶν δικαίων καὶ πρὸς τὸ τὰς ἀρχὰς διανέµειν κατ' 
ἀξίαν ἀναγκαῖον γνωρίζειν ἀλλήλους, ποῖοί τινές εἰσι, τοὺς 
πολίτας, ὡς ὅπου τοῦτο µὴ συµβαίνει γίγνεσθαι, φαύλως 
ἀνάγκη γίγνεσθαι τὰ περὶ τὰς ἀρχὰς καὶ τὰς κρίσεις. 

περὶ ἀµφότερα γὰρ οὐ δίκαιον αὐτοσχεδιάζειν, ὅπερ ἐν   
τῇ πολυανθρωπίᾳ τῇ λίαν ὑπάρχει φανερῶς. ἔτι δὲ ξένοις 
καὶ µετοίκοις ῥᾴδιον µεταλαµβάνειν τῆς πολιτείας· οὐ γὰρ 
χαλεπὸν τὸ λανθάνειν διὰ τὴν ὑπερβολὴν τοῦ πλήθους. δῆ- 
λον τοίνυν ὡς οὗτός ἐστι πόλεως ὅρος ἄριστος, ἡ µεγίστη τοῦ 
πλήθους ὑπερβολὴ πρὸς αὐτάρκειαν ζωῆς εὐσύνοπτος. περὶ 
µὲν οὖν µεγέθους πόλεως διωρίσθω τὸν τρόπον τοῦτον. 
 Παραπλησίως δὲ καὶ τὰ περὶ τῆς χώρας ἔχει. περὶ 
µὲν γὰρ τοῦ ποίαν τινά, δῆλον ὅτι τὴν αὐταρκεστάτην πᾶς 
τις ἂν ἐπαινέσειεν (τοιαύτην δ' ἀναγκαῖον εἶναι τὴν παντο- 
φόρον· τὸ γὰρ πάντα ὑπάρχειν καὶ δεῖσθαι µηθενὸς 
αὔταρκες)· πλήθει δὲ καὶ µεγέθει τοσαύτην ὥστε δύνασθαι 
τοὺς οἰκοῦντας ζῆν σχολάζοντας ἐλευθερίως ἅµα καὶ σω- 
φρόνως. τοῦτον δὲ τὸν ὅρον εἰ καλῶς ἢ µὴ καλῶς λέγο- 
µεν, ὕστερον ἐπισκεπτέον ἀκριβέστερον, ὅταν ὅλως περὶ κτή- 
σεως καὶ τῆς περὶ τὴν οὐσίαν εὐπορίας συµβαίνῃ ποιεῖσθαι 
µνείαν, πῶς δεῖ καὶ τίνα τρόπον ἔχειν πρὸς τὴν χρῆσιν 
αὐτῆς· πολλαὶ γὰρ περὶ τὴν σκέψιν ταύτην εἰσὶν ἀµφις- 
βητήσεις διὰ τοὺς ἕλκοντας ἐφ' ἑκατέραν τοῦ βίου τὴν ὑπερ- 
βολήν, τοὺς µὲν ἐπὶ τὴν γλισχρότητα τοὺς δὲ ἐπὶ τὴν τρυ- 
φήν. τὸ δ' εἶδος τῆς χώρας οὐ χαλεπὸν εἰπεῖν (δεῖ δ' ἔνια 

πείθεσθαι καὶ τοῖς περὶ τὴν στρατηγίαν ἐµπείροις), ὅτι χρὴ 
τοῖς µὲν πολεµίοις εἶναι δυσέµβολον αὐτοῖς δ' εὐέξοδον. 
ἔτι δ' ὥσπερ τὸ πλῆθος τὸ τῶν ἀνθρώπων εὐσύνοπτον ἔφα- 
µεν εἶναι δεῖν, οὕτω καὶ τὴν χώραν· τὸ δ' εὐσύνοπτον τὸ 
εὐβοήθητον εἶναι τὴν χώραν ἐστίν. τῆς δὲ πόλεως τὴν θέσιν 
εἰ χρὴ ποιεῖν κατ' εὐχήν, πρός τε τὴν θάλατταν προσήκει 
κεῖσθαι καλῶς πρός τε τὴν χώραν. εἷς µὲν <οὖν> ὁ λεχθεὶς 
ὅρος (δεῖ γὰρ πρὸς τὰς ἐκβοηθείας κοινὴν εἶναι τῶν τόπων 
ἁπάντων)· ὁ δὲ λοιπὸς πρὸς τὰς τῶν γινοµένων καρπῶν 
παραποµπάς, ἔτι δὲ τῆς περὶ ξύλα ὕλης, κἂν εἴ τινα   



ἄλλην ἐργασίαν ἡ χώρα τυγχάνοι κεκτηµένη τοιαύτην 
εὐπαρακόµιστον. 
 Περὶ δὲ τῆς πρὸς τὴν θάλατταν κοινωνίας, πότερον 
ὠφέλιµος ταῖς εὐνοµουµέναις πόλεσιν ἢ βλαβερά, πολλὰ 
τυγχάνουσιν ἀµφισβητοῦντες· τό τε γὰρ ἐπιξενοῦσθαί τινας 
ἐν ἄλλοις τεθραµµένους νόµοις ἀσύµφορον εἶναί φασι πρὸς 
τὴν εὐνοµίαν, καὶ τὴν πολυανθρωπίαν· γίνεσθαι µὲν γὰρ 
ἐκ τοῦ χρῆσθαι τῇ θαλάττῃ διαπέµποντας καὶ δεχοµένους 
ἐµπόρων πλῆθος, ὑπεναντίαν δ' εἶναι πρὸς τὸ πολιτεύεσθαι 
καλῶς. ὅτι µὲν οὖν, εἰ ταῦτα µὴ συµβαίνει, βέλτιον καὶ 
πρὸς ἀσφάλειαν καὶ πρὸς εὐπορίαν τῶν ἀναγκαίων µετ- 

έχειν τὴν πόλιν καὶ τὴν χώραν τῆς θαλάττης, οὐκ ἄδηλον. 
καὶ γὰρ πρὸς τὸ ῥᾷον φέρειν τοὺς πολέµους εὐβοηθήτους 
εἶναι δεῖ κατ' ἀµφότερα τοὺς σωθησοµένους, καὶ κατὰ γῆν 
καὶ κατὰ θάλατταν, καὶ [πρὸς] τὸ βλάψαι τοὺς ἐπιτιθεµέ- 
νους, εἰ µὴ κατ' ἄµφω δυνατόν, ἀλλὰ κατὰ θάτερον ὑπ- 
άρξει µᾶλλον ἀµφοτέρων µετέχουσιν. ὅσα τ' ἂν µὴ τυγχάνῃ 
παρ' αὐτοῖς ὄντα, δέξασθαι ταῦτα, καὶ τὰ πλεονάζοντα 
τῶν γιγνοµένων ἐκπέµψασθαι τῶν ἀναγκαίων ἐστίν. αὑτῇ 
γὰρ ἐµπορικήν, ἀλλ' οὐ τοῖς ἄλλοις, δεῖ εἶναι τὴν πόλιν· 
οἱ δὲ παρέχοντες σφᾶς αὐτοὺς πᾶσιν ἀγορὰν προσόδου 
χάριν ταῦτα πράττουσιν· ἣν δὲ µὴ δεῖ πόλιν τοιαύτης 
µετέχειν πλεονεξίας, οὐδ' ἐµπόριον δεῖ κεκτῆσθαι τοιοῦτον. 
ἐπεὶ δὲ καὶ νῦν ὁρῶµεν πολλαῖς ὑπάρχοντα καὶ χώραις 
καὶ πόλεσιν ἐπίνεια καὶ λιµένας εὐφυῶς κείµενα πρὸς τὴν 
πόλιν, ὥστε µήτε τὸ αὐτὸ νέµειν ἄστυ µήτε πόρρω λίαν, 
ἀλλὰ κρατεῖσθαι τείχεσι καὶ τοιούτοις ἄλλοις ἐρύµασι, 
φανερὸν ὡς εἰ µὲν ἀγαθόν τι συµβαίνει γίνεσθαι διὰ τῆς   
κοινωνίας αὐτῶν, ὑπάρξει τῇ πόλει τοῦτο τὸ ἀγαθόν, εἰ δέ 
τι βλαβερόν, φυλάξασθαι ῥᾴδιον τοῖς νόµοις φράζοντας 
καὶ διορίζοντας τίνας οὐ δεῖ καὶ τίνας ἐπιµίσγεσθαι δεῖ 
πρὸς ἀλλήλους. 

       περὶ δὲ τῆς ναυτικῆς δυνάµεως, ὅτι µὲν 
βέλτιστον ὑπάρχειν µέχρι τινὸς πλήθους, οὐκ ἄδηλον (οὐ γὰρ 
µόνον αὑτοῖς ἀλλὰ καὶ τῶν πλησίον τισὶ δεῖ καὶ φοβεροὺς 
εἶναι καὶ δύνασθαι βοηθεῖν, ὥσπερ κατὰ γῆν, καὶ κατὰ 
θάλατταν)· περὶ δὲ πλήθους ἤδη καὶ µεγέθους τῆς δυνάµεως 
ταύτης πρὸς τὸν βίον ἀποσκεπτέον τῆς πόλεως. εἰ µὲν γὰρ 
ἡγεµονικὸν καὶ πολιτικὸν ζήσεται βίον, ἀναγκαῖον καὶ ταύ- 
την τὴν δύναµιν ὑπάρχειν πρὸς τὰς πράξεις σύµµετρον. 
τὴν δὲ πολυανθρωπίαν τὴν γιγνοµένην περὶ τὸν ναυτικὸν 
ὄχλον οὐκ ἀναγκαῖον ὑπάρχειν ταῖς πόλεσιν· οὐθὲν γὰρ 
αὐτοὺς µέρος εἶναι δεῖ τῆς πόλεως. τὸ µὲν γὰρ ἐπιβατι- 



κὸν ἐλεύθερον καὶ τῶν πεζευόντων ἐστίν, ὃ κύριόν ἐστι καὶ 
κρατεῖ τῆς ναυτιλίας· πλήθους δὲ ὑπάρχοντος περιοίκων 
καὶ τῶν τὴν χώραν γεωργούντων, ἀφθονίαν ἀναγκαῖον εἶναι 
καὶ ναυτῶν. ὁρῶµεν δὲ τοῦτο καὶ νῦν ὑπάρχον τισίν, 
οἷον τῇ πόλει τῶν Ἡρακλεωτῶν· πολλὰς γὰρ ἐκπληροῦσι 
τριήρεις, κεκτηµένοι τῷ µεγέθει πόλιν ἑτέρων ἐµµελεστέραν. 
 περὶ µὲν οὖν χώρας καὶ λιµένων καὶ πόλεων καὶ 
θαλάττης καὶ περὶ τῆς ναυτικῆς δυνάµεως ἔστω διωρισµένα 
τὸν τρόπον τοῦτον· περὶ δὲ τοῦ πολιτικοῦ πλήθους, τίνα µὲν 
ὅρον ὑπάρχειν χρή, πρότερον εἴποµεν, ποίους δέ τινας 

τὴν φύσιν εἶναι δεῖ, νῦν λέγωµεν. σχεδὸν δὴ κατανοήσειεν ἄν 
τις τοῦτό γε, βλέψας ἐπί τε τὰς πόλεις τὰς εὐδοκιµούσας 
τῶν Ἑλλήνων καὶ πρὸς πᾶσαν τὴν οἰκουµένην, ὡς διείλη- 
πται τοῖς ἔθνεσιν. τὰ µὲν γὰρ ἐν τοῖς ψυχροῖς τόποις ἔθνη 
καὶ τὰ περὶ τὴν Εὐρώπην θυµοῦ µέν ἐστι πλήρη, διανοίας 
δὲ ἐνδεέστερα καὶ τέχνης, διόπερ ἐλεύθερα µὲν διατελεῖ   
µᾶλλον, ἀπολίτευτα δὲ καὶ τῶν πλησίον ἄρχειν οὐ δυνά- 
µενα· τὰ δὲ περὶ τὴν Ἀσίαν διανοητικὰ µὲν καὶ τεχνικὰ 
τὴν ψυχήν, ἄθυµα δέ, διόπερ ἀρχόµενα καὶ δουλεύοντα 
διατελεῖ· τὸ δὲ τῶν Ἑλλήνων γένος, ὥσπερ µεσεύει κατὰ 
τοὺς τόπους, οὕτως ἀµφοῖν µετέχει. καὶ γὰρ ἔνθυµον καὶ 
διανοητικόν ἐστιν· διόπερ ἐλεύθερόν τε διατελεῖ καὶ βέλ- 
τιστα πολιτευόµενον καὶ δυνάµενον ἄρχειν πάντων, µιᾶς 
τυγχάνον πολιτείας. τὴν αὐτὴν δ' ἔχει διαφορὰν καὶ τὰ 
τῶν Ἑλλήνων ἔθνη πρὸς ἄλληλα· τὰ µὲν γὰρ ἔχει 
τὴν φύσιν µονόκωλον, τὰ δὲ εὖ κέκραται πρὸς ἀµφο- 
τέρας τὰς δυνάµεις ταύτας. φανερὸν τοίνυν ὅτι δεῖ δια- 
νοητικούς τε εἶναι καὶ θυµοειδεῖς τὴν φύσιν τοὺς µέλλοντας 
εὐαγώγους ἔσεσθαι τῷ νοµοθέτῃ πρὸς τὴν ἀρετήν. ὅπερ γάρ 
φασί τινες δεῖν ὑπάρχειν τοῖς φύλαξι, τὸ φιλητικοὺς µὲν 
εἶναι τῶν γνωρίµων πρὸς δὲ τοὺς ἀγνῶτας ἀγρίους, ὁ θυµός 

ἐστιν ὁ ποιῶν τὸ φιλητικόν· αὕτη γάρ ἐστιν ἡ τῆς ψυχῆς 
δύναµις ᾗ φιλοῦµεν. σηµεῖον δέ· πρὸς γὰρ τοὺς συνήθεις 
καὶ φίλους ὁ θυµὸς αἴρεται µᾶλλον ἢ πρὸς τοὺς ἀγνῶτας, 
ὀλιγωρεῖσθαι νοµίσας. διὸ καὶ Ἀρχίλοχος προσηκόντως 
τοῖς φίλοις ἐγκαλῶν διαλέγεται πρὸς τὸν θυµόν· 
       σὺ γὰρ δὴ παρὰ φίλων ἀπάγχεαι. 
 καὶ τὸ ἄρχον δὲ καὶ τὸ ἐλεύθερον ἀπὸ τῆς δυνάµεως ταύ- 
της ὑπάρχει πᾶσιν· ἀρχικὸν γὰρ καὶ ἀήττητον ὁ θυµός. 
οὐ καλῶς δ' ἔχει λέγειν χαλεποὺς εἶναι πρὸς τοὺς ἀγνῶτας· 
πρὸς οὐθένα γὰρ εἶναι χρὴ τοιοῦτον, οὐδέ εἰσιν οἱ µεγαλό- 
ψυχοι τὴν φύσιν ἄγριοι, πλὴν πρὸς τοὺς ἀδικοῦντας. τοῦτο δὲ 



µᾶλλον ἔτι πρὸς τοὺς συνήθεις πάσχουσιν, ὅπερ εἴρηται 
πρότερον, ἂν ἀδικεῖσθαι νοµίσωσιν. καὶ τοῦτο συµβαίνει   
κατὰ λόγον· παρ' οἷς γὰρ ὀφείλεσθαι τὴν εὐεργεσίαν 
ὑπολαµβάνουσι, πρὸς τῷ βλάβει καὶ ταύτης ἀποστερεῖσθαι 
νοµίζουσιν· ὅθεν εἴρηται “χαλεποὶ πόλεµοι γὰρ ἀδελφῶν” 
καὶ “οἵ τοι πέρᾳ στέρξαντες, οἵδε καὶ πέρᾳ µισοῦσιν”. 
 περὶ µὲν οὖν τῶν πολιτευοµένων, πόσους τε ὑπάρχειν 
δεῖ καὶ ποίους τινὰς τὴν φύσιν, ἔτι δὲ τὴν χώραν πόσην 
τέ τινα καὶ ποίαν τινά, διώρισται σχεδόν (οὐ γὰρ τὴν 

αὐτὴν ἀκρίβειαν δεῖ ζητεῖν ἐπί τε τῶν λόγων καὶ τῶν 
γιγνοµένων διὰ τῆς αἰσθήσεως). Ἐπεὶ δ' ὥσπερ τῶν 
ἄλλων τῶν κατὰ φύσιν συνεστώτων οὐ ταῦτά ἐστι µόρια τῆς 
ὅλης συστάσεως ὧν ἄνευ τὸ ὅλον οὐκ ἂν εἴη, δῆλον ὡς οὐ- 
δὲ πόλεως µέρη θετέον ὅσα ταῖς πόλεσιν ἀναγκαῖον ὑπάρ- 
χειν, οὐδ' ἄλλης κοινωνίας οὐδεµιᾶς ἐξ ἧς ἕν τι τὸ γένος (ἓν 
γάρ τι καὶ κοινὸν εἶναι δεῖ καὶ ταὐτὸ τοῖς κοινωνοῖς, ἄν τε ἴσον 
ἄν τε ἄνισον µεταλαµβάνωσιν)· οἷον εἴτε τροφὴ τοῦτό ἐστιν 
εἴτε χώρας πλῆθος εἴτ' ἄλλο τι τῶν τοιούτων ἐστίν. ὅταν 
δ' ᾖ τὸ µὲν τούτου ἕνεκεν τὸ δ' οὗ ἕνεκεν, οὐθέν [ἔν] γε τούτοις 
κοινὸν ἀλλ' ἢ τῷ µὲν ποιῆσαι τῷ δὲ λαβεῖν· λέγω δ' οἷον 
ὀργάνῳ τε παντὶ πρὸς τὸ γιγνόµενον ἔργον καὶ τοῖς δηµιουρ- 
γοῖς· οἰκίᾳ γὰρ πρὸς οἰκοδόµον οὐθέν ἐστιν ὃ γίγνεται κοινόν, 
ἀλλ' ἔστι τῆς οἰκίας χάριν ἡ τῶν οἰκοδόµων τέχνη. διὸ κτή- 
σεως µὲν δεῖ ταῖς πόλεσιν, οὐδὲν δ' ἐστὶν ἡ κτῆσις µέρος τῆς 
πόλεως· πολλὰ δ' ἔµψυχα µέρη τῆς κτήσεώς ἐστιν· ἡ δὲ 
πόλις κοινωνία τίς ἐστι τῶν ὁµοίων, ἕνεκεν δὲ ζωῆς τῆς ἐν- 
δεχοµένης ἀρίστης. ἐπεὶ δ' ἐστὶν εὐδαιµονία τὸ ἄριστον, αὕτη δὲ   
ἀρετῆς ἐνέργεια καὶ χρῆσίς τις τέλειος, συµβέβηκε δὲ οὕτως 
ὥστε τοὺς µὲν ἐνδέχεσθαι µετέχειν αὐτῆς τοὺς δὲ µικρὸν ἢ 
µηδέν, δῆλον ὡς τοῦτ' αἴτιον τοῦ γίγνεσθαι πόλεως εἴδη καὶ 

διαφορὰς καὶ πολιτείας πλείους· ἄλλον γὰρ τρόπον καὶ δι' 
ἄλλων ἕκαστοι τοῦτο θηρεύοντες τούς τε βίους ἑτέρους ποιοῦνται 
καὶ τὰς πολιτείας. ἐπισκεπτέον δὲ καὶ πόσα ταυτί ἐστιν ὧν 
ἄνευ πόλις οὐκ ἂν εἴη· καὶ γὰρ ἃ λέγοµεν εἶναι µέρη πό- 
λεως ἐν τούτοις ἂν εἴη ἀναγκαῖον ὑπάρχειν. ληπτέον τοίνυν 
τῶν ἔργων τὸν ἀριθµόν· ἐκ τούτων γὰρ ἔσται δῆλον. πρῶτον 
µὲν οὖν ὑπάρχειν δεῖ τροφήν, ἔπειτα τέχνας (πολλῶν γὰρ 
ὀργάνων δεῖται τὸ ζῆν), τρίτον δὲ ὅπλα (τοὺς γὰρ κοινωνοῦν- 
τας ἀναγκαῖον καὶ ἐν αὑτοῖς ἔχειν ὅπλα πρός τε τὴν ἀρ- 
χήν, τῶν ἀπειθούντων χάριν, καὶ πρὸς τοὺς ἔξωθεν ἀδικεῖν 
ἐπιχειροῦντας), ἔτι χρηµάτων τινὰ εὐπορίαν, ὅπως ἔχωσι καὶ 
πρὸς τὰς καθ' αὑτοὺς χρείας καὶ πρὸς <τὰς> πολεµικάς, πέµ- 
πτον δὲ καὶ πρῶτον τὴν περὶ τὸ θεῖον ἐπιµέλειαν, ἣν καλοῦ- 



σιν ἱερατείαν, ἕκτον δὲ τὸν ἀριθµὸν καὶ πάντων ἀναγκαιό- 
τατον κρίσιν περὶ τῶν συµφερόντων καὶ τῶν δικαίων τῶν 
πρὸς ἀλλήλους. τὰ µὲν οὖν ἔργα ταῦτ' ἐστὶν ὧν δεῖται πᾶσα 
πόλις ὡς εἰπεῖν (ἡ γὰρ πόλις πλῆθός ἐστιν οὐ τὸ τυχὸν 
ἀλλὰ πρὸς ζωὴν αὔταρκες, ὥς φαµεν, ἐὰν δέ τι τυγ- 
χάνῃ τούτων ἐκλεῖπον, ἀδύνατον ἁπλῶς αὐτάρκη τὴν κοι- 
νωνίαν εἶναι ταύτην)· ἀνάγκη τοίνυν κατὰ τὰς ἐργασίας 
ταύτας συνεστάναι πόλιν· δεῖ ἄρα γεωργῶν τ' εἶναι πλῆ- 

θος, οἳ παρασκευάσουσι τὴν τροφήν, καὶ τεχνίτας, καὶ τὸ 
µάχιµον, καὶ τὸ εὔπορον, καὶ ἱερεῖς, καὶ κριτὰς τῶν 
ἀναγκαίων καὶ συµφερόντων. 
 ∆ιωρισµένων δὲ τούτων λοιπὸν σκέψασθαι πότερον πᾶσι   
κοινωνητέον πάντων τούτων (ἐνδέχεται γὰρ τοὺς αὐτοὺς ἅπαν- 
τας εἶναι καὶ γεωργοὺς καὶ τεχνίτας καὶ τοὺς βουλευοµένους 
καὶ δικάζοντας), ἢ καθ' ἕκαστον ἔργον τῶν εἰρηµένων ἄλλους 
ὑποθετέον, ἢ τὰ µὲν ἴδια τὰ δὲ κοινὰ τούτων ἐξ ἀνάγκης 
ἐστίν. οὐκ ἐν πάσῃ δὲ ταὐτὸ πολιτείᾳ. καθάπερ γὰρ εἴποµεν, 
ἐνδέχεται καὶ πάντας κοινωνεῖν πάντων καὶ µὴ πάντας 
πάντων ἀλλὰ τινὰς τινῶν. ταῦτα γὰρ καὶ ποιεῖ τὰς πολι- 
τείας ἑτέρας· ἐν µὲν γὰρ ταῖς δηµοκρατίαις µετέχουσι 
πάντες πάντων, ἐν δὲ ταῖς ὀλιγαρχίαις τοὐναντίον. ἐπεὶ 
δὲ τυγχάνοµεν σκοποῦντες περὶ τῆς ἀρίστης πολιτείας, αὕτη 
δ' ἐστὶ καθ' ἣν ἡ πόλις ἂν εἴη µάλιστ' εὐδαίµων, τὴν δ' 
εὐδαιµονίαν ὅτι χωρὶς ἀρετῆς ἀδύνατον ὑπάρχειν εἴρηται 
πρότερον, φανερὸν ἐκ τούτων ὡς ἐν τῇ κάλλιστα πολιτευο- 
µένῃ πόλει καὶ τῇ κεκτηµένῃ δικαίους ἄνδρας ἁπλῶς, ἀλλὰ 
µὴ πρὸς τὴν ὑπόθεσιν, οὔτε βάναυσον βίον οὔτ' ἀγοραῖον δεῖ 
ζῆν τοὺς πολίτας (ἀγεννὴς γὰρ ὁ τοιοῦτος βίος καὶ πρὸς 
ἀρετὴν ὑπεναντίος), οὐδὲ δὴ γεωργοὺς εἶναι τοὺς µέλλοντας 
 
Bekker page 1329a, line 1 
 
ἔσεσθαι (δεῖ γὰρ σχολῆς καὶ πρὸς τὴν γένεσιν τῆς ἀρετῆς 
καὶ πρὸς τὰς πράξεις τὰς πολιτικάς). 
                  ἐπεὶ δὲ καὶ τὸ πο- 
λεµικὸν καὶ τὸ βουλευόµενον περὶ τῶν συµφερόντων καὶ 
κρῖνον περὶ τῶν δικαίων ἐνυπάρχει καὶ µέρη φαίνεται τῆς 
πόλεως µάλιστα ὄντα, πότερον <ἑτέροις> ἕτερα καὶ ταῦτα θετέον 
ἢ τοῖς αὐτοῖς ἀποδοτέον ἄµφω; φανερὸν δὲ καὶ τοῦτο, διότι 
τρόπον µέν τινα τοῖς αὐτοῖς τρόπον δέ τινα καὶ ἑτέροις. 
ᾗ µὲν γὰρ ἑτέρας ἀκµῆς ἑκάτερον τῶν ἔργων, καὶ τὸ µὲν 
δεῖται φρονήσεως τὸ δὲ δυνάµεως, ἑτέροις· ᾗ δὲ τῶν ἀδυ- 
νάτων ἐστὶ τοὺς δυναµένους βιάζεσθαι καὶ κωλύειν, τούτους   
ὑποµένειν ἀρχοµένους ἀεί, ταύτῃ δὲ τοῖς αὐτοῖς. οἱ γὰρ τῶν 
ὅπλων κύριοι καὶ <τοῦ> µένειν ἢ µὴ µένειν κύριοι τὴν πολιτείαν. 
λείπεται τοίνυν τοῖς αὐτοῖς µὲν ἀµφότερα ἀποδιδόναι τὴν 



πολιτείαν ταῦτα, µὴ ἅµα δέ, ἀλλ' ὥσπερ πέφυκεν ἡ 
µὲν δύναµις ἐν νεωτέροις, ἡ δὲ φρόνησις ἐν πρεσβυτέροις 
εἶναι· οὐκοῦν οὕτως ἀµφοῖν νενεµῆσθαι συµφέρει καὶ δίκαιόν 
ἐστιν· ἔχει γὰρ αὕτη ἡ διαίρεσις τὸ κατ' ἀξίαν. ἀλλὰ 
µὴν καὶ τὰς κτήσεις δεῖ εἶναι περὶ τούτους. ἀναγκαῖον γὰρ 
εὐπορίαν ὑπάρχειν τοῖς πολίταις, πολῖται δὲ οὗτοι. τὸ γὰρ 
βάναυσον οὐ µετέχει τῆς πόλεως, οὐδ' ἄλλο οὐθὲν γένος ὃ 

µὴ τῆς ἀρετῆς δηµιουργόν ἐστιν. τοῦτο δὲ δῆλον ἐκ τῆς ὑπο- 
θέσεως· τὸ µὲν γὰρ εὐδαιµονεῖν ἀναγκαῖον ὑπάρχειν µετὰ 
τῆς ἀρετῆς, εὐδαίµονα δὲ πόλιν οὐκ εἰς µέρος τι βλέψαν- 
τας δεῖ λέγειν αὐτῆς, ἀλλ' εἰς πάντας τοὺς πολίτας. φανε- 
ρὸν δὲ καὶ ὅτι δεῖ τὰς κτήσεις εἶναι τούτων, εἴπερ ἀναγ- 
καῖον εἶναι τοὺς γεωργοὺς δούλους ἢ βαρβάρους [ἢ] περιοίκους. 
λοιπὸν δ' ἐκ τῶν καταριθµηθέντων τὸ τῶν ἱερέων γένος. 
φανερὰ δὲ καὶ ἡ τούτων τάξις. οὔτε γὰρ γεωργὸν οὔτε βά- 
ναυσον ἱερέα καταστατέον (ὑπὸ γὰρ τῶν πολιτῶν πρέπει 
τιµᾶσθαι τοὺς θεούς)· ἐπεὶ δὲ διῄρηται τὸ πολιτικὸν εἰς δύο 
µέρη, τοῦτ' ἐστὶ τό τε ὁπλιτικὸν καὶ τὸ βουλευτικόν, πρέπει 
δὲ τήν τε θεραπείαν ἀποδιδόναι τοῖς θεοῖς καὶ [τὴν] ἀνάπαυσιν 
ἔχειν [περὶ αὐτοὺς] τοὺς διὰ τὸν χρόνον ἀπειρηκότας, τούτοις ἂν 
εἴη τὰς <περὶ αὐτοὺς> ἱερωσύνας ἀποδοτέον. 
                   ὧν µὲν τοίνυν ἄνευ   
πόλις οὐ συνίσταται καὶ ὅσα µέρη πόλεως, εἴρηται (γεωρ- 
γοὺς µὲν γὰρ καὶ τεχνίτας καὶ πᾶν τὸ θητικὸν ἀναγκαῖον 
ὑπάρχειν ταῖς πόλεσιν, µέρη δὲ τῆς πόλεως τό τε ὁπλι- 
τικὸν καὶ βουλευτικόν), καὶ κεχώρισται δὴ τούτων ἕκαστον, 
τὸ µὲν ἀεὶ τὸ δὲ κατὰ µέρος. 

 Ἔοικε δὲ οὐ νῦν οὐδὲ νεωστὶ τοῦτ' εἶναι γνώριµον τοῖς περὶ 
πολιτείας φιλοσοφοῦσιν, ὅτι δεῖ διῃρῆσθαι χωρὶς κατὰ γένη 
τὴν πόλιν καὶ τό τε µάχιµον ἕτερον εἶναι καὶ τὸ γεωρ- 
γοῦν. ἐν Αἰγύπτῳ τε γὰρ ἔχει τὸν τρόπον τοῦτον ἔτι καὶ 
νῦν, τά τε περὶ τὴν Κρήτην, τὰ µὲν οὖν περὶ Αἴγυπτον 
Σεσώστριος, ὥς φασιν, οὕτω νοµοθετήσαντος, Μίνω δὲ τὰ 
περὶ Κρήτην. ἀρχαία δὲ ἔοικεν εἶναι καὶ τῶν συσσιτίων ἡ 
τάξις, τὰ µὲν περὶ Κρήτην γενόµενα περὶ τὴν Μίνω βα- 
σιλείαν, τὰ δὲ περὶ τὴν Ἰταλίαν πολλῷ παλαιότερα τού- 
των. φασὶ γὰρ οἱ λόγιοι τῶν ἐκεῖ κατοικούντων Ἰταλόν 
τινα γενέσθαι βασιλέα τῆς Οἰνωτρίας, ἀφ' οὗ τό τε ὄνοµα 
µεταβαλόντας Ἰταλοὺς ἀντ' Οἰνωτρῶν κληθῆναι καὶ τὴν 
ἀκτὴν ταύτην τῆς Εὐρώπης Ἰταλίαν τοὔνοµα λαβεῖν, ὅση 
τετύχηκεν ἐντὸς οὖσα τοῦ κόλπου τοῦ Σκυλλητικοῦ καὶ τοῦ 
Λαµητικοῦ· ἀπέχει δὲ ταῦτα ἀπ' ἀλλήλων ὁδὸν ἡµι- 
σείας ἡµέρας. τοῦτον δὴ λέγουσι τὸν Ἰταλὸν νοµάδας τοὺς 



Οἰνωτροὺς ὄντας ποιῆσαι γεωργούς, καὶ νόµους ἄλλους τε 
αὐτοῖς θέσθαι καὶ τὰ συσσίτια καταστῆσαι πρῶτον· διὸ 
καὶ νῦν ἔτι τῶν ἀπ' ἐκείνου τινὲς χρῶνται τοῖς συσσιτίοις 
καὶ τῶν νόµων ἐνίοις. ᾤκουν δὲ τὸ µὲν πρὸς τὴν Τυρρη- 
νίαν Ὀπικοὶ καὶ πρότερον καὶ νῦν καλούµενοι τὴν ἐπωνυ- 

µίαν Αὔσονες, τὸ δὲ πρὸς τὴν Ἰαπυγίαν καὶ τὸν Ἰόνιον 
Χῶνες, τὴν καλουµένην Σιρῖτιν· ἦσαν δὲ καὶ οἱ Χῶνες   
Οἰνωτροὶ τὸ γένος. ἡ µὲν οὖν τῶν συσσιτίων τάξις ἐντεῦθεν 
γέγονε πρῶτον, ὁ δὲ χωρισµὸς ὁ κατὰ γένος τοῦ πολιτικοῦ 
πλήθους ἐξ Αἰγύπτου· πολὺ γὰρ ὑπερτείνει τοῖς χρόνοις τὴν 
Μίνω βασιλείαν ἡ Σεσώστριος. σχεδὸν µὲν οὖν καὶ τὰ 
ἄλλα δεῖ νοµίζειν εὑρῆσθαι πολλάκις ἐν τῷ πολλῷ χρόνῳ, 
µᾶλλον δ' ἀπειράκις. τὰ µὲν γὰρ ἀναγκαῖα τὴν χρείαν 
διδάσκειν εἰκὸς αὐτήν, τὰ δ' εἰς εὐσχηµοσύνην καὶ περι- 
ουσίαν ὑπαρχόντων ἤδη τούτων εὔλογον λαµβάνειν τὴν αὔξη- 
σιν· ὥστε καὶ τὰ περὶ τὰς πολιτείας οἴεσθαι δεῖ τὸν αὐτὸν 
ἔχειν τρόπον. ὅτι δὲ πάντα ἀρχαῖα, σηµεῖον τὰ περὶ 
Αἴγυπτόν ἐστιν· οὗτοι γὰρ ἀρχαιότατοι µὲν δοκοῦσιν εἶναι, 
νόµων δὲ τετυχήκασιν <ἀεὶ> καὶ τάξεως πολιτικῆς. διὸ δεῖ τοῖς 
µὲν εὑρηµένοις ἱκανῶς χρῆσθαι, τὰ δὲ παραλελειµµένα 
πειρᾶσθαι ζητεῖν. 
 ὅτι µὲν οὖν δεῖ τὴν χώραν εἶναι τῶν ὅπλα κεκτη- 
µένων καὶ τῶν τῆς πολιτείας µετεχόντων, εἴρηται πρό- 
τερον, καὶ διότι τοὺς γεωργοῦντας αὐτῶν ἑτέρους εἶναι δεῖ, καὶ 
πόσην τινὰ χρὴ καὶ ποίαν εἶναι τὴν χώραν· περὶ δὲ τῆς 
διανοµῆς καὶ τῶν γεωργούντων, τίνας καὶ ποίους εἶναι χρή, 

λεκτέον πρῶτον, ἐπειδὴ οὔτε κοινήν φαµεν εἶναι δεῖν τὴν 
κτῆσιν ὥσπερ τινὲς εἰρήκασιν, ἀλλὰ τῇ χρήσει φιλικῶς 
γινοµένῃ κοινήν, οὔτ' ἀπορεῖν οὐθένα τῶν πολιτῶν τροφῆς. 
περὶ συσσιτίων τε συνδοκεῖ πᾶσι χρήσιµον εἶναι ταῖς εὖ 
κατεσκευασµέναις πόλεσιν ὑπάρχειν· δι' ἣν δ' αἰτίαν συν- 
δοκεῖ καὶ ἡµῖν, ὕστερον ἐροῦµεν. δεῖ δὲ τούτων κοινωνεῖν 
πάντας τοὺς πολίτας, οὐ ῥᾴδιον δὲ τοὺς ἀπόρους ἀπὸ τῶν 
ἰδίων τε εἰσφέρειν τὸ συντεταγµένον καὶ διοικεῖν τὴν ἄλ- 
λην οἰκίαν. ἔτι δὲ τὰ πρὸς τοὺς θεοὺς δαπανήµατα κοινὰ 
πάσης τῆς πόλεώς ἐστιν. ἀναγκαῖον τοίνυν εἰς δύο µέρη   
διῃρῆσθαι τὴν χώραν, καὶ τὴν µὲν εἶναι κοινὴν τὴν δὲ τῶν 
ἰδιωτῶν, καὶ τούτων ἑκατέραν διῃρῆσθαι δίχα πάλιν, τῆς 
µὲν κοινῆς τὸ µὲν ἕτερον µέρος εἰς τὰς πρὸς τοὺς θεοὺς 
λειτουργίας τὸ δὲ ἕτερον εἰς τὴν τῶν συσσιτίων δαπάνην, 
τῆς δὲ τῶν ἰδιωτῶν τὸ ἕτερον µέρος [τὸ] πρὸς τὰς ἐσχα- 
τιάς, τὸ δὲ ἕτερον πρὸς πόλιν, ἵνα δύο κλήρων ἑκάστῳ 
νεµηθέντων ἀµφοτέρων τῶν τόπων πάντες µετέχωσιν. τό 



τε γὰρ ἴσον οὕτως ἔχει καὶ τὸ δίκαιον καὶ τὸ πρὸς τοὺς 
ἀστυγείτονας πολέµους ὁµονοητικώτερον. ὅπου γὰρ µὴ τοῦτον 
ἔχει τὸν τρόπον, οἱ µὲν ὀλιγωροῦσι τῆς πρὸς τοὺς ὁµόρους 
ἔχθρας, οἱ δὲ λίαν φροντίζουσι καὶ παρὰ τὸ καλόν. διὸ παρ' 

ἐνίοις νόµος ἐστὶ τοὺς γειτνιῶντας τοῖς ὁµόροις µὴ συµµετέχειν 
βουλῆς <περὶ> τῶν πρὸς αὐτοὺς πολέµων, ὡς διὰ τὸ ἴδιον 
οὐκ ἂν δυναµένους βουλεύσασθαι καλῶς. τὴν µὲν οὖν χώραν 
ἀνάγκη διῃρῆσθαι τὸν τρόπον τοῦτον διὰ τὰς προειρηµένας 
αἰτίας· τοὺς δὲ γεωργήσοντας µάλιστα µέν, εἰ δεῖ κατ' 
εὐχήν, δούλους εἶναι, µήτε ὁµοφύλων πάντων <ὄντων> µήτε 
θυµοειδῶν (οὕτω γὰρ ἂν πρός τε τὴν ἐργασίαν εἶεν χρήσιµοι 
καὶ πρὸς τὸ µηδὲν νεωτερίζειν ἀσφαλεῖς), δεύτερον δὲ 
βαρβάρους περιοίκους παραπλησίους τοῖς εἰρηµένοις τὴν φύ- 
σιν, τούτων δὲ τοὺς µὲν ἐν τοῖς ἰδίοις εἶναι ἰδίους τῶν κε- 
κτηµένων τὰς οὐσίας, τοὺς δ' ἐπὶ τῇ κοινῇ γῇ κοινούς. τίνα 
δὲ δεῖ τρόπον χρῆσθαι δούλοις, καὶ διότι βέλτιον πᾶσι τοῖς 
δούλοις ἆθλον προκεῖσθαι τὴν ἐλευθερίαν, ὕστερον ἐροῦµεν. 
 Τὴν δὲ πόλιν ὅτι µὲν δεῖ κοινὴν εἶναι τῆς ἠπείρου τε 
καὶ τῆς θαλάττης καὶ τῆς χώρας ἁπάσης ὁµοίως ἐκ τῶν 
ἐνδεχοµένων, εἴρηται πρότερον· αὐτῆς δὲ προσάντη εἶναι   
τὴν θέσιν εὔχεσθαι δεῖ κατ' εὐχήν, πρὸς τέτταρα βλέ- 
ποντας· πρῶτον µὲν ὡς ἀναγκαῖον πρὸς ὑγίειαν (αἵ τε 
γὰρ πρὸς ἕω τὴν ἔγκλισιν ἔχουσαι καὶ πρὸς τὰ πνεύµατα 
τὰ πνέοντα ἀπὸ τῆς ἀνατολῆς ὑγιεινότεραι, δεύτερον δ' <αἱ> 
κατὰ βορέαν· εὐχείµεροι γὰρ αὗται µᾶλλον)· τῶν δὲ λοι- 

πῶν πρὸς τὸ τὰς πολιτικὰς πράξεις καὶ πολεµικὰς καλῶς 
ἔχειν. πρὸς µὲν οὖν τὰς πολεµικὰς αὐτοῖς µὲν εὐέξοδον 
εἶναι χρή, τοῖς δ' ἐναντίοις δυσπρόσοδον καὶ δυσπερίληπτον, 
ὑδάτων τε καὶ ναµάτων µάλιστα µὲν ὑπάρχειν πλῆθος 
οἰκεῖον, εἰ δὲ µή, τοῦτό γε εὕρηται διὰ τοῦ κατασκευάζειν 
ὑποδοχὰς ὀµβρίοις ὕδασιν ἀφθόνους καὶ µεγάλας, ὥστε 
µηδέποτε ὑπολείπειν εἰργοµένους τῆς χώρας διὰ πόλεµον· 
ἐπεὶ δὲ δεῖ περὶ ὑγιείας φροντίζειν τῶν ἐνοικούντων, τοῦτο 
δ' ἐστὶν ἐν τῷ κεῖσθαι τὸν τόπον ἔν τε τοιούτῳ καὶ πρὸς 
τοιοῦτον καλῶς, δεύτερον δὲ ὕδασιν ὑγιεινοῖς χρῆσθαι, καὶ 
τούτου τὴν ἐπιµέλειαν ἔχειν µὴ παρέργως. οἷς γὰρ πλείστοις 
χρώµεθα πρὸς τὸ σῶµα καὶ πλειστάκις, ταῦτα πλεῖστον 
συµβάλλεται πρὸς τὴν ὑγίειαν· ἡ δὲ τῶν ὑδάτων καὶ τοῦ 
πνεύµατος δύναµις τοιαύτην ἔχει τὴν φύσιν. διόπερ ἐν 
ταῖς εὖ φρονούσαις δεῖ διωρίσθαι πόλεσιν, ἐὰν µὴ πάνθ' 
ὅµοια µηδ' ἀφθονία τοιούτων ᾖ ναµάτων, χωρὶς τά τε εἰς 
τροφὴν ὕδατα καὶ τὰ πρὸς τὴν ἄλλην χρείαν. 
                        περὶ δὲ 



τόπων ἐρυµνῶν οὐ πάσαις ὁµοίως ἔχει τὸ συµφέρον 
ταῖς πολιτείαις· οἷον ἀκρόπολις ὀλιγαρχικὸν καὶ µοναρχι- 
κόν, δηµοκρατικὸν δ' ὁµαλότης, ἀριστοκρατικὸν δὲ οὐδέτερον,   

ἀλλὰ µᾶλλον ἰσχυροὶ τόποι πλείους. ἡ δὲ τῶν ἰδίων οἰκή- 
σεων διάθεσις ἡδίων µὲν νοµίζεται καὶ χρησιµωτέρα πρὸς 
τὰς ἄλλας πράξεις, ἂν εὔτοµος ᾖ καὶ κατὰ τὸν νεώτερον 
καὶ τὸν Ἱπποδάµειον τρόπον, πρὸς δὲ τὰς πολεµικὰς 
ἀσφαλείας τοὐναντίον ὡς εἶχον κατὰ τὸν ἀρχαῖον χρόνον· 
δυσείσοδος γὰρ ἐκείνη τοῖς ξενικοῖς καὶ δυσεξερεύνητος [τοῖς] 
ἐπιτιθεµένοις. διὸ δεῖ τούτων ἀµφοτέρων µετέχειν (ἐνδέχε- 
ται γάρ, ἄν τις οὕτως κατασκευάζῃ καθάπερ ἐν τοῖς γεωρ- 
γίοις ἃς καλοῦσί τινες τῶν ἀµπέλων συστάδας), καὶ τὴν µὲν 
ὅλην µὴ ποιεῖν πόλιν εὔτοµον, κατὰ µέρη δὲ καὶ τόπους· 
οὕτω γὰρ καὶ πρὸς ἀσφάλειαν καὶ πρὸς κόσµον ἕξει καλῶς. 
περὶ δὲ τειχῶν, οἱ µὴ φάσκοντες δεῖν ἔχειν τὰς τῆς ἀρε- 
τῆς ἀντιποιουµένας πόλεις λίαν ἀρχαίως ὑπολαµβάνουσιν, 
καὶ ταῦθ' ὁρῶντες ἐλεγχοµένας ἔργῳ τὰς ἐκείνως καλλωπι- 
σαµένας. ἔστι δὲ πρὸς µὲν τοὺς ὁµοίους καὶ µὴ πολὺ τῷ 
πλήθει διαφέροντας οὐ καλὸν τὸ πειρᾶσθαι σῴζεσθαι διὰ 
τῆς τῶν τειχῶν ἐρυµνότητος· ἐπεὶ δὲ καὶ συµβαίνειν ἐν- 
δέχεται πλείω τὴν ὑπεροχὴν γίγνεσθαι τῶν ἐπιόντων καὶ 
τῆς ἀνθρωπίνης καὶ τῆς ἐν τοῖς ὀλίγοις ἀρετῆς, εἰ δεῖ σῴ- 
ζεσθαι καὶ µὴ πάσχειν κακῶς µηδὲ ὑβρίζεσθαι, τὴν 

ἀσφαλεστάτην ἐρυµνότητα τῶν τειχῶν οἰητέον εἶναι πολεµι- 
κωτάτην, ἄλλως τε καὶ νῦν εὑρηµένων τῶν περὶ τὰ 
βέλη καὶ τὰς µηχανὰς εἰς ἀκρίβειαν πρὸς τὰς πολιορκίας. 
ὅµοιον γὰρ τὸ τείχη µὴ περιβάλλειν ταῖς πόλεσιν ἀξιοῦν 
καὶ τὸ τὴν χώραν εὐέµβολον ζητεῖν καὶ περιαιρεῖν τοὺς 
ὀρεινοὺς τόπους, ὁµοίως δὲ καὶ ταῖς οἰκήσεσι ταῖς ἰδίαις µὴ   
περιβάλλειν τοίχους ὡς ἀνάνδρων ἐσοµένων τῶν κατοικούν- 
των. ἀλλὰ µὴν οὐδὲ τοῦτό γε δεῖ λανθάνειν, ὅτι τοῖς µὲν 
περιβεβληµένοις τείχη περὶ τὴν πόλιν ἔξεστιν ἀµφοτέρως 
χρῆσθαι ταῖς πόλεσιν, καὶ ὡς ἐχούσαις τείχη καὶ ὡς µὴ 
ἐχούσαις, τοῖς δὲ µὴ κεκτηµένοις οὐκ ἔξεστιν. εἰ δὴ τοῦτον 
ἔχει τὸν τρόπον, οὐχ ὅτι τείχη µόνον περιβλητέον, ἀλλὰ 
καὶ τούτων ἐπιµελητέον, ὅπως καὶ πρὸς κόσµον ἔχῃ τῇ 
πόλει πρεπόντως καὶ πρὸς τὰς πολεµικὰς χρείας, τάς τε 
ἄλλας καὶ τὰς νῦν ἐπεξευρηµένας. ὥσπερ γὰρ τοῖς ἐπι- 
τιθεµένοις ἐπιµελές ἐστι δι' ὧν τρόπων πλεονεκτήσουσιν, οὕτω 
τὰ µὲν εὕρηται τὰ δὲ δεῖ ζητεῖν καὶ φιλοσοφεῖν καὶ τοὺς 
φυλαττοµένους· ἀρχὴν γὰρ οὐδ' ἐπιχειροῦσιν ἐπιτίθεσθαι τοῖς 
εὖ παρεσκευασµένοις. 
 Ἐπεὶ δὲ δεῖ τὸ µὲν πλῆθος τῶν πολιτῶν ἐν συς- 



σιτίοις κατανενεµῆσθαι, τὰ δὲ τείχη διειλῆφθαι φυλακτη- 

ρίοις καὶ πύργοις κατὰ τόπους ἐπικαίρους, δῆλον ὡς ταῦτα 
προκαλεῖται παρασκευάζειν ἔνια τῶν συσσιτίων ἐν τούτοις 
τοῖς φυλακτηρίοις. καὶ ταῦτα µὲν δὴ τοῦτον ἄν τις δια- 
κοσµήσειε τὸν τρόπον· τὰς δὲ τοῖς θείοις ἀποδεδοµένας οἰκή- 
σεις καὶ τὰ κυριώτατα τῶν ἀρχείων συσσίτια ἁρµόττει 
τόπον ἐπιτήδειόν τε ἔχειν καὶ τὸν αὐτόν, ὅσα µὴ τῶν 
ἱερῶν ὁ νόµος ἀφορίζει χωρὶς ἤ τι µαντεῖον ἄλλο πυθό- 
χρηστον. εἴη δ' ἂν τοιοῦτος ὁ τόπος ὅστις ἐπιφάνειάν τε ἔχει 
πρὸς τὴν τῆς θέσεως ἀρετὴν ἱκανῶς καὶ πρὸς τὰ γειτνιῶντα 
µέρη τῆς πόλεως ἐρυµνοτέρως. πρέπει δ' ὑπὸ µὲν τοῦτον 
τὸν τόπον τοιαύτης ἀγορᾶς εἶναι κατασκευὴν οἵαν καὶ περὶ 
Θετταλίαν νοµίζουσιν, ἣν ἐλευθέραν καλοῦσιν, αὕτη δ' 
ἐστὶν ἣν δεῖ καθαρὰν εἶναι τῶν ὠνίων πάντων, καὶ µήτε   
βάναυσον µήτε γεωργὸν µήτ' ἄλλον µηδένα τοιοῦτον παρα- 
βάλλειν µὴ καλούµενον ὑπὸ τῶν ἀρχόντων. εἴη δ' ἂν 
εὔχαρις ὁ τόπος, εἰ καὶ τὰ γυµνάσια τῶν πρεσβυτέρων 
ἔχοι τὴν τάξιν ἐνταῦθα· πρέπει γὰρ διῃρῆσθαι κατὰ τὰς 
ἡλικίας καὶ τοῦτον τὸν κόσµον, καὶ παρὰ µὲν τοῖς νεωτέ- 
ροις ἄρχοντάς τινας διατρίβειν, τοὺς δὲ πρεσβυτέρους παρὰ 
τοῖς ἄρχουσιν· ἡ γὰρ ἐν ὀφθαλµοῖς τῶν ἀρχόντων παρ- 
ουσία µάλιστα ἐµποιεῖ τὴν ἀληθινὴν αἰδῶ καὶ τὸν τῶν ἐλευ- 

θέρων φόβον. τὴν δὲ τῶν ὠνίων ἀγορὰν ἑτέραν τε δεῖ ταύ- 
της εἶναι καὶ χωρίς, ἔχουσαν τόπον εὐσυνάγωγον τοῖς τε 
ἀπὸ τῆς θαλάττης πεµποµένοις καὶ τοῖς ἀπὸ τῆς χώρας 
πᾶσιν. 
   ἐπεὶ δὲ τὸ προεστὸς διαιρεῖται τῆς πόλεως εἰς ἱερεῖς 
καὶ ἄρχοντας, πρέπει καὶ τῶν ἱερέων συσσίτια περὶ τὴν τῶν 
ἱερῶν οἰκοδοµηµάτων ἔχειν τὴν τάξιν. τῶν δ' ἀρχείων ὅσα 
περὶ τὰ συµβόλαια ποιεῖται τὴν ἐπιµέλειαν, περί τε γρα- 
φὰς δικῶν καὶ τὰς κλήσεις καὶ τὴν ἄλλην τὴν τοιαύτην 
διοίκησιν, ἔτι δὲ περὶ τὴν ἀγορανοµίαν καὶ τὴν καλουµένην 
ἀστυνοµίαν, πρὸς ἀγορᾷ µὲν δεῖ καὶ συνόδῳ τινὶ κοινῇ κατ- 
εσκευάσθαι, τοιοῦτος δ' ὁ περὶ τὴν ἀναγκαίαν ἀγοράν ἐστι 
τόπος· ἐνσχολάζειν µὲν γὰρ τὴν ἄνω τίθεµεν, ταύτην δὲ 
πρὸς τὰς ἀναγκαίας πράξεις. νενεµῆσθαι δὲ χρὴ τὴν εἰρη- 
µένην τάξιν καὶ τὰ περὶ τὴν χώραν· καὶ γὰρ ἐκεῖ τοῖς 
ἄρχουσιν οὓς καλοῦσιν οἱ µὲν ὑλωροὺς οἱ δὲ ἀγρονόµους καὶ 
φυλακτήρια καὶ συσσίτια πρὸς φυλακὴν ἀναγκαῖον ὑπάρ- 
χειν, ἔτι δὲ ἱερὰ κατὰ τὴν χώραν εἶναι νενεµηµένα, τὰ 
µὲν θεοῖς τὰ δὲ ἥρωσιν. ἀλλὰ τὸ διατρίβειν νῦν ἀκριβο- 
λογουµένους καὶ λέγοντας περὶ τῶν τοιούτων ἀργόν ἐστιν· οὐ 
γὰρ χαλεπόν ἐστι τὰ τοιαῦτα νοῆσαι, ἀλλὰ ποιῆσαι µᾶλ-   

λον· τὸ µὲν γὰρ λέγειν εὐχῆς ἔργον ἐστί, τὸ δὲ συµβῆναι 
τύχης. διὸ περὶ µὲν τῶν τοιούτων τό γε ἐπὶ πλεῖον ἀφ- 
είσθω τὰ νῦν. 
 Περὶ δὲ τῆς πολιτείας αὐτῆς, ἐκ τίνων καὶ ποίων 
δεῖ συνεστάναι τὴν µέλλουσαν ἔσεσθαι πόλιν µακαρίαν καὶ 
πολιτεύσεσθαι καλῶς, λεκτέον. ἐπεὶ δὲ δύ' ἐστὶν ἐν οἷς γί- 
γνεται τὸ εὖ πᾶσι, τούτοιν δ' ἐστὶν ἓν µὲν ἐν τῷ τὸν σκο- 
πὸν κεῖσθαι καὶ τὸ τέλος τῶν πράξεων ὀρθῶς, ἓν δὲ τὰς 
πρὸς τὸ τέλος φερούσας πράξεις εὑρίσκειν (ἐνδέχεται γὰρ 
ταῦτα καὶ διαφωνεῖν ἀλλήλοις καὶ συµφωνεῖν· ἐνίοτε γὰρ 
ὁ µὲν σκοπὸς ἔκκειται καλῶς, ἐν δὲ τῷ πράττειν τοῦ τυ- 
χεῖν αὐτοῦ διαµαρτάνουσιν, ὁτὲ δὲ τῶν µὲν πρὸς τὸ τέλος 
πάντων ἐπιτυγχάνουσιν, ἀλλὰ τὸ τέλος ἔθεντο φαῦλον, 
ὁτὲ δὲ ἑκατέρου διαµαρτάνουσιν, οἷον περὶ ἰατρικήν· οὔτε γὰρ 
ποῖόν τι δεῖ τὸ ὑγιαῖνον εἶναι σῶµα κρίνουσιν ἐνίοτε καλῶς, 
οὔτε πρὸς τὸν ὑποκείµενον αὐτοῖς ὅρον τυγχάνουσι τῶν ποιη- 
τικῶν· δεῖ δ' ἐν ταῖς τέχναις καὶ ἐπιστήµαις ταῦτα ἀµφό- 
τερα κρατεῖσθαι, τὸ τέλος καὶ τὰς εἰς τὸ τέλος πράξεις), 
ὅτι µὲν οὖν τοῦ τε εὖ ζῆν καὶ τῆς εὐδαιµονίας ἐφίενται 
πάντες, φανερόν, ἀλλὰ τούτων τοῖς µὲν ἐξουσία τυγχάνει 
τοῖς δὲ οὔ, διά τινα τύχην ἢ φύσιν (δεῖται γὰρ καὶ χο- 

ρηγίας τινὸς τὸ ζῆν καλῶς, τούτου δὲ ἐλάττονος µὲν τοῖς 
ἄµεινον διακειµένοις, πλείονος δὲ τοῖς χεῖρον), οἱ δ' εὐθὺς 
οὐκ ὀρθῶς ζητοῦσι τὴν εὐδαιµονίαν, ἐξουσίας ὑπαρχούσης. ἐπεὶ 
δὲ τὸ προκείµενόν ἐστι τὴν ἀρίστην πολιτείαν ἰδεῖν, αὕτη δ' 
ἐστὶ καθ' ἣν ἄριστ' ἂν πολιτεύοιτο πόλις, ἄριστα δ' ἂν πολι- 
τεύοιτο καθ' ἣν εὐδαιµονεῖν µάλιστα ἐνδέχεται τὴν πόλιν, 
δῆλον ὅτι τὴν εὐδαιµονίαν δεῖ, τί ἐστι, µὴ λανθάνειν.   
                         φαµὲν 
δὲ (καὶ διωρίσµεθα ἐν τοῖς Ἠθικοῖς, εἴ τι τῶν λόγων ἐκείνων 
ὄφελος) ἐνέργειαν εἶναι καὶ χρῆσιν ἀρετῆς τελείαν, καὶ ταύ- 
την οὐκ ἐξ ὑποθέσεως ἀλλ' ἁπλῶς. λέγω δ' ἐξ ὑποθέσεως 
τἀναγκαῖα, τὸ δ' ἁπλῶς τὸ καλῶς· οἷον τὰ περὶ τὰς δι- 
καίας πράξεις· αἱ <γὰρ> δίκαιαι τιµωρίαι καὶ κολάσεις ἀπ' ἀρε- 
τῆς µέν εἰσιν, ἀναγκαῖαι δέ, καὶ τὸ καλῶς ἀναγκαίως 
ἔχουσιν (αἱρετώτερον µὲν γὰρ µηδενὸς δεῖσθαι τῶν τοιούτων 
µήτε τὸν ἄνδρα µήτε τὴν πόλιν), αἱ δ' ἐπὶ τὰς τιµὰς καὶ 
τὰς εὐπορίας ἁπλῶς εἰσι κάλλισται πράξεις. τὸ µὲν γὰρ 
ἕτερον κακοῦ τινος ἀναίρεσίς ἐστιν, αἱ τοιαῦται δὲ πράξεις 
τοὐναντίον· κατασκευαὶ γὰρ ἀγαθῶν εἰσι καὶ γεννήσεις. 
χρήσαιτο δ' ἂν ὁ σπουδαῖος ἀνὴρ καὶ πενίᾳ καὶ νόσῳ καὶ 
ταῖς ἄλλαις τύχαις ταῖς φαύλαις καλῶς· ἀλλὰ τὸ µα- 

κάριον ἐν τοῖς ἐναντίοις ἐστίν (καὶ γὰρ τοῦτο διώρισται κατὰ 
τοὺς ἠθικοὺς λόγους, ὅτι τοιοῦτός ἐστιν ὁ σπουδαῖος, ᾧ διὰ τὴν 
ἀρετὴν [τὰ] ἀγαθά ἐστι τὰ ἁπλῶς ἀγαθά, δῆλον δ' ὅτι καὶ 
τὰς χρήσεις ἀναγκαῖον σπουδαίας καὶ καλὰς εἶναι ταύτας 
ἁπλῶς)· διὸ καὶ νοµίζουσιν ἄνθρωποι τῆς εὐδαιµονίας αἴτια 
τὰ ἐκτὸς εἶναι τῶν ἀγαθῶν, ὥσπερ εἰ τοῦ κιθαρίζειν λαµ- 
πρὸν καὶ καλῶς αἰτιῷντο τὴν λύραν µᾶλλον τῆς τέχνης. 
 ἀναγκαῖον τοίνυν ἐκ τῶν εἰρηµένων τὰ µὲν ὑπάρχειν, τὰ 
 
δὲ παρασκευάσαι τὸν νοµοθέτην. διὸ κατ' εὐχὴν εὐχόµεθα 
τῇ τῆς πόλεως συστάσει ὧν ἡ τύχη κυρία (κυρίαν γὰρ 
ὑπάρχειν τίθεµεν)· τὸ δὲ σπουδαίαν εἶναι τὴν πόλιν 
οὐκέτι τύχης ἔργον ἀλλ' ἐπιστήµης καὶ προαιρέσεως. ἀλλὰ   
µὴν σπουδαία γε πόλις ἐστὶ τῷ τοὺς πολίτας τοὺς µετέχοντας 
τῆς πολιτείας εἶναι σπουδαίους· ἡµῖν δὲ πάντες οἱ πολῖται 
µετέχουσι τῆς πολιτείας. τοῦτ' ἄρα σκεπτέον, πῶς ἀνὴρ γί- 
νεται σπουδαῖος. καὶ γὰρ εἰ πάντας ἐνδέχεται σπουδαίους 
εἶναι, µὴ καθ' ἕκαστον δὲ τῶν πολιτῶν, οὕτως αἱρετώτερον· 
ἀκολουθεῖ γὰρ τῷ καθ' ἕκαστον καὶ τὸ πάντας. ἀλλὰ µὴν 
ἀγαθοί γε καὶ σπουδαῖοι γίγνονται διὰ τριῶν. τὰ τρία δὲ 
ταῦτά ἐστι φύσις ἔθος λόγος. καὶ γὰρ φῦναι δεῖ πρῶτον, 

οἷον ἄνθρωπον ἀλλὰ µὴ τῶν ἄλλων τι ζῴων· οὕτω καὶ 
ποιόν τινα τὸ σῶµα καὶ τὴν ψυχήν. ἔνια δὲ οὐθὲν ὄφελος 
φῦναι· τὰ γὰρ ἔθη µεταβαλεῖν ποιεῖ· ἔνια γὰρ εἶσι, διὰ 
τῆς φύσεως ἐπαµφοτερίζοντα, διὰ τῶν ἐθῶν ἐπὶ τὸ χεῖρον 
καὶ τὸ βέλτιον. τὰ µὲν οὖν ἄλλα τῶν ζῴων µάλιστα µὲν 
τῇ φύσει ζῇ, µικρὰ δ' ἔνια καὶ τοῖς ἔθεσιν, ἄνθρωπος δὲ 
καὶ λόγῳ· µόνος γὰρ ἔχει λόγον· ὥστε δεῖ ταῦτα συµ- 
φωνεῖν ἀλλήλοις. πολλὰ γὰρ παρὰ τοὺς ἐθισµοὺς καὶ τὴν 
φύσιν πράττουσι διὰ τὸν λόγον, ἐὰν πεισθῶσιν ἄλλως ἔχειν 
βέλτιον. τὴν µὲν τοίνυν φύσιν οἵους εἶναι δεῖ τοὺς µέλλον- 
τας εὐχειρώτους ἔσεσθαι τῷ νοµοθέτῃ, διωρίσµεθα πρότερον· 
τὸ δὲ λοιπὸν ἔργον ἤδη παιδείας. τὰ µὲν γὰρ ἐθιζόµενοι 
µανθάνουσι τὰ δ' ἀκούοντες. 
 Ἐπεὶ δὲ πᾶσα πολιτικὴ κοινωνία συνέστηκεν ἐξ ἀρχόν- 
των καὶ ἀρχοµένων, τοῦτο δὴ σκεπτέον, εἰ ἑτέρους εἶναι 
δεῖ τοὺς ἄρχοντας καὶ τοὺς ἀρχοµένους ἢ τοὺς αὐτοὺς διὰ 
βίου· δῆλον γὰρ ὡς ἀκολουθεῖν δεήσει καὶ τὴν παιδείαν 
κατὰ τὴν διαίρεσιν ταύτην. εἰ µὲν τοίνυν εἴησαν τοσοῦτον 
διαφέροντες ἅτεροι τῶν ἄλλων ὅσον τοὺς θεοὺς καὶ τοὺς 
ἥρωας ἡγούµεθα τῶν ἀνθρώπων διαφέρειν, εὐθὺς πρῶτον 
κατὰ τὸ σῶµα πολλὴν ἔχοντας ὑπερβολήν, εἶτα κατὰ   

τὴν ψυχήν, ὥστε ἀναµφισβήτητον εἶναι καὶ φανερὰν τὴν 
ὑπεροχὴν τοῖς ἀρχοµένοις τὴν τῶν ἀρχόντων, δῆλον ὅτι 
βέλτιον ἀεὶ τοὺς αὐτοὺς τοὺς µὲν ἄρχειν τοὺς δ' ἄρχεσθαι 
καθάπαξ· ἐπεὶ δὲ τοῦτ' οὐ ῥᾴδιον λαβεῖν οὐδ' ἔστιν ὥσπερ ἐν 
Ἰνδοῖς φησι Σκύλαξ εἶναι τοὺς βασιλέας τοσοῦτον δια- 
φέροντας τῶν ἀρχοµένων, φανερὸν ὅτι διὰ πολλὰς αἰτίας 
ἀναγκαῖον πάντας ὁµοίως κοινωνεῖν τοῦ κατὰ µέρος ἄρχειν 
καὶ ἄρχεσθαι. τό τε γὰρ ἴσον ταὐτὸν τοῖς ὁµοίοις, καὶ 
χαλεπὸν µένειν τὴν πολιτείαν τὴν συνεστηκυῖαν παρὰ τὸ 
δίκαιον. µετὰ γὰρ τῶν ἀρχοµένων ὑπάρχουσι νεωτερίζειν 
βουλόµενοι πάντες οἱ κατὰ τὴν χώραν, τοσούτους τε εἶναι 
τοὺς ἐν τῷ πολιτεύµατι τὸ πλῆθος ὥστ' εἶναι κρείττους πάν- 
των τούτων ἕν τι τῶν ἀδυνάτων ἐστίν. ἀλλὰ µὴν ὅτι γε 
δεῖ τοὺς ἄρχοντας διαφέρειν τῶν ἀρχοµένων, ἀναµφις- 
βήτητον. πῶς οὖν ταῦτ' ἔσται καὶ πῶς µεθέξουσι, δεῖ σκέψα- 
σθαι τὸν νοµοθέτην. εἴρηται δὲ πρότερον περὶ αὐτοῦ. ἡ γὰρ 
φύσις δέδωκε τὴν αἵρεσιν, ποιήσασα αὐτὸ τὸ γένει ταὐτὸ 
τὸ µὲν νεώτερον τὸ δὲ πρεσβύτερον, ὧν τοῖς µὲν ἄρ- 
χεσθαι πρέπει τοῖς δ' ἄρχειν· ἀγανακτεῖ δὲ οὐδεὶς καθ' 
ἡλικίαν ἀρχόµενος, οὐδὲ νοµίζει εἶναι κρείττων, ἄλλως τε 
καὶ µέλλων ἀντιλαµβάνειν τοῦτον τὸν ἔρανον ὅταν τύχῃ 

τῆς ἱκνουµένης ἡλικίας. 
          ἔστι µὲν ἄρα ὡς τοὺς αὐτοὺς ἄρχειν 
καὶ ἄρχεσθαι φατέον, ἔστι δὲ ὡς ἑτέρους. ὥστε καὶ τὴν 
παιδείαν ἔστιν ὡς τὴν αὐτὴν ἀναγκαῖον, ἔστιδ' ὡς ἑτέραν 
εἶναι. τὸν [τε] γὰρ µέλλοντα καλῶς ἄρχειν ἀρχθῆναί φασι 
δεῖν πρῶτον. (ἔστι δὲ ἀρχή, καθάπερ ἐν τοῖς πρώτοις εἴρη-   
ται λόγοις, ἡ µὲν τοῦ ἄρχοντος χάριν ἡ δὲ τοῦ ἀρχοµένου. 
τούτων δὲ τὴν µὲν δεσποτικὴν εἶναί φαµεν, τὴν δὲ τῶν 
ἐλευθέρων. διαφέρει δ' ἔνια τῶν ἐπιταττοµένων οὐ τοῖς ἔργοις 
ἀλλὰ τῷ τίνος ἕνεκα. διὸ πολλὰ τῶν εἶναι δοκούντων δι- 
ακονικῶν ἔργων καὶ τῶν νέων τοῖς ἐλευθέροις καλὸν διακο- 
νεῖν· πρὸς γὰρ τὸ καλὸν καὶ τὸ µὴ καλὸν οὐχ οὕτω δια- 
φέρουσιν αἱ πράξεις καθ' αὑτὰς ὡς ἐν τῷ τέλει καὶ τῷ 
τίνος ἕνεκεν.) ἐπεὶ δὲ πολίτου καὶ ἄρχοντος τὴν αὐτὴν 
ἀρετὴν εἶναί φαµεν καὶ τοῦ ἀρίστου ἀνδρός, τὸν δ' αὐτὸν 
ἀρχόµενόν τε δεῖν γίγνεσθαι πρότερον καὶ ἄρχοντα ὕστερον, 
τοῦτ' ἂν εἴη τῷ νοµοθέτῃ πραγµατευτέον, ὅπως ἄνδρες ἀγα- 
θοὶ γίγνωνται, καὶ διὰ τίνων ἐπιτηδευµάτων, καὶ τί τὸ 
τέλος τῆς ἀρίστης ζωῆς. 
           διῄρηται δὲ δύο µέρη τῆς ψυχῆς, 
ὧν τὸ µὲν ἔχει λόγον καθ' αὑτό, τὸ δ' οὐκ ἔχει µὲν καθ' 

αὑτό, λόγῳ δ' ὑπακούειν δυνάµενον· ὧν φαµεν τὰς ἀρε- 
τὰς εἶναι καθ' ἃς ἀνὴρ ἀγαθὸς λέγεταί πως. τούτων δὲ ἐν 
ποτέρῳ µᾶλλον τὸ τέλος, τοῖς µὲν οὕτω διαιροῦσιν ὡς ἡµεῖς 
φαµεν οὐκ ἄδηλον πῶς λεκτέον. αἰεὶ γὰρ τὸ χεῖρον τοῦ 
βελτίονός ἐστιν ἕνεκεν, καὶ τοῦτο φανερὸν ὁµοίως ἔν τε τοῖς 
κατὰ τέχνην καὶ τοῖς κατὰ φύσιν· βέλτιον δὲ τὸ λόγον 
ἔχον. διῄρηταί τε διχῇ, καθ' ὅνπερ εἰώθαµεν τρόπον δι- 
αιρεῖν· ὁ µὲν γὰρ πρακτικός ἐστι λόγος ὁ δὲ θεωρητικός. 
ὡσαύτως οὖν ἀνάγκη διῃρῆσθαι καὶ τοῦτο τὸ µέρος δηλον- 
ότι. καὶ τὰς πράξεις δ' ἀνάλογον ἐροῦµεν ἔχειν, καὶ δεῖ τὰς 
τοῦ φύσει βελτίονος αἱρετωτέρας εἶναι τοῖς δυναµένοις τυγ- 
χάνειν ἢ πασῶν ἢ τοῖν δυοῖν· αἰεὶ γὰρ ἑκάστῳ τοῦθ' αἱρε- 
τώτατον οὗ τυχεῖν ἔστιν ἀκροτάτου. διῄρηται δὲ καὶ πᾶς ὁ 
βίος εἰς ἀσχολίαν καὶ σχολὴν καὶ εἰς πόλεµον καὶ εἰρή- 
νην, καὶ τῶν πρακτῶν τὰ µὲν [εἰς τὰ] ἀναγκαῖα καὶ χρή-   
σιµα τὰ δὲ [εἰς τὰ] καλά. περὶ ὧν ἀνάγκη τὴν αὐτὴν 
αἵρεσιν εἶναι καὶ τοῖς τῆς ψυχῆς µέρεσι καὶ ταῖς πράξε- 
σιν αὐτῶν, πόλεµον µὲν εἰρήνης χάριν, ἀσχολίαν δὲ 
σχολῆς, τὰ δ' ἀναγκαῖα καὶ χρήσιµα τῶν καλῶν ἕνεκεν. 
πρὸς πάντα µὲν τοίνυν τῷ πολιτικῷ βλέποντι νοµοθετητέον, 
καὶ κατὰ τὰ µέρη τῆς ψυχῆς καὶ κατὰ τὰς πράξεις 

αὐτῶν, µᾶλλον δὲ πρὸς τὰ βελτίω καὶ τὰ τέλη. τὸν 
αὐτὸν δὲ τρόπον καὶ περὶ τοὺς βίους καὶ τὰς τῶν πραγµά- 
των αἱρέσεις· δεῖ µὲν γὰρ ἀσχολεῖν δύνασθαι καὶ πολε- 
µεῖν, µᾶλλον δ' εἰρήνην ἄγειν καὶ σχολάζειν, καὶ τἀ- 
ναγκαῖα καὶ τὰ χρήσιµα δὲ πράττειν, τὰ δὲ καλὰ δεῖ 
µᾶλλον. ὥστε πρὸς τούτους τοὺς σκοποὺς καὶ παῖδας ἔτι 
ὄντας παιδευτέον καὶ τὰς ἄλλας ἡλικίας, ὅσαι δέονται 
παιδείας. 
    οἱ δὲ νῦν ἄριστα δοκοῦντες πολιτεύεσθαι τῶν Ἑλ- 
λήνων, καὶ τῶν νοµοθετῶν οἱ ταύτας καταστήσαντες τὰς 
πολιτείας, οὔτε πρὸς τὸ βέλτιστον τέλος φαίνονται συντάξαν- 
τες τὰ περὶ τὰς πολιτείας οὔτε πρὸς πάσας τὰς ἀρετὰς 
τοὺς νόµους καὶ τὴν παιδείαν, ἀλλὰ φορτικῶς ἀπέκλιναν 
πρὸς τὰς χρησίµους εἶναι δοκούσας καὶ πλεονεκτικωτέρας. 
παραπλησίως δὲ τούτοις καὶ τῶν ὕστερόν τινες γραψάντων 
ἀπεφήναντο τὴν αὐτὴν δόξαν· ἐπαινοῦντες γὰρ τὴν Λακε- 
δαιµονίων πολιτείαν ἄγανται τοῦ νοµοθέτου τὸν σκοπόν, ὅτι 
πάντα πρὸς τὸ κρατεῖν καὶ πρὸς πόλεµον ἐνοµοθέτησεν. ἃ 
καὶ κατὰ τὸν λόγον ἐστὶν εὐέλεγκτα καὶ τοῖς ἔργοις ἐξ- 
ελήλεγκται νῦν. ὥσπερ γὰρ οἱ πλεῖστοι τῶν ἀνθρώπων ζη- 
λοῦσι τὸ πολλῶν δεσπόζειν, ὅτι πολλὴ χορηγία γίγνεται 

τῶν εὐτυχηµάτων, οὕτω καὶ Θίβρων ἀγάµενος φαίνεται 



τὸν τῶν Λακώνων νοµοθέτην, καὶ τῶν ἄλλων ἕκαστος τῶν   
γραφόντων περὶ <τῆς> πολιτείας αὐτῶν, ὅτι διὰ τὸ γεγυµνάσθαι 
πρὸς τοὺς κινδύνους πολλῶν ἦρχον· καίτοι δῆλον ὡς ἐπειδὴ 
νῦν γε οὐκέτι ὑπάρχει τοῖς Λάκωσι τὸ ἄρχειν, οὐκ εὐδαί- 
µονες, οὐδ' ὁ νοµοθέτης ἀγαθός. ἔτι δὲ τοῦτο γελοῖον, εἰ 
 
µένοντες ἐν τοῖς νόµοις αὐτοῦ, καὶ µηδενὸς ἐµποδίζοντος 
πρὸς τὸ χρῆσθαι τοῖς νόµοις, ἀποβεβλήκασι τὸ ζῆν κα- 
λῶς. οὐκ ὀρθῶς δ' ὑπολαµβάνουσιν οὐδὲ περὶ τῆς ἀρχῆς ἣν 
δεῖ τιµῶντα φαίνεσθαι τὸν νοµοθέτην· τοῦ γὰρ δεσποτικῶς 
ἄρχειν ἡ τῶν ἐλευθέρων ἀρχὴ καλλίων καὶ µᾶλλον µετ' 
ἀρετῆς. ἔτι δὲ οὐ διὰ τοῦτο δεῖ τὴν πόλιν εὐδαίµονα νοµί- 
ζειν καὶ τὸν νοµοθέτην ἐπαινεῖν, ὅτι κρατεῖν ἤσκησεν ἐπὶ τὸ 
τῶν πέλας ἄρχειν· ταῦτα γὰρ µεγάλην ἔχει βλάβην. 
δῆλον γὰρ ὅτι καὶ τῶν πολιτῶν τῷ δυναµένῳ τοῦτο πειρα- 
τέον διώκειν, ὅπως δύνηται τῆς οἰκείας πόλεως ἄρχειν· 
ὅπερ ἐγκαλοῦσιν οἱ Λάκωνες Παυσανίᾳ τῷ βασιλεῖ, καί- 
περ ἔχοντι τηλικαύτην τιµήν. 
             οὔτε δὴ πολιτικὸς τῶν τοιού- 
των λόγων καὶ νόµων οὐθεὶς οὔτε ὠφέλιµος οὔτε ἀληθής ἐστιν. 

ταὐτὰ γὰρ ἄριστα καὶ ἰδίᾳ καὶ κοινῇ, τόν <τε> νοµοθέτην ἐµ- 
ποιεῖν δεῖ ταῦτα ταῖς ψυχαῖς τῶν ἀνθρώπων· τήν τε τῶν 
πολεµικῶν ἄσκησιν οὐ τούτου χάριν δεῖ µελετᾶν, ἵνα κατα- 
δουλώσωνται τοὺς ἀναξίους, ἀλλ' ἵνα πρῶτον µὲν αὐτοὶ µὴ 
δουλεύσωσιν ἑτέροις, ἔπειτα ὅπως ζητῶσι τὴν ἡγεµονίαν τῆς 
ὠφελείας ἕνεκα τῶν ἀρχοµένων, ἀλλὰ µὴ πάντων δεσπο- 
τείας· τρίτον δὲ τὸ δεσπόζειν τῶν ἀξίων δουλεύειν. ὅτι δὲ 
δεῖ τὸν νοµοθέτην µᾶλλον σπουδάζειν ὅπως καὶ τὴν περὶ 
τὰ πολεµικὰ καὶ τὴν ἄλλην νοµοθεσίαν τοῦ σχολάζειν 
ἕνεκεν τάξῃ καὶ τῆς εἰρήνης, µαρτυρεῖ τὰ γιγνόµενα τοῖς 
λόγοις. αἱ γὰρ πλεῖσται τῶν τοιούτων πόλεων πολεµοῦσαι   
µὲν σῴζονται, κατακτησάµεναι δὲ τὴν ἀρχὴν ἀπόλλυνται. 
τὴν γὰρ βαφὴν ἀνιᾶσιν, ὥσπερ ὁ σίδηρος, εἰρήνην ἄγον- 
τες. αἴτιος δ' ὁ νοµοθέτης οὐ παιδεύσας δύνασθαι σχο- 
λάζειν. 
 Ἐπεὶ δὲ τὸ αὐτὸ τέλος εἶναι φαίνεται καὶ κοινῇ καὶ 
ἰδίᾳ τοῖς ἀνθρώποις, καὶ τὸν αὐτὸν ὅρον ἀναγκαῖον εἶναι 
τῷ τε ἀρίστῳ ἀνδρὶ καὶ τῇ ἀρίστῃ πολιτείᾳ, φανερὸν ὅτι 
δεῖ τὰς εἰς τὴν σχολὴν ἀρετὰς ὑπάρχειν· τέλος γάρ, 
ὥσπερ εἴρηται πολλάκις, εἰρήνη µὲν πολέµου σχολὴ δ' 
ἀσχολίας. χρήσιµοι δὲ τῶν ἀρετῶν εἰσι πρὸς τὴν σχολὴν 

καὶ διαγωγὴν ὧν τε ἐν τῇ σχολῇ τὸ ἔργον καὶ ὧν ἐν τῇ 
ἀσχολίᾳ. δεῖ γὰρ πολλὰ τῶν ἀναγκαίων ὑπάρχειν ὅπως 



ἐξῇ σχολάζειν· διὸ σώφρονα τὴν πόλιν εἶναι προσήκει 
καὶ ἀνδρείαν καὶ καρτερικήν· κατὰ γὰρ τὴν παροιµίαν, οὐ 
σχολὴ δούλοις, οἱ δὲ µὴ δυνάµενοι κινδυνεύειν ἀνδρείως 
δοῦλοι τῶν ἐπιόντων εἰσίν. ἀνδρείας µὲν οὖν καὶ καρτερίας 
δεῖ πρὸς τὴν ἀσχολίαν, φιλοσοφίας δὲ πρὸς τὴν σχολήν, 
σωφροσύνης δὲ καὶ δικαιοσύνης ἐν ἀµφοτέροις τοῖς χρό- 
νοις, καὶ µᾶλλον εἰρήνην ἄγουσι καὶ σχολάζουσιν· ὁ µὲν 
γὰρ πόλεµος ἀναγκάζει δικαίους εἶναι καὶ σωφρονεῖν, ἡ δὲ 
τῆς εὐτυχίας ἀπόλαυσις καὶ τὸ σχολάζειν µετ' εἰρήνης 
ὑβριστὰς ποιεῖ µᾶλλον. πολλῆς οὖν δεῖ δικαιοσύνης καὶ 
πολλῆς σωφροσύνης <µετέχειν> τοὺς ἄριστα δοκοῦντας πράττειν 
καὶ πάντων τῶν µακαριζοµένων ἀπολαύοντας, οἷον εἴ τινές 
εἰσιν, ὥσπερ οἱ ποιηταί φασιν, ἐν µακάρων νήσοις· µάλιστα 
γὰρ οὗτοι δεήσονται φιλοσοφίας καὶ σωφροσύνης καὶ δικαι- 
οσύνης, ὅσῳ µᾶλλον σχολάζουσιν ἐν ἀφθονίᾳ τῶν τοι- 
ούτων ἀγαθῶν. διότι µὲν οὖν τὴν µέλλουσαν εὐδαιµονήσειν 
καὶ σπουδαίαν ἔσεσθαι πόλιν τούτων δεῖ τῶν ἀρετῶν µετέχειν, 
φανερόν. αἰσχροῦ γὰρ ὄντος <τοῦ> µὴ δύνασθαι χρῆσθαι   
τοῖς ἀγαθοῖς, ἔτι µᾶλλον τὸ µὴ δύνασθαι ἐν τῷ σχολάζειν 

χρῆσθαι, ἀλλ' ἀσχολοῦντας µὲν καὶ πολεµοῦντας φαίνεσθαι 
ἀγαθούς, εἰρήνην δ' ἄγοντας καὶ σχολάζοντας ἀνδραποδώ- 
δεις. διὸ δεῖ µὴ καθάπερ ἡ Λακεδαιµονίων πόλις τὴν ἀρε- 
τὴν ἀσκεῖν. ἐκεῖνοι µὲν γὰρ οὐ ταύτῃ διαφέρουσι τῶν ἄλ- 
λων, τῷ µὴ νοµίζειν ταὐτὰ τοῖς ἄλλοις µέγιστα τῶν 
ἀγαθῶν, ἀλλὰ τῷ γίνεσθαι ταῦτα µᾶλλον διὰ τινὸς ἀρε- 
τῆς· ἐπεὶ δὲ µείζω τε ἀγαθὰ ταῦτα καὶ τὴν ἀπόλαυσιν τὴν 
τούτων ἢ τὴν τῶν ἀρετῶν **. ** καὶ ὅτι δι' αὑτήν, φανερὸν 
ἐκ τούτων· πῶς δὲ καὶ διὰ τίνων ἔσται, τοῦτο δὴ θεωρητέον. 
 τυγχάνοµεν δὴ διῃρηµένοι πρότερον ὅτι φύσεως καὶ ἔθους 
καὶ λόγου δεῖ. τούτων δὲ ποίους µέν τινας εἶναι χρὴ τὴν 
φύσιν, διώρισται πρότερον, λοιπὸν δὲ θεωρῆσαι πότερον παι- 
δευτέοι τῷ λόγῳ πρότερον ἢ τοῖς ἔθεσιν. ταῦτα γὰρ δεῖ 
πρὸς ἄλληλα συµφωνεῖν συµφωνίαν τὴν ἀρίστην· ἐνδέχε- 
ται γὰρ διηµαρτηκέναι τὸν λόγον τῆς βελτίστης ὑπο- 
θέσεως, καὶ διὰ τῶν ἐθῶν ὁµοίως ἦχθαι. φανερὸν δὴ τοῦτό 
γε πρῶτον µέν, καθάπερ ἐν τοῖς ἄλλοις, ὡς ἡ γένεσις ἀπ' 
ἀρχῆς ἐστι, καὶ τὸ τέλος ἀπό τινος ἀρχῆς <ἀρχὴ> ἄλλου τέλους, 
ὁ δὲ λόγος ἡµῖν καὶ ὁ νοῦς τῆς φύσεως τέλος, ὥστε πρὸς 
τούτους τὴν γένεσιν καὶ τὴν τῶν ἐθῶν δεῖ παρασκευάζειν 
µελέτην· ἔπειτα ὥσπερ ψυχὴ καὶ σῶµα δύ' ἐστίν, οὕτω 

καὶ τῆς ψυχῆς ὁρῶµεν δύο µέρη, τό τε ἄλογον καὶ τὸ 
λόγον ἔχον, καὶ τὰς ἕξεις τὰς τούτων δύο τὸν ἀριθµόν, 
ὧν τὸ µέν ἐστιν ὄρεξις τὸ δὲ νοῦς, ὥσπερ δὲ τὸ σῶµα 



πρότερον τῇ γενέσει τῆς ψυχῆς, οὕτω καὶ τὸ ἄλογον τοῦ   
λόγον ἔχοντος. φανερὸν δὲ καὶ τοῦτο· θυµὸς γὰρ καὶ βού- 
λησις, ἔτι δὲ ἐπιθυµία, καὶ γενοµένοις εὐθὺς ὑπάρχει τοῖς 
παιδίοις, ὁ δὲ λογισµὸς καὶ ὁ νοῦς προϊοῦσιν ἐγγίγνεσθαι 
πέφυκεν. διὸ πρῶτον µὲν τοῦ σώµατος τὴν ἐπιµέλειαν 
ἀναγκαῖον εἶναι προτέραν ἢ τὴν τῆς ψυχῆς, ἔπειτα τὴν 
τῆς ὀρέξεως, ἕνεκα µέντοι τοῦ νοῦ τὴν τῆς ὀρέξεως, τὴν δὲ 
τοῦ σώµατος τῆς ψυχῆς. 
 Εἴπερ οὖν ἀπ' ἀρχῆς τὸν νοµοθέτην ὁρᾶν δεῖ ὅπως 
βέλτιστα τὰ σώµατα γένηται τῶν τρεφοµένων, πρῶτον µὲν 
ἐπιµελητέον περὶ τὴν σύζευξιν, πότε καὶ ποίους τινὰς ὄντας 
χρὴ ποιεῖσθαι πρὸς ἀλλήλους τὴν γαµικὴν ὁµιλίαν. δεῖ δ' 
ἀποβλέποντα νοµοθετεῖν ταύτην τὴν κοινωνίαν πρὸς αὐτούς 
τε καὶ τὸν τοῦ ζῆν χρόνον, ἵνα συγκαταβαίνωσι ταῖς ἡλι- 
κίαις ἐπὶ τὸν αὐτὸν καιρὸν καὶ µὴ διαφωνῶσιν αἱ δυνά- 
µεις τοῦ µὲν ἔτι δυναµένου γεννᾶν τῆς δὲ µὴ δυναµένης, 
ἢ ταύτης µὲν τοῦ δ' ἀνδρὸς µή (ταῦτα γὰρ ποιεῖ καὶ στά- 
σεις πρὸς ἀλλήλους καὶ διαφοράς)· ἔπειτα καὶ πρὸς τὴν 

τῶν τέκνων διαδοχήν, δεῖ γὰρ οὔτε λίαν ὑπολείπεσθαι ταῖς 
ἡλικίαις τὰ τέκνα τῶν πατέρων (ἀνόνητος γὰρ τοῖς µὲν 
πρεσβυτέροις ἡ χάρις παρὰ τῶν τέκνων, ἡ δὲ παρὰ τῶν 
πατέρων βοήθεια τοῖς τέκνοις), οὔτε λίαν πάρεγγυς εἶναι 
(πολλὴν γὰρ ἔχει δυσχέρειαν· ἥ τε γὰρ αἰδὼς ἧττον ὑπάρχει 
τοῖς τοιούτοις, ὥσπερ ἡλικιώταις, καὶ περὶ τὴν οἰκονοµίαν 
ἐγκληµατικὸν τὸ πάρεγγυς)· ἔτι δ', ὅθεν ἀρχόµενοι δεῦρο 
µετέβηµεν, ὅπως τὰ σώµατα τῶν γεννωµένων ὑπάρχῃ 
πρὸς τὴν τοῦ νοµοθέτου βούλησιν. 
                 σχεδὸν δὴ πάντα ταῦτα 
συµβαίνει κατὰ µίαν ἐπιµέλειαν. ἐπεὶ γὰρ ὥρισται τέλος   
τῆς γεννήσεως ὡς ἐπὶ τὸ πλεῖστον εἰπεῖν ἀνδράσι µὲν ὁ 
τῶν ἑβδοµήκοντα ἐτῶν ἀριθµὸς ἔσχατος, πεντήκοντα δὲ 
γυναιξί, δεῖ τὴν ἀρχὴν τῆς συζεύξεως κατὰ τὴν ἡλικίαν 
εἰς τοὺς χρόνους καταβαίνειν τούτους. ἔστι δ' ὁ τῶν νέων συν- 
δυασµὸς φαῦλος πρὸς τὴν τεκνοποιίαν· ἐν γὰρ πᾶσι ζῴοις 
ἀτελῆ τὰ τῶν νέων ἔκγονα, καὶ θηλυτόκα µᾶλλον καὶ 
µικρὰ τὴν µορφήν, ὥστ' ἀναγκαῖον ταὐτὸ τοῦτο συµβαίνειν 
καὶ ἐπὶ τῶν ἀνθρώπων. τεκµήριον δέ· ἐν ὅσαις γὰρ τῶν 
πόλεων ἐπιχωριάζει τὸ νέους συζευγνύναι καὶ νέας, ἀτε- 
λεῖς καὶ µικροὶ τὰ σώµατά εἰσιν. ἔτι δὲ ἐν τοῖς τόκοις 

αἱ νέαι πονοῦσί τε µᾶλλον καὶ διαφθείρονται πλείους· διὸ 
καὶ τὸν χρησµὸν γενέσθαι τινές φασι διὰ τοιαύτην αἰτίαν 
τοῖς Τροιζηνίοις, ὡς πολλῶν διαφθειροµένων διὰ τὸ γαµί- 
σκεσθαι τὰς νεωτέρας, ἀλλ' οὐ πρὸς τὴν τῶν καρπῶν κο- 



µιδήν. ἔτι δὲ καὶ πρὸς σωφροσύνην συµφέρει τὰς ἐκ- 
 
δόσεις ποιεῖσθαι πρεσβυτέραις· ἀκολαστότεραι γὰρ εἶναι δο- 
κοῦσι νέαι χρησάµεναι ταῖς συνουσίαις. καὶ τὰ τῶν ἀρρένων 
δὲ σώµατα βλάπτεσθαι δοκεῖ πρὸς τὴν αὔξησιν, ἐὰν ἔτι 
τοῦ σπέρµατος αὐξανοµένου ποιῶνται τὴν συνουσίαν· καὶ γὰρ 
τούτου τις ὡρισµένος χρόνος, ὃν οὐχ ὑπερβαίνει πληθύον ἔτι, <ἢ 
µικρόν>· διὸ τὰς µὲν ἁρµόττει περὶ τὴν τῶν ὀκτωκαίδεκα ἐτῶν 
ἡλικίαν συζευγνύναι, τοὺς δ' ἑπτὰ καὶ τριάκοντα [ἢ µικρόν]. 
ἐν τοσούτῳ γὰρ ἀκµάζουσί τε τοῖς σώµασιν <ἡ> σύζευξις 
ἔσται, καὶ πρὸς τὴν παῦλαν τῆς τεκνοποιίας συγκαταβήσεται 
τοῖς χρόνοις εὐκαίρως· ἔτι δὲ ἡ διαδοχὴ τῶν τέκνων τοῖς 
µὲν ἀρχοµένοις ἔσται τῆς ἀκµῆς, ἐὰν γίγνηται κατὰ λό-   
γον εὐθὺς ἡ γένεσις, τοῖς δὲ ἤδη καταλελυµένης τῆς ἡλι- 
κίας πρὸς τὸν τῶν ἑβδοµήκοντα ἐτῶν ἀριθµόν. 
                       περὶ µὲν 
οὖν τοῦ πότε δεῖ ποιεῖσθαι τὴν σύζευξιν εἴρηται, τοῖς δὲ 

περὶ τὴν ὥραν χρόνοις δεῖ χρῆσθαι οἷς οἱ πολλοὶ χρῶνται, καλῶς 
καὶ νῦν ὁρίσαντες χειµῶνος τὴν συναυλίαν ποιεῖσθαι ταύτην. 
δεῖ δὲ καὶ αὐτοὺς ἤδη θεωρεῖν πρὸς τὴν τεκνοποιίαν τά τε 
παρὰ τῶν ἰατρῶν λεγόµενα καὶ τὰ παρὰ τῶν φυσικῶν· 
οἵ τε γὰρ ἰατροὶ τοὺς καιροὺς τῶν σωµάτων ἱκανῶς λέγουσι, 
καὶ περὶ τῶν πνευµάτων οἱ φυσικοί, τὰ βόρεια τῶν νο- 
τίων ἐπαινοῦντες µᾶλλον. ποίων δέ τινων τῶν σωµάτων 
ὑπαρχόντων µάλιστ' ἂν ὄφελος εἴη τοῖς γεννωµένοις, ἐπιστή- 
σασι µὲν µᾶλλον λεκτέον ἐν τοῖς περὶ τῆς παιδονοµίας, 
τύπῳ δὲ ἱκανὸν εἰπεῖν καὶ νῦν. οὔτε γὰρ ἡ τῶν ἀθλητῶν 
χρήσιµος ἕξις πρὸς πολιτικὴν εὐεξίαν οὐδὲ πρὸς ὑγίειαν 
καὶ τεκνοποιίαν, οὔτε ἡ θεραπευτικὴ καὶ κακοπονητικὴ λίαν, 
ἀλλ' ἡ µέση τούτων. πεπονηµένην µὲν οὖν ἔχειν δεῖ τὴν 
ἕξιν, πεπονηµένην δὲ πόνοις µὴ βιαίοις, µηδὲ πρὸς ἓν 
µόνον, ὥσπερ ἡ τῶν ἀθλητῶν ἕξις, ἀλλὰ πρὸς τὰς τῶν 
ἐλευθερίων πράξεις. ὁµοίως δὲ δεῖ ταῦτα ὑπάρχειν ἀν- 
δράσι καὶ γυναιξίν. 
        χρὴ δὲ καὶ τὰς ἐγκύους ἐπιµελεῖσθαι 
τῶν σωµάτων, µὴ ῥᾳθυµούσας µηδ' ἀραιᾷ τροφῇ χρωµέ- 
νας. τοῦτο δὲ ῥᾴδιον τῷ νοµοθέτῃ ποιῆσαι προστάξαντι καθ' 
ἡµέραν τινὰ ποιεῖσθαι πορείαν πρὸς θεῶν ἀποθεραπείαν τῶν 

εἰληχότων τὴν περὶ τῆς γενέσεως τιµήν. τὴν µέντοι διά-   
νοιαν τοὐναντίον τῶν σωµάτων ῥᾳθυµοτέρως ἁρµόττει δι- 
άγειν· ἀπολαύοντα γὰρ φαίνεται τὰ γεννώµενα τῆς ἐχούσης 
ὥσπερ τὰ φυόµενα τῆς γῆς. περὶ δὲ ἀποθέσεως καὶ 
τροφῆς τῶν γιγνοµένων ἔστω νόµος µηδὲν πεπηρωµένον 



τρέφειν, διὰ δὲ πλῆθος τέκνων ἡ τάξις τῶν ἐθῶν 
κελεύει µηθὲν ἀποτίθεσθαι τῶν γιγνοµένων· ὁρισθῆναι δὲ 
δεῖ τῆς τεκνοποιίας τὸ πλῆθος, ἐὰν δέ τισι γίγνηται παρὰ 
ταῦτα συνδυασθέντων, πρὶν αἴσθησιν ἐγγενέσθαι καὶ ζωὴν 
ἐµποιεῖσθαι δεῖ τὴν ἄµβλωσιν· τὸ γὰρ ὅσιον καὶ τὸ µὴ 
διωρισµένον τῇ αἰσθήσει καὶ τῷ ζῆν ἔσται. ἐπεὶ δ' ἡ µὲν 
ἀρχὴ τῆς ἡλικίας ἀνδρὶ καὶ γυναικὶ διώρισται, πότε ἄρχε- 
σθαι χρὴ τῆς συζεύξεως, καὶ πόσον χρόνον λειτουργεῖν ἁρ- 
µόττει πρὸς τεκνοποιίαν ὡρίσθω. τὰ γὰρ τῶν πρεσβυτέρων 
ἔκγονα, καθάπερ τὰ τῶν νεωτέρων, ἀτελῆ γίγνεται καὶ τοῖς 
σώµασι καὶ ταῖς διανοίαις, τὰ δὲ τῶν γεγηρακότων ἀσθενῆ· 
διὸ κατὰ τὴν τῆς διανοίας ἀκµήν. αὕτη δ' ἐστὶν ἐν τοῖς 
πλείστοις ἥνπερ τῶν ποιητῶν τινες εἰρήκασιν οἱ µετροῦντες 
ταῖς ἑβδοµάσι τὴν ἡλικίαν, περὶ τὸν χρόνον τὸν τῶν πεν- 
τήκοντα ἐτῶν. ὥστε τέτταρσιν ἢ πέντε ἔτεσιν ὑπερβάλλοντα 
τὴν ἡλικίαν ταύτην ἀφεῖσθαι δεῖ τῆς εἰς τὸ φανερὸν γεν- 

νήσεως· τὸ δὲ λοιπὸν ὑγιείας χάριν ἤ τινος ἄλλης τοιαύ- 
της αἰτίας φαίνεσθαι δεῖ ποιουµένους τὴν ὁµιλίαν. περὶ δὲ 
τῆς πρὸς ἄλλην ἢ πρὸς ἄλλον, ἔστω µὲν ἁπλῶς µὴ καλὸν 
ἁπτόµενον φαίνεσθαι µηδαµῇ µηδαµῶς, ὅταν <ἀνὴρ> ᾖ καὶ   
προσαγορευθῇ πόσις· περὶ δὲ τὸν χρόνον τὸν τῆς τεκνοποιίας 
ἐάν τις φαίνηται τοιοῦτόν τι δρῶν, ἀτιµίᾳ ζηµιούσθω πρε- 
πούσῃ πρὸς τὴν ἁµαρτίαν. 
 Γενοµένων δὲ τῶν τέκνων οἴεσθαι <δεῖ> µεγάλην εἶναι δια- 
φορὰν πρὸς τὴν τῶν σωµάτων δύναµιν τὴν τροφήν, ὁποία 
τις ἂν ᾖ. φαίνεται δὲ διά τε τῶν ἄλλων ζῴων ἐπισκο- 
ποῦσι, καὶ διὰ τῶν ἐθνῶν οἷς ἐπιµελές ἐστιν εἰσάγειν τὴν 
πολεµικὴν ἕξιν, ἡ τοῦ γάλακτος πλήθουσα τροφὴ µάλιστ' 
οἰκεία τοῖς σώµασιν, <ἡ> ἀοινοτέρα δὲ διὰ τὰ νοσήµατα. ἔτι 
δὲ καὶ κινήσεις ὅσας ἐνδέχεται ποιεῖσθαι τηλικούτων συµ- 
φέρει. πρὸς δὲ τὸ µὴ διαστρέφεσθαι τὰ µέλη δι' ἁπαλότη- 
τα χρῶνται καὶ νῦν ἔνια τῶν ἐθνῶν ὀργάνοις τισὶ µηχανι- 
κοῖς, ἃ τὸ σῶµα ποιεῖ τῶν τοιούτων ἀστραβές. συµ- 
φέρει δ' εὐθὺς καὶ πρὸς τὰ ψύχη συνεθίζειν ἐκ µικρῶν 
παίδων· τοῦτο γὰρ καὶ πρὸς ὑγίειαν καὶ πρὸς πολεµικὰς 
πράξεις εὐχρηστότατον. διὸ παρὰ πολλοῖς ἐστι τῶν βαρ- 
βάρων ἔθος τοῖς µὲν εἰς ποταµὸν ἀποβάπτειν τὰ γιγνό- 

µενα ψυχρόν, τοῖς δὲ σκέπασµα µικρὸν ἀµπίσχειν, οἷον 
Κελτοῖς. πάντα γὰρ ὅσα δυνατὸν ἐθίζειν, εὐθὺς ἀρχο- 
µένων βέλτιον ἐθίζειν µέν, ἐκ προσαγωγῆς δ' ἐθίζειν· 
εὐφυὴς δ' ἡ τῶν παίδων ἕξις διὰ θερµότητα πρὸς τὴν τῶν 
ψυχρῶν ἄσκησιν. 
        περὶ µὲν οὖν τὴν πρώτην συµφέρει ποιεῖ- 



σθαι τὴν ἐπιµέλειαν τοιαύτην τε καὶ τὴν ταύτῃ παραπλη- 
σίαν· τὴν δ' ἐχοµένην ταύτης ἡλικίαν µέχρι πέντε ἐτῶν, 
ἣν οὔτε πω πρὸς µάθησιν καλῶς ἔχει προσάγειν οὐδεµίαν 
οὔτε πρὸς ἀναγκαίους πόνους, ὅπως µὴ τὴν αὔξησιν ἐµποδί-   
ζωσιν, δεῖ τοσαύτης τυγχάνειν κινήσεως ὥστε διαφεύγειν 
τὴν ἀργίαν τῶν σωµάτων· ἣν χρὴ παρασκευάζειν καὶ δι' 
ἄλλων πράξεων καὶ διὰ τῆς παιδιᾶς. δεῖ δὲ καὶ τὰς 
παιδιὰς εἶναι µήτε ἀνελευθέρους µήτε ἐπιπόνους µήτε ἀν- 
ειµένας. καὶ περὶ λόγων δὲ καὶ µύθων, ποίους τινὰς ἀκούειν 
δεῖ τοὺς τηλικούτους, ἐπιµελὲς ἔστω τοῖς ἄρχουσιν οὓς καλοῦσι 
παιδονόµους. πάντα γὰρ δεῖ τὰ τοιαῦτα προοδοποιεῖν πρὸς 
τὰς ὕστερον διατριβάς· διὸ τὰς παιδιὰς εἶναι δεῖ τὰς πολ- 
λὰς µιµήσεις τῶν ὕστερον σπουδαζοµένων. τὰς δὲ διατάσεις 
τῶν παίδων καὶ τοὺς κλαυθµοὺς οὐκ ὀρθῶς ἀπαγορεύουσιν 
οἱ κωλύοντες ἐν τοῖς νόµοις· συµφέρουσι γὰρ πρὸς αὔξησιν· 

γίγνεται γὰρ τρόπον τινὰ γυµνασία τοῖς σώµασιν· ἡ γὰρ 
τοῦ πνεύµατος κάθεξις ποιεῖ τὴν ἰσχὺν τοῖς πονοῦσιν, ὃ 
συµβαίνει καὶ τοῖς παιδίοις διατεινοµένοις. 
                     ἐπισκεπτέον δὲ 
τοῖς παιδονόµοις τὴν τούτων διαγωγήν, τήν τ' ἄλλην καὶ 
ὅπως ὅτι ἥκιστα µετὰ δούλων ἔσται. ταύτην γὰρ τὴν ἡλι- 
κίαν, καὶ µέχρι τῶν ἑπτὰ ἐτῶν, ἀναγκαῖον οἴκοι τὴν τρο- 
φὴν ἔχειν. εὔλογον οὖν ἀπολαύειν ἀπὸ τῶν ἀκουσµάτων 
καὶ τῶν ὁραµάτων ἀνελευθερίαν καὶ τηλικούτους ὄντας. ὅλως 
µὲν οὖν αἰσχρολογίαν ἐκ τῆς πόλεως, ὥσπερ ἄλλο τι, δεῖ 
τὸν νοµοθέτην ἐξορίζειν (ἐκ τοῦ γὰρ εὐχερῶς λέγειν ὁτιοῦν 
τῶν αἰσχρῶν γίνεται καὶ τὸ ποιεῖν σύνεγγυς)· µάλιστα 
µὲν οὖν ἐκ τῶν νέων, ὅπως µήτε λέγωσι µήτε ἀκούωσι µη- 
δὲν τοιοῦτον· ἐὰν δέ τις φαίνηταί τι λέγων ἢ πράττων τῶν 
ἀπηγορευµένων, τὸν µὲν ἐλεύθερον µήπω δὲ κατακλίσεως 
ἠξιωµένον ἐν τοῖς συσσιτίοις ἀτιµίαις κολάζειν καὶ πλη-   
γαῖς, τὸν δὲ πρεσβύτερον τῆς ἡλικίας ταύτης ἀτιµίαις 
ἀνελευθέροις ἀνδραποδωδίας χάριν. ἐπεὶ δὲ τὸ λέγειν τι 
τῶν τοιούτων ἐξορίζοµεν, φανερὸν ὅτι καὶ τὸ θεωρεῖν ἢ 
γραφὰς ἢ λόγους ἀσχήµονας. ἐπιµελὲς µὲν οὖν ἔστω τοῖς 
ἄρχουσι µηθέν, µήτε ἄγαλµα µήτε γραφήν, εἶναι τοιούτων 

πράξεων µίµησιν, εἰ µὴ παρά τισι θεοῖς τοιούτοις οἷς καὶ 
τὸν τωθασµὸν ἀποδίδωσιν ὁ νόµος. πρὸς δὲ τούτοις ἀφίησιν 
ὁ νόµος τοὺς τὴν ἡλικίαν ἔχοντας [ἔτι] τὴν ἱκνουµένην καὶ 
ὑπὲρ αὑτῶν καὶ τέκνων καὶ γυναικῶν τιµαλφεῖν τοὺς θεούς· 
 
τοὺς δὲ νεωτέρους οὔτ' ἰάµβων οὔτε κωµῳδίας θεατὰς θε- 
τέον, πρὶν ἢ τὴν ἡλικίαν λάβωσιν ἐν ᾗ καὶ κατακλίσεως 



ὑπάρξει κοινωνεῖν ἤδη καὶ µέθης, καὶ τῆς ἀπὸ τῶν τοιούτων 
γιγνοµένης βλάβης ἀπαθεῖς ἡ παιδεία ποιήσει πάντως. 
 νῦν µὲν οὖν ἐν παραδροµῇ τοῦτον πεποιήµεθα τὸν λόγον· 
ὕστερον δ' ἐπιστήσαντας δεῖ διορίσαι µᾶλλον, εἴτε µὴ δεῖ 
πρῶτον εἴτε δεῖ διαπορήσαντας, καὶ πῶς δεῖ· κατὰ δὲ τὸν 
παρόντα καιρὸν ἐµνήσθηµεν ὅσον ἀναγκαῖον. ἴσως γὰρ οὐ 
κακῶς ἔλεγε τὸ τοιοῦτον Θεόδωρος ὁ τῆς τραγῳδίας ὑπο- 
κριτής· οὐθενὶ γὰρ πώποτε παρῆκεν ἑαυτοῦ προεισάγειν, οὐδὲ 
τῶν εὐτελῶν ὑποκριτῶν, ὡς οἰκειουµένων τῶν θεατῶν ταῖς 
πρώταις ἀκοαῖς· συµβαίνει δὲ ταὐτὸ τοῦτο καὶ πρὸς τὰς 
τῶν ἀνθρώπων ὁµιλίας καὶ πρὸς τὰς τῶν πραγµάτων· 
πάντα γὰρ στέργοµεν τὰ πρῶτα µᾶλλον. διὸ δεῖ τοῖς 
νέοις πάντα ποιεῖν ξένα τὰ φαῦλα, µάλιστα δ' αὐτῶν ὅσα 
ἔχει ἢ µοχθηρίαν ἢ δυσµένειαν. διελθόντων δὲ τῶν πέντε   

ἐτῶν τὰ δύο µέχρι τῶν ἑπτὰ δεῖ θεωροὺς ἤδη γίγνεσθαι 
τῶν µαθήσεων ἃς δεήσει µανθάνειν αὐτούς. δύο δ' εἰσὶν 
ἡλικίαι πρὸς ἃς ἀναγκαῖον διῃρῆσθαι τὴν παιδείαν, πρὸς 
τὴν ἀπὸ τῶν ἑπτὰ µέχρι ἥβης καὶ πάλιν πρὸς τὴν ἀφ' 
ἥβης µέχρι τῶν ἑνὸς καὶ εἴκοσιν ἐτῶν. οἱ γὰρ ταῖς ἑβδο- 
µάσι διαιροῦντες τὰς ἡλικίας ὡς ἐπὶ τὸ πολὺ λέγουσιν οὐ 
κακῶς, δεῖ δὲ τῇ διαιρέσει τῆς φύσεως ἐπακολουθεῖν· πᾶσα 
γὰρ τέχνη καὶ παιδεία τὸ προσλεῖπον βούλεται τῆς φύ- 
σεως ἀναπληροῦν. πρῶτον µὲν οὖν σκεπτέον εἰ ποιητέον 
τάξιν τινὰ περὶ τοὺς παῖδας, ἔπειτα πότερον συµφέρει κοινῇ 
ποιεῖσθαι τὴν ἐπιµέλειαν αὐτῶν ἢ κατ' ἴδιον τρόπον (ὃ 
γίγνεται καὶ νῦν ἐν ταῖς πλείσταις τῶν πόλεων), τρίτον δὲ 
ποίαν τινὰ δεῖ ταύτην <εἶναι>. 
              
Θ 
 
 Ὅτι µὲν οὖν τῷ νοµοθέτῃ µάλιστα πραγµατευτέον 
περὶ τὴν τῶν νέων παιδείαν, οὐδεὶς ἂν ἀµφισβητήσειε· καὶ 
γὰρ ἐν ταῖς πόλεσιν οὐ γιγνόµενον τοῦτο βλάπτει τὰς πολι- 
τείας· δεῖ γὰρ πρὸς ἑκάστην παιδεύεσθαι· τὸ γὰρ ἦθος 
τῆς πολιτείας ἑκάστης τὸ οἰκεῖον καὶ φυλάττειν εἴωθε τὴν 
πολιτείαν καὶ καθίστησιν ἐξ ἀρχῆς, οἷον τὸ µὲν δηµοκρα- 
τικὸν δηµοκρατίαν τὸ δ' ὀλιγαρχικὸν ὀλιγαρχίαν· ἀεὶ δὲ 

τὸ βέλτιον ἦθος βελτίονος αἴτιον πολιτείας. ἔτι δὲ πρὸς 
πάσας δυνάµεις καὶ τέχνας ἔστιν ἃ δεῖ προπαιδεύεσθαι 
καὶ προεθίζεσθαι πρὸς τὰς ἑκάστων ἐργασίας, ὥστε δῆλον 
ὅτι καὶ πρὸς τὰς τῆς ἀρετῆς πράξεις· ἐπεὶ δ' ἓν τὸ τέλος   
τῇ πόλει πάσῃ, φανερὸν ὅτι καὶ τὴν παιδείαν µίαν καὶ 
τὴν αὐτὴν ἀναγκαῖον εἶναι πάντων, καὶ ταύτης τὴν ἐπι- 



µέλειαν εἶναι κοινὴν καὶ µὴ κατ' ἰδίαν, ὃν τρόπον νῦν 
ἕκαστος ἐπιµελεῖται τῶν αὑτοῦ τέκνων ἰδίᾳ τε καὶ µάθησιν 
ἰδίαν, ἣν ἂν δόξῃ, διδάσκων. δεῖ δὲ τῶν κοινῶν κοινὴν 
ποιεῖσθαι καὶ τὴν ἄσκησιν. ἅµα δὲ οὐδὲ χρὴ νοµίζειν 
αὐτὸν αὑτοῦ τινα εἶναι τῶν πολιτῶν, ἀλλὰ πάντας τῆς 
πόλεως, µόριον γὰρ ἕκαστος τῆς πόλεως· ἡ δ' ἐπιµέλεια 
πέφυκεν ἑκάστου µορίου βλέπειν πρὸς τὴν τοῦ ὅλου ἐπιµέλειαν. 
ἐπαινέσειε δ' ἄν τις κατὰ τοῦτο Λακεδαιµονίους· καὶ γὰρ 
πλείστην ποιοῦνται σπουδὴν περὶ τοὺς παῖδας καὶ κοινῇ ταύτην. 
 Ὅτι µὲν οὖν νοµοθετητέον περὶ παιδείας καὶ ταύτην 
κοινὴν ποιητέον, φανερόν· τίς δ' ἔσται ἡ παιδεία καὶ πῶς 
χρὴ παιδεύεσθαι, δεῖ µὴ λανθάνειν. νῦν γὰρ ἀµφις- 
βητεῖται περὶ τῶν ἔργων. οὐ γὰρ ταὐτὰ πάντες ὑπολαµβά- 
νουσι δεῖν µανθάνειν τοὺς νέους οὔτε πρὸς ἀρετὴν οὔτε πρὸς τὸν 
βίον τὸν ἄριστον, οὐδὲ φανερὸν πότερον πρὸς τὴν διάνοιαν 

πρέπει µᾶλλον ἢ πρὸς τὸ τῆς ψυχῆς ἦθος· ἔκ τε τῆς ἐµ- 
ποδὼν παιδείας ταραχώδης ἡ σκέψις καὶ δῆλον οὐδὲν πό- 
τερον ἀσκεῖν δεῖ τὰ χρήσιµα πρὸς τὸν βίον ἢ τὰ τείνοντα 
πρὸς ἀρετὴν ἢ τὰ περιττά (πάντα γὰρ εἴληφε ταῦτα κρι- 
τάς τινας)· περί τε τῶν πρὸς ἀρετὴν οὐθέν ἐστιν ὁµολογούµε- 
νον (καὶ γὰρ τὴν ἀρετὴν οὐ τὴν αὐτὴν εὐθὺς πάντες τιµῶ- 
σιν, ὥστ' εὐλόγως διαφέρονται καὶ πρὸς τὴν ἄσκησιν αὐτῆς). 
ὅτι µὲν οὖν τὰ ἀναγκαῖα δεῖ διδάσκεσθαι τῶν χρησίµων, 
οὐκ ἄδηλον· ὅτι δὲ οὐ πάντα, διῃρηµένων τῶν τε ἐλευθερίων 
ἔργων καὶ τῶν ἀνελευθερίων φανερόν, <καὶ> ὅτι τῶν τοιούτων   
δεῖ µετέχειν ὅσα τῶν χρησίµων ποιήσει τὸν µετέχοντα µὴ 
βάναυσον. βάναυσον δ' ἔργον εἶναι δεῖ τοῦτο νοµίζειν καὶ 
τέχνην ταύτην καὶ µάθησιν, ὅσαι πρὸς τὰς χρήσεις καὶ 
τὰς πράξεις τὰς τῆς ἀρετῆς ἄχρηστον ἀπεργάζονται τὸ 
σῶµα τῶν ἐλευθέρων [ἢ τὴν ψυχὴν] ἢ τὴν διάνοιαν. διὸ 
τάς τε τοιαύτας τέχνας ὅσαι τὸ σῶµα παρασκευάζουσι 
χεῖρον διακεῖσθαι βαναύσους καλοῦµεν, καὶ τὰς µισθαρνι- 
κὰς ἐργασίας· ἄσχολον γὰρ ποιοῦσι τὴν διάνοιαν καὶ ταπει- 
νήν. ἔστι δὲ καὶ τῶν ἐλευθερίων ἐπιστηµῶν µέχρι µὲν 
τινὸς ἐνίων µετέχειν οὐκ ἀνελεύθερον, τὸ δὲ προσεδρεύειν λίαν 
πρὸς ἀκρίβειαν ἔνοχον ταῖς εἰρηµέναις βλάβαις. ἔχει δὲ 

πολλὴν διαφορὰν καὶ τὸ τίνος ἕνεκεν πράττει τις ἢ µαν- 
θάνει· τὸ µὲν γὰρ αὑτοῦ χάριν ἢ φίλων ἢ δι' ἀρετὴν οὐκ ἀν- 
ελεύθερον, ὁ δὲ αὐτὸ τοῦτο πράττων δι' ἄλλους πολλάκις 
θητικὸν καὶ δουλικὸν δόξειεν ἂν πράττειν. 
 αἱ µὲν οὖν καταβεβληµέναι νῦν µαθήσεις, καθάπερ ἐλέχθη 
πρότερον, ἐπαµφοτερίζουσιν· ἔστι δὲ τέτταρα σχεδὸν ἃ παιδεύ- 
ειν εἰώθασι, γράµµατα καὶ γυµναστικὴν καὶ µουσικὴν καὶ 



τέταρτον ἔνιοι γραφικήν, τὴν µὲν γραµµατικὴν καὶ γραφι- 
κὴν ὡς χρησίµους πρὸς τὸν βίον οὔσας καὶ πολυχρήστους, τὴν 
δὲ γυµναστικὴν ὡς συντείνουσαν πρὸς ἀνδρείαν· τὴν δὲ µουσικὴν 
ἤδη διαπορήσειεν ἄν τις. νῦν µὲν γὰρ ὡς ἡδονῆς χάριν οἱ 
πλεῖστοι µετέχουσιν αὐτῆς· οἱ δ' ἐξ ἀρχῆς ἔταξαν ἐν παι- 
δείᾳ διὰ τὸ τὴν φύσιν αὐτὴν ζητεῖν, ὅπερ πολλάκις εἴρη- 
ται, µὴ µόνον ἀσχολεῖν ὀρθῶς ἀλλὰ καὶ σχολάζειν δύ- 
νασθαι καλῶς. αὕτη γὰρ ἀρχὴ πάντων µία· καὶ πάλιν   
εἴπωµεν περὶ αὐτῆς. εἰ δ' ἄµφω µὲν δεῖ, µᾶλλον δὲ 
αἱρετὸν τὸ σχολάζειν τῆς ἀσχολίας καὶ τέλος, ζητητέον 
ὅ τι δεῖ ποιοῦντας σχολάζειν. οὐ γὰρ δὴ παίζοντας· τέλος 
γὰρ ἀναγκαῖον εἶναι τοῦ βίου τὴν παιδιὰν ἡµῖν. εἰ δὲ τοῦτο 
ἀδύνατον, καὶ µᾶλλον ἐν ταῖς ἀσχολίαις χρηστέον ταῖς 
παιδιαῖς (ὁ γὰρ πονῶν δεῖται τῆς ἀναπαύσεως, ἡ δὲ παι- 

διὰ χάριν ἀναπαύσεώς ἐστιν· τὸ δ' ἀσχολεῖν συµβαίνει 
µετὰ πόνου καὶ συντονίας), διὰ τοῦτο δεῖ παιδιὰς εἰσάγε- 
σθαι καιροφυλακοῦντας τὴν χρῆσιν, ὡς προσάγοντας φαρµα- 
κείας χάριν. ἄνεσις γὰρ ἡ τοιαύτη κίνησις τῆς ψυχῆς, 
καὶ διὰ τὴν ἡδονὴν ἀνάπαυσις. τὸ δὲ σχολάζειν ἔχειν 
αὐτὸ δοκεῖ τὴν ἡδονὴν καὶ τὴν εὐδαιµονίαν καὶ τὸ ζῆν 
µακαρίως. τοῦτο δ' οὐ τοῖς ἀσχολοῦσιν ὑπάρχει ἀλλὰ τοῖς 
σχολάζουσιν· ὁ µὲν γὰρ ἀσχολῶν ἕνεκα τινος ἀσχολεῖ 
τέλους ὡς οὐχ ὑπάρχοντος, ἡ δ' εὐδαιµονία τέλος ἐστίν, ἣν 
οὐ µετὰ λύπης ἀλλὰ µεθ' ἡδονῆς οἴονται πάντες εἶναι. 
ταύτην µέντοι τὴν ἡδονὴν οὐκέτι τὴν αὐτὴν τιθέασιν, ἀλλὰ 
καθ' ἑαυτοὺς ἕκαστος καὶ τὴν ἕξιν τὴν αὑτῶν, ὁ δ' ἄριστος 
τὴν ἀρίστην καὶ τὴν ἀπὸ τῶν καλλίστων. ὥστε φανερὸν ὅτι 
δεῖ καὶ πρὸς τὴν ἐν τῇ διαγωγῇ σχολὴν µανθάνειν ἄττα 
καὶ παιδεύεσθαι, καὶ ταῦτα µὲν τὰ παιδεύµατα καὶ ταύ- 
τας τὰς µαθήσεις ἑαυτῶν εἶναι χάριν, τὰς δὲ πρὸς τὴν 
ἀσχολίαν ὡς ἀναγκαίας καὶ χάριν ἄλλων. διὸ καὶ τὴν 
µουσικὴν οἱ πρότερον εἰς παιδείαν ἔταξαν οὐχ ὡς ἀναγκαῖον 
(οὐδὲν γὰρ ἔχει τοιοῦτον), οὐδ' ὡς χρήσιµον (ὥσπερ τὰ γράµ- 
µατα πρὸς χρηµατισµὸν καὶ πρὸς οἰκονοµίαν καὶ πρὸς 
µάθησιν καὶ πρὸς πολιτικὰς πράξεις πολλάς, δοκεῖ δὲ 

καὶ γραφικὴ χρήσιµος εἶναι πρὸς τὸ κρίνειν τὰ τῶν τεχνι-   
 
τῶν ἔργα κάλλιον), οὐδ' αὖ καθάπερ ἡ γυµναστικὴ πρὸς 
ὑγίειαν καὶ ἀλκήν (οὐδέτερον γὰρ τούτων ὁρῶµεν γιγνόµενον 
ἐκ τῆς µουσικῆς)· λείπεται τοίνυν πρὸς τὴν ἐν τῇ σχολῇ 
διαγωγήν, εἰς ὅπερ καὶ φαίνονται παράγοντες αὐτήν. ἣν 
γὰρ οἴονται διαγωγὴν εἶναι τῶν ἐλευθέρων, ἐν ταύτῃ τάτ- 
τουσιν. διόπερ Ὅµηρος οὕτως ἐποίησεν 



   ἀλλ' οἶον †µέν ἐστι† καλεῖν ἐπὶ δαῖτα θαλείην, 
καὶ οὕτω προειπὼν ἑτέρους τινὰς “οἳ καλέουσιν ἀοιδόν” φη- 
σίν, “ὅ κεν τέρπῃσιν ἅπαντας”. καὶ ἐν ἄλλοις δέ φησιν <ὁ> 
Ὀδυσσεὺς ταύτην ἀρίστην εἶναι διαγωγήν, ὅταν εὐφραινο- 
µένων τῶν ἀνθρώπων “δαιτυµόνες δ' ἀνὰ δώµατ' ἀκουάζων- 
ται ἀοιδοῦ ἥµενοι ἑξείης”. 
             ὅτι µὲν τοίνυν ἔστι παιδεία τις 
ἣν οὐχ ὡς χρησίµην παιδευτέον τοὺς υἱεῖς οὐδ' ὡς ἀναγκαίαν 
ἀλλ' ὡς ἐλευθέριον καὶ καλήν, φανερόν ἐστιν· πότερον δὲ 
µία τὸν ἀριθµὸν ἢ πλείους, καὶ τίνες αὗται καὶ πῶς, ὕστε- 
ρον λεκτέον περὶ αὐτῶν. νῦν δὲ τοσοῦτον ἡµῖν εἶναι πρὸ 
ὁδοῦ γέγονεν, ὅτι καὶ παρὰ τῶν ἀρχαίων ἔχοµέν τινα 
µαρτυρίαν ἐκ τῶν καταβεβληµένων παιδευµάτων· ἡ γὰρ 

µουσικὴ τοῦτο ποιεῖ δῆλον. ἔτι δὲ καὶ τῶν χρησίµων ὅτι 
δεῖ τινα παιδεύεσθαι τοὺς παῖδας οὐ µόνον διὰ τὸ χρήσιµον, 
οἷον τὴν τῶν γραµµάτων µάθησιν, ἀλλὰ καὶ διὰ τὸ πολ- 
λὰς ἐνδέχεσθαι γίγνεσθαι δι' αὐτῶν µαθήσεις ἑτέρας, ὁµοίως 
δὲ καὶ τὴν γραφικὴν οὐχ ἵνα ἐν τοῖς ἰδίοις ὠνίοις µὴ δι- 
αµαρτάνωσιν ἀλλ' ὦσιν ἀνεξαπάτητοι πρὸς τὴν τῶν σκευῶν 
ὠνήν τε καὶ πρᾶσιν, µᾶλλον δ' ὅτι ποιεῖ θεωρητικὸν τοῦ   
περὶ τὰ σώµατα κάλλους. τὸ δὲ ζητεῖν πανταχοῦ τὸ χρή- 
σιµον ἥκιστα ἁρµόττει τοῖς µεγαλοψύχοις καὶ τοῖς ἐλευ- 
θερίοις. ἐπεὶ δὲ φανερὸν <τὸ> πρότερον τοῖς ἔθεσιν ἢ τῷ λόγῳ 
παιδευτέον εἶναι, καὶ περὶ τὸ σῶµα πρότερον ἢ τὴν διά- 
νοιαν, δῆλον ἐκ τούτων ὅτι παραδοτέον τοὺς παῖδας γυµνα- 
στικῇ καὶ παιδοτριβικῇ· τούτων γὰρ ἡ µὲν ποιάν τινα ποιεῖ 
τὴν ἕξιν τοῦ σώµατος, ἡ δὲ τὰ ἔργα. 
 Νῦν µὲν οὖν αἱ µάλιστα δοκοῦσαι τῶν πόλεων ἐπι- 
µελεῖσθαι τῶν παίδων αἱ µὲν ἀθλητικὴν ἕξιν ἐµποιοῦσι, λω- 
βώµεναι τά τε εἴδη καὶ τὴν αὔξησιν τῶν σωµάτων, οἱ 
δὲ Λάκωνες ταύτην µὲν οὐχ ἥµαρτον τὴν ἁµαρτίαν, θηρι- 
ώδεις δ' ἀπεργάζονται τοῖς πόνοις, ὡς τοῦτο πρὸς ἀνδρείαν 
µάλιστα συµφέρον. καίτοι, καθάπερ εἴρηται πολλάκις, οὔτε 
πρὸς µίαν οὔτε πρὸς µάλιστα ταύτην βλέποντα ποιητέον 

τὴν ἐπιµέλειαν· εἰ δὲ καὶ πρὸς ταύτην, οὐδὲ τοῦτο ἐξευρί- 
σκουσιν. οὔτε γὰρ ἐν τοῖς ἄλλοις ζῴοις οὔτε ἐπὶ τῶν ἐθνῶν 
ὁρῶµεν τὴν ἀνδρείαν ἀκολουθοῦσαν τοῖς ἀγριωτάτοις, ἀλλὰ 
µᾶλλον τοῖς ἡµερωτέροις καὶ λεοντώδεσιν ἤθεσιν. πολλὰ 
δ' ἔστι τῶν ἐθνῶν ἃ πρὸς τὸ κτείνειν καὶ πρὸς τὴν ἀνθρωπο- 
φαγίαν εὐχερῶς ἔχει, καθάπερ τῶν περὶ τὸν Πόντον 
Ἀχαιοί τε καὶ Ἡνίοχοι καὶ τῶν ἠπειρωτικῶν ἐθνῶν ἕτερα, 
τὰ µὲν ὁµοίως τούτοις τὰ δὲ µᾶλλον, ἃ λῃστρικὰ µέν ἐστιν, 
ἀνδρείας δ' οὐ µετειλήφασιν. ἔτι δ' αὐτοὺς τοὺς Λάκωνας 



ἴσµεν, ἕως µὲν αὐτοὶ προσήδρευον ταῖς φιλοπονίαις, ὑπερ- 
έχοντας τῶν ἄλλων, νῦν δὲ κἀν τοῖς γυµνικοῖς ἀγῶσι κἀν τοῖς 
πολεµικοῖς λειποµένους ἑτέρων· οὐ γὰρ τῷ τοὺς νέους 
γυµνάζειν τὸν τρόπον τοῦτον διέφερον, ἀλλὰ τῷ µόνους µὴ   
πρὸς ἀσκοῦντας ἀσκεῖν. ὥστε τὸ καλὸν ἀλλ' οὐ τὸ θηριῶδες 
δεῖ πρωταγωνιστεῖν· οὐδὲ γὰρ λύκος οὐδ' <οὐδὲν> τῶν ἄλλων 
θηρίων ἀγωνίσαιτο ἂν οὐθένα καλὸν κίνδυνον, ἀλλὰ µᾶλλον 
ἀνὴρ ἀγαθός, οἱ δὲ λίαν εἰς ταῦτα ἀνέντες τοὺς παῖδας, 
καὶ τῶν ἀναγκαίων ἀπαιδαγωγήτους ποιήσαντες, βαναύσους 
κατεργάζονται κατά γε τὸ ἀληθές, πρὸς ἕν τε µόνον ἔρ- 
γον τῆς πολιτικῆς χρησίµους ποιήσαντες, καὶ πρὸς τοῦτο χεῖ- 
ρον, ὥς φησιν ὁ λόγος, ἑτέρων. δεῖ δὲ οὐκ ἐκ τῶν προ- 

τέρων ἔργων κρίνειν, ἀλλ' ἐκ τῶν νῦν· ἀνταγωνιστὰς γὰρ τῆς 
παιδείας νῦν ἔχουσι, πρότερον δ' οὐκ εἶχον. 
                   ὅτι µὲν οὖν χρη- 
στέον τῇ γυµναστικῇ, καὶ πῶς χρηστέον, ὁµολογούµενόν ἐστιν 
(µέχρι µὲν γὰρ ἥβης κουφότερα γυµνάσια προσοιστέον, τὴν 
βίαιον τροφὴν καὶ τοὺς πρὸς ἀνάγκην πόνους ἀπείργοντας, 
ἵνα µηθὲν ἐµπόδιον ᾖ πρὸς τὴν αὔξησιν· σηµεῖον γὰρ οὐ 
µικρὸν ὅτι δύνανται τοῦτο παρασκευάζειν, ἐν γὰρ τοῖς ὀλυµ- 
πιονίκαις δύο τις ἂν ἢ τρεῖς εὕροι τοὺς αὐτοὺς νενικηκότας 
ἄνδρας τε καὶ παῖδας, διὰ τὸ νέους ἀσκοῦντας ἀφαιρεῖσθαι 
τὴν δύναµιν ὑπὸ τῶν ἀναγκαίων γυµνασίων· ὅταν δ' ἀφ' 
ἥβης ἔτη τρία πρὸς τοῖς ἄλλοις µαθήµασι γένωνται, τότε 
ἁρµόττει καὶ τοῖς πόνοις καὶ ταῖς ἀναγκοφαγίαις κατα- 
λαµβάνειν τὴν ἐχοµένην ἡλικίαν· ἅµα γὰρ τῇ τε διανοίᾳ 
καὶ τῷ σώµατι διαπονεῖν οὐ δεῖ, τοὐναντίον γὰρ ἑκάτερος 
ἀπεργάζεσθαι πέφυκε τῶν πόνων, ἐµποδίζων ὁ µὲν τοῦ 
σώµατος πόνος τὴν διάνοιαν ὁ δὲ ταύτης τὸ σῶµα). 
 Περὶ δὲ µουσικῆς ἔνια µὲν διηπορήκαµεν τῷ λόγῳ 
καὶ πρότερον, καλῶς δ' ἔχει καὶ νῦν ἀναλαβόντας αὐτὰ 
προαγαγεῖν, ἵνα ὥσπερ ἐνδόσιµον γένηται τοῖς λόγοις οὓς   
ἄν τις εἴπειεν ἀποφαινόµενος περὶ αὐτῆς. οὔτε γὰρ τίνα 

ἔχει δύναµιν ῥᾴδιον περὶ αὐτῆς διελεῖν, οὔτε τίνος δεῖ χά- 
ριν µετέχειν αὐτῆς, πότερον παιδιᾶς ἕνεκα καὶ ἀνα- 
παύσεως, καθάπερ ὕπνου καὶ µέθης (ταῦτα γὰρ καθ' αὑτὰ 
µὲν οὐδὲ τῶν σπουδαίων, ἀλλ' ἡδέα, καὶ ἅµα παύει µέρι- 
µναν, ὥς φησιν Εὐριπίδης· διὸ καὶ τάττουσιν αὐτὴν καὶ 
χρῶνται πᾶσι τούτοις ὁµοίως, ὕπνῳ καὶ µέθῃ καὶ µουσικῇ· 
τιθέασι δὲ καὶ τὴν ὄρχησιν ἐν τούτοις), ἢ µᾶλλον οἰητέον 
πρὸς ἀρετήν τι τείνειν τὴν µουσικήν, ὡς δυναµένην, καθάπερ 
ἡ γυµναστικὴ τὸ σῶµα ποιόν τι παρασκευάζει, καὶ τὴν 
µουσικὴν τὸ ἦθος ποιόν τι ποιεῖν, ἐθίζουσαν δύνασθαι χαί- 



ρειν ὀρθῶς, ἢ πρὸς διαγωγήν τι συµβάλλεται καὶ πρὸς 
φρόνησιν (καὶ γὰρ τοῦτο τρίτον θετέον τῶν εἰρηµένων). ὅτι 
µὲν οὖν δεῖ τοὺς νέους µὴ παιδιᾶς ἕνεκα παιδεύειν, οὐκ ἄδη- 
λον (οὐ γὰρ παίζουσι µανθάνοντες· µετὰ λύπης γὰρ ἡ 
µάθησις)· ἀλλὰ µὴν οὐδὲ διαγωγήν γε παισὶν ἁρµόττει 
καὶ ταῖς ἡλικίαις ἀποδιδόναι ταῖς τοιαύταις (οὐθενὶ γὰρ 
ἀτελεῖ προσήκει τέλος). ἀλλ' ἴσως ἂν δόξειεν ἡ τῶν παί- 
δων σπουδὴ παιδιᾶς εἶναι χάριν ἀνδράσι γενοµένοις καὶ 
τελειωθεῖσιν. ἀλλ' εἰ τοῦτ' ἐστὶ τοιοῦτον, τίνος ἂν ἕνεκα δέοι 
µανθάνειν αὐτούς, ἀλλὰ µή, καθάπερ οἱ τῶν Περσῶν καὶ 
Μήδων βασιλεῖς, δι' ἄλλων αὐτὸ ποιούντων µεταλαµβάνειν 
 
Bekker page 1339a, line 36 
 
τῆς ἡδονῆς καὶ τῆς µαθήσεως; καὶ γὰρ ἀναγκαῖον βέλτιον 
ἀπεργάζεσθαι τοὺς αὐτὸ τοῦτο πεποιηµένους ἔργον καὶ τέχνην 
τῶν τοσοῦτον χρόνον ἐπιµελουµένων ὅσον πρὸς µάθησιν µόνον. 
εἰ δὲ δεῖ τὰ τοιαῦτα διαπονεῖν αὐτούς, καὶ περὶ τὴν τῶν 
ὄψων πραγµατείαν αὐτοὺς ἂν δέοι παρασκευάζειν· ἀλλ'   
ἄτοπον. τὴν δ' αὐτὴν ἀπορίαν ἔχει καὶ εἰ δύναται τὰ ἤθη 
βελτίω ποιεῖν· ταῦτα γὰρ τί δεῖ µανθάνειν αὐτούς, ἀλλ' 
οὐχ ἑτέρων ἀκούοντας ὀρθῶς τε χαίρειν καὶ δύνασθαι κρίνειν, 
ὥσπερ οἱ Λάκωνες; ἐκεῖνοι γὰρ οὐ µανθάνοντες ὅµως δύ- 
νανται κρίνειν ὀρθῶς, ὥς φασι, τὰ χρηστὰ καὶ τὰ µὴ 
χρηστὰ τῶν µελῶν. ὁ δ' αὐτὸς λόγος κἂν εἰ πρὸς εὐηµε- 
ρίαν καὶ διαγωγὴν ἐλευθέριον χρηστέον αὐτῇ· τί δεῖ µαν- 
θάνειν αὐτούς, ἀλλ' οὐχ ἑτέρων χρωµένων ἀπολαύειν; σκο- 
πεῖν δ' ἔξεστι τὴν ὑπόληψιν ἣν ἔχοµεν περὶ τῶν θεῶν· οὐ 
γὰρ ὁ Ζεὺς αὐτὸς ἀείδει καὶ κιθαρίζει τοῖς ποιηταῖς, ἀλλὰ 
καὶ βαναύσους καλοῦµεν τοὺς τοιούτους καὶ τὸ πράττειν οὐκ 
ἀνδρὸς µὴ µεθύοντος ἢ παίζοντος. 
                 ἀλλ' ἴσως περὶ µὲν 
τούτων ὕστερον ἐπισκεπτέον· ἡ δὲ πρώτη ζήτησίς ἐστι πότε- 
 
ρον οὐ θετέον εἰς παιδείαν τὴν µουσικὴν ἢ θετέον, καὶ τί 

δύναται τῶν διαπορηθέντων τριῶν, πότερον παιδείαν ἢ παι- 
διὰν ἢ διαγωγήν. εὐλόγως δ' εἰς πάντα τάττεται καὶ 
φαίνεται µετέχειν. ἥ τε γὰρ παιδιὰ χάριν ἀναπαύσεώς 
ἐστι, τὴν δ' ἀνάπαυσιν ἀναγκαῖον ἡδεῖαν εἶναι (τῆς γὰρ 
διὰ τῶν πόνων λύπης ἰατρεία τίς ἐστιν), καὶ τὴν διαγωγὴν 
ὁµολογουµένως δεῖ µὴ µόνον ἔχειν τὸ καλὸν ἀλλὰ καὶ 
τὴν ἡδονήν (τὸ γὰρ εὐδαιµονεῖν ἐξ ἀµφοτέρων τούτων ἐστίν)· 
τὴν δὲ µουσικὴν πάντες εἶναί φαµεν τῶν ἡδίστων, καὶ ψι- 
λὴν οὖσαν καὶ µετὰ µελῳδίας (φησὶ γοῦν καὶ Μουσαῖος 
εἶναι ‘βροτοῖς ἥδιστον ἀείδειν’· διὸ καὶ εἰς τὰς συνουσίας καὶ 
διαγωγὰς εὐλόγως παραλαµβάνουσιν αὐτὴν ὡς δυναµένην 



εὐφραίνειν), ὥστε καὶ ἐντεῦθεν ἄν τις ὑπολάβοι παιδεύε- 
σθαι δεῖν αὐτὴν τοὺς νεωτέρους. ὅσα γὰρ ἀβλαβῆ τῶν 
ἡδέων, οὐ µόνον ἁρµόττει πρὸς τὸ τέλος ἀλλὰ καὶ πρὸς 
τὴν ἀνάπαυσιν· ἐπεὶ δ' ἐν µὲν τῷ τέλει συµβαίνει τοῖς 
ἀνθρώποις ὀλιγάκις γίγνεσθαι, πολλάκις δὲ ἀναπαύονται   
καὶ χρῶνται ταῖς παιδιαῖς οὐχ ὅσον ἐπὶ πλέον ἀλλὰ καὶ 
διὰ τὴν ἡδονήν, χρήσιµον ἂν εἴη διαναπαύειν ἐν ταῖς ἀπὸ 
ταύτης ἡδοναῖς. 
        συµβέβηκε δὲ τοῖς ἀνθρώποις ποιεῖσθαι 
τὰς παιδιὰς τέλος· ἔχει γὰρ ἴσως ἡδονήν τινα καὶ τὸ 

τέλος, ἀλλ' οὐ τὴν τυχοῦσαν, ζητοῦντες δὲ ταύτην λαµβά- 
νουσιν ὡς ταύτην ἐκείνην, διὰ τὸ τῷ τέλει τῶν πράξεων 
ἔχειν ὁµοίωµά τι. τό τε γὰρ τέλος οὐθενὸς τῶν ἐσοµένων 
χάριν αἱρετόν, καὶ αἱ τοιαῦται τῶν ἡδονῶν οὐθενός εἰσι τῶν 
ἐσοµένων ἕνεκεν, ἀλλὰ τῶν γεγονότων, οἷον πόνων καὶ λύ- 
πης. δι' ἣν µὲν οὖν αἰτίαν ζητοῦσι τὴν εὐδαιµονίαν γίγνε- 
σθαι διὰ τούτων τῶν ἡδονῶν, ταύτην εἰκότως ἄν τις ὑπο- 
λάβοι τὴν αἰτίαν· περὶ δὲ τοῦ κοινωνεῖν τῆς µουσικῆς, <ὅτι> οὐ 
διὰ ταύτην µόνην, ἀλλὰ καὶ διὰ τὸ χρήσιµον εἶναι πρὸς 
τὰς ἀναπαύσεις, ὡς ἔοικεν. οὐ µὴν ἀλλὰ ζητητέον µή ποτε 
τοῦτο µὲν συµβέβηκε, τιµιωτέρα δ' αὐτῆς ἡ φύσις ἐστὶν ἢ 
κατὰ τὴν εἰρηµένην χρείαν, καὶ δεῖ µὴ µόνον τῆς κοινῆς 
ἡδονῆς µετέχειν ἀπ' αὐτῆς, ἧς ἔχουσι πάντες αἴσθησιν (ἔχει 
γὰρ ἡ µουσική τιν' ἡδονὴν φυσικήν, διὸ πάσαις ἡλικίαις 
καὶ πᾶσιν ἤθεσιν ἡ χρῆσις αὐτῆς ἐστι προσφιλής), ἀλλ' 
ὁρᾶν εἴ πῃ καὶ πρὸς τὸ ἦθος συντείνει καὶ πρὸς τὴν ψυχήν. 
τοῦτο δ' ἂν εἴη δῆλον, εἰ ποιοί τινες τὰ ἤθη γιγνόµεθα δι' 
αὐτῆς. ἀλλὰ µὴν ὅτι γιγνόµεθα ποιοί τινες, φανερὸν διὰ 
πολλῶν µὲν καὶ ἑτέρων, οὐχ ἥκιστα δὲ καὶ διὰ τῶν Ὀλύµ- 
που µελῶν· ταῦτα γὰρ ὁµολογουµένως ποιεῖ τὰς ψυχὰς 
ἐνθουσιαστικάς, ὁ δ' ἐνθουσιασµὸς τοῦ περὶ τὴν ψυχὴν ἤθους 

πάθος ἐστίν. ἔτι δὲ ἀκροώµενοι τῶν µιµήσεων γίγνονται 
πάντες συµπαθεῖς, καὶ χωρὶς τῶν ῥυθµῶν καὶ τῶν µελῶν 
αὐτῶν.   
    ἐπεὶ δὲ συµβέβηκεν εἶναι τὴν µουσικὴν τῶν ἡδέων, 
τὴν δ' ἀρετὴν περὶ τὸ χαίρειν ὀρθῶς καὶ φιλεῖν καὶ µισεῖν, 
δεῖ δηλονότι µανθάνειν καὶ συνεθίζεσθαι µηθὲν οὕτως ὡς 
τὸ κρίνειν ὀρθῶς καὶ τὸ χαίρειν τοῖς ἐπιεικέσιν ἤθεσι καὶ 
ταῖς καλαῖς πράξεσιν· ἔστι δὲ ὁµοιώµατα µάλιστα παρὰ 
τὰς ἀληθινὰς φύσεις ἐν τοῖς ῥυθµοῖς καὶ τοῖς µέλεσιν ὀργῆς 
καὶ πραότητος, ἔτι δ' ἀνδρείας καὶ σωφροσύνης καὶ πάντων 
τῶν ἐναντίων τούτοις καὶ τῶν ἄλλων ἠθῶν (δῆλον δὲ ἐκ 
τῶν ἔργων· µεταβάλλοµεν γὰρ τὴν ψυχὴν ἀκροώµενοι 



τοιούτων)· ὁ δ' ἐν τοῖς ὁµοίοις ἐθισµὸς τοῦ λυπεῖσθαι καὶ 
χαίρειν ἐγγύς ἐστι τῷ πρὸς τὴν ἀλήθειαν τὸν αὐτὸν ἔχειν 
τρόπον (οἷον εἴ τις χαίρει τὴν εἰκόνα τινὸς θεώµενος µὴ 
δι' ἄλλην αἰτίαν ἀλλὰ διὰ τὴν µορφὴν αὐτήν, ἀναγκαῖον 
τούτῳ καὶ αὐτοῦ ἐκείνου τὴν θεωρίαν, οὗ τὴν εἰκόνα θεωρεῖ, 
ἡδεῖαν εἶναι). συµβέβηκε δὲ τῶν αἰσθητῶν ἐν µὲν τοῖς 
ἄλλοις µηδὲν ὑπάρχειν ὁµοίωµα τοῖς ἤθεσιν, οἷον ἐν τοῖς 
ἁπτοῖς καὶ τοῖς γευστοῖς, ἀλλ' ἐν τοῖς ὁρατοῖς ἠρέµα 
(σχήµατα γὰρ ἔστι τοιαῦτα, ἀλλ' ἐπὶ µικρόν, καὶ <οὐ> πάντες 

τῆς τοιαύτης αἰσθήσεως κοινωνοῦσιν· ἔτι δὲ οὐκ ἔστι ταῦτα 
ὁµοιώµατα τῶν ἠθῶν, ἀλλὰ σηµεῖα µᾶλλον τὰ γιγνόµενα 
σχήµατα καὶ χρώµατα τῶν ἠθῶν, καὶ ταῦτ' ἐστὶν ἐπί- 
σηµα ἐν τοῖς πάθεσιν· οὐ µὴν ἀλλ' ὅσον διαφέρει καὶ 
περὶ τὴν τούτων θεωρίαν, δεῖ µὴ τὰ Παύσωνος θεωρεῖν τοὺς 
νέους, ἀλλὰ τὰ Πολυγνώτου κἂν εἴ τις ἄλλος τῶν γρα- 
φέων ἢ τῶν ἀγαλµατοποιῶν ἐστιν ἠθικός), ἐν δὲ τοῖς µέ- 
λεσιν αὐτοῖς ἔστι µιµήµατα τῶν ἠθῶν (καὶ τοῦτ' ἐστὶ φανε- 
ρόν· εὐθὺς γὰρ ἡ τῶν ἁρµονιῶν διέστηκε φύσις, ὥστε ἀκούον- 
τας ἄλλως διατίθεσθαι καὶ µὴ τὸν αὐτὸν ἔχειν τρόπον   
πρὸς ἑκάστην αὐτῶν, ἀλλὰ πρὸς µὲν ἐνίας ὀδυρτικωτέρως 
καὶ συνεστηκότως µᾶλλον, οἷον πρὸς τὴν µιξολυδιστὶ καλου- 
µένην, πρὸς δὲ τὰς µαλακωτέρως τὴν διάνοιαν, οἷον πρὸς 
τὰς ἀνειµένας, µέσως δὲ καὶ καθεστηκότως µάλιστα πρὸς 
ἑτέραν, οἷον δοκεῖ ποιεῖν ἡ δωριστὶ µόνη τῶν ἁρµονιῶν, ἐνθου- 
σιαστικοὺς δ' ἡ φρυγιστί. ταῦτα γὰρ καλῶς λέγουσιν οἱ περὶ 
τὴν παιδείαν ταύτην πεφιλοσοφηκότες· λαµβάνουσι γὰρ τὰ 
µαρτύρια τῶν λόγων ἐξ αὐτῶν τῶν ἔργων). τὸν αὐτὸν δὲ 
τρόπον ἔχει καὶ τὰ περὶ τοὺς ῥυθµούς (οἱ µὲν γὰρ ἦθος ἔχουσι 
στασιµώτερον οἱ δὲ κινητικόν, καὶ τούτων οἱ µὲν φορ- 
τικωτέρας ἔχουσι τὰς κινήσεις οἱ δὲ ἐλευθεριωτέρας). ἐκ 

µὲν οὖν τούτων φανερὸν ὅτι δύναται ποιόν τι τὸ τῆς ψυχῆς 
ἦθος ἡ µουσικὴ παρασκευάζειν, εἰ δὲ τοῦτο δύναται ποιεῖν, 
δῆλον ὅτι προσακτέον καὶ παιδευτέον ἐν αὐτῇ τοὺς νέους. 
ἔστι δὲ ἁρµόττουσα πρὸς τὴν φύσιν τὴν τηλικαύτην ἡ δι- 
δασκαλία τῆς µουσικῆς· οἱ µὲν γὰρ νέοι διὰ τὴν ἡλικίαν 
ἀνήδυντον οὐθὲν ὑποµένουσιν ἑκόντες, ἡ δὲ µουσικὴ φύσει τῶν 
ἡδυσµάτων ἐστίν. καί τις ἔοικε συγγένεια ταῖς ἁρµονίαις 
καὶ τοῖς ῥυθµοῖς εἶναι· διὸ πολλοί φασι τῶν σοφῶν οἱ 
µὲν ἁρµονίαν εἶναι τὴν ψυχήν, οἱ δ' ἔχειν ἁρµονίαν. 
 Πότερον δὲ δεῖ µανθάνειν αὐτοὺς ᾄδοντάς τε καὶ χει- 
ρουργοῦντας ἢ µή, καθάπερ ἠπορήθη πρότερον, νῦν λεκτέον 
οὐκ ἄδηλον δὴ ὅτι πολλὴν ἔχει διαφορὰν πρὸς τὸ γίγνε- 
σθαι ποιούς τινας, ἐάν τις αὐτὸς κοινωνῇ τῶν ἔργων· ἓν 



γάρ τι τῶν ἀδυνάτων ἢ χαλεπῶν ἐστι µὴ κοινωνήσαντας 
τῶν ἔργων κριτὰς γενέσθαι σπουδαίους. ἅµα δὲ καὶ δεῖ τοὺς 
παῖδας ἔχειν τινὰ διατριβήν, καὶ τὴν Ἀρχύτου πλαταγὴν 
οἴεσθαι γενέσθαι καλῶς, ἣν διδόασι τοῖς παιδίοις, ὅπως 
χρώµενοι ταύτῃ µηδὲν καταγνύωσι τῶν κατὰ τὴν οἰκίαν·   
οὐ γὰρ δύναται τὸ νέον ἡσυχάζειν. αὕτη µὲν οὖν ἐστι τοῖς 
νηπίοις ἁρµόττουσα τῶν παιδίων, ἡ δὲ παιδεία πλαταγὴ 
τοῖς µείζοσι τῶν νέων. ὅτι µὲν οὖν παιδευτέον τὴν µουσικὴν 

οὕτως ὥστε καὶ κοινωνεῖν τῶν ἔργων, φανερὸν ἐκ τῶν τοιού- 
των· τὸ δὲ πρέπον καὶ τὸ µὴ πρέπον ταῖς ἡλικίαις οὐ 
χαλεπὸν διορίσαι, καὶ λῦσαι πρὸς τοὺς φάσκοντας βάναυ- 
σον εἶναι τὴν ἐπιµέλειαν. πρῶτον µὲν γάρ, ἐπεὶ τοῦ κρίνειν 
χάριν µετέχειν δεῖ τῶν ἔργων, διὰ τοῦτο χρὴ νέους µὲν 
ὄντας χρῆσθαι τοῖς ἔργοις, πρεσβυτέρους δὲ γενοµένους τῶν 
µὲν ἔργων ἀφεῖσθαι, δύνασθαι δὲ τὰ καλὰ κρίνειν καὶ 
χαίρειν ὀρθῶς διὰ τὴν µάθησιν τὴν γενοµένην ἐν τῇ νεότητι· 
περὶ δὲ τῆς ἐπιτιµήσεως ἥν τινες ἐπιτιµῶσιν ὡς ποιούσης 
τῆς µουσικῆς βαναύσους, οὐ χαλεπὸν λῦσαι σκεψαµένους 
µέχρι τε πόσου τῶν ἔργων κοινωνητέον τοῖς πρὸς ἀρετὴν 
παιδευοµένοις πολιτικήν, καὶ ποίων µελῶν καὶ ποίων ῥυ- 
θµῶν κοινωνητέον, ἔτι δὲ ἐν ποίοις ὀργάνοις τὴν µάθησιν 
ποιητέον, καὶ γὰρ τοῦτο διαφέρειν εἰκός. ἐν τούτοις γὰρ ἡ 
λύσις ἐστὶ τῆς ἐπιτιµήσεως· οὐδὲν γὰρ κωλύει τρόπους τινὰς 
 
τῆς µουσικῆς ἀπεργάζεσθαι τὸ λεχθέν. φανερὸν τοίνυν ὅτι 
δεῖ τὴν µάθησιν αὐτῆς µήτε ἐµποδίζειν πρὸς τὰς ὕστερον 
πράξεις, µήτε τὸ σῶµα ποιεῖν βάναυσον καὶ ἄχρηστον πρὸς 
τὰς πολεµικὰς καὶ πολιτικὰς ἀσκήσεις, πρὸς µὲν τὰς µαθή- 
σεις ἤδη, πρὸς δὲ τὰς χρήσεις ὕστερον. 

                   συµβαίνοι δ' ἂν 
περὶ τὴν µάθησιν, εἰ µήτε τὰ πρὸς τοὺς ἀγῶνας τοὺς τεχνι- 
κοὺς συντείνοντα διαπονοῖεν, µήτε τὰ θαυµάσια καὶ περιττὰ 
τῶν ἔργων, ἃ νῦν ἐλήλυθεν εἰς τοὺς ἀγῶνας ἐκ δὲ τῶν 
ἀγώνων εἰς τὴν παιδείαν, ἀλλὰ τὰ <µὴ> τοιαῦτα µέχρι 
περ ἂν δύνωνται χαίρειν τοῖς καλοῖς µέλεσι καὶ ῥυθµοῖς,   
καὶ µὴ µόνον τῷ κοινῷ τῆς µουσικῆς, ὥσπερ καὶ τῶν ἄλ- 
λων ἔνια ζῴων, ἔτι δὲ καὶ πλῆθος ἀνδραπόδων καὶ παι- 
δίων. δῆλον δὲ ἐκ τούτων καὶ ποίοις ὀργάνοις χρηστέον. 
οὔτε γὰρ αὐλοὺς εἰς παιδείαν ἀκτέον οὔτ' ἄλλο τι τεχνικὸν 
ὄργανον, οἷον κιθάραν κἂν εἴ τι τοιοῦτον ἕτερον ἔστιν, ἀλλ' 
ὅσα ποιήσει τούτων ἀκροατὰς ἀγαθοὺς ἢ τῆς µουσικῆς παι- 
δείας ἢ τῆς ἄλλης· ἔτι δὲ οὐκ ἔστιν ὁ αὐλὸς ἠθικὸν ἀλλὰ 
µᾶλλον ὀργιαστικόν, ὥστε πρὸς τοὺς τοιούτους αὐτῷ καιροὺς 



χρηστέον ἐν οἷς ἡ θεωρία κάθαρσιν µᾶλλον δύναται ἢ µά- 
θησιν. προσθῶµεν δὲ ὅτι συµβέβηκεν ἐναντίον αὐτῷ πρὸς 
παιδείαν καὶ τὸ κωλύειν τῷ λόγῳ χρῆσθαι τὴν αὔλησιν. 
διὸ καλῶς ἀπεδοκίµασαν οἱ πρότερον αὐτοῦ τὴν χρῆσιν ἐκ 
τῶν νέων καὶ τῶν ἐλευθέρων, καίπερ χρησάµενοι τὸ πρῶ- 
τον αὐτῷ. σχολαστικώτεροι γὰρ γιγνόµενοι διὰ τὰς εὐπορίας 
καὶ µεγαλοψυχότεροι πρὸς τὴν ἀρετήν, ἔτι τε <καὶ> πρότερον 

καὶ µετὰ τὰ Μηδικὰ φρονηµατισθέντες ἐκ τῶν ἔργων, 
πάσης ἥπτοντο µαθήσεως, οὐδὲν διακρίνοντες ἀλλ' ἐπι- 
ζητοῦντες. διὸ καὶ τὴν αὐλητικὴν ἤγαγον πρὸς τὰς µαθήσεις. 
καὶ γὰρ ἐν Λακεδαίµονί τις χορηγὸς αὐτὸς ηὔλησε τῷ 
χορῷ, καὶ περὶ Ἀθήνας οὕτως ἐπεχωρίασεν ὥστε σχεδὸν οἱ 
πολλοὶ τῶν ἐλευθέρων µετεῖχον αὐτῆς· δῆλον δὲ ἐκ τοῦ 
πίνακος ὃν ἀνέθηκε Θράσιππος Ἐκφαντίδῃ χορηγήσας. 
ὕστερον δ' ἀπεδοκιµάσθη διὰ τῆς πείρας αὐτῆς, βέλτιον 
δυναµένων κρίνειν τὸ πρὸς ἀρετὴν καὶ τὸ µὴ πρὸς ἀρετὴν 
συντεῖνον· ὁµοίως δὲ καὶ πολλὰ τῶν ὀργάνων τῶν ἀρχαίων, 
οἷον πηκτίδες καὶ βάρβιτοι καὶ τὰ πρὸς ἡδονὴν συντείνοντα 
τοῖς ἀκούουσι τῶν χρωµένων, ἑπτάγωνα καὶ τρίγωνα καὶ   
σαµβῦκαι, καὶ πάντα τὰ δεόµενα χειρουργικῆς ἐπιστήµης. 
εὐλόγως δ' ἔχει καὶ τὸ περὶ τῶν αὐλῶν ὑπὸ τῶν ἀρχαίων 
µεµυθολογηµένον. φασὶ γὰρ δὴ τὴν Ἀθηνᾶν εὑροῦσαν ἀπο- 
βαλεῖν τοὺς αὐλούς. οὐ κακῶς µὲν οὖν ἔχει φάναι καὶ διὰ 
τὴν ἀσχηµοσύνην τοῦ προσώπου τοῦτο ποιῆσαι δυσχεράνασαν 
τὴν θεόν· οὐ µὴν ἀλλὰ µᾶλλον εἰκὸς ὅτι πρὸς τὴν διάνοιαν 
οὐθέν ἐστιν ἡ παιδεία τῆς αὐλήσεως, τῇ δὲ Ἀθηνᾷ τὴν ἐπ- 
ιστήµην περιτίθεµεν καὶ τὴν τέχνην. ἐπεὶ δὲ τῶν τε ὀργά- 
νων καὶ τῆς ἐργασίας ἀποδοκιµάζοµεν τὴν τεχνικὴν παι- 

δείαν (τεχνικὴν δὲ τίθεµεν τὴν πρὸς τοὺς ἀγῶνας· ἐν ταύτῃ 
γὰρ ὁ πράττων οὐ τῆς αὑτοῦ µεταχειρίζεται χάριν ἀρετῆς, 
ἀλλὰ τῆς τῶν ἀκουόντων ἡδονῆς, καὶ ταύτης φορτικῆς, 
διόπερ οὐ τῶν ἐλευθέρων κρίνοµεν εἶναι τὴν ἐργασίαν, ἀλλὰ 
θητικωτέραν· καὶ βαναύσους δὴ συµβαίνει γίγνεσθαι· πο- 
νηρὸς γὰρ ὁ σκοπὸς πρὸς ὃν ποιοῦνται τὸ τέλος· ὁ γὰρ 
θεατὴς φορτικὸς ὢν µεταβάλλειν εἴωθε τὴν µουσικήν, ὥστε 
καὶ τοὺς τεχνίτας τοὺς πρὸς αὐτὸν µελετῶντας αὐτούς τε 
ποιούς τινας ποιεῖ καὶ τὰ σώµατα διὰ τὰς κινήσεις), 
σκεπτέον ἔτι περί τε τὰς ἁρµονίας καὶ τοὺς ῥυθµούς, 
καὶ πρὸς παιδείαν πότερον πάσαις χρηστέον ταῖς ἁρµονίαις 
καὶ πᾶσι τοῖς ῥυθµοῖς ἢ διαιρετέον, ἔπειτα τοῖς πρὸς παι- 
δείαν διαπονοῦσι πότερον τὸν αὐτὸν διορισµὸν θήσοµεν ἢ 
[τρίτον] δεῖ τινα ἕτερον. ἐπεὶ δὴ τὴν µὲν µουσικὴν ὁρῶµεν διὰ 
µελοποιίας καὶ ῥυθµῶν οὖσαν, τούτων δ' ἑκάτερον οὐ δεῖ λε- 



ληθέναι τίνα δύναµιν ἔχει πρὸς παιδείαν, καὶ πότερον 
προαιρετέον µᾶλλον τὴν εὐµελῆ µουσικὴν ἢ τὴν εὔρυθµον, 
νοµίσαντες οὖν πολλὰ καλῶς λέγειν περὶ τούτων τῶν τε νῦν   
µουσικῶν ἐνίους καὶ τῶν ἐκ φιλοσοφίας ὅσοι τυγχάνουσιν 
ἐµπείρως ἔχοντες τῆς περὶ τὴν µουσικὴν παιδείας, τὴν µὲν 
καθ' ἕκαστον ἀκριβολογίαν ἀποδώσοµεν ζητεῖν τοῖς βουλο- 

µένοις παρ' ἐκείνων, νῦν δὲ νοµικῶς διέλωµεν, τοὺς τύπους 
µόνον εἰπόντες περὶ αὐτῶν. 
              ἐπεὶ δὲ τὴν διαίρεσιν ἀπο- 
δεχόµεθα τῶν µελῶν ὡς διαιροῦσί τινες τῶν ἐν φιλοσοφίᾳ, 
τὰ µὲν ἠθικὰ τὰ δὲ πρακτικὰ τὰ δ' ἐνθουσιαστικὰ τιθέντες, 
καὶ τῶν ἁρµονιῶν τὴν φύσιν <τὴν> πρὸς ἕκαστα τούτων οἰκείαν, 
ἄλλην πρὸς ἄλλο µέλος, τιθέασι, φαµὲν δ' οὐ µιᾶς ἕνεκεν 
ὠφελείας τῇ µουσικῇ χρῆσθαι δεῖν ἀλλὰ καὶ πλειόνων χά- 
ριν (καὶ γὰρ παιδείας ἕνεκεν καὶ καθάρσεως - τί δὲ λέ- 
γοµεν τὴν κάθαρσιν, νῦν µὲν ἁπλῶς, πάλιν δ' ἐν τοῖς περὶ 
ποιητικῆς ἐροῦµεν σαφέστερον - τρίτον δὲ πρὸς διαγωγὴν 
πρὸς ἄνεσίν τε καὶ πρὸς τὴν τῆς συντονίας ἀνάπαυσιν), 
φανερὸν ὅτι χρηστέον µὲν πάσαις ταῖς ἁρµονίαις, οὐ τὸν 
αὐτὸν δὲ τρόπον πάσαις χρηστέον, ἀλλὰ πρὸς µὲν τὴν 
παιδείαν ταῖς ἠθικωτάταις, πρὸς δὲ ἀκρόασιν ἑτέρων χει- 
ρουργούντων καὶ ταῖς πρακτικαῖς καὶ ταῖς ἐνθουσιαστικαῖς. ὃ 
γὰρ περὶ ἐνίας συµβαίνει πάθος ψυχὰς ἰσχυρῶς, τοῦτο ἐν 
πάσαις ὑπάρχει, τῷ δὲ ἧττον διαφέρει καὶ τῷ µᾶλλον, 
οἷον ἔλεος καὶ φόβος, ἔτι δ' ἐνθουσιασµός· καὶ γὰρ ὑπὸ 
ταύτης τῆς κινήσεως κατοκώχιµοί τινές εἰσιν, ἐκ τῶν δ' 
ἱερῶν µελῶν ὁρῶµεν τούτους, ὅταν χρήσωνται τοῖς ἐξοργιά- 

ζουσι τὴν ψυχὴν µέλεσι, καθισταµένους ὥσπερ ἰατρείας τυ- 
χόντας καὶ καθάρσεως· ταὐτὸ δὴ τοῦτο ἀναγκαῖον πάσχειν   
καὶ τοὺς ἐλεήµονας καὶ τοὺς φοβητικοὺς καὶ τοὺς ὅλως πα- 
θητικούς, τοὺς δ' ἄλλους καθ' ὅσον ἐπιβάλλει τῶν τοιούτων 
ἑκάστῳ, καὶ πᾶσι γίγνεσθαί τινα κάθαρσιν καὶ κουφίζεσθαι 
µεθ' ἡδονῆς. ὁµοίως δὲ καὶ τὰ µέλη τὰ πρακτικὰ παρ- 
έχει χαρὰν ἀβλαβῆ τοῖς ἀνθρώποις· διὸ ταῖς µὲν τοιαύταις 
ἁρµονίαις καὶ τοῖς τοιούτοις µέλεσιν ἐατέον <χρῆσθαι> τοὺς τὴν 
θεατρικὴν µουσικὴν µεταχειριζοµένους ἀγωνιστάς· ἐπεὶ δ' ὁ 
θεατὴς διττός, ὁ µὲν ἐλεύθερος καὶ πεπαιδευµένος, ὁ δὲ 
φορτικὸς ἐκ βαναύσων καὶ θητῶν καὶ ἄλλων τοιούτων συγ- 
κείµενος, ἀποδοτέον ἀγῶνας καὶ θεωρίας καὶ τοῖς τοιούτοις 
πρὸς ἀνάπαυσιν· εἰσὶ δὲ ὥσπερ αὐτῶν αἱ ψυχαὶ παρ- 
εστραµµέναι τῆς κατὰ φύσιν ἕξεως - οὕτω καὶ τῶν ἁρµονιῶν 
παρεκβάσεις εἰσὶ καὶ τῶν µελῶν τὰ σύντονα καὶ παρα- 
κεχρωσµένα, ποιεῖ δὲ τὴν ἡδονὴν ἑκάστοις τὸ κατὰ φύσιν 



οἰκεῖον, διόπερ ἀποδοτέον ἐξουσίαν τοῖς ἀγωνιζοµένοις πρὸς 
τὸν θεατὴν τὸν τοιοῦτον τοιούτῳ τινὶ χρῆσθαι τῷ γένει τῆς 
µουσικῆς. πρὸς δὲ παιδείαν, ὥσπερ εἴρηται, τοῖς ἠθικοῖς τῶν 
µελῶν χρηστέον καὶ ταῖς ἁρµονίαις ταῖς τοιαύταις. τοιαύτη 
δ' ἡ δωριστί, καθάπερ εἴποµεν πρότερον· δέχεσθαι δὲ δεῖ 

κἄν τινα ἄλλην ἡµῖν δοκιµάζωσιν οἱ κοινωνοὶ τῆς ἐν φιλο- 
σοφίᾳ διατριβῆς καὶ τῆς περὶ τὴν µουσικὴν παιδείας. ὁ 
δ' ἐν τῇ Πολιτείᾳ Σωκράτης οὐ καλῶς τὴν φρυγιστὶ µόνην 
καταλείπει µετὰ τῆς δωριστί, καὶ ταῦτα ἀποδοκιµάσας 
τῶν ὀργάνων τὸν αὐλόν. ἔχει γὰρ τὴν αὐτὴν δύναµιν ἡ 
φρυγιστὶ τῶν ἁρµονιῶν ἥνπερ αὐλὸς ἐν τοῖς ὀργάνοις· 
ἄµφω γὰρ ὀργιαστικὰ καὶ παθητικά· [δηλοῖ δ' ἡ ποίη- 
σις]. πᾶσα γὰρ βακχεία καὶ πᾶσα ἡ τοιαύτη κίνησις 
µάλιστα τῶν ὀργάνων ἐστὶν ἐν τοῖς αὐλοῖς, τῶν δ' ἁρµο-   
νιῶν ἐν τοῖς φρυγιστὶ µέλεσι λαµβάνει ταῦτα τὸ πρέπον. 
<δηλοῖ δ' ἡ ποίησις,> 
οἷον ὁ διθύραµβος ὁµολογουµένως εἶναι δοκεῖ Φρύγιον. 
καὶ τούτου πολλὰ παραδείγµατα λέγουσιν οἱ περὶ τὴν σύν- 
 
εσιν ταύτην, ἄλλα τε καὶ ὅτι Φιλόξενος ἐγχειρήσας ἐν 
τῇ δωριστὶ ποιῆσαι [διθύραµβον] τοὺς Μυσοὺς οὐχ οἷός τ' ἦν, 
ἀλλ' ὑπὸ τῆς φύσεως αὐτῆς ἐξέπεσεν εἰς τὴν φρυγιστὶ τὴν 
προσήκουσαν ἁρµονίαν πάλιν. περὶ δὲ τῆς δωριστὶ πάντες 
ὁµολογοῦσιν ὡς στασιµωτάτης οὔσης καὶ µάλιστα ἦθος ἐχούσης 
ἀνδρεῖον. ἔτι δὲ ἐπεὶ τὸ µέσον µὲν τῶν ὑπερβολῶν ἐπ- 
αινοῦµεν καὶ χρῆναι διώκειν φαµέν, ἡ δὲ δωριστὶ ταύτην ἔχει 

τὴν φύσιν πρὸς τὰς ἄλλας ἁρµονίας, φανερὸν ὅτι τὰ ∆ώ- 
ρια µέλη πρέπει παιδεύεσθαι µᾶλλον τοῖς νεωτέροις. 
                          εἰσὶ 
δὲ δύο σκοποί, τό τε δυνατὸν καὶ τὸ πρέπον· καὶ γὰρ τὰ 
δυνατὰ δεῖ µεταχειρίζεσθαι µᾶλλον καὶ τὰ πρέποντα ἑκά- 
στους. ἔστι δὲ καὶ ταῦτα ὡρισµένα ταῖς ἡλικίαις, οἷον τοῖς 
ἀπειρηκόσι διὰ χρόνον οὐ ῥᾴδιον ᾄδειν τὰς συντόνους ἁρµο- 
νίας, ἀλλὰ τὰς ἀνειµένας ἡ φύσις ὑποβάλλει τοῖς τηλι- 
κούτοις. διὸ καλῶς ἐπιτιµῶσι καὶ τοῦτο Σωκράτει τῶν περὶ 
τὴν µουσικήν τινες, ὅτι τὰς ἀνειµένας ἁρµονίας ἀποδοκι- 
µάσειεν εἰς τὴν παιδείαν, οὐ κατὰ τὴν τῆς µέθης δύναµιν, 
ὡς µεθυστικὰς λαµβάνων αὐτάς (βακχευτικὸν γὰρ ἥ γε 
µέθη ποιεῖ µᾶλλον), ἀλλ' ἀπειρηκυίας. ὥστε καὶ πρὸς τὴν 
ἐσοµένην ἡλικίαν, τὴν τῶν πρεσβυτέρων, δεῖ καὶ τῶν τοιού- 
των ἁρµονιῶν ἅπτεσθαι καὶ τῶν µελῶν τῶν τοιούτων, ἔτι 
δ' εἴ τίς ἐστι τοιαύτη τῶν ἁρµονιῶν ἣ πρέπει τῇ τῶν παί- 
δων ἡλικίᾳ διὰ τὸ δύνασθαι κόσµον τ' ἔχειν ἅµα καὶ   



παιδείαν, οἷον ἡ λυδιστὶ φαίνεται πεπονθέναι µάλιστα τῶν 
ἁρµονιῶν. δῆλον <οὖν> ὅτι τούτους ὅρους τρεῖς ποιητέον εἰς τὴν 
παιδείαν, τό τε µέσον καὶ τὸ δυνατὸν καὶ τὸ πρέπον.   
        

ΠΡΟΒΛΗΜΑΤΑ. 

Α. ΟΣΑ ΙΑΤΡΙΚΑ. 
 
∆ιὰ τί αἱ µεγάλαι ὑπερβολαὶ νοσώδεις; ἢ ὅτι ὑπερβο- 
λὴν ἢ ἔλλειψιν ποιοῦσιν; τοῦτο δὲ ἦν ἡ νόσος. 
 ∆ιὰ τί [δὲ] τὰς νόσους ὑγιάζουσιν πολλάκις, ὅταν 
πολὺ ἐκστῇ τις; καὶ ἐνίων ἰατρῶν τοιαύτη ἡ τέχνη· ὑπερ- 
βολαῖς γὰρ ἰῶνται οἴνου ἢ ὕδατος ἢ ἅλµης ἢ σίτου ἢ λιµοῦ. 
ἢ ὅτι ἐναντία ἀλλήλοις τὰ τὴν νόσον ποιοῦντα· εἰς τὸ µέσον 
οὖν ἄγει θάτερον ἑκάτερα. 
 ∆ιὰ τί αἱ τῶν ὡρῶν µεταβολαὶ καὶ πνεύµατα ἐπι- 
τείνουσιν ἢ παύουσι καὶ κρίνουσι τὰς νόσους καὶ ποιοῦσιν; ἢ ὅτι 
θερµαὶ καὶ ψυχραί εἰσι καὶ ὑγραὶ καὶ ξηραί, αἱ δὲ νόσοι 
τούτων εἰσὶν ὑπερβολαί, ἡ δὲ ὑγεία ἰσότης. ἐὰν οὖν δι' ὑγρό- 
τητα καὶ ψύξιν, ἡ ἐναντία ὥρα παύει· ἐὰν δὲ ἐναντία ὥρα 
ἔχηται, ἡ ὁµοία κρᾶσις ἐπιγενοµένη ἐπέτεινε καὶ ἀνεῖλεν. 
διὰ ταῦτα δὲ καὶ νοσίζουσι τοὺς ὑγιαίνοντας, ὅτι µεταβάλ- 
λουσαι λύουσι τὴν κρᾶσιν· ἅµα γὰρ ταῖς οἰκείαις ὥραις καὶ 
ἡλικίαις καὶ τόποις αὐξάνεται. διὸ δεῖ ἐν ταῖς µεταβολαῖς 
µάλιστα διακυβερνᾶν. ὃ δὲ καθόλου περὶ τῶν ὡρῶν εἴρηται, 
καὶ κατὰ µέρος τὸ αὐτὸ αἴτιον. αἱ γὰρ τῶν πνευµάτων 
µεταβολαὶ καὶ τῶν ἡλικιῶν καὶ τόπων ὥρας τινός εἰσι µε- 
ταβολαί. διὸ καὶ ταῦτα ἐπιτείνει καὶ παύει καὶ κρίνει καὶ 

ποιεῖ, ὥσπερ αἱ ὧραι, καὶ ἐπιτολαὶ τῶν ἄστρων, ὥσπερ 
Ὠρίων καὶ Ἀρκτοῦρος καὶ Πλειὰς καὶ Κύων, ὥσπερ πνευ- 
µάτων καὶ ὑδάτων καὶ εὐδιῶν καὶ χειµώνων καὶ ἀλέας. 
 ∆ιὰ τί ἐν ταῖς µεταβολαῖς τῶν ὡρῶν ἐµέτοις οὐ δεῖ 
χρῆσθαι; ἢ ἵνα µὴ γένηται συντάραξις διαφόρων γινοµέ- 
νων τῶν περιττωµάτων διὰ τὰς µεταβολάς.    
 ∆ιὰ τί καὶ οἱ κιβδηλιῶντες καὶ ὑπὸ λιµοῦ τοὺς πόδας 
οἰδοῦσιν; ἢ διὰ τὴν σύντηξιν ἀµφότεροι; συντήκονται δὲ οἱ µὲν 
διὰ λιµὸν διὰ τὸ ὅλως µὴ λαµβάνειν τροφήν, οἱ δὲ κιβδη- 
λιῶντες διὰ τὸ µηδὲν ἀπολαύειν ἧς λαµβάνουσι τροφῆς. 
 ∆ιὰ τί τῶν ἀπὸ χολῆς νοσηµάτων ἐν τῷ θέρει (πυρέτ- 
τουσι γὰρ µάλιστα ἐν τῷ θέρει) τὰ ὀξέα ἀπὸ χολῆς ὄντα ἐν 
τῷ χειµῶνι γίνεται µᾶλλον; ἢ ὅτι µετὰ πυρετοῦ ὄντα ὀξέα 



ἐστὶ διὰ τὸ βίαια εἶναι, ἡ δὲ βία παρὰ φύσιν. ὑγραινοµέ- 
νων γάρ τινων τόπων θερµὴ φλεγµασία γίνεται· ἡ δὲ 
φλεγµασία ὑπερβολὴ θερµότητος οὖσα ποιεῖ τοὺς πυρετούς. 
ἐν µὲν οὖν τῷ θέρει ξηραὶ καὶ θερµαί εἰσιν αἱ νόσοι, ἐν δὲ 
τῷ χειµῶνι ὑγραὶ καὶ θερµαί, διὸ ὀξεῖαι· ταχέως γὰρ 
ἀναιροῦσιν· οὐ γὰρ θέλει πέττεσθαι διὰ τὸ πλῆθος τοῦ περιτ- 
τώµατος. 
 ∆ιὰ τί ποτε ὁ λοιµὸς µόνη τῶν νόσων µάλιστα τοὺς 

πλησιάζοντας τοῖς θεραπευοµένοις προσαναπίµπλησιν; ἢ ὅτι 
µόνη τῶν νόσων κοινή ἐστιν ἅπασιν, ὥστε διὰ τοῦτο πᾶσιν ἐπι- 
φέρει τὸν λοιµόν, ὅσοι φαύλως ἔχοντες προϋπάρχουσιν. καὶ 
γὰρ διὰ τὸ ὑπέκκαυµα τῆς νόσου τῆς παρὰ τῶν θεραπευο- 
µένων γινοµένης ταχέως ὑπὸ τοῦ πράγµατος ἁλίσκονται. 
 ∆ιὰ τί τοῦ χειµῶνος βορείου γενοµένου, ἐὰν τὸ ἔαρ ἔποµ- 
βρον γένηται καὶ νότιον, τὸ θέρος νοσῶδες γίνεται πυρετοῖς 
καὶ ὀφθαλµίαις; ἢ ὅτι τά τε σώµατα ἐκδέχεται τὸ θέρος 
πολλὴν ἔχοντα ἀλλοτρίαν ὑγρότητα, καὶ ἡ γῆ καὶ ὁ τόπος 
ἐν ᾧ ἂν οἰκῶσι, γίνεται ἔφυδρος καὶ τοιοῦτος οἷοι λέγονται 
οἱ ἀεὶ νοσώδεις τόποι; πρῶτον µὲν οὖν ὀφθαλµίαι γίνονται 
τηκοµένης τῆς περὶ τὴν κεφαλὴν περιττώσεως, ἔπειτα πυ-   
ρετοί. δεῖ γὰρ νοῆσαι ὅτι τὸ αὐτὸ καὶ θερµότατον γίνεται 
καὶ ψυχρότατον, οἷον ὕδωρ καὶ λίθος ὁ µὲν ζεῖ, τὸ δὲ κάει 
µᾶλλον. ἔν τε οὖν ἀέρι πνίγη γίνεται θερµαινοµένου τοῦ ἀέρος 
διὰ πάχος, καὶ ἐν τοῖς σώµασιν ὡσαύτως πνίγη καὶ καύ- 
µατα, τὸ δὲ ἐν σώµατι καῦµα πυρετός ἐστιν, ἐν δὲ ὀφθαλ- 
µοῖς ὀφθαλµίαι. ὅλως δὲ καὶ ἡ µεταβολὴ ἰσχυρὰ οὖσα τὰ 
σώµατα φθείρει, ὅταν τοῦ ἔαρος ὑγροῦ ὄντος εὐθὺς ἐπιλαµ- 
βάνῃ τὸ θέρος θερµὸν ὂν καὶ ξηρόν. ἔτι δὲ χαλεπώτερον, 
ἐὰν καὶ τὸ θέρος ἔποµβρον γένηται. ἔχει γὰρ ὁ ἥλιος ὕλην 

ἣν ποιήσει ζεῖν καὶ ἐν τοῖς σώµασι καὶ ἐν τῇ γῇ καὶ ἀέρι· 
διὸ γίνονται πυρετοὶ καὶ ὀφθαλµίαι. 
 ∆ιὰ τί, ἐὰν ὁ χειµὼν νότιος γένηται καὶ ἔποµβρος, τὸ 
δὲ ἔαρ αὐχµηρὸν καὶ βόρειον, νοσῶδες γίνεται καὶ τὸ ἔαρ 
καὶ τὸ θέρος; ἢ ὅτι ἐν µὲν τῷ χειµῶνι διὰ τὴν ἁλέαν καὶ 
ὑγρότητα ὁµοίως τὰ σώµατα διάκειται τῇ ὥρᾳ; ὑγρὰ 
γὰρ ἀνάγκη εἶναι καὶ οὐ συνεστηκότα. οὕτω δὲ ἐχόντων, τὸ 
ἔαρ ψυχρὸν ὂν ἔπηξε καὶ ἐσκλήρυνεν αὐτὰ διὰ τὸν αὐχµόν, 
ὥστε ταῖς µὲν κυούσαις ὁ τόκος ὁ ἐαρινὸς εἰς ἐκτρώσεις γίνε- 
ται διὰ τὴν θερµασίαν καὶ τὸν σφακελισµὸν τὸν γινόµενον 
ὑπὸ τῆς ξηρᾶς ψυχρότητος, ἅτε οὐκ ἐκκρινοµένης τῆς ὑγρό- 
τητος, τὰ δὲ κυόµενα παιδία ἀσθενῆ γίνεται καὶ πηρὰ διὰ 
τὴν ὑπερβολὴν τοῦ ψύχους· συµβέβηκε γὰρ τότε γεννώµενα 
[ἐν εὐδίᾳ] καὶ συστῆναι καὶ τραφῆναι ἐν τῇ τεκούσῃ. τοῖς δὲ 



ἄλλοις, ἅτε ἐν τῷ ἔαρι οὐκ ἀποκαθαρθέντος τοῦ φλέγµατος 
τὴν ὑπερβολήν, ὃ συµβαίνει ὅταν ἀλεεινὸν γένηται, ἀλλὰ 
διὰ ψῦχος συστάντος, ὅταν ἐπιλάβῃ τὸ θέρος καὶ ἡ ἀλέα 
τήκουσα βίᾳ, τοῖς µὲν χολώδεσι καὶ ξηροῖς, διὰ τὸ µὴ διερὰ 
εἶναι τὰ σώµατα αὐτοῖς ἀλλὰ τὴν φύσιν αὖον ἔχειν, γί- 
νονται µὲν ὑγρότητες, αὗται δὲ λεπταί, ὥστε ὀφθαλµίαις 
ξηραῖς ἁλίσκονται, οἱ δὲ φλεγµατώδεις βράγχοις καὶ εἰς 

τὸν πνεύµονα κατάρροις. ταῖς γυναιξὶ δὲ δυσεντερίαι γίνον- 
ται διὰ τὴν ὑγρότητα καὶ ψυχρότητα τῆς φύσεως, τοῖς δὲ 
γεραιτέροις ἀποπληξίαι, ὅταν ἀθρόον λυθὲν ὑγρὸν ἐπιπέσῃ 
καὶ δι' ἀσθένειαν τοῦ συµφύτου θερµοῦ παγῇ. 
 ∆ιὰ τί, ἐὰν µὲν τὸ θέρος αὐχµηρὸν γένηται καὶ βό- 
ρειον, τὸ δὲ µετόπωρον ἐναντίον, ὑγρὸν καὶ νότιον, ἐν τῷ 
χειµῶνι κεφαλαλγίαι τε γίνονται καὶ βράγχοι καὶ βῆ-    
χες, καὶ τελευτῶσιν εἰς φθίσεις; ἢ ὅτι λαµβάνει ὕλην 
πολλὴν ὁ χειµών, ὥστ' αὐτῷ ἔργον ἐστὶ πῆξαι τὴν ὑγρό- 
τητα καὶ φλέγµα ποιῆσαι; ἐν µὲν οὖν ταῖς κεφαλαῖς 
ὅταν ὑγρασία γένηται, βάρη ποιεῖ, ἐὰν δὲ ᾖ πολλὴ καὶ 
ψυχρά, σφακελισµούς· ἐὰν δὲ διὰ πλῆθος µὴ πήξῃ, ῥεῖ 
εἰς τὸν ἐχόµενον τόπον, ὅθεν αἱ βῆχες καὶ οἱ βράγχοι 
καὶ αἱ φθόαι γίνονται. 
 ∆ιὰ τί, ἐὰν βόρειον γένηται τὸ θέρος καὶ αὐχµῶδες, 
καὶ τὸ µετόπωρον, συµφέρει τοῖς φλεγµατώδεσι καὶ ταῖς 
γυναιξίν; ἢ ὅτι ἡ φύσις ἐπὶ θάτερα ἀµφοῖν ὑπερβάλλει, 
ὥστε εἰς τοὐναντίον ἡ ὥρα ἑλκύσασα καθίστησιν εἰς τὴν 
εὐκρασίαν· καὶ παραχρῆµά τε ὑγιαίνουσιν, ἐὰν µή τι δι' 
ἑαυτοὺς ἁµαρτάνωσι, καὶ εἰς τὸν χειµῶνα οὐχ ὑγροὶ ἀφι- 

κνοῦνται, ἔχοντες ὑπεκκαύµατα τῷ ψύχει. 
 ∆ιὰ τί τοῖς χολώδεσι νοσῶδές ἐστι τὸ βόρειον καὶ 
αὐχµῶδες θέρος καὶ µετόπωρον; ἢ ὅτι ἐπὶ ταὐτὸ ῥέπει 
αὐτοῖς τὸ σῶµα καὶ αἱ ὧραι, ὥστε ὥσπερ πῦρ ἐπὶ πυρὶ 
γίνεται. ξηραινοµένων γὰρ τῶν σωµάτων, καὶ τοῦ γλυκυ- 
τάτου µὲν ἐξικµαζοµένου ἐξ αὐτῶν, ὑπερθερµαινοµένων δὲ 
λίαν, ἀνάγκη διὰ µὲν τὰς συντήξεις ὀφθαλµίας ξηρὰς γί- 
νεσθαι, διὰ δὲ τὸ χολῶδες τοὺς ὑπολειποµένους εἶναι χυµούς, 
ὑπερθερµαινοµένων δὲ καὶ τούτων πυρετοὺς ὀξεῖς γίνεσθαι 
ἅτε ὑπ' ἀκράτου τῆς χολῆς, ἐνίοις δὲ µανίας, οἷς ἂν µέ- 
λαινα χολὴ φύσει ἐνῇ· αὕτη γὰρ ἐπιπολάζει ἀναξηραι- 
νοµένων τῶν ἐναντίων χυµῶν. 
 ∆ιὰ τί τὸ τὰ ὕδατα µεταβάλλειν νοσῶδές φασιν 
εἶναι, τὸ δὲ τὸν ἀέρα οὔ; ἢ ὅτι τοῦτο γίνεται τροφή, καὶ 
ἔχοντες καὶ ἀπολελαυκότες τοῦ ὕδατος ἀπέρχονται, τοῦ δὲ 
ἀέρος οὐδέν; ἔτι ὕδατος µὲν πολλὰ εἴδη ἐστὶ καὶ διάφορα 



καθ' αὑτά, ἀέρος δὲ οὔ, ὥστε καὶ τοῦτο αἴτιον. ἐν µὲν γὰρ 
τῷ ἀέρι σχεδὸν τῷ αὐτῷ συµβαίνει διατελεῖν καὶ ἀπο- 
δηµοῦντας, ἐν δὲ ὕδασιν ἄλλοις· διὸ καλῶς δοκεῖ νοσώδης 
ἡ τοῦ ὕδατος µεταβολὴ εἶναι. 
 ∆ιὰ τί µᾶλλον ἡ τοῦ ὕδατος ἢ ἡ τῶν σιτίων µετα- 

βολὴ νοσώδης; ἢ ὅτι πλεῖστον ἀναλίσκοµεν τὸ ὕδωρ; ἔν τε 
γὰρ τοῖς σιτίοις ὑπάρχει καὶ ὄψοις, καὶ ἐν τῷ πόµατι τὸ 
πλεῖστον ὕδωρ.   
 ∆ιὰ τί ἡ µεταβολὴ νοσώδης; ἢ ὅτι πᾶσα µὲν ἡ µε- 
ταβολὴ καὶ ὥρας καὶ ἡλικίας εὐκίνητον. εὐκίνητα γὰρ τὰ 
ἄκρα, οἷον καὶ αἱ ἀρχαὶ καὶ αἱ τελευταί. ὥστε καὶ αἱ 
τροφαὶ ἕτεραι οὖσαι ἀλλήλας φθείρουσιν· αἱ µὲν γὰρ ἄρτι, 
αἱ δὲ οὔπω προσπεφύκασιν. ἔτι δὲ ὥσπερ ἡ ποικίλη τροφὴ 
νοσώδης (ταραχώδης γὰρ καὶ οὐ µία πέψις), οὕτω συµβαίνει 
µεταβάλλουσι τὸ ὕδωρ ποικίλῃ πόµατος χρῆσθαι τῇ τροφῇ· 
καὶ ἡ τοιαύτη τροφὴ κυριωτέρα τῆς ξηρᾶς ἐστὶ τῷ πλεῖστον 
εἶναι καὶ ἐξ αὐτῶν τῶν σιτίων τὸ ὑγρὸν γίνεσθαι τροφήν. 
 ∆ιὰ τί ἡ τῶν ὑδάτων µεταβολὴ τοῖς ἔχουσι φθεῖρας 
ποιεῖ πολλοὺς ἔχειν; ἢ ὅτι ἀπεψία γινοµένη τοῦ ὑγροῦ διὰ 
τὴν ταραχήν, ἣ γίνεται διὰ τὴν ποικιλίαν τοῦ ὕδατος πυκνὰ 
µεταβάλλουσιν, ὑγρότητα ἐµποιεῖ, καὶ µάλιστα ἐν τῷ ἐπι- 
τηδείως ὑπάρχοντι τόπῳ; ὁ δὲ ἐγκέφαλος ὑγρός· διὸ καὶ 
ἡ κεφαλὴ ἀεὶ µάλιστα. δηλοῖ δέ, ὅτι αἱ τρίχες ἔνεισι µά- 
λιστα ἐν αὐτῇ. ἡ δὲ τοῦ τόπου τούτου ὑγρότης φθειρῶν ποιη- 
τική. δηλοῖ δὲ ἐπὶ τῶν παίδων· ὑγροκέφαλοί τε γάρ εἰσι, 
καὶ πολλάκις ἢ κορυζῶσιν ἢ αἷµα ποιεῖ ῥεῖν, καὶ φθεῖρας 

πλείους οἱ ἐν ταύτῃ τῇ ἡλικίᾳ ἔχουσιν. 
 ∆ιὰ τί ἀπὸ Πλειάδος µέχρι ζεφύρου οἱ τὰς µακρὰς 
νόσους κάµνοντες µάλιστα ἀναιροῦνται, καὶ οἱ γέροντες µᾶλ- 
λον τῶν νέων; πότερον ὅτι δύο ἐστὶ τὰ φθαρτικώτατα, 
ὑπερβολή τε καὶ ψῦχος; τὸ γὰρ ζῆν θερµόν, ἡ δὲ ὥρα 
αὕτη ἄµφω ταῦτ' ἔχει· ψυχρά τε γάρ ἐστι, καὶ ἀκµαιό- 
τατος ὁ χειµών· τὸ λοιπὸν γὰρ ἔαρ ἐστίν. ἢ ὅτι ὁµοίως 
µὲν διάκεινται τοῖς γέρουσι τῶν καµνόντων οἱ τὰς µακρὰς 
κάµνοντες ἀσθενείας; οἷον γὰρ ἤδη γῆρας ἡ µακρὰ ἀσθέ- 
νεια συµβαίνει· τὸ γὰρ σῶµα ἀµφοῖν ξηρὸν καὶ ψυχρόν 
ἐστι, τῶν µὲν δι' ἡλικίαν, τῶν δὲ διὰ νόσον. ὁ δὲ χειµὼν 
καὶ οἱ πάγοι ὑπερβολή ἐστι ψυχρότητος καὶ ξηρότητος. 
µικρᾶς οὖν δεοµένοις αὐτοῖς ῥοπῆς γίνεται οἷον πῦρ ἐπὶ 
πυρὶ ὁ χειµών, καὶ φθείρει διὰ ταῦτα. 
 ∆ιὰ τί ἐν τοῖς ἑλώδεσι τὰ µὲν ἐν τῇ κεφαλῇ ἕλκη 
ταχὺ ὑγιάζεται, τὰ δὲ ἐν ταῖς κνήµαις µόλις; ἢ ὅτι 
βαρεῖα ἡ ὑγρότης διὰ τὸ γεώδης εἶναι, τὰ δὲ βαρέα εἰς 



τὸ κάτω ἀποχωρεῖ; τὰ µὲν οὖν ἄνω ἔκκριτα διὰ τὸ ἀπο- 
κεχωρηκέναι εἰς τὰ κάτω, τὰ δὲ κάτω πολλῆς γέµει 
περιττώσεως καὶ εὐσήπτου.    
 ∆ιὰ τί, ἐὰν τοῦ χειµῶνος γενοµένου βορείου καὶ τοῦ 

ἔαρος νοτίου καὶ ἐπόµβρου τὸ θέρος λίαν αὐχµηρὸν γένηται, 
θανατῶδες γίνεται τὸ µετόπωρον πᾶσι, µάλιστα δὲ τοῖς 
παιδίοις, καὶ τοῖς ἄλλοις δὲ δυσεντερίαι καὶ τεταρταῖοι 
χρόνιοι γίνονται ἐν αὐτῷ; ἢ ὅτι µετρίου µὲν ἐπιγενοµένου 
ὕδατος θερινοῦ καταψυχθὲν τὸ ζέον ὑγρὸν ἐν ἡµῖν λωφᾷ, 
ὅσον ἠθροίσθη ἐν τῷ ἦρι γενοµένῳ [τῷ] ὑγρῷ; εἰ δὲ µή, τὰ 
µὲν παιδία διὰ τὸ ὑγρὰ εἶναι φύσει καὶ θερµὰ ὑπερζεῖ 
τῷ πάθει, διὰ τὸ µὴ καταψυχθῆναι. ὅσα δὲ µὴ τοῦ θέ- 
ρους, τοῦ µετοπώρου ὅσον ἐκζεῖ. αἱ δὲ περιττώσεις ἐὰν µὴ 
εὐθὺς ἀνέλωσι, περὶ πνεύµονα καὶ ἀρτηρίαν γινόµεναι - ἄνω 
γὰρ πρῶται συνίστανται διὰ τὸ ὑπὸ τοῦ ἀέρος ἡµᾶς θερ- 
µαίνεσθαι· διὰ γὰρ ταῦτα καὶ ὀφθαλµίαι πυρετῶν πρό- 
τερον γίνονται ἐν τῷ νοσερῷ θέρει. ἐὰν οὖν µὴ ἐν τοῖς ἄνω, 
καθάπερ εἴρηται, τὰ περιττώµατα εὐθὺς ἀνέλῃ, καταβαί- 
νουσιν εἰς τὰς κοιλίας ἄπεπτα ὄντα, τοῦτο δέ ἐστι δυσεντε- 
ρία, διὰ τὸ µὴ ἐκκρίνεσθαι ὑπὸ πλήθους τὸ ὑγρόν. καὶ 
ἐὰν παύσωνται, τεταρταῖοι γίνονται τοῖς σωζοµένοις· ἡ γὰρ 
τοῦ ἀπέπτου ὑπόστασις µονιµωτάτη ἐστὶ καὶ σύντονος γίνεται 
τῷ σώµατι, καθάπερ ἡ µέλαινα χολή. 
 ∆ιὰ τί, ἐὰν τὸ θέρος ἔποµβρον γένηται καὶ νότιον, καὶ 
τὸ µετόπωρον, ὁ χειµὼν νοσερὸς γίνεται; ἢ ὅτι σφόδρα 

ὑγρὰ τὰ σώµατα ὁ χειµὼν λαµβάνει, καὶ ἡ µεταβολὴ 
ἔτι µεγάλη γίνεται ἐξ ἀλέας πολλῆς καὶ οὐκ ἐκ προς- 
αγωγῆς, διὰ τὸ καὶ τὸ µετόπωρον γίνεσθαι ἀλεεινόν, ὥστε 
τοῖς µὲν γίνεσθαι ἀνάγκη τὰ ὀξέα νοσήµατα, µὴ ἀραιοῖς 
οὖσι· τοῖς γὰρ τοιούτοις ἄνω µᾶλλον τὰ ὑγρὰ περιττώµατα 
ἀθροίζεται, διὰ τὸ τούτους µὲν τοὺς τόπους ἔχειν χώραν, τοὺς 
δὲ κάτω ἑτέρους εἶναι. οἱ οὖν ὄντες πυκνόσαρκοι οὐ πολλὰ 
περιττώµατα δέχονται. ψυχοµένης οὖν τῆς περιττώσεως 
τῆς ἐν τοῖς ἄνω µέρεσι τοῦ σώµατος, ὥσπερ τοῖς οἰνω- 
µένοις ὅταν ῥιγῶσι, τὰ εἰρηµένα νοσήµατα συµβαίνει γί- 
νεσθαι. τοῖς δὲ ἀραιοτέροις πυρετῶν γινοµένων, τοὺς ἀπὸ 
πλείστης ἀπεψίας γινοµένους πυρετοὺς καύσους συµβαίνει γί- 
νεσθαι, διὰ τὸ τοῖς τοιούτοις ἐσκεδάσθαι µὲν µᾶλλον κατὰ 
πᾶν τὸ σῶµα τὰ ὑγρὰ ἢ τοῖς πυκνοσάρκοις, συνισταµένης 
δὲ τῆς σαρκὸς αὐτῶν ὑπὸ τοῦ χειµῶνος θερµαινόµενα τὰ 
ὑγρὰ πυρετοὺς ποιεῖν. ἡ γὰρ παντὸς τοῦ σώµατος ὑπερ-   
βάλλουσα θερµότης ἐστὶ πυρετός· ἐπιτεινοµένη δὲ διὰ τὸ 
πλῆθος τῆς ἐνυπαρχούσης αὐτοῖς ὑγρότητος καῦσος γί- 



νεται. 
 ∆ιὰ τί, ὅταν ἐκ γῆς ἀτµὸς ἀνίῃ πολὺς ὑπὸ τοῦ ἡλίου, 
τὸ ἔτος λοιµῶδες γίνεται; ἢ ὅτι ὑγρὸν ἀνάγκη καὶ ἔποµ- 

βρον τὸ ἔτος σηµαίνειν, καὶ τὴν γῆν ὑγρὰν ἀνάγκη εἶναι; 
οἷον οὖν ἐν ἑλώδει τόπῳ ἡ οἴκησις γίνεται. νοσώδης δὲ ἡ 
τοιαύτη ἐστίν. καὶ τὰ σώµατα δὴ τότε ἀνάγκη περίττωµα 
πολὺ ἔχειν, ὥστε ἐν τῷ θέρει ἔχειν ὕλην νοσώδη. 
 ∆ιὰ τί γίνεται τὰ ἔτη νοσώδη, ὅταν γένηται φορὰ 
τῶν µικρῶν βατράχων τῶν φρυνοειδῶν; ἢ ὅτι ἕκαστον εὐ- 
σθενεῖ ἐν τῇ οἰκείᾳ χώρᾳ τῆς φύσεως; καὶ ταῦτα δὴ φύ- 
σει ἐστὶν ὑγρά, ὥστε ἔποµβρον καὶ ὑγρὸν σηµαίνει τὸν 
ἐνιαυτὸν γίνεσθαι. τὰ δὲ τοιαῦτα ἔτη νοσώδη ἐστίν· ὑγρὰ 
γὰρ τὰ σώµατα ὄντα πολὺ ἔχει τὸ περίττωµα, ὅ ἐστι τῶν 
νόσων αἴτιον. 
 
 ∆ιὰ τί οἱ νότοι οἱ ξηροὶ καὶ µὴ ὑδατώδεις πυρετώδεις 
εἰσίν; ἢ ὅτι ὑγρότητα καὶ θέρµην ἀλλοτρίαν ποιοῦσιν; εἰσὶ 
γὰρ ὑγροὶ καὶ θερµοὶ φύσει. τοῦτο δ' ἐστὶ πυρετῶδες· ὁ 
γὰρ πυρετὸς ἐξ ἀµφοτέρας τῆς τούτων ἐστὶν ὑπερβολῆς. 
ὅταν µὲν οὖν ἄνευ ὕδατος πνέωσι, ταύτην ἐν ἡµῖν ποιοῦσι 
τὴν διάθεσιν, ὅταν δὲ ἅµα ὕδατι, τὸ ὕδωρ καταψύχει 
ἡµᾶς. οἱ δὲ ἐκ θαλάττης νότοι καὶ συµφέρουσι τοῖς φυ- 
τοῖς· ἐψυγµένοι γὰρ ἀπὸ τῆς θαλάττης ἀφικνοῦνται πρὸς 
αὐτά. αἱ δ' ἐρυσίβαι γίνονται ὑπὸ ὑγρότητος καὶ θέρµης 

ἀλλοτρίας. 
 ∆ιὰ τί ἐν τοῖς νότοις βαρύτερον ἔχουσι καὶ ἀδυνατώ- 
τερον οἱ ἄνθρωποι; ἢ ὅτι ἐξ ὀλίγου πολὺ ὑγρὸν γίνεται, 
διατηκόµενον διὰ τὴν ἀλέαν, καὶ ἐκ πνεύµατος κούφου 
ὑγρὸν βαρύ; ἔτι δὲ ἡ δύναµις ἡµῶν ἐν τοῖς ἄρθροις ἐστί, 
ταῦτα δὲ ἀνίεται ὑπὸ τῶν νοτίων. δηλοῦσι δὲ οἱ ψόφοι τῶν 
κεκολληµένων. τὸ γὰρ γλίσχρον ἐν τοῖς ἄρθροις πεπηγὸς 
µὲν κινεῖσθαι κωλύει ἡµᾶς, ὑγρὸν δὲ λίαν ὂν συντείνεσθαι. 
 ∆ιὰ τί ἀρρωστοῦσι µὲν µᾶλλον τοῦ θέρους, ἀποθνήσκουσι 
δὲ µᾶλλον οἱ ἀρρωστοῦντες τοῦ χειµῶνος; ἢ ὅτι τοῦ χειµῶνος 
διὰ τὴν πυκνότητα ἐντὸς τῶν σωµάτων συνεσταλµένου τοῦ 
θερµοῦ, καὶ πονοῦντες µᾶλλον, εἰ µὴ πέττοιµεν, τῶν ἐν ἡµῖν 
συνισταµένων περιττωµάτων, ἰσχυρὰν ἀνάγκη τὴν ἀρχὴν    
εἶναι τῆς νόσου; τοιαύτην δὲ οὖσαν φθαρτικὴν εἰκός ἐστιν 
αὐτὴν εἶναι. ἐν δὲ τῷ θέρει, µανοῦ καὶ κατεψυγµένου παν- 
τὸς τοῦ σώµατος καὶ ἐκλελυµένου πρὸς τοὺς πόνους ὄντος, 
ἀρχὰς νόσων ἀνάγκη πλείους µὲν γίνεσθαι διά τε κόπους 
καὶ ἀπεψίαν τῶν εἰσφεροµένων (καὶ γὰρ οἱ νέοι καρποὶ τότε 
εἰσίν), ἀλλ' οὐχ οὕτως ἰσχυράς, διὸ εὐβοήθητοι. 



 ∆ιὰ τί µετὰ τὰς τροπὰς ἀµφοτέρας µέχρι ἑκατὸν 
ἡµερῶν ἀποθνήσκουσι µάλιστα; ἢ ὅτι ἄχρι τοσούτου ἑκατέρα ἡ 

ὑπερβολὴ διέχει, ἥ τε τοῦ θερµοῦ καὶ τοῦ ψυχροῦ; ἡ δὲ ὑπερ- 
βολὴ τοῖς ἀσθενέσι ποιεῖ τὰς νόσους καὶ τὰς φθοράς. 
 ∆ιὰ τί τὸ ἔαρ καὶ τὸ φθινόπωρον νοσώδη; ἢ ὅτι αἱ 
µεταβολαὶ νοσώδεις; τὸ δὲ µετόπωρον τοῦ ἔαρος νοσωδέστε- 
ρον, ὅτι µᾶλλον τοῦ θερµοῦ ψυχοµένου ἢ τοῦ ψυχροῦ θερµαι- 
νοµένου νοσοῦµεν. ἐν µὲν οὖν τῷ ἔαρι τὸ ψυχρὸν θερµαίνεται, 
ἐν δὲ τῷ µετοπώρῳ τὸ θερµὸν ψύχεται. 
 ∆ιὰ τί ἐν τῷ χειµῶνι ἐλάττω µὲν τὰ ἀρρωστήµατα 
ἢ ἐν τῷ θέρει, θανάσιµα δὲ µᾶλλον; ἢ ὅτι ἐν µὲν τῷ θέ- 
ρει ἀπὸ µικρᾶς προφάσεως τὰ ἀρρωστήµατα, ἐν δὲ τῷ 
χειµῶνι οὔ; πεπτικώτεροι γὰρ καὶ ὑγιεινότεροι ἡµῶν αὐτῶν, 
ὥστε εἰκότως τὰ ἀπὸ µείζονος προφάσεως γινόµενα µείζω 
καὶ ἀναιρετικώτερα. ταὐτὸ δὲ τοῦτο καὶ ἐπὶ τῶν ἀθλητῶν 
καὶ ὅλως ἐπὶ τῶν ὑγιεινῶς διακειµένων ὁρῶµεν· ἢ γὰρ οὐ 
λαµβάνονται νόσῳ, ἢ ταχὺ συναπίασι· µεγάλης γὰρ 
αἰτίας δέονται. 
 ∆ιὰ τί τοῦ µὲν φθινοπώρου καὶ τοῦ χειµῶνος οἱ καῦσοι 
µᾶλλον γίνονται ἐν ταῖς ψυχραῖς ὥραις, τοῦ δὲ θέρους τὰ 
ῥίγη ἐνοχλεῖ καυµάτων ὄντων; ἢ ὅτι τῶν κατὰ τὸν ἄνθρω- 
πον ἡ χολὴ µέν ἐστι θερµόν, τὸ δὲ φλέγµα ψυχρόν; ἐν 
µὲν οὖν τῷ θέρει τὸ ψυχρὸν ἀναλύεται, καὶ διαχυθὲν ῥίγη 

καὶ τρόµους παρασκευάζει· ἐν δὲ τῷ χειµῶνι τὸ θερµὸν 
ὑπὸ τῆς ὥρας κρατεῖται κατεψυγµένον. οἱ δὲ καῦσοι 
µᾶλλον ἐνοχλοῦσι τοῦ χειµῶνος καὶ τοῦ φθινοπώρου, ὅτι διὰ 
τὸ ψῦχος τὸ θερµὸν εἴσω συστέλλεται, ὁ δὲ καῦσος ἔσωθέν 
ἐστι καὶ οὐκ ἐπιπολῆς· εἰκότως οὖν οἱ καῦσοι ταύτην τὴν ὥραν 
γίνονται. καταµάθοι δ' ἄν τις τοῦτο ἀκριβέστερον ἐπὶ τῶν 
ψυχρολουτρούντων τοῦ χειµῶνος καὶ τῶν τοῦ χειµῶνος λουο- 
µένων τῷ θερµῷ, ὅτι οἱ µὲν τῷ ψυχρῷ λουόµενοι, ἀπορ- 
ριγώσαντες ὀλίγον χρόνον ἕως λούονται, τὴν λοιπὴν ἡµέραν   
οὐδὲν πάσχουσιν ὑπὸ τοῦ ψυχροῦ, οἱ δὲ τῷ θερµῷ ὕδατι 
χρησάµενοι δυσριγοτέρως διάγουσι. τῶν µὲν γὰρ τῷ ψυ- 
χρῷ λουοµένων πυκνοῦται ἡ σὰρξ καὶ συστέλλεται εἴσω τὸ 
θερµόν, τῶν δὲ θερµολουτρούντων ἡ σὰρξ ἀραιοῦται καὶ τὸ 
θερµὸν ἕως τοῦ ἔξω τόπου περισπᾶται. 
 Τίς καταπλάσµατος ἀρετή; ἢ διὰ τὸ χυτικὸν εἶναι 
κἂν ἱδρῶτα ποιοῖ καὶ ἀποπνοήν; 
 Τῷ δῆλον ὅταν ἔµπυον; ἢ ἐὰν καταχεοµένου τοῦ θερ- 
µοῦ ἀλλαγῇ, ἔµπυον, εἰ δὲ µή, οὔ; 
 Ποῖα δεῖ καίειν ἢ ποῖα δεῖ τέµνειν; ἢ ὅσα µὲν ἔχει 
στόµα µέγα καὶ οὐ ταχὺ συµφύεται, ταῦτα καίειν δεῖ, 



ὅπως ἡ ἐσχάρα ἐκεῖ πέσῃ; οὕτω γὰρ οὐκ ἔσται ὕπουλα. 

 Τίς ἐναίµου ἀρετή; ἢ τὸ ξηραντικὸν εἶναι καὶ τῆς 
ἐπιούσης περιττώσεως σταλτικὸν ἄνευ ἐσχαρώσεως καὶ σή- 
ψεως τῆς σαρκός; οὕτω γὰρ ἂν ἀφλέγµαντον εἴη καὶ συµ- 
φυτικόν. µὴ ἐπιρρέοντος µὲν γὰρ ἀφλέγµαντον ἔσται, ξη- 
ρὸν δὲ ὂν συµφύσεται· ἕως δ' ἂν ὑγρορροῇ, οὐ συµφύσεται. 
διὰ τοῦτο οὖν δριµέα τὰ πλεῖστα, ὥστε ἀποστύφειν. 
 Ποῖα τέµνειν δεῖ καὶ ποῖα καίειν, καὶ ποῖα οὔ, ἀλλὰ 
φαρµάκοις; ἢ τὰ µὲν ἐπὶ ταῖς µασχάλαις καὶ βουβῶσι 
φαρµάκῳ; µετὰ γὰρ διαίρεσιν τὰ µὲν ἐπίπονα, τὰ δὲ 
ἐπικίνδυνα. καίειν δὲ τὰ πλατέα τῶν φυµάτων καὶ πολὺ 
πρόβληµα ἔχοντα, καὶ ἐν φλεβώδεσι καὶ µὴ εὐσάρκοις. 
τέµνειν δὲ τὰ εἰς ὀξὺ συνηγµένα καὶ τὰ µὴ ἐν στερεοῖς. 
 ∆ιὰ τί, ἐὰν χαλκῷ τις τµηθῇ, ῥᾷον ὑγιάζεται ἢ σι- 
δήρῳ; πότερον ὅτι λειότερον, ὥσθ' ἧττον σπαράττει καὶ 
ποιεῖ πληγήν; ἢ εἴπερ ἀκµὴν µᾶλλον ὁ σίδηρος λαµβάνει, 
ῥᾴων καὶ ἀπαθεστέρα ἡ διαίρεσις; ἀλλὰ µὴν φαρµακῶδες 
ὁ χαλκός, ἡ δὲ ἀρχὴ ἰσχυρά. τὸ οὖν εὐθὺς ἅµα τῇ τοµῇ 
θᾶττον τὸ φάρµακον ποιεῖ τὴν σύµφυσιν. 
 ∆ιὰ τί δὲ καὶ τὰ διὰ χαλκοῦ καύµατα θᾶττον ὑγιά- 
ζεται; ἢ ὅτι µανότερον καὶ ἧττον σωµατικόν, ἐν δὲ τοῖς 
στερεωτέροις πλείων ἡ θερµότης. 
 
Bekker page 863a, line 34 
 
 Πότερον ἡ πτισάνη κουφοτέρα ἡ κριθίνη καὶ βελτίων 
πρὸς τὰ ἀρρωστήµατα ἢ ἡ πυρίνη; δοκεῖ γάρ τισιν αὕτη    
σηµεῖον ποιουµένοις τοὺς µεταχειριζοµένους, ὅτι πολὺ εὐ- 
χρούστεροι οἱ περὶ τὴν τῶν ἀλεύρων ἐργασίαν ἢ τὴν τῶν ἀλ- 
φίτων. εἶθ' ὅτι ὑγροτέρα ἡ κριθή, τὸ δὲ ὑγρότερον πλέονος 
πέψεως. ἢ οὐθὲν κωλύει ἔνια ἔχειν δυσπεπτότερα καὶ ἔνια 
πρὸς κουφότητα χρησιµώτερα; οὐ γὰρ µόνον ὑγροτέρα ἐστὶν 
ἡ κριθὴ τοῦ πυροῦ, ἀλλὰ καὶ ψυχροτέρα. δεῖ δὲ τὸ ῥόφηµα 
καὶ τὸ προσφερόµενον τοιοῦτον εἶναι τῷ πυρέττοντι, ὃ τρο- 
φήν τε βραχεῖαν ποιήσει καὶ καταψύξει. ἡ δὲ πτισάνη 
τοῦτο ἔχει ἡ κριθίνη· διὰ γὰρ τὸ ὑγρότερον ἢ σωµατωδέστε- 
ρον εἶναι ὀλίγον δίδωσι, καὶ τοῦτο ψυκτικόν. 
 ∆ιὰ τί τὴν αἱµωδίαν παύει ἡ ἀνδράχνη καὶ ἅλες; 
ἢ ὅτι ἡ µὲν ὑγρότητά τινα ἔχει; φανερὰ δὲ αὕτη µασω- 
µένοις τε, καὶ ἐὰν συνθλασθῇ χρόνον τινά· ἕλκεται γὰρ ἡ 
ὑγρότης. τὸ δὴ γλίσχρον εἰσδυόµενον ἐξάγει τὸ ὀξύ. καὶ 
γὰρ ὅτι συγγενής, ἡ ὀξύτης σηµαίνει· ἔχει γάρ τινα ὀξύ- 
τητα ὁ χυµός. ὁ δὲ ἃλς συντήκων ἐξάγει καὶ τὴν ὀξύτη- 
τα. διὰ τί οὖν ἡ κονία καὶ τὸ νίτρον οὔ; ἢ ὅτι στύφει καὶ 
οὐ τήκει; 
 ∆ιὰ τί τοὺς µὲν θερινοὺς κόπους λουτρῷ ἰᾶσθαι δεῖ, 

τοὺς δὲ χειµερινοὺς ἀλείµµατι; ἢ τοὺς µὲν ἀλείµµατι διὰ 
τὰς φρίκας καὶ τὰς γινοµένας µεταβολάς; θέρµῃ γὰρ 
λύειν δεῖ, ἣ ποιήσει ἀλεάζειν· τὸ δ' ἔλαιον θερµόν. ἐν δὲ 
τῷ θέρει καθυγραίνειν· ἡ γὰρ ὥρα ξηρά, καὶ οὐ φοβεραὶ 
αἱ φρῖκαι διὰ τὴν εἰς ἀλέαν ἔκκλισιν. ὀλιγοσιτία δὲ καὶ 
κωθωνισµὸς θέρους, τὸ µὲν ὅλως, τὸ δὲ µᾶλλον, ὁ µὲν 
πότος θέρους ὅλως διὰ τὴν ξηρότητα, ἡ δὲ ὀλιγοσιτία κοι- 
νὸν µέν, µᾶλλον δὲ θέρους· ἐκθερµαίνεται γὰρ διὰ τὴν 
ὥραν ὑπὸ τῶν σιτίων. 
 ∆ιὰ τί τῶν φαρµάκων τὰ µὲν τὴν κοιλίαν λύει, τὴν 
δὲ κύστιν οὔ, τὰ δὲ τὴν µὲν κύστιν λύει, τὴν κοιλίαν δὲ οὔ; 
ἢ ὅσα µέν ἐστιν ὑγρὰ τὴν φύσιν καὶ ὕδατος µεστά, ταῦτα 
ἂν ᾖ φαρµακώδη, λύει τὴν κύστιν; ἐκεῖ γὰρ ὑφίσταται τὰ 
ἄπεπτα τῶν ὑγρῶν· ὑποδοχὴ γάρ ἐστιν ἡ κύστις τοῦ µὴ 
πεττοµένου ὑγροῦ ἐν τῇ κοιλίᾳ, ὃ οὐ µένει, ἀλλὰ πρὶν ποιῆ- 
σαί τι ἢ παθεῖν ὑποχωρεῖ. ὅσα δὲ ἐκ γῆς τὴν φύσιν ἐστίν,   
ἂν ᾖ φαρµακώδη, ταῦτα δὲ τὴν κοιλίαν λύει· εἰς ταύτην 
γὰρ ἡ φορὰ τῶν γεωδῶν. ὥστε ἂν ᾖ κινητικόν, ταράττει. 
 ∆ιὰ τί δὲ τὰ µὲν τὴν ἄνω κοιλίαν τὰ δὲ τὴν κάτω 
κινεῖ, οἷον ἑλλέβορος µὲν τὴν ἄνω, σκαµµωνία δὲ τὴν κά- 

τω, τὰ δὲ ἄµφω, οἷον ἐλατήριον καὶ τῆς θαψίας ὁ ὀπός; 
ἢ ὅτι τὰ µέν ἐστι θερµὰ τὰ δὲ ψυχρὰ τῶν φαρµάκων τῶν 
τὴν κοιλίαν κινούντων, ὥστε τὰ µὲν διὰ τὴν θερµότητα εὐθὺς 
ἐν τῇ ἄνω κοιλίᾳ ὄντα φέρεται ἐξ αὐτῆς πρὸς τὸν ἄνω 
τόπον, κἀκεῖθεν συντήξαντα µάλιστα µὲν τὰ ἀλλοτριώτατα 
καὶ ἥκιστα συµπεφυκότα, ἂν δὲ ἰσχυρὸν ᾖ τὸ φάρµακον 
ἢ πλέον δοθῇ τῆς φύσεως, ἀνάγει εἰς τὴν ἄνω κοιλίαν 
ταῦτά τε καὶ ἐάν τι περίττωµα ᾖ, καὶ διὰ τὴν θερµό- 
τητα ταράττον τὸ πνεῦµα πολὺ γινόµενον ὑπ' αὐτοῦ, προ- 
σιστὰν τοὺς ἐµέτους ποιεῖ. τὰ δὲ ψυχρὰ τὴν φύσιν αὐτῶν 
διὰ βάρος καὶ πρὶν παθεῖν τι ἢ ποιῆσαι κάτω φέρεται, 
κἀκεῖθεν ὁρµῶντα τὸ αὐτὸ δρᾷ τοῖς ἄνω· κατὰ γὰρ τοὺς 
πόρους ἀνιόντα ἐκεῖθεν, καὶ κινήσαντα ὧν ἂν κρατήσῃ πε- 
ριττωµάτων καὶ συντηγµάτων, λαβόντα τὴν αὐτὴν ἄγει 
ὁδόν. ὅσα δὲ ἀµφοῖν µετέχει καὶ ἐστὶ µικτὰ τῶν φαρµα- 
κωδῶν ἐκ θερµοῦ καὶ ψυχροῦ, ταῦτα δὲ δι' ἑκατέραν τὴν 
δύναµιν ἀπεργάζεται ἄµφω, ὥσπερ καὶ νῦν παρασκευά- 
ζουσιν οἱ ἰατροὶ µιγνύντες ἀλλήλοις. 
 ∆ιὰ τί τὰ φάρµακα καθαίρει, ἄλλα δὲ πικρότερα 
ὄντα καὶ στρυφνότερα καὶ τοῖς ἄλλοις τοῖς τοιούτοις ὑπερ- 
βάλλοντα οὐ καθαίρει; ἢ διότι οὐ διὰ τὰς τοιαύτας δυνά- 

µεις καθαίρει, ἀλλ' ὅτι ἄπεπτά ἐστιν; ὅσα γὰρ δι' ὑπερ- 
βολὴν θερµότητος ἢ ψυχρότητος, µικρὰ ὄντα τοὺς ὄγκους, 
ἄπεπτά ἐστι καὶ οἷα κρατεῖν ἀλλὰ µὴ κρατεῖσθαι ὑπὸ τῆς 
τῶν ζῴων θερµότητος, εὐδιάχυτα ὄντα ὑπὸ τῶν δύο κοι- 
λιῶν, ταῦτα φάρµακά ἐστιν. ὅταν γὰρ εἰς τὴν κοιλίαν 
εἰσέλθωσι καὶ διαχυθῶσι, φέρονται καθ' οὕσπερ ἡ τροφὴ 
πόρους εἰς τὰς φλέβας, οὐ πεφθέντα δὲ ἀλλὰ κρατήσαντα 
ἐκπίπτει φέροντα τὰ ἐµπόδια αὐτοῖς· καὶ καλεῖται τοῦτο 
κάθαρσις. χαλκὸς δὲ καὶ ἄργυρος καὶ τὰ τοιαῦτα ἄπεπτα 
µέν ἐστιν ὑπὸ τῆς τῶν ζῴων θερµότητος, ἀλλ' οὐκ εὐδιάχυ- 
τα ταῖς κοιλίαις. ἔλαιον δὲ καὶ µέλι καὶ γάλα καὶ τὰ    
τοιαῦτα τῆς τροφῆς καθαίρει, ἀλλ' οὐ τῷ ποιῷ ἀλλὰ τῷ 
ποσῷ· ὅταν γὰρ διὰ πλῆθος ἄπεπτα γένηται, τότε καθαίρει, 
ἄνπερ καθαίρῃ. διὰ δύο γὰρ αἰτίας ἄπεπτά ἐστιν, διὰ τὸ ποιὰ 
αὐτὰ εἶναι ἢ διὰ τὸ ποσά. διόπερ οὐ φάρµακόν ἐστιν οὐδὲν 
τῶν εἰρηµένων· οὐδὲ γὰρ διὰ δύναµιν καθαίρει. στρυφνότης 
δὲ καὶ πικρότης συµβέβηκε τοῖς φαρµάκοις καὶ δυσωδία 
τῷ ἐναντίον εἶναι τῇ τροφῇ τὸ φάρµακον. τὸ µὲν γὰρ πε- 
φθὲν ὑπὸ τῆς φύσεως, τοῦτο προσφύεται τοῖς σώµασι καὶ 
καλεῖται τροφή· τὸ δὲ µὴ πεφυκὸς κρατεῖσθαι, εἰσιὸν δὲ 
εἰς τὰς φλέβας καὶ δι' ὑπερβολὴν θερµότητος ἢ ψυχρότη- 

τος ταράττον, αὕτη δὲ φαρµάκου φύσις ἐστίν. 
 ∆ιὰ τί τὸ µὲν πέπερι πολὺ µὲν ὂν τὴν κύστιν λύει, 
ὀλίγον δὲ τὴν κοιλίαν, ἡ δὲ σκαµµωνία πολλὴ οὖσα τὴν 
κοιλίαν λύει, ὀλίγη δὲ καὶ παλαιὰ τὴν κύστιν; ἢ διότι 
ἑκάτερον ἑκατέρας ἐστὶ κινητικώτερα; τὸ µὲν γὰρ πέπερι 
οὐρητικόν ἐστιν, ἡ δὲ σκαµµωνία καθαρτικόν. τὸ µὲν οὖν 
πέπερι πολὺ µὲν ὂν φέρεται εἰς τὴν κύστιν καὶ οὐ διαχεῖται 
εἰς τὴν κοιλίαν, ὀλίγον δὲ ὂν κρατηθὲν διαλύει καὶ γίνεται 
φάρµακον αὐτῆς. ἡ δὲ σκαµµωνία πολλὴ µὲν οὖσα εἰς 
τοῦτο κρατεῖται ὥστε διαχυθῆναι, διαχυθεῖσα δὲ γίνεται 
φάρµακον διὰ τὴν εἰρηµένην ἐν τοῖς ἀνωτέρω αἰτίαν· ὀλίγη 
δὲ οὖσα µετὰ τοῦ ποτοῦ ἀναπίνεται εἰς τοὺς πόρους, καὶ 
ταχὺ πρὶν ταράξαι καταφέρεται εἰς τὴν κύστιν, καὶ ἐκεῖ 
τῇ αὑτῆς δυνάµει ἀπάγει τὰ περιττώµατα καὶ τὰ συντή- 
γµατα ὅσα ἐξ ἐπιπολῆς ἐστίν. ἡ δὲ πολλή, ὥσπερ εἴρηται, 
διὰ τὴν ἰσχὺν πολὺν χρόνον ἐµµείνασα κατάγει πολλὴν 
κάθαρσιν καὶ γεώδη. 
 ∆ιὰ τί τὰς αὐτὰς φλεγµασίας οἱ µὲν ψύχοντες 
ὑγιάζουσιν, οἱ δὲ θερµαίνοντες πέττουσιν; ἀλλ' οἱ µὲν ἀλ- 
λοτρίᾳ θερµότητι, οἱ δὲ καταψύχοντες τὴν οἰκείαν συνά- 
γουσιν. 

 ∆ιὰ τί µεταβάλλειν δεῖ τὰ καταπλάσµατα; ἢ ὅτι 
ὡς µᾶλλον αἰσθάνηται; τὰ γὰρ συνήθη ὥσπερ ἐπὶ τῶν 
ἐδεσµάτων οὐκέτι φάρµακα ἀλλὰ τροφὴ γίνεται, οὕτω 
καὶ ἐπὶ τῶν τοιούτων. 
 ∆ιὰ τί ὑγιεινὸν τὸ τῆς τροφῆς µὲν ὑποστέλλεσθαι,   
πονεῖν δὲ πλείω; ἢ ὅτι τοῦ νοσεῖν αἴτιον περιττώµατος πλῆθος, 
τοῦτο δὲ γίνεται, ἡνίκα τροφῆς ὑπερβολὴ ἢ πόνων ἔνδεια. 
 ∆ιὰ τί τὰ φάρµακα καὶ τὰ πικρὰ ὡς ἐπὶ τὸ πολὺ 
καὶ τὰ δυσώδη καθαίρει; ἢ ὅτι ἅπαντα τὰ δυσώδη καὶ 
πικρὰ ἄπεπτά ἐστι; διὸ καὶ τὰ φάρµακα πικρὰ καὶ δυ- 
σώδη· τῷ γὰρ ἄπεπτα εἶναι καὶ κινητικὰ µετὰ πικρότητος 
φάρµακά ἐστιν. καὶ ἐὰν δοθῇ πλείω, διαφθείρει. ὅσα δέ, 
κἂν µικρὰ δοθῇ, διαφθαρτικά, ταῦτα οὐ φάρµακα λέγε- 
ται εἶναι ἀλλὰ θανατηφόρα. οὐδ' ὅσα µὴ τῷ ποιῷ κα- 
θαίρει, οὐκ ἔστι φάρµακα. καὶ γὰρ τῆς τροφῆς πολλὰ 
µὲν ταὐτὸ ποιεῖ, ἐὰν ποσὰ δοθῇ, οἷον γάλα, ἔλαιον, γλεῦ- 
κος· ἅπαντα δὲ ταῦτα διὰ τὸ µὴ εἶναι εὔπεπτα καθαίρει, 
καὶ τούτοις οἷς µὴ εὔπεπτα καθαίρει, καὶ τούτους. ἔστι 
γὰρ ἄλλα ἄλλοις εὔπεπτα καὶ δύσπεπτα. διὸ οὐ πᾶσι 
ταὐτὰ φαρµακώδη, ἀλλ' ἐνίοις ἴδια. ὅλως γὰρ τὸ φάρ- 
µακον δεῖ οὐ µόνον µὴ πέττεσθαι ἀλλὰ καὶ κινητικὸν εἶναι, 

ὥσπερ καὶ τὸ γυµνάσιον ἔξωθεν ἧκον ἢ ἔσωθεν τῇ κινήσει 
ἐκκρίνει τὰ ἀλλότρια. 
 ∆ιὰ τί τὰ µὲν εὐώδη οὐρητικὰ καὶ σπέρµατα καὶ 
φυτά; ἢ ὅτι θερµὰ καὶ εὔπεπτα, τὰ δὲ τοιαῦτα οὐρητικά· 
ταχὺ γὰρ λεπτύνει ἡ ἐνοῦσα θερµότης, καὶ ἡ ὀσµὴ οὐ σω- 
µατώδης, ἐπεὶ καὶ τὰ ὀσµώδη, οἷον σκόροδα, διὰ τὴν θερ- 
µότητα οὐρητικά, µᾶλλον µέντοι συντηκτικά· θερµὰ δὲ 
τὰ εὐώδη σπέρµατα. 
 ∆ιὰ τί δεῖ πρὸς µὲν τὰ µὴ καθαρὰ καὶ φαῦλα τῶν 
ἑλκῶν ξηροῖς καὶ δριµέσι καὶ στρυφνοῖς χρῆσθαι φαρµά- 
κοις, πρὸς δὲ τὰ καθαρὰ καὶ ὑγιαζόµενα ὑγροῖς καὶ µό- 
νοις; ἢ διότι ἀπὸ µὲν τῶν µὴ καθαρῶν δεῖ ἀφαιρεῖν τι; 
τοῦτο δ' ἐστὶν ὑγρότης ἀλλοτρία, ἣν ἀφαιρεῖν δεῖ. τὰ δηκτι- 
κὰ δὲ καὶ δριµέα καὶ στρυφνὰ τοιαῦτα, καὶ τὸ ξηρὸν µᾶλ- 
λον τοῦ ὑγροῦ. τὰ δὲ καθαρὰ συνεπουλώσεως δεῖται µόνον. 
 ∆ιὰ τί συµφέρει πρὸς τὰ ἀπὸ φλέγµατος νοσήµατα 
λαγνεία; ἢ ὅτι τὸ σπέρµα περιττώσεως ἀπόκρισις καὶ φύ- 
σει ὅµοιον φλέγµατι, ὥστε ἀφαιροῦσα πολὺ φλεγµατῶδες 
ὠφελεῖ ἡ συνουσία. πότερον δὲ τροφὴν προσφέρειν ἀρχο- 
µένῳ βέλτιον ἢ ὕστερον; ἢ ἀρχοµένῳ, ὅπως µὴ προεξησθε- 
νηκότι ἡ φλεγµασία ἐπιπίπτῃ; ἢ οὖν ἀπισχναντέον εὐθύς, 

ἢ οὕτω προσοιστέον· ἀναλαµβάνειν χρὴ πρῶτον τοῖς ῥοφή-    



µασι· πραότερα γὰρ καὶ λειότερα καὶ εὐτηκτότερα, καὶ 
ἐκδέξασθαι τὴν τροφὴν ἐκ τούτου ῥᾴδιόν ἐστιν ἀσθενεῖ σώ- 
µατι. οὐ γὰρ ἐν τῇ κοιλίᾳ δεῖ παθεῖν τὰ σῖτα πρῶτον, 
διαχυθῆναί τε καὶ θερµανθῆναι µετὰ πόνου τῷ σώµατι 
ταῦτα πέπονθεν. 
 ∆ιὰ τί δεῖ σκοπεῖν τὰ περὶ τὸ οὖρον σηµεῖα, ἀπο- 
λαµβάνοντα τὴν οὔρησιν, εἰ ἤδη πέπεπται, ἢ µὴ µᾶλλον 
καὶ συνεχῶς οὐροῦντα; ἢ διότι σηµεῖον µὲν τοῦ πεπέφθαι, 
ἐὰν ᾖ πυρρόν; τοῦτο δὲ γίνεται µᾶλλον διαλαµβάνουσιν. 
ἢ διότι ἔνοπτρον γίνεται ἅπαν µᾶλλον ὑγρὸν χρόας ὀλίγον 
ἢ πολὺ ὄν; ἐν µὲν γὰρ τῷ πολλῷ ὑγρῷ τὰ σχήµατα 
ἐνορᾶται, ἐν δὲ τῷ ὀλίγῳ τὰ χρώµατα, οἷον καὶ ἐπὶ τῆς 
 
δρόσου καὶ τῶν ῥανίδων καὶ ἐπὶ τῶν δακρύων τῶν ἐπὶ ταῖς 
βλεφαρίσι. συνεχῶς µὲν οὖν ἀφιέµενον γίνεται πλεῖον, 
διασπώµενον δὲ δέχεται µᾶλλον· ὥστε κἂν ᾖ αὐτὸ τοιοῦτον 
ἤδη διὰ τὴν πέψιν, καὶ φαίνεται µᾶλλον τῆς ἀνακλάσεως 
γινοµένης καὶ ἐνόπτρου ἔνοπτον διὰ τὴν διαίρεσιν. 
 ὅτι οὐ δεῖ πυκνοῦν τὴν σάρκα πρὸς ὑγείαν, ἀλλ' 
ἀραιοῦν· ὥσπερ γὰρ πόλις ὑγιεινὴ καὶ τόπος εὔπνους (διὸ 

καὶ ἡ θάλασσα ὑγιεινή), οὕτω καὶ σῶµα τὸ εὔπνουν µᾶλ- 
λον ὑγιεινόν. δεῖ γὰρ ἢ µὴ ὑπάρχειν µηθὲν περίττωµα, 
ἢ τούτου ὡς τάχιστα ἀπαλλάττεσθαι, καὶ ἀεὶ οὕτως ἔχειν 
τὸ σῶµα ὥστε λαµβάνον εὐθὺς ἐκκρίνειν τὴν περίττωσιν, 
καὶ εἶναι ἐν κινήσει καὶ µὴ ἠρεµεῖν. τὸ µὲν γὰρ µένον σή- 
πει, ὥσπερ ὕδωρ τὸ µὴ κινούµενον, σηπόµενον δὲ νοσοποιεῖ· 
τὸ δὲ ἐκκρινόµενον πρὸ τοῦ διαφθαρῆναι χωρίζεται. τοῦτο 
οὖν πυκνουµένης µὲν τῆς σαρκὸς οὐ γίνεται (ὡσπερεὶ γὰρ 
ἐµφράττονται οἱ πόροι), ἀραιουµένης δὲ συµβαίνει. διὸ καὶ 
οὐ δεῖ ἐν τῷ ἡλίῳ γυµνὸν βαδίζειν· συνίσταται γὰρ ἡ σὰρξ 
καὶ κοµιδῇ ἀποσαρκοῦται, καὶ ὑγρότερον τὸ σῶµα γίνεται· 
τὸ µὲν γὰρ ἐντὸς διαµένει, τὸ δ' ἐπιπολῆς ἀπαλλάττεται, 
ὥσπερ καὶ τὰ κρέα τὰ ὀπτὰ τῶν ἑφθῶν µᾶλλον. οὐδὲ τὰ 
στήθη γυµνὰ ἔχοντα βαδίζειν· ἀπὸ γὰρ τῶν ἄριστα ᾠκο- 
δοµηµένων τοῦ σώµατος ὁ ἥλιος ἀφαιρεῖ, ἃ ἥκιστα δεῖται 
ἀφαιρέσεως, ἀλλὰ µᾶλλον τὰ ἐντός. ἐκεῖθεν µὲν οὖν διὰ 
τὸ πόρρω εἶναι, ἐὰν µὴ µετὰ πόνου, οὐκ ἔστιν ἱδρῶτα ἀγα- 
γεῖν, ἀπὸ τούτου δὲ διὰ τὸ πρόχειρον ῥᾴδιον. 
 ∆ιὰ τί ποτε τοῖς χιµέτλοις καὶ τὸ ψυχρὸν ὕδωρ   
συµφέρει καὶ τὸ θερµόν; ἢ ὅτι τὰ χίµετλα δι' ὑπερβολὴν 
γίνεται ὑγροῦ; τὸ µὲν οὖν ψυχρὸν συνίστησι καὶ τραχύνει 

τὸ ὑγρόν, τὸ δὲ θερµὸν ἐκπνευµατοῖ καὶ ἔξοδον ποιεῖ τῷ 
πνεύµατι, ἀραιοῦν τὴν σάρκα. 



 ∆ιὰ τί τὸ ψυχρὸν καὶ ποιεῖ καὶ παύει τὰ χίµετλα, 
καὶ τὸ θερµὸν τὰ πυρίκαυστα; ἢ διὰ τὸ αὐτό; ποιεῖ µὲν 
συντήκοντα, παύει δὲ µᾶλλον ξηραίνοντα. 
 Ἐν τοῖς πυρετοῖς διδόναι δεῖ τὸ ποτὸν πολλάκις καὶ 
κατ' ὀλίγον. τὸ µὲν γὰρ πολὺ παραρρεῖ, τὸ δὲ ὀλίγον 
µὲν πολλάκις δὲ διαβρέχει καὶ εἰς τὰς σάρκας χωρεῖ. οἷα 
γὰρ τὰ ἐν τῇ γῇ, ἐὰν µὲν κατὰ πολὺ ἔλθῃ τὸ ὕδωρ, πα- 
ραρρεῖ, ἐὰν δὲ κατ' ὀλίγον, βρέχει µόνον, τὸ αὐτὸ καὶ ἐν 
τοῖς πυρετοῖς. τὰ γὰρ ῥέοντα ὕδατα ἐάν τις κατ' ὀλίγον 
ἄγῃ, ὁ ὀχετὸς ἐκπίνει· ἐὰν δὲ τὸ ἴσον ἀθρόον ἄγῃ, ὅπου 
ἂν ἄγῃ, χωρεῖ. ἔπειτα κατακείσθω ἀκίνητος ὡς µάλιστα, 
ἀκίνητος µέν, ὅτι καὶ τὸ πῦρ φανερῶς, ἐάν τις µὴ κινῇ, 
καταµαραίνεται. πρὸς πνεῦµα δὲ µὴ κατακείσθω, διότι ὁ 
ἄνεµος τὸ πῦρ ἐξεγείρει καὶ ῥιπτιζόµενον τὸ πῦρ ἐξ ὀλίγου 
πολὺ γίνεται. περιστέλλεσθαι δὲ τούτου ἕνεκεν, ὅτι πυρὶ 
ἐὰν ἀναπνοὴν µὴ διδῷς, σβέννυται. καὶ τὰ ἱµάτια µὴ 
ἀπογυµνούσθω, ἕως ἂν νοτὶς ἐγγένηται· τὸ φανερὸν γὰρ 
πῦρ τὸ ὑγρὸν σβέννυσιν. κατὰ ταῦτα δὲ καὶ ἐν τῇ φύσει. 
ἐπὶ δὲ τῶν διαλειπόντων πυρετῶν προπαρασκευάζειν δεῖ 

καὶ ἐκλύοντα, καὶ πυριάµατα πρὸς τοὺς πόδας παρατι- 
θέντα, καὶ περιεσταλµένον ἀναπαύεσθαι, ὅπως ὅτι θερµό- 
τατος ᾖ πρὸ τοῦ τὴν λῆψιν εἶναι. καὶ γὰρ ὅπου πολὺ πῦρ, 
λύχνος οὐ δυνήσεται καίεσθαι· τὸ γὰρ πῦρ τὸ πολὺ τὸ 
ὀλίγον ἄγει πρὸς ἑαυτό. τούτου ἕνεκα πολὺ πῦρ ἐν τῷ σώ- 
µατι παρασκευάζειν δεῖ, ὅτι ὀλίγον ὁ πυρετὸς πῦρ ἔχει, 
ὥστε τὸ πολὺ πῦρ τὸ ὀλίγον πρὸς ἑαυτὸ ἄγει. 
 Τεταρταίοις πυρετοῖς δεῖ µὴ λεπτύνειν, ἀλλὰ πῦρ ἐν 
τοῖς σώµασιν ἐµποιεῖν εἰσάγοντα. δεῖ δὲ καὶ τοῖς γυµνα- 
σίοις χρῆσθαι. ᾗ δὲ ἡµέρᾳ ἡ λῆψις, λουσάµενον ὕπνον 
µὴ ζητεῖν. διὰ δὲ τοῦτο καὶ συµφέρει θερµαίνουσα δίαιτα, 
ὅτι ἀσθενὴς ὁ τεταρταῖος πυρετός· εἰ γὰρ µὴ ἦν ἀσθενής, 
οὐκ ἂν τεταρταῖος ἐγένετο. ὁρᾷς; ὅπου πῦρ πολύ, λύχνος 
οὐ δύναται καίεσθαι· τὸ γὰρ πολὺ τὸ ὀλίγον πρὸς ἑαυτὸ    
ἁρπάζει. τούτου δ' ἕνεκεν πολὺ πῦρ ἐν τῷ σώµατι ἐµποιεῖν, 
ὅτι ὀλίγον ὁ πυρετὸς πῦρ ἔχει. ἔστι δὲ τὸ καθ' ἡµέραν 
διαίτηµα τὸ µὲν πῦρ τὸ δὲ νοτίδα εἰς τὸ σῶµα εἰσάγοντα. 
εἰσὶ δὲ νόσοι αἱ µὲν ἀπὸ πυρός, αἱ δὲ ἀπὸ νοτίδος. ἰατρεύον- 
ται δὲ αἱ µὲν ἀπὸ πυρὸς νόσοι νοτίδι, αἱ δὲ ἀπὸ νοτίδος 
πυρί· νοτίδα γὰρ ξηραίνει. 
    

Β. ΟΣΑ ΠΕΡΙ Ι∆ΡΩΤΑ. 

 ∆ιὰ τί οὔτε συντείνουσιν οὔτε κατέχουσι τὸ πνεῦµα 
γίνεται ἱδρώς, ἀλλὰ µᾶλλον ἀνιεῖσιν; ἢ ὅτι τὸ πνεῦµα 
κατεχόµενον πληροῖ τὰς φλέβας, ὥστε κωλύει ἐξιέναι, ὥς- 
περ τὸ ὕδωρ τὸ ἐκ τῶν κλεψυδρῶν, ὅταν πλήρεις οὔσας 
ἐπιλάβῃ τις. ὅταν δὲ ἐξέλθῃ, πολὺς γίνεται διὰ τὸ ἐν 
αὐτῇ ἐπιληψίᾳ ἀθροισθῆναι κατὰ µικρόν. 
 ∆ιὰ τί οὐχ ἱδροῦσι τὰ ἐν θερµῷ ὕδατι µέρη, οὐδ' ἂν 
θερµὰ ᾖ; ἢ διότι κωλύει τὸ ὕδωρ τήκεσθαι, ὁ δὲ ἱδρὼς 
τὸ κακῶς προσῳκοδοµηµένον ἐστὶν ἐν τῇ σαρκί, ὃ κωλύει 
τήκεσθαι, ὅταν ἐκκρίνηται διὰ θερµότητα. 
 ∆ιὰ τί ὁ ἱδρὼς ἁλµυρόν; ἢ διότι γίνεται ὑπὸ κινή- 
σεως καὶ θερµότητος, ἀποκρινούσης ὅσον ἀλλότριον ἔνεστιν 
ἐν τῇ προσφύσει τῆς τροφῆς πρὸς αἷµα καὶ τὰς σάρκας; 
τοῦτο γὰρ τάχιστα ἀφίσταται διὰ τὸ µὴ οἰκεῖον εἶναι καὶ 
ἔξω ἐξικµάζει. ἁλµυρὸς δ' ἐστὶ διὰ τὸ τὸ γλυκύτατον 
καὶ κουφότατον εἰς τὸ σῶµα ἀνηλῶσθαι, τὸ δὲ ἀλλοτριώ- 
τατον καὶ ἀπεπτότατον ἀπολύεσθαι. τὸ τοιοῦτον δὲ ἐν µὲν 
τῇ κάτω ὑποστάσει οὖρον καλεῖται, ἐν δὲ σαρκὶ ἱδρώς· 
ἄµφω δὲ ἁλµυρὰ διὰ τὴν αὐτὴν αἰτίαν. 
 ∆ιὰ τί τὰ ἄνω ἱδροῦσι µᾶλλον τῶν κάτω; πότερον 
τὸ θερµὸν ἄνω καὶ ἀνέρχεται καὶ ἔστιν ἄνω, τοῦτο δὲ ἄνω 

φέρει τὸ ὑγρόν; ἢ ὅτι πνεῦµα ποιεῖ τὸν ἱδρῶτα, τοῦτο δὲ 
ἐν τοῖς ἄνω; ἢ διότι ἄπεπτον ὑγρὸν ὁ ἱδρώς ἐστι, τοιοῦτο 
δὲ ἐν τοῖς ἄνω; ἡ γὰρ κρᾶσις ἄνω. 
 ∆ιὰ τί τὰς χεῖρας γυµναζοµένοις µάλιστα ἱδρὼς 
γίνεται, ἐὰν τὰ ἄλλα ὁµοιοσχηµονῶµεν; ἢ διότι ἰσχύο- 
µεν µάλιστα τούτῳ τῷ τόπῳ; τούτῳ γὰρ τὸ πνεῦµα κατέ- 
χοµεν τῷ ἔγγιστα τοῦ ἰσχύοντος· πονοῦντες δὲ µᾶλλον 
ἰσχύοµεν· οὕτω δὲ ἔχοντες τὸ πνεῦµα µᾶλλον κατέχοµεν.   
εἶτα καὶ τῇ τριβοµένῃ συµπονοῦµεν µᾶλλον ἢ ὅταν 
ἄλλο µέρος τριβώµεθα· τῇ γὰρ καθέξει τοῦ πνεύµατος 
καὶ τριβόµενοι γυµναζόµεθα καὶ τρίβοντες. 
 ∆ιὰ τί ὁ ἱδρὼς ἐκ τῆς κεφαλῆς ἢ οὐκ ὄζει ἢ ἧττον 
τοῦ ἐκ τοῦ σώµατος; ἢ ὅτι εὔπνους ὁ τῆς κεφαλῆς τόπος; 
δηλοῖ δὲ µανὸς ὢν τῇ τῶν τριχῶν ἐκφύσει. δυσώδεις δὲ 
οἱ τόποι καὶ τὰ ἐν αὐτοῖς γίνεται, ὅσα µὴ εὔπνοα. 
 ∆ιὰ τί οἱ γυµναζόµενοι ἐὰν διαναπαυσάµενοι πα- 
λαίωσιν, µᾶλλον ἱδροῦσιν ἢ ἐὰν συνεχῶς; ἢ διὰ τὸ ἀθροί- 
ζεσθαι διαναπαυοµένων· ἔπειτα τοῦτον τὸν ἱδρῶτα ἐξάγει 
ὕστερον ἡ πάλη. ἡ δὲ συνεχὴς ἀναξηραίνει ὥσπερ ὁ ἥλιος. 
 ∆ιὰ τί µᾶλλον ἱδροῦσιν, ὅταν µὴ διὰ πολλοῦ χρόνου 
χρῶνται ταῖς ἀφιδρώσεσιν; ἢ διότι οἱ ἱδρῶτες γίνονται οὐ 

µόνον δι' ὑγρότητα, ἀλλὰ καὶ διὰ τὸ τοὺς πόρους ἀνεῷ- 



χθαι µᾶλλον καὶ ἀραιὰ τὰ σώµατα εἶναι; τοῖς µὲν οὖν 
µὴ χρωµένοις συµµεµύκασιν οἱ πόροι, τοῖς χρωµένοις δ' 
ἀναστοµοῦνται. 
 ∆ιὰ τί τοῦ ἡλίου µᾶλλον θερµαίνοντος τοὺς γυµνοὺς 
ἢ τοὺς ἀµπεχοµένους, ἱδροῦσι µᾶλλον οἱ ἀµπεχόµενοι; 
πότερον ὅτι τοὺς πόρους συµµύειν ποιεῖ ἐκκαίων ὁ ἥλιος; 
ἢ διότι τὰς ἀτµίδας ξηραίνει; ἀµπεχοµένοις δὲ ταῦτα 
ἧττον συµβαίνει. 
 ∆ιὰ τί ἱδροῦσι µάλιστα τὰ πρόσωπα; ἢ ὅσα ἀραιὰ 
καὶ ὑγρὰ µάλιστα, διὰ δὲ τούτων ὁ ἱδρὼς διαπορεύεται. 
δοκεῖ δὲ πηγὴ εἶναι ἡ κεφαλὴ τοῦ ὑγροῦ· διὸ καὶ αἱ τρί- 
χες, διὰ τὸ πολὺ ὑγρόν. ὁ δὲ τόπος ἀραιὸς καὶ ἰσχνός· 
δίεισιν ἄρα κατὰ φύσιν. 
∆ιὰ τί οὔτ' ἀθρόου ὄντος τοῦ πυρὸς µᾶλλον ἱδροῦσιν, 
οὔτ' ἐλάττονος ἀεί, ἀλλὰ πλείονος ἐπεισφεροµένου; οἱ γὰρ 
ἐν τοῖς πυριατηρίοις ἱδροῦσι µᾶλλον ἢ εὐθὺς εἰ εἴη τοσοῦτον. 
ἢ ὅτι τὸ σύµµετρον ἕκαστον ἐργάζεται; οὐκοῦν εἰ τοσοῦτον 
ποιεῖ, τὸ πλεῖον οὐ ποιήσει πλεῖον ἢ µᾶλλον τοὐναντίον, 
ὅτι τῷ σύµµετρον εἶναι ἐργάζεται τὸ ἔργον. διὰ µὲν οὖν 

τοῦτο οὐχὶ πρὸς πλεῖον µᾶλλον ἱδροῦσι, διὰ δὲ τὸ πρὸς 
ἕκαστον ἄλλην εἶναι συµµετρίαν, καὶ τὸ πεποιηκὸς µηκέτι 
ποιεῖν προστιθεµένου µᾶλλον. οὐ γὰρ ταὐτὸ προοδοποιεῖ- 
ται εἰς ἕκαστον καὶ ἐπιτηδείως ἔχειν παρασκευάζει, καὶ 
ἤδη τοῦτο ἐργάζεται, ἀλλ' ἕτερον. τὸ µὲν οὖν ὀλίγον µᾶλ- 
λον ἢ πολὺ προωδοποίησε καὶ παρεσκεύασε τὸ σῶµα πρὸς    
τὸ ἱδροῦν· ἄλλης δὲ δεῖ συµµετρίας καὶ πλείονος πρὸς τὸ 
ποιῆσαι. τοῦτο δὲ οὐκέτι ποιεῖ ὃ πεποίηκεν, ἀλλὰ µετ' 
αὐτὸ ὕστερον, ἄλλο τῆς συµµετρίας γινόµενον. 
 ∆ιὰ τί ἀποστλεγγισαµένοις µᾶλλον ῥεῖ ὁ ἱδρὼς ἢ 
ἐῶσιν ἐπιµεῖναι; πότερον διὰ τὸ καταψύχεσθαι ὑπὸ τοῦ 
ἔξω; ἢ ὅτι ὥσπερ πῶµα γίνεται ὁ ἔξω ἱδρὼς ἐπὶ τοῖς 
πόροις, ὥστε κωλύει τοῦ ἔσωθεν τὴν ὁρµήν. 
 ∆ιὰ τί τὸ πήγανον δυσώδεις τοὺς ἱδρῶτας ποιεῖ, καὶ 
ἔνια τῶν µύρων; ἢ ὅτι ὧν ἐν τῇ ὀσµῇ βαρύτης ἔνι, ταῦτα 
κεραννύµενα ταῖς περιττωµατικαῖς ὑγρότησι κακωδεστέραν 
ποιεῖ τὴν ὀσµήν; 
 ∆ιὰ τί ἱδροῦµεν τὸν νῶτον µᾶλλον ἢ τὰ πρόσθεν; ἢ 
ὅτι ἐν µὲν τῷ πρόσθεν ἐστὶ τόπος ἐντός, εἰς ὃν ἀποχετεύε- 
ται τὸ ὑγρόν, ἐν δὲ τῷ ὄπισθεν οὐκ ἔστιν, ἀλλ' ἔξω τὴν 
ἔκκρισιν ἀναγκαῖον γίνεσθαι. τὸ δ' αὐτό ἐστιν αἴτιον καὶ 

ὅτι τὴν κοιλίαν ἧττον ἱδροῦµεν ἢ τὸ στῆθος. ἔτι δὲ ὅτι 
µᾶλλον διαφυλακτικόν ἐστι τοῦ ἱδρῶτος τὰ νῶτα καὶ τὰ 
ὄπισθεν ἢ τὰ πρόσθεν διὰ τὸ µᾶλλον τὰ ἔµπροσθεν τῶν 



ὄπισθεν ἀποψύχεσθαι. ὅπερ ἐστὶν αἴτιον καὶ τοῦ τὰς µα- 
σχάλας ἱδροῦν τάχιστα καὶ µάλιστα· ἥκιστα γὰρ ψύχον- 
ται. ἔτι δὲ σαρκωδέστερά ἐστι τὰ περὶ τὸν νῶτον τῶν πρό- 
σθεν, ὥστε ὑγρότερα. πλείων δὲ ὑγρότης ἐστὶν ἐν τοῖς 
ὄπισθεν· ὁ γὰρ µυελὸς κατὰ τὴν ῥάχιν ὢν ὑγρασίαν 
πολλὴν παρέχει. 
 ∆ιὰ τί ἐφ' ἃ κατακείµεθα, οὐχ ἱδροῦµεν; ἢ ὅτι θερ- 
µὸς ὢν ὁ τόπος ᾧ ἁπτόµεθα, κωλύει διεξιέναι τὸν ἱδρῶτα· 
ἀναξηραίνει γὰρ αὐτόν. ἔτι δὲ θλίβεται, θλιβόµενον δὲ 
διαχεῖται τὸ αἷµα, οὗ συµβαίνοντος καταψύχεται µᾶλ- 
λον. σηµεῖον δὲ ἡ νάρκη· κατάψυξίς τε γάρ ἐστι τὸ πά- 
θος, καὶ γίνεται ἐκ θλίψεως ἢ πληγῆς. 
 ∆ιὰ τί οἱ καθεύδοντες µᾶλλον ἱδροῦσιν; ἢ διὰ τὴν 
ἀντιπερίστασιν; ἀθροισθὲν γὰρ τὸ θερµὸν ἐντὸς ἐξελαύνει 
τὸ ὑγρόν. 
 ∆ιὰ τί τὸ πρόσωπον µάλιστα ἱδροῦσιν ἀσαρκότατον 
ὄν; ἢ ὅτι εὐίδρωτα µὲν ὅσα ὕφυγρα καὶ ἀραιά, ἡ δὲ 
κεφαλὴ τοιαύτη; ὑγρότητα γὰρ οἰκείαν ἔχει πλείστην. 

δηλοῦσι δὲ αἱ φλέβες τείνουσαι ἐντεῦθεν, καὶ οἱ κατάρροι 
ἐξ αὐτῆς, καὶ ὁ ἐγκέφαλος ὑγρός, καὶ οἱ πόροι πολλοί. 
σηµεῖον δὲ αἱ τρίχες ὅτι πολλοὶ οἱ πόροι εἰσί, περαίνοντες   
ἔξω. οὔκουν ἐκ τῶν κάτω ὁ ἱδρὼς ἀλλ' ἐκ τῆς κεφαλῆς 
γίνεται. διὸ ἱδροῦσι καὶ πρῶτον καὶ µάλιστα τὸ µέτωπον· 
ὑπόκειται γὰρ πρῶτον· τὸ δὲ ὑγρὸν κάτω ῥεῖ ἀλλ' 
οὐκ ἄνω. 
 ∆ιὰ τί οἱ ἱδροῦντες ἐὰν ψυχθῶσιν ἢ ὕδατι ἢ πνεύµατι, 
ναυτιῶσιν; πότερον τὸ ὑγρὸν ψυχθὲν ἔστη ἀθρόον, ἔµπροσθεν 
οὐκ ἠρεµοῦν διὰ τὸ ῥεῖν; ἢ καὶ τὸ πνεῦµα διιὸν ἔξω γινό- 
µενον ἱδρὼς διὰ τὴν ψύξιν, τοῦτο ἔσω ψυχθὲν πρὶν ἐξελ- 
θεῖν ὑγρὸν ἐγένετο, καὶ προσπεσὸν ποιεῖ τὴν ναυτίαν; 
 ∆ιὰ τί ποτε ἐκ τῆς κεφαλῆς καὶ τῶν ποδῶν µάλι- 
στα οἱ ἱδρῶτες γίνονται θερµαινοµένων; ἢ ὅτι τὸ θερµαι- 
νόµενον ἐφέλκει ἐφ' ἑαυτὸ τὸ ὑγρόν, τὸ δὲ ὑγρὸν οὐκ 
ἔχει ὅπῃ καταναλίσκηται διὰ τὸ εἶναι τοὺς τόπους τούτους 
ὀστώδεις. ἐκπίπτει οὖν ἔξω. 
 ∆ιὰ τί οἱ πονοῦντες, ὅταν παύσωνται, ἱδροῦσιν; ἔδει γάρ, 
εἴπερ ὁ πόνος αἴτιος, ὅταν πονῶσιν. πότερον ὅτι πονούντων 
µὲν ὑπὸ τοῦ πνεύµατος αἱ φλέβες ἐµφυσώµεναι τοὺς πό- 
ρους συµµεµυκέναι ποιοῦσι, παυσαµένων δὲ συνίζουσιν, 

ὥστε δι' εὐρυτέρων γινοµένων τῶν πόρων ῥᾷον διέρχεται 
τὸ ὑγρόν. ἢ ὅτι πονούντων µὲν ἀποκρίνει ἡ κίνησις ἐκ τοῦ 
συµπεφυκότος ὑγροῦ πνεῦµα, καὶ διὰ θερµότητα τὴν ἀπὸ 
τῆς κινήσεως γίνεται τὸ ὑγρὸν πνεῦµα ἐπιπολῆς· ὅταν δὲ 



παύσηται πονῶν, ἅµα καὶ ἡ θερµότης λήγει, καὶ ἐκ 
τοῦ πνεύµατος πυκνουµένου ὑγρότης γίνεται, ὁ καλούµε- 
νος ἱδρώς. 
 Πότερον δεῖ µᾶλλον τοῦ θέρους παρασκευάζειν τὸ 
ἱδροῦν ἢ τοῦ χειµῶνος; ἢ ὅτε µᾶλλον ὑγροὶ καὶ χαλεπώ- 
τεροι ἄνευ ἐπιµελείας γένοιντ' ἄν, ὥστε τοῦ χειµῶνος ἂν 
δέοι µᾶλλον, ᾗ µεγάλη ἡ µεταβολὴ καὶ τὰ περιττώµατα 
οὐ συνεκπέττεται. πάλιν ψυχθέντος ἔτι παρὰ φύσιν τὸ τοῦ 
χειµῶνος. δῆλον ἄρα ὅτι τοῦ θέρους µᾶλλον. καὶ γὰρ 
τὰ ὑγρὰ σήπεται µᾶλλον ἅπαντα τοῦ θέρους· διὸ τότε 
δεῖ ἀπαντλεῖν. διὰ τοῦτο δὲ καὶ οἱ ἀρχαῖοι πάντες 
οὕτως ἔλεγον. 
 ∆ιὰ τί ἀεὶ τοῦ σώµατος ῥέοντος καὶ τῆς ἀπορροῆς 
γινοµένης ἐκ τῶν περιττωµάτων οὐ κουφίζεται τὸ σῶµα, 
ἐὰν µὴ ἀφιδρώσῃ; ἢ ὅτι ἐλάττων ἡ ἔκκρισις. ὅταν γὰρ 
ἐξ ὑγροῦ µεταβάλλῃ εἰς ἀέρα, πλεῖον γίνεται ἐξ ἐλάττο-    
νος· τὸ γὰρ ὑγρὸν διακρινόµενον πλεῖον. ὥστε πλείονι 

χρόνῳ ἡ ἔκκρισις. διά τε τοῦτο καὶ ὅτι δι' ἐλαττόνων πό- 
ρων ἢ ἔκκρισίς ἐστιν. ἔτι τὸ γλίσχρον καὶ τὸ κολλῶδες 
µετὰ µὲν τοῦ ὑγροῦ ἐκκρίνεται διὰ τὴν κατάµιξιν, µετὰ 
δὲ τοῦ πνεύµατος ἀδυνατεῖ. µάλιστα δὲ τοῦτ' ἐστὶ τὸ λυ- 
ποῦν. διὸ καὶ οἱ ἔµετοι τῶν ἱδρώτων κουφίζουσι µᾶλλον, 
ὅτι συνεξάγουσι τοῦτο ἅτε παχύτεροι καὶ σωµατωδέστεροι 
ὄντες. καὶ ὅτι τῇ µὲν σαρκὶ πόρρω ὁ τόπος οὗτος, ἐν ᾧ τὸ 
γλίσχρον καὶ τὸ κολλῶδες, ὥστε ἔργον µεταστῆσαι, τῇ δὲ 
κοιλίᾳ ἐγγύς· ἢ γὰρ ἐν αὐτῇ ἐγγίνεται ἢ πλησίον· διὸ 
καὶ δυσεξάγωγον ἄλλως. 
 ∆ιὰ τί ἧττον ἱδροῦσιν ἐν αὐτῷ τῷ πονεῖν ἢ ἀνέντες; 
ἢ ὅτι πονοῦντες µὲν ποιοῦσι, πεπονηκότες δὲ πεποιήκασιν; 
εἰκότως οὖν ἐκκρίνεται πλέον· ὁτὲ µὲν γὰρ γίνεται, ὁτὲ 
δὲ ἐστίν. ἢ ὅτι πονούντων µὲν συγκλείονται τῆς σαρκὸς οἱ 
πόροι διὰ τὴν κάθεξιν τοῦ πνεύµατος, ὅταν δ' ἀνῶσιν, ἀνοί- 
γονται; διὸ καὶ τὸ πνεῦµα κατέχοντες ἧττον ἱδροῦσιν. 
 ∆ιὰ τί οὐχὶ ὅταν τροχάζωµεν, ὁ ἱδρὼς πλείων, καὶ 
ὅταν ἐν κινήσει ᾖ τὸ σῶµα, ἀλλ' ὅταν παύσωνται; ἢ ὅτι 
τότε µὲν ὥσπερ ὑπὸ τῆς χειρὸς ἢ ἄλλου τινὸς ἔστιν ὕδωρ ῥέον 
ἀποφρᾶξαι πανταχόθεν συναθροιζόµενον, ὅταν δὲ ἀφεθῇ, 
πλέον ἢ ὅσον ἐξ ἀρχῆς. ὡς δὲ ὑπὸ τῆς χειρός, οὕτω καὶ 

ὑπὸ τοῦ πνεύµατος ἔστιν ἀποληφθῆναι, ὥσπερ ἐν τῇ κλε- 
ψύδρᾳ, καὶ πάλιν πρὸς τὴν κύστιν· ἀπολαµβάνει γὰρ ἐν- 
τός. ὁµοίως οὖν πολλῆς κινήσεως οὔσης τὸ πνεῦµα ἐναπο- 
λαµβάνεται· διὸ καὶ αἱ φλέβες διατείνονται τοῦ ὑγροῦ οὐ 
δυναµένου ἐξιέναι. ἀπολαµβανόµενον δὲ ἀθρόον τὸ ὑγρόν, 



ὅταν ἀνεθῇ τὸ πνεῦµα, ἀθρόον ἐξέρχεται. 
 ∆ιὰ τί, ὅταν πίωσιν, ἧττον ἱδροῦσιν ἐπιφαγόντες; ἢ 
διότι τὰ σιτία ἐπισπᾶται µὲν τὴν ὑγρότητα καθαπερεὶ 
σπόγγος ἐµπεσών, ἔστι δὲ κωλῦσαι τὴν ὁρµὴν οὐ µικρὸν 
µέρος, ὥσπερ ἐν τοῖς ῥεύµασι, τὸ ἐπιλαβεῖν τοὺς πόρους 
προσενεγκάµενον τὴν τροφήν. 
 ∆ιὰ τί οἱ ἀγωνιῶντες ἱδροῦσι τοὺς πόδας, τὸ δὲ πρόσω- 
πον οὔ; µᾶλλον γὰρ εὔλογον, ὅταν πᾶν ἱδρῶσι τὸ σῶµα, 
τότε µᾶλλον καὶ τοὺς πόδας· ψυχρότατος γὰρ ὁ τόπος, 
διὸ ἥκιστα ἱδροῦσιν. καὶ οἱ ἰατροὶ ἐν ταῖς ἀρρωστίαις µάλιστα 
περιστέλλειν τοὺς πόδας παραγγέλλουσιν, ὅτι εὔψυκτοί εἰσιν,   
ὥστε ἀρχὴν ῥᾳδίως ῥίγους ποιοῦσι καὶ τῷ ἄλλῳ σώµατι. ἢ 
ὅτι καὶ ἡ ἀγωνία ἐστὶ θερµότητος οὐ µετάστασις ὥσπερ ἐν 
τῷ φόβῳ ἐκ τῶν ἄνω τόπων εἰς τοὺς κάτω (διὸ καὶ αἱ κοι- 
λίαι λύονται τῶν φοβουµένων) ἀλλ' αὔξησις θερµοῦ, ὥσπερ 

ἐν τῷ θυµῷ; καὶ γὰρ ὁ θυµὸς ζέσις τοῦ θερµοῦ ἐστὶ τοῦ περὶ 
τὴν καρδίαν· καὶ ὁ ἀγωνιῶν οὐ διὰ φόβον καὶ διὰ ψύξιν 
πάσχει, ἀλλὰ διὰ τὸ µέλλον. 
 ∆ιὰ τί τὸ πρόσωπον ἐξέρυθροι γίνονται, οὐχ ἱδροῦσι δέ; 
ἢ διὰ τὸ µᾶλλον θερµαίνεσθαι, ὥστε τὸ µὲν ἐν τῷ προσώπῳ 
ὑγρὸν ξηραίνει ἡ θερµότης ἐπιπολάζουσα, τὸ δὲ ἐν τοῖς ποσὶ 
συντήκει διὰ τὸ ἐλάττων µὲν εἶναι, πλείων δὲ τῆς ἐµφύτου 
καὶ προϋπαρχούσης. 
 ∆ιὰ τί καθεύδοντες ἱδροῦσι µᾶλλον ἢ ἐγρηγορότες; ἢ 
ὅτι ἔσωθεν ἡ ἀρχὴ τοῦ ἱδρῶτος, θερµότερα δὲ τὰ ἐντός, ὥστε 
καὶ ἐκκρίνει διαχέουσα ἡ ἐντὸς θερµότης τὸ ἐντὸς ὑγρόν. 
ὅτι ἀεὶ ἔοικεν ἀπορρεῖν τι τοῦ σώµατος, ἀλλὰ διὰ τὸ µηθὲν 
εἶναι πρὸς ὃ προσπῖπτον ἁλισθήσεται λανθάνει. σηµεῖον δέ· 
τὰ γὰρ κοῖλα τοῦ σώµατος ἀεὶ ἱδροῖ. 
 ∆ιὰ τί ἐν τοῖς πυριατηρίοις µᾶλλον ἱδροῦσιν, ὅταν ᾖ 
ψῦχος; ἢ ὅτι τὸ θερµὸν οὐ βαδίζει ἔξω διὰ τὴν τοῦ ψυχροῦ 
περίστασιν (κωλύεται γὰρ ὑπὸ τούτου), ἀλλ' ἐντὸς κατειλού- 
µενον καὶ µένον διαλύει τὰ ἐν ἡµῖν ὑγρά, καὶ ἱδρῶτα ποιεῖ 
ἐξ αὐτῶν. 
 ∆ιὰ τί ὠφελιµώτερός ἐστιν ὁ ἱδρώς, κἂν ἐλάττων 
ἐπέλθῃ, ὁ γυµνοῦ τροχάζοντος γενόµενος ἢ ὁ ἐν ἱµατίῳ; 

ἢ τὸ µὲν πονεῖν τοῦ µὴ πονεῖν βέλτιόν ἐστι καθόλου, καὶ 
ὁ ἱδρὼς δὲ ὁ µετὰ πόνου τοῦ ἄνευ πόνου βελτίων ἐστί, καὶ 
ὁ µᾶλλον δὲ µετὰ πόνου τοῦ ἧττον βελτίων; µᾶλλον δ' 
ἐστὶ µετὰ πόνου ὁ γυµνοῦ τροχάζοντος γινόµενος. ἐὰν γὰρ 
µὴ πολλῇ συντονίᾳ τροχάσῃ, οὐ δύναται ἱδρῶσαι γυµνὸς 
ὤν· ἐν ἱµατίῳ γὰρ κἂν πάνυ µετρίως τροχάσῃ, ταχὺ 
ἱδροῖ διὰ τὴν ἀπὸ τοῦ ἱµατίου ἀλέαν. καὶ εὐχρούστεροι δὲ 



γίνονται οἱ γυµνοὶ τρέχοντες τοῦ θέρους τῶν ἐν ἱµατίοις, 
ὅτι ὥσπερ ἅπαντες οἱ ἐν τοῖς εὐπνουστέροις τόποις οἰκοῦντες 
εὐχρούστεροί εἰσι τῶν ἐν τοῖς καταπεπνιγµένοις οἰκούντων, 
οὕτω καὶ αὐτὸς αὑτοῦ ὁ ἄνθρωπος, ὅταν ὥσπερ ἐν εὐπνοίᾳ 
ᾖ, τότε εὐχρούστερός ἐστιν ἢ ὅταν καταπεπνιγµένος ᾖ καὶ 
περιεχόµενος ὑπό τινος ἀλέας πολλῆς, ὃ συµβαίνει µᾶλ-    
λον τῷ ἐν ἱµατίῳ τρέχοντι. διὰ ταῦτα δὲ καὶ οἱ πολὺν 
χρόνον καθεύδοντες ἀχρούστεροί εἰσι τῶν µέτριον χρόνον κα- 
θευδόντων· καταπέπνικται γὰρ καὶ ὁ καθεύδων. 
 ∆ιὰ τί οἱ ἀγωνιῶντες ἱδροῦσι τοὺς πόδας, τὸ δὲ πρό- 
σωπον οὔ, ἐν τῷ ἄλλῳ βίῳ ἱδρούντων ἡµῶν µάλιστα µὲν 
τὸ πρόσωπον, ἥκιστα δὲ τοὺς πόδας; ἢ ὅτι ἡ ἀγωνία φό- 
βος τίς ἐστι πρὸς ἀρχὴν ἔργου, ὁ δὲ φόβος κατάψυξις 
τῶν ἄνω· διὸ καὶ ὠχριῶσι τὰ πρόσωπα οἱ ἀγωνιῶντες. 

κινοῦνται δὲ καὶ σκαίρουσι τοῖς ποσίν· ποιοῦσι γὰρ τοῦτο οἱ 
ἀγωνιῶντες καὶ καθάπερ γυµνάζονται· διόπερ εἰκότως ἱδροῦσι 
ταῦτα οἷς πονοῦσιν. καὶ τρίβουσι δὲ τὰς χεῖρας καὶ συγ- 
καθιᾶσι καὶ ἐκτείνονται καὶ ἐξάλλονται καὶ οὐδέποτε ἠρε- 
µοῦσιν· ὁρµητικοὶ γάρ εἰσι πρὸς τὸ ἔργον διὰ τὸ τὸ θερµὸν 
αὐτῶν ἠθροῖσθαι εἰς τὸν περὶ τὸ στῆθος τόπον ὄντα εὐσω- 
µατωδέστερον· ὅθεν πάντῃ διάττοντος αὐτοῦ τε καὶ τοῦ αἵ- 
µατος συµβαίνει πυκνὴν καὶ ποικίλην γίνεσθαι κίνησιν. 
µάλιστα δὲ ἱδροῦσι τοὺς πόδας, ὅτι οὗτοι µὲν συνεχῶς πο- 
νοῦσι, τὰ δὲ ἄλλα µέρη τοῦ σώµατος ἀναπαύσεως τυγ- 
χάνει ταῖς τῶν σχηµάτων καὶ κινήσεων µεταβολαῖς. 
 ∆ιὰ τί ἐν τοῖς πυριατηρίοις οὔτε ἀθρόου τοῦ πυρὸς 
ὄντος µᾶλλον ἱδροῦσιν, οὔτ' ἐλάττονος ἀεὶ γινοµένου, ἀλλὰ 
πλείονος; ἐπεισφεροµένου γὰρ τὰ πυριατήρια µᾶλλον ἱδροῦ- 
σιν ἢ εἴπερ εὐθὺς ἐξ ἀρχῆς τοσοῦτον ἦν τὸ πῦρ. ἢ τὸ 
µὲν πολὺ ἐκ πρώτης ξηρὰν λαµβάνον τὴν ἐπιπολῆς σάρκα 
καὶ δέρµα καίει καὶ ὀστρακοῖ, γενοµένη δὲ τοιαύτη τέγγει 
τοὺς ἱδρῶτας. τὸ δὲ ὀλίγον µᾶλλον τὴν σάρκα ἀνιὲν αὐτήν 
τε ἀραιοῖ, καὶ τὰ ἐντὸς καθάπερ ὀργάζει πρὸς τὴν διά- 
κρισιν καὶ ἐξαγωγήν. οὕτω δ' ἐχούσης αὐτῆς, ἐπεισενεχθὲν 
πλέον πῦρ καὶ εἰσδυόµενον εἰς βάθος τῆς σαρκὸς δι' 

ἀραιότητα ἐξατµίζει τε τὰ προµαλαχθέντα ὑγρά, καὶ 
τὰ λεπτὰ αὐτῶν ἀποκρῖνον ἐξάγει µετὰ τοῦ πνεύµατος. 
 Πότερον δεῖ µᾶλλον τοῦ θέρους παρασκευάζειν τὸ 
ἱδροῦν ἢ τοῦ χειµῶνος; ἢ τοῦ µὲν χειµῶνος συστελλόµενον 
ἐντὸς τὸ θερµὸν ἐκπέττει καὶ πνευµατοῖ τὰ ἐν ἡµῖν ὑγρά, 
διὸ πάντων αὐτῶν ἢ τῶν πλείστων ἀναλισκοµένων οὐδὲν 
δεῖται συγγενοῦς ἀποκρίσεως. τοῦ δὲ θέρους δι' ἀραιᾶς τῆς 
σαρκὸς ἐκπίπτοντος τοῦ θερµοῦ ἧττον πέττεται τὰ ἐν ἡµῖν 



ὑγρά· διὸ δεῖται ἀπαντλήσεως. ἐµµείναντα γὰρ διὰ τὴν   
ὥραν σήπεται καὶ νοσοποιεῖ. σήπεται γὰρ πᾶν τὸ σηπό- 
µενον ὑπ' ἀλλοτρίου θερµοῦ, ὑπὸ δὲ τοῦ οἰκείου πέττεται. 
ἐν µὲν οὖν τῷ θέρει τὸ ἀλλότριον ἰσχύει, διὸ σήπεται 
πάντα µᾶλλον ἐν αὐτῷ, ἐν δὲ τῷ χειµῶνι τὸ οἰκεῖον, 
διὸ οὐ σήπει ὁ χειµών. 
 ∆ιὰ τί τῶν ἱδρώτων γινοµένων ὑπὸ τῆς ἐντὸς θερµα- 
σίας ἢ ὑπὸ τῆς ἐκτὸς προσπιπτούσης, πρὸς ἐνίων ἱδρώτων 
φρίττοµεν; ἢ διότι ὑπὸ µὲν τῆς ἐντὸς θερµασίας ὅταν ἐκ- 
πίπτωσιν ἐκ πολλοῦ τόπου εἰς ὀλίγον, συστελλοµένοις πρὸς 
τὴν περιοχὴν παντελῶς τὰς τοῦ θερµοῦ περιόδους ἀποφράτ- 
τουσιν, εἶτα ἡ φρίκη ἐγγίνεται; ἔτι τῆς σαρκὸς παντελῶς δια- 
βρόχου γινοµένης καὶ τοῦ θερµοῦ διεξιόντος. ἡ δὲ ἐκτὸς θερ- 

µασία προσπίπτουσα ἀραιοῖ τὸν χρῶτα πρῶτον· εἶτα τὸ ἐν- 
τὸς τῆς φύσεως θερµὸν ἀποκρινάµενον τὴν φρίκην ἐποίησεν. 
 ∆ιὰ τί τῶν ἱδρώτων οἱ θερµοὶ κρίνονται βελτίους εἶναι 
τῶν ψυχρῶν; ἢ ὅτι πᾶς µὲν ἱδρὼς περιττώµατός τινος 
ἔκκρισίς ἐστιν, εἰκὸς δὲ τὸ µὲν ὀλίγον περίττωµα ἐκθερ- 
µαίνεσθαι, τὸ δὲ πλεῖον µὴ ὁµοίως, ὥστε ὁ ψυχρὸς ἱδρὼς 
πολλοῦ περιττώµατος ἂν εἴη σηµεῖον· διὸ καὶ µακροτέρας 
τὰς νόσους δηλοῖ. 
 ∆ιὰ τί τῶν ἱδρώτων διὰ θερµασίαν γινοµένων πρὸς 
τὸ πολὺ πῦρ ἧττον ἱδροῦµεν; ἢ διότι ἤτοι σφόδρα θερµαι- 
νοµένου τοῦ σώµατος εἰς πνεύµατα ὑγρὰ διαλύεται, ἢ 
ἐκπίπτοντος τοῦ ὑγροῦ καὶ ταχὺ περιξηραινοµένου τὴν αἴσθη- 
σιν οὐ λαµβάνοµεν; 
 ∆ιὰ τί τοῦ ἡλίου µᾶλλον θερµαίνοντος, ἐὰν µηδὲν 
περίβληµα ἔχωµεν, ἱδρῶτες γίνονται τοῖς ἱµατίοις περι- 
στελλοµένοις; καὶ περὶ τούτου ταὐτὰ ἐροῦµεν τῷ προτέρῳ. 
 ∆ιὰ τί τῶν ὀξειῶν κινήσεων µᾶλλον θερµαίνειν δο- 
κουσῶν, τῶν δὲ νωθρῶν ἧττον, αἱ πρὸς τὸ σιµὸν πορεῖαι 
νωθρότεραι οὖσαι ἱδρῶτάς τε µᾶλλον ἐκκρίνουσι καὶ τὸ 
πνεῦµα προσιστᾶσιν, ὡς θερµαίνουσαι µᾶλλον τῶν κατάν- 
των; ἢ ὅτι τοῖς βάρεσιν εἰς τὸ κάτω φέρεσθαι κατὰ φύ- 

σιν ἐστίν, εἰς δὲ τὸ ἄνω παρὰ φύσιν. ἡ οὖν τοῦ θερµοῦ φύ- 
σις ἡ φέρουσα ἡµᾶς πρὸς µὲν τὰ κατάντη οὐθὲν συµπονεῖ, 
πρὸς δὲ τὰ σιµὰ φορτηγοῦσα διατελεῖ. ὥστε διὰ µὲν τὴν 
τοιαύτην κίνησιν ἐκθερµαίνεται, καὶ µᾶλλον τοὺς ἱδρῶτας 
ἐκκρίνει, καὶ τὸ πνεῦµα προσίστησιν. συµβάλλεται δέ τι    
ἐν ταῖς πορείαις καὶ ἡ τοῦ σώµατος σύγκαµψις πρὸς τὸ 
µὴ εὐθυπορεῖν τὸ πνεῦµα προσιστᾶσα. 
 ∆ιὰ τί τῶν ἱδρώτων γινοµένων, ὅσῳ ἂν ἐπιβάλληταί 
τις µᾶλλον, οὐχ οἱ τὰ πλεῖστα τῶν ἱµατίων ἐπιβαλλόµε- 



νοι ἱδροῦσιν; καὶ περὶ τούτου ταὐτὰ ἐροῦµεν τῷ ἐπάνω. 
 ∆ιὰ τί τῶν σωµάτων ξηροτέρων ὄντων τοῦ θέρους ἢ 
τοῦ χειµῶνος ἱδρωτικωτέρως διακείµεθα τοῦ θέρους; ἢ ὅτι 
τοῦ µὲν θέρους ἀραιῶν τῶν σωµάτων ὄντων τὸ τῆς φύσεως 
θερµὸν οὐ πολὺ κατέχεται; διαλύει οὖν τὰ ὑγρὰ εἰς πνεῦ- 
µα. τοῦ δὲ χειµῶνος πεπυκνωµένων ἐκτὸς τῶν σωµάτων, 
πολὺ κατειληµµένον τὸ τῆς φύσεως θερµὸν εἰς πνεῦµα 
οὐ διαλύει τὰ ὑγρά. ἔτι δὲ καὶ τοῦ µὲν θέρους πολὺ προς- 
 
φερόµεθα τὸ ὑγρόν, τοῦ δὲ χειµῶνος τοὐναντίον. 
 ∆ιὰ τί οἱ ἀπὸ τοῦ αὐτοµάτου γινόµενοι τοῖς ὑγιαί- 
νουσιν ἱδρῶτες φαυλότεροι δοκοῦσιν εἶναι τῶν ὑπὸ τῶν πό- 

νων; ἢ ὅτι οἱ µὲν πόνοι ἀπαντλοῦντες ἀεὶ τὸ περιττεῦον 
ὑγρὸν ξηροτέραν τὴν σάρκα παρασκευάζουσιν, ὥστε τὰς 
κοιλίας τῶν πόρων ὑγιεινὰς εἶναι καὶ τῇ τοῦ θερµοῦ ἠθίσει 
µηδεµίαν ἔµφραξιν γίνεσθαι, οἱ δ' αὐτόµατοι µὲν προ- 
σαγορευόµενοι ἱδρῶτες, γινόµενοι δ' ἐξ ἀνάγκης, ὅταν 
ὑπὸ πλείονος ὑγρασίας συγχεοµένων τῶν τῆς φύσεως πό- 
ρων τὰ θερµὰ µὴ παντελῶς καταλαµβάνηται, ἀλλ' ἔτι 
ἀποµάχεσθαι καὶ ἐκκρίνειν αὐτὸ δύνηται, εὐλόγως νόσου 
σηµεῖα φαίνεται. τότε γὰρ ὑπὸ πλείονος ὑγρασίας ἢ τοῦ 
συµµέτρου κατὰ φύσιν ψύχεται, ἥ τε σὰρξ δίοµβρος 
γενοµένη τὴν κακίστην πρὸς ὑγείαν διάθεσιν λαµβάνει. 
 ∆ιὰ τί τοῦ χειµῶνος ἱδρῶτες ἧσσον γίνονται, καὶ 
ἡµεῖς οὐχ ὁµοίως παρασκευάζειν βουλόµεθα, ὑγροτέρων 
ὄντων τῶν σωµάτων τοῦ χειµῶνος; ἢ ἧσσον µὲν ἱδροῦµεν, 
ὅτι τὰ ὑγρὰ τοῦ χειµῶνος πέπηγε καὶ συνέστηκε σφόδρα· 
δυσδιαλυτώτερα οὖν. οὐχ ὑπολαµβάνοµεν δὲ δεῖν ἱδρωτο- 
ποιεῖσθαι τοῦ χειµῶνος, διότι ἡ τοιαύτη διάθεσις ὑγιεινή, 
ὁ δὲ τοὺς ἱδρῶτας ἐµποιῶν τήκει καὶ συγχεῖ τὴν ἕξιν· ἔτι 
τε καὶ ἀραιοτέραν τοῦ προσήκοντος ἐµποιῶν τό τε ἐντὸς 
θερµὸν ἀποκρίνων ἔλαττον ποιεῖ, ὥστε µὴ ὁµοίως δύνασθαι 
τῷ περιέχοντι ψυχρῷ ἀντιτετάχθαι· τό τε ἐκτὸς ὑγρὸν 

ῥᾳδιέστερον παρεµπεσεῖται τοῖς σώµασιν, ἀραιῶν τῶν πό- 
ρων διὰ τὰς ἱδρωτοποιίας ὄντων.   
   

Γ. ΟΣΑ ΠΕΡΙ ΟΙΝΟΠΟΣΙΑΝ ΚΑΙ ΜΕΘΗΝ. 
 
 ∆ιὰ τί οἱ µεθύοντες θερµοῦ ὄντος τοῦ οἴνου δύσριγοί 
εἰσι, καὶ τάχιστα ἁλίσκονται ὑπὸ πλευρίτιδος καὶ τῶν 
τοιούτων; ἢ διότι πολὺ ὑγρὸν ἐὰν ψυχθῇ, πολὺ ψυχρὸν 
γίνεται, ὥστε κρατεῖν τῆς φυσικῆς θερµότητος; γίνεται γὰρ 



ὅµοιον ὥσπερ ἂν εἰ ἐσθὴς βεβρεγµένη εἴη ὑγρῷ ψυχρῷ, 
οὕτως ἡ σὰρξ ἔνδοθεν. 
 ∆ιὰ τί οὐχ οἱ σφόδρα µεθύοντες παροινοῦσιν, ἀλλ' οἱ 
ἀκροθώρακες µάλιστα; ἢ ὅτι οὔθ' οὕτως ὀλίγον πεπώκασιν 
ὥστε ὁµοίως ἔχειν τοῖς νήφουσιν, οὔθ' οὕτως ὥστε διαλύεσθαι, 
ὅπερ πάσχουσιν οἱ πολὺ πεπωκότες; ἔτι οἱ µὲν νήφοντες 
µᾶλλον ὀρθῶς κρίνουσιν, οἱ δὲ σφόδρα µεθύοντες οὐδ' ἐγ- 
χειροῦσι κρίνειν· οἱ δὲ ἀκροθώρακες κρίνουσι µὲν διὰ τὸ µὴ 
σφόδρα µεθύειν, κακῶς δὲ διὰ τὸ µὴ νήφειν, καὶ ταχὺ 
τῶν µὲν καταφρονοῦσιν, ὑπὸ τῶν δὲ ὀλιγωρεῖσθαι δοκοῦσιν. 
 ∆ιὰ τί µᾶλλον κραιπαλῶσιν οἱ ἀκρατέστερον πίνοντες 
ἢ οἱ ὅλως ἄκρατον; πότερον διὰ τὴν λεπτότητα ὁ κεκρα- 
µένος µᾶλλον εἰσδύεται εἰς πλείους τόπους καὶ στενωτέ- 
ρους, ὁ δὲ ἄκρατος ἧττον, ὥστε δυσεξαγωγότερος ὁ κεκρα- 

µένος; ἢ διότι ἐλάττω πίνουσιν ἄκρατον διὰ τὸ µὴ δύ- 
νασθαι, καὶ ἀπεµοῦσι µᾶλλον; ἔτι δὲ συµπέττει τὰ λοιπὰ 
θερµότερος ὤν, καὶ αὐτὸς αὑτόν· ὁ δὲ ὑδαρὴς τοὐναντίον. 
 ∆ιὰ τί τῶν οἰνοφλύγων τὸ σπέρµα οὐ γόνιµον ὡς 
ἐπὶ τὸ πολύ; ἢ ὅτι ἡ κρᾶσις τοῦ σώµατος ἐξύγρανται; 
τὰ δὲ ὑγρὰ σπέρµατα οὐ γόνιµα, ἀλλὰ τὰ συνεστῶτα 
καὶ πάχος ἔχοντα. 
 ∆ιὰ τί οἱ οἰνόφλυγες τρέµουσι, καὶ µᾶλλον ὅσῳ ἂν 
ἀκρατοποτῶσιν; ἔστι δὲ ὁ µὲν οἶνος θερµαντικόν, ὁ δὲ τρό- 
µος γίνεται µάλιστα ἀπὸ ψυχροῦ, διὸ οἱ ῥιγῶντες µάλιστα 
τρέµουσιν. πολλοῖς δ' ἤδη χρωµένοις µόνον ἀκράτῳ τρο- 
φῆς χάριν τρόµοι ἰσχυροὶ συνέβησαν, ὥστε ἀπορρίπτειν 
τοὺς θλίβοντας, καὶ τῷ θερµῷ ὕδατι λουόµενοι ἀναισθήτως 
εἶχον. ἢ ὅτι γίνεται µὲν ὁ τρόµος διὰ κατάψυξιν, γίνε- 
ται δὲ ἢ περιισταµένου ἐντὸς τοῦ θερµοῦ διὰ τὸ ἐκτὸς ψῦχος, 
οἷον τοῦ χειµῶνος, ἢ σβεννυµένου τοῦ κατὰ φύσιν θερµοῦ, 
σβεννυµένου µὲν τῷ ἐναντίῳ, ἢ διὰ χρόνον, οἷον γῆρας, 
ἢ τῇ τοῦ ἀλλοτρίου θερµοῦ ὑπερβολῇ, ὃ συµβαίνει τῷ ἐν 
τῷ ἡλίῳ ἢ πυρὶ καιοµένῳ. συµβαίνει δὲ τοῦτο καὶ τοῖς 
τῷ ἀκράτῳ οἴνῳ χρωµένοις. ὢν γὰρ θερµός, ὅταν ὑπερ-    
τείνηται δυνάµει τῇ τοῦ σώµατος οἰκείᾳ θερµότητι µιγνύ- 

µενος, ἀποσβέννυσιν αὐτό· σβεσθέντος δὲ καὶ ψυχθέντος 
τοῦ σώµατος συµβαίνει τοὺς τρόµους γίνεσθαι. ἔστι δὲ καὶ 
παρὰ πάντα τὰ εἰρηµένα ἄλλος τρόπος καταψύξεως. 
ἀναιρεθείσης δὲ τῆς ὕλης, ᾗ τὸ θερµὸν ἑκάστῳ τρέφεται, 
συµβαίνει καὶ τὸ θερµὸν φθείρεσθαι. τοῦτο δὲ ἐπὶ µὲν 
τῶν ἀψύχων ἐπὶ τοῦ λύχνου ἐστὶ φανερόν (τοῦ γὰρ ἐλαίου 
ἀναλωθέντος συµβαίνει σβέννυσθαι τὸ φῶς), ἐπὶ δὲ τῶν 
ἐµψύχων τό τε γῆρας ταὐτὸ ποιεῖ τοῦτο καὶ τῶν νόσων 



αἱ µακραὶ καὶ συντηκτικαί. ἀναιρουµένης γὰρ ἢ λεπτυ- 
νοµένης τῆς τοῦ θερµοῦ τροφῆς ἐκλύειν αὐτὸ συµβαίνει. 
ὑγρῷ µὲν γὰρ τρέφεται τὸ θερµόν, τούτῳ δὲ οὐ τῷ τυ- 
χόντι, ἀλλὰ λείῳ καὶ πλείονι. διὸ τοῖς νοσοῦσι τὰς εἰρη- 
µένας νόσους καὶ πρεσβυτέροις φθειροµένου τοῦ τοιούτου καὶ 
ἀλλοιουµένου (δριµὺ γὰρ καὶ αὐχµηρὸν ἀντὶ λείου καὶ 
λιπαροῦ γίνεται) συµβαίνει ἐκλείπειν αὐτό. σηµεῖον δὲ 
τῶν εἰρηµένων ἐστὶν αἱ γινόµεναι βοήθειαι τοῖς µαράνσει 
τὸν βίον ἐκλείπουσιν· ὅ τι γὰρ ἂν ἐπιστάξῃ τις αὐτοῖς 
τῶν τροφωδῶν ὑγρῶν, προσαναφέρεσθαι συµβαίνει τὸ δὲ 
ὀπτικὸν αὐτῶν, ὡς τῇ τοῦ τοιούτου ἐκλείψει γινοµένης τῆς 
διαλύσεως. ἔοικε δὲ τοῖς ἀκρατοποτοῦσι τοῦτ' εἶναι αἴτιον. 
ὢν γὰρ θερµὸς ὁ οἶνος µετὰ τῆς φύσει ὑπαρχούσης θερ- 

µότητος µᾶλλον ἀναλίσκει τὰ ἐν τῷ σώµατι ὑπάρχοντα 
ἐφόδια τῷ οἰκείῳ θερµῷ. διὸ συµβαίνει τοὺς µὲν ὑδρωπι- 
κοὺς αὐτῶν γίνεσθαι, τοὺς δὲ ῥευµατικούς, τοὺς δὲ εἰς τὴν 
κοιλίαν. τά τε γὰρ λοιπὰ αὐτοῖς ὑγρὰ δριµέα ἐστί, καὶ 
τὰ εἰσιόντα δι' ἀσθένειαν τοῦ οἰκείου θερµοῦ ἁπαλὰ ὄντα 
οὐ παχύνεται. ἀσθενὲς δέ ἐστι τὸ θερµὸν τῷ τὴν ὕλην 
εἶναι τοιαύτην ἐν ᾧ ἔτι σώζεται, καθάπερ τὸ καλάµινον 
πῦρ· καὶ γὰρ τοῦτο διὰ τὴν τῆς ὕλης ἀσθένειαν ἀσθενέ- 
στερόν ἐστι τοῦ ξυλίνου. 
 ∆ιὰ τί οἱ µεθύοντες θερµοῦ ὄντος τοῦ οἴνου δύσριγοί 
εἰσι, καὶ τάχιστα ἁλίσκονται ὑπὸ πλευρίτιδος καὶ τῶν 
τοιούτων νόσων; ἢ ὅτι τὸ πολὺ ὑγρὸν ἐὰν ψυχθῇ, πολὺ 
ψυχρὸν γίνεται, ὥστε κρατεῖν τῆς φυσικῆς θερµότητος, 
πάντα δὲ τὰ ὑγρότερα θερµότερά ἐστι τὴν φύσιν. σηµεῖον 
δέ· θερµαίνεται µὲν γὰρ τοῖς ἐκτός, ὑγραίνεται δὲ οὔ. εἰ 
δ' ἧττόν ἐστι θερµά, καὶ ἀπολείπει δῆλον ὅτι θᾶττον αὐτὰ 
ἡ θερµότης ἢ ὑγρότης, ὥστε λειφθέντων ψυχρῶν ὑγρῶν   
εἰκότως ῥιγοῦσί τε µᾶλλον οἱ µεθύοντες καὶ τὰ τοῦ ῥίγους 
οἰκεῖα πάσχουσι πάθη. 
 ∆ιὰ τί οἱ µὲν παῖδες θερµοὶ ὄντες οὐ φίλοινοί εἰσι, 
Σκύθαι δὲ καὶ οἱ ἄνδρες οἱ ἀνδρεῖοι θερµοὶ ὄντες φίλοινοι; 

ἢ ὅτι οἱ µὲν θερµοὶ ὄντες καὶ ξηροί (ἡ γὰρ τοῦ ἀνδρὸς 
ἕξις τοιαύτη), οἱ δὲ παῖδες ὑγροὶ καὶ θερµοί. ἡ δὲ φιλο- 
ποσία ἐστὶν ἐπιθυµία ὑγροῦ τινός. ἡ οὖν ὑγρότης κωλύει διψη- 
τικοὺς εἶναι τοὺς παῖδας· ἔνδεια γάρ τις ἐστὶν ἡ ἐπιθυµία. 
 ∆ιὰ τί µεθύοντες µᾶλλον διαισθανόµεθα τὰ ἁλυκὰ 
καὶ τὰ µοχθηρὰ ὕδατα, νήφοντες δὲ ἧττον; ἢ ὅτι τὸ 
οἰκεῖον ὑπὸ τοῦ οἰκείου ἐστὶν ἀπαθές, καὶ τὸ ὁµοίως διακεί- 
µενον, τὰ δὲ ἐναντία τῶν ἐναντίων ἐστὶν αἰσθητικώτατα. ὁ 
µὲν οὖν µεθύων γλυκεῖς ἐν αὑτῷ χυµοὺς ἔχει (τοιοῦτο γὰρ 



ὁ οἶνος δοκεῖ), καὶ τῶν φαύλων χυµῶν αἰσθητικώτερός 
ἐστιν, ὁ δὲ νήφων δριµεῖς καὶ ἁλυκούς. τῆς τροφῆς οὖν 
πεπεµµένης οἱ περιττωµατικοὶ ἐπιπολάζουσιν. οὗτοί τε οὖν 
εἰσὶν ἀπαθεῖς ὑπὸ τῶν ὁµοίων, καὶ τὸν ἔχοντα ποιοῦσιν. 
 ∆ιὰ τί τοῖς µεθύουσι σφόδρα κύκλῳ πάντα φαίνεται 
φέρεσθαι, καὶ ἤδη ἁπτοµένης τῆς µέθης ἀθρεῖν τὰ πόρρω 
οὐ δύνανται; διὸ καὶ σηµεῖον τῆς µέθης αὐτὸ ποιοῦνταί 
 
τινες. ἢ ὅτι κινεῖται ὑπὸ τῆς θερµότητος τοῦ οἴνου ἡ ὄψις 
πυκνάκις; διαφέρει οὖν οὐθὲν τὴν ὄψιν κινεῖν ἢ τὸ ὁρώµενον· 
ταὐτὸ γὰρ ποιεῖ πρὸς τὸ φαίνεσθαι τὰ εἰρηµένα. ἐπεὶ δὲ 
καὶ περὶ τὰ πλησίον ὄντα διαψεύδεσθαι τὴν ὄψιν συµ- 

βαίνει τῶν µεθυόντων, καὶ περὶ τὰ πόρρω µᾶλλον εἰκὸς 
ταῦτα πάσχειν. διόπερ ἐκεῖνα µὲν ὅλως οὐχ ὁρᾶται, τὰ 
δ' ἐγγὺς οὐκ ἐν ᾧ τόπῳ ἐστὶν ὁρᾷ. κύκλῳ δὲ φαίνεται 
φέρεσθαι, καὶ οὐκ ἐγγὺς καὶ πόρρω, ὅτι εἰς µὲν τὸ πόρρω 
διά τε τὴν κύκλῳ κίνησιν ἀδυνατωτέρα ἐστὶ φέρεσθαι ἡ 
ὄψις. ἅµα γὰρ τἀναντία ποιεῖν οὐ ῥᾴδιον. ἔστι δὲ ἡ µὲν 
πόρρω ἐπιθυµία σφοδρά, ἡ δὲ κύκλῳ ἐν ᾧ τοὔνοµα ση- 
µαίνει σχήµατι. διά τε οὖν τὰ εἰρηµένα πόρρω οὐ φέρεται· 
καὶ εἰ φέροιτο τὸ ἐγγὺς καὶ πόρρω, οὐκ ἂν ταῦθ' ὁρῴη. 
ἀπολείποι γὰρ ἂν ἐν θατέρῳ χρόνῳ αὐτῶν τὸ ὁρώµενον 
ἐν ταὐτῷ τόπῳ, ἀπολείπων δὲ οὐκ ἂν ὁρῴη. κύκλῳ δὲ 
φέρεται διὰ τὸ ὑπάρχον σχῆµα τῆς ὄψεως. ἔστι γὰρ 
κῶνος, οὗ ἡ βάσις κύκλος, ἐν ᾧ κινουµένη ὁρᾷ µὲν τοῦτο διὰ    
τὸ µηδέποτε ἀπολείπειν αὐτό, διέψευσται δὲ τῷ τόπῳ διὰ 
τὸ µὴ τὴν αὐτὴν ὄψιν ἐπιβάλλειν ἐπ' αὐτό. ταὐτὸν γὰρ 
ἂν ἦν ἢ τοῦτο πρὸς τὴν ὄψιν κινεῖν ἢ τὴν ὄψιν πρὸς τοῦτο. 
 ∆ιὰ τί τοῖς µεθύουσιν ἐνίοτε πολλὰ φαίνεται τὸ ἓν 
ὁρῶσιν; ἢ καθάπερ εἴρηται, κινουµένης τῆς ὄψεως συµβαίνει 
µηθένα χρόνον τὴν αὐτὴν ἐπὶ ταὐτοῦ ἠρεµεῖν ὄψιν; τὸ δ' 
ἐν ταὐτῷ χρόνῳ ἑτέρως ὁρώµενον ὀψιαίτερον εἶναι δοκεῖ· 
ἁφῇ γὰρ ὄψεως ὁρᾶται τὸ ὁρώµενον, ἅπτεσθαι δὲ πλείο- 

σιν ἅµα τοῦ αὐτοῦ ἀδύνατον. ὄντος δὲ ἀναισθήτου τοῦ µε- 
ταξὺ χρόνου, ἐν ᾧ ἡ ὄψις ἥπτετο καὶ παρήλλαττε τὸ ὁρώ- 
µενον, εἷς εἶναι δοκεῖ χρόνος ἐν ᾧ τε ἧπται καὶ παρήλ- 
λαχεν· ὥστ' ἐν τῷ αὐτῷ χρόνῳ ταὐτοῦ πλειόνων ἁπτοµένων 
ὄψεων πλείω δοκεῖ εἶναι τὰ ὁρώµενα, διὰ τὸ ταῦτα κατὰ 
τὸν αὐτὸν τρόπον ἀδύνατον εἶναι ἅπτεσθαι. 
 ∆ιὰ τί οἱ µεθύοντες ἀφροδισιάζειν ἀδύνατοί εἰσιν; ἢ 
ὅτι δεῖ τινὰ τόπον ἐκθερµανθῆναι µᾶλλον τοῦ ἄλλου σώµα- 
τος, τοῦτο δὲ ποιεῖν διὰ τὸ πλῆθος τῆς ἐν ὅλῳ τῷ σώµατι 
θερµασίας ἀδυνατοῦσιν· ἀποσβέννυται γὰρ τὸ ὑπὸ τῆς κι- 



νήσεως γινόµενον θερµὸν ὑπὸ τοῦ περιέχοντος µᾶλλον, ὅτι 
πολύ ἐστιν ἐν αὐτοῖς τὸ ὑγρὸν καὶ ἄπεπτον. ἔτι δὲ τὸ 
σπέρµα ἐκ τροφῆς, τροφὴ δὲ πᾶσα πέττεται· ἧς πληρω- 
θέντες ὁρµητικοί εἰσι πρὸς τὰ ἀφροδίσια. διὸ καὶ κελεύουσί 
τινες πρὸς τὴν πρᾶξιν τὴν τοιαύτην ἀριστᾶν µὲν πολύ, δει- 
πνεῖν δὲ ὀλίγον, ἵνα ᾖ αὐτοῖς ἐλάττω τὰ ἄπεπτα τῶν πε- 
πεµµένων. 
 ∆ιὰ τί ὁ γλυκὺς καὶ ἄκρατος καὶ ὁ κυκεὼν µεταξὺ 
διαπινόµενοι ἐν τοῖς πότοις νήφειν ποιοῦσιν; καὶ διὰ τί ἧτ- 
τον µεθύσκονται ταῖς µεγάλαις κωθωνιζόµενοι; ἢ πάντων 
τὸ αὐτὸ αἴτιόν ἐστιν, ἡ παράκρουσις τοῦ ἐπιπολῆς θερµοῦ; τὸ 

γὰρ µεθύειν ἐστίν, ὅταν ᾖ τὸ θερµὸν ἐν τοῖς περὶ τὴν κε- 
φαλὴν τόποις. 
 ∆ιὰ τί τοῦ γλυκέος ἐπιπολαστικοῦ ὄντος, ἐάν τις µε- 
θύων ἤδη ἐπιπίῃ γλυκύ, καταπέττεται ὁ ἐνυπάρχων οἶνος 
καὶ ἧττον ἐνοχλεῖ; ἢ ὅτι τὸ µὲν γλυκὺ λεαντικόν τέ ἐστι 
καὶ γλίσχρον (ἐµφράττει οὖν τοὺς πόρους), τὸ δὲ αὐστηρὸν 
τραχυντικόν· καὶ τὸ µὲν εὐπετῆ ποιεῖ τῷ θερµῷ τὴν ἀνα- 
φοράν, ὁ δὲ γλυκὺς στέγει αὐτό, τοὺς πόρους ἐµφράττων.   
ὅτι δὲ τῶν ἄνω θερµανθέντων ἐστὶν ἡ µέθη, εἴρηται. ἔτι 
δὲ ὁ µὲν γλυκὺς ἄνοδµος, ὁ δὲ αὐστηρὸς οὔ· ὀσµὴ δὲ 
πᾶσα βαρύνει κεφαλήν. 
 ∆ιὰ τί ἀπὸ τοῦ κεκραµένου µὲν ἀκρατεστέρου δὲ ἕωθεν 
µᾶλλον πονοῦσι τὴν κεφαλὴν ἢ ἀπὸ τοῦ ἀκράτου; ἢ ὅτι 
ὁ µὲν ἄκρατος παχυµερὴς ὢν εἰς τοὺς περὶ τὴν κεφαλὴν 
πόρους στενοὺς ὄντας αὐτὸς µὲν οὐκ εἰσπίπτει, ἡ δὲ δύναµις 
αὐτοῦ, ἡ ὀσµὴ καὶ θερµότης· ὁ δὲ κεκραµένος µιχθεὶς 
λεπτῷ τῷ ὕδατι αὐτὸς εἰσδύεται, ἔχων δὲ σῶµα, καὶ 
τῆς δυνάµεως πολὺ τῆς τοῦ ἀκράτου, δυσπεπτότερός ἐστιν. 
τά τε γὰρ ὑγρὰ πάντων δυσπεπτότατα, καὶ τὰ σώµατα 
τῶν ἐν αὐτοῖς δυνάµεων. 
 ∆ιὰ τί µᾶλλον δύνανται πιεῖν εἰς µέθην οἱ ἀγύµνα- 

στοι τῶν γεγυµνασµένων, καὶ ῥᾷον ἀπαλλάττουσιν; ἢ ὅτι 
οἱ ἔχοντες περίττωµα καὶ ὑγρὸν ἐν αὑτοῖς οὐρητικοὶ γί- 
νονται· ὅπερ ποιεῖ δύνασθαι πίνειν καὶ ὕστερον κούφως 
ἔχειν διὰ τὸ µὴ ἐµµένειν πολὺ ὑγρὸν οἰνῶδες. οἱ µὲν οὖν 
ἀγύµναστοι ὑγροὶ καὶ περιττωµατικοί εἰσιν, οἱ δὲ γεγυ- 
µνασµένοι ξηροί, ὥστ' εἰς τὸ σῶµα τούτοις ἡ ὑγρότης ἡ 
οἰνηρὰ ἀφικνεῖται. εὐθύς τε οὖν ἀντισπᾷ τῇ οὐρήσει ἡ φορὰ 
αὕτη, καὶ ὕστερον ἐµµένον τὸ ὑγρὸν τοῦτο ἐν τῷ σώµατι 
βάρος ποιεῖ. 
 ∆ιὰ τί ὁ οἶνος καὶ τετυφωµένους ποιεῖ καὶ µανικούς; 
ἐναντία γὰρ ἡ διάθεσις· ὁ µὲν γὰρ µᾶλλον ἤδη ἐν κινή- 



σει, ὁ δὲ ἧττον. ἢ ὥσπερ Χαιρήµων εἶπε, “τῶν χρωµέ- 
νων γὰρ τοῖς τρόποις κεράννυται.” τἀναντία οὖν ποιεῖ οὐ 
ταὐτὰ ἀλλὰ τὰ µὴ ὁµοίως ἔχοντα, ὥσπερ καὶ τὸ πῦρ 
τὰ µὲν ξηραίνει τὰ δὲ ὑγραίνει, ἀλλ' οὐ ταὐτά, καὶ τή- 
κει τὸν κρύσταλλον καὶ πήγνυσι τοὺς ἅλας. καὶ ὁ οἶνος 
(ὑγρὸς γάρ ἐστι τὴν φύσιν) τοὺς µὲν βραδυτέρους ἐπιτείνει 
καὶ θάττους ποιεῖ, τοὺς δὲ θάττους ἐκλύει. διὸ ἔνιοι τῶν 
µελαγχολικῶν τῇ φύσει ἐν ταῖς κραιπάλαις ἐκλελυµένοι 
γίνονται πάµπαν. ὥσπερ γὰρ τὸ λουτρὸν τοὺς µὲν συνδε- 
δεµένους τὸ σῶµα καὶ σκληροὺς εὐκινήτους ποιεῖ, τοὺς δὲ 

εὐκινήτους καὶ ὑγροὺς ἐκλύει, οὕτως ὁ οἶνος, ὥσπερ λούων 
τὰ ἐντός, ἀπεργάζεται τοῦτο. 
 ∆ιὰ τί ἡ κράµβη παύει τὴν κραιπάλην; ἢ ὅτι τὸν    
µὲν χυλὸν γλυκὺν καὶ ῥυπτικὸν ἔχει (διὸ καὶ κλύζουσιν 
αὐτῷ τὴν κοιλίαν οἱ ἰατροί), αὐτὴ δ' ἐστὶ ψυχρά. σηµεῖον 
δέ· πρὸς γὰρ τὰς σφοδρὰς διαρροίας χρῶνται αὐτῇ οἱ 
ἰατροί, ἕψοντες σφόδρα καὶ ἀποξυλίζοντες καὶ ψύχοντες. 
συµβαίνει δὴ τῶν κραιπαλώντων τὸν µὲν χυλὸν αὐτῆς εἰς 
τὴν κοιλίαν κατασπᾶν τὰ ἐν αὐτοῖς ὑγρά, οἰνηρὰ καὶ ἄπε- 
πτα ὄντα, αὐτὴν δὲ ὑπολειποµένην ἐν τῇ ἄνω κοιλίᾳ ψύ- 
χειν τὸ σῶµα. ψυχοµένου δὲ ὑγρὰ λεπτὰ συµβαίνει εἰς 
τὴν κύστιν φέρεσθαι. ὥστε κατ' ἀµφότερα τῶν ὑγρῶν ἐκ- 
κρινοµένων διὰ τοῦ σώµατος, καὶ καταψυχοµένου, εἰκότως 
ἀκραίπαλοι γίνονται· ὁ γὰρ οἶνος ὑγρὸς καὶ θερµός ἐστιν. 
ἔτι δὲ συµβαίνει τῶν ὑγρῶν κατασπωµένων καὶ ἐκκρινοµέ- 
νων κάτω καὶ πνεῦµα ἐπάγεσθαι αὐτοῖς, ὅπερ µόνον ἀπὸ 
τοῦ οἴνου εἰς τὴν κεφαλὴν φερόµενον τὸν κάρον καὶ τὴν 
κραιπάλην ποιεῖ. κάτω δὲ ὁρµήσαντος καὶ καταψυχοµένου 
τοῦ σώµατος διὰ τὰ εἰρηµένα, λύεται ὁ τῆς κραιπάλης πό- 
νος. ἔστι γὰρ ἡ κραιπάλη ζέσις τις καὶ φλεγµασία λή- 
γουσα. λυπεῖ δὲ µᾶλλον τῆς µέθης, ὅτι ἐκείνη µὲν ἐξί- 

στησιν, ἡ δὲ κραιπάλη ἐν αὑτοῖς οὖσι τὸν πόνον παρέχει· 
καθάπερ οὖν καὶ ὑπὸ τῶν πυρετῶν οἱ λαµβανόµενοι παί- 
ζουσι µᾶλλον ἢ ἀλγοῦσι, παρ' αὑτοῖς δὲ γενόµενοι οἱ αὐτοί, 
κουφισθέντες τοῦ πάθους, ἀλγοῦσιν. ταὐτὰ γὰρ καὶ ἐπὶ τῆς 
κραιπάλης καὶ ἐπὶ τῆς µέθης συµβαίνει. 
 ∆ιὰ τί µᾶλλον ἐµετιᾶν ποιεῖ ὁ ὑδαρὴς οἶνος ἢ τὸ 
ὕδωρ καὶ ὁ ἄκρατος; ἢ ὅτι ἐµεῖν µὲν µάλιστα ποιεῖ τὰ 
ἐπιπολαστικὰ καὶ ὅσα ἀηδῆ ἐστίν. ἔστι δὲ ὁ µὲν οἶνος κατα- 
κρουστικός, τὸ δὲ ὕδωρ λεπτὸν καὶ οὐκ ἀηδές. διὰ µὲν οὖν 
τὸ λεπτὸν [καὶ οὐκ ἀηδὲς] εἶναι κάτω διέρχεται ταχύ, διὰ 
δὲ τὸ µὴ ἀηδὲς οὐ ποιεῖ καρδιώττειν. ὁ δὲ κεκραµένος λίαν 
οὐκ ἔστι λεπτὸς ὥστε διαρρεῖν ταχύ, διὰ δὲ τὸ µικρὸν ἔχειν 



οἴνου ἀηδής ἐστιν· ταράττει γὰρ τὴν αἴσθησιν τῷ πλείους ἐν 
αὐτῇ τὰς κινήσεις ἐµποιεῖν, τήν τ' ἀπὸ τοῦ οἴνου καὶ τοῦ 
ὕδατος· αἰσθηταὶ γὰρ ἄµφω γίνονται. ὁ δ' εὔκρατος τὴν 
 
µὲν τοῦ ὕδατος αἴσθησιν ἀφανίζει, οἴνου δὲ µαλακοῦ ποιεῖ 
αἴσθησιν· διὸ ἡδέως πίνεται. ἀηδὴς δὲ ὢν ὁ ὑδαρὴς οἶνος 
ἐπιπολαστικός ἐστι· τὸ δὲ τοιοῦτον ἐµετικόν ἐστιν. 
 ∆ιὰ τί µεθύοντες µᾶλλον διαισθανόµεθα τὰ ἁλυκὰ   
καὶ τὰ µοχθηρὰ ὕδατα, νήφοντες δ' ἧττον; ἢ ὅτι τὰ λυ- 

πηρὰ µᾶλλον δῆλα τοῖς µὴ ἐπιθυµοῦσι, τοὺς δ' ἐπιθυµοῦντας 
διαλανθάνει; ὁ µὲν οὖν ἡδέως ἔχων ὁµοίως τῷ ἐπιθυµοῦντι 
ἔχει, ὁ δὲ νήφων οὕτως ἔχει· ὁ δὲ µεθύων πλήρης. 
 ∆ιὰ τί τοῖς µεθύουσι σφόδρα κύκλῳ πάντα φαίνεται 
φέρεσθαι, καὶ ἤδη ἁπτοµένης µᾶλλον τῆς µέθης ἀριθµεῖν 
τὰ πόρρω οὐ δύνανται; διὸ καὶ σηµεῖον τῆς µέθης ποιοῦνται 
αὐτό τινες. ἢ ὅτι κινεῖται ὑπὸ τῆς θερµότητος τοῦ οἴνου ἡ 
ὄψις πυκνάκις; ὥσπερ οὖν ὅταν ὑποθῇ τις ὑπὸ τὸν ὀφθαλ- 
µόν, δύο φαίνεται, οὕτω καὶ τοῖς µεθύουσιν. οὐδὲν γὰρ δια- 
φέρει, ἐὰν µὲν ὑποθῇ, κινῇ δὲ τὴν ὄψιν, οὐδ' ἐὰν ἔξωθεν 
ἢ ἔσωθεν· ἀµφοτέρως γὰρ τὸ αὐτὸ πάσχει ἡ ὄψις. ὥστε οὐ 
δόξει µένειν τὸ ὁρώµενον, καὶ τὸ πόρρωθεν ἔτι µᾶλλον· ἔτι 
γὰρ ἧττον κρατεῖ ἀποτεινοµένης τῆς ὄψεως, καὶ πλέον τὸ 
διάστηµα ἐπὶ τῷ ἄκρῳ ποιεῖ ἡ ἐγγὺς αὕτη κίνησις. ἂν δὲ 
σφόδρα κινῆται καὶ ὁµαλῶς ἄνω καὶ κάτω, ἧττον κρατή- 
σει τοῦ πόρρω. πάντα δὲ ἀποτεινόµενα κύκλῳ φέρεται, 
οἷον οἱ ὀϊστοὶ καὶ τὰ καταρτώµενα. καὶ ἡ ὄψις οὖν δι' ἀσθέ- 
νειαν ταὐτὸ πάσχει ὥσπερ ἂν εἰ πόρρω ἐφέρετο. διαφέρει 
δ' οὐδὲν τὴν ὄψιν κινεῖν ἢ τὸ ὁρώµενον· ταὐτὸ γὰρ ποιεῖ 
πρὸς τὸ φαίνεσθαι. 
 ∆ιὰ τί, ὅταν ἀθρόως πίνωσι, ξηρότεραι αἱ κοιλίαι γί- 

νονται, ὅτε δεῖ ὑγραίνεσθαι µᾶλλον ὑπὸ τοῦ πλείονος; ἢ 
ὅτι τοῦ µὲν πολλοῦ καὶ ἀθρόου οὐ κρατεῖ ἡ κοιλία, ἀλλ' εἰς 
τὸν αὑτοῦ ἔρχεται τόπον ἀπαθές; ἔστι δὲ ὑγροῦ τόπος ἀπέ- 
πτου ἡ κύστις. τοῦ δὲ ὀλίγου κρατεῖ καὶ πέττει, ὥστε 
µένον ὑγραίνει. 
 ∆ιὰ τί µᾶλλον κραιπαλῶσιν οἱ εὔκρατον πίνοντες ἢ 
οἱ ἄκρατον; ἢ διὰ τὴν λεπτότητα εἰς πλείους τόπους ὁ κε- 
κραµένος εἰσέρχεται, καθάπερ ἐν τοῖς ἱµατίοις, καὶ ἔστι δυ- 
σεξαγωγότερος· τὸ δὲ ὕδωρ λεπτοµερέστερον µέν, ἀλλ' 
εὐέξοδον. ἢ διότι ἔλαττον πίνουσιν ἄκρατον διὰ τὸ µὴ δύ- 
νασθαι, καὶ µᾶλλον ἀπεµοῦσιν; ἔτι δὲ συµπέττει τὰ λοιπά. 
ταὐτὸ δ' ἐστὶ πρόβληµα. 
 ∆ιὰ τί ὑπὸ τοῦ ἀκράτου ἀποθνήσκουσιν, ἐάν τις προϊ- 



σχνάνας πολὺ πίῃ; καὶ µὴ προϊσχνάναντες δὲ πολλοὶ τῶν 
φιλοπότων ἀθρόον πολὺ πίνοντες ξηροὶ γίνονται· δοκεῖ γὰρ 
ὅ τε οἶνος τῶν θερµῶν εἶναι τὴν φύσιν καὶ τὸ ζῆν, τὸ δὲ    
ἀποθνήσκειν κατάψυξις. ἢ ὥσπερ καὶ ἀπὸ τοῦ κωνείου, 
σβεννυµένου κατὰ µικρὸν τοῦ θερµοῦ τοῦ οἰκείου. ἀλλὰ τρό- 
πον ἕτερον· τὸ µὲν γὰρ τῇ ψυχρότητι πήγνυσι τὸ ὑγρὸν 
καὶ θερµόν, ὁ δ' οἶνος τῇ θερµότητι τῇ αὑτοῦ µαραίνει τὴν 
φυσικὴν θερµότητα. ὥσπερ οὖν ὑπὸ τοῦ πολλοῦ πυρὸς καὶ 

ἡλίου τὸ ὀλίγον πῦρ ἀποσβέννυται, οὕτως ἡ ἐν τοῖς σώµασι 
θερµότης ὑπὸ τῆς ἐν τῷ οἴνῳ, ἐὰν ὑπερβάλλῃ. 
 ∆ιὰ τί οἱ µεθύοντες ἀριδάκρυοι µᾶλλον; ἢ ὅτι θερµοὶ 
καὶ ὑγροὶ γίνονται· ἀκρατεῖς οὖν εἰσίν, ὥστε ὑπὸ µικρῶν 
κινεῖσθαι. 
 ∆ιὰ τί ἧττον µεθύσκονται ταῖς µεγάλαις κωθωνιζό- 
µενοι; πάντων γὰρ ταὐτὸ αἴτιον ἡ κατάκρουσις, τουτέστιν 
ἐπιπολῆς. τὸ µὲν γὰρ µεθύειν ἐν τοῖς περὶ κεφαλὴν τόποις. 
ἢ ὅτι δεῖ πρὸς τοὺς ὕπνους ὑγρότητα ἐνυπάρχειν θερµήν; 
αὕτη γὰρ εὔπεπτος. ἂν δὲ µὴ ἐνῇ ὑγρότης ὀλίγη ἢ δύς- 
πεπτος, οὐ γίνεται ὕπνος. διὸ ἐν τοῖς κόποις καὶ µετὰ τὰ 
σιτία καὶ τοὺς πότους ὑπνωτικώτατοι γίνονται ὑπὸ τῆς θέρ- 
µης. τοῖς δὲ µελαγχολικοῖς καὶ τοῖς µεγάλας πυρίας 
ἀγρυπνία, τοῖς µὲν ὅτι κατέψυκται τὸ ὑγρόν, τοῖς δὲ ὅτι 
οὐκ ἔστιν ἢ ὀλίγον. φανερὸν οὖν ὅτι εἰς ταῦτα βλεπτέον καθ' 
ἕτερον τῶν παθῶν. 
 ∆ιὰ τί οἱ οἰνόφλυγες τρέµουσι, καὶ µᾶλλον ὅσῳ ἂν 
ἀκρατοποτῶσιν; ἔστι δὲ ὁ µὲν οἶνος θερµαντικός, ὁ δὲ τρό- 
µος γίνεται µάλιστα ὑπὸ ψυχροῦ, διὸ οἱ ῥιγῶντες µάλιστα 
τρέµουσιν. πολλοῖς δ' ἤδη χρωµένοις µόνῳ ἀκράτῳ τροφῆς 
χάριν τρόµοι τε ἰσχυροὶ συνέβησαν, ὥστε ἀπορρίπτειν τοὺς 

θλίβοντας, καὶ τῷ θερµῷ ὕδατι λουόµενοι ἀναισθήτως εἶχον. 
ἕτεροι δὲ τοῦτον τὸν τρόπον διαιτώµενοι, καὶ τρίψεσι χρώ- 
µενοι καὶ τροφῇ κρέασι, πρὸς ἀποπληκτικὰς ἀρρωστίας 
ἤλασαν· οἷς τρόµοι µὲν διὰ τὴν ἀκινησίαν ἧττον ἐνέπιπτον, 
πόνος δὲ ἰσχυρὸς καὶ τὸ µὴ δύνασθαι ἡσυχάζειν. ἔτι τοῦ 
µὲν τρόµου αἰτία ἡ ψυχρότης· φαίνονται γάρ, ὥσπερ εἴρη- 
ται, οἵ τε ῥιγῶντες τοῦτο πάσχοντες καὶ οἱ σφόδρα γέροντες. 
ἀµφοτέρων δὲ τούτων τῶν µὲν τὸ πάθος ψυχρόν, τῶν δὲ ἡ 
ἡλικία· ὁ δὲ οἶνος θερµαντικώτατος, ὥσθ' ὑπεναντίον ἄν τι 
συµβαίνοι. ἢ οὐθὲν κωλύει γίνεσθαι ταὐτὸ ὑπὸ ἐναντίων, 
µὴ ὡσαύτως δὲ ποιούντων, οἷον καὶ ὑπὸ τῶν πάγων ἀπο- 
κάεται καὶ ὑπὸ θερµοῦ, ὅταν ὁ πάγος ἀθρόον ποιήση τὸ   
θερµόν· ὥστ' ἔστι µὲν ὡς ὑπ' ἐναντίων τὸ πάθος τὸ αὐτὸ 
συµβαίνειν, ἔστι δὲ ὡς ὑπὸ τοῦ αὐτοῦ τὸ αὐτό. ὁ δὲ τρόµος 



γίνεται µὲν ὑπ' ἐνδείας θερµοῦ, οὐ παντὸς ἀλλὰ τοῦ οἰκείου. 
φθείρεται δὲ τὸ θερµὸν ἢ µαράνσει ἢ σβέσει, σβέσει µὲν 
ὑπὸ τῶν ἐναντίων, ὑπὸ ψυχροῦ καὶ ὑγροῦ, µαράνσει δὲ ἐν- 
δείᾳ τροφῆς, οἷον οἱ λύχνοι, ὅταν µὴ ἔχωσιν ὑπέκκαυµα 
µηδ' ἔλαιον· ἢ ὑπὸ θερµοῦ ἀλλοτρίου, οἷον τὸ πῦρ ἐν τῷ 
ἡλίῳ καὶ οἱ λύχνοι παρὰ τῷ πυρί. οἱ µὲν οὖν ῥιγῶντες ὑπὸ 
ψυχροῦ σβεννυµένου τοῦ θερµοῦ τρέµουσιν. διὸ καὶ τοῖς προς- 

χεοµένοις τὸ θερµὸν αἱ φρῖκαι γίνονται· ἐγκατακλειόµενον 
γὰρ τὸ ψυχρὸν εἴσω καὶ ἀντιπεριιστάµενον ἵστησι τὰς τρί- 
χας· καὶ τῷ ἀρχοµένῳ πυρέττειν τὸ γινόµενον ῥῖγος δι' 
ὁµοίαν αἰτίαν γίνεται. ἐν δὲ τῷ γήρᾳ τὸ θερµὸν µαραίνεται 
τῆς τροφῆς ὑπολειπούσης. τροφὴ µὲν γὰρ ὑγρὸν τῷ θερµῷ, 
τὸ δὲ γῆρας ψυχρόν. οἱ δὲ οἰνόφλυγες µαραινοµένης µὲν 
τῆς οἰκείας θερµότητος τρέµουσι, κἂν εἴ τινες ἄλλοι τοῦτο 
πάσχουσι διὰ τὸν οἶνον, οὐ τὸν αὐτὸν δὲ τρόπον τοῖς διὰ 
γῆρας, ἀλλ' ἔτι τρίτος ἦν τρόπος τῆς τοῦ θερµοῦ φθορᾶς. 
ὅταν γὰρ ὑπερβάλλοντι χρῶνται ἐν τῷ σώµατι, πολλὴ 
οὖσα ἡ θερµότης ἢ ἀποσβέννυσιν ἢ ἀσθενῆ ποιεῖ τὴν οἰκείαν 
θερµότητα ᾗ ἰσχύοµεν· ἔστι γὰρ ὅταν µὴ κρατῇ τὸ κινοῦν 
τοῦ κινουµένου, οἷον ὅταν ξύλον µακρὸν καὶ µέγα µὴ εὐκρα- 
τῶς ἔχῃ τις, τὸ ἄκρον τρέµει. γίνεται δὲ τοῦτο ἢ τῷ τὸ 
ἐχόµενον µεῖζον εἶναι ἢ τῷ τὸ κινοῦν ἔλαττον. συµβαίνει 
δὲ σβεννυµένου τοῦ θερµοῦ (δοκεῖ γὰρ αἴτιον τοῦτο εἶναι τοῦ 
κινεῖσθαι τοῖς ζῴοις) µὴ κρατεῖν τὴν φύσιν. σηµεῖον δ' ὅτι 
διὰ ψυχρότητα γίνεται τὸ πάθος τοῖς οἰνόφλυξι καὶ τοῖς 
πρεσβύταις, ὅτι ἄνευ ῥίγους γίνεται ὁ τρόµος. 
 ∆ιὰ τί ὁ ἀκροθώραξ µᾶλλον παροινεῖ τοῦ µᾶλλον 
µεθύοντος καὶ τοῦ νήφοντος; ἢ ὅτι ὁ µὲν νήφων εὖ κρίνει, 

ὁ δὲ παντάπασι µεθύων διὰ τὸ τὰς αἰσθήσεις ἐπιπεπλα- 
σµένας εἶναι, οὐ δυνάµενος τὸ βάρος φέρειν, οὐ κρίνει· οὐ 
κρίνων δὲ οὐ παροινεῖ. ὁ δὲ ἀκροθώραξ κρίνει τε καὶ διὰ τὸν 
οἶνον κακῶς κρίνει, ὥστε παροινεῖ· ὥσπερ καὶ Σάτυρον τὸν 
Κλαζοµένιον ὄντα φιλολοίδορον, φεύγοντα δίκην, ἵνα ὑπὲρ 
τοῦ πράγµατος λέγῃ καὶ µὴ λοιδορῆται, τὰ ὦτα ἐπέπλα- 
σαν, ἵνα µὴ ἀκούων εἰς λοιδορίαν τρέπηται· παυοµένου δὲ 
τοῦ ἀντιδίκου ἀφεῖλον· µικρὰ δὲ ἀκούσας ἔτι λέγοντος οὐκ 
ἀπέσχετο ἀλλὰ κακῶς ἔλεγε, διὰ τὸ αἰσθάνεσθαι µὲν κα- 
κῶς δὲ κρίνειν.    
 ∆ιὰ τί πρὸς τὸν γλυκὺν οἶνον ἡδίω ὄντα οὐ γίνονται 
οἰνόφλυγες; ἢ ὅτι οὐκ ἴδιον χυµὸν ἔχει ὁ γλυκύς, ἀλλ' 
 
ἀλλότριον; φιλόγλυκυς οὖν µᾶλλον ἢ φίλοινος ἔσται ὁ κε- 
κρατηµένος. 



 ∆ιὰ τί οἱ οἰνόφλυγες ὑπὸ τοῦ ἡλίου θερµαινόµενοι 
µάλιστα χαίρουσιν; ἢ ὅτι δέονται πέψεως; ἔτι δὲ καὶ διὰ 
τὸ κατεψῦχθαι· διὸ καὶ αἱ ἀποπληξίαι καὶ αἱ ἀποναρκώ- 
σεις τάχιστα µετὰ τοὺς πότους γίνονται. 
 ∆ιὰ τί τοῖς µεθύουσιν ἐνίοτε πολλὰ φαίνεται τὸ ἓν 
ὁρῶσιν; ἢ ὅτι αἱ ἀρχαὶ τῶν ὄψεων ἔσω µὲν κινοῦνται ὑπὸ 

τοῦ οἴνου, καθάπερ ἡ ὅλη κεφαλή, κινουµένων δὲ τῶν ἀρ- 
χῶν οὐκ εἰς ταὐτὸ συµβάλλουσιν αἱ ὄψεις, ἀλλ' οἷον ἐπὶ 
µέρος ἑκάτερον τοῦ ὁρωµένου· διὸ δύο φαίνεται. ταὐτὸ δὴ 
τοῦτο γίνεται καὶ ἐάν τις κάτωθεν πιέσῃ τὴν ὄψιν· ἐκίνησε 
γὰρ τὴν ἀρχὴν τῆς ὄψεως, ὥστε µηκέτι εἰς ταὐτὸ συµβάλ- 
λειν τῇ ἑτέρᾳ. ἡ µὲν οὖν τοιαύτη κίνησις ἔξωθεν γίνεται, ἡ 
δὲ ἀπὸ τοῦ οἴνου ἔσωθεν. διαφέρει δ' οὐθέν· ταὐτὰ γὰρ 
ποιήσει ὁπωσοῦν κινηθεῖσα. 
 ∆ιὰ τί τῶν µεθυόντων ἡ γλῶττα πταίει; πότερον ὅτι 
καθάπερ τὸ ὅλον σῶµα ἐν τῇ µέθῃ σφάλλεται, οὕτω καὶ 
ἡ γλῶττα σφαλλοµένη πταίει καὶ οὐ δύναται τὴν λέξιν 
διαρθροῦν; ἢ σπογγώδης ἐστὶν ἡ τῆς γλώττης σάρξ· βρεχο- 
µένη οὖν ἐξαίρεται· τούτου δὲ συµβαίνοντος διὰ τὸ πάχος 
τὸ ἀπὸ τοῦ ὄγκου δυσκινητοτέρα οὖσα οὐ δύναται διακριβοῦν. 
ἢ διότι οὔτε ἐν τῷ ὑγρῷ δυνάµεθα λαλεῖν διὰ τὴν ἀπουσίαν 
τοῦ ἀέρος, οὔθ' ὅταν εἰς τὸ στόµα λάβωµεν ὑγρόν; ἐν τῇ 
µέθῃ οὖν ἐν ὑγρῷ πολλῷ τῆς γλώττης οὔσης οὐκ ἀκριβοῦµεν· 
τὸ δὲ µὴ ἀκριβοῦν ἐστὶ τὸ πταίειν. ἢ διότι ἐν ταῖς µέθαις ἡ 
ψυχὴ συµπαθὴς γινοµένη πταίει; τῆς ψυχῆς οὖν τοῦτο πα- 
σχούσης εἰκὸς καὶ τὴν γλῶτταν ταὐτὸ πάσχειν· ἀπ' ἐκεί- 
νης γὰρ ἡ τοῦ λέγειν ἀρχή. διὸ καὶ χωρὶς τῆς µέθης, 

ὅταν ἡ ψυχὴ πάθῃ τι, συµπάσχει καὶ ἡ γλῶττα, οἷον τῶν 
φοβουµένων. 
 ∆ιὰ τί οἱ οἰνόφλυγες καὶ οἱ περὶ τὴν θάλατταν χαί- 
ρουσιν ἡλίῳ; ἢ διότι οἱ µὲν οἰνόφλυγες δέονται πέψεως, 
καὶ ἅµα συµβαίνει τινὰς τόπους κατεψῦχθαι; διὸ καὶ 
ἀποπληξίαι καὶ ἀποναρκώσεις µετὰ τοὺς πότους. οἱ δὲ θα- 
λάττιοι διὰ τὸ ἀεὶ ἐν ὑγρῷ εἶναι τοῦτο ποιοῦσιν. 
 ∆ιὰ τί οἱ µεθύοντες ἀδύνατοι ἀφροδισιάζειν; ἢ ὅτι 
δεῖ µᾶλλόν τινα τόπον ἐκθερµανθῆναι τοῦ ἄλλου σώµατος,   
οἱ δὲ διὰ τὸ πλῆθος τῆς θερµασίας ἀδυνατοῦσιν. ἀποσβέν- 
νυται οὖν τὸ ἀπὸ τῆς κινήσεως, θερµὸν γινόµενον ὑπὸ τοῦ 
περιέχοντος. ἢ διότι δεῖ µὲν ἐκθερµανθῆναι τοὺς κάτω τό- 
πους, ὁ δ' οἶνος ἄνω πέφυκε φέρεσθαι, ὥστε ἐκεῖ ποιεῖ τὴν 
θερµασίαν, ἐντεῦθεν δὲ ἀπάγει. καὶ µετὰ τὰ σιτία ἥκιστα 
ἀφροδισιαστικοί, καὶ κελεύουσιν ἀριστᾶν µὲν πολὺ δειπνεῖν 
δὲ ὀλίγον· ἀπέπτων µὲν γὰρ ὄντων ἄνω φέρεται, πεπεµ- 



µένων δὲ κάτω τὸ θερµὸν καὶ τὸ ὑγρόν· ἡ δὲ τοῦ σπέρ- 
µατος γένεσις ἐκ τούτων. καὶ οἱ κοπιῶντες ἐξονειρώττουσιν, 
ὅτι ὑγρὸς καὶ θερµὸς ὁ κόπος· ἐὰν οὖν ἐν τῷ τόπῳ τούτῳ 
γένηται ἡ περίττωσις, συµβαίνει ἐξονειρώττειν. διὰ ταὐτὸ 
δὲ καὶ ἐπὶ τοῖς ἀρρωστήµασιν, ὅσοις γίνεται, συµβαίνει. 

καὶ τοῖς φοβουµένοις καὶ τοῖς ἀποθνήσκουσι συµβαίνει ὡς- 
αύτως. 
 ∆ιὰ τί νέοι ὄντες ἐνουροῦσι µᾶλλον, ὅταν µεθυσθῶσιν, 
ἢ πρεσβύτεροι; ἢ διὰ τὸ θερµοὺς καὶ ὑγροὺς εἶναι πολὺ τὸ 
συρρυὲν γίνεται περίττωµα, διὰ τὸ µὴ ἀναλίσκειν τὸ σῶµα 
τὸ ὑγρόν, ὥστε ὑπερχεῖται· πρεσβυτέροις δὲ γινοµένοις διὰ 
ξηρότητα τὴν ὑπερβολὴν ἀντισπᾷ τὸ σῶµα. ἢ ὅτι µᾶλ- 
λον ὑπνωτικώτεροί εἰσιν οἱ νέοι τῶν πρεσβυτέρων; διὸ τοὺς 
µὲν νέους καθύπνους ὄντας λανθάνει ἡ ὁρµὴ τοῦ οὔρου ἐκπί- 
πτουσα πρὶν διεγερθῆναι, τοὺς δὲ πρεσβυτέρους οὔ, καθάπερ 
οὐδὲ τῶν ἔξωθεν κινήσεων οὐδὲν ἧττόν τι λανθάνει αὐτοὺς ἢ 
τοὺς νέους. δῆλον δέ· καὶ γὰρ αὐτοὶ οἱ νέοι ἐν τοῖς βαθυ- 
τάτοις ὕπνοις µάλιστα ἐνουροῦσιν. 
 ∆ιὰ τί τὸ ἔλαιον πρὸς τὰς µέθας συµφέρει, καὶ τοῦ 
δύνασθαι πίνειν τὸ καταρροφεῖν; ἢ διότι οὐρητικόν ἐστι καὶ 
τῷ πόµατι προοδοποιεῖ; 
    

∆. ΟΣΑ ΠΕΡΙ ΑΦΡΟ∆ΙΣΙΑ. 
 
 ∆ιὰ τί ὁ ἀφροδισιάζων καὶ ὁ ἀποθνήσκων ἀναβάλ- 
λει τὰ ὄµµατα, καθεύδων δὲ καταβάλλει; ἢ διότι ἄνω- 
θεν τὸ θερµὸν ἐξιὸν ἀναστρέφει ἵνα περ ὁρµᾷ· ἐν δὲ τῷ 
ὕπνῳ κάτω συνάγεται, διὸ ῥέπει κάτω; συγκλείονται δὲ 

οἱ ὀφθαλµοὶ παρὰ τὸ µὴ ὑπάρχειν ἔτι νοτίδα. 
 ∆ιὰ τί τῶν πλείοσιν ἀφροδισίοις χρωµένων ἐπιδηλό- 
τατα ἐνδίδωσι τὰ ὄµµατα καὶ τὰ ἰσχία, τὰ µὲν ἐγγὺς 
ὄντα, τὰ δὲ πόρρω; πότερον ὅτι καὶ ἐν αὐτῇ τῇ συνουσίᾳ 
ἐπιδηλότατα συµπονεῖ ταῦτα τῇ ἐργασίᾳ συνιόντα περὶ    
τὴν πρόεσιν τοῦ σπέρµατος; συνεκθλίβεται οὖν µάλιστα ἐν- 
τεῦθεν ὅσον εὔτηκτον τῆς τροφῆς ἔνεστι διὰ τὴν θλῖψιν. ἢ 
διότι παραθερµαινόµενα τήκεται µάλιστα· ὁ δὲ ἀφροδι- 
σιασµὸς θερµότητα ἐργάζεται. µάλιστα δὲ ταῦτα θερµαί- 
νεται, ἃ κινεῖται ἐν τῇ ἐργασίᾳ. οἱ δὲ ὀφθαλµοὶ καὶ τὰ 
περὶ τὴν ἕδραν ἐπιδήλως συµπονεῖ. οὔτε γὰρ µὴ συναγα- 
γόντι τὰ περὶ τὴν ἕδραν ἐνδέχεται προέσθαι, οὔτε µὴ τῶν 
ὀφθαλµῶν καταβληθέντων· τὰ µὲν γὰρ περὶ τὴν ἕδραν 
συνιόντα θλίβει, οἷον ἐκ κύστεως τῇ χειρὶ τὸ ὑγρόν, ἡ δὲ 



τῶν ὀφθαλµῶν συναγωγὴ τὰ ἀπὸ τοῦ ἐγκεφάλου. ὅτι δὲ 
µεγάλην ἔχουσι τὰ ὄµµατα τὴν δύναµιν καὶ ὁ τόπος 
αὐτῶν πρὸς γένεσιν, δηλοῖ ἡ τῶν ἀτέκνων καὶ γονίµων 
γυναικῶν τοῖς ἐναλείµµασι πεῖρα, ὡς δέον ταύτῃ διελθεῖν 
εἰς τὸ σπέρµα δύναµιν. πίονα δὲ ἄµφω τυγχάνει ὄντα 
πάντων ἀεί, ἀρχός τε καὶ ὄµµατα· διὰ µὲν οὖν τὴν συν- 
εργίαν κοινωνεῖ τῆς θερµασίας, διὰ δὲ ταύτην λεπτύνεται 

καὶ συναποκρίνεται πολὺ εἰς τὸ σπέρµα. οὔτε γάρ, ἂν µὴ 
πῖον ᾖ, ὁµοίως γρύσει ἡ θερµότης, οὔτε πῖον ὂν µὴ συµπο- 
νοῦν, οἷον ἐν τῇ κοιλίᾳ· ἀλλὰ οἱ νεφροὶ τῶν ἄλλων µά- 
λιστα αἰσθάνονται διὰ τὴν γειτνίασιν. καὶ αὐτὴ δὲ ἡ τοῦ 
σπέρµατος πάροδος παρὰ τοὺς τόπους τούτους οὖσα ἐπιδηλό- 
τατα ἱκανή ἐστι λεπτύνειν· ἀφαιρεῖ γάρ, ἀλλ' οὐ προστί- 
θησι πλησιάζουσα. 
 ∆ιὰ τί καὶ οἱ ἀφροδισιάζοντες καὶ οἱ εὐνοῦχοι οὐ χρώ- 
µενοι ἀφροδισίοις ὁµοίως ἀµφότεροι τὰ ὄµµατα πρὸς ὀξυω- 
πίαν βλάπτονται; ἢ ὅτι τοῖς µὲν διὰ λαγνείαν, τοῖς δὲ 
διὰ τὴν πήρωσιν τὰ ἄνω ξηρὰ γίνεται µᾶλλον τοῦ δέοντος, 
ἐπιδηλότατα δ' ἐν τούτοις, ὅσων τὸ ἔργον ἐστὶν ἀκριβές· ἡ 
δ' ὄψις τοιοῦτον. κατασπωµένων δὲ τῶν ὑγρῶν τὰ ἄνω ξη- 
ραίνεται. ὁ µὲν οὖν ἀφροδισιασµὸς δῆλον ὅτι τοῦτο ποιεῖ· 
τοῖς δὲ εὐνούχοις τά τε σκέλη οἰδεῖ καὶ αἱ κοιλίαι εὔλυ- 
τοι ὡς κάτω µεθισταµένου τοῦ ὑγροῦ. 
 ∆ιὰ τί ἄνθρωπος µόνον, ὅταν ἄρχηται δύνασθαι ἀφρο- 
δισιάζειν, ἡβᾷ, τῶν δὲ ἄλλων ζῴων ὅσα τρίχας ἔχει οὐθέν; 
ἢ ἐπειδὴ κατὰ τὰς ἡλικίας µεταβάλλει τὰ ζῷα εἰς τοὐναν- 
τίον; φωνή τε γὰρ βαρεῖα ἐξ ὀξείας γίνεται, καὶ δασύνε- 
ται ἐκ ψιλῶν· δῆλον οὖν ὡς καὶ τὰ ἐκ γενετῆς δασέα ζῷα 

ψιλοῖτ' ἂν, οὐ δασύνοιτο, σπερµατικὰ γινόµενα. οὐ πάσχει 
δὲ τοῦτο διὰ τὸ τὰ σπερµαίνοντα ξηρότερα γίνεσθαι καὶ   
ἀραιότερα, ἐξ ὧν θρὶξ φύεται. δῆλον δὲ ἐκ τοῦ µὴ ἐν ταῖς 
οὐλαῖς φύεσθαι τρίχας· στεγαναὶ γὰρ αἱ οὐλαί, ἀλλ' οὐκ 
ἀραιαί. µηδὲ τοῖς παιδίοις καὶ γυναιξίν· ὑγρὰ γὰρ καὶ 
ἄµφω, ἀλλ' οὐ ξηρά. 
 ∆ιὰ τί ἡ ἀνυποδησία οὐ συµφέρει πρὸς ἀφροδισιας- 
µούς; ἢ ὅτι τὸ µέλλον ἀφροδισιάζειν σῶµα δεῖ τὰ ἐντὸς 
θερµὸν εἶναι καὶ ὑγρόν; τοιοῦτον δὲ ἐν τοῖς ὕπνοις µᾶλλον 
ἢ ἐν τῷ ἐγρηγορέναι· διὸ καὶ ταχὺ καὶ ἄνευ ἐργασίας οἱ 
ἐξονειρωγµοὶ γίνονται, ἐγρηγοροῦσι δὲ µετὰ πόνου. ἅµα δὲ 
τὸ σῶµα τοιοῦτον καὶ οἱ πόδες ὑγρότεροι καὶ θερµότεροι· 
σηµεῖον δέ, ὅτι καθευδόντων θερµοί, ὡς ἅµα τοῖς ἐντὸς 
 
οὕτως ἔχοντες. ἡ δ' ἀνυποδησία τοὐναντίον ποιεῖ· ξηραίνει 



γὰρ καὶ ψύχει. ὥστ', εἴτε ἀδύνατον µὴ θερµῶν ὄντων 
ἀφροδισιάσαι εἴτε χαλεπόν, ἀνάγκη ἀσύµφορον εἶναι πρὸς 
τὴν τῶν ἀφροδισίων χρῆσιν. 
 ∆ιὰ τί ἐκλύεται µάλιστα τῶν ζῴων ἀφροδισιάσας 
ἄνθρωπος; ἢ διότι πλεῖστον προΐεται σπέρµα κατὰ λόγον 
τοῦ σώµατος; διὰ τί δὲ πλεῖστον προΐεται; ἢ ὅτι ἥκιστα ἐκ- 

πονεῖ τὴν τροφὴν καὶ φύσει ὑγρὸν καὶ θερµόν ἐστι τῶν 
ζῴων µάλιστα; ὧν τὸ µὲν ποιεῖ σπέρµα πολύ, τὸ δὲ τὴν 
φύσιν σπερµατικὴν ποιεῖ· καὶ γὰρ τὸ σπέρµα τοιοῦτόν 
ἐστιν, ἕως ἂν σώζηται. 
 ∆ιὰ τί τοῦ ἀφροδισιάζειν γινοµένου διὰ θερµότητα, τοῦ 
δὲ φόβου ὄντος ψυκτικοῦ καὶ τοῦ ἀποθνήσκειν, ἐνίοις, ὅταν 
γένωνται ἐν τούτοις τοῖς πάθεσι, σπέρµα προέρχεται; ἢ ὅτι 
ψυχοµένων ἐνίων τόπων ἕτεροι ὑποθερµαίνονται, τήν τε 
οἰκείαν ἔχοντες θερµότητα καὶ δεχόµενοι τὴν τῶν κατα- 
ψυχοµένων τόπων; ἅστε καταψυχοµένων µὲν συµβαίνει, 
οὐ διὰ τὸ ψύχεσθαι µέντοι, ἀλλὰ διὰ τὸ θερµαίνεσθαι. 
δῆλον δὲ καὶ τῇ ὄψει· τῶν γὰρ φοβουµένων τὰ ἄνω λει- 
φαιµεῖ, τὰ δὲ κάτω ὑγραίνεται, καὶ κοιλία καὶ κύστις 
λύεται. ὑπιὸν οὖν τὸ θερµὸν ἐν µὲν τῷ φόβῳ κάτω, ἐν δὲ 
τῷ θανάτῳ κάτωθεν ἄνω, ἐξυγραῖνον τῇ θερµότητι ποιεῖ 
τὴν τοῦ σπέρµατος ἔξοδον. 
 ∆ιὰ τί οὐ δεῖ µὴ ὀργῶντα οὔτε ἀφροδισιάζειν οὔτε 
ἐµεῖν οὔτε πτάρνυσθαι οὔτε φῦσαν ἀφιέναι; ἢ ὅτι µὴ ὀρ- 
γῶντες ὁµοίως ἔχοµεν τοῖς ἐκ τῆς γῆς ἀνασπωµένοις, οἷς 
προσεκσπᾶταί τι ἀλλότριον ἢ ἐγκαταλείπεται ἀποσπασθέν; 
ἅπαν δὲ ὃ δεῖ µὲν ἐξαρθῆναι, κολοβὸν δὲ ὑπολείπεται,    

πλείω χρόνον παρέξει πόνον. ἐάν τέ τις κινήσῃ τι ἀλλό- 
τριον, τοῦτο πόνον παρέξει, οὐκ ἐν τῇ αὑτοῦ χώρᾳ ὄν· ἃ 
συµβήσεται τοῖς µὴ ὀργῶσι ποιοῦσί τι τῶν εἰρηµένων. 
 ∆ιὰ τί νήστεις θᾶττον ἀφροδισιάζουσιν; ἢ διότι οἱ πό- 
ροι κενώτεροι οἱ τοῦ σώµατος νήστεσι, πλήρεσι δὲ πλήρεις· 
κωλύουσιν οὖν τὴν εἰς τὸ σπέρµα ὑγρότητα διεξιέναι. δῆλον 
δὲ ἐπὶ τῆς κύστεως· οὐ γὰρ δύνανται πλήρους οὔσης ταχὺ 
ἀφροδισιάζειν. 
 ∆ιὰ τί οἱ νέοι ὅταν πρῶτον ἀφροδισιάζειν ἄρχωνται, 
αἷς ἂν ὁµιλήσωσι, µετὰ τὴν πρᾶξιν µισοῦσιν; ἢ διὰ τὸ 
µεγάλην γίνεσθαι τὴν µεταβολήν; τῆς γὰρ συµβαινούσης 
ὕστερον ἀηδίας µεµνηµένοι, ὡς αἰτίαν ᾗ ἐπλησίασαν φεύ- 
γουσιν. 
 ∆ιὰ τί οἱ ἱππεύοντες συνεχῶς ἀφροδισιαστικώτεροι γί- 
νονται; ἢ ὅτι διὰ τὴν θερµότητα καὶ τὴν κίνησιν ταὐτὸ 
πάσχουσιν ὅπερ ἐν τῇ ὁµιλίᾳ; διὸ καὶ τῇ τῆς ἐπεχούσης 



ἡλικίας ἐπιδόσει περὶ τὰ αἰδοῖα µείζω τὰ µόρια ταῦτα γί- 
νεται. ἀεὶ οὖν τῇ κινήσει ταύτῃ χρωµένων εὔροα τὰ σώµατα 
γίνεται καὶ προωδοπεποιηµένα πρὸς τὸν ἀφροδισιασµόν. 
 ∆ιὰ τί, ὅταν ἄρξωνται ἀφροδισιάζειν δύνασθαι, οἱ 
χρῶτες ὄζουσι, πρότερον δ' οὐκ ὄζουσι πρὸ ἥβης οὔτε οἱ ἄνδρες 

οὔτε αἱ γυναῖκες; ἢ ὅτι τὰ ἄπεπτα τούς τε χυµοὺς ἀεὶ χεί- 
ρους ἔχει (ἢ γὰρ ὀξυτέρους ἢ ἁλµυρωτέρους ἢ πικροτέρους) 
καὶ τὰς ὀσµὰς δυσωδεστέρας, τὰ δὲ πεπεµµένα ἢ γλυκεῖς 
ἢ ἧττον ἀγλευκεῖς, καὶ τὰς ὀσµὰς εὐωδεστέρας ἢ ἧττον 
δυσώδεις; τοῦτο δ' ἐστὶ δῆλον ἐπὶ πάντων θεωµένοις καὶ 
φυτῶν καὶ ζῴων. ἀφαιρεθέντων δὴ τῶν εὐπέπτων, τὰ ὑπο- 
λειπόµενα ἄπεπτα, οἷον δὴ καὶ ἐπὶ τῆς τέφρας ἀναλω- 
θέντος τοῦ γλυκέος πικρὰ ἡ κονία, καὶ ὁ ἱδρὼς ἁλµυρός. 
πέττει δὲ ἡ φυσικὴ θερµότης τὸ σπέρµα, ὃ µικρὸν ὂν πολ- 
λὴν ἔχει δύναµιν· ἐκ πολλοῦ γὰρ ὀλίγον συγκεκεφαλαίω- 
ται. διὸ ὅταν ἀπέλθῃ, ἐκλύονται ὡς ἐπὶ τὸ πολὺ µᾶλ- 
λον καὶ καταψύχονται· ὥστε ἀπεπτότεροι οἱ χυµοὶ γίνον- 
ται µᾶλλον, ἀναστοµουµένων τῶν πόρων διὰ τὴν ἔκκρισιν 
αὐτοῦ. ἁλµυρώτεροι οὖν οἱ τῶν παίδων ἱδρῶτες καὶ δυσω- 
δέστεροι διὰ τὴν ἀπεψίαν· καὶ ἐὰν τύχῃ τοιαύτη ἡ φύσις 
οὖσα ὥστε δυσώδη ἔχειν τὴν ὑπόστασιν τοῦ ἱδρῶτος, τούτοις 
µᾶλλον ἐπισηµαίνει καὶ ἐν τοῖς τόποις τούτοις µάλιστα, 
οἷον µασχάλη, ἐν ᾧ µάλιστα καὶ τοῖς ἄλλοις.   
 ∆ιὰ τί, ἐὰν µὲν ἐκ τοῦ σπέρµατος τοῦ ἡµετέρου γένηται 
τὸ ζῷον, τοῦτο ἡµέτερον ἔκγονόν ἐστιν, ἐὰν δὲ ἐξ ἄλλου τινὸς 
ἢ µέρους ἢ ἀποκρίσεως, οὐχ ἡµέτερον; γίνεται γὰρ σηπο- 

µένων πολλὰ καὶ ἐκ τοῦ σπέρµατος. τί δὴ οὖν, ἐὰν µὲν 
τοιοῦτον οἷον ἡµεῖς, ἡµέτερον, ἐὰν δὲ ἀλλότριον, οὔ; ἢ γὰρ 
ἅπαντα προσήκει ἢ οὐθέν. ἢ πρῶτον µέν, ὅτι οὕτω µὲν ἐξ 
ἡµετέρου γίνεται, ἐκείνως δὲ ἐξ ἀλλοτρίου, ὅσα ἐξ ἀπο- 
καθάρµατος γίνεται καὶ ἐκκρίσεως; καὶ ὅλως οὐθὲν τῶν τοῦ 
ζῴου ζῷον γεννᾷ ἀλλ' ἢ τὸ σπέρµα. τὸ δὲ βλάπτον καὶ 
τὸ κακὸν οὐθενός ἐστιν οἰκεῖον, οὐδὲ τὸ ἀλλότριον· οὐ γὰρ 
ταὐτὸ τούτου τι εἶναι καὶ τούτου ἀλλότριον ἢ ἕτερον ἢ κα- 
κόν. αἱ δὲ ἐκκρίσεις καὶ σήψεις οὐχ ἡµέτερα, ἀλλ' ἕτερα 
καὶ ἀλλότρια τῆς φύσεως ἡµῶν εἰσίν. οὐ γὰρ ὅσα ἐν τῷ 
σώµατι γίνεται, τοῦ σώµατος θετέον, ἐπεὶ καὶ φύµατα γί- 
νεται, ἃ αἴρουσι καὶ ἐκβάλλουσιν. καὶ ὅλως ὅσα παρὰ 
φύσιν, πάντα ἀλλότρια· παρὰ φύσιν δὲ πολλὰ καὶ τῶν 
συγγινοµένων ἐστίν. εἰ οὖν ἐκ µόνου τούτου τῶν ἡµετέρων 
γίνεται ζῷον, ὀρθῶς ἂν τὸ ἐκ τούτου γινόµενον ἔκγονον ἡµέ- 
τερον εἴη µόνον. καὶ ἐκ τοῦ σπέρµατος δὲ ἄν τι ἄλλο γένη- 
ται, οἷον σκώληξ σαπέντος, ἢ καὶ ἐν τῇ µήτρᾳ διαφθα- 



ρέντος, οἷον ἃ λέγεται τέρατα, οὐκ ἔκγονα λεκτέον. ὅλως 
γὰρ ἐκ διεφθαρµένου γινόµενα οὐκέτι ἐξ ἡµετέρου ὄντος 
γίνεται, ἀλλ' ἐξ ἀλλοτρίου, ὥσπερ τὰ ἐκ τῶν ἀποκρίσεων, 
οἷον τὸ ἐκ τῆς κόπρου. σηµεῖον δὲ ὅτι ἐκ διεφθαρµένου 

πάντα τὰ τοιαῦτα γίνεται· µὴ ἐκ διαφθειροµένου γὰρ 
τοιοῦτον πέφυκε γίνεσθαι οἷον ἂν ᾖ ἐξ οὗ τὸ σπέρµα, ἐὰν 
ἐξ ἵππου, ἵππος, ἐὰν δὲ ἐξ ἀνθρώπου, ἄνθρωπος. καὶ αὐτό 
τε οὐ τιµῶµεν τὸ σπέρµα, οὐδὲ πᾶν τὸ ἐν τῇ γενέσει περαι- 
νόµενον. καὶ γὰρ ὑγρὸν καὶ ὄγκος τις καὶ σὰρξ γίνεται. 
ποτὲ δέ, διὰ τὸ µήπω ἔχειν τὴν φύσιν, ἀλλ' ἢ τοσοῦτον 
µόνον τῆς φύσεως, ὅτι οὕτω διάκειται ὥστε γενέσθαι ἐξ αὐτοῦ 
τοιοῦτον οἷον ἡµεῖς· ἐκ δὲ διεφθαρµένου οὐδὲ τοιοῦτον. διὰ 
ταῦτα οὔτε ἐξ ἑτέρου τῶν ἐν ἡµῖν οὔτε ἐκ τούτου διεφθαρ- 
µένου ἢ ἀτελῶς ἔχοντος τὸ ἔκγονόν ἐστιν ἡµέτερον. 
 ∆ιὰ τί ἐν τῷ ὕδατι ἧττον δύνανται ἀφροδισιάζειν οἱ 
ἄνθρωποι; ἢ ὅτι ἐν ὕδατι οὐθὲν τήκεται, ὅσα ὑπὸ πυρὸς 
τήκεται, οἷον µόλιβδος ἢ κηρός· ἡ δὲ γονὴ τηκοµένη φαί- 
νεται πυρί· πρὶν µὲν γὰρ ἡ τρῖψις ἐκθερµάνῃ, οὐ τήκεται. 
οἱ δὲ ἰχθύες οὐ τρίψει ὀχεύουσιν.    
 ∆ιὰ τί τὸ ἀφροδισιάζειν ἥδιστον, καὶ πότερον ἐξ ἀνάγ- 
κης ἢ ἕνεκά τινος ὑπάρχει τοῖς ζῴοις; ἢ ἡδὺ µέν ἐστιν ἤτοι 
διὰ τὸ ἀπὸ παντὸς τοῦ σώµατος ἀπιέναι τὸ σπέρµα, ὥσπερ 
τινές φασιν, ἢ καὶ ἀπὸ παντὸς µὲν µὴ ἀπιέναι, διὰ δὲ 
τοιούτου εἰς ὃ πάντες συντείνουσιν οἱ πόροι τῶν φλεβῶν; 
οὔσης οὖν τῆς ἡδονῆς ὁµοίας τῆς ἐν τῷ κνησµῷ, τοῦτο συµ- 

βαίνει γίνεσθαι ὥσπερ δι' ὅλου τοῦ σώµατος. ὁ δὲ κνησµὸς 
ἡδύς ἐστιν, ὑγροῦ ἔξοδος πνευµατώδους ἐγκατακεκλεισµένου 
παρὰ φύσιν. ἡ δὲ γονὴ τοιούτου εἰς τὸ κατὰ φύσιν ἔξοδος. 
ἔστι δὲ καὶ ἐξ ἀνάγκης ἡδὺ καὶ ἕνεκά τινος, ἐξ ἀνάγκης 
µὲν ὅτι ἡ εἰς τὸ κατὰ φύσιν ὁδὸς ἡδύ ἐστιν, ἐὰν ᾖ αἰσθητή, 
ἕνεκα δέ τινος ἵνα γένεσις ᾖ ζῴων· διὰ γὰρ τὴν ἡδονὴν 
µᾶλλον ὁρµᾷ πρὸς τὴν µῖξιν τὰ ζῷα. 
 ∆ιὰ τί ἡ λαγνεία πρὸς νοσήµατ' ἔνια τῶν ἀπὸ φλέ- 
γµατος συµφέρει; ἢ ὅτι περιττώµατός ἐστιν ἔξοδος, ὥστε 
συνεκκρίνεται πολλὴ περίττωσις; τὸ δὲ φλέγµα περίττωµα. 
 ∆ιὰ τί τὰ ἀφροδίσια τὴν κοιλίαν ψύχει καὶ ξηραίνει; 
 
ἢ ψύχει µέν, ὅτι ἐκκρίνεται τὸ θερµὸν ἐν τῇ µίξει; ξηραί- 
νει δὲ ἡ µῖξις· ἐξατµίζεται γὰρ τοῦ θερµοῦ ἐξιόντος, ἐξέρ- 
χεται δὲ ψυχοµένου. ἔτι καὶ ἡ θερµότης ἐν τῇ ὁµιλίᾳ 
ξηραίνει. 
 ∆ιὰ τί, ὅσοις αἱ βλεφαρίδες ῥέουσι, λάγνοι; ἢ διὰ 
τὸ αὐτὸ καὶ διότι οἱ φαλακροί; ἔστι γὰρ µόρια ἄµφω 



ταῦτα τοῦ αὐτοῦ. ἔστι δὲ τὸ αἴτιον· ὁπόσαι πρεσβυτέρου 
γινοµένου µὴ αὐξάνονται τῶν συγγενικῶν τριχῶν, ἅπασαι 
τοῦτο πάσχουσιν ἐν ταῖς λαγνείαις. κεφαλὴ γὰρ καὶ ὀφρὺς 
 
Bekker page 878b, line 27 
 
καὶ βλεφαρὶς συγγενικαὶ τρίχες. τούτων δὲ µόνον ἐνίοις αἱ 
ὀφρύες δασύνονται πρεσβυτέροις γινοµένοις (δι' ἣν δὲ αἰτίαν, 
εἴρηται ἐν ἄλλοις), αἱ ἕτεραι δὲ διὰ τὸ αὐτὸ ἄµφω λείπουσιν. 
αἴτιον δὲ ὅτι καταψύχει τὰ ἄνω ἡ λαγνεία ὀλίγαιµα ὄντα, 
ὥστε οὐ πέττει τὴν τροφὴν ὁ τόπος· οὐ λαµβάνουσαι δὲ τρο- 
φὴν ἐκρέουσιν αἱ τρίχες. 
 ∆ιὰ τί οὐρητιῶντες οὐ δύνανται ἀφροδισιάζειν; ἢ ὅτι 
πλήρεις γίνονται οἱ πόροι; τὸ δὲ πλῆρες ὑγροῦ οὐ δέχεται 
ἄλλο ὑγρόν. 
 ∆ιὰ τί αἱ ἰξίαι τοὺς ἔχοντας κωλύουσι γεννᾶν, καὶ 
ἀνθρώπους καὶ τῶν ἄλλων ζῴων ὅ τι ἂν ἔχῃ; ἢ ὅτι ἡ ἰξία 
γίνεται µεταστάντος πνεύµατος· διὸ καὶ ὠφελεῖ πρὸς τὰ 
µελαγχολικά. ἔστι δὲ καὶ ὁ ἀφροδισιασµὸς µετὰ πνεύ-   
µατος ἐξόδου. εἰ οὖν ὁδοποιεῖται ἡ ὁρµὴ γινοµένου αὐτοῦ, οὐ 
ποιεῖ ὁρµᾶν τὸ σπέρµα, ἀλλὰ καταψύχεται· µαραίνει 
οὖν τὴν συντονίαν τοῦ αἰδοίου. 
 ∆ιὰ τί οἱ ἀφροδισιάζοντες ἐκλύονται καὶ ἀσθενέστεροι 
γίνονται ὡς ἐπὶ τὸ πολύ; πότερον διὰ τὸ ἀπὸ πάντων ἔκ- 
κρισιν εἶναι τὸ σπέρµα, ὥστε οἷον οἰκοδοµήµατος αἱ ἁρµο- 
νίαι, καὶ τοῦ σώµατος οὕτω σειοµένη ἡ σύνθεσίς ἐστι τῷ 
ἀπεληλυθέναι τι, οἷον εἰ τὸ αἷµα ἐξέλθοι ἢ πᾶν ὅ τι ἄλλο 

µέρος. οὕτω σφόδρα ἐπίκαιρον τὸ ἐξιόν ἐστι, καὶ ὃ ἐκ πολ- 
λῆς γίνεται τροφῆς ὀλίγον, οἷον τὸ ἀµύλιον ἐκ τοῦ σταιτός. 
 ∆ιὰ τί οἱ ἀφροδισιάζοντες καὶ οὐρητιῶντες ἐντείνουσιν; 
ἢ ὅτι πληρουµένων τῶν πόρων ὑγρότητος, τὸ σπέρµα ὑπε- 
ξιὸν ἐν ἐλάττονι τόπῳ πλείονά τε ὄγκον ποιεῖ καὶ αἴρει; 
ἐπίκειται γὰρ τὸ αἰδοῖον ἐπὶ τοῖς πόροις. 
 ∆ιὰ τί ἡ σύντασις γίνεται τοῦ αἰδοίου καὶ ἡ αὔξησις; 
ἢ διὰ δύο, διά τε τὸ βάρος ἐπιγίνεσθαι ἐν τῷ ὄπισθεν τῶν 
ὄρχεων αἴρεσθαι (ὑποµόχλιον γὰρ οἱ ὄρχεις γίνονται) καὶ 
διὰ τὸ πνεύµατος πληροῦσθαι τοὺς πόρους. ἢ τοῦ ὑγροῦ αὐξα- 
νοµένου καὶ µεθισταµένου ἢ ἐξ ὑγροῦ γινοµένου ὁ ὄγκος 
µείζων γίνεται; τὰ λίαν δὲ µεγάλα ἧττον αἴρεται διὰ τὸ 
πορρωτέρω τὸ βάρος τοῦ ὑποµοχλίου γίνεσθαι. 
 ∆ιὰ τί οἱ ἀφροδισιάζοντες ἢ οἱ τοιοῦτοι δυσώδεις, οἱ δὲ 
παῖδες οὔ; καὶ τοῦ καλουµένου γράσου ὄζουσιν. ἢ τῶν 
πνευµάτων, ὥσπερ εἴρηται, τὰ µὲν τῶν παιδίων πέττει τὸ 
ὑγρὸν καὶ τοὺς ἱδρῶτας, οἱ δὲ τῶν ἀνδρῶν ἄπεπτοι; 
 ∆ιὰ τί ἐν τῷ θέρει οἱ µὲν ἄνδρες ἧττον δύνανται 
ἀφροδισιάζειν αἱ δὲ γυναῖκες µᾶλλον, καθάπερ καὶ ὁ 



ποιητὴς λέγει ἐπὶ τῷ σκολύµῳ “µαχλόταται δὲ γυναῖκες, 
ἀφαυρότατοι δέ τοι ἄνδρες.” πότερον ὅτι οἱ ὄρχεις καθίενται 

µᾶλλον ἢ ἐν τῷ χειµῶνι; ἀνάγκη δέ, εἰ µέλλει ἀφροδι- 
σιάζειν, ἀνασπάσαι. ἢ ὅτι αἱ θερµαὶ φύσεις ἐν τῷ θέρει 
συµπίπτουσιν ὑπερβάλλοντος τοῦ θερµοῦ, αἱ δὲ ψυχραὶ 
θάλπουσιν; ἔστι δὲ ὁ µὲν ἀνὴρ ξηρὸς καὶ θερµός, ἡ δὲ γυνὴ 
ψυχρὰ καὶ ὑγρά. τοῦ µὲν οὖν ἀνδρὸς ἠµαύρωται ἡ δύναµις, 
τῶν δὲ θάλλει ἐπανισουµένη τῷ ἐναντίῳ. 
 ∆ιὰ τί ἔνιοι ἀφροδισιαζόµενοι χαίρουσι, καὶ οἱ µὲν 
ἅµα δρῶντες, οἱ δ' οὔ; ἢ ὅτι ἔστιν ἑκάστῃ περιττώσει τόπος    
εἰς ὃν πέφυκεν ἀποκρίνεσθαι κατὰ φύσιν, καὶ πόνου ἐγγινο- 
µένου τὸ πνεῦµα ἐξιὸν ἀνοιδεῖν ποιεῖ, καὶ συνεκκρίνει αὐτήν, 
οἷον τὸ µὲν οὖρον εἰς κύστιν, ἡ δ' ἐξικµασµένη τροφὴ εἰς κοι- 
λίαν, τὸ δὲ δάκρυον εἰς ὄµµατα, µύξαι δ' εἰς µυκτῆρας, 
αἷµα δὲ εἰς φλέβας. ὁµοίως δὴ τούτοις καὶ ἡ γονὴ εἰς ὄρχεις 
καὶ αἰδοῖα. οἷς δὴ οἱ πόροι µὴ κατὰ φύσιν ἔχουσιν, ἀλλ' 
ἢ διὰ τὸ ἀποτυφλωθῆναι τοὺς εἰς τὸ αἰδοῖον, οἷον συµβαίνει 
τοῖς εὐνούχοις καὶ εὐνουχίαις, ἢ καὶ ἄλλως, εἰς τὴν ἕδραν 
συρρεῖ ἡ τοιαύτη ἰκµάς· καὶ γὰρ διεξέρχεται ταύτῃ. ση- 
µεῖον δ' ἐν τῇ συνουσίᾳ ἡ συναγωγὴ τοῦ τοιούτου τόπου καὶ ἡ 
σύντηξις τῶν περὶ τὴν ἕδραν. ἐὰν οὖν ὑπερβάλλῃ τις τῇ λα- 
γνείᾳ, τούτοις ἐνταῦθα συνέρχεται, ὥστε ὅταν ἡ ἐπιθυµία 
γένηται, τοῦτ' ἐπιθυµεῖ τῆς τρίψεως εἰς ὃ συλλέγεται. ἡ δ' 

ἐπιθυµία καὶ ἀπὸ σιτίων καὶ ἀπὸ διανοίας γίνεται. ὅταν 
γὰρ κινηθῇ ὑφ' ὁτουοῦν, ἐνταῦθα τὸ πνεῦµα συντρέχει, καὶ 
τὸ τοιοῦτο περίττωµα συρρεῖ οὗ πέφυκεν. κἂν µὲν λεπτὸν ᾖ ἢ 
πνευµατῶδες, τούτου ἐξελθόντος, ὥσπερ αἱ συντάσεις τοῖς 
παισὶ καὶ τοῖς ἐν ἡλικία, ἐνίοτε οὐθενὸς ὑγροῦ ἐκκριθέντος, 
παύονται. ὅταν δὲ κατασβεσθῇ τὸ ὑγρόν. ἐὰν δὲ µηδέτερον 
τούτων πάθῃ, ἐπιθυµεῖ ἕως ἄν τι τούτων συµβῇ. οἱ δὲ φύ- 
σει θηλυδρίαι οὕτω συνεστᾶσιν ὥστ' ἐκεῖ µὲν µὴ ἐκκρίνεσθαι 
ἢ ὀλίγην, οὗπερ τοῖς ἔχουσι κατὰ φύσιν ἐκκρίνεται, εἰς δὲ 
τὸν τόπον τοῦτον. αἴτιον δὲ ὅτι παρὰ φύσιν συνεστᾶσιν· 
ἄρσενες γὰρ ὄντες οὕτω διάκεινται ὥστε ἀνάγκη τὸν τόπον 
τοῦτον πεπηρῶσθαι αὐτῶν. πήρωσις δὲ ἡ µὲν ὅλως ποιεῖ 
φθόρον, ἡ δὲ διαστροφήν. ἐκείνη µὲν οὖν οὐκ ἔστιν· γυνὴ γὰρ 
ἂν ἐγένετο. ἀνάγκη ἄρα παρεστράφθαι καὶ ἄλλοθί που ὁρ- 
µᾶν τῆς γονικῆς ἐκκρίσεως. διὸ καὶ ἄπληστοι, ὥσπερ αἱ 
γυναῖκες· ὀλίγη γὰρ ἡ ἰκµάς, καὶ οὐ βιάζεται ἐξιέναι, καὶ 
καταψύχεται ταχύ. καὶ ὅσοις µὲν ἐπὶ τὴν ἕδραν, οὗτοι 
πάσχειν ἐπιθυµοῦσιν, ὅσοις δ' ἐπ' ἀµφότερα, οὗτοι καὶ 
δρᾶν καὶ πάσχειν· ἐφ' ὁπότερα δὲ πλεῖον, τούτου µᾶλλον 
ἐπιθυµοῦσιν. ἐνίοις δὲ γίνεται καὶ ἐξ ἔθους τὸ πάθος τοῦτο. 



ὅσα γὰρ ἂν ποιῶσι, συµβαίνει αὐτοῖς χαίρειν καὶ προΐε- 

σθαι τὴν γονὴν οὕτως. ἐπιθυµοῦσιν οὖν ποιεῖν οἷς ἂν ταῦτα 
γίνηται, καὶ µᾶλλον τὸ ἔθος ὥσπερ φύσις γίνεται. διὰ 
τοῦτο ὅσοι ἂν µὴ πρὸ ἥβης ἀλλὰ περὶ ἥβην ἐθισθῶσιν ἀφρο-   
δισιάζεσθαι, διὰ τὸ γίνεσθαι αὐτοῖς ἐν τῇ χρείᾳ τὴν 
µνήµην, ἅµα δὲ τῇ µνήµῃ τὴν ἡδονήν, διὰ δὲ τὸ ἔθος 
ὥσπερ πεφυκότες ἐπιθυµοῦσι πάσχειν· τὰ µέντοι πολλὰ 
καὶ τὸ ἔθος ὥσπερ πεφυκόσι γίνεται. ἐὰν δὲ τύχῃ λάγνος 
ὢν καὶ µαλακός, καὶ θᾶττον ἕκαστα τούτων συµβαίνει. 
 ∆ιὰ τί µάλιστ' αἰσχύνονται ὁµολογεῖν οἱ ἐπιθυµοῦντες 
ἀφροδισιάζεσθαι, ἀλλ' οὐ πιεῖν οὐδὲ φαγεῖν οὐδὲ ἄλλο τῶν 
τοιούτων οὐδέν; ἢ ὅτι τῶν µὲν πλείστων ἀναγκαῖαι αἱ ἐπιθυ- 
µίαι, ἔνια δὲ καὶ ἀναιρεῖ τοὺς µὴ τυγχάνοντας· ἡ δὲ τῶν 
ἀφροδισίων ἐκ περιουσίας ἐστίν. 
 ∆ιὰ τί οἱ µὲν ἄνδρες τοῦ χειµῶνος, αἱ δὲ γυναῖκες τοῦ 
θέρους ὁρµητικώτεραι πρὸς τὰ ἀφροδίσια; ἢ ὅτι οἱ µὲν 
ἄνδρες θερµοὶ µᾶλλον καὶ ξηροὶ τὰς φύσεις, αἱ δὲ γυναῖ- 
κες ὑγραὶ καὶ κατεψυγµέναι; τοῖς µὲν οὖν τὸ ὑγρὸν καὶ 
τὸ θερµὸν αὔταρκες πρὸς τὴν ὁρµὴν τοῦ χειµῶνος (ἡ δὲ τοῦ 
σπέρµατος γένεσις ἐκ τούτων), ταῖς δὲ τὸ θερµὸν ἔλαττον 
καὶ τὸ ὑγρόν ἐστι πεπηγὸς διὰ τὴν ἔνδειαν τοῦ πυρός· τοῦτο 
δὲ θέρους. ταῖς µὲν οὖν σύµµετρον τὸ θερµόν, τοῖς δὲ 

πλέον τοῦ ἱκανοῦ· τὸ γὰρ ἄγαν πολὺ ἐκλύει τῆς δυνάµεως. 
διὸ καὶ τὰ παιδία τοῦ θέρους λεπτότερα· συµβαίνει γὰρ 
πῦρ ἐπὶ πῦρ φέρειν. 
 ∆ιὰ τί ὅσοι θερµοὶ τὴν φύσιν, ἐὰν ἰσχυροὶ ὦσι καὶ 
εὐτραφεῖς, ἐὰν µὴ ἀφροδισιάσωσι, χολή τε προΐσταται 
αὐτοῖς πολλάκις καὶ ἔκπικρον ὑποχωρεῖ καὶ φλέγµα ἁλ- 
µυρὸν γίνεται, καὶ ἀλλοχροοῦσιν; ἢ ὅτι µετὰ τοῦ σπέρµατος 
ἀεὶ περίττωµα συναπέρχεται; διὸ καὶ ἐνίοις τῶν πνευµα- 
 
τικῶν ἰχθύων πλύντρου ὄζει ἡ γονή. ἀφροδισιάζουσι µὲν 
οὖν τοῦτο συναπέρχεται, ὥστ' οὐ λυπεῖ· µὴ ἁπτοµένοις δὲ τῆς 
ὁµιλίας τὸ περίττωµα ἐκπικροῦται ἢ ἁλµυρὸν γίνεται. 
 ∆ιὰ τί ἀφροδισιαστικοὶ οἱ µελαγχολικοί; ἢ ὅτι πνευ- 
µατώδεις, τὸ δὲ σπέρµα πνεύµατος ἔξοδός ἐστιν. οἷς οὖν 
πολὺ τὸ τοιοῦτον, ἀνάγκη πολλάκις ἐπιθυµεῖν τούτους ἀπο- 
καθαίρεσθαι· κουφίζονται γάρ. 
 ∆ιὰ τί καὶ οἱ ὄρνιθες καὶ οἱ δασεῖς ἄνθρωποι λάγνοι; 
πότερον ὅτι ὑγρότητα ἔχουσι πολλήν; ἢ οὔ (τὸ γὰρ θῆλυ 
ὑγρὸν µέν, ἀλλ' οὐ δασύ), ἀλλ' ὅτι ἀµφότεραι αἱ φύσεις 
πεπτικαὶ πολλῆς ὑγρότητος διὰ θερµότητα; σηµεῖον δὲ αἱ 
τρίχες καὶ τὰ πτερά. ἢ ὅτι πολὺ τὸ ὑγρόν, καὶ κρατεῖται 

ὑπὸ τοῦ θερµοῦ; οὔτε γὰρ ἂν µὴ πολλῆς οὔσης τῆς ὑγρότητος    
οὔτε µὴ κρατουµένης ἐξεφύετο τοῖς µὲν αἱ τρίχες τοῖς δὲ 
τὰ πτερά. τὸ δὲ σπέρµα γίνεται ἐν τοῖς τοιούτοις πλεῖστον 
καὶ τόποις καὶ ὥραις, οἷον ἐν τῷ ἔαρι· ἡ γὰρ φύσις αὐτοῦ 
ὑγρὰ καὶ θερµή. διὰ ταὐτὸ δὲ καὶ οἱ ὄρνιθες λάγνοι καὶ 
οἱ χωλοί· ἡ γὰρ τροφὴ ἀµφοτέροις κάτω µὲν ὀλίγη διὰ 
τὴν ἀναπηρίαν τῶν σκελῶν, εἰς δὲ τὸν ἄνω τόπον ἔρχεται 
καὶ εἰς σπέρµα συγκρίνεται. 
 ∆ιὰ τί, ἐὰν ἀφροδισιάζῃ ὁ ἄνθρωπος, οἱ ὀφθαλµοὶ 
ἀσθενοῦσι µάλιστα; ἢ δῆλον ὅτι ἀπολείποντος τοῦ ὑγροῦ τοῦτο 
γίνεται; τεκµήριον δ' ὅτι ἡ γονὴ ψυχρά ἐστιν· οὐ γὰρ γί- 
νεται ὑγρά, ἐὰν µὴ διαθερµάνῃ τὰ θερµά. οὐδὲ δεῖται τή- 
ξεως· κέχυται γὰρ ἐν τῷ ἀνθρώπῳ ὥσπερ τὸ αἷµα. 
    

Ε. ΟΣΑ ΑΠΟ ΚΟΠΟΥ. 
 
 ∆ιὰ τί µακροὶ µὲν ὄντες οἱ περίπατοι ἐν τοῖς ὁµαλέσι 
κοπιαρώτεροί εἰσι τῶν ἀνωµάλων, βραχεῖς δὲ ἀκοπώτεροις 
ἢ ὅτι ἥ τε πολλὴ κίνησις ποιεῖ κόπον καὶ ἡ ἰσχυρά. τοι- 
αύτη δὲ ἡ σπασµατώδης, πολλὴ δὲ ἡ συνεχὴς καὶ µία. 
ἐν µὲν οὖν τοῖς ἀνάντεσιν, ἐὰν ᾖ µακρά, ἀνάπαυσις γίνεται 
ἡ µεταβολή, καὶ οὐ µακρὰ ἡ κίνησις, οὐδὲ ἵππων αὐτῶν, 
διὰ τὴν µεταβολήν· ἐν δὲ τοῖς ὁµαλέσιν ἡ ὁµοιότης τοῦ 

σχήµατος οὐ διαλαµβάνει οὐδὲ ἀναπαύει τὰ µέρη, ἀλλὰ 
συνεργάζεται πρὸς τὸ συνεχῆ τὴν κίνησιν εἶναι. ὅταν δὲ ᾖ 
βραχεῖα, διὰ µὲν τὸ πλῆθος τῆς κινήσεως ἐν τοῖς ἐπιπέδοις 
οὐ γίνεται κόπος· ἐν δὲ τοῖς ἀνάντεσιν διὰ τὸ τὴν µεταβο- 
λὴν ἰσχυρὰν γίνεσθαι καὶ ἐναντίαν, ὁτὲ µὲν ἄνω ὁτὲ δὲ 
κάτω, ποιεῖ κόπον. τοιαύτη δέ, ὡς φαµέν, ἐν τοῖς ἀνάν- 
τεσιν, ἐν δὲ τοῖς πεδινοῖς τοὐναντίον. 
 ∆ιὰ τί τοῖς λειποψυχοῦσι καὶ τοῖς ἐκ τῶν γυµνασίων 
διαλυοµένοις ἐλάττους τε οἱ ὄγκοι καὶ ὀξύτεραι δοκοῦσιν 
εἶναι αἱ φωναί; ἢ ὅτι αἵ τε φωναὶ ἐλάττους φαινόµεναι 
ὀξύτεραι φαίνονται (σηµεῖον δὲ ὅτι µιµούµενοι τοὺς πόρρωθεν 
ὀξὺ φθέγγονται) καὶ οἱ ὄγκοι ἐλάττους; 
 ∆ιὰ τί ἡ γαστὴρ µόνον λεπτύνεται τῶν γυµναζοµένων; 
ἢ ὅτι πλείστη ἡ πιµελὴ περὶ τὴν γαστέρα; 
 ∆ιὰ τί τὸ πῖον τετριµµένον γίνεται τοῖς πονοῦσιν; ἢ 
διότι τὸ πῖον τήκεται θερµαινόµενον, ἡ δὲ κίνησις θερµαίνει, 
ἡ δὲ σὰρξ οὐ τήκεται. 
 ∆ιὰ τί δὲ τὰ περὶ τὴν κοιλίαν πιότατα; πότερον ὅτι   
ἐγγύς ἐστι τῆς τροφῆς; ἐν ὅσῳ οὖν τἆλλα παρ' ἐκείνης 



λαµβάνει, αὐτὴ πολλάκις λαµβάνει. ἢ ὅτι ἥκιστα πονεῖ· 
καµπὰς γὰρ οὐκ ἔχει. 

 ∆ιὰ τί οἱ κόποι µᾶλλον παύονται, ὅταν τις τῷ ἐλαίῳ 
ὕδωρ συµµίξας ἀνατρίψηται; ἢ ὅτι µᾶλλον εἰσδύεται τὸ 
ἔλαιον µετὰ τοῦ ὕδατος; ἐὰν δὲ αὐτὸ καθ' αὑτὸ ᾖ, οὐχ 
ὁµοίως παρεισδύνει διὰ τὸ ἐπιπολαστικὸν εἶναι. µᾶλλον οὖν 
µαλάττεται τὸ σῶµα εἰσδυοµένου, ἐπεὶ τὸ ἔλαιόν ἐστι 
φύσει θερµόν, τὰ δὲ θερµὰ καὶ ξηραίνει καὶ σκληρύνει, 
πρὸς δὲ τοὺς κόπους ἀξύµφορόν ἐστιν ἡ ξηρασία καὶ ἡ σκλη- 
ρότης· µετὰ δὲ τοῦ ὕδατος ἀνατριφθὲν ἧττον ξηραίνει. 
 ∆ιὰ τί τοῖς κοπιῶσι προστάττουσιν ἐµεῖν, εἴπερ ὁ ἔµε- 
τος κοπῶδές ἐστιν; ἢ κόπος γίνεται ὀστῶν θλωµένων καὶ 
πιεζοµένων καὶ κοπιωµένων, ταῦτα δὲ ὑπὸ τῶν ἐκτός τινος 
πάσχοι ἂν ἢ τῶν ἐν τῷ σώµατι, καὶ τοῦτο διττῶς· ἢ γὰρ 
σαρκῶν ὑπερτεινουσῶν τὴν δύναµιν αὑτῶν, ἢ σώµατος µι- 
χθέντος συχνοῦ τῷ ἄλλῳ σώµατι, χώραν οἰκείαν οὐκ ἔχον- 
τος, οἷα τὰ περιττώµατά ἐστιν. πάντα γὰρ τὰ ἐκτὸς ἡµῖν 
περιαπτόµενα βάρη κοπωδέστερα τῶν τοῦ σώµατος µερῶν, 
κἂν τύχῃ σταθµῷ ὄντα αὐτῶν ἐλαφρότερα. σηµεῖον δὲ τῶν 
εἰρηµένων· οἱ γὰρ πλεῖον βεβρωκότες καὶ πεπωκότες, ἔλατ- 
τον πονήσαντες ἢ νήστεις ὄντες, µᾶλλον κοπιῶσι διὰ τὸ µὴ 
τὴν οἰκείαν χώραν ἔχειν τὰ σιτία ὄντα ἄπεπτα. ἐπεὶ δὲ ὁ 
κόπος σύντηξιν ποιεῖ, ἡ δὲ σύντηξις περίττωµά ἐστι, τοῦτό 

ἐστιν ὃ τὸν κόπον ἐν ἡµῖν ποιεῖ, πλανώµενον ἀτάκτως καὶ 
προσπῖπτον ὀστοῖς τε καὶ νεύροις καὶ τοῖς ἐντὸς τῆς σαρκὸς 
ἀραιοῖς οὖσι καὶ ἀνεῳγµένοις. ὁ οὖν ἔµετος ἐξάγων αὐτὸ 
ὂν αἴτιον τοῦ κόπου, εἰκότως ἀκόπους ποιεῖ· λείπει γὰρ οἷον 
ἦν ἐν ἀρχῇ τοῦ πόνου τὸ σῶµα. κοπῶδες δ' ἐστὶν ὁ ἔµετος 
οὐ τῇ τῆς γινοµένης ἐν αὐτῷ κινήσεως ὑπερβολῇ, ἀλλ' ὅταν 
συµβῇ µὴ καλῶς ἐξεµέσαι· λειφθέντων γὰρ πολλῶν σι- 
τίων, καὶ περιττωµάτων τούτοις ἐνόντων, τὸν τοῦ ἐµέτου 
κόπον γίνεσθαι συµβαίνει, καθάπερ ἐπὶ τῶν πεπληρωµένων 
εἴρηται. εἰ οὖν µηδ' ἐκείνοις ὁ πόνος ἐστὶ τοῦ κόπου αἴτιος, 
ἀλλὰ τὸ οὕτως ἔχοντας πονῆσαι, οὐδ' ἂν τοῖς µὴ ἐξαιροῦσι 
τὰ σιτία ὁ ἔµετος εἴη τοῦ κόπου αἴτιος· χρῆν γὰρ πᾶσι τοῖς 
ἐµοῦσι γίνεσθαι κόπον, γίνονται δὲ ἀκοπώτεροι πολλοὶ 
ἐµέσαντες. 
 ∆ιὰ τί κοπιαρώτερόν ἐστι τῷ βραχίονι τὸ διὰ κενῆς    
ῥίπτειν ἢ λιθάζοντα; ἢ ὅτι σπασµωδέστερον τὸ διὰ κενῆς 
ἐστίν; οὐ γὰρ ἀπερείδεται πρὸς οὐδέν, ὥσπερ ὁ βάλλων 
πρὸς τὸ ἐν τῇ χειρὶ βέλος. ὁµοίως δὲ τούτῳ καὶ ὁ πέντα- 
θλος πρὸς τοὺς ἁλτῆρας καὶ ὁ θέων παρασείων πρὸς τὰς 
χεῖρας. διὸ ὁ µὲν µεῖζον ἅλλεται ἔχων ἢ µὴ ἔχων ἁλ- 



τῆρας, ὁ δὲ θᾶττον θεῖ παρασείων ἢ µὴ παρασείων. 

 ∆ιὰ τί ἡ ταχυδροµία καὶ ἐπ' ἀνθρώπου καὶ ἐπὶ τῶν 
ἄλλων ζῴων νοσηµατικοὺς ποιεῖ τὰ περὶ τὴν κεφαλήν; 
καίτοι ὅλως ὁ δρόµος κατασπᾶν δοκεῖ κάτω τὰ περιττώ- 
µατα, ὥσπερ ὁ περίπατος· διὸ καὶ παχύνονται τὰ σκέλη 
οἱ πολλὰ περιπατοῦντες, ὅτι εἰς τὰ κάτω ὑπονοστεῖ ἄνωθεν 
καὶ ἡ τροφὴ καὶ τὰ περιττώµατα. ἢ ἡ µὲν κίνησις ταὐτὸ 
ποιεῖ, ἀλλ' ἡ ταχεῖα διὰ τὴν συντονίαν καὶ τὴν ἀπνευστίαν 
ἐκθερµαίνει τὴν κεφαλήν, καὶ τὰς φλέβας ἐµφυσᾷ τὰς 
ἐν αὐτῇ, καὶ σπαστικὰς τῶν θύραθεν ποιεῖ δυνάµεων, οἷον 
ψύχους καὶ ἀλέας καὶ τῶν ἐκ τοῦ θώρακος, ὧν εἰσιόντων 
νοσεῖν ἀναγκαῖον τὸν τόπον ἐστίν. 
 ∆ιὰ τί κοπιῶσι µὲν µᾶλλον ἐν τοῖς ὁµαλοῖς ἢ ἐν τοῖς 
ἀνωµάλοις τόποις, θᾶττον δὲ βαδίζουσι τὴν ὁµαλὴν ὁδὸν ἢ 
τὴν ἀνώµαλον; ἢ ὅτι ἀκοπώτερον µέν ἐστι τὸ µὴ ἀεὶ ἐν τῷ 
αὐτῷ σχήµατι ποιεῖσθαι τὴν κίνησιν, ὃ συµβαίνει ἐν τῇ 
ἀνωµάλῳ πορείᾳ µᾶλλον; θᾶττον δὲ πορεύονται, ὅτι ἧττον 
παρὰ φύσιν κινοῦνται. ἐν µὲν οὖν τῷ ὁµαλῷ µικρὰ ἡ 
ἄρσις καὶ θέσις καὶ πυκνή ἐστιν, ἐν δὲ τῷ ἀνωµάλῳ τοὐ- 
ναντίον. ἔστι δὲ τὸ αἴρειν παρὰ φύσιν· βίᾳ γάρ ἐστι πᾶσα 
ἄρσις. τὸ δὲ παρ' ἑκάστην βάσιν γινόµενον µικρὸν πολὺ 
γίνεται παρὰ πολλάς. 

 ∆ιὰ τί τὰ ἐπίπεδα κοπιαρώτερα ἐγκατακεῖσθαι τῶν 
κοίλων ἐστίν; ἢ διὰ τὸ αὐτὸ καὶ τὰ κυρτὰ τῶν ἐπιπέδων; 
ἐφ' ἕνα γὰρ τόπον συναθροιζόµενον τὸ βάρος ἐν τῇ καθέδρᾳ 
ἢ κατακλίσει τῇ θλίψει ποιεῖ πόνον. τὸ µὲν οὖν κυρτὸν τοῦ 
εὐθέος, τοῦτο δὲ τοῦ κοίλου µᾶλλον τοιοῦτόν ἐστι· τὸ γὰρ 
σῶµα ἡµῶν ἐστὶ περιφερέστερον ἢ εὐθύτερον, τῶν δὲ τοιούτων 
κατὰ πλέον ἅπτεται τὰ κοῖλα ἢ τὰ ἐπίπεδα. διὰ ταῦτα 
δὲ καὶ τὰ ἐνδιδόντα τῶν µὴ ἐνδιδόντων ἀκοπώτερά ἐστι καὶ 
ἐγκατακλιθῆναι καὶ ἐνέζεσθαι. 
 ∆ιὰ τί οἱ βραχεῖς περίπατοι κοπώδεις εἰσίν; ἢ ὅτι 
ἀνώµαλοί εἰσι; πολλάκις γὰρ ἵστασθαι ποιοῦσιν. τὸ δ' ἐκ 
τοῦ ἐναντίου εἰς τοὐναντίον πυκνὰ µεταβάλλειν κοπῶδές   
ἐστι· συνήθειαν γὰρ οὐδετέρῳ ποιεῖ, ὅ ἐστιν ἄκοπον. ἀµφοῖν 
δ' ἅµα οὐκ ἐνδέχεται συνήθειαν γίνεσθαι. 
 ∆ιὰ τί οἱ ἐπὶ τῶν ἵππων ὀχούµενοι, ὅσῳ ἂν µᾶλλον 
θέῃ ὁ ἵππος, τοσούτῳ µᾶλλον δακρύουσι τὰ ὄµµατα; πό- 
τερον διὰ τὸ ψυχρότερον εἶναι τὸν ἀεὶ προσπίπτοντα ἀέρα, 
ὅσῳ ἂν ἐλάττω χρόνον ἅπτηται τοῦ σώµατος, ὅπερ ἐπὶ 
τῶν γυµνῶν θεόντων συµβαίνει; τὸ δὲ ψῦχος δάκρυον 
ποιεῖ. ἢ διὰ τοὐναντίον; καὶ γὰρ τὸ θερµὸν ποιεῖ δακρύειν, 

οἷον ὁ ἥλιος· ἡ δὲ κίνησις θερµότητα ποιεῖ. ἢ διὰ τὴν ὑπὸ 
τοῦ ἀέρος πληγήν; ὡς γὰρ οἱ ἄνεµοι ταράττουσιν οἱ ἐξ 
ἐναντίας τὰ ὄµµατα, οὕτως ὁ ἀὴρ προσπίπτων, ὅσῳ ἂν 
θᾶττον ἐλαύνῃ, τοσούτῳ µᾶλλον ποιεῖ τὴν πληγὴν µαλακήν. 
 ∆ιὰ τί τὰ µὲν ἄλλα τριβόµενα σαρκοῦνται µέρη, ἡ 
δὲ γαστὴρ λεπτοτέρα γίνεται; ἢ οὐδὲ αὐτὴ ἐκ προσαγωγῆς, 
ἀλλὰ στιφροτέρα; οὐ µὴν ἀλλ' οὐχ ὁµοίως γε καὶ ἡ σάρξ, 
διὸ καὶ τὸ πρόβληµά ἐστιν. ὅλως γὰρ ἐν τοῖς γυµνασίοις 
καὶ πόνοις µάλιστα λεπτύνεται ἡ γαστήρ. αἴτιον δ' ὅτι τὰ 
πίονα θερµαινόµενα τήκεται, καὶ τὰ φύσει τάσιν ἔχοντα 
µᾶλλον. τὸ δὲ δέρµα ἐστὶ φύσει ἔχον τάσιν· ἀλλὰ διὰ 
τὸ πιαίνεσθαι τάχιστα ἀεί τινα ἔχει πιότητα, ἐὰν µὴ κά- 
µνῃ τινὰ νόσον. αἴτιον δὲ τούτου ὅτι ἐγγύς ἐστι τῆς τροφῆς. 
ἐπεὶ οὖν ὅλως ἡ πιµελὴ οὐκ ἔστι φύσει ἀλλ' ἐπίκτητον, καὶ 
οὐ τῶν ἀναγκαίων µερῶν ὥσπερ ἡ σάρξ, καὶ ἡ τῶν γυ- 
µνασίων κίνησις καὶ ἡ τῆς τρίψεως θερµαίνουσαι τήκουσιν 
αὐτὴν καὶ τὴν τροφὴν ἐκπλεονάζουσαν νέµουσι τοῖς ἄλλοις 
µορίοις. διὸ αἱ µὲν καθέδραι τὴν κοιλίαν πιαίνουσι, τὸ δ' 
ἄλλο σῶµα λεπτύνουσιν, αἱ δὲ κινήσεις καὶ αἱ τρίψεις τὴν 
µὲν κοιλίαν λεπτύνουσι, τὸ δ' ἄλλο σῶµα παχύνουσιν. 
 ∆ιὰ τί ἐκ τῶν µακρῶν καὶ σφοδρῶν ὁδῶν καὶ δρόµων, 

ὅταν στῇ τις ἐπ' ἄκρων τῶν δακτύλων, σείονται τῶν ποδῶν 
αἱ πτέρναι καὶ σπᾶται κάτω προπετῶς; ἢ διὰ τὴν συνέ- 
χειαν καὶ σφοδρότητα τῆς κινήσεως οὐκ ἀναπαύεται ὁ 
σεισµὸς τῷ ἀνθρώπῳ τῶν νεύρων; τοῦ µὲν γὰρ ὅλου σώµα- 
τος κρατεῖ ἡ ψυχὴ πολλάκις, µορίων δ' οὔ, ὁπόταν πως 
κινηθῇ, οἷον καὶ καρδίας καὶ αἰδοίου. αἴτιον δ' ὅτι πνεῦµα 
πολὺ περὶ τὰ νεῦρα ἐκκαίεται, ὃ οὐχ ἅµα ἐκψύχεται 
στάντι. τοῦτο οὖν σεῖον ὥσπερ ὑποσπῶν τῇ κινήσει κατα- 
σπᾷ τε, καὶ τοῦ πορρωτάτω ἥκιστα ποιεῖ κρατεῖν· τοιοῦτον 
δὲ αἱ πτέρναι, οἷον τοῖς ὀργιζοµένοις τὸ κάτω χεῖλος.    
 ∆ιὰ τί οἱ µὴ σφόδρα συντόνως τρέχοντες ἐν τῷ ῥυθµῷ 
ἀναπνέουσιν; πότερον ὅτι πᾶς ῥυθµὸς ὡρισµένῃ µετρεῖται 
κινήσει, τοιαύτη δ' ἐστὶν ἡ δι' ἴσου οὖσα, ὅπερ οἱ τροχά- 
ζοντες ποιοῦσιν. ἅµα οὖν ἀρχόµενοι τροχάζειν ἀναπνέουσιν, 
ὥστε τὴν ἀναπνοὴν δι' ἴσου γινοµένην, διὰ τὸ τῇ ἴσῃ κινήσει 
µετρεῖσθαι, ῥυθµὸν ποιεῖν. ἢ ὅτι πᾶσα µὲν ἁπλῶς ἀνα- 
πνοὴ δι' ἴσου γίνεται τοῖς κατὰ φύσιν αὐτῇ χρωµένοις καὶ 
µὴ κατέχουσιν; καθηµένοις µὲν οὖν καὶ βαδίζουσι µετρίας 
οὔσης τῆς τοῦ σώµατος κινήσεως, οὐκ εὔδηλος ὁ ῥυθµὸς 
γίνεται· συντόνως δὲ τρέχουσιν, οὐ παρακολουθούσης τῇ κι- 
νήσει τῆς αἰσθήσεως, οὐ δυνάµεθα συνορᾶν τὸν τῆς ἀνα- 

πνοῆς ῥυθµόν. ἐν δὲ τῷ µετρίως τροχάζειν µέτρον ἡ κίνησις 
αἰσθητὸν τῆς ἀναπνοῆς ποιοῦσα τὸν ῥυθµὸν δηλοῖ. 
 ∆ιὰ τί ἐν τῷ τροχάζειν ἐκπνευµατοῦσθαι δοκεῖ ἡµῖν 
ὁ ἀήρ; πότερον ὅτι κινούµενοι διὰ τοῦ τροχάζειν τὸν συ- 
νεχῆ τοῖς σώµασιν ἡµῶν ἀέρα κινοῦµεν, ὅ ἐστι πνεῦµα; 
διόπερ οὐ δοκεῖ µόνον, ἀλλὰ καὶ κατ' ἀλήθειαν ἐκπνευ- 
µατοῦται ὁ ἀήρ. ἢ διότι τροχάζοντες προσκόπτοµεν τῷ 
ἀέρι, τούτου δὲ συµβαίνοντος µᾶλλον αἴσθησιν λαµβάνοµεν 
τοῦ ἀέρος διὰ τῆς κινήσεως. εἰκότως οὖν ἡµῖν ἐκπνευµα- 
τοῦσθαι δοκεῖ· τοῦτο γὰρ συµβαίνει διὰ τὴν φοράν. 
 ∆ιὰ τί µᾶλλον θέοντες ἢ βαδίζοντες πίπτουσιν; ἢ ὅτι 
µᾶλλον πρὶν κινεῖσθαι αἴρουσιν; τὸ γὰρ θέειν τοῦ βαδίζειν 
τούτῳ διαφέρει. 
 ∆ιὰ τί ποτε ἀναβαίνοντες µὲν τὰ γόνατα πονοῦµεν, 
καταβαίνοντες δὲ τοὺς µηρούς; ἢ ὅτι ὅταν µὲν ἀναβαίνωµεν, 
ἀναρριπτοῦµεν ἄνω τὸ σῶµα, καὶ ἡ σπάσις πολλὴ τοῦ 
σώµατος καὶ ἡ ἀπὸ τῶν γονάτων γίνεται, διὸ πονοῦµεν 
τὰ γόνατα· ἐν δὲ τοῖς κατάντεσι, διὰ τὸ ὑποφέρεσθαι τοῖς 
σκέλεσι, τοῖς µηροῖς ἀποστηριζόµενοι πονοῦµεν αὐτούς. εἶθ' 
ἅπαν τὸ παρὰ φύσιν γινόµενον πόνον καὶ λύπην παρα- 
σκευάζει. ἔστι δὲ τὸ κατὰ φύσιν τοῖς µὲν γόνασιν ἡ εἰς τὸ 

πρόσθεν κλάσις, τοῖς δὲ µηροῖς ἡ εἰς τοὔπισθεν. ἐν µὲν οὖν 
τοῖς ἀνάντεσι τὰ γόνατα κλᾶται εἰς τοὔπισθεν διὰ τὸ ἀπο- 
στηρίζεσθαι βούλεσθαι, ἐν τοῖς κατάντεσι δ' οἱ µηροὶ εἰς 
τοὔµπροσθεν κλῶνται διὰ τὸ προπετὲς ἡµῶν εἶναι τὸ σῶµα. 
 ∆ιὰ τί ποτε ἐν ταῖς ὁδοῖς τῶν µηρῶν τὸ µέσον µάλι- 
στα πονοῦµεν; ἢ ὅτι παντὸς µακροῦ καὶ ἑνὸς ὄντος, ἐστη- 
ριγµένου δέ, τοῦ µέσου ὁ πόνος µάλιστα γίνεται; διὸ καὶ κα-   
τάγνυται µάλιστα ἐντεῦθεν. ὁ δὲ µηρός ἐστι τοιοῦτον· διὸ 
καὶ τὸ µέσον αὐτοῦ µάλιστα πονοῦµεν. 
 ∆ιὰ τί οἱ ὑγροὶ ταχὺ πνίγονται πονήσαντες καὶ ὑπὸ 
τοῦ καύµατος; ἢ ὅτι ἐκθερµαινόµενον τὸ ὑγρὸς ἀὴρ γίνεται, 
καὶ κάει µᾶλλον τὸ πλέον; ὅταν οὖν µὴ δύνηται ὑπεξάγειν 
διὰ τὸ πλῆθος, οὐ γίνεται κατάψυξις, ὥστε ταχὺ ἐκπυροῦται 
ὑπὸ τοῦ συµφύτου καὶ ἐπικτήτου θερµοῦ. διὸ καὶ οἱ γινόµενοι 
ἱδρῶτες τοῖς γυµναζοµένοις καὶ ὅλως τοῖς πονοῦσι καὶ ἡ τοῦ 
πνεύµατος ἔξοδος ὠφέλιµον· διακρινοµένου γὰρ καὶ λεπτυ- 
νοµένου τοῦ ὑγροῦ πνεῦµα γίνεται. 
 ∆ιὰ τί τὰ σύµµετρα τῶν σωµάτων κάµνει τε πολλά- 
κις καὶ ἀπαλλάττει ῥᾷον; ἢ διὰ ταὐτὸ ἄµφω; ὁµαλὸν 
γὰρ τὸ σύµµετρον, τὸ δὲ ὁµαλὸν ὁµοπαθέστερον· ἐὰν οὖν τι 
πονήσῃ µέρος, εὐθὺς συµπονεῖ τὸ ὅλον. τὸ δὲ ἀσύµµετρον, 

ἅτε µᾶλλον ἀπηρτηµένον, οὐ συναπολαύει τῶν µερῶν. 
κάµνει µὲν οὖν πολλάκις διὰ τοῦτο, ῥᾷον δὲ ἀπαλλάττει, 
ὅτι πᾶν κοινωνεῖ τὸ σῶµα· εἰς πλείω γὰρ διανεµόµενον τὸ 
πάθος γίνεται ἀσθενέστερον, ὥστε εὐαπαλλακτότερον. τὸ δὲ 
ἀσύµµετρον, ἅτε οὐ κοινωνοῦν τοῖς µέρεσιν, ἐλαττονάκις µὲν 
κάµνει, χαλεπώτερον δὲ ἀπαλλάττει· σφοδρὸν γὰρ τὸ 
πάθος. 
 ∆ιὰ τί κοπιῶσι µὲν µᾶλλον ἐν τοῖς ὁµαλοῖς ἢ ἐν τοῖς 
ἀνωµάλοις, θᾶττον δὲ βαδίζουσι τὴν ὁµαλὴν ἢ τὴν ἀνώµα- 
λον; ἢ ὅτι ἀκοπώτερον µὲν τὸ µὴ ἀεὶ ἐν τῇ ἀνωµάλῳ πο- 
ρείᾳ µᾶλλον, θᾶττον δὲ πορεύονται, ὅπου ἐν τῷ ἴσῳ χρόνῳ 
ἐλάττων ἡ ἀναφορά. ἐν µὲν οὖν τῷ ὁµαλῷ µικρὰ ἡ ἄρσις 
καὶ πυκνή, ἐν δὲ τῷ ἀνωµάλῳ τοὐναντίον. τὸ δὲ παρ' ἑκά- 
στην βάσιν γινόµενον πολὺ γίνεται παρὰ πολλάς. 
 ∆ιὰ τί καταβαίνοντες µὲν τὰ κατάντη τοὺς µηροὺς µά- 
λιστα πονοῦµεν, ἀναβαίνοντες δὲ τὰς κνήµας; ἢ ὅτι ἀναβαί- 
νοντες µὲν τῷ αἴρειν τὸ σῶµα; ἅπαν γὰρ γίνεται φορτίον 
τὸ σῶµα. ᾧ οὖν ἅπαν ἐπίκειται καὶ ᾧ αἴροµεν, τοῦτο µά- 
λιστα πονεῖ. ἡ δὲ κνήµη τοῦτο. ἔσχατον γάρ, µῆκος ἔχον, 
καὶ οὐχ ὥσπερ ὁ ποὺς πλάτος ἔχει· διὸ σαλεύεται. ὥστε 
οἷον τῷ ὤµῳ τὰ βάρη κινοῦµεν, καὶ ἐπὶ τούτῳ ἔχοµεν. τοι- 

γαροῦν καὶ πονοῦµεν τὸν ὦµον µάλιστα. καταβαίνοντες δὲ 
τῷ ἐµπίπτειν τὸ σῶµα κάτω καὶ προωθεῖν παρὰ φύσιν ὁ 
πόνος ἐστίν, ὥστε ᾧ µάλιστα ἐµπίπτει καὶ σαλεύει, τοῦτο 
παρέχει τὸν πόνον. ἡ µὲν οὖν κνήµη µένει, τὸ δὲ βάρος ὁ 
θώραξ γίνεται· ὁ δὲ µηρὸς δέχεταί τε καὶ σαλεύεται διὰ    
 
τὸ µῆκός τε ἔχειν καὶ στρέφεσθαι ἄνωθεν, ᾗ ὁ θώραξ ἐµ- 
πίπτει. 
 ∆ιὰ τί πλείων δοκεῖ ἡ ὁδὸς εἶναι, ὅταν µὴ εἰδότες 
βαδίζωµεν πόση τις, ἢ ὅταν εἰδότες, ἐὰν τἆλλα ὁµοίως 
ἔχοντες τύχωµεν; ἢ ὅτι τὸ εἰδέναι πόση τὸ εἰδέναι ἐστὶ τὸν 
ἀριθµὸν αὐτοῦ· καὶ πλεῖον ἀεὶ τὸ ἀόριστον τοῦ ὡρισµένου; 
ὥσπερ οὖν εἰ ᾔδει ὅτι τοσήδε, πεπερασµένην ἀνάγκη εἶναι, 
οὕτω καὶ εἰ µὴ οἶδεν, ὡς ἀντιστρέφοντος παραλογίζεται ἡ 
ψυχή, καὶ φαίνεται εἶναι ἄπειρος. ἔτι τὸ ποσὸν ὡρισµένον 
καὶ τὸ ὡρισµένον ποσόν. ὅταν τοίνυν µὴ φαίνηται ὡρισµέ- 
νον, ὥσπερ ἄπειρον φαίνεται εἶναι, διὰ τὸ τὸ πεφυκὸς ὡρί- 
σθαι, ἐὰν µὴ ᾖ ὡρισµένον, ἄπειρον εἶναι, ὥστε καὶ τὸ φαι- 
νόµενον µὴ ὡρίσθαι φαίνεσθαι ἀνάγκη πως ἀπέραντον. 
 ∆ιὰ τί τοὺς µηροὺς µᾶλλον ἢ τὰς κνήµας κοπιῶσιν; 
πότερον ὅτι ἐγγὺς τοῦ τόπου τοῦ ἔχοντος τὸ περίττωµα, ὥστε 

ἂν ὑπερβάλλῃ διὰ τὴν κίνησιν τῇ θερµότητι, συσπῶσιν οἱ 



µηροὶ µᾶλλον καὶ πλεῖον ἢ αἱ κνῆµαι; ἢ διὰ τὸ συµφυὲς 
εἶναι µᾶλλον τοὺς µηρούς; µάλιστα γὰρ πονοῦσι τῇ τοῦ συνε- 
χοῦς διαστάσει. καὶ γὰρ ἂν µηδὲν ἔχοντες περίττωµα κο- 
πιάσωσιν, ὅµως τοὺς µηροὺς καὶ τὴν ὀσφὺν πονοῦσι µᾶλλον. 
ἢ ὅτι καθάπερ οἱ βουβῶνες γίνονται πληγέντες διὰ τὴν 
συνάρτησιν τῶν φλεβῶν καὶ νεύρων, οὕτω καὶ οὗτος; ἐγγυ- 
τέρω δὲ τῆς ἀρχῆς ὁ µηρός. ἢ διότι µᾶλλον ἐν τῷ αὐτῷ 
σχήµατι ὁ µηρὸς τῆς κνήµης; τοῦτο δὲ κοπιαρώτερον. ἢ 
ὅτι σαρκώδης, ὥστε πολὺ τὸ κατὰ φύσιν ἔχον ἐν αὐτῷ; 
 ∆ιὰ τί ἐνίοις, ὅταν πονήσωσιν, ἕλκη ἐκφύουσιν; ἢ ὅταν 
τὸ σῶµα ἀκάθαρτον ᾖ, ἡ κίνησις θερµαίνουσα καὶ ἄλλα 
περιττώµατα συνεξικµάζει µετὰ τοῦ ἱδρῶτος; παχέα δὲ 
ὄντα καὶ χυµοὺς ἔχοντα µοχθηρούς, ὀξεῖς καὶ πικροὺς καὶ 
ἁλµυρούς, τὰ περιττώµατα ἐκκρίνεσθαι µὲν οὐ δύναται διὰ 
πάχος, ἐξαίρεται δὲ διὰ τῆς σαρκὸς καὶ ἐξελκοῖ διὰ πι- 
κρότητα τοῦ χυµοῦ. 
 ∆ιὰ τί τοῖς ἐκ τῶν γυµνασίων καὶ φαρµακοποσιῶν 
οὐκ εὐθὺς προσφέρουσι τροφήν; ἢ διότι καθαίρεται τὸ σῶµα 
ἔτι, καὶ οὐκ ἀναπέπαυται πονοῦν, καὶ ἀποκέκριται τὰ πε- 
ριττώµατα; 

 ∆ιὰ τί χαλεπώτερον θεῖν ἢ βαδίζειν; ἢ ὅτι πλεῖον 
φορτίον φέρει ὁ θέων; ὅταν γὰρ ᾖ µετέωρος, ἅπαν ἐφ' 
αὑτῷ ἔχει. ὁ δὲ βαδίζων, οἷον οἱ ἐπὶ τοῖς τειχίοις ἀνα- 
παυόµενοι, ἐπιθεὶς ἔχει ἐπὶ τῷ ἠρεµοῦντι.   
 ∆ιὰ τί ἐκ τῶν γυµνασίων οὐ πεινῶσιν εὐθύς; πότερον 
διὰ τὴν ὑπόλειψιν τῆς συντήξεως, ἕως ἀντιπεφθῇ; ἢ διὰ 
τὸ πνεῦµα ὃ ποιεῖ ὁ πόνος ἐκ τοῦ ὑγροῦ; ἢ διὰ τὴν δίψαν 
ἣ γίνεται ἐκ τοῦ θερµαίνεσθαι πονοῦντας; πάντα γὰρ συµ- 
βαίνει ταῦτα. 
 ∆ιὰ τί ἐξονειρωκτικοί εἰσιν οἱ κοπιῶντες καὶ φθισιῶν- 
τες; ἢ ὅτι ὅλως ἐξονειρωκτικοὶ οἱ θερµοὶ καὶ ὑγροί; τὸ γὰρ 
σπέρµα τοιοῦτόν ἐστι τὴν φύσιν. τὸ τοιοῦτο δὲ ἐξ οὕτω δια- 
κειµένων µάλιστα γίνεται, ὅταν ἡ ἀπὸ τοῦ ὕπνου θερµότης 
προσγένηται· µικρᾶς γὰρ ῥοπῆς τὰ σώµατα δεῖται, καὶ 
ταύτης ἔσωθεν ἀλλ' οὐκ ἔξωθεν. οἱ δὲ φθισικοὶ καὶ κοπιῶν- 
τες οὕτω διάκεινται· οἱ µὲν γὰρ κοπιῶντες διὰ τὸν κόπον 
καὶ τὴν κίνησιν συντήγµατος θερµοῦ πλήρεις εἰσίν, οἱ δὲ 
φθισικοὶ διὰ τὸν κατάρρουν καὶ τὴν γινοµένην θέρµην ὑπὸ 
τῆς φλεγµασίας. 
 ∆ιὰ τί τὸ ἀριστερὸν σκέλος χαλεπώτερον τρίβεσθαι 
ὑφ' ἑαυτοῦ πολὺν χρόνον ἢ τὸ δεξιόν; ἢ ὅτι τοῖς δεξιοῖς 
 
Bekker page 884a, line 18 
 
πονεῖν δυνάµεθα; ἐν δὲ τοῖς παρὰ φύσιν ἡ τοῦ ἀριστεροῦ 
σκέλους τρῖψις ἐξεστραµµένως γίνεται. τὰ δὲ παρὰ φύσιν 



ποιούµενα χαλεπά. τῇ δὲ ἀριστερᾷ τὰ δεξιὰ οὐθὲν ἐπίδηλον 
διὰ τὸ µηθετέρως ἰσχύειν. 
 ∆ιὰ τί ὑγιεινὸν τὸ τροφῆς µὲν ὑποστέλλεσθαι, πονεῖν 
δὲ πλείω; ἢ ὅτι τοῦ νοσεῖν αἴτιον περιττώµατος πλῆθος; 
τοῦτο δὲ γίνεται ἢ διὰ τροφῆς ὑπερβολὴν ἢ διὰ πόνων ἔν- 
δειαν. 
 ∆ιὰ τί οὐ δεῖ πυκνοῦν τὴν σάρκα πρὸς ὑγίειαν, ἀλλ' 
ἀραιοῦν; ὥσπερ γὰρ πόλις ὑγιεινὴ καὶ τόπος εὔπνους (διὸ 
καὶ ἡ θάλαττα ὑγιεινή), οὕτω καὶ σῶµα τὸ εὔπνουν µᾶλ- 
λον ὑγιεινόν. δεῖ γὰρ ἢ µὴ ὑπάρχειν µηθὲν περίττωµα, 
ἢ τούτου ὡς τάχιστα ἀπαλλάττεσθαι· καὶ δεῖ οὕτως ἔχειν 
τὰ σώµατα ὥστε λαµβάνοντα εὐθὺς ἐκκρίνειν τὴν περίτ- 
τωσιν, καὶ εἶναι ἐν κινήσει καὶ µὴ ἠρεµεῖν. τὸ µὲν γὰρ 
µένον σήπεται, ὥσπερ ὕδωρ, τὸ δὲ σηπόµενον καὶ µὴ κι- 
νούµενον νοσοποιεῖ· τὸ δ' ἐκκρινόµενον πρὸ τοῦ διαφθαρῆναι 
χωρίζεται. τοῦτ' οὖν πυκνουµένης µὲν τῆς σαρκὸς οὐ γίνεται 
(ὡσπερεὶ γὰρ ἐµφράττονται οἱ πόροι), ἀραιουµένης δὲ συµ- 
βαίνει. διὸ καὶ οὐ δεῖ ἐν τῷ ἡλίῳ γυµνὸν βαδίζειν· συνί- 
σταται γὰρ ἡ σάρξ, καὶ κοµιδῇ ἀποσαρκοῦνται, καὶ ὑγρότε- 

ρον τὸ σῶµα γίνεται. τὸ µὲν γὰρ ἐντὸς δὴ µένει, τὸ δ'    
ἐπιπολῆς ἀπαλλάττεται, ὥσπερ καὶ τὰ κρέα τὰ ἑφθὰ 
τῶν ὀπτῶν µᾶλλον. οὐδὲ τὰ στήθη γυµνὰ ἔχοντα βαδί- 
ζειν· ἀπὸ γὰρ τῶν ἄριστα ᾠκοδοµηµένων ὁ ἥλιος ἀφαιρεῖ, 
ὃ ἥκιστα δεῖται ἀφαιρέσεως, ἀλλὰ µᾶλλον τὰ ἐντός. ἐκεῖ- 
θεν µὲν οὖν διὰ τὸ πόρρω εἶναι, ἂν µὴ µετὰ πόνου, οὐκ ἔστιν 
ἱδρῶτ' ἀναγαγεῖν, ἀπὸ τούτου δὲ διὰ τὸ πρόχειρον εἶναι 
ῥᾴδιον. 
 ∆ιὰ τί κοπώδεις οἱ βραχεῖς τῶν περιπάτων; ἢ ὅτι 
πολλάκις συνίστανται καὶ οὐχ ὁµαλῶς κινοῦνται περὶ τὰς 
καµπάς; τὸ δὲ τοιοῦτον κοπῶδες. 
 ∆ιὰ τί ἑστηκότες ἐν τῷ ἡλίῳ µᾶλλον θερµαίνονται ἢ 
κινούµενοι, καὶ ταῦτα τῆς κινήσεως θερµαντικῆς οὔσης; ἢ οὐ 
πᾶσα κίνησις θερµαίνει, ἀλλ' ἐνία ψύχει, οἷον καὶ ἐπὶ τῶν 
τὰς χύτρας τὰς ἑψηµένας φυσώντων καὶ κινούντων συµ- 
βαίνει. εἰ οὖν ἑστηκότι µὲν προσµένει τὸ θερµόν, προσµένον 
δὲ µᾶλλον θερµαίνει ἢ κινούµενον (ἀεὶ γὰρ τὸ σῶµα ἴδιον 
ἡµῶν ἀτµίδα τινὰ χλιαρὰν ἀφίησιν ἀφ' ἑαυτοῦ, ἣ θερµαί- 
νει τὸν ἐγγὺς ἀέρα ὥσπερ δαλὸς παρών), ἠρεµούντων µὲν 
ἡµῶν θερµὸς γίνεται ὁ περιέχων ἡµᾶς ἀὴρ διὰ τὰ εἰρη- 
µένα, κινουµένων δὲ πνεῦµα γίνεται, ὃ καταψύχει ἡµᾶς· 

πᾶν γὰρ πνεῦµα ψυχρόν ἐστιν. 
 ∆ιὰ τί οἱ ἐπὶ τῶν ἵππων ὀχούµενοι, ὅσῳ ἂν θᾶττον 
θέῃ ὁ ἵππος, τοσούτῳ µᾶλλον δακρύουσι τὰ ὄµµατα, καὶ 



οἱ πεζοί, ὅσῳ ἂν µᾶλλον τρέχωσιν; πότερον διὰ τὸ ψυ- 
χρὸν εἶναι τὸν προσπίπτοντα ἐέρα; τὸ γὰρ ψῦχος δα- 
κρύειν ποιεῖ· συστέλλον γὰρ καὶ πυκνοῦν τὴν σάρκα ἐκκα- 
θαίρει τὸ ὑγρόν. ἢ διὰ τοὐναντίον; τὸ γὰρ θερµὸν ποιεῖ 
ἱδρῶτας, τὸ δὲ δάκρυον ἱδρώς τίς ἐστι. διὸ καὶ γίνονται ὑπὸ 
θερµασίας ἄµφω ταῦτα, καὶ ἁλυκά ἐστιν ὁµοίως. ἡ δὲ κίνη- 
σις θερµότητα ποιεῖ. ἢ διὰ τὴν ὑπὸ τοῦ ἀέρος πληγήν; ὡς 
γὰρ οἱ ἄνεµοι ταράττουσιν οἱ ἐξ ἐναντίας τὰ ὄµµατα, οὕτω 
καὶ ὁ ἀὴρ ὁ προσπίπτων, ὅσῳ ἂν θᾶττον ἐλαύνῃ ἢ αὐτὸς 
τρέχῃ, τοσούτῳ µᾶλλον ποιεῖ πληγὴν µαλακήν, δι' ἣν γίνε- 
ται δακρύειν, ἀραιουµένων τῶν τοῦ ὀφθαλµοῦ πόρων ὑπὸ τῆς 
πληγῆς· πᾶσα γὰρ πληγὴ διαιρετικόν ἐστιν ἢ θλαστικόν. 
 ∆ιὰ τί δεῖ τοὺς µὲν θερινοὺς κόπους λουτρῷ ἰᾶσθαι, τοὺς 
δὲ χειµερινοὺς ἀλείµµατι; ἢ τούτους µὲν διὰ τὰς φρίκας 
καὶ τὰς γινοµένας µεταβολὰς θερµῷ δεῖ λύειν, ὃ ποιήσει 
ἀλεάζειν (τὸ δὲ ἔλαιον θερµόν)· ἐν δὲ τῷ θέρει καθυγραί-   
νειν. ἡ γὰρ ὥρα ξηρά, καὶ οὐ γίνονται φρῖκαι διὰ τὴν 
ἀλέαν. ὀλιγοσιτία δὲ καὶ κωθωνισµὸς θέρους, τὸ µὲν ὅλως, 

τὸ δὲ µᾶλλον, ὁ µὲν πότος θέρους ὅλως διὰ τὴν ξηρότητα, 
ἡ δὲ ὀλιγοσιτία κοινὸν µέν, µᾶλλον δὲ θέρους· ἐκθερµαίνε- 
ται γὰρ µᾶλλον διὰ τὴν ὥραν ὑπὸ τῶν σιτίων. 
 ∆ιὰ τί οἱ θένοντες εὐτόνως µάλιστα λαµβάνουσι σπάς- 
µατα, ὅταν τις θέουσιν αὐτοῖς ὑποστῇ; ἢ ὅτι ταῦτα µά- 
λιστα διασπᾶται, ἃ εἰς τοὐναντίον τε καὶ ἰσχυρῶς ἕλκεται 
καὶ κινεῖται; ὅταν οὖν θέοντος καὶ σφοδρῶς ὠθουµένων τῶν 
 
µορίων εἰς τὸ πρόσθεν ὑποστῇ τις, συµβαίνει ἅµα ἀντι- 
σπᾶν εἰς τοὐναντίον, ἔτι φεροµένων εἰς τοὔµπροσθεν, ὥστε ἡ 
σπάσις τοσούτῳ ἰσχυροτέρα γίνεται, ὅσῳ ἂν θέωσι σφο- 
δρότερον. 
 ∆ιὰ τί τῶν περιπάτων οἱ κατὰ τὰς ὁδοὺς ἀκοπώτεροί 
εἰσιν, οἱ ἀνώµαλοι τῶν εὐθέων; ἢ διὰ τὸ τὴν φορὰν ὀρθὴν 
εἶναι κατὰ φύσιν παντὶ τῷ σώµατι; οἱ δ' ἐν τοῖς ὁµα- 
λοῖς τῶν ἀνωµάλων κοπιωδέστεροι· τοῖς γὰρ αὐτοῖς µέρεσι 
τοὺς πόνους παρέχουσιν, οἱ δ' ἐν τοῖς ἀνωµάλοις διαµερίζουσι 
µᾶλλον εἰς ἅπαν τὸ σῶµα. αἱ δὲ ἀλέαι µᾶλλον ἰσχνοῦσι 
τῶν ἐν τοῖς ψύχεσιν· τοῖς γὰρ ἔξω µέρεσι πλείονα τὸν 
πόνον παρέχονται, διὸ καὶ τοὺς ἱδρῶτας ἐµποιοῦντες ἰσχναί- 
νουσιν. οἱ δ' ἐν τοῖς ψύχεσι στιφροτέραν τὴν σάρκα ποιοῦσι 

καὶ τῶν σιτίων ἐπιθυµητικωτέρους· τοῖς γὰρ ἔσω µέρεσι 
τὴν αὔξησιν τοῦ θερµοῦ ποιοῦνται, καὶ δυσκινήτων γινοµένων 
ὑπὸ τοῦ ψύχους τὸν µὲν ἔσω τόπον καθαίρουσι, τὴν θερµα- 
σίαν αὐξάνοντες ἐν αὐτῷ, τὴν δὲ σάρκα στερεὰν ποιοῦσιν, 



οὐ δυνάµενοι κρατεῖν διὰ πάσης αὐτῆς. ὁµοίως οἱ ἀνάντεις 
τῶν κατάντων ἐπιπονώτεροι καὶ ἰσχναντικώτεροι. οἱ µὲν 
γὰρ ἀνάντεις τὴν ὀσφὺν µάλιστα ποιοῦσι πονεῖν, οἱ δὲ κα- 
τάντεις τοὺς µηρούς· τοῖς γὰρ µηροῖς τὸ βάρος πᾶν ἐµ- 
πῖπτον κόπους εἴωθε παρέχειν. ἄνω γὰρ παρὰ φύσιν ὑπὸ 
τοῦ θερµοῦ βίᾳ φερόµενος ἐκθερµαίνει. διὸ τούς τε ἱδρῶτας 
ἐµποιοῦσι, καὶ τὸ πνεῦµα µετεωρίζοντες ἰσχναίνουσι, καὶ 
τὴν ὀσφὺν ὀδυνῶσιν· τὰ γὰρ σκέλη χαλεπῶς ἀναγόµενα 
τὴν ὀσφὺν κάµπτουσί τε καὶ ἀνασπῶσιν, ὑφ' ὧν ἀναγκά- 
ζονται µάλιστα πονεῖν. οἱ δ' ἐν ἀντιτύποις περίπατοι τοῖς 
τε µυσὶ καὶ τοῖς τεταµένοις τῶν σκελῶν παρέχουσι κόπους· 
συντάσεις γὰρ ἐµποιοῦσι τοῖς νεύροις καὶ τοῖς µυσί, βιαίας    
γενοµένης τῆς ἀπερείσεως αὐτοῖς. οἱ δ' ἐν τοῖς µαλακοῖς 
τοῖς ἄρθροις κοπιώδεις εἰσίν· τῶν γὰρ ἄρθρων πυκνὰς τὰς 
κάµψεις ποιοῦσιν, ἅτε ἐνδιδούσης τῆς βάσεως. τὸ δ' αὐτό 
ἐστι πρόβληµα. 
 ∆ιὰ τί πρὸς τὰ σιµὰ χαλεπῶς βαδίζοµεν; ἢ διότι 

πᾶσα πορεία ἐξ ἄρσεως καὶ θέσεως συντελεῖται; τὸ µὲν 
οὖν ἆραι παρὰ φύσιν, τὸ δὲ θεῖναι κατὰ φύσιν, τὸ δὲ 
προσθεῖναι µεσότης· ἐν δὲ τῷ πρὸς τὰ σιµὰ βαδίζειν 
πολὺ τὸ παρὰ φύσιν. 
 ∆ιὰ τί οἱ ἀφ' ἵππων ἧττον πίπτουσιν; ἢ διὰ τὸ φο- 
βεῖσθαι φυλάττονται µᾶλλον; 
 

Ϛ. ΟΣΑ ΕΚ ΤΟΥ ΠΩΣ ΚΕΙΣΘΑΙ ΚΑΙ ΕΣΧΗΜΑΤΙΣΘΑΙ ΣΥΜΒΑΙΝΕΙ. 
 
 ∆ιὰ τί ἡ καθέδρα τοὺς µὲν παχύνει τῶν ἀνθρώπων, τοὺς 
δὲ ἰσχναίνει; πότερον ὅτι αἱ ἕξεις διαφέρουσιν; οἱ µὲν γὰρ 
θερµοί εἰσιν, οἱ δὲ ψυχροί. οἱ µὲν οὖν θερµοὶ παχύνονται 
(κρατεῖ γὰρ τὸ σῶµα τῆς τροφῆς διὰ τὴν θερµασίαν)· οἱ 
δ' ἐψυγµένοι, διὰ τὸ δεῖσθαι ἐπεισάκτου θερµότητος καὶ τοῦτο 
πάσχειν µάλιστα τὸ σῶµα ὑπὸ τῶν κινήσεων, οὐ δύνανται 
πέττειν ἠρεµοῦντες. ἢ ὅτι οἱ µὲν περιττωµατικοί εἰσι, καὶ 
δέονται κινήσεως ἣ ἀναλώσει ταῦτα, οἱ δὲ οὔ; 
 ∆ιὰ τί δεῖ ποιεῖν διάτασιν τῶν µερῶν, ὃ ποιεῖ ὁ γυµ- 
ναζόµενος; ἢ ὅτι δεῖ τῷ οἰκείῳ πνεύµατι καθαίρεσθαι τοὺς 
πόρους; 
 ∆ιὰ τί συγκεκαµµένον βέλτιον κατακεῖσθαι, καὶ πολ- 
λοί γε παραγγέλλουσι τοῦτο καὶ τῶν ἰατρῶν; ἢ ὅτι ἀλεαίνουσα 

ἡ κοιλία θᾶττον πέττει; οὕτω δὲ ἀλεαίνει µᾶλλον. ἔτι δεῖ 
τοῖς πνεύµασι τόπον διδόναι εἰς ὃν ἀπερείσονται· οὕτω γὰρ 
ἥκιστα λυπήσουσιν αἱ φῦσαι. διὰ τοῦτο γὰρ καὶ ἰξίαι καὶ τὰ 



ἄλλα ἀποστήµατα ὑγιεινόν, ὅτι ἔχουσι κοιλίας εἰς ἃς ἀπο- 
δέχονται τὰ πνεύµατα. ἐκτεταµένου µὲν οὖν οὐ γίνεται κοι- 
λία (ἅπαντα γὰρ τὸν τόπον τὰ σπλάγχνα κατέχει), 
συγκαµφθέντος δὲ γίνεται. 
 ∆ιὰ τί ἀνισταµένοις ἴλιγγος µᾶλλον γίνεται ἢ καθίζου- 
σιν; ἢ διότι ἠρεµοῦσι τὸ ὑγρὸν εἰς ἓν µόριον ἀθρόον ἀποκλί- 
νει; διὸ καὶ τὰ ὠµὰ ᾠὰ οὐ δύναται δινεῖσθαι, ἀλλὰ κατα- 
πίπτει. κινούµενον δὲ τὸ ὑγρὸν ὁµοίως ἔχει. ἀνίστανται µὲν   
οὖν ἠρεµήσαντες, ὅτε οὕτως διάκεινται· καθιζάνουσι δὲ ἐν κι- 
νήσει γενόµενοι, ὅτε ὁµαλῶς ἔχει τὸ ὑγρὸν καὶ ἐσκέδασται. 
 ∆ιὰ τί ἐπὶ τὰ δεξιὰ κατακειµένοις µᾶλλον ἐπέρχεται 
ὕπνος; πότερον ὅτι ἐναντίως ἔχοντες ἐγρηγόρασι καὶ καθεύ- 
δουσιν; ἐπεὶ οὖν ἐγρηγορότες ἐπὶ τὰ ἀριστερὰ κατάκεινται, 
τοὐναντίον ἔσται ἐπ' ἄλλης ἀρχῆς καὶ τῆς ἐναντίας. ἢ ὅτι 
ἀκινησία ὁ ὕπνος; τὰ οὖν κινητικὰ µέρη δεῖ ἠρεµεῖν, τὰ δὲ 
δεξιὰ κινητικά. οὕτω δὲ κατακειµένων οἷον δέδεται ἀρχή 
τις ἐπεγερτική. 
 ∆ιὰ τί ναρκῶσιν; καὶ διὰ τί χεῖρας καὶ πόδας µᾶλ- 

λον; ἢ ὅτι κατάψυξίς ἐστιν ἡ νάρκη; διὰ στέρησιν γὰρ αἵµα- 
τος γίνεται καὶ µετάστασιν. ἀσαρκότατα δὲ ταῦτα καὶ νευ- 
ρωδέστατα, µάλιστα δὲ οἱ πόδες. ὥστε προοδοποιεῖται ὑπὸ 
τῆς φύσεως πρὸς τὸ καταψύχεσθαι ταχέως. 
 ∆ιὰ τί κατακείµεθα µὲν ἐπὶ τὰ ἀριστερὰ ἡδέως, κα- 
θεύδοµεν δὲ ἐπὶ τὰ δεξιὰ µᾶλλον; πότερον ὅτι ἀποστραφέν- 
τες πρὸς τὸ φῶς οὐ βλέποµεν; ἐν γὰρ τῷ σκότει θᾶττον 
ὕπνος λαµβάνει. ἢ διότι ἐγρηγόραµεν κατακείµενοι ἐπὶ τοῖς 
ἀριστεροῖς, καὶ αἱ χρήσεις ἡµῖν οὕτω πρόχειροι, ὥστε πρὸς τὸ 
ἐναντίον σχῆµα πρὸ ἔργου; παρακαλεῖ δὲ ἕκαστον πρὸς τὸ 
ἔργον τὸ σχῆµα µᾶλλον. 
    

Ζ. ΟΣΑ ΕΚ ΣΥΜΠΑΘΕΙΑΣ. 
 
 ∆ιὰ τί τοῖς χασµωµένοις ἀντιχασµῶνται ὡς ἐπὶ τὸ 
πολύ; ἢ διότι, ἐὰν ἀναµνησθῶσιν ὀργῶντες, ἐνεργοῦσι, µά- 
λιστα δὲ τὰ εὐκίνητα, οἷον οὐροῦσιν. ἡ δὲ χάσµη πνεῦµα καὶ 
ὑγροῦ κίνησίς ἐστιν. πρόχειρον οὖν, ἐὰν µόνον νοήσῃ· ἔστι γὰρ 
πλησίον. 
 ∆ιὰ τί, ἐὰν µέν τινα ἴδωµεν τὴν χεῖρα ἐκτείνοντα ἢ 
τὸν πόδα ἢ ἄλλο τι τῶν τοιούτων, οὐκ ἀντιποιοῦµεν τὸ αὐτό, 
ἐὰν δὲ χασµώµενον, ἀντιχασµώµεθα; ἢ οὐδὲ τοῦτο ἀεί, ἀλλ' 
ἐὰν ὀργῶν τύχῃ τὸ σῶµα καὶ οὕτω διακείµενον ὥστε τὸ 

ὑγρὸν ἀναθερµαίνεσθαι; τότε γὰρ ἡ µνήµη τὴν κίνησιν ποιεῖ, 



ὥσπερ καὶ πρὸς ἀφροδίσια καὶ ἐδωδήν· τὸ γὰρ ποιῆσαν 
µνήµην εἶναι τὸ ἔχον ὁρµὴν πρὸς τὸ φαντασθὲν πάθος. 
 ∆ιὰ τί, ἐπειδὰν πρὸς τὸ πῦρ στῶµεν, οὐρητιῶµεν, καὶ 
ἐὰν πρὸς ὕδωρ, οἷον ἐὰν πρὸς ποταµόν, οὐροῦσιν; ἢ ὅτι τὸ πᾶν    
ὕδωρ ὑπόµνησιν δίδωσι τῆς ἐν τῷ σώµατι ὑγρότητος, καὶ 
ἐκκαλεῖται τὸ προσιόν; αὐτὸ δὲ τὸ πῦρ διαχαλᾷ τὸ πεπη- 
γὸς ἐν τῷ σώµατι, ὥσπερ ὁ ἥλιος τὴν χιόνα. 
 ∆ιὰ τί ἀπὸ µὲν νόσων ἐνίων νοσοῦσιν οἱ πλησιάζοντες, 
ἀπὸ δὲ ὑγιείας οὐδεὶς ὑγιάζεται; ἢ ὅτι ἡ µὲν νόσος κίνησις, 
ἡ δὲ ὑγίεια ἠρεµία; ἡ µὲν οὖν κινεῖ, ἡ δ' οὐθέν. ἢ διότι τὸ 
µὲν ἄκοντι τὸ δ' ἑκόντι γίνεται; καὶ ἄρα τὰ ἀκούσια τῶν 
ἑκουσίων καὶ τῶν ἐκ προνοίας. διαφέρει. 
 ∆ιὰ τί τῶν µὲν διὰ τῆς ἀκοῆς λυπηρῶν ἔνια φρίττειν 
ἡµᾶς ποιεῖ, οἷον πρίων ἀκονώµενος καὶ κίσηρις τεµνοµένη 
καὶ λίθος ἀλούµενος, τὰ δὲ διὰ τῆς ὄψεως σηµεῖα τῶν πα- 
θῶν αὐτὰ ἡµῖν τὰ πάθη ἐµποιεῖ; αἱµωδιῶµέν τε γὰρ τοὺς 
ὀξὺ ὁρῶντες ἐσθίοντας, καὶ τοὺς ἀπαγχοµένους ἔνιοι ὁρῶντες 
ἐκψύχουσιν. ἢ διότι φωνὴ µὲν πᾶσα καὶ ψόφος πνεῦµα 
ἐστίν; τοῦτο δὲ εἰσδυόµενον ἡµῖν πέφυκε κινεῖν. κινήσει δὲ 
µᾶλλον ἢ διὰ µέγεθος ἢ διὰ πληγὴν σφοδροτέραν, ποιοῦν 

ἢ ἀλλοιοῦν τι τῶν ἐν ἡµῖν. τὰ µὲν οὖν µεγάλα καὶ λεῖα 
πνεύµατα τὸν τῆς αἰσθήσεως τόπον τὸν αὐτὸν κινεῖ, διὸ καὶ 
ἡδύνει τὰ τοιαῦτα· τὰ δὲ τραχέα, πληγὴν ποιοῦντα σφο- 
δράν, σείει τε τὸν τόπον καὶ πόρρω διαδίδωσι τῇ τῆς πλη- 
γῆς δυνάµει. διαδίδωσι δὲ καὶ τὰ ψυχρὰ πόρρω· δύναµις 
γάρ τίς ἐστιν ἡ ψυχρότης. αὕτη µὲν οὖν ὅτι φρίττειν ποιεῖ, 
εἴρηται. τὰ δὲ τραχέα τῷ πληγὴν ποιεῖν πυκνήν, προς- 
κόπτοντα τῇ ἀρχῇ τῶν τριχῶν, ἀπωθεῖ αὐτὴν εἰς τοὐναντίον· 
 
ἀπωθουµένης δὲ ἀνάγκη τὴν κορυφὴν τῆς τριχὸς ἀνάπαλιν 
γίνεσθαι, διὸ συµβαίνει ἵστασθαι αὐτάς· πᾶσαι γὰρ νενεύ- 
κασι κάτω. ἡ δὲ φορὰ τοῦ διὰ τῆς ἀκοῆς πνεύµατος εἰς τὸ 
σῶµα ἄνωθεν κάτω ἐστίν. ὄντων οὖν τραχέων τῶν εἰρηµένων 
ψόφων, ἡ φρίκη γίνοιτ' ἂν διὰ τὰ εἰρηµένα. γίνονται δ' 
αὗται µᾶλλον τῷ ἄλλῳ σώµατι ἢ ἐν τῇ κεφαλῇ διὰ τὸ 
τὰς ἐνταῦθα τρίχας ἀσθενεστέρας εἶναι καὶ τὸ πάθος ἀσθε- 
νές. τῆς µὲν οὖν ἀκοῆς οὔσης ἀµβλυτέρας αἰσθήσεως ἢ τῆς 
ὄψεως, ἐπιπόλαια καὶ τὰ πάθη γίνεται ἀπ' αὐτῆς· ἡ δὲ 
φρίκη τοιοῦτον, διὸ καὶ ἀπὸ πολλῶν καὶ ἀνοµοίων γίνεται. 
τῆς δὲ ὄψεως ἐναργεστάτης οὔσης αἰσθήσεως, ἀνάλογον καὶ 
τὰ συµβαίνοντα γίνεται ἀπ' αὐτῆς· διὸ ταῦτα µὲν τὰ ἀπὸ 

τῆς ἀληθείας πάθη συµβαίνει γίνεσθαι ἀπ' αὐτῆς, ἐλαφρό-   
τερα δὲ τῆς ἀληθείας. ἀπὸ δὲ τῆς ἀκοῆς αὐτὰ µὲν οὔ, τὴν 



δ' ἀπ' αὐτῶν προσδοκίαν φρίττοµεν· ἀλγεινοῦ γὰρ κακοῦ 
προσδοκία ἐστίν. 
 ∆ιὰ τί χασµησαµένοις ἀντιχασµῶνται, καὶ ὅταν 
οὐροῦντα ἴδωσιν, οὐροῦσι, καὶ µάλιστα τὰ ὑποζύγια; ἢ διὰ τὴν 
µνήµην; ὅταν γὰρ µνησθῇ, κινεῖται τοῦτο τὸ µέρος. τοῖς 
µὲν οὖν ἀνθρώποις, διὰ τὸ εὐαισθητοτέροις εἶναι, ἰδοῦσιν εὐθὺς 
συµβαίνει καὶ κινεῖσθαι καὶ ἀναµιµνήσκεσθαι· τοῖς δὲ ὑπο- 
ζυγίοις οὐκ αὔταρκες τὸ ἰδεῖν, ἀλλὰ προσδέονται καὶ ἄλλης 
αἰσθήσεως· διὸ καὶ ὀσφρανθέντα, ὅτι εὐκινητοτέρα αὕτη ἡ 
αἴσθησις τοῖς ἄνευ λόγου. καὶ διὰ τοῦτο εἰς τὸν αὐτὸν τόπον 
ἅπαντα οὐρεῖ, οὗ ἂν τὸ πρῶτον οὐρήσῃ. τότε γὰρ µάλιστα κι- 
νοῦνται, ὅταν ὀσφρανθῶσιν· ὀσφραίνονται δ', ὅταν πλη- 
σιάσωσιν. 
 ∆ιὰ τί, ἐπειδὰν τεµνόµενόν τινα ἴδωµεν ἢ καιόµενον ἢ 
στρεβλούµενον ἢ ἄλλο τι τῶν δεινῶν πάσχοντα, συναλγοῦµεν 
τῇ διανοίᾳ; ἢ ὅτι ἡ φύσις ἡµῖν κοινὴ ἅπασιν; συνήλγησεν 
οὖν, ἐπειδάν τι τοιοῦτον ἴδῃ, τῷ πάσχοντι διὰ τὴν οἰκειότητα. 
ἢ ὅτι ὥσπερ αἱ ῥῖνες καὶ αἱ ἀκοαὶ λαµβάνουσί τινας ἀπορ- 
ροίας κατὰ τὰς οἰκείας δυνάµεις, οὕτω καὶ ἡ ὄψις αὐτὸ 

πάσχει καὶ ἀπὸ τῶν ἡδέων καὶ λυπηρῶν; 
 ∆ιὰ τί ἀπὸ φθίσεως καὶ ὀφθαλµίας καὶ ψώρας οἱ 
πλησιάζοντες ἁλίσκονται, ἀπὸ δὲ ὕδρωπος καὶ πυρετῶν καὶ 
ἀποπληξίας οὐχ ἁλίσκονται, οὐδὲ τῶν ἄλλων; ἢ ἡ µὲν ὀφ- 
θαλµία, ὅτι εὐκινητότατον ὁ ὀφθαλµός, καὶ µάλιστα ὁµοιοῦ- 
ται τῷ ὁρωµένῳ τῶν ἄλλων, οἷον κινεῖται ἀπὸ κινουµένου 
ὥστε καὶ ἀντιβλέπων τεταραγµένῳ ταράττεται µάλιστα; ἡ 
δὲ φθίσις, ὅτι πνεῦµα φαῦλον ποιεῖ καὶ βαρύ, τάχιστα δὲ 
τὰ νοσήµατα ταῦτα ἅπτεται πάντων, ὅσα τούτου φθειροµένου 
γίνεται, οἷον τὰ λοιµώδη. ὁ δὲ πλησιάζων τοιοῦτον ἀναπνεῖ. 
νοσεῖ µὲν οὖν, ὅτι νοσῶδες· ἀπὸ µόνου δέ, ὅτι ἐκπνεῖ, νοσεῖ, 
οἱ δὲ ἄλλοι ἑτέραν· τὴν αὐτὴν δὲ νόσον, ὅτι ᾧ ἂν ἀσθενήσῃ, 
τούτῳ ἀναπνεῖ τοιοῦτον οἷον εἰ πεπονθὼς ἦν. ἡ δὲ ψώρα µᾶλ- 
λον τῶν ἄλλων, οἷον λέπρας καὶ τῶν τοιούτων, ὅτι ἐπιπολῆς 
τε καὶ γλίσχρον τὸ ἀπορρέον· τὰ γὰρ κνησµώδη τοιαῦτα. 
διὸ αὐτὰ τῷ ἐπιπολῆς γίνεσθαι καὶ γλίσχρον εἶναι ἅπτε- 
ται. τῶν δ' ἄλλων τὰ µὲν οὐχ ἅπτεται διὰ τὸ µὴ ἐπι- 
πολῆς γίνεσθαι, τὰ δὲ ὄντα ἐπιπολῆς, ὅτι προσµένει διὰ 
ξηρότητα.    
 ∆ιὰ τί τὴν αἱµωδίαν παύει ἡ ἀνδράχνη καὶ ἅλες; ἢ 
ὅτι ἡ µὲν ὑγρότητά τινα ἔχει; φανερὰ δὲ αὕτη µασωµέ- 

νοις τε, κἂν συντεθῇ χρόνον τινά· ἕλκεται γὰρ ἡ ὑγρότης. 
τὸ δὴ γλίσχρον εἰσδυόµενον ἐξάγει τὸ ὀξύ. καὶ γὰρ ὅτι 
συγγενὴς ἡ ὀξύτης σηµαίνει· ἔχει γάρ τινα ὀξύτητα ὁ 



χυλός. ὁ δὲ ἃλς συντήκων ἐξάγει καὶ τὴν ὀξύτητα. διὰ 
τί οὖν ἡ κονία καὶ τὸ νίτρον οὔ; ἢ ὅτι στύφει καὶ οὐ τήκει; 
   

Η. ΟΣΑ ΕΚ ΡΙΓΟΥΣ ΚΑΙ ΦΡΙΚΗΣ. 
 
 ∆ιὰ τί οἱ ῥιγῶντες πελιδνοὶ γίνονται; ἢ διότι τὸ αἷµα 
πήγνυται διὰ τὸ ψῦχος, πηγνύµενον δὲ µελαίνεται διὰ 
τὴν ἀπουσίαν τοῦ θερµοῦ; τὸ δὲ λευκὸν τοῦ πυρός. διὸ καὶ τοῖς 
πρεσβύταις µάλιστα πελιδνοῦται ἡ σάρξ, ὅτι ἐλαχίστην ἔχει 
θερµότητα. 
 ∆ιὰ τί οἱ ῥιγῶντες καθεύδειν οὐ δύνανται; ἢ διότι πάν- 
τες οἱ ῥιγῶντες µᾶλλον τὸ πνεῦµα κατέχουσιν, ὁ δὲ καθεύ- 
δων ἐκπνεῖ µᾶλλον ἢ εἰσπνεῖ, ὥστε χαλεπὸν ῥιγῶντα κα- 
θεύδειν· ἅµα γὰρ ποιεῖν τἀναντία ἀδύνατον. 
 ∆ιὰ τί ἐν τῷ ψύχει ὀξύτεροι καὶ οἱ ἀσθενήσαντες 
καὶ οἱ λυπούµενοι καὶ οἱ ὀργιζόµενοι; ἢ στιφρότερον ποιεῖ τὸ 
καταψύχεσθαι; 
 ∆ιὰ τί οἱ ἀθληταὶ δύσριγοι εὖ ἔχοντες; ἢ ὅτι καθαρὰ 
καὶ εὔπνους ἡ ἕξις καὶ ἀπίµελος; ἡ τοιαύτη δὲ εὐπαθεστάτη 
ὑπὸ τοῦ ἀέρος, ὅταν εὐδίοδός τε ᾖ καὶ µὴ ἔχῃ θερµότητα ἐν 

αὑτῇ· ἡ δὲ πιµελὴ θερµόν, ἂν µὴ δίυγρος. 
 ∆ιὰ τί µάλιστα τὰ ἀκρωτήρια ῥιγῶσιν; ἢ διὰ στενό- 
τητα; καὶ οἱ πόροι ἐν αὐτοῖς στενοὶ ὄντες ὀλίγαιµοί εἰσιν, 
ὥστε καὶ ὀλιγόθερµοί εἰσι· τὸ γὰρ αἷµα θερµόν. 
 ∆ιὰ τί, ἐὰν µετέωροι ὦσιν οἱ πόδες, µᾶλλον ῥιγοῦσιν; 
πότερον ὑποπνεῖ µᾶλλον; ἢ ὅτι ἐν ἐλάττονι γίνεται τὸ αἷµα 
κάτω, ὥστε τὸ ἄλλο εὐψυκτότερον ἐκλείποντος τοῦ θερµοῦ; 
 ∆ιὰ τί οἱ παχεῖς σφόδρα ῥιγοῦσι, τῆς πιότητος θερµῆς 
οὔσης; ἢ διὰ τὸ µέγεθος τοῦ πάχους τοῦ µὲν ἔσωθεν θερµοῦ 
πόρρω γίνονται τὰ ἔσχατα, τοῦ δὲ ἔξω ψυχροῦ ἐγγύς; 
 ∆ιὰ τί πταρέντες καὶ οὐρήσαντες φρίττουσιν; ἢ ὅτι κε- 
νοῦνται αἱ φλέβες ἐν ἀµφοτέροις, κενωθέντων δὲ ὁ ἀὴρ εἰς- 
έρχεται ψυχρός, ὁ ποιῶν φρίττειν. 
 ∆ιὰ τί µάλιστα βουλιµιῶσιν ἐπὶ τῷ ψύχει, καὶ τοῦ 
χειµῶνος µᾶλλον ἢ τοῦ θέρους; ἢ διότι ἡ µὲν βουλιµία γίνε-   
ται δι' ἔνδειαν τῆς ξηρᾶς τροφῆς, ἐν δὲ τῷ ψύχει καὶ τῷ 
χειµῶνι συστελλοµένου τοῦ ἐντὸς θερµοῦ εἰς ἐλάττω τοῦτο θᾶτ- 
τον ὑπολείπει ἡ ἐντὸς τροφή· τούτου δὲ γινοµένου µᾶλλον βου- 
λιµιᾶν εἰκός. ἡ δ' ἐν τῇ βουλιµίᾳ ἔκλυσις καὶ ἀδυναµία 
γίνεται συντήξεως γινοµένης ἐν τῷ σώµατι διὰ τὴν τοῦ θερ- 
µοῦ ἄθροισιν, ἧς ῥυείσης µὲν εἰς τὸν τῶν σιτίων τόπον αὐτὴ 

τροφὴ γίνεται τῷ σώµατι, ἐὰν δ' ἐπὶ τὰς ἀρχὰς τῆς ἀνα- 



πνοῆς ἔλθῃ, ἀφωνία καὶ ἀδυναµία συµβαίνει, ἀφωνία µὲν 
διὰ τὸ ἐµφράττεσθαι τὸν τοῦ πνεύµατος πόρον, ἀδυναµία 
δὲ διὰ τὴν τοῦ σώµατος ἀτροφίαν καὶ σύντηξιν. ταχεῖαι δὲ 
καὶ ἀπ' ὀλίγων αἱ βοήθειαι γίνονται τοῖς τοιούτοις διὰ τὸ 
τὴν ἀρχὴν τοῦ πάθους ἔξωθεν γίνεσθαι. συστέλλον γὰρ τὸ 
ἐντὸς ψυχρὸν τὸ θερµὸν ἡµῶν ποιεῖ τὴν βουλιµίαν. καθά- 
περ οὖν ἐν τῷ φόβῳ τρέµοντες καὶ ὠχριῶντες, ἀφέντες τοῦ 
κινδύνου, παραχρῆµα οἱ αὐτοὶ γίνονται, οὕτω καὶ οἱ βουλι- 
µιῶντες, µικρὰ προσενεγκάµενοι ἐξ ἄρτου, βίᾳ κινηθέντες ἐκ 
τῆς φύσεως, µὴ φθαρέντες δέ· ταχεῖα ἡ ἀποκάθαρσις γί- 
νεται. ταὐτὸ γὰρ ἀντέτεινε τήν τε κατὰ φύσιν ἀγωγήν, 
καὶ καθίστησιν εἰς τὴν φύσιν. ἀφεῖναι οὖν µόνον αὐτὴν δεῖ, 
καὶ καθάπερ τῶν παιδίων τὰ ἀντιτείνοντα εἰς τοὔπισθεν τὰ 
σπαρτία· καὶ γὰρ ταῦτα ἀφεθέντων τῶν σπαρτίων εὐθὺς 
πεπτώκασιν ὕπτια. 
 ∆ιὰ τί οἱ γεγυµνασµένοι δυσριγότεροι τῶν ἀγυµνά- 
στων; πότερον ὅτι τὸ πῖον ὑπὸ τῶν πόνων ἐξῄρηται, τοῦτο δὲ 
ἀλέαν παρέχει· θερµὸν γὰρ τὸ λιπαρόν. ἢ ὅτι εὐπνούστερα 
τὰ σώµατα καὶ ἀραιότερα διὰ τὸ τὸ πῖον καὶ τὸ περίτ- 
τωµα ἐξῃρῆσθαι, ὥστε οὐδὲν ἀποστέγειν τὸ ψῦχος; ἢ διὰ τὴν 

τῶν πόρων ἀποστόµωσιν τοῖς ἱδρῶσιν οἷον πολλαὶ θύραι ἐξῄ- 
ρηνται; φανερὸν δὲ ὅτι οὐχ ἡ αὐτὴ ἕξις πρὸς ὑγείαν καὶ 
ἰσχὺν συµφέρει· ἡ µὲν γὰρ πίων, ἡ δὲ ἀραιὰ φαίνεται οὖσα. 
 ∆ιὰ τί φρίττουσι καὶ τῷ θερµῷ καὶ τῷ ψυχρῷ προς- 
χεόµενοι; ἄτοπον γὰρ τὰ ἐναντία τοῦ αὐτοῦ εἶναι αἴτια. 
ἢ διότι ὑπὸ µὲν τοῦ ψυχροῦ προσχεόµενοι τὸ ἐντὸς θερ- 
 
µὸν σβεννύµενον ποιεῖ τὴν φρίκην, ὑπὸ δὲ τοῦ θερµοῦ τὸ 
ἐκτὸς ψυχρὸν ἀντιπεριιστάµενον εἰς ἓν καὶ ἀθροιζόµενον τῇ 
φυγῇ ἔσω; ὥστε ὑπὸ τοῦ αὐτοῦ ἄµφω γίνεται, ἀλλ' ὁτὲ 
µὲν ὑπὸ τοῦ ἔσω, ὁτὲ δὲ ὑπὸ τοῦ ἔξωθεν. 
 ∆ιὰ τί φρίττουσιν αἱ τρίχες ἐν τῷ δέρµατι; ἢ ὅταν 
συσπάσωσι τὸ δέρµα, εἰκότως ἐξανέστησαν· συσπῶσι δὲ 
καὶ ὑπὸ ῥίγους καὶ ὑπ' ἄλλων παθῶν.    
 ∆ιὰ τί ἐν τῇ τελευταίᾳ προέσει τοῦ οὔρου φρίττοµεν; 
ἢ ὅτι ἐνόντος µὲν τοῦ ὑγροῦ θερµοῦ πλήρεις ἥ τε κύστις καὶ 
οἱ περὶ αὐτὴν πόροι, ἐξελθόντος δὲ ἀέρος ψυχροῦ ἐνέπλη- 
σεν· οὐδὲν γὰρ κενὸν δεῖ εἶναι, ἀλλ' ἢ ἀέρος ἢ σώµατος 
πλῆρες. ἅτε οὖν εἰσεληλυθότος ψυχροῦ ἀέρος εἰκότως φρίτ- 
τειν συµβαίνει. 
 ∆ιὰ τί τῶν ῥιγώντων ἡ γλῶττα, καθάπερ τῶν µε- 

θυόντων, πταίει; πότερον ὑπὸ τοῦ ψύχους πηγνυµένη καὶ 
σκληρυνοµένη δυσκίνητος γίνεται, τούτου δὲ συµβαίνοντος οὐ 



δύναται σαφηνίζειν; ἢ τῶν ἐκτὸς πυκνουµένων διὰ τὸ ψῦχος 
εἴσω συρρυὲν τὸ ὑγρὸν ἐξυγραίνει τὴν γλῶτταν, διόπερ οὐ 
δύναται ἡ γλῶττα τὸ αὑτῆς ποιεῖν, καθάπερ εἴρηται καὶ 
ἐπὶ τῶν µεθυόντων. ἢ διὰ τὸν ἀπὸ τοῦ ῥίγους τρόµον ἀτάκτου 
τῆς κινήσεως οὔσης οὐ δύναται τὰ λεγόµενα διαρθροῦν ἡ 
γλῶττα· διόπερ καὶ πταίει. 
 ∆ιὰ τί τῶν ῥιγώντων ὀρθαὶ αἱ ἐν τῷ σώµατι τρίχες 
γίνονται; ἢ διότι ἀπὸ τῆς καταψύξεως τὸ θερµὸν εἰς τὸν 
ἐντὸς τόπον ἀθροίζεται, ἐκλείποντος δ' ἐκ τῆς σαρκὸς τοῦ 
θερµοῦ συνίσταται µᾶλλον, συναγοµένης δὲ ὀρθότεραι αἱ τρί- 
χες γίνονται. ἢ διότι 
 ∆ιὰ τί τοῦ χειµῶνος τρέχοντες µᾶλλον ῥιγῶµεν ἢ ἑστῶ- 
τες; ἢ ὅτι ὁ ἀὴρ ὁ περὶ τὸ σῶµα ἑστώτων µέν, ἐπειδὰν 
ἅπαξ συνθερµανθῇ, οὐκέτι ἐνοχλεῖ, τρεχόντων δὲ ἀεὶ ἄλλος 
καὶ ἄλλος προσπίπτει ψυχρὸς ὤν, διόπερ µᾶλλον ῥιγῶµεν; 
ἔτι δὲ καὶ κινούµενος ψυχρότερος γίνεται ὁ ἀήρ· τοῦτο δὲ ἐν 
τῷ τρέχειν µάλιστα συµπίπτει. 
 ∆ιὰ τί ὑποφαύσκοντος µᾶλλον ψῦχος ἢ ἐγγυτέρω τοῦ 
ἡλίου ὄντος; ἢ ὅτι πλείων ὁ χρόνος τῆς τοῦ ἡλίου ἀπουσίας, 

ὥστε µᾶλλον ἀπέψυκται ἡ γῆ; ἢ ὅτι πρὸς ἡµέραν ἡ δρό- 
σος πίπτει ὥσπερ πάχνη, ταῦτα δὲ ψυχρά; ἢ καὶ ταῦτα 
πίπτει διὰ τὸ κρατεῖσθαι τὸ ἀναφερόµενον θερµόν, κρατεῖ- 
ται δὲ διὰ τὴν τοῦ ἡλίου ἀπουσίαν· διὸ καὶ πλεῖον µὲν ἀπέ- 
χοντος οὐ πίπτει, ἐγγυτέρω δὲ ὄντος πίπτει καὶ πήγνυται· 
διότι µᾶλλον ἀπέψυκται ὁ τόπος, πλείω χρόνον τοῦ ἡλίου 
ἀπόντος. ἢ ὅτι πρὸς ἡµέραν µᾶλλον τὰ ἐκ νυκτῶν πνεύ- 
µατα τῆς ψύξεως; ἢ ἡµῖν δοκεῖ µᾶλλον εἶναι ψῦχος διὰ 
τὸ πεπέφθαι τὰ σιτία; κενώτεροι δὲ ὄντες δυσριγότεροι. ση- 
µεῖον δὲ τὸ µετὰ τοὺς ἐµέτους µάλιστα ῥιγοῦν. 
 ∆ιὰ τί πονοῦσιν, ὅταν ῥιγῶντας πρὸς τὸ πῦρ φέρωσιν· 
ὅταν δὲ κατὰ µικρὸν χλιαίνωσιν, οὔ; ἢ ὅτι ὅλως ἐκ τῶν ἐναν-   
τίων τοὐναντίον γινόµενον µεγάλην ποιεῖ τὴν µεταβολήν; 
ὥσπερ ἐπὶ τῶν δένδρων, εἰ µὲν κατὰ µικρὸν κάµπτοι τις, 
οὐκ ἂν πονοῖ, εἰ δὲ σφοδρότερον καὶ µὴ κατὰ µικρόν, κλῶν- 
ται. εἰ οὖν τὸ ὅµοιον ὑπὸ τοῦ ὁµοίου ἀπαθές, τὸ δὲ θερµὸν τοῦ 
ῥιγῶντος εἴσω συνίσταται καὶ συνέρχεται, τὸ δὲ ὑγρὸν κα- 
ταλείπεται καὶ τὸ ψυχρόν, τὸ δὲ ἐναντίον τοῦ ἐναντίου φθαρ- 
τικόν· ὥστε ἐὰν µὲν χλιαίνῃ, κατὰ µικρὸν ἐξέρχεται τὸ 
θερµὸν καὶ ἧττον πονεῖ, ἐὰν δὲ µὴ ἀναχλιάνῃ, προσάγει 
µᾶλλον. 

 ∆ιὰ τί ψυχθέντες µᾶλλον ἀπὸ τῆς αὐτῆς θερµασίας 
καιόµεθα καὶ ἀλγοῦµεν; πότερον διὰ πυκνότητα στέγει ἡ 
σὰρξ τὸ προσπῖπτον θερµόν; διὸ µόλιβδος ἐρίου θερµότερος, 



ἢ βίαιος γίνεται τοῦ θερµοῦ ἡ δίοδος διὰ τὸ πεπηγέναι ὑπὸ 
τοῦ ψύχους τοὺς πόρους. 
 ∆ιὰ τί οἱ ὀργιζόµενοι οὐ ῥιγῶσιν; ἢ ὅτι ἡ ὀργὴ τῇ δει- 
λίᾳ ἐναντίον καὶ ὁ θυµός; ἔστι δὲ ἡ µὲν ὀργὴ ἀπὸ τοῦ πυ- 
ρός· πολὺ γὰρ τὸ πῦρ κατέχοντες εἴσω χλιαίνονται. µά- 
λιστα δ' ἔστιν ἐπὶ τῶν παιδίων καταµαθεῖν. οἱ µὲν γὰρ ἄν- 
δρες βλάπτονται, τὰ δὲ παιδία πρῶτον µὲν τὸ πνεῦµα πολὺ 
ἀναλαµβάνουσιν, εἶτα ἐρυθριῶσιν· πολὺ γὰρ εἴσω ὂν τὸ θερ- 
µὸν καὶ ἐξυγραῖνον ἐρυθριᾶν ποιεῖ, ἐπεὶ εἴ τις αὐτοῖς πολὺ 
τοῦ ψυχροῦ προσχέοι, παύσοιντ' ἂν ὀργιζόµενοι· κατασβε- 
σθείη γὰρ ἂν αὐτῶν τὸ θερµόν. οἱ δὲ δειλοὶ καὶ φοβούµενοι 
τοὐναντίον. ῥιγῶσί τε γὰρ καὶ ψυχροὶ καὶ ὠχροὶ γίνονται· 
ἐκλείπει γὰρ τὸ θερµὸν αὐτοῖς ἐκ τῶν ἐπιπολῆς τόπων. 
 ∆ιὰ τί, ὅταν φρίξωµεν, αἱ τρίχες ὀρθαὶ ἵστανται; ἢ 
διὰ τὸ ἐν ὑγρῷ πεφυκέναι κατακεκλεῖσθαι; κρατεῖ γὰρ τοῦ 
ὑγροῦ τὸ βάθος τῆς τριχός. ἡ δὲ φρίκη γίνεται ὑπὸ τοῦ ψυ- 
χροῦ, τὸ δὲ ψῦχος κατὰ φύσιν πήγνυσι τὸ θερµόν. ὅταν 
οὖν µεταβάλλῃ τὸ ὑγρόν, ἐξ οὗ πεφύκασιν αἱ τρίχες, καὶ 

παγῇ, µεταβάλλειν εἰκὸς καὶ τὰς τρίχας. εἰς µὲν οὖν 
τοὐναντίον εἰ µεταβάλλουσιν, ἢ ἐν ταὐτῷ µένουσιν, ἢ ἐπικρα- 
τήσει πάλιν ἡ θρὶξ τοῦ ὑγροῦ· οὐκ εἰκὸς δὲ πεπηγότος καὶ 
πεπυκνωµένου τοῦ ὑγροῦ τὴν τρίχα τῷ βάρει κρατεῖν. εἰ δὲ 
µηδαµόσε κεκλίσθαι δυνατὸν τὴν τρίχα τῷ τὸ ὑγρὸν πεπη- 
γέναι, λείπεται ἑστάναι ὀρθήν. ἢ διότι ὑπὸ τῆς καταψύξεως 
τὸ θερµὸν εἰς τὸν ἐντὸς τόπον ἀθροίζεται, ἐκλείποντος δὲ ἐκ 
τῆς σαρκὸς τοῦ θερµοῦ συνίσταται µᾶλλον ἡ σάρξ, συναγο- 
µένης δὲ ὀρθότεραι αἱ τρίχες γίνονται, καθάπερ ἐάν τις εἰς    
τὴν γῆν ἐµπήξας κάρφος ἢ ἄλλο τι συντάττῃ καὶ πάντο- 
θεν συνάγῃ τὴν γῆν, µᾶλλον ὀρθοῦται ἢ ἐὰν ἐᾷ µὴ συνε- 
στηκυῖαν. 
 ∆ιὰ τί οἱ ῥιγῶντες µάλιστα οὐ καθεύδουσιν; ἢ διότι ὁ 
ῥιγῶν µᾶλλον κατέχει τὸ πνεῦµα ἢ ἐκπνεῖ, ὁ δὲ καθεύδων 
ἐκπνεῖ ἢ εἰσπνεῖ; ἐναντίως οὖν ποιεῖ ἔχειν τὸ ῥῖγος τῷ κα- 
θεύδειν. 
  

Θ. ΟΣΑ ΠΕΡΙ ΥΠΩΠΙΑ ΚΑΙ ΟΥΛΑΣ ΚΑΙ ΜΩΛΩΠΑΣ. 
 
 ∆ιὰ τί τοὺς µώλωπας κωλύει τὰ νεόδρατα δέρµατα 
προστιθέµενα, καὶ µάλιστα κριῶν, καὶ ᾠὰ ἐπικαταγνύµενα; 
ἢ ὅτι ἄµφω κωλύει τὴν ἄθροισιν τοῦ ὑγροῦ καὶ τὴν ἔπαρσιν; 
τὸ γὰρ ἀφηλκωµένον ἕλκει ἐπαίρεται διὰ τὴν θερµασίαν· 

τά τε δὴ ᾠὰ διὰ τὴν γλισχρότητα κατακολλῶντα κωλύει 



ἐπαίρεσθαι, καθάπερ καὶ τὰ καύµατα, ὥσπερ καὶ ἡ κόλλα, 
καὶ τὰ δέρµατα τῇ τε γλισχρότητι προσκολλᾶται, καὶ 
ἅµα τῇ θερµότητι συµπέττει καὶ παύει τὴν φλεγµασίαν· 
οὐδὲ γὰρ ἀφαιροῦσιν ἡµερῶν τινῶν. ἐξάγειν δὲ βούλονται τὴν 
φλεγµασίαν καὶ οἱ τῷ ἁλὶ καὶ τῷ ὄξει τρίβοντες. 
 ∆ιὰ τί ἐν µὲν τῷ ἄλλῳ σώµατι αἱ οὐλαὶ µέλαιναι, 
ἐν δὲ τῷ ὀφθαλµῷ λευκαί; ἢ ὅτι ἐναντίαν χρόαν ἡ οὐλὴ 
λαµβάνει τῇ πρότερον, ὥσπερ πᾶν τὸ νενοσηκός; ἐν τῷ µέ- 
λανι δὲ τοῦ ὀφθαλµοῦ τὰ ἕλκη. οὐ µὴν οὐδὲ ἐν τῷ σώµατι 
µέλαιναι εὐθύς, ἀλλ' ἐξ ἀρχῆς λευκαί, οὐδὲ ἐν τῷ ὀφ- 
θαλµῷ ἀεὶ µέλαιναι, ἀλλ' ἀποκαθίστανται τῷ χρόνῳ, ἢ 
ἁπλῶς ἢ εἰς τὸ µᾶλλον. 
 ∆ιὰ τί ὁ νάρθηξ τὰ κύκλῳ τῆς πληγῆς ποιεῖ ἐρυθρά, 
τὸ δὲ µέσον λευκόν; πότερον ὅτι ἀποπιέζει τὸ αἷµα ἐκ τοῦ 
µέσου, καθὸ µάλιστα προσπίπτει περιφερὴς ὤν; ἢ ἔδει ἐπα- 
νιέναι διά γε τοῦτο πάλιν· ἀλλ' αἵµατος συνδροµὴ τὸ ἐρύ- 
θηµά ἐστι, συνδροµὴ δ' εἰς τὸν πληγέντα τόπον. 
 ∆ιὰ τί τῷ µὲν νάρθηκι σφόδρα τυπτόµενον τὸ µέσον 
τῆς σαρκὸς λευκὸν γίνεται, τὸ δὲ κύκλῳ ἐρυθρόν, ξύλῳ δὲ 
ἐρυθρότερον τὸ µέσον; ἢ ὅτι ὁ µὲν νάρθηξ διὰ κουφότητα, 

ἐὰν σφόδρα πατάξη, τὸ ἐπιπολῆς διεσκέδασεν αἷµα, ὥστε 
ὅθεν µὲν ἐξέλιπε, λευκὸν φαίνεται, οὗ δὲ πλέον ἦλθεν, ἐρυ- 
θρότερον. οἰδησάσης δὲ τῆς πληγῆς, οὐ ταχέως ἀποκαθίστα- 
ται τὸ σκεδασθὲν αἷµα διὰ τὸ ὀλίγον τε εἶναι καὶ τὴν φο- 
ρὰν εἰς τὸ πρόσαντες εἶναι· πλήθει γὰρ βιασθὲν δεῖ τὴν   
παρὰ φύσιν φορὰν ἐνεχθῆναι. διὰ δὲ τῶν σκληρῶν αἱ 
 
πληγαὶ διὰ τὸ βάρος καὶ τὴν ἰσχὺν θλῖψιν καὶ θλάσιν 
ποιοῦσιν. θλιβόµενον µὲν οὖν κοῖλον γίνεται, θλώµενον δὲ 
ἀραιόν· τοµὴ γὰρ καὶ διαίρεσίς ἐστι µαλακὴ ἡ θλάσις. 
κοίλου δὲ καὶ ἀραιοῦ γενοµένου τοῦ µέσου, φέρεται εἰς αὐτὸ ἐκ 
τῶν πέριξ ἐπιπολῆς αἷµα· κάτω τε γὰρ πέφυκε φέρεσθαι, 
καὶ εἰς τὰ ἀραιὰ τῷ εἴκειν αὐτά. ἀθροιζοµένου δ' ἐνταῦθα 
εἰκότως τοῦ αἵµατος τοῦτο µὲν ἐρυθραίνει, ἃ δὲ ἀπολείπει, 
λευκαίνει. 
 ∆ιὰ τί αἱ οὐλαὶ µέλαιναι τῶν σπληνιώντων; ἢ ὅτι 
αἷµα διεφθαρµένον ἔχουσι διὰ τὴν ἐκ τοῦ σπληνὸς σύµµιξιν 
νοσώδους αἵµατος καὶ ὑδαροῦς; ἡ µὲν οὖν οὐλὴ τὸ δέρµα 
λεπτὸν καὶ ἐπιπόλαιον ἴσχει· τὸ δὲ αἷµα, διὰ τὸ ὑδαρὲς 
καὶ θερµὸν εἶναι µέλαν ὄν, τοιαύτην ποιεῖ τὴν οὐλὴν δια- 
φαινόµενον· καὶ δὴ πλεονάκις ἡ οὐλὴ ἐν τούτῳ γίνεται µε- 

λαντέρα. γίνεται δὲ διὰ ταὐτό· δι' ἀσθένειαν γὰρ τοῦ δέρ- 
µατος καταψύχεται τὸ αἷµα, καὶ ἐξατµίζοντος τοῦ θερµοῦ 



γίνεται µελάντερον. ὁµοίως δὲ καὶ τοῖς πρεσβύταις οἵ τε 
χρῶτες µελάντεροι γίνονται, καὶ αἱ οὐλαὶ αἱ συγγενεῖς 
µελάντεραι ἢ νέοις· οἷον ὑπώπιον γὰρ αὐτοῖς ἅπαν τὸ 
σῶµα οὐ διὰ λεπτότητα τοῦ δέρµατος, ἀλλ' ὅτι τὸ θερµὸν 
ἐκλέλοιπεν. 
 Πότερον ὅσα τοῦ αὐτοῦ αἴτια, τὴν αὐτὴν ἔχει δύναµιν 
εἰς τὸ ποιεῖν ἢ οὔ; λέγω δὲ οἷον ἐπεὶ τὰ ὑπώπια καὶ ὁ 
χαλκὸς ἐξαίρει καὶ ἡ ῥαφανὶς καὶ ὁ κύαµος διαµασώµενος 
καὶ ὁ πνεύµων καὶ ἡ ἄργιλος καὶ ἕτερ' ἄττα, τῇ αὐτῇ 
δυνάµει, ἢ ὁ µὲν χαλκὸς τῷ ἰὸν εἶναι, τὸν δὲ ἰὸν φαρµα- 
κώδη, ὁ δὲ κύαµος καὶ ὁ πνεύµων καὶ ἡ ἄργιλος τῷ ἐπι- 
σπᾶν ἐφ' αὑτὰ διὰ µανότητα, ἄλλα δὲ δι' ἑτέρας αἰτίας; 
ἢ τὸ µὲν ἔσχατον ἐπὶ πάντων τῶν τοιούτων ταὐτό (πολλὰ 
γὰρ καὶ ἐναντία τούτοις, καθάπερ καὶ τὸ θερµὸν καὶ τὸ 
ψυχρόν), τὰ δὲ πρὸ τούτων οὐδὲν κωλύει ἕτερα. 
 ∆ιὰ τί αἱ µὲν ἄλλαι οὐλαὶ µέλαιναι γίνονται, αἱ 
δὲ ἐν τῷ ὀφθαλµῷ λευκαί; ἢ διότι µεταβάλλουσιν ἐν ᾧ 
ἂν ὦσι πρὸς τὰς χροιάς, ἐν δὲ τῷ ὀφθαλµῷ µέλανι ὄντι 
γίνονται, ὥστε ἀνάγκη λευκὰς γίνεσθαι. 

 ∆ιὰ τί ἀλγεινοτέρα ἡ πληγὴ τοῦ νάρθηκος ἢ ἐνίων σκλη- 
ροτέρων, ἐάν τις κατὰ λόγον σκοπῇ τύπτων; εὐλογώτερον 
γὰρ τὴν τοῦ σκληροτέρου εἶναι ἀλγεινοτέραν· µᾶλλον γὰρ    
τύπτει. ἢ ὅτι ἡ σὰρξ ἀλγεῖ οὐ µόνον τυπτοµένη ἀλλὰ καὶ 
τύπτουσα; ὑπὸ µὲν οὖν τῶν σκληρῶν τύπτεται µόνον (ὑπεί- 
κει γὰρ διὰ τὴν σκληρότητα αὐτῶν), ὑπὸ δὲ τοῦ νάρθηκος 
ἄµφω αὐτῇ συµβαίνει, τύπτεσθαί τε καὶ διὰ κουφότητα 
τοῦ βάρους τύπτειν µὴ εἴκουσαν, ὥστε διπλασία γίνεται ἡ 
πληγή. 
 ∆ιὰ τί ἡ θαψία καὶ ὁ κύαθος τὰ ὑπώπια παύει, ἡ 
µὲν ἀρχόµενα, ὁ δὲ ὕστερον, ἐναντία ὄντα; ὁ µὲν γὰρ 
κύαθος ψυχρός, ὥσπερ καὶ ὁ ποιητής φησι “ψυχρὸν δ' 
ἕλε χαλκὸν ὀδοῦσιν”, ἡ δὲ θαψία θερµὸν καὶ καυστικόν. ἢ 
ὁ µὲν κύαθος ὥσπερ τοῖς µικροψυχοῦσι τὸ ὕδωρ; ἀπαν- 
τῶσα γὰρ ἡ ψύξις κωλύει ἐξιέναι τὸ θερµὸν ἐκ τοῦ αἵµα- 
τος ἐξ ἐπιπολῆς διὰ τὴν πληγὴν συνδραµόντος, καὶ ὅταν 
ἐξέλθῃ τὸ θερµόν, πηγνυµένου. ὥσπερ γὰρ ἂν εἰ ἔξω ὂν 
πήγνυται, καὶ ἐγγὺς τοῦ ἔξω τὸ αἷµα, ὅταν ᾖ ὑπὸ τὸ 
δέρµα, κωλυθέντος διεξιέναι τοῦ θερµοῦ, διὰ τὴν ψυχρό- 
τητα τοῦ χαλκοῦ πήγνυται, ἀλλὰ πάλιν διαχεῖται καὶ 
ἐπανέρχεται ὅθεν συνέδραµεν. ἡ δὲ θαψία θερµὴ οὖσα τὸ 

αὐτὸ ποιεῖ· κωλύει γὰρ πήγνυσθαι θερµὴ οὖσα. 
 ∆ιὰ τί τὰ ὑπώπια διαλύεται προσέχουσι τὰ χαλκᾶ, 
οἷον κυάθους καὶ τὰ τοιαῦτα; ἢ διότι ψυχρὸν ὁ χαλκός 



ἐστιν; κωλύει οὖν τὸ θερµὸν ἐξιέναι ἐκ τοῦ συνιόντος αἵµατος 
ὑπὸ τῆς πληγῆς, οὗ ἐξελθόντος ἐκ τοῦ ἐπιπολῆς γίνεται ὑπώ- 
πιον. διὸ καὶ ταχὺ δεῖ προστιθέναι πρὶν παγῆναι. καὶ ἡ 
θαψία δὲ µετὰ µέλιτος βοηθεῖ διὰ τὸ αὐτό· θερµὴ γὰρ 
οὖσα κωλύει ψύχεσθαι τὸ αἷµα. 
 ∆ιὰ τί ποτε, ὅταν ἐν τῷ αὐτῷ τόπῳ πλεονάκις ἕλκος 
γένηται, ἡ οὐλὴ µέλαινα γίνεται; ἢ ὁπόταν γένηται ἕλκος, 
πᾶν ἀσθενές ἐστι τοῦτο, καὶ ὅσῳ ἂν πλεονάκις, τοσούτῳ 
µᾶλλον· τὸ δὲ ἀσθενὲς κατεψυγµένον καὶ ὑγρότητος πλῆ- 
ρες; διὸ καὶ µέλαν φαίνεται, εἰ τὰ µεγάλα ἕλκη καὶ 
πολυχρόνια µελαίνας τὰς οὐλὰς ἴσχει. τὸ δὲ πολλάκις 
λαβεῖν ἕλκος οὐδὲν ἀλλ' ἢ πολὺν χρόνον ἔχειν ἐστὶν ἕλκος. 
 ∆ιὰ τί ποτε πρὸς τὰ ὑπώπια τοὺς κυάθους προστιθέ- 
µεθα; ἢ διότι, ὅταν πληγῶµεν, ὁ τόπος καταψύχεται, τὸ 
δὲ θερµὸν ὑποχωρεῖ. προστιθέµενος οὖν ὁ κύαθος, ψυχροῦ 
ὄντος τοῦ χαλκοῦ, διακωλύει τὸ θερµὸν ἐκπορεύεσθαι. 
 ∆ιὰ τί ἐν ταῖς οὐλαῖς οὐ γίνονται τρίχες; ἢ ὅτι οἱ πόροι 
ἐπιτυφλοῦνται ἐξ ὧν αἱ τρίχες, καὶ παραλλάττουσιν;   

 ∆ιὰ τί οἴδηµα καὶ πελιώµατα λαµβάνουσιν αἱ πλη- 
γαί; ἢ διότι κατὰ τοῦτον τὸν τόπον διασταλέντα τὰ ὑγρά, 
εἰς τοὺς πλησίον τόπους προσκόψαντα ἀποπάλλεται πάλιν 
καὶ τῇ κολλήσει ὑγρὸν συνήγαγεν; ἐὰν δὲ καὶ φλέβιά 
τινα ῥαγῇ, ὕφαιµος ἡ συνδροµὴ γίνεται. 
    

Ι. ΕΠΙΤΟΜΗ ΦΥΣΙΚΩΝ. 
 
 ∆ιὰ τί τὰ µὲν βήττει, τὰ δ' οὔ, οἷον ἄνθρωπος µὲν 
βήττει, βοῦς δὲ οὔ; πότερον τῷ εἰς ἄλλο τι τρέπεσθαι τοῖς 
πλείστοις ζῴοις τὸ περίττωµα, ἀνθρώπῳ δὲ δεῦρο; ἢ ὅτι 
ἐγκέφαλον πλεῖστον καὶ ὑγρότατον ἔχει ὁ ἄνθρωπος, ἡ δὲ 
βὴξ καταρρέοντος γίνεται φλέγµατος. 
 ∆ιὰ τί ἀνθρώπῳ µόνῳ τῶν ζῴων αἷµα ῥεῖ ἐκ τῶν 
µυκτήρων; ἢ ὅτι ἐγκέφαλον ἔχει πλεῖστον καὶ ὑγρότατον, 
ἀφ' οὗ αἱ φλέβες πληρούµεναι τοῦ περιττώµατος διὰ τῶν 
πόρων προΐενται τὴν ῥύσιν; λεπτότερον γὰρ γίνεται τοῦ αἵ- 
µατος τοῦ καθαροῦ τὸ νοσερόν, τοῦτο δέ ἐστι τὸ µιχθὲν τοῖς 
τοῦ ἐγκεφάλου περιττώµασι, καὶ ἔστι καθάπερ ἰχώρ. 
 ∆ιὰ τί τῶν ζῴων τὰ µὲν ὑπὸ σάρκα, τὰ δὲ κατὰ 
σάρκα πίονά ἐστι, τὰ δὲ κατ' ἀµφότερα; ἢ ὅσων µὲν πυ- 
κνὴ ἡ σάρξ, µεταξὺ τοῦ δέρµατος καὶ τῆς σαρκὸς συστέλ- 
λεται ἡ ἰκµὰς διὰ τὸ ταύτῃ εἶναι τὸ δέρµα ἀφεστὸς φύσει· 

ἣ πεττοµένη γίνεται πιµελή. ὅσα δὲ ἀραιοτέραν ἔχει τὴν 



σάρκα τό τε δέρµα προεστός, κατὰ σάρκα πίονα γίνεται. 
τὰ δὲ ἀµφοτέρως ἔχοντα ἐπ' ἀµφότερα πιαίνεται. 
 ∆ιὰ τί οἱ παῖδες καὶ αἱ γυναῖκες ἧττον ἔχουσι λεύκην 
τῶν ἀνδρῶν, καὶ τῶν µὲν γυναικῶν αἱ πρεσβύτιδες µᾶλ- 
λον; ἢ ὅτι ἡ λεύκη ἐστὶ πνεύµατος ἔξοδος, ἔστι δὲ τὰ µὲν 
τῶν παίδων οὐκ εὔπνοα σώµατα ἀλλὰ πυκνά, καὶ τὰ 
τῶν γυναικῶν ἧττον ἢ τὰ τῶν ἀνδρῶν· εἰς τὰ καταµήνια 
γὰρ τρέπεται· δηλοῖ δὲ ἡ λειότης τὴν πυκνότητα τῆς σαρ- 
κός. τὰ δὲ τῶν πρεσβυτέρων καὶ τῶν γραῶν εὔπνοα· µόνα 
γάρ, ὥσπερ τὰ παλαιὰ οἰκοδοµήµατα, διεστῶσαν ἔχει τὴν 
σύνθεσιν τῶν µορίων. 
 ∆ιὰ τί ἄνθρωπος µόνον ἴσχει λεύκην; πότερον ὅτι λε- 
πτοδερµότατον τῶν ζῴων ἐστίν, ἅµα δὲ καὶ πνευµατωδέ- 
στερον; σηµεῖον δέ, ὅτι ἡ λεύκη ἐν τοῖς λεπτοδερµοτάτοις 
µάλιστα καὶ πρῶτον γίνεται µέρεσιν. ἢ διὰ ταῦτά τε, καὶ    
ὅτι µόνον πολιοῦται τῶν ζῴων; ἐν γὰρ ταῖς λεύκαις πο- 
λιαὶ γίνονται αἱ τρίχες, ὥστε ἀδύνατον, ὅσα µὴ πολιοῦται, 
λεύκην ἴσχειν. 
 ∆ιὰ τί αἶγες µὲν καὶ πρόβατα ἀµέλγονται πλεῖστον 
γάλα, οὐ µέγιστον σῶµα ἔχοντα, ἄνθρωπος δὲ καὶ βοῦς 

ἔλαττον ὡς κατὰ λόγον; πότερον ὅτι εἰς τὸ σῶµα ἀναλί- 
σκεται, τοῖς δὲ ἄλλοις εἰς τὸ περίττωµα, τοῖς δὲ προβά- 
τοις καὶ ταῖς αἰξὶ τὸ περιγινόµενον τοῦ περιττώµατος γάλα 
γίνεται πᾶν; ἢ ὅτι πολυτοκώτερά ἐστι τῶν µεγάλων, ὥστε 
πλεῖον σπᾷ περίττωµα διὰ τὸ πλείω τρέφειν; ἢ δι' ἀσθέ- 
νειαν τῶν σωµάτων πλεῖον περίττωµα γίνεται κύουσιν 
αὐτοῖς; τὸ δὲ γάλα γίνεται ἐκ τοῦ περιττώµατος. 
 ∆ιὰ τί τῶν ζῴων τὰ µέν, µεταβάλλοντα τὰ ὕδατα, 
µεταβάλλει τὰς χρόας καὶ ὅµοια γίνεται τοῖς ἐκεῖ, οἷον 
 
αἶγες, τὰ δὲ οὔ, οἷον ἄνθρωποι; καὶ ὅλως δὲ διὰ τί τὰ 
µὲν µεταβάλλει, τὰ δὲ οὔ, οἷον κόραξ οὐ µεταβάλλει; 
ἢ ὧν µὲν οὐ κρατεῖ ἡ φύσις τοῦ ὑγροῦ, ὥσπερ ἡ τῶν 
ὀρνέων (διὸ καὶ κύστιν οὐκ ἔχει), οὐ µεταβάλλει; καὶ 
διὰ τί οὐκ αὐτὰ ἀλλὰ τὰ ἔκγονα µεταβάλλει; ἢ ὅτι 
ἀσθενέστερα τὰ νέα τῶν γεννησάντων; 
 ∆ιὰ τί τὰ ἄρσενα µείζω τῶν θηλειῶν ὡς ἐπίπαν 
ἐστίν; πότερον ὅτι θερµότερα, τοῦτο δὲ αὐξητικόν; ἢ ὅτι ὁλό- 
κληρα, τὰ δὲ πεπήρωται; ἢ ὅτι τὰ µὲν ἐν πολλῷ χρόνῳ 
τελειοῦται, τὰ δὲ ἐν ὀλίγῳ; 
 ∆ιὰ τί τὰ µὲν ταχυτόκα τῶν ζῴων ἐστί, τῶν δὲ πο- 

λυχρόνιος ἡ κύησις; ἢ ὅτι τὰ µακροβιώτερα βραδύτερον 
πέφυκε τελειοῦσθαι; ἔστι δὲ βραδυτόκα τὰ µακρόβια. οὐ 



µέντοι τὰ µάλιστα, οἷον ἵππος ἀνθρώπου βραδυτοκώτερον 
µέν, ὀλιγοχρονιώτερον δέ. τούτου δὲ αἴτιον ἡ σκληρότης 
τῶν ὑστερῶν· ὥσπερ γὰρ ἡ ξηρὰ γῆ οὐ ταχὺ ἐκτρέφει, 
οὕτω καὶ ἡ τοῦ ἵππου ὑστέρα. 
 ∆ιὰ τί τοῖς ἄλλοις ζῴοις τὰ ἔκγονα µᾶλλον τὰς 
φύσεις ὁµοιοῦται ἢ τοῖς ἀνθρώποις; ἢ ὅτι ὁ µὲν ἄνθρωπος 
πολλαχῶς διατίθεται τὴν ψυχὴν κατὰ τὴν ὁµιλίαν, κα- 
θὼς δ' ἂν ὁ πατὴρ καὶ ἡ µήτηρ διατεθῶσιν, οὕτω ποικίλ- 
λεται καὶ τὰ τικτόµενα. τὰ δὲ ἄλλα ζῷα τὰ µὲν πλεῖ- 
στα πρὸς αὐτὸ τοῦτό εἰσιν. ἔτι δὲ οὐ πληροῦται ὡς ἐπὶ τὸ 
πολὺ διὰ ταύτην τὴν ἐπιθυµίαν.   
 ∆ιὰ τί οἱ λευκοὶ ἄνθρωποι καὶ ἵπποι ὡς ἐπὶ τὸ πολὺ 
γλαυκοί; ἢ διότι τριῶν χρωµάτων ὄντων τοῖς ὄµµασι, 
µέλανος καὶ αἰγωποῦ καὶ γλαυκοῦ, τῷ τοῦ σώµατος 
χρώµατι καὶ τὸ τοῦ ὀφθαλµοῦ χρῶµα ἀκολουθεῖ, τοῦτο 
δέ ἐστι γλαυκότης. 
 ∆ιὰ τίνα αἰτίαν οἱ νάνοι γίνονται; ἔτι δὲ µᾶλλον 
καθόλου, διὰ τί τὰ µὲν ὅλως µεγάλα, τὰ δὲ µικρά; 
εἶτα οὕτω σκεπτέον. δύο δὴ τὰ αἴτια· ἢ γὰρ ὁ τόπος ἢ 

ἡ τροφή. ὁ µὲν οὖν τόπος, ἐὰν ᾖ στενός, ἡ δὲ τροφή, 
ἐὰν ᾖ ὀλίγη, ὥσπερ καὶ ἤδη γεγενηµένων πειρῶνται µικροὺς 
ποιεῖν, οἷον οἱ τὰ κυνίδια τρέφοντες ἐν τοῖς ὀρτυγοτροφείοις. 
ὅσοις µὲν οὖν ὁ τόπος αἴτιος, οὗτοι πυγµαῖοι γίνονται. τὰ 
µὲν γὰρ πλάτη καὶ τὰ µήκη ἔχοντες γίνονται κατὰ τὸ 
τῶν τεκόντων µέγεθος, µικροὶ δὲ ὅλως. τούτου δὲ αἴτιον, 
ὅτι διὰ τὴν στενότητα τοῦ τόπου συγκλώµεναι αἱ εὐθεῖαι 
καµπύλαι γίνονται. ὥσπερ οὖν οἱ ἐπὶ τῶν καπηλείων γρα- 
φόµενοι µικροὶ µέν εἰσι, φαίνονται δ' ἔχοντες πλάτη καὶ 
βάθη, ὁµοίως συµβαίνει καὶ τοῖς πυγµαίοις. ὅσοι δὲ διὰ 
τροφῆς ἔνδειαν ἀτελεῖς γίνονται, οὗτοι καὶ παιδαριώδη τὰ 
µέλη ἔχοντες φαίνονται, καὶ ἐνίους ἰδεῖν ἔστι µικροὺς µὲν 
σφόδρα, συµµέτρους δέ, ὥσπερ τὰ Μελιταῖα κυνίδια. αἴ- 
τιον δὲ ὅτι οὐχ ὡς ὁ τόπος ἡ φύσις ποιεῖ. 
 ∆ιὰ τί τῶν ζῴων τὰ µὲν ἐξ ἀλλήλων γίνεται, τὰ 
δ' ἔκ τινων συγκρινοµένων ὁµοίως τῆς ἐξ ἀρχῆς γενέσεως 
αὐτοῖς ὑπαρξάσης; καθάπερ οἱ περὶ φύσεως λέγοντες λέ- 
γουσι καὶ τὴν ἐξ ἀρχῆς γένεσιν τῶν ζῴων γενέσθαι, διὰ 
τὰς µεταβολὰς καὶ µετακινήσεις τοῦ κόσµου καὶ τοῦ παν- 
τὸς οὕτω µεγάλας· καὶ νῦν εἴπερ µέλλει πάλιν ἔσεσθαι, 
τοιαύτας τινὰς ὑπάρξαι δεῖ κινήσεις; ἡ µὲν γὰρ ἀρχὴ 

παντὸς ἔργου µέγιστον· ἥµισυ γάρ· τὸ δὲ σπέρµα ἀρχή. 
τῶν µὲν οὖν µικρῶν ὅσα γίνεται µὴ ἐξ ἀλλήλων, αἴτιον 
τοιαῦτα γενέσθαι ὥσπερ ἐξ ἀρχῆς ἐγεννήθησαν ἡ τοῦ σπέρ- 



µατος µικρότης· τοῦ γὰρ ἐλάττονος καὶ ἡ ἀρχὴ ἐλάττων. 
ὥστε ἱκαναὶ καὶ αἱ τούτου µεταβολαὶ πρὸς τὸ γεννῆσαι 
αὐτῷ τὸ σπέρµα. ὅπερ συµβαίνει· γίνονται γὰρ ἐν ταῖς 
µεταβολαῖς µάλιστα. τοῖς δὲ µείζοσι µείζονος δεῖ καὶ 
µεταβολῆς. 
 ∆ιὰ τί τὰ µὲν πολύτεκνα τῶν ζῴων, οἷον ὗς, κύων,    
λαγώς, τὰ δὲ οὔ, οἷον ἄνθρωπος, λέων; ἢ ὅτι τὰ µὲν 
πολλὰς µήτρας καὶ τύπους ἔχει, ἃς καὶ πίµπλασθαι ἐπι- 
θυµεῖ καὶ εἰς ἃ σχίζεται ἡ γονή, τὰ δὲ τοὐναντίον. 
 ∆ιὰ τί ἐλάχιστον διάστηµα τῶν ὀµµάτων ὁ ἄνθρω- 
πος ἔχει τῶν ζῴων κατὰ µέγεθος; ἢ διότι µάλιστα κατὰ 
φύσιν ἔχει τῶν ἄλλων, ἡ δὲ αἴσθησις φύσει τὸ ἔµπρο- 
σθεν· ἐφ' ὃ γὰρ ἡ κίνησις, τοῦτο δεῖ προορᾶν. ὅσῳ δ' ἂν 
ᾖ πλεῖον τὸ διάστηµα τῶν ὀµµάτων, τοσούτῳ µᾶλλον αἱ 
ὄψεις ἔσονται ἐν τῷ πλαγίῳ. εἰ οὖν ἔχειν δεῖ κατὰ φύ- 
σιν, ὅτι ὀλίγιστον δεῖ τὸ διάστηµα εἶναι· οὕτω γὰρ εἰς τὸ 
πρόσθεν µάλιστα πορεύσεται. ἔτι δὲ τοῖς ἄλλοις ζῴοις, ἐπεὶ 
χεῖρας οὐκ ἔχουσιν, ἀναγκαῖον παρορᾶν εἰς τὰ πλάγια. 

διὸ πλεῖον διέστηκε τὰ ὄµµατα αὐτῶν, καὶ µάλιστα τῶν 
προβάτων, διὰ τὸ µάλιστα ποιεῖσθαι τὴν πορείαν κύπτοντα. 
 ∆ιὰ τί τὰ ἄλλα ζῷα τὰ µὲν οὐκ ἐξονειρώττει, τὰ δὲ 
ὀλιγάκις; πότερον ὅτι οὐδὲν ὕπτιον κατάκειται, ἐξονειρώττει 
δὲ οὐδὲν µὴ ὕπτιον; ἢ ὅτι οὐκ ἐνυπνιάζει τὰ ἄλλα ὁµοίως, ὁ 
δὲ ἐξονειρωγµὸς µετὰ φαντασίας γίνεται. 
 ∆ιὰ τί τῶν ζῴων τὰ µὲν κινεῖ τὴν κεφαλήν, τὰ δὲ 
οὐ κινεῖ; ἢ ὅτι ἔνια οὐκ ἔχει αὐχένα; διὸ ταῦτα οὐ κινεῖ 
τὴν κεφαλήν. 
 ∆ιὰ τί ἄνθρωπος πτάρνυται τῶν ζῴων µάλιστα; πό- 
τερον ὅτι τοὺς πόρους εὐρεῖς ἔχει δι' ὧν τὸ πνεῦµα καὶ ὀσµὴ 
εἰσέρχεται; τούτοις γὰρ πνεύµατος πληρουµένοις πτάρνυται. 
ὅτι δὲ εὐρεῖς, σηµεῖον ὅτι ἥκιστα ὀσφραντικὸν τῶν ἄλλων 
ζῴων· ἀκριβέστεροι δὲ οἱ λεπτότεροι. εἰ οὖν εἰς µὲν τοὺς 
εὐρεῖς πλέον καὶ πλεονάκις εἰσέρχεται τὸ ὑγρόν, οὗ πνευ- 
µατουµένου ὁ πταρµὸς γίνεται, τοιούτους δὲ µάλιστα τῶν 
ζῴων οἱ ἄνθρωποι ἔχουσι, πλειστάκις ἂν πτάρνοιντο εἰκότως. 
ἢ ὅτι ἐλάχιστοι κατὰ τὸ µῆκος οἱ µυκτῆρες, ὥστε τὸ θερ- 
µανθὲν ὑγρὸν ταχὺ δύναται πνεῦµα γίνεσθαι. ἐν δὲ τοῖς 
ἄλλοις διὰ µῆκος καταψύχεται πρότερον. 
 ∆ιὰ τί ἡ γλῶττα οὐδενὸς πιερὰ τῶν ζῴων; ἢ ὅτι τὸ 

πῖον πυκνόν, ἡ δὲ γλῶττα ἀραιὰ φύσει ἐστίν, ὅπως τοὺς 
χυµοὺς γνωρίζῃ; 
 ∆ιὰ τί τὰ θήλεα συντάσει οὐρεῖ, τὰ δὲ ἄρρενα οὔ; 
ἢ ὅτι πορρώτερόν ἐστιν ἡ κύστις ἡ τῶν θηλειῶν, καὶ εἰς βάθος 



καὶ εἰς µῆκος; µεταξὺ γὰρ αὐτῶν ἡ µήτρα τῆς ἕδρας καὶ   
στῆς κύστεως. ὥστε δεῖται βίας πλείονος τὸ ἐκπεµπόµενον 
διά γε τὴν ἀπόστασιν τῆς µήτρας. βιάζεται δὲ συντεῖνον 
τῷ πνεύµατι. 
 ∆ιὰ τί τῶν ζῴων ὅσα µὴ πέτεται, πάντα ἀποβάλλει 
τὰς χειµερινὰς τρίχας, πλὴν ὑός; καὶ γὰρ κύων ἀποβάλ- 
λει καὶ βοῦς. ἢ ὅτι θερµότατον ἡ ὗς ἐστί, καὶ ἐκ θερµοῦ 
πεφύκασιν αἱ τρίχες αὐτῇ; τοιοῦτον γάρ ἐστι τὸ λιπαρόν. 
τῶν µὲν οὖν ἄλλων ἢ διὰ τὸ ἀποψύχεσθαι τὸ ὑγρὸν ἀπο- 
πίπτουσιν, ἢ πέττειν τροφὴν οὐ δυναµένης τῆς οἰκείας θερ- 
µότητος, ἢ διὰ τὸ µηδὲν πάσχειν τὴν ὑγρότητα τὴν ἐν 
αὐτῇ, διὰ τὸ πέττεσθαι καλῶς τὴν τροφήν, οὐκ ἀποβάλλει 
τὰς τρίχας. ὁπότε γὰρ ἡ αἰτία τῆς ἀποβολῆς ἐστίν, ἱκανὴ 
ἡ πιότης κωλῦσαι. πρόβατα δὲ καὶ ἄνθρωποι διὰ πλῆθος 
καὶ πυκνότητα τῆς τριχὸς ἀπαθῆ ἐστίν· οὐ γὰρ διικνεῖται 
ἡ ψύξις εἰς βάθος, ὥστε πῆξαι τὴν ὑγρότητα ἢ πέψαι 
κωλῦσαι τὴν θερµότητα. 

 ∆ιὰ τί τῶν µὲν προβάτων µαλακώτεραι αἱ τρίχες 
ἀναφύονται τιλλόµεναι, τῶν δὲ ἀνθρώπων σκληρότεραι; 
ἢ ὅτι τῶν µὲν προβάτων ἐκ τοῦ ἐπιπολῆς πεφύκασιν; διὸ 
καὶ ἀλύπως ἐκσπῶνται, µενούσης τῆς ἀρχῆς τῆς τροφῆς 
ἀδιαφθόρου, ἥ ἐστιν ἐν σαρκί. τὰ µὲν οὖν περιττώµατα 
ἀνοιχθέντων ἐξατµίζει µᾶλλον, τὸ δὲ ἔριον σαρκὸς οἰκείαν 
τροφὴν λαµβάνει· σὰρξ δὲ µαλακοῖς καὶ γλυκέσι τρέ- 
φεται. αἱ δὲ τῶν ἀνθρώπων τρίχες ἐκ βάθους πεφυκυῖαι 
βίᾳ καὶ µετ' ἀλγηδόνος ἐκσπῶνται. δῆλον δέ· ἐπισπῶν- 
ται γὰρ αἷµα. τραυµατιζοµένου οὖν τοῦ τόπου συµβαίνει 
αὐτὸν καὶ οὐλοῦσθαι. διὸ τέλος µὲν συµβαίνει γίνεσθαι 
τοῖς τιλλοµένοις· ἕως δ' ἂν ἀνίωσι τρίχες, σκληρὰς ἀνιέ- 
 
ναι διὰ τὸ τὴν µὲν τροφώδη τῆς σαρκὸς ἐκλελοιπέναι 
πᾶσαν τροφήν, ἐκ περιττωµάτων δ' αὐτὰς γίνεσθαι. ση- 
µεῖον δέ· τῶν µὲν γὰρ πρὸς µεσηµβρίαν πάντων σκληραί 
εἰσιν αἱ τρίχες διὰ τὸ τὸ ἐκτὸς θερµὸν εἰς βάθος διικνού- 
µενον ἐξατµίζειν τὴν εὔπεπτον τροφήν, τῶν δὲ ὑπὸ τὰς 
ἄρκτους µαλακαί· τούτοις γὰρ ἐπιπολῆς µᾶλλόν ἐστι τό 
θ' αἷµα καὶ οἱ γλυκεῖς χυµοί· διὸ καὶ εὔχροοί εἰσιν. 
 ∆ιὰ τί αἱ µὲν τῶν προβάτων τρίχες ὅσῳ ἂν µακρό- 

τεραι ὦσι, σκληρότεραι γίνονται, αἱ δὲ τῶν ἀνθρώπων 
µαλακώτεραι; ἢ ὅτι αἱ τῶν προβάτων, οἵαν εἴρηται τρο- 
φὴν ἔχουσαι, µακρὰν τῆς ἀρχῆς ἀπαρτώµεναι ἀτροφώ- 
τεραί εἰσι, καὶ ῥᾳδίως ἐξ αὐτῶν ἐξατµίζεται ὑπὸ τοῦ    
θερµοῦ ἡ ἐνυπάρχουσα τροφὴ δι' εὐπεψίαν; ξηραινόµεναι 



δὲ ξηρότεραι γίνονται· τὸ γὰρ ὑγρὸν µαλακόν. αἱ δὲ τῶν 
ἀνθρώπων ἐλάττω µέν, µᾶλλον δὲ τῆς ἀρχῆς. πέττεται 
δὲ αὐταῖς µᾶλλον διὰ τὸ ἐλάττω εἶναι· πεττοµένη δὲ 
µαλακωτέραν ποιεῖ τὴν τρίχα· πάντα γὰρ τὰ πεπεµµένα 
τῶν ἀπέπτων µαλακώτερά ἐστιν. ἐκ περιττώµατος γὰρ 
πλείστου ἡ τοῦ ἀνθρώπου θρὶξ ἢ ἡ τοῦ προβάτου. σηµεῖον 
δέ· τὰ γὰρ νέα πρόβατα τῶν παλαιῶν µαλακώτερα ἔχει 
τὰ ἔρια. 
 ∆ιὰ τί οἱ ἄνθρωποι καὶ οἱ ὄρνιθες οἱ δασεῖς λάγνοι 
εἰσίν; ἢ ὅτι θερµοὶ καὶ ὑγροὶ τὴν φύσιν εἰσίν, δεῖ δὲ ἀµ- 
φοῖν πρὸς τὴν ὀχείαν. τὸ µὲν γὰρ θερµὸν ἐκκρίνει, τὸ δὲ 
ὑγρὸν ἐκκρίνεται. διὰ τὸ αὐτὸ δὲ καὶ οἱ χωλοὶ ἄνδρες· ἡ 
γὰρ τροφὴ αὐτοῖς ὀλίγη µὲν κάτω ἀφικνεῖται διὰ τὴν 
ἀναπηρίαν τῶν σκελῶν, εἰς δὲ τὸν ἐπάνω τόπον ἔρχεται 
πολλή, καὶ εἰς σπέρµα συγκρίνεται. 
 ∆ιὰ τί ὁ ἄνθρωπος χαίτην οὐκ ἔχει; ἢ διότι πώγωνα 

ἔχει, ὥστε ἡ ἐκεῖ ἀπελθοῦσα τροφὴ τῆς τοιαύτης περιττώσεως 
εἰς τὰς σιαγόνας ἔρχεται; 
 ∆ιὰ τί πάντα τὰ ζῷα ἀρτίους τοὺς πόδας ἔχει; ἢ ὅτι 
οὐκ ἐνδέχεται κινεῖσθαι µὴ ἑστηκότος τινός, ἂν µὴ ἅλληται; 
ἐπεὶ τοίνυν ἐκ δυοῖν τινοῖν κίνησιν ἀνάγκη τῇ πορείᾳ εἶναι, 
ἔκ τε κινήσεως καὶ στάσεως, ταῦτα δὲ δύο, καὶ ἄρτια ἤδη. 
καὶ τετράποδα, διότι πλείους· τοὺς µὲν γὰρ δύο κινεῖ, οἱ δὲ 
δύο ἑστήκασιν. καὶ οἱ ἕξ· καὶ τὰ ἄλλα δὲ δύο ἔτι· τούτων 
δὲ τὸ µὲν κινεῖται, τὸ δὲ ἕστηκεν. 
 ∆ιὰ τί τοῖς µὲν ἵπποις καὶ τοῖς ὄνοις ἐκ τῶν οὐλῶν 
φύονται τρίχες, τοῖς δὲ ἀνθρώποις οὔ; ἢ διότι τοῖς µὲν ἄλ- 
λοις ζῴοις ἐστὶ τὸ δέρµα µέρος τῆς σαρκός, ἀνθρώπῳ δὲ κα- 
θάπερ πάθος σαρκός; δοκεῖ γὰρ αὑτῆς τὸ ἐπιπολῆς κατα- 
ψυχόµενον στερεώτερον γίνεσθαι, καθάπερ τῶν ἑφθῶν ἀλεύ- 
ρων αἱ γραῖαι καλούµεναι. ἐπεὶ οὖν κἀκεῖναί εἰσιν ἄλευρον 
ἑφθόν, καὶ τὸ τοῦ ἀνθρώπου καλούµενον δέρµα σὰρξ ἂν εἴη. 
τραυµατισθέντος δὲ ἢ τριβέντος ἀνθρώπου µὲν τὴν σάρκα 
συµβαίνει πυκνοῦσθαι· διὸ ἠλλοιωµένης τῆς ἐπιπολῆς σαρ- 
κὸς οὐ τὴν αὐτὴν φύσιν λαµβάνει τὰ τραύµατα ᾗπερ καὶ 
ἐκ γενετῆς· ἀλλοιωθείσης δ' αὐτῆς µὴ γίνεσθαι ἔτι τὸ ἐξ 
αὐτῆς οὐθὲν ἄτοπον, καθάπερ καὶ ἐκ τῶν ἀλωπεκιῶν καλου- 

µένων· καὶ γὰρ αὗται τῆς ἐπιπολῆς σαρκὸς φθοραὶ καὶ 
ἀλλοιώσεις εἰσίν. τῶν δὲ ὑποζυγίων τριβέντων καὶ ὑγιαζο-   
µένων πάλιν ἀναπληροῦται τὰ νενοσηκότα µέρη τοῦ σώµατος 
τῶν αὐτῶν µέν, ἀσθενεστέρων δ' ἢ ἐξ ἀρχῆς ἦν. ἐπεὶ δ' ἐστὶ 
καὶ τὸ δέρµα µέρος αὐτῶν, γίνοιντό τε ἂν καὶ φύοιντο τρί- 
χες (ἐκ δέρµατος γὰρ φύονται τρίχες), λευκαὶ δὲ φύονται 



διὰ τὸ τὸ δέρµα ἀσθενέστερον γεγονέναι τοῦ ἐξ ἀρχῆς, καὶ 
τὴν λευκὴν ἀσθενεστάτην εἶναι τρίχα. 
 ∆ιὰ τί ἐν µὲν τοῖς ἄλλοις ζῴοις διαµένει ὁµοίως τὰ 
δίδυµα θήλεα καὶ ἄρρενα ὄντα, ἐν δὲ τοῖς ἀνθρώποις οὔ; ἢ 
διότι τούτῳ ἀσθενῆ µάλιστα τὰ δίδυµα· µονοτόκον γάρ ἐστιν. 
ἐν δὲ τοῖς διδύµοις παρὰ φύσιν τὸ θῆλυ γίνεσθαι καὶ ἄρρεν, 
ὥστε ὃ µάλιστά ἐστι παρὰ φύσιν, τοῦτο καὶ ἀσθενέστατον. 
 ∆ιὰ τί τοῖς µὲν ἵπποις καὶ τοῖς ὄνοις ἐκ τῶν οὐλῶν 
φύονται τρίχες, τοῖς δὲ ἀνθρώποις οὔ; ἢ διότι ἡ οὐλὴ κωλύει 
διὰ τὴν πύκνωσιν ἢ διὰ τὸ φθείρειν τὴν τροφήν; τοῖς µὲν 
οὖν ἀνθρώποις παντελῶς κωλύει διὰ τὴν ἀσθένειαν τῆς τρι- 
χός, τοῖς δὲ ἵπποις οὐκ ἐκώλυσε, διέφθειρε δέ. 
 ∆ιὰ τί τοῖς ζῴοις ἄρτιοι πόδες; ἢ ὅτι παντὸς µὲν τοῦ 
κινουµένου ἀνάγκη τι ἠρεµεῖν, συνέβαινε δὲ περιττῶν ὄντων 
µὴ γίνεσθαι τοῦτο· ὅπερ κατὰ τὴν ἀντιστοιχίαν τῶν ποδῶν 

ἦν ἡ κίνησις. 
 ∆ιὰ τί ἐλάττω χρόνον τὰ ζῷα καθεύδει ἢ ἐγρήγορεν, 
οὐ συνεχῶς δέ; ἢ διὰ τὸ µὴ ἅµα πᾶσαν πέττεσθαι τὴν 
περίττωσιν; ἀλλ' ὅταν τι πεφθῇ, κουφισθὲν διεγείρεται. καὶ 
πλεονάκις δ' ἐγείρονται, ὅσοις ψυχρὸς ὁ τόπος ὁ πέττων ἐστὶ 
τὴν περίττωσιν· ταχὺ γὰρ παύεται καὶ πολλάκις, ἡ δὲ 
διάπαυσις ἔγερσίς ἐστιν. ἡδὺ δέ, οὐδὲ εἰκός, διὰ τὸ ἀνά- 
παυσιν εἶναι φαίνεται. ἀλλ' οὐδ' ἐνταῦθα πλείω χρόνον ἡ 
ἀνάπαυσις γίνεται τῶν κατὰ φύσιν ἔργων· οὐδ' εἰ τὸ ἐσθίειν 
ἥδιον τοῦ µή, ὅµως πλείω χρόνον ἐσθίουσιν ἢ ἀσιτοῦσιν. 
 ∆ιὰ τί τῶν ζῴων τὰ µὲν εὐθὺς ἀκολουθεῖ τοῖς γεννή- 
σασι, τὰ δ' ὀψέ, οἷον ἄνθρωπος, ἢ µόλις, ἢ οὐδέποτε; ἢ 
διότι τὰ µὲν ταχὺ ἀπολαµβάνει τὸ γνωρίζειν, τὰ δ' ὀψέ; 
καὶ τὰ µὲν ἀναίσθητα τοῦ ὠφελοῦντος, τὰ δὲ ἔχει αἴσθησιν. 
ὅσα µὲν οὖν ἄµφω ἔχει ταῦτα (λέγω δ' οἷον καὶ αἴσθησιν 
τοῦ ὠφελοῦντος καὶ ἐπιτέλεσιν τοῦ σώµατος), ἀκολουθεῖ, τὰ δὲ 
µὴ ἄµφω οὐ ποιεῖ τοῦτο· δεῖ γὰρ δύνασθαι καὶ διαισθά- 
νεσθαι. 
 ∆ιὰ τί λεύκη οὐ γίνεται τοῖς ἄλλοις ζῴοις; πότερον 
ὅτι τοῖς µὲν ἄλλοις νόσηµα, τοῖς δὲ ἀνθρώποις γίνεται διά-    
λευκα τὰ δέρµατα καὶ αἱ τρίχες αὐτῶν; ἀλλ' ὅµως ἀπο- 

ρήσειεν ἄν τις διὰ τί ὕστερον οὐ γίνεται ἀλλ' ἐκ γενετῆς ἡ 
ποικιλία. ἢ ὅτι τὰ δέρµατα τῶν ἄλλων ζῴων σκληρά, ἄν- 
θρωπος δὲ φύσει λεπτοδερµότατον; ἡ δὲ λεύκη πνεύµατός 
ἐστιν ἔκκρισις, ὃ κωλύεται διὰ τὴν πυκνότητα ἐξιέναι τοῖς 
ἄλλοις ζῴοις τοῦ δέρµατος. 
 ∆ιὰ τί ἐν µὲν τῇ λεύκῃ πολιαὶ γίνονται, ὅπου δὲ πο- 
λιαί, οὐκ ἀεὶ λεύκη; ἢ διότι αἱ τρίχες ἐκ τοῦ δέρµατος εἰσίν, 



ἡ δὲ πολιὰ ὥσπερ σαπρότης τις τῶν τριχῶν ἐστίν. ὅταν µὲν 
οὖν τὸ δέρµα κάµνῃ, ἀνάγκη καὶ τὴν τρίχα ἐξ ἐκείνου οὖσαν 
κάµνειν· ὅταν δὲ ἡ θρίξ, οὐκ ἀνάγκη τὸ δέρµα. 
 ∆ιὰ τί τῶν ζῴων τὰ µὲν χαλεπά ἐστι µετὰ τὸν τόκον, 
οἷον κύων καὶ ὗς, τὰ δὲ οὐδὲν ἐπιδήλως, οἷον γυνή, πρόβα- 
τον; ἢ ὅτι ὅσα µὲν περιττωµατικὰ πραέα; ἀπέρχεται γὰρ 
ἐν τῷ τόκῳ τὰ λυποῦντα. τούτοις δὲ ἀπὸ τῶν εὖ ἐχόντων 
γίνεται ἡ ἀφαίρεσις, ὥστε ἡ ἰσχνότης ποιεῖ διὰ τὴν ἕξιν τὴν 
ὀργήν, ὥσπερ καὶ αἱ ἀλεκτορίδες οὐ τεκοῦσαι χαλεπαί, ἀλλ' 
ἐπῳάζουσαι, διὰ τὴν ἀσιτίαν. 
 ∆ιὰ τί οἱ εὐνοῦχοι τὰ µὲν ἄλλα εἰς τὸ θῆλυ διαφθει- 
ρόµενοι µεταβάλλουσι· καὶ γὰρ φωνὴν θηλυκὴν ἴσχουσι καὶ 
ὀξύτητα καὶ ἀναρθρίαν, καὶ οὕτω σφόδρα µεταπίπτουσιν ὡς 
καὶ ἐν τοῖς ἄλλοις ζῴοις τὰ ἐκτεµνόµενα. ἐναντίως δ' οἱ 

ταῦροι καὶ οἱ κριοὶ τὰ κέρατα ἴσχουσι, διότι καὶ τὰ θήλεα 
ἐναντίως αὐτῶν ἔχει. διὸ οἱ µὲν µείζω ἐκτεµνόµενοι ἴσχου- 
σιν, οἱ δὲ ἐλάττω. τὸ δὲ µέγεθος µόνον οἱ εὐνοῦχοι εἰς τὸ 
ἄρρεν µεταβάλλουσιν· µείζους γὰρ γίνονται. ἔστι δὲ τοῦτο τοῦ 
ἄρρενος· τὰ γὰρ θήλεα ἐλάττω ἐστὶ τῶν ἀρρένων. ἢ οὐδὲ 
τοῦτο εἰς τὸ ἄρρεν, ἀλλ' εἰς τὸ θῆλυ; οὐ γὰρ εἰς πᾶν τὸ µέ- 
γεθος, ἀλλ' εἰς τὸ µῆκος µόνον, τὸ δὲ ἄρρεν καὶ εἰς πλά- 
τος καὶ εἰς βάθος· τότε γὰρ τετελείωται. ἔτι δὲ ὡς ἔχει 
τὸ θῆλυ πρὸς τὸ ἄρρεν, οὕτως αὐτοῦ τοῦ θήλεος ἡ παρθένος 
πρὸς τὴν γυναῖκα· ἡ µὲν γὰρ ἤδη γενναία, ἡ δὲ οὔ. εἰς τὴν 
 
τούτων οὖν µεταβάλλει· ἐπὶ µῆκος γὰρ ταύταις ἡ αὔξησις. 
διὸ καὶ Ὅµηρος εὖ τὸ “µῆκος δ' ἔπορ' Ἄρτεµις ἁγνή,” ὡς 
διὰ τὴν παρθενίαν, ὃ εἶχε, δυναµένης δοῦναι. οὔκουν εἰς τὸ 
ἄρρεν κατὰ τὸ µέγεθος µεταβάλλει. οὐ γὰρ εἰς τὸ τέλειον 
µεταβάλλει. οἱ δὲ εὐνοῦχοι εἰς µέγεθος τὸ µῆκος ἐπιδι- 
δόασιν. 
 ∆ιὰ τί οἱ εὐνοῦχοι ἢ ὅλως οὐκ ἴσχουσιν ἢ ἧττον ἰξίας;   
ἢ ὅτι µεταβάλλουσι τὴν φύσιν ἐν τῇ ἐκτµήσει εἰς τὰ ἄγονα; 
τοιαῦτα δὲ παῖς καὶ γυνή, ὧν οὐδέτερον ἴσχει ἰξίας, εἰ µή 
τι σπάνιον γυνή. 

 ∆ιὰ τί µᾶλλον ἄνθρωπος πολλὰς φωνὰς ἀφίησι, τὰ 
δὲ ἄλλα µίαν, ἀδιάφορα ὄντα τῷ εἴδει; καὶ τοῦ ἀνθρώπου 
µία φωνή, ἀλλὰ διάλεκτοι πολλαί. 
 ∆ιὰ τί δὲ αὐτὴ ἄλλη, τοῖς δὲ ἄλλοις οὔ; ἢ ὅτι οἱ µὲν 
ἄνθρωποι γράµµατα πολλὰ φθέγγονται, τῶν δὲ ἄλλων τὰ 
µὲν οὐδέν, ἔνια δὲ δύο ἢ τρία τῶν ἀφώνων; ταῦτα δὲ ποιεῖ 
µετὰ τῶν φωνηέντων τὴν διάλεκτον. ἔστι δὲ ὁ λόγος οὐ τὸ 
τῇ φωνῇ σηµαίνειν, ἀλλὰ τοῖς πάθεσιν αὐτῆς, καὶ µὴ ὅτι 



ἀλγεῖν χαίρει. τὰ δὲ γράµµατα πάθη ἐστὶ τῆς φωνῆς. 
ὁµοίως δὲ οἵ τε παῖδες καὶ τὰ θηρία δηλοῦσιν· οὐ γάρ πω 
οὐδὲ τὰ παιδία φθέγγονται τὰ γράµµατα. 
 ∆ιὰ τί µόνον τῶν ζῴων ἄνθρωπος γίνεται ἰσχνόφωνον; 
πότερον ὅτι καὶ ἐνεόν, ἡ δὲ ἰσχνοφωνία ἐνεότης ἐστίν; ἀλλὰ 
δὴ καὶ οὐδ' ὅλως πεπλήρωται τοῦτο τὸ µόριον. ἢ ὅτι κοινω- 
νεῖ µᾶλλον λόγου, τὰ δ' ἄλλα φωνῆς; ἔστι δὲ ἡ ἰσχνοφω- 
νία οὐ κατὰ τὸ ὄνοµα ἓν ἢ οὐ συνεχῶς διεξιέναι. 
 ∆ιὰ τί ἄνθρωπος γίνεται ἐκ γενετῆς χωλὸς µάλιστα 
τῶν ἄλλων ζῴων; πότερον ὅτι ἰσχυρὰ τῶν ἄλλων ἐστὶ σκέλη 
τῶν ζῴων; ὀστώδη γὰρ καὶ νευρώδη καὶ τετράποδα καὶ ὄρνι- 
θες ἔχουσιν, οἱ δὲ ἄνθρωποι σαρκώδη· διὰ τὴν ἁπαλότητα 
οὖν θᾶττον πηροῦνται ἐν τῇ κινήσει. ἢ διότι µόνον τῶν ζῴων 

πολλοὺς ἔχει χρόνους τῆς γενέσεως; καὶ γὰρ ἑπτάµηνα καὶ 
ὀκτάµηνα καὶ δεκάµηνα γίνεται. τοῖς δ' ἄλλοις εἷς χρόνος 
τῆς τελειώσεως γέγονεν οὐ διατρίψας· τοῖς δ' ἀνθρώποις πο- 
λὺς ὁ χρόνος γίνεται τῆς ἐν πλήθει διατριβῆς, ὥστε κινουµέ- 
νων διὰ τὸ ἁπαλὰ εἶναι καὶ θραύεται τὰ ἀκρωτήρια ἐν τῷ 
πλείονι χρόνῳ πλείω. 
 ∆ιὰ τί οἱ εὐνοῦχοι ἑλκώδεις τὰς κνήµας ἴσχουσι καὶ 
σαπράς; πότερον ὅτι καὶ αἱ γυναῖκες, οἱ δ' εὐνοῦχοι γυναι- 
κικοί; ἢ τοῦτο µὲν συµβέβηκεν, αἴτιον δὲ καὶ ταῖς γυναιξὶν 
ὅτι ἡ θερµότης κάτω ὁρµᾷ. δηλοῖ δὲ τὰ γυναικεῖα. διὸ 
οὔτε οἱ εὐνοῦχοι οὔτε γυναῖκες δασεῖς γίνονται, διὰ πολλὴν 
ὑγρότητα. 
 ∆ιὰ τί τῶν ζῴων οὐθὲν λιθιᾷ ἀλλ' ἢ ἄνθρωπος; ἢ ὅτι 
τῶν µὲν ὑποζυγίων καὶ τῶν πολυωνύχων οἱ πόροι τῆς κύ- 
στεως εὐρεῖς εἰσίν; ὅσα δὲ µὴ τὸ πρῶτον, ὕστερον δὲ ζῳοτο-    
κεῖ ἐν αὑτοῖς, οἷον ἔνιοι τῶν ἰχθύων, τούτων δὲ οὐδὲν κύστιν 
ἔχει, ἀλλ' εἰς τὴν κοιλίαν αὐτοῖς ἡ τοιαύτη συνθλίβεται 
ὑπόστασις, οἷον καὶ τοῖς ὄρνισιν, ὥστε ταχὺ καὶ διεξέρχεται 
κατὰ τὴν ἕδραν. ὁ δὲ ἄνθρωπος κύστιν τε ἔχει καὶ στενὸν 
τὸν καυλὸν ὡς κατὰ µέγεθος. διὰ µὲν οὖν τὸ ἔχειν τοῦτο τὸ 
µόριον συνθλίβεται τὸ γεῶδες εἰς τὴν κύστιν (διὸ καὶ χρώ- 

ζονται αἱ ἀµίδες ὑπ' αὐτοῦ), διὰ δὲ τὴν θερµότητα τοῦ τόπου 
συµπέττεται καὶ παχύνεται µᾶλλον, ἐµµένει δὲ καὶ αὐ- 
ξάνεται διὰ τὴν στενότητα τοῦ οὐρητῆρος· οὐ γὰρ δυνάµενα τὰ 
γεώδη ὑποστήµατα ῥᾳδίως ὑπεξιέναι, πρὸς ἄλληλα ὑπο- 
στρεφόµενα λίθος γίνεται. 
 ∆ιὰ τί οὐκ ἐρεύγεται τὰ ὑποζύγια, οὐδὲ οἱ βόες καὶ τὰ 
κερατοφόρα, οὐδὲ οἱ ὄρνιθες; ἢ διὰ ξηρότητα τῆς κοιλίας; 
ταχὺ γὰρ ἀναλίσκεται τὸ ὑγρὸν καὶ διηθεῖται· ἐµµένοντος 
δὲ καὶ πνευµατουµένου γίνεται ὁ ἐρευγµός. τοῖς δὲ λοφούροις 



διὰ µῆκος τοῦ αὐχένος εἰς τὸ κάτω ὁρµᾷ τὸ πνεῦµα, διὸ 
καὶ ἀποψοφοῦσι µάλιστα. οἱ ὄρνιθες δὲ καὶ τὰ κερατοφόρα 
οὐ ποιεῖ οὐδέτερον. οὐδὲ ἐρεύγονται δὲ ὅσα µηρυκάζει, διὰ τὸ 
πολλὰς ἔχειν κοιλίας καὶ τὸν καλούµενον κεκρύφαλον· διὰ 
πολλῶν οὖν γίνεται καὶ ἄνω καὶ κάτω τῷ πνεύµατι ἡ πο- 
ρεία, καὶ φθάνει ἀναλισκόµενον τὸ ὑγρὸν πρὶν ἐκπνευµα- 
τωθῆναι καὶ ποιῆσαι ἢ ἐρυγεῖν ἢ ψοφῆσαι. 
 ∆ιὰ τί, ὅσα µὲν ἥµερα τῶν ζῴων ἐστί, πάντως καὶ 
ἄγρια, ὅσα δὲ ἄγρια, οὐ πάντως ἥµερα; καὶ γὰρ ἄνθρωποί 
που φαίνονται ἄγριοι ὄντες καὶ κύνες ἐν Ἰνδοῖς καὶ ἵπποι 
ἄλλοθι, ἀλλ' οὐ λέοντες ἥµεροι οὐδὲ παρδάλεις οὐδ' ἔχεις οὐδ' 
ἄλλα πολλά. ἢ ὅτι ῥᾷον τὸ φαῦλον καὶ γενέσθαι ἐξ ἀρχῆς 

καὶ µεταβαλεῖν εἰς αὐτό; ἡ γὰρ φύσις οὐχ ἡ πρώτη ἀλλ' ἡ 
ἐν τέλει ἐργώδης τυχεῖν εὐθύς. διὸ πάντα καὶ τὰ ἥµερα 
ἄγρια γίνονται τὸ πρῶτον µᾶλλον ἢ ἥµερα, οἷον παιδίον ἢ 
ἀνὴρ παµφάγον καὶ τῷ θυµῷ ζῶν· ἀλλ' ἀσθενέστερα. 
ὥσπερ οὖν καὶ ἐπὶ τῶν τῆς τέχνης ἔργων, οὕτως ἔχει καὶ ἐπὶ 
τῶν τῆς φύσεως ἔργων. καὶ γὰρ ἐπὶ τούτων πάντ' ἐστὶ φαύ- 
λως εἰργασµένα, καὶ πλείω τὰ φαῦλα, κλίνη καὶ ἱµάτιον 
καὶ ἄλλ' ὁτιοῦν. καὶ ὃ µέν ἐστι καλόν, λαβεῖν ἔστιν ἅπαν 
καὶ φαῦλον, ὃ δὲ φαῦλον, οὐ πᾶν καὶ καλόν, οἷον εἴ τις 
ἐπὶ τῶν ἀρχαίων γραφέων καὶ ἀνδριαντοποιῶν σκοπεῖ τὰ 
ἔργα· οὐ γὰρ ἦν πώποτε οὐδαµῇ γραφὴ σπουδαία οὐδὲ ἀνδριάς, 
φαῦλα δὲ ἦν. ὁµοίως δὲ καὶ ἡ φύσις φαῦλα µὲν πάντα   
ποιεῖ, καὶ πλείους καὶ πλείω, σπουδαῖα δ' ἐλάττω, καὶ οὐ 
πάντα δύναται. τὸ δὲ ἥµερον βέλτιον, τὸ δὲ ἄγριον φαῦ- 
λον. φύσει δὲ οὐ τῇ ἐξ ἀρχῆς, ἀλλ' ἐφ' ἣν οἶµαι ῥᾷον, 
ποιεῖ σπουδαῖα καὶ ἥµερα. τὰ δὲ ἐναντία ἢ οὐδέποτε ἢ µόλις, 
καὶ ἔν τισι τόποις καὶ ἐν χρόνοις, ἢ ἀρτίου, ἢ ποτὲ ἔν τινι 
κράσει τοῦ ὅλου, γίνονται ἥµερα τὰ ζῷα πάντα. τὸ δ' αὐτὸ 
καὶ ἐπὶ τῶν χυτῶν πάντων ἐστίν· ὅσα µὲν γὰρ ἥµερα, καὶ 
ἄγρια, οὐ πάντα δὲ δύναται ἡµεροῦσθαι, ἀλλ' ὅµως εἰσὶν ἐν 
ἰδίᾳ χώρᾳ πρὸς πολλὰ ἰδίως ἐχούσῃ, ὥστε ἠµεληµένα καὶ 

ἄγρια κρείττω καὶ ἡµερώτερα φύεσθαι τῶν ἐν ἄλλῃ γεωρ- 
γουµένων. 
 ∆ιὰ τί τοῖς µὲν ἀνθρώποις οἱ ὀµφαλοὶ µεγάλοι γί- 
νονται, τοῖς δ' ἄλλοις ζῴοις οὐ φανεροί; ἢ διότι τοῖς µὲν 
διὰ τὸ πολὺν χρόνον εἴσω µένειν ἀφαυαίνονται καὶ εὐθὺ 
τείνονται, ὅλον δ' ἐπανοιδοῦσι τὰ ἕλκη, διὸ ἔνιοι τῶν ὀµφαλῶν 
καὶ αἰσχίους εἰσίν· ὁ δὲ ἄνθρωπος ἀτελὴς ἐξέρχεται, ὥστε 
ἔφυγροι καὶ ἄναιµοι οἱ ὀµφαλοὶ ἀκολουθοῦσιν. ὅτι δὲ τὰ 
µὲν τετελειωµένα τὰ δὲ ἀτελῆ ἐξέρχεται, σηµεῖον ὅτι τὰ 
µὲν εὐθὺς δύναται ζῆν, τὰ δὲ παιδία ἐπιµελείας δεῖται. 



 ∆ιὰ τί τὰ µὲν τῶν ζῴων ἅπαξ ὀχεύεται, τὰ δὲ 
πολλάκις, καὶ τὰ µὲν ὥρᾳ ἔτους, τὰ δ' ὅτε ἔτυχεν, ἄν- 
θρωπος µὲν ἀεί, τὰ δὲ ἄγρια οὐ πολλάκις, καὶ ὗς µὲν 
ἄγριος ἅπαξ, ἥµερος δὲ πολλάκις; ἢ διὰ τὴν τροφὴν καὶ 
ἀλέαν καὶ πόνον; ἐν πλησµονῇ γὰρ Κύπρις. ἔπειτα τὰ 
αὐτὰ ἄλλοθι µὲν ἅπαξ τίκτει, ἄλλοθι δὲ πλεονάκις, οἷον 
τὰ πρόβατα ἐν Μαγνησίᾳ καὶ Λιβύῃ τίκτει δίς. τὸ δ' 
αἴτιον ἡ πολυχρονία τοῦ τόκου· οὐ γὰρ ἐπιθυµεῖ ὅταν πλη- 
σθῇ, ὥσπερ οὐδὲ τροφῆς τὰ πλήρη. τὰ δὲ κυοῦντα ἧττον 
ὀχείας ἐπιθυµεῖ διὰ τὸ µὴ γίνεσθαι τὴν κάθαρσιν. 
 ∆ιὰ τί τῶν ἀνθρώπων οἱ ἀραιοὺς ἔχοντες τοὺς ὀδόντας 

βραχύβιοι ὡς ἐπὶ τὸ πολύ; ἢ ὅτι σηµεῖον τοῦ τὸ ὀστοῦν 
πυκνὸν εἶναι; ὡς ὁ ἐγκέφαλος ἀσθενὴς οὐκ εὐπνοῶν, ὥστε 
ὑγρὸς ὢν τὴν φύσιν ταχὺ σήπεται. καὶ γὰρ τὰ ἄλλα 
µὴ κινούµενα καὶ ἀπατµίζοντα. διὸ καὶ ἄνθρωπος τὴν κε- 
φαλὴν δασύτατον, καὶ τὸ ἄρρεν τοῦ θήλεος µακροβιώτερον 
διὰ τὰς ῥαφάς. δεῖ δὲ ἰδεῖν καὶ ἐπὶ τῶν ἄλλων. 
 ∆ιὰ τί δέ, ὅσοι τὴν διὰ τῆς χειρὸς τοµὴν ἔχουσι δι' 
ὅλης, µακροβιώτεροι; ἢ διότι τὰ ἄναρθρα βραχυβιώτατα,    
 
ὡς τὰ ἔνυγρα; εἰ δὲ τὰ ἄναρθρα βραχύβια, δῆλον ὅτι 
τὰ ἠρθρωµένα τοὐναντίον. τοιαῦτα δὲ ὧν καὶ τὰ φύσει 
ἄναρθρα µάλιστα ἤρθρωται· τῆς δὲ χειρὸς τὸ εἴσω ἀναρ- 
θρότατον. 
 ∆ιὰ τί τῶν ζῴων ἄνθρωπος ἢ µόνον ἢ µάλιστα δια- 
στρέφεται; ἢ ὅτι ἢ µόνον ἢ µάλιστα ληπτὸν ἐν τῇ νηπιό- 
τητι γίνεται, ὅτε καὶ διαστρέφεσθαι συµβαίνει πᾶσιν. 
 ∆ιὰ τί τῶν ζῴων ἄνθρωπος µάλιστα καπνίζεται; ἢ 
ὅτι µάλιστα δακρύει, ἡ δὲ κάπνισις µετὰ δακρύου; 
 ∆ιὰ τί ἵππος ἵππῳ χαίρει καὶ ἐπιθυµεῖ, ἄνθρωπος 
δὲ ἀνθρώπῳ, καὶ ὅλως δὲ τὰ συγγενῆ τοῖς συγγενέσι καὶ 
ὁµοίοις; οὐ γὰρ δὴ ὁµοίως ὅτι πᾶν ζῷον καλόν, ἡ δὲ ἐπι- 

θυµία τοῦ καλοῦ. ἔδει οὖν τὸ καλὸν ἥδιον εἶναι. νῦν δὲ 
µᾶλλον οὐ πᾶν κάλλος ἡδύ, τὸ καλὸν καὶ τὸ ἡδύ. οὐδὲ 
πᾶσιν ἡ ἡδονὴ ἢ τὸ καλὸν ἡδύ, οἷον φαγεῖν ἢ πιεῖν ἐστὶν 
ἥδιον ἑτέρῳ καὶ ἀφροδισιάσαι ἄλλῳ. διότι µὲν οὖν ἕκα- 
στον τῷ συγγενεῖ µιγνύµενον µάλιστα καὶ ἥδιστα ἀφροδι- 
σιάζει, ἄλλο πρόβληµα· ὅτι δὲ καὶ κάλλιστον, οὐκέτι ἀλη- 
θές. ἀλλὰ ἡµεῖς τὸ εἰς τὴν συνουσίαν ἡδύ, ὅτι ὃ µὲν κα- 
λόν, ὅτι ἐπιθυµοῦντες χαίροµεν ὁρῶντες. καίτοι καὶ ἐπὶ 
τῶν ἄλλων ἐπιθυµιῶν ἔχει ὁµοίως· διψῶντες γὰρ ἥδιον 
ὁρῶσι τὸ πόµα. τὸ µὲν οὖν πρὸς χρείαν τινὰ καλόν, οὗ 
καὶ µάλιστα ἐπιθυµοῦµεν, τοῦτο δοκεῖ ἥδιστον εἶναι, τὸ δὲ 



καθ' αὑτὸ οὐκέτι οὕτως. σηµεῖον δὲ τούτου· δοκοῦσι γὰρ ἡµῖν 
καὶ ἄνδρες καλοὶ εἶναι, πρὸς τὴν συνουσίαν βλέψασιν. ἆρ' 
οὖν οὕτως ὥστε καὶ ἡσθῆναι ὁρῶσι µᾶλλον τῶν εἰς συνουσίαν; 
οὐδέν γε κωλύει, εἰ µὴ ἐπιθυµοῦντες τύχοιµεν. οὕτω δὲ πόµα 
κάλλιον· εἰ γὰρ διψῶντες τύχοιµεν, ἥδιον ὀψόµεθα. 
 ∆ιὰ τί ποτε τοῦ µὲν ἀνθρώπου τὰ ἔµπροσθεν δασύτερα 
τῶν ὄπισθέν ἐστι, τῶν δὲ τετραπόδων τὰ ὄπισθεν; ἢ ὅτι 
πάντα τὰ δίποδα τὰ ἔµπροσθεν ἔχει δασύτερα; οἱ γὰρ 
ὄρνιθες τὸν αὐτὸν τρόπον τοῖς ἀνθρώποις ἔχουσιν. ἢ τὰ 
ἀσθενέστερα µᾶλλον ἀεὶ σκεπάζειν ἡ φύσις εἴωθεν, ἀσθενὲς 

δὲ ἕκαστόν ἐστί τινα τρόπον. τῶν δὲ τετραπόδων ἁπάντων 
τὰ ὄπισθεν ἀσθενέστερά ἐστι τῶν ἔµπροσθεν διὰ τὸν τόπον· 
ὑπὸ γὰρ τῶν ψυχῶν καὶ καυµάτων µᾶλλον δυνατά ἐστι 
πάσχειν· τῶν δὲ ἀνθρώπων τὰ ἔµπροσθεν ἀσθενέστερά ἐστι 
καὶ τὸ αὐτὸ πέπονθεν.   
 ∆ιὰ τί ἄνθρωπος τῶν ζῴων µάλιστα πτάρνυται; ἢ 
ὅτι καὶ κορυζᾷ µάλιστα; τούτου δ' αἴτιόν ἐστιν ὅτι τοῦ θερµοῦ 
ὄντος περὶ τὴν καρδίαν καὶ πεφυκότος ἄνω φέρεσθαι τοῖς 
µὲν ἄλλοις ζῴοις ἡ κατὰ φύσιν αὐτοῦ φορά ἐστιν ἐπὶ τοὺς 
ὤµους, ἐντεῦθεν δὲ ἐξ ἀνακλάσεως σχιζόµενον τὸ µὲν ἐπὶ 
τὸν τράχηλον καὶ τὴν κεφαλὴν φέρεται αὐτοῦ, τὸ δὲ εἰς 
τὴν ῥάχιν καὶ τὴν ὀσφύν, διὰ τὸ ἐπὶ τῆς αὐτῆς εὐθείας 
εἶναι ταῦτα πάντα καὶ παρὰ τὴν βάσιν. φερόµενον δὲ 
ὁµοίως τὸ σῶµα καὶ τὰ ὑγρὰ µερίζει εἰς αὐτὰ ὁµαλῶς· 
ἕπεται γὰρ τὰ ὑγρὰ τῷ θερµῷ. διὸ οὐδὲ πάνυ κορυζᾷ τὰ 
τετράποδα ζῷα, οὐδὲ πτάρνυται· ὁ γὰρ πταρµὸς ἢ πνεύ- 
µατος ἀθρόου φορά ἐστιν, ὑγρῶν ἐξατµιζόντων τι µᾶλλον 
τοῦ σώµατος, ἢ ὑγρῶν ἀπέπτων. διὸ πρὸ τῶν κατάρρων 
γίνεται, ἃ οὐ συµβαίνει τοῖς ἄλλοις ζῴοις, διὰ τὸ τὴν τοῦ 
θερµοῦ φορὰν ὁµαλίζειν ἐν αὐτῷ εἰς τὸ πρόσθεν καὶ ὄπι- 
σθεν. τοῦ δὲ ἀνθρώπου πρὸς ὀρθῇ πεφυκότος τῇ βάσει, κα- 

θάπερ τὰ φυτά, συµβαίνει τοῦ θερµοῦ φορὰν ἐπὶ τὴν κε- 
φαλὴν γίνεσθαι πλείστην καὶ σφοδροτάτην. φερόµενόν τε 
ἐνταῦθα ἀραιοῖ καὶ θερµαίνει τοὺς περὶ αὐτὴν πόρους. ὄντες 
δὲ τοιοῦτοι δεκτικοὶ γίνονται τῶν ὑγρῶν µᾶλλον ἢ οἱ κάτω 
τῆς καρδίας πόροι. ὅταν οὖν συµβῇ ἐξυγρανθῆναι µᾶλλον 
τοῦ δέοντος καὶ καταψυγῆναι, ἔξωθεν συµβαίνει τὸ θερµόν, 
τροφήν τε ἔχον καὶ συστελλόµενον ἐντός, αὔξεσθαι, αὐξα- 
νόµενον δὲ φέρεσθαι ἐπὶ τὴν κεφαλὴν καὶ τοὺς ἐν αὐτῇ 
πόρους· εἰς οὓς ἀκολουθοῦντα τὰ ὑγρά, ὄντα λεπτὰ καὶ 
ἄπεπτα, πληροῖ αὐτοὺς καὶ τοὺς κατάρρους ποιεῖ, καὶ πταρ- 
µοὺς ὁµοίως. ἐν γὰρ ταῖς ἀρχαῖς τῶν κατάρρων τὸ θερµὸν 
προαναφερόµενον τοῦ ὑγροῦ, καὶ πνευµατοῦν τοὺς πόρους, τῇ 



τ' ἐκβολῇ τοῦ πνεύµατος τοὺς πταρµοὺς ποιεῖ καὶ τῇ πρὸ 
τῶν ὑγρῶν ἀναγωγῇ, ἅ ἐστι λεπτὰ καὶ δριµέα. διὸ καὶ 
συµβαίνει µετὰ τῶν τῆς κορύζης πταρµῶν ὑδατώδη ἀπο- 
µύττεσθαι. πάντων δὲ τούτων ὁρµησάντων τὰ συνεχῆ καὶ 
πάθος ἔχοντα ὑγρὰ ἐφίσταται αὐτοῖς, καὶ ἐµφράττει τοὺς 
περὶ τὴν κεφαλὴν καὶ τὴν ῥῖνα πόρους· ὀγκηρότερα γὰρ 
γινόµενα καὶ διατείνοντα ποιεῖ τοὺς περὶ τὴν κεφαλὴν πό- 
νους. σηµεῖον δὲ τὸ µήτ' ἐκτὸς ἢ δι' αὐτῶν πνεῦµα ἀφεῖ- 
σθαι. διὸ οὔτε πτάρνυνται οὔτε ὀσφραίνονται οἱ κορυζῶντες. 

οἱ δὲ ἄνευ κορύζης γινόµενοι διὰ µὲν τὰς αὐτὰς αἰτίας 
γίνονται, µικρὰς δὲ καὶ ἐλαφρὰς ἀρχὰς λαβόντες. ὥστε    
συναχθέντα τὰ ὑγρὰ τῷ θερµῷ, ἐκπνευµατούµενα ὑπ' 
αὐτοῦ δι' ὀλιγότητα, εἰσπίπτει κατὰ τὰς ῥῖνας. ποιεῖ δὲ 
τὸν ψόφον τοῦ πνεύµατος οὐχ ἧττον ἡ βία τῆς φορᾶς ἢ τὸ 
πλῆθος αὐτοῦ. ἐνεχθέντος γὰρ τοῦ θερµοῦ πρὸς ὀρθὴν πρὸς 
τὸν ἐγκέφαλον καὶ προσπεσόντος αὐτῷ, ἀνακλᾶται ἐπὶ 
τὰς ῥῖνας διὰ τὸ τοὺς ταύτῃ πόρους ἐκτὸς ἀπὸ τοῦ ἐγκεφά- 
λου διατείνειν. παρὰ φύσιν οὖν τῆς ἐκτὸς κλάσεως φορᾶς 
γινοµένης ἐπὶ τὰς ῥῖνας τῷ πνεύµατι, σφοδρὰν συµβαίνει 
γίνεσθαι· διὸ ποιεῖ τοὺς ψόφους. τῶν δὲ ἄλλων ζῴων συµ- 
βαίνει µάλιστα κορυζᾶν τοὺς ὄρνιθας διὰ τὸ µάλιστα ὁµοιό- 
σχηµον εἶναι ἀνθρώπῳ· ἧττον δὲ ἢ ἄνθρωπος πάσχει αὐτό, 
ὅτι τὰ πολλὰ κάτω ἔχει τὴν κεφαλὴν διὰ τὸ τὴν νοµὴν 
ἀπὸ τῆς γῆς εἶναι. 
 ∆ιὰ τί τὰ θαλάττια ζῷα τῶν ἐν τῇ γῇ µείζω καὶ 
εὐτραφέστερά ἐστιν; ἢ ὅτι ὁ ἥλιος καταδαπανῶν τὰ πε- 
ριέχοντα τὴν γῆν ἀφαιρεῖται τὴν τροφήν; διὸ καὶ τὰ κα- 
τακεκλειµένα εὐτραφέστερά ἐστιν. πάντων οὖν τούτων ἀπήλ- 
λακται τὰ θαλάττια ζῷα. 
 ∆ιὰ τί ποτε τὰ µὲν ἄλλα ζῷα πλεονάκις τὴν ξηρὰν 

τροφὴν ἢ τὴν ὑγρὰν προσάγεται, ὁ δὲ ἄνθρωπος τὴν ὑγρὰν 
ἢ τὴν ξηράν; ἢ ὅτι φύσει ὁ ἄνθρωπος θερµότατον; πλεί- 
στης οὖν καταψύξεως δεῖται. 
 ∆ιὰ τί οἱ εὐνοῦχοι οὐ γίνονται φαλακροί; ἢ ὅτι πολὺν 
ἔχουσι τὸν ἐγκέφαλον; τοῦτο δὲ συµβέβηκεν αὐτοῖς διὰ τὸ 
µὴ συγγίνεσθαι ταῖς γυναιξίν· ἡ γὰρ γονή ἐστιν ἀπὸ τοῦ 
ἐγκεφάλου χωροῦσα διὰ τῆς ῥάχεως. διὰ τοῦτο δὲ οὐ δοκοῦσι 
καὶ οἱ βόες οἱ ἐκτοµίαι µεγάλα τὰ κέρατα ἴσχειν, ὅταν 
ἐκτµηθῶσιν. δοκεῖ δὲ ἡ αὐτὴ αἰτία εἶναι καὶ ὅτι αἱ γυναῖ- 
κες καὶ οἱ παῖδες οὐκ εἰσὶ φαλακροί. 
 ∆ιὰ τί τὰ µὲν εὐθὺς δύνανται δι' αὑτῶν τρέφεσθαι 
µετὰ τὴν γένεσιν, τὰ δὲ οὔ; ἢ ὅσα ὀλιγοχρονιώτερα τῶν 
µνήµης δεκτικῶν; διὸ ἅπαντα καὶ τελευτᾷ θᾶττον. 



 ∆ιὰ τί ποτε ὁ µὲν ἄνθρωπος πλείω τὴν ὑποχώρησιν 
ποιεῖται τὴν ὑγρὰν τῆς ξηρᾶς, οἱ δὲ ἵπποι καὶ οἱ ὄνοι τὴν 
ξηράν; ἢ διότι ταῦτα µὲν τὰ ζῷα πλείονι τροφῇ χρῆται 
τῇ ξηρᾷ, ὁ δὲ ἄνθρωπος ὑγρᾷ µᾶλλον ἢ τῇ ξηρᾷ; πᾶσα 
δὲ περίττωσις ἀπὸ τῆς τροφῆς ἐστί, καὶ ἀπὸ τῆς πλείονος 
πλείω. τὰ µὲν οὖν τῇ ὑγρᾷ µᾶλλον, τὰ δὲ τῇ ξηρᾷ 
πλείονι τροφῇ χρῆται· διότι τὰ µὲν τῶν ζῴων ἐστὶ φύσει   
ξηρά, τὰ δὲ ὑγρά. τὰ µὲν οὖν τῇ φύσει ξηρὰ τῆς ὑγρᾶς 

µᾶλλον ἐπιθυµεῖ (ταύτης γὰρ ἐνδεέστερά εἰσι), τὰ δὲ τῇ 
φύσει ὑγρὰ τῆς ξηρᾶς· ταύτης γὰρ ἐνδεέστερα καθέστηκεν. 
 ∆ιὰ τί ὄρνιθες καὶ ἄνθρωποι καὶ τῶν ζῴων τὰ ἀν- 
δρεῖα σκληρότερα; ἢ ὅτι ὁ θυµὸς µετὰ θερµότητος; ὁ γὰρ 
φόβος κατάψυξις. ὅσων οὖν τὸ αἷµα ἔνθερµόν ἐστι, καὶ 
ἀνδρεῖα καὶ θυµοειδῆ· τὸ δὲ αἷµα τροφή. ὅσα δὲ θερµῷ 
ἄρδεται τῶν φυοµένων, σκληρότερα πάντα. 
 
 ∆ιὰ τί τέρατα τίκτουσι µάλιστα τὰ τετράποδα 
τὰ µὴ µεγάλα, ἄνθρωπος δὲ καὶ τὰ µεγάλα ἧττον, 
οἷον ἵπποι καὶ ὄνοι; ἢ ὅτι πολύγονα ταῦτα, οἷον κύνες 
καὶ ὕες καὶ αἶγες καὶ πρόβατα, πολὺ µᾶλλον τῶν µε- 
γάλων, ἐκείνων δὲ τὰ µὲν ὅλως µονοτόκα, τὰ δὲ ὡς 
ἐπὶ τὸ πολύ. τὰ δὲ τέρατα γίνεται ἐπαλλαττόντων τῶν 
σπερµάτων ἀλλήλοις καὶ συγχεοµένων ἐν τῇ ἐξόδῳ τῆς 
γονῆς ἢ ἐν τῇ µίξει τῇ ἐν τῇ ὑστέρᾳ τῆς θηλείας. διὸ 
καὶ ὄρνιθες αὐτὰ ποιοῦσιν· τὰ γὰρ ᾠὰ δίδυµα τίκτουσι, 
τὰ δὲ τέρατα ἐκ τῶν διδύµων γίνεται, ὧν ἡ λέκιθος τῷ 
ὑµένι οὐ διαιρεῖται. 
 ∆ιὰ τί ἡ κεφαλὴ δασεῖα τῶν ἀνθρώπων µᾶλλον τοῦ 
ἄλλου σώµατος καὶ οὐ κατὰ λόγον, τοῖς δὲ ἄλλοις ζῴοις 

τοὐναντίον; ἢ ὅτι καὶ τῶν ἄλλων τὰ µὲν εἰς ὀδόντας ἐκ- 
δίδωσι καθ' ὑπερβολὴν τῆς τροφῆς, τὰ δὲ εἰς κέρατα, τὰ 
δὲ εἰς τρίχας; ὅσα µὲν εἰς κέρατα, ἧττον τὴν κεφαλὴν 
ἔχει δασεῖαν· ἐκεῖ γὰρ ἀνήλωται· ὅσα δὲ εἰς ὀδόντας, 
µᾶλλον µὲν τῶν κερατοφόρων (ἔχει γὰρ λοφιάν), ἧττον 
δὲ τῶν τοιούτων, οἷον ὀρνέων. ἔχουσι γὰρ ταῦτα καὶ τὴν 
τῶν ἀνθρώπων· ὃ ἐκείνοις πολλαχῇ διὰ πλῆθος, τοῦτο εἰς 
κεφαλὴν ἐκδίδωσιν· οὐδὲ γὰρ οὐδὲν ἔχει, οὐδὲ πολὺ οὕτως 
ὥστε πανταχῇ. 
 ∆ιὰ τί ἄνθρωπος µόνος τῶν ζῴων πολιὰς ἔχει; ἢ 
ὅτι τὰ µὲν πλεῖστα τῶν ζῴων ῥυάδα τὴν τρίχα ἀνὰ πᾶν 
ἔτος ἔχει, οἷον ἵππος, βοῦς, ἔνια δὲ ῥυάδα µὲν οὐκ ἔχει, 
βραχύβια δέ εἰσι, καθάπερ πρόβατον καὶ ἄλλα· οὗ ἡ 
θρὶξ ὥσπερ οὐ γηράσκουσα οὐδὲ πολιοῦται. ὁ δὲ ἄνθρωπος 



οὔτε ῥυάδα ἔχει τὴν τρίχα, µακρόβιόν τέ ἐστιν, ὥστε ὑπὸ 
τοῦ χρόνου πολιοῦται. 
 ∆ιὰ τί, ὅσοις τὰ ἀπὸ τοῦ ὀµφαλοῦ κάτω µείζονα ἢ    
τὰ πρὸς τὰ στήθη, βραχύβιοι καὶ ἀσθενεῖς; ἢ ὅτι ἡ κοι- 
λία ψυχρὰ διὰ µικρότητα, ὥστε οὐ πεπτικὴ ἀλλὰ περιτ- 
τωµατική; οἱ δὲ τοιοῦτοι νοσακεροί. 
 ∆ιὰ τί τὰ µὲν γίνεται τῶν ζῴων οὐ µόνον ἐξ ἀλλή- 

λων ἀλλὰ καὶ αὐτόµατα, τὰ δ' ἐξ ἀλλήλων µόνον, οἷον 
ἄνθρωπος καὶ ἵππος; ἢ κἂν εἰ καὶ µὴ δι' ἑτέρας αἰτίας, 
ἀλλ' ὅτι τοῖς µὲν ὀλίγος ὁ χρόνος τῆς γενέσεως, ὥστε ἡ 
γεννητικὴ ὥρα ὑπερτείνει καὶ ἐνδέχεται γενέσθαι ἐν τῇ 
µεταβολῇ τῶν ὡρῶν, τῶν δὲ πολὺ ἡ γένεσις ὑπερτείνει. 
ἐνιαύσιοι γὰρ ἢ δεκάµηνοί εἰσιν· ὥστε ἀνάγκη γίνεσθαι ἢ 
ἐξ ἀλλήλων γίνεσθαι. 
 ∆ιὰ τί τῶν Αἰθιόπων οἱ µὲν ὀδόντες λευκοί, καὶ λευ- 
κότεροι ἢ τῶν ἄλλων, οἱ δὲ ὄνυχες οὐκέτι; ἢ οἱ µὲν ὄνυ- 
χες, ὅτι καὶ τὸ δέρµα µέλαν, καὶ µελάντερον ἢ τῶν ἄλ- 
λων, οἱ δὲ ὄνυχες ἐκ τοῦ δέρµατος φύονται. οἱ δὲ ὀδόντες 
λευκοὶ διὰ τί; ἢ ὅτι ἐξ ὧν τὸ ὑγρὸν ἐξάγει ὁ ἥλιος ἄνευ 
τοῦ ἐπιβάπτειν, λευκαίνεται, οἷον καὶ τὸν κηρόν; τὸ µὲν οὖν 
δέρµα ἐπιβάπτει, τοὺς δὲ ὀδόντας οὐκ ἐπιβάπτει, ἀλλὰ τὸ 
ὑγρὸν διὰ τὴν ἀλέαν ἐξατµίζεται ἐξ αὐτῶν. 
 ∆ιὰ τί τὰ µὲν ἀφαιρουµένης τῆς κεφαλῆς ἀποθνή- 
σκει εὐθὺς ἢ ταχύ, τὰ δὲ οὔ; ἢ ὅσα ἄναιµα καὶ ὀλιγό- 
τροφα, τοῦτο πάσχει; οὔτε τροφῆς γὰρ δεῖται ταχύ, οὔτε 
ἐγχεῖται αὐτῶν τὸ θερµὸν ἐν τῷ ὑγρῷ, ὧν ἄνευ οὐχ οἷόν τε 
ζῆν τοῖς ἐναίµοις. τούτοις δὲ οἷόν τέ ἐστιν· ἀπνευστὶ ζῆν γὰρ 
δύνανται πολὺ µᾶλλον. ἡ δὲ αἰτία ἐν ἑτέροις εἴρηται. 

ΙΑ. ΟΣΑ ΠΕΡΙ ΦΩΝΗΣ. 
 
 ∆ιὰ τί τῶν αἰσθήσεων ἐκ γενετῆς µάλιστα τὴν ἀκοὴν 
πηροῦνται; ἢ ὅτι ἀπὸ τῆς αὐτῆς ἀρχῆς εἶναι δόξειεν ἂν ἥ 
τε ἀκοὴ καὶ ἡ φωνή; ῥᾷστα δὲ δοκεῖ διαφθείρεσθαι ἡ διά- 
λεκτος οὖσα εἶδος φωνῆς, καὶ χαλεπώτατα ἐπιτελεῖσθαι. 
σηµεῖον δὲ ὅτι µετὰ τὸ γενέσθαι πολὺν χρόνον ἐνεοί ἐσµεν· 
τὸ µὲν γὰρ πρῶτον ὅλως οὐδὲ λαλοῦµεν οὐδέν, εἶτα ὀψέ ποτε 
ψελλίζοµεν. διά τε τὸ τὴν διάλεκτον εὔφθαρτον εἶναι, τὴν 
αὐτὴν δὲ ἀρχὴν ἀµφοτέρων εἶναι καὶ τῆς διαλέκτου (φωνὴ 
γάρ τις καὶ τῆς ἀκοῆς ὥσπερ καὶ εἰ συµβεβηκότος), ῥᾷστα 
τῶν αἰσθήσεων φθείρεται, καὶ οὐ καθ' αὑτήν, ἡ ἀκοή. τεκ- 
µήριον δὲ ἔστι καὶ ἐκ τῶν ἄλλων ζῴων λαβεῖν, ὅτι παν-   



τελῶς εὔφθαρτός ἐστιν ἡ ἀρχὴ τῆς διαλέκτου· λαλεῖ γὰρ 
οὐθὲν τῶν ἄλλων ζῴων πλὴν ἀνθρώπου, καὶ οὗτοι δὲ ὀψέ 
ποτε, καθάπερ εἴρηται. 
 ∆ιὰ τί οἱ κωφοὶ πάντες διὰ τῶν ῥινῶν φθέγγονται; 
ἢ διὰ τὸ ἐγγὺς τοῦ εἶναι ἐνεοὺς εἶναι; οἱ δὲ ἐνεοὶ λαλοῦσι 
διὰ τῶν ῥινῶν· ταύτῃ γὰρ αὐτῶν ἐκπίπτει τὸ πνεῦµα διὰ 
τὸ τῷ στόµατι µεµυκέναι. µεµύκασι δέ, ὅτι οὐθὲν εἰς φω- 
νὴν χρῶνται τῇ γλώττῃ. 
 ∆ιὰ τί µεγαλόφωνοι πάντες εἰσὶν οἱ θερµοὶ τὴν φύσιν; 

ἢ ὅτι ἀνάγκη καὶ ἀέρα πολὺν καὶ ψυχρὸν ἐν τούτοις εἶναι; 
ἕλκει γὰρ τὸ πνεῦµα τὸ θερµὸν πρὸς ἑαυτὸ καὶ ἀέρα, καὶ 
πλείω τὸ πλεῖον. ἡ δὲ µεγάλη φωνὴ γίνεται ἐν τῷ πολὺν 
ἀέρα κινεῖν, καὶ ὀξεῖα ἐν τῷ ταχέως· βαρεῖα δὲ ἡ ἐν τῷ 
βραδέως. 
 ∆ιὰ τί οἱ κωφοὶ πάντες διὰ τῶν ῥινῶν φθέγγονται; ἢ 
διὰ τὸ βιαιότερον πνεῖν τοὺς κωφούς; ἐγγὺς γὰρ τοῦ ἐνεοὶ 
εἶναι εἰσίν. διίσταται οὖν τῶν µυκτήρων ὁ πόρος ὑπὸ τοῦ πνεύ- 
µατος· οἱ τοιοῦτοι δὲ διὰ ῥινῶν φθέγγονται. 
 ∆ιὰ τί εὐηκοώτερα τὰ τῆς νυκτός; ἢ ὅτι µᾶλλον ἠρε- 
µία διὰ τὴν τοῦ θερµοτάτου ἀπουσίαν; διὸ καὶ ὡς ἐπὶ τὸ πολὺ 
ἀταρακτότερα. ὁ γὰρ ἥλιος ὁ κινῶν. 
 ∆ιὰ τί πόρρωθεν αἱ φωναὶ ὀξύτεραι δοκοῦσιν εἶναι; οἱ 
γοῦν µιµούµενοι τοὺς σφόδρα πόρρω ὄντας καὶ βοῶντας ὀξὺ 
φθέγγονται καὶ ὅµοιον τοῖς ἀπηχοῦσιν, καὶ τῆς ἠχοῦς ὀξύτε- 
ρος φαίνεται ὁ ψόφος. ἔστι δὲ πόρρω· ἀνακλᾶται γάρ. 
οὐκοῦν ἐπεὶ ὀξὺ µὲν ἐν ψόφῳ τὸ ταχύ, βαρὺ δὲ τὸ βραδύ, 
ἔδει βαρυτέρας πόρρωθεν φαίνεσθαι τὰς φωνάς. τὰ γὰρ 
αὖ φερόµενα πάντα βραδύτερον φέρεται ὅσῳ ἂν ἀπέχῃ 
τῆς ἀρχῆς πλεῖον, καὶ τέλος πίπτει. πότερ' οὖν ὅτι οἱ µιµού- 
µενοι ἀµενηνῇ τῇ φωνῇ µιµοῦνται, καὶ λεπτὴν τὴν πόρρωθεν 

φωνήν; λεπτὴ δὲ βαρεῖα οὐκ ἔστιν, οὐδὲ µικρὸν καὶ ἀµενηνὸν 
φθέγγεσθαι βαρὺ ἀλλ' ὀξὺ ἀνάγκη. ἢ οὐ µόνον οἱ µιµού- 
µενοι διὰ τοῦτο µιµοῦνται, ἀλλὰ καὶ οἱ ψόφοι αὐτοὶ ὀξύτε- 
ροι γίνονται; αἴτιον δὲ ὅτι ὁ ἀὴρ ὁ φερόµενος ποιεῖ τὸν ψό- 
φον· καὶ ὥσπερ τὸ πρῶτον ψοφεῖ τὸ κινῆσαν τὸν ἀέρα, 
οὕτω δεῖ πάλιν ποιῆσαι τὸν ἀέρα ἀεὶ ἄλλον κινοῦντα εἶναι, 
τὸ δὲ κινούµενον. διὸ ὁ ψόφος συνεχής, ὅτι ἀεὶ ἐκδέχεται    
κινοῦντα κινῶν, ἕως ἂν ἀποµαρανθῇ, ὃ ἐπὶ τῶν σωµάτων ἐστὶ 
τὸ πεσεῖν, ὅταν µηκέτι δύνηται ὠθεῖν ὁ ἀὴρ ἔνθα µὲν τὸ 
βέλος ἔνθα δὲ τὸν ἀέρα. ἡ µὲν γὰρ φωνὴ γίνεται ἡ συνε- 
χὴς ἀέρος ὠθουµένου ὑπ' ἀέρος, τὸ δὲ βέλος φέρεται σώµα- 
τος ὑπ' ἀέρος κινουµένου. ἐνταῦθα µὲν οὖν ἀεὶ τὸ αὐτὸ φέρε- 
ται σῶµα, ἕως ἂν καταπέσῃ, ἐκεῖ δὲ ἀεὶ ἕτερος ἀήρ. καὶ 



πρῶτον ἐλάττω θᾶττον µὲν κινεῖται, ἐπ' ὀλίγον δέ. διὸ πόρρω 
ὀξύτεραι καὶ λεπτότεραι αἱ φωναί. τὸ γὰρ θᾶττον ὀξύ, ὥς- 
περ καὶ διηπόρηται. ὥσπερ ἡ αὐτὴ αἰτία δι' ἣν καὶ οἱ µὲν 
παῖδες καὶ οἱ κάµνοντες ὀξὺ φθέγγονται, οἱ δὲ ἄνδρες καὶ 
οἱ ὑγιαίνοντες βαρύ. τὸ δὲ τοῖς ἐγγὺς µὴ ἐπίδηλον εἶναι 
τὴν φωνὴν ἢ βαρυτέραν ἢ ὀξυτέραν γινοµένην, καὶ ὅλως µὴ 
ὁµοίως ἔχειν τοῖς ῥιπτοµένοις βάρεσιν, αἴτιον ὅτι τὸ µὲν 
ῥιφθὲν ἓν φέρεται ἀεὶ τὸ αὐτό, ὁ δὲ ψόφος ἀήρ ἐστιν ὠθού- 

µενος ὑπὸ ἀέρος. διὸ καὶ τὸ µὲν εἰς ἓν πίπτει, ἡ δὲ φωνὴ 
πανταχῇ, ὥσπερ ἂν εἰ τὸ ῥιφθὲν ἅµα φερόµενον ἀπείρως 
θρυφθείη, καὶ ἔτι εἰς τοὔπισθεν. 
 ∆ιὰ τί αἱ νεηλιφεῖς οἰκίαι µᾶλλον ἠχοῦσιν; ἢ ὅτι 
µᾶλλον ἀνάκλασις γίνεται διὰ τὴν λειότητα; λειότεραι δὲ 
διὰ τὸ ἀρραγὲς καὶ τὸ συνεχές. δεῖ δὲ µὴ παντελῶς ὑγρὰν 
 
ἀλλ' ἤδη ξηρὰν λαµβάνειν· ἀπὸ πηλοῦ γὰρ οὐκ ἔστιν ἀνά- 
κλασις. διὰ ταῦτα γὰρ καὶ τὰ κονιάµατα µᾶλλον ἠχεῖ. 
συµβάλλεται δὲ ἴσως καὶ ἡ ἀκινησία τοῦ ἀέρος· ἀθρόος γὰρ 
ἰὼν µᾶλλον ἀποπλήττεται τὸν προσπίπτοντα. 
 ∆ιὰ τί, ἐάν τις πίθον καὶ κεράµια κενὰ κατορύξῃ καὶ 
πωµάσῃ, µᾶλλον ἠχεῖ τὰ οἰκήµατα, καὶ ἐὰν φρέαρ ἢ λάκ- 
κος ᾖ ἐν τῇ οἰκίᾳ; ἢ ὅτι ἐπεὶ ἀνάκλασις ἡ ἠχώ, δεῖ περιει- 
ληµµένον ἀθρόον εἶναι τὸν ἀέρα, καὶ ἔχειν πρὸς ὃ ἀνακλα- 
σθήσεται, προσπῖπτον πυκνὸν καὶ λεῖον; οὕτω γὰρ µάλιστα 
ἦχος γίνεται. τὸ µὲν οὖν φρέαρ καὶ ὁ λάκκος ἔχει τὴν στε- 
νότητα καὶ τὴν ἄθροισιν, οἱ δὲ πίθοι καὶ τὰ κεράµια καὶ 
τὴν πυκνότητα τῶν περιεχόντων, ὥστε ἐξ ἀµφοτέρων τὸ συµ- 
βαῖνον. καὶ γὰρ τὰ κοῖλα µᾶλλον ἠχεῖ· διὰ τοῦτο καὶ ὁ 
χαλκὸς µάλιστα τῶν ἄλλων. ὅτι δὲ κατορωρυγµένα, οὐθὲν 

ἄτοπον· ἡ γὰρ φωνὴ φέρεται κάτω οὐχ ἧττον. ὅλως δὲ 
πανταχῇ δοκεῖ καὶ κύκλῳ φέρεσθαι. 
 ∆ιὰ τί δὲ µᾶλλον, ἐὰν κατορύξῃ τις, ἠχεῖ, ἢ ἐὰν µή;   
ἢ ὅτι περιστεγόµενα µᾶλλον εἰς αὑτὰ δέχεται καὶ κατέχει 
τὸν ἀέρα; συµβαίνει δὲ καὶ τὴν πληγὴν σφοδροτέραν γί- 
νεσθαι. 
 ∆ιὰ τί τὸ ὕδωρ τὸ ψυχρὸν ἐκ τοῦ αὐτοῦ ἀγγείου ἐκχεό- 
µενον ὀξύτερον ποιεῖ τὸν ψόφον; ἢ ὅτι θάττων ἡ φορά; βα- 
ρύτερον γάρ. ἡ δὲ θάττων ὀξύτερον ποιεῖ τὸν ψόφον. τὸ δὲ 
θερµὸν καὶ τῇ µανότητι καὶ τῇ ἀναφορᾷ κουφίζει. παρό- 
µοιον δὲ ὅτι καὶ αἱ δᾷδες καιόµεναι ἀσθενεστέραν τὴν πλη- 
γὴν ποιοῦσιν. 
 ∆ιὰ τί τοῖς ἠγρυπνηκόσιν ἡ φωνὴ τραχυτέρα; ἢ διότι 
ὑγρότερον τὸ σῶµα διὰ τὴν ἀπεψίαν, καὶ οὐχ ἥκιστα περὶ 



τὸν ἄνω τόπον, διὸ καὶ βάρος ἐν τῇ κεφαλῇ· ὑγρότητός τε 
περὶ τὸν βρόγχον οὔσης ἀνάγκη καὶ τραχυτέραν εἶναι τὴν 
φωνήν. ἡ µὲν γὰρ τραχύτης διὰ τὴν ἀνωµαλίαν, ἡ δὲ βα- 
ρύτης διὰ τὴν ἔµφραξιν· βαρυτέρα γὰρ ἡ φορά. 
 ∆ιὰ τί µετὰ τὰ σιτία τάχιστα ἀπορρήγνυται ἡ φωνή; 
ἢ ὅτι κοπτόµενος µὲν ὁ τόπος ἐκθερµαίνεται, θερµαινόµενος 
δὲ ἕλκει τὴν ὑγρότητα; πλείων δὲ αὕτη καὶ ἑτοιµοτέρα διὰ 

τὴν προσφοράν. 
 ∆ιὰ τί οἱ κλαίοντες ὀξὺ φθέγγονται, οἱ δὲ γελῶντες 
βαρύ; ἢ ὅτι οἱ µὲν ὀλίγον κινοῦσι πνεῦµα δι' ἀσθένειαν, οἱ 
δὲ σφοδρῶς, ὃ ποιεῖ ταχὺ φέρεσθαι τὸ πνεῦµα; τὸ δὲ ταχὺ 
ὀξύ· καὶ γὰρ ἀπὸ συντόνου τοῦ σώµατος ῥιπτούµενον ταχὺ 
φέρεται. ὁ δὲ γελῶν τοὐναντίον διαλελυµένως· οἱ δὲ ἀσθε- 
νεῖς ὀξύ· ὀλίγον γὰρ ἀέρα κινοῦσιν· οἱ δὲ ἐπιπολῆς. ἔτι οἱ 
µὲν γελῶντες θερµὸν τὸ πνεῦµα ἀφιᾶσιν, οἱ δὲ κλαίοντες, 
ὥσπερ καὶ ἡ λύπη κατάψυξίς ἐστι τοῦ τόπου τοῦ περὶ τὰ στήθη, 
καὶ τὸ πνεῦµα ψυχρότερον ἀφιᾶσιν. τὸ µὲν οὖν θερµὸν πο- 
λὺν ἀέρα κινεῖ, ὥστε βραδέως φέρεσθαι, τὸ δὲ ψυχρὸν ὀλί- 
γον. συµβαίνει δὲ τοῦτο καὶ ἐπὶ τῶν αὐλῶν· οἱ γὰρ θερ- 
µοὶ τῷ πνεύµατι αὐλοῦντες πολὺ βαρύτερον αὐλοῦσιν. 
 ∆ιὰ τί οἱ παῖδες καὶ τὰ ἄλλα τῶν ζῴων τὰ νέα ὀξύ- 
τερον φθέγγονται τῶν τελείων, καὶ ταῦτα τῆς ὀξύτητος σφο- 
δρότητος οὔσης; ἢ ἡ φωνή ἐστιν ἀέρος κίνησις, καὶ ἡ θάττων 
ὀξυτέρα; ῥᾷον δὲ καὶ θᾶττον ὁ ὀλίγος τοῦ πολλοῦ κινεῖται 
ἀήρ. κινεῖται δὲ ἢ συγκρινόµενος ἢ διακρινόµενος ὑπὸ θερ- 
µοῦ. ἐπεὶ δὲ ἡ µὲν εἰσπνοή ἐστι ψυχροῦ εἰσαγωγή, συγκρί- 
νοιτ' ἂν ἐν αὐτῇ ὁ ἐν ἡµῖν ἀήρ· ἡ δὲ ἐκπνοή, θερµοῦ κινή- 
σαντος ἀέρα, γίνοιτ' ἂν ἡ φωνή· ἐκπνέοντες γάρ, οὐκ εἰς-    

πνέοντες φωνοῦµεν. ἐπεὶ δὲ τὰ νέα θερµότερά ἐστι τῶν πρες- 
βυτέρων καὶ τοὺς ἐν αὑτοῖς πόρους στενωτέρους ἔχει, ἐλάττω ἂν 
ἀέρα ἔχοι ἐν ἑαυτοῖς. ὄντος δὲ τοῦ τε κινουµένου ἐλάττονος καὶ 
τοῦ κινοῦντος θερµοῦ πλείονος ἐν αὐτοῖς, θᾶττον ἂν δι' ἄµφω 
ἡ κίνησις γένοιτο τοῦ ἀέρος· ἡ δὲ θάττων ὀξυφωνοτέρα ἂν 
εἴη διὰ τὰ προειρηµένα. 
 ∆ιὰ τί οἱ κλαίοντες ὀξὺ φθέγγονται, οἱ δὲ γελῶντες 
βαρύ; ἢ ὅτι οἱ µὲν κλαίοντες συντείνοντες καὶ συνάγοντες 
τὸ στόµα φωνοῦσιν; τῇ τε δὴ συντονίᾳ κινεῖται ταχὺ ὁ ἐν 
αὐτοῖς ἀὴρ, καὶ τῷ διὰ στενοῦ τοῦ στόµατος φέρεσθαι θᾶττον 
φέρεται· δι' ἄµφω οὖν ὀξεῖα γίνεται ἡ φωνή. οἱ δὲ γελῶν- 
τες ἀνέντες τὸν τόνον γελῶσι καὶ κεχηνότες. ἐκπέµποντες 
οὖν διὰ τοῦτ' εὐρέως καὶ βραδέως τὸν ἀέρα εἰκότως βαρυφω- 
νοῦσιν. 
 ∆ιὰ τί οἱ ἄγονοι, οἷον παῖδες, γυναῖκες, καὶ οἱ ἤδη 



γέροντες καὶ οἱ εὐνοῦχοι, ὀξὺ φθέγγονται, οἱ δὲ ἄνδρες βαρύ; 
ἢ καθάπερ ἡ γραµµὴ καὶ τὰ ἄλλα λεπτὰ ἓν διάστηµα 
ἔχει, τὰ δὲ παχέα πλείω, οὕτω καὶ ἡ λεπτὴ φωνὴ ἓν ἂν 
ἔχοι διάστηµα. ῥᾷον δὲ καὶ ποιῆσαι καὶ κινῆσαι ἐστὶν ἓν ἢ 
πλείω. ἐχόντων οὖν τῶν προειρηµένων πνεῦµα ἀσθενές, κινεῖ 
αὐτῷ ἀέρα ὀλίγον. ἐλάχιστος δέ ἐστιν ὁ ἓν διάστηµα ἔχων· 

ὃς ἔσται λεπτὸς διὰ τὰ προειρηµένα. καὶ ἡ ἀπ' αὐτοῦ φωνὴ 
γινοµένη τοιαύτη· ἡ δὲ λεπτὴ φωνὴ ὀξεῖά ἐστιν. οἱ µὲν οὖν 
ἄγονοι διὰ ταῦτα ὀξύφωνοί εἰσιν· οἱ δὲ ἄνδρες ἰσχύοντες 
τῷ πνεύµατι πολὺν ἀέρα κινοῦσι, πολὺς δὲ ὢν βραδέως ἂν 
κινοῖτο καὶ βαρεῖαν φωνὴν ποιεῖ. ἐποίει γὰρ ἥ τε λεπτὴ 
καὶ ἡ ταχεῖα κίνησις ὀξεῖαν φωνήν, ὧν οὐδέτερον ἐπὶ τοῦ ἀν- 
δρὸς συµβαίνει γίνεσθαι. 
 ∆ιὰ τί αἱ φωναὶ βαρύτεραι ἡµῖν εἰσὶ τοῦ χειµῶνος; 
ἢ ὅτι παχύτερος ὁ ἀήρ ἐστι τότε, καὶ ὁ ἐν ἡµῖν καὶ ὁ ἐκτός; 
παχυτέρου δὲ ὄντος βραδυτέρα ἡ κίνησις γίνεται, ὥστε ἡ φωνὴ 
βαρυτέρα. ἔτι ὑπνωτικώτεροί ἐσµεν τοῦ χειµῶνος ἢ τοῦ θέρους, 
καὶ καθεύδοµεν πλείω χρόνον· ἐκ δὲ τῶν ὕπνων βαρύτεροί 
ἐσµεν. ἐν ᾧ οὖν πλείονα χρόνον καθεύδοµεν ἢ ἐγρηγόραµεν 
(οὗτος δέ ἐστιν ὁ χειµών), ἐν τούτῳ ἂν εἴηµεν βαρυφωνότεροι 
ἢ ἐν ᾧ τοὐναντίον. τοῦ γὰρ µεταξὺ τῆς ἐγέρσεως ὄντος ὀλίγου 
χρόνου, ἡ ἐν τῷ ὕπνῳ ἕξις γενοµένη διαµένει πρὸς τὴν κα- 
θύπνωσιν. 
 ∆ιὰ τί ἐκ τῶν πότων καὶ τῶν ἐµέτων καὶ ἐν τοῖς ψύ-   
χεσι βαρύτερον φθέγγονται; ἢ διὰ τὴν ἔµφραξιν τοῦ φά- 
ρυγγος τὴν γινοµένην ὑπὸ τοῦ φλέγµατος; ἐπικατασπᾷ γὰρ 
ῥευµάτιον εἰς αὐτόν· καὶ τοῖς µὲν ὁ ἔµετος ἢ ὁ πότος, τοῖς 

δὲ ἡ ὥρα καὶ τὸ συµπλήρωµα στενώτερον ποιεῖ τὸν φά- 
ρυγγα, ὥστε βραδυτέρα γίνεται ἡ φορὰ τοῦ πνεύµατος. ἡ 
δὲ βραδεῖα φορὰ βαρεῖαν ποιεῖ τὴν φωνήν. 
 ∆ιὰ τί ἐγγύθεν µὲν ἡ βαρυτέρα µᾶλλον ἐξακούεται, 
πόρρωθεν δὲ ἧττον; ἢ διότι ἡ βαρυτέρα φωνὴ πλείω µὲν 
ἀέρα κινεῖ, οὐκ εἰς µῆκος δέ; πόρρωθεν µὲν οὖν ἧττον ἀκούο- 
µεν, διότι ἐπ' ἔλαττον κινεῖται, ἐγγύθεν δὲ µᾶλλον, διότι 
πλείων ἡµῖν ἀὴρ πρὸς τὸ αἰσθητήριον προσπίπτει. ἡ δὲ ὀξεῖα 
πόρρω ἀκούεται, ὅτι λεπτοτέρα ἐστί, τὸ δὲ λεπτὸν τὴν εἰς 
µῆκος αὔξησιν ἔχει. λέγοι δ' ἄν τις ὅτι καὶ θάττων ἐστὶν ἡ 
ποιοῦσα αὐτὴν κίνησις. εἴη δ' ἂν τοῦτο, εἰ πυκνὸν µὲν στενὸν 
δ' εἴη τὸ κινοῦν πνεῦµα τὸν ἀέρα. ὅ τε γὰρ ὀλίγος εὐκινη- 
τότερός ἐστιν ἀήρ (κινεῖται γὰρ ὀλίγος ὑπὸ τοῦ στενοῦ), καὶ τὸ 
πυκνὸν πλείους πληγὰς ποιεῖ, αἳ τὸν ψόφον ποιοῦσιν. ἰδεῖν 
δ' ἔστι τοῦτο ἐπὶ τῶν ὀργάνων· αἱ γὰρ λεπτότεραι χορδαὶ 
ὀξύτεραί εἰσι, τῶν ἄλλων τῶν αὐτῶν ὑπαρχόντων αὐταῖς. 



 ∆ιὰ τί ἡ φωνὴ ὀξυτέρα φαίνεται τοῖς µακροτέραν 
ἀφεστηκόσι, τοῦ ὀξέος ὄντος ἐν τῷ ταχέως φέρεσθαι; τὸ δὲ 
µακροτέρω φερόµενον βραδύτερον κινεῖται. ἢ ὅτι ἡ ὀξύτης 
τῆς φωνῆς οὐ µόνον ἐστὶν ἐν τῷ ταχέως κινεῖσθαι, ἀλλὰ καὶ 
ἐν τῷ λεπτότατον ψόφον γίνεσθαι· τοῖς δὲ µακροτέραν 

ἀφεστηκόσιν ἀεὶ λεπτοτέρα ἡ φωνὴ ἀφικνεῖται διὰ τὴν 
ὀλιγότητα τοῦ ἀέρος τοῦ κινουµένου. µαραίνεται γὰρ ἡ κίνη- 
σις, µαραινόµενος δὲ ὁ ἀριθµὸς µὲν εἰς τὸ ἓν τελευτᾷ, 
σῶµα δὲ εἰς διάστηµα ἕν, ὅ ἐστιν ἐν σώµατι λεπτότης. 
 
ὁµοίως δὲ [καὶ] ἐν φωνῇ. 
 ∆ιὰ τί καὶ οἱ γεγυµνασµένοι καὶ οἱ ἀσθενεῖς ὀξὺ 
φθέγγονται; ἢ ὅτι οἱ µὲν ἀσθενεῖς ὀλίγον ἀέρα κινοῦσιν, ὁ 
δὲ ὀλίγος τοῦ πλείονος θᾶττον φέρεται· οἱ δὲ γεγυµνασµέ- 
νοι ἰσχυρῶς κινοῦσι τὸν ἀέρα, ὁ δὲ ἰσχυρῶς κινούµενος ἀὴρ 
θᾶττον φέρεται. τὸ δὲ ταχὺ ἐν φορᾷ ἐν φωνῇ ὀξύ ἐστιν. 
 ∆ιὰ τί τοῖς µετὰ τὰ σιτία κεκραγόσιν ἡ φωνὴ δια-    
φθείρεται; καὶ πάντας ἂν ἴδοιµεν τοὺς φωνασκοῦντας, οἷον 
ὑποκριτὰς καὶ χορευτὰς καὶ τοὺς ἄλλους τοὺς τοιούτους, ἕωθέν 
τε καὶ νήστεις ὄντας τὰς µελέτας ποιουµένους. ἢ τὸ διαφθεί- 
ρεσθαι τὴν φωνὴν οὐθὲν ἕτερόν ἐστιν ἢ τὸν τόπον διαφθείρε- 
σθαι καθ' ὃν τὸ πνεῦµα διεξέρχεται; διὸ καὶ οἱ βραγχιῶν- 
τες διαφθείρονται τὰς φωνάς, οὐ τῷ τὸ πνεῦµα γίνεσθαι 
χεῖρον, ὃ ποιεῖ τὴν φωνήν, ἀλλὰ τῷ τετραχύνθαι τὴν ἀρ- 
τηρίαν. ὑπὸ δὲ τῆς θερµασίας τῆς σφοδρᾶς µάλιστα τρα- 
χύνεσθαι πέφυκεν ὁ τόπος οὗτος. διὸ καὶ οὔθ' οἱ πυρέττον- 

τες οὔτε οἱ σφόδρα πεπυρεχότες εὐθὺς µετὰ τὴν ἄνεσιν τοῦ 
πυρετοῦ ᾄδειν δύνανται· τετράχυνται γὰρ ὁ φάρυξ αὐτοῖς 
διὰ τὴν θερµασίαν. ἀπὸ δὲ τῶν σιτίων εἰκὸς εἶναι τὸ 
πνεῦµα καὶ πολὺ καὶ θερµόν· τὸ δὲ τοιοῦτον εὔλογόν ἐστι 
διεξιὸν ἑλκοῦν τε καὶ τραχύνειν τὴν ἀρτηρίαν· τούτου δὲ συµ- 
βαίνοντος εἰκότως ἡ φωνὴ διαφθείρεται. 
 ∆ιὰ τί, εἴπερ ἡ φωνή ἐστιν ἀήρ τις ἐσχηµατισµένος 
καὶ φερόµενος, διαλύεται πολλάκις τὸ σχῆµα, ἡ δὲ ἠχώ, 
ἣ γίνεται πληγέντος τοῦ τοιούτου πρός τι στερεόν, οὐ διαλύεται 
αὕτη, ἀλλὰ σαφῶς ἀκούοµεν αὐτῆς; ἢ ὅτι ἀνάκλασίς ἐστιν, 
ἀλλ' οὐ κατάκλασις; οὕτω δὲ τό θ' ὅλον διαµένει, καὶ δύο 
µέρη ὁµοιοσχήµονα ἐξ αὐτοῦ γίνεται· πρὸς ὁµοίαν γὰρ 
γωνίαν ἐστὶν ἡ ἀνάκλασις. διὸ καὶ ὁµοία γίνεται ἡ τῆς 
ἠχοῦς φωνὴ τῇ ἐξ ἀρχῆς. 
 ∆ιὰ τί τῶν µὲν ἄλλων ζῴων τὰ νέα καὶ νήπια ὀξύ- 
τερον φθέγγονται τῶν τελείων, οἱ δὲ µόσχοι βαρύτερον τῶν 
τελείων βοῶν; ἢ ὅτι ἐν ἑκάστῳ γένει τὸ νήπιον ὅµοιόν ἐστι 



τῷ ἐν αὐτῷ θήλει; τῶν βοῶν δὲ αἱ θήλειαι βαρύτερον 
φθέγγονται τῶν ἀρρένων, οἱ δὲ µόσχοι ταύταις ὁµοιότεροί 
εἰσιν ἢ τοῖς ἄρρεσιν· τὰ δὲ ἄλλα τοὐναντίον. 
 ∆ιὰ τί, ὅταν ἀχυρωθῶσιν αἱ ὀρχῆστραι, ἧττον οἱ χο- 

ροὶ γεγώνασιν; ἢ διὰ τὴν τραχύτητα προσπίπτουσα ἡ φωνὴ 
οὐ πρὸς λεῖον τὸ ἔδαφος ἧττον γίνεται µία, ὥστ' ἐλάτ- 
των; οὐ γὰρ συνεχής. ὥσπερ καὶ τὸ φῶς ἐπὶ τῶν λείων 
µᾶλλον [φαίνει] διὰ τὸ µὴ διαλαµβάνεσθαι τοῖς ἐµπο- 
δίζουσιν.   
 ∆ιὰ τί ποτε ὁ ἅλς, ὅταν εἰς πῦρ ἐµβληθῇ, ψοφεῖ; 
ἢ ὅτι ὁ ἃλς ὑγρὸν ἔχει οὐ πολύ, ὃ ὑπὸ τοῦ θερµοῦ ἐκπνευ- 
µατούµενον καὶ βίᾳ ἐκπῖπτον σχίζει τὸν ἅλα; τὸ δὲ σχι- 
ζόµενον ἅπαν ψοφεῖ. 
 ∆ιὰ τί ποτε τῶν παιδίων ἔνια, πρὶν ἥκειν τὴν ἡλι- 
κίαν ἐν ᾗ σαφηνίζειν ὥρα αὐτοῖς, φθεγξάµενα καὶ σαφῶς 
εἰπόντα πάλιν ὁµοίως διάγουσιν, ἕως ἂν ἔλθῃ ὁ εἰωθὼς 
χρόνος; ἃ δὴ πολλοὶ τέρατα νοµίζουσιν εἶναι. ἤδη δ' ἔνια 
λέγεται καὶ εὐθὺς γινόµενα φθέγξασθαι. ἢ ὅτι ὡς µὲν 
ἐπὶ πολὺ τὰ πλείω τε τῶν γινοµένων γίνεται κατὰ φύ- 
σιν, διὸ ὀλίγοις τοῦτο συµβαίνει, καὶ φύσει ἅµα κατάλ- 
ληλα τελειοῦται· διὸ καὶ ἀκούει τε ἅµα καὶ φωνεῖ καὶ 
ξυνίησι κατὰ τὴν ἀκοὴν καὶ λέγει καὶ σαφηνίζει. οὐ µὴν 
ἀλλὰ πολλάκις οὐκ ἀπαρτίζει τὰ αὐτά, ἀλλὰ τὰ µὲν 
ξυνίησι πρότερον ἢ τοῦτο τὸ µόριον ἀπολυθῆναι ᾧ διαλέ- 
γεται, τοῖς δὲ τοὐναντίον. ταῦτα µὲν οὖν οὐκ ἂν διαλεχθείη 
 
Bekker page 902a, line 17 
 
συνετῶς (ἃ γὰρ ἂν ἀκούσωσι, διαλέγονται)· ἀλλ' ὅταν ἥκῃ 
καιρὸς ἀµφοῖν, ἀποδιδόασι τὸ κατὰ φύσιν. ὅσοις δὲ ἔµ- 
προσθεν ἡ κατὰ τὴν ἀκοὴν αἴσθησις διακριβοῦται ἐν τῇ 
ψυχῇ, ᾧ πρώτῳ κινοῦσι τὴν φωνὴν καὶ ποιοῦσι λόγον, τού- 
τοις ἐνίοτε γίνεται ἤδη ξυνιεῖσι πολλὰ καὶ δύναµίς τις τοῦ 
µορίου καὶ ἀπόλυσις, µάλιστα µὲν µετὰ ὕπνον τινά (τούτου 
δ' αἴτιον ὅτι ὁ ὕπνος καὶ τὰ σώµατα νωθρότερα ποιεῖ καὶ 
τὰ µόρια ἀναπαύσας), εἰ δὲ µή, καὶ ἄλλην µεταβολὴν 
λαβόντα τοιαύτην. πολλὰ δὲ ἔχοµεν τοιαῦτα ποιεῖν, ἃ 
µικρῶν δεῖται καιρῶν· κἄπειτα οὐκέτι ὁµοίως ἔχει, ὅταν 
οὕτω τύχῃ τὸ µόριον ἔχον καὶ ἀπολυθέν· ὅταν ἐπιπολῆς ᾖ 
ἐν τῇ αἰσθήσει ὧν ἐκινήθη διάνοια, κατὰ τὴν ἀκοὴν τοῦτο 
ἐπανῆλθε καὶ ἐφθέγξατο. πολλάκις δὲ καὶ µέλη καὶ ῥή- 
µατα ἐπέρχεται οὐκ ἐκ προαιρέσεως ἡµῖν· ἀλλ' ἐὰν τὸ 
πρῶτον προελόµενοι εἴπωµεν, ὕστερον ἄνευ προαιρέσεως λέ- 
γοµεν ἢ ᾄδοµεν, καὶ οὐ δύναται ἐκ τοῦ στόµατος ἐξελθεῖν. 
οὕτω καὶ τοῖς παιδίοις, ὅταν συµβῇ τοῦτο λεπτόν, εἶτα πά- 
λιν καταστῇ εἰς τὴν φύσιν ἐκεῖνο τὸ µόριον, ἕως ἂν ἡ ὥρα 



ἔλθῃ ἰσχῦσαι αὐτὸ καὶ ἀποκριθῆναι. 
 ∆ιὰ τί ἔνια ψοφεῖ καὶ κινεῖται ἐξαίφνης, οἷον τὰ 
κιβώτια, οὐδενὸς αἰσθητοῦ κινοῦντος; καίτοι κρεῖττον γέγονε 

τὸ κινοῦν τοῦ κινουµένου. ὁ δὲ αὐτὸς λόγος καὶ φθορᾶς καὶ 
γήρως· ὑπὸ ἀναισθήτου γὰρ φθείρεται τὰ λεγόµενα ὑπὸ    
τοῦ χρόνου πάντα. ἢ ὅµοιον τοῦτο τοῖς σταλαγµοῖς καὶ τοῖς 
ὑπὸ τῶν ἐκφυοµένων αἰροµένοις λίθοις; οὐ γὰρ τὸ τελευ- 
ταῖον αἴρει ἢ κινεῖ, ἀλλὰ τὸ συνεχές. ἐπὶ δὲ τούτου συνέβη 
ἀναισθήτου ὄντος αἰσθητὴν γίνεσθαι τὴν κίνησιν. οὕτω δὲ 
καὶ τὸ περιεχόµενον αἰσθητοῖς χρόνοις κινεῖται καὶ διαι- 
ρεῖται εἰς ἀναίσθητα, τῷ δὲ παντὶ καὶ συνεχεῖ ἐκίνησε 
καὶ διέφθειρεν. συνεχὲς δέ ἐστιν οὐκ ἐν τῷ νῦν, ἀλλ' ἐν τῷ 
ὡρισµένῳ χρόνῳ ὑπὸ τοῦ νῦν. 
 ∆ιὰ τί οἱ χασµώµενοι ἧττον ἀκούουσιν; ἢ ὅτι τοῦ 
ἐξιόντος πνεύµατος ἐν τῇ χάσµῃ πολὺ καὶ εἰς τὰ ὦτα 
χωρεῖ ἔσωθεν, ὥστε καὶ τῇ αἰσθήσει ἐπίδηλον εἶναι τὴν κί- 
νησιν ἣν ποιεῖ περὶ τὴν ἀκοήν, µάλιστα δ' ἐκ τῶν ὕπνων; 
ὁ δὲ ψόφος ἀὴρ ἢ πάθος ἀέρος ἐστίν. ἀντιπαίοντος οὖν τοῦ 
ἔσωθεν εἰσέρχεται ὁ ἔξωθεν ψόφος, καὶ ὑπὸ τῆς κινήσεως 
καὶ τοῦ ἔξωθεν ψόφου ἐκκρούεται ἡ κίνησις. 
 ∆ιὰ τί ἰσχνόφωνοι παῖδες ὄντες µᾶλλον ἢ ἄνδρες; 
ἢ ὥσπερ καὶ τῶν χειρῶν καὶ τῶν ποδῶν ἀεὶ ἧττον κρα- 
τοῦσι παῖδες ὄντες, καὶ ὅσοι ἐλάττους οὐ δύνανται βαδίζειν, 
ὁµοίως καὶ τῆς γλώττης οἱ νεώτεροι οὐ δύνανται; ἐὰν δὲ 

παντάπασι µικροὶ ὦσιν, οὐδὲ φθέγγεσθαι δύνανται ἀλλ' 
ἢ ὥσπερ τὰ θηρία, διὰ τὸ µὴ κρατεῖν. εἴη δ' ἂν οὐ µόνον 
ἐπὶ τοῦ ἰσχνοφώνου, ἀλλὰ καὶ τραυλοὶ καὶ ψελλοί. ἡ µὲν 
οὖν τραυλότης τῷ γράµµατός τινος µὴ κρατεῖν, καὶ τοῦτο 
οὐ τὸ τυχόν, ἡ δὲ ψελλότης τῷ ἐξαίρειν τι, ἢ γράµµα ἢ 
συλλαβήν, ἡ δὲ ἰσχνοφωνία ἀπὸ τοῦ µὴ δύνασθαι ταχὺ 
συνάψαι τὴν ἑτέραν συλλαβὴν πρὸς τὴν ἑτέραν. ἅπαντα 
δὲ δι' ἀδυναµίαν· τῇ γὰρ διανοίᾳ οὐχ ὑπηρετεῖ ἡ γλῶττα. 
ταὐτὸ δὲ τοῦτο καὶ οἱ µεθύοντες πάσχουσι καὶ οἱ πρεσβῦ- 
ται· ἧττον δὲ πάντα συµβαίνει. 
 ∆ιὰ τί ἡ φωνὴ τρέµει καὶ τῶν ἀγωνιώντων καὶ τῶν 
δεδιότων; ἢ ὅτι σείεται ἡ καρδία τοῦ θερµοῦ ἐξιόντος; ἀµ- 
φοτεράκις δὲ πάσχουσι τοῦτο· καὶ γὰρ τοῖς ἀγωνιῶσι συµ- 
βαίνει καὶ τοῖς φοβουµένοις. σειοµένης δὲ οὐ γίνεται µία ἡ 
πληγὴ ἀλλὰ πλείους, ὥσπερ ἡ τῶν παρανενευρισµένων 
χορδῶν. 
 ∆ιὰ τί οἱ µὲν ἀγωνιῶντες βαρὺ φθέγγονται, οἱ δὲ 
φοβούµενοι ὀξύ; ἢ ὅτι τοῖς µὲν φοβουµένοις καταψύχεται 
ὁ τόπος ὁ περὶ τὴν καρδίαν, κάτω ὁρµῶντος τοῦ θερµοῦ, 



ὥστε ὀλίγον ἀέρα κινοῦσιν; ἡ γὰρ ἰσχὺς ἐν τῷ θερµῷ· τοῖς   
δὲ ἄνω φέρεται τὸ θερµόν, ὥσπερ τοῖς αἰσχυνοµένοις· δι' 

αἰσχύνην γὰρ καὶ ἀγωνιῶσιν. τοῖς δὲ αἰσχυνοµένοις ἄνω 
φέρεται πρὸς τὸ πρόσωπον· σηµεῖον δὲ ὅτι ἐξέρυθροι γί- 
νονται µᾶλλον. συντήκει οὖν καὶ παχὺν ποιεῖ τὸν ἀέρα 
ᾧ φθέγγονται· ὁ δὲ τοιοῦτος βραδέως ὠθεῖται· τὸ δὲ βραδὺ 
 
ἐν φωνῇ βαρύ ἐστιν. 
 ∆ιὰ τί εὐηκοωτέρα ἡ νὺξ τῆς ἡµέρας ἐστίν; πότερον 
ὥσπερ Ἀναξαγόρας φησί, διὰ τὸ τῆς µὲν ἡµέρας σίζειν 
καὶ ψοφεῖν τὸν ἀέρα θερµαινόµενον ὑπὸ τοῦ ἡλίου, τῆς δὲ 
νυκτὸς ἡσυχίαν ἔχειν ἅτε ἐκλελοιπότος τοῦ θερµοῦ, εἶναι δὲ 
µᾶλλον ἀκουστὸν µηθενὸς ὄντος ψόφου; ἢ ὅτι διὰ τοῦ κε- 
νωτέρου µᾶλλον ἀκουστόν ἐστιν ἢ διὰ τοῦ πλήρους; ἔστι δὲ τῆς 
µὲν ἡµέρας ὁ ἀὴρ πυκνὸς ἅτε πεπληρωµένος ὑπὸ τοῦ φω- 
τὸς καὶ τῶν ἀκτίνων, τῆς δὲ νυκτὸς ἀραιότερος διὰ τὸ ἀπε- 
ληλυθέναι ἐξ αὐτοῦ τὸ πῦρ καὶ τὰς ἀκτῖνας, σώµατα ὄντα. 
ἢ ὅτι τῆς µὲν ἡµέρας τὰ σώµατα πρὸς πολλὰ τὴν διάνοιαν 
ἕλκει· διὸ οὐκ εὐκρινές ἐστι πρὸς τὴν ἀκοήν. καὶ τῷ πράτ- 
τειν ἡµᾶς πάντα µᾶλλον ἐν τῇ ἡµέρᾳ ἢ τῇ νυκτί, καὶ 
αὐτὰ περὶ τὰς πράξεις ἐστίν. χωρισθεῖσα δὲ αἴσθησις διανοίας 
καθάπερ ἀναίσθητον πόνον ἔχει, ὥσπερ εἴρηται τὸ νοῦς ὁρᾷ 
καὶ νοῦς ἀκούει. νυκτὸς δὲ τῆς ὄψεως ἀργούσης καὶ τῆς 
 
Bekker page 903a, line 22 
 
διανοίας µᾶλλον ἠρεµούσης ὁ τῆς ἀκοῆς πόρος µᾶλλον 
ἀνεῳγµένος, καθάπερ τῆς ἡµέρας, δεκτικὸς µέν ἐστι τῶν 
ἤχων ὁµοίως, ἐξαγγελτικὸς δὲ µᾶλλον τῇ διανοίᾳ διὰ τὸ 
µήτε αὐτὴν ἐνεργεῖν µήθ' ὑπὸ τῆς ὄψεως παρενοχλεῖσθαι, 
καθάπερ καὶ τῆς ἡµέρας. 
 ∆ιὰ τί οἱ ἄγονοι, οἷον παῖδες καὶ γυναῖκες καὶ οἱ ἤδη 
γέροντες καὶ οἱ εὐνοῦχοι, ὀξὺ φθέγγονται, οἱ δὲ ἄνδρες 
βαρύτερον; ἢ δι' ἀσθένειαν τοῦ κινοῦντος µορίου τὸν ἀέρα; 
ὀλίγον γὰρ τὸ ἀσθενὲς κινεῖ, ὁ δὲ ὀλίγος ταχὺ φέρεται, 
τὸ δὲ ταχὺ φερόµενον ὀξύ. ἢ διότι ὁ πόρος ὁ πρῶτος, δι' 
οὗ ἡ φωνὴ φέρεται, τοῖς µὲν ἀγόνοις µικρός, ὥστε ὀλίγον 
ἐξ αὐτοῦ τὸ ὠθοῦν τὸν ἀέρα, ὀλίγος δὲ ὢν ταχὺ φέρεται 
δι' εὐρέος τοῦ ἄνω φάρυγγος· ἀκµάζουσι δὲ καὶ ἀνδρου- 
µένοις διίσταται οὗτος, ὥσπερ καὶ ἐπὶ τοὺς ὄρχεις, ὥστε 
καὶ πλείων ἐστὶν ὁ ὠθούµενος. βραδύτερον οὖν διιὼν βαρὺς 
γίνεται. 
 ∆ιὰ τί οἱ ἰσχνόφωνοι οὐ δύνανται διαλέγεσθαι µι-    
κρόν; ἢ ὅτι ἴσχονται τοῦ φωνεῖν, ἐµποδίζοντός τινος; οὐκ 
ἴσης δὲ ἰσχύος οὐδ' ὁµοίας κινήσεως, µὴ ἐµποδίζοντός τε 
τὴν κίνησιν µηδενὸς καὶ ἐµποδίζοντος, βιάσασθαι δεῖ. ἡ 



δὲ φωνὴ κίνησίς ἐστι· µεῖζον δὲ φθέγγονται µᾶλλον οἱ τῇ 

ἰσχύϊ χρώµενοι. ὥστ' ἐπεὶ ἀνάγκη ἀποβιάζεσθαι τὸ κω- 
λῦον, ἀνάγκη µεῖζον φθέγγεσθαι τοὺς ἰσχνοφώνους. 
 ∆ιὰ τί δὲ ἀγωνιῶντες µὲν µᾶλλον ἰσχνόφωνοι γίνον- 
ται, ἐν δὲ ταῖς µέθαις ἧττον; ἢ ὅτι ἀποπληξίᾳ ὅµοιόν 
ἐστι τὸ πάθος µέρους τινὸς τῶν ἐντός, ὃ ἀδυνατοῦσι κινεῖν, 
ἐµποδίζοντος διὰ τὴν κατάψυξιν; ὁ µὲν οὖν οἶνος φύσει 
θερµὸς ὢν λύει τὴν κατάψυξιν µᾶλλον, ἡ δὲ ἀγωνία ποιεῖ· 
φόβος γάρ τις ἡ ἀγωνία, ὁ δὲ φόβος κατάψυξις. 
 ∆ιὰ τί ἔξωθεν εἰς τὰς οἰκίας εἰσακούεται µᾶλλον ἢ 
ἔσωθεν ἔξω; ἢ ὅτι ἔσωθεν ὁ ψόφος διὰ τὸ ἀχανὲς εἶναι 
διασπᾶται, ὥστε οὐχ ἱκανὸν ἕκαστον µέρος ἀκουσθῆναι, ἢ 
ἧττον; ἔξωθεν δὲ ἔσω εἰς ἐλάττω τόπον καὶ ἀέρα ἑστῶτα ἡ 
φωνὴ βαδίζουσα ἀθρόα ἔρχεται, ὥστε µείζων οὖσα ἀκούεται 
µᾶλλον. 
 ∆ιὰ τί οἱ ἰσχνόφωνοι µελαγχολικοί; ἢ ὅτι τὸ τῇ 
φαντασίᾳ ἀκολουθεῖν ταχέως τὸ µελαγχολικὸν εἶναι ἐστίν, 
οἱ δὲ ἰσχνόφωνοι τοιοῦτοι· προτερεῖ γὰρ ἡ ὁρµὴ τοῦ λέγειν 
τῆς δυνάµεως αὐτοῖς, ὡς θᾶττον ἀκολουθούσης τῆς ψυχῆς 
τῷ φανέντι. καὶ οἱ τραυλοὶ δὲ ὡσαύτως· βραχύτερα γὰρ 
τὰ µόρια ταῦτα τοῖς τοιούτοις. σηµεῖον δέ· οἰνωµένοι γὰρ 
τοιοῦτοι γίνονται, ὅτε µάλιστα τοῖς φαινοµένοις ἀκολουθοῦσι, 

καὶ οὐ τῷ οἴνῳ. 
 ∆ιὰ τί τὰ πράσα συµφέρει πρὸς εὐφωνίαν, ἐπεὶ καὶ 
τοῖς πέρδιξιν; ἢ ὅτι καὶ τὰ σκόροδα ἑφθὰ λεαίνει, τὰ δὲ 
πράσα γλισχρότητα ἔχει τινά; ῥυπτικὸν δὲ τοῦ φάρυγγος. 
 ∆ιὰ τί τὰ µὲν ἄλλα ὀξύτερον φθέγγεται σφοδρό- 
τερα ὄντα, ὁ δὲ ἄνθρωπος ἀσθενῶν; ἢ διότι ἐλάττω κινεῖ 
ἀέρα, οὗτος δὲ ταχὺ διέρχεται, τὸ δὲ ταχὺ ὀξὺν ποιεῖ 
τὸν ψόφον. 
 ∆ιὰ τί ἀκούουσι µᾶλλον κατέχοντες τὸ πνεῦµα ἢ 
ἐκπνέοντες; διὸ καὶ ἐν ταῖς θήραις παραγγέλλουσιν ἑαυτοῖς 
µὴ πνευστιᾶν. πότερον ὅτι τὸ αἰσθητικὸν ἄνω ἔρχεται αἰρο- 
µένων τῶν φλεβῶν; καθευδόντων γὰρ κάτω· διὸ καὶ µᾶλ- 
λόν τε ἐκπνέουσι καθεύδοντες ἢ εἰσπνέουσι, καὶ ἀνήκοοί εἰσιν.   
ἢ καὶ τὸ αἷµα ἀνέρχεται ἐκπεπνευκότος, ὥστε κενοῦται τὰ 
ἄνω; ἀκούουσι δὲ τῷ κενῷ. ἢ ὅτι ὁ φυσιασµὸς ψόφος τίς 
ἐστιν, οὗτος δὲ ἐν τῷ ἐκπνεῖν γινόµενος κωλύει ἀκούειν. 
 ∆ιὰ τί θᾶττον µὲν ψοφοῦσι καὶ πηδῶσιν οἱ µικροὶ 
ἅλες, µείζω δὲ ψοφοῦσι καὶ πηδῶσιν οἱ µεγάλοι; ἢ διότι 
οἱ µὲν ταχὺ σχίζονται (οὐ γὰρ πολὺ ὃ δεῖ διελθεῖν τῷ 
πυρί) διὰ τὴν µικρότητα, οἱ δὲ βραδέως· µεῖζον γὰρ ἔρ- 
γον τὸ µεῖζον διασχίσαι ἢ τὸ µικρόν. ψοφεῖ δὲ ὁ µὲν 

µικρὸς µικρόν, ἡ γὰρ πληγὴ µικρά, ὁ δὲ µείζων µεγάλα, 
µεγάλη γὰρ ἡ πληγή· ὁ δὲ ψόφος πληγή ἐστιν. καὶ πηδᾷ 
δὲ µᾶλλον τὸ ἰσχυρότερον, ἂν πληγῇ· ἧττον γὰρ ἐνδίδωσιν. 
 ∆ιὰ τί, ἐὰν εἰς πολὺ πῦρ ἐµβάλλῃ τις τὸ αὐτὸ µέ- 
γεθος ἁλός, ἧττον ψοφεῖ ἢ οὐ ψοφεῖ; ἢ ὅτι φθάνει κα- 
τακαυθεὶς πρὶν σχισθῆναι; καίεται µὲν γὰρ τῷ τὸ ὑγρὸν 
ἀναλωθῆναι, ψοφεῖ δὲ τῷ σχισθῆναι. 
 ∆ιὰ τί οἱ χασµώµενοι ἧττον ἀκούουσιν; ἢ ὅτι τὸ 
πνεῦµα ἐναπολαµβάνουσιν, τὸ δὲ ἀπολαµβανόµενον πνεῦµα 
περὶ τὰ ὦτα ἀθροίζεται. σηµεῖον δέ· ἐν γὰρ τοῖς ὠσὶ ψό- 
φος γίνεται ὅταν χασµησώµεθα. τὸ δὲ ἀπολαµβανόµενον 
πνεῦµα κωλύει ἀκούειν. ἔτι δὲ καὶ φωνή τις γίνεται τῶν χα- 
σµωµένων· τοῦτο δὲ κωλυτικὸν τοῦ ἀκούειν. καὶ συµπιέζεσθαι 
ἀναγκαῖον τὰς ἀκοὰς διασπωµένου τοῦ στόµατος. 
 ∆ιὰ τί τῆς φωνῆς, ἐπειδὴ ῥύσις τίς ἐστι, φύσιν ἐχού- 
σης ἄνω φέρεσθαι, µᾶλλόν ἐστιν εὐήκοος ἄνωθεν κάτω ἢ 
κάτωθεν ἄνω; ἢ ὅτι ἡ φωνὴ ἀήρ τίς ἐστι µεθ' ὑγροῦ· βα- 
ρυνόµενος οὖν οὗτος ὑπὸ τοῦ ὑγροῦ φέρεται κάτω καὶ οὐκ 
ἄνω· τοῦ γὰρ ὑγροῦ κατὰ φύσιν ἡ κάτω φορά. διὸ τοῖς 
κάτω µᾶλλον ἀκούεται. ἢ τοῦτο µὲν ὑπὸ τῆς τοῦ ζῴου 
φωνῆς µόνον γίνεται (αὕτη γὰρ µεθ' ὑγροῦ), τὸ δὲ συµ- 

βαῖνόν ἐστι καὶ ἐπὶ τῶν ἄλλων ψόφων; καθάπερ οὖν ἡ 
ὄψις, ἐὰν µὲν ἄνωθεν κάτω προσπέσῃ, τὴν ἀνάκλασιν 
ἄνω ποιεῖται, κάτωθεν δὲ ἄνω προσπεσοῦσα ἀνεκλάσθη 
κάτω, τὸν αὐτὸν τρόπον ἡ φωνὴ ἡ φύσιν ἔχουσα ἄνω 
φέρεσθαι, προσκόψασα τῷ ἐξ ἐναντίας ἀέρι, βιάζεσθαι 
µὲν οὐ δύναται πλείονα ὄντα καὶ βαρύτερον, ἀνακλασθεὶς 
δὲ ὁ κινηθεὶς ἀὴρ ἐπὶ τοὐναντίον ἠνέχθη κάτω, διὸ κατα- 
χεόµενος ἀκούεται κάτω µᾶλλον. τοιοῦτο δὲ καὶ τὸ περὶ 
τὴν ἠχὼ συµβαῖνον ἐστίν, ἀνάκλασις τῆς φωνῆς ἐπὶ 
τοὐναντίον.    
 ∆ιὰ τί µεθυόντων µᾶλλον ἀπορρήγνυται ἡ φωνὴ ἢ 
νηφόντων; ἢ διὰ τὸ πεπληρῶσθαι ταχέως ἀπορρηγνύασι 
τὴν φωνήν; σηµεῖον δὲ τούτου· οὔτε γὰρ οἱ χοροὶ µελε- 
τῶσιν ἐξ ἀρίστου οὔτε οἱ ὑποκριταί, ἀλλὰ νήστεις ὄντες. ἐν δὲ 
τῇ µέθῃ πληρέστεροι ὄντες εὐλόγως µᾶλλον ἀπορρήγνυνται 
τὰς φωνάς. 
 ∆ιὰ τί ποτε τῶν ὀξυτέρων φωνῶν πορρώτερον ἀκούου- 
σιν; ἢ διότι τὸ ὀξὺ ἐν φωνῇ ταχύ ἐστι, θᾶττον δὲ κινεῖ- 
ται τὰ βίᾳ µᾶλλον φερόµενα, τὰ δὲ σφοδρότερον φερό- 
µενα ἐπὶ πλέον φέρεται. 
 ∆ιὰ τί κατέχοντες τὸ πνεῦµα µᾶλλον ἀκούοµεν; ἢ 

ὅτι ἡ ἀνάπνευσις ψόφον τινὰ παρέχει. εἰκότως οὖν τότε 
µᾶλλον ἀκούοµεν, ὅταν ἥττων ὁ ψόφος ᾖ· ἥττων γὰρ ὁ 
ψόφος, ὅταν κατέχωµεν τὸ πνεῦµα. 
 ∆ιὰ τί τὸ µὲν φὼς οὐ διέρχεται διὰ τῶν πυκνῶν, 
λεπτότερον ὂν καὶ πόρρω ὂν καὶ θᾶττον, ὁ δὲ ψόφος 
διέρχεται; ἢ διότι τὸ µὲν φῶς κατ' εὐθεῖαν φέρεται, ὥστε 
ἂν ἀντιφράξῃ τι τὴν εὐθυωρίαν, ὅλως ἀποκέκλεισται, ὁ 
 
δὲ ψόφος φέρεται καὶ οὐκ εὐθὺ διὰ τὸ πνεῦµα εἶναι; 
διὸ πανταχόθεν ψοφοῦντες ἀκούοµεν, καὶ οὐ µόνον τῶν 
κατ' εὐθυωρίαν τοῖς ὠσίν. 
 ∆ιὰ τί ποτε οἱ µὲν γελῶντες βαρὺ φθέγγονται, οἱ 
δὲ κλαίοντες ὀξύ; ἢ διότι ἀπὸ τῶν συντόνων ὀξεῖα ἡ 
φωνή, τὸ δὲ ὀξύ ἐστιν ἀσθενές; ἄµφω δὲ ταῦτα µᾶλλον 
τοῖς κλαίουσιν ὑπάρχει· καὶ γὰρ συντέτανται µᾶλλον οἱ 
κλαίοντες καὶ ἀσθενέστεροί εἰσιν. 
 ∆ιὰ τί, εἴπερ ἡ φωνὴ ἀήρ τις ἐσχηµατισµένος ἐστί, 
φεροµένη διαλύεται πολλάκις τὸ σχῆµα, ἡ δὲ ἠχώ, ἣ 
γίνεται πληγέντος τοῦ τοιούτου πρός τι στερεόν, οὐ διαλύεται, 
ἀλλὰ σαφῶς ἀκούοµεν; ἢ διότι ἀνάκλασίς ἐστιν, οὐ κα- 
τάκλασις; τοῦτο δὲ ὅλον ἀφ' ὅλου. εἶτα τὸ πάθος ἀφ' 

ὁµοίου· ἀπὸ γὰρ τοῦ ἀέρος ἀνακλᾶται ἐν τῷ κοίλῳ, οὐκ 
ἀπὸ τοῦ κοίλου. 
 ∆ιὰ τί ἑνός τε καὶ πολλῶν φθεγγοµένων ἅµα οὔτε 
ἴσος ὁ φθόγγος, οὔτε ἐπὶ πλεῖον γεγωνόσιν ὡς κατὰ λό- 
γον εἰς τὸ πόρρω; ἢ ὅτι ἕκαστος τὸν καθ' αὑτὸν ἀέρα προωθεῖ, 
ἀλλ' οὐ τὸν αὐτόν, πλὴν ἐπὶ µικρόν; ὅµοιον δὴ συµβαί- 
νει ὥσπερ ἂν εἰ πολλοὶ µὲν εἶεν οἱ βάλλοντες, ἕκαστος 
µέντοι λίθῳ ἑτέρῳ, ἢ οἵ γε πλεῖστοι. οὔτε γὰρ ἐκεῖ πόρρω   
οὐθὲν ἀφίξεται βέλος, ἢ οὐ κατὰ λόγον, οὔτε ἐνταῦθα. 
οὐ γὰρ ἑνὸς ἡ τοσαύτη φωνὴ ἀλλὰ πολλῶν. ἐγγύθεν 
µὲν οὖν κατὰ λόγον πολλὴ φαίνεται ἡ φωνή (καὶ γὰρ 
τὰ βέλη πλείω τεύξεται τοῦ αὐτοῦ), πόρρωθεν δὲ οὐκέτι. 
 ∆ιὰ τί ἀγωνιῶντες µὲν βαρύτερον φθέγγονται, φο- 
βούµενοι δὲ ὀξύτερον; καίτοι καὶ ἡ αἰδὼς φόβος τίς ἐστιν. 
ἢ διαφέρει πολὺ τὸ πάθος; οἱ µὲν γὰρ αἰδούµενοι ἐρυθριῶ- 
σιν (ἡ δὲ ἀγωνία αἰσχύνη τίς ἐστιν), οἱ δὲ φοβούµενοι 
ὠχριῶσιν. φανερὸν οὖν ὅτι τοῖς µὲν φοβουµένοις ἐκλείπει 
ἄνωθεν τὸ θερµόν, ὥστε κινεῖ ἀσθενὲς ὂν ὀλίγον ἀέρα τὸ 
πνεῦµα, τὸ δὲ ὀλίγον ταχὺ φέρεται, τὸ δὲ ταχὺ ἐν φωνῇ 
τὸ ὀξύ· τοῖς δὲ αἰδουµένοις ἄνω ἔρχεται τὸ θερµὸν περὶ 
τὰ στήθη. σηµεῖον δὲ ὅτι γίνονται ἐξέρυθροι. πολὺν δὲ κι- 

νεῖ ἀέρα ἡ πολλὴ δύναµις, τὸ δὲ πολὺ βραδέως φέρεται, 
τὸ δὲ βραδὺ ἐν φωνῇ βαρύ. 
 ∆ιὰ τί ἰσχνόφωνοι γίνονται; ἢ αἴτιον ἡ κατάψυξις 
τοῦ τόπου ᾧ φθέγγονται, ἣ ὥσπερ ἀποπληξία τοῦ µέρους 
τούτου ἐστίν; διὸ καὶ θερµαινόµενοι ὑπὸ οἴνου καὶ τοῦ λέγειν 
συνεχῶς ῥᾷον συνείρουσι τὸν λόγον. 
 ∆ιὰ τί µόνον τῶν ἄλλων ζῴων ἄνθρωπος γίνεται 
ἰσχνόφωνον; ἢ ὅτι λόγου κοινωνεῖ µόνον, τὰ δὲ ἄλλα φω- 
νῆς; οἱ δὲ ἰσχνόφωνοι φωνοῦσι µέν, λόγον δὲ οὐ δύνανται 
συνείρειν. 
 ∆ιὰ τί τοῦ µὲν χειµῶνος ὀξύτερον φθέγγονται καὶ 
νήφοντες, θέρους δὲ καὶ µεθύοντες βαρύτερον; ἢ ὅτι ὀξυτέρα 
µέν ἐστιν ἡ ταχυτέρα, ταχυτέρα δέ ἐστιν ἡ ἀπὸ συντετα- 
µένου φωνή; τῶν δὲ νηφόντων καὶ ἐν τῷ χειµῶνι τὰ σώ- 
µατα συνέστηκε µᾶλλον ἢ µεθυόντων καὶ ἐν τῷ θέρει· τὸ 
γὰρ θερµὸν καὶ αἱ ἀλέαι διαλύουσι τὰ σώµατα. 
 ∆ιὰ τί ἡ φωνὴ ὕστατον τελειοῦται τοῖς ἀνθρώποις τῶν 
φθεγγοµένων; ἢ διότι πλείστας ἔχει διαφορὰς καὶ εἴδη; 
τὰ γὰρ ἄλλα ζῷα ἢ οὐθὲν γράµµα ἢ ὀλίγα διαλέγονται. 
τὸ δὲ ποικιλώτατον καὶ πλείστας ἔχον διαφορὰς ἀνάγκη ἐν 
πλείστῳ χρόνῳ ἀποτελεῖσθαι. 

 ∆ιὰ τί ἡ µὲν ὄψις οὐ διέρχεται διὰ τῶν στερεῶν, ἡ δὲ 
φωνὴ διέρχεται; ἢ ὅτι τῆς µὲν ὄψεως µία φορὰ ἡ κατ' 
εὐθεῖαν (σηµεῖον δὲ αἵ τε τοῦ ἡλίου ἀκτῖνες, καὶ ὅτι ἐξ 
ἐναντίας µόνον ὁρῶµεν), τῆς δὲ φωνῆς πολλαί; ἀκούοµεν 
γὰρ πανταχόθεν. ὅταν οὖν κωλυθῇ κατ' εὐθεῖαν ἐκπίπτειν 
διὰ τὸ µὴ κατ' ἀλλήλους εἶναι τοὺς πόρους, ἀδυνατεῖ διο-    
ρᾶν. ὁ δὲ ἀὴρ καὶ ἡ φωνή, ἅτε πανταχοῦ φεροµένη, διὰ 
παντὸς διαπίπτει καὶ ἀκούεται. ἐν δὲ τοῖς ὑγροῖς αἱ µὲν 
ὄψεις διορῶσιν, αἱ δὲ φωναὶ οὐκ ἀκούονται ἢ µόλις, λε- 
πτοτέρου ὄντος τοῦ ὑγροῦ ἢ τῆς γῆς, ὅτι οἱ πόροι µικροὶ 
καὶ πυκνοὶ καὶ κατ' ἀλλήλους, ὥστε οὐ κωλύεται ἡ ὄψις 
εὐθυπορεῖν. διὰ τοῦτο καὶ διὰ µὲν τῆς ὑέλου διορᾶται πυκνῆς 
οὔσης, διὰ δὲ τοῦ νάρθηκος ἀραιοῦ ὄντος οὐ διορᾶται. ἔτι τῆς 
µὲν οἱ πόροι κατάλληλοι, τῶν δὲ παραλλάττοντες· οὐδὲν δ' 
ὄφελος εἶναι µεγάλους, ἐὰν µὴ κατ' εὐθεῖαν ὦσιν. ἡ δὲ 
φωνὴ οὐκ ἀκούεται, ὅτι ἐλάττω τὰ διάκενα τὰ ἐν τῷ 
ὕδατι τοῦ ἀέρος, ὥστε οὐ δύναται δέχεσθαι, οὐδὲ µεῖναι 
τὴν φωνήν, ἀλλὰ µόλις ἡ µετὰ φωνῆς. ἡ γὰρ φωνὴ 
ἀήρ τις. οὐ γὰρ ἅπαν τὸ µανότερον διιτικώτερον, ἂν 
µὴ καὶ οἱ πόροι ὦσιν ἁρµόττοντες τῷ διιόντι. ὥστ' οὐδὲ συ- 
νιτικώτερον εἰς αὑτό, ἂν µὴ δεκτικοὶ ὦσιν οἱ πόροι τῶν 

σωµάτων. καίτοι τὸ µανὸν µαλακὸν καὶ δυνάµενον εἰς 
αὑτὸ συνιέναι. ἀλλ' ἔνια κωλύεται διὰ τὴν µικρότητα τῶν 
πόρων, οἷον ἡ ὕελος· ταύτης γὰρ οὐ συνάγονται, µανοτέ- 
ρας οὔσης τοῦ νάρθηκος, διὰ τὴν εἰρηµένην αἰτίαν. ὁµοίως 
δὲ καὶ τὸ ὕδωρ καὶ εἴ τι ἄλλο τοιοῦτον. ὥστε καὶ τόδε 
φανερόν, διότι τοῦ µανοῦ καὶ µαλακοῦ ἢ αὐτοῦ ὄντος ἢ 
παραπλησίου τὴν φύσιν, οὐ τὸ µανότερον µᾶλλον συνάγεται 
εἰς αὑτό· ἡ γὰρ αὐτὴ αἰτία πάντων. 
 ∆ιὰ τί γίνεται ἐλάττων µὲν ἡ φωνὴ ἐξαιρουµένων, 
ὁµοία δὲ τὸν χαρακτῆρα; ἢ ὅτι ἐµέµικτο αὐτοῖς; τὸ δὲ 
µεµιγµένον οὐ τῇ µέν ἐστι τῇ δὲ οὔ, ἀλλὰ πάντῃ. ὁµοίως 
οὖν πανταχόθεν ἐξαιρουµένων συνέρχεται ὁµοίως, ὥστ' 
ἔλαττόν τε ἀνάγκη καὶ ὅµοιον εἶναι. 
 ∆ιὰ τί ἰσχνόφωνοι γίνονται; πότερον διὰ θερµότητα 
προπετέστεροί εἰσιν, ὥστε προσπταίοντες ἐπίσχουσιν, ὥσπερ 
οἱ ὀργιζόµενοι; καὶ γὰρ οὗτοι πλήρεις ἄσθµατος γίνονται. 
πολὺ µὲν οὖν τὸ πνεῦµα συµβαίνει. ἢ διὰ τὴν ζέσιν τοῦ 
θερµοῦ ἀσθµαίνουσιν, διὰ τὸ πολὺ εἶναι καὶ µὴ φθάνειν 
ὑπεξιὸν τῷ τῆς ἀναπνοῆς καιρῷ; ἢ µᾶλλον τοὐναντίον 
κατάψυξις ἢ θερµότης τοῦ τόπου ᾧ φθέγγονται, ὥσπερ 
ἀποπληξία τοῦ µέρους τούτου; διὸ καὶ θερµαινόµενοι ὑπὸ 

οἴνου καὶ τοῦ λέγειν συνεχῶς ῥᾷον συνείρουσι τὸν λόγον. 
 ∆ιὰ τί τοῦ χειµῶνος αἱ φωναὶ βαρύτεραι; ἢ ὅτι πα- 
χύτερος ὁ ἀήρ, παχυτέρου δὲ ὄντος βραδυτέρα ἡ κίνησις, 
ὥσθ' ἡ φωνὴ βαρυτέρα. ἢ διότι διὰ τῶν στέρνων βραδύ-   
τερον χωρεῖ ὁ ἀήρ, συµφράττεται δὲ τὸ περὶ τὸν φάρυγγα 
ὑπό τε τοῦ ψυχροῦ καὶ τοῦ ἐπιρρέοντος φλέγµατος. 
 ∆ιὰ τί τὰ παιδία καὶ αἱ γυναῖκες καὶ οἱ εὐνοῦχοι 
καὶ οἱ γέροντες φθέγγονται ὀξύ; ἢ ὅτι θάττων κίνησίς ἐστιν 
ἡ ὀξυτέρα; ἔστι δὲ τὸ αὐτὸ πλείονος δυσκινητότερον, ὥστε 
οἱ ἐν ἀκµῇ πλείω συνεπισπῶνται τὸν ἀέρα· οὗτος οὖν βρα- 
δύτερον ἰὼν βαρυτέραν παρασκευάζει τὴν φωνήν. ἐν δὲ 
τοῖς παιδίοις καὶ εὐνούχοις διὰ τὸ ἐλάττω ἔχειν ἐναντίως. 
τρέµειν δὲ τοὺς πρεσβύτας οὐ δυναµένους κρατεῖν, ὥσπερ 
τοῖς ἀδυνάτοις καὶ παιδίοις, ὅταν µακρὸν ξύλον λάβωσιν 
ἀπ' ἄκρου, τὸ ἕτερον ἄκρον σείεται διὰ τὸ µὴ κρατεῖν. 
διὰ τοῦτο καὶ οἱ πρεσβῦται τρέµουσιν. τὸ αὐτὸ δὲ ὑπο- 
ληπτέον καὶ ἐπὶ τῶν ἀγωνιώντων καὶ φοβουµένων καὶ 
ῥιγώντων αἴτιον τοῦ τρόµου τῆς φωνῆς. τοῦ γὰρ ἔχοντος 
τὴν φωνὴν τοιαύτην, τῶν τοιούτων παθῶν εἴσω περιεστη- 
κότος τοῦ πλείστου, λοιπὸν ὀλίγον ὂν οὐ δύναται κρατεῖν 
τῆς φωνῆς· διὸ καὶ σείεται καὶ τρέµει. διὸ καὶ οἱ τεχνι- 

κοὶ τῶν συνειδότων ὅτι ἀγωνιῶσι µικρὸν διαλέγονται ἀπ' 



ἀρχῆς, καὶ ἄχρι οὗ ἂν καταστῶσιν· µικρᾶς γὰρ οὔσης 
τῆς φωνῆς ῥᾷον κρατοῦσιν. 
    

ΙΒ. ΟΣΑ ΠΕΡΙ ΤΑ ΕΥΩ∆Η. 
 
 ∆ιὰ τί τῶν θυµιαµάτων ἧττον αἰσθάνονται πλησίον 
ὄντες; πότερον ὅτι ἀκρατεστέρα κερασθεῖσα ἡ ἀπόρροια τῷ 
ἀέρι ἡδίων, ὥσπερ ἡ σµύρνη τῶν ἰατρῶν; ἢ καὶ τοὐναντίον 
εἴη ἄν, ὥστε ἀφαιρεῖσθαι τὸ πῦρ τὴν ὀσµὴν διὰ τὸ καίειν; 
ἡ γὰρ ὀσµὴ θυµιωµένων. διὸ καὶ ἐπὶ τῶν ἀνθράκων οὐκ 
 
ὄζει, πορρώτερον δὲ καθαρώτερον φαίνεται καὶ λεπτότατον 
τοῦτο. 
 ∆ιὰ τί αἱ ὀσµαὶ ἧττον εὐώδεις τῶν θυµιαµάτων καὶ 
τῶν ἀνθῶν ἐκ τοῦ ἐγγύς; πότερον ὅτι συναπέρχεται τῇ 
ὀσµῇ καὶ γῆς µόρια, ἃ προκαταφέρεται διὰ βάρος, ὥστε 
καθαρὰ πορρώτερον γίνεται ἡ ὀσµή; ἢ οὔτε ἐγγὺς οὔσης 
τῆς ἀρχῆς πλεῖστον γίνεται τὸ ῥέον, οὔτε λίαν πόρρω; τὸ 
µὲν γὰρ οὔπω πολύ, τὸ δὲ διασπᾶται. 
 Λέγεται γὰρ ὡς εὐώδη γίνεται τὰ δένδρα εἰς ἅπερ 
ἂν ἡ ἶρις κατασκήψῃ. πότερον οὖν ἀληθές ἐστιν ἢ ψεῦδος; 
καὶ εἰ ἀληθές, διὰ τίν' αἰτίαν εἴη τὸ συµβαῖνον; ὅτι µὲν    

οὖν οὔτε πάντα οὔτε ἀεί, δῆλον· πολλάκις γὰρ ἡ ἶρις µὲν 
γέγονε, τὰ δὲ δένδρα οὐθὲν ἐπίδηλα φαίνεται. ὅταν τε γέ- 
νηται τοῦτο, οὐκ ἐν πάσῃ γίνεται ὕλῃ, ἐπεὶ συµβαίνει γέ 
ποτε· διὸ καὶ λέγεται. τὸ δ' αἴτιον κατὰ συµβεβηκὸς τῇ 
ἴριδι ἀποδοτέον, ἄλλως τε καὶ εἰ µή ἐστί τις φύσις ἡ ἶρις, 
ἀλλὰ τῆς ὄψεως πάθος ἀνακλωµένης. γίνεται δέ, ὥσπερ 
ἐλέχθη, οὐχ ὁπωσοῦν ἐχούσης τῆς ὕλης τὸ πάθος· οὔτε γὰρ 
ἐν τοῖς χλωροῖς δένδροις οὔτε ἐν τοῖς αὔοις, ἀλλ' ἐν τῇ 
ἐµπεπρησµένῃ ὕλῃ φασὶν οἱ νοµεῖς µετὰ τὰ ἐπὶ τῇ ἴριδι 
ὕδατα γίνεσθαι ἐπίδηλον τὴν εὐωδίαν, καὶ µάλιστα οὗ ἂν 
ἀσπάλαθος ᾖ καὶ ῥάµνος καὶ ὧν τὰ ἄνθη εὐώδη ἐστίν. 
αἴτιον δὲ τῆς εὐωδίας ἐστίν, ὅπερ καὶ ἐπὶ τῆς γῆς· δια- 
θέρµου γὰρ καὶ διακεκαυµένης οὔσης, ὃ ἂν ἐκφύσῃ, τὸ 
πρῶτον εὐῶδες ὄζει. τὰ γὰρ πυρούµενά πως τῶν ὑγρότητα 
ἐχόντων ὀλίγην εὐώδη γίνεται· πέττει γὰρ τὸ θερµὸν ταύ- 
την. διὸ καὶ τῆς ὅλης γῆς εὐωδέστερα τὰ πρὸς τὸν ἥλιον 
τῶν πρὸς ἄρκτον ἐστίν. τούτων δὲ τὰ πρὸς ἕω τῶν πρὸς µε- 
σηµβρίαν, ὅτι γεώδης µᾶλλον ὁ τόπος ὁ περὶ τὴν Συρίαν 
καὶ Ἀραβίαν ἐστίν, ἡ δὲ Λιβύη ἀµµώδης καὶ ἄνικµος. 
δεῖ γὰρ µήτε πολλὴν εἶναι τὴν ἰκµάδα, ἄπεπτος γάρ 
ἐστιν ἡ πολλή, µήτε ἄνικµον, οὐ γὰρ γίνεται ἀτµίς. ὃ συµ- 

βαίνει καὶ περὶ τὴν νεόκαυστον ὕλην καὶ τὸ γένος τοιαύ- 
την ὥστε ἔχειν εὐωδίαν σὺν αὑτῇ. δηλοῖ δὲ τοῖς ἄνθεσιν· 
ἀφίησι γὰρ ἐν τούτοις τὴν ὀσµήν. δοκεῖ δὲ ἐν οἷς ἂν ἐν- 
σκήψῃ ἡ ἶρις γίνεσθαι, ὅτι οὐδὲν ἄνευ ὕδατος οἷόν τε γί- 
νεσθαι· βραχεῖσά τε γὰρ ἡ ὕλη καὶ τῷ ἐνόντι θερµῷ πέ- 
ψασα τὴν ἐν αὐτῇ γινοµένην ἀτµίδα ἀφίησιν. οὔτε πολὺ 
τὸ ὕδωρ δεῖ εἶναι· ἐκκλύζει γὰρ τὸ πολὺ λίαν, καὶ σβέν- 
νυσι τὴν θερµότητα τὴν ἐνυπάρχουσαν ἀπὸ τῆς πυρώσεως. 
τὰ δὲ µετὰ τὴν ἶριν ὕδατα οὐ πολλὰ γίνεται ἀλλὰ µέ- 
τρια ὡς εἰπεῖν. καὶ ἐὰν πολλαὶ γίνωνται ἴριδες, οὐ πολὺ 
γίνεται, ἀλλὰ πολλάκις µὲν ὀλίγον δέ. διὸ εἰκότως τούτου 
γινοµένου, οὐθὲν ἄλλο ὁρῶντες διάφορον πλὴν τὴν ἶριν, ταύτῃ 
τὴν αἰτίαν προσέθεσαν τῆς εὐωδίας. 
 ∆ιὰ τί τὰ ἄνθη καὶ τὰ θυµιώµενα πόρρωθεν µᾶλ- 
λον ἥδιον ὄζει, ἐγγύθεν δὲ τὰ µὲν ποωδέστερον τὰ δὲ κα- 
πνωδέστερον; ἢ ὅτι ἡ ὀσµὴ θερµότης τίς ἐστι καὶ τὰ εὐώδη 
θερµά, τὸ δὲ θερµὸν κοῦφον, ὥστε διὰ µὲν τοῦτο πορρωτέρω   
διιόντων ἀµιγεστέρα γίνεται ἡ ὀσµὴ τῶν συµπαρεποµένων 
ὀσµῶν ἀπὸ τῶν φύλλων καὶ τοῦ καπνοῦ, ὄντος ὑδατώδους 
ἀτµοῦ, πλησίον δὲ ὄντων τὰ µεµιγµένα αὐτοῖς συνόζει ἐν 
οἷς ἐστίν. 

 ∆ιὰ τί πάντα µᾶλλον ὄζει κινούµενα; ἢ ὅτι ἀναπίµ- 
πλησι πλείω ἀέρα ἢ ἡσυχάζοντα; διαπέµπεται οὖν ἡ ὀσµὴ 
θᾶττον οὕτω πρὸς τὴν αἴσθησιν ἡµῖν. 
 ∆ιὰ τί τοῦ χειµῶνος ἧττον ὀσφραινόµεθα, καὶ ἐν τοῖς 
πάγεσιν ἥκιστα; ἢ ὅτι ὁ ἀὴρ ἀκινητότερός ἐστιν ἐν τῷ ψύ- 
χει; οὔκουν ἀφικνεῖται ὁµοίως ἡ κίνησις ἡ ἀπὸ τοῦ σώµατος 
τοῦ τὴν ὀσµὴν ἔχοντος διὰ τὴν δυσκινησίαν τῆς ἀπορροῆς 
καὶ τοῦ ἀέρος ἐν ᾧ ἐστίν. 
 ∆ιὰ τί δριµύτερον ὄζει τῶν ἀρωµάτων ἐπὶ τέφρας 
θυµιωµένων ἢ ἐπὶ τοῦ πυρός, καὶ µᾶλλον καὶ πλείω χρό- 
νον τὴν αὑτῶν ὀσµὴν ἔχει ἐπὶ τῆς τέφρας θυµιώµενα; ἢ 
ὅτι ἀπεπτοτέρα ἐστὶν ἡ ὀσµὴ ἐπὶ τῆς τέφρας· διὸ καὶ 
πλείων. τὸ δὲ πῦρ παχὺ πέττον αὐτῶν τὴν δύναµιν, ἀλ- 
λοιοῖ τὴν ὀσµήν· ἡ γὰρ πέψις ἀλλοίωσίς ἐστι τοῦ πεττο- 
µένου. 
 ∆ιὰ τί ἥδιον ὄζει τῶν ῥόδων ὧν ὁ ὀµφαλὸς τραχύς 
ἐστιν ἢ ὧν λεῖος; ἢ ὅτι µᾶλλον ὄζει ἡδὺ ὅσα τὴν φύσιν 
ἀπείληφε τὴν αὑτῶν; ἀκανθῶδες δὲ φύσει τὸ ῥόδον ἐστί, 
διὸ µᾶλλον ἔχον τὰ κατὰ φύσιν ἥδιστα ὄζει. 
 ∆ιὰ τί αἱ ὀσµαὶ ἐγγύθεν ἧττον εὐώδεις καὶ θυµια- 
µάτων καὶ ἀνθῶν; ἢ ὅτι πλησίον µὲν συναποφέρεται τὸ 

γεῶδες, ὥστε κεραννύµενον ἀσθενεστέραν ποιεῖ τὴν δύναµιν, 
εἰς δὲ τὸ πόρρω καταφέρεται ἡ ὀδµή. διὰ ταῦτα δὲ καὶ 
τριφθέντα τὰ ἄνθη ἀπόλλυσι τὴν ὀσµήν. 
 Πότερον αἱ ὀσµαὶ καπνὸς ἢ ἀὴρ ἢ ἀτµίς; διαφέρει 
γάρ, ᾗ τὸ µὲν ὑπὸ τοῦ πυρός, τὸ δὲ καὶ ἄνευ τούτου γίνε- 
ται. καὶ πότερον ἀπὸ τῆς αἰσθήσεώς τι πρὸς ἐκεῖνα ἢ ἀπ' 
ἐκείνων πρὸς τὴν αἴσθησιν ἀφικνεῖται, ἀεὶ κινοῦν τὸν πλη- 
σίον ἀέρα; καὶ εἰ ἀπ' ἐκείνων ἀπορρεῖ, ἔδει ἔλαττον γίνε- 
σθαι· καίτοι τὰ εὐωδέστατα ὁρῶµεν µάλιστα διαµένοντα. 
 ∆ιὰ τί δριµύτερον ὄζει µᾶλλον τῶν ἀρωµάτων ἐπὶ 
τέφρας θυµιωµένων ἢ ἐπὶ τοῦ πυρός; ἢ διότι ἀπεπτοτέρα 
ἡ ὀσµὴ ἐπὶ τῆς τέφρας· διὸ καὶ πλείων; πολὺ οὖν καὶ τοῦ 
γεώδους συναναθυµιᾶται καὶ γίνεται καπνός· τὸ δὲ πῦρ 
φθάνει ἐκκαῖον τὸ γεῶδες αὐτῶν, ὥστε ἡ ὀσµὴ καθαρωτέρα    
καὶ εἰλικρινὴς ἀφικνεῖται ἄνευ τοῦ καπνοῦ. διὸ καὶ τριβό- 
µενα ἧττον εὐώδη τὰ ἄνθη· τὸ γὰρ γεῶδες καὶ ἡ τρῖψις 
κινεῖ, καὶ ἡ βραδεῖα θερµότης οὐ φθείρει. 
 ∆ιὰ τί τὰ εὐώδη οὐρητικὰ καὶ σπέρµατα καὶ φυτά; 
ἢ ὅτι θερµὰ καὶ λεπτά, τὰ δὲ τοιαῦτα οὐρητικά; ταχὺ 
γὰρ λεπτύνει ἡ ἐνοῦσα θερµότης, καὶ ἡ ὀσµὴ οὐ σωµατώ- 
δης, ἐπεὶ καὶ τὰ µὴ εὐώδη, οἷον σκόροδα, διὰ τὴν θερµό- 

τητα οὐρητικά, µᾶλλον µέντοι τηκτικά. θερµὰ δὲ τὰ εὐώδη 
σπέρµατα, διότι ὅλως ἡ ὀσµὴ διὰ θερµότητα γίνεται. ἀλλὰ 
τὰ δυσώδη ἄπεπτά ἐστιν· δεῖ δὲ µὴ µόνον θερµὰ εἶναι ἀλλὰ 
καὶ εὔπεπτα, εἰ ἔσται οὐρητικά, ὅπως συγκατιόντα λεπτύνῃ 
τὰ ὑγρά. 
 ∆ιὰ τί ποτε οἱ κεκραµένοι τῶν οἴνων θᾶττον τῶν ἀκρά- 
των ὄζουσιν; ἢ ὅτι ὁ κεκραµένος ἀσθενέστερος τοῦ ἀκράτου ἐστίν; 
τὸ δὲ ἀσθενέστερον ὑπὸ πάντων ἐξίσταται τοῦ ἰσχυροτέρου. 
εἶτα ὁ κεκραµένος ἐστὶν εὐπετέστερος τοῦ ἀκράτου. εὐπετέστε- 
ρον δέ ἐστιν ὑπάρξαι ᾡτινιοῦν, καὶ ἐκλαβεῖν τι τῶν µὴ ὑπαρ- 
χόντων. ὁ µὲν οὖν ἄκρατος ὀσµώδης ἐστίν, ὁ δὲ κεκραµέ- 
νος ἄνοσµος. 
   

ΙΓ. ΟΣΑ ΠΕΡΙ ΤΑ ∆ΥΣΩ∆Η. 
 
 ∆ιὰ τί τὸ µὲν οὖρον, ὅσῳ ἂν χρονίζηται ἐν τῷ σώ- 
µατι, δυσωδέστερον γίνεται, ἡ δὲ κόπρος ἧττον; ἢ ὅτι ἡ 
µὲν ξηραίνεται µᾶλλον χρονιζοµένη (τὸ δὲ ξηρὸν ἀσηπτό- 
τερον), τὸ δὲ οὖρον παχύνεται, πρόσφατόν τε ὂν ὁµοιότερον 
τῷ ἐξ ἀρχῆς ἐστὶ πόµατι. 
 ∆ιὰ τί τὰ δυσώδη τοῖς ἐδηδοκόσιν οὐ δοκεῖ ὄζειν; ἢ 
διὰ τὸ συντετρῆσθαι τὴν ὄσφρησιν τῷ στόµατι κατὰ τὸν 
οὐρανὸν πλήρης ἡ αἴσθησις γίνεται ταχύ, καὶ τῆς τε ἔσω 

οὐκέθ' ὁµοίως αἰσθάνεται (τὸ γὰρ πρῶτον αἰσθάνονται πάντες, 
ὅταν δὲ ἅψωνται, οὐκέτι, ὥσπερ συµφυοῦς) καὶ ἡ ἔξωθεν ἡ 
ὁµοία ἀφανίζεται ὑπὸ τῆς ἔσω. 
 ∆ιὰ τί τριβόµενα τὰ ἄνθη δυσωδέστερα; ἢ διότι συµ- 
µίγνυται τῇ ὀσµῇ τὸ γεῶδες τὸ ἐν τῷ ἄνθει. 
 ∆ιὰ τί τῶν µὲν ζῴων οὐθὲν εὐῶδές ἐστιν ἔξω τῆς παρ- 
δάλεως (αὕτη δὲ καὶ αὐτοῖς τοῖς θηρίοις· φασὶ γὰρ αὐτῆς 
τὰ θηρία ἡδέως ὀσµᾶσθαι), φθειρόµενα δὲ καὶ δυσώδη ἐστίν, 
τῶν δὲ φυτῶν πολλὰ καὶ φθειρόµενα καὶ αὐαινόµενα ἔτι 
µᾶλλον εὐώδη γίνεται; πότερον ὅτι τῆς δυσωδίας αἴτιον   
 
ἀπεψία τις περιττώµατος; διὸ καὶ οἱ ἱδρῶτες ἐνίοις καὶ 
ἐνίοτε τοιοῦτοί εἰσι, µάλιστα δὲ οἷς µὴ ἀεὶ τοιοῦτοι ἐκ τῶν 
νόσων γίνονται. καὶ αἱ φῦσαι δὲ καὶ οἱ ἐρυγµοὶ οἱ τῶν 
ἀπέπτων δυσώδεις εἰσίν. τὸ αὐτὸ δὲ αἴτιον καὶ τοῦ ἐν ταῖς 
σαρξὶ καὶ τῷ ἀνάλογον· λέγω δὲ ἀνάλογον τὸ ἀντὶ σαρ- 
κὸς τοῖς ἄλλοις ἐνυπάρχον ζῴοις. ἔστι γὰρ καὶ ἐνταῦθα 
περίττωµα ἐνίοις ἄπεπτον· τοῦτο οὖν ζώντων τε αἴτιον τῆς 
δυσωδίας ἐστὶ καὶ φθειροµένων σηπόµενον. διὸ καὶ τὰ 
πίονα καὶ ὀστᾶ καὶ τρίχες οὐ δυσώδη ἐστίν, ὅτι τὰ µὲν πέτ- 
τεται, τὰ δὲ οὐκ ἔχει ὑγρότητα. τοῖς δὲ φυτοῖς οὐκ ἔνι 

περίττωµα. ἢ ἔστι µέν τι καὶ τούτοις, ἀλλ' ὅτι ξηρὰ καὶ 
θερµὰ τὰ φυτὰ τὴν φύσιν ἐστίν, ὥστε εὐπεπτοτέρα ἡ ἰκ- 
µὰς καὶ οὐ πηλώδης ἐστὶν αὐτῶν; δηλοῖ δὲ καὶ τῆς γῆς ἡ 
ἐν τοῖς θερµοῖς εὐώδης οὖσα, Συρία καὶ Ἀραβία, καὶ τὰ 
εὐώδη τἀκεῖθεν, ὅτι ξηρὰ καὶ θερµά ἐστιν· τὰ δὲ τοιαῦτα 
ἄσηπτα. τὰ δὲ ζῷα οὐ τοιαῦτά ἐστι καὶ θερµά, ὥστε αἵ τε 
περιττώσεις ἄπεπτοι καὶ δυσώδεις αὐτῶν εἰσί, καὶ διαφυ- 
σήσεις ὁµοίως· καὶ διαφθειροµένων σήπεται ἡ ὑγρότης, τῶν 
δὲ οὔ· οὐ γὰρ ἔχουσιν. 
 ∆ιὰ τί τὰ δυσώδη θερµὰ ὄντα µᾶλλον δυσώδη ἐστὶν 
ἢ ἐψυγµένα; ἢ ὅτι ἐστὶν ἡ ὀσµὴ ἀτµὸς καὶ ἀπορροή τις; 
ὅ τ' οὖν ἀτµὸς ὑπὸ θερµοῦ γίνεται καὶ ἡ ἀπορροή· κίνησις 
γάρ τίς ἐστι, τὸ δὲ θερµὸν κινητικόν. τὸ δὲ ψυχρὸν τοὐναν- 
τίον στατικὸν καὶ συσταλτικὸν καὶ φορὸν δὲ κάτω, τὸ δὲ 
θερµὸν καὶ αἱ ὀσµαὶ πᾶσαι ἀνωφερεῖς διὰ τὸ ἐν ἀέρι τε 
εἶναι καὶ τὸ αἰσθητήριον αὐτῶν ἄνω εἶναι, µὴ κάτω· πρὸς 
γὰρ ἐγκέφαλον περαίνουσα ἡ ὀσµὴ αἴσθησιν ποιεῖ. 
 ∆ιὰ τί, ἐάν τις σκόροδα φάγῃ, τὸ οὖρον ὄζει, ἄλλων 
δὲ ἐχόντων ἰσχυρὰν ὀσµὴν οὐκ ὄζει ἐδεσθέντων; πότερον, 
ὥσπερ τινὲς τῶν ἡρακλειτιζόντων φασὶν ὅτι ἀναθυµιᾶται, 
ὥσπερ ἐν τῷ ὅλῳ, καὶ ἐν τῷ σώµατι, εἶτα πάλιν ψυχ- 

θὲν συνίσταται ἐκεῖ µὲν ὑγρόν, ἐνταῦθα δὲ οὖρον, ἡ ἐκ τῆς 
τροφῆς ἀναθυµίασις, ἐξ οὗ ἐγένετο αὕτη συµµιγνυµένη, 
ποιεῖ τὴν ὀσµήν; αὕτη γάρ ἐστιν, ὅταν µεταβάλλῃ. ἢ ἔδει 
καὶ τὰ ἄλλα τοῦτο ποιεῖν, ὅσα ἰσχυρὰς ὀσµὰς ἔχει· νῦν 
δὲ οὐ ποιεῖ. ἔτι συγκρινόµενα ἐκ τῆς ἀτµίδος οὐκ εἰς τὸ 
ἀρχαῖον ἔρχεται, οἷον οἶνος ἐξ οἴνου, ἀλλ' οὐχ ὕδωρ, ὥστε    
καὶ τοῦτο ψεῦδος. ἀλλ' ὅτι µόνον φυσητικὸν τῆς κάτω 
κοιλίας τῶν ὀσµὴν ἐχόντων ἰσχυρὰν ἅµα καὶ οὐρητικήν, 
τὰ δὲ ἄλλα ἄνω ποιεῖ, οἷον ἡ ῥάφανος, καὶ τὰ πνεύµατα. 
ἢ οὐκ οὐρητικά. κάτω δὲ τρία ὑπάρχει ταῦτα· καὶ γὰρ 
οὐρητικόν, καὶ πνεῦµα ποιεῖ, καὶ τοῦτο κάτω. ὁ δὲ τόπος ὁ 
πέριξ τὰ αἰδοῖα καὶ τὴν κύστιν τῶν τοιούτων ἀπολαύει διὰ 
τὴν γειτνίασιν, καὶ ὅτι πνευµατικός ἐστιν· δηλοῖ δὲ ἡ συν- 
τονία τοῦ αἰδοίου. δῆλον οὖν ὅτι ἀφικνεῖται τὸ περίττωµα εἰς 
τὴν κύστιν αὐτοῦ µάλιστα τῶν τοιούτων ἅµα τῷ πνεύµατι, 
ὃ µιγνύµενον ποιεῖ τοῦ οὔρου τὴν ὀσµήν. 
 ∆ιὰ τί τὰ στόµατα µηδὲν ἐδηδοκότων ἀλλὰ νηστευ- 
σάντων ὄζει µᾶλλον (ὃ καλεῖται νηστείας ὄζειν), φαγόντων 
δὲ οὐκέτι, ὅτε ἔδει µᾶλλον; ἢ ὅτι κινουµένης τῆς κοιλίας 
θερµότερος ὁ ἀὴρ γινόµενος διὰ τὴν ἀκινησίαν σήπει τὸ 
πνεῦµα καὶ τὰ φλεγµατώδη περιττώµατα; ὅτι δὲ θερµό- 

τερος γίνεται, σηµεῖον ὅτι καὶ δίψαν ποιεῖ ἡ νηστεία µᾶλ- 
λον. φαγόντων δὲ διὰ τὸ ἐλάττων εἶναι ἡ ὀσµὴ τῆς τῶν 
σιτίων παύεται· κρατεῖ γὰρ τῆς θερµότητος ἡ τῶν σιτίων 
θερµότης, ὥστε µηθὲν πάσχειν. 
 ∆ιὰ τί ἡ µασχάλη δυσωδέστατον τῶν τόπων; πότε- 
ρον ὅτι ἀπνούστατός ἐστιν; ἔστι δὲ ἡ δυσωδία ἐν τοῖς τοιούτοις 
µάλιστα, διὰ τὸ σῆψιν γίνεσθαι ὑπὸ τῆς ἡσυχίας τῆς 
ὑγρότητος· ἢ διότι ἀκίνητος καὶ ἀγύµναστος. 
 ∆ιὰ τί οἱ τοῦ γράσου ὄζοντες, ὅταν ἀλείφωνται µύρῳ, 
δυσωδέστεροι γίνονται; ἢ διότι τοῦτο ἐπὶ πολλῶν γίνεται, 
οἷον ὀξὺ καὶ γλυκὺ συµµιχθὲν τὸ ὅλον γλυκύτερον ἐγέ- 
νετο. εἶτα ἱδρώσαντες πάντες δυσωδέστεροί εἰσι, τὸ δὲ µύ- 
ρον θερµαντικόν ἐστιν· ἱδρῶτας οὖν παρασκευάζει. 
 ∆ιὰ τί τῶν ἐγκύρτων καὶ κυφοτέρων δυσοσµοτέρα καὶ 
βαρυτέρα ἡ ὀσµὴ τοῦ πνεύµατος; ἢ διότι συγκέκλεισται ὁ 
τόπος ὁ περὶ τὸν πνεύµονα καὶ ἀνέσπασται ἐκ τῆς εὐθυω- 
ρίας, ὥστε οὐκ εὔπνους, ἀλλὰ σήπεται ἡ ἱκµὰς καὶ τὸ πνεῦµα 
µᾶλλον εἴσω ἐγκατακλειόµενον; 
 ∆ιὰ τί τὰ πολλὰ τῶν µύρων συνεξιδρῶσαι δυσώδη, 
ἔνια δὲ ἡδίω ἢ οὐ χείρω; ἢ ὅσα µὲν τῇ κινήσει ἢ τῇ τρίψει 
µεταβάλλοντα, χείρω τὰ τοιαῦτα, ὅσα δὲ µή, τοὐναντίον; 

ἔστι δὲ ἔνια τοιαῦτα, ὥσπερ καὶ τῶν ἀνθῶν, ἐξ ὧν γίνον-   
ται αἱ εὐωδίαι, τὰ µὲν τριβόµενα ἢ θερµαινόµενα ἢ ξη- 
ραινόµενα φαῦλα, οἷον τὰ λευκόϊα, τὰ δὲ ὅµοια, οἷον τὰ 
ῥόδα. καὶ τῶν µύρων δὴ ὅσα ἐκ τοιούτων ἐστί, µεταβάλ- 
λει, τὰ δὲ οὔ· διὸ τὸ ῥόδινον ἥκιστα. καὶ δυσώδη δὲ φαί- 
νεται µᾶλλον, ὅσων οἱ ἱδρῶτες δυσώδεις, καὶ διὰ τὸ µί- 
γνυσθαι τῷ ἐναντίῳ, ὥσπερ τὸ µέλι µετὰ τοῦ ἁλὸς οὐ µᾶλ- 
λον γλυκὺ ἀλλ' ἧττον. 
 ∆ιὰ τί πάντα µᾶλλον ὄζει κινούµενα; ἢ διότι ἀνα- 
πίµπλησι τὸν ἀέρα; διαπέµπεται οὖν θᾶττον ἡ ὀσµὴ πρὸς 
τὴν αἴσθησιν. 
    

Ι∆. ΟΣΑ ΠΕΡΙ ΚΡΑΣΕΙΣ. 
 
 ∆ιὰ τί θηριώδεις τὰ ἔθη καὶ τὰς ὄψεις οἱ ἐν ταῖς 
ὑπερβολαῖς ὄντες ἢ ψύχους ἢ καύµατος; ἢ διὰ τὸ αὐτό; 
ἡ γὰρ ἀρίστη κρᾶσις καὶ τῇ διανοίᾳ συµφέρει, αἱ δὲ ὑπερ- 
βολαὶ ἐξιστᾶσι, καὶ ὥσπερ τὸ σῶµα διαστρέφουσιν, οὕτω καὶ 
τὴν τῆς διανοίας κρᾶσιν. 
 ∆ιὰ τί ἐν τῷ Πόντῳ ὁ σῖτος ἐαθεὶς ἐν τῷ ψύχει 
πολλὰ ἔτη γίνεται ἄκοπος; ἢ ὅτι ἐξικµάζεται τὸ ἀλλό- 
τριον ὑγρὸν µετὰ τοῦ θερµοῦ, ὥσπερ ἐν ταῖς σταφυλαῖς; 
ἔνια µὲν γὰρ ὑπὸ τοῦ ψυχροῦ, ἔνια δὲ ἅµα τῷ θερµῷ. 

 ∆ιὰ τί ἐν τῇ ψυχροτάτῃ χώρᾳ οἱ καῦσοι µᾶλλον 
γίνονται; ἢ διότι ἀντιπεριίστησι τὸ ψῦχος εἴσω τὴν θερµό- 
τητα; ἐν δὲ τῷ θέρει τοὐναντίον συµβαίνει, τὰ εἴσω ψυχρό- 
τερα. ὁ δὲ καῦσος πυρετὸς τῶν ἔξω κατεψυγµένων τὰ 
ἔσω θερµότητι ὑπερβάλλει. 
 ∆ιὰ τί οἱ Αἰθίοπες καὶ οἱ Αἰγύπτιοι βλαισοί εἰσιν; 
ἢ διότι ὑπὸ θερµοῦ, ὥσπερ καὶ τὰ ξύλα διαστρέφεται ξη- 
ραινόµενα, οὕτω καὶ τὰ τῶν ζῴων σώµατα; δηλοῦσι δὲ καὶ 
αἱ τρίχες· οὐλοτέρας γὰρ ἔχουσιν, ἡ δὲ οὐλότης ἐστὶν ὥσπερ 
βλαισότης τῶν τριχῶν. 
 ∆ιὰ τί ἐν τοῖς νοτίοις µᾶλλον θηλυτοκοῦσιν αἱ ὀχεῖαι; ἢ 
ὅτι τὸ πλεῖον ὑγρὸν βραδύτερον παχύνεται; ἐν δὲ τοῖς νοτίοις 
διὰ τὴν ὑγρότητα τῆς κράσεως ὑγρότερον τὸ σπέρµα γίνεται. 
 ∆ιὰ τί ἐν τοῖς ἑλώδεσι τὰ µὲν ἐν τῇ κεφαλῇ ἕλκη 
ταχὺ ὑγιάζεται, τὰ δὲ ἐν ταῖς κνήµαις µόλις; ἢ ὅτι βα- 
ρεῖα ἡ ὑγρότης διὰ τὸ γεώδης εἶναι, τὰ δὲ βαρέα εἰς τὸ 
κάτω ὑποχωρεῖ; τὰ µὲν οὖν ἄνω εὔπεπτα διὰ τὸ ὑποκε- 
χωρηκέναι εἰς τὸ κάτω, τὰ δὲ κάτω πολλῆς γέµει τῆς 
περιττώσεως καὶ εὐσήπτου.    
 ∆ιὰ τί οἱ µὲν ἐν τοῖς εὐπνόοις τόποις βραδέως γη- 
ράσκουσιν, οἱ δὲ ἐν τοῖς κοίλοις καὶ ἑλώδεσι ταχέως; ἢ τὸ 

γῆρας σηπεδών τίς ἐστι, σήπεται δὲ τὸ ἠρεµοῦν· τὸ δὲ ἐν 
κινήσει ὂν ἢ ὅλως ἀσαπὲς ἢ ἧττον τοῦτο πάσχει, οἷον τὸ 
ὕδωρ. ἐν µὲν οὖν τοῖς ὑψηλοῖς διὰ τὴν εὔπνοιαν ὁ ἀὴρ ἐν 
κινήσει ἐστίν, ἐν δὲ τοῖς κοίλοις µένει. ἔτι δὲ ἐκεῖ µὲν διὰ 
τὴν κίνησιν ἀεὶ καθαρὸς ὁ ἀὴρ καὶ ἕτερος γίνεται, ἐν δὲ 
τοῖς ἑλώδεσι µένει. 
 ∆ιὰ τί οἱ µὲν ἐν τοῖς θερµοῖς τόποις δειλοί εἰσιν, οἱ 
δὲ ἐν τοῖς ψυχροῖς ἀνδρεῖοι; ἢ ὅτι ἐναντίως τοῖς τόποις καὶ 
ταῖς ὥραις ἡ φύσις ἔχει, διὰ τὸ ὁµοίως ἐχόντων ἀνάγκῃ 
διακαίεσθαι ταχέως. ἀνδρεῖοι δέ εἰσιν οἱ τὴν φύσιν θερµοί, 
 
δειλοὶ δὲ οἱ κατεψυγµένοι. συµβαίνει δὲ τοὺς µὲν ἐν τοῖς 
θερµοῖς ὄντας κατεψῦχθαι, τοὺς δὲ ἐν τοῖς ψυχροῖς ἐκτε- 
θερµάνθαι τὴν φύσιν. µεγάλοι δὲ ἄµφω εἰσίν, οἱ µὲν ἐν 
τοῖς ψυχροῖς διὰ τὴν ἐν αὐτοῖς σύµφυτον θερµότητα, οἱ 
δ' ἐν τοῖς θερµοῖς διὰ τὴν ἐν τῷ τόπῳ· ἐν γὰρ τοῖς θερ- 
µοῖς καὶ ὑπὸ τοῦ θερµοῦ αὐξάνονται. τὸ δὲ ψῦχος πιλη- 
τικόν ἐστιν. ἅτε οὖν τῶν µὲν ἐν αὑτοῖς ἐχόντων τὴν ἀρχὴν 
τῆς αὐξήσεως σφοδράν, τῶν δὲ οὐ κωλυοµένων ὑπὸ τῆς 
ἔξωθεν ψυχρότητος, εἰκότως ἐπὶ πολὺ τὴν αὔξησιν ἐπιδέ- 
χονται. οἱ δὲ περὶ ἡµᾶς ἧττον διὰ τὸ ἐλάττω τε ἔχειν 

τὴν ἀρχὴν ἐν αὑτοῖς, καὶ διὰ τὸ τοὺς ἐν τοῖς ψυχροῖς συµ- 
πιλεῖσθαι. 
 ∆ιὰ τί µακρόβιοι µᾶλλόν εἰσιν οἱ ἐν τοῖς θερµοῖς τό- 
ποις οἰκοῦντες; ἢ διὰ τὸ ξηροτέραν ἔχειν τὴν φύσιν, τὸ δὲ 
ξηρότερον ἀσαπέστερον εἶναι καὶ πολυχρονιώτερον, τὸν δὲ 
θάνατον οἷον σῆψίν τινα εἶναι; ἢ διότι ὁ µὲν θάνατός ἐστι 
ψύξις τοῦ ἐντὸς θερµοῦ, καταψύχεται δὲ πᾶν ὑπὸ τοῦ 
περιέχοντος καὶ ψυχροτέρου; ἔστι δὲ ὁ περιέχων ἀὴρ ἐν 
µὲν τοῖς ἀλεεινοῖς τόποις θερµός, ἐν δὲ τοῖς ψυχροῖς 
ψυχρός, ὥστε θᾶττον καὶ µᾶλλον φθείρει τὸ ἐν αὐτοῖς 
θερµόν. 
 ∆ιὰ τί οἱ ἐν τοῖς θερµοῖς τόποις µακροβιώτεροι; ἢ 
ὅτι µᾶλλον τὸ θερµὸν καὶ τὸ ὑγρὸν σώζουσιν; ὁ γὰρ θά- 
νατος ἡ τούτων φθορά. 
 ∆ιὰ τί ἐν τοῖς ἑλώδεσι τόποις ὑπνωδέστεροι γινόµεθα; 
ἢ διότι κατεψυγµένοι µᾶλλον ἐν αὐτοῖς ἐσµέν, ἡ δὲ κα- 
τάψυξις ἡσυχία τις οὖσα παρασκευάζει ὕπνον, ὁ δὲ ὕπνος 
ἐν τῷ ἡσυχάζειν παραγίνεται.   
 ∆ιὰ τί οἱ ἐν τοῖς πλοίοις εὔχροοι, ἐπὶ ὕδατος διαι- 
τώµενοι, µᾶλλον τῶν ἐν τοῖς ἕλεσιν; ἢ ἡ ὥρα καὶ τὸ 
εὔπνουν αἴτιον; ὠχροὺς δὲ τὸ ὕδωρ ποιεῖ, ὅταν σήπηται, ὃ 

πάσχει δι' ἀκινησίαν· διὸ ἐν τοῖς ἑλώδεσιν ὕπωχροι. 
 ∆ιὰ τί ἐν τοῖς χειµερινοῖς χωρίοις πνίγη σφοδρὰ γί- 
νεται πολλά, καὶ µᾶλλον ἢ ἐν τοῖς ἀλεεινοῖς; πότερον 
διὰ τὴν ὑγρότητα τοῦ ἀέρος; ἀπὸ γὰρ τῆς αὐτῆς θερµότη- 
τος ὕδωρ θερµότερον γίνεται τοῦ ἀέρος, ὥστε καὶ ὁ ἀὴρ ὑγρό- 
τερος τοῦ θερµοῦ. ἢ οὐδὲ ἔστι ξηρότερος ὁ ἀὴρ ἐν τοῖς τόποις 
τοῖς τοιούτοις, ἀλλὰ φαίνεται παρὰ τὸ ἐναντίον, ὥσπερ ὁ 
ἐκ νεφέλης ἥλιος παρὰ τὸ ἐκ τῆς σκιᾶς θιγγάνεσθαι. 
 ∆ιὰ τί οἱ πρὸς µεσηµβρίαν οἰκοῦντες µᾶλλόν εἰσι µε- 
λανόφθαλµοι; ἢ γλαυκὰ µέν ἐστι τὰ ὄµµατα δι' ὑπερβο- 
λὴν τοῦ ἐντὸς θερµοῦ, µέλανα δὲ διὰ τὴν τούτου ἀπουσίαν, 
ὥσπερ καὶ Ἐµπεδοκλῆς φησίν. καθάπερ οὖν τῶν πρὸς 
ἄρκτον οἰκούντων γλαυκὰ τὰ ὄµµατά ἐστι τῷ τὸ ἐντὸς θερ- 
µὸν κωλύεσθαι διεκπίπτειν διὰ τὸ ἐκτὸς ψυχρόν, οὕτω τῶν 
πρὸς µεσηµβρίαν οἰκούντων τὸ µὲν ὑγρὸν διὰ τὸ περιέχον 
θερµὸν οὐκ ἐκπίπτει, τὸ δὲ θερµὸν µηδενὸς ἀντιφράττοντος 
ἐκπίπτει, τὸ δὲ λειπόµενον ὑγρὸν µέλαν ποιεῖ· τῇ γὰρ τοῦ 
φωτὸς ἀπουσίᾳ τὸ λειπόµενόν ἐστι σκοτῶδες. ἢ τοῖς τοῦ 
λοιποῦ σώµατος χρώµασιν ὁµοιοῦται τὸ ἐν τῷ ὀφθαλµῷ 
χρῶµα; διὸ τῶν πρὸς ἄρκτον λευκῶν ὄντων γλαυκὰ τὰ 
ὄµµατα (τοῦ γὰρ λευκοῦ τοῦτο ἐγγὺς τὸ χρῶµα), καὶ τῶν 

πρὸς µεσηµβρίαν µελάνων ὄντων µέλανα καὶ τὰ ὄµµατα. 
 ∆ιὰ τί οἱ ἐν τοῖς θερµοῖς τόποις σοφώτεροί εἰσιν ἢ 
ἐν τοῖς ψυχροῖς; πότερον διὰ τὸ αὐτὸ δι' ὅπερ καὶ οἱ γέ- 
ροντες τῶν νέων; οἱ µὲν γὰρ διὰ τὴν ψυχρότητα τοῦ τόπου 
ἐπανιούσης τῆς φύσεως αὐτῶν θερµότεροί εἰσι πολύ, ὥστε 
λίαν µεθύουσιν ἐοίκασι, καὶ οὐκ εἰσὶ ζητητικοὶ ἀλλὰ ἀν- 
δρεῖοι καὶ εὐέλπιδες· οἱ δὲ ἐν τοῖς ἀλεεινοῖς νήφουσι διὰ τὸ 
κατεψῦχθαι. πανταχοῦ δὲ οἱ φοβούµενοι τῶν θαρρούντων 
µᾶλλον ἐπιχειροῦσι ζητεῖν, ὥστε καὶ εὑρίσκουσι µᾶλλον. ἢ 
διὰ τὸ πολυχρονιώτερον τὸ γένος εἶναι τοῦτο, τοὺς δὲ ὑπὸ τοῦ 
κατακλυσµοῦ ἀπολέσθαι, ὥστε εἶναι καθάπερ νέους πρὸς γέ- 
ροντας τοὺς ἐν τοῖς ψυχροῖς τόποις πρὸς τοὺς ἐν τοῖς θερ- 
µοῖς οἰκοῦντας. 
 ∆ιὰ τί οἱ µὲν ἐν τοῖς θερµοῖς τόποις δειλοί εἰσιν, οἱ 
δὲ ἐν τοῖς ψυχροῖς ἀνδρεῖοι; ἢ ὅτι ἐναντίως τοῖς τόποις καὶ    
ταῖς ὥραις ἡ φύσις ἔχει, διὰ τὸ ὁµοίως ἐχόντων διακάε- 
σθαι ἂν ταχέως; ἀνδρεῖοι δέ εἰσιν οἱ τὴν φύσιν θερµοί, 
δειλοὶ δὲ οἱ κατεψυγµένοι. συµβαίνει δὴ τοὺς µὲν ἐν τοῖς 
θερµοῖς ὄντας καταψύχεσθαι (ἀραιοῦ γὰρ ὄντος αὐτοῖς τοῦ 
σώµατος τὸ θερµὸν αὐτῶν ἔξω διεκπίπτει), τοὺς δ' ἐν τοῖς 
ψυχροῖς ἐκτεθερµάνθαι τὴν φύσιν διὰ τὸ ἐκ τοῦ ἐκτὸς ψύ- 

χους πυκνοῦσθαι τὴν σάρκα, πυκνουµένης δὲ ἐντὸς συστέλλε- 
σθαι τὸ θερµόν. 
  

ΙΕ. ΟΣΑ ΜΑΘΗΜΑΤΙΚΗΣ ΜΕΤΕΧΕΙ ΘΕΩΡΙΑΣ. 
 
 ∆ιὰ τί διάµετρος καλεῖται µόνη τῶν δίχα διαιρουσῶν 
τὰ εὐθύγραµµα ἡ ἐκ γωνίας εἰς γωνίαν ἀχθεῖσα γραµµή; 
ἢ ὅτι διάµετρος δίχα διαιρεῖ, καθάπερ τοὔνοµα ὑποσηµαί- 
νει, οὐ φθείρουσα τὸ µετρούµενον; ἡ µὲν οὖν κατὰ τὰς συν- 
θέσεις διαιροῦσα (λέγω δὲ τὰς γωνίας) διάµετρος ἔσται· οὐ 
γὰρ φθείρει ἀλλὰ διαιρεῖ, καθάπερ οἱ τὰ στρατιωτικὰ σκεύη 
διαιροῦντες. ἡ δὲ κατὰ τὰς γραµµὰς σύνθετα τέµνουσα φθεί- 
ρει· σύγκειται γὰρ τὸ εὐθύγραµµον κατὰ τὰς γωνίας. 
 ∆ιὰ τί διάµετρος καλεῖται; ἢ διότι δίχα µόνη διαι- 
ρεῖ; ὥσπερ οὖν εἴ τις εἴποι διχάµετρός ἐστιν. καὶ διὰ τί µόνη 
τῶν δίχα τοῦτο καλεῖται. ἢ ὅτι κατὰ µέλη ᾗ κέκαµπται 
µόνη διαιρεῖ, αἱ δὲ ἄλλαι κατὰ πλευράς; 
 ∆ιὰ τί πάντες ἄνθρωποι, καὶ βάρβαροι καὶ Ἕλληνες, 
εἰς τὰ δέκα καταριθµοῦσι, καὶ οὐκ εἰς ἄλλον ἀριθµόν, οἷον 
β#, γ#, δ#, ε#, εἶτα πάλιν ἐπαναδιπλοῦσιν, ἓν πέντε, δύο πέντε, 
ὥσπερ ἕνδεκα, δώδεκα; οὐδ' αὖ ἐξωτέρω παυσάµενοι τῶν 
δέκα, εἶτα ἐκεῖθεν ἐπαναδιπλοῦσιν; ἔστι µὲν γὰρ ἕκαστος τῶν 
ἀριθµῶν ὁ ἔµπροσθεν καὶ ἓν ἢ δύο, καὶ οὗτος ἄλλος τις, 

ἀριθµοῦσι δ' ὅµως ὁρίσαντες ἄχρι τῶν δέκα. οὐ γὰρ δὴ ἀπὸ 
τύχης γε αὐτὸ ποιοῦντες φαίνονται καὶ ἀεί· τὸ δὲ ἀεὶ καὶ 
ἐπὶ πάντων οὐκ ἀπὸ τύχης, ἀλλὰ φυσικόν. πότερον ὅτι 
τὰ δέκα τέλειος ἀριθµός; ἔχων γὰρ πάντα τὰ τοῦ ἀριθµοῦ 
εἴδη, ἄρτιον περιττόν, τετράγωνον κύβον, µῆκος ἐπίπεδον, 
πρῶτον σύνθετον. ἢ ὅτι ἀρχὴ ἡ δεκάς; ἓν γὰρ καὶ δύο 
καὶ τρία καὶ τέτταρα γίνεται δεκάς. ἢ ὅτι τὰ φερόµενα 
σώµατα ἐννέα; ἢ ὅτι ἐν δέκα ἀναλογίαις τέτταρες κυβι- 
κοὶ ἀριθµοὶ ἀποτελοῦνται, ἐξ ὧν φασὶν ἀριθµῶν οἱ Πυθα- 
γόρειοι τὸ πᾶν συνεστάναι; ἢ ὅτι πάντες ὑπῆρξαν ἄνθρωποι 
ἔχοντες δέκα δακτύλους; οἷον οὖν ψήφους ἔχοντες τοῦ οἰκείου   
ἀριθµοῦ, τούτῳ τῷ πλήθει καὶ τἆλλα ἀριθµοῦσιν. µόνοι δὲ 
ἀριθµοῦσι τῶν Θρᾳκῶν γένος τι εἰς τέτταρα, διὰ τὸ ὥσπερ 
τὰ παιδία µὴ δύνασθαι µνηµονεύειν ἐπὶ πολύ, µηδὲ χρῆ- 
σιν µηδενὸς εἶναι πολλοῦ αὐτοῖς. 
 ὅτι ἡ γῆ κέντρον· ἀεὶ γὰρ ὅµοια τὰ φαινόµενα ἡµῖν 
σχήµατα. δοκεῖ τοῦτο εἶναι, ἐὰν µὴ ἀπὸ τοῦ µέσου τις θεωρῇ, 
ἀλλ' ὁτὲ µὲν τρίγωνα ὁτὲ δὲ τραπέζια ὁτὲ δὲ ἀλλοῖα ἐδό- 
κει ἡ γῆ µέσον ἡµῖν, εἰ ἀπὸ τούτων ἔνι ἡµᾶς θεωρεῖν. οὔσης 
γὰρ σφαιροειδοῦς τῆς γῆς ταὐτὸ κέντρον τούτου καὶ τῆς γῆς 
ἔσται. ἡµεῖς δὲ ἐπάνω τῆς γῆς οἰκοῦµεν, ὥστε οὐκ ἀπὸ τούτου, 

ἀλλὰ τὸ ἥµισυ τῆς διαµέτρου ἀφεστῶσιν ἡµῖν τοιαῦτα 
φαίνεται. τί οὖν κωλύει πλέονος γενοµένου τοῦ διαστήµατος 
διαµένειν τὴν τῶν σχηµάτων φαντασίαν; 
 ∆ιὰ τί τοῦ ἡλίου ὁµοτόνως φεροµένου ἐν τῷ ἴσῳ χρόνῳ, 
οὐχ ἡ αὐτὴ αὔξησις καὶ φθίσις τῶν σκιῶν; ἢ ὅτι ἴσαι γί- 
νονται αἱ γωνίαι πρὸς τὰ ὁρώµενα, αἱ ἀπὸ τῶν ἀκτίνων ὑπὸ 
ταῖς ἴσαις περιφερείαις; εἰ δ' αὗται καὶ ἐµβαλλόµεναι 
ποιοῦσιν ἀκτῖνας ἐν τῷ τριγώνῳ, ὅπερ ἔχεται ὑπό τε τῆς 
πρώτης ἀκτῖνος καὶ τοῦ ὁρωµένου καὶ τῆς σκιᾶς. εἰ δ' αἱ 
 
γωνίαι ἴσαι, ἀνάγκη τὴν πορρωτέρω γραµµὴν τοῦ ὁρωµένου 
µείζω εἶναι τῆς ἐγγυτέρω· τοῦτο γὰρ ἴσµεν. διῃρήσθω οὖν 
ἡ περιφέρεια εἰς ἴσα ὁσαοῦν πλήθει, ὁράσθω δὲ τὸ Θ. 
ὅταν οὖν ὁ ἥλιος ἐπὶ τοῦ Α προσλαβὼν τὸ Θ ποιήσῃ τινὰ 
σκιὰν ἐν τῷ ΘΑ, ἀνάγκη δὴ τὴν ἀκτῖνα ἐπὶ τὸ Α πίπτειν. 
ὅταν δ' ἔλθῃ ἐπὶ τὸ Β, ἡ ἀπὸ τοῦ Β ἀκτὶς ἐντὸς τῆς ΘΑ 
πεσεῖται, καὶ ὅταν πάλιν ἐπὶ τὸ Γ µεταβῇ, ὡσαύτως· εἰ 
δὲ µή, εὐθεῖα εὐθείας διχῇ ἅψεται. ἐπεὶ οὖν ἴση ἡ ΑΒ 
τῇ ΒΓ, καὶ αἱ γωνίαι αἱ ὑπὸ ταύτης αἱ πρὸς τῷ ∆ ἴσαι 
ἔσονται· πρὸς τῷ κέντρῳ γάρ. εἰ δὲ τῇ τοῦ ∆, καὶ ἐν τῷ 
τριγώνῳ· κατὰ κορυφὴν γὰρ ταύταις. ὥστ' ἐπεὶ εἰς ἴσα 

διαιρεῖται ἡ γωνία, µείζων ἔσται ἡ ∆Ε τῆς ΕΖ τῇ ∆Θ. 
ὁµοίως δὲ καὶ αἱ ἄλλαι ἃς ποιοῦσιν αἱ ἀπὸ τῆς περιφε- 
ρείας ἀκτῖνες. ἅµα δὲ δῆλον καὶ ὅτι κατὰ µεσηµβρίαν 
ἐλαχίστην ἀναγκαῖον εἶναι τὴν σκιάν, καὶ ὅτι αἱ ἐπιδόσεις 
τότε ἐλάχισται. µάλιστα γὰρ καθ' ἡµᾶς ὁ ἥλιος τῆς µε- 
σηµβρίας ἐστί, καὶ πνῖγος γίνεται διά τε τὴν εἰρηµένην 
αἰτίαν, καὶ ὅτι ἀπνεύµατος· ὅταν γὰρ διακρίνῃ τὸν πρὸς 
τῇ γῇ ἀέρα, πνεῦµα γίνεται. εἰ οὖν ἅµα ἐν ἀµφοτέροις    
τοῖς ἡµισφαιρίοις, εἰκότως ἂν αἱ µέσαι νύκτες καὶ ἡ µε- 
σηµβρία ἀπνεύµατοι εἶεν. 
 ∆ιὰ τί ὁ ἥλιος διὰ τῶν τετραπλεύρων διέχων οὐκ εὐθύ- 
γραµµα ποιεῖ τὰ σχήµατα ἀλλὰ κύκλους, οἷον ἐν ταῖς ῥι- 
ψίν; ἢ ὅτι ἡ τῶν ὄψεων ἔκπτωσις κῶνός ἐστι, τοῦ δὲ κώνου 
κύκλος ἡ βάσις, ὥστε πρὸς ὃ ἂν προσπίπτωσιν αἱ τοῦ ἡλίου 
ἀκτῖνες, κυκλοτερεῖς φαίνονται. ἀναγκαῖον µὲν γάρ ἐστι καὶ 
τὸ ὑπὸ τοῦ ἡλίου σχῆµα ὑπ' εὐθειῶν περιέχεσθαι, εἴπερ αἱ 
ἀκτῖνες εὐθεῖαι. ὅταν γὰρ εὐθεῖαι πρὸς εὐθεῖαν προσπίπτω- 
σιν, εὐθύγραµµον ποιοῦσιν. ἐπὶ δὲ τῶν ἀκτίνων συµβαίνει 
τοῦτο· πρὸς εὐθεῖαν γὰρ προσπίπτουσι τὴν τοῦ ῥιπὸς γραµ- 
µήν, ἢ δι' οὗ λάµπουσι, καὶ αὐταὶ εὐθεῖαί εἰσιν, ὥστε πρὸς 
εὐθεῖαν ἔσται ἡ ἔκπτωσις. ἀλλὰ διὰ τὸ ἀσθενεῖς εἶναι τὰς 

ἀποσχιζοµένας ἀπὸ τῶν ὄψεων πρὸς τὰ ἄκρα τῶν εὐθειῶν, 
οὐχ ὁρᾶται τὰ ἐν ταῖς γωνίαις· ἀλλ' ὅσον µὲν τῆς εὐθείας 
ἐνυπάρχει ἐν τῷ κώνῳ, ποιεῖ αὐτήν, τὸ δὲ λοιπὸν οὐ ποιεῖ, 
ἀλλὰ λανθάνουσιν αἱ ὄψεις ἐπιπίπτουσαι. πολλὰ γὰρ οὐχ 
ὁρῶµεν ἐφ' ἃ διικνεῖται ἡ ὄψις, οἷον τὰ ἐν τῷ σκότει. ὅµοιον 
δὲ τούτῳ καὶ τὸ τὸ τετράγωνον πολυγωνοειδὲς φαίνεσθαι, ἐὰν 
δὲ πλέον ἀφιστῇ, κύκλον. ὄντος γὰρ κώνου τῆς τῶν ὄψεων 
ἐκπτώσεως, ἀφισταµένου τοῦ σχήµατος εἰς τὸ πόρρω αἱ µὲν 
εἰς τὰς γωνίας ἀποσχιζόµεναι τῶν ὄψεων διὰ τὸ ἀσθενεῖς 
εἶναι καὶ ὀλίγαι οὐχ ὁρῶσι, πλέονος τοῦ ἀποστήµατος γινο- 
µένου, αἱ δὲ εἰς τὸ µέσον προσπίπτουσαι, ἀθρόαι καὶ ἰσχυραὶ 
οὖσαι, διαµένουσιν. ἐγγὺς µὲν οὖν ὄντος τοῦ σχήµατος δύναν- 
ται καὶ τὰ ἐν ταῖς γωνίαις ὁρᾶν, πόρρω δὲ αὐτοῦ γινοµένου 
ἀδυνατοῦσιν. διὸ καὶ ἡ περιφερὴς ἀπαγοµένη εὐθεῖα φαίνε- 
ται. καὶ ἡ σελήνη ὑπὸ εὐθειῶν δοκεῖ περιέχεσθαι τῇ ὀγδόῃ, 
ἐὰν µὴ κατὰ τὸ πλάτος ἀλλὰ κατὰ τὴν περιέχουσαν γραµ- 
µὴν αἱ ὄψεις προσπίπτωσιν. ἐγγὺς µὲν γὰρ οὔσης τῆς περι- 
φερείας δύνανται διακρίνειν αἱ ὄψεις, ὅσῳ ἐγγύτερόν ἐστι 
θάτερον θατέρου µέρους τῆς περιφερείας· πόρρω δὲ γινοµένης οὐ 
διαισθάνεται, ἀλλὰ δοκεῖ αὐτῇ ἐξ ἴσου εἶναι. διὸ καὶ εὐ- 
θεῖα φαίνεται. 

 ∆ιὰ τί τῆς σελήνης σφαιροειδοῦς οὔσης εὐθεῖαν ὁρῶµεν, 
ὅταν ᾖ διχότοµος; ἢ ὅτι ἐν τῷ αὐτῷ ἐπιπέδῳ ἡ ὄψις γίνε- 
ται καὶ ἡ τοῦ κύκλου περιφέρεια, ἣν ὁ ἥλιος ποιεῖ προσβάλ- 
λων τῇ σελήνῃ; ὅτε δὲ τοῦτο γένοιτο, εὐθεῖα γραµµὴ ἐφαί-   
νετο ὁ ἥλιος. ἐπεὶ γὰρ ἀνάγκη τὸ προσβάλλον τὰς ὄψεις 
πρὸς τὴν σφαῖραν κύκλον ὁρᾶν, ἡ δὲ σελήνη σφαιροειδής, 
καὶ ὁ ἥλιος ὁρᾷ αὐτήν, κύκλος ἂν εἴη ὁ ὑπὸ τοῦ ἡλίου γινό- 
µενος. οὗτος οὖν ὅταν µὲν ἐξ ἐναντίας ἡµῖν γένηται, ὅλος 
φαίνεται καὶ δοκεῖ πανσέληνος εἶναι· ὅταν δὲ παραλλάττῃ 
διὰ τὴν τοῦ ἡλίου µετάβασιν, ἡ περιφέρεια αὐτοῦ κατὰ τὴν 
ὄψιν γίνεται, ὥστε εὐθεῖα φαίνεται. τὸ δὲ ἕτερον µέρος πε- 
ριφερές, ὅτι ἐξ ἐναντίας κεῖται τῇ ὄψει ἡµισφαίριον. τὸ δὲ 
τοιοῦτο ἐφαίνετο ἡµικύκλιον. ἀεὶ γὰρ ἡ σελήνη κατ' ἀντικρύ 
ἐστι τῆς ὄψεως. ἀλλ' ὅταν ὁ ἥλιος ἐπιβάλλῃ, οὐχ ὁρῶµεν, καὶ 
ἀναπληροῦται µετὰ τὴν ὀγδόην ἐκ τοῦ µέσου, ὅτι ἐπιπαρεξιὼν 
ὁ ἥλιος ἐκκλινέστερον ἡµῖν ποιεῖ τὸν κύκλον. οὕτω δὲ τιθέµε- 
νος πρὸς τὴν ὄψιν ὁ κύκλος κώνου τοµῇ ἐµφερὴς ἐγένετο. 
µηνοειδὴς δὲ φαίνεται, ὅταν ὁ ἥλιος µεταβῇ. ὅταν γὰρ 
κατὰ τὰ ἔσχατα σηµεῖα, καθ' ἃ διχότοµος φαίνεται, ὁ 
κύκλος ὁ τοῦ ἡλίου γένηται, περιφέρεια φαίνεται ἡ τοῦ κύκλου. 
οὐ γὰρ ἔτι κατ' εὐθεῖάν ἐστι τῇ ὄψει, ἀλλὰ παραλλάττει. 

τούτου δὲ γινοµένου, καὶ διὰ τῶν αὐτῶν σηµείων τοῦ κύκλου ὄν- 
τος, ἀνάγκη µηνοειδῆ φαίνεσθαι. µέρος γάρ τι τοῦ κύκλου 
κατὰ τὴν ὄψιν εὐθύς ἐστι, τοῦ προτέρου ἐξ ἐναντίας ὄντος, ὥστε 
τοῦ λαµπροῦ ἀποτέµνεται· εἶθ' οὕτως καὶ τὰ ἄκρα µένουσιν ἐν 
τῷ αὐτῷ, ὥστε ἀνάγκη µηνοειδῆ φαίνεσθαι. µᾶλλον δὲ καὶ 
ἧττον διὰ τὴν τοῦ ἡλίου κίνησιν. µεταβαίνοντος γὰρ τοῦ ἡλίου 
καὶ ὁ κύκλος ὃν ὁρᾷ ἐπιστρέφεται, ἐν τοῖς αὐτοῖς σηµείοις 
ὤν· ἀπείρους γὰρ ἐγκλίσεις ἐγχωρεῖ αὐτὸν κλιθῆναι, εἴπερ 
γραφῆναι τοὺς µεγίστους κύκλους διὰ τῶν αὐτῶν σηµείων ἀπεί- 
ρους ἐνδέχεται. 
 ∆ιὰ τί ὁ ἥλιος καὶ ἡ σελήνη σφαιροειδῆ ὄντα ἐπίπεδα 
φαίνεται; ἢ ὅτι πάντων ὅσων τὸ ἀπόστηµα ἄδηλον, ὅτε 
πλεῖον ἢ ἔλαττον ἀφέστηκεν, ἐξ ἴσου φαίνονται; ὥστε καὶ ἐφ' 
ἑνὸς µὲν µόρια δ' ἔχοντος, ἂν µὴ τῇ χρόᾳ διαφέρῃ, ἀνάγκη 
τὰ µόρια ἐξ ἴσου φαίνεσθαι. τὸ δ' ἐξ ἴσου ὁµαλὸν καὶ ἐπί- 
πεδον ἀνάγκη δοκεῖν εἶναι. 
 ∆ιὰ τί τὰς σκιὰς ποιεῖ ὁ ἥλιος ἀνίσχων καὶ δύνων 
µακράς, αἰρόµενος δὲ ἐλάττους, ἐπὶ τῆς µεσηµβρίας δ' ἐλα- 
χίστας; ἢ ὅτι ἀνίσχων τὸ µὲν πρῶτον παράλληλον ποιήσει 
τὴν σκιὰν τῇ γῇ, καὶ ἄπειρον ὡς ἄνισον ὑπερτείνει, ἔπειτα 
µακράν· ἀεὶ δ' ἐλάττω διὰ τὸ ἀεὶ τὴν ἀπὸ τοῦ ἀνωτέρου ση- 

µείου εὐθεῖαν ἐντὸς πίπτειν. γνώµων τὸ ΑΒ, ἥλιος οὗ τὸ Γ 
καὶ οὗ τὸ ∆· ἡ δὲ ἀπὸ τοῦ Γ ἀκτίς, ἐφ' ἧς τὸ ΓΖ, ἐξω-    
τέρω ἔσται τῆς ΓΕ. ἔστι δὲ σκιὰ ἡ µὲν ΒΕ ἀνωτέρω ὄντος 
τοῦ ἡλίου, ἡ δὲ ΒΖ κατωτάτω· ἐλαχίστη δέ, ὅσῳ ἀνωτάτω, 
ᾗ καὶ ὑπὲρ τῆς κεφαλῆς. 
 ∆ιὰ τί αἱ ἀπὸ τῆς σελήνης σκιαὶ µείζους τῶν ἀπὸ τοῦ 
ἡλίου, ὅταν ἀπὸ τῆς αὐτῆς ὦσι καθέτου; ἢ διότι ἀνώτερος ὁ 
ἥλιος τῆς σελήνης; ἀνάγκη οὖν ἐντὸς πίπτειν τὴν ἀπὸ τοῦ ἀνω- 
τέρω ἀκτῖνα. γνώµων ἐφ' ᾧ Α∆, σελήνη Β, ἥλιος Γ. ἡ 
µὲν οὖν ἀπὸ τῆς σελήνης ἀκτὶς ΒΖ, ὥστε ἔσται σκιὰ ἡ τὸ 
∆Ζ· ἡ δὲ ἀπὸ τοῦ ἡλίου ἡ τὸ ΓΕ, ὥστε ἔσται σκιὰ ἐξ ἀνάγ- 
κης ἥττων· ἔσται γὰρ τὸ ∆Ε. 
 ∆ιὰ τί ἐν ταῖς τοῦ ἡλίου ἐκλείψεσιν, ἐάν τις θεωρῇ 
διὰ κοσκίνου ἢ φύλλων, οἷον πλατάνου ἢ ἄλλου πλατυ- 
φύλλου, ἢ τοὺς δακτύλους τῆς ἑτέρας χειρὸς ἐπὶ τὴν ἑτέραν 
ἐπιζεύξας, µηνίσκοι αἱ αὐγαὶ ἐπὶ τῆς γῆς γίνονται; ἢ ὅτι 
ὥσπερ δι' ὀπῆς ἐὰν λάµπῃ εὐγωνίου τὸ φῶς, στρογγύλον 
καὶ κῶνος γίνεται; αἴτιον δὲ ὅτι δύο γίνονται κῶνοι, ὅ τε 
ἀπὸ τοῦ ἡλίου πρὸς τὴν ὀπὴν καὶ ὁ ἐντεῦθεν πρὸς τὴν γῆν, 
καὶ συγκόρυφοι. ὅταν οὖν ἐχόντων οὕτως ἄνωθεν κύκλῳ 
ἀποτέµνηται, ἔσται µηνίσκος ἐξ ἐναντίας ἐπὶ τῆς γῆς τοῦ 

φωτός. ἀπὸ τοῦ µηνίσκου γὰρ τῆς περιφερείας γίνονται αἱ 



ἀκτῖνες, αἱ δὲ ἐν τοῖς δακτύλοις καὶ κοσκίνοις οἷον ὀπαὶ 
 
γίνονται· διὸ ἐπιδηλότερον γίνεται ἢ διὰ µεγάλων ὀπῶν. 
ἀπὸ δὲ τῆς σελήνης οὐ γίνονται, οὔτε ἐκλειπούσης οὔτε ἐν 
αὐξήσει οὔσης ἢ φθίσει, διὰ τὸ µὴ ἀκριβεῖς τὰς ἀπὸ τῶν 
ἄκρων αὐγὰς εἶναι, ἀλλὰ τῷ µέσῳ φαίνειν· ὁ δὲ µηνί- 
σκος µικρὸν τὸ µέσον ἔχει. 
 ∆ιὰ τί παρήλιος οὐ γίνεται οὔτε µεσουρανοῦντος τοῦ 
ἡλίου οὔθ' ὑπὲρ τὸν ἥλιον οὔθ' ὑπὸ τὸν ἥλιον, ἀλλ' ἐκ πλα- 
γίων µόνον; ἢ διότι παρήλιος γίνεται κλωµένης τῆς ὄψεως 
πρὸς τὸν ἥλιον, αὕτη δὲ τοῦ ἀέρος ἡ στάσις, ἐφ' ἧς ἀνα- 
κλᾶται ἡ ὄψις, οὔτ' ἐγγὺς ἂν γένοιτο τοῦ ἡλίου οὔτε πόρρω. 
ἐγγὺς µὲν γὰρ οὖσαν ὁ ἥλιος διαλύσει, πόρρω δὲ οὔσης ἡ 
ὄψις οὐκ ἀνακλασθήσεται· ἀπὸ γὰρ µικροῦ ἐνόπτρου πόρρω 
ἀνατεινοµένη ἀσθενὴς γίνεται. διὸ καὶ ἅλως οὐ γίνεται. ἐξ 
ἐναντίας τοῦ ἡλίου µὲν οὖν ἐὰν γίνηται καὶ ἐγγύς, διαλύ- 
σει ὁ ἥλιος, ἐὰν δὲ πόρρω, ἐλάττων ἡ ὄψις προσπεσεῖται. 
ἐὰν δὲ ἐν τῷ πλαγίῳ, ἔστι τοσοῦτον ἀποστῆναι τὸ ἔνοπτρον 
ὥστε µήτε τὸν ἥλιον διαλῦσαι µήτε τὴν ὄψιν ἀθρόαν ἀνελ- 
θεῖν, διὰ τὸ ὑπὸ τὴν γῆν φέρεσθαι. ὑπὸ δὲ τὸν ἥλιον οὐ γίνε- 

ται διὰ τὸ πλησίον µὲν τῆς γῆς ὄντος διαλύεσθαι ἂν ὑπὸ   
τοῦ ἡλίου, ἄνω δὲ µεσουρανίου τὴν ὄψιν διασπᾶσθαι. καὶ 
ὅλως οὐδὲ ἐκ πλαγίας µεσουρανίου γίνεται, ὅτι ἡ ὄψις ὑπὸ 
τὴν γῆν ἐὰν λίαν φέρηται, ὀλίγη ἥξει εἰς τὸ ἔνοπτρον, ὥστε 
ἀνακλωµένη πᾶν ἔσται ἀσθενής. 
 ∆ιὰ τί τῆς σκιᾶς τὸ ἄκρον τοῦ ἡλίου τρέµειν φαίνεται; οὐ 
γὰρ δὴ διὰ τὸ φέρεσθαι τὸν ἥλιον· ἀδύνατον γὰρ κινεῖσθαι 
εἰς τἀναντία, ὁ δὲ τρόµος τοιοῦτος. ἔτι δὲ ἄδηλος ἡ µετά- 
βασις, ὥσπερ καὶ τοῦ ἡλίου αὐτοῦ. ἢ διὰ τὸ κινεῖσθαι τὰ 
ἐν τῷ ἀέρι; καλεῖται δὲ ξύσµατα. φανερὰ δὲ ἔσται ἐν ταῖς 
ἀκτῖσι ταῖς διὰ τῶν θυρίδων· ταῦτα γὰρ κινεῖται κἀν νηνε- 
µίᾳ. ἔκ τε οὖν τῆς σκιᾶς εἰς τὸ φῶς ἔκ τε τοῦ φωτὸς εἰς 
τὴν σκιὰν φεροµένων ἀεί, καὶ ὁ ὅρος ὁ κοινὸς τοῦ φωτὸς 
καὶ τῆς σκιᾶς φαίνεται κινούµενος παρεγγύς. ᾗ γὰρ οἷον 
σκιὰν ποιοῦσιν, ᾗ δὲ φῶς, ἑκατέρωθεν µεταβάλλονται 
ταῦτα. ὥστε ἡ σκιὰ φαίνεται κινεῖσθαι, οὐ κινουµένη αὐτὴ 
οὕτως, ἀλλ' ἐκεῖναι. 
    

ΙϚ. ΟΣΑ ΠΕΡΙ ΤΑ ΑΨΥΧΑ. 
 
 ∆ιὰ τί αἱ µὲν βάσεις τῶν ποµφολύγων λευκαὶ ἐν 
τοῖς ὕδασι· καὶ ἐὰν ἐν ἡλίῳ τεθῶσι, σκιὰν οὐ ποιοῦσιν, ἀλλ' 
ἡ µὲν ἄλλη ποµφόλυξ σκιὰν ποιεῖ, ἡ δὲ βάσις οὐ ποιεῖ, 

ἀλλ' ἡλίωται κύκλῳ. τὸ δὲ ἔτι θαυµασιώτερον, ὅτι οὐδ' 
ἐάν τι τεθῇ ξύλον εἰς τὸ ὕδωρ ἐν τῷ ἡλίῳ, τέµνεται ὑπὸ 
τοῦ ὕδατος ταῦτα. ἢ οὐ γίνεται σκιά, ἀλλ' ἡλίῳ διῄρηται 
ἡ σκιά; εἰ οὖν σκιά ἐστι τὸ µὴ ὁρώµενον, καὶ ὑπὸ τοῦ ἡλίου 
κύκλῳ ἂν ὁρῷτο ὁ ὄγκος. τοῦτο δὲ ὅτι ἀδύνατον, δείκνυται 
ἐν τοῖς ὀπτικοῖς· οὐδὲ γὰρ τὸ ἐλάχιστον ὑπὸ τοῦ µεγίστου ἐν- 
δέχεται ὅλον περιοφθῆναι. 
 ∆ιὰ τί αἱ ποµφόλυγες ἡµισφαίρια; ἢ διὰ τὸ ὡς ἀπὸ 
κέντρου πρὸς τὸν ἀέρα φέρεσθαι ἄνω ὁµοίως πάντῃ; ἀνάγκη 
δὲ τοῦτο ἡµισφαίριον εἶναι. τὸ κάτω δὲ ἡµισφαίριον ἀπο- 
τέµνεται ὑπὸ τοῦ ἐπιπέδου τοῦ ὑδατώδους, ἐν ᾧ τὸ κέν- 
τρον ἐστίν. 
 ∆ιὰ τί τοῖς ἄνισον τὸ βάθος ἔχουσι µεγέθεσιν, ἐάν 
τις τὸ κουφότερον κινῇ, κύκλῳ περιφέρεται τὸ βαλλόµενον, 
οἷον τοῖς µεµολιβδωµένοις ἀστραγάλοις συµβαίνει, ἄν τις 
βάλλῃ τὸ κουφότερον πρὸς αὑτὸν στρέψας µέρος; ἢ ὅτι τὸ 
βαρύτερον ἀδύνατον ἰσοδροµεῖν τῷ κουφοτέρῳ, ἀπὸ τῆς 
αὐτῆς ἰσχύος ῥιφθέν; ἐπεὶ δὲ ἀνάγκη µὲν πάµπαν κινεῖ-    
σθαι, ἐξ ἴσου δὲ ἀδύνατον, ὁµοταχῶς µὲν φερόµενα τὴν 
αὐτὴν οἰσθήσεται γραµµήν, θᾶττον δὲ θατέρου φεροµένου 
κύκλον ἀνάγκη φέρεσθαι, ἐπειδὴ ἐν τούτῳ µόνῳ τῷ σχή- 

µατι ταῦτα ἀεὶ κατάλληλα ὄντα σηµεῖα ἐν ταὐτῷ χρόνῳ 
ἀνίσους διέρχεται γραµµάς. 
 ∆ιὰ τί τὰ πίπτοντα ἐπὶ τὴν γῆν καὶ ἀφαλλόµενα 
ὁµοίας γωνίας ποιεῖ πρὸς τὸ ἐπίπεδον ἐφ' ἑκάτερα τοῦ ση- 
µείου ᾧ ἥψατο τοῦ ἐπιπέδου; ἢ ὅτι πάντα µὲν φύσει φέ- 
ρεται πρὸς ὀρθήν; τὰ µὲν οὖν εἰς ὁµαλὲς πεσόντα, τῇ κα- 
θέτῳ καὶ τῇ διαµέτρῳ προσκρούσαντα τῷ ἐπιπέδῳ, τοσαύ- 
τας ποιεῖ γωνίας ἀφαλλόµενα διὰ τὸ τὴν µὲν διάµετρον 
ἴσα διαιρεῖν· τὰ δὲ εἰς τὰ πλάγια πίπτοντα, οὐ τῇ καθέτῳ 
προσκρούοντα τῷ χωρίῳ ἀλλὰ τῷ ἀνωτέρω τῆς καθέτου ση- 
µείῳ, συµβαίνει πάλιν ἀνωσθέντα ὑπὸ τοῦ πληγέντος τόπου 
εἰς τοὐναντίον φέρεσθαι, τὰ µὲν στρογγύλα, ὅτι ἐν αὐτῷ 
φερόµενα εἰς τοὐναντίον τῆς ἀπώσεως ἐξελίττεται, ἐάν τε 
ἠρεµῇ τὸ µέσον αὐτῶν ἐάν τε καὶ τόπον διαλλάττῃ· τὰ δ' 
εὐθύγραµµα διά τε τὴν κάθετον αὐτὴν εἰς τοὔµπροσθεν 
προσηνέχθη ἐκκρούεσθαι, καθάπερ τοῖς τε ξυρουµένοις τὰ 
σκέλη συµβαίνει, καὶ ὧν τοὺς κολύθρους ὑφαρπάζουσιν. πάν- 
τες γὰρ οὗτοι εἰς τοὐναντίον καὶ ὄπισθεν ἐπιπίπτουσι, διὰ 
τὸ ἰσάζειν αὐτὰ τὴν κάθετον, µετέωρόν τε εἶναι καὶ εἰς 
τοὔµπροσθεν ἐκκρούεσθαι· τὰ γὰρ ἐναντία δηλονότι αὐτῆς 
ὄπισθέν τε καὶ κάτω συµβαίνει γίνεσθαι, κάτω δὲ φερό- 

µενα βαρύτερα ἂν εἴη. ὃ οὖν τούτοις πτῶµα, τοῖς ἀφαλ- 
λοµένοις φορὰν συµβαίνει γίνεσθαι. πρὸς ὀρθὴν µὲν οὖν 
οὐδέτερα αὐτῶν ἀφάλλεται διὰ τὸ τὴν µὲν κάθετον δίχα 
τῷ βάρει διαιρεῖν τὰ φερόµενα, καθέτους δὲ πλείους πρὸς 
ταὐτὸ ἐπίπεδον µὴ γίνεσθαι τεµνούσας αὐτάς· ὃ τούτοις συµβή- 
σεται καθέτου γινοµένης κατὰ τὴν ἔφαλσιν, ᾗ προσέκρουσε 
τῷ ἐπιπέδῳ τὸ φερόµενον, διχοτοµεῖσθαι πάλιν ὑπ' αὐτῆς 
αὐτὸ συµβήσεται, ὥστε ἀναγκαῖον τέµνεσθαι ὑπ' αὐτῆς 
τὴν πρώτην κάθετον ὑφ' ἧς ἐφέρετο. ἐπεὶ δ' εἰς τοὐναντίον 
µὲν οἰσθήσεται, πρὸς ὀρθὴν δὲ οὐκ οἰσθήσεται, λοιπὸν ὀξεῖαν 
γίνεσθαι γωνίαν τὴν ἐπὶ θατέρῳ τοῦ προσπεσόντος τῷ ἐπι- 
πέδῳ σηµείου· ὅρος γάρ ἐστιν ἡ ὀρθὴ τῶν ἐναντίων γωνιῶν. 
 ∆ιὰ τί ὁ µὲν κύλινδρος ὠσθεὶς εἰς εὐθύ τε φέρεται 
καὶ γράφει εὐθείας τοῖς ὁρίζουσιν αὐτὸν κύκλοις, ὁ δὲ κῶ- 
νος κύκλῳ περιφέρεται, τῆς κορυφῆς µενούσης, καὶ γράφει   
τὸν κύκλον τῷ ὁρίζοντι; κύκλῳ µὲν ἀµφότερα φέρεται, 
γράφει δ' ἐν τῷ ἐπιπέδῳ ὁ µὲν κύλινδρος εὐθείας, ὁ δὲ 
κῶνος κύκλους, διὰ τὸ τοὺς µὲν ἐν τῷ κώνῳ ἀνίσους εἶναι 
κύκλους, φέρεσθαι δὲ ἀεὶ θᾶττον τὸν µείζονα τῶν περὶ τὸ 
αὐτὸ κέντρον. φεροµένων δὲ ἀνίσως πάντων ἅµα τῶν ἐν 
τῷ κώνῳ κύκλων, συµβαίνει τοὺς ἐξωτάτω πλεῖστον ἐν 

ταὐτῷ χρόνῳ τόπον καὶ γραµµὴν φέρεσθαι· διὸ καὶ κύ- 
κλῳ φέρονται, γράφονταί τε γὰρ πάντες τῇ αὐτῇ εὐθείᾳ, 
καὶ τῆς εὐθείας κύκλῳ µὲν φεροµένης οὐ πάντα τὰ ἐν 
αὐτῇ σηµεῖα ἴσην ἐν ταὐτῷ χρόνῳ γράφει γραµµήν, εἰς 
εὐθὺ δὲ φέρει τὴν ἴσην. τοῦ δὲ κυλίνδρου πάντων ἴσων ὄντων 
τῶν κύκλων καὶ περὶ ταὐτὸ κέντρον, συµβαίνει τὰ ἅµα 
τοῦ ἐπιπέδου ἐν αὐτοῖς πάνθ' ἁπτοµένοις σηµεῖα, φέρεσθαί 
τε ἰσοταχεῖς κυλιοµένους διὰ τὸ τοὺς κυλίνδρους ἴσους εἶναι, 
καὶ ἥκειν ἐπὶ τὸ ἐπίπεδον πάλιν ἅµα ἐκκυλισθέντα ἕκαστον 
τὸν αὑτοῦ κύκλον, ὥστε καὶ τὰς ἐν τῷ ἐπιπέδῳ εὐθείας ἴσας 
γίνεσθαι· τῇ γὰρ αὑτῶν ἁφῇ αὐτὰς ἔγραψαν, ὄντες ἴσοι 
τε καὶ ἰσοταχεῖς, ἐγίνοντο δὲ εὐθεῖαι αἱ ὑπὸ τῆς αὐτῆς 
γραφεῖσαι γραµµῆς εἰς εὐθὺ φεροµένης, ὥστε διὰ ταύτας 
εἰς εὐθὺ ἀναφέροιτο ὁ κύλινδρος. διαφέρει γὰρ οὐθέν, ᾗ ἡ 
πρώτη ἥψατο ὁ κύλινδρος τοῦ ἐπιπέδου γραµµῇ, ταύτῃ 
ἕλκειν ἐν τῷ ἐπιπέδῳ, ἢ ἐγκυλίειν αὐτό· ἀεὶ γὰρ ἴσην καὶ 
ὁµοίαν γραµµὴν τῶν ἐν τῷ κυλίνδρῳ συµβήσεται ἅπτεσθαι 
τοῦ ἐπιπέδου, ἑλκοµένου τε καὶ κυλιοµένου τοῦ κυλίνδρου. 
 ∆ιὰ τί τῶν βιβλίων ἡ τοµὴ οὖσα ἐπίπεδος καὶ εὐθεῖα, 
 
ἐὰν µέν τις τέµῃ παρὰ τὴν βάσιν, γίνεται εὐθεῖα ἀνελιτ- 

τοµένη, ἐὰν δὲ ἐγκλίνας, σκολιά; ἢ ὅτι συµβαίνει τῶν ἐν 



τῇ ἑτέρᾳ τοµῇ κύκλων ἐν ταὐτῷ ἐπιπέδῳ ὄντων τὴν ἐγκε- 
κλιµένην τοµὴν µὴ παρακειµένην εἶναι, ἀλλ' ἐν τῇ µὲν 
πλεῖον τῇ δὲ ἔλαττον αὐτῆς ἀπέχειν, ὥστε ἐξελιττοµένου 
οἱ µὲν ἐν ταὐτῷ ἐπιπέδῳ ὄντες κύκλοι, καὶ τὴν ἀρχὴν 
ἔχοντες ἐν ταὐτῷ ἐπιπέδῳ, τὴν ἐξ αὑτῶν ποιήσουσι γραµµὴν 
ἐξελιττόµενοι. ἔστι γὰρ ἡ γιγνοµένη γραµµὴ ἐκ τῶν κύ- 
κλων οἵ εἰσιν ἐν ταὐτῷ ἐπιπέδῳ· ὥστε καὶ εὐθεῖα οὖσα ἐν 
ἐπιπέδῳ. ἥ τε τῆς λοξῆς τοµῆς ἐξελιττοµένη γραµµὴ οὐκ 
οὖσα παρὰ τὴν πρώτην, ἀλλὰ τῇ µὲν πλέον τῇ δὲ ἔλαττον 
αὐτῆς διεστηκυῖα διὰ τὸ καὶ τὴν τοµὴν οὕτως ἔχειν πρὸς 
αὐτήν, οὐκ ἐν ἐπιπέδῳ ἔσται, ὥστε οὐδ' εὐθεῖα· τῆς γὰρ 
εὐθείας οὐκ ἔστι τὸ µὲν ἐν ἄλλῳ τὸ δὲ ἐν ἄλλῳ ἐπιπέδῳ.    
 ∆ιὰ τί διαιρούµενα τὰ µεγέθη ἐλάττω φαίνεται πάντα 
τοῦ ὅλου; ἢ ὅτι διαιρούµενα µὲν ἀριθµὸν ἔχει πάντα, µε- 
γέθει δὲ ἐλάττω ἐστὶ τοῦ ἑνός; τὸ µὲν γὰρ µέγα τῷ κατὰ 
συνέχειαν εἶναι καὶ ποσόν τι µέγα λέγεται, ὁ δὲ ἀριθµός 
τε πᾶς παντὸς µεγέθους ἀριθµοῦ µείζων. διόπερ εἰκὸς τὸ 
ὅλον διαιρεθέντων τῶν µερῶν µεῖζον φαίνεσθαι· τῶν αὐτῶν 
γὰρ ὄντων αὐτῶν τὸ µὲν ὅλον τὴν τοῦ µεγέθους ἔχει µᾶλ- 
λον φύσιν, συνεχὲς ὄν, τὰ δὲ µέρη τὴν τοῦ ἀριθµοῦ. 

 Τῶν περὶ τὴν κλεψύδραν συµβαινόντων τὸ µὲν ὅλον 
ἔοικεν εἶναι αἴτιον καθάπερ Ἀναξαγόρας λέγει· ὁ γὰρ ἀήρ 
ἐστιν αἴτιος, ἐναπολαµβανόµενος ἐν αὐτῇ, τοῦ µὴ εἰσιέναι 
τὸ ὕδωρ ἐπιληφθέντος τοῦ ἄλλου. οὐ µὴν ἁπλῶς γε αἴτιος· 
κἂν γάρ τις αὐτὴν πλαγίαν ἐνῇ εἰς τὸ ὕδωρ, ἐπιλαβὼν 
τὸν αὐλόν, εἴσεισι τὸ ὕδωρ. διόπερ οὐ λέγεται ὑπ' αὐτοῦ 
ἱκανῶς ᾗ αἴτιόν ἐστιν. ἔστι δὲ αἴτιον µέν, καθάπερ εἴρηται, 
ὁ ἀήρ· οὗτος δὲ ὠθούµενός τε καὶ καθ' ἑαυτὸν φερόµενος 
καὶ µὴ βιαζόµενος ἐπ' εὐθείας πέφυκε φέρεσθαι, καθάπερ 
καὶ ἄλλα στοιχεῖα. πλαγίας µὲν οὖν βαφείσης τῆς κλε- 
ψύδρας, διὰ τῶν ἐναντίων τοῖς ἐν τῷ ὕδατι τρυπηµάτων 
ἐπ' εὐθείας µένων ὑπὸ τοῦ ὕδατος ἐξέρχεται, ὑποχωροῦντος 
δὲ αὐτοῦ τὸ ὕδωρ εἰσέρχεται· ὀρθῆς δὲ εἰς τὸ ὕδωρ βαφεί- 
σης τῆς κλεψύδρας, οὐ δυνάµενος πρὸς ὀρθὴν ὑποχωρεῖν 
διὰ τὸ πεφρᾶχθαι τὰ ἄνω, µένει περὶ τὰ πρῶτα τρυπή- 
µατα· ἄττεσθαι γὰρ εἰς αὐτὸν οὐ πέφυκεν. σηµεῖον δ' ἐστὶ 
τοῦ εἴργειν δύνασθαι τὸ ὕδωρ ἀκινητίζοντα τὸν ἀέρα τὸ ἐπ' 
αὐτῆς γινόµενον τῆς κλεψύδρας. ἐὰν γάρ τις αὐτῆς αὐτὴν 
τὴν κωδίαν ἐµπλήσας ὕδατος, ἐπιλαβὼν τὸν αὐλόν, κατα- 
στρέψῃ ἐπὶ τὸν αὐλόν, οὐ φέρεται τὸ ὕδωρ διὰ τοῦ αὐλοῦ 
ἐπὶ στόµα. ἀνοιχθέντος δὲ τοῦ στόµατος οὐκ εὐθὺς ἐκρεῖ 

κατὰ τὸν αὐλόν, ἀλλὰ µικροτέρῳ ὕστερον, ὡς οὐκ ὂν ἐπὶ 
τῷ στόµατι τοῦ αὐλοῦ, ἀλλ' ὕστερον διὰ τούτου φερόµενον 



ἀνοιχθέντος. πλήρους τε καὶ ὀρθῆς οὔσης τῆς κλεψύδρας, 
ἀνοιχθέντος τοῦ αὐλοῦ εὐθὺς ῥεῖ διὰ τοῦ ἠθµοῦ, διὰ τὸ ἐκείνου 
µὲν ἅπτεσθαι, τῶν δὲ ἄκρων τοῦ αὐλοῦ µὴ ἅπτεσθαι. οὐκ 
εἰσέρχεται µὲν οὖν τὸ ὕδωρ εἰς τὴν κλεψύδραν διὰ τὴν προ- 
ειρηµένην αἰτίαν, ἐξέρχεται δὲ ἀνοιχθέντος τοῦ αὐλοῦ διὰ τὸ 
τὸν ἐν αὐτῷ ἀέρα κινούµενον ἄνω καὶ κάτω πολλὴν κένωσιν 
ποιεῖν τοῦ ἐν τῇ κλεψύδρᾳ ὕδατος. ὠθούµενον δὲ κάτω καὶ 
αὐτὸ ῥέπον εἰς αὐτὸ εἰκότως ἐκρεῖ, βιαζόµενον τὸν ἐκτὸς   
τῆς κλεψύδρας ἀέρα κινούµενόν τε καὶ ὄντα ἴσον τῇ δυνάµει 
τῷ ἐπωθοῦντι αὐτὸν ἀέρι, τῇ δὲ ἀντερείσει ἀσθενέστερον ἐκείνου 
διὰ τὸ διὰ στενοῦ αὐτὸν τοῦ αὐλοῦ ῥέοντα θᾶττον καὶ σφοδρό- 
τερον ῥεῖν, καὶ προσπίπτειν τῷ ὕδατι. τοῦ δὲ πωµασθέντος 
τοῦ αὐλοῦ µὴ συρρεῖν τὸ ὕδωρ αἴτιον, ὅτι τὸ ὕδωρ εἰσιὸν εἰς τὴν 
κλεψύδραν ἐξωθεῖ βίᾳ τὸν ἀέρα ἐξ αὐτῆς. σηµεῖον δέ ἐστι 
τὸ γινόµενον ἐν ταύτῃ πνεῦµα καὶ ἐρυγµός. εἰσιόντος δὲ 
τοῦ ὕδατος, βίᾳ ὠθοῦν συνεισπίπτει εἰς τὸν αὐλὸν αὐτοῦ, κα- 
θάπερ τὰ ἐκπιεστὰ ξύλα ἢ χαλκὸς τῇ διαιρέσι πιεζούµενος, 
µένει ἄνευ παντὸς ἄλλου συνδέσµου ... ἐκκρουσθῇ ἐκ τοῦ ἐναντίου, 
καθάπερ τοὺς κατεαγότας ὀπιούρους ἐν τοῖς ξύλοις ἐκκρούουσιν. 

συµβαίνει δὲ τοῦτο ἀνοιχθέντος τοῦ αὐλοῦ γίνεσθαι διὰ τὰ 
προειρηµένα. ἢ οὖν διὰ ταῦτα εἰκός ἐστιν αὐτὸν µὴ ἐκρεῖν, 
ἢ ἐξιόντος βιαίου ἀέρος καὶ πνευµατουµένου. δηλοῖ δὲ ὁ 
ψόφος ἐπισπᾶσθαι τῷ πνεύµατι τὸ ὕδωρ ἄνω, ὥσπερ ἐπὶ 
πολλῶν συµβαίνει γίνεσθαι. ἐπισπώµενον δὲ καὶ συνεχὲς 
ὂν αὑτῷ πᾶν τὸ ὕδωρ µένει πιεζούµενον ὑπὸ τοῦ ἀέρος, ἕως 
ἂν ἀπωσθῇ πάλιν ὑπ' αὐτοῦ. τῆς δὲ ἀρχῆς µενούσης, καὶ 
τὸ ἄλλο ἐξ αὐτῆς κρέµαται ὕδωρ ἓν καὶ συνεχές. εὔλογον 
δὲ τοῦτο γίνεσθαι· τοῦ γὰρ αὐτοῦ ἐστὶ κινῆσαί τε ἐκ τῆς οἰκείας 
χώρας τι, καὶ τοῦτο ἴσχειν, ὡς ἐκείνης, ἐν πλείονι δὲ χρόνῳ, 
ἐὰν ᾖ ὅµοια τῇ δυνάµει τό τε ἔχον καὶ τὸ ἐχόµενον, ἢ τὸ 
ἴσον κρεῖττον, ὅπερ ἐνταῦθα συµβαίνει· πνεῦµα γὰρ ὕδα- 
τός ἐστι κρεῖττον τῇ δυνάµει. 
 ∆ιὰ τί τὰ µόρια τῶν φυτῶν καὶ τῶν ζῴων, ὅσα µὴ 
ὀργανικά, πάντα περιφερῆ, τῶν µὲν φυτῶν τὸ στέλεχος καὶ 
οἱ πτόρθοι, τῶν δὲ ζῴων κνῆµαι, µηροί, βραχίονες, θώραξ· 
τρίγωνον δὲ οὐδὲ πολύγωνον οὔτε ὅλον οὔτε µόριόν ἐστιν; πότε- 
ρον, ὥσπερ Ἀρχύτας ἔλεγε, διὰ τὸ ἐν τῇ κινήσει τῇ φυ- 
σικῇ ἐνεῖναι τὴν τοῦ ἴσου ἀναλογίαν (κινεῖσθαι γὰρ ἀνάλογον 
πάντα), ταύτην δὲ µόνην εἰς αὑτὴν ἀνακάµπτειν, ὥστε κύ- 
κλους ποιεῖν καὶ στρογγύλα, ὅταν ἐγγένηται; 

 ∆ιὰ τί ἐν τοῖς ἐσχάτοις ἀεὶ γίνεται περιφερῆ; ἢ ὅτι 
ἡ φύσις ἐκ τῶν ἐνδεχοµένων πάντα ποιεῖ ὡς δυνατὸν ἄριστα 
καὶ κάλλιστα, τὸ δὲ σχῆµα τοῦτο κάλλιστον, τὸ αὐτὸ αὑτῷ 



ὁµοιότατον. 
 ∆ιὰ τί, ἐὰν κύκλος ῥιφθῇ, τὸ µὲν πρῶτον εὐθεῖαν 
γράφει, παυόµενος δὲ ἕλικα, ἕως ἂν πέσῃ; ἢ εὐθεῖαν µὲν 
τὸ πρῶτον, ὅτι ὁµοίως ἔνθεν καὶ ἔνθεν ὁ ἀὴρ ἀπορθοῖ; ἴσης    
οὖν οὔσης τῆς ῥοπῆς ἔνθεν καὶ ἔνθεν, ἀνάγκη καὶ τὴν γραµ- 
µὴν τοιαύτην εἶναι, ἣ ἴσον διαιρεῖ τὸν τόπον ἔνθεν καὶ ἔνθεν· 
τοιαύτη δέ ἐστιν εὐθεῖα. ὅταν δὲ βρίσῃ ἐπὶ θάτερον µέρος δι' 
ἀνωµαλίαν τοῦ περιισταµένου ἀέρος, οὐκέτι ἴσην γράφει τό τε 
ἐντὸς καὶ τὸ ἐκτὸς µέρος, ἀλλ' ἀνάγκῃ περιφερῆ. 
 ∆ιὰ τί τοῖς ἄνισον τὸ βάθος ἔχουσι µεγέθεσιν, ἐάν τις 
κουφότερον κινῇ τῶν µερῶν, κύκλῳ περιφέρεται τὸ βαλλό- 
µενον, οἷον τοῖς µεµολιβδωµένοις ἀστραγάλοις συµβαίνει, 
ἐάν τις βάλλῃ τὸ κουφότερον πρὸς αὑτὸν στρέψας µέρος; ἢ 
ὅτι τὸ βαρύτερον ἀδύνατον ἰσοδροµεῖν τῷ κουφοτέρῳ ἀπὸ τῆς 
αὐτῆς ἰσχύος ῥιφθέν; ἐπεὶ δὲ ἀνάγκη µὲν κινεῖσθαι, ἐξ ἴσου 
δὲ καὶ ἐπ' εὐθείας ἀδύνατον, ἀνάγκη εἰς τὸ ἐντὸς φερόµενον 
κύκλῳ φέρεσθαι· οἷον εἰ ὅλως τι ἦν αὐτοῦ ἀκίνητον διὰ βά- 
ρος ἐν µέσῳ, τὸ µὲν πρὸς τῷ ἀφιέντι εἰς τὸ πρόσθεν ἂν 

ἐκινήθη αὐτοῦ µέρος, τὸ δὲ ὑπ' ἐκεῖνα πρὸς τὸν ἀφιέντα. 
ἐπεὶ δὲ κινεῖται µὲν τὸ πᾶν, ἔχει δὲ ἐν µέσῳ τὸ βάρος φε- 
ρόµενον, ἀνάγκη ταὐτὸ τοῦτο ποιεῖν. 
 ∆ιὰ τί τὰ φερόµενα ὅταν ἀντιπέσῃ, ἀφάλλεται εἰς 
τοὐναντίον ἢ πέφυκε φέρεσθαι, καὶ πρὸς ὁµοίας γωνίας; ἢ 
ὅτι οὐ µόνον ἐκείνην φέρεται τὴν φορὰν ἣν φέρεται κατὰ τὸ 
οἰκεῖον µέρος, ἀλλὰ καὶ τὴν ὑπὸ τοῦ ἀφιέντος γινοµένην; ἡ 
µὲν οὖν οἰκεία παύεται, ὅταν εἰς τὸν οἰκεῖον ἔλθῃ τόπον (ἅπαν 
γὰρ ἠρεµεῖ ἐλθὸν εἰς ὃν φέρεται τόπον κατὰ φύσιν), καθ' 
ἣν δ' ἔχει ἀλλοτρίαν, ἀνάγκη ἔτι κινεῖσθαι, οὐκ εἰς τὸ πρό- 
σθεν δὲ διὰ τὸ κωλύεσθαι, ἀλλ' ἢ εἰς τὸ πλάγιον ἢ εἰς τὸ ὀρθόν. 
 
ἅπαντα δὲ ἀποπηδᾷ πρὸς ὁµοίας γωνίας διὰ τὸ φέρεσθαι µὲν 
ἐνταῦθα οὗ ἡ κίνησις φέρει, ἣν ἐποίησεν ὁ ἀφείς· ἐκεῖ δὲ πρὸς 
ὀξεῖαν ἢ πρὸς ὀρθὴν φέρεσθαι συµβαίνει. ἐπεὶ οὖν τὸ ἀντικροῦσαν 
κωλύει τὴν εἰς εὐθὺ κίνησιν, ὁµοίως κωλύει τὸ φερόµενον 
καὶ τὴν φορὰν αὐτοῦ. ὥσπερ οὖν ἐν τοῖς κατόπτροις τὸ ἄκρον 
τῆς εὐθείας οὗ ξυνέπεσεν ἡ ὄψις φαίνεται, καὶ ἐν τοῖς φερο- 
µένοις οὕτω τὸ ἐναντίον γίνεται· τοσαύτην γὰρ γωνίαν ἀπέω- 
σται ὅση γίνεται ἡ κατὰ κορυφήν. δεῖ γὰρ νοῆσαι µετα- 
κινουµένην τὴν γωνίαν καὶ τὴν φοράν. τούτου δὲ γενοµένου φα- 

νερὸν ὅτι πρὸς ὁµοίας γωνίας ἀνάγκη ἀφάλλεσθαι. 
    



ΙΖ. ΟΣΑ ΠΕΡΙ ΕΜΨΥΧΑ. 
 
∆ιὰ τί οἱ ἀσύµµετροι παρ' ἀλλήλους θεωρούµενοι µεί- 
ζους φαίνονται ἢ καθ' αὑτοὺς µόνους; ἢ ὅτι τὸ σύµµετρόν ἐστιν   
ἕν, καὶ ἡ συµµετρία ὅτι µάλιστα ἓν ποιεῖ, τὸ δὲ ἓν ἀδιαί- 
ρετον βούλεται εἶναι, τὸ δὲ ἀδιαίρετον ἔλαττόν ἐστιν, ἡ δὲ 
συµµετρία κατὰ τὴν διαφορὰν πολλὰ ποιεῖ. καθ' αὑτὰ 
µὲν οὖν θεωρούµενα µᾶλλον λανθάνει ποῖα ἄττα τὰ µεγέθη 
ἐστί, παρ' ἄλληλα δὲ οὔ. τὸ µὲν οὖν ἀδιαίρετον ἓν φαίνεται, 
καὶ ἡ θεωρία µία ἐστὶν αὐτοῦ διὰ τὴν συµµετρίαν· τὸ δὲ 
ἀσύµµετρον ὡς πολλὰ ὂν θεωρίαν ποιεῖ πλείω, καὶ µείζω 
φαίνεται τῷ ἓν ὂν πολλὰ φαίνεσθαι· ἔχει γὰρ τήν τε τοῦ 
µεγέθους κατὰ τὴν συνέχειαν φύσιν, καὶ τὴν τοῦ ἀριθµοῦ κατὰ 
τὸ ἀνώµαλον τῶν µερῶν, διόπερ εἰκότως τὴν ἐξ ἀµφοῖν 
αὔξην ἔχον µεῖζον φαίνεται παρὰ τὸ ἁπλοῦν καὶ ἕν. 
 ∆ιὰ τί ἐπὶ µῆκος µᾶλλον τὰ ζῷα καὶ τὰ φυτὰ φύε- 
ται; ἢ ὅτι τὸ µῆκος µὲν τρὶς αὔξεται, τὸ δὲ πλάτος δίς, 
τὸ δὲ βάθος ἅπαξ; ἔστι γὰρ µῆκος τὸ ἀπὸ τῆς ἀρχῆς πρῶ- 
τον, ὥστε µόνον τε αὔξεται, καὶ ἅµα τῷ πλάτει πάλιν γι- 
νόµενον, καὶ τρίτον ἅµα τῷ βάθει. τὸ δὲ πλάτος δίς, καθ' 
ἑαυτό τε καὶ ἅµα τῷ µεγέθει. 

 Πῶς τὸ πρότερον καὶ τὸ ὕστερον δεῖ λαβεῖν; πότερον 
ὥσπερ ἡµῶν οἱ ἐπὶ Τροίας καὶ ἐκείνων οἱ πρὸ αὐτῶν καὶ 
ἀεὶ οἱ ἐπάνω πρότεροί εἰσιν; ἢ εἴπερ ἀρχή τίς ἐστι καὶ µέ- 
σον καὶ τέλος τοῦ παντός, καὶ ὅταν γηράσκων τις ἐπὶ τὸ πέ- 
ρας ἔλθῃ καὶ πάλιν ἐπαναστρέψῃ ἐπὶ τὴν ἀρχήν, τὰ δὲ ἐγ- 
γυτέρω τῆς ἀρχῆς πρότερα, τί κωλύει ἡµᾶς ἐν τῷ πρὸς τὴν 
ἀρχὴν εἶναι µᾶλλον; εἰ δὲ τοῦτο, κἂν πρότεροι εἴηµεν. ὥσπερ 
ἐπὶ τοῦ οὐρανοῦ καὶ ἑκάστου τῶν ἄστρων φορᾷ κύκλος τίς ἐστι, τί 
κωλύει καὶ τὴν γένεσιν καὶ τὴν ἀπώλειαν τῶν φθαρτῶν 
τοιαύτην εἶναι, ὥστε πάλιν ταῦτα γίνεσθαι καὶ φθείρεσθαι; 
καθάπερ καὶ φασὶ κύκλον εἶναι τὰ ἀνθρώπινα. τὸ µὲν δὴ 
τῷ ἀριθµῷ τοὺς αὐτοὺς ἀξιοῦν εἶναι ἀεὶ τοὺς γινοµένους εὔηθες, 
τὸ δὲ τῷ εἴδει µᾶλλον ἄν τις ἀποδέξαιτο· ὥστε κἂν αὐτοὶ 
πρότεροι εἴηµεν, καὶ θείη ἄν τις τὴν τοῦ εἱρµοῦ τάξιν τοιαύ- 
την εἶναι ὡς πάλιν ἐπανακάµπτειν ἐπὶ τὴν ἀρχὴν καὶ συνε- 
χὲς ποιεῖν καὶ ἀεὶ κατὰ ταὐτὰ ἔχειν. τοὺς γὰρ ἀνθρώπους 
φησὶν Ἀλκµαίων διὰ τοῦτο ἀπόλλυσθαι, ὅτι οὐ δύνανται τὴν 
ἀρχὴν τῷ τέλει προσάψαι, κοµψῶς εἰρηκώς, εἴ τις ὡς τύπῳ 
φράζοντος αὐτοῦ ἀποδέχοιτο καὶ µὴ διακριβοῦν ἐθέλοι τὸ 
λεχθέν. εἰ δὴ κύκλος ἐστί, τοῦ δὲ κύκλου µήτε ἀρχὴ µήτε 
πέρας, οὐδ' ἂν πρότεροι εἶεν τῷ ἐγγυτέρω τῆς ἀρχῆς εἶναι, 
 
Bekker page 916a, line 39 
 
οὔθ' ἡµεῖς ἐκείνων οὔτ' ἐκεῖνοι ἡµῶν.    



   

ΙΗ. ΟΣΑ ΠΕΡΙ ΦΙΛΟΛΟΓΙΑΝ. 
 
 ∆ιὰ τί τοὺς µέν, ἐὰν ἄρξωνται ἀναγινώσκειν, ὕπνος 
λαµβάνει καὶ µὴ βουλοµένους, τοὺς δὲ βουλοµένους προσεγρη- 
γορέναι, ὅταν λάβωσι τὸ βιβλίον; ἢ ὅσοις µέν εἰσι πνευ- 
µατικαὶ κινήσεις διὰ ψυχρότητα φύσεως ἢ µελαγχολικῶν 
χυµῶν, δι' οὓς περίττωµα γίνεται πνευµατικὸν ἄπεπτον διὰ 
ψυχρότητα, τούτοις ὅταν µὲν κινῆται ἡ διάνοια καὶ µὴ νοήσῃ 
ἐπιστήσασά τι, ἐκκρούεται τῇ ἑτέρᾳ κινήσει οὔσῃ καταψυκτικῇ, 
διὸ µᾶλλον καθεύδουσιν. ὅταν δὲ ἐρείσωσι πρός τι ἐν τῇ δια- 
νοίᾳ, ὅπερ ἡ ἀνάγνωσις ποιεῖ, κινοῦνται ὑπὸ τῆς θερµαντικῆς 
κινήσεως οὐκ ἐκκρουοµένης ὑπ' οὐδενός, ὥστε οὐ δύνανται καθεύ- 
δειν. τῶν δὲ κατὰ φύσιν ἐχόντων ὅταν στῇ πρὸς ἓν ἡ διά- 
νοια καὶ µὴ µεταβάλλῃ πολλαχῇ ἰσχυροτάτη οὖσα, ἴσχε- 
ται καὶ τὰ ἄλλα ὅσα ἐστὶ περὶ τὸν τόπον τοῦτον, ὧν ἠρέµη- 
σις ὁ ὕπνος ἐστίν. ὅταν δὲ στῇ καὶ οἷον κοπιάσῃ ὁ νοῦς, βα- 
ρύνει τὴν κεφαλὴν ὢν ἐν αὐτῇ καὶ ποιεῖ τὸν ὕπνον. κινου- 
µένης δὲ τῆς ψυχῆς κατὰ φύσιν οὐ καθεύδει· ζῇ γὰρ τότε 
µάλιστα. τὸ δ' ἐγρηγορέναι τοῦ ζῆν αἴτιόν ἐστιν ἢ τὸ κα- 
θεύδειν. 
 ∆ιὰ τί οἱ ἐριστικοὶ λόγοι γυµναστικοί εἰσιν; ἢ ὅτι ἔχουσι 

τὸ νικᾶν ἢ ἡττᾶσθαι πυκνόν. φιλονείκους οὖν εὐθὺς ποιοῦσιν· 
καὶ γὰρ νικῶντες διὰ τὸ χαίρειν προάγονται µᾶλλον ἐρίζειν 
καὶ ἡττώµενοι ὡς ἀναµαχούµενοι. καὶ οἱ ἐν τοῖς ἄλλοις 
ἀγῶσι ταὐτό· διὸ καὶ µαχόµενοι καὶ ἥττους ὄντες πολλά- 
κις οὐ βούλονται διαλύεσθαι. 
 ∆ιὰ τί τοῖς παραδείγµασι χαίρουσιν ἄνθρωποι ἐν ταῖς 
ῥητορείαις καὶ τοῖς λόγοις µᾶλλον τῶν ἐνθυµηµάτων; ἢ ὅτι 
τῷ τε µανθάνειν χαίρουσι καὶ τῷ ταχύ, ῥᾷον δὲ διὰ τῶν 
παραδειγµάτων καὶ τῶν λόγων µανθάνουσιν· ἃ γὰρ ἴσασιν, 
ἔστι ταῦτα καὶ ἐπὶ µέρους, τὰ δὲ ἐνθυµήµατα ἀπόδειξίς 
ἐστιν ἐκ τῶν καθόλου, ἃ ἧττον ἴσµεν ἢ τὰ µέρη. ἔτι οἷς ἂν 
µαρτυρῶσι πλείους, µᾶλλον πιστεύοµεν, τὰ δὲ παραδείγµατα 
καὶ οἱ λόγοι µαρτυρίαις ἐοίκασιν· αἱ δὲ διὰ τῶν µαρτύρων 
ῥᾴδιοι πίστεις. ἔτι τὸ ὅµοιον µανθάνουσιν ἡδέως, τὸ δὲ παρά- 
δειγµα καὶ οἱ µῦθοι τὸ ὅµοιον δεικνύουσιν. 
 ∆ιὰ τί ῥήτορα µὲν καὶ στρατηγὸν καὶ χρηµατιστὴν λέ- 
γοµεν δεινόν, αὐλητὴν δὲ καὶ ὑποκριτὴν οὐ λέγοµεν; ἢ ὅτι 
τῶν µὲν ἡ δύναµις ἄνευ πλεονεξίας (ἡδονῆς γὰρ στοχαστική 
ἐστι), τῶν δὲ πρὸς τὸ πλεονεκτεῖν· ῥήτωρ γὰρ καὶ στρατηγὸς   
καὶ χρηµατιστὴς ἀγαθός ἐστιν ὁ δυνάµενος πλέον ἔχειν, ἡ 
δὲ δεινότης µάλιστα ἐν τῷ πλεονεκτεῖν ἐστίν. 

 ∆ιὰ τί τὸν φιλόσοφον τοῦ ῥήτορος οἴονται διαφέρειν; ἢ 
ὅτι ὁ µὲν τί ἐστιν ἀδικία, ὁ δὲ ὡς ἄδικος ὁ δεῖνα, καὶ ὁ µὲν 
ὅτι τύραννος, ὁ δὲ οἷον ἡ τυραννίς. 
 ∆ιὰ τί, ἅπερ ἄν τίνες προέλωνται, ἐνδιατρίβουσι τούτοις 
ἐνίοτε φαύλοις οὖσι µᾶλλον ἢ ἐν τοῖς σπουδαιοτέροις, οἷον 
θαυµατοποιὸς ἢ µῖµος ἢ συρικτὴς µᾶλλον ἢ ἀστρονόµος ἢ 
ῥήτωρ εἶναι ἂν βούλοιτο ὁ ταῦτα προελόµενος. ἢ ὅτι βούλον- 
ται µὲν ἔνιοι τὰ σπουδαιότατα µεταχειρίζεσθαι, διὰ δὲ τὸ 
µὴ πιστεύειν ἑαυτοῖς ὡς δυνησοµένοις, διὰ τοῦτο οὐ πράττουσιν; 
ἢ ὅτι ἐν οἷς οἴεται ἕκαστος κρατιστεύειν, ταῦτα προαιρεῖται· 
ὃ δὲ αἱρεῖται, καὶ ἐπὶ τοῦτ' ἐπείξεται, νέµων τὸ πλεῖστον 
ἡµέρας αὐτῷ µέρος, ἵνα αὐτὸς αὑτοῦ τυγχάνει κράτιστος ὤν. 
ὅ τι δὲ ἄν τινες ἐξ ἀρχῆς προέλωνται καὶ οἷς ἂν συνεθι- 
σθῶσιν, οὐδὲ κρίνειν ἔτι δύνανται τὰ βελτίω· διέφθαρται γὰρ 
ἡ διάνοια διὰ φαύλας προαιρέσεις. 
 ∆ιὰ τί τοὺς µέν, ἂν ἄρξωνται ἀναγινώσκειν, ὕπνος λαµ- 
βάνει καὶ µὴ βουλοµένους, τοὺς δὲ οὐ βουλοµένους ποιεῖ δύνα- 
σθαι, ὅταν λάβωσι βιβλίον; ἢ ὅσοις µέν εἰσι πνευµατικαὶ 
κινήσεις διὰ ψυχρότητα φύσεως ἢ µελαγχολικῶν χυµῶν, 
δι' οὓς περίττωµα γίνεται πνευµατικὸν ἄπεπτον διὰ ψυχρό- 
τητα, τούτοις ὅταν µὲν κινῆται ἡ διάνοια καὶ µὴ νοῇ ἐπιστή- 

σασά τι, ἐκκρούεται ἡ ἑτέρα κίνησις, διὸ µᾶλλον µεταβάλ- 
λοντες πολὺ τὴν διάνοιαν καθεύδουσιν· ἡττᾶται γὰρ ἡ πνευ- 
µατική. ὅταν δὲ ἐρείσωσι πρός τι τὴν διάνοιαν, ὅπερ ἡ ἀνά- 
γνωσις ποιεῖ, κινοῦνται ὑπὸ τῆς πνευµατικῆς κινήσεως, οὐκ 
ἐκκρουοµένης ὑπ' οὐδενός, ὥστε οὐ δύνανται καθεύδειν. τῶν δὲ 
 
κατὰ φύσιν ἐχόντων ὅταν στῇ πρὸς ἓν ἡ διάνοια καὶ µὴ 
µεταβάλλῃ πολλαχῇ, ἵσταται καὶ τὰ ἄλλα ὅσα περὶ τὸν 
τόπον, ὧν ἠρέµησις ὁ ὕπνος ἐστίν. ἑνὸς γὰρ κυρίου στάντος, 
ὥσπερ ἐν τροπῇ, καὶ τὰ ἄλλα µόρια ἵστασθαι πέφυκεν. 
φύσει γὰρ ἄνω τὸ κοῦφον φέρεται, τὸ δὲ βαρὺ κάτω. ὅταν 
οὖν ἡ ψυχὴ κινῆται κατὰ φύσιν, οὐ καθεύδει· οὕτω γὰρ ἔχει. 
ὅταν δὲ στῇ καὶ οἷον κοπιάσῃ, ὁ µὲν νοῦς µεταβάλλει, καὶ 
ἄνω τὰ σωµατώδη πρὸς τὴν κεφαλὴν ἰόντα ποιεῖ τὸν ὕπνον. 
δόξειε δ' ἂν ἡ ἀνάγνωσις κωλύειν καθεύδειν. ἔστι δὲ οὐ διὰ 
τὸ νοεῖν (ὥρισται γὰρ τότε µᾶλλον ἡ ψυχή) ἀλλὰ διὰ τὸ 
µεταβάλλειν ἡ ἀγρυπνία, ἐπεὶ καὶ νοήσεις αἱ τοιαῦται    
ἄγρυπνοί εἰσιν, ἐν αἷς ζητεῖ ἡ ψυχὴ καὶ ἀπορεῖ, ἀλλ' οὐκ 
ἐν αἷς ἀεὶ θεωρεῖ· ἐκεῖναι µὲν γὰρ ἀοριστεῖν ποιοῦσιν, αὗται 
δὲ οὔ. 
 ∆ιὰ τί ἐν τοῖς ἐριστικοῖς οὐκ ἔνεστιν ἀδολεσχία; ἢ ὅτι 

συλλογισµός ἐστι φαινόµενος, ἐν ὀλίγοις δὲ ὁ συλλογισµός· 
καὶ ἐὰν µηκύνῃ, χρόνου γινοµένου ὁ παραλογισµὸς δῆλος, 
καὶ ἔστιν ὃ ἔδωκεν ἀναλαβεῖν. 
 ∆ιὰ τί ποτε τῶν ἱστοριῶν ἥδιον ἀκούοµεν τῶν περὶ ἓν 
συνεστηκυιῶν ἢ τῶν περὶ πολλὰ πραγµατευοµένων; ἢ διότι 
τοῖς γνωριµωτέροις µᾶλλον προσέχοµεν καὶ ἥδιον αὐτῶν 
ἀκούοµεν· γνωριµώτερον δέ ἐστι τὸ ὡρισµένον τοῦ ἀορίστου. τὸ 
µὲν οὖν ἓν ὥρισται, τὰ δὲ πολλὰ τοῦ ἀπείρου µετέχει. 
 ∆ιὰ τί ἡδόµεθα ἀκούοντες τὰ µήτε λίαν παλαιὰ µήτε 
κοµιδῇ νέα; ἢ διότι τοῖς µὲν πόρρω ἀφ' ἡµῶν ἀπιστοῦµεν, 
ἐφ' οἷς δὲ ἀπιστοῦµεν, οὐχ ἡδόµεθα· τὰ δὲ ὥσπερ ἔτι αἰσθα- 
νόµεθα, καὶ περὶ τούτων ἀκούοντες οὐχ ἡδόµεθα. 
    

ΙΘ. ΟΣΑ ΠΕΡΙ ΑΡΜΟΝΙΑΝ. 
 
 ∆ιὰ τί οἱ πονοῦντες καὶ οἱ ἀπολαύοντες αὐλοῦνται; ἢ 
ἵνα οἱ µὲν ἧττον λυπῶνται, οἱ δὲ µᾶλλον χαίρωσιν. 
 ∆ιὰ τί πορρωτέρω ὁ αὐτὸς τῇ αὐτῇ φωνῇ γεγωνεῖ 
µετ' ἄλλων ᾄδων καὶ βοῶν ἢ µόνος; ἢ ὅτι τὸ ἀθρόως τι 
ποιεῖν ἢ θλίβειν ἢ ὠθεῖν οὐ τοσαυταπλάσιόν ἐστιν ὅσος ὁ ἀριθ- 
µός, ἀλλ' ὥσπερ ἡ γραµµὴ ἡ δίπους οὐ διπλάσιον ἀλλὰ τε- 
τραπλάσιόν τι γράφει, οὕτω τὰ συντιθέµενα πλέον ἰσχύει 
κατὰ τὸν ἀριθµὸν ἢ ὅταν ᾖ διῃρηµένα. ἀθρόων οὖν ὄντων 

µία γίνεται ἡ τῆς φωνῆς ἰσχὺς καὶ ἅµα ὠθεῖ τὸν ἀέρα, 
ὥστε πολλαπλάσιον προϊέναι· καὶ γὰρ ἡ ἐκ πάντων φωνὴ 
µιᾶς ἑκάστης πολλαπλάσιος. 
 ∆ιὰ τί τὴν παρυπάτην ᾄδοντες µάλιστα ἀπορρήγνυν- 
ται, οὐχ ἧττον ἢ τὴν νήτην καὶ τὰ ἄνω, µετὰ δὲ διαστάσεως 
πλείονος; ἢ ὅτι χαλεπώτατα ταύτην ᾄδουσι, καὶ αὕτη ἀρχή; 
τὸ δὲ χαλεπὸν διὰ τὴν ἐπίτασιν καὶ πίεσιν τῆς φωνῆς· ἐν 
τούτοις δὲ πόνος· πονοῦντα δὲ µᾶλλον διαφθείρεται. 
 ∆ιὰ τί δὲ ταύτην χαλεπῶς, τὴν δὲ ὑπάτην ῥᾳδίως; 
καίτοι δίεσις ἑκατέρας. ἢ ὅτι µετ' ἀνέσεως ἡ ὑπάτη, καὶ 
ἅµα µετὰ τὴν σύστασιν ἐλαφρὸν τὸ ἄνω βάλλειν; διὰ 
ταὐτὸ δὲ ἔοικε καὶ τὰ πρὸς µίαν λεγόµενα πρὸς ταύτην ἢ 
παρανήτην. δεῖ γὰρ µετὰ συννοίας καὶ καταστάσεως οἰκειο-   
τάτης τῷ ἤθει πρὸς τὴν βούλησιν. τοῦ δὲ δὴ µετὰ συµφω- 
νίας τίς ἡ αἰτία; 
 ∆ιὰ τί ἥδιον ἀκούουσιν ᾀδόντων ὅσα ἂν προεπιστάµενοι 
τυγχάνωσι τῶν µελῶν, ἢ ὧν µὴ ἐπίστανται; πότερον ὅτι 
µᾶλλον δῆλος ὁ τυγχάνων ὥσπερ σκοποῦ, ὅταν γνωρίζωσι 
τὸ ᾀδόµενον; τοῦτο δὲ ἡδὺ θεωρεῖν. ἢ ὅτι ἡδὺ τὸ µανθάνειν; 
τούτου δὲ αἴτιον ὅτι τὸ µὲν λαµβάνειν τὴν ἐπιστήµην, τὸ δὲ 
χρῆσθαι καὶ ἀναγνωρίζειν ἐστίν. ἔτι καὶ τὸ σύνηθες ἡδὺ 

µᾶλλον τοῦ ἀσυνήθους. 
 ∆ιὰ τί ἡ παρακαταλογὴ ἐν ταῖς ᾠδαῖς τραγικόν; ἢ 
διὰ τὴν ἀνωµαλίαν; παθητικὸν γὰρ τὸ ἀνωµαλὲς καὶ ἐν 
µεγέθει τύχης ἢ λύπης. τὸ δὲ ὁµαλὲς ἔλαττον γοῶδες. 
 ∆ιὰ τί οἱ ἀρχαῖοι ἑπταχόρδους ποιοῦντες ἁρµονίας τὴν 
ὑπάτην ἀλλ' οὐ τὴν νήτην κατέλιπον; πότερον τοῦτο ψεῦδος 
(ἀµφοτέρας γὰρ κατέλιπον, τὴν δὲ τρίτην ἐξῄρουν) ἢ οὔ; 
ἀλλ' ὅτι ἡ βαρυτέρα ἰσχύει τὸν τῆς ὀξυτέρας φθόγγον, 
ὥστε µᾶλλον ἡ ὑπάτη ἀπεδίδου τὸ ἀντίφωνον ἢ ἡ νήτη, ἐπεὶ 
τὸ ὀξὺ δυνάµεως µᾶλλον, τὸ δὲ βαρὺ ῥᾷον φθέγξασθαι. 
 ∆ιὰ τί ἡ βαρεῖα τὸν τῆς ὀξείας ἰσχύει φθόγγον; ἢ 
ὅτι µεῖζον τὸ βαρύ; τῇ γὰρ ἀµβλείᾳ ἔοικε, τὸ δὲ τῇ ὀξείᾳ 
γωνίᾳ. 
 ∆ιὰ τί ἥδιον τῆς µονῳδίας ἀκούοµεν, ἐάν τις πρὸς 
αὐλὸν ἢ λύραν ᾄδῃ; καίτοι πρὸς χορδὰς καὶ τὸ αὐτὸ µέ- 
λος ᾄδουσιν ἀµφοτέρως· εἰ γὰρ ἔτι µᾶλλον τὸ αὐτό, πλέον 
ἔδει πρὸς πολλοὺς αὐλητάς, καὶ ἔτι ἥδιον εἶναι. ἢ ὅτι τυγ- 
χάνων δῆλος τοῦ σκοποῦ µᾶλλον, ὅταν πρὸς αὐτὸν ἢ λύραν; 
τὸ δὲ πρὸς πολλοὺς αὐλητὰς ἢ λύρας πολλὰς οὐχ ἥδιον, ὅτι 
ἀφανίζει τὴν ᾠδήν. 
 ∆ιὰ τί, εἰ ἥδιον ἡ ἀνθρώπου φωνή, ἡ ἄνευ λόγου ᾄδον- 

τος οὐχ ἡδίων ἐστίν, οἷον τερετιζόντων, ἀλλ' αὐλὸς ἢ λύρα; 
ἢ οὐδ' ἐκεῖ, ἐὰν µὴ µιµῆται, ὁµοίως ἡδύ; οὐ µὴν ἀλλὰ καὶ 
διὰ τὸ ἔργον αὐτό. ἡ µὲν γὰρ φωνὴ ἡδίων ἡ τοῦ ἀνθρώπου, 
κρουστικὰ δὲ µᾶλλον τὰ ὄργανα τοῦ στόµατος. διὸ ἥδιον 
ἀκούειν ἢ τερετίζειν. 
 ∆ιὰ τί ἡ ἀπηχοῦσα ὀξυτέρα; ἢ ὅτι ἔλαττον, ἀσθενε- 
στέρα γινοµένη; 
 ∆ιὰ τί τῶν χορδῶν ἡ βαρυτέρα ἀεὶ τὸ µέλος λαµβάνει; 
ἂν γὰρ δέηται ᾆσαι τὴν παραµέσην σὺν ψιλῇ τῇ µέσῃ, 
γίνεται τὸ µέσον οὐθὲν ἧττον· ἐὰν δὲ τὴν µέσην δέον ἄµφω, 
ψιλὰ οὐ γίνεται. ἢ ὅτι τὸ βαρὺ µέγα ἐστίν, ὥστε κρατερόν;    
καὶ ἔνεστιν ἐν τῷ µεγάλῳ τὸ µικρόν· καὶ τῇ διαλήψει δύο 
νῆται ἐν τῇ ὑπάτῃ γίνονται. 
 ∆ιὰ τί ἐν τῇ διὰ πασῶν τοῦ µὲν ὀξέος ἀντίφωνον γίνε- 
ται τὸ βαρύ, τούτου δὲ τὸ ὀξὺ οὔ; ἢ ὅτι µάλιστα µὲν ἐν ἀµ- 
φοῖν ἐστὶ τὸ ἀµφοῖν µέλος, εἰ δὲ µή, ἐν τῷ βαρεῖ· µεῖ- 
ζον γάρ. 
 ∆ιὰ τί λανθάνει τὸ διὰ πασῶν, καὶ δοκεῖ ὁµόφωνον 
εἶναι, οἷον ἐν τῷ φοινικίῳ καὶ ἐν τῷ ἀνθρώπῳ; τὰ γὰρ ἐν 
τοῖς ὀξέσιν ὄντα οὐχ ὁµόφωνα, ἀλλ' ἀνάλογον ἀλλήλοις 
διὰ πασῶν. ἢ ὅτι ὥσπερ ὁ αὐτὸς εἶναι δοκεῖ φθόγγος, διὰ 

τὸ ἀνάλογον ἰσότης ἐπὶ φθόγγων; τὸ δὲ ἴσον τοῦ ἑνός. ταὐτὸ 
δὲ τοῦτο καὶ ἐν ταῖς σύριγξιν ἐξαπατῶνται. 
 ∆ιὰ τί οἱ µὲν νόµοι οὐκ ἐν ἀντιστρόφοις ἐποιοῦντο, αἱ δὲ 
ἄλλαι ᾠδαὶ αἱ χορικαί; ἢ ὅτι οἱ µὲν νόµοι ἀγωνιστῶν ἦσαν, 
ὧν ἤδη µιµεῖσθαι δυναµένων καὶ διατείνεσθαι ἡ ᾠδὴ ἐγίνετο 
µακρὰ καὶ πολυειδής; καθάπερ οὖν καὶ τὰ ῥήµατα, καὶ τὰ 
µέλη τῇ µιµήσει ἠκολούθει ἀεὶ ἕτερα γινόµενα. µᾶλλον γὰρ 
τῷ µέλει ἀνάγκη µιµεῖσθαι ἢ τοῖς ῥήµασιν. διὸ καὶ οἱ δι- 
θύραµβοι, ἐπειδὴ µιµητικοὶ ἐγένοντο, οὐκέτι ἔχουσιν ἀντιστρό- 
φους, πρότερον δὲ εἶχον. αἴτιον δὲ ὅτι τὸ παλαιὸν οἱ ἐλεύ- 
θεροι ἐχόρευον αὐτοί· πολλοὺς οὖν ἀγωνιστικῶς ᾄδειν χαλεπὸν 
ἦν, ὥστε ἐναρµόνια µέλη ἐνῇδον. µεταβάλλειν γὰρ πολλὰς 
µεταβολὰς τῷ ἑνὶ ῥᾷον ἢ τοῖς πολλοῖς, καὶ τῷ ἀγωνιστῇ ἢ 
τοῖς τὸ ἦθος φυλάττουσιν. διὸ ἁπλούστερα ἐποίουν αὐτοῖς τὰ 
µέλη. ἡ δὲ ἀντίστροφος ἁπλοῦν· ἀριθµὸς γάρ ἐστι καὶ ἑνὶ 
µετρεῖται. τὸ δ' αὐτὸ αἴτιον καὶ διότι τὰ µὲν ἀπὸ τῆς 
σκηνῆς οὐκ ἀντίστροφα, τὰ δὲ τοῦ χοροῦ ἀντίστροφα· ὁ µὲν 
γὰρ ὑποκριτὴς ἀγωνιστὴς καὶ µιµητής, ὁ δὲ χορὸς ἧττον µι- 
µεῖται. 
 ∆ιὰ τί ἥδιον τὸ ἀντίφωνον τοῦ συµφώνου; ἢ ὅτι µᾶλ- 
λον διάδηλον γίνεται τὸ συµφωνεῖν ἢ ὅταν πρὸς τὴν συµ- 
 
Bekker page 918b, line 32 
 
φωνίαν ᾄδῃ; ἀνάγκη γὰρ τὴν ἑτέραν ὁµοφωνεῖν, ὥστε δύο 
πρὸς µίαν φωνὴν γινόµεναι ἀφανίζουσι τὴν ἑτέραν. 
 ∆ιὰ τί πέντε οὐκ ᾄδουσιν ἀντίφωνα; ἢ ὅτι οὐχ ἡ αὐτὴ 
ἡ σύµφωνος τῇ συµφωνίᾳ, ὥσπερ ἐν τῷ διὰ πασῶν; ἐκείνη 
γὰρ ἐν τῷ βαρεῖ ἀνάλογον, ὡς ἡ ὀξεῖα ἐν τῷ ὀξεῖ. ὥσπερ 
οὖν ἡ αὐτή ἐστιν ἅµα καὶ ἄλλη. αἱ δὲ ἐν τῷ διὰ πέντε καὶ 
διὰ τεττάρων οὐκ ἔχουσιν οὕτως, ὥστε οὐκ ἐµφαίνεται ὁ τῆς 
ἀντιφώνου φθόγγος· οὐ γάρ ἐστιν ὁ αὐτός. 
 ∆ιὰ τί ἡ διὰ πασῶν συµφωνία ᾄδεται µόνη; µαγα-   
δίζουσι γὰρ ταύτην, ἄλλην δὲ οὐδεµίαν. ἢ ὅτι µόνη ἐξ ἀν- 
τιφώνων ἐστὶ χορδῶν, ἐν δὲ τοῖς ἀντιφώνοις καὶ τὴν ἑτέραν 
ἐὰν ᾄδῃ, τὸ αὐτὸ ποιεῖ; ἡ γὰρ µία τρόπον τινὰ τὰς ἀµ- 
φοτέρων ἔχει φωνάς, ὥστε καὶ µιᾶς ᾀδοµένης ἐν ταύτῃ τῇ 
συµφωνίᾳ ᾄδεται ἡ συµφωνία, καὶ ἄµφω ᾄδοντες· ἢ τῆς 
µὲν ᾀδοµένης τῆς δὲ αὐλουµένης ὥσπερ µίαν ἄµφω ᾄδουσιν. 
διὸ µόνη µελῳδεῖται, ὅτι µιᾶς ἔχει χορδῆς φωνὴν τὰ ἀν- 
τίφωνα. 
 ∆ιὰ τί δὲ ταῖς ἀντιφώνοις τοῦτο µόναις ὑπάρχει; ἢ 
ὅτι µόναι ἴσον ἀπέχουσι τῆς µέσης; ἡ οὖν µεσότης ὁµοιότητά 
τινα ποιεῖ τῶν φθόγγων, καὶ ἔοικεν ἡ ἀκοὴ λέγειν ὅτι ἡ 

αὐτὴ καὶ ὅτι ἀµφότεραι ἔσχαται. 



 ∆ιὰ τί, ἐὰν µέν τις τὴν µέσην κινήσῃ ἡµῶν, ἁρµόσας 
τὰς ἄλλας χορδάς, καὶ χρῆται τῷ ὀργάνῳ, οὐ µόνον ὅταν 
κατὰ τὸν τῆς µέσης γένηται φθόγγον, λυπεῖ καὶ φαίνεται 
ἀνάρµοστον, ἀλλὰ καὶ κατὰ τὴν ἄλλην µελῳδίαν· ἐὰν δὲ 
τὴν λιχανὸν ἤ τινα ἄλλον φθόγγον, τότε φαίνεται διαφέ- 
ρειν µόνον, ὅταν κἀκείνῃ τις χρῆται; ἢ εὐλόγως τοῦτο συµ- 
βαίνει; πάντα γὰρ τὰ χρηστὰ µέλη πολλάκις τῇ µέσῃ 
χρῆται, καὶ πάντες οἱ ἀγαθοὶ ποιηταὶ πυκνὰ πρὸς τὴν µέ- 
σην ἀπαντῶσι, κἂν ἀπέλθωσι, ταχὺ ἐπανέρχονται, πρὸς 
δὲ ἄλλην οὕτως οὐδεµίαν. καθάπερ ἐκ τῶν λόγων ἐνίων ἐξαι- 
ρεθέντων συνδέσµων οὐκ ἔστιν ὁ λόγος Ἑλληνικός, οἷον τὸ τέ 
καὶ τὸ καί, ἔνιοι δὲ οὐθὲν λυποῦσι διὰ τὸ τοῖς µὲν ἀναγκαῖον 
εἶναι χρῆσθαι πολλάκις, εἰ ἔσται λόγος, τοῖς δὲ µή, οὕτω 
καὶ τῶν φθόγγων ἡ µέση ὥσπερ σύνδεσµός ἐστι, καὶ µά- 
λιστα τῶν καλῶν, διὰ τὸ πλειστάκις ἐνυπάρχειν τὸν φθόγ- 
γον αὐτῆς. 
 ∆ιὰ τί τῶν ᾀδόντων οἱ βαρύτερον ᾄδοντες τῶν ὀξὺ 
ᾀδόντων, ἐὰν ἀπᾴδωσι, µᾶλλον κατάδηλοι γίνονται; ὁµοίως 
δὲ καὶ τῷ ῥυθµῷ οἱ ἐν τῷ βαρυτέρῳ πληµµελοῦντες κατά- 
δηλοι µᾶλλον. πότερον ὅτι πλείων ὁ χρόνος ὁ τοῦ βαρέος, 

οὗτος δὲ µᾶλλον αἰσθητός; ἢ ὅτι ἐν πλείονι χρόνῳ πλείω 
αἴσθησιν παρέχει, τὸ δὲ ταχὺ καὶ ὀξὺ λανθάνει διὰ τὸ 
τάχος. 
 ∆ιὰ τί οἱ πολλοὶ µᾶλλον ᾄδοντες τὸν ῥυθµὸν σώζουσιν 
ἢ οἱ ὀλίγοι; ἢ ὅτι µᾶλλον πρὸς ἕνα τε καὶ ἡγεµόνα βλέ- 
πουσι, καὶ βαρύτερον ἄρχονται, ὥστε ῥᾷον τοῦ αὐτοῦ τυγχά- 
νουσιν; ἐν γὰρ τῷ τάχει ἡ ἁµαρτία πλείων.    
 ∆ιὰ τί διπλασία ἡ νήτη τῆς ὑπάτης; ἢ πρῶτον µὲν 
ὅτι ἐκ τοῦ ἡµίσεος ἡ χορδὴ ψαλλοµένη καὶ ὅλη συµφω- 
νοῦσα διὰ πασῶν; ὁµοίως δὲ ἔχει καὶ ἐπὶ τῶν συρίγγων· ἡ 
γὰρ διὰ τοῦ µέσου τῆς σύριγγος τρήµατος φωνὴ τῇ δι' ὅλης 
τῆς σύριγγος συµφωνεῖ διὰ πασῶν. ἔτι ἐν τοῖς ἄλλοις τῷ 
διπλασίῳ διαστήµατι λαµβάνεται τὸ διὰ πασῶν, καὶ οἱ 
αὐλοτρῦπαι οὕτω λαµβάνουσιν. ὁµοίως δὲ καὶ τὸ διὰ πέντε 
τῷ ἡµιολίῳ, ὅτι οἱ τὰς σύριγγας ἁρµοττόµενοι εἰς µὲν τὴν 
ὑπάτην ἄκραν τὸν κηρὸν ἐµπλάττουσι, τὴν δὲ νήτην µέχρι 
τοῦ ἡµίσεος ἀναπληροῦσιν. ὁµοίως δὲ καὶ τὴν διὰ πέντε τῷ 
ἡµιολίῳ καὶ τὴν διὰ τεττάρων τῷ ἐπιτρίτῳ διαστήµατι 
λαµβάνουσιν. ἔτι οἱ ἐν τοῖς τριγώνοις ψαλτηρίοις τῆς ἴσης 
ἐπιτάσεως γινοµένης συµφωνοῦσι διὰ πασῶν, ἡ µὲν διπλα- 
σία οὖσα, ἡ δὲ ἡµίσεια τῷ µήκει. 

 ∆ιὰ τί, ἐάν τις ψήλας τὴν νήτην ἐπιλάβῃ, ἡ ὑπάτη 
µόνη δοκεῖ ἀντηχεῖν; ἢ ὅτι συµφυὴς µάλιστα γίνεται τῷ 



φθόγγῳ ὁ ἀπὸ ταύτης ἦχος διὰ τὸ σύµφωνος εἶναι; τῷ 
οὖν συναυξάνεσθαι τῷ ὁµοίῳ φαίνεται µόνος, οἱ δὲ ἄλλοι 
διὰ µικρότητα ἀφανεῖς. 
 ∆ιὰ τί µέση καλεῖται ἐν ταῖς ἁρµονίαις, τῶν δὲ ὀκτὼ 
οὐκ ἔστι µέσον; ἢ ὅτι ἑπτάχορδοι ἦσαν αἱ ἁρµονίαι τὸ πα- 
λαιόν, τὰ δὲ ἑπτὰ ἔχει µέσον. 
 ∆ιὰ τί ἐπὶ τὸ ὀξὺ ἀπᾴδουσιν οἱ πλεῖστοι; πότερον ὅτι 
ῥᾷον ὀξὺ ᾆσαι ἢ βαρύ; ἢ ὅτι χεῖρον τοῦ βαρέος; ἁµαρτία 
δέ ἐστι τοῦ χείρονος πρᾶξις. 
 ∆ιὰ τί τὸ ἀκουστὸν µόνον ἦθος ἔχει τῶν αἰσθητῶν; καὶ 
γὰρ ἐὰν ᾖ ἄνευ λόγου µέλος, ὅµως ἔχει ἦθος· ἀλλ' 
οὐ τὸ χρῶµα οὐδὲ ἡ ὀσµὴ οὐδὲ ὁ χυµὸς ἔχει. ἢ ὅτι κί- 
νησιν ἔχει µόνον οὐχί, ἣν ὁ ψόφος ἡµᾶς κινεῖ; τοιαύτη 
µὲν γὰρ καὶ τοῖς ἄλλοις ὑπάρχει· κινεῖ γὰρ καὶ τὸ 
χρῶµα τὴν ὄψιν· ἀλλὰ τῆς ἑποµένης τῷ τοιούτῳ ψόφῳ 
αἰσθανόµεθα κινήσεως. αὕτη δὲ ἔχει ὁµοιότητα ἔν τε 
τοῖς ῥυθµοῖς καὶ ἐν τῇ τῶν φθόγγων τάξει τῶν ὀξέων καὶ 
βαρέων, οὐκ ἐν τῇ µίξει. ἀλλ' ἡ συµφωνία οὐκ ἔχει ἦθος. 
ἐν δὲ τοῖς ἄλλοις αἰσθητοῖς τοῦτο οὐκ ἔστιν. αἱ δὲ κινή- 

σεις αὗται πρακτικαί εἰσιν, αἱ δὲ πράξεις ἤθους σηµασία 
ἐστίν. 
 ∆ιὰ τί νόµοι καλοῦνται οὓς ᾄδουσιν; ἢ ὅτι πρὶν ἐπίστα- 
σθαι γράµµατα, ᾖδον τοὺς νόµους, ὅπως µὴ ἐπιλάθωνται,   
ὥσπερ ἐν Ἀγαθύρσοις ἔτι εἰώθασιν; καὶ τῶν ὑστέρων οὖν ᾠδῶν 
τὰς πρώτας τὸ αὐτὸ ἐκάλεσαν ὅπερ τὰς πρώτας. 
 ∆ιὰ τί οἱ ῥυθµοὶ καὶ τὰ µέλη φωνὴ οὖσα ἤθεσιν ἔοι- 
κεν, οἱ δὲ χυµοὶ οὔ, ἀλλ' οὐδὲ τὰ χρώµατα καὶ αἱ ὀσµαί; 
ἢ ὅτι κινήσεις εἰσὶν ὥσπερ καὶ αἱ πράξεις; ἤδη δὲ ἡ µὲν 
ἐνέργεια ἠθικὸν καὶ ποιεῖ ἦθος, οἱ δὲ χυµοὶ καὶ τὰ χρώ- 
µατα οὐ ποιοῦσιν ὁµοίως. 
 ∆ιὰ τί οὐδὲ ὑποδωριστὶ οὐδὲ ὑποφρυγιστὶ οὐκ ἔστιν ἐν τρα- 
γῳδίᾳ χορικόν; ἢ ὅτι οὐκ ἔχει ἀντίστροφον. ἀλλ' ἀπὸ σκη- 
νῆς· µιµητικὴ γάρ. 
 ∆ιὰ τί οἱ περὶ Φρύνιχον ἦσαν µᾶλλον µελοποιοί; ἢ 
διὰ τὸ πολλαπλάσια εἶναι τότε τὰ µέλη ἐν ταῖς τραγῳ- 
δίαις τῶν µέτρων; 
 ∆ιὰ τί διὰ πασῶν καλεῖται, ἀλλ' οὐ κατὰ τὸν ἀριθ- 
µὸν δι' ὀκτώ, ὥσπερ καὶ διὰ τεττάρων καὶ διὰ πέντε; ἢ ὅτι 
ἑπτὰ ἦσαν αἱ χορδαὶ τὸ ἀρχαῖον, εἶτ' ἐξελὼν τὴν τρίτην 
Τέρπανδρος τὴν νήτην προσέθηκε, καὶ ἐπὶ τούτου ἐκλήθη διὰ 

πασῶν ἀλλ' οὐ δι' ὀκτώ· δι' ἑπτὰ γὰρ ἦν. 
 ∆ιὰ τί εὐαρµοστότερον ἀπὸ τοῦ ὀξέος ἐπὶ τὸ βαρὺ ἢ 
ἀπὸ τοῦ βαρέος ἐπὶ τὸ ὀξύ; πότερον ὅτι τὸ ἀπὸ τῆς ἀρχῆς 



γίνεται ἄρχεσθαι; ἡ γὰρ µέση καὶ ἡγεµὼν ὀξυτάτη τοῦ 
τετραχόρδου. τὸ δὲ οὐκ ἀπ' ἀρχῆς ἀλλ' ἀπὸ τελευτῆς. ἢ ὅτι 
τὸ βαρὺ ἀπὸ τοῦ ὀξέος γενναιότερον καὶ εὐφωνότερον; 
 ∆ιὰ τί δὶς µὲν δι' ὀξειῶν καὶ δὶς διὰ τεττάρων οὐ συµ- 
φωνεῖ, δὶς διὰ πασῶν δέ; ἢ ὅτι ἡ δὶς δι' ὀξειῶν οὐ δὶς διὰ 
τεττάρων ἐστίν, τὸ δὲ διὰ τεττάρων καὶ διὰ πέντε. 
 ∆ιὰ τί ἡ διὰ πασῶν καλλίστη συµφωνία; ἢ ὅτι ἐν 
ὅλοις ὅροις οἱ ταύτης λόγοι εἰσίν, οἱ δὲ τῶν ἄλλων οὐκ ἐν 
ὅλοις; ἐπεὶ γὰρ διπλασία ἡ νήτη τῆς ὑπάτης, οἷα ἡ νήτη 
δύο, ἡ ὑπάτη ἕν, καὶ οἷα ἡ ὑπάτη δύο, ἡ νήτη τέσσαρα, 
καὶ ἀεὶ οὕτως. τῆς δὲ µέσης ἡµιόλια. τὸ γὰρ διὰ πέντε 
ἡµιόλιον οὐκ ἐν ὅλοις ἀριθµοῖς ἐστίν· οἷον γὰρ ἓν τὸ ἔλατ- 
τον, τὸ µεῖζον τοσοῦτον δὲ καὶ ἔτι τὸ ἥµισυ. ὥστε οὐχ 
ὅλα πρὸς ὅλα συγκρίνεται, ἀλλ' ἔπεστι µέρη. ὁµοίως δὲ 
καὶ ἐν τῷ διὰ τεττάρων ἔχει· τὸ γὰρ ἐπίτριτόν ἐστιν ὅσον 
τεµεῖν ὃ καὶ ἔτι ἓν τῶν τεττάρων ἐπίτριτόν ἐστιν. ἢ ὅτι 
τελεωτάτη ἐξ ἀµφοτέρων οὖσα, καὶ ὅτι µέτρον τῆς µελῳ- 
δίας διὰ παντὸς τοῦ φεροµένου ἡ κατὰ µέσον κίνησις σφο-    

δροτάτη, ἀρχοµένου δὲ καὶ λήγοντος µαλακωτέρα; ὅτε δὲ 
σφοδροτάτη ἡ κίνησις, καὶ ἡ φωνὴ ὀξυτέρα τοῦ φεροµένου. 
διὸ καὶ χορδαὶ ἐπιτεινόµεναι ὀξύτερον φθέγγονται· θᾶττον 
γὰρ ἡ κίνησις γίνεται. ἡ δὲ φωνὴ ἢ ἀέρος ἢ ἄλλου τινὸς 
φορά· τὴν ἀνὰ µέσον τὸν πόρον ὀξυτάτην δεῖ γίνεσθαι. 
ὥστε εἰ τοῦτο µὴ συµβαίνει, οὐκ ἂν εἴη φορά τινος. 
 
 ∆ιὰ τί, ἐὰν µὲν ἡ µέση κινηθῇ, καὶ αἱ ἄλλαι χορδαὶ 
ἠχοῦσι φθεγγόµεναι, ἐὰν δὲ αὖ ἡ µὲν µένῃ τῶν δ' ἄλλων 
τις κινηθῇ, κινηθεῖσα µόνη φθέγγεται; ἢ ὅτι τὸ ἡρµόσθαι 
ἐστὶν ἁπάσαις, τὸ δὲ ἔχειν πως πρὸς τὴν µέσην ἁπάσαις, 
καὶ ἡ τάξις ἡ ἑκάστης ἤδη δι' ἐκείνην; ἀρθέντος οὖν τοῦ αἰτίου 
τοῦ ἡρµόσθαι καὶ τοῦ συνέχοντος οὐκέτι ὁµοίως φαίνεται 
ὑπάρχειν. µιᾶς δὲ ἀναρµόστου οὔσης, τῆς δὲ µέσης µενούσης, 
εὐλόγως τὸ κατ' αὐτὴν ἐκλειπόµενον· ταῖς γὰρ ἄλλαις 
ὑπάρχει τὸ ἡρµόσθαι. 
 ∆ιὰ τί τοῦ ἐν φωνῇ ὀξέος ὄντος κατὰ τὸ ὀλίγον, τοῦ 
δὲ βαρέος κατὰ τὸ πολύ (τὸ µὲν γὰρ βαρὺ διὰ τὸ πλῆθος 
βαρύ, τὸ δὲ ὀξὺ δι' ὀλιγότητα ταχύ), ἔργον µᾶλλον ᾄδειν 
τὰ ὀξέα ἢ τὰ βαρέα, καὶ ὀλίγοι τὰ ἄνω δύνανται ᾄδειν, 
καὶ οἱ νόµοι ὄρθιοι καὶ οἱ ὀξεῖς χαλεποὶ ᾆσαι διὰ τὸ ἀνα- 

τεταµένοι εἶναι; καίτοι ἔλαττον ἔργον τὸ ὀλίγον κινεῖν ἢ τὸ 
πολύ, ὥστε καὶ ἀέρα. ἢ οὐ ταὐτό γε ὀξύφωνον εἶναι φύσει 
καὶ τὸ ὀξὺ ᾄδειν, ἀλλὰ φύσει µὲν ὀξύφωνα ἅπαντα δι' 
ἀσθένειαν, τῷ µὴ δύνασθαι πολὺν κινεῖν ἀέρα ἀλλ' ὀλίγον, 



ὁ δ' ὀλίγος ταχὺ φέρεται, ἐν δὲ τῷ ᾄδειν τὸ ὀξὺ δυνά- 
µεως σηµεῖον. τὸ µὲν γὰρ σφοδρῶς φερόµενον ταχὺ φέ- 
ρεται, διὸ τὸ ὀξὺ δυνάµεως σηµεῖον. διὸ καὶ οἱ ἑκτικοὶ 
ὀξύφωνοι. καὶ ἔργον τὰ ἄνω ᾄδειν· τὰ δὲ βαρέα κάτω. 
 ∆ιὰ τί ῥυθµῷ καὶ µέλει καὶ ὅλως ταῖς συµφωνίαις 
χαίρουσι πάντες; ἢ ὅτι ταῖς κατὰ φύσιν κινήσεσι χαίροµεν 
κατὰ φύσιν; σηµεῖον δὲ τὸ τὰ παιδία εὐθὺς γενόµενα 
χαίρειν αὐτοῖς. διὰ δὲ τὸ ἔθος τρόποις µελῶν χαίροµεν. 
ῥυθµῷ δὲ χαίροµεν διὰ τὸ γνώριµον καὶ τεταγµένον ἀρι- 
θµὸν ἔχειν, καὶ κινεῖν ἡµᾶς τεταγµένως· οἰκειοτέρα γὰρ ἡ 
τεταγµένη κίνησις φύσει τῆς ἀτάκτου, ὥστε καὶ κατὰ φύ- 
σιν µᾶλλον. σηµεῖον δέ· πονοῦντες γὰρ καὶ πίνοντες καὶ 
ἐσθίοντες τεταγµένα σώζοµεν καὶ αὔξοµεν τὴν φύσιν καὶ 
τὴν δύναµιν, ἄτακτα δὲ φθείροµεν καὶ ἐξίσταµεν αὐτήν·   
αἱ γὰρ νόσοι τῆς τοῦ σώµατος οὐ κατὰ φύσιν τάξεως κινή- 
σεις εἰσίν. συµφωνίᾳ δὲ χαίροµεν, ὅτι κρᾶσίς ἐστι λόγον 
ἐχόντων ἐναντίων πρὸς ἄλληλα. ὁ µὲν οὖν λόγος τάξις, ὃ 

ἦν φύσει ἡδύ. τὸ δὲ κεκραµένον τοῦ ἀκράτου πᾶν ἥδιον, 
ἄλλως τε κἂν αἰσθητὸν ὂν ἀµφοῖν τοῖν ἄκροιν ἐξ ἴσου τὴν 
δύναµιν ἔχοι ἐν τῇ συµφωνίᾳ ὁ λόγος. 
 ∆ιὰ τί ἥδιόν ἐστι τὸ σύµφωνον τοῦ ὁµοφώνου; ἢ καὶ 
τὸ µὲν ἀντίφωνον σύµφωνόν ἐστι διὰ πασῶν; ἐκ παίδων 
γὰρ νέων καὶ ἀνδρῶν γίνεται τὸ ἀντίφωνον, οἳ διεστᾶσι τοῖς 
τόνοις ὡς νήτη πρὸς ὑπάτην. συµφωνία δὲ πᾶσα ἡδίων 
ἁπλοῦ φθόγγου (δι' ἃ δέ, εἴρηται), καὶ τούτων ἡ διὰ πα- 
σῶν ἡδίστη· τὸ ὁµόφωνον δὲ ἁπλοῦν ἔχει φθόγγον. µα- 
γαδίζουσι δὲ ἐν τῇ διὰ πασῶν συµφωνίᾳ, ὅτι καθάπερ ἐν 
τοῖς µέτροις οἱ πόδες ἔχουσι πρὸς αὑτοὺς λόγον ἴσον πρὸς 
ἴσον ἢ δύο πρὸς ἓν ἢ καί τινα ἄλλον, οὕτω καὶ οἱ ἐν τῇ 
συµφωνίᾳ φθόγγοι λόγον ἔχουσι κινήσεως πρὸς αὑτούς. 
τῶν µὲν οὖν ἄλλων συµφωνιῶν ἀτελεῖς αἱ θατέρου κατα- 
στροφαί εἰσιν, εἰς ἥµισυ τελευτῶσαι· διὸ τῇ δυνάµει οὐκ 
ἴσαι εἰσίν. οὖσαι δὲ ἄνισοι, διαφορὰ τῇ αἰσθήσει, καθάπερ 
ἐν τοῖς χοροῖς, ἐν τῷ καταλύειν µεῖζον ἄλλων φθεγγο- 
µένοις ἐστίν. ἔτι δὲ ὑπάτῃ συµβαίνει τὴν αὐτὴν τελευτὴν 
τῶν ἐν τοῖς φθόγγοις περιόδων ἔχειν. ἡ γὰρ δευτέρα τῆς 
νεάτης πληγὴ τοῦ ἀέρος ὑπάτη ἐστίν. τελευτώσαις δ' εἰς 
ταὐτόν, οὐ ταὐτὸν ποιούσαις, ἓν καὶ κοινὸν τὸ ἔργον συµ- 

βαίνει γίνεσθαι, καθάπερ τοῖς ὑπὸ τὴν ᾠδὴν κρούουσιν· καὶ 
γὰρ οὗτοι τὰ ἄλλα οὐ προσαυλοῦντες, ἐὰν εἰς ταὐτὸν κα- 
ταστρέφωσιν, εὐφραίνουσι µᾶλλον τῷ τέλει ἢ λυποῦσι 
ταῖς πρὸ τοῦ τέλους διαφοραῖς, τῷ τὸ ἐκ διαφόρων τὸ 
κοινόν, ἥδιστον ἐκ τοῦ διὰ πασῶν γίνεσθαι. τὸ δὲ µαγα- 



δίζειν ἐξ ἐναντίων φωνῶν. διὰ ταῦτα ἐν τῇ διὰ πασῶν 
µαγαδίζουσιν. 
 ∆ιὰ τί ἥδιον ἀκούουσιν ᾀδόντων ὅσα ἂν προεπιστά- 
µενοι τύχωσι τῶν µελῶν, ἢ ἐὰν µὴ ἐπιστῶνται; πότερον 
ὅτι µᾶλλον δῆλός ἐστιν ὁ τυγχάνων ὥσπερ σκοποῦ, ὅταν 
γνωρίζωσι τὸ ᾀδόµενον; γνωριζόντων δὲ ἡδὺ θεωρεῖν. ἢ ὅτι 
συµπαθής ἐστιν ὁ ἀκροατὴς τῷ τὸ γνώριµον ᾄδοντι; συνᾴδει 
γὰρ αὐτῷ. ᾄδει δὲ πᾶς γεγηθὼς ὁ µὴ διά τινα ἀνάγκην 
ποιῶν τοῦτο.    
 ∆ιὰ τί δὶς µὲν δι' ὀξειῶν ἢ δὶς διὰ τεττάρων οὐ συµ- 
φωνεῖ, δὶς διὰ πασῶν δέ; ἢ ὅτι τὸ µὲν διὰ πέντε ἐστὶν ἐν 
ἡµιολίῳ λόγῳ, τὸ δὲ διὰ τεττάρων ἐν ἐπιτρίτῳ; ὄντων δὲ 
ἡµιολίων τριῶν ἑξῆς ἀριθµῶν ἢ ἐπιτρίτων, οἱ ἄκροι πρὸς 
ἀλλήλους οὐδένα λόγον ἕξουσιν· οὔτε γὰρ ἐπιµόριοι οὔτε πολ- 
λαπλάσιοι ἔσονται. τὸ δὲ διὰ πασῶν ἐπειδή ἐστιν ἐν διπλα- 
σίῳ λόγῳ, δὶς τούτου γινοµένου ἐν τετραπλασίῳ λόγῳ ἂν εἶεν 

οἱ ἄκροι πρὸς ἀλλήλους. ὥστ' ἐπεὶ συµφωνία εὔλογον 
ἐχόντων φθόγγον πρὸς ἀλλήλους ἐστί, λόγον δὲ οἱ µὲν τὸ 
δὶς διὰ πασῶν διάλειµµα ἔχοντες πρὸς ἀλλήλους φθόγγοι 
ἔχουσιν, οἱ δὲ τὸ δὶς διὰ τεττάρων ἢ δὶς διὰ πέντε οὐκ 
ἔχουσιν, οἱ µὲν δὶς διὰ πασῶν σύµφωνοι εἶεν ἄν, οἱ δ' 
ἕτεροι οὔ, διὰ τὰ εἰρηµένα. 
 ∆ιὰ τί, ἐάν τις ψήλας τὴν νήτην ἐπιλάβῃ, ἡ ὑπάτη 
µόνη δοκεῖ ὑπηχεῖν; ἢ ὅτι ἡ νεάτη λήγουσα καὶ µαραινο- 
µένη ὑπάτη γίνεται; σηµεῖον δὲ τὸ ἀπὸ τῆς ὑπάτης τὴν 
νεάτην δύνασθαι ᾄδειν· ὡς γὰρ οὔσης αὐτῆς ᾠδῆς νεάτης, 
τὴν ὁµοιότητα λαµβάνουσιν ἀπ' αὐτῆς. ἐπεὶ δὲ καὶ ἠχὼ 
ᾠδή τίς ἐστιν, ἁφή ἐστι φωνῆς τῆς νεάτης ληγούσης, ἦχος 
ὢν ὁ αὐτὸς τῷ τῆς ὑπάτης φθόγγῳ κινεῖ, εἰκότως τῇ 
ὁµοιότητι τὴν ὑπάτην ἡ νήτη δοκεῖ κινεῖν. τὴν µὲν γὰρ νεά- 
την ἴσµεν οὗ κινεῖται ἐπιληφθεῖσα· τὴν δὲ ὑπάτην αὐτὴν 
ὁρῶντες ἀκατάληπτον οὖσαν, καὶ φθόγγου αὐτῆς ἀκούοντες, 
ταύτην οἰόµεθα ἠχεῖν· ὅπερ ἐπὶ πολλῶν ἡµῖν συµβαίνει, 
ἐφ' ὧν µήτε τῷ λογισµῷ µήτε τῇ αἰσθήσει δυνάµεθα 
εἰδῆσαι τὸ ἀκριβές. ἔτι εἰ πληγείσης τῆς νεάτης µάλιστα 
ἐντεταµένης συµβαίνει τὸν ζυγὸν κινεῖσθαι, οὐθὲν ἂν εἴη 
θαυµαστόν. κινηθέντος δὲ πάσας τὰς χορδὰς συγκινεῖσθαι 

καί τιν' ἦχον ποιεῖν οὐκ ἄλογον. ταῖς µὲν οὖν ἄλλαις ὁ τῆς 
νεάτης φθόγγος ἀλλότριός ἐστι καὶ λήγων καὶ ἀρχόµενος, 
τῇ δὲ ὑπάτῃ λήγων ὁ αὐτός. οὗ προστεθέντος τῇ ἰδίᾳ αὐτῆς 
κινήσει, ἐκείνης δόξαι πάντ' αὐτὸν εἶναι οὐθὲν ἄτοπον. ἔσται 
δὲ µείζων ἢ ὁ κοινὸς τῶν λοιπῶν χορδῶν ἦχος, ὅτι αἱ µὲν 
ὑπὸ τῆς νεάτης καθάπερ ὠσθεῖσαι µαλακῶς ἤχησαν, ἡ 



δὲ νεάτη πάσῃ τῇ αὐτῆς δυνάµει, οὖσα αὐτῶν σφοδροτάτη. 
ὥστε εἰκότως καὶ τὸ δευτερεῖον αὐτῆς κρεῖττον ἂν εἴη ἢ 
τὸ τῶν ἄλλων· ὥστε καὶ βραχείας κινεῖσθαι, ὡς αὐτῆς τε 
γεγενηµένης.   
 ∆ιὰ τί ἥδιον τῆς µονῳδίας ἐστὶν ἐάν τις πρὸς αὐλὸν ἢ 
λύραν ᾄδη; ἢ ὅτι πᾶν τὸ ἥδιον µιχθὲν ἡδίονι ἕν ἐστιν; ὁ 
δὲ αὐλὸς ἡδίων τῆς λύρας, ὥστε καὶ ἡ ᾠδὴ τούτῳ µιχθεῖσα 
ἢ λύρα ἡδίων ἂν εἴη, ἐπεὶ τὸ µεµιγµένον τοῦ ἀµίκτου ἥδιόν 
ἐστιν, ἐὰν ἀµφοῖν ἅµα τὴν αἴσθησίν τις λαµβάνῃ. οἶνος 
γὰρ ἡδίων τοῦ ὀξυµέλιτος διὰ τὸ µεµῖχθαι µᾶλλον αὑτοῖς 
τὰ ὑπὸ τῆς φύσεως µιχθέντα ἢ ὑφ' ἡµῶν. ἔστι γὰρ καὶ 
ὁ οἶνος µικτὸς ἐξ ὀξέος καὶ γλυκέος χυµοῦ. δηλοῦσι δὲ καὶ 
αἱ οἰνώδεις ῥοαὶ καλούµεναι. ἡ µὲν οὖν ᾠδὴ καὶ ὁ αὐλὸς 
µίγνυνται αὑτοῖς δι' ὁµοιότητα (πνεύµατι γὰρ ἄµφω γί- 
νεται)· ὁ δὲ τῆς λύρας φθόγγος, ἐπειδὴ οὐ πνεύµατι γίνεται 

ἢ ἧττον αἰσθητὸν ἢ ὁ τῶν αὐλῶν, ἀµικτότερός ἐστι τῇ φωνῇ· 
ποιῶν δὲ διαφορὰν τῇ αἰσθήσει ἧττον ἡδύνει, καθάπερ ἐπὶ 
τῶν χυµῶν εἴρηται. ἔτι ὁ µὲν αὐλὸς πολλὰ τῷ αὑτοῦ ἤχῳ 
καὶ τῇ ὁµοιότητι συγκρύπτει τῶν τοῦ ᾠδοῦ ἁµαρτηµάτων, οἱ 
δὲ τῆς λύρας φθόγγοι ὄντες ψιλοὶ καὶ ἀµικτότεροι τῇ φωνῇ, 
καθ' ἑαυτοὺς θεωρούµενοι καὶ ὄντες αὐτοῖς συµφανῆ ποιοῦσι 
τὴν τῆς ᾠδῆς ἁµαρτίαν, καθάπερ κανόνες ὄντες αὐτῶν. πολ- 
λῶν δὲ ἐν τῇ ᾠδῇ ἁµαρτανοµένων, τὸ κοινὸν ἐξ ἀµφοῖν 
ἀναγκαῖον χεῖρον γίνεσθαι. 
 ∆ιὰ τί τῶν µὲν ἑπτὰ µέση καλεῖται, τῶν δὲ ὀκτὼ 
οὐκ ἔστι µέσον; ἢ ὅτι ἑπτάχορδοι ἦσαν αἱ ἁρµονίαι τὸ πα- 
λαιόν, τὰ δὲ ἑπτὰ ἔχει µέσον; ἔτι ἐπειδὴ τῶν µεταξὺ τῶν 
ἄκρων τὸ µέσον µόνον ἀρχή τίς ἐστιν (ἔστι γὰρ τῶν θάτερον 
τῶν ἄκρων νευόντων ἔν τινι διαστήµατι ἀνὰ µέσον ὂν ἀρχή), 
τοῦτ' ἔσται µέσον. ἐπεὶ δ' ἔσχατα µέσον ἐστὶν ἁρµονίας 
νεάτη καὶ ὑπάτη, τούτων δὲ ἀνὰ µέσον οἱ λοιποὶ φθόγγοι, 
ὧν ἡ µέση καλουµένη µόνη ἀρχή ἐστι θατέρου τετραχόρδου, 
δικαίως µέση καλεῖται. τῶν γὰρ µεταξύ τινων ἄκρων τὸ 
µέσον ἦν ἀρχὴ µόνον. 
 ∆ιὰ τί οἱ πολλοὶ ᾄδοντες σώζουσι µᾶλλον τὸν ῥυθµὸν 

ἢ οἱ ὀλίγοι; ἢ ὅτι µᾶλλον πρὸς ἕνα τε καὶ ἡγεµόνα βλέ- 
πουσι, καὶ βραδύτερον ἄρχονται, ὥστε ῥᾷον τοῦ αὐτοῦ τυγ- 
χάνουσιν; ἐν µὲν γὰρ τῷ τάχει πλείων γίνεται ἡ ἁµαρτία, 
συµβαίνει δὲ τῷ ἡγεµόνι προσέχειν τοὺς πολλούς· ἰδιαζόµε- 
νος δὲ οὐδεὶς ἂν αὐτῶν διαλάµψειεν ὑπεράρας τὸ πλῆθος. 
ἐν δὲ τοῖς ὀλίγοις µᾶλλον διαλάµπουσιν· διὸ καθ' αὑτοὺς ἐν 
αὐτοῖς µᾶλλον ἀγωνίζονται ἢ πρὸς τὸν ἡγεµόνα. 
 ∆ιὰ τί ἐπὶ τὸ ὀξὺ ἀπᾴδουσιν οἱ πλεῖστοι; ἢ ὅτι ῥᾷον    



ὀξὺ ᾆσαι ἢ βαρύ; ᾄδουσι γοῦν ὀξὺ µᾶλλον, καὶ ἐν ᾧ ᾄδου- 
σιν, ἁµαρτάνουσιν. 
 ∆ιὰ τί οἱ ἀρχαῖοι ἑπταχόρδους ποιοῦντες τὰς ἁρµο- 
νίας τὴν ὑπάτην ἀλλ' οὐ τὴν νήτην κατέλιπον; ἢ οὐ τὴν 
ὑπάτην ἀλλὰ τὴν νῦν παραµέσην καλουµένην ἀφῄρουν καὶ 
τὸ τονιαῖον διάστηµα; ἐχρῶντο δὲ τῇ ἐσχάτῃ µέσῃ τοῦ ἐπὶ 
τὸ ὀξὺ πυκνοῦ· διὸ καὶ µέσην αὐτὴν προσηγόρευσαν. ἢ ὅτι 
ἦν τοῦ µὲν ἄνω τετραχόρδου τελευτή, τοῦ δὲ κάτω ἀρχή, 
καὶ µέσον εἶχε λόγον τόνῳ τῶν ἄκρων; 
 ∆ιὰ τί οἱ ἐν τραγῳδίᾳ χοροὶ οὔθ' ὑποδωριστὶ οὔθ' ὑπο- 
φρυγιστὶ ᾄδουσιν; ἢ ὅτι µέλος ἥκιστα ἔχουσιν αὗται αἱ ἁρ- 
µονίαι, οὗ δεῖ µάλιστα τῷ χορῷ; ἦθος δὲ ἔχει ἡ µὲν ὑπο- 
φρυγιστὶ πρακτικόν, διὸ καὶ ἔν τε τῷ Γηρυόνῃ ἡ ἔξοδος καὶ 

ἡ ἐξόπλισις ἐν ταύτῃ πεποίηται, ἡ δὲ ὑποδωριστὶ µεγαλο- 
πρεπὲς καὶ στάσιµον, διὸ καὶ κιθαρῳδικωτάτη ἐστὶ τῶν ἁρ- 
µονιῶν. ταῦτα δ' ἄµφω χορῷ µὲν ἀνάρµοστα, τοῖς δὲ ἀπὸ 
σκηνῆς οἰκειότερα. ἐκεῖνοι µὲν γὰρ ἡρώων µιµηταί· οἱ δὲ 
ἡγεµόνες τῶν ἀρχαίων µόνοι ἦσαν ἥρωες, οἱ δὲ λαοὶ ἄν- 
θρωποι, ὧν ἐστὶν ὁ χορός. διὸ καὶ ἁρµόζει αὐτῷ τὸ γοερὸν 
καὶ ἡσύχιον ἦθος καὶ µέλος· ἀνθρωπικὰ γάρ. ταῦτα δ' 
ἔχουσιν αἱ ἄλλαι ἁρµονίαι, ἥκιστα δὲ αὐτῶν ἡ ὑποφρυγιστί· 
ἐνθουσιαστικὴ γὰρ καὶ βακχική. κατὰ µὲν οὖν ταύτην πά- 
σχοµέν τι· παθητικοὶ δὲ οἱ ἀσθενεῖς µᾶλλον τῶν δυνατῶν 
εἰσί, διὸ καὶ αὕτη ἁρµόττει τοῖς χοροῖς· κατὰ δὲ τὴν ὑπο- 
δωριστὶ καὶ ὑποφρυγιστὶ πράττοµεν, ὃ οὐκ οἰκεῖόν ἐστι χορῷ. 
ἔστι γὰρ ὁ χορὸς κηδευτὴς ἄπρακτος· εὔνοιαν γὰρ µόνον 
παρέχεται οἷς πάρεστιν. 
 ∆ιὰ τί τῶν τὴν συµφωνίαν ποιούντων φθόγγων ἐν τῷ 
βαρυτέρῳ τὸ µαλακώτερον; ἢ ὅτι τὸ µέλος τῇ µὲν αὑτοῦ 
φύσει µαλακόν ἐστι καὶ ἠρεµαῖον, τῇ δὲ τοῦ ῥυθµοῦ µίξει 
τραχὺ καὶ κινητικόν; ἐπεὶ δὲ ὁ µὲν βαρὺς φθόγγος µα- 
λακὸς καὶ ἠρεµαῖός ἐστιν, ὁ δὲ ὀξὺς κινητικός, καὶ τῶν 
ταὐτὸ µέλος ἐχόντων εἴη ἂν µαλακώτερος ὁ βαρύτερος ἐν 
ταὐτῷ µέλει µᾶλλον· ἦν γὰρ τὸ µέλος αὐτῷ µαλακόν. 

 ∆ιὰ τί ἴσων πίθων καὶ ὁµοίων ἐὰν µὲν ὁ ἕτερος κενὸς 
ᾖ, ὁ δὲ ἕτερος εἰς τὸ ἥµισυ διάµεστος, διὰ πασῶν συµφωνεῖ 
ἡ ἠχώ; ἢ ὅτι διπλασία γίνεται καὶ ἡ ἐκ τοῦ ἡµίσεος τῆς 
ἐκ τοῦ κενοῦ; τί γὰρ διαφέρει τοῦτο ἢ ἐπὶ τῶν συρίγγων; δο- 
κεῖ γὰρ ἡ θάττων κίνησις ὀξυτέρα εἶναι, ἐν δὲ τοῖς µείζοσι   
βραδύτερον ὁ ἀὴρ ἀπαντᾷ, καὶ ἐν τοῖς διπλασίοις τοσούτῳ, 
καὶ ἐν τοῖς ἄλλοις ἀνάλογον. συµφωνεῖ δὲ διὰ πασῶν καὶ 
ὁ διπλασίων ἀσκὸς πρὸς τὸν ἥµισυν. 

 ∆ιὰ τί τὸ ἁλυκὸν ὕδωρ τὰ µὲν σέλινα δέχεται, τὸ 
δὲ πράσον οὔ; ἢ ὅτι τοῦ µὲν ἀσθενεῖς αἱ ῥίζαι, τοῦ δὲ ἰσχυ- 
ραί; τὸ δὲ ἰσχυρότερον ἀπαθέστερον. 
 ∆ιὰ τί λέγεται “µίνθην ἐν πολέµῳ µήτ' ἔσθιε µήτε 
φύτευε;” ἢ ὅτι καταψύχει τὰ σώµατα; δηλοῖ δὲ ἡ τοῦ 
σπέρµατος φθορά. τοῦτο δὲ ὑπεναντίον πρὸς ἀνδρείαν καὶ 
θυµὸν ταὐτὸν ὂν τῷ γένει. 
 ∆ιὰ τί ἔνια ἄνθος ἔχοντα ἄκαρπά ἐστιν, οἷον σίκυος 
καὶ κολόκυνθα καὶ ῥόα; ἢ οὐκ ἄκαρπα, ἀλλὰ ταῦτα καρ- 
πός ἐστιν; περικάρπιον γοῦν ἐστὶ τὸ ἀνθοῦν, ὁ δὲ σίκυος περι- 
κάρπιον. 
 ∆ιὰ τί τῶν φυοµένων τὰ µὲν ἑψανά, τὰ δὲ ὠµὰ 

βρωτά; ἢ ὅσων οἱ χυµοὶ µὴ εὐθὺς ἐδώδιµοι, τούτων πυρω- 
θέντων γλυκύτεροι γίνονται ὑπὸ τοῦ θερµοῦ, ὅσων δὲ εὐθύς, 
καὶ ὠµὰ ἐδώδιµα; 
 ∆ιὰ τί τὰ µὲν ἑψανά, τὰ δὲ ὀπτανά; ἢ ὅτι τὰ µὲν 
ὑγρότερα οὐ τοσοῦτον, τὰ δὲ ξηρότερα οὐ µᾶλλον ξηρανθῆναι 
δεῖ; ἑψόµενα δὲ πάντα ὑγρότερα καὶ µαλακώτερα. τὰ δὲ 
ἧττον ὑγρὰ ἂν πυρωθῇ, γίνεται ξηρά. 
 ∆ιὰ τί δὲ τὰ µὲν ἄβρωτά ἐστι τὰ δὲ βρωτά; ἢ διὰ 
τοὺς χυµούς; ὅσα γὰρ καὶ ὠµὰ ἀπέπτους ἔχει καὶ πυρούµενα 
µὴ µεταβάλλει, ἄβρωτα. ὅσων δὲ βρωτὸς µὲν ὁ χυµὸς 
ἰσχυρότερος δέ, ταῦτα ἡδύσµατά ἐστιν· τὰ γὰρ ἐν µικρῷ 
ἔχοντα πολλὴν δύναµιν τῶν βρωτῶν ἡδυντικὰ τῶν ἐν πολλῷ. 
 ∆ιὰ τίνα αἰτίαν τὰ µὲν µέχρι σπέρµατος τῶν φυτῶν 
ζῇ, εἶτα ἐνεγκόντα αὐαίνεται, οἷον ἡ πόα καὶ τὰ καλού- 
µενα λάχανα, τὰ δὲ οὔ, ἀλλὰ πολλάκις φέρει; καὶ τῶν 
µέχρι σπέρµατος ζώντων τὰ µὲν πολλὰ ἐπέτεια, τὸ δὲ 
ἱπποσέλινον τῷ ὑστέρῳ ἔτει φέρει καρπόν, καὶ ἐνέγκαν ἐξ- 
αυαίνεται; ἢ ἅπαντα µὲν µέχρι τούτου ἀκµάζει, ἕως ἂν 
κατὰ τὸ σπέρµα ἀκµάζῃ; ἐπεὶ καὶ οἱ ἄνθρωποι µέχρι 
τριάκοντα ἐτῶν ἐπιδιδόασιν, ὁτὲ µὲν τῷ πλήθει ὁτὲ δὲ τῇ 
παχύτητι. ὅταν δὲ µηκέτι δύνηται φέρειν, ὥσπερ ἐκεῖ,    

αὐαίνεται καὶ καταγηράσκει· τὰ δὲ βραδέως καὶ κατὰ 
λόγον. δι' ἣν µὲν οὖν αἰτίαν τὰ µὲν βραχύβια τὰ δὲ µα- 
κρόβιά ἐστιν, ἄλλος ἔστω λόγος· ἐπεὶ δ' ἔστι πᾶσιν ὅρος ἡ 
τοῦ σπέρµατος τελείωσις, ἀνάγκη τοῖς µὲν βραχυβίοις ἅπαξ 
ἢ ὀλιγάκις ἐνεγκεῖν καρπόν, τοῖς δὲ µακροβίοις πολλάκις, 
ὥστε τὰ µὲν ἀσθενέστατα ἅπαξ ἐνέγκοι (διὸ ἀνάγκη αὐαί- 
νεσθαι)· καὶ τούτων τὰ µὲν δυνάµενα ἐνιαυτῷ ἐπέτεια εἶναι, 
τὰ δέ, ὥσπερ τὸ ἱπποσέλινον, τῷ ὑστέρῳ ἔτει, ὥσπερ τὰ 



δένδρα καὶ τὰ φυτά. 
 ∆ιὰ τί σελίνου, ἐάν τις περιορύξας µέχρι κάτω πρὸς 
τὰς ῥίζας περιβάλλῃ τῶν καχρυδίων, εἶτα ἄνωθεν τὴν γῆν, 
καὶ οὕτως ἄρδῃ, παµµεγέθεις γίνονται αἱ ῥίζαι; ἢ διότι τὸ 
καχρύδιον θερµὸν ὂν καὶ σοµφὸν κατέχει µὲν σύνολκον 
τὴν τροφὴν καὶ οὐ προΐεται ἄνω, πέττει δὲ θερµὸν ὄν, ὥστε 
πολλὴν τὴν αὔξησιν γίνεσθαι; 
 ∆ιὰ τί, ἐάν τις τὰς κολοκύνθας εὐθὺς µικρὰς οὔσας 
κρύψῃ τῇ γῇ ἢ τοὺς σικύους, µείζους γίνονται; ἢ διότι τὰ 
πνεύµατα καὶ ὁ ἥλιος ξηραίνοντα ἀφαιροῦνται τὴν αὔξη- 
σιν, καὶ τοὺς ὄγκους ἐλάττους µὲν ποιοῦσι πάντων, στιφρο- 
τέρους δέ, ὥσπερ καὶ τῶν δένδρων τά τε ἐν προσηνέµοις 
καὶ ἑλώδεσι καὶ τὰ ἐν κοίλοις καὶ ἐφύδροις (τὰ µὲν γὰρ 

µεγάλα γίνονται καὶ σοµφά, τὰ δὲ µικρὰ καὶ πυκνά)· 
ἐν δὲ τῇ γῇ κρυφθέντα ἐναντία πάσχοντα ἐναντίως ἀπο- 
 
βαίνει. ὁµοίως δὲ καὶ τὰ εἰς ἀγγεῖα τιθέµενα, σίκυοι εἰς 
νάρθηκας κοίλους ἢ καλυπτῆρας καὶ ῥοιαὶ καὶ µῆλα εἰς 
χύτρας, τὰ µὲν µεγάλα σοµφὰ δέ, οἱ δὲ µικροὶ στερροὶ 
αὐξανόµενοι, µὴ εἰς ἀντίτυπον. αἰτία δὲ ἡ τροφὴ πλείων 
γινοµένη διὰ τὸ µήτε ἀποπνεῖσθαι µήτε ξηραίνεσθαι· τὸ 
γὰρ ἀποστέγον κωλύει ταῦτα πάσχειν. 
 ∆ιὰ τί τὰ σπέρµατα τῶν δριµέων φυτῶν δριµύτερά 
ἐστιν ἢ αἱ ῥίζαι καὶ τὰ φύλλα; ἢ διότι ἐκ τοῦ σπέρµατος 
γίνεται ἅπαντα, καὶ εἰς τὰ ἄλλα δίδοται µέρη ἐκ τούτου, 
οἱονεὶ ἐνυπάρχοντα, ὥς φασί τινες, καὶ οἱ χυµοὶ καὶ αἱ 
ὀσµαί, ἐπεὶ καὶ αἱ ὀσµαὶ ἴδιοι γίνονται ἅµα τοῖς σπέρ- 
µασιν ἅπασιν. εἰ οὖν ἐκ τούτου καὶ τοῖς ἄλλοις ἡ δριµύτης 
ὑπάρχει, εὔλογον καὶ αὐτὸ ὑπάρχειν µάλιστα. 
 ∆ιὰ τί αἱ ῥαφανῖδες αἱ λεπταὶ δριµύτεραι; ἢ ὅτι 
αἱ µείζους διὰ τὸν χρόνον πεπεµµέναι µᾶλλον;   
 ∆ιὰ τί ἡ κάππαρις οὐκ ἐθέλει ῥᾳδίως ἐν τοῖς ἐργασί- 
µοις γίνεσθαι χωρίοις (πολλοὶ γὰρ πεπείρανται καὶ ῥίζας 
µεταφέροντες καὶ σπέρµατα καταβάλλοντες· ἐνιαχοῦ γὰρ 

λυσιτελεῖ µᾶλλον τῶν ῥόδων), ἀλλὰ φύεται µάλιστα ἐπὶ 
τῶν τάφων, ὅτι ἀβατώτατος ὁ τόπος ἐστίν. περὶ δὲ δὴ τούτου 
καὶ ὅσα ἄλλα τοιαῦτα, δεῖ λαβεῖν ὅτι οὐχ ἅπαντα ἐκ τῆς 
αὐτῆς ὕλης γίνεται οὐδ' αὔξεται, ἀλλ' ἔνια ἐξ ἄλλων φθο- 
ρᾶς καὶ ἐξ ἀρχῆς γίνεται καὶ αὐξάνεται, οἷον οἱ φθεῖρες 
καὶ αἱ τρίχες ἐν τῷ σώµατι διαφθειροµένης τῆς τροφῆς, 
καὶ ἀεὶ τὸ χεῖρον ἔχοντος. ὥσπερ οὖν καὶ τῶν ἐν σώµατι 
ἔνια γίνεται ἐκ περιττώµατος τροφῆς, τοῦτο δ' ἐστὶν ἀπεψία, 
καὶ οὗ µὴ ἐδύνατο κρατῆσαι ἡ φύσις, τὰ µὲν προχειρότατα 



εἰς κύστιν καὶ κοιλίαν ἀποκρίνεται, ἐξ ἐνίων δὲ ζῷα γίνεται, 
διὸ καὶ αὐξάνονται ταῦτα ἐν γήρᾳ καὶ νόσοις, οὕτως ἐν τῇ 
γῇ τὰ µὲν ἐκ πεπεµµένης τῆς τροφῆς γίνεται καὶ αὐξά- 
νεται, τὰ δὲ ἐκ περιττωµάτων καὶ ἐναντίως ἐχόντων. ἡ δὲ 
γεωργία πέττει καὶ ἐνεργὸν ποιεῖ τὴν τροφήν· ἐξ ἧς συνί- 
στανται οἱ ἥµεροι καρποί. ἃ µὲν οὖν ἐκ τοιαύτης γίνεται 
ἡµερότητος, ἥµερα καλεῖται διὰ τὸ ἀπὸ τέχνης ὠφελεῖσθαι 
ὥσπερ παιδευόµενα· ὅσα δὲ µὴ δύναται ἢ καὶ ἐξ ἐναντίως 
ἔχοντος συνίσταται, ταῦτα ἄγριά ἐστι καὶ οὐκ ἐθέλει γίνεσθαι 
ἐν γεωργησίµῳ. ἡ γὰρ γεωργία φέρει αὐτὰ παιδεύουσα· ἐκ 
γὰρ φθορᾶς γίνεται. ὧν καὶ ἡ κάππαρίς ἐστιν. 
 ∆ιὰ τί, ἐάν τις ῥαφανίδων, ὅταν µάλιστα ἀκµάζωσι 

τοῦ χειµῶνος, ἀποτεµὼν τὰ φύλλα περισάξῃ τὴν γῆν καὶ 
καταπατήσῃ ὥστε ἀποστέγειν τὸ ὕδωρ, αὗται ἐν τῷ θέρει 
γίνονται ἄπλετοι τὸ πάχος; ἢ ὅτι τοῦ µὲν µὴ φθείρεσθαι τὸ 
περισεσάχθαι αἴτιον, κωλῦον τὸ ὕδωρ σήπειν; ἡ δὲ τροφή, 
ἣν ἄνω ἀφίει εἰς τὸν βλαστόν, εἰσέρχεται εἰς αὐτήν, ὥστε 
ἀνάγκη αὐτὴν µείζω γίνεσθαι ἢ ἀφιέναι παραβλαστάνουσαν 
ἄλλας ῥίζας, ὥσπερ τὰ κρόµµυα; καὶ γὰρ ταῦτα, ἐὰν 
µή τις ἐκτίλῃ ἐπέτεια ἀλλ' ἐάσῃ τὸν χειµῶνα, πολλαπλά- 
σια γίνεται. τὰ µὲν οὖν κρόµµυα τῶν παραβλαστανόντων 
ἐστίν, ἡ δὲ ῥάφανος οὔ, ὥστε ἀνάγκη αὐτὴν γίνεσθαι παχεῖαν 
διὰ τὸ πᾶσαν λαµβάνειν τὴν τροφήν. 
 ∆ιὰ τί, ἐάν τις σικύους ἢ κολοκύνθας περὶ φρέαρ φυ- 
τεύσας, ὅταν ὡραῖοι ὦσι, καθεὶς εἰς τὸ φρέαρ ἀποστεγάσῃ, 
γίνονται δι' ἔτους χλωροί; ἢ διότι ἥ τε ἀπὸ τοῦ ὕδατος ἀτµὶς 
ψύχουσα κωλύει ξηραίνεσθαι καὶ παρέχει θάλλοντα, καὶ    
τὸ ἀποστέγειν τούτους καὶ τὰ πνεύµατα τρέφει τὰ ηὐξηµένα; 
τοῦ δὲ διαµένειν αἴτιον τὸ ἔχειν τροφὴν ἐωµένων τῶν ῥιζῶν. 
καὶ γὰρ ἐάν τις ἀφελὼν τὴν βλάστην, ὅταν καρποφορήσωσι, 
καὶ ἀποτεµὼν περισάξῃ καὶ καταπατήσῃ τὴν γῆν περὶ τὰς 
ῥίζας, πρωΐµους οἴσει σικύους, ὡς δυναµένων σώζεσθαι τῶν 
ῥιζῶν· οὐ γὰρ ἔσται σίκυος τῶν προετείων. θᾶττον δὲ αὐτοὶ 

τῶν σπειροµένων οἴσουσι καρπὸν διὰ τὸ πολὺ προϋπάρχειν 
τοῦ ἔργου τῇ φύσει τὰς ῥίζας, τοῖς δὲ σπειροµένοις δεῖν γί- 
νεσθαι τοῦτο πρῶτον, ἐν ᾗ περισάξεις ἀλέαν ποιεῖν, ὥστε σώ- 
ζεσθαι καὶ θᾶττον ἐνιέναι βλαστόν. διὸ καὶ ἐάν τις χειµῶ- 
νος φυτεύσῃ σπέρµα σικύου ἐν ταλαρίσκοις καὶ ἄρδηται 
θερµῷ καὶ εἰς τὸν ἥλιον ἐκφέρῃ καὶ παρὰ πυρὶ τιθῇ, πρώϊ- 
µοι σφόδρα ἔσονται, ἐὰν ὡς ἔχει ἐν τοῖς ταλάροις εἰς τὴν 
ἱκνουµένην ὥραν εἰς τὴν γῆν φυτεύσῃ. 
 ∆ιὰ τί ἀρδεύουσιν ἕωθεν ἢ νυκτὸς ἢ δείλης; πότερον ἵνα 
µὴ ὁ ἥλιος ἀναλώσῃ; ἢ ὅτι, ἐὰν ᾖ θερµὸν τὸ ὕδωρ, δια- 



φθείρει τὰ ἀρδόµενα; 
 ∆ιὰ τί τὰ εὐώδη οὐρητικά, καὶ σπέρµατα καὶ φυτά; 
ἢ ὅτι θερµὰ καὶ εὔπεπτα, τὰ δὲ τοιαῦτα οὐρητικά· ταχὺ 
γὰρ λεπτύνει ἡ ἐνοῦσα θερµότης, καὶ ἡ ὀσµὴ οὐ σωµατώδης, 
ἐπεὶ καὶ τὰ µὴ εὐώδη, οἷον σκόροδα, διὰ τὴν θερµότητα 
οὐρητικά, µᾶλλον µέντοι συντηκτικά. θερµὰ δὲ τὰ εὐώδη 
σπέρµατα, διότι ὅλως ἡ ὀδµὴ διὰ θερµότητά τινα γίνεται· 
ἀλλὰ τὰ δυσώδη ἄπεπτά ἐστιν. δεῖ δὲ µὴ µόνον εἶναι 
θερµὰ ἀλλὰ καὶ εὔπεπτα, εἰ ἔσται οὐρητικά, ὅπως συγκα- 
τιόντα λεπτύνῃ τὰ ὑγρά. 
 ∆ιὰ τί θᾶττον ἐκκαυλεῖ τῶν λαχάνων τὰ ἐκ παλαιο- 

τέρου σπέρµατος, οἷον τριετοῦς ἢ διετοῦς, ἢ τὰ ἐκ τῶν προσφά- 
των; ἢ ὅτι ὡς ἐπὶ τῶν ζῴων θᾶττον σπέρµα φέρει τὸ ἀκ- 
µάζον, οὕτω καὶ τῶν σπερµάτων τὰ µὲν λίαν παλαιὰ ἐξίκ- 
µασται τὴν δύναµιν, τὰ δὲ ἀσθενέστερα διὰ τὸ ἔτι ἔχειν 
περίττωµα µὴ οἰκεῖον, τὰ δὲ µέσα τῷ χρόνῳ ἰσχυρότατα 
ἀπεληλυθότος τοῦ ὑγροῦ· θᾶττον οὖν σπέρµα φέρει. τὸ δὲ 
ἐκκαυλεῖν τοῦτό ἐστιν· ἐκ γὰρ τοῦ καυλοῦ τὸ σπέρµα. 
 ∆ιὰ τί πήγανον κάλλιστον καὶ πλεῖστον γίνεται, ἐάν 
τις ἐκφυτεύσῃ εἰς συκῆν; ἐκφυτεύεται δὲ περὶ τὸν φλοιὸν 
καὶ περιπλάττεται πηλῷ. ἢ ὅτι θερµότητος δέονται αἱ ῥίζαι 
τοῦ πηγάνου καὶ ἀλέας (διὸ καὶ τὴν τέφραν ἐάν τις περι- 
βάλλῃ, ὀνίνανται), ἡ δὲ συκῆ θερµή ἐστιν. δηλοῖ δὲ καὶ ὁ   
ἀπὸς πάντων δριµύτατος ὤν, καὶ ὁ πολὺς καπνός. ἔχει 
οὖν τοιαύτην θερµότητα καὶ ἰκµάδα οἵαν καὶ ἡ τέφρα, ὥστε 
εἰ ἐκείνην ὀνίνησιν, ἀναγκαῖον καὶ ἐν τῇ συκῇ µάλιστα εὐσθε- 
νεῖν, ὅσῳ ἡ µὲν τέφρα οὐκ ἐπιρρεῖ, τὸ δ' ἀπὸ τῆς συκῆς ἀεὶ 
ἐπιρρεῖ, οὐκ ἀναλισκοµένου τοῦ ὑγροῦ τῇ συκῇ. 
 ∆ιὰ τί ἔνια τῶν φυτῶν ἀεὶ κενὸν φέρει τὸν καυλόν; 
ἢ ὧν ἀνάγκη ἄλλο φύειν 
 ∆ιὰ τί ἐν τῇ Ἀττικῇ οἱ µὲν ἄλλοι καρποὶ γλυκύτα- 
τοι γίνονται, τὸ δὲ θύµον δριµύτατον; καίτοι καὶ τοῦτο καρ- 

πός τίς ἐστιν ... ὥστε οὐ πολὺ ὑγρὸν τὰ φυόµενα ἔχει. 
ὅσα µὲν οὖν φύσει γλυκέα ἐστί, διὰ µετριότητα τοῦ ἐνυπάρ- 
χοντος ὑγροῦ, ὅταν ἀπάγῃ ὁ ἥλιος τὸ πλεῖστον, τὸ ὑπολει- 
πόµενον ῥᾳδίως πέττεται· τὸ γὰρ πολὺ ἔργον πεπάνθαι, τὸ 
δὲ µέτριον ῥᾷον. ὥστε γίνονται οἱ φύσει γλυκεῖς γλυκύτε- 
ροι. ἐν δὲ τοῖς φύσει ξηροῖς τε καὶ µὴ γλυκέσι καρποῖς 
λείπεται δι' ὀλιγότητα τὸ οἰκεῖον, τοῦτο δ' ἐστὶν ἥκιστα γλυκύ· 
ἀφαιρεῖται γὰρ ὁ ἥλιος τὸ γλυκύτατον καὶ κουφότατον· 
οὗτοι δὲ οὐκ ἔχουσι περιττὸν ὑγρόν, ὥσπερ οἱ ἄλλοι καρποί. 
 ∆ιὰ τί γλήχων καὶ τὰ λείρια καὶ τὰ κρόµµυα τὰ 
κρεµάµενα ὑπὸ τὰς τροπὰς ἀνθεῖ; ἢ ἐνυπάρχει αὐτοῖς 



τροφὴ ἄπεπτος, ἣ τοῦ µὲν χειµῶνος οὐ πέττεται διὰ τὸ 
ψῦχος, ὑπὸ δὲ τὰς τροπὰς πεττοµένης διὰ τὴν ὥραν ἡ 
αὔξησις γίνεται; αὕτη δὲ διὰ τὸ µὴ ἔχειν ἐπίρρυσιν ταχὺ 
µαραίνεται. οὐ γάρ τινα ἔχουσα ἀρχὴν οὐδέ τινα ἐπίρρυσιν 
ἀποξηραίνεται, ὥσπερ Σκύθαις διὰ τὸ πολλὴν τὴν χιόνα 
γίνεσθαι συµβαίνει τὸν σῖτον µένειν καὶ ταχὺ ἀνατρέχειν. 
 ∆ιὰ τί τὸ κρόµµυον µόνον οὕτως περιττῶς δάκνει τὼ 
ὀφθαλµώ (διὸ καὶ τοὔνοµά φασι τοῦτ' ἔχειν αὐτό, ὡς τὴν 
κόρην ποιεῖν συµµύειν), ἡ δὲ ὀρίγανος οὔ, οὐδ' ἄλλα δριµέα 

ὄντα; καὶ γὰρ τὸ ἀνάρρινον µᾶλλον δάκνον οὐ ποιεῖ ὁµοίως 
δακρύειν προσφερόµενον, τὸ δὲ προσφερόµενον καὶ κατα- 
τρωγόµενον. ἢ ὅτι διαφοραὶ πολλαὶ ἀκολουθοῦσιν ἑκάστοις 
τῶν δριµέων, ἃ ποιεῖ τὴν ἰδίαν ἑκάστου δύναµιν; τὸ µὲν οὖν 
ἀνάρρινον διὰ τὸ θερµότερον εἶναι ξηραντικώτερόν ἐστι τῆς 
γινοµένης ὑπ' αὐτοῦ συντήξεως, ἐπεὶ ποιεῖ γε δάκρυον 
ἐσθίοντι· προσφερόµενον δὲ οὔ, ὅτι οὐκ ἀπατµίζει ἀπ' αὐτοῦ 
λεπτόν τι· ξηρότερον γάρ ἐστι καὶ θερµότερον. ἡ δὲ ὀρίγα-    
νος καὶ τὰ τοιαῦτα θερµὰ ξηρά ἐστιν ἠρέµα. δεῖ δὲ τὸ 
µέλλον δάκρυον ποιήσειν δηκτικὸν καὶ ὑγρὸν εἶναι καὶ γλί- 
σχρον. διὸ καὶ τὸ ἔλαιον ποιεῖ δακρύειν, ἀσθενῆ ἔχον δῆ- 
ξιν· διὰ γλισχρότητα γὰρ καὶ λεπτότητα παραδῦνον ποιεῖ 
τὸν πόνον, καὶ τὴν σύντηξιν διὰ τὸν πόνον. τὸ δὲ κρόµµυον 
τοιαύτην ἔχει τὴν δύναµιν ὥστε καὶ τὸ ὑγρὸν καὶ τὴν ἀτ- 
µίδα αὐτοῦ θερµὴν καὶ λεπτὴν καὶ γλίσχραν εἶναι. ὥστε 
προσφερόµενον µέν, διὰ τὸ τὴν ἀτµίδα τοιαύτην εἶναι καὶ 
συναφιέναι ὑγρότητα λεπτήν, ποιεῖ δακρύειν, ἐσθιοµένου δὲ 
ἡ ἀναθυµίασις διιοῦσα ... τὸ δὲ σκόροδον θερµὸν µὲν καὶ δριµύ 
ἐστι καὶ ὑγρότητα ἔχει, ἀλλ' οὐ γλίσχρον· διὸ οὐ ποιεῖ δα- 
κρύειν. 
 ∆ιὰ τί τὰ µύρτα ἐν τῇ χειρὶ θλιβέντα γλυκύτερα 

ἡµῖν δοκεῖ εἶναι τῶν µὴ τεθλιµµένων; ἢ καθάπερ καὶ αἱ 
ῥᾶγες τετρυγηµέναι τῶν βοτρύων γλυκύτεραί εἰσι τῶν ἀτρυ- 
γήτων; ὑπὸ γὰρ τοῦ γλεύκους ὄντος φύσει ἡδέος αἱ µὲν τε- 
τρυγηµέναι ῥᾶγες ὥσπερ ἐοίκασιν ἡδυσµέναι (ἀνάπλεῳ γάρ 
εἰσι καὶ ἔξωθεν), αἱ δ' ἐπὶ τῶν βοτρύων ἀνήδυντοι. ὁµοίως 
οὖν καὶ ἐπὶ τῶν µύρτων φύσει γλυκέων καὶ τὴν γλυκύτητα 
ἐχόντων ἐντός. ὥσπερ αἱ ῥᾶγες οὖν, ὅταν θλιφθῇ, ἀναπίµ- 
πλαται ἀπὸ τῆς ἐντὸς γλυκύτητος καὶ ἔξωθεν διαφαίνεται 
γλυκύτερα ὄντα. 
 ∆ιὰ τί τῶν τε µύρτων τὰ ἐλάττω ἀπυρηνότερά ἐστι, 
καὶ ἐν τοῖς φοίνιξι καὶ ἐπὶ τῶν βοτρύων, ἔνθα δ' αἱ µικραὶ 
ῥᾶγες οὐκ ἔχουσιν ἢ ἐλάττους πυρῆνας; ἢ διὰ τὸ ἀτελέστερα 



εἶναι οὐκ ἔχει ἀποκεκριµένον; τέλος γὰρ ὁ πυρὴν ἔχει τὸ 
σπέρµα. διὰ τοῦτο δὲ καὶ ἐλάττους εἰσίν, ὡς ὄντα παραφυά- 
δες καὶ ἀτελῆ. καὶ ἧττον δὲ γλυκέα τῶν ἐχόντων πυρῆνας· 
ἀπεπτότερα γάρ ἐστιν, ἡ δὲ πέψις τελείωσίς ἐστιν. 
 ∆ιὰ τί τῶν περικαρπίων τὰ µὲν πικρότερα τὰ πρὸς 
τὴν ῥίζαν ἔχει, οἷον σίκυοι, τὰ δὲ πρὸς τὸ ἄκρον τὸ ἄνω, 
οἷον αἱ βάλανοι; ἢ ὅτι τῶν µὲν ταύτῃ ἄπεπτος ἡ τροφὴ 
διὰ τὸ ἐπιρρεῖν κατὰ τὴν ῥίζαν ἀεί· τὰ δὲ ξηρὰ φύσει ἐστίν, 
ὥστε ἀπαγοµένου τοῦ γλυκέος ἐκ τοῦ ἄκρου καὶ πεπεµµένου 

ἤδη ξηραίνεται, καὶ λείπεται τὸ πικρὸν ὥσπερ οἱ ἅλες; ξη- 
ραινόµενον δὲ µᾶλλον πικρὸν γίνεται, καθάπερ ἐλαῖαι καὶ 
βάλανοι παλαιούµεναι πικραὶ γίνονται.   
 ∆ιὰ τί ἔνια βλαστάνει οὐκ ἐν τῇ γῇ ὄντα ἀλλ' ἐκτετ- 
µηµένα, τὰ δὲ κείµενα, οἷον οἱ τῶν κρίνων καυλοὶ καὶ σκό- 
ροδα καὶ κρόµµυα; ἢ ὅτι ἔχουσι τροφὴν ἅπαντα ἐν αὑτοῖς, 
ἀλλ' οὐκ ἐν ἀφωρισµένῳ τόπῳ οὐθὲν φυτόν; ἡ περιουσία οὖν 
ἐστὶ τῆς τροφῆς ἡ ποιοῦσα βλαστάνειν. δῆλον δέ· καὶ γὰρ 
καὶ αἱ σκίλλαι καὶ οἱ βολβοὶ ταὐτὸ ποιοῦσιν. αὔξεται δ' 
ἕκαστον οὐ τῷ ἔχειν, ἀλλ' ὅταν πεφθῇ καὶ διανεµηθῇ. ἔχει 
µὲν οὖν καὶ ἔµπροσθεν, αὔξεται δέ, ὅταν ἡ ὥρα ἔλθῃ ἐν ᾗ 
τοῦτο γίνεται πεττούσης ὥρας, οἷον καὶ τὰ τῶν κροκοδείλων 
ᾠά. συνεχὲς δὲ οὐκέτι, ὅτι οὐκ ἐπιρρεῖ ἄλλη τροφή. 
 ∆ιὰ τί ποτε τὰ σκόροδα καὶ τὰ κρόµµυα ὅσῳ ἂν ξη- 
ρότερα φυτεύηται, τοσούτῳ βελτίω γίνεται, τὰ δὲ ἄλλα 
χείρω; ἢ ὅτι πάντα τὰ τοιαῦτα µάλιστα ὑγρασίας ἐστὶ 
πλήρη; εὔκρατα οὖν γίνεται τοῦτον τὸν τρόπον φυτευθέντα. 
καὶ ὅτι ἧττον σήπεται, ὅταν ξηρανθέντα φυτευθῇ. 
 ∆ιὰ τί ποτε τὰ σκόροδα καὶ τὰ κρόµµυα µόνα τῶν 
φυτῶν κείµενα βλαστάνει; ἢ διότι ὑγρασίας ἐστὶ πλήρη καὶ 
τροφῆς; ἡ περιουσία οὖν ἐστὶ τῆς τροφῆς ἡ ποιοῦσα βλαστάνειν. 
 
Bekker page 926a, line 19 
 
δῆλον δέ· καὶ γὰρ αἱ σκίλλαι καὶ οἱ βολβοὶ ταὐτὸ ποιοῦ- 
σιν. αὔξεται δέ, ὅταν ἡ ὥρα ἔλθῃ ἑκάστῳ. 
 ∆ιὰ τί τὰ τῷ ψυχρῷ ὕδατι ἀρδόµενα γλυκύτερα ἢ 
τὰ τῷ θερµῷ; πότερον ὅτι ἐγκατακλειόµενον τὸ θερµὸν ἁλ- 
µυρώτερον, ὥσπερ καὶ τὸ ἁλµυρώτερον θερµότερον, τὸ δὲ 
γλυκὺ ἐναντίον, ὥσπερ ψυχρόν. τροφὴ δὲ τοῖς λαχάνοις 
τὸ ὑγρόν, καὶ οἱ χυµοὶ ἐντεῦθεν. 
 ∆ιὰ τί τὰ σκόροδα ὄζει µᾶλλον ἐγκαυλοῦντα ἢ νέα 
ὄντα; ἢ ὅτι νέων µὲν ὄντων ἔτι πολὺ ὑγρὸν ἀλλότριον ἐνὸν 
ἀφαιρεῖται τὴν δύναµιν αὐτῶν; ὅταν δὲ πεπανθῇ, ἐκκεκρι- 
µένου ἤδη τούτου, τότε τὴν οἰκείαν ἔχει ὀδµήν. αὕτη δέ ἐστι 
φύσει. ὁµοίως δὲ καὶ οἱ ἄλλοι καρποὶ οἱ πρόσφατοι 
ὄντες ὑδαρέστεροι. διὸ καὶ τὰ κρόµµυα ἧττον δριµέα τὰ 



νεώτερα. 
 ∆ιὰ τί τῶν µυρρινῶν µὲν µὴ τεταριχευµένων τὰ µύρτα 
ἀπορρεῖ µᾶλλον τῶν φύλλων, ταριχευοµένων δὲ τῷ φύκει 
τὰ µὲν φύλλα ἀπορρεῖ, τὰ δὲ µύρτα οὐκ ἀπορρεῖ; ἢ ἀτα- 
ριχεύτων µὲν ὄντων οὕτως ἔχει διὰ τὴν φύσιν; ὅταν γὰρ 
πεπανθῇ, ἀπορρεῖν πέφυκε τὰ µύρτα. τοῦτο δὲ οὐ συµβαί- 
νει κειµένων, ἀλλὰ µόνον κωλύει ἡ ἰκµὰς τοῦ φύκους µετα- 
βάλλειν τὸ ἐν τῷ µύρτῳ ὑγρόν. τὰ δὲ φύλλα ἀποπίπτει    

τοὐναντίον αὐτῶν ξηραινοµένων, τὸ δὲ φῦκος ξηραίνει ἁλµυ- 
ρὸν ὄν. οὐ ταὐτὸ οὖν συµβαίνει ἐπί τε τῆς µυρρίνης οὖσι καὶ 
κειµένοις τοῖς φύλλοις. 
 ∆ιὰ τί οἱ σίκυοι πέπονες ἄριστοι γίνονται ἐν τοῖς ἑλώ- 
δεσι πεδίοις, οὖσιν ἐνύγροις, οἷον περὶ Ὀρχοµενὸν καὶ ἐν 
Αἰγύπτῳ; δοκεῖ δ' ἔνυδρος αὕτη ἡ χώρα εἶναι. ἔστι δὲ τὰ 
ἑλώδη ἔνυδρα· οἱ δὲ σίκυοι αὐτοὶ ὑγρότεροι· διὸ καὶ οἱ κη- 
παῖοι φαῦλοι εἰσίν. πότερον ὅτι εἰς βάθος διὰ σκληρότητα 
τῆς γῆς ἀναγκάζονται φυτεύεσθαι; ἡ γὰρ πηλώδης καὶ πε- 
διὰς µάλιστα γίνεται σκληρά, οἱ δὲ εἰς βάθος φυτευθέντες 
βελτίους. ἢ διότι ξηρὰν δεῖ εἶναι τὴν γῆν διὰ τὸ αὐτὸ εἶναι 
ὑγρὸν φύσει; οὕτω γὰρ ἀντισπώµενον ἐπὶ τὸ µέσον ἥξει. ἡ 
δὲ ἑλωδεστέρα µὲν βαθεῖα δὲ τροφὴν ἴσχει καὶ διὰ τὸ βά- 
θος τῆς γῆς καὶ διὰ τὸν τόπον, καὶ οὐχ ὑπερβάλλουσαν διὰ 
τὸ ξηραίνεσθαι τὴν γῆν πάλιν. 
 ∆ιὰ τί τὸ πήγανον δυσώδεις τοὺς ἱδρῶτας ποιεῖ, καὶ 
ἔνια τῶν µύρων; ἢ ὅτι ὅσων ἐν τῇ ὀσµῇ βαρύτης ἔνι καὶ 
δριµύτης, ταῦτα κεραννύµενα ταῖς περιττωµατικαῖς ὑγρό- 
τησι κακωδεστέραν ποιεῖ τὴν ὀσµήν; 
 ∆ιὰ τί τὸ πήγανον βασκανίας φασὶ φάρµακον εἶναι; 
ἢ διότι βασκαίνεσθαι δοκοῦσι λάβρως ἐσθίοντες; ἢ ὑφορώ- 

µενοί τινας δυσχερείας καὶ περὶ τὰ προσφερόµενα ὑπόπτως 
ἔχοντες; ἐπιλέγουσι γοῦν, ὅταν τῆς αὐτῆς τραπέζης ἰδίᾳ τι 
προσφέρωνται, µεταδιδόντες, “ἵνα µὴ βασκάνῃς µε.” ἅπαν- 
τες οὖν µετὰ ταραχῆς τῶν βρωµάτων προσοίσονται τὸ διδό- 
µενον ὑγρὸν ἢ σιτίον, ὑφ' ὧν ἢ καταλαµβανοµένων ἢ ἀπε- 
µουµένων µετεωρισθέντα τὰ σιτία συνεξέπεσε καὶ τὰ πνεύ- 
µατα ὑπὸ τῶν ὑγρῶν πόνους καὶ στρόφους παρέχει. τὸ πή- 
γανον οὖν προεδεσθέν, θερµαντικὸν ὂν τῇ φύσει, ἠραίωσε τὸ 
δεχόµενον ἀγγεῖον τὰ σιτία καὶ τὸ ἄλλο σῶµα. διὸ ἔξω- 
θεν τὸ ἐγκαταλαµβανόµενον πνεῦµα συµβαίνει. 
 ∆ιὰ τί ἡ ὀρίγανος ἐµβαλλοµένη τῷ γλεύκει γλυκὺν 
ποιεῖ τὸν οἶνον; ἐµβάλλονται δὲ δύο κοτύλαι εἰς τὸν ἀµ- 
φορέα. ἢ ὅτι ἐξαίρει δι' ὧν ἡ αὐστηρότης γίνεται, τὸ ὑδα- 
τῶδες καὶ τὸ τρυγῶδες ἀναδεχοµένη τῇ ξηρότητι εἰς αὑτήν; 



σηµεῖον δὲ ὅτι ἐκ τούτων τὸ αὐστηρόν· οἱ γὰρ οἶνοι ἧττον 
µαλακοί, ἐὰν ὕδωρ παραχεθῇ, καὶ ἐὰν ἐν τῇ τρυγὶ πλείω 
χρόνον ἐάσῃ τις. καὶ ὅταν ποιῶσι γλυκύ, ἡλιῶσι τὰς στα- 
φυλὰς πολὺν χρόνον, καὶ ὁ ἥλιος ἀφαιρεῖ τὸ ὑδατῶδες καὶ   
τὸ λοιπὸν συµπέττει. ταὐτὸ δὲ τοῦτο ποιεῖ καὶ ἡ ὀρίγανος· 
 
ξηρὰ γὰρ καὶ θερµή, ὥστε εἰκότως διαµένει. 

 ∆ιὰ τί αἱ µέλαιναι µυρρίναι πυκνοφυλλότεροί εἰσι 
τῶν λευκῶν µυρρινῶν; ἢ ὅτι ἀγριώτεραι τὸ γένος; σηµεῖον 
δὲ ὅτι γίνονται ἐν τοῖς ἀγροῖς καὶ ἥκιστα µεταβάλλουσιν 
ὑπὸ τῆς ἐπιµελείας. τὰ δὲ ἄγρια πάντα πυκνοφυλλότερα· 
διὰ γὰρ τὸ ἧττον πέττειν τὸν καρπὸν εἰς τὰ φύλλα ἡ τροφὴ 
τρέπεται. 
 

ΚΑ. ΟΣΑ ΠΕΡΙ ΑΛΦΙΤΑ ΚΑΙ ΜΑΖΑΝ ΚΑΙ ΤΑ ΟΜΟΙΑ. 
 
 ∆ιὰ τί ἡ πτισάνη καὶ τὸ ἄλευρον ἐλαίου ἐπιχεοµένου 
λευκότερα γίνεται; καίτοι τὸ ἔλαιον πυρρόν. ἢ ὅτι πέφυκε 
µιγνύµενον τῷ ὑγρῷ ἀφρίζειν; τοῦτο δὲ ἡ λευκότης. ἡ δὲ 
µῖξις τρίψει καὶ κινήσει. µίγνυται δὲ µᾶλλον τοῖς σωµα- 
τικοῖς· ἐν δὲ τοῖς ἑψήµασι τοῦτο συµβαίνει, διὸ καὶ λευκό- 
τερα ποιεῖ. 
 ∆ιὰ τί ἡ ἐκ τοῦ πυροῦ τροφὴ µάλιστα ἁρµόττει τοῖς 
σώµασι καὶ µᾶλλον τρόφιµος ἢ ἡ ἐκ τῶν κριθῶν; ἢ διότι 
µετρίαν ἔχει γλισχρότητα; δεῖ δὲ τὴν τροφὴν ἔχειν τοῦτο· 
προσφῦναι γὰρ δεῖ καὶ προσκολληθῆναι τῷ σώµατι· οὗ 
αἴτιον τὸ γλίσχρον. ἀλλὰ ψαθυρώτερον· διὸ αἱ τετριµµέ- 
ναι σφόδρα µᾶζαι τροφιµώτεραι τῶν ἀτρίπτων. 
 ∆ιὰ τί τῶν µὲν ἀλεύρων τὰ πρῶτα, τῶν δὲ ἀλφίτων 
τὰ τελευταῖα λαµπρότερα; ἢ διότι τὸ µὲν καπυρὸν ὂν πε- 

ριθραύεται, τὸ δὲ µαλακὸν ἐνθλίβεται; λαµπρότερον δὲ ἐν 
ἀµφοτέροις τὸ ἐντός. 
 ∆ιὰ τί οἱ ἄρτοι λευκότεροι φαίνονται ψυχροὶ ὄντες ἢ 
θερµοί; ἢ διὰ τὴν αὐτὴν αἰτίαν τρόπον τινὰ καὶ τὸ ἔλαιον 
λευκότερον τοῦ προσφάτου τὸ παλαιόν; αἴτιον γὰρ τῆς µε- 
λανίας τὸ ὕδωρ, τοῦτο δὲ ἐν ἀµφοτέροις πλεῖον προσφάτοις 
οὖσιν· χρονιζοµένοις δὲ διὰ τὸ ἐξατµίζειν λείπεται ἔλαττον 
τὸ ἐπιπολῆς. ἐξατµίζει δὲ τοῦ µὲν ἐλαίου ἢ ὁ χρόνος ἢ ὁ 
ἥλιος· ἐκ δὲ τῶν ἄρτων ψυχοµένων τὸ θερµὸν ἐξιὸν ψυ- 
χρῶν µὲν ὄντων ἐξελήλυθεν, ἐν δὲ θερµοῖς οὖσιν ἔτι ἔνεστιν. 
 ∆ιὰ τί οἱ ἄναλοι ἄρτοι πλείονα σταθµὸν ἔχουσι τῶν 
ἡλισµένων, τῶν ἁλῶν αὐτοῖς ἴσων ὑπαρχόντων; εἰκὸς δὲ 



ἦν τοὐναντίον· οἱ γὰρ ἅλες πρόσκεινταί τε καὶ βαρύτεροι τοῦ 
ὕδατός εἰσιν. ἢ ὅτι ξηραίνουσιν οἱ ἅλες; διὸ καὶ σώζεται 
ἄσηπτα τὰ τεταριχευµένα· ἀναλίσκεται γὰρ καὶ ξηραίνε-    
ται τὸ ὑγρὸν ὑπ' αὐτῶν, ὃ σήπεται ὑπὸ τοῦ θερµοῦ. καὶ 
ἐν τῷ ἄρτῳ οὖν ἀναλίσκεται τὸ ὑγρὸν ὑπὸ τοῦ ἁλός, καὶ 
ἀποπνεῖ ἔξω. διὸ καὶ οἱ ἕωλοι ἄρτοι κουφότεροί εἰσι τῶν 
θερµῶν, ψυχρότεροι ὄντες. ἐν δὲ τοῖς µὴ ἡλισµένοις τοῦτο 
τὸ ὑγρὸν πλεῖον ἐνυπάρχον ποιεῖ βαρυτέρους αὐτούς. 
 ∆ιὰ τί οἱ µὲν ψυχροὶ ἄρτοι ἂν βρεχθέντες ἅψωνται 

ἀλλήλων, οὐ συνέχονται, οἱ δὲ θερµοί; ἢ ὅτι οἱ µὲν ψυ- 
χροὶ µετὰ τῆς ἀτµίδος ἀφιᾶσι τὸ ἐν αὑτοῖς γλίσχρον 
ὑγρόν, οὗ ἐξελθόντος οὐ κολλῶνται (τὸ γὰρ ὕδωρ ᾧ ἐβρέχ- 
θησαν, ψαθυρώτερόν ἐστιν), οἱ δὲ θερµοὶ ἔχουσί τινα γλι- 
σχρότητα. ὅταν µὲν οὖν βεβρεγµένων αὐτῶν ἡ ἀτµὶς ἐξίῃ, 
τὸ µὲν θερµὸν διαπνεῖ διὰ λεπτότητα, τὸ δὲ κολλῶδες 
συνεξιὸν αὐτῷ καὶ µιγνύµενον τῷ ὑγρῷ προσέρχεσθαι 
ποιεῖ ἐν αὐτοῖς. 
 ∆ιὰ τί τῶν ἀλεύρων τὰ ἄλφιτα λαµπρότερά ἐστι, 
τῶν δὲ ἀλφίτων τὰ τελευταῖα; ἢ ὅτι τὸ µὲν ἄλφιτον 
καπυρὸν ὂν περιθραύεται, οἷον µάλιστα πάσχει πλεῖστον 
χρόνον κοπτόµενον, τὸ δὲ µαλακὸν καὶ λεπτὸν ἄλευρον, 
ὅ ἐστιν ἐντὸς τοῦ πυροῦ, ἐκθλίβεται πρῶτον. λαµπρότατον δέ 
ἐστιν ἐν ἀµφοτέροις τὸ ἐντός. 
 ∆ιὰ τί ἡ µὲν µᾶζα ὅσῳ ἂν µᾶλλον τριφθῇ, δυς- 
διαχωρητοτέρα γίνεται, ὁ δὲ ἄρτος εὐδιαχωρητότερος; ἢ 
διὰ τὸ τριφθῆναι σφόδρα τὸ σταῖς µικρότερον γίνεται; τὸ 
δὲ γλίσχρον τοιοῦτόν ἐστιν, ὑπὸ δὲ τοῦ πυρὸς πάντοθεν ἐξῄ- 
ρηται τὸ ὑγρὸν τοῦ ἄρτου, ὥστε ψαθυρώτερον γίνεται τοῦ ὑγροῦ 
ἐξαιρεθέντος ὅλως, ὅσῳ ἂν µᾶλλον τριφθῇ, διὰ τὸ ἐν τῇ 
τρίψει µικροµερέστερον γεγονέναι· τὸ δὲ ψαθυρὸν εὐπεπτό- 

τερόν ἐστιν. ἡ δὲ µᾶζα ὅσῳ ἂν µᾶλλον τριφθῇ, γλισχρο- 
τέρα γίνεται τοῦ ὑγροῦ µεµιγµένου· τὸ δὲ γλίσχρον οὐκ 
εὐδιαίρετον. τὰ δὲ τοιαῦτα δύσπεπτά ἐστιν· δεῖ γὰρ τὸ 
πεφθησόµενον διαιρεθῆναι εἰς µικρά. 
 ∆ιὰ τί ἡ µὲν µᾶζα τριβοµένη ἐλάττων γίνεται, τὸ 
δὲ σταῖς µεῖζον; ἢ ὅτι τὸ µὲν ἄλφιτον βρεχθὲν καὶ τρι- 
βόµενον συνίζει τῇ τοῦ ὑγροῦ κολλήσει διὰ τὸ ἀραιὸν εἶναι 
καὶ χονδρόν, τὸ δὲ ἄλευρον µετεωρίζεται διὰ τὸ πυκνὸν 
εἶναι σφόδρα; τὰ γὰρ πυκνὰ τριβόµενα θερµαίνεται, θερ- 
µαινόµενα δὲ καὶ πνευµατούµενα µετεωρίζεται, καθάπερ 
καὶ ἡ σάρξ. 
 ∆ιὰ τί δὲ πυρούµενον τὸ σταῖς µεῖζον γίνεται ἢ ἡ   
µᾶζα; ἢ ὅτι ἔχει ὑγρὸν οὐ κεχωρισµένον, ὥστε ἐξιέναι θερ- 



µαινόµενον διὰ τὴν τρῖψιν· ἐξ οὗ θερµαινοµένου πνεῦµα γί- 
νεται, ἐκ δὲ τοῦ πλείονος ὑγροῦ ἀνάγκη γίνεσθαι πλεῖον 
πνεῦµα. 
 ∆ιὰ τί τοῦ µέλιτος κολλητικωτέρου ὄντος ἢ τοῦ ὕδατος, 
τὸ τῷ µελικράτῳ φυραθὲν ἄλευρον ψαθυρώτερον γίνεται, 
ὅταν ἑψηθῇ ἢ ὀπτηθῇ, ἢ τὸ τῷ ὕδατι; ἢ διότι τὸ µὲν ὑπὸ 
τοῦ πυρὸς πήγνυται καὶ συνίσταται, τὸ ὕδωρ, τὸ δὲ µέλι 
συνιστᾷ µὲν ἀλλ' ἐπιξηραίνει, διὸ µᾶλλον ψαθυρὸν ποιεῖ· 

ἡ γὰρ ψαθυρότης ὑπὸ ξηρασίας γίνεται. 
 ∆ιὰ τί οἱ δίπυροι ἄρτοι ψυχθέντες οὐ γίνονται σκλη- 
ροί; ἢ ὅτι ἔχει τινὰ ἐν αὑτῷ ὁ πυρὸς γλυκὺν καὶ γλί- 
σχρον χυµόν, ὅς ἐστιν αὐτοῦ καθάπερ ψυχή; σηµεῖον δέ· 
ξηραινόµενος µὲν γὰρ ὅλως κενοῦται, νοτιῶν δὲ ἐκφύεται. 
τοῦ οὖν χυµοῦ τούτου ἐνυπάρχοντος καὶ ἐν τῷ ἀλεύρῳ καὶ 
µάλιστα τῷ καθαρωτάτῳ, σταιτὸς γενοµένου τοῦ ἀλεύρου καὶ 
τριβοµένου συµβαίνει αὐτό. σηµεῖον δέ· ἑψόµενον γὰρ 
διαχωρητικώτερον γίνεται, ὀπτωµένου µὲν οὖν τὸ πρῶτον τοῦ 
ἄρτου, τὸ ψαθυρὸν καὶ ἐλαφρὸν τοῦ δὲ ὑγροῦ τοῦ ἐκ τοῦ ἄρ- 
του ἀπατµίζει, καὶ τοῦ ἀλεύρου τὸ ἀχυρωδέστατον ἀπο- 
καίεται. ἐξαιρεθέντος δὲ καὶ τριβοµένου πάλιν τοῦ σταιτός, 
τό τε τοῦ ἀλεύρου λειότατον καὶ τοῦ ὑγροῦ γλισχρότατον 
λειπόµενα µίγνυται µᾶλλον ἑαυτοῖς, διά τε τὸ τοιαῦτα 
καὶ µᾶλλον γεγονέναι, καὶ διὰ τὴν πύρωσιν· βαφῇ γὰρ 
ἡ µῖξις αὐτῶν ὁµοία γίνεται, ὥστε γίνεσθαι τὸ ὕστερον 
τριφθὲν σταῖς ὅµοιον τῷ ἑψοµένῳ ἀλεύρῳ. καὶ γὰρ ἐκεῖνο, 
τριφθέντος τοῦ σταιτὸς καὶ λειφθέντος τοῦ λεπτοτάτου ἀλεύρου 
καὶ τοῦ γλισχροτάτου ὑγροῦ, πυρωθὲν κολλῶδες γίνεται καὶ 
ἀνεξίκµαστον· τό τε γὰρ γλίσχρον δυσδιαίρετον, καὶ τὸ 
πυκνὸν οὐθὲν δι' αὑτοῦ προΐεται. ὑγρότατον οὖν τοῦτο, καὶ 

διὰ πυρὸς πάσχει ἄρτος διὰ τὰ εἰρηµένα· ἔχων δὲ ἀεὶ 
ὑγρότητα οὐ γίνεται σκληρός. 
 ∆ιὰ τί τῆς τροφῆς καὶ τῆς ξηρᾶς καὶ τῆς ὑγρᾶς 
ἐνίοις δυνάµεθα πολὺν χρόνον χρῆσθαι, οἷον τῇ γινοµένῃ 
τροφῇ ἐξ ἀλφίτων καὶ ἀλεύρων καὶ τοῖς οἴνοις τοῖς αὐστη- 
ροῖς καὶ ὕδατι, τοῖς δὲ οὐ δυνάµεθα, καὶ ταῦτα ἡδίοσιν 
οὖσιν; ἢ ὅτι τὰ µέν ἐστι τῶν προσφεροµένων ἐπιπολαστικὰ 
καὶ τρόφιµα, ὥστε καὶ ὅταν κενωθῶσι, τῆς πρώτης τροφῆς 
ἀναλωθείσης ἔτι ἔνεστιν ἐν τῷ σώµατι πολλὴ δύναµις, ὡς    
µὲν πρὸς τὴν πρώτην ἐργασίαν τοῦ σώµατος πεφθεῖσα, 
ὡς δὲ πρὸς τὸ τέλος καὶ τὴν ἐκ διαδοχῆς γινοµένην ἄπε- 
πτος; τοιαῦτα δέ ἐστι καὶ τῶν ἡδέων τὰ πλεῖστα. τὰ µὲν 
γὰρ λιπαρὰ καὶ γλυκέα καὶ πίονα ἥδιστα δοκεῖ εἶναι 
γευοµένοις ἡµῖν, ταῦτα δέ ἐστι πάντα τὰ τρόφιµα καὶ 



οὐκ ἄπεπτα καὶ ἐπιπολαστικά, ἐν ᾗ ἂν ᾖ διαφορᾷ· ὥστε 
ἔναυλον εἶναι τὴν δύναµιν, ἐάν τις αὐτῶν πληρωθῇ καὶ 
µὴ ταχὺ ἐκλίπῃ τὴν αἴσθησιν. οὐ γὰρ µόνον ἐν τῇ κοι- 
λίᾳ ἐνόντων γίνεται ἡ πλήρωσις, ἀλλὰ καὶ διαδοθείσης 
τῆς τροφῆς ἐν ἄλλοις µέρεσιν. ἢ οὐ µόνον τοῦτο αἴτιον, 
ἀλλὰ καὶ τὸ τῇ φύσει ἔνια σύµµετρα εἶναι καὶ οἰκεῖα 
ἡµῖν; πάντα γὰρ τὰ τοιαῦτα διὰ τὸ κατὰ φύσιν εἶναι 

µᾶλλον προσίεται τὰ σώµατα, τὰ δὲ παρὰ φύσιν ἧττον. 
ἄλλα τε ἄλλῃ κράσει ἁρµόττει, οἷον τὸ µέλι ταῖς µε- 
λίτταις κατὰ φύσιν ἐστὶν ὥστε προσφέρεσθαι µόνον· καίτοι 
ἀσθενεῖς γέ εἰσι τὴν δύναµιν. ὥστε δεῖ λείπειν τὸ ἀναλι- 
σκόµενον, ἀλλ' εἶναι ἀνάλογον τὸ πλῆθος πρὸς τὴν ἰσχὺν 
τὴν ἀπὸ τῶν ἀνθρώπων· ὥστε ὅσα τῶν ἡδέων τοιαῦτά ἐστι, 
διὰ µὲν τὸ ἐν τῇ φύσει ἧττον ὑπάρχειν ἡδέα φαίνεται, 
ὀλίγον δὲ χρόνον· εἶτα πληροῖ ταχύ. τῶν δὲ κατὰ φύσιν 
ἀεὶ δέονται, ὥστε καὶ προσφεροµένων συνεχῶς δι' αὐτὰ 
οὐ τῶν ἡδίστων, ἀλλ' ἑτέρων ἧττον πληροῦνται. 
 ∆ιὰ τί τὰ αὐτὰ συνεθιζοµένοις τε ἡδέα φαίνεται καὶ 
λίαν συνεχῶς προσφεροµένοις οὐχ ἡδέα; τὸ δὲ ἔθος ἐστὶ τὸ 
πολλάκις καὶ συνεχῶς τι ποιεῖν. ἢ ὅτι τὸ µὲν ἔθος ἕξιν 
δεκτικήν τινος ἐν ἡµῖν ποιεῖ, οὐ πλήρωσιν, τὸ δὲ συνεχῶς 
προσφέρεσθαί τι πληροῖ τὴν ἐπιθυµίαν, καὶ καθάπερ αἴτιον; 
ἔστι γάρ τι καὶ ἡ ἐπιθυµία. αἱ µὲν οὖν ἕξεις γυµναζό- 
µεναι αὔξονται καὶ ἐπιδιδόασιν· τὰ δὲ ἀγγεῖα σαττόµενα 
οὐδὲν µείζω γίνεται. διόπερ τὸ µὲν ἔθος ὂν γυµνάσιον 
αὔξει τὴν δεκτικὴν ἕξιν· τὸ δὲ συνεχῶς προσφερόµενον 
σάττει µὲν καὶ πληροῖ τὴν ἐπιθυµίαν, ἧς πληρωθείσης 

οὐκέτι προσιέµεθα, αὔξει δὲ οὐθὲν αὐτὴν διὰ τὰ προειρηµένα 
ἐπὶ τῆς σάξεως. ἔτι τὸ ἔθος οὐ τῷ ἀεὶ ἡδύνειν ἡδύ ἐστι 
(λυπεῖ γὰρ καὶ τὰ τοιαῦτα, ἐάν τις συνεχῶς ποιῇ) ἀλλὰ 
τῷ τὴν ἀρχὴν τοῦ ἔργου ἡδέως ἡµᾶς προσίεσθαι, καὶ πλείω 
χρόνον δύνασθαι ταὐτὸν ποιεῖν ἢ ἀσυνήθεις ὄντας. ἐν ᾧ 
οὖν καὶ τοῦτο λυπεῖ ἡδὺ ὄν, ἐν ταὐτῷ καὶ τὰ ἄλλα ἡδέα. 
συνεχῶς γὰρ γινόµενα ἢ προσφερόµενα ἀµφότερα λυπεῖ.   
αἴτιον δὲ τὸ µὴ ἀπείρους ἡµᾶς ἐν αὐτοῖς δυνάµεις ἔχειν 
τὰς δεκτικὰς καὶ ποιητικάς, ἀλλὰ πεπερασµένας, αἳ τυγ- 
χάνουσαι τοῦ συµµέτρου αὐταῖς (τοῦτο γὰρ συνεχῶς ἐστὶν 
αἰσθητὸν εἰς ἐπίδοσιν) αἱ µὲν πληροῦνται, αἱ δὲ ἀδυνατοῦσιν 
ἐνεργεῖν. 
 ∆ιὰ τί τὸ µὲν σταῖς γίνεται τριβόµενον λευκόν, ἡ δὲ 
µᾶζα µελαντέρα; πότερον ὅτι ξηραίνεται µᾶλλον τὸ ἐπι- 
πολῆς ἐν τῷ ἀλφίτῳ, οἷον ἐν ὑγρῷ θερµόν, ὃ ποιεῖ τὴν 



λευκότητα; ἢ διὰ τὸ πεπυρῶσθαι ἕλκει τὸ ὑγρὸν εἰς αὑτό, 
µεγαλοµερέστερον ὄν. 
 ∆ιὰ τί τὰ ἄλφιτα µᾶλλον τῷ ὕδατι συµµένει φυ- 
ρόµενα ἢ τῷ ἐλαίῳ, ὄντι γλισχροτέρῳ; καίτοι κολλητικώ- 
τερον τὸ γλίσχρον, τὸ δὲ ἔλαιον τοῦ ὕδατος γλισχρότερον, 
ἢ ὅτι λεπτότερον τὸ ὕδωρ, ὥστε εἰσέρχεται εἰς ἅπαν καὶ 

µαλακὰ ποιεῖ, συµφύεταί τε µᾶλλον καὶ συνθλίβεται 
πρὸς ἄλληλα, καίτοι θλιβόµενα καὶ χωρὶς τῆς τρίψεως. 
 ∆ιὰ τί οἱ ἄτριπτοι ἄρτοι καὶ οἱ σφόδρα τετριµµένοι 
ῥήγνυνται; ἢ ὅτι οἱ µὲν ἄτριπτοι διὰ τὸ ἀσύνδετοι εἶναι; ἡ 
γὰρ τρῖψις συνδεῖ· προωδοποίηνται οὖν τὸ ῥήγνυσθαι. ἔτι 
ἀµιγὲς καὶ πολὺ ἔχουσι τὸ ὑγρόν. οἱ δὲ τετριµµένοι σφό- 
δρα λίαν εἰσὶ ξηροὶ διὰ τὸ ὀλίγον ἔχειν ὑγρόν· θερµαινο- 
µένων γὰρ πᾶν ἐξέρχεται. ὥστε ἄµφω διὰ τὸ πολὺ ὑγρὸν 
ἐξιέναι ῥήγνυνται· πολὺ γὰρ ἐν µὲν τοῖς ἀτρίπτοις ἁπλῶς 
ἔνεστιν, ἐν δὲ τοῖς τετριµµένοις πρὸς τὸ ὑπόλοιπον. 
 ∆ιὰ τί κουφότερον τὸ φύραµα γίνεται ἢ ἄµφω, τό τε 
ὑγρὸν καὶ τὸ ἄλφιτον; πότερον ὅτι µιγνυµένων πνεῦµα 
συγκατακλείεται; ἢ ὅτι ὑπὸ τοῦ θερµοῦ τοῦ ἐν τοῖς ἀλφίτοις 
ἐξατµίζεται τοῦ ὕδατος, ὥστε ἔλαττον γίνεται τὸ µεµιγµέ- 
νον; ὁ δὲ ἀήρ, εἰ καὶ µίγνυται, οὐθὲν ἂν κουφότερον ποιοῖ· 
ἔχει γὰρ βάρος καὶ ὁ ἀὴρ ἐν τῷ ἀέρι. 
 ∆ιὰ τί µετὰ τοῦ ἀλφίτου πινόµενον τὸ γάλα καὶ ὁ 
γλυκὺς φαίνεται γλυκύτερα; πότερον παρὰ τὸ µὴ γλυκὺ 
µᾶλλον φαίνεται; τὸ γὰρ ἄλφιτον οὐ γλυκύ. ἢ ὅτι ἐνδια- 
τρίβει τὸ ἄλφιτον ἔχον γλυκύτητα, ὥστε πλείονι χρόνῳ ἡ 
αἴσθησις. 
 
Bekker page 929a, line 36 
 
 ∆ιὰ τί ἧττον ἄκρατον φαίνεται τὸ αὐτὸ πόµα µετὰ 
τοῦ ἀλφίτου πινόµενον; πότερον ἢ ὅτι κεράννυσιν ἄλλο ἔχον 
µετ' ἄλλου; ἢ ὅτι ἀντιφράττει τῷ πόµατι καὶ ἀφανίζει, 
ἀντισπῶν εἰς αὑτό;    
 ∆ιὰ τί ὁ χόνδρος πλεῖον ὕδωρ δέχεται ἢ οἱ πυροὶ ἐξ 
ὧν ὁ τοιοῦτος ἐγένετο χόνδρος; ἢ ὅτι ἄλευρά πώς ἐστιν ὁ 
χόνδρος, τὰ δὲ ἄλευρα πλεῖον δέχεται. καὶ γὰρ γίνεται ὁ 
ὄγκος πλείων ἢ ὁ τῶν πυρῶν· σέσακται γὰρ καὶ τὰ ἐν τοῖς 
πυροῖς. τὰ δὲ πλείω χωρεῖ πλεῖον. καὶ τοῦτο καὶ ὅτι ἔχει 
θερµότητα καὶ τὰ ἄλευρα καὶ ὁ χόνδρος. τὸ δὲ θερµὸν καὶ 
ἕλκει µᾶλλον τὸ ὑγρόν, καὶ ἐξαναλίσκει ἐξατµίζον. 
 ∆ιὰ τί τὸ ἄλευρον τριβόµενον µεῖζον πολὺ γίνεται ἢ 
τὸ ἄλφιτον κατὰ λόγον; ἢ ὅτι τὸ µὲν πολὺ ὕδωρ δέχεται, 
τὸ δὲ ὀλίγον; διὰ τί δὲ δέχεται πλεῖον; µᾶλλον γὰρ εἰκὸς 
τὸ ἄλφιτον· πεπύρωται γάρ, τὸ δὲ ἄπυρον· µᾶλλον δὲ 
ξηρὸν τὸ πεπυρωµένον. ἢ διότι τρῖψιν µᾶλλον δέχεται τὸ 



ἄλευρον; τούτου δὲ αἴτιον τὸ µικροµερέστερον εἶναι. ὥσπερ οὖν 
ὁσαπλάσιόν ἐστι δυνάµει τῇ µικρότητι, τοσαυταπλάσιον δέ- 
χεται τὸ ὕδωρ. κόλλῃ γὰρ χρῆται τῷ ὕδατι, ὥσπερ καὶ 
Ἐµπεδοκλῆς µετήνεγκεν ἐν τοῖς Περσικοῖς εἰπὼν “ἄλφιτον 
ὕδατι κολλήσας.” καὶ ἀναλίσκει πολὺ διὰ τοῦτο. 

 ∆ιὰ τί δὲ καὶ πεπυρωµένον τὸ σταῖς µεῖζον γίνεται ἢ 
ἡ µᾶζα; ἢ ὅτι ἔχει ὑγρὸν οὐ κεχωρισµένον, ὥστε ἐξιέναι 
θερµαινόµενον, οὐ πνεῦµα γινόµενον, καὶ οὐ δυνάµενον ἐξιέναι 
ὁµοίως καὶ ἐν τῇ µάζῃ διὰ τὴν πυκνότητα τοῦ σταιτός; πυ- 
κνὸν γὰρ τὸ ἐκ µικροµερεστέρων. αἴρει οὖν, καὶ ποιεῖ τὸν 
ὄγκον. ἔτι δὲ καὶ πλεῖον ἔχει τὸ ὑγρόν, ἐξ οὗ θερµαινο- 
µένου πνεῦµα γίνεται· ἐκ δὲ τοῦ πλείονος ἀνάγκη γίνεσθαι 
πλεῖον. 
 ∆ιὰ τί οἱ περὶ τὴν τῶν σιτίων ἐργασίαν, οἱ µὲν περὶ 
τὰς κριθὰς ἄχροοι γίνονται καὶ καταρροϊκοί, οἱ δὲ περὶ τοὺς 
πυροὺς εὐεκτικοί; ἢ διότι εὐπεπτότερος ὁ πυρὸς τῆς κριθῆς, 
διόπερ καὶ αἱ ἀπόρροιαι; 
 ∆ιὰ τί ὁ ἄρτος, ἐὰν µέν τις αὐτὸν ὀπτᾷ, σκληρότερος 
γίνεται, ἐὰν δέ τις αὐτὸν χλιαίνῃ, ὑγρότερος ἄχρι τινός; ἢ 
ὅτι ὀπτωµένου αὐτοῦ τὸ ὑγρὸν ἐκπορεύεται; σκληρότερος οὖν 
γίνεται· ἐπιθερµαινοµένου δὲ τὸ ὑγρὸν συσταθὲν διαχεῖται 
ὑπὸ τοῦ πυρός, διὸ ὑγρότεροι γίνονται. 
 ∆ιὰ τί τὰ µὲν ἄλευρα ψυχόµενα ἧττον σάττεται, τὰ 
δὲ ἄλφιτα µᾶλλον; ἢ ὅτι τὰ µὲν µικροµερῆ οὐ διαλείπει 
χώραν, καὶ τὰ βαρέα τῇ θλίψει τὰ πλείω ἐλάττω κατέ- 
χει τὸ ἴσον; τὰ µὲν οὖν ἄλφιτα ἁδρά ἐστιν. ψυχόµενα οὖν 

ἐλάττω γίνεται, ὥστε τὸ ἔλαττον συµπιέζει τὸ πλέον. τὰ   
δὲ ἄλευρα ὑπάρχει µὲν µικροµερῆ ὄντα, ὥστε οὐ διὰ τοῦτο 
ψύχεται, ἀλλ' ἵνα ᾖ κουφότερα καὶ µὴ σάττηται διὰ τὴν 
θλῖψιν· βαρύτερον γὰρ φύσει τὸ ἄλευρον τοῦ ἀλφίτου ἐστίν. 
    

ΚΒ. ΟΣΑ ΠΕΡΙ ΟΠΩΡΑΝ. 
 
 ∆ιὰ τί τὴν ὀπώραν ὕστερον ἢ πρότερον φαγοῦσιν οὐκ 
ἀνάλογον τοῖς αὐτοῖς ὁ ὄγκος τῆς πληρώσεως γίνεται; ἢ 
ὅτι βαρυτέρα ἐστὶν ἡ ὀπώρα τῶν σιτίων πολύ. δηλοῖ δὲ καὶ 
τὰ σῦκα, ἐὰν ὕστατα βρωθῇ· τελευταῖα γὰρ ἐµεῖται. ἐὰν 
µὲν οὖν πρῶτα, διὰ βάρος κάτω πορευόµενα εὐρυχωρίαν 
ἄνω ποιεῖ, ὥστε ῥᾳδίως δέχεσθαι τὸν ὄγκον τῶν σιτίων. 
ἀνάπαλιν δὲ εἰσελθόντα τὰ σιτία, διὰ τὸ µὴ κάτω φέρε- 
σθαι, ταχὺ τοῦ ἄνω κενοῦ προσλαµβάνει. 
 ∆ιὰ τί τῶν γλυκέων ὄντων ὁµοιοτέρων ἡµῖν ἢ τῶν δρι- 



µέων, θᾶττον πληρούµεθα ὑπὸ τῶν γλυκέων; εἰκὸς δὲ ἦν 
ἧττον· ὑπὸ γὰρ τῶν ὁµοίων ἧττον ἦν εἰκὸς πληροῦσθαι. ἢ 
ὅτι οὐχ ὁµοίως τό τε ἀγγεῖον πληροῦται ταχύ, ἐξ οὗ πληρού- 
µεθα, καὶ τὸ τρεφόµενον, ἀλλ' ἐνίοτε ἡ µὲν κοιλία πλήρης 
ἐστίν, οἷον τῶν διψώντων, τὸ δὲ δίψος οὐδὲν ἧττόν ἐστιν. οὐ 
γὰρ τῷ ταύτην εἶναι πλήρη παυόµεθα διψῶντες, ἀλλὰ τῷ 
ἕκαστον τῶν τοῦ σώµατος τὸ αὑτῷ οἰκεῖον ἐσπακέναι, καὶ 

ὅταν ἐκεῖνα ἀπολάβῃ ἱκανῶς, τότε παυόµεθα διψῶντες. 
καὶ πεινῶντες δὲ ὡσαύτως. 
 ∆ιὰ τί θᾶττον πληρούµεθα ἀπὸ τῶν γλυκέων ἢ ἀπὸ 
τῶν δριµέων; ἢ ὅτι θᾶττον παυόµεθα ἐπιθυµοῦντες τῶν γλυ- 
κέων; ἢ ὡς µὲν ἡ κοιλία πληροῦται, οὕτω καὶ ἡµεῖς ὑπὸ τῶν 
γλυκέων; οὐχ ὁµολογεῖται· ὅτι δὲ ἡ ἐπιθυµία θᾶττον ὑπ' 
αὐτῶν πληροῦται, τοῦτ' ἂν εἴη λεκτέον. ἢ ὅτι ἡ µὲν ἐπιθυµία 
ὡς ἁπλῶς εἰπεῖν ἔστι µὲν ἔνδεια, καὶ ὅταν µηκέτι ἔχωµεν 
τροφὴν ἢ ὀλίγην; τὰ µὲν οὖν δριµέα οὐκ ἔστι τρόφιµα, ἀλλὰ 
τροφὴν µὲν ὀλίγην ἔχει, τὸ δὲ περίττωµα πολύ. εἰκότως 
οὖν πολλὰ ταῦτα ζητοῦµεν ἐσθίειν, καὶ οὐκ ἐµπιπλάµεθα 
αὐτῶν τὴν ἐπιθυµίαν, διὰ τὸ ἔτι προσδεῖσθαι τροφῆς, ταῦτα 
δὲ µὴ ἔχειν τροφήν. τὰ δὲ γλυκέα ἅπαντά ἐστι τροφή, 
καὶ ἀπὸ µικρῶν τοιούτων πολλὴν λαµβάνει τὸ σῶµα. ὅταν 
οὖν ἀπολάβῃ πολλὴν τροφήν, οὐκέτι δύναται ἐσθίειν διὰ τὸ 
µὴ ὑποφέρειν. εἰκότως οὖν θᾶττον ὑπὸ τῶν γλυκέων πλη- 
ρούµεθα. 
 ∆ιὰ τί τὰ περικάρπια καὶ τὰ κρέα, καὶ ὅσα τοιαῦτα,    
ἐν τοῖς ἀσκοῖς ἄσηπτα γίνεται, ὅταν σφόδρα φυσηθῶσι, καὶ 
τὰ ἐν τοῖς ἀκριβῶς περιπωµατιζοµένοις ὡσαύτως; ἢ διότι 

σήπεται µὲν κινούµενα πάντα, τὰ δὲ πλήρη ἀκίνητα· ἀδύ- 
νατον γὰρ ἄνευ κενοῦ κινηθῆναι, ταῦτα δὲ πλήρη. 
 ∆ιὰ τί µετὰ τὰ σαπρὰ τῶν περικαρπίων ὁ οἶνος πι- 
κρὸς φαίνεται πινόµενος; ἢ ὅτι τὴν πικρότητα ἔχει ἡ σα- 
πρότης ἡ τοιαύτη; τὸ οὖν ἐπιµένον ἐπὶ τῇ γλώττῃ, µιγνύ- 
µενον τῷ πόµατι καὶ διαχεόµενον, πικρὸν ποιεῖ τὸ πόµα. 
αὐτὸ δὲ καθ' αὑτὸ ἧττον φαίνεται ἐσθιόµενον διὰ τὸ πολ- 
λῶν ἅπτεσθαι καὶ εἰς µικρὰ διανενεµῆσθαι τὸν τοιοῦτον 
χυµόν. 
 ∆ιὰ τί τὰ τραγήµατα ἐδεστέον; ἢ ἕνεκα τοῦ πιεῖν ἱκα- 
νόν; οὐ γὰρ µόνον ποτέον τῆς δίψης χάριν τῆς ἐπὶ τοῖς σι- 
τίοις, ἀλλὰ καὶ µετὰ τὸ σιτίον. 
 ∆ιὰ τί τὰ ὀπτὰ κάρυα ψυχθέντα χείρω γίνεται, καὶ 
ὁ ἄρτος δὲ καὶ ὁ βάλανος καὶ πολλὰ τῶν τοιούτων, θερ- 
µανθέντα δὲ πάλιν βελτίω; ἢ διότι ψυχθέντος µὲν πέπη- 



γεν ὁ χυµός, ἀναχλιανθέντος δὲ πάλιν χεῖται; ἡ δὲ ἡδονὴ 
γίνεται διὰ τὸν χυµόν. 
 ∆ιὰ τί ἐπὶ τῇ ἀπολαύσει τῆς ὀπώρας, οἷον σύκων καὶ 
τῶν τοιούτων, ἢ οἶνον ἄκρατον δεῖ ἐπιπίνειν ἢ ὕδωρ; ταῦτα 
δὲ ἐναντία. ἢ ὅτι ἡ ὀπώρα καὶ θερµή ἐστι καὶ ὑγρὰ διὰ 
τὴν γένεσιν; ἔχει γὰρ πολὺ πῦρ καὶ ὑγρότητα, ὥστε διὰ 

µὲν τὸ πῦρ οἷον ζέσιν ποιεῖ ὁ χυµὸς εἴσω, ὅπερ ἔξω τὸ 
γλεῦκος ποιεῖ. ἧττον δὲ ἔχει δύναµιν καὶ τὰ ἄλλα τὰ 
ἀκρόδρυα. τὸ δὲ τῆς ὑγρότητος πλῆθος ἀπεψίαν ποιεῖ. τὸ 
µὲν οὖν ὕδωρ διὰ τὴν ψυχρότητα σβεννύει τὴν ζέσιν, ὁ δὲ 
οἶνος διὰ τὴν θερµότητα ὡς ἐπὶ τὸ πολύ· ὥσπερ γὰρ πῦρ 
ἐνίοτε πυρός, ἐὰν ᾖ ἔλαττον, ἀφαιρεῖται τὴν ἰσχύν. µᾶλ- 
λον δὲ τῇ θερµότητι πεπτικός ἐστι τῆς ὑγρότητος, καὶ διὰ 
βάρος κατακρατεῖ τὸν τῆς ζέσεως ἐπιπολασµόν. 
 ∆ιὰ τί τῶν ἰσχάδων γλυκύταται αἱ δίχα ἐσχισµέ- 
ναι, οὔτε δὲ αἱ πολυσχιδεῖς οὔτε αἱ ἀσχιδεῖς; ἢ διότι ἐκ 
µὲν τῶν πολυσχιδῶν διαπέπνευκε καὶ ἐξίκµακε µετὰ τοῦ 
ὑγροῦ τὸ πλεῖστον τοῦ γλυκέος, ἐν δὲ ταῖς µεµυκυίαις πολὺ 
τὸ ὑδατῶδές ἐστι διὰ τὸ µὴ ἠτµικέναι. αἱ δ' ἐσχισµέναι 
µέν, µὴ εἰς πολλὰ δέ, ἀµφοτέρων τούτων ἐκτός εἰσι τῶν 
παθηµάτων. 
 ∆ιὰ τί ταῖς καµίνοις ξηραινόµενα τὰ σῦκα σκληρό-   
τερα γίνεται, ἐὰν ψυχθῇ ἐν τῇ καµίνῳ, ἢ ἂν ἐξαιρεθέντα 
ψυχθῇ; ἢ ὅτι ἐν µὲν τῇ καµίνῳ ἐξατµίζει πᾶν τὸ ὑγρὸν 
ὑπὸ τοῦ θερµοῦ, ἔξω δὲ περιεστηκὼς ὁ ἀὴρ ψύχων κωλύει 
τὸ ὑγρὸν ἐξιέναι καὶ συνίστασθαι; µᾶλλον γὰρ ἐξατµίζει. 
ἔστι δὲ τὰ µὲν ξηρὰ σκληρά, τὰ δὲ ὑγρὰ µαλακά. 

 ∆ιὰ τί παρὰ τὰ στρυφνὰ ὁ οἶνος καὶ τὸ ὕδωρ φαίνε- 
ται γλυκύτερα, οἷον ἐάν τις βαλάνους ἢ µύρτα ἤ τι τῶν 
τοιούτων διατράγῃ; ἢ εἰκότως, καθάπερ καὶ ἐπὶ τῶν ἄλλων; 
πᾶν γὰρ τὸ αὐτὸ παρὰ τὸ ἐναντίον µᾶλλον φαίνεται, οἱ 
δὲ τῶν ἐναντίων χυµοὶ ἀντικείµενοί πώς εἰσιν. ἢ ὅτι, κα- 
θάπερ ἐπὶ τῶν βαπτοµένων, ὑπὸ τῶν στρυφνῶν ἡ γλῶττα 
προδιεργάζεται καὶ τοὺς πόρους ἀνοίγεται, ὥστε µᾶλλον 
διιέναι τὸ γλυκύ; καὶ γὰρ τὰ βαπτόµενα τούτου ἕνεκεν 
προβρέχουσιν ἐν τοῖς στρυφνοῖς, τῷ διεργασθὲν µᾶλλον δέ- 
χεσθαι τὴν βαφήν. 
 ∆ιὰ τί τὰ γλυκέα ἧττον δοκεῖ γλυκέα εἶναι θερµὰ 
ὄντα ἢ ὅταν ψυχθῇ; πότερον ὅτι ἅµα δύο αἰσθήσεις γίνον- 
ται ἀµφοῖν, ὥστε ἡ τοῦ θερµοῦ ἐκκρούει τὴν ἑτέραν; ἢ ὅτι 
καὶ τὸ γλεῦκος θερµόν· ὥσπερ οὖν πῦρ γίνεται ἐπὶ πῦρ. 
κωλύει οὖν ἡ θερµότης. ἢ ὅτι τὸ πῦρ ἀφαιρεῖται τὰς δυνά- 
µεις ἁπάντων διὰ τὸ κινητικὸν εἶναι. ἐγγυτέρω οὖν τοῦ µε- 



ταβάλλειν ἐστὶ θερµὰ ὄντα, ἀποψυχθέντα δὲ ἕστηκεν. 
 ∆ιὰ τί ποτε τὰ ἄχυρα τὰ µὲν σκληρὰ πέττει, τὰ 
δὲ πεπεµµένα οὐ σήπει; ἢ ὅτι τὰ ἄχυρα θερµόν τε καὶ 
ὁλκόν ἐστιν; τῇ µὲν οὖν θερµότητι πέττει, τῷ δὲ ὁλκὸν εἶναι 
τὸν ἰχῶρα τὸν σηπόµενον δέχεται, διὸ οὐ σήπει. 

 ∆ιὰ τί τὰ σῦκα µαλακὰ καὶ γλυκέα ὄντα λυµαίνε- 
ται τοὺς ὀδόντας; ἢ διὰ τὴν γλισχρότητα προσέρχεται τοῖς 
οὔλοις, καὶ παρεµπίπτει διὰ τῶν ὀδόντων εἰς τὰ διὰ µέσου 
διὰ τὸ µαλακὰ εἶναι, καὶ σῆψιν ποιεῖ ταχέως ἅτε θερµὰ 
ὄντα; τάχα δὲ ἴσως καὶ διὰ τὴν σκληρότητα τῶν κεγχρα- 
µίδων ἐν τῇ τούτων κατεργασίᾳ πονοῦσι ταχέως οἱ ὀδόντες. 
 
 

ΚΓ. ΟΣΑ ΠΕΡΙ ΤΟ ΑΛΜΥΡΟΝ Υ∆ΩΡ ΚΑΙ ΘΑΛΑΤΤΑΝ 
 
 ∆ιὰ τί τὸ κῦµα οὐκ ἐπιγελᾷ ἐν τοῖς βαθέσι πελάγεσιν 
ἀλλ' ἐν τοῖς µικροῖς καὶ βραχέσιν; ἢ ὅτι τὸ µικρὸν ὑγρὸν 
φερόµενον µᾶλλον διαιρεῖται ὑπὸ τοῦ πνεύµατος ἢ τὸ πολύ; 
 ∆ιὰ τί τὰ κύµατα πρότερον φοιτᾷ ἐνίοτε τῶν ἀνέµων; 
ἢ ὅτι πρὸς τῇ ἀρχῇ τοῦ πνεύµατος ἡ θάλαττα ὠσθεῖσα    
πρώτη τὴν ἐχοµένην ἀεὶ ταὐτὸν ποιεῖ; διόπερ οὔσης αὐτῆς 
συνεχοῦς καθάπερ µιᾷ πληγῇ συνεχεῖ πάσαις γίνεται. τὸ 
δὲ ἐν ἑνὶ χρόνῳ γίνεται, ὥστε συµβαίνει τήν τε πρώτην καὶ 
τὴν ἐσχάτην ἅµα κινεῖσθαι. ὁ δὲ ἀὴρ οὐ πάσχει τοῦτο, ὅτι 
οὔτ' ἐστὶν ἓν σῶµα συνεχές, τῷ πολλὰς πάντοθεν ἀντικρού- 
σεις λαµβάνειν, αἳ πολλάκις κωλύουσι τὴν πρώτην καὶ 
νεανικωτάτην κίνησιν, τήν τε θάλασσαν οὐ ποιοῦσι τοῦτο 
διὰ τὸ βαρυτέραν καὶ δυσκινητοτέραν αὐτοῦ εἶναι. 
 ∆ιὰ τί τὰ πλοῖα γέµειν δοκεῖ µᾶλλον ἐν τῷ λιµένι 
 
Bekker page 931b, line 10 
 
ἢ ἐν τῷ πελάγει, καὶ θεῖ δὲ θᾶττον ἐκ τοῦ πελάγους πρὸς 
τὴν γῆν ἢ ἀπὸ τῆς γῆς εἰς τὸ πέλαγος; ἢ ὅτι τὸ πλέον 
ὕδωρ ἀντερείδει µᾶλλον ἐκ τοῦ ὀλίγου, ἐν δὲ τῷ ὀλίγῳ δέ- 
δυκε, διὰ τὸ κρατεῖν αὐτοῦ µᾶλλον; ὠθεῖ γὰρ κάτω τὸ 
ὕδωρ ἄνωθεν. ἐν µὲν οὖν τῷ λιµένι ὀλίγη ἐστὶν ἡ θάλασσα, 
ἐν δὲ τῷ πελάγει βαθεῖα. ὥστε καὶ ἄγειν πλέον δόξει ἐν 
τῷ λιµένι καὶ κινήσεται χαλεπώτερον διὰ τὸ δεδυκέναι 
µᾶλλον καὶ ἧττον ἀντερείδειν τὸ ὕδωρ. ἐν τῷ πελάγει δὲ 
τἀναντία τούτων ἐστίν. 
 ∆ιὰ τί, ὅταν τι ῥιφθῇ εἰς τὴν θάλατταν κυµαίνουσαν, 
οἷον ἡ ἄγκυρα, γαλήνη γίνεται; ἢ διότι ἵσταται ἡ θάλαττα 
τῷ φεροµένῳ, µεθ' οὗ ἀὴρ συγκαταφέρεται, ὃς ἐπ' εὐθείας 
κάτω φερόµενος καὶ ἐνταῦθα ἐπισπασθεὶς συνεπισπᾶται τὸ 



ἐκ πλαγίου κινοῦν τὴν θάλατταν; ὁ δὲ κλύδων τῆς θαλάτ- 
της οὐκ ἄνωθεν κάτω γίνεται ἀλλ' ἐπιπολῆς· οὗ λήξαντος 
γαλήνη γίνεται. ἔτι συνιοῦσα ἡ θάλασσα εἰς τὰ διαστάντα 
τῷ φεροµένῳ δίνην ποιεῖ. ἡ δὲ δίνη κύκλῳ φέρεται. ἐπεὶ 
δὲ ἡ εὐθεῖα τοῦ κύκλου κατὰ σηµεῖον ἅπτεται, τὰ δὲ κύ- 
µατα ἐπ' εὐθείας λοξῆς φέρεται, συµβαίνοι ἂν αὐτὰ τοῦ 
ἐξωτάτου τῆς δίνης κατὰ σηµεῖον ἅπτεσθαι, διά τε τὰ 
εἰρηµένα καὶ διὰ τὴν τῆς δίνης φοράν, ἣ προσιοῦσα ἀπωθεῖ- 

ται αὐτά. ἀκύµου δὲ ὄντος τοῦ κατ' αὐτὴν τόπου, γα- 
λήνην ἐν τῇ ῥήξει αὐτῆς συµβαίνει γίνεσθαι, ὅτι συγκατα- 
βὰς ὁ ἀὴρ τῷ ἐνεχθέντι κάτω, ἀναφερόµενος καὶ ὠθῶν 
ἄνω τὴν θάλατταν ὥσπερ ποµφολυγοῖ αὐτήν· ἡ γὰρ ποµ- 
φόλυξ ὑγροῦ ὑπ' ἀέρος κάτωθεν ἀνωθουµένου ἐστίν. ποµφό- 
λυξ δὲ πᾶσα λεία καὶ γαληνός ἐστιν. σηµεῖα δὲ τῶν εἰρη- 
µένων ἐστί· µετέωρος γὰρ ἡ κατὰ τὸ ἐνεχθὲν κάτω θάλαττα 
τῆς πέριξ γίνεται µικρὸν ὕστερον. 
 ∆ιὰ τί ἐνίοτε πλοῖα θέοντα ἐν τῇ θαλάττῃ εὐδίας κα-   
ταπίνεται καὶ ἀφανῆ γίνεται, ὥστε µηδὲ ναυάγιον ἀνα- 
πλεῖν; ἢ ὅταν ἀντρώδης τόπος ἐν τῇ ὑπὸ τὴν θάλατταν γῇ 
ῥαγῇ, ἅµα εἰς τὴν θάλατταν καὶ ἔσω ἀκολουθεῖ τῇ τοῦ 
πνεύµατος φορᾷ; ὁµοίως δὲ καὶ πάντῃ φεροµένη κύκλῳ 
φέρεται κάτω. τοῦτο δ' ἔστι δῖνος. τὰ δὲ περὶ Μεσήνην ἐν 
τῷ πορθµῷ πάσχει µὲν τοῦτο διὰ τὸν ῥοῦν (γίνονται γὰρ αἱ 
δῖναι ὑπὸ τούτου) καὶ καταπίνεται εἰς βυθὸν διὰ ταῦτά τε, 
καὶ ὅτι θάλαττά τε βαθεῖα καὶ γῆ ὕπαντρος µέχρι πόρρω. 
φέρουσιν οὖν εἰς ταῦτα ἀποβιαζόµεναι αἱ δῖναι· διὸ οὐκ 
ἀναπλεῖ αὐτόθι τὰ ναυάγια. ὁ δὲ ῥοῦς γίνεται, ὅταν παυ- 
σαµένου τοῦ προτέρου ἀντιπνεύσῃ ἐπὶ τῆς θαλάττης ῥεούσης 

τῷ προτέρῳ πνεύµατι, µάλιστα δὲ ὅταν νότος ἀντιπνεύσῃ. 
ἀντιπνέοντα γὰρ ἀλλήλοις τὰ ῥεύµατα παρεκθλίβεται ὥς- 
περ ἐν τοῖς ποταµοῖς, καὶ γίνονται αἱ δῖναι. φέρεται δὲ 
ἑλιττοµένη ἡ ἀρχὴ τῆς κινήσεως ἄνωθεν ἰσχυρὰ οὖσα. ἐπεὶ 
οὖν εἰς πλάγιον οὐκ ἔστιν ὁρµᾶν (ἀντωθεῖται γὰρ ὑπ' ἀλλή- 
λων), ἀνάγκη εἰς βάθος ὠθεῖσθαι, ὥστε καὶ ὃ ἂν ληφθῇ ὑπὸ 
τῆς δίνης, ἀνάγκη συγκαταφέρεσθαι. διὸ ἀνάσιµα τὰ 
πλοῖα ποιοῦνται ἤδη γὰρ ὀρθόν ποτε µινηµονεύεται κα- 
ταποθέν. 
 ∆ιὰ τί ἡ θάλαττα λευκοτέρα ἡ ἐν τῷ Πόντῳ ἢ ἡ ἐν 
τῷ Αἰγαίῳ; πότερον διὰ τὴν ἀνάκλασιν τῆς ὄψεως τὴν γι- 
νοµένην ἀπὸ τῆς θαλάττης εἰς τὸν ἀέρα; ὁ µὲν γὰρ περὶ 
τὸν Πόντον ἀὴρ παχὺς καὶ λευκός, ὥστε καὶ τῆς θαλάττης 
ἡ ἐπιφάνεια τοιαύτη φαίνεται, ὁ δὲ ἐν τῷ Αἰγαίῳ κυανοῦς 



διὰ τὸ µέχρι πόρρω εἶναι καθαρός, ὥστε καὶ ἡ θάλαττα 
ἀνταυγοῦσα τοιαύτη φαίνεται. ἢ ὅτι πᾶσαι αἱ λίµναι 
λευκότεραι τῆς θαλάττης; ὁ δὲ Πόντος ἐστὶ λιµνώδης διὰ 
τὸ πολλοὺς ποταµοὺς εἰς αὐτὸν ῥεῖν. αἱ δὲ λίµναι διαλευ- 
κότεραι τῆς θαλάττης καὶ τῶν ποταµῶν· γράφουσι γοῦν οἱ 
γραφεῖς τοὺς µὲν ποταµοὺς ὠχρούς, τὴν δὲ θάλατταν κυα- 
νέαν. ἢ ὅτι διὰ µὲν τοῦ ποτίµου διέρχεται ταχὺ ἡ ὄψις, 

καὶ οὐκ ἀνακλᾶται πρὸς τὸν ἀέρα, ἀπὸ δὲ τῆς θαλάσσης 
οὔ; οὔτ' ἄνω ἀνακλᾶται διὰ τὸ µὴ λεῖον εἶναι τὸ ὕδωρ· 
κάτω δὲ ἀποκάµνει βαδίζουσα· διὸ µέλαινα φαίνεται. ἐν 
δὲ τοῖς λιµνώδεσιν ἐπιπολῆς ὄντος τοῦ ποτίµου, κάτω δὲ τοῦ 
ἁλµυροῦ, οὐ διέρχεται, ἀλλ' ἀνακλᾶται πρὸς τὴν αὐγήν· 
διὸ φαίνεται λευκὴ ἡ ἐπιφάνεια αὐτῆς. 
 ∆ιὰ τί ἡ θάλαττα τοῦ ποτίµου ὕδατος ἧττον ψυχρά,    
καὶ τὰ ἁλυκὰ τῶν γλυκέων; πότερον ὅτι πυκνότερον ἡ 
θάλαττα καὶ µᾶλλον σῶµα; τὰ δὲ τοιαῦτα ἧττον ψύ- 
χεται, ὥσπερ καὶ θερµαίνεται µᾶλλον· σωστικωτέρα γὰρ 
τοῦ θερµοῦ διὰ τὴν πυκνότητα. ἢ ὅτι λιπαρωτέρα ἡ θά- 
λαττα; διὸ καὶ οὐ σβέννυσι τὴν φλόγα. ὁµοίως δὲ καὶ 
ἐπὶ τῶν ἄλλων. τὸ δὲ λιπαρώτερον θερµότερον. ἢ ὅτι γῆς 
πολὺ ἔχει, ὥστε ξηρότερον; τὸ δὲ ξηρότερον θερµότερον. 
 ∆ιὰ τί ἡ θάλαττα εὐδιοπτοτέρα τοῦ ποτίµου, παχυ- 
τέρα οὖσα; λεπτότερον γὰρ τὸ πότιµον τοῦ ἁλµυροῦ. ἢ οὐ 
τὸ λεπτὸν αἴτιον, ἀλλ' εὐθυωρίαι τῶν πόρων πλεῖσται καὶ 
µέγισταί εἰσιν; τὸ µὲν οὖν πότιµον πυκνὸν διὰ λεπτοµέρειάν 
ἐστι, τὸ δὲ ἁλµυρὸν µεγάλα ἔχει τὰ διάκενα. ἢ ὅτι κα- 
θαρώτερον ἡ θάλαττα; γῆ µὲν γὰρ οὐκ ἔστιν, ἡ δὲ ἄµµος 
βαρεῖα οὖσα ὑφίσταται. τὰ δὲ πότιµα γεώδη. αὐτὴ δὲ ἐν 

τῷ µεταξὺ φεροµένη ἀναθολοῦται ταχύ. 
 ∆ιὰ τί ἐν τοῖς βορείοις εὐδιοπτοτέρα ἡ θάλαττα ἢ 
ἐν τοῖς νοτίοις; ἢ ὅτι ἐν τῇ γαλήνῃ χρῶµα ἔχει ἡ θά- 
λαττα; λιπαρὸν γὰρ ἔνεστιν ἐν τῷ ἁλµυρῷ χυµῷ. ση- 
µεῖον δέ· ἐκκρίνεται γὰρ ἔλαιον ἐν ταῖς ἀλέαις. εὐδίας 
οὖν οὔσης καὶ ἀλεεινοτέρας τῆς θαλάττης διὰ κουφότητα, 
ἐπανθεῖ ἄνω ὁ τοιοῦτος χυµός. τοῖς δὲ βορείοις ἧττον διὰ 
τὸ ψῦχος. ἔστι δὲ τὸ ὕδωρ εὐδιοπτότερον τοῦ ἐλαίου· τὸ 
γὰρ ἔλαιον χρῶµα ἔχει, τὸ δὲ ὕδωρ ἄχροον παρεµφαι- 
νόµενον σαφεστέραν ποιεῖ τὴν ἔµφασιν. 
 ∆ιὰ τί λουσάµενοι τῇ θαλάττῃ θᾶττον ξηραίνονται, 
βαρυτέρᾳ οὔσῃ τῶν ποτίµων; ἢ ὅτι παχυτέρα καὶ γεώ- 
δης ἡ θάλαττα; ὀλίγον οὖν ἔχουσα τὸ ὑγρὸν ξηρανίνεται 
θᾶττον. 
 ∆ιὰ τί τὰ κύµατα ἀνεµώδη; ἢ ὅτι σηµεῖά ἐστι πνεύ- 



µατος ἐσοµένου; ἔστι γὰρ τὸ πνεῦµα σύνωσις ἀέρος. ἢ 
διὰ τὸ ἀεὶ προωθεῖσθαι γίνεται; προωθεῖ δὲ οὐ συνεχές πω 
ὂν τὸ πνεῦµα, ἀλλὰ ἀρχόµενον. τὸ µὲν δὴ πρῶτον ὥς- 
περ προεµαράνθη, ἄλλο δὲ τοῦτο προέωσε καὶ ἄλλην πυ- 
κνότητα ἤγαγεν καὶ ἀπεµαράνθη. ὥστε δῆλον, ὅταν ἤδη 
τὸ προωθούµενον παρῇ, ὅτι ἥξει καὶ τὸ κινοῦν· ἀρχόµενον 

γὰρ τοῦτο ποιεῖ. 
 ∆ιὰ τί τὸ κῦµα προεκπίπτει τοῦ πνεύµατος; ἢ ὅτι 
οὐχ ἅµα παύεται τὸ πνεῦµα [τὸ] πνέον καὶ ἡ θάλαττα 
κυµαίνουσα, ἀλλ' ὕστερον ἡ θάλαττα, ἐνδέχεται τὸ κι-   
νῆσαν πνεῦµα φθαρῆναι πρὸ τοῦ γενέσθαι αἰσθητόν. ὥστε οὐ 
πρότερον τὸ κῦµα πνεύµατος, ἀλλὰ τὸ µὲν λανθάνει τὸ 
δὲ οὔ. ἢ οὐχὶ τὰ πνεύµατα ἅµα πανταχοῦ πνεῖ, ἀλλ' 
ὅθεν ἡ ἀρχὴ πρότερον; ἅµα δὲ πνεῖ καὶ τὴν πλησίον θά- 
λατταν κινεῖ, αὕτη δὲ τὴν ἐχοµένην· καὶ οὕτως ἂν ἐνδέ- 
χοιτο πρότερον τὸ κῦµα ἐκπίπτειν. ὑπὸ γὰρ τῆς θαλάς- 
σης καὶ οὐχ ὑπὸ τοῦ πνεύµατος ἡ κίνησις ἡ θάττων τοῦ 
ἀέρος ἢ τῆς θαλάττης. 
 ∆ιὰ τί ἐν τῇ θαλάττῃ µᾶλλον νεῖν δύνανται ἢ ἐν τοῖς 
ποταµοῖς; ἢ ὅτι ὁ νέων ἀεὶ ἐπιστηριζόµενος ἐν τῷ ὕδατι νεῖ, 
ἐν δὲ τῷ σωµατωδεστέρῳ µᾶλλον ἀποστηρίζεσθαι δυνάµεθα, 
σωµατωδέστερον δέ ἐστι τὸ θαλάττιον ὕδωρ τοῦ ποταµίου· 
παχύτερον γάρ ἐστι καὶ µᾶλλον ἀντερείδειν δυνάµενον. 
 ∆ιὰ τί ποτε ἐν τῇ θαλάττῃ πλείω χρόνον διατελεῖν 
δύνανται ἢ ἐν τῷ ποταµῷ; ἢ διότι τὸ ποτάµιον ὕδωρ 
λεπτόν ἐστιν; µᾶλλον οὖν παρεισδυόµενον πνίγει. 
 ∆ιὰ τί ἡ µὲν θάλαττα κάεται, τὸ δὲ ὕδωρ οὔ; ἢ 

κάεται µὲν κἀκεῖνο, ἡ δὲ θάλαττα ἧττον σβέννυσι τὸ πῦρ 
διὰ τὸ λιπαρωτέρα εἶναι; σηµεῖον δὲ ὅτι λιπαρωτέρα· ἀπὸ 
γὰρ τῶν ἁλῶν ἔλαιον ἀφαιρεῖται. ἢ καὶ ἧττον δύνανται 
οἱ πόροι ἁρµόττειν τῷ πυρὶ διὰ τὸ παχύτεροι εἶναι, καὶ 
µᾶλλόν γε δή, ἅτε καὶ τῶν ἁλῶν ἐνυπαρχόντων; ὥσπερ 
οὖν τὸ ξηρὸν τοῦ ὑγροῦ ἧττον σβεστικόν, καὶ τὸ ξηρὸν µᾶλ- 
λον κατὰ λόγον καυστικόν ἐστι, καὶ ἕτερον ἑτέρου µᾶλλον, 
τῷ ἐγγυτέρω τοῦ θερµοῦ εἶναι, τὸ ξηρότερον δὲ τῇ θαλάττῃ· 
ἄµφω δὲ ταῦτα µᾶλλον ὑπάρχει. 
 ∆ιὰ τί ἀπὸ µὲν τῆς θαλάττης οὐκ ἀποπνεῖ ἕωθεν 
ψυχρόν, ἀπὸ δὲ τῶν ποταµῶν; ἢ ὅτι ἡ µὲν θάλαττά 
ἐστιν ἐν ἀναπεπταµένοις τόποις, οἱ δὲ ποταµοὶ ἐν στενοῖς; 
ἡ µὲν οὖν ἀπὸ τῆς θαλάττης αὔρα εἰς πολὺν τόπον σκί- 
δναται, ὥστε εἶναι ἀσθενής, ἡ δὲ ἀπὸ τῶν ποταµῶν ἀθρόως 
φέρεται καὶ µᾶλλον ἰσχύει, διὸ µᾶλλον εἰκότως φαίνεται 
ψυχρά. ἢ οὐ τοῦτό ἐστιν αἴτιον, ἀλλ' οἱ µὲν ποταµοὶ ψυ- 



χροί εἰσιν, ἡ δὲ θάλαττα οὔτε θερµὴ οὔτε ψυχρά; γίνεται 
δὲ ἡ αὔρα καὶ ἡ ἀναπνοὴ θερµαινοµένων ἢ ψυχοµένων 
τῶν ὑγρῶν· ὁπότερον γὰρ ἂν τούτων πάσχῃ, ἐξαεροῦται, 
ἐξαερουµένου δὲ τοῦ ὕδατος ὁ ἀὴρ ὁ γινόµενος φέρεται, ὅ 
ἐστιν αὔρα. τὸ µὲν οὖν ἀπὸ τῶν ψυχρῶν ψυχρὸν εἰκότως 

ἀποπνεῖ, τὸ δὲ ἀπὸ τῶν σφόδρα θερµῶν ἀποπνέον ψύχε- 
 
ται καὶ γίνεται ψυχρόν. τοὺς µὲν οὖν ποταµοὺς ψυχροὺς    
ἅπαντας εὕροι τις ἄν, ἡ δὲ θάλαττα οὔτε ψυχρὰ οὔτε 
θερµὴ σφόδρα ἐστίν. οὔτε οὖν τὸ ἀποπνέον ψυχρὸν ἀπ' 
αὐτῆς ἐστί, διὰ τὸ µὴ ψυχρὰν εἶναι, οὔτε ψύχεται ταχύ, 
διὰ τὸ µὴ θερµὴν εἶναι σφόδρα. 
 ∆ιὰ τί ἐν τοῖς µείζοσι πελάγεσι βραδύτερον καθί- 
σταται κύµατα ἢ ἐν τοῖς βραχέσιν; ἢ ὅτι ἐκ τῆς πολλῆς 
κινήσεως βραδύτερον καθίσταται πᾶν ἢ ἐκ τῆς ὀλίγης; ἐν 
δὲ τοῖς µεγάλοις πελάγεσι πλείων ἡ ἄµπωτις γίνεται ἢ 
ἐν τοῖς βραχέσιν. οὐθὲν οὖν ἄλογον τὸ πλεῖον βραδύτερον 
καθίστασθαι. 
 ∆ιὰ τί τὸ ἁλµυρὸν ὕδωρ ψυχρὸν µὲν οὐ πότιµον, 
θερµαινόµενον δὲ µᾶλλον γίνεται πότιµον, καὶ θερµὸν δὲ 
ὂν καὶ ἀποψυχόµενον; ἢ διότι εἰς τὸ ἐναντίον ἀπὸ τοῦ 
ἐναντίου πέφυκε µεταβάλλειν; ἔστι δὲ τὸ πότιµον τῷ ἁλ- 
µυρῷ ἀντικείµενον· καὶ θερµαινοµένου µὲν ἀφέψεται τὸ 
ἁλµυρόν, ψυχοµένου δὲ ὑφίσταται. 
 ∆ιὰ τί τὰ πρὸς τῇ θαλάττῃ ὡς ἐπὶ τὸ πολὺ ὕδατα 
γλυκέα [ὕδατα] ἀλλ' οὐχ ἁλµυρά; ἢ διὰ τὸ ποτιµώτερα 

διηθούµενα γίνεσθαι; διηθεῖται δὲ τὸ ἐγγύτερον τῆς θαλάτ- 
της µᾶλλον. 
 ∆ιὰ τί τὸ ἁλµυρὸν ὕδωρ οὐκ ἀπόρρυτόν ἐστιν; ἢ διότι 
τὸ µὲν βαρὺ στάσιµον, τὸ δὲ ἁλµυρὸν βαρύ; διὸ καὶ τὰ 
θερµὰ µόνα τῶν ἁλµυρῶν ὑδάτων ἀπόρρυτά ἐστιν. ἔχει 
γὰρ κουφότητα ἐν αὑτοῖς, ἣ κρατεῖ τῆς κατὰ τὴν ἁλµυ- 
ρίδα βαρύτητος· τὸ γὰρ θερµὸν κουφότερόν ἐστιν. ἔτι τὰ 
µὲν ἀπόρρυτα διηθεῖται διὰ τῆς γῆς· ἠθουµένων δὲ ἀεὶ µά- 
λιστα ὑφίσταται τὸ παχύτατον καὶ βαρύτατον, ἐκκρίνεται 
δὲ τὸ κοῦφον καὶ καθαρόν· ἔστι γὰρ τὸ µὲν ἁλµυρὸν βαρύ, 
τὸ δὲ γλυκὺ κοῦφον. διόπερ ἐστὶ γλυκέα τὰ ἀπόρρυτα. τὸ 
δ' αὐτὸ αἴτιόν ἐστι καὶ διὰ τί τὸ ἁλµυρὸν ὕδωρ κινούµενον 
καὶ µεταβάλλον γλυκύτερον γίνεται· κουφότερον γὰρ καὶ 
ἀσθενέστερον διὰ τὴν κίνησιν γίνεται. 
 ∆ιὰ τί ἐν τῇ Λιβύῃ ἐὰν ὀρύξῃ τις παρὰ τὴν θάλατ- 
ταν, τὸ πρῶτον πότιµον, εἶθ' ἁλµυρὸν γίνεται ταχύ, ἐν δὲ 
τοῖς ἄλλοις τόποις ἧττον ποιεῖ τοῦτο; πότερον ὅτι τὸ µὲν 



πρῶτον τὸ ὑπάρχον ὕδωρ ἐν τῷ τόπῳ καὶ τὸ πεπεµµένον 
ὑπὸ τῆς γῆς ἐστίν, ὅταν δὲ χρονισθῇ, ἡ θάλαττα προσδιη- 
θουµένῃ διὰ τὸ πρόσφατον εἶναι ποιεῖ ἁλµυρώτερον; ἐν δὲ 
τοῖς ἄλλοις ἢ οὐκ ἔχει ἢ πολὺ ὕδωρ διὰ τὸ µὴ ξηραίνε- 

σθαι τὸν τόπον.   
 ∆ιὰ τί τοὺς ἅλας θᾶττον τήκει τὸ ἁλµυρὸν ὕδωρ ἢ 
τὸ πότιµον; ἢ διότι τὸ µὲν τήκεσθαί ἐστι τὸ ὑπὸ τοῦ ὑγροῦ 
θερµοῦ εἰσιόντος διαιρεῖσθαι, ὥστε ὑγρὸν εἶναι; οὐ τήκει δὲ ἢ 
τὰ ὅλως µὴ δυνάµενα εἰσιέναι, ἢ τὰ οὕτως ὥστε µὴ θιγ- 
γάνειν. µόλις δὲ τήκει τὰ ῥᾳδίως διεξιόντα· τὰ δ' ἐπιόντα 
βιαζόµενα, ταῦτα τάχιστα διαιρεῖ. οὐκ εἰσέρχεται δὲ τὰ 
λίαν µεγαλοµερῆ· ὑπερέχει γὰρ τῶν πόρων. τὰ δὲ µι- 
κροµερέστερα διέρχεται οὐ ψαυόµενα. ἔστι δὲ τὸ µὲν πότι- 
µον λεπτόν, τὸ δὲ ἁλµυρὸν παχύτερον. ὥστε τὸ µὲν ῥᾳ- 
δίως διὰ τὴν λεπτότητα διαδῦνον µόλις τήκει, τὸ δὲ εἰσέρ- 
χεται µὲν ἧττον δὲ διὰ τὸ µεγαλοµερέστερον εἶναι διαιρεῖ, 
καὶ βιάζεται θᾶττον. 
 ∆ιὰ τί τὸ ὕδωρ ἧττον φαίνεται λευκόν, ἐὰν κινῆται, 
οἷον καὶ ἡ φρίκη; διὸ καὶ Ὅµηρος ἀρχοµένου φησὶ τοῦ 
πνεύµατος “µελάνει δέ τε πόντος ὑπ' αὐτοῦ.” ἢ διὰ δύο 
αἰτίας, ἐγγύθεν µὲν τῆς ὄψεως οὔσης, διὰ τὸ διιέναι τὴν 
ἄψιν µᾶλλον ἠρεµοῦντος, κινουµένου δὲ µὴ εὐθυπορεῖν· τὸ δὲ 
διαφανὲς λευκὸν φαίνεται. δι' οὗ γὰρ µὴ διέρχεται ἡ ὄψις, 
µέλαν φησὶν εἶναι. διὸ καὶ ὁ ἀὴρ πόρρωθεν µέλας φαί- 
νεται, ὁ δὲ ἐγγὺς λευκός, καὶ θαλάττης τὸ µὲν ἐγγὺς 

λευκόν, τὸ δὲ πόρρωθεν κυανοῦν καὶ µέλαν. πόρρωθεν δέ, 
κινουµένης πως τῆς ὄψεως, καὶ τῷ διανακλᾶσθαι ἀθρόον 
τὴν ὄψιν, ἐὰν ἠρεµῇ πρὸς τὸ φῶς, κινουµένου δὲ µὴ δύ- 
νασθαι. 
 ∆ιὰ τί ἐν τοῖς βαθέσι πελάγεσι τὸ κῦµα οὐκ ἐπι- 
γελᾷ, ἀλλ' ἐν τοῖς µικροῖς; πότερον ὅτι τὸ µικρὸν φερό- 
µενον ὕδωρ διαιρεῖται ὑπὸ τοῦ ἀέρος µᾶλλον ἢ τὸ πολύ; 
διὸ θραύεται πατάξαν µᾶλλον. ἐν µὲν οὖν τῷ βαθεῖ πολὺ 
τὸ κινούµενον, ἐν δὲ τῷ βραχεῖ ὀλίγον. 
 ∆ιὰ τί οἱ πρὸς νότον τόποι ἁλυκώτερα τὰ ὕδατα 
ἔχουσιν; ἢ διὰ τὸ τὴν θάλατταν ὑπὸ νότου ὠθεῖσθαι ὑπὸ 
τὴν γῆν κεράννυται; 
 ∆ιὰ τί τῶν ὑδάτων τὸ ἁλµυρὸν ἐπὶ τῷ γλυκεῖ οἴνῳ 
µᾶλλον ἐπιπολάζει ἢ ἐπὶ τῷ αὐστηρῷ; πότερον ὅτι µᾶλ- 
λον ἔχει γῆν ὁ γλυκύς, ὥσπερ ἡ ἀσταφίς; ἢ ὅτι βαρύτε- 
ρος καὶ γλισχρότερος ὁ γλυκύς, ὥσθ' ἧττον µίγνυται, µὴ 
µιγνύµενος δὲ ἐφίσταται. 
 ∆ιὰ τί ὅλως ἐφίσταται γεῶδες ὄν; ἡ γὰρ οἰκεία φορὰ 



κάτω. πότερον ὅτι µᾶλλον ἔχει γῆν ὁ γλυκύς; ἢ διὰ τὴν    
θερµότητα, καθάπερ οἱ ἅλες; ὅµοιον γὰρ ἐξανθήµατι. ἢ 
δι' ἄλλην αἰτίαν; εἰ γὰρ οὐ διὰ τοῦτο καὶ ἐπὶ τῷ γλυκεῖ 
 
Bekker page 934b, line 3 
 
µᾶλλον, οὐκ ἄλογον· θερµότατος γάρ. 
 ∆ιὰ τί τὰ κύµατα πρότερον φοιτᾷ ἐνίοτε τῶν ἀνέ- 
µων; ἢ διότι καὶ τελευτᾷ ὕστερον; τὸ γὰρ πρῶτον πνεῦµα 
ὡσανεὶ προδιαλύεται τοῦ ὠσθέντος κύµατος· ἀφικνεῖται δὲ 
οὐκ αὐτὸ τὸ πρῶτον ὠσθέν, ἀλλ' ἀεὶ ἡ ὦσις γίνεται τοῦ 
ἐχοµένου. 
 ∆ιὰ τί αἱ κυµατωδέστεραι γαῖ στερραὶ γίνονται πολ- 
λάκις οὕτω σφόδρα ὥσπερ ἠδαφισµέναι; καὶ ἡ µὲν κυ- 
µατώδης γῆ στερρά, ἡ δὲ ἄποθεν χαῦνος. ἢ διότι ἡ µικρὰ 
ἄµµος οὐ πόρρωθεν ἐκβάλλεται ὑπὸ τοῦ κύµατος, ἀλλὰ ἡ 
µείζων µᾶλλον; ὥσπερ καὶ τῇ χειρὶ βάλλειν πόρρω οὐ 
τὸ ἐλάχιστον µάλιστα δυνατόν. ἔπειτα πολλῶν κυκωµένων 
τὰ ἐλάχιστα ἐµπίπτοντα πυκνοῖ. ἡ δὲ τοῦ κύµατος λω- 
φῶντος κίνησις ἐδαφίζει, κινεῖ δὲ οὐκέτι. διὰ µὲν οὖν τὸ 
τὰ µικρότατα µὴ πόρρω δύνασθαι πηδᾶν, ἐκ µικρῶν σφό- 
δρα συντέθειται· διὰ δὲ τὸ πολλάκις κινεῖσθαι συνεχὲς 
γίνεται πιπτούσης ἄµµου, ἕως ἂν συναρµόσῃ· διὰ δὲ τὸ 
κῦµα τὸ τελευταῖον ἐδαφίζεται, καὶ τὸ ἠρέµα ὑγρὸν συγ- 
κολλᾷ. ἡ δὲ πόρρω ξηρά τε οὖσα διίσταται, καὶ ἐκ µειζό- 
νων ἐστὶ λιθιδίων καὶ ἀνεδάφιστος. 
 ∆ιὰ τί τῆς θαλάσσης τὰ ἄνω τῶν ἐν τῷ βάθει ἁλ- 

µυρώτερα καὶ θερµότερα; ὁµοίως δὲ καὶ ἐν τοῖς φρέασι 
τοῖς ποτίµοις τὸ ἐπιπολῆς ἁλµυρώτερον τοῦ εἰς βάθος· καί- 
τοι ἔδει τὸ κατωτέρω· βαρύτερον γὰρ τὸ ἁλµυρόν. ἢ διότι 
ὁ ἥλιος καὶ ὁ ἀὴρ ἀνάγει ἀεὶ τὸ ἐλαφρότατον ἀπὸ τῶν 
ὑγρῶν; τὸ δὲ ποτιµώτερον ἀεὶ κουφότερον, µᾶλλον δὲ ἀπά- 
γει ἀπὸ τῶν ἐγγυτέρω τόπων. ὥστε καὶ τῆς θαλάττης 
ἀπὸ τῶν ἐπιπολῆς καὶ τῶν ποτίµων ἀνάγκη τὸ λειπόµε- 
νον ἁλµυρώτερον εἶναι, ἀφ' ὧν ἀνῆκται, ἢ ἀφ' ὧν µηθὲν 
ἢ ἔλαττον τὸ γλυκύ. διὰ τοῦτο δὲ καὶ θερµότερα τὰ ἄνω· 
τὸ γὰρ ἁλµυρὸν θερµότερον τοῦ ποτίµου. διὸ καὶ φασί τι- 
νες τῶν ἡρακλειτιζόντων ἐκ µὲν τοῦ ποτίµου ξηραινοµένου 
καὶ πηγνυµένου λίθους γίνεσθαι καὶ γῆν, ἐκ δὲ τῆς θαλάτ- 
της τὸν ἥλιον ἀναθυµιᾶσθαι. 
 ∆ιὰ τί τῆς θαλάττης τὰ πρὸς τῇ γῇ γλυκύτερά ἐστιν; 
ἢ διότι ἐν τῇ κινήσει µᾶλλόν ἐστιν; κινούµενον δὲ τὸ ἁλ- 
µυρὸν γλυκύτερον γίνεται. ἢ ὅτι καὶ ἐν τῷ βάθει ἁλµυ-   
ρώτερόν ἐστι τὸ ὕδωρ, τὰ δὲ πρὸς τῇ γῇ ἧττόν ἐστι βαθέα. 
διὸ καὶ τἀγχιβαθῆ ἁλµυρά ἐστι καὶ οὐχ ὁµοίως γλυκέα. 
τούτου δ' αἴτιον ὅτι βαρὺ ὂν τὸ ἁλµυρὸν φέρεται µᾶλλον 



εἰς βάθος. 
 ∆ιὰ τί ἡ θάλαττα µόνον τῶν ὑδάτων κάεται, τὰ δὲ 

πότιµα καὶ ποτάµια οὔ; πότερον ὅτι γῆν πολλὴν ἔχει; δη- 
λοῦσι δὲ οἱ ἅλες. ἢ διότι λιπαρά; δηλοῖ δὲ τὸ ἐν τοῖς 
ἅλασιν ὑφιστάµενον ἔλαιον. 
 ∆ιὰ τί ἐν ταῖς λίµναις ἄµµος οὐ γίνεται ἢ ἧττον ἢ 
ἐν τῇ θαλάττῃ καὶ τοῖς ποταµοῖς; ἢ ὅτι ἐν τῇ θαλάττῃ 
πέτραι γίνονται, καὶ ἡ γῆ ἐκκέκαυται µάλιστα; ἡ δὲ ἄµ- 
µος ἐστὶ πέτρα ἐψηγµένη εἰς µικρὰ καὶ ἐλάχιστα µόρια. 
 
ψήχεται δὲ διὰ τὴν πληγὴν τῶν κυµάτων. ἐν δὲ ταῖς λίµ- 
ναις οὐ γίνονται ὁµοίως πέτραι καθαραί, οὐδὲ θραύονται 
ὁµοίως διὰ τὸ µὴ γίνεσθαι κύµατα ὁµοίως. ἐν δὲ τοῖς 
ποταµοῖς µᾶλλον, ὅτι τὴν µὲν γῆν καταφέρουσι, τὰς δὲ 
πέτρας τῇ πληγῇ θραύουσιν. 
 ∆ιὰ τί, ὅταν ἡ λίµνη ἢ κοπάσῃ ἢ ξηρὰ γένηται, 
ἀποκάεται ὁ σῖτος ἐν τῷ πεδίῳ µᾶλλον; πότερον ὅτι τὸ 
ὑγρὸν τὸ ἐν τῇ λίµνῃ ἀπατµίζον τῇ ἀτµίδι θερµαίνει τὸν 
ἀέρα, ὥστε ἐλάττους καὶ ἀσθενεστέρους ποιεῖ τοὺς πάγους ἢ ἐν 
τοῖς κοίλοις καὶ προσελώδεσι τόποις; ἢ ἐκ τῆς γῆς, ὥσπερ 
λέγεται, τὰ ψύχη ἄρχεται καὶ λανθάνει εἰσδυόµενα; ξη- 
ρᾶς οὖν οὔσης τῆς λίµνης, διὰ πλείονος τόπου ἡ ψυχρότης 
πλείων προσπίπτουσα πήγνυσι καὶ ἀποκάει µᾶλλον. ἐν δὲ 

ταῖς τοιαύταις χώραις τὰ ψύχη κάτωθεν γίνεται, ὥσπερ 
καὶ δοκεῖ. καίτοι ἡ γῆ θερµὴ τοῦ χειµῶνος· ἀλλὰ διὰ τὸ 
ἔφυγρον εἶναι κατέψυκται τὸ ἐπιπολῆς θερµὸν τὸ ἐν τῇ 
γῇ. τὸ γὰρ ὑγρὸν οὔτε οὕτω πόρρω ἐστὶν ὥστε µὴ ψύχεσθαι, 
διὰ τὴν ἐνοῦσαν θερµότητα ἐν τοῖς ὑγροῖς, οὔτε οὕτως ὀλίγον 
ὥστε µηθὲν ἰσχύειν, διὰ τὸ διάβροχον εἶναι τὴν γῆν. οἷον 
οὖν διὰ τὴν ψύξιν αὐτοῦ συµβαίνει ἐπὶ κρυστάλλου περιπα- 
τεῖν καὶ οἰκεῖν. 
 ∆ιὰ τί ἡ θάλαττα ἁλµυρὰ καὶ πικρά ἐστιν; ἢ ὅτι 
ἐν τῇ θαλάττῃ πλείους εἰσὶν οἱ χυµοί; καὶ γὰρ τὸ ἁλµυ- 
ρὸν καὶ τὸ πικρὸν ἅµα φαίνεται. 
 ∆ιὰ τί τὰ ἐν τῇ θαλάττῃ ὄστρακα καὶ λίθοι στρογ- 
γύλα γίνεται; ἢ ὅτι ὁµοίως περιθραυόµενα τὰ ἔσχατα εἰς    
τὸ στρογγύλον σχῆµα ἔρχεται; τούτου γὰρ τὸ ἔσχατον 
ὅµοιον, ἡ δὲ θάλαττα πάντῃ κινοῦσα ὁµοίως περιθραύει. 
 ∆ιὰ τί ἐνιαχοῦ, ἐάν τις ὀρύξῃ παρὰ τὴν θάλατταν, τὸ 
µὲν πρῶτον πότιµόν ἐστιν ὕδωρ, εἶθ' ἁλµυρὸν γίνεται; ἢ 
ὅτι αὐτῆς ἐστὶ τῆς θαλάττης τῆς διηθούσης ὑπὸ τὴν γῆν τὸ 
ὕδωρ; εἰκότως οὖν τὸ πρῶτόν ἐστι γλυκύ· ἐλαφρότερον γάρ 
ἐστι τὸ γλυκὺ τοῦ ἁλµυροῦ, καὶ ἡ θάλαττα ἔχει τι τοῦ 



γλυκέος, ὃ µιχθὲν τῇ γῇ µᾶλλον ἐπιπολάζει. τὸ δὲ ἁλ- 

µυρὸν διὰ τὸ βάρος καὶ διὰ τὸ τµητικὸν εἶναι κάτω φέ- 
ρεται. εἴτε οὖν οὕτως εἴτε κατὰ τὰς φλέβας ἐκ τῆς ἠπείρου 
ῥεῖ ἐπὶ τὴν θάλατταν τὸ γλυκὺ ὕδωρ, εἰκότως ἂν ἐπιπο- 
λῆς εἴη τῆς θαλάττης, ἣ µίγνυται αὐτῇ. ἀνοιχθέντων δὲ 
τῶν πόρων, ὕστερον διὰ πλῆθος τὸ ἁλυκὸν κρατοῦν τοιοῦτο 
πᾶν ποιεῖ. συµβαίνει γὰρ πεφραγµένων τῶν ἄνω πόρων 
ἄλλην ὁδὸν ζητεῖν τὸ ἐπιρρέον· ἀνοιχθέντων δὲ ἐνταῦθα 
πᾶν φέρεται, καθάπερ ἐπὶ τῶν τοῦ σώµατος φλεβῶν. 
 ∆ιὰ τί ἡ θάλαττα οὖσα βαρυτέρα τοῦ ποτίµου ὕδατος 
µᾶλλόν ἐστιν εὐδίοπτος; πότερον ὅτι λιπαρωτέρα; τὸ δὲ 
ἔλαιον ἐπιχυθὲν ποιεῖ µᾶλλον εὐδίοπτον. ἔχουσα δὲ ἐν 
αὑτῇ λίπος εἰκότως µᾶλλον εὐδίοπτός ἐστιν. ἢ οὐχ ἅπαν 
τὸ ἐλαφρότερον καὶ εὐδιοπτότερον; αὐτὸ γὰρ τὸ ἔλαιον 
ἐλαφρότερον τοῦ ὕδατος, εὐδιοπτότερον δὲ οὔ. ἢ οὐκ εὐδιο- 
πτότερόν ἐστιν, ἀλλὰ φαίνεται; τὸ γὰρ πότιµον ὕδωρ ἀπὸ 
τῆς γῆς ἢ ἀπὸ ῥευµάτων ἐστίν, ἡ δὲ πηγὴ συναφίησι µετὰ 
τοῦ ὕδατος καὶ γῆν, ὥστε τῷ µὴ καθαρὰ εἶναι τὰ ῥεύµατα 
συγκατάγει τὴν γῆν καὶ ἰλύν. αὕτη οὖν ἐστὶν ἡ αἰτία τοῦ 
ἧττον εἶναι εὐδίοπτον. 
 ∆ιὰ τί οἱ νέοντες ἐν τῇ θαλάττῃ λαπαροὶ γίνονται; 
εἰ γὰρ ὅτι πονοῦσι, καὶ οἱ τροχιζόµενοι ἰσχυρὸν πονοῦσι πό- 

νον καὶ οὐ λαπάττονται. ἢ ὅτι οὐ πᾶς πόνος ποιεῖ λάπαξιν, 
ἀλλ' ὁ µὴ ποιῶν σύντηξιν; ἡ δὲ ἐν τῇ θαλάττῃ διατριβὴ 
καὶ ὅλως δοκεῖ βρωτικωτέρους ποιεῖν καὶ λαπαρούς· θερµή 
τε γάρ ἐστι καὶ ξηρὰ ἡ ἀπ' αὐτῆς ἀτµίς. 
 ∆ιὰ τί Πᾶσα λίµνη πότιµος οὖσα πλύνει καὶ ῥύπτει 
τὰ ἱµάτια; πλύνει µὲν γὰρ τὸ γλυκύ, ῥύπτει δὲ τὸ πι- 
κρόν, ἅµα δὲ οὐχ οἷόν τε ἔχειν ταῦτα. ἢ οὐ τῷ πικρὸν 
εἶναι οὐθὲν ῥύπτει, ἀλλ' ἡ γλισχρότης ῥυπτικόν; διὸ καὶ τὰ 
ἀκροκώλια καὶ ὅσα µυξώδη τοιαῦτα. ὥστε καὶ τῶν πι-   
κρῶν ὅσα τούτου µετέχει. ἐν δὲ τῇ λίµνῃ ταύτῃ συµβέ- 
βηκε τοῦτο, ὥστε τῆς νιτρώδους δυνάµεως τὸ µὲν πικρὸν ἐκ- 
κεκαῦσθαι, ἐµµένειν δὲ τὸ λιπαρὸν καὶ γλίσχρον. τούτῳ 
µὲν οὖν ῥύπτει, πλύνει δὲ τῷ ποτίµῳ αὐτῆς. 
 ∆ιὰ τί τὸ γαληνίζον τῆς θαλάττης λευκὸν φαίνεται, 
τὸ δὲ κατάφορον µέλαν; ἢ ὅτι τὸ ἧττον ὁρώµενον µελάν- 
τερον µᾶλλον φαίνεται; ἧττον δὲ φαίνεται τὸ κινούµενον 
τοῦ ἠρεµοῦντος. ἢ διότι τὸ µὲν διαφαινόµενον λευκόν, τὸ δὲ 
µὴ διαφαινόµενον µέλαν; ἧττον δὲ διαφαίνεται τὸ κινού- 
µενον. 
   



Κ∆. ΟΣΑ ΠΕΡΙ ΤΑ ΘΕΡΜΑ Υ∆ΑΤΑ. 
 
 ∆ιὰ τί τὸ θερµὸν ὕδωρ, ἐὰν ἐπικεχρισµένοι ὦσιν ἐλαίῳ, 

ἧττον θερµόν ἐστι καταχεόµενον, τοῦ ἐλαίου θερµοῦ ὄντος; ἢ 
διὰ τὸ λεαίνειν ὀλισθαίνει καὶ ἧττον ἐνδύνει; 
 ∆ιὰ τί τὰ ὕδατα ἐν τοῖς φρέασι µετὰ µεσηµβρίαν 
γίνεται τοῦ θέρους θερµά; ἢ διότι τηνικαῦτα ἤδη κεκράτηκε 
τὸ θερµὸν τὸν ἀέρα; πρὸ µεσηµβρίας δὲ τὸ θερµὸν λύει 
τὸ ψυχρὸν καὶ παύει· οὐχ ἅµα δὲ πέπαυται καὶ κρατεῖ, 
ἀλλ' ὅταν ἐπιχρονίσῃ. 
 ∆ιὰ τί τὸ ὕδωρ θερµότερον ἐνίοτε τῆς φλογὸς γινό- 
µενον οὐ κατακάει τὰ ξύλα, ἡ δὲ φλὸξ κατακάει; ἢ ὅτι 
ἡ µὲν φλὸξ λεπτοµερές, καὶ τὸ ἀπ' αὐτῆς πνεῦµα, τὸ δὲ 
ὕδωρ µεγαλοµερές, ὥστε οὐκ εἰσδύεται; ἡ δὲ φλὸξ καὶ τὸ 
ἀπὸ τῶν ἀνθράκων διὰ λεπτότητα εἰσιὸν διαλύει. 
 ∆ιὰ τί τὸ µὲν ὕδωρ τὸ ζέον οὐ τήκει, ἡ δὲ κοιλία 
τήκει; πότερον ὅτι τὸ µὲν θερµὸν τὸ ἐν τῇ κοιλίᾳ εἰσέρχε- 
ται διὰ λεπτότητα, τὸ δὲ ὕδωρ οὐκ εἰσέρχεται διὰ παχύ- 
τητα; ἢ διότι καὶ τὰ ἄλλα κωλύει τήκεσθαι τὸ ὑγρόν; 
οὐθὲν γὰρ ἐν ὑγρῷ τήκεται. ἐν δὲ τῇ κοιλίᾳ τὸ ὑγρὸν εἰς 
τὴν κύστιν ὑπονοστοῦν οὕτω λύει. 
 ∆ιὰ τί τῶν ἀγγείων ὁ πυθµὴν οὐ κάει ἐνόντος τοῦ 
ὕδατος καὶ ζέοντος, ἀλλὰ καὶ φέρουσι τοῦ πυθµένος ἐχό- 
µενοι, ἐξαιρεθέντος δὲ κάει; ἢ ὅτι σβέννυται τὸ ἐγγινόµε- 

νον θερµὸν ἐν τῷ πυθµένι ὑπὸ τοῦ ὕδατος; διὸ καὶ οὐ τή- 
κεται τὰ τηκτά, ἂν µὴ ψόφος ἐµπέσῃ. 
 ∆ιὰ τί οὐχ ὑπερζεῖ τοῦ χειµῶνος ὁµοίως καὶ τοῦ θέ- 
ρους τὸ ὕδωρ, οὐ µόνον ὁµοίως θερµαινόµενον, ἀλλὰ καὶ 
µᾶλλον καὶ ὁµοίως θερµὸν ὄν, καὶ ἔτι µᾶλλον; ἢ διότι ἡ    
ὑπέρζεσίς ἐστιν ἡ ἀναβολὴ τῶν ποµφολύγων; τὸ µὲν οὖν 
ὕδωρ αὐτὸ θερµαίνεται τότε οὐθὲν ἧττον ἢ τοῦ ψύχους, αἱ 
δὲ ποµφόλυγες αἴρεσθαι οὐ δύνανται ὁµοίως διὰ τὸ τὸν 
περιέχοντα ἀέρα εἶναι ψυχρόν, ἀλλ' ἐλάττους τε τὰ µε- 
γέθη αἴρονται ὑπὸ τοῦ ψύχους θλιβόµεναι, καὶ διακόπτον- 
τος τοῦ ἀέρος ταχὺ διαπίπτουσιν. ὥστε ἐλάττους τε τῷ ὄγκῳ 
καὶ τῷ πλήθει γίνονται τοῦ χειµῶνος, τοῦ δὲ θέρους τοὐναν- 
τίον. ἡ δὲ ὑπέρζεσις γίνεται διὰ τὸ πλῆθος καὶ τὸ µέγε- 
θος τοῦ ἀφροῦ. 
 ∆ιὰ τί τὸ µὲν θερµὸν ὕδωρ ῥυτιδοῖ, τὸ δὲ πῦρ θερ- 
µὸν ὂν οὔ; ἢ ὅτι τὸ µὲν πῦρ ποιεῖ πνεῦµα, ὥστε ὀγκοῖ; 
περιτείνεται γὰρ τὸ δέρµα. ἡ δὲ κάµψις ῥυτίς ἐστιν. 
 ∆ιὰ τί τῶν ἀγγείων οἱ πυθµένες θερµαινοµένου τοῦ 
ὕδατος, ἕως ἂν ᾖ ψυχρὸν τὸ ὕδωρ, θερµότεροί εἰσιν; ἢ 



διότι ψυχροῦ µὲν ἔτι ὄντος τοῦ ὕδατος ἐγκατακλείεται τὸ 
θερµὸν καὶ ἀντιπεριίσταται εἴσω, κωλυόµενον ἐξιέναι, ὅταν 

δὲ διαθερµανθῇ τὸ ἐνὸν ὕδωρ, οὐκέτι ἀποστέγοντος ἀλλὰ 
διαπνέοντος καὶ ἐλάττονος γινοµένου τοῦ πυρὸς ψυχρότερος 
γίνεται ὁ πυθµήν, ὁµοίως ὥσπερ καὶ τὰ βαλανεῖα· καὶ 
γὰρ ταῦτα τοῦ χειµῶνος θερµότερα ἢ τοῦ θέρους διὰ τὸ ἐγ- 
κατακλείεσθαι τὸ θερµὸν ἐν τῷ χειµῶνι µᾶλλον ἢ ἐν τῷ 
θέρει ὑπὸ τοῦ περιέχοντος ἀέρος ὄντος ψυχροῦ. 
 ∆ιὰ τί τὸ µὲν ὕδωρ ζέον οὐκ ἐκπαφλάζει, τὸ δὲ 
ἔτνος καὶ ἡ φακῆ; καίτοι κουφότερον τὸ ὕδωρ τούτων, τὰ 
 
δὲ κοῦφα ῥᾷον ῥῖψαι πόρρω. ποιεῖ δὲ καὶ τὸ ἀργύριον 
ταὐτό, καὶ τοῦτο καθαιρόµενον· διὸ οἱ ἐν τῷ ἀργυροκοπείῳ 
καλλύνοντες κερδαίνουσιν· τὸ γὰρ διαρριπτούµενον συγκαλ- 
λύνοντες λαµβάνουσι τὰ λείψανα. ἢ διότι ποιεῖ µὲν τὸν 
ἐκπαφλασµὸν τὸ θερµὸν ἐξατµίζον καὶ βιαζόµενον τὰ 
ἀντικρούοντα τῇ κατὰ φύσιν αὑτοῦ φορᾷ; τὸ µὲν οὖν ὕδωρ 
διὰ κουφότητα καὶ λεπτότητα οὐκ ἀποβιάζεται, ὥστε οὐκ 
ἀθροίζεται πολὺ θερµόν, ἀλλὰ πρὶν ἁλισθῆναι φθάνει 
διακόψαν τὸ ἀεὶ προσελθόν. τὰ δὲ ἔχοντα ἐν αὑτοῖς 
σῶµα, οἷον τὰ ῥοφήµατα ἢ ὁ ἄργυρος, διὰ βάρος τὸ 
σωµατοειδὲς ἔχοντα πολύ, καὶ ἀνταπωθοῦντα διὰ τὸ ἀπο- 
βιάζεσθαι βίᾳ, ἐξιόντος ἀποσφαιρίζεται ᾗ ἂν κρατήσῃ τὸ 

θερµόν· οὐ γὰρ δίεισι διὰ πυκνότητα, ἀλλὰ κρατεῖ, ἕως 
ἂν ὑπὸ τοῦ ἐπιρρέοντος θερµοῦ ἀπορριφθῇ. γίνεται δὲ πληγή, 
οὐκ ὦσις, διὰ τὸ ταχὺ φέρεσθαι τὸ θερµὸν κάτωθεν ἄνω.   
 ∆ιὰ τί τὰ µὲν ὀλίγον χρόνον ἐν τῷ θερµῷ βρεχό- 
µενα ἀνοιδεῖ, τὰ δὲ πολὺν συµπίπτει καὶ γίνεται ῥυσά; 
ἢ διότι τὸ θερµὸν ἐκ πεπηγότος ὑγρὸν ποιεῖ, ἐκ δὲ ὑγροῦ 
πνεῦµα, τὰ δὲ πυκνὰ ἀραιοῖ; τὸ µὲν οὖν πρῶτον θερµαῖ- 
νον τὰ πεπηγότα ὑγρότερα ποιεῖ, καὶ ἐξ ὑγρῶν πνευµα- 
τοποιοῦν ὀγκηρὰ ποιεῖ διαχέον· ὅταν δὲ µᾶλλον θερµαίνῃ 
τὸ πέριξ, ἀραιὸν ποιεῖ, ὥστε ἀποπνεῖται ἡ ἀτµίς, καὶ τὸ 
ὑγρὸν ξηραινόµενον συµπίπτειν ποιεῖ τοὺς ὄγκους. συµπι- 
πτόντων δὲ ῥυσοῦται τὸ πέριξ δέρµα πάντων. ᾗ δὲ ἀνω- 
µάλως, ταύτῃ ῥυσὸν γίνεται. 
 ∆ιὰ τί ὑπὸ τῶν θερµῶν ὑδάτων µᾶλλον ἢ ὑπὸ τῶν 
ψυχρῶν πήγνυνται λίθοι; πότερον ὅτι τῇ τοῦ ὑγροῦ ἐκλεί- 
ψει γίνεται λίθος, µᾶλλον δὲ ὑπὸ τοῦ θερµοῦ ἢ τοῦ ψυχροῦ 
ἐκλείπει τὸ ὑγρόν, καὶ ἀπολιθοῦται δὴ διὰ τὸ θερµόν, κα- 
θάπερ καὶ Ἐµπεδοκλῆς φησὶ τάς τε πέτρας καὶ τοὺς λί- 
θους καὶ τὰ θερµὰ τῶν ὑδάτων γίνεσθαι. ἢ τὸ θερµὸν 
ἀπολιθοῖ· καὶ ὑπὸ τοῦ ψυχροῦ δὲ λιθοῦται διὰ τὸ τὴν ὑπερ- 



βολὴν τοῦ πάγου τὸ ὑγρὸν ἀναλίσκουσαν σκληρύνειν; δῆλον 

οὖν ἐκ τῆς ὑπερβολῆς καὶ τὸ ἁπλῶς. 
 ∆ιὰ τί ἐν τῷ θερµῷ ὕδατι ἐὰν τὸν πόδα ἔχῃ τις, 
ἠρεµοῦντος µὲν ἧσσον δοκεῖ εἶναι θερµόν, ἐὰν δὲ κινηθῇ, 
θερµότερον; ἢ ὥσπερ καὶ ἐπὶ τοῦ σώµατος, ἐὰν ἐν τῷ 
πνεύµατι τροχάζῃ τις, ἀεὶ ὁ προϊστάµενος ἀὴρ ψυχρότε- 
ρος· εἰς δὲ τὸ πορρώτερον εἰσιὼν µᾶλλον ἀσθάνεται. 
 ∆ιὰ τί ἐν τῷ ἡλίῳ µᾶλλον ἢ τῇ σκιᾷ τὰ θερµὰ 
ψύχεται; πότερον ὅτι τὸ θερµὸν τὸ ἔλαττον ὑπὸ τοῦ πλείο- 
νος φθείρεται; ἢ ὅτι ἐν µὲν τῇ σκιᾷ τὸ ψυχρὸν περιεστη- 
κὸς θλίβει τὸ ἐνὸν θερµὸν καὶ οὐκ ἐᾷ ἐπεξιέναι, ὥσπερ καὶ 
τοῖς θνήσκουσι ποιεῖ τὸ ψυχρὸν προσχεόµενον· ἐγκατα- 
κλείει γὰρ τὸ θερµὸν καὶ κωλύει ἐξιέναι· καὶ ὅλως τοῦ 
χειµῶνος ἅπασι συµβαίνει τὰ ἔσωθεν θερµότερα· ἐν δὲ 
τῷ ἡλίῳ οὐδενὸς ἀντιφράττοντος φέρεται καὶ θᾶττον ἀπο- 
λείπει. 
 ∆ιὰ τί τὸ ἐν τῷ ἡλίῳ θερµαινόµενον ὕδωρ ὥστε λούε- 
σθαι οὐκ ἔστιν ὑγιεινότερον; πότερον ὅτι διὰ τὸ ψύχεσθαι; 
καὶ ἔτι ἐπεὶ τὸ σωµάτιον φρίττειν ποιεῖ; ἢ ποιεῖ µὲν καὶ 
τοῦτο, ἀλλὰ κἂν πολλάκις λούηταί τις, νοσερόν ἐστιν; τὸ 
µὲν γὰρ θερµὸν ὅλως πεπτικόν ἐστι καὶ ξηραντικόν, τὸ δὲ 
ψυχρὸν σταλτικόν, ὥστε ἄµφω ποιεῖ τι ἀγαθόν. διὸ καὶ    

τὸ ὕδωρ καὶ τὸ ψυχρὸν λουοµένοις καὶ τὸ θερµὸν τὸ ὑπὸ 
τοῦ πυρὸς χρήσιµον· τὸ δὲ ὑπὸ τοῦ ἡλίου διὰ τὴν ἀσθέ- 
νειαν τῆς θερµότητος οὐδέτερον τούτων ποιεῖ, ἀλλὰ ὑγραίνει 
ὥσπερ τὸ τῆς σελήνης φῶς. 
 ∆ιὰ τί τὸ ἐν τῷ ἡλίῳ θερµανθὲν ὕδωρ οὐκ ἀγαθόν; 
ἢ ὅτι τὰ ψυχόµενα ῥιγοῦν ποιεῖ; 
 ∆ιὰ τί τὰ ἐν Μαγνησίᾳ καὶ τὰ ἐν Ἀταρνεῖ θερµὰ 
πότιµά ἐστιν; ἢ διότι ἐµβάλλει ὕδωρ πλεῖον ἀπορρέοντι τῷ 
θερµῷ, οὗ ἡ µὲν ἁλµυρότης ἀφανίζεται, ἡ δὲ θερµότης 
διαµένει; 
 ∆ιὰ τί ἐν Μαγνησίᾳ τὰ θερµὰ τοῦ µὲν θερµὰ εἶναι 
ἐπαύσατο, ἁλµυρὸν δὲ ἦν τὸ ὕδωρ; ἢ πλεῖον ἐπεχύθη ἅµα 
ψυχρὸν ἐπὶ τὰς πηγὰς ἀλλότριον, καὶ ἐναπέσβεσε τὴν 
θερµότητα; ἡ δὲ γῆ ἁλµυρὰ µὲν ἦν, θερµὴ δὲ οὔ, διὰ τὸ 
πλῆθος τοῦ ὕδατος τοῦ ἐµβάλλοντος. ὅµοιον οὖν συνέβη τῷ 
διὰ τῆς τέφρας ὕδατι ἠθουµένῳ· καὶ γὰρ τοῦτο διὰ θέρµης 
ἠθούµενον ἐκείνην µὲν καταψύχει, καὶ αὐτὸ ψυχρὸν γίνε- 
ται, ἁλµυρόν τε καὶ πικρὸν διὰ τὴν τέφραν ἐστίν. ἐπεὶ δὲ 
τὸ προσιὸν ἠλλοτριωµένον ἐστί, δι' ἄλλην αἰτίαν ἐκράτησεν 
ἡ θερµότης ἐνοῦσα ἐν τῇ γῇ τῆς ψυχρότητος τοῦ ὕδατος δι' 
ὀλιγότητα, καὶ ἐγένετο πάλιν θερµά. 

 ∆ιὰ τί τὰ ὅλα τῶν θερµῶν ὑδάτων ἁλµυρά; ἢ διότι 
τὰ πολλὰ διὰ γῆς ἠθεῖται στυπτηριώδους (δηλοῖ δὲ ἡ ὀσµὴ 
αὐτῶν) κεκαυµένης δέ; ἡ δὲ τέφρα πάντων ἁλµυρὰ καὶ 
θείου ὄζει. διὸ καὶ συγκάει οὕτως ὥσπερ ὁ κεραυνός. πολλὰ 
οὖν θερµά ἐστιν ἀπὸ ἐπισηµάνσεως κεραυνῶν. 
 ∆ιὰ τί τὰ θερµὰ λουτρὰ ἱερά; ἢ ὅτι ἀπὸ τῶν ἱερω- 
τάτων γίνονται, θείου καὶ κεραυνοῦ; 
    

ΚΕ. ΟΣΑ ΠΕΡΙ ΤΟΝ ΑΕΡΑ. 
 
 ∆ιὰ τί ἐν τοῖς ἀσκοῖς τοῖς πεφυσηµένοις ἐναπολαµ- 
βανόµενα τὰ µέλη πόνον παρέχει; πότερον διὰ τὴν πίεσιν 
τοῦ ἀέρος; ὥσπερ γὰρ οὐδὲ τοῖς ἔξωθεν πιέζουσι τὸν ἀσκὸν 
ἐνδίδωσιν ὁ ἀήρ, ἀλλ' ἀπωθεῖ, οὕτω καὶ τὰ ἐντὸς ἐναπο- 
λαµβανόµενα θλίβει ὁ ἀήρ. ἢ διότι βίᾳ κατέχεται καὶ 
πεπίληται; ἔξω οὖν πάντῃ ὁρµῶν κατὰ φύσιν προσαπερεί- 
δεται πρὸς τὸ ἐντὸς ἀπειληµµένον σῶµα. 
 ∆ιὰ τί ἐν τοῖς ἕλεσι τοῖς παρὰ τοὺς ποταµοὺς γίνον- 
ται οἱ καλούµενοι βούµυκοι, οὓς µυθολογοῦσι ταύρους ἱεροὺς   
εἶναι τοῦ θεοῦ; ἔστι δὲ τὸ γινόµενον ψόφος ὅµοιος φωνῇ 
ταύρου, ὥστε αἱ βόες οὕτω διατίθενται ἀκούουσαι ὥσπερ ταύρου 
µυκωµένου. ἢ ὅτι ὅσοι ποταµοὶ λιµνάζουσιν εἰς ἕλη, ἢ ὅσα 
ἕλη λιµνάζονται, ἢ ὑπὸ θαλάττης ἀντικρούονται, ἢ τὸ 

πνεῦµα ἀφιᾶσιν ἀθροώτερον, ἐν τοῖς τοιούτοις γίνεται τοῦτο; 
αἴτιον δὲ ὅτι αἱ κοιλίαι τῆς γῆς γίνονται. οὕτως οὖν κλυ- 
ζόµενον τὸ ὕδωρ, διὰ τὸ ἐνεῖναι ῥεῦµα ἐν τῇ τοιαύτῃ λι- 
µνασίᾳ, ἀπωθεῖται τὸν ἀέρα διὰ στενοῦ εἰς εὐρυτέραν κοι- 
λίαν, οἷον εἴ τις εἰς ἀµφορέα κενὸν κατὰ τὸ στόµιον ποιοῖ 
ψόφον, µυκήµατι ὅµοιον γίνεται· καὶ γὰρ ἡ µύκησις διὰ 
τοῦτο γίνεται τὸ σχῆµα τοῖς βουσίν. πολλὰς δὲ καὶ ἀτόπους 
φωνὰς ποιοῦσι τὰ σχήµατα τῶν κοιλιῶν ἀνώµαλα ὄντα, 
ἐπεὶ καὶ ἀµφορέως τὸν πύνδακα ἐάν τις ἀφελὼν διὰ τοῦ 
πυθµένος τρίβῃ ἕλκων ἔσω καὶ ἔξω, εἰ τρίψει διὰ τοῦ κα- 
ταδήµατος, ψόφον ποιεῖ, ὥστε φεύγειν τὰ θηρία, ὅταν οἱ 
ὀπωροφύλακες κατασκευάσωσιν αὐτό. 
 ∆ιὰ τί ὁ ἀὴρ οὐχ ὑγρός, ἁπτόµενος τοῦ ὕδατος; τῶν 
γὰρ ἄλλων οὐθὲν ὅ τι οὐχ ὑγρόν, ἂν ἅψηται. ἢ διότι τὸ 
ἔσχατον αὐτῶν ἅµα, τὸ δὲ ἐπίπεδον ἑκατέρου οὐχ ἕτερον; 
τὰ µὲν οὖν ἄλλα βαρύτερα, ὁ δὲ ἀὴρ οὐ ῥέπει κατωτέρω 
τοῦ ἐσχάτου. ἅπτεται µὲν οὖν, ὅτι οὐθὲν µεταξύ, οὐ βρέχεται 
δέ, ὅτι ἀεὶ ἄνωθεν τοῦ ὕδατος. 
 ∆ιὰ τί µέσων νυκτῶν καὶ µεσηµβρίας µάλιστα εὐδία 



γίνεται; ἢ διότι ἡ νηνεµία ἐστὶν ἀέρος στάσις, ἕστηκε δὲ 
µάλιστα, ὅταν κρατῇ ἢ κρατῆται, µαχόµενος δὲ κινεῖται. 

κρατεῖ µὲν οὖν µάλιστα µέσων νυκτῶν, κρατεῖται δὲ µε- 
σηµβρίας· τότε µὲν γὰρ ὁ ἥλιος πορρωτάτω, τότε δὲ ἐγ- 
γυτάτω γίνεται. ἔτι ἄρχεται τὰ πνεύµατα ἢ περὶ ἕω ἢ 
περὶ δυσµάς, λήγει δὲ τὸ µὲν ἕωθεν, ὅταν κρατηθῇ, τὸ 
δὲ ἀπὸ δυσµῶν, ὅταν παύσηται κρατῶν. συµβαίνει οὖν 
τὰ µὲν µεσηµβρίας παύεσθαι, τὰ δὲ µέσων νυκτῶν. 
 ∆ιὰ τί ὑποφωσκούσης ἕω καὶ ἤδη πρωῒ µᾶλλόν ἐστι 
ψῦχος ἢ τῆς νυκτός, ἐγγυτέρω ὄντος τοῦ ἡλίου ἡµῶν; ἢ 
ὅτι πρὸς ἡµέραν δρόσος καὶ πάχνη πίπτει, ταῦτα δέ ἐστι 
 
ψυχρά· ὥσπερ οὖν ῥανθέντος τοῦ παντὸς τόπου ὑγρῷ ψυχρῷ 
γίνεται κατάψυξις. 
 ∆ιὰ τί ἐν τῷ Πόντῳ καὶ ψύχη µάλιστα καὶ πνίγη; 
ἢ διὰ τὴν παχύτητα τοῦ ἀέρος; τοῦ µὲν γὰρ χειµῶνος οὐ 
δύναται διαθερµαίνεσθαι, τοῦ δὲ θέρους, ὅταν θερµανθῇ,    
κάει διὰ τὴν παχύτητα. ἡ δὲ αὐτὴ αἰτία καὶ διότι τὰ 
ἑλώδη τοῦ µὲν χειµῶνος ψυχρά, τοῦ δὲ θέρους θερµά. ἢ 
διὰ τὴν τοῦ ἡλίου φοράν; τοῦ µὲν γὰρ χειµῶνος πόρρω 
γίνεται, τοῦ δὲ θέρους ἐγγύς. 
 ∆ιὰ τί τῆς νυκτὸς αἰθρία µᾶλλον ἢ µεθ' ἡµέραν; 
ἢ καὶ τοῦ πνεύµατος καὶ τῆς ταραχῆς ὁ ἥλιος αἴτιος; 

ταῦτα γὰρ κινήσεώς τινος γενοµένης συµβαίνει γίνεσθαι. 
αἴτιον τοίνυν τὸ θερµόν. ὅταν οὖν τοῦτο µὴ παρῇ, ἠρεµεῖ 
τὸ πᾶν, καὶ αἰροµένου τοῦ ἡλίου µᾶλλον ἢ τοὐναντίον· καὶ 
τὸ “µήποτ' ἀπ' ἠπείρου” τοῦτ' ἐστίν, ὅτι οὗ πλείστη κίνησις, 
ἐκεῖ ἥκιστα ἄν τι µένοι καὶ συσταίη, µὴ ὁµαλοῦ ὄντος καὶ 
κρατοῦντος τοῦ συνισταµένου. τοῦ µὲν δὴ χειµῶνος ἡ θάλαττα 
τοιοῦτον, τοῦ δὲ θέρους ἡ γῆ. 
 ∆ιὰ τί, ὅταν διαχυθῇ τὸ ὑγρὸν εἰς ἀσκούς, οὐ µόνον 
τὸ ὑγρὸν δέχεται ὁ πίθος µετὰ τῶν ἀσκῶν, ἀλλὰ καὶ 
ἄλλο προσλαµβάνει; ἢ ὅτι ἐν τῷ ὑγρῷ ἐνυπάρχει ὁ ἀήρ; 
οὗτος οὖν ὅταν µὴ ἐν τῷ πίθῳ ἐνῇ, οὐ δύναται ἐκκρίνεσθαι διὰ 
τὸ µέγεθος τοῦ πίθου· ἐκ γὰρ τοῦ µείζονος χαλεπώτερον ἐκ- 
θλῖψαι ὁτιοῦν καὶ ὑγρὸν καὶ πνεῦµα, ὥσπερ καὶ ἐκ τῶν 
σπόγγων. ὅταν δὲ µερίζηται εἰς µικρά, ἐκθλίβεται ἐκ τοῦ 
ἀσκοῦ µετὰ τοῦ ἐνόντος, ὥσθ' ἡ τοῦ ἀέρος χώρα κενὴ γίνεται, 
διὸ καὶ τοὺς ἀσκοὺς καὶ ἔτι ἄλλο ὑγρὸν δέχεται ὁ πίθος. 
καὶ µᾶλλον ἐπὶ τοῦ οἴνου τοῦτο γίνεται, ὅτι πλείων ἀὴρ ἐν 
τῷ οἴνῳ ἔνεστιν ἢ ἐν τῷ ὕδατι. ὅµοιον δὲ τούτῳ καὶ τὸ 
ταὐτὸ ἀγγεῖον τήν τε κονίαν καὶ τὸ ὕδωρ χωρεῖν ἅµα, 
ὅσον ἑκάτερον χωρὶς ἐγχεόµενον. ἔοικε γὰρ πολλὰ εἶναι 



τὰ διάκενα τῆς τέφρας. ἅτε οὖν λεπτότερον τὸ ὕδωρ δια- 

δύνει µᾶλλον καὶ συσσάττει ἤδη ὥστε πυκνοῦσθαι, καὶ διὰ 
τὸ παρ' ἕκαστον τῶν µερῶν εἶναι τὴν σάξιν (µᾶλλον γὰρ 
σάττεται κατὰ µικρὸν σαττόµενον ἅπαν ἢ ἀθρόον), τούτου 
δὲ γινοµένου ὑποκαταβαίνειν τὴν κονίαν· ἅµα δὲ καὶ ἡ τέ- 
φρα εἰς αὑτὴν δέχεται τὸ ὑγρὸν διὰ τὸ ἔχειν κοιλίας. ἡ 
δὲ βαλλοµένη τέφρα εἰς τὸ ὕδωρ θερµὴ οὖσα τέµνει αὐτὸ 
καὶ ἐξαεροῖ. καὶ πρότερον δὲ ὕδατος ἐγχυθέντος καὶ ὕστε- 
ρον κονίας ἐµπιπτούσης τὸ αὐτὸ γίνεται, ὥστε καὶ τὸ ὕδωρ 
ἔχοι ἂν κοιλίας καὶ διάκενα αὐτὸ ἐν αὑτῷ. ἢ οὐ τὸ ὕδωρ 
τὸ δεχόµενον τὴν κονίαν, ἀλλ' ἡ κονία τὸ ὕδωρ; τὸ γὰρ 
λεπτοµερέστερον εἰκὸς εἶναι τὸ εἰσιόν. ἔτι καὶ ἐκ τῆς πεί- 
ρας δῆλον. ὅταν γὰρ ἐπιπάττηται ἡ τέφρα, καθ' ὃν ἂν   
τόπον ἐπιπάττηται, εἰς τοῦτον συρρεῖ τὸ ἄλλο ὕδωρ· ἔδει 
δὲ τὸ ἐναντίον, εἴπερ ἦν τὸ ὕδωρ τὸ δεχόµενον. ἢ οὐ συµ- 
βαίνει τοῦτο, ἐὰν πρότερον ἐγχυθῇ τὸ ὕδωρ καὶ σφόδρα 
διαµεστώσῃ· ἀλλ' ἐὰν ὁτιοῦν ἐπιβληθῇ, ὑπερχεῖται. ἐὰν δ' 
ἅπαξ ὑπερχυθῇ καὶ ἐπιπέσῃ ἡ τέφρα, ἤδη συµβαίνει· ἡ 
γὰρ τέφρα ἦν δεχοµένη. ταὐτὸ δὲ τοῦτο καὶ ὅτι οἱ βόθυ- 
νοι τὴν ἐκβληθεῖσαν ἐξ αὐτῶν γῆν οὐ δέχονται· ἔοικε γὰρ 
δὴ ἀήρ τις προκαταλαµβάνων τὸν τόπον καὶ διὰ τοῦτο 
µὴ δέχεσθαι. 

 ∆ιὰ τί ὁ ἀὴρ παχύτερος ὢν τοῦ φωτὸς διέρχεται 
διὰ τῶν στερεῶν; ἢ διότι τὸ µὲν φῶς κατ' εὐθεῖαν φέρεται 
µόνον, διὸ καὶ διὰ τῶν ἀραιῶν οὐ διορᾷ ἡ ὄψις, οἷον 
κισήριδος; ἐπαλλάττουσι γὰρ οἱ πόροι· ἀλλ' οὐκ ἐν τῇ 
ὑάλῳ. ὁ δὲ ἀὴρ οὐ κωλύεται διὰ τὸ µὴ εὐθυπορεῖν οὗ 
διέρχεται. 
 ∆ιὰ τί ὁ ἀὴρ ψυχρὸς µὲν γίνεται διὰ τὸ ἅπτεσθαι τοῦ 
ὕδατος, δίυγρος δὲ οὔ, κἂν σφόδρα τις φυσᾷ εἰς τὸ ὕδωρ 
ὥστε κυµαίνειν; ὅτι δὲ ψυχρός, δηλοῖ µεθιστάµενος· ψύχει 
γὰρ ἀπὸ τῶν ὑδάτων. ἢ ὅτι ψυχρὸς µὲν πέφυκεν εἶναι 
καὶ θερµός, ὥστε µεταβάλλει τῇ ἁφῇ οὗ ἄν τινος ἅπτηται, 
ὑγρὸς δὲ οὐκέτι διὰ τὸ κουφότερος εἶναι· καὶ οὐδέ ποτε εἰς 
τὸ βάθος τοῦ ὕδατος ἔρχεται, ἀλλ' ἀεὶ τοῦ ἐπιπέδου ἅπτε- 
ται, κἂν βιάζηται κάτω· καὶ τὸ ὕδωρ ἔτι κατωτέρω φέ- 
ρεται, ὥστε µήποτε εἰς βάθος ἰέναι. 
 ∆ιὰ τί ὁ ἐκ τῶν ποµφολύγων καὶ κάτωθεν ἀνιὼν οὐ 
διερὸς ἐξέρχεται; ἢ διότι οὐκ ἐπιµένει τὸ ὑγρόν, ἀλλ' ὀλι- 
σθαίνει τὸ ὕδωρ; τὸ δ' ἐπὶ τῇ ποµφόλυγι καὶ ἔλαττόν 
ἐστιν ἢ ὥστε διαιρεῖν. 
 ∆ιὰ τί ὁ ἀὴρ οὐκ ἀναπίµπλησι, τὸ δὲ ὕδωρ; καὶ εἰς 
τὸν ἀέρα γὰρ µετατιθέµενον διερόν. ἢ ὅτι ὥσπερ οὐδὲ ὁ 

λίθος; οὐ γὰρ πᾶν ἐστὶν ἀναπληστικόν, ἀλλὰ τὸ γλίσχρον 
ἢ ὑγρόν. 
 ἢ ὅτι ὁ ἀὴρ ἄνω φέρεται; ὁ γὰρ ἀσκὸς ὅταν µὲν 
κενὸς ᾖ, κάτω φέρεται, ὅταν δὲ φυσηθῇ, ἄνω ἐπιµένει διὰ 
τὸ τοῦτον ἀναφέρειν. εἰ δὲ ὁ ἀὴρ ἀνακουφίζει καὶ κωλύει 
κάτω φέρεσθαι, διὰ τί βαρύτεροι γίνονται φυσηθέντες; καὶ 
πῶς, ὅτε µὲν βαρύτερός ἐστιν, ἐπιµένει, κουφότερος δὲ γενό- 
µενος καταφέρεται; 
 ∆ιὰ τί ὁ ἀὴρ οὐκ ἄνω φέρεται; εἰ γὰρ τὰ πνεύµατα    
τούτου κινουµένου ὑπὸ τοῦ θερµοῦ γίνεται, πέφυκε δὲ τὸ πῦρ 
ἄνω φέρεσθαι, καὶ τὸ πνεῦµα εἰς τὸ ἄνω ἐβάδιζεν, εἴπερ 
τό τε κινοῦν εἰς τὸ ἄνω θεῖ καὶ τὸ κινούµενον οὕτω πέφυκε 
φέρεσθαι. νῦν δὲ φαίνεται λοξὴν τὴν φορὰν ποιούµενος. 
 ∆ιὰ τί τὸ ἀφ' ἕω ψυχρότερον ἢ τὸ ἀφ' ἑσπέρας; ἢ 
ὅτι τὸ µὲν ἐγγύτερον µέσων νυκτῶν, τὸ δὲ µεσηµβρίας; 
ἔστι δὲ ἡ µεσηµβρία θερµότατον διὰ τὸ εἶναι ἐγγύτατον 
ἡλίου, αἱ δὲ µέσαι νύκτες ψυχρότεραι διὰ τὸ ἐναντίον. 
 ∆ιὰ τί αἱ νύκτες τῶν ἡµερῶν ἐν ταῖς ἀλέαις πνιγη- 
ρότεραι; ἢ διὰ τὴν ἄπνοιαν; οἱ γὰρ ἐτησίαι καὶ πρόδρο- 
µοι τὰς νύκτας ἧττον πνέουσιν. 
 ∆ιὰ τί τὰ ἐν τοῖς ἀσκοῖς ἄσηπτα φυσηθεῖσι, καὶ ἐν 

τοῖς περιπωµατιζοµένοις; ἢ διότι σήπεται µὲν κινούµενα, 
ἅπαντα δὲ τὰ πλήρη ἀκίνητα, ταῦτα δὲ πλήρη. 
 ∆ιὰ τί τῆς αἰθρίας µᾶλλον ψῦχος γίνεται ἢ ἐπινε- 
φέλων ὄντων; τὰ δὲ ἄστρα καὶ ὁ οὐρανὸς θερµός. ἢ ὅτι 
οὐθὲν ἀποστέγει ἐν τῇ αἰθρίᾳ τὴν ἀτµίδα, ἀλλὰ διαχεῖται· 
ἐν δὲ τοῖς ἐπινεφέλοις ἀποστέγεται; καὶ βορείων γε ἢ νο- 
τίων διὰ τὸ αὐτό· ὁ µὲν γὰρ νότος ἄγει τὸ τοιοῦτον, ὁ δὲ 
ἀπωθεῖ. καὶ ἀτµίζειν δὲ φαίνεται βορείοις µᾶλλον ἢ νο- 
τίοις, καὶ χειµῶνος ἢ θέρους. ἢ παρὰ τὸ ἀνόµοιον; ἢ ὅτι 
θερµοῦ ψυχοµένου ἐστὶν ἡ ἀτµίς; 
 ∆ιὰ τί ἀὴρ ὁ ἐλάττων θερµότερος τοῦ πλείονος; αἱ 
γὰρ στενοχωρίαι ἀλεεινότεραι. ἢ διότι κινεῖται µᾶλλον ὁ 
πολύς, ἡ δὲ κίνησις ποιεῖ ψυχρόν; σηµεῖον δὲ τούτου, ὅτι 
κινούµενα ψύχεται τὰ θερµά. 
 ∆ιὰ τί ὕδωρ µὲν καὶ γῆ σήπεται, ἀὴρ δὲ καὶ πῦρ 
οὐ σήπεται; ἢ ὅτι θερµότατον γίνεται τὸ σηπόµενον ἅπαν, 
πυρὸς δὲ οὐθὲν θερµότερον; ἢ ὅτι ψυχθῆναι δεῖ πρότερον, 
τὸ δὲ πῦρ ἀεὶ θερµόν, ὁ δὲ ἀὴρ πυρὸς πλήρης. σήπεται 
δὲ οὐθὲν θερµόν, ἀλλὰ ψυχθέν· γῆ δὲ καὶ ὕδωρ καὶ ἀὴρ 
καὶ θερµὰ καὶ ψυχρὰ γίνεται. 
 ∆ιὰ τί τὰ ἐπινέφελα ἀλεεινότερα τῶν αἰθρίων; πό- 

τερον ὡς οἱ ἀρχαῖοι ἔλεγον, ὅτι τὰ ἄστρα ψυχρά; ἢ λίαν 
τοῦτό γε ἄτοπον, ἀλλὰ διότι ἀτµίζει; ἐπισηµαντέον δὲ ὅτι 
ἐν νηνεµίᾳ ἡ δρόσος καὶ ἡ πάχνη γίνεται. ὅταν µὲν οὖν 
αἰθρία ᾖ, διαπνεῖ τὸ θερµόν, ὑφ' οὗ ἀνάγεται τὸ ὑγρόν, 
ὥστε ψυχρὸς ὁ ἀήρ· διὸ καὶ δροσίζει ἀφιέµενον τὸ ὑγρὸν 
ἀπὸ τοῦ θερµοῦ. ὅταν δὲ ἐπινέφελον ᾖ, ἀποστέγεται, διὸ οὐ   
γίνεται δρόσος οὐδὲ πάχνη ὄντων ἐπινεφέλων. περὶ οὖν τὴν 
γῆν ὑποµένον τὸ θερµὸν ποιεῖ τὴν ἀλέαν. 
 ∆ιὰ τί ἐν τοῖς ὑψηλοῖς τῶν οἴκων ὁ ἀὴρ διευριπίζει, 
καὶ µάλιστα ταῖς εὐδίαις; ἢ διότι ὁ ἀὴρ πολύκενός τίς 
 
ἐστι τὴν σύγκρισιν. ὅταν οὖν ἄρξηται εἴσω ῥεῖν, συγχωρεῖ 
ὁ ἐν τῷ οἰκήµατι ἀὴρ καὶ συστέλλεται. τούτου δὲ συµπί- 
πτοντος τῷ χρόνῳ πολυκενώτερος γίνεται ὁ ἔξωθεν, καὶ 
χώραν πολλὴν ἴσχει. εἰς ταύτην οὖν τὴν χώραν πίπτει ὁ 
ἐκ τοῦ οἰκήµατος ἀήρ, ὢν πλησίον, καὶ φέρεται εἰς ταύτην 
τὴν χώραν διὰ τὸ κρέµασθαι καὶ τὴν τοῦ κενοῦ φύσιν µὴ 
δύνασθαι ἀντιστηρίζειν. κατὰ πολλὰ δὲ αὐτοῦ µέρη τούτου 
συµβαίνοντος, ἕπεται αὐτῷ ὁ πλησίον διὰ τὴν πρόσοψιν· 
εἶτα πολλοῦ ἔξωθεν φεροµένου ὁ µὲν ἔσω τόπος πολύκενος 
γίνεται, ὁ δὲ ἔξω πυκνότερος, καὶ πάλιν ἔξωθεν εἴσω φέ- 

ρεται. καὶ ταῦτα ἀλλάσσονται. 
   

ΚϚ. ΟΣΑ ΠΕΡΙ ΤΟΥΣ ΑΝΕΜΟΥΣ. 
 
 ∆ιὰ τί ὁ καικίας µόνος τῶν ἀνέµων ἐφ' ἑαυτὸν ἄγει 
τὰ νέφη; ἢ ὅτι ἀφ' ὑψηλοτέρων τόπων πνεῖ; ἔστι γὰρ τὰ 
πρὸς ἕω ὑψηλότερα τῶν πρὸς ἑσπέραν· σηµεῖον δὲ τὸ τῆς 
πρὸς ἑσπέραν θαλάττης µέγεθος καὶ βάθος. πνέων δὲ ἄνω- 
θεν εἰς τοὐναντίον γραµµὴν ποιεῖ τῇ φορᾷ τὰ κοῖλα πρὸς 
τὴν γῆν ἔχουσαν. προσπίπτων δέ, ὡς εἴρηται, τοῖς πρὸς 
ἑσπέραν τῆς γῆς τόποις, καὶ συστέλλων τὰ νέφη διὰ τὸ 
τῆς γραµµῆς σχῆµα, τῇ ἐκεῖθεν ἀνακλάσει ἐπ' αὐτὸν ὠθεῖ 
αὐτά. ποιεῖ δὲ µόνος τοῦτο τῶν λοιπῶν τῷ τοὺς µὲν ὑψη- 
λοτέρους τοὺς δ' ἐναντίους εἶναι τόπους, πρὸς οὓς ἐκ τοῦ κάτωθεν 
ἢ ἐπ' εὐθείας τὴν φορὰν γίνεσθαι συµβαίνει, τὰ κυρτὰ 
πρὸς τὴν γῆν ἐχούσης, ὥστε ἀνάκλασιν µὴ γίνεσθαι τοῦ 
πνεύµατος τῷ µὴ πρὸς τὴν γῆν ἐχούσης ἀέρα ἔχειν τὴν 
τελευτὴν τῆς φορᾶς, ἐν ᾧ οὐδὲ νέφη ἐστὶ περὶ τὴν γῆν· 
τοῖς δὲ ἧττον κοίλοις καὶ τῷ ἀπηλιώτῃ τῷ µὴ εἶναι ὑγρόν. 
ὥστε οὐ συνιστὰς ἧττον καταφανής ἐστιν αὐτοῦ ποιῶν τοῦτο ὃ 
ποιεῖ. 
 ∆ιὰ τί βορέαι µὲν ἐτήσιοι γίνονται, νότοι δὲ οὔ; ἢ 



γίνονται µὲν καὶ νότοι, ἀλλ' οὐ συνεχεῖς, ὅτι πόρρω ἡµῶν 

ἡ ἀρχὴ τοῦ νότου ἐστίν, ὑπὸ δὲ τῷ βορέᾳ οἰκοῦµεν; ἔτι οἱ 
µὲν ἐτησίαι βορέαι καθεστηκότος τοῦ ἀέρος πνέουσι (θέρους    
γὰρ πνέουσιν), οἱ δὲ νότοι ἦρος, ὅθ' ἧττον ἕστηκε τὰ περὶ τὸν 
ἀέρα. πρὸς δὲ τούτοις ὁ µὲν νότος ὑγρός, τῷ δ' ὑγρῷ ὁ 
ἄνω τόπος ἀλλότριός ἐστιν· διὸ ταχὺ διαλύεται τὰ ἐν 
αὐτῷ συνιστάµενα ὑγρά. καὶ τὰ ὑγρὰ πλανητικά ἐστιν, 
ὥστε οὐ µένων ἐν ταὐτῷ τόπῳ συµµεθίστησι καὶ τὴν τοῦ 
ἀέρος κίνησιν. κινουµένου δὲ µὴ ἐν ταὐτῷ πνεύµατα ἄλλα 
συµβαίνει γίνεσθαι· ἔστι γὰρ πνεῦµα ἀέρος κίνησις. 
 ∆ιὰ τί νότος πνεῖ µετὰ πάχνην; ἢ διότι ἡ µὲν 
πάχνη γίνεται πέψεως γινοµένης, µετὰ δὲ τὴν πέψιν καὶ 
τὴν ἀποκάθαρσιν ἡ µεταβολὴ εἰς τοὐναντίον γίνεται; ἐναν- 
τίον δὲ τῷ βορρᾷ νότος ἐστίν. διὰ ταὐτὸ δὲ καὶ µετὰ τὴν 
χιόνα πνεῖ νότος. ὅλως δὲ καὶ ἡ χιὼν καὶ ἡ χάλαζα 
καὶ τὸ ὕδωρ καὶ πᾶσα ἡ τοιαύτη ἀποκάθαρσις πέψεως 
σηµεῖόν ἐστιν. διὸ καὶ µετὰ τὸν ὑετὸν καὶ τὰς τοιαύτας 
χειµασίας πίπτει τὰ πνεύµατα. 
 ∆ιὰ τί αἱ τροπαὶ πνέουσιν; ἢ διὰ τὸ αὐτὸ ὃ καὶ οἱ 
εὔριποι ῥέουσιν; µέχρι γὰρ τοῦ ῥεῖν καὶ ἡ θάλαττα φέρεται 
καὶ ὁ ἀήρ· εἶθ' ὅταν ἀντιπέσῃ καὶ µηκέτι δύνηται τὰ ἀπό- 
γεια προάγειν διὰ τὸ µὴ ἰσχυρὰν ἔχειν τὴν ἀρχὴν τῆς 

κινήσεως καὶ φορᾶς, πάλιν ἀνταποδίδωσιν. 
 ∆ιὰ τί αἱ τροπαὶ ἐκ τῆς θαλάττης εἰσίν; ἢ ὅτι ἡ 
θάλαττα πλησίον; ἢ ὅτι ἐναντίον ἐστὶ τῇ ἀπογείᾳ ἡ τρο- 
παία, καὶ ἔστιν ἡ τροπαία οἷον ἀναστροφὴ ἀπογείας. ἡ δὲ 
ἀπογεία τὸ ἐκ τῆς γῆς πρὸς τὴν θάλατταν πνεῦµα γινόµενον, 
ἡ δὲ τροπαία ἡ τούτου παλίρροια. ὥστε ἀνάγκη ἐκ θαλάττης 
εἶναι. [ἢ ἡ θάλαττά ἐστι] διὰ τὸ εἰς τὴν θάλατταν ἀθροισθῆ- 
ναι τὸν ῥυέντα ἀέρα; τοῦ δὲ µὴ εἰς τὴν γῆν τοῦτο συνίστασθαι 
καὶ τοῦ ἀνακάµπτειν ἀπιὸν αἴτιον, ὅτι ἡ θάλαττα ἐν κοίλῳ 
ἐστίν· ὁ δὲ ἀήρ, ὥσπερ τὸ ὕδωρ, ῥεῖ ἀεὶ εἰς τὸ κοιλότατον. 
 ∆ιὰ τί οἱ ἐκνεφίαι ὕδατος γενοµένου θᾶττον παύονται; 
ἢ ὅτι αἱ κοιλίαι συµπίπτουσι τοῦ νέφους, ὕδατος γενοµένου, 
ἐν αἷς ἡ ἀρχὴ τοῦ πνεύµατος συνίσταται; 
 ∆ιὰ τί οὐχ οἱ αὐτοὶ ἄνεµοι πανταχοῦ ὑέτιοί εἰσιν; ἢ 
ὅτι οὐχ οἱ αὐτοὶ πανταχοῦ πρὸς ὄρη ἀντιπνέουσιν, ἀλλ' ἕτε- 
ροι κεῖνται πρὸς ἕτερα ὄρη; οἷον γὰρ πρὸς ἀνάντη µόλις 
ῥεόντων, ἐνταῦθα ὑφίσταται µᾶλλον τὰ νέφη, οὗ ἀδυνατεῖ 
ἔτι προωθεῖν αὐτὰ ἄνεµος. ὑφιστάµενα δὲ καὶ πιεζόµενα 
ῥήγνυται.   
 ∆ιὰ τί αἱ µὲν καθαραὶ δύσεις εὐδιεινὸν σηµεῖον, αἱ 
δὲ τεταραγµέναι χειµερινόν; ἢ ὅτι χειµὼν γίνεται συνι- 

σταµένου καὶ πυκνουµένου τοῦ ἀέρος; ὅταν µὲν οὖν κρατῇ ὁ 
ἥλιος, διακρίνει καὶ αἰθριάζει αὐτόν, ὅταν δὲ κρατῆται, 
ἐπινεφῆ ποιεῖ. ἐὰν µὲν οὖν ἰσχυρὰ ᾖ ἡ σύστασις, εὐθὺς 
ἡµέρας γίνεται χειµών· ἐὰν δὲ ἀσθενεστέρα, µὴ παντά- 
πασι δὲ κρατουµένη, τὸ συνιστάµενον ἐξωθεῖται πρὸς τὰς 
δύσεις. ἐνταῦθα δὲ µένει διὰ τὸ παχύτατον εἶναι τὸν περὶ 
τὴν γῆν ἀέρα τοῦ χειµῶνος. ταχὺ δὲ συνίσταται καὶ ὁ 
ἄλλος διὰ τὸ ἔχειν ἀρχὴν καὶ ἔρεισµα, ὃ δέξεται καὶ 
ἀθροίσει τὸ προσιὸν καθάπερ ὄρθρος· ὥσπερ γὰρ ἐν τροπῇ 
ἑνὸς ἀντιστάντος καὶ οἱ ἄλλοι µένουσιν, οὕτω καὶ ἐπὶ τοῦ 
ἀέρος. διὸ ταχὺ καὶ ἐξαίφνης ἐνίοτε γίνεται καὶ ἐπινέ- 
φελα. ὅταν οὖν αἱ δύσεις τεταραγµέναι ὦσι, σηµεῖόν ἐστιν 
ἰσχυρὸν ὅτι οὐ κεκράτηκεν ὁ ἥλιος τῆς συστάσεως, πολὺν 
χρόνον ἐναντιούµενος αὐτῇ, ὥστε εἰκότως ἔστι συστῆναι πλέον. 
καὶ ἧττον δέ ἐστι φοβερόν, ὅταν προχειµάσαντος ἢ ὅταν 
ἐξ εὐδίας τοῦτο συµβῇ. ἐκείνως µὲν γὰρ ἔοικεν ὥσπερ 
ὑπόλειµµά τι εἶναι, οὕτω δὲ ἀρχὴ συστάσεως. 
 ∆ιὰ τί λέγεται “οὔ ποτε νυκτερινὸς βορέας τρίτον ἵκετο 
φέγγος;” ἢ διότι ἀσθενῆ τὰ πνεύµατα τὰ ἀπὸ τῆς ἄρκτου, 
ὅταν ᾖ νυκτερινά; σηµεῖον γὰρ ὅτι οὐ πολὺς ὁ κινηθεὶς ἀήρ, 
τὸ τηνικαῦτα πνεῦσαι, ὅτε ὀλίγη θερµότης ὑπῆρχεν· ἡ δὲ 

ὀλίγη ὀλίγον ἐκίνει ἀέρα. τελευτᾷ δὲ ἐν τρισὶ πάντα, 
καὶ τὰ ἐλάχιστα ἐν τῇ πρώτῃ τριάδι, ὥστε καὶ τοῦτο τὸ 
πνεῦµα. 
 ∆ιὰ τί ὁ βορέας πυκνότερον πνεῖ ἢ ὁ νότος; ἢ ὅτι ὁ 
µὲν βορέας γειτνιῶν τῇ οἰκουµένῃ οὐ λανθάνει ὀλιγοχρόνιος 
ὤν (ἅµα γὰρ πνεῖ καὶ πάρεστιν), ὁ δὲ νότος οὐκ ἀφικνεῖ- 
ται διὰ τὸ πόρρωθεν πνεῖν. 
 ∆ιὰ τί ὁ νότος ἧττον µετὰ χειµερινὰς νύκτας πνεῖ 
ἢ µεθ' ἡµέρας; ἢ ὅτι καὶ τῆς νυκτὸς ὁ ἥλιος ἐγγύς ἐστι τῇ 
πρὸς νότον χώρᾳ, καὶ ἀλεεινότεραι αἱ νύκτες ἐκεῖ ἢ πρὸς 
ἄρκτον αἱ ἡµέραι; ὥστε πολὺς κινεῖται ὁ ἀήρ, καὶ οὐθὲν 
ἐλάττων ἢ µεθ' ἡµέραν· ἀλλ' αἱ θερµότεραι ἡµέραι κω- 
λύουσι µᾶλλον πνεῖν, ξηραίνουσαι τὰς ὑγρότητας. 
 ∆ιὰ τί ἐπὶ κυνὶ ὁ νότος πνεῖ, καὶ τοῦτο ὥσπερ τι ἄλλο 
γίνεται τεταγµένως; ἢ διότι θερµὰ τὰ κάτω, τοῦ ἡλίου πόρρω 
ὄντος, ὥστε πολλὴ ἡ ἀτµὶς γίνεται; καὶ πολλοὶ δὴ ἔπνεον,    
εἰ µὴ διὰ τοὺς ἐτησίας. νῦν δὲ οὗτοι κωλύουσιν. ἢ ὅτι 
ἐπὶ πᾶσι µὲν σηµαίνει τοῖς ἄστροις δυοµένοις ἢ ἐπιτέλλου- 
σιν, οὐχ ἥκιστα δὲ ἐπὶ τούτῳ; δῆλον οὖν ὅτι πνεύµατα µά- 
λιστα ἐπὶ τούτῳ καὶ µετ' αὐτόν. ἐπεὶ δὲ πνίγει, καὶ πνεύ- 
µατα εἰκότως ἐπ' αὐτῷ τὰ θερµότατα κινεῖται· ὁ δὲ νότος 

θερµός ἐστιν. ἐπεὶ δὲ εἴθισται µάλιστα ἐκ τῶν ἐναντίων εἰς 
τὰ ἐναντία µεταβάλλειν, πρὸ κυνὸς δὲ οἱ πρόδροµοι πνέου- 
σιν ὄντες βορέαι, εἰκότως µετὰ κύνα νότος πνεῖ, ἐπειδὴ 
ἐπισηµαίνει µέν, ἐπιτέλλουσι δὲ τοῖς ἄστροις. τὸ δὲ ἐπιση- 
µαίνειν ἐστὶ µεταβολὴν τοῦ ἀέρος ποιεῖν· µεταβάλλει δὲ 
πάντα εἰς τοὺς ἐναντίους ἢ τοὺς ἐπὶ δεξιὰ ἀνέµους τὰ πνεύ- 
µατα. ἐπεὶ δὲ βορέας εἰς τοὺς ἐπιδεξίους µεταβάλλει, εἴη 
ἂν αὐτῷ λοιπὸν εἰς νότον µεταβάλλειν. ἔστι δὲ καὶ ἡ µετὰ 
 
τὰς χειµερινὰς τροπὰς πεντεκαιδεκάτη νότιος, διὰ τὸ τὰς 
µὲν τροπὰς ἀρχήν τινα εἶναι, κινεῖν δὲ τὸν κατ' αὐτὴν 
µάλιστα ἀέρα τὸν ἥλιον, εἶναι δὲ ἐν ταύταις ταῖς τροπαῖς 
πρὸς νότον. καθάπερ οὖν καὶ τὰ ἀπ' ἀνατολῆς κινῶν ἀπη- 
λιώτας ἀνέµους ἤγειρεν, οὕτω καὶ τὰ ἀπὸ µεσηµβρίας κινῶν 
νότους ἐγείρει. οὐκ εὐθὺ δὲ ἀπὸ τροπῶν ποιεῖ τοῦτο διὰ τὸ 
βραχυτάτας ποιεῖσθαι τὰς µεταστάσεις τότε, ἀλλ' ἐν τῇ 
πεντεκαιδεκάτῃ διὰ τὸ τὸν χρόνον τοῦτον συµµέτρως ἔχειν 
τῇ κατὰ τὴν µετάστασιν πρώτῃ φαντασίᾳ· ὅλου γάρ ἐστι 
µέρος εὐσηµότατον ὁ εἰρηµένος χρόνος. 
 ∆ιὰ τί ἐπὶ Ὠρίωνι γίνονται αἰόλοι µάλιστα αἱ ἡµέ- 
ραι καὶ ἀκαιρίαι τῶν πνευµάτων; ἢ ὅτι ἐν µεταβολῇ ἀεὶ 

πάντα ἀοριστεῖ µάλιστα, ὁ δ' Ὠρίων ἀνατέλλει µὲν ἐν 
ἀρχῇ ὀπώρας, δύνει δὲ χειµῶνος, ὥστε διὰ τὸ µήπω κα- 
θεστάναι µίαν ὥραν, ἀλλὰ τὴν µὲν γίνεσθαι τὴν δὲ παύε- 
σθαι, διὰ ταῦτα ἀνάγκη καὶ τὰ πνεύµατα ἀκατάστατα 
εἶναι διὰ τὸ ἐπαµφοτερίζειν τὰ ἐξ ἑκατέρας. καὶ χαλε- 
πὸς δὴ λέγεται καὶ δύνων καὶ ἀνατέλλων ὁ Ὠρίων διὰ 
τὴν ἀοριστίαν τῆς ὥρας· ἀνάγκη γὰρ ταραχώδη εἶναι καὶ 
ἀνώµαλον. 
 ∆ιὰ τί ὁ νυκτερινὸς βορέας τριταῖος λήγει; πότερον 
ὅτι ἀπὸ µικρᾶς καὶ ἀσθενοῦς ἀρχῆς, ἡ τρίτη δὲ κρίσιµος; 
ἢ ὅτι ἀθρόος ἡ ἔκχυσις, ὥσπερ τῶν ἐκνεφιῶν; ταχεῖα οὖν 
ἡ παῦλα. 
 ∆ιὰ τί βορέαι πλεῖστοι πνέουσι τῶν ἀνέµων; ἢ διὰ τὸ 
πρὸς τούτῳ τὴν οἰκουµένην τῷ τόπῳ ὑποκεῖσθαι ὄντι ὑψηλῷ   
καὶ ἔξω τροπῶν καὶ πλήρει χιόνος, ἣ οὐδέποτε ἔνια ὄρη 
λείπει; τὸ πολὺ οὖν ὑγραινοµένων τῶν πεπηγότων πολλά- 
κις πνεῦµα γίνεται. τοῦτο δέ ἐστι βορέας, τὸ ἐκ τῶν ἀπὸ 
τῆς ἄρκτου τόπων πνεῦµα. 
 ∆ιὰ τί οἱ νότοι πνέουσι µὲν χειµῶνος καὶ ἔαρος ἀρ- 
χοµένου καὶ µετοπώρου λήγοντος, εἰσὶ δὲ κυµατοειδεῖς καὶ 
συνεστραµµένοι, καὶ τοῖς ἐν Λιβύῃ ὁµοίως ψυχροὶ ὡς οἱ 

βορέαι ἐνταῦθα; ἢ διότι πλησίον τοῦ ἡλίου ὄντος ἀνάγκη 
κινεῖσθαι τὰ πνεύµατα; ὁ δὲ ἥλιος τοῦ χειµῶνος πρὸς νό- 
τον φέρεται, καὶ τοῦ µὲν ἔαρος ἀρχοµένου τοῦ δὲ µετοπώρου 
τελευτῶντος ἤδη θερµαίνει, τὸ δὲ θέρος πρὸς βορέαν φέρε- 
ται, ἐκείνους δὲ ἀπολείπει τοὺς τόπους. θερµὸς δέ ἐστι διὰ τὸ 
µίγνυσθαι τὸ πνεῦµα τῷ κατὰ Λιβύην ἀέρι θερµῷ ὄντι· 
καὶ διὰ τοῦτο µεγαλοκύµων νοτίζειν ποιεῖ τὸ θέρος, ἐµ- 
πίπτων εἰς τὴν θάλατταν. 
 ∆ιὰ τί ὁ νότος δυσώδης; ἢ ὅτι ὑγρὰ καὶ θερµὰ ποιεῖ 
τὰ σώµατα, ταῦτα δὲ σήπεται µάλιστα; οἱ δὲ ἐκ τῆς 
θαλάττης νότοι ἀγαθοὶ φυτοῖς· ἐκ θαλάττης γὰρ αὐτοῖς 
προσπίπτει. καὶ τῆς Ἀττικῆς τῷ Θριασίῳ πεδίῳ αἴτιον, 
διότι ἀπεψυγµένος ἀφικνεῖται. αἱ δ' ἐρυσίβαι γίνονται 
ὑπὸ ὑγρότητος θερµῆς µὲν ἀλλοτρίας δέ. 
 ∆ιὰ τί ἄνεµος γίνεται πρὸ τῶν ἐκλείψεων ὡς τὰ 
πολλά, ἀκρόνυχον µὲν πρὸ τῶν µεσονυκτίων ἐκλείψεων, 
µεσονύκτιον δὲ πρὸ τῶν ἑώων; ἢ διότι ἀµαυροῦται τὸ θερµὸν 
τὸ ἀπὸ τῆς σελήνης διὰ τὸ πλησίον ἤδη φορὰν εἶναι, ἐν ᾧ 
γενοµένῳ ἔσται ἡ ἔκλειψις; ἀνιεµένου οὖν ᾧ κατείχετο ὁ 
ἀὴρ καὶ ἠρέµει, πάλιν κινεῖται καὶ γίνεται πνεῦµα τῆς 
ὀψιαίτερον ἐκλείψεως ὀψιαίτερον. 

 ∆ιὰ τί ὁ νότος οὐκ ἀρχόµενος ἀλλὰ λήγων ὑέτιος; 
πότερον ὅτι πόρρωθεν συνάγει τὸν ἀέρα; γίνεται δὲ συνι- 
στάντος τὸ ὕδωρ, συνίσταται δὲ ὕστερον ἢ ἄρχεται. ἢ ὅτι ἀρ- 
χοµένου θερµός ἐστιν ὁ ἀὴρ ἔτι διὰ τὸ ἐκ τοιούτου ἐληλυθέναι, 
ἐπιχρονιζόµενος δὲ ψυχθεὶς συνίσταται µᾶλλον εἰς ὕδωρ. 
 ∆ιὰ τί ὁ νότος, ὅταν µὲν ἐλάττων ᾖ, αἴθριός ἐστιν, 
ὅταν δὲ µέγας, νεφώδης καὶ χρονιώτερος; πότερον, ὥσπερ 
τινὲς λέγουσι, διὰ τὴν ἀρχήν; ἐὰν µὲν γὰρ ἀπ' ἐλάττονος, 
αἴθριος, ἐὰν δὲ ἀπὸ πλείονος ὁρµήσῃ, νεφελώδης. ἢ ὅτι 
ἐλάττων ἀρχόµενός ἐστιν, ὥστε οὐ πολὺν ἀέρα ὠθεῖ, ἐπὶ    
τέλει δὲ εἴωθε γίνεσθαι µέγας. διὸ καὶ παροιµιάζονται 
“ἀρχοµένου γε νότου καὶ λήγοντος βορέαο.” 
 ∆ιὰ τί προΐεται τοῦ χειµῶνος ἀπὸ τῆς ἕω τὰ πνεύ- 
µατα, τοῦ θέρους δὲ καὶ ἀφ' ἑσπέρας; ἢ ὅτι ὅταν µηκέτι 
κρατῇ ὁ ἥλιος, ἀφιέµενος ὁ ἀὴρ ῥεῖ; δύνων τε οὖν κατα- 
λείπει νέφη, ἀφ' ὧν οἱ ζέφυροι· καὶ ὅσον ἂν ἐπαγάγῃ 
ἐκείνοις τοῖς ἐν τῷ κάτω ἡµισφαιρίῳ οἰκοῦσιν, ἑωθινὸν 
πνεῦµα γίνεται. τἀναντία δέ, ὅταν δύνῃ ἐν τῷ κάτω 
µέρει, ἐκείνοις τε ζεφύρους ποιήσει καὶ ἐνταῦθα ἑωθινὸν 
πνεῦµα ἀπὸ τοῦ ἑποµένου ἀέρος αὐτῷ. διὰ τοῦτο κἂν κα- 
ταλάβῃ ἄλλον ἄνεµον, µείζων γίνεται αἰροµένου, ὅτι 

προσέθηκεν. 
 ∆ιὰ τί οἱ κύνες τὰ ἴχνη ἥκιστα εὑρίσκουσι ζεφύρου 
πνέοντος; ἢ διότι µάλιστα συγχεῖ διὰ τὸ συνεχέστατος 
εἶναι τῶν ἀνέµων καὶ µάλιστα ὑπὸ τὴν γῆν πνεῖν; 
 ∆ιὰ τί, ὅταν ἀστέρες διάττωσιν, ἀνέµου σηµεῖον; ἢ ὅτι 
ὑπὸ τοῦ πνεύµατος φέρονται, καὶ πρότερον ἐκεῖ γίνεται 
πνεῦµα ἢ παρ' ἡµῖν; διὸ καὶ ἀφ' οὗ ἂν τόπου φέρωνται οἱ 
ἀστέρες, ἐν τούτῳ καὶ τὸ πνεῦµα γίνεται. 
 ∆ιὰ τί µεγίστας νεφέλας τῶν ἀνέµων ὁ ζέφυρος ἄγει; 
ἢ διότι ἐκ πελάγους πνεῖ καὶ κατὰ τὴν θάλατταν; ἐκ πολ- 
λοῦ οὖν καὶ συνάγει. 
 ∆ιὰ τί οἱ ἐπὶ τέλει ἄνεµοι µέγιστοι; ἢ ὅτι ὅταν ἀθρόοι 
ἐκπνεύσωσιν, ὀλίγον τὸ θερµόν; 
 ∆ιὰ τί, ἐὰν περὶ ἰσηµερίαν λὶψ πνεύσῃ, ὕδωρ γίνε- 
ται; ἢ ὅτι καθ' ὃν ἂν ᾖ ὁ ἥλιος τόπον τοῦ κόσµου, τὰ ἐν- 
τεῦθεν πνεύµατα κινεῖ; διὸ καὶ ἡ τῶν πνευµάτων περίστα- 
σις κατὰ τὴν τοῦ ἡλίου φορὰν γίνεται. ἐπεὶ δ' ἡ ἰσηµερία 
µεθόριόν ἐστι χειµῶνος καὶ θέρους, ὅταν συµβῇ τὸν ἥλιον 
κατὰ τὴν ἡµῖν φαινοµένην ἰσηµερίαν ὑπερβεβληκέναι ἢ 
ἐκλείπειν τοῦ ἀκριβοῦς ὅρου καὶ εἶναι µᾶλλον ἐν τοῖς χειµε- 
ρίοις, συµβαίνει τοὺς ἐκ τούτου τοῦ µέρους ἀνέµους πνεῖν, ὧν 

ἐστὶ πρῶτος λίψ, ὢν ὑγρὸς φύσει. ὄντος δὲ τοῦ ἡλίου µᾶλ- 
λον ἐν τῷ χειµερίῳ µέρει τοῦ κόσµου, καὶ κινοῦντος τὰ ἐν 
αὐτῷ πνεύµατα, τὰ χειµῶνος ἔργα συµβαίνει γίνεσθαι· 
τούτων δέ ἐστιν ὁ ὄµβρος. ἔτι δὲ ἐπειδὴ ἡ ἰσηµερία ἐστὶ 
καθάπερ χειµὼν καὶ θέρος ἰσοκρατής, ἐὰν ὁποτερῳοῦν αὐτῶν 
τι προστεθῇ, εὔσηµον τὴν ῥόπην ποιεῖ, καθάπερ ἐπὶ τῶν   
ἰσαζόντων ζυγῶν. ἐπεὶ δὲ ὁ λὶψ ἔκ τε τῆς χειµερίου τά- 
ξεώς ἐστι καὶ ὑγρὸς φύσει, προστεθεὶς ἐν τῇ ἰσηµερίᾳ ῥοπὴν 
χειµῶνος ἐποίησε καὶ ὄµβρον· ὁ γὰρ ὄµβρος χειµών ἐστιν 
οἰκειότατος τῷ πνεύσαντι πνεύµατι. 
 ∆ιὰ τί ὁ νότος καὶ ὁ εὖρος θερµότεροι ὄντες τῶν ἐναν- 
τίων, ὁ µὲν τοῦ βορέου, ὁ δὲ τοῦ ζεφύρου, ὑδατωδέστεροί εἰσιν; 
καίτοι διὰ ψυχρότητα ὕδωρ ἐξ ἀέρος γίνεται. οὐ γὰρ διὰ 
τὸ ἀπωθεῖν τὸν βορέαν ἐντεῦθεν γίνεται τὰ νέφη· ὁ γὰρ 
ζέφυρος καὶ ὁ εὖρος ἀπάγουσιν ἄµφω (ὁµοίως γὰρ πλά- 
γιοι), καὶ οἱ ἄλλοι δὲ πάντες, ὅθεν πνέουσιν. πότερον ὅτι 
ἀντιπεριίσταται τὸ ψυχρὸν εἴσω µᾶλλον, ὅταν ᾖ ἔξω τὸ 
θερµὸν µᾶλλον; ἢ ἔστι µέν τι καὶ διὰ τὸ ὅθεν πνέουσιν, 
αἰθρίους εἶναι; καὶ γὰρ εὖρος ἀπ' ἠοῦς ἐστίν. ἥδε δὲ ἡ χώρα 
πρὸς ἑσπέραν κεῖται, καὶ ζέφυρος. ἀλλὰ καὶ διότι πρό- 
τερον θερµαινόµενος ὁ ἀήρ, ὥσπερ καὶ τὰ ὕδατα, τάχιστα 

καὶ µάλιστα ψύχεται. φέρεται οὖν ὁ µὲν ἀπὸ τοῦ εὔρου ἀπ' 



ἀνατολῆς ἀὴρ θερµός, ὁ δὲ ἀπὸ τοῦ νότου ἀπὸ µεσηµβρίας. 
ὅταν οὖν ἔλθωσιν εἰς τὸν ψυχρότερον τόπον, ταχὺ πήγνυν- 
ται καὶ συνίστανται εἰς ὕδωρ. καὶ µᾶλλον ὁ εὖρος ποιεῖ 
ὕδωρ, ὅτι ἀπὸ τοῦ ἡλίου µᾶλλον φέρει τὸν ἀέρα, καὶ ὁµοίως 
θερµόν. ὁ δὲ νότος λήγων ὑδατώδης, ὅτι ψυχρὸς ὁ πρῶ- 
τος φερόµενος ἀὴρ ἀπὸ τῆς θαλάττης, ὁ δὲ τελευταῖος 
διάθερµος ὢν ἀπὸ τῆς γῆς κοµίζει. ἢ οὐ µόνον τοῦτ' αἴτιον, 
ἀλλ' ὅτι καὶ µείζων λήγων ὁ νότος γίνεται; διὸ καὶ ἡ 
 
παροιµία εἰς αὐτὸν “ἀρχοµένου τε νότου.” οἱ δὲ µείζους 
ψυχρότεροι. ὥστε πηγνύει ὕστερον τὰ νέφη. ἢ διὰ τοῦτο 
ὑδατωδέστερος ἢ ἀρχόµενος; 
 ∆ιὰ τί οἱ ἄνεµοι ξηραίνουσι ψυχροὶ ὄντες; ἢ διότι 
ἀτµίζειν ποιοῦσιν οἱ ψυχρότεροι; διὰ τί δὲ µᾶλλον ἢ ὁ 
ἥλιος; ἢ διότι ἀπάγουσι τὴν ἀτµίδα, ὁ δὲ ἥλιος καταλεί- 
πει; ὑγραίνει µὲν οὖν µᾶλλον, ξηραίνει δὲ ἧττον. 
 ∆ιὰ τί ὁ καικίας µόνος τῶν ἀνέµων ἐφ' ἑαυτὸν ἄγει 
τὰ νέφη, ὥσπερ καὶ ἡ παροιµία λέγει “ἕλκων ἐφ' αὑτὸν 
ὥσπερ καικίας νέφος.” οἱ γὰρ ἄλλοι, ὅθεν ἂν πνέωσιν, 
ἐνταῦθα ἀναστέλλουσιν. πότερον αἴτιον ὅτι ἅµα ὁ ἐναντίος 

πνεῖ; ἢ οὐκ ἂν ἐλάνθανεν, ἀλλὰ πέφυκε τὸ πνεῦµα κύκλου 
γραµµὴν φέρεσθαι; οἱ µὲν οὖν ἄλλοι περὶ τὴν γῆν πνέουσιν·    
τοῦτο δὲ τὸ κοῖλον τῆς γραµµῆς πρὸς τὸν οὐρανὸν καὶ οὐκ 
ἐπὶ τὴν γῆν ἐστίν, ὥστε ἐπὶ τὴν ἀρχὴν πνέων ἐφ' ἑαυτὸν 
τὰ νέφη ἄγει. 
 ∆ιὰ τί ἀπὸ µὲν τῆς θαλάττης οὐκ ἀποπνεῖ ἕωθεν 
ψυχρόν, ἀπὸ δὲ τῶν ποταµῶν; ἢ ὅτι ἡ µὲν θάλαττά ἐστιν 
ἐν ἀναπεπταµένοις τόποις, οἱ δὲ ποταµοὶ ἐν στενοῖς; ἡ οὖν 
ἀπὸ τῆς θαλάττης αὔρα εἰς πολὺν τόπον σκίδναται, ὥστε 
εἶναι ἀσθενής, ἡ δὲ ἀπὸ τῶν ποταµῶν ἀθρόως φέρεται 
καὶ µᾶλλον ἰσχύει, διὸ µᾶλλον εἰκότως φαίνεται ψυχρά. 
ἢ οὐ τοῦτ' ἐστὶν αἴτιον, ἀλλ' οἱ µὲν ποταµοὶ ψυχροί εἰσιν, 
ἡ δὲ θάλαττα οὔτε θερµὴ οὔτε ψυχρά; γίνεται δὲ ἡ αὔρα 
καὶ ἀποπνοὴ θερµαινοµένων ἢ ψυχοµένων· ὁπότερον γὰρ 
ἂν τούτων πάσχῃ, ἐξαεροῦται, ἐξαερουµένου δὲ τοῦ ὕδατος ὁ 
ἀὴρ γινόµενος φέρεται, ὅ ἐστιν αὔρα. τὸ µὲν οὖν ἀπὸ τῶν 
ψυχρῶν ψυχρὸν εἰκότως ἀποπνεῖ, τὰ δὲ ἀπὸ τῶν σφόδρα 
θερµῶν ἀποπνέοντα ψύχεται καὶ γίνεται ψυχρά. τοὺς µὲν 
οὖν ποταµοὺς ψυχροὺς ἅπαντας εὕροι τις ἄν, ἡ δὲ θάλαττα 
οὔτε ψυχρὰ οὔτε θερµὴ σφόδρα ἐστίν. οὔτε οὖν τὸ ἀποπνέον 
ψυχρὸν ἀπ' αὐτῆς ἐστί, διὰ τὸ µὴ ψυχρὰν εἶναι σφόδρα, 

οὔτε ψύχεται ταχύ, διὰ τὸ µὴ θερµὴν εἶναι σφόδρα. 
 ∆ιὰ τί ὁ ζέφυρος εὐδιεινὸς καὶ ἥδιστος δοκεῖ εἶναι τῶν 



ἀνέµων, καὶ οἷον καὶ Ὅµηρος ἐν τῷ Ἠλυσίῳ πεδίῳ, “ἀλλ' 
αἰεὶ ζεφύροιο διαπνείουσιν ἀῆται;” ἢ πρῶτον µὲν ὅτι ἔχει 
τὴν τοῦ ἀέρος κρᾶσιν; οὔτε γὰρ θερµὸς ὥσπερ οἱ ἀπὸ µε- 
σηµβρίας καὶ ἕω, οὔτε ψυχρὸς ὥσπερ οἱ ἀπὸ τῆς ἄρκτου, 
ἀλλ' ἐν µεθορίῳ ἐπὶ τῶν ψυχρῶν καὶ θερµῶν πνευµάτων· 
γειτνιῶν δὲ ἀµφοῖν τῆς δυνάµεως αὐτῶν κοινωνεῖ, διὸ καὶ 
εὔκρατός ἐστι καὶ πνεῖ ἔαρος µάλιστα. ἔτι τὰ πνεύµατα 
περιίσταται ἢ εἰς τἀναντία ἢ εἰς τὰ δεξιά. µετὰ οὖν τὸν 
βορέαν πνέων (ἐπὶ δεξιὰ γὰρ ὁ τόπος) εὐδοκιµεῖ, ὥσπερ 
παρὰ χαλεπὸν πρᾶος. καὶ ἅµα ὅταν ἀποχειµάσῃ, εὐδία 
εἴωθε γίνεσθαι ὡς ἐπὶ τὸ πολύ. ὁ δὲ βορέας χειµέριος 
ἄνεµος. [καὶ ὁ ἀπηλιώτης δὲ ἐν τῷ µέσῳ ὢν τῶν θερµῶν 
καὶ τῶν ψυχρῶν πνευµάτων ἧττον αὐτοῖς κοινωνεῖ. ἀπη- 
λιώτης µὲν γὰρ πνέων τὰ πρὸς νότου πνεύµατα κινεῖ (ἐν- 
ταῦθα γὰρ ἡ µετάστασις αὐτοῦ ἐστίν), κινῶν δὲ οὐ µίγνυται 
αὐτοῖς. ὁ δὲ ζέφυρος καὶ κινεῖται ὑπὸ τῶν νοτίων, καὶ   
πνέων κινεῖ τὰ βόρεια· τελευτᾷ γὰρ ἐνταῦθα ἡ περίοδος 
τῶν πνευµάτων. διὸ τῶν µὲν τὴν τελευτὴν τῶν δὲ τὴν ἀρ- 
χὴν ἔχων ἐν αὑτῷ δικαίως ἡδύς ἐστι καὶ δοκεῖ εἶναι.] 

 ∆ιὰ τί ἐπὶ κυνὶ νότος πνεῖ; ἢ ὅτι ἐπὶ πᾶσι µὲν ση- 
µαίνει τοῖς ἄστροις δυοµένοις ἢ ἐπιτέλλουσιν, οὐχ ἥκιστα δὲ 
ἐπὶ τούτῳ; δῆλον οὖν ὅτι πνεύµατα µάλιστα ἐπὶ τούτῳ καὶ 
µετ' αὐτόν. ἐπεὶ δὲ πνίγει, καὶ πνεύµατα εἰκότως ἐπ' 
αὐτῷ τὰ θερµότατα κινεῖται· ὁ δὲ νότος θερµός ἐστιν. ἐπεὶ 
δὲ - χρόνος. (p. 941b 4 — 23.) 
 ∆ιὰ τί ὁ ζέφυρος πρὸς τὴν δείλην πνεῖ, πρωῒ δὲ οὔ; 
ἢ αἴτιος µέν ἐστιν ὡς ἐπὶ τὸ πολὺ τῶν πνευµάτων ὁ ἥλιος 
ἀνατέλλων καὶ δύνων; ὅταν γὰρ ὑγρὸν ὄντα τὸν ἀέρα δια- 
θερµαίνων πέττῃ καὶ διακρίνῃ, εἰς πνεῦµα διακρίνει· ἐὰν 
δὲ ᾖ πνευµατώδης ὁ ἀήρ, ἔτι µᾶλλον ἐκπνευµατοῦται ὑπὸ 
τοῦ ἡλίου. ὅταν µὲν οὖν ἐπ' ἀνατολῇ ᾖ ὁ ἥλιος, πόρρω ἐστὶ 
τοῦ ζεφύρου· ἀπὸ γὰρ δυσµῶν πνεῖ. ὅταν δὲ περὶ τὸ δύ- 
νειν ἤδη, τότε διακεκριµένον ἐστὶ τὸ πνεῦµα τελέως. ἀπὸ 
δὲ µέσου ἡµέρας καὶ πρὸς τὴν δείλην συµµετρότατα ἔχει 
πρὸς τὸ διαθερµᾶναι καὶ διακρῖναι. διὰ ταῦτα δὲ καὶ ὁ 
ἀπηλιώτης πρωῒ ἄρχεται πνεῖν· τοῦ γὰρ ὑπὲρ γῆς ἀέρος 
τῆς νυκτὸς ἐξυγραινοµένου καὶ τῇ γῇ πλησιάσαντος διὰ 
βάρος, ἕωθεν διακρίνων αὐτὸν ὁ ἥλιος τὸν καθ' αὑτὸν κινεῖ 
πρῶτον. τὸ δὲ ἀπὸ τοῦ ἡλίου πνεῦµα ἀνατέλλοντος ἐντεῦθεν 
ἀπηλιώτης καλεῖται. 

 ∆ιὰ τί αἰροµένου τοῦ ἡλίου καὶ αὐξάνεται καὶ πίπτει 
τὰ πνεύµατα; ἢ ὅτι τὸ πνεῦµά ἐστιν ἤτοι τοῦ ἀέρος ἢ τοῦ 
ἀναχυθέντος ὑγροῦ κίνησις; αὕτη δὲ ὅταν µὲν ἐλάττων ᾖ, 



ταχὺ καταναλίσκεται ὑπὸ τοῦ ἡλίου, ὥστε οὐ γίνεται πνεῦµα· 
ὅταν δὲ πλείων, κινεῖται µᾶλλον τοῦ ἡλίου ἀνατείλαντος· ὁ 
γὰρ ἥλιος ἀρχὴ τῶν κινήσεών ἐστιν. 
 ∆ιὰ τί ὁ ζέφυρος τῆς δείλης πνεῖ; ἢ ἅπαντα τὰ 
πνεύµατα τοῦ ἡλίου διαχέοντος τὸ ὑγρὸν γίνεται; τότε γὰρ 
συνεστηκός, ὅταν ἡ τοῦ θερµοῦ δύναµις πλησιάζῃ, ἐξάπτει. 
ὁ δὲ ζέφυρος ἀφ' ἑσπέρας πνεῖ. εἰκότως οὖν τῆς δείλης 
γίνεται· τότε γὰρ ὁ ἥλιος εἰς τὸν τόπον αὐτοῦ ἀφικνεῖται. 
καὶ ὁ βορέας καὶ ὁ νότος διὰ τοῦτο πλειστάκις πνέουσιν, ὅτι 
τὸ ἐναντίον ὑπὸ τοῦ ἐναντίου κρατούµενον κατ' εὐθυωρίαν 
ἥκιστα δύναται διαµένειν, ἀλλὰ µᾶλλον ἐκ τοῦ πλαγίου.    
ὁ µὲν οὖν νότος καὶ βορέας ἐκ τῶν ἐφ' ἑκάτερα τόπων 
τῆς τοῦ ἡλίου φορᾶς πνέουσιν, οἱ δὲ ἄλλοι µᾶλλον ἐκ τοῦ 
κατ' ἀντικρύ. 
 Πότερον τὸ πνεῦµα ἀπὸ πηγῆς τινὸς φέρεται ὥσπερ 
τὸ ὕδωρ, καὶ ταύτης οὐκ ἔστιν ἀνωτέρω αὐτὸ ἐνεχθῆναι, ἢ οὔ; 
καὶ πότερον ἀπὸ ἑνὸς σηµείου ἢ ἀπὸ πλείονος τόπου; ἔνια µὲν 
οὖν ἐστὶν ὅµοια ἃ καὶ ἐπὶ τῶν ὑδάτων συµβαίνει γίνεσθαι. 

τό τε γὰρ ὕδωρ, ὅταν εἰς τὸ κάταντες φέρηται, θᾶττον ῥεῖ ἢ 
ὅταν ἐν τῷ ἐπιπέδῳ καὶ ὁµαλῷ λιµνάζῃ. ὁµοίως δὲ καὶ 
τὰ πνεύµατα· ἐπὶ µὲν γὰρ τοῖς ἄκροις καὶ τοῖς ὑψηλοῖς 
ἀεὶ ἐν κινήσει ὁ ἀήρ, ἐν δὲ τοῖς κοίλοις ἠρεµεῖ πολλάκις 
καὶ ἄπνοια γίνεται. ἔτι ἐπὶ τοῖς σφόδρα ὑψηλοῖς ὄρεσιν οὐ 
γίνεται τὰ πνεύµατα, οἷον ἐπὶ τῷ Ἄθῳ καὶ τοῖς ἄλλοις 
τοῖς τοιούτοις. σηµεῖον δέ· ἃ γὰρ ἂν καταλείπωσιν οἱ 
τῷ προτέρῳ ἔτει θύοντες, εὑρίσκεσθαί φασι διαµένοντα τῷ 
ὑστέρῳ. δῆλον οὖν ὅτι ὥσπερ ἀπὸ πηγῆς τινὸς καὶ ἡ τοῦ πνεύ- 
µατος φορὰ γίνεται. εἰς τὸ ἄνω οὖν οὐκέτι δύναται διικνεῖ- 
σθαι. διὰ τοῦτο οὖν ἐπὶ τοῖς ὑψηλοῖς τοῦτο συµβαίνει. ὁµοίως 
δ' ἂν καὶ ἐπὶ τοῦ ὕδατος εἴη· οὔτε γὰρ ὕδωρ λάβρον οὔτε 
πνεῦµα ἐξαίσιον ἐν τοῖς ὑψηλοῖς φαίνεται γίνεσθαι. 
 ∆ιὰ τί ποτε τοῦ µὲν νότου πνέοντος ἡ θάλαττα κυανέα 
γίνεται, τοῦ δὲ βορέου ζοφώδης; ἢ ὅτι ὁ βορέας ἧττον τὴν 
θάλατταν ταράττει, τὸ δὲ ἀτακτότερον ἅπαν µέλαν φαί- 
νεται. 
 ∆ιὰ τί οἱ νότοι µικρὰ µὲν πνέοντες οὐ ποιοῦσιν ἐπίνεψιν 
[ἤτοι συννέφειαν], µεγάλοι δὲ γενόµενοι ἐπινεφοῦσιν; ἢ διότι 
µικροὶ µὲν πνέοντες οὐ δύνανται πολλὰ νέφη ποιεῖν; ὀλίγον 
οὖν τόπον κατίσχουσιν. ὅταν δὲ µεγάλοι γίνωνται, πολλὰ 

ἀπωθοῦσι, διὸ καὶ δοκοῦσι µᾶλλον ἐπινεφεῖν. 
 ∆ιὰ τί ὁ µὲν βορέας ἀρχόµενος µέγας, λήγων δὲ µι- 
κρός, ὁ δὲ νότος ἀρχόµενος µὲν µικρός, λήγων δὲ µέγας; 
ἢ ὅτι ὁ µὲν βορέας ἐγγὺς ἡµῶν, ὁ δὲ νότος πόρρω; ὁ µὲν 



οὖν ὅταν ἄρξηται, εὐθὺς παρ' ἡµῖν, τοῦ δὲ ἅτε διὰ πολλοῦ 
χρόνου ἡ ἀρχὴ διασκεδάννυται, καὶ πρὸς ἡµᾶς µικρὸν ἐξι- 
 
κνεῖται αὐτῆς τὸ πρῶτον· τῆς δὲ τελευτῆς τοῦ µὲν αἰσθανό- 
µεθα, τοῦ δὲ ὅλως οὐκ αἰσθανόµεθα. ὥστε εἰκότως ὁ µὲν 
ἀσθενὴς παυόµενος (ἀσθενὴς γὰρ ἡ τελευτὴ πάντων), ὁ δὲ 
οὔ· τῆς γὰρ τελευτῆς οὐκέτι αἰσθανόµεθα αὐτοῦ.   
 ∆ιὰ τί οὗ µὲν κόλποι εἰσί, τροπαῖαι γίνονται, οὗ δὲ ἀνα- 
πεπταµένα πελάγη, οὐ γίνονται; ἢ διότι εἰς µὲν τοὺς κόλπους 
ῥέον οὐ διασπᾶται τὸ πνεῦµα µᾶλλον, ἀλλ' ἀθρόον ἐπὶ πολὺ 
φέρεται, ἐν δὲ τοῖς ἀναπεπταµένοις ἐξ ἀρχῆς τε αἱ ἀπο- 
γέαι εὐθὺς διασπῶνται µᾶλλον, καὶ ὅταν ῥέωσι, ταὐτὸ πά- 
σχουσι διὰ τὸ πολλαχῇ ἐξεῖναι ὁρµῆσαι· ἔστι γὰρ ἡ τρο- 
παία ἀπόγεος ἀνάκλασις. 
 ∆ιὰ τί λέγεται “ἀρχοµένου τε νότου καὶ λήγοντος βο- 
ρέαο;” ἢ διότι ὁ µὲν βορέας, διὰ τὸ ὑπείκειν ἡµᾶς αὐτῷ 
καὶ εἶναι τὴν οἴκησιν πρὸς ἄρκτον, εὐθὺς µέγα πνεῖ; ἅµα 

γὰρ ἄρχεται καὶ πάρεστιν. διὸ παυόµενος ἡδὺ πνεῖ· τότε 
γὰρ ἀσθενὴς πνεῖ. ὁ δὲ νότος διὰ τὸ πόρρωθεν ὕστερον µεί- 
ζων ἀφικνεῖται. 
 ∆ιὰ τί ἐν τοῖς νοτίοις βαρύτερον ἔχουσι καὶ ἀδυνατώ- 
τερον οἱ ἄνθρωποι; ἢ διότι ἐξ ὀλίγου πολὺ ὑγρὸν γίνεται, 
διατηκόµενον διὰ τὴν ἀλέαν, καὶ ἐκ πνεύµατος κούφου ὑγρὸν 
βαρύ· εἶτα ἡ δύναµις ἀτονεῖ. 
 ∆ιὰ τί ἐν τοῖς βορείοις βρωτικώτεροι ἢ ἐν τοῖς νοτίοις; 
ἢ διότι ψυχρότερα τὰ βόρεια; 
 ∆ιὰ τί ὁ νότος οὐ πνεῖ κατ' αὐτὴν τὴν Αἴγυπτον τὰ 
πρὸς θάλατταν, οὐδ' ὅσον ἡµέρας δρόµον καὶ νυκτός· τὰ δὲ 
ὑπὲρ Μέµφεως καὶ ἀποσχόντι δρόµον ἡµέρας καὶ νυκτὸς 
λαµπρός· καὶ πρὸς ἑσπέραν οὐ πνεῖ, ὅσον δύο ἡµερῶν καὶ 
νυκτῶν δρόµον, τὰ δὲ πρὸς ἕω λίβες πνέουσιν; ἢ διότι κοίλη 
τὰ κάτω ἡ Αἴγυπτός ἐστι, διὸ ὑπερπίπτει αὐτῆς, ἄνω δὲ καὶ 
πόρρω ὑψηλότεροι οἱ τόποι. 
 ∆ιὰ τί ὁ νότος ἀρχόµενος µὲν µικρός ἐστι, λήγων δὲ 
µείζων γίνεται, ὁ δὲ βορέας ἀνάπαλιν, διὸ καὶ ἡ παροιµία 
λέγει εὖ πλεῖν ἀρχοµένου τε νότου καὶ λήγοντος βορέαο; ἢ 
διότι πρὸς ἄρκτον µᾶλλον ἢ πρὸς µεσηµβρίαν οἰκοῦµεν, πνεῖ 
δὲ ὁ µὲν βορέας ἀπὸ τῆς ἄρκτου, ὁ δὲ νότος ἀπὸ τῆς µε- 

σηµβρίας. εἰκότως οὖν ὁ µὲν ἀρχόµενος εὐθὺς σφοδρὸς 
πρόσκειται τοῖς πλησίον τόποις µᾶλλον, καὶ µετὰ ταῦτα 
µεταλλάττει τὸ σφοδρὸν πρὸς ἐκείνους. ὁ δὲ νότος τοὐναντίον 
ἀρχόµενος µὲν τοῖς πρὸς µεσηµβρίαν οἰκοῦσιν ἔγκειται, ἐπει- 
δὰν δὲ παραλλάξῃ, τοῖς πρὸς ἄρκτον λαµπρὸς καταπνεῖ. 



 ∆ιὰ τί λέγεται “εἰ δ' ὁ νότος βορέαν προκαλέσσεται, 
αὐτίκα χειµών;” ἢ διότι ὁ νότος τοιοῦτός ἐστιν οἷος νεφέλας 
καὶ ὕδωρ πολὺ συναίρειν; ὅταν οὖν τοιαύτης τῆς καταστά-    
σεως οὔσης ἐπιπνεύσῃ ὁ βορέας, πολλῆς αὐτῷ ὕλης ὑπαρ- 
χούσης πήγνυσι καὶ χειµῶνα ποιεῖ. διὸ λέγεται “εἰ βορρᾶς 
πηλὸν καταλήψεται, αὐτίκα χειµών.” ὁ δὲ πηλὸς καὶ ὅλως 
τὰ ὕδατα ὑπὸ τοῦ νότου ἢ µάλιστα ἢ πλειστάκις γίνεται. 
 ∆ιὰ τί ἐπὶ µὲν τῷ νότῳ ταχὺς ὁ βορέας, ἐπὶ δὲ τούτῳ 
ὁ νότος οὐ ταχὺς ἐπιπίπτει; ἢ ὅτι τῷ µὲν ἐγγύθεν τῷ δὲ 
πόρρωθεν ἡ ἄφιξις; ἡ γὰρ οἴκησις πρὸς βορέαν ἡµῶν. 
 ∆ιὰ τί τὰ πνεύµατα ψυχρά ἐστιν, ὄντα ἀπὸ τῆς τοῦ 
θερµοῦ συγκινήσεως; ἢ οὐ πάντως ἡ ὑπὸ τοῦ θερµοῦ κίνησις 
θερµὴ γίνεται, ἐὰν µὴ τρόπον τινὰ γίνηται; ἀλλ' ἐὰν µὲν 
ἀθρόως ἐµπίπτῃ, καίει αὐτὸ τὸ ἀφιὲν θερµή· ἐὰν δὲ διὰ 
στενοῦ καὶ κατὰ µικρόν, αὐτὴ µὲν θερµή, ὁ δὲ ὑπὸ τούτου κι- 
νούµενος ἀήρ, οἷος ἄν ποτε τυγχάνῃ προϋπάρχων, τοιαύτην 
 
Bekker page 945b, line 14 
 
καὶ τὴν κίνησιν ἀπετέλεσεν, ὥσπερ καὶ ἐπὶ τοῦ σώµατος. 
φασὶ γὰρ ἐκ τοῦ αὐτοῦ θερµὸν καὶ ψυχρὸν ἡµᾶς πνεῖν, τοῦτο 
δὲ οὐκ ἀληθές, ἀλλὰ τὸ µὲν ἐξιὸν θερµὸν ἀεί. σηµεῖον δὲ 
τὸ ἐγγὺς προσαγαγόντι τοιοῦτον φαίνεσθαι. διαφέρει δὲ ἡ 
ἔκπτωσις αὐτοῦ. ἐὰν µὲν γὰρ διὰ πολλοῦ ἀφίωµεν χανόν- 
τες, θερµὸν φαίνεται διὰ τὸ αὐτοῦ αἰσθάνεσθαι, ἐὰν δὲ διὰ 
στενοῦ, σφοδρότερον γινόµενον ὠθεῖ τὸν πλησίον ἀέρα, κἀκεῖ- 
νος τὸν ἐχόµενον. ψυχροῦ δὲ ὄντος τοῦ ἀέρος καὶ ἡ κίνησις 
αὐτοῦ ψυχρὰ γίνεται. µήποτε δὲ καὶ ἐπὶ τῶν πνευµάτων 
τὸ αὐτὸ συµβαίνει, καὶ διὰ στενοῦ ἡ πρώτη κίνησις· εἶτ' ἐκεῖ- 
νον µὲν διήνεγκεν, ἕτερος δὲ ἀὴρ ἐπιρρεῖ. διὸ καὶ τοῦ µὲν 
θέρους θερµά, τοῦ δὲ χειµῶνος ψυχρὰ τὰ πνεύµατα, ὅτι ἐν 
ἑκατέρῳ τοιοῦτος ὁ ἀὴρ ὁ προϋπάρχων· ἐπεὶ ὅτι γε οὔτε 
αὐτὸς ὑφ' ἑαυτοῦ κινούµενος ὁ ἀὴρ οὔτε ὑπὸ τοῦ θερµοῦ κρατού- 
µενος φέρεται ταύτην τὴν φοράν, δῆλον οὐ µόνον τούτῳ ὅτι 
θερµαίνει τὰ πνεύµατα πλείονος τοῦ θερµοῦ ἐνόντος, ἀλλὰ 
καὶ ἄνω ἐφέρετο. τὸ γὰρ πῦρ τοιοῦτον, τὸ δὲ ψυχρὸν 
κάτω πέφυκε φέρεσθαι. τὰ δὲ πνεύµατα πλάγια εἰκότως· 
ἐπεὶ γὰρ τὸ µὲν ἄνω τὸ δὲ κάτω βιάζεται, καὶ οὐδέτερον 
κρατεῖ, µένειν δὲ οὐχ οἷόν τε, λοξὴν τὴν φορὰν εἰκότως 
γίνεσθαι. 

 ∆ιὰ τί οἱ νότοι ἐν τῇ Λιβύῃ ψυχροί, ὥσπερ παρ' 
ἡµῖν οἱ βορέαι; ἢ πρῶτον µὲν διὰ τὸ ἐγγυτέρω εἶναι ἡµῖν 
τε κἀκείνοις τὰς ἀρχὰς τῶν πνευµάτων. εἰ γάρ, ὥσπερ 
εἴποµεν, διὰ στενοῦ γίνεται τὰ πνεύµατα, τοῖς ἐγγυτέρω 
ψυχρότερα ἔσται διὰ τὴν σφοδρότητα τῆς κινήσεως· εἰς   
γὰρ τὸ πόρρω προϊούσης διαχεῖται. διὸ καὶ παρ' ἡµῖν οἱ 



βορέαι ψυχροί, ὅτι ἐγγυτέρω καὶ παντελῶς πρὸς τῇ ἄρκτῳ 
οἰκοῦµεν. 
 ∆ιὰ τί οἱ νότοι οἱ ξηροὶ καὶ µὴ ὑδατώδεις πυρετώδεις; 
ἢ ὅτι ὑγρότητα θερµὴν ἀλλοτρίαν ἐµποιοῦσι τοῖς σώµασιν; 
εἰσὶ γὰρ ὑγροὶ καὶ θερµοὶ φύσει, τοῦτο δ' ἐστὶ πυρετῶδες· 
ὁ γὰρ πυρετὸς ὑπ' ἀµφοτέρων τούτων ἐστὶν ὑπερβολῆς. ὅταν 
µὲν οὖν ὑπὸ τοῦ ἡλίου ἄνευ ὕδατος πνέωσι, ταύτην τὴν 
τάξιν, ὅταν δὲ ἅµα τῷ ὕδατι, τὸ ὕδωρ καταψύχει. 
 ∆ιὰ τί οἱ ἐτησίαι ταύτην δὴ τὴν ὥραν ἀεὶ καὶ τοσοῦτοι 
πνέουσιν; καὶ διὰ τί ληγούσης τῆς ἡµέρας λήγουσι καὶ τῆς 
νυκτὸς οὐ πνέουσιν; ἢ τοῦτο µὲν διὰ τὸ τὴν χιόνα τηκοµένην 
παύεσθαι ὑπὸ τοῦ ἡλίου πρὸς ἑσπέραν καὶ τὴν νύκτα; ὅλως 
δὲ πνέουσιν, ὅταν ὁ ἥλιος κρατεῖν καὶ λύειν ἄρξηται τὸν 
πρὸς βορέαν πάγον. ἀρχοµένου µὲν οὖν οἱ πρόδροµοι, ἤδη 
δὲ λυοµένου οἱ ἐτησίαι. 

 ∆ιὰ τί ὁ ζέφυρος λειότατός τε τῶν ἀνέµων καὶ ψυ- 
χρός, καὶ δύο ὥρας πνεῖ µάλιστα, ἔαρ τε καὶ µετόπωρον, 
καὶ πρὸς ἑσπέραν τῆς ἡµέρας, καὶ ἐπὶ τὴν γῆν µάλιστα; 
ἢ ψυχρὸς µὲν διὰ τὸ πνεῖν ἀπὸ τῆς θαλάττης καὶ πεδίων 
ἀναπεπταµένων; ἧττον µὲν οὖν ψυχρὸς τοῦ βορέου διὰ τὸ 
ἀφ' ὕδατος πνευµατουµένου καὶ µὴ χιόνος πνεῖν, ψυχρὸς 
δὲ διὰ τὸ µετὰ χειµῶνα, ἄρτι τοῦ ἡλίου κρατοῦντος, πνεῖν. 
καὶ µετοπώρου, ὅτι οὐκέτι κρατεῖ ὁ ἥλιος· οὐ γὰρ ὥσπερ ἐν 
γῇ ὑποµένει τὴν ὕλην, ἀλλὰ πλανᾶται διὰ τὸ ἐφ' ὑγροῦ βε- 
βηκέναι. καὶ ὁµαλὸς διὰ τὸ αὐτό· οὐ γὰρ ἀπὸ ὀρέων πνεῖ, 
οὐδὲ βίᾳ τηκοµένου, ἀλλὰ ῥᾳδίως ὥσπερ δι' αὐλῶνος ῥέων. 
τὰ µὲν γὰρ πρὸς βορέαν καὶ νότον ὀρεινά· πρὸς ἑσπέραν δὲ 
οὔτε ὄρος οὔτε γῆ ἐστίν, ἀλλὰ τὸ Ἀτλαντικὸν πέλαγος, ὥστε 
ἐπὶ τῆς γῆς φέρεται. καὶ πρὸς ἑσπέραν δὲ τῆς ἡµέρας πνεῖ 
διὰ τὸν τόπον· τότε γὰρ ὁ ἥλιος πλησιάζει τῷ τόπῳ. καὶ 
τῆς νυκτὸς παύεται διὰ τὸ ἐκλείπειν τὴν τοῦ ἡλίου κίνησιν. 
 ∆ιὰ τί, ὅταν ὁ εὖρος πνεῖ, µείζω φαίνεται τὰ πάντα; 
ἢ ὅτι ζοφωδέστατον τὸν ἀέρα ποιεῖ; 
 ∆ιὰ τί τὸν µὲν χειµῶνα πρωῒ ἀπὸ τῆς ἕω τὰ πνεύ- 
µατα πνεῖ, τὸ δὲ θέρος δείλης καὶ ἀπὸ δυσµῶν ἡλίου; ἢ 
ὅτι ἃ ἡµῖν συµβαίνει τοῦ θέρους, ταῦτα τοῦ χειµῶνος τοῖς τὸ 

ἐναντίον τῆς γῆς ἡµισφαίριον οἰκοῦσιν, ἡµῖν δὲ τοῦ χειµῶνος 
πρωῒ καὶ ἀφ' ἕω τὰ πνεύµατα πνεῖ διὰ τὸ τὸν ἀέρα κά-    
θυγρον ἐν τῇ νυκτὶ διακρίνεσθαι καὶ κινεῖσθαι τὸ πρωῒ ὑπὸ 
τοῦ ἡλίου, καὶ πρῶτον τὸν ἔγγιστα τοῦ ἡλίου. ποιεῖ δὲ τοῦτο ὁ 
 
ἥλιος καὶ πρὸ ἀνατολῆς· διὸ αὖραι οὐχ ἧττον πρὸ ἀνατο- 
λῆς πνέουσιν. ἐπειδὴ οὖν καὶ ἐφ' ἑαυτὸν ἕλκει ὁ ἥλιος τὰ 



ὑγρὰ καὶ κινεῖ πρὸ ἀνατολῆς τοῦ χειµῶνος ὑγρὸν ὄντα τὸν 
παρ' ἡµῖν ἀέρα, δῆλον ὡς καὶ ἐφ' ἑαυτὸν ἂν ἕλκοι, ὢν 
ἐν τῷ κάτω ἡµισφαιρίῳ, καὶ δείλη ἐκείνοις ὃ ἡµῖν ἐστὶν ὄρ- 
θρος. ὥστε συµβαίνοι ἂν τὸν ὑπὸ τοῦ ἡλίου πρὸ ἀνατολῆς 
παρ' ἡµῶν ἐφ' ἑαυτὸν ἑλκόµενον ἀέρα, τοῦτον τοῖς κάτω 
γενέσθαι ζέφυρον καὶ δείλης πνεῖν. ὃ δὲ ἐν τῷ παρ' ἡµῖν 
χειµῶνι, τῆς ἕω ἐκείνοις συµβαίνει, ὃ δὲ ἐν τῷ θέρει, τῆς 
δείλης ἡµῖν. ὅτε γὰρ παρ' ἡµῖν θέρος, ἐκεῖ χειµών ἐστι, 
καὶ ἡ ἡµετέρα δείλη ἐκείνοις ὄρθρος. καθ' ἣν ἐκείνοις µὲν 
αὔρας ἐξ ἑώας συµβαίνει πνεῖν, ἡµῖν δὲ ζεφύρους διὰ ταὐτὰ 
τοῖς προειρηµένοις. τοῦ δὲ θέρους καὶ ἑῶαι µὲν οὐ πνέουσιν, 
ὅτι εἰς ξηρότερον ἔτι τὸν παρ' ἡµῖν ἀέρα ὁ ἥλιος ἀνατέλλει 
διὰ τὸ ὀλίγον χρόνον αὐτοῦ ἀπογεγονέναι· ζέφυροι δὲ οὐ 
πνέουσι δείλης τοῦ χειµῶνος, ὅτι οὐδ' ἐν τῷ κάτω ἡµισφαι- 

ρίῳ ἑῶοι ταύτην τὴν ὥραν διὰ τὰ προειρηµένα, ὅθεν ὁ ἥλιος 
ἐφ' ἑαυτὸν ἕλκων τὰ ὑγρὰ τὸν παρ' ἡµῖν ζέφυρον ποιεῖ. 
 ∆ιὰ τί ὁ ζέφυρος εὐδιεινὸς καὶ ἥδιστος δοκεῖ εἶναι τῶν 
ἀνέµων; ἢ ὅτι ἐν µεθορίῳ ἐστὶ τῶν θερµῶν καὶ ψυχρῶν 
πνευµάτων, γειτνιῶν δὲ ἀµφοῖν τῆς δυνάµεως αὐτῶν κοι- 
νωνεῖ· διὸ εὔκρατός ἐστιν. ὁ δὲ ἀπηλιώτης ἧττον κοινωνεῖ, 
ὢν ἐν τῷ µέσῳ τῶν αὐτῶν. ἀπηλιώτης µὲν γὰρ πνέων τὰ 
πρὸς νότον πνεύµατα κινεῖ (ἐνταῦθα γὰρ ἡ µετάστασις αὐτοῦ 
ἐστίν), κινῶν δὲ οὐ µίγνυται αὐτοῖς. ὁ δὲ ζέφυρος καὶ κινεῖ- 
ται ὑπὸ τῶν νότων καὶ πνέων κινεῖ τὰ βόρεια· τελευτᾷ 
γὰρ ἐνταῦθα ἡ περίοδος τῶν πνευµάτων. διὸ τῶν µὲν τὴν 
τελευτὴν τῶν δὲ τὴν ἀρχὴν ἔχων ἐν ἑαυτῷ δικαίως ἡδύς 
ἐστι καὶ δοκεῖ εἶναι. 
 ∆ιὰ τί ἄλλοις ἄλλοι τῶν ἀνέµων ὑέτιοι, οἷον ἐν µὲν 
τῇ Ἀττικῇ καὶ ταῖς νήσοις ὁ Ἑλλησποντίας, ἐν Ἑλλη- 
σπόντῳ δὲ ὁ βορέας καὶ ἐν Κυρήνῃ, περὶ Λέσβον δὲ νότος; 
ἢ ὅπου ἂν ἄθροισις νεφῶν, ἐνταῦθα ὕδωρ; ἐνταῦθα γὰρ ἡ 
πύκνωσις ἀθροίζεται, ὅπου ἂν προκαθίζεσθαι ἔχῃ. διὸ καὶ 
ἐν τοῖς ὄρεσι µᾶλλον ὕει ἢ ὅπου ἂν τὸ πλῆθος ὑπεξάγειν 
δύνηται· περικαταλαµβανόµενον γὰρ πυκνοῦται· δεῖ δὲ 
τοῦτο γενέσθαι. καὶ ἐν ταῖς εὐδίαις µᾶλλον ὕει. ἐν Ἑλ-   

λησπόντῳ µὲν οὖν ἄνωθεν ὁ βορέας πολλὰ συνωθεῖ νέφη, 
πρὸς δὲ τὴν Ἀττικὴν καὶ τὰς νήσους ὁ Ἑλλησποντίας, ὥς- 
περ ὕλην ἔχων· καὶ γὰρ περιίσταται τὰ πολλὰ ἐκ τοῦ βο- 
ρέου. περὶ δὲ Λέσβον ὁ εὖρος καὶ ὁ νότος ἐκ τοῦ πελάγους 
φέροντες πολλὰ νέφη προσβάλλει τῇ χώρᾳ. τὸν αὐτὸν τρό- 
πον καὶ ἐπὶ τῶν ἄλλων. 
 ∆ιὰ τί λέγεται “µή ποτ' ἀπ' ἠπείρου δείσῃς νέφος 
ἀλλ' ἀπὸ πόντου χειµῶνος, θέρεος δὲ ἀπ' ἠπείροιο µελαί- 



νης;” ἢ διότι τοῦ µὲν χειµῶνος ἡ θάλαττα θερµοτέρα, ὥστε 
εἴ τι συνέστη, δῆλον ὅτι ἀπ' ἀρχῆς ἰσχυρᾶς συνέστηκεν· 
ἐλύθη γὰρ ἂν διὰ τὸ ἀλεεινὸ εἶναι τὸν τόπον. τοῦ δὲ θέ- 
ρους ἡ µὲν θάλαττα ψυχρά, καὶ τὰ πόντια πνεύµατα, ἡ 
δὲ γῆ θερµή, ὥστε εἴ τι ἀπὸ τῆς γῆς φέρεται, διὰ µείζονος 
ἀρχῆς συνέστη· διελύθη γὰρ ἄν, εἰ ἀσθενὲς ἦν. 
 ∆ιὰ τί ἐν τῇ Ἀρκαδίᾳ ὑψηλῇ οὔσῃ τὰ µὲν πνεύµατα 
οὐθὲν ψυχρότερα τῶν παρὰ τοῖς ἄλλοις, ὅταν δὲ νηνεµία ᾖ 
καὶ ἐπινέφελα, ψυχρά, ὥσπερ ἐν τοῖς ὁµαλέσι τοῖς ἑλώ- 
δεσιν; ἢ ὅτι καὶ ἡ Ἀρκαδία ὁµοία γίνεται τοῖς ἑλώδεσιν· 
οὐ γὰρ ἔχει ἐξόδους τοῖς ὕδασιν εἰς θάλατταν, διὸ καὶ βά- 
ραθρα πολλὰ αὐτόθι ἐστίν. ὅταν µὲν οὖν ᾖ ἄνεµος, ἀπορρι- 
πίζει τὴν ἐκ τῆς γῆς ἀναθυµίασιν, οὖσαν ψυχράν· αὐτὰ 

δὲ τὰ πνεύµατα οὐ ψυχρὰ διὰ τὸ ἀπὸ τῆς θαλάττης προς- 
βάλλειν· ἐν δὲ ταῖς νηνεµίαις ἀνιοῦσα ἡ ἀτµὶς ἀπὸ τοῦ ἐµ- 
µένοντος ὕδατος ποιεῖ τὸ ψῦχος. 
 ∆ιὰ τί, ἂν ἕωθεν πνεῖν ἄρξηται, διηµερεύει µᾶλλον; 
ἢ διότι ἀρχοµένου τοῦ ἡλίου σφοδροτάτη ἡ φορά, διὸ ἐκτεί- 
νεται τοιαύτη οὖσα. σηµεῖον δὲ ὅτι ἰσχυρὰ ἡ σύστασις. 
 ∆ιὰ τί βορέας τὴν ἡµέραν µὲν λαµπρός, τὴν δὲ νύ- 
κτα πίπτει; ἢ διότι γίνεται ἀπὸ πεπηγότος ὑετοῦ, ὅταν 
ἀναθυµιᾶται διὰ τὸν ἥλιον; πίπτει δὲ νυκτός, ὅτι οὐχ ἡ 
αὐτὴ γένεσις, ἀλλὰ τοὐναντίον ποιεῖ· τὰς γὰρ νύκτας ἐκ- 
πνεῖ, τὰς δὲ ἡµέρας ἧττον. 
 ∆ιὰ τί τὰ ἀράχνια τὰ πολλὰ ὅταν φέρηται, πνεύ- 
µατός ἐστι σηµεῖα; πότερον ὅτι ἐργάζεται ὁ ἀράχνης ἐν 
ταῖς εὐδίαις, φέρεται δὲ διὰ τὸ ψυχόµενον τὸν ἀέρα συ- 
νιέναι πρὸς τὴν γῆν, τὸ δὲ ψύχεσθαι ἀρχὴ χειµῶνος· ση- 
µεῖον οὖν ἡ φορὰ τῶν ἀραχνίων. ἢ ὅτι µετὰ τὰ ὕδατα καὶ 
τοὺς χειµῶνας γίνεται τῶν ἀραχνίων ἀθρόα ἡ φορά, ἐν ταῖς 
εὐδίαις ἐργαζοµένων, διὰ τὸ ἐν τῷ χειµῶνι µὴ φαίνεσθαι;    
δύσριγον γὰρ τόδε. καὶ φερόµενοι ὑπὸ τοῦ πνεύµατος πολὺ 
ἐκπηνίζονται. µετὰ δὲ τὰ ὕδατα εἴωθε πνεύµατα γίνεσθαι 
ὡς τὰ πολλά. 

 ∆ιὰ τί οἱ βορέαι µεγάλοι τοῦ χειµῶνος ἐν τοῖς ψυ- 
χροῖς τόποις ἐπινέφελοι, ἔξω δὲ αἴθριοι; ἢ ὅτι ἅµα ψυχροί 
εἰσι καὶ µεγάλοι, ἐγγὺς δὲ µᾶλλον ψυχροί, ὥστε φθά- 
νουσι πηγνύντες πρὶν ἀπῶσαι τὰ νέφη· ὅταν δὲ παγῇ, µέ- 
νουσι διὰ βάρος. ἔξω δὲ τῷ µεγέθει ἐργάζονται µᾶλλον 
ἢ τῷ ψυχρῷ. 

 ∆ιὰ τί οἱ φοβούµενοι τρέµουσιν; ἢ διὰ τὴν κατάψυξιν; 
ἐκλείπει γὰρ τὸ θερµὸν καὶ συστέλλεται· διὸ καὶ αἱ κοιλίαι 
λύονται τοῖς πολλοῖς. 
 ∆ιὰ τί οὖν καὶ διψῶσιν ἔνιοι, καθάπερ οἱ µέλλοντες 
κολάζεσθαι; οὐ γὰρ ἔδει καταψυχοµένων. ἢ οὐκ ἐν ταὐτῷ 
τόπῳ ἡ κατάψυξις καὶ ἡ θερµότης, ἀλλ' ἡ µὲν ἐν τῷ ἐπι- 
πολῆς, ἔνθεν ἐκλείπει τὸ θερµόν, ἡ δὲ ἐν τῷ ἐντός, ὥστε 
ἐκθερµαίνει; σηµεῖον δὲ καὶ τὸ λύεσθαι τὰς κοιλίας. ἀνα- 
ξηραινοµένου δὴ τοῦ κυρίου τόπου τὸ δίψος. ὅµοιον δὲ ἔοικεν 
ὥσπερ τοῖς ἠπιαλοῦσιν, οἳ ἅµα τῷ ῥιγοῦν διψῶσιν· οὐδὲ γὰρ 
ὁ αὐτὸς οὐδ' ἐκεῖ τόπος ψύχεται καὶ θερµαίνεται. 
 ∆ιὰ τί ἐν µὲν τοῖς θυµοῖς εἰς τὸ ἐντὸς ἀθροιζοµένου τοῦ 
θερµοῦ διάθερµοι καὶ θαρραλέοι, ἐν δὲ τοῖς φόβοις ἀνάπα- 
λιν; ἢ οὐκ εἰς τὸν αὐτὸν τόπον, ἀλλὰ τοῖς µὲν ὀργιζοµένοις 

περὶ τὴν καρδίαν, διὸ καὶ θαρρητικοὶ καὶ ἐν ἐρυθήµατι καὶ 
πνεύµατος πλήρεις, ἄνω τῆς φορᾶς οὔσης, τοῖς δὲ φοβου- 
µένοις κάτω συµφευγόντων τοῦ αἵµατος καὶ τοῦ θερµοῦ, διὸ 
καὶ ἡ λύσις τῶν κοιλιῶν· ἐπεὶ καὶ ἡ τῆς καρδίας πήδησις 
οὐχ ὁµοία, ἀλλὰ τοῖς µὲν ὡς ἂν διὰ τὴν ἔκλειψιν πυκνὴ 
καὶ νυγµατώδης, τοῖς δὲ ὡς ἂν ἀθροιζοµένου πλείονος θερ- 
µοῦ· διὸ καὶ τὸ ἀναζεῖν καὶ τὸ ὀρίνεσθαι τὸν θυµὸν καὶ 
ταράττεσθαι, καὶ ὅσα τοιαῦτα λέγουσιν οὐ κακῶς ἀλλ' οἰ- 
κείως. ἆρ' οὖν καὶ διὰ τοῦτο τὸ δίψος, ἐπεὶ τό γε ξηρὸν 
πτύειν καὶ ὁ σαυσαρισµὸς καὶ τὰ τοιαῦτα γίνεται διὰ τὴν 
ἀναφορὰν τοῦ πνεύµατος ἅµα καὶ θερµοῦ. καὶ τὸ δίψος δὲ 
δῆλον ὡς ἐκθερµαινοµένου τοῦ σώµατος. πῶς οὖν ὁ αὐτὸς 
τόπος ἀναξηραίνεται ἀµφοῖν, ᾧ διψῶµεν, καὶ τῷ φοβου- 
µένῳ καὶ τῷ ὀργιζοµένῳ; ὁ δὲ φόβος ὅτι διψητικόν, καὶ   
οἱ ἐν ταῖς τροπαῖς δηλοῦσιν· οὐδαµοῦ γὰρ οὕτω διψῶσιν. καὶ 
οἱ ἀγωνιῶντες δὲ σφόδρα· διὸ καὶ διακλύζονται καὶ ἐπιρ- 
ροφοῦσι, καθάπερ Παρµένων ὁ ὑποκριτής. ἢ τούτοις µὲν οὐκ 
ἔστι δίψος, ἀλλὰ ξηρότης πεφευγότος τοῦ αἵµατος, ὅθεν καὶ 
ὠχροί; σηµεῖον δὲ τὸ µὴ πίνειν πολύ, ἀλλὰ καὶ βροχθί- 
σαι. οἱ δ' ἐν ταῖς τροπαῖς µετὰ πόνου. διὸ διψῶσι καὶ οἱ 
µέλλοντες κολάζεσθαι· καὶ οὐθὲν ἄτοπον. ἐν δὲ τοῖς πολε- 

µικοῖς ἔνιοι καὶ τῶν ἀνδρείων, ὅταν διασκευασθῶσι, καὶ 
 
τρέµουσιν οὐκ ἐξεστηκότες ἀλλὰ θαρροῦντες· ὧν εἰώθασι µα- 
στιγοῦν τὸ σῶµα πλατεῖ νάρθηκι, εἰ δὲ µή, ταῖς χερσὶν 
ἀναθερµανθέντες. ἔοικε δὴ διὰ τὴν ὀξύτητα καὶ τὴν φορὰν 
τοῦ θερµοῦ ἀνωµαλία τις εἶναι περὶ τὸ σῶµα ταραχώδης. 



 ∆ιὰ τί οἱ ἀνδρεῖοι ὡς ἐπὶ τὸ πολὺ φίλοινοι; ἢ ὅτι οἱ 
ἀνδρεῖοι θερµοί, ἡ δὲ θερµότης περὶ τὰ στήθη. ἐνταῦθα γὰρ 
καὶ ὁ φόβος φαίνεται, γινόµενος κατάψυξίς τις. ὥστε περὶ 
τὴν καρδίαν ἧττον µὲν µένει, τοῖς δὲ πηδᾷ ψυχοµένη. ὅσοι 
οὖν τὸν πνεύµονα ἔχουσιν ἔναιµον, θερµὸν ἔχουσι τοῦτον ὥσπερ 
οἰνωµένοι, ὥστε οὐ ψύχει ἡ φαντασία τοῦ δεινοῦ. οἱ δὲ τοιοῦτοι 
καὶ φιλοπόται. ἥ τε γὰρ τοῦ ποτοῦ ἐπιθυµία διὰ τὴν τούτου 
τοῦ µορίου θερµότητά ἐστιν (εἴρηται δὲ περὶ αὐτοῦ ἐν ἄλλοις) 
καὶ τοῦ παυστικοῦ ἡ ἐπιθυµία. ὁ δὲ οἶνος θερµὸς µὲν τὴν φύ- 
σιν, παύει δὲ τὴν δίψαν µᾶλλον τοῦ ὕδατος, καὶ µάλιστα 
τῶν αὐτῶν· δι' ἣν αἰτίαν, εἴρηται ἐν ἄλλοις. διὸ καὶ οἱ ἐν 
τῇ περιπνευµονίᾳ καὶ οἱ µαινόµενοι ἀµφότεροι ἐπιθυµοῦσιν 
οἴνου· καίτοι τῶν µὲν διὰ τὴν θερµασίαν θερµὸς ὁ πνεύµων, 
τῶν δὲ διὰ τὴν ταραχήν. ἐπεὶ οὖν οἱ αὐτοὶ ὡς ἐπὶ τὸ πολὺ 
τῷ γένει διψητικοὶ καὶ ἀνδρεῖοι, οἴνου δὲ οἱ διψητικοὶ ἐπιθυ- 

µητικοί, οἱ δὲ τοιοῦτοι φιλοπόται, ἀναγκαῖον ὡς ἐπὶ τὸ πολὺ 
παρακολουθεῖν ἀλλήλοις τὰς φύσεις. διὸ καὶ οἱ οἰνωµένοι 
ἀνδρειότεροι τῶν µή. 
 ∆ιὰ τί µάλιστα τὴν ἀνδρείαν τιµῶσιν αἱ πόλεις, οὐ 
βελτίστην οὖσαν τῶν ἀρετῶν; ἢ ὅτι διατελοῦσιν ἢ πολεµοῦντες 
ἢ πολεµούµενοι, αὕτη δὲ ἐν ἀµφοῖν χρησιµωτάτη ἐστίν. τι- 
µῶσι δὲ οὐ τὰ βέλτιστα, ἀλλὰ τὰ αὑτοῖς βέλτιστα. 
 ∆ιὰ τί οἱ φοβούµενοι µάλιστα τρέµουσι τὴν φωνὴν καὶ 
τὰς χεῖρας καὶ τὸ κάτω χεῖλος; ἢ διότι ἔκλειψίς ἐστι τὸ 
πάθος θερµοῦ ἐκ τῶν ἄνω τόπων· διὸ καὶ ὠχριῶσιν. διὰ µὲν 
οὖν τὸ ἐκ τοῦ στήθους ἡ φωνὴ τρέµει, ψυχοµένου ᾧ κινεῖται. 
ὁµοίως δὲ καὶ αἱ χεῖρες· ἐκ τοῦ στήθους γὰρ ἤρτηνται. τὸ δὲ    
κάτω χεῖλος, ἀλλ' οὐ τὸ ἄνωθεν, κάτω κρέµαται ᾗ ῥέπει· 
τὸ δὲ κάτωθεν ἄνω παρὰ φύσιν, ἀλλ' ὑπὸ τοῦ θερµοῦ ἄνω 
ἠρεµεῖ· οὗ ὑφαιρουµένου διὰ τὸ ψύχεσθαι τρέµει. καὶ ἐν τοῖς 
θυµοῖς δὲ διὰ τὸ αὐτὸ ἀποκρεµάννυται τὸ χεῖλος. δῆλον 
δὲ ἐπὶ τῶν παιδίων· συνθεῖ γὰρ εἰς τὴν καρδίαν τὸ θερµόν. 
 ∆ιὰ τί οἱ φοβούµενοι τρέµουσι, καὶ µάλιστα τὴν φωνὴν 
καὶ τοῦ σώµατος τὰς χεῖρας καὶ τὸ κάτω χεῖλος; ἢ διότι 
ἐκ τούτου τοῦ τόπου ἐκλείπει τὸ θερµὸν ἐν ᾧ ἡ φωνή; τὸ δὲ 
χεῖλος καὶ τὰς χεῖρας, ὅτι εὐκινητότατα καὶ ἥκιστα ἔναιµα. 

καὶ προΐενται µὲν τὴν χολήν, συσπῶσι δὲ τὰ αἰδοῖα, προΐεν- 
ται µὲν διὰ τὸ συντήκειν τὸ καταβαῖνον θερµόν, ἀνασπῶσι 
δέ, ὅτι ἔξωθεν φόβος· εἰς τοὐναντίον οὖν ἡ φυγή. 
 ∆ιὰ τί οἱ φοβούµενοι καὶ διψῶσι καὶ ῥιγῶσιν; ταῦτα 
δὲ ἐναντία τὰ πάθη. ἢ ῥιγοῦσι µὲν ψυχόµενοι, διψῶσι δὲ 
θερµαινόµενοι; διότι ἐν τῷ φοβεῖσθαι τὸ θερµὸν ἐκλείπει 
καὶ τὸ ὑγρὸν ἐκ τῶν ἄνω τόπων. δηλοῖ δὲ τὸ χρῶµα καὶ 



αἱ κοιλίαι· τὸ µὲν γὰρ πρόσωπον ὠχρόν, αἱ δὲ κοιλίαι 
ἐνίοτε λύονται. διὰ µὲν οὖν τὸ ἐκλείπειν τὸ θερµὸν ἐκ τῶν 
ἄνωθεν τὸ ῥῖγος γίνεται, διὰ δὲ τὸ ὑγρὸν ἡ δίψα. 
 ∆ιὰ τί τοῦ τε φόβου λύπης τινὸς ὄντος καὶ τῆς ἀλγη- 
δόνος, οἱ µὲν ἀλγοῦντες ἀναβοῶσιν, οἱ δὲ φοβούµενοι σιωπῶ- 
σιν; ἢ οἱ µὲν ἀλγοῦντες κατέχουσι τὸ πνεῦµα (διὸ ἀθρόον 
ἐξιὸν µετὰ φωνῆς ἐξέρχεται), τῶν δὲ φοβουµένων κατέ- 
ψυκται τὸ σῶµα καὶ τὸ θερµὸν κάτω ἐνήνεκται, ὃ ποιεῖ 
πνεύµατα. ᾗ οὖν ἐνήνεκται µάλιστα, ἐνταῦθα καὶ ποιεῖ 
αὐτά. διὸ καὶ ἀποψοφοῦσιν οἱ φοβούµενοι. ἡ δὲ φωνή ἐστι 
φορὰ πνεύµατος ἄνω πως καὶ διά τινων γινοµένη. τοῦ δὲ 
τοὺς ἀλγοῦντας κατέχειν τὸ πνεῦµα αἴτιον, ὅτι ταῖς ἐνυπαρ- 
χούσαις ἡµῖν βοηθείαις φύσει εὐθὺς πάντες παθόντες ἄνευ 
λογισµοῦ χρώµεθα, καθάπερ καὶ τὰ ἄλλα ζῷα· τὰ µὲν 

γὰρ κέρασι, τὰ δὲ ὀδοῦσι, τὰ δὲ ὄνυξιν ἀµύνεται. πρὸς δὲ 
τὰ ἀλγήµατα πάντα ἢ τὰ πλεῖστα βοηθεῖ ἡ θερµότης. ὃ 
ποιεῖ ὁ κατέχων τὸ πνεῦµα· θερµαίνει γὰρ καὶ ἐκπέττει 
τὸ ἄλγηµα, συστέλλων ἐντὸς τὸ θερµὸν τῷ πνεύµατι. 
 ∆ιὰ τί τοῖς φοβουµένοις αἱ κοιλίαι λύονται καὶ οὐρη- 
τιῶσιν; ἢ τὸ θερµὸν τὸ ἐν ἡµῖν ἐστὶν ὥσπερ ζῷον; τοῦτ' οὖν 
φεύγει ὅ τι ἂν φοβηθῇ. ἔξωθεν οὖν γινοµένων τῶν τε ὑπὸ 
τῆς ἀγωνίας φόβων καὶ τῶν τοιούτων, καὶ ἐκ τῶν ἄνωθεν εἰς 
τὰ κάτω καὶ ἐκ τῶν ἐπιπολῆς εἰς τὰ ἐντός, ἐκθερµαινόµενοι   
δὲ οἱ περὶ τὴν κοιλίαν τόποι καὶ τὴν κύστιν διαλύονται, καὶ 
ποιοῦσιν αὐτὰς εὐτρεπεῖς. καὶ γὰρ τὰ ἄνηθα καὶ τὰ ἀψίν- 
θια, καὶ ὅσα οὐρητικά, θερµαντικά. ὁµοίως δὲ καὶ τὰ πρὸς 
τὴν κοιλίαν φάρµακα, τὰ κάτω θερµαντικά· καὶ τὰ µὲν 
τῶν εἰσενεχθέντων µόνων λυτικά, τὰ δὲ καὶ ἑτέραν σύντη- 
ξιν ποιεῖ, οἷον τὸ σκόροδον εἰς τὸ οὖρον. τὸ αὐτὸ δὲ τοῖς τοιού- 
τοις ἡ ἐκ τῶν ἐπιπολῆς θερµασία εἰς τούτους τοὺς τόπους 
συνιοῦσα δρᾷ. 
 ∆ιὰ τί οἱ φοβούµενοι συσπῶσι τὰ αἰδοῖα; εἰκὸς γὰρ 
ἦν τοὐναντίον, τοῦ θερµοῦ εἰς τοῦτον τὸν τόπον ἀθροιζοµένου τῶν 
φοβουµένων, ἀνίεσθαι αὐτά. ἢ οἱ φοβούµενοι σχεδὸν ἅπαν- 
τες ὥσπερ ῥιγοῦντές εἰσιν; ἐκλελοιπότος οὖν ἐκ τῶν ἐπιπολῆς 

τοῦ θερµοῦ συσπῶσιν. διὸ καὶ βοµβυλιάζουσιν οἱ δεινῶς δεδιό- 
τες. δοκεῖ δὲ συσπᾶν τὸ ἐπιπολῆς καὶ τὸ δέρµα τῶν ῥι- 
γούντων, ἅτε τοῦ θερµοῦ ἐκκεκριµένου· διὸ καὶ φρίττουσιν. συ- 
σπᾶται δὲ καὶ ἡ ὀσχέα τοῦ αἰδοίου ἄνω, καὶ συνεφέλκονται 
καὶ οἱ ὄρχεις αὐτοῖς συστελλοµένων. θᾶττον δὲ φαίνεται 
ἐπὶ τῶν ἀφροδισίων· ὁ γὰρ φόβος ἐκκρίνει, καὶ πολλοῖς 
τῶν ἀγωνιώντων καὶ τῶν περιφόβων συγκινεῖ ἡ τῆς γονῆς 
πρόεσις. 



 

ΚΗ. ΟΣΑ ΠΕΡΙ ΣΩΦΡΟΣΥΝΗΝ ΚΑΙ ΑΚΟΛΑΣΙΑΝ, ΚΑΙ ΕΓΚΡΑΤΕΙΑΝ ΚΑΙ 
ΑΚΡΑΣΙΑΝ. 
 
 ∆ιὰ τί ἔνιοι κάµνουσιν, ὅταν ἐθισθέντες ἀκολάστως ζῆν 
µὴ ἀκολάστως διαιτῶνται, οἷον ∆ιονύσιος ὁ τύραννος, ἐπεὶ 
ἐν τῇ πολιορκίᾳ ἐπαύσατο πίνων ὀλίγον τινὰ χρόνον, εὐθὺς 
ἐφθισίασεν, ἕως πάλιν εἰς τὴν µέθην µετέβαλεν. ἢ µέγα 
µέν τι καὶ τὸ ἔθος ἐστὶν ἑκάστοις· φύσις γὰρ ἤδη γίνεται. 
καθάπερ ἂν ἰχθὺς ἐν ἀέρι ἢ ἄνθρωπος ἐν ὕδατι διατελῶν 
φαύλως ἂν ἴσχοι, οὕτω καὶ οἱ τὰ ἔθη µεταβάλλοντες χα- 
λεπῶς ἀπαλλάττουσιν, καὶ τὸ πάλιν εἰς τὰ εἰωθότα ἐλθεῖν 
σωτηρία γίνεται αὐτοῖς ὥσπερ εἰς φύσεως κατάστασιν. ἔτι 
δὲ καὶ συντηκτικοὶ γίνονται, εἰωθότες τροφῇ χρῆσθαι δαψι- 
λεῖ τῇ ἰδίᾳ· µὴ λαµβάνοντες γὰρ τὴν εἰωθυῖαν ὥσπερ ὅλως 

µὴ λαµβάνοντες διατίθενται. οὐ µὴν ἀλλὰ καὶ τὰ περιτ- 
τώµατα τροφῇ µεµιγµένα πολλῇ ἀφανίζεται, αὐτὰ δὲ 
ἐπιπολάζει µόνα ὄντα, καὶ φέρεται εἰς ὄµµατα ἢ πνεύ- 
µονα· προσενεγκαµένοις δὲ τροφὴν κατακεραννύµενα ὑδαρῆ    
γίνεται καὶ ἀβλαβῆ. γίνεται δὲ τοῖς ἀκολάστως ζῶσι πλείω 
τὰ περιττώµατα ἄχρι τινὸς λήξασι τοῦ εἰωθότος βίου, διὰ τὸ 
πολλὴν ἀκαταχώριστον ἐν αὐτοῖς ὕλην ὑπάρχειν ἐκ τοῦ προ- 
τέρου βίου, ἧς τηκοµένης ὑπὸ τοῦ συµφύτου θερµοῦ, καθάπερ 
χιόνος πολλῆς, ῥεύµατα ἁδρὰ συµβαίνει γίνεσθαι. 
 ∆ιὰ τί κατὰ δύο µόνας αἰσθήσεις ἀκρατεῖς λέγοµεν, 
οἷον ἁφὴν καὶ γεῦσιν; ἢ διὰ τὰς ἀπὸ τούτων γινοµένας ἡδο- 
νὰς ἡµῖν καὶ τοῖς ἄλλοις ζῴοις; ἅτε οὖν κοιναὶ οὖσαι ἀτιµό- 
ταταί εἰσι, διὸ καὶ µάλιστα ἢ µόναι ἐπονείδιστοί εἰσιν. ὥστε 
τὸν ὑπὸ τούτων ἡττώµενον ψέγοµεν καὶ ἀκρατῆ καὶ ἀκό- 
λαστον εἶναι φαµέν, διὰ τὸ ὑπὸ τῶν χειρίστων ἡδονῶν ἡτ- 
τᾶσθαι. 
 ∆ιὰ τί ἀκρατεῖς λέγονται κατὰ τὰς ἐπιθυµίας µόνον, 
οὔσης τῆς ἀκρασίας καὶ περὶ τὴν ὀργήν; ἢ ὅτι ἀκρατὴς µέν 
ἐστιν ὁ παρὰ τὸν λόγον τι πράττων καὶ ἀκρασία ἡ παρὰ 
τὸν λόγον ἀγωγή, εἰσὶ δὲ αἱ µὲν ἐπιθυµίαι ὡς ἐπίπαν 

εἰπεῖν παρὰ τὸν λόγον, αἱ δὲ ὀργαὶ µετὰ λόγου, οὐχ ὡς κε- 
λεύσαντος τοῦ λόγου, ἀλλ' ὡς δηλώσαντος τὸν προπηλακις- 
µὸν ἢ τὴν αἰτίαν. 
 ∆ιὰ τί τὴν µὲν ἐγκράτειαν καὶ τὴν σωφροσύνην ἐπὶ 
τῶν νέων καὶ πλουσίων µάλιστα ἐξετάζοµεν, τὴν δὲ δικαιο- 
σύνην ἐπὶ τῶν πενήτων; ἢ ὅτι οὗ µάλιστα δεῖταί τις, εἰ τούτου 
ἀπέχεται, µᾶλλον θαυµάζοιτ' ἂν ἢ τῶν ἐναντίων; ὁ µὲν 



οὖν πένης εὐπορίας δεῖται, ὁ δὲ νέος καὶ πλούσιος ἀπο- 
λαύσεως. 
 ∆ιὰ τί ἧττον ἀνέχονται διψῶντες ἢ πεινῶντες; πότερον 
ὅτι λυπηρότερον; σηµεῖον δὲ τοῦ λυπηροτέρου, ὅτι ἥδιον τὸ 
διψῶντα πιεῖν ἢ πεινῶντα φαγεῖν. τὸ δὲ ἐναντίον τῷ ἡδεῖ 
λυπηρότερον. ἢ διότι µᾶλλον δεῖται τὸ θερµὸν τοῦ ὑγροῦ ἢ 
τὸ ξηρὸν ᾧ ζῶµεν; ἢ ὅτι δυοῖν ἡ δίψα ἐπιθυµία, ποτοῦ καὶ 
τροφῆς, ἡ δὲ πεῖνα ἑνὸς µόνου, τροφῆς; 
 ∆ιὰ τί ἧττον καρτεροῦµεν διψῶντες ἢ πεινῶντες; ἢ 
διότι λυπούµεθα µᾶλλον; σηµεῖον δὲ τῆς λύπης ἡ ἡδονὴ 
σφοδροτέρα. εἶτα ὁ µὲν διψῶν δυοῖν ἐνδεής, τροφῆς τε καὶ 
καταψύξεως (ἄµφω γὰρ ἔχει τὸ ποτόν), ὁ δὲ πεινῶν θα- 
τέρου µόνον. 
 ∆ιὰ τί οἱ κατὰ τὴν τῆς ἁφῆς ἢ γεύσεως ἡδονήν, οὗ 
 
Bekker page 949b, line 38 
 
ἂν ὑπερβάλλωσιν, ἀκρατεῖς λέγονται; οἵ τε γὰρ περὶ τὰ   
ἀφροδίσια ἀκόλαστοι, οἵ τε περὶ τὰς τῆς τροφῆς ἀπολαύ- 
σεις. τῶν δὲ κατὰ τὴν τροφὴν ἀπ' ἐνίων µὲν ἐν τῇ γλώττῃ 
τὸ ἡδύ, ἀπ' ἐνίων δὲ ἐν τῷ λάρυγγι, διὸ καὶ Φιλόξενος γε- 
ράνου φάρυγγα εὔχετο ἔχειν. οἱ δὲ κατὰ τὴν ὄψιν καὶ τὴν 
ἀκοὴν οὐκέτι. ἢ διὰ τὸ τὰς ἀπὸ τούτων γινοµένας ἡδονὰς 
κοινὰς εἶναι ἡµῖν καὶ τοῖς ἄλλοις ζῴοις; ἅτε οὖν οὖσαι κοιναὶ 
ἀτιµόταταί εἰσι καὶ µάλιστα ἢ µόναι ἐπονείδιστοι, ὥστε τὸν 
ὑπὸ τούτων ἡττώµενον ψέγοµεν καὶ ἀκρατῆ καὶ ἀκόλαστον 
λέγοµεν διὰ τὸ ὑπὸ τῶν χειρίστων ἡδονῶν ἡττᾶσθαι. οὐσῶν 
δὲ τῶν αἰσθήσεων πέντε, τά τε ἄλλα ζῷα ἀπὸ δύο µόνων 
τῶν προειρηµένων ἥδεται, κατὰ δὲ τὰς ἄλλας ἢ ὅλως οὐχ 
ἥδεται ἢ κατὰ συµβεβηκὸς τοῦτο πάσχει. ὁρῶν µὲν γὰρ ὁ 
ὁρῶν, ἢ καὶ ὀσφραινόµενος, χαίρει ὅτι ἀπολαύει· καὶ ὅταν 
πληρωθῇ, οὐδὲ τὰ τοιαῦτα ἡδέα αὐτῷ, ὥσπερ οὐδὲ ἡµῖν ἡ τοῦ 
ταρίχου ὀδµή, ὅταν ἄδην ἔχωµεν τοῦ φαγεῖν. ὅταν δὲ ἐν- 
δεεῖς ὦµεν, ἡδέα. ἡ δὲ τοῦ ῥόδου ἀεὶ ἡδεῖα. 
 ∆ιὰ τί ἧττον κατέχουσι τὸν γέλωτα παρόντων τῶν 
γνωρίµων; ἢ ὅταν σφόδρα ἐξηρτηµένον ᾖ τι, εὐκίνητόν ἐστιν; 
ἡ δ' εὔνοια εἰπεῖν µᾶλλον γελοῖον, ὥστε κινεῖ. 
  

ΚΘ. ΟΣΑ ΠΕΡΙ ∆ΙΚΑΙΟΣΥΝΗΝ ΚΑΙ Α∆ΙΚΙΑΝ. 

 ∆ιὰ τί µείζονος ὄντος ἀδικήµατος, ἐάν τις βλάπτῃ εἰς 
τὸ µεῖζον ἀγαθόν, τῆς δὲ τιµῆς οὔσης µείζονος ἀγαθοῦ, ἡ 
τῶν χρηµάτων ἀδικία µᾶλλον δοκεῖ, καὶ οἱ ἄδικοι µᾶλλον 
εἶναι δοκοῦσι περὶ τὰ χρήµατα; ἢ διότι αἱροῦνται τὰ χρή- 
µατα µᾶλλον τῆς τιµῆς, καὶ πᾶσίν ἐστι κοινότατον, ἡ δὲ 



τιµὴ ὀλίγοις, καὶ ὀλιγάκις συµβαίνει ἡ χρῆσις αὐτῆς. 
 ∆ιὰ τί παρακαταθήκην δεινότερον ἀποστερεῖν ἢ δάνειον; 
ἢ ὅτι αἰσχρὸν ἀδικεῖν φίλον. ὁ µὲν οὖν τὴν παρακαταθήκην 
ἀποστερῶν φίλον ἀδικεῖ· οὐδεὶς γὰρ παρακατατίθεται µὴ 
πιστεύων. οὗ δὲ τὸ χρέος, οὐ φίλος· οὐ γὰρ δανείζει, ἐὰν ᾖ φί- 
λος, ἀλλὰ δίδωσιν. ἢ ὅτι µεῖζον τὸ ἀδίκηµα· πρὸς γὰρ τῇ 
ζηµίᾳ καὶ τὴν πίστιν παραβαίνει, δι' ἥν, εἰ καὶ µηδὲν ἕτερον, 
δεῖ ἀπέχεσθαι τοῦ ἀδικεῖν. ἔτι τὸ µὴ τοῖς ἴσοις ἀµύνεσθαι 
φαῦλον· ὁ µὲν οὖν ἔδωκεν ὡς φίλῳ, ὁ δὲ ἀπεστέρησεν ὡς 
ἐχθρόν· ὁ δὲ δανείζων οὐχ ὡς φίλος ἔδωκεν. ἔτι τῶν µὲν 
ἡ δόσις φυλακῆς καὶ ἀποδόσεως χάριν, τῶν δὲ καὶ ὠφε- 
λείας· ἧττον δὲ ἀγανακτοῦµεν ἀποβάλλοντες, εἰ κέρδος θη-    
ρεύοµεν, οἷον οἱ ἁλιεῖς τὰ δελέατα· προφανὴς γὰρ ὁ κίν- 
δυνος. ἔτι παρακατατίθενται µὲν ὡς ἐπὶ τὸ πολὺ οἱ ἐπιβου- 
λευόµενοι καὶ ἀτυχοῦντες, δανείζουσι δὲ οἱ εὐποροῦντες· δεινό- 
τερον δέ ἐστι τὸν ἀτυχοῦντα ἢ τὸν εὐτυχοῦντα ἀδικεῖν. 

 ∆ιὰ τί ἐνίοις δικαστηρίοις τοῖς γένεσι µᾶλλον ἢ ταῖς 
διαθήκαις ψηφιοῦνται; ἢ ὅτι γένους µὲν οὐκ ἔστι καταψεύσα- 
σθαι, ἀλλὰ τὸ ὂν ἀποφαίνειν· διαθῆκαι δὲ πολλαὶ ψευδεῖς 
ἤδη ἐξηλέγχθησαν οὖσαι. 
 ∆ιὰ τί ἡ πενία παρὰ τοῖς χρηστοῖς τῶν ἀνθρώπων 
µᾶλλον ἢ παρὰ τοῖς φαύλοις ἐστίν; ἢ διὰ τὸ ὑπὸ πάντων 
µισεῖσθαι καὶ ἐξελαύνεσθαι πρὸς τοὺς ἐπιεικεῖς καταφεύγει, 
οἰοµένη µάλιστα παρὰ τούτοις σωτηρίας τυχεῖν καὶ διαµεῖ- 
ναι· εἰ δὲ πρὸς πονηροὺς ἔλθοι, οὐκ ἂν διαµεῖναι ἐν τῇ αὐτῇ 
δυνάµει αὐτούς, ἀλλ' ἢ κλέπτειν ἢ ληΐζεσθαι, ὧν γινοµένων 
οὐκ ἂν ἔτι εἶναι αὐτὴν παρ' αὐτοῖς. ἢ ὅτι τοὺς ἐπιεικεῖς οἴε- 
ται τῶν ἀνθρώπων ἄριστα ἂν αὐτῇ χρῆσθαι, καὶ ἥκιστα ἂν 
ὑβρισθῆναι ὑπ' αὐτῶν. καθάπερ οὖν τὰς τῶν χρηµάτων πα- 
ρακαταθήκας πρὸς τοὺς ἐπιεικεῖς τιθέµεθα, οὕτω καὶ αὐτὴ 
ὑπὲρ αὑτῆς διατάττεται. ἢ ὅτι θήλεια οὖσα ἀπορωτέρα ἐστίν, 
ὥστε τῶν ἐπιεικῶν δεῖται. ἢ ὅτι αὐτὴ κακὸν οὖσα πρὸς τὸ 
κακὸν οὐκ ἂν ἔλθοι· εἰ γὰρ τὸ κακὸν ἕλοιτο, παντάπασιν 
ἂν δυσίατον εἴη. 
 ∆ιὰ τί οὐχ ὁµοίως αἱ ἀδικίαι µείζους περὶ τὰ ῥήµατα 
καὶ τὰ ἄλλα, οἷον ὁ µικρὸν εἰπὼν οὐκ ἂν καὶ τὸ ἀπόρρητον 
εἴποι, ἀλλ' ὁ ἕνα προδοὺς καὶ πόλιν, ὥσπερ ὁ ὀβολὸν ἀπο- 

στερήσας καὶ τάλαντον; ἢ ὅτι ἀπὸ µείζονος ἀδικίας ἔνια 
ἐλάττω ἐστὶ δι' ἀδυναµίαν. 
 ∆ιὰ τί παρακαταθήκην αἰσχρὸν ἀποστερῆσαι µικρὰν ἢ 
πολὺ δανεισάµενον; ἢ ὅτι ὁ τὴν παρακαταθήκην ἀποστερῶν 
τὸν ὑπολαβόντα εἶναι αὐτὸν ἐπιεικῆ ἐξαπατᾷ; ἢ ὅτι ὁ τοῦτο 
κἂν ἐκεῖνο ποιήσειεν; 



 ∆ιὰ τί ἄνθρωπος µάλιστα παιδείας µετέχων ζῴων 
ἁπάντων ἀδικώτατόν ἐστιν; ἢ ὅτι πλείστου λογισµοῦ κεκοινώ- 
νηκεν; µάλιστα οὖν τὰς ἡδονὰς καὶ τὴν εὐδαιµονίαν ἐξήτακεν· 
ταῦτα δ' ἄνευ ἀδικίας οὐκ ἔστιν. 
 ∆ιὰ τί ὁ πλοῦτος ὡς ἐπὶ τὸ πολὺ παρὰ τοῖς φαύλοις 
µᾶλλον ἢ τοῖς ἐπιεικέσιν ἐστίν; ἢ διότι τυφλὸς ὢν τὴν διά- 
νοιαν οὐ δύναται κρίνειν οὐδὲ αἱρεῖσθαι τὸ βέλτιστον;   
 ∆ιὰ τί δικαιότερον εἶναι νενόµισται τοῖς τετελευτηκόσιν 
ἢ τοῖς ζῶσιν ἐπαµύνειν; ἢ ὅτι οἱ µὲν ζῶντες δύναιντ' ἂν 
αὑτοῖς ἐπαρκέσαι, ὁ δὲ τετελευτηκὼς οὐκέτι; 
 ∆ιὰ τί ὑγιαίνοντι µὲν ὁ συνὼν οὐδὲν ὑγιέστερος γίνεται, 
οὐδὲ ἰσχυρῷ ἢ καλῷ εἰς τὰς ἕξεις ἐπιδίδωσιν οὐθέν, δικαίῳ 
δὲ καὶ σώφρονι καὶ ἀγαθῷ; ἢ διότι τὰ µὲν ἀµίµητα τὰ 
δὲ µιµητὰ τῇ ψυχῇ; ἀγαθὸς δὲ τῇ ψυχῇ, ὑγιὴς δὲ τῷ 
σώµατι· ἐθίζεται οὖν χαίρειν ὀρθῶς καὶ λυπεῖσθαι. ὁ δὲ 

ὑγιεῖ συνὼν οὐκέτι· οὐ γὰρ ἐν τῷ τισὶ χαίρειν ἢ µὴ ὁ ὑγιής· 
οὐθὲν γὰρ τούτων ποιεῖ ὑγίειαν. 
 ∆ιὰ τί δεινότερον γυναῖκα ἀποκτεῖναι ἢ ἄνδρα; καίτοι 
βέλτιον τὸ ἄρρεν τοῦ θήλεος φύσει. ἢ διότι ἀσθενέστερον, ὥστε 
ἐλάττω ἀδικεῖ. ἢ ὅτι οὐ νεανικὸν τὸ ἰσχυρίζεσθαι πρὸς τὸ 
πολὺ ἧττον; 
 ∆ιὰ τί ποτε τῷ φεύγοντι ἐν τῷ δικαστηρίῳ τὴν δεξιὰν 
στάσιν διδόασιν; ἢ διότι ἐπανισοῦν βούλονται; πλεονεκτοῦντος 
οὖν τοῦ διώκοντος τὴν στάσιν τῷ φεύγοντι διδόασιν. εἶθ' ὡς 
ἐπὶ τὸ πολὺ οἱ φεύγοντες παραφυλάττονται· ἐπὶ δεξιὰ δὲ 
ἡ φυλακὴ γίνεται, ἐὰν ὁ φεύγων ἔχῃ τὴν ἐν δεξιᾷ στάσιν. 
 ∆ιὰ τί ποτε, ὅταν τῷ φεύγοντι καὶ τῷ διώκοντι φαί- 
νωνται αἱ ψῆφοι ἴσαι, ὁ φεύγων νικᾷ; ἢ ὅτι ὁ µὲν φεύ- 
γων ἐν τῷ ἀγῶνι µόνον ἀκήκοεν αὐτοῦ πρὸς ἃ δεῖ αὐτὸν 
ἀπηγορεῖσθαι, καὶ τοὺς µάρτυρας παρασχέσθαι πρὸς τὰ 
κατηγορηµένα ἔχεσθαι, εἴ τι µέλλουσιν ὠφεληθῆναι; οὐ ῥᾴ- 
διον δὲ τὸ µαντεύσασθαί τινα ὧν δεῖ αὐτὸν παρασκευάσα- 
 
σθαι ἢ µάρτυρας ἢ ἄλλο τεκµήριον ὅτι οὐθὲν ἀδικεῖ. τῷ δὲ 
διώκοντι ἔστιν ὅπως βούλεται, καὶ πρὸ τοῦ τὴν δίκην κλητεύ- 
σασθαι, ἐνστήσασθαι τὸ πρᾶγµα, καὶ ἤδη κεκληκότα, πλα- 

σάµενον ὅ τι βούλεται πιθανόν, κατηγορεῖν αὐτοῦ. ὁρῶν δὴ 
κατὰ πάντα ταῦτα ἐλαττούµενον ὁ νοµοθέτης τὸν φεύγοντα, 
προσέθετο τῷ φεύγοντι ὅ τι ἂν οἱ δικασταὶ ἀµφιδοξήσωσιν. 
ἀλλὰ µὴν καὶ τοῦτ' ἄν τις ἴδοι. ἐν γὰρ τοῖς φόβοις ὄντες 
πολλὰ παραλιµπάνουσιν ὧν αὐτοὺς ἔδει εἰπεῖν ἢ πρᾶξαι, οἱ 
δὲ φεύγοντες ἀεὶ ἐν µείζοσι κινδύνοις ὡς ἐπὶ τὸ πολὺ τυγ- 
χάνουσιν ὄντες, ὥστ' εἰ παραλιµπάνουσιν ὧν δεῖ αὐτούς, εἴπερ 



ἐξισοῦνται τοῖς δικαίοις, δῆλον ὅτι εἰ µὴ παρελίµπανον, 
ἐκράτουν ἄν. ἔτι δὲ ἕκαστος ἡµῶν µᾶλλον ἂν προέλοιτο τοῦ    
ἀδικοῦντος ἀποψηφίσασθαι ὡς οὐκ ἀδικεῖ ἢ τοῦ µὴ ἀδικοῦντος 
καταψηφίσασθαι ὡς ἀδικεῖ, οἷον εἴ τις φεύγει δουλείας ἢ 
ἀνδροφονίας. τούτων γὰρ ἑκάστου ὄντων, ἃ κατηγορεῖ αὐτῶν, 
µᾶλλον ἂν ἀποψηφίσασθαι ἑλοίµεθα ἢ µὴ ὄντων κατα- 
ψηφίσασθαι. ἔστι γάρ, ὅταν τις ἀµφιδοξῇ, τὰ ἐλάττω 
τῶν ἁµαρτηµάτων αἱρετέον. δεινὸν γὰρ καὶ τὸ τοῦ δούλου 
ὡς ἐλεύθερός ἐστι καταγνῶναι· πολὺ δὲ δινότερον, ὅταν 
τις τοῦ ἐλευθέρου ὡς δούλου καταψηφίσηται. ἔτι δὲ ἐὰν ὁ 
µὲν τύχῃ ἐγκαλῶν ὁ δὲ ἀµφισβητῶν ὑπὲρ ὁτουοῦν, οὐκ εὐθὺς 
οἰόµεθα δεῖν ἀποδοῦναι τῷ ἐγκαλοῦντι, ἀλλὰ νέµεσθαι τὸν 
κεκτηµένον, ἕως ἂν κριθῇ. τὸν αὐτὸν δὲ τρόπον καὶ ἐπὶ τῶν 
πλειόνων, ὅταν ἰσάζῃ τὸ πλῆθος τῶν τε φασκόντων ἀδικεῖν 

καὶ τῶν µὴ ὁµολογούντων, ὥσπερ ὅτε ἐξ ἀρχῆς ὁ µὲν ἐνε- 
κάλει ὁ δὲ ἀπηρνεῖτο, οὐκ οἰόµεθα δεῖν τὸν νοµοθέτην προς- 
τιθέναι τῷ ἐγκαλοῦντι, ἀλλὰ τὸν φεύγοντα κύριον εἶναι, ἕως 
ἂν ὑπεροχήν τινα ἔχῃ ὁ ἀδικῶν. ὁµοίως δὲ καὶ ἐπὶ τῶν 
κριτῶν, ἐπειδὴ οὐδεµίαν ὑπεροχὴν ἰσασθεισῶν τῶν ψήφων, 
κατὰ χώραν εἴασεν ὁ νοµοθέτης ἔχειν. ἔτι δὲ τῶν µὲν ἀξιο- 
λόγων ἁµαρτηµάτων µεγάλαι καὶ αἱ κολάσεις εἰσίν, ὥστε 
ἀδίκως µὲν καταψηφισαµένοις καὶ µὴ γνοῦσιν οὐκ ἔστιν 
ἐπανορθοῦσθαι καιρὸν λαβόντας· ἀπολύσασι δὲ παρὰ τὸ 
προσῆκον, εἰ µὲν οὕτως εὐλαβῶς ὥστε µηθὲν ἔτι ποτὲ ἁµαρ- 
τεῖν, τί ἂν καὶ µέγα ἡµαρτηκότες οἱ κριταὶ εἴησαν, τοιοῦτον 
ἄνθρωπον ἀπολύσαντες θανάτου; εἰ δέ τι ἐξ ὑστέρου ἁµαρ- 
τάνοι, δι' ἀµφότερα ἂν αὐτὸν κολάζεσθαι ἀξιοῖ. ἢ ὅτι ἀδι- 
κωτέρου µέν ἐστιν ἀνδρὸς ταῦτα ἀδικεῖν ἃ ἧττον εἰκός ἐστιν 
ἀδίκως ἐγκαλεῖσθαι; τὸ µὲν γὰρ ἀδικεῖν καὶ δι' ὀργὴν 
καὶ διὰ φόβον καὶ δι' ἐπιθυµίαν καὶ δι' ἄλλα πολλὰ γί- 
νεται, καὶ οὐ µόνον ἐκ προνοίας· τὸ δὲ ἀδίκως ἐγκαλεῖν ὡς 
τὸ πολὺ ἐκ προνοίας ἐστίν. ὥστε ἐπεὶ ἴσαι αἱ ψῆφοι γεγό- 
νασι, τὸ δὲ ἀδίκως τὸν ἐγκαλοῦντα ἐγκαλεῖν καὶ τὸν φεύ- 
γοντα ἀδικεῖν, φαύλου κριθέντος τοῦ ἀδίκως ἐγκαλοῦντος 
τὸ νικᾶν τῷ φεύγοντι ὁ νοµοθέτης ἀπένειµεν. ἔτι δὲ καὶ 

αὐτοὶ οὕτως ἔχοµεν πρὸς τοὺς θεράποντας, ὥστε ὅταν ὑπο- 
πτεύσωµέν τι αὐτοὺς ἡµαρτηκέναι καὶ µηθὲν ἀκριβὲς ἔχω- 
µεν, ἀλλ' ὅµως αὐτοὺς ὑπολαµβάνωµεν πεπραχέναι, οὐκ 
εὐθὺς ἐπὶ τὸ κολάζειν ἐρχόµεθα· καὶ ἐὰν µηθὲν µᾶλλον   
δυνώµεθα ἐξετάσαι, ἀφίεµεν ταύτης τῆς αἰτίας. ἔτι µείζω 
µὲν ἀδικεῖ ὁ ἐκ προνοίας ἀδικῶν ἢ ὁ µὴ ἐκ προνοίας. ὁ 
µὲν δὴ συκοφαντῶν ἀεὶ ἐκ προνοίας ἀδικεῖ, ὁ δὲ ἕτερόν τι 
ἀδικῶν τὰ µὲν δι' ἀνάγκην τὰ δὲ δι' ἄγνοιαν, τὰ δὲ ὅπως 



ἔτυχεν ἀδικεῖν αὐτῷ συµπίπτει. ὅταν δὲ ἴσαι γένωνται αἱ 
ψῆφοι, ὁ µὲν διώκων κέκριται ὑπὸ τῶν ἡµίσεων ἐκ προ- 
νοίας ἀδικεῖν, ὁ δὲ φεύγων ὑπὸ τῶν λοιπῶν αὖ ἀδικεῖν µὲν 
οὐ µέντοι γε ἐκ προνοίας, ὥστε ἐπεὶ ἀδικεῖν µείζω κέκριται 
ὁ διώκων τοῦ φεύγοντος, εἰκότως ὁ νοµοθέτης νικᾶν ἔκρινε 
τὸν τὰ ἐλάττω ἀδικοῦντα. ἔτι δὲ ἀεὶ µὲν ἀδικώτερός ἐστιν 
ὁ µὴ οἰόµενος λανθάνειν ὃν ἀδικεῖ καὶ ὅµως ἀδικῶν, ἢ ὁ 
οἰόµενος λανθάνειν. ὁ µὲν γὰρ ἀδίκως τινὶ ἐγκαλῶν οὐκ 
οἴεται λανθάνειν τοῦτον ὃν συκοφαντεῖ, οἱ δ' ἄλλο τι ἀδι- 
κοῦντες ὡς ἐπὶ τὸ πολὺ οἰόµενοι λανθάνειν ὂν ἀδικοῦσιν 
ἐπιχειροῦσιν ἀδικεῖν, ὥστε ἀδικώτεροι ἂν κρίνοιντο οἱ διώ- 
κοντες ἢ οἱ φεύγοντες. 
 ∆ιὰ τί ποτε, ἐὰν µέν τις ἐκ βαλανείου κλέψῃ ἢ ἐκ 

παλαίστρας ἢ ἐξ ἀγορᾶς ἢ τῶν τοιούτων τινός, θανάτῳ ζη- 
µιοῦται, ἐὰν δέ τις ἐξ οἰκίας, διπλοῦν τῆς ἀξίας τοῦ κλέµµα- 
τος ἀποτίνει; ἢ ὅτι ἐν µὲν ταῖς οἰκίαις φυλάξαι ὁπωσοῦν 
ἔστιν· καὶ γὰρ ὁ τοῖχος ἰσχυρὸς καὶ κλεῖς ἐστί, καὶ οἰκέταις 
τοῖς ἐν τῇ οἰκίᾳ πᾶσιν ἐπιµελές ἐστιν ὅπως σώζηται τὰ 
ἐνόντα. ἐν δὲ τῷ βαλανείῳ, καὶ ἐν τοῖς οὕτω κοινοῖς οὖσιν 
ὥσπερ τὸ βαλανεῖον, ῥᾴδιον τῷ βουλοµένῳ κακουργεῖν· οὐδὲν 
γὰρ ἰσχυρὸν ἔχουσι πρὸς τὴν φυλακὴν οἱ τιθέντες ἀλλ' ἢ 
τὸ αὑτῶν ὄµµα, ὥστε ἂν µόνον τις παραβλέψῃ, ἐπὶ τῷ 
κλέπτοντι ἤδη γίνεται. διὸ ὁ νοµοθέτης οὐχ ἱκανοὺς ὄντας 
ἡγησάµενος εἶναι φύλακας, τὸν νόµον αὐτοῖς ἐπέστησεν 
ἀπειλοῦντα σφοδρῶς ὡς οὐ βιωσοµένοις ἐάν τι σφετερίζων- 
ται τῶν ἀλλοτρίων. ἔτι δὲ εἰς µὲν τὴν οἰκίαν ἐπὶ τῷ κεκτη- 
µένῳ ἐστὶν ὅν τινα ἂν βούληται εἰσδέχεσθαι, καὶ ᾧ µὴ πι- 
στεύει εἰσφέρεσθαι· τῷ δὲ ἐν τῷ βαλανείῳ θεµένῳ τι οὐκ 
ἔξεστιν οὐθένα κωλῦσαι οὔτε εἰσιέναι, οὔτε εἰσελθόντα µὴ παρὰ 
κλέπτην τὸ αὑτοῦ ἱµάτιον θέσθαι ἀποδύντα ἄν· ἀλλ' ὡς οὐ 
βούλεται, ἐν τῷ αὐτῷ ἥ τε τοῦ κλέπτου ἐσθὴς καὶ ἡ τοῦ µέλ- 
λοντος ἀπολλύναι ἀναµεµιγµέναι κεῖνται. διὸ ὁ νοµοθέτης 
τῷ µὲν ἑκόντι εἰσδεξαµένῳ τὸν κλέπτην καὶ αὐτῷ ἡµατρη-    
κότι οὐ λίαν µεγάλαις τιµωρίαις βεβοήθηκεν, τοῖς δὲ ἐξ 

ἀνάγκης κοινωνοῦσι τῆς εἰς τὸ βαλανεῖον εἰσόδου καὶ τῆς 
ἀναµίξεως µεγάλας τιµωρίας φανερός ἐστι καθιστὰς τοῖς 
κλέπτουσιν. ἔτι δὲ οἱ µὲν ἐν τοῖς οὕτω κοινοῖς οὖσι τῷ βουλο- 
µένῳ εἰσιέναι κλέπτοντες καταφανεῖς ἅπασι γίνονται ὅτι 
φανεροί εἰσιν, ὥστε περιγενόµενοι οὐδὲ καρπισµοῦ ἔτι χάριν 
ἐπιεικεῖς εἶναι δοκεῖν βούλονται, ὡς µάτην αὐτοῖς ὂν πρὸς τοὺς 
γνόντας πλάττεσθαι ὅτι ἐπιεικεῖς εἰσίν· καταφανῶς οὖν ἤδη 
πονηροὶ διατελοῦσιν ὄντες. οἱ δὲ ἑνὶ µόνῳ φανεροὶ γενόµενοι 
πρὸς τοὺς ἄλλους ἐπιχειροῦσι πείθειν, ἀποτίσαντές τι, ὅπως µὴ 



καταφανεῖς αὐτοὺς ποιήσῃ· διὸ οὐ παντελῶς ἂν εἶεν πονηροὶ 
διὰ τέλους, ἀνθ' ὧν ὁ νοµοθέτης ἐλάττω αὐτοῖς τὰ ἐπιζήµια 
ἐποίησεν. ἔτι δὲ τῶν ἁµαρτιῶν µάλιστα αἰσχύνουσι τὴν πό- 
λιν αἱ ἐν τοῖς κοινοτάτοις συλλόγοις τε καὶ συνόδοις γινό- 
µεναι, ὥσπερ καὶ τιµὴν φέρουσι πολὺ µάλιστα αἱ ἐν τῷ 
κοινῷ εὐταξίαι· καταφανεῖς γὰρ µάλιστα διὰ τῶν τοιούτων 
καὶ αὐτοῖς καὶ τοῖς ἄλλοις. συµβαίνει οὖν οὐ µόνον ἰδίᾳ τὸν 
ἀπολέσαντα βλάπτεσθαι ἐκ τῶν τοιούτων τινός, ἀλλὰ καὶ 
πρὸς τὴν πόλιν λοιδορίας γίνεσθαι. διὸ καὶ τὸν κλέψαντα 
ταῖς µείζοσι ζηµίαις ἐκόλασε τῶν ἐξ οἰκίας τινὸς ἀφελο- 
µένων. ἔτι δὲ καὶ ὁ ἐξ οἰκίας τινὸς ἀπολέσας ἐν τοιούτῳ 
τόπῳ τυγχάνει ὤν, ὅθεν ῥᾴδιον µήτε παθόντα µήτε χλευα- 

σθέντα ὑπό τινων, οἴκοι ὄντα τὸ ἀτύχηµα φέρειν. τῷ δ' ἥ 
τε ἀποχώρησις ἐργώδης γεγυµνωµένῳ, προσέτι δὲ χλευά- 
ζεσθαι ὑπό τινων ὑπάρχει τοῖς πολλοῖς, ὃ πολὺ δυσχερέ- 
στερόν ἐστι τῆς ἀπωλείας. διὸ καὶ ὁ νοµοθέτης µείζους αὐτοῖς 
ζηµίας ἐνέγραψεν. ἔτι δὲ παραπλήσια τούτοις πολλὰ φαί- 
νονται νενοµοθετηκότες, οἷον καὶ ἐὰν µέν τις ἄρχοντα κα- 
κῶς εἴπῃ, µεγάλα τὰ ἐπιτίµια, ἐὰν δέ τις ἰδιώτην, οὐθέν. 
καὶ καλῶς· οἴεται γὰρ τότε οὐ µόνον εἰς τὸν ἄρχοντα ἐξα- 
µαρτάνειν τὸν κακηγοροῦντα, ἀλλὰ καὶ εἰς τὴν πόλιν ὑβρί- 
ζειν. τὸν αὐτὸν δὲ τρόπον καὶ τὸν ἐν τῷ λιµένι κλέ- 
πτοντα οὐ µόνον τὸν ἰδιώτην βλάπτειν, ἀλλὰ καὶ τὴν πόλιν 
αἰσχύνειν. ὁµοίως δὲ καὶ ἐν τοῖς ἄλλοις, οὗ κοινῇ που συνερ- 
χόµεθα. 
 ∆ιὰ τί ἐν τοῖς δικαστηρίοις ἐὰν ἴσαι γένωνται ψῆφοι 
τοῖς ἀντιδίκοις, ὁ φεύγων νικᾷ; ἢ ὅτι ὁ φεύγων ὑπὸ τοῦ   
διώκοντος οὐθὲν πέπονθεν, ἀλλ' ἐν τοῖς ἴσοις αὐτῷ ἤδη ἔµελλε 
νικᾶν; 
 ∆ιὰ τί ἐπὶ µὲν κλοπῇ θάνατος ἡ ζηµία, ἐπὶ δὲ ὕβρει, 
µείζονι οὔσῃ ἀδικίᾳ, τίµησις τί χρὴ παθεῖν ἢ ἀποτῖσαι; ἢ διότι 
τὸ µὲν ὑβρίζειν ἀνθρώπινόν ἐστι πάθος, καὶ πάντες πλέον ἢ 

ἔλαττον αὐτοῦ µετέχουσι, τὸ δὲ κλέπτειν οὐ τῶν ἀναγκαίων; 
καὶ ὅτι ὁ κλέπτειν ἐπιχειρῶν καὶ ὑβρίζειν ἂν προέλοιτο. 
 

Λ. ΟΣΑ ΠΕΡΙ ΦΡΟΝΗΣΙΝ ΚΑΙ ΝΟΥΝ ΚΑΙ ΣΟΦΙΑΝ. 
 
 ∆ιὰ τί πάντες ὅσοι περιττοὶ γεγόνασιν ἄνδρες ἢ κατὰ 
φιλοσοφίαν ἢ πολιτικὴν ἢ ποίησιν ἢ τέχνας φαίνονται µε- 
λαγχολικοὶ ὄντες, καὶ οἱ µὲν οὕτως ὥστε καὶ λαµβάνεσθαι 
τοῖς ἀπὸ µελαίνης χολῆς ἀρρωστήµασιν, οἷον λέγεται τῶν 
τε ἡρωϊκῶν τὰ περὶ τὸν Ἡρακλέα. καὶ γὰρ ἐκεῖνος ἔοικε 



γενέσθαι ταύτης τῆς φύσεως, διὸ καὶ τὰ ἀρρωστήµατα τῶν 
ἐπιληπτικῶν ἀπ' ἐκείνου προσηγόρευον οἱ ἀρχαῖοι ἱερὰν νόσον. 
καὶ ἡ περὶ τοὺς παῖδας ἔκστασις καὶ ἡ πρὸ τῆς ἀφανίσεως 
ἐν Οἴτῃ τῶν ἑλκῶν ἔκφυσις γενοµένη τοῦτο δηλοῖ· καὶ γὰρ 
τοῦτο γίνεται πολλοῖς ἀπὸ µελαίνης χολῆς. συνέβη δὲ καὶ 
Λυσάνδρῳ τῷ Λάκωνι πρὸ τῆς τελευτῆς γενέσθαι τὰ ἕλκη 
ταῦτα. ἔτι δὲ τὰ περὶ Αἴαντα καὶ Βελλεροφόντην, ὧν ὁ 
µὲν ἐκστατικὸς ἐγένετο παντελῶς, ὁ δὲ τὰς ἐρηµίας ἐδίωκεν, 
διὸ οὕτως ἐποίησεν Ὅµηρος “αὐτὰρ ἐπεὶ καὶ κεῖνος ἀπήχθετο 
πᾶσι θεοῖσιν, ἤτοι ὁ καππεδίον τὸ Ἀλήϊον οἶος ἀλᾶτο, ὃν 
θυµὸν κατέδων, πάτον ἀνθρώπων ἀλεείνων.” καὶ ἄλλοι δὲ 
πολλοὶ τῶν ἡρώων ὁµοιοπαθεῖς φαίνονται τούτοις. τῶν δὲ 
ὕστερον Ἐµπεδοκλῆς καὶ Πλάτων καὶ Σωκράτης καὶ ἕτεροι 

συχνοὶ τῶν γνωρίµων. ἔτι δὲ τῶν περὶ τὴν ποίησιν οἱ πλεῖ- 
στοι. πολλοῖς µὲν γὰρ τῶν τοιούτων γίνεται νοσήµατα ἀπὸ 
τῆς τοιαύτης κράσεως τῷ σώµατι, τοῖς δὲ ἡ φύσις δήλη 
ῥέπουσα πρὸς τὰ πάθη. πάντες δ' οὖν ὡς εἰπεῖν ἁπλῶς εἰσί, 
καθάπερ ἐλέχθη, τοιοῦτοι τὴν φύσιν. δεῖ δὴ λαβεῖν τὴν 
αἰτίαν πρῶτον ἐπὶ παραδείγµατος προχειρισαµένους. ὁ γὰρ 
οἶνος ὁ πολὺς µάλιστα φαίνεται παρασκευάζειν τοιούτους οἵους 
λέγοµεν τοὺς µελαγχολικοὺς εἶναι, καὶ πλεῖστα ἤθη ποιεῖν 
πινόµενος, οἷον ὀργίλους, φιλανθρώπους, ἐλεήµονας, ἰταµούς· 
ἀλλ' οὐχὶ τὸ µέλι οὐδὲ τὸ γάλα οὐδὲ τὸ ὕδωρ οὐδ' ἄλλο τῶν 
τοιούτων οὐδέν. ἴδοι δ' ἄν τις ὅτι παντοδαποὺς ἀπεργάζεται, 
θεωρῶν ὡς µεταβάλλει τοὺς πίνοντας ἐκ προσαγωγῆς· πα-    
ραλαβὼν γὰρ ἀπεψυγµένους ἐν τῷ νήφειν καὶ σιωπηλοὺς 
µικρῷ µὲν πλείων ποθεὶς λαλιστέρους ποιεῖ, ἔτι δὲ πλείων 
ῥητορικοὺς καὶ θαρραλέους, προϊόντας δὲ πρὸς τὸ πράττειν 
ἰταµούς, ἔτι δὲ µᾶλλον πινόµενος ὑβριστάς, ἔπειτα µανικούς, 
λίαν δὲ πολὺς ἐκλύει καὶ ποιεῖ µωρούς, ὥσπερ τοὺς ἐκ παί- 
δων ἐπιλήπτους ἢ καὶ ἐχοµένους τοῖς µελαγχολικοῖς ἄγαν. 
ὥσπερ οὖν ὁ εἷς ἄνθρωπος µεταβάλλει τὸ ἦθος πίνων καὶ 
χρώµενος τῷ οἴνῳ ποσῷ τινί, οὕτω καθ' ἕκαστον τὸ ἦθος εἰσί 
τινες ἄνθρωποι. οἷος γὰρ οὗτος µεθύων νῦν ἐστίν, ἄλλος τις 

τοιοῦτος φύσει ἐστίν, ὁ µὲν λάλος, ὁ δὲ κεκινηµένος, ὁ δὲ 
ἀρίδακρυς· ποιεῖ γάρ τινας καὶ τοιούτους, διὸ καὶ Ὅµηρος 
ἐποίησε “καί µέ φησι δάκρυ πλώειν βεβαρηµένον οἴνῳ.” καὶ 
γὰρ ἐλεήµονές ποτε γίνονται καὶ ἄγριοι καὶ σιωπηλοί· ἔνιοι 
γὰρ αὖ ἀποσιωπῶσι, καὶ µάλιστα τῶν µελαγχολικῶν ὅσοι 
ἐκστατικοί. ποιεῖ δὲ καὶ φιλητικοὺς ὁ οἶνος· σηµεῖον δὲ ὅτι 
προάγεται ὁ πίνων καὶ τῷ στόµατι φιλεῖν, οὓς νήφων οὐδ' 
ἂν εἷς φιλήσειεν ἢ διὰ τὸ εἶδος ἢ διὰ τὴν ἡλικίαν. ὁ µὲν 
οὖν οἶνος οὐ πολὺν χρόνον ποιεῖ περιττόν, ἀλλ' ὀλίγον, ἡ δὲ 



φύσις ἀεί, ἕως τις ἂν ᾖ· οἱ µὲν γὰρ θρασεῖς, οἱ δὲ σιωπη- 
λοί, οἱ δὲ ἐλεήµονες, οἱ δὲ δειλοὶ γίνονται φύσει. ὥστε δῆ- 
λον ὅτι διὰ τὸ αὐτὸ ποιεῖ ὅ τε οἶνος καὶ ἡ φύσις ἑκάστου 
τὸ ἦθος· πάντα γὰρ κατεργάζεται τῇ θερµότητι ταµιευό- 
µενα. ὅ τε δὴ χυµὸς καὶ ἡ κρᾶσις ἡ τῆς µελαίνης χολῆς 
πνευµατικά ἐστιν· διὸ καὶ τὰ πνευµατώδη πάθη καὶ τὰ 
ὑποχόνδρια µελαγχολικὰ οἱ ἰατροί φασιν εἶναι. καὶ ὁ 
οἶνος δὲ πνευµατώδης τὴν δύναµιν. διὸ δή ἐστι τὴν φύσιν 
ὅµοια ὅ τε οἶνος καὶ ἡ κρᾶσις. δηλοῖ δὲ ὅτι πνευµατώδης 
ὁ οἶνός ἐστιν ὁ ἀφρός· τὸ µὲν γὰρ ἔλαιον θερµὸν ὂν οὐ ποιεῖ 
ἀφρόν, ὁ δὲ οἶνος πολύν, καὶ µᾶλλον ὁ µέλας τοῦ λευκοῦ, 
ὅτι θερµότερος καὶ σωµατωδέστερος. καὶ διὰ τοῦτο ὅ τε οἶνος 

ἀφροδισιαστικοὺς ἀπεργάζεται, καὶ ὀρθῶς ∆ιόνυσος καὶ Ἀφρο- 
δίτη λέγονται µετ' ἀλλήλων εἶναι, καὶ οἱ µελαγχολικοὶ οἱ 
πλεῖστοι λάγνοι εἰσίν. ὅ τε γὰρ ἀφροδισιασµὸς πνευµα- 
τώδης. σηµεῖον δὲ τὸ αἰδοῖον, ὡς ἐκ µικροῦ ταχεῖαν ποιεῖ- 
ται τὴν αὔξησιν διὰ τὸ ἐµφυσᾶσθαι. καὶ ἔτι πρὶν δύνα- 
σθαι προΐεσθαι σπέρµα, γίνεταί τις ἡδονὴ ἐπὶ παισὶν οὖσιν, 
ὅταν ἐγγὺς ὄντες τοῦ ἡβᾶν ξύωνται τὰ αἰδοῖα δι' ἀκολα- 
σίαν· γίνεται δὲ δῆλον διὰ τὸ πνεῦµα διεξιέναι διὰ τῶν 
πόρων, δι' ὧν ὕστερον τὸ ὑγρὸν φέρεται. ἥ τε ἔκχυσις τοῦ   
σπέρµατος ἐν ταῖς ὁµιλίαις καὶ ἡ ῥῖψις ὑπὸ τοῦ πνεύµα- 
τος ὠθοῦντος φανερὸν γίνεσθαι. ὥστε καὶ τῶν ἐδεσµάτων 
καὶ ποτῶν εὐλόγως ταῦτ' ἐστὶν ἀφροδισιαστικά, ὅσα πνευ- 
µατώδη τὸν περὶ τὰ αἰδοῖα ποιεῖ τόπον. διὸ καὶ ὁ µέ- 
λας οἶνος οὐδενὸς ἧττον τοιούτους ἀπεργάζεται, οἷοι καὶ οἱ 
µελαγχολικοὶ πνευµατώδεις. δῆλοι δ' εἰσὶν ἐπ' ἐνίων· 
σκληροὶ γὰρ οἱ πλείους τῶν µελαγχολικῶν, καὶ αἱ φλέ- 
βες ἐξέχουσιν· τούτου δ' αἴτιον οὐ τὸ τοῦ αἵµατος πλῆθος, 
ἀλλὰ τοῦ πνεύµατος. διότι δὲ οὐδὲ πάντες οἱ µελαγχολι- 
κοὶ σκληροὶ οὐδὲ µέλανες, ἀλλ' οἱ µᾶλλον κακόχυµοι, 
ἄλλος λόγος· περὶ οὗ δὲ ἐξ ἀρχῆς προειλόµεθα διελθεῖν, 
ὅτι ἐν τῇ φύσει εὐθὺς ὁ τοιοῦτος χυµὸς ὁ µελαγχολικὸς 

κεράννυται· θερµοῦ γὰρ καὶ ψυχροῦ κρᾶσίς ἐστιν· ἐκ τούτων 
γὰρ τῶν δυοῖν ἡ φύσις συνέστηκεν. διὸ καὶ ἡ µέλαινα 
χολὴ καὶ θερµότατον καὶ ψυχρότατον γίνεται. τὸ γὰρ 
αὐτὸ πάσχειν πέφυκε ταῦτ' ἄµφω, οἷον καὶ τὸ ὕδωρ ὂν 
ψυχρόν, ὅµως ἐὰν ἱκανῶς θερµανθῇ, οἷον τὸ ζέον, τῆς 
φλογὸς αὐτῆς θερµότερόν ἐστι, καὶ λίθος καὶ σίδηρος διά- 
πυρα γενόµενα µᾶλλον θερµὰ γίνεται ἄνθρακος, ψυχρὰ 
ὄντα φύσει. εἴρηται δὲ σαφέστερον περὶ τούτων ἐν τοῖς περὶ 
πυρός. καὶ ἡ χολὴ δὲ ἡ µέλαινα φύσει ψυχρὰ καὶ οὐκ 
ἐπιπολαίως οὖσα, ὅταν µὲν οὕτως ἔχῃ ὡς εἴρηται, ἐὰν 



ὑπερβάλλῃ ἐν τῷ σώµατι, ἀποπληξίας ἢ νάρκας ἢ ἀθυ- 
µίας ποιεῖ ἢ φόβους, ἐὰν δὲ ὑπερθερµανθῇ, τὰς µετ' 
ᾠδῆς εὐθυµίας καὶ ἐκστάσεις καὶ ἐκζέσεις ἑλκῶν καὶ ἄλλα 
τοιαῦτα. τοῖς µὲν οὖν πολλοῖς ἀπὸ τῆς καθ' ἡµέραν τρο- 
φῆς ἐγγινοµένη οὐδὲν τὸ ἦθος ποιεῖ διαφόρους, ἀλλὰ µόνον 
νόσηµά τι µελαγχολικὸν ἀπειργάσατο. ὅσοις δὲ ἐν τῷ 
φύσει συνέστη κρᾶσις τοιαύτη, εὐθὺς οὗτοι τὰ ἤθη γίνονται 
παντοδαποί, ἄλλος κατ' ἄλλην κρᾶσιν· οἷον ὅσοις µὲν 
πολλὴ καὶ ψυχρὰ ἐνυπάρχει, νωθροὶ καὶ µωροί, ὅσοις δὲ 
λίαν πολλὴ καὶ θερµή, µανικοὶ καὶ εὐφυεῖς καὶ ἐρωτικοὶ 
καὶ εὐκίνητοι πρὸς τοὺς θυµοὺς καὶ τὰς ἐπιθυµίας, ἔνιοι δὲ 

καὶ λάλοι µᾶλλον. πολλοὶ δὲ καὶ διὰ τὸ ἐγγὺς εἶναι τοῦ 
νοεροῦ τόπου τὴν θερµότητα ταύτην νοσήµασιν ἁλίσκονται 
µανικοῖς ἢ ἐνθουσιαστικοῖς, ὅθεν Σίβυλλαι καὶ Βάκιδες καὶ οἱ 
ἔνθεοι γίνονται πάντες, ὅταν µὴ νοσήµατι γένωνται ἀλλὰ 
φυσικῇ κράσει. Μαρακὸς δὲ ὁ Συρακούσιος καὶ ἀµείνων ἦν 
ποιητής, ὅτ' ἐκσταίη. ὅσοις δ' ἂν ἐπανθῇ τὴν ἄγαν θερµό-    
τητα πρὸς τὸ µέσον, οὗτοι µελαγχολικοὶ µέν εἰσι, φρονι- 
µώτεροι δέ, καὶ ἧττον µὲν ἔκτοποι, πρὸς πολλὰ δὲ διαφέ- 
ροντες τῶν ἄλλων, οἱ µὲν πρὸς παιδείαν, οἱ δὲ πρὸς τέ- 
χνας, οἱ δὲ πρὸς πολιτείαν. πολλὴν δὲ καὶ εἰς τοὺς κινδύνους 
ποιεῖ διαφορὰν ἡ τοιαύτη ἕξις τοῦ ἐνίοτε ἀνωµάλους εἶναι 
µὲν τοῖς φόβοις πολλοὺς τῶν ἀνδρῶν. ὡς γὰρ ἂν τύχωσι 
τὸ σῶµα ἔχοντες πρὸς τὴν τοιαύτην κρᾶσιν, διαφέρουσιν 
αὐτοὶ αὑτῶν. ἡ δὲ µελαγχολικὴ κρᾶσις, ὥσπερ καὶ ἐν 
ταῖς νόσοις ἀνωµάλους ποιεῖ, οὕτω καὶ αὐτὴ ἀνώµαλός ἐστιν· 
ὁτὲ µὲν γὰρ ψυχρά ἐστιν ὥσπερ ὕδωρ, ὁτὲ δὲ θερµή. ὥστε 
φοβερόν τι ὅταν εἰσαγγελθῇ, ἐὰν µὲν ψυχροτέρας οὔσης 
τῆς κράσεως τύχῃ, δειλὸν ποιεῖ· προωδοπεποίηκε γὰρ τῷ 
φόβῳ, καὶ ὁ φόβος καταψύχει. δηλοῦσι δὲ οἱ περίφοβοι· 
τρέµουσι γάρ. ἐὰν δὲ µᾶλλον θερµή, εἰς τὸ µέτριον κα- 

τέστησεν ὁ φόβος, καὶ ἐν αὐτῷ καὶ ἀπαθῆ. ὁµοίως δὲ καὶ 
πρὸς τὰς καθ' ἡµέραν ἀθυµίας· πολλάκις γὰρ οὕτως ἔχο- 
µεν ὥστε λυπεῖσθαι, ἐφ' ὅτῳ δέ, οὐκ ἂν ἔχοιµεν εἰπεῖν· ὁτὲ 
δὲ εὐθύµως, ἐφ' ᾧ δ', οὐ δῆλον. τὰ δὴ τοιαῦτα πάθη καὶ 
τὰ παλαιὰ λεχθέντα κατὰ µέν τι µικρὸν πᾶσι γίνεται· 
πᾶσι γὰρ µέµικταί τι τῆς δυνάµεως· ὅσοις δ' εἰς βάθος, 
οὗτοι δ' ἤδη ποιοί τινές εἰσι τὰ ἤθη. ὥσπερ γὰρ τὸ εἶδος 
ἕτεροι γίνονται οὐ τῷ πρόσωπον ἔχειν, ἀλλὰ τῷ ποιόν τι τὸ 
πρόσωπον, οἱ µὲν καλόν, οἱ δὲ αἰσχρόν, οἱ δὲ µηθὲν ἔχον- 
τες περιττόν, οὗτοι δὲ µέσοι τὴν φύσιν, οὕτω καὶ οἱ µὲν µι- 
κρὰ µετέχοντες τῆς τοιαύτης κράσεως µέσοι εἰσίν, οἱ δὲ 
πλήθους ἤδη ἀνόµοιοι τοῖς πολλοῖς. ἐὰν µὲν γὰρ σφόδρα 



κατακορὴς ᾖ ἡ ἕξις, µελαγχολικοί εἰσι λίαν, ἐὰν δέ πως 
κραθῶσι, περιττοί. ῥέπουσι δ', ἂν ἀµελῶσιν, ἐπὶ τὰ µε- 
λαγχολικὰ νοσήµατα, ἄλλοι περὶ ἄλλο µέρος τοῦ σώµα- 
τος· καὶ τοῖς µὲν ἐπιληπτικὰ ἀποσηµαίνει, τοῖς δὲ ἀπο- 
πληκτικά, ἄλλοις δὲ ἀθυµίαι ἰσχυραὶ ἢ φόβοι, τοῖς δὲ θάρρη 
λίαν, οἷον καὶ Ἀρχελάῳ συνέβαινε τῷ Μακεδονίας βασιλεῖ. 
αἴτιον δὲ τῆς τοιαύτης δυνάµεως ἡ κρᾶσις, ὅπως ἂν ἔχῃ 
ψύξεώς τε καὶ θερµότητος. ψυχροτέρα µὲν γὰρ οὖσα τοῦ 
καιροῦ δυσθυµίας ποιεῖ ἀλόγους· διὸ αἵ τ' ἀγχόναι µάλιστα 

τοῖς νέοις, ἐνίοτε δὲ καὶ πρεσβυτέροις. πολλοὶ δὲ καὶ µετὰ 
τὰς µέθας διαφθείρουσιν ἑαυτούς. ἔνιοι δὲ τῶν µελαγχολι- 
κῶν ἐκ τῶν πότων ἀθύµως διάγουσιν· σβέννυσι γὰρ ἡ τοῦ 
οἴνου θερµότης τὴν φυσικὴν θερµότητα. τὸ δὲ θερµὸν τὸ περὶ   
τὸν τόπον ᾧ φρονοῦµεν καὶ ἐλπίζοµεν ποιεῖ εὐθύµους. καὶ 
διὰ τοῦτο πρὸς τὸ πίνειν εἰς µέθην πάντες ἔχουσι προθύµως, 
ὅτι πάντας ὁ οἶνος ὁ πολὺς εὐέλπιδας ποιεῖ, καθάπερ ἡ 
νεότης τοὺς παῖδας· τὸ µὲν γὰρ γῆρας δύσελπί ἐστιν, ἡ δὲ 
νεότης ἐλπίδος πλήρης. εἰσὶ δέ τινες ὀλίγοι οὓς πίνοντας 
δυσθυµίαι λαµβάνουσι, διὰ τὴν αὐτὴν αἰτίαν δι' ἣν καὶ 
µετὰ τοὺς πότους ἐνίους. ὅσοις µὲν οὖν µαραινοµένου τοῦ θερµοῦ 
αἱ ἀθυµίαι γίνονται, µᾶλλον ἀπάγχονται. διὸ καὶ οἱ νέοι 
ἢ καὶ οἱ πρεσβῦται µᾶλλον ἀπάγχονται· τὸ µὲν γὰρ 
γῆρας µαραίνει τὸ θερµόν, τῶν δὲ τὸ πάθος φυσικὸν ὂν 
καὶ αὐτὸ τὸ µαραινόµενον θερµόν. ὅσοις δὲ σβεννυµένου, 
ἐξαίφνης οἱ πλεῖστοι διαχρῶνται ἑαυτούς, ὥστε θαυµάζειν 
πάντας διὰ τὸ µηθὲν ποιῆσαι σηµεῖον πρότερον. ψυχροτέρα 
µὲν οὖν γινοµένη ἡ κρᾶσις ἡ ἀπὸ τῆς µελαίνης χολῆς, ὥς- 
περ εἴρηται, ποιεῖ ἀθυµίας παντοδαπάς, θερµοτέρα δὲ οὖσα 
εὐθυµίας. διὸ καὶ οἱ µὲν παῖδες εὐθυµότεροι, οἱ δὲ γέρον- 
τες δυσθυµότεροι. οἱ µὲν γὰρ θερµοί, οἱ δὲ ψυχροί· τὸ 

γὰρ γῆρας κατάψυξίς τις. συµβαίνει δὲ σβέννυσθαι ἐξαί- 
φνης ὑπό τε τῶν ἐκτὸς αἰτιῶν, ὡς καὶ παρὰ φύσιν τὰ πυ- 
ρωθέντα, οἷον ἄνθρακα ὕδατος ἐπιχυθέντος. διὸ καὶ ἐκ µέ- 
θης ἔνιοι ἑαυτοὺς διαχρῶνται· ἡ γὰρ ἀπὸ τοῦ οἴνου θερµότης 
ἐπείσακτός ἐστιν, ἧς σβεννυµένης συµβαίνει τὸ πάθος. καὶ 
µετὰ τὰ ἀφροδίσια οἱ πλεῖστοι ἀθυµότεροι γίνονται, ὅσοι 
δὲ περίττωµα πολὺ προΐενται µετὰ τοῦ σπέρµατος, οὗτοι 
εὐθυµότεροι· κουφίζονται γὰρ περιττώµατός τε καὶ πνεύ- 
µατος καὶ θερµοῦ ὑπερβολῆς. ἐκεῖνοι δὲ ἀθυµότεροι πολλά- 
κις· καταψύχονται γὰρ ἀφροδισιάσαντες διὰ τὸ τῶν ἱκα- 
νῶν τι ἀφαιρεθῆναι· δηλοῖ δὲ τοῦτο τὸ µὴ πολλὴν τὴν ἀπορ- 
ροὴν γεγονέναι. ὡς οὖν ἐν κεφαλαίῳ εἰπεῖν, διὰ µὲν τὸ ἀνώ- 
µαλον εἶναι τὴν δύναµιν τῆς µελαίνης χολῆς ἀνώµαλοί 



εἰσιν οἱ µελαγχολικοί· καὶ γὰρ ψυχρὰ σφόδρα γίνεται 
καὶ θερµή. διὰ δὲ τὸ ἠθοποιὸς εἶναι (ἠθοποιὸν γὰρ τὸ θερ- 
µὸν καὶ ψυχρὸν µάλιστα τῶν ἐν ἡµῖν ἐστίν) ὥσπερ ὁ οἶνος 
πλείων καὶ ἐλάττων κεραννύµενος τῷ σώµατι ποιεῖ τὸ ἦθος 
ποιούς τινας ἡµᾶς. ἄµφω δὲ πνευµατικά, καὶ ὁ οἶνος καὶ 
ἡ µέλαινα χολή. ἐπεὶ δ' ἔστι καὶ εὔκρατον εἶναι τὴν ἀνω- 
µαλίαν καὶ καλῶς πως ἔχειν, καὶ ὅπου δεῖ θερµοτέραν 
εἶναι τὴν διάθεσιν καὶ πάλιν ψυχράν, ἢ τοὐναντίον διὰ τὸ 

ὑπερβολὴν ἔχειν, περιττοὶ µέν εἰσι πάντες οἱ µελαγχολικοί, 
οὐ διὰ νόσον, ἀλλὰ διὰ φύσιν.    
 ∆ιὰ τί κατ' ἐνίας µὲν τῶν ἐπιστηµῶν ἕξιν ἔχειν λέ- 
γοµεν, κατ' ἐνίας δὲ οὔ; ἢ καθ' ὅσας εὑρετικοί ἐσµεν, ἕξιν 
ἔχειν λεγόµεθα; τὸ γὰρ εὑρίσκειν ἀπὸ ἕξεως. 
 ∆ιὰ τί τῶν ζῴων ὁ ἄνθρωπος φρονιµώτατον; πότερον 
ὅτι µικροκεφαλώτατον κατὰ λόγον τοῦ σώµατος; ἢ ὅτι 
ἀνωµάλως ἐλάχιστον; διὰ γὰρ τοῦτο καὶ µικροκέφαλον, 
καὶ αὐτῶν οἱ τοιοῦτοι µᾶλλον τῶν µεγαλοκεφάλων φρονι- 
µώτεροι. 
 ∆ιὰ τί δοκεῖ ἡµῖν πλείων εἶναι ἡ ὁδός, ὅταν µὴ εἰδό- 
τες πόση τίς ἐστι βαδίζωµεν, µᾶλλον ἢ ὅταν εἰδότες, ἐὰν 
τὰ ἄλλα ὁµοίως τύχωµεν ἔχοντες; ἢ ὅτι τὸ εἰδέναι [πόση] 
ἐστὶν εἰδέναι τὸν ἀριθµόν; τὸ γὰρ ἄπειρον καὶ ἀναρίθµητον 
ταὐτόν, καὶ πλέον ἀεὶ τὸ ἄπειρον τοῦ ὡρισµένου. ὥσπερ οὖν 
εἰ ᾔδει ὅτι τοσήδε ἐστί, πεπερασµένην αὐτὴν ἀνάγκη εἶναι, 
οὕτως εἰ µὴ οἶδε πόση τίς ἐστιν, ὡς ἀντιστρέφοντος παραλο- 
γίζεται ἡ ψυχή, καὶ φαίνεται αὕτη εἶναι ἄπειρος, ἐπεὶ 
τὸ ποσὸν ὡρισµένον ἐστὶ καὶ τὸ ὡρισµένον ποσόν. ὅταν τοί- 
νυν µὴ φαίνηται ὡρισµένον, ὥσπερ ἄπειρον δόξει εἶναι, διὰ 
τὸ τὸ πεφυκὸς ὡρίσθαι, ἂν µὴ ᾖ ὡρισµένον, ἄπειρον εἶναι, 

καὶ τὸ φαινόµενον µὴ ὡρίσθαι φαίνεσθαι ἀνάγκη πως 
ἀπέραντον. 
 ∆ιὰ τί πρεσβύτεροι µὲν γινόµενοι µᾶλλον νοῦν ἔχοµεν, 
νεώτεροι δὲ ὄντες θᾶττον µανθάνοµεν; ἢ ὅτι ὁ θεὸς ὄργανα 
ἐν ἑαυτοῖς ἡµῖν δέδωκε δύο, ἐν οἷς χρησόµεθα τοῖς ἐκτὸς 
ὀργάνοις, σώµατι µὲν χεῖρα, ψυχῇ δὲ νοῦν. ἔστι γὰρ καὶ 
ὁ νοῦς τῶν φύσει ἐν ἡµῖν ὥσπερ ὄργανον ὑπάρχων· αἱ δὲ 
ἄλλαι ἐπιστῆµαι καὶ τέχναι τῶν ὑφ' ἡµῶν ποιητῶν εἰσίν, 
ὁ δὲ νοῦς τῶν φύσει. καθάπερ οὖν τῇ χειρὶ οὐκ εὐθὺς γενό- 
µενοι χρώµεθα βέλτιστα, ἀλλ' ὅταν ἡ φύσις αὐτὴν ἐπιτε- 
λέσῃ (προϊούσης γὰρ τῆς ἡλικίας ἡ χεὶρ µάλιστα δύναται 
ἀποτελεῖν τὸ ἑαυτῆς ἔργον), τὸν αὐτὸν τρόπον καὶ ὁ νοῦς 
τῶν φύσει οὐ εὐθὺς ἀλλ' ἐπὶ γήρως ἡµῖν µάλιστα παραγί- 
νεται καὶ τότε ἀποτελεῖται µάλιστα, ἂν µὴ ὑπό τινος πη- 



ρωθῇ, καθάπερ καὶ τὰ ἄλλα τὰ φύσει ὑπάρχοντα. ὕστερον 
δὲ τῆς τῶν χειρῶν δυνάµεως ὁ νοῦς παραγίνεται ἡµῖν, ὅτι 
καὶ τὰ τοῦ νοῦ ὄργανά ἐστι τῶν τῆς χειρός. ἔστι γὰρ νοῦ µὲν 
ὄργανον ἐπιστήµη (τούτῳ γάρ ἐστι χρήσιµος, καθάπερ αὐλοὶ 
αὐλητῇ), χειρῶν δὲ πολλὰ τῶν φύσει ὄντων· ἡ δὲ φύσις 
αὐτή τε ἐπιστήµης πρότερον, καὶ τὰ ὑπ' αὐτῆς γινόµενα. 

ὧν δὲ τὰ ὄργανα πρότερα, καὶ τὰς δυνάµεις πρότερον εἰκὸς   
ἐγγίνεσθαι ἡµῖν· τούτοις γὰρ χρώµενοι ἕξιν λαµβάνοµεν, 
καὶ ἔχει ὁµοίως τὸ ἑκάστου ὄργανον πρὸς αὐτό· καὶ ἀνά- 
παλιν, ὡς τὰ ὄργανα πρὸς ἄλληλα, οὕτω τὰ ὄργανα πρὸς 
αὐτά. ὁ µὲν οὖν νοῦς διὰ ταύτην τὴν αἰτίαν πρεσβυτέροις 
οὖσιν ἡµῖν µᾶλλον ἐγγίνεται. µανθάνοµεν δὲ θᾶττον νεώτε- 
ροι ὄντες διὰ τὸ µηδέν πω ἐπίστασθαι. ὅταν δὲ ἐπιστώµεθα, 
οὐκέτι ὁµοίως δυνάµεθα. δυνάµεθα δὲ ἔχεσθαι, καθάπερ 
καὶ µνηµονεύοµεν µᾶλλον οἷς ἂν ἕωθεν πρῶτον ἐντυγχά- 
νωµεν, ἔπειτα προϊούσης τῆς ἡµέρας οὐκέτι ὁµοίως διὰ τὸ 
πολλοῖς ἐντετυχηκέναι. 
 ∆ιὰ τί ἀνθρώπῳ πειστέον µᾶλλον ἢ ἄλλῳ ζῴῳ; πό- 
τερον ὥσπερ Πλάτων Νεοκλεῖ ἀπεκρίνατο, ὅτι ἀριθµεῖν µό- 
νον ἐπίσταται τῶν ἄλλων ζῴων; ἢ ὅτι θεοὺς νοµίζει µόνον; 
ἢ ὅτι µιµητικώτατον; µανθάνειν γὰρ δύναται διὰ τοῦτο. 
 ∆ιὰ τί οὐ χαίροµεν θεώµενοι οὐδὲ ἐλπίζοντες ὅτι τὸ 
τρίγωνον δύο ὀρθαῖς ἴσας ἔχει τὰς ἐντὸς γωνίας, οὐδὲ τῶν 
ἄλλων τῶν τοιούτων οὐθέν, εἰ µὴ τῇ θεωρίᾳ, αὕτη δὲ ὁµοίως 
ἐστὶν ἡδεῖα κἂν εἰ τρισὶν ὀρθαῖς ἢ πλείοσιν ἴσας ἔσχεν. ἀλλ' 
ὅτι Ὀλυµπίᾳ ἐνικῶµεν, καὶ περὶ τῆς ναυµαχίας τῆς ἐν 
Σαλαµῖνι, χαίροµεν καὶ µεµνηµένοι καὶ ἐλπίζοντες τοι- 

αῦτα, ἀλλ' οὐ τἀναντία τοῖς τοιούτοις. ἢ ὅτι ἐπὶ µὲν τοῖς 
τοιούτοις χαίροµεν ὡς γενοµένοις ἢ οὖσιν, ἐπὶ δὲ τοῖς κατὰ 
φύσιν ὡς κατὰ ἀλήθειαν θεωρίας ἡδονήν, ὡς ἔχει, µόνην 
ἡµῖν ποιεῖν, τὰς δὲ πράξεις τὴν ἀπὸ τῶν συµβαινόντων ἀπ' 
αὐτῶν. ἀνοµοίων οὖν οὐσῶν τῶν πράξεων, καὶ τὰ ἀποβαί- 
νοντα ἀπ' αὐτῶν γίνεται τὰ µὲν λυπηρὰ τὰ δὲ ἡδέα· φεύ- 
γοµεν δὲ καὶ διώκοµεν καθ' ἡδονὴν καὶ λύπην ἅπαντα. 
 ∆ιὰ τί µέχρι ὑγείας πραγµατεύονται οἱ ἰατροί; 
ἰσχναίνει γάρ, εἶτα ἐκ τούτου ξηραίνει, εἶτα ὑγείαν ἐποίησεν, 
εἶτα ἐνταῦθα ἔστη. πότερον οὐκ ἔστι δυνατὸν ἐκ τούτου γενέ- 
σθαι ἄλλο; ἢ εἰ δυνατόν, ἄλλης ἐπιστήµης, καὶ ἔσται ὅ τις 
ἐξ ὑγείας ποιήσει ἄλλο τι; εἰ δὴ γίνεται ἐκ τῶν ἐναντίων 
καὶ τῶν µεταξύ, δῆλον ὅτι ἀρρωστεῖ, ἢ ξηρότερος ἢ ὑγρό- 
τερος ἤ τι τοιοῦτον. ποιεῖ δὴ ἐκ ψύχους ἧττον σφόδρα, καὶ 
τέλεον ὡδὶ θερµὸν καὶ ὡδὶ ξηρὸν ἢ ὑγρὸν µεταβαῖνον ἐκ 



τῶν ἐναντίων, ἢ µεταξύ, ἕως ἂν ἔλθῃ εἰς τὸ οὕτως ἔχειν, ὃ 
ἦν τοῦ ὑγιαίνειν· ἔκ τε τούτου οὐ πέφυκεν ἄλλο τι ὂν ἢ τὸ 
µεταξύ. δύναται µὲν οὖν ποιῆσαι ὁ ἔχων. ὡς γὰρ ἦλθεν, 
ἀναλῦσαι δύναται καὶ ἀπελθεῖν, οὐ µὴν ἥ γε τέχνη τούτου 
ἐστίν. ἀεὶ γὰρ βέλτιον. ὥστε οὐδὲ ἄλλη, οὔτε αὐτὴ ποιήσει    
ἐξ ὑγείας ἄλλο τι· οὐθὲν γὰρ ἐγίνετο ἢ τὸ ἐναντίον τούτου, εἴ- 

περ ἡ αὐτὴ ἐπιστήµη. οὕτω καὶ ἐπὶ οἰκίας οὐδὲν ποιήσειεν ἂν 
τοὐναντίον· οὐκ ἔστιν ἐν ἄλλῃ τέχνη ἐκ τούτου ποιήσουσα, πλὴν ὡς 
µέρους, οἷον ἡ σκυτικὴ ὑπόδηµα ἐκ προσχίσµατος. ἐξ ἑκα- 
τέρου γὰρ γίνεται διττῶς, ἢ συντιθεµένου ἢ φθειροµένου. 
 ∆ιὰ τί τὸν φιλόσοφον τοῦ ῥήτορος οἴονται διαφέρειν; 
ἢ ὅτι ὁ µὲν φιλόσοφος περὶ αὐτὰ τὰ εἴδη τῶν πραγµάτων 
διατρίβει, ὁ δὲ περὶ τὰ µετέχοντα, οἷον ὁ µὲν τί ἐστιν ἀδι- 
κία, ὁ δὲ ὡς ἄδικος ὁ δεῖνα, καὶ ὁ µὲν τί ἡ τυραννίς, ὁ δὲ 
οἷόν τι ὁ τύραννος. 
 ∆ιὰ τί οἱ ∆ιονυσιακοὶ τεχνῖται ὡς ἐπὶ τὸ πολὺ πονη- 
ροί εἰσιν; ἢ ὅτι ἥκιστα λόγου σοφίας κοινωνοῦσι διὰ τὸ περὶ 
τὰς ἀναγκαίας τέχνας τὸ πολὺ µέρος τοῦ βίου εἶναι, καὶ ὅτι 
ἐν ἀκρασίαις τὸ πολὺ τοῦ βίου εἰσίν, τὰ δὲ καὶ ἐν ἀπορίαις; 
ἀµφότερα δὲ φαυλότητος παρασκευαστικά. 
 ∆ιὰ τί οἱ ἐξ ἀρχῆς τῆς µὲν κατὰ τὸ σῶµα ἀγωνίας 
ἆθλόν τι προὔταξαν, σοφίας δὲ οὐθὲν ἔθηκαν; ἢ ὅτι ἐπιεικῶς 
δεῖ τοὺς κριτάς, ἃ παρὰ διάνοιάν ἐστιν, ἢ µηθὲν χείρους τῶν 
ἀγωνιστῶν εἶναι ἢ κρείττους; εἰ δὲ ἔδει σοφίᾳ τοὺς πρωτεύον- 
τας ἀγωνίζεσθαι καὶ ἆθλον προὐτέτακτο, κριτῶν ἂν ἠπόρουν 
αὐτοῖς. ἐπὶ δὲ τῶν γυµνικῶν ἀγώνων ἅπαντός ἐστι κρῖναι, 
τῇ ὄψει µόνῃ θεασάµενον. ἔτι δὲ ὁ ἐξ ἀρχῆς κατασκευά- 

ζων οὐκ ἐβούλετο τοιαύτην ἀγωνίαν προθεῖναι τοῖς Ἕλλησιν, 
ἐξ ὧν ἔµελλον στάσεις καὶ ἔχθραι µεγάλαι ἔσεσθαι· οἷον 
οἱ ἄνθρωποι, ὅταν τις ἢ ἐκκριθῇ ἢ προσδεχθῇ εἴς τι τῶν 
κατὰ τὸ σῶµα ἀθληµάτων, οὐ πάντῃ χαλεπῶς φέρουσιν οὐδὲ 
εἰς ἔχθραν καθίστανται τοῖς κρίνουσιν, ὑπὲρ δὲ τοῦ φρονιµωτέ- 
ρους ἢ µοχθηροτέρους εἶναι τοῖς κρίνουσι µάλιστα ὀργίζονται 
καὶ ἀγανακτοῦσιν. στασιῶδες δὲ καὶ µοχθηρὸν τὸ τοιοῦτόν 
ἐστιν. ἔτι δὲ δεῖ τῆς ἀγωνίας τὸ ἆθλον κρεῖττον εἶναι. ἐπὶ µὲν 
γὰρ τῶν γυµνικῶν ἀθληµάτων τὸ ἆθλον αἱρετώτερον καὶ βέλ- 
τιον τῆς ἀγωνίας· σοφίας δὲ τί ἂν ἆθλον βέλτιον γένοιτο; 
 ∆ιὰ τί ἄλλο νοεῖ καὶ ποιεῖ ἄνθρωπος µάλιστα; ἢ ὅτι 
τῶν ἐναντίων ἡ αὐτὴ ἐπιστήµη; ἢ ὅτι ὁ µὲν νοῦς πολλῶν 
ἐστίν, ἡ δὲ ὄρεξις ἑνός; ὁ µὲν οὖν ἄνθρωπος τῷ νῷ τὰ πλεῖστα 
ζῇ, τὰ δὲ θηρία ὀρέξει καὶ θυµῷ καὶ ἐπιθυµίᾳ. 
 ∆ιὰ τί φρόνιµοί τινες κτώµενοι οὐ χρώµενοι διατελοῦσιν; 
πότερον ὅτι τῷ ἔθει χρῶνται; ἢ διὰ τὸ ἐν ἐλπίδι ἡδύ; 



 ὅτι ἡ αἴσθησις καὶ ἡ διάνοια τῷ ἠρεµεῖν τὴν ψυχὴν 
ἐνεργεῖ· ὃ καὶ ἡ ἐπιστήµη δοκεῖ εἶναι, ὅτι τὴν ψυχὴν ἵστησιν·   
κινουµένης γὰρ καὶ φεροµένης οὔτε αἰσθέσθαι οὔτε διανοηθῆναι 
δυνατόν. διὸ καὶ τὰ παιδία καὶ οἱ µεθύοντες καὶ οἱ µαι- 
νόµενοι ἀνόητοι· διὰ γὰρ τὸ πλῆθος τοῦ θερµοῦ τοῦ ἐνυπάρ- 

χοντος πλείστη κίνησις αὐτοῖς καὶ σφοδροτάτη συµβαίνει, 
ληγούσης δὲ ταύτης ἐµφρονέστεροι γίνονται· ἀταράχου γὰρ 
οὔσης τῆς διανοίας µᾶλλον ἐφιστάναι δύνανται αὐτήν. οἵ τ' 
ἐν τῷ καθεύδειν ἐνυπνιαζόµενοι ἱσταµένης τῆς διανοίας, καὶ 
καθ' ὅσον ἠρεµεῖ, ὀνειρώττουσιν. µάλιστα γὰρ ἐν τοῖς ὕπνοις 
ἡ ψυχὴ κινεῖται. περιισταµένου γὰρ τοῦ θερµοῦ ἐκ τοῦ ἄλλου 
σώµατος εἰς τὸν ἐντὸς τόπον, τότε πλείστη καὶ σφοδροτάτη 
κίνησις ὑπάρχει, οὐχ ὥσπερ οἱ πολλοὶ ὑπολαµβάνουσι τότε 
ἠρεµεῖν καὶ καθ' αὑτὴν εἶναι, καὶ µάλιστα ὅταν µηδὲν ἴδωσιν 
ἐνύπνιον. συµβαίνει δὲ τοὐναντίον· διὰ γὰρ τὸ ἐν πλείστῃ κινή- 
σει εἶναι καὶ µηδὲ κατὰ µικρὸν ἠρεµεῖν, οὐδὲ διανοεῖσθαι 
δύναται. ἐν πλείστῃ δὲ κινήσει, ὅταν ἥδιστα καθεύδῃ, εἰκό- 
τως ἐστίν, ὅτι τότε µάλιστα καὶ πλεῖστον θερµὸν ἀθροίζεται 
εἰς τὸν εἴσω τόπον. ὅτι δὲ ἐν τῇ κινήσει οὖσα ἡ ψυχὴ οὐ 
µόνον ὕπαρ ἀλλ' οὐδ' ἐν τοῖς ὕπνοις δύναται διανοεῖσθαι, 
κἀκεῖνο σηµεῖον· ἐν γὰρ τοῖς µετὰ τὴν πρόσεσιν τῶν σιτίων 
ὕπνοις ἥκιστα ἔστιν ἐνύπνια ὁρᾶν. τότε δὲ µάλιστα συµβαί- 
νει κινεῖσθαι αὐτὴν διὰ τὴν ἐπεισενεχθεῖσαν τροφήν. τό τε 
ἐνύπνιόν ἐστιν, ὅταν διανοουµένοις καὶ πρὸ ὀµµάτων τιθεµέ- 
νοις ὕπνος ἐπέλθῃ. διὸ καὶ ταῦτα µάλιστα ὁρῶµεν ἃ πράτ- 
τοµεν ἢ µέλλοµεν ἢ βουλόµεθα· περὶ γὰρ τούτων µάλιστα 

πλειστάκις λογισµοὶ καὶ φαντασίαι ἐπιγίνονται. καὶ οἱ βελ- 
τίους βελτίω τὰ ἐνύπνια ὁρῶσι διὰ ταῦτα, ὅτι καὶ ἐγρηγο- 
ρότες περὶ βελτιόνων διανοοῦνται, οἱ δὲ χεῖρον ἢ τὴν διάνοιαν 
ἢ τὸ σῶµα διακείµενοι χείρω. καὶ γὰρ ἡ τοῦ σώµατος διά- 
θεσις πρὸς τὴν τῶν ἐνυπνίων φαντασίαν συµβλητικόν· τοῦ 
γὰρ νοσοῦντος καὶ αἱ τῆς διανοίας προθέσεις φαῦλαι, καὶ 
ἔτι διὰ τὴν ἐν τῷ σώµατι ταραχὴν ἐνοῦσαν ἡ ψυχὴ οὐ δύ- 
ναται ἠρεµεῖν. οἱ δὲ µελαγχολικοὶ διὰ τοῦτο ἐξάττουσιν ἐν 
τοῖς ὕπνοις, ὅτι πλείονος τῆς θερµασίας οὔσης µᾶλλον τοῦ 
µετρίου ἡ ψυχὴ ἐν κινήσει, σφοδροτέρας δὲ τῆς κινήσεως 
οὔσης οὐ δύνανται καθεύδειν. 
   

ΛΑ. ΟΣΑ ΠΕΡΙ ΟΦΘΑΛΜΟΥΣ. 
 
 ∆ιὰ τί τρίψαντες τὸν ὀφθαλµὸν παυόµεθα τῶν πταρ- 
 



µῶν; ἢ ὅτι ἀναπνοὴ ταύτῃ γίνεται τῷ ὑγρῷ; δακρύει γὰρ 
ὁ ὀφθαλµὸς µετὰ τὴν τρῖψιν· ὁ δὲ πταρµὸς διὰ πλῆθος    
ὑγροῦ. ἢ ὅτι τὸ ἔλαττον θερµὸν φθείρεται ὑπὸ τοῦ πλείονος; 
ὁ δὲ ὀφθαλµὸς τριφθεὶς πλείω λαµβάνει θερµότητα τῆς ἐν 
τῇ ῥινί. διὰ τοῦτο δὲ κἄν τις αὐτὴν τὴν ῥῖνα τρίψῃ, παύε- 
ται ὁ πταρµός. 
 ∆ιὰ τί τῷ ἑνὶ ὀφθαλµῷ ἀκριβέστερον ὁρῶσιν ἢ τοῖν 

δυοῖν; ἢ ὅτι πλείους οὖσαι κινήσεις τοῖν δυοῖν γίνονται, οἷον 
τοῖς διεστραµµένοις; οὔκουν µία ἡ κίνησις, τοῦ δὲ ἑνὸς ἁπλῆ. 
ἧττον οὖν ὁρῶσιν ἀκριβέστερον. 
 ∆ιὰ τί ὀργιζόµενοι µὲν τοὺς ὀφθαλµοὺς µᾶλλον ἐπιδι- 
δόασι πρὸς τὸ ἐρυθριᾶν, αἰσχυνόµενοι δὲ τὰ ὦτα; ἢ διότι 
οἱ µὲν καταψύχονται ἐν τῇ αἰδοῖ (ἐν ὀφθαλµοῖς γὰρ αἰδώς) 
ἀντιβλέπειν οὐ δύνανται; καὶ ἡ δειλία κατάψυξίς τίς ἐστιν 
ἐνταῦθα. µεθίσταται δὲ εἰς τοὐναντίον τῷ ἔµπροσθεν τὸ ὄπι- 
σθεν. τὰ δὲ ὦτα ἀντίκειται· διὸ καὶ µάλιστα ἐρυθριῶσιν 
αἰσχυνόµενοι. ἐν δὲ τῷ κνήθεσθαι ἐπὶ τὸ αἰσθητικώτερον 
καὶ κινητικώτερον ἡ βοήθεια ὡς ἀδικουµένου· φοβουµένοις γὰρ 
ἐνταῦθα ἐκλείπει µάλιστα. 
 ∆ιὰ τί θατέρου καταληφθέντος ὀφθαλµοῦ ὁ ἕτερος ἀτε- 
νίζει µᾶλλον; ἢ διότι ἐκ ταὐτοῦ ἤρτηνται αἱ ἀρχαὶ τῶν 
ὀφθαλµῶν; θατέρου οὖν κινουµένου καὶ ἡ κοινὴ ἀρχὴ κινεῖται, 
ἐκείνης δὲ κινουµένης καὶ ὁ ἕτερος. ληφθέντος οὖν θατέρου ἡ 
κίνησις κινήσει αὐτόν, ὥστε δύναται ἀτενίζειν µᾶλλον. 
 ∆ιὰ τί οἱ ἐκ γενετῆς τυφλοὶ οὐ γίνονται φαλακροί; ἢ 
ὅτι πηµαίνει τὰ ὄµµατα ὑγρότης οὖσα πολλὴ ἐν τῷ περὶ 
τὴν κεφαλὴν τόπῳ; διὸ τῶν ῥευµατικῶν εἰς τοὺς ὀφθαλµοὺς 
τάς τε περὶ τοὺς κροτάφους φλέβας κάουσι, πυκνοῦντες τοὺς 

τῶν ὑγρῶν πόρους, καὶ ξύουσι τὴν κεφαλήν, διατέµνοντες τὸ 
ἐν αὐτῇ δέρµα. ἐπεὶ οὖν πηµαίνει τοὺς ὀφθαλµοὺς τὸ ἐν αὐτῇ 
περίττωµα γινόµενον, κωλύοι ἂν αὐτοὺς ταὐτὸ τοῦτο ἐξ ἀρ- 
χῆς γίνεσθαι, πλέον συνιστάµενον ἐν αὐτῇ. ἐπεὶ δὲ ἐκ πε- 
ριττωµάτων θρὶξ φύεται, τοῦτο δὲ ἐν τῇ τῶν τυφλῶν κε- 
φαλῇ ἐκ γενετῆς ἐστὶ πολύ, εἰκότως οὐκ εἰσὶ φαλακροί. 
 ∆ιὰ τί οἱ ἐξόφθαλµοι καπνίζονται µᾶλλον; ἢ ὅτι τά- 
χιστα προσπίπτει πρὸς τὰ προέχοντα; 
 ∆ιὰ τί εἰς µὲν τὰ δεξιὰ ἀµφοτέρας τὰς ὄψεις ἅµα 
διαστρέφειν δυνάµεθα, καὶ εἰς τὰ ἀριστερὰ καὶ πρὸς τὴν ῥῖνα, 
καὶ εἰς τὸ ἀριστερὸν δὲ ἢ τὸ δεξιὸν τὴν ἑτέραν, ἅµα δὲ εἰς 
τὸ δεξιὸν καὶ ἀριστερὸν ἀδυνατοῦµεν; ὁµοίως δὲ καὶ εἰς τὸ 
κάτω καὶ εἰς τὸ ἄνω· ἅµα µὲν γὰρ ἐπὶ ταὐτὸ δυνάµεθα, 
χωρὶς δὲ οὔ. ἢ ὅτι αἱ ὄψεις δύο οὖσαι ὁµοίως ἐξ ἑνὸς συνήρ-   
τηνται; ὅσα δὲ τοιαῦτα, ἄκρου θατέρου κινουµένου ἀνάγκη θά- 



τερον ἀκολουθεῖν ἐπὶ ταὐτό. τῷ γὰρ ἑτέρῳ ἄκρῳ ἡ ἀρχὴ 
θάτερον ἄκρον. εἰ οὖν τὸ ἓν ἀδύνατον ἅµα εἰς τἀναντία κι- 
νεῖσθαι, ἀδύνατον καὶ τὰς ὄψεις. τὰ µὲν γὰρ ἄκρα εἰς 
τἀναντία ἂν κινοῖτο, εἰ τὸ µὲν ἄνω τὸ δὲ κάτω κινοῖτο, ἡ 
δὲ ἀρχὴ ἀµφοῖν ἂν ἀκολουθοίη· ὅπερ ἀδύνατον. ἡ δὲ δια- 
στροφή ἐστι τῶν ὀµµάτων διὰ τὸ ἀρχὴν ἔχειν τὰς σφαίρας, 

καὶ µέχρι τοῦ στρέφεσθαι εἰς τὰ ἄνω καὶ κάτω καὶ εἰς πλά- 
γιον. ὅταν οὖν ἔχουσαι ὡς ἂν ὁµοίως ἔχοιεν τῇ θέσει ἀλλή- 
λαις, καὶ ἐν µέσῳ τοῦ ἐπὶ τὸ ἄνω καὶ κάτω κινεῖσθαι, καὶ 
εἰς πλάγιον ἐπὶ τοῦ αὐτοῦ σηµείου ἑαυτῶν λάβωσι τὴν ὄψιν, 
αὗται µὲν ἀδιάστροφοί τε καὶ µάλιστα ἀκίνητοι τῇ θέσει· 
ὅσαι δὲ ἐπὶ ταὐτοῦ σηµείου λάβωσι τὰς ὄψεις, ἀδιάστροφοι 
µέν εἰσι, διαφέρουσι δὲ ἀλλήλων. καίτοι κρύπτεται τοῦ µέ- 
λανός τι καὶ τοῖς ἄνω βάλλουσι τὰ λευκά, οἷον µελλέπταρ- 
µοι· ἕτεροι δὲ εἰς τὸ πλάγιον, ὥσπερ οἱ µανικοί, οἱ δὲ εἰς 
τοὺς µυκτῆρας, ὥσπερ τὰ τραγικὰ πρόσωπα καὶ οἱ στρυφνοί· 
σύννουν γὰρ τὸ βλέµµα. ὅσοι δὲ µήθ' ὁµοίως κειµένων τῶν 
σφαιρῶν ἐπὶ ταὐτῷ σηµείῳ ἔχουσι τὰς ὄψεις, ἢ ὁµοίως µὲν 
κειµένων µὴ ἐπὶ τῷ αὐτῷ δέ, οὗτοι διεστραµµένοι εἰσίν· διὸ 
ὑποβλέπουσι καὶ συνάγουσι τὰ ὄµµατα. πειρῶνται γὰρ ἐπὶ 
ταὐτὸν καταστῆσαι σχῆµα τὴν σφαῖραν. ὥστε τὸν µὲν ἐῶσι, 
τὸν δὲ σχηµατίζουσι τῶν ὀφθαλµῶν. ἐὰν γὰρ µὴ κατ' 
αὐτὸ σηµεῖον τεθῶσιν αἱ ὄψεις, ἀνάγκη διεστράφθαι. ὥς- 
περ γὰρ τοῖς ὑποβάλλουσιν ὑπὸ τὸν ὀφθαλµὸν [τὸ ἓν] δύο 
φαίνεται (καὶ γὰρ ἐκείνοις κεκίνηται ἡ ἀρχή), καὶ τούτοις 
ὁµοίως. ἐὰν µὲν οὖν ἄνω κινηθῇ ὁ ὀφθαλµός, τὸ πέρας 
κάτω τῆς ὄψεως γίνεται, ἐὰν δὲ κάτω, ἄνω τὸ πέρας. ἐν 

ἑνὶ δὲ ὀφθαλµῷ µεθισταµένῳ κινεῖσθαι µὲν τὸ ὁρώµενον 
δοκεῖ διὰ ταῦτα ἄνω ἢ κάτω, ὅτι καὶ ἡ ὄψις, δύο δὲ οὐ 
φαίνεται, ἂν µὴ δύο αἱ ὄψεις ὦσι, καὶ διαστρέφει. 
τοιαύτη µὲν τῷ ἑτεροφθάλµῳ γίνεται, ὥστε δύο φαίνε- 
σθαι· κατὰ τὴν θέσιν δὲ γίνεται τῷ µὴ κατὰ µέσον τοῦ 
ὄµµατος κεῖσθαι. 
 ∆ιὰ τί οἱ µύωπες µικρὰ γράµµατα γράφουσιν; ἄτο- 
πον γὰρ τὸ µὴ ὀξὺ ὁρῶντας ποιεῖν ἔργον ὀξὺ ὁρώντων. πό- 
τερον ὅτι µεγάλα φαίνεται τὰ µικρά, ἐὰν ᾖ ἐγγύς· οἱ δὲ 
προσάγοντες γράφουσιν; ἢ διὰ τὸ συνάγοντας τὰ βλέφαρα 
γράφειν; δι' ἀσθένειαν γὰρ τῆς ὄψεως, ἂν µὲν ἀναπεπτα-    
µένοις γράφωσι τοῖς ὄµµασι, διασπωµένη ἡ ὄψις ἀµβλὺ 
ὁρᾷ, οὕτω δὲ ἀθρόως προσπίπτει· γωνίαν δὲ µικρὰν ποιοῦσα 
ἐξ ἀνάγκης ποιεῖ µικρὰ γράφειν. 
 ∆ιὰ τί ὀφθαλµιάσαντες ἔνιοι ὀξύτερον ὁρῶσιν; ἢ διὰ 
τὸ ἀποκεκαθάρθαι τὰ ὄµµατα; πολλάκις γὰρ ἡ ἔξω πυ- 



κνότης ἀποστέγει τὴν ὄψιν, ἀποδακρύσαντι δὲ λύεται. διὸ 
καὶ τὸ ἀποδάκνεσθαι συµφέρει, οἷον κρόµµυον· θάτερον δὲ 
πολέµιον, οἷον ὀρίγανον. 
 ∆ιὰ τί τῇ µιᾷ ὄψει ἀπαθέστεροι; ἢ διότι ἔλαττον ἡ 
ψυχὴ πάσχει, ὥστε ἔλαττον τὸ πάθος. 

 ∆ιὰ τί τοῖς διισταµένοις δύο φαίνεται; ἢ διότι οὐκ 
ἀφικνεῖται ἐπὶ τὸ αὐτὸ σηµεῖον ἑκατέρου τῶν ὀµµάτων ἡ 
κίνησις; ὥσπερ οὖν δύο ὁρᾶν τὸ δὶς ὁρᾶν οἴεται ἡ ψυχή. 
ὅµοιον καὶ ἐπὶ τῶν δακτύλων τῆς ἐπαλλάξεως· δύο γὰρ 
τὸ ἓν δοκεῖ ὡς δὶς ἁπτοµένῃ ἑνί. 
 ∆ιὰ τί οὐ διαφέρουσιν αἱ αἰσθήσεις αἱ ἐν τοῖς δεξιοῖς 
τῶν ἀριστερῶν, ἐν δὲ τοῖς ἄλλοις πᾶσι κρείττω τὰ δεξιά; 
πότερον διὰ τὸ ἔθος, ὅτι εὐθὺς ὁµοίως ἀµφοῖν ἐθιζόµεθα 
αἰσθάνεσθαι; τὰ δὲ δεξιὰ τῷ ἔθει δοκεῖ διαφέρειν, ἐπεὶ ἐθι- 
σθεῖσιν ἀµφιδέξιοι γίνονται. ἢ ὅτι τὸ µὲν αἰσθάνεσθαι πά- 
σχειν τί ἐστι, τὰ δὲ δεξιὰ διαφέρει τῷ ποιητικώτερα εἶναι 
καὶ ἀπαθέστερα τῶν ἀριστερῶν. 
 ∆ιὰ τί ἐν µὲν τοῖς ἄλλοις κρείττω τὰ δεξιά, ἐν δὲ 
ταῖς αἰσθήσεσιν ὅµοια; ἢ διότι ταῦτα µὲν ὁµοίως ἐθιζόµεθα 
κατ' ἀµφότερα τῷ ἔθει; ἔτι τὸ µὲν αἰσθάνεσθαι πάσχειν 
τί ἐστιν, ἡ δὲ τῶν δεξιῶν διαφορὰ τῷ εἰς τὸ ποιεῖν καὶ οὐκ 
εἰς τὸ πάσχειν. 
 ∆ιὰ τί τὸ γυµνάζεσθαι ἀσύµφορον πρὸς ὀξυωπίαν; ἢ 
ὅτι ξηρὸν ποιεῖ τὸ ὄµµα ἡ γυµνασία, ὥσπερ καὶ τὸ ἄλλο 
σῶµα; ἡ δὲ ξηρότης σκληρύνει τὸ δέρµα πᾶν, ὥστε καὶ τὸ 
ἐπὶ τῇ κόρῃ. διὸ καὶ οἱ πρεσβῦται οὐκ ὀξὺ ὁρῶσιν· καὶ γὰρ 

τῶν γερόντων σκληρόδερµα, ἅµα δὲ καὶ ῥυσά, ὥστε ἐπικα- 
λύπτεται ἡ ὄψις. 
 ∆ιὰ τί οἱ µύωπες βλέπουσι µὲν οὐκ ὀξύ, γράφουσι δὲ 
µικρά; καίτοι τὸ µικρὸν ὀξὺ βλέποντος καθορᾶν ἐστίν. ἢ 
διότι ἀσθενῆ ἔχοντες τὴν ὄψιν συνάγουσι τὰ βλεφαρὰ εἰς 
µικρόν; ἀθρόα γὰρ ἐξιοῦσα ἡ ὄψις µᾶλλον ὁρᾷ, ἀναπεπτα- 
µένου δὲ τοῦ ὄµµατος διασπᾶται. διὰ µὲν οὖν τὴν ἀσθένειαν 
συνάγουσι τὸ βλέφαρον, διὰ δὲ τὸ ἐκ µικροῦ ὁρᾶν µικρὸν   
µέγεθος ὁρῶσιν. ὅσον δὲ ὁρῶσι µέγεθος, τοσοῦτον καὶ γρά- 
φουσιν. 
 ∆ιὰ τί οἱ µύωπες συνάγοντες τὰ βλέφαρα ὁρῶσιν; ἢ 
δι' ἀσθένειαν τῆς ὄψεως, ὥσπερ καὶ οἱ πρὸς τὰ πόρρω τὴν 
χεῖρα προσάγοντες, οὕτω καὶ τὰ βλέφαρα πρὸς τὰ ἐγγὺς 
προστίθενται ὥσπερ χεῖρα; τοῦτο δὲ ποιοῦσιν, ἵνα ἀθροωτέρα 
ἡ ὄψις ἐξίῃ, δι' ἐλάττονος ἐξιοῦσα, καὶ µὴ εὐθὺς ἐξ ἀνα- 
πεπταµένου ἐξιοῦσα διασπασθῇ. ὁρᾷ δὲ ἡ πλείων µεῖζον. 
 ∆ιὰ τί εἰς τὸ πλάγιον κινοῦσι τὸν ὀφθαλµὸν οὐ φαίνε- 



ται δύο τὸ ἕν; ἢ ὅτι ἐπὶ τῆς αὐτῆς γίνεται γραµµῆς ἡ 
ἀρχή; δύο δὲ φαίνεται ταύτης µεταβαλλούσης ἄνω ἢ κάτω. 
εἰς δὲ πλάγιον οὐδὲν διαφέρει, ἐὰν µὴ ἅµα καὶ ἄνω. τί 

δὴ ἐπὶ µὲν τῆς ὄψεως ἔστιν ὥστε φαίνεσθαι τὸ ἓν δύο, ἄν 
πως τεθῶσιν οἱ ὀφθαλµοὶ πρὸς ἀλλήλους, ἐπὶ δὲ τῶν ἄλ- 
λων αἰσθήσεων οὐκ ἔστιν; ἢ καὶ ἐπὶ τῆς ἁφῆς γίνεται τῇ 
ἐπαλλάξει τῶν δακτύλων τὸ ἓν δύο; ἐπὶ δὲ τῶν ἄλλων οὐ 
γίνεται, ὅτι οὔτε ἔξω ἀποτεινοµένων αἰσθάνεται, οὐδὲ δύο. 
γίνεται δὲ διὰ τοῦτο διόπερ καὶ ἐπὶ τῶν δακτύλων· µιµεῖ- 
ται γὰρ τὴν ὄψιν. 
 ∆ιὰ τί τοῦ µὲν ἄλλου σώµατος τὰ ἀριστερὰ ἀσθενέστερα, 
τῶν δὲ ὀφθαλµῶν οὔ, ἀλλ' ὁµοίως ὀξύ; ἢ ὅτι τὰ µὲν δεξιὰ 
τῷ ποιητικὰ εἶναι διαφέρουσι, τῷ δὲ παθητικὰ οὐ διαφέρουσιν; 
αἱ δὲ ὄψεις παθητικαί. 
 ∆ιὰ τί τῇ ὄψει πρὸς µὲν τὰ ἄλλα ἀτενίζοντες χεῖρον 
διατιθέµεθα, πρὸς δὲ τὰ χλωρὰ καὶ ποώδη, οἷον λάχανα 
καὶ τὰ τούτοις ὅµοια, βέλτιον; ἢ ὅτι πρὸς µὲν τὸ λευκὸν καὶ 
µέλαν ἥκιστα δυνάµεθα ἀτενίζειν (ἄµφω γὰρ λυµαίνεται 
τὴν ὄψιν), τὰ δὲ τοιαῦτα τῶν χρωµάτων µέσον ἔχει τού- 
των· διὸ µετρίως τῆς ὄψεως διατιθεµένης οὐδὲ ἐξαδυνατοῦµεν 
αὐτῇ, βέλτιον δὲ διατιθέµεθα. τάχα δὲ ἴσως καθάπερ ἐπὶ 
τῶν σωµάτων σφοδρότερον πονοῦντες χεῖρον ἔχοµεν, τὸ µέ- 
σον δὲ βέλτιστα διατίθησι, τὸν αὐτὸν τρόπον καὶ τὴν ὄψιν. 
πρὸς µὲν γὰρ στερεὰ ἀτενίζοντες πονοῦµεν αὐτήν, πρὸς δὲ τὰ 

ὑγρὰ µηδενὸς ἀντιφράττοντος οὐ διαπονοῦµεν. τὰ δὲ χλωρὰ 
στερεά τε µετρίως, καὶ ὑγρὸν ἐν αὐτοῖς ἱκανόν. διὸ βλάπτει 
τε οὐθέν, καὶ διαναγκάζει τὴν ὄψιν πρὸς τούτοις εἶναι διὰ τὸ 
τὴν τοῦ χρώµατος κρᾶσιν σύµµετρον ἔχειν πρὸς τὴν ὄψιν. 
 ∆ιὰ τί τὰ µὲν ἄλλα ἀµφοτέροις τοῖς ὀφθαλµοῖς 
µᾶλλον ὁρῶµεν, τὸ δὲ εὐθὺ τὸ ἐπὶ τῶν στίχων τῷ ἑνὶ προς- 
άγοντες πρὸς τὰ γράµµατα µᾶλλον καθορῶµεν; ἢ ἀµφό-    
τεραι µὲν αἱ ὄψεις συµπίπτουσαι, καθάπερ λέγουσιν οἱ περὶ 
τὰ ὀπτικά, ταραχὴν παρέχουσιν, ἐπειδὰν δὲ τῇ µιᾷ θεω- 
ρῶµεν, πρὸς εὐθεῖαν τὴν ὄψιν, ὥσπερ πρὸς κανόνα, µᾶλλον 
φαίνεται τὸ εὐθύ. 
 ∆ιὰ τί ὁ καπνὸς τοὺς ὀφθαλµοὺς µᾶλλον δάκνει; ἢ 
ὅτι µόνοι ἀσθενέστατοι; ἀεὶ γὰρ τὰ ἔσω τοῦ σώµατος ἀσθε- 
νέστατα. σηµεῖον δὲ ὅτι καὶ τὸ ὄξος καὶ ἕκαστον τῶν δρι- 
µέων τὴν µὲν ἔξω σάρκα οὐ δάκνει, τὴν δὲ ἐντός, ὅτι ἀραιο- 
τάτη τοῦ σώµατος καὶ µάλιστ' ἔχει πόρους· αἱ γὰρ ὄψεις 
διά τινων πόρων ἐκπίπτουσιν, ὥστε τὸ ἔσω δηκτικώτατον ἀπὸ 
τῆς σαρκὸς ἀποπίπτει. ὁµοίως δὲ καὶ τὸ κρόµµυον, καὶ ὅσα 
ἄλλα δάκνει τοὺς ὀφθαλµούς. τὸ δὲ ἔλαιον µάλιστα τῶν 



ὑγρῶν, ὅτι λεπτοµερέστατον· τοιοῦτον δ' ὂν εἰσδύνει διὰ τῶν 
πόρων· τὸ δ' ὄξος ἐν φαρµάκῳ τῇ ἄλλῃ σαρκί. 

 ∆ιὰ τί ὁ ὀφθαλµὸς µόνον τοῦ σώµατος, ἀσθενέστατος 
ὤν, οὐ ῥιγοῖ; ἢ ὅτι πίων ἐστὶν ὁ ὀφθαλµός, σαρκὸς δὲ οὐθέν; 
τὰ δὲ τοιαῦτα ἄριγά ἐστιν. οὐ γὰρ δὴ ὅτι γε πῦρ ἐστὶν ἡ 
ὄψις, διὰ τοῦτο οὐ ῥιγοῖ· οὐ γὰρ τοιοῦτόν γέ ἐστι τὸ πῦρ ὥστε 
θερµαίνειν. 
 ∆ιὰ τί δάκρυα, ἐὰν µὲν κλαίοντες ἀφίωµεν, θερµά 
ἐστιν, ἐὰν δὲ πονοῦντες τοὺς ὀφθαλµοὺς δακρύωµεν, ψυχρά; 
ἢ ὅτι τὸ µὲν ἄπεπτον ψυχρόν, τὸ δὲ πεπεµµένον θερµόν; 
ἡ δὲ µαλακία ὅλως πᾶσά ἐστιν ἐξ ἀπεψίας, καὶ τῶν τοὺς 
ὀφθαλµοὺς πονούντων ἄπεπτόν ἐστι τὸ δάκρυον· διὸ ψυχρόν. 
διὰ τοῦτο καὶ οἱ ἰατροὶ οἴονται σηµεῖον εἶναι µεγάλης νόσου 
τοὺς ψυχροὺς ἱδρῶτας, τοὺς δὲ θερµοὺς τοὐναντίον ἀπαλλακτι- 
κούς. ὅταν µὲν γὰρ ᾖ τὸ περίττωµα πολύ, οὐ δύναται τὸ 
ἐντὸς θερµὸν πέττειν, ὥστε ἀνάγκη ψυχρὸν εἶναι· ὅταν δὲ 
ὀλίγον, κρατεῖ. γίνονται δὲ ἐκ τῶν περιττωµάτων αἱ ἀρ- 
ρωστίαι. 
 ∆ιὰ τί ποτε εὐκινήτων ὄντων τῶν δεξιῶν µερῶν ὁ 
ὀφθαλµὸς ὁ ἀριστερὸς µᾶλλον τοῦ δεξιοῦ συνάγεται; ἢ 
ὅτι τὰ ἀριστερὰ πάντα ὑγρότερα τῶν δεξιῶν ἐστί, τὰ δὲ 
ὑγρότερα µᾶλλον συνάγεσθαι πέφυκεν· εἶτα εἰς τὸ δεξιὸν 
µᾶλλον ἀποτελεῖν δύναται, τοῦ ἀριστεροῦ δυναµένου καὶ 

καθ' αὑτό. 
 ∆ιὰ τί ἀµφότεροι κατὰ ἀσθένειάν τινα τῶν ὀφθαλ- 
µῶν διακείµενοι, ὅ τε µύωψ καὶ ὁ πρεσβύτης, ὁ µὲν ἐγγὺς 
προσάγει, ἄν τι βούληται ἰδεῖν, ὁ δὲ πόρρω ἀπάγει; ἢ ὅτι 
οὐχ ὁµοία ἡ ἀσθένεια παρέπεται αὐτοῖς; ὁ µὲν γὰρ πρες-   
βύτης αὐτὸ ἰδεῖν ἀδύνατός ἐστιν· οὗ δὴ συµπίπτει ἡ ὄψις 
αὐτῷ, ἀπάγει τὸ θεώµενον, ἅτε καὶ µάλιστα µέλλων ὄψε- 
σθαι· πόρρω δὲ συµπίπτει. ὁ δὲ αὐτὸ µὲν ὁρᾷ, ποῖα δὲ 
κοῖλα καὶ ποῖα ἐξέχοντα τοῦ ὁρωµένου, οὐκέτι δύναται κρίνειν, 
ἀλλὰ περὶ ταῦτα ἀπατᾶται. τὰ δὲ κοῖλα καὶ τὰ ἐξέχοντα 
µάλιστα τῇ αὐγῇ κρίνεται. πόρρωθεν µὲν οὖν οὐ δύναται τῇ 
αὐγῇ καταµαθεῖν πῶς ἐπιβάλλει ἐπὶ τὸ ὁρατόν· ἐγγύθεν 
δὲ µᾶλλον καταφανής ἐστιν. 
 ∆ιὰ τί τῶν ζῴων ἄνθρωπος ἢ µόνον ἢ µάλιστα δια- 
στρέφεται; ἢ ὅτι ἢ µόνον ἢ µάλιστα ἐπίληπτον ἐν τῇ νεό- 
τητι γίνεται, ὅτε καὶ διαστρέφεσθαι συµβαίνει πᾶσιν; 
 ∆ιὰ τί οἱ ἄνθρωποι µόνοι τῶν ἄλλων ζῴων τὰ ὄµ- 
µατα διαστρέφονται; πότερον διὰ τὸ ἐλάχιστον διάστηµα 
εἶναι τῶν ὀµµάτων, καὶ ἐπ' εὐθείας, ὥστε εὔδηλον σφόδρα 
γίνεται τὸ µὴ κατωρθωµένον. ἢ διότι τῶν ἄλλων µονόχροα 



τὰ ὄµµατά ἐστι µᾶλλον· εἰ δ' ἦν ἓν χρῶµά τι τοῦ ὄµµα- 

τος, οὐκ ἦν διαστροφή. ἢ διότι µόνοι ἐν τῷ γένει ἐπίληπτοι 
γίνονται τῶν ζῴων, ἡ δ' ἐπίληψις διαστροφὴν ποιεῖ, ὅταν 
γένηται, ὥσπερ καὶ τῶν ἄλλων µορίων· ἀλλ' ἐνίοις ὀψὲ 
παντελῶς γίνεται ἡ διαστροφή, ὅσοις τὸ ἀρρώστηµα. 
 ∆ιὰ τί πρὸς τὸν λύχνον καὶ πρὸς τὸν ἥλιον προστησά- 
µενοι τὴν χεῖρα πρὸ τοῦ φωτὸς µᾶλλον ὁρῶµεν; ἢ ὅτι τὸ 
ἀπὸ τοῦ ἡλίου καὶ λύχνου φῶς προσπῖπτον µὲν ἡµῶν πρὸς 
τὴν ὄψιν ἀσθενεστέραν ποιεῖ δι' ὑπερβολήν; φθείρει γὰρ αὐτὰ 
καὶ τὰ συγγενῆ τῇ ὑπερβολῇ. εἰρχθέντα δὲ ὑπὸ τῆς χει- 
ρὸς τὴν µὲν ὄψιν οὐ πηµαίνει, τὸ δὲ ὁρώµενον ὁµοίως ἐστὶν 
ἐν φωτί. διὸ ἡ µὲν µᾶλλον δρᾷ, τὸ δὲ ὁρώµενον οὐδὲν ἧττον 
ὁρᾶται. 
 ∆ιὰ τί χεὶρ µὲν καὶ ποὺς διαφορὰν ἔχει πρὸς τὰ δε- 
ξιὰ τὰ ἀριστερά, ὄµµα δὲ καὶ ἀκοὴ οὔ; ἢ ὅτι τὰ στοιχεῖα 
τὰ εἰλικρινῆ ἀδιάφορα, ἐν δὲ τοῖς ἐκ τῶν στοιχείων ἡ δια- 
φορά; αὗται δὲ αἱ αἰσθήσεις εἰσὶν ἐξ εἰλικρινῶν, ἡ µὲν ὄψις 
πυρός, ἡ δ' ἀκοὴ ἀέρος. 
    

ΛΒ. ΟΣΑ ΠΕΡΙ ΩΤΑ. 
 
 ∆ιὰ τί τὰ ὦτα ὄντα ἀναιµότατα τοῦ προσώπου, ὅταν 
αἰσχύνωνται, ἐρυθριᾷ µάλιστα; πότερον ὅτι εἰς τὸ κενὸν 
µάλιστα πορεύεσθαι πέφυκε τὸ ἀλλότριον ὑγρόν, ὥστε ὅταν 

διαλυθῇ ὑπὸ τῆς θερµότητος, ἣ γίνεται αἰσχυνοµένοις, συν- 
έρχεται εἰς ταῦτα; ἢ διότι ἐπὶ τοῖς κροτάφοις ἐπίκεινται,    
εἰς οὓς τὸ ὑγρὸν ἀθροίζεται µάλιστα; αἰσχυνοµένων δὲ εἰς 
τὸ πρόσωπον ἔρχεται ἡ ὑγρότης· διὸ καὶ ἐρυθριῶσιν. τοῦ δὲ 
προσώπου ἥκιστα βάθος ἔχει τὰ ὦτα· καὶ φύσει θερµότατα 
καὶ εὔχροα, ἐὰν µὴ ἀπηρτηµένα πόρρωθεν ᾖ τῷ ψύχει. 
διὸ καὶ εὐχρούστατον τῶν ἐν τῷ προσώπῳ µορίων. ὥστε ὅταν 
σκεδασθῇ ἡ θερµότης, µάλιστα ἐπιπολῆς οὖσα ἐν τούτοις ποιεῖ 
ἐρυθριᾶν. 
 ∆ιὰ τί τὰ ὦτα ἐν τῇ θαλάττῃ ῥήγνυται τοῖς κολυµ- 
βῶσιν; πότερον διὰ τὸ κατέχειν τὸ πνεῦµα πληρούµενον βιά- 
ζεται; ἢ εἰ τοῦτ' αἴτιον, ἔδει καὶ ἐν τῷ ἀέρι. ἢ ὅτι µὴ ὑπεῖ- 
κον διακόπτεται θᾶττον, καὶ ἀπὸ σκληροτέρου ἢ µαλακοῦ; 
τὸ οὖν πεφυσηµένον ἧττον ὑπείκει. τὰ δὲ ὦτα, ὥσπερ εἴρη- 
ται, ὑπὸ τοῦ κατέχεσθαι τὸ πνεῦµα ἐµφυσᾶται, ὥστε τὸ 
ὕδωρ, σκληρότερον ὂν τοῦ ἀέρος, προσπῖπτον διακόπτει. 
 ∆ιὰ τί οἱ κολυµβηταὶ σπόγγους περὶ τὰ ὦτα κατα- 
δοῦνται; ἢ ἵνα ἡ θάλαττα βίᾳ ἰοῦσα µὴ ῥηγνύῃ τὰ ὦτα. 



οὕτω µὲν γὰρ οὐ γίνεται, ὥσπερ ἀφῃρηµένων, πλήρη. 
 ∆ιὰ τί ὁ ἐν τοῖς ὠσὶ ῥύπος πικρός ἐστιν; ἢ διότι ἱδρώς 

ἐστι σαπρός; ἔστιν οὖν ἁλµυρὸν σαπρόν. τὸ δὲ σαπρὸν ἁλ- 
µυρὸν πικρόν. 
 ∆ιὰ τί οἱ σπογγεῖς διατέµνονται τὰ ὦτα καὶ τοὺς 
µυκτῆρας; ἢ ὅπως εὐπνούστεροι ὦσι; ταύτῃ γὰρ ἐξιέναι δο- 
κεῖ τὸ πνεῦµα. ἀνατέµνουσι δὲ καὶ τὸν τόπον καὶ πρὸς 
εὔπνοιαν· πονεῖν γὰρ δή φασι µᾶλλον αὐτοὺς ἐν τῇ δυς- 
πνοίᾳ, τῷ µὴ δύνασθαι προΐεσθαι θύραζε· ὅταν δὲ ὥσπερ 
ἐξεράσωσι, κουφίζονται. ἄτοπον οὖν εἰ µὴ δύνανται τυγχά- 
νειν ἀναπνοῆς καταψύξεως χάριν· ἀλλ' ἔοικε τοῦτο ἀναγ- 
καιότερον εἶναι. ἢ εὐλόγως ὁ πόνος πλείων κατέχουσιν, ὀγ- 
κουµένων καὶ διατεινοµένων; φαίνεται δὲ καὶ αὐτόµατός τις 
εἶναι φορὰ τοῦ πνεύµατος ἔξω· εἰ δὲ καὶ εἴσω, σκεπτέον. 
ἔοικε δέ· ὁµοίως γὰρ ἀναπνοὴν ποιοῦσι τοῖς κολυµβηταῖς 
λέβητα καταφέντες. οὐ πίµπλαται γὰρ οὗτος τοῦ ὕδατος, 
ἀλλὰ τηρεῖ τὸν ἀέρα. µετὰ βίας γὰρ ἡ κάθεσις. ὀρθὸν 
γὰρ ὁτιοῦν παρεγκλιθὲν εἰσρεῖ. 
 ∆ιὰ τί ἔνιοι τὰ ὦτα σκαλεύοντες βήττουσιν; ἢ ὅτι ἐπὶ 
τοῦ αὐτοῦ πόρου τῷ πνεύµονι καὶ τῇ ἀρτηρίᾳ ἡ ἀκοή; σηµεῖον 
δέ, ὅτι ἀναπηροῦνται καὶ γίνονται ἐνεοί. θερµαινοµένου οὖν τῇ 
τρίψει συντήκεται ἐπὶ τὴν ἀρτηρίαν ἀπὸ τοῦ πόνου κάτωθεν 
ὑγρόν· ὃ ποιεῖ τὴν βῆχα. 

 ∆ιὰ τί τὸ ἀριστερὸν οὖς θᾶττον συµφύεται ὡς ἐπὶ τὸ   
πολύ, ὅταν τρυπηθῇ; διὸ καὶ αἱ γυναῖκες τὸ µὲν ἄρρεν τὸ 
δὲ θῆλυ καλοῦσι τῶν ὤτων. ἢ ὅτι τὰ ἀριστερὰ ὑγρὰ καὶ 
θερµὰ µᾶλλον, συµφύεται δὲ τὰ τοιαῦτα µάλιστα. διὸ 
καὶ ἐν φυτοῖς τοῖς χλωροῖς ἡ σύµφυσις· καὶ τὰ τῶν νέων 
δὲ ἕλκη µᾶλλον συµφύεται ἢ τὰ τῶν πρεσβυτέρων. ση- 
µεῖον δὲ ὅτι ὑγρὰ µᾶλλον καὶ ὅλως θηλυκώτερα τὰ ἀρι- 
στερά. 
 ∆ιὰ τί τοῖς µὲν αἰσχυνοµένοις ἄκρα τὰ ὦτα ἐπιφοι- 
νίσσεται, τοῖς δὲ ὀργιζοµένοις οἱ ὀφθαλµοί; ἢ ὅτι ἡ µὲν 
αἰδὼς ἐν ὀφθαλµοῖς κατάψυξίς τις µετὰ φόβου, ὥστε εἰκό- 
τως ἀπολείπει τὸ θερµὸν τοὺς ὀφθαλµούς· χωριζόµενον δὲ εἰς 
τὸν δεκτικώτατον φέρεται τόπον. τοιοῦτος δὲ ὁ ἐν τοῖς ἄκροις 
τῶν ὤτων· ὁ γὰρ ἄλλος ὀστώδης. ὀργιζοµένοις δ' ἐπανέρ- 
χεται τὸ θερµόν. µάλιστα δὲ γίνεται φανερὸν ἐν τοῖς 
ὀφθαλµοῖς διὰ τὴν χρόαν οὖσαν λευκήν. 
 ∆ιὰ τί ὁ ἦχος ὁ ἐν τοῖς ὠσίν, ἐάν τις ψοφήσῃ, παύε- 
ται; ἢ ὅτι ὁ µείζων ψόφος τὸν ἐλάττω ἐκκρούεται; 
 ∆ιὰ τί, ἐὰν εἰς τὸ οὖς ὕδωρ ἐγχυθῇ, ἔλαιον προσεγ- 
χέονται, οὐ δυναµένου τοῦ ἐνόντος ὑγροῦ ἐξελθεῖν δι' ἄλλου ὑγροῦ; 



πότερον διὰ τὸ ἐπιπολῆς γίνεσθαι τὸ ἔλαιον τοῦ ὕδατος, καὶ 

διὰ γλισχρότητα αὐτοῦ ἔχεσθαι τὸ ὕδωρ ἐξιόντος τοῦ ἐλαίου, 
ἵνα συνεξίῃ τὸ ὕδωρ; ἢ ἵνα ὀλισθηροῦ τοῦ ὠτὸς γενοµένου 
ἐξέλθη τὸ ὕδωρ; τὸ γὰρ ἔλαιον λεῖον ὂν ποιεῖ ὀλισθαίνειν. 
 ∆ιὰ τί ἧττον ὦτα ῥήγνυται τοῖς κολυµβῶσιν, ἐὰν 
προσεγχέωσιν εἰς τὰ ὦτα ἔλαιον; ἢ τοῦ µὲν ῥήγνυσθαι τὰ 
ὦτα εἴρηται πρότερον ἡ αἰτία, τὸ δὲ ἔλαιον ἐγχυθὲν εἰς τὰ 
ὦτα τὴν ὕστερον θάλατταν ἀπολισθαίνειν ποιεῖ, καθάπερ ἐπὶ 
τῶν ἔξω τοῦ σώµατος συµβαίνει τοῖς ἀληλιµµένοις. ὀλι- 
σθαίνουσα δὲ πληγὴν οὐ ποιεῖ εἰς τὸ ἐντὸς τοῦ ὠτός, διόπερ οὐ 
ῥήγνυσιν. 
 ∆ιὰ τί τῶν ὤτων ἀναίµων ὄντων µάλιστα οἱ αἰσχυνό- 
µενοι ἐρυθριῶσιν; ἢ ἕκαστον εἰς τὸ κενὸν ἑκάστου µάλιστα φέ- 
ρεται; δοκεῖ δὲ τοῦ αἰσχυνοµένου ἄνω θερµὸν φέρεσθαι τὸ 
αἷµα. εἰς οὖν τὸ κενώτατον ἐρυθριᾶν ποιεῖ. τὸ δ' αὐτὸ τοῦτο 
καὶ ἐπὶ τῶν γνάθων. ἔτι δὲ καὶ ὅτι λεπτότατον τὸ δέρµα 
τὸ περιτεταµένον, µάλιστα δὴ φαίνεται δι' αὐτά. 
 ∆ιὰ τί οὐδεὶς χασµώµενος τὸ οὖς σκαλεύει; ἢ ὅτι ὅτε 
χασµᾶται, ἐµφυσᾶται καὶ ἡ µῆνιγξ, δι' ἧς ἀκούει; σηµεῖον 
δέ· ἥκιστα γὰρ ἀκούουσι χασµώµενοι. τὸ γὰρ πνεῦµα, ὥσπερ 
καὶ κατὰ τὸ στόµα, καὶ εἰς τὰ ὦτα ἐντὸς πορευόµενον, ἐξω-    
θεῖται τὸν ὑµένα καὶ κωλύει τὸν ψόφον εἰσιέναι. ἐὰν οὖν 

οὕτως ἔχοντος ἅψηται τῆς ἀκοῆς ὡς σκαλεύειν, µάλιστ' ἂν 
βλάψειεν· πρὸς ἀντιπῖπτον γὰρ ἡ πληγὴ γίνεται, καὶ οὐ 
πρὸς ὑπεῖκον τὸ τοῦ πνεύµατος. τὸ δὲ δέρµα καὶ τὴν µή- 
νιγγα ἀφεστάναι τῶν στερεῶν δῆλον. ὥστε πόνον µάλιστα 
οὕτω ποιεῖ, καὶ τραυµατίζοι ἄν. 
    

ΛΓ. ΟΣΑ ΠΕΡΙ ΜΥΚΤΗΡΑ. 
 
 ∆ιὰ τί ὁ πταρµὸς λυγµὸν µὲν παύει, ἐρυγµὸν δὲ οὐ 
παύει; ἢ διότι οὐ τοῦ αὐτοῦ τόπου τὸ πάθος ἑκάτερον, ἀλλ' ὁ 
µὲν ἐρυγµὸς κοιλίας, ὁ δὲ λυγµὸς τοῦ περὶ τὸν πνεύµονα 
κατάψυξις καὶ ἀπεψία πνεύµατος καὶ ὑγροῦ; κοινωνοῦσι δὲ 
οἱ περὶ τὸν ἐγκέφαλον τόποι τῷ πνεύµονι, οἷον τοῖς ὠσίν. 
φανερὸν δέ· ἅµα γὰρ ἐνεοὶ καὶ κωφοὶ γίνονται, καὶ αἱ νό- 
σοι ἀντιπεριίστανται αἱ τοῦ ὠτὸς εἰς τὰ τοῦ πνεύµονος πάθη. 
ἐνίοις δὲ σκαλεύουσι τὸ οὖς βῆχες ἐγγίνονται. τὸ δὲ περὶ τὸν 
πταρνύµενον τόπον εἶναι τῆς ῥινὸς κοινωνίαν τῷ πνεύµονι 
δηλοῖ ἡ ἀναπνοὴ κοινὴ οὖσα. ὥστε πτάρνυται µὲν θερµαινο- 
µένου αὐτοῦ· τῷ δὲ συµπάσχειν ὁ κάτω τόπος, ἐν ᾧ ἐστὶν ὁ 
λυγµός. ἡ δὲ θερµασία πέττει. διὸ ὄξος τε παύει λυγµὸν 



καὶ ἡ ἀπνευστία, ἐὰν ἠρεµαία ᾖ ἡ λύγξ. ἐκθερµαίνει γὰρ 
τὸ πνεῦµα κατεχόµενον. ὥστε καὶ ἐν τῷ πταρµῷ ἡ ἀντι- 
κατάσχεσις γενοµένη τοῦ πνεύµατος τοῦτο ποιεῖ, καὶ οἰκείως 

ἡ ἔκπνευσις γίνεται, καὶ ἐκ τοῦ ἄνω τόπου· ἀδύνατον γὰρ 
πτάρειν µὴ ἐκπνέοντα. ἡ οὖν ὁρµὴ ῥήγνυσι τὸ ἐγκατειληµ- 
µένον πνεῦµα, ὃ ποιεῖ τὸν λυγµόν. 
 ∆ιὰ τί, ἐάν τις µέλλων πτάρνυσθαι τρίψῃ τὸν ὀφθαλ- 
µόν, ἧττον πτάρνυται; ἢ διότι τὸ ποιοῦν τὸν πταρµὸν θερµό- 
της τίς ἐστιν, ἡ δὲ τρῖψις θερµότητα ποιεῖ, ἣ διὰ τὸ πλη- 
σίον εἶναι τῶν ὀφθαλµῶν τὸν τόπον ᾧ πτάρνυται, ἀφανίζει 
τὴν ἑτέραν, ὥσπερ τὸ ἔλαττον πῦρ ὑπὸ τοῦ πλείονος µαραι- 
νόµενον. 
 ∆ιὰ τί δὶς πτάρνυται ὡς ἐπὶ τὸ πολύ, καὶ οὐχ ἅπαξ 
ἢ πλεονάκις; ἢ διότι δύο εἰσὶ µυκτῆρες; καθ' ἕτερον οὖν διέ- 
σχισται τὸ φλέβιον, δι' οὗ πνεῦµα ῥεῖ. 
 ∆ιὰ τί πρὸς τὸν ἥλιον βλέψαντες πτάρνυνται µᾶλλον; 
ἢ διότι κινεῖ θερµαίνων· καθάπερ οὖν πτεροῖς θιγγάνοντες. 
ἀµφότεροι γὰρ τὸ αὐτὸ ποιοῦσιν· τῇ γὰρ κινήσει θερµαίνον- 
τες ἐκ τοῦ ὑγροῦ θᾶττον πνεῦµα ποιοῦσιν. τούτου δὲ ἡ ἔξοδος 
πταρµός.   
 ∆ιὰ τί λύγγα παύει πταρµὸς καὶ πνεύµατος ἐπίσχε- 
σις καὶ ὄξος; ἢ ὅτι ὁ µὲν πταρµός, διότι ἀντιπερίστασίς 
ἐστι τοῦ κάτω πνεύµατος, ὥσπερ αἱ ἄνω φαρµακεῖαι πρὸς 
τὴν κάτω κοιλίαν; ἡ δὲ ἀπνευστία τὰς ἀσθενεῖς λύγγας, 

ὅτι ἡ µικρὰ ὁρµὴ τοῦ πνεύµατος ἡ ἀνιοῦσα, ὥσπερ περὶ τὴν 
βῆχα, ἐάν τις κατάσχῃ, παύεται, οὕτω καὶ ἐνταῦθα καὶ 
κατέσπασε καὶ κατέπνιξε καὶ συναπεβιάσατο. τὸ δὲ ὄξος 
παύει, ὅτι τὸ περιεστὸς ὑγρὸν καὶ κωλῦον ἀπερυγεῖν ἐπνευ- 
µάτωσε τῇ θερµασίᾳ. ἔστι γὰρ ἐρυγµὸς µέν, ὅταν πνευµα- 
τωθῇ τὸ ἐν τῇ ἄνω κοιλίᾳ ὑγρὸν καὶ πεφθῇ, ἡ δὲ λύγξ, 
ὅταν ὑπὸ ὑγροῦ κατέχηται πνεῦµα περιττὸν περὶ τὸν πνευ- 
µατικὸν τόπον. τοῦτο γὰρ ὁρµῶν καὶ µὴ δυνάµενον διακό- 
ψαι σπασµὸν ποιεῖ, ὁ δὲ σπασµὸς οὗτος καλεῖται λύγξ. 
καὶ διὰ τοῦτο ῥιγώσαντας λὺγξ λαµβάνει, ὅτι τὸ ψῦχος 
τὸ ὑγρὸν ποιεῖ συστὰν ἐκ τοῦ πνεύµατος ἔτι· περιλαµβανό- 
µενον δὲ τὸ ἄλλο πηδᾷ· οὗ ἡ κίνησις λυγµός ἐστιν. 
 
 ∆ιὰ τί ἐνίοις ὕδωρ ψυχρὸν προσχέοµεν [καὶ] πρὸς τὸ 
πρόσωπον, ἡνίκα αἷµα ῥεῖ ἐκ τῶν µυκτήρων; ἢ ἀντιπεριίστα- 
ται εἴσω τὸ θερµόν; ἂν οὖν ἐπιπολῆς τύχῃ αἷµα, ἐξυγραί- 
νει µᾶλλον. 
 ∆ιὰ τί τὸν µὲν πταρµὸν θεὸν ἡγούµεθα εἶναι, τὴν δὲ 
βῆχα ἢ τὴν κόρυζαν οὔ; ἢ διότι ἐκ τοῦ θειοτάτου τῶν περὶ 



ἡµᾶς τῆς κεφαλῆς, ὅθεν ὁ λογισµός ἐστι, γίνεται; ἢ ὅτι τὰ 
µὲν ἄλλα ἀπὸ νοσούντων γίνεται, τοῦτο δὲ οὔ; 

 ∆ιὰ τί τρίψαντες τὸν ὀφθαλµὸν παυόµεθα τῶν πταρ- 
µῶν; ἢ ὅτι ἀνάπνοια ταύτῃ γίνεται τῷ ὑγρῷ; δακρύει γὰρ 
ὁ ὀφθαλµὸς µετὰ τρῖψιν, ὁ δὲ πταρµὸς διὰ πλῆθος ὑγρό- 
τητος. ἢ ὅτι τὸ ἔλαττον θερµὸν φθείρεται ὑπὸ τοῦ πλείονος, 
ὁ δὲ ὀφθαλµὸς τριφθεὶς πλείω λαµβάνει θερµότητα τῆς ἐν 
τῇ ῥινί. διὰ ταῦτα δὲ κἄν τις αὐτὴν τὴν ῥῖνα τρίψῃ, παύε- 
ται ὁ πταρµός. 
 ∆ιὰ τί τῶν µὲν ἄλλων πνευµάτων αἱ ἔξοδοι, οἷον φύ- 
σης καὶ ἐρυγµοῦ, οὐχ ἱεραί, ἡ δὲ τοῦ πταρµοῦ ἱερά; πότερον 
ὅτι τριῶν τόπων ὄντων, κεφαλῆς καὶ θώρακος καὶ τῆς κάτω 
κοιλίας, ἡ κεφαλὴ θειότατον; ἔστι δὲ φῦσα µὲν ἀπὸ τῆς 
κάτω κοιλίας πνεῦµα, ἐρυγµὸς δὲ τῆς ἄνω, ὁ δὲ πταρµὸς 
τῆς κεφαλῆς. διὰ τὸ ἱερώτατον οὖν εἶναι τὸν τόπον καὶ τὸ 
πνεῦµα τὸ ἐντεῦθεν ὡς ἱερὸν προσκυνοῦσιν. ἢ ὅτι ἅπαντα τὰ 
πνεύµατα σηµαίνει τοὺς εἰρηµένους τόπους βέλτιον ἔχειν ὡς 
ἐπὶ τὸ πολύ; µὴ διαχωρούντων γὰρ κουφίζει τὸ πνεῦµα διε-    
ξιόν, ὥστε καὶ ὁ πταρµὸς τὸν περὶ τὴν κεφαλὴν τόπον, ὅτι 
ὑγιαίνει καὶ δύναται πέττειν. ὅταν γὰρ κρατήσῃ ἡ ἐν τῇ 
κεφαλῇ θερµότης τὴν ὑγρότητα, τὸ πνεῦµα τότε γίνεται 
πταρµός. διὸ καὶ τοὺς ἐκθνήσκοντας κινοῦσι πταρµικῷ, ὡς 
ἐὰν µὴ τούτῳ δύνωνται πάσχειν, ἀσώτους ὄντας. ὥστε ὡς 
 
Bekker page 962b, line 6 
 
σηµεῖον ὑγείας τοῦ ἀρρώστου καὶ ἱερωτάτου τόπου προσκυνοῦσιν 
ὡς ἱερόν, καὶ φήµην ἀγαθὴν ποιοῦνται. 
 ∆ιὰ τί ἄνθρωπος πτάρνυται µάλιστα τῶν ἄλλων ζῴων; 
πότερον ὅτι τοὺς πόρους εὐρεῖς ἔχει, δι' ὧν τὸ πνεῦµα καὶ ἡ 
ῥύµη εἰσέρχεται; τούτοις γὰρ πληρουµένοις πνεύµατος πτάρ- 
νυται. ὅτι δ' εὐρεῖς, σηµεῖον ὅτι ἥκιστα ὀσφραντικὸν τῶν 
ζῴων. ἀκριβέστεροι δὲ οἱ λεπτοὶ πόροι. εἰ οὖν εἰς µὲν τοὺς 
εὐρεῖς πλεῖον καὶ πλεονάκις εἰσέρχεται τὸ ὑγρόν, οὗ πνευ- 
µατουµένου ὁ πταρµὸς γίνεται, τοιούτους δὲ µάλιστα τῶν ζῴων 
οἱ ἄνθρωποι ἔχουσι, πλειστάκις ἂν πτάρνυντο εἰκότως, ὅσοις 
ἐλάχιστοι οἱ µυκτῆρες, ὥστε τὸ θερµανθὲν ὑγρὸν ταχὺ ἐξιέ- 
ναι δύναται πνεῦµα γενόµενον· ἐν δὲ τοῖς ἄλλοις διὰ µῆ- 
κος καταψύχεται πρότερον. 
 ∆ιὰ τί οἱ µὲν ἀπὸ µέσων νυκτῶν ἄχρι µέσης ἡµέρας 
οὐκ ἀγαθοὶ πταρµοί, οἱ δὲ ἀπὸ µέσης ἡµέρας ἄχρι µέσων 
νυκτῶν; ἢ ὅτι ὁ µὲν πταρµὸς µᾶλλον δοκεῖ ἐπισχεῖν τοὺς 
ἀρχοµένους καὶ ἐν τῇ ἀρχῇ; διὸ ὅταν µέλλωσιν ἀρχοµένοις 
συµβῆναι, µάλιστα ἀποτρεπόµεθα τοῦ πράττειν. ἡ µὲν οὖν 
ἠὼς καὶ τὸ ἀπὸ µέσων νυκτῶν οἷον ἀρχή τις· διὸ εὐλαβού- 
µεθα πτάρειν, µὴ κωλύσωµεν ὡρµηµένον. πρὸς δείλης δὲ 



καὶ ἐπὶ µέσας νύκτας οἷον τελευτή τις καὶ ἐναντίον ἐκείνῳ, 

ὥστε ἐν τῷ ἐναντίῳ ταὐτὸν αἱρετέον. 
 ∆ιὰ τί οἱ πρεσβῦται χαλεπῶς πτάρνυνται; πότερον οἱ 
πόροι συµπεπτώκασι δι' ὧν τὸ πνεῦµα; ἢ ὅτι αἴρειν τὰ 
ἄνω οὐκέτι δυνάµενοι ῥᾳδίως, εἶτα βίᾳ ἀφιᾶσι κάτω; 
 ∆ιὰ τί, ἐάν τις ἀπνευστιάζῃ, ἡ λὺγξ παύεται; ἢ διότι 
ἡ µὲν ὑπὸ καταψύξεως γίνεται (διὸ καὶ οἱ φοβούµενοι καὶ 
οἱ ῥιγοῦντες λύζουσιν), κατεχόµενον δὲ τὸ πνεῦµα ἐκθερµαίνει 
τὸν ἐντὸς τόπον; 
 ∆ιὰ τί οἱ κωφοὶ ἐκ τῶν µυκτήρων διαλέγονται ὡς ἐπὶ 
τὸ πολύ; ἢ ὅτι ὁ πνεύµων ἐστὶ τούτοις πεπονηκώς; τοῦτο γάρ 
ἐστιν ἡ κωφότης, πλήρωσις τοῦ τόπου τοῦ πνευµονικοῦ. οὔκουν 
ῥᾳδίως ἡ φωνὴ φέρεται, ἀλλ' ὥσπερ τὸ πνεῦµα τῶν πνευ- 
στιώντων ἢ ἀσθµαινόντων δι' ἀδυναµίαν ἀθρόον, οὕτως ἐκείνοις 
ἡ φωνή. βιάζεται οὖν καὶ διὰ τῶν µυκτήρων. βιαζοµένη   
δὲ τῇ τρίψει ποιεῖ τὸν ἦχον. ἔστι γὰρ ἡ διὰ τῶν ῥινῶν διά- 
λεκτος γινοµένη, ὅταν τὸ ἄνω τῆς ῥινὸς εἰς τὸν οὐρανόν, ᾗ 
συντέτρηται, κοῖλον γένηται· ὥσπερ κώδων γὰρ ὑπηχεῖ, τοῦ 
κάτωθεν στενοῦ ὄντος. 
 ∆ιὰ τί µόνον ὁ πταρµὸς ἡµῖν καθεύδουσιν οὐ γίνεται, 
ἀλλ' ὡς εἰπεῖν ἅπαντα ἐγρηγορόσιν; ἢ ὅτι ὁ µὲν πταρµὸς 
γίνεται καὶ ὑπὸ θερµοῦ τινὸς κινήσαντος τὸν τόπον τοῦτον ἀφ' 

οὗ γίνεται· διὸ καὶ ἀνακύπτοµεν πρὸς τὸν ἥλιον, ὅταν βου- 
λώµεθα πτάρειν· ὅτι καθευδόντων ἡµῶν ἀντιπεριίσταται τὸ 
θερµὸν ἐντός. διὸ καὶ γίνεται τὰ κάτω θερµὰ τῶν καθευ- 
δόντων, καὶ τὸ πνεῦµα τὸ πολὺ αἴτιόν ἐστι τοῦ ἐξονειρώττειν 
ἡµᾶς. εἰκότως οὖν οὐ πταρνύµεθα· ἀπαλλαγέντος γὰρ τοῦ 
θερµοῦ τοῦ ἐκ τῆς κεφαλῆς, ὃ κινεῖν πέφυκε τὸ ἐνταῦθα 
ὑγρόν, οὗ ἐξαερουµένου γίνεται ὁ πταρµός, καὶ τὸ συµβαῖνον 
πάθος εἰκὸς µὴ γίνεσθαι. ἀποψοφοῦσι δὲ µᾶλλον ἢ πτάρ- 
νυνται, καὶ ἐρεύγονται καθεύδοντες ἢ ἐγρηγορότες, ὅτι ἐκ- 
θερµαινοµένου τοῦ περὶ τὴν κοιλίαν τόπου ἐν τοῖς ὕπνοις µᾶλ- 
λον ἐκπνευµατοῦσθαι συµβαίνει τὰ περὶ αὐτὴν ὑγρά, πνευ- 
µατούµενα δὲ εἰς τοὺς ἔγγιστα τόπους φέρεσθαι. ἐνταῦθα γὰρ 
καὶ συναπωθεῖται ὑπὸ τοῦ ἐν τῷ ὕπνῳ γινοµένου πνεύµατος. 
καθεκτικώτερος γάρ ἐστιν ἢ προετικώτερος ὁ καθεύδων τοῦ 
πνεύµατος, διὸ καὶ συστέλλει τὸ θερµὸν ἐντός. ὁ δὲ κατέ- 
χων τὸ πνεῦµα ὠθεῖ κάτω αὐτό· παρὰ φύσιν γάρ ἐστι τῷ 
πνεύµατι ἡ κάτω φορά, διὸ καὶ χαλεπόν ἐστι κατέχειν τὸ 
πνεῦµα. τὸ δ' αὐτὸ αἴτιον καὶ τοῦ καθεύδειν ἡµῖν ἐστίν. 
οὔσης γὰρ τῆς ἐγρηγόρσεως κινήσεως, ταύτης δ' ἐν τοῖς αἰσθη- 
τηρίοις ἡµῶν γινοµένης µάλιστα ἐν τῷ ἐγρηγορέναι ἡµᾶς, 
δῆλον ὡς καὶ ἠρεµούντων ἡµῶν καθεύδοιµεν ἄν. ἐπεὶ δὲ τὸ 

µὲν πῦρ κινητικόν ἐστι τῶν ἐν ἡµῖν µορίων, τοῦτο δ' ἐν τῷ 
ὕπνῳ ἐντὸς περιίσταται, λιπὸν τὸν περὶ τὴν κεφαλὴν τόπον 
οὗ ἐστὶ τὸ αἰσθητήριον, ἠρεµοίη ἂν µάλιστα ἡµῶν τότε τὰ 
αἰσθητήρια· ὃ εἴη ἂν αἴτιον τοῦ καθεύδειν. 
 ∆ιὰ τί πτάραντες καὶ οὐρήσαντες φρίττουσιν; ἢ ὅτι κε- 
νοῦνται αἱ φλέβες ἀµφοτέροις τούτοις τοῦ πρότερον ἐνυπάρ- 
χοντος ἀέρος θερµοῦ, κενωθέντων δὲ ἄλλος ἀὴρ ἔξωθεν εἰσέρ- 
χεται ψυχρότερος τοῦ προϋπάρχοντος ἐν ταῖς φλεψίν· τοιοῦ- 
τος δ' εἰσιὼν ποιεῖ φρίττειν. 
 ∆ιὰ τί τοὺς λυγµοὺς οἱ πταρµοὶ παύουσιν; ἢ ὅτι ὁ 
λυγµὸς οὐχ ὥσπερ οἱ ἐρυγµοὶ ἀπὸ τῆς τὰ σιτία δεχοµένης 
κοιλίας ἐστὶν ἀλλ' ἀπὸ τοῦ πνεύµατος, συµβαίνει δὲ µάλιστα    
ἀπὸ καταψύξεως ἐκ ῥίγους καὶ λύπης καὶ φαρµακείας τῆς 
ἄνω µάλιστα γίνεσθαι. θερµὸς γὰρ ὢν φύσει ὁ τόπος, ὅταν 
καταψυχθῇ, οὐ προσίεται τὸ πνεῦµα πᾶν, ἀλλ' ὥσπερ ποµ- 
φόλυγας ποιεῖ· διὸ καὶ τὸ πνεῦµα κατασχοῦσι παύεται 
(ἐκθερµαίνεται γὰρ ὁ τόπος), καὶ τὸ ὄξος, θερµαντικὸν ὄν, 
προσφερόµενον. τοῦ δὴ θερµοῦ συµβαίνοντος ἀπὸ θερµασίας 
καὶ τοῦ ἐγκεφάλου, τῶν ἄνω τόπων εἰς τὸν πνεύµονα συντε- 
τρηµένων, θερµοῦ τοῦ πνεύµονος ὄντος, ἥ τε πρὸ τοῦ πταρµοῦ 
κατοχὴ καὶ ἡ ἄνωθεν κατάκρουσις λύει τὸ πάθος. 

 ∆ιὰ τί οἱ οὐλότριχες, καὶ οἷς ἐπέστραπται τὸ τρίχιον, 
ὡς ἐπὶ τὸ πολὺ σιµότεροι; ἢ εἴπερ ἡ οὐλότης ἐν παχύτητι, 
ἡ δὲ παχύτης µετὰ σκληρότητος, σκληρὸν δ' ὂν τὸ αἷµα 
θερµόν, ἡ δὲ θερµότης οὐ ποιεῖ περίττωσιν, τὸ δὲ ὀστοῦν ἐκ 
περιττώµατος, ὁ δὲ χόνδρος ὀστοῦν, εὐλόγως ἂν ἔκλειψις 
εἴη τοῦ µορίου; σηµεῖον δὲ τὸ τὰ παιδία πάντα εἶναι σιµά. 
  
Λ∆. ΟΣΑ ΠΕΡΙ ΤΟ ΣΤΟΜΑ ΚΑΙ ΤΑ ΕΝ ΑΥΤῼ. 
 
 ∆ιὰ τί οἱ µανοὺς ἔχοντες τοὺς ὀδόντας οὐ µακρόβιοι; ἢ 
ὅτι τὰ µακρόβια πλείους ἔχουσιν, οἷον τὰ ἄρσενα τῶν θηλειῶν, 
 
ἄνδρες γυναικῶν, πρόβατα προβάτων. οἱ οὖν ἀραιώδοντες 
ὥσπερ ἂν ἐλάττονας ἔχουσιν ὀδόντας ἐοίκασιν. 
 ∆ιὰ τί οἱ ὀδόντες ἰσχυρότεροι τῶν σαρκῶν ὄντες ὅµως 
τοῦ ψυχροῦ αἰσθάνονται µᾶλλον; ἢ ὅτι ἐπὶ τοὺς πόρους προς- 
πεφύκασιν, ἐν οἷς ὀλίγον ὂν τὸ θερµὸν ταχὺ ὑπὸ τοῦ ψυχροῦ 
κρατούµενον ποιεῖ τὴν ἀλγηδόνα; 
 ∆ιὰ τί τοῦ ψυχροῦ µᾶλλον αἰσθάνονται οἱ ὀδόντες ἢ 
τοῦ θερµοῦ, ἡ δὲ σὰρξ τοὐναντίον; πότερον ὅτι ἡ µὲν σὰρξ τοῦ 
µέσου καὶ εὔκρατος, οἱ δὲ ὀδόντες ψυχροί, ὥστε τοῦ ἐναντίου 
µᾶλλον αἰσθητικοί; ἢ διότι λεπτῶν πόρων εἰσίν, ἐν οἷς µι- 



κρὸν τὸ θερµόν, ὥστε ταχὺ πάσχουσιν ὑπὸ τοῦ ἐναντίου; ἡ δὲ 
 
Bekker page 963b, line 31 
 
σὰρξ θερµόν, ὥστε οὐδὲν πάσχει ὑπὸ τοῦ ψυχροῦ, τοῦ δὲ θερ- 
µοῦ ταχὺ αἰσθάνεται· ὥσπερ γὰρ πῦρ ἐπὶ πυρὶ γίνεται. 
 ∆ιὰ τί ἡ γλῶττα σηµαντικὸν πολλῶν; καὶ γὰρ τῶν 
πυρετῶν ἐν τοῖς ὀξέσι νοσήµασι, καὶ ἐὰν χάλαζαι ἐνῶσιν· 
καὶ τῶν ποικίλων προβάτων ποικίλαι. ἢ ὅτι ὑγρότητος δεκτι- 
κόν, καὶ ἐπὶ τῷ πνεύµονι ἐπίκειται, οὗ ἡ ἀρχὴ ἐπὶ τῶν πυρε- 
τῶν. πολύχροα δὲ πάντα διὰ τὴν πολύχροιαν τῶν ὑγρῶν· 
βάπτεται δὲ πρῶτον δι' οὗ πρῶτον ἠθεῖται· ἡ δὲ γλῶττα 
τοιοῦτον. αἵ τε χάλαζαι διὰ τὸ σοµφὴν εἶναι συλλέγονται· 
ἔστι γὰρ ἡ χάλαζα οἱονεὶ ἴονθος ἄπεπτος ἐν τοῖς ἐντός.   
 ∆ιὰ τί ἡ γλῶττα γλυκεῖα µὲν οὐ γίνεται, πικρὰ δὲ 
καὶ ἁλµυρὰ καὶ ὀξεῖα; ἢ ὅτι διαφθοραὶ ταῦτ' ἐστί, τῆς δὲ 
φύσεως οὐκ αἰσθάνεται; 
 ∆ιὰ τί, ὅσας ἂν χρόας ἔχῃ τὸ δέρµα, τοσαύτας ἔχει 
καὶ ἡ γλῶττα; πότερον ὅτι ἓν µέρος ἐστὶν ὥσπερ ἄλλο τι 
τῶν ἔξωθεν, ἀλλ' ἐντὸς περιείληπται; διὰ δὲ τὸ λεπτὸν εἶναι 
ταύτῃ τὸ δέρµα καὶ ἡ µικρὰ ποικιλία ἐµφαίνεται. ἢ διότι 
τὸ ὕδωρ ἐστὶν ὃ ποιεῖ µεταβάλλειν τὰς χρόας; ἡ δὲ γλῶττα 
µάλιστα πάσχει ὑπὸ τοῦ πόµατος. 
 ∆ιὰ τί ἐκ τοῦ στόµατος καὶ θερµὸν καὶ ψυχρὸν πνέουσιν; 
φυσῶσι µὲν γὰρ ψυχρόν, ἀάζουσι δὲ θερµόν. σηµεῖον δὲ 

ὅτι θερµαίνει, ἐὰν πλησίον προσάγῃ τις τὴν χεῖρα τοῦ στό- 
µατος. ἢ ἀµφοτέρως ὁ ἀὴρ κινούµενος ψυχρός· ὁ δὲ φυ- 
σῶν κινεῖ τὸν ἀέρα οὐκ ἀθρόως, ἀλλὰ διὰ στενοῦ τοῦ στόµατος· 
ὀλίγον οὖν ἐκπνέων πολὺν κινεῖ τὸν θύραθεν, ἐν ᾧ τὸ θερµὸν 
ὂν τὸ ἐκ τοῦ στόµατος οὐ φαίνεται δι' ὀλιγότητα. ὁ δὲ ἀάζων 
ἀθρόον ἐκπνεῖ· διὸ θερµόν. ἔστι γὰρ φυσασµοῦ τῷ διαφέ- 
ρειν τῇ συστροφῇ· ὁ δ' ἀασµὸς ἀθρόου ἔκπνευσις. 
 ∆ιὰ τί, ἐὰν σφόδρα καὶ ἀθρόον ἐκπνεύσωσιν, ἀδυνα- 
τοῦσι πάλιν ἐκπνεῦσαι; ὁµοίως δὲ ἔχει καὶ ἐπὶ τοῦ ἀναπνεῦ- 
σαι· ἀδυνατοῦσι γὰρ δὶς ἐφεξῆς ποιεῖν αὐτό. ἢ ὅτι τὸ µὲν 
δίωσίς τίς ἐστι, τὸ δὲ συναγωγὴ τόπου· ἃ ἄχρι τινός ἐστι 
δυνατὰ γίνεσθαι. φανερὸν οὖν ὅτι ἐναλλὰξ ἀνάγκη ἄµφω 
γίνεσθαι, καὶ ἀδύνατον δὶς ἐφεξῆς. 
 ∆ιὰ τί ἑτέρου τόπου ὄντος ᾗ τὰ σῖτα καὶ τὸ ποτὸν διε- 
ξέρχεται καὶ ᾗ ἀναπνέοµεν, ἐὰν µείζω ψωµὸν καταπίω- 
µεν, πνιγόµεθα; οὐδὲν δὴ ἄτοπον· οὐ γὰρ µόνον ἐάν τι ἐµ- 
πέσῃ εἰς τὸν τόπον τοῦτον, ἀλλὰ κἂν ἔτι φραχθῇ, οὕτω µᾶλ- 
λον πνιγόµεθα. ταῦτα δὲ παράλληλά ἐστι, καθ' ὅ τε τὰ 
σιτία δεχόµεθα καὶ καθ' ὃ ἀναπνέοµεν. ὅταν οὖν ἐµπέσῃ 
µείζων ψωµός, καὶ ἡ ἀναπνοὴ συµφράττει, ὥστε µὴ εἶναι 
τῷ πνεύµατι ἔξοδον. 

 ∆ιὰ τί, ὅσοι τὴν διὰ χειρὸς τοµὴν ἔχουσι δι' ὅλης, µα- 
κροβιώτατοι; ἢ διότι τὰ ἄναρθρα βραχύβια καὶ ἀσθενῆ; 
σηµεῖον δὲ τῆς µὲν ἀσθενείας τὰ νέα, τῆς δὲ βραχυβιότητος 
τὰ ἔνυγρα. δῆλον ἄρα ὅτι τὰ ἠρθρωµένα τοὐναντίον. τοιαῦτα 
δέ, ὧν καὶ τὰ φύσει ἄναρθρα µάλιστα ἤρθρωται. τῆς δὲ 
χειρὸς τὸ ἔσω ἀναρθρότατον. 
 ∆ιὰ τί ἐν τῷ µακρὸν ἀναπνεῖν ἑλκόντων µὲν εἴσω τὸ    
πνεῦµα συµπίπτει ἡ κοιλία, ἐκπνεόντων δὲ πληροῦται; πι- 
θανὸν δ' ἐστὶ τοὐναντίον συµβαίνειν. ἢ ὅτι τῶν µὲν ἀναπνεόν- 
των συµπιεζουµένη ταῖς πλευραῖς κάτω, καθάπερ αἱ φῦσαι, 
προσογκεῖν φαίνεται; 
 ∆ιὰ τί ἀναπνέοµεν; ἢ καθάπερ τὸ ὑγρὸν εἰς πνεῦµα 
διαλύεται, οὕτω καὶ τὸ πνεῦµα εἰς τὸ πῦρ; τὸ τῆς φύσεως 
οὖν θερµὸν ὅταν τὸ πολὺ τοῦ πνεύµατος πῦρ ποιήσῃ, ἀλγη- 
δόνα ἐµποιεῖ, τοῖς δὲ πόροις καὶ ὄγκον· διόπερ ἐξωθοῦµεν 
τὸ πῦρ µετὰ τοῦ πνεύµατος. ὅταν δὲ ἐξέλθῃ τὸ πνεῦµα καὶ 
τὸ πῦρ, συµπιπτόντων τῶν πόρων καὶ καταψυχοµένων ἀλ- 
γηδόνες γίνονται· ἕλκοµεν οὖν τὸ πνεῦµα πάλιν. εἶτα ἀνοί- 
ξαντες τοῦ σώµατος τοὺς πόρους καὶ βοηθήσαντες, πάλιν γί- 
νεται τὸ πῦρ, καὶ πάλιν ἀλγοῦντες ἐκπέµποµεν, καὶ διὰ τέ- 
λους τοῦτο πράττοµεν, καθάπερ καὶ σκαρδαµύσσοµεν κατὰ 

τὸ καταψύχεσθαι τὸ περὶ τὸν ὀφθαλµὸν σῶµα καὶ ξηραί- 
νεσθαι. καὶ βαδίζοµεν οὖν προσέχοντες τῇ βαδίσει τὸν νοῦν, 
κυβερνωµένης δὲ τῆς διανοίας αὐτοῖς .... τοῦτον οὖν τὸν 
τρόπον καὶ τὰ περὶ τὴν ἀναπνοὴν ποιοῦµεν· µηχανώµενοι 
γὰρ τὸν ἀέρα ἕλκειν ἀναπνέοµεν, καὶ πάλιν ἕλκοµεν. 
   
ΛΕ. ΟΣΑ ΠΕΡΙ ΤΑ ΥΠΟ ΤΗΝ ΑΦΗΝ. 
 
 ∆ιὰ τί µᾶλλον φρίττοµεν ἑτέρου θιγόντος πως ἢ αὐτοὶ 
ἡµῶν; ἢ ὅτι αἰσθητικωτέρα ἡ ἁφὴ τοῦ ἀλλοτρίου ἢ ἡ τοῦ 
οἰκείου; τὸ γὰρ συµφυὲς ἀναίσθητον. καὶ φοβερώτερον τὸ 
λάθρᾳ καὶ ἐξαπιναίως γινόµενον, ὁ δὲ φόβος κατάψυξις· 
ἡ δὲ ἀλλοτρία ἁφὴ πρὸς τὴν οἰκείαν ἄµφω ταῦτα ἔχει 
καὶ ὅλως δὲ παθητικὸν ἕκαστον πέφυκεν ἢ µᾶλλον ἢ µόνον 
ὑπ' ἄλλου ἢ ὑφ' αὑτοῦ, οἷον καὶ ἐπὶ τοῦ γαργαλίζεσθαι 
συµβαίνει. 
 ∆ιὰ τί γαργαλίζονται τὰς µασχάλας καὶ τὰ ἐντὸς 
τῶν ποδῶν; ἢ διὰ τὴν λεπτότητα τοῦ δέρµατος; καὶ ὧν 
ἀσυνήθης ἡ ἁφή, οἷον τούτων καὶ τοῦ ὠτός; 
 ∆ιὰ τί φρίττουσιν οὐκ ἐπὶ τοῖς αὐτοῖς πάντες; ἢ ὅτι οὐδ' 
ἐπὶ τοῖς αὐτοῖς πάντες ἡδόµεθα, ὥσπερ οὐδὲ λυπούµεθα ἐπὶ 
τοῖς αὐτοῖς πάντες; ὁµοίως δὴ οὐ φρίττοµεν ἐπὶ τοῖς αὐτοῖς· 



ἔστι γὰρ ἡ αὐτὴ κατάψυξίς τις. διὸ οἱ µὲν τοῦ ἱµατίου δακνο- 

µένου φρίττουσιν, οἱ δὲ πρίονος ἀκονουµένου ἢ ἑλκοµένου, οἱ δὲ 
κισήρεως τεµνοµένης, οἱ δὲ ὄνου λίθον ἀλοῦντος. 
 ∆ιὰ τί τοῦ µὲν θέρους ὄντος θερµοῦ, τοῦ δὲ χειµῶνος ψυ-   
χροῦ, τὰ σώµατα θιγγανόντων ψυχεινότερά ἐστι τοῦ θέρους ἢ 
τοῦ χειµῶνος; πότερον ὅτι ὁ ἱδρὼς καὶ ἡ ἴδισις καταψύχει 
τὰ σώµατα, τοῦτο δ' ἐν µὲν τῷ θέρει γίνεται, ἐν δὲ τῷ 
χειµῶνι οὔ. ἢ ὅτι ἀντιπεριίσταται ἐναντίως τὸ ψυχρὸν καὶ 
τὸ θερµὸν τῇ ὥρᾳ, καὶ ἔσω φεύγει ἐν τῷ θέρει, διὸ καὶ 
ἱδρῶτα ἀνίησιν· ἐν δὲ τῷ χειµῶνι ἀποστέγει τὸ ψῦχος καὶ 
ἀτµίζει τὸ σῶµα ὥσπερ ἡ γῆ; 
 ∆ιὰ τί φρίττουσιν αἱ τρίχες ἐν τῷ δέρµατι; ἢ ὅταν 
σπάσωσι τὸ δέρµα, εἰκότως ἐξανέστησαν; συσπῶσι δὲ καὶ 
ὑπὸ ῥίγους καὶ ὑπ' ἄλλων παθῶν. 
 ∆ιὰ τί αὐτὸς αὑτὸν οὐθεὶς γαργαλίζει; ἢ ὅτι καὶ 
ὑπ' ἄλλου ἧττον, ἐὰν προαίσθηται, µᾶλλον δ', ἂν µὴ ὁρᾷ; 
ὥσθ' ἥκιστα γαργαλισθήσεται, ὅταν µὴ λανθάνῃ τοῦτο πά- 
σχων. ἔστι δὲ ὁ γέλως παρακοπή τις καὶ ἀπάτη. διὸ καὶ 
τυπτόµενοι εἰς τὰς φρένας γελῶσιν· οὐ γὰρ ὁ τυχὼν τό- 
πος ἐστὶν ᾧ γελῶσιν. τὸ δὲ λαθραῖον ἀπατητικόν. διὰ τοῦτο 
καὶ γίνεται ὁ γέλως καὶ οὐ γίνεται ὑπ' αὐτοῦ. 
 ∆ιὰ τί ποτε τὰ χείλη µάλιστα γαργαλιζόµεθα; ἢ 

διότι δεῖ τὸ γαργαλιζόµενον µὴ πρόσω τοῦ αἰσθητικοῦ εἶναι; 
ἔστι δὲ τὰ χείλη περὶ τὸν τόπον τοῦτον µάλιστα. διὰ τοῦτο 
δὲ γαργαλίζεται τὰ χείλη τῶν περὶ τὴν κεφαλὴν τόπων, 
ἅ ἐστιν εὔσαρκα. εὐκινητότατα οὖν µάλιστά ἐστιν. 
 ∆ιὰ τί, ἐάν τις τὸν περὶ τὰς µασχάλας τόπον κνήσῃ, 
ἐκγελῶσιν, ἐὰν δέ τινα ἄλλον, οὔ; ἢ διὰ τί πτερῷ τὰς 
ῥῖνας κνήσαντες πτάρνυνται; ἢ τόποι εἰσὶ τῶν φλεβίων, 
ὧν καταψυχοµένων ἢ τοὐναντίον πασχόντων ὑγραίνονται; 
 
ἢ εἰς πνεῦµα ἐκ τοῦ ὑγροῦ διαλύεται; ὥσπερ ἐὰν τὰς ἐπὶ 
τοῦ τραχήλου πιέσῃ τις φλέβας, καθεύδουσιν. ἡ µὲν ἡδονὴ 
θερµασία τίς ἐστιν· τοῦτο δέ, ὅταν πλέον τὸ πνεῦµα ἐγγέ- 
νηται, ἀθρόον ἔξω ἀφίεµεν. ὡσαύτως καὶ ἐπὶ πταρµῷ 
τῷ πτερῷ διαθερµάναντες καὶ κινήσαντες διελύσαµεν εἰς 
πνεῦµα· πλέονος δὲ γενοµένου ἐξεώσαµεν. 
 ∆ιὰ τί µετὰ τὰ σιτία φρίττοµεν πολλάκις; ἢ ὅτι 
ψυχρὰ εἰσπορευόµενα ἀπὸ πρώτης κρατεῖ µᾶλλον τοῦ φυ- 
σικοῦ θερµοῦ ἢ κρατεῖται; 
 ∆ιὰ τί τὸ περιαγόµενον ἐναλλὰξ τοῖς δακτύλοις δύο 
φαίνεται; ἢ διότι δυσὶν αἰσθητηρίοις ἁπτόµεθα; τοῖς γὰρ 
ἐντὸς τῶν δακτύλων, κατὰ φύσιν ἔχοντες τὴν χεῖρα, ἀµ- 

φοτέροις οὐ δυνατὸν εἰπεῖν.    
   
ΛϚ. ΟΣΑ ΠΕΡΙ ΠΡΟΣΩΠΟΝ. 
 
 ∆ιὰ τί τοῦ προσώπου τὰς εἰκόνας ποιοῦνται; πότερον 
ὅτι τοῦτο δηλοῖ ποῖοί τινες; ἢ ὅτι µάλιστα γινώσκεται; 
 ∆ιὰ τί τὸ πρόσωπον ἰδίουσι µάλιστα, ἀσαρκότατον ὄν; 
ἢ διότι εὐΐδρωτα µὲν ὅσα ὕφυγρα καὶ ἀραιά, ἡ δὲ κε- 
φαλὴ τοιαύτη; ὑγρότητα γὰρ οἰκείαν ἔχει πλείστην. δη- 
λοῦσι δ' αἱ φλέβες τείνουσαι ἐντεῦθεν, καὶ οἱ κατάρροι γι- 
νόµενοι ἐξ αὐτῆς, καὶ ὁ ἐγκέφαλος ὑγρός, καὶ οἱ πόροι 
πολλοί· σηµεῖον δ' αἱ τρίχες, ὅτι πολλοὶ πόροι εἰσὶ πε- 
ραίνοντες ἔξω. οὔκουν ἐκ τῶν κάτω ὁ ἱδρώς, ἀλλ' ἐκ τῆς 
κεφαλῆς γίνεται. διὸ ἰδίουσι καὶ πρῶτον µάλιστα τὸ µέ- 
τωπον· ὑπόκειται γὰρ τὸ πρῶτον. τὸ δ' ὑγρὸν κάτω ῥεῖ, 
ἀλλ' οὐκ ἄνω. 
 ∆ιὰ τί ἐν τῷ προσώπῳ µάλιστα οἱ ἴονθοι; ἢ διότι 
µανὸς ὁ τόπος καὶ ὑγρότητα ἔχει; σηµεῖον δὲ ἥ τε τῶν 
τριχῶν ἔκφυσις καὶ ἡ τῶν αἰσθήσεων δύναµις· ὁ δὲ ἴον- 
θος ὥσπερ ἐξάνθηµα ὑγρότητός τινος ἀπέπτου. 
   
ΛΖ. ΟΣΑ ΠΕΡΙ ΟΛΟΝ ΤΟ ΣΩΜΑ. 
 
 ∆ιὰ τί ἀεὶ τοῦ σώµατος ῥέοντος, καὶ τῆς ἀπορροῆς 
γινοµένης ἐκ τῶν περιττωµάτων, οὐ κουφίζεται τὸ σῶµα, 

ἐὰν µὴ ἰδίῃ; ἢ διότι ἐλάττων ἡ ἔκκρισις γίνεται; ὅταν 
γὰρ ἐξ ὑγροῦ µεταβάλλῃ εἰς ἀέρα, πλέον γίνεται ἐξ 
ἐλάττονος· τὸ γὰρ διακρινόµενον πλέον, ὥστε ἐν πλείονι 
χρόνῳ ἡ ἔκκρισις. 
 ∆ιὰ τί δὲ τοῦτο; ἢ διότι δι' ἐλαττόνων πόρων ἡ ἔξο- 
δός ἐστιν; τὸ γὰρ γλίσχρον καὶ τὸ κολλῶδες µετὰ µὲν 
τοῦ ὑγροῦ ἐκκρίνεται διὰ τὴν κατάµιξιν, µετὰ δὲ τοῦ πνεύ- 
µατος ἀδυνατεῖ. µάλιστα δὲ τοῦτ' ἐστὶ τὸ λυποῦν. διὸ καὶ 
οἱ ἔµετοι τῶν ἱδρώτων κουφίζουσι µᾶλλον, ὅτι συνεξάγουσι 
τοῦτο, ἅτε παχύτεροι καὶ σωµατωδέστεροι ὄντες. ἢ καὶ ὅτι 
τῇ µὲν σαρκὶ πόρρω οὗτος ὁ τόπος, ἐν ᾧ τὸ γλίσχρον καὶ 
κολλῶδες, ὥστε ἔργον µεταστῆσαι, τῇ δὲ κοιλίᾳ ἐγγύς; ἢ 
γὰρ ἐν ταύτῃ γίνεται ἢ πλησίον· διὸ καὶ δυσεξάγωγος 
ἄλλως. 
 ∆ιὰ τί αἱ τρίψεις σαρκοῦσιν; ἢ ὅτι αὐξητικώτατον 
τῶν ἐν τῷ σώµατι τὸ θερµόν ἐστιν; τοῦ µὲν γὰρ ἐνυπάρ- 
χοντος µείζους οἱ ὄγκοι γίνονται διὰ τὸ ἀεὶ αὐτὸ ἐν κινή- 
σει εἶναι καὶ εἰς τὸ ἄνω φέρεσθαι καὶ πνευµατοῦν τὰ ἐν   



ἡµῖν ὑγρά, ὃ ἐν τῇ τρίψει γίνεται· ἐκλείποντος δὲ φθίνει 
καὶ ἐλαττοῦται τὸ σῶµα. ἢ ὅτι ὀγκοτέρα τῆς τροφῆς γί- 
νεται ἡ σὰρξ διὰ τὴν θερµασίαν; ἅπαν γὰρ τὸ θερµὸν 

ἐπισπαστικὸν τοῦ ὑγροῦ ἐστίν, ἡ δ' εἰς τὴν σάρκα διαδιδοµένη 
τροφὴ ὑγρά ἐστι, καὶ ἐπιδέχεται τὴν τροφὴν µᾶλλον διὰ 
τὴν ἀραίωσιν· ἀραιοτέρα γὰρ γινοµένη µᾶλλον δύναται 
δέχεσθαι ὥσπερ σπογγιά. ἡ δὲ τρῖψις εὔπνουν καὶ ἀραιὰν 
ποιεῖ τὴν σάρκα, καὶ κωλύει συστάσεις γίνεσθαι κατὰ τὸ 
σῶµα. τούτου δὲ µὴ ὄντος οὐδὲ συντήξεις γίνονται· αἱ 
γὰρ ἀτροφίαι καὶ αἱ συντήξεις ἐκ τῶν ἀθροισθέντων εἰσίν. 
εὐπνούστερα δὲ καὶ ἀραιότερα καὶ ὁµαλέστερα γινόµενα 
εἰκὸς µᾶλλον ὀγκοῦσθαι. τῆς τε γὰρ τροφῆς δεκτικώτερα 
καὶ τῶν ἐκκρίσεων προετικώτερα γίνεται, ὅτι οὐ δεῖ πυκνοῦν 
τὴν σάρκα πρὸς ὑγίειαν, ἀλλ' ἀραιοῦν· ὥσπερ γὰρ πόλις 
ὑγιεινή ἐστι καὶ τόπος εὔπνους (διὸ καὶ ἡ θάλαττα ὑγιεινή), 
οὕτω καὶ σῶµα τὸ εὔπνουν µᾶλλον ὑγιεινόν ἐστι τοῦ ἐναν- 
τίως ἔχοντος. δεῖ γὰρ ἢ µὴ ὑπάρχειν µηδέν, ἢ τούτου ὡς 
τάχιστα ἀπαλλάττεσθαι· καὶ δεῖ οὕτως ἔχειν τὸ σῶµα 
ὥστε λαµβάνον εὐθὺς ἐκκρίνειν τὴν περίττωσιν, καὶ εἶναι ἐν 
κινήσει ἀεὶ καὶ µηδέποτε ἠρεµεῖν. τὸ µὲν γὰρ µένον σή- 
πεται, ὥσπερ καὶ ὕδωρ τὸ µὴ κινούµενον· σηπόµενον δὲ 
νόσον ποιεῖ· τὸ δὲ ἐκκρινόµενον πρὸ τοῦ διαφθαρῆναι χω- 
ρίζεται. τοῦτο οὖν πυκνουµένης µὲν τῆς σαρκὸς οὐ γίνεται 
(ὡσπερεὶ γὰρ ἐµφράττονται οἱ πόροι), ἀραιουµένης δὲ συµ- 

βαίνει. διὸ καὶ οὐ δεῖ ἐν τῷ ἡλίῳ γυµνὸν βαδίζειν (συνί- 
σταται γὰρ ἡ σὰρξ καὶ κοµιδῇ ἀποσαρκοῦται· τὸ µὲν γὰρ 
ἐντὸς ὑγρὸν διαµένει, τὸ δ' ἐπιπολῆς ἀπαλλάττεται ἐξατ- 
µιζόµενον, ὥσπερ καὶ τὰ κρέα τὰ ὀπτὰ τῶν ἑφθῶν µᾶλ- 
λον τὰ ἐντὸς ὑγρά ἐστιν) οὐδὲ τὰ στήθη γυµνὰ ἔχοντα 
βαδίζειν ἐν ἡλίῳ (ἀπὸ γὰρ τῶν ἄριστα ᾠκοδοµηµένων τοῦ 
σώµατος ὁ ἥλιος φέρει, ὃ ἥκιστα δεῖται ἀφαιρέσεως), ἀλλὰ 
µᾶλλον τὰ ἐντὸς ξηραντέον. ἐκεῖθεν µὲν οὖν διὰ τὸ πόρρω 
εἶναι, ἐὰν µὴ µετὰ πόνου, οὐκ ἔστιν ἱδρῶτα ἄγειν· ἀπὸ τού- 
των δὲ διὰ τὸ πρόχειρα εἶναι ῥᾴδιον ἀναλῶσαι τὸ ὑγρόν. 
 ∆ιὰ τί ψυχθέντες ἀπὸ τῆς αὐτῆς θερµασίας καιό- 
µεθα µᾶλλον καὶ ἀλγοῦµεν; πότερον διὰ τὴν πυκνότητα 
στέγει ἡ σὰρξ τὸ προσπῖπτον θερµόν; διὸ µόλιβδος ἐρίου 
θερµότερος. ἢ βίαιος γίνεται τοῦ θερµοῦ ἡ δίοδος διὰ τὸ 
πεπηγέναι ὑπὸ ψυχροῦ τὸ σῶµα;    
 ∆ιὰ τί αἱ ξηροτριβίαι στερεὰν τὴν σάρκα παρασκευά- 
ζουσιν; ἢ ὅτι διὰ τὴν τρῖψιν τῆς θερµασίας ἐπιγινοµένης 
τὸ ὑγρὸν καταναλίσκεται. πρὸς δὲ τούτοις ἡ σὰρξ τριβο- 
µένη πυκνοῦται· ἅπαντα δὲ ὅσα πλείονος τρίψεως τυγχά- 



νει πυκνοῦται καὶ στερεὰ γίνεται. θεωρῆσαι δὲ τὸ τοιοῦτον 
ἔστιν ἐπὶ πολλῶν· τὸ γὰρ σταῖς ἢ πηλὸς ἢ ἄλλο τι τῶν 

τοιούτων, ἐὰν µὲν ὕδωρ ἐπιχέας ἕλκῃς, ὑγρὰ καὶ κλυδῶντα 
διαµένει, ἐὰν δὲ πλείω τρῖψιν προσάγῃς, πυκνοῦταί τε καὶ 
στερεοῦται ταχέως καὶ γλίσχρα γίνεται. 
 ∆ιὰ τί αἱ τρίψεις µᾶλλον σαρκοῦσι τῶν δρόµων; ἢ 
ὅτι οἱ µὲν δρόµοι περιψύχουσι τὴν σάρκα καὶ οὐ δεκτικὴν 
τροφῆς παρασκευάζουσιν, ἀλλὰ τὰ µὲν συσσείεται κάτω, 
τὰ δ' ἐπὶ πολλοῦ τοῦ φυσικοῦ θερµοῦ ἐπιτελουµένου παντελῶς 
λεπτυνόµενα εἰς πνεῦµα διακρίνεται; ἡ δὲ παλάµη τῇ 
τρίψει τὴν σάρκα ἀραιὰν καὶ δεκτικὴν αὐτῆς παρασκευά- 
ζει. καὶ ἡ ἔξωθεν δὲ ἁφὴ ἐναντιουµένη διὰ τῆς πιλήσεως 
τῇ φορᾷ αὐτὸν συνέχει µᾶλλον, καὶ ἀνάκλασιν τῆς σαρ- 
κὸς ποιεῖται. 
    
ΛΗ. ΟΣΑ ΠΕΡΙ ΧΡΟΑΝ. 
 
 ∆ιὰ τί τὸν µὲν κηρὸν καὶ τοὔλαιον λευκαίνει ὁ ἥλιος, 
τὴν δὲ σάρκα µελαίνει; ἢ ὅτι τὰ µὲν λευκαίνει ἀπάγων 
τὸ ὕδωρ (φύσει γὰρ τὸ ὑγρὸν µέλαν διὰ τὴν µῖξιν τοῦ 
γεώδους ὕδατος), τὴν δὲ σάρκα ἐπικαίει; 
 ∆ιὰ τί οἱ ἁλιεῖς καὶ πορφυρεῖς καὶ ἁπλῶς οἱ τὴν 
θάλατταν ἐργαζόµενοι πυρροί εἰσιν; πότερον ὅτι ἡ θάλαττα 
θερµὴ καὶ αὐχµώδης ἐστὶ διὰ τὴν ἅλµην; τὸ δὲ τοιοῦτον 
πυρρὰς ποιεῖ τὰς τρίχας, καθάπερ ἥ τε κονία καὶ τὸ ἀρ- 

σενικόν. ἢ τὰ µὲν ἐκτὸς γίνονται θερµότεροι, τὰ δ' ἐντὸς 
περιψύχονται διὰ τὸ βρεχοµένων αὐτῶν ἀεὶ ξηραίνεσθαι 
ὑπὸ τοῦ ἡλίου τὰ πέριξ; τούτων δὲ τοῦτο πασχόντων αἱ τρί- 
χες ξηραινόµεναι λεπτύνονται καὶ πυρροῦνται. καὶ πάντες 
δὲ οἱ πρὸς ἄρκτον πυρρότριχες καὶ λεπτότριχές εἰσιν. 
 ∆ιὰ τί οἱ µὲν ἐν ἱµατίῳ δρόµοι καὶ ἡ τοῦ ἐλαίου εἰς 
ἱµάτιον χρῖσις εὔχρους ποιεῖ, οἱ δὲ γυµνοὶ δρόµοι ἄχρους; 
ἢ ὅτι ἡ µὲν εὔπνοια εὔχροιαν ποιεῖ, ἡ δὲ κατάπνιξις τοὐ- 
ναντίον. διὰ δὴ τὸ συνθερµαινόµενον τὸ ἐπιπολῆς ὑγρὸν 
µὴ διαψύχεσθαι ἄχροιαν ποιεῖ. ἄµφω δὲ ταὐτὸν ποιεῖ, 
 
ἡ ἐν τῷ ἱµατίῳ ἴδισις καὶ ἡ εἰς τὸ ἱµάτιον ἄλειψις· ἐγ-   
κατακλείεται γὰρ ἡ θερµότης. οἱ δὲ γυµνοὶ δρόµοι ἄχρουν 
ποιοῦσι διὰ τοὐναντίον, ὅτι καταψύχει ὁ ἀὴρ τὰς συνιστα- 
µένας ἐκκρίσεις καὶ διαπνεῖ τὸ σῶµα. ἔτι τὸ ἔλαιον ὑγρὸν 
ὂν καὶ λεπτόν, ὑπαλειφθὲν καὶ τοὺς πόρους ἐµφρᾶττον, 
οὔτε τὸ ἐκ τοῦ σώµατος ὑγρὸν καὶ πνεῦµα ἔξω ῥεῖν ἐᾷ, 
οὔτε τὸ ἐκτὸς πνεῦµα ἐντός. διὸ καταπνιγόµενα ἐν τῷ 



σώµατι ὑγρὰ περιττώµατα σηπόµενα ἄχροιαν ποιεῖ. 
 ∆ιὰ τί ἡ εὔπνοια εὔχρους ποιεῖ; ἢ ὅτι ἄχροια ἔοικεν 
εἶναι οἷον σῆψίς τις χρωτός; ὅταν οὖν τὸ ἐπιπολῆς ὑγρὸν 

καὶ θερµὸν ᾖ, τοῦτο συµβαίνει χλωρὸν γίνεσθαι, ἐὰν µὴ 
ψυχθῇ καὶ ἀποπνεύσῃ τὸ θερµόν. 
 ∆ιὰ τί οἱ µὲν ἱδρώσαντες ἐκ τῶν γυµνασίων εὔχροοί 
εἰσιν εὐθύς, οἱ δὲ ἀθληταὶ ἄχροοι; ἢ διότι ὑπὸ µὲν τοῦ 
µετρίου πόνου τὸ θερµὸν ἐκκάεται καὶ ἐπιπολάζει, ὑπὸ δὲ 
τῶν πολλῶν ἐξηθεῖται µετὰ τοῦ ἱδρῶτος καὶ τοῦ πνεύµατος, 
ἀραιουµένου τοῦ σώµατος ἐν τῷ πονεῖν; ὅταν µὲν οὖν ἐπιπο- 
λάσῃ τὸ θερµόν, εὔχροοι γίνονται, καθάπερ οἵ τε θερµαι- 
νόµενοι καὶ αἰσχυνόµενοι· ὅταν δὲ ἐκλίπῃ, ἄχροοι. οἱ µὲν 
οὖν ἰδιῶται µέτρια γυµνάζονται, οἱ δὲ ἀθληταὶ πολλά. 
 ∆ιὰ τί µᾶλλον καίονται ὑπὸ τοῦ ἡλίου οἱ καθεζόµενοι 
τῶν γυµναζοµένων; ἢ ὅτι οἱ ἐν κινήσει ὄντες ὥσπερ ῥιπί- 
ζονται ὑπὸ τοῦ πνεύµατος διὰ τὸ κινεῖν τὸν ἀέρα, οἱ δὲ 
καθήµενοι οὐ πάσχουσι τοῦτο; 
 ∆ιὰ τί ὁ µὲν ἥλιος ἐπικάει, τὸ δὲ πῦρ οὔ; ἢ διότι 
λεπτότερός ἐστιν ὁ ἥλιος, καὶ µᾶλλον δύναται διαδύεσθαι εἰς 
τὴν σάρκα; τὸ δὲ πῦρ, ἐὰν καὶ ἐπικαύσῃ, ἄνω µόνον ποιεῖ 
τὸ χρῶµα, τὰς φοῖδας καλουµένας· εἴσω δὲ οὐκ εἰσδύεται.    
 ∆ιὰ τί τὸ πῦρ οὐ ποιεῖ µέλανας, ὁ δὲ ἥλιος ποιεῖ· 
τὸν δὲ κέραµον ποιεῖ, ὁ δὲ ἥλιος οὔ; ἢ οὐχ ὁµοίως ἑκάτε- 
ρον ποιεῖ, ἀλλ' ὁ µὲν ἐπικάων τὴν χρόαν µελαίνει, τὸ δὲ 

πῦρ τὸν κέραµον ἀναπιµπλᾷ, ᾗ ἀναφέρει ἀσβόλῳ. τοῦτο 
δ' ἐστὶ λεπτῆς µαρίλης, ἀποθραυοµένων ἅµα καὶ καοµένων 
τῶν ἀνθράκων. τοὺς δ' ἀνθρώπους ὁ µὲν ἥλιος µελαίνει, τὸ 
δὲ πῦρ οὔ, ὅτι τοῦ µὲν µαλθακὴ ἡ θερµότης, καὶ διὰ µι- 
κροµέρειαν δύναται τὸ δέρµα αὐτὸ κάειν· ὥστε διὰ µὲν 
τὸ τῆς σαρκὸς µὴ ἅπτεσθαι οὐκ ἀλγεινόν, διὰ δὲ τὸ κάειν 
µέλαν ποιεῖ. τὸ δὲ πῦρ ἢ οὐχ ἅπτεται ἢ εἴσω διέρχεται, 
ἐπεὶ µέλανα καὶ τὰ πυρίκαυστα γίνεται, ἀλλ' οὐ µόνον 
ἐκεῖνον τὸν τόπον κάει οὗ ἡ χροιά. 
 ∆ιὰ τί οἱ γηράσκοντες µελάντεροι γίνονται; ἢ ὅτι 
πᾶν σηπόµενον µελάντερον γίνεται, πλὴν εὐρῶτος; τοῦτο δ' 
ἐστὶ γῆρας καὶ σαπρότης. ἔτι ἐπειδὴ τὸ αἷµα ξηραινόµε- 
νον µελάντερον γίνεται, εἰκότως ἂν µελάντεροι εἶεν οἱ πρες- 
βύτεροι· τοῦτο γάρ ἐστι τὸ χρῷζον ἡµῶν τὰ σώµατα φυ- 
σικῶς. 
 ∆ιὰ τί περὶ τὴν τῶν σιτίων ἐργασίαν, οἱ µὲν περὶ 
τὰς κριθὰς ἄχροοι γίνονται καὶ καταρροϊκοί, οἱ δὲ περὶ τοὺς 
πυροὺς εὐεκτικοί; ἢ διότι εὐπεπτότερος ὁ πυρὸς τῆς κριθῆς, 
ὥστε καὶ αἱ ἀπόρροιαι; 



 ∆ιὰ τί ὁ µὲν ἥλιος τὸ µὲν ἔλαιον λευκαίνει, τὴν δὲ 
σάρκα µελαίνει; ἢ ὅτι τοῦ µὲν ἐλαίου ἀπάγει τὸ γεῶδες; 

τοῦτο δὲ ἦν τὸ µέλαν, ὥσπερ τὸ γεῶδες τοῦ οἴνου. τὴν δὲ 
σάρκα µελαίνει, ὅτι κάει· τὸ γὰρ γεῶδες καόµενον ἅπαν 
γίνεται µέλαν.   
 Περὶ γὰρ ἀναπνοῆς ὀλίγοι µέν τινες τῶν πρότερον φυ- 
σικῶν εἰρήκασιν· τίνος µέντοι χάριν ὑπάρχει τοῖς ζῴοις, 
οἱ µὲν οὐδὲν ἀπεφήναντο, οἱ δὲ εἰρήκασι µέν, οὐ καλῶς δ' 
εἰρήκασιν ἀλλ' ἀπειροτέρως τῶν συµβαινόντων. ἔτι δὲ πάντα 
τὰ ζῷά φασιν ἀναπνεῖν· τοῦτο δ' οὐκ ἔστιν ἀληθές. ὥστ' ἀναγ- 
καῖον περὶ τούτων πρῶτον ἐπελθεῖν, ὅπως µὴ δοκῶµεν ἀπ- 
όντων κενὴν κατηγορεῖν. ὅτι µὲν οὖν ὅσα πνεύµονα ἔχει τῶν   
ζῴων ἀναπνεῖ πάντα, φανερόν. ἀλλὰ καὶ τούτων αὐτῶν 
ὅσα µὲν ἄναιµον ἔχει τὸν πνεύµονα καὶ σοµφὸν ἧττον 
δέονται τῆς ἀναπνοῆς· διὸ πολὺν χρόνον ἐν τοῖς ὕδασι δύ- 
νανται διαµένειν παρὰ τὴν τοῦ σώµατος ἰσχύν. τὸν δὲ πνεύ- 
µονα σοµφὸν ἔχει πάντα τὰ ᾠοτοκοῦντα, οἷον τὸ τῶν βα- 
τράχων γένος. ἔτι δὲ αἱ ἑµύδες τε καὶ χελῶναι πολὺν 
χρόνον µένουσιν ἐν τοῖς ὑγροῖς· ὁ γὰρ πνεύµων ὀλίγην ἔχει 
θερµότητα (ὀλίγαιµον γὰρ ἔχουσιν αὐτόν)· ἐµφυσώµενος οὖν 
αὐτὸς τῇ κινήσει καταψύχει καὶ ποιεῖ διαµένειν πολὺν 
χρόνον. ἐὰν µέντοι βιάζηταί τις λίαν κατέχων πολὺν χρό- 
νον, ἀποπνίγονται πάντα· οὐδὲν γὰρ τῶν τοιούτων δέχεται τὸ 

ὕδωρ ὥσπερ οἱ ἰχθύες. τὰ δ' ἔναιµον ἔχοντα πνεύµονα 
πάντα µᾶλλον δεῖται τῆς ἀναπνοῆς διὰ τὸ πλῆθος τῆς 
θερµότητος· τῶν δ' ἄλλων ὅσα µὴ ἔχει πνεύµονα οὐθὲν 
ἀναπνεῖ. 
 ∆ηµόκριτος µὲν οὖν ὁ Ἀβδηρίτης καί τινες ἄλλοι τῶν 
περὶ τῆς ἀναπνοῆς εἰρηκότων οὐδὲν περὶ τῶν ἄλλων διωρίκασι 
ζῴων, ἐοίκασι µέντοι λέγειν ὡς πάντων ἀναπνεόντων· Ἀναξ- 
αγόρας δὲ καὶ ∆ιογένης, πάντα φάσκοντες ἀναπνεῖν, περὶ 
τῶν ἰχθύων καὶ τῶν ὀστρέων λέγουσι τίνα τρόπον ἀναπνέουσιν, 
καί φησιν Ἀναξαγόρας µέν, ὅταν ἀφῶσι τὸ ὕδωρ διὰ τῶν 
βραγχίων, τὸν ἐν τῷ στόµατι γινόµενον ἀέρα ἕλκοντας ἀνα- 
πνεῖν τοὺς ἰχθῦς· οὐ γὰρ εἶναι κενὸν οὐδέν· ∆ιογένης δ' ὅταν 
ἀφῶσι τὸ ὕδωρ διὰ τῶν βραγχίων, ἐκ τοῦ περὶ τὸ στόµα 
περιεστῶτος ὕδατος ἕλκειν τῷ κενῷ τῷ ἐν τῷ στόµατι τὸν 
ἀέρα, ὡς ἐνόντος ἐν τῷ ὕδατι ἀέρος. ταῦτα δ' ἐστὶν ἀδύ- 
νατα. πρῶτον µὲν γὰρ τὸ ἥµισυ τοῦ πράγµατος ἀφαιροῦσι, 
διὰ τὸ τὸ κοινὸν ἐπὶ θατέρου λέγεσθαι µόνον. ἀναπνοὴ γὰρ 
καλεῖται, ταύτης δὲ τὸ µέν ἐστιν εἰσπνοή, τὸ δ' ἐκπνοή, περὶ 
ἧς οὐθὲν λέγουσι, τίνα τρόπον ἐκπνέουσι τὰ τοιαῦτα τῶν ζῴων.   
οὐδ' ἐνδέχεται αὐτοῖς εἰπεῖν· ὅταν γὰρ ἀναπνεύσωσι, ταύτῃ 



ᾗ ἀνέπνευσαν πάλιν δεῖ ἐκπνεῖν, καὶ τοῦτο ποιεῖν ἀεὶ παρ- 

αλλάξ, ὥστε συµβαίνει ἅµα δέχεσθαι τὸ ὕδωρ κατὰ τὸ 
στόµα καὶ ἐκπνεῖν. ἀνάγκη δ' ἀπαντῶντα ἐµποδίζειν θάτε- 
ρον θατέρῳ. εἶτα ὅταν ἀφῶσι τὸ ὕδωρ, τότε ἐκπνέουσι κατὰ 
τὸ στόµα ἢ κατὰ τὰ βράγχια, ὥστε συµβαίνει ἅµα ἐκ- 
πνεῖν καὶ ἀναπνεῖν· τότε γάρ φασιν αὐτὸ ἀναπνεῖν. ἅµα 
δ' ἀναπνεῖν καὶ ἐκπνεῖν ἀδύνατον. ὥστ' εἰ ἀνάγκη τὰ ἀνα- 
πνέοντα ἐκπνεῖν καὶ εἰσπνεῖν, ἐκπνεῖν δὲ µὴ ἐνδέχεται µηδὲν 
αὐτῶν, φανερὸν ὡς οὐδ' ἀναπνεῖ αὐτῶν οὐδέν. 
 Ἔτι δὲ τὸ φάναι τὸν ἀέρα ἕλκειν ἐκ τοῦ στόµατος ἢ 
ἐκ τοῦ ὕδατος διὰ τοῦ στόµατος ἀδύνατον· οὐ γὰρ ἔχουσιν 
ἀρτηρίαν διὰ τὸ πνεύµονα µὴ ἔχειν, ἀλλ' εὐθὺς ἡ κοιλία 
πρὸς τῷ στόµατί ἐστιν, ὥστ' ἀναγκαῖον τῇ κοιλίᾳ ἕλκειν. τοῦτο 
δὲ κἂν τἆλλα ἐποίει ζῷα· νῦν δὲ οὐ ποιοῦσιν. κἂν ἐκεῖνα δ' 
ἔξω τοῦ ὑγροῦ ὄντα ἐπιδήλως ἂν αὐτὸ ἐποίει· φαίνεται δ' οὐ 
ποιοῦντ' αὐτό. ἔτι πάντων τῶν ἀναπνεόντων καὶ ἑλκόντων τὸ 
πνεῦµα ὁρῶµεν γινοµένην τινὰ κίνησιν τοῦ µορίου τοῦ ἕλκοντος, 
ἐπὶ δὲ τῶν ἰχθύων οὐ συµβαῖνον· οὐθὲν γὰρ φαίνονται κι- 
νοῦντες τῶν περὶ τὴν κοιλίαν ἀλλ' ἢ τὰ βράγχια µόνον, 
καὶ ἐν τῷ ὑγρῷ καὶ εἰς τὸ ξηρὸν ἐµπεσόντες, ὅταν ἀσπαρί- 
ζωσιν. ἔτι ὅταν ἀποθνήσκῃ πνιγόµενα ἐν τοῖς ὑγροῖς πάντα 
τὰ ἀναπνέοντα, γίνονται ποµφόλυγες τοῦ πνεύµατος ἐξιόν- 

τος βιαίως, οἷον ἐάν τις βιάζηται χελώνας ἢ βατράχους 
ἤ τι ἄλλο τῶν τοιούτων γενῶν· ἐπὶ δὲ τῶν ἰχθύων οὐ συµ- 
βαίνει πειρωµένοις πάντα τρόπον, ὡς οὐκ ἐχόντων πνεῦµα 
θύραθεν οὐθέν. ὅν τε τρόπον λέγουσι γίνεσθαι τὴν ἀναπνοὴν 
αὐτοῖς, ἐνδέχεται καὶ τοῖς ἀνθρώποις οὖσιν ἐν τῷ ὑγρῷ   
συµβαίνειν· εἰ γὰρ καὶ οἱ ἰχθύες ἕλκουσιν ἐκ τοῦ πέριξ 
ὕδατος τῷ στόµατι, διὰ τί τοῦτο οὐκ ἂν ποιοῖµεν καὶ οἱ 
 
ἄνθρωποι καὶ τἆλλα ζῷα; καὶ τὸν ἐκ τοῦ στόµατος δ' ἂν 
ἕλκοιεν ὁµοίως τοῖς ἰχθύσιν. ὥστ' εἴπερ κἀκεῖνα ἦν δυνατά, 
καὶ ταῦτ' ἂν ἦν· ἐπεὶ δ' οὐκ ἔστι, δῆλον ὡς οὐδ' ἐπ' ἐκείνων 
ἐστίν. πρὸς δὲ τούτοις διὰ τίν' αἰτίαν ἐν τῷ ἀέρι ἀποθνήσκουσι 
καὶ φαίνονται ἀσπαρίζοντα ὥσπερ τὰ πνιγόµενα, εἴπερ 
ἀναπνέουσιν; οὐ γὰρ δὴ τροφῆς γε ἐνδείᾳ τοῦτο πάσχουσιν. 
ἣν γὰρ λέγει ∆ιογένης αἰτίαν, εὐήθης· φησὶ γὰρ ὅτι τὸν 
ἀέρα πολὺν ἕλκουσι λίαν ἐν τῷ ἀέρι, ἐν δὲ τῷ ὕδατι µέ- 
τριον, καὶ διὰ τοῦτ' ἀποθνήσκειν. καὶ γὰρ ἐπὶ τῶν πεζῶν 
ἔδει δυνατὸν εἶναι τοῦτο συµβαίνειν· νῦν δ' οὐδὲν τῷ σφόδρα 
ἀναπνεῦσαι ἀποπνίγεται πεζὸν ζῷον. ἔτι δ' εἰ πάντα ἀνα- 
πνεῖ, δῆλον ὅτι καὶ τὰ ἔντοµα τῶν ζῴων ἀναπνεῖ· φαίνε- 
ται δ' αὐτῶν πολλὰ διατεµνόµενα ζῆν, οὐ µόνον εἰς δύο 

µέρη ἀλλὰ καὶ εἰς πλείω, οἷον αἱ καλούµεναι σκολόπεν- 
δραι· ἃ πῶς ἢ τίνι ἐνδέχεται ἀναπνεῖν; αἴτιον δὲ µάλιστα 
τοῦ µὴ λέγεσθαι περὶ αὐτῶν καλῶς τό τε τῶν µορίων ἀπεί- 
ρους εἶναι τῶν ἐντός, καὶ τὸ µὴ λαµβάνειν ἕνεκά τινος τὴν 
φύσιν πάντα ποιεῖν· ζητοῦντες γὰρ τίνος ἕνεκα ἡ ἀναπνοὴ 
τοῖς ζῴοις ὑπάρχει, καὶ ἐπὶ τῶν µορίων τοῦτ' ἐπισκοποῦντες, 
οἷον ἐπὶ βραγχίων καὶ πνεύµονος, εὗρον ἂν θᾶττον τὴν 
αἰτίαν. 
 ∆ηµόκριτος δ' ὅτι µὲν ἐκ τῆς ἀναπνοῆς συµβαίνει τι 
τοῖς ἀναπνέουσι λέγει, φάσκων κωλύειν ἐκθλίβεσθαι τὴν 
ψυχήν· οὐ µέντοι ὡς τούτου γ' ἕνεκα ποιήσασαν τοῦτο τὴν 
φύσιν οὐθὲν εἴρηκεν· ὅλως γὰρ ὥσπερ καὶ οἱ ἄλλοι φυσι- 
κοί, καὶ οὗτος οὐθὲν ἅπτεται τῆς τοιαύτης αἰτίας. λέγει δ' 
ὡς ἡ ψυχὴ καὶ τὸ θερµὸν ταὐτόν, τὰ πρῶτα σχήµατα τῶν 
σφαιροειδῶν. ἐκκρινοµένων οὖν αὐτῶν ὑπὸ τοῦ περιέχον- 
τος ἐκθλίβοντος, βοήθειαν γίνεσθαι τὴν ἀναπνοήν φησιν. ἐν   
γὰρ τῷ ἀέρι πολὺν ἀριθµὸν εἶναι τῶν τοιούτων ἃ καλεῖ 
ἐκεῖνος νοῦν καὶ ψυχήν· ἀναπνέοντος οὖν καὶ εἰσιόντος τοῦ 
ἀέρος συνεισιόντα ταῦτα καὶ ἀνείργοντα τὴν θλίψιν κωλύειν 
τὴν ἐνοῦσαν ἐν τοῖς ζῴοις διιέναι ψυχήν, καὶ διὰ τοῦτο ἐν τῷ 
ἀναπνεῖν καὶ ἐκπνεῖν εἶναι τὸ ζῆν καὶ ἀποθνήσκειν· ὅταν 

γὰρ κρατῇ τὸ περιέχον συνθλῖβον, καὶ µηκέτι <τὸ> θύραθεν εἰς- 
ιὸν δύνηται ἀνείργειν, µὴ δυναµένου ἀναπνεῖν, τότε συµβαί- 
νειν τὸν θάνατον τοῖς ζῴοις· εἶναι γὰρ τὸν θάνατον τὴν τῶν 
τοιούτων σχηµάτων ἐκ τοῦ σώµατος ἔξοδον ἐκ τῆς τοῦ περι- 
έχοντος ἐκθλίψεως. τὴν δ' αἰτίαν διὰ τί ποτε πᾶσι µὲν 
ἀναγκαῖον ἀποθανεῖν, οὐ µέντοι ὅτε ἔτυχεν ἀλλὰ κατὰ 
φύσιν µὲν γήρᾳ, βίᾳ δὲ παρὰ φύσιν, οὐθὲν δεδήλωκεν 
(καίτοι ἐχρῆν, ἐπεὶ ὁτὲ µὲν φαίνεται τοῦτο γινόµενον, ὁτὲ δ' 
οὐ φαίνεται), πότερον τὸ αἴτιον ἔξωθέν ἐστιν ἢ ἐντός. οὐ λέγει 
δὲ οὐδὲ περὶ τῆς ἀρχῆς τοῦ ἀναπνεῖν τί τὸ αἴτιον, πότερον 
ἔσωθεν ἢ ἔξωθεν· οὐ γὰρ δὴ ὁ θύραθεν νοῦς τηρεῖ τὴν βοή- 
θειαν, ἀλλ' ἔσωθεν ἡ ἀρχὴ τῆς ἀναπνοῆς γίνεται καὶ τῆς 
κινήσεως, οὐχ ὡς βιαζοµένου τοῦ περιέχοντος. ἄτοπον δὲ καὶ 
τὸ ἅµα τὸ περιέχον συνθλίβειν καὶ εἰσιὸν διαστέλλειν. 
                            ἃ 
µὲν οὖν εἴρηκε καὶ ὥς, σχεδὸν ταῦτ' ἐστίν. εἰ δὲ δεῖ νοµίζειν 
ἀληθῆ εἶναι τὰ πρότερον λεχθέντα καὶ µὴ πάντα τὰ ζῷα 
ἀναπνεῖν, οὐ περὶ παντὸς θανάτου τὴν αἰτίαν ὑποληπτέον 
εἰρῆσθαι ταύτην, ἀλλὰ µόνον ἐπὶ τῶν ἀναπνεόντων. οὐ µὴν 
οὐδ' ἐπὶ τούτων καλῶς· δῆλον δ' ἐκ τῶν συµβαινόντων καὶ 
τῶν τοιούτων ὧν ἔχοµεν πάντες πεῖραν. ἐν γὰρ ταῖς ἀλέαις 

θερµαινόµενοι µᾶλλον καὶ τῆς ἀναπνοῆς µᾶλλον δεόµεθα 
καὶ πυκνότερον ἀναπνέοµεν πάντες· ὅταν δὲ τὸ πέριξ ᾖ 
ψυχρὸν καὶ συνάγῃ καὶ συµπηγνύῃ τὸ σῶµα, κατέχειν 
συµβαίνει τὸ πνεῦµα. καίτοι τότ' ἐχρῆν τὸ θύραθεν εἰσιὸν   
κωλύειν τὴν σύνθλιψιν. νῦν δὲ γίνεται τοὐναντίον· ὅταν 
γὰρ πολὺ λίαν ἀθροισθῇ τὸ θερµὸν µὴ ἐκπνεόντων, τότε 
δέονται τῆς ἀναπνοῆς· ἀναγκαῖον δ' εἰσπνεύσαντας ἀναπνεῖν. 
ἀλεάζοντες δὲ πολλάκις ἀναπνέουσιν, ὡς ἀναψύξεως χάριν 
ἀναπνέοντες ὅτε τὸ λεγόµενον ποιεῖ πῦρ ἐπὶ πῦρ. 
 Ἡ δ' ἐν τῷ Τιµαίῳ γεγραµµένη περίωσις περί τε τῶν 
ἄλλων ζῴων οὐδὲν διώρικε τίνα τρόπον αὐτοῖς ἡ τοῦ θερµοῦ 
γίνεται σωτηρία, πότερον τὸν αὐτὸν ἢ δι' ἄλλην τινὰ αἰτίαν 
(εἰ µὲν γὰρ µόνοις τὸ τῆς ἀναπνοῆς ὑπάρχει τοῖς πεζοῖς, 
λεκτέον τὴν αἰτίαν τοῦ µόνοις· εἰ δὲ καὶ τοῖς ἄλλοις, ὁ δὲ 
τρόπος ἄλλος, καὶ περὶ τούτου διοριστέον, εἴπερ δυνατὸν ἀνα- 
πνεῖν πᾶσιν)· ἔτι δὲ καὶ πλασµατώδης ὁ τρόπος τῆς αἰτίας. 
ἐξιόντος γὰρ ἔξω τοῦ θερµοῦ διὰ τοῦ στόµατος, τὸν περιέχοντα 
ὠθούµενον ἀέρα φερόµενον ἐµπίπτειν εἰς τὸν αὐτὸν τόπον 
φησὶ διὰ µανῶν οὐσῶν τῶν σαρκῶν, ὅθεν τὸ ἐντὸς ἐξῄει θερ- 
µόν, διὰ τὸ µηδὲν εἶναι κενὸν ἀντιπεριισταµένων ἀλλήλοις· 
θερµανθέντα δὲ πάλιν ἐξιέναι κατὰ τὸν αὐτὸν τόπον, καὶ 

περιωθεῖν εἴσω διὰ τοῦ στόµατος τὸν ἀέρα τὸν ἐκπίπτοντα 
θερµόν· καὶ τοῦτο δὴ διατελεῖν ἀεὶ ποιοῦντας, ἀναπνέοντάς τε 
καὶ ἐκπνέοντας. συµβαίνει δὲ τοῖς οὕτως οἰοµένοις πρότερον 
τὴν ἐκπνοὴν γίνεσθαι τῆς εἰσπνοῆς. ἔστι δὲ τοὐναντίον· ση- 
µεῖον δέ· γίνεται µὲν γὰρ ἀλλήλοις ταῦτα παρ' ἄλληλα, τε- 
λευτῶντες δὲ ἐκπνέουσιν, ὥστ' ἀναγκαῖον εἶναι τὴν ἀρχὴν 
εἰσπνοήν. ἔτι δὲ τὸ τίνος ἕνεκα ταῦθ' ὑπάρχει τοῖς ζῴοις 
(λέγω δὲ τὸ ἀναπνεῖν καὶ τὸ ἐκπνεῖν) οὐθὲν εἰρήκασιν οἱ τοῦ- 
τον τὸν τρόπον λέγοντες, ἀλλ' ὡς περὶ συµπτώµατός τινος 
ἀποφαίνονται µόνον. καίτοι γε κύρια ταῦθ' ὁρῶµεν τοῦ ζῆν 
καὶ τελευτᾶν· ὅταν γὰρ ἀναπνεῖν µὴ δύνωνται, τότε συµ- 
βαίνει γίνεσθαι τὴν φθορὰν τοῖς ἀναπνέουσιν. ἔτι δὲ ἄτοπον 
τὸ τὴν µὲν τοῦ θερµοῦ διὰ τοῦ στόµατος ἔξοδον καὶ πάλιν 
εἴσοδον µὴ λανθάνειν ἡµᾶς, τὴν δ' εἰς τὸν θώρακα τοῦ πνεύ-   
µατος εἴσοδον καὶ πάλιν θερµανθέντος ἔξοδον λανθάνειν. 
ἄτοπον δὲ καὶ τοῦ θερµοῦ τὴν ἀναπνοὴν εἴσοδον εἶναι. φαίνε- 
ται γὰρ τοὐναντίον· τὸ µὲν γὰρ ἐκπνεόµενον εἶναι θερµόν, 
τὸ δ' εἰσπνεόµενον ψυχρόν. ὅταν δὲ θερµὸν ᾖ, ἀσθµαίνοντες 
ἀναπνέουσιν· διὰ γὰρ τὸ µὴ καταψύχειν ἱκανῶς τὸ εἰσιὸν 
πολλάκις τὸ πνεῦµα συµβαίνει σπᾶν. 
 Ἀλλὰ µὴν οὐδὲ τροφῆς γε χάριν ὑποληπτέον γίνεσθαι 

τὴν ἀναπνοήν, ὡς τρεφοµένου τῷ πνεύµατι τοῦ ἐντὸς πυρός, 
καὶ ἀναπνέοντος µὲν ὥσπερ ἐπὶ πῦρ ὑπέκκαυµα ὑποβάλ- 
λεσθαι, τραφέντος δὲ τοῦ πυρὸς γίγνεσθαι τὴν ἐκπνοήν. ταὐτὰ 
γὰρ ἐροῦµεν πάλιν καὶ πρὸς τοῦτον τὸν λόγον ἅπερ καὶ πρὸς 
τοὺς ἔµπροσθεν· καὶ γὰρ ἐπὶ τῶν ἄλλων ζῴων ἐχρῆν τοῦτο 
συµβαίνειν ἢ τὸ ἀνάλογον τούτῳ· πάντα γὰρ ἔχει θερµότητα 
ζωτικήν. ἔπειτα καὶ τὸ γίγνεσθαι τὸ θερµὸν ἐκ τοῦ πνεύµα- 
τος τίνα χρὴ τρόπον λέγειν, πλασµατῶδες ὄν; µᾶλλον 
γὰρ ἐκ τῆς τροφῆς τοῦτο γιγνόµενον ὁρῶµεν. συµβαίνει τε 
κατὰ ταὐτὸ δέχεσθαι τὴν τροφὴν καὶ τὸ περίττωµα ἀφ- 
ιέναι· τοῦτο δ' ἐπὶ τῶν ἄλλων οὐχ ὁρῶµεν γινόµενον. 
 Λέγει δὲ περὶ ἀναπνοῆς καὶ Ἐµπεδοκλῆς, οὐ µέντοι 
τίνος γ' ἕνεκα, οὐδὲ περὶ πάντων τῶν ζῴων οὐδὲν ποιεῖ δῆλον, 
εἴτε ἀναπνέουσιν εἴτε µή. καὶ περὶ τῆς διὰ τῶν µυκτήρων 
ἀναπνοῆς λέγων οἴεται καὶ περὶ τῆς κυρίας λέγειν ἀνα- 
πνοῆς. ἔστι γὰρ καὶ διὰ τῆς ἀρτηρίας ἐκ τῶν στηθῶν ἀνα- 
πνοὴ καὶ ἡ διὰ τῶν µυκτήρων· αὐτοῖς δὲ χωρὶς ἐκείνης οὐκ 
ἔστιν ἀναπνεῦσαι τοῖς µυκτῆρσιν. καὶ τῆς µὲν διὰ τῶν µυ- 
κτήρων γινοµένης ἀναπνοῆς στερισκόµενα τὰ ζῷα οὐδὲν πά- 
σχουσι, τῆς δὲ κατὰ τὴν ἀρτηρίαν ἀποθνήσκουσιν. κατα- 
χρῆται γὰρ ἡ φύσις ἐν παρέργῳ τῇ διὰ τῶν µυκτήρων 

ἀναπνοῇ πρὸς τὴν ὄσφρησιν ἐν ἐνίοις τῶν ζῴων· διόπερ 
 
ὀσφρήσεως µὲν σχεδὸν µετέχει πάντα τὰ ζῷα, ἔστι δ' οὐ 
πᾶσι τὸ αὐτὸ αἰσθητήριον. εἴρηται δὲ περὶ αὐτῶν ἐν ἑτέροις   
σαφέστερον. 
       γίγνεσθαι δέ φησι τὴν ἀναπνοὴν καὶ ἐκπνοὴν διὰ 
τὸ φλέβας εἶναί τινας ἐν αἷς ἔνεστι µὲν αἷµα, οὐ µέντοι 
πλήρεις εἰσὶν αἵµατος, ἔχουσι δὲ πόρους εἰς τὸν ἔξω ἀέρα, 
τῶν µὲν τοῦ σώµατος µορίων ἐλάττους, τῶν δὲ τοῦ ἀέρος 
µείζους· διὸ τοῦ αἵµατος πεφυκότος κινεῖσθαι ἄνω καὶ 
κάτω, κάτω µὲν φεροµένου εἰσρεῖν τὸν ἀέρα καὶ γίγνεσθαι 
ἀναπνοήν, ἄνω δ' ἰόντος ἐκπίπτειν θύραζε καὶ γίνεσθαι τὴν 
ἐκπνοήν, παρεικάζων τὸ συµβαῖνον ταῖς κλεψύδραις. 
   ὧδε δ' ἀναπνεῖ πάντα καὶ ἐκπνεῖ· πᾶσι λίφαιµοι 
   σαρκῶν σύριγγες πύµατον κατὰ σῶµα τέτανται, 
   καί σφιν ἐπὶ στοµίοις πυκιναῖς τέτρηνται ἄλοξιν 
   ῥινῶν ἔσχατα τέρθρα διαµπερές, ὥστε φόνον µέν 
   κεύθειν, αἰθέρι δ' εὐπορίην διόδοισι τετµῆσθαι. 
   ἔνθεν ἔπειθ' ὁπόταν µὲν ἀπαΐξῃ τέρεν αἷµα, 
   αἰθὴρ παφλάζων καταΐσσεται οἴδµατι µάργῳ, 
   εὖτε δ' ἀναθρῴσκῃ, πάλιν ἐκπνέει, ὥσπερ ὅταν παῖς 

   κλεψύδρῃ παίζῃσι διειπετέος χαλκοῖο -   
   εὖτε µὲν αὐλοῦ πορθµὸν ἐπ' εὐειδεῖ χερὶ θεῖσα 
   εἰς ὕδατος βάπτῃσι τέρεν δέµας ἀργυφέοιο, 
   οὐδεὶς ἄγγοσδ' ὄµβρος ἐσέρχεται, ἀλλά µιν εἴργει 
   ἀέρος ὄγκος ἔσωθε πεσὼν ἐπὶ τρήµατα πυκνά, 
   εἰσόκ' ἀποστεγάσῃ πυκινὸν ῥόον· αὐτὰρ ἔπειτα 
   πνεύµατος ἐλλείποντος ἐσέρχεται αἴσιµον ὕδωρ. 
   ὡς δ' αὔτως, ὅθ' ὕδωρ µὲν ἔχῃ κάτα βένθεα χαλκοῦ   
   πορθµοῦ χωσθέντος βροτέῳ χροῒ ἠδὲ πόροιο, 
   αἰθὴρ δ' ἐκτὸς ἔσω λελιηµένος ὄµβρον ἐρύκῃ 
   ἀµφὶ πύλας ἠθµοῖο δυσηχέος ἄκρα κρατύνων, 
   εἰσόκε χειρὶ µεθῇ, τότε δ' αὖ πάλιν, ἔµπαλιν ἢ πρίν, 
   πνεύµατος ἐµπίπτοντος ὑπεκθέει αἴσιµον ὕδωρ. 
   ὡς δ' αὔτως τέρεν αἷµα κλαδασσόµενον διὰ γυίων 
   ὁππότε µὲν παλίνορσον ἀπαΐξειε µυχόνδε, 
   αἰθέρος εὐθὺς ῥεῦµα κατέρχεται οἴδµατι θῦον, 
   εὖτε δ' ἀναθρῴσκῃ, πάλιν ἐκπνέει ἶσον ὀπίσσω. 
 λέγει µὲν οὖν ταῦτα περὶ τοῦ ἀναπνεῖν. ἀναπνεῖ δ', ὥσπερ 
εἴποµεν, τὰ φανερῶς ἀναπνέοντα διὰ τῆς ἀρτηρίας, διά τε 
τοῦ στόµατος ἅµα καὶ διὰ τῶν µυκτήρων. ὥστ' εἰ µὲν περὶ 
ταύτης λέγει τῆς ἀναπνοῆς, ἀναγκαῖον ζητεῖν πῶς ἐφαρµόσει 

ὁ εἰρηµένος λόγος τῆς αἰτίας· φαίνεται γὰρ τοὐναντίον συµ- 
βαῖνον. ἄραντες µὲν γὰρ τὸν τόπον, καθάπερ τὰς φύσας 
ἐν τοῖς χαλκείοις, ἀναπνέουσιν (αἴρειν δὲ τὸ θερµὸν εὔ- 
λογον, ἔχειν δὲ τὸ αἷµα τὴν τοῦ θερµοῦ χώραν)· συνιζάνοντες 
δὲ καὶ καταπλήττοντες, ὥσπερ ἐκεῖ τὰς φύσας, ἐκπνέουσιν. 
πλὴν ἐκεῖ µὲν οὐ κατὰ ταὐτὸν εἰσδέχονταί τε τὸν ἀέρα καὶ 
πάλιν ἐξιᾶσιν, οἱ δ' ἀναπνέοντες κατὰ ταὐτόν. εἰ δὲ περὶ 
τῆς κατὰ τοὺς µυκτῆρας λέγει µόνης, πολὺ διηµάρτηκεν· 
οὐ γάρ ἐστιν ἀναπνοὴ µυκτήρων ἴδιος, ἀλλὰ παρὰ τὸν 
αὐλῶνα τὸν παρὰ τὸν γαργαρεῶνα, ᾗ τὸ ἔσχατον τοῦ ἐν τῷ 
στόµατι οὐρανοῦ, συντετρηµένων τῶν µυκτήρων χωρεῖ τὸ µὲν 
ταύτῃ τοῦ πνεύµατος, τὸ δὲ διὰ τοῦ στόµατος, ὁµοίως εἰσιόν 
τε καὶ ἐξιόν. τὰ µὲν οὖν παρὰ τῶν ἄλλων εἰρηµένα περὶ τοῦ 
ἀναπνεῖν τοιαύτας καὶ τοσαύτας ἔχει δυσχερείας.   
 Ἐπεὶ δὲ εἴρηται πρότερον ὅτι τὸ ζῆν καὶ ἡ τῆς ψυ- 
χῆς ἕξις µετὰ θερµότητός τινός ἐστιν (οὐδὲ γὰρ ἡ πέψις, 
δι' ἧς ἡ τροφὴ γίνεται τοῖς ζῴοις, οὔτ' ἄνευ ψυχῆς οὔτ' ἄνευ 
θερµότητός ἐστιν· πυρὶ γὰρ ἐργάζεται πάντα), διόπερ ἐν ᾧ 
πρώτῳ τόπῳ τοῦ σώµατος καὶ ἐν ᾧ πρώτῳ τοῦ τόπου τούτου 
µορίῳ τὴν ἀρχὴν ἀναγκαῖον εἶναι τὴν τοιαύτην, ἐνταῦθα 
καὶ τὴν πρώτην θρεπτικὴν ψυχὴν ἀναγκαῖον ὑπάρχειν, 

οὗτος δ' ἐστὶν ὁ µέσος τόπος τοῦ δεχοµένου τὴν τροφὴν καὶ 



καθ' ὃν ἀφίησι τὸ περίττωµα, τοῖς µὲν οὖν ἀναίµοις ἀνώνυ- 
µον, τοῖς δ' ἐναίµοις ἡ καρδία τοῦτο τὸ µόριόν ἐστιν. ἡ τροφὴ 
µὲν γὰρ ἐξ ἧς ἤδη γίνεται τὰ µόρια τοῖς ζῴοις ἡ τοῦ αἵµα- 
τος φύσις ἐστίν. τοῦ δ' αἵµατος καὶ τῶν φλεβῶν τὴν αὐτὴν 
ἀρχὴν ἀναγκαῖον εἶναι· θατέρου γὰρ ἕνεκα θάτερόν ἐστιν, ὡς 
ἀγγεῖον καὶ δεκτικόν. ἀρχὴ δὲ τῶν φλεβῶν ἡ καρδία τοῖς 
ἐναίµοις· οὐ γὰρ διὰ ταύτης, ἀλλ' ἐκ ταύτης ἠρτηµέναι 
πᾶσαι τυγχάνουσιν· δῆλον δ' ἡµῖν τοῦτο ἐκ τῶν ἀνατοµῶν. 
τὰς µὲν οὖν ἄλλας δυνάµεις τῆς ψυχῆς ἀδύνατον ὑπάρχειν 
ἄνευ τῆς θρεπτικῆς (δι' ἣν δ' αἰτίαν, εἴρηται πρότερον ἐν 
τοῖς Περὶ ψυχῆς), ταύτην δ' ἄνευ τοῦ φυσικοῦ πυρός· ἐν 
τούτῳ γὰρ ἡ φύσις ἐµπεπύρευκεν αὐτήν. φθορὰ δὲ πυρός, 
ὥσπερ εἴρηται πρότερον, σβέσις καὶ µάρανσις, σβέσις µὲν 
ἡ ὑπὸ τῶν ἐναντίων (διόπερ ἀθρόον τε ὑπὸ τῆς τοῦ περι- 
έχοντος ψυχρότητος καὶ θᾶττον σβέννυται διασπώµενον· 
αὕτη µὲν οὖν ἡ φθορὰ βίαιος ὁµοίως ἐπὶ τῶν ἐµψύχων καὶ 
τῶν ἀψύχων ἐστίν· καὶ γὰρ ὀργάνοις διαιρουµένου τοῦ ζῴου, 
καὶ πηγνυµένου διὰ ψύχους ὑπερβολήν, ἀποθνήσκουσιν), ἡ 
δὲ µάρανσις διὰ πλῆθος θερµότητος· καὶ γὰρ ἂν ὑπερ- 
βάλλῃ τὸ πέριξ θερµόν, καὶ τροφὴν ἐὰν µὴ λαµβάνῃ, 

φθείρεται τὸ πυρούµενον, οὐ ψυχόµενον ἀλλὰ µαραινόµενον. 
ὥστ' ἀνάγκη γίγνεσθαι κατάψυξιν, εἰ µέλλει τεύξεσθαι σω- 
τηρίας· τοῦτο γὰρ βοηθεῖ πρὸς ταύτην τὴν φθοράν.   
 Ἐπεὶ δὲ τῶν ζῴων τὰ µὲν ἔνυδρα, τὰ δ' ἐν τῇ γῇ 
ποιεῖται τὴν διατριβήν, τούτων τοῖς µὲν µικροῖς πάµπαν καὶ 
τοῖς ἀναίµοις ἡ γινοµένη ἐκ τοῦ περιέχοντος ἢ ὕδατος ἢ 
ἀέρος ψύξις ἱκανὴ πρὸς τὴν βοήθειαν τῆς φθορᾶς ταύτης· 
µικρὸν γὰρ ἔχοντα τὸ θερµὸν µικρᾶς δέονται τῆς βοηθείας. 
διὸ καὶ βραχύβια σχεδὸν πάντα τὰ τοιαῦτ' ἐστίν· ἐπ' ἀµφό- 
τερα γὰρ µικρὰ ὄντα µικρᾶς τυγχάνει ῥοπῆς. ὅσα δὲ µακρο- 
βιώτερα τῶν ἐντόµων (ἄναιµα γάρ ἐστι πάντα τὰ ἔντοµα), 
τούτοις ὑπὸ τὸ διάζωµα διέσχισται, ὅπως διὰ λεπτοτέρου ὄν- 
τος τοῦ ὑµένος ψύχηται· µᾶλλον γὰρ ὄντα θερµὰ πλείονος 
δεῖται τῆς καταψύξεως, οἷον αἱ µέλιτται (τῶν γὰρ µελιτ- 
τῶν ἔνιαι ζῶσι καὶ ἑπτὰ ἔτη) καὶ τἆλλα δὲ ὅσα βοµβεῖ, 
οἷον σφῆκες καὶ µηλολόνθαι καὶ τέττιγες. καὶ γὰρ τὸν 
ψόφον ποιοῦσι πνεύµατι, οἷον ἀσθµαίνοντα· ἐν αὐτῷ γὰρ 
τῷ ὑποζώµατι, τῷ ἐµφύτῳ πνεύµατι αἰροµένῳ καὶ συν- 
ίζοντι, συµβαίνει πρὸς τὸν ὑµένα γίνεσθαι τρίψιν· κινοῦσι 
γὰρ τὸν τόπον τοῦτον, ὥσπερ τὰ ἀναπνέοντα ἔξωθεν τῷ 
πνεύµονι καὶ οἱ ἰχθύες τοῖς βραγχίοις. παραπλήσιον γὰρ 

συµβαίνει κἂν εἴ τίς τινα τῶν ἀναπνεόντων πνίγοι, τὸ 
στόµα κατασχών· καὶ γὰρ ταῦτα ποιήσει τῷ πνεύµονι τὴν 



ἄρσιν ταύτην· ἀλλὰ τούτοις µὲν οὐχ ἱκανὴν ἡ τοιαύτη ποιεῖ 
κίνησις κατάψυξιν, ἐκείνοις δ' ἱκανήν. καὶ τῇ τρίψει τῇ 
πρὸς τὸν ὑµένα ποιοῦσι τὸν βόµβον, ὥσπερ λέγοµεν, οἷον 
διὰ τῶν καλάµων τῶν τετρυπηµένων τὰ παιδία, ὅταν ἐπι- 
θῶσιν ὑµένα λεπτόν. διὰ γὰρ τοῦτο καὶ τῶν τεττίγων οἱ 
ᾄδοντες ᾄδουσιν· θερµότεροι γάρ εἰσι, καὶ ἔσχισται αὐτοῖς 
ὑπὸ τὸ ὑπόζωµα· τοῖς δὲ µὴ ᾄδουσι τοῦτ' ἐστὶν ἄσχιστον. 
                           καὶ 
τῶν ἀναίµων δὲ καὶ πνεύµονα ἐχόντων, ὀλίγαιµον δ' ἐχόν- 
των καὶ σοµφόν, ἔνια διὰ τοῦτο πολὺν χρόνον δύνανται   
ἀπνευστὶ ζῆν, ὅτι ὁ πνεύµων ἄρσιν ἔχει πολλήν, ὀλίγον 
ἔχων τὸ αἷµα καὶ τὸ ὑγρόν· ἡ γὰρ οἰκεία κίνησις ἐπὶ πο- 
λὺν χρόνον διαρκεῖ καταψύχουσα. τέλος δ' οὐ δύναται, 
ἀλλ' ἀποπνίγεται µὴ ἀναπνεύσαντα, καθάπερ εἴρηται καὶ 
πρότερον· τῆς γὰρ µαράνσεως ἡ διὰ τὸ µὴ ψύχεσθαι 
φθορὰ καλεῖται πνίξις, καὶ τὰ οὕτω φθειρόµενα ἀποπνίγε- 
σθαί φαµεν. ὅτι δ' οὐκ ἀναπνεῖ τὰ ἔντοµα τῶν ζῴων, εἴρη- 
ται µὲν καὶ πρότερον, φανερὸν δὲ καὶ ἐπὶ τῶν µικρῶν ἐστι 
ζῴων, οἷον µυιῶν καὶ µελιττῶν· ἐν γὰρ τοῖς ὑγροῖς πολὺν 

χρόνον ἀνανήχεται, ἂν µὴ λίαν ᾖ θερµὸν ἢ ψυχρόν· καίτοι 
τὰ µικρὰν ἔχοντα δύναµιν πυκνότερον ζητεῖ ἀναπνεῖν. ἀλλὰ 
φθείρεται ταῦτα καὶ λέγεται ἀποπνίγεσθαι πληρουµένης τῆς 
κοιλίας καὶ φθειροµένου τοῦ ἐν τῷ ὑποζώµατι θερµοῦ· διὸ καὶ 
ἐν τῇ τέφρᾳ χρονισθέντα ἀνίσταται. καὶ τῶν ἐν τῷ ὑγρῷ δὲ 
ζώντων ὅσα ἄναιµα πλείω χρόνον ζῇ ἐν τῷ ἀέρι τῶν ἐν- 
αίµων καὶ δεχοµένων τὴν θάλατταν, οἷον τῶν ἰχθύων· διὰ 
γὰρ τὸ ὀλίγον ἔχειν τὸ θερµὸν ὁ ἀὴρ ἱκανός ἐστιν ἐπὶ πολὺν 
χρόνον καταψύχειν, οἷον τοῖς τε µαλακοστράκοις καὶ τοῖς 
πολύποσιν (οὐ µὴν εἰς τέλος γε διαρκεῖ πρὸς τὸ ζῆν [διὰ] τὸ 
ὀλιγόθερµα εἶναι)· ἐπεὶ καὶ τῶν ἰχθύων [οἱ] πολλοὶ ζῶσιν ἐν 
τῇ γῇ, ἀκινητίζοντες µέντοι, καὶ εὑρίσκονται ὀρυττόµενοι. 
ὅσα γὰρ ἢ µηδ' ὅλως ἔχει πνεύµονα ἢ ἄναιµον, ἐλαττονά- 
κις δεῖται καταψύξεως. 
 Περὶ µὲν οὖν τῶν ἀναίµων, ὅτι τοῖς µὲν ὁ περιέχων 
ἀὴρ τοῖς δὲ τὸ ὑγρὸν βοηθεῖ πρὸς τὴν ζωήν, εἴρηται· τοῖς 
δ' ἐναίµοις καὶ τοῖς ἔχουσι καρδίαν, ὅσα µὲν ἔχει πνεύ- 
µονα πάντα δέχεται τὸν ἀέρα καὶ τὴν κατάψυξιν ποιεῖ- 
ται διὰ τοῦ ἀναπνεῖν καὶ ἐκπνεῖν. ἔχει δὲ πνεύµονα τά τε 
ζῳοτοκοῦντα ἐν αὑτοῖς καὶ µὴ θύραζε µόνον (τὰ γὰρ σε-   

λάχη ζῳοτοκεῖ µέν, ἀλλ' οὐκ ἐν αὑτοῖς) καὶ τῶν ᾠοτοκούν- 
των τά τε πτερυγωτά, οἷον ὄρνιθες, καὶ τὰ φολιδωτά, οἷον 
χελῶναι καὶ σαῦραι καὶ ὄφεις. ἐκεῖνα µὲν οὖν ἔναιµον, 



τούτων δὲ τὰ πλεῖστα τὸν πνεύµονα ἔχει σοµφόν· διὸ καὶ 
τῇ ἀναπνοῇ χρῆται µανότερον, ὥσπερ εἴρηται καὶ πρό- 
τερον. χρῆται δὲ πάντα, καὶ ὅσα διατρίβει καὶ ποιεῖται τὸν 
βίον ἐν τοῖς ὕδασιν, οἷον τὸ τῶν ὕδρων γένος καὶ βατρά- 
χων καὶ κροκοδείλων καὶ ἑµύδων καὶ χελῶναι αἵ τε θα- 
λάττιαι καὶ αἱ χερσαῖαι καὶ φῶκαι· ταῦτα γὰρ πάντα καὶ 
τὰ τοιαῦτα καὶ τίκτει ἐν τῷ ξηρῷ καὶ καθεύδει ἢ ἐν 
τῷ ξηρῷ, ἢ ἐν τῷ ὑγρῷ ὑπερέχοντα τὸ στόµα διὰ τὴν ἀνα- 
πνοήν. 
        ὅσα δὲ βράγχια ἔχει πάντα καταψύχεται δεχό- 
µενα τὸ ὕδωρ· ἔχει δὲ βράγχια τὸ τῶν καλουµένων σε- 
λαχῶν γένος καὶ τῶν ἄλλων ἀπόδων. ἄποδες δ' οἱ ἰχθύες 
πάντες· καὶ γὰρ ἃ ἔχει, καθ' ὁµοιότητα τῶν πτερύγων 
λέγεται. 
      τῶν δὲ πόδας ἐχόντων ἓν ἔχει βράγχια µόνον τῶν 
τεθεωρηµένων, ὁ καλούµενος κορδύλος. ἅµα δὲ πνεύµονα 
καὶ βράγχια οὐδὲν ὦπταί πω ἔχον. αἴτιον δ' ὅτι ὁ µὲν 
πνεύµων τῆς ὑπὸ τοῦ πνεύµατος καταψύξεως ἕνεκέν ἐστιν 

(ἔοικε δὲ καὶ τοὔνοµα εἰληφέναι ὁ πνεύµων διὰ τὴν τοῦ 
πνεύµατος ὑποδοχήν), τὰ δὲ βράγχια πρὸς τὴν ἀπὸ τοῦ 
ὕδατος κατάψυξιν. ἓν δ' ἐφ' ἓν χρήσιµον ὄργανον, καὶ 
µία κατάψυξις ἱκανὴ πᾶσιν, ὥστ' ἐπεὶ µάτην οὐδὲν ὁρῶµεν 
ποιοῦσαν τὴν φύσιν, δυοῖν δ' ὄντοιν θάτερον ἂν ἦν µάτην, 
διὰ τοῦτο τὰ µὲν ἔχει βράγχια τὰ δὲ πνεύµονα, ἄµφω 
δ' οὐδέν. 
 Ἐπεὶ δὲ πρὸς µὲν τὸ εἶναι τροφῆς δεῖται τῶν ζῴων 
ἕκαστον, πρὸς δὲ τὴν σωτηρίαν τῆς καταψύξεως, τῷ αὐτῷ   
ὀργάνῳ χρῆται πρὸς ἄµφω ταῦτα ἡ φύσις, καθάπερ ἐνίοις 
τῇ γλώττῃ πρός τε τοὺς χυµοὺς καὶ πρὸς τὴν ἐρµηνείαν, 
οὕτω τοῖς ἔχουσι τὸν πνεύµονα τῷ καλουµένῳ στόµατι πρός 
τε τὴν τῆς τροφῆς ἐργασίαν καὶ τὴν ἐκπνοὴν καὶ τὴν ἀνα- 
πνοήν. τοῖς δὲ µὴ ἔχουσι πνεύµονα µηδ' ἀναπνέουσι τὸ µὲν 
στόµα πρὸς τὴν ἐργασίαν τῆς τροφῆς, πρὸς δὲ τὴν κατά- 
ψυξιν τοῖς δεοµένοις καταψύξεως ἡ τῶν βραγχίων ὑπ- 
άρχει φύσις. πῶς µὲν οὖν ἡ τῶν εἰρηµένων ὀργάνων δύναµις 
ποιεῖ τὴν κατάψυξιν, ὕστερον ἐροῦµεν· πρὸς δὲ τὸ τὴν τρο- 
φὴν µὴ διακωλύειν παραπλησίως τοῖς τ' ἀναπνέουσι συµ- 
βαίνει καὶ τοῖς δεχοµένοις τὸ ὑγρόν· οὔτε γὰρ ἀναπνέοντες 
ἅµα καταδέχονται τὴν τροφήν (εἰ δὲ µή, συµβαίνει πνί- 

γεσθαι παρεισιούσης τῆς τροφῆς ἢ τῆς ξηρᾶς ἢ τῆς ὑγρᾶς 
ἐπὶ τὸν πνεύµονα διὰ τῆς ἀρτηρίας· προτέρα γὰρ κεῖται ἡ 
ἀρτηρία τοῦ οἰσοφάγου, δι' οὗ ἡ τροφὴ πορεύεται εἰς τὴν κα- 
λουµένην κοιλίαν· τοῖς µὲν οὖν τετράποσι καὶ ἐναίµοις ἔχει 



ἡ ἀρτηρία οἷον πῶµα τὴν ἐπιγλωττίδα· τοῖς δ' ὄρνισι καὶ 
τῶν τετραπόδων τοῖς ᾠοτόκοις οὐκ ἔπεστιν, ἀλλὰ τῇ συν- 
αγωγῇ τὸ αὐτὸ ποιοῦσιν· δεχόµενα γὰρ τὴν τροφὴν τὰ µὲν 
συνάγει, τὰ δ' ἐπιτίθησι τὴν ἐπιγλωττίδα· προελθούσης δὲ 
τὰ µὲν ἐπαίρει, τὰ δὲ διοίγει καὶ καταδέχεται τὸ πνεῦµα 
πρὸς τὴν κατάψυξιν)· τά τ' ἔχοντα βράγχια, ἀφέντα 
διὰ τούτων τὸ ὑγρόν, διὰ τοῦ στόµατος καταδέχεται τὴν 
τροφήν· ἀρτηρίαν µὲν γὰρ οὐκ ἔχουσιν, ὥστε ταύτῃ µὲν οὐθ- 
ὲν ἂν βλάπτοιντο ὑπὸ τῆς τοῦ ὑγροῦ παρεµπτώσεως, ἀλλ' 
εἰς τὴν κοιλίαν εἰσιόντος· διὸ ταχεῖαν ποιεῖται τὴν ἄφεσιν 
καὶ τὴν λῆψιν τῆς τροφῆς, καὶ τοὺς ὀδόντας ὀξεῖς ἔχουσι, 
καὶ καρχαρόδοντες σχεδὸν πάντες εἰσίν· οὐ γὰρ ἐνδέχεται 
λεαίνειν τὴν τροφήν. 
 Περὶ δὲ τὰ κητώδη τῶν ἐνύδρων ἀπορήσειεν ἄν τις, 
ἔχει δὲ κἀκεῖνα κατὰ λόγον, οἷον περί τε τοὺς δελφῖνας 
καὶ τὰς φαλαίνας, καὶ τῶν ἄλλων ὅσα ἔχει τὸν καλού-   
µενον αὐλόν. ταῦτα γὰρ ἄποδα µέν ἐστιν, ἔχοντα δὲ πνεύ- 

µονα δέχεται τὴν θάλατταν. αἴτιον δὲ τούτου τὸ νῦν εἰρηµέ- 
νον· οὐ γὰρ καταψύξεως ἕνεκεν δέχεται τὸ ὑγρόν. τοῦτο µὲν 
γὰρ γίνεται αὐτοῖς ἀναπνέουσιν· ἔχουσι γὰρ πνεύµονα. διὸ 
καὶ καθεύδουσιν ὑπερέχοντα τὸ στόµα, καὶ ῥέγχουσιν οἵ γε 
δελφῖνες. ἔτι δὲ κἂν ληφθῶσιν ἐν τοῖς δικτύοις, ταχὺ ἀπο- 
πνίγονται διὰ τὸ µὴ ἀναπνεῖν· διὸ καὶ ἐπιπολάζοντα φαίνεται 
τὰ τοιαῦτα ἐπὶ τῆς θαλάττης διὰ τὴν ἀναπνοήν. ἀλλ' ἐπειδὴ 
ἀναγκαῖον ποιεῖσθαι τὴν τροφὴν ἐν ὑγρῷ, ἀναγκαῖον δεχό- 
µενα τὸ ὑγρὸν ἀφιέναι, καὶ διὰ τοῦτ' ἔχουσι πάντα τὸν 
αὐλόν· δεξάµενα γὰρ τὸ ὕδωρ, ὥσπερ οἱ ἰχθύες κατὰ τὰ 
βράγχια, ταῦτα κατὰ τὸν αὐλὸν ἀνασπᾷ τὸ ὕδωρ. σηµεῖον 
δὲ καὶ ἡ θέσις τοῦ αὐλοῦ· πρὸς οὐθὲν γὰρ περαίνει τῶν 
ἐναίµων, ἀλλὰ πρὸ τοῦ ἐγκεφάλου τὴν θέσιν ἔχει [καὶ 
ἀφίησι τὸ ὕδωρ]. διὰ ταὐτὸ δὲ τοῦτο δέχεται καὶ τὰ µα- 
λάκια τὸ ὕδωρ καὶ τὰ µαλακόστρακα, λέγω δ' οἷον τοὺς 
καλουµένους καράβους καὶ τοὺς καρκίνους. καταψύξεως µὲν 
γὰρ αὐτῶν οὐδὲν τυγχάνει δεόµενον· ὀλιγόθερµον γάρ ἐστι 
καὶ ἄναιµον ἕκαστον αὐτῶν, ὥσθ' ἱκανῶς καταψύχεται ὑπὸ 
τοῦ περιέχοντος ὑγροῦ, ἀλλὰ διὰ τὴν τροφὴν <ἀφίησι τὸ ὕδωρ>, 
ὅπως µὴ ἅµα δεχοµένοις εἰσρέῃ τὸ ὑγρόν. τὰ µὲν οὖν µαλακ- 
όστρακα, οἷον οἵ τε καρκίνοι καὶ οἱ κάραβοι, παρὰ τὰ δασέα 

ἀφιᾶσι τὸ ὕδωρ διὰ τῶν ἐπιπτυγµάτων, σηπίαι δὲ καὶ πολύ- 
ποδες διὰ τοῦ κοίλου τοῦ ὑπὲρ τῆς καλουµένης κεφαλῆς. γέ- 
γραπται δὲ περὶ αὐτῶν δι' ἀκριβείας µᾶλλον ἐν ταῖς περὶ 
τῶν ζῴων ἱστορίαις. περὶ µὲν οὖν τοῦ δέχεσθαι τὸ ὑγρόν, 
εἴρηται ὅτι συµβαίνει διὰ κατάψυξιν καὶ διὰ τὸ δεῖν δέχε- 



σθαι τὴν τροφὴν ἐκ τοῦ ὑγροῦ τὰ τὴν φύσιν ὄντα τῶν ζῴων 
ἔνυδρα. 
 Περὶ δὲ τῆς καταψύξεως, τίνα γίνεται τρόπον τοῖς τ' 
ἀναπνέουσι καὶ τοῖς ἔχουσι βράγχια, µετὰ ταῦτα λεκτέον.   
ὅτι µὲν οὖν ἀναπνέουσιν ὅσα πνεύµονα τῶν ζῴων ἔχουσι, πρό- 
τερον εἴρηται. διὰ τί δὲ τοῦτο τὸ µόριον ἔχουσιν ἔνια, καὶ 
διὰ τί τὰ ἔχοντα δεῖται τῆς ἀναπνοῆς, αἴτιον τοῦ µὲν ἔχειν 
ὅτι τὰ τιµιώτερα τῶν ζῴων πλείονος τετύχηκε θερµότητος· 
ἅµα γὰρ ἀνάγκη καὶ ψυχῆς τετυχηκέναι τιµιωτέρας· τιµι- 
ώτερα γὰρ ταῦτα τῆς φύσεως τῆς τῶν ψυχρῶν. διὸ 
καὶ τὰ µάλιστα ἔναιµον ἔχοντα τὸν πνεύµονα καὶ θερµὸν 
µείζονά τε τοῖς µεγέθεσι, καὶ τό γε καθαρωτάτῳ καὶ πλεί- 
στῳ κεχρηµένον αἵµατι τῶν ζῴων ὀρθότατόν ἐστιν, ὁ ἄνθρω- 
πος, καὶ τὸ ἄνω πρὸς τὸ τοῦ ὅλου ἄνω ἔχει µόνον διὰ τὸ 
 
τοιοῦτον ἔχειν τοῦτο τὸ µόριον. ὥστε τῆς οὐσίας καὶ τούτῳ καὶ 

τοῖς ἄλλοις θετέον αἴτιον αὐτὸ καθάπερ ὁτιοῦν ἄλλο τῶν 
µορίων. ἔχει µὲν οὖν ἕνεκα τούτου. τὴν δ' ἐξ ἀνάγκης καὶ τῆς 
κινήσεως αἰτίαν καὶ τὰ τοιαῦτα δεῖ νοµίζειν συνιστάναι ζῷα 
καθάπερ καὶ µὴ τοιαῦτα πολλὰ συνέστηκεν· τὰ µὲν γὰρ ἐκ 
γῆς πλείονος συνέστηκεν, οἷον τὸ τῶν φυτῶν γένος, τὰ δ' ἐξ 
ὕδατος, οἷον τὸ τῶν ἐνύδρων· τῶν δὲ πτηνῶν καὶ πεζῶν τὰ 
µὲν ἐξ ἀέρος τὰ δ' ἐκ πυρός. ἕκαστα δ' ἐν τοῖς οἰκείοις τό- 
ποις ἔχει τὴν τάξιν αὐτῶν. 
 Ἐµπεδοκλῆς δ' οὐ καλῶς τοῦτ' εἴρηκε, φάσκων τὰ θερ- 
µότατα καὶ πῦρ ἔχοντα πλεῖστον τῶν ζῴων ἔνυδρα εἶναι, 
φεύγοντα τὴν ὑπερβολὴν τῆς ἐν τῇ φύσει θερµότητος, ὅπως 
ἐπειδὴ τοῦ ψυχροῦ καὶ τοῦ ὑγροῦ ἐλλείπει, κατὰ τὸν τόπον 
ἀνασῴζηται, ἐναντίον ὄντα· θερµὸν γὰρ εἶναι τὸ ὑγρὸν ἧττον 
τοῦ ἀέρος. ὅλως µὲν οὖν ἄτοπον πῶς ἐνδέχεται γενόµενον ἕκα- 
στον αὐτῶν ἐν τῷ ξηρῷ µεταβάλλειν τὸν τόπον εἰς τὸ ὑγρόν 
(σχεδὸν γὰρ καὶ ἄποδα τὰ πλεῖστα αὐτῶν ἐστιν)· ὁ δὲ τὴν ἐξ 
ἀρχῆς αὐτῶν σύστασιν λέγων γενέσθαι µὲν ἐν τῷ ξηρῷ   
φησι, φεύγοντα δ' ἐλθεῖν εἰς τὸ ὕδωρ. ἔτι δ' οὐδὲ φαίνεται 
θερµότερα ὄντα τῶν πεζῶν· τὰ µὲν γὰρ ἄναιµα πάµπαν, 
τὰ δ' ὀλίγαιµα αὐτῶν ἐστιν. ἀλλὰ ποῖα µὲν δεῖ λέγειν θερµὰ 
καὶ ψυχρά, καθ' αὑτὰ τὴν ἐπίσκεψιν εἴληφεν· περὶ δ' 

ἧς αἰτίας εἴρηκεν Ἐµπεδοκλῆς, τῇ µὲν ἔχει τὸ ζητούµενον 
λόγον, οὐ µὴν ὅ γέ φησιν ἐκεῖνος ἀληθές. τῶν µὲν γὰρ 
ἕξεων τοὺς τὰς ὑπερβολὰς ἔχοντας οἱ ἐναντίοι τόποι καὶ ὧραι 
σῴζουσιν, ἡ δὲ φύσις ἐν τοῖς οἰκείοις σῴζεται µάλιστα τό- 
ποις. οὐ γὰρ ταὐτὸν ἥ θ' ὕλη τῶν ζῴων ἐξ ἧς ἐστιν ἕκαστον, 
καὶ αἱ ἕξεις καὶ διαθέσεις αὐτῆς. λέγω δ' οἷον εἴ τι ἐκ κηροῦ 



συστήσειεν ἡ φύσις, οὐκ ἂν ἐν θερµῷ θεῖσα διέσωσεν, οὐδ' 
εἴ τι ἐκ κρυστάλλου· ἐφθάρη γὰρ ἂν ταχὺ διὰ τοὐναντίον· 
τήκει γὰρ τὸ θερµὸν τὸ ὑπὸ τοῦ ἐναντίου συστάν. οὐδ' εἴ τι ἐξ 
ἁλὸς ἢ νίτρου συνέστησεν, οὐκ ἂν εἰς ὑγρὸν φέρουσα κατέθηκεν· 
φθείρει γὰρ τὰ ὑπὸ ξηροῦ συστάντα τὸ ὑγρόν. 
                            εἰ 
οὖν ὕλη πᾶσι τοῖς σώµασι τὸ ὑγρὸν καὶ τὸ ξηρόν, εὐλόγως 
τὰ µὲν ἐξ ὑγροῦ [καὶ ψυχροῦ] συστάντα ἐν ὑγροῖς ἐστι [καὶ εἰ 
ψυχρά, ἔσται ἐν ψυχρῷ], τὰ δ' ἐκ ξηροῦ ἐν ξηρῷ. διὰ τοῦτο 
τὰ δένδρα οὐκ ἐν ὕδατι φύεται, ἀλλ' ἐν γῇ. καίτοι τοῦ 
αὐτοῦ λόγου ἐστὶν εἰς τὸ ὕδωρ, διὰ τὸ εἶναι αὐτὰ ὑπέρξηρα, 
ὥσπερ τὰ ὑπέρπυρά φησιν ἐκεῖνος· οὐ γὰρ διὰ τὸ ψυχρὸν <ἂν> 
ἦλθεν εἰς αὐτό, ἀλλ' ὅτι ὑγρόν. αἱ µὲν οὖν φύσεις τῆς ὕλης, 
ἐν οἵῳπερ τόπῳ εἰσί, τοιαῦται οὖσαι τυγχάνουσιν, αἱ µὲν ἐν 
ὕδατι ὑγραί, αἱ δ' ἐν τῇ γῇ ξηραί, αἱ δ' ἐν τῷ ἀέρι θερ- 

µαί· αἱ µέντοι ἕξεις αἱ µὲν ὑπερβάλλουσαι θερµότητι ἐν 
ψυχρῷ, αἱ δὲ τῇ ψυχρότητι ἐν θερµῷ τιθέµεναι σῴζονται 
µᾶλλον· ἐπανισοῖ γὰρ εἰς τὸ µέτριον ὁ τόπος τὴν τῆς ἕξεως   
ὑπερβολήν. τοῦτο µὲν οὖν δεῖ ζητεῖν ἐν τοῖς οἰκείοις τόποις 
ἑκάστης ὕλης καὶ κατὰ τὰς µεταβολὰς τῆς κοινῆς ὥρας· 
τὰς µὲν γὰρ ἕξεις ἐνδέχεται τοῖς τόποις ἐναντίας εἶναι, τὴν 
δ' ὕλην ἀδύνατον. ὅτι µὲν οὖν οὐ διὰ θερµότητα τῆς φύσεως 
τὰ µὲν ἔνυδρα τὰ δὲ πεζὰ τῶν ζῴων ἐστί, καθάπερ Ἐµπεδο- 
κλῆς φησιν, τοσαῦτ' εἰρήσθω, καὶ διότι τὰ µὲν οὐκ ἔχει 
πνεύµονα τὰ δὲ ἔχει. 
 ∆ιὰ τί δὲ τὰ ἔχοντα δέχεται τὸν ἀέρα καὶ ἀναπνέουσι, 
καὶ µάλιστ' αὐτῶν ὅσα ἔχουσιν ἔναιµον, αἴτιον τοῦ µὲν ἀνα- 
πνεῖν ὁ πνεύµων σοµφὸς ὢν καὶ συρίγγων πλήρης. καὶ ἐναιµό- 
τατον δὴ µάλιστα τοῦτο τὸ µόριον τῶν καλουµένων σπλάγ- 
χνων. ὅσα δὴ ἔχει ἔναιµον αὐτό, ταχείας µὲν δεῖται τῆς 
καταψύξεως διὰ τὸ µικρὰν εἶναι τὴν ῥοπὴν τοῦ ψυχικοῦ πυ- 
ρός, εἴσω δ' εἰσιέναι διὰ παντὸς διὰ τὸ πλῆθος τοῦ αἵµατος 
καὶ τῆς θερµότητος. ταῦτα δ' ἀµφότερα ὁ µὲν ἀὴρ δύνα- 
ται ῥᾳδίως ποιεῖν· διὰ γὰρ τὸ λεπτὴν ἔχειν τὴν φύσιν διὰ 
παντός τε καὶ ταχέως διαδυόµενος διαψύχει· τὸ δ' ὕδωρ 
τοὐναντίον. καὶ διότι δὴ µάλιστ' ἀναπνέουσι τὰ ἔχοντα τὸν 

πνεύµονα ἔναιµον, ἐκ τούτων δῆλον· τό τε γὰρ θερµότερον 
πλείονος δεῖται τῆς καταψύξεως, ἅµα δὲ καὶ πρὸς τὴν ἀρ- 
χὴν τῆς θερµότητος τὴν ἐν τῇ καρδίᾳ πορεύεται τὸ πνεῦµα 
ῥᾳδίως. 
 Ὃν δὲ τρόπον ἡ καρδία τὴν σύντρησιν ἔχει πρὸς τὸν 
πνεύµονα, δεῖ θεωρεῖν ἔκ τε τῶν ἀνατεµνοµένων καὶ τῶν 
ἱστοριῶν τῶν περὶ τὰ ζῷα γεγραµµένων. καταψύξεως µὲν 



οὖν ὅλως ἡ τῶν ζῴων δεῖται φύσις διὰ τὴν ἐν τῇ καρδίᾳ τῆς 
ψυχῆς ἐµπύρευσιν. ταύτην δὲ ποιεῖται διὰ τῆς ἀναπνοῆς 
ὅσα µὴ µόνον ἔχουσι καρδίαν ἀλλὰ καὶ πνεύµονα τῶν ζῴων. 
τὰ δὲ καρδίαν µὲν ἔχοντα, πνεύµονα δὲ µή, καθάπερ οἱ 
ἰχθύες διὰ τὸ ἔνυδρον αὐτῶν τὴν φύσιν εἶναι, τῷ ὕδατι ποι- 
οῦνται τὴν κατάψυξιν διὰ τῶν βραγχίων. ὡς δ' ἡ θέσις ἔχει 
τῆς καρδίας πρὸς τὰ βράγχια, πρὸς µὲν τὴν ὄψιν ἐκ τῶν   
ἀνατοµῶν δεῖ θεωρεῖν, πρὸς δ' ἀκρίβειαν ἐκ τῶν ἱστοριῶν· ὡς 
δ' ἐν κεφαλαίοις εἰπεῖν καὶ νῦν, ἔχει τόνδε τὸν τρόπον. δόξειε 
µὲν γὰρ <ἂν> οὐχ ὡσαύτως ἔχειν τὴν θέσιν ἡ καρδία τοῖς τε 
πεζοῖς τῶν ζῴων καὶ τοῖς ἰχθύσιν, ἔχει δ' ὡσαύτως. ᾗ γὰρ 
νεύουσι τὰς κεφαλάς, ἐνταῦθ' ἡ καρδία τὸ ὀξὺ ἔχει. ἐπεὶ δὲ 
οὐχ ὡσαύτως αἱ κεφαλαὶ νεύουσι τοῖς τε πεζοῖς τῶν ζῴων 
καὶ τοῖς ἰχθύσι, πρὸς τὸ στόµα ἡ καρδία τὸ ὀξὺ ἔχει. τεί- 

νει δ' ἐξ ἄκρου τῆς καρδίας αὐλὸς φλεβονευρώδης εἰς τὸ 
µέσον, ᾗ συνάπτουσιν ἀλλήλοις πάντα τὰ βράγχια. µέγι- 
στος µὲν οὖν οὗτός ἐστιν, ἔνθεν δὲ καὶ ἔνθεν τῆς καρδίας καὶ 
ἕτεροι τείνουσιν εἰς ἄκρον ἑκάστου τῶν βραγχίων, δι' ὧν ἡ 
κατάψυξις γίνεται πρὸς τὴν καρδίαν, διαυλωνίζοντος ἀεὶ 
τοῦ ὕδατος διὰ τῶν βραγχίων. 
                 ὡσαύτως δὲ τοῖς ἀναπνέ- 
ουσιν ὁ θώραξ ἄνω καὶ κάτω κινεῖται πολλάκις δεχοµένων τὸ 
πνεῦµα καὶ ἐξιέντων, ὡς τὰ βράγχια τοῖς ἰχθύσιν. καὶ τὰ 
µὲν ἀναπνέοντα ἐν ὀλίγῳ ἀέρι καὶ τῷ αὐτῷ ἀποπνίγονται· 
ταχέως γὰρ ἑκάτερον αὐτῶν γίνεται θερµόν (θερµαίνει γὰρ 
ἡ τοῦ αἵµατος θίξις ἑκάτερον), θερµὸν δ' ὂν [τὸ αἷµα] κω- 
λύει τὴν κατάψυξιν· καὶ µὴ δυναµένων κινεῖν τῶν µὲν ἀνα- 
πνεόντων τὸν πνεύµονα τῶν δ' ἐνύδρων τὰ βράγχια διὰ πά- 
θος ἢ διὰ γῆρας, τότε συµβαίνειν <δεῖ> τὴν τελευτήν. 
 Ἔστι µὲν οὖν πᾶσι τοῖς ζῴοις κοινὸν γένεσις καὶ θάνα- 
τος, οἱ δὲ τρόποι διαφέρουσι τῷ εἴδει· οὐ γὰρ ἀδιάφορος ἡ 
φθορά, ἀλλ' ἔχει τι κοινόν. θάνατος δ' ἐστὶν ὁ µὲν βίαιος ὁ 
δὲ κατὰ φύσιν, βίαιος µὲν ὅταν ἡ ἀρχὴ ἔξωθεν ᾖ, κατὰ 
φύσιν δ' ὅταν ἐν αὐτῷ, καὶ ἡ τοῦ µορίου σύστασις ἐξ ἀρχῆς 
τοιαύτη, ἀλλὰ µὴ ἐπίκτητόν τι πάθος. τοῖς µὲν οὖν φυτοῖς 

αὔανσις, ἐν δὲ τοῖς ζῴοις καλεῖται τοῦτο γῆρας. ἔστι δὲ θά- 
νατος καὶ ἡ φθορὰ πᾶσιν ὁµοίως τοῖς µὴ ἀτελέσιν· τούτοις   
δὲ παροµοίως µέν, ἄλλον δὲ τρόπον. ἀτελῆ δὲ λέγω οἷον 
τά τε ᾠὰ καὶ τὰ σπέρµατα τῶν φυτῶν, ὅσα ἄρριζα. πᾶσι 
µὲν οὖν ἡ φθορὰ γίνεται διὰ θερµοῦ τινος ἔκλειψιν, τοῖς δὲ 
τελείοις, ἐν ᾧ τῆς οὐσίας ἡ ἀρχή. αὕτη δ' ἐστίν, ὥσπερ 
εἴρηται πρότερον, ἐν ᾧ τό τε ἄνω καὶ τὸ κάτω συνάπτει, 
τοῖς µὲν φυτοῖς µέσον βλαστοῦ καὶ ῥίζης, τῶν δὲ ζῴων τοῖς 



µὲν ἐναίµοις ἡ καρδία, τοῖς δ' ἀναίµοις τὸ ἀνάλογον. τού- 
των δ' ἔνια δυνάµει πολλὰς ἀρχὰς ἔχουσιν, οὐ µέντοι γε 
ἐνεργείᾳ. διὸ καὶ τῶν ἐντόµων ἔνια διαιρούµενα ζῶσι, καὶ 
τῶν ἐναίµων ὅσα µὴ ζωτικὰ λίαν εἰσὶ πολὺν χρόνον ζῶσιν 
 
ἐξῃρηµένης τῆς καρδίας, οἷον αἱ χελῶναι, καὶ κινοῦνται τοῖς 
ποσίν, ἐπόντων τῶν χελωνίων, διὰ τὸ µὴ συγκεῖσθαι τὴν 
φύσιν αὐτῶν εὖ, παραπλησίως δὲ τοῖς ἐντόµοις. 
                         ἡ δ' ἀρχὴ 
τῆς ζωῆς ἐκλείπει τοῖς ἔχουσιν ὅταν µὴ καταψύχηται τὸ 
θερµὸν τὸ κοινωνοῦν αὐτῆς· καθάπερ γὰρ εἴρηται πολλάκις, 
συντήκεται αὐτὸ ὑφ' αὑτοῦ. ὅταν οὖν τοῖς µὲν ὁ πνεύµων τοῖς 
δὲ τὰ βράγχια σκληρύνηται, διὰ χρόνου µῆκος ξηραινοµέ- 

νων τοῖς µὲν τῶν βραγχίων τοῖς δὲ τοῦ πνεύµονος, καὶ γινο- 
µένων γεηρῶν, οὐ δύναται ταῦτα τὰ µόρια κινεῖν οὐδ' αἴρειν 
καὶ συνάγειν, τέλος δὲ γιγνοµένης ἐπιτάσεως καταµαραίνεται 
τὸ πῦρ. διὸ καὶ µικρῶν παθηµάτων ἐπιγινοµένων ἐν τῷ 
γήρᾳ ταχέως τελευτῶσιν· διὰ γὰρ τὸ ὀλίγον εἶναι τὸ θερµόν, 
ἅτε τοῦ πλείστου διαπεπνευκότος ἐν τῷ πλήθει τῆς ζωῆς, ἥτις 
ἂν ἐπίτασις γένηται τοῦ µορίου, ταχέως ἀποσβέννυται· ὥσπερ 
γὰρ ἀκαριαίας καὶ µικρᾶς ἐν αὐτῷ φλογὸς ἐνούσης διὰ µι- 
κρὰν κίνησιν ἀποσβέννυται. διὸ καὶ ἄλυπός ἐστιν ὁ ἐν τῷ 
γήρᾳ θάνατος· οὐδενὸς γὰρ βιαίου πάθους αὐτοῖς συµβαίνοντος 
τελευτῶσιν, ἀλλ' ἀναίσθητος ἡ τῆς ψυχῆς ἀπόλυσις γίνεται 
παντελῶς. καὶ τῶν νοσηµάτων ὅσα ποιοῦσι τὸν πνεύµονα 
σκληρὸν ἢ φύµασιν ἢ περιττώµασιν ἢ θερµότητος νοσηµα-   
τικῆς ὑπερβολῇ, καθάπερ ἐν τοῖς πυρετοῖς, πυκνὸν τὸ πνεῦµα 
ποιοῦσι διὰ τὸ µὴ δύνασθαι τὸν πνεύµονα µακρὰν αἴρειν 
ἄνω καὶ συνίζειν. τέλος δ', ὅταν µηκέτι δύνωνται κινεῖν, 
τελευτῶσιν ἀποπνεύσαντες. 
 Γένεσις µὲν οὖν ἐστιν ἡ πρώτη µέθεξις ἐν τῷ θερµῷ τῆς 
θρεπτικῆς ψυχῆς, ζωὴ δ' ἡ µονὴ ταύτης. νεότης δ' ἐστὶν ἡ 
τοῦ πρώτου καταψυκτικοῦ µορίου αὔξησις, γῆρας δ' ἡ τούτου 
φθίσις, ἀκµὴ δὲ τὸ τούτων µέσον. τελευτὴ δὲ καὶ φθορὰ 

βίαιος µὲν ἡ τοῦ θερµοῦ σβέσις καὶ µάρανσις (φθαρείη γὰρ 
ἂν δι' ἀµφοτέρας ταύτας τὰς αἰτίας), ἡ δὲ κατὰ φύσιν τοῦ 
αὐτοῦ τούτου µάρανσις διὰ χρόνου µῆκος γινοµένη καὶ τελειό- 
τητα· τοῖς µὲν οὖν φυτοῖς αὔανσις, ἐν δὲ τοῖς ζῴοις καλεῖ- 
ται θάνατος. τούτου δ' ὁ µὲν ἐν γήρᾳ θάνατος µάρανσις τοῦ 
µορίου δι' ἀδυναµίαν τοῦ καταψύχειν ὑπὸ γήρως. τί µὲν οὖν 
ἐστι γένεσις καὶ ζωὴ καὶ θάνατος, καὶ διὰ τίνας αἰτίας 
ὑπάρχουσι τοῖς ζῴοις, εἴρηται. 
 ∆ῆλον δ' ἐκ τούτων καὶ διὰ τίν' αἰτίαν τοῖς µὲν ἀνα- 



πνέουσι τῶν ζῴων ἀποπνίγεσθαι συµβαίνει ἐν τῷ ὑγρῷ, τοῖς 
δ' ἰχθύσιν ἐν τῷ ἀέρι· τοῖς µὲν γὰρ διὰ τοῦ ὕδατος ἡ κατά- 
ψυξις γίνεται, τοῖς δὲ διὰ τοῦ ἀέρος, ὧν ἑκάτερα στερί- 
σκεται µεταβάλλοντα τοὺς τόπους. ἡ δ' αἰτία τῆς κινήσεως 
τοῖς µὲν τῶν βραγχίων τοῖς δὲ τοῦ πνεύµονος, ὧν αἰροµέ- 
νων καὶ συνιζόντων τὰ µὲν ἐκπνέουσι καὶ εἰσπνέουσι τὰ δὲ 
δέχονται τὸ ὑγρὸν καὶ ἐξιᾶσιν, ἔτι δ' ἡ σύστασις τοῦ ὀργάνου, 
τόνδ' ἔχει τὸν τρόπον. 
 Τρία δ' ἐστὶ τὰ συµβαίνοντα περὶ τὴν καρδίαν, ἃ δο- 
κεῖ τὴν αὐτὴν φύσιν ἔχειν, ἔχει δ' οὐ τὴν αὐτήν, πήδησις 
καὶ σφυγµὸς καὶ ἀναπνοή. πήδησις µὲν οὖν ἐστι σύνωσις 
τοῦ θερµοῦ τοῦ ἐν αὐτῇ διὰ κατάψυξιν περιττωµατικὴν ἢ 

συντηκτικήν, οἷον ἐν τῇ νόσῳ τῇ καλουµένῃ παλµῷ, καὶ ἐν 
ἄλλαις δὲ νόσοις, καὶ ἐν τοῖς φόβοις δέ· καὶ γὰρ οἱ φοβού- 
µενοι καταψύχονται τὰ ἄνω, τὸ δὲ θερµὸν ὑποφεῦγον καὶ   
συστελλόµενον ποιεῖ τὴν πήδησιν, εἰς µικρὸν συνωθούµενον 
οὕτως ὥστ' ἐνίοτ' ἀποσβέννυσθαι τὰ ζῷα καὶ ἀποθνήσκειν 
διὰ φόβον καὶ διὰ πάθος νοσηµατικόν. ἡ δὲ συµβαίνουσα 
σφύξις τῆς καρδίας, ἣν ἀεὶ φαίνεται ποιουµένη συνεχῶς, 
ὁµοία φύµασίν ἐστιν, ἣν ποιοῦνται κίνησιν µετ' ἀλγηδόνος 
διὰ τὸ παρὰ φύσιν εἶναι τῷ αἵµατι τὴν µεταβολήν· γίνεται 
δὲ µέχρις οὗ ἂν πυωθῇ πεφθέν. ἔστι δ' ὅµοιον ζέσει τοῦτο 
τὸ πάθος· ἡ γὰρ ζέσις γίνεται πνευµατουµένου τοῦ ὑγροῦ 
ὑπὸ τοῦ θερµοῦ· αἴρεται γὰρ διὰ τὸ πλείω γίνεσθαι τὸν ὄγκον. 
παῦλα δ' ἐν µὲν τοῖς φύµασιν, ἐὰν µὴ διαπνεύσῃ, παχυ- 
τέρου γινοµένου τοῦ ὑγροῦ, σῆψις, τῇ δὲ ζέσει ἡ ἔκπτωσις 
διὰ τῶν ὁριζόντων. ἐν δὲ τῇ καρδίᾳ ἡ τοῦ ἀεὶ προσιόντος ἐκ 
τῆς τροφῆς ὑγροῦ διὰ τῆς θερµότητος ὄγκωσις ποιεῖ σφυ- 
γµόν, αἰροµένη πρὸς τὸν ἔσχατον χιτῶνα τῆς καρδίας. καὶ 
τοῦτ' ἀεὶ γίνεται συνεχῶς· ἐπιρρεῖ γὰρ ἀεὶ τὸ ὑγρὸν συν- 
εχῶς, ἐξ οὗ γίνεται ἡ τοῦ αἵµατος φύσις. πρῶτον γὰρ ἐν 
τῇ καρδίᾳ δηµιουργεῖται· δῆλον δ' ἐν τῇ γενέσει ἐξ ἀρχῆς· 
οὔπω γὰρ διωρισµένων τῶν φλεβῶν φαίνεται ἔχουσα αἷµα. 

καὶ διὰ τοῦτο σφύζει µᾶλλον τοῖς νεωτέροις τῶν πρεσβυτέ- 
ρων· γίνεται γὰρ ἡ ἀναθυµίασις πλείων τοῖς νεωτέροις. καὶ 
σφύζουσιν αἱ φλέβες πᾶσαι, καὶ ἅµα ἀλλήλαις, διὰ τὸ 
ἠρτῆσθαι ἐκ τῆς καρδίας. κινεῖ δ' ἀεί· ὥστε κἀκεῖναι ἀεί, 
καὶ ἅµα ἀλλήλαις, ὅτε κινεῖ. ἀναπήδησις µὲν οὖν ἐστιν ἡ 
γινοµένη ἄντωσις πρὸς τὴν τοῦ ψυχροῦ σύνωσιν, σφύξις δ' ἡ 
τοῦ ὑγροῦ θερµαινοµένου πνευµάτωσις. 
 Ἡ δ' ἀναπνοὴ γίνεται αὐξανοµένου τοῦ θερµοῦ ἐν ᾧ ἡ 
ἀρχὴ ἡ θρεπτική. καθάπερ γὰρ καὶ τἆλλα δεῖται τροφῆς, 
κἀκεῖνο, καὶ τῶν ἄλλων µᾶλλον· καὶ γὰρ τοῖς ἄλλοις 



ἐκεῖνο τῆς τροφῆς αἴτιόν ἐστιν. ἀνάγκη δὴ πλέον γινόµενον   
αἴρειν τὸ ὄργανον. δεῖ δ' ὑπολαβεῖν τὴν σύστασιν τοῦ ὀργάνου 
παραπλησίαν µὲν εἶναι ταῖς φύσαις ταῖς ἐν τοῖς χαλκείοις 
(οὐ πόρρω γὰρ οὔθ' ὁ πνεύµων οὔθ' ἡ καρδία τοῦ προσδέξασθαι 
σχῆµα τοιοῦτον), διπλοῦν δ' εἶναι τὸ τοιοῦτον· δεῖ γὰρ 
ἐν τῷ µέσῳ τὸ θρεπτικὸν εἶναι τῆς ψυκτικῆς δυνάµεως. 
αἴρεται µὲν οὖν πλεῖον γενόµενον, αἰροµένου δ' ἀναγκαῖον 
αἴρεσθαι καὶ τὸ περιέχον αὐτὸ µόριον. ὅπερ φαίνονται ποιεῖν 
οἱ ἀναπνέοντες· αἴρουσι γὰρ τὸν θώρακα διὰ τὸ τὴν ἀρχὴν 
τὴν ἐνοῦσαν αὐτῷ τοῦ τοιούτου µορίου ταὐτὸ τοῦτο ποιεῖν· 
αἰροµένου δέ, καθάπερ εἰς τὰς φύσας, ἀναγκαῖον εἰσφρεῖν 

τὸν ἀέρα τὸν θύραθεν ψυχρὸν ὄντα, καὶ καταψύχοντα 
σβεννύναι τὴν ὑπεροχὴν τὴν τοῦ πυρός. ὥσπερ δ' αὐξανοµένου 
ᾔρετο τοῦτο τὸ µόριον, καὶ φθίνοντος ἀναγκαῖον συνίζειν, 
καὶ συνίζοντος ἐξιέναι τὸν ἀέρα τὸν εἰσελθόντα πάλιν, εἰς- 
ιόντα µὲν ψυχρὸν ἐξιόντα δὲ θερµὸν διὰ τὴν ἁφὴν τοῦ θερ- 
µοῦ τοῦ ἐνόντος ἐν τῷ µορίῳ τούτῳ, καὶ µάλιστα τοῖς τὸν 
πνεύµονα ἔναιµον ἔχουσιν· εἰς πολλοὺς γὰρ οἷον αὐλῶνας 
τὰς σύριγγας ἐµπίπτειν τὰς ἐν τῷ πνεύµονι, ὧν παρ' ἑκά- 
στην παρατέτανται φλέβες, ὥστε δοκεῖν ὅλον εἶναι τὸν πνεύ- 
µονα πλήρη αἵµατος. καλεῖται δ' ἡ µὲν εἴσοδος τοῦ ἀέρος 
ἀναπνοή, ἡ δ' ἔξοδος ἐκπνοή. καὶ ἀεὶ δὴ τοῦτο γίνεται συν- 
εχῶς, ἕως περ ἂν ζῇ καὶ κινῇ τοῦτο τὸ µόριον συνεχῶς· 
καὶ διὰ τοῦτο ἐν τῷ ἀναπνεῖν καὶ ἐκπνεῖν ἐστι τὸ ζῆν. 
                           τὸν 
αὐτὸν δὲ τρόπον καὶ τοῖς ἰχθύσιν ἡ κίνησις γίνεται τῶν 
βραγχίων. αἰροµένου γὰρ τοῦ θερµοῦ τοῦ ἐν τῷ αἵµατι 
διὰ τῶν µορίων αἴρονται καὶ τὰ βράγχια, καὶ διιᾶσι τὸ 
ὕδωρ· κατιόντος δὲ πρὸς τὴν καρδίαν διὰ τῶν πόρων καὶ 
καταψυχοµένου συνίζουσι, καὶ ἀφιᾶσι τὸ ὕδωρ. ἀεὶ δ' αἰρο-   
µένου τοῦ ἐν τῇ καρδίᾳ ἀεὶ δέχεται, <καὶ ἀφίησι> πάλιν κατα- 
ψυχοµένου. διὸ κἀκείνοις τοῦ ζῆν καὶ µὴ ζῆν τὸ τέλος ἐστὶν ἐν 

τῷ ἀναπνεῖν, καὶ τούτοις ἐν τῷ δέχεσθαι τὸ ὑγρόν. 
 περὶ µὲν οὖν ζωῆς καὶ θανάτου καὶ τῶν συγγενῶν ταύ- 
της τῆς σκέψεως σχεδὸν εἴρηται περὶ πάντων. περὶ δὲ 
ὑγιείας καὶ νόσου οὐ µόνον ἐστὶν ἰατροῦ ἀλλὰ καὶ τοῦ φυσικοῦ 
µέχρι του τὰς αἰτίας εἰπεῖν. ᾗ δὲ διαφέρουσι καὶ ᾗ δια- 
φέροντα θεωροῦσιν, οὐ δεῖ λανθάνειν, ἐπεὶ ὅτι γε σύνορος ἡ 
πραγµατεία µέχρι τινός ἐστι, µαρτυρεῖ τὸ γινόµενον· τῶν 
τε γὰρ ἰατρῶν ὅσοι κοµψοὶ καὶ περίεργοι λέγουσί τι περὶ 
 
φύσεως καὶ τὰς ἀρχὰς ἐκεῖθεν ἀξιοῦσι λαµβάνειν, καὶ τῶν 
περὶ φύσεως πραγµατευθέντων οἱ χαριέστατοι σχεδὸν τελευ- 



τῶσιν εἰς τὰς ἀρχὰς τὰς ἰατρικάς.   
          

ΡΗΤΟΡΙΚΗ Α 
 
 Ἡ ῥητορική ἐστιν ἀντίστροφος τῇ διαλεκτικῇ· ἀµφότεραι 
γὰρ περὶ τοιούτων τινῶν εἰσιν ἃ κοινὰ τρόπον τινὰ ἁπάντων 
ἐστὶ γνωρίζειν καὶ οὐδεµιᾶς ἐπιστήµης ἀφωρισµένης· διὸ καὶ 
πάντες τρόπον τινὰ µετέχουσιν ἀµφοῖν· πάντες γὰρ µέχρι 
τινὸς καὶ ἐξετάζειν καὶ ὑπέχειν λόγον καὶ ἀπολογεῖσθαι 
καὶ κατηγορεῖν ἐγχειροῦσιν. τῶν µὲν οὖν πολλῶν οἱ µὲν εἰκῇ 
ταῦτα δρῶσιν, οἱ δὲ διὰ συνήθειαν ἀπὸ ἕξεως· ἐπεὶ δ' ἀµ- 
φοτέρως ἐνδέχεται, δῆλον ὅτι εἴη ἂν αὐτὰ καὶ ὁδῷ ποιεῖν· 

δι' ὃ γὰρ ἐπιτυγχάνουσιν οἵ τε διὰ συνήθειαν καὶ οἱ ἀπὸ 
τοῦ αὐτοµάτου τὴν αἰτίαν θεωρεῖν ἐνδέχεται, τὸ δὲ τοιοῦτον 
ἤδη πάντες ἂν ὁµολογήσαιεν τέχνης ἔργον εἶναι. νῦν µὲν 
οὖν οἱ τὰς τέχνας τῶν λόγων συντιθέντες οὐδὲν ὡς εἰπεῖν πεπο- 
ρίκασιν αὐτῆς µόριον (αἱ γὰρ πίστεις ἔντεχνόν εἰσι µόνον, τὰ δ' 
ἄλλα προσθῆκαι), οἱ δὲ περὶ µὲν ἐνθυµηµάτων οὐδὲν λέγου- 
σιν, ὅπερ ἐστὶ σῶµα τῆς πίστεως, περὶ δὲ τῶν ἔξω τοῦ πρά- 
γµατος τὰ πλεῖστα πραγµατεύονται· διαβολὴ γὰρ καὶ 
ἔλεος καὶ ὀργὴ καὶ τὰ τοιαῦτα πάθη τῆς ψυχῆς οὐ περὶ τοῦ 
πράγµατός ἐστιν, ἀλλὰ πρὸς τὸν δικαστήν· ὥστ' εἰ περὶ πά- 
σας ἦν τὰς κρίσεις καθάπερ ἐν ἐνίαις γε νῦν ἐστι τῶν πό- 
λεων καὶ µάλιστα ταῖς εὐνοµουµέναις, οὐδὲν ἂν εἶχον ὅ τι 
λέγωσιν· ἅπαντες γὰρ οἱ µὲν οἴονται δεῖν οὕτω τοὺς νόµους 
ἀγορεύειν, οἱ δὲ καὶ χρῶνται καὶ κωλύουσιν ἔξω τοῦ πρά- 
γµατος λέγειν, καθάπερ καὶ ἐν Ἀρείῳ πάγῳ, ὀρθῶς τοῦτο 
νοµίζοντες· οὐ γὰρ δεῖ τὸν δικαστὴν διαστρέφειν εἰς ὀργὴν 
προάγοντας ἢ φθόνον ἢ ἔλεον· ὅµοιον γὰρ κἂν εἴ τις ᾧ   
µέλλει χρῆσθαι κανόνι, τοῦτον ποιήσειε στρεβλόν. ἔτι δὲ 
φανερὸν ὅτι τοῦ µὲν ἀµφισβητοῦντος οὐδέν ἐστιν ἔξω τοῦ δεῖξαι 
τὸ πρᾶγµα ὅτι ἔστιν ἢ οὐκ ἔστιν, ἢ γέγονεν ἢ οὐ γέγονεν· εἰ δὲ 
µέγα ἢ µικρόν, ἢ δίκαιον ἢ ἄδικον, ὅσα µὴ ὁ νοµοθέτης 

διώρικεν, αὐτὸν δή που τὸν δικαστὴν δεῖ γιγνώσκειν καὶ οὐ 
µανθάνειν παρὰ τῶν ἀµφισβητούντων. 
                    µάλιστα µὲν οὖν 
προσήκει τοὺς ὀρθῶς κειµένους νόµους, ὅσα ἐνδέχεται, πάντα 
διορίζειν αὐτούς, καὶ ὅτι ἐλάχιστα καταλείπειν ἐπὶ τοῖς κρί- 
νουσι, πρῶτον µὲν ὅτι ἕνα λαβεῖν καὶ ὀλίγους ῥᾷον ἢ πολλοὺς 
εὖ φρονοῦντας καὶ δυναµένους νοµοθετεῖν καὶ δικάζειν· ἔπειθ' 
αἱ µὲν νοµοθεσίαι ἐκ πολλοῦ χρόνου σκεψαµένων γίνονται, 
αἱ δὲ κρίσεις ἐξ ὑπογυίου, ὥστε χαλεπὸν ἀποδιδόναι τὸ δί- 



καιον καὶ τὸ συµφέρον καλῶς τοὺς κρίνοντας. τὸ δὲ πάντων 
µέγιστον, ὅτι ἡ µὲν τοῦ νοµοθέτου κρίσις οὐ κατὰ µέ- 
ρος, ἀλλὰ περὶ µελλόντων τε καὶ καθόλου ἐστίν, ὁ δ' 
ἐκκλησιαστὴς καὶ δικαστὴς ἤδη περὶ παρόντων καὶ 
ἀφωρισµένων κρίνουσιν· πρὸς οὓς καὶ τὸ φιλεῖν ἤδη καὶ 
τὸ µισεῖν καὶ τὸ ἴδιον συµφέρον συνήρτηται πολλάκις, 
ὥστε µηκέτι δύνασθαι θεωρεῖν ἱκανῶς τὸ ἀληθές, ἀλλ' 
ἐπισκοτεῖν τῇ κρίσει τὸ ἴδιον ἡδὺ ἢ λυπηρόν. περὶ µὲν οὖν 
τῶν ἄλλων, ὥσπερ λέγοµεν, δεῖ ὡς ἐλαχίστων ποιεῖν κύ- 
ριον τὸν κριτήν, περὶ δὲ τοῦ γεγονέναι ἢ µὴ γεγονέναι, 
ἢ ἔσεσθαι ἢ µὴ ἔσεσθαι, ἢ εἶναι ἢ µὴ εἶναι, ἀνάγκη ἐπὶ 
τοῖς κριταῖς καταλείπειν· οὐ γὰρ δυνατὸν ταῦτα τὸν νο- 

µοθέτην προϊδεῖν. εἰ δὲ ταῦθ' οὕτως ἔχει, φανερὸν ὅτι τὰ 
ἔξω τοῦ πράγµατος τεχνολογοῦσιν ὅσοι τἆλλα διορίζου- 
σιν, οἷον τί δεῖ τὸ προοίµιον ἢ τὴν διήγησιν ἔχειν, καὶ τῶν 
ἄλλων ἕκαστον µορίων· οὐδὲν γὰρ ἐν αὐτοῖς ἄλλο πρα-   
γµατεύονται πλὴν ὅπως τὸν κριτὴν ποιόν τινα ποιήσωσιν, 
περὶ δὲ τῶν ἐντέχνων πίστεων οὐδὲν δεικνύουσιν, τοῦτο δ' ἐστὶν 
ὅθεν ἄν τις γένοιτο ἐνθυµηµατικός. διὰ γὰρ τοῦτο τῆς αὐτῆς 
οὔσης µεθόδου περὶ τὰ δηµηγορικὰ καὶ δικανικά, καὶ καλ- 
λίονος καὶ πολιτικωτέρας τῆς δηµηγορικῆς πραγµατείας 
οὔσης ἢ τῆς περὶ τὰ συναλλάγµατα, περὶ µὲν ἐκείνης οὐδὲν 
λέγουσι, περὶ δὲ τοῦ δικάζεσθαι πάντες πειρῶνται τεχνολο- 
γεῖν, ὅτι ἧττόν ἐστι πρὸ ἔργου τὰ ἔξω τοῦ πράγµατος λέγειν 
ἐν τοῖς δηµηγορικοῖς καὶ ἧττόν ἐστι κακοῦργον ἡ δηµηγορία 
δικολογίας, ὅτι κοινότερον. ἐνταῦθα µὲν γὰρ ὁ κριτὴς 
περὶ οἰκείων κρίνει, ὥστ' οὐδὲν ἄλλο δεῖ πλὴν ἀποδεῖξαι ὅτι 
οὕτως ἔχει ὥς φησιν ὁ συµβουλεύων· ἐν δὲ τοῖς δικανικοῖς 
οὐχ ἱκανὸν τοῦτο, ἀλλὰ πρὸ ἔργου ἐστὶν ἀναλαβεῖν τὸν ἀκροα- 
τήν· περὶ ἀλλοτρίων γὰρ ἡ κρίσις, ὥστε πρὸς τὸ αὑτῶν σκο- 
πούµενοι καὶ πρὸς χάριν ἀκροώµενοι διδόασι τοῖς ἀµφισβη- 
τοῦσιν, ἀλλ' οὐ κρίνουσιν. διὸ καὶ πολλαχοῦ, ὥσπερ πρό- 
τερον εἶπον, ὁ νόµος κωλύει λέγειν ἔξω τοῦ πράγµατος· ἐκεῖ 

δ' αὐτοὶ οἱ κριταὶ τοῦτο τηροῦσιν ἱκανῶς. ἐπεὶ δὲ φανερόν 
ἐστιν ὅτι ἡ µὲν ἔντεχνος µέθοδος περὶ τὰς πίστεις ἐστίν, ἡ δὲ 
πίστις ἀπόδειξίς τις (τότε γὰρ πιστεύοµεν µάλιστα ὅταν 
ἀποδεδεῖχθαι ὑπολάβωµεν), ἔστι δ' ἀπόδειξις ῥητορικὴ ἐν- 
θύµηµα, καὶ ἔστι τοῦτο ὡς εἰπεῖν ἁπλῶς κυριώτατον τῶν πί- 
στεων, τὸ δ' ἐνθύµηµα συλλογισµός τις, περὶ δὲ συλλογισµοῦ 
ὁµοίως ἅπαντος τῆς διαλεκτικῆς ἐστιν ἰδεῖν, ἢ αὐτῆς ὅλης ἢ 
µέρους τινός, δῆλον ὅτι ὁ µάλιστα τοῦτο δυνάµενος θεω- 
ρεῖν, ἐκ τίνων καὶ πῶς γίνεται συλλογισµός, οὗτος καὶ ἐν- 
θυµηµατικὸς ἂν εἴη µάλιστα, προσλαβὼν περὶ ποῖά τέ ἐστι 



τὸ ἐνθύµηµα καὶ τίνας ἔχει διαφορὰς πρὸς τοὺς λογικοὺς 
συλλογισµούς. τό τε γὰρ ἀληθὲς καὶ τὸ ὅµοιον τῷ ἀληθεῖ   
τῆς αὐτῆς ἐστι δυνάµεως ἰδεῖν, ἅµα δὲ καὶ οἱ ἄνθρωποι 
πρὸς τὸ ἀληθὲς πεφύκασιν ἱκανῶς καὶ τὰ πλείω τυγχά- 
νουσι τῆς ἀληθείας· διὸ πρὸς τὰ ἔνδοξα στοχαστικῶς ἔχειν 
τοῦ ὁµοίως ἔχοντος καὶ πρὸς τὴν ἀλήθειάν ἐστιν. 
 ὅτι µὲν οὖν τὰ ἔξω τοῦ πράγµατος οἱ ἄλλοι τεχνολογοῦσι, 
καὶ διότι µᾶλλον ἀπονενεύκασι πρὸς τὸ δικολογεῖν, φανερόν· 
χρήσιµος δέ ἐστιν ἡ ῥητορικὴ διά τε τὸ φύσει εἶναι κρείττω 
τἀληθῆ καὶ τὰ δίκαια τῶν ἐναντίων, ὥστε ἐὰν µὴ κατὰ τὸ 
προσῆκον αἱ κρίσεις γίγνωνται, ἀνάγκη δι' αὑτῶν ἡττᾶσθαι, 

τοῦτο δ' ἐστὶν ἄξιον ἐπιτιµήσεως, ἔτι δὲ πρὸς ἐνίους οὐδ' εἰ τὴν 
ἀκριβεστάτην ἔχοιµεν ἐπιστήµην, ῥᾴδιον ἀπ' ἐκείνης πεῖσαι 
λέγοντας· διδασκαλίας γάρ ἐστιν ὁ κατὰ τὴν ἐπιστήµην λόγος, 
τοῦτο δὲ ἀδύνατον, ἀλλ' ἀνάγκη διὰ τῶν κοινῶν ποιεῖσθαι τὰς 
πίστεις καὶ τοὺς λόγους, ὥσπερ καὶ ἐν τοῖς Τοπικοῖς ἐλέ- 
γοµεν περὶ τῆς πρὸς τοὺς πολλοὺς ἐντεύξεως. ἔτι δὲ τἀναντία 
δεῖ δύνασθαι πείθειν, καθάπερ καὶ ἐν τοῖς συλλογισµοῖς, οὐχ 
ὅπως ἀµφότερα πράττωµεν (οὐ γὰρ δεῖ τὰ φαῦλα πείθειν), ἀλλ' 
ἵνα µὴ λανθάνῃ πῶς ἔχει, καὶ ὅπως ἄλλου χρωµένου τοῖς λόγοις 
µὴ δικαίως αὐτοὶ λύειν ἔχωµεν. τῶν µὲν οὖν ἄλλων 
τεχνῶν οὐδεµία τἀναντία συλλογίζεται, ἡ δὲ διαλεκτικὴ 
καὶ ἡ ῥητορικὴ µόναι τοῦτο ποιοῦσιν· ὁµοίως γάρ εἰσιν ἀµ- 
φότεραι τῶν ἐναντίων. τὰ µέντοι ὑποκείµενα πράγµατα 
οὐχ ὁµοίως ἔχει, ἀλλ' ἀεὶ τἀληθῆ καὶ τὰ βελτίω τῇ φύσει 
εὐσυλλογιστότερα καὶ πιθανώτερα ὡς ἁπλῶς εἰπεῖν. πρὸς 
δὲ τούτοις ἄτοπον εἰ τῷ σώµατι µὲν αἰσχρὸν µὴ δύνασθαι 
βοηθεῖν ἑαυτῷ, λόγῳ δ' οὐκ αἰσχρόν· ὃ µᾶλλον ἴδιόν ἐστιν 
ἀνθρώπου τῆς τοῦ σώµατος χρείας. εἰ δ' ὅτι µεγάλα βλά-   
ψειεν ἂν ὁ χρώµενος ἀδίκως τῇ τοιαύτῃ δυνάµει τῶν λό- 
γων, τοῦτό γε κοινόν ἐστι κατὰ πάντων τῶν ἀγαθῶν πλὴν 
ἀρετῆς, καὶ µάλιστα κατὰ τῶν χρησιµωτάτων, οἷον ἰσχύος 

ὑγιείας πλούτου στρατηγίας· τούτοις γὰρ ἄν τις ὠφελήσειεν τὰ 
 
µέγιστα χρώµενος δικαίως καὶ βλάψειεν ἀδίκως. 
 ὅτι µὲν οὖν οὐκ ἔστιν οὐθενός τινος γένους ἀφωρισµένου 
ἡ ῥητορική, ἀλλὰ καθάπερ ἡ διαλεκτική, καὶ ὅτι χρήσιµος, φα- 
νερόν, καὶ ὅτι οὐ τὸ πεῖσαι ἔργον αὐτῆς, ἀλλὰ τὸ ἰδεῖν τὰ ὑπάρ- 
χοντα πιθανὰ περὶ ἕκαστον, καθάπερ καὶ ἐν ταῖς ἄλλαις 
τέχναις πάσαις (οὐδὲ γὰρ ἰατρικῆς τὸ ὑγιᾶ ποιῆσαι, ἀλλὰ 
µέχρι οὗ ἐνδέχεται, µέχρι τούτου προαγαγεῖν· ἔστιν γὰρ καὶ 
τοὺς ἀδυνάτους µεταλαβεῖν ὑγιείας ὅµως θεραπεῦσαι καλῶς)· 
πρὸς δὲ τούτοις ὅτι τῆς αὐτῆς τό τε πιθανὸν καὶ τὸ φαινό- 



µενον ἰδεῖν πιθανόν, ὥσπερ καὶ ἐπὶ τῆς διαλεκτικῆς συλλο- 
γισµόν τε καὶ φαινόµενον συλλογισµόν· ἡ γὰρ σοφιστικὴ 
οὐκ ἐν τῇ δυνάµει ἀλλ' ἐν τῇ προαιρέσει· πλὴν ἐνταῦθα µὲν 
ἔσται ὁ µὲν κατὰ τὴν ἐπιστήµην ὁ δὲ κατὰ τὴν προαίρεσιν 
ῥήτωρ, ἐκεῖ δὲ σοφιστὴς µὲν κατὰ τὴν προαίρεσιν, διαλεκτι- 
κὸς δὲ οὐ κατὰ τὴν προαίρεσιν ἀλλὰ κατὰ τὴν δύναµιν. 
 περὶ δὲ αὐτῆς ἤδη τῆς µεθόδου πειρώµεθα λέγειν, πῶς τε καὶ 
ἐκ τίνων δυνησόµεθα τυγχάνειν τῶν προκειµένων. πάλιν οὖν 
οἷον ἐξ ὑπαρχῆς ὁρισάµενοι αὐτὴν τίς ἐστι, λέγωµεν τὰ λοιπά. 
 Ἔστω δὴ ἡ ῥητορικὴ δύναµις περὶ ἕκαστον τοῦ θεωρῆσαι 

τὸ ἐνδεχόµενον πιθανόν. τοῦτο γὰρ οὐδεµιᾶς ἑτέρας ἐστὶ 
τέχνης ἔργον· τῶν γὰρ ἄλλων ἑκάστη περὶ τὸ αὑτῇ ὑπο- 
κείµενόν ἐστιν διδασκαλικὴ καὶ πειστική, οἷον ἰατρικὴ περὶ 
ὑγιεινῶν καὶ νοσερῶν, καὶ γεωµετρία περὶ τὰ συµβεβηκότα 
πάθη τοῖς µεγέθεσι, καὶ ἀριθµητικὴ περὶ ἀριθµῶν, ὁµοίως δὲ   
καὶ αἱ λοιπαὶ τῶν τεχνῶν καὶ ἐπιστηµῶν· ἡ δὲ ῥητορικὴ 
περὶ τοῦ δοθέντος ὡς εἰπεῖν δοκεῖ δύνασθαι θεωρεῖν τὸ πιθα- 
νόν, διὸ καί φαµεν αὐτὴν οὐ περί τι γένος ἴδιον ἀφωρισµέ- 
νον ἔχειν τὸ τεχνικόν. 
 τῶν δὲ πίστεων αἱ µὲν ἄτεχνοί εἰσιν αἱ δ' ἔντεχνοι. ἄτεχνα 
δὲ λέγω ὅσα µὴ δι' ἡµῶν πεπόρισται ἀλλὰ προϋπῆρχεν, οἷον 
µάρτυρες βάσανοι συγγραφαὶ καὶ ὅσα τοιαῦτα, ἔντεχνα δὲ 
ὅσα διὰ τῆς µεθόδου καὶ δι' ἡµῶν κατασκευασθῆναι δυνατόν, 
ὥστε δεῖ τούτων τοῖς µὲν χρήσασθαι, τὰ δὲ εὑρεῖν. 
 τῶν δὲ διὰ τοῦ λόγου ποριζοµένων πίστεων τρία εἴδη 
ἔστιν· αἱ µὲν γάρ εἰσιν ἐν τῷ ἤθει τοῦ λέγοντος, αἱ δὲ 
ἐν τῷ τὸν ἀκροατὴν διαθεῖναί πως, αἱ δὲ ἐν αὐτῷ τῷ 
λόγῳ διὰ τοῦ δεικνύναι ἢ φαίνεσθαι δεικνύναι. διὰ µὲν 
οὖν τοῦ ἤθους, ὅταν οὕτω λεχθῇ ὁ λόγος ὥστε ἀξιό- 
πιστον ποιῆσαι τὸν λέγοντα· τοῖς γὰρ ἐπιεικέσι πιστεύοµεν 
µᾶλλον καὶ θᾶττον, περὶ πάντων µὲν ἁπλῶς, ἐν οἷς δὲ τὸ 

ἀκριβὲς µὴ ἔστιν ἀλλὰ τὸ ἀµφιδοξεῖν, καὶ παντελῶς. δεῖ 
δὲ καὶ τοῦτο συµβαίνειν διὰ τοῦ λόγου, ἀλλὰ µὴ διὰ τοῦ 
προδεδοξάσθαι ποιόν τινα εἶναι τὸν λέγοντα· οὐ γάρ, ὥσπερ 
ἔνιοι τῶν τεχνολογούντων, <οὐ> τίθεµεν ἐν τῇ τέχνῃ καὶ τὴν ἐπι- 
είκειαν τοῦ λέγοντος, ὡς οὐδὲν συµβαλλοµένην πρὸς τὸ πιθα- 
νόν, ἀλλὰ σχεδὸν ὡς εἰπεῖν κυριωτάτην ἔχει πίστιν τὸ ἦθος. 
 διὰ δὲ τῶν ἀκροατῶν, ὅταν εἰς πάθος ὑπὸ τοῦ λόγου προ- 
αχθῶσιν· οὐ γὰρ ὁµοίως ἀποδίδοµεν τὰς κρίσεις λυπούµενοι 
καὶ χαίροντες, ἢ φιλοῦντες καὶ µισοῦντες· πρὸς ὃ καὶ µόνον 
πειρᾶσθαί φαµεν πραγµατεύεσθαι τοὺς νῦν τεχνολογοῦντας. 
περὶ µὲν οὖν τούτων δηλωθήσεται καθ' ἕκαστον, ὅταν περὶ τῶν   
παθῶν λέγωµεν, διὰ δὲ τοῦ λόγου πιστεύουσιν, ὅταν ἀληθὲς 



ἢ φαινόµενον δείξωµεν ἐκ τῶν περὶ ἕκαστα πιθανῶν. 
                          ἐπεὶ 
δ' αἱ πίστεις διὰ τούτων εἰσί, φανερὸν ὅτι ταύτας ἐστὶ λαβεῖν 
τοῦ συλλογίσασθαι δυναµένου καὶ τοῦ θεωρῆσαι περὶ τὰ 
ἤθη καὶ περὶ τὰς ἀρετὰς καὶ τρίτον [τοῦ] περὶ τὰ πάθη, τί τε 
ἕκαστόν ἐστιν τῶν παθῶν καὶ ποῖόν τι, καὶ ἐκ τίνων ἐγγίνεται 
καὶ πῶς, ὥστε συµβαίνει τὴν ῥητορικὴν οἷον παραφυές τι 
τῆς διαλεκτικῆς εἶναι καὶ τῆς περὶ τὰ ἤθη πραγµατείας, ἣν 
δίκαιόν ἐστι προσαγορεύειν πολιτικήν. διὸ καὶ ὑποδύεται 

ὑπὸ τὸ σχῆµα τὸ τῆς πολιτικῆς ἡ ῥητορικὴ καὶ οἱ ἀντι- 
ποιούµενοι ταύτης τὰ µὲν δι' ἀπαιδευσίαν, τὰ δὲ δι' ἀλαζο- 
νείαν, τὰ δὲ καὶ δι' ἄλλας αἰτίας ἀνθρωπικάς· ἔστι γὰρ µόριόν 
τι τῆς διαλεκτικῆς καὶ ὁµοίωµα, καθάπερ καὶ ἀρχόµενοι εἴποµεν· 
περὶ οὐδενὸς γὰρ ὡρισµένου οὐδετέρα αὐτῶν ἐστιν ἐπιστήµη 
πῶς ἔχει, ἀλλὰ δυνάµεις τινὲς τοῦ πορίσαι λόγους. 
 περὶ µὲν οὖν τῆς δυνάµεως αὐτῶν, καὶ πῶς ἔχουσι 
πρὸς ἀλλήλας, εἴρηται σχεδὸν ἱκανῶς· τῶν δὲ διὰ τοῦ δει- 
κνύναι ἢ φαίνεσθαι δεικνύναι, καθάπερ καὶ ἐν τοῖς δια- 
λεκτικοῖς τὸ µὲν ἐπαγωγή ἐστιν, τὸ δὲ συλλογισµός, τὸ δὲ 
φαινόµενος συλλογισµός, καὶ ἐνταῦθα ὁµοίως· ἔστιν γὰρ τὸ µὲν 
παράδειγµα ἐπαγωγή, τὸ δ' ἐνθύµηµα συλλογισµός, τὸ δὲ φαι- 
νόµενον ἐνθύµηµα φαινόµενος συλλογισµός. καλῶ δ' ἐνθύ- 
µηµα µὲν ῥητορικὸν συλλογισµόν, παράδειγµα δὲ ἐπαγωγὴν 
ῥητορικήν. πάντες δὲ τὰς πίστεις ποιοῦνται διὰ τοῦ δεικνύναι   
ἢ παραδείγµατα λέγοντες ἢ ἐνθυµήµατα, καὶ παρὰ ταῦτα 
οὐδέν· ὥστ' εἴπερ καὶ ὅλως ἀνάγκη ἢ συλλογιζόµενον ἢ 
ἐπάγοντα δεικνύναι ὁτιοῦν [ἢ ὁντινοῦν] (δῆλον δ' ἡµῖν τοῦτο 
ἐκ τῶν Ἀναλυτικῶν), ἀναγκαῖον ἑκάτερον αὐτῶν ἑκατέρῳ 
τούτων τὸ αὐτὸ εἶναι. 
 τίς δ' ἐστὶν διαφορὰ παραδείγµατος καὶ ἐνθυµήµατος, φανε- 

ρὸν ἐκ τῶν Τοπικῶν (ἐκεῖ γὰρ περὶ συλλογισµοῦ καὶ ἐπαγωγῆς 
εἴρηται πρότερον), ὅτι τὸ µὲν ἐπὶ πολλῶν καὶ ὁµοίων δείκνυ- 
σθαι ὅτι οὕτως ἔχει ἐκεῖ µὲν ἐπαγωγή ἐστιν ἐνταῦθα δὲ παρά- 
δειγµα, τὸ δὲ τινῶν ὄντων ἕτερόν τι διὰ ταῦτα συµβαίνειν 
παρὰ ταῦτα τῷ ταῦτα εἶναι ἢ καθόλου ἢ ὡς ἐπὶ τὸ πολὺ 
ἐκεῖ µὲν συλλογισµὸς ἐνταῦθα δὲ ἐνθύµηµα καλεῖται. φα- 
νερὸν δὲ καὶ ὅτι ἑκάτερον ἔχει ἀγαθὸν τὸ εἶδος τῆς 
ῥητορείας· καθάπερ γὰρ καὶ ἐν τοῖς µεθοδικοῖς εἴρηται, καὶ ἐν 
τούτοις ὁµοίως ἔχει· εἰσὶν γὰρ αἱ µὲν παραδειγµατώδεις ῥη- 
τορεῖαι αἱ δὲ ἐνθυµηµατικαί, καὶ ῥήτορες ὁµοίως οἱ µὲν 
παραδειγµατώδεις οἱ δὲ ἐνθυµηµατικοί. πιθανοὶ µὲν οὖν οὐχ 
ἧττον οἱ λόγοι οἱ διὰ τῶν παραδειγµάτων, θορυβοῦνται δὲ 
µᾶλλον οἱ ἐνθυµηµατικοί· τὴν δ' αἰτίαν [αὐτῶν], καὶ πῶς 



ἑκατέρῳ χρηστέον, ἐροῦµεν ὕστερον· νῦν δὲ περὶ αὐτῶν τούτων 
µᾶλλον διορίσωµεν καθαρῶς. 
 ἐπεὶ γὰρ τὸ πιθανὸν τινὶ πιθανόν ἐστι, καὶ τὸ µὲν εὐθὺς 
ὑπάρχει δι' αὑτὸ πιθανὸν καὶ πιστὸν τὸ δὲ τῷ δείκνυσθαι δοκεῖν 
διὰ τοιούτων, οὐδεµία δὲ τέχνη σκοπεῖ τὸ καθ' ἕκαστον, οἷον ἡ 
ἰατρικὴ τί Σωκράτει τὸ ὑγιεινόν ἐστιν ἢ Καλλίᾳ, ἀλλὰ τί τῷ   
τοιῷδε ἢ τοῖς τοιοῖσδε (τοῦτο γὰρ ἔντεχνον, τὸ δὲ καθ' ἕκαστον 
ἄπειρον καὶ οὐκ ἐπιστητόν), οὐδὲ ἡ ῥητορικὴ τὸ καθ' ἕκαστον 

ἔνδοξον θεωρήσει, οἷον Σωκράτει ἢ Ἱππίᾳ, ἀλλὰ τὸ τοιοισδί, 
καθάπερ καὶ ἡ διαλεκτική. καὶ γὰρ ἐκείνη συλλογίζεται οὐκ 
ἐξ ὧν ἔτυχεν (φαίνεται γὰρ ἄττα καὶ τοῖς παραληροῦσιν), 
ἀλλ' ἐκείνη µὲν ἐκ τῶν λόγου δεοµένων, ἡ δὲ ῥητορικὴ ἐκ 
τῶν ἤδη βουλεύεσθαι εἰωθότων. ἔστιν δὲ τὸ ἔργον αὐτῆς περί 
τε τοιούτων περὶ ὧν βουλευόµεθα καὶ τέχνας µὴ ἔχοµεν, 
καὶ ἐν τοῖς τοιούτοις ἀκροαταῖς οἳ οὐ δύνανται διὰ πολλῶν 
συνορᾶν οὐδὲ λογίζεσθαι πόρρωθεν. βουλευόµεθα δὲ περὶ τῶν 
φαινοµένων ἐνδέχεσθαι ἀµφοτέρως ἔχειν· περὶ γὰρ τῶν 
ἀδυνάτων ἄλλως ἢ γενέσθαι ἢ ἔσεσθαι ἢ ἔχειν οὐδεὶς βου- 
λεύεται οὕτως ὑπολαµβάνων· οὐδὲν γὰρ πλέον. 
                        ἐνδέχεται 
δὲ συλλογίζεσθαι καὶ συνάγειν τὰ µὲν ἐκ συλλελογισµέ- 
νων πρότερον, τὰ δ' ἐξ ἀσυλλογίστων µέν, δεοµένων δὲ συλ- 
λογισµοῦ διὰ τὸ µὴ εἶναι ἔνδοξα, ἀνάγκη δὲ τούτων τὸ µὲν 
µὴ εἶναι εὐεπακολούθητον διὰ τὸ µῆκος (ὁ γὰρ κριτὴς ὑπό- 
 
κειται εἶναι ἁπλοῦς), τὰ δὲ µὴ πιθανὰ διὰ τὸ µὴ ἐξ ὁµο- 
λογουµένων εἶναι µηδ' ἐνδόξων, ὥστ' ἀναγκαῖον τό τε ἐνθύ- 
µηµα εἶναι καὶ τὸ παράδειγµα περί τε τῶν ἐνδεχοµένων 
ὡς τὰ πολλὰ ἔχειν ἄλλως, τὸ µὲν παράδειγµα ἐπαγω- 

γὴν τὸ δ' ἐνθύµηµα συλλογισµόν, καὶ ἐξ ὀλίγων τε καὶ 
πολλάκις ἐλαττόνων ἢ ἐξ ὧν ὁ πρῶτος συλλογισµός· ἐὰν γὰρ 
ᾖ τι τούτων γνώριµον, οὐδὲ δεῖ λέγειν· αὐτὸς γὰρ τοῦτο προς-   
τίθησιν ὁ ἀκροατής, οἷον ὅτι ∆ωριεὺς στεφανίτην ἀγῶνα νενίκη- 
κεν· ἱκανὸν γὰρ εἰπεῖν ὅτι Ὀλύµπια νενίκηκεν, τὸ δ' ὅτι στεφανί- 
της τὰ Ὀλύµπια οὐδὲ δεῖ προσθεῖναι· γιγνώσκουσι γὰρ πάντες. 
 ἐπεὶ δ' ἐστὶν ὀλίγα µὲν τῶν ἀναγκαίων ἐξ ὧν οἱ ῥητορικοὶ 
συλλογισµοί εἰσι (τὰ γὰρ πολλὰ περὶ ὧν αἱ κρίσεις καὶ αἱ 
σκέψεις ἐνδέχεται καὶ ἄλλως ἔχειν· περὶ ὧν µὲν γὰρ πράτ- 
τουσι βουλεύονται καὶ σκοποῦσι, τὰ δὲ πραττόµενα πάντα 
τοιούτου γένους ἐστί, καὶ οὐδὲν ὡς ἔπος εἰπεῖν ἐξ ἀνάγκης 
τούτων, τὰ δ' ὡς ἐπὶ τὸ πολὺ συµβαίνοντα καὶ ἐνδεχόµενα 
ἐκ τοιούτων ἀνάγκη ἑτέρων συλλογίζεσθαι, τὰ δ' ἀναγκαῖα 
ἐξ ἀναγκαίων· δῆλον δ' ἡµῖν καὶ τοῦτο ἐκ τῶν Ἀναλυτι- 



κῶν), φανερὸν ὅτι ἐξ ὧν τὰ ἐνθυµήµατα λέγεται, τὰ µὲν 
ἀναγκαῖα ἔσται, τὰ δὲ πλεῖστα ὡς ἐπὶ τὸ πολύ, τὰ δ' 
ἐνθυµήµατα ἐξ εἰκότων καὶ ἐκ σηµείων, ὥστε ἀνάγκη τούτων 
ἑκάτερον ἑκατέρῳ ταὐτὸ εἶναι. 
 τὸ µὲν γὰρ εἰκός ἐστι τὸ ὡς ἐπὶ τὸ πολὺ γινόµενον, οὐχ 
ἁπλῶς δὲ καθάπερ ὁρίζονταί τινες, ἀλλὰ τὸ περὶ τὰ ἐν- 
δεχόµενα ἄλλως ἔχειν, οὕτως ἔχον πρὸς ἐκεῖνο πρὸς ὃ εἰκὸς 

ὡς τὸ καθόλου πρὸς τὸ κατὰ µέρος· τῶν δὲ σηµείων τὸ 
µὲν οὕτως ἔχει ὡς τῶν καθ' ἕκαστόν τι πρὸς τὸ καθόλου, 
τὸ δὲ ὡς τῶν καθόλου τι πρὸς τὸ κατὰ µέρος. τούτων δὲ 
τὸ µὲν ἀναγκαῖον τεκµήριον, τὸ δὲ µὴ ἀναγκαῖον ἀνώνυ- 
µόν ἐστι κατὰ τὴν διαφοράν. ἀναγκαῖα µὲν οὖν λέγω ἐξ 
ὧν γίνεται συλλογισµός· διὸ καὶ τεκµήριον τὸ τοιοῦτον τῶν 
σηµείων ἐστίν· ὅταν γὰρ µὴ ἐνδέχεσθαι οἴωνται λῦσαι τὸ 
λεχθέν, τότε φέρειν οἴονται τεκµήριον ὡς δεδειγµένον καὶ 
πεπερασµένον· τὸ γὰρ τέκµαρ καὶ πέρας ταὐτόν ἐστι κατὰ 
τὴν ἀρχαίαν γλῶτταν. ἔστιν δὲ τῶν σηµείων τὸ µὲν ὡς 
τὸ καθ' ἕκαστον πρὸς τὸ καθόλου ὧδε, οἷον εἴ τις εἴπειεν   
σηµεῖον εἶναι ὅτι οἱ σοφοὶ δίκαιοι, Σωκράτης γὰρ σοφὸς 
ἦν καὶ δίκαιος. τοῦτο µὲν οὖν σηµεῖον, λυτὸν δέ, κἂν 
ἀληθὲς ᾖ τὸ εἰρηµένον (ἀσυλλόγιστον γὰρ), τὸ δέ, οἷον εἴ 
τις εἴπειεν σηµεῖον ὅτι νοσεῖ, πυρέττει γάρ, ἢ τέτοκεν, ὅτι 
γάλα ἔχει, ἀναγκαῖον. ὅπερ τῶν σηµείων τεκµήριον µόνον 
ἐστίν· µόνον γάρ, ἂν ἀληθὲς ᾖ, ἄλυτόν ἐστιν. τὸ δὲ ὡς τὸ 
καθόλου πρὸς τὸ κατὰ µέρος ἔχον, οἷον εἴ τις εἴπειεν ὅτι 
πυρέττει σηµεῖον εἶναι, πυκνὸν γὰρ ἀναπνεῖ. λυτὸν δὲ καὶ 
τοῦτο, κἂν ἀληθὲς ᾖ· ἐνδέχεται γὰρ καὶ µὴ πυρέττοντα 
πνευστιᾶν. 

        τί µὲν οὖν εἰκός ἐστι καὶ τί σηµεῖον καὶ 
τεκµήριον, καὶ τί διαφέρουσιν, εἴρηται µὲν καὶ νῦν, µᾶλ- 
λον δὲ φανερῶς καὶ περὶ τούτων, καὶ διὰ τίν' αἰτίαν τὰ 
µὲν ἀσυλλόγιστά ἐστι τὰ δὲ συλλελογισµένα, ἐν τοῖς Ἀνα- 
λυτικοῖς διώρισται περὶ αὐτῶν. 
 παράδειγµα δὲ ὅτι µέν ἐστιν ἐπαγωγὴ καὶ περὶ ποῖα ἐπαγωγή, 
εἴρηται· ἔστι δὲ οὔτε ὡς µέρος πρὸς ὅλον οὔθ' ὡς ὅλον πρὸς 
µέρος οὔθ' ὡς ὅλον πρὸς ὅλον, ἀλλ' ὡς µέρος πρὸς µέρος, ὅµοιον 
πρὸς ὅµοιον - ὅταν ἄµφω µὲν ᾖ ὑπὸ τὸ αὐτὸ γένος, γνωριµώτε- 
ρον δὲ θάτερον ᾖ θατέρου, παράδειγµά ἐστιν· οἷον ὅτι ἐπ- 
εβούλευε τυραννίδι ∆ιονύσιος αἰτῶν τὴν φυλακήν· καὶ γὰρ Πεισί- 
στρατος πρότερον ἐπιβουλεύων ᾔτει φυλακὴν καὶ λαβὼν ἐτυράν- 
νησε, καὶ Θεαγένης ἐν Μεγάροις· καὶ ἄλλοι ὅσους ἴσασι, 
παράδειγµα πάντες γίγνονται τοῦ ∆ιονυσίου, ὃν οὐκ ἴσασίν 
πω εἰ διὰ τοῦτο αἰτεῖ. πάντα δὲ ταῦτα ὑπὸ τὸ αὐτὸ καθόλου, 



ὅτι ὁ ἐπιβουλεύων τυραννίδι φυλακὴν αἰτεῖ.   
 ἐξ ὧν µὲν οὖν λέγονται αἱ δοκοῦσαι εἶναι πίστεις ἀποδεικτι- 
καί, εἴρηται. τῶν δὲ ἐνθυµηµάτων µεγίστη διαφορὰ καὶ 
µάλιστα λεληθυῖα σχεδὸν παρὰ πᾶσίν ἐστιν ἥπερ καὶ περὶ τὴν 
διαλεκτικὴν µέθοδον τῶν συλλογισµῶν· τὰ µὲν γὰρ αὐτῶν 
ἐστι κατὰ τὴν ῥητορικὴν ὥσπερ καὶ κατὰ τὴν διαλεκτικὴν 

µέθοδον τῶν συλλογισµῶν, τὰ δὲ κατ' ἄλλας τέχνας καὶ 
δυνάµεις, τὰς µὲν οὔσας τὰς δ' οὔπω κατειληµµένας· διὸ 
καὶ λανθάνουσίν τε τοὺς ἀκροατὰς καὶ [µᾶλλον] ἁπτόµενοι 
κατὰ τρόπον µεταβαίνουσιν ἐξ αὐτῶν. µᾶλλον δὲ σαφὲς 
ἔσται τὸ λεγόµενον διὰ πλειόνων ῥηθέν. λέγω γὰρ δια- 
λεκτικούς τε καὶ ῥητορικοὺς συλλογισµοὺς εἶναι περὶ ὧν τοὺς 
τόπους λέγοµεν· οὗτοι δ' εἰσὶν οἱ κοινοὶ περὶ δικαίων καὶ 
φυσικῶν καὶ περὶ πολιτικῶν καὶ περὶ πολλῶν διαφερόν- 
των εἴδει, οἷον ὁ τοῦ µᾶλλον καὶ ἧττον τόπος· οὐδὲν γὰρ 
µᾶλλον ἔσται ἐκ τούτου συλλογίσασθαι ἢ ἐνθύµηµα εἰπεῖν 
περὶ δικαίων ἢ περὶ φυσικῶν ἢ περὶ ὁτουοῦν· καίτοι ταῦτα εἴδει 
διαφέρει. ἴδια δὲ ὅσα ἐκ τῶν περὶ ἕκαστον εἶδος καὶ γέ- 
νος προτάσεών ἐστιν, οἷον περὶ φυσικῶν εἰσι προτάσεις ἐξ 
ὧν οὔτε ἐνθύµηµα οὔτε συλλογισµὸς ἔστι περὶ τῶν ἠθικῶν, 
καὶ περὶ τούτων ἄλλαι ἐξ ὧν οὐκ ἔσται περὶ τῶν φυσικῶν· 
ὁµοίως δὲ τοῦτ' ἔχει ἐπὶ πάντων. κἀκεῖνα µὲν οὐ ποιήσει 
περὶ οὐδὲν γένος ἔµφρονα· περὶ οὐδὲν γὰρ ὑποκείµενόν ἐστιν· 
ταῦτα δὲ ὅσῳ τις ἂν βέλτιον ἐκλέγηται [τὰς προτάσεις], 
λήσει ποιήσας ἄλλην ἐπιστήµην τῆς διαλεκτικῆς καὶ ῥητο- 
ρικῆς· ἂν γὰρ ἐντύχῃ ἀρχαῖς, οὐκέτι διαλεκτικὴ οὐδὲ ῥη-   
τορικὴ ἀλλ' ἐκείνη ἔσται ἧς ἔχει τὰς ἀρχάς. ἔστι δὲ τὰ 

πλεῖστα τῶν ἐνθυµηµάτων ἐκ τούτων τῶν εἰδῶν λεγόµενα, 
τῶν κατὰ µέρος καὶ ἰδίων, ἐκ δὲ τῶν κοινῶν ἐλάττω. 
καθάπερ οὖν καὶ ἐν τοῖς Τοπικοῖς, καὶ ἐνταῦθα διαιρετέον 
τῶν ἐνθυµηµάτων τά τε εἴδη καὶ τοὺς τόπους ἐξ ὧν ληπτέον. 
λέγω δ' εἴδη µὲν τὰς καθ' ἕκαστον γένος ἰδίας προτάσεις, 
τόπους δὲ τοὺς κοινοὺς ὁµοίως πάντων. πρότερον οὖν εἴπωµεν 
περὶ τῶν εἰδῶν· πρῶτον δὲ λάβωµεν τὰ γένη τῆς ῥητορι- 
κῆς, ὅπως διελόµενοι πόσα ἐστίν, περὶ τούτων χωρὶς λαµ- 
βάνωµεν τὰ στοιχεῖα καὶ τὰς προτάσεις. 
 Ἔστιν δὲ τῆς ῥητορικῆς εἴδη τρία τὸν ἀριθµόν· τοσοῦτοι 
γὰρ καὶ οἱ ἀκροαταὶ τῶν λόγων ὑπάρχουσιν ὄντες. σύγ- 
κειται µὲν γὰρ ἐκ τριῶν ὁ λόγος, ἔκ τε τοῦ λέγοντος καὶ 
περὶ οὗ λέγει καὶ πρὸς ὅν, καὶ τὸ τέλος πρὸς τοῦτόν ἐστιν, 
λέγω δὲ τὸν ἀκροατήν. ἀνάγκη δὲ τὸν ἀκροατὴν ἢ θεωρὸν 
εἶναι ἢ κριτήν, κριτὴν δὲ ἢ τῶν γεγενηµένων ἢ τῶν µελ- 
λόντων. ἔστιν δ' ὁ µὲν περὶ τῶν µελλόντων κρίνων ὁ ἐκ- 



κλησιαστής, ὁ δὲ περὶ τῶν γεγενηµένων [οἷον] ὁ δικαστής, ὁ 
δὲ περὶ τῆς δυνάµεως ὁ θεωρός, ὥστ' ἐξ ἀνάγκης ἂν εἴη 
τρία γένη τῶν λόγων τῶν ῥητορικῶν, συµβουλευτικόν, δικα- 
νικόν, ἐπιδεικτικόν. 
          συµβουλῆς δὲ τὸ µὲν προτροπή, τὸ 

δὲ ἀποτροπή· ἀεὶ γὰρ καὶ οἱ ἰδίᾳ συµβουλεύοντες καὶ οἱ 
κοινῇ δηµηγοροῦντες τούτων θάτερον ποιοῦσιν. δίκης δὲ τὸ µὲν 
κατηγορία, τὸ δ' ἀπολογία· τούτων γὰρ ὁποτερονοῦν ποιεῖν 
ἀνάγκη τοὺς ἀµφισβητοῦντας. ἐπιδεικτικοῦ δὲ τὸ µὲν ἔπ- 
αινος τὸ δὲ ψόγος. χρόνοι δὲ ἑκάστου τούτων εἰσὶ τῷ µὲν 
συµβουλεύοντι ὁ µέλλων (περὶ γὰρ τῶν ἐσοµένων συµβου- 
λεύει ἢ προτρέπων ἢ ἀποτρέπων), τῷ δὲ δικαζοµένῳ ὁ γε-   
νόµενος (περὶ γὰρ τῶν πεπραγµένων ἀεὶ ὁ µὲν κατηγορεῖ, 
ὁ δὲ ἀπολογεῖται), τῷ δ' ἐπιδεικτικῷ κυριώτατος µὲν ὁ 
παρών (κατὰ γὰρ τὰ ὑπάρχοντα ἐπαινοῦσιν ἢ ψέγουσιν 
πάντες), προσχρῶνται δὲ πολλάκις καὶ τὰ γενόµενα ἀνα- 
µιµνήσκοντες καὶ τὰ µέλλοντα προεικάζοντες. 
 
                        τέλος δὲ 
ἑκάστοις τούτων ἕτερόν ἐστι, καὶ τρισὶν οὖσι τρία, τῷ µὲν 
συµβουλεύοντι τὸ συµφέρον καὶ βλαβερόν· ὁ µὲν γὰρ 
προτρέπων ὡς βέλτιον συµβουλεύει, ὁ δὲ ἀποτρέπων ὡς 
χείρονος ἀποτρέπει, τὰ δ' ἄλλα πρὸς τοῦτο συµπαραλαµ- 
βάνει, ἢ δίκαιον ἢ ἄδικον, ἢ καλὸν ἢ αἰσχρόν· τοῖς δὲ 
δικαζοµένοις τὸ δίκαιον καὶ τὸ ἄδικον, τὰ δ' ἄλλα καὶ οὗτοι 
συµπαραλαµβάνουσι πρὸς ταῦτα· τοῖς δ' ἐπαινοῦσιν καὶ 

ψέγουσιν τὸ καλὸν καὶ τὸ αἰσχρόν, τὰ δ' ἄλλα καὶ οὗτοι 
πρὸς ταῦτα ἐπαναφέρουσιν. 
               σηµεῖον δ' ὅτι τὸ εἰρηµένον 
ἑκάστοις τέλος· περὶ µὲν γὰρ τῶν ἄλλων ἐνίοτε οὐκ ἂν 
ἀµφισβητήσαιεν, οἷον ὁ δικαζόµενος ὡς οὐ γέγονεν ἢ 
οὐκ ἔβλαψεν· ὅτι δ' ἀδικεῖ οὐδέποτ' ἂν ὁµολογήσειεν· 
οὐδὲν γὰρ ἂν ἔδει δίκης. ὁµοίως δὲ καὶ οἱ συµβουλεύοντες 
τὰ µὲν ἄλλα πολλάκις προΐενται, ὡς δὲ ἀσύµφορα συµ- 
βουλεύουσιν ἢ ἀπ' ὠφελίµων ἀποτρέπουσιν οὐκ ἂν ὁµολογή- 
σαιεν· ὡς δ' [οὐκ] ἄδικον τοὺς ἀστυγείτονας καταδουλοῦσθαι 
καὶ τοὺς µηδὲν ἀδικοῦντας, πολλάκις οὐδὲν φροντίζουσιν. 
ὁµοίως δὲ καὶ οἱ ἐπαινοῦντες καὶ οἱ ψέγοντες οὐ σκοποῦσιν 
εἰ συµφέροντα ἔπραξεν ἢ βλαβερά, ἀλλὰ καὶ ἐν ἐπαίνῳ 
πολλάκις τιθέασιν ὅτι ὀλιγωρήσας τοῦ αὑτῷ λυσιτελοῦντος 
ἔπραξεν ὅ τι καλόν, οἷον Ἀχιλλέα ἐπαινοῦσιν ὅτι ἐβοήθησε   
τῷ ἑταίρῳ Πατρόκλῳ εἰδὼς ὅτι δεῖ αὐτὸν ἀποθανεῖν ἐξὸν ζῆν. 
τούτῳ δὲ ὁ µὲν τοιοῦτος θάνατος κάλλιον, τὸ δὲ ζῆν συµφέρον. 



 φανερὸν δὲ ἐκ τῶν εἰρηµένων ὅτι ἀνάγκη περὶ τού- 
των ἔχειν πρῶτον τὰς προτάσεις· τὰ γὰρ τεκµήρια καὶ 
τὰ εἰκότα καὶ τὰ σηµεῖα προτάσεις εἰσὶν ῥητορικαί· ὅλως 
µὲν γὰρ συλλογισµὸς ἐκ προτάσεών ἐστιν, τὸ δ' ἐνθύµηµα 
 
Bekker page 1359a, line 10 
 
συλλογισµός ἐστι συνεστηκὼς ἐκ τῶν εἰρηµένων προτάσεων. 
 ἐπεὶ δὲ οὔτε πραχθῆναι οἷόν τε οὔτε πεπρᾶχθαι τὰ ἀδύ- 
νατα ἀλλὰ τὰ δυνατά, οὐδὲ τὰ µὴ γενόµενα ἢ µὴ ἐσό- 
µενα [οὐχ] οἷόν τε τὰ µὲν πεπρᾶχθαι, τὰ δὲ πραχθήσεσθαι, 
ἀναγκαῖον καὶ τῷ συµβουλεύοντι καὶ τῷ δικαζοµένῳ καὶ 
τῷ ἐπιδεικτικῷ ἔχειν προτάσεις περὶ δυνατοῦ καὶ ἀδυνάτου, 
καὶ εἰ γέγονεν ἢ µή, καὶ εἰ ἔσται ἢ µή. ἔτι δὲ ἐπεὶ ἅπαν- 
τες, καὶ ἐπαινοῦντες καὶ ψέγοντες, καὶ προτρέποντες καὶ 
ἀποτρέποντες, καὶ κατηγοροῦντες καὶ ἀπολογούµενοι, οὐ µόνον 
τὰ εἰρηµένα δεικνύναι πειρῶνται, ἀλλὰ καὶ ὅτι µέγα ἢ 
µικρὸν τὸ ἀγαθὸν ἢ τὸ κακόν, ἢ τὸ καλὸν ἢ τὸ αἰσχρόν, 
ἢ τὸ δίκαιον ἢ τὸ ἄδικον, ἢ καθ' αὑτὰ λέγοντες ἢ πρὸς 
ἄλληλα ἀντιπαραβάλλοντες, δῆλον ὅτι δέοι ἂν καὶ περὶ 
µεγέθους καὶ µικρότητος καὶ τοῦ µείζονος καὶ τοῦ ἐλάττονος 
προτάσεις ἔχειν, καὶ καθόλου καὶ περὶ ἑκάστου, οἷον τί µεῖ- 
ζον ἀγαθὸν ἢ ἔλαττον ἢ ἀδίκηµα ἢ δικαίωµα· ὁµοίως δὲ 
καὶ περὶ τῶν ἄλλων. 
             περὶ ὧν µὲν οὖν ἐξ ἀνάγκης δεῖ 
λαβεῖν τὰς προτάσεις, εἴρηται· µετὰ δὲ ταῦτα διαιρετέον 
ἰδίᾳ περὶ ἑκάστου τούτων, οἷον περὶ ὧν συµβουλὴ καὶ περὶ 
ὧν οἱ ἐπιδεικτικοὶ λόγοι, τρίτον δὲ περὶ ὧν αἱ δίκαι.   

 Πρῶτον µὲν οὖν ληπτέον περὶ ποῖα ἀγαθὰ ἢ κακὰ 
ὁ συµβουλεύων συµβουλεύει, ἐπειδὴ οὐ περὶ ἅπαντα ἀλλ' 
ὅσα ἐνδέχεται καὶ γενέσθαι καὶ µή, ὅσα δὲ ἐξ ἀνάγκης ἢ 
ἔστιν ἢ ἔσται, ἢ ἀδύνατον ἢ εἶναι ἢ γενέσθαι, περὶ δὲ τούτων 
οὐκ ἔστι συµβουλή. οὐδὲ δὴ περὶ τῶν ἐνδεχοµένων ἁπάντων· 
ἔστιν γὰρ καὶ φύσει ἔνια καὶ ἀπὸ τύχης γινόµενα ἀγαθὰ 
τῶν ἐνδεχοµένων καὶ γίγνεσθαι καὶ µή, περὶ ὧν οὐδὲν πρὸ 
ἔργου τὸ συµβουλεύειν· ἀλλὰ δῆλον ὅτι περὶ ὅσων ἐστὶν τὸ 
βουλεύεσθαι. τοιαῦτα δ' ἐστὶν ὅσα πέφυκεν ἀνάγεσθαι εἰς 
ἡµᾶς, καὶ ὧν ἡ ἀρχὴ τῆς γενέσεως ἐφ' ἡµῖν ἐστιν· µέχρι γὰρ τού- 
του σκοποῦµεν, ἕως ἂν εὕρωµεν εἰ ἡµῖν δυνατὰ ἢ ἀδύνατα πρᾶξαι. 
 καθ' ἕκαστον µὲν οὖν ἀκριβῶς διαριθµήσασθαι καὶ 
διαλαβεῖν εἰς εἴδη περὶ ὧν εἰώθασι χρηµατίζειν, ἔτι 
δ' ὅσον ἐνδέχεται περὶ αὐτῶν διορίσαι κατὰ τὴν ἀλή- 
θειαν, οὐ δεῖ κατὰ τὸν παρόντα καιρὸν ζητεῖν διὰ τὸ 
µήτε τῆς ῥητορικῆς εἶναι τέχνης, ἀλλ' ἐµφρονεστέρας καὶ 
µᾶλλον ἀληθινῆς, πολλῷ τε πλείω δεδόσθαι καὶ νῦν αὐτῇ 
τῶν οἰκείων θεωρηµάτων· ὅπερ γὰρ καὶ πρότερον εἰρηκότες 



τυγχάνοµεν ἀληθές ἐστιν, ὅτι ἡ ῥητορικὴ σύγκειται µὲν 
ἔκ τε τῆς ἀναλυτικῆς ἐπιστήµης καὶ τῆς περὶ τὰ ἤθη πο- 
λιτικῆς, ὁµοία δ' ἐστὶν τὰ µὲν τῇ διαλεκτικῇ τὰ δὲ τοῖς 

σοφιστικοῖς λόγοις. ὅσῳ δ' ἄν τις ἢ τὴν διαλεκτικὴν ἢ 
ταύτην µὴ καθάπερ ἂν δυνάµεις ἀλλ' ἐπιστήµας πειρᾶται 
κατασκευάζειν, λήσεται τὴν φύσιν αὐτῶν ἀφανίσας τῷ µετα- 
βαίνειν ἐπισκευάζων εἰς ἐπιστήµας ὑποκειµένων τινῶν πρα- 
γµάτων, ἀλλὰ µὴ µόνον λόγων. ὅµως δὲ ὅσα πρὸ ἔργου µέν 
ἐστι διελεῖν, ἔτι δ' ὑπολείπει σκέψιν τῇ πολιτικῇ ἐπιστήµῃ, 
εἴπωµεν καὶ νῦν.   
 σχεδὸν γάρ, περὶ ὧν βουλεύονται πάντες καὶ περὶ ὧν ἀγο- 
ρεύουσιν οἱ συµβουλεύοντες, τὰ µέγιστα τυγχάνει πέντε τὸν 
ἀριθµὸν ὄντα· ταῦτα δ' ἐστὶν περί τε πόρων, καὶ πολέµου καὶ 
εἰρήνης, ἔτι δὲ περὶ φυλακῆς τῆς χώρας, καὶ τῶν εἰσαγοµένων 
καὶ ἐξαγοµένων, καὶ νοµοθεσίας· ὥστε περὶ µὲν πόρων τὸν 
µέλλοντα συµβουλεύειν δέοι ἂν τὰς προσόδους τῆς πόλεως εἰδέναι 
τίνες καὶ πόσαι, ὅπως εἴτε τις παραλείπεται προστεθῇ καὶ 
εἴ τις ἐλάττων αὐξηθῇ, ἔτι δὲ τὰς δαπάνας τῆς πόλεως 
ἁπάσας, ὅπως εἴ τις περίεργος ἀφαιρεθῇ καὶ εἴ τις µείζων 
ἐλάττων γένηται· οὐ γὰρ µόνον πρὸς τὰ ὑπάρχοντα προς- 
τιθέντες πλουσιώτεροι γίγνονται, ἀλλὰ καὶ ἀφαιροῦντες τῶν 
δαπανηµάτων. ταῦτα δ' οὐ µόνον ἐκ τῆς περὶ τὰ ἴδια ἐµ- 
πειρίας ἐνδέχεται συνορᾶν, ἀλλ' ἀναγκαῖον καὶ τῶν παρὰ τοῖς ἄλ- 
λοις εὑρηµένων ἱστορικὸν εἶναι πρὸς τὴν περὶ τούτων συµβουλήν. 

 περὶ δὲ πολέµου καὶ εἰρήνης τὴν δύναµιν εἰδέναι 
τῆς πόλεως, ὁπόση τε ὑπάρχει ἤδη καὶ πόσην ἐνδέχε- 
ται ὑπάρξαι, καὶ ποία τις ἥ τε ὑπάρχουσά ἐστιν καὶ 
ἥτις ἐνδέχεται προσγενέσθαι, ἔτι δὲ πολέµους πῶς καὶ τίνας 
πεπολέµηκεν. οὐ µόνον δὲ τῆς οἰκείας πόλεως ἀλλὰ 
καὶ τῶν ὁµόρων ταῦτα ἀναγκαῖον εἰδέναι, καὶ πρὸς οὓς 
ἐπίδοξον πολεµεῖν, ὅπως πρὸς µὲν τοὺς κρείττους εἰρηνεύηται, 
πρὸς δὲ τοὺς ἥττους ἐφ' αὑτοῖς ᾖ τὸ πολεµεῖν, καὶ τὰς δυ- 
νάµεις, πότερον ὅµοιαι ἢ ἀνόµοιαι· ἔστιν γὰρ καὶ ταύτῃ πλεον- 
εκτεῖν ἢ ἐλαττοῦσθαι. ἀναγκαῖον δὲ καὶ πρὸς ταῦτα µὴ µόνον τοὺς 
οἰκείους πολέµους τεθεωρηκέναι ἀλλὰ καὶ τοὺς τῶν ἄλλων, πῶς 
ἀποβαίνουσιν· ἀπὸ γὰρ τῶν ὁµοίων τὰ ὅµοια γίγνεσθαι πέφυκεν. 
 ἔτι δὲ περὶ φυλακῆς τῆς χώρας µὴ λανθάνειν πῶς 
φυλάττεται, ἀλλὰ καὶ τὸ πλῆθος εἰδέναι τῆς φυλακῆς καὶ   
τὸ εἶδος καὶ τοὺς τόπους τῶν φυλακτηρίων (τοῦτο δ' ἀδύ- 
νατον µὴ ἔµπειρον ὄντα τῆς χώρας), ἵν' εἴ τ' ἐλάττων ἡ φυ- 
λακὴ προστεθῇ καὶ εἴ τις περίεργος ἀφαιρεθῇ καὶ τοὺς ἐπι- 
τηδείους τόπους τηρῶσι µᾶλλον. 
 ἔτι δὲ περὶ τροφῆς, πόση [δαπάνη] ἱκανὴ τῇ πόλει καὶ ποία, 



ἡ αὐτοῦ τε γιγνοµένη καὶ <ἡ> εἰσαγώγιµος, καὶ τίνων τ' ἐξ- 
αγωγῆς δέονται καὶ τίνων <καὶ παρὰ τίνων> εἰσαγωγῆς, ἵνα 

πρὸς τούτους καὶ συνθῆκαι καὶ συµβολαὶ γίγνωνται· πρὸς δύο 
γὰρ διαφυλάττειν ἀναγκαῖον ἀνεγκλήτους τοὺς πολίτας, πρός 
τε τοὺς κρείττους καὶ πρὸς τοὺς εἰς ταῦτα χρησίµους. 
 εἰς δ' ἀσφάλειαν ἅπαντα µὲν ταῦτα ἀναγκαῖον δύνασθαι θε- 
ωρεῖν, οὐκ ἐλάχιστον δὲ περὶ νοµοθεσίας ἐπαΐειν· ἐν γὰρ τοῖς νό- 
µοις ἐστὶν ἡ σωτηρία τῆς πόλεως, ὥστ' ἀναγκαῖον εἰδέναι πόσα 
τέ ἐστι πολιτειῶν εἴδη, καὶ ποῖα συµφέρει ἑκάστῃ, καὶ ὑπὸ 
τίνων φθείρεσθαι πέφυκεν καὶ οἰκείων τῆς πολιτείας καὶ 
 
ἐναντίων. λέγω δὲ τὸ ὑπὸ οἰκείων φθείρεσθαι, ὅτι ἔξω τῆς 
βελτίστης πολιτείας αἱ ἄλλαι πᾶσαι καὶ ἀνιέµεναι καὶ 
ἐπιτεινόµεναι φθείρονται, οἷον δηµοκρατία οὐ µόνον ἀνιεµένη 
ἀσθενεστέρα γίγνεται ὥστε τέλος ἥξει εἰς ὀλιγαρχίαν, ἀλλὰ 
καὶ ἐπιτεινοµένη σφόδρα· ὥσπερ καὶ ἡ γρυπότης καὶ ἡ σιµό- 
της οὐ µόνον ἀνιέµενα ἔρχεται εἰς τὸ µέσον, ἀλλὰ καὶ 
σφόδρα γρυπὰ γινόµενα ἢ σιµὰ οὕτως διατίθεται ὥστε µηδὲ 
µυκτῆρα δοκεῖν εἶναι. χρήσιµον δὲ πρὸς τὰς νοµοθεσίας 
τὸ µὴ µόνον ἐπαΐειν τίς πολιτεία συµφέρει, ἐκ τῶν παρ- 
εληλυθότων θεωροῦντα, ἀλλὰ καὶ τὰς παρὰ τοῖς ἄλλοις 
εἰδέναι, αἱ ποῖαι τοῖς ποίοις ἁρµόττουσιν· ὥστε δῆλον ὅτι   
πρὸς µὲν τὴν νοµοθεσίαν αἱ τῆς γῆς περίοδοι χρήσιµοι (ἐν- 

τεῦθεν γὰρ λαβεῖν ἔστιν τοὺς τῶν ἐθνῶν νόµους), πρὸς δὲ τὰς 
πολιτικὰς συµβουλὰς αἱ τῶν περὶ τὰς πράξεις γραφόντων ἱστο- 
ρίαι· ἅπαντα δὲ ταῦτα πολιτικῆς ἀλλ' οὐ ῥητορικῆς ἔργον ἐστίν. 
 περὶ ὧν µὲν οὖν ἔχειν δεῖ <τὰς προτάσεις> τὸν µέλλον- 
τα συµβουλεύειν, τὰ µέγιστα τοσαῦτά ἐστιν· ἐξ ὧν δὲ δεῖ καὶ 
περὶ τούτων καὶ περὶ τῶν ἄλλων προτρέπειν ἢ ἀποτρέπειν 
λέγωµεν πάλιν. 
 Σχεδὸν δὲ καὶ ἰδίᾳ ἑκάστῳ καὶ κοινῇ πᾶσι σκοπός 
τις ἔστιν οὗ στοχαζόµενοι καὶ αἱροῦνται καὶ φεύγουσιν· καὶ 
τοῦτ' ἐστὶν ἐν κεφαλαίῳ εἰπεῖν ἥ τ' εὐδαιµονία καὶ τὰ µόρια 
αὐτῆς· ὥστε παραδείγµατος χάριν λάβωµεν τί ἐστιν ὡς 
ἁπλῶς εἰπεῖν ἡ εὐδαιµονία, καὶ ἐκ τίνων τὰ µόρια ταύ- 
της· περὶ γὰρ ταύτης καὶ τῶν εἰς ταύτην συντεινόντων 
καὶ τῶν ἐναντίων ταύτῃ αἵ τε προτροπαὶ καὶ αἱ ἀποτροπαὶ 
πᾶσαί εἰσιν· τὰ µὲν γὰρ παρασκευάζοντα ταύτην ἢ τῶν µορίων 
τι, ἢ µεῖζον ἀντ' ἐλάττονος ποιοῦντα, δεῖ πράττειν, τὰ δὲ 
φθείροντα ἢ ἐµποδίζοντα ἢ τὰ ἐναντία ποιοῦντα µὴ πράττειν. 
 ἔστω δὴ εὐδαιµονία εὐπραξία µετ' ἀρετῆς, ἢ αὐτάρκεια 
ζωῆς, ἢ ὁ βίος ὁ µετὰ ἀσφαλείας ἥδιστος, ἢ εὐθενία κτηµάτων 
καὶ σωµάτων µετὰ δυνάµεως φυλακτικῆς τε καὶ πρακτικῆς 



τούτων· σχεδὸν γὰρ τούτων ἓν ἢ πλείω τὴν εὐδαιµονίαν 

ὁµολογοῦσιν εἶναι ἅπαντες. 
 εἰ δή ἐστιν ἡ εὐδαιµονία τοιοῦτον, ἀνάγκη αὐτῆς εἶναι µέρη 
εὐγένειαν, πολυφιλίαν, χρηστοφιλίαν, πλοῦτον, εὐτεκνίαν, πολυ- 
τεκνίαν, εὐγηρίαν· ἔτι τὰς τοῦ σώµατος ἀρετάς (οἷον ὑγίειαν,   
κάλλος, ἰσχύν, µέγεθος, δύναµιν ἀγωνιστικήν), δόξαν, τιµήν, 
εὐτυχίαν, ἀρετήν [ἢ καὶ τὰ µέρη αὐτῆς φρόνησιν, ἀνδρείαν, 
δικαιοσύνην, σωφροσύνην]· οὕτω γὰρ ἂν αὐταρκέστατός <τις> 
εἴη, εἰ ὑπάρχοι αὐτῷ τά τ' ἐν αὐτῷ καὶ τὰ ἐκτὸς ἀγαθά· 
οὐ γὰρ ἔστιν ἄλλα παρὰ ταῦτα. ἔστι δ' ἐν αὐτῷ µὲν τὰ 
περὶ ψυχὴν καὶ τὰ ἐν σώµατι, ἔξω δὲ εὐγένεια καὶ φίλοι 
καὶ χρήµατα καὶ τιµή, ἔτι δὲ προσήκειν οἰόµεθα δυνάµεις 
ὑπάρχειν καὶ τύχην· οὕτω γὰρ ἀσφαλέστατος ὁ βίος. λάβωµεν 
τοίνυν ὁµοίως καὶ τούτων ἕκαστον τί ἐστιν. 
 εὐγένεια µὲν οὖν ἐστιν ἔθνει µὲν καὶ πόλει τὸ αὐτό- 
χθονας ἢ ἀρχαίους εἶναι, καὶ ἡγεµόνας τοὺς πρώτους ἐπι- 
φανεῖς, καὶ πολλοὺς ἐπιφανεῖς γεγονέναι ἐξ αὐτῶν ἐπὶ 
τοῖς ζηλουµένοις· ἰδίᾳ δὲ εὐγένεια ἢ ἀπ' ἀνδρῶν ἢ ἀπὸ 
γυναικῶν, καὶ γνησιότης ἀπ' ἀµφοῖν, καί, ὥσπερ ἐπὶ πόλεως, 
<τὸ> τούς τε πρώτους γνωρίµους ἢ ἐπ' ἀρετῇ ἢ πλούτῳ ἢ 
ἄλλῳ τῳ τῶν τιµωµένων εἶναι, καὶ πολλοὺς ἐπιφανεῖς ἐκ τοῦ 
γένους καὶ ἄνδρας καὶ γυναῖκας καὶ νέους καὶ πρεσβυτέρους. 

 εὐτεκνία δὲ καὶ πολυτεκνία οὐκ ἄδηλα. ἔστιν δὲ τῷ κοινῷ 
µὲν [εὐτεκνία], νεότης ἂν ᾖ πολλὴ καὶ ἀγαθή, ἀγαθὴ δὲ 
κατ' ἀρετὴν σώµατος, οἷον µέγεθος, κάλλος, ἰσχύν, δύνα- 
µιν ἀγωνιστικήν· ψυχῆς δὲ σωφροσύνη καὶ ἀνδρεία νέου 
ἀρεταί· ἰδίᾳ δὲ εὐτεκνία καὶ πολυτεκνία τὸ τὰ ἴδια τέκνα 
πολλὰ καὶ τοιαῦτα εἶναι, καὶ θήλεα καὶ ἄρρενα· θηλειῶν 
δὲ ἀρετὴ σώµατος µὲν κάλλος καὶ µέγεθος, ψυχῆς δὲ 
σωφροσύνη καὶ φιλεργία ἄνευ ἀνελευθερίας. ὁµοίως δὲ 
καὶ ἰδίᾳ καὶ κοινῇ, καὶ κατ' ἄνδρας καὶ κατὰ γυναῖκας, δεῖ   
ζητεῖν ἕκαστον ὑπάρχειν τῶν τοιούτων· ὅσοις γὰρ τὰ κατὰ 
γυναῖκας φαῦλα ὥσπερ Λακεδαιµονίοις, σχεδὸν κατὰ τὸ 
ἥµισυ οὐκ εὐδαιµονοῦσιν. 
 πλούτου δὲ µέρη νοµίσµατος πλῆθος <καὶ> γῆς, χωρίων 
κτῆσις πλήθει καὶ µεγέθει καὶ κάλλει διαφερόντων, ἔτι δὲ 
ἐπίπλων κτῆσις καὶ ἀνδραπόδων καὶ βοσκηµάτων πλήθει καὶ 
κάλλει διαφερόντων, ταῦτα δὲ πάντα <οἰκεῖα> καὶ ἀσφαλῆ 
καὶ ἐλευθέρια καὶ χρήσιµα. ἔστιν δὲ χρήσιµα µὲν µᾶλλον τὰ 
κάρπιµα, ἐλευθέρια δὲ τὰ πρὸς ἀπόλαυσιν (κάρπιµα δὲ 
λέγω ἀφ' ὧν αἱ πρόσοδοι, ἀπολαυστικὰ δὲ ἀφ' ὧν µηδὲν 
παρὰ τὴν χρῆσιν γίγνεται ὅ τι καὶ ἄξιον). ὅρος δὲ ἀσφα- 
λείας µὲν τὸ ἐνταῦθα καὶ οὕτω κεκτῆσθαι ὥστ' ἐφ' αὑτῷ 

εἶναι τὴν χρῆσιν αὐτῶν, τοῦ δὲ οἰκεῖα εἶναι ἢ µὴ ὅταν ἐφ' αὑτῷ 
ᾖ ἀπαλλοτριῶσαι· λέγω δὲ ἀπαλλοτρίωσιν δόσιν καὶ πρᾶσιν. 
ὅλως δὲ τὸ πλουτεῖν ἐστιν ἐν τῷ χρῆσθαι µᾶλλον ἢ ἐν τῷ κεκτῆ- 
σθαι· καὶ γὰρ ἡ ἐνέργειά ἐστι τῶν τοιούτων καὶ ἡ χρῆσις πλοῦτος. 
 εὐδοξία δ' ἐστὶν τὸ ὑπὸ πάντων σπουδαῖον ὑπολαµβάνε- 
σθαι ἢ τοιοῦτόν τι ἔχειν οὗ πάντες ἐφίενται ἢ οἱ πολλοὶ ἢ 
οἱ ἀγαθοὶ ἢ οἱ φρόνιµοι. 
 τιµὴ δ' ἐστὶν µὲν σηµεῖον εὐεργετικῆς εὐδοξίας, τιµῶνται δὲ 
δικαίως µὲν καὶ µάλιστα οἱ εὐεργετηκότες, οὐ µὴν ἀλλὰ τιµᾶται 
καὶ ὁ δυνάµενος εὐεργετεῖν· εὐεργεσία δὲ ἢ εἰς σωτηρίαν καὶ ὅσα 
αἴτια τοῦ εἶναι, ἢ εἰς πλοῦτον, ἢ εἴς τι τῶν ἄλλων ἀγαθῶν, 
ὧν µὴ ῥᾳδία ἡ κτῆσις ἢ ὅλως ἢ ἐνταῦθα ἢ τότε· πολλοὶ   
γὰρ διὰ µικρὰ δοκοῦντα τιµῆς τυγχάνουσιν, ἀλλ' οἱ τόποι 
καὶ οἱ καιροὶ αἴτιοι. µέρη δὲ τιµῆς θυσίαι, µνῆµαι ἐν 
µέτροις καὶ ἄνευ µέτρων, γέρα, τεµένη, προεδρίαι, τάφοι, 
εἰκόνες, τροφαὶ δηµόσιαι, τὰ βαρβαρικά, οἷον προσκυνήσεις 
καὶ ἐκστάσεις, δῶρα τὰ παρ' ἑκάστοις τίµια. καὶ γὰρ τὸ 
δῶρόν ἐστι κτήµατος δόσις καὶ τιµῆς σηµεῖον, διὸ καὶ οἱ 
φιλοχρήµατοι καὶ οἱ φιλότιµοι ἐφίενται αὐτῶν· ἀµφ- 
οτέροις γὰρ ἔχει ὧν δέονται· καὶ γὰρ κτῆµά ἐστιν οὗ ἐφίεν- 
ται οἱ φιλοχρήµατοι, καὶ τιµὴν ἔχει οὗ οἱ φιλότιµοι. 

 σώµατος δὲ ἀρετὴ ὑγίεια, αὕτη δὲ οὕτως ὥστε ἀνόσους 
εἶναι χρωµένους τοῖς σώµασιν· πολλοὶ γὰρ ὑγιαίνουσιν, ὥσπερ 
Ἡρόδικος λέγεται, οὓς οὐδεὶς ἂν εὐδαιµονίσειε τῆς ὑγιείας 
διὰ τὸ πάντων ἀπέχεσθαι τῶν ἀνθρωπίνων ἢ τῶν πλείστων. 
κάλλος δὲ ἕτερον καθ' ἑκάστην ἡλικίαν ἐστίν. νέου µὲν οὖν 
κάλλος τὸ πρὸς τοὺς πόνους χρήσιµον ἔχειν τὸ σῶµα τούς 
τε πρὸς δρόµον καὶ πρὸς βίαν, ἡδὺν ὄντα ἰδεῖν πρὸς ἀπό- 
λαυσιν· διὸ οἱ πένταθλοι κάλλιστοι, ὅτι πρὸς βίαν καὶ 
πρὸς τάχος ἅµα πεφύκασιν· ἀκµάζοντος δὲ πρὸς µὲν 
πόνους τοὺς πολεµικούς, ἡδὺν δ' εἶναι δοκεῖν µετὰ φοβερό- 
τητος· γέροντος δὲ πρὸς µὲν πόνους τοὺς ἀναγκαίους ἱκανόν, 
ἄλυπον δὲ διὰ τὸ µηδὲν ἔχειν ὧν τὸ γῆρας λωβᾶται. 
ἰσχὺς δ' ἐστὶ µὲν δύναµις τοῦ κινεῖν ἕτερον ὡς βούλεται, 
ἀνάγκη δὲ κινεῖν ἕτερον ἢ ἕλκοντα ἢ ὠθοῦντα ἢ αἴροντα 
ἢ πιέζοντα ἢ συνθλίβοντα, ὥστε ὁ ἰσχυρὸς ἢ πᾶσιν ἢ τού- 
των τισίν ἐστιν ἰσχυρός. µεγέθους δὲ ἀρετὴ τὸ ὑπάρχειν 
κατὰ µῆκος καὶ βάθος καὶ πλάτος τῶν πολλῶν τοσούτῳ   
µείζον' ὥστε µὴ βραδυτέρας ποιεῖν τὰς κινήσεις διὰ τὴν 
ὑπερβολήν. ἀγωνιστικὴ δὲ σώµατος ἀρετὴ σύγκειται ἐκ 
µεγέθους καὶ ἰσχύος καὶ τάχους (καὶ γὰρ ὁ ταχὺς ἰσχυρός 
ἐστιν)· ὁ γὰρ δυνάµενος τὰ σκέλη ῥιπτεῖν πως καὶ κινεῖν 

ταχὺ καὶ πόρρω δροµικός, ὁ δὲ θλίβειν καὶ κατέχειν πα- 
λαιστικός, ὁ δὲ ὦσαι τῇ πληγῇ πυκτικός, ὁ δ' ἀµφοτέροις 
τούτοις παγκρατιαστικός, ὁ δὲ πᾶσι πένταθλος. 
 
 εὐγηρία δ' ἐστὶ βραδυτὴς γήρως µετ' ἀλυπίας· οὔτε γὰρ 
εἰ ταχὺ γηράσκει, εὔγηρως, οὔτ' εἰ µόγις µὲν λυπηρῶς δέ. ἔστιν 
δὲ καὶ ἐκ τῶν τοῦ σώµατος ἀρετῶν καὶ <ἐκ> τύχης· µὴ ἄνοσος 
γὰρ ὢν µηδὲ ἰσχυρὸς οὐκ ἔσται ἀπαθὴς οὐδ' ἄλυπος, καὶ πολυ- 
χρόνιος οὐκ ἄνευ τύχης διαµείνειεν ἄν. ἔστιν δέ τις καὶ 
χωρὶς ἰσχύος καὶ ὑγιείας ἄλλη δύναµις µακροβιότητος· 
πολλοὶ γὰρ ἄνευ τῶν τοῦ σώµατος ἀρετῶν µακρόβιοί εἰσιν· 
ἀλλ' οὐδὲν ἡ ἀκριβολογία χρήσιµος ἡ περὶ τούτων εἰς τὰ νῦν. 
 πολυφιλία δὲ καὶ χρηστοφιλία οὐκ ἄδηλα, τοῦ φίλου 
ὡρισµένου, ὅτι ἔστιν ὁ τοιοῦτος φίλος ὅστις ἃ οἴεται ἀγαθὰ 
εἶναι ἐκείνῳ, πρακτικός ἐστιν αὐτῶν δι' ἐκεῖνον. ᾧ δὴ πολ- 
λοὶ τοιοῦτοι, πολύφιλος, ᾧ δὲ καὶ ἐπιεικεῖς ἄνδρες, χρηστόφιλος. 
 εὐτυχία δέ ἐστιν, ὧν ἡ τύχη ἀγαθῶν αἰτία, ταῦτα 
γίγνεσθαι καὶ ὑπάρχειν ἢ πάντα ἢ τὰ πλεῖστα ἢ τὰ 
µέγιστα. αἰτία δ' ἐστὶν ἡ τύχη ἐνίων µὲν καὶ ὧν αἱ τέχναι, 
πολλῶν δὲ καὶ ἀτέχνων, οἷον ὅσων ἡ φύσις (ἐνδέχεται δὲ 
καὶ παρὰ φύσιν εἶναι)· ὑγιείας µὲν γὰρ τέχνη αἰτία, κάλ- 

λους δὲ καὶ µεγέθους φύσις. ὅλως δὲ τὰ τοιαῦτα τῶν ἀγα- 
θῶν ἐστιν ἀπὸ τύχης ἐφ' οἷς ἐστιν ὁ φθόνος. ἔστιν δὲ καὶ 
τῶν παρὰ λόγον ἀγαθῶν αἰτία τύχη, οἷον εἰ οἱ ἄλλοι   
ἀδελφοὶ αἰσχροί, ὁ δὲ καλός, ἢ οἱ ἄλλοι µὴ εἶδον τὸν 
θησαυρόν, ὁ δ' εὗρεν, ἢ εἰ τοῦ πλησίον ἔτυχεν τὸ βέλος, 
τούτου δὲ µή, ἢ εἰ µὴ ἦλθε µόνος, ἀεὶ φοιτῶν, οἱ δὲ ἅπαξ 
ἐλθόντες διεφθάρησαν· πάντα γὰρ τὰ τοιαῦτα εὐτυχήµατα 
δοκεῖ εἶναι. 
 περὶ δὲ ἀρετῆς ἐπείπερ οἰκειότατος ὁ περὶ τοὺς ἐπαίνους τό- 
πος, ὅταν περὶ ἐπαίνου ποιώµεθα τὸν λόγον, τότε διοριστέον. 
 Ὧν µὲν οὖν δεῖ στοχάζεσθαι προτρέποντα ὡς ἐσοµέ- 
νων ἢ ὑπαρχόντων, καὶ ὧν ἀποτρέποντα, φανερόν· τὰ γὰρ 
ἐναντία τούτων ἐστίν. ἐπεὶ δὲ πρόκειται τῷ συµβουλεύοντι 
σκοπὸς τὸ συµφέρον (βουλεύονται γὰρ οὐ περὶ τοῦ τέλους, ἀλλὰ 
περὶ τῶν πρὸς τὸ τέλος, ταῦτα δ' ἐστὶ τὰ συµφέροντα κατὰ 
τὰς πράξεις, τὸ δὲ συµφέρον ἀγαθόν), ληπτέον ἂν εἴη τὰ στοι- 
χεῖα περὶ ἀγαθοῦ καὶ συµφέροντος ἁπλῶς. 
                     ἔστω δὴ ἀγα- 
θὸν ὃ ἂν αὐτὸ ἑαυτοῦ ἕνεκα ᾖ αἱρετόν, καὶ οὗ ἕνεκα ἄλλο 
αἱρούµεθα, καὶ οὗ ἐφίεται πάντα, ἢ πάντα τὰ αἴσθησιν 
ἔχοντα ἢ νοῦν ἢ εἰ λάβοι νοῦν, καὶ ὅσα ὁ νοῦς ἂν ἑκάστῳ 

ἀποδοίη, καὶ ὅσα ὁ περὶ ἕκαστον νοῦς ἀποδίδωσιν ἑκάστῳ· 
τοῦτό <γάρ> ἐστιν ἑκάστῳ ἀγαθόν, καὶ οὗ παρόντος εὖ διάκει- 
ται καὶ αὐτάρκως ἔχει, καὶ τὸ αὔταρκες, καὶ τὸ ποιητικὸν ἢ 
φυλακτικὸν τῶν τοιούτων, καὶ ᾧ ἀκολουθεῖ τὰ τοιαῦτα, καὶ 
τὰ κωλυτικὰ τῶν ἐναντίων καὶ τὰ φθαρτικά. ἀκολουθεῖ δὲ 
διχῶς (ἢ γὰρ ἅµα ἢ ὕστερον, οἷον τῷ µὲν µανθάνειν τὸ 
ἐπίστασθαι ὕστερον, τῷ δὲ ὑγιαίνειν τὸ ζῆν ἅµα), καὶ τὰ 
ποιητικὰ τριχῶς, τὰ µὲν ὡς τὸ ὑγιαίνειν ὑγιείας, τὰ δὲ 
ὡς σιτία ὑγιείας, τὰ δὲ ὡς τὸ γυµνάζεσθαι, ὅτι ὡς ἐπὶ 
τὸ πολὺ ποιεῖ ὑγίειαν. τούτων δὲ κειµένων ἀνάγκη τάς τε   
λήψεις τῶν ἀγαθῶν ἀγαθὰς εἶναι καὶ τὰς τῶν κακῶν 
ἀποβολάς· ἀκολουθεῖ γὰρ τῷ µὲν τὸ µὴ ἔχειν τὸ κακὸν 
ἅµα, τῷ δὲ τὸ ἔχειν τὸ ἀγαθὸν ὕστερον. καὶ ἡ ἀντ' ἐλάτ- 
τονος ἀγαθοῦ µείζονος λῆψις καὶ ἀντὶ µείζονος κακοῦ ἐλάτ- 
τονος· ᾧ γὰρ ὑπερέχει τὸ µεῖζον τοῦ ἐλάττονος, τούτῳ γίνε- 
ται τοῦ µὲν λῆψις τοῦ δ' ἀποβολή. καὶ τὰς ἀρετὰς δὲ 
ἀνάγκη ἀγαθὸν εἶναι (κατὰ γὰρ ταύτας εὖ τε διάκεινται 
οἱ ἔχοντες, καὶ ποιητικαὶ τῶν ἀγαθῶν εἰσι καὶ πρακτικαί· 
περὶ ἑκάστης δὲ καὶ τίς καὶ ποία χωρὶς ῥητέον), καὶ τὴν 
ἡδονὴν ἀγαθὸν εἶναι· πάντα γὰρ ἐφίεται τὰ ζῷα αὐτῆς τῇ 
φύσει· ὥστε καὶ τὰ ἡδέα καὶ τὰ καλὰ ἀνάγκη ἀγαθὰ 

εἶναι· τὰ µὲν γὰρ ἡδονῆς ποιητικά, τῶν δὲ καλῶν τὰ µὲν 
ἡδέα τὰ δὲ αὐτὰ καθ' ἑαυτὰ αἱρετά ἐστιν. 
 ὡς δὲ καθ' ἓν εἰπεῖν, ἀνάγκη ἀγαθὰ εἶναι τάδε. εὐδαιµονία· 
καὶ γὰρ καθ' αὑτὸ αἱρετὸν καὶ αὔταρκες, καὶ ἕνεκα αὐτῆς 
τἆλλα αἱρούµεθα. δικαιοσύνη, ἀνδρεία, σωφροσύνη, µεγαλο- 
ψυχία, µεγαλοπρέπεια, καὶ αἱ ἄλλαι αἱ τοιαῦται ἕξεις· ἀρεταὶ 
γὰρ ψυχῆς. καὶ ὑγίεια καὶ κάλλος καὶ τὰ τοιαῦτα· 
ἀρεταὶ γὰρ σώµατος καὶ ποιητικὰ πολλῶν, οἷον ὑγίεια 
καὶ ἡδονῆς καὶ τοῦ ζῆν, διὸ καὶ ἄριστον δοκεῖ εἶναι, ὅτι 
δύο τῶν τοῖς πολλοῖς τιµιωτάτων αἴτιόν ἐστιν, ἡδονῆς καὶ 
τοῦ ζῆν. πλοῦτος· ἀρετὴ γὰρ κτήσεως καὶ ποιητικὸν πολ- 
λῶν. φίλος καὶ φιλία· καὶ γὰρ καθ' αὑτὸν αἱρετὸς ὁ 
φίλος καὶ ποιητικὸς πολλῶν. τιµή, δόξα· καὶ γὰρ ἡδέα 
καὶ ποιητικὰ πολλῶν, καὶ ἀκολουθεῖ αὐταῖς ὡς ἐπὶ τὸ 
πολὺ τὸ ὑπάρχειν ἐφ' οἷς τιµῶνται. δύναµις τοῦ λέγειν,   
τοῦ πράττειν· ποιητικὰ γὰρ πάντα τὰ τοιαῦτα ἀγαθῶν. ἔτι 
εὐφυΐα, µνήµη, εὐµάθεια, ἀγχίνοια, πάντα τὰ τοιαῦτα· 
ποιητικαὶ γὰρ αὗται ἀγαθῶν αἱ δυνάµεις εἰσίν. ὁµοίως δὲ 
καὶ αἱ ἐπιστῆµαι πᾶσαι καὶ αἱ τέχναι. καὶ τὸ ζῆν· εἰ γὰρ 
µηδὲν ἄλλο ἕποιτο ἀγαθόν, καθ' αὑτὸ αἱρετόν ἐστιν. καὶ 
τὸ δίκαιον· συµφέρον γάρ τι κοινῇ ἐστιν. 

 ταῦτα µὲν οὖν σχεδὸν τὰ ὁµολογούµενα ἀγαθά ἐστιν· ἐν δὲ 
τοῖς ἀµφισβητησίµοις ἐκ τῶνδε οἱ συλλογισµοί. ᾧ τὸ ἐναντίον 
κακόν, τοῦτ' ἀγαθόν. καὶ οὗ τὸ ἐναντίον τοῖς ἐχθροῖς συµ- 
φέρει· οἷον εἰ τὸ δειλοὺς εἶναι µάλιστα συµφέρει τοῖς ἐχθροῖς, 
δῆλον ὅτι ἀνδρεία µάλιστα ὠφέλιµον τοῖς πολίταις. καὶ 
ὅλως ὃ οἱ ἐχθροὶ βούλονται ἢ ἐφ' ᾧ χαίρουσι, τοὐναντίον 
τούτου ὠφέλιµον φαίνεται· διὸ εἴρηται 
       
        ἦ κεν γηθήσαι Πρίαµος. 
       
ἔστι δ' οὐκ ἀεὶ τοῦτο, ἀλλ' ὡς ἐπὶ τὸ πολύ· οὐδὲν γὰρ κωλύει 
ἐνίοτε ταὐτὸ συµφέρειν τοῖς ἐναντίοις· ὅθεν λέγεται ὡς τὰ 
κακὰ συνάγει τοὺς ἀνθρώπους, ὅταν ᾖ ταὐτὸ βλαβερὸν ἀµφοῖν. 
καὶ οὗ µὴ ἔστιν ὑπερβολή, τοῦτο ἀγαθόν, ὃ δ' ἂν ᾖ µεῖζον ἢ 
δεῖ, κακόν. καὶ οὗ ἕνεκα πολλὰ πεπόνηται ἢ δεδαπάνηται· 
φαινόµενον γὰρ ἀγαθὸν ἤδη, καὶ ὡς τέλος τὸ τοιοῦτον ὑπολαµ- 
βάνεται, καὶ τέλος πολλῶν, τὸ δὲ τέλος ἀγαθόν. ὅθεν ταῦτ' εἴρηται 
“κὰδ δέ κεν εὐχωλὴν Πριάµῳ” καὶ “αἰσχρόν τοι δηρόν τε 
µένειν”. καὶ ἡ παροιµία δὲ τὸ ἐπὶ θύραις τὴν ὑδρίαν. καὶ οὗ <οἱ> 
πολλοὶ ἐφίενται, καὶ τὸ περιµάχητον φαινόµενον· οὗ γὰρ πάντες 
ἐφίενται, τοῦτο ἀγαθὸν ἦν, οἱ δὲ πολλοὶ ὥσπερ πάντες φαίνον- 

ται. καὶ τὸ ἐπαινετόν· οὐδεὶς γὰρ τὸ µὴ ἀγαθὸν ἐπαινεῖ.   
καὶ ὃ οἱ ἐχθροὶ καὶ οἱ φαῦλοι ἐπαινοῦσιν· ὥσπερ γὰρ 
πάντες ἤδη ὁµολογοῦσιν, εἰ καὶ οἱ κακῶς πεπονθότες· διὰ γὰρ 
τὸ φανερὸν ὁµολογοῖεν ἄν, ὥσπερ καὶ φαῦλοι οὓς οἱ φί- 
λοι ψέγουσι καὶ [ἀγαθοὶ] οὓς οἱ ἐχθροὶ µὴ ψέγουσιν (διὸ λελοι- 
δορῆσθαι ὑπέλαβον Κορίνθιοι ὑπὸ Σιµωνίδου ποιήσαντος 
       
      Κορινθίοις δ' οὐ µέµφεται τὸ Ἴλιον). 
       
καὶ ὃ τῶν φρονίµων τις ἢ τῶν ἀγαθῶν ἀνδρῶν ἢ γυναι- 
κῶν προέκρινεν, οἷον Ὀδυσσέα Ἀθηνᾶ καὶ Ἑλένην Θησεὺς καὶ 
Ἀλέξανδρον αἱ θεαὶ καὶ Ἀχιλλέα Ὅµηρος. καὶ ὅλως τὰ προ- 
αιρετά· προαιροῦνται δὲ πράττειν τά τε εἰρηµένα καὶ τὰ τοῖς 
ἐχθροῖς κακὰ καὶ τὰ τοῖς φίλοις ἀγαθὰ καὶ τὰ δυνατά· ταῦτα 
δὲ διχῶς ἐστιν, τά τε γενόµενα ἂν καὶ τὰ ῥᾳδίως γιγνό- 
µενα· ῥᾴδια δὲ ὅσα ἢ ἄνευ λύπης ἢ ἐν ὀλίγῳ χρόνῳ· τὸ 
γὰρ χαλεπὸν ὁρίζεται ἢ λύπῃ ἢ πλήθει χρόνου. καὶ 
ἐὰν ὡς βούλονται· βούλονται δὲ ἢ µηδὲν κακὸν ἢ ἔλαττον 
τοῦ ἀγαθοῦ (τοῦτο δὲ ἔσται, ἐὰν ἢ λανθάνῃ ἢ ἡ τιµωρία µι- 
κρὰ ᾖ). καὶ τὰ ἴδια, καὶ ἃ µηδείς, καὶ τὰ περιττά· τιµὴ 
γὰρ οὕτω µᾶλλον. καὶ τὰ ἁρµόττοντα αὐτοῖς· τοιαῦτα δὲ 

τά τε προσήκοντα κατὰ γένος καὶ δύναµιν, καὶ ὧν ἐλλείπειν 



οἴονται καὶ ἂν µικρὰ ᾖ· οὐδὲν γὰρ ἧττον προαιροῦνται ταῦτα 
πράττειν. καὶ τὰ εὐκατέργαστα. δυνατὰ γὰρ καὶ ῥᾴδια· 
εὐκατέργαστα δὲ ἃ πάντες ἢ οἱ πολλοὶ ἢ οἱ ὅµοιοι ἢ οἱ 
ἥττους κατώρθωσαν. καὶ ἃ χαριοῦνται τοῖς φίλοις, ἢ   
ἃ ἀπεχθήσονται τοῖς ἐχθροῖς. καὶ ὅσα οὓς θαυµάζουσι 
προαιροῦνται πράττειν. καὶ πρὸς ἃ εὐφυεῖς εἰσιν καὶ ἔµπει- 
ροι· ῥᾷον γὰρ κατορθώσειν οἴονται. καὶ ἃ µηδεὶς φαῦλος· 
ἐπαινετὰ γὰρ µᾶλλον. καὶ ὧν ἐπιθυµοῦντες τυγχάνουσιν, 
οὐ γὰρ µόνον ἡδὺ ἀλλὰ καὶ βέλτιον φαίνεται. καὶ µάλιστα 
ἕκαστοι πρὸς ἃ φιλοτοίουτοι, οἷον οἱ φιλόνικοι εἰ νίκη 
ἔσται, οἱ φιλότιµοι εἰ τιµή, οἱ φιλοχρήµατοι εἰ χρήµατα, καὶ 
οἱ ἄλλοι ὡσαύτως. περὶ µὲν οὖν ἀγαθοῦ καὶ τοῦ συµφέρον- 
τος ἐκ τούτων ληπτέον τὰς πίστεις. 
 Ἐπεὶ δὲ πολλάκις ὁµολογοῦντες ἄµφω συµφέρειν 
περὶ τοῦ µᾶλλον ἀµφισβητοῦσιν, ἐφεξῆς ἂν εἴη λεκτέον 
περὶ τοῦ µείζονος ἀγαθοῦ καὶ τοῦ µᾶλλον συµφέροντος. ἔστω 
δὴ ὑπερέχον µὲν τὸ τοσοῦτον καὶ ἔτι, ὑπερεχόµενον δὲ τὸ 
ἐνυπάρχον, καὶ µεῖζον µὲν ἀεὶ καὶ πλεῖον πρὸς ἔλαττον, 
µέγα δὲ καὶ µικρὸν καὶ πολὺ καὶ ὀλίγον πρὸς τὸ τῶν 

πολλῶν µέγεθος, καὶ ὑπερέχον µὲν τὸ µέγα, τὸ δὲ µι- 
κρὸν ἐλλεῖπον, καὶ πολὺ καὶ ὀλίγον ὡσαύτως. 
                        ἐπεὶ οὖν 
ἀγαθὸν λέγοµεν τό τε αὐτὸ αὑτοῦ ἕνεκα καὶ µὴ ἄλλου 
αἱρετόν, καὶ οὗ πάντ' ἐφίεται, καὶ ὃ νοῦν ἂν καὶ φρόνησιν 
λαβόντα ἕλοιτο, καὶ τὸ ποιητικὸν καὶ τὸ φυλακτικόν, ἢ 
ᾧ ἕπεται τὰ τοιαῦτα, [τὸ δ' οὗ ἕνεκα τὸ τέλος ἐστίν,] τέλος 
δέ ἐστιν οὗ ἕνεκα τὰ ἄλλα, αὐτῷ δὲ ἀγαθὸν τὸ πρὸς αὐτὸν   
ταῦτα πεπονθός, ἀνάγκη τά γε πλείω τοῦ ἑνὸς καὶ τῶν 
ἐλαττόνων, συναριθµουµένου τοῦ ἑνὸς ἢ τῶν ἐλαττόνων, µεῖ- 
ζον ἀγαθὸν εἶναι· ὑπερέχει γάρ, τὸ δὲ ἐνυπάρχον ὑπερ- 
έχεται. καὶ ἐὰν τὸ µέγιστον τοῦ µεγίστου ὑπερέχῃ, καὶ αὐτὰ 
αὐτῶν· καὶ ὅσα αὐτὰ αὐτῶν, καὶ τὸ µέγιστον τοῦ µεγίστου· 
οἷον εἰ ὁ µέγιστος ἀνὴρ γυναικὸς τῆς µεγίστης µείζων, καὶ 
ὅλως οἱ ἄνδρες τῶν γυναικῶν µείζους, καὶ εἰ οἱ ἄνδρες 
ὅλως τῶν γυναικῶν µείζους, καὶ ἀνὴρ ὁ µέγιστος τῆς µε- 
γίστης γυναικὸς µείζων· ἀνάλογον γὰρ ἔχουσιν αἱ ὑπερ- 
οχαὶ τῶν γενῶν καὶ τῶν µεγίστων ἐν αὐτοῖς. καὶ ὅταν τόδε 
µὲν τῷδε ἕπηται, ἐκεῖνο δὲ τούτῳ µή, ἕπηται δὲ ἢ τῷ 
ἅµα ἢ τῷ ἐφεξῆς ἢ τῇ δυνάµει· ἐνυπάρχει γὰρ ἡ χρῆ- 
σις ἡ τοῦ ἑποµένου ἐν τῇ θατέρου. ἕπεται δὲ ἅµα µὲν τῷ 

ὑγιαίνειν τὸ ζῆν, τούτῳ δὲ ἐκεῖνο οὔ, ὕστερον δὲ τῷ µανθά- 
νειν τὸ ἐπίστασθαι, δυνάµει δὲ τῷ ἱεροσυλεῖν τὸ ἀποστερεῖν· 
ὁ γὰρ ἱεροσυλήσας κἂν ἀποστερήσειεν. καὶ τὰ ὑπερέχοντα 



τοῦ αὐτοῦ µείζονι µείζω· ἀνάγκη γὰρ ὑπερέχειν καὶ τοῦ 
µείονι. καὶ τὰ µείζονος ἀγαθοῦ ποιητικὰ µείζω· τοῦτο 
γὰρ ἦν τὸ µείζονος ποιητικῷ εἶναι. καὶ οὗ τὸ ποιητικὸν 
µεῖζον, ὡσαύτως· εἰ γὰρ τὸ ὑγιεινὸν αἱρετώτερον τοῦ ἡδέος 
καὶ µεῖζον ἀγαθόν, καὶ ἡ ὑγίεια τῆς ἡδονῆς µείζων. καὶ 
αἱρετώτερον τὸ καθ' αὑτὸ τοῦ µὴ καθ' αὑτό, οἷον ἰσχὺς ὑγιει- 
νοῦ· τὸ µὲν γὰρ οὐχ αὑτοῦ ἕνεκα, τὸ δὲ αὑτοῦ, ὅπερ ἦν 
τὸ ἀγαθόν. κἂν ᾖ τὸ µὲν τέλος, τὸ δὲ µὴ τέλος· τὸ µὲν 
γὰρ ἄλλου ἕνεκα, τὸ δὲ αὑτοῦ, οἷον τὸ γυµνάζεσθαι τοῦ εὖ 
ἔχειν τὸ σῶµα. καὶ τὸ ἧττον προσδεόµενον θατέρου [ἢ] ἑ- 
τέρων· αὐταρκέστερον γάρ· ἧττον δὲ προσδεῖται τὸ ἐλαττόνων   
ἢ ῥᾳόνων προσδεόµενον. καὶ ὅταν τόδε µὲν ἄνευ τοῦδε µὴ 
ᾖ, ἢ µὴ δυνατὸν ᾖ γενέσθαι, θάτερον δὲ ἄνευ τούτου, αὐταρ- 
κέστερον [δὲ] τὸ µὴ δεόµενον, ὥστε φαίνεται µεῖζον ἀγαθόν. 
κἂν ᾖ ἀρχή, τὸ δὲ µὴ ἀρχή, κἂν ᾖ αἴτιον, τὸ δ' οὐκ 
αἴτιον, διὰ τὸ αὐτό· ἄνευ γὰρ αἰτίου καὶ ἀρχῆς ἀδύνατον 
εἶναι ἢ γενέσθαι. καὶ δυοῖν ἀρχαῖν τὸ ἀπὸ τῆς µείζονος ἀρχῆς 
µεῖζον, καὶ δυοῖν αἰτίοιν τὸ ἀπὸ τοῦ µείζονος αἰτίου µεῖ- 

ζον. καὶ ἀνάπαλιν δὲ δυοῖν ἀρχαῖν ἡ τοῦ µείζονος ἀρχὴ 
µείζων, καὶ δυοῖν αἰτίοιν τὸ τοῦ µείζονος αἴτιον µεῖζον. δῆ- 
λον οὖν ἐκ τῶν εἰρηµένων ὅτι ἀµφοτέρως µεῖζον ἔστιν φαίνεσθαι· 
καὶ γὰρ εἰ ἀρχή, τὸ δὲ µὴ ἀρχή, δόξει µεῖζον εἶναι, καὶ εἰ 
µὴ ἀρχή, τὸ δὲ ἀρχή· τὸ γὰρ τέλος µεῖζον καὶ οὐχ <ἡ> ἀρχή, 
ὥσπερ ὁ Λεωδάµας κατηγορῶν ἔφη Καλλιστράτου τὸν βου- 
λεύσαντα τοῦ πράξαντος µᾶλλον ἀδικεῖν· οὐ γὰρ ἂν πρα- 
χθῆναι µὴ βουλεύσαντος· πάλιν δὲ καὶ Χαβρίου, τὸν πρά- 
ξαντα τοῦ βουλεύσαντος· οὐ γὰρ ἂν γενέσθαι, εἰ µὴ ἦν ὁ 
πράξων· τούτου γὰρ ἕνεκα ἐπιβουλεύειν, ὅπως πράξωσιν. καὶ 
τὸ σπανιώτερον τοῦ ἀφθόνου, οἷον χρυσὸς σιδήρου, ἀχρη- 
στότερος ὤν· µεῖζον γὰρ ἡ κτῆσις διὰ τὸ χαλεπωτέρα 
εἶναι. (ἄλλον δὲ τρόπον τὸ ἄφθονον τοῦ σπανίου, ὅτι ἡ χρῆσις 
ὑπερέχει· τὸ γὰρ πολλάκις τοῦ ὀλιγάκις ὑπερέχει, ὅθεν λέγεται 
       
          ἄριστον µὲν ὕδωρ.) 
       
καὶ ὅλως τὸ χαλεπώτερον τοῦ ῥᾴονος· σπανιώτερον γάρ. ἄλλον 
δὲ τρόπον τὸ ῥᾷον τοῦ χαλεπωτέρου· ἔχει γὰρ ὡς βουλόµεθα. 
καὶ ᾧ τὸ ἐναντίον µεῖζον, καὶ οὗ ἡ στέρησις µείζων. καὶ   
ἀρετὴ µὴ κακίας καὶ κακία µὴ ἀρετῆς µείζων· τὰ µὲν γὰρ 

τέλη, τὰ δ' οὐ τέλη. καὶ ὧν τὰ ἔργα καλλίω ἢ αἰσχίω, µείζω 
αὐτά, καὶ ὧν αἱ κακίαι καὶ αἱ ἀρεταὶ µείζους, καὶ τὰ ἔργα 
µείζω, ἐπείπερ ὡς τὰ αἴτια καὶ αἱ ἀρχαί, καὶ τὰ ἀπο- 
βαίνοντα, καὶ ὡς τὰ ἀποβαίνοντα, καὶ τὰ αἴτια καὶ αἱ 



ἀρχαί. καὶ ὧν ἡ ὑπεροχὴ αἱρετωτέρα ἢ καλλίων, οἷον τὸ 
ἀκριβῶς ὁρᾶν αἱρετώτερον τοῦ ὀσφραίνεσθαι (καὶ γὰρ ὄψις 
ὀσφρήσεως), καὶ τὸ φιλεταιρώτερον εἶναι τοῦ φιλοχρηµατώ- 
τερον [µᾶλλον] κάλλιον, ὥστε καὶ φιλεταιρία φιλοχρηµατίας. 
καὶ ἀντικειµένως δὲ τῶν βελτιόνων αἱ ὑπερβολαὶ βελτίους 
καὶ <αἱ> καλλιόνων καλλίους. καὶ ὧν αἱ ἐπιθυµίαι καλλίους ἢ 
βελτίους· αἱ γὰρ µείζους ὀρέξεις µειζόνων εἰσίν. καὶ τῶν 
καλλιόνων δὲ ἢ βελτιόνων αἱ ἐπιθυµίαι βελτίους καὶ 
καλλίους διὰ τὸ αὐτό. καὶ ὧν αἱ ἐπιστῆµαι καλλίους ἢ 
σπουδαιότεραι, καὶ τὰ πράγµατα καλλίω καὶ σπουδαιότερα· 
ὡς γὰρ ἔχει ἡ ἐπιστήµη, καὶ τὸ ἀληθές· κελεύει δὲ τὸ 
αὑτῆς ἑκάστη. καὶ τῶν σπουδαιοτέρων δὲ καὶ καλλιόνων αἱ 
ἐπιστῆµαι ἀνάλογον διὰ τὸ αὐτό. καὶ ὃ κρίνειαν ἂν ἢ κε- 
κρίκασιν οἱ φρόνιµοι ἢ πάντες ἢ οἱ πολλοὶ ἢ οἱ πλείους ἢ 
οἱ κράτιστοι ἀγαθὸν µεῖζον, ἀνάγκη οὕτως ἔχειν, ἢ ἁπλῶς 
ἢ ᾗ κατὰ τὴν φρόνησιν ἔκριναν. ἔστι δὲ τοῦτο κοινὸν καὶ 
κατὰ τῶν ἄλλων· καὶ γὰρ τὶ καὶ ποσὸν καὶ ποιὸν οὕτως 

ἔχει ὡς ἂν ἡ ἐπιστήµη καὶ ἡ φρόνησις εἴποι. ἀλλ' ἐπ' 
ἀγαθῶν εἰρήκαµεν· ὥρισται γὰρ ἀγαθὸν εἶναι ὃ λαβὸν   
[τὰ πράγµατα] φρόνησιν ἕλοιτ' ἂν ἕκαστον· δῆλον οὖν ὅτι 
καὶ µεῖζον ὃ µᾶλλον ἡ φρόνησις λέγει. καὶ τὸ τοῖς βελ- 
τίοσιν ὑπάρχον, ἢ ἁπλῶς ἢ ᾗ βελτίους, οἷον ἡ ἀνδρεία ἰσχύος. 
καὶ ὃ ἕλοιτ' ἂν ὁ βελτίων, ἢ ἁπλῶς ἢ ᾗ βελτίων, οἷον τὸ 
ἀδικεῖσθαι µᾶλλον ἢ ἀδικεῖν· τοῦτο γὰρ ὁ δικαιότερος ἂν 
ἕλοιτο. καὶ τὸ ἥδιον τοῦ ἧττον ἡδέος· τὴν γὰρ ἡδονὴν 
πάντα διώκει, καὶ αὑτοῦ ἕνεκα τοῦ ἥδεσθαι ὀρέγονται, ὥρι- 
σται δὲ τούτοις τὸ ἀγαθὸν καὶ τὸ τέλος· ἥδιον δὲ τό τε 
ἀλυπότερον καὶ τὸ πολυχρονιώτερον ἡδύ. καὶ τὸ κάλλιον 
τοῦ ἧττον καλοῦ· τὸ γὰρ καλόν ἐστιν ἤτοι τὸ ἡδὺ ἢ τὸ 
καθ' αὑτὸ αἱρετόν. καὶ ὅσων αὐτοὶ αὑτοῖς ἢ φίλοις βού- 
λονται αἴτιοι εἶναι µᾶλλον, ταῦτα µείζω ἀγαθά, ὅσων 
δὲ ἧττον, µείζω κακά. 
            καὶ τὰ πολυχρονιώτερα τῶν ὀλιγο- 
χρονιωτέρων καὶ τὰ βεβαιότερα τῶν ἀβεβαιοτέρων· 
 
ὑπερέχει γὰρ ἡ χρῆσις τῶν µὲν τῷ χρόνῳ τῶν δὲ τῇ 
βουλήσει· ὅταν γὰρ βούλωνται, ὑπάρχει µᾶλλον ἡ τοῦ βε- 
βαίου. καὶ ὡς ἂν ἓν τῶν συστοίχων καὶ τῶν ὁµοίων πτώ- 

σεων, καὶ τἆλλ' ἀκολουθεῖ, οἷον εἰ τὸ ἀνδρείως κάλλιον καὶ 
αἱρετώτερον τοῦ σωφρόνως, καὶ ἀνδρεία σωφροσύνης αἱρετω- 
τέρα καὶ τὸ ἀνδρεῖον εἶναι τοῦ σωφρονεῖν. καὶ ὃ πάντες 
αἱροῦνται τοῦ µὴ ὃ πάντες. καὶ ὃ οἱ πλείους ἢ ὃ οἱ ἐλάττους· 
ἀγαθὸν γὰρ ἦν οὗ πάντες ἐφίενται, ὥστε καὶ µεῖζον οὗ 



µᾶλλον. καὶ ὃ οἱ ἀµφισβητοῦντες ἢ οἱ ἐχθροί, ἢ οἱ κρίνον- 
τες ἢ οὓς οὗτοι κρίνουσιν· τὸ µὲν γὰρ ὡς ἂν εἰ πάντες φαῖέν 
ἐστι, τὸ δὲ οἱ κύριοι καὶ οἱ εἰδότες. καὶ ὁτὲ µὲν οὗ πάντες   
µετέχουσι µεῖζον· ἀτιµία γὰρ τὸ µὴ µετέχειν· ὁτὲ δὲ οὗ 
µηδεὶς ἢ οὗ ὀλίγοι· σπανιώτερον γάρ. καὶ τὰ ἐπαινετώτερα· 
καλλίω γάρ. καὶ ὧν αἱ τιµαὶ µείζους, ὡσαύτως· ἡ γὰρ 
τιµὴ ὥσπερ ἀξία τίς ἐστιν. καὶ ὧν αἱ ζηµίαι µείζους. καὶ 
τὰ τῶν ὁµολογουµένων ἢ φαινοµένων µεγάλων µείζω. 
καὶ διαιρούµενα δὲ εἰς τὰ µέρη τὰ αὐτὰ µείζω φαίνεται. 
πλεῖον γὰρ ὑπερέχειν φαίνεται, ὅθεν καὶ ὁ ποιητής φησι 
πεῖσαι τὸν Μελέαγρον ἀναστῆναι 
       
   ὅσσα κάκ' ἀνθρώποισι πέλει τῶν ἄστυ ἁλώῃ· 
   λαοὶ µὲν φθινύθουσι, πόλιν δέ τε πῦρ ἀµαθύνει, 
   τέκνα δέ τ' ἄλλοι ἄγουσιν. 
       
 
Bekker page 1365a, line 16 
 
καὶ τὸ συντιθέναι δὲ καὶ ἐποικοδοµεῖν, ὥσπερ Ἐπίχαρµος, 
διά τε τὸ αὐτὸ τῇ διαιρέσει (ἡ γὰρ σύνθεσις ὑπεροχὴν 
δείκνυσι πολλήν) καὶ ὅτι ἀρχὴ φαίνεται µεγάλων καὶ αἴ- 
τιον. ἐπεὶ δὲ τὸ χαλεπώτερον καὶ σπανιώτερον µεῖζον, 
καὶ οἱ καιροὶ καὶ αἱ ἡλικίαι καὶ οἱ τόποι καὶ οἱ χρόνοι καὶ 
αἱ δυνάµεις ποιοῦσι µεγάλα· εἰ γὰρ παρὰ δύναµιν καὶ 
παρὰ ἡλικίαν καὶ παρὰ τοὺς ὁµοίους, καὶ εἰ οὕτως ἢ 
ἐνταῦθα ἢ τότε, ἕξει µέγεθος καὶ καλῶν καὶ ἀγαθῶν καὶ 
δικαίων καὶ τῶν ἐναντίων, ὅθεν καὶ τὸ ἐπίγραµµα τῷ 
ὀλυµπιονίκῃ· 
       
  πρόσθε µὲν ἀµφ' ὤµοισιν ἔχων τραχεῖαν ἄσιλλαν 
    ἰχθῦς ἐξ Ἄργους εἰς Τεγέαν ἔφερον, 
       
καὶ ὁ Ἰφικράτης αὑτὸν ἐνεκωµίαζε λέγων ἐξ ὧν ὑπῆρξεν 
ταῦτα. καὶ τὸ αὐτοφυὲς τοῦ ἐπικτήτου· χαλεπώτερον γάρ. 
ὅθεν καὶ ὁ ποιητής φησιν “αὐτοδίδακτος δ' εἰµί.” καὶ τὸ   
µεγάλου µέγιστον µέρος, οἷον Περικλῆς τὸν ἐπιτάφιον 
λέγων, τὴν νεότητα ἐκ τῆς πόλεως ἀνῃρῆσθαι ὥσπερ τὸ ἔαρ 
ἐκ τοῦ ἐνιαυτοῦ εἰ ἐξαιρεθείη. καὶ τὰ ἐν χρείᾳ µείζονι 
χρήσιµα, οἷον τὰ ἐν γήρᾳ καὶ νόσοις. καὶ δυοῖν τὸ ἐγγύ- 
 
Bekker page 1365a, line 35 
 
τερον τοῦ τέλους. καὶ τὸ αὐτῷ τοῦ ἁπλῶς. καὶ τὸ δυνα- 
τὸν τοῦ ἀδυνάτου· τὸ µὲν γὰρ αὐτῷ, τὸ δ' οὔ. καὶ τὰ ἐν 
τέλει τοῦ βίου· τέλη γὰρ µᾶλλον τὰ πρὸς τῷ τέλει. καὶ 
τὰ πρὸς ἀλήθειαν τῶν πρὸς δόξαν· ὅρος δὲ τοῦ πρὸς δόξαν, 
ὃ λανθάνειν µέλλων οὐκ ἂν ἕλοιτο· διὸ καὶ τὸ εὖ πάσχειν 
τοῦ εὖ ποιεῖν δόξειεν ἂν αἱρετώτερον εἶναι· τὸ µὲν γὰρ κἂν 



λανθάνῃ αἱρήσεται, ποιεῖν δ' εὖ λανθάνων οὐ δοκεῖ ἂν ἑλέ- 
σθαι. καὶ ὅσα εἶναι µᾶλλον ἢ δοκεῖν βούλονται· πρὸς 
ἀλήθειαν γὰρ µᾶλλον· διὸ καὶ τὴν δικαιοσύνην φασὶ µι- 
κρὸν εἶναι, ὅτι δοκεῖν ἢ εἶναι αἱρετώτερον· τὸ δὲ ὑγιαίνειν 
οὔ. καὶ τὸ πρὸς πολλὰ χρησιµώτερον, οἷον τὸ πρὸς τὸ 
ζῆν καὶ εὖ ζῆν καὶ τὴν ἡδονὴν καὶ τὸ πράττειν τὰ καλά· 
διὸ ὁ πλοῦτος καὶ ἡ ὑγίεια µέγιστα δοκεῖ εἶναι· 
ἅπαντα γὰρ ἔχει ταῦτα. καὶ τὸ ἀλυπότερον καὶ µεθ' 
ἡδονῆς· πλείω γὰρ ἑνός, ὅτι ὑπάρχει καὶ ἡ ἡδονὴ [ἀγα- 
θὸν] καὶ ἡ ἀλυπία. καὶ δυοῖν ὃ τῷ αὐτῷ προστιθέµενον 
µεῖζον τὸ ὅλον ποιεῖ. καὶ ἃ µὴ λανθάνει παρόντα ἢ ἃ λαν- 
θάνει· πρὸς ἀλήθειαν γὰρ τείνει ταῦτα· διὸ τὸ πλουτεῖν 
φανείη ἂν µεῖζον ἀγαθὸν τοῦ δοκεῖν. καὶ τὸ ἀγαπητόν, 
καὶ τοῖς µὲν µόνον <ὂν> τοῖς δὲ µετ' ἄλλων· διὸ καὶ οὐκ ἴση 
ζηµία, ἄν τις τὸν ἑτερόφθαλµον τυφλώσῃ καὶ τὸν δύ' ἔχον- 

τα· ἀγαπητὸν γὰρ ἀφῄρηται. ἐκ τίνων µὲν οὖν δεῖ τὰς πίστεις 
φέρειν ἐν τῷ προτρέπειν καὶ ἀποτρέπειν, σχεδὸν εἴρηται.   
 Μέγιστον δὲ καὶ κυριώτατον ἁπάντων πρὸς τὸ δύνα- 
σθαι πείθειν καὶ καλῶς συµβουλεύειν <τὸ> τὰς πολιτείας ἁ- 
πάσας λαβεῖν καὶ τὰ ἑκάστης ἤθη καὶ νόµιµα καὶ συµ- 
φέροντα διελεῖν. πείθονται γὰρ ἅπαντες τῷ συµφέροντι, 
συµφέρει δὲ τὸ σῶζον τὴν πολιτείαν. ἔτι δὲ κυρία µέν 
ἐστιν ἡ τοῦ κυρίου ἀπόφανσις, τὰ δὲ κύρια διῄρηται κατὰ 
τὰς πολιτείας· ὅσαι γὰρ αἱ πολιτεῖαι, τοσαῦτα καὶ τὰ 
κύριά ἐστιν. εἰσὶν δὲ πολιτεῖαι τέτταρες, δηµοκρατία, ὀλι- 
γαρχία, ἀριστοκρατία, µοναρχία, ὥστε τὸ µὲν κύριον καὶ τὸ 
κρῖνον τούτων τι ἂν εἴη µόριον ἢ ὅλον τούτων. 
                     ἔστιν δὲ δηµο- 
κρατία µὲν πολιτεία ἐν ᾗ κλήρῳ διανέµονται τὰς ἀρχάς, 
ὀλιγαρχία δὲ ἐν ᾗ οἱ ἀπὸ τιµηµάτων, ἀριστοκρατία δὲ ἐν 
ᾗ κατὰ τὴν παιδείαν· παιδείαν δὲ λέγω τὴν ὑπὸ τοῦ νόµου 
κειµένην. οἱ γὰρ ἐµµεµενηκότες ἐν τοῖς νοµίµοις ἐν τῇ 
ἀριστοκρατίᾳ ἄρχουσιν. ἀνάγκη δὲ τούτους φαίνεσθαι ἀρίστους, 
ὅθεν καὶ τοὔνοµα εἴληφεν τοῦτο. µοναρχία δ' ἐστὶν κατὰ 
τοὔνοµα ἐν ᾗ εἷς ἁπάντων κύριός ἐστιν· τούτων δὲ ἡ µὲν 
κατὰ τάξιν τινὰ βασιλεία, ἡ δ' ἀόριστος τυραννίς. τὸ δὴ 

τέλος ἑκάστης πολιτείας οὐ δεῖ λανθάνειν· αἱροῦνται γὰρ τὰ 
πρὸς τὸ τέλος. ἔστι δὲ δηµοκρατίας µὲν τέλος ἐλευθερία, 
ὀλιγαρχίας δὲ πλοῦτος, ἀριστοκρατίας δὲ τὰ περὶ παιδείαν 
καὶ τὰ νόµιµα, τυραννίδος δὲ φυλακή. δῆλον οὖν ὅτι τὰ 
πρὸς τὸ τέλος ἑκάστης ἤθη καὶ νόµιµα καὶ συµφέροντα 
διαιρετέον, εἴπερ αἱροῦνται πρὸς τοῦτο ἐπαναφέροντες. ἐπεὶ   
δὲ οὐ µόνον αἱ πίστεις γίνονται δι' ἀποδεικτικοῦ λόγου, ἀλλὰ 



καὶ δι' ἠθικοῦ (τῷ γὰρ ποιόν τινα φαίνεσθαι τὸν λέγοντα 
πιστεύοµεν, τοῦτο δ' ἐστὶν ἂν ἀγαθὸς φαίνηται ἢ εὔνους ἢ 
ἄµφω), δέοι ἂν τὰ ἤθη τῶν πολιτειῶν ἑκάστης ἔχειν ἡµᾶς· 
τὸ µὲν γὰρ ἑκάστης ἦθος πιθανώτατον ἀνάγκη πρὸς ἑκάστην 
εἶναι. ταῦτα δὲ ληφθήσεται διὰ τῶν αὐτῶν· τὰ µὲν γὰρ 
ἤθη φανερὰ κατὰ τὴν προαίρεσιν, ἡ δὲ προαίρεσις ἀνα- 
φέρεται πρὸς τὸ τέλος. 
 ὧν µὲν οὖν δεῖ ὀρέγεσθαι προτρέποντας ὡς ἐσοµένων 
ἢ ὄντων, καὶ ἐκ τίνων δεῖ τὰς περὶ τοῦ συµφέροντος πίστεις 
λαµβάνειν, ἔτι δὲ τῶν περὶ τὰς πολιτείας ἠθῶν καὶ νοµίµων 
διὰ τίνων τε καὶ πῶς εὐπορήσοµεν, ἐφ' ὅσον ἦν τῷ παρόντι 
καιρῷ σύµµετρον, εἴρηται· διηκρίβωται γὰρ ἐν τοῖς Πολιτι- 
κοῖς περὶ τούτων. 
 µετὰ δὲ ταῦτα λέγωµεν περὶ ἀρετῆς καὶ κακίας καὶ 

καλοῦ καὶ αἰσχροῦ· οὗτοι γὰρ σκοποὶ τῷ ἐπαινοῦντι καὶ ψέ- 
γοντι· συµβήσεται γὰρ ἅµα περὶ τούτων λέγοντας κἀκεῖνα 
δηλοῦν ἐξ ὧν ποιοί τινες ὑποληφθησόµεθα κατὰ τὸ ἦθος, 
ἥπερ ἦν δευτέρα πίστις· ἐκ τῶν αὐτῶν γὰρ ἡµᾶς τε καὶ ἄλλον 
ἀξιόπιστον δυνησόµεθα ποιεῖν πρὸς ἀρετήν. ἐπεὶ δὲ συµβαίνει 
καὶ χωρὶς σπουδῆς καὶ µετὰ σπουδῆς ἐπαινεῖν πολλάκις οὐ µόνον 
ἄνθρωπον ἢ θεὸν ἀλλὰ καὶ ἄψυχα καὶ τῶν ἄλλων ζῴων τὸ τυχόν, 
τὸν αὐτὸν τρόπον καὶ περὶ τούτων ληπτέον τὰς προτάσεις, 
ὥστε ὅσον παραδείγµατος χάριν εἴπωµεν καὶ περὶ τούτων. 
 καλὸν µὲν οὖν ἐστιν ὃ ἂν δι' αὑτὸ αἱρετὸν ὂν ἐπ- 
αινετὸν ᾖ, ἢ ὃ ἂν ἀγαθὸν ὂν ἡδὺ ᾖ, ὅτι ἀγαθόν· εἰ δὲ 
τοῦτό ἐστι τὸ καλόν, ἀνάγκη τὴν ἀρετὴν καλὸν εἶναι· 
ἀγαθὸν γὰρ ὂν ἐπαινετόν ἐστιν. ἀρετὴ δ' ἐστὶ µὲν δύ- 
ναµις ὡς δοκεῖ ποριστικὴ ἀγαθῶν καὶ φυλακτική, καὶ 
δύναµις εὐεργετικὴ πολλῶν καὶ µεγάλων, καὶ πάντων   
περὶ πάντα· µέρη δὲ ἀρετῆς δικαιοσύνη, ἀνδρεία, σωφρο- 
σύνη, µεγαλοπρέπεια, µεγαλοψυχία, ἐλευθεριότης, φρόνησις, 
σοφία. ἀνάγκη δὲ µεγίστας εἶναι ἀρετὰς τὰς τοῖς ἄλλοις 
 
χρησιµωτάτας, εἴπερ ἐστὶν ἡ ἀρετὴ δύναµις εὐεργετική, 
<καὶ> διὰ τοῦτο τοὺς δικαίους καὶ ἀνδρείους µάλιστα τιµῶ- 

σιν· ἡ µὲν γὰρ ἐν πολέµῳ, ἡ δὲ καὶ ἐν πολέµῳ καὶ ἐν εἰ- 
ρήνῃ χρήσιµος ἄλλοις. εἶτα ἐλευθεριότης· προΐενται γὰρ 
καὶ οὐκ ἀνταγωνίζονται περὶ τῶν χρηµάτων, ὧν µάλιστα 
ἐφίενται ἄλλοι. ἔστι δὲ δικαιοσύνη µὲν ἀρετὴ δι' ἣν τὰ αὑτῶν 
ἕκαστοι ἔχουσι, καὶ ὡς ὁ νόµος· ἀδικία δὲ δι' ἣν τὰ ἀλλό- 
τρια, οὐχ ὡς ὁ νόµος. ἀνδρεία δὲ δι' ἣν πρακτικοί εἰσι τῶν 
καλῶν ἔργων ἐν τοῖς κινδύνοις, καὶ ὡς ὁ νόµος κελεύει, καὶ 
ὑπηρετικοὶ τῷ νόµῳ· δειλία δὲ τοὐναντίον. σωφροσύνη δὲ 



ἀρετὴ δι' ἣν πρὸς τὰς ἡδονὰς τὰς τοῦ σώµατος οὕτως ἔχουσιν 
ὡς ὁ νόµος κελεύει· ἀκολασία δὲ τοὐναντίον. ἐλευθεριότης 
δὲ περὶ χρήµατα εὐποιητική, ἀνελευθερία δὲ τοὐναντίον. 
µεγαλοψυχία δὲ ἀρετὴ µεγάλων ποιητικὴ εὐεργετηµάτων 
[µικροψυχία δὲ τοὐναντίον], µεγαλοπρέπεια δὲ ἀρετὴ ἐν δαπα- 
νήµασι µεγέθους ποιητική, µικροψυχία δὲ καὶ µικρο- 
πρέπεια τἀναντία. φρόνησις δ' ἐστὶν ἀρετὴ διανοίας καθ' 
ἣν εὖ βουλεύεσθαι δύνανται περὶ ἀγαθῶν καὶ κακῶν τῶν 
εἰρηµένων εἰς εὐδαιµονίαν. 
 περὶ µὲν οὖν ἀρετῆς καὶ κακίας καθόλου καὶ περὶ τῶν µο-   
ρίων εἴρηται κατὰ τὸν ἐνεστῶτα καιρὸν ἱκανῶς, περὶ δὲ τῶν 
ἄλλων οὐ χαλεπὸν ἰδεῖν· φανερὸν γὰρ ὅτι ἀνάγκη τά τε ποιη- 
τικὰ τῆς ἀρετῆς εἶναι καλά (πρὸς ἀρετὴν γάρ) καὶ τὰ ἀπ' ἀρε- 

τῆς γινόµενα, τοιαῦτα δὲ τά τε σηµεῖα τῆς ἀρετῆς καὶ τὰ 
ἔργα· ἐπεὶ δὲ τὰ σηµεῖα καὶ τὰ τοιαῦτα ἅ ἐστιν ἀγαθοῦ ἔργα 
ἢ πάθη καλά, ἀνάγκη ὅσα τε ἀνδρείας ἔργα ἢ σηµεῖα ἀν- 
δρείας ἢ ἀνδρείως πέπρακται καλὰ εἶναι, καὶ τὰ δίκαια 
καὶ τὰ δικαίως ἔργα (πάθη δὲ οὔ· ἐν µόνῃ γὰρ ταύτῃ τῶν 
ἀρετῶν οὐκ ἀεὶ τὸ δικαίως καλόν, ἀλλ' ἐπὶ τοῦ ζηµιοῦ- 
σθαι αἰσχρὸν τὸ δικαίως µᾶλλον ἢ τὸ ἀδίκως), καὶ κατὰ 
τὰς ἄλλας δὲ ἀρετὰς ὡσαύτως. καὶ ἐφ' ὅσοις τὰ ἆθλα 
τιµή, καλά. καὶ ἐφ' ὅσοις τιµὴ µᾶλλον ἢ χρήµατα. 
καὶ ὅσα µὴ αὑτοῦ ἕνεκα πράττει τις τῶν αἱρετῶν, καὶ τὰ 
ἁπλῶς ἀγαθά, ὅσα τε ὑπὲρ πατρίδος τις ἐποίησεν παρ- 
ιδὼν τὸ αὑτοῦ, καὶ τὰ τῇ φύσει ἀγαθά, καὶ ἃ µὴ αὐτῷ 
ἀγαθά· αὑτοῦ γὰρ ἕνεκα τὰ τοιαῦτα. καὶ ὅσα τεθνεῶτι 
ἐνδέχεται ὑπάρχειν µᾶλλον ἢ ζῶντι· τὸ γὰρ αὑτοῦ ἕνεκα 
µᾶλλον ἔχει τὰ ζῶντι. καὶ ὅσα ἔργα τῶν ἄλλων ἕνεκα· 
ἧττον γὰρ αὑτοῦ. καὶ ὅσαι εὐπραγίαι περὶ ἄλλους ἀλλὰ 
µὴ περὶ αὑτόν, καὶ <αἱ> περὶ τοὺς εὖ ποιήσαντας· δίκαιον γάρ. 
καὶ τὰ εὐεργετήµατα· οὐ γὰρ εἰς αὑτόν. καὶ τὰ ἐναντία 
ἢ ἐφ' οἷς αἰσχύνονται· τὰ γὰρ αἰσχρὰ αἰσχύνονται καὶ 
λέγοντες καὶ ποιοῦντες καὶ µέλλοντες, ὥσπερ καὶ Σαπφὼ 
πεποίηκεν, εἰπόντος τοῦ Ἀλκαίου 

      θέλω τι εἰπῆν, ἀλλά µε κωλύει 
      αἰδώς, 
      αἱ δ' ἦχες ἐσθλῶν ἵµερον ἢ καλῶν   
      καὶ µή τι εἰπῆν γλῶσσ' ἐκύκα κακόν 
      αἰδώς κέν σε οὐκ εἶχεν ὄµµατ', 
      ἀλλ' ἔλεγες περὶ τῶ δικαίω. 
       
καὶ περὶ ὧν ἀγωνιῶσι µὴ φοβούµενοι· περὶ γὰρ τῶν πρὸς 



δόξαν φερόντων ἀγαθῶν τοῦτο πάσχουσιν. καὶ αἱ τῶν φύσει 
σπουδαιοτέρων ἀρεταὶ καλλίους καὶ τὰ ἔργα, οἷον ἀνδρὸς ἢ 
γυναικός. καὶ αἱ ἀπολαυστικαὶ ἄλλοις µᾶλλον ἢ αὐτοῖς· 
διὸ τὸ δίκαιον καὶ ἡ δικαιοσύνη καλόν. καὶ τὸ τοὺς 
ἐχθροὺς τιµωρεῖσθαι καὶ µὴ καταλλάττεσθαι· τό τε γὰρ 
ἀνταποδιδόναι δίκαιον, τὸ δὲ δίκαιον καλόν, καὶ ἀνδρείου τὸ µὴ 
ἡττᾶσθαι. καὶ νίκη καὶ τιµὴ τῶν καλῶν· αἱρετά 
τε γὰρ ἄκαρπα ὄντα, καὶ ὑπεροχὴν ἀρετῆς δηλοῖ. καὶ τὰ 
µνηµονευτά, καὶ τὰ µᾶλλον µᾶλλον. καὶ ἃ µὴ ζῶντι 
ἕπεται, καὶ οἷς τιµὴ ἀκολουθεῖ, καὶ τὰ περιττά, καὶ τὰ 
µόνῳ ὑπάρχοντα, καλλίω· εὐµνηµονευτότερα γάρ. καὶ 
κτήµατα ἄκαρπα· ἐλευθεριώτερα γάρ. καὶ τὰ παρ' ἑκά- 

στοις δὲ ἴδια καλά, καὶ ὅσα σηµεῖά ἐστιν τῶν παρ' ἑκάστοις 
ἐπαινουµένων, οἷον ἐν Λακεδαίµονι κοµᾶν καλόν· ἐλευθέρου 
γὰρ σηµεῖον· οὐ γάρ ἐστιν κοµῶντα ῥᾴδιον οὐδὲν ποιεῖν ἔργον 
θητικόν. καὶ τὸ µηδεµίαν ἐργάζεσθαι βάναυσον τέχνην· 
ἐλευθέρου γὰρ τὸ µὴ πρὸς ἄλλον ζῆν. ληπτέον δὲ καὶ τὰ 
σύνεγγυς τοῖς ὑπάρχουσιν ὡς ταὐτὰ ὄντα καὶ πρὸς ἔπ- 
αινον καὶ πρὸς ψόγον, οἷον τὸν εὐλαβῆ ψυχρὸν καὶ ἐπίβου- 
λον καὶ τὸν ἠλίθιον χρηστὸν ἢ τὸν ἀνάλγητον πρᾶον, καὶ   
ἕκαστον δ' ἐκ τῶν παρακολουθούντων ἀεὶ κατὰ τὸ βέλτιστον, 
οἷον τὸν ὀργίλον καὶ τὸν µανικὸν ἁπλοῦν καὶ τὸν αὐθάδη 
µεγαλοπρεπῆ καὶ σεµνόν, καὶ τοὺς ἐν ταῖς ὑπερβολαῖς ὡς 
ἐν ταῖς ἀρεταῖς ὄντας, οἷον τὸν θρασὺν ἀνδρεῖον καὶ τὸν 
ἄσωτον ἐλευθέριον· δόξει τε γὰρ τοῖς πολλοῖς, καὶ ἅµα 
παραλογιστικὸν [ἐκ] τῆς αἰτίας. εἰ γὰρ οὗ µὴ ἀνάγκη κιν- 
δυνευτικός, πολλῷ µᾶλλον ἂν δόξειεν ὅπου καλόν, καὶ εἰ 
προετικὸς τοῖς τυχοῦσι, καὶ τοῖς φίλοις· ὑπερβολὴ γὰρ 
ἀρετῆς τὸ πάντας εὖ ποιεῖν. σκοπεῖν δὲ καὶ παρ' οἷς ὁ 
ἔπαινος· ὥσπερ γὰρ ὁ Σωκράτης ἔλεγεν, οὐ χαλεπὸν Ἀθη- 
ναίους ἐν Ἀθηναίοις ἐπαινεῖν. δεῖ δὲ τὸ παρ' ἑκάστοις τίµιον 
ὂν λέγειν ὡς ὑπάρχει, οἷον ἐν Σκύθαις ἢ Λάκωσιν ἢ φιλοσό- 
φοις. καὶ ὅλως δὲ τὸ τίµιον ἄγειν εἰς τὸ καλόν, ἐπείπερ 

γε δοκεῖ γειτνιᾶν. καὶ ὅσα κατὰ τὸ προσῆκον, οἷον εἰ ἄξια 
τῶν προγόνων καὶ τῶν προϋπηργµένων· εὐδαιµονικὸν γὰρ 
καὶ καλὸν καὶ τὸ προσεπικτᾶσθαι τιµήν. καὶ εἰ παρὰ τὸ προς- 
ῆκον ἐπὶ δὲ τὸ βέλτιον καὶ τὸ κάλλιον, οἷον εἰ εὐτυχῶν 
µὲν µέτριος, ἀτυχῶν δὲ µεγαλόψυχος, ἢ µείζων γιγνό- 
µενος βελτίων καὶ καταλλακτικώτερος. τοιοῦτον δὲ τὸ τοῦ 
Ἰφικράτους, “ἐξ οἵων εἰς οἷα”, καὶ τὸ τοῦ ὀλυµπιονίκου 
       
     πρόσθε µὲν ἀµφ' ὤµοισιν ἔχων τραχεῖαν, 
       



καὶ τὸ τοῦ Σιµωνίδου 
       
  ἣ πατρός τε καὶ ἀνδρὸς ἀδελφῶν τ' οὖσα τυράννων. 
       
 ἐπεὶ δ' ἐκ τῶν πράξεων ὁ ἔπαινος, ἴδιον δὲ τοῦ σπουδαίου 
τὸ κατὰ προαίρεσιν, πειρατέον δεικνύναι πράττοντα κατὰ   
προαίρεσιν, χρήσιµον δὲ τὸ πολλάκις φαίνεσθαι πεπρα- 
χότα· διὸ καὶ τὰ συµπτώµατα καὶ τὰ ἀπὸ τύχης ὡς 
ἐν προαιρέσει ληπτέον· ἂν γὰρ πολλὰ καὶ ὅµοια προ- 
φέρηται, σηµεῖον ἀρετῆς εἶναι δόξει καὶ προαιρέσεως. 
 ἔστιν δ' ἔπαινος λόγος ἐµφανίζων µέγεθος ἀρετῆς. δεῖ οὖν 

τὰς πράξεις ἐπιδεικνύναι ὡς τοιαῦται. τὸ δ' ἐγκώµιον τῶν ἔρ- 
γων ἐστίν (τὰ δὲ κύκλῳ εἰς πίστιν, οἷον εὐγένεια καὶ παι- 
δεία· εἰκὸς γὰρ ἐξ ἀγαθῶν ἀγαθοὺς καὶ τὸν οὕτω τραφέντα 
τοιοῦτον εἶναι), διὸ καὶ ἐγκωµιάζοµεν πράξαντας. τὰ δ' 
ἔργα σηµεῖα τῆς ἕξεώς ἐστιν, ἐπεὶ ἐπαινοῖµεν ἂν καὶ µὴ πε- 
πραγότα, εἰ πιστεύοιµεν εἶναι τοιοῦτον. µακαρισµὸς δὲ καὶ 
εὐδαιµονισµὸς αὑτοῖς µὲν ταὐτά, τούτοις δ' οὐ ταὐτά, ἀλλ' ὥσπερ 
ἡ εὐδαιµονία τὴν ἀρετήν, καὶ ὁ εὐδαιµονισµὸς περιέχει ταῦτα. 
 ἔχει δὲ κοινὸν εἶδος ὁ ἔπαινος καὶ αἱ συµβουλαί. 
ἃ γὰρ ἐν τῷ συµβουλεύειν ὑπόθοιο ἄν, ταῦτα µετατεθέντα 
τῇ λέξει ἐγκώµια γίγνεται. ἐπεὶ οὖν ἔχοµεν ἃ δεῖ πράτ- 
τειν καὶ ποῖόν τινα εἶναι δεῖ, ταῦτα ὡς ὑποθήκας λέγοντας 
τῇ λέξει µετατιθέναι δεῖ καὶ στρέφειν, οἷον ὅτι οὐ δεῖ 
µέγα φρονεῖν ἐπὶ τοῖς διὰ τύχην ἀλλὰ τοῖς δι' αὑτόν. 
οὕτω µὲν οὖν λεχθὲν ὑποθήκην δύναται, ὡδὶ δ' ἔπαινον “µέγα 
φρονῶν οὐκ <ἐπὶ> τοῖς διὰ τύχην ὑπάρχουσιν ἀλλὰ τοῖς δι' 
αὑτόν”. ὥστε ὅταν ἐπαινεῖν βούλῃ, ὅρα τί ἂν ὑπόθοιο· καὶ ὅταν   
ὑποθέσθαι, ὅρα τί ἂν ἐπαινέσειας. ἡ δὲ λέξις ἔσται ἀντικειµένη 
ἐξ ἀνάγκης ὅταν τὸ µὲν κωλῦον τὸ δὲ µὴ κωλῦον µετατεθῇ. 
 χρηστέον δὲ καὶ τῶν αὐξητικῶν πολλοῖς, οἷον εἰ µό- 
νος ἢ πρῶτος ἢ µετ' ὀλίγων ἢ καὶ [ὃ] µάλιστα πεποίηκεν· 

ἅπαντα γὰρ ταῦτα καλά. καὶ τῷ ἐκ τῶν χρόνων καὶ 
τῶν καιρῶν· τούτῳ δ' εἰ παρὰ τὸ προσῆκον. καὶ εἰ πολ- 
λάκις τὸ αὐτὸ κατώρθωκεν· µέγα γὰρ καὶ οὐκ ἀπὸ 
τύχης ἀλλὰ δι' αὑτοῦ ἂν δόξειεν. καὶ εἰ τὰ προτρέποντα 
καὶ τιµῶντα διὰ τοῦτον εὕρηται καὶ κατεσκευάσθη, καὶ εἰς 
τοῦτον πρῶτον ἐγκώµιον ἐποιήθη, οἷον εἰς Ἱππόλοχον, καὶ <εἰς> 
Ἁρµόδιον καὶ Ἀριστογείτονα τὸ ἐν ἀγορᾷ σταθῆναι· ὁµοίως δὲ 
καὶ ἐπὶ τῶν ἐναντίων. κἂν µὴ καθ' αὑτὸν εὐπορῇς, πρὸς 
ἄλλους ἀντιπαραβάλλειν, ὅπερ Ἰσοκράτης ἐποίει διὰ τὴν 
ἀσυνήθειαν τοῦ δικολογεῖν. δεῖ δὲ πρὸς ἐνδόξους συγκρίνειν· 



αὐξητικὸν γὰρ καὶ καλόν, εἰ σπουδαίων βελτίων. πίπτει δ' 
εὐλόγως ἡ αὔξησις εἰς τοὺς ἐπαίνους· ἐν ὑπεροχῇ γάρ ἐστιν, 
ἡ δ' ὑπεροχὴ τῶν καλῶν· διὸ κἂν µὴ πρὸς τοὺς ἐνδόξους, 
ἀλλὰ πρὸς τοὺς ἄλλους δεῖ παραβάλλειν, ἐπείπερ ἡ ὑπεροχὴ 
δοκεῖ µηνύειν ἀρετήν. ὅλως δὲ τῶν κοινῶν εἰδῶν ἅπασι τοῖς 
λόγοις ἡ µὲν αὔξησις ἐπιτηδειοτάτη τοῖς ἐπιδεικτικοῖς (τὰς 
γὰρ πράξεις ὁµολογουµένας λαµβάνουσιν, ὥστε λοιπὸν µέ- 
γεθος περιθεῖναι καὶ κάλλος)· τὰ δὲ παραδείγµατα τοῖς 
συµβουλευτικοῖς (ἐκ γὰρ τῶν προγεγονότων τὰ µέλλοντα 
καταµαντευόµενοι κρίνοµεν)· τὰ δ' ἐνθυµήµατα τοῖς δικα-   

νικοῖς (αἰτίαν γὰρ καὶ ἀπόδειξιν µάλιστα δέχεται τὸ γε- 
γονὸς διὰ τὸ ἀσαφές). 
            ἐκ τίνων µὲν οὖν οἱ ἔπαινοι καὶ οἱ 
ψόγοι λέγονται σχεδὸν πάντες, καὶ πρὸς ποῖα δεῖ βλέ- 
ποντας ἐπαινεῖν καὶ ψέγειν, καὶ ἐκ τίνων τὰ ἐγκώµια γί- 
γνεται καὶ τὰ ὀνείδη, ταῦτ' ἐστίν· ἐχοµένων γὰρ τούτων τὰ 
ἐναντία τούτοις φανερά· ὁ γὰρ ψόγος ἐκ τῶν ἐναντίων ἐστίν. 
 Περὶ δὲ κατηγορίας καὶ ἀπολογίας, ἐκ πόσων καὶ 
ποίων ποιεῖσθαι δεῖ τοὺς συλλογισµούς, ἐχόµενον ἂν εἴη λέ- 
γειν. δεῖ δὴ λαβεῖν τρία, ἓν µὲν τίνων καὶ πόσων ἕνεκα ἀδι- 
κοῦσι, δεύτερον δὲ πῶς αὐτοὶ διακείµενοι, τρίτον δὲ τοὺς ποίους 
καὶ πῶς ἔχοντας. διορισάµενοι οὖν τὸ ἀδικεῖν λέγωµεν ἑξῆς. 
 ἔστω δὴ τὸ ἀδικεῖν τὸ βλάπτειν ἑκόντα παρὰ τὸν 
νόµον. νόµος δ' ἐστὶν ὁ µὲν ἴδιος ὁ δὲ κοινός· λέγω 
δὲ ἴδιον µὲν καθ' ὃν γεγραµµένον πολιτεύονται, κοινὸν δὲ 
ὅσα ἄγραφα παρὰ πᾶσιν ὁµολογεῖσθαι δοκεῖ. ἑκόντες δὲ 
ποιοῦσιν ὅσα εἰδότες καὶ µὴ ἀναγκαζόµενοι. ὅσα µὲν οὖν 
εἰδότες, οὐ πάντα προαιρούµενοι, ὅσα δὲ προαιρούµενοι, εἰδό- 
τες ἅπαντα· οὐδεὶς γὰρ ὃ προαιρεῖται ἀγνοεῖ. δι' ἃ δὲ 
προαιροῦνται βλάπτειν καὶ φαῦλα ποιεῖν παρὰ τὸν νόµον 
κακία ἐστὶν καὶ ἀκρασία· ἐὰν γάρ τινες ἔχωσιν µοχθηρίαν 

ἢ µίαν ἢ πλείους, περὶ τοῦτο ὃ µοχθηροὶ τυγχάνουσιν 
ὄντες καὶ ἄδικοί εἰσιν· οἷον ὁ µὲν ἀνελεύθερος περὶ χρή- 
µατα, ὁ δ' ἀκόλαστος περὶ τὰς τοῦ σώµατος ἡδονάς, ὁ δὲ 
µαλακὸς περὶ τὰ ῥάθυµα, ὁ δὲ δειλὸς περὶ τοὺς κινδύνους 
(τοὺς γὰρ συγκινδυνεύοντας ἐγκαταλιµπάνουσι διὰ τὸν φό- 
βον), ὁ δὲ φιλότιµος διὰ τιµήν, ὁ δ' ὀξύθυµος δι' ὀργήν, 
ὁ δὲ φιλόνικος διὰ νίκην, ὁ δὲ πικρὸς διὰ τιµωρίαν, ὁ δ'   
ἄφρων διὰ τὸ ἀπατᾶσθαι περὶ τὸ δίκαιον καὶ ἄδικον, ὁ 
δ' ἀναίσχυντος δι' ὀλιγωρίαν δόξης· ὁµοίως δὲ καὶ τῶν ἄλλων 
ἕκαστος περὶ ἕκαστον τῶν ὑποκειµένων. 
 ἀλλὰ περὶ µὲν τούτων δῆλον, τὰ µὲν ἐκ τῶν περὶ τὰς ἀρετὰς 
εἰρηµένων, τὰ δ' ἐκ τῶν περὶ τὰ πάθη ῥηθησοµένων· λοιπὸν 



δ' εἰπεῖν τίνος ἕνεκα καὶ πῶς ἔχοντες ἀδικοῦσι καὶ τίνας. 
 πρῶτον µὲν οὖν διελώµεθα τίνων ὀρεγόµενοι καὶ ποῖα φεύ- 
γοντες ἐγχειροῦσιν ἀδικεῖν· δῆλον γὰρ ὡς τῷ µὲν κατηγο- 
ροῦντι πόσα καὶ ποῖα τούτων ὑπάρχει τῷ ἀντιδίκῳ σκεπτέον, 
ὧν ἐφιέµενοι πάντες τοὺς πλησίον ἀδικοῦσι, τῷ δὲ ἀπο- 
λογουµένῳ ποῖα καὶ πόσα τούτων οὐχ ὑπάρχει. πάντες δὴ 
πάντα πράττουσι τὰ µὲν οὐ δι' αὑτοὺς τὰ δὲ δι' αὑτούς. τῶν 
µὲν οὖν µὴ δι' αὑτοὺς τὰ µὲν διὰ τύχην πράττουσι τὰ δ' 
ἐξ ἀνάγκης, τῶν δ' ἐξ ἀνάγκης τὰ µὲν βίᾳ τὰ δὲ φύ- 

σει, ὥστε πάντα ὅσα µὴ δι' αὑτοὺς πράττουσι, τὰ µὲν ἀπὸ 
τύχης τὰ δὲ φύσει τὰ δὲ βίᾳ. ὅσα δὲ δι' αὑτούς, καὶ ὧν 
αὐτοὶ αἴτιοι, τὰ µὲν δι' ἔθος τὰ δὲ δι' ὄρεξιν, τὰ µὲν 
διὰ λογιστικὴν ὄρεξιν τὰ δὲ δι' ἄλογον· ἔστιν δ' ἡ µὲν 
βούλησις ἀγαθοῦ ὄρεξις (οὐδεὶς γὰρ βούλεται ἀλλ' ἢ ὅταν 
οἰηθῇ εἶναι ἀγαθόν), ἄλογοι δ' ὀρέξεις ὀργὴ καὶ ἐπιθυµία· 
ὥστε πάντα ὅσα πράττουσιν ἀνάγκη πράττειν δι' αἰτίας 
ἑπτά, διὰ τύχην, διὰ φύσιν, διὰ βίαν, δι' ἔθος, διὰ λο- 
γισµόν, διὰ θυµόν, δι' ἐπιθυµίαν. τὸ δὲ προσδιαιρεῖσθαι   
καθ' ἡλικίαν ἢ ἕξεις ἢ ἀλλ' ἄττα τὰ πραττόµενα περί- 
εργον· εἰ γὰρ συµβέβηκεν τοῖς νέοις ὀργίλοις εἶναι ἢ ἐπι- 
θυµητικοῖς, οὐ διὰ τὴν νεότητα πράττουσι τὰ τοιαῦτα ἀλλὰ δι' 
ὀργὴν καὶ ἐπιθυµίαν. οὐδὲ διὰ πλοῦτον καὶ πενίαν, ἀλλὰ 
συµβέβηκε τοῖς µὲν πένησι διὰ τὴν ἔνδειαν ἐπιθυµεῖν χρη- 
µάτων, τοῖς δὲ πλουσίοις διὰ τὴν ἐξουσίαν ἐπιθυµεῖν τῶν 
µὴ ἀναγκαίων ἡδονῶν· ἀλλὰ πράξουσι καὶ οὗτοι οὐ διὰ 
πλοῦτον καὶ πενίαν ἀλλὰ διὰ τὴν ἐπιθυµίαν. ὁµοίως δὲ 
καὶ οἱ δίκαιοι καὶ οἱ ἄδικοι, καὶ οἱ ἄλλοι οἱ λεγόµενοι κατὰ 
τὰς ἕξεις πράττειν, διὰ ταῦτα πράξουσιν· ἢ γὰρ διὰ 
λογισµὸν ἢ διὰ πάθος· ἀλλ' οἱ µὲν διὰ ἤθη καὶ πάθη 
χρηστά, οἱ δὲ διὰ τἀναντία. συµβαίνει µέντοι ταῖς µὲν 

τοιαύταις ἕξεσι τὰ τοιαῦτα ἀκολουθεῖν, ταῖς δὲ τοιαῖσδε 
τὰ τοιάδε· εὐθὺς γὰρ ἴσως τῷ µὲν σώφρονι διὰ τὸ σώ- 
φρονα εἶναι δόξαι τε καὶ ἐπιθυµίαι χρησταὶ ἐπακολουθοῦσι 
περὶ τῶν ἡδέων, τῷ δ' ἀκολάστῳ αἱ ἐναντίαι περὶ τῶν 
αὐτῶν τούτων· διὸ τὰς µὲν τοιαύτας διαιρέσεις ἐατέον, σκε- 
πτέον δὲ ποῖα ποίοις εἴωθεν ἕπεσθαι· εἰ µὲν γὰρ λευκὸς 
ἢ µέλας, ἢ µέγας ἢ µικρός, οὐδὲν τέτακται τῶν τοιούτων 
ἀκολουθεῖν, εἰ δὲ νέος ἢ πρεσβύτης, ἢ δίκαιος ἢ ἄδικος, ἤδη 
διαφέρει· καὶ ὅλως ὅσα τῶν συµβαινόντων ποιεῖ διαφέρειν 
τὰ ἤθη τῶν ἀνθρώπων, οἷον πλουτεῖν δοκῶν ἑαυτῷ ἢ πένεσθαι 
διοίσει τι, καὶ εὐτυχεῖν ἢ ἀτυχεῖν. ταῦτα µὲν οὖν ὕστερον 
ἐροῦµεν, νῦν δὲ περὶ τῶν λοιπῶν εἴπωµεν πρῶτον. 
 ἔστι δ' ἀπὸ τύχης µὲν τὰ τοιαῦτα γιγνόµενα, ὅσων ἥ τε 



αἰτία ἀόριστος καὶ µὴ ἕνεκά του γίγνεται καὶ µήτε ἀεὶ   
µήτε ὡς ἐπὶ τὸ πολὺ µήτε τεταγµένως (δῆλον δ' ἐκ τοῦ 
ὁρισµοῦ τῆς τύχης περὶ τούτων), φύσει δὲ ὅσων ἥ τ' αἰτία 
ἐν αὐτοῖς καὶ τεταγµένη· ἢ γὰρ ἀεὶ ἢ ὡς ἐπὶ τὸ πολὺ 
ὡσαύτως ἀποβαίνει. τὰ γὰρ παρὰ φύσιν οὐδὲν δεῖ ἀκριβο- 
λογεῖσθαι πότερα κατὰ φύσιν ἤ τινα ἄλλην αἰτίαν 
γίγνεται· δόξειε δ' ἂν καὶ ἡ τύχη αἰτία εἶναι τῶν τοιού- 
των. βίᾳ δὲ ὅσα παρ' ἐπιθυµίαν ἢ τοὺς λογισµοὺς γίγνε- 

ται [δι'] αὐτῶν τῶν πραττόντων. ἔθει δὲ ὅσα διὰ τὸ πολ- 
λάκις πεποιηκέναι ποιοῦσιν. διὰ λογισµὸν δὲ τὰ δοκοῦντα 
συµφέρειν ἐκ τῶν εἰρηµένων ἀγαθῶν ἢ ὡς τέλος ἢ ὡς 
πρὸς τὸ τέλος, ὅταν διὰ τὸ συµφέρειν πράττηται· ἔνια 
γὰρ καὶ οἱ ἀκόλαστοι συµφέροντα πράττουσιν, ἀλλ' οὐ διὰ 
τὸ συµφέρειν ἀλλὰ δι' ἡδονήν. διὰ θυµὸν δὲ καὶ ὀργὴν 
τὰ τιµωρητικά. διαφέρει δὲ τιµωρία καὶ κόλασις· ἡ µὲν γὰρ 
κόλασις τοῦ πάσχοντος ἕνεκά ἐστιν, ἡ δὲ τιµωρία τοῦ ποιοῦν- 
τος, ἵνα πληρωθῇ. τί µὲν οὖν ἐστιν ἡ ὀργή, δῆλον ἔσται 
ἐν τοῖς περὶ τῶν παθῶν. δι' ἐπιθυµίαν δὲ πράττεται 
ὅσα φαίνεται ἡδέα. ἔστιν δὲ καὶ τὸ σύνηθες καὶ τὸ ἐθιστὸν 
ἐν τοῖς ἡδέσιν· πολλὰ γὰρ καὶ τῶν φύσει µὴ ἡδέων, ὅταν 
συνεθισθῶσιν, ἡδέως ποιοῦσιν· ὥστε συλλαβόντι εἰπεῖν, ὅσα δι' 
αὑτοὺς πράττουσιν ἅπαντ' ἐστὶν ἢ ἀγαθὰ ἢ φαινόµενα 
ἀγαθά, ἢ ἡδέα ἢ φαινόµενα ἡδέα. ἐπεὶ δ' ὅσα δι' αὑτοὺς 
ἑκόντες πράττουσιν, οὐχ ἑκόντες δὲ ὅσα µὴ δι' αὑτούς, πάντ' 
 
ἂν εἴη ὅσα ἑκόντες πράττουσιν ἢ ἀγαθὰ ἢ φαινόµενα 
ἀγαθά, ἢ ἡδέα ἢ φαινόµενα ἡδέα· τίθηµι γὰρ καὶ τὴν 
τῶν κακῶν ἢ φαινοµένων κακῶν ἢ ἀπαλλαγὴν ἢ ἀντὶ 
µείζονος ἐλάττονος µετάληψιν ἐν τοῖς ἀγαθοῖς (αἱρετὰ γάρ   

πως), καὶ τὴν τῶν λυπηρῶν ἢ φαινοµένων <λυπηρῶν> ἢ ἀπαλ- 
λαγὴν ἢ µετάληψιν ἀντὶ µειζόνων ἐλαττόνων ἐν τοῖς ἡδέ- 
σιν ὡσαύτως. ληπτέον ἄρα τὰ συµφέροντα καὶ τὰ ἡδέα, 
πόσα καὶ ποῖα. περὶ µὲν οὖν τοῦ συµφέροντος ἐν τοῖς 
συµβουλευτικοῖς εἴρηται πρότερον, περὶ δὲ τοῦ ἡδέος 
εἴπωµεν νῦν. δεῖ δὲ νοµίζειν ἱκανοὺς εἶναι τοὺς ὅρους ἐὰν 
ὦσι περὶ ἑκάστου µήτε ἀσαφεῖς µήτε ἀκριβεῖς. 
 Ὑποκείσθω δὴ ἡµῖν εἶναι τὴν ἡδονὴν κίνησίν τινα τῆς 
ψυχῆς καὶ κατάστασιν ἀθρόαν καὶ αἰσθητὴν εἰς τὴν ὑπάρ- 
χουσαν φύσιν, λύπην δὲ τοὐναντίον. εἰ δ' ἐστὶν ἡδονὴ τὸ 
τοιοῦτον, δῆλον ὅτι καὶ ἡδύ ἐστι τὸ ποιητικὸν τῆς εἰρηµένης 
διαθέσεως, τὸ δὲ φθαρτικὸν ἢ τῆς ἐναντίας καταστάσεως 
ποιητικὸν λυπηρόν. ἀνάγκη οὖν ἡδὺ εἶναι τό τε εἰς τὸ κατὰ 
φύσιν ἰέναι ὡς ἐπὶ τὸ πολύ, καὶ µάλιστα ὅταν ἀπειλη- 



φότα ᾖ τὴν ἑαυτῶν φύσιν τὰ κατ' αὐτὴν γιγνόµενα, καὶ τὰ 
ἔθη (καὶ γὰρ τὸ εἰθισµένον ὥσπερ πεφυκὸς ἤδη γίγνεται· 
ὅµοιον γάρ τι τὸ ἔθος τῇ φύσει· ἐγγὺς γὰρ καὶ τὸ πολλάκις 
τῷ ἀεί, ἔστιν δ' ἡ µὲν φύσις τοῦ ἀεί, τὸ δὲ ἔθος τοῦ πολ- 
λάκις), καὶ τὸ µὴ βίαιον (παρὰ φύσιν γὰρ ἡ βία, διὸ τὸ 
ἀναγκαῖον λυπηρόν, καὶ ὀρθῶς εἴρηται 

     πᾶν γὰρ ἀναγκαῖον πρᾶγµ' ἀνιαρὸν ἔφυ), 
       
τὰς δ' ἐπιµελείας καὶ τὰς σπουδὰς καὶ τὰς συντονίας λυπηράς· 
ἀναγκαῖα γὰρ καὶ βίαια ταῦτα, ἐὰν µὴ ἐθισθῶσιν· οὕτω δὲ τὸ 
ἔθος ποιεῖ ἡδύ. τὰ δ' ἐναντία ἡδέα· διὸ αἱ ῥαθυµίαι καὶ αἱ 
ἀπονίαι καὶ αἱ ἀµέλειαι καὶ αἱ παιδιαὶ καὶ αἱ ἀναπαύσεις καὶ 
ὁ ὕπνος τῶν ἡδέων· οὐδὲν γὰρ πρὸς ἀνάγκην τούτων. καὶ οὗ   
ἂν ἡ ἐπιθυµία ἐνῇ, ἅπαν ἡδύ· ἡ γὰρ ἐπιθυµία τοῦ ἡδέος 
ἐστὶν ὄρεξις. τῶν δὲ ἐπιθυµιῶν αἱ µὲν ἄλογοί εἰσιν αἱ δὲ 
µετὰ λόγου. λέγω δὲ ἀλόγους ὅσας µὴ ἐκ τοῦ ὑπο- 
λαµβάνειν ἐπιθυµοῦσιν (εἰσὶν δὲ τοιαῦται ὅσαι εἶναι λέ- 
γονται φύσει, ὥσπερ αἱ διὰ τοῦ σώµατος ὑπάρχουσαι, οἷον 
ἡ τροφῆς δίψα καὶ πεῖνα, καὶ καθ' ἕκαστον εἶδος τροφῆς 
εἶδος ἐπιθυµίας, καὶ αἱ περὶ τὰ γευστὰ καὶ ἀφροδίσια καὶ 
ὅλως τὰ ἁπτά, καὶ περὶ ὀσµὴν [εὐωδίας] καὶ ἀκοὴν καὶ 
ὄψιν), µετὰ λόγου δὲ ὅσας ἐκ τοῦ πεισθῆναι ἐπιθυµοῦσιν· 
πολλὰ γὰρ καὶ θεάσασθαι καὶ κτήσασθαι ἐπιθυµοῦσιν 
ἀκούσαντες καὶ πεισθέντες. ἐπεὶ δ' ἐστὶν τὸ ἥδεσθαι ἐν τῷ 
αἰσθάνεσθαί τινος πάθους, ἡ δὲ φαντασία ἐστὶν αἴσθησίς τις 
ἀσθενής, ἀεὶ ἐν τῷ µεµνηµένῳ καὶ τῷ ἐλπίζοντι ἀκολουθοῖ 
ἂν φαντασία τις οὗ µέµνηται ἢ ἐλπίζει· εἰ δὲ τοῦτο, δῆλον 

ὅτι καὶ ἡδοναὶ ἅµα µεµνηµένοις καὶ ἐλπίζουσιν, ἐπείπερ 
καὶ αἴσθησις· ὥστ' ἀνάγκη πάντα τὰ ἡδέα ἢ ἐν τῷ αἰσθά- 
νεσθαι εἶναι παρόντα ἢ ἐν τῷ µεµνῆσθαι γεγενηµένα ἢ ἐν 
τῷ ἐλπίζειν µέλλοντα· αἰσθάνονται µὲν γὰρ τὰ παρόντα, 
µέµνηνται δὲ τὰ γεγενηµένα, ἐλπίζουσι δὲ τὰ µέλλοντα. τὰ 
µὲν οὖν µνηµονευτὰ ἡδέα ἐστὶν οὐ µόνον ὅσα ἐν τῷ παρ- 
όντι, ὅτε παρῆν, ἡδέα ἦν, ἀλλ' ἔνια καὶ οὐχ ἡδέα, ἂν ᾖ 
ὕστερον καλὸν καὶ ἀγαθὸν τὸ µετὰ τοῦτο· ὅθεν καὶ τοῦτ' εἴρηται, 
       
     ἀλλ' ἡδύ τοι σωθέντα µεµνῆσθαι πόνων, 
       
καὶ 
     µετὰ γάρ τε καὶ ἄλγεσι τέρπεται ἀνὴρ   
    µνηµένος ὅστις πολλὰ πάθῃ καὶ πολλὰ ἐόργῃ· 
       
τούτου δ' αἴτιον ὅτι ἡδὺ καὶ τὸ µὴ ἔχειν κακόν· τὰ δ' ἐν 



ἐλπίδι ὅσα παρόντα ἢ εὐφραίνειν ἢ ὠφελεῖν φαίνεται µεγάλα, 
καὶ ἄνευ λύπης ὠφελεῖν. ὅλως δὲ ὅσα παρόντα εὐφραίνει, καὶ 
ἐλπίζοντας καὶ µεµνηµένους ὡς ἐπὶ τὸ πολύ· διὸ καὶ τὸ ὀργί- 
ζεσθαι ἡδύ, ὥσπερ καὶ Ὅµηρος ἐποίησε περὶ τοῦ θυµοῦ 
       
 
Bekker page 1370b, line 12 
 
    ὅς τε πολὺ γλυκίων µέλιτος καταλειβοµένοιο 
       
(οὐθεὶς γὰρ ὀργίζεται τῷ ἀδυνάτῳ φαινοµένῳ τιµωρίας τυχεῖν, 
τοῖς δὲ πολὺ ὑπὲρ αὑτοὺς τῇ δυνάµει ἢ οὐκ ὀργίζονται ἢ 
ἧττον)· καὶ ἐν ταῖς πλείσταις ἐπιθυµίαις ἀκολουθεῖ τις 
ἡδονή· ἢ γὰρ µεµνηµένοι ὡς ἔτυχον ἢ ἐλπίζοντες ὡς τεύξονται 
χαίρουσίν τινα ἡδονήν, οἷον οἵ τ' ἐν τοῖς πυρετοῖς ἐχόµενοι 
ταῖς δίψαις καὶ µεµνηµένοι ὡς ἔπιον καὶ ἐλπίζοντες πιεῖσθαι 
χαίρουσιν, καὶ οἱ ἐρῶντες καὶ διαλεγόµενοι καὶ γράφοντες 
καὶ ποιοῦντές τι ἀεὶ περὶ τοῦ ἐρωµένου χαίρουσιν· ἐν ἅπασι 
γὰρ τοῖς τοιούτοις µεµνηµένοι οἷον αἰσθάνεσθαι οἴονται τοῦ 
ἐρωµένου. καὶ ἀρχὴ δὲ τοῦ ἔρωτος αὕτη γίγνεται πᾶσιν, 
ὅταν µὴ µόνον παρόντος χαίρωσιν ἀλλὰ καὶ ἀπόντος 
µεµνηµένοις [ἐρῶσιν] λύπη προσγένηται τῷ µὴ παρ- 
εῖναι, καὶ ἐν πένθεσι καὶ θρήνοις ὡσαύτως ἐπιγίγνεταί τις 
ἡδονή· ἡ µὲν γὰρ λύπη ἐπὶ τῷ µὴ ὑπάρχειν, ἡδονὴ δ' ἐν 
τῷ µεµνῆσθαι καὶ ὁρᾶν πως ἐκεῖνον καὶ ἃ ἔπραττεν καὶ 
οἷος ἦν· διὸ καὶ τοῦτ' εἰκότως εἴρηται 
       
   ὧς φάτο, τοῖσι δὲ πᾶσιν ὑφ' ἵµερον ὦρσε γόοιο.   
καὶ τὸ τιµωρεῖσθαι ἡδύ. οὗ γὰρ τὸ µὴ τυγχάνειν λυπηρόν, τὸ 

τυγχάνειν ἡδύ· οἱ δ' ὀργιζόµενοι λυποῦνται ἀνυπερβλήτως µὴ 
τιµωρούµενοι, ἐλπίζοντες δὲ χαίρουσιν. καὶ τὸ νικᾶν ἡδύ, οὐ 
µόνον τοῖς φιλονίκοις ἀλλὰ πᾶσιν· φαντασία γὰρ ὑπεροχῆς 
γίγνεται, οὗ πάντες ἔχουσιν ἐπιθυµίαν ἢ ἠρέµα ἢ µάλα. ἐπεὶ 
δὲ τὸ νικᾶν ἡδύ, ἀνάγκη καὶ τὰς παιδιὰς ἡδείας εἶναι τὰς 
µαχητικὰς καὶ τὰς ἐριστικάς (πολλάκις γὰρ ἐν ταύταις 
γίγνεται τὸ νικᾶν), καὶ ἀστραγαλίσεις καὶ σφαιρίσεις καὶ 
κυβείας καὶ πεττείας. καὶ περὶ τὰς ἐσπουδασµένας δὲ 
παιδιὰς ὁµοίως· αἱ µὲν γὰρ ἡδεῖαι γίγνονται ἄν τις ᾖ 
συνήθης, αἱ δ' εὐθὺς ἡδεῖαι, οἷον κυνηγία καὶ πᾶσα θηρευ- 
τική· ὅπου γὰρ ἅµιλλα, ἐνταῦθα καὶ νίκη ἔστιν· διὸ 
καὶ ἡ δικανικὴ καὶ ἡ ἐριστικὴ ἡδέα τοῖς εἰθισµένοις καὶ 
δυναµένοις. καὶ τιµὴ καὶ εὐδοξία τῶν ἡδίστων διὰ τὸ γί- 
γνεσθαι φαντασίαν ἑκάστῳ ὅτι τοιοῦτος οἷος ὁ σπουδαῖος, 
καὶ µᾶλλον ὅταν φῶσιν οὓς οἴεται ἀληθεύειν. τοιοῦτοι δ' 
οἱ ἐγγὺς µᾶλλον τῶν πόρρω, καὶ οἱ συνήθεις καὶ οἱ πολῖ- 
ται τῶν ἄπωθεν, καὶ οἱ ὄντες τῶν µελλόντων, καὶ οἱ φρό- 



νιµοι ἀφρόνων, καὶ πολλοὶ ὀλίγων· µᾶλλον γὰρ εἰκὸς 
ἀληθεύειν τοὺς εἰρηµένους τῶν ἐναντίων· ἐπεὶ ὧν τις πολὺ 
καταφρονεῖ, ὥσπερ παιδίων ἢ θηρίων, οὐδὲν µέλει τῆς τού- 
των τιµῆς ἢ τῆς δόξης αὐτῆς γε τῆς δόξης χάριν, ἀλλ' 

εἴπερ, δι' ἄλλο τι. καὶ ὁ φίλος τῶν ἡδέων· τό τε γὰρ 
φιλεῖν ἡδύ (οὐδεὶς γὰρ φίλοινος µὴ χαίρων οἴνῳ) καὶ τὸ 
φιλεῖσθαι ἡδύ· φαντασία γὰρ καὶ ἐνταῦθα τοῦ ὑπάρχειν 
αὐτῷ τὸ ἀγαθὸν εἶναι, οὗ πάντες ἐπιθυµοῦσιν οἱ αἰσθανόµενοι· 
τὸ δὲ φιλεῖσθαι ἀγαπᾶσθαί ἐστιν αὐτὸν δι' αὑτόν. καὶ τὸ   
θαυµάζεσθαι ἡδὺ διὰ <τὸ> αὐτὸ τῷ τιµᾶσθαι. καὶ τὸ κολακεύε- 
σθαι καὶ ὁ κόλαξ ἡδέα· φαινόµενος γὰρ θαυµαστὴς καὶ 
φαινόµενος φίλος ὁ κόλαξ ἐστίν. καὶ τὸ ταὐτὰ πράττειν 
πολλάκις ἡδύ· τὸ γὰρ σύνηθες ἡδὺ ἦν. καὶ τὸ µετα- 
βάλλειν ἡδύ· εἰς φύσιν γὰρ γίγνεται <τὸ> µεταβάλλειν· τὸ γὰρ 
αὐτὸ ἀεὶ ὑπερβολὴν ποιεῖ τῆς καθεστώσης ἕξεως, ὅθεν εἴρηται 
       
        µεταβολὴ πάντων γλυκύ. 
       
διὰ τοῦτο γὰρ καὶ τὰ διὰ χρόνου ἡδέα ἐστίν, καὶ ἄνθρωποι καὶ 
πράγµατα· µεταβολὴ γὰρ ἐκ τοῦ παρόντος ἐστίν, ἅµα δὲ καὶ 
σπάνιον τὸ διὰ χρόνου. καὶ τὸ µανθάνειν καὶ τὸ θαυµάζειν ἡδὺ 
ὡς ἐπὶ τὸ πολύ· ἐν µὲν γὰρ τῷ θαυµάζειν τὸ ἐπιθυµεῖν µα- 
θεῖν ἐστιν, ὥστε τὸ θαυµαστὸν ἐπιθυµητόν, ἐν δὲ τῷ µανθάνειν 
<τὸ> εἰς τὸ κατὰ φύσιν καθίστασθαι. καὶ τὸ εὖ ποιεῖν καὶ τὸ 

εὖ πάσχειν τῶν ἡδέων· τὸ µὲν γὰρ εὖ πάσχειν τυγχά- 
νειν ὧν ἐπιθυµοῦσι, τὸ δὲ εὖ ποιεῖν ἔχειν καὶ ὑπερ- 
έχειν, ὧν ἀµφοτέρων ἐφίενται. διὰ δὲ τὸ ἡδὺ εἶναι τὸ 
εὐποιητικόν, καὶ τὸ ἐπανορθοῦν ἡδὺ τοῖς ἀνθρώποις ἐστὶν τοὺς 
πλησίον, καὶ τὸ τὰ ἐλλιπῆ ἐπιτελεῖν. ἐπεὶ δὲ τὸ µανθά- 
νειν τε ἡδὺ καὶ τὸ θαυµάζειν, καὶ τὰ τοιάδε ἀνάγκη 
ἡδέα εἶναι, οἷον τό τε µιµούµενον, ὥσπερ γραφικὴ καὶ 
ἀνδριαντοποιία καὶ ποιητική, καὶ πᾶν ὃ ἂν εὖ µεµιµηµέ- 
νον ᾖ, κἂν ᾖ µὴ ἡδὺ αὐτὸ τὸ µεµιµηµένον· οὐ γὰρ ἐπὶ 
τούτῳ χαίρει, ἀλλὰ συλλογισµὸς ἔστιν ὅτι τοῦτο ἐκεῖνο, ὥστε 
µανθάνειν τι συµβαίνει. καὶ αἱ περιπέτειαι καὶ τὸ παρὰ 
µικρὸν σώζεσθαι ἐκ τῶν κινδύνων· πάντα γὰρ θαυµαστὰ 
ταῦτα. καὶ ἐπεὶ τὸ κατὰ φύσιν ἡδύ, τὰ συγγενῆ δὲ κατὰ   
φύσιν ἀλλήλοις ἐστίν, πάντα τὰ συγγενῆ καὶ ὅµοια ἡδέα 
ὡς ἐπὶ τὸ πολύ, οἷον ἄνθρωπος ἀνθρώπῳ καὶ ἵππος ἵππῳ 
καὶ νέος νέῳ, ὅθεν καὶ αἱ παροιµίαι εἴρηνται, [ὡς] “ἧλιξ ἥλικα 
τέρπει”, καὶ “ὡς αἰεὶ τὸν ὁµοῖον”, καὶ “ἔγνω δὲ θὴρ θῆρα”, 
“καὶ γὰρ κολοιὸς παρὰ κολοιόν”, καὶ ὅσα ἄλλα τοιαῦτα. 



 ἐπεὶ δὲ τὸ ὅµοιον καὶ τὸ συγγενὲς ἑαυτῷ ἡδὺ ἅπαν, µά- 
λιστα δὲ αὐτὸς πρὸς ἑαυτὸν ἕκαστος τοῦτο πέπονθεν, ἀνάγκη 
πάντας φιλαύτους εἶναι ἢ µᾶλλον ἢ ἧττον· πάντα γὰρ 

τὰ τοιαῦτα ὑπάρχει πρὸς αὑτὸν µάλιστα. ἐπεὶ δὲ φίλ- 
αυτοι πάντες, καὶ τὰ αὑτῶν ἀνάγκη ἡδέα εἶναι πᾶσιν, οἷον 
ἔργα καὶ λόγους· διὸ καὶ φιλοκόλακες ὡς ἐπὶ τὸ πολὺ 
καὶ φιλερασταὶ καὶ φιλόµαιµοι καὶ φιλότεκνοι· αὐτῶν γὰρ 
ἔργον τὰ τέκνα. καὶ τὸ τὰ ἐλλιπῆ ἐπιτελεῖν ἡδύ· αὐτῶν γὰρ 
ἔργον ἤδη γίγνεται. καὶ ἐπεὶ τὸ ἄρχειν ἥδιστον, καὶ τὸ 
σοφὸν δοκεῖν εἶναι ἡδύ· ἀρχικὸν γὰρ τὸ φρονεῖν, ἔστιν δ' 
ἡ σοφία πολλῶν καὶ θαυµαστῶν ἐπιστήµη. ἔτι ἐπεὶ φιλό- 
τιµοι ὡς ἐπὶ τὸ πολύ, ἀνάγκη καὶ τὸ ἐπιτιµᾶν τοῖς πέ- 
λας ἡδὺ εἶναι καὶ τὸ ἄρχειν, καὶ τὸ ἐν ᾧ δοκεῖ βέλτιστος 
αὐτὸς αὑτοῦ εἶναι, ἐνταῦθα διατρίβειν, ὥσπερ καὶ ὁ ποιη- 
τής φησι κἀπὶ τοῦτ' ἐπείγει, 
       
     νέµων ἑκάστης ἡµέρας πλεῖστον µέρος, 
     ἵν' αὐτὸς αὑτοῦ τυγχάνει βέλτιστος ὤν. 
       
 ὁµοίως δὲ καὶ ἐπεὶ ἡ παιδιὰ τῶν ἡδέων καὶ πᾶσα ἄνεσις, καὶ   
ὁ γέλως τῶν ἡδέων, ἀνάγκη καὶ τὰ γελοῖα ἡδέα εἶναι, καὶ 
ἀνθρώπους καὶ λόγους καὶ ἔργα· διώρισται δὲ περὶ γελοίων 
χωρὶς ἐν τοῖς περὶ ποιητικῆς. περὶ µὲν οὖν ἡδέων εἰρήσθω 
ταῦτα, τὰ δὲ λυπηρὰ ἐκ τῶν ἐναντίων τούτοις φανερά. 

 Ὧν µὲν οὖν ἕνεκα ἀδικοῦσιν, ταῦτ' ἐστίν· πῶς δὲ ἔχον- 
τες καὶ τίνας, λέγωµεν νῦν. αὐτοὶ µὲν οὖν ὅταν οἴωνται 
δυνατὸν εἶναι τὸ πρᾶγµα πραχθῆναι καὶ αὑτοῖς δυνατόν, 
εἶτ' ἂν λαθεῖν πράξαντες, ἢ µὴ λαθόντες µὴ δοῦναι δίκην, 
ἢ δοῦναι µὲν ἀλλ' ἐλάττω τὴν ζηµίαν εἶναι τοῦ κέρδους 
αὑτοῖς ἢ ὧν κήδονται. ποῖα µὲν οὖν δυνατὰ φαίνεται καὶ ποῖα 
ἀδύνατα, ἐν τοῖς ὕστερον ῥηθήσεται (κοινὰ γὰρ ταῦτα 
πάντων τῶν λόγων)· αὐτοὶ δ' οἴονται δυνατοὶ εἶναι µάλιστα 
ἀζήµιοι ἀδικεῖν οἱ εἰπεῖν δυνάµενοι καὶ οἱ πρακτικοὶ καὶ 
οἱ ἔµπειροι πολλῶν ἀγώνων, κἂν πολύφιλοι ὦσιν, κἂν 
πλούσιοι. καὶ µάλιστα µὲν ἂν αὐτοὶ ὦσιν ἐν τοῖς εἰρηµένοις 
οἴονται δύνασθαι, εἰ δὲ µή, κἂν ὑπάρχωσιν αὐτοῖς τοιοῦτοι 
φίλοι ἢ ὑπηρέται ἢ κοινωνοί· διὰ γὰρ ταῦτα δύνανται καὶ 
πράττειν καὶ λανθάνειν καὶ µὴ δοῦναι δίκην. καὶ ἐὰν φί- 
λοι ὦσιν τοῖς ἀδικουµένοις ἢ τοῖς κριταῖς· οἱ µὲν γὰρ φίλοι 
ἀφύλακτοί τε πρὸς τὸ ἀδικεῖσθαι καὶ προσκαταλλάττονται 
πρὶν ἐπεξελθεῖν, οἱ δὲ κριταὶ χαρίζονται οἷς ἂν φίλοι ὦσι, 
καὶ ἢ ὅλως ἀφιᾶσιν ἢ µικροῖς ζηµιοῦσιν. λαθητικὰ δ' εἰσὶν 
οἵ τ' ἐναντίοι τοῖς ἐγκλήµασιν, οἷον ἀσθενεῖς περὶ αἰκίας [καὶ] 



ὁ πένης καὶ ὁ αἰσχρὸς περὶ µοιχείας, καὶ τὰ λίαν ἐν φανερῷ 
καὶ ἐν ὀφθαλµοῖς· ἀφύλακτα γὰρ διὰ τὸ ὅλως µηδένα ἂν   

οἴεσθαι. καὶ τὰ τηλικαῦτα καὶ τὰ τοιαῦτα οἷα µηδ' ἂν 
εἷς· ἀφύλακτα γὰρ καὶ ταῦτα· πάντες γὰρ τὰ εἰωθότα, 
ὥσπερ ἀρρωστήµατα, φυλάττονται καὶ τἀδικήµατα, ὃ δὲ 
µηδείς πω ἠρρώστηκεν, οὐδεὶς εὐλαβεῖται. καὶ οἷς µηδεὶς 
ἐχθρὸς ἢ πολλοί· οἱ µὲν γὰρ οἴονται λήσειν διὰ τὸ µὴ φυ- 
λάττεσθαι, οἱ δὲ λανθάνουσι διὰ τὸ µὴ δοκεῖν ἂν ἐπιχειρῆ- 
σαι φυλαττοµένοις, καὶ διὰ τὸ ἀπολογίαν ἔχειν ὅτι οὐκ ἂν 
ἐνεχείρησαν. καὶ οἷς ὑπάρχει κρύψις ἢ τρόποις ἢ τόποις, ἢ 
διαθέσεις εὔποροι. καὶ ὅσοις µὴ λανθάνουσιν ἔστιν δίωσις δίκης 
ἢ ἀναβολὴ χρόνου ἢ διαφθοραὶ κριτῶν. καὶ οἷς, ἐὰν γένηται 
ζηµία, ἔστιν δίωσις τῆς ἐκτίσεως ἢ ἀναβολὴ χρόνιος. ἢ <εἰ> 
δι' ἀπορίαν µηδὲν ἔχει ὅ τι ἀπολέσει. καὶ οἷς τὰ µὲν κέρδη 
φανερὰ ἢ µεγάλα ἢ ἐγγύς, αἱ δὲ ζηµίαι µικραὶ ἢ ἀφα- 
νεῖς ἢ πόρρω. καὶ ᾧ µὴ ἔστιν τιµωρία ἴση τῇ ὠφελείᾳ, οἷον 
δοκεῖ ἡ τυρρανίς. καὶ ὅσοις τὰ µὲν ἀδικήµατα λήµµατα, 
αἱ δὲ ζηµίαι ὀνείδη µόνον. καὶ οἷς τοὐναντίον τὰ µὲν ἀδική- 
µατα εἰς ἔπαινόν τινα, οἷον εἰ συνέβη ἅµα τιµωρήσασθαι 
ὑπὲρ πατρὸς ἢ µητρός, ὥσπερ Ζήνωνι, αἱ δὲ ζηµίαι εἰς 
χρήµατα ἢ φυγὴν ἢ τοιοῦτόν τι· δι' ἀµφότερα γὰρ ἀδι- 
κοῦσι καὶ ἀµφοτέρως ἔχοντες, πλὴν οὐχ οἱ αὐτοὶ ἀλλ' οἱ 
ἐναντίοι τοῖς ἤθεσιν. καὶ οἱ πολλάκις ἢ λεληθότες ἢ µὴ ἐζη- 

µιωµένοι, καὶ οἱ πολλάκις ἀποτετυχηκότες (εἰσὶ γάρ τινες 
καὶ ἐν τοῖς τοιούτοις, ὥσπερ ἐν τοῖς πολεµικοῖς, οἷοι ἀνα- 
µάχεσθαι). καὶ οἷς ἂν παραχρῆµα ᾖ τὸ ἡδύ, τὸ δὲ λυπηρὸν   
ὕστερον, ἢ τὸ κέρδος, ἡ δὲ ζηµία ὕστερον· οἱ γὰρ ἀκρατεῖς 
τοιοῦτοι, ἔστιν δὲ ἀκρασία περὶ πάντα ὅσων ὀρέγονται. καὶ οἷς 
ἂν τοὐναντίον τὸ µὲν λυπηρὸν ἤδη ᾖ ἢ ἡ ζηµία, τὸ δὲ ἡδὺ 
καὶ <τὸ> ὠφέλιµον ὕστερα καὶ χρονιώτερα· οἱ γὰρ ἐγκρατεῖς καὶ 
φρονιµώτεροι τὰ τοιαῦτα διώκουσιν. καὶ οἷς ἂν ἐνδέχηται διὰ 
τύχην δόξαι πρᾶξαι ἢ δι' ἀνάγκην ἢ διὰ φύσιν ἢ δι' ἔθος, 
καὶ ὅλως ἁµαρτεῖν ἀλλὰ µὴ ἀδικεῖν. καὶ οἷς ἂν ᾖ τοῦ ἐπι- 
εικοῦς τυχεῖν. καὶ ὅσοι ἂν ἐνδεεῖς ὦσιν· διχῶς δέ εἰσιν ἐνδεεῖς· ἢ 
γὰρ ὡς ἀναγκαίου, ὥσπερ οἱ πένητες, ἢ ὡς ὑπερβολῆς, ὥσπερ οἱ 
πλούσιοι. καὶ οἱ σφόδρα εὐδοκιµοῦντες καὶ οἱ σφόδρα ἀδοξοῦν- 
τες, οἱ µὲν ὡς οὐ δόξοντες, οἱ δ' ὡς οὐδὲν µᾶλλον ἀδοξοῦντες. 
 αὐτοὶ µὲν οὖν οὕτως ἔχοντες ἐπιχειροῦσιν <ἀδικεῖν>, ἀδι- 
κοῦσι δὲ τοὺς τοιούτους καὶ τὰ τοιαῦτα, τοὺς ἔχοντας ὧν 
αὐτοὶ ἐνδεεῖς ἢ εἰς τἀναγκαῖα ἢ εἰς ὑπεροχὴν ἢ εἰς ἀπό- 
λαυσιν, καὶ τοὺς πόρρω καὶ τοὺς ἐγγύς· τῶν µὲν γὰρ ἡ 
λῆψις ταχεῖα, τῶν δ' ἡ τιµωρία βραδεῖα, οἷον οἱ συλῶντες 
τοὺς Καρχηδονίους. καὶ τοὺς µὴ εὐλαβεῖς µηδὲ φυλακτικοὺς 



ἀλλὰ πιστευτικούς· ῥᾴδιον γὰρ πάντας λαθεῖν. καὶ τοὺς ῥα- 

θύµους· ἐπιµελοῦς γὰρ τὸ ἐπεξελθεῖν. καὶ τοὺς αἰσχυντηλούς· 
οὐ γὰρ µαχητικοὶ περὶ κέρδους. καὶ τοὺς ὑπὸ πολλῶν ἀδικη- 
θέντας καὶ µὴ ἐπεξελθόντας, ὡς ὄντας κατὰ τὴν παροιµίαν 
τούτους Μυσῶν λείαν. καὶ τοὺς µηδεπώποτε καὶ τοὺς πολλάκις· 
ἀµφότεροι γὰρ ἀφύλακτοι, οἱ µὲν ὡς οὐδέποτε, οἱ δ' ὡς οὐκ ἂν 
ἔτι. καὶ τοὺς διαβεβληµένους ἢ εὐδιαβόλους· οἱ τοιοῦτοι γὰρ 
οὔτε προαιροῦνται, φοβούµενοι τοὺς κριτάς, οὔτε δύνανται 
πείθειν, ὡς µισούµενοι καὶ φθονούµενοι. καὶ πρὸς οὓς 
ἔχουσι πρόφασιν ἢ προγόνων ἢ αὐτῶν ἢ φίλων ἢ ποιη-   
σάντων κακῶς ἢ µελλησάντων, ἢ αὐτοὺς ἢ προγόνους ἢ ὧν κή- 
δονται· ὥσπερ γὰρ ἡ παροιµία, προφάσεως δεῖται µόνον ἡ 
πονηρία. καὶ τοὺς ἐχθροὺς καὶ τοὺς φίλους· τοὺς µὲν γὰρ ῥᾴ- 
διον, τοὺς δὲ ἡδύ. καὶ τοὺς ἀφίλους, καὶ τοὺς µὴ δεινοὺς εἰ- 
 
πεῖν ἢ πρᾶξαι· ἢ γὰρ οὐκ ἐγχειροῦσιν ἐπεξιέναι, ἢ καταλλάττον- 
ται, ἢ οὐδὲν περαίνουσιν. καὶ οἷς µὴ λυσιτελεῖ διατρί- 
βειν ἐπιτηροῦσιν ἢ δίκην ἢ ἔκτισιν, οἷον οἱ ξένοι καὶ αὐτουργοί· 
ἐπὶ µικρῷ τε γὰρ διαλύονται καὶ ῥᾳδίως καταπαύονται. 
καὶ τοὺς πολλὰ ἠδικηκότας, ἢ τοιαῦτα οἷα ἀδικοῦνται· ἐγ- 
γὺς γάρ τι δοκεῖ τοῦ µὴ ἀδικεῖν εἶναι ὅταν τι τοιοῦτον 
ἀδικηθῇ τις οἷον εἰώθει καὶ αὐτὸς ἀδικεῖν· λέγω δ' οἷον εἴ 

τις τὸν εἰωθότα ὑβρίζειν αἰκίσαιτο. καὶ τοὺς ἢ πεποιηκότας 
κακῶς ἢ βουληθέντας ἢ βουλοµένους ἢ ποιήσοντας· ἔχει γὰρ 
καὶ τὸ ἡδὺ καὶ τὸ καλόν, καὶ ἐγγὺς τοῦ µὴ ἀδικεῖν φαί- 
νεται. καὶ οἷς χαριοῦνται ἢ φίλοις ἢ θαυµαζοµένοις ἢ 
ἐρωµένοις ἢ κυρίοις ἢ ὅλως πρὸς οὓς ζῶσιν αὐτοί. καὶ πρὸς 
οὓς ἔστιν ἐπιεικείας τυχεῖν. καὶ οἷς ἂν ἐγκεκληκότες ὦσιν 
καὶ προδιακεχωρηκότες, οἷον Κάλλιππος ἐποίησεν τὰ περὶ 
∆ίωνα· καὶ γὰρ τὰ τοιαῦτα ἐγγὺς τοῦ µὴ ἀδικεῖν φαίνε- 
ται. καὶ τοὺς ὑπ' ἄλλων µέλλοντας, ἂν µὴ αὐτοί, ὡς οὐκέτι 
ἐνδεχόµενον βουλεύσασθαι, ὥσπερ λέγεται Αἰνεσίδηµος Γέ- 
λωνι πέµψαι κοττάβια ἀνδραποδισαµένῳ <  >, ὅτι ἔφθασεν, 
ὡς καὶ αὐτὸς µέλλων. καὶ οὓς ἀδικήσαντες δυνήσονται 
πολλὰ δίκαια πράττειν, ὡς ῥᾳδίως ἰασόµενοι, ὥσπερ ἔφη 
Ἰάσων ὁ Θετταλὸς δεῖν ἀδικεῖν ἔνια, ὅπως δύνηται καὶ 
δίκαια πολλὰ ποιεῖν. καὶ ἃ πάντες ἢ πολλοὶ ἀδικεῖν 
εἰώθασιν· συγγνώµης γὰρ οἴονται τεύξεσθαι. καὶ τὰ ῥᾴ- 
δια κρύψαι· τοιαῦτα δὲ ὅσα ταχὺ ἀναλίσκεται, οἷον τὰ 
ἐδώδιµα, ἢ τὰ εὐµετάβλητα σχήµασιν ἢ χρώµασιν ἢ   
κράσεσιν, ἢ ἃ πολλαχοῦ ἀφανίσαι εὔπορον· τοιαῦτα δὲ 
τὰ εὐβάστακτα καὶ ἐν µικροῖς τόποις ἀφανιζόµενα. καὶ 
οἷς ἀδιάφορα καὶ ὅµοια πολλὰ προϋπῆρχεν τῷ ἀδικοῦντι. 

καὶ ὅσα αἰσχύνονται οἱ ἀδικηθέντες λέγειν, οἷον γυναικῶν 
οἰκείων ὕβρεις ἢ εἰς αὑτοὺς ἢ εἰς υἱεῖς. καὶ ὅσα φιλοδικεῖν 
δόξειεν ἂν ὁ ἐπεξιών· τοιαῦτα δὲ τὰ µικρὰ καὶ ἐφ' 
οἷς συγγνώµη. ὡς µὲν οὖν ἔχοντες ἀδικοῦσι, καὶ ποῖα καὶ 
ποίους καὶ διὰ τί, σχεδὸν ταῦτ' ἐστίν. 
 Τὰ δ' ἀδικήµατα πάντα καὶ τὰ δικαιώµατα διέλωµεν 
ἀρξάµενοι πρῶτον ἐντεῦθεν. ὥρισται δὴ τὰ δίκαια καὶ 
τὰ ἄδικα πρός τε νόµους δύο καὶ πρὸς οὕς ἐστι διχῶς. 
 λέγω δὲ νόµον τὸν µὲν ἴδιον, τὸν δὲ κοινόν, ἴδιον µὲν τὸν 
ἑκάστοις ὡρισµένον πρὸς αὑτούς, καὶ τοῦτον τὸν µὲν ἄγρα- 
φον, τὸν δὲ γεγραµµένον, κοινὸν δὲ τὸν κατὰ φύσιν. ἔστι 
γάρ τι ὃ µαντεύονται πάντες, φύσει κοινὸν δίκαιον καὶ 
ἄδικον, κἂν µηδεµία κοινωνία πρὸς ἀλλήλους ᾖ µηδὲ συν- 
θήκη, οἷον καὶ ἡ Σοφοκλέους Ἀντιγόνη φαίνεται λέγουσα, 
ὅτι δίκαιον ἀπειρηµένου θάψαι τὸν Πολυνείκη, ὡς φύσει 
ὂν τοῦτο δίκαιον· 
       
    οὐ γάρ τι νῦν γε κἀχθές, ἀλλ' ἀεί ποτε 
    ζῇ τοῦτο, κοὐδεὶς οἶδεν ἐξ ὅτου φάνη· 
       
καὶ ὡς Ἐµπεδοκλῆς λέγει περὶ τοῦ µὴ κτείνειν τὸ ἔµ- 

ψυχον· τοῦτο γὰρ οὐ τισὶ µὲν δίκαιον τισὶ δ' οὐ δίκαιον, 
       
  ἀλλὰ τὸ µὲν πάντων νόµιµον διά τ' εὐρυµέδοντος 
  αἰθέρος ἠνεκέως τέταται διά τ' ἀπλέτου αὐγῆς·   
καὶ ὡς ἐν τῷ Μεσσηνιακῷ λέγει Ἀλκιδάµας, “ἐλευθέρους ἀφῆκε 
πάντας θεός, οὐδένα δοῦλον ἡ φύσις πεποίηκεν”. πρὸς οὓς 
δέ, διώρισται δίχα· ὥρισται γὰρ πρὸς τὸ κοινὸν ἢ πρὸς 
ἕνα τῶν κοινωνούντων ἃ δεῖ πράττειν καὶ µὴ πράττειν· διὸ 
καὶ τἀδικήµατα καὶ τὰ δικαιώµατα διχῶς ἔστιν ἀδικεῖν 
καὶ δικαιοπραγεῖν· ἢ γὰρ πρὸς ἕνα καὶ ὡρισµένον ἢ πρὸς 
τὸ κοινόν· ὁ γὰρ µοιχεύων καὶ τύπτων ἀδικεῖ τινα τῶν ὡρι- 
σµένων, ὁ δὲ µὴ στρατευόµενος τὸ κοινόν. 
 ἁπάντων δὴ τῶν ἀδικηµάτων διῃρηµένων, καὶ τῶν µὲν 
ὄντων πρὸς τὸ κοινὸν τῶν δὲ πρὸς ἄλλον ἢ πρὸς ἄλλους, 
ἀναλαβόντες τί ἐστιν τὸ ἀδικεῖσθαι λέγωµεν. ἔστι δὴ τὸ 
ἀδικεῖσθαι τὸ ὑπὸ ἑκόντος τὰ ἄδικα πάσχειν· τὸ γὰρ ἀδι- 
κεῖν ὥρισται πρότερον ἑκούσιον εἶναι. ἐπεὶ δ' ἀνάγκη τὸν 
ἀδικούµενον βλάπτεσθαι καὶ ἑκουσίως βλάπτεσθαι, αἱ µὲν 
βλάβαι ἐκ τῶν πρότερον φανεραί εἰσιν· τὰ γὰρ ἀγαθὰ καὶ 
τὰ κακὰ εἴρηται καθ' αὑτὰ πρότερον καὶ τὰ ἑκούσια, ὅτι 
ἔστιν ὅσα εἰδότες, ὥστ' ἀνάγκη πάντα τὰ ἐγκλήµατα 

ἢ πρὸς τὸ κοινὸν ἢ πρὸς τὸ ἴδιον εἶναι, καὶ ἢ ἀγνοοῦντος 
καὶ ἄκοντος ἢ ἑκόντος καὶ εἰδότος, καὶ τούτων τὰ µὲν 
προελοµένου τὰ δὲ διὰ πάθος. περὶ µὲν οὖν θυµοῦ ῥηθήσεται 
ἐν τοῖς περὶ τὰ πάθη, ποῖα δὲ προαιροῦνται καὶ πῶς 
ἔχοντες εἴρηται πρότερον. ἐπεὶ δ' ὁµολογοῦντες πολ- 
λάκις πεπραχέναι ἢ τὸ ἐπίγραµµα οὐχ ὁµολογοῦσιν ἢ 
περὶ ὃ τὸ ἐπίγραµµα, οἷον λαβεῖν µὲν ἀλλ' οὐ κλέψαι, καὶ 
πατάξαι πρότερον ἀλλ' οὐχ ὑβρίσαι, καὶ συγγενέσθαι ἀλλ' οὐ 
µοιχεῦσαι, ἢ κλέψαι µὲν ἀλλ' οὐχ ἱεροσυλῆσαι (οὐ γὰρ θεοῦ   
τι), ἢ ἐπεργάσασθαι µὲν ἀλλ' οὐ δηµοσίαν, ἢ διειλέχθαι 
µὲν τοῖς πολεµίοις ἀλλ' οὐ προδοῦναι, διὰ ταῦτα δέοι ἂν 
καὶ περὶ τούτων διωρίσθαι, τί κλοπή, τί ὕβρις, τί µοιχεία, 
ὅπως ἐάν τε ὑπάρχειν ἐάν τε µὴ ὑπάρχειν βουλώµεθα 
δεικνύναι ἔχωµεν ἐµφανίζειν τὸ δίκαιον. ἔστι δὲ πάντα 
τὰ τοιαῦτα περὶ τοῦ ἄδικον εἶναι καὶ φαῦλον ἢ µὴ ἄδικον 
[ἡ] ἀµφισβήτησις· ἐν γὰρ τῇ προαιρέσει ἡ µοχθηρία καὶ τὸ 
ἀδικεῖν, τὰ δὲ τοιαῦτα τῶν ὀνοµάτων προσσηµαίνει τὴν 
προαίρεσιν, οἷον ὕβρις καὶ κλοπή· οὐ γὰρ εἰ ἐπάταξεν πάν- 
τως ὕβρισεν, ἀλλ' εἰ ἕνεκά του, οἷον τοῦ ἀτιµάσαι ἐκεῖνον ἢ 
αὐτὸς ἡσθῆναι. οὐδὲ πάντως, εἰ λάθρᾳ ἔλαβεν, ἔκλεψεν, ἀλλ' 
εἰ ἐπὶ βλάβῃ <τούτου ἀφ' οὗ ἔλαβε> καὶ σφετερισµῷ ἑαυτοῦ. 
 
Bekker page 1374a, line 17 
 
ὁµοίως δὲ καὶ περὶ τῶν ἄλλων ἔχει ὥσπερ καὶ περὶ τούτων. 
 ἐπεὶ δὲ τῶν δικαίων καὶ τῶν ἀδίκων ἦν δύο εἴδη 
(τὰ µὲν γὰρ γεγραµµένα τὰ δ' ἄγραφα), περὶ ὧν µὲν οἱ 
νόµοι ἀγορεύουσιν εἴρηται, τῶν δ' ἀγράφων δύο ἔστιν εἴδη· 
ταῦτα δ' ἐστὶν τὰ µὲν καθ' ὑπερβολὴν ἀρετῆς καὶ κα- 
κίας, ἐφ' οἷς ὀνείδη καὶ ἔπαινοι καὶ ἀτιµίαι, καὶ τιµαὶ 
καὶ δωρεαί (οἷον τὸ χάριν ἔχειν τῷ ποιήσαντι εὖ καὶ 
ἀντευποιεῖν τὸν εὖ ποιήσαντα, καὶ βοηθητικὸν εἶναι τοῖς 
φίλοις, καὶ ὅσα ἄλλα τοιαῦτα), τὰ δὲ τοῦ ἰδίου νόµου καὶ 
γεγραµµένου ἔλλειµµα. τὸ γὰρ ἐπιεικὲς δοκεῖ δίκαιον 
εἶναι, ἔστιν δὲ ἐπιεικὲς τὸ παρὰ τὸν γεγραµµένον νόµον δί- 
καιον. συµβαίνει δὲ τοῦτο τὰ µὲν ἑκόντων τὰ δὲ ἀκόν- 
των τῶν νοµοθετῶν, ἀκόντων µὲν ὅταν λάθῃ, ἑκόντων δ' 
ὅταν µὴ δύνωνται διορίσαι, ἀλλ' ἀναγκαῖον µὲν ᾖ καθ- 
όλου εἰπεῖν, µὴ ᾖ δέ, ἀλλ' ὡς ἐπὶ τὸ πολύ, καὶ ὅσα µὴ   
ῥᾴδιον διορίσαι δι' ἀπειρίαν, οἷον τὸ τρῶσαι σιδήρῳ πηλίκῳ 
καὶ ποίῳ τινί· ὑπολείποι γὰρ ἂν ὁ αἰὼν διαριθµοῦντα. ἂν 
οὖν ᾖ ἀόριστον, δέῃ δὲ νοµοθετῆσαι, ἀνάγκη ἁπλῶς εἰπεῖν, 
ὥστε κἂν δακτύλιον ἔχων ἐπάρηται τὴν χεῖρα ἢ πατάξῃ, 
κατὰ µὲν τὸν γεγραµµένον νόµον ἔνοχός ἐστι καὶ ἀδικεῖ, 
κατὰ δὲ τὸ ἀληθὲς οὐκ ἀδικεῖ, καὶ τὸ ἐπιεικὲς τοῦτό ἐστιν. 

εἰ δὲ ἐστὶ τὸ εἰρηµένον τὸ ἐπιεικές, φανερὸν ποῖά ἐστι τὰ 
ἐπιεικῆ καὶ οὐκ ἐπιεικῆ, καὶ ποῖοι οὐκ ἐπιεικεῖς ἄνθρωποι· 
ἐφ' οἷς τε γὰρ δεῖ συγγνώµην ἔχειν, ἐπιεικῆ ταῦτα, καὶ τὸ τὰ 
ἁµαρτήµατα καὶ τὰ ἀδικήµατα µὴ τοῦ ἴσου ἀξιοῦν, µηδὲ τὰ 
ἁµαρτήµατα καὶ τὰ ἀτυχήµατα· [ἔστιν] ἀτυχήµατα µὲν <γὰρ> 
ὅσα παράλογα καὶ µὴ ἀπὸ µοχθηρίας, ἁµαρτήµατα δὲ ὅσα 
µὴ παράλογα καὶ µὴ ἀπὸ πονηρίας, ἀδικήµατα δὲ 
ὅσα µήτε παράλογα ἀπὸ πονηρίας τέ ἐστιν· τὰ γὰρ δι' 
ἐπιθυµίαν ἀπὸ πονηρίας. καὶ τὸ τοῖς ἀνθρωπίνοις 
συγγινώσκειν ἐπιεικές. καὶ τὸ µὴ πρὸς τὸν νόµον 
ἀλλὰ πρὸς τὸν νοµοθέτην, καὶ µὴ πρὸς τὸν λόγον 
 
ἀλλὰ πρὸς τὴν διάνοιαν τοῦ νοµοθέτου σκοπεῖν, καὶ µὴ 
πρὸς τὴν πρᾶξιν ἀλλὰ πρὸς τὴν προαίρεσιν, καὶ µὴ πρὸς 
τὸ µέρος ἀλλὰ πρὸς τὸ ὅλον, µηδὲ ποῖός τις νῦν, ἀλλὰ 
ποῖός τις ἦν ἀεὶ ἢ ὡς ἐπὶ τὸ πολύ. καὶ τὸ µνηµονεύειν 
µᾶλλον ὧν ἔπαθεν ἀγαθῶν ἢ κακῶν, καὶ ἀγαθῶν ὧν 
ἔπαθε µᾶλλον ἢ <ὧν> ἐποίησεν. καὶ τὸ ἀνέχεσθαι ἀδικούµενον. 
καὶ τὸ µᾶλλον λόγῳ ἐθέλειν κρίνεσθαι ἢ ἔργῳ. καὶ τὸ εἰς 
δίαιταν µᾶλλον ἢ εἰς δίκην βούλεσθαι ἰέναι· ὁ γὰρ   
διαιτητὴς τὸ ἐπιεικὲς ὁρᾷ, ὁ δὲ δικαστὴς τὸν νόµον· καὶ 

τούτου ἕνεκα διαιτητὴς εὑρέθη, ὅπως τὸ ἐπιεικὲς ἰσχύῃ. 
 περὶ µὲν οὖν τῶν ἐπιεικῶν διωρίσθω τὸν τρόπον τοῦτον. 
 Ἀδίκηµα δὲ µεῖζον, ὅσῳ ἂν ἀπὸ µείζονος ᾖ ἀδι- 
κίας· διὸ τὰ ἐλάχιστα µέγιστα, οἷον ὃ Μελανώπου 
Καλλίστρατος κατηγόρει, ὅτι παρελογίσατο τρία ἡµιωβέλια 
ἱερὰ τοὺς ναοποιούς· ἐπὶ δικαιοσύνης δὲ τοὐναντίον. ἔστιν 
δὲ ταῦτα ἐκ τοῦ ἐνυπάρχειν τῇ δυνάµει· ὁ γὰρ τρία ἡµιω- 
βέλια ἱερὰ κλέψας κἂν ὁτιοῦν ἀδικήσειεν. ὁτὲ µὲν δὴ οὕτω 
τὸ µεῖζον, ὁτὲ δ' ἐκ τοῦ βλάβους κρίνεται. καὶ οὗ µὴ ἔστιν 
ἴση τιµωρία, ἀλλὰ πᾶσα ἐλάττων. καὶ οὗ µὴ ἔστιν ἴασις· 
χαλεπὸν γὰρ †καὶ ἀδύνατον†. καὶ οὗ µὴ ἔστιν δίκην λαβεῖν 
τὸν παθόντα· ἀνίατον γάρ· ἡ γὰρ δίκη καὶ κόλασις καὶ ἴασις. 
καὶ εἰ ὁ παθὼν καὶ ἀδικηθεὶς αὐτὸς αὑτὸν µεγάλως ἐκό- 
λασεν· ἔτι γὰρ µείζονι ὁ ποιήσας δίκαιος κολασθῆναι, 
οἷον Σοφοκλῆς ὑπὲρ Εὐκτήµονος συνηγορῶν, ἐπεὶ ἀπέσφα- 
ξεν ἑαυτὸν ὑβρισθείς, οὐ τιµήσειν ἔφη ἐλάττονος ἢ ὁ πα- 
θὼν ἑαυτῷ ἐτίµησεν. καὶ ὃ µόνος ἢ πρῶτος ἢ µετ' ὀλίγων 
πεποίηκεν. καὶ τὸ πολλάκις τὸ αὐτὸ ἁµαρτάνειν [µέγα]. 
καὶ δι' ὃ ἂν ζητηθῇ καὶ εὑρεθῇ τὰ κωλύοντα καὶ ζηµιοῦντα, 
οἷον ἐν Ἄργει ζηµιοῦται δι' ὃν ἂν νόµος τεθῇ καὶ δι' οὓς τὸ 
δεσµωτήριον ᾠκοδοµήθη. καὶ τὸ θηριωδέστερον ἀδίκηµα 

µεῖζον. καὶ ὃ ἐκ προνοίας µᾶλλον. καὶ ὃ οἱ ἀκούοντες   



φοβοῦνται µᾶλλον ἢ ἐλεοῦσιν. καὶ τὰ µὲν ῥητορικά ἐστι 
τοιαῦτα, ὅτι πολλὰ ἀνῄρηκεν ἢ ὑπερβέβηκεν, οἷον 
ὅρκους, δεξιάς, πίστεις, ἐπιγαµίας· πολλῶν γὰρ ἀδικηµάτων 
ὑπεροχή. καὶ τὸ ἐνταῦθα οὗ κολάζονται οἱ ἀδικοῦντες, ὅπερ 
ποιοῦσιν οἱ ψευδοµαρτυροῦντες· ποῦ γὰρ οὐκ ἂν ἀδικήσαιεν, 
εἴ γε καὶ ἐν τῷ δικαστηρίῳ; καὶ ἐφ' οἷς αἰσχύνη µάλιστα. 
καὶ εἰ τοῦτον ὑφ' οὗ εὖ πέπονθεν· πλείω γὰρ ἀδικεῖ, ὅτι τε 
κακῶς ποιεῖ καὶ ὅτι οὐκ εὖ. καὶ ὃ παρὰ τὰ ἄγραφα δί- 
καια· ἀµείνονος γὰρ µὴ δι' ἀνάγκην δίκαιον εἶναι· τὰ µὲν 
οὖν γεγραµµένα ἐξ ἀνάγκης, τὰ δ' ἄγραφα οὔ. ἄλλον 
δὲ τρόπον, εἰ παρὰ τὰ γεγραµµένα· ὁ γὰρ τὰ φο- 
βερὰ ἀδικῶν καὶ τὰ ἐπιζήµια καὶ τὰ ἀζήµια ἀδι- 
κήσειεν ἄν. περὶ µὲν οὖν ἀδικήµατος µείζονος καὶ ἐλάτ- 
τονος εἴρηται. 
 Περὶ δὲ τῶν ἀτέχνων καλουµένων πίστεων ἐχόµενόν 
ἐστι τῶν εἰρηµένων ἐπιδραµεῖν· ἴδιαι γὰρ αὗται τῶν δικα- 
νικῶν. εἰσὶν δὲ πέντε τὸν ἀριθµόν, νόµοι, µάρτυρες, συνθῆκαι, 
βάσανοι, ὅρκοι. πρῶτον µὲν οὖν περὶ νόµων εἴπωµεν, πῶς 
χρηστέον καὶ προτρέποντα καὶ ἀποτρέποντα καὶ κατηγο- 
ροῦντα καὶ ἀπολογούµενον. φανερὸν γὰρ ὅτι, ἐὰν µὲν ἐναν- 

τίος ᾖ ὁ γεγραµµένος τῷ πράγµατι, τῷ κοινῷ χρηστέον 
καὶ τοῖς ἐπιεικεστέροις καὶ δικαιοτέροις. καὶ ὅτι τὸ “γνώµῃ 
τῇ ἀρίστῃ” τοῦτ' ἐστίν, τὸ µὴ παντελῶς χρῆσθαι τοῖς γεγραµ- 
µένοις. καὶ ὅτι τὸ µὲν ἐπιεικὲς ἀεὶ µένει καὶ οὐδέποτε   
µεταβάλλει, οὐδ' ὁ κοινός (κατὰ φύσιν γάρ ἐστιν), οἱ δὲ 
γεγραµµένοι πολλάκις, ὅθεν εἴρηται τὰ ἐν τῇ Σοφοκλέους 
Ἀντιγόνῃ· ἀπολογεῖται γὰρ ὅτι ἔθαψε παρὰ τὸν τοῦ Κρέοντος 
νόµον, ἀλλ' οὐ παρὰ τὸν ἄγραφον, 
       
     οὐ γάρ τι νῦν γε κἀχθές, ἀλλ' ἀεί ποτε ... 
     ταῦτ' οὖν ἐγὼ οὐκ ἔµελλον ἀνδρὸς οὐδενός .... 
       
καὶ ὅτι τὸ δίκαιόν ἐστιν ἀληθές τε καὶ συµφέρον, ἀλλ' οὐ 
τὸ δοκοῦν, ὥστ' οὐ νόµος ὁ γεγραµµένος· οὐ γὰρ ποιεῖ τὸ 
ἔργον τὸ τοῦ νόµου. καὶ ὅτι ὥσπερ ἀργυρογνώµων ὁ κριτής 
ἐστιν, ὅπως διακρίνῃ τὸ κίβδηλον δίκαιον καὶ τὸ ἀληθές. 
καὶ ὅτι βελτίονος ἀνδρὸς τὸ τοῖς ἀγράφοις ἢ τοῖς γεγραµ- 
µένοις χρῆσθαι καὶ ἐµµένειν. καὶ εἴ που ἐναντίος νόµῳ 
εὐδοκιµοῦντι ἢ καὶ αὐτὸς αὑτῷ, οἷον ἐνίοτε ὁ µὲν κελεύει 
κύρια εἶναι ἅττ' ἂν συνθῶνται, ὁ δ' ἀπαγορεύει µὴ συν- 
τίθεσθαι παρὰ τὸν νόµον. καὶ εἰ ἀµφίβολος, ὥστε στρέφειν 

καὶ ὁρᾶν ἐπὶ ποτέραν [τὴν] ἀγωγὴν ἢ τὸ δίκαιον ἐφαρµό- 
σει ἢ τὸ συµφέρον, εἶτα τούτῳ χρῆσθαι. καὶ εἰ τὰ µὲν 



πράγµατα ἐφ' οἷς ἐτέθη ὁ νόµος µηκέτι µένει, ὁ δὲ νόµος, 
πειρατέον τοῦτο δηλοῦν καὶ µάχεσθαι ταύτῃ πρὸς τὸν νόµον. 
ἐὰν δὲ ὁ γεγραµµένος ᾖ πρὸς τὸ πρᾶγµα, τό τε “γνώµῃ 
τῇ ἀρίστῃ” λεκτέον ὅτι οὐ τοῦ παρὰ τὸν νόµον ἕνεκα δικάζειν 
ἐστίν, ἀλλ' ἵνα, ἐὰν ἀγνοήσῃ τί λέγει ὁ νόµος, µὴ ἐπιορκῇ. 
καὶ ὅτι οὐ τὸ ἁπλῶς ἀγαθὸν αἱρεῖται οὐδείς, ἀλλὰ τὸ αὑτῷ. 
καὶ ὅτι οὐδὲν διαφέρει ἢ µὴ κεῖσθαι ἢ µὴ χρῆσθαι. καὶ 
ὅτι ἐν ταῖς ἄλλαις τέχναις οὐ λυσιτελεῖ παρασοφίζεσθαι τὸν 
ἰατρόν· οὐ γὰρ τοσοῦτο βλάπτει ἡ ἁµαρτία τοῦ ἰατροῦ ὅσον   
τὸ ἐθίζεσθαι ἀπειθεῖν τῷ ἄρχοντι. καὶ ὅτι τὸ τῶν νόµων 
σοφώτερον ζητεῖν εἶναι, τοῦτ' ἐστὶν ὃ ἐν τοῖς ἐπαινουµένοις νό- 
µοις ἀπαγορεύεται. καὶ περὶ µὲν τῶν νόµων οὕτως διωρίσθω· 
περὶ δὲ µαρτύρων, µάρτυρές εἰσιν διττοί, οἱ µὲν παλαιοὶ 
οἱ δὲ πρόσφατοι, καὶ τούτων οἱ µὲν µετέχοντες τοῦ κινδύνου 
οἱ δ' ἐκτός. λέγω δὲ παλαιοὺς µὲν τούς τε ποιητὰς καὶ 
ὅσων ἄλλων γνωρίµων εἰσὶν κρίσεις φανεραί, οἷον Ἀθηναῖοι 
Ὁµήρῳ µάρτυρι ἐχρήσαντο περὶ Σαλαµῖνος, καὶ Τενέδιοι 
ἔναγχος Περιάνδρῳ τῷ Κορινθίῳ πρὸς Σιγειεῖς, καὶ Κλεοφῶν 
κατὰ Κριτίου τοῖς Σόλωνος ἐλεγείοις ἐχρήσατο, λέγων ὅτι 

πάλαι ἀσελγὴς ἡ οἰκία· οὐ γὰρ ἄν ποτε ἐποίησε Σόλων 
       
    εἰπεῖν µοι Κριτίᾳ πυρρότριχι πατρὸς ἀκούειν. 
       
περὶ µὲν οὖν τῶν γενοµένων οἱ τοιοῦτοι µάρτυρες, περὶ δὲ 
τῶν ἐσοµένων καὶ οἱ χρησµολόγοι, οἷον Θεµιστοκλῆς ὅτι 
ναυµαχητέον, τὸ ξύλινον τεῖχος λέγων. ἔτι καὶ αἱ παροιµίαι, 
ὥσπερ εἴρηται, µαρτύριά εἰσιν, οἷον εἴ τις συµβουλεύει µὴ 
ποιεῖσθαι φίλον γέροντα, τούτῳ µαρτυρεῖ ἡ παροιµία, 
       
        µήποτ' εὖ ἔρδειν γέροντα, 
       
καὶ τὸ τοὺς υἱοὺς ἀναιρεῖν ὧν καὶ τοὺς πατέρας, 
       
    νήπιος ὃς πατέρα κτείνας υἱοὺς καταλείπει. 
       
πρόσφατοι δὲ ὅσοι γνώριµοί τι κεκρίκασιν· χρήσιµοι γὰρ αἱ τού- 
των κρίσεις τοῖς περὶ τῶν αὐτῶν ἀµφισβητοῦσιν, οἷον Εὔβου- 
λος ἐν τοῖς δικαστηρίοις ἐχρήσατο κατὰ Χάρητος ὃ Πλάτων 
εἶπε πρὸς Ἀρχίβιον, ὅτι ἐπιδέδωκεν ἐν τῇ πόλει τὸ ὁµολογεῖν   
πονηροὺς εἶναι. καὶ οἱ µετέχοντες τοῦ κινδύνου, ἂν δόξωσι 

ψεύδεσθαι. οἱ µὲν οὖν τοιοῦτοι τούτων µόνον µάρτυρές εἰσιν, 
εἰ γέγονεν ἢ µή, εἰ ἔστιν ἢ µή, περὶ δὲ τοῦ ποῖον οὐ µάρ- 
τυρες, οἷον εἰ δίκαιον ἢ ἄδικον, εἰ συµφέρον ἢ ἀσύµφορον· 
οἱ δ' ἄπωθεν περὶ τούτων πιστότεροι, πιστότατοι δ' οἱ 



παλαιοί· ἀδιάφθοροι γάρ. 
             πιστώµατα δὲ περὶ µαρτυριῶν 
µάρτυρας µὲν µὴ ἔχοντι, ὅτι ἐκ τῶν εἰκότων δεῖ κρίνειν 
καὶ τοῦτ' ἐστὶ τὸ “γνώµῃ τῇ ἀρίστῃ”, καὶ ὅτι οὐκ ἔστιν ἐξαπ- 
ατῆσαι τὰ εἰκότα ἐπὶ ἀργυρίῳ, καὶ ὅτι οὐχ ἁλίσκεται τὰ 
εἰκότα ψευδοµαρτυριῶν· ἔχοντι δὲ πρὸς µὴ ἔχοντα, ὅτι 
οὐχ ὑπόδικα τὰ εἰκότα, καὶ ὅτι οὐδὲν ἂν ἔδει µαρτυριῶν, 
εἰ ἐκ τῶν λόγων ἱκανὸν ἦν θεωρῆσαι. 
                  εἰσὶ δὲ αἱ µαρτυρίαι 
αἱ µὲν περὶ αὑτοῦ αἱ δὲ περὶ τοῦ ἀµφισβητοῦντος, καὶ αἱ 
 
µὲν περὶ τοῦ πράγµατος αἱ δὲ περὶ τοῦ ἤθους, ὥστε φανερὸν 
ὅτι οὐδέποτ' ἔστιν ἀπορῆσαι µαρτυρίας χρησίµης· εἰ µὴ γὰρ 
κατὰ τοῦ πράγµατος ἢ αὑτῷ ὁµολογουµένης ἢ τῷ ἀµφις- 
βητοῦντι ἐναντίας, ἀλλὰ περὶ τοῦ ἤθους ἢ αὑτοῦ εἰς ἐπιεί- 
κειαν ἢ τοῦ ἀµφισβητοῦντος εἰς φαυλότητα. τὰ δ' ἄλλα περὶ 
µάρτυρος, ἢ φίλου ἢ ἐχθροῦ ἢ µεταξύ, ἢ εὐδοκιµοῦντος ἢ ἀδο- 

ξοῦντος ἢ µεταξύ, καὶ ὅσαι ἄλλαι τοιαῦται διαφοραί, ἐκ τῶν 
αὐτῶν τόπων λεκτέον ἐξ οἵων περ καὶ τὰ ἐνθυµήµατα λέγοµεν. 
 περὶ δὲ τῶν συνθηκῶν τοσαύτη τῶν λόγων χρῆσίς ἐστιν 
ὅσον αὔξειν ἢ καθαιρεῖν, ἢ πιστὰς ποιεῖν ἢ ἀπίστους - ἐὰν   
µὲν αὐτῷ ὑπάρχωσι, πιστὰς καὶ κυρίας, ἐπὶ δὲ τοῦ ἀµφις- 
βητοῦντος τοὐναντίον. πρὸς µὲν οὖν τὸ πιστὰς ἢ ἀπί- 
στους κατασκευάζειν οὐδὲν διαφέρει τῆς περὶ τοὺς µάρ- 
τυρας πραγµατείας· ὁποῖοι γὰρ ἄν τινες ὦσιν οἱ ἐπι- 
γεγραµµένοι ἢ φυλάττοντες, τοιούτως αἱ συνθῆκαι πισταί εἰσιν. 
ὁµολογουµένης δ' εἶναι τῆς συνθήκης, οἰκείας µὲν οὔσης 
αὐξητέον· ἡ γὰρ συνθήκη νόµος ἐστὶν ἴδιος καὶ κατὰ µέ- 
ρος, καὶ αἱ µὲν συνθῆκαι οὐ ποιοῦσι τὸν νόµον κύριον, οἱ δὲ 
νόµοι τὰς κατὰ νόµους συνθήκας, καὶ ὅλως αὐτὸς ὁ 
νόµος συνθήκη τίς ἐστιν, ὥστε ὅστις ἀπιστεῖ ἢ ἀναιρεῖ συν- 
θήκην τοὺς νόµους ἀναιρεῖ. ἔτι δὲ πράττεται τὰ πολλὰ τῶν 
συναλλαγµάτων καὶ τὰ ἑκούσια κατὰ συνθήκας, ὥστε ἀκύ- 
ρων γιγνοµένων ἀναιρεῖται ἡ πρὸς ἀλλήλους χρεία τῶν ἀν- 
θρώπων. καὶ τἆλλα δὲ ὅσα ἁρµόττει ἐπιπολῆς ἰδεῖν ἔστιν. 
ἂν δ' ἐναντία ᾖ, καὶ µετὰ τῶν ἀµφισβητούντων, πρῶτον 
µέν, ἅπερ ἄν τις πρὸς νόµον ἐναντίον µαχέσαιτο, ταῦτα 
ἁρµόττει· ἄτοπον γὰρ εἰ τοῖς µὲν νόµοις, ἂν µὴ ὀρθῶς 

κείµενοι ὦσιν ἀλλ' ἐξαµάρτωσιν οἱ τιθέµενοι, οὐκ οἰόµεθα 
δεῖν πείθεσθαι, ταῖς δὲ συνθήκαις ἀναγκαῖον. εἶτα ὅτι τοῦ 
δικαίου ἐστὶ βραβευτὴς ὁ δικαστής· οὔκουν τοῦτο σκεπτέον, 
ἀλλ' ὡς δικαιότερον· καὶ τὸ µὲν δίκαιον οὐκ ἔστιν µετα- 
στρέψαι οὔτ' ἀπάτῃ οὔτ' ἀνάγκῃ (πεφυκὸς γάρ ἐστιν), συν- 



θῆκαι δὲ γίγνονται καὶ ἐξαπατηθέντων καὶ ἀναγκασθέντων. 
πρὸς δὲ τούτοις σκοπεῖν εἰ ἐναντία ἐστί τινι τῶν γεγραµ- 
µένων νόµων ἢ τῶν κοινῶν, καὶ τῶν γεγραµµένων ἢ τοῖς 
οἰκείοις ἢ τοῖς ἀλλοτρίοις, ἔπειτα εἰ ἢ ἄλλαις συνθήκαις ὑστέ-   
ραις ἢ προτέραις· ἢ γὰρ αἱ ὕστεραι κύριαι, ἄκυροι δ' αἱ πρότεραι, 
ἢ αἱ πρότεραι ὀρθαί, αἱ δ' ὕστεραι ἠπατήκασιν, ὁποτέρως ἂν ᾖ 
χρήσιµον. ἔτι δὲ τὸ συµφέρον ὁρᾶν, εἴ που ἐναντιοῦται τοῖς 
κριταῖς, καὶ ὅσα ἄλλα τοιαῦτα· καὶ γὰρ ταῦτα εὐθεώρητα ὁµοίως. 
 αἱ δὲ βάσανοι µαρτυρίαι τινές εἰσιν, ἔχειν δὲ δοκοῦσι 
τὸ πιστόν, ὅτι ἀνάγκη τις πρόσεστιν. οὔκουν χαλεπὸν οὐδὲ 
περὶ τούτων εἰπεῖν τὰ ἐνδεχόµενα, ἐξ ὧν ἐάν τε ὑπάρχωσιν 
οἰκεῖαι αὔξειν ἔστιν, ὅτι ἀληθεῖς µόναι τῶν µαρτυριῶν εἰσιν 
αὗται, ἐάν τε ὑπεναντίαι ὦσι καὶ µετὰ τοῦ ἀµφισβητοῦν- 
τος, διαλύοι ἄν τις τἀληθῆ λέγων καθ' ὅλου τοῦ γένους τῶν 
βασάνων· οὐδὲν γὰρ ἧττον ἀναγκαζόµενοι τὰ ψευδῆ λέγουσιν 
ἢ τἀληθῆ, καὶ διακαρτεροῦντες µὴ λέγειν τἀληθῆ, καὶ ῥᾳδίως κατα- 

ψευδόµενοι ὡς παυσόµενοι θᾶττον. δεῖ δὲ ἔχειν ἐπαναφέρειν 
ἐπὶ τοιαῦτα γεγενηµένα παραδείγµατα ἃ ἴσασιν οἱ κρίνοντες. δεῖ 
δὲ λέγειν ὡς οὐκ εἰσὶν ἀληθεῖς αἱ βάσανοι· πολλοὶ µὲν γὰρ παχύ- 
φρονες [οἱ] καὶ λιθόδερµοι καὶ ταῖς ψυχαῖς ὄντες δυνατοὶ γενναίως 
ἐγκαρτεροῦσι ταῖς ἀνάγκαις, οἱ δὲ δειλοὶ καὶ εὐλαβεῖς πρὸ τοῦ τὰς 
ἀνάγκας ἰδεῖν αὐτῶν καταθαρροῦσιν, ὥστε οὐδὲν ἔστι πιστὸν ἐν 
βασάνοις. 
 περὶ δ' ὅρκων τετραχῶς ἔστι διελεῖν· ἢ γὰρ δίδωσι καὶ λαµ- 
βάνει, ἢ οὐδέτερον, ἢ τὸ µὲν τὸ δ' οὔ, καὶ τούτων ἢ δίδωσιν 
µὲν οὐ λαµβάνει δέ, ἢ λαµβάνει µὲν δίδωσιν δὲ οὔ. ἔτι ἄλλως 
παρὰ ταῦτα, εἰ ὀµώµοσται οὗτος ὑπ' αὐτοῦ ἢ ὑπ' ἐκείνου. 
                           οὐ 
δίδωσιν µὲν οὖν, ὅτι ῥᾳδίως ἐπιορκοῦσιν, καὶ ὅτι ὁ µὲν ὀµόσας   
οὐκ ἀποδίδωσιν, τοὺς δὲ µὴ ὀµόσαντος οἴεται καταδικάσειν, 
καὶ [ὡς] οὗτος ὁ κίνδυνος κρείττων, ὁ ἐν τοῖς δικασταῖς· τοῖς 
µὲν γὰρ πιστεύει τῷ δ' οὔ. 
             οὐ λαµβάνει δ', ὅτι ἀντὶ χρηµά- 
των ὅρκος, καὶ ὅτι εἰ ἦν φαῦλος, κατωµόσατο ἄν· κρεῖττον γὰρ 
ἂν <ἦν> ἕνεκά του φαῦλον εἶναι ἢ µηδενός· ὀµόσας µὲν οὖν ἕξει, 
µὴ ὀµόσας δ' οὔ· οὕτως δὲ δι' ἀρετὴν ἂν εἴη, ἀλλ' οὐ δι' ἐπι- 
ορκίαν, τὸ µή. καὶ τὸ τοῦ Ξενοφάνους ἁρµόττει, ὅτι “οὐκ 

ἴση πρόκλησις αὕτη τἀσεβεῖ πρὸς εὐσεβῆ”, ἀλλ' ὁµοία καὶ 
εἰ ἰσχυρὸς ἀσθενῆ πατάξαι ἢ πληγῆναι προκαλέσαιτο. 
                           εἰ 
δὲ λαµβάνει, ὅτι πιστεύει αὑτῷ, ἐκείνῳ δ' οὔ. καὶ τὸ τοῦ 
Ξενοφάνους µεταστρέψαντα φατέον οὕτως ἴσον εἶναι ἂν ὁ µὲν 
ἀσεβὴς διδῷ, ὁ δ' εὐσεβὴς ὀµνύῃ· δεινόν τε τὸ µὴ θέλειν 



αὐτόν, ὑπὲρ ὧν ἐκείνους ἀξιοῖ ὀµόσαντας δικάζειν. 
                         εἰ δὲ 
δίδωσιν, ὅτι εὐσεβὲς τὸ θέλειν τοῖς θεοῖς ἐπιτρέπειν, καὶ 
ὅτι οὐδὲν δεῖ αὐτὸν ἄλλων δικαστῶν δεῖσθαι (αὐτοῖς γὰρ 
δίδωσι κρίσιν), καὶ ὅτι ἄτοπον τὸ µὴ θέλειν ὀµνύναι περὶ 
ὧν ἄλλους ἀξιοῦσιν ὀµνύναι. 
            ἐπεὶ δὲ καθ' ἕκαστον δῆλον ὅπως 
λεκτέον, καὶ συνδυαζοµένων πῶς λεκτέον δῆλον, οἷον εἰ 
αὐτὸς µὲν θέλει λαµβάνειν διδόναι δὲ µή, καὶ εἰ δίδωσι 
µὲν λαµβάνειν δὲ µὴ θέλει, καὶ εἰ λαµβάνειν καὶ διδό- 
ναι θέλει εἴτε µηδέτερον· ἐκ γὰρ τῶν εἰρηµένων ἀνάγκη   
συγκεῖσθαι, ὥστε καὶ τοὺς λόγους συγκεῖσθαι ἐκ τῶν 
εἰρηµένων. 
     ἐὰν δὲ ᾖ γεγενηµένος ὑφ' αὑτοῦ καὶ ἐναντίος, 
ὅτι οὐκ ἐπιορκία· ἑκούσιον γὰρ τὸ ἀδικεῖν, τὸ δ' ἐπιορκεῖν 

ἀδικεῖν ἐστι, τὰ δὲ βίᾳ καὶ ἀπάτῃ ἀκούσια. ἐνταῦθα οὖν 
συνακτέον καὶ τὸ ἐπιορκεῖν, ὅτι ἔστι τὸ τῇ διανοίᾳ ἀλλ' οὐ 
τῷ στόµατι. ἐὰν δὲ τῷ ἀντιδίκῳ ᾖ ὑπεναντίος καὶ ὀµωµοσµένος, 
ὅτι πάντα ἀναιρεῖ µὴ ἐµµένων οἷς ὤµοσεν· διὰ γὰρ τοῦτο 
καὶ τοῖς νόµοις χρῶνται ὀµόσαντες. καὶ “ὑµᾶς µὲν ἀξιοῦσιν 
ἐµµένειν οἷς ὀµόσαντες δικάζετε, αὐτοὶ δὲ οὐκ ἐµµένουσιν”. 
καὶ ὅσα ἂν ἄλλα αὔξων τις εἴπειεν. περὶ µὲν οὖν τῶν ἀτέχνων 
πίστεων εἰρήσθω τοσαῦτα. 
              

Β 
 
Ἐκ τίνων µὲν οὖν δεῖ καὶ προτρέπειν καὶ ἀποτρέπειν, καὶ 
ἐπαινεῖν καὶ ψέγειν, καὶ κατηγορεῖν καὶ ἀπολογεῖσθαι, καὶ 
ποῖαι δόξαι καὶ προτάσεις χρήσιµοι πρὸς τὰς τούτων πίστεις, 
ταῦτ' ἐστίν· περὶ γὰρ τούτων καὶ ἐκ τούτων τὰ ἐνθυµήµατα, 
ὡς περὶ ἕκαστον εἰπεῖν ἰδίᾳ τὸ γένος τῶν λόγων. 
                      ἐπεὶ δὲ ἕνεκα 
κρίσεώς ἐστιν ἡ ῥητορική (καὶ γὰρ τὰς συµβουλὰς κρίνουσι 
καὶ ἡ δίκη κρίσις ἐστίν), ἀνάγκη µὴ µόνον πρὸς τὸν λόγον 
ὁρᾶν, ὅπως ἀποδεικτικὸς ἔσται καὶ πιστός, ἀλλὰ καὶ αὑτὸν 
ποιόν τινα καὶ τὸν κριτὴν κατασκευάζειν· πολὺ γὰρ διαφέρει 
πρὸς πίστιν, µάλιστα µὲν ἐν ταῖς συµβουλαῖς, εἶτα καὶ ἐν 
ταῖς δίκαις, τό τε ποιόν τινα φαίνεσθαι τὸν λέγοντα καὶ τὸ   

πρὸς αὑτοὺς ὑπολαµβάνειν πως διακεῖσθαι αὐτόν, πρὸς δὲ 
τούτοις ἐὰν καὶ αὐτοὶ διακείµενοί πως τυγχάνωσιν. τὸ µὲν 
οὖν ποιόν τινα φαίνεσθαι τὸν λέγοντα χρησιµώτερον εἰς τὰς 
συµβουλάς ἐστιν, τὸ δὲ διακεῖσθαί πως τὸν ἀκροατὴν εἰς τὰς 



δίκας· οὐ γὰρ ταὐτὰ φαίνεται φιλοῦσι καὶ µισοῦσιν, οὐδ' 
ὀργιζοµένοις καὶ πράως ἔχουσιν, ἀλλ' ἢ τὸ παράπαν ἕτερα ἢ 
κατὰ µέγεθος ἕτερα· τῷ µὲν γὰρ φιλοῦντι περὶ οὗ ποιεῖται 
τὴν κρίσιν ἢ οὐκ ἀδικεῖν ἢ µικρὰ δοκεῖ ἀδικεῖν, τῷ δὲ µισοῦντι 
τοὐναντίον· καὶ τῷ µὲν ἐπιθυµοῦντι καὶ εὐέλπιδι ὄντι, ἐὰν ᾖ 
 
τὸ ἐσόµενον ἡδύ, καὶ ἔσεσθαι καὶ ἀγαθὸν ἔσεσθαι φαίνεται, τῷ 
δ' ἀπαθεῖ <ἢ> καὶ δυσχεραίνοντι τοὐναντίον. 
 τοῦ µὲν οὖν αὐτοὺς εἶναι πιστοὺς τοὺς λέγοντας τρία ἐστὶ 
τὰ αἴτια· τοσαῦτα γάρ ἐστι δι' ἃ πιστεύοµεν ἔξω τῶν ἀπο- 
δείξεων. ἔστι δὲ ταῦτα φρόνησις καὶ ἀρετὴ καὶ εὔνοια· 
διαψεύδονται γὰρ περὶ ὧν λέγουσιν ἢ συµβουλεύουσιν ἢ δι' 
ἅπαντα ταῦτα ἢ διὰ τούτων τι· ἢ γὰρ δι' ἀφροσύνην οὐκ ὀρθῶς 
δοξάζουσιν, ἢ δοξάζοντες ὀρθῶς διὰ µοχθηρίαν οὐ τὰ δοκοῦντα 
λέγουσιν, ἢ φρόνιµοι µὲν καὶ ἐπιεικεῖς εἰσιν ἀλλ' οὐκ εὖνοι, 
διόπερ ἐνδέχεται µὴ τὰ βέλτιστα συµβουλεύειν γιγνώσκοντας, 
καὶ παρὰ ταῦτα οὐδέν. ἀνάγκη ἄρα τὸν ἅπαντα δοκοῦντα 

ταῦτ' ἔχειν εἶναι τοῖς ἀκροωµένοις πιστόν. ὅθεν µὲν οὖν 
φρόνιµοι καὶ σπουδαῖοι φανεῖεν ἄν, ἐκ τῶν περὶ τὰς ἀρετὰς 
διῃρηµένων ληπτέον· ἐκ γὰρ τῶν αὐτῶν κἂν ἕτερόν τις κἂν 
ἑαυτὸν κατασκευάσειε τοιοῦτον· περὶ δ' εὐνοίας καὶ φιλίας ἐν 
τοῖς περὶ τὰ πάθη λεκτέον. 
             ἔστι δὲ τὰ πάθη δι' ὅσα µεταβάλ- 
λοντες διαφέρουσι πρὸς τὰς κρίσεις οἷς ἕπεται λύπη καὶ   
ἡδονή, οἷον ὀργὴ ἔλεος φόβος καὶ ὅσα ἄλλα τοιαῦτα, καὶ τὰ 
τούτοις ἐναντία. δεῖ δὲ διαιρεῖν περὶ ἕκαστον εἰς τρία, λέγω 
δ' οἷον περὶ ὀργῆς πῶς τε διακείµενοι ὀργίλοι εἰσί, καὶ τίσιν 
εἰώθασιν ὀργίζεσθαι, καὶ ἐπὶ ποίοις· εἰ γὰρ τὸ µὲν ἓν ἢ τὰ 
δύο ἔχοιµεν τούτων, ἅπαντα δὲ µή, ἀδύνατον ἂν εἴη τὴν 
ὀργὴν ἐµποιεῖν· ὁµοίως δὲ καὶ ἐπὶ τῶν ἄλλων. ὥσπερ οὖν 
καὶ ἐπὶ τῶν προειρηµένων διεγράψαµεν τὰς προτάσεις, οὕτω 
καὶ περὶ τούτων ποιήσωµεν καὶ διέλωµεν τὸν εἰρηµένον 
τρόπον. 
 Ἔστω δὴ ὀργὴ ὄρεξις µετὰ λύπης τιµωρίας [φαινοµένης] 
διὰ φαινοµένην ὀλιγωρίαν εἰς αὐτὸν ἤ <τι> τῶν αὐτοῦ, 
τοῦ ὀλιγωρεῖν µὴ προσήκοντος. εἰ δὴ τοῦτ' ἐστὶν ἡ ὀργή, 
ἀνάγκη τὸν ὀργιζόµενον ὀργίζεσθαι ἀεὶ τῶν καθ' ἕκαστόν τινι, 
οἷον Κλέωνι ἀλλ' οὐκ ἀνθρώπῳ, καὶ ὅτι αὑτὸν ἢ τῶν αὑτοῦ τί 

πεποίηκεν ἢ ἤµελλεν, καὶ πάσῃ ὀργῇ ἕπεσθαί τινα ἡδονήν, 
τὴν ἀπὸ τῆς ἐλπίδος τοῦ τιµωρήσασθαι· ἡδὺ µὲν γὰρ τὸ οἴεσθαι 
τεύξεσθαι ὧν ἐφίεται, οὐδεὶς δὲ τῶν φαινοµένων ἀδυνάτων 
ἐφίεται αὑτῷ, ὁ δὲ ὀργιζόµενος ἐφίεται δυνατῶν αὑτῷ. διὸ 
καλῶς εἴρηται περὶ θυµοῦ· 



       
    ὅς τε πολὺ γλυκίων µέλιτος καταλειβοµένοιο 
    ἀνδρῶν ἐν στήθεσσιν ἀέξεται· 
       
ἀκολουθεῖ γὰρ καὶ ἡδονή τις διά τε τοῦτο καὶ διότι δια- 
τρίβουσιν ἐν τῷ τιµωρεῖσθαι τῇ διανοίᾳ· ἡ οὖν τότε γινοµένη 
φαντασία ἡδονὴν ἐµποιεῖ, ὥσπερ ἡ τῶν ἐνυπνίων. 
                        ἐπεὶ δὲ   
ἡ ὀλιγωρία ἐστὶν ἐνέργεια δόξης περὶ τὸ µηδενὸς ἄξιον φαι- 
νόµενον (καὶ γὰρ τὰ κακὰ καὶ τἀγαθὰ ἄξια οἰόµεθα σπουδῆς 
εἶναι, καὶ τὰ συντείνοντα πρὸς αὐτά· ὅσα δὲ µηδέν τι ἢ µικρόν, 
οὐδενὸς ἄξια ὑπολαµβάνοµεν), τρία ἐστὶν εἴδη ὀλιγωρίας, 
καταφρόνησίς τε καὶ ἐπηρεασµὸς καὶ ὕβρις· ὅ τε γὰρ κατα- 
φρονῶν ὀλιγωρεῖ (ὅσα γὰρ οἴονται µηδενὸς ἄξια, τούτων 
καταφρονοῦσιν, τῶν δὲ µηδενὸς ἀξίων ὀλιγωροῦσιν), καὶ ὁ 
ἐπηρεάζων φαίνεται ὀλιγωρεῖν. ἔστι γὰρ ὁ ἐπηρεασµὸς 

ἐµποδισµὸς ταῖς βουλήσεσιν µὴ ἵνα τι αὑτῷ ἀλλ' ἵνα µὴ 
ἐκείνῳ· ἐπεὶ οὖν οὐχ ἵνα αὑτῷ τι, ὀλιγωρεῖ· δῆλον γὰρ ὅτι οὔτε 
βλάψειν ὑπολαµβάνει, ἐφοβεῖτο γὰρ ἂν καὶ οὐκ ὠλιγώρει, οὔτ' 
ὠφελῆσαι ἂν οὐδὲν ἄξιον λόγου, ἐφρόντιζε γὰρ ἂν ὥστε 
φίλος εἶναι· καὶ ὁ ὑβρίζων δὲ ὀλιγωρεῖ· ἔστι γὰρ ὕβρις τὸ 
πράττειν καὶ λέγειν ἐφ' οἷς αἰσχύνη ἔστι τῷ πάσχοντι, µὴ 
ἵνα τι γίγνηται αὑτῷ ἄλλο ἢ ὅ τι ἐγένετο, ἀλλ' ὅπως ἡσθῇ· οἱ 
γὰρ ἀντιποιοῦντες οὐχ ὑβρίζουσιν ἀλλὰ τιµωροῦνται. αἴτιον 
δὲ τῆς ἡδονῆς τοῖς ὑβρίζουσιν, ὅτι οἴονται κακῶς δρῶντες 
αὐτοὶ ὑπερέχειν µᾶλλον (διὸ οἱ νέοι καὶ οἱ πλούσιοι ὑβρισταί· 
ὑπερέχειν γὰρ οἴονται ὑβρίζοντες)· ὕβρεως δὲ ἀτιµία, ὁ δ' 
ἀτιµάζων ὀλιγωρεῖ· τὸ γὰρ µηδενὸς ἄξιον οὐδεµίαν ἔχει τιµήν, 
οὔτε ἀγαθοῦ οὔτε κακοῦ· διὸ λέγει ὀργιζόµενος ὁ Ἀχιλλεὺς 
       
     ἠτίµησεν· ἑλὼν γὰρ ἔχει γέρας αὐτὸς 
       
καὶ 
       
      ὡς εἴ τιν' ἀτίµητον µετανάστην, 
       
ὡς διὰ ταῦτα ὀργιζόµενος. προσήκειν δὲ οἴονται πολυωρεῖ- 

σθαι ὑπὸ τῶν ἡττόνων κατὰ γένος, κατὰ δύναµιν, κατ' ἀρετήν,   
καὶ ὅλως ἐν ᾧ ἂν αὐτὸς ὑπερέχῃ πολύ, οἷον ἐν χρήµασιν ὁ 
πλούσιος πένητος καὶ ἐν τῷ λέγειν ῥητορικὸς ἀδυνάτου εἰπεῖν 
καὶ ἄρχων ἀρχοµένου καὶ ἄρχειν ἄξιος [οἰόµενος] τοῦ ἄρχε- 
σθαι ἀξίου· διὸ εἴρηται 
       
    θυµὸς δὲ µέγας ἐστὶ διοτρεφέων βασιλήων 



       
καὶ 
    ἀλλά τε καὶ µετόπισθεν ἔχει κότον· 
       
ἀγανακτοῦσι γὰρ διὰ τὴν ὑπεροχήν. ἔτι ὑφ' ὧν τις οἴεται 
εὖ πάσχειν δεῖν· οὗτοι δ' εἰσὶν οὓς εὖ πεποίηκεν ἢ ποιεῖ, 
αὐτὸς ἢ δι' αὐτόν τις ἢ τῶν αὐτοῦ τις, ἢ βούλεται ἢ ἐβουλήθη. 
 φανερὸν οὖν ἐκ τούτων ἤδη πῶς τε ἔχοντες ὀργίζονται 
αὐτοὶ καὶ τίσιν καὶ διὰ ποῖα. αὐτοὶ µὲν γάρ, ὅταν λυπῶνται· 
ἐφίεται γάρ τινος ὁ λυπούµενος· ἐάν τε οὖν κατ' εὐθυωρίαν 
ὁτιοῦν ἀντικρούσῃ τις, οἷον τῷ διψῶντι πρὸς τὸ πιεῖν, ἐάν τε 
µή, ὁµοίως ταὐτὸ φαίνεται ποιεῖν· καὶ ἐάν τε ἀντιπράττῃ 
τις ἐάν τε µὴ συµπράττῃ ἐάν τε ἄλλο τι ἐνοχλῇ οὕτως 
ἔχοντα, πᾶσιν ὀργίζεται· διὸ κάµνοντες, πενόµενοι, <πολε- 

µοῦντες,> ἐρῶντες, διψῶντες, ὅλως ἐπιθυµοῦντες καὶ µὴ 
κατορθοῦντες ὀργίλοι εἰσὶ καὶ εὐπαρόρµητοι, µάλιστα µὲν πρὸς 
τοὺς τοῦ παρόντος ὀλιγωροῦντας, οἷον κάµνων µὲν τοῖς πρὸς 
τὴν νόσον, πενόµενος δὲ τοῖς πρὸς τὴν πενίαν, πολεµῶν δὲ 
τοῖς πρὸς τὸν πόλεµον, ἐρῶν δὲ τοῖς πρὸς τὸν ἔρωτα, ὁµοίως 
δὲ καὶ τοῖς ἄλλοις <εἰ δὲ µή, κἂν ὁτιοῦν ἄλλο ὀλιγωρῇ τις>· 
προοδοποιεῖται γὰρ ἕκαστος πρὸς τὴν ἑκάστου ὀργὴν ὑπὸ τοῦ 
ὑπάρχοντος πάθους· ἔτι δ' ἐὰν τἀναντία τύχῃ προσδεχόµενος·   
λυπεῖ γὰρ µᾶλλον τὸ πολὺ παρὰ δόξαν, ὥσπερ καὶ τέρπει τὸ 
πολὺ παρὰ δόξαν, ἐὰν γένηται ὃ βούλεται· διὸ καὶ ὧραι καὶ 
χρόνοι καὶ διαθέσεις καὶ ἡλικίαι ἐκ τούτων φανεραί, ποῖαι 
εὐκίνητοι πρὸς ὀργὴν καὶ ποῦ καὶ πότε, καὶ ὅτε µᾶλλον ἐν 
τούτοις εἰσί, µᾶλλον καὶ εὐκίνητοι. 
 αὐτοὶ µὲν οὖν οὕτως ἔχοντες εὐκίνητοι πρὸς ὀργήν, ὀργί- 
ζονται δὲ τοῖς τε καταγελῶσι καὶ χλευάζουσιν καὶ σκώ- 
πτουσιν (ὑβρίζουσι γάρ), καὶ τοῖς τὰ τοιαῦτα βλάπτουσιν ὅσα 
ὕβρεως σηµεῖα· ἀνάγκη δὲ τοιαῦτα εἶναι ἃ µήτε ἀντί τινος 
µήτ' ὠφέλιµα τοῖς ποιοῦσιν· ἤδη γὰρ δοκεῖ δι' ὕβριν. καὶ 
τοῖς κακῶς λέγουσι καὶ καταφρονοῦσι περὶ ὧν αὐτοὶ µάλιστα 
σπουδάζουσιν, οἷον οἱ ἐπὶ φιλοσοφίᾳ φιλοτιµούµενοι ἐάν τις 
εἰς τὴν φιλοσοφίαν, οἱ δ' ἐπὶ τῇ ἰδέᾳ ἐάν τις εἰς τὴν ἰδέαν, 

ὁµοίως δὲ καὶ ἐπὶ τῶν ἄλλων· ταῦτα δὲ πολλῷ µᾶλλον, ἐὰν 
ὑποπτεύσωσι µὴ ὑπάρχειν αὑτοῖς, ἢ ὅλως ἢ µὴ ἰσχυρῶς, ἢ 
µὴ δοκεῖν· ἐπειδὰν γὰρ σφόδρα οἴωνται ὑπερέχειν ἐν τού- 
τοις ἐν οἷς σκώπτονται, οὐ φροντίζουσιν. καὶ τοῖς φίλοις 
µᾶλλον ἢ τοῖς µὴ φίλοις· οἴονται γὰρ προσήκειν µᾶλλον 
πάσχειν εὖ ὑπ' αὐτῶν ἢ µή. καὶ τοῖς εἰθισµένοις τιµᾶν ἢ 
φροντίζειν, ἐὰν πάλιν µὴ οὕτως ὁµιλῶσιν· καὶ γὰρ ὑπὸ 
τούτων οἴονται καταφρονεῖσθαι· ταὐτὰ γὰρ ἂν ποιεῖν. καὶ 



τοῖς µὴ ἀντιποιοῦσιν εὖ µηδὲ τὴν ἴσην ἀνταποδιδοῦσιν. καὶ 
τοῖς τἀναντία ποιοῦσιν αὐτοῖς, ἐὰν ἥττους ὦσιν. καταφρονεῖν 
γὰρ πάντες οἱ τοιοῦτοι φαίνονται, καὶ οἱ µὲν ὡς ἡττόνων οἱ 
δ' ὡς παρὰ ἡττόνων. καὶ τοῖς ἐν µηδενὶ λόγῳ οὖσιν, ἄν τι 
ὀλιγωρῶσι, µᾶλλον· ὑπόκειται γὰρ ἡ ὀργὴ τῆς ὀλιγωρίας 
 
πρὸς τοὺς µὴ προσήκοντας, προσήκει δὲ τοῖς ἥττοσι µὴ ὀλι-   
γωρεῖν· τοῖς δὲ φίλοις, ἐάν τε µὴ εὖ λέγωσιν ἢ ποιῶσιν, καὶ 
ἔτι µᾶλλον ἐὰν τἀναντία, καὶ ἐὰν µὴ αἰσθάνωνται δεοµένων, 
ὥσπερ ὁ Ἀντιφῶντος Πλήξιππος τῷ Μελεάγρῳ· ὀλιγωρίας 
γὰρ τὸ µὴ αἰσθάνεσθαι σηµεῖον· ὧν γὰρ φροντίζοµεν οὐ 
λανθάνει. καὶ τοῖς ἐπιχαίρουσι ταῖς ἀτυχίαις καὶ ὅλως 
εὐθυµουµένοις ἐν ταῖς αὐτῶν ἀτυχίαις· ἢ γὰρ ἐχθροῦ ἢ ὀλι- 

γωροῦντος σηµεῖον. καὶ τοῖς µὴ φροντίζουσιν ἐὰν λυπήσωσιν· 
διὸ καὶ τοῖς κακὰ ἀγγέλλουσιν ὀργίζονται. καὶ τοῖς ἢ ἀκούουσι 
περὶ αὐτῶν ἢ θεωµένοις τὰ αὐτῶν φαῦλα· ὅµοιοι γάρ εἰσιν ἢ 
ὀλιγωροῦσιν ἢ ἐχθροῖς· οἱ γὰρ φίλοι συναλγοῦσιν, θεώµενοι δὲ 
τὰ οἰκεῖα φαῦλα πάντες ἀλγοῦσιν. ἔτι τοῖς ὀλιγωροῦσι πρὸς 
πέντε, πρὸς οὓς φιλοτιµοῦνται, [πρὸς] οὓς θαυµάζουσιν, ὑφ' 
ὧν βούλονται θαυµάζεσθαι, ἢ οὓς αἰσχύνονται, ἢ ἐν τοῖς 
αἰσχυνοµένοις αὐτούς· ἄν τις ἐν τούτοις ὀλιγωρῇ, ὀργίζονται 
µᾶλλον. καὶ τοῖς εἰς τὰ τοιαῦτα ὀλιγωροῦσιν ὑπὲρ ὧν αὐτοῖς 
αἰσχρὸν µὴ βοηθεῖν, οἷον γονεῖς, τέκνα, γυναῖκας, ἀρχοµένους. 
καὶ τοῖς χάριν µὴ ἀποδιδοῦσιν· παρὰ τὸ προσῆκον γὰρ ἡ 
ὀλιγωρία. καὶ τοῖς εἰρωνευοµένοις πρὸς σπουδάζοντας· 
καταφρονητικὸν γὰρ ἡ εἰρωνεία. καὶ τοῖς τῶν ἄλλων εὐποιη- 
τικοῖς, ἐὰν µὴ καὶ αὐτῶν· καὶ γὰρ τοῦτο καταφρονητικόν, 
τὸ µὴ ἀξιοῦν, ὧν πάντας, καὶ αὐτόν. ποιητικὸν δ' ὀργῆς καὶ 
ἡ λήθη, οἷον καὶ ἡ τῶν ὀνοµάτων, οὕτως οὖσα περὶ µικρόν· 
ὀλιγωρίας γὰρ δοκεῖ καὶ ἡ λήθη σηµεῖον εἶναι· δι' ἀµέλειαν 
µὲν γὰρ ἡ λήθη γίγνεται, ἡ δ' ἀµέλεια ὀλιγωρία τίς 
ἐστιν. 
   οἷς µὲν οὖν ὀργίζονται καὶ ὡς ἔχοντες καὶ διὰ ποῖα,   
ἅµα εἴρηται· δῆλον δ' ὅτι δέοι ἂν κατασκευάζειν τῷ λόγῳ 

τοιούτους οἷοι ὄντες ὀργίλως ἔχουσιν, καὶ τοὺς ἐναντίους 
τούτοις ἐνόχους ὄντας ἐφ' οἷς ὀργίζονται, καὶ τοιούτους οἵοις 
ὀργίζονται. 
 Ἐπεὶ δὲ τὸ ὀργίζεσθαι ἐναντίον τῷ πραΰνεσθαι καὶ 
ὀργὴ πραότητι, ληπτέον πῶς ἔχοντες πρᾶοί εἰσι καὶ πρὸς 
τίνας πράως ἔχουσι καὶ διὰ τίνων πραΰνονται. ἔστω δὴ 
πράϋνσις κατάστασις καὶ ἠρέµησις ὀργῆς. εἰ οὖν ὀργίζονται 
τοῖς ὀλιγωροῦσιν, ὀλιγωρία δ' ἑκούσιον, φανερὸν ὅτι καὶ τοῖς 
µηδὲν τούτων ποιοῦσιν ἢ ἀκουσίως ποιοῦσιν ἢ φαινοµένοις 



τοιούτοις πρᾶοί εἰσιν. καὶ τοῖς τἀναντία ὧν ἐποίησαν βουλο- 
µένοις. καὶ ὅσοι καὶ αὐτοὶ εἰς αὑτοὺς τοιοῦτοι· οὐδεὶς γὰρ 
αὐτὸς αὑτοῦ δοκεῖ ὀλιγωρεῖν. καὶ τοῖς ὁµολογοῦσι καὶ µετα- 
µελοµένοις· ὡς γὰρ ἔχοντες δίκην τὸ λυπεῖσθαι ἐπὶ τοῖς 
πεποιηµένοις παύονται τῆς ὀργῆς· σηµεῖον δὲ ἐπὶ τῆς τῶν 
οἰκετῶν κολάσεως· τοὺς µὲν γὰρ ἀντιλέγοντας καὶ ἀρνουµέ- 
νους µᾶλλον κολάζοµεν, πρὸς δὲ τοὺς ὁµολογοῦντας δικαίως 
κολάζεσθαι παυόµεθα θυµούµενοι· αἴτιον δ' ὅτι ἀναισχυντία 
τὸ τὰ φανερὰ ἀρνεῖσθαι, ἡ δ' ἀναισχυντία ὀλιγωρία καὶ 
καταφρόνησις· ὧν γοῦν πολὺ καταφρονοῦµεν, οὐκ αἰσχυνόµεθα. 
καὶ τοῖς ταπεινουµένοις πρὸς αὐτοὺς καὶ µὴ ἀντιλέγουσιν· 
φαίνονται γὰρ ὁµολογεῖν ἥττους εἶναι, οἱ δ' ἥττους φοβοῦνται, 

φοβούµενος δὲ οὐδεὶς ὀλιγωρεῖ· ὅτι δὲ πρὸς τοὺς ταπεινου- 
µένους παύεται ἡ ὀργή, καὶ οἱ κύνες δηλοῦσιν οὐ δάκνοντες 
τοὺς καθίζοντας. καὶ τοῖς σπουδάζουσι πρὸς [τοὺς] σπουδάζον- 
τας· δοκεῖ γὰρ σπουδάζεσθαι ἀλλ' οὐ καταφρονεῖσθαι. καὶ τοῖς 
µείζω κεχαρισµένοις. καὶ τοῖς δεοµένοις καὶ παραιτουµένοις· 
ταπεινότεροι γάρ. καὶ τοῖς µὴ ὑβρισταῖς µηδὲ χλευασταῖς   
µηδ' ὀλιγώροις εἰς µηδένα ἢ µὴ εἰς χρηστοὺς µηδ' εἰς τοιού- 
τους οἷοί περ αὐτοί· ὅλως δ' ἐκ τῶν ἐναντίων δεῖ σκοπεῖν 
τὰ πραΰνοντα. καὶ οὓς φοβοῦνται ἢ αἰσχύνονται, ἕως ἂν 
οὕτως ἔχωσιν, οὐκ ὀργίζονται· ἀδύνατον γὰρ ἅµα φοβεῖσθαι 
καὶ ὀργίζεσθαι. καὶ τοῖς δι' ὀργὴν ποιήσασιν ἢ οὐκ ὀργίζονται 
ἢ ἧττον ὀργίζονται· οὐ γὰρ δι' ὀλιγωρίαν φαίνονται πρᾶξαι· 
οὐδεὶς γὰρ ὀργιζόµενος ὀλιγωρεῖ· ἡ µὲν γὰρ ὀλιγωρία ἄλυπον, 
ἡ δ' ὀργὴ µετὰ λύπης. καὶ τοῖς αἰσχυνοµένοις αὐτούς. 
 καὶ ἔχοντες δὲ ἐναντίως τῷ ὀργίζεσθαι δῆλον ὅτι πρᾶοί 
εἰσιν, οἷον ἐν παιδιᾷ, ἐν γέλωτι, ἐν ἑορτῇ, ἐν εὐηµερίᾳ, ἐν 
κατορθώσει, ἐν πληρώσει, ὅλως ἐν ἀλυπίᾳ καὶ ἡδονῇ µὴ 
ὑβριστικῇ καὶ ἐν ἐλπίδι ἐπιεικεῖ. ἔτι κεχρονικότες καὶ µὴ 
ὑπόγυιοι τῇ ὀργῇ ὄντες· παύει γὰρ ὀργὴν ὁ χρόνος· παύει δὲ 
καὶ ἑτέρου ὀργὴν µείζω ἡ παρ' ἄλλου ληφθεῖσα τιµωρία 
πρότερον· διὸ εὖ Φιλοκράτης, εἰπόντος τινός, ὀργιζοµένου τοῦ 

δήµου, “Τί οὐκ ἀπολογεῖ;”, “Οὔπω γε”, ἔφη. “Ἀλλὰ πότε;” 
“Ὅταν ἴδω ἄλλον διαβεβληµένον”· πρᾶοι γὰρ γίγνονται ὅταν 
εἰς ἄλλον τὴν ὀργὴν ἀναλώσωσιν, ὃ συνέβη ἐπὶ Ἐργοφίλου· 
µᾶλλον γὰρ χαλεπαίνοντες ἢ Καλλισθένει ἀφεῖσαν διὰ τὸ 
Καλλισθένους τῇ προτεραίᾳ καταγνῶναι θάνατον. καὶ ἐὰν 
ἕλωσιν. καὶ ἐὰν µεῖζον κακὸν πεπονθότες ὦσιν ἢ ὃ ὀργιζό- 
µενοι ἂν ἔδρασαν· ὥσπερ εἰληφέναι γὰρ οἴονται τιµωρίαν. 
καὶ ἐὰν ἀδικεῖν οἴωνται αὐτοὶ καὶ δικαίως πάσχειν, οὐ 
γίγνεται [ἡ] ὀργὴ πρὸς τὸ δίκαιον· οὐ γὰρ ἔτι παρὰ τὸ προς- 
ῆκον νοµίζουσι πάσχειν, ἡ δ' ὀργὴ τοῦτο ἦν· διὸ δεῖ τῷ   



λόγῳ προκολάζειν· ἀγανακτοῦσιν γὰρ ἧττον κολαζόµενοι καὶ 
οἱ δοῦλοι. καὶ ἐὰν µὴ αἰσθήσεσθαι οἴωνται ὅτι δι' αὑτοὺς καὶ 
ἀνθ' ὧν ἔπαθον· ἡ γὰρ ὀργὴ πρὸς τὸν καθ' ἕκαστόν ἐστιν· 
δῆλον δ' ἐκ τοῦ ὁρισµοῦ· διὸ ὀρθῶς πεποίηται 
       
      φάσθαι Ὀδυσσῆα πτολιπόρθιον, 
       
ὡς οὐ τετιµωρηµένος εἰ µὴ ᾔσθετο καὶ ὑφ' ὅτου καὶ ἀνθ' 
ὅτου· ὥστε οὔτε τοῖς ἄλλοις ὅσοι µὴ αἰσθάνονται ὀργίζονται, 
οὔτε τοῖς τεθνεῶσιν ἔτι, ὡς πεπονθόσι τε τὸ ἔσχατον καὶ 
οὐκ ἀλγήσουσιν οὐδ' αἰσθησοµένοις, οὗ οἱ ὀργιζόµενοι ἐφίεν- 

ται· διὸ εὖ περὶ τοῦ Ἕκτορος ὁ ποιητής, παῦσαι βουλόµενος 
τὸν Ἀχιλλέα τῆς ὀργῆς τεθνεῶτος, 
       
    κωφὴν γὰρ δὴ γαῖαν ἀεικίζει µενεαίνων. 
       
 δῆλον οὖν ὅτι τοῖς καταπραΰνειν βουλοµένοις ἐκ τούτων 
τῶν τόπων λεκτέον, αὑτοὺς µὲν παρασκευάζουσι τοιούτους, 
οἷς δ' ὀργίζονται ἢ φοβεροὺς ἢ αἰσχύνης ἀξίους ἢ κεχαρισµέ- 
νους ἢ ἄκοντας ἢ ὑπεραλγοῦντας τοῖς πεποιηµένοις. 
 Τίνας δὲ φιλοῦσι καὶ µισοῦσι, καὶ διὰ τί, τὴν φιλίαν καὶ 
τὸ φιλεῖν ὁρισάµενοι λέγωµεν. ἔστω δὴ τὸ φιλεῖν τὸ βούλε- 
σθαί τινι ἃ οἴεται ἀγαθά, ἐκείνου ἕνεκα ἀλλὰ µὴ αὑτοῦ, καὶ τὸ 
κατὰ δύναµιν πρακτικὸν εἶναι τούτων. φίλος δέ ἐστιν ὁ φιλῶν 
καὶ ἀντιφιλούµενος· οἴονται δὲ φίλοι εἶναι οἱ οὕτως ἔχειν 
οἰόµενοι πρὸς ἀλλήλους. τούτων δὲ ὑποκειµένων ἀνάγκη φίλον 
εἶναι τὸν συνηδόµενον τοῖς ἀγαθοῖς καὶ συναλγοῦντα τοῖς 
λυπηροῖς µὴ διά τι ἕτερον ἀλλὰ δι' ἐκεῖνον· γιγνοµένων γὰρ 
ὧν βούλονται χαίρουσιν πάντες, τῶν ἐναντίων δὲ λυποῦνται, 
ὥστε τῆς βουλήσεως σηµεῖον αἱ λῦπαι καὶ αἱ ἡδοναί. καὶ οἷς   
δὴ ταὐτὰ ἀγαθὰ καὶ κακά, καὶ οἱ τοῖς αὐτοῖς φίλοι καὶ οἱ τοῖς 
αὐτοῖς ἐχθροί· ταὐτὰ γὰρ τούτοις βούλεσθαι ἀνάγκη, ὥστε 

ἅπερ αὑτῷ καὶ ἄλλῳ βουλόµενος τούτῳ φαίνεται φίλος εἶναι. 
καὶ τοὺς πεποιηκότας εὖ φιλοῦσιν, ἢ αὐτοὺς ἢ ὧν κήδονται, 
ἢ εἰ µεγάλα, ἢ εἰ προθύµως, ἢ εἰ ἐν τοιούτοις καιροῖς, καὶ 
αὐτῶν ἕνεκα, ἢ οὓς ἂν οἴωνται βούλεσθαι ποιεῖν εὖ. καὶ τοὺς 
τῶν φίλων φίλους καὶ φιλοῦντας οὓς αὐτοὶ φιλοῦσιν. καὶ τοὺς 
φιλουµένους ὑπὸ τῶν φιλουµένων αὐτοῖς. καὶ τοὺς τοῖς 
αὐτοῖς ἐχθροὺς καὶ µισοῦντας οὓς αὐτοὶ µισοῦσιν, καὶ τοὺς 
µισουµένους ὑπὸ τῶν αὐτοῖς µισουµένων· πᾶσιν γὰρ τούτοις 
τὰ αὐτὰ ἀγαθὰ φαίνεται εἶναι καὶ αὐτοῖς, ὥστε βούλεσθαι τὰ 
 
αὐτοῖς ἀγαθά, ὅπερ ἦν τοῦ φίλου. ἔτι τοὺς εὐποιητικοὺς εἰς 
χρήµατα καὶ εἰς σωτηρίαν· διὸ τοὺς ἐλευθερίους καὶ ἀνδρείους 



τιµῶσι καὶ τοὺς δικαίους· τοιούτους δ' ὑπολαµβάνουσι τοὺς 
µὴ ἀφ' ἑτέρων ζῶντας· τοιοῦτοι δ' οἱ ἀπὸ τοῦ ἐργάζεσθαι, καὶ 
τούτων οἱ ἀπὸ γεωργίας, καὶ τῶν ἄλλων οἱ αὐτουργοὶ µάλιστα. 
καὶ τοὺς σώφρονας, ὅτι οὐκ ἄδικοι. καὶ τοὺς ἀπράγµονας 
διὰ τὸ αὐτό. καὶ οἷς βουλόµεθα φίλοι εἶναι, ἂν φαίνωνται 
βουλόµενοι· εἰσὶ δὲ τοιοῦτοι οἵ τ' ἀγαθοὶ κατ' ἀρετὴν καὶ οἱ 
εὐδόκιµοι ἢ ἐν ἅπασιν ἢ ἐν τοῖς βελτίστοις ἢ ἐν τοῖς θαυ- 
µαζοµένοις ὑφ' αὑτῶν ἢ ἐν τοῖς θαυµάζουσιν αὐτούς. ἔτι 
τοὺς ἡδεῖς συνδιαγαγεῖν καὶ συνδιηµερεῦσαι· τοιοῦτοι δ' 

οἱ εὔκολοι καὶ µὴ ἐλεγκτικοὶ τῶν ἁµαρτανοµένων καὶ µὴ 
φιλόνικοι µηδὲ δυσέριδες (πάντες γὰρ οἱ τοιοῦτοι µαχη- 
τικοί, οἱ δὲ µαχόµενοι τἀναντία φαίνονται βούλεσθαι), καὶ 
οἱ ἐπιδέξιοι καὶ τῷ τωθάσαι καὶ τῷ ὑποµεῖναι· ἐπὶ ταὐτὸ γὰρ   
ἀµφοτέρως σπεύδουσι τῷ πλησίον, δυνάµενοί τε σκώπτεσθαι 
καὶ ἐµµελῶς σκώπτοντες. καὶ τοὺς ἐπαινοῦντας τὰ ὑπ- 
άρχοντα ἀγαθά, καὶ τούτων µάλιστα ἃ φοβοῦνται µὴ ὑπ- 
άρχειν αὐτοῖς. καὶ τοὺς καθαρείους περὶ ὄψιν, περὶ ἀµπεχόνην, 
περὶ ὅλον τὸν βίον. καὶ τοὺς µὴ ὀνειδιστὰς µήτε τῶν ἁµαρ- 
τηµάτων µήτε τῶν εὐεργετηµάτων· ἀµφότεροι γὰρ ἐλεγ- 
κτικοί. καὶ τοὺς µὴ µνησικακοῦντας, µηδὲ φυλακτικοὺς τῶν 
ἐγκληµάτων, ἀλλ' εὐκαταλλάκτους· οἵους γὰρ ἂν ὑπολαµ- 
βάνωσιν εἶναι πρὸς τοὺς ἄλλους, καὶ πρὸς αὑτοὺς οἴονται. 
καὶ τοὺς µὴ κακολόγους µηδὲ εἰδότας µήτε τὰ τῶν πλησίον 
κακὰ µήτε τὰ αὐτῶν, ἀλλὰ τἀγαθά· ὁ γὰρ ἀγαθὸς ταῦτα 
δρᾷ. καὶ τοὺς µὴ ἀντιτείνοντας τοῖς ὀργιζοµένοις ἢ σπουδά- 
ζουσιν· µαχητικοὶ γὰρ οἱ τοιοῦτοι. καὶ τοὺς πρὸς αὐτοὺς 
σπουδαίως πως ἔχοντας, οἷον θαυµάζοντας αὐτοὺς καὶ σπου- 
δαίους ὑπολαµβάνοντας καὶ χαίροντας αὐτοῖς, καὶ ταῦτα 
µάλιστα πεπονθότας περὶ ἃ µάλιστα βούλονται αὐτοὶ ἢ 
θαυµάζεσθαι ἢ σπουδαῖοι δοκεῖν εἶναι ἢ ἡδεῖς. καὶ τοὺς 

ὁµοίους καὶ ταὐτὰ ἐπιτηδεύοντας, ἐὰν µὴ παρενοχλῶσι µηδ' 
ἀπὸ ταὐτοῦ ᾖ ὁ βίος· γίγνεται γὰρ οὕτω τὸ “κεραµεὺς κεραµεῖ”. 
καὶ τοὺς τῶν αὐτῶν ἐπιθυµοῦντας, ὧν ἐνδέχεται ἅµα µετ- 
έχειν αὐτούς· εἰ δὲ µή, ταὐτὸ καὶ οὕτω συµβαίνει. καὶ 
πρὸς οὓς οὕτως ἔχουσιν ὥστε µὴ αἰσχύνεσθαι τὰ πρὸς 
δόξαν, µὴ καταφρονοῦντες. καὶ πρὸς οὓς αἰσχύνονται τὰ 
πρὸς ἀλήθειαν. καὶ πρὸς οὓς φιλοτιµοῦνται, ἢ ὑφ' ὧν 
ζηλοῦσθαι βούλονται καὶ µὴ φθονεῖσθαι, τούτους ἢ φιλοῦσιν 
ἢ βούλονται φίλοι εἶναι. καὶ οἷς ἂν τἀγαθὰ συµπράττωσιν, 
ἐὰν µὴ µέλλῃ αὐτοῖς ἔσεσθαι µείζω κακά. καὶ οἳ ὁµοίως   
καὶ τοὺς ἀπόντας καὶ τοὺς παρόντας φιλοῦσιν· διὸ καὶ τοὺς 
περὶ τοὺς τεθνεῶτας τοιούτους πάντες φιλοῦσιν. καὶ ὅλως 
τοὺς σφόδρα φιλοφίλους καὶ µὴ ἐγκαταλείποντας· µάλιστα 



γὰρ φιλοῦσι τῶν ἀγαθῶν τοὺς φιλεῖν ἀγαθούς. καὶ τοὺς µὴ 
πλαττοµένους πρὸς αὐτούς· τοιοῦτοι δὲ οἱ καὶ τὰ φαῦλα τὰ 
ἑαυτῶν λέγοντες· εἴρηται γὰρ ὅτι πρὸς τοὺς φίλους τὰ πρὸς 
δόξαν οὐκ αἰσχυνόµεθα· εἰ οὖν ὁ αἰσχυνόµενος µὴ φιλεῖ, 
ὁ µὴ αἰσχυνόµενος φιλοῦντι ἔοικεν. καὶ τοὺς µὴ φοβερούς, 
καὶ οὓς θαρροῦµεν· οὐδεὶς γὰρ ὃν φοβεῖται φιλεῖ. 
 εἴδη δὲ φιλίας ἑταιρεία οἰκειότης συγγένεια καὶ ὅσα τοιαῦτα. 
ποιητικὰ δὲ φιλίας χάρις καὶ τὸ µὴ δεηθέντος ποιῆσαι καὶ 

τὸ ποιήσαντα µὴ δηλῶσαι· αὐτοῦ γὰρ οὕτως ἕνεκα φαίνεται 
καὶ οὐ διά τι ἕτερον. 
 περὶ δ' ἔχθρας καὶ τοῦ µισεῖν φανερὸν ὡς ἐκ τῶν ἐναν- 
τίων ἔστι θεωρεῖν. ποιητικὰ δὲ ἔχθρας ὀργή, ἐπηρεασµός, δια- 
βολή. ὀργὴ µὲν οὖν ἐστιν ἐκ τῶν πρὸς αὑτόν, ἔχθρα δὲ καὶ 
ἄνευ τοῦ πρὸς αὑτόν· ἂν γὰρ ὑπολαµβάνωµεν εἶναι τοιόνδε, 
µισοῦµεν. καὶ ἡ µὲν ὀργὴ ἀεὶ περὶ τὰ καθ' ἕκαστα, οἷον Καλ- 
λίᾳ ἢ Σωκράτει, τὸ δὲ µῖσος καὶ πρὸς τὰ γένη· τὸν γὰρ κλέ- 
πτην µισεῖ καὶ τὸν συκοφάντην ἅπας. καὶ τὸ µὲν ἰατὸν 
χρόνῳ, τὸ δ' ἀνίατον. καὶ τὸ µὲν λύπης ἔφεσις, τὸ δὲ κακοῦ· 
αἴσθεσθαι γὰρ βούλεται ὁ ὀργιζόµενος, τῷ δ' οὐδὲν διαφέρει. 
ἔστι δὲ τὰ µὲν λυπηρὰ αἰσθητὰ πάντα, τὰ δὲ µάλιστα κακὰ 
ἥκιστα αἰσθητά, ἀδικία καὶ ἀφροσύνη· οὐδὲν γὰρ λυπεῖ ἡ 
παρουσία τῆς κακίας. καὶ τὸ µὲν µετὰ λύπης, τὸ δ' οὐ   
µετὰ λύπης· ὁ µὲν γὰρ ὀργιζόµενος λυπεῖται, ὁ δὲ µισῶν οὔ. 
καὶ ὁ µὲν πολλῶν ἂν γενοµένων ἐλεήσειεν, ὁ δ' οὐδενός· ὁ µὲν 
γὰρ ἀντιπαθεῖν βούλεται ᾧ ὀργίζεται, ὁ δὲ µὴ εἶναι. 
 φανερὸν οὖν ἐν τούτων ὅτι ἐνδέχεται ἐχθροὺς καὶ φίλους 
καὶ ὄντας ἀποδεικνύναι καὶ µὴ ὄντας ποιεῖν καὶ φάσκοντας 
διαλύειν, καὶ δι' ὀργὴν ἢ δι' ἔχθραν ἀµφισβητοῦντας ἐφ' ὁπο- 
τέραν ἂν προαιρῆταί τις ἄγειν. 

 Ποῖα δὲ φοβοῦνται καὶ τίνας καὶ πῶς ἔχοντες, ὧδ' ἔσται 
φανερόν. ἔστω δὴ ὁ φόβος λύπη τις ἢ ταραχὴ ἐκ φαντασίας 
µέλλοντος κακοῦ φθαρτικοῦ ἢ λυπηροῦ· οὐ γὰρ πάντα τὰ 
κακὰ φοβοῦνται, οἷον εἰ ἔσται ἄδικος ἢ βραδύς, ἀλλ' ὅσα 
λύπας µεγάλας ἢ φθορὰς δύναται, καὶ ταῦτα ἐὰν µὴ πόρρω 
ἀλλὰ σύνεγγυς φαίνηται ὥστε µέλλειν. τὰ γὰρ πόρρω σφόδρα 
οὐ φοβοῦνται· ἴσασι γὰρ πάντες ὅτι ἀποθανοῦνται, ἀλλ' ὅτι 
οὐκ ἐγγύς, οὐδὲν φροντίζουσιν. εἰ δὴ ὁ φόβος τοῦτ' ἐστίν, 
ἀνάγκη τὰ τοιαῦτα φοβερὰ εἶναι ὅσα φαίνεται δύναµιν ἔχειν 
µεγάλην τοῦ φθείρειν ἢ βλάπτειν βλάβας εἰς λύπην µεγάλην 
συντεινούσας· διὸ καὶ τὰ σηµεῖα τῶν τοιούτων φοβερά· ἐγγὺς 
γὰρ φαίνεται τὸ φοβερόν· τοῦτο γάρ ἐστι κίνδυνος, φοβεροῦ 
πλησιασµός. 
      τοιαῦτα δὲ ἔχθρα τε καὶ ὀργὴ δυναµένων ποιεῖν 



τι (δῆλον γὰρ ὅτι βούλονται τε καὶ δύνανται, ὥστε ἐγγύς εἰσιν 
τοῦ ποιεῖν), καὶ ἀδικία δύναµιν ἔχουσα· τῷ προαιρεῖσθαι γὰρ ὁ 
ἄδικος ἄδικος. καὶ ἀρετὴ ὑβριζοµένη δύναµιν ἔχουσα (δῆλον 
γὰρ ὅτι προαιρεῖται µὲν ὅταν ὑβρίζηται, ἀεί, δύναται δὲ νῦν), 
καὶ φόβος τῶν δυναµένων τι ποιῆσαι· ἐν παρασκευῇ γὰρ ἀνάγκη 
εἶναι καὶ τὸν τοιοῦτον· ἐπεὶ δ' οἱ πολλοὶ χείρους καὶ ἥττους τοῦ   
κερδαίνειν καὶ δειλοὶ ἐν τοῖς κινδύνοις, φοβερὸν ὡς ἐπὶ τὸ 

πολὺ τὸ ἐπ' ἄλλῳ αὐτὸν εἶναι, ὥστε οἱ συνειδότες πεποιηκότι 
τι δεινὸν φοβεροὶ ἢ κατειπεῖν ἢ ἐγκαταλιπεῖν. καὶ οἱ δυνάµενοι 
ἀδικεῖν τοῖς δυναµένοις ἀδικεῖσθαι· ὡς γὰρ ἐπὶ τὸ πολὺ 
ἀδικοῦσιν οἱ ἄνθρωποι ὅταν δύνωνται. καὶ οἱ ἠδικηµένοι ἢ 
νοµίζοντες ἀδικεῖσθαι· ἀεὶ γὰρ τηροῦσι καιρόν. καὶ οἱ ἠδικη- 
κότες, ἂν δύναµιν ἔχωσι, φοβεροί, δεδιότες τὸ ἀντιπαθεῖν· 
ὑπέκειτο γὰρ τὸ τοιοῦτο φοβερόν. καὶ οἱ τῶν αὐτῶν ἀνταγω- 
νισταί, ὅσα µὴ ἐνδέχεται ἅµα ὑπάρχειν ἀµφοῖν· ἀεὶ γὰρ 
πολεµοῦσι πρὸς τοὺς τοιούτους. καὶ οἱ τοῖς κρείττοσιν αὐτῶν 
φοβεροί· µᾶλλον γὰρ ἂν δύναιντο βλάπτειν αὐτούς, εἰ καὶ τοὺς 
κρείττους. καὶ οὓς φοβοῦνται οἱ κρείττους αὐτῶν, διὰ ταὐτό. 
καὶ οἱ τοὺς κρείττους αὐτῶν ἀνῃρηκότες, καὶ οἱ τοῖς ἥττοσιν 
αὐτῶν ἐπιτιθέµενοι· ἢ γὰρ ἤδη φοβεροὶ ἢ αὐξηθέντες. καὶ 
τῶν ἠδικηµένων καὶ ἐχθρῶν ἢ ἀντιπάλων οὐχ οἱ ὀξύθυµοι καὶ 
παρρησιαστικοί, ἀλλὰ οἱ πρᾶοι καὶ εἴρωνες καὶ πανοῦργοι· 
ἄδηλοι γὰρ εἰ ἐγγύς, ὥστε οὐδέποτε φανεροὶ ὅτι πόρρω. πάντα 
δὲ τὰ φοβερὰ φοβερώτερα ὅσα ἁµαρτάνουσιν ἐπανορθώσασθαι 
µὴ ἐνδέχεται, ἀλλ' ἢ ὅλως ἀδύνατα, ἢ µὴ ἐπ' αὐτοῖς ἀλλ' ἐπὶ 
τοῖς ἐναντίοις. καὶ ὧν βοήθειαι µή εἰσιν ἢ µὴ ῥᾴδιαι. ὡς δ' 
ἁπλῶς εἰπεῖν, φοβερά ἐστιν ὅσα ἐφ' ἑτέρων γιγνόµενα ἢ µέλ- 
λοντα ἐλεεινά ἐστιν. 

 τὰ µὲν οὖν φοβερὰ καὶ ἃ φοβοῦνται σχεδὸν ὡς εἰπεῖν τὰ 
µέγιστα ταῦτ' ἐστίν, ὡς δὲ διακείµενοι αὐτοὶ φοβοῦνται, νῦν 
 
λέγωµεν. εἰ δή ἐστιν ὁ φόβος µετὰ προσδοκίας τινὸς τοῦ πεί- 
σεσθαί τι φθαρτικὸν πάθος, φανερὸν ὅτι οὐδεὶς φοβεῖται τῶν 
οἰοµένων µηδὲν ἂν παθεῖν, οὐδὲ ταῦτα ἃ µὴ οἴονται <ἂν> παθεῖν   
οὐδὲ τούτους ὑφ' ὧν µὴ οἴονται, οὐδὲ τότε ὅτε µὴ οἴονται. 
ἀνάγκη τοίνυν φοβεῖσθαι τοὺς οἰοµένους τι παθεῖν ἄν, καὶ 
τοὺς ὑπὸ τούτων καὶ ταῦτα καὶ τότε. οὐκ οἴονται δὲ παθεῖν 
ἂν οὔτε οἱ ἐν εὐτυχίαις µεγάλαις ὄντες καὶ δοκοῦντες (διὸ 
ὑβρισταὶ καὶ ὀλίγωροι καὶ θρασεῖς, ποιεῖ δὲ τοιούτους πλοῦ- 
τος ἰσχὺς πολυφιλία δύναµις), οὔτε οἱ ἤδη πεπονθέναι πάντα 
νοµίζοντες τὰ δεινὰ καὶ ἀπεψυγµένοι πρὸς τὸ µέλλον, ὥσπερ 
οἱ ἀποτυµπανιζόµενοι ἤδη· ἀλλὰ δεῖ τινα ἐλπίδα ὑπεῖναι 
σωτηρίας, περὶ οὗ ἀγωνιῶσιν. σηµεῖον δέ· ὁ γὰρ φόβος 



βουλευτικοὺς ποιεῖ, καίτοι οὐδεὶς βουλεύεται περὶ τῶν ἀνελ- 
πίστων· ὥστε δεῖ τοιούτους παρασκευάζειν, ὅταν ᾖ βέλτιον 
τὸ φοβεῖσθαι αὐτούς, ὅτι τοιοῦτοί εἰσιν οἷον παθεῖν (καὶ γὰρ 
ἄλλοι µείζους ἔπαθον), καὶ τοὺς τοιούτους δεικνύναι πάσχον- 
τας ἢ πεπονθότας, καὶ ὑπὸ τοιούτων ὑφ' ὧν οὐκ ᾤοντο, καὶ 
ταῦτα <ἃ> καὶ τότε ὅτε οὐκ ᾤοντο. 

 ἐπεὶ δὲ περὶ φόβου φανερὸν τί ἐστιν, καὶ τῶν φοβερῶν, 
καὶ ὡς ἕκαστοι ἔχοντες δεδίασι, φανερὸν ἐκ τούτων καὶ τὸ 
θαρρεῖν τί ἐστι, καὶ περὶ ποῖα θαρραλέοι εἰσὶ καὶ πῶς διακεί- 
µενοι θαρραλέοι εἰσίν· τό τε γὰρ θάρσος τὸ ἐναντίον τῷ 
<φόβῳ, καὶ τὸ θαρραλέον τῷ> φοβερῷ, ὥστε µετὰ φαντασίας ἡ 
ἐλπὶς τῶν σωτηρίων ὡς ἐγγὺς ὄντων, τῶν δὲ φοβερῶν <ὡς> ἢ 
µὴ ὄντων ἢ πόρρω ὄντων. ἔστι δὲ θαρραλέα τά τε δεινὰ πόρρω 
ὄντα καὶ τὰ σωτήρια ἐγγύς, καὶ ἐπανορθώσεις ἂν ὦσι καὶ βοή- 
θειαι πολλαὶ ἢ µεγάλαι ἢ ἄµφω, καὶ µήτε ἠδικηµένοι µήτε 
ἠδικηκότες ὦσιν, ἀνταγωνισταί τε ἢ µὴ ὦσιν ὅλως, ἢ µὴ 
ἔχωσιν δύναµιν, ἢ δύναµιν ἔχοντες ὦσι φίλοι ἢ πεποιηκότες 
εὖ ἢ πεπονθότες, ἢ ἂν πλείους ὦσιν οἷς ταὐτὰ συµφέρει,   
ἢ κρείττους, ἢ ἄµφω. 
            αὐτοὶ δ' οὕτως ἔχοντες θαρραλέοι 
εἰσίν, ἂν πολλὰ κατωρθωκέναι οἴωνται καὶ µὴ πεπονθέναι, ἢ 
ἐὰν πολλάκις ἐληλυθότες εἰς τὰ δεινὰ καὶ διαπεφευγότες 
ὦσι· διχῶς γὰρ ἀπαθεῖς γίγνονται οἱ ἄνθρωποι, ἢ τῷ µὴ 
πεπειρᾶσθαι ἢ τῷ βοηθείας ἔχειν, ὥσπερ ἐν τοῖς κατὰ 
θάλατταν κινδύνοις οἵ τε ἄπειροι χειµῶνος θαρροῦσι τὰ 
µέλλοντα καὶ οἱ βοηθείας ἔχοντες διὰ τὴν ἐµπειρίαν. καὶ 
ὅταν τοῖς ὁµοίοις φοβερὸν µὴ ᾖ, µηδὲ τοῖς ἥττοσι καὶ ὧν 

κρείττους οἴονται εἶναι· οἴονται δὲ ὧν κεκρατήκασιν ἢ αὐτῶν 
ἢ τῶν κρειττόνων ἢ τῶν ὁµοίων. καὶ ἂν ὑπάρχειν αὑτοῖς 
οἴωνται πλείω καὶ µείζω, οἷς ὑπερέχοντες φοβεροί εἰσιν· 
ταῦτα δέ ἐστι πλῆθος χρηµάτων καὶ ἰσχὺς σωµάτων καὶ 
φίλων καὶ χώρας καὶ τῶν πρὸς πόλεµον παρασκευῶν, ἢ πασῶν 
ἢ τῶν µεγίστων. καὶ ἐὰν µὴ ἠδικηκότες ὦσιν µηδένα ἢ µὴ 
πολλοὺς ἢ µὴ τούτους παρ' ὧν φοβοῦνται, καὶ ὅλως ἂν τὰ πρὸς 
τοὺς θεοὺς αὐτοῖς καλῶς ἔχῃ, τά τε ἄλλα καὶ τὰ ἀπὸ σηµείων 
καὶ λογίων· θαρραλέον γὰρ ἡ ὀργή, τὸ δὲ µὴ ἀδικεῖν ἀλλ' ἀδι- 
κεῖσθαι ὀργῆς ποιητικόν, τὸ δὲ θεῖον ὑπολαµβάνεται βοηθεῖν 
τοῖς ἀδικουµένοις. καὶ ὅταν ἐπιχειροῦντες ἢ µηδὲν ἂν παθεῖν 
[µηδὲ πείσεσθαι] ἢ κατορθώσειν οἴωνται. καὶ περὶ µὲν τῶν 
φοβερῶν καὶ θαρραλέων εἴρηται. 
 Ποῖα δ' αἰσχύνονται καὶ ἀναισχυντοῦσιν, καὶ πρὸς τίνας 
καὶ πῶς ἔχοντες, ἐκ τῶνδε δῆλον. ἔστω δὴ αἰσχύνη λύπη 
τις ἢ ταραχὴ περὶ τὰ εἰς ἀδοξίαν φαινόµενα φέρειν τῶν 



κακῶν, ἢ παρόντων ἢ γεγονότων ἢ µελλόντων, ἡ δ' ἀναισχυν- 
τία ὀλιγωρία τις καὶ ἀπάθεια περὶ τὰ αὐτὰ ταῦτα. εἰ δή   
ἐστιν αἰσχύνη ἡ ὁρισθεῖσα, ἀνάγκη αἰσχύνεσθαι ἐπὶ τοῖς 
τοιούτοις τῶν κακῶν ὅσα αἰσχρὰ δοκεῖ εἶναι ἢ αὐτῷ ἢ ὧν 
φροντίζει· τοιαῦτα δ' ἐστὶν ὅσα ἀπὸ κακίας ἔργα ἐστίν, οἷον 

τὸ ἀποβαλεῖν ἀσπίδα ἢ φυγεῖν· ἀπὸ δειλίας γάρ. καὶ τὸ 
ἀποστερῆσαι παρακαταθήκην [ἢ ἀδικῆσαι]· ἀπὸ ἀδικίας γάρ. 
καὶ τὸ συγγενέσθαι αἷς οὐ δεῖ ἢ οὗ οὐ δεῖ ἢ ὅτε οὐ δεῖ· ἀπὸ 
ἀκολασίας γάρ. καὶ τὸ κερδαίνειν ἀπὸ µικρῶν ἢ αἰσχρῶν ἢ 
ἀπὸ ἀδυνάτων, οἷον πενήτων ἢ τεθνεώτων, ὅθεν καὶ ἡ 
παροιµία τὸ ἀπὸ νεκροῦ φέρειν· ἀπὸ αἰσχροκερδείας γὰρ καὶ 
ἀνελευθερίας. καὶ τὸ µὴ βοηθεῖν, δυνάµενον, εἰς χρήµατα, ἢ 
ἧττον βοηθεῖν. καὶ τὸ βοηθεῖσθαι παρὰ τῶν ἧττον εὐπόρων, 
καὶ δανείζεσθαι ὅτε δόξει αἰτεῖν, καὶ αἰτεῖν ὅτε ἀπαιτεῖν, 
καὶ ἀπαιτεῖν ὅτε αἰτεῖν, καὶ ἐπαινεῖν ἃ δόξει αἰτεῖν, καὶ τὸ 
ἀποτετυχηκότα µηδὲν ἧττον· πάντα γὰρ ἀνελευθερίας ταῦτα 
σηµεῖα, τὸ δ' ἐπαινεῖν παρόντας κολακείας, καὶ τὸ τἀγαθὰ 
µὲν ὑπερεπαινεῖν τὰ δὲ φαῦλα συναλείφειν, καὶ τὸ ὑπεραλγεῖν 
ἀλγοῦντι παρόντα, καὶ τἆλλα πάντα ὅσα τοιαῦτα· κολακείας 
γὰρ σηµεῖα. καὶ τὸ µὴ ὑποµένειν πόνους οὓς οἱ πρεσβύτεροι 
ἢ τρυφῶντες ἢ ἐν ἐξουσίᾳ µᾶλλον ὄντες ἢ ὅλως οἱ ἀδυνατώ- 
τεροι· πάντα γὰρ µαλακίας σηµεῖα. καὶ τὸ ὑφ' ἑτέρου εὖ 
πάσχειν, καὶ τὸ πολλάκις, καὶ ὃ εὖ ἐποίησεν ὀνειδίζειν· 
µικροψυχίας γὰρ πάντα καὶ ταπεινότητος σηµεῖα. καὶ τὸ 
περὶ αὑτοῦ πάντα λέγειν καὶ ἐπαγγέλλεσθαι, καὶ τὸ τἀλλότρια 
αὑτοῦ φάσκειν· ἀλαζονείας γάρ. ὁµοίως δὲ καὶ ἀπὸ τῶν 

ἄλλων ἑκάστης τῶν τοῦ ἤθους κακιῶν τὰ ἔργα καὶ τὰ σηµεῖα   
καὶ τὰ ὅµοια· αἰσχρὰ γὰρ καὶ ἀναίσχυντα. καὶ ἐπὶ τούτοις τὸ τῶν 
καλῶν ὧν πάντες µετέχουσιν, ἢ οἱ ὅµοιοι πάντες ἢ οἱ πλεῖστοι, 
µὴ µετέχειν - ὁµοίους δὲ λέγω ὁµοεθνεῖς, πολίτας, ἡλικιώ- 
τας, συγγενεῖς, ὅλως τοὺς ἐξ ἴσου - αἰσχρὸν γὰρ ἤδη τὸ µὴ 
µετέχειν οἷον παιδεύσεως ἐπὶ τοσοῦτον, καὶ τῶν ἄλλων ὁµοίως. 
πάντα δὲ ταῦτα µᾶλλον, ἂν δι' ἑαυτὸν φαίνηται· οὕτω γὰρ 
ἤδη ἀπὸ κακίας µᾶλλον, ἂν αὐτὸς ᾖ αἴτιος τῶν ὑπαρξάντων 
ἢ ὑπαρχόντων ἢ µελλόντων. πάσχοντες δὲ ἢ πεπονθότες 
ἢ πεισόµενοι τὰ τοιαῦτα αἰσχύνονται ὅσα εἰς ἀτιµίαν φέρει 
καὶ ὀνείδη· ταῦτα δ' ἐστὶ τὰ εἰς ὑπηρετήσεις ἢ σώµατος ἢ 
ἔργων αἰσχρῶν, ὧν ἐστιν τὸ ὑβρίζεσθαι. καὶ τὰ µὲν εἰς ἀκολα- 
σίαν καὶ ἑκόντα καὶ ἄκοντα, τὰ δ' εἰς βίαν ἄκοντα· ἀπὸ 
ἀνανδρίας γὰρ ἢ δειλίας ἡ ὑποµονὴ καὶ τὸ µὴ ἀµύνεσθαι. 
 ἃ µὲν οὖν αἰσχύνονται, ταῦτ' ἐστὶ καὶ τὰ τοιαῦτα· ἐπεὶ 
δὲ περὶ ἀδοξίας φαντασία ἐστὶν ἡ αἰσχύνη, καὶ ταύτης 
αὐτῆς χάριν ἀλλὰ µὴ τῶν ἀποβαινόντων, οὐδεὶς δὲ τῆς δόξης 



φροντίζει ἀλλ' ἢ διὰ τοὺς δοξάζοντας, ἀνάγκη τούτους 
αἰσχύνεσθαι ὧν λόγον ἔχει· λόγον δὲ ἔχει τῶν θαυµαζόντων, 
καὶ οὓς θαυµάζει, καὶ ὑφ' ὧν βούλεται θαυµάζεσθαι, καὶ 
πρὸς οὓς φιλοτιµεῖται, καὶ ὧν µὴ καταφρονεῖ τῆς δόξης· 

θαυµάζεσθαι µὲν οὖν βούλονται ὑπὸ τούτων καὶ θαυµάζουσι 
τούτους ὅσοι τι ἔχουσιν ἀγαθὸν τῶν τιµίων, ἢ παρ' ὧν τυγχά- 
νουσιν δεόµενοι σφόδρα τινὸς ὧν ἐκεῖνοι κύριοι, οἷον οἱ 
ἐρῶντες· φιλοτιµοῦνται δὲ πρὸς τοὺς ὁµοίους· φροντίζουσι δ' 
ὡς ἀληθευόντων τῶν φρονίµων, τοιοῦτοι δ' οἵ τε πρεσβύτεροι 
καὶ οἱ πεπαιδευµένοι. καὶ τὰ ἐν ὀφθαλµοῖς καὶ τὰ ἐν φανερῷ 
µᾶλλον (ὅθεν καὶ ἡ παροιµία τὸ ἐν ὀφθαλµοῖς εἶναι αἰδῶ)· διὰ 
τοῦτο τοὺς ἀεὶ παρεσοµένους µᾶλλον αἰσχύνονται καὶ τοὺς   
προσέχοντας αὐτοῖς, διὰ τὸ ἐν ὀφθαλµοῖς ἀµφότερα. καὶ τοὺς 
µὴ περὶ ταὐτὰ ἐνόχους· δῆλον γὰρ ὅτι τἀναντία δοκεῖ τούτοις. 
καὶ τοὺς µὴ συγγνωµονικοὺς τοῖς φαινοµένοις ἁµαρτάνειν· ἃ 
γάρ τις αὐτὸς ποιεῖ, ταῦτα λέγεται τοῖς πέλας οὐ νεµεσᾶν, 
ὥστε ἃ µὴ ποιεῖ, δῆλον ὅτι νεµεσᾷ. καὶ τοὺς ἐξαγγελτικοὺς 
πολλοῖς· οὐδὲν γὰρ διαφέρει µὴ δοκεῖν ἢ µὴ ἐξαγγέλλειν· 
 
ἐξαγγελτικοὶ δὲ οἵ τε ἠδικηµένοι, διὰ τὸ παρατηρεῖν, καὶ οἱ 
κακολόγοι· εἴπερ γὰρ καὶ τοὺς µὴ ἁµαρτάνοντας, ἔτι µᾶλλον 
τοὺς ἁµαρτάνοντας. καὶ οἷς ἡ διατριβὴ ἐπὶ ταῖς τῶν πέλας 
ἁµαρτίαις, οἷον χλευασταῖς καὶ κωµῳδοποιοῖς· κακολόγοι γάρ 
πως οὗτοι καὶ ἐξαγγελτικοί. καὶ ἐν οἷς µηδὲν ἀποτετυχή- 
κασιν· ὥσπερ γὰρ θαυµαζόµενοι διάκεινται· διὸ καὶ τοὺς 

πρῶτον δεηθέντας τι αἰσχύνονται ὡς οὐδέν πω ἠδοξηκότες 
ἐν αὐτοῖς· τοιοῦτοι δὲ οἱ ἄρτι βουλόµενοι φίλοι εἶναι (τὰ γὰρ 
βέλτιστα τεθέανται· διὸ εὖ ἔχει ἡ τοῦ Εὐριπίδου ἀπόκρισις 
πρὸς τοὺς Συρακοσίους), καὶ τῶν πάλαι γνωρίµων οἱ µηδὲν 
συνειδότες. αἰσχύνονται δὲ οὐ µόνον αὐτὰ τὰ ῥηθέντα 
αἰσχυντηλὰ ἀλλὰ καὶ τὰ σηµεῖα, οἷον οὐ µόνον ἀφροδισιά- 
ζοντες ἀλλὰ καὶ τὰ σηµεῖα αὐτοῦ, καὶ οὐ µόνον ποιοῦντες 
τὰ αἰσχρά, ἀλλὰ καὶ λέγοντες. ὁµοίως δὲ οὐ τοὺς εἰρηµένους 
µόνον αἰσχύνονται, ἀλλὰ καὶ τοὺς δηλώσοντας αὐτοῖς, οἷον 
θεράποντας καὶ φίλους τούτων. ὅλως δὲ οὐκ αἰσχύνονται 
οὔθ' ὧν πολὺ καταφρονοῦσι τῆς δόξης τοῦ ἀληθεύειν (οὐδεὶς 
γὰρ παιδία καὶ θηρία αἰσχύνεται), οὔτε ταὐτὰ τοὺς γνωρίµους   
καὶ τοὺς ἀγνῶτας, ἀλλὰ τοὺς µὲν γνωρίµους τὰ πρὸς ἀλήθειαν 
δοκοῦντα τοὺς δ' ἄπωθεν τὰ πρὸς τὸν νόµον. 
 αὐτοὶ δὲ ὧδε διακείµενοι αἰσχυνθεῖεν ἄν, πρῶτον µὲν εἰ 
ὑπάρχοιεν πρὸς αὐτοὺς ἔχοντες οὕτως τινὲς οἵους ἔφαµεν 
εἶναι οὓς αἰσχύνονται. ἦσαν δ' οὗτοι ἢ <οἱ> θαυµαζόµενοι ἢ 
θαυµάζοντες ἢ ὑφ' ὧν βούλονται θαυµάζεσθαι, ἢ ὧν δέονταί 



τινα χρείαν ἧς µὴ τεύξονται ἄδοξοι ὄντες, καὶ οὗτοι ἢ 
ὁρῶντες (ὥσπερ Κυδίας περὶ τῆς Σάµου κληρουχίας ἐδηµηγό- 
ρησεν· ἠξίου γὰρ ὑπολαβεῖν τοὺς Ἀθηναίους περιεστάναι 

κύκλῳ τοὺς Ἕλληνας, ὡς ὁρῶντας καὶ µὴ µόνον ἀκουσοµένους 
ἃ ἂν ψηφίσωνται), ἢ ἂν πλησίον ὦσιν οἱ τοιοῦτοι, ἢ µέλλωσιν 
αἰσθήσεσθαι· διὸ καὶ ὁρᾶσθαι ἀτυχοῦντες ὑπὸ τῶν ζηλούντων 
ποτὲ οὐ βούλονται· θαυµασταὶ γὰρ οἱ ζηλωταί. καὶ ὅταν 
ἔχωσιν ἃ καταισχύνουσιν ἔργα καὶ πράγµατα ἢ αὑτῶν ἢ προ- 
γόνων ἢ ἄλλων τινῶν πρὸς οὓς ὑπάρχει αὐτοῖς ἀγχιστεία τις. 
καὶ ὅλως ὑπὲρ ὧν αἰσχύνονται αὐτοί· εἰσὶ δ' οὗτοι οἱ εἰρηµέ- 
νοι καὶ οἱ εἰς αὐτοὺς ἀναφερόµενοι, ἢ ὧν διδάσκαλοι ἢ 
σύµβουλοι γεγόνασιν, ἢ ἐὰν ὦσιν ἕτεροι ὅµοιοι πρὸς οὓς 
φιλοτιµοῦνται· πολλὰ γὰρ αἰσχυνόµενοι διὰ τοὺς τοιούτους 
καὶ ποιοῦσι καὶ οὐ ποιοῦσιν. καὶ µέλλοντες ὁρᾶσθαι καὶ 
ἐν φανερῷ ἀναστρέφεσθαι τοῖς συνειδόσιν αἰσχυντηλοὶ 
µᾶλλον εἰσίν· ὅθεν καὶ Ἀντιφῶν ὁ ποιητής, µέλλων ἀποτυµ- 
πανίζεσθαι ὑπὸ ∆ιονυσίου, εἶπεν, ἰδὼν τοὺς συναποθνῄσκειν 
µέλλοντας ἐγκαλυπτοµένους ὡς ᾔεσαν διὰ τῶν πυλῶν, “τί 
ἐγκαλύπτεσθε;” ἔφη· “ἦ µὴ αὔριόν τις ὑµᾶς ἴδῃ τούτων;” 
 περὶ µὲν οὖν αἰσχύνης ταῦτα· περὶ δὲ ἀναισχυντίας δῆλον 
ὡς ἐκ τῶν ἐναντίων εὐπορήσοµεν.   
 Τίσιν δὲ χάριν ἔχουσι καὶ ἐπὶ τίσιν καὶ πῶς αὐτοὶ ἔχοντες, 
ὁρισαµένοις τὴν χάριν δῆλον ἔσται. ἔστω δὴ χάρις, καθ' ἣν ὁ 
ἔχων λέγεται χάριν ἔχειν, ὑπουργία τῷ δεοµένῳ µὴ ἀντί τινος, 

µηδ' ἵνα τι αὐτῷ τῷ ὑπουργοῦντι ἀλλ' ἵνα τι ἐκείνῳ· µεγάλη δὲ 
ἂν ᾖ σφόδρα δεόµενος, ἢ µεγάλων καὶ χαλεπῶν, ἢ ἐν καιροῖς 
τοιούτοις, ἢ µόνος ἢ πρῶτος ἢ µάλιστα. δεήσεις δέ εἰσιν αἱ 
ὀρέξεις, καὶ τούτων µάλιστα αἱ µετὰ λύπης τοῦ µὴ γιγνοµέ- 
νου. τοιαῦται δὲ αἱ ἐπιθυµίαι, οἷον ἔρως, καὶ αἱ ἐν ταῖς τοῦ 
σώµατος κακώσεσιν καὶ ἐν κινδύνοις· καὶ γὰρ ὁ κινδυνεύων 
ἐπιθυµεῖ καὶ ὁ λυπούµενος· διὸ οἱ ἐν πενίᾳ παριστάµενοι καὶ 
φυγαῖς, κἂν µικρὰ ὑπηρετήσωσιν, διὰ τὸ µέγεθος τῆς δεήσεως 
καὶ τὸν καιρὸν κεχαρισµένοι, οἷον ὁ ἐν Λυκείῳ τὸν φορµὸν 
δούς. ἀνάγκη οὖν µάλιστα µὲν εἰς ταὐτὰ ἔχειν τὴν ὑπουρ- 
γίαν, εἰ δὲ µή, εἰς ἴσα ἢ µείζω· ὥστε ἐπεὶ φανερὸν καὶ οἷς 
καὶ ἐφ' οἷς γίγνεται χάρις καὶ πῶς ἔχουσι, δῆλον ὅτι ἐκ 
τούτων παρασκευαστέον, τοὺς µὲν δεικνύντας ἢ ὄντας ἢ 
γεγενηµένους ἐν τοιαύτῃ λύπῃ καὶ δεήσει, τοὺς δὲ ὑπηρετη- 
κότας ἐν τοιαύτῃ χρείᾳ τοιοῦτόν τι ἢ ὑπηρετοῦντας. φανε- 
ρὸν δὲ καὶ ὅθεν ἀφαιρεῖσθαι ἐνδέχεται τὴν χάριν καὶ ποιεῖν 
ἀχαρίστους· ἢ γὰρ ὅτι αὑτῶν ἕνεκα ὑπηρετοῦσιν ἢ ὑπηρέτη- 
σαν (τοῦτο δ' οὐκ ἦν χάρις), ἢ ὅτι ἀπὸ τύχης συνέπεσεν ἢ 
συνηναγκάσθησαν, ἢ ὅτι ἀπέδωκαν ἀλλ' οὐκ ἔδωκαν, εἴτε 



εἰδότες εἴτε µή· ἀµφοτέρως γὰρ τὸ ἀντί τινος, ὥστε οὐδ' 
οὕτως ἂν εἴη χάρις. καὶ περὶ ἁπάσας τὰς κατηγορίας σκε-   

πτέον· ἡ γὰρ χάρις ἐστὶν ἢ ὅτι τοδὶ ἢ τοσόνδε ἢ τοιόνδε ἢ 
πότε ἢ ποῦ. σηµεῖον δὲ εἰ ἔλαττον µὴ ὑπηρέτησαν, καὶ εἰ 
τοῖς ἐχθροῖς ἢ ταὐτὰ ἢ ἴσα ἢ µείζω· δῆλον γὰρ ὅτι οὐδὲ 
ταῦτα ἡµῶν ἕνεκα. ἢ εἰ φαῦλα εἰδώς· οὐδεὶς γὰρ ὁµολογεῖ 
δεῖσθαι φαύλων. 
 Καὶ περὶ µὲν τοῦ χαρίζεσθαι καὶ ἀχαριστεῖν εἴρηται· ποῖα 
δ' ἐλεεινὰ καὶ τίνας ἐλεοῦσι, καὶ πῶς αὐτοὶ ἔχοντες, λέγωµεν. 
ἔστω δὴ ἔλεος λύπη τις ἐπὶ φαινοµένῳ κακῷ φθαρτικῷ ἢ 
λυπηρῷ τοῦ ἀναξίου τυγχάνειν, ὃ κἂν αὐτὸς προσδοκήσειεν 
ἂν παθεῖν ἢ τῶν αὑτοῦ τινα, καὶ τοῦτο ὅταν πλησίον φαίνη- 
ται· δῆλον γὰρ ὅτι ἀνάγκη τὸν µέλλοντα ἐλεήσειν ὑπάρχειν 
τοιοῦτον οἷον οἴεσθαι παθεῖν ἄν τι κακὸν ἢ αὐτὸν ἢ τῶν 
αὑτοῦ τινα, καὶ τοιοῦτο κακὸν οἷον εἴρηται ἐν τῷ ὅρῳ ἢ 
ὅµοιον ἢ παραπλήσιον· διὸ οὔτε οἱ παντελῶς ἀπολωλότες 
ἐλεοῦσιν (οὐδὲν γὰρ ἂν ἔτι παθεῖν οἴονται· πεπόνθασι γάρ), 
οὔτε οἱ ὑπερευδαιµονεῖν οἰόµενοι, ἀλλ' ὑβρίζουσιν· εἰ γὰρ 
ἅπαντα οἴονται ὑπάρχειν τἀγαθά, δῆλον ὅτι καὶ τὸ µὴ ἐν- 
δέχεσθαι παθεῖν µηδὲν κακόν· καὶ γὰρ τοῦτο τῶν ἀγαθῶν. εἰ- 
σὶ δὲ τοιοῦτοι οἷοι νοµίζειν παθεῖν ἄν, οἵ τε πεπονθότες ἤδη 
καὶ διαπεφευγότες, καὶ οἱ πρεσβύτεροι καὶ διὰ τὸ φρονεῖν καὶ 
δι' ἐµπειρίαν, καὶ οἱ ἀσθενεῖς, καὶ οἱ δειλότεροι µᾶλλον, καὶ 

οἱ πεπαιδευµένοι· εὐλόγιστοι γάρ. καὶ οἷς ὑπάρχουσι γονεῖς 
ἢ τέκνα ἢ γυναῖκες· αὐτοῦ τε γὰρ ταῦτα, καὶ οἷα παθεῖν τὰ 
εἰρηµένα. καὶ οἱ µήτε ἐν ἀνδρείας πάθει ὄντες, οἷον ἐν ὀργῇ 
ἢ θάρρει (ἀλόγιστα γὰρ τοῦ ἐσοµένου ταῦτα), µήτε ἐν ὑβρι- 
στικῇ διαθέσει (καὶ γὰρ οὗτοι ἀλόγιστοι τοῦ πείσεσθαί τι), ἀλλ' 
οἱ µεταξὺ τούτων, µήτ' αὖ φοβούµενοι σφόδρα· οὐ γὰρ ἐλεοῦ-   
σιν οἱ ἐκπεπληγµένοι, διὰ τὸ εἶναι πρὸς τῷ οἰκείῳ πάθει. 
κἂν οἴωνταί τινας εἶναι τῶν ἐπιεικῶν· ὁ γὰρ µηδένα οἰόµενος 
πάντας οἰήσεται ἀξίους εἶναι κακοῦ. καὶ ὅλως δὴ ὅταν ἔχῃ 
οὕτως ὥστ' ἀναµνησθῆναι τοιαῦτα συµβεβηκότα ἢ αὑτῷ ἤ <τῳ> 
τῶν αὑτοῦ, ἢ ἐλπίσαι γενέσθαι αὑτῷ ἤ τῳ τῶν αὑτοῦ. 
 ὡς µὲν οὖν ἔχοντες ἐλεοῦσιν εἴρηται, ἃ δ' ἐλεοῦσιν ἐκ 
τοῦ ὁρισµοῦ δῆλον· ὅσα τε γὰρ τῶν λυπηρῶν καὶ ὀδυνηρῶν 
φθαρτικά, πάντα ἐλεεινά, καὶ ὅσα ἀναιρετικά, καὶ ὅσων ἡ 
τύχη αἰτία κακῶν µέγεθος ἐχόντων. ἔστι δὲ ὀδυνηρὰ µὲν καὶ 
φθαρτικὰ θάνατοι καὶ αἰκίαι σωµάτων καὶ κακώσεις καὶ γῆρας 
καὶ νόσοι καὶ τροφῆς ἔνδεια, ὧν δ' ἡ τύχη αἰτία κακῶν 
ἀφιλία, ὀλιγοφιλία (διὸ καὶ τὸ διασπᾶσθαι ἀπὸ φίλων καὶ 
συνήθων ἐλεεινόν), αἶσχος, ἀσθένεια, ἀναπηρία, καὶ τὸ ὅθεν 
προσῆκεν ἀγαθόν τι ὑπάρξαι κακόν τι συµβῆναι, καὶ τὸ 



πολλάκις τοιοῦτον, καὶ τὸ πεπονθότος γενέσθαι τι ἀγαθόν, 

οἷον ∆ιοπείθει τὰ παρὰ βασιλέως τεθνεῶτι κατεπέµφθη, 
καὶ τὸ ἢ µηδὲν γεγενῆσθαι ἀγαθὸν ἢ γενοµένων µὴ εἶναι 
ἀπόλαυσιν. 
 ἐφ' οἷς µὲν οὖν ἐλεοῦσι, ταῦτα καὶ τὰ τοιαῦτά ἐστιν· 
ἐλεοῦσι δὲ τούς τε γνωρίµους, ἂν µὴ σφόδρα ἐγγὺς ὦσιν 
 
οἰκειότητι (περὶ δὲ τούτους ὥσπερ περὶ αὑτοὺς µέλλοντας 
ἔχουσιν· διὸ καὶ ὁ Ἀµάσιος ἐπὶ µὲν τῷ υἱεῖ ἀγοµένῳ ἐπὶ τὸ 
ἀποθανεῖν οὐκ ἐδάκρυσεν, ὡς φασίν, ἐπὶ δὲ τῷ φίλῳ προς- 
αιτοῦντι· τοῦτο µὲν γὰρ ἐλεεινόν, ἐκεῖνο δὲ δεινόν· τὸ γὰρ δεινὸν 
ἕτερον τοῦ ἐλεεινοῦ καὶ ἐκκρουστικὸν τοῦ ἐλέου καὶ πολλάκις   
τῷ ἐναντίῳ χρήσιµον· <οὐ γὰρ> ἔτι ἐλεοῦσιν ἐγγὺς αὐτοῖς τοῦ 
δεινοῦ ὄντος), καὶ τοὺς ὁµοίους ἐλεοῦσιν κατὰ ἡλικίαν, κατὰ 
ἤθη, κατὰ ἕξεις, κατὰ ἀξιώµατα, κατὰ γένη· ἐν πᾶσι γὰρ 
τούτοις µᾶλλον φαίνεται καὶ αὐτῷ ἂν ὑπάρξαι· ὅλως γὰρ καὶ 
ἐνταῦθα δεῖ λαβεῖν ὅτι ὅσα ἐφ' αὑτῶν φοβοῦνται, ταῦτα ἐπ' 
ἄλλων γιγνόµενα ἐλεοῦσιν. ἐπεὶ δ' ἐγγὺς φαινόµενα τὰ πάθη 
ἐλεεινά ἐστιν, τὰ δὲ µυριοστὸν ἔτος γενόµενα ἢ ἐσόµενα 
οὔτε ἐλπίζοντες οὔτε µεµνηµένοι ἢ ὅλως οὐκ ἐλεοῦσιν ἢ οὐχ 
ὁµοίως, ἀνάγκη τοὺς συναπεργαζοµένους σχήµασι καὶ φωναῖς 
καὶ ἐσθῆσι καὶ ὅλως ὑποκρίσει ἐλεεινοτέρους εἶναι (ἐγγὺς 

γὰρ ποιοῦσι φαίνεσθαι τὸ κακόν, πρὸ ὀµµάτων ποιοῦντες ἢ 
ὡς µέλλοντα ἢ ὡς γεγονότα· καὶ τὰ γεγονότα ἄρτι ἢ µέλλοντα 
διὰ ταχέων ἐλεεινότερα), <καὶ> διὰ τοῦτο καὶ τὰ σηµεῖα, οἷον 
ἐσθῆτάς τε τῶν πεπονθότων καὶ ὅσα τοιαῦτα, καὶ τὰς 
πράξεις καὶ λόγους καὶ ὅσα ἄλλα τῶν ἐν τῷ πάθει ὄντων, 
οἷον ἤδη τελευτώντων. καὶ µάλιστα τὸ σπουδαίους εἶναι ἐν 
τοῖς τοιούτοις καιροῖς ὄντας ἐλεεινόν· ἅπαντα γὰρ ταῦτα διὰ 
τὸ ἐγγὺς φαίνεσθαι µᾶλλον ποιεῖ τὸν ἔλεον, καὶ ὡς ἀναξίου 
ὄντος καὶ ἐν ὀφθαλµοῖς φαινοµένου τοῦ πάθους. 
 Ἀντίκειται δὲ τῷ ἐλεεῖν µάλιστα µὲν ὃ καλοῦσι νεµεσᾶν· 
τῷ γὰρ λυπεῖσθαι ἐπὶ ταῖς ἀναξίαις κακοπραγίαις ἀντι- 
κείµενόν ἐστι τρόπον τινὰ καὶ ἀπὸ τοῦ αὐτοῦ ἤθους τὸ λυπεῖ- 
σθαι ἐπὶ ταῖς ἀναξίαις εὐπραγίαις. καὶ ἄµφω τὰ πάθη ἤθους 
χρηστοῦ· δεῖ γὰρ ἐπὶ µὲν τοῖς ἀναξίως πράττουσι κακῶς   
συνάχθεσθαι καὶ ἐλεεῖν, τοῖς δὲ εὖ νεµεσᾶν· ἄδικον γὰρ τὸ 
παρὰ τὴν ἀξίαν γιγνόµενον· διὸ καὶ τοῖς θεοῖς ἀποδίδοµεν τὸ 
νεµεσᾶν. 
     δόξειε δ' ἂν καὶ ὁ φθόνος τῷ ἐλεεῖν τὸν αὐτὸν 
ἀντικεῖσθαι τρόπον, ὡς σύνεγγυς ὢν καὶ ταὐτὸν τῷ νεµεσᾶν, 
ἔστι δ' ἕτερον· λύπη µὲν γὰρ ταραχώδης καὶ ὁ φθόνος ἐστὶν 
καὶ ἐπὶ εὐπραγίᾳ, ἀλλ' οὐ τοῦ ἀναξίου ἀλλὰ τοῦ ἴσου καὶ 

ὁµοίου. τὸ δὲ µὴ ὅτι αὐτῷ τι συµβήσεται ἕτερον, ἀλλὰ δι' 
αὐτὸν τὸν πλησίον, ἅπασιν ὁµοίως δεῖ ὑπάρχειν· οὐ γὰρ ἔτι 
ἔσται τὸ µὲν φθόνος, τὸ δὲ νέµεσις, ἀλλὰ φόβος, ἐὰν διὰ 
τοῦτο ἡ λύπη ὑπάρχῃ καὶ ἡ ταραχή, ὅτι αὐτῷ τι ἔσται φαῦλον 
ἀπὸ τῆς ἐκείνου εὐπραξίας. 
             φανερὸν δ' ὅτι ἀκολουθήσει καὶ 
τὰ ἐναντία πάθη τούτοις· ὁ µὲν γὰρ λυπούµενος ἐπὶ τοῖς 
ἀναξίως κακοπραγοῦσιν ἡσθήσεται ἢ ἄλυπος ἔσται ἐπὶ τοῖς 
ἐναντίως κακοπραγοῦσιν, οἷον τοὺς πατραλοίας καὶ µιαι- 
φόνους, ὅταν τύχωσι τιµωρίας, οὐδεὶς ἂν λυπηθείη χρηστός· 
δεῖ γὰρ χαίρειν ἐπὶ τοῖς τοιούτοις, ὡς δ' αὔτως καὶ ἐπὶ τοῖς 
εὖ πράττουσι κατ' ἀξίαν· ἄµφω γὰρ δίκαια, καὶ ποιεῖ χαίρειν 
τὸν ἐπιεικῆ· ἀνάγκη γὰρ ἐλπίζειν ὑπάρξαι ἂν ἅπερ τῷ ὁµοίῳ, 
καὶ αὑτῷ. καὶ ἔστιν τοῦ αὐτοῦ ἤθους ἅπαντα ταῦτα, τὰ δ' 
ἐναντία τοῦ ἐναντίου· ὁ γὰρ αὐτός ἐστιν ἐπιχαιρέκακος καὶ 
φθονερός· ἐφ' ᾧ γάρ τις λυπεῖται γιγνοµένῳ καὶ ὑπάρχοντι, 
ἀναγκαῖον τοῦτον ἐπὶ τῇ στερήσει καὶ τῇ φθορᾷ τῇ τούτου 
χαίρειν· διὸ κωλυτικὰ µὲν ἐλέου πάντα ταῦτ' ἐστί, διαφέρει 
δὲ διὰ τὰς εἰρηµένας αἰτίας, ὥστε πρὸς τὸ µὴ ἐλεεινὰ ποιεῖν 
ἅπαντα ὁµοίως χρήσιµα.   
 πρῶτον µὲν οὖν περὶ τοῦ νεµεσᾶν λέγωµεν, τίσιν τε νεµε- 

σῶσι καὶ ἐπὶ τίσι καὶ πῶς ἔχοντες αὐτοί, εἶτα µετὰ ταῦτα 
περὶ τῶν ἄλλων. φανερὸν δ' ἐκ τῶν εἰρηµένων· εἰ γάρ ἐστι τὸ 
νεµεσᾶν λυπεῖσθαι ἐπὶ τῷ φαινοµένῳ ἀναξίως εὐπραγεῖν, 
πρῶτον µὲν δῆλον ὅτι οὐχ οἷόν τ' ἐπὶ πᾶσι τοῖς ἀγαθοῖς 
νεµεσᾶν· οὐ γὰρ εἰ δίκαιος ἢ ἀνδρεῖος, ἢ εἰ ἀρετὴν λήψεται, 
νεµεσήσει τούτῳ (οὐδὲ γὰρ ἔλεοι ἐπὶ τοῖς ἐναντίοις τούτων 
εἰσίν), ἀλλὰ ἐπὶ πλούτῳ καὶ δυνάµει καὶ τοῖς τοιούτοις, ὅσων 
ὡς ἁπλῶς εἰπεῖν ἄξιοί εἰσιν οἱ ἀγαθοὶ καὶ οἱ τὰ φύσει ἔχοντες 
ἀγαθά, οἷον εὐγένειαν καὶ κάλλος καὶ ὅσα τοιαῦτα. ἐπεὶ δὲ 
τὸ ἀρχαῖον ἐγγύς τι φαίνεται τοῦ φύσει, ἀνάγκη τοῖς ταὐτὸ 
ἔχουσιν ἀγαθόν, ἐὰν νεωστὶ ἔχοντες τυγχάνωσι καὶ διὰ τοῦτο 
εὐπραγῶσι, µᾶλλον νεµεσᾶν· µᾶλλον γὰρ λυποῦσιν οἱ νεωστὶ 
πλουτοῦντες τῶν πάλαι καὶ διὰ γένος· ὁµοίως δὲ καὶ ἄρχοντες 
καὶ δυνάµενοι καὶ πολύφιλοι καὶ εὔτεκνοι καὶ ὁτιοῦν τῶν 
τοιούτων. καὶ ἂν διὰ ταῦτα ἄλλο τι ἀγαθὸν γίγνηται αὐτοῖς, 
ὡσαύτως· καὶ γὰρ ἐνταῦθα µᾶλλον λυποῦσιν οἱ νεόπλουτοι 
ἄρχοντες διὰ τὸν πλοῦτον ἢ οἱ ἀρχαιόπλουτοι. ὁµοίως δὲ καὶ 
ἐπὶ τῶν ἄλλων. αἴτιον δ' ὅτι οἱ µὲν δοκοῦσι τὰ αὑτῶν ἔχειν 
οἱ δ' οὔ· τὸ γὰρ ἀεὶ οὕτω φαινόµενον ἔχειν ἀληθὲς δοκεῖ, ὥστε 
οἱ ἕτεροι οὐ τὰ αὑτῶν ἔχειν. καὶ ἐπεὶ ἕκαστον τῶν ἀγαθῶν οὐ 
τοῦ τυχόντος ἄξιον, ἀλλά τις ἔστιν ἀναλογία καί τι ἁρµόττον, 

οἷον ὅπλων κάλλος οὐ τῷ δικαίῳ ἁρµόττει ἀλλὰ τῷ ἀνδρείῳ, 
καὶ γάµοι διαφέροντες οὐ τοῖς νεωστὶ πλουσίοις ἀλλὰ τοῖς 
εὐγενέσιν· ἂν οὖν ἀγαθὸς ὢν µὴ τοῦ ἁρµόττοντος τυγχάνῃ,   
νεµεσητόν. καὶ <τὸ> τὸν ἥττω τῷ κρείττονι ἀµφισβητεῖν, 
µάλιστα µὲν οὖν τοὺς ἐν τῷ αὐτῷ, ὅθεν καὶ τοῦτ' εἴρηται, 
       
  Αἴαντος δ' ἀλέεινε µάχην Τελαµωνιάδαο· 
  Ζεὺς γὰρ οἱ νεµέσασχ', ὅτ' ἀµείνονι φωτὶ µάχοιτο· 
       
εἰ δὲ µή, κἂν ὁπωσοῦν ὁ ἥττων τῷ κρείττονι, οἷον εἰ ὁ 
µουσικὸς τῷ δικαίῳ· βέλτιον γὰρ ἡ δικαιοσύνη τῆς µου- 
σικῆς. 
 οἷς µὲν οὖν νεµεσῶσι καὶ διὰ τί, ἐκ τούτων δῆλον· ταῦτα 
γὰρ καὶ τὰ τοιαῦτά ἐστιν. αὐτοὶ δὲ νεµεσητικοί εἰσιν, ἐὰν 
ἄξιοι τυγχάνωσιν ὄντες τῶν µεγίστων ἀγαθῶν καὶ ταῦτα 
κεκτηµένοι· τὸ γὰρ τῶν ὁµοίων ἠξιῶσθαι τοὺς µὴ ὁµοίους οὐ 
δίκαιον. δεύτερον δέ, ἂν ὄντες ἀγαθοὶ καὶ σπουδαῖοι τυγχά- 
νωσιν· κρίνουσί τε γὰρ εὖ, καὶ τὰ ἄδικα µισοῦσι. καὶ ἐὰν 
φιλότιµοι καὶ ὀρεγόµενοί τινων πραγµάτων, καὶ µάλιστ' <ἂν> 
περὶ ταῦτα φιλότιµοι ὦσιν ὧν ἕτεροι ἀνάξιοι ὄντες τυγχάνουσιν. 
καὶ ὅλως οἱ ἀξιοῦντες αὐτοὶ αὑτοὺς ὧν ἑτέρους µὴ ἀξιοῦσι, 

νεµεσητικοὶ τούτοις καὶ τούτων· διὸ καὶ οἱ ἀνδραποδώδεις 
καὶ φαῦλοι καὶ ἀφιλότιµοι οὐ νεµεσητικοί· οὐδὲν γὰρ ἔστιν οὗ 
ἑαυτοὺς οἴονται ἀξίους εἶναι. 
 φανερὸν δ' ἐκ τούτων ἐπὶ ποίοις ἀτυχοῦσι καὶ κακο- 
πραγοῦσιν ἢ µὴ τυγχάνουσι χαίρειν ἢ ἀλύπως ἔχειν δεῖ· ἐκ γὰρ 
τῶν εἰρηµένων τὰ ἀντικείµενά ἐστι δῆλα, ὥστ' ἐὰν τούς τε 
κριτὰς τοιούτους παρασκευάσῃ ὁ λόγος, καὶ τοὺς ἀξιοῦντας 
ἐλεεῖσθαι, καὶ ἐφ' οἷς ἐλεεῖσθαι, δείξῃ ἀναξίους ὄντας τυγ- 
χάνειν ἀξίους δὲ µὴ τυγχάνειν, ἀδύνατον ἐλεεῖν. 
 ∆ῆλον δὲ καὶ ἐπὶ τίσι φθονοῦσι καὶ τίσι καὶ πῶς ἔχοντες,   
εἴπερ ἐστὶν ὁ φθόνος λύπη τις ἐπὶ εὐπραγίᾳ φαινοµένῃ τῶν 
εἰρηµένων ἀγαθῶν περὶ τοὺς ὁµοίους, µὴ ἵνα τι αὑτῷ, ἀλλὰ 
δι' ἐκείνους· φθονήσουσι µὲν γὰρ οἱ τοιοῦτοι οἷς εἰσί τινες 
ὅµοιοι ἢ φαίνονται· ὁµοίους δὲ λέγω κατὰ γένος, κατὰ συγ- 
γένειαν, καθ' ἡλικίας, κατὰ ἕξεις, κατὰ δόξαν, κατὰ τὰ ὑπάρ- 
χοντα. καὶ οἷς µικρὸν ἐλλείπει τοῦ µὴ πάντα ὑπάρχειν (διὸ 
οἱ µεγάλα πράττοντες καὶ οἱ εὐτυχοῦντες φθονεροί εἰσιν)· 
πάντας γὰρ οἴονται τὰ αὑτῶν φέρειν. καὶ οἱ τιµώµενοι ἐπί 
τινι διαφερόντως, καὶ µάλιστα ἐπὶ σοφίᾳ ἢ εὐδαιµονίᾳ. καὶ 
οἱ φιλότιµοι φθονερώτεροι τῶν ἀφιλοτίµων. καὶ οἱ δοξόσοφοι· 

φιλότιµοι γὰρ ἐπὶ σοφίᾳ. καὶ ὅλως οἱ φιλόδοξοι περί τι φθο- 
νεροὶ περὶ τοῦτο. καὶ οἱ µικρόψυχοι· πάντα γὰρ µεγάλα δοκεῖ 
αὐτοῖς εἶναι. ἐφ' οἷς δὲ φθονοῦσι, τὰ µὲν ἀγαθὰ εἴρηται· 
ἐφ' οἷς γὰρ φιλοδοξοῦσι καὶ φιλοτιµοῦνται ἔργοις ἢ κτήµασι 
καὶ ὀρέγονται δόξης, καὶ ὅσα εὐτυχήµατά ἐστιν, σχεδὸν περὶ 
πάντα φθόνος ἔστι, καὶ µάλιστα ὧν αὐτοὶ ἢ ὀρέγονται ἢ 
οἴονται δεῖν αὑτοὺς ἔχειν, ἢ ὧν τῇ κτήσει µικρῷ ὑπερέχουσιν 
ἢ µικρῷ ἐλλείπουσιν. φανερὸν δὲ καὶ οἷς φθονοῦσιν· ἅµα γὰρ 
εἴρηται· τοῖς γὰρ ἐγγὺς καὶ χρόνῳ καὶ τόπῳ καὶ ἡλικίᾳ καὶ 
δόξῃ φθονοῦσιν· ὅθεν εἴρηται 
       
     τὸ συγγενὲς γὰρ καὶ φθονεῖν ἐπίσταται. 
       
καὶ πρὸς οὓς φιλοτιµοῦνται· φιλοτιµοῦνται γὰρ πρὸς τοὺς 
εἰρηµένους, πρὸς δὲ τοὺς µυριοστὸν ἔτος ὄντας ἢ πρὸς τοὺς 
ἐσοµένους ἢ τεθνεῶτας οὐδείς, οὐδὲ πρὸς τοὺς ἐφ' Ἡρα- 
κλείαις στήλαις. οὐδ' ὧν πολὺ οἴονται παρ' αὐτοῖς ἢ παρὰ 
τοῖς ἄλλοις λείπεσθαι, οὐδ' ὧν πολὺ ὑπερέχειν, ὡσαύτως καὶ   
πρὸς τούτους καὶ περὶ τὰ τοιαῦτα. ἐπεὶ δὲ πρὸς τοὺς ἀνταγω- 
νιστὰς καὶ ἀντεραστὰς καὶ ὅλως τοὺς τῶν αὐτῶν ἐφιεµένους 
φιλοτιµοῦνται, ἀνάγκη µάλιστα τούτοις φθονεῖν, διόπερ εἴρηται 

         καὶ κεραµεὺς κεραµεῖ. 
       
καὶ ὧν ἢ κεκτηµένων ἢ κατορθούντων ὄνειδος αὐτοῖς (εἰσὶν 
δὲ καὶ οὗτοι <οἱ> ἐγγὺς καὶ ὅµοιοι)· δῆλον γὰρ ὅτι παρ' αὐτοὺς 
οὐ τυγχάνουσι τοῦ ἀγαθοῦ, ὥστε τοῦτο λυποῦν ποιεῖ τὸν 
φθόνον. καὶ τοῖς ἢ ἔχουσι ταῦτα ἢ κεκτηµένοις ὅσα αὐτοῖς 
προσῆκεν ἢ ἐκέκτηντό ποτε· διὸ πρεσβύτεροί τε νεωτέροις καὶ 
οἱ πολλὰ δαπανήσαντες εἰς ταὐτὸ τοῖς ὀλίγα φθονοῦσιν. καὶ 
τοῖς ταχὺ οἱ ἢ µόλις τυχόντες ἢ µὴ τυχόντες φθονοῦσιν. δῆλον 
δὲ καὶ ἐφ' οἷς χαίρουσιν οἱ τοιοῦτοι καὶ ἐπὶ τίσι καὶ πῶς 
ἔχοντες· ὡς γὰρ ἔχοντες λυποῦνται, οὕτως ἔχοντες ἐπὶ τοῖς 
ἐναντίοις ἡσθήσονται. ὥστε ἂν αὐτοὶ µὲν παρασκευασθῶσιν 
οὕτως ἔχειν, οἱ δ' ἐλεεῖσθαι ἢ τυγχάνειν τινὸς ἀγαθοῦ ἀξιοῦν- 
τες ὦσιν οἷοι οἱ εἰρηµένοι, δῆλον ὡς οὐ τεύξονται ἐλέου 
παρὰ τῶν κυρίων. 
 Πῶς δὲ ἔχοντες ζηλοῦσι καὶ τὰ ποῖα καὶ ἐπὶ τίσιν, ἐνθένδ' 
ἐστὶ δῆλον· εἰ γάρ ἐστιν ζῆλος λύπη τις ἐπὶ φαινοµένῃ 
παρουσίᾳ ἀγαθῶν ἐντίµων καὶ ἐνδεχοµένων αὐτῷ λαβεῖν περὶ 
τοὺς ὁµοίους τῇ φύσει, οὐχ ὅτι ἄλλῳ ἀλλ' ὅτι οὐχὶ καὶ αὑτῷ 
ἔστιν (διὸ καὶ ἐπιεικές ἐστιν ὁ ζῆλος καὶ ἐπιεικῶν, τὸ δὲ 

φθονεῖν φαῦλον καὶ φαύλων· ὁ µὲν γὰρ αὑτὸν παρασκευάζει   



διὰ τὸν ζῆλον τυγχάνειν τῶν ἀγαθῶν, ὁ δὲ τὸν πλησίον µὴ 
ἔχειν διὰ τὸν φθόνον), ἀνάγκη δὴ ζηλωτικοὺς µὲν εἶναι τοὺς 
ἀξιοῦντας αὑτοὺς ἀγαθῶν ὧν µὴ ἔχουσιν, <ἐνδεχοµένων αὐ- 
τοῖς λαβεῖν>· οὐδεὶς γὰρ ἀξιοῖ τὰ φαινόµενα ἀδύνατα (διὸ οἱ 
νέοι καὶ οἱ µεγαλόψυχοι τοιοῦτοι). καὶ οἷς ὑπάρχει τοιαῦτα 
ἀγαθὰ ἃ τῶν ἐντίµων ἄξιά ἐστιν ἀνδρῶν· ἔστι δὲ ταῦτα 
πλοῦτος καὶ πολυφιλία καὶ ἀρχαὶ καὶ ὅσα τοιαῦτα· ὡς γὰρ 
προσῆκον αὐτοῖς ἀγαθοῖς εἶναι, οἷα προσήκει τοῖς ἀγαθῶς 
ἔχουσι, ζηλοῦσι τὰ τοιαῦτα τῶν ἀγαθῶν. καὶ οὓς οἱ ἄλλοι 
ἀξιοῦσιν. καὶ ὧν πρόγονοι ἢ συγγενεῖς ἢ οἰκεῖοι ἢ τὸ ἔθνος ἢ 
ἡ πόλις ἔντιµοι, ζηλωτικοὶ περὶ ταῦτα· οἰκεῖα γὰρ οἴονται 
αὑτοῖς εἶναι, καὶ ἄξιοι <εἶναι> τούτων. εἰ δ' ἐστὶν ζηλωτὰ τὰ 
ἔντιµα ἀγαθά, ἀνάγκη τάς τε ἀρετὰς εἶναι τοιαύτας, καὶ ὅσα τοῖς 
ἄλλοις ὠφέλιµα καὶ εὐεργετικά (τιµῶσι γὰρ τοὺς εὐεργετοῦν- 
τας καὶ τοὺς ἀγαθούς), καὶ ὅσων ἀγαθῶν ἀπόλαυσις τοῖς πλη- 
σίον ἔστιν, οἷον πλοῦτος καὶ κάλλος µᾶλλον ὑγιείας. φανερὸν 
δὲ καὶ οἱ ζηλωτοὶ τίνες· οἱ γὰρ ταῦτα καὶ τὰ τοιαῦτα κεκτη- 
µένοι ζηλωτοί· ἔστι δὲ ταῦτα τὰ εἰρηµένα, οἷον ἀνδρεία 
σοφία ἀρχή (οἱ γὰρ ἄρχοντες πολλοὺς δύνανται εὖ ποιεῖν), 
στρατηγοί, ῥήτορες, πάντες οἱ τὰ τοιαῦτα δυνάµενοι. καὶ οἷς 

πολλοὶ ὅµοιοι βούλονται εἶναι, ἢ πολλοὶ γνώριµοι, ἢ φίλοι 
πολλοί, ἢ οὓς πολλοὶ θαυµάζουσιν, ἢ οὓς αὐτοὶ θαυµάζουσιν. 
καὶ ὧν ἔπαινοι καὶ ἐγκώµια λέγονται ἢ ὑπὸ ποιητῶν ἢ ὑπὸ λογο- 
γράφων. καταφρονοῦσιν δὲ τῶν ἐναντίων· ἐναντίον γὰρ ζήλῳ 
καταφρόνησίς ἐστι, καὶ τῷ ζηλοῦν τὸ καταφρονεῖν. ἀνάγκη 
δὲ τοὺς οὕτως ἔχοντας ὥστε ζηλῶσαί τινας ἢ ζηλοῦσθαι 
καταφρονητικοὺς εἶναι τούτων τε καὶ ἐπὶ τούτοις ὅσοι τὰ 
ἐναντία κακὰ ἔχουσι τῶν ἀγαθῶν τῶν ζηλωτῶν· διὸ πολλάκις   
καταφρονοῦσιν τῶν εὐτυχούντων, ὅταν ἄνευ τῶν ἐντίµων ἀγα- 
θῶν ὑπάρχῃ αὐτοῖς ἡ τύχη. 
 δι' ὧν µὲν οὖν τὰ πάθη ἐγγίγνεται καὶ διαλύεται, ἐξ ὧν αἱ 
πίστεις γίγνονται περὶ αὐτῶν, εἴρηται. 
 τὰ δὲ ἤθη ποῖοί τινες κατὰ τὰ πάθη καὶ τὰς ἕξεις καὶ τὰς 
ἡλικίας καὶ τὰς τύχας, διέλθωµεν µετὰ ταῦτα. λέγω δὲ πάθη 
µὲν ὀργὴν ἐπιθυµίαν καὶ τὰ τοιαῦτα περὶ ὧν εἰρήκαµεν [πρό- 
τερον], ἕξεις δὲ ἀρετὰς καὶ κακίας, εἴρηται δὲ περὶ τούτων 
πρότερον, καὶ ποῖα προαιροῦνται ἕκαστοι, καὶ ποίων πρακτι- 
κοί. ἡλικίαι δέ εἰσι νεότης καὶ ἀκµὴ καὶ γῆρας. τύχην δὲ 
λέγω εὐγένειαν καὶ πλοῦτον καὶ δυνάµεις καὶ τἀναντία τούτοις 
καὶ ὅλως εὐτυχίαν καὶ δυστυχίαν. 
 οἱ µὲν οὖν νέοι τὰ ἤθη εἰσὶν ἐπιθυµητικοί, καὶ οἷοι ποιεῖν 

ὧν ἂν ἐπιθυµήσωσι. καὶ τῶν περὶ τὸ σῶµα ἐπιθυµιῶν µάλιστα 
ἀκολουθητικοί εἰσι τῇ περὶ τὰ ἀφροδίσια καὶ ἀκρατεῖς ταύ- 



της, εὐµετάβολοι δὲ καὶ ἁψίκοροι πρὸς τὰς ἐπιθυµίας, καὶ 
σφόδρα µὲν ἐπιθυµοῦσι ταχέως δὲ παύονται (ὀξεῖαι γὰρ αἱ 
βουλήσεις καὶ οὐ µεγάλαι, ὥσπερ αἱ τῶν καµνόντων δίψαι καὶ 
πεῖναι), καὶ θυµικοὶ καὶ ὀξύθυµοι καὶ οἷοι ἀκολουθεῖν τῇ ὀργῇ. 
καὶ ἥττους εἰσὶ τοῦ θυµοῦ· διὰ γὰρ φιλοτιµίαν οὐκ ἀνέχονται 
ὀλιγωρούµενοι, ἀλλ' ἀγανακτοῦσιν ἂν οἴωνται ἀδικεῖσθαι. καὶ 
φιλότιµοι µέν εἰσιν, µᾶλλον δὲ φιλόνικοι (ὑπεροχῆς γὰρ ἐπι- 
θυµεῖ ἡ νεότης, ἡ δὲ νίκη ὑπεροχή τις), καὶ ἄµφω ταῦτα 
µᾶλλον ἢ φιλοχρήµατοι (φιλοχρήµατοι δὲ ἥκιστα διὰ τὸ µήπω 
ἐνδείας πεπειρᾶσθαι, ὥσπερ τὸ Πιττακοῦ ἔχει ἀπόφθεγµα 
εἰς Ἀµφιάραον), καὶ οὐ κακοήθεις ἀλλ' εὐήθεις διὰ τὸ µήπω 
τεθεωρηκέναι πολλὰς πονηρίας, καὶ εὔπιστοι διὰ τὸ µήπω 
πολλὰ ἐξηπατῆσθαι, καὶ εὐέλπιδες· ὥσπερ γὰρ οἱ οἰνωµένοι,   
οὕτω διάθερµοί εἰσιν οἱ νέοι ὑπὸ τῆς φύσεως· ἅµα δὲ καὶ διὰ 
τὸ µὴ πολλὰ ἀποτετυχηκέναι. καὶ ζῶσι τὰ πλεῖστα ἐλπίδι· ἡ 
µὲν γὰρ ἐλπὶς τοῦ µέλλοντός ἐστιν ἡ δὲ µνήµη τοῦ παροιχο- 
µένου, τοῖς δὲ νέοις τὸ µὲν µέλλον πολὺ τὸ δὲ παρεληλυθὸς 
βραχύ· τῇ γὰρ πρώτῃ ἡµέρᾳ µεµνῆσθαι µὲν οὐδὲν οἷόν τε, 
ἐλπίζειν δὲ πάντα. καὶ εὐεξαπάτητοί εἰσι διὰ τὸ εἰρηµένον 

(ἐλπίζουσι γὰρ ῥᾳδίως), καὶ ἀνδρειότεροι (θυµώδεις γὰρ καὶ 
εὐέλπιδες, ὧν τὸ µὲν µὴ φοβεῖσθαι τὸ δὲ θαρρεῖν ποιεῖ· οὔτε 
γὰρ ὀργιζόµενος οὐδεὶς φοβεῖται, τό τε ἐλπίζειν ἀγαθόν τι 
θαρραλέον ἐστίν), καὶ αἰσχυντηλοί (οὐ γάρ πω καλὰ ἕτερα ὑπο- 
λαµβάνουσιν, ἀλλὰ πεπαίδευνται ὑπὸ τοῦ νόµου µόνον), καὶ 
µεγαλόψυχοι (οὐ γὰρ ὑπὸ τοῦ βίου πω τεταπείνωνται, ἀλλὰ 
τῶν ἀναγκαίων ἄπειροί εἰσιν, καὶ τὸ ἀξιοῦν αὑτὸν µεγάλων 
µεγαλοψυχία· τοῦτο δ' εὐέλπιδος). καὶ µᾶλλον αἱροῦνται πράτ- 
τειν τὰ καλὰ τῶν συµφερόντων· τῷ γὰρ ἤθει ζῶσι µᾶλλον ἢ 
τῷ λογισµῷ, ἔστι δὲ ὁ µὲν λογισµὸς τοῦ συµφέροντος ἡ δὲ 
ἀρετὴ τοῦ καλοῦ. καὶ φιλόφιλοι καὶ φιλέταιροι µᾶλλον τῶν 
ἄλλων ἡλικιῶν διὰ τὸ χαίρειν τῷ συζῆν καὶ µήπω πρὸς τὸ 
συµφέρον κρίνειν µηδέν, ὥστε µηδὲ τοὺς φίλους. καὶ ἅπαντα 
ἐπὶ τὸ µᾶλλον καὶ σφοδρότερον ἁµαρτάνουσι, παρὰ τὸ Χιλώ- 
νειον (πάντα γὰρ ἄγαν πράττουσιν· φιλοῦσι γὰρ ἄγαν καὶ 
 
µισοῦσιν ἄγαν καὶ τἆλλα πάντα ὁµοίως), καὶ εἰδέναι ἅπαντα 
οἴονται καὶ διισχυρίζονται (τοῦτο γὰρ αἴτιόν ἐστιν καὶ τοῦ 
πάντα ἄγαν), καὶ τὰ ἀδικήµατα ἀδικοῦσιν εἰς ὕβριν, οὐ 
κακουργίαν. καὶ ἐλεητικοὶ διὰ τὸ πάντας χρηστοὺς καὶ βελ- 
τίους ὑπολαµβάνειν (τῇ γὰρ αὑτῶν ἀκακίᾳ τοὺς πέλας µε-   

τροῦσιν, ὥστε ἀνάξια πάσχειν ὑπολαµβάνουσιν αὐτούς), καὶ 
φιλογέλωτες, διὸ καὶ φιλευτράπελοι· ἡ γὰρ εὐτραπελία πεπαι- 
δευµένη ὕβρις ἐστίν. 



 Τὸ µὲν οὖν τῶν νέων τοιοῦτόν ἐστιν ἦθος, οἱ δὲ πρεσβύ- 
τεροι καὶ παρηκµακότες σχεδὸν ἐκ τῶν ἐναντίων τούτοις τὰ 
πλεῖστα ἔχουσιν ἤθη· διὰ γὰρ τὸ πολλὰ ἔτη βεβιωκέναι καὶ 
πλείω ἐξηπατῆσθαι καὶ ἐξηµαρτηκέναι, καὶ τὰ πλείω φαῦλα 
εἶναι τῶν πραγµάτων, οὔτε διαβεβαιοῦνται οὐδέν, ἧττόν τε 
ἄγανται πάντα ἢ δεῖ. καὶ οἴονται, ἴσασι δ' οὐδέν, καὶ ἀµφι- 
δοξοῦντες προστιθέασιν ἀεὶ τὸ ἴσως καὶ τάχα, καὶ πάντα 
λέγουσιν οὕτως, παγίως δ' οὐδέν. καὶ κακοήθεις εἰσίν· ἔστι 
γὰρ κακοήθεια τὸ ἐπὶ τὸ χεῖρον ὑπολαµβάνειν πάντα. ἔτι δὲ 
καχύποπτοί εἰσι διὰ τὴν ἀπιστίαν, ἄπιστοι δὲ δι' ἐµπειρίαν. 
καὶ οὔτε φιλοῦσιν σφόδρα οὔτε µισοῦσι διὰ ταῦτα, ἀλλὰ κατὰ 
τὴν Βίαντος ὑποθήκην καὶ φιλοῦσιν ὡς µισήσοντες καὶ µισοῦ- 
σιν ὡς φιλήσοντες. καὶ µικρόψυχοι διὰ τὸ τεταπεινῶσθαι 
ὑπὸ τοῦ βίου· οὐδενὸς γὰρ µεγάλου οὐδὲ περιττοῦ ἀλλὰ τῶν 
πρὸς τὸν βίον ἐπιθυµοῦσι. καὶ ἀνελεύθεροι· ἓν γάρ τι τῶν 
ἀναγκαίων ἡ οὐσία, ἅµα δὲ καὶ διὰ τὴν ἐµπειρίαν ἴσασιν ὡς 
χαλεπὸν τὸ κτήσασθαι καὶ ῥᾴδιον τὸ ἀποβαλεῖν. καὶ δειλοὶ 
καὶ πάντα προφοβητικοί· ἐναντίως γὰρ διάκεινται τοῖς νέοις· 

κατεψυγµένοι γάρ εἰσιν, οἱ δὲ θερµοί, ὥστε προωδοπεποίηκε 
τὸ γῆρας τῇ δειλίᾳ· καὶ γὰρ ὁ φόβος κατάψυξίς τίς ἐστιν. καὶ 
φιλόζωοι, καὶ µᾶλλον ἐπὶ τῇ τελευταίᾳ ἡµέρᾳ διὰ τὸ τοῦ 
ἀπόντος εἶναι τὴν ἐπιθυµίαν, καὶ οὗ ἐνδεεῖς, τούτου 
µάλιστα ἐπιθυµεῖν. καὶ φίλαυτοι µᾶλλον ἢ δεῖ· µικροψυχία   
γάρ τις καὶ αὕτη. καὶ πρὸς τὸ συµφέρον ζῶσιν, ἀλλ' οὐ πρὸς 
τὸ καλόν, µᾶλλον ἢ δεῖ, διὰ τὸ φίλαυτοι εἶναι· τὸ µὲν γὰρ 
συµφέρον αὐτῷ ἀγαθόν ἐστι, τὸ δὲ καλὸν ἁπλῶς. καὶ ἀν- 
αίσχυντοι µᾶλλον ἢ αἰσχυντηλοί· διὰ γὰρ τὸ µὴ φροντίζειν 
ὁµοίως τοῦ καλοῦ καὶ τοῦ συµφέροντος ὀλιγωροῦσι τοῦ δοκεῖν. 
καὶ δυσέλπιδες διὰ τὴν ἐµπειρίαν (τὰ γὰρ πλείω τῶν γιγνο- 
µένων φαῦλά ἐστιν· ἀποβαίνει γὰρ τὰ πολλὰ ἐπὶ τὸ χεῖρον), 
καὶ ἔτι διὰ τὴν δειλίαν. καὶ ζῶσι τῇ µνήµῃ µᾶλλον ἢ τῇ 
ἐλπίδι· τοῦ γὰρ βίου τὸ µὲν λοιπὸν ὀλίγον τὸ δὲ παρεληλυθὸς 
πολύ, ἔστι δὲ ἡ µὲν ἐλπὶς τοῦ µέλλοντος ἡ δὲ µνήµη τῶν 
παροιχοµένων· ὅπερ αἴτιον καὶ τῆς ἀδολεσχίας αὐτοῖς· 
διατελοῦσι γὰρ τὰ γενόµενα λέγοντες· ἀναµιµνησκόµενοι γὰρ 
ἥδονται. καὶ οἱ θυµοὶ ὀξεῖς µὲν ἀσθενεῖς δέ εἰσιν, καὶ αἱ ἐπι- 
θυµίαι αἱ µὲν ἐκλελοίπασιν αἱ δὲ ἀσθενεῖς εἰσιν, ὥστε οὔτ' 
ἐπιθυµητικοὶ οὔτε πρακτικοὶ κατὰ τὰς ἐπιθυµίας, ἀλλὰ κατὰ 
τὸ κέρδος· διὸ σωφρονικοὶ φαίνονται οἱ τηλικοῦτοι· αἵ τε γὰρ 

ἐπιθυµίαι ἀνείκασι καὶ δουλεύουσι τῷ κέρδει. καὶ µᾶλλον 
ζῶσι κατὰ λογισµὸν ἢ κατὰ τὸ ἦθος· ὁ µὲν γὰρ λογισµὸς τοῦ 
συµφέροντος τὸ δ' ἦθος τῆς ἀρετῆς ἐστιν. καὶ τἀδικήµατα 
ἀδικοῦσιν εἰς κακουργίαν, οὐκ εἰς ὕβριν. ἐλεητικοὶ δὲ καὶ οἱ 



γέροντές εἰσιν, ἀλλ' οὐ διὰ ταὐτὰ τοῖς νέοις· οἱ µὲν γὰρ διὰ 
φιλανθρωπίαν, οἱ δὲ δι' ἀσθένειαν· πάντα γὰρ οἴονται ἐγγὺς 
εἶναι αὑτοῖς παθεῖν, τοῦτο δ' ἦν ἐλεητικόν· ὅθεν ὀδυρτικοί 
εἰσι, καὶ οὐκ εὐτράπελοι οὐδὲ φιλογέλοιοι· ἐναντίον γὰρ τὸ 
ὀδυρτικὸν τῷ φιλογέλωτι. 
 τῶν µὲν οὖν νέων καὶ τῶν πρεσβυτέρων τὰ ἤθη τοιαῦτα,   
ὥστ' ἐπεὶ ἀποδέχονται πάντες τοὺς τῷ σφετέρῳ ἤθει 
λεγοµένους λόγους καὶ τοὺς ὁµοίους, οὐκ ἄδηλον πῶς χρώµενοι 
τοῖς λόγοις τοιοῦτοι φανοῦνται καὶ αὐτοὶ καὶ οἱ λόγοι. 
 Οἱ δ' ἀκµάζοντες φανερὸν ὅτι µεταξὺ τούτων τὸ ἦθος ἔσον- 
ται ἑκατέρων, ἀφαιροῦντες τὴν ὑπερβολήν, καὶ οὔτε σφόδρα 
θαρροῦντες (θρασύτης γὰρ τὸ τοιοῦτον) οὔτε λίαν φοβούµενοι, 
καλῶς δὲ πρὸς ἄµφω ἔχοντες, οὔτε πᾶσι πιστεύοντες οὔτε 
πᾶσιν ἀπιστοῦντες, ἀλλὰ κατὰ τὸ ἀληθὲς κρίνοντες µᾶλλον, 
καὶ οὔτε πρὸς τὸ καλὸν ζῶντες µόνον οὔτε πρὸς τὸ συµφέρον 
ἀλλὰ πρὸς ἄµφω, καὶ οὔτε πρὸς φειδὼ οὔτε πρὸς ἀσωτίαν 
ἀλλὰ πρὸς τὸ ἁρµόττον, ὁµοίως δὲ καὶ πρὸς θυµὸν καὶ πρὸς 

ἐπιθυµίαν, καὶ σώφρονες µετ' ἀνδρείας καὶ ἀνδρεῖοι µετὰ 
σωφροσύνης. ἐν γὰρ τοῖς νέοις καὶ τοῖς γέρουσι διῄρηται 
ταῦτα· εἰσὶν γὰρ οἱ µὲν νέοι ἀνδρεῖοι καὶ ἀκόλαστοι, οἱ δὲ 
πρεσβύτεροι σώφρονες καὶ δειλοί. ὡς δὲ καθόλου εἰπεῖν, 
ὅσα µὲν διῄρηνται ἡ νεότης καὶ τὸ γῆρας τῶν ὠφελίµων, 
ταῦτα ἄµφω ἔχουσιν, ὅσα δὲ ὑπερβάλλουσιν ἢ ἐλλείπουσιν, 
τούτων τὸ µέτριον καὶ τὸ ἁρµόττον. ἀκµάζει δὲ τὸ µὲν σῶµα 
ἀπὸ τῶν τριάκοντα ἐτῶν µέχρι τῶν πέντε καὶ τριάκοντα, ἡ δὲ 
ψυχὴ περὶ τὰ ἑνὸς δεῖν πεντήκοντα. 
 περὶ µὲν οὖν νεότητος καὶ γήρως καὶ ἀκµῆς, ποίων ἠθῶν 
ἕκαστόν ἐστιν, εἰρήσθω τοσαῦτα. 
 Περὶ δὲ τῶν ἀπὸ τύχης γιγνοµένων ἀγαθῶν, δι' ὅσα αὐτῶν 
καὶ τὰ ἤθη ποιὰ ἄττα συµβαίνει τοῖς ἀνθρώποις, λέγωµεν 
ἐφεξῆς. εὐγενείας µὲν οὖν ἦθός ἐστι τὸ φιλοτιµότερον εἶναι 
τὸν κεκτηµένον αὐτήν· ἅπαντες γάρ, ὅταν ὑπάρχῃ τι, πρὸς   
τοῦτο σωρεύειν εἰώθασιν, ἡ δ' εὐγένεια ἐντιµότης προγόνων 
ἐστίν. καὶ καταφρονητικὸν καὶ τῶν ὁµοίων ἐστὶν τοῖς προ- 
γόνοις αὑτῶν, διότι πόρρω ταὐτὰ µᾶλλον ἢ ἐγγὺς γιγνόµενα 
ἐντιµότερα καὶ εὐαλαζόνευτα. ἔστι δὲ εὐγενὲς µὲν κατὰ τὴν 
τοῦ γένους ἀρετήν, γενναῖον δὲ κατὰ τὸ µὴ ἐξίστασθαι τῆς 
φύσεως· ὅπερ ὡς ἐπὶ τὸ πολὺ οὐ συµβαίνει τοῖς εὐγενέσιν, 

ἀλλ' εἰσὶν οἱ πολλοὶ εὐτελεῖς· φορὰ γὰρ τίς ἐστιν ἐν τοῖς 
γένεσιν ἀνδρῶν ὥσπερ ἐν τοῖς κατὰ τὰς χώρας γιγνοµένοις, 
καὶ ἐνίοτε ἂν ᾖ ἀγαθὸν τὸ γένος, ἐγγίνονται διά τινος χρόνου 
ἄνδρες περιττοί, κἄπειτα πάλιν ἀναδίδωσιν. ἐξίσταται δὲ 
τὰ µὲν εὐφυᾶ γένη εἰς µανικώτερα ἤθη, οἷον οἱ ἀπ' Ἀλκιβιά- 



δου καὶ οἱ ἀπὸ ∆ιονυσίου τοῦ προτέρου, τὰ δὲ στάσιµα εἰς 
ἀβελτερίαν καὶ νωθρότητα, οἷον οἱ ἀπὸ Κίµωνος καὶ Περι- 
κλέους καὶ Σωκράτους. 
 Τῷ δὲ πλούτῳ ἃ ἕπεται ἤθη, ἐπιπολῆς ἔστιν ἰδεῖν ἅπασιν· 
ὑβρισταὶ γὰρ καὶ ὑπερήφανοι, πάσχοντές τι ὑπὸ τῆς κτήσεως 
τοῦ πλούτου (ὥσπερ γὰρ ἔχοντες ἅπαντα τἀγαθὰ οὕτω διά- 
κεινται· ὁ δὲ πλοῦτος οἷον τιµή τις τῆς ἀξίας τῶν ἄλλων, διὸ 
φαίνεται ὤνια ἅπαντα εἶναι αὐτοῦ), καὶ τρυφεροὶ καὶ σαλά- 
κωνες, τρυφεροὶ µὲν διὰ τὴν τροφὴν καὶ τὴν ἔνδειξιν τῆς 
εὐδαιµονίας, σαλάκωνες δὲ καὶ σόλοικοι διὰ τὸ πάντας εἰωθέ- 
ναι διατρίβειν περὶ τὸ ἐρώµενον καὶ θαυµαζόµενον ὑπ' αὐτῶν. 
καὶ τὸ οἴεσθαι ζηλοῦν τοὺς ἄλλους ἃ καὶ αὐτοί. ἅµα δὲ καὶ 
εἰκότως τοῦτο πάσχουσιν (πολλοὶ γάρ εἰσιν οἱ δεόµενοι τῶν   
ἐχόντων· ὅθεν καὶ τὸ Σιµωνίδου εἴρηται περὶ τῶν σοφῶν καὶ 
πλουσίων πρὸς τὴν γυναῖκα τὴν Ἱέρωνος ἐροµένην πότερον 
γενέσθαι κρεῖττον πλούσιον ἢ σοφόν· “πλούσιον” εἰπεῖν· τοὺς 

σοφοὺς γὰρ ἔφη ὁρᾶν ἐπὶ ταῖς τῶν πλουσίων θύραις δια- 
τρίβοντας), καὶ τὸ οἴεσθαι ἀξίους εἶναι ἄρχειν· ἔχειν γὰρ 
οἴονται ὧν ἕνεκεν ἄρχειν ἄξιον. καὶ ὡς ἐν κεφαλαίῳ, ἀνοήτου 
εὐδαίµονος ἦθος <ἦθος> πλούτου ἐστίν. διαφέρει δὲ τοῖς 
νεωστὶ κεκτηµένοις καὶ τοῖς πάλαι τὰ ἤθη τῷ ἅπαντα µᾶλλον 
καὶ φαυλότερα τὰ κακὰ ἔχειν τοὺς νεοπλούτους (ὥσπερ γὰρ 
ἀπαιδευσία πλούτου ἐστὶ τὸ νεόπλουτον εἶναι), καὶ ἀδικήµατα 
 
ἀδικοῦσιν οὐ κακουργικά, ἀλλὰ τὰ µὲν ὑβριστικὰ τὰ δὲ ἀκρα- 
τευτικά, οἷον εἰς αἰκίαν καὶ µοιχείαν. 
 Ὁµοίως δὲ καὶ περὶ δυνάµεως σχεδὸν τὰ πλεῖστα φανερά 
ἐστιν ἤθη. τὰ µὲν γὰρ τὰ αὐτὰ ἔχει δύναµις τῷ πλούτῳ 
τὰ δὲ βελτίω· φιλοτιµότεροι γὰρ καὶ ἀνδρωδέστεροί εἰσιν τὰ 
ἤθη οἱ δυνάµενοι τῶν πλουσίων διὰ τὸ ἐφίεσθαι ἔργων ὅσα 
ἐξουσία αὐτοῖς πράττειν διὰ τὴν δύναµιν, καὶ σπουδαστικώ- 
τεροι διὰ τὸ ἐν ἐπιµελείᾳ εἶναι, ἀναγκαζόµενοι σκοπεῖν τὰ 
περὶ τὴν δύναµιν, καὶ σεµνότεροι ἢ βαρύτεροι· ποιεῖ γὰρ σε- 
µνοτέρους τὸ ἀξίωµα, διὸ µετριάζουσιν, ἔστι δὲ ἡ σεµνότης 
µαλακὴ καὶ εὐσχήµων βαρύτης· κἂν ἀδικῶσιν, οὐ µικρα- 
δικηταί εἰσιν ἀλλὰ µεγαλάδικοι. 
 ἡ δ' εὐτυχία κατὰ µόριά τε τῶν εἰρηµένων ἔχει τὰ ἤθη   

(εἰς γὰρ ταῦτα συντείνουσιν αἱ µέγισται δοκοῦσαι εἶναι εὐτυ- 
χίαι), καὶ ἔτι εἰς εὐτεκνίαν καὶ τὰ κατὰ τὸ σῶµα ἀγαθὰ παρα- 
σκευάζει ἡ εὐτυχία πλεονεκτεῖν. ὑπερηφανώτεροι µὲν οὖν καὶ 
ἀλογιστότεροι διὰ τὴν εὐτυχίαν εἰσίν, ἓν δὲ ἀκολουθεῖ βέλτι- 
στον ἦθος τῇ εὐτυχίᾳ, ὅτι φιλόθεοί εἰσι καὶ ἔχουσιν πρὸς τὸ 
θεῖόν πως, πιστεύοντες διὰ τὰ γιγνόµενα ἀπὸ τῆς τύχης. 



 περὶ µὲν οὖν τῶν καθ' ἡλικίαν καὶ τύχην ἠθῶν εἴρηται· τὰ 
γὰρ ἐναντία τῶν εἰρηµένων ἐκ τῶν ἐναντίων φανερά ἐστιν, 
οἷον πένητος καὶ ἀτυχοῦς ἦθος καὶ ἀδυνάτου. 
 Ἐπεὶ δὲ ἡ τῶν πιθανῶν λόγων χρῆσις πρὸς κρίσιν ἐστί (περὶ 
ὧν γὰρ ἴσµεν καὶ κεκρίκαµεν οὐδὲν ἔτι δεῖ λόγου), ἔστι δ' ἐάν 
τε πρὸς ἕνα τις τῷ λόγῳ χρώµενος προτρέπῃ ἢ ἀποτρέπῃ, 
οἷον οἱ νουθετοῦντες ποιοῦσιν ἢ πείθοντες (οὐδὲν γὰρ ἧττον 
κριτὴς ὁ εἷς· ὃν γὰρ δεῖ πεῖσαι, οὗτός ἐστιν ὡς εἰπεῖν ἁπλῶς 
κριτής), ἐάν τε πρὸς ἀµφισβητοῦντας, ἐάν τε πρὸς ὑπόθεσιν 
λέγῃ τις, ὁµοίως (τῷ γὰρ λόγῳ ἀνάγκη χρῆσθαι καὶ ἀναιρεῖν 
τὰ ἐναντία, πρὸς ἃ ὥσπερ ἀµφισβητοῦντα τὸν λόγον ποιεῖται), 
ὡσαύτως δὲ καὶ ἐν τοῖς ἐπιδεικτικοῖς (ὥσπερ γὰρ πρὸς κριτὴν 
τὸν θεωρὸν ὁ λόγος συνέστηκεν, ὅλως δὲ µόνος ἐστὶν ἁπλῶς 
κριτὴς ἐν τοῖς πολιτικοῖς ἀγῶσιν ὁ τὰ ζητούµενα κρίνων· τά 
τε γὰρ ἀµφισβητούµενα ζητεῖται πῶς ἔχει, καὶ περὶ ὧν βου- 
 
Bekker page 1391b, line 19 
 
λεύονται), περὶ δὲ τῶν κατὰ τὰς πολιτείας ἠθῶν ἐν τοῖς συµ- 
βουλευτικοῖς εἴρηται πρότερον - ὥστε διωρισµένον ἂν εἴη πῶς 
τε καὶ διὰ τίνων τοὺς λόγους ἠθικοὺς ποιητέον. 
 ἐπεὶ δὲ περὶ ἕκαστον µὲν γένος τῶν λόγων ἕτερον ἦν τὸ   
τέλος, περὶ ἁπάντων δ' αὐτῶν εἰληµµέναι δόξαι καὶ προτά- 
σεις εἰσὶν ἐξ ὧν τὰς πίστεις φέρουσιν καὶ συµβουλεύοντες καὶ 
ἐπιδεικνύµενοι καὶ ἀµφισβητοῦντες, ἔτι δὲ ἐξ ὧν ἠθικοὺς 
τοὺς λόγους ἐνδέχεται ποιεῖν, καὶ περὶ τούτων διώρισται, 
λοιπὸν ἡµῖν διελθεῖν περὶ τῶν κοινῶν. πᾶσι γὰρ ἀναγκαῖον 
τῷ περὶ τοῦ δυνατοῦ καὶ ἀδυνάτου προσχρῆσθαι ἐν τοῖς λόγοις, 
καὶ τοὺς µὲν ὡς ἔσται τοὺς δὲ ὡς γέγονε πειρᾶσθαι δεικνύναι. 
ἔτι δὲ <τὸ> περὶ µεγέθους κοινὸν ἁπάντων ἐστὶ τῶν λόγων· 
χρῶνται γὰρ πάντες τῷ µειοῦν καὶ αὔξειν καὶ συµβουλεύοντες 
καὶ ἐπαινοῦντες ἢ ψέγοντες καὶ κατηγοροῦντες ἢ ἀπολογού- 
µενοι. τούτων δὲ διορισθέντων περὶ τῶν ἐνθυµηµάτων κοινῇ 
πειραθῶµεν εἰπεῖν, εἴ τι ἔχοµεν, καὶ περὶ παραδειγµάτων, 
ὅπως τὰ λοιπὰ προσθέντες ἀποδῶµεν τὴν ἐξ ἀρχῆς πρό- 
θεσιν. ἔστιν δὲ τῶν κοινῶν τὸ µὲν αὔξειν οἰκειότατον τοῖς 
ἐπιδεικτικοῖς, ὥσπερ εἴρηται, τὸ δὲ γεγονὸς τοῖς δικανικοῖς 
(περὶ τούτων γὰρ ἡ κρίσις), τὸ δὲ δυνατὸν καὶ ἐσόµενον τοῖς 
συµβουλευτικοῖς. 

 Πρῶτον µὲν οὖν περὶ δυνατοῦ καὶ ἀδυνάτου λέγωµεν. ἂν 
δὴ τὸ ἐναντίον ᾖ δυνατὸν ἢ εἶναι ἢ γενέσθαι, καὶ τὸ ἐναντίον 
δόξειεν ἂν εἶναι δυνατόν, οἷον εἰ δυνατὸν ἄνθρωπον ὑγιασθῆ- 
ναι, καὶ νοσῆσαι· ἡ γὰρ αὐτὴ δύναµις τῶν ἐναντίων ᾗ ἐναν- 
τία. καὶ εἰ τὸ ὅµοιον δυνατόν, καὶ τὸ ὅµοιον· καὶ εἰ τὸ χαλε- 
πώτερον δυνατόν, καὶ τὸ ῥᾷον· καὶ εἰ τὸ σπουδαῖον καὶ καλὸν 
γενέσθαι δυνατόν, καὶ ὅλως δυνατὸν γενέσθαι· χαλεπώτερον 



γὰρ καλὴν οἰκίαν ἢ οἰκίαν εἶναι. καὶ οὗ ἡ ἀρχὴ δύναται γενέ-   
σθαι, καὶ τὸ τέλος· οὐδὲν γὰρ γίγνεται οὐδ' ἄρχεται γίγνεσθαι 
τῶν ἀδυνάτων, οἷον τὸ σύµµετρον τὴν διάµετρον εἶναι οὔτ' ἂν 
ἄρξαιτο γίγνεσθαι οὔτε γίγνεται. καὶ οὗ τὸ τέλος, καὶ ἡ ἀρχὴ 
δυνατή· ἅπαντα γὰρ ἐξ ἀρχῆς γίγνεται. καὶ εἰ τὸ ὕστερον τῇ 
οὐσίᾳ ἢ τῇ γενέσει δυνατὸν γενέσθαι, καὶ τὸ πρότερον, οἷον 
εἰ ἄνδρα γενέσθαι δυνατόν, καὶ παῖδα (πρότερον γὰρ ἐκεῖνο 
γίγνεται), καὶ εἰ παῖδα, καὶ ἄνδρα (καὶ ἀρχὴ γὰρ ἐκείνη). καὶ 
ὧν ἢ ἔρως ἢ ἐπιθυµία φύσει ἐστίν· οὐδεὶς γὰρ ἀδυνάτων ἐρᾷ 
οὐδὲ ἐπιθυµεῖ ὡς ἐπὶ τὸ πολύ. καὶ ὧν ἐπιστῆµαί εἰσι καὶ 
τέχναι, δυνατὸν ταῦτα καὶ εἶναι καὶ γίγνεσθαι. καὶ ὅσων ἡ 
ἀρχὴ τῆς γενέσεως ἐν τούτοις ἐστὶν ἃ ἡµεῖς ἀναγκάσαιµεν ἂν 
ἢ πείσαιµεν· ταῦτα δ' ἐστὶν ὧν κρείττους ἢ κύριοι ἢ φίλοι. καὶ 
ὧν τὰ µέρη δυνατά, καὶ τὸ ὅλον, καὶ ὧν τὸ ὅλον δυνατόν, καὶ 

τὰ µέρη ὡς ἐπὶ τὸ πολύ· εἰ γὰρ πρόσχισµα καὶ κεφαλὶς καὶ 
χιτὼν δύναται γενέσθαι, καὶ ὑποδήµατα δυνατὸν γενέσθαι, καὶ 
εἰ ὑποδήµατα, καὶ πρόσχισµα καὶ κεφαλίς καὶ χιτών. καὶ εἰ τὸ 
γένος ὅλον τῶν δυνατῶν γενέσθαι, καὶ τὸ εἶδος, καὶ εἰ τὸ εἶδος, καὶ 
τὸ γένος, οἷον εἰ πλοῖον γενέσθαι δυνατόν, καὶ τριήρη, καὶ 
εἰ τριήρη, καὶ πλοῖον. καὶ εἰ θάτερον τῶν πρὸς ἄλληλα πεφυ- 
κότων, καὶ θάτερον, οἷον εἰ διπλάσιον, καὶ ἥµισυ, καὶ εἰ 
ἥµισυ, διπλάσιον. καὶ εἰ ἄνευ τέχνης καὶ παρασκευῆς δυνα- 
τὸν γίγνεσθαι, µᾶλλον διὰ τέχνης καὶ ἐπιµελείας δυνατόν, ὅθεν 
καὶ Ἀγάθωνι εἴρηται 
       
   καὶ µὴν τὰ µέν γε τῆς τέχνης πράσσειν, τὰ δὲ 
   ἡµῖν ἀνάγκῃ καὶ τύχῃ προσγίγνεται.   
καὶ εἰ τοῖς χείροσι καὶ ἥττοσι καὶ ἀφρονεστέροις δυνατόν, καὶ 
τοῖς ἐναντίοις µᾶλλον, ὥσπερ καὶ Ἰσοκράτης ἔφη δεινὸν εἴναι 
εἰ ὁ µὲν Εὔθυνος ἔµαθεν, αὐτὸς δὲ µὴ δυνήσεται εὑρεῖν. περὶ 
δὲ ἀδυνάτου δῆλον ὅτι ἐκ τῶν ἐναντίων τοῖς εἰρηµένοις 
ὑπάρχει. 
 εἰ δὲ γέγονεν, ἐκ τῶνδε σκεπτέον. πρῶτον µὲν γάρ, εἰ τὸ 
ἧττον γίγνεσθαι πεφυκὸς γέγονεν, γεγονὸς ἂν εἴη καὶ τὸ µᾶλ- 
λον. καὶ εἰ τὸ ὕστερον εἰωθὸς γίγνεσθαι γέγονεν, καὶ τὸ πρό- 

τερον γέγονεν, οἷον εἰ ἐπιλέλησται, καὶ ἔµαθέ ποτε τοῦτο. 
καὶ εἰ ἐδύνατο καὶ ἐβούλετο, πέπραχε· πάντες γάρ, ὅταν 
δυνάµενοι βουληθῶσι, πράττουσιν· ἐµποδὼν γὰρ οὐδέν. ἔτι 
εἰ ἐβούλετο καὶ µηδὲν τῶν ἔξω ἐκώλυεν, καὶ εἰ ἐδύνατο καὶ 
ὠργίζετο, καὶ εἰ ἐδύνατο καὶ ἐπεθύµει· ὡς γὰρ ἐπὶ τὸ πολὺ 
ὧν ὀρέγονται, ἂν δύνωνται, ποιοῦσιν, οἱ µὲν φαῦλοι δι' ἀκρα- 
σίαν, οἱ δ' ἐπιεικεῖς ὅτι τῶν ἐπιεικῶν ἐπιθυµοῦσιν. καὶ εἰ 
ἔµελλε [γίγνεσθαι], καὶ ποιεῖν· εἰκὸς γὰρ τὸν µέλλοντα καὶ 



ποιῆσαι. καὶ εἰ γέγονεν ὅσα ἢ πέφυκε πρὸ ἐκείνου ἢ ἕνεκα 
ἐκείνου, οἷον εἰ ἤστραψε, καὶ ἐβρόντησεν, καὶ εἰ ἐπείρασε, 
καὶ ἔπραξεν. καὶ εἰ ὅσα ὕστερον πέφυκε γίγνεσθαι ἢ οὗ 
ἕνεκα γίγνεται γέγονε, καὶ τὸ πρότερον καὶ τὸ τούτου ἕνεκα 
γέγονεν, οἷον εἰ ἐβρόντησε, καὶ ἤστραψεν, καὶ εἰ ἔπραξεν, 
ἐπείρασεν. ἔστι δὲ τούτων ἁπάντων τὰ µὲν ἐξ ἀνάγκης τὰ 
δ' ὡς ἐπὶ τὸ πολὺ οὕτως ἔχοντα. περὶ δὲ τοῦ µὴ γεγονέναι 
φανερὸν ὅτι ἐκ τῶν ἐναντίων τοῖς εἰρηµένοις. 
 καὶ περὶ τοῦ ἐσοµένου ἐκ τῶν αὐτῶν δῆλον· τό τε γὰρ ἐν   
δυνάµει καὶ ἐν βουλήσει ὂν ἔσται, καὶ τὰ ἐν ἐπιθυµίᾳ καὶ 
ὀργῇ καὶ λογισµῷ µετὰ δυνάµεως ὄντα, ταῦτα καὶ ἐν ὁρµῇ τοῦ 
ποιεῖν ἢ µελλήσει ἔσται· ὡς γὰρ ἐπὶ τὸ πολὺ γίγνεται µᾶλλον 

τὰ µέλλοντα ἢ τὰ µὴ µέλλοντα. καὶ εἰ προγέγονε ὅσα πρό- 
τερον πέφυκε γίγνεσθαι, οἷον εἰ συννεφεῖ, εἰκὸς ὗσαι. καὶ εἰ τὸ 
ἕνεκα τούτου γέγονε, καὶ τοῦτο εἰκὸς γενέσθαι, οἷον εἰ θεµέ- 
λιος, καὶ οἰκία. 
 περὶ δὲ µεγέθους καὶ µικρότητος τῶν πραγµάτων καὶ µεί- 
ζονός τε καὶ ἐλάττονος καὶ ὅλως µεγάλων καὶ µικρῶν ἐκ τῶν 
προειρηµένων ἡµῖν ἐστιν φανερόν. εἴρηται γὰρ ἐν τοῖς συµ- 
βουλευτικοῖς περί τε µεγέθους ἀγαθῶν καὶ περὶ τοῦ µείζονος 
ἁπλῶς καὶ ἐλάττονος, ὥστε ἐπεὶ καθ' ἕκαστον τῶν λόγων τὸ 
προκείµενον τέλος ἀγαθόν ἐστιν, οἷον τὸ συµφέρον καὶ τὸ 
καλὸν καὶ τὸ δίκαιον, φανερὸν ὅτι δι' ἐκείνων ληπτέον τὰς 
αὐξήσεις πᾶσιν. τὸ δὲ παρὰ ταῦτα ἔτι ζητεῖν περὶ µεγέθους 
ἁπλῶς καὶ ὑπεροχῆς κενολογεῖν ἐστιν· κυριώτερα γάρ ἐστιν 
πρὸς τὴν χρείαν τῶν καθόλου τὰ καθ' ἕκαστα τῶν πρα- 
γµάτων. 
 περὶ µὲν οὖν δυνατοῦ καὶ ἀδυνάτου, καὶ πότερον γέγονεν 
ἢ οὐ γέγονεν καὶ ἔσται ἢ οὐκ ἔσται, ἔτι δὲ περὶ µεγέθους καὶ 
µικρότητος τῶν πραγµάτων, εἰρήσθω ταῦτα. 
 Λοιπὸν δὲ περὶ τῶν κοινῶν πίστεων ἅπασιν εἰπεῖν, ἐπείπερ 
εἴρηται περὶ τῶν ἰδίων. εἰσὶ δ' αἱ κοιναὶ πίστεις δύο τῷ γένει, 
παράδειγµα καὶ ἐνθύµηµα· ἡ γὰρ γνώµη µέρος ἐνθυµήµατός 

ἐστιν. πρῶτον µὲν οὖν περὶ παραδείγµατος λέγωµεν· ὅµοιον 
γὰρ ἐπαγωγῇ τὸ παράδειγµα, ἡ δ' ἐπαγωγὴ ἀρχή.   
 παραδειγµάτων δὲ εἴδη δύο· ἓν µὲν γάρ ἐστιν παραδείγµα- 
τος εἶδος τὸ λέγειν πράγµατα προγενοµένα, ἓν δὲ τὸ αὐτὸν 
ποιεῖν. τούτου δὲ ἓν µὲν παραβολὴ ἓν δὲ λόγοι, οἷον οἱ Αἰσώ- 
πειοι καὶ Λιβυκοί. 
         ἔστιν δὲ τὸ µὲν πράγµατα λέγειν τοιόνδε 
τι, ὥσπερ εἴ τις λέγοι ὅτι δεῖ πρὸς βασιλέα παρασκευάζεσθαι 
καὶ µὴ ἐᾶν Αἴγυπτον χειρώσασθαι· καὶ γὰρ πρότερον ∆αρεῖος 



οὐ πρότερον διέβη πρὶν Αἴγυπτον ἔλαβεν, λαβὼν δὲ διέβη, καὶ 
πάλιν Ξέρξης οὐ πρότερον ἐπεχείρησεν πρὶν ἔλαβεν, λαβὼν 
δὲ διέβη, ὥστε καὶ οὗτος ἐὰν λάβῃ, διαβήσεται, διὸ οὐκ ἐπι- 
τρεπτέον. 
    παραβολὴ δὲ τὰ Σωκρατικά, οἷον εἴ τις λέγοι ὅτι οὐ 
δεῖ κληρωτοὺς ἄρχειν· ὅµοιον γὰρ ὥσπερ ἂν εἴ τις τοὺς 
ἀθλητὰς κληροίη µὴ οἳ δύνανται ἀγωνίζεσθαι ἀλλ' οἳ ἂν 
λάχωσιν, ἢ τῶν πλωτήρων ὅντινα δεῖ κυβερνᾶν κληρώσειεν, 
ὡς δέον τὸν λαχόντα ἀλλὰ µὴ τὸν ἐπιστάµενον. 
                     λόγος δέ, οἷος 
ὁ Στησιχόρου περὶ Φαλάριδος καὶ <ὁ> Αἰσώπου ὑπὲρ τοῦ δηµα- 
γωγοῦ. Στησίχορος µὲν γὰρ ἑλοµένων στρατηγὸν αὐτοκράτορα 

τῶν Ἱµεραίων Φάλαριν καὶ µελλόντων φυλακὴν διδόναι τοῦ 
σώµατος, τἆλλα διαλεχθεὶς εἶπεν αὐτοῖς λόγον ὡς ἵππος 
κατεῖχε λειµῶνα µόνος, ἐλθόντος δ' ἐλάφου καὶ διαφθείροντος 
τὴν νοµὴν βουλόµενος τιµωρήσασθαι τὸν ἔλαφον ἠρώτα τινὰ   
ἄνθρωπον εἰ δύναιτ' ἂν µετ' αὐτοῦ τιµωρήσασθαι τὸν ἔλαφον, 
ὁ δ' ἔφησεν, ἐὰν λάβῃ χαλινὸν καὶ αὐτὸς ἀναβῇ ἐπ' αὐτὸν 
ἔχων ἀκόντια· συνοµολογήσας δὲ καὶ ἀναβάντος ἀντὶ τοῦ 
τιµωρήσασθαι αὐτὸς ἐδούλευσε τῷ ἀνθρώπῳ. “οὕτω δὲ καὶ 
ὑµεῖς”, ἔφη, “ὁρᾶτε µὴ βουλόµενοι τοὺς πολεµίους τιµωρή- 
σασθαι τὸ αὐτὸ πάθητε τῷ ἵππῳ· τὸν µὲν γὰρ χαλινὸν ἔχετε 
ἤδη, ἑλόµενοι στρατηγὸν αὐτοκράτορα· ἑὰν δὲ φυλακὴν δῶτε 
καὶ ἀναβῆναι ἐάσητε, δουλεύσετε ἤδη Φαλάριδι”. Αἴσωπος δὲ 
ἐν Σάµῳ δηµηγορῶν κρινοµένου δηµαγωγοῦ περὶ θανάτου ἔφη 
ἀλώπεκα διαβαίνουσαν ποταµὸν ἀπωσθῆναι εἰς φάραγγα, οὐ 
δυναµένην δὲ ἐκβῆναι πολὺν χρόνον κακοπαθεῖν καὶ κυνοραι- 
στὰς πολλοὺς ἔχεσθαι αὐτῆς, ἐχῖνον δὲ πλανώµενον, ὡς εἶδεν 
αὐτήν, κατοικτείραντα ἐρωτᾶν εἰ ἀφέλοι αὐτῆς τοὺς κυνοραι- 
στάς, τὴν δὲ οὐκ ἐᾶν· ἐροµένου δὲ διὰ τί, “ὅτι οὗτοι µὲν” φάναι 
“ἤδη µου πλήρεις εἰσὶ καὶ ὀλίγον ἕλκουσιν αἷµα, ἐὰν δὲ τούτους 
ἀφέλητε, ἕτεροι ἐλθόντες πεινῶντες ἐκπιοῦνταί µου τὸ λοιπὸν 
αἷµα”. “ἀτὰρ καὶ ὑµᾶς, ἄνδρες Σάµιοι, οὗτος µὲν οὐδὲν ἔτι 

βλάψει (πλούσιος γάρ ἐστιν), ἐὰν δὲ τοῦτον ἀποκτείνητε, ἕτεροι 
ἥξουσι πένητες, οἳ ὑµᾶς ἀναλώσουσι τὰ λοιπὰ κλέπτοντες.” 
 εἰσὶ δ' οἱ λόγοι δηµηγορικοί, καὶ ἔχουσιν ἀγαθὸν τοῦτο, 
ὅτι πράγµατα µὲν εὑρεῖν ὅµοια γεγενηµένα χαλεπόν, λόγους 
δὲ ῥᾷον· ποιῆσαι γὰρ δεῖ ὥσπερ καὶ παραβολάς, ἄν τις   
δύνηται τὸ ὅµοιον ὁρᾶν, ὅπερ ῥᾷόν ἐστιν ἐκ φιλοσοφίας. ῥᾴω 
µὲν οὖν πορίσασθαι τὰ διὰ τῶν λόγων, χρησιµώτερα δὲ πρὸς 
τὸ βουλεύσασθαι τὰ διὰ τῶν πραγµάτων· ὅµοια γὰρ ὡς ἐπὶ τὸ 
πολὺ τὰ µέλλοντα τοῖς γεγονόσιν. 
 δεῖ δὲ χρῆσθαι τοῖς παραδείγµασι οὐκ ἔχοντα µὲν ἐν- 



θυµήµατα ὡς ἀποδείξεσιν (ἡ γὰρ πίστις διὰ τούτων), ἔχοντα 
δὲ ὡς µαρτυρίοις, ἐπιλόγῳ χρώµενον τοῖς ἐνθυµήµασιν· προ- 
τιθέµενα µὲν γὰρ ἔοικεν ἐπαγωγῇ, τοῖς δὲ ῥητορικοῖς οὐκ 
οἰκεῖον ἐπαγωγὴ πλὴν ἐν ὀλίγοις, ἐπιλεγόµενα δὲ µαρτυρίοις, 
ὁ δὲ µάρτυς πανταχοῦ πιθανός· διὸ καὶ προτιθέντι µὲν ἀνάγκη 
πολλὰ λέγειν, ἐπιλέγοντι δὲ καὶ ἓν ἱκανόν· µάρτυς γὰρ χρηστὸς 
καὶ εἷς χρήσιµος. 
 πόσα µὲν οὖν εἴδη παραδειγµάτων, καὶ πῶς αὐτοῖς καὶ πότε 
χρηστέον, εἴρηται. 
 Περὶ δὲ γνωµολογίας, ῥηθέντος τί ἐστιν γνώµη µάλιστ' ἂν 
γένοιτο φανερὸν περὶ ποίων τε καὶ πότε καὶ τίσιν ἁρµόττει 

χρῆσθαι τῷ γνωµολογεῖν ἐν τοῖς λόγοις. ἔστι δὴ γνώµη 
ἀπόφανσις, οὐ µέντοι οὔτε περὶ τῶν καθ' ἕκαστον, οἷον ποῖός 
τις Ἰφικράτης, ἀλλὰ καθόλου, οὔτε περὶ πάντων, οἷον ὅτι τὸ 
εὐθὺ τῷ καµπύλῳ ἐναντίον, ἀλλὰ περὶ ὅσων αἱ πράξεις εἰσί, 
καὶ <ἃ> αἱρετὰ ἢ φευκτά ἐστι πρὸς τὸ πράττειν, ὥστ' ἐπεὶ τὸ 
ἐνθύµηµα ὁ περὶ τοιούτων συλλογισµός ἐστιν, σχεδὸν τὰ 
συµπεράσµατα τῶν ἐνθυµηµάτων καὶ αἱ ἀρχαὶ ἀφαιρεθέντος 
τοῦ συλλογισµοῦ γνῶµαί εἰσιν, οἷον   
   χρὴ δ' οὔ ποθ' ὅστις ἀρτίφρων πέφυκ' ἀνήρ 
   παῖδας περισσῶς ἐκδιδάσκεσθαι σοφούς. 
       
τοῦτο µὲν οὖν γνώµη· προστεθείσης δὲ τῆς αἰτίας καὶ τοῦ διὰ 
τί ἐνθύµηµά ἐστιν τὸ ἅπαν, οἷον 
       
   χωρὶς γὰρ ἄλλης ἧς ἔχουσιν ἀργίας, 
   φθόνον παρ' ἀστῶν ἀλφάνουσι δυσµενῆ, 
       
καὶ τὸ 
       
   οὐκ ἔστιν ὅστις πάντ' ἀνὴρ εὐδαιµονεῖ, 

καὶ τὸ 
       
   οὐκ ἔστιν ἀνδρῶν ὅστις ἔστ' ἐλεύθερος 
       
γνώµη, πρὸς δὲ τῷ ἐχοµένῳ ἐνθύµηµα, 
       
   ἢ χρηµάτων γὰρ δοῦλός ἐστιν ἢ τύχης. 
       
 εἰ δή ἐστιν γνώµη τὸ εἰρηµένον, ἀνάγκη τέτταρα εἴδη εἶναι 
γνώµης· ἢ γὰρ µετ' ἐπιλόγου ἔσται ἢ ἄνευ ἐπιλόγου. ἀπο- 
δείξεως µὲν οὖν δεόµεναί εἰσιν ὅσαι παράδοξόν τι λέγουσιν 
ἢ ἀµφισβητούµενον· ὅσαι δὲ µηδὲν παράδοξον, ἄνευ ἐπιλόγου. 



τούτων δ' ἀνάγκη τὰς µὲν διὰ τὸ προεγνῶσθαι µηδὲν δεῖσθαι 
ἐπιλόγου, οἷον 
       
 ἀνδρὶ δ' ὑγιαίνειν ἄριστόν ἐστιν, ὥς γ' ἐµὶν δοκεῖ 
       
(φαίνεται µὲν γὰρ τοῖς πολλοῖς οὕτω), τὰς δ' ἅµα λεγοµένας 
δήλας εἶναι ἐπιβλέψασιν, οἷον 
       
   οὐδεὶς ἐραστὴς ὅστις οὐκ ἀεὶ φιλεῖ.   

 τῶν δὲ µετ' ἐπιλόγου αἱ µὲν ἐνθυµήµατος µέρος εἰσίν, 
ὥσπερ 
       
   χρὴ δ' οὔ ποθ' ὅστις ἀρτίφρων, 
       
αἱ δ' ἐνθυµηµατικαὶ µέν, οὐκ ἐνθυµήµατος δὲ µέρος· αἵπερ 
καὶ µάλιστ' εὐδοκιµοῦσιν. εἰσὶν δ' αὗται ἐν ὅσαις ἐµφαίνεται 
τοῦ λεγοµένου τὸ αἴτιον, οἷον ἐν τῷ 
       
   ἀθάνατον ὀργὴν µὴ φύλασσε θνητὸς ὤν· 
       
τὸ µὲν γὰρ φάναι “µὴ δεῖν φυλάττειν” γνώµη, τὸ δὲ προς- 
κείµενον “θνητὸν ὄντα” τὸ διὰ τί. ὁµοίως δὲ καὶ 
       
 θνατὰ χρὴ τὸν θνατόν, οὐκ ἀθάνατα τὸν θνατὸν φρονεῖν. 
       
 φανερὸν οὖν ἐκ τῶν εἰρηµένων πόσα τε εἴδη γνώµης, 
καὶ περὶ ποῖον ἕκαστον ἁρµόττει· περὶ µὲν γὰρ τῶν ἀµφις- 
βητουµένων ἢ παραδόξων µὴ ἄνευ ἐπιλόγου, ἀλλ' ἢ προθέντα τὸν 
ἐπίλογον γνώµῃ χρῆσθαι τῷ συµπεράσµατι (οἷον εἴ τις εἴποι 

“ἐγὼ µὲν οὖν, ἐπειδὴ οὔτε φθονεῖσθαι δεῖ οὔτ' ἀργὸν εἶναι, 
οὔ φηµι χρῆναι παιδεύεσθαι”), ἢ τοῦτο προειπόντα ἐπειπεῖν 
τὰ ἔµπροσθεν· περὶ δὲ τῶν µὴ παραδόξων ἀδήλων δὲ προστι- 
θέντα τὸ διότι στρογγυλώτατα. ἁρµόττει δ' ἐν τοῖς τοιούτοις 
καὶ τὰ Λακωνικὰ ἀποφθέγµατα καὶ τὰ αἰνιγµατώδη, οἷον εἴ 
τις λέγει ὅπερ Στησίχορος ἐν Λοκροῖς εἶπεν, ὅτι οὐ δεῖ ὑβρι- 
στὰς εἶναι, ὅπως µὴ οἱ τέττιγες χαµόθεν ᾄδωσιν. 
                        ἁρµόττει δὲ 
γνωµολογεῖν ἡλικίᾳ µὲν πρεσβυτέρων, περὶ δὲ τούτων ὧν   
ἔµπειρός τίς ἐστιν, ὥστε τὸ µὲν µὴ τηλικοῦτον ὄντα γνωµο- 
λογεῖν ἀπρεπὲς ὥσπερ καὶ τὸ µυθολογεῖν, περὶ δὲ ὧν ἄπειρος, 
ἠλίθιον καὶ ἀπαίδευτον. σηµεῖον δὲ ἱκανόν· οἱ γὰρ ἀγροῖκοι 
µάλιστα γνωµοτύποι εἰσὶ καὶ ῥᾳδίως ἀποφαίνονται. 
 καθόλου δὲ µὴ ὄντος καθόλου εἰπεῖν µάλιστα ἁρµόττει 



ἐν σχετλιασµῷ καὶ δεινώσει, καὶ ἐν τούτοις ἢ ἀρχόµενον ἢ 
ἀποδείξαντα. χρῆσθαι δὲ δεῖ καὶ ταῖς τεθρυληµέναις καὶ 
κοιναῖς γνώµαις, ἐὰν ὦσι χρήσιµοι· διὰ γὰρ τὸ εἶναι κοιναί, ὡς 
ὁµολογούντων πάντων, ὀρθῶς ἔχειν δοκοῦσιν, οἷον παρακαλοῦντι 
ἐπὶ τὸ κινδυνεύειν µὴ θυσαµένους 
       
    εἷς οἰωνὸς ἄριστος ἀµύνεσθαι περὶ πάτρης, 

καὶ ἐπὶ τὸ ἥττους ὄντας 
       
          ξυνὸς Ἐνυάλιος, 
       
καὶ ἐπὶ τὸ ἀναιρεῖν τῶν ἐχθρῶν τὰ τέκνα καὶ µηδὲν ἀδικοῦντα 
       
    νήπιος ὃς πατέρα κτείνας παῖδας καταλείπει. 
       
 ἔτι ἔνιαι τῶν παροιµιῶν καὶ γνῶµαί εἰσιν, οἷον παροιµία 
“Ἀττικὸς πάροικος”. δεῖ δὲ τὰς γνώµας λέγειν καὶ παρὰ τὰ 
δεδηµοσιευµένα (λέγω δὲ δεδηµοσιευµένα οἷον τὸ “γνῶθι σαυ- 
τὸν” καὶ τὸ “µηδὲν ἄγαν”), ὅταν ἢ τὸ ἦθος φαίνεσθαι µέλλῃ 
βέλτιον ἢ παθητικῶς εἰρηµένη. ἔστι δὲ παθητικὴ µὲν οἷον 
εἴ τις ὀργιζόµενος φαίη ψεῦδος εἶναι ὡς δεῖ γιγνώσκειν αὑτόν· 
οὗτος γοῦν εἰ ἐγίγνωσκεν ἑαυτόν, οὐκ ἄν ποτε στρατηγεῖν   
ἠξίωσε· τὸ δὲ ἦθος βέλτιον, ὅτι οὐ δεῖ, ὥσπερ φασίν, φιλεῖν 
ὡς µισήσοντας, ἀλλὰ µᾶλλον µισεῖν ὡς φιλήσοντας. δεῖ δὲ τῇ 
λέξει τὴν προαίρεσιν συνδηλοῦν, εἰ δὲ µή, τὴν αἰτίαν ἐπι- 
λέγειν, οἷον οὕτως εἰπόντα, ὅτι “δεῖ δὲ φιλεῖν οὐχ ὥσπερ φασίν, 
ἀλλ' ὡς ἀεὶ φιλήσοντα· ἐπιβούλου γὰρ θάτερον”, ἢ ὧδε, “οὐκ 

ἀρέσκει δέ µοι τὸ λεγόµενον· δεῖ γὰρ τὸν ἀληθινὸν φίλον ὡς 
φιλήσοντα ἀεὶ φιλεῖν”, καὶ “οὐδὲ τὸ µηδὲν ἄγαν· δεῖ γὰρ 
τούς γε κακοὺς ἄγαν µισεῖν”. 
 ἔχουσι δ' εἰς τοὺς λόγους βοήθειαν µεγάλην µίαν µὲν διὰ 
τὴν φορτικότητα τῶν ἀκροατῶν· χαίρουσι γὰρ ἐάν τις καθόλου 
λέγων ἐπιτύχῃ τῶν δοξῶν ἃς ἐκεῖνοι κατὰ µέρος ἔχουσιν. ὃ 
δὲ λέγω δῆλον ἔσται ὧδε, ἅµα δὲ καὶ πῶς δεῖ αὐτὰς θηρεύειν. 
ἡ µὲν γὰρ γνώµη, ὥσπερ εἴρηται, ἀπόφανσις καθόλου ἐστίν, 
χαίρουσι δὲ καθόλου λεγοµένου ὃ κατὰ µέρος προϋπολαµβά- 
νοντες τυγχάνουσι· οἷον εἴ τις γείτοσι τύχοι κεχρηµένος ἢ 
τέκνοις φαύλοις, ἀποδέξαιτ' ἂν τοῦ εἰπόντος ὅτι οὐδὲν γειτο- 
νίας χαλεπώτερον ἢ ὅτι οὐδὲν ἠλιθιώτερον τεκνοποιίας, 
ὥστε δεῖ στοχάζεσθαι ποῖα τυγχάνουσι προϋπολαµβάνον- 
τες, εἶθ' οὕτως περὶ τούτων καθόλου λέγειν. ταύτην τε δὴ 
ἔχει µίαν χρῆσιν τὸ γνωµολογεῖν, καὶ ἑτέραν κρείττω· ἠθικοὺς 
γὰρ ποιεῖ τοὺς λόγους. ἦθος δὲ ἔχουσιν οἱ λόγοι ἐν ὅσοις   



δήλη ἡ προαίρεσις· αἱ δὲ γνῶµαι πᾶσαι τοῦτο ποιοῦσιν διὰ τὸ 
ἀποφαίνεσθαι τὸν τὴν γνώµην λέγοντα καθόλου περὶ τῶν προ- 
αιρέσεων, ὥστε, ἂν χρησταὶ ὦσιν αἱ γνῶµαι, καὶ χρηστοήθη 
φαίνεσθαι ποιοῦσι τὸν λέγοντα. 
 περὶ µὲν οὖν γνώµης, καὶ τί ἐστι καὶ πόσα εἴδη ταύτης 

καὶ πῶς χρηστέον αὐτῇ καὶ τίνα ὠφέλειαν ἔχει, εἰρήσθω 
ταῦτα. 
 Περὶ δ' ἐνθυµηµάτων καθόλου τε εἴπωµεν τίνα τρόπον δεῖ 
ζητεῖν, καὶ µετὰ ταῦτα τοὺς τόπους· ἄλλο γὰρ εἶδος ἑκάτερον 
τούτων ἐστίν. ὅτι µὲν οὖν τὸ ἐνθύµηµα συλλογισµός ἐστιν, 
εἴρηται πρότερον, καὶ πῶς συλλογισµός, καὶ τί διαφέρει τῶν 
διαλεκτικῶν· οὔτε γὰρ πόρρωθεν οὔτε πάντα δεῖ λαµβάνοντας 
συνάγειν· τὸ µὲν γὰρ ἀσαφὲς διὰ τὸ µῆκος, τὸ δὲ ἀδολεσχία 
διὰ τὸ φανερὰ λέγειν. τοῦτο γὰρ αἴτιον καὶ τοῦ πιθανωτέρους 
εἶναι τοὺς ἀπαιδεύτους τῶν πεπαιδευµένων ἐν τοῖς ὄχλοις, 
ὥσπερ φασὶν οἱ ποιηταὶ τοὺς ἀπαιδεύτους παρ' ὄχλῳ µουσι- 
κωτέρως λέγειν· οἱ µὲν γὰρ τὰ κοινὰ καὶ καθόλου λέγουσιν, οἱ 
δ' ἐξ ὧν ἴσασι, καὶ τὰ ἐγγύς· ὥστ' οὐκ ἐξ ἁπάντων τῶν 
δοκούντων ἀλλ' ἐκ τῶν ὡρισµένων λεκτέον, οἷον ἢ τοῖς κρί- 
νουσιν ἢ οὓς ἀποδέχονται, καὶ τοῦτο διότι οὕτως φαίνεται 
δῆλον εἶναι ἅπασιν ἢ τοῖς πλείστοις· καὶ µὴ µόνον συνάγειν 
ἐκ τῶν ἀναγκαίων, ἀλλὰ καὶ ἐκ τῶν ὡς ἐπὶ τὸ πολύ. 
 πρῶτον µὲν οὖν δεῖ λαβεῖν ὅτι περὶ οὗ δεῖ λέγειν καὶ συλ- 
λογίζεσθαι εἴτε πολιτικῷ συλλογισµῷ εἴθ' ὁποιῳοῦν, ἀναγκαῖον 
κατὰ τούτου ἔχειν τὰ ὑπάρχοντα, ἢ πάντα ἢ ἔνια· µηδὲν γὰρ 
ἔχων ἐξ οὐδενὸς ἂν ἔχοις συνάγειν. λέγω δ' οἷον πῶς ἂν   

δυναίµεθα συµβουλεύειν Ἀθηναίοις εἰ πολεµητέον ἢ µὴ 
πολεµητέον, µὴ ἔχοντες τίς ἡ δύναµις αὐτῶν, πότερον ναυ- 
τικὴ ἢ πεζικὴ ἢ ἄµφω, καὶ αὕτη πόση, καὶ πρόσοδοι τίνες ἢ 
φίλοι καὶ ἐχθροί, εἶτα τίνας πολέµους πεπολεµήκασι καὶ πῶς, 
καὶ τἆλλα τὰ τοιαῦτα· ἢ ἐπαινεῖν, εἰ µὴ ἔχοιµεν τὴν ἐν Σαλα- 
µῖνι ναυµαχίαν ἢ τὴν ἐν Μαραθῶνι µάχην ἢ τὰ ὑπὸ τῶν 
Ἡρακλειδῶν πραχθέντα ἢ ἄλλο τι τῶν τοιούτων. ἐκ γὰρ τῶν 
ὑπαρχόντων ἢ δοκούντων ὑπάρχειν καλῶν ἐπαινοῦσι πάντες. 
ὁµοίως δὲ καὶ ψέγουσιν ἐκ τῶν ἐναντίων, σκοποῦντες τί 
ὑπάρχει τοιοῦτον αὐτοῖς ἢ δοκεῖ ὑπάρχειν, οἷον ὅτι τοὺς 
Ἕλληνας κατεδουλώσαντο, καὶ τοὺς πρὸς τὸν βάρβαρον 
συµµαχεσαµένους καὶ ἀριστεύσαντας ἠνδραποδίσαντο, Αἰγινή- 
τας καὶ Ποτιδαιάτας, καὶ ὅσα ἄλλα τοιαῦτα, [καὶ] εἴ τι ἄλλο 
τοιοῦτον ἁµάρτηµα ὑπάρχει αὐτοῖς. ὡς δ' αὔτως καὶ οἱ κατ- 
ηγοροῦντες καὶ οἱ ἀπολογούµενοι ἐκ τῶν ὑπαρχόντων σκοπού- 
µενοι κατηγοροῦσι καὶ ἀπολογοῦνται. 
                  οὐδὲν δὲ διαφέρει περὶ 



Ἀθηναίων ἢ Λακεδαιµονίων, ἢ ἀνθρώπου ἢ θεοῦ, τὸ αὐτὸ τοῦτο 
δρᾶν· καὶ γὰρ συµβουλεύοντα τῷ Ἀχιλλεῖ, καὶ ἐπαινοῦντα καὶ 
ψέγοντα, καὶ κατηγοροῦντα καὶ ἀπολογούµενον ὑπὲρ αὐτοῦ, τὰ 
ὑπάρχοντα ἢ δοκοῦντα ὑπάρχειν ληπτέον, ἵν' ἐκ τούτων 

λέγωµεν, ἐπαινοῦντες ἢ ψέγοντες εἴ τι καλὸν ἢ αἰσχρὸν ὑπ- 
άρχει, κατηγοροῦντες δ' ἢ ἀπολογούµενοι εἴ τι δίκαιον ἢ ἄδικον,   
συµβουλεύοντες δ' εἴ τι συµφέρον ἢ βλαβερόν. ὁµοίως δὲ 
τούτοις καὶ περὶ πράγµατος ὁτουοῦν, οἷον περὶ δικαιοσύνης, 
εἰ ἀγαθὸν ἢ µὴ ἀγαθόν, ἐκ τῶν ὑπαρχόντων τῇ δικαιοσύνῃ 
καὶ τῷ ἀγαθῷ· ὥστ' ἐπειδὴ καὶ πάντες οὕτω φαίνονται ἀπο- 
δεικνύντες, ἐάν τε ἀκριβέστερον ἐάν τε µαλακώτερον συλ- 
λογίζωνται (οὐ γὰρ ἐξ ἁπάντων λαµβάνουσιν ἀλλ' ἐκ τῶν περὶ 
ἕκαστον ὑπαρχόντων), καὶ διὰ τοῦ λόγου δῆλον ὅτι ἀδύνατον 
ἄλλως δεικνύναι, φανερὸν ὅτι ἀναγκαῖον, ὥσπερ ἐν τοῖς Τοπι- 
κοῖς, πρῶτον περὶ ἕκαστον ἔχειν ἐξειλεγµένα περὶ τῶν ἐν- 
δεχοµένων καὶ τῶν ἐπικαιροτάτων, περὶ δὲ τῶν ἐξ ὑπογυίου 
γιγνοµένων ζητεῖν τὸν αὐτὸν τρόπον, ἀποβλέποντα µὴ εἰς 
ἀόριστα ἀλλ' εἰς τὰ ὑπάρχοντα περὶ ὧν ὁ λόγος, καὶ περιγρά- 
φοντα ὅ τι πλεῖστα καὶ ἐγγύτατα τοῦ πράγµατος· ὅσῳ µὲν γὰρ 
ἂν πλείω ἔχῃ τῶν ὑπαρχόντων, τοσούτῳ ῥᾷον δεικνύναι, ὅσῳ 
δ' ἐγγύτερον, τοσούτῳ οἰκειότερα καὶ ἧττον κοινά. λέγω δὲ 
κοινὰ µὲν τὸ ἐπαινεῖν τὸν Ἀχιλλέα ὅτι ἄνθρωπος καὶ ὅτι τῶν 
ἡµιθέων καὶ ὅτι ἐπὶ τὸ Ἴλιον ἐστρατεύσατο· ταῦτα γὰρ καὶ 
ἄλλοις ὑπάρχει πολλοῖς, ὥστε οὐδὲν µᾶλλον ὁ τοιοῦτος τὸν 

Ἀχιλλέα ἐπαινεῖ ἢ ∆ιοµήδην· ἴδια δὲ ἃ µηδενὶ ἄλλῳ συµ- 
βέβηκεν ἢ τῷ Ἀχιλλεῖ, οἷον τὸ ἀποκτεῖναι τὸν Ἕκτορα τὸν 
ἄριστον τῶν Τρώων καὶ τὸν Κύκνον, ὃς ἐκώλυσεν ἅπαντας 
ἀποβαίνειν ἄτρωτος ὤν, καὶ ὅτι νεώτατος καὶ οὐκ ἔνορκος ὢν 
ἐστράτευσεν, καὶ ὅσα ἄλλα τοιαῦτα. 
 εἷς µὲν οὖν τρόπος τῆς ἐκλογῆς πρῶτος οὗτος ὁ τοπικός,   
τὰ δὲ στοιχεῖα τῶν ἐνθυµηµάτων λέγωµεν· στοιχεῖον δὲ λέγω 
καὶ τόπον ἐνθυµήµατος τὸ αὐτό. πρῶτον δὲ εἴπωµεν περὶ ὧν 
ἀναγκαῖον εἰπεῖν πρῶτον. ἔστιν γὰρ τῶν ἐνθυµηµάτων εἴδη 
δύο· τὰ µὲν γὰρ δεικτικά ἐστιν ὅτι ἔστιν ἢ οὐκ ἔστιν, τὰ δ' 
ἐλεγκτικά, καὶ διαφέρει ὥσπερ ἐν τοῖς διαλεκτικοῖς ἔλεγχος 
καὶ συλλογισµός. ἔστι δὲ τὸ µὲν δεικτικὸν ἐνθύµηµα τὸ ἐξ 
ὁµολογουµένων συνάγειν, τὸ δὲ ἐλεγκτικὸν τὸ τὰ ἀνοµολο- 
γούµενα συνάγειν. 
     σχεδὸν µὲν οὖν ἡµῖν περὶ ἕκαστον τῶν εἰδῶν τῶν 
χρησίµων καὶ ἀναγκαίων ἔχονται οἱ τόποι· ἐξειλεγµέναι γὰρ 
αἱ προτάσεις περὶ ἕκαστόν εἰσιν, ὥστε ἐξ ὧν δεῖ φέρειν τὰ 
ἐνθυµήµατα τόπων περὶ ἀγαθοῦ ἢ κακοῦ, ἢ καλοῦ ἢ αἰσχροῦ, 



ἢ δικαίου ἢ ἀδίκου, καὶ περὶ τῶν ἠθῶν καὶ παθηµάτων καὶ 
ἕξεων ὡσαύτως, εἰληµµένοι ἡµῖν ὑπάρχουσι πρότερον οἱ τόποι. 
ἔτι δὲ ἄλλον τρόπον καθόλου περὶ ἁπάντων λάβωµεν, καὶ 

λέγωµεν παρασηµαινόµενοι τοὺς ἐλεγκτικοὺς καὶ τοὺς ἀπο- 
δεικτικούς, καὶ τοὺς τῶν φαινοµένων ἐνθυµηµάτων, οὐκ ὄντων 
δὲ ἐνθυµηµάτων, ἐπεί περ οὐδὲ συλλογισµῶν. δηλωθέντων δὲ 
τούτων περὶ τῶν λύσεων καὶ ἐνστάσεων διορίσωµεν, πόθεν δεῖ 
πρὸς τὰ ἐνθυµήµατα φέρειν. 
 Ἔστι δὲ εἷς µὲν τόπος τῶν δεικτικῶν ἐκ τῶν ἐναντίων· 
δεῖ γὰρ σκοπεῖν εἰ τῷ ἐναντίῳ τὸ ἐναντίον ὑπάρχει, ἀν- 
αιροῦντα µὲν εἰ µὴ ὑπάρχει, κατασκευάζοντα δὲ εἰ ὑπάρχει, 
οἷον ὅτι τὸ σωφρονεῖν ἀγαθόν· τὸ γὰρ ἀκολασταίνειν βλαβερόν.   
ἢ ὡς ἐν τῷ Μεσσηνιακῷ· “εἰ γὰρ ὁ πόλεµος αἴτιος τῶν παρ- 
όντων κακῶν, µετὰ τῆς εἰρήνης δεῖ ἐπανορθώσασθαι”. 
       
     εἴ περ γὰρ οὐδὲ τοῖς κακῶς δεδρακόσιν 
     ἀκουσίως δίκαιον εἰς ὀργὴν πεσεῖν, 
     οὐδ' ἂν ἀναγκασθείς τις εὖ δράσῃ τινά, 
     προσῆκον εἶναι τῷδ' ὀφείλεσθαι χάριν. 
       
      ἀλλ' εἴ περ ἔστιν ἐν βροτοῖς ψευδηγορεῖν 
     πιθανά, νοµίζειν χρή σε καὶ τοὐναντίον, 
     ἄπιστ' ἀληθῆ πολλὰ συµβαίνειν βροτοῖς. 

 ἄλλος ἐκ τῶν ὁµοίων πτώσεων· ὁµοίως γὰρ δεῖ ὑπάρχειν 
ἢ µὴ ὑπάρχειν, οἷον ὅτι τὸ δίκαιον οὐ πᾶν ἀγαθόν· καὶ γὰρ 
ἂν τὸ δικαίως, νῦν δ' οὐχ αἱρετὸν τὸ δικαίως ἀποθανεῖν. 
 ἄλλος ἐκ τῶν πρὸς ἄλληλα· εἰ γὰρ θατέρῳ ὑπάρχει τὸ 
καλῶς ἢ δικαίως ποιῆσαι, θατέρῳ τὸ πεπονθέναι, καὶ εἰ <τὸ> 
κελεῦσαι, καὶ τὸ πεποιηκέναι, οἷον ὡς ὁ τελώνης ∆ιοµέδων 
περὶ τῶν τελῶν, “εἰ γὰρ µηδ' ὑµῖν αἰσχρὸν τὸ πωλεῖν, οὐδ' 
ἡµῖν τὸ ὠνεῖσθαι”. καὶ εἰ τῷ πεπονθότι τὸ καλῶς ἢ δικαίως 
ὑπάρχει, καὶ τῷ ποιήσαντι. ἔστι δ' ἐν τούτῳ παραλογίσασθαι· 
εἰ γὰρ δικαίως ἔπαθέν τι, [δικαίως πέπονθεν,] ἀλλ' ἴσως οὐχ 
ὑπὸ σοῦ· διὸ δεῖ σκοπεῖν χωρὶς εἰ ἄξιος ὁ παθὼν παθεῖν καὶ ὁ 
ποιήσας ποιῆσαι, εἶτα χρῆσθαι ὁποτέρως ἁρµόττει· ἐνίοτε γὰρ   
διαφωνεῖ τὸ τοιοῦτον καὶ οὐδὲν κωλύει, ὥσπερ ἐν τῷ Ἀλ- 
κµαίωνι τῷ Θεοδέκτου “µητέρα δὲ τὴν σὴν οὔ τις ἐστύγει βροτῶν;” 
φησὶ δὲ ἀποκρινόµενος “ἀλλὰ διαλαβόντα χρὴ σκοπεῖν”· 
ἐροµένης δὲ τῆς Ἀλφεσιβοίας πῶς, ὑπολαβών φησιν 
       
  τὴν µὲν θανεῖν ἔκριναν, ἐµὲ δὲ µὴ κτανεῖν. 
       
καὶ ἡ περὶ ∆ηµοσθένους δίκη καὶ τῶν ἀποκτεινάντων Νικά- 



νορα· ἐπεὶ γὰρ δικαίως ἐκρίθησαν ἀποκτεῖναι, δικαίως ἔδοξεν 

ἀποθανεῖν. καὶ περὶ τοῦ Θήβησιν ἀποθανόντος, περὶ οὗ κελεύει 
κρίνεσθαι εἰ δίκαιος ἦν ἀποθανεῖν, ὡς οὐκ ἄδικον ὂν τὸ ἀπο- 
κτεῖναι τὸν δικαίως ἀποθανόντα. 
 ἄλλος ἐκ τοῦ µᾶλλον καὶ ἧττον, οἷον “εἰ µηδ' οἱ θεοὶ πάντα 
ἴσασιν, σχολῇ οἵ γε ἄνθρωποι”· τοῦτο γάρ ἐστιν “εἰ ᾧ µᾶλλον 
ἂν ὑπάρχοι µὴ ὑπάρχει, δῆλον ὅτι οὐδ' ᾧ ἧττον”. τὸ δ' ὅτι 
τοὺς πλησίον τύπτει ὅς γε καὶ τὸν πατέρα ἐκ τοῦ “εἰ τὸ ἧττον 
<ὑπάρχον> ὑπάρχει, καὶ τὸ µᾶλλον ὑπάρχει”· τοὺς γὰρ 
πατέρας ἧττον τύπτουσιν ἢ τοὺς πλησίον· ἢ δὴ οὕτως γε ἢ 
εἰ ᾧ µᾶλλον ὑπάρχει µὴ ὑπάρχει, ἢ εἰ ᾧ ἧττον ὑπάρχει <ὑπ-   
άρχει>, ὁπότερον δεῖ δεῖξαι, εἴθ' ὅτι ὑπάρχει εἴθ' ὅτι οὔ. ἔτι εἰ 
µήτε µᾶλλον µήτε ἧττον, ὅθεν εἴρηται 
       
 καὶ σὸς µὲν οἰκτρὸς παῖδας ἀπολέσας πατήρ· 
 Οἰνεὺς δ' ἄρ' οὐχὶ [τὸν Ἑλλάδος] κλεινὸν ἀπολέσας γόνον; 
       
καὶ ὅτι, εἰ µηδὲ Θησεὺς ἠδίκησεν, οὐδ' Ἀλέξανδρος, καὶ εἰ 
µηδ' οἱ Τυνδαρίδαι, οὐδ' Ἀλέξανδρος, καὶ εἰ Πάτροκλον Ἕ- 
κτωρ, καὶ Ἀχιλλέα Ἀλέξανδρος. καὶ εἰ µηδ' ἄλλοι τεχνῖται 
φαῦλοι, οὐδ' οἱ φιλόσοφοι. καὶ εἰ µηδ' οἱ στρατηγοὶ φαῦλοι 
ὅτι θανατοῦνται πολλάκις, οὐδ' οἱ σοφισταί. καὶ ὅτι “εἰ δεῖ 

τὸν ἰδιώτην τῆς ὑµετέρας δόξης ἐπιµελεῖσθαι, καὶ ὑµᾶς τῆς 
τῶν Ἑλλήνων”. 
 ἄλλος ἐκ τοῦ τὸν χρόνον σκοπεῖν, οἷον ὡς Ἰφικράτης 
ἐν τῇ πρὸς Ἁρµόδιον, ὅτι “εἰ πρὶν ποιῆσαι ἠξίουν τῆς 
εἰκόνος τυχεῖν ἐὰν ποιήσω, ἔδοτε ἄν· ποιήσαντι δ' ἆρ' οὐ 
δώσετε; µὴ τοίνυν µέλλοντες µὲν ὑπισχνεῖσθε, παθόντες δ' 
ἀφαιρεῖσθε”. καὶ πάλιν πρὸς τὸ Θηβαίους διιέναι Φίλιππον εἰς 
τὴν Ἀττικήν, ὅτι εἰ πρὶν βοηθῆσαι εἰς Φωκεῖς ἠξίου, ὑπέσχοντο 
ἄν· ἄτοπον οὖν εἰ διότι προεῖτο καὶ ἐπίστευσεν µὴ διήσουσιν. 
 ἄλλος ἐκ τῶν εἰρηµένων καθ' αὑτοῦ πρὸς τὸν εἰπόντα, 
οἷον ἐν τῷ Τεύκρῳ. διαφέρει δὲ ὁ τρόπος ᾧ ἐχρήσατο 
Ἰφικράτης πρὸς Ἀριστοφῶντα, ἐπερόµενος εἰ προδοίη ἂν 
τὰς ναῦς ἐπὶ χρήµασιν· οὐ φάσκοντος δέ, εἶτα εἶπεν “σὺ   
µὲν ὢν Ἀριστοφῶν οὐκ ἂν προδοίης, ἐγὼ δ' ὢν Ἰφικράτης;” 
δεῖ δὲ ὑπάρχειν µᾶλλον ἂν δοκοῦντα ἀδικῆσαι ἐκεῖνον· εἰ δὲ µή, 
γελοῖον ἂν φανείη, <οἷον> εἰ πρὸς Ἀριστείδην κατηγοροῦντα 
τοῦτό τις [ἂν] εἴπειεν ἄλλος πρὸς ἀπιστίαν τοῦ κατηγόρου· 
ὅλως γὰρ βούλεται ὁ κατηγορῶν βελτίων εἶναι τοῦ φεύγοντος· 
τοῦτ' οὖν ἐξελέγχειν δεῖ. καθόλου δὲ ἄτοπός ἐστιν, ὅταν τις 
ἐπιτιµᾷ ἄλλοις ἃ αὐτὸς ποιεῖ ἢ ποιήσειεν ἂν, ἢ προτρέπῃ 
ποιεῖν ἃ αὐτὸς µὴ ποιεῖ µηδὲ ποιήσειεν ἄν. 

 ἄλλος ἐξ ὁρισµοῦ, οἷον τί τὸ δαιµόνιόν ἐστιν· “ἆρα 
θεὸς ἢ θεοῦ ἔργον; καίτοι ὅστις οἴεται θεοῦ ἔργον εἶναι, 
τοῦτον ἀνάγκη οἴεσθαι καὶ θεοὺς εἶναι.” καὶ ὡς Ἰφικράτης, 
ὅτι γενναιότατος ὁ βέλτιστος· καὶ γὰρ Ἁρµοδίῳ καὶ Ἀριστο- 
γείτονι οὐδὲν πρότερον ὑπῆρχεν γενναῖον πρὶν γενναῖόν τι 
πρᾶξαι. καὶ ὅτι συγγενέστερος αὐτός· “τὰ γοῦν ἔργα συγ- 
γενέστερά ἐστι τὰ ἐµὰ τοῖς Ἁρµοδίου καὶ Ἀριστογείτονος ἢ 
τὰ σά”. καὶ ὡς ἐν τῷ Ἀλεξάνδρῳ ὅτι πάντες ἂν ὁµολογή- 
σειαν τοὺς µὴ κοσµίους οὐχ ἑνὸς σώµατος ἀγαπᾶν ἀπόλαυσιν. 
καὶ δι' ὃ Σωκράτης οὐκ ἔφη βαδίζειν ὡς Ἀρχέλαον· ὕβριν 
γὰρ ἔφη εἶναι τὸ µὴ δύνασθαι ἀµύνασθαι ὁµοίως καὶ εὖ παθόν- 
τας ὥσπερ καὶ κακῶς. πάντες γὰρ οὗτοι ὁρισάµενοι καὶ λαβόν- 
τες τὸ τί ἐστι συλλογίζονται περὶ ὧν λέγουσιν. 
 ἄλλος ἐκ τοῦ ποσαχῶς, οἷον ἐν τοῖς Τοπικοῖς περὶ τοῦ 
ὀρθῶς.   
 ἄλλος ἐκ διαιρέσεως, οἷον εἰ πάντες τριῶν ἕνεκεν ἀδικοῦσιν 
(ἢ τοῦδε γὰρ ἕνεκα ἢ τοῦδε ἢ τοῦδε), καὶ διὰ µὲν τὰ δύο 
ἀδύνατον, διὰ δὲ τὸ τρίτον οὐδ' αὐτοί φασιν. 
 ἄλλος ἐξ ἐπαγωγῆς, οἷον ἐκ τῆς Πεπαρηθίας, ὅτι περὶ 
τῶν τέκνων αἱ γυναῖκες πανταχοῦ διορίζουσι τἀληθές· 
τοῦτο µὲν γὰρ Ἀθήνησι Μαντίᾳ τῷ ῥήτορι ἀµφισβητοῦντι 

πρὸς τὸν υἱὸν ἀπέφηνεν ἡ µήτηρ, τοῦτο δὲ Θήβησιν Ἰσµηνίου 
 
καὶ Στίλβωνος ἀµφισβητούντων ἡ ∆ωδωνὶς ἀπέδειξεν Ἰσµη- 
νίου τὸν υἱόν, καὶ διὰ τοῦτο Θετταλίσκον Ἰσµηνίου ἐνόµιζον. 
καὶ πάλιν ἐκ τοῦ Νόµου τοῦ Θεοδέκτου, “εἰ τοῖς κακῶς ἐπι- 
µεληθεῖσι τῶν ἀλλοτρίων ἵππων οὐ παραδιδόασι τοὺς οἰκείους, 
οὐδὲ τοῖς ἀνατρέψασι τὰς ἀλλοτρίας ναῦς <τὰς οἰκείας>, 
οὐκοῦν εἰ ὁµοίως ἐφ' ἁπάντων, καὶ τοῖς κακῶς φυλάξασι τὴν 
ἀλλοτρίαν οὐ χρηστέον ἐστὶν εἰς τὴν οἰκείαν σωτηρίαν”. καὶ 
ὡς Ἀλκιδάµας, ὅτι πάντες τοὺς σοφοὺς τιµῶσιν· “Πάριοι γοῦν 
Ἀρχίλοχον καίπερ βλάσφηµον ὄντα τετιµήκασι, καὶ Χῖοι 
Ὅµηρον οὐκ ὄντα πολίτην, καὶ Μυτιληναῖοι Σαπφῶ καίπερ 
γυναῖκα οὖσαν, καὶ Λακεδαιµόνιοι Χίλωνα καὶ τῶν γερόντων 
ἐποίησαν ἥκιστα φιλόλογοι ὄντες, καὶ Ἰταλιῶται Πυθαγόραν, 
καὶ Λαµψακηνοὶ Ἀναξαγόραν ξένον ὄντα ἔθαψαν καὶ τιµῶσι 
ἔτι καὶ νῦν, καὶ Ἀθηναῖοι τοῖς Σόλωνος νόµοις χρησάµενοι 
εὐδαιµόνησαν καὶ Λακεδαιµόνιοι τοῖς Λυκούργου, καὶ Θήβησιν 
ἅµα οἱ προστάται φιλόσοφοι ἐγένοντο καὶ εὐδαιµόνησεν ἡ 
πόλις”. 
 ἄλλος ἐκ κρίσεως περὶ τοῦ αὐτοῦ ἢ ὁµοίου ἢ ἐναντίου,   
µάλιστα µὲν εἰ πάντες καὶ ἀεί, εἰ δὲ µή, ἀλλ' οἵ γε πλεῖστοι, 

ἢ σοφοὶ ἢ πάντες ἢ οἱ πλεῖστοι, ἢ ἀγαθοί, ἢ εἰ αὐτοὶ οἱ 
κρίνοντες, ἢ οὓς ἀποδέχονται οἱ κρίνοντες, ἢ οἷς µὴ οἷόν τε 
ἐναντίον κρίνειν, οἷον τοῖς κυρίοις, ἢ οἷς µὴ καλὸν ἐναντίον 
κρίνειν, οἷον θεοῖς ἢ πατρὶ ἢ διδασκάλοις, ὥσπερ ὃ εἰς 
Μιξιδηµίδην εἶπεν Αὐτοκλῆς, [εἰ] ταῖς µὲν σεµναῖς θεαῖς 
καλῶς εἶχεν ἐν Ἀρείῳ πάγῳ δοῦναι τὰ δίκαια, Μιξιδηµίδῃ 
δ' οὔ. ἢ ὥσπερ Σαπφώ, ὅτι τὸ ἀποθνῄσκειν κακόν· οἱ θεοὶ 
γὰρ οὕτω κεκρίκασιν· ἀπέθνησκον γὰρ ἄν. ἢ ὥσπερ Ἀρί- 
στιππος πρὸς Πλάτωνα ἐπαγγελτικώτερόν τι εἰπόντα, ὡς ᾤετο· 
“ἀλλὰ µὴν ὅ γ' ἑταῖρος ἡµῶν”, ἔφη, “οὐθὲν τοιοῦτον”, λέγων 
τὸν Σωκράτη, καὶ Ἡγησίπολις ἐν ∆ελφοῖς ἠρώτα τὸν θεόν, 
πρότερον κεχρηµένος Ὀλυµπίασιν, εἰ αὐτῷ τὰ αὐτὰ δοκεῖ 
ἅπερ τῷ πατρί, ὡς αἰσχρὸν ὂν τἀναντία εἰπεῖν, καὶ περὶ τῆς 
Ἑλένης ὡς Ἰσοκράτης ἔγραψεν ὅτι σπουδαία, εἴπερ Θησεὺς 
ἔκρινεν, καὶ περὶ Ἀλεξάνδρου, ὅτι αἱ θεαὶ προέκριναν, καὶ 
περὶ Εὐαγόρου, ὅτι σπουδαῖος, ὥσπερ Ἰσοκράτης φησίν· 
“Κόνων γοῦν δυστυχήσας, πάντας τοὺς ἄλλους παραλιπών, 
ὡς Εὐαγόραν ἦλθεν”. 
 ἄλλος ἐκ τῶν µερῶν, ὥσπερ ἐν τοῖς Τοπικοῖς ποία κίνησις 
ἡ ψυχή· ἥδε γὰρ ἢ ἥδε. παράδειγµα ἐκ τοῦ Σωκράτους 
τοῦ Θεοδέκτου· “εἰς ποῖον ἱερὸν ἠσέβηκεν; τίνας θεῶν οὐ 

τετίµηκεν ὧν ἡ πόλις νοµίζει;”   
 ἄλλος, ἐπειδὴ ἐπὶ τῶν πλείστων συµβαίνει ὥστε ἕπεσθαί 
τι τῷ αὐτῷ ἀγαθὸν καὶ κακόν, ἐκ τοῦ ἀκολουθοῦντος 
προτρέπειν ἢ ἀποτρέπειν, καὶ κατηγορεῖν ἢ ἀπολογεῖσθαι, 
καὶ ἐπαινεῖν ἢ ψέγειν, οἷον “τῇ παιδεύσει τὸ φθονεῖσθαι ἀκο- 
λουθεῖ κακὸν <ὄν>, τὸ δὲ σοφὸν εἶναι ἀγαθόν· οὐ τοίνυν δεῖ 
παιδεύεσθαι, φθονεῖσθαι γὰρ οὐ δεῖ· δεῖ µὲν οὖν παιδεύεσθαι, 
σοφὸν γὰρ εἶναι δεῖ”. ὁ τόπος οὗτός ἐστιν ἡ Καλλίππου τέχνη, 
προσλαβοῦσα τὸ δυνατὸν καὶ τἆλλα ὡς εἴρηται. 
 ἄλλος, ὅταν περὶ δυοῖν καὶ ἀντικειµένοιν ἢ προτρέπειν 
ἢ ἀποτρέπειν δέῃ, [καὶ] τῷ πρότερον εἰρηµένῳ τρόπῳ ἐπ' 
ἀµφοῖν χρῆσθαι. διαφέρει δέ, ὅτι ἐκεῖ µὲν τὰ τυχόντα 
ἀντιτίθεται, ἐνταῦθα δὲ τἀναντία· οἷον ἱέρεια οὐκ εἴα τὸν 
υἱὸν δηµηγορεῖν· “ἐὰν µὲν γάρ”, ἔφη, “τὰ δίκαια λέγῃς, οἱ 
ἄνθρωποί σε µισήσουσιν, ἐὰν δὲ τὰ ἄδικα, οἱ θεοί· δεῖ µὲν 
οὖν δηµηγορεῖν· ἐὰν µὲν γὰρ τὰ δίκαια λέγῃς, οἱ θεοί σε 
φιλήσουσιν, ἐὰν δὲ τὰ ἄδικα, οἱ ἄνθρωποι”. τοῦτο δ' ἐστὶ ταὐτὸ 
τῷ λεγοµένῳ, τὸ ἕλος πρίασθαι καὶ τοὺς ἅλας· καὶ ἡ βλαίσωσις 
τοῦτο ἐστίν, ὅταν δυοῖν ἐναντίοιν ἑκατέρῳ ἀγαθὸν καὶ κακὸν 
ἕπηται, ἐναντία ἑκάτερα ἑκατέροις. 
 ἄλλος, ἐπειδὴ οὐ ταὐτὰ φανερῶς ἐπαινοῦσι καὶ ἀφανῶς, 

ἀλλὰ φανερῶς µὲν τὰ δίκαια καὶ τὰ καλὰ ἐπαινοῦσι µάλιστα, 
ἰδίᾳ δὲ τὰ συµφέροντα µᾶλλον βούλονται, ἐκ τούτων πειρᾶσθαι 
συνάγειν θάτερον· τῶν γὰρ παραδόξων οὗτος ὁ τόπος κυριώ- 
τατός ἐστιν.   
 ἄλλος ἐκ τοῦ ἀνάλογον ταῦτα συµβαίνειν, οἷον ὁ Ἰφικράτης, 
τὸν υἱὸν αὐτοῦ, νεώτερον ὄντα τῆς ἡλικίας, ὅτι µέγας ἦν 
λειτουργεῖν ἀναγκαζόντων, εἶπεν ὅτι εἰ τοὺς µεγάλους 
τῶν παίδων ἄνδρας νοµίζουσι, τοὺς µικροὺς τῶν ἀνδρῶν 
παῖδας εἶναι ψηφιοῦνται, καὶ Θεοδέκτης ἐν τῷ Νόµῳ, ὅτι 
“πολίτας µὲν ποιεῖσθε τοὺς µισθοφόρους, οἷον Στράβακα καὶ 
Χαρίδηµον, διὰ τὴν ἐπιείκειαν· φυγάδας δ' οὐ ποιήσεσθε 
τοὺς ἐν τοῖς µισθοφόροις ἀνήκεστα διαπεπραγµένους;” 
 ἄλλος ἐκ τοῦ τὸ συµβαῖνον ἐὰν ᾖ ταὐτόν, ὅτι καὶ ἐξ ὧν 
συµβαίνει ταὐτά· οἷον Ξενοφάνης ἔλεγεν ὅτι ὁµοίως ἀσε- 
βοῦσιν οἱ γενέσθαι φάσκοντες τοὺς θεοὺς τοῖς ἀποθανεῖν 
λέγουσιν· ἀµφοτέρως γὰρ συµβαίνει µὴ εἶναι τοὺς θεούς 
ποτε. καὶ ὅλως δὲ τὸ συµβαῖνον ἐξ ἑκάστου λαµβάνειν 
ὡς τὸ αὐτὸ ἀεί· “µέλλετε δὲ κρίνειν οὐ περὶ Ἰσοκράτους 
ἀλλὰ περὶ ἐπιτηδεύµατος, εἰ χρὴ φιλοσοφεῖν”. καὶ ὅτι τὸ 
διδόναι γῆν καὶ ὕδωρ δουλεύειν ἐστίν, καὶ τὸ µετέχειν τῆς 
κοινῆς εἰρήνης ποιεῖν τὸ προσταττόµενον. ληπτέον δ' ὁπό- 

τερον ἂν ᾖ χρήσιµον. 
 ἄλλος ἐκ τοῦ µὴ ταὐτὸ ἀεὶ αἱρεῖσθαι ὕστερον καὶ πρότερον, 
ἀλλ' ἀνάπαλιν, οἷον τόδε τὸ ἐνθύµηµα, “ἦ φεύγοντες µὲν 
ἐµαχόµεθα ὅπως κατέλθωµεν, κατελθόντες δὲ φευξόµεθα 
ὅπως µὴ µαχώµεθα;” ὁτὲ µὲν γὰρ τὸ µένειν ἀντὶ τοῦ µάχεσθαι 
ᾑροῦντο, ὁτὲ δὲ τὸ µὴ µάχεσθαι ἀντὶ τοῦ µὴ µένειν. 
 ἄλλος τὸ οὗ ἕνεκ' ἂν εἴη ἢ γένοιτο, τούτου ἕνεκα φάναι   
εἶναι ἢ γεγενῆσθαι, οἷον εἰ δοίη [ἄν] τίς τινι ἵν' ἀφελόµενος 
λυπήσῃ, ὅθεν καὶ τοῦτ' εἴρηται, 
       
     πολλοῖς ὁ δαίµων οὐ κατ' εὔνοιαν φέρων 
     µεγάλα δίδωσιν εὐτυχήµατ', ἀλλ' ἵνα 
     τὰς συµφορὰς λάβωσιν ἐπιφανεστέρας. 
       
καὶ τὸ ἐκ τοῦ Μελεάγρου τοῦ Ἀντιφῶντος, 
       
     οὐχ ὡς κτάνωσι θῆρ', ὅπως δὲ µάρτυρες 
     ἀρετῆς γένωνται Μελεάγρῳ πρὸς Ἑλλάδα. 
       
καὶ τὸ ἐκ τοῦ Αἴαντος τοῦ Θεοδέκτου, ὅτι ὁ ∆ιοµήδης προ- 
είλετο Ὀδυσσέα οὐ τιµῶν, ἀλλ' ἵνα ἥττων ᾖ ὁ ἀκολουθῶν· 

ἐνδέχεται γὰρ τούτου ἕνεκα ποιῆσαι. 



 ἄλλος, κοινὸς καὶ τοῖς ἀµφισβητοῦσιν καὶ τοῖς συµ- 
βουλεύουσι, σκοπεῖν τὰ προτρέποντα καὶ ἀποτρέποντα, 
καὶ ὧν ἕνεκα καὶ πράττουσι καὶ φεύγουσιν· ταῦτα γάρ 
ἐστιν ἃ ἐὰν µὲν ὑπάρχῃ δεῖ πράττειν, ἐὰν δὲ µὴ ὑπάρχῃ, 
µὴ πράττειν, οἷον, εἰ δυνατὸν καὶ ῥᾴδιον καὶ ὠφέλιµον ἢ αὐτῷ 
ἢ φίλοις ἢ βλαβερὸν ἐχθροῖς, κἂν ᾖ ἐπιζήµιον, εἰ ἐλάττων ἡ 
ζηµία τοῦ πράγµατος, καὶ προτρέπονται [δ'] ἐκ τούτων καὶ 
ἀποτρέπονται ἐκ τῶν ἐναντίων. ἐκ δὲ τῶν αὐτῶν τούτων καὶ 
κατηγοροῦσι καὶ ἀπολογοῦνται· ἐκ µὲν τῶν ἀποτρεπόντων 
ἀπολογοῦνται, ἐκ δὲ τῶν προτρεπόντων κατηγοροῦσιν. ἔστι 
δ' ὁ τόπος οὗτος ὅλη τέχνη ἥ τε Παµφίλου καὶ ἡ Καλλίππου. 
 ἄλλος ἐκ τῶν δοκούντων µὲν γίγνεσθαι ἀπίστων δέ, ὅτι 
οὐκ ἂν ἔδοξαν, εἰ µὴ ἦν ἢ ἐγγὺς ἦν. καὶ ὅτι µᾶλλον· ἢ γὰρ 
τὰ ὄντα ἢ τὰ εἰκότα ὑπολαµβάνουσιν· εἰ οὖν ἄπιστον καὶ 
µὴ εἰκός, ἀληθὲς ἂν εἴη· οὐ γὰρ διά γε τὸ εἰκὸς καὶ πιθανὸν 
δοκεῖ οὕτως· οἷον Ἀνδροκλῆς ἔλεγεν ὁ Πιτθεὺς κατηγορῶν   
τοῦ νόµου, ἐπεὶ ἐθορύβησαν αὐτῷ εἰπόντι, “δέονται οἱ 
νόµοι νόµου τοῦ διορθώσοντος, καὶ γὰρ οἱ ἰχθύες ἁλός, 
καίτοι οὐκ εἰκὸς οὐδὲ πιθανὸν ἐν ἅλµῃ τρεφοµένους δεῖσθαι 
ἁλός, καὶ τὰ στέµφυλα ἐλαίου, καίτοι ἄπιστον, ἐξ ὧν ἔλαιον 

γίγνεται, ταῦτα δεῖσθαι ἐλαίου”. 
 
 ἄλλος ἐλεγκτικός, τὸ τὰ ἀνοµολογούµενα σκοπεῖν, εἴ τι 
ἀνοµολογούµενον ἐκ τόπων καὶ χρόνων καὶ πράξεων καὶ 
λόγων, χωρὶς µὲν ἐπὶ τοῦ ἀµφισβητοῦντος, οἷον “καὶ φησὶ 
µὲν φιλεῖν ὑµᾶς, συνώµοσεν δὲ τοῖς τριάκοντα”, χωρὶς δ' 
ἐπ' αὐτοῦ, “καὶ φησὶ µὲν εἶναί µε φιλόδικον, οὐκ ἔχει δὲ 
ἀποδεῖξαι δεδικασµένον οὐδεµίαν δίκην”, χωρὶς δ' ἐπ' αὐτοῦ 
καὶ τοῦ ἀµφισβητοῦντος, “καὶ οὗτος µὲν οὐ δεδάνεικε πώποτε 
οὐδέν, ἐγὼ δὲ καὶ πολλοὺς λέλυµαι ὑµῶν”. 
 ἄλλος τοῖς προδιαβεβληµένοις καὶ ἀνθρώποις καὶ πρά- 
γµασιν, ἢ δοκοῦσι, τὸ λέγειν τὴν αἰτίαν τοῦ παραδόξου· 
ἔστιν γάρ τι δι' ὃ φαίνεται· οἷον, ὑποβεβληµένης τινὸς τὸν 
αὑτῆς υἱόν, διὰ τὸ ἀσπάζεσθαι ἐδόκει συνεῖναι τῷ µειρακίῳ, 
λεχθέντος δὲ τοῦ αἰτίου ἐλύθη ἡ διαβολή· καὶ οἷον ἐν τῷ Αἴαντι 
τῷ Θεοδέκτου Ὀδυσσεὺς λέγει πρὸς τὸν Αἴαντα διότι ἀνδρει- 
ότερος ὢν τοῦ Αἴαντος οὐ δοκεῖ. 
 ἄλλος ἀπὸ τοῦ αἰτίου, ἄν τε ὑπάρχῃ, ὅτι ἔστι, κἂν µὴ 
ὑπάρχῃ, ὅτι οὐκ ἔστιν· ἅµα γὰρ τὸ αἴτιον καὶ οὗ αἴτιον, 
καὶ ἄνευ αἰτίου οὐθὲν ἔστιν, οἷον Λεωδάµας ἀπολογούµενος 
ἔλεγε, κατηγορήσαντος Θρασυβούλου ὅτι ἦν στηλίτης γεγονὼς 

ἐν τῇ ἀκροπόλει, ἀλλ' ἐκκέκοπται ἐπὶ τῶν τριάκοντα· οὐκ   
ἐνδέχεσθαι ἔφη· µᾶλλον γὰρ ἂν πιστεύειν αὑτῷ τοὺς τριάκοντα 



ἐγγεγραµµένης τῆς ἔχθρας πρὸς τὸν δῆµον. 
 ἄλλος, εἰ ἐνεδέχετο βέλτιον ἄλλως, ἢ ἐνδέχεται, ὧν ἢ 
συµβουλεύει ἢ πράττει ἢ πέπραχε σκοπεῖν· φανερὸν γὰρ ὅτι, 
εἰ [µὴ] οὕτως ἔχει, οὐ πέπραχεν· οὐδεὶς γὰρ ἑκὼν τὰ φαῦλα 
καὶ γιγνώσκων προαιρεῖται. ἔστιν δὲ τοῦτο ψεῦδος· πολλάκις 
γὰρ ὕστερον γίγνεται δῆλον πῶς ἦν πρᾶξαι βέλτιον, πρότερον 
δὲ ἄδηλον. 
 ἄλλος, ὅταν τι ἐναντίον µέλλῃ πράττεσθαι τοῖς πεπραγµένοις, 
ἅµα σκοπεῖν, οἷον Ξενοφάνης Ἐλεάταις ἐρωτῶσιν εἰ θύωσι 
τῇ Λευκοθέᾳ καὶ θρηνῶσιν ἢ µή, συνεβούλευεν, εἰ µὲν θεὸν 
ὑπολαµβάνουσιν, µὴ θρηνεῖν, εἰ δ' ἄνθρωπον, µὴ θύειν. 
 ἄλλος τόπος τὸ ἐκ τῶν ἁµαρτηθέντων κατηγορεῖν ἢ ἀπο- 
λογεῖσθαι, οἷον ἐν τῇ Καρκίνου Μηδείᾳ οἱ µὲν κατηγοροῦσιν 
ὅτι τοὺς παῖδας ἀπέκτεινεν, οὐ φαίνεσθαι γοῦν αὐτούς 
(ἥµαρτε γὰρ ἡ Μήδεια περὶ τὴν ἀποστολὴν τῶν παίδων), 
ἡ δ' ἀπολογεῖται ὅτι οὐ [ἂν] τοὺς παῖδας ἀλλὰ τὸν Ἰάσονα 
ἂν ἀπέκτεινεν· τοῦτο γὰρ ἥµαρτεν ἂν µὴ ποιήσασα, εἴπερ 
καὶ θάτερον ἐποίησεν. ἔστι δ' ὁ τόπος οὗτος τοῦ ἐνθυµήµατος 
καὶ τὸ εἶδος ὅλη ἡ πρότερον Θεοδώρου τέχνη. 
 
Bekker page 1400b, line 17 
 
 ἄλλος ἀπὸ τοῦ ὀνόµατος, οἷον ὡς ὁ Σοφοκλῆς 
       
     σαφῶς σιδήρῳ καὶ φοροῦσα τοὔνοµα, 
       
καὶ ὡς ἐν τοῖς τῶν θεῶν ἐπαίνοις εἰώθασι λέγειν, καὶ ὡς 
Κόνων Θρασύβουλον θρασύβουλον ἐκάλει, καὶ Ἡρόδικος Θρασύ-   
µαχον “ἀεὶ θρασύµαχος εἶ”, καὶ Πῶλον “ἀεὶ σὺ πῶλος εἶ”, 
καὶ ∆ράκοντα τὸν νοµοθέτην, ὅτι οὐκ [ἂν] ἀνθρώπου οἱ νόµοι 
ἀλλὰ δράκοντος (χαλεποὶ γάρ)· καὶ ὡς ἡ Εὐριπίδου Ἑκάβη εἰς 
τὴν Ἀφροδίτην “καὶ τοὔνοµ' ὀρθῶς ἀφροσύνης ἄρχει θεᾶς”, 
καὶ ὡς Χαιρήµων Πενθεὺς ἐσοµένης συµφορᾶς ἐπώνυµος. 
 εὐδοκιµεῖ δὲ µᾶλλον τῶν ἐνθυµηµάτων τὰ ἐλεγκτικὰ τῶν 
ἀποδεικτικῶν διὰ τὸ συναγωγὴν µὲν ἐναντίων εἶναι ἐν µικρῷ 
τὸ ἐλεγκτικὸν ἐνθύµηµα, παρ' ἄλληλα δὲ φανερὰ εἶναι τῷ 
ἀκροατῇ µᾶλλον. πάντων δὲ καὶ τῶν ἐλεγκτικῶν καὶ τῶν 
δεικτικῶν συλλογισµῶν θορυβεῖται µάλιστα τὰ τοιαῦτα ὅσα 
ἀρχόµενα προορῶσι µὴ ἐπιπολῆς εἶναι (ἅµα γὰρ καὶ αὐτοὶ ἐφ' 
αὑτοῖς χαίρουσι προαισθανόµενοι), καὶ ὅσων τοσοῦτον ὑστε- 
ρίζουσιν ὥσθ' ἅµα εἰρηµένων γνωρίζειν. 
 Ἐπεὶ δ' ἐνδέχεται τὸν µὲν εἶναι συλλογισµόν, τὸν δὲ µὴ 
εἶναι µὲν φαίνεσθαι δέ, ἀνάγκη καὶ ἐνθύµηµα τὸ µὲν εἶναι, τὸ 

δὲ µὴ εἶναι ἐνθύµηµα φαίνεσθαι δέ, ἐπείπερ τὸ ἐνθύµηµα συλ- 
λογισµός τις. τόποι δ' εἰσὶ τῶν φαινοµένων ἐνθυµηµάτων 
εἷς µὲν ὁ παρὰ τὴν λέξιν, καὶ τούτου ἓν µὲν µέρος, ὥσπερ 



ἐν τοῖς διαλεκτικοῖς, τὸ µὴ συλλογισάµενον συµπερα- 
σµατικῶς τὸ τελευταῖον εἰπεῖν, “οὐκ ἄρα τὸ καὶ τό, ἀνάγκη 
ἄρα τὸ καὶ τό”, ἐν τοῖς ἐνθυµήµασι τὸ συνεστραµµένως καὶ 
ἀντικειµένως εἰπεῖν φαίνεται ἐνθύµηµα (ἡ γὰρ τοιαύτη 
λέξις χώρα ἐστὶν ἐνθυµήµατος)· καὶ ἔοικε τὸ τοιοῦτον εἶναι 
παρὰ τὸ σχῆµα τῆς λέξεως. ἔστι δὲ εἰς τὸ τῇ λέξει συλ- 
λογιστικῶς λέγειν χρήσιµον τὸ συλλογισµῶν πολλῶν κεφάλαια 
λέγειν, ὅτι τοὺς µὲν ἔσωσε, τοῖς δ' ἑτέροις ἐτιµώρησε, τοὺς   
δ' Ἕλληνας ἠλευθέρωσε· ἕκαστον µὲν γὰρ τούτων ἐξ ἄλλων 
ἀπεδείχθη, συντεθέντων δὲ φαίνεται καὶ ἐκ τούτων τι γίγνε- 
σθαι. 
  ἓν δὲ τὸ παρὰ τὴν ὁµωνυµίαν, τὸ φάναι σπου- 
δαῖον εἶναι µῦν, ἀφ' οὗ γ' ἐστὶν ἡ τιµιωτάτη πασῶν τελετή· 
τὰ γὰρ µυστήρια πασῶν τιµιωτάτη τελετή. ἢ εἴ τις κύνα 
ἐγκωµιάζων τὸν ἐν τῷ οὐρανῷ συµπαραλαµβάνοι, ἢ τὸν Πᾶνα, 
ὅτι Πίνδαρος ἔφησεν 
       
   ὦ µάκαρ, ὅν τε µεγάλας θεοῦ κύνα παντοδαπὸν 

   καλέουσιν Ὀλύµπιοι, 
       
ἢ ὅτι τὸ µηδένα εἶναι κύν' ἀτιµότατόν ἐστιν, ὥστε τὸ κύνα 
δῆλον ὅτι τίµιον. καὶ τὸ κοινωνικὸν φάναι τὸν Ἑρµῆν εἶναι 
µάλιστα τῶν θεῶν· µόνος γὰρ καλεῖται κοινὸς Ἑρµῆς. καὶ τὸ 
τὸν λόγον εἶναι σπουδαιότατον, ὅτι οἱ ἀγαθοὶ ἄνδρες οὐ χρηµά- 
των ἀλλὰ λόγου εἰσὶν ἄξιοι· τὸ γὰρ λόγου ἄξιον οὐχ ἁπλῶς 
λέγεται. ἄλλος τὸ <τὸ> διῃρηµένον συντιθέντα λέγειν ἢ 
τὸ συγκείµενον διαιροῦντα· ἐπεὶ γὰρ ταὐτὸν δοκεῖ εἶναι 
οὐκ ὂν ταὐτὸ πολλάκις, ὁπότερον χρησιµώτερον, τοῦτο δεῖ 
ποιεῖν. ἔστι δὲ τοῦτο Εὐθυδήµου λόγος, οἷον τὸ εἰδέναι 
ὅτι τριήρης ἐµ Πειραεῖ ἐστίν· ἕκαστον γὰρ οἶδεν. καὶ τὸν τὰ 
στοιχεῖα ἐπιστάµενον ὅτι τὸ ἔπος οἶδεν· τὸ γὰρ ἔπος τὸ αὐτό 
ἐστιν. καὶ ἐπεὶ τὸ δὶς τοσοῦτον νοσῶδες, µηδὲ τὸ ἓν φάναι 
ὑγιεινὸν εἶναι· ἄτοπον γὰρ εἰ τὰ δύο ἀγαθὰ ἓν κακόν ἐστιν. 
οὕτω µὲν οὖν ἐλεγκτικόν, ὧδε δὲ δεικτικόν· οὐ γάρ ἐστιν ἓν 
ἀγαθὸν δύο κακά· ὅλος δὲ ὁ τόπος παραλογιστικός. πάλιν τὸ 
Πολυκράτους εἰς Θρασύβουλον, ὅτι τριάκοντα τυράννους   
κατέλυσε· συντίθησι γάρ. ἢ τὸ ἐν τῷ Ὀρέστῃ τῷ Θεοδέκτου· 
ἐκ διαιρέσεως γάρ ἐστιν· 

      δίκαιόν ἐστιν, ἥτις ἂν κτείνῃ πόσιν, 
       
ἀποθνῄσκειν ταύτην, καὶ τῷ πατρί γε τιµωρεῖν τὸν υἱόν, 
οὐκοῦν καὶ ταῦτα ἃ πέπρακται· συντεθέντα γὰρ ἴσως οὐκέτι 
δίκαιον. εἴη δ' ἂν καὶ παρὰ τὴν ἔλλειψιν· ἀφαιρεῖ γὰρ τὸ ὑπὸ 



τίνος. 
   ἄλλος δὲ τόπος τὸ δεινώσει κατασκευάζειν ἢ ἀνασκευά- 
ζειν· τοῦτο δ' ἐστὶν ὅταν, µὴ δείξας ὅτι ἐποίησεν <µηδ' ὅτι 
οὐκ ἐποίησεν>, αὐξήσῃ τὸ πρᾶγµα· ποιεῖ γὰρ φαίνεσθαι ἢ ὡς οὐ 
πεποίηκεν, ὅταν ὁ τὴν αἰτίαν ἔχων αὔξῃ, ἢ ὡς πεποίηκεν, 
ὅταν ὁ κατηγορῶν αὐξῇ. οὔκουν ἐστὶν ἐνθύµηµα· παρα- 
λογίζεται γὰρ ὁ ἀκροατὴς ὅτι ἐποίησεν ἢ οὐκ ἐποίησεν, οὐ 
δεδειγµένου. 
      ἄλλος τὸ ἐκ σηµείου· ἀσυλλόγιστον γὰρ 
καὶ τοῦτο· οἷον εἴ τις λέγοι “ταῖς πόλεσι συµφέρουσιν οἱ 
ἐρῶντες· ὁ γὰρ Ἁρµοδίου καὶ Ἀριστογείτονος ἔρως κατέλυσε 
τὸν τύραννον Ἵππαρχον”, ἢ εἴ τις λέγοι ὅτι κλέπτης ∆ιονύ- 
σιος· πονηρὸς γάρ· ἀσυλλόγιστον γὰρ δὴ τοῦτο· οὐ γὰρ πᾶς 
πονηρὸς κλέπτης, ἀλλὰ κλέπτης πᾶς πονηρός. 
                         ἄλλος 
διὰ τὸ συµβεβηκός, οἷον ὃ λέγει Πολυκράτης εἰς τοὺς µῦς, 

ὅτι ἐβοήθησαν διατραγόντες τὰς νευράς· ἢ εἴ τις φαίη τὸ 
ἐπὶ δεῖπνον κληθῆναι τιµιώτατον· διὰ γὰρ τὸ µὴ κληθῆναι 
ὁ Ἀχιλλεὺς ἐµήνισε τοῖς Ἀχαιοῖς ἐν Τενέδῳ· ὁ δ' ὡς ἀτι- 
µαζόµενος ἐµήνισεν, συνέβη δὲ τοῦτο διὰ τὸ µὴ κληθῆναι.   
 ἄλλος τὸ παρὰ τὸ ἑπόµενον, οἷον ἐν τῷ Ἀλεξάνδρῳ, ὅτι 
 
µεγαλόψυχος· ὑπεριδὼν γὰρ τὴν πολλῶν ὁµιλίαν ἐν τῇ Ἴδῃ 
διέτριβεν καθ' αὑτόν· ὅτι γὰρ οἱ µεγαλόψυχοι τοιοῦτοι, καὶ 
οὗτος µεγαλόψυχος δόξειεν ἄν. καὶ ἐπεὶ καλλωπιστὴς καὶ 
νύκτωρ πλανᾶται, µοιχός· τοιοῦτοι γάρ. ὅµοιον δὲ καὶ ὅτι 
ἐν τοῖς ἱεροῖς οἱ πτωχοὶ καὶ ᾄδουσι καὶ ὀρχοῦνται, καὶ 
ὅτι τοῖς φυγάσιν ἔξεστιν οἰκεῖν ὅπου ἂν θέλωσιν· ὅτι γὰρ 
τοῖς δοκοῦσιν εὐδαιµονεῖν ὑπάρχει ταῦτα, καὶ οἷς ταῦτα 
ὑπάρχει δόξαιεν ἂν εὐδαιµονεῖν, διαφέρει δὲ τῷ πῶς· 
διὸ καὶ εἰς τὴν ἔλλειψιν ἐµπίπτει. 
                    ἄλλος παρὰ τὸ 
ἀναίτιον ὡς αἴτιον, οἷον τῷ ἅµα ἢ µετὰ τοῦτο γεγονέναι· 
τὸ γὰρ µετὰ τοῦτο ὡς διὰ τοῦτο λαµβάνουσιν, καὶ µάλιστα 
οἱ ἐν ταῖς πολιτείαις, οἷον ὡς ὁ ∆ηµάδης τὴν ∆ηµοσθένους 
πολιτείαν πάντων τῶν κακῶν αἰτίαν· µετ' ἐκείνην γὰρ συνέβη 
ὁ πόλεµος. 

     ἄλλος παρὰ τὴν ἔλλειψιν τοῦ πότε καὶ πῶς, 
οἷον ὅτι δικαίως Ἀλέξανδρος ἔλαβε τὴν Ἑλένην· αἵρεσις γὰρ 
αὐτῇ ἐδόθη παρὰ τοῦ πατρός. οὐ γὰρ ἀεὶ ἴσως, ἀλλὰ τὸ 
πρῶτον· καὶ γὰρ ὁ πατὴρ µέχρι τούτου κύριος. ἢ εἴ τις φαίη 
τὸ τύπτειν τοὺς ἐλευθέρους ὕβριν εἶναι· οὐ γὰρ πάντως, 
ἀλλ' ὅταν ἄρχῃ χειρῶν ἀδίκων. 



               ἔτι ὥσπερ ἐν τοῖς ἐριστικοῖς 
παρὰ τὸ ἁπλῶς καὶ µὴ ἁπλῶς, ἀλλὰ τί, γίγνεται φαινόµενος 
συλλογισµός, οἷον ἐν µὲν τοῖς διαλεκτικοῖς ὅτι ἔστι τὸ µὴ ὄν 
[ὄν], ἔστι γὰρ τὸ µὴ ὂν µὴ ὄν, καὶ ὅτι ἐπιστητὸν τὸ ἄγνωστον, 
ἔστιν γὰρ ἐπιστητὸν τὸ ἄγνωστον ὅτι ἄγνωστον, οὕτως καὶ   
ἐν τοῖς ῥητορικοῖς ἐστιν φαινόµενον ἐνθύµηµα παρὰ τὸ µὴ 
ἁπλῶς εἰκὸς ἀλλὰ τὶ εἰκός. ἔστιν δὲ τοῦτο οὐ καθόλου, ὥσπερ 
καὶ Ἀγάθων λέγει 
       
     τάχ' ἄν τις εἰκὸς αὐτὸ τοῦτ' εἶναι λέγοι, 
     βροτοῖσι πολλὰ τυγχάνειν οὐκ εἰκότα. 
       
γίγνεται γὰρ τὸ παρὰ τὸ εἰκός, ὥστε εἰκὸς καὶ τὸ παρὰ τὸ 
εἰκός, εἰ δὲ τοῦτο, ἔσται τὸ µὴ εἰκὸς εἰκός. ἀλλ' οὐχ ἁπλῶς, 
ἀλλ' ὥσπερ καὶ ἐπὶ τῶν ἐριστικῶν τὸ κατὰ τί καὶ πρὸς τί καὶ 

πῇ οὐ προστιθέµενα ποιεῖ τὴν συκοφαντίαν, καὶ ἐνταῦθα παρὰ 
τὸ εἰκὸς εἶναι µὴ ἁπλῶς ἀλλὰ τὶ εἰκός. ἔστι δ' ἐκ τούτου τοῦ 
τόπου ἡ Κόρακος τέχνη συγκειµένη· “ἄν τε γὰρ µὴ ἔνοχος ᾖ τῇ 
αἰτίᾳ, οἷον ἀσθενὴς ὢν αἰκίας φεύγει (οὐ γὰρ εἰκός), κἂν ἔνοχος 
ᾖ, οἷον ἰσχυρὸς ὤν (οὐ γὰρ εἰκός, ὅτι εἰκὸς ἔµελλε δόξειν)“. 
ὁµοίως δὲ καὶ ἐπὶ τῶν ἄλλων· ἢ γὰρ ἔνοχον ἀνάγκη ἢ µὴ 
ἔνοχον εἶναι τῇ αἰτίᾳ· φαίνεται µὲν οὖν ἀµφότερα εἰκότα, 
ἔστι δὲ τὸ µὲν εἰκός, τὸ δὲ οὐχ ἁπλῶς ἀλλ' ὥσπερ εἴρηται· 
καὶ τὸ τὸν ἥττω δὲ λόγον κρείττω ποιεῖν τοῦτ' ἔστιν. καὶ 
ἐντεῦθεν δικαίως ἐδυσχέραινον οἱ ἄνθρωποι τὸ Πρωταγόρου 
ἐπάγγελµα· ψεῦδός τε γάρ ἐστιν, καὶ οὐκ ἀληθὲς ἀλλὰ φαινό- 
µενον εἰκός, καὶ ἐν οὐδεµιᾷ τέχνῃ ἀλλ' <ἢ> ἐν ῥητορικῇ καὶ 
ἐριστικῇ. 
 Καὶ περὶ µὲν ἐνθυµηµάτων, καὶ τῶν ὄντων καὶ τῶν φαινο- 
µένων, εἴρηται, περὶ δὲ λύσεως ἐχόµενόν ἐστιν τῶν εἰρηµένων 
εἰπεῖν. ἔστιν δὲ λύειν ἢ ἀντισυλλογισάµενον ἢ ἔνστασιν ἐνεγ- 
κόντα. τὸ µὲν οὖν ἀντισυλλογίζεσθαι δῆλον ὅτι ἐκ τῶν αὐτῶν   
τόπων ἐνδέχεται ποιεῖν· οἱ µὲν γὰρ συλλογισµοὶ ἐκ τῶν ἐν- 
δόξων, δοκοῦντα δὲ πολλὰ ἐναντία ἀλλήλοις ἐστίν· αἱ δ' ἐνστά- 
σεις φέρονται καθάπερ καὶ ἐν τοῖς Τοπικοῖς, τετραχῶς· ἢ γὰρ 
ἐξ ἑαυτοῦ ἢ ἐκ τοῦ ὁµοίου ἢ ἐκ τοῦ ἐναντίου ἢ ἐκ τῶν κεκρι- 

µένων. 
   λέγω δὲ ἀφ' ἑαυτοῦ µέν, οἷον εἰ περὶ ἔρωτος εἴη 
τὸ ἐνθύµηµα ὡς σπουδαῖος, ἡ ἔνστασις διχῶς· ἢ γὰρ καθόλου 
εἰπόντα ὅτι πᾶσα ἔνδεια πονηρόν, ἢ κατὰ µέρος ὅτι οὐκ ἂν 
ἐλέγετο Καύνιος ἔρως, εἰ µὴ ἦσαν καὶ πονηροὶ ἔρωτες. 
                          ἀπὸ 
δὲ τοῦ ἐναντίου ἔνστασις φέρεται, οἷον, εἰ τὸ ἐνθύµηµα ἦν 



ὅτι ὁ ἀγαθὸς ἀνὴρ πάντας τοὺς φίλους εὖ ποιεῖ, <ὅτι> ἀλλ' 
οὐδ' ὁ µοχθηρὸς κακῶς. 
            ἀπὸ δὲ τοῦ ὁµοίου, οἷον, εἰ ἦν 
τὸ ἐνθύµηµα ὅτι οἱ κακῶς πεπονθότες ἀεὶ µισοῦσιν, ὅτι 
ἀλλ' οὐδ' οἱ εὖ πεπονθότες ἀεὶ φιλοῦσιν. 
                     αἱ δὲ κρίσεις 
αἱ ἀπὸ τῶν γνωρίµων ἀνδρῶν, οἷον εἴ τις ἐνθύµηµα εἶπεν 
ὅτι τοῖς µεθύουσι δεῖ συγγνώµην ἔχειν, ἀγνοοῦντες γὰρ ἁµαρτά- 
νουσιν, ἔνστασις ὅτι οὔκουν ὁ Πιττακὸς αἰνετός· οὐ γὰρ ἂν 
µείζους ζηµίας ἐνοµοθέτησεν ἐάν τις µεθύων ἁµαρτάνῃ. 
 ἐπεὶ δὲ τὰ ἐνθυµήµατα λέγεται ἐκ τεττάρων, τὰ δὲ τέτ- 
ταρα ταῦτ' ἐστίν, εἰκὸς παράδειγµα τεκµήριον σηµεῖον, ἔστι δὲ 
τὰ µὲν ἐκ τῶν ὡς ἐπὶ τὸ πολὺ ἢ ὄντων ἢ δοκούντων συνηγµένα 
ἐνθυµήµατα ἐκ τῶν εἰκότων, τὰ δὲ δι' ἐπαγωγῆς ἐκ τοῦ 

ὁµοίου, ἢ ἑνὸς ἢ πλειόνων, ὅταν λαβὼν τὸ καθόλου εἶτα συλ- 
λογίσηται τὰ κατὰ µέρος, διὰ παραδείγµατος, τὰ δὲ διὰ ἀναγ-   
καίου καὶ <ἀεὶ> ὄντος διὰ τεκµηρίου, τὰ δὲ διὰ τοῦ καθόλου [ἢ] 
τοῦ ἐν µέρει ὄντος, ἐάν τε ὂν ἐάν τε µή, διὰ σηµείων, τὸ δὲ 
εἰκὸς οὐ τὸ ἀεὶ ἀλλὰ τὸ ὡς ἐπὶ τὸ πολύ, φανερὸν ὅτι τὰ 
τοιαῦτα µὲν τῶν ἐνθυµηµάτων ἀεὶ ἔστι λύειν φέροντα ἔνστασιν, 
ἡ δὲ λύσις φαινοµένη ἀλλ' οὐκ ἀληθὴς ἀεί· οὐ γὰρ ὅτι οὐκ 
εἰκός λύει ὁ ἐνιστάµενος, ἀλλ' ὅτι οὐκ ἀναγκαῖον· διὸ καὶ ἀεὶ 
ἔστι πλεονεκτεῖν ἀπολογούµενον µᾶλλον ἢ κατηγοροῦντα διὰ 
τοῦτον τὸν παραλογισµόν· ἐπεὶ γὰρ ὁ µὲν κατηγορῶν διὰ εἰκό- 
των ἀποδείκνυσιν, ἔστι δὲ οὐ ταὐτὸ λῦσαι ἢ ὅτι οὐκ εἰκὸς 
ἢ ὅτι οὐκ ἀναγκαῖον, ἀεὶ δ' ἔχει ἔνστασιν τὸ ὡς ἐπὶ τὸ πολύ 
(οὐ γὰρ ἂν ᾖ ἅµ' ἀεὶ εἰκός, ἀεὶ καὶ ἀναγκαῖον), ὁ δὲ κριτὴς 
οἴεται, ἂν οὕτω λυθῇ, ἢ οὐκ εἰκὸς εἶναι ἢ οὐχ αὑτῷ κριτέον, 
παραλογιζόµενος, ὥσπερ ἐλέγοµεν (οὐ γὰρ ἐκ τῶν ἀναγ- 
καίων δεῖ αὐτὸν µόνον κρίνειν, ἀλλὰ καὶ ἐκ τῶν εἰκότων· 
τοῦτο γάρ ἐστι τὸ γνώµῃ τῇ ἀρίστῃ κρίνειν), οὔκουν ἱκανὸν 
ἂν λύσῃ ὅτι οὐκ ἀναγκαῖον, ἀλλὰ δεῖ λύειν ὅτι οὐκ εἰκός. 
τοῦτο δὲ συµβήσεται ἐὰν ᾖ ἡ ἔνστασις µᾶλλον ὡς ἐπὶ τὸ 
πολύ. ἐνδέχεται δὲ εἶναι τοιαύτην διχῶς, ἢ τῷ χρόνῳ ἢ τοῖς 
πράγµασιν, κυριώτατα δὲ εἰ ἀµφοῖν· εἰ γὰρ τὰ <πλείω καὶ> 

πλεονάκις οὕτως, τοῦτ' ἐστὶν εἰκὸς µᾶλλον. 
 λύεται δὲ καὶ τὰ σηµεῖα καὶ τὰ διὰ σηµείου ἐνθυµήµατα 
εἰρηµένα, κἂν ᾖ ὑπάρχοντα, ὥσπερ ἐλέχθη ἐν τοῖς πρώτοις· 
ὅτι γὰρ ἀσυλλόγιστόν ἐστιν πᾶν σηµεῖον, δῆλον ἡµῖν ἐκ τῶν 
Ἀναλυτικῶν. 
      πρὸς δὲ τὰ παραδειγµατώδη ἡ αὐτὴ λύσις καὶ τὰ 
εἰκότα· ἐάν τε γὰρ ἔχωµεν <ἕν> τι οὐχ οὕτω, λέλυται, ὅτι οὐκ   
ἀναγκαῖον, εἰ καὶ τὰ πλείω ἢ πλεονάκις ἄλλως, ἐάν τε καὶ τὰ 



πλείω καὶ τὰ πλεονάκις οὕτω, µαχετέον ἢ ὅτι τὸ παρὸν οὐχ 
ὅµοιον ἢ οὐχ ὁµοίως, ἢ διαφοράν γέ τινα ἔχει. 
                     τὰ δὲ τεκµήρια 
καὶ τεκµηριώδη ἐνθυµήµατα κατὰ µὲν τὸ ἀσυλλόγιστον οὐκ 
ἔσται λῦσαι (δῆλον δὲ καὶ τοῦθ' ἡµῖν ἐκ τῶν Ἀναλυτικῶν), 
λείπεται δ' ὡς οὐχ ὑπάρχει τὸ λεγόµενον δεικνύναι. εἰ δὲ 
φανερὸν καὶ ὅτι ὑπάρχει καὶ ὅτι τεκµήριον, ἄλυτον ἤδη γίγνε- 
ται τοῦτο· πάντα γὰρ γίγνεται ἀπόδειξις ἤδη φανερά. 
 Τὸ δ' αὔξειν καὶ µειοῦν οὐκ ἔστιν ἐνθυµήµατος στοιχεῖον· 
τὸ γὰρ αὐτὸ λέγω στοιχεῖον καὶ τόπον· ἔστιν γὰρ στοιχεῖον 
καὶ τόπος εἰς ὃ πολλὰ ἐνθυµήµατα ἐµπίπτει. τὸ δ' αὔξειν καὶ 
µειοῦν ἐστὶν ἐνθυµήµατα πρὸς τὸ δεῖξαι ὅτι µέγα ἢ µικρόν, 
ὥσπερ καὶ ὅτι ἀγαθὸν ἢ κακόν, ἢ δίκαιον ἢ ἄδικον, καὶ τῶν 

ἄλλων ὁτιοῦν. ταῦτα δ' ἐστὶν πάντα περὶ ἃ οἱ συλλογισµοὶ καὶ 
τὰ ἐνθυµήµατα, ὥστ' εἰ µηδὲ τούτων ἕκαστον ἐνθυµήµατος 
τόπος, οὐδὲ τὸ αὔξειν καὶ µειοῦν. 
 
                 οὐδὲ τὰ λυτικὰ ἐνθυµή- 
µατος εἶδός τί ἐστιν [ἄλλο τῶν κατασκευαστικῶν]· δῆλον γὰρ 
ὅτι λύει µὲν ἢ δείξας ἢ ἔνστασιν ἐνεγκών, ἀνταποδείκνυσι 
δὲ τὸ ἀντικείµενον, οἷον εἰ ἔδειξε ὅτι γέγονεν, οὗτος ὅτι οὐ 
γέγονεν, εἰ δὲ ὅτι οὐ γέγονεν, οὗτος ὅτι γέγονεν· ὥστε αὕτη 
µὲν οὐκ ἂν εἴη [ἡ] διαφορά (τοῖς αὐτοῖς γὰρ χρῶνται ἀµφότεροι· 
ὅτι γὰρ οὐκ ἔστιν ἢ ἔστιν, ἐνθυµήµατα φέρουσιν)· ἡ δ' ἔνστασις 
οὐκ ἔστιν ἐνθύµηµα, ἀλλά, καθάπερ ἐν τοῖς Τοπικοῖς, τὸ εἰπεῖν 
δόξαν τινὰ ἐξ ἧς ἔσται δῆλον ὅτι οὐ συλλελόγισται ἢ ὅτι ψεῦ- 
δός τι εἴληφεν.   
 ἐπεὶ δὲ τρία ἔστιν ἃ δεῖ πραγµατευθῆναι περὶ τὸν λόγον, 
ὑπὲρ µὲν παραδειγµάτων καὶ γνωµῶν καὶ ἐνθυµηµάτων καὶ 
ὅλως τῶν περὶ τὴν διάνοιαν, ὅθεν τε εὐπορήσοµεν καὶ ὡς αὐτὰ 
λύσοµεν, εἰρήσθω ἡµῖν τοσαῦτα, λοιπὸν δὲ διελθεῖν περὶ λέξεως 
καὶ τάξεως. 
              
Γ 
 
 Ἐπειδὴ τρία ἐστὶν ἃ δεῖ πραγµατευθῆναι περὶ τὸν λό- 

γον, ἓν µὲν ἐκ τίνων αἱ πίστεις ἔσονται, δεύτερον δὲ περὶ 
τὴν λέξιν, τρίτον δὲ πῶς χρὴ τάξαι τὰ µέρη τοῦ λόγου, 
περὶ µὲν τῶν πίστεων εἴρηται, καὶ ἐκ πόσων, ὅτι ἐκ τριῶν 
εἰσί, καὶ ταῦτα ποῖα, καὶ διὰ τί τοσαῦτα µόνα (ἢ γὰρ τῷ 
αὐτοί τι πεπονθέναι οἱ κρίνοντες, ἢ τῷ ποιούς τινας ὑπο- 
λαµβάνειν τοὺς λέγοντας, ἢ τῷ ἀποδεδεῖχθαι, πείθονται πάν- 
τες), εἴρηται δὲ καὶ τὰ ἐνθυµήµατα, πόθεν δεῖ πορίζεσθαι 



(ἔστι γὰρ τὰ µὲν εἴδη τῶν ἐνθυµηµάτων, τὰ δὲ τόποι)· περὶ 
δὲ τῆς λέξεως ἐχόµενόν ἐστιν εἰπεῖν· οὐ γὰρ ἀπόχρη τὸ 
ἔχειν ἃ δεῖ λέγειν, ἀλλ' ἀνάγκη καὶ ταῦτα ὡς δεῖ εἰπεῖν, 
καὶ συµβάλλεται πολλὰ πρὸς τὸ φανῆναι ποιόν τινα τὸν 
λόγον. τὸ µὲν οὖν πρῶτον ἐζητήθη κατὰ φύσιν ὅπερ πέ- 
φυκε πρῶτον, αὐτὰ τὰ πράγµατα ἐκ τίνων ἔχει τὸ πιθανόν, 
δεύτερον δὲ τὸ ταῦτα τῇ λέξει διαθέσθαι, τρίτον δὲ τούτων 
ὃ δύναµιν µὲν ἔχει µεγίστην, οὔπω δ' ἐπικεχείρηται, τὰ 
περὶ τὴν ὑπόκρισιν. καὶ γὰρ εἰς τὴν τραγικὴν καὶ ῥαψῳδίαν 
ὀψὲ παρῆλθεν· ὑπεκρίνοντο γὰρ αὐτοὶ τὰς τραγῳδίας οἱ 
ποιηταὶ τὸ πρῶτον. δῆλον οὖν ὅτι καὶ περὶ τὴν ῥητορικήν 
ἐστι τὸ τοιοῦτον ὥσπερ καὶ περὶ τὴν ποιητικήν, ὅπερ 
ἕτεροί <τέ> τινες ἐπραγµατεύθησαν καὶ Γλαύκων ὁ Τήιος. ἔστιν   
δὲ αὕτη µὲν ἐν τῇ φωνῇ, πῶς αὐτῇ δεῖ χρῆσθαι πρὸς 

ἕκαστον πάθος, οἷον πότε µεγάλῃ καὶ πότε µικρᾷ καὶ µέσῃ, 
καὶ πῶς τοῖς τόνοις, οἷον ὀξείᾳ καὶ βαρείᾳ καὶ µέσῃ, καὶ 
ῥυθµοῖς τίσι πρὸς ἕκαστα. τρία γάρ ἐστιν περὶ ἃ σκοποῦ- 
σιν· ταῦτα δ' ἐστὶ µέγεθος ἁρµονία ῥυθµός. τὰ µὲν οὖν 
ἆθλα σχεδὸν ἐκ τῶν ἀγώνων οὗτοι λαµβάνουσιν, καὶ καθ- 
άπερ ἐκεῖ µεῖζον δύνανται νῦν τῶν ποιητῶν οἱ ὑποκριταί, 
καὶ κατὰ τοὺς πολιτικοὺς ἀγῶνας, διὰ τὴν µοχθηρίαν τῶν 
πολιτῶν. οὔπω δὲ σύγκειται τέχνη περὶ αὐτῶν, ἐπεὶ καὶ 
τὸ περὶ τὴν λέξιν ὀψὲ προῆλθεν· καὶ δοκεῖ φορτικὸν εἶναι, 
καλῶς ὑπολαµβανόµενον. ἀλλ' ὅλης οὔσης πρὸς δόξαν τῆς 
πραγµατείας τῆς περὶ τὴν ῥητορικήν, οὐχ ὡς ὀρθῶς ἔχοντος 
ἀλλ' ὡς ἀναγκαίου τὴν ἐπιµέλειαν ποιητέον, ἐπεὶ τό γε δίκαιόν 
<ἐστι> µηδὲν πλέον ζητεῖν περὶ τὸν λόγον ἢ ὥστε µήτε 
λυπεῖν µήτ' εὐφραίνειν· δίκαιον γὰρ αὐτοῖς ἀγωνίζεσθαι 
τοῖς πράγµασιν, ὥστε τἆλλα ἔξω τοῦ ἀποδεῖξαι περίεργα 
ἐστίν· ἀλλ' ὅµως µέγα δύναται, καθάπερ εἴρηται, διὰ τὴν 
τοῦ ἀκροατοῦ µοχθηρίαν. τὸ µὲν οὖν τῆς λέξεως ὅµως ἔχει 
τι µικρὸν ἀναγκαῖον ἐν πάσῃ διδασκαλίᾳ· διαφέρει γάρ τι 
πρὸς τὸ δηλῶσαι ὡδὶ ἢ ὡδὶ εἰπεῖν, οὐ µέντοι τοσοῦτον, 
ἀλλ' ἅπαντα φαντασία ταῦτ' ἐστί, καὶ πρὸς τὸν ἀκροατήν· 
διὸ οὐδεὶς οὕτω γεωµετρεῖν διδάσκει. ἐκείνη µὲν οὖν ὅταν 

ἔλθῃ ταὐτὸ ποιήσει τῇ ὑποκριτικῇ, ἐγκεχειρήκασιν δὲ ἐπ' 
ὀλίγον περὶ αὐτῆς εἰπεῖν τινές, οἷον Θρασύµαχος ἐν τοῖς 
Ἐλέοις· καὶ ἔστιν φύσεως τὸ ὑποκριτικὸν εἶναι, καὶ ἀτεχνό- 
τερον, περὶ δὲ τὴν λέξιν ἔντεχνον. διὸ καὶ τοῖς τοῦτο δυνα- 
µένοις γίνεται πάλιν ἆθλα, καθάπερ καὶ τοῖς κατὰ τὴν ὑπό-   
κρισιν ῥήτορσιν· οἱ γὰρ γραφόµενοι λόγοι µεῖζον ἰσχύουσι 
διὰ τὴν λέξιν ἢ διὰ τὴν διάνοιαν. 
 ἤρξαντο µὲν οὖν κινῆσαι τὸ πρῶτον, ὥσπερ πέφυκεν, 



οἱ ποιηταί· τὰ γὰρ ὀνόµατα µιµήµατα ἐστίν, ὑπῆρξεν δὲ 
καὶ ἡ φωνὴ πάντων µιµητικώτατον τῶν µορίων ἡµῖν· διὸ 
καὶ αἱ τέχναι συνέστησαν ἥ τε ῥαψῳδία καὶ ἡ ὑποκριτικὴ 
καὶ ἄλλαι γε. ἐπεὶ δ' οἱ ποιηταί, λέγοντες εὐήθη, διὰ τὴν 
λέξιν ἐδόκουν πορίσασθαι τὴν δόξαν, διὰ τοῦτο 
ποιητικὴ πρώτη ἐγένετο λέξις, οἷον ἡ Γοργίου, καὶ νῦν 
ἔτι οἱ πολλοὶ τῶν ἀπαιδεύτων τοὺς τοιούτους οἴονται δια- 
λέγεσθαι κάλλιστα. τοῦτο δ' οὐκ ἔστιν, ἀλλ' ἑτέρα λόγου 
καὶ ποιήσεως λέξις ἐστίν. δηλοῖ δὲ τὸ συµβαῖνον· οὐδὲ γὰρ 
οἱ τὰς τραγῳδίας ποιοῦντες ἔτι χρῶνται τὸν αὐτὸν πρόπον, 
ἀλλ' ὥσπερ καὶ ἐκ τῶν τετραµέτρων εἰς τὸ ἰαµβεῖον µετ- 
έβησαν διὰ τὸ τῷ λόγῳ τοῦτο τῶν µέτρων ὁµοιότατον εἶναι 
τῶν ἄλλων, οὕτω καὶ τῶν ὀνοµάτων ἀφείκασιν ὅσα παρὰ 

τὴν διάλεκτόν ἐστιν, οἷς [δ'] οἱ πρῶτοι ἐκόσµουν, καὶ ἔτι 
νῦν οἱ τὰ ἑξάµετρα ποιοῦντες [ἀφείκασιν]. διὸ γελοῖον µι- 
µεῖσθαι τούτους οἳ αὐτοὶ οὐκέτι χρῶνται ἐκείνῳ τῷ τρόπῳ, 
ὥστε φανερὸν ὅτι οὐχ ἅπαντα ὅσα περὶ λέξεως ἔστιν εἰπεῖν 
ἀκριβολογητέον ἡµῖν, ἀλλ' ὅσα περὶ τοιαύτης οἵας λέγοµεν. 
περὶ δ' ἐκείνης εἴρηται ἐν τοῖς περὶ ποιητικῆς. 
 Ἔστω οὖν ἐκεῖνα τεθεωρηµένα καὶ ὡρίσθω λέξεως ἀρετὴ 
σαφῆ εἶναι (σηµεῖον γάρ τι ὁ λόγος ὤν, ἐὰν µὴ δηλοῖ 
οὐ ποιήσει τὸ ἑαυτοῦ ἔργον), καὶ µήτε ταπεινὴν µήτε ὑπὲρ 
τὸ ἀξίωµα, ἀλλὰ πρέπουσαν· ἡ γὰρ ποιητικὴ ἴσως οὐ τα-   
πεινή, ἀλλ' οὐ πρέπουσα λόγῳ. τῶν δ' ὀνοµάτων καὶ ῥη- 
µάτων σαφῆ µὲν ποιεῖ τὰ κύρια, µὴ ταπεινὴν δὲ ἀλλὰ 
κεκοσµηµένην τἆλλα ὀνόµατα ὅσα εἴρηται ἐν τοῖς περὶ ποιη- 
τικῆς· τὸ γὰρ ἐξαλλάξαι ποιεῖ φαίνεσθαι σεµνοτέραν· ὥσπερ 
γὰρ πρὸς τοὺς ξένους οἱ ἄνθρωποι καὶ πρὸς τοὺς πολίτας, 
τὸ αὐτὸ πάσχουσιν καὶ πρὸς τὴν λέξιν· διὸ δεῖ ποιεῖν ξένην 
τὴν διάλεκτον· θαυµασταὶ γὰρ τῶν ἀπόντων εἰσίν, ἡδὺ δὲ 
τὸ θαυµαστόν ἐστιν. ἐπὶ µὲν οὖν τῶν µέτρων πολλά τε ποιεῖται 
οὕτω καὶ ἁρµόττει ἐκεῖ (πλέον γὰρ ἐξέστηκεν περὶ ἃ καὶ 
περὶ οὓς ὁ λόγος), ἐν δὲ τοῖς ψιλοῖς λόγοις πολλῷ ἐλάττω· 
ἡ γὰρ ὑπόθεσις ἐλάττων, ἐπεὶ καὶ ἐνταῦθα, εἰ δοῦλος 

καλλιεποῖτο ἢ λίαν νέος, ἀπρεπέστερον, ἢ περὶ λίαν µικρῶν· 
ἀλλ' ἔστι καὶ ἐν τούτοις ἐπισυστελλόµενον καὶ αὐξανόµενον 
τὸ πρέπον· διὸ δεῖ λανθάνειν ποιοῦντας, καὶ µὴ δοκεῖν 
λέγειν πεπλασµένως ἀλλὰ πεφυκότως (τοῦτο γὰρ πιθανόν, 
ἐκεῖνο δὲ τοὐναντίον· ὡς γὰρ πρὸς ἐπιβουλεύοντα διαβάλ- 
λονται, καθάπερ πρὸς τοὺς οἴνους τοὺς µεµιγµένους), καὶ 
οἷον ἡ Θεοδώρου φωνὴ πέπονθε πρὸς τὴν τῶν ἄλλων ὑπο- 
κριτῶν· ἡ µὲν γὰρ τοῦ λέγοντος ἔοικεν εἶναι, αἱ δ' ἀλλό- 
τριαι. κλέπτεται δ' εὖ, ἐάν τις ἐκ τῆς εἰωθυίας διαλέκτου 



ἐκλέγων συντιθῇ· ὅπερ Εὐριπίδης ποιεῖ καὶ ὑπέδειξε πρῶτος. 
 ὄντων δ' ὀνοµάτων καὶ ῥηµάτων ἐξ ὧν ὁ λόγος συν- 
έστηκεν, τῶν δὲ ὀνοµάτων τοσαῦτ' ἐχόντων εἴδη ὅσα τε- 
θεώρηται ἐν τοῖς περὶ ποιήσεως, τούτων γλώτταις µὲν καὶ 
διπλοῖς ὀνόµασι καὶ πεποιηµένοις ὀλιγάκις καὶ ὀλιγαχοῦ 
χρηστέον (ὅπου δέ, ὕστερον ἐροῦµεν, τό τε διὰ τί εἴρηται·   
ἐπὶ τὸ µεῖζον γὰρ ἐξαλλάττει τοῦ πρέποντος), τὸ δὲ κύριον 
καὶ τὸ οἰκεῖον καὶ µεταφορὰ µόνα χρήσιµα πρὸς τὴν τῶν 
ψιλῶν λόγων λέξιν. σηµεῖον δ' ὅτι τούτοις µόνοις πάντες 
χρῶνται· πάντες γὰρ µεταφοραῖς διαλέγονται καὶ τοῖς οἰκεί- 
 
οις καὶ τοῖς κυρίοις, ὥστε δῆλον ὡς ἂν εὖ ποιῇ τις, ἔσται 

τε ξενικὸν καὶ λανθάνειν ἐνδέξεται καὶ σαφηνιεῖ· αὕτη δ' 
ἦν ἡ τοῦ ῥητορικοῦ λόγου ἀρετή. τῶν δ' ὀνοµάτων τῷ 
µὲν σοφιστῇ ὁµωνυµίαι χρήσιµοι (παρὰ ταύτας γὰρ κακουρ- 
γεῖ), τῷ ποιητῇ δὲ συνωνυµίαι, λέγω δὲ κύριά τε καὶ συν- 
ώνυµα οἷον τὸ πορεύεσθαι καὶ τὸ βαδίζειν· ταῦτα γὰρ ἀµφό- 
τερα καὶ κύρια καὶ συνώνυµα ἀλλήλοις. 
 τί µὲν οὖν τούτων ἕκαστόν ἐστι, καὶ πόσα εἴδη µετα- 
φορᾶς, καὶ ὅτι τοῦτο πλεῖστον δύναται καὶ ἐν ποιήσει καὶ 
ἐν λόγοις, [αἱ µεταφοραί,] εἴρηται, καθάπερ ἐλέγοµεν, ἐν τοῖς 
περὶ ποιητικῆς· τοσούτῳ δ' ἐν λόγῳ δεῖ µᾶλλον φιλοπονεῖ- 
σθαι περὶ αὐτῶν, ὅσῳ ἐξ ἐλαττόνων βοηθηµάτων ὁ λόγος 
ἐστὶ τῶν µέτρων· καὶ τὸ σαφὲς καὶ τὸ ἡδὺ καὶ τὸ ξενικὸν 
ἔχει µάλιστα ἡ µεταφορά, καὶ λαβεῖν οὐκ ἔστιν αὐτὴν παρ' 
ἄλλου. δεῖ δὲ καὶ τὰ ἐπίθετα καὶ τὰς µεταφορὰς ἁρµοτ- 
τούσας λέγειν. τοῦτο δ' ἔσται ἐκ τοῦ ἀνάλογον· εἰ δὲ µή, 
ἀπρεπὲς φανεῖται διὰ τὸ παρ' ἄλληλα τὰ ἐναντία µάλιστα 
φαίνεσθαι. ἀλλὰ δεῖ σκοπεῖν, ὡς νέῳ φοινικίς, οὕτω γέ- 
ροντι τί (οὐ γὰρ ἡ αὐτὴ πρέπει ἐσθής), καὶ ἐάν τε κοσµεῖν 
βούλῃ, ἀπὸ τῶν βελτίστων τῶν ἐν ταὐτῷ γένει φέρειν τὴν   
µεταφοράν, ἐάν τε ψέγειν, ἀπὸ τῶν χειρόνων· λέγω δ' οἷον, 
ἐπεὶ τὰ ἐναντία ἐν τῷ αὐτῷ γένει, τὸ φάναι τὸν µὲν πτω- 
 
Bekker page 1405a, line 18 
 
χεύοντα εὔχεσθαι τὸν δὲ εὐχόµενον πτωχεύειν, ὅτι ἄµφω αἰ- 
τήσεις, τὸ εἰρηµένον ἐστὶ ποιεῖν, ὡς καὶ Ἰφικράτης Καλλίαν 
µητραγύρτην ἀλλ' οὐ δᾳδοῦχον, ὁ δὲ ἔφη ἀµύητον αὐτὸν 
εἶναι· οὐ γὰρ ἂν µητραγύρτην αὐτὸν καλεῖν, ἀλλὰ δᾳδοῦχον· 
ἄµφω γὰρ περὶ θεόν, ἀλλὰ τὸ µὲν τίµιον τὸ δὲ ἄτιµον. 
καὶ ὁ µὲν διονυσοκόλακας, αὐτοὶ δ' αὑτοὺς τεχνίτας κα- 
λοῦσιν (ταῦτα δ' ἄµφω µεταφορά, ἡ µὲν ῥυπαινόντων ἡ δὲ 
τοὐναντίον), καὶ οἱ µὲν λῃσταὶ αὑτοὺς ποριστὰς καλοῦσι 
νῦν (διὸ ἔξεστι λέγειν τὸν ἀδικήσαντα µὲν ἁµαρτάνειν, τὸν 
δ' ἁµαρτάνοντα ἀδικῆσαι, καὶ τὸν κλέψαντα καὶ λαβεῖν καὶ 



πορίσασθαι). τὸ δὲ ὡς ὁ Τήλεφος Εὐριπίδου φησίν, 
       
     κώπης ἀνάσσων κἀποβὰς εἰς Μυσίαν, 
       
ἀπρεπές, ὅτι µεῖζον τὸ ἀνάσσειν ἢ κατ' ἀξίαν· οὐ κέκλεπται 
οὖν. ἔστιν δὲ καὶ ἐν ταῖς συλλαβαῖς ἁµαρτία, ἐὰν µὴ ἡδείας ᾖ 
σηµεῖα φωνῆς, οἷον ∆ιονύσιος προσαγορεύει ὁ χαλκοῦς ἐν 
τοῖς ἐλεγείοις κραυγὴν Καλλιόπης τὴν ποίησιν, ὅτι ἄµφω 
φωναί· φαύλη δὲ ἡ µεταφορὰ †ταῖς ἀσήµοις φωναῖς†. ἔτι δὲ 
οὐ πόρρωθεν δεῖ ἀλλ' ἐκ τῶν συγγενῶν καὶ τῶν ὁµοειδῶν 
µεταφέρειν <ἐπὶ> τὰ ἀνώνυµα ὠνοµασµένως ὃ λεχθὲν δῆλόν ἐστιν 

ὅτι συγγενές (οἷον ἐν τῷ αἰνίγµατι τῷ εὐδοκιµοῦντι 
       
   ἄνδρ' εἶδον πυρὶ χαλκὸν ἐπ' ἀνέρι κολλήσαντα· 
       
ἀνώνυµον γὰρ τὸ πάθος, ἔστι δ' ἄµφω πρόσθεσίς τις·   
κόλλησιν τοίνυν εἶπε τὴν τῆς σικύας προσβολήν), καὶ ὅλως 
ἐκ τῶν εὖ ᾐνιγµένων ἔστι µεταφορὰς λαβεῖν ἐπιεικεῖς· µετα- 
φοραὶ γὰρ αἰνίττονται, ὥστε δῆλον ὅτι εὖ µετενήνεκται. καὶ 
ἀπὸ καλῶν· κάλλος δὲ ὀνόµατος τὸ µὲν ὥσπερ Λικύµνιος 
λέγει, ἐν τοῖς ψόφοις ἢ τῷ σηµαινοµένῳ, καὶ αἶσχος δὲ 
ὡσαύτως. ἔτι δὲ τρίτον ὃ λύει τὸν σοφιστικὸν λόγον· οὐ 
γὰρ ὡς ἔφη Βρύσων οὐθένα αἰσχρολογεῖν, εἴπερ τὸ αὐτὸ 
σηµαίνει τόδε ἀντὶ τοῦδε εἰπεῖν· τοῦτο γάρ ἐστιν ψεῦδος· 
ἔστιν γὰρ ἄλλο ἄλλου κυριώτερον καὶ ὡµοιωµένον µᾶλλον 
καὶ οἰκειότερον, τῷ ποιεῖν τὸ πρᾶγµα πρὸ ὀµµάτων. ἔτι οὐχ 
ὁµοίως ἔχον σηµαίνει τόδε καὶ τόδε, ὥστε καὶ οὕτως ἄλλου 
ἄλλο κάλλιον καὶ αἴσχιον θετέον· ἄµφω µὲν γὰρ τὸ καλὸν 
ἢ τὸ αἰσχρὸν σηµαίνουσιν, ἀλλ' οὐχ ᾗ καλὸν ἢ οὐχ ᾗ 
αἰσχρόν· ἢ ταῦτα µέν, ἀλλὰ µᾶλλον καὶ ἧττον. τὰς δὲ 
µεταφορὰς ἐντεῦθεν οἰστέον, ἀπὸ καλῶν ἢ τῇ φωνῇ ἢ τῇ 
δυνάµει ἢ τῇ ὄψει ἢ ἄλλῃ τινὶ αἰσθήσει. διαφέρει δ' 

εἰπεῖν, οἷον ῥοδοδάκτυλος ἠὼς µᾶλλον ἢ φοινικοδάκτυλος, 
ἢ ἔτι φαυλότερον ἐρυθροδάκτυλος. καὶ ἐν τοῖς ἐπιθέτοις 
ἔστιν µὲν τὰς ἐπιθέσεις ποιεῖσθαι ἀπὸ φαύλου ἢ αἰσχροῦ, 
οἷον ὁ µητροφόντης, ἔστι δ' ἀπὸ τοῦ βελτίονος, οἷον ὁ πα- 
τρὸς ἀµύντωρ· καὶ ὁ Σιµωνίδης, ὅτε µὲν ἐδίδου µισθὸν ὀλί- 
γον αὐτῷ ὁ νικήσας τοῖς ὀρεῦσιν, οὐκ ἤθελε ποιεῖν, ὡς 
δυσχεραίνων εἰς ἡµιόνους ποιεῖν, ἐπεὶ δ' ἱκανὸν ἔδωκεν, 
ἐποίησε 
       
     χαίρετ' ἀελλοπόδων θύγατρες ἵππων· 
       
καίτοι καὶ τῶν ὄνων θυγατέρες ἦσαν. ἔστιν αὖ τὸ ὑπο- 



κορίζεσθαι· ἔστιν δὲ ὁ ὑποκορισµὸς ὃ ἔλαττον ποιεῖ καὶ τὸ   
κακὸν καὶ τὸ ἀγαθόν, ὥσπερ καὶ Ἀριστοφάνης σκώπτει 
ἐν τοῖς Βαβυλωνίοις, ἀντὶ µὲν χρυσίου χρυσιδάριον, ἀντὶ δ' 
ἱµατίου ἱµατιδάριον, ἀντὶ δὲ λοιδορίας λοιδορηµάτιον καὶ ἀντὶ 
νοσήµατος νοσηµάτιον. εὐλαβεῖσθαι δὲ δεῖ καὶ παρατηρεῖν ἐν 
ἀµφοῖν τὸ µέτριον. 
 Τὰ δὲ ψυχρὰ ἐν τέτταρσι γίγνεται κατὰ τὴν λέξιν, ἔν τε 
τοῖς διπλοῖς ὀνόµασιν, οἷον Λυκόφρων “τὸν πολυπρόσωπον 
οὐρανὸν τῆς µεγαλοκορύφου γῆς”, καὶ “ἀκτὴν δὲ στενοπόρον”, 

καὶ ὡς Γοργίας ὠνόµαζεν “πτωχοµουσοκόλοκας ἐπιορκήσαντας 
κατ' εὐορκήσαντος”, καὶ ὡς Ἀλκιδάµας “µένους µὲν τὴν 
ψυχὴν πληρουµένην, πυρίχρων δὲ τὴν ὄψιν γιγνοµένην”, καὶ 
“τελεσφόρον” ᾠήθη τὴν προθυµίαν αὐτῶν γενήσεσθαι, καὶ 
“τελεσφόρον” τὴν πειθὼ τῶν λόγων κατέστησεν, καὶ “κυανό- 
χρων” τὸ τῆς θαλάττης ἔδαφος· πάντα ταῦτα γὰρ ποιητικὰ 
διὰ τὴν δίπλωσιν φαίνεται. µία µὲν οὖν αὕτη αἰτία, µία 
δὲ τὸ χρῆσθαι γλώτταις, οἷον Λυκόφρων Ξέρξην “πέλωρον 
ἄνδρα”, καὶ Σκίρων “σίνις ἀνήρ”, καὶ Ἀλκιδάµας “ἄθυρµα τῇ 
ποιήσει”, καὶ “τὴν τῆς φύσεως ἀτασθαλίαν”, καὶ “ἀκράτῳ 
τῆς διανοίας ὀργῇ τεθηγµένον”. τρίτον δ' ἐν τοῖς ἐπιθέτοις 
τὸ ἢ µακροῖς ἢ ἀκαίροις ἢ πυκνοῖς χρῆσθαι· ἐν µὲν γὰρ 
ποιήσει πρέπει “γάλα λευκὸν” εἰπεῖν, ἐν δὲ λόγῳ τὰ µὲν 
ἀπρεπέστερα· τὰ δέ, ἂν ᾖ κατακορῆ, ἐξελέγχει καὶ ποιεῖ 
φανερὸν ὅτι ποίησις ἐστίν, ἐπεὶ δεῖ γε χρῆσθαι αὐτοῖς (ἐξ- 
αλλάττει γὰρ τὸ εἰωθὸς καὶ ξενικὴν ποιεῖ τὴν λέξιν), ἀλλὰ 
δεῖ στοχάζεσθαι τοῦ µετρίου, ἐπεὶ µεῖζον ποιεῖ κακὸν τοῦ   
εἰκῇ λέγειν· ἡ µὲν γὰρ οὐκ ἔχει τὸ εὖ, ἡ δὲ τὸ κακῶς. 
διὸ τὰ Ἀλκιδάµαντος ψυχρὰ φαίνεται· οὐ γὰρ ὡς ἡδύσµατι 
χρῆται ἀλλ' ὡς ἐδέσµατι τοῖς ἐπιθέτοις <τοῖς> οὕτω πυκνοῖς 
καὶ µείζοσι καὶ ἐπιδήλοις, οἷον οὐχ ἱδρῶτα ἀλλὰ τὸν ὑγρὸν 

ἱδρῶτα, καὶ οὐκ εἰς Ἴσθµια ἀλλ' εἰς τὴν τῶν Ἰσθµίων 
πανήγυριν, καὶ οὐχὶ νόµους ἀλλὰ τοὺς τῶν πόλεων βασι- 
λεῖς νόµους, καὶ οὐ δρόµῳ ἀλλὰ δροµαίᾳ τῇ τῆς ψυχῆς 
ὁρµῇ, καὶ οὐχὶ µουσεῖον ἀλλὰ τὸ τῆς φύσεως παραλαβὼν 
µουσεῖον, καὶ σκυθρωπὸν τὴν φροντίδα τῆς ψυχῆς, καὶ 
οὐ χάριτος ἀλλὰ πανδήµου χάριτος δηµιουργός, καὶ οἰκονό- 
µος τῆς τῶν ἀκουόντων ἡδονῆς, καὶ οὐ κλάδοις ἀλλὰ τοῖς 
τῆς ὕλης κλάδοις ἀπέκρυψεν, καὶ οὐ τὸ σῶµα παρήµπισχεν 
ἀλλὰ τὴν τοῦ σώµατος αἰσχύνην, καὶ ἀντίµιµον τὴν τῆς 
ψυχῆς ἐπιθυµίαν (τοῦτο δ' ἅµα καὶ διπλοῦν καὶ ἐπίθετον, 
ὥστε ποίηµα γίνεται), καὶ οὕτως ἔξεδρον τὴν τῆς µοχθηρίας 
ὑπερβολήν. διὸ ποιητικῶς λέγοντες τῇ ἀπρεπείᾳ τὸ γελοῖον 
καὶ τὸ ψυχρὸν ἐµποιοῦσι, καὶ τὸ ἀσαφὲς διὰ τὴν ἀδολε- 



σχίαν· ὅταν γὰρ γιγνώσκοντι ἐπεµβάλλῃ, διαλύει τὸ σαφὲς 
τῷ ἐπισκοτεῖν. οἱ δ' ἄνθρωποι τοῖς διπλοῖς χρῶνται ὅταν 
ἀνώνυµον ᾖ καὶ ὁ λόγος εὐσύνθετος, οἷον τὸ χρονοτριβεῖν· 
ἀλλ' ἂν πολύ, πάντως ποιητικόν· διὸ χρησιµωτάτη ἡ διπλῆ 
λέξις τοῖς διθυραµβοποιοῖς (οὗτοι γὰρ ψοφώδεις), αἱ δὲ 
γλῶτται τοῖς ἐποποιοῖς (σεµνὸν γὰρ καὶ αὔθαδες), ἡ δὲ µετα- 
φορὰ τοῖς ἰαµβείοις (τούτοις γὰρ νῦν χρῶνται, ὥσπερ   

εἴρηται). καὶ ἔτι τέταρτον τὸ ψυχρὸν ἐν ταῖς µεταφοραῖς 
γίνεται· εἰσὶν γὰρ καὶ µεταφοραὶ ἀπρεπεῖς, αἱ µὲν διὰ τὸ 
γελοῖον (χρῶνται γὰρ καὶ οἱ κωµῳδοποιοὶ µεταφοραῖς), αἱ 
δὲ διὰ τὸ σεµνὸν ἄγαν καὶ τραγικόν· ἀσαφεῖς δέ, ἂν πόρ- 
ρωθεν, οἷον Γοργίας “χλωρὰ καὶ ἄναιµα τὰ πράγµατα”, “σὺ 
δὲ ταῦτα αἰσχρῶς µὲν ἔσπειρας κακῶς δὲ ἐθέρισας”· ποιη- 
τικῶς γὰρ ἄγαν. καὶ ὡς Ἀλκιδάµας τὴν φιλοσοφίαν “ἐπι- 
τείχισµα τῷ νόµῳ”, καὶ τὴν Ὀδύσσειαν “καλὸν ἀνθρω- 
πίνου βίου κάτοπτρον”, καὶ “οὐδὲν τοιοῦτον ἄθυρµα τῇ 
ποιήσει προσφέρων”· ἅπαντα γὰρ ταῦτα ἀπίθανα διὰ τὰ εἰρη- 
µένα. τὸ δὲ Γοργίου εἰς τὴν χελιδόνα, ἐπεὶ κατ' αὐτοῦ 
πετοµένη ἀφῆκε τὸ περίττωµα, ἄριστα <ἔχει> τῶν τραγικῶν· 
εἶπε γὰρ “αἰσχρόν γε, ὦ Φιλοµήλα”. ὄρνιθι µὲν γάρ, εἰ 
ἐποίησεν, οὐκ αἰσχρόν, παρθένῳ δὲ αἰσχρόν. εὖ οὖν ἐλοιδόρησεν 
εἰπὼν ὃ ἦν, ἀλλ' οὐχ ὃ ἔστιν. 
 Ἔστιν δὲ καὶ ἡ εἰκὼν µεταφορά· διαφέρει γὰρ µικρόν· 
ὅταν µὲν γὰρ εἴπῃ [τὸν Ἀχιλλέα] “ὡς δὲ λέων ἐπόρουσεν”, 
εἰκών ἐστιν, ὅταν δὲ “λέων ἐπόρουσε”, µεταφορά· διὰ γὰρ τὸ 
ἄµφω ἀνδρείους εἶναι, προσηγόρευσεν µετενέγκας λέοντα 
τὸν Ἀχιλλέα. χρήσιµον δὲ ἡ εἰκὼν καὶ ἐν λόγῳ, ὀλιγάκις 
δέ· ποιητικὸν γάρ. οἰστέαι δὲ ὥσπερ αἱ µεταφοραί· µετα- 

φοραὶ γάρ εἰσι, διαφέρουσαι τῷ εἰρηµένῳ. 
 εἰσὶν δ' εἰκόνες οἷον ἣν Ἀνδροτίων εἰς Ἰδριέα, ὅτι ὅµοιος 
τοῖς ἐκ τῶν δεσµῶν κυνιδίοις· ἐκεῖνά τε γὰρ προσπίπτοντα 
δάκνειν, καὶ Ἰδριέα λυθέντα ἐκ τῶν δεσµῶν εἶναι χαλεπόν. καὶ 
ὡς Θεοδάµας εἴκαζεν Ἀρχίδαµον Εὐξένῳ γεωµετρεῖν οὐκ ἐπι- 
σταµένῳ ἐν τῷ ἀνάλογόν <ἐστιν>· ἔσται γὰρ καὶ ὁ Εὔξενος   
Ἀρχίδαµος γεωµετρικός. καὶ τὸ ἐν τῇ Πολιτείᾳ τῇ Πλάτωνος, 
ὅτι οἱ τοὺς τεθνεῶτας σκυλεύοντες ἐοίκασι τοῖς κυνιδίοις 
ἃ τοὺς λίθους δάκνει, τοῦ βάλλοντος οὐχ ἁπτόµενα, καὶ 
ἡ εἰς τὸν δῆµον, ὅτι ὅµοιος ναυκλήρῳ ἰσχυρῷ µὲν ὑπο- 
κώφῳ δέ, καὶ ἡ εἰς τὰ µέτρα τῶν ποιητῶν, ὅτι ἔοικε τοῖς 
ἄνευ κάλλους ὡραίοις· οἱ µὲν γὰρ ἀπανθήσαντες, τὰ δὲ 
διαλυθέντα οὐχ ὅµοια φαίνεται. καὶ ἡ Περικλέους εἰς Σα- 
µίους, ἐοικέναι αὐτοὺς τοῖς παιδίοις ἃ τὸν ψωµὸν δέχεται 



µέν, κλαίοντα δέ, καὶ εἰς Βοιωτούς, ὅτι ὅµοιοι τοῖς πρίνοις· 
τούς τε γὰρ πρίνους ὑφ' αὑτῶν κατακόπτεσθαι, καὶ τοὺς 
Βοιωτοὺς πρὸς ἀλλήλους µαχοµένους. καὶ ὃ ∆ηµοσθένης 
<εἰς> τὸν δῆµον, ὅτι ὅµοιός ἐστιν τοῖς ἐν τοῖς πλοίοις ναυ- 
τιῶσιν. καὶ ὡς ∆ηµοκράτης εἴκασεν τοὺς ῥήτορας ταῖς 
τίτθαις αἳ τὸ ψώµισµα καταπίνουσαι τῷ σιάλῳ τὰ παιδία 
παραλείφουσιν. καὶ ὡς Ἀντισθένης Κηφισόδοτον τὸν λεπτὸν 

λιβανωτῷ εἴκασεν, ὅτι ἀπολλύµενος εὐφραίνει. πάσας δὲ 
ταύτας καὶ ὡς εἰκόνας καὶ ὡς µεταφορὰς ἔξεστι λέγειν, 
ὥστε ὅσαι ἂν εὐδοκιµῶσιν ὡς µεταφοραὶ λεχθεῖσαι, δῆλον 
ὅτι αὗται καὶ εἰκόνες ἔσονται, καὶ αἱ εἰκόνες µεταφοραὶ 
λόγου δεόµεναι. ἀεὶ δὲ δεῖ τὴν µεταφορὰν τὴν ἐκ τοῦ 
ἀνάλογον ἀνταποδιδόναι καὶ ἐπὶ θάτερα [καὶ ἐπὶ] τῶν ὁµο- 
γενῶν, οἷον εἰ ἡ φιάλη ἀσπὶς ∆ιονύσου, καὶ τὴν ἀσπίδα 
ἁρµόττει λέγεσθαι φιάλην Ἄρεως. 
 Ὁ µὲν οὖν λόγος συντίθεται ἐκ τούτων, ἔστι δ' ἀρχὴ 
τῆς λέξεως τὸ ἑλληνίζειν· τοῦτο δ' ἐστὶν ἐν πέντε, πρῶτον 
µὲν ἐν τοῖς συνδέσµοις, ἂν ἀποδιδῷ τις ὡς πεφύκασι πρό-   
τεροι καὶ ὕστεροι γίγνεσθαι ἀλλήλων, οἷον ἔνιοι ἀπαιτοῦσιν, 
ὥσπερ ὁ µέν καὶ ὁ ἐγὼ µέν ἀπαιτεῖ τὸν δέ καὶ τὸν ὁ δέ. 
δεῖ δὲ ἕως µέµνηται ἀνταποδιδόναι ἀλήλλοις, καὶ µήτε µα- 
κρὰν ἀπαρτᾶν µήτε σύνδεσµον πρὸ συνδέσµου ἀποδιδόναι 
τοῦ ἀναγκαίου· ὀλιγαχοῦ γὰρ ἁρµόττει. “ἐγὼ µέν, ἐπεί µοι 
εἶπεν (ἦλθε γὰρ Κλέων δεόµενός τε καὶ ἀξιῶν), ἐπορευόµην 
παραλαβὼν αὐτούς”. ἐν τούτοις γὰρ πολλοὶ πρὸ τοῦ ἀποδοθη- 
σοµένου συνδέσµου προεµβέβληνται σύνδεσµοι· ἐὰν δὲ πολὺ 
τὸ µεταξὺ γένηται τοῦ ἐπορευόµην, ἀσαφές. ἓν µὲν δὴ τὸ 
εὖ ἐν τοῖς συνδέσµοις, δεύτερον δὲ τὸ τοῖς ἰδίοις ὀνόµασι 

λέγειν καὶ µὴ τοῖς περιέχουσιν. τρίτον µὴ ἀµφιβόλοις. τοῦτο 
δ' ἂν µὴ τἀναντία προαιρῆται, ὅπερ ποιοῦσιν ὅταν µηδὲν 
µὲν ἔχωσι λέγειν, προσποιῶνται δέ τι λέγειν· οἱ γὰρ τοι- 
οῦτοι ἐν ποιήσει λέγουσιν ταῦτα, οἷον Ἐµπεδοκλῆς· φενα- 
κίζει γὰρ τὸ κύκλῳ πολὺ ὄν, καὶ πάσχουσιν οἱ ἀκροαταὶ ὅ- 
περ οἱ πολλοὶ παρὰ τοῖς µάντεσιν· ὅταν γὰρ λέγωσιν ἀµφί- 
βολα, συµπαρανεύουσιν -   
       
   Κροῖσος Ἅλυν διαβὰς µεγάλην ἀρχὴν καταλύσει 
       
- καὶ διὰ τὸ ὅλως ἔλαττον εἶναι ἁµάρτηµα διὰ τῶν γενῶν 
τοῦ πράγµατος λέγουσιν οἱ µάντεις· τύχοι γὰρ ἄν τις µᾶλ- 
λον ἐν τοῖς ἀρτιασµοῖς ἄρτια ἢ περισσὰ εἰπὼν µᾶλλον ἢ 
πόσα ἔχει, καὶ τὸ ὅτι ἔσται ἢ τὸ πότε, διὸ οἱ χρησµολόγοι 
οὐ προσορίζονται τὸ πότε. ἅπαντα δὴ ταῦτα ὅµοια, ὥστ' 



ἂν µὴ τοιούτου τινὸς ἕνεκα, φευκτέον. τέταρτον, ὡς Πρω- 
ταγόρας τὰ γένη τῶν ὀνοµάτων διῄρει, ἄρρενα καὶ θήλεα καὶ 
σκεύη· δεῖ γὰρ ἀποδιδόναι καὶ ταῦτα ὀρθῶς· “ἡ δ' ἐλθοῦσα   
καὶ διαλεχθεῖσα ᾤχετο”. πέµπτον ἐν τῷ τὰ πολλὰ καὶ ὀλίγα 
καὶ ἓν ὀρθῶς ὀνοµάζειν· “οἱ δ' ἐλθόντες ἔτυπτόν µε”. 
 ὅλως δὲ δεῖ εὐανάγνωστον εἶναι τὸ γεγραµµένον καὶ 

εὔφραστον· ἔστιν δὲ τὸ αὐτό· ὅπερ οἱ πολλοὶ σύνδεσµοι 
οὐκ ἔχουσιν, οὐδ' ἃ µὴ ῥᾴδιον διαστίξαι, ὥσπερ τὰ Ἡρα- 
κλείτου. τὰ γὰρ Ἡρακλείτου διαστίξαι ἔργον διὰ τὸ ἄδηλον 
εἶναι ποτέρῳ πρόσκειται, τῷ ὕστερον ἢ τῷ πρότερον, οἷον 
ἐν τῇ ἀρχῇ αὐτῇ τοῦ συγγράµµατος· φησὶ γὰρ “τοῦ λόγου 
τοῦδ' ἐόντος ἀεὶ ἀξύνετοι ἄνθρωποι γίγνονται”· ἄδηλον γὰρ τὸ 
ἀεί, πρὸς ποτέρῳ <δεῖ> διαστίξαι. ἔτι τόδε ποιεῖ σολοικίζειν, 
τὸ µὴ ἀποδιδόναι, ἐὰν µὴ ἐπιζευγνύῃς ὃ ἀµφοῖν ἁρµόττει, 
οἷον [ἢ] ψόφῳ καὶ χρώµατι τὸ µὲν ἰδὼν οὐ κοινόν, τὸ δ' 
αἰσθόµενος κοινόν· ἀσαφῆ δὲ ἂν µὴ προθεὶς εἴπῃς, µέλ- 
λων πολλὰ µεταξὺ ἐµβάλλειν, οἷον “ἔµελλον γὰρ διαλεχθεὶς 
ἐκείνῳ τάδε καὶ τάδε καὶ ὧδε πορεύεσθαι”, ἀλλὰ µὴ “ἔµελλον 
γὰρ διαλεχθεὶς πορεύεσθαι, εἶτα τάδε καὶ τάδε καὶ ὧδε 
ἐγένετο”. 
 Εἰς ὄγκον δὲ τῆς λέξεως συµβάλλεται τάδε, τὸ λόγῳ 
χρῆσθαι ἀντ' ὀνόµατος, οἷον µὴ κύκλον, ἀλλ' ἐπίπεδον τὸ 
ἐκ τοῦ µέσου ἴσον· εἰς δὲ συντοµίαν τὸ ἐναντίον, ἀντὶ τοῦ 
λόγου ὄνοµα. καὶ ἐὰν αἰσχρὸν ἢ ἀπρεπές, ἐὰν µὲν ἐν τῷ 
λόγῳ ᾖ <τὸ> αἰσχρόν, τοὔνοµα λέγειν, ἐὰν δ' ἐν τῷ ὀνόµατι, 
τὸν λόγον. καὶ µεταφορᾷ δηλοῦν καὶ τοῖς ἐπιθέτοις, εὐ-   
λαβούµενον τὸ ποιητικόν. καὶ τὸ ἓν πολλὰ ποιεῖν, ὅπερ οἱ 

ποιηταὶ ποιοῦσιν· ἑνὸς ὄντος λιµένος ὅµως λέγουσι 
       
         λιµένας εἰς Ἀχαϊκούς 
       
καὶ 
     δέλτου µὲν αἵδε πολύθυροι διαπτυχαί. 
       
καὶ µὴ ἐπιζευγνύναι, ἀλλ' ἑκατέρῳ ἑκάτερον, “τῆς γυναικὸς 
τῆς ἡµετέρας”· ἐὰν δὲ συντόµως, τοὐναντίον, “τῆς ἡµετέρας 
γυναικός”. καὶ µετὰ συνδέσµου λέγειν· ἐὰν δὲ συντόµως, 
ἄνευ µὲν συνδέσµου, µὴ ἀσύνδετα δέ, οἷον “πορευθεὶς καὶ δια- 
λεχθείς”, “πορευθεὶς διελέχθην”. καὶ τὸ Ἀντιµάχου χρήσι- 
µον, ἐξ ὧν µὴ ἔχει λέγειν, ὃ ἐκεῖνος ποιεῖ ἐπὶ τοῦ Τευµησσοῦ, 
       
      ἔστι τις ἠνεµόεις ὀλίγος λόφος· 
       
αὔξεται γὰρ οὕτως εἰς ἄπειρον. ἔστι δὲ τοῦτο καὶ ἐπὶ 



ἀγαθῶν καὶ κακῶν, ὅπως οὐκ ἔχει, ὁποτέρως ἂν ᾖ χρή- 
σιµον, ὅθεν καὶ τὰ ὀνόµατα οἱ ποιηταὶ φέρουσιν, τὸ ἄχορδον 
καὶ τὸ ἄλυρον µέλος· ἐκ τῶν στερήσεων γὰρ ἐπιφέρουσιν· 
εὐδοκιµεῖ γὰρ τοῦτο ἐν ταῖς µεταφοραῖς λεγόµενον ταῖς ἀνά- 
 
Bekker page 1408a, line 9 
 
λογον, οἷον τὸ φάναι τὴν σάλπιγγα ἱέναι µέλος ἄλυρον. 
 Τὸ δὲ πρέπον ἕξει ἡ λέξις, ἐὰν ᾖ παθητική τε καὶ 
 
ἠθικὴ καὶ τοῖς ὑποκειµένοις πράγµασιν ἀνάλογον. τὸ 
δ' ἀνάλογόν ἐστιν ἐὰν µήτε περὶ εὐόγκων αὐτοκαβδάλως λέ- 
γηται µήτε περὶ εὐτελῶν σεµνῶς, µηδ' ἐπὶ τῷ εὐτελεῖ ὀνό- 
µατι ἐπῇ κόσµος· εἰ δὲ µή, κωµῳδία φαίνεται, οἷον ποιεῖ 
Κλεοφῶν· ὁµοίως γὰρ ἔνια ἔλεγε καὶ εἰ εἴπειεν [ἂν] “πότνια 
συκῆ”. παθητικὴ δέ, ἐὰν µὲν ᾖ ὕβρις, ὀργιζοµένου λέξις,   
ἐὰν δὲ ἀσεβῆ καὶ αἰσχρά, δυσχεραίνοντος καὶ εὐλαβουµένου 
καὶ λέγειν, ἐὰν δὲ ἐπαινετά, ἀγαµένως, ἐὰν δὲ ἐλεεινά, 
ταπεινῶς, καὶ ἐπὶ τῶν ἄλλων δὲ ὁµοίως. πιθανοῖ δὲ τὸ 
πρᾶγµα καὶ ἡ οἰκεία λέξις· παραλογίζεταί τε γὰρ ἡ ψυχὴ 
ὡς ἀληθῶς λέγοντος, ὅτι ἐπὶ τοῖς τοιούτοις οὕτως ἔχουσιν, 
ὥστ' οἴονται, εἰ καὶ µὴ οὕτως ἔχει ὡς <λέγει> ὁ λέγων, τὰ πρά- 
γµατα οὕτως ἔχειν, καὶ συνοµοπαθεῖ ὁ ἀκούων ἀεὶ τῷ 
παθητικῶς λέγοντι, κἂν µηθὲν λέγῃ. διὸ πολλοὶ καταπλήτ- 
τουσι τοὺς ἀκροατὰς θορυβοῦντες. καὶ ἠθικὴ δὲ αὕτη ἡ 
ἐκ τῶν σηµείων δεῖξις, ὅτε ἀκολουθεῖ ἡ ἁρµόττουσα ἑκάστῳ 
γένει καὶ ἕξει. λέγω δὲ γένος µὲν καθ' ἡλικίαν, οἷον παῖς 
ἢ ἀνὴρ ἢ γέρων, καὶ γυνὴ ἢ ἀνήρ, καὶ Λάκων ἢ Θεττα- 

λός, ἕξεις δέ, καθ' ἃς ποιός τις τῷ βίῳ· οὐ γὰρ καθ' ἅ- 
πασαν ἕξιν οἱ βίοι ποιοί τινες. ἐὰν οὖν καὶ τὰ ὀνόµατα 
οἰκεῖα λέγῃ τῇ ἕξει, ποιήσει τὸ ἦθος· οὐ γὰρ ταὐτὰ οὐδ' 
ὡσαύτως ἀγροῖκος ἂν καὶ πεπαιδευµένος εἴπειεν. πάσχουσι 
δέ τι οἱ ἀκροαταὶ καὶ ᾧ κατακόρως χρῶνται οἱ 
λογογράφοι, “τίς δ' οὐκ οἶδεν;”, “ἅπαντες ἴσασιν”· ὁµο- 
λογεῖ γὰρ ὁ ἀκούων αἰσχυνόµενος, ὅπως µετέχῃ οὗπερ 
καὶ οἱ ἄλλοι πάντες. 
 τὸ δ' εὐκαίρως ἢ µὴ εὐκαίρως χρῆσθαι κοινὸν ἁπάν- 
των τῶν εἰδῶν ἐστιν. ἄκος δ' ἐπὶ πάσῃ ὑπερβολῇ τὸ θρυ- 
λούµενον· δεῖ γὰρ αὐτὸν αὑτῷ προσεπιπλήττειν· δοκεῖ γὰρ 
ἀληθὲς εἶναι, ἐπεὶ οὐ λανθάνει γε ὃ ποιεῖ τὸν λέγοντα. ἔτι   
τοῖς ἀνάλογον µὴ πᾶσιν ἅµα χρήσασθαι (οὕτω γὰρ κλέπτε- 
ται ὁ ἀκροατής)· λέγω δὲ οἷον ἐὰν τὰ ὀνόµατα σκληρὰ ᾖ, 
µὴ καὶ τῇ φωνῇ καὶ τῷ προσώπῳ [καὶ] τοῖς ἁρµόττουσιν· 
εἰ δὲ µή, φανερὸν γίνεται ἕκαστον ὅ ἐστιν. ἐὰν δὲ τὸ µὲν 
τὸ δὲ µή, λανθάνει ποιῶν τὸ αὐτό. ἐὰν οὖν τὰ µαλακὰ 
σκληρῶς καὶ τὰ σκληρὰ µαλακῶς λέγηται, πιθανὸν γίγνεται. 



τὰ δὲ ὀνόµατα τὰ διπλᾶ καὶ [τὰ] ἐπίθετα πλείω καὶ τὰ ξένα 
µάλιστα ἁρµόττει λέγοντι παθητικῶς· συγγνώµη γὰρ ὀργιζο- 
µένῳ κακὸν φάναι οὐρανόµηκες, ἢ πελώριον εἰπεῖν, καὶ ὅταν 

ἔχῃ ἤδη τοὺς ἀκροατὰς καὶ ποιήσῃ ἐνθουσιάσαι ἢ ἐπ- 
αίνοις ἢ ψόγοις ἢ ὀργῇ ἢ φιλίᾳ, οἷον καὶ Ἰσοκράτης ποιεῖ 
ἐν τῷ Πανηγυρικῷ ἐπὶ τέλει “φήµην δὲ καὶ µνήµην” καὶ “οἵ- 
τινες ἔτλησαν”· φθέγγονται γὰρ τὰ τοιαῦτα ἐνθουσιάζοντες, 
ὥστε καὶ ἀποδέχονται δηλονότι ὁµοίως ἔχοντες. διὸ καὶ τῇ 
ποιήσει ἥρµοσεν· ἔνθεον γὰρ ἡ ποίησις. ἢ δὴ οὕτως δεῖ, ἢ 
µετ' εἰρωνείας, ὥσπερ Γοργίας ἐποίει καὶ τὰ ἐν τῷ Φαίδρῳ. 
 Τὸ δὲ σχῆµα τῆς λέξεως δεῖ µήτε ἔµµετρον εἶναι µήτε 
ἄρρυθµον· τὸ µὲν γὰρ ἀπίθανον (πεπλάσθαι γὰρ δοκεῖ), καὶ 
ἅµα καὶ ἐξίστησι· προσέχειν γὰρ ποιεῖ τῷ ὁµοίῳ, πότε πά- 
λιν ἥξει· ὥσπερ οὖν τῶν κηρύκων προλαµβάνουσι τὰ 
παιδία τὸ “τίνα αἱρεῖται ἐπίτροπον ὁ ἀπελευθερούµενος;” 
“Κλέωνα”· τὸ δὲ ἄρρυθµον ἀπέραντον, δεῖ δὲ πεπεράν- 
θαι µέν, µὴ µέτρῳ δέ· ἀηδὲς γὰρ καὶ ἄγνωστον τὸ ἄπει- 
ρον. περαίνεται δὲ ἀριθµῷ πάντα· ὁ δὲ τοῦ σχήµατος τῆς 
λέξεως ἀριθµὸς ῥυθµός ἐστιν, οὗ καὶ τὰ µέτρα τµήµατα· 
διὸ ῥυθµὸν δεῖ ἔχειν τὸν λόγον, µέτρον δὲ µή· ποίηµα   
γὰρ ἔσται. ῥυθµὸν δὲ µὴ ἀκριβῶς· τοῦτο δὲ ἔσται ἐὰν 
µέχρι του ᾖ. τῶν δὲ ῥυθµῶν ὁ µὲν ἡρῷος σεµνῆς ἀλλ' οὐ 
λεκτικῆς ἁρµονίας δεόµενος, ὁ δ' ἴαµβος αὐτή ἐστιν ἡ 
λέξις ἡ τῶν πολλῶν (διὸ µάλιστα πάντων τῶν µέτρων 

ἰαµβεῖα φθέγγονται λέγοντες), δεῖ δὲ σεµνότητα γενέσθαι 
καὶ ἐκστῆσαι. ὁ δὲ τροχαῖος κορδακικώτερος· δηλοῖ δὲ 
τὰ τετράµετρα· ἔστι γὰρ τροχερὸς ῥυθµὸς τὰ τετράµετρα. 
λείπεται δὲ παιάν, ᾧ ἐχρῶντο µὲν ἀπὸ Θρασυµάχου ἀρξά- 
µενοι, οὐκ εἶχον δὲ λέγειν τίς ἦν. ἔστι δὲ τρίτος ὁ παιάν, 
καὶ ἐχόµενος τῶν εἰρηµένων· τρία γὰρ πρὸς δύ' ἐστίν, 
ἐκείνων δὲ ὁ µὲν ἓν πρὸς ἕν, ὁ δὲ δύο πρὸς ἕν, ἔχεται 
δὲ τῶν λόγων τούτων ὁ ἡµιόλιος· οὗτος δ' ἐστὶν ὁ παιάν. 
οἱ µὲν οὖν ἄλλοι διά τε τὰ εἰρηµένα ἀφετέοι, καὶ διότι 
µετρικοί· ὁ δὲ παιὰν ληπτέος· ἀπὸ µόνου γὰρ οὐκ ἔστι 
µέτρον τῶν ῥηθέντων ῥυθµῶν, ὥστε µάλιστα λανθάνειν. 
νῦν µὲν οὖν χρῶνται τῷ ἑνὶ παιᾶνι καὶ ἀρχόµενοι <καὶ 
τελευτῶντες>, δεῖ δὲ διαφέρειν τὴν τελευτὴν τῆς ἀρχῆς. 
ἔστιν δὲ παιᾶνος δύο εἴδη ἀντικείµενα ἀλλήλοις, ὧν τὸ µὲν ἓν 
ἀρχῇ ἁρµόττει, ὥσπερ καὶ χρῶνται· οὗτος δ' ἐστὶν οὗ ἄρχει 
µὲν ἡ µακρά, τελευτῶσιν δὲ τρεῖς βραχεῖαι, “∆αλογενὲς εἴτε 
Λυκίαν”, καὶ “Χρυσεοκόµα Ἕκατε παῖ ∆ιός”· ἕτερος δ' ἐξ ἐν- 
αντίας, οὗ βραχεῖαι ἄρχουσιν τρεῖς, ἡ δὲ µακρὰ τελευταία· 
       



   µετὰ δὲ γᾶν ὕδατά τ' ὠκεανὸν ἠφάνισε νύξ. 

οὗτος δὲ τελευτὴν ποιεῖ· ἡ γὰρ βραχεῖα διὰ τὸ ἀτελὴς 
εἶναι ποιεῖ κολοβόν. ἀλλὰ δεῖ τῇ µακρᾷ ἀποκόπτεσθαι, καὶ   
δήλην εἶναι τὴν τελευτὴν µὴ διὰ τὸν γραφέα, µηδὲ διὰ τὴν 
παραγραφήν, ἀλλὰ διὰ τὸν ῥυθµόν. 
 ὅτι µὲν οὖν εὔρυθµον δεῖ εἶναι τὴν λέξιν καὶ µὴ 
ἄρρυθµον, καὶ τίνες εὔρυθµον ποιοῦσι ῥυθµοὶ καὶ πῶς 
ἔχοντες, εἴρηται· τὴν δὲ λέξιν ἀνάγκη εἶναι ἢ εἰροµένην 
καὶ τῷ συνδέσµῳ µίαν, ὥσπερ αἱ ἐν τοῖς διθυράµβοις ἀνα- 
βολαί, ἢ κατεστραµµένην καὶ ὁµοίαν ταῖς τῶν ἀρχαίων ποιη- 
τῶν ἀντιστρόφοις. ἡ µὲν οὖν εἰροµένη λέξις ἡ ἀρχαία ἐστίν 
[”Ἡροδότου Θουρίου ἥδ' ἱστορίης ἀπόδειξις”] (ταύτῃ γὰρ πρό- 
τερον µὲν ἅπαντες, νῦν δὲ οὐ πολλοὶ χρῶνται)· λέγω δὲ 
εἰροµένην ἣ οὐδὲν ἔχει τέλος καθ' αὑτήν, ἂν µὴ τὸ πρᾶγµα 
<τὸ> λεγόµενον τελειωθῇ. ἔστι δὲ ἀηδὴς διὰ τὸ ἄπειρον· τὸ γὰρ 
τέλος πάντες βούλονται καθορᾶν· διόπερ ἐπὶ τοῖς καµπτῆρ- 
σιν ἐκπνέουσι καὶ ἐκλύονται· προορῶντες γὰρ τὸ πέρας οὐ 
κάµνουσι πρότερον. ἡ µὲν οὖν εἰροµένη [τῆς λέξεώς] ἐστιν 
ἥδε, κατεστραµµένη δὲ ἡ ἐν περιόδοις· λέγω δὲ περίοδον 
λέξιν ἔχουσαν ἀρχὴν καὶ τελευτὴν αὐτὴν καθ' αὑτὴν καὶ 
µέγεθος εὐσύνοπτον. ἡδεῖα δ' ἡ τοιαύτη καὶ εὐµαθής, 
ἡδεῖα µὲν διὰ τὸ ἐναντίως ἔχειν τῷ ἀπεράντῳ, καὶ ὅτι ἀεί 

τὶ οἴεται ἔχειν ὁ ἀκροατὴς καὶ πεπεράνθαι τι αὑτῷ, τὸ 
δὲ µηδὲν προνοεῖν µηδὲ ἀνύειν ἀηδές· εὐµαθὴς δὲ 
ὅτι εὐµνηµόνευτος, τοῦτο δὲ ὅτι ἀριθµὸν ἔχει ἡ ἐν περι- 
όδοις λέξις, ὃ πάντων εὐµνηµονευτότατον. διὸ καὶ τὰ µέτρα 
πάντες µνηµονεύουσιν µᾶλλον τῶν χύδην· ἀριθµὸν γὰρ ἔχει   
ᾧ µετρεῖται. δεῖ δὲ τὴν περίοδον †καὶ τῇ διανοία† τετελειῶ- 
σθαι, καὶ µὴ διακόπτεσθαι ὥσπερ τὰ Σοφοκλέους ἰαµβεῖα, 
       
    Καλυδὼν µὲν ἥδε γαῖα· Πελοπίας χθονός· 
       
τοὐναντίον γὰρ ἔστιν ὑπολαβεῖν τῷ διαιρεῖσθαι, ὥσπερ καὶ 
ἐπὶ τοῦ εἰρηµένου τὴν Καλυδῶνα εἶναι τῆς Πελοποννήσου. 
 περίοδος δὲ ἡ µὲν ἐν κώλοις ἡ δ' ἀφελής. ἔστιν δ' 
ἐν κώλοις µὲν λέξις ἡ τετελειωµένη τε καὶ διῃρηµένη καὶ 
εὐανάπνευστος, µὴ ἐν τῇ διαιρέσει †ὥσπερ καὶ ἡ περίοδος,† 
ἀλλ' ὅλη (κῶλον δ' ἐστὶν τὸ ἕτερον µόριον ταύτης)· ἀφελῆ 
δὲ λέγω τὴν µονόκωλον. δεῖ δὲ καὶ τὰ κῶλα καὶ τὰς περι- 
όδους µήτε µυούρους εἶναι µήτε µακράς. τὸ µὲν γὰρ µικρὸν 
προσπταίειν πολλάκις ποιεῖ τὸν ἀκροατήν (ἀνάγκη γὰρ ὅταν, 
ἔτι ὁρµῶν ἐπὶ τὸ πόρρω καὶ τὸ µέτρον οὗ ἔχει ἐν ἑαυτῷ 

ὅρον, ἀντισπασθῇ παυσαµένου, οἷον πρόσπταισιν γίγνεσθαι 
διὰ τὴν ἀντίκρουσιν)· τὰ δὲ µακρὰ ἀπολείπεσθαι ποιεῖ, 
ὥσπερ οἱ ἐξωτέρω ἀποκάµπτοντες τοῦ τέρµατος· ἀπολείπουσι 
γὰρ καὶ οὗτοι τοὺς συµπεριπατοῦντας, ὁµοίως δὲ καὶ αἱ 
περίοδοι αἱ µακραὶ οὖσαι λόγος γίνεται καὶ ἀναβολῇ ὅµοιον, 
ὥστε γίνεται ὃ ἔσκωψεν ∆ηµόκριτος ὁ Χῖος εἰς Μελανιπ- 
πίδην ποιήσαντα ἀντὶ τῶν ἀντιστρόφων ἀναβολάς 
       
  οἷ τ' αὐτῷ κακὰ τεύχει ἀνὴρ ἄλλῳ κακὰ τεύχων, 
  ἡ δὲ µακρὰ ἀναβολὴ τῷ ποιήσαντι κακίστη·   
ἁρµόττει γὰρ τὸ τοιοῦτον καὶ εἰς τὰς µακροκώλους λέγειν. 
αἵ τε λίαν βραχύκωλοι οὐ περίοδος γίνεται· προπετῆ οὖν 
ἄγει τὸν ἀκροατήν. 
 τῆς δὲ ἐν κώλοις λέξεως ἡ µὲν διῃρηµένη ἐστὶν ἡ δὲ 
ἀντικειµένη, διῃρηµένη µὲν, οἷον “πολλάκις ἐθαύµασα τῶν 
τὰς πανηγύρεις συναγαγόντων καὶ τοὺς γυµνικοὺς ἀγῶνας 
καταστησάντων”, ἀντικειµένη δὲ ἐν ᾗ ἑκατέρῳ τῷ κώλῳ ἢ 
πρὸς ἐναντίῳ ἐναντίον σύγκειται ἢ ταὐτὸ ἐπέζευκται τοῖς 
ἐναντίοις, οἷον “ἀµφοτέρους δ' ὤνησαν, καὶ τοὺς ὑποµεί- 
ναντας καὶ τοὺς ἀκολουθήσαντας· τοῖς µὲν γὰρ πλείω τῆς 
οἴκοι προσεκτήσαντο, τοῖς δ' ἱκανὴν τὴν οἴκοι κατέλιπον”· 

ἐναντία ὑποµονὴ ἀκολούθησις, ἱκανὸν πλεῖον. “ὥστε καὶ 
τοῖς χρηµάτων δεοµένοις καὶ τοῖς ἀπολαῦσαι βουλοµένοις”· 
ἀπόλαυσις κτήσει ἀντίκειται. καὶ ἔτι “συµβαίνει πολλάκις 
ἐν ταύταις καὶ τοὺς φρονίµους ἀτυχεῖν καὶ τοὺς ἄφρονας 
κατορθοῦν”. “εὐθὺς µὲν τῶν ἀριστείων ἠξιώθησαν, οὐ 
πολὺ δὲ ὕστερον τὴν ἀρχὴν τῆς θαλάττης ἔλαβον”. “πλεῦ- 
σαι µὲν διὰ τῆς ἠπείρου, πεζεῦσαι δὲ διὰ τῆς θαλάττης, 
τὸν µὲν Ἑλλήσποντον ζεύξας, τὸν δ' Ἄθω διορύξας.” “καὶ 
φύσει πολίτας ὄντας νόµῳ τῆς πόλεως στέρεσθαι.” “οἱ 
µὲν γὰρ αὐτῶν κακῶς ἀπώλοντο, οἱ δ' αἰσχρῶς ἐσώθησαν.” 
“καὶ ἰδίᾳ µὲν τοῖς βαρβάροις οἰκέταις χρῆσθαι, κοινῇ δὲ 
πολλοὺς τῶν συµµάχων περιορᾶν δουλεύοντας.” “ἢ ζῶντας 
ἕξειν ἢ τελευτήσαντας καταλείψειν.” καὶ ὃ εἰς Πειθόλαόν   
τις εἶπεν καὶ Λυκόφρονα ἐν τῷ δικαστηρίῳ, “οὗτοι δ' 
ὑµᾶς οἴκοι µὲν ὄντες ἐπώλουν, ἐλθόντες δ' ὡς ὑµᾶς ἐώ- 
νηνται”. ἅπαντα γὰρ ταῦτα ποιεῖ τὸ εἰρηµένον. ἡδεῖα δὲ 
ἐστὶν ἡ τοιαύτη λέξις, ὅτι τἀναντία γνωριµώτατα καὶ παρ' 
ἄλληλα µᾶλλον γνώριµα, καὶ ὅτι ἔοικεν συλλογισµῷ· ὁ γὰρ 
ἔλεγχος συναγωγὴ τῶν ἀντικειµένων ἐστίν. 
 ἀντίθεσις µὲν οὖν τὸ τοιοῦτον ἐστίν, παρίσωσις δ' ἐὰν 
ἴσα τὰ κῶλα, παροµοίωσις δὲ ἐὰν ὅµοια τὰ ἔσχατα ἔχῃ 

ἑκάτερον τὸ κῶλον· ἀνάγκη δὲ ἢ ἐν ἀρχῇ ἢ ἐπὶ τελευτῆς 
ἔχειν, καὶ ἐν ἀρχῇ µὲν ἀεὶ τὰ ὀνόµατα, ἐπὶ δὲ τελευτῆς τὰς ἐσχά- 
τας συλλαβὰς ἢ τοῦ αὐτοῦ ὀνόµατος πτώσεις ἢ τὸ αὐτὸ 
ὄνοµα· ἐν ἀρχῇ µὲν τὰ τοιαῦτα, “ἀγρὸν γὰρ ἔλαβεν ἀργὸν 
παρ' αὐτοῦ”, 
       
   δωρητοί τ' ἐπέλοντο παράρρητοί τ' ἐπέεσσιν· 
       
ἐπὶ τελευτῆς δέ “ᾠήθης ἂν αὐτὸν <οὐ> παιδίον τετοκέναι, ἀλλ' 
αὐτὸν παιδίον γεγονέναι”, “ἐν πλείσταις δὲ φροντίσι καὶ ἐν 
ἐλαχίσταις ἐλπίσιν”. πτώσεις δὲ ταὐτοῦ “ἀξιοῖ δὲ σταθῆναι 
χαλκοῦς, οὐκ ἄξιος ὢν χαλκοῦ;” ταὐτὸ δ' ὄνοµα “σὺ δ' αὐ- 
τὸν καὶ ζῶντα ἔλεγες κακῶς καὶ νῦν γράφεις κακῶς”. ἀπὸ 
συλλαβῆς δέ “τί ἂν ἔπαθες δεινόν, εἰ ἄνδρ' εἶδες ἀργόν;” 
ἔστιν δὲ ἅµα πάντα ἔχειν ταὐτό, καὶ ἀντίθεσιν εἶναι τὸ   
αὐτὸ καὶ πάρισον καὶ ὁµοιοτέλευτον. αἱ δ' ἀρχαὶ τῶν περι- 
όδων σχεδὸν ἐν τοῖς Θεοδεκτείοις ἐξηρίθµηνται. εἰσὶν δὲ καὶ 
ψευδεῖς ἀντιθέσεις, οἷον καὶ Ἐπίχαρµος ἐποίει, 
       
 τόκα µὲν ἐν τήνων ἐγὼν ἦν, τόκα δὲ παρὰ τήνοις ἐγών. 

 Ἐπεὶ δὲ διώρισται περὶ τούτων, πόθεν λέγεται τὰ 
ἀστεῖα καὶ τὰ εὐδοκιµοῦντα λεκτέον. ποιεῖν µὲν οὖν ἐστὶν 
τοῦ εὐφυοῦς ἢ τοῦ γεγυµνασµένου, δεῖξαι δὲ τῆς µεθόδου 
ταύτης. εἴπωµεν οὖν καὶ διαριθµησώµεθα· ἀρχὴ δ' ἔστω 
ἡµῖν αὕτη. τὸ γὰρ µανθάνειν ῥᾳδίως ἡδὺ φύσει πᾶσιν 
ἐστί, τὰ δὲ ὀνόµατα σηµαίνει τι, ὥστε ὅσα τῶν ὀνοµάτων 
ποιεῖ ἡµῖν µάθησιν, ἥδιστα. αἱ µὲν οὖν γλῶτται ἀγνῶτες, 
τὰ δὲ κύρια ἴσµεν· ἡ δὲ µεταφορὰ ποιεῖ τοῦτο µάλιστα· 
ὅταν γὰρ εἴπῃ τὸ γῆρας καλάµην, ἐποίησεν µάθησιν καὶ 
γνῶσιν διὰ τοῦ γένους· ἄµφω γὰρ ἀπηνθηκότα. ποιοῦσιν 
µὲν οὖν καὶ αἱ τῶν ποιητῶν εἰκόνες τὸ αὐτό· διόπερ ἂν 
εὖ, ἀστεῖον φαίνεται. ἔστιν γὰρ ἡ εἰκών, καθάπερ εἴρηται 
πρότερον, µεταφορὰ διαφέρουσα προθέσει· διὸ ἧττον ἡδύ, 
ὅτι µακροτέρως· καὶ οὐ λέγει ὡς τοῦτο ἐκεῖνο· οὐκοῦν οὐδὲ 
ζητεῖ τοῦτο ἡ ψυχή. ἀνάγκη δὴ καὶ λέξιν καὶ ἐνθυµήµατα 
ταῦτ' εἶναι ἀστεῖα ὅσα ποιεῖ ἡµῖν µάθησιν ταχεῖαν· διὸ 
οὔτε τὰ ἐπιπόλαια τῶν ἐνθυµηµάτων εὐδοκιµεῖ (ἐπιπόλαια 
γὰρ λέγοµεν τὰ παντὶ δῆλα, καὶ ἃ µηδὲν δεῖ ζητῆσαι), οὔτε 
ὅσα εἰρηµένα ἀγνοοῦµεν, ἀλλ' ὅσων ἢ ἅµα λεγοµένων ἡ 
γνῶσις γίνεται, καὶ εἰ µὴ πρότερον ὑπῆρχεν, ἢ µικρὸν ὑστε- 
ρίζει ἡ διάνοια· γίγνεται γὰρ οἷον µάθησις, ἐκείνων δὲ 

οὐδετέρου. κατὰ µὲν οὖν τὴν διάνοιαν τοῦ λεγοµένου τὰ   
τοιαῦτα εὐδοκιµεῖ τῶν ἐνθυµηµάτων, κατὰ δὲ τὴν λέξιν 
τῷ µὲν σχήµατι, ἐὰν ἀντικειµένως λέγηται, οἷον “καὶ τὴν 
τοῖς ἄλλοις κοινὴν εἰρήνην νοµιζόντων τοῖς αὑτῶν ἰδίοις 
πόλεµον”· ἀντίκειται πόλεµος εἰρήνῃ· τοῖς δ' ὀνόµασιν, ἐὰν 
ἔχῃ µεταφοράν, καὶ ταύτην µήτ' ἀλλοτρίαν, χαλεπὸν γὰρ 
συνιδεῖν, µήτ' ἐπιπόλαιον, οὐδὲν γὰρ ποιεῖ πάσχειν. ἔτι εἰ 
πρὸ ὀµµάτων ποιεῖ· ὁρᾶν γὰρ δεῖ [τὰ] πραττόµενα µᾶλλον ἢ 
µέλλοντα. δεῖ ἄρα τούτων στοχάζεσθαι τριῶν, µεταφορᾶς 
ἀντιθέσεως ἐνεργείας. 
 τῶν δὲ µεταφορῶν τεττάρων οὐσῶν εὐδοκιµοῦσι µά- 
λιστα αἱ κατ' ἀναλογίαν, ὥσπερ Περικλῆς ἔφη τὴν νεότητα 
τὴν ἀπολοµένην ἐν τῷ πολέµῳ οὕτως ἠφανίσθαι ἐκ τῆς 
πόλεως ὥσπερ εἴ τις τὸ ἔαρ ἐκ τοῦ ἐνιαυτοῦ ἐξέλοι. καὶ 
Λεπτίνης περὶ Λακεδαιµονίων, οὐκ ἂν περιιδεῖν τὴν Ἑλ- 
λάδα ἑτερόφθαλµον γενοµένην. καὶ Κηφισόδοτος, σπουδά- 
ζοντος Χάρητος εὐθύνας δοῦναι περὶ τὸν Ὀλυνθιακὸν πό- 
λεµον, ἠγανάκτει, φάσκων εἰς πνῖγµα τὸν δῆµον ἄγχοντα τὰς 
εὐθύνας πειρᾶσθαι δοῦναι. καὶ παρακαλῶν ποτὲ τοὺς Ἀθη- 
ναίους εἰς Εὔβοιαν ἐπισιτισαµένους ἔφη δεῖν ἐξιέναι τὸ 
Μιλτιάδου ψήφισµα. καὶ Ἰφικράτης σπεισαµένων Ἀθηναίων 

πρὸς Ἐπίδαυρον καὶ τὴν παραλίαν ἠγανάκτει, φάσκων αὐ- 
τοὺς τὰ ἐφόδια τοῦ πολέµου παρῃρῆσθαι. καὶ Πειθόλαος 
τὴν πάραλον ῥόπαλον τοῦ δήµου, Σηστὸν δὲ τηλίαν τοῦ 
Πειραιέως. καὶ Περικλῆς τὴν Αἴγιναν ἀφελεῖν ἐκέλευσε, τὴν   
λήµην τοῦ Πειραιέως. καὶ Μοιροκλῆς οὐθὲν ἔφη πονηρό- 
τερος εἶναι, ὀνοµάσας τινὰ τῶν ἐπιεικῶν· ἐκεῖνον µὲν γὰρ 
ἐπιτρίτων τόκων πονηρεύεσθαι, αὐτὸς δὲ ἐπιδεκάτων. καὶ 
τὸ Ἀναξανδρίδου ἰαµβεῖον ὑπὲρ τῶν θυγατέρων πρὸς τὸν 
γάµον ἐγχρονιζουσῶν “ὑπερήµεροί µοι τῶν γάµων αἱ παρθένοι”. 
καὶ τὸ Πολυεύκτου εἰς ἀποπληκτικόν τινα Σπεύσιππον, τὸ 
µὴ δύνασθαι ἡσυχίαν ἄγειν ὑπὸ τῆς τύχης ἐν πεντε- 
συρίγγῳ νόσῳ δεδεµένον. καὶ Κηφισόδοτος τὰς τριήρεις ἐκάλει 
µύλωνας ποικίλους, ὁ Κύων δὲ τὰ καπηλεῖα τὰ Ἀττικὰ 
φιδίτια· Αἰσίων δέ, ὅτι εἰς Σικελίαν τὴν πόλιν ἐξέχεαν· 
τοῦτο γὰρ µεταφορὰ καὶ πρὸ ὀµµάτων. καὶ “ὥστε βοῆσαι 
τὴν Ἑλλάδα”, καὶ τοῦτο τρόπον τινὰ µεταφορὰ καὶ πρὸ 
ὀµµάτων. καὶ ὥσπερ Κηφισόδοτος εὐλαβεῖσθαι ἐκέλευεν µὴ 
πολλὰς ποιήσωσιν τὰς συνδροµάς [ἐκκλησίας]. καὶ Ἰσο- 
κράτης πρὸς τοὺς συντρέχοντας ἐν ταῖς πανηγύρεσιν. καὶ 
οἷον ἐν τῷ ἐπιταφίῳ, διότι ἄξιον ἦν ἐπὶ τῷ τάφῳ τῷ 
τῶν ἐν Σαλαµῖνι τελευτησάντων κείρασθαι τὴν Ἑλλάδα 
 
Bekker page 1411a, line 33 
 



ὡς συγκαταθαπτοµένης τῇ ἀρετῇ αὐτῶν τῆς ἐλευθερίας· 
 
εἰ µὲν γὰρ εἶπεν ὅτι ἄξιον δακρῦσαι συγκαταθαπτοµένης 
τῆς ἀρετῆς, µεταφορὰ καὶ πρὸ ὀµµάτων, τὸ δὲ “τῇ ἀρετῇ 
τῆς ἐλευθερίας” ἀντίθεσίν τινα ἔχει. καὶ ὡς Ἰφικράτης 
εἶπεν “ἡ γὰρ ὁδός µοι τῶν λόγων διὰ µέσων τῶν Χά- 
ρητι πεπραγµένων ἐστίν” µεταφορὰ κατ' ἀναλογίαν, καὶ 
τὸ διὰ µέσου πρὸ ὀµµάτων ποιεῖ. καὶ τὸ φάναι παρα- 
καλεῖν τοὺς κινδύνους τοῖς κινδύνοις βοηθήσοντας, πρὸ 
ὀµµάτων <καὶ> µεταφορά. καὶ Λυκολέων ὑπὲρ Χαβρίου “οὐδὲ   
τὴν ἱκετηρίαν αἰσχυνθέντες αὐτοῦ, τὴν εἰκόνα τὴν χαλκῆν”· 
µεταφορὰ γὰρ ἐν τῷ παρόντι, ἀλλ' οὐκ ἀεί, ἀλλὰ πρὸ 
ὀµµάτων· κινδυνεύοντος γὰρ αὐτοῦ ἱκετεύει ἡ εἰκών, τὸ 
“ἔµψυχον δὴ ἄψυχον”, τὸ ὑπόµνηµα τῶν τῆς πόλεως ἔργων. 
καὶ “πάντα τρόπον µικρὸν φρονεῖν µελετῶντες”· τὸ γὰρ 
µελετᾶν αὔξειν τι ἐστίν. καὶ ὅτι “τὸν νοῦν ὁ θεὸς φῶς 
ἀνῆψεν ἐν τῇ ψυχῇ”· ἄµφω γὰρ δηλοῖ τι. “οὐ γὰρ δια- 
λυόµεθα τοὺς πολέµους ἀλλ' ἀναβαλλόµεθα”· ἄµφω γάρ 
ἐστιν µέλλοντα, καὶ ἡ ἀναβολὴ καὶ ἡ τοιαύτη εἰρήνη. 
καὶ τὸ τὰς συνθήκας φάναι τρόπαιον εἶναι πολὺ κάλλιον 
τῶν ἐν τοῖς πολέµοις γινοµένων· τὰ µὲν γὰρ ὑπὲρ µι- 

κρῶν καὶ µιᾶς τύχης, αὗται δ' ὑπὲρ παντὸς τοῦ πολέµου· 
ἄµφω γὰρ νίκης σηµεῖα. καὶ ὅτι αἱ πόλεις τῷ ψόγῳ τῶν 
ἀνθρώπων µεγάλας εὐθύνας διδόασιν· ἡ γὰρ εὔθυνα βλάβη 
τις δικαία ἐστίν. 
 Ὅτι µὲν οὖν τὰ ἀστεῖα ἐκ µεταφορᾶς τε τῆς ἀνάλογον 
λέγεται καὶ τῷ πρὸ ὀµµάτων ποιεῖν, εἴρηται· λεκτέον δὲ τί 
λέγοµεν πρὸ ὀµµάτων, καὶ τί ποιοῦσι γίγνεται τοῦτο. λέγω 
δὴ πρὸ ὀµµάτων ταῦτα ποιεῖν ὅσα ἐνεργοῦντα σηµαίνει, 
οἷον τὸν ἀγαθὸν ἄνδρα φάναι εἶναι τετράγωνον µεταφορά, 
(ἄµφω γὰρ τέλεια), ἀλλ' οὐ σηµαίνει ἐνέργειαν· ἀλλὰ τὸ “ἀν- 
θοῦσαν ἔχοντος τὴν ἀκµήν” ἐνέργεια, καὶ τὸ “σὲ δ' ὥσπερ 
ἄφετον” [ἐλεύθερον] ἐνέργεια, καὶ 
       
    <τοὐντεῦθεν οὖν> Ἕλληνες ᾄξαντες ποσίν·   
τὸ ᾄξαντες ἐνέργεια καὶ µεταφορά· ταχὺ γὰρ λέγει. καὶ ὡς 
κέχρηται πολλαχοῦ Ὅµηρος, τὸ τὰ ἄψυχα ἔµψυχα ποιεῖν διὰ 
τῆς µεταφορᾶς. ἐν πᾶσι δὲ τῷ ἐνέργειαν ποιεῖν εὐδοκιµεῖ, 
οἷον ἐν τοῖσδε, “αὖτις ἐπὶ δάπεδόνδε κυλίνδετο λᾶας ἀναιδής”, καὶ 
“ἔπτατ' ὀιστός”, καὶ “ἐπιπτέσθαι µενεαίνων”, καὶ “ἐν γαίῃ 
ἵσταντο λιλαιόµενα χροὸς ἆσαι”, καὶ “αἰχµὴ δὲ στέρνοιο διέσσυτο 
µαιµώωσα”. ἐν πᾶσι γὰρ τούτοις διὰ τὸ ἔµψυχα εἶναι ἐνεργοῦντα 

φαίνεται· τὸ ἀναισχυντεῖν γὰρ καὶ µαιµᾶν καὶ τὰ ἄλλα ἐνέρ- 



γεια. ταῦτα δὲ προσῆψε διὰ τῆς κατ' ἀναλογίαν µεταφορᾶς· 
ὡς γὰρ ὁ λίθος πρὸς τὸν Σίσυφον, ὁ ἀναισχυντῶν πρὸς 
τὸν ἀναισχυντούµενον. ποιεῖ δὲ καὶ ἐν ταῖς εὐδοκιµούσαις 
εἰκόσιν ἐπὶ τῶν ἀψύχων ταὐτά· 
 ”κυρτά, φαληριόωντα· πρὸ µέν τ' ἄλλ', αὐτὰρ ἐπ' ἄλλα”· 
κινούµενα γὰρ καὶ ζῶντα ποιεῖ πάντα, ἡ δ' ἐνέργεια κίνησις. 
 δεῖ δὲ µεταφέρειν, καθάπερ εἴρηται πρότερον, ἀπὸ οἰ- 
κείων καὶ µὴ φανερῶν, οἷον καὶ ἐν φιλοσοφίᾳ τὸ ὅµοιον 
καὶ ἐν πολὺ διέχουσι θεωρεῖν εὐστόχου, ὥσπερ Ἀρχύτας 
ἔφη ταὐτὸν εἶναι διαιτητὴν καὶ βωµόν· ἐπ' ἄµφω γὰρ τὸν 
ἀδικούµενον καταφεύγειν. ἢ εἴ τις φαίη ἄγκυραν καὶ κρε- 
µάθραν τὸ αὐτὸ εἶναι· ἄµφω γὰρ ταὐτό τι, ἀλλὰ διαφέρει 
τῷ ἄνωθεν καὶ κάτωθεν. καὶ τὸ ἀνωµαλίσθαι τὰς πόλεις ἐν 
πολὺ διέχουσιν ταὐτό, ἐν ἐπιφανείᾳ καὶ δυνάµεσι τὸ ἴσον. 
 ἔστιν δὲ καὶ τὰ ἀστεῖα τὰ πλεῖστα διὰ µεταφορᾶς καὶ   
ἐκ τοῦ προσεξαπατᾶν· µᾶλλον γὰρ γίγνεται δῆλον ὅ τι ἔµαθε 
παρὰ τὸ ἐναντίως ἔχειν, καὶ ἔοικεν λέγειν ἡ ψυχὴ “ὡς 
ἀληθῶς, ἐγὼ δὲ ἥµαρτον”. καὶ τῶν ἀποφθεγµάτων δὲ τὰ 
ἀστεῖά ἐστιν ἐκ τοῦ µὴ ὅ φησι λέγειν, οἷον τὸ Στησιχόρου, 
ὅτι οἱ τέττιγες ἑαυτοῖς χαµόθεν ᾄσονται. καὶ τὰ εὖ ᾐνι- 

γµένα διὰ τὸ αὐτὸ ἡδέα (µάθησις γάρ ἐστι καὶ µετα- 
φορά), καὶ (ὃ λέγει Θεόδωρος) τὸ καινὰ λέγειν. γίγνεται δὲ 
ὅταν παράδοξον ᾖ, καὶ µή, ὡς ἐκεῖνος λέγει, πρὸς τὴν ἔµ- 
προσθεν δόξαν, ἀλλ' ὥσπερ ἐν τοῖς γελοίοις τὰ παρα- 
πεποιηµένα (ὅπερ δύναται καὶ τὰ παρὰ γράµµα σκώµµατα· 
ἐξαπατᾷ γάρ), καὶ ἐν τοῖς µέτροις· οὐ γὰρ ὥσπερ ὁ 
ἀκούων ὑπέλαβεν· “ἔστειχε δ' ἔχων ὑπὸ ποσσὶ χίµεθλα”· 
ὁ δ' ᾤετο πέδιλα ἐρεῖν. τούτου δ' ἅµα λεγοµένου δεῖ δῆ- 
λον εἶναι. τὰ δὲ παρὰ γράµµα ποιεῖ οὐχ ὃ λέγει λέγειν, 
ἀλλ' ὃ µεταστρέφει ὄνοµα, οἷον τὸ Θεοδώρου εἰς Νίκωνα 
τὸν κιθαρῳδὸν “θράξει σε”, προσποιεῖται γὰρ λέγειν τὸ 
“Θρᾷξ εἶ σύ” καὶ ἐξαπατᾷ· ἄλλο γὰρ λέγει. διὸ µαθόντι ἡδύ, 
ἐπεὶ εἰ µὴ ὑπολαµβάνει Θρᾷκα εἶναι, οὐ δόξει ἀστεῖον 
εἶναι. καὶ τὸ “βούλει αὐτὸν πέρσαι”. δεῖ δὲ ἀµφότερα προς- 
ηκόντως λεχθῆναι. οὕτω δὲ καὶ τὰ ἀστεῖα, οἷον τὸ φάναι 
Ἀθηναίοις τὴν τῆς θαλάττης ἀρχὴν µὴ ἀρχὴν εἶναι τῶν 
κακῶν· ὄνασθαι γάρ. ἢ ὥσπερ Ἰσοκράτης τὴν ἀρχὴν τῇ 
πόλει ἀρχὴν εἶναι τῶν κακῶν. ἀµφοτέρως γὰρ ὃ οὐκ ἂν 
ᾠήθη τις ἐρεῖν, τοῦτ' εἴρηται, καὶ ἐγνώσθη ὅτι ἀληθές· τό   
τε γὰρ τὴν ἀρχὴν φάναι ἀρχὴν εἶναι οὐθὲν σοφόν, ἀλλ' 
οὐχ οὕτω λέγει ἀλλ' ἄλλως, καὶ ἀρχὴν οὐχ ὃ εἶπεν ἀπό- 

φησιν, ἀλλ' ἄλλως. ἐν ἅπασι δὲ τούτοις, ἐὰν προσηκόντως 
τὸ ὄνοµα ἐνέγκῃ ὁµωνυµίᾳ ἢ µεταφορᾷ, τότε τὸ εὖ. οἷον 



“Ἀνάσχετος οὐκ ἀνασχετός” ὁµωνυµίᾳ ἀπέφησε, ἀλλὰ προς- 
ηκόντως, εἰ ἀηδής. καὶ “οὐκ ἂν γένοιο µᾶλλον ἤ σε δεῖ ξένος”· 
“ξένος” <γὰρ> “οὐ µᾶλλον ἤ σε δεῖ” τὸ αὐτὸ καὶ “οὐ δεῖ 
τὸν ξένον ξένον ἀεὶ εἶναι”· ἀλλότριον γὰρ καὶ τοῦτο. τὸ αὐτὸ 
καὶ τὸ Ἀναξανδρίδου τὸ ἐπαινούµενον, 
       
   καλόν γ' ἀποθανεῖν πρὶν θανάτου δρᾶν ἄξιον· 
       
ταὐτὸ γάρ ἐστι τῷ εἰπεῖν “ἄξιόν γ' ἀποθανεῖν µὴ ὄντα 
ἄξιον ἀποθανεῖν”, ἢ “ἄξιόν γ' ἀποθανεῖν µὴ θανάτου ἄξιον 
ὄντα”, ἢ “µὴ ποιοῦντα θανάτου ἄξια”. τὸ µὲν οὖν εἶδος τὸ 
αὐτὸ τῆς λέξεως τούτων· ἀλλ' ὅσῳ ἂν <ἐν> ἐλάττονι καὶ ἀντι- 
κειµένως λεχθῇ, τοσούτῳ εὐδοκιµεῖ µᾶλλον. τὸ δ' αἴτιον 
ὅτι ἡ µάθησις διὰ µὲν τὸ ἀντικεῖσθαι µᾶλλον, διὰ δὲ τὸ 
ἐν ὀλίγῳ θᾶττον γίνεται. δεῖ δ' ἀεὶ προσεῖναι [ἢ] τὸ πρὸς 
ὃν λέγεται [ἢ] ὀρθῶς λέγεσθαι, εἰ τὸ λεγόµενον ἀληθὲς καὶ 
µὴ ἐπιπόλαιον <ἔσται>· ἔστιν γὰρ ταῦτα χωρὶς ἔχειν, οἷον “ἀπο- 
θνῄσκειν δεῖ µηθὲν ἁµαρτάνοντα” [ἀλλ' οὐκ ἀστεῖον], “τὴν 
ἀξίαν δεῖ γαµεῖν τὸν ἄξιον”, ἀλλ' οὐκ ἀστεῖον, ἀλλ' <ἢ> ἐὰν   

ἅµα ἄµφω ἔχῃ· “ἄξιόν γ' ἀποθανεῖν µὴ ἄξιον ὄντα τοῦ ἀπο- 
θανεῖν”. ὅσῳ δ' ἂν πλείω ἔχῃ, τοσούτῳ ἀστειότερον φαίνεται, 
οἷον εἰ καὶ τὰ ὀνόµατα µεταφορὰ εἴη καὶ µεταφορὰ τοιαδὶ 
καὶ ἀντίθεσις καὶ παρίσωσις, καὶ ἔχοι ἐνέργειαν. 
 εἰσὶν δὲ καὶ αἱ εἰκόνες, ὥσπερ εἴρηται καὶ ἐν τοῖς ἄνω, 
αἱ εὐδοκιµοῦσαι τρόπον τινὰ µεταφοραί· ἀεὶ γὰρ ἐκ δυοῖν 
λέγονται, ὥσπερ ἡ ἀνάλογον µεταφορά, οἷον “ἡ ἀσπίς”, φαµέν, 
“ἐστι φιάλη Ἄρεως”, καὶ “<τὸ> τόξον φόρµιγξ ἄχορδος”. 
οὕτω µὲν οὖν λέγουσιν οὐχ ἁπλοῦν, τὸ δ' εἰπεῖν τὸ τόξον φόρµιγγα 
ἢ τὴν ἀσπίδα φιάλην ἁπλοῦν. καὶ εἰκάζουσιν δὲ οὕτως, 
οἷον πιθήκῳ αὐλητήν, λύχνῳ ψακαζοµένῳ [εἰς] µύωπα· 
ἄµφω γὰρ συνάγεται. τὸ δὲ εὖ ἐστὶν ὅταν µεταφορὰ ᾖ· 
ἔστιν γὰρ εἰκάσαι τὴν ἀσπίδα φιάλῃ Ἄρεως καὶ τὸ ἐρεί- 
πιον ῥάκει οἰκίας, καὶ τὸ τὸν Νικήρατον φάναι Φιλοκτήτην 
εἶναι δεδηγµένον ὑπὸ Πράτυος, ὥσπερ εἴκασεν Θρασύµαχος 
ἰδὼν τὸν Νικήρατον ἡττηµένον ὑπὸ Πράτυος ῥαψῳδοῦντα, 
κοµῶντα δὲ καὶ αὐχµηρὸν ἔτι. ἐν οἷς µάλιστά τ' ἐκπίπτου- 
σιν οἱ ποιηταὶ ἐὰν µὴ εὖ, καὶ ἐὰν εὖ, εὐδοκιµοῦσιν· λέγω 
δ' ὅταν ἀποδιδῶσιν· 
       
    ”ὥσπερ σέλινον οὖλα τὰ σκέλη φορεῖ.” 

    ”ὥσπερ Φιλάµµων ζυγοµαχῶν τῷ κωρύκῳ.” 
       
καὶ τὰ τοιαῦτα πάντ' εἰκόνες εἰσίν. αἱ δ' εἰκόνες ὅτι µετα- 



φοραί, εἴρηται πολλάκις. 
 καὶ αἱ παροιµίαι δὲ µεταφοραὶ ἀπ' εἴδους ἐπ' εἶδος εἰσίν·   
οἷον ἄν τις ὡς ἀγαθὸν πεισόµενος αὐτὸς ἐπαγάγηται, εἶτα 
βλαβῇ, “ὡς ὁ Καρπάθιός”, φασιν, “τὸν λαγώ”· ἄµφω γὰρ τὸ 
εἰρηµένον πεπόνθασιν. ὅθεν µὲν οὖν τὰ ἀστεῖα λέγεται καὶ διότι, 
σχεδὸν εἴρηται τὸ αἴτιον· εἰσὶν δὲ καὶ <αἱ> εὐδοκιµοῦσαι 
ὑπερβολαὶ µεταφοραί, οἷον εἰς ὑπωπιασµένον “ᾠήθητε δ' ἂν 
αὐτὸν εἶναι συκαµίνων κάλαθον”· ἐρυθρὸν γάρ τι τὸ ὑπώπιον, 
ἀλλὰ τοῦτο πολὺ σφόδρα. τὸ δὲ “ὥσπερ τὸ καὶ τὸ” ὑπερβολὴ 
τῇ λέξει διαφέρουσα. “ὥσπερ Φιλάµµων ζυγοµαχῶν τῷ 
κωρύκῳ”, “ᾠήθης δ' ἂν αὐτὸν Φιλάµµωνα εἶναι µαχόµενον 
τῷ κωρύκῳ”. 
       
    ”ὥσπερ σέλινον οὖλα τὰ σκέλη φορεῖν”, 
       
“ᾠήθης δ' ἂν οὐ σκέλη ἀλλὰ σέλινα ἔχειν, οὕτως οὖλα”. 
εἰσὶ δ' αἱ ὑπερβολαὶ µειρακιώδεις· σφοδρότητα γὰρ δηλοῦσιν. 

διὸ ὀργιζόµενοι λέγουσιν µάλιστα· 
       
  οὐδ' εἴ µοι τόσα δοίη ὅσα ψάµαθός τε κόνις τε. 
  κούρην δ' οὐ γαµέω Ἀγαµέµνονος Ἀτρεΐδαο, 
  οὐδ' εἰ χρυσείῃ Ἀφροδίτῃ κάλλος ἐρίζοι, 
  ἔργα δ' Ἀθηναίῃ· 
       
διὸ πρεσβυτέρῳ λέγειν ἀπρεπές· χρῶνται δὲ µάλιστα τούτῳ 
Ἀττικοὶ ῥήτορες. 
 ∆εῖ δὲ µὴ λεληθέναι ὅτι ἄλλη ἑκάστῳ γένει ἁρµόττει 
λέξις. οὐ γὰρ ἡ αὐτὴ γραφικὴ καὶ ἀγωνιστική, οὐδὲ δη-   
µηγορικὴ καὶ δικανική. ἄµφω δὲ ἀνάγκη εἰδέναι· τὸ µὲν 
γάρ ἐστιν ἑλληνίζειν ἐπίστασθαι, τὸ δὲ µὴ ἀναγκάζεσθαι 
κατασιωπᾶν ἄν τι βούληται µεταδοῦναι τοῖς ἄλλοις, ὅπερ 
πάσχουσιν οἱ µὴ ἐπιστάµενοι γράφειν. ἔστι δὲ λέξις γρα- 
φικὴ µὲν ἡ ἀκριβεστάτη, ἀγωνιστικὴ δὲ ἡ ὑποκριτικωτάτη 
(ταύτης δὲ δύο εἴδη· ἡ µὲν γὰρ ἠθικὴ ἡ δὲ παθητική)· 
διὸ καὶ οἱ ὑποκριταὶ τὰ τοιαῦτα τῶν δραµάτων διώκουσι, 
καὶ οἱ ποιηταὶ τοὺς τοιούτους. βαστάζονται δὲ οἱ ἀναγνω- 
στικοί, οἷον Χαιρήµων (ἀκριβὴς γὰρ ὥσπερ λογογράφος), 
καὶ Λικύµνιος τῶν διθυραµβοποιῶν. καὶ παραβαλλόµενοι οἱ 
 
Bekker page 1413b, line 15 
 
µὲν τῶν γραφέων <λόγοι> ἐν τοῖς ἀγῶσι στενοὶ φαίνονται, 
οἱ δὲ τῶν ῥητόρων, εὖ λεχθέντες, ἰδιωτικοὶ ἐν ταῖς χερσίν. 
αἴτιον δ' ὅτι ἐν τῷ ἀγῶνι ἁρµόττει τὰ ὑποκριτικά· διὸ 
καὶ ἀφῃρηµένης τῆς ὑποκρίσεως οὐ ποιοῦντα τὸ αὑτῶν 
ἔργον φαίνεται εὐήθη, οἷον τά τε ἀσύνδετα καὶ τὸ πολλά- 



κις τὸ αὐτὸ εἰπεῖν ἐν τῇ γραφικῇ ὀρθῶς ἀποδοκιµάζεται, 
ἐν δὲ ἀγωνιστικῇ οὔ, καὶ οἱ ῥήτορες χρῶνται· ἔστι γὰρ 
ὑποκριτική. ἀνάγκη δὲ µεταβάλλειν τὸ αὐτὸ λέγοντας, ὅπερ 
ὥσπερ ὁδοποιεῖ τῷ ὑποκρίνεσθαι· “οὗτός ἐστιν ὁ κλέψας 
ὑµῶν, οὗτός ἐστιν ὁ ἐξαπατήσας, οὗτος ὁ τὸ ἔσχατον προ- 
δοῦναι ἐπιχειρήσας”, οἷον καὶ Φιλήµων ὁ ὑποκριτὴς ἐποίει 
ἔν τε τῇ Ἀναξανδρίδου Γεροντοµαχίᾳ, ὅτε λέγοι “Ῥαδάµαν- 
θυς καὶ Παλαµήδης”, καὶ ἐν τῷ προλόγῳ τῶν Εὐσεβῶν τὸ 
“ἐγώ”· ἐὰν γάρ τις τὰ τοιαῦτα µὴ ὑποκρίνηται, γίγνεται “ὁ 
τὴν δοκὸν φέρων”. καὶ τὰ ἀσύνδετα ὡσαύτως· “ἦλθον, ἀπήν-   
τησα, ἐδεόµην·” ἀνάγκη γὰρ ὑποκρίνεσθαι καὶ µὴ ὡς ἓν 
λέγοντα τῷ αὐτῷ ἤθει καὶ τόνῳ εἰπεῖν. ἔτι ἔχει ἴδιόν τι 
τὰ ἀσύνδετα· ἐν ἴσῳ γὰρ χρόνῳ πολλὰ δοκεῖ εἰρῆσθαι· ὁ 
γὰρ σύνδεσµος ἓν ποιεῖ τὰ πολλά, ὥστε ἐὰν ἐξαιρεθῇ, δῆλον 
ὅτι τοὐναντίον ἔσται τὸ ἓν πολλά. ἔχει οὖν αὔξησιν· “ἦλθον, 
διελέχθην, ἱκέτευσα” (πολλὰ δοκεῖ), “ὑπερεῖδεν ὅσα εἶπον”. 

τοῦτο δὲ βούλεται ποιεῖν καὶ Ὅµηρος ἐν τῷ 
       
 ”Νιρεὺς αὖ Σύµηθεν”, “Νιρεὺς Ἀγλαΐης”, “Νιρεὺς ὃς 
κάλλιστος”. 
       
περὶ οὗ γὰρ πολλὰ λέγεται, ἀνάγκη καὶ πολλάκις εἰρῆσθαι· 
εἰ οὖν [καὶ] πολλάκις, καὶ πολλὰ δοκεῖ, ὥστε ηὔξηκεν, ἅπαξ 
µνησθείς, διὰ τὸν παραλογισµόν, καὶ µνήµην πεποίηκεν, οὐ- 
δαµοῦ ὕστερον αὐτοῦ λόγον ποιησάµενος. 
 ἡ µὲν οὖν δηµηγορικὴ λέξις καὶ παντελῶς ἔοικεν τῇ 
σκιαγραφίᾳ· ὅσῳ γὰρ ἂν πλείων ᾖ ὁ ὄχλος, πορρώτερον ἡ 
θέα, διὸ τὰ ἀκριβῆ περίεργα καὶ χείρω φαίνεται ἐν ἀµφο- 
τέροις· ἡ δὲ δικανικὴ ἀκριβεστέρα. ἔτι δὲ µᾶλλον ἡ <ἐν> 
ἑνὶ κριτῇ· ἐλάχιστον γὰρ ἔνεστι ῥητορικῆς· εὐσύνοπτον 
γὰρ µᾶλλον τὸ οἰκεῖον τοῦ πράγµατος καὶ τὸ ἀλλότριον, καὶ 
ὁ ἀγὼν ἄπεστιν, ὥστε καθαρὰ ἡ κρίσις. διὸ οὐχ οἱ αὐτοὶ 
ἐν πᾶσιν τούτοις εὐδοκιµοῦσιν ῥήτορες· ἀλλ' ὅπου µάλιστα 
ὑπόκρισις, ἐνταῦθα ἥκιστα ἀκρίβεια ἔνι. τοῦτο δὲ ὅπου 
φωνῆς, καὶ µάλιστα ὅπου µεγάλης.   
 ἡ µὲν οὖν ἐπιδεικτικὴ λέξις γραφικωτάτη· τὸ γὰρ ἔργον 
αὐτῆς ἀνάγνωσις· δευτέρα δὲ ἡ δικανική. τὸ δὲ προσδι- 

αιρεῖσθαι τὴν λέξιν, ὅτι ἡδεῖαν δεῖ εἶναι καὶ µεγαλοπρεπῆ, περί- 
εργον· τί γὰρ µᾶλλον ἢ σώφρονα καὶ ἐλευθέριον καὶ εἴ τις 
ἄλλη ἤθους ἀρετή; τὸ δὲ ἡδεῖαν εἶναι ποιήσει δηλονότι 
τὰ εἰρηµένα, εἴπερ ὀρθῶς ὥρισται ἡ ἀρετὴ τῆς λέξεως· 
τίνος γὰρ ἕνεκα δεῖ σαφῆ καὶ µὴ ταπεινὴν εἶναι ἀλλὰ 
πρέπουσαν; ἄν τε γὰρ ἀδολεσχῇ, οὐ σαφής, οὐδὲ ἂν σύν- 



τοµος, ἀλλὰ δῆλον ὅτι τὸ µέσον ἁρµόττει. καὶ τὸ ἡδεῖαν 
τὰ εἰρηµένα ποιήσει, ἂν εὖ µιχθῇ, τὸ εἰωθὸς καὶ <τὸ> ξενικόν, 
καὶ ὁ ῥυθµός, καὶ τὸ πιθανὸν ἐκ τοῦ πρέποντος. 
 περὶ µὲν οὖν τῆς λέξεως εἴρηται, καὶ κοινῇ περὶ ἁπάν- 
των καὶ ἰδίᾳ περὶ ἑκάστου γένους· λοιπὸν δὲ περὶ τάξεως 
εἰπεῖν. ἔστι δὲ τοῦ λόγου δύο µέρη· ἀναγκαῖον γὰρ τό τε 
πρᾶγµα εἰπεῖν περὶ οὗ, καὶ τοῦτ' ἀποδεῖξαι. διὸ εἰπόντα 
µὴ ἀποδεῖξαι ἢ ἀποδεῖξαι µὴ προειπόντα ἀδύνατον· ὅ τε 
γὰρ ἀποδεικνύων τι ἀποδείκνυσι, καὶ ὁ προλέγων ἕνεκα 
τοῦ ἀποδεῖξαι προλέγει. τούτων δὲ τὸ µὲν πρόθεσίς ἐστι 
τὸ δὲ πίστις, ὥσπερ ἂν εἴ τις διέλοι ὅτι τὸ µὲν πρόβληµα 
τὸ δὲ ἀπόδειξις. νῦν δὲ διαιροῦσι γελοίως· διήγησις γάρ 
που τοῦ δικανικοῦ µόνου λόγου ἐστίν, ἐπιδεικτικοῦ δὲ καὶ 
δηµηγορικοῦ πῶς ἐνδέχεται εἶναι διήγησιν οἵαν λέγουσιν, 
ἢ τὰ πρὸς τὸν ἀντίδικον, ἢ ἐπίλογον τῶν ἀποδεικτικῶν; 

προοίµιον δὲ καὶ ἀντιπαραβολὴ καὶ ἐπάνοδος ἐν ταῖς δηµη- 
γορίαις τότε γίνεται ὅταν ἀντιλογία ᾖ. καὶ γὰρ ἡ κατ- 
ηγορία καὶ ἡ ἀπολογία πολλάκις, ἀλλ' οὐχ ἡ συµβουλή· ἀλλ'   
ὁ ἐπίλογος ἔτι οὐδὲ δικανικοῦ παντός, οἷον ἐὰν µικρὸς ὁ 
λόγος ἢ τὸ πρᾶγµα εὐµνηµόνευτον· συµβαίνει γὰρ τοῦ 
µήκους ἀφαιρεῖσθαι. ἀναγκαῖα ἄρα µόρια πρόθεσις καὶ 
πίστις. ἴδια µὲν οὖν ταῦτα, τὰ δὲ πλεῖστα προοίµιον πρό- 
θεσις πίστις ἐπίλογος· τὰ γὰρ πρὸς τὸν ἀντίδικον τῶν 
πίστεών ἐστι, καὶ ἡ ἀντιπαραβολὴ αὔξησις τῶν αὐτοῦ, 
ὥστε µέρος τι τῶν πίστεων (ἀποδείκνυσι γάρ τι ὁ ποιῶν 
τοῦτο), ἀλλ' οὐ τὸ προοίµιον, οὐδ' ὁ ἐπίλογος, ἀλλ' ἀνα- 
µιµνήσκει. ἔσται οὖν, ἄν τις τὰ τοιαῦτα διαιρῇ, ὅπερ ἐποί- 
ουν οἱ περὶ Θεόδωρον, διήγησις ἕτερον καὶ [ἡ] ἐπιδιήγησις 
καὶ προδιήγησις, καὶ ἔλεγχος καὶ ἐπεξέλεγχος. δεῖ δὲ εἶδός 
τι λέγοντα καὶ διαφορᾷ ὄνοµα τίθεσθαι· εἰ δὲ µή, γίνεται 
κενὸν καὶ ληρῶδες, οἷον Λικύµνιος ποιεῖ ἐν τῇ τέχνῃ, ἐπ- 
ούρωσιν ὀνοµάζων καὶ ἀποπλάνησιν καὶ ὄζους. 
 Τὸ µὲν οὖν προοίµιόν ἐστιν ἀρχὴ λόγου, ὅπερ ἐν 
ποιήσει πρόλογος καὶ ἐν αὐλήσει προαύλιον· πάντα γὰρ 
ἀρχαὶ ταῦτ' εἰσί, καὶ οἷον ὁδοποίησις τῷ ἐπιόντι. τὸ µὲν 
οὖν προαύλιον ὅµοιον τῷ τῶν ἐπιδεικτικῶν προοιµίῳ· καὶ 

γὰρ οἱ αὐληταί, ὅ τι ἂν εὖ ἔχωσιν αὐλῆσαι, τοῦτο προ- 
αυλήσαντες συνῆψαν τῷ ἐνδοσίµῳ, καὶ ἐν τοῖς ἐπιδεικτι- 
κοῖς λόγοις δεῖ οὕτως γράφειν, ὅ τι [γὰρ] ἂν βούληται εὐθὺ 
εἰπόντα ἐνδοῦναι καὶ συνάψαι, ὅπερ πάντες ποιοῦσιν. 
παράδειγµα τὸ τῆς Ἰσοκράτους Ἑλένης προοίµιον· οὐθὲν 
 
γὰρ κοινὸν ὑπάρχει τοῖς ἐριστικοῖς καὶ Ἑλένῃ. ἅµα δὲ καὶ 



ἐὰν ἐκτοπίσῃ, ἁρµόττει, καὶ µὴ ὅλον τὸν λόγον ὁµοειδῆ 
εἶναι. λέγεται δὲ τὰ τῶν ἐπιδεικτικῶν προοίµια ἐξ ἐπαίνου   
ἢ ψόγου (οἷον Γοργίας µὲν ἐν τῷ Ὀλυµπικῷ λόγῳ “ὑπὸ 
πολλῶν ἄξιοι θαυµάζεσθαι, ὦ ἄνδρες Ἕλληνες”· ἐπαινεῖ 
γὰρ τοὺς τὰς πανηγύρεις συνάγοντας· Ἰσοκράτης δὲ ψέγει 
ὅτι τὰς µὲν τῶν σωµάτων ἀρετὰς δωρεαῖς ἐτίµησαν, τοῖς 
δ' εὖ φρονοῦσιν οὐθὲν ἆθλον ἐποίησαν), καὶ ἀπὸ συµβου- 
λῆς (οἷον ὅτι δεῖ τοὺς ἀγαθοὺς τιµᾶν, διὸ καὶ αὐτὸς 
Ἀριστείδην ἐπαινεῖ, ἢ τοὺς τοιούτους οἳ µήτε εὐδοκιµοῦσιν 
µήτε φαῦλοι, ἀλλ' ὅσοι ἀγαθοὶ ὄντες ἄδηλοι, ὥσπερ Ἀλέ- 
ξανδρος ὁ Πριάµου· οὗτος γὰρ συµβουλεύει)· ἔτι δ' ἐκ τῶν 
δικανικῶν προοιµίων· τοῦτο δ' ἐστὶν ἐκ τῶν πρὸς τὸν ἀκρο- 
ατήν, εἰ περὶ παραδόξου λόγος ἢ περὶ χαλεποῦ ἢ περὶ τεθρυ- 
ληµένου πολλοῖς, ὥστε συγγνώµην ἔχειν, οἷον Χοιρίλος 

       νῦν δ' ὅτε πάντα δέδασται. 
       
  τὰ µὲν οὖν τῶν ἐπιδεικτικῶν λόγων προοίµια ἐκ τού- 
των, ἐξ ἐπαίνου, ἐκ ψόγου, ἐκ προτροπῆς, ἐξ ἀποτροπῆς, 
ἐκ τῶν πρὸς τὸν ἀκροατήν· δεῖ δὲ ἢ ξένα ἢ οἰκεῖα εἶναι 
τὰ ἐνδόσιµα τῷ λόγῳ. τὰ δὲ τοῦ δικανικοῦ προοίµια δεῖ 
λαβεῖν ὅτι ταὐτὸ δύναται ὅπερ τῶν δραµάτων οἱ πρόλογοι 
καὶ τῶν ἐπῶν τὰ προοίµια· τὰ µὲν γὰρ τῶν διθυράµβων 
ὅµοια τοῖς ἐπιδεικτικοῖς· “διὰ σὲ καὶ τεὰ δῶρα εἴτε σκῦλα”. 
ἐν δὲ προλόγοις καὶ ἔπεσι δεῖγµά ἐστιν τοῦ λόγου, ἵνα 
προειδῶσι περὶ οὗ [ᾖ] ὁ λόγος καὶ µὴ κρέµηται ἡ διάνοια· 
τὸ γὰρ ἀόριστον πλανᾷ· ὁ δοὺς οὖν ὥσπερ εἰς τὴν χεῖρα 
τὴν ἀρχὴν ποιεῖ ἐχόµενον ἀκολουθεῖν τῷ λόγῳ. διὰ τοῦτο   
 ”µῆνιν ἄειδε, θεά”. “ἄνδρα µοι ἔννεπε, µοῦσα.” 
  ”ἥγεό µοι λόγον ἄλλον, ὅπως Ἀσίας ἀπὸ γαίης 
  ἦλθεν ἐς Εὐρώπην πόλεµος µέγας.” 
       
καὶ οἱ τραγικοὶ δηλοῦσι περὶ <οὗ> τὸ δρᾶµα, κἂν µὴ εὐθὺς 
ὥσπερ Εὐριπίδης ἐν τῷ προλόγῳ, ἀλλά πού γε, ὥσπερ [καὶ] 
Σοφοκλῆς 

        ”ἐµοὶ πατὴρ ἦν Πόλυβος”. 
καὶ ἡ κωµῳδία ὡσαύτως. τὸ µὲν οὖν ἀναγκαιότατον ἔργον 
τοῦ προοιµίου καὶ ἴδιον τοῦτο, δηλῶσαι τί ἐστιν τὸ τέλος 
οὗ ἕνεκα ὁ λόγος (διόπερ ἂν δῆλον ᾖ καὶ µικρὸν τὸ πρᾶγµα, 
οὐ χρηστέον προοιµίῳ)· τὰ δὲ ἄλλα εἴδη οἷς χρῶνται, ἰα- 
τρεύµατα καὶ κοινά. λέγεται δὲ ταῦτα ἔκ τε τοῦ λέγοντος 
καὶ τοῦ ἀκροατοῦ καὶ τοῦ πράγµατος καὶ τοῦ ἐναντίου 
περὶ αὐτοῦ µὲν καὶ τοῦ ἀντιδίκου οἷά περ διαβολὴν 



λῦσαι καὶ ποιῆσαι (ἔστιν δὲ οὐχ ὁµοίως· ἀπολογουµένῳ µὲν 
γὰρ πρῶτον τὰ πρὸς διαβολήν, κατηγοροῦντι δ' ἐν τῷ ἐπι- 
λόγῳ· δι' ὃ δέ, οὐκ ἄδηλον· τὸν µὲν γὰρ ἀπολογούµενον, 
ὅταν µέλλῃ εἰσάξειν αὑτόν, ἀναγκαῖον ἀνελεῖν τὰ κωλύοντα, 
ὥστε λυτέον πρῶτον τὴν διαβολήν· τῷ δὲ διαβάλλοντι ἐν 
τῷ ἐπιλόγῳ διαβλητέον, ἵνα µνηµονεύσωσι µᾶλλον). τὰ δὲ 
πρὸς τὸν ἀκροατὴν ἔκ τε τοῦ εὔνουν ποιῆσαι καὶ ἐκ τοῦ 
ὀργίσαι, καὶ ἐνίοτε τὸ προσεκτικὸν ἢ τοὐναντίον· οὐ γὰρ 
ἀεὶ συµφέρει ποιεῖν προσεκτικόν, διὸ πολλοὶ εἰς γέλωτα 
πειρῶνται προάγειν. εἰς δὲ εὐµάθειαν ἅπαντα ἀνάξει, ἐάν 
τις βούληται, καὶ τὸ ἐπιεικῆ φαίνεσθαι· προσέχουσι γὰρ 
µᾶλλον τούτοις. προσεκτικοὶ δὲ τοῖς µεγάλοις, τοῖς ἰδίοις, 
τοῖς θαυµαστοῖς, τοῖς ἡδέσιν· διὸ δεῖ ἐµποιεῖν ὡς περὶ 

τοιούτων ὁ λόγος· ἐὰν δὲ µὴ προσεκτικούς, ὅτι µικρόν,   
ὅτι οὐδὲν πρὸς ἐκείνους, ὅτι λυπηρόν. δεῖ δὲ µὴ λαν- 
θάνειν ὅτι πάντα ἔξω τοῦ λόγου τὰ τοιαῦτα· πρὸς φαῦ- 
λον γὰρ ἀκροατὴν καὶ τὰ ἔξω τοῦ πράγµατος ἀκούοντα· 
ἐπεὶ ἂν µὴ τοιοῦτος ᾖ, οὐθὲν δεῖ προοιµίου, ἀλλ' ἢ 
ὅσον τὸ πρᾶγµα εἰπεῖν κεφαλαιωδῶς, ἵνα ἔχῃ ὥσπερ σῶµα 
κεφαλήν. ἔτι τὸ προσεκτικοὺς ποιεῖν πάντων τῶν µερῶν 
κοινόν, ἐὰν δέῃ· πανταχοῦ γὰρ ἀνιᾶσι µᾶλλον ἢ ἀρχόµε- 
νοι· διὸ γελοῖον ἐν ἀρχῇ τάττειν, ὅτε µάλιστα πάντες προς- 
έχοντες ἀκροῶνται· ὥστε ὅπου ἂν ᾖ καιρός, λεκτέον “καί 
µοι προσέχετε τὸν νοῦν· οὐθὲν γὰρ µᾶλλον ἐµὸν ἢ ὑµέ- 
τερον”, καὶ “ἐρῶ γὰρ ὑµῖν οἷον οὐδεπώποτε ἀκηκόατε δεινὸν ἢ 
οὕτω θαυµαστόν”. τοῦτο δ' ἐστίν, ὥσπερ ἔφη Πρόδικος, ὅτε 
νυστάζοιεν οἱ ἀκροαταί, παρεµβάλλειν <τι> τῆς πεντηκοντα- 
δράχµου αὐτοῖς. ὅτι δὲ πρὸς τὸν ἀκροατὴν οὐχ ᾗπερ [ὁ] 
ἀκροατής, δῆλον· πάντες γὰρ ἢ διαβάλλουσιν ἢ φόβους 
ἀπολύονται ἐν τοῖς προοιµίοις· 
       
    ἄναξ, ἐρῶ µὲν οὐχ ὅπως σπουδῆς ὕπο, 
    τί φροιµιάζῃ;, 

καὶ οἱ πονηρὸν τὸ πρᾶγµα ἔχοντες ἢ δοκοῦντες· πανταχοῦ 
γὰρ βέλτιον διατρίβειν ἢ ἐν τῷ πράγµατι, διὸ οἱ δοῦλοι οὐ 
τὰ ἐρωτώµενα λέγουσιν ἀλλὰ τὰ κύκλῳ, καὶ προοιµιάζονται. 
πόθεν δ' εὔνους δεῖ ποιεῖν, εἴρηται, καὶ τῶν ἄλλων ἕκαστον 
τῶν τοιούτων. ἐπεὶ δ' εὖ λέγεται 
       
   δός µ' ἐς Φαίηκας φίλον ἐλθεῖν ἠδ' ἐλεεινόν, 
       
τούτων δεῖ δύο στοχάζεσθαι. ἐν δὲ τοῖς ἐπιδεικτικοῖς   



οἴεσθαι δεῖ ποιεῖν συνεπαινεῖσθαι τὸν ἀκροατήν, ἢ αὐτὸν 
ἢ γένος ἢ ἐπιτηδεύµατ' αὐτοῦ ἢ ἄλλως γέ πως· ὃ γὰρ 
λέγει Σωκράτης ἐν τῷ ἐπιταφίῳ, ἀληθές, ὅτι οὐ χαλεπὸν 
Ἀθηναίους ἐν Ἀθηναίοις ἐπαινεῖν, ἀλλ' ἐν Λακεδαιµονίοις. 
 τὰ δὲ τοῦ δηµηγορικοῦ ἐκ τῶν τοῦ δικανικοῦ λόγου 
ἐστίν, φύσει δὲ ἥκιστα ἔχει· καὶ γὰρ καὶ περὶ οὗ ἴσασιν, 
καὶ οὐδὲν δεῖται τὸ πρᾶγµα προοιµίου, ἀλλ' ἢ δι' αὐτὸν 
ἢ τοὺς ἀντιλέγοντας, ἢ ἐὰν µὴ ἡλίκον βούλει ὑπολαµβά- 
νωσιν, ἀλλ' ἢ µεῖζον ἢ ἔλαττον, διὸ ἢ διαβάλλειν ἢ ἀπο- 
λύεσθαι ἀνάγκη, καὶ ἢ αὐξῆσαι ἢ µειῶσαι. τούτων δὲ 
ἕνεκα προοιµίου δεῖται, ἢ κόσµου χάριν, ὡς αὐτοκάβδαλα 
φαίνεται ἐὰν µὴ ἔχῃ. τοιοῦτον γὰρ τὸ Γοργίου ἐγκώµιον 

εἰς Ἠλείους· οὐδὲν γὰρ προεξαγκωνίσας οὐδὲ προανα- 
κινήσας εὐθὺς ἄρχεται “Ἦλις, πόλις εὐδαίµων”. 
 Περὶ δὲ διαβολῆς ἓν µὲν τὸ ἐξ ὧν ἄν τις ὑπόληψιν 
δυσχερῆ ἀπολύσαιτο (οὐθὲν γὰρ διαφέρει εἴτε εἰπόντος 
τινὸς εἴτε µή, ὥστε τοῦτο καθόλου)· ἄλλος τόπος ὥστε πρὸς 
τὰ ἀµφισβητούµενα ἀπαντᾶν, ἢ ὡς οὐκ ἔστιν, ἢ ὡς οὐ 
βλαβερὸν ἢ οὐ τούτῳ, ἢ ὡς οὐ τηλικοῦτον, ἢ οὐκ ἄδικον 
ἢ οὐ µέγα, ἢ οὐκ αἰσχρὸν ἢ οὐκ ἔχον µέγεθος· περὶ γὰρ 
τοιούτων ἡ ἀµφισβήτησις, ὥσπερ Ἰφικράτης πρὸς Ναυσι- 
κράτην· ἔφη γὰρ ποιῆσαι ὃ ἔλεγεν καὶ βλάψαι, ἀλλ' οὐκ 
ἀδικεῖν. ἢ ἀντικαταλλάττεσθαι ἀδικοῦντα, εἰ βλαβερόν, ἀλλ' 
οὖν καλόν, εἰ λυπηρόν, ἀλλ' ὠφέλιµον, ἤ τι ἄλλο τοιοῦ- 
τον. ἄλλος τόπος ὡς ἐστὶν ἁµάρτηµα ἢ ἀτύχηµα ἢ 
ἀναγκαῖον, οἷον Σοφοκλῆς ἔφη τρέµειν οὐχ ὡς ὁ διαβάλ-   
λων ἔφη, ἵνα δοκῇ γέρων, ἀλλ' ἐξ ἀνάγκης· οὐ γὰρ ἑκόντι 
εἶναι αὑτῷ ἔτη ὀγδοήκοντα. καὶ ἀντικαταλλάττεσθαι τὸ 
οὗ ἕνεκα, ὅτι οὐ βλάψαι ἐβούλετο ἀλλὰ τόδε, καὶ οὐ τοῦτο 
ὃ διεβάλλετο ποιῆσαι, συνέβη δὲ βλαβῆναι· “δίκαιον δὲ 
µισεῖν, εἰ ὅπως τοῦτο γένηται ἐποίουν.” ἄλλος, εἰ 
ἐµπεριείληπται ὁ διαβάλλων, ἢ νῦν ἢ πρότερον, ἢ αὐτὸς 
ἢ τῶν ἐγγύς τις. ἄλλος, εἰ ἄλλοι ἐµπεριλαµβάνονται οὓς 

ὁµολογοῦσιν µὴ ἐνόχους εἶναι τῇ διαβολῇ, οἷον εἰ, ὅτι καθάριος, 
ὁ <δεῖνα> µοιχός, καὶ ὁ δεῖνα ἄρα. ἄλλος, εἰ ἄλλους 
διέβαλεν ἢ ἄλλος <ἢ> αὐτός, ἢ ἄνευ διαβολῆς ὑπελαµβάνοντο 
ὥσπερ αὐτὸς νῦν, οἳ πεφήνασιν οὐκ ἔνοχοι. ἄλλος ἐκ 
τοῦ ἀντιδιαβάλλειν τὸν διαβάλλοντα· ἄτοπον γὰρ εἰ ὃς 
αὐτὸς ἄπιστος, οἱ τούτου λόγοι ἔσονται πιστοί. ἄλλος, 
εἰ γέγονεν κρίσις, ὥσπερ Εὐριπίδης πρὸς Ὑγιαίνοντα ἐν 
τῇ ἀντιδόσει κατηγοροῦντα ὡς ἀσεβής, ὅς γ' ἐποίησε κελεύων 
ἐπιορκεῖν, 
       



    ἡ γλῶσσ' ὀµώµοχ', ἡ δὲ φρὴν ἀνώµοτος. 
       
 
ἔφη γὰρ αὐτὸν ἀδικεῖν τὰς ἐκ τοῦ ∆ιονυσιακοῦ ἀγῶνος 
κρίσεις εἰς τὰ δικαστήρια ἄγοντα· ἐκεῖ γὰρ αὐτῶν δεδω- 
κέναι λόγον, ἢ δώσειν εἰ βούλεται κατηγορεῖν. ἄλλος 
ἐκ τοῦ διαβολῆς κατηγορεῖν, ἡλίκον, καὶ τοῦτο, ὅτι ἄλλας 
κρίσεις ποιεῖ, καὶ ὅτι οὐ πιστεύει τῷ πράγµατι. 
                         κοινὸς   
δ' ἀµφοῖν [ὁ] τόπος τὸ σύµβολα λέγειν, οἷον ἐν τῷ Τεύκρῳ 
ὁ Ὀδυσσεὺς ὅτι οἰκεῖος τῷ Πριάµῳ· ἡ γὰρ Ἡσιόνη ἀδελφή· 

ὁ δὲ ὅτι ὁ πατὴρ ἐχθρὸς τῷ Πριάµῳ, ὁ Τελαµών, καὶ 
ὅτι οὐ κατεῖπε τῶν κατασκόπων. 
                  ἄλλος τῷ διαβάλλοντι, 
τὸ ἐπαινοῦντα µικρὸν µακρῶς ψέξαι µέγα συντόµως, ἢ 
πολλὰ ἀγαθὰ προθέντα, ὃ εἰς τὸ πρᾶγµα προφέρει ἓν 
ψέξαι. τοιοῦτοι δὲ οἱ τεχνικώτατοι καὶ ἀδικώτατοι· τοῖς ἀγα- 
θοῖς γὰρ βλάπτειν πειρῶνται, µιγνύντες αὐτὰ τῷ κακῷ. 
 κοινὸν δὲ τῷ διαβάλλοντι καὶ τῷ ἀπολυοµένῳ, ἐπειδὴ 
τὸ αὐτὸ ἐνδέχεται πλειόνων ἕνεκα πραχθῆναι, τῷ µὲν δια- 
βάλλοντι κακοηθιστέον ἐπὶ τὸ χεῖρον ἐκλαµβάνοντι, τῷ δὲ 
ἀπολυοµένῳ ἐπὶ τὸ βέλτιον, οἷον ὅτι ὁ ∆ιοµήδης τὸν Ὀδυς- 
σέα προείλετο, τῷ µὲν ὅτι διὰ τὸ ἄριστον ὑπολαµβάνειν 
τὸν Ὀδυσσέα, τῷ δ' ὅτι οὕ, ἀλλὰ διὰ τὸ µόνον µὴ ἀντ- 
αγωνιστεῖν ὡς φαῦλον. 
 Καὶ περὶ µὲν διαβολῆς εἰρήσθω τοσαῦτα, διήγησις δ' 
ἐν µὲν τοῖς ἐπιδεικτικοῖς ἐστιν οὐκ ἐφεξῆς ἀλλὰ κατὰ µέρος· 
δεῖ µὲν γὰρ τὰς πράξεις διελθεῖν ἐξ ὧν ὁ λόγος· σύγκειται 
γὰρ ἔχων ὁ λόγος τὸ µὲν ἄτεχνον (οὐθὲν γὰρ αἴτιος ὁ λέγων 
τῶν πράξεων), τὸ δ' ἐκ τῆς τέχνης· τοῦτο δ' ἐστὶν ἢ ὅτι 
ἔστι δεῖξαι, ἐὰν ᾖ ἄπιστον, ἢ ὅτι ποιόν, ἢ ὅτι ποσόν, ἢ 
καὶ ἅπαντα. διὰ δὲ τοῦτ' ἐνίοτε οὐκ ἐφεξῆς δεῖ διηγεῖσθαι 

πάντα, ὅτι δυσµνηµόνευτον τὸ δεικνύναι οὕτως· ἐκ µὲν 
οὖν τούτων ἀνδρεῖος, ἐκ δὲ τῶνδε σοφὸς ἢ δίκαιος. καὶ 
ἁπλούστερος ὁ λόγος οὗτος, ἐκεῖνος δὲ ποικίλος καὶ οὐ 
λιτός. δεῖ δὲ τὰς µὲν γνωρίµους ἀναµιµνήσκειν· διὸ οἱ 
πολλοὶ οὐδὲν δέονται διηγήσεως, οἷον εἰ θέλεις Ἀχιλλέα   
ἐπαινεῖν (ἴσασι γὰρ πάντες τὰς πράξεις), ἀλλὰ χρῆσθαι αὐ- 
ταῖς δεῖ. ἐὰν δὲ Κριτίαν, δεῖ· οὐ γὰρ πολλοὶ ἴσασιν .... 
νῦν δὲ γελοίως τὴν διήγησίν φασι δεῖν εἶναι ταχεῖαν. 
καίτοι ὥσπερ [ὁ] τῷ µάττοντι ἐροµένῳ πότερον σκληρὰν ἢ 
µαλακὴν µάξῃ “τί δ'”, ἔφη <τις>, “εὖ ἀδύνατον;”, καὶ ἐνταῦθα 
ὁµοίως· δεῖ γὰρ µὴ µακρῶς διηγεῖσθαι ὥσπερ οὐδὲ προ- 



οιµιάζεσθαι µακρῶς, οὐδὲ τὰς πίστεις λέγειν. οὐδὲ γὰρ ἐν- 
ταῦθά ἐστι τὸ εὖ [ἢ] τὸ ταχὺ ἢ τὸ συντόµως, ἀλλὰ τὸ µε- 
τρίως· τοῦτο δ' ἐστὶ τὸ λέγειν ὅσα δηλώσει τὸ πρᾶγµα, 
ἢ ὅσα ποιήσει ὑπολαβεῖν γεγονέναι ἢ βεβλαφέναι ἢ ἠδι- 
κηκέναι, ἢ τηλικαῦτα ἡλίκα βούλει, τῷ δὲ ἐναντίῳ τὰ 
ἐναντία· παραδιηγεῖσθαι δὲ ὅσα εἰς τὴν σὴν ἀρετὴν φέρει 
(οἷον “ἐγὼ δ' ἐνουθέτουν, ἀεὶ τὰ δίκαια λέγων, µὴ τὰ τέκνα 
ἐγκαταλείπειν”), ἢ θατέρου κακίαν· “ὁ δὲ ἀπεκρίνατό µοι ὅτι, 
οὗ ἂν ᾖ αὐτός, ἔσται ἄλλα παιδία”, ὃ τοὺς ἀφισταµένους 
Αἰγυπτίους ἀποκρίνασθαί φησιν ὁ Ἡρόδοτος· ἢ ὅσα ἡδέα 

τοῖς δικασταῖς. ἀπολογουµένῳ δὲ ἐλάττων ἡ διήγησις· αἱ 
γὰρ ἀµφισβητήσεις ἢ µὴ γεγονέναι ἢ µὴ βλαβερὸν εἶναι ἢ 
µὴ ἄδικον ἢ µὴ τηλικοῦτον, ὥστε περὶ τὸ ὁµολογούµενον 
οὐ διατριπτέον, ἐὰν µή τι εἰς ἐκεῖνο συντείνῃ, οἷον εἰ πέ- 
πρακται, ἀλλ' οὐκ ἄδικον. ἔτι πεπραγµένα δεῖ λέγειν ὅσα 
µὴ πραττόµενα ἢ οἶκτον ἢ δείνωσιν φέρει· παράδειγµα ὁ   
Ἀλκίνου ἀπόλογος, ὃς πρὸς τὴν Πηνελόπην ἐν ἑξήκοντα 
ἔπεσιν πεποίηται, καὶ ὡς Φάϋλλος τὸν κύκλον, καὶ ὁ ἐν τῷ 
Οἰνεῖ πρόλογος. ἠθικὴν δὲ χρὴ τὴν διήγησιν εἶναι· ἔσται δὲ 
τοῦτο, ἂν εἰδῶµεν τί ἦθος ποιεῖ. ἓν µὲν δὴ τὸ προαίρε- 
σιν δηλοῦν, ποιὸν δὲ τὸ ἦθος τῷ ποιὰν ταύτην, ἡ δὲ προ- 
αίρεσις ποιὰ τῷ τέλει· διὰ τοῦτο <δ'> οὐκ ἔχουσιν οἱ µαθηµα- 
τικοὶ λόγοι ἤθη, ὅτι οὐδὲ προαίρεσιν (τὸ γὰρ οὗ ἕνεκα 
οὐκ ἔχουσιν), ἀλλ' οἱ Σωκρατικοί· περὶ τοιούτων γὰρ λέ- 
γουσιν. ἄλλα δ' ἠθικὰ τὰ ἑπόµενα ἑκάστῳ ἤθει, οἷον ὅτι 
ἅµα λέγων ἐβάδιζεν· δηλοῖ γὰρ θρασύτητα καὶ ἀγροικίαν 
ἤθους. καὶ µὴ ὡς ἀπὸ διανοίας λέγειν, ὥσπερ οἱ νῦν, 
ἀλλ' ὡς ἀπὸ προαιρέσεως· “ἐγὼ δὲ ἐβουλόµην· καὶ προειλό- 
µην γὰρ τοῦτο· ἀλλ' εἰ µὴ ὠνήµην, βέλτιον”· τὸ µὲν γὰρ 
φρονίµου τὸ δὲ ἀγαθοῦ· φρονίµου µὲν γὰρ ἐν τῷ τὸ ὠφέ- 
λιµον διώκειν, ἀγαθοῦ δ' ἐν τῷ τὸ καλόν. ἂν δ' ἄπιστον ᾖ, 

τότε τὴν αἰτίαν ἐπιλέγειν, ὥσπερ Σοφοκλῆς ποιεῖ· παράδειγµα 
τὸ ἐκ τῆς Ἀντιγόνης, ὅτι µᾶλλον τοῦ ἀδελφοῦ ἐκήδετο ἢ 
ἀνδρὸς ἢ τέκνων· τὰ µὲν γὰρ ἂν γενέσθαι ἀπολοµένων, 
       
    µητρὸς δ' ἐν Ἅιδου καὶ πατρὸς βεβηκότων 
    οὐκ ἔστ' ἀδελφὸς ὅς τις ἂν βλάστοι ποτέ. 
       
ἐὰν δὲ µὴ ἔχῃς αἰτίαν, ἀλλ' ὅτι οὐκ ἀγνοεῖς ἄπιστα λέ- 
γων, ἀλλὰ φύσει τοιοῦτος εἶ· ἀπιστοῦσι γὰρ ἄλλο τι 
πράττειν ἑκόντα πλὴν τὸ συµφέρον. ἔτι ἐκ τῶν παθητι- 
κῶν λέγε διηγούµενος καὶ τὰ ἑπόµενα [καὶ] ἃ ἴσασι, καὶ 
τὰ ἴδια ἢ σεαυτῷ ἢ ἐκείνῳ προσόντα· “ὁ δ' ᾤχετό µε ὑπο- 



βλέψας”. καὶ ὡς περὶ Κρατύλου Αἰσχίνης, ὅτι διασίζων,   
τοῖν χειροῖν διασείων· πιθανὰ γάρ, διότι σύµβολα γίγνεται 
ταῦτα ἃ ἴσασιν ἐκείνων ὧν οὐκ ἴσασιν. πλεῖστα δὲ τοιαῦτα 
λαβεῖν ἐξ Ὁµήρου ἔστιν· 
       
  ὧς ἄρ' ἔφη, γρῆυς δὲ κατέσχετο χερσὶ πρόσωπα· 
       
οἱ γὰρ δακρύειν ἀρχόµενοι ἐπιλαµβάνονται τῶν ὀφθαλµῶν. 
καὶ εὐθὺς εἴσαγε καὶ σεαυτὸν ποιόν τινα, ἵνα ὡς τοιοῦ- 

τον θεωρῶσιν, καὶ τὸν ἀντίδικον· λανθάνων δὲ ποίει. ὅτι 
δὲ ῥᾴδιον, ὅρα ἐκ τῶν ἀπαγγελλόντων· περὶ ὧν γὰρ µη- 
θὲν ἴσµεν, ὅµως λαµβάνοµεν ὑπόληψιν τινά. πολλαχοῦ δὲ 
δεῖ διηγεῖσθαι, καὶ ἐνίοτε οὐκ ἐν ἀρχῇ. 
 ἐν δὲ δηµηγορίᾳ ἥκιστα διήγησις ἔστιν, ὅτι περὶ τῶν 
µελλόντων οὐθεὶς διηγεῖται· ἀλλ' ἐάν περ διήγησις ᾖ, τῶν 
γενοµένων ἔστω, ἵνα ἀναµνησθέντες ἐκείνων βέλτιον βου- 
λεύσωνται περὶ τῶν ὕστερον, ἢ διαβάλλοντος ἢ ἐπαινοῦν- 
τος· ἀλλὰ †τότε οὐ† τὸ τοῦ συµβούλου ποιεῖ ἔργον. ἂν δ' ᾖ 
ἄπιστον, ὑπισχνεῖσθαι δεῖ καὶ αἰτίαν λέγειν εὐθὺς καὶ δια- 
τάττειν ὡς βούλονται, οἷον ἡ Ἰοκάστη ἡ Καρκίνου ἐν τῷ 
Οἰδίποδι ἀεὶ ὑπισχνεῖται πυνθανοµένου τοῦ ζητοῦντος τὸν 
υἱόν, καὶ ὁ Αἵµων ὁ Σοφοκλέους. 
 Τὰς δὲ πίστεις δεῖ ἀποδεικτικὰς εἶναι· ἀποδεικνύναι δὲ 
χρή, ἐπεί περ τεττάρων ἡ ἀµφισβήτησις, περὶ τοῦ ἀµφις- 
βητουµένου φέροντα τὴν ἀπόδειξιν, οἷον, εἰ ὅτι οὐ γέγονεν 
ἀµφισβητεῖται, ἐν τῇ κρίσει δεῖ τούτου µάλιστα τὴν ἀπόδειξιν 
φέρειν, εἰ δ' ὅτι οὐκ ἔβλαψεν, τούτου, καὶ ὅτι οὐ τοσόνδε   
ἢ ὅτι δικαίως, ὡσαύτως καὶ εἰ περὶ τοῦ γενέσθαι τοῦτο ἡ 
ἀµφισβήτησις. µὴ λανθανέτω δ' ὅτι ἀναγκαῖον ἐν ταύτῃ 
τῇ ἀµφισβητήσει µόνῃ τὸν ἕτερον εἶναι πονηρόν· οὐ γάρ 

ἐστιν ἄγνοια αἰτία, ὥσπερ ἂν εἴ τινες περὶ τοῦ δικαίου ἀµφις- 
βητοῖεν, ὥστ' ἐν τούτῳ χρονιστέον, ἐν δὲ τοῖς ἄλλοις οὔ. 
ἐν δὲ τοῖς ἐπιδεικτικοῖς τὸ πολὺ ὅτι καλὰ καὶ ὠφέλιµα ἡ 
αὔξησις ἔστω· τὰ γὰρ πράγµατα δεῖ πιστεύεσθαι· ὀλιγάκις 
γὰρ καὶ τούτων ἀποδείξεις φέρουσιν, ἐὰν ἄπιστα ᾖ ἢ ἐὰν 
ἄλλος αἰτίαν ἔχῃ. ἐν δὲ τοῖς δηµηγορικοῖς ἢ ὡς οὐκ ἔσται ἀµ- 
φισβητήσειεν ἄν τις, ἢ ὡς ἔσται µὲν <ποιοῦσιν> ἃ κελεύει, ἀλλ' οὐ 
δίκαια ἢ οὐκ ὠφέλιµα ἢ οὐ τηλικαῦτα. δεῖ δὲ καὶ ὁρᾶν εἴ τι 
ψεύδεται ἐκτὸς τοῦ πράγµατος· τεκµήρια γὰρ ταῦτα φαίνεται 
καὶ τῶν ἄλλων ὅτι ψεύδεται. ἔστιν δὲ τὰ µὲν παραδείγµατα 
δηµηγορικώτερα, τὰ δ' ἐνθυµήµατα δικανικώτερα· ἡ µὲν 
 
γὰρ περὶ τὸ µέλλον, ὥστ' ἐκ τῶν γενοµένων ἀνάγκη παρα- 



δείγµατα λέγειν, ἡ δὲ περὶ ὄντων ἢ µὴ ὄντων, οὗ µᾶλλον 
ἀπόδειξίς ἐστι καὶ ἀνάγκη· ἔχει γὰρ τὸ γεγονὸς ἀνάγκην. 
οὐ δεῖ δὲ ἐφεξῆς λέγειν τὰ ἐνθυµήµατα, ἀλλ' ἀναµιγνύναι· 
εἰ δὲ µή, καταβλάπτει ἄλληλα. ἔστιν γὰρ καὶ τοῦ ποσοῦ ὅρος. 
       
  ὦ φίλ', ἐπεὶ τόσα εἶπες ὅσ' ἂν πεπνυµένος ἀνήρ, 
       
ἀλλ' οὐ τοιαῦτα. καὶ µὴ περὶ πάντων ἐνθυµήµατα ζητεῖ· 

εἰ δὲ µή, ποιήσεις ὅπερ ἔνιοι ποιοῦσι τῶν φιλοσοφούντων, 
οἳ συλλογίζονται τὰ γνωριµώτερα καὶ πιστότερα ἢ ἐξ ὧν 
λέγουσιν. καὶ ὅταν πάθος ποιῇς, µὴ λέγε ἐνθύµηµα (ἢ 
γὰρ ἐκκρούσει τὸ πάθος ἢ µάτην εἰρηµένον ἔσται τὸ ἐν-   
θύµηµα· ἐκκρούουσι γὰρ αἱ κινήσεις ἀλλήλας αἱ ἅµα, καὶ ἢ 
ἀφανίζουσιν ἢ ἀσθενεῖς ποιοῦοιν), οὐδ' ὅταν ἠθικὸν τὸν 
λόγον, οὐ δεῖ ἐνθύµηµά τι ζητεῖν ἅµα· οὐ γὰρ ἔχει οὔτε 
ἦθος οὔτε προαίρεσιν ἡ ἀπόδειξις. γνώµαις δὲ χρηστέον 
καὶ ἐν διηγήσει καὶ ἐν πίστει· ἠθικὸν γὰρ “καὶ ἐγὼ δέ- 
δωκα, καὶ ταῦτ' εἰδὼς ὡς οὐ δεῖ πιστεύειν”· ἐὰν δὲ παθη- 
τικῶς, “καὶ οὐ µεταµέλει µοι καίπερ ἠδικηµένῳ· τούτῳ µὲν 
γὰρ περίεστιν τὸ κέρδος, ἐµοὶ δὲ τὸ δίκαιον.” 
                      τὸ δὲ δηµη- 
γορεῖν χαλεπώτερον τοῦ δικάζεσθαι, εἰκότως, διότι περὶ τὸ 
µέλλον, ἐκεῖ δὲ περὶ τὸ γεγονός, ὃ ἐπιστητὸν ἤδη καὶ τοῖς 
µάντεσιν, ὡς ἔφη Ἐπιµενίδης ὁ Κρής (ἐκεῖνος γὰρ περὶ 
τῶν ἐσοµένων οὐκ ἐµαντεύετο, ἀλλὰ περὶ τῶν γεγονότων 
µὲν ἀδήλων δέ), καὶ ὁ νόµος ὑπόθεσις ἐν τοῖς δικανικοῖς· 
ἔχοντα δὲ ἀρχὴν ῥᾷον εὑρεῖν ἀπόδειξιν. καὶ οὐκ ἔχει πολ- 
λὰς διατριβάς, οἷον πρὸς ἀντίδικον ἢ περὶ αὑτοῦ, ἢ παθη- 
τικὸν ποιεῖν, ἀλλ' ἥκιστα πάντων, ἐὰν µὴ ἐξιστῇ. δεῖ οὖν 
 
Bekker page 1418a, line 30 
 
ἀποροῦντα τοῦτο ποιεῖν ὅπερ οἱ Ἀθήνησι ῥήτορες ποιοῦσι 
καὶ Ἰσοκράτης· καὶ γὰρ συµβουλεύων κατηγορεῖ, οἷον Λακε- 
δαιµονίων µὲν ἐν τῷ πανηγυρικῷ, Χάρητος δ' ἐν τῷ συµ- 
µαχικῷ. ἐν δὲ τοῖς ἐπιδεικτικοῖς δεῖ τὸν λόγον ἐπεισοδιοῦν 
ἐπαίνοις, οἷον Ἰσοκράτης ποιεῖ· ἀεὶ γάρ τινα εἰσάγει. καὶ 
ὃ ἔλεγεν Γοργίας, ὅτι οὐχ ὑπολείπει αὐτὸν ὁ λόγος, ταὐτό 
ἐστιν· εἰ γὰρ Ἀχιλλέα λέγει Πηλέα ἐπαινεῖ, εἶτα Αἰακόν, 
εἶτα τὸν θεόν, ὁµοίως δὲ καὶ ἀνδρείαν, ἣ τὰ καὶ τὰ ποιεῖ ἢ 
τοιόνδε ἐστίν. 
        ἔχοντα µὲν οὖν ἀποδείξεις καὶ ἠθικῶς λε- 
κτέον καὶ ἀποδεικτικῶς, ἐὰν δὲ µὴ ἔχῃς ἐνθυµήµατα, ἠθι-   
κῶς· καὶ µᾶλλον τῷ ἐπιεικεῖ ἁρµόττει χρηστὸν φαίνεσθαι 
ἢ τὸν λόγον ἀκριβῆ. τῶν δὲ ἐνθυµηµάτων τὰ ἐλεγκτικὰ 
µᾶλλον εὐδοκιµεῖ τῶν δεικτικῶν, ὅτι ὅσα ἔλεγχον ποιεῖ, µᾶλ- 



λον δῆλον ὅτι συλλελόγισται· παρ' ἄλληλα γὰρ µᾶλλον τἀ- 
ναντία γνωρίζεται. 
 τὰ δὲ πρὸς τὸν ἀντίδικον οὐχ ἕτερόν τι εἶδος, ἀλλὰ 
τῶν πίστεών ἐστι <τὸ> τὰ µὲν λῦσαι ἐνστάσει τὰ δὲ συλλογισµῷ. 
δεῖ δὲ καὶ ἐν συµβουλῇ καὶ ἐν δίκῃ ἀρχόµενον µὲν λέγειν 
τὰς ἑαυτοῦ πίστεις πρότερον, ὕστερον δὲ πρὸς τἀναντία 
ἀπαντᾶν λύοντα καὶ προδιασύροντα. ἂν δὲ πολύχους ᾖ ἡ 

ἐναντίωσις, πρότερον τὰ ἐναντία, οἷον ἐποίησε Καλλίστρατος 
ἐν τῇ Μεσσηνιακῇ ἐκκλησίᾳ· ἃ γὰρ ἐροῦσι προανελὼν οὕτως 
τότε αὐτὸς εἶπεν. ὕστερον δὲ λέγοντα πρῶτον πρὸς τὸν 
ἐναντίον λόγον λεκτέον, λύοντα καὶ ἀντισυλλογιζόµενον, καὶ 
µάλιστα ἂν εὐδοκιµηκότα ᾖ· ὥσπερ γὰρ ἄνθρωπον προδια- 
βεβληµένον οὐ δέχεται ἡ ψυχή, τὸν αὐτὸν τρόπον οὐδὲ 
λόγον, ἐὰν ὁ ἐναντίος εὖ δοκῇ εἰρηκέναι. δεῖ οὖν χώραν 
ποιεῖν ἐν τῷ ἀκροατῇ τῷ µέλλοντι λόγῳ· ἔσται δὲ ἂν ἀνέλῃς· διὸ 
ἢ πρὸς πάντα ἢ τὰ µέγιστα ἢ τὰ εὐδοκιµοῦντα ἢ τὰ εὐέλεγκτα 
µαχεσάµενον οὕτω τὰ αὑτοῦ πιστὰ ποιητέον. 
       
     ταῖς θεαῖσι πρῶτα σύµµαχος γενήσοµαι· 
     ἐγὼ γὰρ Ἥραν· 
       
ἐν τούτοις ἥψατο πρῶτον τοῦ εὐηθεστάτου. 
 περὶ µὲν οὖν πίστεων ταῦτα. εἰς δὲ τὸ ἦθος, ἐπειδὴ 
ἔνια περὶ αὑτοῦ λέγειν ἢ ἐπίφθονον ἢ µακρολογίαν ἢ ἀντι- 
λογίαν ἔχει, καὶ περὶ ἄλλου ἢ λοιδορίαν ἢ ἀγροικίαν, 
ἕτερον χρὴ λέγοντα ποιεῖν, ὅπερ Ἰσοκράτης ποιεῖ ἐν τῷ 
Φιλίππῳ καὶ ἐν τῇ Ἀντιδόσει, καὶ ὡς Ἀρχίλοχος ψέγει·   
ποιεῖ γὰρ τὸν πατέρα λέγοντα περὶ τῆς θυγατρὸς ἐν τῷ ἰάµβῳ 

  χρηµάτων δ' ἄελπτον οὐθέν ἐστιν οὐδ' ἀπώµοτον, 
       
καὶ τὸν Χάρωνα τὸν τέκτονα ἐν τῷ ἰάµβῳ οὗ ἀρχὴ 
       
       οὔ µοι τὰ Γύγεω, 
       
καὶ ὡς Σοφοκλῆς τὸν Αἵµονα ὑπὲρ τῆς Ἀντιγόνης πρὸς 
τὸν πατέρα ὡς λεγόντων ἑτέρων. 
                 δεῖ δὲ καὶ µεταβάλλειν 
τὰ ἐνθυµήµατα καὶ γνώµας ποιεῖν ἐνίοτε, οἷον “χρὴ δὲ τὰς 
διαλλαγὰς ποιεῖν τοὺς νοῦν ἔχοντας εὐτυχοῦντας· οὕτω 
γὰρ ἂν µέγιστα πλεονεκτοῖεν,” ἐνθυµηµατικῶς δὲ “εἰ γὰρ 
δεῖ, ὅταν ὠφελιµώταται ὦσιν καὶ πλεονεκτικώταται αἱ κατ- 
αλλαγαί, τότε καταλλάττεσθαι, εὐτυχοῦντας δεῖ καταλλάττε- 
σθαι.” 



 Περὶ δὲ ἐρωτήσεως, εὔκαιρόν ἐστι ποιεῖσθαι µάλιστα 
µὲν ὅταν τὸ ἕτερον εἰρηκὼς ᾖ, ὥστε ἑνὸς προσερωτηθέντος 
συµβαίνει τὸ ἄτοπον, οἷον Περικλῆς Λάµπωνα ἐπήρετο 
περὶ τῆς τελετῆς τῶν τῆς σωτείρας ἱερῶν, εἰπόντος δὲ ὅτι 
οὐχ οἷόν τε ἀτέλεστον ἀκούειν, ἤρετο εἰ οἶδεν αὐτός, φά- 

σκοντος δὲ “καὶ πῶς, ἀτέλεστος ὤν;” δεύτερον δὲ ὅταν τὸ µὲν 
φανερὸν ᾖ, τὸ δὲ ἐρωτήσαντι δῆλον ᾖ ὅτι δώσει· πυθόµενον 
µὲν γὰρ δεῖ τὴν µίαν πρότασιν µὴ προσερωτᾶν τὸ φανερὸν 
ἀλλὰ τὸ συµπέρασµα εἰπεῖν, οἷον Σωκράτης, Μελήτου οὐ 
φάσκοντος αὐτὸν θεοὺς νοµίζειν, εἰρηκότος δὲ ὡς δαιµόνιόν   
τι λέγοι, ἤρετο εἰ οὐχ οἱ δαίµονες ἤτοι θεῶν παῖδες εἶεν 
ἢ θεῖόν τι, φήσαντος δὲ “ἔστιν οὖν”, ἔφη, “ὅστις θεῶν µὲν 
παῖδας οἴεται εἶναι, θεοὺς δὲ οὔ;” ἔτι ὅταν µέλλῃ ἢ ἐναντία 
λέγοντα δείξειν ἢ παράδοξον. τέταρτον δὲ ὅταν µὴ ἐνῇ ἀλλ' 
ἢ σοφιστικῶς ἀποκρινάµενον λῦσαι· ἐὰν γὰρ οὕτως ἀπο- 
κρίνηται, ὅτι ἔστι µὲν ἔστι δ' οὔ, ἢ τὰ µὲν τὰ δ' οὔ, ἢ πῇ 
µὲν πῇ δ' οὔ, θορυβοῦσιν ὡς ἀποροῦντος. ἄλλως δὲ µὴ 
ἐγχείρει. ἐὰν γὰρ ἐνστῇ, κεκρατῆσθαι δόξεις· οὐ γὰρ 
οἷόν τε πολλὰ ἐρωτᾶν, διὰ τὴν ἀσθένειαν τοῦ ἀκροατοῦ· διὸ 
καὶ τὰ ἐνθυµήµατα ὅτι µάλιστα συστρέφειν δεῖ. 
 ἀποκρίνασθαι δὲ δεῖ πρὸς µὲν τὰ ἀµφίβολα διαιροῦντα 
λόγῳ καὶ µὴ συντόµως, πρὸς δὲ τὰ δοκοῦντα ἐναντία τὴν 
λύσιν φέροντα εὐθὺς τῇ ἀποκρίσει, πρὶν ἐπερωτῆσαι τὸ 
ἐπιὸν ἢ συλλογίσασθαι· οὐ γὰρ χαλεπὸν προορᾶν ἐν τίνι ὁ 
λόγος. φανερὸν δ' ἡµῖν ἐστιν ἐκ τῶν Τοπικῶν καὶ τοῦτο 
καὶ αἱ λύσεις. καὶ συµπεραινοµένου, ἐὰν ἐρώτηµα ποιῇ τὸ 

συµπέρασµα, τὴν αἰτίαν εἰπεῖν, οἷον Σοφοκλῆς, ἐρωτώµενος 
ὑπὸ Πεισάνδρου εἰ ἔδοξεν αὐτῷ, ὥσπερ καὶ τοῖς ἄλλοις προ- 
βούλοις, καταστῆσαι τοὺς τετρακοσίους, ἔφη “τί δέ; οὐ 
πονηρά σοι ταῦτα ἐδόκει εἶναι;” ἔφη. “οὐκοῦν σὺ ταῦτα 
ἔπραξας τὰ πονηρά;” “ναὶ”, ἔφη, “οὐ γὰρ ἦν ἄλλα βελτίω”. 
καὶ ὡς ὁ Λάκων εὐθυνόµενος τῆς ἐφορίας, ἐρωτώµενος εἰ δο- 
κοῦσιν αὐτῷ δικαίως ἀπολωλέναι ἅτεροι, ἔφη. ὁ δὲ “οὐκοῦν 
σὺ τούτοις ταὐτὰ ἔθου;” καὶ ὃς ἔφη. “οὐκοῦν δικαίως ἄν”,   
ἔφη, “καὶ σὺ ἀπόλοιο;” “οὐ δῆτα”, ἔφη, “οἱ µὲν γὰρ χρήµατα 
λαβόντες ταῦτα ἔπραξαν, ἐγὼ δὲ οὔ, ἀλλὰ γνώµῃ.” διὸ 
οὔτε ἐπερωτᾶν δεῖ µετὰ τὸ συµπέρασµα, οὔτε τὸ συµπέρασµα 
ἐπερωτᾶν, ἐὰν µὴ τὸ πολὺ περιῇ τοῦ ἀληθοῦς. 
 περὶ δὲ τῶν γελοίων, ἐπειδή τινα δοκεῖ χρῆσιν ἔχειν ἐν 
τοῖς ἀγῶσι, καὶ δεῖν ἔφη Γοργίας τὴν µὲν σπουδὴν δια- 
φθείρειν τῶν ἐναντίων γέλωτι τὸν δὲ γέλωτα σπουδῇ, ὀρθῶς 
λέγων, εἴρηται πόσα εἴδη γελοίων ἔστιν ἐν τοῖς περὶ ποιη- 
 



τικῆς, ὧν τὸ µὲν ἁρµόττει ἐλευθέρῳ τὸ δ' οὔ, ὅπως τὸ 
ἁρµόττον αὑτῷ λήψεται. ἔστι δ' ἡ εἰρωνεία τῆς βωµολοχίας 
ἐλευθεριώτερον· ὁ µὲν γὰρ αὑτοῦ ἕνεκα ποιεῖ τὸ γελοῖον, ὁ δὲ 
βωµολόχος ἑτέρου. 

 Ὁ δ' ἐπίλογος σύγκειται ἐκ τεττάρων, ἔκ τε τοῦ πρὸς 
ἑαυτὸν κατασκευάσαι εὖ τὸν ἀκροατὴν καὶ τὸν ἐναντίον 
φαύλως, καὶ ἐκ τοῦ αὐξῆσαι καὶ ταπεινῶσαι, καὶ ἐκ τοῦ 
εἰς τὰ πάθη τὸν ἀκροατὴν καταστῆσαι, καὶ ἐξ ἀναµνήσεως. 
πέφυκε γάρ, µετὰ τὸ ἀποδεῖξαι αὐτὸν µὲν ἀληθῆ τὸν δὲ 
ἐναντίον ψευδῆ, οὕτω τὸ ἐπαινεῖν καὶ ψέγειν καὶ ἐπιχαλκεύειν. 
δυοῖν δὲ θατέρου δεῖ στοχάζεσθαι, ἢ ὅτι τούτοις ἀγαθὸς ἢ 
ὅτι ἁπλῶς, ὁ δ' ὅτι κακὸς τούτοις ἢ ὅτι ἁπλῶς. ἐξ ὧν δὲ 
δεῖ τοῦτο κατασκευάζειν [δεῖ], εἴρηνται οἱ τόποι πόθεν σπου- 
δαίους δεῖ κατασκευάζειν καὶ φαύλους. τὸ δὲ µετὰ τοῦτο, 
δεδειγµένων ἤδη, αὔξειν ἐστὶν κατὰ φύσιν ἢ ταπεινοῦν· δεῖ 
γὰρ τὰ πεπραγµένα ὁµολογεῖσθαι, εἰ µέλλει τὸ ποσὸν ἐρεῖν· 
καὶ γὰρ ἡ τῶν σωµάτων αὔξησις ἐκ προϋπαρχόντων ἐστίν. 
ὅθεν δὲ δεῖ αὔξειν καὶ ταπεινοῦν ἔκκεινται οἱ τόποι πρό-   
τερον. µετὰ δὲ ταῦτα, δήλων ὄντων καὶ οἷα καὶ ἡλίκα, εἰς 
τὰ πάθη ἄγειν τὸν ἀκροατήν. ταῦτα δ' ἐστὶν ἔλεος καὶ 
δείνωσις καὶ ὀργὴ καὶ µίσος καὶ φθόνος καὶ ζῆλος καὶ ἔρις. 
εἴρηνται δὲ καὶ τούτων οἱ τόποι πρότερον, ὥστε λοιπὸν ἀνα- 
µνῆσαι τὰ προειρηµένα. τοῦτο δὲ ἁρµόττει ποιεῖν οὐχ ὥσπερ 
φασὶν ἐν τοῖς προοιµίοις, οὐκ ὀρθῶς λέγοντες. ἵνα γὰρ 
εὐµαθὴς ᾖ, κελεύουσι πολλάκις εἰπεῖν. ἐκεῖ µὲν οὖν δεῖ 

τὸ πρᾶγµα εἰπεῖν, ἵνα µὴ λανθάνῃ περὶ οὗ ἡ κρίσις, ἐν- 
ταῦθα δὲ δι' ὧν δέδεικται, κεφαλαιωδῶς. ἀρχὴ δὲ διότι ἃ 
ὑπέσχετο ἀποδέδωκεν, ὥστε ἅ τε καὶ δι' ὃ λεκτέον. λέγεται 
δὲ ἐξ ἀντιπαραβολῆς τοῦ ἐναντίου. παραβάλλειν δὲ [ἢ] ὅσα 
περὶ τὸ αὐτὸ ἄµφω εἶπον, ἢ [µὴ] καταντικρύ (“ἀλλ' οὗτος 
µὲν τάδε περὶ τούτου, ἐγὼ δὲ ταδί, καὶ διὰ ταῦτα”), ἢ ἐξ 
εἰρωνείας (οἷον “οὗτος γὰρ τάδ' εἶπεν, ἐγὼ δὲ ταδί”, καὶ “τὶ 
ἂν ἐποίει, εἰ τάδε ἔδειξεν, ἀλλὰ µὴ ταδί”), ἢ ἐξ ἐρωτήσεως (“τί 
οὖν δέδεικται;” ἢ “οὗτος τί ἔδειξεν;”). ἢ δὴ οὕτως [ἢ] ἐκ παρα- 
βολῆς ἢ κατὰ φύσιν ὡς ἐλέχθη, οὕτως τὰ αὐτοῦ, καὶ πάλιν, 
ἐὰν βούλῃ, χωρὶς τὰ τοῦ ἐναντίου λόγου. τελευτὴ δὲ τῆς 
λέξεως ἁρµόττει ἡ ἀσύνδετος, ὅπως ἐπίλογος ἀλλὰ µὴ λόγος 
ᾖ· “εἴρηκα, ἀκηκόατε, ἔχετε, κρίνατε”.   
   

ΠΕΡΙ ΤΩΝ ΣΟΦΙΣΤΙΚΩΝ ΕΛΕΓΧΩΝ 
 
 Περὶ δὲ τῶν σοφιστικῶν ἐλέγχων καὶ τῶν φαινοµένων µὲν 



ἐλέγχων, ὄντων δὲ παραλογισµῶν ἀλλ' οὐκ ἐλέγχων, λέγω- 
µεν ἀρξάµενοι κατὰ φύσιν ἀπὸ τῶν πρώτων. 
 Ὅτι µὲν οὖν οἱ µὲν εἰσὶ συλλογισµοί, οἱ δ' οὐκ ὄντες 
δοκοῦσι, φανερόν. ὥσπερ γὰρ καὶ ἐπὶ τῶν ἄλλων τοῦτο γί- 
νεται διά τινος ὁµοιότητος, καὶ ἐπὶ τῶν λόγων ὡσαύτως 
ἔχει. καὶ γὰρ τὴν ἕξιν οἱ µὲν ἔχουσιν εὖ, οἱ δὲ φαίνονται, 

φυλετικῶς φυσήσαντες καὶ ἐπισκευάσαντες αὑτούς, καὶ 
καλοὶ οἱ µὲν διὰ κάλλος, οἱ δὲ φαίνονται, κοµµώσαντες 
αὑτούς. ἐπί τε τῶν ἀψύχων ὡσαύτως· καὶ γὰρ τούτων τὰ 
µὲν ἄργυρος τὰ δὲ χρυσός ἐστιν ἀληθῶς, τὰ δ' ἔστι µὲν οὔ, 
φαίνεται δὲ κατὰ τὴν αἴσθησιν, οἷον τὰ µὲν λιθαργύρινα 
καὶ τὰ καττιτέρινα ἀργυρᾶ, τὰ δὲ χολοβάφινα χρυσᾶ. 
τὸν αὐτὸν δὲ τρόπον καὶ συλλογισµὸς καὶ ἔλεγχος ὁ µὲν 
ἔστιν, ὁ δ' οὐκ ἔστι µέν, φαίνεται δὲ διὰ τὴν ἀπειρίαν· οἱ 
γὰρ ἄπειροι ὥσπερ ἂν ἀπέχοντες πόρρωθεν θεωροῦσιν. ὁ µὲν 
γὰρ συλλογισµὸς ἐκ τινῶν ἐστι τεθέντων ὥστε λέγειν ἕτερον 
ἐξ ἀνάγκης τι τῶν κειµένων διὰ τῶν κειµένων, ἔλεγχος δὲ 
συλλογισµὸς µετ' ἀντιφάσεως τοῦ συµπεράσµατος. οἱ δὲ 
τοῦτο ποιοῦσι µὲν οὔ, δοκοῦσι δὲ διὰ πολλὰς αἰτίας· ὧν εἷς 
τόπος εὐφυέστατός ἐστι καὶ δηµοσιώτατος, ὁ διὰ τῶν ὀνοµά- 
των. ἐπεὶ γὰρ οὐκ ἔστιν αὐτὰ τὰ πράγµατα διαλέγεσθαι 
φέροντας, ἀλλὰ τοῖς ὀνόµασιν ἀντὶ τῶν πραγµάτων χρώ-   
µεθα ὡς συµβόλοις, τὸ συµβαῖνον ἐπὶ τῶν ὀνοµάτων καὶ ἐπὶ 
τῶν πραγµάτων ἡγούµεθα συµβαίνειν, καθάπερ ἐπὶ τῶν 
ψήφων τοῖς λογιζοµένοις. τὸ δ' οὐκ ἔστιν ὅµοιον· τὰ µὲν 
γὰρ ὀνόµατα πεπέρανται καὶ τὸ τῶν λόγων πλῆθος, τὰ δὲ 
πράγµατα τὸν ἀριθµὸν ἄπειρά ἐστιν. ἀναγκαῖον οὖν πλείω 

τὸν αὐτὸν λόγον καὶ τοὔνοµα τὸ ἓν σηµαίνειν. ὥσπερ οὖν 
κἀκεῖ οἱ µὴ δεινοὶ τὰς ψήφους φέρειν ὑπὸ τῶν ἐπιστηµόνων 
παρακρούονται, τὸν αὐτὸν τρόπον καὶ ἐπὶ τῶν λόγων οἱ τῶν 
ὀνοµάτων τῆς δυνάµεως ἄπειροι παραλογίζονται καὶ αὐτοὶ 
διαλεγόµενοι καὶ ἄλλων ἀκούοντες. διὰ µὲν οὖν ταύτην τὴν 
αἰτίαν καὶ τὰς λεχθησοµένας ἔστι καὶ συλλογισµὸς καὶ 
ἔλεγχος φαινόµενος οὐκ ὢν δέ. ἐπεὶ δ' ἐστί τισι µᾶλ- 
λον πρὸ ἔργου τὸ δοκεῖν εἶναι σοφοῖς ἢ τὸ εἶναι καὶ µὴ δο- 
κεῖν (ἔστι γὰρ ἡ σοφιστικὴ φαινοµένη σοφία οὖσα δ' οὔ, καὶ 
ὁ σοφιστὴς χρηµατιστὴς ἀπὸ φαινοµένης σοφίας ἀλλ' οὐκ 
οὔσης), δῆλον ὅτι ἀναγκαῖον τούτοις καὶ τοῦ σοφοῦ ἔργον 
δοκεῖν ποιεῖν, µᾶλλον ἢ ποιεῖν καὶ µὴ δοκεῖν. ἔστι δ' ὡς ἓν 
πρὸς ἓν εἰπεῖν ἔργον περὶ ἕκαστον τοῦ εἰδότος ἀψευδεῖν µὲν 
αὐτὸν περὶ ὧν οἶδε, τὸν δὲ ψευδόµενον ἐµφανίζειν δύνα- 
σθαι. ταῦτα δ' ἐστὶ τὸ µὲν ἐν τῷ δύνασθαι δοῦναι λόγον, 
τὸ δ' ἐν τῷ λαβεῖν. ἀνάγκη οὖν τοὺς βουλοµένους σοφιστεύειν 



τὸ τῶν εἰρηµένων λόγων γένος ζητεῖν· πρὸ ἔργου γάρ ἐστιν· 
ἡ γὰρ τοιαύτη δύναµις ποιήσει φαίνεσθαι σοφόν, οὗ τυγ- 
χάνουσι τὴν προαίρεσιν ἔχοντες. 
 Ὅτι µὲν οὖν ἔστι τι τοιοῦτον λόγων γένος, καὶ ὅτι τοι-   
αύτης ἐφίενται δυνάµεως οὓς καλοῦµεν σοφιστάς, δῆλον. 

πόσα δ' ἔστιν εἴδη τῶν λόγων τῶν σοφιστικῶν, καὶ ἐκ πό- 
σων τὸν ἀριθµὸν ἡ δύναµις αὕτη συνέστηκε, καὶ πόσα µέρη 
τυγχάνει τῆς πραγµατείας ὄντα, καὶ περὶ τῶν ἄλλων τῶν 
συντελούντων εἰς τὴν τέχνην ταύτην ἤδη λέγωµεν. 
 Ἔστι δὴ τῶν ἐν τῷ διαλέγεσθαι λόγων τέτταρα γένη, 
διδασκαλικοὶ καὶ διαλεκτικοὶ καὶ πειραστικοὶ καὶ ἐριστικοί· 
διδασκαλικοὶ µὲν οἱ ἐκ τῶν οἰκείων ἀρχῶν ἑκάστου µαθήµα- 
τος καὶ οὐκ ἐκ τῶν τοῦ ἀποκρινοµένου δοξῶν συλλογιζόµενοι 
(δεῖ γὰρ πιστεύειν τὸν µανθάνοντα), διαλεκτικοὶ δ' οἱ ἐκ 
τῶν ἐνδόξων συλλογιστικοὶ ἀντιφάσεως, πειραστικοὶ δ' οἱ ἐκ 
τῶν δοκούντων τῷ ἀποκρινοµένῳ καὶ ἀναγκαίων εἰδέναι τῷ 
προσποιουµένῳ ἔχειν τὴν ἐπιστήµην (ὃν τρόπον δέ, διώρισται 
ἐν ἑτέροις), ἐριστικοὶ δ' οἱ ἐκ τῶν φαινοµένων ἐνδόξων, µὴ 
ὄντων δέ, συλλογιστικοὶ ἢ φαινόµενοι συλλογιστικοί. περὶ 
µὲν οὖν τῶν ἀποδεικτικῶν ἐν τοῖς Ἀναλυτικοῖς εἴρηται, περὶ 
δὲ τῶν διαλεκτικῶν καὶ πειραστικῶν ἐν ἄλλοις· περὶ 
δὲ τῶν ἀγωνιστικῶν καὶ ἐριστικῶν νῦν λέγωµεν. 
 Πρῶτον δὴ ληπτέον πόσων στοχάζονται οἱ ἐν τοῖς λό- 
γοις ἀγωνιζόµενοι καὶ διαφιλονεικοῦντες. ἔστι δὲ πέντε ταῦτα 
τὸν ἀριθµόν, ἔλεγχος καὶ ψεῦδος καὶ παράδοξον καὶ σολοι- 
κισµὸς καὶ πέµπτον τὸ ποιῆσαι ἀδολεσχῆσαι τὸν προς- 

διαλεγόµενον (τοῦτο δ' ἐστὶ τὸ πολλάκις ἀναγκάζεσθαι ταὐτὸ 
λέγειν), ἢ τὸ µὴ ὂν ἀλλὰ [τὸ] φαινόµενον ἕκαστον εἶναι τού- 
των. µάλιστα µὲν γὰρ προαιροῦνται φαίνεσθαι ἐλέγχοντες,   
δεύτερον δὲ ψευδόµενόν τι δεικνύναι, τρίτον εἰς παράδοξον 
ἄγειν, τέταρτον δὲ σολοικίζειν ποιεῖν (τοῦτο δ' ἐστὶ τὸ ποιῆ- 
σαι τῇ λέξει βαρβαρίζειν ἐκ τοῦ λόγου τὸν ἀποκρινόµενον)· 
τελευταῖον δὲ τὸ πλεονάκις ταὐτὸ λέγειν. 
 Τρόποι δ' εἰσὶ τοῦ µὲν ἐλέγχειν δύο· οἱ µὲν γάρ εἰσι 
παρὰ τὴν λέξιν, οἱ δ' ἔξω τῆς λέξεως. ἔστι δὲ τὰ µὲν 
παρὰ τὴν λέξιν ἐµποιοῦντα τὴν φαντασίαν ἓξ τὸν ἀριθµόν· 
 
ταῦτα δ' ἐστὶν ὁµωνυµία, ἀµφιβολία, σύνθεσις, διαίρεσις, 
προσῳδία, σχῆµα λέξεως. τούτου δὲ πίστις ἥ τε διὰ τῆς 
ἐπαγωγῆς καὶ συλλογισµός, ἄν τε ληφθῇ τις ἄλλος καὶ 
ὅτι τοσαυταχῶς ἂν τοῖς αὐτοῖς ὀνόµασι καὶ λόγοις µὴ 
ταὐτὸ δηλώσαιµεν. εἰσὶ δὲ παρὰ µὲν τὴν ὁµωνυµίαν οἱ 
τοιοίδε τῶν λόγων, οἷον ὅτι µανθάνουσιν οἱ ἐπιστάµενοι, τὰ 



γὰρ ἀποστοµατιζόµενα µανθάνουσιν οἱ γραµµατικοί· τὸ γὰρ 
µανθάνειν ὁµώνυµον, τό τε ξυνιέναι χρώµενον τῇ ἐπιστήµῃ 
καὶ τὸ λαµβάνειν ἐπιστήµην. καὶ πάλιν ὅτι τὰ κακὰ ἀγα- 
θά· τὰ γὰρ δέοντα ἀγαθά, τὰ δὲ κακὰ δέοντα· διττὸν γὰρ 

τὸ δέον, τό τ' ἀναγκαῖον, ὃ συµβαίνει πολλάκις καὶ ἐπὶ 
τῶν κακῶν (ἔστι γὰρ κακόν τι ἀναγκαῖον) - καὶ τἀγαθὰ δὲ 
δέοντά φαµεν εἶναι. ἔτι <τὸ> τὸν αὐτὸν καθῆσθαι καὶ ἑστάναι, καὶ 
κάµνειν καὶ ὑγιαίνειν. ὅσπερ γὰρ ἀνίστατο, ἕστηκεν, καὶ ὅσπερ 
ὑγιάζετο, ὑγιαίνει· ἀνίστατο δ' ὁ καθήµενος καὶ ὑγιάζετο ὁ 
κάµνων. τὸ γὰρ τὸν κάµνοντα ὁτιοῦν ποιεῖν ἢ πάσχειν οὐχ ἓν 
σηµαίνει, ἀλλ' ὁτὲ µὲν ὅτι ὁ νῦν κάµνων [ἢ καθήµενος], ὁτὲ 
δ' ὃς ἔκαµνε πρότερον. πλὴν ὑγιάζετο µὲν καὶ κάµνων καὶ ὁ 
κάµνων· ὑγιαίνει δ' οὐ κάµνων ἀλλ' ὁ κάµνων, οὐ νῦν, ἀλλ' ὁ   
πρότερον. παρὰ δὲ τὴν ἀµφιβολίαν οἱ τοιοίδε· τὸ βούλεσθαι 
λαβεῖν µε τοὺς πολεµίους. καὶ “ἆρ' ὅ τις γινώσκει, τοῦτο γι- 
νώσκει;” καὶ γὰρ τὸν γινώσκοντα καὶ τὸ γινωσκόµενον ἐνδέχε- 
ται ὡς γινώσκοντα σηµῆναι τούτῳ τῷ λόγῳ. καὶ “ἆρα ὃ ὁρᾷ 
τις, τοῦτο ὁρᾷ; ὁρᾷ δὲ τὸν κίονα, ὥστε ὁρᾷ ὁ κίων”. καὶ “ἆρα 
ὃ σὺ φῂς εἶναι, τοῦτο σὺ φῂς εἶναι; φῂς δὲ λίθον εἶναι· 
σὺ ἄρα φῂς λίθος εἶναι”. καὶ “ἆρ' ἔστι σιγῶντα λέγειν;” διτ- 
τὸν γὰρ καὶ τὸ σιγῶντα λέγειν, τό τε τὸν λέγοντα σιγᾶν 
καὶ τὸ τὰ λεγόµενα. εἰσὶ δὲ τρεῖς τρόποι τῶν παρὰ τὴν 
ὁµωνυµίαν καὶ τὴν ἀµφιβολίαν· εἷς µὲν ὅταν ἢ ὁ λόγος 
ἢ τοὔνοµα κυρίως σηµαίνῃ πλείω, οἷον ἀετὸς καὶ κύων· εἷς 
δὲ ὅταν εἰωθότες ὦµεν οὕτω λέγειν· τρίτος δὲ ὅταν τὸ συντεθὲν 

πλείω σηµαίνῃ, κεχωρισµένον δὲ ἁπλῶς. οἷον τὸ “ἐπίσταται 
γράµµατα”· ἑκάτερον µὲν γάρ, εἰ ἔτυχεν, ἕν τι σηµαίνει, τὸ 
“ἐπίσταται” καὶ τὸ “γράµµατα”· ἄµφω δὲ πλείω, ἢ τὸ τὰ 
γράµµατα αὐτὰ ἐπιστήµην ἔχειν ἢ τῶν γραµµάτων ἄλλον. 
 Ἡ µὲν οὖν ἀµφιβολία καὶ ὁµωνυµία παρὰ τούτους τοὺς 
τρόπους ἐστίν. παρὰ δὲ τὴν σύνθεσιν τὰ τοιάδε, οἷον τὸ δύ- 
νασθαι καθήµενον βαδίζειν καὶ µὴ γράφοντα γράφειν (οὐ 
γὰρ ταὐτὸ σηµαίνει ἂν διελών τις εἴπῃ καὶ συνθεὶς ὡς 
δυνατὸν τὸ “καθήµενον βαδίζειν” [καὶ “µὴ γράφοντα γρά- 
φειν”]· καὶ τοῦθ' ὡσαύτως, ἄν τις συνθῇ τὸ “µὴ γράφοντα 
γράφειν”· σηµαίνει γὰρ ὡς ἔχει δύναµιν τοῦ µὴ γράφων   
γράφειν· ἐὰν δὲ µὴ συνθῇ, ὅτι ἔχει δύναµιν, ὅτε οὐ γρά- 
φει, τοῦ γράφειν), καὶ “µανθάνει νῦν γράµµατα, εἴπερ µαν- 
θάνει ἃ ἐπίσταται”. ἔτι τὸ ἓν µόνον δυνάµενον φέρειν πολλὰ 
δύνασθαι φέρειν. 
 Παρὰ δὲ τὴν διαίρεσιν ὅτι τὰ πέντ' ἐστὶ δύο καὶ τρία, 
καὶ περιττὰ καὶ ἄρτια, καὶ τὸ µεῖζον ἴσον· τοσοῦτον γὰρ 
καὶ ἔτι πρός. ὁ γὰρ αὐτὸς λόγος διῃρηµένος καὶ συγκεί- 



µενος οὐκ ἀεὶ ταὐτὸ σηµαίνειν ἂν δόξειεν, οἷον “ἐγώ σ' ἔθη- 
κα δοῦλον ὄντ' ἐλεύθερον” καὶ τὸ “πεντήκοντ' ἀνδρῶν ἑκα- 
τὸν λίπε δῖος Ἀχιλλεύς”. 

 Παρὰ δὲ τὴν προσῳδίαν ἐν µὲν τοῖς ἄνευ γραφῆς 
διαλεκτικοῖς οὐ ῥᾴδιον ποιῆσαι λόγον, ἐν δὲ τοῖς γεγραµ- 
µένοις καὶ ποιήµασι µᾶλλον. οἷον καὶ τὸν Ὅµηρον ἔνιοι 
διορθοῦνται πρὸς τοὺς ἐλέγχοντας ὡς ἄτοπον εἰρηκότα “τὸ 
µὲν οὐ καταπύθεται ὄµβρῳ”· λύουσι γὰρ αὐτὸ τῇ προς- 
ῳδίᾳ, λέγοντες τὸ “ου” ὀξύτερον. καὶ τὸ περὶ τὸ ἐνύπνιον τοῦ 
Ἀγαµέµνονος, ὅτι οὐκ αὐτὸς ὁ Ζεὺς εἶπεν “δίδοµεν δέ οἱ 
εὖχος ἀρέσθαι”, ἀλλὰ τῷ ἐνυπνίῳ ἐνετέλλετο διδόναι. τὰ 
µὲν οὖν τοιαῦτα παρὰ τὴν προσῳδίαν ἐστίν. 
 Οἱ δὲ παρὰ τὸ σχῆµα τῆς λέξεως συµβαίνουσιν ὅταν 
τὸ µὴ ταὐτὸ ὡσαύτως ἑρµηνεύηται, οἷον τὸ ἄρρεν θῆλυ ἢ 
τὸ θῆλυ ἄρρεν ἢ τὸ µεταξὺ θάτερον τούτων, ἢ πάλιν τὸ 
ποιὸν ποσὸν ἢ τὸ ποσὸν ποιόν, ἢ τὸ ποιοῦν πάσχον ἢ τὸ 
διακείµενον ποιοῦν, καὶ τἆλλα δ' ὡς διῄρηται πρότερον· 
ἔστι γὰρ τὸ µὴ τῶν ποιεῖν ὂν ὡς τῶν ποιεῖν τι τῇ λέξει ση- 
µαίνειν. οἷον τὸ ὑγιαίνειν ὁµοίως τῷ σχήµατι τῆς λέξεως 
λέγεται τῷ τέµνειν ἢ οἰκοδοµεῖν· καίτοι τὸ µὲν ποιόν τι   
καὶ διακείµενόν πως δηλοῖ, τὸ δὲ ποιεῖν τι. τὸν αὐτὸν δὲ 
τρόπον καὶ ἐπὶ τῶν ἄλλων. 
 Οἱ µὲν οὖν παρὰ τὴν λέξιν ἔλεγχοι ἐκ τούτων τῶν τό- 
πων εἰσίν. τῶν δ' ἔξω τῆς λέξεως παραλογισµῶν εἴδη ἔστιν 

ἑπτά, ἓν µὲν παρὰ τὸ συµβεβηκός, δεύτερον δὲ τὸ ἁπλῶς 
ἢ µὴ ἁπλῶς ἀλλὰ πῂ ἢ ποὺ ἢ ποτὲ ἢ πρός τι λέγεσθαι, 
τρίτον δὲ τὸ παρὰ τὴν τοῦ ἐλέγχου ἄγνοιαν, τέταρτον δὲ τὸ 
παρὰ τὸ ἑπόµενον, πέµπτον δὲ τὸ παρὰ τὸ <τὸ> ἐν ἀρχῇ λαµ- 
βάνειν, ἕκτον δὲ τὸ <τὸ> µὴ αἴτιον ὡς αἴτιον τιθέναι, ἕβδοµον 
δὲ τὸ τὰ πλείω ἐρωτήµατα ἓν ποιεῖν. 
 Οἱ µὲν οὖν παρὰ τὸ συµβεβηκὸς παραλογισµοί εἰσιν 
ὅταν ὁµοίως ὁτιοῦν ἀξιωθῇ τῷ πράγµατι καὶ τῷ συµ- 
βεβηκότι ὑπάρχειν. ἐπεὶ γὰρ τῷ αὐτῷ πολλὰ συµβέβηκεν, 
οὐκ ἀνάγκη πᾶσι τοῖς κατηγορουµένοις καὶ καθ' οὗ κατ- 
ηγορεῖται ταὐτὰ πάντα ὑπάρχειν. οἷον “εἰ ὁ Κορίσκος ἕτερον 
ἀνθρώπου, αὐτὸς αὑτοῦ ἕτερος· ἔστι γὰρ ἄνθρωπος”. ἢ εἰ Σω- 
κράτους ἕτερος, ὁ δὲ Σωκράτης ἄνθρωπος, ἕτερον ἀνθρώπου 
φασὶν ὡµολογηκέναι διὰ τὸ συµβεβηκέναι οὗ ἔφησεν ἕτε- 
ρον εἶναι, τοῦτον εἶναι ἄνθρωπον. 
 Οἱ δὲ παρὰ τὸ ἁπλῶς τόδε ἢ πῇ λέγεσθαι καὶ µὴ 
κυρίως, ὅταν τὸ ἐν µέρει λεγόµενον ὡς ἁπλῶς εἰρηµένον 
ληφθῇ, οἷον, εἰ τὸ µὴ ὄν ἐστι δοξαστόν, ὅτι τὸ µὴ ὂν ἔστιν· 
οὐ γὰρ ταὐτὸ τὸ εἶναί τέ τι καὶ εἶναι ἁπλῶς. ἢ πάλιν ὅτι τὸ 



ὂν οὐκ ἔστιν ὄν, εἰ τῶν ὄντων τι µὴ ἔστιν, οἷον εἰ µὴ ἄνθρω- 
πος· οὐ γὰρ ταὐτὸ τὸ µὴ εἶναί τι καὶ ἁπλῶς µὴ εἶναι. φαί- 

νεται δὲ διὰ τὸ πάρεγγυς τῆς λέξεως καὶ µικρὸν διαφέρειν   
τὸ εἶναί τι τοῦ εἶναι, καὶ τὸ µὴ εἶναί τι τοῦ µὴ εἶναι. 
ὁµοίως δὲ καὶ τὸ παρὰ τὸ πῂ καὶ τὸ ἁπλῶς· οἷον ὁ 
Ἰνδός, ὅλος µέλας ὤν, λευκός ἐστι τοὺς ὀδόντας· λευκὸς ἄρα 
καὶ οὐ λευκός ἐστιν. ἢ εἰ ἄµφω πῄ, ὅτι ἅµα τὰ ἐναντία 
ὑπάρχει. τὸ δὲ τοιοῦτον ἐπ' ἐνίων µὲν παντὶ θεωρῆσαι ῥᾴ- 
διον, οἷον εἰ, λαβὼν τὸν Αἰθίοπα εἶναι µέλανα, τοὺς ὀδόντας 
ἔροιτ' εἰ λευκός· εἰ οὖν ταύτῃ λευκός, ὅτι µέλας καὶ οὐ µέ- 
λας οἴοιτ' <ἂν> διειλέχθαι, συλλογιστικῶς τελειώσας τὴν ἐρώ- 
τησιν. ἐπ' ἐνίων δὲ λανθάνει πολλάκις, ἐφ' ὅσων, ὅταν πῂ 
λέγηται, κἂν τὸ ἁπλῶς δόξειεν ἀκολουθεῖν, καὶ ἐν ὅσοις 
µὴ ῥᾴδιον θεωρῆσαι πότερον αὐτῶν κυρίως ἀποδοτέον. γίνε- 
ται δὲ τὸ τοιοῦτον ἐν οἷς ὁµοίως ὑπάρχει τὰ ἀντικείµενα· 
δοκεῖ γὰρ ἢ ἄµφω ἢ µηδέτερον δοτέον ἁπλῶς εἶναι [κατ- 
ηγορεῖν]· οἷον, εἰ τὸ µὲν ἥµισυ λευκὸν τὸ δ' ἥµισυ µέλαν, 
πότερον λευκὸν ἢ µέλαν; 
 Οἱ δὲ παρὰ τὸ µὴ διωρίσθαι τί ἐστι συλλογισµὸς ἢ 
τί ἔλεγχος ἄλλως παρὰ τὴν ἔλλειψιν γίνονται τοῦ λόγου· 
ἔλεγχος µὲν γάρ ἐστιν ἀντίφασις τοῦ αὐτοῦ καὶ ἑνός, µὴ ὀνόµα- 
τος ἀλλὰ πράγµατος, καὶ ὀνόµατος µὴ συνωνύµου ἀλλὰ τοῦ 
αὐτοῦ, ἐκ τῶν δοθέντων ἐξ ἀνάγκης (µὴ συναριθµουµένου τοῦ 

ἐν ἀρχῇ), κατὰ ταὐτὸ καὶ πρὸς ταὐτὸ καὶ ὡσαύτως καὶ ἐν 
τῷ αὐτῷ χρόνῳ. τὸν αὐτὸν δὲ τρόπον καὶ τὸ ψεύσασθαι 
περί τινος. ἔνιοι δὲ ἀπολιπόντες τι τῶν λεχθέντων φαίνονται 
ἐλέγχειν, οἷον ὅτι ταὐτὸ διπλάσιον καὶ οὐ διπλάσιον· τὰ 
 
γὰρ δύο τοῦ µὲν ἑνὸς διπλάσια, τῶν δὲ τριῶν οὐ διπλάσια.   
ἢ εἰ τὸ αὐτὸ τοῦ αὐτοῦ διπλάσιον καὶ οὐ διπλάσιον, ἀλλ' οὐ 
κατὰ ταὐτό· κατὰ µὲν γὰρ τὸ µῆκος διπλάσιον, κατὰ δὲ 
τὸ πλάτος οὐ διπλάσιον. ἢ εἰ τοῦ αὐτοῦ καὶ κατὰ ταὐτὸ καὶ 
ὡσαύτως, ἀλλ' οὐχ ἅµα· διόπερ ἐστὶ φαινόµενος ἔλεγχος. 
ἕλκοι δ' ἄν τις τοῦτον καὶ εἰς τοὺς παρὰ τὴν λέξιν. 
 Οἱ δὲ παρὰ τὸ τὸ ἐν ἀρχῇ λαµβάνειν γίνονται µὲν οὕτως 
καὶ τοσαυταχῶς ὁσαχῶς ἐνδέχεται τὸ ἐξ ἀρχῆς αἰτεῖσθαι, 
φαίνονται δ' ἐλέγχειν διὰ τὸ µὴ δύνασθαι συνορᾶν τὸ ταὐ- 
τὸν καὶ τὸ ἕτερον. 
 Ὁ δὲ παρὰ τὸ ἑπόµενον ἔλεγχος διὰ τὸ οἴεσθαι ἀντι- 
στρέφειν τὴν ἀκολούθησιν· ὅταν γὰρ τοῦδε ὄντος ἐξ ἀνάγκης 
τόδε ᾖ, καὶ τοῦδε ὄντος οἴονται καὶ θάτερον εἶναι ἐξ ἀνάγκης. 
ὅθεν καὶ αἱ περὶ τὴν δόξαν ἐκ τῆς αἰσθήσεως ἀπάται γίνον- 
ται· πολλάκις γὰρ τὴν χολὴν µέλι ὑπέλαβον διὰ τὸ ἕπε- 



σθαι τὸ ξανθὸν χρῶµα τῷ µέλιτι· καὶ ἐπεὶ συµβαίνει τὴν 

γῆν ὕσαντος γίνεσθαι διάβροχον, κἂν ᾖ διάβροχος, ὑπο- 
λαµβάνοµεν ὗσαι. τὸ δ' οὐκ ἀναγκαῖον. ἔν τε τοῖς ῥητορικοῖς αἱ 
κατὰ τὸ σηµεῖον ἀποδείξεις ἐκ τῶν ἑποµένων εἰσίν· βουλόµε- 
νοι γὰρ δεῖξαι ὅτι µοιχός, τὸ ἑπόµενον ἔλαβον, ὅτι καλλω- 
πιστὴς ἢ ὅτι νύκτωρ ὁρᾶται πλανώµενος. πολλοῖς δὲ ταῦτα 
µὲν ὑπάρχει, τὸ δὲ κατηγορούµενον οὐχ ὑπάρχει. ὁµοίως δὲ 
καὶ ἐν τοῖς συλλογιστικοῖς, οἷον ὁ Μελίσσου λόγος ὅτι ἄπει- 
ρον τὸ ἅπαν, λαβὼν τὸ µὲν ἅπαν ἀγένητον (ἐκ γὰρ µὴ 
ὄντος οὐδὲν ἂν γενέσθαι), τὸ δὲ γενόµενον ἐξ ἀρχῆς γενέ- 
σθαι· εἰ µὴ οὖν γέγονεν, ἀρχὴν οὐκ ἔχειν τὸ πᾶν, ὥστ' ἄπει- 
ρον. οὐκ ἀνάγκη δὲ τοῦτο συµβαίνειν· οὐ γὰρ εἰ τὸ γενόµενον 
ἅπαν ἀρχὴν ἔχει, καὶ εἴ τι ἀρχὴν ἔχει, γέγονεν, ὥς-   
περ οὐδ' εἰ ὁ πυρέττων θερµός, καὶ τὸν θερµὸν ἀνάγκη πυ- 
ρέττειν. 
 Ὁ δὲ παρὰ τὸ <τὸ> µὴ αἴτιον ὡς αἴτιον, ὅταν προσληφθῇ 
τὸ ἀναίτιον ὡς παρ' ἐκεῖνο γινοµένου τοῦ ἐλέγχου. συµβαίνει 
δὲ τὸ τοιοῦτον ἐν τοῖς εἰς τὸ ἀδύνατον συλλογισµοῖς· ἐν τού- 
τοις γὰρ ἀναγκαῖον ἀναιρεῖν τι τῶν κειµένων. ἐὰν οὖν ἐγκατ- 
αριθµηθῇ <τι> ἐν τοῖς ἀναγκαίοις ἐρωτήµασι πρὸς τὸ συµβαῖνον 
ἀδύνατον, δόξει παρὰ τοῦτο γίνεσθαι πολλάκις ὁ ἔλεγχος, 
οἷον ὅτι οὐκ ἔστι ψυχὴ καὶ ζωὴ ταὐτόν. εἰ γὰρ φθορᾷ 

γένεσις ἐναντίον, καὶ τῇ τινὶ φθορᾷ ἔσται τὶς γένεσις· 
ὁ δὲ θάνατος φθορά τις καὶ ἐναντίον ζωῇ, ὥστε γένεσις ἡ 
ζωὴ καὶ τὸ ζῆν γίνεσθαι· τοῦτο δ' ἀδύνατον· οὐκ ἄρα ταὐτὸν 
ἡ ψυχὴ καὶ ἡ ζωή. οὐ δὴ συλλελόγισται· συµβαίνει γάρ, 
κἂν µή τις ταὐτὸ φῇ τὴν ζωὴν τῇ ψυχῇ, τὸ ἀδύνατον, 
ἀλλὰ µόνον ἐναντίον ζωὴν µὲν θανάτῳ, ὄντι φθορᾷ, φθορᾷ 
δὲ γένεσιν. ἀσυλλόγιστοι µὲν οὖν ἁπλῶς οὐκ εἰσὶν οἱ τοιοῦτοι 
λόγοι, πρὸς δὲ τὸ προκείµενον ἀσυλλόγιστοι. καὶ λανθάνει 
πολλάκις οὐχ ἧττον αὐτοὺς τοὺς ἐρωτῶντας τὸ τοιοῦτον. 
 Οἱ µὲν οὖν παρὰ τὸ ἑπόµενον καὶ παρὰ τὸ µὴ αἴτιον 
λόγοι τοιοῦτοί εἰσιν· οἱ δὲ παρὰ τὸ τὰ δύο ἐρωτήµατα ἓν 
ποιεῖν, ὅταν λανθάνῃ πλείω ὄντα καὶ ὡς ἑνὸς ὄντος ἀποδοθῇ 
ἀπόκρισις µία. ἐπ' ἐνίων µὲν οὖν ῥᾴδιον ἰδεῖν ὅτι πλείω καὶ 
ὅτι οὐ δοτέον µίαν ἀπόκρισιν, οἷον “πότερον ἡ γῆ θάλαττά ἐστιν ἢ 
ὁ οὐρανός;” ἐπ' ἐνίων δ' ἧττον, καὶ ὡς ἑνὸς ὄντος ἢ ὁµολο- 
γοῦσι τῷ µὴ ἀποκρίνεσθαι τὸ ἐρωτώµενον ἢ ἐλέγχεσθαι   
φαίνονται. οἷον ἆρ' οὗτος καὶ οὗτός ἐστιν ἄνθρωπος; ὥστ' ἄν 
τις τύπτῃ τοῦτον καὶ τοῦτον, ἄνθρωπον ἀλλ' οὐκ ἀνθρώπους τυ- 
πτήσει. ἢ πάλιν, ὧν τὰ µέν ἐστιν ἀγαθὰ τὰ δ' οὐκ ἀγαθά, 
πάντα ἀγαθὰ ἢ οὐκ ἀγαθά; ὁπότερον γὰρ ἂν φῇ, ἔστι µὲν 
ὡς ἔλεγχον ἢ ψεῦδος φαινόµενον δόξειεν ἂν ποιεῖν· τὸ 

γὰρ φάναι τῶν µὴ ἀγαθῶν τι εἶναι ἀγαθὸν ἢ τῶν ἀγαθῶν 
µὴ ἀγαθὸν ψεῦδος. ὁτὲ δὲ προσληφθέντων τινῶν κἂν ἔλεγ- 
χος γίνοιτο ἀληθινός, οἷον εἴ τις δοίη ὁµοίως ἓν καὶ πολλὰ 
λέγεσθαι λευκὰ καὶ γυµνὰ καὶ τυφλά. εἰ γὰρ τυφλὸν τὸ 
µὴ ἔχον ὄψιν πεφυκὸς δ' ἔχειν, καὶ τυφλὰ ἔσται τὰ µὴ 
ἔχοντα ὄψιν πεφυκότα δ' ἔχειν. ὅταν οὖν τὸ µὲν ἔχῃ τὸ δὲ µὴ 
ἔχῃ, τὰ ἄµφω ἔσται ἢ ὁρῶντα ἢ τυφλά· ὅπερ ἀδύνατον. 
 Ἢ δὴ οὕτως διαιρετέον τοὺς φαινοµένους συλλογισµοὺς 
καὶ ἐλέγχους, ἢ πάντας ἀνακτέον εἰς τὴν τοῦ ἐλέγχου ἄγνοι- 
αν, ἀρχὴν ταύτην ποιησαµένους· ἔστι γὰρ ἅπαντας ἀνα- 
λῦσαι τοὺς λεχθέντας τρόπους εἰς τὸν τοῦ ἐλέγχου διορισµόν. 
πρῶτον µὲν εἰ ἀσυλλόγιστοι· δεῖ γὰρ ἐκ τῶν κειµένων συµ- 
βαίνειν τὸ συµπέρασµα ὥστε λέγειν ἐξ ἀνάγκης ἀλλὰ µὴ 
φαίνεσθαι. ἔπειτα καὶ κατὰ τὰ µέρη τοῦ διορισµοῦ. τῶν 
µὲν γὰρ ἐν τῇ λέξει οἱ µέν εἰσι παρὰ τὸ διττόν, οἷον ἥ 
τε ὁµωνυµία καὶ ὁ λόγος καὶ ἡ ὁµοιοσχηµοσύνη (σύνηθες 
γὰρ τὸ πάντα ὡς τόδε τι σηµαίνειν), ἡ δὲ σύνθεσις καὶ 
διαίρεσις καὶ προσῳδία τῷ µὴ τὸν αὐτὸν εἶναι τὸν λόγον 
ἢ τὸ ὄνοµα τὸ διαφέρον. ἔδει δὲ καὶ τοῦτο, καθάπερ καὶ τὸ 
πρᾶγµα ταὐτόν, εἰ µέλλει ἔλεγχος ἢ συλλογισµὸς ἔσε-   
σθαι, οἷον εἰ λώπιον, µὴ ἱµάτιον συλλογίσασθαι ἀλλὰ λώ- 

πιον. ἀληθὲς µὲν γὰρ κἀκεῖνο, ἀλλ' οὐ συλλελόγισται, ἀλλ' 
ἔτι ἐρωτήµατος δεῖ εἰ ταὐτὸν σηµαίνει, πρὸς τὸν ζητοῦντα 
τὸ διὰ τί. 
 Οἱ δὲ παρὰ τὸ συµβεβηκὸς ὁρισθέντος τοῦ συλλογι- 
σµοῦ φανεροὶ γίνονται. τὸν αὐτὸν γὰρ ὁρισµὸν δεῖ καὶ τοῦ 
ἐλέγχου γίνεσθαι, πλὴν προσκεῖσθαι τὴν ἀντίφασιν· ὁ γὰρ 
ἔλεγχος συλλογισµὸς ἀντιφάσεως. εἰ οὖν µὴ ἔστι συλ- 
λογισµὸς τοῦ συµβεβηκότος, οὐ γίνεται ἔλεγχος. οὐ γὰρ εἰ 
τούτων ὄντων ἀνάγκη τόδ' εἶναι (τοῦτο δ' ἐστὶ λευκόν), ἀνάγ- 
κη λευκὸν εἶναι διὰ τὸν συλλογισµόν. οὐδ' εἰ τὸ τρίγωνον 
δυοῖν ὀρθαῖν ἴσας ἔχει, συµβέβηκε δ' αὐτῷ σχήµατι εἶναι 
ἢ πρώτῳ ἢ ἀρχῇ, ὅτι σχῆµα ἢ ἀρχὴ ἢ πρῶτον τοῦτό ἐστιν· οὐ 
γὰρ ᾗ σχῆµα οὐδ' ᾗ πρῶτον ἀλλ' ᾗ τρίγωνον ἡ ἀπό- 
δειξις. ὁµοίως δὲ καὶ ἐπὶ τῶν ἄλλων. ὥστ' εἰ ὁ ἔλεγχος συλ- 
λογισµός τις, οὐκ ἂν εἴη ὁ κατὰ συµβεβηκὸς ἔλεγχος. 
ἀλλὰ παρὰ τοῦτο καὶ οἱ τεχνῖται καὶ ὅλως οἱ ἐπιστήµονες 
ὑπὸ τῶν ἀνεπιστηµόνων ἐλέγχονται· κατὰ συµβεβηκὸς γὰρ 
ποιοῦνται τοὺς συλλογισµοὺς πρὸς τοὺς εἰδότας· οἱ δ' οὐ δυνά- 
µενοι διαιρεῖν ἢ ἐρωτώµενοι διδόασιν ἢ οὐ δόντες οἴονται δε- 
δωκέναι. 
 Οἱ δὲ παρὰ τὸ πῂ καὶ ἁπλῶς, ὅτι οὐ τοῦ αὐτοῦ ἡ κατά- 
 



Bekker page 168b, line 12 
 
φασις καὶ ἡ ἀπόφασις. τοῦ γὰρ πῂ λευκοῦ τὸ πῂ οὐ 
λευκόν, τοῦ δ' ἁπλῶς λευκοῦ τὸ ἁπλῶς οὐ λευκὸν ἀπό- 
φασις· εἰ οὖν δόντος πῂ εἶναι λευκὸν ὡς ἁπλῶς εἰρηµένου λαµ- 
βάνει, οὐ ποιεῖ ἔλεγχον, φαίνεται δὲ διὰ τὴν ἄγνοιαν τοῦ 
τί ἐστιν ἔλεγχος.   
 Φανερώτατοι δὲ πάντων οἱ πρότερον λεχθέντες παρὰ 
τὸν τοῦ ἐλέγχου διορισµόν· διὸ καὶ προσηγορεύθησαν οὕτως· 
παρὰ γὰρ τοῦ λόγου τὴν ἔλλειψιν ἡ φαντασία γίνεται, καὶ 
διαιρουµένοις οὕτως κοινὸν ἐπὶ πᾶσι τούτοις θετέον τὴν τοῦ 
λόγου ἔλλειψιν. 
 Οἱ δὲ παρὰ τὸ λαµβάνειν τὸ ἐν ἀρχῇ καὶ τὸ ἀναί- 
τιον ὡς αἴτιον τιθέναι δῆλοι διὰ τοῦ ὁρισµοῦ. δεῖ γὰρ τὸ συµ- 
πέρασµα “τῷ ταῦτ' εἶναι” συµβαίνειν, ὅπερ οὐκ ἦν ἐν 
τοῖς ἀναιτίοις· καὶ πάλιν “µὴ ἐναριθµουµένου τοῦ ἐξ ἀρχῆς”, 
ὅπερ οὐκ ἔχουσιν οἱ παρὰ τὴν αἴτησιν τοῦ ἐν ἀρχῇ. 
 Οἱ δὲ παρὰ τὸ ἑπόµενον µέρος εἰσὶ τοῦ συµβεβηκότος· 
τὸ γὰρ ἑπόµενον συµβέβηκε. διαφέρει δὲ τοῦ συµβεβηκό- 
τος, ὅτι τὸ µὲν συµβεβηκὸς ἔστιν ἐφ' ἑνὸς µόνου λαβεῖν, 
οἷον ταὐτὸ εἶναι τὸ ξανθὸν καὶ µέλι, καὶ τὸ λευκὸν καὶ κύ- 
κνον, τὸ δὲ παρὰ τὸ ἑπόµενον ἀεὶ ἐν πλείοσιν· τὰ γὰρ ἑνὶ καὶ 
ταὐτῷ ταὐτὰ καὶ ἀλλήλοις ἀξιοῦµεν εἶναι ταὐτά· διὸ γίνεται 

παρὰ τὸ ἑπόµενον ἔλεγχος. ἔστι δ' οὐ πάντως ἀληθές, οἷον ἂν 
ᾖ κατὰ συµβεβηκός· καὶ γὰρ ἡ χιὼν καὶ ὁ κύκνος 
τῷ λευκῷ ταὐτόν. ἢ πάλιν, ὡς ἐν τῷ Μελίσσου λόγῳ, 
τὸ αὐτὸ εἶναι λαµβάνει τὸ γεγονέναι καὶ ἀρχὴν ἔχειν, ἢ 
τὸ ἴσοις γίνεσθαι καὶ ταὐτὸ µέγεθος λαµβάνειν. ὅτι γὰρ 
τὸ γεγονὸς ἔχει ἀρχήν, καὶ τὸ ἔχον ἀρχὴν γεγονέναι ἀξιοῖ, 
ὡς ἄµφω ταὐτὰ ὄντα τῷ ἀρχὴν ἔχειν, τό τε γεγονὸς καὶ 
τὸ πεπερασµένον. ὁµοίως δὲ καὶ ἐπὶ τῶν ἴσων γινοµένων, 
εἰ τὰ τὸ αὐτὸ µέγεθος καὶ ἓν λαµβάνοντα ἴσα γίνεται,   
καὶ τὰ ἴσα γινόµενα ἓν µέγεθος λαµβάνειν. ὥστε τὸ ἑπό- 
µενον λαµβάνει. ἐπεὶ οὖν ὁ παρὰ τὸ συµβεβηκὸς ἔλεγχος 
ἐν τῇ ἀγνοίᾳ τοῦ ἐλέγχου, φανερὸν ὅτι καὶ ὁ παρὰ τὸ 
ἑπόµενον. ἐπισκεπτέον δὲ τοῦτο καὶ ἄλλως. 
 Οἱ δὲ παρὰ τὸ τὰ πλείω ἐρωτήµατα ἓν ποιεῖν ἐν τῷ 
µὴ διαρθροῦν ἡµᾶς τὸν τῆς προτάσεως λόγον. ἡ γὰρ 
πρότασίς ἐστιν ἓν καθ' ἑνός· ὁ γὰρ αὐτὸς ὅρος ἑνὸς µό- 
νου καὶ ἁπλῶς τοῦ πράγµατος, οἷον ἀνθρώπου καὶ ἑνὸς 
µόνου ἀνθρώπου· ὁµοίως δὲ καὶ ἐπὶ τῶν ἄλλων. εἰ οὖν 
µία πρότασις ἡ ἓν καθ' ἑνὸς ἀξιοῦσα, καὶ ἁπλῶς ἔσται πρό- 
τασις ἡ τοιαύτη ἐρώτησις. ἐπεὶ δ' ὁ συλλογισµὸς ἐκ προ- 

τάσεων, ὁ δ' ἔλεγχος συλλογισµός, καὶ ὁ ἔλεγχος ἔσται 
ἐκ προτάσεων. εἰ οὖν ἡ πρότασις ἓν καθ' ἑνός, φανερὸν ὅτι 
καὶ οὗτος ἐν τῇ τοῦ ἐλέγχου ἀγνοίᾳ· φαίνεται γὰρ εἶναι πρό- 
τασις ἡ οὐκ οὖσα πρότασις. εἰ µὲν οὖν δέδωκεν ἀπόκρισιν ὡς 
πρὸς µίαν ἐρώτησιν, ἔσται ἔλεγχος· εἰ δὲ µὴ δέδωκεν ἀλλὰ 
φαίνεται, φαινόµενος ἔλεγχος. ὥστε πάντες οἱ τόποι πί- 
πτουσιν εἰς τὴν τοῦ ἐλέγχου ἄγνοιαν, οἱ µὲν οὖν παρὰ τὴν λέξιν, 
ὅτι φαινοµένη <ἡ> ἀντίφασις, ὅπερ ἦν ἴδιον τοῦ ἐλέγχου, οἱ 
δ' ἄλλοι παρὰ τὸν τοῦ συλλογισµοῦ ὅρον. 
 Ἡ δ' ἀπάτη γίνεται τῶν µὲν παρὰ τὴν ὁµωνυµίαν καὶ 
τὸν λόγον τῷ µὴ δύνασθαι διαιρεῖν τὸ πολλαχῶς λεγόµε- 
νον (ἔνια γὰρ οὐκ εὔπορον διελεῖν, οἷον τὸ ἓν καὶ τὸ ὂν καὶ 
τὸ ταὐτόν), τῶν δὲ παρὰ σύνθεσιν καὶ διαίρεσιν τῷ µηδὲν 
οἴεσθαι διαφέρειν συντιθέµενον ἢ διαιρούµενον τὸν λόγον, καθ- 
άπερ ἐπὶ τῶν πλείστων. ὁµοίως δὲ καὶ τῶν παρὰ τὴν προς-   
ῳδίαν· οὐ γὰρ ἄλλο δοκεῖ σηµαίνειν ἀνιέµενος καὶ ἐπι- 
τεινόµενος ὁ λόγος, ἐπ' οὐδενὸς ἢ οὐκ ἐπὶ πολλῶν. τῶν δὲ παρὰ 
τὸ σχῆµα διὰ τὴν ὁµοιότητα τῆς λέξεως. χαλεπὸν γὰρ 
διελεῖν ποῖα ὡσαύτως καὶ ποῖα ὡς ἑτέρως λέγεται (σχε- 
δὸν γὰρ ὁ τοῦτο δυνάµενος ποιεῖν ἐγγύς ἐστι τοῦ θεωρεῖν τἀ- 
ληθές, µάλιστα δ' ἐπίσταται συνεπινεύειν), ὅτι πᾶν τὸ κατ- 

ηγορούµενόν τινος ὑπολαµβάνοµεν τόδε τι, καὶ ὡς ἓν ὑπακού- 
οµεν· τῷ γὰρ ἑνὶ καὶ τῇ οὐσίᾳ µάλιστα δοκεῖ παρέπεσθαι 
τὸ τόδε τι καὶ τὸ ὄν. διὸ καὶ τῶν παρὰ τὴν λέξιν οὗτος ὁ 
τρόπος θετέος, πρῶτον µὲν ὅτι µᾶλλον ἡ ἀπάτη γίνεται 
µετ' ἄλλων σκοπουµένοις ἢ καθ' αὑτούς (ἡ µὲν γὰρ µετ' 
ἄλλου σκέψις διὰ λόγων, ἡ δὲ καθ' αὑτὸν οὐχ ἧττον δι' 
αὐτοῦ τοῦ πράγµατος)· εἶτα καὶ καθ' αὑτὸν ἀπατᾶσθαι συµ- 
βαίνει, ὅταν ἐπὶ τοῦ λόγου ποιῆται τὴν σκέψιν· ἔτι ἡ µὲν 
ἀπάτη ἐκ τῆς ὁµοιότητος, ἡ δ' ὁµοιότης ἐκ τῆς λέξεως. 
τῶν δὲ παρὰ τὸ συµβεβηκὸς διὰ τὸ µὴ δύνασθαι δια- 
κρίνειν τὸ ταὐτὸν καὶ τὸ ἕτερον, καὶ ἓν καὶ πολλά, µηδὲ τοῖς 
ποίοις τῶν κατηγορηµάτων πάντα ταὐτὰ καὶ τῷ πράγµατι 
συµβέβηκεν. ὁµοίως δὲ καὶ τῶν παρὰ τὸ ἑπόµενον· µέρος 
γάρ τι τοῦ συµβεβηκότος τὸ ἑπόµενον. ἔτι καὶ ἐπὶ πολλῶν 
φαίνεται καὶ ἀξιοῦται οὕτως, εἰ τόδε ἀπὸ τοῦδε µὴ χωρίζε- 
ται, µηδ' ἀπὸ θατέρου χωρίζεσθαι θάτερον. τῶν δὲ παρὰ 
τὴν ἔλλειψιν τοῦ λόγου καὶ τῶν παρὰ τὸ πῂ καὶ ἁπλῶς 
ἐν τῷ παρὰ µικρὸν ἡ ἀπάτη· ὡς γὰρ οὐδὲν προσσηµαῖνον 
τὸ τὶ ἢ πῂ ἢ τὸ πὼς ἢ τὸ νῦν καθόλου συγχωροῦµεν. ὁµοίως δὲ 
καὶ ἐπὶ τῶν τὸ ἐν ἀρχῇ λαµβανόντων καὶ τῶν ἀναιτίων   
καὶ ὅσοι τὰ πλείω ἐρωτήµατα ὡς ἓν ποιοῦσιν· ἐν ἅπασι γὰρ 

ἡ ἀπάτη διὰ τὸ παρὰ µικρόν· οὐ γὰρ διακριβοῦµεν οὔτε τῆς 
προτάσεως οὔτε τοῦ συλλογισµοῦ τὸν ὅρον διὰ τὴν εἰρηµένην 
αἰτίαν. 
 Ἐπεὶ δ' ἔχοµεν παρ' ὁπόσα γίνονται οἱ φαινόµενοι συλ- 
λογισµοί, ἔχοµεν καὶ παρ' ὁπόσα οἱ σοφιστικοὶ γένοιντ' ἂν 
συλλογισµοὶ καὶ ἔλεγχοι. λέγω δὲ σοφιστικὸν ἔλεγχον καὶ 
συλλογισµὸν οὐ µόνον τὸν φαινόµενον συλλογισµὸν ἢ ἔλεγ- 
χον µὴ ὄντα δέ, ἀλλὰ καὶ τὸν ὄντα µὲν φαινόµενον δὲ 
οἰκεῖον τοῦ πράγµατος. εἰσὶ δ' οὗτοι οἱ µὴ κατὰ τὸ πρᾶγµα 
ἐλέγχοντες καὶ δεικνύντες ἀγνοοῦντας, ὅπερ ἦν τῆς πειραστι- 
κῆς. ἔστι δ' ἡ πειραστικὴ µέρος τῆς διαλεκτικῆς· αὕτη δὲ 
δύναται συλλογίζεσθαι ψεῦδος δι' ἄγνοιαν τοῦ διδόντος τὸν 
λόγον. οἱ δὲ σοφιστικοὶ ἔλεγχοι, ἂν καὶ συλλογίζωνται τὴν 
ἀντίφασιν, οὐ ποιοῦσι δῆλον εἰ ἀγνοεῖ· καὶ γὰρ τὸν εἰδότα 
ἐµποδίζουσι τούτοις τοῖς λόγοις. 
 Ὅτι δ' ἔχοµεν αὐτοὺς τῇ αὐτῇ µεθόδῳ, δῆλον· παρ' 
ὅσα γὰρ φαίνεται τοῖς ἀκούουσιν ὡς ἠρωτηµένα συλλελογί- 
σθαι, παρὰ τοσαῦτα κἂν τῷ ἀποκρινοµένῳ δόξειεν, ὥστ' ἔσον- 
ται συλλογισµοὶ ψευδεῖς διὰ τούτων ἢ πάντων ἢ ἐνίων· ὃ 
γὰρ µὴ ἐρωτηθεὶς οἴεται δεδωκέναι, κἂν ἐρωτηθεὶς θείη. πλὴν 
ἐπί γέ τινων ἅµα συµβαίνει προσερωτᾶν τὸ ἐνδεὲς καὶ τὸ 

ψεῦδος ἐµφανίζειν, οἷον ἐν τοῖς παρὰ τὴν λέξιν καὶ τὸν σολοι- 
κισµόν. εἰ οὖν οἱ παραλογισµοὶ τῆς ἀντιφάσεως παρὰ 
τὸν φαινόµενον ἔλεγχόν εἰσι, δῆλον ὅτι παρὰ τοσαῦτα ἂν 
καὶ τῶν ψευδῶν εἴησαν συλλογισµοὶ παρ' ὅσα καὶ ὁ φαι- 
νόµενος ἔλεγχος. ὁ δὲ φαινόµενος παρὰ τὰ µόρια τοῦ ἀλη-   
θινοῦ· ἑκάστου γὰρ ἐκλείποντος φανείη ἂν ἔλεγχος, οἷον ὁ 
παρὰ τὸ µὴ συµβαῖνον διὰ τὸν λόγον (ὁ εἰς τὸ ἀδύνατον), 
καὶ ὁ τὰς δύο ἐρωτήσεις µίαν ποιῶν παρὰ τὴν πρότασιν, καὶ 
ἀντὶ τοῦ καθ' αὑτὸ ὁ παρὰ τὸ συµβεβηκός, καὶ τὸ τούτου 
µόριον, ὁ παρὰ τὸ ἑπόµενον· ἔτι τὸ µὴ ἐπὶ τοῦ πράγµατος 
ἀλλ' ἐπὶ τοῦ λόγου συµβαίνειν· εἶτ', ἀντὶ τοῦ καθόλου τὴν ἀντί- 
φασιν καὶ κατὰ ταὐτὸ καὶ πρὸς ταὐτὸ καὶ ὡσαύτως, παρὰ 
τὸ ἐπί τι, ἢ παρ' ἕκαστον τούτων· ἔτι παρὰ τὸ “µὴ ἐναριθµου- 
µένου τοῦ ἐν ἀρχῇ” <τὸ> τὸ ἐν ἀρχῇ λαµβάνειν. ὥστ' ἔχοι- 
µεν ἂν παρ' ὅσα γίνονται οἱ παραλογισµοί· παρὰ πλείω µὲν 
γὰρ οὐκ ἂν εἶεν, παρὰ δὲ τὰ εἰρηµένα ἔσονται πάντες. 
 Ἔστι δ' ὁ σοφιστικὸς ἔλεγχος οὐχ ἁπλῶς ἔλεγχος 
ἀλλὰ πρός τινα· καὶ ὁ συλλογισµὸς ὡσαύτως. ἂν µὲν 
γὰρ µὴ λάβῃ ὅ τε παρὰ τὸ ὁµώνυµον ἓν σηµαίνειν καὶ ὁ 
παρὰ τὴν ὁµοιοσχηµοσύνην τὸ µόνον τόδε, καὶ οἱ ἄλλοι 
ὡσαύτως, οὔτ' ἔλεγχοι οὔτε συλλογισµοὶ ἔσονται, οὔθ' ἁπλῶς 

οὔτε πρὸς τὸν ἐρωτώµενον. ἐὰν δὲ λάβωσι, πρὸς µὲν τὸν 



ἐρωτώµενον ἔσονται, ἁπλῶς δ' οὐκ ἔσονται· οὐ γὰρ ἓν σηµαῖ- 
νον εἰλήφασιν ἀλλὰ φαινόµενον, καὶ παρὰ τοῦδε. 
 Παρὰ πόσα δ' ἐλέγχονται οἱ ἐλεγχόµενοι, οὐ δεῖ πει- 
ρᾶσθαι λαµβάνειν ἄνευ τῆς τῶν ὄντων ἐπιστήµης ἁπάντων. 
τοῦτο δ' οὐ µιᾶς ἔστι τέχνης· ἄπειροι γὰρ ἴσως αἱ ἐπιστῆµαι, 
ὥστε δῆλον ὅτι καὶ αἱ ἀποδείξεις. ἔλεγχοι δ' εἰσὶ καὶ ἀλη- 
θεῖς· ὅσα γὰρ ἔστιν ἀποδεῖξαι, ἔστι καὶ ἐλέγξαι τὸν θέµε-   
νον τὴν ἀντίφασιν τοῦ ἀληθοῦς· οἷον εἰ σύµµετρον τὴν διά- 
µετρον ἔθηκεν, ἐλέγξειεν ἄν τις τῇ ἀποδείξει ὅτι ἀσύµµετρος. 
ὥστε πάντων δεήσει ἐπιστήµονας εἶναι· οἱ µὲν γὰρ ἔσονται 
παρὰ τὰς ἐν γεωµετρίᾳ ἀρχὰς καὶ τὰ τούτων συµπερά- 
σµατα, οἱ δὲ παρὰ τὰς ἐν ἰατρικῇ, οἱ δὲ παρὰ τὰς τῶν 
ἄλλων ἐπιστηµῶν. ἀλλὰ µὴν καὶ οἱ ψευδεῖς ἔλεγχοι ὁµοίως ἂν 
εἶεν ἐν ἀπείροις· καθ' ἑκάστην γὰρ τέχνην ἔστι ψευδὴς συλλογι- 
 
σµός, οἷον κατὰ γεωµετρίαν ὁ γεωµετρικὸς καὶ κατὰ ἰα- 
τρικὴν ὁ ἰατρικός· λέγω δὲ τὸ κατὰ τὴν τέχνην τὸ κατὰ 
τὰς ἐκείνης ἀρχάς. δῆλον οὖν ὅτι οὐ πάντων τῶν ἐλέγχων 
ἀλλὰ τῶν παρὰ τὴν διαλεκτικὴν ληπτέον τοὺς τόπους· οὗτοι 
γὰρ κοινοὶ πρὸς ἅπασαν τέχνην καὶ δύναµιν. καὶ τὸν µὲν 

καθ' ἑκάστην ἐπιστήµην ἔλεγχον τοῦ ἐπιστήµονός ἐστι θεωρεῖν, 
εἴ τε µὴ ὢν φαίνεται, εἴ τ' ἔστι, διὰ τί ἔστι· τὸν δ' ἐκ τῶν 
κοινῶν καὶ ὑπὸ µηδεµίαν τέχνην τῶν διαλεκτικῶν. εἰ γὰρ 
ἔχοµεν ἐξ ὧν οἱ ἔνδοξοι συλλογισµοὶ περὶ ὁτιοῦν, ἔχοµεν 
ἐξ ὧν οἱ ἔλεγχοι· ὁ γὰρ ἔλεγχός ἐστιν ἀντιφάσεως συλ- 
λογισµός, ὥστ' ἢ εἷς ἢ δύο συλλογισµοὶ ἀντιφάσεως ἔλεγ- 
χός ἐστιν. ἔχοµεν ἄρα παρ' ὁπόσα πάντες εἰσὶν οἱ τοιοῦτοι. 
εἰ δὲ τοῦτ' ἔχοµεν, καὶ τὰς λύσεις ἔχοµεν· αἱ γὰρ τούτων 
ἐνστάσεις λύσεις εἰσίν. ἔχοµεν δέ, παρ' ὁπόσα γίνονται, 
καὶ τοὺς φαινοµένους, φαινοµένους δὲ οὐχ ὁτῳοῦν ἀλλὰ τοῖς 
τοιοῖσδε· ἀόριστα γάρ ἐστιν ἐάν τις σκοπῇ παρ' ὁπόσα φαί- 
νονται τοῖς τυχοῦσιν. ὥστε φανερὸν ὅτι τοῦ διαλεκτικοῦ ἐστι τὸ 
δύνασθαι λαβεῖν παρ' ὅσα γίνεται διὰ τῶν κοινῶν ἢ ὢν ἔλεγ- 
χος ἢ φαινόµενος ἔλεγχος, καὶ ἢ διαλεκτικὸς ἢ φαινόµε- 
νος διαλεκτικὸς ἢ πειραστικός.   
 Οὐκ ἔστι δὲ διαφορὰ τῶν λόγων ἣν λέγουσί τινες, 
τὸ εἶναι τοὺς µὲν πρὸς τοὔνοµα λόγους, ἑτέρους δὲ πρὸς τὴν 
διάνοιαν· ἄτοπον γὰρ τὸ ὑπολαµβάνειν ἄλλους µὲν εἶναι 
πρὸς τοὔνοµα λόγους, ἑτέρους δὲ πρὸς τὴν διάνοιαν, ἀλλ' οὐ 
τοὺς αὐτούς. τί γάρ ἐστι τὸ µὴ πρὸς τὴν διάνοιαν ἀλλ' ἢ 
ὅταν µὴ χρῆται τῷ ὀνόµατι ἐφ' ᾧ οἰόµενος ἐρωτᾶσθαι 

ὁ ἐρωτώµενος ἔδωκεν; τὸ δ' αὐτὸ τοῦτό ἐστι καὶ πρὸς τοὔνοµα· 
τὸ δὲ πρὸς τὴν διάνοιαν, ὅταν ἐφ' ᾧ ἔδωκεν διανοηθείς. εἰ 



δή τινες πλείω σηµαίνοντος τοῦ ὀνόµατος οἴοιντο ἓν σηµαίνειν -   
καὶ ὁ ἐρωτῶν καὶ ὁ ἐρωτώµενος (οἷον ἴσως τὸ ὂν ἢ τὸ ἓν 
πολλὰ σηµαίνει, ἀλλὰ καὶ ὁ ἀποκρινόµενος καὶ ὁ ἐρωτῶν 
[Ζήνων] ἓν οἰόµενοι εἶναι εἰρήκασι, καὶ ἔστιν ὁ λόγος ὅτι ἓν 
πάντα), <ἆρ'> οὗτος πρὸς τοὔνοµα ἔσται ἢ πρὸς τὴν διάνοιαν τοῦ 
ἐρωτωµένου διειλεγµένος; εἰ δέ γέ τις πολλὰ οἴεται σηµαίνειν, 
δῆλον ὅτι οὐ πρὸς τὴν διάνοιαν. πρῶτον µὲν γὰρ περὶ τοὺς 
τοιούτους ἐστὶ λόγους τὸ πρὸς τοὔνοµα καὶ πρὸς τὴν διάνοιαν 
ὅσοι πλείω σηµαίνουσιν, εἶτα περὶ ὁντινοῦν ἐστιν· οὐ γὰρ ἐν τῷ 
λόγῳ ἐστὶ τὸ πρὸς τὴν διάνοιαν εἶναι, ἀλλ' ἐν τῷ τὸν ἀπο- 
κρινόµενον ἔχειν πως πρὸς τὰ δεδοµένα. εἶτα πρὸς τοὔνοµα 
πάντας ἐνδέχεται αὐτοὺς εἶναι· τὸ γὰρ πρὸς τοὔνοµα τὸ µὴ πρὸς 
τὴν διάνοιαν εἶναί ἐστιν ἐνταῦθα. εἰ γὰρ µὴ πάντες, ἔσονταί 
τινες ἕτεροι οὔτε πρὸς τοὔνοµα οὔτε πρὸς τὴν διάνοιαν· οἱ δέ φασι 
πάντας, καὶ διαιροῦνται ἢ πρὸς τοὔνοµα ἢ πρὸς τὴν διάνοιαν 
εἶναι πάντας, ἄλλους δ' οὔ. ἀλλὰ µὴν ὅσοι συλλογισµοί εἰσι 
παρὰ τὸ πλεοναχῶς, τούτων εἰσί τινες οἱ παρὰ τοὔνοµα. ἀτό-   
πως µὲν γὰρ καὶ εἴρηται τὸ παρὰ τοὔνοµα φάναι πάντας 
τοὺς παρὰ τὴν λέξιν· ἀλλ' οὖν εἰσί τινες παραλογισµοὶ οὐ τῷ 

τὸν ἀποκρινόµενον πρὸς τούτους ἔχειν πως, ἀλλὰ τῷ τοιονδὶ 
ἐρώτηµα τὸν λόγον αὐτὸν ἔχειν ὃ πλείω σηµαίνει. 
 Ὅλως τε ἄτοπον τὸ περὶ ἐλέγχου διαλέγεσθαι ἀλλὰ 
µὴ πρότερον περὶ συλλογισµοῦ· ὁ γὰρ ἔλεγχος συλλογι- 
σµός ἐστιν, ὥστε χρὴ καὶ περὶ συλλογισµοῦ πρότερον ἢ περὶ 
ψευδοῦς ἐλέγχου· ἔστι γὰρ ὁ τοιοῦτος ἔλεγχος φαινόµενος 
συλλογισµὸς ἀντιφάσεως. διὸ ἢ ἐν τῷ συλλογισµῷ ἔσται 
τὸ αἴτιον ἢ ἐν τῇ ἀντιφάσει (προσκεῖσθαι γὰρ δεῖ τὴν ἀντί- 
φασιν), ὁτὲ δ' ἐν ἀµφοῖν, ἂν ᾖ φαινόµενος ἔλεγχος. ἔστι 
δὲ ὁ µὲν τοῦ “σιγῶντα λέγειν” ἐν τῇ ἀντιφάσει, οὐκ ἐν τῷ συλ- 
λογισµῷ, ὁ δὲ “ἃ µὴ ἔχοι τις, δοίη ἄν” ἐν ἀµφοῖν, ὁ δὲ 
ὅτι ἡ Ὁµήρου ποίησις σχῆµα διὰ τοῦ “κύκλος” ἐν τῷ συλ- 
λογισµῷ. ὁ δ' ἐν µηδετέρῳ ἀληθὴς συλλογισµός. 
 Ἀλλὰ δή, ὅθεν ὁ λόγος ἦλθε, πότερον οἱ ἐν τοῖς µα- 
θήµασι λόγοι πρὸς τὴν διάνοιάν εἰσιν ἢ οὔ; καὶ εἴ τινι δοκεῖ 
πολλὰ σηµαίνειν τὸ τρίγωνον, καὶ ἔδωκε µὴ ὡς τοῦτο τὸ 
σχῆµα ἐφ' οὗ συνεπεράνατο ὅτι δύο ὀρθαί, πότερον πρὸς τὴν 
διάνοιαν οὗτος διείλεκται τὴν ἐκείνου ἢ οὔ; 
 Ἔτι εἰ πολλὰ µὲν σηµαίνει τοὔνοµα, ὁ δὲ µὴ νοεῖ µηδ' 
οἴεται, πῶς οὗτος οὐ πρὸς τὴν διάνοιαν διείλεκται; ἢ πῶς δεῖ 
ἐρωτᾶν πλὴν διδόντα διαίρεσιν, εἴ τ' ἐρωτήσειέ τις εἰ ἔστι σι- 

γῶντα λέγειν ἢ οὔ, ἢ ἔστι µὲν ὡς οὔ, ἔστι δ' ὡς ναί, εἰ δή 
τις δοίη µηδαµῶς, ὁ δὲ διαλεχθείη, ἆρ' οὐ πρὸς τὴν διά-   
νοιαν διείλεκται; καίτοι ὁ λόγος δοκεῖ τῶν παρὰ τὸ ὄνοµα 



εἶναι. οὐκ ἄρα ἐστὶ γένος τι λόγων τὸ πρὸς τὴν διάνοιαν. ἀλλ' 
οἱ µὲν πρὸς τοὔνοµά εἰσι· καίτοι οὗτοι οὐ πάντες, οὐχ ὅτι οἱ 
ἔλεγχοι ἀλλ' οὐδ' οἱ φαινόµενοι ἔλεγχοι. εἰσὶ γὰρ καὶ µὴ 
παρὰ τὴν λέξιν φαινόµενοι ἔλεγχοι, οἷον οἱ παρὰ τὸ συµ- 
βεβηκὸς καὶ ἕτεροι. 
 Εἰ δέ τις ἀξιοῖ διαιρεῖν, ὅτι “λέγω δὲ σιγῶντα λέγειν 
τὰ µὲν ὡδὶ τὰ δ' ὡδί”, ἀλλὰ τοῦτό γ' ἐστὶ πρῶτον µὲν ἄτο- 
πον, τὸ ἀξιοῦν· ἐνίοτε γὰρ οὐ δοκεῖ τὸ ἐρωτώµενον πολλα- 
χῶς ἔχειν, ἀδύνατον δὲ διαιρεῖν ὃ µὴ οἴεται. ἔπειτα τὸ 
διδάσκειν τί ἄλλο ἔσται; φανερὸν γὰρ ποιήσει ὡς ἔχει τῷ 
µήτ' ἐσκεµµένῳ µήτ' εἰδότι µήθ' ὑπολαµβάνοντι ὅτι ἄλ- 
λως λέγεται· ἐπεὶ καὶ ἐν τοῖς διπλοῖς τί κωλύει τοῦτο 
παθεῖν; “ἆρα ἴσαι αἱ µονάδες ταῖς δυάσιν ἐν τοῖς τέτταρσιν; 
εἰσὶ δὲ [δυάδες] αἱ µὲν ὡδὶ ἐνοῦσαι αἱ δὲ ὡδί.” καὶ “ἆρα τῶν 
ἐναντίων µία ἐπιστήµη ἢ οὔ; ἔστι δ' ἐναντία τὰ µὲν γνωστὰ 
τὰ δ' ἄγνωστα”. ὥστ' ἔοικεν ἀγνοεῖν ὁ τοῦτο ἀξιῶν ὅτι ἕτερον 
τὸ διδάσκειν τοῦ διαλέγεσθαι, καὶ ὅτι δεῖ τὸν µὲν διδάσκοντα 
µὴ ἐρωτᾶν ἀλλ' αὐτὸν δῆλα ποιεῖν, τὸν δ' ἐρωτᾶν. 

 Ἔτι τὸ φάναι ἢ ἀποφάναι ἀξιοῦν οὐ δεικνύντος ἐστὶν 
ἀλλὰ πεῖραν λαµβάνοντος· ἡ γὰρ πειραστική ἐστι διαλεκτι- 
κή τις καὶ θεωρεῖ οὐ τὸν εἰδότα ἀλλὰ τὸν ἀγνοοῦντα καὶ 
προσποιούµενον. ὁ µὲν οὖν κατὰ τὸ πρᾶγµα θεωρῶν τὰ κοινὰ 
διαλεκτικός, ὁ δὲ τοῦτο φαινοµένως ποιῶν σοφιστικός, καὶ   
συλλογισµὸς ἐριστικὸς καὶ σοφιστικός ἐστιν εἷς µὲν ὁ φαι- 
νόµενος συλλογιστικὸς περὶ ὧν ἡ διαλεκτικὴ πειραστική ἐστι, 
κἂν ἀληθὲς τὸ συµπέρασµα ᾖ (τοῦ γὰρ διὰ τί ἀπατητικός 
ἐστι), καὶ ὅσοι µὴ ὄντες κατὰ τὴν ἑκάστου µέθοδον παρα- 
λογισµοὶ δοκοῦσιν εἶναι κατὰ τὴν τέχνην. τὰ γὰρ ψευδο- 
γραφήµατα οὐκ ἐριστικά (κατὰ γὰρ τὰ ὑπὸ τὴν τέχνην οἱ 
παραλογισµοί), οὐδέ γ' εἴ τί ἐστι ψευδογράφηµα περὶ ἀλη- 
θές, οἷον τὸ Ἱπποκράτους ἢ ὁ τετραγωνισµὸς ὁ διὰ τῶν µη- 
νίσκων. ἀλλ' ὡς Βρύσων ἐτετραγώνιζε τὸν κύκλον, εἰ καὶ τε- 
τραγωνίζεται ὁ κύκλος, ἀλλ' ὅτι οὐ κατὰ τὸ πρᾶγµα, διὰ 
τοῦτο σοφιστικός. ὥστε ὅ τε περὶ τῶνδε φαινόµενος συλ- 
λογισµὸς ἐριστικὸς λόγος, καὶ ὁ κατὰ τὸ πρᾶγµα φαινόµε- 
νος συλλογισµός, κἂν ᾖ συλλογισµός, ἐριστικὸς λόγος· φαι- 
νόµενος γάρ ἐστι κατὰ τὸ πρᾶγµα, ὥστ' ἀπατητικὸς καὶ 
ἄδικος. ὥσπερ γὰρ ἡ ἐν ἀγῶνι ἀδικία εἶδός τι ἔχει καὶ ἔστιν 
ἀδικοµαχία τις, οὕτως ἐν ἀντιλογίᾳ ἀδικοµαχία ἡ ἐριστική 

ἐστιν· ἐκεῖ τε γὰρ οἱ πάντως νικᾶν προαιρούµενοι πάντων ἅπτον- 
ται, καὶ ἐνταῦθα οἱ ἐριστικοί. οἱ µὲν οὖν τῆς νίκης αὐτῆς 
χάριν τοιοῦτοι ἐριστικοὶ ἄνθρωποι καὶ φιλέριδες δοκοῦσιν εἶναι, 
οἱ δὲ δόξης χάριν τῆς εἰς χρηµατισµὸν σοφιστικοί· ἡ γὰρ 



σοφιστική ἐστιν, ὥσπερ εἴποµεν, χρηµατιστική τις ἀπὸ σο- 
φίας φαινοµένης· διὸ φαινοµένης ἀποδείξεως ἐφίενται, καὶ 
 
τῶν λόγων τῶν αὐτῶν µὲν [εἴσιν] οἱ φιλέριδες καὶ οἱ σοφισταί, 
ἀλλ' οὐ τῶν αὐτῶν ἕνεκεν, καὶ λόγος ὁ αὐτὸς µὲν ἔσται σο- 
φιστικὸς καὶ ἐριστικός, ἀλλ' οὐ κατὰ ταὐτόν, ἀλλ' ᾗ µὲν νίκης   
φαινοµένης <ἕνεκα>, ἐριστικός, ᾗ δὲ σοφίας, σοφιστικός· καὶ γὰρ 
ἡ σοφιστική ἐστι φαινοµένη σοφία τις ἀλλ' οὐκ οὖσα. ὁ δ' 
ἐριστικός ἐστί πως οὕτως ἔχων πρὸς τὸν διαλεκτικὸν ὡς ὁ ψευδο- 
γράφος πρὸς τὸν γεωµετρικόν· ἐκ γὰρ τῶν αὐτῶν τῷ δια- 
λεκτικῷ παραλογίζεται, καὶ ὁ ψευδογράφος τῷ γεωµέτρῃ. 
ἀλλ' ὁ µὲν οὐκ ἐριστικός, ὅτι ἐκ τῶν ἀρχῶν καὶ συµπερα- 
σµάτων τῶν ὑπὸ τὴν τέχνην ψευδογραφεῖ· ὁ δ' ὑπὸ τὴν δια- 
λεκτικὴν περὶ τἆλλα ὅτι ἐριστικὸς ἔσται δῆλον. οἷον ὁ 
τετραγωνισµὸς ὁ µὲν διὰ τῶν µηνίσκων οὐκ ἐριστικός, ὁ δὲ 
Βρύσωνος ἐριστικός· καὶ τὸν µὲν οὐκ ἔστι µετενεγκεῖν ἀλλ' ἢ 
πρὸς γεωµετρίαν µόνον, διὰ τὸ ἐκ τῶν ἰδίων εἶναι ἀρχῶν, τὸν 

δὲ πρὸς πολλούς, ὅσοι µὴ ἴσασι τὸ δυνατὸν ἐν ἑκάστῳ καὶ 
τὸ ἀδύνατον· ἁρµόσει γάρ. ἢ ὡς Ἀντιφῶν ἐτετραγώνιζεν. 
ἢ εἴ τις µὴ φαίη βέλτιον εἶναι ἀπὸ δείπνου περιπατεῖν διὰ 
τὸν Ζήνωνος λόγον, οὐκ ἰατρικός· κοινὸς γάρ. εἰ µὲν οὖν πάντῃ 
ὁµοίως εἶχεν ὁ ἐριστικὸς πρὸς τὸν διαλεκτικὸν τῷ ψευδογράφῳ 
πρὸς τὸν γεωµέτρην, οὐκ ἂν ἦν περὶ ἐκείνων ἐριστικός· νῦν 
δ' οὐκ ἔστιν ὁ διαλεκτικὸς περὶ γένος τι ὡρισµένον, οὐδὲ δει- 
κτικὸς οὐδενός, οὐδὲ τοιοῦτος οἷος ὁ καθόλου. οὔτε γάρ ἐστιν 
ἅπαντα ἐν ἑνί τινι γένει, οὔτε, εἰ εἴη, οἷόν τε ὑπὸ τὰς αὐτὰς 
ἀρχὰς εἶναι τὰ ὄντα. ὥστ' οὐδεµία τέχνη τῶν δεικνυουσῶν 
τινα φύσιν ἐρωτητική ἐστιν· οὐ γὰρ ἔξεστιν ὁποτερονοῦν τῶν µο- 
ρίων δοῦναι· συλλογισµὸς γὰρ οὐ γίνεται ἐξ ἀµφοῖν. ἡ δὲ 
διαλεκτικὴ ἐρωτητική ἐστιν, εἰ δ' ἐδείκνυεν, εἰ καὶ µὴ πάν-   
τα, ἀλλὰ τά γε πρῶτα καὶ τὰς οἰκείας ἀρχὰς οὐκ ἂν 
ἠρώτα· µὴ διδόντος γὰρ οὐκ ἂν ἔτι εἶχεν ἐξ ὧν ἔτι δια- 
λέξεται πρὸς τὴν ἔνστασιν. ἡ δ' αὐτὴ καὶ πειραστική· οὐδὲ γὰρ 
ἡ πειραστικὴ τοιαύτη ἐστὶν οἵα ἡ γεωµετρία, ἀλλ' ἣν ἂν 
ἔχοι καὶ µὴ εἰδώς τις. ἔξεστι γὰρ πεῖραν λαβεῖν καὶ τὸν 
µὴ εἰδότα τὸ πρᾶγµα τοῦ µὴ εἰδότος, εἴπερ καὶ δίδωσιν, 
οὐκ ἐξ ὧν οἶδεν οὐδ' ἐκ τῶν ἰδίων ἀλλ' ἐκ τῶν ἑποµένων, 
ὅσα τοιαῦτά ἐστιν ἃ εἰδότα µὲν οὐδὲν κωλύει µὴ εἰδέναι 

τὴν τέχνην, µὴ εἰδότα δ' ἀνάγκη ἀγνοεῖν. (ὥστε φανερὸν ὅτι 
οὐδενὸς ὡρισµένου ἡ πειραστικὴ ἐπιστήµη ἐστίν. διὸ καὶ περὶ 
πάντων ἐστί· πᾶσαι γὰρ αἱ τέχναι χρῶνται καὶ κοινοῖς τι- 
σιν. διὸ πάντες καὶ οἱ ἰδιῶται τρόπον τινὰ χρῶνται τῇ δια- 
λεκτικῇ καὶ πειραστικῇ· πάντες γὰρ µέχρι τινὸς ἐπιχειροῦσιν 



ἀνακρίνειν τοὺς ἐπαγγελλοµένους.) ταῦτα δ' ἐστὶ τὰ κοινά· 
ταῦτα γὰρ οὐδὲν ἧττον ἴσασιν αὐτοί, κἂν δοκῶσι λίαν ἔξω 
λέγειν. ἐλέγχουσιν οὖν ἅπαντες· ἀτέχνως γὰρ µετέχουσι τούτου 
οὗ ἐντέχνως ἡ διαλεκτική ἐστι, καὶ ὁ τέχνῃ συλλογιστικῇ 
πειραστικὸς διαλεκτικός. ἐπεὶ δ' ἐστὶ πολλὰ µὲν ταὐτὰ 
κατὰ πάντων, οὐ τοιαῦτα δ' ὥστε φύσιν τινὰ εἶναι καὶ γέ- 
νος ἀλλ' οἷα αἱ ἀποφάσεις, τὰ δ' οὐ τοιαῦτα ἀλλὰ ἴδια, 
ἔστιν ἐκ τούτων περὶ ἁπάντων πεῖραν λαµβάνειν καὶ εἶναι 
τέχνην τινά, καὶ µὴ τοιαύτην εἶναι οἷαι αἱ δεικνύουσαι. δι- 
όπερ ὁ ἐριστικὸς οὐκ ἔστιν οὕτως ἔχων πάντῃ ὡς ὁ ψευδο-   
γράφος· οὐ γὰρ ἔσται παραλογιστικὸς ἐξ ὡρισµένου τινὸς γένους 
ἀρχῶν, ἀλλὰ περὶ πᾶν γένος ἔσται ὁ ἐριστικός. 
 Τρόποι µὲν οὖν εἰσιν οὗτοι τῶν σοφιστικῶν ἐλέγχων. ὅτι 
δ' ἐστὶ τοῦ διαλεκτικοῦ τὸ θεωρῆσαι περὶ τούτων καὶ δύνασθαι 
ταῦτα ποιεῖν, οὐ χαλεπὸν ἰδεῖν· ἡ γὰρ περὶ τὰς προτάσεις 
µέθοδος ἅπασαν ἔχει ταύτην τὴν θεωρίαν. 

 Καὶ περὶ µὲν τῶν ἐλέγχων εἴρηται τῶν φαινοµένων. 
περὶ δὲ τοῦ ψευδόµενόν τι δεῖξαι καὶ τὸν λόγον εἰς ἄδοξόν τι 
ἀγαγεῖν (τοῦτο γὰρ ἦν δεύτερον τῆς σοφιστικῆς προαιρέσεως) -   
πρῶτον µὲν οὖν ἐκ τοῦ πυνθάνεσθαί πως καὶ διὰ τῆς ἐρωτή- 
σεως συµβαίνει µάλιστα. τὸ γὰρ [πρὸς] µηδὲν ὁρίσαντα κεί- 
µενον ἐρωτᾶν θηρευτικόν ἐστι τούτων· εἰκῇ γὰρ λέγοντες ἁµαρ- 
τάνουσι µᾶλλον· εἰκῇ δὲ λέγουσιν ὅταν µηδὲν ἔχωσι προ- 
κείµενον. τό τε ἐρωτᾶν πολλά, κἂν ὡρισµένον ᾖ πρὸς ὃ δια- 
λέγεται, καὶ τὸ τὰ δοκοῦντα λέγειν ἀξιοῦν, ποιεῖ τιν' εὐπορίαν 
τοῦ εἰς ἄδοξον ἀγαγεῖν ἢ ψεῦδος, ἐάν τε ἐρωτώµενος φῇ ἢ 
ἀποφῇ τούτων τι, ἄγει πρὸς ἃ ἐπιχειρήµατος εὐπορεῖ. δύ- 
νανται δὲ νῦν ἧττον κακουργεῖν διὰ τούτων ἢ πρότερον· ἀπ- 
αιτοῦνται γὰρ τί τοῦτο πρὸς τὸ ἐν ἀρχῇ. στοιχεῖον δὲ τοῦ τυχεῖν 
ἢ ψεύδους τινὸς ἢ ἀδόξου τὸ µηδεµίαν εὐθὺς ἐρωτᾶν θέσιν, 
ἀλλὰ φάσκειν ἐρωτᾶν µαθεῖν βουλόµενον· χώραν γὰρ ἐπι- 
χειρήµατος ἡ σκῆψις ποιεῖ. 
 Πρὸς δὲ τὸ ψευδόµενον δεῖξαι ἴδιος τόπος ὁ σοφιστι-   
κός, τὸ ἄγειν πρὸς τοιαῦτα πρὸς ἃ εὐπορεῖ λόγων. ἔστι δὲ 
καὶ καλῶς καὶ µὴ καλῶς τοῦτο ποιεῖν, καθάπερ ἐλέχθη 
πρότερον. 
 Πάλιν πρὸς τὸ παράδοξα λέγειν σκοπεῖν ἐκ τίνος γέ- 
 
Bekker page 172b, line 30 
 
νους ὁ διαλεγόµενος, εἶτ' ἐπερωτᾶν ὃ τοῖς πολλοῖς οὗτοι λέ- 
γουσι παράδοξον· ἔστι γὰρ ἑκάστοις τι τοιοῦτον. στοιχεῖον δὲ 
τούτων τὸ τὰς ἑκάστων εἰληφέναι θέσεις ἐν ταῖς προτάσεσιν. 
λύσις δὲ καὶ τούτων ἡ προσήκουσα φέρεται τῷ ἐµφανίζειν ὅτι 
οὐ διὰ τὸν λόγον συµβαίνει τὸ ἄδοξον· ἀεὶ δὲ τοῦτο καὶ βού- 
λεται ὁ ἀγωνιζόµενος. 



 Ἔτι δ' ἐκ τῶν βουλήσεων καὶ τῶν φανερῶν δοξῶν. οὐ 
γὰρ ταὐτὰ βούλονταί τε καὶ φασίν, ἀλλὰ λέγουσι µὲν τοὺς 
εὐσχηµονεστάτους τῶν λόγων, βούλονται δὲ τὰ φαινόµενα 
λυσιτελεῖν· οἷον τεθνάναι καλῶς µᾶλλον ἢ ζῆν ἡδέως φασὶ 
δεῖν, καὶ πένεσθαι δικαίως µᾶλλον ἢ πλουτεῖν αἰσχρῶς, βού- 
λονται δὲ τἀναντία. τὸν µὲν οὖν λέγοντα κατὰ τὰς βουλήσεις 
εἰς τὰς φανερὰς δόξας ἀκτέον, τὸν δὲ κατὰ ταύτας εἰς τὰς 
ἀποκεκρυµµένας· ἀµφοτέρως γὰρ ἀναγκαῖον παράδοξα λέ- 
γειν· ἢ γὰρ πρὸς τὰς φανερὰς ἢ πρὸς τὰς ἀφανεῖς δόξας 
ἐροῦσιν ἐναντία. 
 Πλεῖστος δὲ τόπος ἐστὶ τοῦ ποιεῖν παράδοξα λέγειν, ὥς- 
περ καὶ ὁ Καλλικλῆς ἐν τῷ Γοργίᾳ γέγραπται λέγων, καὶ 
οἱ ἀρχαῖοι δὲ πάντες ᾤοντο συµβαίνειν, παρὰ τὸ κατὰ φύ- 
σιν καὶ κατὰ τὸν νόµον· ἐναντία γὰρ εἶναι φύσιν καὶ νόµον, 
καὶ τὴν δικαιοσύνην κατὰ νόµον µὲν εἶναι καλόν, κατὰ φύ- 

σιν δ' οὐ καλόν. δεῖ οὖν πρὸς µὲν τὸν εἰπόντα κατὰ φύσιν 
κατὰ νόµον ἀπαντᾶν, πρὸς δὲ τὸν κατὰ νόµον ἐπὶ τὴν φύ-   
σιν ἄγειν· ἀµφοτέρως γὰρ συµβαίνει λέγειν παράδοξα. ἦν δὲ 
τὸ µὲν κατὰ φύσιν αὐτοῖς τὸ ἀληθές, τὸ δὲ κατὰ νόµον 
τὸ τοῖς πολλοῖς δοκοῦν. ὥστε δῆλον ὅτι κἀκεῖνοι, καθάπερ 
καὶ οἱ νῦν, ἢ ἐλέγξαι ἢ παράδοξα λέγειν τὸν ἀποκρινόµενον 
ἐπεχείρουν ποιεῖν. 
 Ἔνια δὲ τῶν ἐρωτηµάτων ἔχει τὸ ἀµφοτέρως ἄδοξον εἶ- 
ναι τὴν ἀπόκρισιν, οἷον πότερον τοῖς σοφοῖς ἢ τῷ πατρὶ δεῖ 
πείθεσθαι, καὶ τὰ συµφέροντα πράττειν ἢ τὰ δίκαια, καὶ 
ἀδικεῖσθαι αἱρετώτερον ἢ βλάπτειν. δεῖ δ' ἄγειν εἰς τὰ τοῖς 
πολλοῖς καὶ <τὰ> τοῖς σοφοῖς ἐναντία - ἐὰν µὲν λέγῃ τις ὡς οἱ 
περὶ τοὺς λόγους, εἰς τὰ τοῖς πολλοῖς, ἐὰν δ' ὡς οἱ πολλοί, 
ἐπὶ τὰ τοῖς σοφοῖς. φασὶ γὰρ οἱ µὲν ἐξ ἀνάγκης τὸν εὐ- 
δαίµονα δίκαιον εἶναι· τοῖς δὲ πολλοῖς ἄδοξον τὸ βασιλέα 
µὴ εὐδαιµονεῖν. ἔστι δὲ τὸ εἰς τὰ οὕτως ἄδοξα ἄγειν τὸ 
αὐτὸ τῷ εἰς τὴν κατὰ φύσιν καὶ κατὰ νόµον ὑπεναντίωσιν 
ἄγειν· ὁ µὲν γὰρ νόµος δόξα τῶν πολλῶν, οἱ δὲ σοφοὶ 
κατὰ φύσιν καὶ κατ' ἀλήθειαν λέγουσιν. 
 Καὶ τὰ µὲν παράδοξα ἐκ τούτων δεῖ ζητεῖν τῶν τόπων· 
περὶ δὲ τοῦ ποιῆσαι ἀδολεσχεῖν, ὃ µὲν λέγοµεν τὸ ἀδολε- 

σχεῖν εἰρήκαµεν ἤδη· πάντες δὲ οἱ τοιοίδε λόγοι τοῦτο βού- 
λονται ποιεῖν· εἰ µηδὲν διαφέρει τὸ ὄνοµα ἢ τὸν λόγον εἰ- 
πεῖν, διπλάσιον δὴ καὶ διπλάσιον ἡµίσεος ταὐτό· εἰ ἄρα ἐστὶ 
διπλάσιον ἡµίσεος διπλάσιον, ἔσται ἡµίσεος ἡµίσεος διπλάσιον. 
καὶ πάλιν ἂν ἀντὶ τοῦ “διπλάσιον” “διπλάσιον ἡµίσεος” τεθῇ,   
τρὶς ἔσται εἰρηµένον, ἡµίσεος ἡµίσεος ἡµίσεος διπλάσιον. καὶ 



ἆρά ἐστιν ἡ ἐπιθυµία ἡδέος; τοῦτο δ' ἐστὶν ὄρεξις ἡδέος· ἔστιν 
ἄρα ἡ ἐπιθυµία ὄρεξις ἡδέος ἡδέος. 
 Εἰσὶ δὲ πάντες οἱ τοιοῦτοι τῶν λόγων ἔν τε τοῖς πρός 
τι, ὅσα µὴ µόνον τὰ γένη ἀλλὰ καὶ αὐτὰ πρός τι λέγε- 
ται καὶ πρὸς τὸ αὐτὸ καὶ ἓν ἀποδίδοται (οἷον ἥ τε ὄρεξις 
τινὸς ὄρεξις καὶ ἡ ἐπιθυµία τινὸς ἐπιθυµία, καὶ τὸ διπλάσι- 
ον τινὸς διπλάσιον, καὶ διπλάσιον ἡµίσεος), καὶ †ὅσων ἡ οὐ- 
σία, οὐκ ὄντων πρός τι ὅλως ὧν εἰσιν ἕξεις ἢ πάθη ἤ τι τοι- 
οῦτον ἐν τῷ λόγῳ αὐτῶν προσδηλοῦται, κατηγορουµένων† ἐπὶ 
τούτοις. οἷον τὸ περιττὸν ἀριθµὸς µέσον ἔχων· ἔστι δ' ἀρι- 
θµὸς περιττός· ἔστιν ἄρα ἀριθµὸς ἀριθµὸς µέσον ἔχων. καὶ 
εἰ τὸ σιµὸν κοιλότης ῥινός ἐστιν, ἔστι δὲ ῥὶς σιµή, ἔστιν ἄρα 
ῥὶς ῥὶς κοίλη. 
 Φαίνονται δὲ ποιεῖν οὐ ποιοῦντες ἐνίοτε διὰ τὸ µὴ προς- 

πυνθάνεσθαι εἰ σηµαίνει τι καθ' αὑτὸ λεχθὲν τὸ διπλάσιον 
ἢ οὐδέν, καὶ εἴ τι σηµαίνει, πότερον τὸ αὐτὸ ἢ ἕτερον, ἀλλὰ 
τὸ συµπέρασµα λέγειν εὐθύς. ἀλλὰ φαίνεται, διὰ τὸ τὸ 
ὄνοµα ταὐτὸ εἶναι, ταὐτὸ καὶ σηµαίνειν. 
 Σολοικισµὸς δ' οἷον µέν ἐστιν εἴρηται πρότερον· ἔστι δὲ 
τοῦτο καὶ ποιεῖν καὶ µὴ ποιοῦντα φαίνεσθαι καὶ ποιοῦντα µὴ 
δοκεῖν, καθάπερ, ὃ Πρωταγόρας ἔλεγεν, εἰ “ὁ µῆνις” καὶ “ὁ   
πήληξ” ἄρρενά ἐστιν· ὁ µὲν γὰρ λέγων “οὐλοµένην” σολοικίζει 
µὲν κατ' ἐκεῖνον, οὐ φαίνεται δὲ τοῖς ἄλλοις, ὁ δὲ “οὐλόµενον” 
φαίνεται µέν, ἀλλ' οὐ σολοικίζει. δῆλον οὖν ὅτι κἂν τέχνῃ τις 
τοῦτο δύναιτο ποιεῖν· διὸ πολλοὶ τῶν λόγων οὐ συλλογιζόµε- 
νοι σολοικισµὸν φαίνονται συλλογίζεσθαι, καθάπερ ἐν τοῖς 
ἐλέγχοις. 
 Εἰσὶ δὲ πάντες σχεδὸν οἱ φαινόµενοι σολοικισµοὶ παρὰ 
τόδε, [καὶ] ὅταν ἡ πτῶσις µήτε ἄρρεν µήτε θῆλυ δηλοῖ 
ἀλλὰ τὸ µεταξύ. τὸ µὲν γὰρ “οὗτος” ἄρρεν σηµαίνει, τὸ δ' “αὕτη” 
θῆλυ· τὸ δὲ “τοῦτο” θέλει µὲν τὸ µεταξὺ σηµαίνειν, πολλά- 
κις δὲ σηµαίνει κἀκείνων ἑκάτερον, οἷον “τί τοῦτο;” “Καλλιόπη, 
ξύλον, Κορίσκος”. τοῦ µὲν οὖν ἄρρενος καὶ τοῦ θήλεος διαφέρου- 
σιν αἱ πτώσεις ἅπασαι, τοῦ δὲ µεταξὺ αἱ µὲν αἱ δ' οὔ. δο- 
θέντος δὴ πολλάκις “τοῦτο”, συλλογίζονται ὡς εἰρηµένου “τοῦ- 

τον”· ὁµοίως δὲ καὶ ἄλλην πτῶσιν ἀντ' ἄλλης. ὁ δὲ παραλογι- 
σµὸς γίνεται διὰ τὸ κοινὸν εἶναι τὸ “τοῦτο” πλειόνων πτώ- 
σεων· τὸ γὰρ “τοῦτο” σηµαίνει ὁτὲ µὲν “οὗτος” ὁτὲ δὲ “τοῦτον”. 
δεῖ δ' ἐναλλὰξ σηµαίνειν µετὰ µὲν τοῦ “ἔστι” τὸ “οὗτος”, µετὰ δὲ 
τοῦ “εἶναι” τὸ “τοῦτον”, οἷον “ἔστι Κορίσκος”, “εἶναι Κορί- 
σκον”. καὶ ἐπὶ τῶν θήλεων ὀνοµάτων ὡσαύτως, καὶ ἐπὶ τῶν λεγο- 
µένων µὲν σκευῶν, ἐχόντων δὲ θηλείας ἢ ἄρρενος κλῆσιν. ὅσα γὰρ 
εἰς τὸ ο καὶ τὸ ν τελευτᾷ, ταῦτα µόνα σκεύους ἔχει κλῆ- 



σιν, οἷον ξύλον, σχοινίον· τὰ δὲ µὴ οὕτως ἄρρενος ἢ θήλεος, 
ὧν ἔνια φέροµεν ἐπὶ τὰ σκεύη, οἷον ἀσκὸς µὲν ἄρρεν τοὔνο- 
µα, κλίνη δὲ θῆλυ. διόπερ καὶ ἐπὶ τῶν τοιούτων ὡσαύτως 
τὸ “ἔστι” καὶ τὸ “εἶναι” διοίσει. καὶ τρόπον τινὰ ὅµοιός ἐστιν ὁ   
σολοικισµὸς τοῖς “παρὰ τὸ τὰ µὴ ὅµοια ὁµοίως” λεγοµένοις 
ἐλέγχοις. ὥσπερ γὰρ ἐκείνοις ἐπὶ τῶν πραγµάτων, τούτοις 
ἐπὶ τῶν ὀνοµάτων συµπίπτει σολοικίζειν· ἄνθρωπος γὰρ καὶ 
λευκὸν καὶ πρᾶγµα καὶ ὄνοµά ἐστιν. 
 Φανερὸν οὖν ὅτι τὸν σολοικισµὸν πειρατέον ἐκ τῶν εἰρη- 
µένων πτώσεων συλλογίζεσθαι. 
 Εἴδη µὲν οὖν ταῦτα τῶν ἀγωνιστικῶν λόγων καὶ µέρη 
τῶν εἰδῶν καὶ τρόποι οἱ εἰρηµένοι· διαφέρει δ' οὐ µικρὸν ἐὰν 
ταχθῇ πως τὰ περὶ τὴν ἐρώτησιν πρὸς τὸ λανθάνειν, ὥσπερ 

ἐν τοῖς διαλεκτικοῖς. ἐφεξῆς οὖν τοῖς εἰρηµένοις ταῦτα πρῶ- 
τον λεκτέον. 
 Ἔστι δὴ πρὸς τὸ ἐλέγχειν ἓν µὲν µῆκος· χαλεπὸν γὰρ 
ἅµα πολλὰ συνορᾶν· εἰς δὲ τὸ µῆκος τοῖς προειρηµένοις στοι- 
χείοις χρηστέον. ἓν δὲ τάχος· ὑστερίζοντες γὰρ ἧττον προ- 
ορῶσιν. ἔτι δ' ὀργὴ καὶ φιλονεικία· ταραττόµενοι γὰρ ἧττον 
δύνανται φυλάττεσθαι πάντες· στοιχεῖα δὲ τῆς ὀργῆς τό τε 
φανερὸν ἑαυτὸν ποιεῖν βουλόµενον ἀδικεῖν καὶ τὸ παράπαν 
ἀναισχυντεῖν. ἔτι τὸ ἐναλλὰξ τὰ ἐρωτήµατα τιθέναι, ἐάν 
τε πρὸς ταὐτὸ πλείους τις ἔχῃ λόγους, ἐάν τε καὶ ὅτι οὕτως 
καὶ ὅτι οὐχ οὕτως· ἅµα γὰρ συµβαίνει ἢ πρὸς πλείω ἢ 
πρὸς τὰ ἐναντία ποιεῖσθαι τὴν φυλακήν. ὅλως δὲ πάντα τὰ 
πρὸς τὴν κρύψιν λεχθέντα πρότερον χρήσιµα καὶ πρὸς τοὺς 
ἀγωνιστικοὺς λόγους· ἡ γὰρ κρύψις ἐστὶ τοῦ λαθεῖν χάριν, τὸ 
δὲ λαθεῖν τῆς ἀπάτης. 
 Πρὸς δὲ τοὺς ἀνανεύοντας ἅττ' ἂν οἰηθῶσιν εἶναι πρὸς 
τὸν λόγον, ἐξ ἀποφάσεως ἐρωτητέον ὡς τοὐναντίον βουλόµε- 
νον, ἢ καὶ ἐξ ἴσου ποιοῦντα τὴν ἐρώτησιν· ἀδήλου γὰρ ὄντος   
τοῦ τί βούλεται λαβεῖν ἧττον δυσκολαίνουσιν. ὅταν τ' ἐπὶ τῶν 
µερῶν διδῷ τις τὸ καθ' ἕκαστον, ἐπάγοντα τὸ καθόλου πολ- 
λάκις οὐκ ἐρωτητέον ἀλλ' ὡς δεδοµένῳ χρηστέον· ἐνίοτε γὰρ 
 
Bekker page 174a, line 36 
 
καὶ αὐτοὶ οἴονται δεδωκέναι καὶ τοῖς ἀκούουσι φαίνονται διὰ 
τὴν τῆς ἐπαγωγῆς µνείαν, ὡς οὐκ ἂν ἠρωτηµένα µάτην. ἐν 
οἷς τε µὴ ὀνόµατι σηµαίνεται τὸ καθόλου ἀλλὰ τῇ ὁµοιό- 
τητι, χρηστέον πρὸς τὸ συµφέρον· λανθάνει γὰρ ἡ ὁµοιότης 
πολλάκις. πρός τε τὸ λαβεῖν τὴν πρότασιν τοὐναντίον παρα- 
βάλλοντα χρὴ πυνθάνεσθαι· οἷον, εἰ δέοι λαβεῖν ὅτι δεῖ 
πάντα τῷ πατρὶ πείθεσθαι, “πότερον ἅπαντα δεῖ πείθεσθαι 
τοῖς γονεῦσιν ἢ πάντ' ἀπειθεῖν;” καὶ “τὸ πολλάκις πολλά, 
πότερον πολλὰ συγχωρητέον ἢ ὀλίγα;” µᾶλλον γάρ, εἴπερ 



ἀνάγκη, δόξειεν ἂν εἶναι πολλά· παρατιθεµένων γὰρ ἐγγὺς 
τῶν ἐναντίων καὶ µείω καὶ µείζω φαίνεται καὶ χείρω 
καὶ βελτίω τοῖς ἀνθρώποις. 
 Σφόδρα δὲ καὶ πολλάκις ποιεῖ δοκεῖν ἐληλέγχθαι τὸ 
µάλιστα σοφιστικὸν συκοφάντηµα τῶν ἐρωτώντων, τὸ µηδὲν 
συλλογισαµένους µὴ ἐρώτηµα ποιεῖν τὸ τελευταῖον ἀλλὰ 
συµπεραντικῶς εἰπεῖν, ὡς συλλελογισµένους, “οὐκ ἄρα τὸ καὶ τό”. 
 Σοφιστικὸν δὲ καὶ τὸ κειµένου παραδόξου τὸ φαινόµενον 
ἀξιοῦν ἀποκρίνεσθαι, προκειµένου τοῦ δοκοῦντος ἐξ ἀρχῆς, καὶ 
τὴν ἐρώτησιν τῶν τοιούτων οὕτω ποιεῖσθαι, “πότερόν σοι δοκεῖ;” 
ἀνάγκη γάρ, ἂν ᾖ τὸ ἐρώτηµα ἐξ ὧν ὁ συλλογισµός, ἢ   
ἔλεγχον ἢ παράδοξον γίνεσθαι, δόντος µὲν ἔλεγχον, µὴ 

δόντος δὲ µηδὲ δοκεῖν φάσκοντος ἄδοξον, µὴ δόντος δέ, δο- 
κεῖν δ' ὁµολογοῦντος, ἐλεγχοειδές. 
 Ἔτι καθάπερ καὶ ἐν τοῖς ῥητορικοῖς, καὶ ἐν τοῖς ἐλεγ- 
κτικοῖς ὁµοίως τὰ ἐναντιώµατα θεωρητέον ἢ πρὸς τὰ ὑφ' 
ἑαυτοῦ λεγόµενα ἢ πρὸς οὓς ὁµολογεῖ καλῶς λέγειν ἢ πράτ- 
τειν, ἔτι πρὸς τοὺς δοκοῦντας τοιούτους ἢ πρὸς τοὺς ὁµοίους, ἢ 
πρὸς τοὺς πλείστους ἢ πρὸς πάντας. ὥσπερ τε καὶ ἀποκρινό- 
µενοι πολλάκις, ὅταν ἐλέγχωνται, ποιοῦσι διττόν, ἂν µέλ- 
λῃ συµβαίνειν ἐλεγχθήσεσθαι, καὶ ἐρωτῶντας χρηστέον ποτὲ 
τούτῳ πρὸς τοὺς ἐνισταµένους - ἂν ὡδὶ µὲν συµβαίνῃ ὡδὶ δὲ µή, 
ὅτι οὕτως εἴληφεν, οἷον ὁ Κλεοφῶν ποιεῖ ἐν τῷ Μανδροβούλῳ. 
δεῖ δὲ καὶ ἀφισταµένους τοῦ λόγου τὰ λοιπὰ τῶν ἐπιχειρη- 
µάτων ἐπιτέµνειν, καὶ ἀποκρινόµενον, ἂν προαισθάνη- 
ται, προενίστασθαι καὶ προαγορεύειν. ἐπιχειρητέον δ' ἐνίοτε 
καὶ πρὸς ἄλλα τοῦ εἰρηµένου, ἐκεῖνο ἐκλαβόντας, ἐὰν µὴ 
πρὸς τὸ κείµενον ἔχῃ τις ἐπιχειρεῖν· ὅπερ ὁ Λυκόφρων ἐποί- 
 
ησε προβληθέντος λύραν ἐγκωµιάζειν. πρὸς δὲ τοὺς ἀπαιτοῦν- 
τας πρὸς τί ἐπιχειρεῖ, ἐπειδὴ δοκεῖ δεῖν ἀποδιδόναι τὴν αἰ- 
τίαν, λεχθέντων δ' ἐνίων εὐφυλακτότερον (τὸ καθόλου συµ- 
βαῖνον ἐν τοῖς ἐλέγχοις), λέγειν τὴν ἀντίφασιν, ὅτι ὃ ἔφησεν 

ἀπόφησι, ἢ ὃ ἀπέφησε φησί, ἀλλὰ µὴ ὅτι τῶν ἐναντί- 
ων ἡ αὐτὴ ἐπιστήµη ἢ οὐχ ἡ αὐτή. οὐ δεῖ δὲ τὸ συµπέρα- 
σµα προτατικῶς ἐρωτᾶν. ἔνια δ' οὐδ' ἐρωτητέον ἀλλ' ὡς 
ὁµολογουµένοις χρηστέον.   
 Ἐξ ὧν µὲν οὖν αἱ ἐρωτήσεις καὶ πῶς ἐρωτητέον ἐν 
ταῖς ἀγωνιστικαῖς διατριβαῖς, εἴρηται. περὶ δὲ ἀποκρίσεως 
καὶ πῶς χρὴ λύειν καὶ τί, καὶ πρὸς τίνα χρῆσιν οἱ τοιοῦτοι 
τῶν λόγων ὠφέλιµοι, µετὰ ταῦτα λεκτέον. 
 Χρήσιµοι µὲν οὖν εἰσι πρὸς µὲν φιλοσοφίαν διὰ δύο. 
πρῶτον µὲν γὰρ ὡς ἐπὶ τὸ πολὺ γινόµενοι παρὰ τὴν λέξιν 



ἄµεινον ἔχειν ποιοῦσι πρὸς τὸ ποσαχῶς ἕκαστον λέγεται 
καὶ ποῖα ὁµοίως καὶ ποῖα ἑτέρως ἐπί τε τῶν πραγµάτων 
συµβαίνει καὶ ἐπὶ τῶν ὀνοµάτων. δεύτερον δὲ πρὸς τὰς 
καθ' αὑτὸν ζητήσεις· ὁ γὰρ ὑφ' ἑτέρου ῥᾳδίως παραλογιζό- 
µενος καὶ τοῦτο µὴ διαισθανόµενος κἂν αὐτὸς ὑφ' αὑτοῦ τοῦτο 
πάθοι πολλάκις. τρίτον δὲ καὶ τὸ λοιπὸν ἔτι πρὸς δόξαν, 
τὸ περὶ πάντα γεγυµνάσθαι δοκεῖν καὶ µηδενὸς ἀπείρως 
ἔχειν· τὸ γὰρ κοινωνοῦντα λόγων ψέγειν λόγους, µηδὲν ἔχον- 
τα διορίζειν περὶ τῆς φαυλότητος αὐτῶν, ὑποψίαν δίδωσι 
τοῦ δοκεῖν δυσχεραίνειν οὐ διὰ τἀληθὲς ἀλλὰ δι' ἀπειρίαν. 
 Ἀποκρινοµένοις δὲ πῶς ἀπαντητέον πρὸς τοὺς τοιούτους 

λόγους, φανερόν, εἴπερ ὀρθῶς εἰρήκαµεν πρότερον ἐξ ὧν εἰ- 
σιν οἱ παραλογισµοί, καὶ τὰς ἐν τῷ πυνθάνεσθαι πλεονεξί- 
ας ἱκανῶς διείλοµεν. οὐ ταὐτὸ δ' ἐστὶ λαβόντα τε τὸν 
λόγον ἰδεῖν καὶ λῦσαι τὴν µοχθηρίαν, καὶ ἐρωτώµενον ἀπαν- 
τᾶν δύνασθαι ταχέως· ὃ γὰρ ἴσµεν, πολλάκις µετατιθέ- 
µενον ἀγνοοῦµεν. ἔτι δ', ὥσπερ ἐν τοῖς ἄλλοις τὸ θᾶττον 
καὶ τὸ βραδύτερον ἐκ τοῦ γεγυµνάσθαι γίνεται µᾶλλον, 
οὕτω καὶ ἐπὶ τῶν λόγων ἔχει, ὥστε, ἂν δῆλον µὲν ἡµῖν ᾖ, 
ἀµελέτητοι δ' ὦµεν, ὑστεροῦµεν τῶν καιρῶν πολλάκις. συµ- 
βαίνει δέ ποτε καθάπερ ἐν τοῖς διαγράµµασιν· καὶ γὰρ 
ἐκεῖ ἀναλύσαντες ἐνίοτε συνθεῖναι πάλιν ἀδυνατοῦµεν· οὕτω   
καὶ ἐν τοῖς ἐλέγχοις, εἰδότες παρ' ὃ ὁ λόγος συµβαίνει 
συνεῖραι, διαλῦσαι τὸν λόγον ἀποροῦµεν. 
 Πρῶτον µὲν οὖν, ὥσπερ συλλογίζεσθαί φαµεν ἐνδόξως 
ποτὲ µᾶλλον ἢ ἀληθῶς προαιρεῖσθαι δεῖν, οὕτω καὶ λυτέον 
ποτὲ µᾶλλον ἐνδόξως ἢ κατὰ τἀληθές. ὅλως γὰρ πρὸς 
τοὺς ἐριστικοὺς µαχετέον οὐχ ὡς ἐλέγχοντας ἀλλ' ὡς φαινοµέ- 
νους· οὐ γάρ φαµεν συλλογίζεσθαί γε αὐτούς, ὥστε πρὸς τὸ 
µὴ δοκεῖν διορθωτέον. εἰ γάρ ἐστιν ὁ ἔλεγχος ἀντίφασις µὴ 
ὁµώνυµος ἔκ τινων, οὐδὲν ἂν δέοι διαιρεῖσθαι πρὸς ἀµφί- 
βολα καὶ τὴν ὁµωνυµίαν (οὐ γὰρ ποιεῖ συλλογισµόν), ἀλλ' 

οὐδενὸς ἄλλου χάριν προσδιαιρετέον ἀλλ' ἢ ὅτι τὸ συµ- 
πέρασµα φαίνεται ἐλεγχοειδές. οὔκουν τὸ ἐλεγχθῆναι ἀλλὰ τὸ 
δοκεῖν εὐλαβητέον, ἐπεὶ τό γ' ἐρωτᾶν ἀµφίβολα καὶ τὰ 
παρὰ τὴν ὁµωνυµίαν ὅσαι τ' ἄλλαι τοιαῦται παρακρούσεις 
καὶ τὸν ἀληθινὸν ἔλεγχον ἀφανίζει καὶ τὸν ἐλεγχόµενον 
καὶ µὴ ἐλεγχόµενον ἄδηλον ποιεῖ. ἐπεὶ γὰρ ἔξεστιν ἐπὶ τέ- 
λει συµπεραναµένου µὴ ὅπερ ἔφησεν ἀποφῆσαι λέγειν, ἀλλ' <ἢ> 
ὁµωνύµως, εἰ καὶ ὅτι µάλιστ' ἔτυχεν ἐπὶ ταὐτὸ φέρων, 
ἄδηλον εἰ ἐλήλεγκται· ἄδηλον γὰρ εἰ ἀληθῆ λέγει νῦν. 
εἰ δὲ διελὼν ἤρετο τὸ ὁµώνυµον ἢ τὸ ἀµφίβολον, οὐκ ἂν 
ἄδηλος ἦν ὁ ἔλεγχος, ὅ τ' ἐπιζητοῦσι νῦν µὲν ἧττον πρό- 



τερον δὲ µᾶλλον οἱ ἐριστικοί, τὸ ἢ “ναί” ἢ “οὔ” ἀποκρίνεσθαι 
τὸν ἐρωτώµενον, ἐγίνετ' ἄν. νῦν δὲ διὰ τὸ µὴ καλῶς ἐρω- 
τᾶν τοὺς πυνθανοµένους ἀνάγκη προσαποκρίνεσθαί τι τὸν ἐρω- 
τώµενον, διορθοῦντα τὴν µοχθηρίαν τῆς προτάσεως· ἐπεὶ δι-   
ελοµένου γε ἱκανῶς ἢ “ναί” ἢ “οὔ” ἀνάγκη λέγειν τὸν ἀπο- 
κρινόµενον. 
 Εἰ δέ τις ὑπολήψεται τὸν κατὰ ὁµωνυµίαν ἔλεγχον <ἔλεγχον> 
εἶναι, τρόπον τινὰ οὐκ ἔσται διαφυγεῖν τὸ ἐλέγχεσθαι τὸν 
ἀποκρινόµενον· ἐπὶ γὰρ τῶν ὁρατῶν ἀναγκαῖον ὃ ἔφησεν 
ἀποφῆσαι ὄνοµα καὶ ὃ ἀπέφησε φῆσαι. ὡς γὰρ διορθοῦν- 

ταί τινες, οὐδὲν ὄφελος. οὐ γὰρ Κορίσκον φασὶν εἶναι µουσι- 
κὸν καὶ ἄµουσον, ἀλλὰ τοῦτον τὸν Κορίσκον µουσικὸν καὶ τοῦ- 
τον τὸν Κορίσκον ἄµουσον. ὁ γὰρ αὐτὸς ἔσται λόγος τὸ τοῦτον 
τὸν Κορίσκον τῷ τοῦτον τὸν Κορίσκον ἄµουσον εἶναι (ἢ µουσικόν), 
ὅπερ ἅµα φησί τε καὶ ἀπόφησιν. ἀλλ' ἴσως οὐ ταὐτὸ ση- 
µαίνει (οὐδὲ γὰρ ἐκεῖ τοὔνοµα), ὥστε τί διαφέρει; εἰ δὲ τῷ 
µὲν τὸ ἁπλῶς λέγειν Κορίσκον ἀποδώσει, τῷ δὲ προς- 
θήσει τὸ τινὰ ἢ τόνδε, ἄτοπον· οὐδὲν γὰρ µᾶλλον θατέρῳ· 
ὁποτέρῳ γὰρ ἂν οὐδὲν διαφέρει. 
 Οὐ µὴν ἀλλ' ἐπειδὴ ἄδηλος µέν ἐστιν ὁ µὴ διορισά- 
µενος τὴν ἀµφιβολίαν πότερον ἐλήλεγκται ἢ οὐκ ἐλήλεγ- 
κται, δέδοται δ' ἐν τοῖς λόγοις τὸ διελεῖν, φανερὸν ὅτι τὸ 
µὴ διορίσαντα δοῦναι τὴν ἐρώτησιν, ἀλλ' ἁπλῶς, ἁµάρτηµά 
ἐστιν, ὥστε κἂν εἰ µὴ αὐτός, ἀλλ' ὅ γε λόγος ἐληλεγµένῳ 
ὅµοιός ἐστιν. συµβαίνει µέντοι πολλάκις ὁρῶντας τὴν ἀµφι- 
βολίαν ὀκνεῖν διαιρεῖσθαι διὰ τὴν πυκνότητα τῶν τὰ τοι- 
αῦτα προτεινόντων, ὅπως µὴ πρὸς ἅπαν δοκῶσι δυσκολαί- 
νειν· εἶτ' οὐκ ἂν οἰηθέντων παρὰ τοῦτο γενέσθαι τὸν λόγον,   
πολλάκις ἀπήντησε παράδοξον. ὥστ' ἐπειδὴ δέδοται διαιρεῖν, 
οὐκ ὀκνητέον, καθάπερ ἐλέχθη πρότερον. 
 Εἰ δὲ τὰ δύο ἐρωτήµατα µὴ ἓν ἐποίει τις ἐρώτηµα, 

οὐδ' ἂν ὁ παρὰ τὴν ὁµωνυµίαν καὶ τὴν ἀµφιβολίαν ἐγίνετο 
παραλογισµός, ἀλλ' ἢ ἔλεγχος ἢ οὔ. τί γὰρ διαφέρει ἐρω- 
τῆσαι εἰ Καλλίας καὶ Θεµιστοκλῆς µουσικοί εἰσιν ἢ εἰ ἀµφο- 
τέροις ἓν ὄνοµα ἦν ἑτέροις οὖσιν; εἰ γὰρ πλείω δηλοῖ ἑνός, 
πλείω ἠρώτησεν. εἰ οὖν µὴ ὀρθὸν πρὸς δύο ἐρωτήσεις µίαν 
ἀπόκρισιν ἀξιοῦν λαµβάνειν ἁπλῶς, φανερὸν ὅτι οὐδενὶ προς- 
ήκει τῶν ὁµωνύµων ἀποκρίνεσθαι ἁπλῶς, οὐδ' εἰ κατὰ πάν- 
των ἀληθές, ὥσπερ ἀξιοῦσί τινες. οὐδὲν γὰρ τοῦτο διαφέρει ἢ 
εἰ ἤρετο, Κορίσκος καὶ Καλλίας πότερον οἴκοι εἰσὶν ἢ οὐκ 
οἴκοι, εἴτε παρόντων ἀµφοῖν εἴτε µὴ παρόντων· ἀµφοτέ- 
ρως γὰρ πλείους αἱ προτάσεις· οὐ γὰρ εἰ ἀληθὲς εἰπεῖν, διὰ 
τοῦτο µία ἡ ἐρώτησις. ἐγχωρεῖ γὰρ καὶ µυρία ἕτερα ἐρωτη- 



θέντα ἐρωτήµατα ἁπλῶς ἢ “ναί” ἢ “οὔ” ἀληθὲς εἶναι λέγειν· 
ἀλλ' ὅµως οὐκ ἀποκριτέον µιᾷ ἀποκρίσει· ἀναιρεῖται γὰρ τὸ 
διαλέγεσθαι. τοῦτο δ' ὅµοιον ὡς εἰ καὶ τὸ αὐτὸ ὄνοµα τεθείη 
τοῖς ἑτέροις. εἰ οὖν µὴ δεῖ πρὸς δύο ἐρωτήσεις µίαν ἀπόκρι- 
σιν διδόναι, φανερὸν ὅτι οὐδ' ἐπὶ τῶν ὁµωνύµων τὸ “ναί” ἢ “οὔ” 
λεκτέον· οὐδὲ γὰρ ὁ εἰπὼν ἀποκέκριται, ἀλλ' εἴρηκεν. ἀλλ' 
ἀξιοῦταί πως ἐν τοῖς διαλεγοµένοις διὰ τὸ λανθάνειν τὸ 
συµβαῖνον. 
 Ὥσπερ οὖν εἴποµεν, ἐπειδήπερ οὐδ' ἔλεγχοί τινες ὄντες 

δοκοῦσιν εἶναι, κατὰ τὸν αὐτὸν τρόπον καὶ λύσεις δόξουσιν   
εἶναί τινες οὐκ οὖσαι λύσεις· ἃς δή φαµεν ἐνίοτε µᾶλλον δεῖν 
φέρειν ἢ τὰς ἀληθεῖς ἐν τοῖς ἀγωνιστικοῖς λόγοις καὶ τῇ 
πρὸς τὸ διττὸν ἀπαντήσει. ἀποκριτέον δ' ἐπὶ µὲν τῶν δοκούν- 
των τὸ “ἔστω” λέγοντα· καὶ γὰρ οὕτως ἥκιστα γίνοιτ' ἂν παρ- 
εξέλεγχος. ἂν δέ τι παράδοξον ἀναγκάζηται λέγειν, ἐν- 
ταῦθα µάλιστα προσθετέον τὸ δοκεῖν· οὕτω γὰρ ἂν οὔτ' ἔλεγ- 
χος οὔτε παράδοξον γίνεσθαι δόξειεν. ἐπεὶ δὲ πῶς αἰτεῖται 
τὸ ἐν ἀρχῇ δῆλον, οἴονται δὲ πάντως ἃν ᾖ σύνεγγυς ἀν- 
αιρετέον, καὶ µὴ συγχωρητέον εἶναι ἔνια, ὡς τὸ ἐν ἀρχῇ αἰ- 
τοῦντος, ὅταν τι τοιοῦτον ἀξιοῖ τις ὃ ἀναγκαῖον µὲν συµβαί- 
 
νειν ἐκ τῆς θέσεως, ᾖ δὲ ψεῦδος ἢ ἄδοξον, ταὐτὸ λεκτέον· 
τὰ γὰρ ἐξ ἀνάγκης συµβαίνοντα τῆς αὐτῆς εἶναι δοκεῖ θέ- 
σεως. ἔτι ὅταν τὸ καθόλου µὴ ὀνόµατι ληφθῇ ἀλλὰ παρα- 
βολῇ, λεκτέον ὅτι οὐχ ὡς ἐδόθη οὐδ' ὡς προὔτεινε λαµβά- 
νει· καὶ γὰρ παρὰ τοῦτο γίνεται πολλάκις ἔλεγχος. 
 Ἐξειργόµενον δὲ τούτων ἐπὶ τὸ µὴ καλῶς δεδεῖχθαι 
πορευτέον, ἀπαντῶντα κατὰ τὸν εἰρηµένον διορισµόν. 
 Ἐν µὲν οὖν τοῖς κυρίως λεγοµένοις ὀνόµασιν ἀνάγκη 
ἀποκρίνεσθαι ἢ ἁπλῶς ἢ διαιρούµενον. ἃ δὲ συνυπονοοῦντες 

τίθεµεν, οἷον ὅσα µὴ σαφῶς ἀλλὰ κολοβῶς ἐρωτᾶται, 
παρὰ τοῦτο συµβαίνει ὁ ἔλεγχος. οἷον “ἆρ' ὃ ἂν ᾖ Ἀθηναίων 
κτῆµά ἐστιν Ἀθηναίων;” “ναί.” “ὁµοίως δὲ καὶ ἐπὶ τῶν ἄλλων· 
ἀλλὰ µὴν ὁ ἄνθρωπός ἐστι τῶν ζῴων;” “ναί.” “κτῆµα ἄρα ὁ 
ἄνθρωπος τῶν ζῴων.” τὸν γὰρ ἄνθρωπον τῶν ζῴων λέγοµεν 
ὅτι ζῷόν ἐστι, καὶ Λύσανδρον τῶν Λακώνων ὅτι Λάκων.   
δῆλον οὖν ὡς ἐν οἷς ἀσαφὲς τὸ προτεινόµενον οὐ συγχωρη- 
τέον ἁπλῶς. 
 Ὅταν δὲ δυοῖν ὄντοιν θατέρου µὲν ὄντος ἐξ ἀνάγκης 
θάτερον εἶναι δοκῇ, θατέρου δὲ τοῦτο µὴ ἐξ ἀνάγκης, ἐρω- 
τώµενον πότερον, δεῖ τὸ ἔλαττον διδόναι (χαλεπώτερον γὰρ 
συλλογίσασθαι ἐκ πλειόνων)· ἐὰν δ' ἐπιχειρῇ ὅτι τῷ µὲν 
ἔστιν ἐναντίον τῷ δ' οὐκ ἔστιν, ἂν ὁ λόγος ἀληθὴς ᾖ, ἐναντίον 



<εἶναι> φάναι, ὄνοµα δὲ µὴ κεῖσθαι τοῦ ἑτέρου. 
 Ἐπεὶ δ' ἔνια µὲν ὧν λέγουσιν οἱ πολλοὶ τὸν µὴ συγ- 
χωροῦντα ψεύδεσθαι ἂν φαῖεν ἔνια δ' οὔ, οἷον ὅσα ἀµφι- 
δοξοῦσιν (πότερον γὰρ φθαρτὴ ἢ ἀθάνατος ἡ ψυχὴ τῶν ζῴων, 
οὐ διώρισται τοῖς πολλοῖς) - ἐν οἷς οὖν ἄδηλον ποτέρως εἴωθε 
λέγεσθαι τὸ προτεινόµενον, πότερον ὡς αἱ γνῶµαι (καλοῦσι 
γὰρ γνώµας καὶ τὰς ἀληθεῖς δόξας καὶ τὰς ὅλας ἀποφάν- 
σεις) ἢ ὡς “ἡ διάµετρος ἀσύµµετρός ἐστι”, οὗ τὸ ἀληθὲς ἀµφι- 

δοξεῖται, µάλιστα µεταφέρων ἄν τις λανθάνοι τὰ ὀνόµατα 
περὶ τούτων. διὰ µὲν γὰρ τὸ ἄδηλον εἶναι ποτέρως ἔχει τἀ- 
ληθές, οὐ δόξει σοφίζεσθαι, διὰ δὲ τὸ ἀµφιδοξεῖν οὐ δό- 
ξει ψεύδεσθαι· ἡ γὰρ µεταφορὰ ποιήσει τὸν λόγον ἀνεξ- 
έλεγκτον. 
 Ἔτι ὅσα ἄν τις προαισθάνηται τῶν ἐρωτηµάτων, προ- 
ενστατέον καὶ προαγορευτέον· οὕτω γὰρ ἂν µάλιστα τὸν πυν- 
θανόµενον κωλύσειεν. 
 Ἐπεὶ δ' ἐστὶν ἡ µὲν ὀρθὴ λύσις ἐµφάνισις ψευδοῦς 
συλλογισµοῦ, παρ' ὁποίαν ἐρώτησιν συµβαίνει τὸ ψεῦδος, 
ὁ δὲ ψευδὴς συλλογισµὸς λέγεται διχῶς (ἢ γὰρ εἰ συλ-   
λελόγισται ψεῦδος, ἢ εἰ µὴ ὢν συλλογισµὸς δοκεῖ εἶναι συλ- 
λογισµός), εἴη ἂν ἥ τε εἰρηµένη νῦν λύσις καὶ ἡ τοῦ φαινο- 
µένου συλλογισµοῦ παρ' ὅ τι φαίνεται τῶν ἐρωτηµάτων δι- 
όρθωσις, ὥστε συµβαίνει τῶν λόγων τοὺς µὲν συλλελογισµένους 
ἀνελόντα, τοὺς δὲ φαινοµένους διελόντα λύειν. πάλιν δ' ἐπεὶ 
τῶν συλλελογισµένων λόγων οἱ µὲν ἀληθὲς οἱ δὲ ψεῦδος 
ἔχουσι τὸ συµπέρασµα, τοὺς µὲν κατὰ τὸ συµπέρασµα 
ψευδεῖς διχῶς ἐνδέχεται λύειν· καὶ γὰρ τῷ ἀνελεῖν τι τῶν 
ἠρωτηµένων καὶ τῷ δεῖξαι τὸ συµπέρασµα ἔχον οὐχ οὕτως· 
τοὺς δὲ κατὰ τὰς προτάσεις τῷ ἀνελεῖν τι µόνον· τὸ γὰρ 

συµπέρασµα ἀληθές. ὥστε τοῖς βουλοµένοις λύειν λόγον 
πρῶτον µὲν σκεπτέον εἰ συλλελόγισται ἢ ἀσυλλόγιστος, εἶτα 
πότερον ἀληθὲς τὸ συµπέρασµα ἢ ψεῦδος, ὅπως ἢ διαιροῦν- 
τες ἢ ἀναιροῦντες λύωµεν, καὶ ἀναιροῦντες ἢ ὧδε ἢ ὧδε, καθ- 
άπερ ἐλέχθη πρότερον. διαφέρει δὲ πλεῖστον ἐρωτώµενόν 
τε καὶ µὴ λύειν λόγον· τὸ µὲν γὰρ προϊδεῖν χαλεπόν, τὸ 
δὲ κατὰ σχολὴν ἰδεῖν ῥᾷον. 
 Τῶν µὲν οὖν παρὰ τὴν ὁµωνυµίαν καὶ τὴν ἀµφι- 
βολίαν ἐλέγχων οἱ µὲν ἔχουσι τῶν ἐρωτηµάτων τι πλείω ση- 
µαῖνον, οἱ δὲ τὸ συµπέρασµα πολλαχῶς λεγόµενον· οἷον 
ἐν µὲν τῷ “σιγῶντα λέγειν” τὸ συµπέρασµα διττόν, ἐν δὲ 
τῷ “µὴ συνεπίστασθαι τὸν ἐπιστάµενον” ἓν τῶν ἐρωτηµάτων 
ἀµφίβολον. καὶ τὸ διττὸν ὁτὲ µὲν ἔστιν ὁτὲ δ' οὐκ ἔστιν, ἀλλὰ 
σηµαίνει τὸ διττὸν τὸ µὲν ὂν τὸ δ' οὐκ ὄν. 



 Ὅσοις µὲν οὖν ἐν τῷ τέλει τὸ πολλαχῶς, ἂν µὴ προς- 
λάβῃ τὴν ἀντίφασιν οὐ γίνεται ἔλεγχος, οἷον ἐν τῷ τὸν τυ-   
φλὸν ὁρᾶν· ἄνευ γὰρ ἀντιφάσεως οὐκ ἦν ἔλεγχος. ὅσοις δ' 
ἐν τοῖς ἐρωτήµασιν, οὐκ ἀνάγκη προαποφῆσαι τὸ διττόν· οὐ 
γὰρ πρὸς τοῦτο ἀλλὰ διὰ τοῦτο ὁ λόγος. ἐν ἀρχῇ µὲν οὖν 
πρὸς τὸ διπλοῦν καὶ ὄνοµα καὶ λόγον οὕτως ἀποκριτέον, ὅτι ἔστιν 
ὡς, ἔστι δ' ὡς οὔ, ὥσπερ τῷ “σιγῶντα λέγειν” ὅτι ἔστιν ὡς, 

ἔστι δ' ὡς οὔ, καὶ τὰ δέοντα πρακτέον ἔστιν ἅ, ἔστι δ' ἃ οὔ· 
τὰ γὰρ δέοντα λέγεται πολλαχῶς· ἐὰν δὲ λάθῃ, ἐπὶ τέ- 
λει προστιθέντα τῇ ἐρωτήσει διορθωτέον· “ἆρ' ἔστι σιγῶντα λέ- 
γειν;”, “οὔ, ἀλλὰ τόνδε σιγῶντα”. καὶ ἐν τοῖς ἔχουσι δὲ τὸ 
πλεοναχῶς ἐν ταῖς προτάσεσιν ὁµοίως· “οὐκ ἄρα συνεπίσταν- 
ται ὅ τι ἐπίστανται;”, “ναί, ἀλλ' οὐχ οἱ οὕτως ἐπιστάµενοι”. οὐ 
γὰρ ταὐτόν ἐστιν ὅτι οὐκ ἔστι συνεπίστασθαι καὶ ὅτι τοὺς ὡδὶ 
ἐπισταµένους οὐκ ἔστιν. ὅλως τε µαχετέον, ἂν καὶ ἁπλῶς 
συλλογίζηται, ὅτι οὐχ ὃ ἔφησεν ἀπέφησε πρᾶγµα ἀλλ' 
ὄνοµα, ὥστ' οὐκ ἔλεγχος. 
 Φανερὸν δὲ καὶ τοὺς παρὰ τὴν διαίρεσιν καὶ σύνθεσιν 
πῶς λυτέον· ἂν γὰρ διαιρούµενος καὶ συντιθέµενος ὁ λόγος 
ἕτερον σηµαίνῃ, συµπεραινοµένου τοὐναντίον λεκτέον. εἰσὶ δὲ 
πάντες οἱ τοιοῦτοι λόγοι παρὰ τὴν σύνθεσιν ἢ διαίρεσιν· “ἆρ' 
ᾧ εἶδες σὺ τοῦτον τυπτόµενον, τούτῳ ἐτύπτετο οὗτος; καὶ ᾧ 
ἐτύπτετο, τούτῳ σὺ εἶδες;”. ἔχει µὲν οὖν τι κἀκ τῶν ἀµφι- 
βόλων ἐρωτηµάτων, ἀλλ' ἔστι παρὰ σύνθεσιν. οὐ γάρ ἐστι 
διττὸν τὸ παρὰ τὴν διαίρεσιν· οὐ γὰρ ὁ αὐτὸς λόγος γίνεται, 
διαιρούµενος, εἴπερ µὴ <ὡς> καὶ τὸ “ὄρος”, [καὶ] “ὅρος” τῇ 
προσῳδίᾳ λεχθέν, σηµαίνει ἕτερον. ἀλλ' ἐν µὲν τοῖς γεγραµµένοις   
τὸ αὐτὸ <τὸ> ὄνοµα, ὅταν ἐκ τῶν αὐτῶν στοιχείων γεγραµµένον ᾖ 
 
Bekker page 177b, line 6 
 
καὶ ὡσαύτως (κἀκεῖ δ' ἤδη παράσηµα ποιοῦνται), τὰ δὲ φθεγ- 
γόµενα οὐ ταὐτά. ὥστ' οὐ διττὸν τὸ παρὰ διαίρεσιν. φανερὸν 
δὲ καὶ ὅτι οὐ πάντες οἱ ἔλεγχοι παρὰ τὸ διττόν, καθάπερ 
τινές φασιν. 
 ∆ιαιρετέον οὖν τῷ ἀποκρινοµένῳ· οὐ γὰρ ταὐτὸ <τὸ> ἰδεῖν 
“τοῖς ὀφθαλµοῖς τυπτόµενον” καὶ τὸ φάναι “ἰδεῖν τοῖς ὀφθαλ- 
µοῖς” τυπτόµενον. καὶ ὁ Εὐθυδήµου δὲ λόγος “ἆρ' οἶδας σὺ νῦν 
οὔσας ἐν Πειραιεῖ τριήρεις ἐν Σικελίᾳ ὤν;” καὶ πάλιν “ἆρ' 
ἔστιν ἀγαθὸν ὄντα σκυτέα µοχθηρὸν εἶναι; εἴη δ' ἄν τις ἀγαθὸς 
ὢν σκυτεὺς µοχθηρός· ὥστ' ἔσται ἀγαθὸς σκυτεὺς µοχθηρός”. 
“ἆρ' ὧν αἱ ἐπιστῆµαι σπουδαῖαι, σπουδαῖα τὰ µαθήµατα; τοῦ 
δὲ κακοῦ σπουδαία ἡ ἐπιστήµη· σπουδαῖον ἄρα µάθηµα τὸ 
κακόν. ἀλλὰ µὴν καὶ κακὸν καὶ µάθηµα τὸ κακόν, ὥστε 
κακὸν µάθηµα τὸ κακόν. ἀλλ' ἔστι κακῶν σπουδαία ἡ ἐπι- 
στήµη.” “ἆρ' ἀληθὲς εἰπεῖν νῦν ὅτι σὺ γέγονας; γέγονας ἄρα 



νῦν.” ἢ ἄλλο σηµαίνει διαιρεθέν; ἀληθὲς γὰρ εἰπεῖν νῦν ὅτι 
σὺ γέγονας, ἀλλ' οὐ “νῦν γέγονας”. “ἆρ' ὡς δύνασαι καὶ ἃ 
δύνασαι, οὕτως καὶ ταῦτα ποιήσαις ἄν; οὐ κιθαρίζων δ' 
ἔχεις δύναµιν τοῦ κιθαρίζειν· κιθαρίσαις ἂν ἄρα οὐ κιθαρί- 
ζων.” ἢ οὐ τούτου ἔχει τὴν δύναµιν, τοῦ οὐ κιθαρίζων κιθαρί- 
ζειν, ἀλλ', ὅτε οὐ ποιεῖ, τοῦ ποιεῖν. 

 Λύουσι δέ τινες τοῦτον καὶ ἄλλως. εἰ γὰρ ἔδωκεν ὡς   
δύναται ποιεῖν, οὔ φασι συµβαίνειν µὴ κιθαρίζοντα κιθα- 
ρίζειν· οὐ γὰρ πάντως ὡς δύναται ποιεῖν δεδόσθαι ποιή- 
σειν· οὐ ταὐτὸ δ' εἶναι ὡς δύναται καὶ πάντως ὡς δύνα- 
ται ποιεῖν. ἀλλὰ φανερὸν ὅτι οὐ καλῶς λύουσιν· τῶν γὰρ 
παρὰ ταὐτὸν λόγων ἡ αὐτὴ λύσις, αὕτη δ' οὐχ ἁρµόσει 
ἐπὶ πάντας οὐδὲ πάντως ἐρωτωµένοις, ἀλλ' ἔστι πρὸς τὸν 
ἐρωτῶντα, οὐ πρὸς τὸν λόγον. 
 
 Παρὰ δὲ τὴν προσῳδίαν λόγοι µὲν οὐκ εἰσίν, οὔτε τῶν 
γεγραµµένων οὔτε τῶν λεγοµένων, πλὴν εἴ τινες ὀλίγοι γέ- 
νοιντ' ἄν, οἷον οὗτος ὁ λόγος· “ἆρά γ' ἐστὶ τὸ οὗ καταλύεις 
οἰκία;” “ναί.” “οὐκοῦν τὸ ‘οὐ καταλύεις’ τοῦ ‘καταλύεις’ ἀπό- 
φασις;” “ναί.” “ἔφησας δ' εἶναι τὸ οὗ καταλύεις οἰκίαν· ἡ οἰκία 
ἄρα ἀπόφασις.” ὡς δὴ λυτέον, δῆλον· οὐ γὰρ τὸ αὐτὸ ση- 
µαίνει ὀξύτερον τὸ δὲ βαρύτερον ῥηθέν. 
 ∆ῆλον δὲ καὶ τοῖς παρὰ τὸ ὡσαύτως λέγεσθαι τὰ µὴ 
ταὐτὰ πῶς ἀπαντητέον, ἐπείπερ ἔχοµεν τὰ γένη τῶν κατ- 
ηγοριῶν. ὁ µὲν γὰρ ἔδωκεν ἐρωτηθεὶς µὴ ὑπάρχειν τι τού- 
των ὅσα τί ἐστι σηµαίνει· ὁ δ' ἔδειξεν ὑπάρχον τι τῶν πρός 
τι ἢ ποσῶν, δοκούντων δὲ τί ἐστι σηµαίνειν διὰ τὴν λέξιν· 
 
Bekker page 178a, line 9 
 
οἷον ἐν τῷδε τῷ λόγῳ· “ἆρ' ἐνδέχεται τὸ αὐτὸ ἅµα ποιεῖν 
τε καὶ πεποιηκέναι;” “οὔ.” “ἀλλὰ µὴν ὁρᾶν γέ τι ἅµα καὶ 
ἑωρακέναι τὸ αὐτὸ καὶ κατὰ ταὐτὸ ἐνδέχεται.” “ἆρ' ἔστι τι 
τῶν πάσχειν ποιεῖν τι;” “οὔ.” “οὐκοῦν τὸ τέµνεται καίεται αἰ- 
σθάνεται ὁµοίως λέγεται καὶ πάντα πάσχειν τι σηµαίνει;   
πάλιν δὲ τὸ λέγειν τρέχειν ὁρᾶν ὁµοίως ἀλλήλοις λέγεται· 
ἀλλὰ µὴν τό γ' ὁρᾶν αἰσθάνεσθαί τί ἐστιν, ὥστε καὶ πά- 
σχειν τι ἅµα καὶ ποιεῖν.” εἰ δή τις ἐκεῖ, δοὺς µὴ ἐνδέχεσθαι 
ἅµα ταὐτὸ ποιεῖν καὶ πεποιηκέναι, τὸ ὁρᾶν καὶ ἑωρακέναι 
φαίη ἐγχωρεῖν, οὔπω ἐλήλεγκται, εἰ µὴ λέγοι τὸ ὁρᾶν ποιεῖν 
τι ἀλλὰ πάσχειν· προσδεῖται γὰρ τούτου τοῦ ἐρωτήµατος. 
ἀλλ' ὑπὸ τοῦ ἀκούοντος ὑπολαµβάνεται δεδωκέναι, ὅτε τὸ 
τέµνειν ποιεῖν τι καὶ τὸ τετµηκέναι πεποιηκέναι ἔδωκε καὶ 
ὅσα ἄλλα ὁµοίως λέγεται· τὸ γὰρ λοιπὸν αὐτὸς προς- 
τίθησιν ὁ ἀκούων ὡς ὁµοίως λεγόµενον. τὸ δὲ λέγεται µὲν 
οὐχ ὁµοίως, φαίνεται δὲ διὰ τὴν λέξιν. τὸ αὐτὸ δὲ συµ- 



βαίνει ὅπερ ἐν ταῖς ὁµωνυµίαις· οἴεται γὰρ ἐν τοῖς ὁµωνύ- 
µοις ὁ ἀγνὼς τῶν λόγων ὃ ἔφησεν ἀποφῆσαι πρᾶγµα, οὐκ 
ὄνοµα. τῷ δὲ ἔτι προσδεῖ ἐρωτήµατος εἰ ἐφ' ἓν βλέπων λέ- 
γει τὸ ὁµώνυµον· οὕτως γὰρ δόντος ἔσται ἔλεγχος. 
 Ὅµοιοι δὲ καὶ οἵδε οἱ λόγοι τούτοις, “εἰ ὅ τις ἔχων 

ὕστερον µὴ ἔχει, ἀπέβαλεν· ὁ γὰρ ἕνα µόνον ἀποβαλὼν 
ἀστράγαλον οὐχ ἕξει δέκα ἀστραγάλους”. ἢ ὃ µὲν µὴ ἔχει 
πρότερον ἔχων, ἀποβέβληκεν, ὅσα δὲ µὴ ἔχει ᾗ ὅσα, οὐκ 
ἀνάγκη τοσαῦτα ἀποβαλεῖν; ἐρωτήσας οὖν ὃ ἔχει, συνάγει 
ἐπὶ τοῦ ὅσα· τὰ γὰρ δέκα ποσά. εἰ οὖν ἤρετο ἐξ ἀρχῆς, [εἰ] 
“ὅσα τις µὴ ἔχει πρότερον ἔχων, ἆρά γε ἀποβέβληκε το- 
σαῦτα;”, οὐδεὶς ἂν ἔδωκεν, ἀλλ' ἢ τοσαῦτα ἢ τούτων τι. καὶ 
ὅτι δοίη ἄν τις ὃ µὴ ἔχει· οὐ γὰρ ἔχει ἕνα µόνον ἀστράγα- 
λον. ἢ οὐ δέδωκεν ὃ οὐκ εἶχεν, ἀλλ' ὡς οὐκ εἶχε, τὸν ἕνα· 
τὸ γὰρ µόνον οὐ τόδε σηµαίνει οὐδὲ τοιόνδε οὐδὲ τοσόνδε, ἀλλ' 
ὡς ἔχει πρός τι, οἷον ὅτι οὐ µετ' ἄλλου, ὥσπερ ἂν εἰ ἤρετο   
“ἆρ' ὃ µή τις ἔχει δοίη ἄν;”, µὴ φάντος δὲ ἔροιτο εἰ δοίη ἄν 
τίς τι ταχέως µὴ ἔχων ταχέως, φήσαντος δὲ συλλογίζοιτο 
ὅτι δοίη ἄν τις ὃ µὴ ἔχει. καὶ φανερὸν ὅτι οὐ συλλελόγι- 
σται· τὸ γὰρ ταχέως οὐ τόδε διδόναι ἀλλ' ὧδε διδόναι ἐστίν· 
ὡς δὲ µὴ ἔχει τις, δοίη ἄν, οἷον ἡδέως ἔχων δοίη ἂν λυ- 
πηρῶς. 
 Ὅµοιοι δὲ καὶ οἱ τοιοίδε πάντες· “ἆρ' ᾗ µὴ ἔχει χειρὶ 
τύπτοι ἄν”, ἢ “ᾧ µὴ ἔχει ὀφθαλµῷ ἴδοι ἄν;” οὐ γὰρ ἔχει 
ἕνα µόνον. λύουσι µὲν οὖν τινες λέγοντες ὡς καὶ ἔχει ἕνα 
µόνον καὶ ὀφθαλµὸν καὶ ἄλλ' ὁτιοῦν ὁ πλείω ἔχων· οἱ δὲ 

ὡς καὶ ὃ ἔχει ἔλαβεν· ἐδίδου γὰρ µίαν µόνον οὗτος ψῆφον· 
“καὶ οὗτός γ' ἔχει”, φασί, “µίαν µόνον παρὰ τούτου ψῆφον”· 
οἱ δέ, εὐθὺς τὴν ἐρώτησιν ἀναιροῦντες, ὅτι ἐνδέχεται ὃ µὴ 
ἔλαβεν ἔχειν, οἷον οἶνον λαβόντα ἡδύν, διαφθαρέντος ἐν τῇ 
λήψει ἔχειν ὀξύν. ἀλλ' ὅπερ ἐλέχθη καὶ πρότερον, οὗτοι 
πάντες οὐ πρὸς τὸν λόγον ἀλλὰ πρὸς τὸν ἄνθρωπον λύουσιν. 
εἰ γὰρ ἦν αὕτη λύσις, δόντα τὸ ἀντικείµενον οὐχ οἷόν τε 
λύειν, καθάπερ ἐπὶ τῶν ἄλλων. οἷον εἰ “ἔστι µὲν ὅ, ἔστι δ' 
ὃ οὔ” ἡ λύσις, ἂν ἁπλῶς δῷ λέγεσθαι, συµπεραίνεται· 
ἐὰν δὲ µὴ συµπεραίνηται, οὐκ ἂν εἴη <ἡ> λύσις. ἐν δὲ τοῖς 
προειρηµένοις οὐδὲ πάντων διδοµένων φαµὲν γίνεσθαι συλ- 
λογισµόν. 
 Ἔτι δὲ καὶ οἵδ' εἰσὶ τούτων τῶν λόγων· “ἆρ' ὃ γέ-   
γραπται, γέγραφέ τις; γέγραπται δὲ νῦν ὅτι σὺ κάθησαι, 
ψευδὴς λόγος· ἦν δ' ἀληθής, ὅτ' ἐγράφετο· ἅµα ἄρα 
ἐγράφετο ψευδὴς καὶ ἀληθής.” τὸ γὰρ ψευδῆ ἢ ἀληθῆ λό- 
γον ἢ δόξαν εἶναι οὐ τόδε ἀλλὰ τοιόνδε σηµαίνει· ὁ γὰρ αὐ- 



τὸς λόγος καὶ ἐπὶ τῆς δόξης. καὶ “ἆρ' ὃ µανθάνει ὁ µανθά- 
νων, τοῦτ' ἔστιν ὃ µανθάνει; µανθάνει δέ τις τὸ βραδὺ ταχύ.” 
οὐ τοίνυν ὃ µανθάνει ἀλλ' ὡς µανθάνει εἴρηκεν. καὶ “ἆρ' ὃ βα- 
δίζει τις πατεῖ; βαδίζει δὲ τὴν ἡµέραν ὅλην.” ἢ οὐχ ὃ βαδί- 

ζει ἀλλ' ὅτε βαδίζει εἴρηκεν, οὐδὲ τὸ τὴν κύλικα πίνειν 
ὃ πίνει ἀλλ' ἐξ οὗ. καὶ “ἆρ' ὅ τις οἶδεν, ἢ µαθὼν ἢ εὑρὼν οἶ- 
δεν; ὧν δὲ τὸ µὲν εὗρε τὸ δ' ἔµαθε, τὰ ἄµφω οὐδέτερον.” 
ἢ ὃ µὲν ἅπαν, ἃ δ' οὐχ ἅπαντα; καὶ ὅτι ἔστι τις τρίτος ἄν- 
θρωπος παρ' αὐτὸν καὶ τοὺς καθ' ἕκαστον· τὸ γὰρ ἄνθρωπος 
καὶ ἅπαν τὸ κοινὸν οὐ τόδε τι ἀλλὰ τοιόνδε τι ἢ ποσὸν ἢ 
πρός τι ἢ τῶν τοιούτων τι σηµαίνει. ὁµοίως δὲ καὶ ἐπὶ τοῦ Κο- 
ρίσκος καὶ Κορίσκος µουσικός, πότερον ταὐτὸν ἢ ἕτερον; τὸ 
µὲν γὰρ τόδε τι, τὸ δὲ τοιόνδε σηµαίνει, ὥστ' οὐκ ἔστιν αὐτὸ 
ἐκθέσθαι. οὐ τὸ ἐκτίθεσθαι δὲ ποιεῖ τὸν τρίτον ἄνθρωπον, ἀλλὰ 
τὸ ὅπερ τόδε τι εἶναι συγχωρεῖν· οὐ γὰρ ἔστι τόδε τι εἶναι, 
ὥσπερ Καλλίας, καὶ ὅπερ ἄνθρωπός ἐστιν. οὐδ' εἴ τις τὸ ἐκτιθέ- 
µενον µὴ ὅπερ τόδε τι εἶναι λέγοι ἀλλ' ὅπερ ποιόν, οὐδὲν δι- 
οίσει· ἔσται γὰρ τὸ παρὰ τοὺς πολλοὺς ἕν τι, οἷον τὸ ἄνθρω- 
πος. φανερὸν οὖν ὅτι οὐ δοτέον τόδε τι εἶναι τὸ κοινῇ κατ-   
ηγορούµενον ἐπὶ πᾶσιν, ἀλλ' ἤτοι ποιὸν ἢ πρός τι ἢ ποσὸν ἢ 
τῶν τοιούτων τι σηµαίνειν. 
 Ὅλως δ' ἐν τοῖς παρὰ τὴν λέξιν λόγοις ἀεὶ κατὰ τὸ 
ἀντικείµενον ἔσται ἡ λύσις ἢ παρ' ὅ ἐστιν ὁ λόγος. οἷον εἰ 
παρὰ σύνθεσιν ὁ λόγος, ἡ λύσις διελόντι, εἰ δὲ παρὰ δι- 
αίρεσιν, συνθέντι. πάλιν εἰ παρὰ προσῳδίαν ὀξεῖαν, ἡ βα- 

ρεῖα προσῳδία λύσις, εἰ δὲ παρὰ βαρεῖαν, ἡ ὀξεῖα. εἰ δὲ 
παρ' ὁµωνυµίαν, ἔστι τὸ ἀντικείµενον ὄνοµα εἰπόντα λύειν· 
οἷον, εἰ ἄψυχον συµβαίνει λέγειν, ἀποφήσαντα µὴ εἶναι 
δηλοῦν ὡς ἔστιν ἔµψυχον· εἰ δ' ἄψυχον ἔφησεν, ὁ δ' ἔµ- 
ψυχον συνελογίσατο, [λέγειν] ὡς ἔστιν ἄψυχον. ὁµοίως δὲ 
καὶ ἐπὶ τῆς ἀµφιβολίας. εἰ δὲ παρ' ὁµοιότητα λέξεως, τὸ 
ἀντικείµενον ἔσται λύσις. “ἆρ' ὃ µὴ ἔχει, δοίη ἄν τις;” ἢ οὐχ 
ὃ µὴ ἔχει, ἀλλ' ὡς οὐκ ἔχει, οἷον ἕνα µόνον ἀστράγαλον. 
“ἆρ' ὃ ἐπίσταται, µαθὼν ἢ εὑρὼν ἐπίσταται;” ἀλλ' οὐχ ἃ ἐπ- 
ίσταται. καὶ εἰ ὃ βαδίζει πατεῖ, ἀλλ' οὐχ ὅτε. ὁµοίως δὲ 
καὶ ἐπὶ τῶν ἄλλων. 
 Πρὸς δὲ τοὺς παρὰ τὸ συµβεβηκὸς µία µὲν ἡ αὐτὴ 
λύσις πρὸς ἅπαντας. ἐπεὶ γὰρ ἀδιόριστόν ἐστι τὸ πότε λε- 
κτέον ἐπὶ τοῦ πράγµατος ὅταν ἐπὶ τοῦ συµβεβηκότος ὑπάρ- 
χῃ, καὶ ἐπ' ἐνίων µὲν δοκεῖ καὶ φασίν, ἐπ' ἐνίων δ' οὔ φα- 
σιν ἀναγκαῖον εἶναι, ῥητέον οὖν συµβιβασθέντος ὁµοίως πρὸς 
ἅπαντας ὅτι οὐκ ἀναγκαῖον, ἔχειν δὲ δεῖ προφέρειν τὸ “οἷον”. 
εἰσὶ δὲ πάντες οἱ τοιοίδε τῶν λόγων παρὰ τὸ συµβεβηκός· 



“ἆρ' οἶδας ὃ µέλλω σε ἐρωτᾶν;” “ἆρ' οἶδας τὸν προσιόντα, ἢ 
τὸν ἐγκεκαλυµµένον;” “ἆρ' ὁ ἀνδριὰς σόν ἐστιν ἔργον, ἢ σὸς   

ὁ κύων πατήρ;” “ἆρα τὰ ὀλιγάκις ὀλίγα ὀλίγα;” φανερὸν 
γὰρ ἐν ἅπασι τούτοις ὅτι οὐκ ἀνάγκη τὸ κατὰ τοῦ συµ- 
βεβηκότος καὶ κατὰ τοῦ πράγµατος ἀληθεύεσθαι· µόνοις γὰρ 
τοῖς κατὰ τὴν οὐσίαν ἀδιαφόροις καὶ ἓν οὖσιν ἅπαντα δο- 
κεῖ ταὐτὰ ὑπάρχειν. τῷ δ' ἀγαθῷ οὐ ταὐτόν ἐστιν ἀγαθῷ 
τ' εἶναι καὶ µέλλοντι ἐρωτᾶσθαι, οὐδὲ τῷ προσιόντι ἢ ἐγ- 
κεκαλυµµένῳ προσιόντι τε εἶναι καὶ Κορίσκῳ· ὥστ' οὐκ εἰ 
οἶδα τὸν Κορίσκον, ἀγνοῶ δὲ τὸν προσιόντα, τὸν αὐτὸν οἶδα 
καὶ ἀγνοῶ· οὐδ' εἰ τοῦτ' ἔστιν ἐµόν, ἔστι δ' ἔργον, ἐµόν ἐστιν 
ἔργον, ἀλλ' ἢ κτῆµα ἢ πρᾶγµα ἢ ἄλλο τι. τὸν αὐτὸν 
δὲ τρόπον καὶ ἐπὶ τῶν ἄλλων. 
 Λύουσι δέ τινες διαιροῦντες τὴν ἐρώτησιν. φασὶ γὰρ 
ἐνδέχεσθαι ταὐτὸ πρᾶγµα εἰδέναι καὶ ἀγνοεῖν, ἀλλὰ µὴ 
κατὰ ταὐτό· τὸν οὖν προσιόντα οὐκ εἰδότες, τὸν δὲ Κορίσκον 
εἰδότες, ταὐτὸ µὲν εἰδέναι καὶ ἀγνοεῖν φασιν, ἀλλ' οὐ κατὰ 
ταὐτό. καίτοι πρῶτον µέν, καθάπερ ἤδη εἴποµεν, δεῖ τῶν 
παρὰ ταὐτὸ λόγων τὴν αὐτὴν εἶναι διόρθωσιν. αὕτη δ' οὐκ 
ἔσται, ἄν τις µὴ ἐπὶ τοῦ εἰδέναι ἀλλ' ἐπὶ τοῦ εἶναι ἤ πως ἔχειν 
τὸ αὐτὸ ἀξίωµα λαµβάνῃ, οἷον “εἰ ὅδε ἐστὶ πατήρ, ἔστι δὲ 
σός”· εἰ γὰρ ἐπ' ἐνίων τοῦτ' ἔστιν ἀληθὲς καὶ ἐνδέχεται τὸ αὐτὸ 
εἰδέναι καὶ ἀγνοεῖν, ἀλλ' ἐνταῦθα οὐδὲν κοινωνεῖ τὸ λεχθέν. 

οὐδὲν δὲ κωλύει τὸν αὐτὸν λόγον πλείους µοχθηρίας ἔχειν, 
ἀλλ' οὐχ ἡ πάσης µοχθηρίας ἐµφάνισις λύσις ἐστίν· ἐγ- 
χωρεῖ γὰρ ὅτι µὲν ψεῦδος συλλελόγισται δεῖξαί τινα, παρ' 
ὃ δὲ µὴ δεῖξαι, οἷον τὸν Ζήνωνος λόγον, ὅτι οὐκ ἔστι κινη- 
θῆναι. ὥστε καὶ εἴ τις ἐπιχειρεῖ συνάγειν ὡς δυνατόν,   
ἁµαρτάνει, κἂν [εἰ] µυριάκις ᾖ συλλελογισµένος· οὐ γάρ ἐστιν 
αὕτη λύσις· ἦν γὰρ ἡ λύσις ἐµφάνισις ψευδοῦς συλλογι- 
σµοῦ παρ' ὃ ψευδής. εἰ οὖν µὴ συλλελόγισται, †εἰ καὶ ἀλη- 
θὲς ἢ ψεῦδος† ἐπιχειρεῖ συνάγειν, ἡ ἐκείνου δήλωσις λύσις 
ἐστίν. ἴσως δὲ καὶ τοῦτ' ἐπ' ἐνίων οὐδὲν κωλύει συµβαίνειν· 
πλὴν ἐπί γε τούτων οὐδὲ τοῦτο δόξειεν ἄν· καὶ γὰρ τὸν 
Κορίσκον ὅτι Κορίσκος οἶδε καὶ τὸ προσιὸν ὅτι προσιόν. 
ἐνδέχεσθαι δὲ δοκεῖ τὸ αὐτὸ εἰδέναι καὶ µή, οἷον ὅτι µὲν 
λευκὸν εἰδέναι, ὅτι δὲ µουσικὸν µὴ γνωρίζειν· οὕτω γὰρ 
τὸ αὐτὸ οἶδε καὶ οὐκ οἶδεν, ἀλλ' οὐ κατὰ ταὐτόν. τὸ δὲ 
προσιὸν καὶ Κορίσκον <ὄν>, καὶ ὅτι προσιὸν καὶ ὅτι Κορίσκος, 
οἶδεν. 
 Ὁµοίως δ' ἁµαρτάνουσι καὶ οἱ λύοντες ὅτι ἅπας 
ἀριθµὸς ὀλίγος, ὥσπερ οὓς εἴποµεν· εἰ γάρ, µὴ συµπεραι- 



νοµένου, τοῦτο παραλιπόντες ἀληθὲς συµπεπεράνθαι φασί 
(πάντα γὰρ εἶναι καὶ πολὺν καὶ ὀλίγον), ἁµαρτάνουσιν. 

 Ἔνιοι δὲ καὶ τῷ διττῷ λύουσι τοὺς συλλογισµούς, οἷον 
ὅτι σός ἐστι πατὴρ ἢ υἱὸς ἢ δοῦλος. καίτοι φανερὸν ὡς εἰ 
παρὰ τὸ πολλαχῶς λέγεσθαι φαίνεται ὁ ἔλεγχος, δεῖ 
τοὔνοµα ἢ τὸν λόγον κυρίως εἶναι πλειόνων. τὸ δὲ τόνδ' 
εἶναι τοῦδε τέκνον οὐδεὶς λέγει κυρίως, εἰ δεσπότης ἐστὶ τέ- 
κνου, ἀλλὰ παρὰ τὸ συµβεβηκὸς ἡ σύνθεσίς ἐστιν· “ἆρ' ἐστὶ 
τοῦτο σόν;” “ναί.” “ἔστι δὲ τοῦτο τέκνον· σὸν ἄρα τοῦτο τέ- 
κνον.” ἀλλ' οὐ σὸν τέκνον ὅτι συµβέβηκεν εἶναι καὶ σὸν καὶ 
τέκνον.   
 Καὶ τὸ εἶναι τῶν κακῶν τι ἀγαθόν· “ἡ γὰρ φρόνησίς 
ἐστιν ἐπιστήµη τῶν κακῶν”. τὸ δὲ τοῦτο τούτων εἶναι οὐ λέ- 
γεται πολλαχῶς, ἀλλὰ κτῆµα. εἰ δ' ἄρα πολλαχῶς 
(καὶ γὰρ τὸν ἄνθρωπον τῶν ζῴων φαµὲν εἶναι, ἀλλ' οὔ τι 
κτῆµα· καὶ ἐάν τι πρὸς τὰ κακὰ λέγηται ὡς τινός, διὰ 
τοῦτο τῶν κακῶν ἐστιν, ἀλλ' οὐ τοῦτο τῶν κακῶν), παρὰ τὸ 
πῂ οὖν καὶ ἁπλῶς φαίνεται. καίτοι ἐνδέχεται ἴσως ἀγαθὸν 
εἶναί τι τῶν κακῶν διττῶς, ἀλλ' οὐκ ἐπὶ τοῦ λόγου τούτου, 
ἀλλ' εἴ τι δοῦλον εἴη ἀγαθὸν µοχθηροῦ, µᾶλλον. ἴσως δ' 
οὐδ' οὕτως· οὐ γὰρ εἰ ἀγαθὸν καὶ τούτου, ἀγαθὸν τούτου 
ἅµα. οὐδὲ τὸ τὸν ἄνθρωπον φάναι τῶν ζῴων εἶναι [οὐ] λέ- 
γεται πολλαχῶς· οὐ γὰρ εἴ ποτέ τι σηµαίνοµεν ἀφελόν- 

τες, τοῦτο λέγεται πολλαχῶς· καὶ γὰρ τὸ ἥµισυ εἰπόντες 
τοῦ ἔπους “δός µοι Ἰλιάδα” σηµαίνοµεν, οἷον τὸ “µῆνιν ἄει- 
δε, θεά”. 
 Τοὺς δὲ παρὰ τὸ κυρίως τόδε ἢ πῂ ἢ ποὺ ἢ πὼς ἢ 
πρός τι λέγεσθαι, καὶ µὴ ἁπλῶς, λυτέον σκοποῦντι τὸ συµ- 
πέρασµα πρὸς τὴν ἀντίφασιν, εἰ ἐνδέχεται τούτων τι πε- 
πονθέναι. τὰ γὰρ ἐναντία καὶ τὰ ἀντικείµενα καὶ φάσιν 
καὶ ἀπόφασιν ἁπλῶς µὲν ἀδύνατον ὑπάρχειν τῷ αὐτῷ, 
πῂ µέντοι ἑκάτερον ἢ πρός τι ἢ πώς, ἢ τὸ µὲν πῂ τὸ δ' 
ἁπλῶς, οὐδὲν κωλύει. ὥστ' εἰ τόδε µὲν ἁπλῶς τόδε δὲ πῄ, 
οὔπω ἔλεγχος, τοῦτο δ' ἐν τῷ συµπεράσµατι θεωρητέον πρὸς 
τὴν ἀντίφασιν. 
 Εἰσὶ δὲ πάντες οἱ τοιοῦτοι λόγοι τοῦτ' ἔχοντες· “ἆρ' 
ἐνδέχεται τὸ µὴ ὂν εἶναι; ἀλλὰ µὴν ἔστι γέ τι µὴ ὄν.” ὁµοίως 
δὲ καὶ τὸ ὂν οὐκ ἔσται· οὐ γὰρ ἔσται τι τῶν ὄντων. “ἆρ' ἐν-   
δέχεται τὸν αὐτὸν ἅµα εὐορκεῖν καὶ ἐπιορκεῖν;” “ἆρ' ἐγχω- 
ρεῖ τὸν αὐτὸν ἅµα τῷ αὐτῷ πείθεσθαι καὶ ἀπειθεῖν;” ἢ οὔτε 
τὸ εἶναί τι καὶ εἶναι ταὐτόν (τὸ γὰρ µὴ ὂν οὐκ εἰ ἔστι τι, 
καὶ ἔστιν ἁπλῶς), οὔτ' εἰ εὐορκεῖ τόδε ἢ τῇδε, ἀνάγκη καὶ 
εὐορκεῖν (ὁ γὰρ ὀµόσας ἐπιορκήσειν εὐορκεῖ ἐπιορκῶν τοῦτο 



µόνον, εὐορκεῖ δὲ οὔ)· οὐδ' ὁ ἀπειθῶν πείθεται, ἀλλὰ τὶ 

πείθεται. ὅµοιος δ' ὁ λόγος καὶ περὶ τοῦ ψεύδεσθαι τὸν 
αὐτὸν ἅµα καὶ ἀληθεύειν, ἀλλὰ διὰ τὸ µὴ εἶναι εὐθεώρη- 
τον πότερον ἄν τις ἀποδοίη, τὸ ἁπλῶς ἀληθεύειν ἢ ψεύδε- 
σθαι, δύσκολον φαίνεται. κωλύει δ' αὐτὸν οὐδὲν ἁπλῶς µὲν 
εἶναι ψευδῆ πῂ δ' ἀληθῆ ἤ τινος, καὶ εἶναι ἀληθῆ τινά, 
ἀληθῆ δὲ αὐτὸν µή. ὁµοίως δὲ καὶ ἐπὶ τῶν πρός τι καὶ ποὺ καὶ 
ποτέ· πάντες γὰρ οἱ τοιοῦτοι λόγοι παρὰ τοῦτο συµβαίνουσιν. 
“ἆρ' ἡ ὑγίεια ἢ ὁ πλοῦτος ἀγαθόν; ἀλλὰ τῷ ἄφρονι καὶ µὴ 
ὀρθῶς χρωµένῳ οὐκ ἀγαθόν· ἀγαθὸν ἄρα καὶ οὐκ ἀγαθόν.” 
“ἆρα τὸ ὑγιαίνειν ἢ δύνασθαι ἐν πόλει βέλτιον; ἀλλ' ἔστιν ὅτε 
οὐ βέλτιον· ταὐτὸν ἄρα τῷ αὐτῷ ἀγαθὸν καὶ οὐκ ἀγαθόν.” 
ἢ οὐδὲν κωλύει ἁπλῶς ὂν ἀγαθὸν τῷδε µὴ εἶναι ἀγαθόν, 
ἢ τῷδε µὲν ἀγαθόν, ἀλλ' οὐ νῦν ἢ οὐκ ἐνταῦθ' ἀγαθόν; “ἆρ' 
ὃ µὴ βούλοιτ' ἂν ὁ φρόνιµος, κακόν; ἀποβαλεῖν δ' οὐ βού- 
λεται τἀγαθόν· κακὸν ἄρα τἀγαθόν.” οὐ γὰρ ταὐτὸν εἰπεῖν 
τἀγαθὸν εἶναι κακὸν καὶ τὸ ἀποβαλεῖν τἀγαθόν. ὁµοίως 
δὲ καὶ ὁ τοῦ κλέπτου λόγος· οὐ γάρ, εἰ κακόν ἐστιν ὁ κλέ- 
πτης, καὶ τὸ λαβεῖν ἐστι κακόν. οὔκουν τὸ κακὸν βούλεται,   
ἀλλὰ τἀγαθόν· τὸ γὰρ λαβεῖν ἀγαθόν. καὶ ἡ νό- 
σος κακόν ἐστιν, ἀλλ' οὐ τὸ ἀποβαλεῖν νόσον. “ἆρα τὸ δί- 
καιον τοῦ ἀδίκου καὶ τὸ δικαίως τοῦ ἀδίκως αἱρετώτερον; ἀλλ' 

ἀποθανεῖν ἀδίκως αἱρετώτερον.” “ἆρα δίκαιόν ἐστι τὰ αὑτοῦ 
ἔχειν ἕκαστον; ἃ δ' ἄν τις κρίνῃ κατὰ δόξαν τὴν αὑτοῦ, κἂν 
ᾖ ψευδής, κύριά ἐστιν ἐκ τοῦ νόµου· τὸ αὐτὸ ἄρα δίκαιον καὶ 
οὐ δίκαιον”· καὶ “πότερον δεῖ κρίνειν, τὸν τὰ δίκαια λέγοντα ἢ 
τὸν τὰ ἄδικα; ἀλλὰ µὴν καὶ τὸν ἀδικούµενον δίκαιόν ἐστιν 
ἱκανῶς λέγειν ἃ ἔπαθεν· ταῦτα δ' ἦν ἄδικα.” οὐ γάρ, εἰ πα- 
θεῖν τι ἀδίκως αἱρετόν, τὸ ἀδίκως αἱρετώτερον τοῦ δικαίως, 
ἀλλ' ἁπλῶς µὲν τὸ δικαίως, τοδὶ µέντοι οὐδὲν κωλύει ἀδί- 
κως ἢ δικαίως. καὶ τὸ ἔχειν τὰ αὐτοῦ δίκαιον, τὸ δὲ τἀλ- 
λότρια οὐ δίκαιον· κρίσιν µέντοι ταύτην δικαίαν εἶναι οὐδὲν 
κωλύει, οἷον ἂν ᾖ κατὰ δόξαν τοῦ κρίναντος· οὐ γάρ, εἰ δί- 
καιον τῳδὶ ἢ ὡδί, καὶ ἁπλῶς δίκαιον. ὁµοίως δὲ καὶ ἄδικα 
ὄντα οὐδὲν κωλύει λέγειν γε αὐτὰ δίκαιον εἶναι· οὐ γάρ, εἰ 
 
λέγειν δίκαιον, ἀνάγκη δίκαια εἶναι, ὥσπερ οὐδ' εἰ ὠφέλι- 
µον λέγειν, ὠφέλιµα. ὁµοίως δὲ καὶ ἐπὶ τῶν δικαίων. ὥστ' 
οὐκ εἰ τὰ λεγόµενα ἄδικα, ὁ λέγων ἄδικα νικᾶται· λέγει γὰρ 
ἃ λέγειν ἐστὶ δίκαια, ἁπλῶς δὲ καὶ παθεῖν ἄδικα. 
 Τοῖς δὲ παρὰ τὸν ὁρισµὸν γινοµένοις τοῦ ἐλέγχου, καθ- 
άπερ ὑπεγράφη πρότερον, ἀπαντητέον σκοποῦσι τὸ συµ- 
πέρασµα πρὸς τὴν ἀντίφασιν, ὅπως ἔσται τὸ αὐτὸ καὶ κατὰ   

τὸ αὐτὸ καὶ πρὸς τὸ αὐτὸ καὶ ὡσαύτως καὶ ἐν τῷ αὐτῷ 
χρόνῳ. ἐὰν δ' ἐν ἀρχῇ προσέρηται, οὐχ ὁµολογητέον ὡς 
ἀδύνατον τὸ αὐτὸ εἶναι διπλάσιον καὶ µὴ διπλάσιον, ἀλλὰ 
φατέον, µὴ µέντοι ὡδὶ ὥς ποτ' ἦν τὸ ἐλέγχεσθαι διωµο- 
λογηµένον. εἰσὶ δὲ πάντες οἵδ' οἱ λόγοι παρὰ τὸ τοιοῦτο. “ἆρ' 
ὁ εἰδὼς ἕκαστον ὅτι ἕκαστον οἶδε τὸ πρᾶγµα; καὶ ὁ ἀγνοῶν 
ὡσαύτως; εἰδὼς δέ τις τὸν Κορίσκον ὅτι Κορίσκος ἀγνοοίη 
ἂν ὅτι µουσικός, ὥστε ταὐτὸ ἐπίσταται καὶ ἀγνοεῖ.” “ἆρα τὸ 
τετράπηχυ τοῦ τριπήχεος µεῖζον; γένοιτο δ' ἂν ἐκ τριπήχεος 
τετράπηχυ κατὰ τὸ µῆκος· τὸ δὲ µεῖζον ἐλάττονος µεῖζον· 
αὐτὸ ἄρα αὑτοῦ κατὰ ταὐτὸ µεῖζον καὶ ἔλαττον.” 
 Τοὺς δὲ παρὰ τὸ αἰτεῖσθαι καὶ λαµβάνειν τὸ ἐν ἀρχῇ 
πυνθανοµένῳ, ἂν ᾖ δῆλον, οὐ δοτέον, οὐδ' ἂν ἔνδοξον ᾖ 
λέγοντι τἀληθές. ἂν δὲ λάθῃ, τὴν ἄγνοιαν διὰ τὴν µοχθη- 
ρίαν τῶν τοιούτων λόγων εἰς τὸν ἐρωτῶντα µεταστρεπτέον ὡς οὐ 
διειλεγµένον· ὁ γὰρ ἔλεγχος ἄνευ τοῦ ἐξ ἀρχῆς. εἶθ' ὅτι ἐδόθη 
οὐχ ὡς τούτῳ χρησοµένου, ἀλλ' ὡς πρὸς τοῦτο συλλογιου- 
µένου, τοὐναντίον ἢ ἐπὶ τῶν παρεξελέγχων. 
 Καὶ τοὺς διὰ τοῦ παρεποµένου συµβιβάζοντας ἐπ' αὐτοῦ 
τοῦ λόγου δεικτέον. ἔστι δὲ διττὴ ἡ τῶν ἑποµένων ἀκολούθη- 
σις· ἢ γὰρ ὡς τῷ ἐν µέρει τὸ καθόλου, οἷον ἀνθρώπῳ ζῷον 

(ἀξιοῦται γάρ, εἰ τόδε µετὰ τοῦδε, καὶ τόδ' εἶναι µετὰ τοῦδε), 
ἢ κατὰ τὰς ἀντιθέσεις (εἰ γὰρ τόδε τῷδε ἀκολουθεῖ, τῷ ἀν- 
τικειµένῳ τὸ ἀντικείµενον)· παρ' ὃ καὶ ὁ τοῦ Μελίσσου λό-   
γος· εἰ γὰρ τὸ γεγονὸς ἔχει ἀρχήν, τὸ ἀγένητον ἀξιοῖ µὴ 
ἔχειν, ὥστ' εἰ ἀγένητος ὁ οὐρανός, καὶ ἄπειρος. τὸ δ' οὐκ ἔστιν· 
ἀνάπαλιν γὰρ ἡ ἀκολούθησις. 
 Ὅσοι τε παρὰ τὸ προστιθέναι τι συλλογίζονται, σκο- 
πεῖν εἰ ἀφαιρουµένου συµβαίνει µηδὲν ἧττον τὸ ἀδύνατον. 
κἄπειτα τοῦτο ἐµφανιστέον, καὶ λεκτέον ὡς ἔδωκεν οὐχ ὡς 
δοκοῦν ἀλλ' ὡς πρὸς τὸν λόγον, ὁ δὲ κέχρηται οὐδὲν πρὸς 
τὸν λόγον. 
 Πρὸς δὲ τοὺς τὰ πλείω ἐρωτήµατα ἓν ποιοῦντας εὐθὺς 
ἐν ἀρχῇ διοριστέον· ἐρώτησις γὰρ µία πρὸς ἣν µία ἀπόκρι- 
σις ἔστιν, ὥστ' οὔτε πλείω καθ' ἑνὸς οὔτε ἓν κατὰ πολλῶν, 
ἀλλ' ἓν καθ' ἑνὸς φατέον ἢ ἀποφατέον. ὥσπερ δὲ ἐπὶ τῶν 
ὁµωνύµων ὁτὲ µὲν ἀµφοῖν ὁτὲ δ' οὐδετέρῳ ὑπάρχει, ὥστε 
µὴ ἁπλοῦ ὄντος τοῦ ἐρωτήµατος ἁπλῶς ἀποκρινοµένοις 
οὐδὲν συµβαίνει πάσχειν, ὁµοίως καὶ ἐπὶ τούτων. ὅταν 
µὲν οὖν τὰ πλείω τῷ ἑνὶ ἢ τὸ ἓν τοῖς πολλοῖς ὑπάρχῃ, τῷ 
ἁπλῶς δόντι καὶ ἁµαρτόντι ταύτην τὴν ἁµαρτίαν οὐδὲν ὑπ- 
εναντίωµα συµβαίνει, ὅταν δὲ τῷ µὲν τῷ δὲ µή, ἢ πλείω 

κατὰ πλειόνων. καὶ ἔστιν ὡς ὑπάρχει ἀµφότερα ἀµφοτέ- 
ροις, ἔστι δ' ὡς οὐχ ὑπάρχει πάλιν, ὥστε τοῦτ' εὐλαβητέον· 
οἷον ἐν τοῖσδε τοῖς λόγοις· “εἰ τὸ µέν ἐστιν ἀγαθὸν τὸ δὲ κα- 
κόν, ὅτι ταῦτα ἀληθὲς εἰπεῖν ἀγαθὸν καὶ κακόν, καὶ πά- 
λιν µήτ' ἀγαθὸν µήτε κακόν (οὐκ ἔστι γὰρ ἑκάτερον ἑκά- 
τερον), ὥστε ταὐτὸ ἀγαθὸν καὶ κακὸν καὶ οὔτ' ἀγαθὸν οὔτε 
κακόν”, καὶ “εἰ ἕκαστον αὐτὸ αὑτῷ ταὐτὸ καὶ ἄλλου ἕτερον,   
ἐπειδὴ οὐκ ἄλλοις ταὐτὰ ἀλλ' αὑτοῖς καὶ ἕτερα αὑτῶν, 
τὰ αὐτὰ ἑαυτοῖς ἕτερα καὶ τὰ αὐτά”. ἔτι “εἰ τὸ µὲν ἀγαθὸν κα- 
κὸν γίνεται, τὸ δὲ κακὸν ἀγαθόν, δύο γένοιντ' ἄν· δυοῖν 
δὲ καὶ ἀνίσων ἑκάτερον αὐτὸ αὑτῷ ἴσον· ὥστε ἴσα καὶ ἄνισα 
αὐτὰ αὑτοῖς”. 
 Ἐµπίπτουσι µὲν οὖν οὗτοι καὶ εἰς ἄλλας λύσεις· καὶ 
γὰρ τὸ ἄµφω καὶ τὸ ἅπαντα πλείω σηµαίνει· οὔκουν ταὐ- 
τόν, πλὴν ὄνοµα, συµβαίνει φῆσαι καὶ ἀποφῆσαι. τοῦτο 
δ' οὐκ ἦν ἔλεγχος, ἀλλὰ φανερὸν ὅτι µὴ µιᾶς ἐρωτήσεως 
τῶν πλειόνων γινοµένης, ἀλλ' ἓν καθ' ἑνὸς φάντος ἢ ἀπο- 
φάντος, οὐκ ἔσται τὸ ἀδύνατον. 
 Περὶ δὲ τῶν ἀπαγόντων εἰς <τὸ> τὸ αὐτὸ πολλάκις εἰπεῖν 
φανερὸν ὡς οὐ δοτέον τῶν πρός τι λεγοµένων σηµαίνειν τι 
χωριζοµένας καθ' αὑτὰς τὰς κατηγορίας, οἷον “διπλάσιον” 

ἀντὶ τοῦ “διπλάσιον ἡµίσεος”, ὅτι ἐµφαίνεται. καὶ γὰρ τὸ 
δέκα ἐν τοῖς ἑνὸς δέουσι δέκα καὶ τὸ ποιῆσαι ἐν τῷ µὴ ποι- 
ῆσαι καὶ ὅλως ἐν τῇ ἀποφάσει ἡ φάσις· ἀλλ' ὅµως οὐκ 
εἴ τις λέγει τοδὶ µὴ εἶναι λευκόν, λέγει αὐτὸ λευκὸν εἶναι. 
τὸ δὲ “διπλάσιον” οὐδὲ σηµαίνει οὐδὲν ἴσως, ὥσπερ οὐδὲ τὸ 
“ἥµισυ”· εἰ δ' ἄρα καὶ σηµαίνει, ἀλλ' οὐ ταὐτὸ καὶ συν- 
ῃρηµένον. οὐδ' ἡ ἐπιστήµη ἐν τῷ εἴδει (οἷον εἰ ἔστιν ἡ ἰατρικὴ 
ἐπιστήµη), ὅπερ τὸ κοινόν· ἐκεῖνο δ' ἦν ἐπιστήµη ἐπιστητοῦ. ἐν 
δὲ τοῖς <τούτων> δι' ὧν δηλοῦται κατηγορουµένοις τοῦτο λεκτέον,   
ὡς οὐ τὸ αὐτὸ χωρὶς καὶ ἐν τῷ λόγῳ τὸ δηλούµενον. τὸ γὰρ 
κοῖλον κοινῇ µὲν τὸ αὐτὸ δηλοῖ ἐπὶ τοῦ σιµοῦ καὶ τοῦ ῥοι- 
κοῦ, προστιθέµενον δὲ οὐδὲν κωλύει ἄλλα, τὸ µὲν τῇ ῥινὶ τὸ 
δὲ τῷ σκέλει, σηµαίνειν· ἔνθα µὲν γὰρ τὸ σιµόν, ἔνθα 
δὲ τὸ ῥοικὸν σηµαίνει, καὶ οὐδὲν διαφέρει εἰπεῖν ῥὶς σιµὴ ἢ ῥὶς 
κοίλη. ἔτι οὐ δοτέον τὴν λέξιν κατ' εὐθύ· ψεῦδος γάρ ἐστιν. 
οὐ γάρ ἐστι τὸ σιµὸν ῥὶς κοίλη ἀλλὰ ῥινὸς τοδί, οἷον πάθος, 
ὥστ' οὐδὲν ἄτοπον εἰ ἡ ῥὶς ἡ σιµὴ ῥίς ἐστιν ἔχουσα κοιλό- 
τητα ῥινός. 
 Περὶ δὲ τῶν σολοικισµῶν, παρ' ὅ τι µὲν φαίνονται 
συµβαίνειν εἴποµεν πρότερον. ὡς δὲ λυτέον, ἐπ' αὐτῶν τῶν 
λόγων ἔσται φανερόν· ἅπαντες γὰρ οἱ τοιοίδε τοῦτο βούλονται 

κατασκευάζειν. “ἆρ' ὃ λέγεις ἀληθῶς, καὶ ἔστι τοῦτο ἀλη- 
θῶς; φῂς δ' εἶναί τι λίθον· ἔστιν ἄρα τι λίθον.” ἢ τὸ λέ- 
γειν λίθον οὐκ ἔστι λέγειν ὃ ἀλλ' ὅν, οὐδὲ τοῦτο ἀλλὰ τοῦτον. 
εἰ οὖν ἔροιτό τις, “ἆρ' ὃν ἀληθῶς λέγεις, ἔστι τοῦτον;”, οὐκ ἂν 
δοκοίη ἑλληνίζειν, ὥσπερ οὐδ' εἰ ἔροιτο, “ἆρ' ἣν λέγεις εἶναι, 
ἔστιν οὗτος;”. ξύλον δ' εἰπεῖν οὗτος, ἢ ὅσα µήτε θῆλυ µήτ' ἄρ- 
ρεν σηµαίνει, οὐδὲν διαφέρει· διὸ καὶ οὐ γίνεται σολοικισµός· 
“εἰ ὃ λέγεις εἶναι, ἔστι τοῦτο, ξύλον δὲ λέγεις εἶναι, ἔστιν ἄρα 
ξύλον”. τὸ δὲ “λίθος” καὶ τὸ “οὗτος” ἄρρενος ἔχει κλίσιν. εἰ δή 
τις ἔροιτο “ἆρ' οὗτός ἐστιν αὕτη;”, εἶτα πάλιν “τί δ'; οὐχ οὗτός 
ἐστι Κορίσκος;”, εἶτ' εἴπειεν “ἔστιν ἄρα οὗτος αὕτη”, οὐ συλλελό- 
γισται τὸν σολοικισµόν, οὐδ' εἰ τὸ “Κορίσκος” σηµαίνει ὅπερ 
αὕτη, µὴ δίδωσι δὲ ὁ ἀποκρινόµενος, ἀλλὰ δεῖ τοῦτο προς-   
ερωτηθῆναι. εἰ δὲ µήτ' ἔστιν µήτε δίδωσιν, οὐ συλλελό- 
γισται οὔτε τῷ ὄντι οὔτε πρὸς τὸν ἠρωτηµένον. ὁµοίως οὖν 
δεῖ κἀκεῖ τὸν λίθον σηµαίνειν “οὗτος”. εἰ δὲ µήτε ἔστι µήτε 
δέδοται, οὐ λεκτέον τὸ συµπέρασµα· φαίνεται δὲ παρὰ τὸ 
τὴν ἀνόµοιον πτῶσιν τοῦ ὀνόµατος ὁµοίαν φαίνεσθαι. “ἆρ' 
ἀληθές ἐστιν εἰπεῖν ὅτι ἔστιν αὕτη ὅπερ εἶναι φῂς αὐτήν; 
εἶναι δὲ φῂς ἀσπίδα· ἔστιν ἄρα αὕτη ἀσπίδα.” ἢ οὐκ ἀνάγκη, 
εἰ µὴ τὸ “αὕτη” ἀσπίδα σηµαίνει ἀλλ' ἀσπίς, τὸ δὲ “ταύτην” 

ἀσπίδα. οὐδ' εἰ ὃ φῂς εἶναι τοῦτον, ἔστιν οὗτος, φῂς δ' εἶναι 
Κλέωνα, ἔστιν ἄρα οὗτος Κλέωνα· οὐ γὰρ ἔστιν οὗτος Κλέωνα· 
εἴρηται γὰρ ὅτι ὅ φηµι εἶναι τοῦτον, ἔστιν οὗτος, οὐ τοῦτον· οὐδὲ 
γὰρ ἂν ἑλληνίζοι οὕτως τὸ ἐρώτηµα λεχθέν, “ἆρ' ἐπίστασαι 
 
τοῦτο; τοῦτο δ' ἐστὶ λίθος· ἐπίστασαι ἄρα λίθος”. ἢ οὐ ταὐτὸ 
σηµαίνει τὸ “τοῦτο” ἐν τῷ “ἆρ' ἐπίστασαι τοῦτο;” καὶ ἐν τῷ 
“τοῦτο δὲ λίθος”, ἀλλ' ἐν µὲν τῷ πρώτῳ τοῦτον, ἐν δὲ τῷ ὑστέρῳ 
οὗτος. “ἆρ' οὗ ἐπιστήµην ἔχεις, ἐπίστασαι τοῦτο; ἐπιστήµην δ' 
ἔχεις λίθου· ἐπίστασαι ἄρα λίθου.” ἢ τὸ µὲν “οὗ” λίθου λέγει, 
τὸ δὲ “τοῦτο” λίθον· ἐδόθη δ', οὗ ἐπιστήµην ἔχεις, ἐπίστασθαι 
οὐ τούτου ἀλλὰ τοῦτο, ὥστ' οὐ τοῦ λίθου ἀλλὰ τὸν λίθον. 
 Ὅτι µὲν οὖν οἱ τοιοῦτοι τῶν λόγων οὐ συλλογίζονται σο- 
λοικισµὸν ἀλλὰ φαίνονται, καὶ διὰ τί τε φαίνονται καὶ 
πῶς ἀπαντητέον πρὸς αὐτούς, φανερὸν ἐκ τῶν εἰρηµένων. 
 ∆εῖ δὲ καὶ κατανοεῖν ὅτι πάντων τῶν λόγων οἱ µέν 
εἰσι ῥᾴους κατιδεῖν, οἱ δὲ χαλεπώτεροι, παρὰ τί καὶ ἐν τίνι 
παραλογίζονται τὸν ἀκούοντα, πολλάκις οἱ αὐτοὶ ἐκείνοις   
ὄντες· τὸν αὐτὸν γὰρ λόγον δεῖ καλεῖν τὸν παρὰ ταὐτὸ γι- 
νόµενον. ὁ αὐτὸς δὲ λόγος τοῖς µὲν παρὰ τὴν λέξιν τοῖς 
δὲ παρὰ τὸ συµβεβηκὸς τοῖς δὲ παρ' ἕτερον δόξειεν ἂν εἶ- 

ναι διὰ τὸ µεταφερόµενον ἕκαστον µὴ ὁµοίως εἶναι δῆλον. 
ὥσπερ οὖν ἐν τοῖς παρὰ τὴν ὁµωνυµίαν, ὅσπερ δοκεῖ τρόπος 
εὐηθέστατος εἶναι τῶν παραλογισµῶν, τὰ µὲν καὶ τοῖς τυ- 
χοῦσίν ἐστι δῆλα (καὶ γὰρ οἱ λόγοι σχεδὸν οἱ γελοῖοι πάν- 
τες εἰσὶ παρὰ τὴν λέξιν, οἷον “ἀνὴρ ἐφέρετο κατὰ κλίµακος 
δίφρον”, καὶ “ποῖ στέλλεσθε;” “πρὸς τὴν κεραίαν”, καὶ “ποτέρα 
τῶν βοῶν ἔµπροσθεν τέξεται;” “οὐδετέρα, ἀλλ' ὄπισθεν ἄµφω”, 
καὶ “καθαρὸς ὁ βορέας;” “οὐ δῆτα· ἀπεκτόνηκε γὰρ τὸν πτωχὸν 
κατῳνωµένον”. “ἆρ' Εὔαρχος;” “οὐ δῆτα, ἀλλ' Ἀπολλω- 
νίδης”· τὸν αὐτὸν δὲ τρόπον καὶ τῶν ἄλλων σχεδὸν οἱ πλεῖ- 
στοι)· τὰ δὲ καὶ τοὺς ἐµπειροτάτους φαίνεται λανθάνειν (ση- 
µεῖον δὲ τούτου ὅτι µάχονται πολλάκις περὶ τῶν ὀνοµά- 
των, οἷον πότερον ταὐτὸ σηµαίνει κατὰ πάντων τὸ ὂν καὶ 
τὸ ἕν, ἢ ἕτερον· τοῖς µὲν γὰρ δοκεῖ ταὐτὸ σηµαίνειν τὸ ὂν 
καὶ τὸ ἕν, οἱ δὲ τὸν Ζήνωνος λόγον καὶ Παρµενίδου λύουσι 
διὰ τὸ πολλαχῶς φάναι τὸ ἓν λέγεσθαι καὶ τὸ ὄν). ὁµοί- 
ως δὲ καὶ <τῶν> παρὰ τὸ συµβεβηκὸς καὶ παρὰ τῶν ἄλλων 
ἕκαστον οἱ µὲν ἔσονται ῥᾴους ἰδεῖν οἱ δὲ χαλεπώτεροι τῶν 
λόγων, καὶ λαβεῖν ἐν τίνι γένει, καὶ πότερον ἔλεγχος ἢ οὐκ 
ἔλεγχος, οὐ ῥᾴδιον ὁµοίως περὶ πάντων. 
 Ἔστι δὲ δριµὺς λόγος ὅστις ἀπορεῖν ποιεῖ µάλιστα·   

δάκνει γὰρ οὗτος µάλιστα. ἀπορία δ' ἐστὶ διττή, ἡ µὲν ἐν 
τοῖς συλλελογισµένοις, ὅ τι ἀνέλῃ τις τῶν ἐρωτηµάτων, ἡ 
δ' ἐν τοῖς ἐριστικοῖς, πῶς εἴπῃ τις τὸ προταθέν. διόπερ ἐν 
τοῖς συλλογιστικοῖς οἱ δριµύτεροι λόγοι ζητεῖν µᾶλλον ποι- 
οῦσιν. ἔστι δὲ συλλογιστικὸς µὲν λόγος δριµύτατος ἂν ἐξ 
ὅτι µάλιστα δοκούντων ὅτι µάλιστα ἔνδοξον ἀναιρῇ. εἷς γὰρ 
ὢν ὁ λόγος µετατιθεµένης τῆς ἀντιφάσεως ἅπαντας ὁµοίους 
ἕξει τοὺς συλλογισµούς· ἀεὶ γὰρ ἐξ ἐνδόξων ὁµοίως ἔνδο- 
ξον ἀναιρήσει [ἢ κατασκευάσει], διόπερ ἀπορεῖν ἀναγκαῖον. 
µάλιστα µὲν οὖν ὁ τοιοῦτος δριµύς, ὁ ἐξ ἴσου τὸ συµπέρα- 
σµα ποιῶν τοῖς ἐρωτήµασι, δεύτερος δ' ὁ ἐξ ἁπάντων ὁµοί- 
ων· οὗτος γὰρ ὁµοίως ποιήσει ἀπορεῖν ὁποῖον τῶν ἐρωτηµά- 
των ἀναιρετέον. τοῦτο δὲ χαλεπόν· ἀναιρετέον µὲν γάρ, ὅ 
τι δ' ἀναιρετέον ἄδηλον. τῶν δ' ἐριστικῶν δριµύτατος µὲν ὁ 
πρῶτον εὐθὺς ἄδηλος πότερον συλλελόγισται ἢ οὔ, καὶ πότερον 
παρὰ ψεῦδος ἢ διαίρεσίν ἐστιν ἡ λύσις· δεύτερος δὲ τῶν 
ἄλλων ὁ δῆλος µὲν ὅτι παρὰ διαίρεσιν ἢ ἀναίρεσίν ἐστι, 
µὴ φανερὸς δ' ὢν διὰ τίνος τῶν ἠρωτηµένων ἀναίρεσιν ἢ 
διαίρεσιν λυτέος ἐστίν, ἢ πότερον αὕτη παρὰ τὸ συµ- 
πέρασµα ἢ παρά τι τῶν ἐρωτηµάτων ἐστίν. 
 Ἐνίοτε µὲν οὖν ὁ µὴ συλλογισθεὶς λόγος εὐήθης ἐστίν, 

ἐὰν ᾖ λίαν ἄδοξα ἢ ψευδῆ τὰ λήµµατα· ἐνίοτε δ' οὐκ 



ἄξιος καταφρονεῖσθαι. ὅταν µὲν γὰρ ἐλλείπῃ τι τῶν τοιού- 
των ἐρωτηµάτων περὶ ἃ ὁ λόγος καὶ δι' ἅ, [καὶ] µὴ προς- 
λαβὼν τοῦτο καὶ µὴ συλλογισάµενος εὐήθης ὁ συλλογι-   
σµός· ὅταν δὲ τῶν ἔξωθεν, οὐκ εὐκαταφρόνητος οὐδαµῶς, ἀλλ' 
ὁ µὲν λόγος ἐπιεικής, ὁ δ' ἐρωτῶν ἠρώτηκεν οὐ καλῶς. 
 Ἔστι δέ, ὥσπερ λύειν ὁτὲ µὲν πρὸς τὸν λόγον ὁτὲ δὲ 
πρὸς τὸν ἐρωτῶντα καὶ τὴν ἐρώτησιν ὁτὲ δὲ πρὸς οὐδέτερον 
τούτων - ὁµοίως καὶ ἐρωτᾶν ἔστι καὶ συλλογίζεσθαι καὶ πρὸς 
τὴν θέσιν καὶ πρὸς τὸν ἀποκρινόµενον καὶ πρὸς τὸν χρόνον, 
ὅταν ᾖ πλείονος χρόνου δεοµένη ἡ λύσις [ἢ] τοῦ παρόντος και- 
ροῦ τοῦ διαλεχθῆναι πρὸς τὴν λύσιν. 
 Ἐκ πόσων µὲν οὖν καὶ ποίων γίνονται τοῖς διαλεγοµέ- 
νοις οἱ παραλογισµοί, καὶ πῶς δείξοµέν τε ψευδόµενον καὶ 
παράδοξα λέγειν ποιήσοµεν, ἔτι δ' ἐκ τίνων συµβαίνει ὁ 
συλλογισµός, καὶ πῶς ἐρωτητέον καὶ τίς ἡ τάξις τῶν ἐρω- 
τηµάτων, ἔτι δὲ πρὸς τί χρήσιµοι πάντες εἰσὶν οἱ τοιοῦτοι λό- 
γοι, καὶ περὶ ἀποκρίσεως ἁπλῶς τε πάσης καὶ πῶς λυ- 
τέον τοὺς λόγους καὶ τοὺς συλλογισµούς, εἰρήσθω περὶ ἁπάν- 
των ἡµῖν ταῦτα. λοιπὸν δὲ περὶ τῆς ἐξ ἀρχῆς προθέσεως 
ἀναµνήσασιν εἰπεῖν τι βραχὺ περὶ αὐτῆς καὶ τέλος ἐπιθεῖ- 

ναι τοῖς εἰρηµένοις. 
 Προειλόµεθα µὲν οὖν εὑρεῖν δύναµίν τινα συλλογιστικὴν 
περὶ τοῦ προβληθέντος ἐκ τῶν ὑπαρχόντων ὡς ἐνδοξοτάτων· 
τοῦτο γὰρ ἔργον ἐστὶ τῆς διαλεκτικῆς καθ' αὑτὴν καὶ τῆς 
πειραστικῆς. ἐπεὶ δὲ προκατασκευαστέον πρὸς αὐτὴν διὰ 
τὴν τῆς σοφιστικῆς γειτνίασιν, ὥστ' οὐ µόνον πεῖραν δύνασθαι   
λαβεῖν διαλεκτικῶς ἀλλὰ καὶ ὡς εἰδώς, διὰ τοῦτο οὐ µόνον 
τὸ λεχθὲν ἔργον ὑπεθέµεθα τῆς πραγµατείας, τὸ λόγον 
δύνασθαι λαβεῖν, ἀλλὰ καὶ ὅπως λόγον ὑπέχοντες φυλά- 
ξοµεν τὴν θέσιν ὡς δι' ἐνδοξοτάτων ὁµοτρόπως. τὴν δ' αἰ- 
τίαν εἰρήκαµεν τούτου, ἐπεὶ καὶ διὰ τοῦτο Σωκράτης ἠρώτα 
ἀλλ' οὐκ ἀπεκρίνετο· ὡµολόγει γὰρ οὐκ εἰδέναι. δεδήλωται 
δ' ἐν τοῖς πρότερον καὶ πρὸς πόσα καὶ ἐκ πόσων τοῦτο ἔσται, 
καὶ πόθεν εὐπορήσοµεν τούτων, ἔτι δὲ πῶς ἐρωτητέον καὶ τα- 
κτέον τὴν ἐρώτησιν πᾶσαν, καὶ περί τε ἀποκρίσεων καὶ λύ- 
σεων τῶν πρὸς τοὺς συλλογισµούς. δεδήλωται δὲ καὶ περὶ 
τῶν ἄλλων ὅσα τῆς αὐτῆς µεθόδου τῶν λόγων ἐστίν. πρὸς 
δὲ τούτοις περὶ τῶν παραλογισµῶν διεληλύθαµεν, ὥσπερ εἰ- 
ρήκαµεν ἤδη πρότερον. ὅτι µὲν οὖν ἔχει τέλος ἱκανῶς ἃ 
προειλόµεθα, φανερόν· δεῖ δ' ἡµᾶς µὴ λεληθέναι τὸ συµ- 
βεβηκὸς περὶ ταύτην τὴν πραγµατείαν. τῶν γὰρ εὑρι- 

σκοµένων ἁπάντων τὰ µὲν παρ' ἑτέρων ληφθέντα πρότερον 
πεπονηµένα κατὰ µέρος ἐπιδέδωκεν ὑπὸ τῶν παραλαβόντων 



ὕστερον, τὰ δ' ἐξ ὑπαρχῆς εὑρισκόµενα µικρὰν τὸ πρῶτον 
ἐπίδοσιν λαµβάνειν εἴωθε, χρησιµωτέραν µέντοι πολλῷ τῆς 
ὕστερον ἐκ τούτων αὐξήσεως· µέγιστον γὰρ ἴσως ἀρχὴ παν- 
τός, ὥσπερ λέγεται. διὸ καὶ χαλεπώτατον· ὅσῳ γὰρ κρά- 
τιστον τῇ δυνάµει, τοσούτῳ µικρότατον ὂν τῷ µεγέθει χα- 
λεπώτατόν ἐστιν ὀφθῆναι. ταύτης δ' εὑρηµένης ῥᾷον τὸ προς- 
τιθέναι καὶ συναύξειν τὸ λοιπόν ἐστιν· ὅπερ καὶ περὶ τοὺς ῥη- 
τορικοὺς λόγους συµβέβηκε, σχεδὸν δὲ καὶ περὶ τὰς ἄλλας   
ἁπάσας τέχνας. οἱ µὲν γὰρ τὰς ἀρχὰς εὑρόντες παντελῶς 
ἐπὶ µικρόν τι προήγαγον· οἱ δὲ νῦν εὐδοκιµοῦντες, παρα- 
λαβόντες παρὰ πολλῶν οἷον ἐκ διαδοχῆς κατὰ µέρος προ- 
αγαγόντων, οὕτως ηὐξήκασι, Τεισίας µὲν µετὰ τοὺς πρώτους, 
Θρασύµαχος δὲ µετὰ Τεισίαν, Θεόδωρος δὲ µετὰ τοῦτον, 
καὶ πολλοὶ πολλὰ συνενηνόχασι µέρη· διόπερ οὐδὲν θαυ- 
µαστὸν ἔχειν τι πλῆθος τὴν τέχνην. ταύτης δὲ τῆς πρα- 
γµατείας οὐ τὸ µὲν ἦν τὸ δ' οὐκ ἦν προεξειργασµένον, ἀλλ' 
οὐδὲν παντελῶς ὑπῆρχεν. καὶ γὰρ τῶν περὶ τοὺς ἐριστικοὺς 
 
λόγους µισθαρνούντων ὁµοία τις ἦν ἡ παίδευσις τῇ Γοργίου 

πραγµατείᾳ· λόγους γὰρ οἱ µὲν ῥητορικοὺς οἱ δὲ ἐρωτητικοὺς 
ἐδίδοσαν ἐκµανθάνειν, εἰς οὓς πλειστάκις ἐµπίπτειν ᾠήθησαν 
ἑκάτεροι τοὺς ἀλλήλων λόγους. διόπερ ταχεῖα µὲν ἄτεχνος 
δ' ἦν ἡ διδασκαλία τοῖς µανθάνουσι παρ' αὐτῶν· οὐ γὰρ 
τέχνην ἀλλὰ τὰ ἀπὸ τῆς τέχνης διδόντες παιδεύειν ὑπ- 
ελάµβανον, ὥσπερ ἂν εἴ τις, ἐπιστήµην φάσκων παραδώσειν 
ἐπὶ τὸ µηδὲν πονεῖν τοὺς πόδας, εἶτα σκυτοτοµικὴν µὲν µὴ 
διδάσκοι µηδ' ὅθεν δυνήσεται πορίζεσθαι τὰ τοιαῦτα, δοίη 
δὲ πολλὰ γένη παντοδαπῶν ὑποδηµάτων· οὗτος γὰρ βε- 
βοήθηκε µὲν πρὸς τὴν χρείαν, τέχνην δ' οὐ παρέδωκεν. καὶ 
περὶ µὲν τῶν ῥητορικῶν ὑπῆρχε πολλὰ καὶ παλαιὰ τὰ 
λεγόµενα, περὶ δὲ τοῦ συλλογίζεσθαι παντελῶς οὐδὲν εἴχο- 
µεν πρότερον λέγειν ἢ τριβῇ ζητοῦντες πολὺν χρόνον   
ἐπονοῦµεν. εἰ δὲ φαίνεται θεασαµένοις ὑµῖν, ὡς ἐκ 
τοιούτων ἐξ ἀρχῆς ὑπαρχόντων, ἔχειν ἡ µέθοδος ἱκανῶς παρὰ 
τὰς ἄλλας πραγµατείας τὰς ἐκ παραδόσεως ηὐξηµένας, 
λοιπὸν ἂν εἴη πάντων ὑµῶν [ἢ] τῶν ἠκροαµένων ἔργον τοῖς 
µὲν παραλελειµµένοις τῆς µεθόδου συγγνώµην τοῖς δ' εὑ- 
ρηµένοις πολλὴν ἔχειν χάριν.   
  

ΠΕΡΙ ΑΙΣΘΗΣΕΩΣ ΚΑΙ ΑΙΣΘΗΤΩΝ 
 
 Ἐπεὶ δὲ περὶ ψυχῆς καθ' αὑτὴν διώρισται πρότερον καὶ περὶ 

τῶν δυνάµεων ἑκάστης κατὰ µόριον αὐτῆς, ἐχόµενόν ἐστι ποιή- 
σασθαι τὴν ἐπίσκεψιν περὶ τῶν ζῴων καὶ τῶν ζωὴν ἐχόν- 
των ἁπάντων, τίνες εἰσὶν ἴδιαι καὶ τίνες κοιναὶ πράξεις αὐ- 
τῶν. τὰ µὲν οὖν εἰρηµένα περὶ ψυχῆς ὑποκείσθω, περὶ δὲ τῶν 
λοιπῶν λέγωµεν, καὶ πρῶτον περὶ τῶν πρώτων. φαίνεται 
δὲ τὰ µέγιστα, καὶ τὰ κοινὰ καὶ τὰ ἴδια τῶν ζῴων, κοινὰ 
τῆς τε ψυχῆς ὄντα καὶ τοῦ σώµατος, οἷον αἴσθησις καὶ µνή- 
µη καὶ θυµὸς καὶ ἐπιθυµία καὶ ὅλως ὄρεξις, καὶ πρὸς 
τούτοις ἡδονὴ καὶ λύπη· καὶ γὰρ ταῦτα σχεδὸν ὑπάρ- 
χει πᾶσι τοῖς ζῴοις. πρὸς δὲ τούτοις τὰ µὲν πάντων ἐστὶ 
τῶν µετεχόντων ζωῆς κοινά, τὰ δὲ τῶν ζῴων ἐνίοις. τυγ- 
χάνουσι δὲ τούτων τὰ µέγιστα τέτταρες οὖσαι συζυγίαι τὸν 
ἀριθµόν, οἷον ἐγρήγορσις καὶ ὕπνος, καὶ νεότης καὶ γῆ- 
ρας, καὶ ἀναπνοὴ καὶ ἐκπνοή, καὶ ζωὴ καὶ θάνατος· 
περὶ ὧν θεωρητέον, τί τε ἕκαστον αὐτῶν, καὶ διὰ τίνας αἰ- 
τίας συµβαίνει. φυσικοῦ δὲ καὶ περὶ ὑγιείας καὶ νόσου τὰς 
πρώτας ἰδεῖν ἀρχάς· οὔτε γὰρ ὑγίειαν οὔτε νόσον οἷόν τε 
γίγνεσθαι τοῖς ἐστερηµένοις ζωῆς. διὸ σχεδὸν τῶν περὶ 
φύσεως οἱ πλεῖστοι καὶ τῶν ἰατρῶν οἱ φιλοσοφωτέρως τὴν 
τέχνην µετιόντες, οἱ µὲν τελευτῶσιν εἰς τὰ περὶ ἰατρικῆς, 
οἱ δ' ἐκ τῶν περὶ φύσεως ἄρχονται [περὶ τῆς ἰατρικῆς]. 

                            ὅτι 
δὲ πάντα τὰ λεχθέντα κοινὰ τῆς τε ψυχῆς ἐστὶ καὶ τοῦ σώµα- 
τος, οὐκ ἄδηλον. πάντα γὰρ τὰ µὲν µετ' αἰσθήσεως συµ- 
βαίνει, τὰ δὲ δι' αἰσθήσεως, ἔνια δὲ τὰ µὲν πάθη ταύτης 
ὄντα τυγχάνει, τὰ δ' ἕξεις, τὰ δὲ φυλακαὶ καὶ σωτη- 
ρίαι, τὰ δὲ φθοραὶ καὶ στερήσεις· ἡ δ' αἴσθησις ὅτι διὰ   
σώµατος γίγνεται τῇ ψυχῇ, δῆλον καὶ διὰ τοῦ λόγου καὶ 
τοῦ λόγου χωρίς. ἀλλὰ περὶ µὲν αἰσθήσεως καὶ τοῦ αἰσθά- 
νεσθαι, τί ἐστι καὶ διὰ τί συµβαίνει τοῖς ζῴοις τοῦτο τὸ 
πάθος, εἴρηται πρότερον ἐν τοῖς περὶ ψυχῆς. τοῖς δὲ ζῴοις, 
ᾗ µὲν ζῷον ἕκαστον, ἀνάγκη ὑπάρχειν αἴσθησιν· τούτῳ γὰρ 
τὸ ζῷον εἶναι καὶ µὴ ζῷον διορίζοµεν. ἰδίᾳ δ' ἤδη καθ' 
ἕκαστον ἡ µὲν ἁφὴ καὶ γεῦσις ἀκολουθεῖ πᾶσιν ἐξ ἀνάγ- 
κης, ἡ µὲν ἁφὴ διὰ τὴν εἰρηµένην αἰτίαν ἐν τοῖς περὶ ψυ- 
χῆς, ἡ δὲ γεῦσις διὰ τὴν τροφήν· τὸ γὰρ ἡδὺ διακρίνει καὶ 
τὸ λυπηρὸν αὐτῇ περὶ τὴν τροφήν, ὥστε τὸ µὲν φεύγειν τὸ 
δὲ διώκειν, καὶ ὅλως ὁ χυµός ἐστι τοῦ θρεπτικοῦ 
πάθος. αἱ δὲ διὰ τῶν ἔξωθεν αἰσθήσεις τοῖς πορευτικοῖς 
αὐτῶν, οἷον ὄσφρησις καὶ ἀκοὴ καὶ ὄψις, πᾶσι µὲν τοῖς 
ἔχουσι σωτηρίας ἕνεκεν ὑπάρχουσιν, ὅπως διώκωσί τε προ- 
αισθανόµενα τὴν τροφὴν καὶ τὰ φαῦλα καὶ τὰ φθαρτικὰ 

φεύγωσι, τοῖς δὲ καὶ φρονήσεως τυγχάνουσι τοῦ εὖ ἕνεκα· 



πολλὰς γὰρ εἰσαγγέλλουσι διαφοράς, ἐξ ὧν ἥ τε τῶν νοη- 
τῶν ἐγγίνεται φρόνησις καὶ ἡ τῶν πρακτῶν. 
                       αὐτῶν δὲ τού- 
των πρὸς µὲν τὰ ἀναγκαῖα κρείττων ἡ ὄψις καθ' αὑτήν, 
πρὸς δὲ νοῦν κατὰ συµβεβηκὸς ἡ ἀκοή. διαφορὰς µὲν 
γὰρ πολλὰς καὶ παντοδαπὰς ἡ τῆς ὄψεως εἰσαγγέλλει 
δύναµις διὰ τὸ πάντα τὰ σώµατα µετέχειν χρώµατος, 
ὥστε καὶ τὰ κοινὰ διὰ ταύτης αἰσθάνεσθαι µάλιστα (λέγω 
δὲ κοινὰ µέγεθος, σχῆµα, κίνησιν, ἀριθµόν), ἡ δ' ἀκοὴ 
τὰς τοῦ ψόφου διαφορὰς µόνον, ὀλίγοις δὲ καὶ τὰς τῆς 
φωνῆς· κατὰ συµβεβηκὸς δὲ πρὸς φρόνησιν ἡ ἀκοὴ πλεῖ-   
στον συµβάλλεται µέρος. ὁ γὰρ λόγος αἴτιός ἐστι τῆς µα- 
θήσεως ἀκουστὸς ὤν, οὐ καθ' αὑτὸν ἀλλὰ κατὰ συµβεβη- 
κός· ἐξ ὀνοµάτων γὰρ σύγκειται, τῶν δ' ὀνοµάτων ἕκαστον 
σύµβολόν ἐστιν. διόπερ φρονιµώτεροι τῶν ἐκ γενετῆς ἐστε- 
ρηµένων εἰσὶν ἑκατέρας τῆς αἰσθήσεως οἱ τυφλοὶ τῶν ἐνεῶν 
καὶ κωφῶν. 
 Περὶ µὲν οὖν τῆς δυνάµεως ἣν ἔχει τῶν αἰσθήσεων ἑκάστη, 
πρότερον εἴρηται. τοῦ δὲ σώµατος ἐν οἷς ἐγγίγνεσθαι πέφυκεν 
αἰσθητηρίοις, ἔνιοι µὲν ζητοῦσι κατὰ τὰ στοιχεῖα τῶν σωµάτων· 

οὐκ εὐποροῦντες δὲ πρὸς τέτταρα πέντ' οὔσας συνάγειν, γλίχον- 
ται περὶ τῆς πέµπτης. ποιοῦσι δὲ πάντες τὴν ὄψιν πυρὸς 
διὰ τὸ πάθους τινὸς ἀγνοεῖν τὴν αἰτίαν· θλιβοµένου γὰρ καὶ 
κινουµένου τοῦ ὀφθαλµοῦ φαίνεται πῦρ ἐκλάµπειν· τοῦτο δ' ἐν 
τῷ σκότει πέφυκε συµβαίνειν, ἢ τῶν βλεφάρων ἐπικεκα- 
λυµµένων· γίγνεται γὰρ καὶ τότε σκότος. 
                      ἔχει δ' ἀπορίαν 
τοῦτο καὶ ἑτέραν. εἰ γὰρ µὴ ἔστι λανθάνειν <µὴ> αἰσθανό- 
µενον καὶ ὁρῶντα, ἀνάγκη ἄρ' αὐτὸν ἑαυτὸν ὁρᾶν 
τὸν ὀφθαλµόν. διὰ τί οὖν ἠρεµοῦντι τοῦτ' οὐ συµβαίνει; τὸ 
δ' αἴτιον τούτου, καὶ τῆς ἀπορίας καὶ τοῦ δοκεῖν πῦρ εἶναι 
τὴν ὄψιν, ἐντεῦθεν ληπτέον. τὰ γὰρ λεῖα πέφυκεν ἐν τῷ 
σκότει λάµπειν, οὐ µέντοι φῶς γε ποιεῖν, τοῦ δ' ὀφθαλµοῦ 
τὸ καλούµενον µέλαν καὶ µέσον λεῖον. φαίνεται 
δὲ τοῦτο κινουµένου τοῦ ὄµµατος διὰ τὸ συµβαίνειν ὥσπερ 
δύο γίγνεσθαι τὸ ἕν. τοῦτο δ' ἡ ταχυτὴς ποιεῖ τῆς κινήσεως, 
ὥστε δοκεῖν ἕτερον εἶναι τὸ ὁρῶν καὶ τὸ ὁρώµενον. διὸ καὶ 
οὐ γίγνεται, ἐὰν µὴ ταχέως καὶ ἐν σκότει τοῦτο συµβῇ· τὸ 
γὰρ λεῖον ἐν τῷ σκότει πέφυκε λάµπειν (οἷον κεφαλαὶ 
ἰχθύων τινῶν καὶ ὁ τῆς σηπίας θολός), καὶ βραδέως µετα- 
βάλλοντος τοῦ ὄµµατος οὐ συµβαίνει ὥστε δοκεῖν ἅµα ἓν   
 
Bekker page 437b, line 9 
 
καὶ δύο εἶναι τό θ' ὁρῶν καὶ τὸ ὁρώµενον. ἐκείνως δ' αὐτὸς 
αὑτὸν ὁρᾷ ὁ ὀφθαλµός, ὥσπερ καὶ ἐν τῇ ἀνακλάσει· ἐπεὶ 



εἴ γε πῦρ ἦν, καθάπερ Ἐµπεδοκλῆς φησὶ καὶ ἐν τῷ Τι- 
µαίῳ γέγραπται, καὶ συνέβαινε τὸ ὁρᾶν ἐξιόντος ὥσπερ 
ἐκ λαµπτῆρος τοῦ φωτός, διὰ τί οὐ καὶ ἐν τῷ σκότει 
ἑώρα ἂν ἡ ὄψις; τὸ δ' ἀποσβέννυσθαι φάναι ἐν τῷ σκότει 
ἐξιοῦσαν, ὥσπερ ὁ Τίµαιος λέγει, κενόν ἐστι παντελῶς· τίς 
γὰρ ἀπόσβεσις φωτός ἐστιν; σβέννυται γὰρ ἢ ὑγρῷ ἢ ψυ- 
χρῷ τὸ θερµὸν καὶ ξηρόν (οἷον δοκεῖ τό τ' ἐν τοῖς ἀνθρα- 
κώδεσιν εἶναι πῦρ καὶ ἡ φλόξ), ὧν τῷ φωτὶ οὐδέτερον 
φαίνεται ὑπάρχον. εἰ δ' ἄρα ὑπάρχει µὲν ἀλλὰ διὰ τὸ 
ἠρέµα λανθάνει ἡµᾶς, ἔδει µεθ' ἡµέραν γε καὶ ἐν τῷ 
ὕδατι ἀποσβέννυσθαι τὸ φῶς καὶ ἐν τοῖς πάγοις µᾶλλον 
γίγνεσθαι σκότον· ἡ γοῦν φλὸξ καὶ τὰ πεπυρωµένα σώ- 
µατα πάσχει τοῦτο· νῦν δ' οὐδὲν συµβαίνει τοιοῦτον. 
                           Ἐµ- 
πεδοκλῆς δ' ἔοικε νοµίζοντι ὁτὲ µὲν ἐξιόντος τοῦ φωτός, ὥς- 
περ εἴρηται πρότερον, βλέπειν· λέγει γοῦν οὕτως· 
 
       
    ὡς δ' ὅτε τις πρόοδον νοέων ὡπλίσσατο λύχνον 

    χειµερίην διὰ νύκατα, πυρὸς σέλας αἰθοµένοιο, 
    ἅψας παντοίων ἀνέµων λαµπτῆρας ἀµοργούς, 
    οἵ τ' ἀνέµων µὲν πνεῦµα διασκιδνᾶσιν ἀέντων, 
    πῦρ δ' ἔξω διαθρῷσκον, ὅσον ταναώτερον ἦεν, 
    λάµπεσκεν κατὰ βηλὸν ἀτειρέσιν ἀκτίνεσσιν· 
    ὣς δὲ τότ' ἐν µήνιγξιν ἐεργµένον ὠγύγιον πῦρ 
    λεπτῇσιν τ' ὀθόνῃσι λοχεύσατο κύκλοπα κούρην· 
    <αἳ> χοάνῃσι δίαντα τετρήατο θεσπεσίῃσιν·   
    αἱ δ' ὕδατος µὲν βένθος ἀπέστεγον ἀµφιναέντος, 
    πῦρ δ' ἔξω διίεσκον, ὅσον ταναώτερον ἦεν. 
       
ὁτὲ µὲν οὖν οὕτως ὁρᾶν φησίν, ὁτὲ δὲ ταῖς ἀπορροίαις ταῖς 
ἀπὸ τῶν ὁρωµένων. 
           ∆ηµόκριτος δ' ὅτι µὲν ὕδωρ εἶναί φησι, 
λέγει καλῶς, ὅτι δ' οἴεται τὸ ὁρᾶν εἶναι τὴν ἔµφασιν, οὐ 
καλῶς· τοῦτο µὲν γὰρ συµβαίνει ὅτι τὸ ὄµµα λεῖον, καὶ 
ἔστιν οὐκ ἐν ἐκείνῳ ἀλλ' ἐν τῷ ὁρῶντι· ἀνάκλασις γὰρ τὸ 
πάθος, ἀλλὰ καθόλου περὶ τῶν ἐµφαινοµένων καὶ ἀνακλά- 
σεως οὐδέν πω δῆλον ἦν, ὡς ἔοικεν. ἄτοπον δὲ καὶ τὸ µὴ 
ἐπελθεῖν αὐτῷ ἀπορῆσαι διὰ τί ὁ ὀφθαλµὸς ὁρᾷ µόνον, 
τῶν δ' ἄλλων οὐδὲν ἐν οἷς ἐµφαίνεται τὰ εἴδωλα. τὸ µὲν 

οὖν τὴν ὄψιν εἶναι ὕδατος ἀληθὲς µέν, οὐ µέντοι συµβαί- 
νει τὸ ὁρᾶν ᾗ ὕδωρ ἀλλ' ᾗ διαφανές· ὃ καὶ ἐπὶ τοῦ ἀέ- 
ρος κοινόν ἐστιν. ἀλλ' εὐφυλακτότερον καὶ εὐπιλητότερον τὸ 



ὕδωρ τοῦ ἀέρος· διόπερ ἡ κόρη καὶ τὸ ὄµµα ὕδατός ἐστιν. 
τοῦτο δὲ καὶ ἐπ' αὐτῶν τῶν ἔργων δῆλον· φαίνεται γὰρ 
ὕδωρ τὸ ἐκρέον διαφθειροµένων, καὶ ἔν γε τοῖς πάµπαν 
ἐµβρύοις τῇ ψυχρότητι ὑπερβάλλον καὶ τῇ λαµπρότητι, 
καὶ τὸ λευκὸν τοῦ ὄµµατος ἐν τοῖς ἔχουσιν αἷµα πῖον καὶ 
λιπαρόν· ὅπερ διὰ τοῦτ' ἐστί, πρὸς τὸ διαµένειν τὸ ὑγρὸν 
ἄπηκτον, καὶ διὰ τοῦτο τοῦ σώµατος ἀρριγότατον ὁ ὀφθαλ- 
µός ἐστιν· οὐδεὶς γάρ πω τὸ ἐντὸς τῶν βλεφάρων ἐρρίγω- 
σεν. τῶν δ' ἀναίµων σκληρόδερµοι οἱ ὀφθαλµοί εἰσι, καὶ   
τοῦτο ποιεῖ τὴν σκέπην. ἄλογον δὲ ὅλως τὸ ἐξιόντι τινὶ τὴν 
ὄψιν ὁρᾶν, καὶ ἀποτείνεσθαι µέχρι τῶν ἄστρων, ἢ µέχρι 
τινὸς ἐξιοῦσαν συµφύεσθαι, καθάπερ λέγουσί τινες. τούτου 
µὲν γὰρ βέλτιον τὸ ἐν <τῇ> ἀρχῇ συµφύεσθαι τοῦ ὄµµατος. 
ἀλλὰ καὶ τοῦτο εὔηθες· τό τε γὰρ συµφύεσθαι τί ἐστι 
φωτὶ πρὸς φῶς, ἢ πῶς οἷόν θ' ὑπάρχειν (οὐ γὰρ τῷ τυ- 
χόντι συµφύεται τὸ τυχόν), τό τ' ἐντὸς τῷ ἐκτὸς πῶς; ἡ 
γὰρ µῆνιγξ µεταξύ ἐστιν. 
                περὶ µὲν οὖν τοῦ ἄνευ φωτὸς 

µὴ ὁρᾶν εἴρηται ἐν ἄλλοις· ἀλλ' εἴτε φῶς εἴτ' ἀήρ ἐστι 
τὸ µεταξὺ τοῦ ὁρωµένου καὶ τοῦ ὄµµατος, ἡ διὰ τούτου 
κίνησίς ἐστιν ἡ ποιοῦσα τὸ ὁρᾶν. καὶ εὐλόγως τὸ ἐντός ἐστιν 
ὕδατος· διαφανὲς γὰρ τὸ ὕδωρ, ὁρᾶται δὲ ὥσπερ καὶ 
ἔξω οὐκ ἄνευ φωτός, οὕτως καὶ ἐντός· διαφανὲς ἄρα δεῖ 
εἶναι· ἀνάγκη ἄρα ὕδωρ εἶναι, ἐπειδὴ οὐκ ἀήρ. οὐ γὰρ ἐπὶ 
ἐσχάτου τοῦ ὄµµατος ἡ ψυχὴ ἢ τῆς ψυχῆς τὸ αἰσθητικόν 
ἐστιν, ἀλλὰ δῆλον ὅτι ἐντός· διόπερ ἀνάγκη διαφανὲς εἶναι 
καὶ δεκτικὸν φωτὸς τὸ ἐντὸς τοῦ ὄµµατος. καὶ τοῦτο καὶ 
ἐπὶ τῶν συµβαινόντων δῆλον· ἤδη γάρ τισι πληγεῖσιν ἐν 
πολέµῳ παρὰ τὸν κρόταφον οὕτως ὥστ' ἀποτµηθῆναι τοὺς 
πόρους τοῦ ὄµµατος ἔδοξε γενέσθαι σκότος ὥσπερ λύχνου 
ἀποσβεσθέντος, διὰ τὸ οἷον λαµπτῆρά τινα ἀποτµηθῆναι 
τὸ διαφανές, τὴν καλουµένην κόρην. ὥστ' εἴπερ ἐπὶ τούτων 
συµβαίνει καθάπερ λέγοµεν, φανερὸν ὡς εἰ δεῖ τοῦτον τὸν 
τρόπον ἀποδιδόναι καὶ προσάπτειν ἕκαστον τῶν αἰσθητηρίων 
ἑνὶ τῶν στοιχείων, τοῦ µὲν ὄµµατος τὸ ὁρατικὸν ὕδατος 
ὑποληπτέον, ἀέρος δὲ τὸ τῶν ψόφων αἰσθητικόν, πυρὸς δὲ 
τὴν ὄσφρησιν (ὃ γὰρ ἐνεργείᾳ ἡ ὄσφρησις, τοῦτο δυνάµει   
τὸ ὀσφραντικόν· τὸ γὰρ αἰσθητὸν ἐνεργεῖν ποιεῖ τὴν αἴ- 
σθησιν, ὥσθ' ὑπάρχειν ἀναγκαῖον αὐτὴν δυνάµει πρότερον. 

ἡ δ' ὀσµὴ καπνώδης τίς ἐστιν ἀναθυµίασις, ἡ δ' ἀνα- 
θυµίασις ἡ καπνώδης ἐκ πυρός. διὸ καὶ τῷ περὶ τὸν ἐγ- 
κέφαλον τόπῳ τὸ τῆς ὀσφρήσεως αἰσθητήριόν ἐστιν ἴδιον· δυ- 
νάµει γὰρ θερµὴ ἡ τοῦ ψυχροῦ ὕλη ἐστίν. καὶ ἡ τοῦ ὄµµα- 



τος γένεσις τὸν αὐτὸν ἔχει τρόπον· ἀπὸ τοῦ ἐγκεφάλου γὰρ 
συνέστηκεν· οὗτος γὰρ ὑγρότατος καὶ ψυχρότατος τῶν ἐν 
τῷ σώµατι µορίων ἐστίν). τὸ δ' ἁπτικὸν γῆς, τὸ δὲ γευστι- 
κὸν εἶδός τι ἁφῆς ἐστίν. καὶ διὰ τοῦτο πρὸς τῇ καρδίᾳ τὸ 
αἰσθητήριον αὐτῶν, τῆς γεύσεως καὶ τῆς ἁφῆς· ἀντί- 
κειται γὰρ τῷ ἐγκεφάλῳ αὕτη, καὶ ἔστι θερµότατον τῶν 
µορίων. καὶ περὶ µὲν τῶν αἰσθητικῶν τοῦ σώµατος µορίων 
ἔστω τοῦτον τὸν τρόπον διωρισµένα. 
 Περὶ δὲ τῶν αἰσθητῶν τῶν καθ' ἕκαστον αἰσθητήριον, 
οἷον λέγω χρώµατος καὶ ψόφου καὶ ὀσµῆς καὶ χυµοῦ καὶ 
ἁφῆς, καθόλου µὲν εἴρηται ἐν τοῖς περὶ ψυχῆς, τί τὸ ἔρ- 
γον αὐτῶν καὶ τί τὸ ἐνεργεῖν καθ' ἕκαστον τῶν αἰσθητηρίων. 
τί δέ ποτε δεῖ λέγειν ὁτιοῦν αὐτῶν, οἷον τί χρῶµα ἢ τί 
ψόφον ἢ τί ὀσµὴν ἢ χυµόν, ὁµοίως δὲ καὶ περὶ ἁφῆς, 
ἐπισκεπτέον, καὶ πρῶτον περὶ χρώµατος. ἔστι µὲν οὖν ἕκα- 
στον διχῶς λεγόµενον, τὸ µὲν ἐνεργείᾳ τὸ δὲ δυνάµει. τὸ 
µὲν οὖν ἐνεργείᾳ χρῶµα καὶ ψόφος πῶς ἐστὶ τὸ αὐτὸ 
 
Bekker page 439a, line 15 
 
ἢ ἕτερον ταῖς κατ' ἐνέργειαν αἰσθήσεσιν, οἷον ὁράσει καὶ 
ἀκούσει, εἴρηται ἐν τοῖς περὶ ψυχῆς· τί δὲ ἕκαστον αὐτῶν 
ὂν ποιήσει τὴν αἴσθησιν καὶ τὴν ἐνέργειαν, νῦν λέγωµεν. 
ὥσπερ οὖν εἴρηται περὶ φωτὸς ἐν ἐκείνοις, ὅτι ἐστὶ χρῶµα 
τοῦ διαφανοῦς κατὰ συµβεβηκός - ὅταν γὰρ ᾖ τι πυρῶ-   
δες ἐν διαφανεῖ, ἡ µὲν παρουσία φῶς, ἡ δὲ στέρησίς ἐστι 
σκότος· ὃ δὲ λέγοµεν διαφανὲς οὐκ ἔστιν ἴδιον ἀέρος ἢ 
ὕδατος οὐδ' ἄλλου τῶν οὕτω λεγοµένων σωµάτων, ἀλλά 
τίς ἐστι κοινὴ φύσις καὶ δύναµις, ἣ χωριστὴ µὲν οὐκ ἔστιν, 
ἐν τούτοις δ' ἔστι, καὶ τοῖς ἄλλοις σώµασιν ἐνυπάρχει, 
τοῖς µὲν µᾶλλον τοῖς δ' ἧττον· ὥσπερ οὖν καὶ τῶν σωµά- 
των ἀνάγκη τι εἶναι ἔσχατον, καὶ ταύτης - ἡ µὲν οὖν τοῦ 
φωτὸς φύσις ἐν ἀορίστῳ τῷ διαφανεῖ ἐστίν· τοῦ δ' ἐν τοῖς 
σώµασι διαφανοῦς τὸ ἔσχατον ὅτι µὲν εἴη ἄν τι, δῆλον, 
ὅτι δὲ τοῦτ' ἐστὶ τὸ χρῶµα, ἐκ τῶν συµβαινόντων φανερόν. 
τὸ γὰρ χρῶµα ἢ ἐν τῷ πέρατί ἐστιν ἢ πέρας (διὸ καὶ οἱ 
Πυθαγόρειοι τὴν ἐπιφάνειαν χρόαν ἐκάλουν)· ἔστι µὲν γὰρ ἐν 
τῷ τοῦ σώµατος πέρατι, ἀλλ' οὐ τὸ τοῦ σώµατος πέ- 
ρας, ἀλλὰ τὴν αὐτὴν φύσιν δεῖ νοµίζειν ἥπερ καὶ ἔξω 
χρωµατίζεται, ταύτην καὶ ἐντός. 
                    φαίνεται δὲ καὶ ἀὴρ 

καὶ ὕδωρ χρωµατιζόµενα· καὶ γὰρ ἡ αὐγὴ τοιοῦτόν ἐστιν. 
ἀλλ' ἐκεῖ µὲν διὰ τὸ ἐν ἀορίστῳ οὐ τὴν αὐτὴν ἐγγύθεν καὶ 
προσιοῦσι καὶ πόρρωθεν ἔχει χρόαν οὔθ' ὁ ἀὴρ οὔθ' ἡ θά- 
λαττα· ἐν δὲ τοῖς σώµασιν, ἐὰν µὴ τὸ περιέχον ποιῇ 
µεταβάλλειν, ὥρισται καὶ ἡ φαντασία τῆς χρόας. δῆλον 



ἄρα ὅτι τὸ αὐτὸ κἀκεῖ κἀνθάδε δεκτικὸν τῆς χρόας ἐστίν. 
τὸ ἄρα διαφανὲς καθ' ὅσον ὑπάρχει ἐν τοῖς σώµασιν (ὑπάρ- 
χει δὲ µᾶλλον καὶ ἧττον ἐν πᾶσι) χρώµατος ποιεῖ µετ- 
έχειν. ἐπεὶ δ' ἐν πέρατι ἡ χρόα, τούτου ἂν ἐν πέρατι εἴη. 
ὥστε χρῶµα ἂν εἴη τὸ τοῦ διαφανοῦς ἐν σώµατι ὡρισµέ- 
νῳ πέρας. καὶ αὐτῶν δὲ τῶν διαφανῶν, οἷον ὕδατος καὶ   
εἴ τι ἄλλο τοιοῦτον, καὶ ὅσοις φαίνεται χρῶµα ἴδιον ὑπάρ- 
χειν, κατὰ τὸ ἔσχατον ὁµοίως πᾶσιν ὑπάρχει. ἔστι µὲν 
οὖν ἐνεῖναι ἐν τῷ διαφανεῖ τοῦθ' ὅπερ καὶ ἐν τῷ ἀέρι ποιεῖ 
φῶς, ἔστι δὲ µή, ἀλλ' ἐστερῆσθαι. ὥσπερ οὖν ἐκεῖ τὸ µὲν 
φῶς τὸ δὲ σκότος, οὕτως ἐν τοῖς σώµασιν ἐγγίγνεται τὸ 
λευκὸν καὶ τὸ µέλαν. περὶ δὲ τῶν ἄλλων χρωµάτων ἤδη, 
 
διελοµένοις ποσαχῶς ἐνδέχεται γίγνεσθαι, λεκτέον. ἐν- 
δέχεται µὲν γὰρ παρ' ἄλληλα τιθέµενα τὸ λευκὸν καὶ τὸ 
µέλαν, ὥσθ' ἑκάτερον µὲν εἶναι ἀόρατον διὰ σµικρότητα, 

τὸ δ' ἐξ ἀµφοῖν ὁρατόν, οὕτω γίγνεσθαι. τοῦτο γὰρ οὔτε 
λευκὸν οἷόν τε φαίνεσθαι οὔτε µέλαν· ἐπεὶ δ' ἀνάγκη µέν 
τι ἔχειν χρῶµα, τούτων δ' οὐδέτερον δυνατόν, ἀνάγκη µει- 
κτόν τι εἶναι καὶ εἶδός τι χρόας ἕτερον. ἔστι µὲν οὖν οὕτως 
ὑπολαβεῖν πλείους εἶναι χρόας παρὰ τὸ λευκὸν καὶ τὸ 
µέλαν, πολλὰς δὲ τῷ λόγῳ (τρία γὰρ πρὸς δύο, καὶ 
τρία πρὸς τέτταρα, καὶ κατ' ἄλλους ἀριθµοὺς ἔστι παρ' 
ἄλληλα κεῖσθαι· τὰ δ' ὅλως κατὰ µὲν λόγον µηδένα, 
καθ' ὑπεροχὴν δέ τινα καὶ ἔλλειψιν ἀσύµµετρον), καὶ τὸν 
αὐτὸν δὴ τρόπον ἔχειν ταῦτα ταῖς συµφωνίαις· τὰ µὲν 
γὰρ ἐν ἀριθµοῖς εὐλογίστοις χρώµατα, καθάπερ ἐκεῖ τὰς 
συµφωνίας, τὰ ἥδιστα τῶν χρωµάτων εἶναι δοκοῦντα, οἷον 
τὸ ἁλουργὸν καὶ τὸ φοινικοῦν καὶ ὀλίγ' ἄττα τοιαῦτα (δι' 
ἥνπερ αἰτίαν καὶ αἱ συµφωνίαι ὀλίγαι), τὰ δὲ µὴ ἐν ἀρι- 
θµοῖς τἆλλα χρώµατα· ἢ καὶ πάσας τὰς χρόας ἐν ἀρι- 
θµοῖς εἶναι, τὰς µὲν τεταγµένας τὰς δὲ ἀτάκτους, καὶ αὐτὰς 
ταύτας, ὅταν µὴ καθαραὶ ὦσι, διὰ τὸ µὴ ἐν ἀρι-   
θµοῖς εἶναι τοιαύτας γίγνεσθαι. 
                 εἷς µὲν οὖν τρόπος τῆς γε- 
νέσεως τῶν χρωµάτων οὗτος, εἷς δὲ τὸ φαίνεσθαι δι' ἀλλή- 
λων, οἷον ἐνίοτε οἱ γραφεῖς ποιοῦσιν, ἑτέραν χρόαν ἐφ' 

ἑτέραν ἐναργεστέραν ἐπαλείφοντες, ὥσπερ ὅταν ἐν ὕδατί τι 
ἢ ἐν ἀέρι βούλωνται ποιῆσαι φαινόµενον, καὶ οἷον ὁ ἥλιος 
καθ' αὑτὸν µὲν λευκὸς φαίνεται, διὰ δ' ἀχλύος καὶ κα- 
πνοῦ φοινικοῦς. πολλαὶ δὲ καὶ οὕτως ἔσονται χρόαι τὸν αὐ- 
τὸν τρόπον τῷ πρότερον εἰρηµένῳ· λόγος γὰρ ἂν εἴη τις 
τῶν ἐπιπολῆς πρὸς τὰ ἐν βάθει, τὰ δὲ καὶ ὅλως οὐκ ἐν 



λόγῳ. τὸ µὲν οὖν, ὥσπερ οἱ ἀρχαῖοι, λέγειν ἀπόρ- 
ροιαν εἶναι τὴν χρόαν καὶ ὁρᾶσθαι διὰ τοιαύτην αἰτίαν 
ἄτοπον· πάντως γὰρ δι' ἁφῆς ἀναγκαῖον αὐτοῖς ποιεῖν τὴν 
αἴσθησιν, ὥστ' εὐθὺς κρεῖττον φάναι τῷ κινεῖσθαι τὸ µεταξὺ 
τῆς αἰσθήσεως ὑπὸ τοῦ αἰσθητοῦ γίγνεσθαι τὴν αἴσθησιν, ἁφῇ 
καὶ µὴ ταῖς ἀπορροίαις. ἐπὶ µὲν οὖν τῶν παρ' ἄλληλα κει- 
µένων ἀνάγκη ὥσπερ καὶ µέγεθος λαµβάνειν ἀόρατον, οὕτω 
καὶ χρόνον ἀναίσθητον, ἵνα λανθάνωσιν αἱ κινήσεις ἀφικνούµε- 
ναι καὶ ἓν δοκῇ εἶναι διὰ τὸ ἅµα φαίνεσθαι· ἐνταῦθα δὲ 
οὐδεµία ἀνάγκη, ἀλλὰ τὸ ἐπιπολῆς χρῶµα ἀκίνητον ὂν καὶ 
κινούµενον ὑπὸ τοῦ ὑποκειµένου οὐχ ὁµοίαν ποιήσει τὴν κίνησιν. 
διὸ καὶ ἕτερον φαίνεται καὶ οὔτε λευκὸν οὔτε µέλαν. ὥστ' εἰ 
µὴ ἐνδέχεται µηδὲν εἶναι µέγεθος ἀόρατον, ἀλλὰ πᾶν ἔκ 
τινος ἀποστήµατος ὁρατόν, καίτοι αὕτη τις ἂν εἴη χρωµάτων   
µίξις. κἀκείνως δ' οὐδὲν κωλύει φαίνεσθαί τινα χρόαν κοι- 

νὴν τοῖς πόρρωθεν· ὅτι γὰρ οὐκ ἔστιν οὐδὲν µέγεθος ἀόρατον, 
ἐν τοῖς ὕστερον ἐπισκεπτέον. 
                εἰ δ' ἔστι µίξις τῶν σωµάτων 
µὴ µόνον τὸν τρόπον τοῦτον ὅνπερ οἴονταί τινες, παρ' ἄλλη- 
λα τῶν ἐλαχίστων τιθεµένων, ἀδήλων δ' ἡµῖν διὰ τὴν αἴ- 
σθησιν, ἀλλ' ὅλως πάντη πάντως, ὥσπερ ἐν τοῖς περὶ µί- 
ξεως εἴρηται καθόλου περὶ πάντων (ἐκείνως µὲν γὰρ µείγνυ- 
ται ταῦτα µόνον ὅσα ἐνδέχεται διελεῖν εἰς τὰ ἐλάχιστα, 
καθάπερ ἀνθρώπους <ἢ> ἵππους ἢ τὰ σπέρµατα· τῶν µὲν γὰρ 
ἀνθρώπων ἄνθρωπος ἐλάχιστον, τῶν δ' ἵππων ἵππος· ὥστε τῇ 
τούτων παρ' ἄλληλα θέσει τὸ πλῆθος µέµεικται τῶν συν- 
αµφοτέρων· ἄνθρωπον δὲ ἕνα ἑνὶ ἵππῳ οὐ λέγοµεν µεµεῖχθαι· 
ὅσα δὲ µὴ διαιρεῖται εἰς τὸ ἐλάχιστον, τούτων οὐκ ἐνδέχεται 
µίξιν γενέσθαι τὸν τρόπον τοῦτον ἀλλὰ τῷ πάντη µεµεῖχθαι, 
ἅπερ καὶ µάλιστα µείγνυσθαι πέφυκεν· πῶς δὲ τοῦτο γίγνε- 
σθαι δυνατόν, ἐν τοῖς περὶ µίξεως εἴρηται πρότερον) - ἀλλ' 
ὅτι ἀνάγκη µειγνυµένων καὶ τὰς χρόας µείγνυσθαι, δῆλον, 
καὶ ταύτην τὴν αἰτίαν εἶναι κυρίαν τοῦ πολλὰς εἶναι χρόας, 
ἀλλὰ µὴ τὴν ἐπιπόλασιν µηδὲ τὴν παρ' ἄλληλα θέσιν· οὐ 
γὰρ πόρρωθεν µὲν ἐγγύθεν δ' οὒ φαίνεται µία χρόα τῶν µε- 
µειγµένων, ἀλλὰ πάντοθεν. πολλαὶ δ' ἔσονται χρόαι διὰ τὸ 

κατὰ πολλοὺς λόγους ἐνδέχεσθαι µείγνυσθαι ἀλλήλοις τὰ 
µειγνύµενα, καὶ τὰ µὲν ἐν ἀριθµοῖς τὰ δὲ καθ' ὑπεροχὴν 
µόνον. καὶ τἆλλα δὴ τὸν αὐτὸν τρόπον ὅνπερ ἐπὶ τῶν παρ' 
ἄλληλα τιθεµένων χρωµάτων ἢ ἐπιπολῆς, ἐνδέχεται λέ- 
γειν καὶ περὶ τῶν µειγνυµένων. διὰ τίνα δ' αἰτίαν εἴδη τῶν   
χρωµάτων ἐστὶν ὡρισµένα καὶ οὐκ ἄπειρα, καὶ χυµῶν καὶ 
ψόφων, ὕστερον ἐπισκεπτέον. 



 Τί µὲν οὖν ἐστὶ χρῶµα καὶ διὰ τίν' αἰτίαν πολλαὶ 
χρόαι εἰσίν, εἴρηται· [περὶ δὲ ψόφου καὶ φωνῆς εἴρηται πρό- 
τερον ἐν τοῖς περὶ ψυχῆς·] περὶ δὲ ὀσµῆς καὶ χυµοῦ λε- 
κτέον. σχεδὸν γάρ ἐστι τὸ αὐτὸ πάθος, οὐκ ἐν τοῖς αὐτοῖς 
δ' ἐστὶν ἑκάτερον αὐτῶν. ἐναργέστερον δ' ἡµῖν ἐστι τὸ τῶν χυ- 
µῶν γένος ἢ τὸ τῆς ὀσµῆς. τούτου δ' αἴτιον ὅτι χειρίστην 
ἔχοµεν τῶν ἄλλων ζῴων τὴν ὄσφρησιν καὶ τῶν ἐν ἡµῖν αὐ- 
τοῖς αἰσθήσεων, τὴν δ' ἁφὴν ἀκριβεστάτην τῶν ἄλλων ζῴων· 
ἡ δὲ γεῦσις ἁφή τίς ἐστιν. 
              ἡ µὲν οὖν τοῦ ὕδατος φύσις βού- 
λεται ἄχυµος εἶναι· ἀνάγκη δ' ἢ ἐν αὑτῷ τὸ ὕδωρ ἔχειν 
τὰ γένη τῶν χυµῶν ἀναίσθητα διὰ µικρότητα, καθάπερ 
Ἐµπεδοκλῆς φησίν, ἢ ὕλην τοιαύτην εἶναι οἷον πανσπερ- 
µίαν χυµῶν, καὶ ἅπαντα µὲν ἐξ ὕδατος γίγνεσθαι, ἄλλο 

δ' ἐξ ἄλλου µέρους, ἢ µηδεµίαν ἔχοντος διαφορὰν τοῦ ὕδατος 
τὸ ποιοῦν αἴτιον εἶναι, οἷον εἰ τὸ θερµὸν καὶ τὸν ἥλιον φαίη 
τις. τούτων δ' ὡς µὲν Ἐµπεδοκλῆς λέγει λίαν εὐσύνοπτον 
τὸ ψεῦδος· ὁρῶµεν γὰρ µεταβάλλοντας ὑπὸ τοῦ θερµοῦ τοὺς 
χυµοὺς ἀφαιρουµένων τῶν περικαρπίων [εἰς τὸν ἥλιον] καὶ πυρου- 
µένων, ὡς οὐ τῷ ἐκ τοῦ ὕδατος ἕλκειν τοιούτους γιγνοµένους, 
ἀλλ' ἐν αὐτῷ τῷ περικαρπίῳ µεταβάλλοντας, καὶ ἐξικµα- 
ζοµένους δὲ καὶ κειµένους διὰ τὸν χρόνον αὐστηροὺς ἐκ γλυ- 
κέων καὶ πικροὺς καὶ παντοδαποὺς γιγνοµένους, καὶ ἑψοµένους 
εἰς πάντα τὰ γένη τῶν χυµῶν ὡς εἰπεῖν µεταβάλλοντας. 
ὁµοίως δὲ καὶ τὸ πανσπερµίας εἶναι τὸ ὕδωρ ὕλην ἀδύνα- 
τον· ἐκ τοῦ αὐτοῦ γὰρ ὁρῶµεν ὡς [ἐκ τῆς αὐτῆς] τροφῆς γι-   
γνοµένους ἑτέρους χυµούς. 
             λείπεται δὴ τῷ πάσχειν τι τὸ ὕδωρ 
µεταβάλλειν. ὅτι µὲν τοίνυν οὐχ ὑπὸ τῆς τοῦ θερµοῦ µόνον δυνά- 
µεως λαµβάνει ταύτην τὴν δύναµιν ἣν καλοῦµεν χυµόν, 
φανερόν. λεπτότατον γὰρ πάντων τῶν οὕτως ὑγρῶν τὸ ὕδωρ ἐστί, 
καὶ αὐτοῦ τοῦ ἐλαίου (ἀλλ' ἐπεκτείνεται ἐπὶ πλέον τοῦ ὕδατος 
τὸ ἔλαιον διὰ τὴν γλισχρότητα· τὸ δ' ὕδωρ ψαθυρόν ἐστι, 
διὸ καὶ χαλεπώτερον φυλάξαι ἐν τῇ χειρὶ τὸ ὕδωρ ἤπερ ἔλαιον), 
ἐπεὶ δὲ θερµαινόµενον οὐδὲν φαίνεται παχυνόµενον τὸ ὕδωρ 

αὐτὸ µόνον, δῆλον ὅτι ἑτέρα τις ἂν εἴη αἰτία· οἱ γὰρ χυ- 
µοὶ πάντες πάχος ἔχουσι µᾶλλον· τὸ δὲ θερµὸν συναίτιον. 
φαίνονται δ' οἱ χυµοὶ ὅσοιπερ καὶ ἐν τοῖς περικαρπίοις, 
οὗτοι ὑπάρχοντες καὶ ἐν τῇ γῇ. διὸ καὶ πολλοί φασι τῶν 
ἀρχαίων φυσιολόγων τοιοῦτον εἶναι τὸ ὕδωρ δι' οἵας ἂν γῆς 
πορεύηται. καὶ τοῦτο δῆλόν ἐστιν ἐπὶ τῶν ἁλµυρῶν ὑδάτων 
µάλιστα· οἱ γὰρ ἅλες γῆς τι εἶδός εἰσιν. καὶ τὰ διὰ τῆς 
τέφρας διηθούµενα πικρᾶς οὔσης πικρὸν ποιεῖ τὸν χυµόν, εἰσί 



τε κρῆναι πολλαὶ αἱ µὲν πικραί, αἱ δ' ὀξεῖαι, αἱ δὲ παντο- 
δαποὺς ἔχουσαι χυµοὺς ἄλλους. εὐλόγως δ' ἐν τοῖς φυοµένοις 
τὸ τῶν χυµῶν γίγνεται γένος µάλιστα. πάσχειν γὰρ πέφυκε 
τὸ ὑγρόν, ὥσπερ καὶ τἆλλα, ὑπὸ τοῦ ἐναντίου· ἐναντίον δὲ τὸ 
ξηρόν. διὸ καὶ ὑπὸ τοῦ πυρὸς πάσχει τι· ξηρὰ γὰρ ἡ τοῦ 
 
πυρὸς φύσις. ἀλλ' ἴδιον τοῦ πυρὸς τὸ θερµόν ἐστι, γῆς δὲ τὸ 
ξηρόν, ὥσπερ εἴρηται ἐν τοῖς περὶ στοιχείων. ᾗ µὲν οὖν πῦρ 
καὶ ᾗ γῆ, οὐδὲν πέφυκε ποιεῖν καὶ πάσχειν, οὐδ' ἄλλο οὐδέν· 
ᾗ δ' ὑπάρχει ἐναντιότης ἐν ἑκάστῳ, ταύτῃ πάντα καὶ ποι-   
οῦσι καὶ πάσχουσιν. 
             ὥσπερ οὖν οἱ ἐναποπλύνοντες ἐν τῷ 
ὑγρῷ τὰ χρώµατα καὶ τοὺς χυµοὺς τοιοῦτον ἔχειν ποιοῦσι τὸ 

ὕδωρ, οὕτως καὶ ἡ φύσις τὸ ξηρὸν καὶ γεῶδες, καὶ διὰ τοῦ 
ξηροῦ καὶ γεώδους διηθοῦσα καὶ κινοῦσα τῷ θερµῷ ποιόν τι τὸ 
ὑγρὸν παρασκευάζει. καὶ ἔστι τοῦτο χυµός, τὸ γιγνόµενον 
ὑπὸ τοῦ εἰρηµένου ξηροῦ πάθος ἐν τῷ ὑγρῷ, τῆς γεύσεως τῆς 
κατὰ δύναµιν ἀλλοιωτικὸν <ὂν> εἰς ἐνέργειαν· ἄγει γὰρ τὸ αἰ- 
σθητικὸν εἰς τοῦτο δυνάµει προϋπάρχον· οὐ γὰρ κατὰ τὸ 
µανθάνειν ἀλλὰ κατὰ τὸ θεωρεῖν ἐστι τὸ αἰσθάνεσθαι. ὅτι δ' 
οὐ παντὸς ξηροῦ ἀλλὰ τοῦ τροφίµου οἱ χυµοὶ ἢ πάθος εἰσὶν 
ἢ στέρησις, δεῖ λαβεῖν ἐντεῦθεν, ὅτι οὔτε τὸ ξηρὸν ἄνευ τοῦ 
ὑγροῦ οὔτε τὸ ὑγρὸν ἄνευ τοῦ ξηροῦ· τροφὴ γὰρ οὐχ ἓν µόνον 
τοῖς ζῴοις, ἀλλὰ τὸ µεµειγµένον. καὶ ἔστι τῆς προσφερο- 
µένης τροφῆς τοῖς ζῴοις τὰ µὲν ἁπτὰ τῶν αἰσθητῶν αὔ- 
ξησιν ποιοῦντα καὶ φθίσιν· τούτων µὲν γὰρ αἴτιον ᾗ θερµὸν 
καὶ ψυχρὸν τὸ προσφερόµενον (ταῦτα γὰρ ποιεῖ καὶ αὔ- 
ξησιν καὶ φθίσιν), τρέφει δὲ ᾗ γευστὸν τὸ προσφερόµενον 
(πάντα γὰρ τρέφεται τῷ γλυκεῖ, ἢ ἁπλῶς ἢ µεµειγµένῳ). 
δεῖ µὲν οὖν διορίζειν περὶ τούτων ἐν τοῖς περὶ γενέσεως, νῦν 
δ' ὅσον ἀναγκαῖον ἅψασθαι αὐτῶν. τὸ γὰρ θερµὸν αὐξά- 
νει, καὶ δηµιουργεῖ τὴν τροφήν, καὶ τὸ κοῦφον ἕλκει, 
τὸ δ' ἁλµυρὸν καὶ πικρὸν καταλείπει διὰ τὸ βάρος. ὃ δὴ ἐν 
τοῖς ἔξω σώµασι ποιεῖ τὸ ἔξω θερµόν, τοῦτο τὸ ἐν τῇ φύσει 

τῶν ζῴων καὶ φυτῶν· διὸ τρέφεται τῷ γλυκεῖ. συµµεί-   
γνυνται δ' οἱ ἄλλοι χυµοὶ εἰς τὴν τροφὴν τὸν αὐτὸν τρό- 
πον τῷ ἁλµυρῷ καὶ ὀξεῖ, ἀντὶ ἡδύσµατος, ταῦτα δὲ διὰ 
τὸ ἀντισπᾶν τῷ λίαν τρόφιµον εἶναι τὸ γλυκὺ καὶ ἐπι- 
πολαστικόν. 
         ὥσπερ δὲ τὰ χρώµατα ἐκ λευκοῦ καὶ µέλα- 
νος µίξεώς ἐστιν, οὕτως οἱ χυµοὶ ἐκ γλυκέος καὶ πικροῦ, καὶ 
κατὰ λόγον δ' ἢ τῷ µᾶλλον καὶ ἧττον ἕκαστοί εἰσιν, εἴτε 
κατ' ἀριθµούς τινας τῆς µίξεως καὶ κινήσεως, εἴτε καὶ ἀ- 



ορίστως, οἱ δὲ τὴν ἡδονὴν ποιοῦντες µειγνύµενοι, οὗτοι ἐν ἀρι- 
θµοῖς µόνον· ὁ µὲν οὖν λιπαρὸς τοῦ γλυκέος ἐστὶ χυµός, τὸ 
δ' ἁλµυρὸν καὶ πικρὸν σχεδὸν τὸ αὐτό, ὁ δὲ δριµὺς καὶ αὐ- 
στηρὸς καὶ στρυφνὸς καὶ ὀξὺς ἀνὰ µέσον. σχεδὸν γὰρ ἴσα 
καὶ τὰ τῶν χυµῶν εἴδη καὶ τὰ τῶν χρωµάτων ἐστίν· ἑπτὰ 
γὰρ ἀµφοτέρων εἴδη, ἄν τις τιθῇ, ὥσπερ εὔλογον, τὸ 
φαιὸν µέλαν τι εἶναι· λείπεται γὰρ τὸ ξανθὸν µὲν τοῦ λευ- 
κοῦ εἶναι ὥσπερ τὸ λιπαρὸν τοῦ γλυκέος, τὸ φοινικοῦν δὲ 
καὶ ἁλουργὸν καὶ πράσινον καὶ κυανοῦν µεταξὺ τοῦ λευκοῦ 
καὶ µέλανος, τὰ δ' ἄλλα µεικτὰ ἐκ τούτων. καὶ ὥσπερ τὸ 
µέλαν στέρησις ἐν τῷ διαφανεῖ τοῦ λευκοῦ, οὕτω τὸ ἁλµυρὸν 
καὶ τὸ πικρὸν τοῦ γλυκέος ἐν τῷ τροφίµῳ ὑγρῷ. διὸ καὶ ἡ 

τέφρα τῶν κατακαιοµένων πικρὰ πάντων· ἐξίκµασται γὰρ 
τὸ πότιµον ἐξ αὐτῶν. 
             ∆ηµόκριτος δὲ καὶ οἱ πλεῖστοι τῶν 
φυσιολόγων, ὅσοι λέγουσι περὶ αἰσθήσεως, ἀτοπώτατόν τι 
ποιοῦσιν· πάντα γὰρ τὰ αἰσθητὰ ἁπτὰ ποιοῦσιν. καίτοι εἰ 
τοῦτο οὕτως ἔχει, δῆλον ὡς καὶ τῶν ἄλλων αἰσθήσεων ἑκάστη   
ἁφή τίς ἐστιν· τοῦτο δ' ὅτι ἀδύνατον, οὐ χαλεπὸν συνιδεῖν. 
ἔτι δὲ τοῖς κοινοῖς τῶν αἰσθήσεων πασῶν χρῶνται ὡς ἰδί- 
οις· µέγεθος γὰρ καὶ σχῆµα καὶ τὸ τραχὺ καὶ τὸ λεῖον, 
ἔτι δὲ τὸ ὀξὺ καὶ τὸ ἀµβλὺ τὸ ἐν τοῖς ὄγκοις, κοινὰ τῶν 
αἰσθήσεών ἐστιν, εἰ δὲ µὴ πασῶν, ἀλλ' ὄψεώς γε καὶ ἁφῆς. 
διὸ καὶ περὶ µὲν τούτων ἀπατῶνται, περὶ δὲ τῶν ἰδίων οὐκ 
ἀπατῶνται, οἷον ἡ ὄψις περὶ χρώµατος καὶ ἡ ἀκοὴ περὶ ψό- 
φων. οἱ δὲ τὰ ἴδια εἰς ταῦτα ἀνάγουσιν, ὥσπερ ∆ηµόκρι- 
τος· τὸ γὰρ λευκὸν καὶ τὸ µέλαν τὸ µὲν τραχύ φησιν 
εἶναι τὸ δὲ λεῖον, εἰς δὲ τὰ σχήµατα ἀνάγει τοὺς χυµούς. 
καίτοι ἢ οὐδεµιᾶς ἢ µᾶλλον τῆς ὄψεως τὰ κοινὰ γνωρίζειν. 
εἰ δ' ἄρα τῆς γεύσεως µᾶλλον, τὰ γοῦν ἐλάχιστα τῆς ἀκριβε- 
στάτης ἐστὶν αἰσθήσεως διακρίνειν περὶ ἕκαστον γένος, ὥστε 
ἐχρῆν τὴν γεῦσιν καὶ τῶν ἄλλων κοινῶν αἰσθάνεσθαι µά- 
λιστα καὶ τῶν σχηµάτων εἶναι κριτικωτάτην. ἔτι τὰ µὲν 

αἰσθητὰ πάντα ἔχει ἐναντίωσιν, οἷον ἐν χρώµατι τῷ µέ- 
λανι τὸ λευκὸν καὶ ἐν χυµοῖς τῷ γλυκεῖ τὸ πικρόν· σχῆ- 
µα δὲ σχήµατι οὐ δοκεῖ εἶναι ἐναντίον· τίνι γὰρ τῶν πολυ- 
γώνων τὸ περιφερὲς ἐναντίον; ἔτι ἀπείρων ὄντων τῶν σχηµάτων 
ἀναγκαῖον καὶ τοὺς χυµοὺς εἶναι ἀπείρους· διὰ τί γὰρ ὁ µὲν 
τῶν χυµῶν αἴσθησιν ποιήσει, ὁ δ' οὐκ ἂν ποιήσειεν; καὶ περὶ µὲν 
τοῦ γευστοῦ καὶ χυµοῦ εἴρηται· τὰ γὰρ ἄλλα πάθη τῶν χυ- 
µῶν οἰκείαν ἔχει τὴν σκέψιν ἐν τῇ φυσιολογίᾳ τῇ περὶ τῶν 
φυτῶν. 
 Τὸν αὐτὸν δὲ τρόπον δεῖ νοῆσαι καὶ περὶ τὰς ὀσµάς· 



ὅπερ γὰρ ποιεῖ ἐν τῷ ὑγρῷ τὸ ξηρόν, τοῦτο ποιεῖ ἐν ἄλλῳ 
γένει τὸ ἔγχυµον ὑγρόν, ἐν ἀέρι καὶ ὕδατι ὁµοίως. (κοινὸν δὲ   
κατὰ τούτων νῦν µὲν λέγοµεν τὸ διαφανές, ἔστι δ' ὀσφραν- 
τὸν οὐχ ᾗ διαφανές, ἀλλ' ᾗ πλυτικὸν καὶ ῥυπτικὸν ἐγχύµου 
ξηρότητος.) οὐ γὰρ µόνον ἐν ἀέρι ἀλλὰ καὶ ἐν ὕδατι τὸ τῆς 
ὀσφρήσεώς ἐστιν. δῆλον δ' ἐπὶ τῶν ἰχθύων καὶ τῶν ὀστρακο- 
δέρµων· φαίνονται γὰρ ὀσφραινόµενα οὔτε ἀέρος ὄντος ἐν τῷ 
ὕδατι (ἐπιπολάζει γὰρ ὁ ἀήρ, ὅταν ἐγγένηται) οὔτ' αὐτὰ 
ἀναπνέοντα. εἰ οὖν τις θείη καὶ τὸν ἀέρα καὶ τὸ ὕδωρ ἄµφω 
ὑγρά, εἴη ἂν ἡ ἐν ὑγρῷ τοῦ ἐγχύµου ξηροῦ φύσις ὀσµή, καὶ 
ὀσφραντὸν τὸ τοιοῦτον. ὅτι δ' ἀπ' ἐγχύµου ἐστὶ τὸ πάθος, δῆ- 

λον ἐκ τῶν ἐχόντων καὶ µὴ ἐχόντων ὀσµήν· τά τε γὰρ στοι- 
χεῖα ἄοσµα, οἷον πῦρ ἀὴρ γῆ ὕδωρ, διὰ τὸ τά τε ξη- 
ρὰ αὐτῶν καὶ τὰ ὑγρὰ ἄχυµα εἶναι, ἂν µή τι µειγνύµε- 
νον ποιῇ. διὸ καὶ ἡ θάλαττα ἔχει ὀσµήν (ἔχει γὰρ χυµὸν 
καὶ ξηρότητα), καὶ ἅλες µᾶλλον νίτρου ὀσµώδεις (δηλοῖ δὲ 
τὸ ἐξικµαζόµενον ἐξ αὐτῶν ἔλαιον), τὸ δὲ νίτρον γῆς ἐστι 
µᾶλλον. ἔτι λίθος µὲν ἄοσµον, ἄχυµον γάρ, τὰ δὲ ξύλα 
ὀσµώδη, ἔγχυµα γάρ· καὶ τούτων τὰ ὑδατώδη ἧττον. ἔτι 
ἐπὶ τῶν µεταλλευοµένων χρυσὸς ἄοσµον, ἄχυµον γάρ, ὁ δὲ 
χαλκὸς καὶ ὁ σίδηρος ὀσµώδη· ὅταν δ' ἐκκαυθῇ τὸ ὑγρόν, 
ἀοσµότεραι αἱ σκωρίαι γίγνονται πάντων· ἄργυρος δὲ καὶ 
καττίτερος τῶν µὲν µᾶλλον ὀσµώδη τῶν δ' ἧττον· ὑδατώδη 
γάρ. 
     δοκεῖ δ' ἐνίοις ἡ καπνώδης ἀναθυµίασις εἶναι ὀσµή, 
οὖσα κοινὴ γῆς τε καὶ ἀέρος [καὶ πάντες ἐπιφέρονται ἐπὶ 
τοῦτο περὶ ὀσµῆς]· διὸ καὶ Ἡράκλειτος οὕτως εἴρηκεν, ὡς εἰ 
πάντα τὰ ὄντα καπνὸς γένοιτο, ῥῖνες ἂν διαγνοῖεν, <καὶ πάντες 
ἐπιφέρονται ἐπὶ τοῦτο περὶ ὀσµῆς>, οἱ µὲν ὡς ἀτµίδα,   
οἱ δ' ὡς ἀναθυµίασιν, οἱ δ' ὡς ἄµφω ταῦτα· ἔστι δ' ἡ µὲν ἀτµὶς 
ὑγρότης τις, ἡ δὲ καπνώδης ἀναθυµίασις, ὥσπερ εἴρηται, 
κοινὸν ἀέρος καὶ γῆς· καὶ συνίσταται ἐκ µὲν ἐκείνης ὕδωρ, ἐκ 

δὲ ταύτης γῆς τι εἶδος. ἀλλ' οὐδέτερον τούτων ἔοικεν· ἡ µὲν 
γὰρ ἀτµίς ἐστιν ὕδατος, ἡ δὲ καπνώδης ἀναθυµίασις ἀδύ- 
νατος ἐν ὕδατι γενέσθαι· ὀσµᾶται δὲ καὶ τὰ ἐν τῷ ὕδατι, 
ὥσπερ εἴρηται πρότερον. ἔτι ἡ ἀναθυµίασις ὁµοίως λέγεται 
ταῖς ἀπορροίαις· εἰ οὖν µηδ' ἐκεῖναι καλῶς, οὐδ' αὕτη καλῶς. 
ὅτι µὲν οὖν ἐνδέχεται ἀπολαύειν τὸ ὑγρόν, καὶ τὸ ἐν τῷ 
πνεύµατι καὶ τὸ ἐν τῷ ὕδατι, καὶ πάσχειν τι ὑπὸ τῆς ἐγ- 
 
χύµου ξηρότητος, οὐκ ἄδηλον· καὶ γὰρ ὁ ἀὴρ ὑγρὸν τὴν 
φύσιν ἐστίν. ἔτι δ' εἴπερ ὁµοίως ἐν τοῖς ὑγροῖς ποιεῖ καὶ ἐν τῷ 
ἀέρι οἷον ἀποπλυνόµενον τὸ ξηρόν, φανερὸν ὅτι δεῖ ἀνά- 



λογον εἶναι τὰς ὀσµὰς τοῖς χυµοῖς. ἀλλὰ µὴν τοῦτό γε ἐπ' 
ἐνίων συµβέβηκεν· καὶ γὰρ δριµεῖαι καὶ γλυκεῖαί εἰσιν 
ὀσµαὶ καὶ αὐστηραὶ καὶ στρυφναὶ καὶ λιπαραί, καὶ τοῖς πι- 
κροῖς τὰς σαπρὰς ἄν τις ἀνάλογον εἴποι· διὸ ὥσπερ ἐκεῖνα 
δυσκατάποτα, τὰ σαπρὰ δυσανάπνευστά ἐστιν. δῆλον ἄρα 
ὅτι ὅπερ ἐν τῷ ὕδατι ὁ χυµός, τοῦτ' ἐν τῷ ἀέρι καὶ ὕδατι 
ἡ ὀσµή. καὶ διὰ τοῦτο τὸ ψυχρὸν καὶ ἡ πῆξις καὶ τοὺς χυ- 
µοὺς ἀµβλύνει καὶ τὰς ὀσµὰς ἀφανίζει· τὸ γὰρ θερµὸν τὸ 
κινοῦν καὶ δηµιουργοῦν ἀφανίζουσιν ἡ ψύξις καὶ ἡ πῆξις. 
 εἴδη δὲ τοῦ ὀσφραντοῦ δύο ἐστίν· οὐ γάρ, ὥσπερ τινές φασιν, 

οὐκ ἔστιν εἴδη τοῦ ὀσφραντοῦ, ἀλλ' ἔστιν. διοριστέον δὲ πῶς ἔστι 
καὶ πῶς οὐκ ἔστιν· τὸ µὲν γάρ ἐστι κατὰ τοὺς χυµοὺς τεταγµένον 
αὐτῶν, ὥσπερ εἴποµεν, καὶ τὸ ἡδὺ καὶ τὸ λυπηρὸν κατὰ 
συµβεβηκὸς ἔχουσιν (διὰ γὰρ τὸ τοῦ θρεπτικοῦ πάθη εἶναι,   
ἐπιθυµούντων µὲν ἡδεῖαι αἱ ὀσµαὶ τούτων εἰσί, πεπληρωµέ- 
νοις δὲ καὶ µηδὲν δεοµένοις οὐχ ἡδεῖαι, οὐδ' ὅσοις µὴ καὶ ἡ 
τροφὴ ἡ ἔχουσα τὰς ὀσµὰς ἡδεῖα, οὐδὲ τούτοις) - ὥστε 
αὗται µέν, καθάπερ εἴποµεν, κατὰ συµβεβηκὸς ἔχουσι τὸ 
ἡδὺ καὶ λυπηρόν, διὸ καὶ πάντων εἰσὶ κοιναὶ τῶν ζῴων· αἱ 
δὲ καθ' αὑτὰς ἡδεῖαι τῶν ὀσµῶν εἰσιν, οἷον αἱ τῶν ἀνθῶν· 
οὐδὲν γὰρ µᾶλλον οὐδ' ἧττον πρὸς τὴν τροφὴν παρακαλοῦσιν, 
οὐδὲ συµβάλλονται πρὸς ἐπιθυµίαν οὐδέν, ἀλλὰ τοὐναντίον 
µᾶλλον· ἀληθὲς γὰρ ὅπερ Εὐριπίδην σκώπτων εἶπε Στράττις, 
“ὅταν φακῆν ἕψητε, µὴ 'πιχεῖν µύρον.” οἱ δὲ νῦν µειγνύν- 
τες εἰς τὰ πόµατα τὰς τοιαύτας δυνάµεις βιάζονται τῇ 
συνηθείᾳ τὴν ἡδονήν, ἕως ἂν ἐκ δύ' αἰσθήσεων γένηται τὸ 
ἡδὺ ὡς ἂν καὶ ἀπὸ µιᾶς. 
              τοῦτο µὲν οὖν τὸ ὀσφραντὸν ἴδιον 
ἀνθρώπου ἐστίν, ἡ δὲ κατὰ τοὺς χυµοὺς τεταγµένη καὶ τῶν 
ἄλλων ζῴων, ὥσπερ εἴρηται πρότερον· κἀκείνων µέν, διὰ τὸ 
κατὰ συµβεβηκὸς ἔχειν τὸ ἡδύ, διῄρηται τὰ εἴδη κατὰ τοὺς 

χυµούς, ταύτης δ' οὐκέτι, διὰ τὸ τὴν φύσιν αὐτῆς εἶναι καθ' 
αὑτὴν ἡδεῖαν ἢ λυπηράν. αἴτιον δὲ τοῦ ἴδιον εἶναι ἀνθρώπου 
τὴν τοιαύτην ὀσµὴν διὰ τὴν ἕξιν τὴν περὶ τὸν ἐγκέφαλον. 
ψυχροῦ γὰρ ὄντος τὴν φύσιν τοῦ ἐγκεφάλου, καὶ τοῦ αἵµα- 
τος τοῦ περὶ αὐτὸν ἐν τοῖς φλεβίοις ὄντος λεπτοῦ µὲν καὶ 
καθαροῦ, εὐψύκτου δέ (διὸ καὶ ἡ τῆς τροφῆς ἀναθυµίασις 
ψυχοµένη διὰ τὸν τόπον τὰ νοσηµατικὰ ῥεύµατα ποιεῖ), 
τοῖς ἀνθρώποις πρὸς βοήθειαν ὑγιείας γέγονε τὸ τοιοῦτον εἶ- 
δος τῆς ὀσµῆς· οὐδὲν γὰρ ἄλλο ἔργον ἐστὶν αὐτῆς ἢ τοῦτο. 
τοῦτο δὲ ποιεῖ φανερῶς· ἡ µὲν γὰρ τροφὴ ἡδεῖα οὖσα, καὶ   
ἡ ξηρὰ καὶ ἡ ὑγρά, πολλάκις νοσώδης ἐστίν, ἡ δ' ἀπὸ 
τῆς ὀσµῆς τῆς καθ' αὑτὴν ἡδείας εὐωδία ὁπωσοῦν ἔχουσιν ὠφέλι- 



µος ὡς εἰπεῖν αἰεί. καὶ διὰ τοῦτο γίγνεται διὰ τῆς ἀναπνοῆς, 
οὐ πᾶσιν ἀλλὰ τοῖς ἀνθρώποις καὶ τῶν ἐναίµων οἷον τοῖς 
τετράποσι καὶ ὅσα µετέχει µᾶλλον τῆς τοῦ ἀέρος φύ- 
σεως· ἀναφεροµένων γὰρ τῶν ὀσµῶν πρὸς τὸν ἐγκέφαλον 
διὰ τὴν ἐν αὐταῖς τῆς θερµότητος κουφότητα ὑγιεινοτέρως 
ἔχει τὰ περὶ τὸν τόπον τοῦτον· ἡ γὰρ τῆς ὀσµῆς δύναµις 
θερµὴ τὴν φύσιν ἐστίν. κατακέχρηται δ' ἡ φύσις τῇ ἀνα- 
πνοῇ ἐπὶ δύο, ὡς ἔργῳ µὲν ἐπὶ τὴν εἰς τὸν θώρακα βοή- 
θειαν, ὡς παρέργῳ δ' ἐπὶ τὴν ὀσµήν· ἀναπνέοντος γὰρ ὥς- 

περ ἐκ παρόδου ποιεῖται διὰ τῶν µυκτήρων τὴν κίνησιν. 
                           ἴδιον 
δὲ τῆς τοῦ ἀνθρώπου φύσεώς ἐστι τὸ τῆς ὀσµῆς τῆς τοι- 
αύτης γένος διὰ τὸ πλεῖστον ἐγκέφαλον καὶ ὑγρότατον ἔχειν 
τῶν ἄλλων ζῴων ὡς κατὰ µέγεθος· διὰ γὰρ τοῦτο καὶ µόνον ὡς 
εἰπεῖν αἰσθάνεται τῶν ζῴων ἄνθρωπος καὶ χαίρει ταῖς τῶν 
ἀνθῶν καὶ τῶν τοιούτων ὀσµαῖς· σύµµετρος γὰρ αὐτῶν 
ἡ θερµότης καὶ ἡ κίνησις πρὸς τὴν ὑπερβολὴν τῆς ἐν τῷ τό- 
πῳ ὑγρότητος καὶ ψυχρότητός ἐστιν. τοῖς δ' ἄλλοις ὅσα 
πνεύµονα ἔχει διὰ τοῦ ἀναπνεῖν τοῦ ἑτέρου γένους τῆς ὀσµῆς 
τὴν αἴσθησιν ἀποδέδωκεν ἡ φύσις, ὅπως µὴ δύο αἰσθητήρια 
ποιῇ· ἀπόχρη γάρ, ἐπείπερ καὶ ὣς ἀναπνέουσιν, ὥσπερ τοῖς 
ἀνθρώποις ἀµφοτέρων τῶν ὀσφραντῶν, τούτοις τῶν ἑτέρων 
µόνων ὑπάρχουσα ἡ αἴσθησις. τὰ δὲ µὴ ἀναπνέοντα ὅτι µὲν 
ἔχει αἴσθησιν τοῦ ὀσφραντοῦ, φανερόν· καὶ γὰρ ἰχθύες καὶ 
τὸ τῶν ἐντόµων γένος πᾶν ἀκριβῶς καὶ πόρρωθεν   
αἰσθάνεται, διὰ τὸ θρεπτικὸν εἶδος τῆς ὀσµῆς, ἀπέχοντα 
πολὺ τῆς οἰκείας τροφῆς, οἷον αἵ τε µέλιτται [ποιοῦσι πρὸς τὸ µέλι] 
καὶ τὸ τῶν µικρῶν µυρµήκων γένος, οὓς καλοῦσί τινες κνῖ- 
πας, καὶ τῶν θαλαττίων αἱ πορφύραι, καὶ πολλὰ τῶν 
ἄλλων τῶν τοιούτων ζῴων ὀξέως αἰσθάνεται τῆς τροφῆς διὰ 

τὴν ὀσµήν. ὅτῳ δὲ αἰσθάνεται, οὐχ ὁµοίως φανερόν. διὸ κἂν 
ἀπορήσειέ τις τίνι αἰσθάνονται τῆς ὀσµῆς, εἴπερ ἀναπνέουσι 
µὲν γίγνεται τὸ ὀσµᾶσθαι µοναχῶς (τοῦτο γὰρ φαίνεται ἐπὶ τῶν 
ἀναπνεόντων συµβαῖνον πάντων), ἐκείνων δ' οὐθὲν ἀναπνεῖ, 
αἰσθάνεται µέντοι, εἰ µή τις παρὰ τὰς πέντε αἰσθήσεις ἑ- 
τέρα. τοῦτο δ' ἀδύνατον· τοῦ γὰρ ὀσφραντοῦ ὄσφρησις, ἐκεῖνα 
δὲ τούτου αἰσθάνεται, ἀλλ' οὐ τὸν αὐτὸν ἴσως τρόπον, ἀλλὰ 
τοῖς µὲν ἀναπνέουσι τὸ πνεῦµα ἀφαιρεῖ τὸ ἐπικείµενον ὥς- 
περ πῶµά τι (διὸ οὐκ αἰσθάνεται µὴ ἀναπνέοντα), τοῖς δὲ 
µὴ ἀναπνέουσιν ἀφῄρηται τοῦτο, καθάπερ ἐπὶ τῶν ὀφθαλ- 
µῶν τὰ µὲν ἔχει βλέφαρα τῶν ζῴων, ὧν µὴ ἀνακαλυ- 
φθέντων οὐ δύναται ὁρᾶν, τὰ δὲ σκληρόφθαλµα οὐκ ἔχει, 
διόπερ οὐ προσδεῖται οὐδενὸς τοῦ ἀνακαλύψοντος, ἀλλ' ὁρᾷ ἐκ 



τοῦ δυνατοῦ ὄντος αὐτοῖς εὐθύς. 
                 ὁµοίως δὲ καὶ τῶν ἄλλων 
ζῴων ὁτιοῦν οὐδὲν δυσχεραίνει τῶν καθ' αὑτὰ δυσωδῶν τὴν 
ὀσµήν, ἂν µή τι τύχῃ φθαρτικὸν ὄν, ὑπὸ τούτων δ' ὁµοίως 
φθαρεῖται καθάπερ καὶ οἱ ἄνθρωποι ὑπὸ τῆς τῶν ἀνθράκων 
ἀτµίδος καρηβαροῦσι καὶ φθείρονται πολλάκις· οὕτως ὑπὸ 
τῆς τοῦ θείου δυνάµεως καὶ τῶν ἀσφαλτωδῶν φθείρεται 
τἆλλα ζῷα, καὶ φεύγει διὰ τὸ πάθος. αὐτῆς δὲ καθ' αὑ- 

τὴν τῆς δυσωδίας οὐδὲν φροντίζουσιν (καίτοι πολλὰ τῶν φυο- 
µένων δυσώδεις ἔχει τὰς ὀσµάς), ἐὰν µή τι συµβάλληται   
πρὸς τὴν γεῦσιν ἢ τὴν ἐδωδὴν αὐτοῖς. ἔοικε δ' ἡ αἴσθησις ἡ 
τοῦ ὀσφραίνεσθαι, περιττῶν οὐσῶν τῶν αἰσθήσεων καὶ τοῦ 
ἀριθµοῦ ἔχοντος µέσον τοῦ περιττοῦ, καὶ αὐτὴ µέση εἶναι τῶν 
τε ἁπτικῶν, οἷον ἁφῆς καὶ γεύσεως, καὶ τῶν δι' ἄλλου αἰ- 
σθητικῶν, οἷον ὄψεως καὶ ἀκοῆς. διὸ καὶ τὸ ὀσφραντὸν τῶν 
θρεπτικῶν ἐστὶ πάθος τι (ταῦτα δ' ἐν τῷ ἁπτῷ γένει), καὶ 
τοῦ ἀκουστοῦ δὲ καὶ τοῦ ὁρατοῦ, διὸ καὶ ἐν ἀέρι καὶ ἐν ὕδατι 
ὀσµῶνται. ὥστ' ἐστὶ τὸ ὀσφραντὸν κοινόν τι τούτων ἀµφο- 
τέρων, καὶ τῷ τε ἁπτῷ ὑπάρχει καὶ τῷ ἀκουστῷ καὶ τῷ 
διαφανεῖ· διὸ καὶ εὐλόγως παρείκασται ξηρότητος ἐν ὑγρῷ καὶ 
χυτῷ οἷον βαφή τις εἶναι καὶ πλύσις. πῶς µὲν οὖν εἴδη 
δεῖ λέγειν καὶ πῶς οὐ δεῖ τοῦ ὀσφραντοῦ, ἐπὶ τοσοῦτον εἰρή- 
σθω. 
   ὃ δὲ λέγουσί τινες τῶν Πυθαγορείων, οὐκ ἔστιν εὔλογον· 
τρέφεσθαι γάρ φασιν ἔνια ζῷα ταῖς ὀσµαῖς. πρῶτον µὲν 
γὰρ ὁρῶµεν ὅτι τὴν τροφὴν δεῖ εἶναι συνθετήν (καὶ γὰρ τὰ 
τρεφόµενα οὐχ ἁπλᾶ ἐστιν, διὸ καὶ περιττώµατα γίγνεται 
τῆς τροφῆς, ἢ ἐν αὐτοῖς ἢ ἔξω, ὥσπερ τοῖς φυτοῖς, ἐπεὶ δ' 
οὐδὲ τὸ ὕδωρ ἐθέλει αὐτὸ µόνον ἄµεικτον ὂν τρέφειν - σω- 

µατῶδες γάρ τι δεῖ εἶναι τὸ συστησόµενον - ἔτι πολὺ ἧττον 
 
εὔλογον τὸν ἀέρα σωµατοῦσθαι)· πρὸς δὲ τούτοις, ὅτι πᾶσιν 
ἔστι τοῖς ζῴοις τόπος δεκτικὸς τῆς τροφῆς, ἐξ οὗ ἕλκον 
λαµβάνει τὸ σῶµα· τοῦ δ' ὀσφραντοῦ ἐν τῇ κεφαλῇ τὸ αἰ- 
σθητήριον, καὶ µετὰ πνευµατώδους εἰσέρχεται ἀναθυµιά- 
σεως, ὥστ' εἰς τὸν ἀναπνευστικὸν βαδίζοι ἂν τόπον. ὅτι µὲν 
οὖν οὐ συµβάλλεται εἰς τροφὴν τὸ ὀσφραντόν, ᾗ ὀσφραντόν, 
δῆλον· ὅτι µέντοι εἰς ὑγίειαν, καὶ ἐκ τῆς αἰσθήσεως καὶ 
ἐκ τῶν εἰρηµένων φανερόν, ὥστε ὅπερ ὁ χυµὸς ἐν τῷ θρε- 
πτικῷ καὶ πρὸς τὰ τρεφόµενα, τοῦτ' ἐστὶ πρὸς ὑγίειαν τὸ   
ὀσφραντόν. καθ' ἕκαστον µὲν οὖν αἰσθητήριον διωρίσθω τὸν 
τρόπον τοῦτον. 
 Ἀπορήσειε δ' ἄν τις, εἰ πᾶν σῶµα εἰς ἄπειρον δι- 



αιρεῖται, ἆρα καὶ τὰ παθήµατα τὰ αἰσθητά, οἷον χρῶµα 
καὶ χυµὸς καὶ ὀσµὴ καὶ ψόφος, καὶ βαρῦ καὶ κοῦφον, 
καὶ θερµὸν καὶ ψυχρόν, καὶ σκληρὸν καὶ µαλακόν, ἢ ἀδύ- 
νατον. ποιητικὸν γάρ ἐστιν ἕκαστον αὐτῶν τῆς αἰσθήσεως 
(τῷ δύνασθαι γὰρ κινεῖν αὐτὴν λέγεται πάντα), ὥστ' ἀνάγκη, 
                       εἰ ἡ δύναµις, 
καὶ τὴν αἴσθησιν εἰς ἄπειρα διαιρεῖσθαι καὶ πᾶν εἶναι µέ- 

γεθος αἰσθητόν (ἀδύνατον γὰρ λευκὸν µὲν ὁρᾶν, µὴ ποσὸν 
δέ)· εἰ γὰρ µὴ οὕτως, ἐνδέχοιτ' ἂν εἶναί τι σῶµα µηδὲν 
ἔχον χρῶµα µηδὲ βάρος µηδ' ἄλλο τι τοιοῦτον πάθος, ὥστ' 
οὐδ' αἰσθητὸν ὅλως· ταῦτα γὰρ τὰ αἰσθητά. τὸ ἄρ' αἰσθη- 
τὸν ἔσται συγκείµενον οὐκ ἐξ αἰσθητῶν. ἀλλ' ἀναγκαῖον· οὐ 
γὰρ δὴ ἔκ γε τῶν µαθηµατικῶν. ἔτι τίνι κρινοῦµεν ταῦτα καὶ 
γνωσόµεθα; ἢ τῷ νῷ; ἀλλ' οὐ νοητά, οὐδὲ νοεῖ ὁ νοῦς τὰ 
ἐκτὸς µὴ µετ' αἰσθήσεως. ἅµα δ' εἰ ταῦτ' ἔχει οὕτως, 
ἔοικε µαρτυρεῖν τοῖς τὰ ἄτοµα ποιοῦσι µεγέθη· οὕτω γὰρ ἂν 
λύοιτο ὁ λόγος. ἀλλ' ἀδύνατα· εἴρηται δὲ περὶ αὐτῶν ἐν 
τοῖς λόγοις τοῖς περὶ κινήσεως. 
                 περὶ δὲ τῆς λύσεως αὐτῶν 
ἅµα δῆλον ἔσται καὶ διὰ τί πεπέρανται τὰ εἴδη καὶ χρώ- 
µατος καὶ χυµοῦ καὶ φθόγγων καὶ τῶν ἄλλων αἰσθητῶν. 
ὧν µὲν γάρ ἐστιν ἔσχατα, ἀνάγκη πεπεράνθαι τὰ ἐντός· τὰ 
δ' ἐναντία ἔσχατα, πᾶν δὲ τὸ αἰσθητὸν ἔχει ἐναντίωσιν, οἷον 
ἐν χρώµατι τὸ λευκὸν καὶ τὸ µέλαν, ἐν χυµῷ γλυκὺ καὶ 
πικρόν· καὶ ἐν τοῖς ἄλλοις δὴ πᾶσίν ἐστιν ἔσχατα τὰ ἐν-   
αντία. τὸ µὲν οὖν συνεχὲς εἰς ἄπειρα τέµνεται ἄνισα, εἰς δ' 
ἴσα πεπερασµένα· τὸ δὲ µὴ καθ' αὑτὸ συνεχὲς εἰς πεπε- 
ρασµένα εἴδη. ἐπεὶ οὖν τὰ µὲν πάθη ὡς εἴδη λεκτέον, ὑπ- 

άρχει δὲ συνέχεια ἀεὶ ἐν τούτοις, ληπτέον ὅτι τὸ δυνάµει καὶ 
τὸ ἐνεργείᾳ ἕτερον· καὶ διὰ τοῦτο τὸ µυριοστηµόριον λανθάνει 
τῆς κέγχρου ὁρωµένης, καίτοι ἡ ὄψις ἐπελήλυθεν, καὶ ὁ ἐν 
τῇ διέσει φθόγγος λανθάνει, καίτοι συνεχοῦς ὄντος ἀκούει τοῦ 
µέλους παντός· τὸ δὲ διάστηµα τὸ τοῦ µεταξὺ πρὸς τοὺς 
ἐσχάτους λανθάνει. ὁµοίως δὲ καὶ ἐν τοῖς ἄλλοις αἰσθητοῖς 
τὰ µικρὰ πάµπαν· δυνάµει γὰρ ὁρατά, ἐνεργείᾳ δ' οὔ, ὅταν 
µὴ χωρὶς ᾖ· καὶ γὰρ ἐνυπάρχει δυνάµει ἡ ποδιαία τῇ δίποδι, 
ἐνεργείᾳ δ' ἤδη ἀφαιρεθεῖσα. χωριζόµεναι δ' αἱ τηλικαῦται 
ὑπεροχαὶ εὐλόγως µὲν ἂν καὶ διαλύοιντο εἰς τὰ περι- 
έχοντα, ὥσπερ καὶ ἀκαριαῖος χυµὸς εἰς τὴν θάλατταν ἐγ- 
χυθείς. οὐ µὴν ἀλλ' ἐπειδὴ οὐδ' ἡ τῆς αἰσθήσεως ὑπεροχὴ 
καθ' αὑτὴν αἰσθητὴ οὐδὲ χωριστή (δυνάµει γὰρ ἐνυπάρχει 
ἐν τῇ ἀκριβεστέρᾳ ἡ ὑπεροχή), οὐδὲ τὸ τηλικοῦτον αἰσθητὸν 
χωριστὸν ἔσται ἐνεργείᾳ αἰσθάνεσθαι. ἀλλ' ὅµως ἔσται αἰσθη- 



τόν· δυνάµει τε γάρ ἐστιν ἤδη, καὶ ἐνεργείᾳ ἔσται προς- 
γενόµενον. ὅτι µὲν οὖν ἔνια µεγέθη καὶ πάθη λανθάνει, καὶ 
διὰ τίν' αἰτίαν, καὶ πῶς αἰσθητὰ καὶ πῶς οὔ, εἴρηται. ὅταν 
δὲ δὴ ἐνυπάρχῃ τούτῳ τοσαῦτα ὥστε καὶ ἐνεργείᾳ αἰ- 
σθητὰ εἶναι, καὶ µὴ µόνον ὅτι ἐν τῷ ὅλῳ ἀλλὰ καὶ χωρίς, 
πεπερασµένα ἀνάγκη εἶναι τὸν ἀριθµόν, καὶ χρώµατα καὶ   

χυµοὺς καὶ φθόγγους. 
             ἀπορήσειε δ' ἄν τις, ἆρ' ἀφικνοῦν- 
ται ἢ τὰ αἰσθητὰ ἢ αἱ κινήσεις αἱ ἀπὸ τῶν αἰσθητῶν (ὁποτέ- 
ρως ποτὲ γίγνεται ἡ αἴσθησις), ὅταν ἐνεργῶσιν, εἰς τὸ µέσον 
πρῶτον, οἷον ἥ τε ὀσµὴ φαίνεται ποιοῦσα καὶ ὁ ψόφος· 
πρότερον γὰρ ὁ ἐγγὺς αἰσθάνεται τῆς ὀσµῆς, καὶ ὁ ψόφος 
ὕστερον ἀφικνεῖται τῆς πληγῆς. ἆρ' οὖν οὕτω καὶ τὸ ὁρώµενον 
καὶ τὸ φῶς, καθάπερ καὶ Ἐµπεδοκλῆς φησιν ἀφικνεῖσθαι 
πρότερον τὸ ἀπὸ τοῦ ἡλίου φῶς εἰς τὸ µεταξὺ πρὶν πρὸς τὴν 
ὄψιν ἢ ἐπὶ τὴν γῆν; δόξειε δ' ἂν εὐλόγως τοῦτο συµβαίνειν· 
τὸ γὰρ κινούµενον κινεῖταί ποθέν ποι, ὥστ' ἀνάγκη εἶναί τινα 
καὶ χρόνον ἐν ᾧ κινεῖται ἐκ θατέρου πρὸς θάτερον· ὁ δὲ 
χρόνος πᾶς διαιρετός, ὥστε ἦν ὅτε οὔ πω ἑωρᾶτο ἀλλ' ἔτ' 
ἐφέρετο ἡ ἀκτὶς ἐν τῷ µεταξύ. καὶ εἰ <καὶ> ἅπαν ἅµα ἀκούει 
καὶ ἀκήκοε, καὶ ὅλως αἰσθάνεται καὶ ᾔσθηται, καὶ µή ἐστι 
γένεσις αὐτῶν, ἀλλ' εἰσὶν ἄνευ τοῦ γίγνεσθαι, ὅµως οὐδὲν ἧττον, 
ὥσπερ ὁ ψόφος ἤδη γεγενηµένης τῆς πληγῆς οὔ πω πρὸς τῇ 
ἀκοῇ - δηλοῖ δὲ τοῦτο καὶ ἡ τῶν γραµµάτων µετασχηµά- 
τισις, ὡς γιγνοµένης τῆς φορᾶς ἐν τῷ µεταξύ· οὐ γὰρ τὸ 
λεχθὲν φαίνονται ἀκηκοότες διὰ τὸ µετασχηµατίζεσθαι 
φερόµενον τὸν ἀέρα - ἆρ' οὖν οὕτω καὶ τὸ χρῶµα καὶ τὸ 

φῶς; οὐ γὰρ δὴ τῷ πως ἔχειν τὸ µὲν ὁρᾷ τὸ δ' ὁρᾶται, 
ὥσπερ ἴσα ἐστίν· οὐθὲν γὰρ ἂν ἔδει που ἑκάτερον εἶναι· τοῖς 
γὰρ ἴσοις γιγνοµένοις οὐδὲν διαφέρει ἢ ἐγγὺς ἢ πόρρω ἀλλή- 
λων εἶναι. 
       ἢ περὶ µὲν τὸν ψόφον καὶ τὴν ὀσµὴν τοῦτο συµ- 
βαίνειν εὔλογον· ὥσπερ γὰρ ὁ ἀὴρ καὶ τὸ ὕδωρ, συνεχῆ   
µέν, µεµέρισται δ' ἀµφοτέρων ἡ κίνησις. διὸ καὶ 
ἔστι µὲν ὡς τὸ αὐτὸ ἀκούει ὁ πρῶτος καὶ ὁ ὕστερος καὶ ὀς- 
φραίνεται, ἔστι δ' ὡς οὔ. δοκεῖ δέ τισιν εἶναι ἀπορία καὶ 
περὶ τούτων· ἀδύνατον γάρ φασί τινες ἄλλον ἄλλῳ τὸ 
αὐτὸ ἀκούειν καὶ ὁρᾶν καὶ ὀσφραίνεσθαι· οὐ γὰρ οἷόν τ' εἶναι 
πολλοὺς καὶ χωρὶς ὄντας <ἓν> ἀκούειν καὶ ὀσφραίνεσθαι· τὸ γὰρ ἓν 
χωρὶς ἂν αὐτὸ αὑτοῦ εἶναι. ἢ τοῦ µὲν κινήσαντος πρώτου, 
οἷον τῆς κώδωνος ἢ λιβανωτοῦ ἢ πυρός, τοῦ αὐτοῦ καὶ ἑνὸς 
ἀριθµῷ αἰσθάνονται πάντες, τοῦ δὲ δὴ ἰδίου ἑτέρου ἀριθµῷ, 
εἴδει δὲ τοῦ αὐτοῦ, διὸ ἅµα πολλοὶ ὁρῶσι καὶ ὀσµῶνται καὶ 



ἀκούουσιν; ἔστι δ' οὔτε σώµατα ταῦτα, ἀλλὰ πάθος καὶ κί- 
νησίς τις (οὐ γὰρ ἂν τοῦτο συνέβαινεν), οὔτ' ἄνευ σώµατος. 
περὶ δὲ τοῦ φωτὸς ἄλλος λόγος· τῷ ἐνεῖναι γάρ τι τὸ φῶς ἐστιν, 
ἀλλ' οὐ κίνησίς τις. ὅλως δὲ οὐδὲ ὁµοίως ἐπί τε ἀλλοιώσεως 
ἔχει καὶ φορᾶς· αἱ µὲν γὰρ φοραὶ εὐλόγως εἰς τὸ µετα- 

ξὺ πρῶτον ἀφικνοῦνται (δοκεῖ δ' ὁ ψόφος εἶναι φεροµένου 
τινὸς κίνησις), ὅσα δ' ἀλλοιοῦται, οὐκέτι ὁµοίως· ἐνδέχεται 
γὰρ ἀθρόον ἀλλοιοῦσθαι, καὶ µὴ τὸ ἥµισυ πρότερον, οἷον τὸ 
ὕδωρ ἅµα πᾶν πήγνυσθαι. οὐ µὴν ἀλλ' ἂν ᾖ πολὺ τὸ θερ- 
µαινόµενον ἢ πηγνύµενον, τὸ ἐχόµενον ὑπὸ τοῦ ἐχοµένου 
πάσχει, τὸ δὲ πρῶτον ὑπ' αὐτοῦ τοῦ ἀλλοιοῦντος µετα- 
βάλλει καὶ ἀνάγκη ἅµα ἀλλοιοῦσθαι καὶ ἀθρόον. ἦν δ' ἂν 
καὶ τὸ γεύεσθαι ὥσπερ ἡ ὀσµή, εἰ ἐν ὑγρῷ ἦµεν καὶ πορρω- 
τέρωθεν πρὶν θιγεῖν αὐτοῦ ᾐσθανόµεθα. εὐλόγως δὴ ὧν ἐστι 
µεταξὺ τοῦ αἰσθητηρίου, οὐχ ἅµα πάντα πάσχει, πλὴν ἐπὶ   
τοῦ φωτὸς διὰ τὸ εἰρηµένον, διὰ τὸ αὐτὸ δὲ καὶ ἐπὶ τοῦ 
ὁρᾶν· τὸ γὰρ φῶς ποιεῖ τὸ ὁρᾶν. 
 Ἔστι δ' ἀπορία καὶ ἄλλη τις τοιάδε περὶ τὰς αἰσθήσεις, πό- 
τερον ἐνδέχεται δυεῖν ἅµα αἰσθάνεσθαι ἐν τῷ αὐτῷ καὶ 
ἀτόµῳ χρόνῳ, ἢ οὔ. εἰ δὴ ἀεὶ ἡ µείζων κίνησις τὴν ἐλάττω 
ἐκκρούει - διὸ ὑποφεροµένων ὑπὸ τὰ ὄµµατα οὐκ αἰσθάνονται, 
 
ἐὰν τύχωσι σφόδρα τι ἐννοῦντες ἢ φοβούµενοι ἢ ἀκούοντες 
πολὺν ψόφον - τοῦτο δὴ ὑποκείσθω, καὶ ὅτι ἑκάστου µᾶλλον 
ἔστιν αἰσθάνεσθαι ἁπλοῦ ὄντος ἢ κεκραµένου, οἷον οἴνου ἀκράτου 
ἢ κεκραµένου, καὶ µέλιτος, καὶ χρόας, καὶ τῆς νήτης µό- 

νης ἢ ἐν τῇ διὰ πασῶν, διὰ τὸ ἀφανίζειν ἄλληλα. τοῦτο 
δὲ ποιεῖ ἐξ ὧν ἕν τι γίγνεται. εἰ δὴ ἡ µείζων τὴν ἐλάττω 
κίνησιν ἐκκρούει, ἀνάγκη, ἂν ἅµα ὦσι, καὶ αὐτὴν ἧττον 
αἰσθητὴν εἶναι ἢ εἰ µόνη ἦν· ἀφαιρεῖται γάρ τι ἡ ἐλάττων 
µειγνυµένη, εἴπερ ἅπαντα τὰ ἁπλᾶ µᾶλλον αἰσθητά ἐστιν. 
ἐὰν ἄρα ἴσαι ὦσιν ἕτεραι οὖσαι, οὐδετέρας ἔσται αἴσθησις· 
ἀφανιεῖ γὰρ ἡ ἑτέρα ὁµοίως τὴν ἑτέραν, ἁπλῆς δ' οὐκ ἔστιν 
αἰσθάνεσθαι. ὥστε ἢ οὐδεµία ἔσται αἴσθησις, ἢ ἄλλη ἐξ ἀµ- 
φοῖν· ὅπερ καὶ γίγνεσθαι δοκεῖ ἐπὶ τῶν κεραννυµένων ἐν ᾧ ἂν 
µειχθῶσιν. 
       ἐπεὶ οὖν ἐκ µὲν ἐνίων γίγνεταί τι, ἐκ δ' ἐνίων οὐ 
γίγνεται, τοιαῦτα δὲ τὰ ὑφ' ἑτέραν αἴσθησιν (µείγνυνται γὰρ 
ὧν τὰ ἔσχατα ἐναντία· οὐκ ἔστι δ' ἐκ λευκοῦ καὶ ὀξέος ἓν γίγνε- 
σθαι ἀλλ' ἢ κατὰ συµβεβηκός, ἀλλ' οὐχ ὡς ἐξ ὀξέος καὶ 
βαρέος συµφωνία), οὐκ ἄρα οὐδ' αἰσθάνεσθαι ἐνδέχεται αὐ-   
τῶν ἅµα. ἴσαι µὲν γὰρ οὖσαι αἱ κινήσεις ἀφανιοῦσιν ἀλλή- 
λας, ἐπεὶ µία οὐ γίγνεται ἐξ αὐτῶν· ἂν δ' ἄνισοι, ἡ κρείτ- 



των αἴσθησιν ἐµποιήσει. ἔτι µᾶλλον ἅµα δυοῖν αἴσθοιτ' 
ἂν ἡ ψυχὴ τῇ µιᾷ αἰσθήσει ὧν µία αἴσθησις, οἷον ὀξέος 
καὶ βαρέος (µᾶλλον γὰρ ἅµα ἡ κίνησις τῇ µιᾶς αὐτὴ ἑαυτῇ 
ἢ τοῖν δυοῖν, οἷον ὄψεως καὶ ἀκοῆς), τῇ µιᾷ δὲ ἅµα δυοῖν 

οὐκ ἔστιν αἰσθάνεσθαι ἂν µὴ µειχθῇ (τὸ γὰρ µεῖγµα ἓν βού- 
λεται εἶναι, τοῦ δ' ἑνὸς µία αἴσθησις, ἡ δὲ µία ἅµα αὑτῇ), 
ὥστ' ἐξ ἀνάγκης τῶν µεµειγµένων ἅµα αἰσθάνεται, ὅτι µιᾷ 
αἰσθήσει κατ' ἐνέργειαν αἰσθάνεται· ἑνὸς µὲν γὰρ ἀριθµῷ ἡ 
κατ' ἐνέργειαν µία, εἴδει δὲ ἡ κατὰ δύναµιν µία· καὶ εἰ 
µία τοίνυν ἡ αἴσθησις ἡ κατ' ἐνέργειαν, ἓν ἐκεῖνα ἐρεῖ. µε- 
µεῖχθαι ἄρα ἀνάγκη αὐτά. ὅταν ἄρα µὴ ᾖ µεµειγµένα, 
δύο ἔσονται αἰσθήσεις αἱ κατ' ἐνέργειαν. ἀλλὰ κατὰ µίαν 
δύναµιν καὶ ἄτοµον χρόνον µίαν ἀνάγκη εἶναι τὴν ἐνέρ- 
γειαν· µιᾶς γὰρ ἡ εἰσάπαξ µία χρῆσις καὶ κίνησις, µία δὲ 
ἡ δύναµις. οὐκ ἄρα ἐνδέχεται δυοῖν ἅµα αἰσθάνεσθαι τῇ 
µιᾷ αἰσθήσει. 
           ἀλλὰ µὴν εἰ τὰ ὑπὸ τὴν αὐτὴν αἴσθησιν 
ἅµα ἀδύνατον, ἐὰν ᾗ δύο, δῆλον ὅτι ἧττον ἔτι τὰ κατὰ 
δύο αἰσθήσεις ἐνδέχεται ἅµα αἰσθάνεσθαι, οἷον λευκὸν καὶ 
γλυκύ. φαίνεται γὰρ τὸ µὲν τῷ ἀριθµῷ ἓν ἡ ψυχὴ οὐδενὶ 
ἑτέρῳ λέγειν ἀλλ' ἢ τῷ ἅµα, τὸ δὲ τῷ εἴδει ἓν τῇ κρινούσῃ 
αἰσθήσει καὶ τῷ τρόπῳ. λέγω δὲ τοῦτο, ὅτι ἴσως τὸ λευκὸν 
καὶ τὸ µέλαν, ἕτερον τῷ εἴδει ὄν, ἡ αὐτὴ κρίνει, καὶ τὸ 
γλυκὺ καὶ τὸ πικρὸν ἡ αὐτὴ µὲν ἑαυτῇ, ἐκείνης δ' ἄλλη, 
ἀλλ' ἑτέρως ἑκάτερον τῶν ἐναντίων, ὡς δ' αὔτως ἑαυταῖς τὰ   

σύστοιχα, οἷον ὡς ἡ γεῦσις τὸ γλυκύ, οὕτως ἡ ὄψις τὸ λευ- 
κόν, ὡς δ' αὕτη τὸ µέλαν, οὕτως ἐκείνη τὸ πικρόν. ἔτι εἰ αἱ 
τῶν ἐναντίων κινήσεις ἐναντίαι, ἅµα δὲ τὰ ἐναντία ἐν τῷ 
αὐτῷ καὶ ἀτόµῳ οὐκ ἐνδέχεται ὑπάρχειν, ὑπὸ δὲ τὴν αἴ- 
σθησιν τὴν µίαν ἐναντία ἐστίν, οἷον γλυκὺ πικρῷ, τούτων οὐκ 
ἂν ἐνδέχοιτο αἰσθάνεσθαι ἅµα. ὁµοίως δὲ δῆλον ὅτι οὐδὲ 
τὰ µὴ ἐναντία· τὰ µὲν γὰρ τοῦ λευκοῦ τὰ δὲ τοῦ µέλανός 
ἐστιν, καὶ ἐν τοῖς ἄλλοις ὁµοίως, οἷον τῶν χυµῶν οἱ µὲν τοῦ 
γλυκέος οἱ δὲ τοῦ πικροῦ. οὐδὲ τὰ µεµειγµένα ἅµα (λόγοι 
γάρ εἰσιν ἀντικειµένων, οἷον τὸ διὰ πασῶν καὶ τὸ διὰ πέντε), 
ἐὰν µὴ ὡς ἓν αἰσθάνηται. οὕτως δ' εἷς ὁ λόγος ὁ τῶν ἄκρων 
γίγνεται· ἄλλως δ' οὔ, ἔσται γὰρ ἅµα ὁ µὲν πολλοῦ πρὸς 
ὀλίγον ἢ περιττοῦ πρὸς ἄρτιον, ὁ δ' ὀλίγου πρὸς πολὺ ἢ ἀρ- 
τίου πρὸς περιττόν. εἰ οὖν πλεῖον ἔτι ἀπέχει ἀλλήλων καὶ 
διαφέρει τὰ συστοίχως µὲν λεγόµενα ἐν ἄλλῳ δὲ γένει τῶν 
ἐν τῷ αὐτῷ γένει (λέγω δ' οἷον τὸ γλυκὺ καὶ τὸ λευκὸν 
καλῶ σύστοιχα, γένει δ' ἕτερα, τὸ γλυκὺ δὲ τοῦ λευκοῦ 
πλεῖον ἔτι τῷ εἴδει διαφέρει ἢ τὸ µέλαν), ἔτι ἂν ἧττον ἅµα 



ἐνδέχοιτο αὐτὰ αἰσθάνεσθαι ἢ τὰ τῷ γένει ταὐτά. ὥστ' εἰ 
µὴ ταῦτα, οὐδ' ἐκεῖνα. 
               ὃ δὲ λέγουσί τινες τῶν περὶ τὰς 

συµφωνίας, ὅτι οὐχ ἅµα µὲν ἀφικνοῦνται οἱ ψόφοι, φαί- 
νονται δέ, καὶ λανθάνει, ὅταν ὁ χρόνος ᾖ ἀναίσθητος, πό- 
τερον ὀρθῶς λέγεται ἢ οὔ; τάχα γὰρ ἂν φαίη τις καὶ νῦν 
παρὰ τοῦτο δοκεῖν ἅµα ὁρᾶν καὶ ἀκούειν, ὅτι οἱ µεταξὺ 
χρόνοι λανθάνουσιν. ἢ τοῦτ' οὐκ ἀληθές, οὐδ' ἐνδέχεται χρόνον 
εἶναι ἀναίσθητον οὐδένα οὐδὲ λανθάνειν, ἀλλὰ παντὸς ἐνδέχε-   
ται αἰσθάνεσθαι; εἰ γάρ, ὅτε αὐτὸς αὑτοῦ τις αἰσθάνεται ἢ 
ἄλλου ἐν συνεχεῖ χρόνῳ, µὴ ἐνδέχεται τότε λανθάνειν ὅτι 
ἔστιν, ἔστι δέ τις ἐν τῷ συνεχεῖ καὶ τοσοῦτος ὅσος ὅλως ἀναίσθη- 
τός ἐστι, δῆλον ὅτι τότε λανθάνοι ἂν εἰ ἔστιν αὐτὸς αὑτόν, καὶ 
εἰ ὁρᾷ καὶ αἰσθάνεται [καὶ εἰ αἰσθάνεται]. ἔτι οὐκ ἂν εἴη 
οὔτε χρόνος οὔτε πρᾶγµα οὐδὲν ὃ αἰσθάνεται ἢ ἐν ᾧ, εἰ µὴ 
οὕτως, ὅτι ἐν τούτου τινὶ ἢ ὅτι τούτου τι ὁρᾷ, εἴπερ ἔστι τι µέγε- 
θος καὶ χρόνου καὶ πράγµατος ἀναίσθητον ὅλως διὰ µικρό- 
τητα· εἰ γὰρ τὴν ὅλην ὁρᾷ, καὶ αἰσθάνεται τὸν αὐτὸν συν- 
εχῶς χρόνον, οὕτω, τῷ ἐν τούτου τινί, ἀφῃρήσθω τὸ ΓΒ, ἐν 
ᾧ οὐκ ᾐσθάνετο. οὐκοῦν ἐν ταύτης τινί ἢ ταύτης τι, ὥσπερ 
τὴν γῆν ὁρᾷ ὅλην, ὅτι τοδὶ αὐτῆς, καὶ ἐν τῷ ἐνιαυτῷ βα- 
δίζει, ὅτι ἐν τῳδὶ τῷ µέρει αὐτοῦ. ἀλλὰ µὴν ἐν τῷ ΓΒ 
οὐδὲν αἰσθάνεται. τῷ ἄρα ἐν τούτου τινὶ τοῦ ΑΒ αἰσθάνεσθαι 
λέγεται τοῦ ὅλου αἰσθάνεσθαι καὶ τὴν ὅλην. ὁ δ' αὐτὸς λόγος 
 
Bekker page 448b, line 11 
 
καὶ ἐπὶ τῆς ΑΓ· ἀεὶ γὰρ ἐν τινὶ καὶ τινός, ὅλου δ' οὐκ ἔστιν 
αἰσθάνεσθαι. ἅπαντα µὲν οὖν αἰσθητά ἐστιν, ἀλλ' οὐ φαίνεται 
ὅσα ἐστίν· τοῦ γὰρ ἡλίου τὸ µέγεθος ὁρᾷ καὶ τὸ τετράπηχυ 
πόρρωθεν, ἀλλ' οὐ φαίνεται ὅσον, ἀλλ' ἐνίοτε ἀδιαίρετον, 
<ὃ> ὁρᾷ δ' οὐκ ἀδιαίρετον. ἡ δ' αἰτία εἴρηται ἐν τοῖς ἔµπροσθεν 
περὶ τούτου. 
 ὅτι µὲν οὖν οὐθείς ἐστι χρόνος ἀναίσθητος, ἐκ τούτων 
φανερόν· περὶ δὲ τῆς πρότερον λεχθείσης ἀπορίας σκεπτέον, 
πότερον ἐνδέχεται ἅµα πλειόνων αἰσθάνεσθαι ἢ οὐκ ἐνδέχε- 
ται. τὸ δ' ἅµα λέγω ἐν ἑνὶ καὶ ἀτόµῳ χρόνῳ πρὸς ἄλ-   
ληλα. πρῶτον µὲν οὖν ἆρ' ὧδ' ἐνδέχεται, ἅµα µέν, ἑτέρῳ 
δὲ τῆς ψυχῆς αἰσθάνεσθαι, κἀν [οὐ τῷ ἀτόµῳ] οὕτως ἀτό- 
µῳ ὡς παντὶ ὄντι συνεχεῖ; ἢ [ὅτι] πρῶτον µὲν κατὰ τὴν 
µίαν αἴσθησιν, οἷον λέγω ὄψιν, εἰ ἔσται ἄλλῳ αἰσθανοµένη 
ἄλλου καὶ ἄλλου χρώµατος, πλείω γε µέρη ἕξει εἴδει 
ταὐτά; καὶ γὰρ ἃ αἰσθάνεται ἐν τῷ αὐτῷ γένει ἐστίν. 
εἰ δέ, [ὅτι] ὡς ὄµµατα δύο, φαίη τις οὐδὲν κωλύειν οὕτω καὶ 
ἐν τῇ ψυχῇ, [ὅτι] ἴσως ἐκ µὲν τούτων ἕν τι γίγνεται καὶ µία 
ἡ ἐνέργεια αὐτῶν· ἐκεῖ δέ, εἰ µὲν ἓν τὸ ἐξ ἀµφοῖν, ἐκεῖνο 



τὸ αἰσθανόµενον ἔσται, εἰ δὲ χωρίς, οὐχ ὁµοίως ἕξει. ἔτι 
αἰσθήσεις αἱ αὐταὶ πλείους ἔσονται, ὥσπερ εἴ τις ἐπιστήµας 

διαφόρους φαίη· οὔτε γὰρ ἡ ἐνέργεια ἄνευ τῆς κατ' αὐτὴν 
ἔσται δυνάµεως, οὔτ' ἄνευ ταύτης αἴσθησις ἔσται. 
                       εἰ δὲ τούτων 
ἐν ἑνὶ καὶ ἀτόµῳ <µὴ> αἰσθάνεται, δῆλον ὅτι καὶ τῶν ἄλλων· 
µᾶλλον γὰρ ἐνεδέχετο τούτων ἅµα πλειόνων ἢ τῶν τῷ γένει 
ἑτέρων. εἰ δὲ δὴ ἄλλῳ µὲν γλυκέος ἄλλῳ δὲ λευκοῦ αἰ- 
 
σθάνεται ἡ ψυχὴ µέρει, ἤτοι τὸ ἐκ τούτων ἕν τί ἐστιν ἢ οὐχ 
ἕν. ἀλλ' ἀνάγκη ἕν· ἓν γάρ τι τὸ αἰσθητικόν ἐστι µέρος. 
τίνος οὖν ἐκεῖνο ἑνός; οὐδὲν γὰρ ἐκ τούτων ἕν. ἀνάγκη ἄρα ἕν 
τι εἶναι τῆς ψυχῆς ᾧ ἅπαντα αἰσθάνεται, καθάπερ εἴρη- 
ται πρότερον, ἄλλο δὲ γένος δι' ἄλλου. ἆρ' οὖν ᾗ µὲν ἀδιαί- 
ρετόν ἐστι κατ' ἐνέργειαν, ἕν τί ἐστι τὸ αἰσθητικὸν γλυκέος 
καὶ λευκοῦ, ὅταν δὲ διαιρετὸν γένηται κατ' ἐνέργειαν, ἕτε-   
ρον; ἢ ὥσπερ ἐπὶ τῶν πραγµάτων αὐτῶν ἐνδέχεται, οὕτως 
καὶ ἐπὶ τῆς ψυχῆς; τὸ γὰρ αὐτὸ καὶ ἓν ἀριθµῷ λευκὸν 
καὶ γλυκύ ἐστι, καὶ ἄλλα πολλά· εἰ γὰρ µὴ χωριστὰ τὰ πάθη 
ἀλλήλων, ἀλλὰ τὸ εἶναι ἕτερον ἑκάστῳ. ὁµοίως τοίνυν θετέον 
καὶ ἐπὶ τῆς ψυχῆς τὸ αὐτὸ καὶ ἓν εἶναι ἀριθµῷ τὸ αἰσθη- 
τικὸν πάντων, τὸ µέντοι εἶναι ἕτερον καὶ ἕτερον τῶν µὲν γέ- 
νει τῶν δὲ εἴδει. ὥστε καὶ αἰσθάνοιτ' ἂν ἅµα τῷ αὐτῷ καὶ 

ἑνί, λόγῳ δ' οὐ τῷ αὐτῷ. 
              ὅτι δὲ τὸ αἰσθητὸν πᾶν ἐστι µέ- 
γεθος καὶ οὐκ ἔστιν ἀδιαίρετον αἰσθητόν, δῆλον. ἔστι γὰρ ὅθεν 
µὲν οὐκ ἂν ὀφθείη ἄπειρον τὸ ἀπόστηµα, ὅθεν δὲ ὁρᾶται, 
πεπερασµένον· ὁµοίως δὲ καὶ τὸ ὀσφραντὸν καὶ ἀκουστὸν καὶ 
ὅσων µὴ αὐτῶν ἁπτόµενοι αἰσθάνονται. ἔστι δή τι ἔσχατον 
τοῦ ἀποστήµατος ὅθεν οὐχ ὁρᾶται, καὶ πρῶτον ὅθεν ὁρᾶται. 
τοῦτο δὴ ἀνάγκη ἀδιαίρετον εἶναι, οὗ ἐν µὲν τῷ ἐπέκεινα οὐκ 
ἐνδέχεται αἰσθάνεσθαι ὄντος, ἐν δὲ τῷ ἐπὶ τάδε ἀνάγκη 
αἰσθάνεσθαι. εἰ δή τι ἔστιν ἀδιαίρετον αἰσθητόν, ὅταν τεθῇ 
ἐπὶ τῷ ἐσχάτῳ ὅθεν ἐστὶν ὕστατον µὲν οὐκ αἰσθητὸν πρῶτον 
δ' αἰσθητόν, ἅµα συµβήσεται ὁρατὸν εἶναι καὶ ἀόρατον· 
τοῦτο δ' ἀδύνατον. 
 περὶ µὲν οὖν τῶν αἰσθητηρίων καὶ τῶν αἰσθητῶν τίνα 
τρόπον ἔχει καὶ κοινῇ καὶ καθ' ἕκαστον αἰσθητήριον εἴρη- 
ται· τῶν δὲ λοιπῶν πρῶτον σκεπτέον περὶ µνήµης καὶ τοῦ 
µνηµονεύειν.   
   
ΠΕΡΙ ΥΠΝΟΝ ΚΑΙ ΕΓΡΗΓΟΡΣΕΩΣ 
 



        Περὶ δὲ ὕπνου καὶ ἐγρηγόρσεως ἐπισκεπτέον 
τίνα τε τυγχάνει ὄντα, καὶ πότερον ἴδια τῆς ψυχῆς ἢ τοῦ 
σώµατος ἢ κοινά, καὶ εἰ κοινά, τίνος µορίου τῆς ψυχῆς ἢ 

τοῦ σώµατος, καὶ διὰ τίν' αἰτίαν ὑπάρχει τοῖς ζῴοις· καὶ 
πότερον ἅπαντα κεκοινώνηκεν ἀµφοτέρων, ἢ τὰ µὲν 
θατέρου τὰ δὲ θατέρου µόνον, ἢ τὰ µὲν οὐδετέρου τὰ δὲ ἀµφο- 
τέρων· πρὸς δὲ τούτοις τί ἐστι τὸ ἐνύπνιον, καὶ διὰ τίνα αἰτίαν 
οἱ καθεύδοντες ὁτὲ µὲν ὀνειρώττουσιν ὁτὲ δὲ οὔ, ἢ συµβαίνει 
µὲν ἀεὶ τοῖς καθεύδουσιν ἐνυπνιάζειν, ἀλλ' οὐ µνηµονεύουσιν, 
καὶ εἰ τοῦτο γίγνεται, διὰ τίνα αἰτίαν γίγνεται· καὶ πότερον 
ἐνδέχεται τὰ µέλλοντα προορᾶν ἢ οὐκ ἐνδέχεται, καὶ τίνα 
τρόπον εἰ ἐνδέχεται· καὶ πότερον τὰ µέλλοντα ὑπ' ἀνθρώ- 
που πράσσεσθαι µόνον, ἢ καὶ ὧν τὸ δαιµόνιον ἔχει τὴν αἰ- 
τίαν, καὶ φύσει γίγνεται ἢ ἀπὸ ταὐτοµάτου. 
                      πρῶτον µὲν οὖν 
τοῦτό γε φανερόν, ὅτι τῷ αὐτῷ τοῦ ζῴου ἥ τε ἐγρήγορσις ὑπ- 
άρχει καὶ ὁ ὕπνος· ἀντίκεινται γάρ, καὶ φαίνεται στέρησίς τις 
ὁ ὕπνος τῆς ἐγρηγόρσεως· ἀεὶ γὰρ τὰ ἐναντία καὶ ἐπὶ τῶν 
ἄλλων καὶ ἐν τοῖς φυσικοῖς ἐν τῷ αὐτῷ δεκτικῷ φαίνεται 
γιγνόµενα, καὶ τοῦ αὐτοῦ ὄντα πάθη, λέγω δ' οἷον ὑγίεια καὶ 
νόσος, καὶ κάλλος καὶ αἶσχος, καὶ ἰσχὺς καὶ ἀσθένεια, 
καὶ ὄψις καὶ τυφλότης, καὶ ἀκοὴ καὶ κωφότης. ἔτι δὲ   
καὶ ἐκ τῶνδε δῆλον· ᾧ γὰρ τὸν ἐγρηγορότα γνωρίζοµεν, 
τούτῳ καὶ τὸν καθυπνοῦντα· τὸν δὲ αἰσθανόµενον ἐγρηγορέναι 

νοµίζοµεν, καὶ τὸν ἐγρηγορότα πάντα ἢ τῶν ἔξωθέν τινος αἰ- 
σθάνεσθαι ἢ τῶν ἐν αὑτῷ κινήσεων. εἰ τοίνυν τὸ ἐγρηγορέναι 
ἐν µηδενὶ ἄλλῳ ἐστὶν ἢ τῷ αἰσθάνεσθαι, δῆλον ὅτι ᾧ περ αἰ- 
σθάνεται, τούτῳ καὶ ἐγρήγορε τὰ ἐγρηγορότα καὶ καθεύδει 
τὰ καθεύδοντα. ἐπεὶ δὲ οὔτε τῆς ψυχῆς ἴδιον τὸ αἰσθάνεσθαι 
οὔτε τοῦ σώµατος (οὗ γὰρ ἡ δύναµις, τούτου καὶ ἡ ἐνέργεια· ἡ 
δὲ λεγοµένη αἴσθησις ὡς ἐνέργεια κίνησίς τις διὰ τοῦ σώ- 
µατος τῆς ψυχῆς ἐστι), φανερὸν ὡς οὔτε τῆς ψυχῆς τὸ πά- 
θος ἴδιον, οὔτ' ἄψυχον σῶµα δυνατὸν αἰσθάνεσθαι. 
                          διωρι- 
σµένων δὲ πρότερον ἐν ἑτέροις περὶ τῶν λεγοµένων ὡς µορίων 
τῆς ψυχῆς, καὶ τοῦ µὲν θρεπτικοῦ χωριζοµένου τῶν ἄλλων ἐν 
τοῖς ἔχουσι σώµασι ζωήν, τῶν δ' ἄλλων οὐδενὸς ἄνευ τούτου, 
δῆλον ὡς ὅσα µὲν αὐξήσεως καὶ φθίσεως µετέχει µόνον 
τῶν ζώντων, [ὅτι] τούτοις οὐχ ὑπάρχει ὕπνος οὐδὲ ἐγρήγορσις, 
οἷον τοῖς φυτοῖς (οὐ γὰρ ἔχουσι τὸ αἰσθητικὸν µόριον, οὔτε εἰ 
χωριστόν ἐστιν οὔτε εἰ µὴ χωριστόν· τῇ γὰρ δυνάµει καὶ τῷ 
εἶναι χωριστόν ἐστιν)· ὁµοίως δὲ καὶ ὅτι οὐδέν ἐστιν ὃ ἀεὶ ἐγρή- 
γορεν ἢ ἀεὶ καθεύδει, ἀλλὰ τοῖς αὐτοῖς ὑπάρχει τῶν ζῴων 



ἀµφότερα τὰ πάθη ταῦτα. οὐ γάρ, εἴ τι ἔστι ζῷον <µὴ> ἔχον 
αἴσθησιν, τοῦτ' ἐνδέχεται οὔτε καθεύδειν οὔτε ἐγρηγορέναι (ἄµ- 

φω γάρ ἐστι τὰ πάθη ταῦτα περὶ αἴσθησιν τοῦ πρώτου αἰ- 
σθητικοῦ)· οὐκ ἐνδέχεται δὲ οὐδὲ θάτερον τούτων ἀεὶ ὑπάρχειν 
τῷ αὐτῷ, οἷον ἀεί τι γένος ζῴων καθεύδειν ἢ ἀεί τι ἐγρη-   
γορέναι. ἔτι ὅσων ἔστι τι ἔργον κατὰ φύσιν, ὅταν ὑπερβάλλῃ 
τὸν χρόνον ὅσον δύναταί τι ποιεῖν, ἀνάγκη ἀδυνατεῖν, 
οἷον τὰ ὄµµατα ὁρῶντα, καὶ παύεσθαι τοῦτο ποιοῦντα, ὁµοίως 
δὲ καὶ χεῖρα καὶ ἄλλο πᾶν οὗ ἔστι τι ἔργον. εἰ δή τινός 
ἐστιν ἔργον τὸ αἰσθάνεσθαι, καὶ τοῦτο, ἂν ὑπερβάλλῃ ὅσον 
ἦν χρόνον δυνάµενον αἰσθάνεσθαι συνεχῶς, ἀδυνατήσει καὶ 
οὐκέτι τοῦτο ποιήσει. εἰ τοίνυν τὸ ἐγρηγορέναι ὥρισται τῷ λε- 
λύσθαι τὴν αἴσθησιν, τῶν δ' ἐναντίων τῶν µὲν ἀνάγκη θάτερον 
ἀεὶ παρεῖναι τῶν δ' οὔ, τῷ δ' ἐγρηγορέναι τὸ καθεύδειν ἐναντίον, 
καὶ ἀναγκαῖον ἅπαντι θάτερον ὑπάρχειν, ἀναγκαῖον ἂν εἴη κα- 
θεύδειν. εἰ οὖν τὸ τοιοῦτον πάθος ὕπνος, τοῦτο δ' ἐστὶν ἀδυνα- 
µία δι' ὑπερβολὴν τοῦ ἐγρηγορέναι, ἡ δὲ τοῦ ἐγρηγορέναι 
ὑπερβολὴ ὁτὲ µὲν νοσώδης ὁτὲ δὲ ἄνευ νόσου γίγνεται, ὥστε 
καὶ ἡ ἀδυναµία καὶ ἡ διάλυσις ὡσαύτως ἔσται, ἀνάγκη 
πᾶν τὸ ἐγρηγορὸς ἐνδέχεσθαι καθεύδειν· ἀδύνατον γὰρ ἀεὶ 
ἐνεργεῖν. 
     ὁµοίως δὲ οὐδὲ καθεύδειν οὐδὲν ἀεὶ ἐνδέχεται. ὁ γὰρ 
ὕπνος πάθος τι τοῦ αἰσθητικοῦ µορίου ἐστίν, οἷον δεσµός τις καὶ 

ἀκινησία, ὥστ' ἀνάγκη πᾶν τὸ καθεῦδον ἔχειν τὸ αἰσθητικὸν µό- 
ριον. αἰσθητικὸν δὲ τὸ δυνατὸν αἰσθάνεσθαι κατ' ἐνέργειαν· 
ἐνεργεῖν δὲ τῇ αἰσθήσει κυρίως καὶ ἁπλῶς ἀδύνατον καθ- 
εῦδον ἅµα· διὸ ἀναγκαῖον ὕπνον πάντα ἐγερτὸν εἶναι. τὰ µὲν 
οὖν ἄλλα σχεδὸν ἅπαντα δῆλα κοινωνοῦνθ' ὕπνου, καὶ πλωτὰ 
καὶ πτηνὰ καὶ πεζά· καὶ γὰρ τὰ τῶν ἰχθύων γένη πάντα 
καὶ τὰ τῶν µαλακίων ὦπται καθεύδοντα, καὶ τἆλλα πάντα   
ὅσαπερ ἔχει ὀφθαλµούς· καὶ γὰρ τὰ σκληρόφθαλµα φα- 
νερὰ καὶ τὰ ἔντοµα κοιµώµενα· βραχύυπνα δὲ τὰ τοιαῦτα 
πάντα, διὸ καὶ λάθοι ἄν τινα πολλάκις πότερον µετέχουσι 
τοῦ καθεύδειν ἢ οὔ. τῶν δ' ὀστρακοδέρµων κατὰ µὲν τὴν αἴσθη- 
σιν οὐδέ πω γέγονε φανερὸν εἰ καθεύδουσιν· εἰ δέ τῳ πιθανὸς 
ὁ λεχθεὶς λόγος, τοῦτο πεισθήσεται. ὅτι µὲν οὖν ὕπνου κοι- 
νωνεῖ τὰ ζῷα πάντα, φανερὸν ἐκ τούτων. τῷ γὰρ αἴσθησιν 
ἔχειν ὥρισται τὸ ζῷον, τῆς δ' αἰσθήσεως τρόπον τινὰ τὴν µὲν 
ἀκινησίαν καὶ οἷον δεσµὸν τὸν ὕπνον εἶναί φαµεν, τὴν δὲ 
λύσιν καὶ τὴν ἄνεσιν ἐγρήγορσιν. τῶν δὲ φυτῶν οὐδὲν οἷόν τε 
κοινωνεῖν οὐδετέρου τούτων τῶν παθηµάτων· ἄνευ µὲν γὰρ αἰ- 
σθήσεως οὐχ ὑπάρχει οὔτε ὕπνος οὔτε ἐγρήγορσις· οἷς δ' αἴ- 
 



σθησις ὑπάρχει, καὶ τὸ λυπεῖσθαι καὶ τὸ χαίρειν· οἷς δὲ 
 
Bekker page 454b, line 31 
 
ταῦτα, καὶ ἐπιθυµία· τοῖς δὲ φυτοῖς οὐδὲν ὑπάρχει τού- 
των. σηµεῖον δ' ὅτι καὶ τὸ ἔργον τὸ αὑτοῦ ποιεῖ τὸ θρεπτι- 
κὸν µόριον ἐν τῷ καθεύδειν µᾶλλον ἢ ἐν τῷ ἐγρηγορέναι· 
τρέφεται γὰρ καὶ αὐξάνεται τότε µᾶλλον, ὡς οὐδὲν προς- 
δεόµενα πρὸς ταῦτα τῆς αἰσθήσεως. 
 ∆ιὰ τί δὲ καθεύδει καὶ ἐγρήγορε καὶ διὰ ποίαν τινὰ 
αἴσθησιν ἢ ποίας, εἰ διὰ πλείους, σκεπτέον. ἐπεὶ δ' ἔνια µὲν 
τῶν ζῴων ἔχει τὰς αἰσθήσεις πάσας, ἔνια δ' οὐκ ἔχει, οἷον 
ὄψιν, τὴν δ' ἁφὴν καὶ τὴν γεῦσιν ἅπαντα ἔχει, πλὴν εἴ τι 
τῶν ζῴων ἀτελές (εἴρηται δὲ περὶ αὐτῶν ἐν τοῖς Περὶ ψυ- 
χῆς), ἀδύνατον δ' ἐστὶν ἁπλῶς ὁποιανοῦν αἴσθησιν αἰσθάνεσθαι 
τὸ καθεῦδον ζῷον, φανερὸν ὅτι πάσαις ἀναγκαῖον ὑπάρχειν 
τὸ αὐτὸ πάθος ἐν τῷ καλουµένῳ ὕπνῳ· εἰ γὰρ τῇ µέν, τῇ δὲ 
µή, ταύτῃ καθεῦδον αἰσθήσεται, τοῦτο δ' ἀδύνατον. ἐπεὶ δ' 
ὑπάρχει καθ' ἑκάστην αἴσθησιν τὸ µέν τι ἴδιον, τὸ δέ τι κοι-   
νόν, ἴδιον µὲν οἷον τῇ ὄψει τὸ ὁρᾶν, τῇ δ' ἀκοῇ τὸ ἀκούειν, 
καὶ ταῖς ἄλλαις ἑκάστῃ κατὰ τὸν αὐτὸν τρόπον, ἔστι δέ τις καὶ 
κοινὴ δύναµις ἀκολουθοῦσα πάσαις, ᾗ καὶ ὅτι ὁρᾷ καὶ ἀκούει 
αἰσθάνεται (οὐ γὰρ δὴ τῇ γε ὄψει ὁρᾷ ὅτι ὁρᾷ, καὶ κρίνει 
δὴ καὶ δύναται κρίνειν ὅτι ἕτερα τὰ γλυκέα τῶν λευκῶν 
οὔτε γεύσει οὔτε ὄψει οὔτε ἀµφοῖν, ἀλλά τινι κοινῷ µορίῳ 

τῶν αἰσθητηρίων ἁπάντων· ἔστι µὲν γὰρ µία αἴσθησις, καὶ 
τὸ κύριον αἰσθητήριον ἕν, τὸ δ' εἶναι αἰσθήσει τοῦ γένους ἑκά- 
στου ἕτερον, οἷον ψόφου καὶ χρώµατος), τοῦτο δ' ἅµα τῷ 
ἁπτικῷ µάλιστα ὑπάρχει (τοῦτο µὲν γὰρ χωρίζεται τῶν 
ἄλλων αἰσθητηρίων, τὰ δ' ἄλλα τούτου ἀχώριστα, εἴρηται δὲ 
περὶ αὐτῶν ἐν τοῖς Περὶ ψυχῆς θεωρήµασιν), φανερὸν τοίνυν 
ὅτι τούτου ἐστὶ πάθος ἡ ἐγρήγορσις καὶ ὁ ὕπνος. διὸ καὶ πᾶ- 
σιν ὑπάρχει τοῖς ζῴοις· καὶ γὰρ ἡ ἁφὴ µόνη πᾶσιν· εἰ 
γὰρ τῷ πάσας τι πεπονθέναι τὰς αἰσθήσεις ἐγίγνετο τὸ καθ- 
εύδειν, ἄτοπον εἰ αἷς οὔτε ἀνάγκη οὔτε δυνατὸν τρόπον τινὰ 
ἐνεργεῖν ἅµα, ταύτας ἀναγκαῖον ἀργεῖν ἅµα καὶ ἀκινητί- 
ζειν· τοὐναντίον γὰρ εὐλογώτερον συνέβαινεν ἂν αὐταῖς, τὸ 
µὴ ἅµα ἠρεµεῖν. ὡς δὲ νῦν λέγοµεν, εὐλόγως ἔχει καὶ 
περὶ τούτων· τοῦ γὰρ κυρίου τῶν ἄλλων πάντων αἰσθητηρίου, 
καὶ πρὸς ὃ συντείνει τἆλλα, πεπονθότος τι συµπάσχειν ἀν- 
αγκαῖον καὶ τὰ λοιπὰ πάντα, ἐκείνων δέ τινος ἀδυνατοῦν- 
τος οὐκ ἀνάγκη τοῦτ' ἀδυνατεῖν. 
                 φανερὸν δὲ ἐκ πολλῶν ὅτι 
οὐκ ἐν τῷ τὰς αἰσθήσεις ἀργεῖν καὶ µὴ χρῆσθαι αὐταῖς ὁ 
ὕπνος, οὐδ' ἐν τῷ µὴ δύνασθαι αἰσθάνεσθαι (καὶ γὰρ ἐν ταῖς 
λειποψυχίαις τοιοῦτόν τι συµβαίνει· ἀδυναµία γὰρ αἰσθήσεως 

ἡ λειποψυχία, γίγνονται δὲ καὶ ἔκνοιαί τινες τοιαῦται· ἔτι   
δ' οἱ τὰς ἐν τῷ αὐχένι φλέβας καταλαµβανόµενοι ἀναί- 
σθητοι γίγνονται), ἀλλ' ὅταν ἡ ἀδυναµία τῆς χρήσεως µήτ' 
ἐν τῷ τυχόντι αἰσθητηρίῳ, µήτε δι' ἣν ἔτυχεν αἰτίαν, ἀλλά, 
καθάπερ εἴρηται νῦν, ἐν τῷ πρώτῳ ᾧ αἰσθάνεται πάντων· 
ὅταν µὲν γὰρ τοῦτ' ἀδυνατήσῃ, ἀνάγκη καὶ τοῖς αἰσθητηρίοις 
πᾶσιν ἀδυνατεῖν αἰσθέσθαι, ὅταν δ' ἐκείνων τι, οὐκ ἀνάγκη 
τούτῳ. 
 δι' ἣν δ' αἰτίαν συµβαίνει τὸ καθεύδειν, καὶ ποῖόν τι 
τὸ πάθος ἐστί, λεκτέον. ἐπεὶ δὲ τρόποι πλείους τῆς αἰτίας 
(καὶ γὰρ τὸ τίνος ἕνεκεν, καὶ ὅθεν ἡ ἀρχὴ τῆς κινήσεως, καὶ 
τὴν ὕλην καὶ τὸν λόγον αἴτιον εἶναί φαµεν), πρῶτον µὲν 
οὖν ἐπειδὴ λέγοµεν τὴν φύσιν ἕνεκά του ποιεῖν, τοῦτο δὲ ἀγα- 
θόν τι, τὴν δ' ἀνάπαυσιν παντὶ τῷ πεφυκότι κινεῖσθαι, µὴ 
δυναµένῳ δ' ἀεὶ καὶ συνεχῶς κινεῖσθαι µεθ' ἡδονῆς, ἀναγ- 
καῖον εἶναι καὶ ὠφέλιµον, τῷ δὲ ὕπνῳ αὐτῇ τῇ ἀλη- 
θείᾳ προσάπτουσι τὴν µεταφορὰν ταύτην ὡς ἀναπαύσει ὄντι -   
ὥστε σωτηρίας ἕνεκα τῶν ζῴων ὑπάρχει. ἡ δ' ἐγρήγορσις 
τέλος· τὸ γὰρ αἰσθάνεσθαι καὶ τὸ φρονεῖν πᾶσι τέλος οἷς 
ὑπάρχει θάτερον αὐτῶν. βέλτιστα γὰρ ταῦτα, τὸ δὲ τέλος 
βέλτιστον. ἔτι δὲ ἀναγκαῖον ἑκάστῳ τῶν ζῴων ὑπάρχειν τὸν 
 
Bekker page 455b, line 26 
 
ὕπνον. λέγω δ' ἐξ ὑποθέσεως τὴν ἀνάγκην, ὅτι εἰ ζῷον ἔσται 
ἔχον τὴν αὑτοῦ φύσιν, ἐξ ἀνάγκης τινὰ ὑπάρχειν αὐτῷ δεῖ, 
καὶ τούτων ὑπαρχόντων ἕτερα ὑπάρχειν. ἔτι δὲ ποίας κινή- 
σεως καὶ πράξεως ἐν τοῖς σώµασι γιγνοµένης συµβαίνει τό 
τε ἐγρηγορέναι καὶ τὸ καθεύδειν τοῖς ζῴοις, µετὰ ταῦτα 
λεκτέον. τοῖς µὲν οὖν ἄλλοις ζῴοις καθάπερ τοῖς ἐναίµοις 
ὑποληπτέον εἶναι τὰ αἴτια τοῦ πάθους ἢ ταὐτὰ ἢ τὰ ἀνά- 
λογον, τοῖς δ' ἐναίµοις ἅπερ τοῖς ἀνθρώποις· ὥστε ἐκ τούτων   
πάντα θεωρητέον. 
         ὅτι µὲν οὖν ἡ τῆς αἰσθήσεως ἀρχὴ γίγνεται 
ἀπὸ τοῦ αὐτοῦ µέρους τοῖς ζῴοις ἀφ' οὗπερ καὶ ἡ τῆς κινήσεως, 
διώρισται πρότερον ἐν ἑτέροις. αὕτη δέ ἐστι τριῶν διωρισµένων 
τόπων ὁ µέσος κεφαλῆς καὶ τῆς κάτω κοιλίας. τοῖς µὲν 
οὖν ἐναίµοις τοῦτ' ἐστὶ τὸ περὶ τὴν καρδίαν µέρος. πάντα γὰρ 
τὰ ἔναιµα καρδίαν ἔχει, καὶ ἡ ἀρχὴ τῆς κινήσεως καὶ τῆς 
αἰσθήσεως τῆς κυρίας ἐντεῦθέν ἐστιν. τῆς µὲν οὖν κινήσεως 
φανερὸν ὅτι καὶ ἡ τοῦ πνεύµατος ἀρχὴ καὶ ὅλως ἡ τῆς κατα- 
ψύξεώς ἐστιν ἐνταῦθα, καὶ τὸ ἀναπνεῖν τε καὶ τὸ τῷ ὑγρῷ 
καταψύχεσθαι πρός γε τὴν σωτηρίαν τοῦ ἐν τούτῳ µορίῳ θερ- 
µοῦ ἡ φύσις πεπόρικεν· ῥηθήσεται δὲ περὶ αὐτῆς ὕστερον καθ' 
αὑτήν. τοῖς δὲ ἀναίµοις καὶ τοῖς ἐντόµοις καὶ µὴ δεχοµέ- 

νοις πνεῦµα ἐν τῷ ἀνάλογον τὸ σύµφυτον πνεῦµα ἀνα- 
φυσώµενον καὶ συνιζάνον φαίνεται. δῆλον δὲ τοῦτο ἐπὶ τῶν 
ὁλοπτέρων, οἷον σφηκῶν καὶ µελιττῶν, καὶ ἐν ταῖς µυίαις 
καὶ ὅσα τοιαῦτα. ἐπεὶ δὲ κινεῖν µέν τι ἢ ποιεῖν ἄνευ ἰσχύος 
ἀδύνατον, ἰσχὺν δὲ ποιεῖ ἡ τοῦ πνεύµατος κάθεξις, τοῖς µὲν 
εἰσφεροµένοις ἡ θύραθεν, τοῖς δὲ µὴ ἀναπνέουσιν ἡ σύµ- 
φυτος (διὸ καὶ βοµβοῦντα φαίνεται τὰ πτερωτά, ὅταν κινῆται, 
τῇ τρίψει τοῦ πνεύµατος προσπίπτοντος πρὸς τὸ ὑπόζωµα 
τῶν ὁλοπτέρων), κινεῖται δὲ πᾶν αἰσθήσεώς τινος γενοµένης, 
ἢ οἰκείας ἢ ἀλλοτρίας, ἐν τῷ πρώτῳ αἰσθητηρίῳ - εἰ δή ἐστιν 
ὁ ὕπνος καὶ ἡ ἐγρήγορσις πάθη τοῦ µορίου τούτου, ἐν ᾧ µὲν 
τόπῳ καὶ ἐν ᾧ µορίῳ πρώτῳ γίγνεται ὁ ὕπνος καὶ ἡ ἐγρή- 
γορσις, φανερόν. κινοῦνται δ' ἔνιοι καθεύδοντες καὶ ποιοῦσι 
πολλὰ ἐγρηγορικά, οὐ µέντοι ἄνευ φαντάσµατος καὶ αἰ- 
σθήσεώς τινος· τὸ γὰρ ἐνύπνιόν ἐστιν αἴσθηµα τρόπον τινά· 
λεκτέον δὲ περὶ αὐτῶν ὕστερον. διότι δὲ τὰ µὲν ἐνύπνια   
µνηµονεύουσιν ἐγερθέντες, τὰς δ' ἐγρηγορικὰς πράξεις ἀµνη- 
µονοῦσιν, ἐν τοῖς Προβληµατικοῖς εἴρηται. 
 Ἐχόµενον δὲ τῶν εἰρηµένων ἐστὶν ἐπελθεῖν τίνων γιγνο- 
µένων καὶ πόθεν ἡ ἀρχὴ τοῦ πάθους γίγνεται, τοῦ τ' ἐγρη- 
γορέναι καὶ τοῦ καθεύδειν. φανερὸν δὴ ὅτι ἐπεὶ ἀναγκαῖον 

τῷ ζῴῳ, ὅταν αἴσθησιν ἔχῃ, τότε πρῶτον τροφήν τε λαµ- 
βάνειν καὶ αὔξησιν, τροφὴ δ' ἐστὶ πᾶσιν ἡ ἐσχάτη τοῖς µὲν 
ἐναίµοις ἡ τοῦ αἵµατος φύσις, τοῖς δ' ἀναίµοις τὸ ἀνάλογον, 
τόπος δὲ τοῦ αἵµατος αἱ φλέβες, τούτων δ' ἀρχὴ ἡ καρδία 
(φανερὸν δὲ τὸ λεχθὲν ἐκ τῶν ἀνατοµῶν) - τῆς µὲν οὖν θύραθεν 
τροφῆς εἰσιούσης εἰς τοὺς δεκτικοὺς τόπους γίγνεται ἡ ἀνα- 
θυµίασις εἰς τὰς φλέβας, ἐκεῖ δὲ µεταβάλλουσα ἐξαιµα- 
τοῦται καὶ πορεύεται ἐπὶ τὴν ἀρχήν. εἴρηται δὲ περὶ τούτων 
ἐν τοῖς Περὶ τροφῆς· νῦν δὲ ἀναληπτέον ὑπὲρ αὐτῶν τούτου 
χάριν, ὅπως τὰς ἀρχὰς τῆς κινήσεως θεωρήσωµεν, καὶ τί 
πάσχοντος τοῦ µορίου τοῦ αἰσθητικοῦ συµβαίνει ἡ ἐγρήγορσις 
καὶ ὁ ὕπνος. οὐ γάρ ἐστιν ὁ ὕπνος ἡτισοῦν ἀδυναµία τοῦ αἰ- 
 
σθητικοῦ, καθάπερ εἴρηται· καὶ γὰρ ἔκνοια καὶ πνιγµός τις 
καὶ λειποψυχία ποιεῖ τὴν τοιαύτην ἀδυναµίαν. ἤδη δὲ γε- 
γένηταί τισι καὶ φαντασία λειποψυχήσασιν ἰσχυρῶς. 
                           τοῦτο 
µὲν οὖν ἔχει τινὰ ἀπορίαν· εἰ γὰρ ἐνδέχεται καταδαρθεῖν 
τὸν λειποψυχήσαντα, ἐνδέχοιτ' ἂν ἐνύπνιον εἶναι καὶ τὸ 
φάντασµα. πολλὰ δ' ἐστὶν ἃ λέγουσιν οἱ σφόδρα λειπο- 
ψυχήσαντες καὶ δόξαντες τεθνάναι· περὶ ὧν τὸν αὐτὸν λόγον 

ὑποληπτέον εἶναι πάντων. ἀλλὰ γάρ, ὥσπερ εἴποµεν, οὐκ 
ἔστιν ὁ ὕπνος ἀδυναµία πᾶσα τοῦ αἰσθητικοῦ, ἀλλ' ἐκ τῆς 
περὶ τὴν τροφὴν ἀναθυµιάσεως γίγνεται τὸ πάθος τοῦτο· 
ἀνάγκη γὰρ τὸ ἀναθυµιώµενον µέχρι του ὠθεῖσθαι, εἶτ'   
ἀντιστρέφειν καὶ µεταβάλλειν καθάπερ εὔριπον. τὸ δὲ θερ- 
µὸν ἑκάστου τῶν ζῴων πρὸς τὸ ἄνω πέφυκε φέρεσθαι· ὅταν 
δ' ἐν τοῖς ἄνω τόποις γένηται, ἀθρόον πάλιν ἀντιστρέφει 
καὶ καταφέρεται. διὸ µάλιστα γίγνονται ὕπνοι ἀπὸ τῆς τρο- 
φῆς· ἀθρόον γὰρ πολὺ τό τε ὑγρὸν καὶ τὸ σωµατῶδες ἀνα- 
φέρεται. ἱστάµενον µὲν οὖν βαρύνει καὶ ποιεῖ νυστάζειν· ὅταν 
δὲ ῥέψῃ κάτω καὶ ἀντιστρέψαν ἀπώσῃ τὸ θερµόν, τότε γί- 
γνεται ὁ ὕπνος καὶ τὸ ζῷον καθεύδει. σηµεῖον δὲ τούτων καὶ 
τὰ ὑπνωτικά· πάντα γὰρ καρηβαρίαν ποιεῖ, καὶ τὰ ποτὰ 
καὶ τὰ βρωτά, µήκων, µανδραγόρας, οἶνος, αἶραι. καὶ 
καταφερόµενοι καὶ νυστάζοντες τοῦτο δοκοῦσι πάσχειν, καὶ 
ἀδυνατοῦσιν αἴρειν τὴν κεφαλὴν καὶ τὰ βλέφαρα. καὶ µετὰ 
τὰ σιτία µάλιστα τοιοῦτος ὁ ὕπνος· πολλὴ γὰρ ἡ ἀπὸ τῶν 
σιτίων ἀναθυµίασις. ἔτι δ' ἐκ κόπων ἐνίων· ὁ µὲν γὰρ κόπος 
συντηκτικόν, τὸ δὲ σύντηγµα γίγνεται ὥσπερ τροφὴ ἄ- 
πεπτος, ἂν µὴ ψυχρὸν ᾖ. καὶ νόσοι δέ τινες τὸ αὐτὸ τοῦτο ποι- 
οῦσιν, ὅσαι ἀπὸ περιττώµατος ὑγροῦ καὶ θερµοῦ, οἷον συµ- 

βαίνει τοῖς πυρέττουσι καὶ ἐν τοῖς ληθάργοις. ἔτι δ' ἡ πρώ- 
τη ἡλικία· τὰ γὰρ παιδία καθεύδει σφόδρα διὰ τὸ τὴν 
τροφὴν ἄνω φέρεσθαι πᾶσαν. σηµεῖον δὲ τὸ ὑπερβάλλειν 
τὸ µέγεθος τῶν ἄνω πρὸς τὰ κάτω κατὰ τὴν πρώτην ἡλι- 
κίαν, διὰ τὸ ἐπὶ ταῦτα γίγνεσθαι τὴν αὔξησιν. διὰ ταύτην 
δὲ τὴν αἰτίαν καὶ ἐπιληπτικὰ γίγνεται· ὅµοιον γὰρ ὁ ὕπνος 
ἐπιλήψει, καὶ ἔστιν τρόπον τινὰ ὁ ὕπνος ἐπίληψις. διὸ καὶ 
συµβαίνει τισὶν ἡ ἀρχὴ τούτου τοῦ πάθους καθεύδουσιν, 
καὶ καθεύδοντες µὲν ἁλίσκονται, ἐγρηγορότες δ' οὔ· ὅταν 
γὰρ πολὺ φέρηται τὸ πνεῦµα ἄνω, καταβαῖνον πάλιν τὰς 
φλέβας ὀγκοῖ, καὶ συνθλίβει τὸν πόρον δι' οὗ ἡ ἀναπνοὴ 
γίγνεται. διὸ τοῖς παιδίοις οὐ συµφέρουσιν οἱ οἶνοι, οὐδὲ ταῖς 
τίτθαις (διαφέρει γὰρ ἴσως οὐδὲν αὐτὰ πίνειν ἢ τὰς τίτθας), 
ἀλλὰ δεῖ πίνειν ὑδαρῆ καὶ ὀλίγον· πνευµατῶδες γὰρ ὁ οἶ-   
νος καὶ τούτου µᾶλλον ὁ µέλας. οὕτω δὲ τὰ ἄνω πλήρη 
τροφῆς τοῖς παιδίοις, ὥστε πέντε µηνῶν οὐδὲ στρέφουσι 
τὸν αὐχένα· ὥσπερ γὰρ τοῖς σφόδρα µεθύουσιν, ὑγρότης 
ἀναφέρεται πολλή. εὔλογον δὲ τοῦτ' εἶναι τὸ πάθος αἴτιον 
καὶ τοῦ ἠρεµεῖν ἐν ταῖς µήτραις τὰ ἔµβρυα τὸ πρῶτον. καὶ 
τὸ ὅλον δὲ φίλυπνοι οἱ ἀδηλόφλεβοι καὶ οἱ νανώδεις καὶ 
οἱ µεγαλοκέφαλοι· τῶν µὲν γὰρ αἱ φλέβες στεναί, ὥστ' οὐ 

ῥᾴδιον διαρρεῖν κατιὸν τὸ ὑγρόν, τοῖς δὲ νανώδεσι καὶ µεγαλο- 
κεφάλοις ἡ ἄνω ὁρµὴ πολλὴ καὶ ἀναθυµίασις. οἱ δὲ 
φλεβώδεις οὐχ ὑπνωτικοὶ δι' εὔροιαν τῶν πόρων, ἂν µή τι 
ἄλλο πάθος ἔχωσιν ὑπεναντίον. οὐδ' οἱ µελαγχολικοί· κατ- 
έψυκται γὰρ ὁ εἴσω τόπος, ὥστ' οὐ γίγνεται πλῆθος αὐτοῖς 
ἀναθυµιάσεως. διὰ τοῦτο γὰρ καὶ βρωτικοί, σκληφροὶ ὄντες· 
ὥσπερ γὰρ οὐδὲν ἀπολελαυκότα διάκειται τὰ σώµατα αὐ- 
τοῖς. ἡ δὲ µέλαινα χολὴ φύσει ψυχρὰ οὖσα καὶ τὸν 
θρεπτικὸν τόπον ψυχρὸν ποιεῖ καὶ τὰ ἄλλα µόρια, ὅπου ἂν 
ὑπάρχῃ δυνάµει τὸ τοιοῦτον περίττωµα. ὥστε φανερὸν ἐκ 
τῶν εἰρηµένων ὅτι ὁ ὕπνος ἐστὶ σύνοδός τις τοῦ θερµοῦ εἴσω 
καὶ ἀντιπερίστασις φυσικὴ διὰ τὴν εἰρηµένην αἰτίαν· διὸ 
πολλὴ ἡ κίνησις τοῦ ὑπνοῦντος. ὅθεν δ' ἐκλείπει, καταψύχε- 
ται καὶ διὰ ψῦξιν καταπίπτει τὰ βλέφαρα, καὶ τὰ µὲν 
ἄνω κατέψυκται καὶ τὰ ἔξω, τὰ δ' ἔντος καὶ τὰ κάτω 
θερµά, οἷον τὰ περὶ τοὺς πόδας καὶ τὰ εἴσω. 
                      καίτοι τοῦτό τις 
ἀπορήσειεν ἄν, ὅτι µετὰ τὰ σιτία ἰσχυρότατος ὁ ὕπνος γί- 
γνεται, καὶ ἔστιν ὑπνωτικὰ οἶνος καὶ ἄλλα θερµότητα ἔχον- 
τα τοιαῦτα, ἔστι δ' οὐκ εὔλογον τὸν µὲν ὕπνον εἶναι κατά-   
ψυξιν, τὰ δ' αἴτια τοῦ καθεύδειν θερµά. πότερον οὖν τοῦτο 

συµβαίνει ὅτι ὥσπερ ἡ κοιλία κενὴ µὲν οὖσα θερµή ἐστιν, 
ἡ δὲ πλήρωσις αὐτὴν καταψύχει διὰ τὴν κίνησιν, οὕτω καὶ 
οἱ ἐν τῇ κεφαλῇ πόροι καὶ τόποι καταψύχονται ἀναφερο- 
µένης τῆς ἀναθυµιάσεως; ἢ ὥσπερ τοῖς προσχεοµένοις τὸ 
θερµὸν ἐξαίφνης φρίκη γίγνεται, κἀκεῖ ἀνιόντος τοῦ θερµοῦ 
ἀθροιζόµενον τὸ ψυχρὸν καταψύχει, καὶ τὸ κατὰ φύσιν 
θερµὸν ποιεῖ ἐξαδυνατεῖν καὶ ὑποχωρεῖν; ἔτι δὲ πολλῆς 
ἐµπιπτούσης τροφῆς, ἣν ἀνάγει τὸ θερµόν, ὥσπερ τὸ πῦρ 
ἐπιτιθεµένων τῶν ξύλων, καταψύχεται, ἕως ἂν καταπεφθῇ. 
γίγνεται γὰρ ὁ ὕπνος, ὥσπερ εἴρηται, τοῦ σωµατώδους ἀνα- 
φεροµένου ὑπὸ τοῦ θερµοῦ διὰ τῶν φλεβῶν πρὸς τὴν κεφα- 
λήν· ὅταν δὲ µηκέτι δύνηται, ἀλλὰ τῷ πλήθει ὑπερβάλλῃ 
τὸ ἀναχθέν, πάλιν ἀνταπωθεῖται καὶ κάτω ῥεῖ (διὸ καὶ 
πίπτουσί γε ὑποσπωµένου τοῦ θερµοῦ τοῦ ἀνάγοντος οἱ ἄνθρω- 
ποι· µόνον γὰρ ὀρθὸν τῶν ζῴων), καὶ ἐπιπεσὸν µὲν ἔκνοιαν 
ποιεῖ, ὕστερον δὲ φαντασίαν. 
                 ἢ αἱ µὲν νῦν λεγόµεναι λύ- 
σεις ἐνδεχόµεναι µέν εἰσι τοῦ γίγνεσθαι τὴν κατάψυξιν, οὐ 
µὴν ἀλλὰ κύριός γ' ἐστὶν ὁ τόπος ὁ περὶ τὸν ἐγκέφαλον, 
ὥσπερ ἐν ἄλλοις εἴρηται. πάντων δ' ἐστὶ τῶν ἐν τῷ σώµατι 
ψυχρότατον ὁ ἐγκέφαλος, τοῖς δὲ µὴ ἔχουσι τὸ ἀνάλογον 

τούτῳ µόριον. ὥσπερ οὖν τὸ ἀπατµίζον ὑγρὸν ὑπὸ τῆς τοῦ 



ἡλίου θερµότητος, ὅταν ἔλθῃ εἰς τὸν ἄνω τόπον, διὰ τὴν 
ψυχρότητα αὐτοῦ καταψύχεται καὶ συστὰν καταφέρεται 
γενόµενον πάλιν ὕδωρ, οὕτως ἐν τῇ ἀναφορᾷ τοῦ θερµοῦ τῇ   
πρὸς τὸν ἐγκέφαλον ἡ µὲν περιττωµατικὴ ἀναθυµίασις εἰς 
φλέγµα συνίσταται (διὸ καὶ οἱ κατάρροι φαίνονται γιγνό- 
µενοι ἐκ τῆς κεφαλῆς), ἡ δὲ τρόφιµος καὶ µὴ νοσώδης 
καταφέρεται συνισταµένη καὶ καταψύχει τὸ θερµόν. πρὸς 
δὲ τὸ καταψύχεσθαι καὶ µὴ δέχεσθαι ῥᾳδίως τὴν ἀνα- 
θυµίασιν συµβάλλεται καὶ ἡ λεπτότης καὶ [ἡ] στενότης τῶν 
περὶ τὸν ἐγκέφαλον φλεβῶν. τῆς µὲν οὖν καταψύξεως τοῦτ' 
ἐστὶν αἴτιον, καίπερ τῆς ἀναθυµιάσεως ὑπερβαλλούσης τῇ 
θερµότητι. 
        ἐγείρεται δ' ὅταν πεφθῇ καὶ κρατήσῃ ἡ συν- 
εωσµένη θερµότης ἐν ὀλίγῳ πολλὴ ἐκ τοῦ περιεστῶτος, καὶ 
διακριθῇ τό τε σωµατωδέστερον αἷµα καὶ τὸ καθαρώτερον. 
ἔστι δὲ λεπτότατον µὲν αἷµα καὶ καθαρώτατον τὸ ἐν τῇ κε- 
φαλῇ, παχύτατον δὲ καὶ θολερώτατον τὸ ἐν τοῖς κάτω 
µέρεσιν. παντὸς δὲ τοῦ αἵµατος ἀρχή, ὥσπερ εἴρηται καὶ 
ἐνταῦθα καὶ ἐν ἄλλοις, ἡ καρδία. τῶν δ' ἐν τῇ καρδίᾳ 
ἑκατέρας τῆς θαλάµης κοινὴ ἡ µέση· ἐκείνων δ' ἑκατέρα 

δέχεται ἐξ ἑκατέρας τῆς φλεβός, τῆς τε µεγάλης καλου- 
µένης καὶ τῆς ἀορτῆς· ἐν δὲ τῇ µέσῃ γίγνεται ἡ διάκρισις. 
ἀλλὰ τὸ µὲν διορίζειν περὶ τούτων ἑτέρων ἐστὶ λόγων οἰκειό- 
τερον· διὰ δὲ τὸ γίγνεσθαι ἀδιακριτώτερον τὸ αἷµα µετὰ τὴν 
τῆς τροφῆς προσφορὰν ὕπνος γίγνεται, ἕως ἂν διακριθῇ 
τοῦ αἵµατος τὸ µὲν καθαρώτερον εἰς τὰ ἄνω, τὸ δὲ θολερώ- 
τερον εἰς τὰ κάτω· ὅταν δὲ τοῦτο συµβῇ, ἐγείρονται ἀπο- 
λυθέντα τοῦ ἐκ τῆς τροφῆς βάρους. 
                  τί µὲν οὖν τὸ αἴτιον τοῦ 
καθεύδειν εἴρηται, ὅτι ἡ [ὑπὸ] τοῦ σωµατώδους τοῦ ἀναφερο- 
 
µένου ὑπὸ τοῦ συµφύτου θερµοῦ ἀντιπερίστασις ἀθρόως ἐπὶ 
τὸ πρῶτον αἰσθητήριον· καὶ τί ἐστιν ὁ ὕπνος, ὅτι τοῦ πρώτου   
αἰσθητηρίου κατάληψις πρὸς τὸ µὴ δύνασθαι ἐνεργεῖν, ἐξ 
ἀνάγκης µὲν γινόµενος (οὐ γὰρ ἐνδέχεται ζῷον εἶναι µὴ 
συµβαινόντων τῶν ἀπεργαζοµένων αὐτό), ἕνεκα δὲ σωτη- 
ρίας· σῴζει γὰρ ἡ ἀνάπαυσις.   
   

ΑΝΩΝΥΜΟΥ ΠΕΡΙ ΠΝΕΥΜΑΤΟΣ 
 
 Τίς ἡ τοῦ ἐµφύτου πνεύµατος διαµονή, καὶ τίς ἡ αὔ- 
ξησις; ὁρῶµεν γὰρ ὅτι πλέον καὶ ἰσχυρότερον γίνεται καὶ 
καθ' ἡλικίας µεταβολὴν καὶ κατὰ διάθεσιν σώµατος. ἢ 

ὡς τἆλλα µέρη, προσγινοµένου τινός; προσγίνεται δὲ τροφὴ 
τοῖς ἐµψύχοις, ὥστε ταύτην σκεπτέον ποία τε καὶ πόθεν. 
δύο δὴ τρόποι δι' ὧν γίνεται, ἢ διὰ τῆς ἀναπνοῆς, ἢ διὰ 
τῆς κατὰ τὴν τῆς τροφῆς προσφορὰν πέψεως, καθάπερ 
τοῖς ἄλλοις. τούτων ἴσως οὐχ ἧττον ἂν [οὐχ οὕτω] δόξειεν 
διὰ τῆς τροφῆς· σῶµα γὰρ ὑπὸ σώµατος τρέφεται, τὸ 
δὲ πνεῦµα σῶµα. τίς οὖν ὁ τρόπος; ἢ δῆλον ὡς ἐκ τῆς 
φλεβὸς ὁλκῇ τινι καὶ πέψει. τὸ γὰρ αἷµα ἡ ἐσχάτη 
τροφὴ καὶ ἡ αὐτὴ πᾶσιν. ὥσπερ οὖν καὶ εἰς τὸ ἀγγεῖον 
αὐτοῦ καὶ εἰς τὸ περιεχόµενον λαµβάνει *** τροφὴν εἰς τὸ 
θερµόν. ἄγει δ' ὁ ἀὴρ τὴν ἐνέργειαν ποιῶν, τήν τε πεπτι- 
κὴν αὐτὸς αὑτῷ προστιθεὶς αὔξει καὶ τρέφει. οὐδὲν δ' ἴσως 
ἄτοπον αὐτό γε τοῦτο, ἀλλὰ γενέσθαι τὸ πρῶτον ἐκ τῆς 
τροφῆς. καθαρώτερον γὰρ ὃ τῇ ψυχῇ συµφυές, εἰ µὴ 
καὶ τὴν ψυχὴν ὕστερον λέγοι γίνεσθαι, διακρινοµένων τῶν 
σπερµάτων καὶ εἰς φύσιν ἰόντων. εἴτε περίττωµα πάσης 
τροφῆς ἐστι, ποίᾳ διαπέµπεται τοῦτο; κατὰ µὲν γὰρ τὴν 
ἐκπνοὴν οὐκ εὔλογον· ἀντιλαµβάνει γὰρ εὐθύς. λοιπὸν δὲ 
δῆλον ὅτι διὰ τῶν τῆς ἀρτηρίας πόρων. τὸ δ' ἐκκρινόµενον   
ἤτοι λεπτότερον ἢ παχύτερον. ἀµφοτέρως δ' ἄτοπον, εἰ 
τοῦτο πάντων ἔσται καθαρώτατον. εἰ δὲ παχύτερον, ἔσονταί 

τινες πόροι µείζους. εἰ δ' ἄρα κατὰ τοὺς αὐτοὺς λαµβάνει 
καὶ ἐκπέµπει, τοῦτ' αὐτὸ παράλογον καὶ ἄτοπον. ἡ µὲν 
οὖν ἐκ τῆς τροφῆς αὔξησις καὶ διαµονὴ σχεδὸν ταῦτα. 
 Ἡ δ' ἐκ τῆς ἀναπνοῆς, ὥσπερ Ἀριστογένης οἴεται 
(τροφὴν γὰρ οἴεται καὶ τὸ πνεῦµα πεττοµένου τοῦ ἀέρος 
ἐν τῷ πνεύµονι· τοῦτο δ' εἰς τὰ ἀγγεῖα διαδίδοσθαι, τὸ 
περίττωµα πάλιν ἐκπέµπεσθαι) πλείους ἔχει τὰς ἀπορίας. 
ἥ τε γὰρ πέψις ὑπὸ τίνος; εἰκὸς µὲν γὰρ ὑπ' αὐτοῦ, κα- 
θάπερ καὶ τῶν ἄλλων. αὐτὸ δὲ τοῦτ' ἄτοπον, εἰ µὴ δια- 
φέρει τοῦ ἔξω ἀέρος· οὕτω δ' ἡ θερµότης ἂν πέττοι. καὶ 
µὴν καὶ παχύτερον αὐτὸν εὔλογον εἶναι µεθ' ὑγρότητος 
τῆς ἀπὸ τῶν ἀγγείων ὄντα καὶ τῶν ὅλων ὄγκων, ὥσθ' ἡ 
πέψις ἂν εἰς τὸ σωµατῶδες εἴη. τὸ δὲ περίττωµα, εἴπερ 
γίνεται λεπτότερον, οὐ πιθανόν. ἄλογος δὲ καὶ ἡ ταχυτὴς 
τῆς πέψεως. εὐθὺς γὰρ µετὰ τὴν εἰσπνοὴν ἡ ἐκπνοή. τί 
οὖν τὸ οὕτω ταχὺ µεταβάλλον καὶ ἀλλοιοῦν; ὑπολάβοι γὰρ 
ἄν τις µάλιστα τὸ θερµόν, καὶ µαρτυρεῖ οὕτως ἡ αἴσθησις· 
ὁ γὰρ ἐκπνεόµενος θερµός. ἔτι δ' εἰ µὲν ἐν τῷ πνεύµονι 
καὶ τῇ ἀρτηρίᾳ τὸ πεττόµενον, ἡ τοῦ θερµοῦ δύναµις ἐν τού- 
τοις· ὅπερ οὔ φασιν, ἀλλ' ἐν τῇ κινήσει τῇ τοῦ πνεύµατος 
ἐκθερµαίνεσθαι τὴν τροφήν. εἰ δ' ἐξ ἑτέρου τινὸς οἷον ἐπι- 

σπᾶται ἢ καὶ κινοῦντος δέχεται, τοῦτ' ἔτι θαυµασιώτερον. 
ἅµα δὲ καὶ οὐκ αὐτὸ τὸ πρῶτον κινοῦν. ἔτι δ' ἡ µὲν ἀνα- 
πνοὴ µέχρι τοῦ πνεύµονος, ὥσπερ λέγουσιν αὐτοί, τὸ δὲ 
πνεῦµα δι' ὅλου τὸ σύµφυτον. εἰ δ' ἀπὸ τούτου διαδίδο-   
ται καὶ πρὸς τὰ κάτω καὶ πρὸς τὰ ἄλλα, πῶς ἡ πέψις 
οὕτω ταχεῖα; θαυµασιώτερον γὰρ τοῦτο καὶ µεῖζον· οὐ γὰρ 
διαπέµπει τοῦτό γ' εὐθὺς πεττόµενον τὸν ἀέρα τοῖς κάτω. 
καίτοι τὸ µὲν δόξειεν <ἂν> ἀναγκαῖον εἶναι τοῦτο τῆς πέψεως 
γινοµένης ἐν τῷ πνεύµονι τῆς τ' ἀναπνοῆς κοινωνούντων καὶ 
τῶν κάτω, µεῖζον δ' οὕτως ἔτι καὶ παραδοξότερον τὸ συµ- 
βαῖνον· οἷον γὰρ διόδῳ καὶ θίξει γίνεται µόνον ἡ πέψις. 
ἄλογον δὲ καὶ τουτὶ καὶ λογοδεστερον, εἰ ὁ αὐτὸς πόρος 
τῆς τροφῆς καὶ τοῦ περιττώµατος. εἰ δὲ δι' ἄλλου τινὸς 
τῶν ἐντός, οἱ αὐτοὶ λόγοι οἳ καὶ πρότερον, εἰ µὴ τοῦτο 
λέγοι τις, ὡς οὐ πάσης τῆς τροφῆς οὐδὲ πᾶσι γίνεται πε- 
ρίττωµα, καθάπερ οὐδὲ τοῖς φυτοῖς, ἐπεὶ οὐδὲ τῶν τοῦ σώ- 
µατος µερῶν ἑκάστου λαβεῖν ἐστιν, εἰ µή, ὅτι γε παν- 
τός. ἀλλ' ἄρα γε ἡ µὲν ἀγγείων αὔξησις ἡ αὐτὴ καὶ 
τῶν ἄλλων µορίων, εὐρυνοµένων δὲ καὶ διισταµένων τούτων 
πλείων ὁ ἀὴρ ὁ εἰσρέων καὶ ἐκρέων. εἰ δέ τι ἀναγκαῖον 
ἐνυπάρχει, τοῦτο αὐτὸ ζητεῖται, τίς ὁ φυσικός; καὶ πῶς 
 
Bekker page 482a, line 7 
 
οὗτος πλείων ὑγιῶς, ἐκ τούτου φανερὸν ἂν εἴη. τοῖς δὲ δὴ 
µὴ ἀναπνευστικοῖς τίς ἡ τροφὴ τοῦ συµφύτου καὶ τίς ἡ 
αὔξησις; οὐ γὰρ ἔτι τούτοις ἀπὸ τοῦ ἔξωθεν. εἰ δ' ἀπὸ τῶν 
ἐντὸς καὶ τῆς κοινῆς τροφῆς, εὔλογον κἀκείνοις· ἀπὸ γὰρ 
τῶν αὐτῶν τὰ ὅµοια καὶ ὡσαύτως, εἰ µὴ ἄρα καὶ τού- 
τοις ἀπὸ τοῦ ἐκτός, ὥσπερ καὶ τῶν ὀσµῶν αἰσθάνονται. 
ἀλλ' οὔτοιγ' οἷον ἀναπνοὴ γίνεται. περὶ οὗ κἂν ἀπορήσειέ 
τις, εἰ κατὰ ἀλήθειάν ἐστιν, αὐτό τε τοῦτο προφέρων καὶ   
τὴν ἐπίσπασιν τῆς τροφῆς (ὁλκὴ γὰρ ἅµα πνεύµατος), 
ἔτι δ' ὑπὲρ τῆς καταψύξεως ἀντιλέγων, ὡς κἀκείνων δεο- 
µένων. εἰ δὲ διὰ τοῦ ὑποζώµατος αὐτοῖς γίνεται, ταύτῃ 
δῆλον ὅτι καὶ ἡ τοῦ ἀέρος εἴσοδος· ὥσθ' ὅµοιόν τι τῇ ἀνα- 
πνοῇ. πλὴν οὐκ ἀφορίζεται τίς <ἡ> ὁλκὴ καὶ ὑπὸ τίνος, ἢ εἰ 
µὴ ὁλκή, πῶς ἡ εἴσοδος; εἰ µὴ ἄρα αὐτοµάτως. τοῦτο 
µὲν οὖν ἔχει καὶ αὐτὸ καθ' αὑτὸ σκέψιν. τοῖς δὲ δὴ ἐνύ- 
γροις τίς ἡ τροφὴ καὶ αὔξησις τοῦ συµφύτου; χωρὶς γὰρ 
τοῦ µὴ ἀναπνεῖν οὐδ' ἐνυπάρχειν ὅλως ἐν τῷ ὑγρῷ φαµεν 
ἀέρα. λοιπὸν ἄρα διὰ τῆς τροφῆς, ὡς οὐχ ὁµοίως πᾶσιν, 
ἢ κἀκεῖνα διὰ τῆς τροφῆς τὰ <µὴ> ἔνυγρα· τριῶν γὰρ τούτων 
ἀναγκαῖον ἕν. καὶ ταῦτα µὲν ὡς περὶ τὴν αὔξησιν καὶ 
τροφὴν τοῦ πνεύµατος. 

 Περὶ δὲ ἀναπνοῆς οἱ µὲν οὐ λέγουσι τίνος χάριν, ἀλ- 



λὰ µόνον ὃν τρόπον γίνεται, καθάπερ Ἐµπεδοκλῆς καὶ 
∆ηµόκριτος· οἱ δ' οὐδὲ τὸν τρόπον ὅλως λέγουσιν, ἀλλ' ὡς 
φανερῷ χρῶνται. δεῖ δὲ καὶ εἰ καταψύξεως χάριν, αὐτὸ 
τοῦτο διασαφῆσαι. εἰ γὰρ ἐν τοῖς ἄνω τὸ θερµόν, οὐκ ἂν 
ἔτι δέοιτο κάτω. τὸ δὲ σύµφυτον πνεῦµα δι' ὅλου, καὶ 
ἀρχὴ ἀπὸ τοῦ πνεύµονος. δοκεῖ δὲ καὶ τὸ τῆς ἀναπνοῆς 
εἰς πάντα διαδίδοσθαι κατὰ συνέχειαν, ὥστε τοῦτο δεικτέον 
ὡς οὐκ ἔστιν. ἄτοπον δὲ εἰ µὴ δεῖταί τινος κινήσεως καὶ 
οἷον τροφῆς. εἰ δὲ διαπνεῖ πρὸς πᾶν, οὐκ <ἂν> ἔτι καταψύξεως 
εἴη χάριν. ἀλλὰ µὴν καὶ ἡ διάδοσις ἄλλως τ' ἀναίσθη- 
τος, καὶ τὸ τάχος αὐτῆς. καὶ πάλιν τὸ τῆς παλιρροίας, 
εἴπερ ἀπὸ πάντων, θαυµαστόν, πλὴν εἰ ἄλλον τρόπον ἀπὸ   
τῶν ἐσχάτων, τὸ δὲ πρώτως καὶ κυρίως ἀπὸ τῶν περὶ τὴν 
καρδίαν. ἐν πολλοῖς δ' οὕτω τὸ τῶν ἐνεργειῶν καὶ τῶν δυ- 
νάµεων. ἄτοπον οὖν ὅµως εἰ καὶ εἰς τὸ ὀστοῦν διαδίδοται· 
καὶ γὰρ δὴ τοῦτό φασιν ἐξ ἀρτηριῶν. διό, καθάπερ εἴρη- 
ται, σκεπτέον περὶ ἀναπνοῆς, καὶ τίνος ἕνεκα καὶ ποίοις 
µέρεσι καὶ πῶς. ἔτι δὲ οὐδ' ἐπιφορὰ τῆς τροφῆς φέρεται 
πᾶσι δι' ἀρτηριῶν, οἷον αὐτοῖς τε τοῖς ἀγγείοις καὶ ἄλλοις 
τισὶ τῶν µερῶν· ζῇ δὲ <ὥσπερ> τὰ φυτὰ καὶ τρέφεται. ταῦτα 

µὲν οἰκειότερά πως τοῖς περὶ τὰς τροφάς. 
 Ἐπεὶ δὲ τρεῖς αἱ κινήσεις τοῦ ἐν τῇ ἀρτηρίᾳ πνεύµα- 
τος, ἀναπνοή, σφυγµός, τρίτη δ' ἡ τὴν τροφὴν ἐπάγουσα 
καὶ κατεργαζοµένη, λεκτέον ὑπὲρ ἑκάστης καὶ ποῦ καὶ 
πῶς καὶ τίνος χάριν. τούτων δ' ἡ µὲν τοῦ σφυγµοῦ καὶ τῇ 
αἰσθήσει φανερὰ καθ' ὁτιοῦν µέρος ἁπτοµένοις, ἡ δὲ τῆς 
 
ἀναπνοῆς µέχρι µέν του φανερά, τὸ δὲ πλέον κατὰ λόγον, 
ἡ δὲ τῆς τροφῆς ἅπασα κατὰ λόγον ὡς εἰπεῖν, ὡς ἐκ 
τῶν συµβαινόντων δὲ κατὰ τὴν αἴσθησιν. ἡ µὲν οὖν ἀνα- 
πνοὴ δῆλον ὡς ἀπὸ τοῦ ἐντὸς ἔχει τὴν ἀρχήν, εἴτε ψυ- 
χῆς δύναµιν εἴτε ψυχὴν δεῖ λέγειν ταύτην, εἴτε καὶ ἄλ- 
λην τινὰ σωµάτων µίξιν, ἣ δι' αὐτῶν ποιεῖ τὴν τοιαύτην 
ὁλκήν. ἡ δὲ θρεπτικὴ δόξειεν ἂν ἀπὸ τῆς ἀναπνοῆς· αὕτη 
γὰρ ἀνταποδίδοται, καὶ ὁµοία τῷ ἀληθεῖ. εἰ δὲ µή, πᾶν 
ὁµαλίζει τοῖς χρόνοις τὸ σῶµα κατὰ τὴν τοιαύτην κίνη- 
σιν. ἢ εἰ µηδὲν διαφέρει τὸ ἅµα, πάντα τὰ µέρη σκε- 
πτέον. ὁ δὲ σφυγµὸς ἴδιός τις παρὰ ταύτας τῇ µὲν ἂν δο- 
κῶν εἶναι κατὰ συµβεβηκός, εἴπερ, ὅταν ἐν ὑγρῷ πλῆθος 
ᾖ θερµότητος, ἀνάγκη τὸ ἐκπνευµατούµενον διὰ τὴν ἐναπό- 
ληψιν ποιεῖν σφυγµόν, ἐν τῇ ἀρχῇ δὲ καὶ πρῶτον, εἴπερ   

τοῖς πρώτοις σύµφυτον· [ἐν γὰρ τῇ καρδίᾳ µάλιστα καὶ 
πρῶτον, ἀφ' ἧς καὶ τοῖς ἄλλοις.] τάχα δὲ πρὸς τὴν ὑπο- 



κειµένην οὐσίαν τοῦ ζῴου τὴν ἐκ τῆς ἐνεργείας ἀνάγκη τοῦτο 
παρακολουθεῖν. ὅτι δ' οὐδὲν πρὸς τὴν ἀναπνοὴν ὁ σφυγµός, 
σηµεῖον· ἐάν τε γὰρ πυκνὸν ἐάν τε ὁµαλὸν ἐάν τε σφο- 
δρὸν ἢ ἀραιὸν ἀναπνέῃ τις, ὅ γε σφυγµὸς ὅµοιος καὶ ὁ 
αὐτός, ἀλλ' ἡ ἀνωµαλία γίνεται καὶ ἐπίτασις ἔν τε σω- 
µατικοῖς τισι πάθεσι καὶ ἐν τοῖς τῆς ψυχῆς φόβοις ἐλ- 
πίσιν ἀγωνίαις. εἰ δὲ καὶ ἐν ταῖς ἀρτηρίαις ὁ σφυγµός, 
κἂν ὁ αὐτὸς ὢν ἐν ῥυθµῷ καὶ ὁµαλὸς ᾖ, σκεπτέον· οὐκ ἔοικε 
δέ γε τοῖς µακρὰν ἀπηρτηµένοις. ἥκιστα δ' ἕνεκά του φαί- 
νεται γίνεσθαι, καθάπερ εἴρηται. τὸ γὰρ αὖ τῆς ἀναπνοῆς 
καὶ τῆς ἐπαγωγῆς, εἴθ' ὡς ἕτερα πάµπαν ἀλλήλων εἴθ' 
ὡς θάτερον πρὸς θάτερον, ἕνεκά του φαίνεται καὶ ἔχει τινὰ 
λόγον. τριῶν δ' οὐσῶν πρότερον εὔλογον εἶναι τήν τε σφυγ- 
µώδη καὶ τὴν ἀναπνευστικήν· ἡ γὰρ τροφὴ προϋπάρχοντος. 
ἢ οὔ; τὸ µὲν γὰρ ἀναπνεῖν, ὅταν ἀπολυθῇ τῆς κυούσης, ἡ 
δ' ἐπιφορὰ καὶ ἡ τροφὴ καὶ ξυνισταµένου καὶ ξυνεστηκό- 
τος· ὁ δὲ σφυγµὸς εὐθὺς ἐν τῇ ἀρχῇ ξυνισταµένης τῆς 
καρδίας, καθάπερ ἐν τοῖς ᾠοῖς γίνεται φανερόν. ὥστε αὕτη 
πρώτη, καὶ ἔοικεν ἐνεργείᾳ τινὶ καὶ οὐκ ἐναπολήψει πνεύ- 

µατος, εἰ µὴ ἄρα τοῦτο πρὸς τὴν ἐνέργειαν. � τὸ δὲ πνεῦµα 
τὸ ἐκ τῆς ἀναπνοῆς φέρεσθαι µὲν εἰς τὴν κοιλίαν, οὐ διὰ 
τοῦ στοµάχου (τοῦτο µὲν γὰρ ἀδύνατον), ἀλλὰ πόρον εἶναι 
παρὰ τὴν ὀσφύν, δι' οὗ τὸ πνεῦµα τῇ ἀναπνοῇ φέρεσθαι   
ἐκ τοῦ βρογχίου εἰς τὴν κοιλίαν καὶ πάλιν ἔξω· τοῦτο δὲ 
τῇ αἰσθήσει φανερόν. � ἔχει δ' ἀπορίαν καὶ τὰ περὶ τὴν αἴ- 
σθησιν. εἰ γὰρ ἡ ἀρτηρία µόνον αἰσθάνεται, πότερα τῷ 
πνεύµατι τῷ δι' αὐτῆς, ἢ τῷ ὄγκῳ, ἢ τῷ σώµατι; ἢ εἴ- 
περ ὁ ἀὴρ πρῶτον ὑπὸ τὴν ψυχήν, τῷ κυριωτέρῳ τε καὶ 
προτέρῳ; τί οὖν ἡ ψυχή; δύναµίν φασι τὴν αἰτίαν τῆς κι- 
νήσεως τῆς τοιαύτης. ἢ δῆλον ὡς οὐκ ὀρθῶς ἐπιτιµήσεις τοῖς 
τὸ λογιστικὸν καὶ θυµικόν· καὶ γὰρ οὗτοι ὡς δυνάµεις λέ- 
γουσιν. ἀλλ' εἰ δὴ ἡ ψυχὴ ἐν τῷ ἀέρι τούτῳ, οὗτός γε κοι- 
νός. ἢ πάσχων γέ τι καὶ ἀλλοιούµενος εὐλόγως, ἂν ἔµ- 
ψυχον ἢ ψυχή, πρὸς τὸ συγγενὲς φέρεται καὶ τῷ ὁµοίῳ 
τὸ ὅµοιον αὔξεται. ἢ οὔ; τὸ γὰρ ὅλον οὐκ ἀήρ, ἀλλὰ συµ- 
βαλλόµενόν τι πρὸς ταύτην τὴν δύναµιν ὁ ἀήρ. ἢ οὐ, <ἀλλὰ> τὸ 
ταύτην ποιοῦν, καὶ τὸ ποιῆσαν τοῦτ' ἀρχὴ καὶ ὑπόθεσις; 
τοῖς δὲ µὴ ἀναπνέουσιν, ἵνα ἀνεπίµικτος τῷ ἔξω. ἢ οὔ, 
ἀλλὰ κατ' ἄλλον τρόπον µειγνύµενος; τίς οὖν ἡ διαφορὰ 
τοῦ ἐν τῇ ἀρτηρίᾳ πρὸς τὸν ἔξω; διαφέρειν γὰρ εὔλογον, 

τάχα δὲ καὶ ἀναγκαῖον, λεπτότητι. ἀλλ' ἔτι δὲ καθ' 
αὑτὸν θερµὸς ἢ ὑφ' ἑτέρου; φαίνεται γὰρ ὁ ἔσω καθάπερ 
ὁ ἔξω· βοηθεῖται δὲ τῇ καταψύξει. πότερα δέ; ἔξω µὲν 



γὰρ πραΰς, ἐµπεριληφθεὶς δὲ πνεῦµα, καθάπερ πυκνωθεὶς 
καὶ διαδοθείς πως. ἢ µίξιν τινὰ ἀνάγκη λαµβάνειν, ἐν 
ὑγρότητί τε καὶ σωµατικοῖς ὄγκοις ἀναστρεφόµενον; οὐκ ἄρα 
λεπτότατος, εἴπερ µέµεικται. καὶ µὴν εὔλογόν γε τὸ πρῶ- 
τον δεκτικὸν ψυχῆς, εἰ µὴ ἄρα καὶ ἡ ψυχὴ τοιοῦτον, καὶ 
οὐ καθαρόν τι καὶ ἀµιγές. � τὴν ἀρτηρίαν µόνον εἶναι δεκτι-   
κὴν πνεύµατος, τὸ δὲ νεῦρον οὔ. διαφέρειν δὲ καὶ ὅτι τὸ 
µὲν νεῦρον ἔχει τάσιν, ἡ δ' ἀρτηρία ταχὺ διαρρήγνυται, 
καθάπερ καὶ ἡ φλέψ. τὸ δὲ δέρµα ἐκ φλεβὸς καὶ νεύ- 
ρου καὶ ἀρτηρίας, ἐκ φλεβὸς µὲν ὅτι κεντηθὲν αἷµα ἀνα- 
δίδωσιν, ἐκ νεύρου δὲ ὅτι τάσιν ἔχει, ἐξ ἀρτηρίας δὲ 
ὅτι διαπνοὴν ἔχει. µόνον γὰρ δεκτικὸν πνεύµατος ἡ ἀρτη- 
ρία. τὰς δὲ φλέβας ἔχειν πόρους, ἐν αἷς τὸ θερµὸν ὂν 
ὥσπερ ἐν χαλκείῳ θερµαίνειν τὸ αἷµα· φύσει γὰρ οὐκ εἶ- 
ναι θερµόν, ἀλλ' ὥσπερ τὰ τηκτὰ διαχεῖσθαι· διὸ 
καὶ πήγνυσθαι τὴν ἀρτηρίαν, καὶ ἔχειν ὑγρότητα καὶ ἐν 
αὑτῇ καὶ ἐν τοῖς χιτῶσι τοῖς περιέχουσι τὸ κοίλωµα. φανε- 
ρὸν δ' ἔκ τε τῶν ἀνατοµῶν εἶναι, καὶ ὅτι εἰς τὸ ἔντερον καὶ 

εἰς τὴν κοιλίαν αἵ τε φλέβες καὶ αἱ ἀρτηρίαι συνάπτουσιν, 
ἃς εἰκὸς εἶναι τὴν τροφὴν ἕλκειν. ἐκ δὲ τῶν φλεβῶν εἰς 
τὰς σάρκας διαδίδοσθαι τὴν τροφήν, οὐ κατὰ τὰ πλάγια 
ἀλλὰ κατὰ τὸ στόµα, καθάπερ σωλῆνας. ἀποτείνειν γὰρ 
ἐκ τῶν πλαγίων φλεβῶν φλέβια λεπτὰ ἐκ τῆς µεγάλης 
φλεβὸς καὶ τῆς ἀρτηρίας παρ' ἑκάστην πλευράν, καὶ ἀρ- 
τηρίαν καὶ φλέβα παρακεῖσθαι· καὶ τὰ ὀστέα δὲ καθά- 
πτειν τὰ νεῦρα καὶ τὰς φλέβας καὶ εἰς µέσα καὶ εἰς 
τὰς συµβολὰς τῶν κεφαλῶν, δι' ὧν τὴν τροφὴν δέχεσθαι 
τοὺς ἰχθύας καὶ ἀναπνεῖν· εἰ δὲ µὴ ἀνέπνεον, ἐξαιρεθέντας 
ἂν ἐκ τοῦ ὑγροῦ εὐθὺς θνήσκειν. τὰς δὲ φλέβας καὶ τὰς 
ἀρτηρίας συνάπτειν εἰς ἀλλήλας καὶ τῇ αἰσθήσει φανερὸν 
εἶναι. τοῦτο δ' οὐκ ἂν συµβαίνειν, εἰ µὴ ἐδεῖτο καὶ τὸ ὑγρὸν 
πνεύµατος καὶ τὸ πνεῦµα ὑγροῦ, τῷ θερµὸν εἶναι ἐν νεύρῳ 
καὶ ἀρτηρίᾳ καὶ φλεβί, θερµότατον δὲ καὶ οἷον φλεβω-   
δέστατον τὸ ἐν τῷ νεύρῳ. � ἄτοπον οὖν τῇ τοῦ πνεύµατος χώρᾳ 
τὸ θερµόν, ἄλλως τε καὶ καταψύξεως χάριν. εἰ δὲ ποιεῖ 
καὶ οἷον ἀναζωπυρεῖ θερµῷ τὸ θερµόν, γίγνοιτ' ἄν. ἔτι 
πάντων τῶν ἐχόντων θερµότητα σύµφυτον πῶς ἡ διαµονή, 
µηδενὸς ἀντικειµένου µηδὲ καταψύχοντος; ὅτι γὰρ πάν- 
τα δεῖται καταψύξεως, σχεδὸν φανερὸν τῷ <τὸ> αἷµα κατ- 

έχειν ἐν τῇ φλεβὶ τὸ θερµὸν οἷον ἀποστέγον· διὸ καὶ ὅταν 
ἐκρυῇ, µεθιέναι τε καὶ θνήσκειν, τῷ τὸ ἧπαρ οὐκ ἔχειν 
οὐδεµίαν ἀρτηρίαν. 
 � Πότερον δὲ τὸ σπέρµα διὰ τῆς ἀρτηρίας ὡς καὶ συν- 



θλιβόµενον, καὶ ἐν τῇ προέσει µόνον; � ἐν οἷς δὴ φαίνεται 
καὶ ἡ ἐξ αἵµατος µεταβολὴ τῷ τὰ νεῦρα ἀπὸ τῶν ὀστῶν 
τρέφεσθαι· καθάπτει γὰρ αὐτά. ἢ οὐδὲ τοῦτ' ἀληθές· καὶ 
γὰρ ἐν τῇ καρδίᾳ νεῦρον, καὶ νεῦρα δὲ ἐκ τῶν ὀστῶν ἠρτη- 
µένα. οὐ συνάπτει δὲ ἐν ἑτέρῳ, ἀλλ' εἰς σάρκα ἀποτελευ- 
τᾷ. ἢ τοῦτό γ' οὐθέν· εἴη γὰρ ἂν οὐθὲν ἧττον ἀπὸ τοῦ ὀστοῦ ἡ 
τροφή. αὐτοῖς δ' ἀπὸ τοῦ νεύρου τοῖς ὀστοῖς µᾶλλον τὴν 
τροφήν. ἄτοπον γὰρ καὶ τοῦτο. ξηρὸν <γὰρ> φύσει καὶ οὐκ ἔχον 
πόρους ὑγρούς· ἡ τροφὴ δ' ὑγρόν. σκεπτέον δὲ πρότερον, εἴπερ 
ἀπὸ τῶν ὀστῶν, τίς ἡ τοῦ ὀστοῦ τροφή, ἢ φέρουσι πόροι καὶ 
ἐκ τῆς φλεβὸς καὶ ἐκ τῆς ἀρτηρίας εἰς αὐτό. καὶ ἐν πολ- 
λοῖς µὲν εὔδηλοι, µάλιστα δ' εἰς τὴν ῥάχιν. τὰς δ' ἀπὸ 
τῶν ὀστῶν γίνεσθαι συνεχεῖς, ὥσπερ ταῖς πλευραῖς· τούτους 
δ' ἀπὸ τῆς κοιλίας τίνα τρόπον, ἢ πῶς τῆς ὁλκῆς γινοµέ- 
νης; ἢ τὰ πολλὰ ἄχονδρα, καθάπερ ἡ ῥάχις· ἀλλ' οὔτοι 
πρὸς τὴν κίνησιν. ἢ συνάψεως χάριν; δεῖ δέ, καὶ εἰ ἀπὸ   
τοῦ νεύρου τὸ ὀστοῦν τρέφεται, τὴν τοῦ νεύρου τροφὴν εἰδέναι. 

ἡµεῖς δέ φαµεν ἐκ τῆς ὑγρότητος γλίσχρας οὔσης τῆς περὶ 
[τὸ] αὐτό. πόθεν δ' αὐτὴ καὶ πῶς, λεκτέον. τὸ ἐκ φλεβὸς 
καὶ ἀρτηρίας τὴν σάρκα, ὅτι πανταχόθεν αἷµα τῇ κεν- 
τήσει, ψεῦδος ἐπί γε τῶν ἄλλων ζῴων, οἷον ὀρνίθων καὶ 
ὄφεων καὶ ἰχθύων ἢ ὅλως τῶν ᾠοτόκων· ἀλλὰ τῶν πολυ- 
αίµων τοῦτ' ἴδιον, ἐπεὶ τῶν ὀρνιθίων γε καὶ τεµνοµένων τὸ 
στῆθος ἰχώρ, οὐχ αἷµα. Ἐµπεδοκλῆς δὲ ἐκ νεύρου τὸν ὄνυχα 
τῇ πήξει. ἆρ' οὖν οὕτω καὶ δέρµα πρὸς σάρκα; ἀλλὰ τοῖς 
ὀστρακοδέρµοις καὶ µαλακοστράκοις πῶς ἀπὸ τῶν ἐκτὸς ἡ 
τροφή; τοὐναντίον γὰρ δοκεῖ µᾶλλον ἀπὸ τῶν ἐντὸς ἢ τῶν 
ἐκτός. ἔτι δὲ ποία καὶ διὰ τίνων ἡ ἐκ τῆς κοιλίας δίοδος; 
καὶ πάλιν ἡ ἐκείνων ἀναστροφὴ πρὸς τὴν σάρκα, καίπερ 
ἄλογος οὖσα. πολὺ γάρ τι θαυµαστὸν φαίνεται καὶ ἀδύνα- 
τον ὅλως. ἄρα γε ἄλλοις ἄλλη τροφή, καὶ οὐ πᾶσι τροφὴ 
τὸ αἷµα· πλὴν ἐκ τούτου τἆλλα. 
 Τὴν τῶν ὀστῶν φύσιν ἄρα σκεπτέον εἰ πρὸς κίνησιν ἢ 
πρὸς ἔρεισµα καὶ πρὸς τὸ στέγειν καὶ περιέχειν, ἔτι δ' εἰ 
ὥσπερ ἀρχαὶ ἔνια, καθάπερ ὁ πόλος. λέγω δὲ πρὸς µὲν 
κίνησιν, οἷον ποδὸς ἢ χειρὸς ἢ σκέλους ἢ ἀγκῶνος, ὁµοίως 
τήν τε καµπτικὴν καὶ τὴν κατὰ τόπον· οὐδὲ γὰρ τὴν τοπι- 

κὴν οἷόν τε ἄνευ κάµψεως. σχεδὸν δὲ καὶ τὰ ἐρείσµατα 
ἐν τούτοις. τὴν δὲ τοῦ στέγειν καὶ περιέχειν, οἷον τὰ ἐν τῇ κε- 
φαλῇ τὸν ἐγκέφαλον, καὶ ὅσοι δὴ τὸν µυελὸν ἀρχήν. αἱ 
δὲ πλευραὶ τοῦ συγκλείειν. ἀρχὴ δὲ καὶ µένον ἡ ῥάχις, 
ἀφ' ἧς καὶ αἱ πλευραὶ πρὸς τὴν σύγκλεισιν. ἀνάγκη γὰρ   



εἶναί τι τοιοῦτον· ἅπαν γὰρ τὸ κινούµενον ἐξ ἠρεµοῦντος. ἅµα 
δὲ καὶ δεῖ γε εἶναι τὸ οὗ ἕνεκα. ἐν ᾧ δὴ καὶ τὴν ἀρχὴν 
ἔνιοι, τόν τε ῥαχίτην καὶ τὸν ἐγκέφαλον. ἔτι δὲ παρὰ 
ταῦτ' ἐπισυναφῆς καὶ συγκλείσεως χάριν, οἷον ἡ κλείς· 
ὅθεν ἴσως καὶ τοὔνοµα. πρὸς δὲ τὴν χρείαν ἕκαστον καλῶς. 
οὐδὲ γὰρ ἡ κάµψις, οὔτε τοῦ ὅλου οὔτε τῶν µερῶν, εἰ µὴ 
τοιαῦτα, οἷον ῥάχις, πούς, ἀγκών. εἴσω γὰρ δεῖ τὴν κάµ- 
ψιν πρὸς τὴν χρείαν, ὁµοίως δὲ καὶ τὴν τοῦ ποδὸς καὶ τῶν 
ἄλλων τοιαύτην. ἅπαντα δὲ ἕνεκά του, καὶ τὰ ἐν τούτοις 
ὀστᾶ, οἷον ἡ ἐν τῷ ἀγκῶνι κερκὶς ἕνεκα τῆς στροφῆς τοῦ ἀγ- 
κῶνος καὶ τῆς χειρός. οὐ γὰρ <ἂν> ἐδυνάµεθα πρηνῆ καὶ ὑπτίαν 
κινεῖν ἄνευ ταύτης, οὐδὲ τοὺς πόδας ἐπαίρειν καὶ κάµπτειν, 
εἰ µὴ δύο αἱ ἐν τῇ κινήσει κερκίδες. ὡσαύτως δὲ καὶ τὰ 
ἄλλα σκεπτέον, οἷον ἡ τοῦ τραχήλου κίνησις, εἰ ἓν τὸ ὀστοῦν. 
δεῖ δὲ καὶ ὅσα πρὸς κατάληψιν ἢ σύνδεσµον, οἷον ἡ µύλη 
ἡ ἐπὶ τῷ γόνατι. ἀλλὰ καὶ διὰ τί τοῖς ἄλλοις οὔ. ὅσα µὲν 

οὖν κινητικά, πάντα µὲν µετὰ νεύρων, ἴσως δ' ὅσα πρακτι- 
κῶς, µάλιστα, οἷον τὰ περὶ ἀγκῶνα καὶ σκέλη καὶ χεῖρας 
καὶ πόδας. τὰ δ' ἄλλα συνδέσµου χάριν, ὅσα δεῖται. 
ἐνίοις γὰρ ἴσως οὐδὲν ἢ ἐπ' ὀλίγον, οἷον ἡ ῥάχις· ἀλλ' ἡ 
κάµψις. � καὶ γὰρ ἡ πρὸς ἄλληλα κόλλησις ἰχώρ ἐστι καὶ 
ὑγρότης µυξώδης. � τὰ δὲ καὶ συνδεῖται νεύροις, οἷον τὰ περὶ 
τὰ ἄρθρα. 
 Πάντων δ' ἐστὶ λόγος ὁ βελτίων ὡς καὶ νῦν ζητεῖν· 
ἀλλὰ τὰς ἀρχὰς ἐφ' ἱκανόν, ὧν χάριν, σκεπτέον. οὐκ ἂν 
δόξειε κινήσεως ἕνεκα τὰ ὀστᾶ, ἀλλὰ µᾶλλον τὰ νεῦρα ἢ   
τὰ ἀνάλογον, ἐν ᾧ πρώτῳ τὸ πνεῦµα τὸ κινητικόν, ἐπεὶ 
καὶ ἡ κοιλία κινεῖται καὶ ἡ καρδία νεῦρα ἔχει· τὰ δ' οὐ 
πᾶσιν, ἀλλ' ἐνίοις, ἀνάγκη καὶ πρὸς τὴν τοιαύτην κίνησιν 
νεῦρα ἔχειν, ἢ εἰς τὸ *** ὁ γὰρ πολύπους ἐπ' ὀλίγον καὶ κα- 
κῶς βαδίζει. δεῖ γὰρ τοῦτο λαβεῖν ὥσπερ ἀρχήν, ὅτι πᾶ- 
σιν [ἢ] ἄλλου τινὸς χάριν ἄλλα πρὸς τὴν κίνησιν τὴν οἰ- 
κείαν, οἷον τοῖς µὲν πεζοῖς πόδας, καὶ τοῦτο τοῖς µὲν ὀρθοῖς 
δύο, τοῖς δὲ παντελῶς ἐπὶ τῆς γῆς πλείους, ὅσοις ἡ ὕλη 
γεωδεστέρα καὶ ψυχροτέρα (τὰ δὲ καὶ ἄποδα ὅλως ἐγχω- 
ρεῖ· βίᾳ γὰρ οὕτω κινεῖσθαι) τοῖς <δὲ> πτηνοῖς πτέρυγας, καὶ τού- 
των τὴν µορφὴν οἰκείαν τῇ φύσει, διάφορα δὲ τοῖς πτητι- 

κωτέροις καὶ βραδυτέροις. πόδας δὲ τροφῆς χάριν καὶ 
ἀναστάσεως, πλὴν τῆς νυκτερίδος· διὸ καὶ τὴν τροφὴν ἐκ 
τοῦ ἀέρος. καὶ µὴ δεῖσθαι διαναπαύσεως· οὐ δέονται γὰρ δι' 
ἄλλων. τὰ δὲ ὀστρακόδερµα τῶν ἐνύδρων ὑπόποδα διὰ τὸ 
βάρος. καὶ ταῦτα µὲν πρὸς τὴν κατὰ τόπον ἀλλαγήν· 
ὅσα δὲ πρὸς τὴν ἄλλην χρείαν, ὥσπερ ὑφηγεῖται καὶ 



ἑκάστου τὰ ἴδια, καὶ εἴ τι µὴ προφανές, οἷον διὰ τί τὰ 
πολύποδα βραδύτατα. (καίτοι τὰ τετράποδα θάττω τῶν 
διπόδων) πότερον ὅτι ἐπὶ γῆς ὅλα τὰ σώµατα ἢ ὅτι φύ- 
σει ψυχρὰ καὶ δυσκίνητα ἢ δι' ἄλλην αἰτίαν. 
 Οἱ ἀναιροῦντες ὡς οὐ τὸ θερµὸν τὸ ἐργαζόµενον ἐν τοῖς 
σώµασιν, ἢ ὅτι µία τις φορὰ καὶ δύναµις ἡ τµητικὴ τοῦ 
πυρός, οὐ καλῶς λέγουσιν. οὐδὲ γὰρ ὅλα τοῖς ἀψύχοις 
ταὐτὸ ποιεῖ πᾶσιν, ἀλλὰ τὰ µὲν πυκνοῖ, τὰ δὲ µανοῖ, καὶ   
τήκει, τὰ δὲ πήγνυσιν. ἐν δὲ δὴ τοῖς ἐµψύχοις οὕτως ὑπο- 
ληπτέον, ὥσπερ φύσεως πῦρ ζητοῦντα, καθάπερ τέχνης· 
καὶ γὰρ ἐν ταῖς τέχναις ἕτερον τὸ χρυσοχοϊκὸν καὶ τὸ 
χαλκευτικὸν καὶ τὸ τεκτονικὸν πῦρ ἀποτελεῖ, καὶ τὸ µα- 
γειρικόν. ἴσως δ' ἀληθέστερον ὅτι αἱ τέχναι· χρῶνται γὰρ 
ὥσπερ ὀργάνῳ µαλάττουσαι καὶ τήκουσαι καὶ ξηραίνουσαι, 
ἔνια δὲ καὶ ῥυθµίζουσαι. τὸ αὐτὸ δὴ τοῦτο καὶ αἱ φύσεις· 

ὅθεν δὴ καὶ <αἱ> πρὸς ἄλληλα διαφοραί. διὸ γελοῖον πρὸς τὸ 
ἔξω κρίνειν· εἴτε γὰρ διακρῖνον εἴτε λεπτῦνον εἴθ' ὁτιδήποτ' 
ἐστὶ τὸ θερµαίνεσθαι καὶ πυροῦσθαι, διάφορα ἕξει τὰ ἔργα 
τοῖς χρωµένοις. ἀλλ' αἱ µὲν τέχναι ὡς ὀργάνῳ χρῶνται, 
ἡ δὲ φύσις ἅµα καὶ ὡς ὕλῃ. οὐ δὴ τοῦτο χαλεπόν, ἀλλὰ 
µᾶλλον τὸ τὴν φύσιν αὐτὴν νοῆσαι τὴν χρωµένην, ἥτις 
ἅµα τοῖς αἰσθητοῖς πάθεσι καὶ τὸν ῥυθµὸν ἀποδώσει. τοῦτο 
γὰρ οὐκέτι πυρὸς οὐδὲ πνεύµατος. τούτοις δὴ καταµεµεῖχθαι 
τοιαύτην δύναµιν θαυµαστόν. ἔτι δὲ τοῦτο θαυµαστὸν ταὐτὸν 
καὶ περὶ ψυχῆς· ἐν τούτοις γὰρ ὑπάρχει. διόπερ οὐ κακῶς 
εἰς ταὐτόν, ἢ ἁπλῶς ἢ µόριόν τι τὸ δηµιουργοῦν, καὶ τὸ 
τὴν κίνησιν ἀεὶ τὴν ὁµοίαν ὑπάρχειν ἐνεργοῦν. καὶ γὰρ ἡ 
φύσις, ἀφ' ἧς καὶ ἡ γένεσις. ἀλλὰ δὴ τίς ἡ διαφορὰ τοῦ 
καθ' ἕκαστον θερµοῦ, εἴθ' ὡς ὄργανον εἴθ' ὡς ὕλην εἴθ' ὡς ἄµ- 
φω; πυρὸς γὰρ διαφοραὶ κατὰ τὸ µᾶλλον καὶ ἧττον. τοῦτο 
δὲ σχεδὸν ὥσπερ ἐν µίξει καὶ ἀµιξίᾳ· τὸ γὰρ καθαρώτερον 
µᾶλλον. ὁ αὐτὸς δὲ λόγος καὶ ἐπὶ τῶν ἄλλων ἁπλῶν. 
ἀνάγκη γάρ, ἐπείπερ ἕτερον ὀστοῦν καὶ σὰρξ ᾗ ἵππου καὶ ᾗ 
βοός, ἢ τῷ ἐξ ἑτέρων εἶναι ἢ τῇ χρήσει διαφέρειν. εἰ µὲν 
οὖν ἕτερα, τίνες αἱ διαφοραὶ ἑκάστου τῶν ἁπλῶν καὶ τίς *** 
ταύτας γὰρ ζητοῦµεν. εἰ δὲ ταὐτά, τοῖς λόγοις ἂν διαφέ-   

ροι. ἀνάγκη γὰρ δυοῖν θάτερον, καθάπερ ἐν τοῖς ἄλλοις· 
οἴνου µὲν γὰρ καὶ µέλιτος κρᾶσις διὰ τὸ ὑποκείµενον, οἴνου 
δ' αὐτοῦ, εἴπερ ἑτέρα, διὰ τὸν λόγον. διὸ καὶ Ἐµπεδοκλῆς 
µίαν ἁπλῶς τὴν τοῦ ὀστοῦ φύσιν *** εἴπερ ἅπαντα τὸν αὐτὸν 
λόγον ἔχει τῆς µίξεως, ἀδιάφορα ἐχρῆν ἵππου καὶ λέον- 
τος καὶ ἀνθρώπου εἶναι. νῦν δὲ διαφέρει σκληρότητι, µα- 
λακότητι, πυκνότητι, τοῖς ἄλλοις ὁµοίως καὶ σὰρξ καὶ 



τὰ ἄλλα µόρια. ἔτι δὲ τὰ ἐν τῷ αὐτῷ ζῴῳ διαφέρουσι 
πυκνότητι καὶ µανότητι καὶ τοῖς ἄλλοις, ὥστ' οὐχ ἡ αὐτὴ 
κρᾶσις. παχὺ µὲν γὰρ καὶ λεπτὸν καὶ µέγα καὶ µικρὸν 
<ἂν> εἴη ἐν τῷ ποσῷ, σκληρὸν δὲ καὶ πυκνὸν καὶ τὰ ἐναντία 
τούτοις ἐν τῷ ποιῷ τῷ τῆς µίξεως. ἀναγκαῖον δὲ τοῖς οὕτω 
λέγουσιν εἰδέναι, πῶς τὸ δηµιουργοῦν ἕτερον εἴη ἂν καὶ τῷ 
τοῦτο πλέον ἢ ἔλαττον εἶναι, καὶ τῷ καθ' αὑτὸ καὶ <τῷ> µε- 
 
µειγµένῳ ἢ ἐν ἄλλῳ πυροῦσθαι [καθάπερ τὰ ἑψόµενα καὶ 
ὀπτώµενα. ὅπερ ἴσως ἀληθές]. ἅµα γὰρ ἐγκαταµείγνυται 
καὶ ποιεῖ τὸ τῆς φύσεως. ἄρα ὁ αὐτὸς καὶ περὶ σαρκὸς 
λόγος· καὶ γὰρ αἱ αὐταὶ διαφοραί, σχεδὸν δὲ καὶ περὶ 
φλεβὸς καὶ ἀρτηρίας καὶ τῶν λοιπῶν. ὥστε δυεῖν θάτερον, 
ἢ οὐχ εἷς ὁ λόγος τούτων κατὰ τὴν µίξιν, ἢ οὐ σκληρότητι 

καὶ πυκνότητι καὶ τοῖς ἐναντίοις τοὺς λόγους ληπτέον.   
          

ΤΟΠΙΚΩΝ Α 
 
 Ἡ µὲν πρόθεσις τῆς πραγµατείας µέθοδον εὑρεῖν ἀφ' ἧς 
δυνησόµεθα συλλογίζεσθαι περὶ παντὸς τοῦ προτεθέντος προ- 
βλήµατος ἐξ ἐνδόξων, καὶ αὐτοὶ λόγον ὑπέχοντες µηθὲν 
ἐροῦµεν ὑπεναντίον. πρῶτον οὖν ῥητέον τί ἐστι συλλογισµὸς καὶ 
τίνες αὐτοῦ διαφοραί, ὅπως ληφθῇ ὁ διαλεκτικὸς συλλογι- 
σµός· τοῦτον γὰρ ζητοῦµεν κατὰ τὴν προκειµένην πραγµα- 
τείαν. 
 Ἔστι δὴ συλλογισµὸς λόγος ἐν ᾧ τεθέντων τινῶν ἕ- 
τερόν τι τῶν κειµένων ἐξ ἀνάγκης συµβαίνει διὰ τῶν κειµέ- 
νων. ἀπόδειξις µὲν οὖν ἐστιν, ὅταν ἐξ ἀληθῶν καὶ πρώτων 
ὁ συλλογισµὸς ᾖ, ἢ ἐκ τοιούτων ἃ διά τινων πρώτων καὶ 
ἀληθῶν τῆς περὶ αὐτὰ γνώσεως τὴν ἀρχὴν εἴληφεν, δια- 
λεκτικὸς δὲ συλλογισµὸς ὁ ἐξ ἐνδόξων συλλογιζόµενος. ἔστι 
δὲ ἀληθῆ µὲν καὶ πρῶτα τὰ µὴ δι' ἑτέρων ἀλλὰ δι' αὑ- 
τῶν ἔχοντα τὴν πίστιν (οὐ δεῖ γὰρ ἐν ταῖς ἐπιστηµονικαῖς 
ἀρχαῖς ἐπιζητεῖσθαι τὸ διὰ τί, ἀλλ' ἑκάστην τῶν ἀρχῶν 
αὐτὴν καθ' ἑαυτὴν εἶναι πιστήν), ἔνδοξα δὲ τὰ δοκοῦντα πᾶ- 
σιν ἢ τοῖς πλείστοις ἢ τοῖς σοφοῖς, καὶ τούτοις ἢ πᾶσιν ἢ 
τοῖς πλείστοις ἢ τοῖς µάλιστα γνωρίµοις καὶ ἐνδόξοις. ἐριστι- 

κὸς δ' ἐστὶ συλλογισµὸς ὁ ἐκ φαινοµένων ἐνδόξων µὴ ὄν- 
των δέ, καὶ ὁ ἐξ ἐνδόξων ἢ φαινοµένων ἐνδόξων φαινόµενος· 
οὐ γὰρ πᾶν τὸ φαινόµενον ἔνδοξον καὶ ἔστιν ἔνδοξον. οὐθὲν γὰρ 
τῶν λεγοµένων ἐνδόξων ἐπιπόλαιον ἔχει παντελῶς τὴν φαν- 
τασίαν, καθάπερ περὶ τὰς τῶν ἐριστικῶν λόγων ἀρχὰς συµ- 



βέβηκεν ἔχειν· παραχρῆµα γὰρ καὶ ὡς ἐπὶ τὸ πολὺ τοῖς   
καὶ µικρὰ συνορᾶν δυναµένοις κατάδηλος ἐν αὐτοῖς ἡ τοῦ 
ψεύδους ἐστὶ φύσις. ὁ µὲν οὖν πρότερος τῶν ῥηθέντων ἐριστι- 
κῶν συλλογισµῶν καὶ συλλογισµὸς λεγέσθω, ὁ δὲ λοιπὸς 
ἐριστικὸς µὲν συλλογισµός, συλλογισµὸς δ' οὔ, ἐπειδὴ φαί- 
νεται µὲν συλλογίζεσθαι, συλλογίζεται δ' οὔ. 
 Ἔτι δὲ παρὰ τοὺς εἰρηµένους ἅπαντας συλλογισµοὺς 
οἱ ἐκ τῶν περί τινας ἐπιστήµας οἰκείων γινόµενοι παραλογι- 
σµοί, καθάπερ ἐπὶ τῆς γεωµετρίας καὶ τῶν ταύτῃ συγ- 
γενῶν συµβέβηκεν ἔχειν. ἔοικε γὰρ ὁ τρόπος οὗτος διαφέρειν 
τῶν εἰρηµένων συλλογισµῶν· οὔτε γὰρ ἐξ ἀληθῶν καὶ πρώ- 
των συλλογίζεται ὁ ψευδογραφῶν οὔτ' ἐξ ἐνδόξων. εἰς γὰρ 
τὸν ὅρον οὐκ ἐµπίπτει· οὔτε γὰρ τὰ πᾶσι δοκοῦντα λαµβάνει 
οὔτε τὰ τοῖς πλείστοις οὔτε τὰ τοῖς σοφοῖς, καὶ τούτοις οὔτε 
πᾶσιν οὔτε τοῖς πλείστοις οὔτε τοῖς ἐνδοξοτάτοις, ἀλλ' ἐκ τῶν 
οἰκείων µὲν τῇ ἐπιστήµῃ ληµµάτων οὐκ ἀληθῶν δὲ τὸν συλ- 

λογισµὸν ποιεῖται. τῷ γὰρ ἢ τὰ ἡµικύκλια περιγράφειν 
µὴ ὡς δεῖ ἢ γραµµάς τινας ἄγειν µὴ ὡς ἂν ἀχθείησαν 
τὸν παραλογισµὸν ποιεῖται. 
 Εἴδη µὲν οὖν τῶν συλλογισµῶν ὡς τύπῳ περιλαβεῖν 
ἔστω τὰ εἰρηµένα. καθόλου δ' εἰπεῖν περὶ πάντων τῶν εἰρη- 
µένων καὶ τῶν µετὰ ταῦτα ῥηθησοµένων ἐπὶ τοσοῦτον ἡµῖν 
διωρίσθω, διότι περὶ οὐδενὸς αὐτῶν τὸν ἀκριβῆ λόγον ἀπο- 
δοῦναι προαιρούµεθα, ἀλλ' ὅσον τύπῳ περὶ αὐτῶν βουλόµεθα 
διελθεῖν, παντελῶς ἱκανὸν ἡγούµενοι κατὰ τὴν προκειµένην 
µέθοδον τὸ δύνασθαι γνωρίζειν ὁπωσοῦν ἕκαστον αὐτῶν. 
 Ἑπόµενον δ' ἂν εἴη τοῖς εἰρηµένοις εἰπεῖν πρὸς πόσα 
τε καὶ τίνα χρήσιµος ἡ πραγµατεία. ἔστι δὴ πρὸς τρία, 
πρὸς γυµνασίαν, πρὸς τὰς ἐντεύξεις, πρὸς τὰς κατὰ φιλο-   
σοφίαν ἐπιστήµας. ὅτι µὲν οὖν πρὸς γυµνασίαν χρήσιµος, 
ἐξ αὐτῶν καταφανές ἐστι· µέθοδον γὰρ ἔχοντες ῥᾷον περὶ 
τοῦ προτεθέντος ἐπιχειρεῖν δυνησόµεθα· πρὸς δὲ τὰς ἐντεύξεις, 
διότι τὰς τῶν πολλῶν κατηριθµηµένοι δόξας οὐκ ἐκ τῶν ἀλ- 
λοτρίων ἀλλ' ἐκ τῶν οἰκείων δογµάτων ὁµιλήσοµεν πρὸς 
αὐτούς, µεταβιβάζοντες ὅ τι ἂν µὴ καλῶς φαίνωνται λέ- 
γειν ἡµῖν· πρὸς δὲ τὰς κατὰ φιλοσοφίαν ἐπιστήµας, ὅτι 
δυνάµενοι πρὸς ἀµφότερα διαπορῆσαι ῥᾷον ἐν ἑκάστοις κατ- 

οψόµεθα τἀληθές τε καὶ τὸ ψεῦδος· ἔτι δὲ πρὸς τὰ πρῶτα 
τῶν περὶ ἑκάστην ἐπιστήµην. ἐκ µὲν γὰρ τῶν οἰ- 
κείων τῶν κατὰ τὴν προτεθεῖσαν ἐπιστήµην ἀρχῶν ἀδύνατον 
εἰπεῖν τι περὶ αὐτῶν, ἐπειδὴ πρῶται αἱ ἀρχαὶ ἁπάντων 
εἰσί, διὰ δὲ τῶν περὶ ἕκαστα ἐνδόξων ἀνάγκη περὶ αὐτῶν 
διελθεῖν. τοῦτο δ' ἴδιον ἢ µάλιστα οἰκεῖον τῆς διαλεκτικῆς 



ἐστιν· ἐξεταστικὴ γὰρ οὖσα πρὸς τὰς ἁπασῶν τῶν µεθόδων 
ἀρχὰς ὁδὸν ἔχει. 
 Ἕξοµεν δὲ τελέως τὴν µέθοδον ὅταν ὁµοίως ἔχωµεν 
ὥσπερ ἐπὶ ῥητορικῆς καὶ ἰατρικῆς καὶ τῶν τοιούτων δυνάµεων· 
τοῦτο δ' ἐστὶ τὸ ἐκ τῶν ἐνδεχοµένων ποιεῖν ἃ προαιρούµεθα. 
οὔτε γὰρ ὁ ῥητορικὸς ἐκ παντὸς τρόπου πείσει οὔθ' ὁ ἰατρι- 
κὸς ὑγιάσει, ἀλλ' ἐὰν τῶν ἐνδεχοµένων µηδὲν παραλίπῃ, 
ἱκανῶς αὐτὸν ἔχειν τὴν ἐπιστήµην φήσοµεν. 
 Πρῶτον οὖν θεωρητέον ἐκ τίνων ἡ µέθοδος. εἰ δὴ λάβοι- 
µεν πρὸς πόσα καὶ ποῖα καὶ ἐκ τίνων οἱ λόγοι, καὶ πῶς 
τούτων εὐπορήσοµεν, ἔχοιµεν ἂν ἱκανῶς τὸ προκείµενον. ἔστι 
δ' ἀριθµῷ ἴσα καὶ τὰ αὐτὰ ἐξ ὧν τε οἱ λόγοι καὶ περὶ ὧν 
οἱ συλλογισµοί. γίνονται µὲν γὰρ οἱ λόγοι ἐκ τῶν προ- 
τάσεων· περὶ ὧν δὲ οἱ συλλογισµοί, τὰ προβλήµατά ἐστι.   
πᾶσα δὲ πρότασις καὶ πᾶν πρόβληµα ἢ ἴδιον ἢ γένος ἢ 

συµβεβηκὸς δηλοῖ· καὶ γὰρ τὴν διαφορὰν ὡς οὖσαν γενικὴν 
ὁµοῦ τῷ γένει τακτέον. ἐπεὶ δὲ τοῦ ἰδίου τὸ µὲν τὸ τί ἦν εἶναι 
σηµαίνει, τὸ δ' οὐ σηµαίνει, διῃρήσθω τὸ ἴδιον εἰς ἄµφω 
τὰ προειρηµένα µέρη, καὶ καλείσθω τὸ µὲν τὸ τί ἦν εἶναι 
σηµαῖνον ὅρος, τὸ δὲ λοιπὸν κατὰ τὴν κοινὴν περὶ αὐτῶν 
ἀποδοθεῖσαν ὀνοµασίαν προσαγορευέσθω ἴδιον. δῆλον οὖν ἐκ 
τῶν εἰρηµένων ὅτι κατὰ τὴν νῦν διαίρεσιν τέτταρα τὰ πάντα 
συµβαίνει γίνεσθαι, ἢ ὅρον ἢ ἴδιον ἢ γένος ἢ συµβεβηκός. 
µηδεὶς δ' ἡµᾶς ὑπολάβῃ λέγειν ὡς ἕκαστον τούτων καθ' 
αὑτὸ λεγόµενον πρότασις ἢ πρόβληµά ἐστιν, ἀλλ' ὅτι ἀπὸ 
τούτων καὶ τὰ προβλήµατα καὶ αἱ προτάσεις γίνονται. δια- 
φέρει δὲ τὸ πρόβληµα καὶ ἡ πρότασις τῷ τρόπῳ. οὕτω µὲν 
γὰρ ῥηθέντος, “ἆρά γε τὸ ζῷον πεζὸν δίπουν ὁρισµός ἐστιν 
ἀνθρώπου;” καὶ “ἆρά γε τὸ ζῷον γένος τοῦ ἀνθρώπου;”, πρό- 
τασις γίνεται· ἐὰν δὲ “πότερον τὸ ζῷον πεζὸν δίπουν ὁρισµός 
ἐστιν ἀνθρώπου ἢ οὔ;”, πρόβληµα γίνεται· ὁµοίως δὲ καὶ 
ἐπὶ τῶν ἄλλων. ὥστ' εἰκότως ἴσα τῷ ἀριθµῷ τὰ προβλή- 
µατα καὶ αἱ προτάσεις εἰσίν· ἀπὸ πάσης γὰρ προτάσεως 
πρόβληµα ποιήσεις µεταβάλλων τῷ τρόπῳ. 
 Λεκτέον δὲ τί ὅρος, τί ἴδιον, τί γένος, τί συµβεβηκός. 
ἔστι δ' ὅρος µὲν λόγος ὁ τὸ τί ἦν εἶναι σηµαίνων, ἀποδίδο- 

ται δὲ ἢ λόγος ἀντ' ὀνόµατος ἢ λόγος ἀντὶ λόγου· δυνατὸν 
γὰρ καὶ τῶν ὑπὸ λόγου τινὰ σηµαινοµένων ὁρίσασθαι. ὅσοι 
δ' ὁπωσοῦν ὀνόµατι τὴν ἀπόδοσιν ποιοῦνται, δῆλον ὡς οὐκ 
ἀποδιδόασιν οὗτοι τὸν τοῦ πράγµατος ὁρισµόν, ἐπειδὴ πᾶς   
ὁρισµὸς λόγος τίς ἐστιν. ὁρικὸν µέντοι καὶ τὸ τοιοῦτον θετέον, 
οἷον ὅτι <τὸ> καλόν ἐστι τὸ πρέπον. ὁµοίως δὲ καὶ τὸ πότερον 
ταὐτὸν αἴσθησις καὶ ἐπιστήµη ἢ ἕτερον· καὶ γὰρ περὶ τοὺς 



ὁρισµοὺς πότερον ταὐτὸν ἢ ἕτερον ἡ πλείστη γίνεται δια- 
τριβή. ἁπλῶς δὲ ὁρικὰ πάντα λεγέσθω τὰ ὑπὸ τὴν αὐτὴν 
ὄντα µέθοδον τοῖς ὁρισµοῖς. ὅτι δὲ πάντα τὰ νῦν ῥηθέντα 
 
τοιαῦτ' ἐστί, δῆλον ἐξ αὐτῶν. δυνάµενοι γὰρ ὅτι ταὐτὸν 
καὶ ὅτι ἕτερον διαλέγεσθαι, τῷ αὐτῷ τρόπῳ καὶ πρὸς τοὺς 
ὁρισµοὺς ἐπιχειρεῖν εὐπορήσοµεν· δείξαντες γὰρ ὅτι οὐ ταὐτόν 
ἐστιν ἀνῃρηκότες ἐσόµεθα τὸν ὁρισµόν. οὐ µὴν ἀντιστρέφει γε 
τὸ νῦν ῥηθέν· οὐ γὰρ ἱκανὸν πρὸς τὸ κατασκευάσαι τὸν ὁρι- 
σµὸν τὸ δεῖξαι ταὐτὸν ὄν. πρὸς µέντοι τὸ ἀνασκευάσαι αὔτ- 
αρκες τὸ δεῖξαι ὅτι οὐ ταὐτόν. 
 Ἴδιον δ' ἐστὶν ὃ µὴ δηλοῖ µὲν τὸ τί ἦν εἶναι, µόνῳ δ' 
ὑπάρχει καὶ ἀντικατηγορεῖται τοῦ πράγµατος. οἷον ἴδιον 
ἀνθρώπου τὸ γραµµατικῆς εἶναι δεκτικόν· εἰ γὰρ ἄνθρωπός 

ἐστι, γραµµατικῆς δεκτικός ἐστι, καὶ εἰ γραµµατικῆς δε- 
κτικός ἐστιν, ἄνθρωπός ἐστιν. οὐθεὶς γὰρ ἴδιον λέγει τὸ ἐν- 
δεχόµενον ἄλλῳ ὑπάρχειν, οἷον τὸ καθεύδειν ἀνθρώπῳ, οὐδ' 
ἂν τύχῃ κατά τινα χρόνον µόνῳ ὑπάρχον. εἰ δ' ἄρα τι 
καὶ λέγοιτο τῶν τοιούτων ἴδιον, οὐχ ἁπλῶς ἀλλὰ ποτὲ ἢ 
πρός τι ἴδιον ῥηθήσεται· τὸ µὲν γὰρ ἐκ δεξιῶν εἶναι ποτὲ 
ἴδιόν ἐστι, τὸ δὲ δίπουν πρός τι ἴδιον τυγχάνει λεγόµενον, 
οἷον τῷ ἀνθρώπῳ πρὸς ἵππον καὶ κύνα. ὅτι δὲ τῶν ἐνδεχο- 
µένων ἄλλῳ ὑπάρχειν οὐθὲν ἀντικατηγορεῖται, δῆλον· οὐ γὰρ 
ἀναγκαῖον, εἴ τι καθεύδει, ἄνθρωπον εἶναι. 
 Γένος δ' ἐστὶ τὸ κατὰ πλειόνων καὶ διαφερόντων τῷ 
εἴδει ἐν τῷ τί ἐστι κατηγορούµενον. ἐν τῷ τί ἐστι δὲ κατηγο-   
ρεῖσθαι τὰ τοιαῦτα λεγέσθω ὅσα ἁρµόττει ἀποδοῦναι ἐρω- 
τηθέντα τί ἐστι τὸ προκείµενον· καθάπερ ἐπὶ τοῦ ἀνθρώπου 
ἁρµόττει, ἐρωτηθέντα τί ἐστιν, εἰπεῖν ὅτι ζῷον. γενικὸν δὲ 
καὶ τὸ πότερον ἐν τῷ αὐτῷ γένει ἄλλο ἄλλῳ ἢ ἐν ἑτέρῳ· 
καὶ γὰρ τὸ τοιοῦτον ὑπὸ τὴν αὐτὴν µέθοδον πίπτει τῷ γένει. 
διαλεχθέντες γὰρ ὅτι τὸ ζῷον γένος τοῦ ἀνθρώπου, ὁµοίως 
δὲ καὶ τοῦ βοός, διειλεγµένοι ἐσόµεθα ὅτι ἐν τῷ αὐτῷ 
γένει· ἐὰν δὲ τοῦ µὲν ἑτέρου δείξωµεν ὅτι γένος ἐστί, τοῦ 
δὲ ἑτέρου ὅτι οὐκ ἔστι, διειλεγµένοι ἐσόµεθα ὅτι οὐκ ἐν τῷ 

αὐτῷ γένει ταῦτ' ἐστίν. 
 Συµβεβηκὸς δέ ἐστιν ὃ µηδὲν µὲν τούτων ἐστί, µήτε 
ὅρος µήτε ἴδιον µήτε γένος, ὑπάρχει δὲ τῷ πράγµατι, 
καὶ ὃ ἐνδέχεται ὑπάρχειν ὁτῳοῦν ἑνὶ καὶ τῷ αὐτῷ καὶ µὴ 
ὑπάρχειν· οἷον τὸ καθῆσθαι ἐνδέχεται ὑπάρχειν τινὶ τῷ 
αὐτῷ καὶ µὴ ὑπάρχειν· ὁµοίως δὲ καὶ τὸ λευκόν· τὸ γὰρ 
αὐτὸ οὐθὲν κωλύει ὁτὲ µὲν λευκὸν ὁτὲ δὲ µὴ λευκὸν εἶναι. 
ἔστι δὲ τῶν τοῦ συµβεβηκότος ὁρισµῶν ὁ δεύτερος βελτίων· 



τοῦ µὲν γὰρ πρώτου ῥηθέντος ἀναγκαῖον, εἰ µέλλει τις συν- 
ήσειν, προειδέναι τί ἐστιν ὅρος καὶ ἴδιον καὶ γένος· ὁ δὲ 
δεύτερος αὐτοτελής ἐστι πρὸς τὸ γνωρίζειν τί ποτ' ἐστὶ τὸ 
λεγόµενον καθ' αὑτό. προσκείθωσαν δὲ τῷ συµβεβηκότι 
καὶ αἱ πρὸς ἄλληλα συγκρίσεις ὁπωσοῦν ἀπὸ τοῦ συµ- 
βεβηκότος λεγόµεναι, οἷον πότερον τὸ καλὸν ἢ τὸ συµφέρον 
αἱρετώτερον, καὶ πότερον ὁ κατ' ἀρετὴν ἢ ὁ κατ' ἀπόλαυ- 
σιν ἡδίων βίος, καὶ εἴ τι ἄλλο παραπλησίως τυγχάνει τού- 
τοις λεγόµενον· ἐπὶ πάντων γὰρ τῶν τοιούτων ποτέρῳ µᾶλ-   
λον τὸ κατηγορούµενον συµβέβηκεν ἡ ζήτησις γίνεται. δῆ- 
λον δ' ἐξ αὐτῶν ὅτι τὸ συµβεβηκὸς οὐθὲν κωλύει ποτὲ καὶ 
πρός τι ἴδιον γίνεσθαι· οἷον τὸ καθῆσθαι, συµβεβηκὸς ὄν, 
ὅταν τις µόνος καθῆται, τότε ἴδιον ἔσται, µὴ µόνου δὲ καθ- 

ηµένου πρὸς τοὺς µὴ καθηµένους ἴδιον. ὥστε καὶ πρός τι καὶ 
ποτὲ οὐθὲν κωλύει τὸ συµβεβηκὸς ἴδιον γίνεσθαι. ἁπλῶς δ' 
ἴδιον οὐκ ἔσται. 
 Μὴ λανθανέτω δ' ἡµᾶς ὅτι τὰ πρὸς τὸ ἴδιον καὶ τὸ 
γένος καὶ τὸ συµβεβηκὸς πάντα καὶ πρὸς τοὺς ὁρισµοὺς ἁρ- 
µόσει λέγεσθαι. δείξαντες γὰρ ὅτι οὐ µόνῳ ὑπάρχει τῷ 
ὑπὸ τὸν ὁρισµόν, ὥσπερ καὶ ἐπὶ τοῦ ἰδίου, ἢ ὅτι οὐ γένος τὸ 
ἀποδοθὲν ἐν τῷ ὁρισµῷ, ἢ ὅτι οὐχ ὑπάρχει τι τῶν ἐν τῷ 
λόγῳ ῥηθέντων, ὅπερ καὶ ἐπὶ τοῦ συµβεβηκότος ἂν ῥηθείη, 
ἀνῃρηκότες ἐσόµεθα τὸν ὁρισµόν· ὥστε κατὰ τὸν ἔµπροσθεν 
ἀποδοθέντα λόγον ἅπαντ' ἂν εἴη τρόπον τινὰ ὁρικὰ τὰ κατ- 
ηριθµηµένα. ἀλλ' οὐ διὰ τοῦτο µίαν ἐπὶ πάντων καθόλου 
µέθοδον ζητητέον· οὔτε γὰρ ῥᾴδιον εὑρεῖν τοῦτ' ἐστίν, εἴ θ' εὑ- 
ρεθείη, παντελῶς ἀσαφὴς καὶ δύσχρηστος ἂν εἴη πρὸς τὴν 
προκειµένην πραγµατείαν. ἰδίας δὲ καθ' ἕκαστον τῶν διορι- 
σθέντων γενῶν ἀποδοθείσης µεθόδου ῥᾷον ἐκ τῶν περὶ ἕκαστον 
οἰκείων ἡ διέξοδος τοῦ προκειµένου γίνοιτ' ἄν. ὥστε τύπῳ µέν, 
καθάπερ εἴρηται πρότερον, διαιρετέον, τῶν δὲ λοιπῶν τὰ 
µάλισθ' ἑκάστοις οἰκεῖα προσαπτέον, ὁρικά τε καὶ γενικὰ 
προσαγορεύοντας αὐτά. σχεδὸν δὲ προσῆπται τὰ ῥηθέντα 
πρὸς ἑκάστοις. 

 Πρῶτον δὲ πάντων περὶ ταὐτοῦ διοριστέον ποσαχῶς λέ-   
γεται. δόξειε δ' ἂν τὸ ταὐτὸν ὡς τύπῳ λαβεῖν τριχῇ διαιρεῖ- 
σθαι. ἢ γὰρ ἀριθµῷ ἢ εἴδει ἢ γένει τὸ ταὐτὸν εἰώθαµεν προς- 
αγορεύειν· ἀριθµῷ µὲν ὧν ὀνόµατα πλείω τὸ δὲ πρᾶγµα 
ἕν, οἷον λώπιον καὶ ἱµάτιον· εἴδει δὲ ὅσα πλείω ὄντα 
ἀδιάφορα κατὰ τὸ εἶδός ἐστι, καθάπερ ἄνθρωπος ἀνθρώπῳ 
καὶ ἵππος ἵππῳ· τὰ γὰρ τοιαῦτα τῷ εἴδει λέγεται ταὐτὰ 
ὅσα ὑπὸ ταὐτὸ εἶδός ἐστιν· ὁµοίως δὲ καὶ γένει ταὐτὰ ὅσα 
ὑπὸ ταὐτὸ γένος ἐστίν, οἷον ἵππος ἀνθρώπῳ. δόξειε δ' ἂν τὸ 



ἀπὸ τῆς αὐτῆς κρήνης ὕδωρ ταὐτὸν λεγόµενον ἔχειν τινὰ 
διαφορὰν παρὰ τοὺς εἰρηµένους τρόπους. οὐ µὴν ἀλλὰ καὶ τὸ 
τοιοῦτόν γε ἐν τῷ αὐτῷ τετάχθω τοῖς καθ' ἓν εἶδος ὁπωσοῦν 
λεγοµένοις· ἅπαντα γὰρ τὰ τοιαῦτα συγγενῆ καὶ παρα- 
πλήσια ἀλλήλοις ἔοικεν εἶναι. πᾶν µὲν γὰρ ὕδωρ παντὶ 
ταὐτὸν τῷ εἴδει λέγεται διὰ τὸ ἔχειν τινὰ ὁµοιότητα· τὸ 
δ' ἀπὸ τῆς αὐτῆς κρήνης ὕδωρ οὐδενὶ ἄλλῳ διαφέρει ἀλλ' ἢ 
τῷ σφοδροτέραν εἶναι τὴν ὁµοιότητα, διὸ οὐ χωρίζοµεν αὐτὸ 
τῶν καθ' ἓν εἶδος ὁπωσοῦν λεγοµένων. µάλιστα δ' ὁµολογου- 
µένως τὸ ἓν ἀριθµῷ ταὐτὸν παρὰ πᾶσι δοκεῖ λέγεσθαι. 
εἴωθε δὲ καὶ τοῦτο ἀποδίδοσθαι πλεοναχῶς· κυριώτατα µὲν 
καὶ πρώτως ὅταν ὀνόµατι ἢ ὅρῳ τὸ ταὐτὸν ἀποδοθῇ, καθ- 

άπερ ἱµάτιον λωπίῳ καὶ ζῷον πεζὸν δίπουν ἀνθρώπῳ· δεύτε- 
ρον δ' ὅταν τῷ ἰδίῳ, καθάπερ τὸ ἐπιστήµης δεκτικὸν ἀνθρώπῳ 
καὶ τὸ τῇ φύσει ἄνω φερόµενον πυρί· τρίτον δ' ὅταν ἀπὸ 
τοῦ συµβεβηκότος, οἷον τὸ καθήµενον ἢ τὸ µουσικὸν Σωκρά- 
τει· πάντα γὰρ ταῦτα τὸ ἓν ἀριθµῷ βούλεται σηµαίνειν. 
ὅτι δ' ἀληθὲς τὸ νῦν ῥηθέν ἐστιν, ἐκ τῶν µεταβαλλόντων 
τὰς προσηγορίας µάλιστ' ἄν τις καταµάθοι· πολλάκις γάρ, 
ἐπιτάσσοντες ὀνόµατι καλέσαι τινὰ τῶν καθηµένων, µετα-   
βάλλοµεν ὅταν τύχῃ µὴ συνιεὶς ᾧ τὴν πρόσταξιν ποιού- 
µεθα, ὡς ἀπὸ τοῦ συµβεβηκότος αὐτοῦ µᾶλλον συνήσοντος, 
καὶ κελεύοµεν τὸν καθήµενον ἢ διαλεγόµενον καλέσαι πρὸς 
ἡµᾶς, δῆλον ὡς ταὐτὸν ὑπολαµβάνοντες κατά τε τοὔνοµα 
καὶ κατὰ τὸ συµβεβηκὸς σηµαίνειν. 
 Τὸ µὲν οὖν ταὐτόν, καθάπερ εἴρηται, τριχῇ διῃρήσθω. 
ὅτι δ' ἐκ τῶν πρότερον εἰρηµένων οἱ λόγοι καὶ διὰ τούτων 
καὶ πρὸς ταῦτα, µία µὲν πίστις ἡ διὰ τῆς ἐπαγωγῆς· εἰ 
γάρ τις ἐπισκοποίη ἑκάστην τῶν προτάσεων καὶ τῶν προβλη- 
µάτων, φαίνοιτ' ἂν ἢ ἀπὸ τοῦ ὅρου ἢ ἀπὸ τοῦ ἰδίου ἢ ἀπὸ 
τοῦ γένους ἢ ἀπὸ τοῦ συµβεβηκότος γεγενηµένη. ἄλλη δὲ 
πίστις ἡ διὰ συλλογισµοῦ. ἀνάγκη γὰρ πᾶν τὶ περί τινος 
κατηγορούµενον ἤτοι ἀντικατηγορεῖσθαι τοῦ πράγµατος ἢ µή. 

καὶ εἰ µὲν ἀντικατηγορεῖται, ὅρος ἢ ἴδιον ἂν εἴη (εἰ µὲν γὰρ 
σηµαίνει τὸ τί ἦν εἶναι, ὅρος, εἰ δὲ µὴ σηµαίνει, ἴδιον· 
τοῦτο γὰρ ἦν ἴδιον, τὸ ἀντικατηγορούµενον µὲν µὴ σηµαῖνον 
δὲ τὸ τί ἦν εἶναι). εἰ δὲ µὴ ἀντικατηγορεῖται τοῦ πρά- 
γµατος, ἤτοι τῶν ἐν τῷ ὁρισµῷ τοῦ ὑποκειµένου λεγοµένων 
ἐστὶν ἢ οὔ. καὶ εἰ µὲν τῶν ἐν τῷ ὁρισµῷ λεγοµένων, γένος 
ἢ διαφορὰ ἂν εἴη, ἐπειδὴ ὁ ὁρισµὸς ἐκ γένους καὶ δια- 
φορῶν ἐστιν· εἰ δὲ µὴ τῶν ἐν τῷ ὁρισµῷ λεγοµένων ἐστί, 
δῆλον ὅτι συµβεβηκὸς ἂν εἴη· τὸ γὰρ συµβεβηκὸς ἐλέ- 
γετο ὃ µήτε ὅρος µήτε ἴδιον µήτε γένος ἐστίν, ὑπάρχει δὲ 



τῷ πράγµατι. 
 Μετὰ τοίνυν ταῦτα δεῖ διορίσασθαι τὰ γένη τῶν κατ- 
ηγοριῶν, ἐν οἷς ὑπάρχουσιν αἱ ῥηθεῖσαι τέτταρες. ἔστι δὲ 
ταῦτα τὸν ἀριθµὸν δέκα, τί ἐστι, ποσόν, ποιόν, πρός τι,   
ποῦ, ποτέ, κεῖσθαι, ἔχειν, ποιεῖν, πάσχειν. ἀεὶ γὰρ τὸ 
συµβεβηκὸς καὶ τὸ γένος καὶ τὸ ἴδιον καὶ ὁ ὁρισµὸς ἐν 
µιᾷ τούτων τῶν κατηγοριῶν ἔσται· πᾶσαι γὰρ αἱ διὰ τού- 
των προτάσεις ἢ τί ἐστιν ἢ ποσὸν ἢ ποιὸν ἢ τῶν ἄλλων τινὰ 
κατηγοριῶν σηµαίνουσιν. δῆλον δ' ἐξ αὐτῶν ὅτι ὁ τὸ τί ἐστι 
σηµαίνων ὁτὲ µὲν οὐσίαν σηµαίνει, ὁτὲ δὲ ποσόν, ὁτὲ δὲ ποιόν, ὁτὲ 

δὲ τῶν ἄλλων τινὰ κατηγοριῶν. ὅταν µὲν γὰρ ἐκκειµένου ἀνθρώ- 
που φῇ τὸ ἐκκείµενον ἄνθρωπον εἶναι ἢ ζῷον, τί ἐστι λέγει καὶ 
οὐσίαν σηµαίνει· ὅταν δὲ χρώµατος λευκοῦ ἐκκειµένου φῇ τὸ 
ἐκκείµενον λευκὸν εἶναι ἢ χρῶµα, τί ἐστι λέγει καὶ ποιὸν 
σηµαίνει. ὁµοίως δὲ καὶ ἐὰν πηχυαίου µεγέθους ἐκκειµένου 
φῇ τὸ ἐκκείµενον πηχυαῖον εἶναι µέγεθος, τί ἐστι λέγει καὶ 
ποσὸν σηµαίνει. ὁµοίως δὲ καὶ ἐπὶ τῶν ἄλλων· ἕκαστον 
γὰρ τῶν τοιούτων, ἐάν τε αὐτὸ περὶ αὑτοῦ λέγηται ἐάν τε 
τὸ γένος περὶ τούτου, τί ἐστι σηµαίνει· ὅταν δὲ περὶ ἑτέρου, οὐ 
τί ἐστι σηµαίνει ἀλλὰ ποσὸν ἢ ποιὸν ἤ τινα τῶν ἄλ- 
λων κατηγοριῶν. ὥστε περὶ ὧν µὲν οἱ λόγοι καὶ ἐξ ὧν, 
ταῦτα καὶ τοσαῦτά ἐστι· πῶς δὲ ληψόµεθα καὶ δι' ὧν 
εὐπορήσοµεν, µετὰ ταῦτα λεκτέον. 
 Πρῶτον τοίνυν διωρίσθω τί ἐστι πρότασις διαλεκτικὴ 
καὶ τί πρόβληµα διαλεκτικόν. οὐ γὰρ πᾶσαν πρότασιν οὐδὲ 
πᾶν πρόβληµα διαλεκτικὸν θετέον· οὐδεὶς γὰρ ἂν προτείνειε 
νοῦν ἔχων τὸ µηδενὶ δοκοῦν οὐδὲ προβάλοι τὸ πᾶσι φα- 
νερὸν ἢ τοῖς πλείστοις· τὰ µὲν γὰρ οὐκ ἔχει ἀπορίαν, τὰ 
δ' οὐδεὶς ἂν θείη. ἔστι δὲ πρότασις διαλεκτικὴ ἐρώτησις ἔν- 
δοξος ἢ πᾶσιν ἢ τοῖς πλείστοις ἢ τοῖς σοφοῖς, καὶ τούτοις   
ἢ πᾶσιν ἢ τοῖς πλείστοις ἢ τοῖς µάλιστα γνωρίµοις, µὴ παρά- 
 
Bekker page 104a, line 11 
 
δοξος· θείη γὰρ ἄν τις τὸ δοκοῦν τοῖς σοφοῖς, ἐὰν µὴ 
ἐναντίον ταῖς τῶν πολλῶν δόξαις ᾖ. εἰσὶ δὲ προτάσεις δια- 
λεκτικαὶ καὶ τὰ τοῖς ἐνδόξοις ὅµοια, καὶ τἀναντία τοῖς 
δοκοῦσιν ἐνδόξοις εἶναι, κατ' ἀντίφασιν προτεινόµενα, καὶ ὅσαι 
δόξαι κατὰ τέχνας εἰσὶ τὰς εὑρηµένας. εἰ γὰρ ἔνδοξον τὸ 
τὴν αὐτὴν εἶναι τῶν ἐναντίων ἐπιστήµην, καὶ τὸ αἴσθησιν τὴν 
αὐτὴν εἶναι τῶν ἐναντίων ἔνδοξον ἂν φανείη· καὶ εἰ µίαν 
ἀριθµῷ γραµµατικὴν εἶναι, καὶ αὐλητικὴν µίαν, εἰ δὲ 
πλείους γραµµατικάς, καὶ αὐλητικὰς πλείους· πάντα γὰρ 
ὅµοια καὶ συγγενῆ ταῦτ' ἔοικεν εἶναι. ὁµοίως δὲ καὶ τὰ 
τοῖς ἐνδόξοις ἐναντία, κατ' ἀντίφασιν προτεινόµενα, ἔνδοξα 
φανεῖται· εἰ γὰρ ἔνδοξον ὅτι δεῖ τοὺς φίλους εὖ ποιεῖν, καὶ 



ὅτι οὐ δεῖ κακῶς ποιεῖν ἔνδοξον. ἔστι δ' ἐναντίον µὲν ὅτι δεῖ 
κακῶς ποιεῖν τοὺς φίλους, κατ' ἀντίφασιν δὲ ὅτι οὐ δεῖ κα- 
κῶς ποιεῖν. ὁµοίως δὲ καὶ εἰ δεῖ τοὺς φίλους εὖ ποιεῖν, τοὺς 
ἐχθροὺς οὐ δεῖ. ἔστι δὲ καὶ τοῦτο κατ' ἀντίφασιν τῶν ἐναντίων· 
τὸ γὰρ ἐναντίον ἐστὶν ὅτι δεῖ τοὺς ἐχθροὺς εὖ ποιεῖν. ὡσαύτως 
δὲ καὶ ἐπὶ τῶν ἄλλων. ἔνδοξον δὲ ἐν παραβολῇ φανεῖται 
καὶ τὸ ἐναντίον περὶ τοῦ ἐναντίου· οἷον εἰ τοὺς φίλους δεῖ εὖ 
ποιεῖν, καὶ τοὺς ἐχθροὺς δεῖ κακῶς. φανείη δ' ἂν καὶ ἐν- 
αντίον τὸ τοὺς φίλους εὖ ποιεῖν τῷ τοὺς ἐχθροὺς κακῶς· πότερον 

δὲ καὶ κατ' ἀλήθειαν οὕτως ἔχει ἢ οὔ, ἐν τοῖς ὑπὲρ τῶν 
ἐναντίων λεγοµένοις ῥηθήσεται. δῆλον δ' ὅτι καὶ ὅσαι δόξαι 
κατὰ τέχνας εἰσί, διαλεκτικαὶ προτάσεις εἰσί· θείη γὰρ ἄν 
τις τὰ δοκοῦντα τοῖς ὑπὲρ τούτων ἐπεσκεµµένοις, οἷον περὶ   
µὲν τῶν ἐν ἰατρικῇ ὡς ὁ ἰατρός, περὶ δὲ τῶν ἐν γεωµετρίᾳ 
ὡς ὁ γεωµετρικός· ὁµοίως δὲ καὶ ἐπὶ τῶν ἄλλων. 
 Πρόβληµα δ' ἐστὶ διαλεκτικὸν θεώρηµα τὸ συντεῖνον ἢ 
πρὸς αἵρεσιν καὶ φυγὴν ἢ πρὸς ἀλήθειαν καὶ γνῶσιν, ἢ 
αὐτὸ ἢ ὡς συνεργὸν πρός τι ἕτερον τῶν τοιούτων, περὶ οὗ ἢ 
οὐδετέρως δοξάζουσιν ἢ ἐναντίως [οἱ πολλοὶ τοῖς σοφοῖς ἢ] οἱ 
σοφοὶ τοῖς πολλοῖς ἢ ἑκάτεροι αὐτοὶ ἑαυτοῖς. ἔνια µὲν γὰρ 
τῶν προβληµάτων χρήσιµον εἰδέναι πρὸς τὸ ἑλέσθαι ἢ φυ- 
γεῖν, οἷον πότερον ἡ ἡδονὴ αἱρετὸν ἢ οὔ· ἔνια δὲ πρὸς τὸ εἰ- 
δέναι µόνον, οἷον πότερον ὁ κόσµος ἀίδιος ἢ οὔ. ἔνια δὲ αὐτὰ 
µὲν καθ' αὑτὰ πρὸς οὐδέτερον τούτων, συνεργὰ δέ ἐστι πρός 
τινα τῶν τοιούτων· πολλὰ γὰρ αὐτὰ µὲν καθ' αὑτὰ οὐ βου- 
λόµεθα γνωρίζειν, ἑτέρων δ' ἕνεκα, ὅπως διὰ τούτων ἄλλο 
τι γνωρίσωµεν. ἔστι δὲ προβλήµατα καὶ ὧν ἐναντίοι εἰσὶ 
συλλογισµοί (ἀπορίαν γὰρ ἔχει πότερον οὕτως ἔχει ἢ οὐχ 
οὕτως, διὰ τὸ περὶ ἀµφοτέρων εἶναι λόγους πιθανούς), καὶ περὶ 
ὧν λόγον µὴ ἔχοµεν, ὄντων µεγάλων, χαλεπὸν οἰόµενοι εἶ- 

ναι τὸ διὰ τί ἀποδοῦναι, οἷον πότερον ὁ κόσµος ἀίδιος ἢ οὔ· 
καὶ γὰρ τὰ τοιαῦτα ζητήσειεν ἄν τις. 
 Τὰ µὲν οὖν προβλήµατα καὶ αἱ προτάσεις καθάπερ 
εἴρηται διωρίσθω. θέσις δέ ἐστιν ὑπόληψις παράδοξος τῶν 
γνωρίµων τινὸς κατὰ φιλοσοφίαν, οἷον ὅτι οὐκ ἔστιν ἀντι- 
λέγειν, καθάπερ ἔφη Ἀντισθένης, ἢ ὅτι πάντα κινεῖται, καθ' 
Ἡράκλειτον, ἢ ὅτι ἓν τὸ ὄν, καθάπερ Μέλισσός φησιν (τὸ 
γὰρ τοῦ τυχόντος ἐναντία ταῖς δόξαις ἀποφηναµένου φροντί- 
ζειν εὔηθες)· ἢ περὶ ὧν λόγον ἔχοµεν ἐναντίον ταῖς δόξαις,   
οἷον ὅτι οὐ πᾶν τὸ ὂν ἤτοι γενόµενόν ἐστιν ἢ ἀίδιον, καθάπερ 
οἱ σοφισταί φασιν· µουσικὸν γὰρ ὄντα γραµµατικὸν εἶναι 
οὔτε γενόµενον οὔτε ἀίδιον ὄντα· τοῦτο γάρ, εἰ καί τινι µὴ δο- 
κεῖ, δόξειεν ἂν διὰ τὸ λόγον ἔχειν. 



 Ἔστι µὲν οὖν καὶ ἡ θέσις πρόβληµα· οὐ πᾶν δὲ πρό- 
βληµα θέσις, ἐπειδὴ ἔνια τῶν προβληµάτων τοιαῦτ' ἐστὶ 
περὶ ὧν οὐδετέρως δοξάζοµεν. ὅτι δέ ἐστι καὶ ἡ θέσις πρό- 
βληµα, δῆλον· ἀνάγκη γὰρ ἐκ τῶν εἰρηµένων ἢ τοὺς πολ- 
λοὺς τοῖς σοφοῖς περὶ τὴν θέσιν ἀµφισβητεῖν ἢ ὁποτερουσοῦν 
ἑαυτοῖς, ἐπειδὴ ὑπόληψίς τις παράδοξος ἡ θέσις ἐστίν. σχε- 
δὸν δὲ νῦν πάντα τὰ διαλεκτικὰ προβλήµατα θέσεις κα- 
λοῦνται. διαφερέτω δὲ µηδὲν ὁπωσοῦν λεγόµενον· οὐ γὰρ ὀνο- 

µατοποιῆσαι βουλόµενοι διείλοµεν οὕτως αὐτά, ἀλλ' ἵνα 
µὴ λανθάνωσιν ἡµᾶς τίνες αὐτῶν τυγχάνουσιν οὖσαι δια- 
φοραί. 
 Οὐ δεῖ δὲ πᾶν πρόβληµα οὐδὲ πᾶσαν θέσιν ἐπισκο- 
πεῖν, ἀλλ' ἣν ἀπορήσειεν ἄν τις τῶν λόγου δεοµένων καὶ µὴ 
κολάσεως ἢ αἰσθήσεως· οἱ µὲν γὰρ ἀποροῦντες “πότερον δεῖ 
τοὺς θεοὺς τιµᾶν καὶ τοὺς γονεῖς ἀγαπᾶν ἢ οὔ” κολάσεως δέον- 
ται, οἱ δὲ “πότερον ἡ χιὼν λευκὴ ἢ οὔ” αἰσθήσεως. οὐδὲ δὴ 
ὧν σύνεγγυς ἡ ἀπόδειξις, οὐδ' ὧν λίαν πόρρω· τὰ µὲν γὰρ 
οὐκ ἔχει ἀπορίαν, τὰ δὲ πλείω ἢ κατὰ γυµναστικήν. 
 ∆ιωρισµένων δὲ τούτων χρὴ διελέσθαι πόσα τῶν λό- 
γων εἴδη τῶν διαλεκτικῶν. ἔστι δὲ τὸ µὲν ἐπαγωγή, τὸ δὲ 
συλλογισµός. καὶ συλλογισµὸς µὲν τί ἐστιν, εἴρηται πρό- 
τερον. ἐπαγωγὴ δὲ ἡ ἀπὸ τῶν καθ' ἕκαστα ἐπὶ τὸ καθ-   
όλου ἔφοδος· οἷον εἰ ἔστι κυβερνήτης ὁ ἐπιστάµενος κράτιστος, 
καὶ ἡνίοχος, καὶ ὅλως ἐστὶν ὁ ἐπιστάµενος περὶ ἕκαστον ἄρι- 
στος. ἔστι δ' ἡ µὲν ἐπαγωγὴ πιθανώτερον καὶ σαφέστερον 
καὶ κατὰ τὴν αἴσθησιν γνωριµώτερον καὶ τοῖς πολλοῖς 
 
κοινόν, ὁ δὲ συλλογισµὸς βιαστικώτερον καὶ πρὸς τοὺς ἀντι- 
λογικοὺς ἐνεργέστερον. 

 Τὰ µὲν οὖν γένη περὶ ὧν τε οἱ λόγοι καὶ ἐξ ὧν 
καθάπερ ἔµπροσθεν εἴρηται διωρίσθω. τὰ δ' ὄργανα δι' 
ὧν εὐπορήσοµεν τῶν συλλογισµῶν ἐστὶ τέτταρα, ἓν µὲν 
τὸ προτάσεις λαβεῖν, δεύτερον δὲ τὸ ποσαχῶς ἕκαστον λέγε- 
ται δύνασθαι διελεῖν, τρίτον <δὲ> τὸ τὰς διαφορὰς εὑρεῖν, τέταρ- 
τον δὲ ἡ τοῦ ὁµοίου σκέψις. ἔστι δὲ τρόπον τινὰ καὶ τὰ 
τρία τούτων προτάσεις· ἔστι γὰρ καθ' ἕκαστον αὐτῶν 
ποιῆσαι πρότασιν, οἷον ὅτι αἱρετόν ἐστι τὸ καλὸν ἢ τὸ 
ἡδὺ ἢ τὸ συµφέρον, καὶ ὅτι διαφέρει αἴσθησις ἐπιστή- 
µης τῷ τὴν µὲν ἀποβαλόντα δυνατὸν εἶναι πάλιν λαβεῖν, 
τὴν δ' ἀδύνατον, καὶ ὅτι ὁµοίως ἔχει τὸ ὑγιεινὸν πρὸς ὑγί- 
ειαν καὶ τὸ εὐεκτικὸν πρὸς εὐεξίαν. ἔστι δ' ἡ µὲν πρώτη 
πρότασις ἀπὸ τοῦ πολλαχῶς λεγοµένου, ἡ δὲ δευτέρα ἀπὸ 
τῶν διαφορῶν, ἡ δὲ τρίτη ἀπὸ τῶν ὁµοίων. 



 Τὰς µὲν οὖν προτάσεις ἐκλεκτέον ὁσαχῶς διωρίσθη 
περὶ προτάσεως, ἢ τὰς πάντων δόξας προχειριζόµενον ἢ 
τὰς τῶν πλείστων ἢ τὰς τῶν σοφῶν, καὶ τούτων ἢ πάντων 
ἢ τῶν πλείστων ἢ τῶν γνωριµωτάτων, ἢ τὰς <µὴ> ἐναντίας ταῖς 
φαινοµέναις, καὶ ὅσαι δόξαι κατὰ τέχνας εἰσίν. δεῖ δὲ προ-   
τείνειν καὶ τὰς ἐναντίας ταῖς φαινοµέναις ἐνδόξοις κατ' ἀντί- 
φασιν, καθάπερ εἴρηται πρότερον. χρήσιµον δὲ καὶ τὸ ποιεῖν 

αὐτὰς ἐν τῷ ἐκλέγειν µὴ µόνον τὰς οὔσας ἐνδόξους ἀλλὰ 
καὶ τὰς ὁµοίας ταύταις, οἷον ὅτι τῶν ἐναντίων ἡ αὐτὴ αἴ- 
σθησις (καὶ γὰρ ἡ ἐπιστήµη), καὶ ὅτι ὁρῶµεν εἰσδεχόµενοί 
τι, οὐκ ἐκπέµποντες· καὶ γὰρ ἐπὶ τῶν ἄλλων αἰσθή- 
σεων οὕτως· ἀκούοµέν τε γὰρ εἰσδεχόµενοί τι, οὐκ ἐκ- 
πέµποντες, καὶ γευόµεθα ὡσαύτως· ὁµοίως δὲ καὶ ἐπὶ τῶν 
ἄλλων. ἔτι ὅσα ἐπὶ πάντων ἢ τῶν πλείστων φαίνεται, λη- 
πτέον ὡς ἀρχὴν καὶ δοκοῦσαν θέσιν· τιθέασι γὰρ οἱ µὴ συν- 
ορῶντες ἐπὶ τίνος οὐχ οὕτως. ἐκλέγειν δὲ χρὴ καὶ ἐκ τῶν 
γεγραµµένων λόγων, τὰς δὲ διαγραφὰς ποιεῖσθαι περὶ 
ἑκάστου γένους ὑποτιθέντας χωρίς, οἷον περὶ ἀγαθοῦ ἢ περὶ 
ζῴου, καὶ περὶ ἀγαθοῦ παντός, ἀρξάµενον ἀπὸ τοῦ τί ἐστιν. 
παρασηµαίνεσθαι δὲ καὶ τὰς ἑκάστων δόξας, οἷον ὅτι Ἐµ- 
πεδοκλῆς τέτταρα ἔφησε τῶν σωµάτων στοιχεῖα εἶναι· θείη 
γὰρ ἄν τις τὸ ὑπό τινος εἰρηµένον ἐνδόξου. 
 Ἔστι δ' ὡς τύπῳ περιλαβεῖν τῶν προτάσεων καὶ τῶν 
προβληµάτων µέρη τρία· αἱ µὲν γὰρ ἠθικαὶ προτάσεις εἰ- 
σίν, αἱ δὲ φυσικαί, αἱ δὲ λογικαί. ἠθικαὶ µὲν οὖν αἱ τοι- 
αῦται, οἷον πότερον δεῖ τοῖς γονεῦσι µᾶλλον ἢ τοῖς νόµοις 
πειθαρχεῖν, ἐὰν διαφωνῶσιν· λογικαὶ δὲ οἷον πότερον τῶν 
ἐναντίων ἡ αὐτὴ ἐπιστήµη ἢ οὔ· φυσικαὶ δὲ οἷον πότερον 

ὁ κόσµος ἀίδιος ἢ οὔ. ὁµοίως δὲ καὶ τὰ προβλήµατα. ποῖαι   
δ' ἕκασται τῶν προειρηµένων, ὁρισµῷ µὲν οὐκ εὐπετὲς ἀπο- 
δοῦναι περὶ αὐτῶν· τῇ δὲ διὰ τῆς ἐπαγωγῆς συνηθείᾳ πειρα- 
τέον γνωρίζειν ἑκάστην αὐτῶν, κατὰ τὰ προειρηµένα παρα- 
δείγµατα ἐπισκοποῦντα. 
 Πρὸς µὲν οὖν φιλοσοφίαν κατ' ἀλήθειαν περὶ αὐτῶν 
πραγµατευτέον, διαλεκτικῶς δὲ πρὸς δόξαν. ληπτέον δ' ὅτι 
µάλιστα καθόλου πάσας τὰς προτάσεις, καὶ τὴν µίαν πολ- 
λὰς ποιητέον, οἷον ὅτι τῶν ἀντικειµένων ἡ αὐτὴ ἐπιστήµη, 
εἶθ' ὅτι τῶν ἐναντίων καὶ ὅτι τῶν πρός τι. τὸν αὐτὸν δὲ τρό- 
πον καὶ ταύτας πάλιν διαιρετέον, ἕως ἂν ἐνδέχηται δι- 
αιρεῖν, οἷον ὅτι ἀγαθοῦ καὶ κακοῦ, καὶ λευκοῦ καὶ µέλανος, 
καὶ ψυχροῦ καὶ θερµοῦ. ὁµοίως δὲ καὶ ἐπὶ τῶν ἄλλων. 
 Περὶ µὲν οὖν προτάσεως ἱκανὰ τὰ προειρηµένα. τὸ 
δὲ ποσαχῶς, πραγµατευτέον µὴ µόνον ὅσα λέγεται καθ' 



ἕτερον τρόπον, ἀλλὰ καὶ τοὺς λόγους αὐτῶν πειρατέον ἀπο- 
διδόναι, οἷον µὴ µόνον ὅτι ἀγαθὸν καθ' ἕτερον µὲν τρόπον 
λέγεται δικαιοσύνη καὶ ἀνδρεία, εὐεκτικὸν δὲ καὶ ὑγιεινὸν 
καθ' ἕτερον, ἀλλ' ὅτι καὶ τὰ µὲν τῷ αὐτὰ ποιά τινα εἶ- 
ναι, τὰ δὲ τῷ ποιητικά τινος καὶ οὐ τῷ αὐτὰ ποιά τινα 
εἶναι. ὡσαύτως δὲ καὶ ἐπὶ τῶν ἄλλων. 

 Πότερον δὲ πολλαχῶς ἢ µοναχῶς τῷ εἴδει λέγεται, 
διὰ τῶνδε θεωρητέον. πρῶτον µὲν ἐπὶ τοῦ ἐναντίου σκοπεῖν εἰ 
πολλαχῶς λέγεται, ἐάν τε τῷ εἴδει ἐάν τε τῷ ὀνόµατι 
διαφωνῇ. ἔνια γὰρ εὐθὺς καὶ τοῖς ὀνόµασιν ἕτερά ἐστιν· οἷον 
τῷ ὀξεῖ ἐν φωνῇ µὲν ἐναντίον τὸ βαρύ, ἐν ὄγκῳ δὲ τὸ   
ἀµβλύ. δῆλον οὖν ὅτι τὸ ἐναντίον τῷ ὀξεῖ πολλαχῶς λέ- 
γεται. εἰ δὲ τοῦτο, καὶ τὸ ὀξύ· καθ' ἑκάτερον γὰρ ἐκείνων 
ἕτερον ἔσται τὸ ἐναντίον. οὐ γὰρ τὸ αὐτὸ ὀξὺ τῷ ἀµβλεῖ 
καὶ τῷ βαρεῖ ἔσται ἐναντίον· ἑκατέρῳ δὲ τὸ ὀξὺ ἐναντίον. 
πάλιν τῷ βαρεῖ ἐν φωνῇ µὲν τὸ ὀξὺ ἐναντίον, ἐν ὄγκῳ δὲ 
τὸ κοῦφον· ὥστε πολλαχῶς τὸ βαρὺ λέγεται, ἐπειδὴ καὶ 
τὸ ἐναντίον. ὁµοίως δὲ καὶ τῷ καλῷ τῷ µὲν ἐπὶ τοῦ ζῴου 
τὸ αἰσχρόν, τῷ δ' ἐπὶ τῆς οἰκίας τὸ µοχθηρόν, ὥστε ὁµώ- 
νυµον τὸ καλόν. 
 Ἐπ' ἐνίων δὲ τοῖς µὲν ὀνόµασιν οὐδαµῶς διαφωνεῖ, τῷ 
δ' εἴδει κατάδηλος ἐν αὐτοῖς εὐθέως ἡ διαφορά ἐστιν, οἷον 
ἐπὶ τοῦ λευκοῦ καὶ µέλανος. φωνὴ γὰρ λευκὴ καὶ µέλαινα 
λέγεται, ὁµοίως δὲ καὶ χρῶµα. τοῖς µὲν οὖν ὀνόµασιν οὐδὲν 
διαφωνεῖ· τῷ δ' εἴδει κατάδηλος ἐν αὐτοῖς εὐθέως ἡ δια- 
φορά· οὐ γὰρ ὁµοίως τό τε χρῶµα λευκὸν λέγεται καὶ ἡ 
φωνή. δῆλον δὲ τοῦτο καὶ διὰ τῆς αἰσθήσεως· τῶν γὰρ 

αὐτῶν τῷ εἴδει ἡ αὐτὴ αἴσθησις· τὸ δὲ λευκὸν τὸ ἐπὶ τῆς 
φωνῆς καὶ τοῦ χρώµατος οὐ τῇ αὐτῇ αἰσθήσει κρίνοµεν, ἀλλὰ 
τὸ µὲν ὄψει τὸ δ' ἀκοῇ. ὁµοίως δὲ καὶ τὸ ὀξὺ καὶ τὸ ἀµβλὺ 
ἐν χυµοῖς καὶ ἐν ὄγκοις, ἀλλὰ τὸ µὲν ἁφῇ, τὸ δὲ γεύσει. 
οὐδὲ γὰρ ταῦτα διαφωνεῖ τοῖς ὀνόµασιν, οὔτ' ἐπ' αὐτῶν οὔτ' 
ἐπὶ τῶν ἐναντίων· ἀµβλὺ γὰρ καὶ τὸ ἐναντίον ἑκατέρῳ. 
 Ἔτι εἰ τῷ µὲν ἔστι τι ἐναντίον τῷ δ' ἁπλῶς µηδέν· 
οἷον τῇ µὲν ἀπὸ τοῦ πίνειν ἡδονῇ ἡ ἀπὸ τοῦ διψῆν λύπη 
ἐναντίον, τῇ δ' ἀπὸ τοῦ θεωρεῖν ὅτι ἡ διάµετρος τῇ πλευρᾷ 
ἀσύµµετρος οὐδέν, ὥστε πλεοναχῶς ἡ ἡδονὴ λέγεται. καὶ   
τῷ µὲν κατὰ τὴν διάνοιαν φιλεῖν τὸ µισεῖν ἐναντίον, τῷ δὲ 
κατὰ τὴν σωµατικὴν ἐνέργειαν οὐδέν· δῆλον οὖν ὅτι τὸ φι- 
λεῖν ὁµώνυµον. ἔτι ἐπὶ τῶν ἀνὰ µέσον, εἰ τῶν µὲν ἔστι τι 
ἀνὰ µέσον τῶν δὲ µηδέν, ἢ εἰ ἀµφοῖν µὲν ἔστι <τι>, µὴ ταὐ- 
τὸν δέ· οἷον λευκοῦ καὶ µέλανος ἐν χρώµασι µὲν τὸ φαιόν, 
ἐν φωνῇ δ' οὐδέν, ἢ εἰ ἄρα, τὸ σοµφόν, καθάπερ τινές φασι 



σοµφὴν φωνὴν ἀνὰ µέσον εἶναι· ὥσθ' ὁµώνυµον τὸ λευκόν, 
ὁµοίως δὲ καὶ τὸ µέλαν. ἔτι εἰ τῶν µὲν πλείω τὰ ἀνὰ 
µέσον, τῶν δὲ ἕν, καθάπερ ἐπὶ τοῦ λευκοῦ καὶ µέλανος· ἐπὶ 
µὲν γὰρ τῶν χρωµάτων πολλὰ τὰ ἀνὰ µέσον, ἐπὶ δὲ τῆς 
φωνῆς ἕν, τὸ σοµφόν. 

 Πάλιν ἐπὶ τοῦ κατ' ἀντίφασιν ἀντικειµένου σκοπεῖν εἰ 
πλεοναχῶς λέγεται· εἰ γὰρ τοῦτο πλεοναχῶς λέγεται, καὶ 
τὸ τούτῳ ἀντικείµενον πλεοναχῶς ῥηθήσεται. οἷον τὸ µὴ βλέ- 
πειν πλεοναχῶς λέγεται, ἓν µὲν τὸ µὴ ἔχειν ὄψιν, ἓν δὲ 
τὸ µὴ ἐνεργεῖν τῇ ὄψει· εἰ δὲ τοῦτο πλεοναχῶς, ἀναγκαῖον 
καὶ τὸ βλέπειν πλεοναχῶς λέγεσθαι· ἑκατέρῳ γὰρ τῷ µὴ 
βλέπειν ἀντικείσεταί τι, οἷον τῷ µὲν µὴ ἔχειν ὄψιν τὸ 
ἔχειν, τῷ δὲ µὴ ἐνεργεῖν τῇ ὄψει τὸ ἐνεργεῖν. 
 Ἔτι ἐπὶ τῶν κατὰ στέρησιν καὶ ἕξιν λεγοµένων ἐπι- 
σκοπεῖν· εἰ γὰρ θάτερον πλεοναχῶς λέγεται, καὶ τὸ λοι- 
πόν. οἷον εἰ τὸ αἰσθάνεσθαι πλεοναχῶς λέγεται, κατά τε 
τὴν ψυχὴν καὶ τὸ σῶµα, καὶ τὸ ἀναίσθητον εἶναι πλεο- 
ναχῶς ῥηθήσεται, κατά τε τὴν ψυχὴν καὶ τὸ σῶµα. ὅτι 
δὲ κατὰ στέρησιν καὶ ἕξιν ἀντίκειται τὰ νῦν λεγόµενα, δῆ-   
 
λον, ἐπειδὴ πέφυκεν ἑκατέραν τῶν αἰσθήσεων ἔχειν τὰ ζῷα, 
καὶ κατὰ τὴν ψυχὴν καὶ κατὰ τὸ σῶµα. 
 Ἔτι δ' ἐπὶ τῶν πτώσεων ἐπισκεπτέον. εἰ γὰρ τὸ δι- 
καίως πλεοναχῶς λέγεται, καὶ τὸ δίκαιον πλεοναχῶς ῥη- 
θήσεται· καθ' ἑκάτερον γὰρ τῶν δικαίως ἔστι δίκαιον· οἷον 
εἰ τὸ δικαίως λέγεται τό τε κατὰ τὴν ἑαυτοῦ γνώµην κρῖ- 

ναι καὶ τὸ ὡς δεῖ, ὁµοίως καὶ τὸ δίκαιον. ὡσαύτως δὲ 
καὶ εἰ τὸ ὑγιεινὸν πλεοναχῶς, καὶ τὸ ὑγιεινῶς πλεοναχῶς 
ῥηθήσεται· οἷον εἰ ὑγιεινὸν τὸ µὲν ὑγιείας ποιητικὸν τὸ δὲ 
φυλακτικὸν τὸ δὲ σηµαντικόν, καὶ τὸ ὑγιεινῶς ἢ ποιητι- 
κῶς ἢ φυλακτικῶς ἢ σηµαντικῶς ῥηθήσεται. ὁµοίως δὲ 
καὶ ἐπὶ τῶν ἄλλων, ὅταν αὐτὸ πλεοναχῶς λέγηται, καὶ 
ἡ πτῶσις ἡ ἀπ' αὐτοῦ πλεοναχῶς ῥηθήσεται, καὶ εἰ ἡ 
πτῶσις, καὶ αὐτό. 
 Σκοπεῖν δὲ καὶ τὰ γένη τῶν κατὰ τοὔνοµα κατηγο- 
ριῶν, εἰ ταὐτά ἐστιν ἐπὶ πάντων· εἰ γὰρ µὴ ταὐτά, δῆλον 
ὅτι ὁµώνυµον τὸ λεγόµενον. οἷον τὸ ἀγαθὸν ἐν ἐδέσµατι 
µὲν τὸ ποιητικὸν ἡδονῆς, ἐν ἰατρικῇ δὲ τὸ ποιητικὸν ὑγι- 
είας, ἐπὶ δὲ ψυχῆς τὸ ποιὰν εἶναι, οἷον σώφρονα ἢ ἀν- 
δρείαν ἢ δικαίαν· ὁµοίως δὲ καὶ ἐπὶ ἀνθρώπου. ἐνιαχοῦ δὲ 
τὸ ποτέ, οἷον τὸ ἐν τῷ καιρῷ ἀγαθόν· ἀγαθὸν γὰρ λέγε- 
ται τὸ ἐν τῷ καιρῷ. πολλάκις δὲ τὸ ποσόν, οἷον ἐπὶ τοῦ 
µετρίου· λέγεται γὰρ καὶ τὸ µέτριον ἀγαθόν. ὥστε ὁµώνυ- 



µον τὸ ἀγαθόν. ὡσαύτως δὲ καὶ τὸ λευκὸν ἐπὶ σώµατος   
µὲν χρῶµα, ἐπὶ δὲ φωνῆς τὸ εὐήκοον. παραπλησίως δὲ 
καὶ τὸ ὀξύ· οὐ γὰρ ὡσαύτως ἐπὶ πάντων τὸ αὐτὸ λέγεται· 
φωνὴ µὲν γὰρ ὀξεῖα ἡ ταχεῖα, καθάπερ φασὶν οἱ κατὰ 

τοὺς ἀριθµοὺς ἁρµονικοί, γωνία δ' ὀξεῖα ἡ ἐλάσσων ὀρθῆς, 
µάχαιρα δὲ ἡ ὀξυγώνιος. 
 Σκοπεῖν δὲ καὶ τὰ γένη τῶν ὑπὸ τὸ αὐτὸ ὄνοµα, εἰ 
ἕτερα καὶ µὴ ὑπ' ἄλληλα. οἷον ὄνος τό τε ζῷον καὶ τὸ 
σκεῦος· ἕτερος γὰρ ὁ κατὰ τοὔνοµα λόγος αὐτῶν· τὸ µὲν 
γὰρ ζῷον ποιόν τι ῥηθήσεται, τὸ δὲ σκεῦος ποιόν τι. ἐὰν 
δὲ ὑπ' ἄλληλα τὰ γένη ᾖ, οὐκ ἀναγκαῖον ἑτέρους τοὺς λόγους 
εἶναι. οἷον τοῦ κόρακος τὸ ζῷον καὶ τὸ ὄρνεον γένος ἐστίν· 
ὅταν οὖν λέγωµεν τὸν κόρακα ὄρνεον εἶναι, καὶ ζῷον ποιόν 
τί φαµεν αὐτὸν εἶναι, ὥστ' ἀµφότερα τὰ γένη περὶ αὐτοῦ 
κατηγορεῖται. ὁµοίως δὲ καὶ ὅταν ζῷον πτηνὸν δίπουν τὸν 
κόρακα λέγωµεν, ὄρνεόν φαµεν αὐτὸν εἶναι· καὶ οὕτως οὖν 
ἀµφότερα τὰ γένη κατηγορεῖται κατὰ τοῦ κόρακος, καὶ ὁ 
λόγος αὐτῶν. ἐπὶ δὲ τῶν µὴ ὑπ' ἄλληλα γενῶν οὐ συµ- 
βαίνει τοῦτο· οὔτε γὰρ ὅταν σκεῦος λέγωµεν, ζῷον λέγο- 
µεν, οὔθ' ὅταν ζῷον, σκεῦος. 
 Σκοπεῖν δὲ µὴ µόνον ἐπὶ τοῦ προκειµένου εἰ ἕτερα τὰ 
γένη καὶ µὴ ὑπ' ἄλληλα, ἀλλὰ καὶ ἐπὶ τοῦ ἐναντίου· εἰ 
γὰρ τὸ ἐναντίον πολλαχῶς λέγεται, δῆλον ὅτι καὶ τὸ 
προκείµενον. 
 Χρήσιµον δὲ καὶ τὸ ἐπὶ τὸν ὁρισµὸν ἐπιβλέπειν τὸν 

τοῦ συντιθεµένου γιγνόµενον, οἷον λευκοῦ σώµατος καὶ λευ- 
κῆς φωνῆς· ἀφαιρουµένου γὰρ τοῦ ἰδίου τὸν αὐτὸν λόγον δεῖ   
λείπεσθαι. τοῦτο δ' οὐ συµβαίνει ἐπὶ τῶν ὁµωνύµων, οἷον 
ἐπὶ τῶν νῦν εἰρηµένων· τὸ µὲν γὰρ ἔσται σῶµα τοιόνδε 
χρῶµα ἔχον, τὸ δὲ φωνὴ εὐήκοος. ἀφαιρεθέντος οὖν τοῦ 
σώµατος καὶ τῆς φωνῆς οὐ ταὐτὸν ἐν ἑκατέρῳ τὸ λειπό- 
µενον· ἔδει δέ γε, εἴπερ συνώνυµον ἦν τὸ λευκὸν τὸ ἐφ' ἑκατέρου 
λεγόµενον. 
 Πολλάκις δὲ καὶ ἐν αὐτοῖς τοῖς λόγοις λανθάνει παρ- 
ακολουθοῦν τὸ ὁµώνυµον· διὸ καὶ ἐπὶ τῶν λόγων σκεπτέον. 
οἷον ἐάν τις τὸ σηµαντικὸν καὶ τὸ ποιητικὸν ὑγιείας τὸ συµ- 
µέτρως ἔχον πρὸς ὑγίειαν φῇ εἶναι, οὐκ ἀποστατέον ἀλλ' 
ἐπισκεπτέον τί τὸ συµµέτρως καθ' ἑκατέρου εἴρηκεν, οἷον εἰ 
τὸ µὲν τὸ τοιοῦτον εἶναι ὥστε ποιεῖν ὑγίειαν, τὸ δὲ τὸ τοι- 
οῦτον οἷον σηµαίνειν ποία τις ἡ ἕξις. 
 Ἔτι εἰ µὴ συµβλητὰ κατὰ τὸ µᾶλλον ἢ ὁµοίως, 
οἷον λευκὴ φωνὴ καὶ λευκὸν ἱµάτιον, καὶ ὀξὺς χυµὸς καὶ 
ὀξεῖα φωνή· ταῦτα γὰρ οὔθ' ὁµοίως λέγεται λευκὰ ἢ ὀξέα, 



οὔτε µᾶλλον θάτερον. ὥσθ' ὁµώνυµον τὸ λευκὸν καὶ τὸ ὀξύ. 
τὸ γὰρ συνώνυµον πᾶν συµβλητόν· ἢ γὰρ ὁµοίως ῥηθήσε- 
ται ἢ µᾶλλον θάτερον. 

 Ἐπεὶ δὲ τῶν ἑτέρων γενῶν καὶ µὴ ὑπ' ἄλληλα ἕτε- 
ραι τῷ εἴδει καὶ αἱ διαφοραί, οἷον ζῴου καὶ ἐπιστήµης 
(ἕτεραι γὰρ τούτων αἱ διαφοραί), σκοπεῖν εἰ τὰ ὑπὸ τὸ 
αὐτὸ ὄνοµα ἑτέρων γενῶν καὶ µὴ ὑπ' ἄλληλα διαφοραί 
εἰσιν, οἷον τὸ ὀξὺ φωνῆς καὶ ὄγκου· διαφέρει γὰρ φωνὴ 
φωνῆς τῷ ὀξεῖα εἶναι, ὁµοίως δὲ καὶ ὄγκος ὄγκου. ὥστε 
ὁµώνυµον τὸ ὀξύ· ἑτέρων γὰρ γενῶν καὶ οὐχ ὑπ' ἄλληλα 
διαφοραί εἰσιν. 
 Πάλιν εἰ αὐτῶν τῶν ὑπὸ τὸ αὐτὸ ὄνοµα ἕτεραι αἱ   
διαφοραί, οἷον χρώµατος τοῦ τε ἐπὶ τῶν σωµάτων καὶ τοῦ 
ἐν τοῖς µέλεσιν· τοῦ µὲν γὰρ ἐπὶ τῶν σωµάτων διακριτικὸν 
καὶ συγκριτικὸν ὄψεως, τοῦ δ' ἐπὶ τῶν µελῶν οὐχ αἱ αὐταὶ 
διαφοραί. ὥστε ὁµώνυµον τὸ χρῶµα· τῶν γὰρ αὐτῶν αἱ 
αὐταὶ διαφοραί. 
 Ἔτι ἐπεὶ τὸ εἶδος οὐδενός ἐστι διαφορά, σκοπεῖν τῶν 
ὑπὸ τὸ αὐτὸ ὄνοµα εἰ τὸ µὲν εἶδός ἐστι τὸ δὲ διαφορά· 
οἷον τὸ λευκὸν τὸ µὲν ἐπὶ τοῦ σώµατος εἶδος χρώµατος, 
τὸ δ' ἐπὶ τῆς φωνῆς διαφορά· διαφέρει γὰρ φωνὴ φω- 
νῆς τῷ λευκὴ εἶναι. 
 Περὶ µὲν οὖν τοῦ πολλαχῶς διὰ τούτων καὶ τῶν τοι- 
ούτων σκεπτέον. τὰς δὲ διαφορὰς ἐν αὐτοῖς τε τοῖς γένεσι 

πρὸς ἄλληλα θεωρητέον, οἷον τίνι διαφέρει δικαιοσύνη ἀν- 
δρείας καὶ φρόνησις σωφροσύνης (ταῦτα γὰρ ἅπαντα ἐκ 
τοῦ αὐτοῦ γένους ἐστίν), καὶ ἐξ ἄλλου πρὸς ἄλλο τῶν µὴ 
πολὺ λίαν διεστηκότων, οἷον τίνι αἴσθησις ἐπιστήµης· ἐπὶ 
µὲν γὰρ τῶν πολὺ διεστηκότων κατάδηλοι παντελῶς αἱ 
διαφοραί. 
 Τὴν δὲ ὁµοιότητα σκεπτέον ἐπί τε τῶν ἐν ἑτέροις γέ- 
νεσιν, ὡς ἕτερον πρὸς ἕτερόν τι, οὕτως ἄλλο πρὸς ἄλλο 
(οἷον ὡς ἐπιστήµη πρὸς ἐπιστητόν, οὕτως αἴσθησις πρὸς αἰ- 
σθητόν), καὶ ὡς ἕτερον ἐν ἑτέρῳ τινί, οὕτως ἄλλο ἐν ἄλλῳ 
(οἷον ὡς ὄψις ἐν ὀφθαλµῷ, νοῦς ἐν ψυχῇ, καὶ ὡς γαλήνη 
ἐν θαλάσσῃ, νηνεµία ἐν ἀέρι). µάλιστα δ' ἐν τοῖς πολὺ δι- 
εστῶσι γυµνάζεσθαι δεῖ· ῥᾷον γὰρ ἐπὶ τῶν λοιπῶν δυνησό-   
µεθα τὰ ὅµοια συνορᾶν. σκεπτέον δὲ καὶ τὰ ἐν τῷ αὐτῷ 
γένει ὄντα, εἴ τι ἅπασιν ὑπάρχει ταὐτόν, οἷον ἀνθρώπῳ 
καὶ ἵππῳ καὶ κυνί· ᾗ γὰρ ὑπάρχει τι αὐτοῖς ταὐτόν, 
ταύτῃ ὅµοιά ἐστιν. 
 Χρήσιµον δὲ τὸ µὲν ποσαχῶς λέγεται ἐπεσκέφθαι 
πρός τε τὸ σαφές (µᾶλλον γὰρ ἄν τις εἰδείη τί τίθησιν, 



ἐµφανισθέντος ποσαχῶς λέγεται) καὶ πρὸς τὸ γίνεσθαι 
κατ' αὐτὸ τὸ πρᾶγµα καὶ µὴ πρὸς τὸ ὄνοµα τοὺς συλ- 

λογισµούς· ἀδήλου γὰρ ὄντος ποσαχῶς λέγεται, ἐνδέχεται µὴ 
ἐπὶ ταὐτὸν τόν τε ἀποκρινόµενον καὶ τὸν ἐρωτῶντα φέρειν 
τὴν διάνοιαν· ἐµφανισθέντος δὲ ποσαχῶς λέγεται καὶ ἐπὶ 
τί φέρων τίθησι, γελοῖος ἂν φαίνοιτο ὁ ἐρωτῶν, εἰ µὴ 
πρὸς τοῦτο τὸν λόγον ποιοῖτο. χρήσιµον δὲ καὶ πρὸς τὸ µὴ 
παραλογισθῆναι καὶ πρὸς τὸ παραλογίσασθαι. εἰδότες γὰρ 
ποσαχῶς λέγεται οὐ µὴ παραλογισθῶµεν, ἀλλ' εἰδήσοµεν 
ἐὰν µὴ πρὸς τὸ αὐτὸ τὸν λόγον ποιῆται ὁ ἐρωτῶν· αὐτοί τε 
ἐρωτῶντες δυνησόµεθα παραλογίσασθαι, ἐὰν µὴ τυγχάνῃ 
εἰδὼς ὁ ἀποκρινόµενος ποσαχῶς λέγεται. τοῦτο δ' οὐκ ἐπὶ 
πάντων δυνατόν, ἀλλ' ὅταν ᾖ τῶν πολλαχῶς λεγοµένων 
τὰ µὲν ἀληθῆ τὰ δὲ ψευδῆ. ἔστι δὲ οὐκ οἰκεῖος ὁ τρό- 
πος οὗτος τῆς διαλεκτικῆς· διὸ παντελῶς εὐλαβητέον τοῖς 
διαλεκτικοῖς τὸ τοιοῦτον, τὸ πρὸς τοὔνοµα διαλέγεσθαι, 
ἐὰν µή τις ἄλλως ἐξαδυνατῇ περὶ τοῦ προκειµένου δια- 
λέγεσθαι. 
 Τὸ δὲ τὰς διαφορὰς εὑρεῖν χρήσιµον πρός τε τοὺς 
συλλογισµοὺς τοὺς περὶ ταὐτοῦ καὶ ἑτέρου καὶ πρὸς τὸ γνω- 
 
ρίζειν τί ἕκαστόν ἐστιν. ὅτι µὲν οὖν πρὸς τοὺς συλλογισµοὺς τοὺς 
περὶ ταὐτοῦ καὶ ἑτέρου χρήσιµον, δῆλον (εὑρόντες γὰρ δια-   

φορὰν τῶν προκειµένων ὁποιανοῦν δεδειχότες ἐσόµεθα ὅτι οὐ 
ταὐτόν)· πρὸς δὲ τὸ γνωρίζειν τί ἐστι, διότι τὸν ἴδιον τῆς 
οὐσίας ἑκάστου λόγον ταῖς περὶ ἕκαστον οἰκείαις διαφοραῖς 
χωρίζειν εἰώθαµεν. 
 Ἡ δὲ τοῦ ὁµοίου θεωρία χρήσιµος πρός τε τοὺς ἐπ- 
ακτικοὺς λόγους καὶ πρὸς τοὺς ἐξ ὑποθέσεως συλλογισµοὺς καὶ 
πρὸς τὴν ἀπόδοσιν τῶν ὁρισµῶν. πρὸς µὲν οὖν τοὺς ἐπακτικοὺς 
λόγους, διότι τῇ καθ' ἕκαστα ἐπὶ τῶν ὁµοίων ἐπαγωγῇ τὸ 
καθόλου ἀξιοῦµεν ἐπάγειν· οὐ γὰρ ῥᾴδιόν ἐστιν ἐπάγειν µὴ εἰ- 
δότας τὰ ὅµοια. πρὸς δὲ τοὺς ἐξ ὑποθέσεως συλλογισµούς, 
διότι ἔνδοξόν ἐστιν, ὥς ποτε ἐφ' ἑνὸς τῶν ὁµοίων ἔχει, οὕτως 
καὶ ἐπὶ τῶν λοιπῶν. ὥστε πρὸς ὅ τι ἂν αὐτῶν εὐπορῶµεν 
διαλέγεσθαι, προδιοµολογησόµεθα, ὥς ποτε ἐπὶ τούτων ἔχει, 
οὕτω καὶ ἐπὶ τοῦ προκειµένου ἔχειν, δείξαντες δὲ ἐκεῖνο καὶ 
τὸ προκείµενον ἐξ ὑποθέσεως δεδειχότες ἐσόµεθα· ὑπο- 
θέµενοι γάρ, ὥς ποτε ἐπὶ τούτων ἔχει, οὕτω καὶ ἐπὶ τοῦ προ- 
κειµένου ἔχειν, τὴν ἀπόδειξιν πεποιήµεθα. πρὸς δὲ τὴν τῶν 
ὁρισµῶν ἀπόδοσιν, διότι δυνάµενοι συνορᾶν τί ἐν ἑκάστῳ ταὐ- 
τόν οὐκ ἀπορήσοµεν εἰς τί δεῖ γένος ὁριζοµένους τὸ προκείµε- 
νον τιθέναι· τῶν γὰρ κοινῶν τὸ µάλιστα ἐν τῷ τί ἐστι κατ- 



ηγορούµενον γένος ἂν εἴη. ὁµοίως δὲ καὶ ἐν τοῖς πολὺ διεστῶσι 

χρήσιµος πρὸς τοὺς ὁρισµοὺς ἡ τοῦ ὁµοίου θεωρία, οἷον ὅτι ταὐ- 
τὸν γαλήνη µὲν ἐν θαλάσσῃ, νηνεµία δ' ἐν ἀέρι (ἑκάτερον 
γὰρ ἡσυχία), καὶ στιγµὴ ἐν γραµµῇ καὶ µονὰς ἐν ἀριθµῷ 
(ἑκάτερον γὰρ ἀρχή). ὥστε τὸ κοινὸν ἐπὶ πάντων γένος 
ἀποδιδόντες δόξοµεν οὐκ ἀλλοτρίως ὁρίζεσθαι. σχεδὸν δὲ καὶ 
οἱ ὁριζόµενοι οὕτως εἰώθασιν ἀποδιδόναι· τήν τε γὰρ µονάδα   
ἀρχὴν ἀριθµοῦ φασιν εἶναι καὶ τὴν στιγµὴν ἀρχὴν γραµ- 
µῆς. δῆλον οὖν ὅτι εἰς τὸ κοινὸν ἀµφοτέρων γένος τιθέασιν. 
 Τὰ µὲν οὖν ὄργανα δι' ὧν οἱ συλλογισµοὶ ταῦτ' ἐστίν· 
οἱ δὲ τόποι πρὸς οὓς χρήσιµα τὰ λεχθέντα οἵδε εἰσίν. 
             

Β 
 
 Ἔστι δὲ τῶν προβληµάτων τὰ µὲν καθόλου τὰ δ' ἐπὶ 
µέρους. καθόλου µὲν οὖν οἷον ὅτι πᾶσα ἡδονὴ ἀγαθὸν καὶ ὅτι 
οὐδεµία ἡδονὴ ἀγαθόν· ἐπὶ µέρους δὲ οἷον ὅτι ἔστι τις ἡδονὴ 
ἀγαθὸν καὶ ὅτι ἔστι τις ἡδονὴ οὐκ ἀγαθόν. ἔστι δὲ πρὸς 
ἀµφότερα τὰ γένη τῶν προβληµάτων κοινὰ τὰ καθόλου 
κατασκευαστικὰ καὶ ἀνασκευαστικά· δείξαντες γὰρ ὅτι παντὶ 
ὑπάρχει, καὶ ὅτι τινὶ ὑπάρχει δεδειχότες ἐσόµεθα· ὁµοίως 
δὲ κἂν ὅτι οὐδενὶ ὑπάρχει δείξωµεν, καὶ ὅτι οὐ παντὶ ὑπ- 
άρχει δεδειχότες ἐσόµεθα. πρῶτον οὖν περὶ τῶν καθόλου 
ἀνασκευαστικῶν ῥητέον διά τε τὸ κοινὰ εἶναι τὰ τοιαῦτα 

πρὸς τὰ καθόλου καὶ τὰ ἐπὶ µέρους, καὶ διὰ τὸ µᾶλλον 
τὰς θέσεις κοµίζειν ἐν τῷ ὑπάρχειν ἢ µή, τοὺς δὲ δια- 
λεγοµένους ἀνασκευάζειν. ἔστι δὲ χαλεπώτατον τὸ ἀντιστρέ- 
φειν τὴν ἀπὸ τοῦ συµβεβηκότος οἰκείαν ὀνοµασίαν· τὸ 
γὰρ πῇ καὶ µὴ καθόλου ἐπὶ µόνων ἐνδέχεται τῶν συµ- 
βεβηκότων. ἀπὸ µὲν γὰρ τοῦ ὅρου καὶ τοῦ ἰδίου καὶ τοῦ γένους 
ἀναγκαῖον ἀντιστρέφειν. οἷον εἰ ὑπάρχει τινὶ ζῴῳ πεζῷ δί- 
ποδι εἶναι, ἀντιστρέψαντι ἀληθὲς ἔσται λέγειν ὅτι ζῷον πεζὸν 
δίπουν ἐστίν. ὁµοίως δὲ καὶ ἀπὸ τοῦ γένους· εἰ γὰρ ζῴῳ ὑπ- 
άρχει τινὶ εἶναι, ζῷόν ἐστιν. τὰ δ' αὐτὰ καὶ ἐπὶ τοῦ ἰδίου· εἰ 
γὰρ ὑπάρχει τινὶ γραµµατικῆς δεκτικῷ εἶναι, γραµµατικῆς   
δεκτικὸν ἔσται. οὐδὲν γὰρ τούτων ἐνδέχεται κατά τι ὑπάρχειν 
ἢ µὴ ὑπάρχειν, ἀλλ' ἁπλῶς ὑπάρχειν ἢ µὴ ὑπάρχειν. 
ἐπὶ δὲ τῶν συµβεβηκότων οὐδὲν κωλύει κατά τι ὑπάρχειν, 
οἷον λευκότητα ἢ δικαιοσύνην, ὥστε οὐκ ἀπόχρη τὸ δεῖ- 
ξαι ὅτι ὑπάρχει λευκότης ἢ δικαιοσύνη πρὸς τὸ δεῖξαι ὅτι 
λευκὸς ἢ δίκαιός ἐστιν· ἔχει γὰρ ἀµφισβήτησιν ὅτι κατά τι 
λευκὸς ἢ δίκαιός ἐστιν. ὥστ' οὐκ ἀναγκαῖον ἐπὶ τῶν συµ- 



βεβηκότων τὸ ἀντιστρέφειν. 
 ∆ιορίσασθαι δὲ δεῖ καὶ τὰς ἁµαρτίας τὰς ἐν τοῖς προ- 
βλήµασιν, ὅτι εἰσὶ διτταί, ἢ τῷ ψεύδεσθαι ἢ τῷ παρα- 

βαίνειν τὴν κειµένην λέξιν· οἵ τε γὰρ ψευδόµενοι καὶ τὸ µὴ 
ὑπάρχον ὑπάρχειν τινὶ λέγοντες ἁµαρτάνουσι, καὶ οἵ, τοῖς 
ἀλλοτρίοις ὀνόµασι τὰ πράγµατα προσαγορεύοντες, οἷον 
τὴν πλάτανον ἄνθρωπον, παραβαίνουσι τὴν κειµένην ὀνο- 
µασίαν. 
 Εἷς µὲν δὴ τόπος τὸ ἐπιβλέπειν εἰ τὸ κατ' ἄλλον 
τινὰ τρόπον ὑπάρχον ὡς συµβεβηκὸς ἀποδέδωκεν. ἁµαρ- 
τάνεται δὲ µάλιστα τοῦτο περὶ τὰ γένη, οἷον εἴ τις τῷ λευκῷ 
φαίη συµβεβηκέναι χρώµατι εἶναι· οὐ γὰρ συµβέβηκε τῷ 
λευκῷ χρώµατι εἶναι, ἀλλὰ γένος αὐτοῦ τὸ χρῶµά ἐστιν. 
ἐνδέχεται µὲν οὖν καὶ κατὰ τὴν ὀνοµασίαν διορίσαι τὸν τιθέ- 
µενον, οἷον ὅτι συµβέβηκε τῇ δικαιοσύνῃ ἀρετῇ εἶναι· πολ- 
λάκις δὲ καὶ µὴ διορίσαντος κατάδηλον ὅτι τὸ γένος ὡς 
συµβεβηκὸς ἀποδέδωκεν, οἷον εἴ τις τὴν λευκότητα κεχρῶ- 
σθαι φήσειεν ἢ τὴν βάδισιν κινεῖσθαι. ἀπ' οὐδενὸς γὰρ γέ- 
νους παρωνύµως ἡ κατηγορία κατὰ τοῦ εἴδους λέγεται, ἀλλὰ 
πάντα συνωνύµως τὰ γένη τῶν εἰδῶν κατηγορεῖται· καὶ γὰρ   
τοὔνοµα καὶ τὸν λόγον ἐπιδέχεται τὸν τῶν γενῶν τὰ εἴδη. ὁ οὖν 
κεχρωσµένον εἴπας τὸ λευκὸν οὔτε ὡς γένος ἀποδέδωκεν, 
ἐπειδὴ παρωνύµως εἴρηκεν, οὔθ' ὡς ἴδιον ἢ ὡς ὁρισµόν· ὁ 
γὰρ ὁρισµὸς καὶ τὸ ἴδιον οὐδενὶ ἄλλῳ ὑπάρχει, κέχρωσται 

δὲ πολλὰ καὶ τῶν ἄλλων, οἷον ξύλον λίθος ἄνθρωπος ἵππος. 
δῆλον οὖν ὅτι ὡς συµβεβηκὸς ἀποδέδωκεν. 
 Ἄλλος τὸ ἐπιβλέπειν οἷς ὑπάρχειν ἢ πᾶσιν ἢ µηδενὶ 
εἴρηται. σκοπεῖν δὲ κατ' εἴδη καὶ µὴ ἐν τοῖς ἀπείροις· ὁδῷ 
γὰρ µᾶλλον καὶ ἐν ἐλάττοσιν ἡ σκέψις. δεῖ δὲ σκοπεῖν καὶ 
ἄρχεσθαι ἀπὸ τῶν πρώτων, εἶτ' ἐφεξῆς ἕως τῶν ἀτόµων. 
οἷον εἰ τῶν ἀντικειµένων τὴν αὐτὴν ἐπιστήµην ἔφησεν εἶναι, 
σκεπτέον εἰ τῶν πρός τι καὶ τῶν ἐναντίων καὶ τῶν κατὰ στέ- 
ρησιν καὶ ἕξιν καὶ τῶν κατ' ἀντίφασιν λεγοµένων ἡ αὐτὴ 
ἐπιστήµη. κἂν ἐπὶ τούτων µήπω φανερὸν ᾖ, πάλιν ταῦτα 
διαιρετέον µέχρι τῶν ἀτόµων· οἷον εἰ τῶν δικαίων καὶ ἀδί- 
κων, ἢ τοῦ διπλασίου καὶ ἡµίσεος, ἢ τυφλότητος καὶ ὄψεως, 
ἢ τοῦ εἶναι καὶ µὴ εἶναι. ἐὰν γὰρ ἐπὶ τινὸς δειχθῇ ὅτι οὐχ 
ἡ αὐτή, ἀνῃρηκότες ἐσόµεθα τὸ πρόβληµα· ὁµοίως δὲ καὶ 
ἐὰν µηδενὶ ὑπάρχῃ. οὗτος δ' ὁ τόπος ἀντιστρέφει πρὸς τὸ 
κατασκευάζειν καὶ ἀνασκευάζειν. ἐὰν γὰρ ἐπὶ πάντων φαί- 
νηται διαίρεσιν προενέγκασιν ἢ ἐπὶ πολλῶν, ἀξιωτέον καὶ 
καθόλου τιθέναι ἢ ἔνστασιν φέρειν ἐπὶ τίνος οὐχ οὕτως· ἐὰν γὰρ 
µηδέτερον τούτων ποιῇ, ἄτοπος φανεῖται µὴ τιθείς. 



 Ἄλλος τὸ λόγους ποιεῖν τοῦ τε συµβεβηκότος καὶ ᾧ 
συµβέβηκεν, ἢ ἀµφοτέρων καθ' ἑκάτερον ἢ τοῦ ἑτέρου, εἶτα 

σκοπεῖν εἴ τι µὴ ἀληθὲς ἐν τοῖς λόγοις ὡς ἀληθὲς εἴληπται.   
οἷον εἰ ἔστι θεὸν ἀδικεῖν, τί τὸ ἀδικεῖν; εἰ γὰρ τὸ βλάπτειν 
ἑκουσίως, δῆλον ὡς οὐκ ἔστι θεὸν ἀδικεῖσθαι· οὐ γὰρ ἐνδέχεται 
βλάπτεσθαι τὸν θεόν. καὶ εἰ φθονερὸς ὁ σπουδαῖος, τίς ὁ 
φθονερὸς καὶ τί ὁ φθόνος; εἰ γὰρ ὁ φθόνος ἐστὶ λύπη ἐπὶ 
φαινοµένῃ εὐπραγίᾳ τῶν ἐπιεικῶν τινος, δῆλον ὅτι ὁ σπου- 
δαῖος οὐ φθονερός· φαῦλος γὰρ ἂν εἴη. καὶ εἰ ὁ νεµεσητι- 
κὸς φθονερός, τίς ἑκάτερος αὐτῶν; οὕτω γὰρ καταφανὲς 
ἔσται πότερον ἀληθὲς ἢ ψεῦδος τὸ ῥηθέν· οἷον εἰ φθονερὸς 
µὲν ὁ λυπούµενος ἐπὶ ταῖς τῶν ἀγαθῶν εὐπραγίαις, νεµε- 
σητικὸς δ' ὁ λυπούµενος ἐπὶ ταῖς τῶν κακῶν εὐπραγίαις, 
δῆλον ὅτι οὐκ ἂν εἴη φθονερὸς ὁ νεµεσητικός. λαµβάνειν 
 
δὲ καὶ ἀντὶ τῶν ἐν τοῖς λόγοις ὀνοµάτων λόγους, καὶ µὴ 
προαφίστασθαι ἕως ἂν εἴς τι γνώριµον ἔλθῃ· πολλάκις γὰρ ὅλου 
µὲν τοῦ λόγου ἀποδοθέντος οὔπω δῆλον τὸ ζητούµενον, ἀντὶ 
δέ τινος τῶν ἐν τῷ λόγῳ ὀνοµάτων λόγου ῥηθέντος κατά- 
δηλον γίνεται. 
 Ἔτι τὸ πρόβληµα πρότασιν ἑαυτῷ ποιούµενον ἐνίστα- 
σθαι· ἡ γὰρ ἔνστασις ἔσται ἐπιχείρηµα πρὸς τὴν θέσιν. ἔστι 
δ' ὁ τόπος οὗτος σχεδὸν ὁ αὐτὸς τῷ ἐπιβλέπειν οἷς ὑπ- 

άρχειν ἢ πᾶσιν ἢ µηδενὶ εἴρηται· διαφέρει δὲ τῷ τρόπῳ. 
 Ἔτι διορίζεσθαι ποῖα δεῖ καλεῖν ὡς οἱ πολλοὶ καὶ 
ποῖα οὔ· χρήσιµον γὰρ καὶ πρὸς τὸ κατασκευάζειν καὶ 
πρὸς τὸ ἀνασκευάζειν· οἷον ὅτι ταῖς µὲν ὀνοµασίαις τὰ πρά- 
γµατα προσαγορευτέον καθάπερ οἱ πολλοί, ποῖα δὲ τῶν 
πραγµάτων ἐστὶ τοιαῦτα ἢ οὐ τοιαῦτα, οὐκέτι προσεκτέον 
τοῖς πολλοῖς. οἷον ὑγιεινὸν µὲν ῥητέον τὸ ποιητικὸν ὑγιείας, 
ὡς οἱ πολλοὶ λέγουσιν· πότερον δὲ τὸ προκείµενον ποιητικὸν   
ὑγιείας ἢ οὔ, οὐκέτι ὡς οἱ πολλοὶ κλητέον ἀλλ' ὡς ὁ 
ἰατρός. 
 Ἔτι ἐὰν πολλαχῶς λέγηται, κείµενον δὲ ᾖ ὡς ὑπ- 
άρχει ἢ ὡς οὐχ ὑπάρχει, θάτερον δεικνύναι τῶν πλεοναχῶς 
λεγοµένων, ἐὰν µὴ ἄµφω ἐνδέχηται. χρηστέον δ' ἐπὶ τῶν 
λανθανόντων· ἐὰν γὰρ µὴ λανθάνῃ πολλαχῶς λεγόµενον, 
ἐνστήσεται ὅτι οὐ διείλεκται ὅπερ αὐτὸς ἠπόρει ἀλλὰ θά- 
τερον. οὗτος δ' ὁ τόπος ἀντιστρέφει καὶ πρὸς τὸ κατασκευ- 
άσαι καὶ πρὸς τὸ ἀνασκευάσαι. κατασκευάζειν µὲν γὰρ βουλόµε- 
νοι δείξοµεν ὅτι θάτερον ὑπάρχει, ἐὰν µὴ ἄµφω δυνώµεθα· 
ἀνασκευάζοντες δὲ ὅτι οὐχ ὑπάρχει θάτερον δείξοµεν, 
ἐὰν µὴ ἄµφω δυνώµεθα. πλὴν ἀνασκευάζοντι µὲν 



οὐδὲν δεῖ ἐξ ὁµολογίας διαλέγεσθαι, οὔτ' εἰ παντὶ οὔτ' εἰ 

µηδενὶ ὑπάρχειν εἴρηται· ἐὰν γὰρ δείξωµεν ὅτι οὐχ ὑπάρχει 
ὁτῳοῦν, ἀνῃρηκότες ἐσόµεθα τὸ παντὶ ὑπάρχειν· ὁµοίως 
δὲ κἂν ἑνὶ δείξωµεν ὑπάρχον, ἀναιρήσοµεν τὸ µηδενὶ ὑπ- 
άρχειν. κατασκευάζουσι δὲ προδιοµολογητέον ὅτι, εἰ ὁτῳοῦν 
ὑπάρχει, παντὶ ὑπάρχει, ἂν πιθανὸν ᾖ τὸ ἀξίωµα. οὐ γὰρ 
ἀπόχρη πρὸς τὸ δεῖξαι ὅτι παντὶ ὑπάρχει τὸ ἐφ' ἑνὸς 
διαλεχθῆναι, οἷον εἰ ἡ τοῦ ἀνθρώπου ψυχὴ ἀθάνατος, ὅτι 
ψυχὴ πᾶσα ἀθάνατος· ὥστε προοµολογητέον ὅτι, εἰ ἡτις- 
οῦν ψυχὴ ἀθάνατος, πᾶσα ἀθάνατος. τοῦτο δ' οὐκ ἀεὶ ποιη- 
τέον, ἀλλ' ὅταν µὴ εὐπορῶµεν κοινὸν ἐπὶ πάντων ἕνα λό- 
γον εἰπεῖν, καθάπερ ὁ γεωµέτρης ὅτι τὸ τρίγωνον δυσὶν ὀρ- 
θαῖς ἴσας ἔχει. 
 Ἐὰν δὲ µὴ λανθάνῃ πολλαχῶς λεγόµενον, διελόµε-   
νον ὁσαχῶς λέγεται καὶ ἀναιρεῖν καὶ κατασκευάζειν. οἷον 
εἰ τὸ δέον ἐστὶ τὸ συµφέρον ἢ τὸ καλόν, πειρατέον ἄµφω 
κατασκευάζειν ἢ ἀναιρεῖν περὶ τοῦ προκειµένου, οἷον ὅτι κα- 
λὸν καὶ συµφέρον, ἢ ὅτι οὔτε καλὸν οὔτε συµφέρον. ἐὰν δὲ 
µὴ ἐνδέχηται ἀµφότερα, θάτερον δεικτέον, ἐπισηµαινόµε- 
νον ὅτι τὸ µὲν τὸ δ' οὔ. ὁ δ' αὐτὸς λόγος κἂν πλείω ᾖ 
εἰς ἃ διαιρεῖται. 
 Πάλιν ὅσα µὴ καθ' ὁµωνυµίαν λέγεται πολλαχῶς 

ἀλλὰ κατ' ἄλλον τρόπον, οἷον ἐπιστήµη µία πλειόνων ἢ 
ὡς τοῦ τέλους καὶ τῶν πρὸς τὸ τέλος, οἷον ἰατρικὴ τοῦ ὑγίειαν 
ποιῆσαι καὶ τοῦ διαιτῆσαι, ἢ ὡς ἀµφοτέρων τελῶν, καθ- 
άπερ τῶν ἐναντίων ἡ αὐτὴ λέγεται ἐπιστήµη (οὐδὲν γὰρ µᾶλ- 
λον τέλος τὸ ἕτερον τοῦ ἑτέρου), ἢ ὡς τοῦ καθ' αὑτὸ καὶ τοῦ 
κατὰ συµβεβηκός, οἷον καθ' αὑτὸ µὲν ὅτι τὸ τρίγωνον δυ- 
σὶν ὀρθαῖς ἴσας ἔχει, κατὰ συµβεβηκὸς δὲ ὅτι τὸ ἰσόπλευ- 
ρον· ὅτι γὰρ συµβέβηκε τῷ ἰσοπλεύρῳ τριγώνῳ εἶναι, 
κατὰ τοῦτο γνωρίζοµεν ὅτι δυσὶν ὀρθαῖς ἴσας ἔχει. εἰ 
οὖν µηδαµῶς ἐνδέχεται τὴν αὐτὴν εἶναι πλειόνων ἐπιστήµην, 
δῆλον ὅτι ὅλως οὐκ ἐνδέχεται εἶναι, ἢ εἰ πὼς ἐνδέχεται, 
δῆλον ὅτι ἐνδέχεται. διαιρεῖσθαι δὲ ὁσαχῶς χρήσιµον. οἷον 
ἐὰν βουλώµεθα κατασκευάσαι, τὰ τοιαῦτα προοιστέον ὅσα 
ἐνδέχεται, καὶ διαιρετέον εἰς ταῦτα µόνον ὅσα καὶ χρή- 
σιµα πρὸς τὸ κατασκευάσαι· ἂν δ' ἀνασκευάσαι, ὅσα µὴ 
ἐνδέχεται, τὰ δὲ λοιπὰ παραλειπτέον. ποιητέον δὲ καὶ 
ἐπὶ τούτων, ὅταν λανθάνῃ ποσαχῶς λέγεται. καὶ εἶναι δὲ 
τόδε τοῦδε ἢ µὴ εἶναι ἐκ τῶν αὐτῶν τόπων κατασκευαστέον,   
οἷον ἐπιστήµην τήνδε τοῦδε ἢ ὡς τέλους ἢ ὡς τῶν πρὸς τὸ τέ- 
λος ἢ ὡς τῶν κατὰ συµβεβηκός, ἢ πάλιν µὴ εἶναι κατὰ 
µηδένα τῶν ῥηθέντων τρόπων. ὁ δ' αὐτὸς λόγος καὶ περὶ 

ἐπιθυµίας καὶ ὅσα ἄλλα λέγεται πλειόνων· ἔστι γὰρ ἡ 
ἐπιθυµία τούτου ἢ ὡς τέλους, οἷον ὑγιείας, ἢ ὡς τῶν πρὸς τὸ 
τέλος, οἷον τοῦ φαρµακευθῆναι, ἢ ὡς τοῦ κατὰ συµβεβηκός, 
καθάπερ ἐπὶ τοῦ οἴνου ὁ φιλόγλυκυς, οὐχ ὅτι οἶνος ἀλλ' ὅτι 
γλυκύς ἐστιν. καθ' αὑτὸ µὲν γὰρ τοῦ γλυκέος ἐπιθυµεῖ, τοῦ 
δ' οἴνου κατὰ συµβεβηκός· ἐὰν γὰρ αὐστηρὸς ᾖ, οὐκέτι ἐπιθυµεῖ. 
κατὰ συµβεβηκὸς οὖν ἐπιθυµεῖ. χρήσιµος δ' ὁ τόπος οὗτος ἐν 
τοῖς πρός τι· σχεδὸν γὰρ τὰ τοιαῦτα τῶν πρός τί ἐστιν. 
 Ἔτι τὸ µεταλαµβάνειν εἰς τὸ γνωριµώτερον ὄνοµα, οἷον 
ἀντὶ τοῦ ἀκριβοῦς ἐν ὑπολήψει τὸ σαφὲς καὶ ἀντὶ τῆς πολυ- 
πραγµοσύνης τὴν φιλοπραγµοσύνην· γνωριµωτέρου γὰρ γε- 
νοµένου τοῦ ῥηθέντος εὐεπιχειρητοτέρα ἡ θέσις. ἔστι δὲ καὶ 
οὗτος ὁ τόπος πρὸς ἄµφω κοινός, καὶ πρὸς τὸ κατασκευ- 
άζειν καὶ πρὸς τὸ ἀνασκευάζειν. 
 Πρὸς δὲ τὸ δεῖξαι τὰ ἐναντία τῷ αὐτῷ ὑπάρχοντα σκο- 
πεῖν ἐπὶ τοῦ γένους, οἷον, ἐὰν βουλώµεθα δεῖξαι ὅτι ἔστι περὶ 
αἴσθησιν ὀρθότης καὶ ἁµαρτία, “ἐπεὶ τὸ αἰσθάνεσθαι κρίνειν ἐστί, 
κρίνειν δ' ἔστιν ὀρθῶς καὶ µὴ ὀρθῶς, καὶ περὶ αἴσθησιν ἂν εἴη 
ὀρθότης καὶ ἁµαρτία”. νῦν µὲν οὖν ἐκ τοῦ γένους περὶ τὸ εἶδος 
ἡ ἀπόδειξις· τὸ γὰρ κρίνειν γένος τοῦ αἰσθάνεσθαι· ὁ γὰρ αἰ- 
σθανόµενος κρίνει πως. πάλιν δ' ἐκ τοῦ εἴδους τῷ γένει· ὅσα 

γὰρ τῷ εἴδει ὑπάρχει, καὶ τῷ γένει· οἷον εἰ ἔστιν ἐπιστήµη 
φαύλη καὶ σπουδαία, καὶ διάθεσις φαύλη καὶ σπουδαία·   
ἡ γὰρ διάθεσις τῆς ἐπιστήµης γένος. ὁ µὲν οὖν πρότερος τό- 
πος ψευδής ἐστι πρὸς τὸ κατασκευάσαι, ὁ δὲ δεύτερος ἀλη- 
θής. οὐ γὰρ ἀναγκαῖον, ὅσα τῷ γένει ὑπάρχει, καὶ τῷ εἴ- 
δει ὑπάρχειν· ζῷον µὲν γὰρ ἔστι πτηνὸν καὶ τετράπουν, ἄν- 
θρωπος δ' οὔ. ὅσα δὲ τῷ εἴδει ὑπάρχει, ἀναγκαῖον καὶ τῷ 
γένει· εἰ γὰρ ἔστιν ἄνθρωπος σπουδαῖος, καὶ ζῷον ἔστι σπου- 
δαῖον. πρὸς δὲ τὸ ἀνασκευάζειν ὁ µὲν πρότερος ἀληθής, ὁ δὲ 
ὕστερος ψευδής· ὅσα γὰρ τῷ γένει οὐχ ὑπάρχει, οὐδὲ τῷ εἴ- 
δει· ὅσα δὲ τῷ εἴδει µὴ ὑπάρχει, οὐκ ἀνάγκη τῷ γένει 
µὴ ὑπάρχειν. 
 Ἐπεὶ δ' ἀναγκαῖον, ὧν τὸ γένος κατηγορεῖται, καὶ 
τῶν εἰδῶν τι κατηγορεῖσθαι, καὶ ὅσα ἔχει τὸ γένος ἢ παρωνύ- 
µως ἀπὸ τοῦ γένους λέγεται, καὶ τῶν εἰδῶν τι ἀναγκαῖον 
ἔχειν ἢ παρωνύµως ἀπό τινος τῶν εἰδῶν λέγεσθαι (οἷον εἴ 
τινος ἐπιστήµη κατηγορεῖται, καὶ γραµµατικὴ ἢ µουσικὴ ἢ 
τῶν ἄλλων τις ἐπιστηµῶν κατηγορηθήσεται, καὶ εἴ τις ἔχει 
ἐπιστήµην ἢ παρωνύµως ἀπὸ τῆς ἐπιστήµης λέγεται, καὶ 
γραµµατικὴν ἕξει ἢ µουσικὴν ἤ τινα τῶν ἄλλων ἐπιστηµῶν 
ἢ παρωνύµως ἀπό τινος αὐτῶν ῥηθήσεται, οἷον γραµµατι- 

κὸς ἢ µουσικός)· ἐὰν οὖν τι τεθῇ λεγόµενον ἀπὸ τοῦ γένους ὁπως- 
οῦν, οἷον τὴν ψυχὴν κινεῖσθαι, σκοπεῖν εἰ κατά τι τῶν εἰδῶν 
τῶν τῆς κινήσεως ἐνδέχεται τὴν ψυχὴν κινεῖσθαι, οἷον αὔ- 
ξεσθαι ἢ φθείρεσθαι ἢ γίγνεσθαι ἢ ὅσα ἄλλα κινήσεως εἴδη· 
εἰ γὰρ κατὰ µηδέν, δῆλον ὅτι οὐ κινεῖται. οὗτος δ' ὁ τόπος 
κοινὸς πρὸς ἄµφω, πρός τε τὸ ἀνασκευάζειν καὶ κατασκευ- 
άζειν· εἰ γὰρ κατά τι τῶν εἰδῶν κινεῖται, δῆλον ὅτι κινεῖται, 
καὶ εἰ κατὰ µηδὲν τῶν εἰδῶν κινεῖται, δῆλον ὅτι οὐ κινεῖται. 
 
 Μὴ εὐποροῦντι δὲ ἐπιχειρήµατος πρὸς τὴν θέσιν σκο-   
πεῖν ἐκ τῶν ὁρισµῶν, ἢ τῶν ὄντων τοῦ προκειµένου πράγµα- 
τος ἢ τῶν δοκούντων, καὶ εἰ µὴ ἀφ' ἑνός, ἀλλ' ἀπὸ πλειόνων. 
ῥᾷον γὰρ ὁρισαµένοις ἐπιχειρεῖν ἔσται· πρὸς γὰρ τοὺς ὁρι- 
σµοὺς ῥᾴων ἡ ἐπιχείρησις. 
 Σκοπεῖν δὲ ἐπὶ τοῦ προκειµένου, τίνος ὄντος τὸ προκεί- 
µενον ἔστιν, ἢ τί ἔστιν ἐξ ἀνάγκης εἰ τὸ προκείµενον ἔστι - κατα- 
σκευάζειν µὲν βουλοµένῳ, τίνος ὄντος τὸ προκείµενον ἔσται 
(ἐὰν γὰρ ἐκεῖνο δειχθῇ ὑπάρχον, καὶ τὸ προκείµενον δεδει- 
γµένον ἔσται), ἀνασκευάζειν δὲ βουλοµένῳ, τί ἔστιν εἰ τὸ προ- 
κείµενον ἔστιν· ἐὰν γὰρ δείξωµεν τὸ ἀκόλουθον τῷ προκει- 
µένῳ µὴ ὄν, ἀνῃρηκότες ἐσόµεθα τὸ προκείµενον. 

 Ἔτι ἐπὶ τὸν χρόνον ἐπιβλέπειν, εἴ που διαφωνεῖ, οἷον 
εἰ τὸ τρεφόµενον ἔφησεν ἐξ ἀνάγκης αὔξεσθαι· τρέφεται 
µὲν γὰρ ἀεὶ τὰ ζῷα, αὔξεται δ' οὐκ ἀεί. ὁµοίως δὲ καὶ 
εἰ τὸ ἐπίστασθαι ἔφησε µεµνῆσθαι· τὸ µὲν γὰρ τοῦ παρελη- 
λυθότος χρόνου ἐστί, τὸ δὲ καὶ τοῦ παρόντος καὶ τοῦ µέλλον- 
τος. ἐπίστασθαι µὲν γὰρ λεγόµεθα τὰ παρόντα καὶ τὰ µέλ- 
λοντα, οἷον ὅτι ἔσται ἔκλειψις· µνηµονεύειν δ' οὐκ ἐνδέχεται 
ἄλλο ἢ τὸ παρεληλυθός. 
 Ἔτι ὁ σοφιστικὸς τρόπος, τὸ ἄγειν εἰς τοιοῦτον πρὸς ὃ 
εὐπορήσοµεν ἐπιχειρηµάτων· τοῦτο δ' ἔσται ὁτὲ µὲν ἀναγκαῖον, 
ὁτὲ δὲ φαινόµενον ἀναγκαῖον, ὁτὲ δ' οὔτε φαινόµενον οὔτ' 
ἀναγκαῖον. ἀναγκαῖον µὲν οὖν ὅταν, ἀρνησαµένου τοῦ ἀπο- 
κρινοµένου τῶν πρὸς τὴν θέσιν τι χρησίµων, πρὸς τοῦτο τοὺς 
λόγους ποιῆται, τυγχάνῃ δὲ τοῦτο τῶν τοιούτων ὂν πρὸς ἃ εὐ- 
πορεῖν ἐστιν ἐπιχειρηµάτων. ὁµοίως δὲ καὶ ὅταν, ἐπαγωγὴν   
πρός τι διὰ τοῦ κειµένου ποιησαµένου, ἀναιρεῖν ἐπιχειρῇ· τού- 
του γὰρ ἀναιρεθέντος καὶ τὸ προκείµενον ἀναιρεῖται. φαι- 
νόµενον δ' ἀναγκαῖον, ὅταν φαίνηται µὲν χρήσιµον καὶ οἰ- 
κεῖον τῆς θέσεως, µὴ ᾖ δέ, πρὸς ὃ γίγνονται οἱ λόγοι, εἴτε 
ἀρνησαµένου τοῦ τὸν λόγον ὑπέχοντος, εἴτε ἐπαγωγῆς ἐνδό- 
ξου διὰ τῆς θέσεως πρὸς αὐτὸ γενοµένης, ἀναιρεῖν ἐπιχειροίη 

αὐτό. τὸ δὲ λοιπόν, ὅταν µήτ' ἀναγκαῖον ᾖ µήτε φαινόµε- 
νον πρὸς ὃ γίγνονται οἱ λόγοι, ἄλλως δὲ παρεξελέγχεσθαι 
συµβαίνῃ τῷ ἀποκρινοµένῳ. δεῖ δ' εὐλαβεῖσθαι τὸν ἔσχα- 
τον τῶν ῥηθέντων τρόπων· παντελῶς γὰρ ἀπηρτηµένος καὶ 
ἀλλότριος ἔοικεν εἶναι τῆς διαλεκτικῆς. διὸ δεῖ καὶ τὸν ἀπο- 
κρινόµενον µὴ δυσκολαίνειν, ἀλλὰ τιθέναι τὰ µὴ χρήσιµα πρὸς 
τὴν θέσιν, ἐπισηµαινόµενον ὅσα µὴ δοκεῖ µὲν τίθησι δέ. 
µᾶλλον γὰρ ἀπορεῖν ὡς ἐπὶ τὸ πολὺ συµβαίνει τοῖς ἐρωτῶσι 
πάντων τιθεµένων αὐτοῖς τῶν τοιούτων, ἐὰν µὴ περαίνωσιν. 
 Ἔτι πᾶς ὁ εἰρηκὼς ὁτιοῦν τρόπον τινὰ πολλὰ εἴρηκεν, 
ἐπειδὴ πλείω ἑκάστῳ ἐξ ἀνάγκης ἀκόλουθά ἐστιν· οἷον ὁ εἰ- 
ρηκὼς ἄνθρωπον εἶναι καὶ ὅτι ζῷόν ἐστιν εἴρηκε καὶ ὅτι ἔµ- 
ψυχον καὶ ὅτι δίπουν καὶ ὅτι νοῦ καὶ ἐπιστήµης δεκτικόν, ὥστε 
ὁποιουοῦν ἑνὸς τῶν ἀκολούθων ἀναιρεθέντος ἀναιρεῖται καὶ τὸ ἐν 
ἀρχῇ. εὐλαβεῖσθαι δὲ χρὴ εἰς τὸ χαλεπώτερον τὴν µετά- 
ληψιν ποιεῖσθαι· ἐνίοτε µὲν γὰρ ῥᾷον τὸ ἀκόλουθον ἀνελεῖν, 
ἐνίοτε δ' αὐτὸ τὸ προκείµενον. 
 Ὅσοις δ' ἀνάγκη θάτερον µόνον ὑπάρχειν, οἷον τῷ ἀν-   
θρώπῳ τὴν νόσον ἢ τὴν ὑγίειαν, ἐὰν πρὸς θάτερον εὐπορῶµεν 
διαλέγεσθαι ὅτι ὑπάρχει ἢ οὐχ ὑπάρχει, καὶ πρὸς τὸ λοι- 
πὸν εὐπορήσοµεν. τοῦτο δ' ἀντιστρέφει πρὸς ἄµφω· δείξαν- 

τες µὲν γὰρ ὅτι ὑπάρχει θάτερον, ὅτι οὐχ ὑπάρχει τὸ λοι- 
πὸν δεδειχότες ἐσόµεθα· ἐὰν δ' ὅτι οὐχ ὑπάρχει δείξωµεν, 
τὸ λοιπὸν ὅτι ὑπάρχει δεδειχότες ἐσόµεθα. δῆλον οὖν ὅτι 
πρὸς ἄµφω χρήσιµος ὁ τόπος. 
 Ἔτι τὸ ἐπιχειρεῖν, µεταφέροντα τοὔνοµα κατὰ τὸν λόγον, 
ὡς µᾶλλον προσῆκον ἐκλαµβάνειν ἢ ὡς κεῖται τοὔνοµα, οἷον 
εὔψυχον µὴ τὸν ἀνδρεῖον, καθάπερ νῦν κεῖται, ἀλλὰ τὸν 
εὖ τὴν ψυχὴν ἔχοντα, καθάπερ καὶ εὔελπιν τὸν ἀγαθὰ ἐλ- 
πίζοντα· ὁµοίως δὲ καὶ εὐδαίµονα οὗ ἂν ὁ δαίµων ᾖ σπου- 
δαῖος, καθάπερ Ξενοκράτης φησὶν εὐδαίµονα εἶναι τὸν τὴν 
ψυχὴν ἔχοντα σπουδαίαν· ταύτην γὰρ ἑκάστου εἶναι δαίµονα. 
 Ἐπεὶ δὲ τῶν πραγµάτων τὰ µὲν ἐξ ἀνάγκης ἐστί, τὰ 
δ' ὡς ἐπὶ τὸ πολύ, τὰ δ' ὁπότερ' ἔτυχεν, ἐὰν τὸ ἐξ ἀνάγ- 
κης ὡς ἐπὶ τὸ πολὺ τεθῇ ἢ τὸ ὡς ἐπὶ τὸ πολὺ ἐξ ἀνάγκης 
(ἢ αὐτὸ ἢ τὸ ἐναντίον τῷ ὡς ἐπὶ τὸ πολύ), ἀεὶ δίδωσι τόπον 
ἐπιχειρήµατος. ἐὰν γὰρ τὸ ἐξ ἀνάγκης ὡς ἐπὶ τὸ πολὺ 
τεθῇ, δῆλον ὅτι οὐ παντί φησιν ὑπάρχειν, ὑπάρχοντος παντί, 
ὥστε ἡµάρτηκεν· εἴ τε τὸ ὡς ἐπὶ τὸ πολὺ λεγόµενον ἐξ 
ἀνάγκης ἔφησε· παντὶ γάρ φησιν ὑπάρχειν, οὐχ ὑπάρχον- 
τος παντί. ὁµοίως δὲ καὶ εἰ τὸ ἐναντίον τῷ ὡς ἐπὶ τὸ πολὺ 
ἐξ ἀνάγκης εἴρηκεν· ἀεὶ γὰρ ἐπ' ἔλαττον λέγεται τὸ ἐναν- 

τίον τῷ ὡς ἐπὶ τὸ πολύ· οἷον εἰ ὡς ἐπὶ τὸ πολὺ φαῦλοι οἱ 
ἄνθρωποι, ἀγαθοὶ ἐπ' ἔλαττον, ὥστ' ἔτι µᾶλλον ἡµάρτηκεν, 
εἰ ἀγαθοὺς ἐξ ἀνάγκης εἴρηκεν. ὡσαύτως δὲ καὶ εἰ τὸ ὁπό-   
τερ' ἔτυχεν ἐξ ἀνάγκης ἔφησεν ἢ ὡς ἐπὶ τὸ πολύ· οὔτε γὰρ 
ἐξ ἀνάγκης τὸ ὁπότερ' ἔτυχεν οὔθ' ὡς ἐπὶ τὸ πολύ. ἐνδέχε- 
ται δέ, κἂν µὴ διορίσας εἴπῃ πότερον ὡς ἐπὶ τὸ πολὺ ἢ ἐξ 
ἀνάγκης εἴρηκεν, ᾖ δὲ τὸ πρᾶγµα ὡς ἐπὶ τὸ πολύ, δια- 
λέγεσθαι ὡς ἐξ ἀνάγκης εἰρηκότος αὐτοῦ, οἷον, εἰ φαύλους τοὺς 
ἀποκλήρους ἔφησεν εἶναι µὴ διορίσας, ὡς ἐξ ἀνάγκης εἰρη- 
κότος αὐτοῦ διαλέγεσθαι. 
 Ἔτι καὶ εἰ αὐτὸ αὑτῷ συµβεβηκὸς ἔθηκεν ὡς ἕτερον 
διὰ τὸ ἕτερον εἶναι ὄνοµα, καθάπερ Πρόδικος διῃρεῖτο τὰς 
ἡδονὰς εἰς χαρὰν καὶ τέρψιν καὶ εὐφροσύνην· ταῦτα γὰρ 
πάντα τοῦ αὐτοῦ, τῆς ἡδονῆς, ὀνόµατά ἐστιν. εἰ οὖν τις τὸ χαί- 
ρειν τῷ εὐφραίνεσθαι φήσει συµβεβηκέναι, αὐτὸ ἂν αὑτῷ 
φαίη συµβεβηκέναι. 
 Ἐπεὶ δὲ τὰ ἐναντία συµπλέκεται µὲν ἀλλήλοις ἑξα- 
χῶς, ἐναντίωσιν δὲ ποιεῖ τετραχῶς συµπλεκόµενα, δεῖ 
λαµβάνειν τὰ ἐναντία ὅπως ἂν χρήσιµον ᾖ καὶ ἀναιροῦντι 
καὶ κατασκευάζοντι. ὅτι µὲν οὖν ἑξαχῶς συµπλέκεται, δῆλον. 
ἢ γὰρ ἑκάτερον τῶν ἐναντίων ἑκατέρῳ τῶν ἐναντίων συµπλακή- 

σεται (τοῦτο δὲ διχῶς, οἷον τὸ τοὺς φίλους εὖ ποιεῖν καὶ τὸ τοὺς 
ἐχθροὺς κακῶς, ἢ ἀνάπαλιν τὸ τοὺς φίλους κακῶς καὶ τὸ τοὺς 
ἐχθροὺς εὖ), ἢ ἀµφότερα περὶ τοῦ ἑνός (διχῶς δὲ καὶ τοῦτο, 
οἷον τὸ τοὺς φίλους εὖ καὶ τὸ τοὺς φίλους κακῶς, ἢ τὸ τοὺς 
ἐχθροὺς εὖ καὶ τὸ τοὺς ἐχθροὺς κακῶς), ἢ τὸ ἓν περὶ ἀµφοτέρων   
(διχῶς δὲ καὶ τοῦτο, οἷον τὸ τοὺς φίλους εὖ καὶ τὸ τοὺς ἐχθροὺς 
εὖ, ἢ τοὺς φίλους κακῶς καὶ τοὺς ἐχθροὺς κακῶς). 
 Αἱ µὲν οὖν πρῶται δύο ῥηθεῖσαι συµπλοκαὶ οὐ ποιοῦσιν 
ἐναντίωσιν. τὸ γὰρ τοὺς φίλους εὖ ποιεῖν τῷ τοὺς ἐχθροὺς κα- 
κῶς οὐκ ἔστιν ἐναντίον· ἀµφότερα γὰρ αἱρετὰ καὶ τοῦ αὐτοῦ 
ἤθους· οὐδὲ τὸ τοὺς φίλους κακῶς τῷ τοὺς ἐχθροὺς εὖ· καὶ γὰρ 
ταῦτα ἀµφότερα φευκτὰ καὶ τοῦ αὐτοῦ ἤθους. οὐ δοκεῖ δὲ 
φευκτὸν φευκτῷ ἐναντίον εἶναι, ἐὰν µὴ ᾖ τὸ µὲν καθ' ὑπερ- 
βολὴν τὸ δὲ κατ' ἔνδειαν λεγόµενον· ἥ τε γὰρ ὑπερβολὴ 
τῶν φευκτῶν δοκεῖ εἶναι, ὁµοίως δὲ καὶ ἡ ἔνδεια. τὰ δὲ 
λοιπὰ πάντα τέτταρα ποιεῖ ἐναντίωσιν. τὸ γὰρ τοὺς φίλους 
εὖ ποιεῖν τῷ τοὺς φίλους κακῶς ἐναντίον· ἀπό τε γὰρ ἐναντίου 
ἤθους ἐστί, καὶ τὸ µὲν αἱρετὸν τὸ δὲ φευκτόν. ὡσαύτως δὲ 
καὶ ἐπὶ τῶν ἄλλων· καθ' ἑκάστην γὰρ συζυγίαν τὸ µὲν 
αἱρετὸν τὸ δὲ φευκτόν, καὶ τὸ µὲν ἐπιεικοῦς ἤθους τὸ δὲ φαύ- 
λου. δῆλον οὖν ἐκ τῶν εἰρηµένων ὅτι τῷ αὐτῷ πλείονα ἐναν- 

τία συµβαίνει γίνεσθαι· τῷ γὰρ τοὺς φίλους εὖ ποιεῖν καὶ 
τὸ τοὺς ἐχθροὺς εὖ ποιεῖν ἐναντίον καὶ τὸ τοὺς φίλους κακῶς, 
ὁµοίως δὲ καὶ τῶν ἄλλων ἑκάστῳ τὸν αὐτὸν τρόπον ἐπισκο- 
ποῦσι δύο τὰ ἐναντία φανήσεται. λαµβάνειν οὖν τῶν ἐναντίων 
ὁπότερον ἂν ᾖ πρὸς τὴν θέσιν χρήσιµον. 
 Ἔτι εἰ ἔστι τι ἐναντίον τῷ συµβεβηκότι, σκοπεῖν εἰ 
ὑπάρχει ᾧπερ τὸ συµβεβηκὸς εἴρηται ὑπάρχειν· εἰ γὰρ τοῦτο   
ὑπάρχει, ἐκεῖνο οὐκ ἂν ὑπάρχοι· ἀδύνατον γὰρ τὰ ἐναντία 
ἅµα τῷ αὐτῷ ὑπάρχειν. 
 Ἢ εἴ τι τοιοῦτον εἴρηται κατά τινος, οὗ ὄντος ἀνάγκη 
τὰ ἐναντία ὑπάρχειν· οἷον εἰ τὰς ἰδέας ἐν ἡµῖν ἔφησεν εἶ- 
ναι· κινεῖσθαί τε γὰρ καὶ ἠρεµεῖν αὐτὰς συµβήσεται, ἔτι 
δὲ αἰσθητὰς καὶ νοητὰς εἶναι. δοκοῦσι γὰρ αἱ ἰδέαι ἠρεµεῖν 
καὶ νοηταὶ εἶναι τοῖς τιθεµένοις ἰδέας εἶναι· ἐν ἡµῖν δὲ οὔ- 
σας ἀδύνατον ἀκινήτους εἶναι· κινουµένων γὰρ ἡµῶν ἀναγ- 
καῖον καὶ τὰ ἐν ἡµῖν πάντα συγκινεῖσθαι. δῆλον δ' ὅτι 
καὶ αἰσθηταί, εἴπερ ἐν ἡµῖν εἰσι· διὰ γὰρ τῆς περὶ τὴν ὄψιν 
αἰσθήσεως τὴν ἐν ἑκάστῳ µορφὴν γνωρίζοµεν. 
 Πάλιν εἰ κεῖται συµβεβηκὸς ᾧ ἔστι τι ἐναντίον, σκοπεῖν 
εἰ καὶ τοῦ ἐναντίου δεκτικὸν ὅπερ καὶ τοῦ συµβεβηκότος· τὸ 

γὰρ αὐτὸ τῶν ἐναντίων δεκτικόν. οἷον εἰ τὸ µῖσος ἕπεσθαι 
ὀργῇ ἔφησεν, εἴη ἂν τὸ µῖσος ἐν τῷ θυµοειδεῖ· ἐκεῖ γὰρ 
ἡ ὀργή. σκεπτέον οὖν εἰ καὶ τὸ ἐναντίον ἐν τῷ θυµοειδεῖ· 
εἰ γὰρ µή, ἀλλ' ἐν τῷ ἐπιθυµητικῷ ἐστιν ἡ φιλία, 
οὐκ ἂν ἕποιτο τὸ µῖσος ὀργῇ. ὁµοίως δὲ καὶ εἰ τὸ ἐπιθυµητι- 
κὸν ἀγνοεῖν ἔφησεν· εἴη γὰρ ἂν καὶ ἐπιστήµης δεκτικόν, εἴ- 
περ καὶ ἀγνοίας· ὅπερ οὐ δοκεῖ, τὸ ἐπιθυµητικὸν δεκτικὸν 
εἶναι ἐπιστήµης. ἀνασκευάζοντι µὲν οὖν καθάπερ εἴρηται 
χρηστέον. κατασκευάζοντι δέ, ὅτι µὲν ὑπάρχει τὸ συµ- 
βεβηκός, οὐ χρήσιµος ὁ τόπος· ὅτι δ' ἐνδέχεται ὑπάρχειν,   
χρήσιµος. δείξαντες µὲν γὰρ ὅτι οὐ δεκτικὸν τοῦ ἐναντίου, δε- 
δειχότες ἐσόµεθα ὅτι οὔτε ὑπάρχει τὸ συµβεβηκὸς οὔτ' ἐν- 
δέχεται ὑπάρξαι· ἐὰν δὲ δείξωµεν ὅτι ὑπάρχει τὸ ἐναντίον ἢ 
ὅτι δεκτικὸν τοῦ ἐναντίου ἐστίν, οὐδέπω δεδειχότες ἐσόµεθα ὅτι 
καὶ τὸ συµβεβηκὸς ὑπάρχει, ἀλλ' ὅτι ἐνδέχεται ὑπάρχειν, 
ἐπὶ τοσοῦτον µόνον δεδειγµένον ἔσται. 
 Ἐπεὶ δ' αἱ ἀντιθέσεις τέτταρες, σκοπεῖν ἐπὶ µὲν τῶν 
ἀντιφάσεων ἀνάπαλιν ἐκ τῆς ἀκολουθήσεως, καὶ ἀναιροῦντα 
καὶ κατασκευάζοντα, λαµβάνειν δ' ἐξ ἐπαγωγῆς. οἷον εἰ ὁ 
ἄνθρωπος ζῷον, τὸ µὴ ζῷον οὐκ ἄνθρωπος· ὁµοίως δὲ καὶ 
ἐπὶ τῶν ἄλλων. ἐνταῦθα γὰρ ἀνάπαλιν ἡ ἀκολούθησις· τῷ 

µὲν γὰρ ἀνθρώπῳ τὸ ζῷον ἕπεται, τῷ δὲ µὴ ἀνθρώπῳ τὸ 
µὴ ζῷον οὔ, ἀλλ' ἀνάπαλιν τῷ µὴ ζῴῳ τὸ οὐκ ἄνθρωπος. 



ἐπὶ πάντων οὖν τὸ τοιοῦτον ἀξιωτέον· οἷον εἰ τὸ καλὸν ἡδύ, 
καὶ τὸ µὴ ἡδὺ οὐ καλόν· εἰ δὲ τοῦτο µή, οὐδ' ἐκεῖνο· ὁµοίως 
δὲ καὶ εἰ τὸ µὴ ἡδὺ οὐ καλόν, τὸ καλὸν ἡδύ. δῆλον οὖν ὅτι 
πρὸς ἄµφω ἀντιστρέφει ἡ κατὰ τὴν ἀντίφασιν ἀκολούθησις 
ἀνάπαλιν γινοµένη. 
 Ἐπὶ δὲ τῶν ἐναντίων σκοπεῖν εἰ τῷ ἐναντίῳ τὸ ἐναντίον 
ἕπεται, ἢ ἐπὶ ταὐτὰ ἢ ἀνάπαλιν, καὶ ἀναιροῦντι καὶ κατα- 
σκευάζοντι· λαµβάνειν δὲ καὶ τὰ τοιαῦτα ἐξ ἐπαγωγῆς 
ἐφ' ὅσον χρήσιµον. ἐπὶ ταὐτὰ µὲν οὖν ἡ ἀκολούθησις, οἷον 
τῇ ἀνδρείᾳ καὶ τῇ δειλίᾳ· τῇ µὲν γὰρ ἀρετὴ ἀκολουθεῖ, τῇ 
δὲ κακία, καὶ τῇ µὲν ἀκολουθεῖ τὸ αἱρετόν, τῇ δὲ τὸ φευ- 
κτόν. ἐπὶ ταὐτὰ οὖν καὶ ἡ τούτων ἀκολούθησις· ἐναντίον γὰρ 
τὸ αἱρετὸν τῷ φευκτῷ. ὁµοίως δὲ καὶ ἐπὶ τῶν ἄλλων. ἀνά-   
παλιν δὲ ἡ ἀκολούθησις, οἷον εὐεξίᾳ µὲν ὑγίεια ἀκολουθεῖ, 
καχεξίᾳ δὲ νόσος οὔ, ἀλλὰ νόσῳ καχεξία. δῆλον οὖν ὅτι 
ἀνάπαλιν ἐπὶ τούτων ἡ ἀκολούθησις. σπάνιον δὲ τὸ ἀνάπαλιν 
ἐπὶ τῶν ἐναντίων συµβαίνει, ἀλλὰ τοῖς πλείστοις ἐπὶ ταὐτὰ 
ἡ ἀκολούθησις. εἰ οὖν µήτ' ἐπὶ ταὐτὰ τῷ ἐναντίῳ τὸ ἐναντίον 
ἀκολουθεῖ µήτε ἀνάπαλιν, δῆλον ὅτι οὐδ' ἐπὶ τῶν ῥηθέντων 

ἀκολουθεῖ τὸ ἕτερον τῷ ἑτέρῳ. εἰ δ' ἐπὶ τῶν ἐναντίων, καὶ ἐπὶ 
τῶν ῥηθέντων ἀναγκαῖον τὸ ἕτερον τῷ ἑτέρῳ ἀκολουθεῖν. 
 Ὁµοίως δὲ τοῖς ἐναντίοις καὶ ἐπὶ τῶν στερήσεων καὶ 
ἕξεων σκεπτέον· πλὴν οὐκ ἔστιν ἐπὶ τῶν στερήσεων τὸ ἀνά- 
παλιν, ἀλλ' ἐπὶ ταὐτὰ τὴν ἀκολούθησιν ἀναγκαῖον ἀεὶ γίγνε- 
σθαι, καθάπερ ὄψει µὲν αἴσθησιν, τυφλότητι δ' ἀναισθη- 
σίαν. ἀντίκειται γὰρ ἡ αἴσθησις τῇ ἀναισθησίᾳ ὡς ἕξις καὶ 
στέρησις· τὸ µὲν γὰρ ἕξις αὐτῶν, τὸ δὲ στέρησίς ἐστιν. 
 Ὁµοίως δὲ τῇ ἕξει καὶ τῇ στερήσει καὶ ἐπὶ τῶν πρός 
τι χρηστέον· ἐπὶ ταὐτὰ γὰρ καὶ τούτων ἡ ἀκολούθησις. οἷον 
εἰ τὸ τριπλάσιον πολλαπλάσιον, καὶ τὸ τριτηµόριον πολ- 
λοστηµόριον· λέγεται γὰρ τὸ µὲν τριπλάσιον πρὸς τὸ τρι- 
τηµόριον, τὸ δὲ πολλαπλάσιον πρὸς τὸ πολλοστηµόριον. 
πάλιν εἰ ἡ ἐπιστήµη ὑπόληψις, καὶ τὸ ἐπιστητὸν ὑπο- 
ληπτόν· καὶ εἰ ἡ ὅρασις αἴσθησις, καὶ τὸ ὁρατὸν αἰσθητόν. 
(ἔνστασις ὅτι οὐκ ἀνάγκη ἐπὶ τῶν πρός τι τὴν ἀκολούθησιν γί- 
νεσθαι καθάπερ εἴρηται· τὸ γὰρ αἰσθητὸν ἐπιστητόν ἐστιν, ἡ 
δ' αἴσθησις οὐκ ἐπιστήµη. οὐ µὴν ἀληθής γε ἡ ἔνστασις δοκεῖ 
εἶναι· πολλοὶ γὰρ οὔ φασι τῶν αἰσθητῶν ἐπιστήµην εἶναι.) 
ἔτι πρὸς τοὐναντίον οὐχ ἧττον χρήσιµον τὸ ῥηθέν, οἷον ὅτι τὸ 
αἰσθητὸν οὐκ ἔστιν ἐπιστητόν· οὐδὲ γὰρ ἡ αἴσθησις ἐπιστήµη.   

 Πάλιν ἐπὶ τῶν συστοίχων καὶ ἐπὶ τῶν πτώσεων, καὶ ἀν- 
αιροῦντα καὶ κατασκευάζοντα. λέγεται δὲ σύστοιχα µὲν τὰ τοι- 
άδε οἷον τὰ δίκαια καὶ ὁ δίκαιος τῇ δικαιοσύνῃ, καὶ τὰ ἀν- 



δρεῖα καὶ ὁ ἀνδρεῖος τῇ ἀνδρείᾳ. ὁµοίως δὲ καὶ τὰ ποιητικὰ ἢ 
φυλακτικὰ σύστοιχα ἐκείνῳ οὗ ἐστι ποιητικὰ ἢ φυλακτικά, 
οἷον τὰ ὑγιεινὰ ὑγιείας καὶ τὰ εὐεκτικὰ εὐεξίας· τὸν αὐτὸν 
δὲ τρόπον καὶ ἐπὶ τῶν ἄλλων. σύστοιχα µὲν οὖν τὰ τοιαῦτα 
εἴωθε λέγεσθαι, πτώσεις δὲ οἷον τὸ δικαίως καὶ ἀνδρείως 
καὶ ὑγιεινῶς καὶ ὅσα τοῦτον τὸν τρόπον λέγεται. δοκεῖ δὲ 
καὶ τὰ κατὰ τὰς πτώσεις σύστοιχα εἶναι, οἷον τὸ µὲν δι- 
καίως τῇ δικαιοσύνῃ, τὸ δὲ ἀνδρείως τῇ ἀνδρείᾳ. σύστοιχα 
δὴ λέγεται τὰ κατὰ τὴν αὐτὴν συστοιχίαν ἅπαντα, οἷον δι- 
καιοσύνη, δίκαιος, δίκαιον, δικαίως. δῆλον οὖν ὅτι ἑνὸς ὁποι- 
ουοῦν δειχθέντος τῶν κατὰ τὴν αὐτὴν συστοιχίαν ἀγαθοῦ ἢ 
ἐπαινετοῦ καὶ τὰ λοιπὰ πάντα δεδειγµένα γίνεται· οἷον εἰ ἡ 
δικαιοσύνη τῶν ἐπαινετῶν, καὶ ὁ δίκαιος καὶ τὸ δίκαιον καὶ 
τὸ δικαίως τῶν ἐπαινετῶν. ῥηθήσεται δὲ τὸ [δικαίως καὶ] 
ἐπαινετῶς κατὰ τὴν αὐτὴν πτῶσιν ἀπὸ τοῦ ἐπαινετοῦ καθ- 
άπερ τὸ δικαίως ἀπὸ τῆς δικαιοσύνης. 
 Σκοπεῖν δὲ µὴ µόνον ἐπ' αὐτοῦ τοῦ εἰρηµένου, ἀλλὰ καὶ 
ἐπὶ τοῦ ἐναντίου τὸ ἐναντίον, οἷον ὅτι τὸ ἀγαθὸν οὐκ ἐξ ἀνάγκης 

ἡδύ· οὐδὲ γὰρ τὸ κακὸν λυπηρόν· ἢ εἰ τοῦτο, κἀκεῖνο. καὶ εἰ 
ἡ δικαιοσύνη ἐπιστήµη, καὶ ἡ ἀδικία ἄγνοια· καὶ εἰ τὸ δι- 
καίως ἐπιστηµονικῶς καὶ ἐµπείρως, τὸ ἀδίκως ἀγνοούντως καὶ 
ἀπείρως. εἰ δὲ ταῦτα µή, οὐδ' ἐκεῖνα, καθάπερ ἐπὶ τοῦ νῦν 
ῥηθέντος· µᾶλλον γὰρ ἂν φανείη τὸ ἀδίκως ἐµπείρως ἢ   
ἀπείρως. οὗτος δ' ὁ τόπος εἴρηται πρότερον ἐν ταῖς τῶν ἐν- 
αντίων ἀκολουθήσεσιν· οὐδὲν γὰρ ἄλλο νῦν ἀξιοῦµεν ἢ τὸ ἐν- 
αντίον τῷ ἐναντίῳ ἀκολουθεῖν. 
 Ἔτι ἐπὶ τῶν γενέσεων καὶ φθορῶν καὶ ποιητικῶν καὶ 
φθαρτικῶν, καὶ ἀναιροῦντι καὶ κατασκευάζοντι. ὧν γὰρ αἱ 
γενέσεις τῶν ἀγαθῶν, καὶ αὐτὰ ἀγαθά, καὶ εἰ αὐτὰ ἀγα- 
θά, καὶ αἱ γενέσεις· εἰ δὲ αἱ γενέσεις τῶν κακῶν, καὶ αὐτὰ 
τῶν κακῶν, <καὶ εἰ αὐτὰ τῶν κακῶν, καὶ αἱ γενέσεις τῶν 
κακῶν>. ἐπὶ δὲ τῶν φθορῶν ἀνάπαλιν· εἰ γὰρ αἱ φθοραὶ 
τῶν ἀγαθῶν, αὐτὰ τῶν κακῶν, εἰ δ' αἱ φθοραὶ τῶν κακῶν, 
αὐτὰ τῶν ἀγαθῶν. ὁ δ' αὐτὸς λόγος καὶ ἐπὶ ποιητικῶν καὶ 
φθαρτικῶν· ὧν µὲν γὰρ τὰ ποιητικὰ ἀγαθά, καὶ αὐτὰ τῶν 
ἀγαθῶν, ὧν δὲ τὰ φθαρτικὰ ἀγαθά, αὐτὰ τῶν κακῶν. 
 Πάλιν ἐπὶ τῶν ὁµοίων εἰ ὁµοίως ἔχει· οἷον εἰ ἐπιστήµη 
µία πλειόνων, καὶ δόξα, καὶ εἰ τὸ ὄψιν ἔχειν ὁρᾶν, καὶ τὸ 

ἀκοὴν ἔχειν ἀκούειν. ὁµοίως δὲ καὶ ἐπὶ τῶν ἄλλων, καὶ 
τῶν ὄντων καὶ τῶν δοκούντων. χρήσιµος δ' ὁ τόπος πρὸς ἄµ- 
φω· εἰ µὲν γὰρ ἐπί τινος τῶν ὁµοίων οὕτως ἔχει, καὶ ἐπὶ 
τῶν ἄλλων τῶν ὁµοίων, εἰ δὲ ἐπί τινος µή, οὐδ' ἐπὶ τῶν ἄλ- 
λων. σκοπεῖν δὲ καὶ εἰ ἐφ' ἑνὸς καὶ ἐπὶ πολλῶν ὁµοίως 



ἔχει· ἐνιαχοῦ γὰρ διαφωνεῖ. οἷον εἰ τὸ ἐπίστασθαι διανοεῖ- 
σθαι, καὶ τὸ πολλὰ ἐπίστασθαι πολλὰ διανοεῖσθαι· τοῦτο δ' 
οὐκ ἀληθές· ἐπίστασθαι µὲν γὰρ ἐνδέχεται πολλά, διανοεῖ- 
σθαι δ' οὔ. εἰ οὖν τοῦτο µή, οὐδ' ἐκεῖνο τὸ ἐφ' ἑνός, ὅτι τὸ 
ἐπίστασθαι διανοεῖσθαί ἐστιν.   
 Ἔτι ἐκ τοῦ µᾶλλον καὶ ἧττον. εἰσὶ δὲ τόποι τοῦ µᾶλλον καὶ 
ἧττον τέσσαρες· εἷς µὲν εἰ ἀκολουθεῖ τὸ µᾶλλον τῷ 
µᾶλλον, οἷον εἰ ἡδονὴ ἀγαθόν, καὶ ἡ µᾶλλον ἡδονὴ µᾶλ- 
λον ἀγαθόν, καὶ εἰ τὸ ἀδικεῖν κακόν, καὶ τὸ µᾶλλον ἀδι- 
κεῖν µᾶλλον κακόν. χρήσιµος δὲ πρὸς ἄµφω ὁ τόπος· 
εἰ µὲν γὰρ ἀκολουθεῖ τῇ τοῦ ὑποκειµένου ἐπιδόσει ἡ τοῦ συµ- 
βεβηκότος ἐπίδοσις, καθάπερ εἴρηται, δῆλον ὅτι συµβέβη- 
κεν· εἰ δὲ µὴ ἀκολουθεῖ, οὐ συµβέβηκεν. τοῦτο δ' ἐπαγωγῇ 
ληπτέον. ἄλλος ἑνὸς περὶ δύο λεγοµένου, εἰ ᾧ µᾶλλον εἰ- 
κὸς ὑπάρχειν µὴ ὑπάρχει, οὐδ' ᾧ ἧττον, καὶ εἰ ᾧ ἧττον 
εἰκὸς ὑπάρχειν ὑπάρχει, καὶ ᾧ µᾶλλον. πάλιν δυοῖν περὶ 

ἑνὸς λεγοµένων, εἰ τὸ µᾶλλον ὑπάρχειν δοκοῦν µὴ ὑπάρχει, 
οὐδὲ τὸ ἧττον, εἰ δὲ τὸ ἧττον δοκοῦν ὑπάρχειν ὑπάρχει, καὶ 
τὸ µᾶλλον. ἔτι δυοῖν περὶ δύο λεγοµένων, εἰ τὸ θατέρῳ 
µᾶλλον ὑπάρχειν δοκοῦν µὴ ὑπάρχει, οὐδὲ τὸ λοιπὸν τῷ 
λοιπῷ, εἰ δὲ τὸ ἧττον δοκοῦν τῷ ἑτέρῳ ὑπάρχειν ὑπάρχει, 
καὶ τὸ λοιπὸν τῷ λοιπῷ. 
 Ἔτι ἐκ τοῦ ὁµοίως ὑπάρχειν ἢ δοκεῖν ὑπάρχειν τρι- 
χῶς, καθάπερ ἐκ τοῦ µᾶλλον ἐπὶ τῶν ὕστερον ῥηθέντων 
τριῶν τόπων ἐλέγετο. εἴτε γὰρ ἕν τι δυσὶν ὁµοίως ὑπ- 
άρχει ἢ δοκεῖ ὑπάρχειν, εἰ τῷ ἑτέρῳ µὴ ὑπάρχει, οὐδὲ τῷ 
ἑτέρῳ, εἰ δὲ θατέρῳ ὑπάρχει, καὶ τῷ λοιπῷ· εἴτε δύο τῷ 
αὐτῷ ὁµοίως, εἰ τὸ ἕτερον µὴ ὑπάρχει, οὐδὲ τὸ λοιπόν, 
εἰ δὲ θάτερον, καὶ τὸ λοιπόν. τὸν αὐτὸν δὲ τρόπον καὶ εἰ δύο 
δυσὶν ὁµοίως ὑπάρχει· εἰ γὰρ τὸ ἕτερον τῷ ἑτέρῳ µὴ ὑπ-   
άρχει, οὐδὲ τὸ λοιπὸν τῷ λοιπῷ· εἰ δὲ ὑπάρχει τὸ ἕτερον 
τῷ ἑτέρῳ, καὶ τὸ λοιπὸν τῷ λοιπῷ. 
 Ἐκ µὲν οὖν τοῦ µᾶλλον καὶ ἧττον καὶ τοῦ ὁµοίως τος- 
αυταχῶς ἐνδέχεται ἐπιχειρεῖν. ἔτι δ' ἐκ τῆς προσθέσεως, 
ἐὰν ἕτερον πρὸς ἕτερον προστεθὲν ποιῇ ἀγαθὸν ἢ λευκὸν µὴ 
ὂν πρότερον ἀγαθὸν ἢ λευκόν, τὸ προστεθὲν ἔσται ἀγαθὸν 
ἢ λευκόν, οἷόνπερ καὶ τὸ ὅλον ποιεῖ. ἔτι εἰ πρὸς τὸ ὑπ- 

άρχον προστεθέν τι µᾶλλον ποιεῖ τοιοῦτον οἷον ὑπῆρχε, καὶ 
αὐτὸ ἔσται τοιοῦτον. ὁµοίως δὲ καὶ ἐπὶ τῶν ἄλλων. χρήσι- 
µος δὲ οὐκ ἐν ἅπασιν ὁ τόπος, ἀλλ' ἐν οἷς τὴν τοῦ µᾶλλον 
ὑπεροχὴν συµβαίνει γίνεσθαι. οὗτος δὲ ὁ τόπος οὐκ ἀντιστρέ- 
φει πρὸς τὸ ἀνασκευάζειν. εἰ γὰρ µὴ ποιεῖ τὸ προστιθέ- 
µενον ἀγαθόν, οὐδέπω δῆλον εἰ αὐτὸ µὴ ἀγαθόν· τὸ γὰρ 



ἀγαθὸν κακῷ προστιθέµενον οὐκ ἐξ ἀνάγκης ἀγαθὸν τὸ ὅλον 
ποιεῖ, οὐδὲ λευκὸν τὸ λευκὸν µέλανι. 
 Πάλιν εἴ τι µᾶλλον καὶ ἧττον λέγεται, καὶ ἁπλῶς 
ὑπάρχει· τὸ γὰρ µὴ ὂν ἀγαθὸν ἢ λευκὸν οὐδὲ µᾶλλον ἢ 
ἧττον ἀγαθὸν ἢ λευκὸν ῥηθήσεται· τὸ γὰρ κακὸν οὐδενὸς 
µᾶλλον ἢ ἧττον ἀγαθὸν ἀλλὰ µᾶλλον κακὸν ἢ ἧττον ῥη- 
θήσεται. οὐκ ἀντιστρέφει δ' οὐδ' οὗτος ὁ τόπος πρὸς τὸ ἀνα- 
σκευάσαι· πολλὰ γὰρ τῶν µὴ λεγοµένων µᾶλλον καὶ ἧττον 
ἁπλῶς ὑπάρχει· ἄνθρωπος γὰρ οὐ λέγεται µᾶλλον καὶ ἧττον, 
ἀλλ' οὐ διὰ τοῦτο οὐκ ἔστιν ἄνθρωπος. 
 Τὸν αὐτὸν δὲ τρόπον σκεπτέον καὶ ἐπὶ τοῦ κατά τι 
καὶ ποτὲ καὶ πού· εἰ γὰρ κατά τι ἐνδέχεται, καὶ ἁπλῶς 
ἐνδέχεται· ὁµοίως δὲ καὶ τὸ ποτὲ ἢ πού· τὸ γὰρ ἁπλῶς   
ἀδύνατον οὔτε κατά τι οὔτε ποτὲ οὔτε ποὺ ἐνδέχεται. (ἔν- 
στασις ὅτι κατά τι µέν εἰσι φύσει σπουδαῖοι, οἷον ἐλευθέ- 

ριοι ἢ σωφρονικοί, ἁπλῶς δὲ οὐκ εἰσὶ φύσει σπουδαῖοι. 
ὁµοίως δὲ καὶ ποτὲ µὲν ἐνδέχεται τῶν φθαρτῶν τι µὴ 
φθαρῆναι, ἁπλῶς δ' οὐκ ἐνδέχεται µὴ φθαρῆναι. τὸν αὐ- 
τὸν δὲ τρόπον καὶ ποὺ µὲν συµφέρει τοιαύτῃ διαίτῃ 
χρῆσθαι, οἷον ἐν τοῖς νοσώδεσι τόποις, ἁπλῶς δ' οὐ συµ- 
φέρει. ἔτι δὲ ποὺ µὲν ἕνα µόνον δυνατὸν εἶναι, ἁπλῶς δὲ 
οὐ δυνατὸν ἕνα µόνον εἶναι. τὸν αὐτὸν δὲ τρόπον καὶ ποὺ 
µὲν καλὸν τὸν πατέρα θύειν, οἷον ἐν Τριβαλλοῖς, ἁπλῶς 
δ' οὐ καλόν. ἢ τοῦτο µὲν οὐ ποὺ σηµαίνει ἀλλὰ τισίν· οὐδὲν 
γὰρ διαφέρει ὅπου ἂν ὦσιν· πανταχοῦ γὰρ αὐτοῖς ἔσται καλόν, 
οὖσι Τριβαλλοῖς. πάλιν ποτὲ µὲν συµφέρει φαρµακεύε- 
σθαι, οἷον ὅταν νοσῇ, ἁπλῶς δ' οὔ. ἢ οὐδὲ τοῦτο ποτὲ ση- 
µαίνει ἀλλὰ τῷ διακειµένῳ πως· οὐδὲν γὰρ διαφέρει ὁποτε- 
οῦν, ἐὰν οὕτω µόνον διακείµενος ᾖ.) τὸ δ' ἁπλῶς ἐστιν ὃ µη- 
δενὸς προστεθέντος ἐρεῖς ὅτι καλόν ἐστιν ἢ τὸ ἐναντίον· οἷον 
τὸ τὸν πατέρα θύειν οὐκ ἐρεῖς καλὸν εἶναι ἀλλὰ τισὶ καλὸν 
εἶναι· οὐκ ἄρα ἁπλῶς καλόν· ἀλλὰ τὸ τοὺς θεοὺς τιµᾶν ἐρεῖς 
καλὸν οὐδὲν προσθείς· ἁπλῶς γὰρ καλόν ἐστιν. ὥστε ὃ ἂν 
µηδενὸς προστιθεµένου δοκῇ εἶναι καλὸν ἢ αἰσχρὸν ἢ ἄλλο 
τι τῶν τοιούτων, ἁπλῶς ῥηθήσεται. 
              

Γ 

 Πότερον δ' αἱρετώτερον ἢ βέλτιον δυεῖν ἢ πλειόνων, ἐκ 
τῶνδε σκεπτέον. πρῶτον δὲ διωρίσθω ὅτι τὴν σκέψιν ποιού-   
µεθα οὐχ ὑπὲρ τῶν πολὺ διεστώτων καὶ µεγάλην πρὸς ἄλ- 
ληλα διαφορὰν ἐχόντων (οὐδεὶς γὰρ ἀπορεῖ πότερον ἡ εὐ- 



δαιµονία ἢ ὁ πλοῦτος αἱρετώτερον), ἀλλ' ὑπὲρ τῶν σύνεγγυς, 
καὶ περὶ ὧν ἀµφισβητοῦµεν ποτέρῳ δεῖ προσθέσθαι µᾶλλον, 
διὰ τὸ µηδεµίαν ὁρᾶν τοῦ ἑτέρου πρὸς τὸ ἕτερον ὑπεροχήν. 
δῆλον οὖν ἐπὶ τῶν τοιούτων ὅτι δειχθείσης ὑπεροχῆς ἢ µιᾶς 
ἢ πλειόνων συγκαταθήσεται ἡ διάνοια ὅτι τοῦτ' ἐστὶν αἱρετώ- 
τερον, ὁπότερον τυγχάνει αὐτῶν ὑπερέχον. 
 Πρῶτον µὲν οὖν τὸ πολυχρονιώτερον ἢ βεβαιότερον αἱρε- 
τώτερον τοῦ ἧττον τοιούτου. καὶ ὃ µᾶλλον ἂν ἕλοιτο ὁ φρό- 
νιµος ἢ ὁ ἀγαθὸς ἀνὴρ ἢ ὁ νόµος ὁ ὀρθὸς ἢ οἱ σπουδαῖοι 
περὶ ἕκαστα αἱρούµενοι ᾗ τοιοῦτοί εἰσιν ἢ οἱ ἐν ἑκάστῳ γέ- 
νει ἐπιστήµονες, ἢ οἱ πλείους ἢ πάντες, οἷον ἐν ἰατρικῇ ἢ 
τεκτονικῇ ἃ οἱ πλείους τῶν ἰατρῶν ἢ πάντες, ἢ ὅσα ὅλως οἱ 
πλείους ἢ πάντες ἢ πάντα, οἷον τἀγαθόν· πάντα γὰρ τἀ- 
γαθοῦ ἐφίεται. δεῖ δ' ἄγειν πρὸς ὅ τι ἂν ᾖ χρήσιµον τὸ ῥη- 
θησόµενον. ἔστι δ' ἁπλῶς µὲν βέλτιον καὶ αἱρετώτερον τὸ 
κατὰ τὴν βελτίω ἐπιστήµην, τινὶ δὲ τὸ κατὰ τὴν οἰκείαν. 
 Ἔπειτα δὲ τὸ ὅπερ τόδε τι τοῦ µὴ ἐν γένει, οἷον ἡ δικαι- 

οσύνη τοῦ δικαίου· τὸ µὲν γὰρ ἐν γένει τῷ ἀγαθῷ, τὸ δ' 
οὔ, καὶ τὸ µὲν ὅπερ ἀγαθόν, τὸ δ' οὔ. οὐδὲν γὰρ λέγεται 
ὅπερ τὸ γένος ὃ µὴ τυγχάνει ἐν τῷ γένει ὄν· οἷον ὁ λευ- 
κὸς ἄνθρωπος οὐκ ἔστιν ὅπερ χρῶµα. ὁµοίως δὲ καὶ ἐπὶ τῶν 
ἄλλων. 
 Καὶ τὸ δι' αὑτὸ αἱρετὸν τοῦ δι' ἕτερον αἱρετοῦ αἱρετώτε- 
ρον, οἷον τὸ ὑγιαίνειν τοῦ γυµνάζεσθαι· τὸ µὲν γὰρ δι' αὑτὸ   
αἱρετόν, τὸ δὲ δι' ἕτερον. καὶ τὸ καθ' αὑτὸ τοῦ κατὰ συµ- 
 
βεβηκός, οἷον τὸ τοὺς φίλους δικαίους εἶναι τοῦ τοὺς ἐχθρούς. 
τὸ µὲν γὰρ καθ' αὑτὸ αἱρετόν, τὸ δὲ κατὰ συµβεβηκός· 
τὸ γὰρ τοὺς ἐχθροὺς δικαίους εἶναι κατὰ συµβεβηκὸς αἱρού- 
µεθα, ὅπως µηδὲν ἡµᾶς βλάπτωσιν. ἔστι δὲ τοῦτο ταὐτὸ 
τῷ πρὸ αὐτοῦ, διαφέρει δὲ τῷ τρόπῳ· τὸ µὲν γὰρ τοὺς φί- 
λους δικαίους εἶναι δι' αὑτὸ αἱρούµεθα, καὶ εἰ µηδὲν ἡµῖν 
µέλλει ἔσεσθαι, κἂν ἐν Ἰνδοῖς ὦσιν· τὸ δὲ τοὺς ἐχθροὺς δι' 
ἕτερον, ὅπως µηθὲν ἡµᾶς βλάπτωσιν. 
 Καὶ τὸ αἴτιον ἀγαθοῦ καθ' αὑτὸ τοῦ κατὰ συµβεβηκὸς 
αἰτίου, καθάπερ ἡ ἀρετὴ τῆς τύχης (ἡ µὲν γὰρ καθ' αὑτήν, 
ἡ δὲ κατὰ συµβεβηκός, αἰτία τῶν ἀγαθῶν) καὶ εἴ τι ἄλλο 
τοιοῦτον. ὁµοίως δὲ καὶ ἐπὶ τοῦ ἐναντίου· τὸ γὰρ καθ' αὑτὸ 

κακοῦ αἴτιον φευκτότερον τοῦ κατὰ συµβεβηκός, οἷον ἡ κα- 
κία καὶ ἡ τύχη· τὸ µὲν γὰρ καθ' αὑτὸ κακόν, ἡ δὲ τύχη 
κατὰ συµβεβηκός. 
 Καὶ τὸ ἁπλῶς ἀγαθὸν τοῦ τινὶ αἱρετώτερον, οἷον τὸ 
ὑγιάζεσθαι τοῦ τέµνεσθαι· τὸ µὲν γὰρ ἁπλῶς ἀγαθόν, τὸ 



δὲ τινί, τῷ δεοµένῳ τοµῆς. καὶ τὸ φύσει τοῦ µὴ φύσει, οἷον 
ἡ δικαιοσύνη τοῦ δικαίου· τὸ µὲν γὰρ φύσει, τὸ δ' ἐπίκτη- 
τον. καὶ τὸ τῷ βελτίονι καὶ τιµιωτέρῳ ὑπάρχον αἱρετώτε- 
ρον, οἷον θεῷ ἢ ἀνθρώπῳ, καὶ ψυχῇ ἢ σώµατι. καὶ τὸ τοῦ 
βελτίονος ἴδιον βέλτιον ἢ τὸ τοῦ χείρονος, οἷον τὸ τοῦ θεοῦ ἢ 
τὸ τοῦ ἀνθρώπου· κατὰ µὲν γὰρ τὰ κοινὰ ἐν ἀµφοτέροις οὐδὲν 
διαφέρει ἀλλήλων, τοῖς δ' ἰδίοις τὸ ἕτερον τοῦ ἑτέρου ὑπερ- 
έχει. καὶ τὸ ἐν βελτίοσιν ἢ προτέροις ἢ τιµιωτέροις βέλτιον, 
οἷον ὑγίεια ἰσχύος καὶ κάλλους· ἡ µὲν γὰρ ἐν ὑγροῖς καὶ   
ξηροῖς καὶ θερµοῖς καὶ ψυχροῖς, ἁπλῶς δ' εἰπεῖν ἐξ ὧν 
πρώτων συνέστηκε τὸ ζῷον, τὰ δ' ἐν τοῖς ὑστέροις. ἡ µὲν γὰρ 
ἰσχὺς ἐν τοῖς νεύροις καὶ ὀστοῖς, τὸ δὲ κάλλος τῶν µελῶν 
τις συµµετρία δοκεῖ εἶναι. καὶ τὸ τέλος τῶν πρὸς τὸ τέλος 
αἱρετώτερον δοκεῖ εἶναι, καὶ δυοῖν τὸ ἔγγιον τοῦ τέλους. καὶ 
ὅλως τὸ πρὸς τὸ τοῦ βίου τέλος αἱρετώτερον µᾶλλον ἢ τὸ 
πρὸς ἄλλο τι, οἷον τὸ πρὸς εὐδαιµονίαν συντεῖνον ἢ τὸ πρὸς 

φρόνησιν. καὶ τὸ δυνατὸν τοῦ ἀδυνάτου. ἔτι δύο ποιητικῶν οὗ 
τὸ τέλος βέλτιον· ποιητικοῦ δὲ καὶ τέλους ἐκ τοῦ ἀνάλογον, 
ὅταν πλείονι ὑπερέχῃ τὸ τέλος τοῦ τέλους ἢ ἐκεῖνο τοῦ οἰκείου 
ποιητικοῦ, οἷον εἰ ἡ εὐδαιµονία πλείονι ὑπερέχει ὑγιείας ἢ 
ὑγίεια ὑγιεινοῦ, τὸ ποιητικὸν εὐδαιµονίας βέλτιον ὑγιείας. 
ὅσῳ γὰρ ἡ εὐδαιµονία ὑγιείας ὑπερέχει, τοσούτῳ καὶ τὸ 
ποιητικὸν τὸ τῆς εὐδαιµονίας τοῦ ὑγιεινοῦ ὑπερέχει· ἡ δὲ 
ὑγίεια τοῦ ὑγιεινοῦ ἐλάττονι ὑπερεῖχεν· ὥστε πλείονι ὑπερέχει 
τὸ ποιητικὸν εὐδαιµονίας τοῦ ὑγιεινοῦ ἢ ἡ ὑγίεια τοῦ ὑγιεινοῦ. 
δῆλον ἄρα ὅτι αἱρετώτερον τὸ ποιητικὸν εὐδαιµονίας τῆς 
ὑγιείας· τοῦ γὰρ αὐτοῦ πλείονι ὑπερέχει. 
 Ἔτι τὸ κάλλιον καθ' αὑτὸ καὶ τιµιώτερον καὶ ἐπαινε- 
τώτερον, οἷον φιλία πλούτου καὶ δικαιοσύνη ἰσχύος· τὰ 
µὲν γὰρ καθ' αὑτὰ τῶν τιµίων καὶ ἐπαινετῶν, τὰ δ' 
οὐ καθ' αὑτὰ ἀλλὰ δι' ἕτερον. οὐδεὶς γὰρ τιµᾷ τὸν 
πλοῦτον δι' ἑαυτόν, ἀλλὰ δι' ἕτερον· τὴν δὲ φιλίαν καθ' 
αὑτό, καὶ εἰ µηδὲν µέλλει ἡµῖν ἕτερον ἀπ' αὐτῆς ἔσε- 
σθαι.   
 Ἔτι ὅταν δύο τινὰ ᾖ σφόδρα αὑτοῖς παραπλήσια καὶ 
µὴ δυνώµεθα ὑπεροχὴν µηδεµίαν συνιδεῖν τοῦ ἑτέρου πρὸς 
τὸ ἕτερον, ὁρᾶν ἀπὸ τῶν παρεποµένων. ᾧ γὰρ ἕπεται µεῖ- 

ζον ἀγαθόν, τοῦθ' αἱρετώτερον· ἂν δ' ᾖ τὰ ἑπόµενα κακά, ᾧ 
τὸ ἔλαττον ἀκολουθεῖ κακόν, τοῦθ' αἱρετώτερον· ὄντων γὰρ 
ἀµφοτέρων αἱρετῶν οὐδὲν κωλύει δυσχερές τι παρέπεσθαι. 
διχῶς δ' ἀπὸ τοῦ ἕπεσθαι ἡ σκέψις· καὶ γὰρ πρότερον καὶ 
ὕστερον ἕπεται, οἷον τῷ µανθάνοντι τὸ µὲν ἀγνοεῖν πρότερον, 
τὸ δ' ἐπίστασθαι ὕστερον. βέλτιον δ' ὡς ἐπὶ πολὺ τὸ ὕστε- 



ρον ἑπόµενον. λαµβάνειν οὖν τῶν ἑποµένων ὁπότερον ἂν ᾖ 
χρήσιµον. 
 Ἔτι τὰ πλείω ἀγαθὰ τῶν ἐλαττόνων, ἢ ἁπλῶς ἢ 
ὅταν τὰ ἕτερα ἐν τοῖς ἑτέροις ἐνυπάρχῃ, τὰ ἐλάττω ἐν τοῖς 
πλείοσιν. (ἔνστασις, εἴ που θάτερον θατέρου χάριν· οὐδὲν γὰρ 
αἱρετώτερα τὰ ἄµφω τοῦ ἑνός, οἷον τὸ ὑγιάζεσθαι καὶ ἡ 
ὑγίεια τῆς ὑγιείας, ἐπειδὴ τὸ ὑγιάζεσθαι τῆς ὑγιείας ἕνεκεν 
αἱρούµεθα.) καὶ µὴ ἀγαθὰ δὲ ἀγαθῶν οὐδὲν κωλύει εἶναι αἱρε- 
τώτερα, οἷον εὐδαιµονίαν καὶ ἄλλο τι ὃ µὴ ἔστιν ἀγαθὸν 
δικαιοσύνης καὶ ἀνδρείας. καὶ ταὐτὰ µεθ' ἡδονῆς µᾶλλον 
ἢ ἄνευ ἡδονῆς. καὶ ταὐτὰ µετ' ἀλυπίας ἢ µετὰ λύπης. 
 Καὶ ἕκαστον ἐν ᾧ καιρῷ µεῖζον δύναται, ἐν τούτῳ καὶ 
αἱρετώτερον, οἷον τὸ ἀλύπως ἐν τῷ γήρᾳ µᾶλλον ἢ ἐν τῇ 
νεότητι· µεῖζον γὰρ ἐν τῷ γήρᾳ δύναται. κατὰ ταῦτα δὲ 
καὶ ἡ φρόνησις ἐν τῷ γήρᾳ αἱρετώτερον· οὐδεὶς γὰρ τοὺς 

νέους αἱρεῖται ἡγεµόνας, διὰ τὸ µὴ ἀξιοῦν φρονίµους εἶναι. ἡ 
δ' ἀνδρεία ἀνάπαλιν· ἐν τῇ νεότητι γὰρ ἀναγκαιοτέρα ἡ 
κατὰ τὴν ἀνδρείαν ἐνέργεια. ὁµοίως δὲ καὶ ἡ σωφροσύνη·   
µᾶλλον γὰρ οἱ νέοι τῶν πρεσβυτέρων ὑπὸ τῶν ἐπιθυµιῶν 
ἐνοχλοῦνται. 
 Καὶ ὃ ἐν παντὶ καιρῷ ἢ ἐν τοῖς πλείστοις χρησιµώ- 
τερον, οἷον δικαιοσύνη καὶ σωφροσύνη ἀνδρείας· αἱ µὲν γὰρ 
ἀεί, ἡ δὲ ποτὲ χρησίµη. καὶ ὃ πάντων ἐχόντων µηδὲν θα- 
τέρου δεόµεθα ἢ ὃ ἐχόντων προσδεόµεθα τοῦ λοιποῦ, καθ- 
άπερ ἐπὶ δικαιοσύνης καὶ ἀνδρείας· δικαίων µὲν γὰρ πάντων 
ὄντων οὐδὲν χρήσιµος ἡ ἀνδρεία, ἀνδρείων δὲ πάντων ὄντων 
χρήσιµος ἡ δικαιοσύνη. 
 Ἔτι ἐκ τῶν φθορῶν καὶ τῶν ἀποβολῶν, καὶ τῶν γενέ- 
σεων καὶ τῶν λήψεων, καὶ τῶν ἐναντίων. ὧν γὰρ αἱ φθοραὶ 
φευκτότεραι, αὐτὰ αἱρετώτερα. ὁµοίως δὲ καὶ ἐπὶ τῶν 
ἀποβολῶν καὶ τῶν ἐναντίων· εἰ γὰρ ἡ ἀποβολὴ ἢ τὸ ἐν- 
αντίον φευκτότερον, αὐτὸ αἱρετώτερον. ἐπὶ δὲ τῶν γενέσεων 
καὶ τῶν λήψεων ἀνάπαλιν· ὧν γὰρ αἱ λήψεις καὶ αἱ γε- 
νέσεις αἱρετώτεραι, καὶ αὐτὰ αἱρετώτερα. 
 Ἄλλος τόπος, τὸ ἐγγύτερον τἀγαθοῦ βέλτιον καὶ αἱρε- 
τώτερον, καὶ τὸ ὁµοιότερον τἀγαθῷ, οἷον ἡ δικαιοσύνη 

δικαίου. καὶ τὸ τῷ βελτίονι αὑτοῦ ὁµοιότερον, καθάπερ τὸν 
Αἴαντα τοῦ Ὀδυσσέως φασὶ βελτίω τινὲς εἶναι, διότι 
ὁµοιότερος τῷ Ἀχιλλεῖ. (ἔνστασις τούτου ὅτι οὐκ ἀληθές· οὐ- 
δὲν γὰρ κωλύει µὴ ᾗ βέλτιστος ὁ Ἀχιλλεύς, ταύτῃ 
ὁµοιότερον εἶναι τὸν Αἴαντα, τοῦ ἑτέρου ὄντος µὲν ἀγαθοῦ µὴ 
ὁµοίου δέ.) σκοπεῖν δὲ καὶ εἰ ἐπὶ τὰ γελοιότερα εἴη ὅµοιον, 
καθάπερ ὁ πίθηκος τῷ ἀνθρώπῳ, τοῦ ἵππου µὴ ὄντος ὁµοίου· 



οὐ γὰρ κάλλιον ὁ πίθηκος, ὁµοιότερον δὲ τῷ ἀνθρώπῳ. πά- 
λιν ἐπὶ δυοῖν, εἰ τὸ µὲν τῷ βελτίονι τὸ δὲ τῷ χείρονι ὁµοιό-   
τερον, εἴη ἂν βέλτιον τὸ τῷ βελτίονι ὁµοιότερον. (ἔχει δὲ 
καὶ τοῦτο ἔνστασιν· οὐδὲν γὰρ κωλύει τὸ µὲν τῷ βελτίονι 
ἠρέµα ὅµοιον εἶναι, τὸ δὲ τῷ χείρονι σφόδρα, οἷον εἰ ὁ 
µὲν Αἴας τῷ Ἀχιλλεῖ ἠρέµα, ὁ δ' Ὀδυσσεὺς τῷ Νέστορι 
σφόδρα. καὶ εἰ τὸ µὲν τῷ βελτίονι ἐπὶ τὰ χείρω ὅµοιον 
εἴη, τὸ δὲ τῷ χείρονι ἐπὶ τὰ βελτίω, καθάπερ ἵππος ὄνῳ 
καὶ πίθηκος ἀνθρώπῳ.) 
 Ἄλλος, τὸ ἐπιφανέστερον τοῦ ἧττον τοιούτου, καὶ τὸ χαλε- 
πώτερον· µᾶλλον γὰρ ἀγαπῶµεν ἔχοντες ἃ µὴ ἔστι ῥᾳ- 
δίως λαβεῖν. καὶ τὸ ἰδιαίτερον τοῦ κοινοτέρου. καὶ τὸ τοῖς 
κακοῖς ἀκοινωνητότερον· αἱρετώτερον γὰρ ᾧ µηδεµία δυς- 
χέρεια ἀκολουθεῖ ἢ ᾧ ἀκολουθεῖ. 

 Ἔτι εἰ ἁπλῶς τοῦτο τούτου βέλτιον, καὶ τὸ βέλτιστον 
τῶν ἐν τούτῳ βέλτιον τοῦ ἐν τῷ ἑτέρῳ βελτίστου· οἷον εἰ βέλ- 
τιον ἄνθρωπος ἵππου, καὶ ὁ βέλτιστος ἄνθρωπος τοῦ βελτίστου 
ἵππου βελτίων. καὶ εἰ τὸ βέλτιστον τοῦ βελτίστου βέλτιον, καὶ 
ἁπλῶς τοῦτο τούτου βέλτιον· οἷον εἰ ὁ βέλτιστος ἄνθρω- 
πος τοῦ βελτίστου ἵππου βελτίων, καὶ ἁπλῶς ἄνθρωπος ἵπ- 
που βελτίων. 
 Ἔτι ὧν ἔστι τοὺς φίλους µετασχεῖν, αἱρετώτερα ἢ ὧν 
µή. καὶ ἃ πρὸς τὸν φίλον πρᾶξαι µᾶλλον βουλόµεθα ἢ ἃ 
πρὸς τὸν τυχόντα, ταῦτα αἱρετώτερα, οἷον τὸ δικαιοπραγεῖν 
καὶ εὖ ποιεῖν µᾶλλον ἢ τὸ δοκεῖν· τοὺς γὰρ φίλους εὖ ποιεῖν 
βουλόµεθα µᾶλλον ἢ δοκεῖν, τοὺς δὲ τυχόντας ἀνάπαλιν. 
 Καὶ τὰ ἐκ περιουσίας τῶν ἀναγκαίων βελτίω, ἐνίοτε δὲ 
καὶ αἱρετώτερα· βέλτιον γὰρ τοῦ ζῆν τὸ εὖ ζῆν, τὸ δὲ εὖ   
ζῆν ἐστιν ἐκ περιουσίας, αὐτὸ δὲ τὸ ζῆν ἀναγκαῖον. ἐνίοτε δὲ 
τὰ βελτίω οὐχὶ καὶ αἱρετώτερα· οὐ γὰρ εἰ βελτίω, ἀναγ- 
καῖον καὶ αἱρετώτερα· τὸ γοῦν φιλοσοφεῖν βέλτιον τοῦ χρηµα- 
τίζεσθαι, ἀλλ' οὐχ αἱρετώτερον τῷ ἐνδεεῖ τῶν ἀναγκαίων. 
τὸ δ' ἐκ περιουσίας ἐστὶν ὅταν ὑπαρχόντων τῶν ἀναγκαίων 
ἄλλα τινὰ προσκατασκευάζηταί τις τῶν καλῶν. σχεδὸν 

δὲ ἴσως αἱρετώτερόν ἐστι τὸ ἀναγκαῖον, βέλτιον δὲ τὸ ἐκ 
περιουσίας. 
 Καὶ ὃ µὴ ἔστι παρ' ἄλλου πορίσασθαι ἢ ὃ ἔστι καὶ 
παρ' ἄλλου, οἷον πέπονθεν ἡ δικαιοσύνη πρὸς τὴν ἀνδρείαν. 
καὶ εἰ τόδε µὲν ἄνευ τοῦδε αἱρετόν, τόδε δὲ ἄνευ τοῦδε µή· 
οἷον δύναµις ἄνευ φρονήσεως οὐχ αἱρετόν, φρόνησις δ' ἄνευ 
δυνάµεως αἱρετόν. καὶ δυοῖν εἰ θάτερον ἀρνούµεθα, ἵνα τὸ λοι- 
πὸν δόξῃ ἡµῖν ὑπάρχειν, ἐκεῖνο αἱρετώτερον ὃ βουλόµεθα 
δοκεῖν ὑπάρχειν· οἷον φιλοπονεῖν ἀρνούµεθα, ἵν' εὐφυεῖς εἶ- 



ναι δόξωµεν. 
 Ἔτι οὗ τῇ ἀπουσίᾳ ἧττον ἐπιτιµητέον δυσφοροῦσι, τοῦτο 
αἱρετώτερον. καὶ οὗ τῇ ἀπουσίᾳ µὴ δυσφοροῦσι µᾶλλον ἐπι- 
τιµητέον, τοῦτο αἱρετώτερον. 
 Ἔτι τῶν ὑπὸ τὸ εἶδος τὸ ἔχον τὴν οἰκείαν ἀρετὴν 
τοῦ µὴ ἔχοντος· ἄµφω δ' ἐχόντων τὸ µᾶλλον ἔχον. 
 Ἔτι εἰ τὸ µὲν ποιεῖ ἀγαθὸν ἐκεῖνο ᾧ ἂν παρῇ, τὸ δὲ 
µὴ ποιεῖ, τὸ ποιοῦν αἱρετώτερον, καθάπερ καὶ θερµότερον τὸ 
θερµαῖνον τοῦ µή. εἰ δ' ἄµφω ποιεῖ, τὸ µᾶλλον ποιοῦν· ἢ εἰ 
τὸ βέλτιον καὶ κυριώτερον ποιεῖ ἀγαθόν, οἷον εἰ τὸ µὲν τὴν 
ψυχὴν τὸ δὲ τὸ σῶµα.   
 Ἔτι ἀπὸ τῶν πτώσεων καὶ τῶν χρήσεων καὶ τῶν πρά- 
 
Bekker page 118a, line 35 
 
ξεων καὶ τῶν ἔργων. καὶ ταῦτα δὲ ἀπ' ἐκείνων· ἀκολου- 
θεῖ γὰρ ἀλλήλοις. οἷον εἰ τὸ δικαίως αἱρετώτερον τοῦ ἀν- 
δρείως, καὶ ἡ δικαιοσύνη τῆς ἀνδρείας αἱρετώτερον· καὶ εἰ ἡ 
δικαιοσύνη τῆς ἀνδρείας αἱρετώτερον, καὶ τὸ δικαίως τοῦ ἀν- 
δρείως. παραπλησίως δὲ καὶ ἐπὶ τῶν ἄλλων. 
 Ἔτι εἴ τινος τοῦ αὐτοῦ τὸ µὲν µεῖζον ἀγαθόν ἐστι τὸ δὲ 
ἔλαττον, αἱρετώτερον τὸ µεῖζον. ἢ εἰ µείζονος µεῖζον θάτε- 
ρον. ἀλλὰ καὶ εἰ δύο τινὰ ἑνός τινος εἴη αἱρετώτερα, τὸ µᾶλ- 
λον αἱρετώτερον τοῦ ἧττον αἱρετωτέρου αἱρετώτερον. ἔτι οὗ ἡ 
ὑπερβολὴ τῆς ὑπερβολῆς αἱρετωτέρα, καὶ αὐτὸ αἱρετώτερον· 
οἷον φιλία χρηµάτων· αἱρετωτέρα γὰρ ἡ τῆς φιλίας ὑπερ- 
βολὴ τῆς τῶν χρηµάτων. καὶ οὗ µᾶλλον ἂν ἕλοιτο αὐτὸς 
αὑτῷ αἴτιος εἶναι ἢ οὗ ἕτερον, οἷον τοὺς φίλους τῶν χρη- 
µάτων. 
 Ἔτι ἐκ τῆς προσθέσεως, εἰ τῷ αὐτῷ προστιθέµενόν τι 
τὸ ὅλον αἱρετώτερον ποιεῖ. εὐλαβεῖσθαι δὲ δεῖ προτείνειν ἐφ' 
ὧν τῷ µὲν ἑτέρῳ τῶν προστιθεµένων χρῆται τὸ κοινὸν ἢ ἄλ- 
λως πως συνεργόν ἐστι, τῷ δὲ λοιπῷ µὴ χρῆται µηδὲ συν- 
εργόν ἐστιν, οἷον πρίονα καὶ δρέπανον µετὰ τεκτονικῆς· αἱρε- 
τώτερον γὰρ ὁ πρίων συνδυαζοµένοιν, ἁπλῶς δὲ οὐχ αἱρε- 
τώτερον. πάλιν εἰ ἐλάττονι προστεθέν τι τὸ ὅλον µεῖζον ποιεῖ. 

ὁµοίως δὲ καὶ ἐκ τῆς ἀφαιρέσεως· οὗ γὰρ ἀφαιρεθέντος 
ἀπὸ τοῦ αὐτοῦ τὸ λειπόµενον ἔλαττον, ἐκεῖνο µεῖζον ἂν εἴη, 
ὅ ποτε ἀφαιρεθὲν τὸ λειπόµενον ἔλαττον ποιεῖ. 
 Καὶ εἰ τὸ µὲν δι' αὑτὸ τὸ δὲ διὰ τὴν δόξαν αἱρετόν,   
οἷον ὑγίεια κάλλους. ὅρος δὲ τοῦ πρὸς δόξαν τὸ µηδενὸς συν- 
ειδότος µὴ ἂν σπουδάσαι ὑπάρχειν. καὶ εἰ τὸ µὲν δι' αὑτὸ 
καὶ διὰ τὴν δόξαν αἱρετόν, τὸ δὲ διὰ θάτερον µόνον. καὶ 
ὁπότερον µᾶλλον δι' αὑτὸ τίµιον, τοῦτο καὶ βέλτιον καὶ αἱρε- 
τώτερον. τιµιώτερον δ' ἂν εἴη καθ' αὑτὸ ὃ µηδενὸς ἄλλου 
µέλλοντος ὑπάρξειν δι' αὑτὸ αἱρούµεθα µᾶλλον. 



 Ἔτι διελέσθαι ποσαχῶς τὸ αἱρετὸν λέγεται καὶ τίνων 
χάριν, οἷον τοῦ συµφέροντος ἢ τοῦ καλοῦ ἢ τοῦ ἡδέος· τὸ γὰρ 
πρὸς ἅπαντα ἢ πρὸς τὰ πλείω χρήσιµον αἱρετώτερον ἂν 
ὑπάρχοι τοῦ µὴ ὁµοίως. τῶν δ' αὐτῶν ἀµφοτέροις ὑπαρ- 
χόντων, ὁποτέρῳ µᾶλλον ὑπάρχει σκεπτέον, οἷον πότερον ἥδιον 
ἢ κάλλιον ἢ συµφορώτερον. πάλιν τὸ τοῦ βελτίονος ἕνεκεν 
αἱρετώτερον, οἷον τὸ ἀρετῆς ἕνεκεν ἢ ἡδονῆς. ὁµοίως δὲ καὶ 
ἐπὶ τῶν φευκτῶν· φευκτότερον γὰρ τὸ µᾶλλον ἐµποδιστικὸν 
τῶν αἱρετῶν, οἷον νόσος αἴσχους· καὶ γὰρ ἡδονῆς καὶ τοῦ σπου- 
δαῖον εἶναι κωλυτικώτερον ἡ νόσος. 
 Ἔτι ἐκ τοῦ ὁµοίως δεικνύναι φευκτὸν καὶ αἱρετὸν τὸ 
 
Bekker page 118b, line 38 
 
προκείµενον· ἧττον γὰρ αἱρετὸν τὸ τοιοῦτον ὃ καὶ ἕλοιτ' ἄν 
τις ὁµοίως καὶ φύγοι, τοῦ ἑτέρου ὄντος αἱρετοῦ µόνον. 
 Τὰς µὲν οὖν πρὸς ἄλληλα συγκρίσεις καθάπερ εἴρη- 
ται ποιητέον. οἱ αὐτοὶ δὲ τόποι χρήσιµοι καὶ πρὸς τὸ δει- 
κνύναι ὁτιοῦν αἱρετὸν ἢ φευκτόν· ἀφαιρεῖν γὰρ µόνον δεῖ τὴν 
πρὸς ἕτερον ὑπεροχήν. εἰ γὰρ τὸ τιµιώτερον αἱρετώτερον, καὶ 
τὸ τίµιον αἱρετόν, καὶ εἰ τὸ χρησιµώτερον αἱρετώτερον, καὶ 
τὸ χρήσιµον αἱρετόν. ὁµοίως δὲ καὶ ἐπὶ τῶν ἄλλων, ὅσα 
τοιαύτην ἔχει τὴν σύγκρισιν. ἐπ' ἐνίων γὰρ εὐθέως κατὰ 
τὴν πρὸς ἕτερον σύγκρισιν καὶ ὅτι αἱρετὸν ἑκάτερον ἢ τὸ ἕτε-   
ρον λέγοµεν, οἷον ὅταν τὸ µὲν φύσει ἀγαθὸν τὸ δὲ µὴ φύ- 
σει λέγωµεν· τὸ γὰρ φύσει ἀγαθὸν δῆλον ὅτι αἱρετόν 
ἐστιν. 
 Ληπτέον δ' ὅτι µάλιστα καθόλου τοὺς τόπους περὶ τοῦ 
µᾶλλον καὶ τοῦ µείζονος· ληφθέντες γὰρ οὕτως πρὸς πλείω 
χρήσιµοι ἂν εἴησαν. ἔστι δ' αὐτῶν τῶν εἰρηµένων ἐνίους καθ- 
όλου µᾶλλον ποιεῖν µικρὸν παραλλάσσοντα τῇ προσηγο- 
ρίᾳ, οἷον τὸ φύσει τοιοῦτο τοῦ µὴ φύσει τοιούτου µᾶλλον τοι- 
οῦτο. καὶ εἰ τὸ µὲν ποιεῖ τὸ δὲ µὴ ποιεῖ τὸ ἔχον τοιόνδε ᾧ 
ἂν ὑπάρχῃ, µᾶλλον τοιοῦτο ὅ ποτε ποιεῖ ἢ ὃ µὴ ποιεῖ, 
εἰ δ' ἄµφω ποιεῖ, τὸ µᾶλλον ποιοῦν τοιοῦτο. 

 Ἔτι εἰ τοῦ αὐτοῦ τινος τὸ µὲν µᾶλλον τὸ δὲ ἧττον τοι- 
οῦτο· καὶ εἰ τὸ µὲν τοιούτου µᾶλλον τοιοῦτο, τὸ δὲ µὴ τοιούτου, 
δῆλον ὅτι τὸ πρῶτον µᾶλλον τοιοῦτο. ἔτι ἐκ τῆς προς- 
θέσεως, εἰ τῷ αὐτῷ προστιθέµενον τὸ ὅλον µᾶλλον ποιεῖ 
τοιοῦτο, ἢ εἰ τῷ ἧττον τοιούτῳ προστιθέµενον τὸ ὅλον µᾶλλον 
ποιεῖ τοιοῦτο. ὁµοίως δὲ καὶ ἐκ τῆς ἀφαιρέσεως· οὗ γὰρ ἀφ- 
αιρεθέντος τὸ λειπόµενον ἧττον τοιοῦτο, αὐτὸ µᾶλλον τοιοῦτο. 
καὶ τὰ τοῖς ἐναντίοις ἀµιγέστερα µᾶλλον τοιαῦτα, οἷον λευ- 
κότερον τὸ τῷ µέλανι ἀµιγέστερον. ἔτι παρὰ τὰ εἰρηµένα 
πρότερον τὸ µᾶλλον ἐπιδεχόµενον τὸν οἰκεῖον τοῦ προκειµένου 
λόγον· οἷον εἰ τοῦ λευκοῦ ἐστι λόγος χρῶµα διακριτικὸν ὄψεως, 



λευκότερον ὅ ἐστι µᾶλλον χρῶµα διακριτικὸν ὄψεως. 
 Ἂν δ' ἐπὶ µέρους καὶ µὴ καθόλου τὸ πρόβληµα τεθῇ, 
πρῶτον µὲν οἱ εἰρηµένοι καθόλου κατασκευαστικοὶ ἢ ἀνασκευ- 
αστικοὶ τόποι πάντες χρήσιµοι. καθόλου γὰρ ἀναιροῦντες ἢ κατα-   
σκευάζοντες καὶ ἐπὶ µέρους δείκνυµεν· εἰ γὰρ παντὶ ὑπάρ- 
χει, καὶ τινί, καὶ εἰ µηδενί, οὐδὲ τινί. µάλιστα δ' ἐπίκαι- 
ροι καὶ κοινοὶ τῶν τόπων οἵ τ' ἐκ τῶν ἀντικειµένων καὶ τῶν 
συστοίχων καὶ τῶν πτώσεων. ὁµοίως γὰρ ἔνδοξον τὸ ἀξιῶ- 
σαι, εἰ πᾶσα ἡδονὴ ἀγαθόν, καὶ λύπην πᾶσαν εἶναι κακόν, 
τῷ εἴ τις ἡδονὴ ἀγαθόν, καὶ λύπην εἶναί τινα κακόν. ἔτι εἴ 
 
Bekker page 119b, line 2 
 
τις αἴσθησις µὴ ἔστι δύναµις, καὶ ἀναισθησία τις οὐκ ἔστιν 
 
ἀδυναµία. καὶ εἴ τι ὑποληπτὸν ἐπιστητόν, καὶ ὑπόληψίς τις 
ἐπιστήµη. πάλιν εἴ τι τῶν ἀδίκων ἀγαθόν, καὶ τῶν δικαίων 
τι κακόν· πάλιν εἴ τι τῶν δικαίως κακόν, καὶ τῶν ἀδίκως τι 
ἀγαθόν. καὶ εἴ τι τῶν ἡδέων φευκτόν, ἡδονή τις φευκτόν. 
κατὰ ταὐτὰ δὲ καὶ εἴ τι τῶν ἡδέων ὠφέλιµον, ἡδονή τις 
ὠφέλιµον. καὶ ἐπὶ τῶν φθαρτικῶν δὲ καὶ τῶν γενέσεων καὶ 
φθορῶν ὡσαύτως. εἰ γάρ τι φθαρτικὸν ἡδονῆς ἢ ἐπιστήµης 
ὂν ἀγαθόν ἐστιν, εἴη ἄν τις ἡδονὴ ἢ ἐπιστήµη τῶν κακῶν. 
ὁµοίως δὲ καὶ εἰ φθορά τις ἐπιστήµης τῶν ἀγαθῶν ἢ γέ- 
νεσις τῶν κακῶν, ἔσται τις ἐπιστήµη τῶν κακῶν· οἷον εἰ τὸ 
ἐπιλανθάνεσθαι ἅ τις αἰσχρὰ ἔπραξε τῶν ἀγαθῶν, ἢ τὸ ἀνα- 
µιµνήσκεσθαι τῶν κακῶν, εἴη ἂν τὸ ἐπίστασθαι ἅ τις αἰσχρὰ 
ἔπραξε τῶν κακῶν. ὡσαύτως δὲ καὶ ἐπὶ τῶν ἄλλων· ἐν 
ἅπασι γὰρ ὁµοίως τὸ ἔνδοξον. 
 Ἔτι ἐκ τοῦ µᾶλλον καὶ ἧττον καὶ ὁµοίως. εἰ γὰρ µᾶλ- 
λον µὲν τῶν ἐξ ἄλλου γένους τι τοιοῦτο, ἐκείνων δὲ µηδέν ἐστιν,   
οὐδ' ἂν τὸ εἰρηµένον εἴη τοιοῦτον· οἷον εἰ µᾶλλον µὲν ἐπιστήµη 
τις ἀγαθὸν ἢ ἡδονή, µηδεµία δ' ἐπιστήµη ἀγαθόν, οὐδ' ἂν 
ἡδονὴ εἴη. καὶ ἐκ τοῦ ὁµοίως δὲ καὶ ἧττον ὡσαύτως· ἔσται 
 
Bekker page 119b, line 22 
 
γὰρ καὶ ἀναιρεῖν καὶ κατασκευάζειν, πλὴν ἐκ µὲν τοῦ ὁµοίως 
ἀµφότερα, ἐκ δὲ τοῦ ἧττον κατασκευάζειν µόνον, ἀνασκευ- 
άζειν δὲ οὔ. εἰ γὰρ ὁµοίως δύναµίς τις ἀγαθὸν καὶ ἐπιστήµη, 
ἔστι δέ τις δύναµις ἀγαθόν, καὶ ἐπιστήµη ἐστίν· εἰ δὲ µηδε- 
µία δύναµις, οὐδ' ἐπιστήµη. εἰ δ' ἧττον δύναµίς τις ἀγα- 
θὸν ἢ ἐπιστήµη, ἔστι δέ τις δύναµις ἀγαθόν, καὶ ἐπιστήµη. 
εἰ δὲ µηδεµία δύναµις ἀγαθόν, οὐκ ἀνάγκη καὶ ἐπιστήµην 
µηδεµίαν εἶναι ἀγαθόν. δῆλον οὖν ὅτι κατασκευάζειν µόνον 
ἐκ τοῦ ἧττον ἔστιν. 
 Οὐ µόνον δ' ἐξ ἄλλου γένους ἔστιν ἀνασκευάζειν, ἀλλὰ 
καὶ ἐκ τοῦ αὐτοῦ, λαµβάνοντα τὸ µάλιστα τοιοῦτον· οἷον εἰ κεῖ- 
ται ἐπιστήµη τις ἀγαθόν, δειχθείη δ' ὅτι φρόνησις οὐκ ἀγα- 



θόν, οὐδ' ἄλλη οὐδεµία ἔσται, ἐπεὶ οὐδ' ἡ µάλιστα δοκοῦσα. 
ἔτι ἐξ ὑποθέσεως, ὁµοίως ἀξιώσαντα, εἰ ἑνί, καὶ πᾶσιν ὑπάρ- 
χειν ἢ µὴ ὑπάρχειν, οἷον εἰ ἡ τοῦ ἀνθρώπου ψυχὴ ἀθάνατος, 
καὶ τὰς ἄλλας, εἰ δ' αὕτη µή, µηδὲ τὰς ἄλλας. εἰ µὲν 
οὖν ὑπάρχειν τινὶ κεῖται, δεικτέον ὅτι οὐχ ὑπάρχει τινί· ἀκο- 
λουθήσει γὰρ διὰ τὴν ὑπόθεσιν τὸ µηδενὶ ὑπάρχειν. εἰ δὲ 
τινὶ µὴ ὑπάρχειν κεῖται, δεικτέον ὅτι ὑπάρχει τινί· καὶ γὰρ 
οὕτως ἀκολουθήσει τὸ πᾶσιν ὑπάρχειν. δῆλον δ' ἐστὶν ὅτι ὁ 
ὑποτιθέµενος ποιεῖ τὸ πρόβληµα καθόλου, ἐπὶ µέρους τεθέντος·   

τὸν γὰρ ἐπὶ µέρους ὁµολογοῦντα καθόλου ἀξιοῖ ὁµολογεῖν, 
ἐπειδή, εἰ ἑνί, καὶ πᾶσιν ὁµοίως ἀξιοῖ ὑπάρχειν. 
 Ἀδιορίστου µὲν οὖν ὄντος τοῦ προβλήµατος µοναχῶς ἀνα- 
σκευάζειν ἐνδέχεται, οἷον εἰ ἔφησεν ἡδονὴν ἀγαθὸν εἶναι ἢ 
µὴ ἀγαθὸν καὶ µηδὲν ἄλλο προσδιώρισεν. εἰ µὲν γὰρ τινὰ 
ἔφησεν ἡδονὴν ἀγαθὸν εἶναι, δεικτέον καθόλου ὅτι οὐδεµία, 
εἰ µέλλει ἀναιρεῖσθαι τὸ προκείµενον· ὁµοίως δὲ καὶ εἰ τινὰ 
ἔφησεν ἡδονὴν µὴ εἶναι ἀγαθόν, δεικτέον καθόλου ὅτι πᾶσα. 
ἄλλως δ' οὐκ ἐνδέχεται ἀναιρεῖν· ἐὰν γὰρ δείξωµεν ὅτι ἐστὶ 
τὶς ἡδονὴ οὐκ ἀγαθὸν ἢ ἀγαθόν, οὔπω ἀναιρεῖται τὸ προκεί- 
µενον. δῆλον οὖν ὅτι ἀναιρεῖν µὲν µοναχῶς ἐνδέχεται, κατα- 
σκευάζειν δὲ διχῶς· ἄν τε γὰρ καθόλου δείξωµεν ὅτι πᾶ- 
σα ἡδονὴ ἀγαθόν, ἄν τε ὅτι ἐστὶ τὶς ἡδονὴ ἀγαθόν, δεδει- 
γµένον ἔσται τὸ προκείµενον. ὁµοίως δὲ κἂν δέῃ διαλεχθῆναι 
ὅτι ἐστὶ τὶς ἡδονὴ οὐκ ἀγαθόν, ἐὰν δείξωµεν ὅτι οὐδεµία ἀγαθὸν 
ἢ ὅτι τὶς οὐκ ἀγαθόν, διειλεγµένοι ἐσόµεθα ἀµφοτέρως, καὶ 
καθόλου καὶ ἐπὶ µέρους, ὅτι ἐστὶ τὶς ἡδονὴ οὐκ ἀγαθόν. διωρι- 
σµένης δὲ τῆς θέσεως οὔσης, διχῶς ἀναιρεῖν ἔσται, οἷον εἰ τεθείη 
τινὶ µὲν ὑπάρχειν ἡδονῇ ἀγαθῷ εἶναι, τινὶ δ' οὐχ ὑπάρχειν· 
εἴτε γὰρ πᾶσα δειχθείη ἡδονὴ ἀγαθὸν εἴτε µηδεµία, ἀνῃρη- 
µένον ἔσται τὸ προκείµενον. εἰ δὲ µίαν ἡδονὴν µόνην ἀγαθὸν 

ἔθηκεν εἶναι, τριχῶς ἐνδέχεται ἀναιρεῖν· δείξαντες γὰρ ὅτι 
πᾶσα ἢ ὅτι οὐδεµία ἢ ὅτι πλείους µιᾶς ἀγαθόν, ἀνῃρηκότες 
ἐσόµεθα τὸ προκείµενον. ἐπὶ πλεῖον δὲ τῆς θέσεως διορισθεί- 
σης, οἷον ὅτι ἡ φρόνησις µόνη τῶν ἀρετῶν ἐπιστήµη, τετραχῶς 
ἔστιν ἀναιρεῖν· δειχθέντος γὰρ ὅτι πᾶσα ἀρετὴ ἐπιστήµη ἢ ὅτι   
οὐδεµία ἢ ὅτι καὶ ἄλλη τις, οἷον ἡ δικαιοσύνη, ἢ ὅτι αὐτὴ 
ἡ φρόνησις οὐκ ἐπιστήµη, ἀνῃρηµένον ἔσται τὸ προκείµενον. 
 Χρήσιµον δὲ καὶ τὸ ἐπιβλέπειν ἐπὶ τὰ καθ' ἕκαστα, 
ἐν οἷς ὑπάρχειν τι ἢ µὴ εἴρηται, καθάπερ ἐν τοῖς καθόλου 
προβλήµασιν. ἔτι δ' ἐν τοῖς γένεσιν ἐπιβλεπτέον διαιροῦντα 
κατ' εἴδη µέχρι τῶν ἀτόµων, καθάπερ εἴρηται πρότερον· ἄν τε 
γὰρ παντὶ φαίνηται ὑπάρχον ἄν τε µηδενί, πολλὰ προενέγκαντι 
ἀξιωτέον καθόλου ὁµολογεῖν ἢ φέρειν ἔνστασιν ἐπὶ τίνος οὐχ 



οὕτως. ἔτι ἐφ' ὧν ἔστιν ἢ εἴδει ἢ ἀριθµῷ διορίσαι τὸ συµ- 
βεβηκός, σκεπτέον εἰ µηδὲν τούτων ὑπάρχει, οἷον ὅτι ὁ χρό- 
νος οὐ κινεῖται οὐδ' ἐστὶ κίνησις, καταριθµησάµενον πόσα εἴδη 
κινήσεως· εἰ γὰρ µηδὲν τούτων ὑπάρχει τῷ χρόνῳ, δῆλον 
ὅτι οὐ κινεῖται οὐδ' ἐστὶ κίνησις. ὁµοίως δὲ καὶ ὅτι ἡ ψυχὴ 
οὐκ ἀριθµός, διελόµενον ὅτι πᾶς ἀριθµὸς ἢ περιττὸς ἢ ἄρτιος· 
εἰ γὰρ ἡ ψυχὴ µήτε περιττὸν µήτε ἄρτιον, δῆλον ὅτι οὐκ 
ἀριθµός. 

 Πρὸς µὲν οὖν τὸ συµβεβηκὸς διὰ τῶν τοιούτων καὶ οὕ- 
τως ἐπιχειρητέον. 
              

∆ 
 
 Μετὰ δὲ ταῦτα περὶ τῶν πρὸς τὸ γένος καὶ τὸ ἴδιον 
ἐπισκεπτέον. ἔστι δὲ ταῦτα στοιχεῖα τῶν πρὸς τοὺς ὅρους· περὶ 
αὐτῶν δὲ τούτων ὀλιγάκις αἱ σκέψεις γίνονται τοῖς διαλεγο- 
µένοις. ἂν δὴ τεθῇ γένος τινὸς τῶν ὄντων, πρῶτον µὲν ἐπι- 
βλέπειν ἐπὶ πάντα τὰ συγγενῆ τῷ λεχθέντι, εἴ τινος µὴ 
κατηγορεῖται, καθάπερ ἐπὶ τοῦ συµβεβηκότος, οἷον, εἰ τῆς 
ἡδονῆς τἀγαθὸν γένος κεῖται, εἴ τις ἡδονὴ µὴ ἀγαθόν· εἰ   
γὰρ τοῦτο, δῆλον ὅτι οὐ γένος τἀγαθὸν τῆς ἡδονῆς· τὸ γὰρ 
γένος κατὰ πάντων τῶν ὑπὸ τὸ αὐτὸ εἶδος κατηγορεῖται. 
εἶτα εἰ µὴ ἐν τῷ τί ἐστι κατηγορεῖται ἀλλ' ὡς συµβεβη- 
κός, καθάπερ τὸ λευκὸν τῆς χιόνος, ἢ ψυχῆς τὸ κινούµενον 
ὑφ' αὑτοῦ· οὔτε γὰρ ἡ χιὼν ὅπερ λευκόν, διόπερ οὐ γένος τὸ 
λευκὸν τῆς χιόνος, οὔθ' ἡ ψυχὴ ὅπερ κινούµενον, συµβέβηκε 
δ' αὐτῇ κινεῖσθαι, καθάπερ καὶ τῷ ζῴῳ πολλάκις βαδίζειν 
τε καὶ βαδίζοντι εἶναι. ἔτι τὸ κινούµενον οὐ τί ἐστιν ἀλλά 
τι ποιοῦν ἢ πάσχον σηµαίνειν ἔοικεν. ὁµοίως δὲ καὶ τὸ λευ- 
κόν· οὐ γὰρ τί ἐστιν ἡ χιών, ἀλλὰ ποῖόν τι, δηλοῖ. ὥστ' οὐ- 
δέτερον αὐτῶν ἐν τῷ τί ἐστι κατηγορεῖται, τὸ δὲ γένος ἐν τῷ 

τί ἐστι κατηγορεῖται. 
 Μάλιστα δ' ἐπὶ τὸν τοῦ συµβεβηκότος ὁρισµὸν ἐπιβλέ- 
πειν, εἰ ἐφαρµόττει ἐπὶ τὸ ῥηθὲν γένος, οἷον καὶ τὰ νῦν εἰ- 
ρηµένα· ἐνδέχεται γὰρ κινεῖν τι αὐτὸ ἑαυτὸ καὶ µή, ὁµοίως 
δὲ καὶ λευκὸν εἶναι καὶ µή, ὥστ' οὐδέτερον αὐτῶν γένος ἀλλὰ 
συµβεβηκός, ἐπειδὴ συµβεβηκὸς ἐλέγοµεν ὃ ἐνδέχεται ὑπάρ- 
χειν τινὶ καὶ µή. 
 Ἔτι εἰ µὴ ἐν τῇ αὐτῇ διαιρέσει τὸ γένος καὶ τὸ εἶδος, 
ἀλλὰ τὸ µὲν οὐσία τὸ δὲ ποιόν, ἢ τὸ µὲν πρός τι τὸ δὲ ποιόν· 
οἷον ἡ µὲν χιὼν καὶ ὁ κύκνος οὐσία, τὸ δὲ λευκὸν οὐκ οὐσία 
ἀλλὰ ποιόν, ὥστ' οὐ γένος τὸ λευκὸν τῆς χιόνος οὐδὲ τοῦ κύκνου. 



πάλιν ἡ µὲν ἐπιστήµη τῶν πρός τι, τὸ δ' ἀγαθὸν καὶ τὸ 
καλὸν ποιόν, ὥστ' οὐ γένος τὸ ἀγαθὸν ἢ τὸ καλὸν τῆς ἐπιστή- 
µης· τὰ γὰρ τῶν πρός τι γένη καὶ αὐτὰ τῶν πρός τι δεῖ 
εἶναι, καθάπερ ἐπὶ τοῦ διπλασίου· καὶ γὰρ τὸ πολλαπλάσι- 
ον, γένος ὂν τοῦ διπλασίου, καὶ αὐτὸ τῶν πρὸς τί ἐστιν. καθ-   
όλου δ' εἰπεῖν ὑπὸ τὴν αὐτὴν διαίρεσιν δεῖ τὸ γένος τῷ εἴ- 
δει εἶναι· εἰ γὰρ τὸ εἶδος οὐσία, καὶ τὸ γένος, καὶ εἰ ποιόν τι 
τὸ εἶδος, καὶ τὸ γένος ποιόν τι· οἷον εἰ τὸ λευκὸν ποιόν τι, 
καὶ τὸ χρῶµα. ὁµοίως δὲ καὶ ἐπὶ τῶν ἄλλων. 

 Πάλιν εἰ ἀνάγκη ἢ ἐνδέχεται τοῦ τεθέντος ἐν τῷ γένει 
µετέχειν τὸ γένος. ὅρος δὲ τοῦ µετέχειν τὸ ἐπιδέχεσθαι τὸν 
τοῦ µετεχοµένου λόγον. δῆλον οὖν ὅτι τὰ µὲν εἴδη µετέχει τῶν 
γενῶν, τὰ δὲ γένη τῶν εἰδῶν οὔ· τὸ µὲν γὰρ εἶδος ἐπιδέχε- 
ται τὸν τοῦ γένους λόγον, τὸ δὲ γένος τὸν τοῦ εἴδους οὔ. σκε- 
πτέον οὖν εἰ µετέχει ἢ ἐνδέχεται µετέχειν τοῦ εἴδους τὸ ἀπο- 
δοθὲν γένος, οἷον εἴ τις τοῦ ὄντος ἢ τοῦ ἑνὸς γένος τι ἀποδοίη· 
συµβήσεται γὰρ µετέχειν τὸ γένος τοῦ εἴδους· κατὰ πάντων 
γὰρ τῶν ὄντων τὸ ὂν καὶ τὸ ἓν κατηγορεῖται, ὥστε καὶ ὁ λό- 
γος αὐτῶν. 
 Ἔτι εἰ κατά τινος τὸ ἀποδοθὲν εἶδος ἀληθεύεται, τὸ 
δὲ γένος µή, οἷον εἰ τὸ ὂν ἢ τὸ ἐπιστητὸν τοῦ δοξαστοῦ γένος 
τεθείη. κατὰ γὰρ τοῦ µὴ ὄντος τὸ δοξαστὸν κατηγορηθήσεται 
(πολλὰ γὰρ τῶν µὴ ὄντων δοξαστά), ὅτι δὲ τὸ ὂν ἢ τὸ ἐπι- 
στητὸν οὐ κατηγορεῖται κατὰ τοῦ µὴ ὄντος, δῆλον. ὥστ' οὐ γέ- 
νος τὸ ὂν οὐδὲ τὸ ἐπιστητὸν τοῦ δοξαστοῦ· καθ' ὧν γὰρ τὸ εἶ- 
δος κατηγορεῖται, καὶ τὸ γένος δεῖ κατηγορεῖσθαι. 
 Πάλιν εἰ µηδενὸς τῶν εἰδῶν ἐνδέχεται µετέχειν τὸ τε- 
θὲν ἐν τῷ γένει· ἀδύνατον γὰρ τοῦ γένους µετέχειν µηδενὸς 
τῶν εἰδῶν µετέχον, ἂν µή τι τῶν κατὰ τὴν πρώτην διαίρε- 
σιν εἰδῶν ᾖ· ταῦτα δὲ τοῦ γένους µόνον µετέχει. ἂν οὖν ἡ κί- 

νησις γένος τῆς ἡδονῆς τεθῇ, σκεπτέον εἰ µήτε φορὰ µήτ' 
ἀλλοίωσις ἡ ἡδονὴ µήτε τῶν λοιπῶν τῶν ἀποδοθεισῶν κινή- 
σεων µηδεµία. δῆλον γὰρ ὅτι οὐδενὸς ἂν τῶν εἰδῶν µετέχοι·   
ὥστ' οὐδὲ τοῦ γένους, ἐπειδὴ ἀναγκαῖόν ἐστι τὸ τοῦ γένους µετ- 
έχον καὶ τῶν εἰδῶν τινος µετέχειν. ὥστ' οὐκ ἂν εἴη εἶδος ἡ 
ἡδονὴ τῆς κινήσεως, οὐδὲ τῶν ἀτόµων οὐδὲν τῶν ὑπό τι 
εἶδος τῆς κινήσεως ὄντων· καὶ γὰρ τὰ ἄτοµα µετέχει τοῦ γέ- 
νους καὶ τοῦ εἴδους, οἷον ὁ τὶς ἄνθρωπος καὶ ἀνθρώπου 
µετέχει καὶ ζῴου. 
 Ἔτι εἰ ἐπὶ πλέον λέγεται τοῦ γένους τὸ ἐν τῷ γένει τε- 
θέν, οἷον τὸ δοξαστὸν τοῦ ὄντος· καὶ γὰρ τὸ ὂν καὶ τὸ µὴ ὂν 
δοξαστόν, ὥστ' οὐκ ἂν εἴη τὸ δοξαστὸν εἶδος τοῦ ὄντος· ἐπὶ πλέον 
γὰρ ἀεὶ τὸ γένος τοῦ εἴδους λέγεται. πάλιν εἰ ἐπ' ἴσων τὸ 



εἶδος καὶ τὸ γένος λέγεται, οἷον εἰ τῶν πᾶσιν ἑποµένων 
τὸ µὲν εἶδος τὸ δὲ γένος τεθείη, καθάπερ τὸ ὂν καὶ τὸ ἕν· 
παντὶ γὰρ τὸ ὂν καὶ τὸ ἕν· ὥστ' οὐδέτερον οὐδετέρου γένος, ἐπει- 
δὴ ἐπ' ἴσων λέγεται. ὁµοίως δὲ καὶ εἰ τὸ πρῶτον καὶ ἡ 
ἀρχὴ εἰς ἄλληλα τεθείη· ἥ τε γὰρ ἀρχὴ πρῶτον καὶ τὸ 
πρῶτον ἀρχή, ὥστ' ἢ ἀµφότερα τὰ εἰρηµένα ταὐτόν ἐστιν ἢ 
οὐδέτερον οὐδετέρου γένος. στοιχεῖον δὲ πρὸς ἅπαντα τὰ τοι- 
αῦτα τὸ ἐπὶ πλέον τὸ γένος ἢ τὸ εἶδος καὶ τὴν διαφορὰν 

λέγεσθαι· ἐπ' ἔλαττον γὰρ καὶ ἡ διαφορὰ τοῦ γένους 
λέγεται. 
 Ὁρᾶν δὲ καὶ εἴ τινος τῶν ἀδιαφόρων εἴδει µὴ ἔστι τὸ 
εἰρηµένον γένος ἢ µὴ δόξαι ἄν, κατασκευάζοντι δέ, εἰ ἔστι 
τινός. ταὐτὸν γὰρ πάντων τῶν ἀδιαφόρων εἴδει γένος· ἂν οὖν 
ἑνὸς δειχθῇ, δῆλον ὅτι πάντων, κἂν ἑνὸς µή, δῆλον ὅτι οὐδε-   
νός. οἷον εἴ τις ἀτόµους τιθέµενος γραµµὰς τὸ ἀδιαίρετον γέ- 
νος αὐτῶν φήσειεν εἶναι· τῶν γὰρ διαίρεσιν ἐχουσῶν γραµ- 
µῶν οὐκ ἔστι τὸ εἰρηµένον γένος, ἀδιαφόρων οὐσῶν κατὰ τὸ 
εἶδος· ἀδιάφοροι γὰρ ἀλλήλαις κατὰ τὸ εἶδος αἱ εὐθεῖαι 
γραµµαὶ πᾶσαι. 
 Σκοπεῖν δὲ καὶ εἴ τι ἄλλο γένος ἐστὶ τοῦ ἀποδοθέντος 
εἴδους, ὃ µήτε περιέχει τὸ ἀποδοθὲν γένος µήθ' ὑπ' ἐκεῖνό 
ἐστιν. οἷον εἴ τις τῆς δικαιοσύνης τὴν ἐπιστήµην θείη γένος· ἔστι 
γὰρ καὶ ἡ ἀρετὴ γένος, καὶ οὐδέτερον τῶν γενῶν τὸ λοιπὸν 
περιέχει. ὥστ' οὐκ ἂν εἴη ἡ ἐπιστήµη γένος τῆς δικαιοσύνης· 
δοκεῖ γάρ, ὅταν ἓν εἶδος ὑπὸ δύο γένη ᾖ, τὸ ἕτερον ὑπὸ τοῦ 
ἑτέρου περιέχεσθαι. ἔχει δ' ἀπορίαν ἐπ' ἐνίων τὸ τοιοῦτο· 
δοκεῖ γὰρ ἐνίοις ἡ φρόνησις ἀρετή τε καὶ ἐπιστήµη εἶναι 
καὶ οὐδέτερον τῶν γενῶν ὑπ' οὐδετέρου περιέχεσθαι. οὐ µὴν 
ὑπὸ πάντων γε συγχωρεῖται τὴν φρόνησιν ἐπιστήµην εἶναι. εἰ 

δ' οὖν τις συγχωροίη τὸ λεγόµενον ἀληθὲς εἶναι, ἀλλὰ τό 
γε ὑπ' ἄλληλα ἢ ὑπὸ ταὐτὸ ἄµφω γίγνεσθαι τὰ τοῦ αὐτοῦ 
γένη τῶν ἀναγκαίων δόξειεν ἂν εἶναι, καθάπερ καὶ ἐπὶ τῆς 
ἀρετῆς καὶ τῆς ἐπιστήµης συµβαίνει· ἄµφω γὰρ ὑπὸ τὸ 
αὐτὸ γένος ἐστίν· ἑκάτερον γὰρ αὐτῶν ἕξις καὶ διάθεσίς ἐστιν. 
σκεπτέον οὖν εἰ µηδέτερον ὑπάρχει τῷ ἀποδοθέντι γένει. εἰ 
γὰρ µήθ' ὑπ' ἄλληλά ἐστι τὰ γένη µήθ' ὑπὸ ταὐτὸν ἄµφω, 
οὐκ ἂν εἴη τὸ ἀποδοθὲν γένος. 
 Σκοπεῖν δὲ καὶ τὸ γένος τοῦ ἀποδοθέντος γένους καὶ 
οὕτως ἀεὶ τὸ ἐπάνω γένος, εἰ πάντα κατηγορεῖται τοῦ εἴ- 
δους, καὶ εἰ ἐν τῷ τί ἐστι κατηγορεῖται· πάντα γὰρ τὰ ἐπάνω   
γένη κατηγορεῖσθαι δεῖ τοῦ εἴδους ἐν τῷ τί ἐστιν. εἰ οὖν που 
διαφωνεῖ, δῆλον ὅτι οὐ γένος τὸ ἀποδοθέν. πάλιν εἰ µετέχει 
τὸ γένος τοῦ εἴδους, ἢ αὐτὸ ἢ τῶν ἐπάνω τι γενῶν· οὐδενὸς 



γὰρ τῶν ὑποκάτω τὸ ἐπάνω µετέχει. ἀνασκευάζοντι µὲν 
οὖν καθάπερ εἴρηται χρηστέον. κατασκευάζοντι δέ, ὁµολο- 
γουµένου µὲν ὑπάρχειν τῷ εἴδει τοῦ ῥηθέντος γένους, ὅτι δ' ὡς 
γένος ὑπάρχει ἀµφισβητουµένου, ἀπόχρη τὸ δεῖξαί τι τῶν 
ἐπάνω γενῶν ἐν τῷ τί ἐστι τοῦ εἴδους κατηγορούµενον. ἑνὸς γὰρ 
ἐν τῷ τί ἐστι κατηγορουµένου πάντα καὶ τὰ ἐπάνω τούτου καὶ 
τὰ ὑποκάτω, ἄνπερ κατηγορῆται τοῦ εἴδους, ἐν τῷ τί ἐστι 

κατηγορηθήσεται· ὥστε καὶ τὸ ἀποδοθὲν γένος ἐν τῷ τί ἐστι 
κατηγορεῖται. ὅτι δ' ἑνὸς ἐν τῷ τί ἐστι κατηγορουµένου πάντα 
τὰ λοιπά, ἄνπερ κατηγορῆται, ἐν τῷ τί ἐστι κατηγορηθή- 
σεται, δι' ἐπαγωγῆς ληπτέον. εἰ δ' ἁπλῶς ὑπάρχειν ἀµφις- 
βητεῖται τὸ ἀποδοθὲν γένος, οὐκ ἀπόχρη τὸ δεῖξαι τῶν 
ἐπάνω τι γενῶν ἐν τῷ τί ἐστι τοῦ εἴδους κατηγορούµενον. οἷον 
εἴ τις τῆς βαδίσεως γένος ἀποδέδωκε τὴν φοράν, οὐκ ἀπόχρη τὸ 
δεῖξαι ὅτι κίνησίς ἐστιν ἡ βάδισις πρὸς τὸ δεῖξαι ὅτι φορά 
ἐστιν, ἐπειδὴ καὶ ἄλλαι κινήσεις εἰσίν, ἀλλὰ προσδεικτέον 
ὅτι οὐδενὸς µετέχει ἡ βάδισις τῶν κατὰ τὴν αὐτὴν διαίρεσιν 
εἰ µὴ τῆς φορᾶς· ἀνάγκη γὰρ τὸ τοῦ γένους µετέχον καὶ 
τῶν εἰδῶν τινος µετέχειν τῶν κατὰ τὴν πρώτην διαίρεσιν. εἰ 
οὖν ἡ βάδισις µήτ' αὐξήσεως µήτε µειώσεως µήτε τῶν ἄλ- 
λων κινήσεων µετέχει, δῆλον ὅτι τῆς φορᾶς ἂν µετέχοι· 
ὥστ' εἴη ἂν γένος ἡ φορὰ τῆς βαδίσεως.   
 Πάλιν ἐφ' ὧν τὸ εἶδος τὸ τεθὲν ὡς γένος κατηγορεῖ- 
ται, σκοπεῖν εἰ καὶ τὸ ἀποδοθὲν γένος ἐν τῷ τί ἐστιν αὐτῶν 
τούτων κατηγορεῖται ὧνπερ καὶ τὸ εἶδος, ὁµοίως δὲ καὶ εἰ τὰ 
ἐπάνω τοῦ γένους πάντα. εἰ γάρ που διαφωνεῖ, δῆλον ὅτι οὐ 
γένος τὸ ἀποδοθέν· εἰ γὰρ ἦν γένος, ἅπαντ' ἂν καὶ τὰ 
ἐπάνω τούτου καὶ αὐτὸ ἐν τῷ τί ἐστι κατηγορεῖτο, ὧνπερ 

καὶ τὸ εἶδος ἐν τῷ τί ἐστι κατηγορεῖται. ἀνασκευάζοντι µὲν 
οὖν χρήσιµον, εἰ µὴ κατηγορεῖται τὸ γένος ἐν τῷ τί ἐστιν 
ὧνπερ καὶ τὸ εἶδος κατηγορεῖται· κατασκευάζοντι δ', εἰ 
κατηγορεῖται ἐν τῷ τί ἐστι, χρήσιµον. συµβήσεται γὰρ τὸ 
γένος καὶ τὸ εἶδος τοῦ αὐτοῦ ἐν τῷ τί ἐστι κατηγορεῖσθαι, 
ὥστε τὸ αὐτὸ ὑπὸ δύο γένη γίνεται. ἀναγκαῖον οὖν ὑπ' ἄλλη- 
 
λα τὰ γένη εἶναι. ἂν οὖν δειχθῇ ὃ βουλόµεθα ὡς γένος κατα- 
σκευάσαι µὴ ὂν ὑπὸ τὸ εἶδος, δῆλον ὅτι τὸ εἶδος ὑπὸ 
τοῦτ' ἂν εἴη, ὥστε δεδειγµένον ἂν εἴη ὅτι γένος τοῦτο. 
 Σκοπεῖν δὲ καὶ τοὺς λόγους τῶν γενῶν, εἰ ἐφαρµόττου- 
σιν ἐπί τε τὸ ἀποδοθὲν εἶδος καὶ ἐπὶ τὰ µετέχοντα τοῦ εἴδους· 
ἀνάγκη γὰρ τοὺς τῶν γενῶν λόγους κατηγορεῖσθαι τοῦ εἴδους 
καὶ τῶν µετεχόντων τοῦ εἴδους. εἰ οὖν που διαφωνεῖ, δῆλον 
ὅτι οὐ γένος τὸ ἀποδοθέν. 



 Πάλιν εἰ τὴν διαφορὰν ὡς γένος ἀποδέδωκεν, οἷον εἰ τὸ 
ἀθάνατον γένος θεοῦ· διαφορὰ γάρ ἐστι ζῴου τὸ ἀθάνατον, 
ἐπειδὴ τῶν ζῴων τὰ µὲν θνητὰ τὰ δ' ἀθάνατα. δῆλον οὖν 
ὅτι διηµάρτηται· οὐδενὸς γὰρ ἡ διαφορὰ γένος ἐστίν. ὅτι δὲ 
τοῦτ' ἀληθές, δῆλον· οὐδεµία γὰρ διαφορὰ σηµαίνει τί ἐστιν 
ἀλλὰ µᾶλλον ποιόν τι, καθάπερ τὸ πεζὸν καὶ τὸ δίπουν. 

 Καὶ εἰ τὴν διαφορὰν ὡς εἶδος εἰς τὸ γένος ἔθηκεν, οἷον τὸ πε-   
ριττὸν ὅπερ ἀριθµόν· διαφορὰ γὰρ ἀριθµοῦ τὸ περιττόν, οὐκ 
εἶδός ἐστιν. οὐ δοκεῖ δὲ µετέχειν ἡ διαφορὰ τοῦ γένους· πᾶν 
γὰρ τὸ µετέχον τοῦ γένους ἢ εἶδος ἢ ἄτοµόν ἐστιν, ἡ δὲ δια- 
φορὰ οὔτε εἶδος οὔτε ἄτοµόν ἐστιν. δῆλον οὖν ὅτι οὐ µετέχει τοῦ 
γένους ἡ διαφορά· ὥστ' οὐδὲ τὸ περιττὸν εἶδος ἂν εἴη ἀλλὰ 
διαφορά, ἐπειδὴ οὐ µετέχει τοῦ γένους. 
 Ἔτι εἰ τὸ γένος εἰς τὸ εἶδος ἔθηκεν, οἷον τὴν ἅψιν 
ὅπερ συνοχὴν ἢ τὴν µεῖξιν ὅπερ κρᾶσιν, ἢ ὡς Πλάτων ὁρί- 
ζεται φορὰν τὴν κατὰ τόπον κίνησιν. οὐ γὰρ ἀναγκαῖον τὴν 
ἅψιν συνοχὴν εἶναι, ἀλλ' ἀνάπαλιν τὴν συνοχὴν ἅψιν· οὐ 
γὰρ πᾶν τὸ ἁπτόµενον συνέχεται, ἀλλὰ τὸ συνεχόµενον 
ἅπτεται. ὁµοίως δὲ καὶ ἐπὶ τῶν λοιπῶν· οὔτε γὰρ ἡ µεῖξις 
ἅπασα κρᾶσις (ἡ γὰρ τῶν ξηρῶν µεῖξις οὔκ ἐστι κρᾶσις) οὔθ' 
ἡ κατὰ τόπον µεταβολὴ πᾶσα φορά· ἡ γὰρ βάδισις οὐ 
δοκεῖ φορὰ εἶναι· σχεδὸν γὰρ ἡ φορὰ ἐπὶ τῶν ἀκουσίως τόπον 
ἐκ τόπου µεταβαλλόντων λέγεται, καθάπερ ἐπὶ τῶν ἀψύχων 
συµβαίνει. δῆλον δ' ὅτι καὶ ἐπὶ πλέον λέγεται τὸ εἶδος 
τοῦ γένους ἐν τοῖς ἀποδοθεῖσι, δέον ἀνάπαλιν γίνεσθαι. 
 Πάλιν εἰ τὴν διαφορὰν εἰς τὸ εἶδος ἔθηκεν, οἷον τὸ 
ἀθάνατον ὅπερ θεόν. συµβήσεται γὰρ ἐπ' ἴσης ἢ ἐπὶ πλεῖον 

τὸ εἶδος λέγεσθαι· ἀεὶ δ' ἡ διαφορὰ ἐπ' ἴσης ἢ ἐπὶ 
πλεῖον τοῦ εἴδους λέγεται. ἔτι εἰ τὸ γένος εἰς τὴν διαφοράν, οἷον 
τὸ χρῶµα ὅπερ συγκριτικὸν ἢ τὸν ἀριθµὸν ὅπερ περιττόν. 
καὶ εἰ τὸ γένος ὡς διαφορὰν εἶπεν· ἐγχωρεῖ γάρ τινα καὶ 
τοιαύτην κοµίσαι θέσιν, οἷον κράσεως τὴν µεῖξιν διαφορὰν ἢ   
φορᾶς τὴν κατὰ τόπον µεταβολήν. σκεπτέον δὲ πάντα τὰ 
τοιαῦτα διὰ τῶν αὐτῶν· ἐπικοινωνοῦσι γὰρ οἱ τόποι· ἐπὶ 
πλέον τε γὰρ τὸ γένος τῆς διαφορᾶς δεῖ λέγεσθαι καὶ µὴ 
µετέχειν τῆς διαφορᾶς, οὕτω δ' ἀποδοθέντος οὐδέτερον τῶν εἰ- 
ρηµένων δυνατὸν συµβαίνειν· ἐπ' ἔλαττόν τε γὰρ ῥηθήσε- 
ται καὶ µεθέξει τὸ γένος τῆς διαφορᾶς. 
 Πάλιν εἰ µηδεµία διαφορὰ κατηγορεῖται τῶν τοῦ γένους 
κατὰ τοῦ ἀποδοθέντος εἴδους, οὐδὲ τὸ γένος κατηγορηθήσε- 
ται· οἷον ψυχῆς οὔτε τὸ περιττὸν οὔτε τὸ ἄρτιον κατηγορεῖ- 
ται, ὥστ' οὐδ' ἀριθµός. ἔτι εἰ πρότερον φύσει τὸ εἶδος καὶ 
συναναιρεῖ τὸ γένος· δοκεῖ γὰρ τὸ ἐναντίον. ἔτι εἰ ἐνδέχε- 



ται ἀπολιπεῖν τὸ εἰρηµένον γένος ἢ τὴν διαφοράν, οἷον ψυχὴν 
τὸ κινεῖσθαι ἢ δόξαν τὸ ἀληθὲς καὶ ψεῦδος, οὐκ ἂν εἴη τῶν 
εἰρηµένων οὐδέτερον γένος οὐδὲ διαφορά· δοκεῖ γὰρ τὸ γένος 
καὶ ἡ διαφορὰ παρακολουθεῖν, ἕως ἂν ᾖ τὸ εἶδος. 
 Σκοπεῖν δὲ καὶ εἰ τὸ ἐν τῷ γένει κείµενον µετέχει τινὸς 

ἐναντίου τῷ γένει ἢ ἐνδέχεται µετέχειν· τὸ γὰρ αὐτὸ 
τῶν ἐναντίων ἅµα µεθέξει, ἐπειδὴ τὸ µὲν γένος οὐδέποτ' ἀπο- 
λείπει, µετέχει δὲ καὶ τοῦ ἐναντίου ἢ ἐνδέχεται µετέχειν. ἔτι εἴ 
τινος κοινωνεῖ τὸ εἶδος ὃ ἀδύνατον ὅλως ὑπάρχειν τοῖς ὑπὸ 
τὸ γένος· οἷον εἰ ἡ ψυχὴ τῆς ζωῆς κοινωνεῖ, τῶν δ' ἀριθµῶν 
µηδένα δυνατὸν ζῆν, οὐκ ἂν εἴη εἶδος ἀριθµοῦ ἡ ψυχή. 
 Σκεπτέον δὲ καὶ εἰ ὁµώνυµον τὸ εἶδος τῷ γένει, στοι- 
χείοις χρώµενον τοῖς εἰρηµένοις πρὸς τὸ ὁµώνυµον· συνώνυ- 
µον γὰρ τὸ γένος καὶ τὸ εἶδος. 
 Ἐπεὶ δὲ παντὸς γένους εἴδη πλείω, σκοπεῖν εἰ µὴ ἐν- 
δέχεται ἕτερον εἶδος εἶναι τοῦ εἰρηµένου γένους· εἰ γὰρ µὴ 
ἔστι, δῆλον ὅτι οὐκ ἂν εἴη ὅλως γένος τὸ εἰρηµένον.   
 Σκοπεῖν δὲ καὶ εἰ τὸ µεταφορᾷ λεγόµενον ὡς γένος 
ἀποδέδωκεν, οἷον τὴν σωφροσύνην συµφωνίαν· πᾶν γὰρ γέ- 
νος κυρίως κατὰ τῶν εἰδῶν κατηγορεῖται, ἡ δὲ συµφωνία 
κατὰ τῆς σωφροσύνης οὐ κυρίως ἀλλὰ µεταφορᾷ· πᾶσα 
γὰρ συµφωνία ἐν φθόγγοις. 
 Ἔτι ἂν ᾖ ἐναντίον τι τῷ εἴδει, σκοπεῖν. ἔστι δὲ πλεονα- 
χῶς ἡ σκέψις· πρῶτον µὲν εἰ ἐν τῷ αὐτῷ γένει καὶ τὸ 
ἐναντίον, µὴ ὄντος ἐναντίου τῷ γένει· δεῖ γὰρ τὰ ἐναντία ἐν 
τῷ αὐτῷ γένει εἶναι, ἂν µηδὲν ἐναντίον τῷ γένει ᾖ. ὄντος 

δ' ἐναντίου τῷ γένει, σκοπεῖν εἰ τὸ ἐναντίον ἐν τῷ ἐναντίῳ· 
ἀνάγκη γὰρ τὸ ἐναντίον ἐν τῷ ἐναντίῳ εἶναι, ἄνπερ ᾖ ἐν- 
αντίον τι τῷ γένει. φανερὸν δὲ τούτων ἕκαστον διὰ τῆς ἐπαγω- 
γῆς. πάλιν εἰ ὅλως ἐν µηδενὶ γένει τὸ τῷ εἴδει ἐναντίον 
ἀλλ' αὐτὸ γένος, οἷον τἀγαθόν· εἰ γὰρ τοῦτο µὴ ἐν γένει, 
οὐδὲ τὸ ἐναντίον τούτου ἐν γένει ἔσται ἀλλ' αὐτὸ γένος, καθ- 
άπερ ἐπὶ τοῦ ἀγαθοῦ καὶ τοῦ κακοῦ συµβαίνει· οὐδέτερον γὰρ 
τούτων ἐν γένει, ἀλλ' ἑκάτερον αὐτὸ γένος. ἔτι εἰ ἐναντίον 
τινὶ καὶ τὸ γένος καὶ τὸ εἶδος, καὶ τῶν µὲν ἔστι τι µετα- 
ξύ, τῶν δὲ µή. εἰ γὰρ τῶν γενῶν ἔστι τι µεταξύ, καὶ 
τῶν εἰδῶν, καὶ εἰ τῶν εἰδῶν, καὶ τῶν γενῶν, καθάπερ ἐπ' 
ἀρετῆς καὶ κακίας καὶ δικαιοσύνης καὶ ἀδικίας· ἑκατέρων 
γὰρ ἔστι τι µεταξύ. (ἔνστασις τούτου ὅτι ὑγιείας καὶ νόσου οὐδὲν 
µεταξύ, κακοῦ δὲ καὶ ἀγαθοῦ.) ἢ εἰ ἔστι µέν τι ἀµφοῖν ἀνὰ 
µέσον, καὶ τῶν εἰδῶν καὶ τῶν γενῶν, µὴ ὁµοίως δέ, ἀλλὰ   
τῶν µὲν κατὰ ἀπόφασιν τῶν δ' ὡς ὑποκείµενον. ἔνδοξον 
γὰρ τὸ ὁµοίως ἀµφοῖν, καθάπερ ἐπ' ἀρετῆς καὶ κακίας, 



καὶ δικαιοσύνης καὶ ἀδικίας· ἀµφοῖν γὰρ κατὰ ἀπόφασιν 
τὰ ἀνὰ µέσον. ἔτι ὅταν µὴ ᾖ ἐναντίον τῷ γένει, σκοπεῖν 
µὴ µόνον εἰ τὸ ἐναντίον ἐν τῷ αὐτῷ γένει, ἀλλὰ καὶ τὸ 
ἀνὰ µέσον· ἐν ᾧ γὰρ τὰ ἄκρα, καὶ τὸ ἀνὰ µέσον, οἷον ἐπὶ 

λευκοῦ καὶ µέλανος· τὸ γὰρ χρῶµα γένος τούτων τε καὶ 
τῶν ἀνὰ µέσον χρωµάτων ἁπάντων. (ἔνστασις ὅτι ἡ µὲν 
ἔνδεια καὶ ἡ ὑπερβολὴ ἐν τῷ αὐτῷ γένει - ἐν τῷ κακῷ γὰρ 
ἄµφω - τὸ δὲ µέτριον ἀνὰ µέσον ὂν τούτων οὐκ ἐν τῷ κακῷ 
ἀλλ' ἐν τῷ ἀγαθῷ.) σκοπεῖν δὲ καὶ εἰ τὸ µὲν γένος ἐν- 
αντίον τινί, τὸ δὲ εἶδος µηδενί. εἰ γὰρ τὸ γένος ἐναντίον τινί, 
καὶ τὸ εἶδος, καθάπερ ἀρετὴ κακίᾳ καὶ δικαιοσύνη ἀδι- 
κίᾳ. ὁµοίως δὲ καὶ ἐπὶ τῶν ἄλλων σκοποῦντι φανερὸν ἂν δό- 
ξειεν εἶναι τὸ τοιοῦτον. (ἔνστασις ἐπὶ τῆς ὑγιείας καὶ νόσου· 
ἁπλῶς µὲν γὰρ ὑγίεια νόσῳ ἐναντίον, ἡ δὲ τὶς νόσος εἶδος 
οὖσα νόσου οὐδενὶ ἐναντίον, οἷον ὁ πυρετὸς καὶ ἡ ὀφθαλµία 
καὶ τῶν ἄλλων ἕκαστον.) 
 Ἀναιροῦντι µὲν οὖν τοσαυταχῶς ἐπισκεπτέον· εἰ γὰρ 
µὴ ὑπάρχει τὰ εἰρηµένα, δῆλον ὅτι οὐ γένος τὸ ἀποδοθέν. 
κατασκευάζοντι δὲ τριχῶς· πρῶτον µὲν εἰ τὸ ἐναντίον τῷ 
εἴδει ἐν τῷ εἰρηµένῳ γένει, µὴ ὄντος ἐναντίου τῷ γένει· εἰ 
γὰρ τὸ ἐναντίον ἐν τούτῳ, δῆλον ὅτι καὶ τὸ προκείµενον. ἔτι 
εἰ τὸ ἀνὰ µέσον ἐν τῷ εἰρηµένῳ γένει· ἐν ᾧ γὰρ τὸ ἀνὰ 
µέσον, καὶ τὰ ἄκρα. πάλιν ἂν ᾖ ἐναντίον τι τῷ γένει,   
σκοπεῖν εἰ καὶ τὸ ἐναντίον ἐν τῷ ἐναντίῳ· ἂν γὰρ ᾖ, δῆλον 

ὅτι καὶ τὸ προκείµενον ἐν τῷ προκειµένῳ. 
 Πάλιν ἐπὶ τῶν πτώσεων καὶ ἐπὶ τῶν συστοίχων, εἰ 
ὁµοίως ἀκολουθοῦσι, καὶ ἀναιροῦντι καὶ κατασκευάζοντι· ἅµα 
γὰρ ἑνὶ καὶ πᾶσιν ὑπάρχει ἢ οὐχ ὑπάρχει. οἷον εἰ ἡ δικαι- 
οσύνη ἐπιστήµη τις, καὶ τὸ δικαίως ἐπιστηµόνως καὶ ὁ δίκαιος 
ἐπιστήµων· εἰ δὲ τούτων τι µή, οὐδὲ τῶν λοιπῶν οὐδέν. 
 Πάλιν ἐπὶ τῶν ὁµοίως ἐχόντων πρὸς ἄλληλα· οἷον τὸ 
ἡδὺ ὁµοίως ἔχει πρὸς τὴν ἡδονὴν καὶ τὸ ὠφέλιµον πρὸς 
τὸ ἀγαθόν· ἑκάτερον γὰρ ἑκατέρου ποιητικόν. εἰ οὖν ἐστιν ἡ 
ἡδονὴ ὅπερ ἀγαθόν, καὶ τὸ ἡδὺ ὅπερ ὠφέλιµον ἔσται· δῆ- 
λον γὰρ ὅτι ἀγαθοῦ ἂν εἴη ποιητικόν, ἐπειδὴ ἡ ἡδονὴ ἀγα- 
θόν. ὡσαύτως δὲ καὶ ἐπὶ τῶν γενέσεων καὶ φθορῶν· οἷον εἰ 
τὸ οἰκοδοµεῖν ἐνεργεῖν, τὸ ᾠκοδοµηκέναι ἐνηργηκέναι, καὶ εἰ 
τὸ µανθάνειν ἀναµιµνήσκεσθαι, καὶ τὸ µεµαθηκέναι ἀνα- 
µεµνῆσθαι, καὶ εἰ τὸ διαλύεσθαι φθείρεσθαι, καὶ τὸ διαλελύ- 
σθαι ἐφθάρθαι καὶ ἡ διάλυσις φθορά τις. καὶ ἐπὶ τῶν γεννη- 
τικῶν δὲ καὶ φθαρτικῶν ὡσαύτως, καὶ ἐπὶ τῶν δυνάµεων 
καὶ χρήσεων, καὶ ὅλως καθ' ὁποιανοῦν ὁµοιότητα καὶ ἀν- 
αιροῦντι καὶ κατασκευάζοντι σκεπτέον καθάπερ ἐπὶ τῆς γενέ- 



σεως καὶ φθορᾶς ἐλέγοµεν. εἰ γὰρ τὸ φθαρτικὸν διαλυτι- 
κόν, καὶ τὸ φθείρεσθαι διαλύεσθαι· καὶ εἰ τὸ γεννητικὸν 

ποιητικόν, καὶ τὸ γίγνεσθαι ποιεῖσθαι καὶ ἡ γένεσις ποίησις. 
ὁµοίως δὲ καὶ ἐπὶ τῶν δυνάµεων καὶ χρήσεων· εἰ γὰρ ἡ 
δύναµις διάθεσις, καὶ τὸ δύνασθαι διακεῖσθαι, καὶ εἴ τινος 
ἡ χρῆσις ἐνέργεια, τὸ χρῆσθαι ἐνεργεῖν καὶ τὸ κεχρῆσθαι 
ἐνηργηκέναι. 
 Ἂν δὲ στέρησις ᾖ τὸ ἀντικείµενον τῷ εἴδει, διχῶς ἔστιν   
ἀνελεῖν. πρῶτον µέν, εἰ ἐν τῷ ἀποδοθέντι γένει τὸ ἀντικείµενον· 
ἢ γὰρ ἁπλῶς ἐν οὐδενὶ γένει τῷ αὐτῷ ἡ στέρησις ἢ οὐκ ἐν 
τῷ ἐσχάτῳ· οἷον εἰ ἡ ὄψις ἐν ἐσχάτῳ γένει τῇ αἰσθήσει, ἡ 
τυφλότης οὐκ ἔσται αἴσθησις. δεύτερον δ', εἰ καὶ τῷ γένει 
καὶ τῷ εἴδει ἀντίκειται στέρησις, µὴ ἔστι δὲ τὸ ἀντικείµενον 
ἐν τῷ ἀντικειµένῳ, οὐδ' ἂν τὸ ἀποδοθὲν ἐν τῷ ἀποδοθέντι 
εἴη. ἀναιροῦντι µὲν οὖν καθάπερ εἴρηται χρηστέον, κατα- 
σκευάζοντι δὲ µοναχῶς· εἰ γὰρ τὸ ἀντικείµενον ἐν τῷ ἀντι- 
κειµένῳ, καὶ τὸ προκείµενον ἐν τῷ προκειµένῳ ἂν εἴη· οἷον 
εἰ ἡ τυφλότης ἀναισθησία τις, ἡ ὄψις αἴσθησίς τις. 
 Πάλιν ἐπὶ τῶν ἀποφάσεων σκοπεῖν ἀνάπαλιν, καθ- 
άπερ ἐπὶ τοῦ συµβεβηκότος ἐλέγετο· οἷον εἰ τὸ ἡδὺ ὅπερ 
ἀγαθόν, τὸ µὴ ἀγαθὸν οὐχ ἡδύ. εἰ γὰρ µὴ οὕτως ἔχοι, εἴη 
ἄν τι καὶ οὐκ ἀγαθὸν ἡδύ, ἀδύνατον δέ, εἴπερ τὸ ἀγαθὸν 
γένος τοῦ ἡδέος, εἶναί τι µὴ ἀγαθὸν ἡδύ· ὧν γὰρ τὸ γένος 

µὴ κατηγορεῖται, οὐδὲ τῶν εἰδῶν οὐδέν. καὶ κατασκευάζοντι 
δὲ ὡσαύτως σκεπτέον· εἰ γὰρ τὸ µὴ ἀγαθὸν οὐχ ἡδύ, τὸ 
ἡδὺ ἀγαθόν, ὥστε γένος τὸ ἀγαθὸν τοῦ ἡδέος. 
 Ἐὰν δ' ᾖ πρός τι τὸ εἶδος, σκοπεῖν εἰ καὶ τὸ γένος 
πρός τι· εἰ γὰρ τὸ εἶδος τῶν πρός τι, καὶ τὸ γένος, καθ- 
άπερ ἐπὶ τοῦ διπλασίου καὶ πολλαπλασίου· ἑκάτερον γὰρ τῶν 
πρός τι. εἰ δὲ τὸ γένος τῶν πρός τι, οὐκ ἀνάγκη καὶ τὸ εἶδος· 
ἡ µὲν γὰρ ἐπιστήµη τῶν πρός τι, ἡ δὲ γραµµατικὴ οὔ. (ἢ οὐδὲ 
τὸ πρότερον ῥηθὲν ἀληθὲς ἂν δόξειεν εἶναι· ἡ γὰρ ἀρετὴ ὅπερ κα- 
λὸν καὶ ὅπερ ἀγαθόν, καὶ ἡ µὲν ἀρετὴ τῶν πρός τι, τὸ δ' 
ἀγαθὸν καὶ τὸ καλὸν οὐ τῶν πρός τι ἀλλὰ ποιά.) 
 Πάλιν εἰ µὴ πρὸς ταὐτὸ λέγεται τὸ εἶδος καθ' αὑτό 
τε καὶ κατὰ τὸ γένος· οἷον εἰ τὸ διπλάσιον ἡµίσεος λέγε-   
ται διπλάσιον, καὶ τὸ πολλαπλάσιον ἡµίσεος δεῖ λέγεσθαι. 
εἰ δὲ µή, οὐκ ἂν εἴη τὸ πολλαπλάσιον γένος τοῦ δι- 
πλασίου. 
 Ἔτι εἰ µὴ πρὸς τὸ αὐτὸ κατά τε τὸ γένος λέγεται καὶ 
κατὰ πάντα τὰ τοῦ γένους γένη. εἰ γὰρ τὸ διπλάσιον ἡµί- 
σεος πολλαπλάσιόν ἐστι, καὶ ὑπερέχον ἡµίσεος ῥηθήσεται, 
καὶ ἁπλῶς κατὰ πάντα τὰ ἐπάνω γένη πρὸς τὸ ἥµισυ 



ῥηθήσεται. (ἔνστασις ὅτι οὐκ ἀνάγκη καθ' αὑτὸ καὶ κατὰ τὸ 

γένος πρὸς ταὐτὸ λέγεσθαι· ἡ γὰρ ἐπιστήµη ἐπιστητοῦ λέγε- 
ται, ἕξις δὲ καὶ διάθεσις οὐκ ἐπιστητοῦ ἀλλὰ ψυχῆς.) 
 Πάλιν εἰ ὡσαύτως λέγεται τὸ γένος καὶ τὸ εἶδος κατὰ 
τὰς πτώσεις, οἷον εἰ τινὶ ἢ τινὸς ἢ ὁσαχῶς ἄλλως. ὡς 
γὰρ τὸ εἶδος, καὶ τὸ γένος, καθάπερ ἐπὶ τοῦ διπλασίου 
καὶ τῶν ἐπάνω· τινὸς γὰρ καὶ τὸ διπλάσιον καὶ τὸ πολλα- 
πλάσιον. ὁµοίως δὲ καὶ ἐπὶ τῆς ἐπιστήµης· τινὸς γὰρ 
καὶ αὐτὴ καὶ τὰ γένη, οἷον ἥ τε διάθεσις καὶ ἡ ἕξις. (ἔν- 
στασις ὅτι ἐνιαχοῦ οὐχ οὕτως· τὸ µὲν γὰρ διάφορον καὶ τὸ 
ἐναντίον τινί, τὸ δ' ἕτερον, γένος ὂν τούτων, οὐ τινὶ ἀλλὰ 
τινός· ἕτερον γάρ τινος λέγεται.) 
 Πάλιν εἰ ὁµοίως τὰ πρός τι κατὰ τὰς πτώσεις λεγό- 
µενα µὴ ὁµοίως ἀντιστρέφει, καθάπερ ἐπὶ τοῦ διπλασίου 
καὶ τοῦ πολλαπλασίου. ἑκάτερον γὰρ τούτων τινὸς καὶ αὐτὸ 
καὶ κατὰ τὴν ἀντιστροφὴν λέγεται· τινὸς γὰρ καὶ τὸ ἥµισυ 
καὶ τὸ πολλοστηµόριον. ὡσαύτως δὲ καὶ ἐπὶ τῆς ἐπιστήµης 
καὶ τῆς ὑπολήψεως· αὐταί τε γὰρ τινὸς καὶ ἀντιστρέφει 
ὁµοίως τό τε ἐπιστητὸν καὶ τὸ ὑποληπτὸν τινί. εἰ οὖν ἐπί 
τινων µὴ ὁµοίως ἀντιστρέφει, δῆλον ὅτι οὐ γένος θάτερον 
θατέρου.   
 Πάλιν εἰ µὴ πρὸς ἴσα τὸ εἶδος καὶ τὸ γένος λέγεται. 

ὁµοίως γὰρ καὶ ἰσαχῶς ἑκάτερον δοκεῖ λέγεσθαι, καθάπερ 
ἐπὶ τῆς δωρεᾶς καὶ τῆς δόσεως· ἥ τε γὰρ δωρεὰ τινὸς καὶ 
τινὶ λέγεται, καὶ ἡ δόσις τινὸς καὶ τινί. ἔστι δὲ ἡ δόσις γέ- 
νος τῆς δωρεᾶς· ἡ γὰρ δωρεὰ δόσις ἐστὶν ἀναπόδοτος. ἐπ' 
ἐνίων δ' οὐ συµβαίνει πρὸς ἴσα λέγεσθαι· τὸ µὲν γὰρ δι- 
πλάσιον τινὸς διπλάσιον, τὸ δ' ὑπερέχον καὶ τὸ µεῖζον τι- 
νὸς καὶ τινί· πᾶν γὰρ τὸ ὑπερέχον καὶ τὸ µεῖζον τινὶ ὑπερ- 
έχει καὶ τινὸς ὑπερέχει. ὥστ' οὐ γένη τὰ εἰρηµένα τοῦ διπλα- 
σίου, ἐπειδὴ οὐ πρὸς ἴσα τῷ εἴδει λέγεται. (ἢ οὐ καθόλου ἀλη- 
θὲς τὸ πρὸς ἴσα τὸ εἶδος καὶ τὸ γένος λέγεσθαι.) 
 Ὁρᾶν δὲ καὶ εἰ τοῦ ἀντικειµένου τὸ ἀντικείµενον γένος· 
οἷον εἰ τοῦ διπλασίου τὸ πολλαπλάσιον, καὶ τοῦ ἡµίσεος τὸ 
πολλοστηµόριον· δεῖ γὰρ τὸ ἀντικείµενον τοῦ ἀντικειµένου γέ- 
νος εἶναι. εἰ οὖν τις θείη τὴν ἐπιστήµην ὅπερ αἴσθησιν, δεήσει 
καὶ τὸ ἐπιστητὸν ὅπερ αἰσθητὸν εἶναι. οὐκ ἔστι δέ· οὐ γὰρ πᾶν 
τὸ ἐπιστητὸν αἰσθητόν· καὶ γὰρ τῶν νοητῶν ἔνια ἐπιστητά. 
ὥστ' οὐ γένος τὸ αἰσθητὸν τοῦ ἐπιστητοῦ. εἰ δὲ τοῦτο µή, οὐδ' 
αἴσθησις ἐπιστήµης. 
 Ἐπεὶ δὲ τῶν πρός τι λεγοµένων τὰ µὲν ἐξ ἀνάγκης 
ἐν ἐκείνοις ἢ περὶ ἐκεῖνά ἐστι πρὸς ἅ ποτε τυγχάνει λεγό- 
µενα (οἷον ἡ διάθεσις καὶ ἡ ἕξις καὶ ἡ συµµετρία· ἐν 

ἄλλῳ γὰρ οὐδενὶ δυνατὸν ὑπάρχειν τὰ εἰρηµένα ἢ ἐν ἐκεί- 
νοις πρὸς ἃ λέγεται), τὰ δ' οὐκ ἀνάγκη µὲν ἐν ἐκείνοις 
ὑπάρχειν πρὸς ἅ ποτε λέγεται, ἐνδέχεται δέ (οἷον εἰ ἐπι- 
στητὸν ἡ ψυχή· οὐδὲν γὰρ κωλύει τὴν αὑτῆς ἐπιστήµην ἔχειν 
τὴν ψυχήν, οὐκ ἀναγκαῖον δέ· δυνατὸν γὰρ καὶ ἐν ἄλλῳ 
ὑπάρχειν τὴν αὐτὴν ταύτην), τὰ δ' ἁπλῶς οὐκ ἐνδέχεται   
ἐν ἐκείνοις ὑπάρχειν πρὸς ἅ ποτε τυγχάνει λεγόµενα (οἷον 
τὸ ἐναντίον ἐν τῷ ἐναντίῳ οὐδὲ τὴν ἐπιστήµην ἐν τῷ ἐπιστητῷ, 
ἐὰν µὴ τυγχάνῃ τὸ ἐπιστητὸν ψυχὴ ἢ ἄνθρωπος ὄν), σκο- 
πεῖν οὖν χρὴ ἐάν τις εἰς γένος θῇ τὸ τοιοῦτον εἰς τὸ µὴ τοι- 
οῦτον. οἷον εἰ τὴν µνήµην µονὴν ἐπιστήµης εἶπεν· πᾶσα γὰρ 
µονὴ ἐν τῷ µένοντι καὶ περὶ ἐκεῖνο, ὥστε καὶ ἡ τῆς ἐπ- 
ιστήµης µονὴ ἐν τῇ ἐπιστήµῃ. ἡ µνήµη ἄρα ἐν τῇ ἐπιστήµῃ, 
 
ἐπειδὴ µονὴ τῆς ἐπιστήµης ἐστίν. τοῦτο δ' οὐκ ἐνδέχεται· µνήµη 
γὰρ πᾶσα ἐν ψυχῇ. ἔστι δ' ὁ εἰρηµένος τόπος καὶ πρὸς τὸ 
συµβεβηκὸς κοινός· οὐδὲν γὰρ διαφέρει τῆς µνήµης γένος 
τὴν µονὴν εἰπεῖν ἢ συµβεβηκέναι φάσκειν αὐτῇ τοῦτο· εἰ 
γὰρ ὁπωσοῦν ἐστιν ἡ µνήµη µονὴ ἐπιστήµης, ὁ αὐτὸς ἁρ- 
µόσει περὶ αὐτῆς λόγος. 
 Πάλιν εἰ τὴν ἕξιν εἰς τὴν ἐνέργειαν ἔθηκεν ἢ τὴν ἐν- 

έργειαν εἰς τὴν ἕξιν, οἷον τὴν αἴσθησιν κίνησιν διὰ σώµατος· 
ἡ µὲν γὰρ αἴσθησις ἕξις, ἡ δὲ κίνησις ἐνέργεια. ὁµοίως δὲ 
καὶ εἰ τὴν µνήµην ἕξιν καθεκτικὴν ὑπολήψεως εἶπεν· οὐ- 
δεµία γὰρ µνήµη ἕξις, ἀλλὰ µᾶλλον ἐνέργεια. 
 ∆ιαµαρτάνουσι δὲ καὶ οἱ τὴν ἕξιν εἰς τὴν ἀκολουθοῦσαν 
δύναµιν τάττοντες, οἷον τὴν πραότητα ἐγκράτειαν ὀργῆς καὶ 
τὴν ἀνδρείαν καὶ τὴν δικαιοσύνην φόβων καὶ κερδῶν· ἀνδρεῖος 
µὲν γὰρ καὶ πρᾶος ὁ ἀπαθὴς λέγεται, ἐγκρατὴς δ' ὁ πά- 
σχων καὶ µὴ ἀγόµενος. ἴσως µὲν οὖν ἀκολουθεῖ δύναµις 
ἑκατέρῳ τοιαύτη ὥστ', εἰ πάθοι, µὴ ἄγεσθαι ἀλλὰ κρα- 
τεῖν· οὐ µὴν τοῦτό γ' ἐστὶ τῷ µὲν <τὸ> ἀνδρείῳ τῷ δὲ <τὸ> 
πράῳ εἶναι, ἀλλὰ τὸ ὅλως µὴ πάσχειν ὑπὸ τῶν τοιούτων µηδέν. 
 Ἐνίοτε δὲ καὶ τὸ παρακολουθοῦν ὁπωσοῦν ὡς γένος τι- 
θέασιν, οἷον τὴν λύπην τῆς ὀργῆς καὶ τὴν ὑπόληψιν τῆς   
πίστεως· ἄµφω γὰρ τὰ εἰρηµένα παρακολουθεῖ µὲν τρόπον 
τινὰ τοῖς ἀποδοθεῖσιν εἴδεσιν, οὐδέτερον δ' αὐτῶν γένος ἐστίν. 
ὁ µὲν γὰρ ὀργιζόµενος λυπεῖται προτέρας ἐν αὐτῷ τῆς λύ- 
πης γενοµένης· οὐ γὰρ ἡ ὀργὴ τῆς λύπης ἀλλ' ἡ λύπη 
τῆς ὀργῆς αἰτία, ὥσθ' ἁπλῶς ἡ ὀργὴ οὐκ ἔστι λύπη. κατὰ 
ταὐτὰ δ' οὐδ' ἡ πίστις ὑπόληψις· ἐνδέχεται γὰρ τὴν αὐτὴν 
ὑπόληψιν καὶ µὴ πιστεύοντα ἔχειν, οὐκ ἐνδέχεται δ', εἴπερ 

εἶδος ἡ πίστις ὑπολήψεως· οὐ γὰρ ἐνδέχεται τὸ αὐτὸ ἔτι 
διαµένειν, ἄνπερ ἐκ τοῦ εἴδους ὅλως µεταβάλῃ, καθάπερ 
οὐδὲ τὸ αὐτὸ ζῷον ὁτὲ µὲν ἄνθρωπον εἶναι ὁτὲ δὲ µή. ἂν 
δέ τις φῇ ἐξ ἀνάγκης τὸν ὑπολαµβάνοντα καὶ πιστεύειν, 
ἐπ' ἴσον ἡ ὑπόληψις καὶ ἡ πίστις ῥηθήσεται, ὥστ' οὐδ' ἂν 
οὕτως εἴη γένος· ἐπὶ πλέον γὰρ δεῖ λέγεσθαι τὸ γένος. 
 Ὁρᾶν δὲ καὶ εἰ ἔν τινι τῷ αὐτῷ πέφυκεν ἄµφω γίνε- 
σθαι· ἐν ᾧ γὰρ τὸ εἶδος, καὶ τὸ γένος, οἷον ἐν ᾧ τὸ λευ- 
κόν, καὶ τὸ χρῶµα, καὶ ἐν ᾧ γραµµατική, καὶ ἐπιστήµη. 
ἐὰν οὖν τις τὴν αἰσχύνην φόβον εἴπῃ ἢ τὴν ὀργὴν λύπην, οὐ 
συµβήσεται ἐν τῷ αὐτῷ τὸ εἶδος καὶ τὸ γένος ὑπάρχειν· 
ἡ µὲν γὰρ αἰσχύνη ἐν τῷ λογιστικῷ, ὁ δὲ φόβος ἐν τῷ θυµο- 
ειδεῖ· καὶ ἡ µὲν λύπη ἐν τῷ ἐπιθυµητικῷ (ἐν τούτῳ γὰρ 
καὶ ἡ ἡδονή), ἡ δὲ ὀργὴ ἐν τῷ θυµοειδεῖ. ὥστ' οὐ γένη 
τὰ ἀποδοθέντα, ἐπειδὴ οὐκ ἐν τῷ αὐτῷ τοῖς εἴδεσι πέφυκε 
γίνεσθαι. ὁµοίως δὲ καὶ εἰ ἡ φιλία ἐν τῷ ἐπιθυµητικῷ, 
οὐκ ἂν εἴη βούλησίς τις· πᾶσα γὰρ βούλησις ἐν τῷ λογιστικῷ. 
χρήσιµος δ' ὁ τόπος καὶ πρὸς τὸ συµβεβηκός· ἐν τῷ αὐτῷ 
γὰρ τὸ συµβεβηκὸς καὶ ᾧ συµβέβηκεν, ὥστ' ἂν µὴ ἐν τῷ 
αὐτῷ φαίνηται, δῆλον ὅτι οὐ συµβέβηκεν.   
 Πάλιν εἰ κατά τι τὸ εἶδος τοῦ εἰρηµένου γένους µετ- 
 
Bekker page 126a, line 18 
 
έχει· οὐ δοκεῖ γὰρ κατά τι µετέχεσθαι τὸ γένος. οὐ γάρ 
ἐστιν ὁ ἄνθρωπος κατά τι ζῷον, οὐδ' ἡ γραµµατικὴ κατά 
τι ἐπιστήµη· ὁµοίως δὲ καὶ ἐπὶ τῶν ἄλλων. σκοπεῖν οὖν εἰ 
ἐπί τινων κατά τι µετέχεται τὸ γένος, οἷον εἰ τὸ ζῷον ὅπερ 
αἰσθητὸν ἢ ὁρατὸν εἴρηται. κατά τι γὰρ αἰσθητὸν ἢ ὁρατὸν 
τὸ ζῷον· κατὰ τὸ σῶµα γὰρ αἰσθητὸν καὶ ὁρατόν, κατὰ 
δὲ τὴν ψυχὴν οὔ. ὥστ' οὐκ ἂν εἴη γένος τὸ ὁρατὸν καὶ τὸ αἰ- 
σθητὸν τοῦ ζῴου. 
 Λανθάνουσι δ' ἐνίοτε καὶ τὸ ὅλον εἰς τὸ µέρος τιθέντες, 
οἷον τὸ ζῷον σῶµα ἔµψυχον. οὐδαµῶς δὲ τὸ µέρος τοῦ ὅλου 
κατηγορεῖται· ὥστ' οὐκ ἂν εἴη τὸ σῶµα γένος τοῦ ζῴου, ἐπει- 
δὴ µέρος ἐστίν. 
 Ὁρᾶν δὲ καὶ εἴ τι τῶν ψεκτῶν ἢ φευκτῶν εἰς δύνα- 
µιν ἢ τὸ δυνατὸν ἔθηκεν, οἷον τὸν σοφιστὴν ἢ διάβολον ἢ 
κλέπτην τὸν δυνάµενον λάθρᾳ τὰ ἀλλότρια κλέπτειν· οὐδεὶς 
γὰρ τῶν εἰρηµένων τῷ δυνατὸς εἶναί τι τούτων τοιοῦτος 
λέγεται. δύναται µὲν γὰρ καὶ ὁ θεὸς καὶ ὁ σπουδαῖος τὰ 
φαῦλα δρᾶν, ἀλλ' οὐκ εἰσὶ τοιοῦτοι· πάντες γὰρ οἱ φαῦλοι 
κατὰ προαίρεσιν λέγονται. ἔτι πᾶσα δύναµις τῶν αἱρετῶν· 
καὶ γὰρ αἱ τῶν φαύλων δυνάµεις αἱρεταί, διὸ καὶ τὸν θεὸν 
καὶ τὸν σπουδαῖον ἔχειν φαµὲν αὐτάς· δυνατοὺς γάρ φαµεν εἶναι 

τὰ φαῦλα πράσσειν. ὥστ' οὐδενὸς ἂν εἴη ψεκτοῦ γένος ἡ   
δύναµις. εἰ δὲ µή, συµβήσεται τῶν ψεκτῶν τι αἱρετὸν εἶναι· 
ἔσται γάρ τις δύναµις ψεκτή. 
 Καὶ εἴ τι τῶν δι' αὑτὰ τιµίων ἢ αἱρετῶν εἰς δύναµιν 
ἢ τὸ δυνατὸν ἢ τὸ ποιητικὸν ἔθηκεν· πᾶσα γὰρ δύναµις καὶ 
πᾶν τὸ δυνατὸν ἢ τὸ ποιητικὸν δι' ἄλλο αἱρετόν. 
 Ἢ εἴ τι τῶν ἐν δύο γένεσιν ἢ πλείοσιν εἰς θάτερον ἔθη- 
κεν. ἔνια γὰρ οὐκ ἔστιν εἰς ἓν γένος θεῖναι, οἷον τὸν φένακα 
καὶ τὸν διάβολον· οὔτε γὰρ ὁ προαιρούµενος ἀδυνατῶν δέ, 
οὔθ' ὁ δυνάµενος µὴ προαιρούµενος δέ, διάβολος ἢ φέναξ, 
ἀλλ' ὁ ἄµφω ταῦτα ἔχων. ὥστ' οὐ θετέον εἰς ἓν γένος ἀλλ' 
εἰς ἀµφότερα τὰ εἰρηµένα. 
 Ἔτι ἐνίοτε ἀνάπαλιν τὸ µὲν γένος ὡς διαφορὰν τὴν δὲ 
διαφορὰν ὡς γένος ἀποδιδόασιν, οἷον τὴν ἔκπληξιν ὑπερ- 
βολὴν θαυµασιότητος καὶ τὴν πίστιν σφοδρότητα ὑπολήψεως. 
οὔτε γὰρ ἡ ὑπερβολὴ οὔθ' ἡ σφοδρότης γένος, ἀλλὰ διαφορά· 
δοκεῖ γὰρ ἡ ἔκπληξις θαυµασιότης εἶναι ὑπερβάλλουσα καὶ 
ἡ πίστις ὑπόληψις σφοδρά, ὥστε γένος ἡ θαυµασιότης καὶ 
ἡ ὑπόληψις, ἡ δ' ὑπερβολὴ καὶ ἡ σφοδρότης διαφορά. 
ἔτι εἴ τις τὴν ὑπερβολὴν καὶ τὴν σφοδρότητα ὡς γένη ἀπο- 
δώσει, τὰ ἄψυχα πιστεύσει καὶ ἐκπλαγήσεται. ἡ γὰρ ἑκάστου 

σφοδρότης καὶ ὑπερβολὴ πάρεστιν ἐκείνῳ οὗ ἐστι σφοδρό- 
της καὶ ὑπερβολή. εἰ οὖν ἡ ἔκπληξις ὑπερβολή ἐστι θαυµα- 
σιότητος, παρέσται τῇ θαυµασιότητι ἡ ἔκπληξις, ὥσθ' ἡ 
θαυµασιότης ἐκπλαγήσεται. ὁµοίως δὲ καὶ ἡ πίστις παρέσται 
τῇ ὑπολήψει, εἴπερ σφοδρότης ὑπολήψεώς ἐστιν, ὥστε ἡ 
ὑπόληψις πιστεύσει. ἔτι συµβήσεται τῷ οὕτως ἀποδιδόντι 
σφοδρότητα σφοδρὰν λέγειν καὶ ὑπερβολὴν ὑπερβάλλουσαν.   
ἔστι γὰρ πίστις σφοδρά [καὶ ἔκπληξις ὑπερβάλλουσα]· εἰ οὖν 
ἡ πίστις σφοδρότης ἐστί, σφοδρότης ἂν εἴη σφοδρά. ὁµοίως 
δὲ καὶ ἔκπληξις ἔστιν ὑπερβάλλουσα· εἰ οὖν ἡ ἔκπληξις 
ὑπερβολή ἐστιν, ὑπερβολὴ ἂν εἴη ὑπερβάλλουσα. οὐ δοκεῖ 
δ' οὐδέτερον τούτων, ὥσπερ οὐδὲ ἡ ἐπιστήµη ἐπιστῆµον 
οὐδ' ἡ κίνησις κινούµενον. 
 Ἐνίοτε δὲ διαµαρτάνουσι καὶ τὸ πάθος εἰς γένος τὸ πε- 
πονθὸς τιθέντες, οἷον ὅσοι τὴν ἀθανασίαν ζωὴν ἀίδιόν φασιν 
εἶναι· πάθος γάρ τι ζωῆς ἢ σύµπτωµα ἡ ἀθανασία ἔοικεν 
εἶναι. ὅτι δ' ἀληθὲς τὸ λεγόµενον, δῆλον ἂν γένοιτο εἴ τις 
συγχωρήσειεν ἐκ θνητοῦ τινα ἀθάνατον γίνεσθαι· οὐδεὶς γὰρ 
φήσει ἑτέραν αὐτὸν ζωὴν λαµβάνειν, ἀλλὰ σύµπτωµά τι 
ἢ πάθος αὐτῇ ταύτῃ παραγίνεσθαι. ὥστ' οὐ γένος ἡ ζωὴ 
τῆς ἀθανασίας. 

 Πάλιν εἰ τοῦ πάθους, οὗ ἐστι πάθος, ἐκεῖνο γένος φασὶν εἶ- 
ναι, οἷον τὸ πνεῦµα ἀέρα κινούµενον. µᾶλλον γὰρ κίνησις ἀέρος 
τὸ πνεῦµα· ὁ γὰρ αὐτὸς ἀὴρ διαµένει, ὅταν τε κινῆται καὶ 
ὅταν µένῃ. ὥστ' οὐκ ἔστιν ὅλως ἀὴρ τὸ πνεῦµα· ἦν γὰρ ἂν 
καὶ µὴ κινουµένου τοῦ ἀέρος πνεῦµα, εἴπερ ὁ αὐτὸς ἀὴρ δια- 
µένει ὅσπερ ἦν πνεῦµα. ὁµοίως δὲ καὶ ἐπὶ τῶν ἄλλων τῶν 
τοιούτων. εἰ δ' ἄρα καὶ ἐπὶ τούτου δεῖ συγχωρῆσαι ὅτι ἀήρ 
ἐστι κινούµενος τὸ πνεῦµα, ἀλλ' οὔτε γε ἐπὶ πάντων τὸ τοι-   
οῦτον ἀποδεκτέον καθ' ὧν µὴ ἀληθεύεται τὸ γένος, ἀλλ' ἐφ' 
ὅσων ἀληθῶς κατηγορεῖται τὸ ἀποδοθὲν γένος. ἐπ' ἐνίων γὰρ 
οὐ δοκεῖ ἀληθεύεσθαι, οἷον ἐπὶ τοῦ πηλοῦ καὶ τῆς χιόνος. τὴν 
µὲν γὰρ χιόνα φασὶν ὕδωρ εἶναι πεπηγός, τὸν δὲ πηλὸν 
γῆν ὑγρῷ πεφυραµένην· ἔστι δ' οὔθ' ἡ χιὼν ὕδωρ οὔθ' ὁ πη- 
λὸς γῆ. ὥστ' οὐκ ἂν εἴη γένος οὐδέτερον τῶν ἀποδοθέντων· δεῖ 
γὰρ τὸ γένος ἀληθεύεσθαι ἀεὶ κατὰ τῶν εἰδῶν. ὁµοίως δ' 
οὐδ' ὁ οἶνός ἐστιν ὕδωρ σεσηπός, καθάπερ Ἐµπεδοκλῆς φησι 
“σαπὲν ἐν ξύλῳ ὕδωρ”· ἁπλῶς γὰρ οὐκ ἔστιν ὕδωρ. 
 Ἔτι εἰ ὅλως τὸ ἀποδοθὲν µηδενός ἐστι γένος· δῆλον γὰρ 
ὡς οὐδὲ τοῦ λεχθέντος. σκοπεῖν δ' ἐκ τοῦ µηδὲν διαφέρειν εἴ- 
δει τὰ µετέχοντα τοῦ ἀποδοθέντος γένους, οἷον τὰ λευκά· 

οὐδὲν γὰρ διαφέρει τῷ εἴδει ταῦτ' ἀλλήλων, παντὸς δὲ γέ- 
νους ἔστιν εἴδη διάφορα· ὥστ' οὐκ ἂν εἴη τὸ λευκὸν γένος 
οὐδενός. 
 Πάλιν εἰ τὸ πᾶσιν ἀκολουθοῦν γένος ἢ διαφορὰν εἶπεν· 
πλείω γὰρ τὰ πᾶσιν ἑπόµενα, οἷον τὸ ὂν καὶ τὸ ἓν τῶν πᾶ- 
σιν ἑποµένων ἐστίν. εἰ οὖν τὸ ὂν γένος ἀποδέδωκε, δῆλον ὅτι 
πάντων ἂν εἴη γένος, ἐπειδὴ κατηγορεῖται αὐτῶν· κατ' οὐ- 
δενὸς γὰρ τὸ γένος ἀλλ' ἢ κατὰ τῶν εἰδῶν κατηγορεῖται. 
ὥστε καὶ τὸ ἓν εἶδος ἂν εἴη τοῦ ὄντος. συµβαίνει οὖν κατὰ 
πάντων ὧν τὸ γένος κατηγορεῖται καὶ τὸ εἶδος κατηγορεῖ- 
σθαι, ἐπειδὴ τὸ ὂν καὶ τὸ ἓν κατὰ πάντων ἁπλῶς κατηγο- 
ρεῖται, δέον ἐπ' ἔλαττον τὸ εἶδος κατηγορεῖσθαι. εἰ δὲ τὸ 
πᾶσιν ἑπόµενον διαφορὰν εἶπε, δῆλον ὅτι ἐπ' ἴσον ἢ ἐπὶ 
πλέον ἡ διαφορὰ τοῦ γένους ῥηθήσεται· εἰ µὲν γὰρ καὶ τὸ   
γένος τῶν πᾶσιν ἑποµένων, ἐπ' ἴσον· εἰ δὲ µὴ πᾶσιν ἕπεται 
τὸ γένος, ἐπὶ πλέον ἡ διαφορὰ λέγοιτ' ἂν αὐτοῦ. 
 Ἔτι εἰ ἐν ὑποκειµένῳ τῷ εἴδει τὸ ἀποδοθὲν γένος λέ- 
γεται, καθάπερ τὸ λευκὸν ἐπὶ τῆς χιόνος, ὥστε δῆλον ὅτι 
οὐκ ἂν εἴη γένος· καθ' ὑποκειµένου γὰρ τοῦ εἴδους µόνον 
τὸ γένος λέγεται. 
 Σκοπεῖν δὲ καὶ εἰ µὴ συνώνυµον τὸ γένος τῷ εἴδει· 

κατὰ πάντων γὰρ τῶν εἰδῶν συνωνύµως τὸ γένος κατηγο- 
ρεῖται. 



 Ἔτι ὅταν ὄντος καὶ τῷ εἴδει καὶ τῷ γένει ἐναντίου τὸ 
βέλτιον τῶν ἐναντίων εἰς τὸ χεῖρον γένος θῇ· συµβήσεται 
γὰρ τὸ λοιπὸν ἐν τῷ λοιπῷ εἶναι, ἐπειδὴ τὰ ἐναντία ἐν τοῖς 
ἐναντίοις γένεσιν, ὥστε τὸ βέλτιον ἐν τῷ χείρονι ἔσται καὶ τὸ 
χεῖρον ἐν τῷ βελτίονι· δοκεῖ δὲ τοῦ βελτίονος καὶ τὸ γένος 
βέλτιον εἶναι. καὶ εἰ τοῦ αὐτοῦ εἴδους ὁµοίως πρὸς ἄµφω 
ἔχοντος εἰς τὸ χεῖρον καὶ µὴ εἰς τὸ βέλτιον γένος ἔθηκεν, 
οἷον τὴν ψυχὴν ὅπερ κίνησιν ἢ κινούµενον. ὁµοίως γὰρ αὕτη 
στατικὴ καὶ κινητικὴ δοκεῖ εἶναι· ὥστ' εἰ βέλτιον ἡ στάσις, 
εἰς τοῦτο ἔδει τὸ γένος θεῖναι. 
 Ἔτι ἐκ τοῦ µᾶλλον καὶ ἧττον, ἀνασκευάζοντι µέν, εἰ 
τὸ γένος δέχεται τὸ µᾶλλον, τὸ δ' εἶδος µὴ δέχεται, µήτ' 
αὐτὸ µήτε τὸ κατ' ἐκεῖνο λεγόµενον. οἷον εἰ ἡ ἀρετὴ δέχε- 
ται τὸ µᾶλλον, καὶ ἡ δικαιοσύνη καὶ ὁ δίκαιος· λέγεται 
γὰρ δικαιότερος ἕτερος ἑτέρου. εἰ οὖν τὸ µὲν ἀποδοθὲν γέ- 
νος τὸ µᾶλλον δέχεται, τὸ δ' εἶδος µὴ δέχεται, µήτ' αὐτὸ 
µήτε τὸ κατ' ἐκεῖνο λεγόµενον, οὐκ ἂν εἴη γένος τὸ ἀπο- 
δοθέν. 
 Πάλιν εἰ τὸ µᾶλλον δοκοῦν ἢ ὁµοίως µὴ ἔστι γένος,   

δῆλον ὅτι οὐδὲ τὸ ἀποδοθέν. χρήσιµος δ' ὁ τόπος ἐπὶ τῶν 
τοιούτων µάλιστα, ἐφ' ὧν πλείω φαίνεται τοῦ εἴδους ἐν τῷ τί 
ἐστι κατηγορούµενα καὶ µὴ διώρισται µηδ' ἔχοµεν εἰπεῖν 
ποῖον αὐτῶν γένος. οἷον τῆς ὀργῆς καὶ ἡ λύπη καὶ ἡ ὑπό- 
ληψις ὀλιγωρίας ἐν τῷ τί ἐστι κατηγορεῖσθαι δοκεῖ· λυπεῖ- 
ταί τε γὰρ ὁ ὀργιζόµενος καὶ ὑπολαµβάνει ὀλιγωρεῖσθαι. 
ἡ αὐτὴ δὲ σκέψις καὶ ἐπὶ τοῦ εἴδους πρὸς ἄλλο τι συγ- 
κρίνοντι· εἰ γὰρ τὸ µᾶλλον ἢ τὸ ὁµοίως δοκοῦν εἶναι ἐν τῷ 
ἀποδοθέντι γένει µὴ ἔστιν ἐν τῷ γένει, δῆλον ὅτι οὐδὲ τὸ ἀπο- 
δοθὲν εἶδος εἴη ἂν ἐν τῷ γένει. 
 Ἀναιροῦντι µὲν οὖν καθάπερ εἴρηται χρηστέον. κατα- 
σκευάζοντι δέ, εἰ µὲν ἐπιδέχεται τὸ µᾶλλον τό τε ἀπο- 
δοθὲν γένος καὶ τὸ εἶδος, οὐ χρήσιµος ὁ τόπος· οὐδὲν γὰρ 
κωλύει ἀµφοτέρων ἐπιδεχοµένων µὴ εἶναι θάτερον θατέρου 
γένος· τό τε γὰρ καλὸν καὶ τὸ λευκὸν ἐπιδέχεται τὸ µᾶλ- 
λον, καὶ οὐδέτερον οὐδετέρου γένος. ἡ δὲ τῶν γενῶν καὶ τῶν 
εἰδῶν πρὸς ἄλληλα σύγκρισις χρήσιµος· οἷον εἰ ὁµοίως τόδε 
καὶ τόδε γένος, εἰ θάτερον γένος, καὶ θάτερον. ὁµοίως δὲ 
καὶ εἰ τὸ ἧττον, καὶ τὸ µᾶλλον· οἷον εἰ τῆς ἐγκρατείας 
µᾶλλον ἡ δύναµις ἢ ἡ ἀρετὴ γένος, ἡ δ' ἀρετὴ γένος, καὶ 
ἡ δύναµις. τὰ δ' αὐτὰ καὶ ἐπὶ τοῦ εἴδους ἁρµόσει λέγε- 

σθαι· εἰ γὰρ ὁµοίως τόδε καὶ τόδε τοῦ προκειµένου εἶδος, 
εἰ θάτερον εἶδος, καὶ τὸ λοιπόν· καὶ εἰ τὸ ἧττον δοκοῦν εἶ- 
δός ἐστι, καὶ τὸ µᾶλλον. 



 Ἔτι πρὸς τὸ κατασκευάζειν σκεπτέον εἰ καθ' ὧν ἀπ- 
εδόθη τὸ γένος, ἐν τῷ τί ἐστι κατηγορεῖται, µὴ ὄντος ἑνὸς   
τοῦ ἀποδοθέντος εἴδους ἀλλὰ πλειόνων καὶ διαφόρων· δῆ- 
λον γὰρ ὅτι γένος ἔσται. εἰ δ' ἓν τὸ ἀποδοθὲν εἶδός ἐστι, 
σκοπεῖν εἰ καὶ κατ' ἄλλων εἰδῶν τὸ γένος ἐν τῷ τί ἐστι 
κατηγορεῖται· πάλιν γὰρ συµβήσεται κατὰ πλειόνων καὶ 
διαφόρων αὐτὸ κατηγορεῖσθαι. 
 Ἐπεὶ δὲ δοκεῖ τισι καὶ ἡ διαφορὰ ἐν τῷ τί ἐστι τῶν 
εἰδῶν κατηγορεῖσθαι, χωριστέον τὸ γένος ἀπὸ τῆς διαφορᾶς 
χρώµενον τοῖς εἰρηµένοις στοιχείοις, πρῶτον µὲν ὅτι τὸ γέ- 
νος ἐπὶ πλέον λέγεται τῆς διαφορᾶς, εἶθ' ὅτι κατὰ τὴν τοῦ 
τί ἐστιν ἀπόδοσιν µᾶλλον ἁρµόττει τὸ γένος ἢ τὴν δια- 
φορὰν εἰπεῖν (ὁ γὰρ ζῷον εἴπας τὸν ἄνθρωπον µᾶλλον δηλοῖ 
τί ἐστιν ὁ ἄνθρωπος ἢ ὁ πεζόν), καὶ ὅτι ἡ µὲν διαφορὰ 
ποιότητα τοῦ γένους ἀεὶ σηµαίνει, τὸ δὲ γένος τῆς διαφορᾶς 
οὔ· ὁ µὲν γὰρ εἴπας πεζὸν ποιόν τι ζῷον λέγει, ὁ δὲ ζῷον 
εἴπας οὐ λέγει ποιόν τι πεζόν. 
 Τὴν µὲν οὖν διαφορὰν ἀπὸ τοῦ γένους οὕτω χωριστέον. 

ἐπεὶ δὲ δοκεῖ, <εἰ> τὸ µουσικόν, ᾗ µουσικόν ἐστιν, ἐπιστῆ- 
µόν τί ἐστι, καὶ ἡ µουσικὴ ἐπιστήµη τις εἶναι, καὶ εἰ τὸ βαδίζον 
τῷ βαδίζειν κινεῖται, ἡ βάδισις κίνησίς τις εἶναι, σκοπεῖν, 
ἐν ᾧ ἂν γένει βούλῃ τι κατασκευάσαι, τὸν εἰρηµένον τρό- 
πον, οἷον εἰ τὴν ἐπιστήµην ὅπερ πίστιν, εἰ ὁ ἐπιστάµενος ᾗ 
ἐπίσταται πιστεύει· δῆλον γὰρ ὅτι ἡ ἐπιστήµη πίστις ἄν τις 
εἴη. τὸν αὐτὸν δὲ τρόπον καὶ ἐπὶ τῶν ἄλλων τῶν τοιούτων. 
 Ἔτι ἐπεὶ τὸ παρεπόµενόν τινι ἀεὶ καὶ µὴ ἀντιστρέφον   
χαλεπὸν χωρίσαι τοῦ µὴ γένος εἶναι, ἂν τόδε µὲν τῷδ' ἕπη- 
ται παντί, τόδε δὲ τῷδε µὴ παντί, οἷον τῇ νηνεµίᾳ ἡ ἠρε- 
µία καὶ τῷ ἀριθµῷ τὸ διαιρετόν, ἀνάπαλιν δ' οὔ (τὸ γὰρ 
διαιρετὸν οὐ πᾶν ἀριθµός, οὐδ' ἡ ἠρεµία νηνεµία), αὐτὸν µὲν 
χρῆσθαι ὡς γένους ὄντος τοῦ ἀεὶ ἀκολουθοῦντος, ὅταν µὴ ἀντι- 
στρέφῃ θάτερον, ἄλλου δὲ προτείνοντος µὴ ἐπὶ πάντων ὑπ- 
ακούειν. ἔνστασις δ' αὐτοῦ ὅτι τὸ µὴ ὂν ἕπεται παντὶ τῷ γι- 
νοµένῳ (τὸ γὰρ γινόµενον οὐκ ἔστι) καὶ οὐκ ἀντιστρέφει (οὐ γὰρ 
πᾶν τὸ µὴ ὂν γίνεται), ἀλλ' ὅµως οὐκ ἔστι γένος τὸ µὴ ὂν 
τοῦ γινοµένου· ἁπλῶς γὰρ οὐκ ἔστι τοῦ µὴ ὄντος εἴδη. 
 Περὶ µὲν οὖν τοῦ γένους καθάπερ εἴρηται µετιτέον. 
              

Ε 
 
 Πότερον δ' ἴδιον ἢ οὐκ ἴδιόν ἐστι τὸ εἰρηµένον, διὰ τῶνδε 

σκεπτέον. 



 Ἀποδίδοται [δὲ] τὸ ἴδιον ἢ καθ' αὑτὸ καὶ ἀεί, ἢ πρὸς 
ἕτερον καὶ ποτέ, οἷον καθ' αὑτὸ µὲν ἀνθρώπου τὸ ζῷον ἥµε- 
ρον φύσει, πρὸς ἕτερον δὲ οἷον ψυχῆς πρὸς σῶµα, ὅτι τὸ 
µὲν προστακτικὸν τὸ δ' ὑπηρετικόν ἐστιν, ἀεὶ δὲ οἷον θεοῦ τὸ 
ζῷον ἀθάνατον, ποτὲ δ' οἷον τοῦ τινὸς ἀνθρώπου τὸ περιπατεῖν 
 
ἐν τῷ γυµνασίῳ. 
 Ἔστι δὲ τοῦ πρὸς ἕτερον ἰδίου ἀποδιδοµένου ἢ δύο προ- 
βλήµατα ἢ τέτταρα. ἐὰν µὲν γὰρ τοῦ µὲν ἀποδῷ τοῦ δ' 
ἀρνήσηται ταὐτὸ τοῦτο, δύο µόνον προβλήµατα γίνονται, καθ-   
άπερ τὸ ἀνθρώπου πρὸς ἵππον ἴδιον ὅτι δίπουν ἐστίν. καὶ γὰρ 
ὅτι ἅνθρωπος οὐ δίπουν ἐστὶν ἐπιχειροίη τις ἄν, καὶ ὅτι ὁ ἵπ- 
πος δίπουν· ἀµφοτέρως δ' ἂν κινοῖτο τὸ ἴδιον. ἐὰν δ' ἑκα- 
τέρου ἑκάτερον ἀποδῷ καὶ ἑκατέρου ἀπαρνηθῇ, τέτταρα προ- 
βλήµατα ἔσται, καθάπερ τὸ ἀνθρώπου ἴδιον πρὸς ἵππον, 
ὅτι τὸ µὲν δίπουν τὸ δὲ τετράπουν ἐστίν. καὶ γὰρ ὅτι ἅνθρω- 
πος οὐ δίπουν καὶ ὅτι τετράπουν πέφυκεν ἔστιν ἐπιχειρεῖν, καὶ 
ὅτι ὁ ἵππος δίπουν καὶ ὅτι οὐ τετράπουν οἷόν τ' ἐπιχειρεῖν. 
ὅπως δ' οὖν δειχθέντος ἀναιρεῖται τὸ κείµενον. 
 Ἔστι δὲ τὸ µὲν καθ' αὑτὸ ἴδιον ὃ πρὸς ἅπαντα ἀπο- 

δίδοται καὶ παντὸς χωρίζει, καθάπερ ἀνθρώπου τὸ ζῷον θνη- 
τὸν ἐπιστήµης δεκτικόν· τὸ δὲ πρὸς ἕτερον ὃ µὴ ἀπὸ παν- 
τὸς ἀλλ' ἀπό τινος τακτοῦ διορίζει, καθάπερ ἀρετῆς πρὸς 
ἐπιστήµην, ὅτι τὸ µὲν ἐν πλείοσι, τὸ δ' ἐν λογιστικῷ µόνον 
καὶ τοῖς ἔχουσι λογιστικὸν πέφυκε γίνεσθαι. τὸ δ' ἀεὶ ὃ 
κατὰ πάντα χρόνον ἀληθεύεται καὶ µηδέποτ' ἀπολείπεται, 
καθάπερ τοῦ ζῴου τὸ ἐκ ψυχῆς καὶ σώµατος συγκείµενον, 
τὸ δὲ ποτὲ ὃ κατά τινα χρόνον ἀληθεύεται καὶ µὴ ἐξ 
ἀνάγκης ἀεὶ παρέπεται, καθάπερ τοῦ τινὸς ἀνθρώπου τὸ περι- 
πατεῖν ἐν ἀγορᾷ. 
 Ἔστι δὲ τὸ πρὸς ἄλλο ἴδιον ἀποδοῦναι τὸ διαφορὰν εἰ- 
πεῖν ἢ ἐν ἅπασι καὶ ἀεί, ἢ ὡς ἐπὶ τὸ πολὺ καὶ ἐν τοῖς 
πλείστοις. οἷον ἐν ἅπασι µὲν καὶ ἀεὶ καθάπερ τὸ ἀνθρώπου 
ἴδιον πρὸς ἵππον ὅτι δίπουν· ἄνθρωπος µὲν γὰρ καὶ ἀεὶ καὶ 
πᾶς ἐστι δίπους, ἵππος δ' οὐδείς ἐστι δίπους οὐδέποτε. ὡς ἐπὶ 
τὸ πολὺ δὲ καὶ ἐν τοῖς πλείστοις καθάπερ τὸ λογιστικοῦ ἴδιον   
πρὸς ἐπιθυµητικὸν καὶ θυµικὸν τὸ τὸ µὲν προστάττειν τὸ 
δ' ὑπηρετεῖν· οὔτε γὰρ τὸ λογιστικὸν πάντοτε προστάττει, 
ἀλλ' ἐνίοτε καὶ προστάττεται, οὔτε τὸ ἐπιθυµητικὸν καὶ θυ- 
µικὸν ἀεὶ προστάττεται, ἀλλὰ καὶ προστάττει ποτέ, ὅταν 
ᾖ µοχθηρὰ ἡ ψυχὴ τοῦ ἀνθρώπου. 

 Τῶν δ' ἰδίων ἐστὶ λογικὰ µάλιστα τά τε καθ' αὑτὰ 
καὶ ἀεὶ καὶ τὰ πρὸς ἕτερον. τοῦ µὲν γὰρ πρὸς ἕτερον ἰδίου 



πλείω προβλήµατά ἐστι, καθάπερ εἴποµεν καὶ πρότερον· 
ἢ γὰρ δύο ἢ τέτταρα ἐξ ἀνάγκης γίνονται τὰ προβλήµατα. 
πλείους οὖν οἱ λόγοι γίνονται πρὸς ταῦτα. τὸ δὲ καθ' αὑτὸ 
καὶ τὸ ἀεὶ πρὸς πολλὰ ἔστιν ἐπιχειρεῖν ἢ πρὸς πλείους χρό- 
νους παρατηρεῖν, τὸ µὲν καθ' αὑτὸ πρὸς πολλά (πρὸς ἕκα- 
στον γὰρ τῶν ὄντων δεῖ ὑπάρχειν αὐτῷ τὸ ἴδιον, ὥστ' εἰ µὴ 
πρὸς ἅπαντα χωρίζεται, οὐκ ἂν εἴη καλῶς ἀποδεδοµένον 
τὸ ἴδιον), τὸ δ' ἀεὶ πρὸς πολλοὺς χρόνους παρατηρεῖν· κἂν εἰ γὰρ 
µὴ ὑπάρχει κἂν εἰ µὴ ὑπῆρξε κἂν εἰ µὴ ὑπάρξει, οὐκ 
ἔσται ἴδιον. τὸ δὲ ποτὲ πρὸς τὸν νῦν µόνον χρόνον ἐπι- 
σκοποῦµεν· οὔκουν εἰσὶ λόγοι πρὸς αὐτὸ πολλοί· λογι- 
κὸν δὲ τοῦτ' ἔστι πρόβληµα πρὸς ὃ λόγοι γένοιντ' ἂν καὶ 
συχνοὶ καὶ καλοί. 
 Τὸ µὲν οὖν πρὸς ἕτερον ἴδιον ῥηθὲν ἐκ τῶν περὶ τὸ συµ-   
βεβηκὸς τόπων ἐπισκεπτέον ἐστίν, εἰ τῷ µὲν συµβέβηκε τῷ 
δὲ µὴ συµβέβηκεν. περὶ δὲ τῶν ἀεὶ καὶ τῶν καθ' αὑτὸ 
διὰ τῶνδε θεωρητέον. 
 Πρῶτον µὲν εἰ µὴ καλῶς ἀποδέδοται τὸ ἴδιον ἢ κα- 
λῶς. τοῦ δὲ µὴ καλῶς ἢ καλῶς ἐστιν ἓν µέν, εἰ µὴ διὰ 

γνωριµωτέρων ἢ διὰ γνωριµωτέρων κεῖται τὸ ἴδιον, ἀνασκευάζον- 
τα µὲν εἰ µὴ διὰ γνωριµωτέρων, κατασκευάζοντα δὲ εἰ διὰ 
γνωριµωτέρων. τοῦ δὲ µὴ διὰ γνωριµωτέρων ἐστὶ τὸ µὲν εἰ 
ὅλως ἀγνωστότερόν ἐστι τὸ ἴδιον ὃ ἀποδίδωσι τούτου οὗ τὸ ἴδιον 
εἴρηκεν· οὐ γὰρ ἔσται καλῶς κείµενον τὸ ἴδιον. γνώσεως γὰρ 
ἕνεκα τὸ ἴδιον ποιούµεθα· διὰ γνωριµωτέρων οὖν ἀποδοτέον· 
οὕτω γὰρ ἔσται κατανοεῖν ἱκανῶς µᾶλλον. οἷον ἐπεὶ ὁ θεὶς 
πυρὸς ἴδιον εἶναι τὸ ὁµοιότατον ψυχῇ ἀγνωστοτέρῳ κέχρη- 
ται τοῦ πυρὸς τῇ ψυχῇ (µᾶλλον γὰρ ἴσµεν τί ἐστι πῦρ ἢ 
ψυχή), οὐκ ἂν εἴη καλῶς κείµενον ἴδιον πυρὸς τὸ ὁµοιότατον 
ψυχῇ. τὸ δ' εἰ µὴ γνωριµώτερόν ἐστι τόδε τῷδ' ὑπάρχον. 
δεῖ γὰρ µὴ µόνον εἶναι γνωριµώτερον τοῦ πράγµατος, ἀλλὰ 
καὶ ὅτι τῷδ' ὑπάρχει γνωριµώτερον· ὁ µὴ γὰρ εἰδὼς 
εἰ τῷδ' ὑπάρχει οὐδ' εἰ τῷδε ὑπάρχει µόνῳ γνωριεῖ, 
ὥσθ' ὁποτέρου τούτων συµβάντος ἀσαφὲς γίνεται τὸ ἴδιον. 
οἷον ἐπεὶ ὁ θεὶς πυρὸς ἴδιον τὸ ἐν ᾧ πρώτῳ ψυχὴ πέφυκεν   
εἶναι ἀγνωστοτέρῳ κέχρηται τοῦ πυρὸς τῷ εἰ ἐν τούτῳ ὑπ- 
άρχει ψυχὴ καὶ εἰ ἐν πρώτῳ ὑπάρχει, οὐκ ἂν εἴη καλῶς κεί- 
µενον ἴδιον πυρὸς τὸ ἐν ᾧ πρώτῳ ψυχὴ πέφυκεν εἶναι. κατα- 
σκευάζοντα δὲ εἰ διὰ γνωριµωτέρων κεῖται τὸ ἴδιον, καὶ 
εἰ διὰ γνωριµωτέρων καθ' ἑκάτερον τῶν τρόπων. ἔσται γὰρ 
 
Bekker page 129b, line 24 
 
καλῶς κατὰ τοῦτο κείµενον τὸ ἴδιον· τῶν γὰρ κατασκευαστι- 
κῶν τόπων τοῦ καλῶς οἱ µὲν κατὰ τοῦτο µόνον, οἱ δ' ἁπλῶς 
δείξουσιν ὅτι καλῶς. οἷον ἐπεὶ ὁ εἴπας ζῴου ἴδιον τὸ αἴσθη- 



σιν ἔχειν διὰ γνωριµωτέρων καὶ γνωριµώτερον ἀποδέδωκε 
τὸ ἴδιον καθ' ἑκάτερον τῶν τρόπων, εἴη ἂν καλῶς ἀποδεδο- 
µένον κατὰ τοῦτο τοῦ ζῴου ἴδιον τὸ αἴσθησιν ἔχειν. 
 Ἔπειτ' ἀνασκευάζοντα µὲν εἴ τι τῶν ὀνοµάτων τῶν 
ἐν τῷ ἰδίῳ ἀποδεδοµένων πλεοναχῶς λέγεται, ἢ καὶ ὅλος 
ὁ λόγος πλείω σηµαίνει· οὐ γὰρ ἔσται καλῶς κείµενον τὸ 
ἴδιον. οἷον ἐπεὶ τὸ αἰσθάνεσθαι πλείω σηµαίνει, ἓν µὲν τὸ 
αἴσθησιν ἔχειν ἓν δὲ τὸ αἰσθήσει χρῆσθαι, οὐκ ἂν εἴη τοῦ 
ζῴου ἴδιον καλῶς κείµενον τὸ αἰσθάνεσθαι πεφυκός. διὰ τοῦτο 
δ' οὐ χρηστέον ἐστὶν οὔτ' ὀνόµατι πλεοναχῶς λεγοµένῳ οὔτε 
λόγῳ τῷ τὸ ἴδιον σηµαίνοντι, διότι τὸ πλεοναχῶς λεγόµε- 
νον ἀσαφὲς ποιεῖ τὸ ῥηθέν, ἀποροῦντος τοῦ µέλλοντος ἐπι- 
χειρεῖν πότερον λέγει τῶν πλεοναχῶς λεγοµένων· τὸ γὰρ 
ἴδιον τοῦ µαθεῖν χάριν ἀποδίδοται. ἔτι δὲ πρὸς τούτοις ἀναγ- 
καῖόν ἐστιν ἔλεγχόν τινα γίνεσθαι τοῖς οὕτως ἀποδιδοῦσι τὸ 
ἴδιον, ὅταν ἐπὶ τοῦ διαφωνοῦντός τις ποιῇ τὸν συλλογισµὸν   
τοῦ πλεοναχῶς λεγοµένου. κατασκευάζοντα δὲ εἰ µὴ πλείω 
σηµαίνει µήτε τῶν ὀνοµάτων µηδὲν µήθ' ὅλος ὁ λόγος· 

ἔσται γὰρ καλῶς κατὰ τοῦτο κείµενον τὸ ἴδιον. οἷον ἐπεὶ οὔτε 
τὸ σῶµα πολλὰ δηλοῖ οὔτε τὸ εὐκινητότατον εἰς τὸν ἄνω 
τόπον οὔτε τὸ σύνολον τὸ ἐκ τούτων συντιθέµενον, εἴη ἂν κα- 
λῶς κείµενον κατὰ τοῦτο πυρὸς ἴδιον σῶµα τὸ εὐκινητότατον 
εἰς τὸν ἄνω τόπον. 
 Ἔπειτ' ἀνασκευάζοντα µὲν εἰ πλεοναχῶς λέγεται τοῦ- 
το οὗ τὸ ἴδιον ἀποδίδωσι, µὴ διώρισται δὲ τὸ τίνος αὐτῶν 
ἴδιον τίθησιν· οὐ γὰρ ἔσται καλῶς ἀποδεδοµένον τὸ ἴδιον. δι' 
ἃς δ' αἰτίας, οὐκ ἄδηλόν ἐστιν ἐκ τῶν πρότερον εἰρηµένων· 
τὰ γὰρ αὐτὰ συµβαίνειν ἀναγκαῖόν ἐστιν. οἷον ἐπεὶ τὸ ἐπί- 
στασθαι τοῦτο πολλὰ σηµαίνει (τὸ µὲν γὰρ ἐπιστήµην ἔχειν 
αὐτό, τὸ δ' ἐπιστήµῃ χρῆσθαι αὐτό, τὸ δ' ἐπιστήµην ἔχειν 
αὐτοῦ, τὸ δ' ἐπιστήµῃ χρῆσθαι αὐτοῦ), οὐκ ἂν εἴη τοῦ ἐπίστα- 
σθαι τοῦτο καλῶς ἴδιον ἀποδεδοµένον, µὴ διορισθέντος τοῦ τίνος 
τίθησιν αὐτῶν τὸ ἴδιον. κατασκευάζοντα δὲ εἰ µὴ λέγεται 
πολλαχῶς τοῦτο οὗ τὸ ἴδιον τίθησιν, ἀλλ' ἔστιν ἓν καὶ ἁπλοῦν· 
ἔσται γὰρ καλῶς κατὰ τοῦτο κείµενον τὸ ἴδιον. οἷον ἐπεὶ ὁ 
ἄνθρωπος µοναχῶς λέγεται ἕν, εἴη ἂν καλῶς κείµενον κατὰ 
τοῦτο ἀνθρώπου ἴδιον τὸ ζῷον ἥµερον φύσει. 
 Ἔπειτ' ἀνασκευάζοντα µὲν εἰ πλεονάκις εἴρηται τὸ 
αὐτὸ ἐν τῷ ἰδίῳ· πολλάκις γὰρ λανθάνουσι τοῦτο ποιοῦντες 

καὶ ἐν τοῖς ἰδίοις, καθάπερ καὶ ἐν τοῖς ὅροις. οὐκ ἔσται δὲ 
 
καλῶς κείµενον τὸ τοῦτο πεπονθὸς ἴδιον· ταράττει γὰρ τὸν   
ἀκούοντα πλεονάκις λεχθέν. ἀσαφὲς οὖν ἀναγκαῖόν ἐστι γίνε- 



σθαι, καὶ πρὸς τούτοις ἀδολεσχεῖν δοκοῦσιν. ἔσται δὲ συµ- 
πῖπτον τὸ πλεονάκις εἰπεῖν τὸ αὐτὸ κατὰ δύο τρόπους· καθ' 
ἕνα µέν, ὅταν ὀνοµάσῃ πλεονάκις τὸ αὐτό, καθάπερ εἴ τις 
ἴδιον ἀποδοίη πυρὸς σῶµα τὸ λεπτότατον τῶν σωµάτων 
(οὗτος γὰρ πλεονάκις εἴρηκε τὸ “σῶµα”)· δεύτερον δ', ἄν τις 
µεταλαµβάνῃ τοὺς λόγους ἀντὶ τῶν ὀνοµάτων, καθάπερ εἴ 
τις ἀποδοίη γῆς ἴδιον “οὐσία ἡ µάλιστα κατὰ φύσιν φερο- 
µένη τῶν σωµάτων εἰς τὸν κάτω τόπον”, ἔπειτα µεταλάβοι 
ἀντὶ τῶν “σωµάτων” τὸ “οὐσιῶν τοιωνδί”· ἓν γὰρ καὶ ταὐτόν ἐστι 
σῶµα καὶ οὐσία τοιαδί· ἔσται γὰρ οὗτος τὸ “οὐσία” πλεονάκις 
εἰρηκώς. ὥστ' οὐδέτερον ἂν εἴη καλῶς κείµενον τῶν ἰδίων. κατα- 
σκευάζοντα δὲ εἰ µηδενὶ χρῆται πλεονάκις ὀνόµατι τῷ 
αὐτῷ· ἔσται γὰρ κατὰ τοῦτο καλῶς ἀποδεδοµένον τὸ ἴδιον. 
οἷον ἐπεὶ ὁ εἴπας ἀνθρώπου ἴδιον ζῷον ἐπιστήµης δεκτικὸν οὐ 
κέχρηται τῷ αὐτῷ πλεονάκις ὀνόµατι, εἴη ἂν κατὰ τοῦτο 
καλῶς ἀποδεδοµένον τοῦ ἀνθρώπου τὸ ἴδιον. 
 Ἔπειτ' ἀνασκευάζοντα µὲν εἰ τοιοῦτόν τι ἀποδέδωκεν 

ἐν τῷ ἰδίῳ ὃ πᾶσιν ὑπάρχει. ἀχρεῖον γὰρ ἔσται τὸ µὴ 
χωρίζον ἀπό τινων· τὸ δ' ἐν τοῖς ἰδίοις λεγόµενον χωρί- 
ζειν δεῖ, καθάπερ καὶ τὸ ἐν τοῖς ὅροις. οὔκουν ἔσται καλῶς 
κείµενον τὸ ἴδιον. οἷον ἐπεὶ ὁ θεὶς ἐπιστήµης ἴδιον ὑπόληψιν 
ἀµετάπειστον ὑπὸ λόγου ἓν οὖσαν τοιούτῳ τινὶ κέχρηται ἐν τῷ 
ἰδίῳ, τῷ ἑνί, ὃ πᾶσιν ὑπάρχει, οὐκ ἂν εἴη καλῶς κείµενον 
τὸ τῆς ἐπιστήµης ἴδιον. κατασκευάζοντα δὲ εἰ µηδενὶ κέχρη- 
ται κοινῷ ἀλλ' ἀπό τινος χωρίζοντι· ἔσται γὰρ καλῶς 
κείµενον κατὰ τοῦτο τὸ ἴδιον. οἷον ἐπεὶ ὁ εἴπας ζῴου ἴδιον τὸ   
ψυχὴν ἔχειν οὐδενὶ κέχρηται κοινῷ, εἴη ἂν κατὰ τοῦτο κα- 
λῶς κείµενον ζῴου ἴδιον τὸ ψυχὴν ἔχειν. 
 Ἔπειτ' ἀνασκευάζοντα µὲν εἰ πλείω ἴδια ἀποδίδωσι τοῦ 
αὐτοῦ, µὴ διορίσας ὅτι πλείω τίθησιν· οὐ γὰρ ἔσται καλῶς 
κείµενον τὸ ἴδιον. καθάπερ γὰρ οὐδ' ἐν τοῖς ὅροις δεῖ παρὰ 
τὸν δηλοῦντα λόγον τὴν οὐσίαν προσκεῖσθαί τι πλέον, οὕτως 
οὐδ' ἐν τοῖς ἰδίοις παρὰ τὸν ποιοῦντα λόγον ἴδιον τὸ ῥηθὲν 
οὐδὲν προσαποδοτέον· ἀχρεῖον γὰρ γίνεται τὸ τοιοῦτον. οἷον 
ἐπεὶ ὁ εἴπας ἴδιον πυρὸς σῶµα τὸ λεπτότατον καὶ κουφό- 
τατον πλείω ἀποδέδωκεν ἴδια (ἑκάτερον γὰρ κατὰ µόνου τοῦ 
πυρὸς ἀληθές ἐστιν εἰπεῖν), οὐκ ἂν εἴη καλῶς κείµενον ἴδιον 
πυρὸς σῶµα τὸ λεπτότατον καὶ κουφότατον. κατασκευά- 

ζοντα δ' εἰ µὴ πλείω τοῦ αὐτοῦ τὰ ἴδια ἀποδέδωκεν ἀλλ' 
ἕν· ἔσται γὰρ κατὰ τοῦτο καλῶς κείµενον τὸ ἴδιον. οἷον ἐπεὶ 
ὁ εἴπας ὑγροῦ ἴδιον σῶµα τὸ εἰς ἅπαν σχῆµα ἀγόµενον ἓν 
ἀποδέδωκε τὸ ἴδιον ἀλλ' οὐ πλείω, εἴη ἂν κατὰ τοῦτο κα- 
λῶς κείµενον τὸ τοῦ ὑγροῦ ἴδιον. 



 Ἔπειτ' ἀνασκευάζοντα µὲν εἰ αὐτῷ προσκέχρηται οὗ 
τὸ ἴδιον ἀποδίδωσιν ἢ τῶν αὐτοῦ τινι· οὐ γὰρ ἔσται καλῶς 
κείµενον τὸ ἴδιον. τοῦ γὰρ µαθεῖν χάριν ἀποδίδοται τὸ ἴδιον· 
αὐτὸ µὲν οὖν αὑτῷ ὁµοίως ἄγνωστόν ἐστι, τὸ δέ τι τῶν αὐτοῦ 
ὕστερον· οὔκουν ἐστὶ γνωριµώτερον. ὥστ' οὐ γίνεται διὰ τούτων 
µᾶλλόν τι µαθεῖν, οἷον· ἐπεὶ ὁ εἴπας ζῴου ἴδιον οὐσίαν ἧς εἶ- 
δός ἐστιν ἄνθρωπος τινὶ προσκέχρηται τῶν τούτου, οὐκ ἂν εἴη 
καλῶς κείµενον τὸ ἴδιον. κατασκευάζοντα δὲ εἰ µήτε αὐτῷ 
µήτε τῶν αὐτοῦ µηδενὶ κέχρηται· ἔσται γὰρ καλῶς κατὰ τοῦτο 
κείµενον τὸ ἴδιον. οἷον ἐπεὶ ὁ θεὶς ζῴου ἴδιον τὸ ἐκ ψυχῆς   
καὶ σώµατος συγκείµενον οὔτε αὐτῷ οὔτε τῶν αὐτοῦ οὐδενὶ 
προσκέχρηται, εἴη ἂν καλῶς κατὰ τοῦτο ἀποδεδοµένον τὸ 
τοῦ ζῴου ἴδιον. 
 Τὸν αὐτὸν δὲ τρόπον καὶ ἐπὶ τῶν ἄλλων σκεπτέον ἐστὶ 
τῶν µὴ ποιούντων ἢ ποιούντων γνωριµώτερον, ἀνασκευάζοντα 
µὲν εἴ τινι προσκέχρηται ἢ ἀντικειµένῳ ἢ ὅλως ἅµα τῇ 

φύσει ἢ ὑστέρῳ τινί· οὐ γὰρ ἔσται καλῶς κείµενον τὸ ἴδιον. 
τὸ µὲν γὰρ ἀντικείµενον ἅµα τῇ φύσει· τὸ δ' ἅµα τῇ 
φύσει καὶ τὸ ὕστερον οὐ ποιεῖ γνωριµώτερον. οἷον ἐπεὶ ὁ εἴ- 
πας ἀγαθοῦ ἴδιον “ὃ κακῷ µάλιστ' ἀντίκειται” τῷ ἀντι- 
κειµένῳ προσκέχρηται τοῦ ἀγαθοῦ, οὐκ ἂν εἴη τοῦ ἀγαθοῦ καλῶς 
ἀποδεδοµένον τὸ ἴδιον. κατασκευάζοντα δὲ εἰ µηδενὶ προς- 
κέχρηται µήτ' ἀντικειµένῳ µήτε ὅλως ἅµα τῇ φύσει µήθ' 
ὑστέρῳ· ἔσται γὰρ κατὰ τοῦτο καλῶς ἀποδεδοµένον τὸ ἴδιον. 
οἷον ἐπεὶ ὁ θεὶς ἐπιστήµης ἴδιον ὑπόληψιν τὴν πιστοτάτην οὐ- 
δενὶ προσκέχρηται οὔτ' ἀντικειµένῳ οὔθ' ἅµα τῇ φύσει οὔθ' 
ὑστέρῳ, εἴη ἂν κατὰ τοῦτο καλῶς κείµενον τὸ τῆς ἐπιστή- 
µης ἴδιον. 
 Ἔπειτ' ἀνασκευάζοντα µὲν εἰ µὴ τὸ ἀεὶ παρεπόµενον 
ἴδιον ἀποδέδωκεν, ἀλλὰ τοῦτο ὃ γίνεταί ποτε µὴ ἴδιον· οὐ 
γὰρ ἔσται καλῶς εἰρηµένον τὸ ἴδιον. οὔτε γὰρ ἐφ' ᾧ κατα- 
λαµβάνοµεν ὑπάρχον αὐτό, κατὰ τούτου καὶ τοὔνοµα ἐξ 
ἀνάγκης ἀληθεύεται, οὔτ' ἐφ' ᾧ καταλαµβάνεται µὴ ὑπάρχον, 
κατὰ τούτου ἐξ ἀνάγκης οὐ ῥηθήσεται τοὔνοµα, 
     ὥστ' οὐκ ἂν εἴη καλῶς κείµενον τὸ ἴδιον. ἔτι δὲ 
πρὸς τούτοις οὐδ' ὅτε ἀποδέδωκε τὸ ἴδιον ἔσται φανερὸν εἰ 
ὑπάρχει, εἴπερ τοιοῦτόν ἐστιν οἷον ἀπολείπειν. οὔκουν ἔσται σα-   

φὲς τὸ ἴδιον. οἷον ἐπεὶ ὁ θεὶς ζῴου ἴδιον τὸ κινεῖσθαί ποτε 
καὶ ἑστάναι τοιοῦτον ἀποδέδωκε τὸ ἴδιον ὃ οὐ γίνεταί ποτε 
ἴδιον, οὐκ ἂν εἴη καλῶς κείµενον τὸ ἴδιον. κατασκευάζοντα 
δὲ εἰ τὸ ἐξ ἀνάγκης ἀεὶ ὂν ἴδιον ἀποδέδωκεν· ἔσται γὰρ 
καλῶς κείµενον κατὰ τοῦτο τὸ ἴδιον. οἷον ἐπεὶ ὁ θεὶς ἀρετῆς 
ἴδιον “ὃ τὸν ἔχοντα ποιεῖ σπουδαῖον” τὸ ἀεὶ παρεπόµενον ἴδιον 



ἀποδέδωκεν, εἴη ἂν κατὰ τοῦτο καλῶς ἀποδεδοµένον τὸ τῆς 
ἀρετῆς ἴδιον. 
 Ἔπειτ' ἀνασκευάζοντα µὲν εἰ τὸ νῦν ἴδιον ἀποδιδοὺς 
µὴ διωρίσατο ὅτι τὸ νῦν ἴδιον ἀποδίδωσιν· οὐ γὰρ ἔσται κα- 
λῶς κείµενον τὸ ἴδιον. πρῶτον µὲν γὰρ τὸ παρὰ τὸ ἔθος γι- 
νόµενον ἅπαν διορισµοῦ προσδεῖται· εἰώθασι δ' ὡς ἐπὶ τὸ 
πολὺ πάντες τὸ ἀεὶ παρακολουθοῦν ἴδιον ἀποδιδόναι. δεύτερον 
δὲ ἄδηλός ἐστιν ὁ µὴ διορισάµενος εἰ τὸ νῦν ἴδιον ἐβούλετο 
θεῖναι· οὔκουν δοτέον ἐστὶν ἐπιτιµήσεως σκῆψιν. οἷον ἐπεὶ ὁ 
θέµενος τοῦ τινὸς ἀνθρώπου ἴδιον τὸ καθῆσθαι µετά τινος τὸ 
νῦν ἴδιον τίθησιν, οὐκ ἂν εἴη καλῶς τὸ ἴδιον ἀποδεδωκώς, 
εἴπερ µὴ διορισάµενος εἶπεν. κατασκευάζοντα δ' εἰ τὸ νῦν 
ἴδιον ἀποδιδοὺς διορισάµενος ἔθηκεν ὅτι τὸ νῦν ἴδιον τίθησιν· 
ἔσται γὰρ καλῶς κείµενον κατὰ τοῦτο τὸ ἴδιον. οἷον ἐπεὶ ὁ 
εἴπας τοῦ τινὸς ἀνθρώπου ἴδιον τὸ περιπατεῖν νῦν διαστειλά- 

µενος ἔθηκε τοῦτο, καλῶς ἂν εἴη κείµενον τὸ ἴδιον. 
 Ἔπειτ' ἀνασκευάζοντα µὲν εἰ τοιοῦτο ἀποδέδωκε τὸ 
ἴδιον, ὃ φανερὸν µὴ ἔστιν ἄλλως ὑπάρχον ἢ αἰσθήσει· οὐ 
γὰρ ἔσται καλῶς κείµενον τὸ ἴδιον. ἅπαν γὰρ τὸ αἰσθητὸν 
ἔξω γινόµενον τῆς αἰσθήσεως ἄδηλον γίνεται· ἀφανὲς γάρ 
ἐστιν εἰ ἔτι ὑπάρχει, διὰ τὸ τῇ αἰσθήσει µόνον γνωρίζεσθαι.   
ἔσται δ' ἀληθὲς τοῦτο ἐπὶ τῶν µὴ ἐξ ἀνάγκης ἀεὶ παρακολου- 
θούντων. οἷον ἐπεὶ ὁ θέµενος ἡλίου ἴδιον ἄστρον φερόµενον 
ὑπὲρ γῆς τὸ λαµπρότατον τοιούτῳ κέχρηται ἐν τῷ ἰδίῳ, τῷ 
ὑπὲρ γῆς φέρεσθαι, ὃ τῇ αἰσθήσει γνωρίζεται, οὐκ ἂν εἴη 
καλῶς τὸ τοῦ ἡλίου ἀποδεδοµένον ἴδιον· ἄδηλον γὰρ ἔσται, 
ὅταν δύῃ ὁ ἥλιος, εἰ φέρεται ὑπὲρ γῆς, διὰ τὸ τὴν αἴσθη- 
σιν τότε ἀπολείπειν ἡµᾶς. κατασκευάζοντα δ' εἰ τοιοῦτον 
ἀποδέδωκε τὸ ἴδιον ὃ µὴ τῇ αἰσθήσει φανερόν ἐστιν ἢ ὃ αἰ- 
 
σθητὸν ὂν ἐξ ἀνάγκης ὑπάρχον δῆλόν ἐστιν· ἔσται γὰρ κατὰ 
τοῦτο καλῶς κείµενον τὸ ἴδιον. οἷον ἐπεὶ ὁ θέµενος ἐπιφανείας 
ἴδιον “ὃ πρῶτον κέχρωσται” αἰσθητῷ µέν τινι προσκέχρηται 
τῷ κεχρῶσθαι, τοιούτῳ δ' ὃ φανερόν ἐστιν ὑπάρχον ἀεί, εἴη ἂν 
κατὰ τοῦτο καλῶς ἀποδεδοµένον τὸ τῆς ἐπιφανείας ἴδιον. 
 Ἔπειτ' ἀνασκευάζοντα µὲν εἰ τὸν ὅρον ὡς ἴδιον ἀπο- 

δέδωκεν· οὐ γὰρ ἔσται καλῶς κείµενον τὸ ἴδιον· οὐ γὰρ δεῖ 
δηλοῦν τὸ τί ἦν εἶναι τὸ ἴδιον. οἷον ἐπεὶ ὁ εἴπας ἀνθρώπου 
ἴδιον ζῷον πεζὸν δίπουν τὸ τί ἦν εἶναι σηµαῖνον ἀποδέδωκε 
τοῦ ἀνθρώπου ἴδιον, οὐκ ἂν εἴη τὸ τοῦ ἀνθρώπου ἴδιον καλῶς 
ἀποδεδοµένον. κατασκευάζοντα δὲ εἰ ἀντικατηγορούµενον µὲν 
ἀποδέδωκε τὸ ἴδιον, µὴ τὸ τί ἦν εἶναι δὲ δηλοῦν· ἔσται γὰρ 
κατὰ τοῦτο καλῶς ἀποδεδοµένον τὸ ἴδιον. οἷον ἐπεὶ ὁ θεὶς 



ἀνθρώπου ἴδιον ζῷον ἥµερον φύσει ἀντικατηγορούµενον µὲν 
ἀποδέδωκε τὸ ἴδιον, οὐ τὸ τί ἦν εἶναι δὲ δηλοῦν, εἴη ἂν κατὰ 
τοῦτο καλῶς ἀποδεδοµένον τὸ ἴδιον τοῦ ἀνθρώπου. 
 Ἔπειτ' ἀνασκευάζοντα µὲν εἰ µὴ εἰς τὸ τί ἐστιν θεὶς 
ἀποδέδωκε τὸ ἴδιον. δεῖ γὰρ τῶν ἰδίων, καθάπερ καὶ τῶν   
ὅρων, τὸ πρῶτον ἀποδίδοσθαι γένος, ἔπειθ' οὕτως ἤδη προς- 
άπτεσθαι τὰ λοιπὰ καὶ χωρίζειν. ὥστε τὸ µὴ τοῦτον τὸν 
τρόπον κείµενον ἴδιον οὐκ ἂν εἴη καλῶς ἀποδεδοµένον. οἷον 
ἐπεὶ ὁ εἴπας ζῴου ἴδιον τὸ ψυχὴν ἔχειν οὐκ ἔθηκεν εἰς τὸ τί 
ἐστι τὸ ζῷον, οὐκ ἂν εἴη καλῶς κείµενον τὸ τοῦ ζῴου ἴδιον. 
κατασκευάζοντα δὲ εἴ τις εἰς τὸ τί ἐστι θεὶς οὗ τὸ ἴδιον ἀπο- 
δίδωσι τὰ λοιπὰ προσάπτει· ἔσται γὰρ κατὰ τοῦτο κα- 
λῶς ἀποδεδοµένον τὸ ἴδιον. οἷον ἐπεὶ ὁ θεὶς ἀνθρώπου ἴδιον 
ζῷον ἐπιστήµης δεκτικὸν εἰς τὸ τί ἐστι θεὶς ἀποδέδωκε τὸ ἴδιον, 

εἴη ἂν κατὰ τοῦτο καλῶς κείµενον τὸ ἴδιον τοῦ ἀνθρώπου. 
 Πότερον µὲν οὖν καλῶς ἢ οὐ καλῶς ἀποδέδοται τὸ 
ἴδιον, διὰ τῶνδε σκεπτέον. πότερον δ' ἴδιόν ἐστιν ὅλως τὸ εἰρη- 
µένον ἢ οὐκ ἴδιον, ἐκ τῶνδε θεωρητέον. οἱ γὰρ ἁπλῶς κατα- 
σκευάζοντες τὸ ἴδιον ὅτι καλῶς κεῖται τόποι οἱ αὐτοὶ 
ἔσονται τοῖς ἴδιον ὅλως ποιοῦσιν· ἐν ἐκείνοις οὖν ῥηθήσονται. 
 Πρῶτον µὲν οὖν ἀνασκευάζοντα ἐπιβλέπειν ἐφ' ἕκαστον 
οὗ τὸ ἴδιον ἀποδέδωκεν, οἷον εἰ µηδενὶ ὑπάρχει, ἢ εἰ µὴ 
κατὰ τοῦτο ἀληθεύεται, ἢ εἰ µή ἐστιν ἴδιον ἑκάστου αὐτῶν 
κατ' ἐκεῖνο οὗ τὸ ἴδιον ἀποδέδωκεν· οὐ γὰρ ἔσται ἴδιον τὸ 
κείµενον εἶναι ἴδιον. οἷον ἐπεὶ κατὰ τοῦ γεωµετρικοῦ οὐκ ἀλη- 
θεύεται τὸ ἀνεξαπάτητον εἶναι ὑπὸ λόγου (ἀπατᾶται γὰρ ὁ 
γεωµετρικὸς ἐν τῷ ψευδογραφεῖσθαι), οὐκ ἂν εἴη τοῦ ἐπι- 
στήµονος ἴδιον τὸ µὴ ἀπατᾶσθαι ὑπὸ λόγου. κατασκευά- 
ζοντα δ' εἰ κατὰ παντὸς ἀληθεύεται καὶ κατὰ τοῦτ' ἀληθεύ- 
εται ἔσται γὰρ ἴδιον τὸ κείµενον µὴ εἶναι ἴδιον. οἷον ἐπεὶ τὸ   
ζῷον ἐπιστήµης δεκτικὸν κατὰ παντὸς ἀνθρώπου ἀληθεύεται 
καὶ ᾗ ἄνθρωπος, εἴη ἂν ἀνθρώπου ἴδιον τὸ ζῷον ἐπιστήµης 
δεκτικόν. [ἔστι δ' ὁ τόπος οὗτος ἀνασκευάζοντι µέν, εἰ µὴ καθ' 
οὗ τοὔνοµα, καὶ ὁ λόγος ἀληθεύεται, καὶ εἰ µὴ καθ' οὗ ὁ λό- 
γος, καὶ τοὔνοµα ἀληθεύεται· κατασκευάζοντι δέ, εἰ καθ' 

οὗ τοὔνοµα, καὶ ὁ λόγος, καὶ εἰ καθ' οὗ ὁ λόγος, καὶ τοὔνο- 
µα κατηγορεῖται.] 
 Ἔπειτ' ἀνασκευάζοντα µὲν εἰ µὴ καθ' οὗ τοὔνοµα, καὶ 
ὁ λόγος, καὶ εἰ µὴ καθ' οὗ ὁ λόγος, καὶ τοὔνοµα λέγεται· 
οὐ γὰρ ἔσται ἴδιον τὸ κείµενον ἴδιον εἶναι. οἷον ἐπεὶ τὸ µὲν 
ζῷον ἐπιστήµης µετέχον ἀληθεύεται κατὰ τοῦ θεοῦ, ὁ δ' ἄν- 
θρωπος οὐ κατηγορεῖται, οὐκ ἂν εἴη τοῦ ἀνθρώπου ἴδιον ζῷον 
ἐπιστήµης µετέχον. κατασκευάζοντα δὲ εἰ καθ' οὗ ὁ λόγος, 



καὶ τοὔνοµα κατηγορεῖται, καὶ καθ' οὗ τοὔνοµα, καὶ ὁ λόγος 
κατηγορεῖται· ἔσται γὰρ ἴδιον τὸ κείµενον µὴ εἶναι ἴδιον. 
οἷον ἐπεὶ καθ' οὗ τὸ ψυχὴν ἔχειν, τὸ ζῷον ἀληθεύεται, καὶ 
καθ' οὗ τὸ ζῷον, τὸ ψυχὴν ἔχειν, εἴη ἂν τὸ ψυχὴν ἔχειν 
τοῦ ζῴου ἴδιον. 
 Ἔπειτ' ἀνασκευάζοντα µὲν εἰ τὸ ὑποκείµενον ἴδιον 
ἀποδέδωκε τοῦ ἐν τῷ ὑποκειµένῳ λεγοµένου· οὐ γὰρ ἔσται ἴδιον 
τὸ κείµενον ἴδιον. οἷον ἐπεὶ ὁ ἀποδοὺς ἴδιον τοῦ λεπτοµερε- 
στάτου σώµατος τὸ πῦρ τὸ ὑποκείµενον ἀποδέδωκε τοῦ κα- 
τηγορουµένου ἴδιον, οὐκ ἂν εἴη τὸ πῦρ σώµατος τοῦ λεπτοµε- 
ρεστάτου ἴδιον. διὰ τοῦτο δ' οὐκ ἔσται τὸ ὑποκείµενον τοῦ ἐν τῷ   
ὑποκειµένῳ ἴδιον, ὅτι τὸ αὐτὸ πλειόνων ἔσται καὶ διαφόρων 
τῷ εἴδει ἴδιον. τῷ γὰρ αὐτῷ πλείω τινὰ διάφορα τῷ εἴδει 

ὑπάρχει κατὰ µόνου λεγόµενα, ὧν ἔσται πάντων ἴδιον τὸ 
ὑποκείµενον, ἐάν τις οὕτω τιθῆται τὸ ἴδιον. κατασκευάζοντα 
δ' εἰ τὸ τῷ ὑποκειµένῳ ἀποδέδωκεν ἴδιον τοῦ ὑποκειµένου· 
ἔσται γὰρ ἴδιον τὸ κείµενον µὴ εἶναι ἴδιον, ἐάνπερ κατὰ µό- 
νων κατηγορῆται ὧν εἴρηται [τὸ] ἴδιον. οἷον ἐπεὶ ὁ εἴπας γῆς 
ἴδιον σῶµα τὸ βαρύτατον τῷ εἴδει τοῦ ὑποκειµένου ἀπέδωκε 
τὸ ἴδιον κατὰ µόνου λεγόµενον τοῦ πράγµατος καὶ ὡς τὸ ἴδιον 
κατηγορεῖται, εἴη ἂν τὸ τῆς γῆς ἴδιον ὀρθῶς κείµενον. 
 Ἔπειτ' ἀνασκευάζοντα µὲν εἰ κατὰ µέθεξιν ἀποδέδωκε 
τὸ ἴδιον· οὐ γὰρ ἔσται ἴδιον τὸ κείµενον εἶναι ἴδιον. τὸ γὰρ 
κατὰ µέθεξιν ὑπάρχον εἰς τὸ τί ἦν εἶναι συµβάλλεται· 
εἴη δ' ἂν τὸ τοιοῦτο διαφορά τις κατά τινος ἑνὸς εἴδους λε- 
γοµένη. οἷον ἐπεὶ ὁ εἴπας ἀνθρώπου ἴδιον τὸ πεζὸν δίπουν 
κατὰ µέθεξιν ἀποδέδωκε τὸ ἴδιον, οὐκ ἂν εἴη ἀνθρώπου ἴδιον 
τὸ πεζὸν δίπουν. κατασκευάζοντα δὲ εἰ µὴ κατὰ µέθεξιν 
ἀποδέδωκε τὸ ἴδιον µηδὲ τὸ τί ἦν εἶναι δηλοῦν, ἀντικατηγο- 
ρουµένου τοῦ πράγµατος· ἔσται γὰρ ἴδιον τὸ κείµενον µὴ εἶναι 
ἴδιον. οἷον ἐπεὶ ὁ θεὶς ζῴου ἴδιον τὸ αἰσθάνεσθαι πεφυκὸς οὔτε 
κατὰ µέθεξιν ἀποδέδωκεν ἴδιον οὔτε τὸ τί ἦν εἶναι δηλοῦν, ἀντι- 
κατηγορουµένου τοῦ πράγµατος, εἴη ἂν ζῴου ἴδιον τὸ αἰσθάνε- 
σθαι πεφυκός. 

 Ἔπειτ' ἀνασκευάζοντα µὲν εἰ ἐνδέχεται µὴ ἅµα ὑπ- 
άρχειν τὸ ἴδιον, ἀλλ' ἢ ὕστερον ἢ πρότερον ἢ [οὗ] τοὔνοµα· οὐ   
γὰρ ἔσται ἴδιον τὸ κείµενον εἶναι ἴδιον, ἢ οὐδέποτε ἢ οὐκ ἀεί. 
οἷον ἐπεὶ ἐνδέχεται καὶ πρότερόν τινι ὑπάρξαι καὶ ὕστερον 
τοῦ βαδίζειν διὰ τῆς ἀγορᾶς τὸ ἄνθρωπος, οὐκ ἂν εἴη τὸ 
βαδίζειν διὰ τῆς ἀγορᾶς τοῦ ἀνθρώπου ἴδιον, ἢ οὐδέποτ' ἢ οὐκ 
ἀεί. κατασκευάζοντα δὲ εἰ ἅµα ἐξ ἀνάγκης ἀεὶ ὑπάρχει, 
µήτε ὅρος ὂν µήτε διαφορά· ἔσται γὰρ ἴδιον τὸ κείµενον µὴ 
εἶναι ἴδιον. οἷον ἐπεὶ τὸ ζῷον ἐπιστήµης δεκτικὸν ἅµα ἐξ 



ἀνάγκης ἀεὶ ὑπάρχει καὶ τὸ ἄνθρωπος, οὔτε διαφορὰ ὂν 
οὔθ' ὅρος, εἴη ἂν τὸ ζῷον ἐπιστήµης δεκτικὸν τοῦ ἀνθρώ- 
που ἴδιον. 
 Ἔπειτ' ἀνασκευάζοντα µὲν εἰ τῶν αὐτῶν, ᾗ ταὐτά 
ἐστι, µὴ ἔστι τὸ αὐτὸ ἴδιον· οὐ γὰρ ἔσται ἴδιον τὸ κείµενον 
εἶναι ἴδιον. οἷον ἐπεὶ οὐκ ἔστι διωκτοῦ τὸ φαίνεσθαί τισιν ἀγα- 
θὸν ἴδιον, οὐδ' ἂν αἱρετοῦ εἴη ἴδιον τὸ φαίνεσθαί τισιν ἀγαθόν· 
ταὐτὸν γάρ ἐστι τὸ διωκτὸν καὶ τὸ αἱρετόν. κατασκευάζοντα 
δ' εἰ τοῦ αὐτοῦ, ᾗ ταὐτό ἐστι, ταὐτὸ ἴδιον· ἔσται γὰρ ἴδιον 
τὸ κείµενον µὴ εἶναι ἴδιον. οἷον ἐπεὶ ἀνθρώπου, ᾗ ἄνθρωπός 
ἐστι, λέγεται ἴδιον τὸ τριµερῆ ψυχὴν ἔχειν, καὶ βροτοῦ, ᾗ 
βροτός ἐστιν, εἴη ἂν ἴδιον τὸ τριµερῆ ψυχὴν ἔχειν. χρήσιµος 

δ' ὁ τόπος οὗτος καὶ ἐπὶ τοῦ συµβεβηκότος· τοῖς γὰρ αὐ- 
τοῖς, ᾗ ταὐτά ἐστι, ταὐτὰ δεῖ ὑπάρχειν ἢ µὴ ὑπάρχειν. 
 Ἔπειτ' ἀνασκευάζοντα µὲν εἰ τῶν αὐτῶν τῷ εἴδει µὴ 
ταὐτὸν ἀεὶ τῷ εἴδει [τὸ] ἴδιόν ἐστιν· οὐδὲ γὰρ τοῦ εἰρηµένου ἔσται 
ἴδιον τὸ κείµενον εἶναι ἴδιον. οἷον ἐπεὶ ταὐτόν ἐστι τῷ εἴδει 
ἄνθρωπος καὶ ἵππος, οὐκ ἀεὶ δὲ τοῦ ἵππου ἐστὶν ἴδιον τὸ ἑστά- 
ναι ὑφ' αὑτοῦ, οὐκ ἂν εἴη τοῦ ἀνθρώπου ἴδιον τὸ κινεῖσθαι ὑφ'   
αὑτοῦ· ταὐτὸν γάρ ἐστι τῷ εἴδει τὸ κινεῖσθαι καὶ τὸ ἑστάναι 
ὑφ' αὑτοῦ, ᾗ ζῷον <δ'> ἐστὶν ἑκατέρῳ αὐτῶν συµβέβηκεν. 
κατασκευάζοντα δ' εἰ τῶν αὐτῶν τῷ εἴδει ταὐτὸν ἀεὶ τῷ εἴδει τὸ 
ἴδιον· ἔσται γὰρ ἴδιον τὸ κείµενον µὴ εἶναι ἴδιον. οἷον ἐπεὶ 
ἀνθρώπου ἐστὶν ἴδιον τὸ εἶναι πεζὸν δίπουν, καὶ ὄρνιθος ἂν εἴη 
ἴδιον τὸ εἶναι πτηνὸν δίπουν· ἑκάτερον γὰρ τούτων ἐστὶ ταὐτὸν 
τῷ εἴδει, ᾗ τὰ µὲν ὡς ὑπὸ τὸ αὐτὸ γένος ἐστὶν εἴδη, ὑπὸ 
τὸ ζῷον ὄντα, τὰ δὲ ὡς γένους διαφοραί, τοῦ ζῴου. οὗτος δ' ὁ 
τόπος ψευδής ἐστιν ὅταν τὸ µὲν ἕτερον τῶν λεχθέντων ἑνί 
τινι µόνῳ ὑπάρχῃ εἴδει, τὸ δ' ἕτερον πολλοῖς, καθάπερ τὸ 
πεζὸν τετράπουν. 
 Ἐπεὶ δὲ τὸ ταὐτὸν καὶ τὸ ἕτερον πολλαχῶς λέγεται, 
ἔργον ἐστὶ σοφιστικῶς λαµβάνοντι ἑνὸς ἀποδοῦναι καὶ µόνου 

τινὸς τὸ ἴδιον· τὸ γὰρ ὑπάρχον τινὶ ᾧ συµβέβηκέ τι καὶ 
τῷ συµβεβηκότι ὑπάρξει λαµβανοµένῳ µετὰ τοῦ ᾧ συµ- 
βέβηκεν. οἷον τὸ ὑπάρχον ἀνθρώπῳ καὶ λευκῷ ἀνθρώπῳ 
ὑπάρξει, ἂν ᾖ λευκὸς ἄνθρωπος· καὶ τὸ λευκῷ δὲ ἀνθρώπῳ 
ὑπάρχον καὶ ἀνθρώπῳ ὑπάρξει. διαβάλλοι δ' ἄν τις τὰ 
πολλὰ τῶν ἰδίων τὸ ὑποκείµενον ἄλλο µὲν καθ' αὑτὸ 
ποιῶν ἄλλο δὲ µετὰ τοῦ συµβεβηκότος, οἷον ἄλλο µὲν 
ἄνθρωπον εἶναι λέγων ἄλλο δὲ λευκὸν ἄνθρωπον, ἔτι δὲ 
ἕτερον ποιῶν τὴν ἕξιν καὶ τὸ κατὰ τὴν ἕξιν λεγόµενον. τὸ 
γὰρ τῇ ἕξει ὑπάρχον καὶ τῷ κατὰ τὴν ἕξιν λεγοµένῳ ὑπ- 
άρξει, καὶ τὸ τῷ κατὰ τὴν ἕξιν λεγοµένῳ ὑπάρχον καὶ 



τῇ ἕξει ὑπάρξει. οἷον ἐπεὶ ὁ ἐπιστήµων κατὰ τὴν ἐπιστήµην   
λέγεται διακεῖσθαι, οὐκ ἂν εἴη τῆς ἐπιστήµης ἴδιον τὸ ἀµετά- 
πειστον ὑπὸ λόγου· καὶ γὰρ ὁ ἐπιστήµων ἔσται ἀµετάπειστος 
ὑπὸ λόγου. κατασκευάζοντα δὲ ῥητέον ὅτι οὐκ ἔστιν ἕτερον 
ἁπλῶς τὸ ᾧ συµβέβηκε καὶ τὸ συµβεβηκὸς µετὰ τοῦ ᾧ 
συµβέβηκε λαµβανόµενον, ἀλλ' ἄλλο λέγεται τῷ ἕτερον 
εἶναι αὐτοῖς τὸ εἶναι· οὐ ταὐτὸν γάρ ἐστιν ἀνθρώπῳ τε τὸ 
εἶναι ἀνθρώπῳ καὶ λευκῷ ἀνθρώπῳ τὸ εἶναι ἀνθρώπῳ λευ- 
κῷ. ἔτι δὲ θεωρητέον ἐστὶ παρὰ τὰς πτώσεις, λέγοντα ὅτι 
οὔθ' ὁ ἐπιστήµων ἐστὶ τὸ ἀµετάπειστον ὑπὸ λόγου ἀλλ' ὁ 

ἀµετάπειστος ὑπὸ λόγου, οὔθ' ἡ ἐπιστήµη τὸ ἀµετάπειστον 
ὑπὸ λόγου ἀλλ' ἡ ἀµετάπειστος ὑπὸ λόγου· πρὸς γὰρ τὸν 
πάντα ἐνιστάµενον πάντως ἀντιτακτέον ἐστίν. 
 Ἔπειτ' ἀνασκευάζοντα µὲν εἰ τὸ φύσει ὑπάρχον βου- 
λόµενος ἀποδοῦναι τοῦτον τὸν τρόπον τίθησι τῇ λέξει ὥστε 
τὸ ἀεὶ ὑπάρχον σηµαίνειν· δόξειε γὰρ ἂν κινεῖσθαι τὸ κεί- 
µενον εἶναι ἴδιον. οἷον ἐπεὶ ὁ εἴπας ἀνθρώπου ἴδιον τὸ δίπουν 
βούλεται µὲν τὸ φύσει ὑπάρχον ἀποδιδόναι, σηµαίνει δὲ 
τῇ λέξει τὸ ἀεὶ ὑπάρχον, οὐκ ἂν εἴη ἀνθρώπου ἴδιον τὸ δί- 
πουν· οὐ γὰρ πᾶς ἄνθρωπός ἐστι δύο πόδας ἔχων. κατα- 
σκευάζοντα δ' εἰ βούλεται τὸ φύσει ὑπάρχον ἴδιον ἀπο- 
διδόναι καὶ τῇ λέξει τοῦτον τὸν τρόπον σηµαίνει· οὐ γὰρ κι- 
νήσεται κατὰ τοῦτο τὸ ἴδιον. οἷον ἐπεὶ ὁ ἀνθρώπου ἴδιον ἀπο- 
διδοὺς τὸ ζῷον ἐπιστήµης δεκτικὸν καὶ βούλεται καὶ τῇ 
λέξει σηµαίνει τὸ φύσει ὑπάρχον ἴδιον, οὐκ ἂν κινοῖτο κατὰ 
τοῦτο ὡς οὐκ ὂν ἀνθρώπου ἴδιον τὸ ζῷον ἐπιστήµης δεκτικόν. 
 Ἔτι ὅσα λέγεται ὡς κατ' ἄλλο τι πρῶτον ἢ ὡς   
πρῶτον αὐτό, ἔργον ἐστὶν ἀποδοῦναι τῶν τοιούτων τὸ ἴδιον· 
ἐὰν µὲν γὰρ τοῦ κατ' ἄλλο τι ἴδιον ἀποδῷς, καὶ κατὰ τοῦ 
πρώτου ἀληθεύσεται· ἐὰν δὲ τοῦ πρώτου θῇς, καὶ τοῦ κατ' 
ἄλλο κατηγορηθήσεται. οἷον ἐὰν µέν τις ἐπιφανείας ἴδιον 

ἀποδῷ τὸ κεχρῶσθαι, καὶ κατὰ σώµατος ἀληθεύσεται τὸ 
κεχρῶσθαι· ἐὰν δὲ σώµατος, καὶ κατ' ἐπιφανείας κατηγορη- 
θήσεται. ὥστε οὐ καθ' οὗ ὁ λόγος, καὶ τοὔνοµα ἀληθεύσεται. 
 Συµβαίνει δ' ἐν ἐνίοις τῶν ἰδίων ὡς ἐπὶ τὸ πολὺ γί- 
νεσθαί τινα ἁµαρτίαν παρὰ τὸ µὴ διορίζεσθαι πῶς καὶ 
τίνων τίθησι τὸ ἴδιον. ἅπνατες γὰρ ἐπιχειροῦσιν ἀποδιδόναι 
[τὸ] ἴδιον ἢ τὸ φύσει ὑπάρχον, καθάπερ ἀνθρώπου τὸ δί- 
πουν, ἢ τὸ ὑπάρχον, καθάπερ ἀνθρώπου τινὸς τὸ τέττα- 
ρας δακτύλους ἔχειν, ἢ εἴδει, καθάπερ πυρὸς τὸ λεπτο- 
µερέστατον, ἢ ἁπλῶς, καθάπερ ζῴου τὸ ζῆν, ἢ κατ' ἄλλο, 
καθάπερ ψυχῆς τὸ φρόνιµον, ἢ ὡς τὸ πρῶτον, καθάπερ 
λογιστικοῦ τὸ φρόνιµον, ἢ ὡς τῷ ἔχειν, καθάπερ ἐπι- 



στήµονος τὸ ἀµετάπειστον ὑπὸ λόγου (οὐδὲν γὰρ ἕτερον ἢ 
τῷ ἔχειν τι ἔσται ἀµετάπειστος ὑπὸ λόγου), ἢ τῷ ἔχεσθαι, 
καθάπερ ἐπιστήµης τὸ ἀµετάπειστον ὑπὸ λόγου, ἢ τῷ µετ- 
έχεσθαι, καθάπερ ζῴου τὸ αἰσθάνεσθαι (αἰσθάνεται µὲν γὰρ 
καὶ ἄλλο τι, οἷον ἄνθρωπος, ἀλλ' <ὡς> µετέχον ἤδη τοῦτο αἰ- 
σθάνεται), ἢ τῷ µετέχειν, καθάπερ τοῦ τινὸς ζῴου τὸ ζῆν. 
µὴ προσθεὶς µὲν οὖν τὸ φύσει ἁµαρτάνει, διότι ἐνδέχεται 
τὸ φύσει ὑπάρχον µὴ ὑπάρχειν ἐκείνῳ ᾧ φύσει ὑπάρχει, 
καθάπερ ἀνθρώπῳ τὸ δύο πόδας ἔχειν. µὴ διορίσας δ' ὅτι 

τὸ ὑπάρχον ἀποδίδωσιν, διότι οὐκ ἔστι τοιοῦτον οἷον ὑπ-   
άρχειν ἐκείνῳ, καθάπερ τὸ τέτταρας δακτύλους ἔχειν τὸν 
ἄνθρωπον. µὴ δηλώσας δὲ ὅτι ὡς πρῶτον ἢ ὡς κατ' ἄλλο 
τίθησιν, διότι οὐ καθ' οὗ ὁ λόγος, καὶ τοὔνοµα ἀληθεύσεται, 
καθάπερ τὸ κεχρῶσθαι, εἴτε τῆς ἐπιφανείας εἴτε τοῦ σώ- 
µατος ἀποδοθὲν ἴδιον. µὴ προείπας δὲ ὅτι ἢ τῷ ἔχειν 
ἢ τῷ ἔχεσθαι τὸ ἴδιον ἀποδέδωκε, διότι οὐκ ἔστιν ἴδιον· 
ὑπάρξει γάρ, ἐὰν µὲν τῷ ἔχεσθαι ἀποδιδῷ τὸ ἴδιον, τῷ 
ἔχοντι, ἐὰν δὲ τῷ ἔχειν, τῷ ἐχοµένῳ, καθάπερ τὸ ἀµετά- 
πειστον ὑπὸ λόγου τῆς ἐπιστήµης ἢ τοῦ ἐπιστήµονος τεθὲν 
ἴδιον. µὴ προσσηµήνας δὲ τῷ µετέχειν ἢ τῷ µετέχεσθαι, 
διότι καὶ ἄλλοις τισὶν ὑπάρξει τὸ ἴδιον· ἐὰν µὲν γὰρ τῷ 
µετέχεσθαι ἀποδῷ, τοῖς µετέχουσιν, ἐὰν δὲ τῷ µετέχειν, 
τοῖς µετεχοµένοις, καθάπερ εἰ τοῦ τινὸς ζῴου ἢ τοῦ ζῴου τι- 
θείη τὸ ζῆν ἴδιον. µὴ διαστείλας δὲ τὸ τῷ εἴδει, διότι ἑνὶ 
µόνῳ ὑπάρξει τῶν ὑπὸ τοῦτο ὄντων οὗ τὸ ἴδιον τίθησι· τὸ 
γὰρ καθ' ὑπερβολὴν ἑνὶ µόνῳ ὑπάρχει, καθάπερ τοῦ πυρὸς 
τὸ κουφότατον. ἐνίοτε δὲ καὶ τὸ τῷ εἴδει προσθεὶς διήµαρτεν. 
δεήσει γὰρ ἓν εἶδος εἶναι τῶν λεχθέντων, ὅταν τὸ τῷ εἴδει 
προστεθῇ· τοῦτο δ' ἐπ' ἐνίων οὐ συµπίπτει, καθάπερ οὐδ' ἐπὶ 
τοῦ πυρός. οὐ γὰρ ἔστιν ἓν εἶδος τοῦ πυρός· ἕτερον γάρ ἐστι 

τῷ εἴδει ἄνθραξ καὶ φλὸξ καὶ φῶς, ἕκαστον αὐτῶν πῦρ 
ὄν. διὰ τοῦτο δ' οὐ δεῖ, ὅταν τὸ τῷ εἴδει προστεθῇ, ἕτερον εἶναι 
εἶδος τοῦ λεχθέντος, ὅτι τοῖς µὲν µᾶλλον τοῖς δ' ἧττον 
ὑπάρξει τὸ λεχθὲν ἴδιον, καθάπερ ἐπὶ τοῦ πυρὸς τὸ λεπτο-   
µερέστατον· λεπτοµερέστερον γάρ ἐστι τὸ φῶς τοῦ ἄνθρακος 
καὶ τῆς φλογός. τοῦτο δ' οὐ δεῖ γίνεσθαι ὅταν µὴ καὶ τὸ 
ὄνοµα µᾶλλον κατηγορῆται καθ' οὗ ὁ λόγος µᾶλλον ἀλη- 
θεύεται· εἰ δὲ µή, οὐκ ἔσται, καθ' οὗ ὁ λόγος µᾶλλον, καὶ 
τοὔνοµα µᾶλλον. ἔτι δὲ πρὸς τούτοις ταὐτὸν εἶναι συµβήσε- 
ται τὸ ἴδιον τοῦ τε ἁπλῶς καὶ τοῦ µάλιστα ὄντος ἐν τῷ 
ἁπλῶς τοιούτῳ, καθάπερ ἐπὶ τοῦ πυρὸς ἔχει τὸ λεπτοµερέ- 
στατον· καὶ γὰρ τοῦ φωτὸς ἔσται ταὐτὸ τοῦτο ἴδιον· λεπτο- 
µερέστατον γάρ ἐστι τὸ φῶς. ἄλλου µὲν οὖν οὕτως ἀποδιδόντος 



τὸ ἴδιον ἐπιχειρητέον· αὐτῷ δ' οὐ δοτέον ἐστὶ ταύτην τὴν ἔν- 
στασιν, ἀλλ' εὐθὺς τιθεµένῳ τὸ ἴδιον διοριστέον ὃν τρόπον τί- 
θησι τὸ ἴδιον. 
 Ἔπειτ' ἀνασκευάζοντα µὲν εἰ αὐτὸ αὑτοῦ ἴδιον ἔθηκεν· 
οὐ γὰρ ἔσται ἴδιον τὸ κείµενον εἶναι ἴδιον. αὐτὸ γὰρ αὑτῷ 
πᾶν τὸ εἶναι δηλοῖ· τὸ δὲ τὸ εἶναι δηλοῦν οὐκ ἴδιον ἀλλ' ὅρος 
ἐστίν. οἷον ἐπεὶ ὁ εἴπας καλοῦ τὸ πρέπον ἴδιον εἶναι αὐτὸ 

ἑαυτοῦ ἴδιον ἀποδέδωκε (ταὐτὸν γάρ ἐστι τὸ καλὸν καὶ τὸ πρέπον), 
οὐκ ἂν εἴη τὸ πρέπον τοῦ καλοῦ ἴδιον. κατασκευάζοντα δὲ εἰ 
µὴ αὐτὸ µὲν αὑτοῦ ἴδιον ἀποδέδωκεν, ἀντικατηγορούµενον δ' 
ἔθηκεν· ἔσται γὰρ ἴδιον τὸ κείµενον µὴ εἶναι ἴδιον. οἷον ἐπεὶ 
ὁ θεὶς ζῴου ἴδιον τὸ οὐσία ἔµψυχος οὐκ αὐτὸ µὲν αὑτοῦ ἴδιον 
ἔθηκεν, ἀντικατηγορούµενον δ' ἀποδέδωκεν, εἴη ἂν ἴδιον τοῦ 
ζῴου τὸ οὐσία ἔµψυχος. 
 Ἔπειτ' ἐπὶ τῶν ὁµοιοµερῶν σκεπτέον ἐστίν, ἀνασκευά- 
ζοντα µὲν εἰ τὸ τοῦ συνόλου ἴδιον µὴ ἀληθεύεται κατὰ τοῦ 
µέρους, ἢ εἰ τὸ τοῦ µέρους µὴ λέγεται κατὰ τοῦ σύµπαντος·   
οὐ γὰρ ἔσται ἴδιον τὸ κείµενον ἴδιον εἶναι. συµβαίνει δ' ἐπ' 
ἐνίων τοῦτο γίνεσθαι· ἀποδοίη γὰρ ἄν τις ἐπὶ τῶν ὁµοιο- 
µερῶν ἴδιον ἐνίοτε µὲν ἐπὶ τὸ σύµπαν βλέψας, ἐνίοτε δ' ἐπὶ 
τὸ κατὰ µέρος λεγόµενον αὐτὸς αὑτὸν ἐπιστήσας. ἔσται δ' 
οὐδέτερον ὀρθῶς ἀποδεδοµένον. οἷον ἐπὶ µὲν τοῦ σύµπαντος, 
ἐπεὶ ὁ εἴπας θαλάττης ἴδιον τὸ πλεῖστον ὕδωρ ἁλµυρὸν 
ὁµοιοµεροῦς µέν τινος ἔθηκε τὸ ἴδιον, τοιοῦτον δ' ἀποδέδωκε ὃ 
οὐκ ἀληθεύεται κατὰ τοῦ µέρους (οὐ γάρ ἐστιν ἡ τὶς θάλαττα 
τὸ πλεῖστον ὕδωρ ἁλµυρόν), οὐκ ἂν εἴη τῆς θαλάττης ἴδιον 
τὸ πλεῖστον ὕδωρ ἁλµυρόν. ἐπὶ δὲ τοῦ µέρους, οἷον ἐπεὶ ὁ 
θεὶς ἀέρος ἴδιον τὸ ἀναπνευστὸν ὁµοιοµεροῦς µέν τινος εἴρηκε 

τὸ ἴδιον, τοιοῦτον δ' ἀποδέδωκεν ὃ κατὰ τοῦ τινὸς ἀέρος ἀλη- 
θεύεται, κατὰ δὲ τοῦ σύµπαντος οὐ λέγεται (οὐ γάρ ἐστιν ὁ 
σύµπας ἀναπνευστός), οὐκ ἂν εἴη τοῦ ἀέρος ἴδιον τὸ ἀναπνευ- 
στόν. κατασκευάζοντα δὲ εἰ ἀληθεύεται µὲν καθ' ἑκάστου τῶν 
ὁµοιοµερῶν, ἔστι δ' ἴδιον αὐτῶν κατὰ τὸ σύµπαν· ἔσται 
γὰρ ἴδιον τὸ κείµενον µὴ εἶναι ἴδιον. οἷον ἐπεὶ ἀληθεύεται 
κατὰ πάσης γῆς τὸ κάτω φέρεσθαι κατὰ φύσιν, ἔστι 
δὲ τοῦτο ἴδιον καὶ τῆς τινὸς γῆς κατὰ τὸ γῆν εἶναι, εἴη ἂν τῆς 
γῆς ἴδιον τὸ κάτω φέρεσθαι κατὰ φύσιν. 
 Ἔπειτ' ἐκ τῶν ἀντικειµένων σκεπτέον ἐστί, πρῶτον µὲν 
ἐκ τῶν ἐναντίων, ἀνασκευάζοντα µὲν εἰ τοῦ ἐναντίου µὴ ἔστι 
τὸ ἐναντίον ἴδιον· οὐδὲ γὰρ τοῦ ἐναντίου ἔσται τὸ ἐναντίον ἴδιον. 
οἷον ἐπεὶ ἐναντίον ἐστὶ δικαιοσύνῃ µὲν ἀδικία, τῷ βελτίστῳ 
δὲ τὸ χείριστον, οὐκ ἔστι δὲ τῆς δικαιοσύνης ἴδιον τὸ βέλτι-   
στον, οὐκ ἂν εἴη τῆς ἀδικίας ἴδιον τὸ χείριστον. κατασκευά- 



ζοντα δὲ εἰ τοῦ ἐναντίου τὸ ἐναντίον ἴδιόν ἐστιν· καὶ γὰρ τοῦ 
ἐναντίου τὸ ἐναντίον ἴδιον ἔσται. οἷον ἐπεὶ ἐναντίον ἐστὶν ἀγα- 
θῷ µὲν κακόν, αἱρετῷ δὲ φευκτόν, ἔστι δὲ τοῦ ἀγαθοῦ ἴδιον 
τὸ αἱρετόν, εἴη ἂν κακοῦ ἴδιον τὸ φευκτόν. 
 ∆εύτερον δ' ἐκ τῶν πρός τι, ἀνασκευάζοντα µὲν εἰ τὸ 
πρός τι τοῦ πρός τι µὴ ἔστιν ἴδιον· οὐδὲ γὰρ τὸ πρός τι τοῦ 

πρός τι ἔσται ἴδιον. οἷον ἐπεὶ λέγεται διπλάσιον µὲν πρὸς 
ἥµισυ, ὑπερέχον δὲ πρὸς ὑπερεχόµενον, οὐκ ἔστι δὲ τοῦ δι- 
πλασίου τὸ ὑπερέχον ἴδιον, οὐκ ἂν εἴη τοῦ ἡµίσεος τὸ ὑπερ- 
εχόµενον ἴδιον. κατασκευάζοντα δὲ εἰ τοῦ πρός τι τὸ πρὸς 
τί ἐστιν ἴδιον· καὶ γὰρ τοῦ πρός τι τὸ πρός τι ἔσται ἴδιον. 
οἷον ἐπεὶ λέγεται τὸ µὲν διπλάσιον πρὸς τὸ ἥµισυ, τὸ δὲ 
δύο πρὸς ἓν πρὸς τὸ ἓν πρὸς δύο, ἔστι δὲ τοῦ διπλασίου ἴδιον τὸ 
ὡς δύο πρὸς ἕν, εἴη ἂν τοῦ ἡµίσεος ἴδιον τὸ ὡς ἓν πρὸς δύο. 
 Τρίτον δ' ἀνασκευάζοντα µὲν εἰ τῆς ἕξεως τὸ καθ' ἕξιν 
λεγόµενον µὴ ἔστιν ἴδιον· οὐδὲ γὰρ τῆς στερήσεως τὸ κατὰ 
στέρησιν λεγόµενον ἔσται ἴδιον. κἂν εἰ δὲ τῆς στερήσεως τὸ 
κατὰ στέρησιν λεγόµενον µὴ ἔστιν ἴδιον, οὐδὲ τῆς ἕξεως τὸ 
κατὰ τὴν ἕξιν λεγόµενον ἴδιον ἔσται· οἷον ἐπεὶ οὐ λέγεται 
τῆς κωφότητος ἴδιον τὸ ἀναισθησίαν εἶναι, οὐδ' ἂν τῆς ἀκού- 
σεως εἴη ἴδιον τὸ αἴσθησιν εἶναι. κατασκευάζοντα δὲ εἰ τὸ 
καθ' ἕξιν λεγόµενόν ἐστι τῆς ἕξεως ἴδιον· καὶ γὰρ τῆς στερή- 
σεως τὸ κατὰ στέρησιν λεγόµενον ἔσται ἴδιον. κἂν εἰ τῆς στερή- 
σεως τὸ κατὰ στέρησιν λεγόµενόν ἐστιν ἴδιον, καὶ τῆς ἕξεως 
τὸ καθ' ἕξιν λεγόµενον ἔσται ἴδιον. οἷον ἐπεὶ τῆς ὄψεώς   
ἐστιν ἴδιον τὸ βλέπειν, καθὸ ἔχοµεν ὄψιν, εἴη ἂν τῆς τυ- 
φλότητος ἴδιον τὸ µὴ βλέπειν, καθὸ οὐκ ἔχοµεν ὄψιν πε- 

φυκότες ἔχειν. 
 Ἔπειτα ἐκ τῶν φάσεων καὶ τῶν ἀποφάσεων, πρῶτον 
µὲν ἐξ αὐτῶν τῶν κατηγορουµένων. ἔστι δ' ὁ τόπος οὗτος 
χρήσιµος ἀνασκευάζοντι µόνον. οἷον εἰ ἡ φάσις ἢ τὸ κατὰ 
τὴν φάσιν λεγόµενον αὐτοῦ ἴδιόν ἐστιν· οὐ γὰρ ἔσται αὐτοῦ ἡ 
ἀπόφασις οὐδὲ τὸ κατὰ τὴν ἀπόφασιν λεγόµενον ἴδιον. κἂν 
εἰ δ' ἡ ἀπόφασις ἢ τὸ κατὰ τὴν ἀπόφασιν λεγόµενόν ἐστιν 
αὐτοῦ ἴδιον, οὐκ ἔσται ἡ φάσις οὐδὲ τὸ κατὰ τὴν φάσιν λε- 
γόµενον ἴδιον. οἷον ἐπεὶ τοῦ ζῴου ἐστὶν ἴδιον τὸ ἔµψυχον, οὐκ 
ἂν εἴη τοῦ ζῴου ἴδιον τὸ οὐκ ἔµψυχον. 
 ∆εύτερον δ' ἐκ τῶν κατηγορουµένων ἢ µὴ κατηγορου- 
µένων καὶ ἐξ ὧν κατηγορεῖται ἢ µὴ κατηγορεῖται, ἀνα- 
σκευάζοντα µὲν εἰ ἡ φάσις τῆς φάσεως µὴ ἔστιν ἴδιον· 
οὐδὲ γὰρ ἡ ἀπόφασις τῆς ἀποφάσεως ἔσται ἴδιον. κἂν εἰ δ' 
ἡ ἀπόφασις τῆς ἀποφάσεως µὴ ἔστιν ἴδιον, οὐδ' ἡ φάσις 
τῆς φάσεως ἔσται ἴδιον. οἷον ἐπεὶ οὐκ ἔστι τοῦ ἀνθρώπου ἴδιον 



τὸ ζῷον, οὐδ' ἂν τοῦ µὴ ἀνθρώπου εἴη ἴδιον τὸ µὴ ζῷον· κἂν 
εἰ δὲ τοῦ µὴ ἀνθρώπου φαίνεται µὴ ἴδιον τὸ µὴ ζῷον, οὐδὲ 
τοῦ ἀνθρώπου ἔσται ἴδιον τὸ ζῷον. κατασκευάζοντα δ' εἰ τῆς 
φάσεως ἡ φάσις ἐστὶν ἴδιον· καὶ γὰρ τῆς ἀποφάσεως ἡ ἀπό- 
φασις ἔσται ἴδιον. κἂν εἰ δὲ τῆς ἀποφάσεως ἡ ἀπόφασίς 

ἐστιν ἴδιον, καὶ ἡ φάσις τῆς φάσεως ἔσται ἴδιον. οἷον ἐπεὶ 
τοῦ µὴ ζῴου ἴδιόν ἐστι τὸ µὴ ζῆν, εἴη ἂν τοῦ ζῴου ἴδιον τὸ   
ζῆν· κἂν εἰ δὲ τοῦ ζῴου φαίνεται ἴδιον τὸ ζῆν, καὶ τοῦ µὴ 
ζῴου φανεῖται ἴδιον τὸ µὴ ζῆν. 
 Τρίτον δὲ ἐξ αὐτῶν τῶν ὑποκειµένων, ἀνασκευάζοντα 
µὲν εἰ τὸ ἀποδεδοµένον ἴδιον τῆς φάσεώς ἐστιν ἴδιον· οὐ γὰρ 
ἔσται τὸ αὐτὸ καὶ τῆς ἀποφάσεως ἴδιον. κἂν εἰ δὲ τῆς ἀπο- 
φάσεώς ἐστιν ἴδιον τὸ ἀποδοθέν, οὐκ ἔσται τῆς φάσεως ἴδιον. 
οἷον ἐπεὶ τοῦ ζῴου ἴδιον τὸ ἔµψυχον, οὐκ ἂν εἴη τοῦ µὴ ζῴου 
ἴδιον τὸ ἔµψυχον. κατασκευάζοντα δέ, εἰ τὸ ἀποδοθὲν µὴ ἔστι 
τῆς φάσεως ἴδιον, εἴη ἂν τῆς ἀποφάσεως. οὗτος δ' ὁ τόπος 
ψευδής ἐστιν· φάσις γὰρ ἀποφάσεως καὶ ἀπόφασις φάσεως 
οὐκ ἔστιν ἴδιον. φάσις µὲν γὰρ ἀποφάσει οὐδ' ὅλως ὑπ- 
άρχει, ἀπόφασις δὲ φάσει ὑπάρχει µέν, οὐχ ὡς ἴδιον δὲ 
ὑπάρχει. 
 Ἔπειτα δ' ἐκ τῶν ἀντιδιῃρηµένων, ἀνασκευάζοντα µὲν 
εἰ τῶν ἀντιδιῃρηµένων µηδὲν µηδενὸς τῶν λοιπῶν ἀντιδιῃρη- 
µένων ἐστὶν ἴδιον· οὐδὲ γὰρ τὸ κείµενον ἔσται ἴδιον τούτου οὗ 
κεῖται ἴδιον. οἷον ἐπεὶ ζῷον αἰσθητὸν οὐδενὸς τῶν ἄλλων 
ζῴων ἐστὶν ἴδιον, οὐκ ἂν εἴη τὸ ζῷον νοητὸν τοῦ θεοῦ ἴδιον. 
κατασκευάζοντα δ' εἰ τῶν λοιπῶν τῶν ἀντιδιῃρηµένων ὁτιοῦν 

ἐστιν ἴδιον τούτων ἑκάστου τῶν ἀντιδιῃρηµένων· καὶ γὰρ τὸ 
λοιπὸν ἔσται τούτου ἴδιον οὗ κεῖται µὴ εἶναι ἴδιον. οἷον ἐπεὶ 
φρονήσεώς ἐστιν ἴδιον τὸ καθ' αὑτὸ πεφυκέναι λογιστικοῦ 
ἀρετὴν εἶναι, καὶ τῶν ἄλλων ἀρετῶν οὕτως ἑκάστης λαµβα-   
 
νοµένης, εἴη ἂν σωφροσύνης ἴδιον τὸ καθ' αὑτὸ πεφυκέναι 
ἐπιθυµητικοῦ ἀρετὴν εἶναι. 
 Ἔπειτ' ἐκ τῶν πτώσεων, ἀνασκευάζοντα µὲν εἰ ἡ πτῶ- 
σις τῆς πτώσεως µὴ ἔστιν ἴδιον· οὐδὲ γὰρ ἡ πτῶσις τῆς πτώ- 
σεως ἔσται ἴδιον. οἷον ἐπεὶ οὐκ ἔστι τοῦ δικαίως ἴδιον τὸ καλῶς, 
οὐδ' ἂν τοῦ δικαίου εἴη ἴδιον τὸ καλόν. κατασκευάζοντα δὲ εἰ 
ἡ πτῶσις τῆς πτώσεώς ἐστιν ἴδιον· καὶ γὰρ ἡ πτῶσις τῆς 
πτώσεως ἔσται ἴδιον. οἷον ἐπεὶ τοῦ ἀνθρώπου ἐστὶν ἴδιον τὸ πε- 
ζὸν δίπουν, καὶ τοῦ ἀνθρώπῳ εἴη ἂν ἴδιον τὸ πεζῷ δίποδι λέ- 
γεσθαι. οὐ µόνον δ' ἐπ' αὐτοῦ τοῦ εἰρηµένου κατὰ τὰς πτώ- 
σεις ἐστὶ σκεπτέον ἀλλὰ καὶ ἐπὶ τῶν ἀντικειµένων, καθ- 
άπερ καὶ ἐπὶ τῶν προτέρων τόπων εἴρηται, ἀνασκευάζοντα µὲν 



εἰ ἡ τοῦ ἀντικειµένου πτῶσις µὴ ἔστιν ἴδιον τῆς τοῦ ἀντικειµένου 
πτώσεως· οὐδὲ γὰρ ἡ τοῦ ἀντικειµένου πτῶσις ἔσται ἴδιον τῆς 
τοῦ ἀντικειµένου πτώσεως. οἷον ἐπεὶ οὐκ ἔστι τοῦ δικαίως ἴδιον 
τὸ ἀγαθῶς, οὐδ' ἂν τοῦ ἀδίκως εἴη ἴδιον τὸ κακῶς. κατα- 

σκευάζοντα δὲ εἰ ἡ τοῦ ἀντικειµένου πτῶσίς ἐστιν ἴδιον τῆς τοῦ 
ἀντικειµένου πτώσεως· καὶ γὰρ ἡ τοῦ ἀντικειµένου πτῶσις ἔσται 
ἴδιον τῆς τοῦ ἀντικειµένου πτώσεως. οἷον ἐπεὶ τοῦ ἀγαθοῦ ἐστιν 
ἴδιον τὸ βέλτιστον, καὶ τοῦ κακοῦ ἂν εἴη ἴδιον τὸ χείριστον. 
 Ἔπειτ' ἐκ τῶν ὁµοίως ἐχόντων, ἀνασκευάζοντα µὲν 
εἰ τὸ ὁµοίως ἔχον τοῦ ὁµοίως ἔχοντος µὴ ἔστιν ἴδιον· οὐδὲ γὰρ 
τὸ ὁµοίως ἔχον τοῦ ὁµοίως ἔχοντος ἔσται ἴδιον. οἷον ἐπεὶ ὁµοίως 
ἔχει ὁ οἰκοδόµος πρὸς τὸ ποιεῖν οἰκίαν καὶ ὁ ἰατρὸς πρὸς 
τὸ ποιεῖν ὑγίειαν, οὐκ ἔστι δὲ ἰατροῦ ἴδιον τὸ ποιεῖν ὑγίειαν, 
οὐκ ἂν εἴη οἰκοδόµου ἴδιον τὸ ποιεῖν οἰκίαν. κατασκευάζοντα 
δὲ εἰ τὸ ὁµοίως ἔχον τοῦ ὁµοίως ἔχοντός ἐστιν ἴδιον· καὶ γὰρ   
τὸ ὁµοίως ἔχον τοῦ ὁµοίως ἔχοντος ἔσται ἴδιον. οἷον ἐπεὶ ὁµοίως 
ἔχει ἰατρός τε πρὸς τὸ ποιητικὸς ὑγιείας εἶναι καὶ γυµναστὴς 
πρὸς τὸ ποιητικὸς εὐεξίας, ἔστι δ' ἴδιον γυµναστοῦ τὸ ποιητι- 
κὸν εἶναι εὐεξίας, εἴη ἂν ἴδιον ἰατροῦ τὸ ποιητικὸν εἶναι 
ὑγιείας. 
 Ἔπειτ' ἐκ τῶν ὡσαύτως ἐχόντων, ἀνασκευάζοντα µὲν εἰ 
τὸ ὡσαύτως ἔχον τοῦ ὡσαύτως ἔχοντος µὴ ἔστιν ἴδιον· οὐδὲ 
γὰρ τὸ ὡσαύτως ἔχον τοῦ ὡσαύτως ἔχοντος ἔσται ἴδιον. εἰ 
δ' ἐστὶ τοῦ ὡσαύτως ἔχοντος τὸ ὡσαύτως ἔχον ἴδιον, τούτου 
οὐκ ἔσται ἴδιον οὗ κεῖται εἶναι ἴδιον. οἷον ἐπεὶ ὡσαύτως ἔχει 

φρόνησις πρὸς τὸ καλὸν καὶ τὸ αἰσχρόν, τῷ ἐπιστήµη ἑκα- 
τέρου αὐτῶν εἶναι, οὐκ ἔστι δ' ἴδιον φρονήσεως τὸ ἐπιστήµην εἶ- 
ναι καλοῦ, οὐκ ἂν εἴη ἴδιον φρονήσεως τὸ ἐπιστήµην εἶναι αἰ- 
σχροῦ. [εἰ δ' ἐστὶν ἴδιον φρονήσεως τὸ ἐπιστήµην εἶναι καλοῦ, 
οὐκ ἂν εἴη ἴδιον αὐτῆς τὸ ἐπιστήµην εἶναι αἰσχροῦ· ἀδύνατον 
γὰρ εἶναι τὸ αὐτὸ πλειόνων ἴδιον.] κατασκευάζοντι δὲ οὐδὲν 
οὗτος ὁ τόπος ἐστὶ χρήσιµος· τὸ γὰρ ὡσαύτως ἔχον ἓν πρὸς 
πλείω συγκρίνεται. 
 Ἔπειτ' ἀνασκευάζοντα µὲν εἰ τὸ κατὰ τὸ εἶναι λεγόµε- 
νον µὴ ἔστι τοῦ κατὰ τὸ εἶναι λεγοµένου ἴδιον· οὐδὲ γὰρ τὸ 
φθείρεσθαι τοῦ κατὰ τὸ φθείρεσθαι, οὐδὲ τὸ γίνεσθαι τοῦ κατὰ 
τὸ γίνεσθαι λεγοµένου, ἔσται ἴδιον. οἷον ἐπεὶ οὐκ ἔστιν ἀνθρώπου   
ἴδιον τὸ εἶναι ζῷον, οὐδ' ἂν τοῦ ἄνθρωπον γίνεσθαι εἴη ἴδιον 
τὸ γίνεσθαι ζῷον, οὐδ' ἂν τοῦ ἄνθρωπον φθείρεσθαι εἴη ἴδιον 
τὸ φθείρεσθαι ζῷον. τὸν αὐτὸν δὲ τρόπον ληπτέον ἐστὶ καὶ 
ἐκ τοῦ γίνεσθαι πρὸς τὸ εἶναι καὶ φθείρεσθαι, καὶ ἐκ τοῦ φθεί- 
ρεσθαι πρὸς τὸ εἶναι καὶ πρὸς τὸ γίνεσθαι, καθάπερ εἴρη- 
ται νῦν ἐκ τοῦ εἶναι πρὸς τὸ γίνεσθαι καὶ φθείρεσθαι. κατα- 



σκευάζοντα δὲ εἰ τοῦ κατὰ τὸ εἶναι τεταγµένου ἐστὶ τὸ 
κατ' αὐτὸ τεταγµένον ἴδιον· καὶ γὰρ τοῦ κατὰ τὸ γίνεσθαι 
λεγοµένου ἔσται τὸ κατὰ τὸ γίνεσθαι λεγόµενον ἴδιον, καὶ τοῦ 

κατὰ τὸ φθείρεσθαι τὸ κατὰ τοῦτο ἀποδιδόµενον. οἷον ἐπεὶ 
τοῦ ἀνθρώπου ἐστὶν ἴδιον τὸ εἶναι βροτόν, καὶ τοῦ γίνεσθαι ἄν- 
θρωπον εἴη ἂν ἴδιον τὸ γίνεσθαι βροτόν, καὶ τοῦ φθείρεσθαι 
ἄνθρωπον τὸ φθείρεσθαι βροτόν. τὸν αὐτὸν δὲ τρόπον ληπτέον 
ἐστὶ καὶ ἐκ τοῦ γίνεσθαι καὶ φθείρεσθαι πρὸς τὸ εἶναι καὶ 
πρὸς †τὰ ἐξ αὐτῶν†, καθάπερ καὶ ἀνασκευάζοντι εἴρηται. 
 Ἔπειτ' ἐπιβλέπειν ἐπὶ τὴν ἰδέαν τοῦ κειµένου, ἀνασκευ- 
άζοντα µὲν εἰ τῇ ἰδέᾳ µὴ ὑπάρχει, ἢ εἰ µὴ κατὰ τοῦτο 
καθ' ὃ λέγεται τοῦτο οὗ τὸ ἴδιον ἀπεδόθη· οὐ γὰρ ἔσται ἴδιον 
τὸ κείµενον εἶναι ἴδιον· οἷον ἐπεὶ αὐτοανθρώπῳ οὐχ ὑπάρχει 
τὸ ἠρεµεῖν ᾗ ἄνθρωπός ἐστιν, ἀλλ' ᾗ ἰδέα, οὐκ ἂν εἴη ἀν- 
θρώπου ἴδιον τὸ ἠρεµεῖν. κατασκευάζοντα δὲ εἰ τῇ ἰδέᾳ 
ὑπάρχει καὶ κατὰ τοῦτο ὑπάρχει ᾗ λέγεται κατ' αὐτοῦ 
ἐκεῖνο οὗ κεῖται µὴ εἶναι ἴδιον· ἔσται γὰρ ἴδιον τὸ κείµενον 
µὴ εἶναι ἴδιον. οἷον ἐπεὶ ὑπάρχει τῷ αὐτοζῴῳ τὸ ἐκ ψυχῆς 
καὶ σώµατος συγκεῖσθαι, καὶ ᾗ ζῷον αὐτῷ ὑπάρχει τοῦτο, 
εἴη ἂν ζῴου ἴδιον τὸ ἐκ ψυχῆς καὶ σώµατος συγκεῖσθαι.   
 Ἔπειτα ἐκ τοῦ µᾶλλον καὶ ἧττον, πρῶτον µὲν ἀνα- 
σκευάζοντα εἰ τὸ µᾶλλον τοῦ µᾶλλον µὴ ἔστιν ἴδιον· οὐδὲ 
γὰρ τὸ ἧττον τοῦ ἧττον ἔσται ἴδιον, οὐδὲ τὸ ἥκιστα τοῦ ἥκιστα, 
οὐδὲ τὸ µάλιστα τοῦ µάλιστα, οὐδὲ τὸ ἁπλῶς τοῦ ἁπλῶς. οἷον 

ἐπεὶ οὐκ ἔστι τὸ µᾶλλον κεχρῶσθαι τοῦ µᾶλλον σώµατος 
ἴδιον, οὐδὲ τὸ ἧττον κεχρῶσθαι τοῦ ἧττον σώµατος εἴη ἂν 
ἴδιον, οὐδὲ τὸ κεχρῶσθαι σώµατος ὅλως. κατασκευάζοντα 
δὲ εἰ τὸ µᾶλλον τοῦ µᾶλλόν ἐστιν ἴδιον· καὶ γὰρ τὸ ἧττον τοῦ 
ἧττον ἔσται ἴδιον, καὶ τὸ ἥκιστα τοῦ ἥκιστα, καὶ τὸ µάλιστα 
τοῦ µάλιστα, καὶ τὸ ἁπλῶς τοῦ ἁπλῶς. οἷον ἐπεὶ τοῦ µᾶλ- 
λον ζῶντος τὸ µᾶλλον αἰσθάνεσθαί ἐστιν ἴδιον, καὶ τοῦ ἧττον 
ζῶντος τὸ ἧττον αἰσθάνεσθαι εἴη ἂν ἴδιον, καὶ τοῦ µάλιστα 
δὴ τὸ µάλιστα, καὶ τοῦ ἥκιστα τὸ ἥκιστα, καὶ τοῦ ἁπλῶς τὸ 
ἁπλῶς. 
 Καὶ ἐκ τοῦ ἁπλῶς δὲ πρὸς ταῦτα σκεπτέον ἐστίν, ἀνα- 
σκευάζοντα µὲν εἰ τὸ ἁπλῶς τοῦ ἁπλῶς µὴ ἔστιν ἴδιον· οὐδὲ 
γὰρ τὸ µᾶλλον τοῦ µᾶλλον, οὐδὲ τὸ ἧττον τοῦ ἧττον, οὐδὲ τὸ 
µάλιστα τοῦ µάλιστα, οὐδὲ τὸ ἥκιστα τοῦ ἥκιστα ἔσται ἴδιον. οἷον 
ἐπεὶ οὐκ ἔστι τοῦ ἀνθρώπου τὸ σπουδαῖον ἴδιον, οὐδ' ἂν τοῦ µᾶλ- 
λον ἀνθρώπου τὸ µᾶλλον σπουδαῖον ἴδιον εἴη. κατασκευά- 
ζοντα δὲ εἰ τὸ ἁπλῶς τοῦ ἁπλῶς ἐστιν ἴδιον· καὶ γὰρ τὸ 
µᾶλλον τοῦ µᾶλλον καὶ τὸ ἧττον τοῦ ἧττον καὶ τὸ ἥκιστα τοῦ 
ἥκιστα καὶ τὸ µάλιστα τοῦ µάλιστα ἔσται ἴδιον. οἷον ἐπεὶ τοῦ 



πυρός ἐστιν ἴδιον τὸ ἄνω φέρεσθαι κατὰ φύσιν, καὶ τοῦ µᾶλ- 
λον πυρὸς εἴη ἂν ἴδιον τὸ µᾶλλον ἄνω φέρεσθαι κατὰ φύ- 

σιν. τὸν αὐτὸν δὲ τρόπον σκεπτέον ἐστὶ καὶ ἐκ τῶν ἄλλων 
πρὸς ἅπαντα ταῦτα.   
 ∆εύτερον δ' ἀνασκευάζοντα µὲν εἰ τὸ µᾶλλον οὗ µᾶλ- 
λον µὴ ἔστιν ἴδιον· οὐδὲ γὰρ τὸ ἧττον οὗ ἧττον ἔσται ἴδιον. 
οἷον ἐπεὶ µᾶλλόν ἐστιν ἴδιον ζῴου τὸ αἰσθάνεσθαι ἢ ἀνθρώπου 
τὸ ἐπίστασθαι, οὐκ ἔστι δὲ ζῴου ἴδιον τὸ αἰσθάνεσθαι, οὐκ ἂν 
εἴη ἀνθρώπου ἴδιον τὸ ἐπίστασθαι. κατασκευάζοντα δ' εἰ τὸ 
ἧττον οὗ ἧττόν ἐστιν ἴδιον· καὶ γὰρ τὸ µᾶλλον οὗ µᾶλλον 
ἔσται ἴδιον. οἷον ἐπεὶ ἧττόν ἐστιν ἴδιον ἀνθρώπου τὸ ἥµερον φύ- 
σει ἢ ζῴου τὸ ζῆν, ἔστι δ' ἀνθρώπου ἴδιον τὸ ἥµερον φύσει, 
εἴη ἂν ζῴου ἴδιον τὸ ζῆν. 
 Τρίτον δ' ἀνασκευάζοντα µὲν εἰ οὗ µᾶλλόν ἐστιν ἴδιον 
µὴ ἔστιν ἴδιον· οὐδὲ γὰρ οὗ ἧττόν ἐστιν ἴδιον, ἔσται τούτου ἴδιον. 
εἰ δ' ἐκείνου ἐστὶν ἴδιον, οὐκ ἔσται τούτου ἴδιον. οἷον ἐπεὶ τὸ κε- 
χρῶσθαι µᾶλλον τῆς ἐπιφανείας ἢ τοῦ σώµατός ἐστιν ἴδιον, 
οὐκ ἔστι δὲ τῆς ἐπιφανείας ἴδιον, οὐκ ἂν εἴη τοῦ σώµατος ἴδιον 
τὸ κεχρῶσθαι. εἰ δ' ἐστὶ τῆς ἐπιφανείας ἴδιον, οὐκ ἂν εἴη 
τοῦ σώµατος ἴδιον. κατασκευάζοντι δὲ ὁ τόπος οὗτος οὐκ ἔστι 
χρήσιµος· ἀδύνατον γάρ ἐστι ταὐτὸ πλειόνων ἴδιον εἶναι. 
 Τέταρτον δ' ἀνασκευάζοντα µὲν εἰ τὸ µᾶλλον αὐτοῦ 
 
Bekker page 138a, line 22 
 
ἴδιον µὴ ἔστιν ἴδιον· οὐδὲ γὰρ τὸ ἧττον αὐτοῦ ἴδιον ἔσται ἴδιον. 
οἷον ἐπεὶ µᾶλλόν ἐστι τοῦ ζῴου ἴδιον τὸ αἰσθητὸν ἢ τὸ µερι- 
στόν, οὐκ ἔστι δὲ τοῦ ζῴου τὸ αἰσθητὸν ἴδιον, οὐκ ἂν εἴη τοῦ 
ζῴου τὸ µεριστὸν ἴδιον. κατασκευάζοντα δὲ εἰ τὸ ἧττον αὐτοῦ 
ὂν ἴδιόν ἐστιν ἴδιον· καὶ γὰρ τὸ µᾶλλον αὐτοῦ ὂν ἴδιον ἔσται 
ἴδιον. οἷον ἐπεὶ ἧττόν ἐστιν ἴδιον ζῴου τὸ αἰσθάνεσθαι ἢ τὸ ζῆν, 
ἔστι δὲ τοῦ ζῴου τὸ αἰσθάνεσθαι ἴδιον, εἴη ἂν τοῦ ζῴου τὸ ζῆν 
ἴδιον.   
 Ἔπειτ' ἐκ τῶν ὁµοίως ὑπαρχόντων, πρῶτον µὲν ἀνασκευ- 
άζοντα εἰ τὸ ὁµοίως ὂν ἴδιον µὴ ἔστιν ἴδιον τούτου οὗ ὁµοίως 
ἐστὶν ἴδιον· οὐδὲ γὰρ τὸ ὁµοίως ὂν ἴδιον ἔσται ἴδιον τούτου οὗ 
ὁµοίως ἐστὶν ἴδιον. οἷον ἐπεὶ ὁµοίως ἐστὶν ἴδιον ἐπιθυµητικοῦ 
τὸ ἐπιθυµεῖν καὶ λογιστικοῦ τὸ λογίζεσθαι, οὐκ ἔστι δ' ἴδιον 
ἐπιθυµητικοῦ τὸ ἐπιθυµεῖν, οὐκ ἂν εἴη ἴδιον λογιστικοῦ τὸ λογί- 
ζεσθαι. κατασκευάζοντα δὲ εἰ τὸ ὁµοίως ὂν ἴδιόν ἐστι τού- 
του ἴδιον οὗ ὁµοίως ἐστὶν ἴδιον· ἔσται γὰρ καὶ τὸ ὁµοίως ὂν 
ἴδιον τούτου ἴδιον οὗ ὁµοίως ἐστὶν ἴδιον. οἷον ἐπεὶ ὁµοίως ἐστὶν 
ἴδιον λογιστικοῦ τὸ πρῶτον φρόνιµον καὶ ἐπιθυµητικοῦ τὸ 
πρῶτον σῶφρον, ἔστι δὲ [τοῦ] λογιστικοῦ ἴδιον τὸ πρῶτον 
φρόνιµον, εἴη ἂν ἐπιθυµητικοῦ ἴδιον τὸ πρῶτον σῶ- 
φρον. 

 ∆εύτερον δ' ἀνασκευάζοντα µὲν εἰ τὸ ὁµοίως ὂν ἴδιον 
µὴ ἔστιν ἴδιον αὐτοῦ· οὐδὲ γὰρ τὸ ὁµοίως ὂν ἴδιον ἔσται ἴδιον 
αὐτοῦ. οἷον ἐπεὶ ὁµοίως ἐστὶν ἴδιον ἀνθρώπου τὸ ὁρᾶν καὶ τὸ 
ἀκούειν, οὐκ ἔστι δ' ἀνθρώπου ἴδιον τὸ ὁρᾶν, οὐκ ἂν εἴη ἀν- 
θρώπου ἴδιον τὸ ἀκούειν. κατασκευάζοντα δὲ εἰ τὸ ὁµοίως 
αὐτοῦ ὂν ἴδιόν ἐστιν ἴδιον· καὶ γὰρ τὸ ὁµοίως αὐτοῦ ὂν ἴδιον 
ἔσται ἴδιον. οἷον ἐπεὶ ὁµοίως ἐστὶν ἴδιον ψυχῆς τὸ µέρος αὐ- 
τῆς ἐπιθυµητικὸν εἶναι πρῶτον καὶ λογιστικὸν πρῶτον, ἔστι δὲ 
ψυχῆς ἴδιον τὸ µέρος αὐτῆς εἶναι ἐπιθυµητικὸν πρῶτον, εἴη ἂν 
ἴδιον ψυχῆς τὸ µέρος αὐτῆς εἶναι λογιστικὸν πρῶτον.   
 Τρίτον δ' ἀνασκευάζοντα µὲν εἰ οὗ ὁµοίως ἐστὶν ἴδιον 
µὴ ἔστιν ἴδιον· οὐδὲ γὰρ οὗ ὁµοίως ἐστὶν ἴδιον ἔσται ἴδιον. εἰ 
δ' ἐκείνου ἐστὶν ἴδιον, οὐκ ἔσται θατέρου ἴδιον. οἷον ἐπεὶ ὁµοίως 
ἐστὶν ἴδιον τὸ καίειν φλογὸς καὶ ἄνθρακος, οὐκ ἔστι δ' ἴδιον 
φλογὸς τὸ καίειν, οὐκ ἂν εἴη ἴδιον ἄνθρακος τὸ καίειν. εἰ δ' 
ἐστὶ φλογὸς ἴδιον, οὐκ ἂν εἴη ἄνθρακος ἴδιον. κατασκευά- 
ζοντι δὲ οὐδὲν οὗτος ὁ τόπος ἐστὶ χρήσιµος. 
 ∆ιαφέρει δ' ὁ ἐκ τῶν ὁµοίως ἐχόντων τοῦ ἐκ τῶν ὁµοίως 
ὑπαρχόντων, ὅτι τὸ µὲν κατ' ἀναλογίαν λαµβάνεται, οὐκ 
ἐπὶ τοῦ ὑπάρχειν τι θεωρούµενον, τὸ δ' ἐκ τοῦ ὑπάρχειν τι 
συγκρίνεται. 

 Ἔπειτ' ἀνασκευάζοντα µὲν εἰ, δυνάµει τὸ ἴδιον ἀπο- 
διδούς, καὶ πρὸς µὴ ὂν ἀποδέδωκε τὸ ἴδιον τῇ δυνάµει, µὴ ἐν- 
δεχοµένης τῆς δυνάµεως ὑπάρχειν τῷ µὴ ὄντι· οὐ γὰρ ἔσται 
ἴδιον τὸ κείµενον εἶναι ἴδιον. οἷον ἐπεὶ ὁ εἴπας ἀέρος ἴδιον τὸ 
ἀναπνευστὸν τῇ δυνάµει µὲν ἀποδέδωκε τὸ ἴδιον (τὸ γὰρ τοιοῦ- 
τον οἷον ἀναπνεῖσθαι ἀναπνευστόν ἐστιν), ἀποδέδωκε δὲ καὶ πρὸς 
τὸ µὴ ὂν τὸ ἴδιον (καὶ γὰρ µὴ ὄντος ζῴου οἷον ἀναπνεῖν 
πέφυκε τὸν ἀέρα ἐνδέχεται ἀέρα εἶναι· οὐ µέντοι µὴ ὄντος 
ζῴου δυνατόν ἐστιν ἀναπνεῖν· ὥστ' οὐδ' ἀέρος ἔσται ἴδιον τὸ 
τοιοῦτον οἷον ἀναπνεῖσθαι τότε ὅτε ζῷον οὐκ ἔσται τοιοῦτον 
οἷον ἀναπνεῖν), οὐκ ἂν οὖν εἴη ἀέρος ἴδιον τὸ ἀναπνευστόν. 
κατασκευάζοντα δὲ εἰ τῇ δυνάµει ἀποδιδοὺς τὸ ἴδιον 
ἢ πρὸς ὂν ἀποδίδωσι τὸ ἴδιον ἢ πρὸς µὴ ὄν, ἐνδεχοµένης τῆς 
δυνάµεως τῷ µὴ ὄντι ὑπάρχειν· ἔσται γὰρ ἴδιον τὸ κείµενον 
µὴ εἶναι ἴδιον. οἷον ἐπεὶ ὁ ἀποδιδοὺς ἴδιον τοῦ ὄντος τὸ δυ-   
νατὸν παθεῖν ἢ ποιῆσαι, δυνάµει ἀποδιδοὺς τὸ ἴδιον, πρὸς 
ὂν ἀποδέδωκε τὸ ἴδιον (ὅτε γὰρ ὄν ἐστι, καὶ δυνατὸν παθεῖν τι 
ἢ ποιῆσαι ἔσται) - ὥστε εἴη ἂν ἴδιον τοῦ ὄντος τὸ δυνατὸν πα- 
θεῖν ἢ ποιῆσαι. 
 Ἔπειτ' ἀνασκευάζοντα µὲν εἰ ὑπερβολὴν τέθεικε τὸ ἴδιον· 
οὐ γὰρ ἔσται ἴδιον τὸ κείµενον εἶναι ἴδιον. συµβαίνει γὰρ 

τοῖς οὕτως ἀποδιδοῦσι τὸ ἴδιον µή, καθ' οὗ ὁ λόγος, τοὔνοµα 
ἀληθεύεσθαι· φθαρέντος γὰρ τοῦ πράγµατος οὐδὲν ἧττον 
ἔσται ὁ λόγος· τῶν γὰρ ὄντων τινὶ µάλιστα ὑπάρξει. οἷον 
εἴ τις ἀποδοίη τοῦ πυρὸς ἴδιον σῶµα τὸ κουφότατον· φθα- 
ρέντος γὰρ τοῦ πυρὸς ἔσται τι τῶν σωµάτων ὃ κουφότατον 
ἔσται. ὥστ' οὐκ ἂν εἴη τοῦ πυρὸς ἴδιον σῶµα τὸ κουφότατον. 
κατασκευάζοντα δὲ εἰ µὴ ὑπερβολὴν τέθεικε τὸ ἴδιον· ἔσται 
γὰρ κατὰ τοῦτο καλῶς κείµενον τὸ ἴδιον. οἷον ἐπεὶ ὁ θεὶς ἀν- 
θρώπου ἴδιον ζῷον ἥµερον φύσει οὐχ ὑπερβολῇ ἀποδέδωκε 
τὸ ἴδιον, εἴη ἂν κατὰ τοῦτο καλῶς κείµενον τὸ ἴδιον. 
              

Ζ 
 
 Τῆς δὲ περὶ τοὺς ὅρους πραγµατείας µέρη πέντε ἔστιν· 
ἢ γὰρ ὅτι ὅλως οὐκ ἀληθὲς εἰπεῖν, καθ' οὗ τοὔνοµα, καὶ 
τὸν λόγον (δεῖ γὰρ τὸν τοῦ ἀνθρώπου ὁρισµὸν κατὰ παντὸς 
ἀνθρώπου ἀληθεύεσθαι), ἢ ὅτι ὄντος γένους οὐκ ἔθηκεν εἰς τὸ 
γένος, ἢ οὐκ εἰς τὸ οἰκεῖον γένος ἔθηκεν (δεῖ γὰρ τὸν ὁριζόµενον 
εἰς τὸ γένος θέντα τὰς διαφορὰς προσάπτειν· µάλιστα γὰρ 
τῶν ἐν τῷ ὁρισµῷ τὸ γένος δοκεῖ τὴν τοῦ ὁριζοµένου οὐσίαν   
σηµαίνειν), ἢ ὅτι οὐκ ἴδιος ὁ λόγος (δεῖ γὰρ τὸν ὁρισµὸν ἴδιον 
εἶναι, καθάπερ καὶ πρότερον εἴρηται), ἢ εἰ πάντα τὰ εἰρη- 
µένα πεποιηκὼς µὴ ὥρισται µηδ' εἴρηκε τὸ τί ἦν εἶναι τῷ 

ὁριζοµένῳ. λοιπὸν δὲ παρὰ τὰ εἰρηµένα, εἰ ὥρισται µέν, µὴ 
καλῶς δ' ὥρισται. 
 Εἰ µὲν οὖν µὴ ἀληθεύεται, καθ' οὗ τοὔνοµα, καὶ ὁ 
λόγος, ἐκ τῶν πρὸς τὸ συµβεβηκὸς τόπων ἐπισκεπτέον· καὶ 
γὰρ ἐκεῖ· πότερον ἀληθὲς ἢ οὐκ ἀληθὲς πᾶσα ἡ σκέψις 
γίνεται. ὅταν µὲν γὰρ ὅτι ὑπάρχει τὸ συµβεβηκὸς δια- 
λεγώµεθα, ὅτι ἀληθὲς λέγοµεν· ὅταν δ' ὅτι οὐχ ὑπάρχει, 
ὅτι οὐκ ἀληθές. εἰ δὲ µὴ ἐν τῷ οἰκείῳ γένει ἔθηκεν, ἢ εἰ µὴ 
ἴδιος ὁ ἀποδοθεὶς λόγος, ἐκ τῶν πρὸς τὸ γένος καὶ τὸ ἴδιον 
ῥηθέντων τόπων ἐπισκεπτέον. 
 Λοιπὸν δ', εἰ µὴ ὥρισται ἢ εἰ µὴ καλῶς ὥρισται, πῶς 
µετιτέον εἰπεῖν. πρῶτον µὲν οὖν ἐπισκεπτέον εἰ µὴ καλῶς 
ὥρισται. ῥᾷον γὰρ ὁτιοῦν ποιῆσαι ἢ καλῶς ποιῆσαι· δῆλον 
οὖν ὅτι ἡ ἁµαρτία περὶ τοῦτο πλείων, ἐπειδὴ ἐργωδέστερον· 
ὥσθ' ἡ ἐπιχείρησις ῥᾴων ἡ περὶ τοῦτο ἢ ἡ περὶ ἐκεῖνο γί- 
νεται. 
 Ἔστι δὲ τοῦ µὴ καλῶς µέρη δύο· ἓν µὲν τὸ ἀσαφεῖ 
τῇ ἑρµηνείᾳ κεχρῆσθαι (δεῖ γὰρ τὸν ὁριζόµενον ὡς ἐνδέχεται 
σαφεστάτῃ τῇ ἑρµηνείᾳ κεχρῆσθαι, ἐπειδὴ τοῦ γνωρίσαι χά- 
ριν ἀποδίδοται ὁ ὁρισµός), δεύτερον δ' εἰ ἐπὶ πλεῖον εἴρηκε 



τὸν λόγον τοῦ δέοντος· πᾶν γὰρ τὸ προσκείµενον ἐν τῷ ὁρι- 
 
Bekker page 139b, line 17 
 
σµῷ περίεργον. πάλιν δ' ἑκάτερον τῶν εἰρηµένων εἰς πλείω 
µέρη διείληπται. 
 Εἷς µὲν οὖν τόπος τοῦ ἀσαφῶς, εἰ ὁµώνυµόν ἐστί τινι   
τὸ εἰρηµένον, οἷον ὅτι ἡ γένεσις ἀγωγὴ εἰς οὐσίαν καὶ ὅτι ἡ 
ὑγίεια συµµετρία θερµῶν καὶ ψυχρῶν· ὁµώνυµος γὰρ ἡ 
 
ἀγωγὴ καὶ ἡ συµµετρία. ἄδηλον οὖν ὁπότερον βούλεται λέ- 
γειν τῶν δηλουµένων ὑπὸ τοῦ πλεοναχῶς λεγοµένου. ὁµοίως 
δὲ καὶ εἰ τοῦ ὁριζοµένου πλεοναχῶς λεγοµένου µὴ διελὼν εἶ- 
πεν· ἄδηλον γὰρ ὁποτέρου τὸν ὅρον ἀποδέδωκεν, ἐνδέχεταί τε 
συκοφαντεῖν ὡς οὐκ ἐφαρµόττοντος τοῦ λόγου ἐπὶ πάντα ὧν 
τὸν ὁρισµὸν ἀποδέδωκεν. µάλιστα δ' ἐνδέχεται τὸ τοιοῦτον 
ποιεῖν λανθανούσης τῆς ὁµωνυµίας. ἐνδέχεται δὲ καί, διελό- 
µενον αὐτὸν ποσαχῶς λέγεται τὸ ἐν τῷ ὁρισµῷ ἀποδοθέν, 
συλλογισµὸν ποιῆσαι· εἰ γὰρ κατὰ µηδένα τῶν τρόπων 
ἱκανῶς εἴρηται, δῆλον ὅτι οὐκ ἂν ὡρισµένος εἴη κατὰ τρόπον. 
 Ἄλλος, εἰ κατὰ µεταφορὰν εἴρηκεν, οἷον εἰ τὴν ἐπι- 
στήµην ἀµετάπτωτον ἢ τὴν γῆν τιθήνην ἢ τὴν σωφροσύνην 
συµφωνίαν· πᾶν γὰρ ἀσαφὲς τὸ κατὰ µεταφορὰν λεγό- 
µενον. ἐνδέχεται δὲ καὶ τὸν µεταφορὰν εἰπόντα συκοφαν- 
τεῖν ὡς κυρίως εἰρηκότα· οὐ γὰρ ἐφαρµόσει ὁ λεχθεὶς ὅρος, 

οἷον ἐπὶ σωφροσύνης· πᾶσα γὰρ συµφωνία ἐν φθόγ- 
γοις. ἔτι εἰ γένος ἡ συµφωνία τῆς σωφροσύνης, ἐν δύο γέ- 
νεσιν ἔσται ταὐτὸν οὐ περιέχουσιν ἄλληλα· οὔτε γὰρ ἡ συµ- 
φωνία τὴν ἀρετὴν οὔθ' ἡ ἀρετὴ τὴν συµφωνίαν περιέχει. 
 Ἔτι εἰ µὴ κειµένοις ὀνόµασι χρῆται, οἷον Πλάτων 
ὀφρυόσκιον τὸν ὀφθαλµόν, ἢ τὸ φαλάγγιον σηψιδακές, ἢ 
τὸν µυελὸν ὀστεογενές· πᾶν γὰρ ἀσαφὲς τὸ µὴ εἰωθός. 
 Ἔνια δ' οὔτε καθ' ὁµωνυµίαν οὔτε κατὰ µεταφορὰν 
οὔτε κυρίως εἴρηται, οἷον ὁ νόµος µέτρον ἢ εἰκὼν τῶν φύσει   
δικαίων. ἔστι δὲ τὰ τοιαῦτα χείρω τῆς µεταφορᾶς. ἡ µὲν 
γὰρ µεταφορὰ ποιεῖ πως γνώριµον τὸ σηµαινόµενον διὰ 
τὴν ὁµοιότητα (πάντες γὰρ οἱ µεταφέροντες κατά τινα ὁµοι- 
ότητα µεταφέρουσιν), τὸ δὲ τοιοῦτον οὐ ποιεῖ γνώριµον· οὔτε γὰρ 
ὁµοιότης ὑπάρχει καθ' ἣν µέτρον ἢ εἰκὼν ὁ νόµος ἐστίν, 
οὔτε εἴωθε λέγεσθαι. ὥστε εἰ µὲν κυρίως µέτρον ἢ 
εἰκόνα τὸν νόµον φησὶν εἶναι, ψεύδεται (εἰκὼν γάρ ἐστιν οὗ 
ἡ γένεσις διὰ µιµήσεως· τοῦτο δ' οὐχ ὑπάρχει τῷ νόµῳ)· 
εἰ δὲ µὴ κυρίως, δῆλον ὅτι ἀσαφῶς εἴρηκε καὶ χεῖρον 
ὁτουοῦν τῶν κατὰ µεταφορὰν λεγοµένων. 
 Ἔτι εἰ µὴ δῆλος ὁ τοῦ ἐναντίου λόγος ἐκ τοῦ λεχθέντος· 
οἱ γὰρ καλῶς ἀποδιδόµενοι καὶ τοὺς ἐναντίους προσσηµαίνου- 

σιν. ἢ εἰ καθ' αὑτὸν λεχθεὶς µὴ φανερὸς εἴη τίνος ἐστὶν ὁρι- 
σµός, ἀλλὰ καθάπερ τὰ τῶν ἀρχαίων γραφέων, εἰ µή τις 
ἐπέγραψεν, οὐκ ἐγνωρίζετο τί ἐστιν ἕκαστον. 
 Εἰ µὲν οὖν µὴ σαφῶς, ἐκ τῶν τοιούτων ἐστὶν ἐπισκε- 
πτέον. εἰ δ' ἐπὶ πλεῖον εἴρηκε τὸν ὅρον, πρῶτον µὲν σκο- 
πεῖν εἴ τινι κέχρηται ὃ πᾶσιν ὑπάρχει, ἢ ὅλως τοῖς οὖσιν 
ἢ τοῖς ὑπὸ ταὐτὸ γένος τῷ ὁριζοµένῳ· ἐπὶ πλεῖον γὰρ εἰρῆ- 
σθαι ἀναγκαῖον τοῦτο. δεῖ γὰρ τὸ µὲν γένος ἀπὸ τῶν ἄλ- 
λων χωρίζειν, τὴν δὲ διαφορὰν ἀπὸ τῶν ἐν τῷ αὐτῷ 
γένει. τὸ µὲν οὖν πᾶσιν ὑπάρχον ἁπλῶς ἀπ' οὐδενὸς χω- 
ρίζει· τὸ δὲ τοῖς ὑπὸ ταὐτὸ γένος πᾶσιν ὑπάρχον οὐ χω- 
ρίζει ἀπὸ τῶν ἐν ταὐτῷ γένει, ὥστε µάταιον τὸ τοιοῦτον 
προσκείµενον. 
 Ἢ εἰ ἔστι µὲν ἴδιον τὸ προσκείµενον, ἀφαιρεθέντος δὲ   
τούτου καὶ ὁ λοιπὸς λόγος ἴδιός ἐστι καὶ δηλοῖ τὴν οὐσίαν. 
οἷον ἐν τῷ τοῦ ἀνθρώπου λόγῳ τὸ ἐπιστήµης δεκτικὸν προς- 
τεθὲν περίεργον· καὶ γὰρ ἀφαιρεθέντος τούτου ὁ λοιπὸς λό- 
γος ἴδιος καὶ δηλοῖ τὴν οὐσίαν. ἁπλῶς δ' εἰπεῖν ἅπαν 
περίεργον οὗ ἀφαιρεθέντος τὸ λοιπὸν δῆλον ποιεῖ τὸ ὁριζό- 
µενον. τοιοῦτος δὲ καὶ ὁ τῆς ψυχῆς ὅρος, εἴπερ “ἀριθµὸς αὐτὸς 
αὑτὸν κινῶν” ἐστιν· καὶ γὰρ τὸ αὐτὸ αὑτὸ κινοῦν ψυχή, καθ- 

άπερ Πλάτων ὥρισται. ἢ ἴδιον µέν ἐστι τὸ εἰρηµένον, οὐ δη- 
λοῖ δὲ τὴν οὐσίαν ἀφαιρεθέντος τοῦ ἀριθµοῦ. ποτέρως µὲν οὖν 
ἔχει, χαλεπὸν διασαφῆσαι· χρηστέον δ' ἐπὶ πάντων τῶν 
τοιούτων πρὸς τὸ συµφέρον· οἷον ὅτι ὁ τοῦ φλέγµατος ὅρος 
“ὑγρὸν πρῶτον ἀπὸ τροφῆς ἄπεπτον”. ἓν γὰρ τὸ πρῶτον, οὐ 
πολλά, ὥστε περίεργον τὸ ἄπεπτον προσκείµενον· καὶ γὰρ 
τούτου ἀφαιρεθέντος ὁ λοιπὸς ἔσται ἴδιος λόγος· οὐ γὰρ ἐν- 
δέχεται ἀπὸ τῆς τροφῆς καὶ τοῦτο καὶ ἄλλο τι πρῶτον εἶναι. 
ἢ οὐχ ἁπλῶς πρῶτον ἀπὸ τροφῆς τὸ φλέγµα ἀλλὰ τῶν 
ἀπέπτων πρῶτον, ὥστε προσθετέον τὸ “ἄπεπτον” (ἐκείνως µὲν 
γὰρ ῥηθέντος οὐκ ἀληθὴς ὁ λόγος, εἴπερ µὴ πάντων πρῶ- 
τόν ἐστιν); 
 Ἔτι εἴ τι τῶν ἐν τῷ λόγῳ µὴ πᾶσιν ὑπάρχει τοῖς 
ὑπὸ ταὐτὸ εἶδος· ὁ γὰρ τοιοῦτος χεῖρον ὥρισται τῶν χρω- 
µένων ὃ πᾶσιν ὑπάρχει τοῖς οὖσιν. ἐκείνως µὲν γάρ, ἂν ὁ 
λοιπὸς ἴδιος ᾖ λόγος, καὶ ὁ πᾶς ἴδιος ἔσται· ἁπλῶς γὰρ 
πρὸς τὸ ἴδιον ὁτουοῦν προστεθέντος ἀληθοῦς ὅλος ὁ λόγος ἴδιος 
γίνεται. εἰ δέ τι τῶν ἐν τῷ λόγῳ µὴ πᾶσιν ὑπάρχει τοῖς ὑπὸ 
ταὐτὸ εἶδος, ἀδύνατον ὅλον τὸν λόγον ἴδιον εἶναι· οὐ γὰρ ἀντι-   
κατηγορηθήσεται τοῦ πράγµατος. οἷον “ζῷον πεζὸν δίπουν 
τετράπηχυ”· ὁ γὰρ τοιοῦτος λόγος οὐκ ἀντικατηγορεῖται τοῦ 

πράγµατος διὰ τὸ µὴ πᾶσιν ὑπάρχειν τοῖς ὑπὸ ταὐτὸν εἶ- 
δος τὸ τετράπηχυ. 
 Πάλιν εἰ ταὐτὸν πλεονάκις εἴρηκεν, οἷον τὴν ἐπιθυµίαν 
ὄρεξιν ἡδέος εἰπών· πᾶσα γὰρ ἐπιθυµία ἡδέος ἐστίν, ὥστε καὶ 
τὸ ταὐτὸν τῇ ἐπιθυµίᾳ ἡδέος ἔσται. γίνεται οὖν ὅρος τῆς ἐπι- 
θυµίας ὄρεξις ἡδέος ἡδέος· οὐδὲν γὰρ διαφέρει ἐπιθυµίαν εἰ- 
πεῖν ἢ ὄρεξιν ἡδέος, ὥσθ' ἑκάτερον αὐτῶν ἡδέος ἔσται. ἢ τοῦτο 
µὲν οὐδὲν ἄτοπον· καὶ γὰρ ὁ ἄνθρωπος δίπουν ἐστίν, ὥστε καὶ 
τὸ ταὐτὸν τῷ ἀνθρώπῳ δίπουν ἔσται, ἔστι δὲ ταὐτὸν τῷ ἀν- 
θρώπῳ ζῷον πεζὸν δίπουν, ὥστε ζῷον πεζὸν δίπουν δίπουν ἔσται, 
ἀλλ' οὐ διὰ τοῦτο ἄτοπόν τι συµβαίνει· οὐ γὰρ κατὰ ζῴου 
πεζοῦ τὸ δίπουν κατηγορεῖται (οὕτω µὲν γὰρ δὶς ἂν περὶ τοῦ 
αὐτοῦ τὸ δίπουν κατηγοροῖτο), ἀλλὰ περὶ ζῴου πεζοῦ δί- 
ποδος τὸ δίπουν λέγεται, ὥστε ἅπαξ µόνον τὸ δίπουν κατηγο- 
ρεῖται. ὁµοίως δὲ καὶ ἐπὶ τῆς ἐπιθυµίας· οὐ γὰρ κατὰ τῆς 
ὀρέξεως τὸ ἡδέος εἶναι κατηγορεῖται ἀλλὰ κατὰ τοῦ σύµ- 
παντος, ὥστε ἅπαξ καὶ ἐνταῦθα ἡ κατηγορία γίνεται. οὐκ 
ἔστι δὲ τὸ δὶς φθέγξασθαι ταὐτὸν ὄνοµα τῶν ἀτόπων, ἀλλὰ 
τὸ πλεονάκις περί τινος τὸ αὐτὸ κατηγορῆσαι, ὡς Ξενο- 
κράτης τὴν φρόνησιν ὁριστικὴν καὶ θεωρητικὴν τῶν ὄντων 
φησὶν εἶναι· ἡ γὰρ ὁριστικὴ θεωρητική τίς ἐστιν, ὥστε δὶς τὸ 

αὐτὸ λέγει, προσθεὶς πάλιν καὶ θεωρητικήν. ὁµοίως δὲ καὶ 
ὅσοι τὴν κατάψυξιν στέρησιν τοῦ κατὰ φύσιν θερµοῦ φασιν   
εἶναι· πᾶσα γὰρ στέρησίς ἐστι τοῦ κατὰ φύσιν ὑπάρχοντος, 
ὥστε περίεργον τὸ προσθεῖναι τοῦ κατὰ φύσιν, ἀλλ' ἱκανὸν 
ἦν εἰπεῖν στέρησιν θερµοῦ, ἐπειδὴ αὐτὴ ἡ στέρησις γνώριµον 
ποιεῖ ὅτι τοῦ κατὰ φύσιν λέγεται. 
 Πάλιν εἰ τοῦ καθόλου εἰρηµένου προσθείη καὶ ἐπὶ µέρους, 
οἷον εἰ τὴν ἐπιείκειαν ἐλάττωσιν τῶν συµφερόντων καὶ δι- 
καίων· τὸ γὰρ δίκαιον συµφέρον τι, ὥστε περιέχεται ἐν τῷ 
συµφέροντι. περιττὸν οὖν τὸ δίκαιον· καθόλου γὰρ εἴπας ἐπὶ 
µέρους προσέθηκεν. καὶ εἰ τὴν ἰατρικὴν ἐπιστήµην τῶν ὑγιεινῶν 
ζῴῳ καὶ ἀνθρώπῳ, ἢ τὸν νόµον εἰκόνα τῶν φύσει καλῶν καὶ 
δικαίων· τὸ γὰρ δίκαιον καλόν τι, ὥστε πλεονάκις τὸ αὐτὸ 
λέγει. 
 Πότερον µὲν οὖν καλῶς ἢ οὐ καλῶς, διὰ τούτων καὶ τῶν 
τοιούτων ἐπισκεπτέον· πότερον δ' ὥρισται καὶ εἴρηκε τὸ τί ἦν 
εἶναι ἢ οὐχί, ἐκ τῶνδε. 
 Πρῶτον µὲν εἰ µὴ διὰ προτέρων καὶ γνωριµωτέρων πε- 
ποίηται τὸν ὁρισµόν. ἐπεὶ γὰρ ὁ ὅρος ἀποδίδοται τοῦ γνω- 
ρίσαι χάριν τὸ λεχθέν, γνωρίζοµεν δ' οὐκ ἐκ τῶν τυχόντων 
ἀλλ' ἐκ τῶν προτέρων καὶ γνωριµωτέρων, καθάπερ ἐν ταῖς 

ἀποδείξεσιν (οὕτω γὰρ πᾶσα διδασκαλία καὶ µάθησις ἔχει), 
 
φανερὸν ὅτι ὁ µὴ διὰ τοιούτων ὁριζόµενος οὐχ ὥρισται. εἰ δὲ 
µή, πλείους ἔσονται τοῦ αὐτοῦ ὁρισµοί· δῆλον γὰρ ὅτι καὶ 
ὁ διὰ προτέρων καὶ γνωριµωτέρων βέλτιον ὥρισται, ὥστε ἀµ- 
φότεροι ἂν εἴησαν ὅροι τοῦ αὐτοῦ. τὸ δὲ τοιοῦτον οὐ δοκεῖ·   
ἑκάστῳ γὰρ τῶν ὄντων ἕν ἐστι τὸ εἶναι ὅπερ ἐστίν. ὥστ' εἰ πλείους 
ἔσονται τοῦ αὐτοῦ ὁρισµοί, ταὐτὸν ἔσται τῷ ὁριζοµένῳ τὸ 
εἶναι ὅπερ καθ' ἑκάτερον τῶν ὁρισµῶν δηλοῦται. ταῦτα δ' 
οὐ ταὐτά ἐστιν, ἐπειδὴ οἱ ὁρισµοὶ ἕτεροι. δῆλον οὖν ὅτι οὐχ 
ὥρισται ὁ µὴ διὰ προτέρων καὶ γνωριµωτέρων ὁρισάµενος. 
 Τὸ µὲν οὖν µὴ διὰ γνωριµωτέρων εἰρῆσθαι τὸν ὅρον δι- 
χῶς ἔστιν ἐκλαβεῖν· ἢ γὰρ εἰ ἁπλῶς ἐξ ἀγνωστοτέρων ἢ 
ἡµῖν ἀγνωστοτέρων· ἐνδέχεται γὰρ ἀµφοτέρως. ἁπλῶς µὲν 
οὖν γνωριµώτερον τὸ πρότερον τοῦ ὑστέρου, οἷον στιγµὴ γραµ- 
µῆς καὶ γραµµὴ ἐπιπέδου καὶ ἐπίπεδον στερεοῦ, καθάπερ 
καὶ µονὰς ἀριθµοῦ· πρότερον γὰρ καὶ ἀρχὴ παντὸς ἀρι- 
θµοῦ. ὁµοίως δὲ καὶ στοιχεῖον συλλαβῆς. ἡµῖν δ' ἀνάπαλιν 
ἐνίοτε συµβαίνει· µάλιστα γὰρ τὸ στερεὸν ὑπὸ τὴν αἴσθησιν 
πίπτει, τὸ δ' ἐπίπεδον µᾶλλον τῆς γραµµῆς, γραµµὴ δὲ 
σηµείου µᾶλλον. οἱ πολλοὶ γὰρ τὰ τοιαῦτα προγνωρίζουσιν· 

τὰ µὲν γὰρ τῆς τυχούσης, τὰ δ' ἀκριβοῦς καὶ περιττῆς δια- 
νοίας καταµαθεῖν ἐστιν. 
 Ἁπλῶς µὲν οὖν βέλτιον τὸ διὰ τῶν προτέρων τὰ ὕστε- 
ρα πειρᾶσθαι γνωρίζειν· ἐπιστηµονικώτερον γὰρ τὸ τοιοῦτόν 
ἐστιν. οὐ µὴν ἀλλὰ πρὸς τοὺς ἀδυνατοῦντας γνωρίζειν διὰ 
τῶν τοιούτων ἀναγκαῖον ἴσως διὰ τῶν ἐκείνοις γνωρίµων ποι- 
εῖσθαι τὸν λόγον. εἰσὶ δὲ τῶν τοιούτων ὁρισµῶν ὅ τε τῆς 
στιγµῆς καὶ ὁ τῆς γραµµῆς καὶ ὁ τοῦ ἐπιπέδου· πάντες γὰρ 
διὰ τῶν ὑστέρων τὰ πρότερα δηλοῦσιν· τὸ µὲν γὰρ γραµµῆς, 
τὸ δ' ἐπιπέδου, τὸ δὲ στερεοῦ φασι πέρας εἶναι. οὐ δεῖ δὲ 
λανθάνειν ὅτι τοὺς οὕτως ὁριζοµένους οὐκ ἐνδέχεται τὸ τί ἦν   
εἶναι τῷ ὁριζοµένῳ δηλοῦν, ἐὰν µὴ τυγχάνῃ ταὐτὸν ἡµῖν τε 
γνωριµώτερον ὂν καὶ ἁπλῶς γνωριµώτερον, εἴπερ δεῖ µὲν διὰ 
τοῦ γένους καὶ τῶν διαφορῶν ὁρίζεσθαι τὸν καλῶς ὁριζόµε- 
νον, ταῦτα δὲ τῶν ἁπλῶς γνωριµωτέρων καὶ προτέρων τοῦ 
εἴδους ἐστίν. συναναιρεῖ γὰρ τὸ γένος καὶ ἡ διαφορὰ τὸ εἶδος, 
ὥστε πρότερα ταῦτα τοῦ εἴδους. ἔστι δὲ καὶ γνωριµώτερα· τοῦ 
µὲν γὰρ εἴδους γνωριζοµένου ἀνάγκη καὶ τὸ γένος καὶ τὴν δια- 
φορὰν γνωρίζεσθαι (ὁ γὰρ ἄνθρωπον γνωρίζων καὶ ζῷον καὶ 
πεζὸν γνωρίζει), τοῦ δὲ γένους ἢ τῆς διαφορᾶς γνωριζοµένης 
οὐκ ἀνάγκη καὶ τὸ εἶδος γνωρίζεσθαι, ὥστε ἀγνωστότερον τὸ 

εἶδος. ἔτι τοῖς κατ' ἀλήθειαν τοὺς τοιούτους ὁρισµοὺς φάσκου- 
σιν εἶναι, τοὺς ἐκ τῶν ἑκάστῳ γνωρίµων, πολλοὺς τοῦ αὐτοῦ 
συµβήσεται λέγειν ὁρισµοὺς εἶναι· ἕτερα γὰρ ἑτέροις καὶ οὐ 
ταὐτὰ πᾶσι τυγχάνει γνωριµώτερα ὄντα, ὥστε πρὸς ἕκαστον 
ἕτερος ἂν εἴη ὁρισµὸς ἀποδοτέος, εἴπερ ἐκ τῶν ἑκάστῳ γνωρι- 
µωτέρων τὸν ὁρισµὸν ποιεῖσθαι χρή. ἔτι τοῖς αὐτοῖς ἄλ- 
λοτ' ἄλλα µᾶλλον γνώριµα, ἐξ ἀρχῆς µὲν τὰ αἰσθητά, 
ἀκριβεστέροις δὲ γενοµένοις ἀνάπαλιν, ὥστ' οὐδὲ πρὸς τὸν αὐ- 
τὸν ἀεὶ ὁ αὐτὸς ὁρισµὸς ἀποδοτέος τοῖς διὰ τῶν ἑκάστοις 
γνωριµωτέρων τὸν ὁρισµὸν φάσκουσιν ἀποδοτέον εἶναι. δῆλον 
οὖν ὅτι οὐχ ὁριστέον διὰ τῶν τοιούτων ἀλλὰ διὰ τῶν ἁπλῶς 
γνωριµωτέρων· µόνως γὰρ ἂν οὕτως εἷς καὶ ὁ αὐτὸς ὁρισµὸς 
ἀεὶ γίνοιτο. ἴσως δὲ καὶ τὸ ἁπλῶς γνώριµον οὐ τὸ πᾶσι 
γνώριµόν ἐστιν ἀλλὰ τὸ τοῖς εὖ διακειµένοις τὴν διάνοιαν,   
καθάπερ καὶ τὸ ἁπλῶς ὑγιεινὸν τὸ τοῖς εὖ ἔχουσι τὸ σῶµα. 
δεῖ µὲν οὖν ἕκαστα τῶν τοιούτων ἐξακριβοῦν, χρῆσθαι δὲ δια- 
λεγοµένους πρὸς τὸ συµφέρον. µάλιστα δ' ὁµολογουµένως 
ἀναιρεῖν ἐνδέχεται τὸν ὁρισµόν, ἐὰν µήτ' ἐκ τῶν ἁπλῶς 
γνωριµωτέρων µήτ' ἐκ τῶν ἡµῖν τυγχάνῃ τὸν λόγον πε- 
ποιηµένος. 
 Εἷς µὲν οὖν τρόπος τοῦ µὴ διὰ γνωριµωτέρων ἐστὶ τὸ διὰ 

τῶν ὑστέρων τὰ πρότερα δηλοῦν, καθάπερ πρότερον εἴπαµεν· 
ἄλλος δὲ εἰ τοῦ ἐν ἠρεµίᾳ καὶ τοῦ ὡρισµένου διὰ τοῦ ἀορίστου καὶ 
τοῦ ἐν κινήσει ἀποδέδοται ὁ λόγος ἡµῖν· πρότερον γὰρ τὸ µένον 
καὶ τὸ ὡρισµένον τοῦ ἀορίστου καὶ ἐν κινήσει ὄντος. 
 Τοῦ δὲ µὴ ἐκ προτέρων τρεῖς εἰσι τρόποι· πρῶτος µέν, εἰ 
διὰ τοῦ ἀντικειµένου τὸ ἀντικείµενον ὥρισται, οἷον διὰ τοῦ κακοῦ 
τὸ ἀγαθόν· ἅµα γὰρ τῇ φύσει τὰ ἀντικείµενα. ἐνίοις δὲ 
καὶ ἡ αὐτὴ ἐπιστήµη ἀµφοτέρων δοκεῖ εἶναι, ὥστ' οὐδὲ γνωρι- 
µώτερον τὸ ἕτερον τοῦ ἑτέρου. δεῖ δὲ µὴ λανθάνειν ὅτι ἔνια 
ἴσως οὐκ ἔστιν ὁρίσασθαι ἄλλως, οἷον τὸ διπλάσιον ἄνευ τοῦ 
ἡµίσεος, καὶ ὅσα καθ' αὑτὰ πρός τι λέγεται. πᾶσι γὰρ 
τοῖς τοιούτοις ταὐτὸν τὸ εἶναι τῷ πρός τί πως ἔχειν, ὥστ' 
ἀδύνατον ἄνευ θατέρου θάτερον γνωρίζειν· διόπερ ἀναγκαῖον 
ἐν τῷ τοῦ ἑτέρου λόγῳ συµπεριειλῆφθαι καὶ θάτερον. γνωρί- 
ζειν µὲν οὖν δεῖ τὰ τοιαῦτα πάντα, χρῆσθαι δ' αὐτοῖς ὡς 
ἂν δοκῇ συµφέρειν. 
 Ἄλλος, εἰ αὐτῷ κέχρηται τῷ ὁριζοµένῳ. λανθάνει δ'   
ὅταν µὴ αὐτῷ τῷ τοῦ ὁριζοµένου ὀνόµατι χρήσηται, οἷον εἰ 
τὸν ἥλιον ἄστρον ἡµεροφανὲς ὡρίσατο· ὁ γὰρ ἡµέρᾳ χρώ- 
µενος ἡλίῳ χρῆται. δεῖ δ', ὅπως φωραθῇ τὰ τοιαῦτα, µετα- 
λαµβάνειν ἀντὶ τοῦ ὀνόµατος τὸν λόγον, οἷον ὅτι ἡµέρα ἡλίου 

φορὰ ὑπὲρ γῆς ἐστιν· δῆλον γὰρ ὅτι ὁ τὴν φορὰν ἡλίου ὑπὲρ 



γῆς εἰρηκὼς τὸν ἥλιον εἴρηκεν, ὥστε χρῆται τῷ ἡλίῳ ὁ τῇ 
ἡµέρᾳ χρησάµενος. 
 Πάλιν εἰ τῷ ἀντιδιῃρηµένῳ τὸ ἀντιδιῃρηµένον ὥρισται, 
οἷον περιττὸν τὸ µονάδι µεῖζον ἀρτίου. ἅµα γὰρ τῇ φύσει 
τὰ ἐκ τοῦ αὐτοῦ γένους ἀντιδιῃρηµένα· τὸ δὲ περιττὸν καὶ τὸ ἄρ- 
τιον ἀντιδιῄρηται· ἄµφω γὰρ ἀριθµοῦ διαφοραί. 
 Ὁµοίως δὲ καὶ εἰ διὰ τῶν ὑποκάτω τὸ ἐπάνω ὥρισται, 
οἷον ἄρτιον ἀριθµὸν τὸν δίχα διαιρούµενον ἢ τὸ ἀγαθὸν ἕξιν 
ἀρετῆς· τό τε γὰρ δίχα ἀπὸ τῶν δύο εἴληπται, ἀρτίων ὄν- 
των, καὶ ἡ ἀρετὴ ἀγαθόν τί ἐστιν, ὥσθ' ὑποκάτω ταῦτα 
ἐκείνων ἐστίν. ἔτι δ' ἀνάγκη τὸν τῷ ὑποκάτω χρώµενον καὶ 
αὐτῷ χρῆσθαι. ὅ τε γὰρ τῇ ἀρετῇ χρώµενος χρῆται τῷ 
ἀγαθῷ, ἐπειδὴ ἀγαθόν τι ἡ ἀρετή, ὁµοίως δὲ καὶ ὁ τῷ 
δίχα χρώµενος τῷ ἀρτίῳ χρῆται, ἐπειδὴ εἰς δύο διῃρῆσθαι 
σηµαίνει τὸ δίχα διῃρῆσθαι, τὰ δὲ δύο ἄρτιά ἐστιν. 
 Καθόλου µὲν οὖν εἰπεῖν εἷς ἐστι τόπος τὸ µὴ διὰ προτέρων 
καὶ γνωριµωτέρων πεποιῆσθαι τὸν λόγον, µέρη δ' αὐτοῦ τὰ 
εἰρηµένα. δεύτερος δὲ εἰ ἐν γένει τοῦ πράγµατος ὄντος µὴ κεῖται 
ἐν γένει. ἐν ἅπασι δὲ τὸ τοιοῦτον ἁµάρτηµα ἔστιν ἐν οἷς οὐ 
πρόκειται τοῦ λόγου τὸ τί ἐστιν, οἷον ὁ τοῦ σώµατος ὁρισµὸς 

“τὸ ἔχον τρεῖς διαστάσεις”, ἢ εἴ τις τὸν ἄνθρωπον ὁρίσαιτο τὸ   
ἐπιστάµενον ἀριθµεῖν. οὐ γὰρ εἴρηται τί ὂν τρεῖς ἔχει δια- 
στάσεις, ἢ τί ὂν ἐπίσταται ἀριθµεῖν· τὸ δὲ γένος βούλεται τὸ τί 
ἐστι σηµαίνειν, καὶ πρῶτον ὑποτίθεται τῶν ἐν τῷ ὁρισµῷ 
λεγοµένων. 
 Ἔτι εἰ πρὸς πλείω λεγοµένου τοῦ ὁριζοµένου µὴ πρὸς 
πάντα ἀποδέδωκεν, οἷον εἰ τὴν γραµµατικὴν ἐπιστήµην τοῦ 
γράψαι τὸ ὑπαγορευθέν· προσδεῖται γὰρ ὅτι καὶ τοῦ ἀνα- 
γνῶναι. οὐδὲν γὰρ µᾶλλον <ὁ> τοῦ γράψαι ἢ <ὁ> τοῦ ἀναγνῶναι 
ἀποδοὺς ὥρισται, ὥστ' οὐδέτερος, ἀλλ' ὁ ἄµφω ταῦτ' εἰπών, 
ἐπειδὴ πλείους οὐκ ἐνδέχεται ταὐτοῦ ὁρισµοὺς εἶναι. ἐπ' ἐνίων 
µὲν οὖν κατ' ἀλήθειαν ἔχει καθάπερ εἴρηται, ἐπ' ἐνίων δ' οὔ, 
οἷον ἐφ' ὅσων µὴ καθ' αὑτὸ πρὸς ἄµφω λέγεται, καθάπερ ἡ 
ἰατρικὴ τοῦ ὑγίειαν καὶ νόσον ποιῆσαι· τοῦ µὲν γὰρ καθ' 
αὑτὴν λέγεται, τοῦ δὲ κατὰ συµβεβηκός· ἁπλῶς γὰρ ἀλλό- 
 
τριον τῆς ἰατρικῆς τὸ νόσον ποιεῖν. ὥστ' οὐδὲν µᾶλλον ὥρισται 
ὁ πρὸς ἄµφω ἀποδοὺς τοῦ πρὸς θάτερον, ἀλλ' ἴσως καὶ 
χεῖρον, ἐπειδὴ καὶ τῶν λοιπῶν ὁστισοῦν δυνατός ἐστι νόσον 
ποιῆσαι. 
 Ἔτι εἰ µὴ πρὸς τὸ βέλτιον ἀλλὰ πρὸς τὸ χεῖρον 

ἀποδέδωκε, πλειόνων ὄντων πρὸς ἃ λέγεται τὸ ὁριζόµενον· 
πᾶσα γὰρ ἐπιστήµη καὶ δύναµις τοῦ βελτίστου δοκεῖ εἶναι. 



 Πάλιν εἰ µὴ κεῖται ἐν τῷ οἰκείῳ γένει τὸ λεχθέν, 
σκοπεῖν ἐκ τῶν περὶ τὰ γένη στοιχείων, καθάπερ πρότερον 
εἴρηται. 
 Ἔτι εἰ ὑπερβαίνων λέγει τὰ γένη, οἷον τὴν δικαιο- 
σύνην ἕξιν ἰσότητος ποιητικὴν ἢ διανεµητικὴν τοῦ ἴσου· ὑπερ-   
βαίνει γὰρ ὁ οὕτως ὁριζόµενος τὴν ἀρετήν. ἀπολιπὼν οὖν τὸ τῆς 
δικαιοσύνης γένος οὐ λέγει τὸ τί ἦν εἶναι· ἡ γὰρ οὐσία ἑκά- 
στῳ µετὰ τοῦ γένους. ἔστι δὲ τοῦτο ταὐτὸν τῷ µὴ εἰς τὸ ἐγ- 
γυτάτω γένος θεῖναι· ὁ γὰρ εἰς τὸ ἐγγυτάτω θεὶς πάντα 
τὰ ἐπάνω εἴρηκεν, ἐπειδὴ πάντα τὰ ἐπάνω γένη τῶν ὑπο- 
κάτω κατηγορεῖται. ὥστ' ἢ εἰς τὸ ἐγγυτάτω γένος θετέον, ἢ 
πάσας τὰς διαφορὰς τῷ ἐπάνω γένει προσαπτέον δι' ὧν 
ὁρίζεται τὸ ἐγγυτάτω γένος· οὕτω γὰρ οὐδὲν ἂν εἴη παρα- 
λελοιπώς, ἀλλ' ἀντ' ὀνόµατος λόγῳ εἰρηκὼς ἂν εἴη τὸ ὑπο- 
κάτω γένος. ὁ δ' αὐτὸ µόνον τὸ ἐπάνω γένος εἴπας οὐ λέ- 
γει καὶ τὸ ὑποκάτω γένος· ὁ γὰρ φυτὸν εἴπας οὐ λέγει 
δένδρον. 
 Πάλιν ἐπὶ τῶν διαφορῶν ὁµοίως σκεπτέον εἰ καὶ τὰς 
διαφορὰς εἶπε τὰς τοῦ γένους. εἰ γὰρ µὴ ταῖς τοῦ πράγµα- 
 
Bekker page 143a, line 31 
 
τος ἰδίαις ὥρισται διαφοραῖς, ἢ καὶ παντελῶς τι τοιοῦτον εἴρη- 
κεν ὃ µηδενὸς ἐνδέχεται διαφορὰν εἶναι, οἷον τὸ ζῷον ἢ τὴν 
οὐσίαν, δῆλον ὅτι οὐχ ὥρισται· οὐδενὸς γὰρ διαφοραὶ τὰ εἰρη- 
µένα. ὁρᾶν δὲ καὶ εἰ ἔστιν ἀντιδιῃρηµένον τι τῇ εἰρηµένῃ δια- 
φορᾷ. εἰ γὰρ µὴ ἔστι, δῆλον ὅτι οὐκ ἂν εἴη ἡ εἰρηµένη τοῦ 
γένους διαφορά· πᾶν γὰρ γένος ταῖς ἀντιδιῃρηµέναις δια- 
φοραῖς διαιρεῖται, καθάπερ τὸ ζῷον τῷ πεζῷ καὶ τῷ πτηνῷ 
καὶ <τῷ> ἐνύδρῳ [καὶ τῷ δίποδι]. ἢ εἰ ἔστι µὲν ἀντιδιῃρηµένη 
διαφορά, µὴ ἀληθεύεται δὲ κατὰ τοῦ γένους. δῆλον γὰρ 
ὅτι οὐδετέρα ἂν εἴη τοῦ γένους διαφορά· πᾶσαι γὰρ αἱ ἀντι-   
διῃρηµέναι διαφοραὶ ἀληθεύονται κατὰ τοῦ οἰκείου γένους. 
ὁµοίως δὲ καὶ εἰ ἀληθεύεται µέν, µὴ ποιεῖ δὲ προστιθε- 
µένη τῷ γένει εἶδος. δῆλον γὰρ ὅτι οὐκ ἂν εἴη αὕτη εἰδο- 
ποιὸς διαφορὰ τοῦ γένους· πᾶσα γὰρ εἰδοποιὸς διαφορὰ 
µετὰ τοῦ γένους εἶδος ποιεῖ. εἰ δ' αὕτη µὴ ἔστι διαφορά, οὐδ' 
ἡ λεχθεῖσα, ἐπεὶ ταύτῃ ἀντιδιῄρηται. 
 Ἔτι ἐὰν ἀποφάσει διαιρῇ τὸ γένος, καθάπερ οἱ τὴν 
γραµµὴν ὁριζόµενοι µῆκος ἀπλατὲς εἶναι· οὐδὲν γὰρ ἄλλο 
σηµαίνει ἢ ὅτι οὐκ ἔχει πλάτος. συµβήσεται οὖν τὸ γένος 
µετέχειν τοῦ εἴδους· πᾶν γὰρ µῆκος ἢ ἀπλατὲς ἢ πλάτος 
ἔχον ἐστίν, ἐπεὶ κατὰ παντὸς ἢ ἡ κατάφασις ἢ ἡ ἀπό- 

φασις ἀληθεύεται, ὥστε καὶ τὸ γένος τῆς γραµµῆς, µῆκος ὄν, 
ἢ ἀπλατὲς ἢ πλάτος ἔχον ἔσται. µῆκος δ' ἀπλατὲς εἴδους 
ἐστὶ λόγος· ὁµοίως δὲ καὶ µῆκος πλάτος ἔχον. τὸ γὰρ 



ἀπλατὲς καὶ τὸ πλάτος ἔχον διαφοραί εἰσιν· ἐκ δὲ τῆς δια- 
φορᾶς καὶ τοῦ γένους ὁ τοῦ εἴδους ἐστὶ λόγος, ὥστε τὸ γένος 
ἐπιδέχοιτ' ἂν τὸν τοῦ εἴδους λόγον. ὁµοίως δὲ καὶ τὸν τῆς 
διαφορᾶς, ἐπειδὴ ἡ ἑτέρα τῶν εἰρηµένων διαφορῶν ἐξ ἀνάγ- 
κης κατηγορεῖται τοῦ γένους. ἔστι δ' ὁ εἰρηµένος τόπος 
χρήσιµος πρὸς τοὺς τιθεµένους ἰδέας εἶναι. εἰ γὰρ ἔστιν αὐτὸ 
µῆκος, πῶς κατηγορηθήσεται κατὰ τοῦ γένους ὅτι πλάτος 
ἔχον ἐστὶν ἢ ἀπλατές ἐστιν; δεῖ γὰρ κατὰ παντὸς µήκους τὸ 
ἕτερον αὐτῶν ἀληθεύεσθαι, εἴπερ κατὰ τοῦ γένους ἀληθεύε- 
σθαι µέλλει. τοῦτο δ' οὐ συµβαίνει· ἔστι γὰρ καὶ ἀπλατῆ καὶ 
πλάτος ἔχοντα µήκη. ὥστε πρὸς ἐκείνους µόνους χρήσιµος ὁ 
τόπος οἳ πᾶν γένος ἓν ἀριθµῷ φασιν εἶναι. τοῦτο δὲ ποιοῦ-   
σιν οἱ τὰς ἰδέας τιθέµενοι· αὐτὸ γὰρ µῆκος καὶ αὐτὸ ζῷον 
γένος φασὶν εἶναι. 
 Ἴσως δ' ἐπ' ἐνίων ἀναγκαῖον καὶ ἀποφάσει χρῆσθαι 
τὸν ὁριζόµενον, οἷον ἐπὶ τῶν στερήσεων· τυφλὸν γάρ ἐστι τὸ 
µὴ ἔχον ὄψιν, ὅτε πέφυκεν ἔχειν. διαφέρει δ' οὐδὲν ἀπο- 
φάσει διελεῖν τὸ γένος ἢ τοιαύτῃ καταφάσει ᾗ ἀπόφασιν 
 
Bekker page 144a, line 1 
 
ἀναγκαῖον ἀντιδιαιρεῖσθαι, οἷον εἰ µῆκος πλάτος ἔχον ὥρι- 
σται· τῷ γὰρ πλάτος ἔχοντι τὸ µὴ ἔχον πλάτος ἀντι- 
διῄρηται, ἄλλο δ' οὐδέν, ὥστε ἀποφάσει πάλιν διαιρεῖται 
τὸ γένος. 
 Πάλιν εἰ τὸ εἶδος ὡς διαφορὰν ἀποδέδωκε, καθάπερ οἱ 
τὸν προπηλακισµὸν ὕβριν µετὰ χλευασίας ὁριζόµενοι· ἡ 
γὰρ χλευασία ὕβρις τις, ὥστ' οὐ διαφορὰ ἀλλ' εἶδος ἡ 
χλευασία. 
 Ἔτι εἰ τὸ γένος ὡς διαφορὰν εἴρηκεν, οἷον τὴν ἀρε- 
τὴν ἕξιν ἀγαθὴν ἢ σπουδαίαν· γένος γὰρ τἀγαθὸν τῆς ἀρε- 
τῆς ἐστιν. ἢ οὐ γένος τἀγαθὸν ἀλλὰ διαφορά, εἴπερ ἀλη- 
θὲς ὅτι οὐκ ἐνδέχεται ταὐτὸν ἐν δύο γένεσιν εἶναι µὴ περι- 
έχουσιν ἄλληλα. οὔτε γὰρ τἀγαθὸν τὴν ἕξιν περιέχει οὔθ' ἡ 
ἕξις τἀγαθόν· οὐ γὰρ πᾶσα ἕξις ἀγαθόν, οὐδὲ πᾶν ἀγαθὸν 
ἕξις, ὥστ' οὐκ ἂν εἴη γένη ἀµφότερα. εἰ οὖν ἡ ἕξις τῆς ἀρετῆς 
γένος, δῆλον ὅτι τἀγαθὸν οὐ γένος ἀλλὰ µᾶλλον διαφορά. 
ἔτι ἡ µὲν ἕξις τί ἐστι σηµαίνει ἡ ἀρετή, τὸ δ' ἀγαθὸν οὐ 
τί ἐστιν ἀλλὰ ποῖον· δοκεῖ δ' ἡ διαφορὰ ποιόν τι ση- 
µαίνειν.   
 Ὁρᾶν δὲ καὶ εἰ µὴ ποιόν τι ἀλλὰ τόδε τι σηµαίνει ἡ 
ἀποδοθεῖσα διαφορά· δοκεῖ γὰρ ποιόν τι πᾶσα διαφορὰ 

δηλοῦν. 
 Σκοπεῖν δὲ καὶ εἰ κατὰ συµβεβηκὸς ὑπάρχει τῷ 
ὁριζοµένῳ ἡ διαφορά. οὐδεµία γὰρ διαφορὰ τῶν κατὰ 
συµβεβηκὸς ὑπαρχόντων ἐστί, καθάπερ οὐδὲ τὸ γένος· 



οὐ γὰρ ἐνδέχεται τὴν διαφορὰν ὑπάρχειν τινὶ καὶ µὴ 
ὑπάρχειν. 
 Ἔτι εἰ κατηγορεῖται τοῦ γένους ἡ διαφορὰ ἢ τὸ εἶδος 
ἢ τῶν κάτωθέν τι τοῦ εἴδους, οὐκ ἂν εἴη ὡρισµένος· οὐδὲν γὰρ 
τῶν εἰρηµένων ἐνδέχεται τοῦ γένους κατηγορεῖσθαι, ἐπειδὴ τὸ 
γένος ἐπὶ πλεῖστον πάντων λέγεται. πάλιν εἰ κατηγορεῖται 
τὸ γένος τῆς διαφορᾶς· οὐ γὰρ κατὰ τῆς διαφορᾶς, ἀλλὰ 
καθ' ὧν ἡ διαφορά, τὸ γένος δοκεῖ κατηγορεῖσθαι, οἷον τὸ 
ζῷον κατὰ τοῦ ἀνθρώπου καὶ τοῦ βοὸς καὶ τῶν ἄλλων πε- 
ζῶν ζῴων, οὐ κατ' αὐτῆς τῆς διαφορᾶς τῆς κατὰ τοῦ εἴδους λε- 
γοµένης. εἰ γὰρ καθ' ἑκάστης τῶν διαφορῶν τὸ ζῷον κατ- 
ηγορηθήσεται, πολλὰ ζῷα τοῦ εἴδους ἂν κατηγοροῖτο· αἱ 
γὰρ διαφοραὶ τοῦ εἴδους κατηγοροῦνται. ἔτι αἱ διαφοραὶ πᾶσαι 
ἢ εἴδη ἢ ἄτοµα ἔσονται, εἴπερ ζῷα· ἕκαστον γὰρ τῶν ζῴων 
ἢ εἶδός ἐστιν ἢ ἄτοµον. 
 Ὁµοίως δὲ σκεπτέον καὶ εἰ τὸ εἶδος ἢ τῶν ὑποκάτω 
τι τοῦ εἴδους τῆς διαφορᾶς κατηγορεῖται· ἀδύνατον γάρ, 

ἐπειδὴ ἐπὶ πλέον ἡ διαφορὰ τῶν εἰδῶν λέγεται. ἔτι συµ- 
βήσεται τὴν διαφορὰν εἶδος εἶναι, εἴπερ κατηγορεῖταί τι 
αὐτῆς τῶν εἰδῶν· εἰ γὰρ κατηγορηθήσεται ἄνθρωπος, δῆλον ὅτι   
ἡ διαφορὰ ἄνθρωπός ἐστιν. πάλιν εἰ µὴ πρότερον ἡ διαφορὰ 
τοῦ εἴδους· τοῦ µὲν γὰρ γένους ὕστερον, τοῦ δ' εἴδους πρότερον 
τὴν διαφορὰν δεῖ εἶναι. 
 Σκοπεῖν δὲ καὶ εἰ ἑτέρου γένους ἡ ῥηθεῖσα διαφορὰ µὴ 
περιεχοµένου µηδὲ περιέχοντος· οὐ δοκεῖ γὰρ ἡ αὐτὴ δια- 
φορὰ δύο γενῶν εἶναι µὴ περιεχόντων ἄλληλα. εἰ δὲ µή, 
συµβήσεται καὶ εἶδος τὸ αὐτὸ ἐν δύο γένεσιν εἶναι µὴ περι- 
έχουσιν ἄλληλα. ἐπιφέρει γὰρ ἑκάστη τῶν διαφορῶν τὸ 
οἰκεῖον γένος, καθάπερ τὸ πεζὸν καὶ τὸ δίπουν τὸ ζῷον συν- 
επιφέρει. ὥστε καθ' οὗ ἡ διαφορά, καὶ τῶν γενῶν ἑκά- 
τερον· δῆλον οὖν ὅτι τὸ εἶδος ἐν δύο γένεσιν οὐ περιέχουσιν 
ἄλληλα. ἢ οὐκ ἀδύνατον τὴν αὐτὴν διαφορὰν δύο γενῶν 
 
εἶναι µὴ περιεχόντων ἄλληλα, ἀλλὰ προσθετέον “µηδ' ἄµ- 
φω ὑπὸ ταὐτὸν ὄντων”. τὸ γὰρ πεζὸν ζῷον καὶ τὸ πτηνὸν 
ζῷον γένη ἐστὶν οὐ περιέχοντα ἄλληλα, καὶ ἀµφοτέρων 
αὐτῶν ἐστι τὸ δίπουν διαφορά. ὥστε προσθετέον ὅτι µηδ' ὑπὸ 
ταὐτὸν ὄντων ἄµφω· ταῦτα γὰρ ἄµφω ὑπὸ τὸ ζῷόν ἐστιν. 

δῆλον δὲ καὶ ὅτι οὐκ ἀνάγκη τὴν διαφορὰν πᾶν οἰκεῖον 
ἐπιφέρειν γένος, ἐπειδὴ ἐνδέχεται τὴν αὐτὴν δύο γενῶν εἶ- 
ναι µὴ περιεχόντων ἄλληλα, ἀλλὰ τὸ ἕτερον µόνον ἀν- 
άγκη συνεπιφέρειν καὶ τὰ ἐπάνω τούτου πάντα, καθάπερ τὸ 
δίπουν τὸ πτηνὸν ἢ τὸ πεζὸν συνεπιφέρει ζῷον. 



 Ὁρᾶν δὲ καὶ εἰ τὸ ἔν τινι διαφορὰν ἀποδέδωκεν οὐ- 
σίας· οὐ δοκεῖ γὰρ διαφέρειν οὐσία οὐσίας τῷ ποὺ εἶναι. διὸ   
καὶ τοῖς τῷ πεζῷ καὶ τῷ ἐνύδρῳ διαιροῦσι τὸ ζῷον ἐπι- 
τιµῶσιν ὡς τὸ πεζὸν καὶ τὸ ἔνυδρον ποὺ σηµαῖνον. ἢ ἐπὶ µὲν 
τούτων οὐκ ὀρθῶς ἐπιτιµῶσιν· οὐ γὰρ ἔν τινι οὐδὲ ποὺ σηµαίνει 
τὸ ἔνυδρον, ἀλλὰ ποιόν τι. καὶ γὰρ ἂν ᾖ ἐν τῷ ξηρῷ, 
ὁµοίως ἔνυδρον· ὁµοίως δὲ τὸ χερσαῖον, κἂν ἐν ὑγρῷ, χερ- 
σαῖον ἀλλ' οὐκ ἔνυδρον ἔσται. ἀλλ' ὅµως ἐάν ποτε σηµαίνῃ 
τὸ ἔν τινι ἡ διαφορά, δῆλον ὅτι διηµαρτηκὼς ἔσται. 
 Πάλιν εἰ τὸ πάθος διαφορὰν ἀποδέδωκεν· πᾶν γὰρ 
πάθος µᾶλλον γινόµενον ἐξίστησι τῆς οὐσίας, ἡ δὲ διαφορὰ 
οὐ τοιοῦτον· µᾶλλον γὰρ σῴζειν δοκεῖ ἡ διαφορὰ οὗ ἐστι 
διαφορά, καὶ ἁπλῶς ἀδύνατον εἶναι ἄνευ τῆς οἰκείας δια- 
φορᾶς ἕκαστον· πεζοῦ γὰρ µὴ ὄντος οὐκ ἔσται ἄνθρωπος. 
ἁπλῶς δ' εἰπεῖν, καθ' ὅσα ἀλλοιοῦται τὸ ἔχον, οὐδὲν τούτων 
διαφορὰ ἐκείνου· ἅπαντα γὰρ τὰ τοιαῦτα µᾶλλον γινόµενα 

ἐξίστησι τῆς οὐσίας. ὥστ' εἴ τινα τοιαύτην διαφορὰν ἀποδέδω- 
κεν, ἡµάρτηκεν· ἁπλῶς γὰρ οὐκ ἀλλοιούµεθα κατὰ τὰς 
διαφοράς. 
 Καὶ εἴ τινος τῶν πρός τι µὴ πρὸς ἄλλο τὴν δια- 
φορὰν ἀποδέδωκεν· τῶν γὰρ πρός τι καὶ αἱ διαφοραὶ πρός 
τι, καθάπερ καὶ τῆς ἐπιστήµης. θεωρητικὴ γὰρ καὶ πρα- 
κτικὴ καὶ ποιητικὴ λέγεται· ἕκαστον δὲ τούτων πρός τι 
σηµαίνει· θεωρητικὴ γὰρ τινὸς καὶ ποιητικὴ τινὸς καὶ 
πρακτικὴ τινός. 
 Σκοπεῖν δὲ καὶ εἰ πρὸς ὃ πέφυκεν ἕκαστον τῶν πρός 
τι ἀποδίδωσιν ὁ ὁριζόµενος. ἐνίοις µὲν γὰρ πρὸς ὃ πέφυ-   
κεν [ἕκαστον τῶν πρός τι] µόνον ἔστι χρῆσθαι, πρὸς ἄλλο δ' 
οὐδέν, ἐνίοις δὲ καὶ πρὸς ἄλλο, οἷον τῇ ὄψει πρὸς τὸ ἰδεῖν 
µόνον, τῇ δὲ στλεγγίδι κἂν ἀρύσειέ τις. ἀλλ' ὅµως εἴ 
τις ὁρίσαιτο τὴν στλεγγίδα ὄργανον πρὸς τὸ ἀρύειν, ἡµάρ- 
τηκεν· οὐ γὰρ πρὸς τοῦτο πέφυκεν. ὅρος δὲ τοῦ πρὸς ὃ πέ- 
φυκεν “ἐφ' ὃ ἂν χρήσαιτο ὁ φρόνιµος ᾗ φρόνιµος καὶ ἡ 
περὶ ἕκαστον οἰκεία ἐπιστήµη”. 
 Ἢ εἰ µὴ τοῦ πρώτου ἀποδέδωκεν, ὅταν τυγχάνῃ πρὸς 
πλείω λεγόµενον, οἷον τὴν φρόνησιν ἀρετὴν ἀνθρώπου ἢ ψυ- 
χῆς καὶ µὴ τοῦ λογιστικοῦ. πρώτου γὰρ τοῦ λογιστικοῦ ἀρετὴ 

ἡ φρόνησις· κατὰ γὰρ τοῦτο καὶ ἡ ψυχὴ καὶ ὁ ἄνθρωπος 
φρονεῖν λέγεται. 
 Ἔτι εἰ µὴ δεκτικόν ἐστιν οὗ εἴρηται τὸ ὡρισµένον πάθος 
ἢ [ἡ] διάθεσις ἢ ὁτιοῦν ἄλλο, ἡµάρτηκεν· πᾶσα γὰρ διάθεσις 
καὶ πᾶν πάθος ἐν ἐκείνῳ πέφυκε γίνεσθαι οὗ ἐστι διάθεσις 
ἢ πάθος, καθάπερ καὶ ἡ ἐπιστήµη ἐν ψυχῇ, διάθεσις οὖσα 



ψυχῆς. ἐνίοτε δὲ διαµαρτάνουσιν ἐν τοῖς τοιούτοις, οἷον ὅσοι 
λέγουσιν ὅτι ὁ ὕπνος ἐστὶν ἀδυναµία αἰσθήσεως, καὶ ἡ ἀπορία 
ἰσότης ἐναντίων λογισµῶν, καὶ ἡ ἀλγηδὼν διάστασις τῶν 
συµφύτων µερῶν µετὰ βίας. οὔτε γὰρ ὁ ὕπνος ὑπάρχει 
τῇ αἰσθήσει (ἔδει δ', εἴπερ ἀδυναµία αἰσθήσεώς ἐστιν)· ὁµοίως 
δ' οὐδ' ἡ ἀπορία ὑπάρχει τοῖς ἐναντίοις λογισµοῖς, οὐδ' ἡ   
ἀλγηδὼν τοῖς συµφύτοις µέρεσιν· ἀλγήσει γὰρ τὰ ἄψυ- 
χα, εἴπερ ἀλγηδὼν αὐτοῖς παρέσται. τοιοῦτος δὲ καὶ ὁ τῆς 
ὑγιείας ὁρισµός, εἴπερ “συµµετρία θερµῶν καὶ ψυχρῶν” ἐστιν· 
ἀνάγκη γὰρ ὑγιαίνειν τὰ θερµὰ καὶ ψυχρά. ἡ γὰρ ἑκάστου 
συµµετρία ἐν ἐκείνοις ὑπάρχει ὧν ἐστι συµµετρία, ὥσθ' ἡ 
ὑγίεια ὑπάρχοι ἂν αὐτοῖς. ἔτι τὸ ποιούµενον εἰς τὸ ποιητι- 
κὸν ἢ ἀνάπαλιν συµβαίνει τιθέναι τοῖς οὕτως ὁριζοµένοις. οὐ 
γάρ ἐστιν ἀλγηδὼν ἡ διάστασις τῶν συµφύτων µερῶν, ἀλλὰ 
ποιητικὸν ἀλγηδόνος· οὐδ' ἡ ἀδυναµία τῆς αἰσθήσεως ὕπνος, 

ἀλλὰ ποιητικὸν θάτερον θατέρου· ἤτοι γὰρ διὰ τὴν ἀδυνα- 
µίαν ὑπνώσσοµεν ἢ διὰ τὸν ὕπνον ἀδυνατοῦµεν. ὁµοίως δὲ καὶ 
τῆς ἀπορίας δόξειεν ἂν ποιητικὸν εἶναι ἡ τῶν ἐναντίων ἰσό- 
της λογισµῶν· ὅταν γὰρ ἐπ' ἀµφότερα λογιζοµένοις ἡµῖν 
ὁµοίως ἅπαντα φαίνηται καθ' ἑκάτερον γίνεσθαι, ἀποροῦ- 
µεν ὁπότερον πράξωµεν. 
 Ἔτι κατὰ τοὺς χρόνους πάντας ἐπισκοπεῖν εἴ που δια- 
φωνεῖ, οἷον εἰ τὸ ἀθάνατον ὡρίσατο ζῷον ἄφθαρτον νῦν 
εἶναι· τὸ γὰρ νῦν ἄφθαρτον ζῷον νῦν ἀθάνατον ἔσται. ἢ ἐπὶ 
µὲν τούτου οὐ συµβαίνει· ἀµφίβολον γὰρ τὸ νῦν ἄφθαρτον 
εἶναι· ἢ γὰρ ὅτι οὐκ ἔφθαρται νῦν σηµαίνει, ἢ ὅτι οὐ δύ- 
ναται φθαρῆναι νῦν, ἢ ὅτι τοιοῦτόν ἐστι νῦν οἷον µηδέποτε 
φθαρῆναι. ὅταν οὖν λέγωµεν ὅτι ἄφθαρτον νῦν ἐστι ζῷον, τοῦτο 
λέγοµεν, ὅτι νῦν τοιοῦτόν ἐστι ζῷον οἷον µηδέποτε φθαρῆναι· 
τοῦτο δὲ τῷ ἀθανάτῳ τὸ αὐτὸ ἦν, ὥστ' οὐ συµβαίνει νῦν   
αὐτὸ ἀθάνατον εἶναι. ἀλλ' ὅµως, ἂν συµβαίνῃ τὸ µὲν κατὰ 
τὸν λόγον ἀποδοθὲν ὑπάρχειν νῦν ἢ πρότερον, τὸ δὲ κατὰ 
τοὔνοµα µὴ ὑπάρχειν, οὐκ ἂν εἴη ταὐτόν. χρηστέον οὖν τῷ 
τόπῳ καθάπερ εἴρηται. 
 Σκεπτέον δὲ καὶ εἰ καθ' ἕτερόν τι µᾶλλον λέγεται 
τὸ ὁρισθὲν ἢ κατὰ τὸν ἀποδοθέντα λόγον, οἷον εἰ ἡ δικαιο- 

σύνη δύναµις τοῦ ἴσου διανεµητική. δίκαιος γὰρ µᾶλλον ὁ 
προαιρούµενος τὸ ἴσον διανεῖµαι τοῦ δυναµένου, ὥστ' οὐκ ἂν εἴη 
ἡ δικαιοσύνη δύναµις τοῦ ἴσου διανεµητική· καὶ γὰρ δίκαιος 
εἴη ἂν µάλιστα ὁ δυνάµενος µάλιστα τὸ ἴσον διανεῖµαι. 
 Ἔτι εἰ τὸ µὲν πρᾶγµα δέχεται τὸ µᾶλλον, τὸ δὲ 
κατὰ τὸν λόγον ἀποδοθὲν µὴ δέχεται, ἢ ἀνάπαλιν τὸ µὲν 
κατὰ τὸν λόγον ἀποδοθὲν δέχεται, τὸ δὲ πρᾶγµα µή· δεῖ 



γὰρ ἢ ἀµφότερα δέχεσθαι ἢ µηδέτερον, εἴπερ δὴ ταὐτόν ἐστι 
τὸ κατὰ τὸν λόγον ἀποδοθὲν τῷ πράγµατι. ἔτι εἰ δέχεται 
µὲν ἀµφότερα τὸ µᾶλλον, µὴ ἅµα δὲ τὴν ἐπίδοσιν ἀµφό- 
τερα λαµβάνει, οἷον εἰ ὁ ἔρως ἐπιθυµία συνουσίας ἐστίν· 
ὁ γὰρ µᾶλλον ἐρῶν οὐ µᾶλλον ἐπιθυµεῖ τῆς συνουσίας, ὥστ' 
οὐχ ἅµα ἀµφότερα τὸ µᾶλλον ἐπιδέχεται· ἔδει δέ γε, 
εἴπερ ταὐτὸν ἦν. 
 Ἔτι εἰ, δύο τινῶν προτεθέντων, καθ' οὗ τὸ πρᾶγµα 
µᾶλλον λέγεται τὸ κατὰ τὸν λόγον ἧττον λέγεται, οἷον 
εἰ τὸ πῦρ ἐστι σῶµα τὸ λεπτοµερέστατον. πῦρ µὲν γὰρ 
µᾶλλον ἡ φλόξ ἐστι τοῦ φωτός, σῶµα δὲ τὸ λεπτοµερέ- 
στατον ἧττον ἡ φλὸξ τοῦ φωτός· ἔδει δ' ἀµφότερα µᾶλλον 
τῷ αὐτῷ ὑπάρχειν, εἴπερ ταὐτὰ ἦν. πάλιν εἰ τὸ µὲν   
ὁµοίως ἀµφοτέροις ὑπάρχει τοῖς προτεθεῖσι, τὸ δ' ἕτερον 

µὴ ὁµοίως ἀµφοτέροις ἀλλὰ τῷ ἑτέρῳ µᾶλλον. 
 Ἔτι ἐὰν πρὸς δύο τὸν ὁρισµὸν ἀποδῷ καθ' ἑκάτερον, 
οἷον τὸ καλὸν τὸ δι' ὄψεως ἢ δι' ἀκοῆς ἡδύ, καὶ τὸ 
ὂν τὸ δυνατὸν παθεῖν ἢ ποιῆσαι· ἅµα γὰρ ταὐτὸν καλόν 
τε καὶ οὐ καλὸν ἔσται, ὁµοίως δὲ καὶ ὄν τε καὶ οὐκ ὄν. τὸ 
γὰρ δι' ἀκοῆς ἡδὺ ταὐτὸν τῷ καλῷ ἔσται, ὥστε τὸ µὴ 
ἡδὺ δι' ἀκοῆς τῷ µὴ καλῷ ταὐτόν· τοῖς γὰρ αὐτοῖς καὶ 
τὰ ἀντικείµενα τὰ αὐτά· ἀντίκειται δὲ τῷ µὲν καλῷ τὸ οὐ 
καλόν, τῷ δὲ δι' ἀκοῆς ἡδεῖ τὸ δι' ἀκοῆς οὐχ ἡδύ. δῆλον 
οὖν ὅτι ταὐτὸν τὸ οὐχ ἡδὺ δι' ἀκοῆς τῷ οὐ καλῷ. εἰ οὖν τί 
ἐστι δι' ὄψεως µὲν ἡδὺ δι' ἀκοῆς δὲ µή, καλόν τε καὶ οὐ 
καλὸν ἔσται. ὁµοίως δὲ δείξοµεν καὶ ὅτι ταὐτὸν ὄν τε 
καὶ οὐκ ὄν ἐστιν. 
 
 Ἔτι τῶν γενῶν καὶ τῶν διαφορῶν καὶ τῶν ἄλ- 
λων ἁπάντων τῶν ἐν τοῖς ὁρισµοῖς ἀποδιδοµένων λόγους 
ἀντὶ τῶν ὀνοµάτων ποιοῦντα σκοπεῖν εἴ τι διαφωνεῖ. 
 Ἐὰν δ' ᾖ πρός τι τὸ ὁριζόµενον ἢ καθ' αὑτὸ ἢ κατὰ 
τὸ γένος, σκοπεῖν εἰ µὴ εἴρηται ἐν τῷ ὁρισµῷ πρὸς ὃ λέ- 
γεται ἢ αὐτὸ ἢ κατὰ τὸ γένος, οἷον εἰ τὴν ἐπιστήµην ὡρί- 
σατο ὑπόληψιν ἀµετάπειστον, ἢ τὴν βούλησιν ὄρεξιν ἄλυπον· 
 
Bekker page 146b, line 3 
 
παντὸς γὰρ τοῦ πρός τι ἡ οὐσία πρὸς ἕτερον, ἐπειδὴ ταὐτὸν 
ἦν ἑκάστῳ τῶν πρός τι τὸ εἶναι ὅπερ τὸ πρός τί πως ἔχειν. 
ἔδει οὖν τὴν ἐπιστήµην εἰπεῖν ὑπόληψιν ἐπιστητοῦ καὶ τὴν βού- 
λησιν ὄρεξιν ἀγαθοῦ. ὁµοίως δὲ καὶ εἰ τὴν γραµµατικὴν   
ὡρίσατο ἐπιστήµην γραµµάτων· ἔδει γὰρ ἢ πρὸς ὃ αὐτὸ 
λέγεται, ἢ πρὸς ὃ τὸ γένος, ἐν τῷ ὁρισµῷ ἀποδίδο- 
σθαι. ἢ εἰ πρός τι εἰρηµένον µὴ πρὸς τὸ τέλος ἀπο- 
δέδοται· τέλος δ' ἐν ἑκάστῳ τὸ βέλτιστον ἢ οὗ χάριν τἆλλα. 



ῥητέον δὴ ἢ τὸ βέλτιστον ἢ τὸ ἔσχατον, οἷον τὴν ἐπιθυµίαν οὐχ 
ἡδέος ἀλλ' ἡδονῆς· ταύτης γὰρ χάριν καὶ τὸ ἡδὺ αἱρούµεθα. 
 Σκοπεῖν δὲ καὶ εἰ γένεσίς ἐστι πρὸς ὃ ἀποδέδωκεν, ἢ 
ἐνέργεια· οὐδὲν γὰρ τῶν τοιούτων τέλος· µᾶλλον γὰρ τὸ ἐν- 
ηργηκέναι καὶ γεγενῆσθαι τέλος ἢ τὸ γίνεσθαι καὶ ἐν- 
εργεῖν. (ἢ οὐκ ἐπὶ πάντων ἀληθὲς τὸ τοιοῦτον· σχεδὸν γὰρ οἱ 
πλεῖστοι ἥδεσθαι µᾶλλον βούλονται ἢ πεπαῦσθαι ἡδόµε- 
νοι, ὥστε τὸ ἐνεργεῖν µᾶλλον τέλος ἂν ποιοῖντο τοῦ ἐν- 
ηργηκέναι.) 
 Πάλιν ἐπ' ἐνίων εἰ µὴ διώρικε τὸ πόσου ἢ ποίου ἢ ποῦ 
ἢ κατὰ τὰς ἄλλας διαφοράς, οἷον φιλότιµος ὁ ποίας καὶ 
ὁ πόσης ὀρεγόµενος τιµῆς· πάντες γὰρ ὀρέγονται τιµῆς, 
ὥστ' οὐκ ἀπόχρη φιλότιµον εἰπεῖν τὸν ὀρεγόµενον τιµῆς, 

ἀλλὰ προσθετέον τὰς εἰρηµένας διαφοράς. ὁµοίως δὲ καὶ 
φιλοχρήµατος ὁ πόσων ὀρεγόµενος χρηµάτων, ἢ ἀκρατὴς 
ὁ περὶ ποίας ἡδονάς· οὐ γὰρ ὁ ὑφ' οἱασποτοῦν ἡδονῆς κρα- 
τούµενος ἀκρατὴς λέγεται, ἀλλ' ὁ ὑπὸ τινός. ἢ πάλιν, ὡς 
ὁρίζονται τὴν νύκτα σκιὰν γῆς, ἢ τὸν σεισµὸν κίνησιν γῆς, 
ἢ τὸ νέφος πύκνωσιν ἀέρος, ἢ τὸ πνεῦµα κίνησιν ἀέρος· 
προσθετέον γὰρ πόσου καὶ ποίου καὶ ποῦ καὶ ὑπὸ τίνος. ὁµοίως δὲ   
καὶ ἐπὶ τῶν ἄλλων τῶν τοιούτων· ἀπολείπων γὰρ διαφορὰν 
ἡντινοῦν οὐ λέγει τὸ τί ἦν εἶναι. δεῖ δ' ἀεὶ πρὸς τὸ ἐνδεὲς 
ἐπιχειρεῖν· οὐ γὰρ ὁπωσοῦν γῆς κινηθείσης οὐδ' ὁποσησοῦν σει- 
σµὸς ἔσται, ὁµοίως δ' οὐδ' ἀέρος ὁπωσοῦν οὐδ' ὁποσουοῦν κινη- 
θέντος πνεῦµα. 
 Ἔτι ἐπὶ τῶν ὀρέξεων εἰ µὴ πρόσκειται τὸ φαινόµε- 
νον, καὶ ἐφ' ὅσων ἄλλων ἁρµόττει, οἷον ὅτι ἡ βούλησις 
ὄρεξις ἀγαθοῦ, ἡ δ' ἐπιθυµία ὄρεξις ἡδέος, ἀλλὰ µὴ φαι- 
νοµένου ἀγαθοῦ ἢ ἡδέος. πολλάκις γὰρ λανθάνει τοὺς ὀρεγο- 
µένους ὅ τι ἀγαθὸν ἢ ἡδύ ἐστιν, ὥστ' οὐκ ἀναγκαῖον ἀγαθὸν 
ἢ ἡδὺ εἶναι ἀλλὰ φαινόµενον µόνον. ἔδει οὖν οὕτω καὶ τὴν 
ἀπόδοσιν ποιήσασθαι. ἐὰν δὲ καὶ προσαποδῷ τὸ εἰρηµένον, ἐπὶ 
τὰ εἴδη ἀκτέον τὸν τιθέµενον ἰδέας εἶναι. οὐ γὰρ ἔστιν ἰδέα 
φαινοµένου οὐδενός, τὸ δ' εἶδος πρὸς τὸ εἶδος δοκεῖ λέγε- 
 
Bekker page 147a, line 8 
 
σθαι, οἷον αὐτὴ ἐπιθυµία αὐτοῦ ἡδέος καὶ αὐτὴ βούλησις 
αὐτοῦ ἀγαθοῦ. οὐκ ἔσται οὖν φαινοµένου ἀγαθοῦ οὐδὲ φαινοµέ- 
νου ἡδέος· ἄτοπον γὰρ τὸ εἶναι αὐτὸ φαινόµενον ἀγα- 
θὸν ἢ ἡδύ. 
 Ἔτι ἐὰν µὲν ᾖ τῆς ἕξεως ὁ ὁρισµός, σκοπεῖν ἐπὶ τοῦ 
ἔχοντος, ἐὰν δὲ τοῦ ἔχοντος, ἐπὶ τῆς ἕξεως· ὁµοίως δὲ καὶ 
ἐπὶ τῶν ἄλλων τῶν τοιούτων· οἷον εἰ τὸ ἡδὺ ὅπερ ὠφέλιµον, 
καὶ ὁ ἡδόµενος ὡφελούµενος. καθόλου δ' εἰπεῖν ἐν τοῖς τοι- 
ούτοις ὁρισµοῖς τρόπον τινὰ πλείω ἑνὸς συµβαίνει τὸν ὁριζό- 



µενον ὁρίζεσθαι. ὁ γὰρ τὴν ἐπιστήµην ὁριζόµενος τρόπον τινὰ   
καὶ τὴν ἄγνοιαν ὁρίζεται, ὁµοίως δὲ καὶ τὸ ἐπιστῆµον καὶ 
τὸ ἀνεπιστῆµον, καὶ τὸ ἐπίστασθαι καὶ τὸ ἀγνοεῖν· τοῦ γὰρ 
πρώτου δήλου γενοµένου τρόπον τινὰ καὶ τὰ λοιπὰ δῆλα γί- 
νεται. σκεπτέον οὖν ἐπὶ πάντων τῶν τοιούτων µή τι διαφωνῇ, 
στοιχείοις χρώµενον τοῖς ἐκ τῶν ἐναντίων καὶ τῶν συστοίχων. 
 Ἔτι ἐπὶ τῶν πρός τι σκοπεῖν εἰ πρὸς ὃ τὸ γένος ἀπο- 
δίδοται, τὸ εἶδος πρὸς ἐκεῖνό τι ἀποδίδοται. οἷον εἰ ἡ ὑπό- 
ληψις πρὸς τὸ ὑποληπτόν, ἡ τὶς ὑπόληψις πρὸς τὸ τὶ ὑποληπτόν, 
καὶ εἰ τὸ πολλαπλάσιον πρὸς τὸ πολλοστηµόριον, τὸ τὶ πολ- 
λαπλάσιον πρὸς τὸ τὶ πολλοστηµόριον· εἰ γὰρ µὴ οὕτως ἀπο- 
δέδοται, δῆλον ὅτι ἡµάρτηται. 

 Ὁρᾶν δὲ καὶ εἰ τοῦ ἀντικειµένου ὁ ἀντικείµενος λόγος, 
οἷον τοῦ ἡµίσεος ὁ ἀντικείµενος τῷ τοῦ διπλασίου· εἰ γὰρ δι- 
πλάσιον τὸ ἴσῳ ὑπερέχον, ἥµισυ τὸ ἴσῳ ὑπερεχόµενον. καὶ 
ἐπὶ τῶν ἐναντίων δ' ὡσαύτως· ὁ γὰρ ἐναντίος τοῦ ἐναντίου λό- 
γος ἔσται κατὰ µίαν τινὰ συµπλοκὴν τῶν ἐναντίων. οἷον εἰ 
ὠφέλιµον τὸ ποιητικὸν ἀγαθοῦ, βλαβερὸν τὸ ποιητικὸν κακοῦ 
ἢ τὸ φθαρτικὸν ἀγαθοῦ· θάτερον γὰρ τούτων ἀναγκαῖον ἐν- 
αντίον εἶναι τῷ ἐξ ἀρχῆς ῥηθέντι. εἰ οὖν µηδέτερον ἐναντίον τῷ 
ἐξ ἀρχῆς ῥηθέντι, δῆλον ὅτι οὐδέτερος ἂν εἴη τῶν ὕστερον 
ἀποδοθέντων τοῦ ἐναντίου λόγος, ὥστ' οὐδ' ὁ ἐξ ἀρχῆς ἀπο- 
δοθεὶς ὀρθῶς ἀποδέδοται. ἐπεὶ δ' ἔνια τῶν ἐναντίων στερήσει 
θατέρου λέγεται, οἷον ἡ ἀνισότης στέρησις ἰσότητος δοκεῖ εἶναι 
(ἄνισα γὰρ τὰ µὴ ἴσα λέγεται), δῆλον οὖν ὅτι τὸ µὲν κατὰ   
στέρησιν λεγόµενον ἐναντίον ἀναγκαῖον ὁρίζεσθαι διὰ θατέρου, 
τὸ δὲ λοιπὸν οὐκέτι διὰ τοῦ κατὰ στέρησιν λεγοµένου· συµ- 
βαίνοι γὰρ ἂν ἑκάτερον δι' ἑκατέρου γνωρίζεσθαι. ἐπισκεπτέον 
οὖν ἐν τοῖς ἐναντίοις τὴν τοιαύτην ἁµαρτίαν, οἷον εἴ τις ὁρί- 
σαιτο τὴν ἰσότητα τὸ ἐναντίον ἀνισότητι· διὰ γὰρ τοῦ 
κατὰ στέρησιν λεγοµένου ὁρίζεται. ἔτι τὸν οὕτως ὁριζόµενον 
ἀναγκαῖον αὐτῷ τῷ ὁριζοµένῳ χρῆσθαι. δῆλον δὲ τοῦτο, 
ἐὰν µεταληφθῇ ἀντὶ τοῦ ὀνόµατος ὁ λόγος· εἰπεῖν γὰρ ἢ 

ἀνισότητα οὐδὲν διαφέρει ἢ στέρησιν ἰσότητος. ἔσται οὖν ἡ ἰσό- 
της τὸ ἐναντίον στερήσει ἰσότητος, ὥστ' αὐτῷ ἂν εἴη κεχρη- 
µένος. ἂν δὲ µηδέτερον τῶν ἐναντίων κατὰ στέρησιν λέγηται, 
ἀποδοθῇ δ' ὁ λόγος ὁµοίως, οἷον ἀγαθὸν τὸ ἐναντίον κακῷ, 
δῆλον ὅτι κακὸν τὸ ἐναντίον ἀγαθῷ ἔσται· τῶν γὰρ οὕτως 
ἐναντίων ὁµοίως ὁ λόγος ἀποδοτέος. ὥστε πάλιν αὐτῷ τῷ 
ὁριζοµένῳ συµβαίνει χρῆσθαι· ἐνυπάρχει γὰρ ἐν τῷ τοῦ 
κακοῦ λόγῳ τὸ ἀγαθόν. ὥστ' εἰ ἀγαθόν ἐστι τὸ κακῷ ἐν- 
αντίον, τὸ δὲ κακὸν οὐδὲν διαφέρει ἢ τὸ τῷ ἀγαθῷ ἐναντίον, 
ἔσται ἀγαθὸν τὸ ἐναντίον τῷ τοῦ ἀγαθοῦ ἐναντίῳ. δῆλον οὖν 



ὅτι αὐτῷ κέχρηται. 
 Ἔτι εἰ τὸ κατὰ στέρησιν λεγόµενον ἀποδιδοὺς µὴ ἀπο- 
δέδωκεν οὗ ἐστι στέρησις, οἷον τῆς ἕξεως ἢ τοῦ ἐναντίου ἢ ὁτουοῦν   
ἐστιν ἡ στέρησις. καὶ εἰ µὴ ἐν ᾧ πέφυκε γίνεσθαι προς- 
έθηκεν, ἢ ἁπλῶς ἢ ἐν ᾧ πρώτῳ πέφυκε γίνεσθαι. οἷον εἰ τὴν 
ἄγνοιαν εἰπὼν στέρησιν µὴ ἐπιστήµης στέρησιν εἶπεν, ἢ µὴ 
προσέθηκεν ἐν ᾧ πέφυκε γίνεσθαι, ἢ προσθεὶς µὴ ἐν ᾧ 
πρώτῳ ἀπέδωκεν, οἷον ὅτι οὐκ ἐν τῷ λογιστικῷ ἀλλ' ἐν ἀν- 
θρώπῳ ἢ ψυχῇ· ἐὰν γὰρ ὁτιοῦν τούτων µὴ ποιήσῃ, ἡµάρ- 
τηκεν. ὁµοίως δὲ καὶ εἰ τὴν τυφλότητα µὴ ὄψεως στέρη- 
σιν ἐν ὀφθαλµῷ εἶπεν· δεῖ γὰρ τὸν καλῶς ἀποδιδόντα τὸ 

τί ἐστι καὶ τίνος ἐστὶν ἡ στέρησις ἀποδιδόναι καὶ τί ἐστι τὸ 
ἐστερηµένον. 
 Ὁρᾶν δὲ καὶ εἰ µὴ λεγοµένου κατὰ στέρησιν στερήσει 
ὡρίσατο, οἷον καὶ ἐπὶ τῆς ἀγνοίας δόξειεν ἂν ὑπάρχειν ἡ 
τοιαύτη ἁµαρτία τοῖς µὴ κατ' ἀπόφασιν τὴν ἄγνοιαν λέ- 
γουσιν. τὸ γὰρ µὴ ἔχον ἐπιστήµην οὐ δοκεῖ ἀγνοεῖν, ἀλλὰ 
µᾶλλον τὸ διηπατηµένον· διὸ οὔτε τὰ ἄψυχα οὔτε τὰ παι- 
δία φαµὲν ἀγνοεῖν. ὥστ' οὐ κατὰ στέρησιν ἐπιστήµης ἡ ἄγνοια 
λέγεται. 
 Ἔτι ἐπὶ τῶν ὁµοίων τοῦ ὀνόµατος πτώσεων αἱ ὅµοιαι τοῦ 
λόγου πτώσεις ἐφαρµόττουσιν· οἷον εἰ ὠφέλιµον τὸ ποιητικὸν 
ὑγιείας, ὠφελίµως τὸ ποιητικῶς ὑγιείας καὶ ὠφεληκὸς τὸ 
πεποιηκὸς ὑγίειαν. 
 Σκοπεῖν δὲ καὶ ἐπὶ τὴν ἰδέαν εἰ ἐφαρµόσει ὁ λεχθεὶς 
ὅρος. ἐπ' ἐνίων γὰρ οὐ συµβαίνει, οἷον ὡς Πλάτων ὁρίζε- 
ται, τὸ θνητὸν προσάπτων ἐν τοῖς τῶν ζῴων ὁρισµοῖς· ἡ γὰρ 
ἰδέα οὐκ ἔσται θνητή, οἷον αὐτοάνθρωπος, ὥστ' οὐκ ἐφαρµό-   
σει ὁ λόγος ἐπὶ τὴν ἰδέαν. ἁπλῶς δ' ἐν οἷς πρόσκειται τὸ 
ποιητικὸν ἢ παθητικόν, ἀνάγκη διαφωνεῖν ἐπὶ τῆς ἰδέας τὸν 
ὅρον· ἀπαθεῖς γὰρ καὶ ἀκίνητοι δοκοῦσιν εἶναι αἱ ἰδέαι τοῖς λέ- 

γουσιν ἰδέας εἶναι, πρὸς δὲ τούτους καὶ οἱ τοιοῦτοι λόγοι 
χρήσιµοι. 
 Ἔτι εἰ τῶν καθ' ὁµωνυµίαν λεγοµένων ἕνα λόγον ἁπάν- 
των κοινὸν ἀποδέδωκεν· συνώνυµα γὰρ ὧν εἷς ὁ κατὰ τοὔ- 
νοµα λόγος· ὥστ' οὐδενὸς τῶν ὑπὸ τοὔνοµα ὁ ἀποδοθεὶς 
ὅρος, εἰ δὴ ὁµοίως ἐπὶ πᾶν τὸ ὁµώνυµον ἐφαρµόττει. πέ- 
πονθε δὲ τοῦτο καὶ ὁ ∆ιονυσίου τῆς ζωῆς ὅρος, εἴπερ ἐστὶ “κί- 
νησις γένους θρεπτοῦ σύµφυτος παρακολουθοῦσα”· οὐδὲν γὰρ 
µᾶλλον τοῦτο τοῖς ζῴοις ἢ τοῖς φυτοῖς ὑπάρχει. ἡ δὲ ζωὴ 
οὐ καθ' ἓν εἶδος δοκεῖ λέγεσθαι, ἀλλ' ἑτέρα µὲν τοῖς ζῴοις 
ἑτέρα δὲ τοῖς φυτοῖς ὑπάρχειν. ἐνδέχεται µὲν οὖν καὶ κατὰ 
προαίρεσιν οὕτως ἀποδοῦναι τὸν ὅρον ὡς συνωνύµου καὶ καθ' 



ἓν εἶδος πάσης τῆς ζωῆς λεγοµένης. οὐδὲν δὲ κωλύει καὶ 
συνορῶντα τὴν ὁµωνυµίαν καὶ θατέρου βουλόµενον τὸν ὁρι- 
σµὸν ἀποδοῦναι λαθεῖν µὴ ἴδιον ἀλλὰ κοινὸν ἀµφοῖν λό- 
γον ἀποδόντα. ἀλλ' οὐδὲν ἧττον, εἰ ὁποτερωσοῦν πεποίη- 
κεν, ἡµάρτηκεν. ἐπεὶ δ' ἔνια λανθάνει τῶν ὁµωνύµων, ἐρω- 
τῶντι µὲν ὡς συνωνύµοις χρηστέον (οὐ γὰρ ἐφαρµόσει ὁ θατέ- 
ρου ὅρος ἐπὶ θάτερον, ὥστε δόξει οὐχ ὡρίσθαι κατὰ τρόπον· 
δεῖ γὰρ ἐπὶ πᾶν τὸ συνώνυµον ἐφαρµόττειν), αὐτῷ δ' ἀπο- 
κρινοµένῳ διαιρετέον. ἐπεὶ δ' ἔνιοι τῶν ἀποκρινοµένων τὸ µὲν   

συνώνυµον ὁµώνυµόν φασιν εἶναι ὅταν µὴ ἐφαρµόττῃ ἐπὶ 
πᾶν ὁ ἀποδοθεὶς λόγος, τὸ δ' ὁµώνυµον συνώνυµον ἐὰν 
ἐπ' ἄµφω ἐφαρµόττῃ, προδιοµολογητέον ὑπὲρ τῶν τοιού- 
των ἢ προσυλλογιστέον ὅτι ὁµώνυµον ἢ συνώνυµον, ὁπό- 
τερον ἂν ᾖ· µᾶλλον γὰρ συγχωροῦσιν οὐ προορῶντες τὸ συµ- 
βησόµενον. ἂν δὲ µὴ γενοµένης ὁµολογίας φῇ τις τὸ συν- 
ώνυµον ὁµώνυµον εἶναι διὰ τὸ µὴ ἐφαρµόττειν καὶ ἐπὶ τοῦτο 
τὸν ἀποδοθέντα λόγον, σκοπεῖν εἰ ὁ τούτου λόγος ἐφαρµόττει 
καὶ ἐπὶ τὰ λοιπά· δῆλον γὰρ ὅτι συνώνυµον ἂν εἴη τοῖς 
λοιποῖς. εἰ δὲ µή, πλείους ἔσονται ὁρισµοὶ τῶν λοιπῶν· δύο 
γὰρ [οἱ] κατὰ τοὔνοµα λόγοι ἐφαρµόττουσιν ἐπ' αὐτά, ὅ τε 
πρότερον ἀποδοθεὶς καὶ ὁ ὕστερον. πάλιν εἴ τις, ὁρισάµενός 
τι τῶν πολλαχῶς λεγοµένων, καὶ τοῦ λόγου µὴ ἐφαρµότ- 
τοντος ἐπὶ πάντα, ὅτι µὲν ὁµώνυµον µὴ λέγοι, τὸ δ' ὄνοµα 
µὴ φαίη ἐπὶ πάντα ἐφαρµόττειν, ὅτι οὐδ' ὁ λόγος, ῥητέον 
πρὸς τὸν τοιοῦτον ὅτι τῇ µὲν ὀνοµασίᾳ δεῖ χρῆσθαι τῇ παρα- 
δεδοµένῃ καὶ παρεποµένῃ καὶ µὴ κινεῖν τὰ τοιαῦτα, ἔνια 
δ' οὐ λεκτέον ὁµοίως τοῖς πολλοῖς. 
 Ἐὰν δὲ τῶν συµπεπλεγµένων τινὸς ἀποδοθῇ ὅρος, σκο- 
πεῖν, ἀφαιροῦντα τὸν θατέρου τῶν συµπεπλεγµένων λόγον, 
εἰ καὶ ὁ λοιπὸς τοῦ λοιποῦ· εἰ γὰρ µή, δῆλον ὅτι οὐδ' ὁ 

ὅλος τοῦ ὅλου. οἷον εἰ ὁρίσαιτο γραµµὴν πεπερασµένην εὐ- 
θεῖαν “πέρας ἐπιπέδου ἔχοντος πέρατα, οὗ τὸ µέσον ἐπιπρος- 
θεῖ τοῖς πέρασιν”, εἰ τῆς πεπερασµένης γραµµῆς ὁ λόγος 
ἐστὶ “πέρας ἐπιπέδου ἔχοντος πέρατα”, τοῦ εὐθέος δεῖ εἶναι τὸ 
λοιπόν, “οὗ τὸ µέσον ἐπιπροσθεῖ τοῖς πέρασιν”. ἀλλ' ἡ ἄπει-   
ρος οὔτε µέσον οὔτε πέρατα ἔχει, εὐθεῖα δ' ἐστίν, ὥστ' οὐκ ἔστιν 
ὁ λοιπὸς τοῦ λοιποῦ λόγος. 
 Ἔτι εἰ συνθέτου ὄντος τοῦ ὁριζοµένου ἰσόκωλος ὁ λόγος 
ἀπεδόθη τῷ ὁριζοµένῳ. ἰσόκωλος δὲ λέγεται ὁ λόγος εἶναι, 
ὅταν ὅσαπερ ἂν ᾖ τὰ συγκείµενα, τοσαῦτα καὶ ἐν τῷ λόγῳ 
ὀνόµατα καὶ ῥήµατα ᾖ. ἀνάγκη γὰρ αὐτῶν τῶν ὀνοµάτων ἐν τοῖς 
τοιούτοις µεταλλαγὴν γίνεσθαι, ἢ πάντων ἢ τινῶν, ἐπειδὴ 
οὐδὲν πλείω νῦν ἢ πρότερον ὀνόµατα εἴρηται. δεῖ δὲ τὸν ὁριζό- 



µενον λόγον ἀντὶ τῶν ὀνοµάτων ἀποδοῦναι, µάλιστα µὲν πάν- 
των, εἰ δὲ µή, τῶν πλείστων. οὕτω γὰρ καὶ ἐπὶ τῶν ἁπλῶν ὁ 
τοὔνοµα µεταλαβὼν ὡρισµένος ἂν εἴη, οἷον ἀντὶ λωπίου ἱµάτιον. 
 Ἔτι δὲ µείζων ἁµαρτία, εἰ καὶ ἀγνωστοτέρων ὀνοµά- 
των τὴν µετάληψιν ἐποιήσατο, οἷον ἀντὶ ἀνθρώπου λευκοῦ 
βροτὸν ἀργόν· οὔτε γὰρ ὥρισται ἧττόν τε σαφὲς οὕτω ῥηθέν. 
 Σκοπεῖν δὲ καὶ ἐν τῇ µεταλλαγῇ τῶν ὀνοµάτων εἰ οὐ 
ταὐτὸν ἔτι σηµαίνει, οἷον ὁ τὴν θεωρητικὴν ἐπιστήµην ὑπό- 

ληψιν θεωρητικὴν εἰπών. ἡ γὰρ ὑπόληψις τῇ ἐπιστήµῃ οὐ ταὐ- 
τόν· ἔδει δέ γε, εἴπερ µέλλει καὶ τὸ ὅλον ταὐτὸν εἶναι. τὸ 
µὲν γὰρ θεωρητικὸν κοινὸν ἐν ἀµφοτέροις τοῖς λόγοις ἐστί, 
τὸ δὲ λοιπὸν διάφορον. 
 Ἔτι εἰ θατέρου τῶν ὀνοµάτων τὴν µετάληψιν ποιούµενος 
µὴ τῆς διαφορᾶς ἀλλὰ τοῦ γένους τὴν µεταλλαγὴν ἐποιή- 
σατο, καθάπερ ἐπὶ τοῦ ἀρτίως ῥηθέντος. ἀγνωστότερον γὰρ ἡ 
θεωρητικὴ τῆς ἐπιστήµης· τὸ µὲν γὰρ γένος, τὸ δὲ διαφορά, 
πάντων δὲ γνωριµώτατον τὸ γένος. ὥστ' οὐ τοῦ γένους ἀλλὰ   
τῆς διαφορᾶς ἔδει τὴν µετάληψιν ποιήσασθαι, ἐπειδὴ ἀγνω- 
στότερόν ἐστιν. (ἢ τοῦτο µὲν γελοῖον τὸ ἐπιτίµηµα· οὐδὲν γὰρ 
κωλύει τὴν µὲν διαφορὰν τῷ γνωριµωτάτῳ ὀνόµατι εἰρῆ- 
σθαι, τὸ δὲ γένος µή. οὕτω δ' ἐχόντων δῆλον ὅτι τοῦ γένους 
καὶ οὐ τῆς διαφορᾶς κατὰ τοὔνοµα τὴν µετάληψιν ποιη- 
τέον.) εἰ δὲ µὴ ὄνοµα ἀντ' ὀνόµατος ἀλλὰ λόγον ἀντ' ὀνό- 
µατος µεταλαµβάνει, δῆλον ὅτι τῆς διαφορᾶς µᾶλλον ἢ 
τοῦ γένους ὁρισµὸν ἀποδοτέον, ἐπειδὴ τοῦ γνωρίσαι χάριν ὁ 
ὁρισµὸς ἀποδίδοται· ἧττον γὰρ ἡ διαφορὰ τοῦ γένους γνώ- 
ριµον. 
 Εἰ δὲ τῆς διαφορᾶς τὸν ὅρον ἀποδέδωκε, σκοπεῖν εἰ καὶ 
ἄλλου τινὸς κοινὸς ὁ ἀποδοθεὶς ὁρισµός. οἷον ὅταν τὸν περιττὸν 

ἀριθµὸν ἀριθµὸν µέσον ἔχοντα εἴπῃ, ἐπιδιοριστέον τὸ πῶς µέ- 
σον ἔχοντα. ὁ µὲν γὰρ ἀριθµὸς κοινὸς ἐν ἀµφοτέροις τοῖς 
λόγοις ὑπάρχει, τοῦ δὲ περιττοῦ µετείληπται ὁ λόγος· ἔχει 
δὲ καὶ γραµµὴ καὶ σῶµα µέσον, οὐ περιττὰ ὄντα. ὥστ' οὐκ 
ἂν εἴη ὁρισµὸς οὗτος τοῦ περιττοῦ. εἰ δὲ πολλαχῶς λέγεται 
τὸ µέσον ἔχον, διοριστέον τὸ πῶς µέσον ἔχον. ὥστ' ἢ ἐπι- 
τίµησις ἔσται, ἢ συλλογισµὸς ὅτι οὐχ ὥρισται. 
 Πάλιν εἰ οὗ µὲν τὸν λόγον ἀποδίδωσι τῶν ὄντων ἐστί, 
τὸ δ' ὑπὸ τὸν λόγον µὴ τῶν ὄντων, οἷον εἰ τὸ λευκὸν ὡρί- 
σατο χρῶµα πυρὶ µεµειγµένον· ἀδύνατον γὰρ τὸ ἀσώµα- 
τον σώµατι µεµεῖχθαι, ὥστ' οὐκ ἂν εἴη χρῶµα πυρὶ µεµει- 
γµένον· λευκὸν δ' ἔστιν. 
 Ἔτι ὅσοι µὴ διαιροῦσιν ἐν τοῖς πρός τι πρὸς ὃ λέγεται, 
ἀλλ' ἐν πλείοσι περιλαβόντες εἶπαν, ἢ ὅλως ἢ ἐπί τι ψεύ- 



δονται, οἷον εἴ τις ἰατρικὴν ἐπιστήµην ὄντος εἶπεν. εἰ µὲν   
γὰρ µηδενὸς τῶν ὄντων ἡ ἰατρικὴ ἐπιστήµη, δῆλον ὅτι ὅλως 
ἔψευσται, εἰ δὲ τινὸς µὲν τινὸς δὲ µή, ἐπί τι ἔψευσται· δεῖ 
γὰρ παντός, εἴπερ καθ' αὑτὸ καὶ µὴ κατὰ συµβεβηκὸς ὄντος 
εἶναι λέγεται, καθάπερ ἐπὶ τῶν ἄλλων ἔχει τῶν πρός τι· 
πᾶν γὰρ ἐπιστητὸν πρὸς ἐπιστήµην λέγεται. ὁµοίως δὲ καὶ 
ἐπὶ τῶν ἄλλων, ἐπειδὴ ἀντιστρέφει πάντα τὰ πρός τι. ἔτι 

εἴπερ ὁ µὴ καθ' αὑτὸ ἀλλὰ κατὰ συµβεβηκὸς τὴν ἀπό- 
δοσιν ποιούµενος ὀρθῶς ἀποδίδωσιν, οὐ πρὸς ἓν ἀλλὰ πρὸς 
 
πλείω ἕκαστον ἂν τῶν πρός τι λέγοιτο. οὐδὲν γὰρ κωλύει τὸ 
αὐτὸ καὶ ὂν καὶ λευκὸν καὶ ἀγαθὸν εἶναι, ὥστε πρὸς ὁποι- 
ονοῦν τούτων ἀποδοὺς ὀρθῶς ἂν εἴη ἀποδούς, εἴπερ ὁ κατὰ συµ- 
βεβηκὸς ἀποδιδοὺς ὀρθῶς ἀποδίδωσιν. ἔτι δ' ἀδύνατον τὸν 
τοιοῦτον λόγον ἴδιον τοῦ ἀποδοθέντος εἶναι· οὐ γὰρ µόνον ἡ ἰα- 
τρικὴ ἀλλὰ καὶ τῶν ἄλλων ἐπιστηµῶν αἱ πολλαὶ πρὸς ὂν 
λέγονται, ὥσθ' ἑκάστη ὄντος ἐπιστήµη ἔσται. δῆλον οὖν ὅτι ὁ 
τοιοῦτος οὐδεµιᾶς ἐστιν ἐπιστήµης ὁρισµός· ἴδιον γὰρ καὶ οὐ κοι- 
νὸν δεῖ τὸν ὁρισµὸν εἶναι. 
 Ἐνίοτε δ' ὁρίζονται οὐ τὸ πρᾶγµα ἀλλὰ τὸ πρᾶγµα 
εὖ ἔχον ἢ τετελεσµένον. τοιοῦτος δ' ὁ τοῦ ῥήτορος καὶ ὁ τοῦ 
κλέπτου ὅρος, εἴπερ ἐστὶ ῥήτωρ µὲν ὁ δυνάµενος τὸ ἐν ἑκά- 
στῳ πιθανὸν θεωρεῖν καὶ µηδὲν παραλείπων, κλέπτης δ' ὁ 
λάθρᾳ λαµβάνων· δῆλον γὰρ ὅτι τοιοῦτος ὢν ἑκάτερος ὁ µὲν 
ἀγαθὸς ῥήτωρ ὁ δ' ἀγαθὸς κλέπτης ἔσται. οὐ γὰρ ὁ λάθρᾳ 
λαµβάνων ἀλλ' ὁ βουλόµενος λάθρᾳ λαµβάνειν κλέπτης ἐστίν. 
 Πάλιν εἰ τὸ δι' αὑτὸ αἱρετὸν ὡς ποιητικὸν ἢ πρακτι-   
κὸν ἢ ὁπωσοῦν δι' ἄλλο αἱρετὸν ἀποδέδωκεν, οἷον τὴν δικαι- 

οσύνην νόµων σῳστικὴν εἰπὼν ἢ τὴν σοφίαν ποιητικὴν εὐδαι- 
µονίας· τὸ γὰρ ποιητικὸν ἢ σῳστικὸν τῶν δι' ἄλλο αἱρετῶν. 
ἢ οὐδὲν µὲν κωλύει τὸ δι' αὑτὸ αἱρετὸν καὶ δι' ἄλλο εἶναι 
αἱρετόν, οὐ µὴν ἀλλ' οὐδὲν ἧττον ἡµάρτηκεν ὁ οὕτως ὁρισάµε- 
νος τὸ δι' αὑτὸ αἱρετόν· ἑκάστου γὰρ τὸ βέλτιστον ἐν τῇ οὐσίᾳ 
µάλιστα, βέλτιον δὲ τὸ δι' αὑτὸ αἱρετὸν εἶναι τοῦ δι' ἕτερον, 
ὥστε τοῦτο καὶ τὸν ὁρισµὸν ἔδει µᾶλλον σηµαίνειν. 
 Σκοπεῖν δὲ καὶ εἴ τινος ὁρισµὸν ἀποδιδοὺς τάδε ἢ τὸ 
ἐκ τούτων ἢ τόδε µετὰ τοῦδε ὡρίσατο. εἰ µὲν γὰρ τάδε, 
συµβήσεται ἀµφοῖν καὶ µηδετέρῳ ὑπάρχειν, οἷον εἰ τὴν δικαι- 
οσύνην σωφροσύνην καὶ ἀνδρείαν ὡρίσατο· δύο γὰρ ὄντων 
ἐὰν ἑκάτερος θάτερον ἔχῃ, ἀµφότεροι δίκαιοι ἔσονται καὶ 
οὐδέτερος, ἐπεὶ ἀµφότεροι µὲν ἔχουσι δικαιοσύνην, ἑκά- 
τερος δ' οὐκ ἔχει. εἰ δὲ µήπω τὸ εἰρηµένον σφόδρα ἄτοπον 
διὰ τὸ καὶ ἐπ' ἄλλων συµβαίνειν τὸ τοιοῦτον (οὐδὲν γὰρ κω- 



λύει ἀµφοτέρους ἔχειν µνᾶν µηδετέρου ἔχοντος), ἀλλ' οὖν τό 
γε τἀναντία ὑπάρχειν αὐτοῖς παντελῶς ἄτοπον ἂν δόξειεν 
εἶναι. συµβήσεται δὲ τοῦτο, ἐὰν ὁ µὲν αὐτῶν σωφροσύνην 
καὶ δειλίαν ἔχῃ, ὁ δὲ ἀνδρείαν καὶ ἀκολασίαν· ἄµφω γὰρ 
δικαιοσύνην καὶ ἀδικίαν ἕξουσιν· εἰ γὰρ ἡ δικαιοσύνη σωφρο- 
σύνη καὶ ἀνδρεία ἐστίν, ἡ ἀδικία δειλία καὶ ἀκολασία ἔσται. 

ὅλως τε ὅσα ἔστιν ἐπιχειρεῖν ὅτι οὐ ταὐτόν ἐστι τὰ µέρη καὶ 
τὸ ὅλον, πάντα χρήσιµα πρὸς τὸ νῦν εἰρηµένον· ἔοικε γὰρ 
ὁ οὕτως ὁριζόµενος τὰ µέρη τῷ ὅλῳ ταὐτὰ φάσκειν εἶναι. 
µάλιστα δ' οἰκεῖοι γίνονται οἱ λόγοι ἐφ' ὅσων κατάδηλός   
ἐστιν ἡ τῶν µερῶν σύνθεσις, καθάπερ ἐπ' οἰκίας καὶ τῶν ἄλ- 
λων τῶν τοιούτων· δῆλον γὰρ ὅτι τῶν µερῶν ὄντων οὐδὲν κω- 
λύει τὸ ὅλον µὴ εἶναι, ὥστ' οὐ ταὐτὸν τὰ µέρη τῷ ὅλῳ. 
 Εἰ δὲ µὴ ταῦτα ἀλλὰ τὸ ἐκ τούτων ἔφησεν εἶναι τὸ 
ὁριζόµενον, πρῶτον µὲν ἐπισκοπεῖν εἰ µὴ πέφυκεν ἓν γίνε- 
σθαι ἐκ τῶν εἰρηµένων· ἔνια γὰρ οὕτως ἔχει πρὸς ἄλληλα 
ὥστε µηδὲν ἓν ἐξ αὐτῶν γίνεσθαι, οἷον γραµµὴ καὶ ἀριθµός. 
ἔτι εἰ τὸ µὲν ὡρισµένον ἐν ἑνί τινι πέφυκε τῷ πρώτῳ γίνε- 
σθαι, ἐξ ὧν δ' ἔφησεν αὐτὸ εἶναι µὴ ἐν ἑνὶ τῷ πρώτῳ 
ἀλλ' ἑκάτερον ἐν ἑκατέρῳ. δῆλον γὰρ ὅτι οὐκ ἂν εἴη ἐκ τού- 
των ἐκεῖνο· ἐν οἷς γὰρ τὰ µέρη, καὶ τὸ ὅλον ἀνάγκη ὑπ- 
άρχειν, ὥστ' οὐκ ἐν ἑνὶ τὸ ὅλον πρώτῳ ἀλλ' ἐν πλείοσιν. εἰ 
δὲ καὶ τὰ µέρη καὶ τὸ ὅλον ἐν ἑνί τινι πρώτῳ, σκοπεῖν εἰ 
µὴ ἐν τῷ αὐτῷ, ἀλλ' ἐν ἑτέρῳ τὸ ὅλον καὶ ἐν ἑτέρῳ τὰ 
µέρη. πάλιν εἰ τῷ ὅλῳ συµφθείρεται τὰ µέρη· ἀνάπαλιν 
γὰρ δεῖ συµβαίνειν, τῶν µερῶν φθαρέντων φθείρεσθαι τὸ 
ὅλον, τοῦ δ' ὅλου φθαρέντος οὐκ ἀναγκαῖον καὶ τὰ µέρη 

ἐφθάρθαι. ἢ εἰ τὸ µὲν ὅλον ἀγαθὸν ἢ καλόν, τὰ δὲ µηδέ- 
τερα, ἢ ἀνάπαλιν τὰ µὲν ἀγαθὰ ἢ κακά, τὸ δ' ὅλον µηδέ- 
τερον· οὔτε γὰρ ἐκ µηδετέρων δυνατὸν ἢ ἀγαθόν τι ἢ κακὸν 
γενέσθαι, οὔτ' ἐκ κακῶν ἢ ἀγαθῶν µηδέτερον. ἢ εἰ µᾶλλον 
µὲν θάτερον ἀγαθὸν ἢ θάτερον κακόν, τὸ δ' ἐκ τούτων µὴ 
µᾶλλον ἀγαθὸν ἢ κακόν, οἷον εἰ ἡ ἀναίδεια ἐξ ἀνδρείας καὶ   
ψευδοῦς δόξης· µᾶλλον γὰρ ἀγαθὸν ἡ ἀνδρεία ἢ κακὸν ἡ 
ψευδὴς δόξα. ἔδει οὖν καὶ τὸ ἐκ τούτων ἀκολουθεῖν τῷ µᾶλ- 
λον, καὶ εἶναι ἢ ἁπλῶς ἀγαθόν, ἢ µᾶλλον ἀγαθὸν ἢ κακόν. 
ἢ τοῦτο µὲν οὐκ ἀναγκαῖον, ἐὰν µὴ ἑκάτερον ᾖ καθ' αὑτὸ 
ἀγαθὸν ἢ κακόν· πολλὰ γὰρ τῶν ποιητικῶν καθ' αὑτὰ µὲν 
οὐκ ἔστιν ἀγαθά, µειχθέντα δέ, ἢ ἀνάπαλιν ἑκάτερον µὲν 
ἀγαθόν, µειχθέντα δὲ κακὸν ἢ οὐδέτερον. µάλιστα δὲ κατα- 
φανὲς τὸ νῦν ῥηθὲν ἐπὶ τῶν ὑγιεινῶν καὶ νοσωδῶν· ἔνια γὰρ 
τῶν φαρµάκων οὕτως ἔχει ὥσθ' ἑκάτερον µὲν εἶναι ἀγαθόν, 
ἐὰν δ' ἄµφω δοθῇ µειχθέντα, κακόν. 



 Πάλιν εἰ ἐκ βελτίονος καὶ χείρονος ὂν µὴ ἔστι τὸ ὅλον 
τοῦ µὲν βελτίονος χεῖρον, τοῦ δὲ χείρονος βέλτιον. (ἢ οὐδὲ τοῦτ' 
ἀναγκαῖον, ἐὰν µὴ καθ' αὑτὰ ᾖ τὰ ἐξ ὧν σύγκειται ἀγαθά, 
ἀλλ' οὐδὲν κωλύει τὸ ὅλον µὴ γίνεσθαι ἀγαθόν, καθάπερ ἐπὶ 
τῶν ἀρτίως ῥηθέντων.) 

 Ἔτι εἰ συνώνυµον τὸ ὅλον θατέρῳ· οὐ δεῖ γάρ, καθ- 
άπερ οὐδ' ἐπὶ τῶν συλλαβῶν· οὐδενὶ γὰρ τῶν στοιχείων ἐξ ὧν 
σύγκειται ἡ συλλαβὴ συνώνυµός ἐστιν. 
 Ἔτι εἰ µὴ εἴρηκε τὸν τρόπον τῆς συνθέσεως· οὐ γὰρ 
αὔταρκες πρὸς τὸ γνωρίσαι τὸ εἰπεῖν ἐκ τούτων. οὐ γὰρ τὸ 
ἐκ τούτων ἀλλὰ τὸ οὕτως ἐκ τούτων ἑκάστου τῶν συνθέτων ἡ 
οὐσία, καθάπερ ἐπ' οἰκίας· οὐ γάρ, ἂν ὁπωσοῦν συντεθῇ ταῦτα, 
οἰκία ἐστίν. 
 Εἰ δὲ τόδε µετὰ τοῦδε ἀποδέδωκε, πρῶτον µὲν ῥητέον 
ὅτι τόδε µετὰ τοῦδε ἢ τοῖσδε ταὐτὸν ἢ τῷ ἐκ τῶνδε· ὁ γὰρ 
λέγων µέλι µεθ' ὕδατος ἤτοι µέλι καὶ ὕδωρ λέγει ἢ τὸ   
ἐκ µέλιτος καὶ ὕδατος. ὥστ' ἐὰν ὁποτερῳοῦν τῶν εἰρηµένων 
ταὐτὸν ὁµολογήσῃ εἶναι τὸ τόδε µετὰ τοῦδε, ταὐτὰ ἁρµό- 
σει λέγειν ἅπερ πρὸς ἑκάτερον τούτων ἔµπροσθεν εἴρηται. ἔτι 
διελόµενον ὁσαχῶς λέγεται ἕτερον µεθ' ἑτέρου σκοπεῖν εἰ 
µηδαµῶς τόδε µετὰ τοῦδε. οἷον εἰ λέγεται ἕτερον µεθ' ἑτέ- 
ρου ἢ ὡς ἔν τινι ταὐτῷ δεκτικῷ, καθάπερ ἡ δικαιοσύνη καὶ 
ἡ ἀνδρεία ἐν ψυχῇ, ἢ ἐν τόπῳ τῷ αὐτῷ ἢ ἐν χρόνῳ τῷ αὐτῷ, 
µηδαµῶς δ' ἀληθὲς τὸ εἰρηµένον ἐπὶ τούτων, δῆλον ὅτι οὐδε- 
νὸς ἂν εἴη ὁ ἀποδοθεὶς ὁρισµός, ἐπειδὴ οὐδαµῶς τόδε µετὰ 
τοῦδέ ἐστιν. εἰ δὲ τῶν διαιρεθέντων ἀληθὲς τὸ ἐν ταὐτῷ χρόνῳ 

ἑκάτερον ὑπάρχειν, σκοπεῖν εἰ ἐνδέχεται µὴ πρὸς ταὐτὸν 
λέγεσθαι ἑκάτερον. οἷον εἰ τὴν ἀνδρείαν ὡρίσατο τόλµαν µετὰ 
διανοίας ὀρθῆς· ἐνδέχεται γὰρ τόλµαν µὲν ἔχειν τοῦ ἀπο- 
στερεῖν, ὀρθὴν δὲ διάνοιαν περὶ τὰ ὑγιεινά, ἀλλ' οὔπω ἀν- 
δρεῖος ὁ ἐν τῷ αὐτῷ χρόνῳ τόδε µετὰ τοῦδε ἔχων. ἔτι εἰ 
καὶ πρὸς ταὐτὸν ἄµφω λέγεται, οἷον πρὸς τὰ ἰατρικά· 
οὐδὲν γὰρ κωλύει καὶ τόλµαν καὶ ὀρθὴν διάνοιαν ἔχειν πρὸς 
τὰ ἰατρικά· ἀλλ' ὅµως οὐδ' οὕτως ἀνδρεῖος ὁ τόδε µετὰ τοῦδε 
ἔχων. οὔτε γὰρ πρὸς ἕτερον αὐτῶν ἑκάτερον δεῖ λέγεσθαι 
οὔτε πρὸς ταὐτὸν τὸ τυχόν, ἀλλὰ πρὸς τὸ τῆς ἀνδρείας τέ- 
λος, οἷον πρὸς τοὺς πολεµικοὺς κινδύνους ἢ εἴ τι µᾶλλον τούτου 
τέλος. 
 Ἔνια δὲ τῶν οὕτως ἀποδιδοµένων οὐδαµῶς ὑπὸ τὴν εἰρη- 
µένην πίπτει διαίρεσιν, οἷον εἰ ἡ ὀργὴ λύπη µεθ' ὑπο- 
λήψεως τοῦ ὀλιγωρεῖσθαι. ὅτι γὰρ διὰ τὴν ὑπόληψιν τὴν τοι-   
 
αύτην ἡ λύπη γίνεται, τοῦτο βούλεται δηλοῦν· τὸ δὲ διὰ τόδε 



γίνεσθαί τι οὐκ ἔστι ταὐτὸ τῷ µετὰ τούτου τόδ' εἶναι κατ' 
οὐδένα τῶν εἰρηµένων τρόπων. 
 Πάλιν εἰ τὴν τούτων σύνθεσιν εἴρηκε τὸ ὅλον, οἷον τῆς 
ψυχῆς καὶ τοῦ σώµατος σύνθεσιν ζῷον, πρῶτον µὲν σκο- 

πεῖν εἰ µὴ εἴρηκε ποία σύνθεσις, καθάπερ εἰ σάρκα ὁριζό- 
µενος ἢ ὀστοῦν τὴν πυρὸς καὶ γῆς καὶ ἀέρος εἶπε σύνθεσιν. οὐ 
γὰρ ἀπόχρη τὸ σύνθεσιν εἰπεῖν, ἀλλὰ καὶ ποία τις προς- 
διοριστέον· οὐ γὰρ ὁπωσοῦν συντεθέντων τούτων σὰρξ γίνεται, 
ἀλλ' οὑτωσὶ µὲν συντεθέντων σάρξ, οὑτωσὶ δ' ὀστοῦν. ἔοικε δ' 
οὐδ' εἶναι τὸ παράπαν συνθέσει ταὐτὸν οὐδέτερον τῶν εἰρηµένων· 
συνθέσει µὲν γὰρ πάσῃ διάλυσις ἐναντίον, τῶν δ' εἰρηµένων 
οὐδετέρῳ οὐδέν. ἔτι εἰ ὁµοίως πιθανὸν πᾶν τὸ σύνθετον σύνθεσιν 
εἶναι ἢ µηδέν, τῶν δὲ ζῴων ἕκαστον σύνθετον ὂν µὴ ἔστι σύν- 
θεσις, οὐδὲ τῶν ἄλλων οὐδὲν τῶν συνθέτων σύνθεσις ἂν εἴη. 
 Πάλιν εἰ ὁµοίως ἔν τινι πέφυκεν ὑπάρχειν τἀναντία, 
ὥρισται δὲ διὰ θατέρου, δῆλον ὅτι οὐχ ὥρισται. εἰ δὲ µή, 
πλείους τοῦ αὐτοῦ συµβήσεται ὁρισµοὺς εἶναι· τί γὰρ µᾶλλον 
ὁ διὰ τούτου ἢ ὁ διὰ τοῦ ἑτέρου ὁρισάµενος εἴρηκεν, ἐπεὶ 
ὁµοίως ἀµφότερα πέφυκε γίνεσθαι ἐν αὐτῷ; τοιοῦτος δ' ὁ 
τῆς ψυχῆς ὅρος, εἰ ἔστιν “οὐσία ἐπιστήµης δεκτική”· ὁµοίως 
γὰρ καὶ ἀγνοίας ἐστὶ δεκτική. 
 ∆εῖ δὲ καὶ ἐὰν µὴ πρὸς ὅλον ἔχῃ τις ἐπιχειρεῖν τὸν 
ὁρισµὸν διὰ τὸ µὴ γνώριµον εἶναι τὸ ὅλον, πρὸς τῶν µερῶν 
τι ἐπιχειρεῖν, ἐὰν ᾖ γνώριµον καὶ µὴ καλῶς ἀποδεδοµένον 
φαίνηται· τοῦ γὰρ µέρους ἀναιρεθέντος καὶ ὁ πᾶς ὁρισµὸς   

ἀναιρεῖται. ὅσοι τ' ἀσαφεῖς τῶν ὁρισµῶν, συνδιορθώσαντα 
καὶ συσχηµατίσαντα πρὸς τὸ δηλοῦν τι καὶ ἔχειν ἐπιχείρη- 
µα οὕτως ἐπισκοπεῖν· ἀναγκαῖον γὰρ τῷ ἀποκρινοµένῳ ἢ 
δέχεσθαι τὸ ἐκλαµβανόµενον ὑπὸ τοῦ ἐρωτῶντος ἢ αὐτὸν 
διασαφῆσαι τί ποτε τυγχάνει τὸ δηλούµενον ὑπὸ τοῦ λόγου. 
ἔτι καθάπερ ἐν ταῖς ἐκκλησίαις νόµον εἰώθασιν ἐπεισφέρειν, 
κἂν ᾖ βελτίων ὁ ἐπεισφερόµενος, ἀναιροῦσι τὸν ἔµπροσθεν, 
οὕτω καὶ ἐπὶ τῶν ὁρισµῶν ποιητέον καὶ αὐτὸν ὁρισµὸν ἕτερον 
οἰστέον· ἐὰν γὰρ φαίνηται βελτίων καὶ µᾶλλον δηλῶν τὸ 
ὁριζόµενον, δῆλον ὅτι ἀνῃρηµένος ἔσται ὁ κείµενος, ἐπειδὴ 
οὐκ εἰσὶ πλείους τοῦ αὐτοῦ ὁρισµοί. 
 Πρὸς ἅπαντας δὲ τοὺς ὁρισµοὺς οὐκ ἐλάχιστον στοιχεῖον 
τὸ πρὸς ἑαυτὸν εὐστόχως ὁρίσασθαι τὸ προκείµενον ἢ καλῶς 
εἰρηµένον ὅρον ἀναλαβεῖν· ἀνάγκη γὰρ ὥσπερ πρὸς παρά- 
δειγµα θεώµενον τό τ' ἐλλεῖπον ὧν προσῆκεν ἔχειν τὸν 
ὁρισµὸν καὶ τὸ προσκείµενον περιέργως καθορᾶν ὥστε µᾶλ- 
λον ἐπιχειρηµάτων εὐπορεῖν. 
 Τὰ µὲν οὖν περὶ τοὺς ὁρισµοὺς ἐπὶ τοσοῦτον εἰρήσθω. 



              

Η 
 
 Πότερον δὲ ταὐτὸν ἢ ἕτερον κατὰ τὸν κυριώτατον τῶν 
ῥηθέντων περὶ ταὐτοῦ τρόπων (ἐλέγετο δὲ κυριώτατα ταὐτὸν 
 
Bekker page 151b, line 30 
 
τὸ τῷ ἀριθµῷ ἕν) σκοπεῖν ἔκ τε τῶν πτώσεων καὶ τῶν συ- 
στοίχων καὶ τῶν ἀντικειµένων. εἰ γὰρ ἡ δικαιοσύνη ταὐτὸν 
τῇ ἀνδρείᾳ, καὶ ὁ δίκαιος τῷ ἀνδρείῳ καὶ τὸ δικαίως τῷ   
ἀνδρείως. ὁµοίως δὲ καὶ ἐπὶ τῶν ἀντικειµένων· εἰ γὰρ τάδε 
ταὐτά, καὶ τὰ ἀντικείµενα τούτοις ταὐτὰ καθ' ὁποιανοῦν τῶν 
λεγοµένων ἀντιθέσεων· οὐδὲν γὰρ διαφέρει τὸ τούτῳ ἢ τούτῳ 
ἀντικείµενον λαβεῖν, ἐπειδὴ ταὐτόν ἐστιν. πάλιν ἐκ τῶν ποιη- 
τικῶν καὶ φθαρτικῶν καὶ γενέσεων καὶ φθορῶν καὶ ὅλως τῶν 
ὁµοίως ἐχόντων πρὸς ἑκάτερον· ὅσα γὰρ ἁπλῶς ταὐτά, καὶ 
αἱ γενέσεις αὐτῶν καὶ αἱ φθοραὶ αἱ αὐταὶ καὶ τὰ ποιη- 
τικὰ καὶ τὰ φθαρτικά. 
 Σκοπεῖν δὲ καὶ ὧν θάτερον µάλιστα λέγεται ὁτιοῦν, εἰ 
καὶ θάτερον τῶν αὐτῶν τούτων κατὰ τὸ αὐτὸ µάλιστα λέγε- 
ται, καθάπερ Ξενοκράτης τὸν εὐδαίµονα βίον καὶ τὸν σπου- 
δαῖον ἀποδείκνυσι τὸν αὐτόν, ἐπειδὴ πάντων τῶν βίων αἱρε- 
τώτατος ὁ σπουδαῖος καὶ ὁ εὐδαίµων· ἓν γὰρ τὸ αἱρετώτα- 
τον καὶ µέγιστον. ὁµοίως δὲ καὶ ἐπὶ τῶν ἄλλων τῶν τοιούτων. 
δεῖ δ' ἑκάτερον ἓν ἀριθµῷ εἶναι τὸ λεγόµενον µέγιστον ἢ αἱ- 
ρετώτατον· εἰ δὲ µή, οὐκ ἔσται δεδειγµένον ὅτι ταὐτόν. οὐ 
γὰρ ἀναγκαῖον, εἰ ἀνδρειότατοι τῶν Ἑλλήνων Πελοποννήσιοι 
καὶ Λακεδαιµόνιοι, τοὺς αὐτοὺς εἶναι Πελοποννησίους Λακε- 

δαιµονίοις, ἐπειδὴ οὐχ εἷς ἀριθµῷ Πελοποννήσιος καὶ Λακε- 
δαιµόνιος, ἀλλὰ περιέχεσθαι µὲν τὸν ἕτερον ὑπὸ τοῦ ἑτέρου 
ἀναγκαῖον, καθάπερ οἱ Λακεδαιµόνιοι ὑπὸ τῶν Πελοποννη- 
σίων, εἰ δὲ µή, συµβήσεται ἀλλήλων εἶναι βελτίους, ἐὰν 
µὴ περιέχωνται οἱ ἕτεροι ὑπὸ τῶν ἑτέρων. ἀναγκαῖον γὰρ 
τοὺς Πελοποννησίους βελτίους εἶναι τῶν Λακεδαιµονίων, εἴπερ 
µὴ περιέχονται οἱ ἕτεροι ὑπὸ τῶν ἑτέρων· πάντων γὰρ τῶν 
λοιπῶν εἰσι βελτίους. ὁµοίως δὲ καὶ τοὺς Λακεδαιµονίους ἀνάγ-   
κη βελτίους εἶναι τῶν Πελοποννησίων· καὶ γὰρ οὗτοι 
πάντων τῶν λοιπῶν εἰσι βελτίους. ὥστε ἀλλήλων βελτίους γί- 
νονται. δῆλον οὖν ὅτι ἓν ἀριθµῷ δεῖ εἶναι τὸ βέλτιστον καὶ 
µέγιστον λεγόµενον, εἰ µέλλει ὅτι ταὐτὸν ἀποδείκνυσθαι. διὸ 
καὶ Ξενοκράτης οὐκ ἀποδείκνυσιν· οὐ γὰρ εἷς ἀριθµῷ ὁ εὐδαί- 
µων καὶ ὁ σπουδαῖος βίος, ὥστ' οὐκ ἀναγκαῖον τὸν αὐτὸν εἶ- 
ναι, διότι ἄµφω αἱρετώτατοι, ἀλλὰ τὸν ἕτερον ὑπὸ τὸν 
ἕτερον. 



 Πάλιν σκοπεῖν εἰ ᾧ θάτερον ταὐτόν, καὶ θάτερον· εἰ 
γὰρ µὴ ἀµφότερα τῷ αὐτῷ ταὐτά, δῆλον ὅτι οὐδ' ἀλλήλοις. 
 Ἔτι ἐκ τῶν τούτοις συµβεβηκότων καὶ οἷς ταῦτα συµ- 
βέβηκεν ἐπισκοπεῖν· ὅσα γὰρ θατέρῳ συµβέβηκε, καὶ θα- 
τέρῳ δεῖ συµβεβηκέναι, καὶ οἷς θάτερον αὐτῶν συµβέβηκε, 

καὶ θάτερον δεῖ συµβεβηκέναι. εἰ δέ τι τούτων διαφωνεῖ, 
δῆλον ὅτι οὐ ταὐτά. 
 Ὁρᾶν δὲ καὶ εἰ µὴ ἐν ἑνὶ γένει κατηγορίας ἀµφότερα, 
ἀλλὰ τὸ µὲν ποιὸν τὸ δὲ ποσὸν ἢ πρός τι δηλοῖ. πάλιν εἰ 
τὸ γένος ἑκατέρου µὴ ταὐτόν, ἀλλὰ τὸ µὲν ἀγαθὸν τὸ δὲ 
κακόν, ἢ τὸ µὲν ἀρετὴ τὸ δ' ἐπιστήµη. ἢ εἰ τὸ µὲν γένος 
ταὐτόν, αἱ δὲ διαφοραὶ µὴ αἱ αὐταὶ ἑκατέρου κατηγοροῦνται, 
ἀλλὰ τοῦ µὲν ὅτι θεωρητικὴ ἐπιστήµη, τοῦ δ' ὅτι πρακτική. 
ὁµοίως δὲ καὶ ἐπὶ τῶν ἄλλων. 
 Ἔτι ἐκ τοῦ µᾶλλον, εἰ τὸ µὲν δέχεται τὸ µᾶλλον τὸ 
δὲ µή, ἢ εἰ ἄµφω µὲν δέχεται µὴ ἅµα δέ· καθάπερ ὁ 
µᾶλλον ἐρῶν οὐ µᾶλλον ἐπιθυµεῖ τῆς συνουσίας, ὥστ' οὐ ταὐ- 
τὸν ἔρως καὶ ἐπιθυµία συνουσίας. 
 Ἔτι ἐκ τῆς προσθέσεως, εἰ τῷ αὐτῷ ἑκάτερον προς-   
τιθέµενον µὴ ποιεῖ τὸ ὅλον ταὐτόν. ἢ εἰ τοῦ αὐτοῦ ἀφ' ἑκα- 
τέρου ἀφαιρεθέντος τὸ λοιπὸν ἕτερον, οἷον εἰ διπλάσιον ἡµί- 
σεος καὶ πολλαπλάσιον ἡµίσεος ταὐτὸν ἔφησεν εἶναι. ἀφαιρε- 
θέντος γὰρ ἀφ' ἑκατέρου τοῦ ἡµίσεος τὰ λοιπὰ ταὐτὸν ἔδει 
δηλοῦν· οὐ δηλοῖ δέ· τὸ γὰρ διπλάσιον καὶ πολλαπλάσιον 
οὐ ταὐτὸν δηλοῖ. 
 Σκοπεῖν δὲ µὴ µόνον εἰ ἤδη τι συµβαίνει ἀδύνατον 

διὰ τῆς θέσεως, ἀλλὰ καὶ εἰ δυνατὸν ἐξ ὑποθέσεως ὑπ- 
άρξαι, καθάπερ τοῖς τὸ κενὸν καὶ τὸ πλῆρες ἀέρος ταὐτὸν φά- 
σκουσιν· δῆλον γὰρ ὅτι ἐὰν ἐξέλθῃ ὁ ἀήρ, κενὸν µὲν οὐχ ἧτ- 
τον ἀλλὰ µᾶλλον ἔσται, πλῆρες δ' ἀέρος οὐκέτι ἔσται. ὥστε 
ὑποτεθέντος τινὸς εἴτε ψευδοῦς εἴτ' ἀληθοῦς (οὐδὲν γὰρ δια- 
φέρει) τὸ µὲν ἕτερον ἀναιρεῖται αὐτῶν, τὸ δ' ἕτερον οὔ. ὥστ' 
οὐ ταὐτόν. 
 Καθόλου δ' εἰπεῖν ἐκ τῶν ὁπωσοῦν ἑκατέρου κατηγο- 
ρουµένων καὶ ὧν ταῦτα κατηγορεῖται σκοπεῖν εἴ που δια- 
φωνεῖ· ὅσα γὰρ θατέρου κατηγορεῖται, καὶ θατέρου κατηγορεῖ- 
σθαι δεῖ, καὶ ὧν θάτερον κατηγορεῖται, καὶ θάτερον κατ- 
ηγορεῖσθαι δεῖ. 
 Ἔτι ἐπεὶ πολλαχῶς τὸ ταὐτὸν λέγεται, σκοπεῖν εἰ καθ' 
ἕτερόν τινα τρόπον ταὐτά ἐστιν· τὰ γὰρ εἴδει ἢ γένει 
 
ταὐτὰ ἢ οὐκ ἀνάγκη ἢ οὐκ ἐνδέχεται ἀριθµῷ ταὐτὰ εἶναι· 
ἐπισκοποῦµεν δὲ πότερον οὕτω ταὐτὰ ἢ οὐχ οὕτως. 



 Ἔτι εἰ δυνατὸν θάτερον ἄνευ θατέρου εἶναι· οὐ γὰρ ἂν 
εἴη ταὐτόν. 
 Οἱ µὲν οὖν πρὸς τὸ ταὐτὸν τόποι τοσοῦτοι λέγονται. δῆλον   
δ' ἐκ τῶν εἰρηµένων ὅτι ἅπαντες οἱ πρὸς τὸ ταὐτὸν ἀνασκευ- 

αστικοὶ τόποι καὶ πρὸς ὅρον χρήσιµοι, καθάπερ ἔµπροσθεν 
εἴρηται· εἰ γὰρ µὴ ταὐτὸν δηλοῖ τό τ' ὄνοµα καὶ ὁ λόγος, 
δῆλον ὅτι οὐκ ἂν εἴη ὁρισµὸς ὁ ἀποδοθεὶς λόγος. τῶν δὲ 
κατασκευαστικῶν τόπων οὐδεὶς χρήσιµος πρὸς ὅρον· οὐ γὰρ 
ἀπόχρη δεῖξαι ταὐτὸν τὸ ὑπὸ τὸν λόγον καὶ τοὔνοµα πρὸς 
τὸ κατασκευάσαι ὅτι ὁρισµός, ἀλλὰ καὶ τὰ ἄλλα πάντα 
δεῖ ἔχειν τὰ παρηγγελµένα τὸν ὁρισµόν. 
 Ἀναιρεῖν µὲν οὖν ὅρον οὕτως καὶ διὰ τούτων ἀεὶ πειρα- 
τέον. ἐὰν δὲ κατασκευάζειν βουλώµεθα, πρῶτον µὲν εἰδέναι 
δεῖ ὅτι οὐδεὶς ἢ ὀλίγοι τῶν διαλεγοµένων ὅρον συλλογίζονται, 
ἀλλὰ πάντες ἀρχὴν τὸ τοιοῦτον λαµβάνουσιν, οἷον οἵ τε περὶ 
γεωµετρίαν καὶ ἀριθµοὺς καὶ τὰς ἄλλας τὰς τοιαύτας µα- 
θήσεις. εἶθ' ὅτι δι' ἀκριβείας µὲν ἄλλης ἐστὶ πραγµατείας 
ἀποδοῦναι καὶ τί ἐστιν ὅρος καὶ πῶς ὁρίζεσθαι δεῖ, νῦν δ' 
ὅσον ἱκανὸν πρὸς τὴν παροῦσαν χρείαν, ὥστε τοσοῦτον µόνον 
λεκτέον ὅτι δυνατὸν γενέσθαι ὁρισµοῦ καὶ τοῦ τί ἦν εἶναι συλ- 
λογισµόν. εἰ γάρ ἐστιν ὅρος λόγος ὁ τὸ τί ἦν εἶναι τῷ πρά- 
γµατι δηλῶν, καὶ δεῖ τὰ ἐν τῷ ὅρῳ κατηγορούµενα ἐν 
τῷ τί ἐστι τοῦ πράγµατος µόνα κατηγορεῖσθαι, κατηγορεῖ- 
ται δ' ἐν τῷ τί ἐστι τὰ γένη καὶ αἱ διαφοραί, φανερὸν ὡς 
εἴ τις λάβοι ταῦτα ἃ µόνα ἐν τῷ τί ἐστι τοῦ πράγµατος κατ- 

ηγορεῖται, ὅτι ὁ ταῦτα ἔχων λόγος ὅρος ἐξ ἀνάγκης ἂν 
εἴη· οὐ γὰρ ἐνδέχεται ἕτερον εἶναι ὅρον, ἐπειδὴ οὐδὲν ἕτερον 
ἐν τῷ τί ἐστι τοῦ πράγµατος κατηγορεῖται.   
 Ὅτι µὲν οὖν ἐγχωρεῖ συλλογισµὸν ὅρου γενέσθαι, φανε- 
ρόν. ἐκ τίνων δὲ δεῖ κατασκευάζειν, διώρισται µὲν ἐν ἑτέ- 
ροις ἀκριβέστερον, πρὸς δὲ τὴν προκειµένην µέθοδον οἱ αὐτοὶ 
τόποι χρήσιµοι. σκεπτέον γὰρ ἐπὶ τῶν ἐναντίων καὶ τῶν 
ἄλλων τῶν ἀντικειµένων, καὶ ὅλους τοὺς λόγους καὶ κατὰ 
µέρος ἐπισκοποῦντα· εἰ γὰρ ὁ ἀντικείµενος τοῦ ἀντικειµένου, 
καὶ τὸν εἰρηµένον τοῦ προκειµένου ἀνάγκη εἶναι. ἐπεὶ δὲ τῶν 
ἐναντίων πλείους συµπλοκαί, ληπτέον τῶν ἐναντίων ὁποίου 
ἂν µάλιστα φανερὸς ᾖ ὁ ἐναντίος ὁρισµός. ὅλους µὲν οὖν τοὺς λό- 
γους καθάπερ εἴρηται σκεπτέον, κατὰ µέρος δ' ὧδε. πρῶτον µὲν 
οὖν ὅτι τὸ ἀποδοθὲν γένος ὀρθῶς ἀποδέδοται. εἰ γὰρ τὸ ἐν- 
αντίον ἐν τῷ ἐναντίῳ, τὸ δὲ προκείµενον µὴ ἔστιν ἐν τῷ αὐτῷ, 
δῆλον ὅτι ἐν τῷ ἐναντίῳ ἂν εἴη, ἐπειδὴ ἀνάγκη τὰ ἐναντία 
ἐν τῷ αὐτῷ ἢ ἐν τοῖς ἐναντίοις γένεσιν εἶναι. καὶ τὰς δια- 
φορὰς δὲ τὰς ἐναντίας τῶν ἐναντίων ἀξιοῦµεν κατηγορεῖσθαι, 



καθάπερ λευκοῦ καὶ µέλανος· τὸ µὲν γὰρ διακριτικὸν τὸ 
δὲ συγκριτικὸν ὄψεως. ὥστ' εἰ τοῦ ἐναντίου αἱ ἐναντίαι κατ- 
ηγοροῦνται, τοῦ προκειµένου αἱ ἀποδοθεῖσαι κατηγοροῖντ' ἄν, 

ὥστ' ἐπεὶ καὶ τὸ γένος καὶ αἱ διαφοραὶ ὀρθῶς ἀποδέδονται, 
δῆλον ὅτι ὁρισµὸς ἂν εἴη ὁ ἀποδοθείς. ἢ οὐκ ἀναγκαῖον τῶν 
ἐναντίων τὰς ἐναντίας διαφορὰς κατηγορεῖσθαι, ἂν µὴ ἐν 
τῷ αὐτῷ γένει ᾖ τὰ ἐναντία, ὧν δὲ τὰ γένη ἐναντία, οὐδὲν 
κωλύει τὴν αὐτὴν διαφορὰν κατ' ἀµφοῖν λέγεσθαι, οἷον 
κατὰ δικαιοσύνης καὶ ἀδικίας· τὸ µὲν γὰρ ἀρετὴ τὸ δὲ 
κακία ψυχῆς, ὥστε τὸ ψυχῆς διαφορὰ ἐν ἀµφοῖν λέγε-   
ται, ἐπειδὴ καὶ σώµατος ἔστιν ἀρετὴ καὶ κακία. ἀλλ' οὖν 
τοῦτό γ' ἀληθές, ὅτι τῶν ἐναντίων ἢ ἐναντίαι ἢ αἱ αὐταὶ 
διαφοραί εἰσιν. εἰ οὖν τοῦ ἐναντίου ἡ ἐναντία κατηγορεῖται, 
τούτου δὲ µή, δῆλον ὅτι ἡ εἰρηµένη τούτου ἂν κατηγοροῖτο. 
καθόλου δ' εἰπεῖν, ἐπεὶ ὁ ὁρισµός ἐστιν ἐκ γένους καὶ δια- 
φορῶν, ἂν ὁ τοῦ ἐναντίου ὁρισµὸς φανερὸς ᾖ, καὶ ὁ τοῦ προ- 
κειµένου ὁρισµὸς φανερὸς ἔσται. ἐπεὶ γὰρ τὸ ἐναντίον ἢ ἐν τῷ 
αὐτῷ γένει ἢ ἐν τῷ ἐναντίῳ, ὁµοίως δὲ καὶ αἱ διαφοραὶ ἢ 
αἱ ἐναντίαι τῶν ἐναντίων ἢ αἱ αὐταὶ κατηγοροῦνται, δῆλον ὅτι 
τοῦ προκειµένου ἤτοι τὸ αὐτὸ γένος ἂν κατηγοροῖτο ὅπερ καὶ 
τοῦ ἐναντίου, αἱ δὲ διαφοραὶ ἐναντίαι, ἢ ἅπασαι ἢ τινές, 
αἱ δὲ λοιπαὶ αἱ αὐταί· ἢ ἀνάπαλιν αἱ µὲν διαφοραὶ αἱ 
αὐταὶ τὰ δὲ γένη ἐναντία· ἢ ἄµφω ἐναντία, καὶ τὰ γένη 
καὶ αἱ διαφοραί. ἀµφότερα γὰρ ταὐτὰ εἶναι οὐκ ἐνδέχε- 

ται· εἰ δὲ µή, ὁ αὐτὸς ὁρισµὸς τῶν ἐναντίων ἔσται. 
 Ἔτι ἐκ τῶν πτώσεων καὶ τῶν συστοίχων· ἀνάγκη γὰρ 
ἀκολουθεῖν τὰ γένη τοῖς γένεσι καὶ τοὺς ὅρους τοῖς ὅροις. οἷον 
εἰ ἡ λήθη ἐστὶν ἀποβολὴ ἐπιστήµης, καὶ τὸ ἐπιλανθάνεσθαι 
ἀποβάλλειν ἐπιστήµην ἔσται καὶ τὸ ἐπιλελῆσθαι ἀποβεβλη- 
κέναι ἐπιστήµην. ἑνὸς οὖν ὁποιουοῦν τῶν εἰρηµένων ὁµολογη- 
θέντος ἀνάγκη καὶ τὰ λοιπὰ ὁµολογεῖσθαι. ὁµοίως δὲ καὶ 
εἰ ἡ φθορὰ διάλυσις οὐσίας, καὶ τὸ φθείρεσθαι διαλύεσθαι 
οὐσίαν καὶ τὸ φθαρτικῶς διαλυτικῶς, εἴ τε τὸ φθαρτικὸν 
διαλυτικὸν οὐσίας, καὶ ἡ φθορὰ διάλυσις οὐσίας. ὁµοίως δὲ   
καὶ ἐπὶ τῶν ἄλλων. ὥσθ' ἑνὸς ὁποιουοῦν ληφθέντος καὶ τὰ 
λοιπὰ πάντα ὁµολογεῖται. 
 Καὶ ἐκ τῶν ὁµοίως δ' ἐχόντων πρὸς ἄλληλα. εἰ γὰρ 
τὸ ὑγιεινὸν ποιητικὸν ὑγιείας, καὶ τὸ εὐεκτικὸν ποιητικὸν 
εὐεξίας ἔσται καὶ τὸ ὠφέλιµον ποιητικὸν ἀγαθοῦ. ὁµοίως 
γὰρ ἕκαστον τῶν εἰρηµένων πρὸς τὸ οἰκεῖον τέλος ἔχει, ὥστ' 
εἰ ἑνὸς αὐτῶν ὁρισµός ἐστι τὸ ποιητικὸν εἶναι τοῦ τέλους, 
καὶ τῶν λοιπῶν ἑκάστου οὗτος ἂν εἴη ὁρισµός. 
 Ἔτι ἐκ τοῦ µᾶλλον καὶ τοῦ ὁµοίως, ὁσαχῶς ἐνδέχεται 



κατασκευάσαι δύο πρὸς δύο συγκρίνοντα. οἷον εἰ µᾶλλον 
ὅδε τοῦδε ἢ ὅδε τοῦδε ὁρισµός, ὁ δὲ ἧττον ὁρισµός, καὶ ὁ 

µᾶλλον. καὶ εἰ ὁµοίως ὅδε τοῦδε καὶ ὅδε τοῦδε, εἰ ὁ ἕτερος 
τοῦ ἑτέρου, καὶ ὁ λοιπὸς τοῦ λοιποῦ. ἑνὸς δ' ὁρισµοῦ πρὸς δύο 
συγκρινοµένου ἢ δύο ὁρισµῶν πρὸς ἕν, οὐδὲν χρήσιµος ἡ ἐκ 
τοῦ µᾶλλον ἐπίσκεψις· οὔτε γὰρ ἕνα δυοῖν οὔτε δύο τοῦ αὐτοῦ 
ὅρους δυνατόν ἐστιν εἶναι. 
 Εἰσὶ δὲ [καὶ] ἐπικαιρότατοι τῶν τόπων οἵ τε νῦν εἰρηµέ- 
νοι καὶ οἱ ἐκ τῶν συστοίχων καὶ τῶν πτώσεων. διὸ καὶ 
δεῖ µάλιστα κατέχειν καὶ προχείρους ἔχειν τούτους· χρησιµώ- 
τατοι γὰρ πρὸς πλεῖστα. καὶ τῶν ἄλλων δὲ τοὺς µάλιστα 
κοινούς· οὗτοι γὰρ ἐνεργότατοι τῶν λοιπῶν, οἷον τό τ' ἐπιβλέ- 
πειν ἐπὶ τὰ καθ' ἕκαστα καὶ τὸ ἐπὶ τῶν εἰδῶν σκοπεῖν εἰ 
ἐφαρµόττει ὁ λόγος, ἐπειδὴ συνώνυµον τὸ εἶδός ἐστιν. ἔστι δὲ 
χρήσιµον τὸ τοιοῦτον πρὸς τοὺς τιθεµένους ἰδέας εἶναι, καθ- 
άπερ πρότερον εἴρηται. ἔτι εἰ µεταφέρων εἴρηκε τοὔνοµα ἢ   
αὐτὸ αὑτοῦ κατηγόρηκεν ὡς ἕτερον. καὶ εἴ τις ἄλλος κοινὸς 
καὶ ἐνεργὸς τῶν τόπων ἐστί, τούτῳ χρηστέον. 
 Ὅτι δὲ χαλεπώτερον κατασκευάζειν ἢ ἀνασκευάζειν 
ὅρον, ἐκ τῶν µετὰ ταῦτα ῥηθησοµένων φανερόν. καὶ γὰρ 
ἰδεῖν αὐτὸν καὶ λαβεῖν παρὰ τῶν ἐρωτωµένων τὰς τοιαύτας 
προτάσεις οὐκ εὐπετές, οἷον ὅτι τῶν ἐν τῷ ἀποδοθέντι λόγῳ 
τὸ µὲν γένος τὸ δὲ διαφορά, καὶ ὅτι ἐν τῷ τί ἐστι τὸ γένος 

καὶ αἱ διαφοραὶ κατηγοροῦνται· ἄνευ δὲ τούτων ἀδύνατον 
ὁρισµοῦ γενέσθαι συλλογισµόν. εἰ γάρ τινα καὶ ἄλλα ἐν 
τῷ τί ἐστι τοῦ πράγµατος κατηγορεῖται, ἄδηλον πότερον ὁ 
ῥηθεὶς ἢ ἕτερος αὐτοῦ ὁρισµός ἐστιν, ἐπειδὴ ὁρισµός ἐστι λό- 
γος ὁ τὸ τί ἦν εἶναι σηµαίνων. δῆλον δὲ καὶ ἐκ τῶνδε. ῥᾷον 
γὰρ ἓν συµπεράνασθαι ἢ πολλά. ἀναιροῦντι µὲν οὖν ἀπόχρη 
 
πρὸς ἓν διαλεγῆναι· ἓν γὰρ ὁποιονοῦν ἀνασκευάσαντες ἀνῃρη- 
κότες ἐσόµεθα τὸν ὅρον· κατασκευάζοντι δὲ πάντα ἀνάγ- 
κη συµβιβάζειν ὅτι ὑπάρχει τὰ ἐν τῷ ὅρῳ. ἔτι κατα- 
σκευάζοντι µὲν καθόλου οἰστέον συλλογισµόν· δεῖ γὰρ κατὰ 
παντὸς οὗ τοὔνοµα <κατηγορεῖται> κατηγορεῖσθαι τὸν ὅρον, καὶ 
ἔτι πρὸς τούτοις ἀντιστρέφειν, εἰ µέλλει ἴδιος εἶναι ὁ ἀποδοθεὶς 
ὅρος. ἀνασκευάζοντα δ' οὐκέτι ἀνάγκη δεῖξαι τὸ καθόλου· ἀπό- 
χρη γὰρ τὸ δεῖξαι ὅτι οὐκ ἀληθεύεται περί τινος τῶν ὑπὸ τοὔνο- 
µα ὁ λόγος. εἴ τε καὶ καθόλου δέοι ἀνασκευάσαι, οὐδ' ὣς 
τὸ ἀντιστρέφειν ἀναγκαῖον ἐπὶ τοῦ ἀνασκευάζειν· ἀπόχρη 
γὰρ ἀνασκευάζοντι καθόλου τὸ δεῖξαι ὅτι κατ' οὐδενὸς ὧν   
τοὔνοµα κατηγορεῖται καὶ ὁ λόγος κατηγορεῖται. τὸ δ' ἀνά- 
παλιν οὐκ ἀναγκαῖον προσδεῖξαι, ὅτι καθ' ὧν ὁ λόγος 



µὴ κατηγορεῖται τοὔνοµα κατηγορεῖται. ἔτι εἰ καὶ παντὶ 

ὑπάρχει τῷ ὑπὸ τοὔνοµα µὴ µόνῳ δέ, ἀνῃρηµένος γίνεται 
ὁ ὁρισµός. 
 Ὁµοίως δὲ καὶ περὶ τὸ ἴδιον καὶ τὸ γένος ἔχει· ἐν 
ἀµφοτέροις γὰρ ἀνασκευάζειν ἢ κατασκευάζειν ῥᾷον. περὶ 
µὲν οὖν τοῦ ἰδίου φανερὸν ἐκ τῶν εἰρηµένων· ὡς γὰρ ἐπὶ τὸ 
πολὺ ἐν συµπλοκῇ τὸ ἴδιον ἀποδίδοται, ὥστ' ἀνασκευάζειν 
µὲν ἔστιν ἓν ἀνελόντα, κατασκευάζοντι δὲ ἀνάγκη πάντα 
συλλογίζεσθαι, σχεδὸν δὲ καὶ τὰ λοιπὰ πάντα, ὅσα πρὸς 
τὸν ὁρισµόν, καὶ πρὸς τὸ ἴδιον ἁρµόσει λέγεσθαι (παντί τε 
γὰρ δεῖ τῷ ὑπὸ τοὔνοµα τὸν κατασκευάζοντα δεικνύναι ὅτι 
ὑπάρχει, ἀνασκευάζοντι δ' ἀπόχρη ἑνὶ δεῖξαι µὴ ὑπ- 
άρχον· εἴ τε καὶ παντὶ ὑπάρχει µὴ µόνῳ δέ, καὶ οὕτως ἀν- 
εσκευασµένον γίνεται, καθάπερ ἐπὶ τοῦ ὁρισµοῦ ἐλέγετο)· περὶ 
δὲ τοῦ γένους, ὅτι κατασκευάζειν µὲν ἀνάγκη µοναχῶς παντὶ 
δείξαντα ὑπάρχον, ἀνασκευάζεται δὲ διχῶς· καὶ γὰρ εἰ 
µηδενὶ καὶ εἰ τινὶ δέδεικται µὴ ὑπάρχον, ἀνῄρηται τὸ ἐν 
ἀρχῇ. ἔτι κατασκευάζοντι µὲν οὐκ ἀπόχρη ὅτι ὑπάρχει 
δεῖξαι, ἀλλὰ καὶ ὅτι ὡς γένος ὑπάρχει δεικτέον· ἀνα- 
σκευάζοντι δ' ἱκανὸν τὸ δεῖξαι µὴ ὑπάρχον ἢ τινὶ ἢ 
παντί. ἔοικε δ', ὥσπερ καὶ ἐν τοῖς ἄλλοις τὸ διαφθεῖραι 
τοῦ ποιῆσαι ῥᾷον, οὕτω καὶ ἐπὶ τούτων τὸ ἀνασκευάσαι τοῦ 

κατασκευάσαι. 
 Ἐπὶ δὲ τοῦ συµβεβηκότος τὸ µὲν καθόλου ῥᾷον ἀνα-   
σκευάζειν ἢ κατασκευάζειν· κατασκευάζοντι µὲν γὰρ δει- 
κτέον ὅτι παντί, ἀνασκευάζοντι δ' ἀπόχρη ἑνὶ δεῖξαι µὴ 
ὑπάρχον. τὸ δ' ἐπὶ µέρους ἀνάπαλιν ῥᾷον κατασκευά- 
σαι ἢ ἀνασκευάσαι· κατασκευάζοντι µὲν γὰρ ἀπόχρη δεῖ- 
ξαι τινὶ ὑπάρχον, ἀνασκευάζοντι δὲ δεικτέον ὅτι οὐδενὶ 
ὑπάρχει. 
 Φανερὸν δὲ καὶ ὅτι πάντων ῥᾷστον ὅρον ἀνασκευάσαι· 
πλεῖστα γὰρ ἐν αὐτῷ τὰ δεδοµένα πολλῶν εἰρηµένων, ἐκ 
δὲ τῶν πλειόνων θᾶττον γίνεται συλλογισµός· εἰκὸς γὰρ ἐν 
τοῖς πολλοῖς µᾶλλον ἢ ἐν τοῖς ὀλίγοις ἁµάρτηµα γίνεσθαι. 
ἔτι πρὸς µὲν ὅρον ἐνδέχεται καὶ διὰ τῶν ἄλλων ἐπιχειρεῖν· 
εἴτε γὰρ µὴ ἴδιος ὁ λόγος, εἴτε µὴ γένος τὸ ἀποδοθέν, εἴτε 
µὴ ὑπάρχει τι τῶν ἐν τῷ λόγῳ, ἀνῃρηµένος γίνεται ὁ ὁρι- 
σµός. πρὸς δὲ τὰ ἄλλα οὔτε τὰ ἐκ τῶν ὅρων οὔτε τἆλλα ἐν- 
δέχεται πάντ' ἐπιχειρεῖν· µόνα γὰρ τὰ πρὸς τὸ συµβεβη- 
κὸς κοινὰ πάντων τῶν εἰρηµένων ἐστίν. ὑπάρχειν µὲν γὰρ δεῖ 
ἕκαστον τῶν εἰρηµένων· εἰ δὲ µὴ ὡς ἴδιον ὑπάρχει τὸ γένος, 
οὐδέπω ἀνῄρηται τὸ γένος· ὁµοίως δὲ καὶ τὸ ἴδιον οὐκ ἀναγ- 
καῖον ὡς γένος, οὐδὲ τὸ συµβεβηκὸς ὡς γένος ἢ ἴδιον, ἀλλ' 

ὑπάρχειν µόνον. ὥστ' οὐ δυνατὸν ἐκ τῶν ἑτέρων πρὸς τὰ ἕτερα 
ἐπιχειρεῖν ἀλλ' ἢ ἐπὶ τοῦ ὁρισµοῦ. δῆλον οὖν ὅτι ῥᾷστον πάν- 
των ὅρον ἀναιρεῖν, κατασκευάζειν δὲ χαλεπώτατον· ἐκεῖνά 
τε γὰρ δεῖ πάντα συλλογίσασθαι (καὶ γὰρ ὅτι ὑπάρχει 
τὰ εἰρηµένα καὶ ὅτι γένος τὸ ἀποδοθὲν καὶ ὅτι ἴδιος ὁ λό- 
γος), καὶ ἔτι παρὰ ταῦτα ὅτι δηλοῖ τὸ τί ἦν εἶναι ὁ λό- 
γος, καὶ τοῦτο καλῶς δεῖ πεποιηκέναι.   
 Τῶν δ' ἄλλων τὸ ἴδιον µάλιστα τοιοῦτον· ἀναιρεῖν µὲν 
γὰρ ῥᾷον διὰ τὸ ἐκ πολλῶν ὡς ἐπὶ τὸ πολύ· κατασκευά- 
ζειν δὲ χαλεπώτατον, ὅτι τε πολλὰ δεῖ συµβιβάσαι, 
καὶ πρὸς τούτῳ ὅτι µόνῳ ὑπάρχει καὶ ἀντικατηγορεῖται τοῦ 
πράγµατος. 
 Ῥᾷστον δὲ πάντων κατασκευάσαι τὸ συµβεβηκός· ἐν 
µὲν γὰρ τοῖς ἄλλοις οὐ µόνον ὑπάρχον, ἀλλὰ καὶ ὅτι οὕ- 
τως ὑπάρχει, δεικτέον· ἐπὶ δὲ τοῦ συµβεβηκότος ὅτι ὑπ- 
άρχει µόνον ἱκανὸν δεῖξαι. ἀνασκευάζειν δὲ χαλεπώτατον 
τὸ συµβεβηκός, ὅτι ἐλάχιστα ἐν αὐτῷ δέδοται· οὐ γὰρ 
προσσηµαίνεται ἐν τῷ συµβεβηκότι πῶς ὑπάρχει. ὥστ' ἐπὶ 
µὲν τῶν ἄλλων διχῶς ἔστιν ἀνελεῖν, ἢ δείξαντα ὅτι οὐχ ὑπ- 
άρχει ἢ ὅτι οὐχ οὕτως ὑπάρχει· ἐπὶ δὲ τοῦ συµβεβηκότος 
οὐκ ἔστιν ἀνελεῖν ἀλλ' ἢ δείξαντα ὅτι οὐχ ὑπάρχει. 

 Οἱ µὲν οὖν τόποι δι' ὧν εὐπορήσοµεν πρὸς ἕκαστα τῶν 
προβληµάτων ἐπιχειρεῖν σχεδὸν ἱκανῶς ἐξηρίθµηνται. 
              

Θ 
 
 Μετὰ δὲ ταῦτα περὶ τάξεως καὶ πῶς δεῖ ἐρωτᾶν 
λεκτέον. δεῖ δὲ πρῶτον µὲν ἐρωτηµατίζειν µέλλοντα τὸν τό- 
πον εὑρεῖν ὅθεν ἐπιχειρητέον, δεύτερον δὲ ἐρωτηµατίσαι καὶ 
τάξαι καθ' ἕκαστα πρὸς ἑαυτόν, τὸ δὲ λοιπὸν καὶ τρίτον 
εἰπεῖν ἤδη ταῦτα πρὸς ἕτερον. µέχρι µὲν οὖν τοῦ εὑρεῖν τὸν 
τόπον ὁµοίως τοῦ φιλοσόφου καὶ τοῦ διαλεκτικοῦ ἡ σκέψις, 
τὸ δ' ἤδη ταῦτα τάττειν καὶ ἐρωτηµατίζειν ἴδιον τοῦ διαλε- 
κτικοῦ· πρὸς ἕτερον γὰρ πᾶν τὸ τοιοῦτον. τῷ δὲ φιλοσόφῳ   
καὶ ζητοῦντι καθ' ἑαυτὸν οὐδὲν µέλει, ἐὰν ἀληθῆ µὲν ᾖ καὶ 
γνώριµα δι' ὧν ὁ συλλογισµός, µὴ θῇ δ' αὐτὰ ὁ ἀποκρινό- 
µενος διὰ τὸ σύνεγγυς εἶναι τοῦ ἐξ ἀρχῆς καὶ προορᾶν τὸ 
συµβησόµενον, ἀλλ' ἴσως κἂν σπουδάσειεν ὅτι µάλιστα 
γνώριµα καὶ σύνεγγυς εἶναι τὰ ἀξιώµατα· ἐκ τούτων γὰρ 
οἱ ἐπιστηµονικοὶ συλλογισµοί. 
 Τοὺς µὲν οὖν τόπους ὅθεν δεῖ λαµβάνειν, εἴρηται πρό- 
τερον. περὶ τάξεως δὲ καὶ τοῦ ἐρωτηµατίσαι λεκτέον διελόµε- 



νον τὰς προτάσεις, ὅσαι ληπτέαι παρὰ τὰς ἀναγκαίας· 
ἀναγκαῖαι δὲ λέγονται δι' ὧν ὁ συλλογισµὸς γίνεται. αἱ 

δὲ παρὰ ταύτας λαµβανόµεναι τέτταρές εἰσιν· ἢ γὰρ ἐπ- 
αγωγῆς χάριν <καὶ> τοῦ δοθῆναι τὸ καθόλου, ἢ εἰς ὄγκον τοῦ 
λόγου, ἢ πρὸς κρύψιν τοῦ συµπεράσµατος, ἢ πρὸς τὸ σαφέστερον 
εἶναι τὸν λόγον. παρὰ δὲ ταύτας οὐδεµίαν ληπτέον πρό- 
τασιν, ἀλλὰ διὰ τούτων αὔξειν καὶ ἐρωτηµατίζειν πειρατέον. 
εἰσὶ δ' αἱ πρὸς κρύψιν ἀγῶνος χάριν· ἀλλ' ἐπειδὴ πᾶσα 
ἡ τοιαύτη πραγµατεία πρὸς ἕτερόν ἐστιν, ἀνάγκη καὶ ταύ- 
ταις χρῆσθαι. 
 Τὰς µὲν οὖν ἀναγκαίας, δι' ὧν ὁ συλλογισµός, οὐκ 
εὐθὺς αὐτὰς προτατέον, ἀλλ' ἀποστατέον ὅτι ἀνωτάτω, οἷον µὴ 
τῶν ἐναντίων ἀξιοῦντα τὴν αὐτὴν ἐπιστήµην, ἂν τοῦτο βούληται 
λαβεῖν, ἀλλὰ τῶν ἀντικειµένων· τεθέντος γὰρ τούτου καὶ 
ὅτι τῶν ἐναντίων ἡ αὐτὴ συλλογιεῖται, ἐπειδὴ ἀντικείµενα 
τὰ ἐναντία. ἂν δὲ µὴ τιθῇ, δι' ἐπαγωγῆς ληπτέον προτεί- 
νοντα ἐπὶ τῶν κατὰ µέρος ἐναντίων. ἢ γὰρ διὰ συλλογισµοῦ 
ἢ δι' ἐπαγωγῆς τὰς ἀναγκαίας ληπτέον, ἢ τὰς µὲν ἐπ- 
αγωγῇ τὰς δὲ συλλογισµῷ, ὅσαι δὲ λίαν προφανεῖς εἰσι,   
καὶ αὐτὰς προτείνοντα· ἀδηλότερόν τε γὰρ ἀεὶ ἐν τῇ ἀπο- 
στάσει καὶ τῇ ἐπαγωγῇ τὸ συµβησόµενον, καὶ ἅµα τὸ 
αὐτὰς τὰς χρησίµους προτεῖναι µὴ δυνάµενον ἐκείνως 
λαβεῖν ἕτοιµον. τὰς δὲ παρὰ ταύτας εἰρηµένας ληπτέον 

µὲν τούτων χάριν, ἑκάστῃ δ' ὧδε χρηστέον, ἐπάγοντα µὲν 
ἀπὸ τῶν καθ' ἕκαστον ἐπὶ τὸ καθόλου καὶ ἀπὸ τῶν γνωρίµων 
ἐπὶ τὰ ἄγνωστα· γνώριµα δὲ µᾶλλον τὰ κατὰ τὴν αἴσθη- 
σιν, ἢ ἁπλῶς ἢ τοῖς πολλοῖς. κρύπτοντα δὲ προσυλλογί- 
ζεσθαι δι' ὧν ὁ συλλογισµὸς τοῦ ἐξ ἀρχῆς µέλλει γίνεσθαι, 
 
καὶ ταῦτα ὡς πλεῖστα. εἴη δ' ἂν τοῦτο, εἴ τις µὴ µόνον τὰς 
ἀναγκαίας ἀλλὰ καὶ τῶν πρὸς ταύτας χρησίµων τινὰ συλ- 
λογίζοιτο. ἔτι τὰ συµπεράσµατα µὴ λέγειν ἀλλ' ὕστερον 
ἀθρόα συλλογίζεσθαι· οὕτω γὰρ ἂν πορρωτάτω ἀποστήσειε 
τῆς ἐξ ἀρχῆς θέσεως. καθόλου δ' εἰπεῖν οὕτω δεῖ ἐρωτᾶν τὸν 
κρυπτικῶς πυνθανόµενον, ὥστ' ἠρωτηµένου τοῦ παντὸς λόγου 
καὶ εἰπόντος τὸ συµπέρασµα ζητεῖσθαι τὸ διὰ τί. τοῦτο δ' 
ἔσται µάλιστα διὰ τοῦ λεχθέντος ἔµπροσθεν τρόπου· µόνου γὰρ 
τοῦ ἐσχάτου ῥηθέντος συµπεράσµατος ἄδηλον πῶς συµβαί- 
νει, διὰ τὸ µὴ προορᾶν τὸν ἀποκρινόµενον ἐκ τίνων συµβαί- 
νει, µὴ διαρθρωθέντων τῶν προτέρων συλλογισµῶν. ἥκιστα 
δ' ἂν διαρθροῖτο ὁ συλλογισµὸς τοῦ συµπεράσµατος µὴ τὰ 
τούτου λήµµατα ἡµῶν τιθέντων, ἀλλ' ἐκεῖνα ὑφ' ὧν ὁ συλ- 
λογισµὸς γίνεται. 



 Χρήσιµον δὲ καὶ τὸ µὴ συνεχῆ τὰ ἀξιώµατα λαµ- 

βάνειν ἐξ ὧν οἱ συλλογισµοί, ἀλλ' ἐναλλὰξ τὸ πρὸς ἕτερον   
καὶ ἕτερον συµπέρασµα· τιθεµένων γὰρ τῶν οἰκείων παρ' 
ἄλληλα µᾶλλον τὸ συµβησόµενον ἐξ αὐτῶν προφανές. 
 Χρὴ δὲ καὶ ὁρισµῷ λαµβάνειν, ἐφ' ὧν ἐνδέχεται, 
τὴν καθόλου πρότασιν µὴ ἐπ' αὐτῶν ἀλλ' ἐπὶ τῶν συστοί- 
χων. παραλογίζονται γὰρ ἑαυτούς, ὅταν ἐπὶ τοῦ συστοίχου λη- 
φθῇ ὁ ὁρισµός, ὡς οὐ τὸ καθόλου συγχωροῦντες, οἷον εἰ δέοι 
λαβεῖν ὅτι ὁ ὀργιζόµενος ὀρέγεται τιµωρίας διὰ φαινοµένην 
ὀλιγωρίαν, ληφθείη δ' ἡ ὀργὴ ὄρεξις εἶναι τιµωρίας διὰ 
φαινοµένην ὀλιγωρίαν· δῆλον γὰρ ὅτι τούτου ληφθέντος ἔχοι- 
µεν ἂν καθόλου ὃ προαιρούµεθα. τοῖς δ' ἐπ' αὐτῶν προτείνουσι 
πολλάκις ἀνανεύειν συµβαίνει τὸν ἀποκρινόµενον διὰ τὸ 
µᾶλλον ἔχειν ἐπ' αὐτοῦ τὴν ἔνστασιν, οἷον ὅτι ὁ ὀργιζόµενος 
οὐκ ὀρέγεται τιµωρίας· τοῖς γὰρ γονεῦσιν ὀργιζόµεθα µέν, 
οὐκ ὀρεγόµεθα δὲ τιµωρίας. ἴσως µὲν οὖν οὐκ ἀληθὴς ἡ ἔν- 
στασις· παρ' ἐνίων γὰρ ἱκανὴ τιµωρία τὸ λυπῆσαι µόνον καὶ 
ποιῆσαι µεταµέλεσθαι· οὐ µὴν ἀλλ' ἔχει τι πιθανὸν πρὸς 
τὸ µὴ δοκεῖν ἀλόγως ἀρνεῖσθαι τὸ προτεινόµενον. ἐπὶ δὲ τοῦ 
τῆς ὀργῆς ὁρισµοῦ οὐχ ὁµοίως ῥᾴδιόν ἐστιν εὑρεῖν ἔνστασιν. 
 Ἔτι τὸ προτείνειν µὴ ὡς δι' αὐτὸ ἀλλ' ἄλλου χάριν 
προτείνοντα· εὐλαβοῦνται γὰρ τὰ πρὸς τὴν θέσιν χρήσιµα. 

ἁπλῶς δ' εἰπεῖν ὅτι µάλιστα ποιεῖν ἄδηλον πότερον τὸ προ- 
τεινόµενον ἢ τὸ ἀντικείµενον βούλεται λαβεῖν· ἀδήλου γὰρ 
ὄντος τοῦ πρὸς τὸν λόγον χρησίµου µᾶλλον τὸ δοκοῦν αὑτοῖς 
τιθέασιν. 
 Ἔτι διὰ τῆς ὁµοιότητος πυνθάνεσθαι· καὶ γὰρ πιθα- 
νὸν καὶ λανθάνει µᾶλλον τὸ καθόλου. οἷον ὅτι ὥσπερ ἐπι-   
στήµη καὶ ἄγνοια τῶν ἐναντίων ἡ αὐτή, οὕτω καὶ αἴσθησις 
τῶν ἐναντίων ἡ αὐτή· ἢ ἀνάπαλιν, ἐπειδὴ αἴσθησις ἡ αὐτή, 
καὶ ἐπιστήµη. τοῦτο δ' ἐστὶν ὅµοιον ἐπαγωγῇ, οὐ µὴν ταὐτόν 
γε· ἐκεῖ µὲν γὰρ ἀπὸ τῶν καθ' ἕκαστα τὸ καθόλου λαµ- 
βάνεται, ἐπὶ δὲ τῶν ὁµοίων οὐκ ἔστι τὸ λαµβανόµενον τὸ 
καθόλου ὑφ' ὃ πάντα τὰ ὅµοιά ἐστιν. 
 ∆εῖ δὲ καὶ αὐτόν ποτε ἑαυτῷ ἔνστασιν φέρειν· ἀνυπ- 
όπτως γὰρ ἔχουσιν οἱ ἀποκρινόµενοι πρὸς τοὺς δοκοῦντας δι- 
καίως ἐπιχειρεῖν. χρήσιµον δὲ καὶ τὸ ἐπιλέγειν ὅτι σύνηθες 
καὶ λεγόµενον τὸ τοιοῦτον· ὀκνοῦσι γὰρ κινεῖν τὸ εἰωθὸς ἔνστα- 
σιν µὴ ἔχοντες, ἅµα δὲ καὶ διὰ τὸ χρῆσθαι καὶ αὐτοὶ τοῖς 
τοιούτοις φυλάττονται κινεῖν αὐτά. ἔτι τὸ µὴ σπουδάζειν, 
κἂν ὅλως χρήσιµον ᾖ· πρὸς γὰρ τοὺς σπουδάζοντας µᾶλλον 
ἀντιτείνουσιν. καὶ τὸ ὡς ἐν παραβολῇ προτείνειν· τὸ γὰρ δι' 
ἄλλο προτεινόµενον καὶ µὴ δι' αὑτὸ χρήσιµον τιθέασι µᾶλ- 

λον. ἔτι µὴ αὐτὸ προτείνειν ὃ δεῖ ληφθῆναι, ἀλλ' ᾧ τοῦτο 
ἕπεται ἐξ ἀνάγκης· µᾶλλόν τε γὰρ συγχωροῦσι διὰ τὸ µὴ 
ὁµοίως ἐκ τούτου φανερὸν εἶναι τὸ συµβησόµενον, καὶ λη- 
φθέντος τούτου εἴληπται κἀκεῖνο. καὶ τὸ ἐπ' ἐσχάτῳ ἐρωτᾶν 
ὃ µάλιστα βούλεται λαβεῖν· µάλιστα γὰρ τὰ πρῶτα ἀνα- 
νεύουσι διὰ τὸ τοὺς πλείστους τῶν ἐρωτώντων πρῶτα λέγειν 
περὶ ἃ µάλιστα σπουδάζουσιν. πρὸς ἐνίους δὲ πρῶτα τὰ τοι- 
αῦτα προτείνειν· οἱ γὰρ δύσκολοι τὰ πρῶτα µάλιστα συγ- 
χωροῦσιν, ἂν µὴ παντελῶς φανερὸν ᾖ τὸ συµβησόµενον, 
ἐπὶ τελευτῆς δὲ δυσκολαίνουσιν. ὁµοίως δὲ καὶ ὅσοι οἴονται 
δριµεῖς εἶναι ἐν τῷ ἀποκρίνεσθαι· θέντες γὰρ τὰ πρῶτα 
ἐπὶ τέλους τερθρεύονται ὡς οὐ συµβαίνοντος ἐκ τῶν κειµένων·   
τιθέασι δὲ προχείρως, πιστεύοντες τῇ ἕξει καὶ ὑπολαµβά- 
νοντες οὐδὲν πείσεσθαι. ἔτι τὸ µηκύνειν καὶ παρεµβάλλειν 
τὰ µηδὲν χρήσιµα πρὸς τὸν λόγον, καθάπερ οἱ ψευδογρα- 
φοῦντες· πολλῶν γὰρ ὄντων ἄδηλον ἐν ὁποίῳ τὸ ψεῦδος. διὸ 
καὶ λανθάνουσιν ἐνίοτε οἱ ἐρωτῶντες ἐν παραβύστῳ προστιθέν- 
τες ἃ καθ' αὑτὰ προτεινόµενα οὐκ ἂν τεθείη. 
 Εἰς µὲν οὖν κρύψιν τοῖς εἰρηµένοις χρηστέον, εἰς δὲ κό- 
σµον ἐπαγωγῇ καὶ διαιρέσει τῶν συγγενῶν. ἡ µὲν οὖν ἐπ- 
αγωγὴ ὁποῖόν τί ἐστι, δῆλον. τὸ δὲ διαιρεῖσθαι τοιοῦτον, οἷον 

ὅτι ἐπιστήµη ἐπιστήµης βελτίων ἢ τῷ ἀκριβεστέρα εἶναι ἢ τῷ 
βελτιόνων, καὶ ὅτι τῶν ἐπιστηµῶν αἱ µὲν θεωρητικαὶ αἱ δὲ 
πρακτικαὶ αἱ δὲ ποιητικαί. τῶν γὰρ τοιούτων ἕκαστον συν- 
επικοσµεῖ µὲν τὸν λόγον, οὐκ ἀναγκαῖα δὲ ῥηθῆναι πρὸς τὸ 
συµπέρασµα. 
 Εἰς δὲ σαφήνειαν παραδείγµατα καὶ παραβολὰς οἰ- 
στέον, παραδείγµατα δὲ οἰκεῖα καὶ ἐξ ὧν ἴσµεν, οἷα Ὅµη- 
ρος, µὴ οἷα Χοιρίλος· οὕτω γὰρ ἂν σαφέστερον εἴη τὸ προ- 
τεινόµενον. 
 Χρηστέον δ' ἐν τῷ διαλέγεσθαι τῷ µὲν συλλογισµῷ 
πρὸς τοὺς διαλεκτικοὺς µᾶλλον ἢ πρὸς τοὺς πολλούς, τῇ δ' 
ἐπαγωγῇ τοὐναντίον πρὸς τοὺς πολλοὺς µᾶλλον· εἴρηται δ' 
ὑπὲρ τούτου καὶ πρότερον. ἔστι δὲ ἐπ' ἐνίων µὲν ἐπάγοντα 
δυνατὸν ἐρωτῆσαι τὸ καθόλου, ἐπ' ἐνίων δ' οὐ ῥᾴδιον διὰ τὸ 
µὴ κεῖσθαι ταῖς ὁµοιότησιν ὄνοµα πάσαις κοινόν, ἀλλ' ὅταν 
δέῃ τὸ καθόλου λαβεῖν, “οὕτως ἐπὶ πάντων τῶν τοιούτων” φασίν· 
τοῦτο δὲ διορίσαι τῶν χαλεπωτάτων ἐστίν, ὁποῖα τῶν προφερο- 
µένων τοιαῦτα καὶ ὁποῖα οὔ. καὶ παρὰ τοῦτο πολλάκις ἀλλή- 
λους παρακρούονται κατὰ τοὺς λόγους, οἱ µὲν φάσκοντες ὅµοια 
εἶναι τὰ µὴ ὄντα ὅµοια, οἱ δ' ἀµφισβητοῦντες τὰ ὅµοια   
µὴ εἶναι ὅµοια. διὸ πειρατέον ἐπὶ πάντων τῶν τοιούτων ὀνοµα- 

τοποιεῖν αὐτόν, ὅπως µήτε τῷ ἀποκρινοµένῳ ἐξῇ ἀµφις- 
βητεῖν ὡς οὐχ ὁµοίως τὸ ἐπιφερόµενον λέγεται, µήτε τῷ 
ἐρωτῶντι συκοφαντεῖν ὡς ὁµοίως λεγοµένου, ἐπειδὴ πολλὰ 
τῶν οὐχ ὁµοίως λεγοµένων ὁµοίως φαίνεται λέγεσθαι. 
 Ὅταν δ' ἐπάγοντος ἐπὶ πολλῶν µὴ διδῷ τὸ καθόλου, 
τότε δίκαιον ἀπαιτεῖν ἔνστασιν. µὴ εἰπόντα δ' αὐτὸν ἐπὶ τί- 
νων οὕτως, οὐ δίκαιον ἀπαιτεῖν ἐπὶ τίνων οὐχ οὕτως· δεῖ γὰρ 
ἐπαγαγόντα πρότερον οὕτω τὴν ἔνστασιν ἀπαιτεῖν. ἀξιωτέον τε 
τὰς ἐνστάσεις µὴ ἐπ' αὐτοῦ τοῦ προτεινοµένου φέρειν, ἐὰν µὴ 
ἓν µόνον ᾖ τὸ τοιοῦτον, καθάπερ ἡ δυὰς τῶν ἀρτίων µόνος 
ἀριθµὸς πρῶτος· δεῖ γὰρ τὸν ἐνιστάµενον ἐφ' ἑτέρου τὴν ἔν- 
στασιν φέρειν, ἢ λέγειν ὅτι τοῦτο µόνον τοιοῦτο. πρὸς δὲ τοὺς 
ἐνισταµένους τῷ καθόλου, µὴ ἐν αὐτῷ δὲ τὴν ἔνστασιν φέρον- 
τας ἀλλ' ἐν τῷ ὁµωνύµῳ, οἷον ὅτι ἔχοι ἄν τις τὸ µὴ αὑ- 
τοῦ χρῶµα ἢ πόδα ἢ χεῖρα (ἔχοι γὰρ ἂν ὁ ζωγράφος 
χρῶµα καὶ ὁ µάγειρος πόδα τὸν µὴ αὑτοῦ) - διελόµενον οὖν 
ἐπὶ τῶν τοιούτων ἐρωτητέον· λανθανούσης γὰρ τῆς ὁµωνυµίας 
εὖ δόξει ἐνστῆναι τῇ προτάσει. ἐὰν δὲ µὴ ἐν τῷ ὁµωνύµῳ 
ἀλλ' ἐν αὐτῷ ἐνιστάµενος κωλύῃ τὴν ἐρώτησιν, ἀφαιροῦντα 
δεῖ ἐν ᾧ ἡ ἔνστασις προτείνειν τὸ λοιπὸν καθόλου ποιοῦντα, 
ἕως ἂν λάβῃ τὸ χρήσιµον. οἷον ἐπὶ τῆς λήθης καὶ τοῦ ἐπι- 

λελῆσθαι· οὐ γὰρ συγχωροῦσι τὸν ἀποβεβληκότα ἐπιστήµην 
 
ἐπιλελῆσθαι, διότι µεταπεσόντος τοῦ πράγµατος ἀπο- 
βέβληκε µὲν τὴν ἐπιστήµην, ἐπιλέλησται δ' οὔ. ῥητέον οὖν, ἀφ- 
ελόντα ἐν ᾧ ἡ ἔνστασις, τὸ λοιπόν, οἷον εἰ διαµένοντος τοῦ   
πράγµατος ἀποβέβληκε τὴν ἐπιστήµην, ὅτι ἐπιλέλησται. 
ὁµοίως δὲ καὶ πρὸς τοὺς ἐνισταµένους ὅτι τῷ µείζονι ἀγαθῷ 
<οὐ> µεῖζον ἀντίκειται κακόν· προφέρουσι γὰρ ὅτι τῇ ὑγιείᾳ 
ἐλάττονι ὄντι ἀγαθῷ τῆς εὐεξίας µεῖζον κακὸν ἀντίκειται· 
τὴν γὰρ νόσον µεῖζον κακὸν εἶναι τῆς καχεξίας. ἀφαιρετέον 
οὖν καὶ ἐπὶ τούτου ἐν ᾧ ἡ ἔνστασις· ἀφαιρεθέντος γὰρ µᾶλλον 
ἂν θείη, οἷον ὅτι τῷ µείζονι ἀγαθῷ µεῖζον κακὸν ἀντίκει- 
ται, ἐὰν µὴ συνεπιφέρῃ θάτερον θάτερον, καθάπερ ἡ εὐεξία 
τὴν ὑγίειαν. οὐ µόνον δ' ἐνισταµένου τοῦτο ποιητέον, ἀλλὰ κἂν 
ἄνευ ἐνστάσεως ἀρνῆται διὰ τὸ προορᾶν τι τῶν τοιούτων. ἀφ- 
αιρεθέντος γὰρ ἐν ᾧ ἡ ἔνστασις, ἀναγκασθήσεται τιθέναι διὰ 
τὸ µὴ προορᾶν ἐν τῷ λοιπῷ ἐπὶ τίνος οὐχ οὕτως· ἐὰν δὲ µὴ 
τιθῇ, ἀπαιτούµενος ἔνστασιν οὐ µὴ ἔχῃ ἀποδοῦναι. εἰσὶ δὲ τοι- 
αῦται τῶν προτάσεων αἱ ἐπὶ τὶ µὲν ψευδεῖς ἐπὶ τὶ δ' ἀληθεῖς· 
ἐπὶ τούτων γὰρ ἔστι <τι> ἀφελόντα τὸ λοιπὸν ἀληθὲς κατα- 
λιπεῖν. ἐὰν δ' ἐπὶ πολλῶν προτείνοντος µὴ φέρῃ ἔνστασιν, 

ἀξιωτέον τιθέναι· διαλεκτικὴ γάρ ἐστι πρότασις πρὸς ἣν οὕ- 
τως ἐπὶ πολλῶν ἔχουσαν µὴ ἔστιν ἔνστασις. 
 Ὅταν δ' ἐνδέχηται τὸ αὐτὸ ἄνευ τε τοῦ ἀδυνάτου καὶ 
διὰ τοῦ ἀδυνάτου συλλογίσασθαι, ἀποδεικνύντι µὲν καὶ µὴ 
διαλεγοµένῳ οὐδὲν διαφέρει οὕτως ἢ ἐκείνως συλλογίσασθαι, 
διαλεγοµένῳ δὲ πρὸς ἄλλον οὐ χρηστέον τῷ διὰ τοῦ ἀδυνάτου 
συλλογισµῷ. ἄνευ µὲν γὰρ τοῦ ἀδυνάτου συλλογισαµένῳ 
οὐκ ἔστιν ἀµφισβητεῖν· ὅταν δὲ τὸ ἀδύνατον συλλογίσηται,   
ἂν µὴ λίαν ᾖ περιφανὲς ψεῦδος ὄν, οὐκ ἀδύνατόν φασιν εἶ- 
ναι, ὥστ' οὐ γίνεται τοῖς ἐρωτῶσιν ὃ βούλονται. 
 ∆εῖ δὲ προτείνειν ὅσα ἐπὶ πολλῶν µὲν οὕτως ἔχει, ἔν- 
στασις δὲ ἢ ὅλως µὴ ἔστιν ἢ µὴ ἐπιπολῆς τὸ συνιδεῖν· µὴ 
δυνάµενοι γὰρ συνορᾶν ἐφ' ὧν οὐχ οὕτως, ὡς ἀληθὲς ὂν τι- 
θέασιν. 
 Οὐ δεῖ δὲ τὸ συµπέρασµα ἐρώτηµα ποιεῖν· εἰ δὲ µή, 
ἀνανεύσαντος οὐ δοκεῖ γεγονέναι συλλογισµός. πολλάκις γὰρ 
καὶ µὴ ἐρωτῶντος ἀλλ' ὡς συµβαῖνον ἐπιφέροντος ἀρνοῦνται, 
καὶ τοῦτο ποιοῦντες οὐ δοκοῦσιν ἐλέγχεσθαι τοῖς µὴ συνορῶσιν 
ὅ τι συµβαίνει ἐκ τῶν τεθέντων. ὅταν οὖν µηδὲ φήσας συµ- 
βαίνειν ἐρωτήσῃ, ὁ δ' ἀρνηθῇ, παντελῶς οὐ δοκεῖ γεγονέναι 
συλλογισµός. 

 Οὐ δοκεῖ δὲ πᾶν τὸ καθόλου διαλεκτικὴ πρότασις εἶναι, 
οἷον “τί ἐστιν ἄνθρωπος;” ἢ “ποσαχῶς λέγεται τἀγαθόν;” ἔστι 
γὰρ πρότασις διαλεκτικὴ πρὸς ἣν ἔστιν ἀποκρίνασθαι “ναί” ἢ 
“οὔ”· πρὸς δὲ τὰς εἰρηµένας οὐκ ἔστιν. διὸ οὐ διαλεκτικά ἐστι τὰ 
τοιαῦτα τῶν ἐρωτηµάτων, ἂν µὴ αὐτὸς διορίσας ἢ διελόµε- 
νος εἴπῃ, οἷον “ἆρά γε τὸ ἀγαθὸν οὕτως ἢ οὕτως λέγεται;” πρὸς 
γὰρ τὰ τοιαῦτα ῥᾳδία ἡ ἀπόκρισις ἢ καταφήσαντι ἢ ἀπο- 
φήσαντι. διὸ πειρατέον οὕτω προτείνειν τὰς τοιαύτας τῶν 
προτάσεων. ἅµα δὲ καὶ δίκαιον ἴσως παρ' ἐκείνου ζητεῖν ποσα- 
χῶς λέγεται τὸ ἀγαθόν, ὅταν αὐτοῦ διαιρουµένου καὶ προ- 
τείνοντος µηδαµῶς συγχωρῇ. 
 Ὅστις δ' ἕνα λόγον πολὺν χρόνον ἐρωτᾷ, κακῶς πυνθά- 
νεται. εἰ µὲν γὰρ ἀποκρινοµένου τοῦ ἐρωτωµένου τὸ ἐρωτώ- 
µενον, δῆλον ὅτι πολλὰ ἐρωτήµατα ἐρωτᾷ ἢ πολλάκις 
ταὐτά, ὥστε ἢ ἀδολεσχεῖ ἢ οὐκ ἔχει συλλογισµόν (ἐξ ὀλί-   
γων γὰρ πᾶς συλλογισµός)· εἰ δὲ µὴ ἀποκρινοµένου, ὅτι οὐκ 
ἐπιτιµᾷ, ἢ ἀφίσταται. 
 Ἔστι δ' ἐπιχειρεῖν τε χαλεπὸν καὶ ὑπέχειν ῥᾴδιον τὰς 
αὐτὰς ὑποθέσεις. ἔστι δὲ τοιαῦτα τά τε φύσει πρῶτα καὶ 
τὰ ἔσχατα. τὰ µὲν γὰρ πρῶτα ὅρου δεῖται, τὰ δ' ἔσχατα 
διὰ πολλῶν περαίνεται βουλοµένῳ τὸ συνεχὲς λαµβάνειν 

ἀπὸ τῶν πρώτων, ἢ σοφισµατώδη φαίνεται τὰ ἐπιχειρή- 
µατα· ἀδύνατον γὰρ ἀποδεῖξαί τι µὴ ἀρξάµενον ἀπὸ τῶν 
οἰκείων ἀρχῶν καὶ συνείραντα µέχρι τῶν ἐσχάτων. ὁρίζε- 
σθαι µὲν οὖν οὔτ' ἀξιοῦσιν οἱ ἀποκρινόµενοι οὔτ', ἂν ὁ ἐρωτῶν 
ὁρίζηται, προσέχουσιν· µὴ γενοµένου δὲ φανεροῦ τί ποτ' ἐστὶ τὸ 
προκείµενον, οὐ ῥᾴδιον ἐπιχειρεῖν. µάλιστα δὲ τὸ τοιοῦτον περὶ 
τὰς ἀρχὰς συµβαίνει· τὰ µὲν γὰρ ἄλλα διὰ τούτων δεί- 
κνυται, ταῦτα δ' οὐκ ἐνδέχεται δι' ἑτέρων, ἀλλ' ἀναγκαῖον 
ὁρισµῷ τῶν τοιούτων ἕκαστον γνωρίζειν. 
 Ἔστι δὲ δυσεπιχείρητα καὶ τὰ λίαν ἐγγὺς τῆς ἀρχῆς· 
οὐ γὰρ ἐνδέχεται πολλοὺς πρὸς αὐτὰ λόγους πορίσασθαι, ὀλί- 
γων ὄντων τῶν ἀνὰ µέσον αὐτῶν τε καὶ τῆς ἀρχῆς, δι' ὧν 
ἀνάγκη δείκνυσθαι τὰ µετὰ ταῦτα. τῶν δὲ ὅρων δυσεπι- 
χειρητότατοι πάντων εἰσὶν ὅσοι κέχρηνται τοιούτοις ὀνόµασιν 
ἃ πρῶτον µὲν ἄδηλά ἐστιν εἴτε ἁπλῶς εἴτε πολλαχῶς λέ- 
γεται, πρὸς δὲ τούτοις µηδὲ γνώριµα πότερον κυρίως ἢ κατὰ 
µεταφορὰν ὑπὸ τοῦ ὁρισαµένου λέγεται. διὰ µὲν γὰρ τὸ 
ἀσαφῆ εἶναι οὐκ ἔχει ἐπιχειρήµατα· διὰ δὲ τὸ ἀγνοεῖσθαι 
εἰ παρὰ τὸ κατὰ µεταφορὰν λέγεσθαι τοιαῦτ' ἐστίν, οὐκ 
ἔχει ἐπιτίµησιν. 
 Ὅλως δὲ πᾶν πρόβληµα, ὅταν ᾖ δυσεπιχείρητον, ἢ   

ὅρου δεῖσθαι ὑποληπτέον ἢ τῶν πολλαχῶς ἢ τῶν κατὰ µετα- 
φορὰν εἶναι λεγοµένων ἢ οὐ πόρρω τῶν ἀρχῶν, διὰ τὸ 
µὴ φανερὸν εἶναι πρῶτον ἡµῖν τοῦτ' αὐτό, κατὰ τίνα ποτὲ 
τῶν εἰρηµένων τρόπων ἐστὶν ὃ τὴν ἀπορίαν παρέχεται· φανε- 
ροῦ γὰρ ὄντος τοῦ τρόπου δῆλον ὅτι ἢ ὁρίζεσθαι ἂν δέοι ἢ 
διαιρεῖσθαι ἢ τὰς ἀνὰ µέσον προτάσεις πορίζεσθαι· διὰ τού- 
των γὰρ δείκνυται τὰ ἔσχατα. 
 Πολλαῖς τε τῶν θέσεων µὴ καλῶς ἀποδιδοµένου τοῦ 
ὁρισµοῦ οὐ ῥᾴδιον διαλέγεσθαι καὶ ἐπιχειρεῖν, οἷον πότερον 
ἓν ἑνὶ ἐναντίον ἢ πλείω· ὁρισθέντων δὲ τῶν ἐναντίων κατὰ 
τρόπον ῥᾴδιον συµβιβάσαι πότερον ἐνδέχεται πλείω τῷ 
αὐτῷ εἶναι ἐναντία ἢ οὔ. τὸν αὐτὸν δὲ τρόπον καὶ ἐπὶ τῶν 
ἄλλων τῶν ὁρισµοῦ δεοµένων. ἔοικε δὲ καὶ ἐν τοῖς µαθή- 
µασιν ἔνια δι' ὁρισµοῦ ἔλλειψιν οὐ ῥᾳδίως γράφεσθαι, οἷον 
ὅτι ἡ παρὰ τὴν πλευρὰν τέµνουσα τὸ ἐπίπεδον ὁµοίως 
διαιρεῖ τήν τε γραµµὴν καὶ τὸ χωρίον. τοῦ δὲ ὁρισµοῦ ῥη- 
θέντος εὐθέως φανερὸν τὸ λεγόµενον· τὴν γὰρ αὐτὴν ἀντ- 
αναίρεσιν ἔχει τὰ χωρία καὶ αἱ γραµµαί· ἔστι δ' ὁρισµὸς 
τοῦ αὐτοῦ λόγου οὗτος. ἁπλῶς δὲ τὰ πρῶτα τῶν στοιχείων τι- 
θεµένων µὲν τῶν ὁρισµῶν, οἷον τί γραµµὴ καὶ τί κύκλος, 
ῥᾷστα δεῖξαι (πλὴν οὐ πολλά γε πρὸς ἕκαστον ἔστι τούτων ἐπι- 

χειρεῖν διὰ τὸ µὴ πολλὰ τὰ ἀνὰ µέσον εἶναι)· ἂν δὲ µὴ 



τιθῶνται οἱ τῶν ἀρχῶν ὁρισµοί, χαλεπόν, τάχα δ' ὅλως 
ἀδύνατον. ὁµοίως δὲ τούτοις καὶ ἐπὶ τῶν κατὰ τοὺς λόγους 
ἔχει. 
 Οὔκουν δεῖ λανθάνειν, ὅταν δυσεπιχείρητος ᾖ ἡ θέσις,   
ὅτι πέπονθέ τι τῶν εἰρηµένων. ὅταν δ' ᾖ πρὸς τὸ ἀξίωµα 
καὶ τὴν πρότασιν µεῖζον ἔργον διαλεγῆναι ἢ τὴν θέσιν, δια- 
πορήσειεν ἄν τις πότερον θετέον τὰ τοιαῦτα ἢ οὔ. εἰ γὰρ µὴ 
θήσει ἀλλ' ἀξιώσει καὶ πρὸς τοῦτο διαλέγεσθαι, µεῖζον 
προστάξει τοῦ ἐν ἀρχῇ κειµένου· εἰ δὲ θήσει, πιστεύσει ἐξ ἧτ- 
τον πιστῶν. εἰ µὲν οὖν δεῖ µὴ χαλεπώτερον τὸ πρόβληµα 
ποιεῖν, θετέον· εἰ δὲ διὰ γνωριµωτέρων συλλογίζεσθαι, οὐ 
θετέον. ἢ τῷ µὲν µανθάνοντι οὐ θετέον, ἂν µὴ γνωριµώτερον 
ᾖ· τῷ δὲ γυµναζοµένῳ θετέον, ἂν ἀληθὲς µόνον φαίνηται. 
ὥστε φανερὸν ὅτι οὐχ ὁµοίως ἐρωτῶντί τε καὶ διδάσκοντι 
ἀξιωτέον τιθέναι. 
 Πῶς µὲν οὖν ἐρωτηµατίζειν καὶ τάττειν δεῖ, σχεδὸν 
ἱκανὰ τὰ εἰρηµένα. περὶ δ' ἀποκρίσεως πρῶτον µὲν διορι- 
στέον τί ἐστιν ἔργον τοῦ καλῶς ἀποκρινοµένου, καθάπερ τοῦ κα- 
 
λῶς ἐρωτῶντος. ἔστι δὲ τοῦ µὲν ἐρωτῶντος τὸ οὕτως ἐπ- 

αγαγεῖν τὸν λόγον ὥστε ποιῆσαι τὸν ἀποκρινόµενον τὰ ἀδοξό- 
τατα λέγειν τῶν διὰ τὴν θέσιν ἀναγκαίων, τοῦ δ' ἀποκρινο- 
µένου τὸ µὴ δι' αὐτὸν φαίνεσθαι συµβαίνειν τὸ ἀδύνατον 
ἢ τὸ παράδοξον, ἀλλὰ διὰ τὴν θέσιν· ἑτέρα γὰρ ἴσως ἁµαρ- 
τία τὸ θέσθαι πρῶτον ὃ µὴ δεῖ καὶ τὸ θέµενον µὴ φυλάξαι 
κατὰ τρόπον. 
 Ἐπεὶ δ' ἔστιν ἀδιόριστα τοῖς γυµνασίας καὶ πείρας ἕνεκα 
τοὺς λόγους ποιουµένοις (οὐ γὰρ οἱ αὐτοὶ σκοποὶ τοῖς διδάσκου- 
σιν ἢ µανθάνουσι καὶ τοῖς ἀγωνιζοµένοις, οὐδὲ τούτοις τε καὶ 
τοῖς διατρίβουσι µετ' ἀλλήλων σκέψεως χάριν· τῷ µὲν γὰρ 
µανθάνοντι θετέον ἀεὶ τὰ δοκοῦντα· καὶ γὰρ οὐδ' ἐπιχειρεῖ 
ψεῦδος οὐδεὶς διδάσκειν· τῶν δ' ἀγωνιζοµένων τὸν µὲν ἐρω-   
τῶντα φαίνεσθαί τι δεῖ ποιεῖν πάντως, τὸν δ' ἀποκρινόµενον 
µηδὲν φαίνεσθαι πάσχειν· ἐν δὲ ταῖς διαλεκτικαῖς συνόδοις 
τοῖς µὴ ἀγῶνος χάριν ἀλλὰ πείρας καὶ σκέψεως τοὺς λόγους 
ποιουµένοις οὐ διήρθρωταί πω τίνος δεῖ στοχάζεσθαι τὸν ἀπο- 
κρινόµενον καὶ ποῖα διδόναι καὶ ποῖα µή, πρὸς τὸ καλῶς 
ἢ µὴ καλῶς φυλάττειν τὴν θέσιν)· ἐπεὶ οὖν οὐδὲν ἔχοµεν παρα- 
δεδοµένον ὑπ' ἄλλων, αὐτοί τι πειραθῶµεν εἰπεῖν. 
 Ἀνάγκη δὴ τὸν ἀποκρινόµενον ὑπέχειν λόγον θέµενον 
ἤτοι ἔνδοξον ἢ ἄδοξον θέσιν ἢ µηδέτερον, καὶ ἤτοι ἁπλῶς 

ἔνδοξον ἢ ἄδοξον ἢ ὡρισµένως, οἷον τῳδί τινι, ἢ αὐτῷ ἢ ἄλλῳ. 
διαφέρει δ' οὐδὲν ὁπωσοῦν ἐνδόξου ἢ ἀδόξου οὔσης· ὁ γὰρ αὐτὸς 



τρόπος ἔσται τοῦ καλῶς ἀποκρίνασθαι καὶ δοῦναι ἢ µὴ δοῦναι 
τὸ ἐρωτηθέν. ἀδόξου µὲν οὖν οὔσης τῆς θέσεως ἔνδοξον ἀνάγκη 
τὸ συµπέρασµα γίνεσθαι, ἐνδόξου δ' ἄδοξον· τὸ γὰρ ἀντικεί- 
µενον ἀεὶ τῇ θέσει ὁ ἐρωτῶν συµπεραίνεται. εἰ δὲ µήτ' ἄδοξον 
µήτ' ἔνδοξον τὸ κείµενον, καὶ τὸ συµπέρασµα ἔσται τοιοῦτον. 
ἐπεὶ δ' ὁ καλῶς συλλογιζόµενος ἐξ ἐνδοξοτέρων καὶ γνωριµω- 
τέρων τὸ προβληθὲν ἀποδείκνυσι, φανερὸν ὡς ἀδόξου µὲν ὄν- 
τος ἁπλῶς τοῦ κειµένου οὐ δοτέον τῷ ἀποκρινοµένῳ οὔθ' ὃ µὴ 
δοκεῖ ἁπλῶς, οὔθ' ὃ δοκεῖ µὲν ἧττον δὲ τοῦ συµπεράσµατος 
δοκεῖ. ἀδόξου γὰρ οὔσης τῆς θέσεως ἔνδοξον τὸ συµπέρασµα, 
ὥστε δεῖ τὰ λαµβανόµενα ἔνδοξα πάντ' εἶναι καὶ µᾶλλον 
ἔνδοξα τοῦ προκειµένου, εἰ µέλλει διὰ τῶν γνωριµωτέρων τὸ 
ἧττον γνώριµον περαίνεσθαι. ὥστ' εἴ τι µὴ τοιοῦτόν ἐστι τῶν 
ἐρωτωµένων, οὐ θετέον τῷ ἀποκρινοµένῳ. εἰ δ' ἔνδοξος ἁπλῶς   
ἡ θέσις, δῆλον ὅτι τὸ συµπέρασµα ἁπλῶς ἄδοξον. θετέον 
οὖν τά τε δοκοῦντα πάντα καὶ τῶν µὴ δοκούντων ὅσα ἧττόν 
ἐστιν ἄδοξα τοῦ συµπεράσµατος· ἱκανῶς γὰρ ἂν δόξειε δι- 
ειλέχθαι. ὁµοίως δέ, εἰ µήτ' ἄδοξος µήτ' ἔνδοξός ἐστιν ἡ θέ- 
σις· καὶ γὰρ οὕτως τά τε φαινόµενα πάντα δοτέον καὶ 

τῶν µὴ δοκούντων ὅσα µᾶλλον ἔνδοξα τοῦ συµπεράσµατος· 
οὕτω γὰρ ἐνδοξοτέρους συµβήσεται τοὺς λόγους γίνεσθαι. εἰ 
µὲν οὖν ἁπλῶς ἔνδοξον ἢ ἄδοξον τὸ κείµενον, πρὸς τὰ δο- 
κοῦντα ἁπλῶς τὴν σύγκρισιν ποιητέον. εἰ δὲ µὴ ἁπλῶς ἔν- 
δοξον ἢ ἄδοξον τὸ κείµενον ἀλλὰ τῷ ἀποκρινοµένῳ, πρὸς αὑ- 
τὸν τὸ δοκοῦν καὶ τὸ µὴ δοκοῦν κρίνοντα θετέον ἢ οὐ θετέον. ἂν 
δ' ἑτέρου δόξαν διαφυλάττῃ ὁ ἀποκρινόµενος, δῆλον ὅτι πρὸς 
τὴν ἐκείνου διάνοιαν ἀποβλέποντα θετέον ἕκαστα καὶ ἀρνητέον. 
διὸ καὶ οἱ κοµίζοντες ἀλλοτρίας δόξας, οἷον ἀγαθὸν καὶ 
κακὸν εἶναι ταὐτόν, καθάπερ Ἡράκλειτός φησιν, οὐ διδόασι 
µὴ παρεῖναι ἅµα τῷ αὐτῷ τἀναντία, οὐχ ὡς οὐ δοκοῦν αὐ- 
τοῖς τοῦτο, ἀλλ' ὅτι καθ' Ἡράκλειτον οὕτω λεκτέον. ποιοῦσι 
δὲ τοῦτο καὶ οἱ παρ' ἀλλήλων δεχόµενοι τὰς θέσεις· στοχά- 
ζονται γὰρ ὡς ἂν εἴπειεν ὁ θέµενος. 
 Φανερὸν οὖν τίνων στοχαστέον τῷ ἀποκρινοµένῳ, εἴτε 
ἁπλῶς ἔνδοξον εἴτε τινὶ τὸ κείµενόν ἐστιν. ἐπεὶ δ' ἀνάγκη πᾶν 
τὸ ἐρωτώµενον ἢ ἔνδοξον εἶναι ἢ ἄδοξον ἢ µηδέτερον, καὶ 
ἢ πρὸς τὸν λόγον ἢ µὴ πρὸς τὸν λόγον εἶναι τὸ ἐρωτώµενον, 
ἐὰν µὲν ᾖ δοκοῦν καὶ µὴ πρὸς τὸν λόγον, δοτέον φήσαντα 
δοκεῖν, ἐὰν δὲ µὴ δοκοῦν καὶ µὴ πρὸς τὸν λόγον, δοτέον µέν, 
ἐπισηµαντέον δὲ τὸ µὴ δοκεῖν, πρὸς εὐλάβειαν εὐηθείας. ὄν-   

τος δὲ πρὸς τὸν λόγον καὶ δοκοῦντος λεκτέον ὅτι δοκεῖ µέν, 
ἀλλὰ λίαν σύνεγγυς τοῦ ἐν ἀρχῇ ἐστι καὶ ἀναιρεῖται τούτου 
τεθέντος τὸ κείµενον. εἰ δὲ πρὸς τὸν λόγον, λίαν δ' ἄδοξον 



τὸ ἀξίωµα, συµβαίνειν µὲν φατέον τούτου τεθέντος, ἀλλὰ 
λίαν εὔηθες εἶναι τὸ προτεινόµενον. εἰ δὲ µήτ' ἄδοξον µήτ' 
ἔνδοξον, εἰ µὲν µηδὲν πρὸς τὸν λόγον, δοτέον µηδὲν διορί- 
σαντι, εἰ δὲ πρὸς τὸν λόγον, ἐπισηµαντέον ὅτι ἀναιρεῖται 
τεθέντος τὸ ἐν ἀρχῇ. οὕτω γὰρ ὅ τ' ἀποκρινόµενος οὐδὲν δό- 
ξει δι' αὑτὸν πάσχειν, ἐὰν προορῶν ἕκαστα τιθῇ, ὅ τ' ἐρω- 
τῶν τεύξεται συλλογισµοῦ τιθεµένων αὐτῷ πάντων τῶν ἐνδοξο- 
τέρων τοῦ συµπεράσµατος. ὅσοι δ' ἐξ ἀδοξοτέρων τοῦ συµ- 
περάσµατος ἐπιχειροῦσι συλλογίζεσθαι, δῆλον ὡς οὐ καλῶς 
συλλογίζονται· διὸ τοῖς ἐρωτῶσιν οὐ θετέον. 
 Ὁµοίως δὲ καὶ ἐπὶ τῶν ἀσαφῶς καὶ πλεοναχῶς λε- 
γοµένων ἀπαντητέον. ἐπεὶ γὰρ δέδοται τῷ ἀποκρινοµένῳ 
µὴ µανθάνοντι εἰπεῖν ὅτι “οὐ µανθάνω”, καὶ πλεοναχῶς λε- 
γοµένου µὴ ἐξ ἀνάγκης ὁµολογῆσαι ἢ ἀρνήσασθαι, δῆλον 
ὡς πρῶτον µέν, ἂν µὴ σαφὲς ᾖ τὸ ῥηθέν, οὐκ ἀποκνητέον 
τὸ φάναι µὴ συνιέναι· πολλάκις γὰρ ἐκ τοῦ µὴ σαφῶς 
ἐρωτηθέντας διδόναι ἀπαντᾷ τι δυσχερές. ἂν δὲ γνώριµον 
µὲν ᾖ πλεοναχῶς δὲ λεγόµενον, ἐὰν µὲν ἐπὶ πάντων ἀλη- 

θὲς ἢ ψεῦδος ᾖ τὸ λεγόµενον, δοτέον ἁπλῶς ἢ ἀρνητέον, 
ἐὰν δ' ἐπὶ τὶ µὲν ψεῦδος ᾖ ἐπὶ τὶ δ' ἀληθές, ἐπισηµαν- 
τέον ὅτι πλεοναχῶς λέγεται καὶ ὅτι τὸ µὲν ψεῦδος τὸ 
δ' ἀληθές· ὕστερον γὰρ διαιρουµένου ἄδηλον εἰ καὶ ἐν ἀρχῇ 
συνεώρα τὸ ἀµφίβολον. ἐὰν δὲ µὴ προΐδῃ τὸ ἀµφίβολον 
ἀλλ' εἰς θάτερον βλέψας θῇ, ῥητέον πρὸς τὸν ἐπὶ θάτερον   
ἄγοντα ὅτι “οὐκ εἰς τοῦτο βλέπων ἔδωκα ἀλλ' εἰς θάτερον αὐ- 
τῶν”· πλειόνων γὰρ ὄντων τῶν ὑπὸ ταὐτὸν ὄνοµα ἢ λόγον 
ῥᾳδία ἡ ἀµφισβήτησις. ἐὰν δὲ καὶ σαφὲς ᾖ καὶ ἁπλοῦν 
τὸ ἐρωτώµενον, ἢ “ναί” ἢ “οὔ” ἀποκριτέον. 
 Ἐπεὶ δὲ πᾶσα πρότασις συλλογιστικὴ ἢ τούτων τίς ἐστιν 
ἐξ ὧν ὁ συλλογισµὸς ἤ τινος τούτων ἕνεκα (δῆλον δ' ὅταν 
ἑτέρου χάριν λαµβάνηται τῷ πλείω τὰ ὅµοια ἐρωτᾶν· ἢ γὰρ 
δι' ἐπαγωγῆς ἢ δι' ὁµοιότητος ὡς ἐπὶ τὸ πολὺ τὸ καθόλου 
λαµβάνουσιν), τὰ µὲν οὖν καθ' ἕκαστα πάντα θετέον, ἂν 
ᾖ ἀληθῆ καὶ ἔνδοξα, πρὸς δὲ τὸ καθόλου πειρατέον ἔνστασιν 
φέρειν· τὸ γὰρ ἄνευ ἐνστάσεως ἢ οὔσης ἢ δοκούσης κωλύειν 
τὸν λόγον δυσκολαίνειν ἐστίν. εἰ οὖν ἐπὶ πολλῶν φαινοµένου 
µὴ δίδωσι τὸ καθόλου, µὴ ἔχων ἔνστασιν, φανερὸν ὅτι δυς- 
κολαίνει. ἔτι εἰ µηδ' ἀντεπιχειρεῖν ἔχει ὅτι οὐκ ἀληθές, 
πολλῷ µᾶλλον ἂν δόξειε δυσκολαίνειν. (καίτοι οὐδὲ τοῦθ' 

ἱκανόν· πολλοὺς γὰρ λόγους ἔχοµεν ἐναντίους ταῖς δόξαις, 
οὓς χαλεπὸν λύειν, καθάπερ τὸν Ζήνωνος ὅτι οὐκ ἐνδέχεται 
κινεῖσθαι οὐδὲ τὸ στάδιον διελθεῖν, ἀλλ' οὐ διὰ τοῦτο τἀντικείµενα 
τούτοις οὐ θετέον.) εἰ οὖν µήτ' ἀντεπιχειρεῖν ἔχων µήτ' 



ἐνίστασθαι µὴ τίθησι, δῆλον ὅτι δυσκολαίνει· ἔστι γὰρ ἡ ἐν λόγοις 
δυσκολία ἀπόκρισις παρὰ τοὺς εἰρηµένους τρόπους, συλλογισµοῦ 
φθαρτική. 
 Ὑπέχειν δὲ καὶ θέσιν καὶ ὁρισµὸν αὐτὸν αὑτῷ δεῖ 
προεπιχειρήσαντα· ἐξ ὧν γὰρ ἀναιροῦσιν οἱ πυνθανόµενοι τὸ 
κείµενον, δῆλον ὅτι τούτοις ἐναντιωτέον.   
 Ἄδοξον δ' ὑπόθεσιν εὐλαβητέον ὑπέχειν. εἴη δ' ἂν 
ἄδοξος διχῶς· καὶ γὰρ ἐξ ἧς ἄτοπα συµβαίνει λέγειν, 
 
οἷον εἰ πάντα φαίη τις κινεῖσθαι ἢ µηδέν, καὶ ὅσα χείρονος 
ἤθους ἑλέσθαι καὶ ὑπεναντία ταῖς βουλήσεσιν, οἷον ὅτι ἡδονὴ 
τἀγαθόν, καὶ τὸ ἀδικεῖν βέλτιον τοῦ ἀδικεῖσθαι· οὐ γὰρ ὡς λό- 
γου χάριν ὑπέχοντα ἀλλ' ὡς τὰ δοκοῦντα λέγοντα µισοῦσιν. 
 Ὅσοι δὲ τῶν λόγων ψεῦδος συλλογίζονται, λυτέον 
ἀναιροῦντα παρ' ὃ γίνεται τὸ ψεῦδος· οὐ γὰρ ὁ ὁτιοῦν ἀνελὼν 
λέλυκεν, οὐδ' εἰ ψεῦδός ἐστι τὸ ἀναιρούµενον. ἔχοι γὰρ ἂν 
πλείω ψεύδη ὁ λόγος, οἷον ἐάν τις λάβῃ τὸν καθήµενον 

γράφειν, Σωκράτη δὲ καθῆσθαι· συµβαίνει γὰρ ἐκ τούτων 
Σωκράτη γράφειν. ἀναιρεθέντος οὖν τοῦ Σωκράτη καθῆσθαι 
οὐδὲν µᾶλλον λέλυται ὁ λόγος· καίτοι ψεῦδος τὸ ἀξίωµα. 
ἀλλ' οὐ παρὰ τοῦτο ὁ λόγος ψευδής· ἂν γάρ τις τύχῃ καθ- 
ήµενος µὲν µὴ γράφων δέ, οὐκέτι ἐπὶ τοῦ τοιούτου ἡ αὐτὴ λύ- 
σις ἁρµόσει. ὥστε οὐ τοῦτο ἀναιρετέον, ἀλλὰ τὸ τὸν καθήµε- 
νον γράφειν· οὐ γὰρ πᾶς ὁ καθήµενος γράφει. λέλυκε µὲν 
οὖν πάντως ὁ ἀνελὼν παρ' ὃ γίνεται τὸ ψεῦδος, οἶδε δὲ τὴν 
λύσιν ὁ εἰδὼς ὅτι παρὰ τοῦτο ὁ λόγος, καθάπερ ἐπὶ τῶν 
ψευδογραφουµένων. οὐ γὰρ ἀπόχρη τὸ ἐνστῆναι, οὐδ' ἂν ψεῦ- 
δος ᾖ τὸ ἀναιρούµενον, ἀλλὰ καὶ διότι ψεῦδος ἀποδεικτέον· 
οὕτω γὰρ ἂν εἴη φανερὸν πότερον προορῶν τι ἢ οὒ ποιεῖται 
τὴν ἔνστασιν. 
 Ἔστι δὲ λόγον κωλῦσαι συµπεράνασθαι τετραχῶς. ἢ 
γὰρ ἀνελόντα παρ' ὃ γίνεται τὸ ψεῦδος, ἢ πρὸς τὸν ἐρω- 
τῶντα ἔνστασιν εἰπόντα· πολλάκις γὰρ οὐ λέλυκε µέν, ὁ µέν- 
τοι πυνθανόµενος οὐ δύναται πορρωτέρω προαγαγεῖν. τρίτον δὲ 
πρὸς τὰ ἠρωτηµένα· συµβαίη γὰρ ἂν ἐκ µὲν τῶν ἠρωτηµέ-   
νων µὴ γίνεσθαι ὃ βούλεται διὰ τὸ κακῶς ἠρωτῆσθαι, προς- 
τεθέντος δέ τινος γίνεσθαι τὸ συµπέρασµα. εἰ µὲν οὖν µη- 
κέτι δύναται προάγειν ὁ ἐρωτῶν, πρὸς τὸν ἐρωτῶντα εἴη ἂν 

ἡ ἔνστασις, εἰ δὲ δύναται, πρὸς τὰ ἠρωτηµένα. τετάρτη δὲ 
καὶ χειρίστη τῶν ἐνστάσεων ἡ πρὸς τὸν χρόνον· ἔνιοι γὰρ τοι- 
αῦτα ἐνίστανται πρὸς ἃ διαλεχθῆναι πλείονός ἐστι χρόνου [ἢ] 
τῆς παρούσης διατριβῆς. 
 Αἱ µὲν οὖν ἐνστάσεις, καθάπερ εἴπαµεν, τετραχῶς γί- 



νονται· λύσις δ' ἐστὶ τῶν εἰρηµένων ἡ πρώτη µόνον, αἱ δὲ 
λοιπαὶ κωλύσεις τινὲς καὶ ἐµποδισµοὶ τῶν συµπερασµάτων. 
 Ἐπιτίµησις δὲ λόγου κατ' αὐτόν τε τὸν λόγον καὶ 
ὅταν ἐρωτᾶται οὐχ ἡ αὐτή. πολλάκις γὰρ τοῦ µὴ καλῶς 
διειλέχθαι τὸν λόγον ὁ ἐρωτώµενος αἴτιος διὰ τὸ µὴ συγ- 
χωρεῖν ἐξ ὧν ἦν διαλεχθῆναι καλῶς πρὸς τὴν θέσιν· οὐ γὰρ 
ἔστιν ἐπὶ θατέρῳ µόνον τὸ καλῶς ἐπιτελεσθῆναι τὸ κοινὸν 
ἔργον. ἀναγκαῖον οὖν ἐνίοτε πρὸς τὸν λέγοντα καὶ µὴ πρὸς 
τὴν θέσιν ἐπιχειρεῖν, ὅταν ὁ ἀποκρινόµενος τἀναντία τῷ ἐρω- 
τῶντι παρατηρῇ προσεπηρεάζων. δυσκολαίνοντες οὖν ἀγωνι- 
στικὰς καὶ οὐ διαλεκτικὰς ποιοῦνται τὰς διατριβάς. ἔτι δ' 
ἐπεὶ γυµνασίας καὶ πείρας χάριν ἀλλ' οὐ διδασκαλίας οἱ 
τοιοῦτοι τῶν λόγων, δῆλον ὡς οὐ µόνον τἀληθῆ συλλογιστέον 
ἀλλὰ καὶ ψεῦδος, οὐδὲ δι' ἀληθῶν ἀεὶ ἀλλ' ἐνίοτε καὶ 
ψευδῶν· πολλάκις γὰρ ἀληθοῦς τεθέντος ἀναιρεῖν ἀνάγκη 
τὸν διαλεγόµενον, ὥστε προτατέον τὰ ψευδῆ. ἐνίοτε δὲ καὶ 

ψεύδους τεθέντος ἀναιρετέον διὰ ψευδῶν· οὐδὲν γὰρ κωλύει 
τινὶ δοκεῖν τὰ µὴ ὄντα µᾶλλον τῶν ἀληθῶν, ὥστ' ἐκ τῶν 
ἐκείνῳ δοκούντων τοῦ λόγου γινοµένου µᾶλλον ἔσται πεπεισµένος 
ἢ ὠφεληµένος. δεῖ δὲ τὸν καλῶς µεταβιβάζοντα διαλεκτι-   
κῶς καὶ µὴ ἐριστικῶς µεταβιβάζειν, καθάπερ τὸν γεωµέ- 
τρην γεωµετρικῶς, ἄν τε ψεῦδος ἄν τ' ἀληθὲς ᾖ τὸ συµπεραι- 
νόµενον· ποῖοι δὲ διαλεκτικοὶ συλλογισµοί, πρότερον εἴ- 
ρηται. ἐπεὶ δὲ φαῦλος κοινωνὸς ὁ ἐµποδίζων τὸ κοινὸν ἔρ- 
γον, δῆλον ὅτι καὶ ἐν λόγῳ. κοινὸν γάρ τι καὶ ἐν τούτοις 
προκείµενόν ἐστι, πλὴν τῶν ἀγωνιζοµένων. τούτοις δ' οὐκ ἔστιν 
ἀµφοτέροις τυχεῖν τοῦ αὐτοῦ τέλους· πλείους γὰρ ἑνὸς ἀδύνα- 
τον νικᾶν. διαφέρει δ' οὐδέν, ἄν τε διὰ τοῦ ἀποκρίνεσθαι ἄν 
τε διὰ τοῦ ἐρωτᾶν ποιῇ τοῦτο· ὅ τε γὰρ ἐριστικῶς ἐρωτῶν 
φαύλως διαλέγεται, ὅ τ' ἐν τῷ ἀποκρίνεσθαι µὴ διδοὺς τὸ 
φαινόµενον µηδ' ἐκδεχόµενος ὅ τί ποτε βούλεται ὁ ἐρωτῶν 
πυθέσθαι. δῆλον οὖν ἐκ τῶν εἰρηµένων ὅτι οὐχ ὁµοίως ἐπι- 
τιµητέον καθ' αὑτόν τε τῷ λόγῳ καὶ τῷ ἐρωτῶντι· οὐδὲν 
γὰρ κωλύει τὸν µὲν λόγον φαῦλον εἶναι, τὸν δ' ἐρωτῶντα 
ὡς ἐνδέχεται βέλτιστα πρὸς τὸν ἀποκρινόµενον διειλέχθαι. 
πρὸς γὰρ τοὺς δυσκολαίνοντας οὐ δυνατὸν ἴσως εὐθὺς οἵους τις 
βούλεται ἀλλ' οἵους ἐνδέχεται ποιεῖσθαι τοὺς συλλογισµούς. 

 Ἐπεὶ δ' ἐστὶν ἀδιόριστον πότε τἀναντία καὶ πότε τὰ ἐν 
ἀρχῇ λαµβάνουσιν οἱ ἄνθρωποι (πολλάκις γὰρ καθ' αὑτοὺς 
λέγοντες τὰ ἐναντία λέγουσι, καὶ ἀνανεύσαντες πρότερον δι- 
δόασιν ὕστερον· διόπερ ἐρωτώµενοι τἀναντία καὶ τὸ ἐν ἀρχῇ 
πολλάκις ὑπακούουσιν), ἀνάγκη φαύλους γίνεσθαι τοὺς λόγους. 
αἴτιος δ' ὁ ἀποκρινόµενος, τὰ µὲν οὐ διδούς, τὰ δὲ τοιαῦτα 



διδούς. φανερὸν οὖν ὡς οὐχ ὁµοίως ἐπιτιµητέον τοῖς ἐρωτῶσι 
καὶ τοῖς λόγοις. 
 Καθ' αὑτὸν δὲ τῷ λόγῳ πέντ' εἰσὶν ἐπιτιµήσεις· πρώ-   
τη µὲν ὅταν ἐκ τῶν ἐρωτωµένων µὴ συµπεραίνηται µήτε τὸ 
προτεθὲν µήτε ὅλως µηδέν, ὄντων ψευδῶν ἢ ἀδόξων, ἢ ἁπάν- 
των ἢ τῶν πλείστων, ἐν οἷς τὸ συµπέρασµα, καὶ µήτ' ἀφαιρε- 
θέντων τινῶν µήτε προστεθέντων µήτε τῶν µὲν ἀφαιρεθέν- 
των τῶν δὲ προστεθέντων γίνηται τὸ συµπέρασµα. δευτέρα 
δὲ εἰ πρὸς τὴν θέσιν µὴ γίνοιτο ὁ συλλογισµὸς ἐκ τοιούτων 
τε καὶ οὕτως ὡς εἴρηται πρότερον. τρίτη δ' εἰ προστεθέντων 
τινῶν γίνοιτο συλλογισµός, ταῦτα δ' εἴη χείρω τῶν ἐρωτη- 
θέντων καὶ ἧττον ἔνδοξα τοῦ συµπεράσµατος. πάλιν εἰ 
ἀφαιρεθέντων τινῶν· ἐνίοτε γὰρ πλείω λαµβάνουσι τῶν ἀναγ- 
καίων, ὥστε οὐ τῷ ταῦτ' εἶναι γίνεται ὁ συλλογισµός. ἔτι 
εἰ ἐξ ἀδοξοτέρων καὶ ἧττον πιστῶν τοῦ συµπεράσµατος, ἢ εἰ 

ἐξ ἀληθῶν ἀλλὰ πλείονος ἔργου δεοµένων ἀποδεῖξαι τοῦ 
προβλήµατος. 
 Οὐ δεῖ δὲ πάντων τῶν προβληµάτων ὁµοίως ἀξιοῦν 
τοὺς συλλογισµοὺς ἐνδόξους εἶναι καὶ πιθανούς· φύσει γὰρ εὐ- 
θὺς ὑπάρχει τὰ µὲν ῥᾴω τὰ δὲ χαλεπώτερα τῶν ζητου- 
µένων, ὥστ' ἐὰν ἐξ ὧν ἐνδέχεται µάλιστα ἐνδόξων συµβι- 
βάσῃ, διείλεκται καλῶς. φανερὸν οὖν ὅτι οὐδὲ λόγῳ ἡ αὐτὴ 
ἐπιτίµησις πρός τε τὸ προβληθὲν καὶ καθ' αὑτόν· οὐδὲν γὰρ 
κωλύει καθ' αὑτὸν µὲν εἶναι τὸν λόγον ψεκτόν, πρὸς δὲ τὸ 
πρόβληµα ἐπαινετόν, καὶ πάλιν ἀντεστραµµένως καθ' αὑ- 
τὸν µὲν ἐπαινετόν, πρὸς δὲ τὸ πρόβληµα ψεκτόν, ὅταν ἐκ 
πολλῶν ᾖ ῥᾴδιον ἐνδόξων συµπεράνασθαι καὶ ἀληθῶν. εἴη 
δ' ἄν ποτε λόγος καὶ συµπεπερασµένος µὴ συµπεπερα- 
σµένου χείρων, ὅταν ὁ µὲν ἐξ εὐήθων συµπεραίνηται µὴ 
τοιούτου τοῦ προβλήµατος ὄντος, ὁ δὲ προσδέηται τοιούτων ἅ   
ἐστιν ἔνδοξα καὶ ἀληθῆ, καὶ µὴ ἐν τοῖς προσλαµβανοµέ- 
νοις ᾖ ὁ λόγος. τοῖς δὲ διὰ ψευδῶν ἀληθὲς συµπεραινοµέ- 
νοις οὐ δίκαιον ἐπιτιµᾶν· ψεῦδος µὲν γὰρ ἀεὶ ἀνάγκη διὰ 
ψευδῶν συλλογίζεσθαι, τὸ δ' ἀληθὲς ἔστι καὶ διὰ ψευ- 
δῶν ποτε συλλογίζεσθαι. φανερὸν δ' ἐκ τῶν Ἀναλυτικῶν. 
 Ὅταν δ' ἀπόδειξις ᾖ τινος ὁ εἰρηµένος λόγος, εἴ τί 

ἐστιν ἄλλο πρὸς τὸ συµπέρασµα µηδαµῶς ἔχον, οὐκ ἔσται 
περὶ ἐκείνου συλλογισµός· ἂν δὲ φαίνηται, σόφισµα ἔσται, 
οὐκ ἀπόδειξις. ἔστι δὲ φιλοσόφηµα µὲν συλλογισµὸς ἀπο- 
δεικτικός, ἐπιχείρηµα δὲ συλλογισµὸς διαλεκτικός, σόφι- 
σµα δὲ συλλογισµὸς ἐριστικός, ἀπόρηµα δὲ συλλογισµὸς 
διαλεκτικὸς ἀντιφάσεως. 
 Εἰ δ' ἐξ ἀµφοτέρων τι δοκούντων δειχθείη, µὴ ὁµοίως 



δὲ δοκούντων, οὐδὲν κωλύει τὸ δειχθὲν µᾶλλον ἑκατέρου δο- 
κεῖν. ἀλλ' εἰ τὸ µὲν δοκοίη τὸ δὲ µηδετέρως, ἢ εἰ τὸ µὲν 
 
δοκοίη τὸ δὲ µὴ δοκοίη, εἰ µὲν ὁµοίως, ὁµοίως ἂν εἴη καὶ 
<δοκοῦν καὶ> µή, εἰ δὲ µᾶλλον θάτερον, ἀκολουθήσει τῷ µᾶλλον. 
 Ἔστι δέ τις ἁµαρτία καὶ αὕτη περὶ τοὺς συλλογι- 
σµούς, ὅταν δείξῃ διὰ µακροτέρων, ἐνὸν δι' ἐλαττόνων καὶ 
ἐν τῷ λόγῳ ὑπαρχόντων, οἷον ὅτι ἔστι δόξα µᾶλλον ἑτέρα 
ἑτέρας, εἴ τις αἰτήσαιτο αὐτοέκαστον µάλιστ' εἶναι, εἶναι δὲ 
δοξαστὸν ἀληθῶς αὐτό, ὥστε τῶν τινῶν µᾶλλον εἶναι αὐτό· 
πρὸς δὲ τὸ µᾶλλον µᾶλλον τὸ λεγόµενον εἶναι· εἶναι δὲ 
καὶ αὐτοδόξαν ἀληθῆ, ἣ ἔσται µᾶλλον ἀκριβὴς τῶν τινῶν·   
ᾔτηται δὲ καὶ αὐτοδόξαν ἀληθῆ εἶναι καὶ αὐτοέκαστον µά- 
λιστ' εἶναι· ὥστε αὕτη δόξα ἀκριβεστέρα ἐστίν. τίς δὲ 

ἡ µοχθηρία; ἦ ὅτι ποιεῖ, παρ' ὃ ὁ λόγος, λανθάνειν τὸ 
αἴτιον; 
 Λόγος δ' ἐστὶ δῆλος ἕνα µὲν τρόπον καὶ δηµοσιώτα- 
τον, ἐὰν ᾖ συµπεπερασµένος οὕτως ὥστε µηδὲν δεῖν ἐπερω- 
τῆσαι· ἕνα δὲ καὶ ὃς µάλιστα λέγεται, ὅταν εἰληµµένα 
µὲν ᾖ ἐξ ὧν ἀναγκαῖον εἶναι, ᾖ δὲ διὰ συµπερασµάτων 
συµπεραινόµενος· ἔτι εἰ ἐλλείπει τι σφόδρα ἔνδοξον. 
 Ψευδὴς δὲ λόγος καλεῖται τετραχῶς· ἕνα µὲν τρόπον 
ὅταν φαίνηται συµπεραίνεσθαι µὴ συµπεραινόµενος, ὃ κα- 
λεῖται ἐριστικὸς συλλογισµός. ἄλλον δὲ ὅταν συµπεραίνηται 
µέν, µὴ µέντοι πρὸς τὸ προκείµενον (ὅπερ συµβαίνει µάλιστα 
τοῖς εἰς ἀδύνατον ἄγουσιν), ἢ πρὸς τὸ προκείµενον µὲν 
συµπεραίνηται, µὴ µέντοι κατὰ τὴν οἰκείαν µέθοδον. τοῦτο 
δ' ἐστίν, ὅταν µὴ ὢν ἰατρικὸς δοκῇ ἰατρικὸς εἶναι, ἢ γεωµε- 
τρικὸς µὴ ὢν γεωµετρικός, ἢ διαλεκτικὸς µὴ ὢν διαλεκτι- 
κός, ἄν τε ψεῦδος ἄν τ' ἀληθὲς ᾖ τὸ συµβαῖνον. ἄλλον δὲ 
τρόπον ἐὰν διὰ ψευδῶν συµπεραίνηται. τούτου δ' ἔσται ποτὲ 
µὲν τὸ συµπέρασµα ψεῦδος, ποτὲ δ' ἀληθές· τὸ µὲν γὰρ 
ψεῦδος ἀεὶ διὰ ψευδῶν περαίνεται, τὸ δ' ἀληθὲς ἐγχωρεῖ 
καὶ µὴ ἐξ ἀληθῶν, ὥσπερ εἴρηται καὶ πρότερον. 
 Τὸ µὲν οὖν ψευδῆ τὸν λόγον εἶναι τοῦ λέγοντος ἁµάρ-   

τηµα µᾶλλον ἢ τοῦ λόγου, καὶ οὐδὲ τοῦ λέγοντος ἀεί, ἀλλ' 
ὅταν λανθάνῃ αὐτόν· ἐπεὶ καθ' αὑτόν γε πολλῶν ἀληθῶν 
ἀποδεχόµεθα µᾶλλον, ἂν ἐξ ὅτι µάλιστα δοκούντων ἀναιρῇ 
τι τῶν ἀληθῶν. τοιοῦτος γὰρ ὢν ἑτέρων ἀληθῶν ἀπόδειξίς 
ἐστιν· δεῖ γὰρ τῶν κειµένων τι µὴ εἶναι παντελῶς, ὥστ' ἔσται 
τούτου ἀπόδειξις. εἰ δ' ἀληθὲς συµπεραίνοιτο διὰ ψευδῶν καὶ 
λίαν εὐήθων, πολλῶν ἂν εἴη χείρων ψεῦδος συλλογιζοµέ- 
νων· εἴη δ' ἂν τοιοῦτος καὶ ψεῦδος συµπεραινόµενος· ὥστε 



δῆλον ὅτι πρώτη µὲν ἐπίσκεψις λόγου καθ' αὑτὸν εἰ συµ- 
περαίνεται, δευτέρα δὲ πότερον ἀληθὲς ἢ ψεῦδος, τρίτη δ' 
ἐκ ποίων τινῶν. εἰ µὲν γὰρ ἐκ ψευδῶν ἐνδόξων δέ, λογικός· 
εἰ δ' ἐξ ὄντων µὲν ἀδόξων δέ, φαῦλος· εἰ δὲ καὶ ψευδῆ 
καὶ λίαν ἄδοξα, δῆλον ὅτι φαῦλος ἢ ἁπλῶς ἢ τοῦ πρά- 
γµατος. 
 Τὸ δὲ ἐν ἀρχῇ καὶ τὰ ἐναντία πῶς αἰτεῖται ὁ ἐρω- 
τῶν, κατ' ἀλήθειαν µὲν ἐν τοῖς Ἀναλυτικοῖς εἴρηται, κατὰ 
δόξαν δὲ νῦν λεκτέον. 
 Αἰτεῖσθαι δὲ φαίνονται τὸ ἐν ἀρχῇ πενταχῶς. φανε- 
ρώτατα µὲν καὶ πρῶτον, εἴ τις αὐτὸ τὸ δείκνυσθαι δέον αἰ- 
τήσειεν. τοῦτο δ' ἐπ' αὐτοῦ µὲν οὐ ῥᾴδιον λανθάνειν, ἐν δὲ τοῖς 
συνωνύµοις καὶ ἐν ὅσοις τὸ ὄνοµα καὶ ὁ λόγος τὸ αὐτὸ 

σηµαίνει, µᾶλλον. δεύτερον δέ, ὅταν κατὰ µέρος δέον ἀπο- 
δεῖξαι καθόλου τις αἰτήσῃ, οἷον <εἰ>, ἐπιχειρῶν ὅτι τῶν ἐναντίων 
µία ἐπιστήµη, ὅλως τῶν ἀντικειµένων ἀξιώσειε µίαν εἶναι· 
δοκεῖ γὰρ ὃ ἔδει καθ' αὑτὸ δεῖξαι µετ' ἄλλων αἰτεῖσθαι 
πλειόνων. τρίτον εἴ τις καθόλου δεῖξαι προκειµένου κατὰ µέ-   
ρος αἰτήσειεν, οἷον εἰ πάντων τῶν ἐναντίων προκειµένου τῶνδέ 
τινων ἀξιώσειε· δοκεῖ γὰρ καὶ οὗτος, ὃ µετὰ πλειόνων ἔδει 
δεῖξαι, καθ' αὑτὸ χωρὶς αἰτεῖσθαι. πάλιν εἴ τις διελὼν 
αἰτεῖται τὸ πρόβληµα, οἷον εἰ, δέον δεῖξαι τὴν ἰατρικὴν ὑγι- 
εινοῦ καὶ νοσώδους, χωρὶς ἑκάτερον ἀξιώσειεν, ἢ εἴ τις τῶν 
ἑποµένων ἀλλήλοις ἐξ ἀνάγκης θάτερον αἰτήσειεν, οἷον τὴν 
πλευρὰν ἀσύµµετρον εἶναι τῇ διαµέτρῳ, δέον ἀποδεῖξαι ὅτι ἡ 
διάµετρος τῇ πλευρᾷ. 
 Ἰσαχῶς δὲ καὶ τἀναντία αἰτοῦνται τῷ ἐξ ἀρχῆς. πρῶ- 
τον µὲν γὰρ εἴ τις τὰ ἀντικείµενα αἰτήσαιτο, φάσιν καὶ 
ἀπόφασιν, δεύτερον δὲ τἀναντία κατὰ τὴν ἀντίθεσιν, οἷον 
ἀγαθὸν καὶ κακὸν ταὐτόν. τρίτον εἴ τις τὸ καθόλου ἀξιώσας 
ἐπὶ µέρους αἰτοῖτο τὴν ἀντίφασιν, οἷον εἰ, λαβὼν τῶν ἐναν- 
τίων µίαν ἐπιστήµην, ὑγιεινοῦ καὶ νοσώδους ἑτέραν ἀξιώσειεν, 
ἤ, τοῦτο αἰτησάµενος, ἐπὶ τοῦ καθόλου τὴν ἀντίφασιν πειρῷτο 
λαµβάνειν. πάλιν ἐάν τις αἰτήσῃ τὸ ἐναντίον τῷ ἐξ ἀνάγκης 

συµβαίνοντι διὰ τῶν κειµένων, κἂν εἴ τις αὐτὰ µὲν µὴ 
λάβοι τὰ ἀντικείµενα, τοιαῦτα δ' αἰτήσαιτο δύο ἐξ ὧν ἔσται 
ἡ ἀντικειµένη ἀντίφασις. διαφέρει δὲ τὸ τἀναντία λαµβά- 
νειν τοῦ <τὸ> ἐν ἀρχῇ, ὅτι τοῦ µέν ἐστιν ἡ ἁµαρτία πρὸς τὸ συµ- 
πέρασµα (πρὸς γὰρ ἐκεῖνο βλέποντες τὸ ἐν ἀρχῇ λέγοµεν 
αἰτεῖσθαι), τὰ δ' ἐναντία ἐστὶν ἐν ταῖς προτάσεσι τῷ ἔχειν 
πως ταύτας πρὸς ἀλλήλας. 
 Πρὸς δὲ γυµνασίαν καὶ µελέτην τῶν τοιούτων λόγων 
πρῶτον µὲν ἀντιστρέφειν ἐθίζεσθαι χρὴ τοὺς λόγους· οὕτως γὰρ   



πρός τε τὸ λεγόµενον εὐπορώτερον ἕξοµεν καὶ ἐν ὀλίγοις 
πολλοὺς ἐξεπιστησόµεθα λόγους. τὸ γὰρ ἀντιστρέφειν ἐστὶ τὸ 
µεταλαβόντα τὸ συµπέρασµα µετὰ τῶν λοιπῶν ἐρωτηµά- 
των ἀνελεῖν ἓν τῶν δοθέντων· ἀνάγκη γάρ, εἰ τὸ συµ- 
πέρασµα µὴ ἔστι, µίαν τινὰ ἀναιρεῖσθαι τῶν προτάσεων, εἴ- 
περ πασῶν τεθεισῶν ἀνάγκη ἦν τὸ συµπέρασµα εἶναι. πρὸς 
ἅπασάν τε θέσιν, καὶ ὅτι οὕτως καὶ ὅτι οὐχ οὕτως, τὸ ἐπι- 
χείρηµα σκεπτέον, καὶ εὑρόντα τὴν λύσιν εὐθὺς ζητητέον· 
οὕτω γὰρ ἅµα συµβήσεται πρός τε τὸ ἐρωτᾶν καὶ πρὸς τὸ 
ἀποκρίνεσθαι γεγυµνάσθαι, κἂν πρὸς µηδένα ἄλλον ἔχω- 
µεν, πρὸς αὑτούς. παράλληλά τε παραβάλλειν ἐκλέγοντα 
πρὸς τὴν αὐτὴν θέσιν ἐπιχειρήµατα· τοῦτο γὰρ πρός τε τὸ 

βιάζεσθαι πολλὴν εὐπορίαν ποιεῖ καὶ πρὸς τὸ ἐλέγχειν µε- 
γάλην ἔχει βοήθειαν, ὅταν εὐπορῇ τις καὶ ὅτι οὕτως καὶ ὅτι 
οὐχ οὕτως (πρὸς τὰ ἐναντία γὰρ συµβαίνει ποιεῖσθαι τὴν 
φυλακήν)· πρός τε γνῶσιν καὶ τὴν κατὰ φιλοσοφίαν φρό- 
νησιν τὸ δύνασθαι συνορᾶν καὶ συνεωρακέναι τὰ ἀφ' ἑκα- 
τέρας συµβαίνοντα τῆς ὑποθέσεως οὐ µικρὸν ὄργανον· λοιπὸν 
γὰρ τούτων ὀρθῶς ἑλέσθαι θάτερον. δεῖ δὲ πρὸς τὸ τοιοῦτον 
ὑπάρχειν εὐφυᾶ, καὶ τοῦτ' ἔστιν ἡ κατ' ἀλήθειαν εὐφυΐα, 
τὸ δύνασθαι καλῶς ἑλέσθαι τἀληθὲς καὶ φυγεῖν τὸ ψεῦ- 
δος· ὅπερ οἱ πεφυκότες εὖ δύνανται ποιεῖν· εὖ γὰρ φιλοῦντες 
καὶ µισοῦντες τὸ προσφερόµενον εὖ κρίνουσι τὸ βέλτιστον. 
 Πρός τε τὰ πλειστάκις ἐµπίπτοντα τῶν προβληµάτων 
ἐξεπίστασθαι δεῖ λόγους, καὶ µάλιστα περὶ τῶν πρώτων θέ-   
σεων· ἐν τούτοις γὰρ ἀποδυσπετοῦσιν οἱ ἀποκρινόµενοι πολ- 
λάκις. ἔτι τε ὅρων εὐπορεῖν δεῖ καὶ τῶν ἐνδόξων τε καὶ 
τῶν πρώτων ἔχειν προχείρους· διὰ γὰρ τούτων οἱ συλλογι- 
σµοὶ γίνονται. πειρατέον δὲ καὶ εἰς ἃ πλειστάκις ἐµ- 
πίπτουσιν οἱ λόγοι κατέχειν. ὥσπερ γὰρ ἐν γεωµετρίᾳ πρὸ 
ἔργου τὸ περὶ τὰ στοιχεῖα γεγυµνάσθαι, καὶ ἐν ἀριθµοῖς τὸ 
περὶ τοὺς κεφαλισµοὺς προχείρως ἔχειν µέγα διαφέρει πρὸς 
τὸ καὶ τὸν ἄλλον ἀριθµὸν γινώσκειν πολλαπλασιούµενον, 
 
Bekker page 163b, line 27 
 
ὁµοίως καὶ ἐν τοῖς λόγοις τὸ πρόχειρον εἶναι περὶ τὰς ἀρ- 
χάς, καὶ τὰς προτάσεις ἀπὸ στόµατος ἐξεπίστασθαι. καθ- 
άπερ γὰρ ἐν τῷ µνηµονικῷ µόνον οἱ τόποι τεθέντες εὐθὺς 
ποιοῦσιν αὐτὰ µνηµονεύειν, καὶ ταῦτα ποιήσει συλλογιστι- 
κώτερον διὰ τὸ πρὸς ὡρισµένας αὐτὰς βλέπειν κατ' ἀρι- 
 
θµόν. πρότασίν τε κοινὴν µᾶλλον ἢ λόγον εἰς µνήµην θετέον· 
ἀρχῆς γὰρ καὶ ὑποθέσεως εὐπορῆσαι µετρίως χαλεπόν. 
 Ἔτι τὸν ἕνα λόγον πολλοὺς ποιεῖν ἐθιστέον, ὡς ἀδηλό- 
τατα κρύπτοντας. εἴη δ' ἂν τὸ τοιοῦτον εἴ τις ὅτι πλεῖστον 



ἀφισταίη τῆς συγγενείας περὶ ὧν ὁ λόγος. ἔσονται δὲ δυ- 
νατοὶ τῶν λόγων οἱ µάλιστα καθόλου τοῦτο πάσχειν, οἷον ὅτι 
οὐκ ἔστι µία πλειόνων ἐπιστήµη· οὕτω γὰρ καὶ ἐπὶ τῶν πρός 
τι καὶ ἐπὶ τῶν ἐναντίων καὶ συστοίχων ἐστίν. 
 ∆εῖ δὲ καὶ τὰς ἀποµνηµονεύσεις καθόλου ποιεῖσθαι 
τῶν λόγων, κἂν ᾖ διειλεγµένος ἐπὶ µέρους· οὕτω γὰρ καὶ 
πολλοὺς ἐξέσται τὸν ἕνα ποιεῖν. ὁµοίως δὲ καὶ ἐν ῥητορικοῖς 
ἐπὶ τῶν ἐνθυµηµάτων. αὐτὸν δ' ὅτι µάλιστα φεύγειν ἐπὶ   
τὸ καθόλου φέρειν τοὺς συλλογισµούς. ἀεί τε δεῖ σκοπεῖν τοὺς 
λόγους, εἰ ἐπὶ κοινῶν διαλέγονται· πάντες γὰρ οἱ ἐν µέρει 
καὶ καθόλου διειλεγµένοι εἰσί, καὶ ἔνεστιν ἐν τῇ κατὰ µέρος 

ἡ τοῦ καθόλου ἀπόδειξις διὰ τὸ µὴ εἶναι συλλογίσασθαι 
µηδὲν ἄνευ τῶν καθόλου. 
 Τὴν δὲ γυµνασίαν ἀποδοτέον τῶν µὲν ἐπακτικῶν πρὸς 
νέον, τῶν δὲ συλλογιστικῶν πρὸς ἔµπειρον. πειρατέον δὲ 
λαµβάνειν παρὰ µὲν τῶν συλλογιστικῶν τὰς προτάσεις, 
παρὰ δὲ τῶν ἐπακτικῶν τὰς παραβολάς· ἐν τούτῳ γὰρ 
ἑκάτεροι γεγυµνασµένοι εἰσίν. ὅλως δ' ἐκ τοῦ γυµνάζεσθαι 
διαλεγόµενον πειρατέον ἀποφέρεσθαι ἢ συλλογισµὸν περί 
τινος ἢ λύσιν ἢ πρότασιν ἢ ἔνστασιν, ἢ εἰ ὀρθῶς τις ἤρετο 
ἢ εἰ µὴ ὀρθῶς, ἢ αὐτὸς ἢ ἕτερος, καὶ παρὰ τί ἑκάτερον. 
ἐκ τούτων γὰρ ἡ δύναµις, τὸ δὲ γυµνάζεσθαι δυνάµεως 
χάριν, καὶ µάλιστα περὶ τὰς προτάσεις καὶ ἐνστάσεις· ἔστι 
γὰρ ὡς ἁπλῶς εἰπεῖν διαλεκτικὸς ὁ προτατικὸς καὶ ἐνστα- 
τικός. ἔστι δὲ τὸ µὲν προτείνεσθαι ἓν ποιεῖν τὰ πλείω (δεῖ 
γὰρ ἓν ὅλως ληφθῆναι πρὸς ὃ ὁ λόγος), τὸ δ' ἐνίστασθαι τὸ 
ἓν πολλά· ἢ γὰρ διαιρεῖ ἢ ἀναιρεῖ, τὸ µὲν διδοὺς τὸ δ' οὒ 
τῶν προτεινοµένων. 
 Οὐχ ἅπαντι δὲ διαλεκτέον, οὐδὲ πρὸς τὸν τυχόντα 
γυµναστέον. ἀνάγκη γὰρ πρὸς ἐνίους φαύλους γίνεσθαι τοὺς 
λόγους· πρὸς γὰρ τὸν πάντως πειρώµενον φαίνεσθαι δια- 
φεύγειν δίκαιον µὲν πάντως πειρᾶσθαι συλλογίσασθαι, οὐκ εὔ- 

σχηµον δέ. διόπερ οὐ δεῖ συνεστάναι εὐχερῶς πρὸς τοὺς τυ- 
χόντας· ἀνάγκη γὰρ πονηρολογίαν συµβαίνειν· καὶ γὰρ οἱ   
γυµναζόµενοι ἀδυνατοῦσιν ἀπέχεσθαι τοῦ διαλέγεσθαι 
ἀγωνιστικῶς. 
 ∆εῖ δὲ καὶ πεποιηµένους ἔχειν λόγους πρὸς τὰ τοιαῦτα 
τῶν προβληµάτων ἐν οἷς ἐλαχίστων εὐπορήσαντες πρὸς 
πλεῖστα χρησίµους ἕξοµεν· οὗτοι δ' εἰσὶν οἱ καθόλου καὶ 
οὓς προσπορίζεσθαι χαλεπώτερον ἐκ τῶν παρὰ πόδας.   
     



ΠΕΡΙ ΑΡΕΤΩΝ ΚΑΙ ΚΑΚΙΩΝ. 
 
Ἐπαινετὰ µέν ἐστι τὰ καλά, ψεκτὰ δὲ τὰ αἰσχρά. καὶ 
τῶν µὲν καλῶν ἡγοῦνται αἱ ἀρεταί, τῶν δ' αἰσχρῶν αἱ 
κακίαι. ἐπαινετὰ δ' ἐστὶ καὶ τὰ αἴτια τῶν ἀρετῶν καὶ τὰ 
παρεπόµενα ταῖς ἀρεταῖς καὶ τὰ γινόµενα ἀπ' αὐτῶν καὶ 
τὰ ἔργα αὐτῶν, ψεκτὰ δὲ τὰ ἐναντία. τριµεροῦς δὲ τῆς 
ψυχῆς λαµβανοµένης κατὰ Πλάτωνα, τοῦ µὲν λογιστικοῦ    
ἀρετή ἐστιν ἡ φρόνησις, τοῦ δὲ θυµοειδοῦς ἥ τε πραότης καὶ 
ἡ ἀνδρεία, τοῦ δὲ ἐπιθυµητικοῦ ἥ τε σωφροσύνη καὶ ἡ 
ἐγκράτεια, ὅλης δὲ τῆς ψυχῆς ἥ τε δικαιοσύνη καὶ ἡ 
ἐλευθεριότης καὶ ἡ µεγαλοψυχία. κακία δ' ἐστὶ τοῦ µὲν 
λογιστικοῦ ἡ ἀφροσύνη, τοῦ δὲ θυµοειδοῦς ἥ τε ὀργιλότης 
καὶ ἡ δειλία, τοῦ δὲ ἐπιθυµητικοῦ ἥ τε ἀκολασία καὶ ἡ   

ἀκράτεια, ὅλης δὲ τῆς ψυχῆς ἥ τε ἀδικία καὶ ἀνελευθε- 
ριότης καὶ µικροψυχία. 
 Ἔστι δὲ φρόνησις µὲν ἀρετὴ τοῦ λογιστικοῦ, παρα- 
σκευαστικὴ τῶν πρὸς εὐδαιµονίαν συντεινόντων. πραότης δ' 
ἐστὶν ἀρετὴ τοῦ θυµοειδοῦς, καθ' ἣν ὑπὸ ὀργῆς γίνονται δυς- 
κίνητοι. ἀνδρεία δ' ἐστὶν ἀρετὴ τοῦ θυµοειδοῦς, καθ' ἣν 
δυσέκπληκτοί εἰσιν ὑπὸ φόβων τῶν περὶ θάνατον. σωφρο- 
σύνη δ' ἐστὶν ἀρετὴ τοῦ ἐπιθυµητικοῦ, καθ' ἣν ἀνόρεκτοι γί- 
νονται περὶ τὰς ἀπολαύσεις τῶν φαύλων ἡδονῶν. ἐγκρά- 
τεια δ' ἐστὶν ἀρετὴ τοῦ ἐπιθυµητικοῦ, καθ' ἣν κατέχουσι τῷ 
λογισµῷ τὴν ἐπιθυµίαν ὁρµῶσαν ἐπὶ τὰς φαύλας ἡδονάς. 
δικαιοσύνη δ' ἐστὶν ἀρετὴ ψυχῆς διανεµητικὴ τοῦ κατ' ἀξίαν. 
ἐλευθεριότης δ' ἐστὶν ἀρετὴ ψυχῆς εὐδάπανος εἰς τὰ καλά. 
µεγαλοψυχία δ' ἐστὶν ἀρετὴ ψυχῆς, καθ' ἣν δύναται φέ- 
ρειν εὐτυχίαν καὶ ἀτυχίαν καὶ τιµὴν καὶ ἀτιµίαν. 
 Ἀφροσύνη δ' ἐστὶ κακία τοῦ λογιστικοῦ, αἰτία τοῦ ζῆν 
κακῶς. ὀργιλότης δ' ἐστὶ κακία τοῦ θυµοειδοῦς, καθ' ἣν 
εὐκίνητοι γίνονται πρὸς ὀργήν. δειλία δ' ἐστὶ κακία τοῦ 
θυµοειδοῦς, καθ' ἣν ἐκπλήττονται ὑπὸ φόβων, καὶ µάλιστα 
τῶν περὶ θάνατον. ἀκολασία δ' ἐστὶ κακία τοῦ ἐπιθυµητικοῦ, 
καθ' ἣν αἱροῦνται τὰς φαύλας ἡδονάς. [περὶ µὲν τῆς ἀκρα- 

τείας οὐδέν· οὕτω δὲ σὺ δύνασαι ὁρίζειν.] ἀκράτεια δ' ἐστὶ 
κακία τοῦ ἐπιθυµητικοῦ, καθ' ἣν παρασύρουσι τῇ ἀλογίᾳ τὴν 
ἐπιθυµίαν ὠθοῦσαν ἐπὶ τὰς τῶν φαύλων ἡδονῶν ἀπολαύ- 
σεις. ἀδικία δ' ἐστὶ κακία ψυχῆς, καθ' ἣν πλεονεκτικοὶ 
γίνονται παρὰ τὴν ἀξίαν. ἀνελευθερία δ' ἐστὶ κακία ψυ- 
χῆς, καθ' ἣν ὀρέγονται τοῦ πανταχόθεν κέρδους. µικροψυχία 
δ' ἐστὶ κακία ψυχῆς, καθ' ἣν ἀδύνατοί εἰσι φέρειν εὐτυ- 
χίαν καὶ ἀτυχίαν καὶ τιµὴν καὶ ἀτιµίαν. 



 Τῆς δὲ φρονήσεώς ἐστι τὸ βουλεύσασθαι, τὸ κρῖναι τὰ 
ἀγαθὰ καὶ τὰ κακὰ καὶ πάντα τὰ ἐν τῷ βίῳ αἱρετὰ καὶ 
φευκτά, τὸ χρῆσθαι πᾶσι καλῶς τοῖς ὑπάρχουσιν ἀγαθοῖς, 
τὸ ὁµιλῆσαι ὀρθῶς, τὸ συνιδεῖν τοὺς καιρούς, τὸ ἀγχίνως 
χρήσασθαι καὶ λόγῳ καὶ ἔργῳ, τὸ τὴν ἐµπειρίαν ἔχειν 
τῶν χρησίµων πάντων. ἡ µνήµη δὲ καὶ ἐµπειρία καὶ 
ἀγχίνοια ἤτοι ἀπὸ τῆς φρονήσεως ἑκάστη αὐτῶν ἐστίν, ἢ 
παρέπεται τῇ φρονήσει· ἢ τὰ µὲν αὐτῶν οἷον συναίτια τῆς 
φρονήσεώς ἐστι, καθάπερ ἐµπειρία καὶ ἡ µνήµη, τὰ δὲ οἷον 
µέρη αὐτῆς, οἷον εὐβουλία καὶ ἀγχίνοια. πραότητος 
δ' ἐστὶ τὸ δύνασθαι φέρειν µετρίως ἐγκλήµατα καὶ ὀλιγω- 
ρίας, καὶ τὸ µὴ ταχέως ὁρµᾶν ἐπὶ τὰς τιµωρίας, καὶ τὸ 
µὴ εὐκίνητον εἶναι πρὸς τὰς ὀργάς, ἄπικρον δὲ τῷ ἤθει 
 
Bekker page 1250a, line 43 
 
καὶ ἀφιλόνεικον, ἔχοντα τὸ ἠρεµαῖον ἐν τῇ ψυχῇ καὶ 
στάσιµον. ἀνδρείας δ' ἐστὶ τὸ δυσέκπληκτον ὑπὸ φόβων 
τῶν περὶ θάνατον, καὶ τὸ εὐθαρσῆ ἐν τοῖς δεινοῖς, καὶ τὸ    
εὔτολµον πρὸς τοὺς κινδύνους, καὶ τὸ µᾶλλον αἱρεῖσθαι τε- 
θνάναι καλῶς ἢ αἰσχρῶς σωθῆναι, καὶ τὸ νίκης αἴτιον 
εἶναι. ἔτι δὲ ἀνδρείας ἐστὶ καὶ τὸ πονεῖν καὶ καρτερεῖν καὶ 
αἱρεῖσθαι ἀνδραγαθίζεσθαι. παρέπεται δὲ τῇ ἀνδρείᾳ καὶ 
ἡ εὐτολµία καὶ ἡ εὐψυχία καὶ τὸ θάρσος καὶ τὸ θράσος, 
ἔτι δὲ καὶ ἡ φιλοπονία καὶ ἡ καρτερία. σωφροσύνης 
δ' ἐστὶ τὸ µὴ θαυµάζειν τὰς ἀπολαύσεις τῶν σωµατικῶν 
ἡδονῶν, καὶ τὸ εἶναι πάσης ἀπολαύσεως αἰσχρᾶς ἡδονῆς 
ἀνόρεκτον, καὶ τὸ φοβεῖσθαι καὶ τὴν δικαίαν ἄδειαν, καὶ 
τὸ τετάσθαι περὶ τὸν βίον ὁµοίως ἔν τε µικροῖς καὶ µεγά- 
λοις. παρέπεται δὲ τῇ σωφροσύνῃ εὐταξία, κοσµιότης, 
αἰδώς, εὐλάβεια. ἐγκρατείας δ' ἐστὶ τὸ δύνασθαι κα- 
τασχεῖν τῷ λογισµῷ τὴν ἐπιθυµίαν ὁρµῶσαν ἐπὶ φαύλας 
ἀπολαύσεις καὶ ἡδονάς, καὶ τὸ καρτερεῖν, καὶ τὸ ὑποµο- 
νητικὸν εἶναι τῆς κατὰ φύσιν ἐνδείας καὶ λύπης. δι- 
καιοσύνης δ' ἐστὶ τὸ διανεµητικὸν εἶναι τοῦ κατ' ἀξίαν, καὶ 
σώζειν τὰ πάτρια ἔθη καὶ τὰ νόµιµα, καὶ τὸ σώζειν τοὺς 
γεγραµµένους νόµους, καὶ τὸ ἀληθεύειν ἐν τῷ διαφέροντι, 

καὶ τὸ διαφυλάττειν τὰς ὁµολογίας. ἔστι δὲ πρώτη τῶν 
δικαιοσυνῶν πρὸς τοὺς θεούς, εἶτα πρὸς δαίµονας, εἶτα πρὸς 
πατρίδα καὶ γονεῖς, εἶτα πρὸς τοὺς κατοιχοµένους· ἐν οἷς 
 
ἐστὶν ἡ εὐσέβεια, ἤτοι µέρος οὖσα δικαιοσύνης ἢ παρακολου- 
θοῦσα. ἀκολουθεῖ δὲ τῇ δικαιοσύνῃ καὶ ὁσιότης καὶ ἀλήθεια 
καὶ ἡ πίστις καὶ ἡ µισοπονηρία. ἐλευθεριότητος δ' ἐστὶ 
τὸ προετικὸν εἶναι χρηµάτων εἰς τὰ ἐπαινετά, καὶ δα- 
ψιλῆ ἐπὶ τῷ εἰς τὰ δέοντα ἀναλωθῆναι, καὶ τὸ βοηθητι- 



κὸν εἶναι ἐν τῷ διαφόρῳ, καὶ τὸ µὴ λαβεῖν ὅθεν µὴ δεῖ. 
ἔστι δὲ ὁ ἐλευθέριος καὶ περὶ ἐσθῆτα καθαρὸς καὶ περὶ 
οἴκησιν, καὶ κατασκευαστικὸς τῶν περιττῶν καὶ καλῶν καὶ 
διαγωγὴν ἐχόντων ἡδεῖαν ἄνευ τοῦ λυσιτελοῦντος, καὶ θρε- 
πτικὸς τῶν ζῴων τῶν ἴδιον ἐχόντων τι ἢ θαυµαστόν. ἀκο- 
λουθεῖ δὲ τῇ ἐλευθεριότητι τοῦ ἤθους ὑγρότης καὶ εὐαγωγία 
καὶ φιλανθρωπία καὶ τὸ εἶναι ἐλεητικὸν καὶ φιλόφιλον 
καὶ φιλόξενον καὶ φιλόκαλον. µεγαλοψυχίας δ' ἐστὶ 
τὸ καλῶς ἐνεγκεῖν καὶ εὐτυχίαν καὶ ἀτυχίαν καὶ τιµὴν 
καὶ ἀτιµίαν, καὶ τὸ θαυµάζειν µήτε τρυφὴν µήτε θερα- 
πείαν µήτε ἐξουσίαν µήτε τὰς νίκας τὰς ἐναγωνίους, ἔχειν 
δέ τι βάθος τῆς ψυχῆς καὶ µέγεθος. ἔστι δὲ µεγαλόψυ- 

χος οὔθ' ὁ τὸ ζῆν περὶ πολλοῦ ποιούµενος οὔθ' ὁ φιλόζωος. 
ἁπλοῦς δὲ τῷ ἤθει καὶ γενναῖος, ἀδικεῖσθαι δυνάµενος, καὶ 
οὐ τιµωρητικός. ἀκολουθεῖ δὲ τῇ µεγαλοψυχίᾳ ἁπλότης 
καὶ ἀλήθεια. 
 Ἀφροσύνης δ' ἐστὶ τὸ κρίνειν κακῶς τὰ πράγµατα, 
τὸ βουλεύσασθαι κακῶς, τὸ ὁµιλῆσαι κακῶς, τὸ χρήσα- 
σθαι κακῶς τοῖς παροῦσιν ἀγαθοῖς, τὸ ψευδῶς δοξάζειν   
περὶ τῶν εἰς τὸν βίον καλῶν καὶ ἀγαθῶν. παρακολουθεῖ 
δὲ τῇ ἀφροσύνῃ ἀπειρία, ἀµαθία, ἀκρασία, ἐπαριστερότης, 
ἀµνηµοσύνη. ὀργιλότητος δ' ἐστὶν εἴδη τρία, ἀκροχολία 
πικρία βαρυθυµία. ἔστι δὲ τοῦ ὀργίλου µὴ δύνασθαι φέρειν 
µήτε τὰς µικρὰς ὀλιγωρήσεις µήτε ἐλαττώσεις, εἶναι δὲ 
κολαστικὸν καὶ τιµωρητικὸν καὶ εὐκίνητον πρὸς ὀργὴν καὶ 
ὑπὸ ἔργου καὶ ὑπὸ λόγου τοῦ τυχόντος. ἀκολουθεῖ δὲ τῇ ὀρ- 
γιλότητι τὸ παροξυντικὸν τοῦ ἤθους καὶ εὐµετάβολον, καὶ ἡ 
πικρολογία, καὶ τὸ ἐπὶ µικροῖς λυπεῖσθαι, καὶ τὸ ταῦτα 
πάσχειν ταχέως καὶ παρὰ βραχὺν καιρόν. δειλίας δ' 
ἐστὶ τὸ ὑπὸ τῶν τυχόντων φόβων εὐκίνητον εἶναι, καὶ µά- 
λιστα τῶν περὶ θάνατον καὶ τὰς σωµατικὰς πηρώσεις, καὶ 
τὸ ὑπολαµβάνειν κρεῖττον εἶναι ὁπωσοῦν σωθῆναι ἢ τελευ- 
τῆσαι καλῶς. ἀκολουθεῖ δὲ τῇ δειλίᾳ µαλακία, ἀνανδρία, 

ἀπονία, φιλοψυχία. ὕπεστι δέ τις εὐλάβεια καὶ τὸ ἀφι- 
λόνεικον τοῦ ἤθους. ἀκολασίας δ' ἐστὶ τὸ αἱρεῖσθαι τὰς 
ἀπολαύσεις τῶν ἡδονῶν τῶν βλαβερῶν καὶ αἰσχρῶν, καὶ 
τὸ ὑπολαµβάνειν εὐδαιµονεῖν µάλιστα τοὺς ἐν ταῖς τοιαύ- 
ταις ἡδοναῖς ὄντας, καὶ τὸ φιλογέλοιον εἶναι καὶ τὸ φι- 
λοσκώπτην καὶ φιλευτράπελον, καὶ τὸ ῥᾳδιουργὸν εἶναι ἐν 
τοῖς λόγοις καὶ ἐν τοῖς ἔργοις. ἀκολουθεῖ δὲ τῇ ἀκολασίᾳ 
ἀταξία, ἀναίδεια, ἀκοσµία, τρυφή, ῥᾳθυµία, ἀµέλεια, ὀλι- 
γωρία, ἔκλυσις. ἀκρασίας δ' ἐστὶ τὸ κωλύοντος τοῦ λο- 
γισµοῦ τὰς ἀπολαύσεις τῶν ἡδονῶν αἱρεῖσθαι, καὶ τὸ ὑπο- 



λαµβάνοντα κρεῖττον εἶναι µὴ µετασχεῖν µὲν αὐτῶν, µε- 
τέχειν δὲ µηδὲν ἧττον, καὶ τὸ οἴεσθαι µὲν δεῖν πράττειν 
καὶ τὰ καλὰ καὶ τὰ συµφέροντα, ἀφίστασθαι δὲ αὐτῶν 
διὰ τὰς ἡδονάς. ἀκολουθεῖ δὲ τῇ ἀκρασίᾳ µαλακία καὶ 
µεταµέλεια καὶ τὰ πλεῖστα ταὐτὰ ἃ καὶ τῇ ἀκολασίᾳ. 
 ἀδικίας δ' ἐστὶν εἴδη τρία, ἀσέβεια πλεονεξία ὕβρις. 
ἀσέβεια µὲν ἡ περὶ θεοὺς πληµµέλεια καὶ περὶ δαίµονας ἢ 
καὶ περὶ τοὺς κατοιχοµένους, καὶ περὶ γονεῖς καὶ περὶ πα- 
τρίδα· πλεονεξία δὲ περὶ τὰ συµβόλαια, παρὰ τὴν ἀξίαν 
αἱρουµένη τὸ διάφορον· ὕβρις δέ, καθ' ἣν τὰς ἡδονὰς αὑτοῖς 
παρασκευάζουσιν, εἰς ὄνειδος ἀγαγόντες ἑτέρους, ὅθεν Εὔηνος 

περὶ αὐτῆς λέγει “ἥτις κερδαίνουσ' οὐδὲν ὅµως ἀδικεῖ.” ἔστι 
δὲ τῆς ἀδικίας τὸ παραβαίνειν τὰ πάτρια ἔθη καὶ τὰ νό- 
µιµα, καὶ τὸ ἀπειθεῖν τοῖς νόµοις καὶ τοῖς ἄρχουσι, τὸ    
ψεύδεσθαι, τὸ ἐπιορκεῖν, τὸ παραβαίνειν τὰς ὁµολογίας 
καὶ τὰς πίστεις. ἀκολουθεῖ δὲ τῇ ἀδικίᾳ συκοφαντία, ἀλα- 
ζονεία, φιλανθρωπία προσποίητος, κακοήθεια, πανουργία. 
ἀνελευθερίας δ' ἐστὶν εἴδη τρία, αἰσχροκερδία φειδωλία 
κιµβεία. αἰσχροκερδία µέν, καθ' ἣν κερδαίνειν ζητοῦσι 
πανταχόθεν, καὶ τὸ κέρδος τῆς αἰσχύνης περὶ πλείονος 
ποιοῦνται· φειδωλία δ' ἐστὶ καθ' ἣν ἀδάπανοι γίνονται τῶν 
χρηµάτων εἰς τὸ δέον· κιµβεία δ' ἐστὶ καθ' ἣν δαπανῶσι 
µέν, κατὰ µικρὸν δὲ καὶ κακῶς, καὶ πλέον βλάπτονται 
τῷ µὴ κατὰ καιρὸν ποιεῖσθαι τὸ διάφορον. ἔστι δὲ τῆς 
ἀνελευθερίας τὸ περὶ πλείστου ποιεῖσθαι χρήµατα, καὶ τὸ 
µηδὲν ὄνειδος ἡγεῖσθαι τῶν ποιούντων τὸ κέρδος, βίος θητι- 
κὸς καὶ δουλοπρεπὴς καὶ ῥυπαρός, φιλοτιµίας καὶ ἐλευθε- 
ρίας ἀλλότριος. ἀκολουθεῖ δὲ τῇ ἀνελευθεριότητι µικρολο- 
γία, βαρυθυµία καὶ µικροψυχία, ταπεινότης, ἀµετρία, 
ἀγένεις, µισανθρωπία. µικροψυχίας δ' ἐστὶ τὸ µήτε 
τιµὴν µήτε ἀτιµίαν µήτε εὐτυχίαν µήτε ἀτυχίαν δύνα- 
σθαι φέρειν, ἀλλὰ τιµώµενον µὲν χαυνοῦσθαι, µικρὰ δὲ 

εὐτυχήσαντα ὑπεξαίρεσθαι, ἀτιµίαν δὲ µηδὲ τὴν ἐλαχί- 
στην ἐνεγκεῖν δύνασθαι, ἀπότευγµα δ' ἄτην καὶ ἀτυχίαν 
κρίνειν µεγάλην, ὀδύρεσθαι δ' ἐπὶ πᾶσι καὶ δυσφορεῖν. 
ἔτι δὲ τοιοῦτός ἐστιν ὁ µικρόψυχος οἷος πάντα τὰ ὀλιγω- 
ρήµατα καλεῖν ὕβριν καὶ ἀτιµίαν, καὶ τὰ δι' ἄγνοιαν ἢ 
λήθην γιγνόµενα. ἀκολουθεῖ δὲ τῇ µικροψυχίᾳ µικρολο- 
γία, µεµψιµοιρία, δυσελπιστία, ταπεινότης. 
 Καθόλου δὲ τῆς µὲν ἀρετῆς ἐστὶ τὸ ποιεῖν σπουδαίαν 
τὴν διάθεσιν περὶ τὴν ψυχήν, ἠρεµαίαις καὶ τεταγµέναις 
κινήσεσι χρωµένην, συµφωνοῦσαν κατὰ πάντα τὰ µέρη· 
διὸ καὶ δοκεῖ παράδειγµα πολιτείας ἀγαθῆς εἶναι ψυχῆς 



σπουδαία διάθεσις. ἔστι δὲ ἀρετῆς καὶ τὸ εὐεργετεῖν τοὺς 
ἀξίους, καὶ τὸ φιλεῖν τοὺς ἀγαθούς, καὶ τὸ µήτε κολαστικὸν 
εἶναι µήτε τιµωρητικόν, ἀλλὰ ἵλεων καὶ εὐµενικὸν καὶ 
συγγνωµονικόν. ἀκολουθεῖ δὲ τῇ ἀρετῇ χρηστότης, ἐπιείκεια, 
εὐγνωµοσύνη, ἐλπὶς ἀγαθή. ἔτι δὲ καὶ τὰ τοιαῦτα οἷον 
φίλοικον εἶναι καὶ φιλόφιλον, φιλέταιρον, φιλόξενον, φι- 
λάνθρωπον καὶ φιλόκαλον· ἃ δὴ πάντα τῶν ἐπαινουµένων 
ἐστίν. τῆς δὲ κακίας ἐστὶ τὰ ἐναντία.   
   

ΑΝΕΜΩΝ ΘΕΣΕΙΣ ΚΑΙ ΠΡΟΣΗΓΟΡΙΑΙ. 
 
       
ΕΚ ΤΩΝ ΑΡΙΣΤΟΤΕΛΟΥΣ ΠΕΡΙ ΣΗΜΕΙΩΝ. 

Βορρᾶς. οὗτος ἐν µὲν Μαλλῷ Παγρεύς· πνεῖ γὰρ ἀπὸ 
κρηµνῶν µεγάλων καὶ ὀρῶν διπλῶν παρ' ἄλληλα κειµέ- 
νων, ἃ καλεῖται Παγρικά. ἐν δὲ Καύνῳ Μέσης. ἐν δὲ 
Ῥόδῳ Καυνίας· πνεῖ γὰρ ἀπὸ Καύνου, ἐνοχλῶν τὸν λι- 
µένα αὐτῶν τὸν ἀκανίαν. ἐν δὲ Ὀλβίᾳ τῇ κατὰ Μύγα- 
λον τῆς Παµφυλίας Γαυρεύς· πνεῖ γὰρ ἀπὸ νήσου ἣ κα- 
λεῖται Γαυρίς. τινὲς δὲ αὐτὸν βορρᾶν οἴονται εἶναι, ἐν οἷς 
καὶ Λυρναντεῖς οἱ κατὰ Φασηλίδα. Καικίας. οὗτος ἐν 
µὲν Λέσβῳ καλεῖται Θηβάνας· πνεῖ γὰρ ἀπὸ Θήβης πε- 
δίου τοῦ ὑπὲρ τὸν Ἐλαιατικὸν κόλπον τῆς Μυσίας, ἐνοχλεῖ 
δὲ τὸν Μιτυληναίων λιµένα, µάλιστα δὲ τὸν Μαλόεντα· 
παρὰ δὲ αἰκαυνίαις, ὃν ἄλλοι βορρᾶν οἴονται εἶναι. 
Ἀπηλιώτης. οὗτος ἐν µὲν Τριπόλει τῆς Φοινίκης Ποταµεὺς 
καλεῖται, πνεῖ δὲ ἐκ πεδίου ὁµοίου ἅλωνι µεγάλῃ, περιεχο- 
µένου ὑπό τε τοῦ Λιβάνου καὶ τοῦ Βαπύρου ὄρους· παρὸ καὶ 
Ποταµεὺς καλεῖται. ἐνοχλεῖ δὲ τὸ Ποσειδώνειον. ἐν δὲ 
τῷ Ἰσσικῷ κόλπῳ καὶ περὶ Ῥωσσὸν Συριάνδος· πνεῖ δὲ 
ἀπὸ τῶν Συρίων πυλῶν, ἃς διέστηκεν ὅ τε Ταῦρος καὶ 
Ταυρόσια ὄρη. ἐν δὲ τῷ Τριπολιτικῷ κόλπῳ Μαρσεύς, 
ἀπὸ Μάρσου κώµης. ἐν δὲ Προκοννήσῳ καὶ ἐν Τέῳ καὶ ἐν 
Κρήτῃ καὶ Εὐβοίᾳ καὶ Κυρήνῃ Ἑλλησποντίας. µάλιστα δὲ 

ἐνοχλεῖ τόν τε τῆς Εὐβοίας Καφηρέα καὶ τὸν Κυρηναῖον 
 
λιµένα, καλούµενον δὲ Ἀπολλωνίαν· πνεῖ δὲ ἀφ' Ἑλλη- 
σπόντου. ἐν δὲ Σινώπῃ Βερεκυντίας ἀπὸ τῶν κατὰ Φρυ- 
γίαν τόπων πνέων. ἐν δὲ Σικελίᾳ Καταπορθµίας, πνέων    
ἀπὸ τοῦ πορθµοῦ. τινὲς δὲ αὐτὸν Καικίαν οἴονται εἶναι, 
Θηβάναν προσαγορεύοντες. Εὖρος. οὗτος ἐν µὲν Αἰγαῖς 
ταῖς κατὰ Συρίαν Σκοπελεὺς καλεῖται ἀπὸ τοῦ Ῥωσίων 



σκοπέλου, ἐν δὲ Κυρήνῃ Κάρβας ἀπὸ τῶν Καρβανῶν τῶν 
κατὰ Φοινίκην· διὸ καὶ τὸν αὐτὸν Φοινικίαν καλοῦσί τινες. 
εἰσὶ δὲ οἳ καὶ Ἀπηλιώτην νοµίζουσιν εἶναι. Ὀρθόνοτος. 
τοῦτον οἱ µὲν Εὖρον, οἱ δὲ Ἀµνέα προσαγορεύουσιν. Νότος 
δὲ ὁµοίως παρὰ πᾶσι καλεῖται· τὸ δὲ ὄνοµα διὰ τὸ νο- 
σώδη εἶναι· ἔξω δὲ κάτοµβρον, κατ' ἀµφότερα δὲ νότον. 
Λευκόνοτος ὁµοίως· τὸ δὲ ὄνοµα ἀπὸ τοῦ συµβαίνοντος· 
λευκαίνεται γὰρ ... Λίψ. καὶ οὗτος τὸ ὄνοµα ἀπὸ Λι- 
βύης, ὅθεν πνεῖ. Ζέφυρος. καὶ οὗτος τόδε τὸ ὄνοµα διὰ 
τὸ ἀφ' ἑσπέρας πνεῖν. ἡ δὲ ἑσπέρα ... Ἰάπυξ. οὗτος 
ἐν Τάραντι Σκυλητῖνος ἀπὸ χωρίου Σκυλαντίµου. κατὰ δὲ 
οραλεοντο Φρυγίας. ὑπὸ δέ τινων Φαραγγίτης· πνεῖ γὰρ ἔκ 
τινος φάραγγος τῶν κατὰ τὸ Πηγαῖον. παρὰ πολλοῖς δὲ 

Ἀργέστης. Θρᾳκίας κατὰ µὲν Θρᾴκην Στρυµονίας 
(πνεῖ γὰρ ἀπὸ τοῦ Στρυµόνος ποταµοῦ), κατὰ δὲ τὴν Με- 
γαρικὴν Σκίρρων ἀπὸ τῶν Σκιρρωνίδων πετρῶν, ἐν δὲ Ἰτα- 
λίᾳ καὶ Σικελίᾳ Κίρκας διὰ τὸ πνεῖν ἀπὸ τοῦ Κιρκαίου. 
ἐν δὲ Εὐβοίᾳ καὶ Λέσβῳ Ὀλυµπίας, τὸ δὲ ὄνοµα ἀπὸ τοῦ 
Πιερικοῦ Ὀλύµπου· ὀχλεῖ δὲ Πυρραίους. ὑπογέγραφα δέ 
σοι καὶ τὰς θέσεις αὐτῶν, ὡς κεῖνται καὶ πνέουσιν, ὑπο- 
γράψας τὸν τῆς γῆς κύκλον, ἵνα καὶ πρὸ ὀφθαλµῶν σοι 
τεθῶσιν.   
   

ΠΕΡΙ ΞΕΝΟΦΑΝΟΥΣ, ΠΕΡΙ ΖΗΝΩΝΟΣ, 

       ΠΕΡΙ ΓΟΡΓΙΟΥ. 
 
    

ΠΕΡΙ ΞΕΝΟΦΑΝΟΥΣ. 
 
 Ἀΐδιον εἶναί φησιν εἴ τί ἐστιν, εἴπερ µὴ ἐνδέχεται γενέ- 
σθαι µηδὲν ἐκ µηδενός. εἴτε γὰρ ἅπαντα γέγονεν εἴτε µὴ 
πάντα ἀΐδι' ἀµφοτέρως. ἐξ οὐδενὸς γὰρ αὐτῶν ἂν γινόµενα. 
ἁπάντων τε γὰρ γινοµένων οὐδὲν προϋπάρχειν· εἴτ' ὄντων 
τινῶν ἀεὶ ἕτερα προσγίνοιτο, πλέον ἂν καὶ µεῖζον τὸ ἓν 
γεγονέναι. ᾧ δὴ πλέον καὶ µεῖζον, τοῦτο γενέσθαι ἂν ἐξ 
οὐδενός· τῷ γὰρ ἐλάττονι τὸ πλέον, ἢ δ' ἐν τῷ µικροτέρῳ 
τὸ µεῖζον οὐχ ὑπάρχειν. ἀΐδιον δὲ ὂν ἄπειρον εἶναι, ὅτι 
οὐκ ἔχει ἀρχὴν ὅθεν ἐγένετο, οὐδὲ τελευτὴν εἰς ὃ γινόµενον 

ἐτελεύτησέ ποτε· πᾶν δὲ καὶ ἄπειρον ὂν εἶναι. εἰ γὰρ 
πλέον ἢ δύο εἴη, πέρατ' ἂν εἶναι ταῦτα πρὸς ἄλληλα. ἓν 
δὲ ὅµοιον εἶναι πάντα· εἰ γὰρ ἀνόµοια πλείω ὄντα, οὐκ 



ἂν ἔτι ἓν θεῖναι ἀλλὰ πολλά. ἀΐδιον δὲ ὂν µέτριόν τε 
καὶ ὅµοιον πάντῃ ἀκίνητον εἶναι τὸ ἕν. οὐ γὰρ ἂν κινηθῆ- 
ναι µὴ ἔς τι ὑποχωρῆσαν. ὑποχωρῆσαι δὲ ἀνάγκην εἶναι 
ἤτοι εἰς πλῆρες ἰὸν ἢ κενόν. τούτων δὲ τὸ µὲν οὐκ ἂν δέ- 
ξασθαι τὸ πλῆρες, τὸ δὲ οὐκ εἶναι οὐδὲν [ἢ] τὸ κενόν. τοιοῦτο 
δὲ ὂν τὸ ἓν ἀνώδυνόν τε καὶ ἀνάλγητον ὑγιές τε καὶ ἄνο- 
σον εἶναι, οὔτε µετακοσµούµενον θέσει, οὔτε ἑτεροιούµενον εἴδει, 
οὔτε µιγνύµενον ἄλλῳ. κατὰ πάντα γὰρ ταῦτα πολλά τε 
τὸ ἓν γίνεσθαι καὶ τὸ µὴ ὂν τεκνοῦσθαι καὶ τὸ ὂν φθείρε- 
σθαι ἀναγκάζεσθαι. ταῦτα δὲ ἀδύνατα εἶναι. καὶ γὰρ 
εἰ τὸ µεµῖχθαί τι ἓν ἐκ πλειόνων λέγοιτο, καὶ εἴη πολλὰ 
κινούµενα εἰς ἄλληλα τὰ πράγµατα, καὶ ἡ µῖξις ἡ ὡς ἐν 
ἑνὶ σύνθεσις εἴη τῶν πλειόνων, ἢ τῇ ἀπαλλάξει οἷον ἐπι- 
πρόσθησις γίνοιτο τῶν µιχθέντων, ἐκείνους µὲν ἂν δι' ἀλλή- 
λων χωριζόντων εἶναι τὰ µιχθέντα, ἐπιπροσθήσεως δ' οὔσης 
ἐν τῇ τρίψει γίνεσθαι ἂν ἕκαστον φανερόν, ἀφαιρουµένων    
τῶν πρώτων τὰ ὑπ' ἄλληλα τεθέντα τῶν µιχθέντων· ὧν 
οὐδέτερον συµβαίνειν. διὰ τοῦτον δὲ τὸν τρόπον κἂν εἶναι 

πολλὰ κἂν ἡµῖν, ὡς τὸ φαίνεσθαι µόνως. ὥστ' ἐπειδὴ οὐχ 
οἷόν θ' οὕτως, οὐδὲ πολλὰ δυνατὸν εἶναι τὰ ὄντα, ἀλλὰ 
ταῦτα δοκεῖν οὐκ ὀρθῶς. πολλὰ γὰρ καὶ ἄλλα κατὰ τὴν 
αἴσθησιν φαντάζεσθαι ἅπασαν. λόγον δ' οὔτ' ἀναιρεῖ τὰ 
αὐτὰ γίνεσθαι, οὔτε πολλὰ εἶναι τὸ ὄν, ἀλλ' ἀΐδιόν τε καὶ 
ἄπειρον καὶ πάντῃ ὅµοιον αὐτὸ αὑτῷ. ἆρ' οὖν δεῖ πρῶτον 
µὲν µὴ πᾶσαν λαβόντα δόξαν ἄρχεσθαι, ἀλλ' ἀεὶ µά- 
λιστα ὂν βέβαιον. ὥστ' εἰ µὲν ἅπαντα τὰ δοκοῦντα µὴ ὀρ- 
θῶς ὑπολαµβάνεται, οὐθὲν ἴσως προσήκει οὐδὲ τούτῳ προ- 
χρῆσθαι τῷ δόγµατι, οὐκ ἄν ποτε οὐδὲν γένοιτο ἐκ µηδενός. 
µία γάρ τίς ἐστι δόξα καὶ αὕτη τῶν οὐκ ὀρθῶν, ἣν ἐκ τοῦ 
αἰσθάνεσθαί πως ἐπὶ πολλῶν ὄντες ὑπειλήφαµεν. εἰ δὲ 
µὴ πάντα ἡµῖν ψευδῆ τὰ φαινόµενα, ἀλλὰ τινές εἰσι 
καὶ τούτων ὀρθαὶ ὑπολήψεις ἢ ἐπιδεῖξαι τὰς τοιαύτας ποιό- 
τητας µάλιστα δοκούσας ὀρθάς, ταύτας ληπτέον, ἃς ἀεὶ βε- 
βαιοτέρας εἶναι δεῖ ἢ αἳ µέλλουσιν ἐξ ἐκείνων τῶν λόγων 
δειχθήσεσθαι. εἰ γὰρ καὶ εἶεν δύο δόξαι ὑπεναντίαι ἀλ- 
λήλαις, ὥσπερ οἴεται, εἰ µὴ πολλὰ γενέσθαι φησίν, ἀνάγκη 
εἶναι ἐκ µὴ ὄντων. εἰ δὲ τοῦτο µὴ οἷόν τε, οὐκ εἶναι τὰ 
ὄντα πολλά. γένοιτο γὰρ ἂν ὄν, ὅτι ἔστιν ἄπειρον εἶναι. 
εἰ δ' οὕτως, καὶ ἕν. ὁµοίως µὲν δὴ ἡµῖν ὁ ἀµφοτέρων π 

οὐδὲν µᾶλλόν τι ἕν, ἢ ὅτι πολλὰ δείκνυται. εἰ δὲ βέβαιος 
µᾶλλον ἡ ἑτέρα, ἀπὸ ταύτης ξυµπερανθέντα µᾶλλον δέ- 
δεικται. τυγχανόµενα δέ, ἔχοντος ἀµφοτέρας τὰς ὑπο- 
λήψεις ταύτας, καὶ κινούµενα µέν ἐστι τὰ ὄντα. ἀµφοῖν 



δὲ πιστὴ µᾶλλον αὕτη, καὶ θᾶττον ἂν προεῖντο πάντες 
ταύτην ἐκείνης τὴν δόξαν. ὥστ' εἰ καὶ συµβαίνει ἐναντίας   
εἶναι τὰς φάσεις, καὶ ἀδύνατον γίνεσθαί τε ἐκ µὴ ὄντος 
καὶ µὴ πολλὰ εἶναι τὰ πράγµατα, ἐλέγχοιτο µὲν ἂν 
ὑπ' ἀλλήλων ταῦτα, ἀλλὰ τί µᾶλλον οὕτως ἂν ἔχοι; ἴσως 
τε κἂν φαίη τις τούτοις τἀναντία. οὔτε γὰρ δείξας ὅτι 
ὀρθὴ δόξα ἀφ' ἧς ἄρχεται, οὔτε µᾶλλον βέβαιον ἢ περὶ 
ἧς δείκνυσι λαβών, διελέχθη. µᾶλλον γὰρ λαµβάνεται 
εἰκὸς εἶναι γίνεσθαι ἐκ µὴ ὄντος ἢ µὴ πολλὰ εἶναι. λέ- 
γεταί τε καὶ σφόδρα ὑπὲρ αὐτῶν γίγνεσθαί τε τὰ µὴ 
ὄντα, καὶ µὴ γεγονέναι πολλὰ ἐκ µὴ ὄντων, καὶ οὐχ ὅτι 
οἱ τυγχάνοντες, ἀλλὰ καὶ τῶν δοξάντων εἶναι σοφῶν τινὲς 
εἰρήκασιν. αὐτίκα δ' Ἡσίοδος “πρῶτον µὲν πάντων” φησὶ 
“χάος ἐγένετ', αὐτὰρ ἔπειτα γαῖ' εὐρύστερνος, πάντων ἕδος 
ἀσφαλὲς αἰεί, ἠδ' ἔρος, ὃς πάντεσσι µεταπρέπει ἀθανάτοι- 
σιν.” τὰ δ' ἄλλα φησὶ γενέσθαι, ταῦτα δ' ἐξ οὐδενός. πολ- 
λοὶ δὲ καὶ ἕτεροι εἶναι µὲν οὐδέν φασι, γίγνεσθαι δὲ πάντα, 

λέγοντες ἐξ οὐκ ὄντων γίνεσθαι τὰ γινόµενα. ὥστε τοῦτο µὲν 
δῆλον, ὅτι ἐνίοις γε δοκεῖ καὶ ἐξ οὐκ ὄντων ἂν γενέσθαι. 
 Ἀλλ' ἄρα εἰ µὲν δυνατά ἐστιν ἢ ἀδύνατα ἃ λέγει, 
ἐατέον. τὸ δὲ πότερον συµπεραίνεται αὐτὸ ἐξ ὧν λαµβά- 
νει, ἢ οὐδὲν κωλύει καὶ ἄλλως ἔχειν, ἱκανῶς σκέψασθαι· 
ἕτερον γὰρ ἄν τι τοῦτ' ἴσως ἐκείνου εἴη. καὶ πρῶτον τεθέντος, 
ὃ πρῶτον λαµβάνει, µηδὲν γενέσθαι ἂν ἐκ µὴ ὄντος, ἆρα 
ἀνάγκη ἀγέννητα πάντα εἶναι, ἢ οὐδὲν κωλύει γεγονέναι 
ἕτερα ἐξ ἑτέρων, καὶ τοῦτο εἰς ἄπειρον ἰέναι; ἢ καὶ ἀνα- 
κάµπτει κύκλῳ, ὥστε τὸ ἕτερον ἐκ τοῦ ἑτέρου γεγονέναι, ἀεί 
τε οὕτως ὄντος τινός, καὶ ἀπειράκις ἑκάστου γεγενηµένου ἐξ 
ἀλλήλων. ὥστε οὐδὲν ἂν κωλύοιτο ἅπαντα γεγονέναι, κει- 
µένου τοῦ µηδὲν γενέσθαι ἂν ἐκ µὴ ὄντος, καὶ ἄπειρα 
ὄντα πρὸς ἐκεῖνον προσαγορεῦσαι οὐδὲν κωλύει τῶν τῷ 
ἑνὶ ἑποµένων ὀνοµάτων. ἅπαντα γὰρ εἶναι καὶ λέγεσθαι 
καὶ ἐκεῖνος τῷ ἀπείρῳ προσάπτει. οὐδέν τε κωλύει, καὶ µὴ 
ἀπείρων ὄντων, κύκλῳ αὐτῶν εἶναι τὴν γένεσιν. ἔτι εἰ 
 
ἅπαντα γίγνεσθαι, ἔστι δὲ οὐδέν, ὥς τινες λέγουσιν, πῶς ἓν 
ἀΐδια εἴη; ἀλλὰ γὰρ τοῦ µὲν εἶναι ἕν τι ὡς ὄντος καὶ 
κειµένου διαλέγεται. εἰ γάρ, φησί, µὴ ἐγένετο, ἔστω δὲ 

ἀΐδια, ὡς δέον ὑπάρχειν τὸ εἶναι τοῖς πράγµασιν. ἔτι εἰ 
καὶ ὅτι µάλιστα µήτε τὸ µὴ ὂν ἐνδέχεται γενέσθαι µήτε 
ἀπολέσθαι τὸ µὴ ὄν, ὅµως τί κωλύει τὰ µὲν γενόµενα 
αὐτῶν εἶναι, τὰ δ' ἀΐδια, ὡς καὶ Ἐµπεδοκλῆς λέγει;    
ἅπαντα γὰρ κἀκεῖνος ταὐτὰ ὁµολογήσας, ὅτι ἔκ τε µὴ 



ὄντος ἀµήχανόν ἐστι γενέσθαι, τό τε ὂν ἐξόλλυσθαι ἀνή- 
νυστον καὶ ἄπρηκτον, ἀεὶ γὰρ θήσεσθαι ὅπῃ κέ τις αἰὲν 
ἐρείδῃ, ὅµως τῶν ὄντων τὰ µὲν ἀΐδια εἶναί φησι, πῦρ 
καὶ ὕδωρ καὶ γῆν καὶ ἀέρα, τὰ δ' ἄλλα γίνεσθαί τε καὶ 
γεγονέναι ἐκ τούτων. οὐδεµία γὰρ ἑτέρα, ὡς οἴεται, γένεσίς 
ἐστι τοῖς οὖσιν, ἀλλὰ µόνον µῖξίς τε διάλλαξίς τε µιγέν- 
των ἐστίν· φύσις δ' ἐπὶ τοῖς ὀνοµάζεται ἀνθρώποισιν. τὴν 
δὲ γένεσιν προσιοῦσαν τοῖς ἀϊδίοις καὶ τῷ ὅτι γίνεσθαι λέ- 
γει, ἐπεὶ τοῦτό γε ἀδύνατον ᾤετο. πῶς γάρ, φήσει, 
καὶ ἔπαρξις ἴετο, παντί τε καὶ ποθὲν ἐλθόν; ἀλλὰ µισγο- 
µένων τε καὶ συντιθεµένων πυρὸς καὶ τῶν µετὰ πυρὸς 
γίγνεσθαι τὰ πολλά, διαλλαττοµένων τε καὶ διακρινοµέ- 
νων φθείρεσθαι πάλιν, καὶ εἶναι τῇ µὲν µίξει πολλά τε 
καὶ τῇ διακρίσει, τῇ δὲ φύσει τέτταρ' ἄνευ τῶν αἰτίων, ἢ 
ἕν· ἢ εἰ καὶ ἄπειρα εὐθὺς εἴη ταῦτα, ἐξ ὧν συντιθεµένων 
γίγνεται, διακρινοµένων δὲ φθείρεται, ὡς καὶ τὸν Ἀναξα- 

γόραν φασί τινες λέγειν ἐξ ἀεὶ ὄντων καὶ ἀπείρων τὰ γι- 
νόµενα γίνεσθαι. κἂν οὕτως, οὐκ ἂν εἴη ἀΐδια πάντα, ἀλλὰ 
καὶ γιγνόµενα ἄττα καὶ γενόµενά τ' ἐξ ὄντων καὶ φθει- 
ρόµενα εἰς οὐσίας τινὰς ἄλλας. ἔτι οὐδὲν κωλύει µίαν τινὰ 
οὐσίαν τὸ πᾶν µορφήν, ὡς καὶ ὁ Ἀναξίµανδρος καὶ ὁ 
Ἀναξιµένης λέγουσιν, ὁ µὲν ὕδωρ εἶναι φάµενος τὸ πᾶν, 
ὁ δέ, ὁ Ἀναξιµένης, ἀέρα, καὶ ὅσοι ἄλλοι οὕτως εἶναι τὸ 
πᾶν ἓν ἠξιώκασιν. τοῦτο ἤδη σχήµασί τε καὶ πλήθεσι καὶ 
ὀλιγότητι, καὶ τῷ µανὸν ἢ πυκνὸν γίνεσθαι, πολλὰ καὶ 
ἄπειρα ὄντα τε καὶ γιγνόµενα ἀπεργάζεται τὸ ὅλον. φησὶ 
δὲ καὶ ὁ ∆ηµόκριτος τὸ ὕδωρ τε καὶ τὸν ἀέρα ἕκαστόν τε 
τῶν πολλῶν, τοῦτο ὄν, ῥυθµῷ διαφέρειν. τί δὴ κωλύει καὶ 
οὕτως τὰ πολλὰ γίγνεσθαί τε καὶ ἀπόλλυσθαι, ἐξ ὄντος 
ἀεὶ ἐς ὂν µεταβάλλοντος ταῖς εἰρηµέναις διαφοραῖς τοῦ 
ἑνός, καὶ οὐδὲν οὔτε πλέονος οὔτε ἐλάττονος γιγνοµένου τοῦ 
ὅλου; ἔτι τί κωλύει ποτὲ µὲν ἐξ ἄλλων τὰ σώµατα γί- 
γνεσθαί τε καὶ ἀπόλλυσθαι πάλιν; εἰ δὲ καὶ ταῦτά τις 
συγχωροίη, καὶ εἴη τι καὶ ἀγένητον, τί µᾶλλον ἄπει- 
ρον δείκνυται; ἄπειρον γὰρ εἶναί φησιν, εἰ ἔστι µέν, µὴ 
γεγονέναι. πέρατα γὰρ εἶναι τὴν τῆς γενέσεως ἀρχήν τε 
καὶ τελευτήν. καίτοι τί κωλύει ἀγένητον ὂν ἔχειν πέρας 

ἐκ τῶν εἰρηµένων; εἰ γὰρ ἐγένετο, ἀρχὴν ἔχειν ἀξιοῖ ταύ-   
την ὅθεν γίγνοιτο, εἰ γιγνόµενα. τί δὴ κωλύει, καὶ εἰ µὴ 
ἐγένετο, ἔχειν ἀρχήν; οὐ µέντοι γε ἐξ ἧς γε ἐγένετο, ἀλλὰ 
καὶ ἑτέραν, καὶ εἶναι περαίνοντα πρὸς ἄλληλα ἀΐδια ὄντα. 
ἔτι τί κωλύει τὸ µὲν ὅλον ἀγέννητον ὂν ἄπειρον εἶναι, τὰ 
δ' ἐν αὐτῷ γιγνόµενα πεπεράνθαι, ἔχοντ' ἀρχὴν καὶ τε- 



λευτὴν γενέσεως; ἔτι καὶ ὡς ὁ Παρµενίδης φησί, τί κω- 
λύει καὶ τὸ πᾶν ἓν ὂν καὶ ἀγένητον ὅµως πεπεράνθαι, καὶ 
εἶναι πάντοθεν ἐγκύκλου σφαίρας ἐναλίγκιον ὄγκῳ, µέσσο- 
θεν ἰσοπαλὲς πάντῃ· τὸ γὰρ οὔτε τι µεῖζον οὔτε τι βαιό- 
τερον εἶναι µέχρι ὄν ἐστι τῇ ἢ τῇ. ἔχον δὲ µέσον καὶ 
ἔσχατα, πέρας ἔχει ἀγέννητον ὄν, ἐπεὶ εἰ καί, ὡς αὐτὸς 
λέγει, ἕν ἐστι, καὶ τοῦτο σῶµα, ἔχει ἄλλα ἑαυτοῦ µέρη, εἰ 
τάδε ὅµοια πάντα. καὶ γὰρ ὅµοιον οὕτω λέγει τὸ πᾶν 
εἶναι οὐ... ἄλλῳ τινὶ ὃ περανθῆναι ὁρᾷς, ἐλέγχει εἴ τι ὅµοιον 
τὸ ἄπειρον. τό γε ὅµοιον ἑτέρῳ ὅµοιον, ὥστε δύο ἢ πλείω 
ὄντα οὐκ ἂν ἓν οὐδ' ἄπειρον εἶναι. ἀλλ' ἴσως τὸ ὅµοιον πρὸς 
αὐτὸ λέγει, καὶ φησὶν αὐτὸ ὅµοιον εἶναι πᾶν, ὅτι ὁµοιο- 
µερὲς ὕδωρ ὂν ἅπαν ἢ γῆ ἢ εἴ τι τοιοῦτον ἄλλο. δῆλος 
γὰρ οὗτος ἀξιῶν εἶναι ἓν τῶν διµερῶν ἕκαστον σῶµα ὄν, 
οὐκ ἄπειρόν ἔστιν. τὸ γὰρ ὅλον ἄπειρον, ὥστε ταῦτα περαί- 

νει πρὸς ἄλληλα ἀγέννητα ὄντα. ἔτι εἰ ἀΐδιόν τε καὶ ἄπει- 
ρόν ἐστι, πῶς ἂν εἴη ἓν σῶµα ὄν; εἰ µὲν γὰρ ἀνοµοίων 
ἀµερῶν εἴη, πολλά, καὶ αὐτὸς οὕτω γ' εἶναι ἀξιοῖ. εἰ δὲ 
ἅπαν ὕδωρ ἢ ἅπαν γῆ ἢ ὅ τι δὴ τὸ ὂν τοῦτ' ἐστί, πολλὰ 
ἂν ἔχοι µέρη, ὡς καὶ Ζήνων ἐπιχειρεῖ ὂν δεικνύναι τὸ 
οὕτως ὂν ἕν. εἴη οὖν ἂν καὶ πλείονα αὐτοῦ µέρη ἐλαττόνων 
τε καὶ µικροτέρων, ἀλλά τε πάντῃ ἂν ταύτῃ ἀλλοῖον εἴη 
οὐδενὸς προσγιγνοµένου σώµατος οὐδ' ἀπογιγνοµένου. εἰ δὲ 
µήτε σῶµα µήτε πλάτος µήτε µῆκος ἔχον µηδέν, πῶς ἂν 
ἄπειρον ἂν εἴη; τί κωλύει πολλὰ καὶ ἐνάριθµα τοιαῦτα 
εἶναι; τί κωλύει καὶ πλείω ὄντα ἑνὸς µεγέθει ἄπειρα εἶναι; 
ὡς καὶ Ξενοφάνης ἄπειρον τό τε βάθος τῆς γῆς καὶ τοῦ 
ἀέρος φησὶν εἶναι. δηλοῖ δὲ καὶ ὁ Ἐµπεδοκλῆς· ἐπιτιµᾷ 
γὰρ ὡς λεγόντων τινῶν τοιαῦτα ἀδύνατα εἶναι, οὕτως ἐχόν- 
των ξυµβαίνειν αὐτά, εἴπερ ἀπείρονα γῆς τε βάθη καὶ 
δαψιλὸς αἰθήρ, ὃς διὰ πολλῶν δὴ βροτέων ῥηθέντα µα- 
ταίως ἐκκέχυται στοµάτων, ὀλίγον τοῦ παντὸς ἰδόντων. ἔτι 
ὂν ἓν οὐδὲν ἄτοπον εἰ µὴ πάντῃ ὅµοιόν ἐστιν. εἰ γάρ ἐστιν    
ὕδωρ ἅπαν ἢ πῦρ ἢ ὅ τι δὴ ἄλλο τοιοῦτον, οὐδὲν κωλύει 
πλείω εἰπεῖν τοῦ ὄντος ἑνός, εἰ δὴ δι' ἕκαστον ὅµοιον αὐτὸ 
ἑαυτῷ. καὶ γὰρ µανόν, τὸ δὲ πυκνὸν εἶναι, µὴ ὄντος ἐν 

τῷ µανῷ κενοῦ. οὐδὲν κωλύειν γάρ, τῷ µανῷ οὐκ ἔστιν ἔν 
τισι µέρεσι χωρὶς ἀποκεκριµένον τὸ κενόν, ὡς τὸ τοῦ ὅλου, 
τὸ µὲν εἶναι πυκνόν, καὶ τουτὶ δέ ἐστι µανὸν τὸ πᾶν οὕτως 
ἔχον· ἀλλ' ὁµοίως ἅπαν πλῆρες ὄν, ὁµοίως ἧττον πλῆρές 
ἐστι τοῦ πυκνοῦ. εἰ δὲ καὶ ἔστιν, ἀγέννητόν ἐστιν, καὶ διὰ 
τοῦτο δοθείη ἄπειρον εἶναι, καὶ µηδὲ ἐνδέχεσθαι ἄλλο καὶ 
ἄλλο ἄπειρον εἶναι. διὰ τοῦτο καὶ ἐν τούτῳ ἤδη προσαγο- 



ρευτέον καὶ ἀδύνατον· πῶς γὰρ ἂν τὸ ἄπειρον ὅσον ἦ τὸ 
κενὸν µὴ ὅλον ἂν οἷόν τε εἶναι; ἀκίνητον δ' εἶναι φησίν, 
εἰ κενὸν µή ἐστιν· ἅπαντα γὰρ κινεῖσθαι τῷ ἀλλάττειν 
τόπον. πρῶτον µὲν οὖν τοῦτο πολλοῖς οὐ συνδοκεῖ, ἀλλ' 
εἶναί τι κενόν, οὐ µέντοι τοῦτό γέ τι σῶµα εἶναι, ἀλλ' οἷον 
καὶ ὁ Ἡσίοδος ἐν τῇ γενέσει πρῶτον τὸ χάος φησὶ γενέ- 
σθαι, ὡς δὲ χώραν πρῶτον ὑπάρχειν τοῖς οὖσιν. τοιοῦτον δέ 
τι καὶ τὸ κενὸν οἷον ἀγγεῖόν τι ἀνὰ µέσον εἶναι ζητοῦµεν. 
ἀλλὰ δὴ καὶ εἰ µή ἐστι κενόν, µηδέ τι ἧσσον ἂν κινοῖτο, 
ἐπεὶ καὶ Ἀναξαγόρας τὸ πρὸς αὐτὸ πραγµατευθείς, καὶ οὐ 
µόνον ἀποχρῆσαν αὐτῷ ἀποφήνασθαι ὅτι οὐκ ἔστιν, ὅµως 
κινεῖσθαί φησι τὰ ὄντα, οὐκ ὄντος κενοῦ. ὁµοίως δὲ καὶ ὁ 
Ἐµπεδοκλῆς κινεῖσθαι µὲν ἀεί φησι συγκινούµενα τὸν 
ἅπαντα ἐνδελεχῶς χρόνον, οὐδὲν εἶναι λέγων ὡς τοῦ παντός, 
 
Bekker page 976b, line 25 
 
οὐδὲ κενεόν. πόθεν οὖν τί κ' ἐπέλθοι; ὅταν δὲ εἰς µίαν µορ- 
φὴν συγκριθῇ, ὡς ἓν εἶναι, οὐδέν φησι τό γε κενεὸν πέλει 
οὐδὲ περισσόν. τί γὰρ κωλύει εἰς ἄλληλα φέρεσθαι καὶ 
περιίστασθαι ἅµα ὁτουοῦν εἰς ἄλλο, καὶ τούτου εἰς ἕτερον, καὶ 
εἰς τὸ πρῶτον, ἄλλου µεταβάλλοντος ἀεί. ἔτι καὶ τὴν ἐν 
τῷ αὐτῷ µένοντος τοῦ πράγµατος τόπῳ τοῦ εἴδους µεταβο- 
λήν, ἣν ἀλλοίωσιν οἵ τ' ἄλλοι κἀκεῖνος λέγει, [οὐδὲν] ἐκ 
τῶν εἰρηµένων αὐτῷ κωλύει κινεῖσθαι τὰ πράγµατα, ὅταν 
ἐκ λευκοῦ µέλαν ἢ ἐκ πικροῦ γένηται γλυκύ. οὐδὲν γὰρ τὸ 
µὴ εἶναι κενὸν ἢ µὴ δέχεσθαι τὸ πλῆρες ἀλλοιοῦσθαι κωλύει. 
ὥστε οὔτε ἅπαντα ἀΐδια οὔθ' ἓν οὔτ' ἄπειρον ἀνάγκη εἶναι, ἀλλ' 
ἄπειρα πολλά. οὔτε ἕν θ' ὅµοιον, οὔτ' ἀκίνητον, οὔτ' εἰ ἓν οὔτ' 
εἰ πόλλ' ἄττα. τούτων δὲ κειµένων καὶ µετακοσµεῖσθαι καὶ 
ἑτεροιοῦσθαι τὰ ὄντα οὐδὲν κωλύει ἐκ τῶν ὑπ' ἐκείνῳ εἰρηµέ-   
νων, καὶ ἑνὸς ὄντος τοῦ παντὸς κινήσεως οὔσης, καὶ πλήθει καὶ 
ὀλιγότητι διαφέροντος, καὶ ἀλλοιουµένου οὐδενὸς προσγιγνοµένου. 
εἰ δ' ἄρα τινός, οὐ τοῦ σώµατος, καὶ εἰ πολλὰ συµµισγοµένων 
καὶ συνδιακρινοµένων ἀλλήλοις. τὴν γὰρ µῖξιν οὔτ' ἐπιπρό- 
σθεσιν τοιαύτην εἶναι οὔτε σύνθεσιν εἰκὸς οἵαν λέγειν. ὥστε ἢ 
χωρὶς εὐθὺς εἶναι, ἢ καὶ ἀποστρεφθέντος ἐπίπροσθεν ἕτερα ἑτέ- 

ρων φέρεσθαι χωρὶς ἀλλήλων ταῦτα, ἀλλ' οὕτω συγκεῖσθαι 
ταχθέντα ὥστε ὁτιοῦν µιγνυµένου παρ' ὁτιοῦν ᾧ µίγνυσθαι µέ- 
ρος, οὕτως ὡς µὴ ἀναληφθῆναι συγκείµενα, ἀλλὰ µεµιγµένα, 
µηδ' ὁποιαοῦν αὐτῷ µέρη. ἐπεὶ γὰρ οὐκ ἔστι σῶµα τὸ ἐλά- 
χιστον, ἅπαν ἅπαντι µέρος µέµικται ὁµοίως καὶ τὸ ὅλον. 
     

ΠΕΡΙ ΖΗΝΩΝΟΣ. 
 



 Ἀδύνατόν φησιν εἶναι, εἴ τι ἔστι, γενέσθαι, τοῦτο λέγων 
ἐπὶ τοῦ θεοῦ. ἀνάγκη γὰρ ἤτοι ἐξ ὁµοίων ἢ ἐξ ἀνοµοίων 
γενέσθαι τὸ γενόµενον. δυνατὸν δὲ οὐδέτερον. οὔτε γὰρ 
ὅµοιον ὑφ' ὁµοίου προσήκειν τεκνωθῆναι µᾶλλον ἢ τεκνῶσαι 
(ταὐτὰ γὰρ ἅπαντα τοῖς γε ἴσοις ἢ ὁµοίοις ὑπάρχειν πρὸς 
ἄλληλα) οὔτ' ἂν ἐξ ἀνοµοίου τὸ ἀνόµοιον γενέσθαι. εἰ γὰρ 
γίγνοιτο ἐξ ἀσθενεστέρου τὸ ἰσχυρότερον ἢ ἐξ ἐλάττονος τὸ 
µεῖζον ἢ ἐκ χείρονος τὸ κρεῖττον, ἢ τοὐναντίον τὰ χείρω ἐκ 
τῶν κρειττόνων, τὸ οὐκ ὂν ἐξ ὄντος ἂν γενέσθαι· ὅπερ ἀδύνατον. 
ἀΐδιον µὲν οὖν διὰ ταῦτ' εἶναι τὸν θεόν. εἰ δ' ἔστιν ὁ θεὸς 
ἁπάντων κράτιστον, ἕνα φησὶν αὐτὸν προσήκειν εἶναι. εἰ γὰρ 
δύο ἢ ἔτι πλείους εἶεν, οὐκ ἂν ἔτι κράτιστον καὶ βέλτιστον αὐτὸν 
εἶναι πάντων. ἕκαστος γὰρ ἂν θεὸς τῶν πολλῶν ὅµοιος ὢν 
τοιοῦτος εἴη. τοῦτο γὰρ θεὸν καὶ θεοῦ δύναµιν εἶναι, κρατεῖν, 
ἀλλὰ µὴ κρατεῖσθαι, καὶ πάντα κρατεῖσθαι εἶναι. ὥστε 

καθὸ µὴ κρείττων, κατὰ τοσοῦτον οὐκ εἶναι θεόν. πλειόνων 
οὖν ὄντων, εἰ µὲν εἶεν τὰ µὲν ἀλλήλων κρείττους τὰ δὲ 
ἥττους, οὐκ ἂν εἶναι θεούς· πεφυκέναι γὰρ θεὸν µὴ κρατεῖ- 
σθαι. ἴσων δὲ ὄντων, οὐκ ἂν ἔχειν θεὸν φύσιν δεῖν εἶναι 
κράτιστον· τὸ δὲ ἴσον οὔτε βέλτιον οὔτε χεῖρον εἶναι τοῦ ἴσου. 
ὥστ' εἴπερ εἴη τε καὶ τοιοῦτον εἴη θεός, ἕνα µόνον εἶναι τὸν 
θεόν. οὐδὲ γὰρ οὐδὲ πάντα δύνασθαι ἂν ἃ βούλοιτο. οὐδὲ 
γὰρ ἂν δύνασθαι πλειόνων ὄντων ἕνα εἶναι µόνον. ἕνα δ' 
ὄντα ὅµοιον εἶναι πάντῃ, ὁρᾶν τε καὶ ἀκούειν, τάς τε ἄλλας 
αἰσθήσεις ἔχοντα πάντῃ. εἰ γὰρ µή, κρατεῖν ἂν καὶ κρα- 
τεῖσθαι ὑπ' ἀλλήλων τὰ µέρη θεοῦ ὄντα· ὅπερ ἀδύνατον.    
πάντῃ δ' ὅµοιον ὄντα σφαιροειδῆ εἶναι· οὐ γὰρ τῇ µὲν τῇ 
δ' οὐ τοιοῦτον εἶναι, ἀλλὰ πάντῃ. ἀΐδιον δ' ὄντα καὶ ἕνα 
καὶ σφαιροειδῆ οὔτ' ἄπειρον οὔτε πεπεράσθαι. ἄπειρον ὃ µὴ 
ὂν εἶναι· τοῦτο γὰρ οὔτε µέσον οὔτ' ἀρχὴν καὶ τέλος οὔτ' 
ἄλλο µέρος οὐδὲν ἔχειν, τοιοῦτον δ' εἶναι τὸ ἄπειρον. οἷον 
δὲ τὸ µὴ ὄν, οὐκ ἂν εἶναι τὸ ὄν, περαίνειν δὲ πρὸς ἄλληλα, 
εἰ πλείω εἶεν. τὸ δὲ ἓν οὔτε τῷ οὐκ ὄντι οὔτε τοῖς πολλοῖς 
ὁµοιοῦσθαι· ἓν γὰρ οὐκ ἔχει πρὸς ὅ τι περανεῖ. τὸ δὲ τοιοῦ- 
τον ὂν ἕν, ὃν τὸν θεὸν εἶναι λέγει, οὔτε κινεῖσθαι οὔτε κινη- 
τὸν εἶναι. ἀκίνητον µὲν γὰρ εἶναι τὸ µὴ ὄν. οὔτε γὰρ ἂν 

εἰς αὐτὸ ἕτερον οὔτε ἐκεῖνο εἰς ἄλλο ἐλθεῖν. κινεῖσθαι δὲ 
τὰ πλείω ὄντα ἑνός. ἕτερον γὰρ εἰς ἕτερον δεῖν κινεῖσθαι. 
εἰς µὲν οὖν τὸ µὴ ὂν οὐδὲν ἂν κινηθῆναι· τὸ γὰρ µὴ ὂν 
οὐδαµῇ εἶναι. εἰ δὲ εἰς ἄλληλα µεταβάλλοι, πλείω αὐτὸν 
εἶναι ἑνός. διὰ ταῦτα δὴ κινεῖσθαι µὲν ἂν τὰ δύο ἢ πλείω 
ἑνός, ἠρεµεῖν δὲ καὶ ἀκίνητον εἶναι τὸ οὐδέν. τὸ δὲ ἓν οὔτε 
ἀτρεµεῖν οὔτε κινεῖσθαι· οὔτε γὰρ τῷ µὴ ὄντι οὔτε τοῖς πολ- 



λοῖς ὅµοιον εἶναι. κατὰ πάντα δὲ οὕτως ἔχειν τὸν θεόν, 
ἀΐδιόν τε καὶ ἕνα, ὅµοιόν τε καὶ σφαιροειδῆ ὄντα, οὔτε ἄπει- 
ρον οὔτε πεπερασµένον, οὔτε ἠρεµεῖν οὔτε ἀκίνητον εἶναι. 
 Πρῶτον µὲν οὖν λαµβάνει καὶ οὗτος τὸ γιγνόµενον 
γίγνεσθαι ἐξ ὄντος, ὥσπερ ὁ Μέλισσος. καίτοι τί κωλύει 
µήτ' ἐξ ὁµοίου τὸ γιγνόµενον γίγνεσθαι, ἀλλ' ἐκ µὴ ὄντος; 
ἔτι οὐδὲν µᾶλλον ὁ θεὸς ἀγέννητος ἢ καὶ τἆλλα πάντα, 
εἴπερ ἅπαντα ἐξ ὁµοίου ἢ ἀνοµοίου γέγονεν· ὅπερ ἀδύνατον. 
ὥστε ἢ οὐδέν ἐστι παρὰ τὸν θεόν, ἢ καὶ τἆλλα ἀΐδια πάντα. 
ἔτι κράτιστον τὸν θεὸν λαµβάνει, τοῦτο δυνατώτατον καὶ 
βέλτιστον λέγων. οὐ δοκεῖ δὲ τοῦτο κατὰ τὸν νόµον, ἀλλὰ 
πολλὰ κρείττους εἶναι ἀλλήλων οἱ θεοί. οὐκ οὖν ἐκ τοῦ δο- 
κοῦντος εἴληφε ταύτην κατὰ τοῦ θεοῦ τὴν ὁµολογίαν. τό τε 
κράτιστον εἶναι τὸν θεὸν οὐχ οὕτως ὑπολαµβάνων λέγεται 

ὡς πρὸς ἄλλο τι τοιαύτη ἡ τοῦ θεοῦ φύσις, ἀλλὰ πρὸς τὴν 
αὐτοῦ διάθεσιν, ἐπεί τοί γε πρὸς ἕτερον οὐδὲν ἂν κωλύοι µὴ 
τῇ αὐτοῦ ἐπιεικείᾳ καὶ ῥώµῃ ὑπερέχειν, ἀλλὰ διὰ τὴν 
τῶν ἄλλων ἀσθένειαν. θέλοι δ' ἂν οὐδεὶς οὕτω τὸν θεὸν 
φάναι κράτιστον εἶναι, ἀλλ' ὅτι αὐτὸς ἔχει ὡς οἷόν τε 
ἄριστα, καὶ οὐδὲν ἐκλείπει καὶ εὖ καὶ καλῶς ἔχειν αὐτῷ· 
ἅµα γὰρ ἴσως ἔχοντι κἀκεῖνο ἂν συµβαίη. οὕτω δὲ δια- 
κεῖσθαι καὶ πλείους αὐτοὺς ὄντας οὐδὲν κωλύει, ἅπαντας ὡς   
οἷόν τε ἄριστα διακειµένους, καὶ κρατίστους τῶν ἄλλων, οὐχ 
αὑτῶν ὄντας. ἔστι δ', ὡς ἔοικε, καὶ ἄλλα. κράτιστον γὰρ 
εἶναι τὸν θεόν φησι, τοῦτο δέ τινι εἶναι ἀνάγκη, ἕνα τὰ 
πάντα ὁρᾶν καὶ ἀκούειν οὐδὲν προσήκει· οὐ γὰρ εἰ µὴ καὶ 
τῇδ' ὁρᾷ, χεῖρον ὁρᾷ ταύτῃ, ἀλλ' οὐχ ὁρᾷ. ἀλλ' ἴσως τοῦτο 
βούλεται τὸ πάντῃ αἰσθάνεσθαι, ὅτι οὕτως ἂν βέλτιστα ἔχοι, 
ὅµοιος ὢν πάντῃ. ἔτι τοιοῦτος ὢν διὰ τί σφαιροειδὴς ἂν εἴη, 
ἀλλ' οὐχ ὅτι ἑτέραν τινὰ µᾶλλον ἔχων ἰδέαν, ὅτι πάντῃ 
ἀκούει καὶ πάντῃ κρατεῖ; ὥσπερ γὰρ ὅταν λέγωµεν τὸ 
ψιµµύθιον ὅτι πάντα ἐστὶ λευκόν, οὐδὲν ἄλλο τι σηµαίνο- 
µεν ἢ ὅτι ἐν ἅπασιν αὐτοῦ τοῖς µέρεσιν ἐγκέχρωσται ἡ 
λευκότης· τί δὴ κωλύει οὕτω κἀκεῖ τὸ πάντῃ ὁρᾶν καὶ 
ἀκούειν καὶ κρατεῖν λέγεσθαι, ὅτι ἅπαν ὃ ἄν τις αὐτοῦ 

λαµβάνῃ µέρος, τοῦτ' ἔσται πεπονθός; ὥσπερ δὲ οὐδὲ τὸ 
ψιµµύθιον, οὐδὲ τὸν θεὸν ἀνάγκη διὰ τοῦτο εἶναι σφαιροειδῆ. 
ἔτι µήτε ἄπειρον µήτε πεπεράνθαι σῶµα γε ὂν καὶ ἔχον 
µέγεθος πῶς οἷόν τε, εἴπερ τοῦτ' ἐστὶν ἄπειρον ὃ ἂν µὴ ἔχῃ 
πέρας δεκτικὸν ὂν πέρατος. πέρας δ' ἐν µεγέθει καὶ πλή- 
θει ἐγγίνεται, καὶ ἐν ἅπαντι τῷ ποσῷ, ὥστε ἂν µὴ ἔχῃ 
πέρας µέγεθος ὄν, ἄπειρόν ἐστιν. ἔτι δὲ σφαιροειδῆ ὄντα 
ἀνάγκη πέρας ἔχειν. ἔσχατα γὰρ ἔχει, εἴπερ µέσον ἔχει 



αὐτοῦ τοῦ πλεῖστον ἀπέχειν. µέσον δ' ἔχει, σφαιροειδὲς ὄν· 
τοῦτο γάρ ἐστι σφαιροειδὲς ὃ ἐκ τοῦ µέσου ὁµοίως πρὸς τὰ 
ἔσχατα. σῶµα ἔσχατα ἢ πέρατα ἔχειν, οἷον διαφορεῖ. εἰ 
γὰρ καὶ τὸ µὴ ὂν ἁπλοῦν, οὐκ ἂν καὶ τὸ ὂν ἄπειρον. τί γὰρ 
κωλύει ἔνια ταὐτὰ λεχθῆναι κατὰ τοῦ ὄντος καὶ µὴ ὄντος; 
τό τε γὰρ ὂν οὐκ ὂν οὐδεὶς νῦν αἰσθάνεται, καὶ ὂν δέ τις οὐκ 
ἂν αἰσθάνοιτο νῦν· ἄµφω δὲ λεκτά, ὅπως διανοητά. οὐ λευ- 
κὸν δὲ τὸ µὴ ὄν· εἰ οὖν διὰ τοῦτο τὰ ὄντα πάντα λευκά, ὅπως 
 
µή τι ταὐτὸ κατὰ τοῦ ὄντος σηµαίνωµεν καὶ µὴ ὄντος, ἢ 
οὐδὲν κωλύει καὶ τῶν ὄντων τι µὴ ὂν εἶναι λευκόν; οὕτω δὲ 
καὶ ἄλλην ἂν ἀπόφασιν δέξαιτο τὸ ἄπειρον, εἰ µὴ τὸ πά- 
λαι λεχθέντι µᾶλλον, παρὰ τὸ µὴ ἔχειν ἢ µὴ ἔχειν ἐστὶν 

ἅπαν. ὥστε καὶ τὸ ὂν ἢ ἄπειρον ἢ πέρας ἔχον ἐστίν. ἴσως δὲ 
ἄτοπον καὶ τὸ προσάπτειν τῷ µὴ ὄντι ἀπειρίαν. οὐ γὰρ πᾶν, 
εἰ µὴ ἔχει πέρας, ἄπειρον λέγοµεν, ὥσπερ οὐδ' ἄνισον οὐκ ἂν 
φαῖµεν εἶναι τὸ µὴ ὄν. ἔτι οὐκ ἂν ἔχοι ὁ θεὸς πέρας εἷς 
ὤν, ἀλλ' οὐ πρὸς θεόν. εἰ δὲ ἓν µόνον ἐστίν, ὁ θεὸς ἂν εἴη    
µόνον καὶ τὰ τοῦ θεοῦ µέρη. ἐπεὶ καὶ τοῦτ' ἄτοπον, εἰ τοῖς 
πολλοῖς συµβέβηκε πεπεράνθαι πρὸς ἄλληλα, διὰ τοῦτο 
τὸ ἓν µὴ ἔχειν πέρας. πολλὰ γὰρ τοῖς πολλοῖς καὶ τῷ 
ἑνὶ ὑπάρχει ταὐτά, ἐπεὶ καὶ τὸ εἶναι κοινὸν αὐτοῖς ἐστίν. 
ἄτοπον οὖν ἴσως ἂν εἴη, εἰ διὰ τοῦτο µὴ φαῖµεν εἶναι τὸν 
θεόν, εἰ τὰ πολλά ἐστιν, ὅπως µὴ ὅµοιον ἔσται αὐτοῖς ταύτῃ. 
ἔτι τί κωλύει πεπεράνθαι καὶ ἔχειν πέρατα ἓν ὄντα τὸν 
θεόν; ὡς καὶ ὁ Παρµενίδης λέγει ἓν ὂν εἶναι αὐτὸν πάν- 
τοθεν εὐκύκλου σφαίρας ἐναλίγκιον ὄγκῳ, µεσσόθεν ἰσοπα- 
λές. τὸ γὰρ πέρας τινὸς µὲν ἀνάγκη ἴσως εἶναι, οὐ µέντοι 
πρός τι γε, οὐδὲ ἀνάγκη τὸ ἔχον πέρας πρός τι ἔχειν πέ- 
ρας, ὡς πεπερασµένον πρὸς τὸ µὴ ἐφεξῆς ἀπείρου, ἀλλ' 
ἐστὶ τὸ πεπεράνθαι ἔσχατα ἔχειν, ἔσχατα δ' ἔχον οὐκ 
ἀνάγκη πρός τι ἔχειν. ἐνίοις µὲν οὐ συµβαίνει πᾶν καὶ 
πεπεράνθαι. πάλιν περὶ τοῦ ἀκίνητον εἶναι τὸ ἓν καὶ τὸ ὄν, 
ὅτι καὶ τὸ ὂν κινεῖται, ἴσως ὁµοίως τοῖς ἔµπροσθεν ἄτοπον. 

καὶ ἔτι ἆρά γε οὐ ταὐτὸ ἄν τις ὑπολάβοι τὸ µὴ κινεῖσθαι 
καὶ τὸ ἀκίνητον εἶναι, ἀλλὰ τὸ µὲν ἀπόφασιν τοῦ κινεῖσθαι, 
ὥσπερ τὸ µὴ ἴσον, ὅπερ καὶ κατὰ τοῦ µὴ ὄντος, εἴπερ 
ἀληθές, τὸ δὲ ἀκίνητον τῷ ἔχειν πως ἤδη λέγεσθαι, ὥσπερ 
τὸ ἄνισον, καὶ ἐπὶ τῷ ἐναντίῳ τοῦ κινεῖσθαι τῷ ἠρεµεῖν, 
ὡς καὶ σχεδὸν οἱ ἀπὸ τοῦ α ἀποφάσεις ἐπὶ ἐναντίοις λέ- 
γονται. τὸ µὲν οὖν µὴ κινεῖσθαι ἀληθὲς ἐπὶ τοῦ µὴ ὄντος, 
τὸ δὲ ἠρεµεῖν οὐχ ὑπάρχει τῷ µὴ ὄντι. ὁµοίως δὲ οὐδὲ 
ἀκίνητον εἶναι σηµαίνει ταὐτόν. ἀλλ' οὗτος ἐπὶ τῷ ἠρεµεῖν 



αὐτῷ χρῆται, καὶ φησὶ τὸ µὴ ὂν ἠρεµεῖν, ὅτι οὐκ ἔχει 
µετάβασιν. ὅπερ τε καὶ ἐν τοῖς ἄνω εἴποµεν, ἄτοπον ἴσως, 
εἴ τι τῷ µὴ ὄντι προσάπτοµεν, τοῦτο µὴ ἀληθὲς εἶναι κατὰ 
τοῦ ὄντος εἰπεῖν, ἄλλως τε κἂν ἀπόφασις ᾖ τὸ λεχθέν, των 
καὶ τὸ µὴ κινεῖσθαι µηδὲ µεταλαµβάνειν ἐστίν. πολλὰ 
γὰρ ἄν, καθάπερ καὶ ἐλέχθη, ἀφαιροῖτο τῶν ὄντων κατη- 
γορεῖ. οὐδὲ γὰρ ἂν πολλὰ ἀληθὲς εἰπεῖν εἴη µὴ ἕν, εἴπερ 
καὶ τὸ µὴ ὂν ἐστὶ µὴ ἕν, εἴτε ἐπ' ἐνίων τἀναντία ξυµβαί- 
νειν δοκεῖ κατὰ τοσαύτας ἀποφάσεις· ὧν ἀνάγκη ἢ ἴσον 
ἢ ἄνισον, ἄν τι πλῆθος ᾖ, καὶ µὴ ὡς ἢ καὶ ἄρτιον ἢ 
περιττόν, ἂν ἀριθµὸς ᾖ. ὁµοίως δὲ ὡς καὶ τὸ ἠρεµεῖν ἢ 
κινεῖσθαι ἀνάγκη, ἂν σῶµα ᾖ. ἔτι εἰ καὶ διὰ τοῦτο µὴ 

κινεῖται ὁ θεός τε καὶ τὸ ἕν, ὅτι τὰ πολλὰ κινεῖται τῷ   
εἰς ἄλληλα ἰέναι, τί κωλύει καὶ τὸν θεὸν κινεῖσθαι εἰς 
ἄλλο; οὐδα τι µόνον, ἀλλ' ὅτι εἷς µόνος θεός. εἰ δὲ καὶ 
αὐτός, τί κωλύει εἰς ἄλληλα κινουµένων τῶν µερῶν τοῦ 
... κύκλῳ φε... θεόν; οὐ γὰρ δὴ τὸ τοιοῦτον ἕν, ὥσπερ ὁ Ζήνων 
πολλὰ εἶναι φύσει. αὐτὸς γὰρ σῶµα λέγει εἶναι τὸν 
θεόν, εἴτε τόδε τὸ πᾶν, εἴτε ὅ τι δήποτε αὐτὸ λέγων. 
ἀσώµατος γὰρ ὢν πῶς ἂν σφαιροειδὴς εἴη ἐπιµόνως, ὅταν 
οὕτως οὔτ' ἂν κινοῖτο οὔτ' ἂν ἠρεµοῖ µηδαµοῦ γε ὤν; ἐπεὶ δὲ 
σῶµά ἐστι, τί ἂν αὐτὸ κωλύοι κινεῖσθαι ὡς ἐλέχθη; 
     

ΠΕΡΙ ΓΟΡΓΙΟΥ. 
 
 Οὐκ εἶναί φησιν οὐδέν· εἰ δ' ἔστιν, ἄγνωστον εἶναι· εἰ 
δὲ καὶ ἔστι καὶ γνωστόν, ἀλλ' οὐ δηλωτὸν ἄλλοις. καὶ ὅτι 
µὲν οὐκ ἔστι, συνθεὶς τὰ ἑτέροις εἰρηµένα, ὅσοι περὶ τῶν 
ὄντων λέγοντες τἀναντία, ὡς δοκοῦσιν, ἀποφαίνονται αὑτοῖς, 
οἱ µὲν ὅτι ἓν καὶ οὐ πολλά, οἱ δὲ αὖ ὅτι πολλὰ καὶ οὐχ 
ἕν, καὶ οἱ µὲν ὅτι ἀγένητα, οἱ δ' ὡς γενόµενα ἐπιδεικνύν- 
τες ταῦτα, συλλογίζεται κατ' ἀµφοτέρων. ἀνάγκη γάρ, 
φησίν, εἴ τί ἐστι, µήτε ἓν µήτε πολλὰ εἶναι, µήτε ἀγέν- 
νητα µήτε γενόµενα, οὐδὲν ἂν εἴη. εἰ γὰρ µὴ εἴη τι, τού- 
των ἂν θάτερα εἴη. ὅτι οὐκ ἔστιν οὔτε ἓν οὔτε πολλά, οὔτε 

ἀγέννητα οὔτε γενόµενα, τὰ µὲν ὡς Μέλισσος, τὰ δὲ ὡς 
Ζήνων ἐπιχειρεῖ δεικνύειν µετὰ τὴν πρώτην ἴδιον αὐτοῦ 
ἀπόδειξιν, ἐν ᾗ λέγει ὅτι οὐκ ἔστιν οὔτε εἶναι οὔτε µὴ εἶναι. 
εἰ µὲν γὰρ τὸ µὴ εἶναι ἔστι µὴ εἶναι, οὐδὲν ἂν ἧττον, 
τὸ µὴ ὂν τοῦ ὄντος εἴη. τό τε γὰρ µὴ ὄν ἐστι µὴ ὄν, καὶ 
τὸ ὂν ὄν, ὥστε οὐδὲν µᾶλλον ἢ εἶναι ἢ οὐκ εἶναι τὰ πράγ- 
µατα. εἰ δ' ὅµως τὸ µὴ εἶναί ἐστι, τὸ εἶναι, φησίν, οὐκ 



ἔστι τὸ ἀντικείµενον. εἰ γὰρ τὸ µὴ εἶναί ἐστι, τὸ εἶναι [ἢ] µὴ 
εἶναι προσήκει. ὥστε οὐκ ἂν οὕτως, φησίν, οὐδὲν ἂν εἴη, εἰ µὴ 
ταὐτόν ἐστιν εἶναί τε καὶ µὴ εἶναι. εἰ δὲ ταὐτό, καὶ οὕτως οὐκ 
ἂν εἴη οὐδέν· τό τε γὰρ µὴ ὂν οὐκ ἔστι καὶ τὸ ὄν, ἐπείπερ 
ταὐτὸ τῷ µὴ ὄντι. οὗτος µὲν οὖν ὁ αὐτὸς λόγος ἐκείνου. 
 Οὐδαµόθεν δὲ συµβαίνει ἐξ ὧν εἴρηκεν, µηδὲν εἶναι. 
ἃ γὰρ καὶ ἀποδείκνυσιν, οὕτως διαλέγεται. εἰ τὸ µὴ ὄν 
ἐστιν ἢ ἔστιν, ἁπλῶς εἰπεῖν εἴη, καὶ ἔστιν ὅµοιον µὴ ὄν. 
τοῦτο δὲ οὔτε φαίνεται οὕτως οὔτε ἀνάγκη, ἀλλ' ὡσπερεὶ δυοῖν, 
ὄντος, τοῦ δ' οὐκ ὄντος, τὸ µὲν ἔστι, τὸ δ' οὐκ ἀληθές, ὅτι ἐστὶ    
τὸ µὲν µὴ ὄν. διότι οὖν οὐκ ἔστιν, οὔτε εἶναι οὔτε µὴ εἶναι 
τὰ ἄµφω οὔθ' ἕτερον οὐκ ἔστιν. οὐδὲν γάρ, φησίν, εἴη ἂν τὸ 
µὴ εἶναι τοῦ εἶναι, εἴπερ εἴη τι καὶ τὸ µὴ εἶναι. οὐδείς 
φησιν εἶναι τὸ µὴ εἶναι οὐδαµῶς. εἰ δὲ καὶ ἔστι τὸ µὴ 

ὂν µὴ ὄν, οὐδ' οὕτως ὁµοίως ἂν εἴη τὸ µὴ ὂν τῷ ὄντι· τὸ 
µὲν γάρ ἐστι µὴ ὄν, τὸ δὲ καὶ ἔστιν ἔτι. εἰ δὲ καὶ ἁπλῶς 
εἰπεῖν ἀληθές, ὡς δὴ θαυµάσιόν τ' ἂν εἴη τὸ µὴ ὄν ἐστιν. ἀλλ' 
εἰ δὴ οὕτω, πότερον µᾶλλον ξυµβαίνει τὰ πάντα εἶναι ἢ 
µὴ εἶναι; αὐτὸ γὰρ οὕτω γε τοὐναντίον ἔοικε γίνεσθαι. εἰ γὰρ 
τό τε µὴ ὄν ἐστι καὶ τὸ ὂν ὄν ἐστιν, ἅπαντά ἐστιν. καὶ γὰρ 
τὰ ὄντα καὶ τὰ µὴ ὄντα ἐστίν. οὐκ ἀνάγκη γάρ, εἰ τὸ µὴ 
ὄν ἐστι, καὶ τὸ ὂν µὴ εἶναι. εἰ δὴ καὶ οὕτω τις ξυγχωρεῖ, 
καὶ τὸ µὲν µὴ ὂν εἴη, τὸ δὲ ὂν µὴ εἴη, ὅµως οὐδὲν ἧττον 
εἴη ἄν· τὰ γὰρ µὴ ὄντα εἴη κατὰ τὸν ἐκείνου λόγον. εἰ 
δὲ ταὐτόν ἐστι καὶ τὸ εἶναι καὶ τὸ µὴ εἶναι, οὐδ' οὕτως 
µᾶλλον οὐκ [εἴη] ἄν τι εἴη. ὡς γὰρ κἀκεῖνος λέγει, ὅτι εἰ 
ταὐτὸν µὴ ὂν καὶ ὄν, τό τε ὂν οὐκ ἔστι καὶ τὸ µὴ ὄν. 
ὥστε οὐδέν ἐστιν, ἀντιστρέψαντι ἔστιν ὁµοίως φάναι ὅτι πάντα 
ἐστίν. τό τε γὰρ µὴ ὄν ἐστι καὶ τὸ ὄν, ὥστε πάντα ἐστίν. 
µετὰ δὲ τοῦτον τὸν λόγον φησίν· εἰ δὲ ἔστιν, ἤτοι ἀγέννη- 
τον ἢ γενόµενον εἶναι. καὶ εἰ µὲν ἀγένητον, ἄπειρον αὐτὸ 
τοῖς τοῦ Μελίσσου ἀξιώµασι λαµβάνει· τὸ δ' ἄπειρον οὐκ 
ἂν εἶναί ποτε. οὔτε γὰρ ἐν αὑτῷ οὔτ' ἂν ἐν ἄλλῳ εἶναι· 
δύο γὰρ ἂν οὕτως ἢ πλείω εἶναι, τό τε ἐνὸν καὶ τὸ ἐν ᾧ, 
µηδαµοῦ δὲ ὂν οὐδὲ εἶναι κατὰ τὸν Ζήνωνος λόγον περὶ τῆς 

χώρας. ἀγέννητον µὲν οὖν διὰ ταῦτ' οὐκ εἶναι, οὐ µὴν οὐδὲ 
γενόµενον. γενέσθαι γοῦν οὐδὲν ἂν οὔτ' ἐξ ὄντος οὔτ' ἐκ µὴ 
ὄντος. εἰ γὰρ τὸ ὂν µεταπέσοι, οὐκ ἂν ἔτ' εἶναι τὸ ὄν, 
 
ὥσπερ γ' εἰ καὶ τὸ µὴ ὂν γένοιτο, οὐκ ἂν ἔτι εἴη µὴ ὄν. 
οὐδὲ µὴν οὐδ' ἐξ ὄντος ἂν γενέσθαι. εἰ µὲν γὰρ µή ἐστι τὸ 
µὴ ὄν, οὐδὲν ἂν ἐκ µηδενὸς ἂν γενέσθαι· εἰ δ' ἔστι τὸ µὴ 
ὄν, δι' ἅπερ οὐδ' ἐκ τοῦ ὄντος, διὰ ταῦτα οὐδ' ἐκ τοῦ µὴ 



ὄντος γενέσθαι. εἰ οὖν ἀνάγκη µέν, εἴπερ ἔστι τι, ἤτοι ἀγέν- 
νητον εἶναι ἢ γενόµενον, ταῦτα δὲ ἀδύνατόν τι καὶ εἶναι. 
ἔτι εἴπερ ἔστιν, ἓν ἢ πλείω, φησίν, ἐστίν· εἴτε µήτε ἓν µήτε 
πολλά, οὐδὲν ἂν εἴη. καὶ ἓν µὲν ... καὶ ὅτι ἀσώµατον ἂν εἴη 
τὸ ἕν η ἐνσχονµέν γε τῷ τοῦ Ζήνωνος λόγου. ἑνὸς δὲ ὄντος 
οὐδ' ἂν ... εἶναι οὐδὲ µὴ ... µήτε πολλά. εἰ γὰρ µήτε ἓν µήτε   
πολλά ἐστιν, οὐδ' ἂν κινηθῆναί φησιν. οὐδενὶ γὰρ κινηθείη, 
ἢ οὐκ ἂν ἔτι, ἢ ὡσαύτως ἔχον, ἀλλὰ τὸ µὲν οὐκ ἂν εἴη, 
τὸ δ' οὐκ ὂν γεγονὸς εἴη. ἔτι δὲ ἢ κινεῖ ἢ κινεῖται, καὶ εἰ 
µεταφέρεται οὐ συνεχὲς ὄν, διήρηται τὸ ὄν, οὔτε τι ταύτῃ· 
ὥστε πάντῃ κινεῖται, πάντῃ διῄρηται. εἰ δ' οὕτως, πάντα οὐκ 
ἔστιν. ἐκλιπὲς γὰρ ταύτῃ, φησίν, ᾗ διῄρηται, τοῦ ὄντος, 
ἀντὶ τοῦ κενοῦ τὸ διῃρῆσθαι λέγων, καθάπερ ἐν τοῖς Λευκίπ- 

που καλουµένοις λόγοις γέγραπται. εἰ µὲν οὖν οὐδέν, τὰς 
ἀποδείξεις λέγειν ἅπαντα. δεῖ γὰρ τὰ φρονούµενα εἶναι, 
καὶ τὸ µὴ ὄν, εἴπερ µή ἐστι, µηδὲ φρονεῖσθαι. εἰ δ' οὕτως, 
οὐδὲν ἂν εἶναι ψεῦδος οὐδείς φησιν, οὐδ' εἰ ἐν τῷ πελάγει 
φαίη ἁµιλλᾶσθαι ἅρµατα. πάντα γὰρ ἂν ταῦτα εἴη. καὶ 
γὰρ τὰ ὁρώµενα καὶ ἀκουόµενα διὰ τοῦτό ἐστιν, ὅτι φρο- 
νεῖται ἕκαστα αὐτῶν· εἰ δὲ µὴ διὰ τοῦτο, ἀλλ' ὥσπερ οὐδὲν 
µᾶλλον ἃ ὁρῶµεν ἐστίν, οὕτω µᾶλλον ἃ ὁρῶµεν ἢ διανοούµεθα. 
καὶ γὰρ ὥσπερ ἐκεῖ πολλοὶ ἂν ταῦτα ἴδοιεν, καὶ ἐνταῦθα 
πολλοὶ ἂν ταῦτα διανοηθείηµεν. τὸ οὖν µᾶλλον δὴ τοιάδ' 
ἐστί, ποῖα δὲ τἀληθῆ, ἄδηλον. ὥστε καὶ εἰ ἔστιν, ἡµῖν γε ἄγνωστα 
εἶναι τὰ πράγµατα. εἰ δὲ καὶ γνωστά, πῶς ἄν τις, φησί, δη- 
λώσειεν ἄλλῳ; ὃ γὰρ εἶδε, πῶς ἄν τις, φησί, τοῦτο εἴποι 
λόγῳ; ἢ πῶς ἂν ἐκείνῳ δῆλον ἀκούσαντι γίγνοιτο, µὴ ἰδόντι;    
ὥσπερ γὰρ οὐδὲ ἡ ὄψις τοὺς φθόγγους γιγνώσκει, οὕτως οὐδὲ 
ἡ ἀκοὴ τὰ χρώµατα ἀκούει, ἀλλὰ φθόγγους· καὶ λέγει ὁ 
λέγων, ἀλλ' οὐ χρῶµα οὐδὲ πρᾶγµα. ὃ οὖν τις µὴ ἐννοεῖ, 
πῶς αἰτεῖ παρ' ἄλλου λόγῳ ἢ σηµείῳ τινὶ ἑτέρου πράγµα- 
τος ἐννοήσειεν, ἀλλ' ἢ ἐὰν µὲν χρῶµα ἰδών, ἐὰν δὲ µος. 
ἀρχὴν γὰρ οὐ λέγε γοει δὲ χρῶµα, ἀλλὰ λόγον, ὥστ' 
οὐδὲ διανοεῖσθαι χρῶµα ἔστιν, ἀλλ' ὁρᾶν, οὐδὲ ψόφον, ἀλλ' 

ἀκούειν. εἰ δὲ καὶ ἐνδέχεται, γινώσκει τε καὶ ἀναγινώσκει 
λέγων. ἀλλὰ πῶς ὁ ἀκούων τὸ αὐτὸ ἐννοήσει; οὐ γὰρ οἷόν 
τε τὸ αὐτὸ ἅµα ἐν πλείοσι καὶ χωρὶς οὖσιν εἶναι· δύο γὰρ 
ἂν εἴη τὸ ἕν. εἰ δὲ καὶ εἴη, φησίν, ἐν πλείοσι καὶ ταὐτόν, 
οὐδὲν κωλύει µὴ ὅµοιον φαίνεσθαι αὐτοῖς, µὴ πάντῃ ὁµοίοις 
ἐκείνοις οὖσιν καὶ ἐν τῷ αὐτῷ, εἴ τι ἐν τοιούτου εἴησαν, ἀλλ' 
οὐ δύο εἶεν. φαίνεται δὲ οὐδ' αὐτὸς αὑτῷ ὅµοια αἰσθανόµε- 
νος ἐν τῷ αὐτῷ χρόνῳ, ἀλλ' ἕτερα τῇ ἀκοῇ καὶ τῇ ὄψει, 
καὶ νῦν τε καὶ πάλαι διαφόρως. ὥστε σχολῇ ἄλλῳ πᾶν 



ταὐτὸ αἴσθοιτό τις. οὕτως οὐκ ἔστιν, ἕν ἐστι γνωστόν, οὐδεὶς ἂν 
αὐτὸ ἑτέρῳ δηλώσειεν, διά τε τὸ µὴ εἶναι τὰ πράγµατα 
λεκτά, καὶ ὅτι οὐδεὶς ἕτερον ἑτέρῳ ταὐτὸν ἐννοεῖ. ἅπαντες 
δὲ καὶ οὕτως ἑτέρων ἀρχαιοτέρων εἰσὶν ἀπορίαι, ὥστε ἐν τῇ 
περὶ ἐκείνων σκέψει καὶ ταῦτα ἐξεταστέον.   
 

DIVISIONES ARISTOTELEAE 
 
1. 
 τῶν ἀγαθῶν ἔστι τὰ µὲν 
ἐν ψυχῇ, τὰ δὲ ἐν σώµατι, 
τὰ δὲ ἐκτός· οἷον ἡ µὲν δι- 
καιοσύνη καὶ ἡ φρόνησις καὶ 
ἡ ἀνδρεία καὶ ἡ σωφροσύνη   
καὶ τὰ τοιαῦτα ἐν ψυχῇ τὸ 

δὲ κάλλος καὶ ἡ εὐεξία καὶ 
ἡ ὑγίεια καὶ ἡ ἰσχὺς ἐν σώ- 
µατι· οἱ δὲ φίλοι καὶ ἡ τῆς 
πατρίδος εὐδαιµονία καὶ ὁ 
πλοῦτος ἐν τοῖς ἐκτός. τῶν 
ἀγαθῶν ἄρα τρία εἴδη ἐστί· 
τὰ µὲν ἐν ψυχῇ, τὰ δὲ ἐν 
σώµατι, τὰ δὲ ἐκτός. 
2. 
 τῆς φιλίας τρία εἴδη ἐστίν· 
ἡ µὲν γὰρ αὐτῆς ἐστι φυσική, 
ἡ δὲ ἑταιρική, ἡ δὲ ξενική.   
φυσικὴν µὲν οὖν ταύτην λέ- 
γοµεν, ἣν οἱ γονεῖς πρὸς τὰ 
ἔκγονα ἔχουσι καὶ οἱ συγγε- 
νεῖς πρὸς ἀλλήλους· ταύτην 
δὲ κεκλήρωται καὶ τἆλλα ζῷα. 
ἑταιρικὴν δὲ καλοῦµεν τὴν 
ἀπὸ συνηθείας γινοµένην καὶ 
µηδὲν προσήκουσαν γένει, 
ἀλλ' οἷον ἡ Πυλάδου πρὸς 

Ὀρέστην. ἡ δὲ ξενικὴ φιλία ἡ 
ἀπὸ συστάσεως καὶ διὰ γραµ- 
µάτων γινοµένη πρὸς τοὺς 
ξένους. τῆς ἄρα φιλίας ἡ µέν 
ἐστι φυσική, ἡ δὲ ἑταιρική, 
ἡ δὲ ξενική· προστιθέασι δέ 
τινες τετάρτην ἐρωτικήν.   



3. 
 τῆς πολιτείας ἐστὶν εἴδη 
πέντε· τὸ µὲν γὰρ αὐτῆς ἐστι 
δηµοκρατικόν, ἄλλο δὲ ἀρι- 
στοκρατικόν, τρίτον δὲ ὀλι- 
γαρχικόν, τέταρτον βασιλικόν, 
πέµπτον τυραννικόν. δηµο- 
κρατικὸν µὲν οὖν ἐστιν, ἐν 
αἷς πόλεσι κρατεῖ τὸ πλῆθος 
καὶ τὰς ἀρχὰς καὶ τοὺς νό- 
µους δι' ἑαυτοῦ αἱρεῖται· ἀρι- 
στοκρατία δέ ἐστιν, ἐν ᾗ µήθ' 
οἱ πλούσιοι µήθ' οἱ πένητες 
µήθ' οἱ ἔνδοξοι ἄρχουσιν, 

ἀλλ' οἱ ἄριστοι τῆς πόλεως   
προστατοῦσιν. ὀλιγαρχία δέ 
ἐστιν, ὅταν ἀπὸ τιµηµάτων αἱ 
ἀρχαὶ αἱρῶνται· ἐλάττους γάρ 
εἰσιν οἱ πλούσιοι τῶν πενή- 
των. τῆς δὲ βασιλείας ἡ µὲν 
κατὰ νόµον, ἡ δὲ κατὰ γένος 
ἐστίν. ἡ µὲν οὖν ἐν Καρ- 
χηδόνι κατὰ νόµον· πωλητὴ 
γάρ ἐστιν. ἡ δὲ ἐν Λακε- 
δαίµονι καὶ Μακεδονίᾳ κατὰ 
γένος· ἀπὸ γάρ τινος γένους 
ποιοῦνται τὴν βασιλείαν. τυ- 
ραννὶς δέ ἐστιν, ἐν ᾗ παρα- 
κρουσθέντες ἢ βιασθέντες ὑπό 
τινος ἄρχονται. τῆς ἄρα πο- 
λιτείας ἡ µέν ἐστι δηµοκρα- 
τία, ἡ δὲ ἀριστοκρατία, ἡ δὲ 
ὀλιγαρχία, ἡ δὲ βασιλεία, ἡ 
δὲ τυραννίς. 
4. 

 τῆς δὲ δικαιοσύνης ἐστὶν 
εἴδη τρία· ἡ µὲν γὰρ αὐτῆς 
ἐστι περὶ θεούς, ἡ δὲ περὶ   
ἀνθρώπους, ἡ δὲ περὶ τοὺς 
ἀποιχοµένους. οἱ µὲν γὰρ 
θύοντες κατὰ νόµους καὶ τῶν 
ἱερῶν ἐπιµελούµενοι δῆλον 
ὅτι περὶ θεοὺς εὐσεβοῦσιν· 



οἱ δὲ δάνεια ἀποδιδόντες καὶ   
παρακαταθήκας δικαιοπρα- 
γοῦσι περὶ ἀνθρώπους· οἱ δὲ 
τῶν µνηµείων ἐπιµελούµενοι 
δῆλον ὅτι περὶ τοὺς ἀποιχο- 
µένους. τῆς ἄρα δικαιοσύνης 
ἡ µὲν πρὸς τοὺς θεούς ἐστιν, 
ἡ δὲ περὶ ἀνθρώπους, ἡ δὲ 
περὶ τοὺς ἀποιχοµένους. 
5. 
 τῆς ἐπιστήµης ἐστὶν εἴδη 
τρία· τὸ µὲν γάρ ἐστι πρακτι- 
κόν, τὸ δὲ ποιητικόν, τὸ δὲ   

θεωρητικόν. ἡ µὲν οἰκοδο- 
µικὴ καὶ ναυπηγικὴ ποιητι- 
καί εἰσιν· ἔστι γὰρ αὐτῶν 
ἰδεῖν ἔργον πεποιηµένον. πο- 
λιτικὴ δὲ καὶ αὐλητικὴ καὶ 
κιθαριστικὴ καὶ αἱ τοιαῦται 
πρακτικαί· οὐ γὰρ ἔστιν ἰδεῖν 
ἔργον αὐτῶν πεποιηµένον, 
ἀλλὰ πράττουσί τι· ὁ µὲν γὰρ 
αὐλεῖ καὶ κιθαρίζει, ὁ δὲ πο- 
λιτεύεται. ἡ δὲ γεωµετρικὴ 
καὶ ἁρµονικὴ καὶ ἀστρολογικὴ 
θεωρητικαί· οὔτε γὰρ πράτ- 
τουσιν οὔτε ποιοῦσιν οὐδέν· 
ἀλλ' ὁ µὲν γεωµέτρης θεω- 
ρεῖ, πῶς πρὸς ἀλλήλας ἔχου- 
σιν αἱ γραµµαί, ὁ δὲ ἁρµο-   
νικὸς τοὺς φθόγγους, ὁ δὲ 
ἀστρολογικὸς τὰ ἄστρα καὶ 
τὸν κόσµον. τῶν ἄρα ἐπι- 
στηµῶν αἱ µέν εἰσι θεωρη- 

τικαί, αἱ δὲ πρακτικαί, αἱ δὲ 
ποιητικαί. 
6. 
 τῆς ἰατρικῆς ἐστιν εἴδη 
πέντε· ἡ µὲν φαρµακευτική, 
ἡ δὲ χειρουργική, ἡ δὲ διαι- 
τητική, ἡ δὲ νοσογνωµονική, 
ἡ δὲ βοηθητική. ἡ µὲν φαρ- 
µακευτικὴ διὰ φαρµάκων ἰᾶ- 



ται τὰς ἀρρωστίας. ἡ δὲ χει- 
ρουργικὴ διὰ τοῦ τέµνειν καὶ 
καίειν ὑγιάζει, ἡ δὲ διαιτη- 
τικὴ διὰ τοῦ διαιτᾶν ἀπαλ- 
λάττει τῆς ἀρρωστίας, ἡ δὲ 
νοσογνωµονικὴ διὰ τοῦ γνῶ- 
ναι τὸ ἀρρώστηµα, ἡ δὲ βοη- 
θητικὴ διὰ τοῦ βοηθῆσαι εἰς 
τὸ παραχρῆµα ἀπαλλάττει τῆς 
ἀλγηδόνος. τῆς ἄρα ἰατρικῆς 
ἡ µέν ἐστι φαρµακευτική, ἡ   

δὲ χειρουργική, ἡ δὲ διαιτη- 
τική, ἡ δὲ νοσογνωµονική, 
ἡ δὲ βοηθητική. 
7. 
 νόµου διαιρέσεις δύο· ὁ 
µὲν γὰρ αὐτοῦ γεγραµµένος, 
ὁ δὲ ἄγραφος. ᾧ µὲν ἐν 
ταῖς πόλεσι πολιτευόµεθα, γε- 
γραµµένος ἐστίν· ὁ δὲ κατὰ 
ἔθη γινόµενος οὗτος ἄγραφος 
καλεῖται· οἷον τὸ µὴ γυµνὸν 
πορεύεσθαι εἰς τὴν ἀγορὰν 
µηδὲ γυναικεῖον ἱµάτιον περι- 
βάλλεσθαι. ταῦτα γὰρ οὐθεὶς 
νόµος κωλύει, ἀλλ' ὅµως οὐ 
πράττοµεν διὰ τὸ ἀγράφῳ 
νόµῳ κωλύεσθαι. τοῦ ἄρα 
νόµου ἐστὶν ὁ µὲν γεγραµ- 
µένος, ὁ δὲ ἄγραφος.   
8. 
 ὁ λόγος διαιρεῖται εἰς 

πέντε, ὧν εἷς µέν ἐστιν, ὃν 
οἱ πολιτευόµενοι λέγουσιν ἐν 
ταῖς ἐκκλησίαις, ὃς καλεῖται 
πολιτικός· ἑτέρα δὲ διαίρε- 
σις λόγου ὃν οἱ ῥήτορες γρά- 
φουσι καὶ εἰς ἐπίδειξίν τε 
προφέρουσι καὶ εἰς <δικαστή- 
ριον, οἷον> ἐγκώµια καὶ ψό- 
γους καὶ κατηγορίας <καὶ 
ἀπολογίας> .... τὸ δὴ τοι- 



οῦτον εἶδός ἐστι ῥητορικόν. 
τρίτη δὲ διαίρεσις λόγου, ὃν 
οἱ ἰδιῶται διαλέγονται πρὸς 
ἀλλήλους· οὗτος δὴ ὁ τρό- 
πος προσαγορεύεται ἰδιωτικός. 
ἑτέρα δὲ διαίρεσις λόγου, ὃν 
οἱ κατὰ βραχὺ ἐρωτῶντες καὶ 
ἀποκρινόµενοι τοῖς ἐρωτῶσι 
διαλέγονται· οὗτος δὲ καλεῖ- 
ται ὁ λόγος διαλεκτικός. πέµ- 
πτη δὲ διαίρεσις λόγου, ὃν 

οἱ τεχνῖται περὶ τῆς ἑαυτῶν   
διαλέγονται τέχνης· ὃς δὴ 
καλεῖται τεχνικός. τοῦ λόγου 
ἄρα τὸ µέν ἐστι πολιτικόν, 
τὸ δὲ ῥητορικόν, τὸ δὲ ἰδιω- 
τικόν, τὸ δὲ διαλεκτικόν, τὸ 
δὲ τεχνικόν. 
9. 
 ἡ µουσικὴ εἰς τρία διαι- 
ρεῖται· ἔστι γὰρ ἡ µὲν διὰ 
τοῦ στόµατος µόνον, οἷον ἡ 
ᾠδή· δεύτερον δὲ διὰ τοῦ 
στόµατος καὶ τῶν χειρῶν, οἷον 
ἡ κιθαρῳδία· τρίτον ἀπὸ τῶν 
χειρῶν µόνον, οἷον ἡ κιθα- 
ριστική. τῆς ἄρα µουσικῆς 
ἔστι τὸ µὲν ἀπὸ τοῦ στόµα- 
τος µόνον, τὸ δὲ ἀπὸ τοῦ 
στόµατος καὶ τῶν χειρῶν, τὸ 
δὲ ἀπὸ τῶν χειρῶν. 
10. 
 
Page/column 12col1, line 22 
 
 διαιρεῖται δὲ ἡ εὐγένεια 
εἰς εἴδη τέτταρα. ἓν µέν, ἐὰν 
ὦσιν οἱ πρόγονοι καλοὶ κἀγα- 
θοὶ καὶ δίκαιοι, τοὺς ἐκ τού-   
των γεγεννηµένους εὐγενεῖς 
φασιν εἶναι· ἄλλο δέ, ἐὰν 
ὦσιν οἱ πρόγονοι δεδυναστευ- 
κότες καὶ ἄρχοντες γεγενη- 
µένοι, τοὺς ἐκ τούτων εὐγε- 
νεῖς φασιν εἶναι. ἄλλο δέ, 
ἐὰν ὦσιν οἱ πρόγονοι ὀνο- 



µαστοί, οἷον ἀπὸ στρατηγίας, 
ἀπὸ στεφανιτῶν ἀγώνων· καὶ 
γὰρ τοὺς ἐκ τούτων γεγεννη- 
µένους εὐγενεῖς προσαγορεύο- 
µεν. ἄλλο εἶδος, ἐὰν αὐτός 
τις ᾖ γεννάδας τὴν ψυχὴν 
καὶ µεγαλόψυχος, καὶ τοῦτον 
εὐγενῆ φασὶν εἶναι· καὶ τῆς 
γε εὐγενείας αὕτη κρατίστη. 
τῆς ἄρα εὐγενείας τὸ µὲν ἀπὸ 

προγόνων ἐπιεικῶν, τὸ δὲ δυ- 
ναστῶν, τὸ δὲ ἐνδόξων, τὸ δὲ 
ἀπὸ τῆς αὐτοῦ καλοκἀγαθίας.   
11. 
 τὸ κάλλος διαιρεῖται εἰς 
τρία· ἓν µὲν γὰρ αὐτοῦ ἐστιν 
ἐπαινετόν, οἷον ἡ διὰ τῆς 
ὄψεως εὐµορφία· ἄλλο δὲ 
χρηστικόν, οἷον ὄργανον καὶ 
οἰκία καὶ τὰ τοιαῦτα πρὸς 
χρῆσίν ἐστι καλά· τὰ δὲ πρὸς 
νόµους καὶ ἐπιτηδεύµατα καὶ 
τὰ τοιαῦτα πρὸς ὠφέλειάν 
ἐστι καλά. τοῦ ἄρα κάλλους 
τὸ µέν ἐστι πρὸς ἔπαινον, 
τὸ δὲ πρὸς χρῆσιν, τὸ δὲ 
πρὸς ὠφέλειαν.   
12. 
 ἡ ψυχὴ διαιρεῖται εἰς 
τρία· τὸ µὲν γὰρ αὐτῆς ἐστι 
λογιστικόν, τὸ δὲ ἐπιθυµητι- 

κόν, τὸ δὲ θυµικόν. τούτων 
δὲ τὸ µὲν λογιστικόν ἐστιν 
αἴτιον τοῦ βουλεύεσθαί τε 
καὶ λογίζεσθαι καὶ διανοεῖ- 
σθαι καὶ τῶν τοιούτων πάν- 
των· τὸ δὲ ἐπιθυµητικὸν µέ- 
ρος τῆς ψυχῆς ἐστιν αἴτιον 
τοῦ ἐπιθυµεῖν φαγεῖν καὶ   
τοῦ πλησιάσαι καὶ τῶν τοι- 
ούτων πάντων. τὸ δὲ θυ- 
µικὸν µέρος αἴτιόν ἐστι τοῦ 
θαρρεῖν καὶ ἥδεσθαι καὶ λυ- 



πεῖσθαι καὶ ὀργίζεσθαι. τῆς 
ἄρα ψυχῆς ἐστι τὸ µὲν λο- 
γιστικόν, τὸ δὲ ἐπιθυµητικόν, 
τὸ δὲ θυµικόν. 
13. 
 τῆς τελείας ἀρετῆς εἴδη 
ἐστὶ τέτταρα· ἓν µὲν φρόνη- 
σις, ἓν δὲ δικαιοσύνη, ἄλλο   
δ' ἀνδρεία, τέταρτον σωφρο- 

σύνη. τούτων ἡ µὲν φρό- 
νησις αἰτία τοῦ πράττειν ὀρ- 
θῶς τὰ πράγµατα· ἡ δὲ δι- 
καιοσύνη τοῦ ἐν ταῖς κοινω- 
νίαις καὶ τοῖς συναλλάγµασι 
δικαιοπραγεῖν· ἡ δὲ ἀνδρεία 
τοῦ ἐν τοῖς κινδύνοις καὶ φο- 
βεροῖς µὴ [ἐξίστασθαι] τρεῖν, 
ἀλλὰ µένειν· ἡ δὲ σωφρο- 
σύνη τοῦ κρατεῖν τῶν ἐπι- 
θυµιῶν καὶ ὑπὸ µηδεµιᾶς 
ἡδονῆς δουλοῦσθαι, ἀλλὰ 
κοσµίως ζῆν. τῆς ἀρετῆς ἄρα 
τὸ µέν ἐστι φρόνησις, ἄλλο 
δικαιοσύνη, τρίτον ἀνδρεία, 
τέταρτον σωφροσύνη. 
14. 
 ἡ ἀρχὴ διαιρεῖται εἰς µέρη 
πέντε· ἓν µὲν εἰς τὸ κατὰ 
νόµον, ἓν δὲ εἰς τὸ κατὰ φύ-   
σιν, ἓν δὲ εἰς τὸ κατὰ ἔθος, 

τέταρτον δὲ εἰς τὸ κατὰ γέ- 
νος, πέµπτον δὲ εἰς τὸ κατὰ 
βίαν. οἱ µὲν οὖν ἐν ταῖς 
πόλεσιν ἄρχοντες ὑπὸ τῶν 
πολιτῶν ἐπὰν αἱρεθῶσι, κατὰ 
νόµον ἄρχουσιν· οἱ δὲ κατὰ 
φύσιν, οἷ<ον οἱ> ἄρσενες, οὐ 
µόνον ἐν τοῖς ἀνθρώποις, 
ἀλλὰ καὶ ἐν τοῖς ἄλλοις ζῴοις· 
ἐπὶ πολὺ γὰρ πανταχοῦ τὰ 
ἄρσενα τῶν θηλειῶν ἄρχει· 
ἡ δὲ τοῦ κατὰ ἔθος ἀρχὴ 
τοιαύτη ἐστίν, οἵαν οἱ παιδα- 



γωγοὶ τῶν παίδων ἄρχουσι 
καὶ οἱ διδάσκαλοι τῶν φοι- 
τώντων. κατὰ γένος δὲ ἀρχὴ 
τοιαύτη τις λέγεται, οἵαν οἱ 
Λακεδαιµόνιοι βασιλεῖς ἄρ- 
χουσιν· ἀπὸ γὰρ γένους τινὸς 
ἡ βασιλεία. καὶ ἐν Μακε- 
δονίᾳ δὲ τὸν αὐτὸν τρόπον 

ἄρχουσι· καὶ γὰρ ἐκεῖ ἀπὸ 
γένους ἡ βασιλεία καθίστα- 
ται. οἱ δὲ βιασάµενοι ἢ παρα- 
κρουσάµενοι ἄρχουσιν ἀκόν- 
των τῶν πολιτῶν, ἡ τοιαύτη 
ἀρχὴ κατὰ βίαν λέγεται εἶναι.   
τῆς ἀρχῆς ἄρα ἐστὶ τὸ µὲν 
κατὰ νόµον, τὸ δὲ κατὰ φύ- 
σιν, τὸ δὲ κατὰ ἔθος, τὸ δὲ 
κατὰ γένος, τὸ δὲ κατὰ βίαν. 
15. 
 τῆς ῥητορείας εἴδη ἐστὶν 
ἕξ. ὅταν µὲν γὰρ κελεύωσι 
πολεµεῖν ἢ συµµαχεῖν πρός   
τινα, καλεῖται τὸ τοιοῦτον 
εἶδος προτροπή· ὅταν δὲ 
ἀξιῶσι µὴ πολεµεῖν µηδὲ συµ- 
µαχεῖν, ἀλλὰ ἡσυχίαν ἄγειν, 
τὸ τοιοῦτον εἶδος ἀποτροπή 
ἐστι. τρίτον εἶδος τῆς ῥη- 
τορείας, ὅταν τις φάσκῃ ἀδι- 

κεῖσθαι ὑπό τινος καὶ πολ- 
λῶν κακῶν αἴτιον ἀποφαίνῃ· 
τὸ δὴ τοιοῦτον εἶδος κατ- 
ηγορία ὀνοµάζεται. τέταρτον 
εἶδος τῆς ῥητορείας [ἀπολο- 
γία καλεῖται], ὅταν ἀποφαίνῃ 
τις αὑτὸν µηθὲν ἀδικοῦντα 
µήτε ἄλλο ἄτοπον µηθὲν 
πράττοντα· τὸ δὴ τοιοῦτον 
ἀπολογίαν καλοῦσι. πέµπτον 
εἶδος ῥητορείας, ὅταν τις εὖ 
λέγῃ καὶ ἀποφαίνῃ καλὸν 
κἀγαθόν· τὸ δὴ τοιοῦτον 
εἶδος καλεῖται ἐγκώµιον. ἕκ- 



τον εἶδος, ὅταν τις ἀποφαίνῃ   
φαῦλον· τὸ δὴ τοιοῦτον εἶδος 
καλεῖται ψόγος. τῆς ἄρα ῥη- 
τορείας ἐστὶ τὸ µὲν ἐγκώµιον, 
τὸ δὲ ψόγος, τὸ δὲ προτροπή, 
τὸ δὲ ἀποτροπή, τὸ δὲ κατ- 
ηγορία, τὸ δὲ ἀπολογία. 

16. 
 τὸ ὀρθῶς λέγειν διαιρεῖ- 
ται εἰς τέτταρα· ἓν µὲν ἃ 
δεῖ λέγειν, ἓν δὲ ὅσα δεῖ λέ- 
γειν, τρίτον πρὸς οὓς δεῖ 
λέγειν, τέταρτον δὲ πηνίκα 
λέγειν δεῖ. ἃ µὲν οὖν δεῖ 
λέγειν, ἃ µέλλει συµφέρειν 
τῷ λέγοντι καὶ τῷ ἀκούοντι· 
τὸ δὲ ὅσα δεῖ λέγειν, µὴ 
πλείω µηδὲ ἐλάττω τῶν ἱκα- 
νῶν. τὸ δὲ πρὸς οὓς δεῖ 
λέγειν, ἐάν τε πρὸς πρεσβυ- 
τέρους ἁµαρτάνοντας διαλέγῃ,   
ἁρµόττοντας δεῖ τοὺς λόγους 
διαλέγεσθαι ὡς πρεσβυτέροις· 
ἐάν τε πρὸς νεωτέρους, ἁρ- 
µόττοντας δεῖ λέγεσθαι ὡς 
νεωτέροις. πηνίκα δὲ λέγειν 
ἐστὶ µήτε πρότερον µήτε 
ὕστερον· εἰ δὲ µή, διαµαρ- 

τήσεσθαι καὶ κακῶς ἐρεῖν. 
17. 
 ἡ εὐεργεσία διαιρεῖται εἰς 
τέτταρα· ἢ γὰρ χρήµασιν ἢ 
σώµασιν ἢ ταῖς ἐπιστήµαις 
ἢ τοῖς λόγοις. τοῖς µὲν οὖν 
χρήµασιν, ὅταν δεοµένῳ παρα- 
βοηθήσῃ τις εἰς χρηµάτων   
λόγον εὐπορῆσαι· τοῖς δὲ 
σώµασιν εὖ ποιοῦσιν ἄλλους, 
ὅταν παραγενόµενοι τυπτο- 
µένοις παραβοηθῶσιν· οἱ 
δὲ παιδεύοντες καὶ ἰατρεύ- 
οντες καὶ διδάσκοντες ἀγα- 
θόν τι, οὗτοι ταῖς ἐπιστή- 



µαις εὐεργετοῦσιν· ὅταν δὲ 
εἰσέλθωσιν εἰς δικαστήριον 
ἄλλος ὑπὲρ ἄλλου βοηθὸς 
καὶ λόγον τινὰ ἐπιεικῆ εἴπῃ 
ὑπὲρ αὐτοῦ, οὗτος δὴ λόγῳ 

εὐεργετεῖ. τῆς ἄρα εὐεργε- 
σίας ἡ µέν ἐστι διὰ χρηµά- 
των, ἡ δὲ διὰ σωµάτων, ἡ 
δὲ διὰ ἐπιστηµῶν, τετάρτη 
δὲ διὰ λόγων. 
18. 
 διαιρεῖται τὸ τέλος τῶν 
πραγµάτων εἰς τέτταρα εἴδη· 
ἓν µὲν κατὰ νόµον τέλος τὰ 
πράγµατα λαµβάνει, ὅταν ψή- 
φισµα γένηται καὶ τοῦθ' ὁ 
νόµος τελέσῃ· κατὰ φύσιν 
δὲ τέλος τὰ πράγµατα λαµ-   
βάνει, <οἷον> ἥ τε ἡµέρα καὶ ὁ 
ἐνιαυτὸς καὶ αἱ ὧραι. κατὰ 
τέχνην δὲ τέλος τὰ πράγµατα 
λαµβάνει, οἷον ἡ οἰκοδοµική. 
οἰκίαν γὰρ [τις] ἐπιτελεῖ· καὶ 
ἡ ναυπηγική· πλοῖα γάρ. 
κατὰ τύχην δὲ γίνεται τοῖς 
πράγµασι τέλος, ὅταν ἄλλως 

καὶ µὴ ὡς ὑπολαµβάνει τις 
ἀποβαίνῃ. τοῦ τέλους ἄρα 
τῶν πραγµάτων τὸ µὲν κατὰ 
νόµον, τὸ δὲ κατὰ φύσιν, τὸ 
δὲ κατὰ τέχνην, τὸ δὲ κατὰ 
τύχην ἐστίν.   
19. 
 ἡ δύναµις διαιρεῖται εἰς 
τέτταρα εἴδη· ἓν µὲν ὃ δυ- 
νάµεθα τῇ διανοίᾳ, <οἷον> 
λογίζεσθαι καὶ ὑπονοεῖν· ἕτε- 
ρον δὲ τῷ σώµατι, οἷον πο- 
ρεύεσθαι καὶ διδόναι καὶ λαµ- 
βάνειν καὶ τὰ τοιαῦτα· τρί- 
τον ὃ δυνάµεθα πλήθει στρα- 
τιωτῶν καὶ χρηµάτων, ὅθεν 



καλεῖται πολλὴν δύναµιν ἔχων 
βασιλεύς· τετάρτη δὲ διαίρε- 
σις δυνάµεως πάσχειν καὶ 
ποιεῖν εὖ καὶ κακῶς· οἷον 
ἀρρωστεῖν καὶ παιδεύεσθαι   

δυνάµεθα καὶ ὑγιεῖς γίνεσθαι 
καὶ πάντα τὰ τοιαῦτα. τῆς 
ἄρα δυνάµεως ἡ µέν ἐστιν 
ἐν διανοίᾳ, ἡ δὲ ἐν τῷ σώ- 
µατι, ἡ δὲ ἐν στρατοπέδῳ 
καὶ χρήµασιν, ἡ δὲ ἐν τῷ 
ποιεῖν καὶ πάσχειν. 
20. 
 τῆς φιλανθρωπίας ἐστὶν 
εἴδη τρία· ἓν µὲν διὰ τῆς 
προσηγορίας γινόµενον, οἷον 
ἐν ᾧ τινες τὸν ἐντυχόντα 
πάντα προσαγορεύουσι καὶ 
τὴν δεξιὰν ἐµβάλλοντες χαι- 
ρετίζουσιν· ἄλλο εἶδος, ὅταν 
τις βοηθητικὸς ᾖ παντὶ τῷ 
ἀτυχοῦντι· ἕτερον εἶδός ἐστι 
τῆς φιλανθρωπίας, ἐν ᾧ τινες 
φιλοδειπνισταί εἰσι. τῆς ἄρα 
φιλανθρωπίας τὸ µέν ἐστι 
διὰ τοῦ προσαγορεύειν, τὸ δὲ 

διὰ τοῦ εὐεργετεῖν, τὸ δὲ διὰ 
τοῦ ἑστιᾶν καὶ φιλοσυνου- 
σιάζειν.   
21. 
 ἡ εὐδαιµονία διαιρεῖται 
εἰς πέντε µέρη· ἡ µὲν γὰρ 
αὐτῆς ἐστιν εὐβουλία, ἕτερον 
δὲ εὐαισθησία καὶ ὑγεία τοῦ 
σώµατος, τρίτον εὐτυχία ἐν 
ταῖς πράξεσι, τέταρτον εὐδοξία 
παρὰ τοῖς ἀνθρώποις, πέµ- 
πτον εὐπορία χρηµάτων καὶ 
τῶν εἰς τὸν βίον χρησίµων. 
ἡ µὲν οὖν εὐβουλία γίνεται 
ἐκ παιδείας καὶ ἐκ τοῦ πολ- 
λῶν ἔµπειρον γενέσθαι. ἡ δὲ 
εὐαισθησία ἐκ τῶν τοῦ σώ- 



µατος µερῶν· οἷον ἐάν τις 
ὀφθαλµοῖς ὁρᾷ καὶ τοῖς ὠσὶν 
ἀκούῃ καὶ τῇ ῥινὶ καὶ τῷ 
στόµατι αἰσθάνηται ὧν δεῖ 

αἰσθάνεσθαι· τὸ δὲ τοιοῦτον 
εὐαισθησία. ἡ δὲ εὐτυχία, ὅταν   
ἐφ' ἃ σκοπεῖ πράξῃ κατορ- 
θῶν ἃ δεῖ πράττειν τὸν σπου- 
δαῖον· εὐδοξία δέ ἐστιν ὅταν 
τις εὖ ἀκούῃ. εὐπορία δέ 
ἐστιν, ὅταν τις πρὸς τὰς ἐν 
τῷ βίῳ χρήσεις οὕτως ἔχῃ, 
ὥστε καὶ φίλους εὖ ποιῆσαι 
καὶ φιλοτίµως καὶ εὐπόρως 
ἀπολειτουργῆσαι. ᾧ δὲ ὑπάρ- 
χει πάντα ταῦτα, οὗτός ἐστιν 
εὐδαίµων τελέως. τῆς ἄρα 
εὐδαιµονίας ἐστὶ τὸ µὲν εὐ- 
βουλία, τὸ δὲ εὐαισθησία καὶ 
ὑγεία τοῦ σώµατος, τὸ δὲ 
εὐτυχία, τὸ δὲ εὐδοξία, τὸ 
δὲ εὐπορία. 
22. 
 αἱ τέχναι εἰς τρία διαι- 
ροῦνται· ἡ µὲν πρώτη, ἡ δὲ 

δευτέρα, ἡ δὲ τρίτη. πρώτη 
µὲν οὖν ἡ µεταλλευτικὴ καὶ 
ὑλοτοµική· παρασκευαστικαὶ 
γάρ εἰσιν. ἡ δὲ χαλκευτικὴ   
καὶ ἡ τεκτονικὴ µετασχηµα- 
τιστικαί εἰσιν· ἐκ µὲν γὰρ 
τοῦ σιδήρου ἡ χαλκευτικὴ 
ὅπλα ποιεῖ, ἡ δὲ τεκτονικὴ 
ἐκ τῶν ξύλων αὐλοὺς καὶ 
λύρας. ἡ δὲ χρηστική, οἷον 
ἱππικὴ τοῖς χαλινοῖς χρῆται· 
ἡ πολεµικὴ τοῖς ὅπλοις· ἡ 
µουσικὴ τοῖς αὐλοῖς καὶ τῇ 
λύρᾳ. τῆς τέχνης ἄρα τρία 
εἴδη ἐστί· τὸ µέν τι πρῶτον, 
τὸ δέ τι δεύτερον, τὸ δέ τι 
τρίτον.   
23. 



 τὸ ἀγαθὸν εἰς τέτταρα 
γένη διαιρεῖται· ὧν ἓν µὲν 
λέγοµεν εἶναι τὸν τὴν ἀρε- 

τὴν ἔχοντα ἰδίᾳ ἀγαθόν· ἄλλο 
δὲ αὐτὴν τὴν ἀρετὴν καὶ τὴν 
δικαιοσύνην λέγοµεν ἀγαθὸν 
εἶναι· τρίτον δέ, οἷον σιτία 
καὶ γυµνάσια τὰ πρόσφορα 
καὶ φάρµακα· τέταρτον δέ 
φαµεν εἶναι ἀγαθόν, οἷον   
αὐλητικὴν καὶ ὑποκριτικὴν 
καὶ τὰ τοιαῦτα. ἀγαθοῦ ἄρα 
τέτταρα εἴδη ἐστί· τὸ µὲν τὸ 
τὴν ἀρετὴν ἔχειν, ἕτερον δὲ 
αὐτὴ ἡ ἀρετή, τρίτον δὲ σι- 
τία καὶ γυµνάσια τὰ ὠφέλιµα· 
τέταρτον δὲ αὐλητικὴν καὶ 
ὑποκριτικὴν καὶ ποιητικὴν 
ἀγαθὸν λέγοµεν εἶναι. 
24. 
 τῶν ὄντων τὰ µέν ἐστι 
κακά, τὰ δὲ ἀγαθά, τὰ δὲ 
οὐδέτερα. τούτων κακὰ µὲν 
ταῦτα λέγοµεν, τὰ δυνάµενα   

βλάπτειν ἀεί, οἷον ἀκρασίαν 
καὶ ἀφροσύνην καὶ ἀδικίαν 
καὶ τὰ τοιαῦτα· τὰ δὲ τού- 
τοις ἐναντία ἀγαθά ἐστιν· τὰ 
δὲ ἐνίοτε µὲν ὠφελεῖν, ἐνίοτε 
δὲ βλάπτειν, οἷον τὸ περι- 
πατεῖν καὶ τὸ καθῆσθαι καὶ 
τὸ ἐσθίειν, <ἢ> ὅλως µήτε 
ὠφελῆσαι µήτε βλάψαι δυ- 
νάµενα, ταῦτα οὖν οὔτε ἀγαθὰ 
οὔτε κακά ἐστιν. τῶν ἄρα ὄν- 
των τὰ µὲν ἀγαθά, τὰ δὲ 
κακά, τὰ δὲ οὐδέτερα τούτων. 
25. 
 εὐνοµία διαιρεῖται εἰς 
τρία· ἓν µέν, ἐὰν ὦσιν οἱ   
νόµοι σπουδαῖοι, εὐνοµίαν 
φαµὲν εἶναι· ἕτερον δέ, ἐὰν τοῖς 
κειµένοις νόµοις ἐµµένωσιν οἱ 



πολῖται, καὶ τοῦτό φαµεν εὐ- 
νοµίαν εἶναι· τρίτον δέ, ἐὰν 

µὴ ὄντων [τῶν] νόµων κατὰ 
ἔθη καὶ ἐπιτηδεύµατα χρη- 
στῶς πολιτεύωνται, καὶ τοῦτο 
εὐνοµίαν προσαγορεύοµεν. τῆς 
εὐνοµίας ἄρα ἓν µέν ἐστι 
νόµους σπουδαίους εἶναι· 
ἄλλο δέ, ἐὰν τοῖς οὖσι νόµοις 
ἐµµένωσιν· τρίτον δέ, ἐὰν ἔθε- 
σι καὶ ἐπιτηδεύµασι χρηστοῖς 
πολιτεύωνται. 
26. 
 διαιρεῖται ἡ ἀνοµία εἰς 
τρία· ὧν ἓν µέν ἐστιν, ἐὰν 
ὦσιν οἱ νόµοι µοχθηροὶ καὶ 
πρὸς ξένους καὶ πρὸς πολί- 
τας· ἕτερον δέ, ἐὰν τοῖς   
ὑπάρχουσι µὴ πείθωνται· 
ἄλλο δέ, ἐὰν ὅλως µηδεὶς ᾖ 
νόµος. τῆς ἄρα ἀνοµίας ἓν 
µέν ἐστι τὸ µοχθηροὺς εἶναι 
τοὺς νόµους· ἄλλο δέ, ἐὰν 

τοῖς οὖσι µὴ πείθωνται· τρί- 
τον δέ, ἐὰν µηδεὶς ᾖ νόµος. 
27. 
 τὰ ἐναντία διαιρεῖται εἰς 
τρία. οἷον ἀγαθὰ κακοῖς ἐναν- 
τία φαµὲν εἶναι, ὡς τὴν δι- 
καιοσύνην τῇ ἀδικίᾳ καὶ τὴν 
φρόνησιν τῇ ἀφροσύνῃ καὶ 
τὰ τοιαῦτα. κακὰ δὲ κακοῖς 
ἐναντία ἐστίν, οἷον ἡ ἀσωτία 
τῇ ἀνελευθερίᾳ καὶ τὸ ἀδί- 
κως στρεβλοῦσθαι τῷ δικαίως 
στρεβλοῦσθαι· καὶ τὰ τοιαῦτα   
κακὰ κακοῖς ἐναντία ἐστίν. τὸ 
δὲ βαρὺ τῷ κούφῳ καὶ τὸ 
ταχὺ τῷ βραδεῖ καὶ τὸ µέ- 
λαν τῷ λευκῷ ὡς οὐδέτερα 
οὐδετέροις ἐναντία ἐστί. τῶν 
ἐναντίων ἄρα τὰ µὲν ὡς 
ἀγαθὰ κακοῖς ἐναντία ἐστί· 



τὰ δὲ ὡς κακὰ κακοῖς· τὰ 

δὲ ὡς οὐδετέροις οὐδέτερα. 
28. 
 τῶν ἀγαθῶν γένη ἐστὶ 
τρία. τὰ µὲν γάρ ἐστιν ἑκτά, 
τὰ δὲ µεθεκτά, τὰ δὲ ὑπαρκτά. 
τὰ µὲν οὖν ἑκτά ἐστιν, ὅσα 
ἐνδέχεται ἔχειν, οἷον ἡ δι- 
καιοσύνη καὶ ἡ ὑγίεια. µεθ- 
εκτὰ δέ, ὅσα ἔχειν µὲν µὴ 
ἐνδέχεται, µετασχεῖν δὲ αὐ- 
τῶν ἐνδέχεται· οἷον αὐτὸ τὸ 
ἀγαθὸν ἔχειν µὲν οὐκ ἐν- 
δέχεται, µετασχεῖν δὲ αὐτοῦ   
ἐνδέχεται. ὑπαρκτὰ δέ, ὅσα 
µήτε µετασχεῖν µήτε ἔχειν 
ἐνδέχεται, ὑπάρχειν δὲ δεῖ· 
οἷον τὸ σπουδαῖον εἶναι <καὶ> 
τὸ δίκαιον εἶναι ἀγαθόν ἐστι. 
καὶ ταῦτα οὔτε ἔχειν οὔτε 
µετασχεῖν ἔστιν, ἀλλ' ὑπάρ- 
χειν δεῖ σπουδαῖον εἶναι καὶ 

δίκαιον εἶναι. τῶν ἀγαθῶν 
ἄρα τὰ µέν ἐστιν ἑκτά, τὰ 
δὲ µεθεκτά, τὰ δὲ ὑπαρκτά. 
29. 
 ἡ συµβουλία διαιρεῖται 
εἰς τρία. ἔστι γὰρ αὐτῆς ἓν 
µὲν ἐκ τῶν παροιχοµένων 
χρόνων λαµβανόµενον, ἓν δὲ 
ἐκ τῶν µελλόντων, ἓν δὲ ἐκ 
τῶν ἐνεστώτων. τὰ µὲν οὖν 
ἐκ τῶν παροιχοµένων παρα-   
δείγµατα, οἷον τί ἔπαθον 
Λακεδαιµόνιοι πιστεύσαντες. 
τὰ δὲ ἐκ τῶν παρόντων, οἷον 
ἀποφαίνειν τείχη ἀσθενῆ, δει- 
λοὺς ἀνθρώπους, σῖτον ὀλί- 
γον. τὰ δὲ ἐκ τῶν µελλόν- 
των, οἷον ταῖς ὑπονοίαις µὴ 
 
ἀδικεῖν τὰς πρεσβείας, ὅπως 
µὴ ἄδοξος ἡ Ἑλλὰς γένηται. 

τῆς ἄρα συµβουλίας τὰ µέν 
ἐστιν ἐκ τῶν παροιχοµένων, 
τὰ δὲ ἐκ τῶν παρόντων, τὰ 
δὲ ἐκ τῶν µελλόντων. 
30. 
 ἡ φωνὴ διαιρεῖται εἰς 
δύο· ἓν µὲν αὐτῆς ἐστιν 
ἔµψυχον, ἓν δὲ ἄψυχον. ἔµ-   
ψυχον µὲν ἡ τῶν ζῴων φωνή, 
ἄψυχον δὲ φθόγγοι καὶ ἦχοι. 
τῆς τοῦ ἐµψύχου φωνῆς ἡ 
µέν ἐστιν ἐγγράµµατος, ἡ δὲ 
ἀγράµµατος. ἐγγράµµατος µὲν 
ἡ τῶν ἀνθρώπων, ἀγράµµα- 
τος δὲ ἡ τῶν ζῴων. τῆς 
ἄρα φωνῆς ἡ µὲν ἔµψυχος, 
ἡ δὲ ἄψυχος. 
31. 
 τῶν ὄντων τὰ µέν ἐστι 
µεριστά, τὰ δὲ ἀµέριστα. τού- 
των δὲ τῶν µεριστῶν τὰ µὲν 

ὁµοιοµερῆ, τὰ δὲ ἀνοµοιο- 
µερῆ. ἀµερῆ µὲν οὖν ἐστιν, 
ὅσα µὴ ἔχει διαίρεσιν µηδὲ   
ἔκ τινος σύγκειται, οἷον ἥ 
τε µονὰς καὶ ἡ στιγµὴ καὶ 
ὁ φθόγγος. µεριστὰ δέ, ὅσα 
ἔκ τινος σύγκειται, οἷον αἵ 
τε συλλαβαὶ καὶ συµφωνίαι 
καὶ ζῷα καὶ ὕδωρ καὶ χρυ- 
σός. ὁµοιοµερῆ <µέν>, ὅσα 
ἐξ ὁµοίων σύγκειται καὶ µη- 
δὲν διαφέρει τὸ ὅλον τοῦ 
µέρους εἰ µὴ τῷ πλήθει, οἷον 
τὸ ὕδωρ καὶ τὸ χρυσίον καὶ 
πᾶν τὸ χυτὸν καὶ τὸ τοιοῦτον. 
ἀνοµοιοµερῆ δέ, ὅσα ἐξ ἀν- 
οµοίων µερῶν σύγκειται, οἷον 
οἰκία καὶ τὰ τοιαῦτα. τῶν 
ὄντων ἄρα τὰ µέν ἐστι µε- 
ριστά, τὰ δὲ ἀµερῆ· τῶν δὲ 
µεριστῶν τὰ µὲν ὁµοιοµερῆ, 

τὰ δὲ ἀνοµοιοµερῆ. 
32. 
 τῶν ὄντων τὰ µέν ἐστι 
καθ' ἑαυτά, τὰ δὲ πρός τι 
λέγεται. τὰ µὲν οὖν καθ' 
ἑαυτὰ λεγόµενά ἐστιν, ὅσα ἐν 
τῇ ἑρµηνείᾳ µηδενὸς προς- 
δεῖται· ταῦτα δὲ ἂν εἴη οἷον   
ἄνθρωπος ἵππος καὶ τὰ ἄλλα 
ζῷα. τούτων γὰρ οὐδὲν δι' 
ἑρµηνείας χωρεῖ. τῶν δὲ 
πρός τι λεγοµένων ὅσα προς- 
δεῖταί τινος ἑρµηνείας, οἷον 
τὸ µεῖζόν τινος καὶ τὸ θᾶτ- 
τόν τινος καὶ τὸ κάλλιον καὶ 
τὰ τοιαῦτα· τό τε γὰρ µεῖζον 
ἐλάττονός ἐστι µεῖζον καὶ τὸ 
θᾶττον θᾶττόν τινός ἐστι. τῶν   
ὄντων ἄρα τὰ µέν ἐστιν αὐτὰ 
καθ' αὑτά, τὰ δὲ πρός τι λέ- 
γεται. 

 ὧδε καὶ τὰ πρῶτα διῄρει 
κατὰ τὸν Ἀριστοτέλην.   
      [5] 
 διαιρεῖται τὰ ἀγαθὰ εἰς 
τρία. ἔστι γὰρ αὐτῶν τὰ µὲν 
ἐν τῇ ψυχῇ, τὰ δὲ ἐν σώ- 
µατι, τὰ δὲ ἐκτός. ἔστι δὲ 
τὰ µὲν ἐν ψυχῇ φρόνησις δι-   
καιοσύνη ἀνδρεία σωφροσύνη 
καὶ τὰ ἄλλα τὰ τοιαῦτα, τὰ 
δὲ ἐν σώµατι ἰσχὺς κάλλος 
ὑγεία εὐεξία καὶ τὰ ἄλλα τὰ 
τοιαῦτα, τὰ δὲ ἐκτὸς φίλοι 
πλοῦτος εὐδοξία πατρίδος εὐ- 
δαιµονία. τῶν ἀγαθῶν ἄρα 
τὰ µέν ἐστιν ἐν ψυχῇ, τὰ δὲ 
ἐν σώµατι, τὰ δὲ ἐκτός. 
      [58] 
 διαιρεῖται ἡ φιλία εἰς τές- 
σαρα· ἔστι γὰρ αὐτῆς ἡ µὲν 
συγγενική, ἡ δὲ ἑταιρική, ἡ   

δὲ ξενική, ἡ δὲ ἐρωτική. ἔστι 
δὲ ἡ µὲν συγγενικὴ οἷον πα- 
τὴρ πρὸς υἱοὺς καὶ ἀδελφοὶ 
πρὸς ἀδελφοὺς καὶ οἱ ἄλλοι 
οἱ οἰκεῖοι, ἡ δὲ ἑταιρικὴ ᾗ 
κοινωνοῦσιν οἱ διὰ συνήθειαν 
φίλοι γινόµενοι, ἡ δὲ ξενικὴ 
ἡ διὰ γραµµάτων καὶ συστά- 
σεως ποιοῦσα φίλους, ἡ δὲ 
ἐρωτικὴ ἡ δι' ἐπιθυµίαν τῆς 
τῶν καλῶν φιλίας κοινωνίαν 
παρασκευάζουσα.   
      [7] 
 διαιρεῖται ἡ πολιτεία εἰς 
πέντε. ἔστι γὰρ αὐτῆς ἓν µὲν 
δηµοκρατία, ἓν δὲ ἀριστοκρα- 
τία, ἓν δὲ ὀλιγαρχία, ἓν δὲ 
τυραννίς, ἓν δὲ βασιλεία. ἔστι 
δὲ ἡ µὲν δηµοκρατία, ἐν ᾗ 
τὸ πλῆθος τῆς πόλεως κυ- 
ριεύει, ἀριστοκρατεία δέ, ἐν 

ᾗ οἱ κράτιστοι ἡγοῦνται µήτε 
διὰ γένος µήτε διὰ πλοῦτον 
ἀλλὰ δι' ἀρετήν· ἡ δὲ ὀλι- 
γαρχία, ἐν ᾗ τὰ τιµήµατα µε- 
γάλα ποιήσαντες ἀπὸ τούτων 
πολιτεύονταί τινες ἢ δι' ἑται-   
ρίαν βιασάµενοι τὸ πλῆθος 
τὴν πόλιν διοικοῦσι· τυραν- 
νὶς δέ, ἐν ᾗ παρακρουσάµενός 
τις τὸ πλῆθος ἢ βιασάµενος 
τὴν πόλιν διοικεῖ· βασιλεία 
δέ, ὅταν ἢ κατὰ νόµον ἢ κατὰ 
γένος βασιλεὺς τὰ πράγµατα 
διοικῇ τῆς πόλεως· τῆς πο- 
λιτείας ἄρα τὸ µέν ἐστι δη- 
µοκρατία, τὸ δὲ ἀριστοκρα- 
τία, τὸ δὲ ὀλιγαρχία, τὸ δὲ 
τυραννίς, τὸ δὲ βασιλεία. 
      [4] 
 διαιρεῖται ἡ δικαιοσύνη 
εἰς τρία· ἔστι γὰρ αὐτῆς ἓν 

µὲν πρὸς τὸν θεόν, ἓν δὲ   



πρὸς τοὺς ἀνθρώπους, ἓν δὲ 
πρὸς τοὺς ἀποιχοµένους. ἔστι 
δὲ ἡ µὲν πρὸς τὸν θεὸν δι- 
καιοσύνη µετ' εὐσεβείας εὐ- 
χαριστία καὶ τὰς αὐτοῦ ἐκ- 
πληροῦν ἐντολάς, ἡ δὲ πρὸς   
τοὺς ἀνθρώπους περὶ τὰ συµ- 
βόλαια εὐνοµία καὶ περὶ τὰ 
ἄλλα νοµιζόµενα δίκαια, ἡ δὲ 
πρὸς τοὺς ἀποιχοµένους δι- 
καιοσύνη ἐστὶ θάπτειν καὶ 
τὰ ἄλλα ἐπιφέρειν. τῆς δι- 
καιοσύνης ἄρα ἐστὶν ἓν µὲν 
πρὸς τὸν θεόν, ἓν δὲ πρὸς 
τοὺς ἀνθρώπους, ἓν δὲ πρὸς 
τοὺς ἀποιχοµένους. 
      [8] 
 διαιρεῖται ἡ ἐπιστήµη εἰς 
τρία· ἔστι γὰρ αὐτῆς τὸ µὲν 
θεωρητικόν, τὸ δὲ ποιητικόν,   

τὸ δὲ πρακτικόν. ἔστι δὲ ἡ 
µὲν θεωρητικὴ, <ἧς> τὸ κε- 
φάλαιον θεωρία [δὲ] ἐστίν, 
οἷον ἡ γεωµετρικὴ καὶ ἀριθµη- 
τικὴ καὶ ἁρµονικὴ καὶ αἱ τοι- 
αῦται· ἡ δὲ ποιητική, ἧς τὸ 
κεφάλαιόν ἐστιν ἔργου συν- 
τελεστικὸν, οἷον οἰκοδοµικὴ 
καὶ ἀνδριαντοποιητικὴ καὶ 
ἄλλαι τοιαῦται· ἡ δὲ πρα- 
κτική, ἧς τὸ κεφάλαιόν ἐστι 
πρᾶξις, οἷον ἰατρικὴ καὶ στρα- 
τηγικὴ καὶ πολιτικὴ καὶ ἄλ- 
λαι τοιαῦται. τῆς ἐπιστήµης 
ἄρα ἡ µέν ἐστι θεωρητική, ἡ 
δὲ ποιητική, ἡ δὲ πρακτική.   
      [61] 
 διαιρεῖται ἡ ἰατρικὴ εἰς 
πέντε· τὸ µὲν γὰρ αὐτῆς ἐστι 
φαρµακευτικόν, τὸ δὲ χειρουρ- 
γικόν, τὸ δὲ διαιτητικόν, τὸ 

δὲ νοσογνωµικόν, τὸ δὲ βοη- 
θητικόν. καὶ ἡ µὲν φαρµα- 



κευτικὴ διὰ φαρµακείας ἰᾶται 
τὰς ἀρρωστίας, ἡ δὲ χειρουρ- 
γικὴ διὰ <τοῦ τέµνειν καὶ 
καίειν ὑγιάζει, ἡ δὲ διαιτη- 
τικὴ διὰ> τοῦ διαιτᾶν ἀπαλ- 
λάττει τῆς ἀρρωστίας, ἡ δὲ 
νοσογνωµικὴ διὰ τοῦ γνῶναι 
τὴν νόσον οὕτως ἰᾶται τὸν 
νοσοῦντα, ἡ δὲ βοηθητικὴ 
διὰ τῶν βοηθηµάτων ὑγιάζει 
τοὺς ἀσθενοῦντας.   
      [20] 
 διαιρεῖται ὁ νόµος εἰς 
δύο· ἔστι γὰρ αὐτοῦ ἓν µὲν 
γεγραµµένον, ἓν δὲ ἄγραφον. 
ἔστι δὲ ὁ µὲν γεγραµµένος, 
καθ' ὃν τὰ συµβόλαια συναλ- 
λάσσοµεν καὶ τὰς ἄλλας πρὸς 
ἀλλήλους πράξεις διακρίνοµεν 

καὶ πάντα τὰ τοιαῦτα οἰκο- 
νοµοῦµεν, ὁ δὲ ἄγραφος, καθ' 
ὃν τὰ ἔθη ἐν ταῖς πόλεσιν 
αὔξεται καὶ διαµένει.   
      [16] 
 διαιρεῖται ὁ λόγος εἰς 
πέντε· ἔστι γὰρ αὐτοῦ ὁ µὲν 
ῥητορικός, ὁ δὲ πολιτικός, ὁ 
δὲ διαλεκτικός, ὁ δὲ τεχνικός, 
ὁ δὲ ἰδιωτικός. ἔστι δὲ ὁ 
µὲν ῥητορικὸς καὶ ἐπιδεικτι- 
κὸς καὶ κατηγορικὸς καὶ ἀπο- 
λογητικός, ὁ δὲ πολιτικὸς 
συµβουλευτικὸς καὶ παρακλη- 
τικός, διαλεκτικὸς δὲ ὁ κατὰ 
βραχὺ τῷ ἐρωτᾶν ἐµφανίζων 
ἃ προαιρεῖται, τεχνικὸς δὲ, ὃν 
λέγουσιν οἱ τεχνῖται ὑπὲρ τῶν 
κατὰ τὴν τέχνην ἑκάστου 
[τῶν] αὐτῶν, ἰδιωτικὸς δὲ, 
ὃν οἱ ἰδιῶται λέγουσι πρὸς 

ἀλλήλους καθ' ἑκάστην ἡµέ- 
ραν διαλεγόµενοι.   
      [60] 



 διαιρεῖται ἡ µουσικὴ εἰς 
τρία· ἔστι γὰρ αὐτῆς ἓν µὲν 
αὐτοῦ τοῦ στόµατος ἔργον, 
ἓν δὲ χειρῶν καὶ στόµατος, 
ἓν δὲ µόνον <τῶν χειρῶν. 
τὸ µὲν οὖν> αὐτοῦ τοῦ στό- 
µατος ἔργον οἷον αἵ τε ᾠδαὶ 
καὶ οἱ τερετισµοὶ καὶ τὰ τοι- 
αῦτα, τῶν δὲ χειρῶν καὶ τοῦ 
στόµατος ἥ τε χοραυλητικὴ 
καὶ [αὐλητικὴ] τὰ ὅµοια, τῶν 
δὲ χειρῶν ἡ κιθαριστικὴ καὶ 
τὰ τοιαῦτα. 
      [10] 
 διαιρεῖται ἡ εὐγένεια εἰς 
τρία· ἔστι γὰρ αὐτῆς ἓν µὲν 
ἀπὸ ἐνδόξων καὶ ὀνοµαστῶν 
γονέων γεγονέναι, οἷον ἀπὸ   

βασιλέων καὶ ἀρχόντων [γε- 
γονέναι] ἢ ἄλλην τινὰ δόξαν 
ἐχόντων· τὸ δὲ ἀπὸ σπου- 
δαίων καὶ δικαίων, οἷον ἀπὸ 
Ξενοφῶντος καὶ Νείλου καὶ 
τῶν τοιούτων· τὸ δὲ ἀπ' 
αὐτῆς τῆς τοῦ ἔχοντος ἀρε- 
τῆς, οἷον ἐὰν ᾖ γενναῖος καὶ 
µεγαλοπρεπὴς καὶ δίκαιος καὶ 
τὰ ἄλλα τὰ τοιαῦτα. τῆς εὐ- 
γενείας <ἄρα> ἓν µέν ἐστι 
τὸ ἀπὸ ἐνδόξων καὶ ὀνοµα- 
στῶν προγόνων γεγονέναι, ἓν 
δὲ τὸ ἀπὸ σπουδαίων καὶ 
 
δικαίων, ἓν δὲ τὸ ἀπ' αὐτῆς 
τῆς τοῦ ἔχοντος ἀρετῆς.   
      [62] 
 διαιρεῖται τὸ κάλλος εἰς 
τρία· ἓν µὲν γὰρ αὐτοῦ ἐστιν 
ἐπαινετόν, οἷον ἡ διὰ τῆς 

ὄψεως εὐµορφία· ἄλλο δὲ 
χρηστικόν, οἷον ὄργανον καὶ 
οἰκία καὶ τὰ τοιαῦτα πρὸς 
χρῆσίν εἰσι καλά· τὰ δὲ πρὸς 



ὠφέλειαν, οἷον νόµος καλὸς 
καὶ ἐπιτηδεύµατα καὶ τὰ τοι- 
αῦτα πρὸς ὠφέλειάν εἰσι καλά.   
      [1] 
 διαιρεῖται ἡ ψυχὴ εἰς 
τρία· ἔστι γὰρ αὐτῆς ἓν µὲν 
λογιστικόν, ἓν δὲ θυµικόν, 
ἓν δὲ ἐπιθυµητικόν. ἔστι δὲ 
τὸ µὲν λογιστικόν, ᾧ λογι- 
ζόµεθα· τὸ δὲ ἐπιθυµητικόν, 
ᾧ τὰς ἐπιθυµίας ἀναλαµβά- 
νοµεν· τὸ δὲ θυµικόν, ᾧ θυ- 
µούµεθα καὶ ὀργιζόµεθα καὶ 
θαρσοῦµεν καὶ ἀµυνόµεθα καὶ 
τὰ ἄλλα τὰ τοιαῦτα. τῆς   
ψυχῆς ἄρα τὸ µέν ἐστι λο- 
γιστικόν, τὸ δὲ θυµικόν, τὸ 

δὲ ἐπιθυµητικόν. 
      [2] 
 διαιρεῖται ἡ ἀρετὴ εἰς 
τέσσαρα· ἔστι γὰρ αὐτῆς ἓν 
µὲν φρόνησις, ἓν δὲ δικαιο-   
σύνη, ἓν δὲ ἀνδρεία, ἓν δὲ 
σωφροσύνη. ἔστι δὲ ἡ µὲν 
φρόνησις ἐν τῷ λογιστικῷ, 
ἡ δὲ δικαιοσύνη ἐν πᾶσι 
τούτοις τοῖς µέρεσι γίνεται, 
ἡ δὲ ἀνδρεία ἐν τῷ θυµικῷ, 
ἡ δὲ σωφροσύνη ἐν τῷ ἐπι- 
θυµητικῷ. τῆς ἀρετῆς ἄρα 
ἓν µέν ἐστι φρόνησις, ἓν δὲ 
δικαιοσύνη, ἓν δὲ ἀνδρεία, 
ἓν δὲ σωφροσύνη. 
    [63] et [51] 
 διαιρεῖται ἡ ἀρχὴ εἰς µέρη 
πέντε· ἓν µὲν εἰς τὸ κατὰ 
νόµον, ἓν δὲ εἰς τὸ κατὰ   
φύσιν, ἓν δὲ εἰς τὸ κατὰ 

ἔθος, ἓν δὲ εἰς τὸ κατὰ γέ- 
νος, πέµπτον δὲ εἰς τὸ κατὰ 
βίαν. οἱ µὲν οὖν ἐν ταῖς 
πόλεσιν ἄρχοντες ὅταν ὑπὸ 
τῶν πολιτῶν αἱρεθῶσιν, οὗτοι 



κατὰ νόµον ἄρχουσιν. ἡ δὲ 
τοῦ κατὰ φύσιν ἀρχὴ οὐ µό- 
νον ἐν τοῖς ἀνθρώποις ἀλλὰ 
καὶ ἐν τοῖς ἄλλοις ζῴοις 
ἐστίν· ἐπὶ πολὺ γὰρ παν- 
ταχοῦ τὰ ἄρρενα τῶν ζῴων 
τῶν θηλειῶν ἄρχει. ἡ δὲ 
τοῦ κατὰ ἔθος ἀρχὴ τοιαύτη 
ἐστίν, οἷον οἱ παιδαγωγοὶ 
τῶν παίδων ἄρχουσι καὶ οἱ 
διδάσκαλοι τῶν φοιτητῶν. 
κατὰ γένος δὲ ἀρχὴ τοιαύτη 
τις λέγεται, ὅταν πατέρα βα- 
σιλέα τελευτήσαντα υἱὸς δια- 
δέξηται καὶ πάλιν τοῦτον ὁ 
τούτου υἱὸς καὶ ἐφεξῆς δὲ 

ὡσαύτως. ὅσοι δὲ βιασάµε- 
νοι ἄρχουσιν ἀκόντων τῶν 
πολιτῶν, ἡ τοιαύτη ἀρχὴ κατὰ 
βίαν λέγεται εἶναι. 
 διαιρεῖται ἡ ἀρχὴ εἰς τρία· 
ἔστι γὰρ αὐτῆς ἓν µὲν κατὰ   
φύσιν, ἓν δὲ κατὰ βίαν, ἓν 
δὲ κατὰ τάξιν καὶ θέσιν. κατὰ 
φύσιν µὲν οὖν ἄρχει τὸ ἄρ- 
ρεν τοῦ θήλεος καὶ τὸ ἰσχυ- 
ρότερον τοῦ ἀσθενεστέρου, 
οἷον ἐν µὲν βουσὶ ταῦρος, 
ἐν δὲ προβάτοις κριὸς καὶ 
πάντα τὰ τοιαῦτα· <κατὰ βίαν 
δέ>, οἷον οἱ δεσπόται τῶν 
δούλων καὶ οἱ τύραννοι τῶν 
πόλεων καὶ πάντα τὰ τοιαῦτα· 
κατὰ τάξιν δὲ καὶ θέσιν, οἷον 
τὸ πρῶτον ταχθέν· ἐντεῦθεν 
ἀρχή ἐστι τῆς µὲν τραγῳδίας 
‘ὦ παλαιὸν Ἄργος’, τῶν δὲ 

στοιχείων τὸ ἄλφα καὶ ἀριθ- 
µοῦ τὸ ἕν. 
      [17] 
 διαιρεῖται ἡ ῥητορεία εἰς 
πέντε· ἔστι γὰρ αὐτῆς ἓν µὲν 
κατηγορία, ἓν δὲ ἀπολογία,   



ἓν δὲ συµβουλία, ἓν δὲ ἐγκώ- 
µιον, ἓν δὲ ψόγος.   
      [52] 
 διαιρεῖται τὸ ὀρθῶς λέ- 
γειν εἰς πέντε· ἔστι γὰρ αὐτοῦ 
ἓν µὲν ὅσα δεῖ λέγειν, ἓν δὲ 
ὅπου δεῖ λέγειν, ἓν δὲ πρὸς 
οὓς δεῖ λέγειν, ἓν δὲ ἡνίκα 
δεῖ λέγειν, ἓν δὲ ἃ δεῖ λέ- 
γειν. τὸ µὲν οὖν ὅσα δεῖ 
λέγειν ἐστὶ τὸ µήτε πλείω 
µήτε ἐλάσσω τῶν ἱκανῶν, τὸ 
δὲ ὅπου δεῖ λέγειν ἐστὶν ἐν 
τόπῳ, οἷον ἐν ἀγορᾷ καὶ ἐν 
γυµνασίῳ καὶ ἐν διατριβῇ 

καὶ ἐν τοῖς δέουσιν ἄλλοις   
τόποις, τὸ δὲ πρὸς οὓς δεῖ 
λέγειν ἑκάστῳ τὸ ἁρµόττον 
[καὶ πρὸς ὃν ὃ ἁρµόττει], 
οἷον πρὸς πρεσβυτέρους <ἢ 
νεωτέρους καὶ> πρὸς µοχθη- 
ροὺς ἢ ἡδεῖς καὶ πρὸς ἐχ- 
θροὺς ἢ φίλους, τὸ δὲ ἡνίκα 
δεῖ, οἷον τὸ µήτε πρότερον 
µήτε ὕστερον µήτε διὰ µέσου 
ἄτερ τοῦ καιροῦ λέγειν, ἀλλ' 
ἐγκαίρως, τὸ δὲ ἃ δεῖ λέγειν 
οἷον τὰ συµφέροντα καὶ ὠφέ- 
λιµα καὶ αὐτῷ καὶ τῷ φίλῳ. 
      [44] 
 διαιρεῖται ἡ εὐεργεσία εἰς 
τέσσαρα· ἔστι γὰρ αὐτῆς ἓν 
µὲν λόγῳ εὐεργετεῖν, ἓν δὲ 
δι' ἐπιστήµης καὶ τεχνῶν, ἓν 
δὲ εἰς ἀργυρίου λόγον καὶ 
ἓν διὰ σωµάτων. διὰ λόγων   

οὖν εὐεργετοῦσιν οἱ συνηγο- 
ροῦντες καὶ συνδικάζοντες καὶ 
ἐγκωµιάζοντες καὶ οἱ τοιοῦτοι, 
δι' ἐπιστήµης δὲ καὶ τέχνης 
οἱ παιδεύοντες καὶ ἰατρεύον- 
τες καὶ οἱ <τὰ> πρὸς τὸν βίον 
χρήσιµα δηµιουργοῦντες, εἰς 



ἀργυρίου δὲ λόγον οἱ προ- 
ιστάµενοι τῆς [εἰς] ἀργυρίου 
χρείας, διὰ τῶν σωµάτων δὲ 
εὐεργετοῦσιν οἱ ἀµύνοντες 
καὶ βοηθοῦντες <τυπτοµένοις 
καὶ> ἐν τοῖς τοιούτοις συµπτώ- 
µασι. 
      [48] 
 ἕκαστον τῶν ὄντων ἀπο- 
τελεῖται διὰ τέσσαρας αἰτίας· 
ἢ γὰρ διὰ [τὸ περὶ χρηστὴν 
ὑπάρχειν ἀπρόσδεκτον] τύχην 
ἢ δι' ἐπιστήµην ἢ διὰ φύσιν 
ἢ διὰ βίαν καὶ ἀνάγκην. τὰ 

µὲν διὰ τύχην ἐστὶ τὸ ἀπὸ   
ταὐτοµάτου καὶ ἄνευ προ- 
νοίας ἀποτελούµενον, τὰ δὲ 
δι' ἐπιστήµην αἵ τε οἰκίαι 
καὶ αἱ νῆες καὶ πάντα τὰ 
τοιαῦτα, τὰ δὲ διὰ φύσιν, 
οἷον οἱ ἄνθρωποι καὶ τὰ δέν- 
δρα καὶ τὰ ζῷα πάντα, διὰ 
δὲ βίαν καὶ ἀνάγκην, οἷον αἱ 
τῶν ἀλόγων ζῴων δαµάσεις 
καὶ αἱ κρατήσεις καὶ δεσπο- 
τεῖαι καὶ τυραννίδες καὶ τὰ 
τοιαῦτα.   
      [33] 
 διαιρεῖται ἡ δύναµις εἰς 
πέντε· ἔστι γὰρ αὐτῆς ἓν 
µὲν ἐν ψυχῇ, ἓν δὲ ἐν σώ- 
µατι, ἓν δὲ ἐν ταῖς πράξεσιν, 
ἓν δὲ ἐν ἐνίοις τῶν µὴ ὄν- 
των, ἓν δὲ ἐν τῷ παθεῖν ἢ 
ποιῆσαι. ἐν ψυχῇ µὲν ἃ 

µανθάνοµεν καὶ διανοούµεθα, 
ἐν σώµατι δὲ οἷον αἵ τε κι- 
νήσεις καὶ αἱ ἄλλαι δυνάµεις, 
καθ' ἃς πράττειν τι [ἐν] τῷ 
σώµατι δυνάµεθα, ἐν δὲ ταῖς 
πράξεσιν οἷον αἱ στρατιωτι- 
καὶ δυνάµεις· λέγεται γὰρ   
µεγάλην ἔχειν δύναµιν, ὅταν 



χρήµατα καὶ στρατιῶται πολ- 
λοὶ συνηθροισµένοι ὦσι. τῶν 
δὲ µὴ ὄντων ἐν ἐνίοις ὅσα 
δυνατά ἐστι γενέσθαι ἢ ποι- 
ηθῆναι· ἐν δὲ τῷ παθεῖν ἢ 
ποιῆσαι, ὅσα δυνατά ἐστιν 
ἀναιρεῖν ἢ ἀναιρεθῆναι.   
      [53] 
 διαιροῦνται αἱ ἐπιστῆµαι 
[τῶν πρώτων καὶ τῶν δευ- 
τέρων] εἰς τρία· εἰσὶ γὰρ 
αὐτῶν αἱ µὲν πρῶται, αἱ δὲ 
δεύτεραι, αἱ δὲ τρίται. πρῶ- 

τον µὲν οὖν εἰσὶν αἱ παρα-   
σκευαστικαί τε καὶ µεταλλευ- 
τικαὶ καὶ ὑλοτοµικαὶ καὶ λι- 
θοτοµικαί, δεύτεραι δὲ αἵ τε 
ποιητικαὶ καὶ µετασχηµατιστι- 
καί, οἷον ἡ µὲν χαλκευτικὴ 
τὸν σίδηρον παραλαβοῦσα µε- 
τεσχηµάτισε καὶ ἐποίησε χα- 
λινοὺς καὶ ὅπλα καὶ τὰ τοι- 
αῦτα, ἡ δὲ τεκτονικὴ τὴν 
ὕλην παραλαβοῦσα µετεσχη- 
µάτισε καὶ ἐποίησεν αὐλοὺς 
καὶ πλοῖς καὶ οἴκους καὶ τὰ 
τοιαῦτα, ἡ δὲ λιθουργικὴ τοὺς 
λίθους παραλαβοῦσα µετε- 
σχηµάτισε καὶ ἐποίησε τείχη   
καὶ οἰκίας καὶ τὰ τοιαῦτα. 
πάλιν αἱ τρίται· ἡ µὲν γὰρ 
ἱππικὴ παραλαβοῦσα τὸν χα- 
λινὸν ἐχρήσατο καλῶς καὶ ἡ 
πολεµικὴ τὰ ὅπλα καὶ ἐπὶ 

τῶν τοιούτων, καὶ πάλιν ἡ 
αὐλητικὴ παραλαβοῦσα τοὺς 
αὐλοὺς ἐχρήσατο καλῶς καὶ 
ἡ κυβερνητικὴ τοὺς οἴακας 
παραλαβοῦσα καὶ ἐπὶ τῶν 
ἄλλων τῶν τοιούτων. 
      [36] 
 διαιρεῖται τὸ ἀγαθὸν εἰς 
τέσσαρα· ἔστι γὰρ αὐτοῦ ἓν 



µὲν ἀρετὴ καὶ δικαιοσύνη, 
ἓν δὲ τὸ ἔχον ἀρετήν, ἓν δὲ 
τὸ συµφέρον, ἓν δὲ τὸ τερπνὸν 
καὶ τὸ ἥδεσθαι ποιοῦν· οἷον 
ἀρετὴ µὲν καὶ δικαιοσύνη, ὅτι 
τούτων ἑκάτερον ἀγαθὸν λέ- 
γεται εἶναι, ἓν δὲ τὸ ἔχον 
ἀρετὴν, οἷον ἵππος καὶ ἄν-   
θρωπος καὶ τὰ τοιαῦτα· καὶ 
γὰρ τούτων ἕκαστον λέγεται 
ἀγαθὸν εἶναι, ἐὰν ἔχῃ τὴν 
ἀρετήν. τὸ δὲ συµφέρον, οἷον 

γυµνασία καὶ φαρµακεία καὶ 
τἆλλα ὅσα πρὸς ὑγείαν καὶ 
εὐεξίαν· καὶ γὰρ τούτων ἕκα- 
στον λέγεται ἀγαθὸν εἶναι ᾧ 
ἂν συµφέρῃ. τὸ δὲ τερπνὸν 
καὶ τὸ ἥδεσθαι ποιοῦν, οἷον 
ὑποκριτὴς καὶ αὐλητὴς, οὐ 
 
τῷ ὠφελεῖν ἀγαθὸν εἶναι λέ- 
γεται ἀλλὰ τῷ τέρπειν [τοῦ 
ἀγαθοῦ εἶναι.] 
      [55] 
 διαιρεῖται ἕκαστον τῶν ὄν- 
των εἰς τρία. ἔστι γὰρ ἢ 
ἀγαθὸν ἢ κακὸν ἢ οὐδέτερον. 
τὸ µὲν οὖν ἀγαθόν ἐστιν,   
ὅταν ὠφελήσῃ τινὰ καὶ οὐ 
βλάψῃ, τὸ δὲ κακόν, ὅταν 
βλάπτῃ ἀεί, τὸ δὲ οὐδέτερον, 
ὅπερ ποτὲ µὲν βλάψει ποτὲ 
δὲ ὠφελήσει, οἷον οἱ περί- 

πατοι καὶ οἱ ὕπνοι καὶ οἱ 
ἑλλέβοροι καὶ τὰ τοιαῦτα, ἢ 
οὔτε βλάψει ὅλως οὔτε ὠφε- 
λήσει. 
      [14] 
 διαιρεῖται ἡ εὐνοµία εἰς 
τρία· ἔστι γὰρ αὐτῆς ἓν µὲν   
νόµοις σπουδαίοις χρῆσθαι, 
ἓν δὲ τοῖς ὑπάρχουσιν, ἂν ὦσι 
µὴ φαῦλοι, [µὴ] πείθεσθαι, 



ἓν δὲ τοῖς ἔθεσι τοῖς σπου- 
δαίοις πολιτεύεσθαι, ἐὰν µὴ 
ὦσι νόµοι γεγραµµένοι. 
      [15] 
 διαιρεῖται ἡ ἀνοµία εἰς 
τρία· ἔστι γὰρ αὐτῆς ἓν µὲν 
νόµοις φαύλοις καὶ µετρίοις 
κεχρῆσθαι, ἓν δὲ τὸ µὴ πεί- 
θεσθαι τοῖς κειµένοις, ἂν ὦσι   
σπουδαῖοι, ἓν δὲ τὸ φαύλοις 
ἔθεσι πολιτεύεσθαι, ἐὰν µὴ 

ὦσι νόµοι τὸ σύνολον. 
      [23] 
 διαιρεῖται τὰ ἐναντία εἰς 
τρία. ἔστι γὰρ αὐτῶν τὸ µὲν 
ὡς ἀγαθὸν κακῷ, οἷον ὑγεία 
νόσῳ καὶ κάλλος αἴσχει καὶ 
τὰ τοιαῦτα, τὸ δὲ ὡς οὐδ- 
έτερον οὐδετέρῳ, οἷον λευκό- 
της µελανότητι καὶ κουφότης 
βαρύτητι καὶ τὰ τοιαῦτα, τὸ 
δὲ ὡς φευκτὸν φευκτῷ, οἷον 
ἀσωτία ἀνελευθερίᾳ καὶ θερ-   
µότης ψυχρότητι καὶ ἰσχνό- 
της παχύτητι καὶ τὰ τοιαῦτα.   
      [18] 
 διαιρεῖται ἡ συµβουλία 
εἰς τρία. ἔστι γὰρ αὐτῆς ἓν 
µὲν ἐκ τῶν παρῳχηµένων, 
ἓν δὲ ἐκ τῶν παρόντων, ἓν 
δὲ ἐκ τῶν µελλόντων. τὸ 
µὲν οὖν ἐκ τῶν παρῳχηµέ- 

νων ἐστίν, οἷον τὰ παρα-   
δείγµατα <ἐµφανίζουσιν>, ὅτι 
‘καὶ πρότερον ἡµῶν ἀπειθή- 
σαντες ἀνηκέστοις κακοῖς πε- 
ριέπεσαν’. τὸ δὲ ἐκ τῶν παρ- 
όντων, οἷον τὰ παρόντα πράγ- 
µατα ἐµφανίζουσιν, ὅτι ‘ἐὰν 
τὰ τείχη ἡµῶν ἀκατασκεύαστα 
ὦσι καὶ ἡµεῖς ἄοπλοι ὦµεν, 
οἱ δὲ πολέµιοι ἅπασι τού- 
τοις κατεσκευασµένοι, σκο- 



πῶµεν δὴ ὅπως πολεµεῖν 
δυνησόµεθα’. τὸ δὲ ἐκ τῶν 
µελλόντων, οἷον τὰ ἀποβησό- 
µενα ἐµφανίζοντας, ὅτι ‘ὁρᾶτε 
µή, ἐὰν ἐπιπλευσάντων πο- 
λεµίων ἥ τε χώρα ἀπόληται 
ὑµῶν καὶ τὰ σώµατα τὰ πολλὰ 
µάτην διαφθαρῇ, καὶ ὑµεῖς 
µὴ οὐδὲν ἧττον ἀναγκασθῆτε 
ταῦτα πράττειν, ἃ νῦν ἐστιν 

ὑµῖν καὶ ἀκινδύνως πράττειν’. 
      [24] 
 διαιρεῖται ἡ φωνὴ εἰς 
τέσσαρα· ἔστι γὰρ αὐτῆς ἡ 
µὲν ἔµψυχος, ἡ δὲ ἄψυχος,   
καὶ ἡ µὲν καὶ ἐγγράµµατος, 
ἡ δὲ ἀγράµµατος. ἔστι δὲ ἡ 
µὲν ἔµψυχος, ἡ τῶν ζῴων, 
ἡ δὲ ἄψυχος, οἷον ἦχοι καὶ 
ψόφοι καὶ ἡ τῆς λύρας καὶ 
τῶν αὐλῶν φωνή· καὶ ἐγ- 
γράµµατος µὲν ἡ τῶν ἀνθρώ- 
πων φωνὴ καὶ ζῴων τινῶν, οἷον 
ἀηδόνων χελιδόνων στρου- 
θίων καὶ τῶν τοιούτων, ἀγράµ- 
µατος δὲ ἡ ἀδιάθετος ὡς οἱ 
ποππυσµοὶ καὶ ἦχοι καὶ ψό- 
φοι καὶ τὰ τοιαῦτα. 
      [26] 
 ἔτι τῶν ὄντων τὰ µέν 
<ἐστι µεριστά, τὰ δὲ ἀµερῆ, 

καὶ τῶν µεριστῶν τὰ µέν> 
ἐστιν ὁµοιοµερῆ, τὰ δὲ ἀν- 
οµοιοµερῆ. ἔστι δὲ τὰ µὲν 
µεριστὰ ἅπερ ἂν ἔχῃ διαίρε-   
σιν, οἷον οἰκία καὶ ἱµάτιον 
καὶ ἀργύριον καὶ κτῆµα καὶ 
τὰ τοιαῦτα, ἀµερῆ δὲ ἅπερ 
ἂν ἀµέριστα ᾖ, οἷον µονὰς 
καὶ στιγµὴ καὶ σηµεῖον καὶ 
φθόγγος καὶ τὰ τοιαῦτα. καὶ 
τῶν µεριστῶν δὲ ἄρα τὰ µέν 
ἐστιν ὁµοιοµερῆ ὧν καὶ τὰ 



µέρη ὅµοια, οἷον ὕδωρ πῦρ 
χαλκὸς καὶ τὰ τοιαῦτα, <τὰ 
δὲ ἀνοµοιοµερῆ ὧν τὰ µέρη 
ἀνόµοια, οἷον οἰκία καὶ τὰ 
τοιαῦτα>. 
      [67] 
 τῶν ὄντων τὰ µὲν αὐτὰ 
καθ' ἑαυτά ἐστι, τὰ δὲ πρός 
τι. αὐτὰ µὲν οὖν καθ' ἑαυτὰ 

ταῦτά ἐστιν, οἷον ἄνθρωπος 
οἰκία ἱµάτιον χρυσίον καὶ 
πάντα ὅσα ἁπλῶς, µὴ τῷ   
ἕτερόν τι εἶναι ἐξ ἀνάγκης 
ἐστί, τὰ δὲ πρός τι τοιαῦτα 
ἐστὶν οἷον τὸ διπλάσιον καὶ 
ἡ ἐπιστήµη· τό τε γὰρ δι- 
πλάσιον πρὸς τὸ ἥµισυ λέ- 
γεται καὶ ἡ ἐπιστήµη πρὸς 
ἄλλο τι.   
[3] 
 διαιρεῖται ἡ κακία εἰς τέσσαρα. ἔστι γὰρ αὐτῆς ἓν µὲν 
ἀφροσύνη, ἓν δὲ ἀδικία, ἓν δὲ δειλία, ἓν δὲ ἀκολασία. ἔστι 
δὲ ἡ µὲν ἀφροσύνη ἐν τῷ λογιστικῷ, ἡ δὲ ἀδικία ἐν πᾶσι 
τούτοις τοῖς µέρεσι γίνεται, ἡ δὲ δειλία ἐν τῷ θυµικῷ, ἡ 
δὲ ἀκολασία ἐν τῷ ἐπιθυµητικῷ. τῆς κακίας ἄρα ἓν µέν 
ἐστιν ἀφροσύνη, ἓν δὲ ἀδικία, ἓν δὲ δειλία, ἓν δὲ ἀκολασία. 
[6] 
 διαιρεῖται τὰ κακὰ εἰς τρία. ἔστι γὰρ αὐτῶν τὰ µὲν ἐν 
ψυχῇ, τὰ δὲ ἐν σώµατι, τὰ δὲ ἐκτός. ἔστι δὲ τὰ µὲν ἐν   
ψυχῇ, οἷον ἀφροσύνη ἀδικία δειλία ἀκολασία καὶ τὰ ἄλλα τὰ 

τοιαῦτα, τὰ δὲ ἐν σώµατι, οἷον νόσος ἀσθένεια αἶσχος ἔχθρα 
καὶ τὰ ἄλλα τὰ τοιαῦτα, τὰ δὲ ἐκτός, οἷον πενία ἐχθροὶ 
ἀδοξία πόλεως καὶ τὰ ἄλλα τὰ τοιαῦτα. τῶν κακῶν ἄρα τὰ 
µέν ἐστιν ἐν ψυχῇ, τὰ δὲ ἐν σώµατι, τὰ δὲ ἐκτός. 
[9] 
 διαιρεῖται ἡ ἄγνοια εἰς τρία. ἔστι γὰρ αὐτῆς ἓν µὲν 
περὶ τὸ θεωρητικόν, ἓν δὲ περὶ τὸ πρακτικόν, ἓν δὲ περὶ 
τὸ ποιητικόν. ἔστι δὲ ἡ περὶ τὸ θεωρητικὸν ἡ ἐν ταῖς 
θεωρίαις ἄγνοια, ἡ δὲ περὶ τὸ ποιητικὸν ἡ ἐν ταῖς ποιήσε- 
σιν, ἡ δὲ περὶ τὸ πρακτικὸν ἡ ἐν ταῖς πράξεσιν. τῆς 
ἀγνοίας ἄρα ἓν µέν ἐστι περὶ τὸ θεωρητικόν, ἓν δὲ περὶ 
τὸ ποιητικόν, ἓν δὲ περὶ τὸ πρακτικόν. 
[11] 
 διαιρεῖται ἡ δυσγένεια εἰς τρία. ἔστι γὰρ αὐτῆς ἓν µὲν 



ἀπὸ ἀδόξων καὶ φαύλων γεγονέναι γονέων, ἓν δὲ ἀπὸ ἀδί- 
κων καὶ πονηρῶν, ἓν δὲ ἀπ' αὐτῆς τῆς τοῦ ἔχοντος κακίας. 
ἔστι δὲ τὸ µὲν ἀπὸ ἀδόξων καὶ φαύλων γεγονέναι προγό- 
νων, οἷον ἐὰν ὦσιν οἱ πρόγονοι ἀγεννεῖς κατὰ φύσιν ἢ ἄλ- 
λως ἀνώνυµοι. τὸ δὲ ἀπὸ ἀδίκων καὶ µοχθηρῶν, οἷον ἐὰν 
ὦσι προδόται ἢ ἄλλην τινὰ ἀδικίαν καὶ µοχθηρίαν ἔχωσιν.   
τὸ δὲ ἀπ' αὐτῆς τῆς τοῦ ἔχοντος κακίας, οἷον ἐὰν ᾖ αὐτὸς 

ἄδικος ἢ κακοπράγµων ἢ ἄλλην τινὰ κακὴν δόξαν κατ' 
αὐτοῦ ἔχωσιν. τῆς δυσγενείας ἄρα ἐστὶν ἓν µὲν τὸ ἀπὸ 
ἀδόξων καὶ φαύλων προγόνων γεγονέναι, ἓν δὲ τὸ ἀπὸ ἀδί- 
κων καὶ µοχθηρῶν, ἓν δὲ τὸ ἀπ' αὐτῆς τῆς τοῦ ἔχοντος 
κακίας καὶ µοχθηρίας. 
[12] 
 διαιρεῖται ἡ κίνησις εἰς τρία. ἔστι γὰρ αὐτῆς ἓν µὲν 
κατὰ τόπον, ἓν δὲ κατὰ ἀλλοίωσιν, ἓν δὲ αὐτὴ καθ' ἑαυτὴν 
ἡ κίνησις. ἔστι δὲ ἡ µὲν κατὰ τόπον τὸ ἐξαλλάσσειν τό- 
πον ἐκ τόπου, οἷον οἱ τρέχοντες καὶ πηδῶντες καὶ πλέοντες 
καὶ αἱ ἄλλαι αἱ τοιαῦται κινήσεις. ἡ δὲ κατὰ ἀλλοίωσιν, 
οἷον <οἱ> αὐξανόµενοι καὶ γηράσκοντες καὶ φθίνοντες καὶ 
ἄλλα τοιαῦτα. ἡ δὲ αὐτὴ καθ' ἑαυτήν, οἷον οἱ τροχοὶ καὶ 
οἱ ἔµβικες καὶ ὁ κόσµος καὶ ἄλλα τοιαῦτα. τῆς κινήσεως 
ἄρα τὸ µέν ἐστι κατὰ τόπον, τὸ δὲ κατὰ ἀλλοίωσιν, τὸ δὲ 
αὐτὴ καθ' ἑαυτήν. 
[13] 
 διαιρεῖται ἡ στάσις εἰς τρία. ἔστι γὰρ αὐτῆς ἓν µὲν 
µονή, ἓν δὲ διχόνοια, ἓν δὲ βαρέων καὶ κούφων θεωρία. ἔστι   
δὲ ἡ µὲν µονὴ αὐτὴ ἐν ἑαυτῇ στάσις, οἷον οἱ νεκροὶ καὶ 
οἱ λίθοι πεπόνθασι, καὶ ἄλλα τοιαῦτα. ἡ δὲ διχόνοια τῶν 

πολιτῶν ἢ ἐχθρῶν ἢ ἄλλων τινῶν ζῴων κατ' ἔχθραν ἢ 
µάχην. ἡ δὲ βαρέων καὶ κούφων θεωρία, οἷον διὰ στάσεως 
τοῦ βαρέος καὶ <τοῦ> κούφου δοκιµασία. 
[19] 
 διαιρεῖται ὁ χρόνος εἰς τρία. ἔστι γὰρ ἢ παρεληλυθὼς 
ἢ παρὼν ἢ µέλλων, ὃν καὶ παρεσόµενον καλοῦσιν. εἰσὶ δὲ 
ἐν µὲν τῷ παρεληλυθότι µνῆµαι καὶ τὸ µνηµονεύειν· ἅπαντες 
γὰρ τὰ παρῳχηµένα µνηµονεύουσιν. ἐν δὲ τῷ παρόντι αἱ 
ἐπιστῆµαι καὶ αἱ γνώσεις καὶ οἱ λογισµοὶ καὶ αἱ πράξεις 
αἱ πρασσόµεναι. ἐν δὲ τῷ µέλλοντι αἱ προσδοκίαι καὶ ἐλπί- 
δες καὶ πᾶν τὸ τοιοῦτον.   
[21] 
 διαιρεῖται ἡ ὄρεξις τοῦ πράττειν εἰς τρία. ἔστι γὰρ αὐτῆς 
 
ἓν µὲν τοῦ ἡδέος, ἓν δὲ τοῦ καλοῦ, ἓν δὲ τοῦ συµφέροντος. 
ἔστι δὲ ἡ µὲν τοῦ ἡδέος ὄρεξις <τὸ> ταῖς ἐπιθυµίαις ὑπ- 



ηρετεῖν, ἡ δὲ τοῦ καλοῦ τιµῆς ἕνεκεν καὶ εὐδοξίας, ἡ δὲ 
τοῦ συµφέροντος κέρδους καὶ ὠφελείας ἕνεκεν γινοµένη. 
[22] 
 διαίρεσις τῆς τῶν ὄντων ὀνοµασίας εἰς πέντε γίνεται. 
ἔστι γὰρ αὐτῶν λεγόµενα τὰ µὲν ὥσπερ ἓν πρὸς πολλά, τὰ 

δὲ ὡς πολλὰ πρὸς πολλὰ καὶ πρὸς ἕν, τὰ δὲ ὡς ἀνόµοια 
[ὡς] πρὸς ὅµοια, τὰ δὲ ὡς ὅµοια πρὸς ὅµοια, τὰ δὲ ὡς ἓν 
πρὸς ἕν. τὰ µὲν οὖν ὡς ἓν πρὸς πολλά, οἷον τάχιστος καὶ   
µέγιστος καὶ κάλλιστος καὶ τὰ τοιαῦτα. τὰ δὲ ὡς πολλὰ πρὸς 
πολλὰ καὶ πρὸς ἕν, οἷον πλείω τάδε τῶνδε καὶ µείζω τάδε 
τῶνδε καὶ καλλίους οἵδε τῶνδε καὶ τὰ ἄλλα τὰ τοιαῦτα. τὰ 
δὲ ὡς ἀνόµοια [ὡς] πρὸς ὅµοια <......., τὰ δὲ ὡς ὅµοια 
πρὸς ὅµοια,> οἷον ἀδελφοὶ πρὸς ἀδελφοὺς καὶ φίλοι πρὸς 
φίλους καὶ τὰ τοιαῦτα. τὰ δὲ ὡς ἓν πρὸς ἕν, οἷον καλλίων 
ὅδε τοῦδε καὶ θάσσων ὅδε τοῦδε καὶ τὰ τοιαῦτα. 
[25] 
 διαιρεῖται τὰ ὄντα εἰς τρία. ἔστι γὰρ αὐτῶν τὰ µὲν κατ' 
οὐσίαν, τὰ δὲ κατὰ συµβεβηκός, τὰ δὲ κατὰ πάθος. ἔστι δὲ 
τὰ µὲν κατ' οὐσίαν, οἷον τὸ εἶναι ἄνθρωπον καὶ τὸ ἕκαστον 
τῶν ὄντων εἶναι, τὰ δὲ κατὰ συµβεβηκὸς, <οἷον> τὸ τρέχειν 
καὶ καθεύδειν καὶ ἄλλα τοιαῦτα, τὸ δὲ κατὰ πάθος, οἷον τὸ 
ἥδεσθαι καὶ λυπεῖσθαι καὶ θαρρεῖν καὶ φοβεῖσθαι καὶ τὰ 
τοιαῦτα.   
[27] 
 διαίρεσις τῶν βελτιόνων καὶ τῶν χειρόνων καὶ τῶν καλ- 
λι<όν>ων καὶ αἰσχι<όν>ων καὶ λευκοτέρων καὶ µελανοτέρων· 

τούτων ἕκαστον λέγεται τριχῶς· ἢ γὰρ τοῦ ἐναντίου ἢ ἑαυ- 
τοῦ ἢ µέσου, οἷον ἐναντίου βέλτιον εἶναι λέγεται τὸ ἀγαθὸν 
τοῦ κακοῦ, ὡς τῆς πανουργίας καὶ τῆς ἀφροσύνης ἡ φρό- 
νησις, τοῦ δὲ µέσου λέγεται βέλτιον εἶναι τὸ ἀγαθὸν οἷον 
τοῦ µήτε ἀγαθοῦ µήτε κακοῦ, αὐτὸ δὲ ἑαυτοῦ λέγεται βέλ- 
τιον καθὸ ἀγαθὸν ἀγαθοῦ, ἐὰν ἧττον τὸ ἕτερον. ὁµοίως 
δὲ καὶ τὸ καλόν· λέγεται γὰρ καὶ τοῦ αἰσχροῦ κάλλιον καὶ 
τοῦ µήτε αἰσχροῦ µήτε καλοῦ κάλλιον εἶναι, λέγεται δὲ καὶ 
τοῦ καλοῦ ἧττον δὲ καλοῦ κάλλιον εἶναι. ὁµοίως δὲ καὶ τὸ 
λευκότερον λέγεται· τὸ γὰρ λευκὸν καὶ τοῦ µέλανος λέγεται 
εἶναι λευκότερον καὶ τοῦ µήτε µέλανος ὄντος µήτε λευκοῦ, 
ὅπερ ἐστὶ µέσον. καὶ ἐπὶ τῶν ἄλλων δὲ τῶν οὕτως λεγο- 
µένων τὸν αὐτὸν τρόπον ἔχειν φατέ. κατὰ τρεῖς ἄρα τρό- 
πους λέγεται βελτίω καὶ χείρω καὶ καλλίω καὶ αἰσχίω καὶ 
λευκότερον καὶ µελανότερον. 
[28] 
 διαιρεῖται τὰ ἐξ ὧν πόλις οἰκεῖται εἰς τρία. ἔστι γὰρ 



αὐτῶν ἓν µὲν ἐκ τοῦ µαχίµου µέρους τῶν ἀνθρώπων, ἓν   
δὲ ἐκ τοῦ βουλεύεσθαι δυναµένου, ἓν δὲ ἐκ τοῦ ἐργάζεσθαι. 
τὸ µὲν οὖν µάχιµον µέρος τὸ ἄλκιµόν ἐστι, τὸ δὲ βουλεύ- 
εσθαι δυνάµενον τὸ τῶν πρεσβυτέρων, τὸ δὲ ἐργάζεσθαι 

τὸ τῶν τεχνιτῶν καὶ γεωργῶν καὶ τῶν ἄλλων τῶν τοιούτων. 
τούτων δὲ ὅτι ἂν ἀπῇ, οὐ ῥᾳδίως ἡ πόλις οἰκεῖται. 
[29] 
 διαιρεῖται ἡ γένεσις εἰς τέσσαρα. ἔστι δὲ αὐτῆς ἓν µὲν 
ἐξ οὐκ ὄντος εἰς οὐσίαν µεταβάλλειν, οἷον τὸν οὐκ ὄντα 
υἱὸν γενέσθαι καὶ ἀνδριάντα τὸν οὐκ ὄντα γενέσθαι καὶ 
πάντα τὰ τοιαῦτα, ἓν δὲ ἐκ τόπου εἰς τόπον µεταβάλλειν 
καὶ τεθῆναι ἐν ἄλλῳ, οἷον οἱ πλέοντες καὶ πορευόµενοι καὶ 
πᾶν τὸ τοιοῦτον, ἓν δὲ ἕξεως καὶ διαθέσεως µεταβολή, οἷον 
τὸ ἐξ ἀπαιδεύτου πεπαιδευµένον γενέσθαι καὶ ἐκ νέου πρες- 
βύτην καὶ ἐξ ἐχθροῦ φίλον, ἓν δὲ πραγµάτων µεταβολή, 
οἷον ἐκ πλουσίου πένητα καὶ ἐξ ἰδιώτου ἄρχοντα καὶ ἐξ 
ἄρχοντος ἰδιώτην γενέσθαι καὶ ἄλλα τοιαῦτα. 
[30] 
 διαιρεῖται τὸ ἀληθὲς εἰς τρία. ἔστι γὰρ αὐτοῦ ἓν µὲν τὸ 
πρᾶγµα ἀληθὲς εἶναι, ἓν δὲ τὸν λόγον, ἓν δὲ καὶ τὸ συν- 
αµφότερον. ἔστι δὲ τὸ πρᾶγµα ἀληθές, ὅταν ᾖ οὕτως ἔχον 
καὶ οὐκ ἄλλως, οἷον τὸ τὸν θεὸν ἀθάνατον εἶναι· οὕτως 
γὰρ ἔχει τὸ πρᾶγµα καὶ οὐκ ἄλλως. τὸ δὲ λέγειν ‘οὗτος   
ἐστὶν ἀληθὴς λόγος’ τοῦ ἀληθοῦς ἐστιν· ἔστι γὰρ ὁ λόγος 
πρᾶγµα ὑπὸ τὸν λόγον τοῦτον ὄν. τὸ δὲ λέγειν ὅτι ‘οἱ 

ἄνθρωποι ἔµψυχοί εἰσι’, καὶ ὁ λόγος ἀληθής ἐστι καὶ τὸ 
πρᾶγµα. 
[31] 
 διαιρεῖται τὸ ψεῦδος εἰς τρία. ἔστι γὰρ αὐτοῦ ἓν µὲν 
τὸ τὸ πρᾶγµα εἶναι ψεῦδος, ἓν δὲ τὸν λόγον, ἓν δὲ τὸ συν- 
αµφότερον. τὸ µὲν οὖν πρᾶγµά ἐστι ψεῦδος, ὅταν µὴ οὕτως 
ἔχῃ ὡς λέγεται ἀλλ' ἄλλως, οἷον <ὅτι> ὁ καθήµενός ἐστιν 
ἑστηκὼς ἢ ὁ λευκὸς <µέλας>. ὁ δὲ λόγος ἔσται ψευδής, 
ὅταν τις λέγῃ τὸν ἀληθῆ λόγον εἶναι ψευδῆ, οἷον ὁ λέγων 
τὸν περὶ τοῦ θεοῦ λόγον [οἷον ὁ λέγων] ὅτι ἔστι θεὸς 
<ἀθάνατος>, καὶ τοῦτον ὁ φάσκων ψευδῆ εἶναι, ὁ λόγος 
οὗτός ἐστι ψευδής· οὐ γάρ ἐστιν ὑπὸ τὸν λόγον τοῦτον 
πρᾶγµα οὐδὲν ἀλλὰ ὁ λόγος. ὁ δὲ λέγων τὴν ἡµέραν νύκτα 
εἶναι καὶ τὸ πρᾶγµα ψεῦδος ἐρεῖ καὶ τὸν λόγον. 
[32] 
 διαιρεῖται ἡ τιµὴ εἰς τρία. ἔστι γὰρ αὐτῆς ἓν µὲν εἰς 
ἀργυρίου λόγον, ἓν δὲ εἰς ἐπαίνου λόγον, ἓν δὲ εἰς θερα- 
πείας τινὸς καὶ ἐπιµελείας λόγον. τὸ µὲν οὖν εἰς ἀργυρίου 



λόγον ἐστὶν ἀξία ἐν πράσει καὶ ὠνήσει, οἷον ἄξια τῆς τιµῆς 
φαµεν εἶναι. τὸ δὲ εἰς ἐπαίνου λόγον [εἶναι], οἷον αἱ ἐν   
ταῖς πόλεσι τιµαὶ δι' ἐνίας πράξεις γινόµεναι καὶ δωρεαὶ 

διδόµεναι. τὸ δὲ εἰς θεραπείας λόγον καὶ ἐπιµελείας, οἷον 
τὸν θεὸν τιµῶµεν θεραπείᾳ τινὶ καὶ ἐπιµελείᾳ τινός, καὶ 
τοὺς γονεῖς δὲ τιµῶµεν, ὁµοίως δὲ καὶ τὰ ἄλλα τὰ διὰ 
θεραπείαν γινόµενα. 
[34] 
 διαιρεῖται τῶν ἐπιστηµῶν ἡ κρίσις εἰς τρία. ἔστι γὰρ 
αὐτῶν ἓν µέν, ἂν ᾖ βελτιόνων ἢ καλλιόνων, ἓν δέ, ἂν ᾖ 
συµφερόντων µᾶλλον καὶ κατεπειγόντων, ἓν δέ, ἂν ᾖ τῶν 
ἀκριβεστέρων µᾶλλον δὲ καὶ εἰς ἀπόδειξιν συντεινόντων. 
ἔστι δὲ τὸ µὲν βελτιόνων καὶ καλλιόνων οἷον ἡ ἀνδριαντο- 
ποιητικὴ τέχνη καὶ ἡ ἀγαλµατοποιητικὴ καὶ ἡ πορφυροβα- 
φικὴ καὶ αἱ τοιαῦται. συµφερόντων δὲ καὶ µᾶλλον κατεπει- 
γόντων οἷον ἡ σκευοποιητικὴ [σκευικὴ] καὶ οἰκοδοµικὴ καὶ 
αἱ τοιαῦται. ἀκριβεστέρων δὲ καὶ µᾶλλον εἰς ἀπόδειξιν συν- 
τεινόντων αἵ τε µαθηµατικαὶ καὶ ἡ φιλοσοφία. 
[35] 
 διαιρεῖται ὁ στρατηγὸς εἰς τρία. ἔστι γὰρ ἢ τῷ νόµῳ 
στρατηγὸς ἢ κατὰ δύναµίν τινα καὶ πραγµάτων κυρείαν 
στρατηγὸς ἢ κατὰ ἐπιστήµην. ἔστι δὲ ὁ µὲν κατὰ νόµον 
στρατηγὸς οἷον οἱ ἐν ταῖς πόλεσιν αἱρούµενοι, ὁ δὲ κατὰ 
ἐπιστήµην ὁ ἔχων τὴν στρατηγικὴν ἐπιστήµην, ὁ δὲ κατὰ   

δύναµίν τινα καὶ πραγµάτων κυρείαν οἷον ὁ ἀπό τινος ἐπι- 
σταθεὶς ἢ αὐτὸς ὑφ' ἑαυτοῦ κύριος χρηµάτων καὶ στρατιω- 
τῶν γενόµενος. 
[37] 
 διαιροῦνται αἱ µέθοδοι αἱ εἰς τὰ προβλήµατα εἰς τρία. 
εἰσὶ γὰρ αὐτῶν αἱ µὲν κριτικαί, αἱ δὲ θεωρητικαί, αἱ δὲ 
ἐριστικαί. καὶ κριτικαὶ µέν εἰσιν αἷς τὸ βέλτιον καὶ τὸ 
χεῖρον διακρίνοµεν, οἷον πότερον βέλτιον δικαιοσύνη ἢ ἀν- 
δρεία. θεωρητικαὶ δὲ αἷς θεωροῦµεν τὸ τοιοῦτον, οἷον πό- 
τερον ταὐτὸν νόσος ἐστὶν ὑγείᾳ καὶ εὐεξίᾳ ἢ οὔ. ἐριστικαὶ 
δὲ αἷς τοὺς ὅρους ἀναιροῦµεν, οἷον οὐκ ἔστιν εὐεξία σωµά- 
των ἡ κρατίστη. 
[38] 
 διαιρεῖται ἡ λύπη εἰς τρία. ἔστι γὰρ αὐτῆς ἓν µὲν ἐφ' 
οἷς προσήκει τὸν φρόνιµον λυπεῖσθαι, ἓν δὲ ἐπὶ [τοῖς ἀλ- 
λοτρίοις ἀγαθοῖς καὶ κακοῖς καὶ] τοῖς ἄλλοις τοῖς µηδὲν 
προσήκουσι λυπεῖσθαι. ἔστι δὲ τὸ µὲν ἐφ' οἷς προσήκει τὸν 
φρόνιµον λυπεῖσθαι, οἷον ἐπὶ τοῖς ἑαυτοῦ ἀτυχήµασιν ἢ τῶν 
αὐτοῦ τινὸς οἰκείων ἢ φίλων ἢ τῆς συµπάσης πόλεως καὶ 



ἐπὶ τῶν ἄλλων τῶν τοιούτων. τὸ δὲ ἐπὶ [τοῖς ἀλλοτρίοις 

ἀγαθοῖς λυπεῖσθαι ἐστὶ φθόνος τις καὶ βασκανία καὶ πᾶν   
τὸ τοιοῦτον· τὸ δὲ ἐπὶ πᾶσι κακοῖς καὶ ἀγαθοῖς καὶ πᾶσι] 
τοῖς ἄλλοις τοῖς µηδὲν προσήκουσι λυπεῖσθαι, τὸ µὲν ἐπὶ 
τοῖς κακοῖς τοῖς ἀλλοτρίοις ἔλεος, τὸ δὲ ἐπὶ τοῖς ἀγαθοῖς 
φθόνος [, τὸ δὲ ἐπὶ τοῖς ἄλλοις τοῖς µηδὲν προσήκουσι 
φθόνος καὶ βασκανία]. 
[39] 
 διαιρεῖται ἡ ἡδονὴ εἰς τέσσαρα. ἔστι γὰρ αὐτῆς ἓν µὲν 
περὶ τὸ λογ<ιστ>ικόν, <ἓν δὲ περὶ τὸ θυµικόν,> ἓν δὲ περὶ   
τὸ ἐπιθυµητικόν, ἓν δὲ περὶ τὰς αἰσθήσεις. ἔστι δὲ ἡ 
<µὲν> [τὸ µανθάνειν] περὶ τὸ λογιστικὸν ἡ ἀπὸ τοῦ µαν- 
θάνειν καὶ ἀνευρίσκειν ἡδονὴ καὶ τὰ τοιαῦτα. περὶ δὲ τὸ 
θυµικὸν οἷον ἥ τε τοῦ κρατεῖν καὶ νικᾶν καὶ ἀντιτιµωρεῖ- 
σθαι καὶ αἱ τοιαῦται. αἱ δὲ περὶ τὸ ἐπιθυµητικὸν αἵ τε 
ἀπὸ τῆς τροφῆς καὶ συνουσίας καὶ αἱ τοιαῦται ἡδοναὶ γι- 
νόµεναι. ἡ δὲ [περὶ τὸ αἰσθητικὸν] περὶ τὰς αἰσθήσεις, 
οἷον ἥ τε διὰ τοῦ ὁρᾶν καὶ γεύεσθαι καὶ ὀσφραίνεσθαι καὶ 
αἱ τοιαῦται. 
[40] 
 διαιρεῖται ἡ εὐταξία εἰς τέσσαρα. ἔστι γὰρ αὐτῆς ἓν µὲν 
περὶ ψυχήν, ἓν δὲ περὶ σῶµα, ἓν δὲ περὶ πλῆθος, ἓν δὲ 

περὶ κινήσεις. ἡ µὲν οὖν ἐν τῇ ψυχῇ εὐταξία ἐγγινοµένη 
κοσµιότης καλεῖται, ἡ δὲ ἐν τῷ σώµατι εὐταξία κάλλος κα- 
λεῖται, ἡ δὲ ἐν κινήσει εὐταξία εὐρυθµία ὀνοµάζεται, ἡ δὲ 
ἐν τῷ πλήθει, οἷον ἡ πρὸς ἄρχοντας πειθαρχία εὐταξία 
προσαγορεύεται. 
[41] 
 διαιρεῖται ἡ ἀταξία εἰς τέσσαρα. ἔστι γὰρ αὐτῆς ἓν µὲν 
ἐν ψυχῇ, ἓν δὲ ἐν σώµατι, ἓν δὲ ἐν πλήθει, ἓν δὲ ἐν κι-   
νήσει. ἡ µὲν οὖν ἐν τῇ ψυχῇ ἀταξία ἐγγινοµένη ἀσωτία ἢ 
ἀκολασία καλεῖται, ἡ δὲ ἐν τῷ σώµατι ἀταξία αἰσχρότης κα- 
λεῖται, ἡ δὲ ἐν τῷ πλήθει ἀταξία ἀπειθαρχία καλεῖται, ἡ δὲ 
ἐν κινήσει ἀρρυθµία προσαγορεύεται. 
[42] 
 διαιρεῖται τὰ ἐν φιλοσοφίᾳ προβλήµατα εἰς πέντε. ἔστι 
γὰρ αὐτῶν ἓν µὲν πολιτικόν, ἓν δὲ διαλεκτικόν, ἓν δὲ φυ- 
σικόν, ἓν δὲ ἠθικόν, ἓν δὲ ῥητορικόν. πολιτικὸν µὲν οὖν 
ἐστι τὸ ὑπὲρ νόµων καί τινων τιµωριῶν προβαλλόµενον, 
οἷον πότερον δεῖ κολάζειν τὰ ξενικὰ ἁµαρτήµατα ἢ τὰ πο- 
λιτικὰ ἢ ἀνόµοια ἢ τἆλλα τὰ τοιαῦτα. διαλεκτικὸν δέ, οἷον 
πότερον τῶν ἐναντίων ἡ αὐτὴ ἐπιστήµη ἢ ἑτέρα, καὶ τἆλλα   
τὰ τοιαῦτα. φυσικὸν δέ, οἷον πότερον εἷς κόσµος ἐστὶν ἢ 

πλείους, καὶ τἆλλα τὰ τοιαῦτα. ἠθικὸν δέ, οἷον πότερον δεῖ 
πάντα χαρίζεσθαι τοῖς φίλοις ἢ τὰ µὲν τὰ δὲ οὔ, καὶ τἆλλα 
τὰ τοιαῦτα. ῥητορικὸν δέ, οἷον ἐάν τις ὑπὲρ ποιητῶν κατ- 
ηγορῇ ἢ ἀπολογῆται, οἷον διατί τὸν Ὀδυσσέα οἱ ἑταῖροι 
φρονιµώτατον ὄντα ἐξέθηκαν εἰς τὴν νῆσον καθεύδοντα, καὶ 
τὰ τοιαῦτα. 
[43] 
 διαιρεῖται ἡ κόλασις εἰς τέσσαρα. ἔστι γὰρ αὐτῆς ἓν µὲν 
ἀναίρεσις, ἓν δὲ εἰς ἀργυρίου λόγον, ἓν δὲ εἰς προπηλα- 
κισµόν, ἓν δὲ εἰς κάκωσιν σώµατος. ἡ µὲν οὖν ἀναίρεσίς 
ἐστιν, οἷον ἐπὶ τοῖς ἀνηκέστοις ἁµαρτήµασι, ὅπερ τιµωρία 
ὀνοµάζεται. αἱ δὲ εἰς ἀργυρίου λόγον, οἷον αἱ ὑπὸ τῶν νόµων 
ζηµίαι κολάζουσιν. αἱ δὲ εἰς προπηλακισµοῦ λόγον, οἷον αἱ 
ἀτιµίαι αἱ ἐν ταῖς πόλεσι γινόµεναι, οἷον ἄτιµον εἶναι ὃς 
ἂν ἀσπίδα ῥίψῃ ἢ παρακαταθήκην ἀποστερήσῃ, καὶ <αἱ> 
ἄλλαι αἱ τῶν νόµων ἀτιµίαι. αἱ δὲ εἰς κάκωσιν σώµατος, 
οἷον οἱ µαστιγοῦντες καὶ οἱ λοιδοροῦντες καὶ οἱ τοιοῦτοι.   
[45] 
 διαιρεῖται ἡ ἁµαρτία εἰς τρία. ἔστι γὰρ αὐτῆς ἓν µὲν 
µετὰ ἀδικίας, ἓν δὲ µετὰ ἀγνοίας, ἓν δὲ µετὰ ἀτυχίας. τὸ 
µὲν οὖν µετὰ ἀδικίας ἁµαρτάνειν ἐστίν, οἷον τὸ εἰς θεὸν 

ἀσεβεῖν καὶ τοὺς φίλους κακῶς ποιεῖν καὶ τὰ ἐν ταῖς πό- 
λεσιν ἀδικήµατα, τὸ δὲ µετὰ ἀγνοίας ἁµαρτάνειν, οἷον γραµ- 
µατικῇ καὶ ἀριθµητικῇ καὶ ταῖς τοιαύταις ἐπιστήµαις· ταῦτα 
γὰρ οὐ µετὰ ἀδικίας γίνεται, ἀλλὰ µετὰ ἀγνοίας. µετὰ ἀτυ- 
χίας δὲ ἁµαρτάνειν ἐστίν, οἷον οἱ τοῦ σκοποῦ ἀποτυγχάνοντες 
καὶ οἱ τῶν ὁδῶν καὶ οἱ ἀκούσια ἁµαρτάνοντες. 
[46] 
 διαιρεῖται ἡ ἀτυχία εἰς τρία. ἔστι γὰρ αὐτῆς ἓν µὲν ἐν 
ταῖς πράξεσιν, ἓν δὲ ἐν τοῖς καιροῖς, ἓν δὲ ἐν τοῖς συµπτώ- 
µασι τοῖς ἀπὸ ταὐτοµάτου γινοµένοις. τὸ µὲν οὖν ἐν ταῖς 
πράξεσιν ἀτυχεῖν βλάπτεσθαι καὶ ζηµιοῦσθαί ἐστι, τὸ δὲ ἐν 
τοῖς καιροῖς ἀτυχεῖν ὑστερεῖσθαί ἐστι καὶ προτερεῖν καὶ [τοῦ] 
διαµαρτάνειν [καὶ] τοῦ καιροῦ [γινόµενον], τὸ δὲ ἐν τοῖς 
συµπτώµασι τοῖς ἀπὸ ταὐτοµάτου γινοµένοις, οἷον αἱ πληγαὶ 
αἱ ἐξαίφνης καὶ αἱ βλάβαι αἱ ἐξ ἀπροσδοκήτου προς- 
πίπτουσαι. 
[47] 
 διαιρεῖται τὰ ἴδια καὶ τὰ κοινῶς ἀγαθὰ εἰς πέντε. ἔστι 
γὰρ αὐτῶν τὰ µὲν ἴδια θεοῦ, τὰ δὲ ἴδια ἀνθρώπων, τὰ δὲ   
κοινὰ θεοῦ καὶ ἀνθρώπων, τὰ δὲ κοινὰ ἀνθρώπων καὶ τῶν 
ἄλλων ζῴων πλὴν θεοῦ, τὰ δὲ πάντων κοινά. ἴδια µὲν 

οὖν ἐστι θεοῦ τὸ ἀίδιον εἶναι καὶ τὰ τοιαῦτα, ἴδια δὲ ἀν- 
θρώπου τὸ σώφρονα καὶ δίκαιον εἶναι καὶ τὰ τοιαῦτα, κοινὰ 
<δὲ> θεοῦ καὶ ἀνθρώπων τὸ σπουδαῖον εἶναι· καὶ γὰρ τῷ 
θεῷ ὑπάρχει καὶ τῷ ἀνθρώπῳ σπουδαίῳ εἶναι. ἴδιον δὲ ἀν- 
θρώπου ἡ ἐγκράτεια κακοῦ τινος οὖσα ἀποτρεπτική, τῷ θεῷ 
δὲ οὔτε γενέσθαι οὔτε ὑπάρχειν κακὸν καλῶς ἔχει λέγειν· 
καὶ τἆλλα τὰ τοιαῦτα. κοινὸν δὲ ἀνθρώπων καὶ τῶν ἄλλων 
ζῴων πλὴν θεοῦ ἀνδρεία· αὕτη γὰρ κινδύνου τινὸς καὶ 
φόβου ἀντιστατική ἐστι· καὶ πάντα τὰ τοιαῦτα. πάντων δὲ 
κοινὸν τὸ καλόν. 
[49] 
 διαιρεῖται τὸ ψευδολογεῖν εἰς τέσσαρα. ἔστι γὰρ αὐτοῦ 
ἓν µὲν ἐν ἀλαζονείᾳ, ἓν δὲ εἰρωνεία, ἓν δὲ κερτόµησις, ἓν 
δὲ ψευδολογία τις µετὰ βλάβης. ὁ µὲν οὖν ἀλαζονευόµενος 
ἐπὶ πλεῖον καὶ µεῖζον ψεύδεται· προσποιητικὸς γάρ ἐστιν 
ὃ οὐκ οἶδεν εἰδέναι θέλων καὶ ἅπερ οὐκ ἔχει ἔχειν. ὁ δὲ 
εἰρωνευόµενος ἐπὶ τὸ ἔλαττον ψεύδεται· ὅ τε γὰρ πλούσιος   
πένης φησὶν εἶναι, ἐὰν εἰρωνεύηται, καὶ ὁ σοφὸς οὐκ εἶναι 
σοφός. ὁ δὲ ἐν τῷ κερτοµεῖν ψευδολογῶν µετὰ τοῦ σκώ- 
πτειν, οἷον <ὁ> τὸ ἡττᾶσθαι κρατεῖν ἢ καλὸν τὸ κακὸν λέ- 
γων καὶ σοφὸν τὸ ἀπαίδευτον, ὁ δὲ µετὰ βλάβης, οἷον ὁ τὰ 

ψευδῆ µαρτυρῶν καὶ ἀπαρνούµενος καὶ τἆλλα τὰ τοιαῦτα. 
[50] 
 διαιρεῖται ὁ ψευδόµενος εἰς δύο. ὁ µὲν γὰρ ἑκὼν ψεύ- 
δεται, ὁ δὲ ἄκων. ὁ µὲν οὖν ἑκὼν ψευδόµενος ἐξαπατᾷ 
τινας καὶ ἄλλοις ἀπάτην ἐµποιεῖ, ὁ δὲ ἄκων ψευδόµενος 
αὐτὸς ἐξηπατηµένος ψεύδεται ἀπὸ τῆς ἐν αὐτῷ ἀπάτης 
οὔσης. 
[54] 
 διαιρεῖται ὁ καθαρισµὸς καὶ ἡ κάθαρσις εἰς τρία. ἔστι 
γὰρ αὐτῶν ἓν µὲν νόµῳ, ἓν δὲ φύσει, ἓν δὲ τέχνῃ καὶ   
πράγµατι. νόµῳ µὲν οὖν ἐστι καθαρµός <........, φύσει 
δὲ,> οἷον ὅ τε τοῦ ἀέρος, ὅταν ἀποκαθαίρηται καὶ ὅταν <τὰ> 
ὕδατα ὦσι καθαρὰ καὶ τὰ βρώµατα καὶ πάντα <τὰ τοιαῦτα>. 
τέχνῃ δὲ καὶ πράγµατι, οἷον ἥ τε τῶν χαλκωµάτων καὶ τῶν 
ἱµατίων πλύσις καὶ τὰ τοιαῦτα. 
[56] 
 τῶν [ὄντων] ἀγαθῶν ὁµοιότης τῶν περὶ τὴν ψυχὴν καὶ 
τῶν περὶ τὸ σῶµα καὶ τῶν ἐκτός ἐστιν αὕτη· τὰ µὲν οὖν 
πρῶτα τοῖς πρώτοις ἐστὶν ὅµοια, τὰ δὲ δεύτερα τοῖς δευτέ- 
ροις, τὰ δὲ τρίτα τοῖς τρίτοις, τὰ δὲ τέταρτα τοῖς τετάρτοις. 
ἔστι δὲ τὰ µὲν ἐν ψυχῇ, τὰ δὲ ἐν σώµατι, τὰ δὲ ἐκτός. 

 ἡ µὲν γὰρ <φρόνησις> ἐν ψυχῇ οὖσα αἰτία ἐστὶ τοῦ 



κράτιστα τὴν ψυχὴν διακεῖσθαι, ἡ δὲ <εὐεξία> αἰτία ἐστὶ τοῦ 
τὸ σῶµα ἄριστα διακεῖσθαι, <ἡ δὲ <εὐδοξία> αἰτία ἐστὶ τοῦ 
τὰ ἐκτὸς ἄριστα διακεῖσθαι>· ὅπερ γὰρ βούλεται πράττει ὁ 
εὐδοξῶν. ἕκαστον ἄρα τούτων τῶν ἀγαθῶν πρωταγωνιστεῖ 
καὶ πρώτη λαµβάνεται <ταύτῃ> ἡ ὁµοιότης. 
 καὶ πάλιν ἡ µὲν <δικαιοσύνη> ἐν ψυχῇ ἐστιν ἡ καὶ 
 
αἰτία οὖσα τῶν τῆς ψυχῆς µερῶν, ἡ δὲ <εὐπρέπεια> ἐν σώ- 
µατι οὖσα εὐταξία ἐστὶ τῶν τοῦ σώµατος µερῶν, ψυχροῦ 
καὶ θερµοῦ καὶ ξηροῦ καὶ ὑγροῦ, ἡ δὲ <εὐτυχία> ἐκτὸς οὖσα   
εὐκαιρία τίς ἐστι πραγµάτων συµπτώσεως. ὥστε ταύτῃ πά- 
λιν παραλαµβάνεται ἡ ὁµοιότης τῶν ἀγαθῶν. 
 καὶ πάλιν ἡ µὲν <ἀνδρεία> ἐν ψυχῇ οὖσα ἰσχύς τίς ἐστι 
καὶ ῥώµη πρὸς φόβους καὶ τὰ τοιαῦτα, ἡ δὲ <ἰσχὺς> ἐν 
σώµατι οὖσα πρὸς τοὺς πόνους καὶ τὰς κακοπαθείας ἰσχύς 
ἐστιν, οἱ δὲ <φίλοι> ἐκτὸς ὄντες ἰσχὺν τήνδε ἔχουσι πρὸς 
τὴν ἐκτὸς βοήθειαν· ᾧ γὰρ πολλοὶ φίλοι εἰσὶν ἰσχυρότερος 
οὗτος ἐν πόλει. λαµβάνεται δὲ καὶ ταύτῃ τῶν ἀγαθῶν τού- 
των <ἡ> ὁµοιότης. 
 καὶ πάλιν ἡ µὲν <σωφροσύνη> ἐν ψυχῇ οὖσα κοσµεῖ 

τὴν ψυχὴν καὶ συµµέτρως ζῆν ποεῖ, τὸ δὲ <κάλλος> ἐν σώ- 
µατι ὂν κοσµεῖ τὸ σῶµα καὶ σύµµετρον παρασκευάζει, ὁ δὲ 
<πλοῦτος> ἐκτὸς ὢν χορηγὸς καὶ κοσµητὴς τῶν ἀνθρώπων 
ἐστίν. καὶ ταύτῃ λαµβάνεται τῶν ἀγαθῶν τούτων ἡ ὁµοιότης. 
[57] 
 τῶν κακῶν ὁµοιότης τῶν περὶ τὴν ψυχὴν καὶ <τῶν 
περὶ> τὸ σῶµα καὶ τῶν ἐκτός ἐστιν αὕτη. 
 ἐν τῇ ψυχῇ µέν ἐστιν <ἀδικία> κάκιστα τὴν ψυχὴν δια- 
τιθεῖσα, ἐν δὲ τῷ σώµατι <νόσος> κάκιστα διατιθεῖσα τὸ 
σῶµα, ἐν δὲ τοῖς ἐκτὸς <ἀτυχία> κάκιστα διατιθεῖσα τὰς ἐκτὸς 
πράξεις· καὶ ταύτῃ λαµβάνεται ἡ ὁµοιότης τῶν κακῶν τούτων. 
 καὶ πάλιν ἐν µὲν ψυχῇ <ἀφροσύνη> ἀρρωστία τίς ἐστι 
καὶ ἀλογιστία ψυχῆς, ἐν δὲ σώµατι <καχεξία> ἀρρωστία ἐστίν, 
ἐν δὲ τοῖς ἐκτὸς <ἀδοξία·> προπηλακισµὸν γὰρ καὶ ἀρρωστίαν 
καὶ ὀλιγωρίαν περὶ τὰ ἄλλα τινὰ ἐµποιεῖ ταῖς ἐκτὸς πράξεσι. 
καὶ ταύτῃ πάλιν λαµβάνεται τῶν κακῶν τούτων ἡ ὁµοιότης. 
 καὶ πάλιν ἐν µὲν ψυχῇ <δειλία> οὖσα ἐκπληκτικὰς καὶ 
πάντων ἥττους τῶν φόβων παρασκευάζει τὰς ψυχάς, ἐν δὲ   
σώµατι <ἀσθένεια> πάντων τῶν πόνων ἡττᾶσθαι τὰ σώµατα 
παρασκευάζει, ἐν δὲ τοῖς ἐκτὸς <ἐχθροὶ> ὄντες ἀσθενῆ περὶ 
τὰς ἐκτὸς πράξεις καὶ εὐκαταφρόνητον ποιοῦσιν· ᾧ γὰρ 
 
Page/column 62, line 4 
 
πολλοί εἰσιν ἐχθροὶ οὐδὲν τούτῳ ῥαδίως ὑπάρχει. καὶ ἔστιν 
ἡ µὲν δειλία ἐν φόβῳ εὐκαταφρονήτους ποιοῦσα, ἡ δὲ 



ἀσθένεια ἐν πόνοις εὐκαταφρόνητον τὸ σῶµα ποιεῖ, ἡ δὲ 
ἔχθρα ἐν πράξεσι ταῖς ἐν βίῳ. 
 καὶ πάλιν ἡ µὲν <ἀσωτία καὶ ἀκολασία> αἰσχρὰν τὴν 
ψυχὴν καὶ ἄκοσµον παρασκευάζει, τὸ δὲ <αἶσχος> ἐν σώµατι 
ὂν αἰσχρὸν τὸ σῶµα καὶ ἄκοσµον παρασκευάζει, ἡ δὲ <πενία> 
ἐκτὸς οὖσα αἰσχρὸν βίον παρασκευάζει. καὶ ταύτῃ λαµβάνεται 
τῶν κακῶν τούτων ἡ ὁµοιότης. 
[59] 
 διαιρεῖται ἡ ἀποβολὴ τῆς ἐπιστήµης εἰς τρία. ἔστι γὰρ 
αὐτῆς ἓν µὲν ἐὰν φθαρῇ οὗπέρ ἐστιν ἡ ἐπιστήµη, ἓν δὲ 
ἐὰν λήθη γένηται, ἓν δὲ ἐὰν ὁ ἔχων τὴν ἐπιστήµην φθαρῇ. 
ἐὰν µὲν οὖν οὗ ἐστιν ἡ ἐπιστήµη φθαρῇ οἷον Σωκράτης, 
οὐκ ἔτι ἔστιν ἐπιστήµη· ἔφθαρται γάρ. ἐὰν δὲ λήθη γέ- 
νηται, καὶ οὕτως ἀποβάλλοµεν τὴν ἐπιστήµην. ἐὰν δὲ ὁ 
ἔχων τὴν ἐπιστήµην φθαρῇ ἄνθρωπος, ἀναγκαῖόν ἐστι συµ- 
φθείρεσθαι καὶ ἀποβάλλεσθαι αὐτήν.   
[64] 
 σκεπτέον ἥτις ἐστὶ τῶν ζῴων πρὸς ἄλληλα διαφορά. 
φαµὲν οὖν εἶναι τῶν ζῴων τὰ µὲν θνητά, τὰ δὲ ἀθάνατα. 

θνητὰ µὲν οὖν εἰσι ὅσα πέφυκε φθείρεσθαι καὶ αἵµατος 
κοινωνεῖν, οἷον ἄνθρωπος καὶ βοῦς καὶ τὰ τοιαῦτα τῶν 
ζῴων· ἀθάνατα δὲ οἷον ἄγγελοι. τῶν δὲ θνητῶν ζῴων τὰ 
µέν ἐστι πτηνά, τὰ δὲ ἔνυδρα, τὰ δὲ πεζά. πεζὰ µὲν οὖν 
εἰσὶν οἷον ἄνθρωπος κύων ἵππος καὶ τὰ τοιαῦτα <, ἔνυδρα 
δὲ ........ καὶ τὰ τοιαῦτα> καὶ ἁπλῶς οἷς ἡ διαγωγὴ ἐν 
ὑγρῷ ἐστι, πτηνὰ δὲ οἷον ὄρνιθες καὶ σφῆκες καὶ µέλισσαι 
καὶ ἄλλα ὅσα [τοιαῦτα ἃ] διὰ τῆς οἰκείας φύσεως ὀχοῦνται 
κατὰ τὸν ἀέρα. πάντα δὲ τὰ τοιαῦτα καὶ κατὰ ψυχὴν καὶ 
κατὰ τὸ σῶµα δοκεῖ διαφέρειν ἀλλήλων. ὅτι µὲν οὖν κοι- 
νῶς κατὰ πάντων τούτων κατηγορεῖται ζῷον εἶναι δῆλον, 
διαφορὰν δέ τινα ἔχει τούτων ἕκαστον καθάπερ εἴποµεν· τὸ 
µὲν γὰρ αὐτῶν πεζόν, τὸ δὲ ἔνυδρον, τὸ δὲ πτηνόν, τὸ δὲ 
ἀθάνατον. τὸ δὲ κοινὸν κατηγορούµενον ἐφ' ἁπάντων φαµὲν 
εἶναι τὸ <γένος.> ἕκαστον δὲ τούτων ἐστὶ ζῷον, τὰ δὲ διαι- 
ρεθέντα τῶν ζῴων λεκτέον <εἴδη> εἶναι. 
 τὸν αὐτὸν δὲ τρόπον καὶ ἐπὶ σχήµατος καὶ ἀριθµοῦ. 
τοῦ τε γὰρ τριγώνου καὶ τῶν λοιπῶν κοινόν φαµεν εἶναι 
τὸ σχῆµα· τούτων γὰρ ἕκαστόν ἐστιν ὅπερ ὑπάρχει σχῆµά 
τι. δῆλον οὖν ὅτι τὸ µὲν σχῆµα γένος ἂν εἴη τούτων,   
ταῦτα δὲ τοῦ σχήµατος εἴδη· τὸ γὰρ σχῆµα διαιρήσοµεν εἰς 

τρίγωνον καὶ τετράγωνον καὶ τὰ λοιπά. ὁµοίως δὲ καὶ τὸ 
περιττὸν καὶ τὸ ἄρτιον εἴδη τοῦ ἀριθµοῦ ἐστι. κοινῇ γὰρ 
αὐτῶν κατηγορεῖται ὁ ἀριθµός. ἐπεὶ δὲ τὸ µὲν γένος δοκεῖ 



πρότερον εἶναι τοῦ εἴδους, τὸ δὲ πρότερον οὐχ ἁπλῶς λέ- 
γεται, εἴπωµεν περὶ αὐτοῦ. 
[65] 
 τὸ πρότερον λέγεται πενταχῶς. ἢ γὰρ φύσει ἢ χρόνῳ ἢ 
δυνάµει ἢ θέσει ἢ τάξει λεχθήσεται. θέσει µὲν οὖν, οἷον 
ὃ ἐπὶ τῶν κειµένων ψήφων εἰώθαµεν λέγειν, οἷον ὅτι 
προτέρα αὕτη ταύτης. τάξει δέ, οἷον ὁ ταξίαρχος τοῦ λοχαγοῦ 
καὶ ὁ λοχαγὸς τοῦ ἰδιώτου καὶ τὸ <α> τοῦ <β>. δυνάµει δέ 
φαµεν εἶναι πρότερον τὸν στρατηγὸν τοῦ στρατιώτου καὶ 
ἁπλῶς τὸν δυνάστην τοῦ ἰδιώτου. χρόνῳ δέ, οἷον πατὴρ 
υἱοῦ καὶ πᾶν τὸ πρεσβύτερον τοῦ νεωτέρου. φύσει δέ ἐστι 
πρότερον, οἷον ἥ τε µονὰς τῆς δυάδος καὶ τὸ µέρος τοῦ 
ὅλου καὶ τὸ γένος τοῦ εἴδους, καὶ ἁπλῶς ὅσα αὐτὰ ἀλλή- 
λοις µὴ συναναιρεῖται, τούτων τὸ µὲν συναναιροῦν πρότερόν 
ἐστι, τὸ φύσει δὲ συναναιρούµενον ὕστερον· οἷον τῆς µο- 
νάδος ἀναιρεθείσης ἡ δυὰς ἀναιρεῖται καὶ πᾶς ἀριθµός, 
δυάδος δὲ ἀναιρεθείσης οὐδὲν κωλύει µονάδα εἶναι· πρό- 
τερον τοίνυν τῇ φύσει µονὰς δυάδος. ὁµοίως δὲ καὶ τοῦ 
 
Page/column 64, line 23 
 
µέρους ἀναιρεθέντος τὸ ὅλον ἀναιρεῖται, τοῦ δὲ ὅλου µὴ 
ὄντος οὐδὲν κωλύει τὸ µέρος εἶναι. 
 φανερὸν δὲ ὅτι ὁσαχῶς τὸ πρότερον λέγεται, τοσαυταχῶς 
καὶ τὸ ὕστερον λεχθήσεται· τὸ γὰρ ὕστερον ἐροῦµεν ἢ φύσει 
ἢ χρόνῳ ἢ θέσει ἢ τάξει ἢ δυνάµει.   
[66] 
 ὁσαχῶς τὸ πρότερον καὶ τὸ ὕστερον λέγεται, τοσαυταχῶς 
καὶ περὶ τοῦ ἅµα λεχθήσεται, οἷον ἢ φύσει ἢ θέσει ἢ δυ- 
νάµει ἢ χρόνῳ ἢ τάξει. θέσει µὲν οὖν εἰσι τὰ τοιαῦτα 
ἅµα, ὅσα τῷ τόπῳ ἐξ ἴσου ἐστίν, οἷον τὰ τρέχοντα ἅµα φα- 
µὲν εἶναι καὶ τὰ ἑστηκότα. τάξει δέ ἐστιν τὰ τοιαῦτα ἅµα, 
οἷον οἱ τοῖς ζυγοῖς στοιχοῦντες, δυνάµει δὲ ἅµα λέγοµεν τὰ 
µηδὲν ἀλλήλων πλέον δυνάµενα, χρόνῳ δὲ τὰ τοιαῦτα φα- 
µὲν εἶναι ἅµα τὰ κατὰ τὸν αὐτὸν χρόνον ὄντα, φύσει δὲ 
λεκτέον ἅµα εἶναι τά τε συναναιροῦντα ἄλληλα καὶ τὰ µὴ 
δυνάµενα χωρὶς ἀλλήλων εἶναι, οἷον τό τε διπλάσιον καὶ 
τὸ ἥµισυ· ταῦτα γὰρ συναναιροῦνται ἀλλήλοις καὶ τὸ ἕτερον 
χωρὶς τοῦ ἑτέρου ἀδύνατον εἶναι· διπλασίου γὰρ ἀναιρε- 
θέντος οὐκ ἔσται ἥµισυ καὶ ἡµίσους ἀναιρεθέντος οὐκ ἔσται 
διπλάσιον καὶ ἀδύνατόν ἐστι διπλασίου ὄντος µὴ εἶναι ἥµισυ. 
 τούτων οὕτως ἀποδειχθέντων ἀκόλουθον εἰπεῖν περὶ τῶν 

ὄντων. 
[68] 
 διαιροῦνται τὰ ἐναντία οὕτως. τῶν ὄντων τῶν µὲν ἔστι 
τι ἐναντίον, τῶν δὲ οὔ. χρυσῷ µὲν γὰρ καὶ ἀνθρώπῳ καὶ 



ἱµατίῳ καὶ τοῖς τοιούτοις οὐδέν ἐστιν ἐναντίον, ἀρετῇ δὲ 
καὶ ἀγαθῷ καὶ θερµῷ ἔστι <τι> ἐναντίον· ἀγαθῷ µὲν γὰρ 
ἐναντίον τὸ κακόν, ἀρετῇ δὲ κακία, θερµῷ δὲ ψυχρόν. τῶν 
ἐναντίων τοίνυν αὐτῶν τὰ µὲν ἔχουσί τι ἀνὰ µέσον, τὰ δὲ 
οὔ. ἀγαθοῦ µὲν γὰρ καὶ κακοῦ ἔστι τι ἀνὰ µέσον, κινή- 
 
σεως δὲ καὶ ἠρεµίας οὐδέν ἐστιν ἀνὰ µέσον· ἐξ ἀνάγκης   
γὰρ πάντα ἢ κινεῖται ἢ ἠρεµεῖ. καὶ ζωῆς καὶ θανάτου 
οὐδέν ἐστιν ἀνὰ µέσον· ἐξ ἀνάγκης γὰρ ὅπερ τῆς ζωῆς 
δεκτικόν ἐστιν, ἢ ζῇ ἢ τέθνηκεν. αὐτὰ δὲ τὰ ἐναντία λέ- 
γεται τριττῶς· ἢ γὰρ ὡς ἀγαθῷ κακὸν ἐναντίον ἐστίν, οἷον 
τῇ δικαιοσύνῃ ἡ ἀδικία καὶ τῇ σωφροσύνῃ ἡ ἀκολασία καὶ 
τὰ τοιαῦτα, ἢ ὡς οὐδέτερον οὐδετέρῳ ἐναντίον ἐστίν <οἷον 
........>· τούτων γὰρ οὐδέν ἐστιν οὔτε κακὸν οὔτε ἀγαθόν. 
ὡς κακὸν κακῷ δὲ ἐναντίον ἐστὶν [κακὸν] ἡ ὑπερβολὴ τῇ 
ἐνδείᾳ καὶ τὰ καθ' ὑπερβολὴν καὶ ἔλλειψιν λεγόµενα, οἷον 
τὸ ὑπερβαλλόντως ψύχεσθαι <τῷ ὑπερβαλλόντως θερµοῦσθαι>· 

ταῦτα γὰρ καθ' ὑπερβολὴν λέγεται. καὶ τὸ ἐλλεῖπον τοῦ 
θερµοῦ τῷ ἐλλείποντι τοῦ ψυχροῦ· καὶ γὰρ ταῦτα κατ' ἔλ- 
λειψιν ἐναντία. 
[69] 
 µετὰ ταῦτα τοίνυν περὶ καταφάσεως σκεπτέον πῶς λέ- 
γοµεν. φαµὲν οὖν πᾶσαν κατηγορίαν ᾗ δηλοῦµεν ὑπάρχειν 
τι κατάφασιν εἶναι, οἷον τὸ καθῆσθαι τὸν ἄνθρωπον ἢ 
λευκὸν εἶναι τὸ ἱµάτιον καὶ πάντα τὰ τοῦτον τὸν τρόπον 
λεγόµενα. ἀπόφασις δέ ἐστι τοιοῦτον οἷον τὸ µὴ καθῆσθαι 
τὸν ἄνθρωπον καὶ τὸ µὴ λευκὸν εἶναι τὸ ἱµάτιον καὶ ἁπλῶς 
οὗ τὸ µὴ ἢ τὸ οὒ προστεθὲν σηµαίνει µὴ ὑπάρχειν τι.   
 

FRAGMENTA METRICA 
 
καλλιτέκνου µητρὸς θύγατερ. 
 ἐλθὼν δ' ἐς κλεινὸν Κεκροπίης δάπεδον 
εὐσεβέως σεµνῆς φιλίης ἱδρύσατο βωµὸν   
 ἀνδρὸς ὃν οὐδ' αἰνεῖν τοῖσι κακοῖσι θέµις, 
ὃς µόνος ἢ πρῶτος θνητῶν κατέδειξεν ἐναργῶς 
 οἰκείωι τε βίωι καὶ µεθόδοισι λόγων 
ὡς ἀγαθός τε καὶ εὐδαίµων ἅµα γίνεται ἀνήρ· 
 οὐ νῦν δ' ἔστι λαβεῖν οὐδενὶ ταῦτά ποτε.   
Ἀρετὰ πολύµοχθε γένει βροτείωι, 
 θήραµα κάλλιστον βίωι, 
 
Line 3 
 
σᾶς πέρι, παρθένε, µορφᾶς 
 καὶ θανεῖν ζηλωτὸς ἐν Ἑλλάδι πότµος 



καὶ πόνους τλῆναι µαλεροὺς ἀκάµαντας· 
τοῖον ἐπὶ φρένα βάλλεις 
 καρπὸν ἰσαθάνατον χρυσοῦ τε κρείσσω 
καὶ γονέων µαλακαυγήτοιό θ' ὕπνου. 
σεῦ δ' ἕνεκεν <καὶ> ὁ δῖος 
 Ἡρακλῆς Λήδας τε κοῦροι 
πόλλ' ἀνέτλασαν ἐν ἔργοις 
 σὰν †[..]έποντες δύναµιν†· 
σοῖς τε πόθοις Ἀχιλεὺς Αἴ- 
 ας τ' Ἀίδαο δόµους ἦλθον· 
σᾶς δ' ἕνεκεν φιλίου µορφᾶς Ἀταρνέος 
 ἔντροφος ἀελίου χήρωσεν αὐγάς. 
τοιγὰρ ἀοίδιµος ἔργοις, 
 ἀθάνατόν τέ µιν αὐξήσουσι Μοῦσαι, 
Μναµοσύνας θύγατρες, ∆ι- 
 ὸς ξενίου σέβας αὔξου- 
 σαι φιλίας τε γέρας βεβαίου.   
      

DIALOGI: FRAGMENTA 
 
 Cic. ep. ad Att. 4, 16: quoniam in singulis libris utor 
 
Category 1, treatise title p, fragment 1, line 2 
 
prooemiis, ut Aristoteles in eis quos ἐξωτερικοὺς vocat. cf. Proclus 
in Parmen. t. IV p. 54 Cous.: τὸ δὲ παντελῶς ἀλλότρια τὰ 
προοίµια τῶν ἑποµένων εἶναι, καθάπερ τὰ τῶν Ἡρακλείδου 
τοῦ Ποντικοῦ καὶ Θεοφράστου διαλόγων, πᾶσαν ἀνιᾷ κρίσεως 
µετέχουσαν ἀκοήν. 
 Basil. epist. 135: ὅτι καὶ τῶν ἔξωθεν φιλοσόφων οἱ τοὺς 
διαλόγους συγγράψαντες <Ἀριστοτέλης> τε καὶ Θεόφραστος εὐθὺς 
αὐτῶν ἥψαντο τῶν πραγµάτων διὰ τὸ συνειδέναι ἑαυτοῖς τῶν 
Πλατωνικῶν χαρίτων τὴν ἔνδειαν. Πλάτων δὲ τῇ ἐξουσίᾳ τοῦ 
λόγου ὁµοῦ µὲν τοῖς δόγµασι µάχεται, ὁµοῦ δὲ καὶ παρακωµῳδεῖ 
τὰ πρόσωπα. 
 Ammonius proleg. in Ar. categ. (p. 36b 28 Br.): ἐν δέ γε 
τοῖς διαλογικοῖς, ἃ πρὸς τοὺς πολλοὺς αὐτῷ γέγραπται, καὶ ὄγκου 
φροντίζει τινὸς καὶ περιεργίας λέξεων καὶ µεταφορᾶς, καὶ πρὸς 
τὰ τῶν λεγόντων πρόσωπα σχηµατίζει τὸ εἶδος τῆς λέξεως καὶ 
ἁπλῶς ὅσα λόγου οἶδε καλλωπίζειν ἰδέαν. cf. p. 35b 39. 
 Themist. or. 26 p. 385, 28 Dind: καὶ δῆτα αὐτῶν (τῶν τοῦ 
Ἀρ. λόγων) οἱ µὲν δηµωφελεῖς καὶ πρὸς τὸ πλῆθος ἐσκευασµένοι 
φωτός τέ εἰσιν ἀνάπλεῳ καὶ διαυγεῖς, καὶ τὸ ὠφέλιµον αὐτῶν 
οὐ παντάπασιν ἀτερπὲς καὶ ἀνήδονον ἀλλ' ἐπικέχυται ἀφροδίτη 
καὶ χάριτες ἐπανθοῦσι ... Elias in Ar. cat. p. 26b 35: ἐν µὲν 
 
Category 1, treatise title p, fragment 1, line 23 
 



τοῖς διαλογικοῖς ... ποικίλος ταῖς µιµήσεσιν Ἀφροδίτης ὄνοµα 
τέµνων (ἐννόµου γέµων Bern.) καὶ χαρίτων ἀνάµεστος. cf. Plut. 
de aud. poet. 1 et de dicendi copia et suavitate Ciceronis laudes 
A. P. p. 23. 53. 718. 
 Cicero ep. ad Att. 13, 19: quae autem his temporibus scripsi 
<Ἀριστοτέλειον> morem habent, in quo sermo ita inducitur cete- 
rorum ut penes ipsum sit principatus. cf. ep. ad Quintum fr. 3, 5: 
<Aristotelem> denique quae de republica et praestante viro (cive) 
scribat ipsum loqui.   
 Elias in Ar. cat. p. 24b 33: ὁ δὲ Ἀλέξανδρος ἄλλην διαφορὰν 
λέγει τῶν ἀκροαµατικῶν πρὸς τὰ διαλογικά, ὅτι ἐν µὲν τοῖς 
ἀκροαµατικοῖς τὰ δοκοῦντα αὐτῷ λέγει καὶ τὰ ἀληθῆ, ἐν δὲ τοῖς 
διαλογικοῖς τὰ ἄλλοις δοκοῦντα τὰ ψευδῆ. — Cic. de fin. 5, 5: 
quia duo genera librorum sunt, unum populariter scriptum quod 
ἐξωτερικὸν appellabant, alterum limatius quod in commentariis 
reliquerunt ... <non semper idem dicere> videntur (Peripa- 
tetici scilicet <Aristoteles> et Theophrastus). 
 De dialogis <Peripateticorum> circa auctoris (Aristotelis) 
colloquentis personam populariter scriptis atque ad ipsum Ari- 
stotelem, qui tamen extraneam hanc rationem consulto ab- 
iecerit, postea auctorem translatis vid. de Ar. libr. p. 104 sqq. 
 
Category 1, treatise title p, fragment 1, line 44 
 
A. P. p. 25 sq. 56 — 58. 74. 88. 717. 
 De ordine titulorum deque indice Andronici a dialogis 
incipiente vid. de Ar. libr. ord. (1854) p. 47. 106 (Brandis Gesch. 
d. Gr. u. Röm. Philos. II, 2. 1853 p. 82 sq., I. Bernays Die Dia- 
loge des Ar. Berl. 1863 p. 131 sqq.). 
 Aristox. el. harm. II in.: καθάπερ <Ἀριστοτέλης ἀεὶ διη- 
γεῖτο> τοὺς πλείστους τῶν ἀκουσάντων παρὰ Πλάτωνος τὴν περὶ 
τἀγαθοῦ ἀκρόασιν παθεῖν. προσιέναι µὲν γὰρ ἕκαστον ὑπο- 
λαµβάνοντα λήψεσθαί τι τῶν νοµιζοµένων τούτων ἀνθρωπίνων 
ἀγαθῶν οἷον πλοῦτον ὑγίειαν ἰσχὺν τὸ ὅλον εὐδαιµονίαν τινὰ 
θαυµαστήν. ὅτε δὲ φανείησαν οἱ λόγοι περὶ µαθηµάτων καὶ 
ἀριθµῶν καὶ γεωµετρίας καὶ ἀστρολογίας καὶ τὸ πέρας ὅτι ἀγαθόν 
ἐστιν ἕν, παντελῶς οἶµαι παράδοξόν τι ἐφαίνετο αὐτοῖς· εἶθ' οἱ 
µὲν κατεφρόνουν τοῦ πράγµατος οἱ δὲ κατεµέµφοντο. 
 Dio Chrys. or. 53 p. 634 Emp.: καὶ δὴ καὶ αὐτὸς <Ἀριστο- 
τέλης>, ἀφ' οὗ φασι τὴν κριτικήν τε καὶ γραµµατικὴν ἀρχὴν 
λαβεῖν, ἐν <πολλοῖς διαλόγοις> περὶ τοῦ ποιητοῦ διέξεισι θαυ- 
µάζων αὐτὸν ὡς τὸ πολὺ καὶ τιµῶν· ἔτι τε καὶ Ἡρακλείδης ὁ 
Ποντικός, τούτων δὲ πρότερος Πλάτων πανταχοῦ µέµνηται ... 
      
ΠΕΡΙ ΦΙΛΟΣΟΦΙΑΣ. 
 
 Priscianus Lydus in praef. quaest. nat. ad Chosroem p. 553 
 
Category 1, treatise title 1, fragment n, line 2 
 
ed. Dübner (post Plotinum Paris. 1855): ex Platonico enim   
Timaeo ... assumpta atque confecta sunt et actionibus Aristo- 
telis de physica et de caelo et de generatione et corruptione et 



meteoron, similiter quoque ex his quae sunt de somno et somniis 
et <ex his quae quasi in dialogis scripta sunt de philo- 
sophia et de mundis>. 
 Cf. Jo. Bywater: Journ. of phil. VII, 75 — 87. 
 Plutarch. adv. Colot. 20: καὶ τῶν ἐν ∆ελφοῖς γραµ- 
µάτων θειότατον ἐδόκει τὸ γνῶθι σαυτόν, ὃ δὴ καὶ Σωκράτει 
ἀπορίας καὶ ζητήσεως ταύτης ἀρχὴν ἐνέδωκεν, ὡς <Ἀριστο- 
τέλης> ἐν τοῖς Πλατωνικοῖς εἴρηκε. 
 Diog. Laert. 2, 23: καὶ Πυθώδε ἐλθεῖν (τὸν Σωκράτην) 
Ἀριστοτέλης φησίν· ἀλλὰ καὶ εἰς Ἰσθµόν, ὡς Φαβωρῖνος ἐν 
τῷ πρώτῳ τῶν ἀποµνηµονευµάτων. 
 Porphyr. (ἐκ τοῦ <α> περὶ τοῦ γνῶθι σεαυτόν) apud 
Stob. flor. 21, 26 (Meineke): τί ποτε ἦν ἄρα καὶ τίνος τὸ 
ἱερὸν πρόσταγµα τὸ ἐν Πυθοῖ, ὃ γνῶναι ἑαυτὸν τοῖς τοῦ 
θεοῦ δεησοµένοις προσαγορεύει; ... ἀλλ' εἴτε Φηµονόη ... 
εἴτε Φανοθέα ... εἴτε καὶ Βίαντος ἢ Θαλοῦ ἢ Χίλωνος ἦν 
ἀνάθηµα ... εἴτε Κλεάρχῳ προσεκτέον µᾶλλον τοῦ µὲν 
 
 
Category 1, treatise title 1, fragment 3, line 7 
 
Πυθίου φράζοντι εἶναι παράγγελµα, χρησθῆναι δὲ Χίλωνι 
τὸ ἄριστον ἀνθρώποις µαθεῖν πυνθανοµένῳ· εἴτε καὶ πρὸ 
Χίλωνος ἦν ἔτι ἀνάγραπτον ἐν τῷ ἱδρυθέντι νεῷ µετὰ τὸν 
πτέρινόν τε καὶ χαλκοῦν, καθάπερ <Ἀριστοτέλης> ἐν τοῖς 
περὶ φιλοσοφίας εἴρηκε. 
 Clem. Alex. strom. 1, 14, 60 p. 129 Sylb.: τὸ µὲν οὖν 
γνῶθι σαυτὸν οἱ µὲν Χίλωνος ὑπειλήφασι, Χαµαιλέων δὲ 
ἐν τῷ περὶ θεῶν Θαλοῦ, <Ἀριστοτέλης> δὲ τῆς Πυθίας.   
 Clem. Alex. strom. 1, 14, 61 p. 129: πάλιν αὖ Χίλωνι 
τῷ Λακεδαιµονίῳ ἀναφέρουσι τὸ µηδὲν ἄγαν· Στράτων 
δὲ ... ∆ίδυµος δὲ ... τὸ δ' ἐγγύα πάρα δ' ἄτα Κλεοµένης 
µὲν ἐν τῷ περὶ Ἡσιόδου ... οἱ δὲ περὶ <Ἀριστοτέλην> 
Χίλωνος αὐτὸ νοµίζουσι, ∆ίδυµος δὲ Θαλοῦ φησὶν εἶναι 
τὴν παραίνεσιν. 
 Etymolog. M. p. 722, 16 Sylb. s. σοφιστής: κυρίως 
ὁ σοφιζόµενος· ὁ δὲ <Ἀριστοτέλης> σοφιστὰς λέγει τοὺς 
ἑπτὰ σοφούς. 
 Diog. L. 1, 8: <Ἀριστοτέλης δ' ἐν πρώτῳ περὶ φιλο- 
σοφίας> καὶ πρεσβυτέρους εἶναι (τοὺς µάγους) τῶν Αἰγυπτίων· 
καὶ δύο κατ' αὐτοὺς εἶναι ἀρχάς, ἀγαθὸν δαίµονα καὶ κακὸν 
δαίµονα, καὶ τῷ µὲν ὄνοµα εἶναι Ζεὺς καὶ Ὠροµάσδης, τῷ 
 
Category 1, treatise title 1, fragment 6, line 5 
 
δὲ Ἅιδης καὶ Ἀρειµάνιος. 
 Io. Philopon. ad Ar. de anima (1, 5. 1410b 28 ἐν 
τοῖς Ὀρφικοῖς καλουµένοις ἔπεσι) f. F 3a sup.: λεγοµένοις 
εἶπεν ἐπειδὴ µὴ δοκεῖ Ὀρφέως εἶναι τὰ ἔπη, ὡς καὶ <αὐτὸς> 
ἐν τοῖς περὶ φιλοσοφίας λέγει· αὐτοῦ µὲν γάρ εἰσι τὰ 



δόγµατα, ταῦτα δέ φησιν Ὀνοµάκριτον ἐν ἔπεσι κατατεῖναι. 
 Cic. de nat. deor. 1, 38: Orpheum poetam docet <Ari- 
stoteles> numquam fuisse et hoc Orphicum carmen Pytha- 
gorei ferunt cuiusdam fuisse Cercopis. 
 Proclus (ἐν τῷ λόγῳ ὃν ἐπέγραψεν ἐπίσκεψις τῶν πρὸς 
τὸν Πλάτωνος Τίµαιον ὑπ' Ἀρ. ἀντειρηµένων) apud Ioann. 
gramm. de mundi aetern. 2, 2 Ven. 1535 f. B 2: “καὶ   
κινδυνεύει µηδὲν οὕτως ὁ ἀνὴρ ἐκεῖνος (ὁ <Ἀριστοτέλης>) 
ἀποποιήσασθαι τῶν Πλάτωνος ὡς τὴν τῶν ἰδεῶν ὑπόθεσιν, 
οὐ µόνον ἐν λογικοῖς ... ἀλλὰ καὶ ἐν ἠθικοῖς ... καὶ ἐν 
φυσικοῖς ... καὶ ἐν τῇ µετὰ τὰ φυσικὰ πολλῷ πλέον ... 
καὶ ἐν <τοῖς διαλόγοις> σαφέστατα κεκραγὼς µὴ δύνασθαι 
τῷ δόγµατι τούτῳ συµπαθεῖν <κἄν τις αὐτὸν οἴηται διὰ 
φιλονεικίαν ἀντιλέγειν>.” 
 Plutarchus adv. Colot. 14: τάς γε µὴν ἰδέας περὶ ὧν 
ἐγκαλεῖ τῷ Πλάτωνι πανταχοῦ κινῶν ὁ <Ἀριστοτέλης> καὶ 
 
Category 1, treatise title 1, fragment 8, line 13 
 
πᾶσαν ἐπάγων ἀπορίαν αὐταῖς ἐν τοῖς ἠθικοῖς ὑποµνήµασιν, 
ἐν τοῖς <µετὰ τὰ φυσικά, ἐν τοῖς> φυσικοῖς, διὰ τῶν ἐξωτε- 
ρικῶν διαλόγων, <φιλονεικότερον ἐνίοις ἔδοξεν> ἢ φιλο- 
σοφώτερον ἔχειν τῷ δόγµατι τούτῳ, ὡς προθέµενος τὴν Πλά- 
τωνος ὑπεριδεῖν φιλοσοφίαν· οὕτω µακρὰν ἦν τοῦ ἀκολουθεῖν. 
 Syrian. in Ar. metaph. (12, 9) p. 922, 6 Usener: ἐπεὶ 
ὅτι καὶ <αὐτὸς> (Ar.) ὁµολογεῖ µηδὲν εἰρηκέναι πρὸς τὰς 
ἐκείνων (Platonicorum ante Xenocratem) ὑποθέσεις µηδ' 
ὅλως παρακολουθεῖν τοῖς εἰδητικοῖς ἀριθµοῖς, εἴπερ ἕτεροι τῶν 
µαθηµατικῶν εἶεν, µαρτυρεῖ τὰ <ἐν τῷ <β> τῶν περὶ τῆς 
φιλοσοφίας> ἔχοντα τοῦτον τὸν τρόπον “ὥστε εἰ ἄλλος 
ἀριθµὸς αἱ ἰδέαι, µὴ µαθηµατικὸς δέ, οὐδεµίαν περὶ αὐτοῦ 
σύνεσιν ἔχοιµεν ἄν. τίς γὰρ τῶν γε πλείστων ἡµῶν συνίησιν 
ἄλλον ἀριθµόν;” ὥστε καὶ νῦν ὡς πρὸς τοὺς πολλοὺς τοὺς οὐκ 
εἰδότας ἄλλον ἢ τὸν µοναδικὸν ἀριθµὸν πεποίηται τοὺς ἐλέγχους, 
τῆς δὲ τῶν θείων ἀνδρῶν διανοίας οὐδὲ τὴν ἀρχὴν ἐφήψατο. 
 Sextus Empir. adv. dogm. 3, 20 — 22 (p. 395 Bekk.): 
<Ἀριστοτέλης> δὲ ἀπὸ δυοῖν ἀρχῶν ἔννοιαν θεῶν ἔλεγε   
γεγονέναι ἐν τοῖς ἀνθρώποις, ἀπό τε τῶν περὶ ψυχὴν 
συµβαινόντων καὶ ἀπὸ τῶν µετεώρων. ἀλλ' ἀπὸ µὲν τῶν 
περὶ τὴν ψυχὴν συµβαινόντων διὰ τοὺς ἐν τοῖς ὕπνοις γι- 
 
Category 1, treatise title 1, fragment 10, line 6 
 
νοµένους ταύτης ἐνθουσιασµοὺς καὶ τὰς µαντείας. ὅταν γάρ, 
φησιν, ἐν τῷ ὑπνοῦν καθ' ἑαυτὴν γένηται ἡ ψυχή, τότε 
τὴν ἴδιον ἀπολαβοῦσα φύσιν προµαντεύεταί τε καὶ προαγο- 
ρεύει τὰ µέλλοντα. τοιαύτη δέ ἐστι καὶ ἐν τῷ κατὰ τὸν 
θάνατον χωρίζεσθαι τῶν σωµάτων. ἀποδέχεται γοῦν καὶ 
τὸν ποιητὴν Ὅµηρον ὡς τοῦτο παρατηρήσαντα· πεποίηκε γὰρ 



τὸν µὲν Πάτροκλον ἐν τῷ ἀναιρεῖσθαι προαγορεύοντα περὶ 
τῆς Ἕκτορος ἀναιρέσεως, τὸν δ' Ἕκτορα περὶ τῆς Ἀχιλλέως 
τελευτῆς. ἐκ τούτων οὖν, φησίν, ὑπενόησαν οἱ ἄνθρωποι 
εἶναί τι θεόν, τὸ καθ' ἑαυτὸ ἐοικὸς τῇ ψυχῇ καὶ πάντων 
ἐπιστηµονικώτατον. ἀλλὰ δὴ καὶ ἀπὸ τῶν µετεώρων· θεα- 
σάµενοι γὰρ µεθ' ἡµέραν µὲν ἥλιον περιπολοῦντα, νύκτωρ 
δὲ τὴν εὔτακτον τῶν ἄλλων ἀστέρων κίνησιν, ἐνόµισαν εἶναί 
τινα θεὸν τὸν τῆς τοιαύτης κινήσεως καὶ εὐταξίας αἴτιον. 
τοιοῦτος µὲν καὶ ὁ <Ἀριστοτέλης>. 
 Sextus adv. dogm. 3, 26 — 27 p. 396: ἔνιοι δὲ ἐπὶ τὴν 
ἀπαράβατον καὶ εὔτακτον τῶν οὐρανίων κίνησιν παραγενό- 
µενοι φασὶ τὴν ἀρχὴν ταῖς τῶν θεῶν ἐπινοίαις ἀπὸ ταύτης 
γεγονέναι πρῶτον· ὥσπερ γὰρ εἴ τις ἐπὶ τῆς Τρωικῆς καθεζό- 
µενος Ἴδης ἑώρα τὴν τῶν Ἑλλήνων στρατείαν µετὰ πολλοῦ 
κόσµου καὶ τάξεως τοῖς πεδίοις προσιοῦσαν “ἱππῆας µὲν 
 
Category 1, treatise title 1, fragment 11, line 7 
 
πρῶτα σὺν ἵπποισιν καὶ ὄχεσφιν, πεζοὺς δ' ἐξόπιθεν”, πάντως 
ἂν ὁ τοιοῦτος εἰς ἔννοιαν ἦλθε τοῦ ὅτι ἔστι τις ὁ διατάσσων 
τὴν τοιαύτην τάξιν καὶ ἐγκελευόµενος τοῖς ὑπ' αὐτὸν κοσµου-   
µένοις στρατιώταις, οἷον Νέστωρ ἢ ἄλλος τις τῶν ἡρώων 
ὃς ᾔδει “κοσµῆσαι ἵππους τε καὶ ἀνέρας ἀσπιδιώτας”· καὶ 
ὃν τρόπον ὁ ἔµπειρος νεὼς ἅµα τῷ θεάσασθαι πόρρωθεν 
ναῦν οὐρίῳ διωκοµένην πνεύµατι καὶ πᾶσι τοῖς ἱστίοις 
εὐτρεπιζοµένην συνίησιν ὅτι ἔστι τις ὁ κατευθύνων ταύτην 
καὶ εἰς τοὺς προκειµένους λιµένας καταντῶν, οὕτως οἱ 
πρῶτον εἰς οὐρανὸν ἀναβλέψαντες καὶ θεασάµενοι ἥλιον 
µὲν τοὺς ἀπὸ ἀνατολῆς µέχρι δύσεως δρόµους σταδιεύοντα, 
ἀστέρων δὲ εὐτάκτους τινὰς χορείας, ἐπεζήτουν τὸν δηµιουργὸν 
τῆς περικαλλοῦς ταύτης διακοσµήσεως, οὐκ ἐκ ταὐτοµάτου 
στοχαζόµενοι συµβαίνειν αὐτὴν ἀλλ' ὑπό τινος κρείττονος 
καὶ ἀφθάρτου φύσεως, ἥτις ἦν θεός. 
 Cicero de natura deorum 2, 37: praeclare ergo <Ari- 
stoteles> si essent, inquit, qui sub terra semper habitavissent 
bonis et inlustribus domiciliis quae essent ornata signis at- 
que picturis intructaque rebus iis omnibus quibus abundant 
ii qui beati putantur, nec tamen exissent unquam supra 
terram, accepissent autem fama et auditione esse quoddam 
 
Category 1, treatise title 1, fragment 12, line 7 
 
numen et vim deorum, deinde aliquo tempore patefactis 
terrae faucibus ex illis abditis sedibus evadere in haec loca 
quae nos incolimus atque exire potuissent, cum repente terram 
et maria caelumque vidissent, nubium magnitudinem ven- 
torumque vim cognovissent aspexissentque solem eiusque cum 
magnitudinem pulcritudinemque tum etiam efficientiam cogno- 
vissent quod is diem efficeret toto caelo luce diffusa, cum 
autem terras nox opacasset tum caelum totum cernerent 
astris distinctum et ornatum lunaeque luminum varietatem 



tum crescentis tum senescentis eorumque omnium ortus et 
occasus atque in omni aeternitate ratos inmutabilesque cursus:   
quae cum viderent, profecto et esse deos et haec tanta opera 
deorum esse arbitrarentur. atque haec quidem ille. 
 Philo (cf. Bywater: Journ. of phil. VII, 83) leg. alleg. 
3, 32 p. 107 Mangey: ἐζήτησαν οἱ πρῶτοι πῶς ἐνοήσαµεν 
τὸ θεῖον. εἶθ' <οἱ δοκοῦντες ἄριστα φιλοσοφεῖν> ἔφασαν 
ὅτι ἀπὸ τοῦ κόσµου καὶ τῶν µερῶν αὐτοῦ καὶ τῶν ἐνυπαρ- 
χουσῶν τούτοις δυνάµεων ἀντίληψιν ἐποιησάµεθα τοῦ αἰτίου. 
ὥσπερ γὰρ εἴ τις ἴδοι δεδηµιουργηµένην οἰκίαν ἐπιµελῶς 
προπυλαίοις στοαῖς ἀνδρῶσι γυναικωνίτισι τοῖς ἄλλοις οἰκο- 
 
 
Category 1, treatise title 1, fragment 12, line 27 
 
δοµήµασιν, ἔννοιαν λήψεται τοῦ τεχνίτου, οὐ γὰρ ἄνευ τέχνης 
καὶ δηµιουργοῦ νοµιεῖ τὴν οἰκίαν ἀποτελεσθῆναι, τὸν αὐτὸν 
δὲ τρόπον καὶ ἐπὶ πόλεως καὶ νεὼς καὶ παντὸς ἐλάττονος ἢ 
µείζονος κατασκευάσµατος, οὕτω δὴ καὶ εἰσελθών τις ὥσπερ 
εἰς µεγίστην οἰκίαν ἢ πόλιν τόνδε τὸν κόσµον καὶ θεασάµενος 
οὐρανὸν ἐν κύκλῳ περιπολοῦντα καὶ πάντα ἐντὸς συνειλη- 
φότα, πλάνητας δὲ καὶ ἀπλανεῖς ἀστέρας κατὰ ταὐτὰ καὶ 
ὡσαύτως κινουµένους ἐµµελῶς τε καὶ ἐναρµονίως καὶ τῷ 
παντὶ ὠφελίµως, γῆν δὲ τὸν µεσαίτατον χῶρον λαχοῦσαν 
ὕδατός τε καὶ ἀέρος χύσεις ἐν µεθορίῳ τεταγµένας, ἔτι δὲ 
ζῷα θνητά τε αὖ καὶ ἀθάνατα καὶ φυτῶν καὶ καρπῶν δια- 
φοράς, λογιεῖται δή που ὅτι ταῦτα οὐκ ἄνευ τέχνης παντε- 
λοῦς δεδηµιούργηται, ἀλλὰ καὶ ἦν καὶ ἔστιν ὁ τοῦδε τοῦ 
παντὸς δηµιουργὸς ὁ θεός. οἱ δὴ οὕτως ἐπιλογιζόµενοι διὰ 
σκιᾶς τὸν θεὸν καταλαµβάνουσι, διὰ τῶν ἔργων τὸν τεχνίτην 
κατανοοῦντες (cf. Philo de praem. et poenis 7 p. 414 sq. 
de spec. leg. 1, 34 p. 330 sq. M.). 
 Synesius calvit. encom. 22 (p. 234 Krab. 1850): εἰ 
δὲ καὶ ἡ παροιµία σοφόν· πῶς δ' οὐχὶ σοφὸν περὶ ὧν   
<Ἀριστοτέλης> φησὶν ὅτι παλαιᾶς εἰσι φιλοσοφίας ἐν ταῖς 
µεγίσταις ἀνθρώπων φθοραῖς ἀπολοµένης ἐγκαταλείµµατα 
 
Category 1, treatise title 1, fragment 13, line 5 
 
περισωθέντα διὰ συντοµίαν καὶ δεξιότητα (cf. Ar. metaph. λ, 8). 
 Seneca quaest. nat. 7, 30, 1 (cf. Plutarch. de tranq. 20): 
egregie <Aristoteles> ait numquam nos verecundiores esse 
debere quam cum de dis agitur. si intramus templa com- 
positi ... quanto hoc magis facere debemus, cum de side- 
ribus, de eorum natura, de stellis disputamus, ne quid temere, 
ne quid imprudenter aut ignorantes adfirmemus aut scientes 
mentiamur. 
 Synesius Dion. 10 p. 271 Krab. (cf. Dio Chrys. or. 
12, 33 sq.): καθάπερ Ἀριστοτέλης ἀξιοῖ τοὺς τελουµένους 
οὐ µαθεῖν τι δεῖν ἀλλὰ παθεῖν καὶ διατεθῆναι, δηλονότι 
γενοµένους ἐπιτηδείους. 



 Simplicius in Ar. de caelo (1, 9. 279, 30: καὶ γὰρ 
καθάπερ ἐν τοῖς ἐγκυκλίοις φιλοσοφήµασι περὶ τὰ θεῖα 
πολλάκις προφαίνεται τοῖς λόγοις ὅτι τὸ θεῖον ἀµετάβλητον 
ἀναγκαῖον εἶναι πᾶν τὸ πρῶτον καὶ ἀκρότατον· ὃ οὕτως 
ἔχον µαρτυρεῖ τοῖς εἰρηµένοις. οὔτε γὰρ ἄλλο κρεῖττόν ἐστιν 
ὅ τι κινήσει, ἐκεῖνο γὰρ ἂν εἴη θειότερον, οὔτ' ἔχει φαῦλον 
οὐθέν, οὔτ' ἐνδεὲς τῶν αὑτοῦ καλῶν οὐδενός ἐστιν) p. 487, 6 
Br. (p. 130, 45 Karsten): <λέγει> δὲ περὶ τούτου ἐν τοῖς 
περὶ φιλοσοφίας. [καθόλου γὰρ ἐν οἷς ἐστί τι βέλτιον, ἐν   
 
Category 1, treatise title 1, fragment 16, line 10 
 
τούτοις ἐστί τι καὶ ἄριστον. ἐπεὶ οὖν ἐστὶν ἐν τοῖς οὖσιν 
ἄλλο ἄλλου βέλτιον, ἔστιν ἄρα τι καὶ ἄριστον, ὅπερ εἴη ἂν 
τὸ θεῖον. εἰ οὖν τὸ µεταβάλλον ἢ ὑπ' ἄλλου µεταβάλλει ἢ 
ὑφ' ἑαυτοῦ, καὶ εἰ ὑπ' ἄλλου ἢ κρείττονος ἢ χείρονος, εἰ δὲ 
ὑφ' ἑαυτοῦ ἢ ὡς πρός τι χεῖρον ἢ ὡς καλλίονός τινος ἐφιέ- 
µενον, τὸ δὲ θεῖον οὐδὲ κρεῖττόν τι ἔχει ἑαυτοῦ ὑφ' οὗ 
µεταβληθήσεται, ἐκεῖνο γὰρ ἂν ἦν θειότερον, οὔτε ὑπὸ χεί- 
ρονος τὸ κρεῖττον πάσχειν θέµις ἐστί· καὶ µέντοι εἰ ὑπὸ 
χείρονος, φαῦλον ἄν τι προσελάµβανεν, οὐδὲν δὲ ἐν ἐκείνῳ 
φαῦλον. ἀλλ' οὐδὲ ἑαυτὸ µεταβάλλει ὡς καλλίονός τινος 
ἐφιέµενον, οὐδὲ γὰρ ἐνδεές ἐστι τῶν αὑτοῦ καλῶν οὐδενός· 
οὐ µέντοι οὐδὲ πρὸς τὸ χεῖρον, ὅτε µηδὲ ἄνθρωπος ἑκὼν 
ἑαυτὸν χείρω ποιεῖ, µήτε δὲ ἔχει τι φαῦλον µηδὲν ὅπερ ἂν 
ἐκ τῆς πρὸς τὸ χεῖρον µεταβολῆς προσέλαβεν. καὶ ταύτην 
δὲ ἀπὸ τοῦ δευτέρου τῆς Πλάτωνος πολιτείας <Ἀριστοτέλης> 
µετέλαβε τὴν ἀπόδειξιν.] 
 Schol. in Proverbia Salomonis (cod. Paris gr. 174 cf. 
A. P. p. 185) f. 46a: <Ἀριστοτέλους>· ἡ ἀρχὴ ἢ µία ἢ 
πολλαί. καὶ εἰ µὲν µία, ἔχοµεν τὸ ζητούµενον· εἰ δὲ πολλαί, 
ἢ τεταγµέναι ἢ ἄτακτοι. ἀλλ' εἰ µὲν ἄτακτοι, ἀτακτότερα 
τὰ ἐξ αὐτῶν, καὶ οὐκ ἐστὶ κόσµος ὁ κόσµος ἀλλ' ἀκοσµία, 
 
Category 1, treatise title 1, fragment 17, line 6 
 
καὶ ἔστι τὸ παρὰ φύσιν τοῦ κατὰ φύσιν µὴ ὄντος. εἰ δὲ 
τεταγµέναι, ἢ ἐξ ἑαυτῶν ἐτάχθησαν ἢ ὑπὸ ἔξωθεν τινὸς 
αἰτίας. ἀλλ' εἰ µὲν ὑφ' ἑαυτῶν ἐτάχθησαν, ἔχουσί τι κοινὸν 
τὸ συνάπτον αὐτὰς κἀκεῖνο ἡ ἀρχή. 
 Pseudo — Philo περὶ ἀφθαρσίας κόσµου p. 222, 12 
Bernays (t. II p. 489 Mangey): <Ἀριστοτέλης> δὲ µήποτ'   
εὐσεβῶς καὶ ὁσίως ἐνιστάµενος ἀγένητον καὶ ἄφθαρτον ἔφη 
τὸν κόσµον εἶναι, δεινὴν δὲ ἀθεότητα κατεγίνωσκε τῶν τὰ 
ἐναντία διεξιόντων, οἳ τῶν χειροκµήτων οὐδὲν ᾠήθησαν δια- 
φέρειν <τοσοῦτον ὁρατὸν θεὸν> ἥλιον καὶ σελήνην καὶ τὸ 
ἄλλο τῶν πλανήτων καὶ ἀπλανῶν ὡς ἀληθῶς περιέχοντα 
πάνθειον· ἔλεγέ τε, ὡς ἔστιν ἀκούειν, κατακερτοµῶν ὅτι 
πάλαι µὲν ἐδεδίει περὶ τῆς οἰκίας µὴ βιαίοις πνεύµασιν ἢ 



χειµῶσιν ἐξαισίοις ἢ χρόνῳ ἢ ῥᾳθυµίᾳ τῆς ἁρµοττούσης 
ἐπιµελείας ἀνατραπῇ, νυνὶ δὲ φόβον ἐπικεκρεµάσθαι µείζονα 
πρὸς τῶν τὸν ἅπαντα κόσµον τῷ λόγῳ καθαιρούντων. 
 Pseudo — Philo π. ἀφθ. κόσµου p. 226 Bern. (491 + 497 
M.): τοὺς δὲ <ἀγένητον καὶ ἄφθαρτον> κατασκευάζοντας 
λόγους (τὸν κόσµον) ἕνεκα τῆς πρὸς <τὸν ὁρατὸν θεὸν> 
αἰδοῦς προτέρους τακτέον οἰκείαν ἀρχὴν λαβόντας. ἅπασι 
τοῖς φθορὰν ἐνδεχοµένοις αἰτίαι διτταὶ τῆς ἀπωλείας ἡ µὲν 
 
Category 1, treatise title 1, fragment 19, line 6 
 
ἐντὸς ἡ δὲ ἐκτὸς προυπόκεινται. σίδηρον γοῦν καὶ χαλκὸν 
καὶ τὰς τοιουτοτρόπους οὐσίας εὕροις ἂν ἀφανιζοµένας ἐξ 
ἑαυτῶν µὲν ὅταν ἑρπηνώδους νοσήµατος τρόπον ἰὸς ἐπι- 
δραµὼν διαφάγῃ, πρὸς δὲ τῶν ἐκτὸς ὅταν ἐµπιπραµένης 
οἰκίας ἢ πόλεως συναναφλεχθεῖσαι τῇ πυρὸς βιαίῳ ῥιπῇ δια- 
λυθῶσιν· ὁµοιοτρόπως δὲ καὶ ζῴοις ἐπιγίνεται τελευτὴ νοσή- 
σασι µὲν ἐξ ἑαυτῶν, ὑπὸ δὲ τῶν ἐκτὸς σφαττοµένοις ἢ 
καταλευοµένοις ἢ ἐµπιπραµένοις ἢ θάνατον οὐ καθαρὸν τὸν 
δι' ἀγχόνης ὑποµένουσιν. εἰ δὲ φθείρεται καὶ κόσµος, ἐξ   
ἀνάγκης ἤτοι ὑπό τινος τῶν ἐκτὸς ἢ πρός τινος τῶν ἐν 
αὐτῷ διαφθαρήσεται δυνάµεων. ἀµήχανον δὲ ἑκάτερον. <ἐκ- 
τὸς> µὲν γὰρ οὐδέν ἐστι τοῦ κόσµου, πάντων εἰς τὴν συµ- 
πλήρωσιν αὐτοῦ συνερανισθέντων. οὕτως γὰρ εἷς τε ἔσται 
καὶ ὅλος καὶ ἀγήρως, <εἷς> µὲν διὰ τὸ ἀπολειφθέντων τινῶν 
ἕτερον ἂν τῷ νῦν ὄντι γενέσθαι ὅµοιον, <ὅλος> δὲ ἕνεκα τοῦ 
σύµπασαν τὴν οὐσίαν εἰς αὐτὸν ἐξανηλῶσθαι, <ἀγήρως> δὲ 
καὶ <ἄνοσος> ἐπειδὴ τὰ νόσοις καὶ γήρᾳ σώµατα ἁλωτὰ 
θερµότησι καὶ ψύξεσι καὶ ταῖς ἄλλαις ἐναντιότησι προσεπι- 
πιπτούσαις ἔξωθεν ἰσχυρῶς ἀνατρέπεται, ὧν οὐδεµία δύναµις 
ἀποδρᾶσα κυκλοῦται καὶ ἐπιτίθεται, πασῶν, µηδενὸς ἀπο- 
στατοῦντος µέρους, ὁλοκλήρων ἐγκατειληµµένων εἴσω. εἰ δ' 

ἄρα τι ἔστιν ἐκτός, πάντως ἂν εἴη κενὸν ἢ ἀπαθὴς φύσις, 
ἣν ἀδύνατον παθεῖν τι ἢ δρᾶσαι. καὶ µὴν οὐδὲ ὑπό τινος 
αἰτίας διαλυθήσεται τῶν <ἐντὸς> αὐτοῦ. πρῶτον µὲν ἐπειδὴ 
τοῦ ὅλου τὸ µέρος καὶ µεῖζον ἔσται καὶ κραταιότερον, ὅπερ 
ἐστὶν ἀτοπώτατον· ὁ γὰρ κόσµος ἀνυπερβλήτῳ κράτει χρώ- 
µενος ἄγει τὰ πάντα µέρη πρὸς µηδενὸς αὐτῶν ἀγόµενος. 
ἔπειτα διότι διττῶν οὐσῶν φθορᾶς αἰτιῶν, τῆς µὲν ἐντὸς 
τῆς δὲ ἐκτός, ἃ τὴν ἑτέραν οἷά τε ὑποµένειν, δεκτικὰ καὶ 
τῆς ἑτέρας ἐστὶ πάντως. σηµεῖον δέ· βοῦς καὶ ἵππος καὶ 
ἄνθρωπος καὶ τὰ παραπλήσια ζῷα διότι πέφυκεν ἀναιρεῖσθαι 
ὑπὸ σιδήρου, καὶ νόσῳ τελευτήσει. χαλεπὸν γὰρ µᾶλλον δὲ 
ἀδύνατον εὑρεῖν ὃ τὴν ἔξωθεν αἰτίαν πεφυκὸς ὑποµένειν 
τῆς φθορᾶς ἄδεκτον ἔσται κατὰ τὸ παντελὲς τῆς ἔνδοθεν. 
ἐπειδὴ τοίνυν ὑπ' οὐδενὸς τῶν ἐκτὸς φθαρησόµενος ἐδείχθη 



ὁ κόσµος, τῷ µηδὲν ἔξω καταλελεῖφθαι πάντως, οὐδ' ὑπό   
τινος τῶν ἐν αὐτῷ, διὰ τὴν προεπιλογισθεῖσαν ἀπόδειξιν 
 
καθ' ἣν τὸ ἁλωτὸν τῇ ἑτέρᾳ τῶν αἰτιῶν καὶ τὴν ἑτέραν 
ἐπεφύκει δέχεσθαι. 
 Pseudo — Philo ubi supra (p. 229 Bern.): ἑτέρως δέ ἐστι 
τοιόνδε. πάνθ' ὅσα τῶν συνθέτων φθείρεται, διάλυσιν εἰς 
 
Category 1, treatise title 1, fragment 20, line 3 
 
τὰ ἐξ ὧν συνετέθη λαµβάνει· διάλυσις δ' οὐδὲν ἦν ἄρα ἢ 
πρὸς τὰ κατὰ φύσιν ἑκάστων ἐπάνοδος, ὥστε κατὰ τοὐναν- 
τίον ᾗ σύνθεσις, εἰς τὸ παρὰ φύσιν τὰ συνελθόντα βεβίασται. 
καὶ δῆτα οὕτως ἔοικεν ἀψευδέστατα ἔχειν. ἄνθρωποι γὰρ 
ἀπὸ τῶν τεττάρων στοιχείων, ἃ δὴ ὅλα τοῦ παντός ἐστιν 
οὐρανοῦ, γῆς <ὕδατος> ἀέρος τε καὶ πυρός, βραχέα τὰ µέρη 
δανεισάµενοι συνεκράθηµεν. τὰ δ' ἀνακραθέντα τῆς κατὰ 
φύσιν θέσεως ἐστέρηται, θερµότητος µὲν τῆς ἀνωφοίτου κάτω 
<βιασθείσης>, τῆς δὲ γεώδους καὶ βάρος ἐχούσης οὐσίας 
ἐπελαφρισθείσης καὶ τὸν ἄνω τόπον ἀντιλαβούσης, ὃν τὸ 
γεωδέστατον τῶν ἐν ἡµῖν ἐπέσχηκεν κεφαλή. δεσµῶν δὲ φαυ- 
λότατος ὃν ἔσφιγξε βία, βίαιος καὶ ὀλιγοχρόνιος· ῥήγνυται γὰρ 
θᾶττον ὑπὸ τῶν δεθέντων ἅτε ἀπαυχενιζόντων διὰ πόθον τῆς 
κατὰ φύσιν κινήσεως, πρὸς ἣν σπεύδοντα µετανίσταται. κατὰ 
γὰρ τὸν τραγικὸν “χωρεῖ δ' ὀπίσω τὰ µὲν ἐκ γαίας φύντ' ἐς 
γαῖαν τὰ δ' ἀπ' αἰθερίου βλαστόντα γονῆς εἰς οὐράνιον πόλον 
ἦλθε πάλιν, θνήσκει δ' οὐδὲν τῶν γιγνοµένων, διακρινό- 
µενον δ' ἄλλο πρὸς ἄλλῳ µορφὴν ἰδίαν ἀπέδειξεν”. τοῖς µὲν 
δὴ φθειροµένοις ἅπασι νόµος ἀναγέγραπται καὶ θεσµὸς οὗτος, 
ὁπότε µὲν ὑφέστηκε τὰ συνεληλυθότα ἐν τῇ κράσει, πρὸ τῆς   
κατὰ φύσιν τάξεως ἀταξίας ἀντιµετειληφέναι καὶ πρὸς τοὺς 

ἐναντίους τόπους µετανίστασθαι, ὡς τρόπον τινὰ ξενιτεύειν 
δοκεῖν, ὁπότε δὲ διαλύοιτο, πρὸς τὴν οἰκείαν τῆς φύσεως 
λῆξιν ἀνακάµπτειν. ὁ δὲ κόσµος ἀµέτοχος τῆς ἐν τοῖς 
λεχθεῖσιν ἀταξίας ἐστίν. ἐπεὶ φέρε θεασώµεθα. φθειρο- 
µένου τὰ µέρη νυνὶ µὲν ἀνάγκη τετάχθαι τὴν παρὰ φύσιν 
ἕκαστα χώραν. τοῦτο δὲ ὑπονοεῖν οὐκ εὐαγές· ἀρίστην γὰρ 
θέσιν καὶ τάξιν ἐναρµόνιον τὰ τοῦ κόσµου µέρη εἴληχε πάντα, 
ὡς ἕκαστον καθάπερ πατρίδι <φιλοχωροῦν> µὴ ζητεῖν εἰς 
ἀµείνω µεταβολήν. διὰ τοῦτο γῇ µὲν ὁ µεσαίτατος ἀπενε- 
µήθη τόπος, ἐφ' ἣν πάντα τὰ γεώδη κἂν ἀναρρίψῃς κατα- 
φέρεται. τὸ δ' ἐστὶ σηµεῖον χώρας τῆς κατὰ φύσιν· ἔνθα 
γὰρ µὴ ὑπὸ βίας ὁτιοῦν ἐνεχθὲν ἵσταται καὶ ἠρεµεῖ, τὸν 
οἰκεῖον εἴληχε χῶρον. ὕδωρ δὲ ἐπὶ γῆν ἀνακέχυται δεύτερον, 
ἀὴρ δὲ καὶ πῦρ ἀπὸ τοῦ µέσου πρὸς τὸν ἄνω κεχώρηκεν, 
ἀὴρ µὲν τὸν µεθόριον ὕδατος καὶ πυρὸς κληρωσάµενος τόπον, 



πῦρ δὲ τὸν ἀνωτάτω. διὸ κἂν ἀναψάµενος δᾷδα πρὸς γῆν 
καταφέρῃς, ἡ φλὸξ οὐδὲν ἧττον ἀντιβιάσεται καὶ πρὸς τὴν 
φυσικὴν τοῦ πυρὸς κίνησιν ἐπικουφίσασα αὑτὴν ἀναδρα- 
µεῖται. εἰ δὴ φθορᾶς µὲν αἴτιον ἡ παρὰ φύσιν κατὰ τῶν 
ἄλλων ἔχει ζῴων, ἐν δὲ τῷ κόσµῳ κατὰ φύσιν ἕκαστα τῶν 
µερῶν διατέτακται τὰς οἰκείας διακληρωσάµενα χώρας, ἐν- 
 
Category 1, treatise title 1, fragment 20, line 45 
 
δίκως ἂν λέγοιτο ὁ κόσµος ἄφθαρτος. 
 Pseudo — Philo ubi supra (p. 233 Bern.): ἀποδεικτικώ- 
τατός γε µὴν κἀκεῖνος ὁ λόγος ἐστίν, ἐφ' ᾧ µυρίους οἶδα 
σεµνυνοµένους ὡς ἠκριβωµένῳ καὶ πάνυ ἀνεξελέγκτῳ. πυνθά- 
νονται γάρ, τίνος ἕνεκα τὸν κόσµον φθείρει ὁ θεός; ἤτοι 
γὰρ ὑπὲρ τοῦ µηκέτι κοσµοποιῆσαι, ἢ ὑπὲρ τοῦ ἕτερον κατα-   
σκευάσαι. τὸ µὲν δὴ πρότερον ἀλλότριον θεοῦ· πρὸς τάξιν 
γὰρ ἀταξίαν µεταβάλλειν δέον, οὐ πρὸς ἀταξίαν τάξιν· εἶτα 
δ' ὅτι καὶ <µετάνοιαν>, πάθος καὶ νόσηµα δέξεται ψυχῆς. 
ἔδει γὰρ µὴ κοσµοποιῆσαι τὸ παράπαν ἢ κρίνοντα πρέπον 
αὐτῷ τὸ ἔργον χαίρειν τῷ γενοµένῳ. τὸ δὲ δεύτερον ἄξιον 
οὐ βραχείας ἐρεύνης. εἰ γὰρ ἕτερον ἀντὶ τοῦ νῦν ὄντος 
κατασκευάσει, πάντως ὁ γενόµενος ἢ χείρων ἢ ὅµοιος ἢ 
κρείττων ἀποτελεσθήσεται, ὧν ἕκαστον ἐπίληπτον. εἰ µὲν 
γὰρ χείρων ὁ κόσµος, χείρων καὶ ὁ δηµιουργός· ἀµώµητα 
δὲ καὶ ἀνεξέλεγκτα καὶ ἀνεπόρθωτα τὰ τοῦ θεοῦ, ἅτε τελειο- 
τάτῃ τέχνῃ καὶ ἐπιστήµῃ δηµιουργηθέντα. “οὐδὲ γὰρ γυνή” 
φασι “τοσσόνδε νόου ἐπιδεύεται ἐσθλοῦ, ὥστε χέρειον ἑλέσθαι 
ἀµεινοτέρων.” ἐµπρεπὲς δὲ θεῷ τὰ ἄµορφα µορφοῦν καὶ 
τοῖς αἰσχίστοις περιτιθέναι θαυµαστὰ κάλλη. εἰ δ' ὅµοιος, 
µαταιοπόνος ὁ τεχνίτης, οὐδὲν κοµιδῆ νηπίων παίδων δια- 
 
Category 1, treatise title 1, fragment 21, line 21 
 
φέρων, οἳ πολλάκις παρ' αἰγιαλοῖς ἀθύροντες ψάµµου γεω- 
λόγους ἀνιστᾶσι κἄπειθ' ὑφαιροῦντες ταῖς χερσὶ πάλιν ἐρεί- 
πουσι. πολὺ γὰρ ἄµεινον τοῦ κατασκευάζειν ὅµοιον, µηδὲν 
µήτε ἀφαιροῦντα µήτε προστιθέντα µηδ' αὖ πρὸς τὸ ἄµεινον 
ἢ χεῖρον µεταβάλλοντα, τὸν ἐξ ἀρχῆς ἅπαξ γενόµενον κατὰ 
χώραν ἐᾶν. εἰ δὲ κρείττονα δηµιουργήσει, γενήσεται τότε 
κρείττων καὶ ὁ δηµιουργός, ὥσθ' ἡνίκα τὸν πρότερον κατ- 
εσκεύαζε καὶ τὴν τέχνην καὶ τὴν διάνοιαν ἦν ἀτελέστερος, 
ὅπερ οὐδὲ θέµις ὑπονοεῖν ἐστιν. ἴσος γὰρ αὐτὸς ἑαυτῷ καὶ 
ὅµοιος ὁ θεός, µήτε ἄνεσιν πρὸς τὸ χεῖρον µήτ' ἐπίτασιν 
πρὸς τὸ βέλτιον δεχόµενος ... 
 Cicero acad. pr. 2, 38, 119 (Halm): cum enim tuus 
iste Stoicus sapiens syllabatim tibi ista dixerit, veniet flumen 
orationis aureum fundens <Aristoteles> qui illum desipere   
dicat: neque enim ortum esse unquam mundum, quod nulla 
fuerit novo consilio inito tam praeclari operis inceptio, et 
ita esse eum undique aptum ut nulla vis tantos queat motus 



mutationemque moliri, nulla senectus diuturnitate temporum 
existere, ut hic ornatus unquam dilapsus occidat. 
 Cic. de nat. deor. 2, 15: cum igitur aliorum animan- 
tium ortus in terra sit, aliorum in aqua, in aere alio- 
 
Category 1, treatise title 1, fragment 23, line 3 
 
rum, absurdum esse <Aristoteli> videtur in ea parte quae 
sit ad gignenda animantia aptissima, animal gigni nullum 
putare. sidera autem aetherium locum obtinent. qui quo- 
niam tenuissimus est et semper agitatur et viget, necesse 
est quod animal in eo gignatur id et sensu acerrimo et 
mobilitate celerrima esse. quare cum in aethere astra gignan- 
tur, consentaneum est in iis sensum inesse et intellegentiam. 
ex quo efficitur in deorum numero astra esse ducenda. 
 Cicero de nat. deor. 2, 16: nec vero <Aristoteles> 
non laudandus in eo quod omnia quae moventur aut natura 
moveri censuit aut vi aut voluntate, moveri autem solem et 
lunam et sidera omnia: quae autem natura moverentur, 
haec aut pondere deorsum aut levitate in sublime ferri, 
quorum neutrum astris contingeret, propterea quod eorum 
motus in orbem circumque ferretur. nec vero dici potest vi 
quadam maiore fieri ut contra naturam astra moveantur. 
quae enim potest maior esse? restat igitur ut motus astrorum 
sit voluntarius. quae qui videat, non indocte solum verum 
etiam impie faciat, si deos esse neget.   
 Censorinus de die natali c. 18, 11: est praeterea annus 
quem <Aristoteles> maximum potius quam magnum appellat, 
 
Category 1, treatise title 1, fragment 25, line 3 
 
quem solis et lunae vagarumque quinque stellarum orbes 
conficiunt, cum ad idem signum, ubi quondam simul fuerunt, 
una referuntur. 
 Cicero de nat. deor. 2, 20: maxime vero sunt admi- 
rabiles motus earum quinque stellarum quae falso vocantur 
errantes ... quarum ex disparibus motionibus magnum 
annum mathematici nominaverunt, qui tum efficitur cum 
solis et lunae et quinque errantium ad eandem inter se 
comparationem confectis omnium spatiis est facta conversio. 
quae quam longa sit magna quaestio est, esse vero certam 
et definitam necesse est (cf. Cic. Hortens. fr. 35 Müll.). 
 Philodemus περὶ εὐσεβείας (Hercul. vol. coll. alt. t. II, 7 
fr. 22, ed. Gomperz 1866 p. 72): παρ' Ἀριστοτέλει δ' ἐν 
τῶι τρίτωι περὶ φιλοσοφίας ... 
 Cicero de nat. deor. 1, 13 (ex persona Epicurei): <Ari- 
stotelesque in tertio de philosophia> libro multa turbat 
a magistro suo Platone non dissentiens. modo enim menti 
tribuit omnem divinitatem, modo mundum ipsum deum dicit 
 
esse, modo alium quendam praeficit mundo eique eas partes 
tribuit ut replicatione quadam mundi motum regat atque 
 
Category 1, treatise title 1, fragment 26, line 10 
 
tueatur. tum caeli ardorem deum dicit esse, non intellegens 



caelum mundi esse partem, quem alio loco ipse designarit 
deum. quo modo autem caeli divinus ille sensus in celeri- 
tate tanta conservari potest? ubi deinde illi tot dii, si nume- 
ramus etiam caelum deum? cum autem sine corpore idem   
vult esse deum, omni illum sensu privat, etiam prudentia. 
quo porro modo moveri carens corpore, aut quo modo semper 
se movens esse quietus et beatus potest? 
       
ΠΕΡΙ ΤΑΓΑΘΟΥ. 
 
 Simplicius de an. Ven. 1527 f. 6b fin.: περὶ φιλοσοφίας νῦν 
λέγει τὰ περὶ τοῦ ἀγαθοῦ αὐτῷ ἐκ τῆς Πλάτωνος ἀναγεγραµµένα 
συνουσίας, ἐν οἷς ἱστορεῖ τάς τε Πυθαγορείους καὶ Πλατωνικὰς 
περὶ τῶν ὄντων δόξας. 
 Io. Philop. de an. Ven. 1535 f. C 1b: τὰ περὶ τἀγαθοῦ ἐπι- 
γραφόµενα περὶ φιλοσοφίας λέγει. ἐν ἐκείνοις δὲ τὰς ἀγράφους 
συνουσίας τοῦ Πλάτωνος ἱστορεῖ ὁ <Ἀριστοτέλης>. ἔστι δὲ γνή- 
σιον αὐτοῦ τὸ βιβλίον· ἱστορεῖ οὖν ἐκεῖ τὴν Πλάτωνος καὶ τῶν 
Πυθαγορείων περὶ τῶν ὄντων καὶ τῶν ἀρχῶν αὐτῶν δόξαν. 
 Vita Aristot. Marc. cod. 257 f. 276b: κα<ὶ µάλα> δὲ 
ὁ <Ἀριστοτέλης> τὸ ἦθ<ος µέτριος> γέγονεν, εἰ ἐν µὲν 
ταῖς κατηγορίαις φησὶ µὴ δεῖν προχείρως ἀποφαίνεσθαι ἀλλὰ 
 
Category 1, treatise title 2, fragment 27, line 4 
 
πολλάκις ἐπεσκεµµένον, καὶ µὴ<ν οὐδὲ διαπορ>εῖν µόνον 
ἄχρηστον εἶναι· καὶ ἐν τοῖς περὶ τοῦ ἀγαθοῦ “δε<ῖ µεµν>ῆ- 
σθαι ἄνθρωπον ὄντα οὐ µόνον τὸν εὐ<τυχοῦντα ἀλλ>ὰ καὶ 
τὸν ἀποδεικνύντα”. 
 Vers. lat. vet. (sec. ed. Ven. et codd. a me collatos): 
multum autem <Aristoteles> moderatus fuit moribus, unde 
in predicamentis ait “non oportet prompte diffinire sed qui- 
dem multociens considerare” et dubitare de singulis non esse 
inutile. et in hiis que de bono “oportet reminisci hominem 
existentem non solum bene fortunatum sed et demonstrantem”.   
 Alexander in Ar. metaph. (1, 6. 987b 38) p. 42, 22 
(Bonitz): καὶ διὰ τοιαῦτα µέν τινα ἀρχὰς τῶν τε ἀριθµῶν 
καὶ τῶν ὄντων ἁπάντων ἐτίθετο Πλάτων τό τε ἓν καὶ τὴν 
δυάδα, ὡς ἐν τοῖς περὶ τἀγαθοῦ <Ἀριστοτέλης> λέγει. 
 Alex. ad metaph. (1, 9. 990b 17) p. 63, 18: ἀρχαὶ 
δέ εἰσι τό τε ἓν καὶ ἡ ἀόριστος δυάς, ὡς πρὸ ὀλίγου τε 
εἴρηκε καὶ ἱστόρηκεν <αὐτὸς> ἐν τοῖς περὶ τἀγαθοῦ. 
 Simplicius in phys. f. 32b (p. 334b 25 Br.): λέγει δὲ ὁ 
Ἀλέξανδρος ὅτι κατὰ Πλάτωνα πάντων ἀρχὴ καὶ αὐτῶν τῶν 
ἰδεῶν τό τε ἕν ἐστι καὶ ἡ ἀόριστος δυάς, ἣν µέγα καὶ µικρὸν 
ἔλεγεν, ὡς καὶ ἐν τοῖς περὶ τἀγαθοῦ <Ἀριστοτέλης> µνηµονεύει. 
 
Category 1, treatise title 2, fragment 28, line 12 
 
λάβοι δ' ἄν τις καὶ παρὰ Σπευσίππου καὶ παρὰ Ξενοκράτους 
καὶ τῶν ἄλλων, οἳ παρεγένοντο ἐν τῇ περὶ τἀγαθοῦ τοῦ Πλά- 



τωνος ἀκροάσει· πάντες γὰρ συνέγραψαν καὶ διεσώσαντο τὴν 
δόξαν αὐτοῦ καὶ ταύταις αὐτὸν ἀρχαῖς χρῆσθαι λέγουσι. 
 Simplic. in phys. f. 104b (A. P. p. 30): τὸ µέντοι ἄπειρον 
καὶ ἐν τοῖς αἰσθητοῖς εἶναί φησι (phys. 3, 4. 203, 9) καὶ ἐν ταῖς 
ἰδέαις. ἀρχὰς γὰρ καὶ τῶν αἰσθητῶν τὸ ἓν καὶ τὴν ἀόρι- 
στόν φασι δυάδα λέγειν τὸν Πλάτωνα. τὴν δὲ ἀόριστον 
δυάδα καὶ ἐν τοῖς νοητοῖς τιθεὶς ἄπειρον εἶναι ἔλεγεν, καὶ 
τὸ µέγα δὲ καὶ τὸ µικρὸν ἀρχὰς τιθεὶς ἄπειρα εἶναι ἔλεγεν 
ἐν τοῖς περὶ τἀγαθοῦ λόγοις, οἷς ὁ <Ἀριστοτέλης> καὶ 
Ἡρακλείδης καὶ Ἑστιαῖος καὶ ἄλλοι τοῦ Πλάτωνος ἑταῖροι 
παραγενόµενοι ἀνεγράψαντο τὰ ῥηθέντα αἰνιγµατωδῶς ὡς 
ἐρρήθη. Πορφύριος δὲ διαρθροῦν αὐτὰ ἐπαγγελλόµενος τάδε 
περὶ αὐτῶν γέγραφεν ἐν τῷ Φιλήβῳ ... ταῦτα ὁ Πορφύριος 
εἶπεν αὐτῇ σχεδὸν τῇ λέξει, διαρθροῦν ἐπαγγειλάµενος τὰ 
ἐν τῇ περὶ τἀγαθοῦ συνουσίᾳ αἰνιγµατωδῶς ῥηθέντα. καὶ 
ἴσως ὅτι σύµφωνα ἦν τοῖς ἐν Φιλήβῳ γεγραµµένοις. καὶ 
ὁ Ἀλέξανδρος δὲ καὶ αὐτὸς ἐκ τῶν περὶ τἀγαθοῦ λόγων 
τοῦ Πλάτωνος ὁµολογῶν λέγειν οὓς ἱστόρησαν <Ἀριστοτέλης> 
τε καὶ οἱ ἄλλοι τοῦ Πλάτωνος ἑταῖροι, ταδὶ γέγραφεν ...   
 
Category 1, treatise title 2, fragment 29, line 1 
 
 Sextus Emp. adv. math. 3, 57: ἀλλ' ὅ γε <Ἀριστο- 
τέλης> ... φησὶ µὴ ἀδιανόητον εἶναι τὸ ὑπὸ τούτων (τῶν 
γεωµετρῶν) λεγόµενον µῆκος ἀπλατές, ἀλλὰ δύνασθαι χωρὶς 
πάσης περισκελείας εἰς ἔννοιαν ἡµῖν ἐλθεῖν. ἵστησι δὲ τὸν 
λόγον ἐπί τινος ἐναργεστέρου ὑποδείγµατος καὶ σαφοῦς. τὸ 
γοῦν τοῦ τοίχου µῆκος, φησί, λαµβάνοµεν µὴ συνεπιβάλ- 
λοντες αὐτοῦ τῷ πλάτει, διόπερ ἐνέσται καὶ τὸ παρὰ τοῖς 
γεωµέτραις λεγόµενον µῆκος χωρὶς πλάτους τινὸς ἐπινοεῖν. 
 Sext. Emp. adv. dogm. 3, 412: ἀλλ' ὅγε <Ἀριστοτέλης> 
οὐκ ἀδιανόητον ἔλεγεν εἶναι τὸ παρὰ τοῖς γεωµέτραις ἀπλατὲς 
µῆκος· τό γέ τοι τοῦ τοίχου µῆκος λαµβάνοµεν χωρὶς τοῦ 
ἐπιβάλλειν τῷ πλάτει τοῦ τοίχου. 
 Alex. in metaph. (1, 6. 988, 11) p. 45, 8: ζητήσαι 
δ' ἄν τις πῶς λέγοντος Πλάτωνος καὶ ποιητικὸν αἴτιον ἐν 
οἷς λέγει “τὸν µὲν οὖν ποιητὴν καὶ πατέρα τοῦ παντὸς 
εὑρεῖν τε καὶ δεῖξαι ἔργον”, ἀλλὰ καὶ τὸ οὗ ἕνεκεν καὶ τέλος 
δι' ὧν πάλιν λέγει “περὶ τὸν πάντων βασιλέα πάντα ἐστὶ 
κἀκείνου ἕνεκα πάντα”, οὐδετέρου τούτων τῶν αἰτίων ἐµνη- 
µόνευσεν ὁ <Ἀριστοτέλης> ἐν τῇ δόξῃ τῇ Πλάτωνος; ἢ ὅτι 
ἐν οἷς περὶ αἰτίων ἔλεγεν οὐδενὸς τούτων ἐµέµνητο, ὡς ἐν 
τοῖς περὶ τἀγαθοῦ δέδειχεν. ἢ ὅτι τῶν ἐν γενέσει καὶ φθορᾷ 
 
Category 1, treatise title 2, fragment 30, line 10 
 
οὐ τίθεται ταῦτα αἴτια, ἀλλ' οὐδὲ ἐξειργάσατό τι περὶ αὐτῶν. 
 Alex. in met. (3, 2. 1004, 2: τεθεωρήσθω δ' ἡµῖν ταῦτα 
ἐν τῇ ἐκλογῇ τῶν ἐναντίων) p. 206, 19: ἀναπέµπει δὲ ἡµᾶς 



περὶ τοῦ γνῶναι ὅτι σχεδὸν πάντα τὰ ἐναντία ὡς εἰς ἀρχὴν 
ἀνάγεται τό τε ἓν καὶ τὸ πλῆθος εἰς τὴν ἐκλογὴν τῶν ἐναν- 
τίων, ὡς ἰδίᾳ περὶ τούτων πραγµατευσάµενος. εἴρηκε δὲ περὶ 
τῆς τοιαύτης ἐκλογῆς καὶ <ἐν τῷ δευτέρῳ> περὶ τἀγαθοῦ.   
 Alex. in metaph. (3, 2. 1004b 34: πάντα δὲ καὶ τἆλλα 
ἀναγόµενα φαίνεται εἰς τὸ ἓν καὶ πλῆθος· εἰλήφθω γὰρ ἡ 
ἀναγωγὴ ἡµῖν) p. 218, 10: διὰ δὲ τοῦ “εἰλήφθω γὰρ ἡ 
ἀναγωγὴ ἡµῖν” ἀναπέµπει πάλιν ἡµᾶς εἰς τὰ ἐν τῷ <β> περὶ 
τἀγαθοῦ δεδειγµένα. “φανερὸν οὖν ... (1005, 2): εἰπὼν 
ὅτι πως τὰ ἐναντία πάντα εἰς τὸ ἓν καὶ πλῆθος ἀνάγεται 
καὶ τοῦτο δι' ἧς πεποίηται ἀναγωγῆς τῶν ἐναντίων ἐν τῷ 
<β> περὶ τἀγαθοῦ εἰς ταῦτα πιστωσάµενος ... δῆλόν φησι ... 
       
ΜΑΓΙΚΟΣ 
 
     
(Ἀριστοτέλους ἢ Ἀντισθένους). 
 
 Diog. L. 2, 45 (Cobet): φησὶ δ' <Ἀριστοτέλης> µάγον 
τινὰ ἐλθόντα ἐκ Συρίας εἰς Ἀθήνας τά τε ἄλλα καταγνῶναι 
τοῦ Σωκράτους καὶ δὴ καὶ βίαιον ἔσεσθαι τὴν τελευτὴν αὐτῷ. 
 Suidas s. Ἀντισθένης: Ἀθηναῖος ... οὗτος συνέγραψε 
 
Category 1, treatise title 3, fragment 33, line 2 
 
τόµους δέκα, πρῶτον µαγικόν· ἀφηγεῖται δὲ περὶ Ζωροάστρου 
τινὸς µάγου εὑρόντος τὴν σοφίαν. τοῦτο δέ τινες <Ἀριστο- 
τέλει>, οἱ δὲ Ῥοδίῳ τινὶ ἀνατιθέασιν. 
 Plinius n. h. 30, 3 (Sillig): Eudoxus qui inter sapientiae 
sectas clarissimam utilissimamque eam (magicam) intellegi 
voluit, Zoroastren hunc sex milibus annorum ante Platonis 
mortem fuisse prodidit. sic et <Aristoteles>. 
 Diog. L. 1, 1: Τὸ τῆς φιλοσοφίας ἔργον ἔνιοί φασιν ἀπὸ 
βαρβάρων ἄρξαι. γεγενῆσθαι γὰρ παρὰ µὲν Πέρσαις µάγους,   
παρὰ δὲ Βαβυλωνίοις ἢ Ἀσσυρίοις Χαλδαίους, καὶ γυµνο- 
σοφιστὰς παρ' Ἰνδοῖς, παρά τε Κελτοῖς καὶ Γαλάταις τοὺς 
καλουµένους δρυίδας καὶ σεµνοθέους, καθά φησιν <Ἀριστο- 
τέλης> ἐν τῷ µαγικῷ καὶ Σωτίων ἐν εἰκοστῷ τρίτῳ τῆς δια- 
δοχῆς. Φοίνικά τε γενέσθαι Ὦχον καὶ Θρᾷκα Ζάµολξιν καὶ 
Λίβυν Ἄτλαντα. 
 
 Diog. L. 1, 6 — 8: τοὺς δὲ µάγους περί τε θεραπείας 
θεῶν διατρίβειν καὶ θυσίας καὶ εὐχάς, ὡς αὐτοὺς µόνους 
ἀκουοµένους. ἀποφαίνεσθαί τε περί τε οὐσίας θεῶν καὶ 
γενέσεως, οὓς καὶ πῦρ εἶναι καὶ γῆν καὶ ὕδωρ· τῶν δὲ 
ξοάνων καταγινώσκειν καὶ µάλιστα τῶν λεγόντων ἄρρενας 
 
Category 1, treatise title 3, fragment 36, line 6 
 
εἶναι θεοὺς καὶ θηλείας. περί τε δικαιοσύνης λόγους ποι- 



εῖσθαι, καὶ ἀνόσιον ἡγεῖσθαι πυρὶ θάπτειν καὶ ὅσιον νοµίζειν 
µητρὶ ἢ θυγατρὶ µίγνυσθαι, ὡς ἐν τῷ εἰκοστῷ τρίτῳ φησὶν 
ὁ Σωτίων· ἀσκεῖν τε µαντικὴν καὶ πρόρρησιν, καὶ θεοὺς 
αὑτοῖς ἐµφανίζεσθαι λέγοντας. ἀλλὰ καὶ εἰδώλων πλήρη εἶναι 
τὸν ἀέρα κατ' ἀπόρροιαν ὑπ' ἀναθυµιάσεως εἰσκρινοµένων 
ταῖς ὄψεσι τῶν ὀξυδερκῶν· προκοσµήµατά τε καὶ χρυσοφο- 
ρίας ἀπαγορεύειν. τούτων δὲ ἐσθὴς µὲν λευκή, στιβὰς δὲ 
εὐνή, καὶ λάχανον τροφὴ τυρός τε καὶ ἄρτος εὐτελής, καὶ 
κάλαµος ἡ βακτηρία, ᾧ κεντοῦντες, φασί, τοῦ τυροῦ ἀνῃροῦντο 
καὶ ἀπήσθιον. τὴν δὲ γοητικὴν µαγείαν οὐδ' ἔγνωσαν, φησὶν 
ὁ <Ἀριστοτέλης> ἐν τῷ µαγικῷ καὶ ∆είνων ἐν τῇ πέµπτῃ 
τῶν ἱστοριῶν· ὃς καὶ µεθερµηνευόµενόν φησι τὸν Ζωροά- 
στρην ἀστροθύτην εἶναι· φησὶ δὲ τοῦτο καὶ ὁ Ἐρµόδωρος. 
     
ΕΥ∆ΗΜΟΣ Η ΠΕΡΙ ΨΥΧΗΣ. 
 
 Plutarch. de aud. poet. 1: ὅτι δὲ τῶν ἐν φιλοσοφίᾳ λεγο- 
µένων οἱ σφόδρα νέοι τοῖς µὴ δοκοῦσι φιλοσόφως µηδὲ ἀπὸ 
σπουδῆς λέγεσθαι χαίρουσι µᾶλλον καὶ παρέχουσιν ὑπηκόους   
ἑαυτοὺς καὶ χειροήθεις, δῆλόν ἐστιν ἡµῖν· οὐ γὰρ µόνον τὰ 
Αἰσώπεια µυθάρια καὶ τὰς ποιητικὰς ὑποθέσεις καὶ τὸν Ἄβαριν 
τοῦ Ἡρακλείδου καὶ τὸν Λύκωνα τὸν Ἀρίστωνος διερχόµενοι ἀλλὰ 
 
Category 1, treatise title 4, fragment n, line 7 
 
καὶ τὰ περὶ τῶν ψυχῶν δόγµατα µεµιγµένα µυθολογίᾳ µεθ' 
ἡδονῆς ἐνθουσιῶσι. 
 Cicero de divinat. 1, 25: quid? singulari vir ingenio 
<Aristoteles> et paene divino ipsene errat an alios vult 
errare, cum scribit Eudemum Cyprium familiarem suum 
iter in Macedoniam facientem Pheras venisse, quae erat 
urbs in Thessalia tum admodum nobilis, ab Alexandro 
autem tyranno crudeli dominatu tenebatur. in eo igitur 
oppido ita graviter aegrum Eudemum fuisse ut omnes me- 
dici diffiderent. ei visum in quiete egregia facie iuvenem 
dicere fore ut perbrevi convalesceret paucisque diebus inter- 
iturum Alexandrum tyrannum, ipsum autem Eudemum quin- 
quennio post domum esse rediturum. atque ita quidem 
prima statim scribit <Aristoteles> consecuta et convaluisse 
Eudemum et ab uxoris fratribus interfectum tyrannum. 
quinto autem anno exeunte cum esset spes ex illo somnio in 
Cyprum illum ex Sicilia esse rediturum, proeliantem eum 
ad Syracusas occidisse. ex quo ita illud somnium esse 
interpretatum ut cum animus Eudemi e corpore excesserit, 
tum domum revertisse videatur. 
 Plut. Dion. 22: συνέπραττον δὲ (τῷ ∆ίωνι) καὶ τῶν 
 
Category 1, treatise title 4, fragment 37, line 20 
 
πολιτικῶν πολλοὶ καὶ τῶν φιλοσόφων ὅ τε Κύπριος Εὔδηµος, 
εἰς ὃν <Ἀριστοτέλης> ἀποθανόντα (Ol. 106, 4 A. P. p. 59. 56) 
τὸν περὶ ψυχῆς διάλογον ἐποίησε, καὶ Τιµωνίδης ὁ Λευκάδιος. 



 Themist. de anima (opp. ed. Ven. 1534) f. 90b (t. II 
p. 196, 21 Spengel): καὶ οἱ λόγοι δὲ οὓς ἠρώτησε (Plato 
in Phaedone) περὶ ψυχῆς ἀθανασίας εἰς τὸν νοῦν ἀνάγονται 
σχεδόν τι οἱ πλεῖστοι καὶ ἐµβριθέστατοι, ὅ τε ἐκ τῆς αὐτο-   
κινησίας· ἐδείχθη γὰρ ὡς αὐτοκίνητος µόνος ὁ νοῦς, εἰ τὴν 
κίνησιν ἀντὶ τῆς ἐνεργείας νοοίηµεν· καὶ ὁ τὰς µαθήσεις 
ἀναµνήσεις εἶναι λαµβάνων καὶ ὁ τὴν πρὸς τὸν θεὸν ὁµοιό- 
τητα. καὶ τῶν ἄλλων δὲ τοὺς ἀξιοπιστοτέρους δοκοῦντας 
οὐ χαλεπῶς ἄν τις τῷ νῷ προσβιβάσειεν, ὥσπερ γε καὶ τῶν 
ὑπ' αὐτοῦ <Ἀριστοτέλους> ἐξειργασµένων ἐν τῷ Εὐδήµῳ. 
ἐξ ὧν δῆλον ὅτι καὶ Πλάτων τὸν νοῦν ἀθάνατον µόνον 
ὑπολαµβάνει. 
 Elias proleg. in Ar. categ. p. 24b Br.: κατασκευάζων 
δὲ τὴν ἀθανασίαν τῆς ψυχῆς κἀν τοῖς ἀκροαµατικοῖς δι' 
ἀναγκαστικῶν λόγων κατασκευάζει, ἐν δὲ τοῖς διαλογικοῖς 
διὰ πιθανῶν εἰκότως. φησὶ γὰρ ἐν τοῖς περὶ ψυχῆς 
ἀκροαµατικοῖς ... ἐν δὲ τοῖς διαλογικοῖς φησὶν οὕτως, 
ὅτι ἡ ψυχὴ ἀθάνατος, ἐπειδὴ αὐτοφυῶς πάντες οἱ ἄνθρω- 
 
Category 1, treatise title 4, fragment 39, line 7 
 
ποι καὶ σπένδοµεν χοὰς τοῖς κατοιχοµένοις καὶ ὄµνυµεν 
κατ' αὐτῶν, οὐδεὶς δὲ τῷ µηδαµῇ µηδαµῶς ὄντι σπένδει 
ποτὲ ἢ ὄµνυσι κατ' αὐτοῦ ... ὁ δὲ <Ἀριστοτέλης> ἐν τοῖς 
διαλογικοῖς µάλιστα δοκεῖ κηρύττειν τὴν ἀθανασίαν τῆς ψυχῆς. 
 Cf. Porphyr. in Theologia (Die sogen. Theologie des Ar. 
a. d. Arab. übers. v. Fr. Dieterici. Leipz. 1883) l. I p. 8 
= Plotin. IV, 7, 15. 
 Proclus in Plat. Tim V p. 338d (823 Schn.): τὴν 
ψυχὴν τῷ σώµατι συνῆψεν ἀµέσως πάντα τὰ περὶ καθόδου 
ψυχῆς ὑπεκτεµὼν προβλήµατα ... ἀλλ' οὐδὲ τὰ µετὰ τὴν 
ἔξοδον αὐτῆς ἐν τούτοις παραδώσει ... ὅτι φήσω τὸ πρέπον 
διασώζει τῇ τοῦ διαλόγου προθέσει καὶ τῆς περὶ ψυχῆς θεω- 
ρίας ὅσον φυσικὸν ἐν τούτοις παραλαµβάνει τὴν πρὸς τὸ 
σῶµα τῆς ψυχῆς ὁµιλίαν παραδιδούς. ὃ δὴ καὶ <Ἀριστο- 
τέλης> ζηλώσας ἐν τῇ περὶ ψυχῆς πραγµατείᾳ φυσικῶς 
αὐτὴν µεταχειριζόµενος οὔτε περὶ καθόδου ψυχῆς οὔτε 
περὶ λήξεων ἐµνηµόνευσεν, ἀλλ' ἐν τοῖς διαλόγοις χωρὶς   
ἐπραγµατεύσατο περὶ αὐτῶν καὶ τὸν προηγούµενον κατεβάλ- 
λετο λόγον. 
 Proclus in Plat. remp. (diss. XII) apud Maium Spicileg. 
Rom. t. VIII Rom. 1842 p. 705: λέγει δὲ καὶ ὁ δαιµόνιος 

<Ἀριστοτέλης> αἰτίαν δι' ἣν ἐκεῖθεν µὲν ἰοῦσα ἡ ψυχὴ 
δεῦρο ἐπιλανθάνεται τῶν ἐκεῖ θεαµάτων, ἐντεῦθεν δὲ ἐξιοῦσα 
µέµνηται ἐκεῖ τῶν ἐνταῦθα παθηµάτων. καὶ ἀποδεικτέον 
τοῦ λόγου· φησὶ γὰρ οὖν καὶ αὐτὸς ἐκ µὲν ὑγείας εἰς νόσον 
ὁδεύοντας λήθην ἴσχειν τινὰς καὶ αὐτῶν τῶν γραµµάτων 



ὧν ἐµεµαθήκεισαν, ἐκ νόσου δὲ εἰς ὑγείαν ἰόντα µηδένα 
πώποτε τοῦτο πάσχειν· ἐοικέναι δὲ τὴν µὲν ἄνευ σώµατος 
ζωὴν ταῖς ψυχαῖς κατὰ φύσιν οὖσαν <ὑγείᾳ, νόσῳ δὲ τὴν 
ἐν σώµατι. ὅθεν> σηµαίνει τὰς µὲν ἐκεῖθεν ἰούσας ἐπι- 
λανθάνεσθαι τῶν ἐκεῖ, τὰς δὲ ἐντεῦθεν ἐκεῖσε τῶν ἐνταῦθα 
διαµνηµονεύειν. 
 Schol. (Olympiodori et al.) in Plat. Phaed. (p. 111) 
p. 165 (Finckh): ὅτι δὲ δεῖ τι καὶ ὅλον γένος ἀνθρώπων 
εἶναι οὕτω τρεφόµενον, δηλοῖ καὶ ὁ τῇδε ταῖς ἡλιακαῖς 
ἀκτῖσι µόναις τρεφόµενος, ὃν ἱστόρησεν <Ἀριστοτέλης> 
ἰδὼν αὐτός. 
 Schol. al. ad eundem locum p. 203: εἰ ἐνταῦθα ἱστό- 
ρησεν <Ἀριστοτέλης> ἄνθρωπον ἄυπνον καὶ µόνῳ τῷ ἡλιο- 
ειδεῖ τρεφόµενον ἀέρι, τί χρὴ περὶ τῶν ἐκεῖ οἴεσθαι; 
 Plutarch. qu. conv. 8, 9, 3: τὴν δὲ Τίµωνος ἐν Κιλικίᾳ 
τηθὴν <Ἀριστοτέλης> ἱστόρηκε φωλεύειν τοῦ ἔτους ἑκάστου   

δύο µῆνας, µηδενὶ πλὴν µόνῳ τῷ ἀναπνεῖν ὅτι ζῇ διά- 
δηλον οὖσαν. 
 Plutarch. consolat. ad Apoll. 27 (cf. Cic. Tusc. 1, 48, 
114): πολλοῖς γὰρ καὶ σοφοῖς ἀνδράσιν, ὥς φησι Κράντωρ, 
οὐ νῦν ἀλλὰ πάλαι κέκλαυσται τἀνθρώπινα τιµωρίαν ἡγου- 
µένοις εἶναι τὸν βίον καὶ ἀρχὴν τὸ γενέσθαι ἄνθρωπον 
συµφορὰν τὴν µεγίστην. τοῦτο δέ φησιν <Ἀριστοτέλης> 
καὶ τὸν Σειληνὸν συλληφθέντα τῷ Μίδᾳ ἀποφήνασθαι. 
βέλτιον δ' αὐτὰς τὰς τοῦ φιλοσόφου λέξεις παραθέσθαι. 
φησὶ δὴ ἐν τῷ Εὐδήµῳ ἐπιγραφοµένῳ ἢ περὶ ψυχῆς ταυτί· 
“διόπερ, ὦ κράτιστε πάντων καὶ µακαριστότατε, καὶ πρὸς τῷ 
µακαρίους καὶ εὐδαίµονας εἶναι τοὺς τετελευτηκότας νοµίζειν 
καὶ τὸ ψεύσασθαί τι κατ' αὐτῶν καὶ τὸ βλασφηµεῖν οὐχ 
ὅσιον ἡγούµεθα ὡς κατὰ βελτιόνων καὶ κρειττόνων ἤδη 
γεγονότων. καὶ ταῦθ' οὕτως ἀρχαῖα καὶ παλαιὰ διατελεῖ 
νενοµισµένα παρ' ἡµῖν, ὥστε τὸ παράπαν οὐδεὶς οἶδεν οὔτε 
τοῦ χρόνου τὴν ἀρχὴν οὔτε τὸν θέντα πρῶτον, ἀλλὰ τὸν 
ἄπειρον αἰῶνα τυγχάνει διὰ τέλους οὕτω νενοµισµένα. πρὸς 
 
δὲ δὴ τούτοις διὰ στόµατος ὂν τοῖς ἀνθρώποις ὁρᾷς ὃ ἐκ 
πάλαι περιφέρεται θρυλούµενον. Τί τοῦτ'; ἔφη. Κἀκεῖνος 

ὑπολαβών· ὡς ἄρα µὴ γίγνεσθαι µέν, ἔφη, ἄριστον πάντων, 
τὸ δὲ τεθνάναι τοῦ ζῆν ἐστι κρεῖττον. καὶ πολλοῖς οὕτω 
παρὰ τοῦ δαιµονίου µεµαρτύρηται. τοῦτο µὲν ἐκείνῳ τῷ 
Μίδᾳ λέγουσι δήπου µετὰ τὴν θήραν ὡς ἔλαβε τὸν Σειληνὸν 
διερωτῶντι καὶ πυνθανοµένῳ τί ποτέ ἐστι τὸ βέλτιστον τοῖς 
ἀνθρώποις καὶ τί τὸ πάντων αἱρετώτατον, τὸ µὲν πρῶτον 



οὐδὲν ἐθέλειν εἰπεῖν ἀλλὰ σιωπᾶν ἀρρήκτως· ἐπειδὴ δέ ποτε   
µόλις πᾶσαν µηχανὴν µηχανώµενος προσηγάγετο φθέγξασθαί 
τι πρὸς αὐτόν, οὕτως ἀνακαγχάζοντα εἰπεῖν· δαίµονος ἐπι- 
πόνου καὶ τύχης χαλεπῆς ἐφήµερον σπέρµα, τί µε βιάζεσθε 
λέγειν ἃ ὑµῖν ἄρειον µὴ γνῶναι; µετ' ἀγνοίας γὰρ τῶν 
οἰκείων κακῶν ἀλυπότατος ὁ βίος. ἀνθρώποις δὲ πάµπαν 
οὐκ ἔστι γενέσθαι τὸ πάντων ἄριστον οὐδὲ µετασχεῖν τῆς 
τοῦ βελτίστου φύσεως· ἄριστον γὰρ πᾶσι καὶ πάσαις τὸ µὴ 
γενέσθαι, τὸ µέντοι µετὰ τοῦτο καὶ τὸ πρῶτον τῶν ἀνθρώπῳ 
ἀνυστῶν τὸ γενοµένους ἀποθανεῖν ὡς τάχιστα. δῆλον οὖν 
ὡς οὔσης κρείττονος τῆς ἐν τῷ τεθνάναι διαγωγῆς ἢ τῆς 
ἐν τῷ ζῆν, οὕτως ἀπεφήνατο.” 
 Io. Philoponus in Ar. de an. I (c. 4 in.) ed. Ven. 1535 
f. E 1a sup.: µεµψάµενος ὁ <Ἀριστοτέλης> κοινῶς τοὺς περὶ 
ψυχῆς ἅπαντας εἰπόντας ὅτι µηδὲν περὶ τοῦ δεξοµένου αὐτὴν 

σώµατος διελέχθησαν ... οἰκείως ἀκόλουθον τούτοις περὶ 
ψυχῆς δόξαν συνάπτει. εἰς ταὐτὸ γάρ τινες ἀποβλέψαντες 
ὅτι οὐχ ὡς ἔτυχε τὸ σῶµα ψυχῆς µετέχει, ἀλλὰ δεῖ τοιᾶσδε 
κράσεως, ὥσπερ καὶ ἡ ἁρµονία οὐχ ὡς ἔτυχε τῶν χορδῶν 
ἐχουσῶν γίνεται, ἀλλὰ δεῖ τοσῆσδε τάσεως, ἐνόµισαν καὶ 
τὴν ψυχὴν ἁρµονίαν εἶναι τοῦ σώµατος καὶ πρὸς τοὺς δια- 
φόρους τοῦ σώµατος ἁρµονίας τὰ διάφορα εἴδη τῶν ψυχῶν 
εἶναι. ταύτην οὖν ἐκτίθεται τὴν δόξαν καὶ διελέγχει. καὶ 
τέως µὲν αὐτὴν τὴν δόξαν µόνην ἐν τούτοις ἱστορεῖ, µετ' 
ὀλίγα δὲ καὶ τοὺς λόγους δι' ὧν εἰς ταύτην ἐκεῖνοι τὴν 
δόξαν ὑπήχθησαν τίθησιν. ἤδη δὲ καὶ ἐν ἄλλοις πρὸς ταύτην 
ἀντεῖπεν τὴν δόξαν, λέγω δὴ ἐν τῷ Εὐδήµῳ διαλόγῳ, καὶ 
πρὸ αὐτοῦ ὁ Πλάτων ἐν τῷ Φαίδωνι πέντε τισὶ κέχρηται   
ἐπιχειρήµασι πρὸς ταύτην ἐνιστάµενος τὴν δόξαν ... (f. E 
1b:) αὗται µὲν οὖν αἱ πέντε ἐπιχειρήσεις αἱ Πλάτωνος. 
κέχρηται δὲ καὶ αὐτὸς ὁ <Ἀριστοτέλης>, ὡς ἤδη εἶπον, ἐν 
τῷ Εὐδήµῳ τῷ διαλόγῳ δύο ἐπιχειρήσεσι ταύταις, µιᾷ µὲν 
οὕτως· <τῇ ἁρµονίᾳ>, φησίν, <ἔστι τι ἐναντίον, ἡ ἀναρ- 
µοστία· τῇ δὲ ψυχῇ οὐδὲν ἐναντίον. οὐκ ἄρα ἡ 
ψυχὴ ἁρµονία ἐστίν>. εἴποι δ' ἄν τις πρὸς τοῦτο (ait 
Alexander) ὅτι τῇ ἁρµονίᾳ ἐναντίον οὐκ ἔστι κυρίως ἐναντίον 

ἀλλὰ στέρησις ἀόριστος· καὶ τῇ ψυχῇ δ' ὡς εἴδει τινὶ οὔσῃ 
ἔστι τι ἀντικείµενον ἀόριστον, καὶ ὥσπερ ἐκεῖ φαµὲν τὴν 
τοιάνδε ἁρµονίαν µεταβάλλειν εἰς τὴν ἀναρµοστίαν, οὕτω 
καὶ τὴν τοιάνδε στέρησιν µεταβάλλειν εἰς ψυχήν. δευτέρᾳ 
δέ· <τῇ ἁρµονίᾳ>, φησί, <τοῦ σώµατος ἐναντίον ἐστὶν 
ἡ ἀναρµοστία τοῦ σώµατος, ἀναρµοστία δὲ τοῦ 
ἐµψύχου σώµατος νόσος καὶ ἀσθένεια καὶ αἶσχος· 



ὧν τὸ µὲν ἀσυµµετρία τῶν στοιχείων ἡ νόσος, τὸ 
δὲ τῶν ὁµοιοµερῶν ἡ ἀσθένεια, τὸ δὲ τῶν ὀργα- 
νικῶν τὸ αἶσχος. εἰ τοίνυν ἡ ἀναρµοστία νόσος 
καὶ ἀσθένεια καὶ αἶσχος, ἡ ἁρµονία ἄρα ὑγίεια καὶ 
ἰσχὺς καὶ κάλλος· ψυχὴ δὲ οὐδέν ἐστι τούτων οὔτε 
ὑγίεια φηµὶ οὔτε ἰσχὺς οὔτε κάλλος· ψυχὴν γὰρ 
εἶχε καὶ ὁ Θερσίτης αἴσχιστος ὤν. οὐκ ἄρα ἐστὶν 
ἡ ψυχὴ ἁρµονία.> καὶ ταῦτα µὲν ἐν ἐκείνοις. ἐνταῦθα δὲ 
τέσσαρσι κέχρηται ἐπιχειρήσεσιν ἀνασκευαστικαῖς τῆς δόξης 
ταύτης, ὧν τὸ τρίτον ἐστὶ τὸ εἰρηµένον ἐν τῷ Εὐδήµῳ 
δεύτερον ... (f. E 2a:) “ἁρµόζει δὲ µᾶλλον καθ' ὑγιείας 
λέγειν ἁρµονίαν καὶ ὅλως τῶν σωµατικῶν ἀρετῶν ἢ κατὰ 
ψυχῆς”: τοῦτο τρίτον ἐπιχείρηµα· ἐστὶ δὲ τὸ δεύτερον τῶν 
ἐν τῷ Εὐδήµῳ. ὅτι δὲ ἁρµονία ἡ ὑγίεια ἔδειξεν ἐν ἐκείνοις 

ἐκ τοῦ ἐναντίου τῆς νόσου. εἴποµεν δὲ ἀνωτέρω τὴν ἀγω- 
γὴν τοῦ συλλογισµοῦ. 
 Simplicius f. 14a (ed. Ven. Ald. 1527): ἐν κοινῷ δὲ 
γινοµένους λόγους τοὺς συµµέτρως καὶ τοῖς πολλοῖς ἠρωτη-   
µένους καλεῖ, αἰνιττόµενος µὲν ἴσως καὶ τοὺς ἐν Φαίδωνι, 
λέγων δὲ καὶ τοὺς ὑπ' αὐτοῦ ἐν τῷ διαλόγῳ τῷ Εὐδήµῳ 
γραφέντας ἐλεγκτικοὺς τῆς ἁρµονίας. 
 Themistius de an. f. 70a (t. II p. 54, 3 Speng.): καὶ 
ἄλλη δέ τις δόξα παραδέδοται περὶ ψυχῆς πιθανὴ µὲν οὐδε- 
µιᾶς ἧσσον τῶν λεγοµένων, δεδωκυῖα δὲ εὐθύνας καὶ ἐξητα- 
σµένη καὶ ἐν τοῖς κοινοῖς λόγοις καὶ ἐν τοῖς ἰδίοις. λέγουσι 
γάρ τινες αὐτὴν ἁρµονίαν· καὶ γὰρ τὴν ἁρµονίαν κρᾶσιν 
καὶ σύνθεσιν τῶν ἐναντίων εἶναι καὶ τὸ σῶµα συγκεῖσθαι 
ἐξ ἐναντίων· τὴν οὖν τἀναντία ταῦτα εἰς συµφωνίαν ἄγου- 
σαν καὶ ἁρµόζουσαν, θερµὰ λέγω καὶ ψυχρὰ καὶ ὑγρὰ καὶ 
ξηρὰ καὶ σκληρὰ καὶ µαλακὰ καὶ ὅσαι ἄλλαι ἐναντιώσεις 
τῶν πρώτων σωµάτων, οὐδὲν ἄλλο εἶναι ἢ τὴν ψυχήν, 
ὥσπερ καὶ ἡ τῶν φθόγγων ἁρµονία τὸ βαρὺ καὶ τὸ ὀξὺ 
συναρµόζει. πιθανότητα µὲν οὖν ὁ λόγος ἔχει, διελήλεγκται 
δὲ πολλαχῇ καὶ ὑπ' <Ἀριστοτέλους> καὶ ὑπὸ Πλάτωνος. καὶ 
γὰρ ὅτι τὸ µὲν πρῶτον τοῦ σώµατος, τουτέστιν ἡ ψυχή, 

ἁρµονία δὲ ὕστερον· καὶ ὅτι τὸ µὲν ἄρχει καὶ ἐπιστατεῖ 
τῷ σώµατι καὶ µάχεται πολλάκις, ἁρµονία δὲ οὐ µάχεται 
τοῖς ἡρµοσµένοις· καὶ ὅτι τὸ µᾶλλον καὶ ἧττον ἁρµονία 
µὲν δέχεται, ψυχὴ δὲ οὔ· καὶ ὡς ἁρµονία µὲν σωζοµένη 
οὐ προσίεται ἀναρµοστίαν, ψυχὴ δὲ κακίαν προσίεται· καὶ 
ὅτι εἴπερ τοῦ σώµατος ἡ ἀναρµοστία νόσος ἐστὶν ἢ αἶσχος 
ἢ ἀσθένεια, ἡ ἁρµονία τοῦ σώµατος κάλλος ἂν εἴη καὶ 
ὑγίεια καὶ δύναµις ἀλλ' οὐ ψυχή, ταῦτα µὲν ἅπαντα εἴρηται 



ὑπὸ τῶν φιλοσόφων ἐν <ἄλλοις>· ἃ δὲ νῦν <Ἀριστοτέλης> 
φησί, τοιαῦτά ἐστιν ... ὅτι µὲν οὖν οἱ λέγοντες ἁρµονίαν 
τὴν ψυχὴν οὔτε ἐγγὺς ἄγαν οὔτε πόρρω τῆς ἀληθείας βάλ- 
λειν ἂν δόξειαν, καὶ ἐκ τῶν νῦν εἰρηµένων καὶ ἐκ τῶν ἐν 
<ἄλλοις> δῆλόν ἐστιν. 
 Olympiod. vel Procli eclog. schol. in Phaedon. p. 142, 1   
(ed. Finckh Heilbr. 1847): Ὅτι ὁ <Ἀριστοτέλης> ἐν τῷ 
Εὐδήµῳ οὕτως ἐπιχειρεῖ· τῇ ἁρµονίᾳ ἐναντίον ἐστὶν ἡ 
ἀναρµοστία, τῇ δὲ ψυχῇ οὐδὲν ἐναντίον· οὐσία γάρ· καὶ τὸ 
συµπέρασµα δῆλον. ἔτι, εἰ ἀναρµοστία τῶν στοιχείων τοῦ 
ζῴου νόσος, ἡ ἁρµονία εἴη ἂν ὑγίεια ἀλλ' οὐχὶ ψυχή. ib. 
p. 142, 8: τὸ τρίτον ταὐτὸν τῷ ἐν Εὐδήµῳ δευτέρῳ. 
 Simplic. in Ar. de an. I. III f. 62a inf.: ὁ µὲν οὖν 

Πλάτων καὶ ἐπὶ πάντων εἴωθεν ὁµωνύµως τά τε εἴδη καὶ 
τὰ κατ' αὐτὰ εἰδοποιούµενα προσαγορεύειν. ὁ δὲ <Ἀριστο- 
τέλης> ὅταν µὲν µεριστὸν τὸ εἰδοποιούµενον ᾖ, φυλάττεται 
τὴν ὁµωνυµίαν διὰ τὴν πολλὴν τοῦ µεριστοῦ πρὸς τὸ εἶδος 
ἀµέριστον ὂν ἀπόστασιν· τὴν δὲ λογικὴν ψυχὴν ὡς µὴ µόνον 
ὁριζοµένην ἀλλὰ καὶ ὅρον οὖσαν· µεταξὺ γὰρ ὡς τοῦ ἀµε- 
ρίστου καὶ µεριστοῦ ἄµφω πως οὖσα, οὕτω καὶ τοῦ ὅρου 
καὶ τοῦ ὁριζοµένου ἀµφότερον ἐµφαίνουσα, τὸ µὲν ὡς ἀνελιτ- 
τοµένη, τὸ δὲ διὰ τὴν ἀεὶ κατὰ ὅρους µετάβασιν καὶ διὰ 
τὴν τῶν ἀνειλιγµένων πάντων εἰς ἓν συναγωγὴν ὡς παρι- 
σουµένη τῷ ὁρίζοντι νῷ. καὶ διὰ τοῦτο καὶ ἐν τῷ Εὐδήµῳ 
τῷ περὶ ψυχῆς αὐτῷ γεγραµµένῳ διαλόγῳ <εἶδός τι ἀπο- 
φαίνεται τὴν ψυχὴν εἶναι>, καὶ ἐν τούτοις ἐπαινεῖ τοὺς 
τῶν εἰδῶν δεκτικὴν λέγοντας τὴν ψυχήν, οὐχ ὅλην ἀλλὰ τὴν 
 
νοητικὴν ὡς τῶν ἀληθῶν δευτέρως εἰδῶν γνωστικήν· τῷ 
γὰρ τῆς ψυχῆς κρείττονι νῷ τὰ ἀληθῆ εἴδη σύστοιχα. 
 Plutarchus de musica c. 22: δεδειγµένου δὲ ὅτι ὁ Πλάτων 
οὔτ' ἀγνοίᾳ οὔτ' ἀπειρίᾳ τὰ ἄλλα παρῃτήσατο ἀλλ' ὡς οὐ 
πρέποντα τοιαύτῃ πολιτείᾳ, δείξοµεν ἑξῆς ὅτι ἔµπειρος ἁρ- 
µονίας ἦν. ἐν γοῦν τῇ ψυχογονίᾳ τῇ ἐν τῷ Τιµαίῳ ...   
 
Category 1, treatise title 4, fragment 47, line 5 
 
(c. 23:) ὅτι δὲ σεµνὴ ἡ ἁρµονία καὶ θεῖόν τι καὶ µέγα, 
<Ἀριστοτέλης> ὁ Πλάτωνος ταυτὶ λέγει “ἡ δὲ ἁρµονία ἐστὶν 
οὐρανία τὴν φύσιν ἔχουσα θείαν καὶ καλὴν καὶ δαιµονίαν· 
τετραµερὴς δὲ τῇ δυνάµει πεφυκυῖα δύο µεσότητας ἔχει 
ἀριθµητικήν τε καὶ ἁρµονικήν, φαίνεταί τε τὰ µέρη αὐτῆς 
καὶ τὰ µεγέθη καὶ αἱ ὑπεροχαὶ κατ' ἀριθµὸν καὶ ἰσοµετρίαν· 
ἐν γὰρ δυσὶ τετραχόρδοις ῥυθµίζεται τὰ µέρη”. ταῦτα µὲν 
τὰ ῥητά. συνεστάναι δ' αὐτῆς τὸ σῶµα ἔλεγεν ἐκ µερῶν 
ἀνοµοίων, συµφωνούντων µέντοι πρὸς ἄλληλα. ἀλλὰ µὴν 



καὶ τὰς µεσότητας αὐτῆς κατὰ τὸν ἀριθµητικὸν λόγον συµ- 
φωνεῖν. τὸν γὰρ νέατον πρὸς τὸν ὕπατον ἐκ διπλασίου 
λόγου ἡρµοσµένον τὴν διὰ πασῶν συµφωνίαν ἀποτελεῖν· 
ἔχει γάρ, ὡς προείποµεν (c. 22), τὸν νέατον δώδεκα µονά- 
δων, τὸν δ' ὕπατον ἕξ. τὴν δὲ παραµέσην συµφωνοῦσαν 
πρὸς ὑπάτην καθ' ἡµιόλιον λόγον ἐννέα µονάδων, τῆς δὲ 
µέσης ὀκτὼ εἶναι µονάδας ἐλέγοµεν. συγκεῖσθαι δὲ διὰ 
τούτων τῆς µουσικῆς τὰ κυριώτατα διαστήµατα συµβαίνει, 
τό τε διὰ τεσσάρων ὅ ἐστι κατὰ τὸν ἐπίτριτον λόγον, καὶ 
τὸ διὰ πέντε ὅ ἐστι κατὰ τὸν ἡµιόλιον λόγον, καὶ τὸ διὰ 
πασῶν ὅ ἐστι κατὰ τὸν διπλάσιον. ἀλλὰ γὰρ καὶ τὸν ἐπ- 
όγδοον σώζεσθαι, ὅς ἐστι κατὰ τὸν τονιαῖον λόγον. ταῖς 

αὐταῖς δ' ὑπεροχαῖς ὑπερέχειν καὶ ὑπερέχεσθαι τῆς ἁρµονίας 
τὰ µέρη ὑπὸ τῶν µερῶν καὶ τὰς µεσότητας ὑπὸ τῶν µεσο- 
τήτων κατά τε τὴν ἐν ἀριθµοῖς ὑπεροχὴν καὶ κατὰ τὴν 
γεωµετρικὴν δύναµιν συµβαίνει. ἀποφαίνει γοῦν αὐτὰς <Ἀρι- 
στοτέλης> τὰς δυνάµεις ἐχούσας τοιαύτας, τὴν µὲν νεάτην 
τῆς µέσης τῷ τρίτῳ µέρει τῷ αὐτῆς ὑπερέχουσαν, τὴν δὲ 
ὑπάτην ὑπὸ τῆς παραµέσης ὑπερεχοµένην ὁµοίως, ὡς γίγνε- 
σθαι τὰς ὑπεροχὰς τῶν πρός τι· τοῖς γὰρ αὐτοῖς µέρεσιν 
ὑπερέχουσι καὶ ὑπερέχονται. τοῖς γοῦν αὐτοῖς λόγοις οἱ 
ἄκροι τῆς µέσης καὶ παραµέσης ὑπερέχουσι καὶ ὑπερέχονται,   
ἐπιτρίτῳ καὶ ἡµιολίῳ. τοιαύτη δὴ ὑπεροχή ἐστιν ἡ ἁρµο- 
νική. ἡ δὲ τῆς νεάτης ὑπεροχὴ καὶ τῆς µέσης κατ' ἀριθ- 
µητικὸν λόγον ἴσῳ µέρει τὰς ὑπεροχὰς ἐµφαίνουσιν· ὡσαύτως 
καὶ ἡ παραµέση τῆς ὑπάτης. τῆς γὰρ µέσης ἡ παραµέση 
κατὰ τὸν ἐπόγδοον λόγον ὑπερέχει, πάλιν ἡ νεάτη τῆς 
ὑπάτης διπλασία ἐστίν, ἡ δὲ παραµέση τῆς ὑπάτης ἡµιόλιος, 
ἡ δὲ µέση ἐπίτριτος πρὸς ὑπάτην ἥρµοσται. καὶ τοῖς µὲν 
µέρεσι καὶ τοῖς πλήθεσι κατ' Ἀριστοτέλην ἡ ἁρµονία οὕτως 
ἔχουσα πέφυκε. (c. 24:) συνέστηκε δὲ φυσικώτατα ἔκ τε 
τῆς ἀπείρου καὶ περαινούσης καὶ ἐκ τῆς ἀρτιοπερίσσου φύ- 
σεως καὶ αὐτὴ καὶ τὰ µέρη αὐτῆς πάντα. αὐτὴ µὲν γὰρ 

ὅλη ἀρτία ἐστὶ τετραµερὴς οὖσα τοῖς ὅροις, τὰ δὲ µέρη 
αὐτῆς καὶ οἱ λόγοι ἄρτιοι καὶ περισσοὶ καὶ ἀρτιοπέρισσοι· 
τὴν µὲν γὰρ νεάτην ἔχει ἀρτίαν ἐκ δώδεκα µονάδων, τὴν 
δὲ παραµέσην περισσὴν ἐξ ἐννέα µονάδων, τὴν δὲ µέσην 
ἀρτίαν ἐξ ὀκτὼ µονάδων, τὴν δ' ὑπάτην ἀρτιοπέρισσον ἓξ 
µονάδων οὖσαν. οὕτω δὴ πεφυκυῖα αὐτή τε καὶ τὰ µέρη 
αὐτῆς πρὸς ἄλληλα ταῖς ὑπεροχαῖς τε καὶ τοῖς λόγοις ὅλη τε 
ὅλῃ καὶ τοῖς µέρεσι συµφωνεῖ. (c. 25:) ἀλλὰ µὴν καὶ αἱ 
αἰσθήσεις αἱ τοῖς σώµασιν ἐγγιγνόµεναι διὰ τὴν ἁρµονίαν 
αἱ µὲν οὐράνιαι καὶ θεῖαι οὖσαι, µετὰ θεοῦ τὴν αἴσθησιν 



παρεχόµεναι τοῖς ἀνθρώποις, ὄψις τε καὶ ἀκοή, µετὰ φωνῆς 
καὶ φωτὸς τὴν ἁρµονίαν ἐπιφαίνουσι. καὶ αἱ ἄλλαι δ' αὐταῖς 
ἀκόλουθοι ᾗ αἰσθήσεις καθ' ἁρµονίαν συνεστᾶσι· πάντα γὰρ 
καὶ αὗται ἐπιτελοῦσιν οὐκ ἄνευ ἁρµονίας, ἐλάττους µὲν 
ἐκείνων οὖσαι, οὐκ ἄπο δ' ἐκείνων. ἐκεῖναι γὰρ ἅµα θεοῦ 
παρουσίᾳ παραγιγνόµεναι τοῖς σώµασι κατὰ λογισµὸν ἰσχυράν 
τε καὶ καλὴν φύσιν ἔχουσι.   
 φανερὸν οὖν ἐκ τούτων ὅτι <τοῖς παλαιοῖς> τῶν Ἑλλή- 
νων εἰκότως µάλιστα πάντων ἐµέλησε πεπαιδεῦσθαι µου- 
σικήν ... 
 Olympiodor. in Phaedon. p. 22 (Finckh): καὶ ὁ µὲν 

Πρόκλος βούλεται τὰ οὐράνια ὄψιν µόνον καὶ ἀκοὴν ἔχειν, 
καθάπερ καὶ <Ἀριστοτέλης>· µόνας γὰρ τῶν αἰσθήσεων 
ἐκείνας ἔχει τὰς πρὸς τὸ εὖ εἶναι συµβαλλοµένας, οὐ µὴν 
τὰς πρὸς τὸ εἶναι, αἱ δὲ ἄλλαι αἰσθήσεις πρὸς τὸ εἶναι συµ- 
βάλλονται. καὶ ὁ ποιητὴς δὲ µαρτυρεῖ τούτοις λέγων “ἠέλιος, 
ὃς πάντ' ἐφορᾷς καὶ πάντ' ἐπακούεις”, ὡς ἂν ὄψιν µόνην 
καὶ ἀκοὴν αὐτῶν ἐχόντων· καὶ ὅτι αὗται µάλιστα αἱ αἰσθή- 
σεις ἐν τῷ ἐνεργεῖν µᾶλλον γινώσκουσιν ἤπερ ἐν τῷ πάσχειν 
καὶ οἰκειότεραι αὗται αὐτοῖς ὡς ἀναλλοιώτοις. ὁ δέ γε ∆α- 
µάσκιος καὶ τὰς ἄλλας αἰσθήσεις βούλεται αὐτὰ ἔχειν. 
      
ΠΕΡΙ ΕΥΧΗΣ. 
 
 Simplicius in Ar. II de caelo p. 218, 20 (Karsten): ὅτι 
γὰρ ἐννοεῖ τι καὶ ὑπὲρ τὸν νοῦν καὶ τὴν οὐσίαν ὁ <Ἀρι- 
στοτέλης>, δῆλός ἐστι πρὸς τοῖς πέρασι τοῦ περὶ εὐχῆς 
βιβλίου σαφῶς εἰπὼν ὅτι ὁ θεὸς ἢ νοῦς ἐστὶν ἢ ἐπέκεινά 
τι τοῦ νοῦ.   
      
ΠΡΟΤΡΕΠΤΙΚΟΣ. 
 
 Vita Salonini Gallieni c. 2 (Script. hist. Aug. ed. Jordan 
et Eyssenhardt II p. 88, 6): nec ignota esse arbitror quae dixit 
M. Tullius in Hortensio, quem ad exemplum protreptici scripsit. 
(... an philosophandum sit, in Hortensio disputatur. Mart. Cap. 

5, 441). cf. Nonius (p. 258 M.) s. contendere, intendere. M. 
Tullius in Hortensio: magna etiam animi contentio adhibenda 
est explicando Aristotelem si legis. 
 De Iamblicho in ipsius quoque protreptico dialogos partim 
peripateticos excerpente (c. 6 — 12) vid. <Jo. Bywater>: Jour- 
nal of philology II, 55 — 61 (R. Hirzel: Hermes X, 83 — 95). 
 Io. Stob. Floril. 95, 21: ἐκ τῶν Τέλητος ἐπιτοµῆς. 
 ... Ζήνων ἔφη Κράτητα ἀναγινώσκειν ἐν σκυτείῳ 
καθήµενον τὸν <Ἀριστοτέλους προτρεπτικόν, ὃν ἔγραψε 



πρὸς Θεµίσωνα τὸν Κυπρίων βασιλέα> λέγων ὅτι οὐδενὶ 
πλείω ἀγαθὰ ὑπάρχει πρὸς τὸ φιλοσοφῆσαι· πλοῦτόν τε γὰρ 
πλεῖστον αὐτὸν ἔχειν ὥστε δαπανᾶν εἰς ταῦτα, ἔτι δὲ δόξαν 
ὑπάρχειν αὐτῷ. ἀναγινώσκοντος δὲ αὐτοῦ τὸν σκυτέα ἔφη 
προσέχειν ἅµα ῥάπτοντα καὶ τὸν Κράτητα εἰπεῖν· ἐγώ µοι 
δοκῶ, ὦ Φιλίσκε, γράψειν πρὸς σὲ προτρεπτικόν· πλείω γὰρ 
ὁρῶ σοι ὑπάρχοντα πρὸς τὸ φιλοσοφῆσαι ὧν ἔγραψεν <Ἀρι- 
στοτέλης>. 
 Alex. Aphrod. in Ar. top. (Ven. Ald. 1513) p. 80 
(p. 266, 15 Br.): ἔστι δὲ ἐφ' ὧν καὶ πάντα τὰ σηµαινό- 
µενα λαµβάνοντας ἔστιν ἐπὶ πάντων αὐτῶν ἀνασκευάζειν τὸ 
κείµενον· οἷον εἰ λέγοι τις ὅτι µὴ χρὴ φιλοσοφεῖν, ἐπεὶ 
 
Category 1, treatise title 6, fragment 51, line 5 
 
φιλοσοφεῖν λέγεται καὶ τὸ ζητεῖν αὐτὸ τοῦτο εἴτε χρὴ φιλο-   
σοφεῖν εἴτε καὶ µή, ὡς εἶπεν <αὐτὸς> ἐν τῷ προτρεπτικῷ, 
ἀλλὰ καὶ τὸ τὴν φιλόσοφον θεωρίαν µετιέναι, ἑκάτερον αὐτῶν 
δείξαντες οἰκεῖον τῷ ἀνθρώπῳ πανταχόθεν ἀναιρήσοµεν τὸ 
τιθέµενον. ἐπὶ µὲν οὖν τούτων κατ' ἄµφω ἐνδέχεται δείκνυ- 
σθαι τὸ προκείµενον, ἐπὶ δὲ τῶν πρώτων παραδειγµάτων 
οὐκ ἐπὶ πάντων ἀλλ' ἢ δι' ἑκατέρου ἢ ἔκ τινων. 
 Anon. schol. in Arist. I analyt. pr. cod. Par. 2064 f. 263a 
(περὶ τῶν εἰδῶν πάντων τοῦ συλλογισµοῦ) ... τοιοῦτος 
δὲ (παρασυνηµµένος) καὶ ὁ <Ἀριστοτέλους> λόγος ἐν τῷ 
προτρεπτικῷ· εἴτε φιλοσοφητέον εἴτε µὴ φιλοσοφητέον, φιλο- 
σοφητέον. ἀλλὰ µὴν ἢ φιλοσοφητέον ἢ οὐ φιλοσοφητέον· 
πάντως ἄρα φιλοσοφητέον. 
 
 Olympiodor. in Alcib. (ed. Creuzer 1821) p. 144: καὶ 
Ἀρ. µὲν ἐν τῷ προτρεπτικῷ ἔλεγεν ὅτι εἴτε φ. φ. εἴτε µὴ 
φ. φ., πάντως δὲ φιλοσοφητέον. 
 Elias (proleg. philos. prax. 2) in Porphyr. is. (p. 7, 13 
Br: = Cramer A. P. IV, 391): ἢ καὶ ὡς φησὶν <Ἀριστο- 
τέλης ἐν τῷ προτρεπτικῷ ἐπιγεγραµµένῳ, ἐν ᾧ προ- 
τρέπει τοὺς νέους πρὸς φιλοσοφίαν>. φησὶ γὰρ οὕτως· 

εἰ µὲν φιλοσοφητέον φιλοσοφητέον καὶ εἰ µὴ φιλοσοφητέον 
φιλοσοφητέον· πάντως ἄρα φιλοσοφητέον. τουτέστιν εἰ µὲν 
γὰρ ἔστι, πάντως ὀφείλοµεν φιλοσοφεῖν οὔσης αὐτῆς· εἰ δὲ 
µή ἐστι, καὶ οὕτως ὀφείλοµεν ζητεῖν πῶς οὐκ ἔστι φιλοσο- 
φία, ζητοῦντες δὲ φιλοσοφοῦµεν, ἐπειδὴ τὸ ζητεῖν αἰτία τῆς 
φιλοσοφίας ἐστίν. 
 David (proleg. philosoph. prax. 4) in Porphyr. is. (p. 
13, 2 Br.): καὶ ὁ <Ἀριστοτέλης δὲ ἔν τινι προτρεπτικῷ 
αὐτοῦ συγγράµµατι, ἐν ᾧ προτρέπεται τοὺς νέους 
ἐπὶ φιλοσοφίαν>, λέγει ὅτι εἴτε µὴ φιλοσοφητέον φιλοσο- 
φητέον, εἴτε φιλοσοφητέον φιλοσοφητέον, πάντως δὲ φιλο- 



σοφητέον. τουτέστιν ὅτι εἴτε λέγει τις µὴ εἶναι φιλοσοφίαν,   
ἀποδείξεσι κέχρηται δι' ὧν ἀναιρεῖ τὴν φιλοσοφίαν, εἰ δὲ 
ἀποδείξεσι κέχρηται δηλονότι φιλοσοφεῖ· µήτηρ γὰρ τῶν ἀπο- 
δείξεων ἡ φιλοσοφία. εἴτε λέγει εἶναι φιλοσοφίαν, πάλιν 
φιλοσοφεῖ· ἀποδείξεσι γὰρ κέχρηται δι' ὧν δείκνυσιν οὖσαν 
αὐτήν. πάντως οὖν φιλοσοφεῖ καὶ ὁ ἀναιρῶν αὐτὴν καὶ ὁ 
µὴ ἀναιρῶν· ἑκάτερος γὰρ αὐτῶν ἀποδείξεσι κέχρηται δι' 
ὧν πιστοῦται τὰ λεγόµενα· εἰ δὲ ἀποδείξεσι κέχρηται, δη- 
λονότι φιλοσοφεῖ· µήτηρ γὰρ τῶν ἀποδείξεων ἡ φιλοσοφία. 
 Lactant. inst. div. 3, 16: Ciceronis Hortensius contra 

philosophiam disserens circumvenitur arguta conclusione, quod 
cum diceret philosophandum non esse, nihilo minus philoso- 
phari videbatur, quoniam philosophi esset quid in vita fa- 
ciendum vel non faciendum sit disputare. 
 Iamblichus (comm. Pyth. III) de comm. math. disc. 
c. 26 (p. 216 Vill.): γεγόνασι δέ τινες οἱ µὲν παλαιοὶ οἱ δὲ 
νέοι, οἵτινες τὴν ἐναντίαν δόξαν περὶ τῶν µαθηµάτων ἐξ- 
ενηνόχασι <ψέγοντες> αὐτὰ ὡς παντελῶς ἄχρηστα καὶ πρὸς 
τὸν ἀνθρώπινον βίον οὐδὲν συµβαλλόµενα. <ἔνιοι δὲ οὕτως 
ἐπιχειροῦσιν>· εἰ ἀχρεῖον αὐτῶν τὸ τέλος διόπερ αὐτὰ 
µανθάνειν φασὶ δεῖν οἱ φιλόσοφοι, πολὺ πρότερον ἀνάγκη 
µάταιον εἶναι τὴν περὶ ταῦτα σπουδήν. περὶ δὲ τοῦ τέλους 
σχεδὸν ὁµολογοῦσι πάντες οἱ δοκοῦντες περὶ αὐτὴν µάλιστα 
ἠκριβωκέναι. φασὶ γὰρ οἱ µὲν εἶναι τὴν τῶν ἀδίκων καὶ   
δικαίων καὶ κακῶν καὶ ἀγαθῶν ἐπιστήµην, ὁµοίαν οὖσαν 
γεωµετρίᾳ καὶ ταῖς ἄλλαις ταῖς τοιαύταις, οἱ δὲ τὴν περὶ 
φύσεώς τε καὶ τῆς τοιαύτης ἀληθείας φρόνησιν οἵαν οἵ τε 
περὶ Ἀναξαγόραν καὶ Παρµενίδην εἰσηγήσαντο. δεῖ δὴ µὴ 
λεληθέναι τὸν µέλλοντα περὶ τούτων ἐξετάζειν ὅτι πάντα τὰ 
ἀγαθὰ καὶ τὰ πρὸς τὸν βίον ὠφέλιµα τοῖς ἀνθρώποις ἐν 
τῷ χρῆσθαι καὶ πράττειν ἐστὶν ἀλλ' οὐκ ἐν τῷ γιγνώσκειν 

µόνον· οὔτε γὰρ ὑγιαίνοµεν τῷ γνωρίζειν τὰ ποιητικὰ τῆς 
ὑγιείας ἀλλὰ τῷ προφέρεσθαι τοῖς σώµασιν οὔτε πλουτοῦµεν 
τῷ γιγνώσκειν πλοῦτον ἀλλὰ τῷ κεκτῆσθαι πολλὴν οὐσίαν, 
οὐδὲ τὸ πάντων µέγιστον εὖ ζῶµεν τῷ γιγνώσκειν ἄττα 
τῶν ὄντων ἀλλὰ τῷ πράττειν εὖ· τὸ γὰρ εὐδαιµονεῖν ἀλη- 
θῶς τοῦτ' ἔστιν. ὥστε προσήκει καὶ τὴν <φιλοσοφίαν> 
εἴπερ ἐστὶν ὠφέλιµος ἤτοι πρᾶξιν εἶναι τῶν ἀγαθῶν ἢ χρή- 
σιµον εἰς τὰς τοιαύτας πράξεις. ὅτι µὲν οὖν οὐκ ἔστιν οὔθ' 
αὕτη πραγµάτων ἐργασία οὔτ' ἄλλη τῶν προειρηµένων ἐπι- 
στηµῶν οὐδεµία, φανερόν ἐστι πᾶσιν. ὅτι δ' οὐδ' ἐστὶ χρή- 
σιµος εἰς τὰς πράξεις, ἐκεῖθεν ἄν τις καταµάθοι. µέγιστον 
γὰρ ἔχοµεν παράδειγµα τὰς ὁµοίας ἐπιστήµας αὐτῇ καὶ τὰς 
ὑποκειµένας δόξας. ὧν γάρ εἰσιν οἱ γεωµέτραι δι' ἀπο- 



δείξεως θεωρητικοί, τούτων οὐδενὸς ὁρῶµεν αὐτοὺς ὄντας 
πρακτικούς, ἀλλὰ καὶ διελεῖν χωρίον καὶ τὰ ἄλλα πάντα 
πάθη τῶν µεγεθῶν καὶ τῶν τόπων οἱ µὲν γεωδαῖται δύνανται 
δι' ἐµπειρίαν, οἱ δὲ περὶ τὰ µαθήµατα καὶ τοὺς τούτων 
λόγους ἴσασι µὲν ὡς δεῖ πράττειν, οὐ δύνανται δὲ πράττειν. 
ὁµοίως δ' ἔχει καὶ περὶ µουσικὴν καὶ τὰς ἄλλας ἐπιστήµας 
ὅσαις διῄρηται τό τε τῆς γνώσεως καὶ τὸ τῆς ἐµπειρίας 
χωρίς. οἱ µὲν γὰρ τὰς ἀποδείξεις καὶ τοὺς συλλογισµοὺς 

διωρισµένοι περὶ συµφωνίας καὶ τῶν ἄλλων τῶν τοιούτων, 
ὥσπερ οἱ κατὰ φιλοσοφίαν, σκοπεῖν εἰώθασιν, οὐδενὸς δὲ 
κοινωνοῦσι τῶν ἔργων, ἀλλὰ κἂν τυγχάνωσιν αὐτῶν δυνά-   
µενοί τι χειρουργεῖν, ὅταν µάθωσι τὰς ἀποδείξεις ὥσπερ 
ἐπίτηδες εὐθὺς αὐτὰ χεῖρον ποιοῦσιν. οἱ δὲ τοὺς µὲν λόγους 
ἀγνοοῦντες, γεγυµνασµένοι δὲ καὶ δοξάζοντες ὀρθῶς ὅλῳ 
καὶ παντὶ διαφέρουσι πρὸς τὰς χρείας. ὡσαύτως δὲ καὶ περὶ 
τῶν κατὰ τὴν ἀστρολογίαν, οἷον ἡλίου καὶ σελήνης πέρι καὶ 
τῶν ἄλλων ἀστέρων, οἱ µὲν τὰς αἰτίας καὶ τοὺς λόγους 
µεµελετηκότες οὐδὲν τῶν χρησίµων τοῖς ἀνθρώποις ἴσασιν, 
οἱ δὲ τὰς ὑπὸ τούτων ναυτικὰς καλουµένας ἐπιστήµας 
ἔχοντες χειµῶνας καὶ πνεύµατα καὶ πολλὰ τῶν γιγνοµένων 
δύνανται προλέγειν ἡµῖν. ὥστε πρὸς τὰς πράξεις ἀχρεῖοι 
παντελῶς ἔσονται αἱ τοιαῦται ἐπιστῆµαι, εἰ δὲ τῶν πράξεων 
τῶν ὀρθῶν ἀπολείπονται, τῶν µεγίστων ἀγαθῶν ἀπολείπεται 
ἡ φιλοµάθεια. 
 πρὸς δὴ ταῦτα ἀντιλέγοντες εἶναί τε φαµεν ἐπιστήµας 
τῶν µαθηµάτων καὶ ταύτας δυνατὰς εἰς τὸ µεταλαβεῖν. 
 Iamblich. (comm. Pyth. II) protr. c. 6 (codd. = ed. 
c. 7 p. 104 Kiessl.) ὅτι µὲν οὖν τὰς περὶ τῶν δικαίων 
καὶ τῶν συµφερόντων, ἔτι δὲ περὶ φύσεώς τε καὶ τῆς ἄλλης 

ἀληθείας ἐπιστήµας δυνατοὶ λαβεῖν ἐσµέν, ῥᾴδιον ἐπιδεῖξαι. 
ἀεὶ γὰρ γνωριµώτερα τὰ πρότερα τῶν ὑστέρων καὶ τὰ βελτίω 
τὴν φύσιν τῶν χειρόνων. τῶν γὰρ ὡρισµένων καὶ τεταγµένων 
ἐπιστήµη µᾶλλόν ἐστιν, ἔτι δὲ τῶν αἰτίων ἢ τῶν ἀποβαι- 
νόντων. ἔστι δὲ ὡρισµένα καὶ τεταγµένα τἀγαθὰ τῶν κακῶν 
µᾶλλον, ὥσπερ ἄνθρωπος ἐπιεικὴς ἀνθρώπου φαύλου· τὴν 
αὐτὴν γὰρ ἔχειν ἀναγκαῖον αὐτὰ πρὸς ἄλληλα διαφοράν. 
αἴτιά τε µᾶλλον τὰ πρότερα τῶν ὑστέρων· ἐκείνων γὰρ ἀναι- 
ρουµένων ἀναιρεῖται τὰ τὴν οὐσίαν ἐξ ἐκείνων ἔχοντα,   
µήκη µὲν ἀριθµῶν, ἐπίπεδα δὲ µηκῶν, στερεὰ δὲ ἐπιπέδων. 
ὥστε εἴπερ ψυχὴ µὲν σώµατος ἄµεινον, ἀρχικώτερον γὰρ 
τὴν φύσιν ἐστί, περὶ δὲ σῶµα τέχναι καὶ φρονήσεις εἰσὶν 
ἰατρική τε καὶ γυµναστική, ταύτας γὰρ ἡµεῖς ἐπιστήµας 
τίθεµεν καὶ κεκτῆσθαί τινας αὐτάς φαµεν, δῆλον ὅτι καὶ 



περὶ ψυχὴν καὶ τὰς ψυχῆς ἀρετὰς ἔστι τις ἐπιµέλεια καὶ 
τέχνη καὶ δυνατοὶ λαβεῖν αὐτήν ἐσµεν, εἴπερ γε καὶ τῶν 
µετ' ἀγνοίας πλείονος καὶ γνῶναι χαλεπωτέρων. ὁµοίως δὲ 
καὶ τῶν περὶ φύσεως· πολὺ γὰρ πρότερον ἀναγκαῖον τῶν 
αἰτίων καὶ τῶν στοιχείων εἶναι φρόνησιν ἢ τῶν ὑστέρων, 
οὐ γὰρ ταῦτα τῶν ἄκρων οὐδ' ἐκ τούτων τὰ πρῶτα πέφυκεν 
ἀλλ' ἐξ ἐκείνων καὶ δι' ἐκείνων τἆλλα γίγνεται καὶ συνί- 

σταται φανερῶς. εἴτε γὰρ πῦρ εἴτ' ἀὴρ εἴτ' ἀριθµὸς εἴτ' 
ἄλλαι τινὲς φύσεις αἰτίαι καὶ πρῶται τῶν ἄλλων, ἀδύνατον 
τῶν ἄλλων τι γιγνώσκειν ἐκείνας ἀγνοοῦντας. πῶς γὰρ ἄν 
τις ἢ λόγον γνωρίζοι συλλαβὰς ἀγνοῶν ἢ ταύτας ἐπίσταιτο 
µηδὲν τῶν στοιχείων εἰδώς; 
 ὅτι µὲν οὖν τῆς ἀληθείας καὶ τῆς περὶ ψυχὴν ἀρετῆς 
ἔστιν ἐπιστήµη καὶ διότι δυνατοὶ λαβεῖν αὐτάς ἐσµεν, ταῦτα 
ἡµῖν εἰρήσθω περὶ αὐτῶν. ὅτι δὲ µέγιστόν ἐστι τῶν ἀγα- 
θῶν καὶ πάντων ὠφελιµώτατον τῶν ἄλλων, ἐκ τῶνδε δῆλον. 
πάντες γὰρ ὁµολογοῦµεν ὅτι δεῖ µὲν τὸν σπουδαιότατον ἄρχειν 
καὶ τὸν τὴν φύσιν κράτιστον, τὸν δὲ νόµον ἄρχοντα καὶ 
 
κύριον εἶναι µόνον· οὗτος δὲ φρόνησίς τις καὶ λόγος ἀπὸ 
φρονήσεώς ἐστιν. ἔτι δὲ τίς ἡµῖν κανὼν ἢ τίς ὅρος ἀκρι- 
βέστερος τῶν ἀγαθῶν πλὴν ὁ φρόνιµος; ὅσα γὰρ ἂν οὗτος 
ἕλοιτο κατὰ τὴν ἐπιστήµην αἱρούµενος, ταῦτ' ἐστὶν ἀγαθά, 
καὶ κακὰ δὲ τὰ ἐναντία τούτοις. ἐπεὶ δὲ πάντες αἱροῦνται   
µάλιστα τὰ κατὰ τὰς οἰκείας ἕξεις, τὸ µὲν γὰρ δικαίως ζῆν 
ὁ δίκαιος, τὸ δὲ κατὰ τὴν ἀνδρείαν ὁ τὴν ἀνδρείαν ἔχων, 
ὁ δὲ σώφρων τὸ σωφρονεῖν, ὁµοίως δῆλον ὅτι καὶ τὸ 
φρονεῖν ὁ φρόνιµος αἱρήσεται πάντων µάλιστα· τοῦτο 

γὰρ ἔργον ταύτης τῆς δυνάµεως. ὥστε φανερὸν ὅτι κατὰ 
τὴν κυριωτάτην κρίσιν κράτιστόν ἐστι τῶν ἀγαθῶν ἡ φρό- 
νησις. οὐ δὴ δεῖ φεύγειν φιλοσοφίαν, εὔπερ ἐστὶν ἡ µὲν 
φιλοσοφία καθάπερ οἰόµεθα κτῆσίς τε καὶ χρῆσις σοφίας, 
ἡ δὲ σοφία τῶν µεγίστων ἀγαθῶν, οὐ δὲ δεῖ χρηµάτων 
µὲν ἕνεκα πλεῖν ἐφ' Ἡρακλέους στήλας καὶ πολλάκις κιν- 
δυνεύειν, διὰ δὲ φρόνησιν µηδὲν πονεῖν µηδὲ δαπανᾶν. 
ἦ µὴν ἀνδραποδῶδές γε τοῦ ζῆν ἀλλὰ µὴ τοῦ ζῆν εὖ 
γλίχεσθαι, καὶ ταῖς τῶν πολλῶν αὐτὸν ἀκολουθεῖν δόξαις 
ἀλλὰ µὴ τοὺς πολλοὺς ἀξιοῦν ταῖς αὐτοῦ, καὶ τὰ µὲν χρή- 
µατα ζητεῖν τῶν δὲ καλῶν µηδεµίαν ἐπιµέλειαν ποιεῖσθαι τὸ 
παράπαν. 
 καὶ περὶ µὲν ὠφελείας καὶ µεγέθους τοῦ πράγµατος 
ἱκανῶς ἀποδεδεῖχθαι νοµίζω. διότι δὲ πολλῷ ῥᾴστη τῶν 
ἄλλων ἀγαθῶν ἡ κτῆσις αὐτῆς, ἐκ τῶνδε πεισθείη τις ἄν. 



τὸ γὰρ µήτε µισθοῦ παρὰ 
τῶν ἀνθρώπων γινοµένου τοῖς 
φιλοσοφοῦσι, δι' ὃν συντόνως 
οὕτως ἂν διαπονήσειαν, πολύ 
τε προεµένους εἰς τὰς ἄλλας 
τέχνας ὅµως ἐξ ὀλίγου χρόνου 

θέοντας παρεληλυθέναι ταῖς 
ἀκριβείαις, σηµεῖόν µοι δοκεῖ 
τῆς περὶ τὴν φιλοσοφίαν    
εἶναι ῥᾳστώνης. ἔτι δὲ τὸ 
πάντας φιλοχωρεῖν αὐτῇ καὶ 
βούλεσθαι σχολάζειν ἀφεµέ- 
νους τῶν ἄλλων ἁπάντων, οὐ 
µικρὸν τεκµήριον ὅτι µεθ' 
ἡδονῆς ἡ προεδρεία γίνεται· 
πονεῖν γὰρ οὐδεὶς ἐθέλει 
πολὺν χρόνον. πρὸς δὲ τού- 
τοις ἡ χρῆσις πλεῖστον δια- 
φέρει πάντων· οὐδὲ γὰρ δέ-    
ονται πρὸς τὴν ἐργασίαν ὀργάνων οὐδὲ τόπων, ἀλλ' ὅπη 
τις ἂν θῇ τῆς οἰκουµένης τὴν διάνοιαν ὁµοίως πανταχόθεν 
ὥσπερ παρούσης ἅπτεται τῆς ἀληθείας. 
 οὐκοῦν ἀποδέδεικται καὶ ὅτι δυνατὸν καὶ διότι µέγιστον 
τῶν ἀγαθῶν καὶ κτήσασθαι ῥᾴδιον ἡ φιλοσοφία, ὥστε πάν- 
των ἕνεκα προθύµως αὐτῆς ἀντιλαµβάνεσθαι ἄξιον. 
 Proclus in Eucl. p. 28, 13 
Friedl. δηλοῖ δὲ τὸ δι' ἑαυτὴν 

εἶναι τοῖς µετιοῦσιν αἱρετὴν 
(τὴν µαθ. ἐπιστήµην), ὃ καὶ 
<Ἀριστοτέλης πού φησιν>, τὸ 
µηδενὸς µισθοῦ προκειµένου 
τοῖς ζητοῦσιν ὅµως ἐν ὀλίγῳ 
χρόνῳ τοσαύτην ἐπίδοσιν τὴν 
τῶν µαθηµάτων θεωρίαν   
λαβεῖν, ἔτι δὲ τὸ πάντας 
αὐτῇ φιλοχωρεῖν καὶ βούλε- 
σθαι σχολάζειν τῶν ἄλλων 
ἀφεµένους, ὅσοι καὶ κατὰ 
µικρὸν ἐφήψαντο τῆς ἀπ' 
αὐτῆς ὠφελείας, ὥστε οἵ γε 
καταφρονητικῶς ἔχουσι τῆς 
τῶν µαθηµάτων γεύσεως, 
ἄγευστοι τυγχάνουσιν ὄντες 



τῶν ἐν αὐτοῖς ἡδονῶν.    
 Cicero Tusc. disp. 3, 28, 69: itaque <Aristoteles> veteres 
philosophos accusans qui existimavissent philosophiam suis 
ingeniis esse perfectam, ait eos aut stultissimos aut glorio- 
sissimos fuisse, sed se videre quod paucis annis magna 

accessio facta esset, brevi tempore philosophiam plane ab- 
solutam fore. 
 Iamblichus (comm. Pyth. l. III) p. 218, 27 Vill. (post 
quae supra adscripsi ad fr. 52 ... ἀποδέδεικται.): νεώ- 
τατον οὖν ὁµολογουµένως ἐστὶ τῶν ἐπιτηδευµάτων ἡ περὶ 
τὴν ἀλήθειαν ἀκριβολογία. µετὰ γὰρ τὴν φθορὰν καὶ τὸν   
κατακλυσµὸν τὰ περὶ τὴν τροφὴν καὶ τὸ ζῆν πρῶτον 
ἠναγκάζοντο φιλοσοφεῖν, εὐπορώτεροι δὲ γενοµένοι τὰς πρὸς 
ἡδονὴν ἐξειργάσαντο τέχνας, οἷον µουσικὴν καὶ τὰς τοιαύτας, 
πλεονάσαντες δὲ τῶν ἀναγκαίων οὕτως ἐπεχείρησαν φιλοσοφεῖν. 
<τοσοῦτον δὲ νῦν προεληλύθασιν> ἐκ µικρῶν ἀφορµῶν 
ἐν ἐλαχίστῳ χρόνῳ ζητοῦντες οἵ τε περὶ τὴν γεωµετρίαν καὶ 
τοὺς λόγους καὶ τὰς ἄλλας παιδείας, ὅσον οὐδὲν ἕτερον 
γένος ἐν οὐδεµιᾷ τῶν τεχνῶν. καίτοι καὶ τὰς µὲν ἄλλας 
πάντες συνεξορµῶσι τιµῶντες κοινῇ καὶ τοὺς µισθοὺς τοῖς 
ἔχουσι διδόντες, τοὺς δὲ ταῦτα πραγµατευοµένους οὐ µόνον 
οὐ προτρέποµεν ἀλλὰ καὶ διακωλύοµεν πολλάκις, ἀλλ' ὅµως 
ἐπιδίδωσι πλεῖον, διότι τῇ φύσει ἐστὶ πρεσβύτατα· τὸ γὰρ 
τῇ γενέσει ὕστερον οὐσίᾳ καὶ τελειότητι προηγεῖται. 
 Chalcidius in Tim. c. 208 (ed. Ioh. Wrobel. Lips. 1876 
p. 247 cf. Ar. p. 247b 18): ... in quo etiam <Aristoteles> 

consentit dicens initio pueros etiamnum lactentis aetatis 
omnes quidem viros putare patres, omnes autem feminas 
matres, aetatis tamen accessu discernere, et non numquam 
in discretione falli, saepe etiam falsis captos imaginibus 
porrigere ad imaginem manus ... summa dementia est cum 
quis non solum ignoret, sed id ipsum quod ignoret nesciat 
proptereaque falsis consentiat imaginibus quaeque vera sunt 
falsa esse praesumat: ut cum malitiam quidem prodesse, 
virtutem vero obesse perniciemque adferre arbitrantur ... 
hos Aristoteles senes pueros vocat, quod mens eorum a mente 
puerili minime differat.   
 Iamblichus (comm. Pyth. II) protrept. c. 8 (p. 126 
Kiessling): οὐ χεῖρον δ' ἔτι καὶ ἀπὸ τῶν κοινῶν ἐννοιῶν 
ὑποµνῆσαι τὸ προκείµενον, ἀπὸ τῶν ἐναργῶς πᾶσι φαινοµένων. 
 παντὶ δὴ οὖν τοῦτό γε πρόδηλον ὡς οὐδεὶς ἂν ἕλοιτο 
ζῆν ἔχων τὴν µεγίστην ἀπ' ἀνθρώπων οὐσίαν καὶ δύναµιν, 
ἐξεστηκὼς µέντοι τοῦ φρονεῖν καὶ µαινόµενος, οὐδ' εἰ µέλλοι 
τὰς νεανικωτάτας ἡδονὰς ζώειν χαίρων, ὥσπερ ἔνιοι τῶν 
παραφρονούντων διάγουσιν. οὐκοῦν ἀφροσύνην, ὡς ἔοικε, 
µάλιστα πάντες φεύγουσιν. ἐναντίον δὲ φρόνησις ἀφρο- 



σύνῃ. τῶν δ' ἐναντίων ἑκάτερον τὸ µὲν φευκτόν ἐστι τὸ 

δὲ αἱρετόν. ὥσπερ οὖν τὸ κάµνειν φευκτόν, οὕτως αἱρε- 
τὸν ἡµῖν τὸ ὑγιαίνειν. φρόνησις οὖν, ὡς ἔοικε, καὶ κατὰ 
τοῦτον τὸν λόγον φαίνεται τὸ πάντων αἱρετώτατον οὐδ' 
ἕτερόν τι τῶν συµβαινόντων, ὡς µαρτυροῦσιν αἱ κοιναὶ 
ἔννοιαι. εἰ γὰρ καὶ πάντα τις ἔχοι, διεφθαρµένος δ' εἴη 
καὶ νοσῶν τῷ φρονοῦντι, οὐχ αἱρετὸς ὁ βίος. οὐδὲν γὰρ 
ὄφελος οὐδὲ τῶν ἄλλων ἀγαθῶν. ὥστε πάντες καθ' ὅσον 
αἰσθάνονται καὶ γεύεσθαι δύνανται τούτου τοῦ πράγµατος τοῦ 
φρονεῖν, οὐδὲν οἴονται τἆλλα εἶναι, καὶ διὰ ταύτην τὴν αἰτίαν 
οὔτ' ἂν µεθύων οὔτε παιδίον οὐδ' ἂν εἷς ὑποµείνειεν εἶναι διὰ 
τέλους τὸν βίον. διὰ δὴ τοῦτο καὶ τὸ καθεύδειν ἥδιστον µέν, 
οὐχ αἱρετὸν δὲ κἂν ὑποθώµεθα πάσας τῷ καθεύδοντι παρούσας 
τὰς ἡδονάς, διότι τὰ µὲν καθ' ὕπνον φαντάσµατα ψευδῆ, 
τὰ δ' ἐγρηγορόσιν ἀληθῆ. διαφέρει γὰρ οὐδενὶ τῶν ἄλλων 
τὸ καθεύδειν καὶ τὸ ἐγρηγορέναι πλὴν τῷ τὴν ψυχὴν τότε 
µὲν πολλάκις ἀληθεύειν, καθεύδοντος δὲ ἀεὶ διεψεῦσθαι· τὸ 
γὰρ τῶν ἐνυπνίων εἴδωλόν ἐστι καὶ ψεῦδος ἅπαν. 
 καὶ τὸ φεύγειν δὲ τὸν θάνατον τοὺς πολλοὺς δείκνυσι 
τὴν φιλοµάθειαν τῆς ψυχῆς. φεύγει γὰρ ἃ µὴ γιγνώσκει,   
τὸ σκοτῶδες καὶ τὸ µὴ δῆλον, φύσει δὲ διώκει τὸ φανερὸν 
καὶ τὸ γνωστόν. διὸ καὶ µάλιστα τοὺς αἰτίους ἡµῖν τοῦ 

τὸν ἥλιον ἰδεῖν καὶ τὸ φῶς αὐτούς φαµεν δεῖν τιµᾶν ὑπερ- 
βαλλόντως καὶ σέβεσθαι πατέρα καὶ µητέρα ὡς µεγίστων 
ἀγαθῶν αἰτίους, αἴτιοι δ' εἰσίν, ὡς ἔοικε, τοῦ φρονῆσαί τι 
καὶ ἰδεῖν. διὰ τὸ αὐτὸ δὲ τοῦτο καὶ χαίροµεν τοῖς συνή- 
θεσι καὶ πράγµασι καὶ ἀνθρώποις, καὶ φίλους τούτους κα- 
λοῦµεν τοὺς γνωρίµους. δηλοῖ οὖν ταῦτα σαφῶς ὅτι τὸ γνω- 
στὸν καὶ τὸ φανερὸν ἀγαπητόν ἐστιν, εἰ δὲ τὸ γνωστόν, δῆλον 
ὅτι καὶ τὸ γιγνώσκειν ἀναγκαῖον καὶ τὸ φρονεῖν ὁµοίως. 
 πρὸς δὴ τούτοις, ὥσπερ ἐπὶ τῆς οὐσίας οὐχ ἡ αὐτὴ 
 
κτῆσις ἕνεκα τοῦ ζῆν καὶ τοῦ ζῆν εὐδαιµόνως τοῖς ἀνθρώ- 
ποις, οὕτω καὶ περὶ φρονήσεως οὐ τῆς αὐτῆς οἶµαι δεόµεθα 
πρός τε τὸ ζῆν µόνον καὶ πρὸς τὸ ζῆν καλῶς. τοῖς µὲν 
οὖν πολλοῖς πολλὴ συγγνώµη ταῦτα πράττειν· εὔχονται µὲν 
γὰρ εὐδαιµονεῖν, ἀγαπῶσι δὲ κἂν µόνον δύνωνται ζῆν. ὅστις 
δ' οἴεται µὴ πάντα τρόπον ὑποµένειν αὐτὸ δεῖν, καταγέ- 
λαστον ἤδη τὸ µὴ πάντα πόνον πονεῖν καὶ πᾶσαν σπουδὴν 
σπουδάζειν ὅπως κτήσηται ταύτην τὴν φρόνησιν ἥτις γνώ- 
σεται τὴν ἀλήθειαν. 
 Plutarch. Pelopid. 3: τῶν γὰρ πολλῶν, ὡς <Ἀριστο- 
τέλης> φησίν, οἱ µὲν οὐ χρῶνται τῷ πλούτῳ διὰ µικρολογίαν, 

οἱ δὲ παραχρῶνται δι' ἀσωτίαν, καὶ δουλεύοντες οὗτοι µὲν 
ἀεὶ ταῖς ἡδοναῖς, ἐκεῖνοι δὲ ταῖς ἀσχολίαις διατελοῦσιν. 
 Plut. de cupid. divit. 8: <Ἀριστοτέλους> λέγοντος ὅτι 
οἱ µὲν οὐ χρῶνται, οἱ δὲ παραχρῶνται, καθάπερ οὐδετέρου   
προσήκοντος· ἀλλ' ἐκείνους µὲν οὐκ ὠφελεῖ τὸ οἰκεῖον οὐδὲ 
κοσµεῖ, τούτους δὲ καὶ βλάπτει καὶ καταισχύνει. 
 Io. Stobaeus flor. 3, 54 (Maximus mon. serm. c. <ιζ>): 
νόµιζε δὴ τὴν εὐδαιµονίαν οὐκ ἐν τῷ πολλὰ κεκτῆσθαι 
γίγνεσθαι, ἀλλ' ἐν τῷ τὴν ψυχὴν εὖ διακεῖσθαι. καὶ γὰρ 
οὐδὲ τὸ σῶµα οὐ τὸ λαµπρᾷ ἐσθῆτι κεκοσµηµένον φαίη τις 
ἂν εἶναι µακάριον, ἀλλὰ τὸ τὴν ὑγίειαν ἔχον καὶ σπουδαίως 
διακείµενον, κἂν µηδὲν τῶν προειρηµένων αὐτῷ παρῇ· τὸν 
αὐτὸν δὲ τρόπον καὶ ἡ ψυχὴ ἐὰν ᾖ πεπαιδευµένη, τὴν 
τοιαύτην καὶ τὸν τοιοῦτον ἄνθρωπον εὐδαίµονα προσαγο- 
ρευτέον ἐστίν, οὐκ ἂν τοῖς ἐκτὸς ᾖ λαµπρῶς κεκοσµηµένος 
αὐτὸς µηδενὸς ἄξιος ὤν. οὐδὲ γὰρ ἵππον κἂν ψέλια χρυσᾶ 
καὶ σκευὴν ἔχῃ πολυτελῆ αὐτὸς φαῦλος ὤν, τὸν τοιοῦτον 
ἄξιόν τινος νοµίζοµεν εἶναι, ἀλλ' ὃς ἂν διακείµενος ᾖ σπου- 
δαίως, τοῦτον µᾶλλον ἐπαινοῦµεν. ὥσπερ γὰρ εἴ τις τῶν 
οἰκετῶν αὑτοῦ χείρων εἴη, καταγέλαστος ἂν γένοιτο, τὸν 
αὐτὸν τρόπον οἷς πλείονος ἀξίαν τὴν κτῆσιν εἶναι συµβέ- 
 
Category 1, treatise title 6, fragment 57, line 16 
 
βηκε τῆς ἰδίας φύσεως, ἀθλίους τούτους εἶναι δεῖ νοµίζειν. 
καὶ τοῦτο κατ' ἀλήθειαν οὕτως ἔχει· τίκτει γάρ, ὥσπερ 
φησὶν ἡ παροιµία, κόρος µὲν ὕβριν, ἀπαιδευσία δὲ µετ' 
ἐξουσίας ἄνοιαν. τοῖς γὰρ διακειµένοις τὰ περὶ τὴν 
ψυχὴν κακῶς οὔτε πλοῦτος οὔτε ἰσχὺς οὔτε κάλλος τῶν 
ἀγαθῶν ἐστίν· ἀλλ' ὅσῳ περ ἂν αὗται µᾶλλον αἱ διαθέ- 
σεις καθ' ὑπερβολὴν ὑπάρξωσι, τοσούτῳ καὶ πλείω καὶ µείζω 
τὸν κεκτηµένον βλάπτουσι χωρὶς φρονήσεως παραγενόµεναι.   
 Augustinus de trinit. 14, 9, 12: Tullius in Hortensio 
dialogo disputans, Si nobis, inquit, cum ex hac vita 
migrassemus, <in beatorum insulis> inmortale aevum, ut 
fabulae ferunt, degere liceret, quid opus esset eloquentia, 
cum iudicia nulla fierent, aut ipsis etiam virtutibus? nec 
enim fortitudine egeremus nullo proposito aut labore aut 
periculo, nec iustitia cum esset nihil quod adpeteretur alieni, 
nec temperantia quae regeret eas quae nullae essent libidines. 
ne prudentia quidem egeremus nullo delectu proposito bono- 
rum et malorum. una igitur essemus beati cognitione na- 
turae et scientia, qua sola etiam deorum est vita laudanda. 
ex quo intellegi potest cetera <necessitatis> esse, unum hoc 
voluntatis. ita ille tantus orator cum philosophiam praedicaret 

recolens ea <quae a philosophis acceperat> et praeclare 



ac suaviter explicans, in hac tantum vita quam videmus 
aerumnis et erroribus plenam, omnes quattuor necessarias 
dixit esse virtutes. 
 Iamblichus (comm. Pyth. II) protrept. c. 9 (p. 148 
Kiessling): τὸ δὲ ζητεῖν ἀπὸ πάσης ἐπιστήµης ἕτερόν τι 
γενέσθαι καὶ δεῖν χρησίµην αὐτὴν εἶναι παντάπασιν ἀγνο- 
οῦντός τινός ἐστιν· ὅσον διέστηκεν ἐξ ἀρχῆς τὰ ἀγαθὰ καὶ 
τὰ ἀναγκαῖα· διαφέρει γὰρ πλεῖστον. τὰ µὲν γὰρ δι' ἕτερον 
ἀγαπώµενα τῶν πραγµάτων ὧν ἄνευ ζῆν ἀδύνατον, ἀναγ- 
καῖα καὶ συναίτια λεκτέον, ὅσα δὲ δι' αὑτά, κἂν ἀποβαίνῃ 
µηδὲν ἕτερον, ἀγαθὰ κυρίως. οὐ γὰρ δὴ τόδε µὲν αἱρετὸν 
διὰ τόδε, τόδε δὲ δι' ἄλλο, τοῦτό τε εἰς ἄπειρον οἴχεται 
προιόν, ἀλλ' ἵσταταί που. γελοῖον οὖν ἤδη παντελῶς τὸ 
ζητεῖν ἀπὸ παντὸς ὠφέλειαν ἑτέραν παρ' αὐτὸ τὸ πρᾶγµα 
καὶ τί οὖν ἡµῖν ὄφελος καὶ τί χρήσιµον ἐρωτᾶν. ὡς ἀλη-   
θῶς γάρ, ὥσπερ λέγοµεν, εἴ τις ἡµᾶς οἷον εἰς <µακάρων 
νήσους> τῇ διανοίᾳ κοµίσειεν. ἐκεῖ γὰρ οὐδενὸς χρεία οὐδὲ 
τῶν ἄλλων τινὸς ὄφελος ἂν γένοιτο, µόνον δὲ καταλείπεται 
τὸ διανοεῖσθαι καὶ θεωρεῖν, ὅνπερ καὶ νῦν ἐλεύθερόν φαµεν 
βίον εἶναι. εἰ δὲ ταῦτ' ἐστὶν ἀληθῆ, πῶς οὐκ ἂν αἰσχύ- 
 
Category 1, treatise title 6, fragment 58, line 35 
 
νοιτο δικαίως ὅστις ἡµῶν ἐξουσίας γενοµένης ἐν µακάρων 
οἰκῆσαι νήσοις, ἀδύνατος εἴη δι' ἑαυτόν. οὐκοῦν οὐ µεµπτὸς 
ὁ µισθός ἐστι τῆς ἐπιστήµης τοῖς ἀνθρώποις οὐδὲ µικρὸν 
τὸ γιγνόµενον ἀπ' αὐτῆς ἀγαθόν. ὥσπερ γὰρ τῆς δικαιο- 
σύνης, ὥς φασιν οἱ σοφοὶ τῶν ποιητῶν, ἐν ᾅδου κοµιζό- 
µεθα τὰς δωρεάς, οὕτω τῆς φρονήσεως ἐν µακάρων νήσοις, 
ὡς ἔοικεν. οὐδὲν οὖν δεινόν, ἂν µὴ φαίνηται χρησίµη οὖσα 
µηδ' ὠφέλιµος· οὐ γὰρ ὠφέλιµον ἀλλ' ἀγαθὴν αὐτὴν εἶναί 
φαµεν, οὐδὲ δι' ἕτερον ἀλλὰ δι' ἑαυτὴν αἱρεῖσθαι αὐτὴν 
προσήκει. ὥσπερ γὰρ εἰς Ὀλυµπίαν αὐτῆς ἕνεκα τῆς θέας 
ἀποδηµοῦµεν, καὶ εἰ µηδὲν µέλλοι πλεῖον ἀπ' αὐτῆς ἔσεσθαι, 
αὐτὴ γὰρ ἡ θεωρία κρείττων πολλῶν ἐστι χρηµάτων, καὶ τὰ 
∆ιονύσια δὲ θεωροῦµεν οὐχ ὡς ληψόµενοί τι παρὰ τῶν ὑπο- 
κριτῶν ἀλλὰ καὶ προσθέντες, πολλάς τε ἄλλας θέας ἑλοίµεθα 
ἂν ἀντὶ πολλῶν χρηµάτων, οὕτω καὶ τὴν θεωρίαν τοῦ παντὸς 
προτιµητέον πάντων τῶν δοκούντων εἶναι χρησίµων. οὐ 
γὰρ δήπου ἐπὶ µὲν ἀνθρώπους τοὺς µὲν µιµουµένους γύναια 
καὶ δούλους τοὺς δὲ µαχοµένους καὶ θέοντας δεῖ πορεύεσθαι 
µετὰ πολλῆς σπουδῆς ἕνεκα τοῦ θεάσασθαι αὐτούς, τὴν δὲ 
τῶν ὄντων φύσιν καὶ τὴν ἀλήθειαν οὐκ οἴεσθαι δεῖν θεω- 
ρεῖν ἀµισθί. 
 
Category 1, treatise title 6, fragment 59, line 1 
 
 Iamblich. (comm. Pyth. II) protrept. c. 8 (pergens ubi 
supra p. 132 Kiessling): γνοίη δ' ἄν τις αὐτὸ καὶ ἀπὸ   
τούτων, εἰ θεωρήσειεν ὑπ' αὐγὰς τὸν ἀνθρώπειον βίον. 



εὑρήσει γὰρ τὰ δοκοῦντα εἶναι µεγάλα τοῖς ἀνθρώποις 
πάντα ὄντα σκιαγραφίαν. ὅθεν καὶ λέγεται καλῶς τὸ µηδὲν 
εἶναι τὸν ἄνθρωπον καὶ τὸ µηδὲν εἶναι βέβαιον τῶν ἀν- 
θρωπίνων. ἰσχύς τε γὰρ καὶ µέγεθος καὶ κάλλος γέλως 
ἐστὶ καὶ οὐδενὸς ἄξια. κάλλος γε παρὰ τὸ µηδὲν ὁρᾶν ἀκριβὲς 
δοκεῖ εἶναι τοιοῦτον. εἰ γάρ τις ἐδύνατο βλέπειν καθάπερ 
τὸν Λυγκέα φασίν, ὃς διὰ τῶν τοίχων ἑώρα καὶ τῶν δέν- 
δρων, πότ' ἂν ἔδοξεν εἶναί τινα τὴν ὄψιν ἀνεκτὸν ὁρᾶν ἐξ 
οἵων συνέστηκε κακῶν; 
  Boethius de consol. phil. 3, 8: quod si, ut <Ari- 
 stoteles> ait, Lyncei oculis homines uterentur, ut 
 eorum visus obstantia penetraret, nonne introspectis 
 visceribus illud Alcibiadis superficie pulcherrimum 
 corpus turpissimum videretur? 
τιµαὶ δὲ καὶ δόξαι τὰ ζηλούµενα µᾶλλον τῶν λοιπῶν ἀδιηγήτου 
γέµει φλυαρίας. τῷ γὰρ καθορῶντι τῶν ἀιδίων τι ἠλίθιον 
περὶ ταῦτα σπουδάζειν. τί δ' ἐστὶ µακρὸν ἢ τί πολυχρόνιον 
τῶν ἀνθρωπίνων; ἀλλὰ διὰ τὴν ἡµετέραν ἀσθένειαν οἶµαι 
 
Category 1, treatise title 6, fragment 59, line 22 
 
καὶ βίου βραχύτητα καὶ τοῦτο φαίνεται πολύ. 
 Iamblichus (ubi supra p. 134): τίς ἂν οὖν εἰς ταῦτα 
βλέπων οἴοιτο εὐδαίµων εἶναι καὶ µακάριος, οἳ πρῶτον εὐθὺς   
φύσει συνίσταµεν, καθάπερ φασὶν οἱ τὰς τελετὰς λέγοντες, 
ὥσπερ ἂν ἐπὶ τιµωρίᾳ πάντες. τοῦτο γὰρ θεῖον οἱ ἀρχαιό- 
τεροι λέγουσι τὸ φάναι διδόναι τὴν ψυχὴν τιµωρίαν καὶ ζῆν 
ἡµᾶς ἐπὶ κολάσει µεγάλων τινῶν ἁµαρτηµάτων. πάνυ γὰρ ἡ 
σύζευξις τοιούτῳ τινι ἔοικε πρὸς τὸ σῶµα τῆς ψυχῆς. ὥσπερ 
γὰρ τοὺς ἐν τῇ Τυρρηνίᾳ φασὶ βασανίζειν πολλάκις τοὺς 
 
ἁλισκοµένους προσδεσµεύοντας πρὸς ἀντικρὺ τοῖς ζῶσι νεκροὺς 
ἀντιπροσώπους ἕκαστον πρὸς ἕκαστον µέρος προσαρµόττοντας, 
οὕτως ἔοικεν ἡ ψυχὴ διατετάσθαι καὶ προσκεκολλῆσθαι πᾶσι 
τοῖς αἰσθητικοῖς τοῦ σώµατος µέλεσιν. 
 Augustinus contra Iulianum Pelag. 4 (15), 78: quanto 
ergo te melius veritatique vicinius de hominum generatione 
senserunt quos Cicero <in extremis partibus Hortensii 
dialogi> velut ipsa rerum evidentia ductus compulsusque 
commemorat. nam cum multa quae videmus et gemimus 
de hominum vanitate atque felicitate dixisset, Ex quibus 
humanae, inquit, vitae erroribus et aerumnis fit ut interdum 
 
Category 1, treatise title 6, fragment 60, line 20 
 
veteres illi sive vates sive in sacris initiisque tradendis divinae 
mentis interpretes, qui nos ob aliqua scelera suscepta in vita 
superiore poenarum luendarum causa natos esse dixerunt, 
aliquid vidisse videantur verumque sit illud quod est apud 
<Aristotelem>, simili nos affectos esse supplicio atque eos 
qui quondam, cum in praedonum Etruscorum manus inci- 
dissent, crudelitate excogitata necabantur, quorum corpora 



viva cum mortuis, adversa adversis accommodata quam artis- 
sime colligabantur: sic nostros animos cum corporibus copu- 
latos ut vivos cum mortuis esse coniunctos.   
 Iamblichus (ubi supra p. 136): οὐδὲν οὖν θεῖον ἢ µα- 
κάριον ὑπάρχει τοῖς ἀνθρώποις πλὴν ἐκεῖνό γε µόνον ἄξιον 
σπουδῆς ὅσον ἐστὶν ἐν ἡµῖν νοῦ καὶ φρονήσεως. τοῦτο γὰρ 
µόνον ἔοικεν εἶναι τῶν ἡµετέρων ἀθάνατον καὶ µόνον θεῖον. 
καὶ παρὰ τὸ τῆς τοιαύτης δυνάµεως δύνασθαι κοινωνεῖν, 
καίπερ ὢν ὁ βίος ἄθλιος φύσει καὶ χαλεπός, ὅµως οὕτως 
ᾠκονόµηται χαριέντως ὥστε δοκεῖν πρὸς τὰ ἄλλα θεὸν εἶναι 
τὸν ἄνθρωπον. ὁ νοῦς γὰρ ἡµῶν ὁ θεός, εἴτε Ἑρµότιµος 
εἴτε Ἀναξαγόρας εἶπε τοῦτο, καὶ ὅτι ὁ θνητὸς αἰὼν µέρος 
ἔχει θεοῦ τινός. 
  Cic. de fin. 2, 13, 40: primum (semovendas 
 
Category 1, treatise title 6, fragment 61, line 12 
 
 putabo sententias) Aristippi Cyrenaicorumque omnium, 
 quos non est veritum in ea voluptate quae maxime 
 dulcedine sensum moveret, summum bonum ponere 
 contemnentes istam vacuitatem doloris. hi non viderunt, 
 ut ad cursum equum, ad arandum bovem, ad in- 
 dagandum canem, sic hominem ad duas res, ut ait 
 <Aristoteles>, ad intellegendum et ad agendum esse 
 natum quasi mortalem deum. 
ἢ φιλοσοφητέον οὖν ἢ χαίρειν εἰποῦσι τῷ ζῆν ἀπιτέον 
ἐντεῦθεν, ὡς τὰ ἄλλα γε πάντα φλυαρία τις ἔοικεν εἶναι 
πολλὴ καὶ λῆρος. 
 Augustinus de trinit. 14, 19, 26: hanc contemplativam 
sapientiam ... Cicero commendans in <fine dialogi Hor- 
tensii>, Quae nobis, inquit, ... in philosophia viventibus 
magna spes est aut si hoc quo sentimus et sapimus mortale   
et caducum est, iucundum nobis ... occasum ... et quasi 
quietem vitae fore, aut, si ut <antiquis philosophis iisque 
maximis longeque clarissimis> placuit, aeternos animos 
ac divinos habemus, sic existimandum est, quo magis hi 
fuerint semper in suo cursu id est in ratione et investigandi 
cupiditate, et quo minus se admiscuerint atque implicuerint 
 
Category 1, treatise title 6, fragment 61, line 33 
 
hominum vitiis et erroribus, hoc iis faciliorem adscensum et 
reditum in caelum fore. deinde addens hanc ipsam clau- 
sulam repetendoque sermonem finiens, Quapropter, inquit, 
ut aliquando terminetur oratio, si aut exstingui tranquille 
volumus, cum in his arcibus vixerimus, aut si ex hac in 
aliam haud paulo meliorem domum sine mora demigrare, in 
his studiis nobis omnis opera et cura ponenda est. 
      
ΠΕΡΙ ΠΑΙ∆ΕΙΑΣ. 
 
 Plutarch qu. conviv. 8, 10, 1: αὐτός τε πολλῶν ἀπο- 
ριῶν ... ὑπεπίµπλατο καὶ τοῖς ἑταίροις µετεδίδου, µαρτυρῶν 
αὐτῷ τῷ <Ἀριστοτέλει> λέγοντι τὴν πολυµάθειαν πολλὰς 



ταραχὰς ποιεῖν. 
 Diog. Laert. 9, 53: καὶ πρῶτος (ὁ Πρωταγόρας) τὴν 
καλουµένην τύλην ἐφ' ἧς τὰ φορτία βαστάζουσιν εὗρεν, ὥς 
φησιν <Ἀριστοτέλης> ἐν τῷ περὶ παιδείας· φορµοφόρος γὰρ 
ἦν, ὡς καὶ Ἐπίκουρός που φησί. καὶ τοῦτον τὸν τρόπον 
ἤρθη πρὸς ∆ηµόκριτον, ξύλα δεδεκὼς ὀφθείς.   
      
ΝΗΡΙΝΘΟΣ. 
 
 Themistius orat. 33 p. 356 Dind.: οὗτος ὁ ἀνὴρ µικρὰ 
ὁµιλήσας τῇ ἐµῇ εἴτε σπουδῇ εἴτε παιγνίᾳ ταὐτὸν µικροῦ 
ὑπέµεινε πάθος Ἀξιοθέᾳ τῇ φιλοσόφῳ καὶ Ζήνωνι τῷ Κιτιεῖ 
 
Category 1, treatise title 8, fragment 64, line 4 
 
καὶ τῷ γεωργῷ τῷ Κορινθίῳ. Ἀξιοθέα µὲν γὰρ ἐπιλεξαµένη 
τι τῶν ξυγγραµµάτων ἃ Πλάτωνι πεποίηται ὑπὲρ πολιτείας, 
ᾤχετο ἀπιοῦσα Ἀθήναζε ἐξ Ἀρκαδίας καὶ Πλάτωνος ἠκροᾶτο 
λανθάνουσα ἄχρι πόρρω ὅτι γυνὴ εἴη, ὥσπερ ὁ Ἀχιλλεὺς 
τοῦ Λυκοµήδους· ὁ δὲ γεωργὸς ὁ Κορίνθιος τῷ Γοργίᾳ 
ξυγγενόµενος, οὐκ αὐτῷ ἐκείνῳ Γοργίᾳ ἀλλὰ τῷ λόγῳ ὃν 
Πλάτων ἔγραψεν ἐπ' ἐλέγχῳ τοῦ σοφιστοῦ, αὐτίκα ἀφεὶς 
τὸν ἀγρὸν καὶ τὰς ἀµπέλους Πλάτωνι ὑπέθηκε τὴν ψυχὴν 
καὶ τὰ ἐκείνου ἐσπείρετο καὶ ἐφυτεύετο. καὶ οὗτός ἐστιν 
ὃν τιµᾷ ὁ <Ἀριστοτέλης> τῷ διαλόγῳ τῷ Κορινθίῳ. τὰ δὲ 
ἀµφὶ Ζήνωνος ἀρίδηλά τε ἐστὶ καὶ ᾀδόµενα ὑπὸ πολλῶν 
ὅτι αὐτὸν ἡ Σωκράτους ἀπολογία ἐκ Φοινίκης ἤγαγεν εἰς 
τὴν ποικίλην. 
      
ΣΟΦΙΣΤΗΣ. 
 
 Diog. L. 8, 57: <Ἀριστοτέλης> δ' ἐν τῷ σοφιστῇ φησὶ 
πρῶτον Ἐµπεδοκλέα ῥητορικὴν εὑρεῖν, Ζήνωνα δὲ δια- 
λεκτικήν. 
 Diog. L. 9, 25 (de Zenone): φησὶ δ' <Ἀριστοτέλης> ἐν 
τῷ σοφιστῇ εὑρετὴν αὐτὸν γενέσθαι διαλεκτικῆς, ὥσπερ Ἐµ- 
πεδοκλέα ῥητορικῆς.   
 Sextus Empir. adv. dogmat. 1, 6 (p. 191 Bekk.): Ἐµπε- 
 
Category 1, treatise title 9, fragment 65, line 8 
 
δοκλέα µὲν γὰρ ὁ <Ἀριστοτέλης> φησὶ πρῶτον ῥητορικὴν 
κεκινηκέναι ... Παρµενίδης δὲ οὐκ ἂν δόξαι τῆς διαλεκτικῆς 
ἀπείρως ἔχειν, ἐπείπερ πάλιν <Ἀριστοτέλης> τὸν γνώριµον 
αὐτοῦ Ζήνωνα διαλεκτικῆς ἀρχηγὸν ὑπείληφεν. 
 Diog. L. 8, 63 (de Empedocle): φησὶ δ' αὐτὸν καὶ 
<Ἀριστοτέλης> ἐλεύθερον γεγονέναι καὶ πάσης ἀρχῆς ἀλλό- 
τριον, εἴ γε τὴν βασιλείαν αὐτῷ διδοµένην παρῃτήσατο, 
καθάπερ Ξάνθος ἐν τοῖς περὶ αὐτοῦ λέγει, τὴν λιτότητα 
δηλονότι πλέον ἀγαπήσας. 



 Diog. L. 9, 54 (de Protagora): πρῶτον δὲ τῶν λόγων 
ἑαυτοῦ ἀνέγνω τὸν περὶ θεῶν ... ἀνέγνω δ' Ἀθήνησιν ἐν 
τῇ Εὐριπίδου οἰκίᾳ ἢ ὥς τινες ἐν τῇ Μεγακλείδου, ἄλλοι 
δ' ἐν Λυκείῳ, µαθητοῦ τὴν φωνὴν αὐτῷ χρήσαντος Ἀρχα- 
γόρου τοῦ Θεοδότου. κατηγόρησε δ' αὐτοῦ Πυθόδωρος 
Πολυζήλου, εἷς τῶν τετρακοσίων· <Ἀριστοτέλης> δ' Εὔ- 
αθλόν φησιν. 
    
ΠΕΡΙ ΡΗΤΟΡΙΚΗΣ Η ΓΡΥΛΟΣ. 
 
 Diog. Laert. 2, 55: φησὶ δὲ <Ἀριστοτέλης> ὅτι ἐγκώµια 
καὶ ἐπιτάφιον Γρύλου µυρίοι ὅσοι συνέγραψαν, τὸ µέρος 
καὶ τῷ πατρὶ χαριζόµενοι. 
 Quintilian. inst. or. 2, 17: transeamus igitur ad eam 
 
Category 1, treatise title 10, fragment 69, line 2 
 
quaestionem quae sequitur, an rhetorice ars sit. quod quidem 
... ex iis qui praecepta dicendi tradiderunt nemo dubi- 
tavit ... sed cum his philosophi et Stoici et Peripatetici   
plerique consentiunt ... (4) equidem illos qui contra dispu- 
tarunt non tam sensisse quod dicerent quam exercere ingenia 
materiae difficultate credo voluisse ... (5) quidam natu- 
ralem esse rhetoricen volunt ... (7) nihil quod ex arte fiat 
ante artem fuisse ... (11) non esse artis id quod faciat 
qui non didicerit, dicere autem homines et qui non didi- 
cerint ... (14) <Aristoteles> ut solet quaerendi gratia 
quaedam subtilitatis suae argumenta excogitavit in Grylo. 
sed idem et de arte rhetorica tres libros scripsit et in eorum 
primo non artem solum eam fatetur, sed ei particulam civi- 
litatis sicut dialectices assignavit. (15) multa Critolaus 
contra, multa Rhodius Athenodorus. 
 
      
ΠΕΡΙ ΠΟΙΗΤΩΝ. 
 
 Vita Aristotelis Marciana (cod. 257) f. 276a: ἕως µὲν οὖν 
ἔτι νέος ἦν, τὴν τῶν ἐλευθέρων ἐπαιδεύετο παιδείαν, ὡς δηλοῖ 
τὰ γεγραµµένα αὐτῷ Ὁµηρικὰ ζητήµατα καὶ ἡ τῆς Ἰλιάδος ἔκδοσις 
ἣν δέδωκε τῷ Ἀλεξάνδρῳ καὶ ὁ περὶ ποιητῶν διάλογος καὶ τὸ 
 
Category 1, treatise title 11, fragment n, line 5 
 
περὶ ποιητικῆς σύγγραµµα καὶ αἱ ῥητορικαὶ τέχναι ... 
 Vita Ar. vulg. (ante Ps. — Ammon. comm. in cat.): ὁ µὲν οὖν 
Ἀρ. ἔτι νέος ὢν τὴν τῶν ἐλευθέρων παιδείαν ἐπαιδεύετο, ὡς 
δηλοῖ τὰ γεγραµµένα αὐτῷ περὶ ποιητικῶν καὶ πρὸς ποιητάς, 
ἔτι µέντοι τὰ Ὁµήρου προβλήµατα καὶ αἱ ῥητορικαὶ τέχναι. 
 Diog. Laert. 8, 57: <Ἀριστοτέλης> δ' ἐν τῷ σοφιστῇ 
(fr. 65) ... ἐν δὲ τῷ περὶ ποιητῶν φησὶν ὅτι καὶ Ὁµη- 
ρικὸς ὁ Ἐµπεδοκλῆς καὶ δεινὸς περὶ τὴν φράσιν γέγονε, 
µεταφορικός τ' ὢν καὶ τοῖς ἄλλοις τοῖς περὶ ποιητικὴν ἐπι- 



τεύγµασι χρώµενος· καὶ δὴ ὅτι γράψαντος αὐτοῦ καὶ ἄλλα   
ποιήµατα τήν τε τοῦ Ξέρξου διάβασιν καὶ προοίµιον εἰς 
Ἀπόλλωνα, ταῦθ' ὕστερον κατέκαυσεν ἀδελφή τις αὐτοῦ -   
ἢ θυγάτηρ, ὥς φησιν Ἱερώνυµος - τὸ µὲν προοίµιον ἄκουσα, 
τὰ δὲ Περσικὰ βουληθεῖσα διὰ τὸ ἀτελείωτα εἶναι. καθόλου 
δέ φησι καὶ τραγῳδίας αὐτὸν γράψαι καὶ πολιτικά. 
 Diog. L. 8, 51: Ἐµπεδοκλῆς, ὥς φησιν Ἱππόβοτος, Μέ- 
τωνος ἦν υἱὸς τοῦ Ἐµπεδοκλέους, Ἀκραγαντῖνος ... λέγει 
δὲ καὶ Ἐρατοσθένης ἐν τοῖς Ὀλυµπιονίκαις τὴν πρώτην καὶ 
ἑβδοµηκοστὴν ὀλυµπιάδα νενικηκέναι τὸν τοῦ Μέτωνος πα- 
τέρα, µάρτυρι χρώµενος <Ἀριστοτέλει>. (52) Ἀπολλόδωρος 
δ' ὁ γραµµατικὸς ἐν τοῖς χρονικοῖς φησὶν ὡς “ἦν Μέτωνος 
 
Category 1, treatise title 11, fragment 71, line 7 
 
µὲν υἱός, εἰς δὲ Θουρίους αὐτὸν νεωστὶ παντελῶς ἐκτισµέ- 
νους Γλαῦκος ἐλθεῖν φησίν”. εἶθ' ὑποβάς “οἱ δ' ἱστο- 
ροῦντες ὡς οἴκοθεν πεφευγὼς εἰς τὰς Συρακούσας µετ' 
ἐκείνων ἐπολέµει πρὸς τοὺς Ἀθηναίους, τελέως ἀγνοεῖν µοι 
δοκοῦσιν. ἢ γὰρ οὐκέτ' ἦν ἢ παντελῶς ὑπεργεγηρακώς, 
ὅπερ οὐ φαίνεται. <Ἀριστοτέλης> γὰρ αὐτόν, ἔτι τε Ἡρα- 
κλείδης, ἑξήκοντα ἐτῶν φησὶ τετελευτηκέναι”. ὁ δὲ πρώτην 
καὶ ἑβδοµηκοστὴν ὀλυµπιάδα νενικηκὼς κέλητι τούτου πάππος 
ἦν ὁµώνυµος, ὥσθ' ἅµα καὶ τὸν χρόνον ὑπὸ τοῦ Ἀπολλο- 
δώρου σηµαίνεσθαι. 
 Diod. L. 8, 74: περὶ δὲ τῶν ἐτῶν <Ἀριστοτέλης> δια- 
φέρεται· φησὶ γὰρ ἐκεῖνος ἑξήκοντ' ἐτῶν αὐτὸν τελευτῆσαι. 
 Diog. L. 3, 48: διαλόγους τοίνυν φασὶ πρῶτον γράψαι 
Ζήνωνα τὸν Ἐλεάτην· <Ἀριστοτέλης> δ' ἐν πρώτῳ περὶ 
ποιητῶν Ἀλεξαµενὸν τὸν Στυρέα ἢ Τήιον, ὡς καὶ Φαβω-   
ρῖνος ἐν ἀποµνηµονεύµασιν. δοκεῖ δέ µοι Πλάτων ἀκρι- 
βώσας τὸ εἶδος καὶ τὰ πρωτεῖα δικαίως ἂν ὥσπερ τοῦ κάλλους 
οὕτω καὶ τῆς εὑρέσεως ἀποφέρεσθαι. 
 Athen. XI p. 505c: ἐγκώµια αὐτοῦ (τοῦ Μένωνος) 
διεξέρχεται ὁ τοὺς ἄλλους ἁπαξαπλῶς κακολογήσας (Πλάτων), 
ἐν µὲν τῇ πολιτείᾳ Ὅµηρον ἐκβάλλων καὶ τὴν µιµητικὴν 

ποίησιν, αὐτὸς δὲ τοὺς διαλόγους µιµητικῶς γράψας, ὧν 
τῆς ἰδέας οὐδ' αὐτὸς εὑρετής ἐστι. πρὸ γὰρ αὐτοῦ τοῦθ' 
εὗρε τὸ εἶδος τῶν λόγων ὁ Τήιος Ἀλεξαµενός, ὡς Νικίας 
ὁ Νικαεὺς ἱστορεῖ καὶ Σωτίων. <Ἀριστοτέλης> δὲ ἐν τῷ 
περὶ ποιητῶν οὕτως γράφει “οὐκοῦν οὐδὲ ἐµµέτρους τοὺς 
καλουµένους Σώφρονος µίµους µὴ φῶµεν εἶναι λόγους καὶ 
µιµήσεις, ἢ τοὺς Ἀλεξαµενοῦ τοῦ Τηίου τοὺς προτέρους 
γραφέντας τῶν Σωκρατικῶν διαλόγων”; ἀντικρὺς φάσκων ὁ 
πολυµαθέστατος <Ἀριστοτέλης> πρὸ Πλάτωνος διαλόγους 
γεγραφέναι τὸν Ἀλεξαµενόν. 



 Diog. L. 3, 37: φησὶ δ' <Ἀριστοτέλης> τὴν τῶν λόγων 
ἰδέαν αὐτοῦ (Πλάτωνος) µεταξὺ ποιήµατος εἶναι καὶ πεζοῦ 
λόγου. 
 Macrob. saturn. 5, 18, 19 (ed. L. Jan. p. 460): 
morem vero Aetolis fuisse uno tantummodo pede calceato in 
bellum ire ostendit clarissimus scriptor Euripides tragicus, 
in cuius tragoedia quae Meleager inscribitur nuntius in- 
ducitur describens quo quisque habitu fuerit ex ducibus qui 
ad aprum capiendum convenerant ... in qua quidem re ... 
non reticebimus rem paucissimis notam, reprehensum Euri- 
pidem ab <Aristotele>, qui ignorantiam istud Euripidis 

fuisse contendit, Aetolos enim non laevum pedem habere   
nudum sed dextrum. quod ne adfirmem potius quam pro- 
bem, ipsa <Aristotelis> verba ponam ex libro quem de 
poetis secundo subscripsit, in quo de Euripide loquens sic 
ait: τοὺς δὲ Θεστίου κόρους τὸν µὲν ἀριστερὸν πόδα φησὶν 
Εὐριπίδης ἐλθεῖν ἔχοντας ἀνυπόδετον [λέγει γοῦν ὅτι] “τὸ 
λαιὸν ἴχνος ᾖσαν ἀνάρβυλοι ποδός, τὸ δ' ἐν πεδίλοις, ὡς 
ἐλαφρίζον γόνυ ἔχοιεν”. οἷς δὴ πᾶν τοὐναντίον ἔθος τοῖς 
Αἰτωλοῖς· τὸν µὲν γὰρ ἀριστερὸν ὑποδέδενται, τὸν δὲ δεξιὸν 
ἀνυποδετοῦσιν. δεῖ γὰρ οἶµαι τὸν ἡγούµενον ἔχειν ἐλα- 
φρόν, ἀλλ' οὐ τὸν ἐµµένοντα. 
 Diog. Laert. 2, 46 (cf. 8, 49): τούτῳ (τῷ Σωκράτει) 
τίς, καθά φησιν <Ἀριστοτέλης> ἐν τρίτῳ περὶ ποιητικῆς, 
ἐφιλονείκει Ἀντίλοχος Λήµνιος καὶ Ἀντιφῶν ὁ τερατοσκόπος, 
ὡς Πυθαγόρᾳ Κύλων Κροτωνιάτης· καὶ Σύαγρος Ὁµήρῳ 
ζῶντι, ἀποθανόντι δὲ Ξενοφάνης ὁ Κολοφώνιος· καὶ Κέρκωψ 
Ἡσιόδῳ ζῶντι, τελευτήσαντι δὲ ὁ προειρηµένος Ξενοφάνης· 
καὶ Πινδάρῳ Ἀντιµένης ὁ Κῶος, Θάλητι δὲ Φερεκύδης καὶ 
Βίαντι Σάλαρος Πριηνεύς, Πιττακῷ Ἀντιµενίδας καὶ Ἀλκαῖος, 
Ἀναξαγόρᾳ Σωσίβιος καὶ Σιµωνίδῃ Τιµοκρέων. 
 Pseudo — Plutarch. de vita Hom. 1, 3 (p. 101 Dübner): 

<Ἀριστοτέλης> δὲ ἐν τῷ τρίτῳ περὶ ποιητικῆς ἐν Ἴῳ φησὶ 
τῇ νήσῳ, καθ' ὃν καιρὸν Νηλεὺς ὁ Κόδρου τῆς Ἰωνικῆς 
ἀποικίας ἡγεῖτο, κόρην τινὰ τῶν ἐπιχωρίων γενοµένην ὑπό 
τινος δαίµονος τῶν συγχορευτῶν ταῖς µούσαις ἐγκύµονα, 
αἰδεσθεῖσαν τὸ συµβὰν διὰ τὸν ὄγκον τῆς γαστρὸς ἐλθεῖν 
εἴς τι χωρίον τὸ καλούµενον Αἴγιναν· εἰς ὃ καταδραµόντας   
λῃστὰς ἀνδραποδίσαι τὴν προειρηµένην καὶ ἀγαγόντας εἰς 
Σµύρναν οὖσαν ὑπὸ Λυδοῖς τότε, τῷ βασιλεῖ τῶν Λυδῶν 
ὄντι φίλῳ τοὔνοµα Μαίονι χαρίσασθαι· τὸν δὲ ἀγαπήσαντα 
τὴν κόρην διὰ τὸ κάλλος γῆµαι. ἣν διατρίβουσαν παρὰ τῷ 
Μέλητι, συσχεθεῖσαν ὑπὸ τῆς ὠδῖνος ἀποκυῆσαι τὸν Ὅµηρον 
ἐπὶ τῷ ποταµῷ. ὃν ἀναλαβὼν ὁ Μαίων ὡς ἴδιον ἔτρεφε, 
τῆς Κριθηίδος µετὰ τὴν κύησιν εὐθέως τελευτησάσης. χρόνου 



δὲ οὐ πολλοῦ διελθόντος καὶ αὐτὸς ἐτελεύτησε. τῶν δὲ 
Λυδῶν καταπονουµένων ὑπὸ τῶν Αἰολέων καὶ κρινάντων 
καταλιπεῖν τὴν Σµύρναν, κηρυξάντων τῶν ἡγεµόνων τὸν 
βουλόµενον ἀκολουθεῖν ἐξιέναι τῆς πόλεως, ἔτι νήπιος ὢν 
Ὅµηρος ἔφη καὶ αὐτὸς βούλεσθαι ὁµηρεῖν· ὅθεν ἀντὶ Μελη- 
σιγενοῦς Ὅµηρος προσηγορεύθη. γενόµενος δ' ἐν ἡλικίᾳ καὶ 
δόξαν ἐπὶ ποιητικῇ κεκτηµένος ἤδη ἐπηρώτα τὸν θεόν, τίνων 
τε εἴη γονέων καὶ πόθεν· ὁ δὲ ἀνεῖλεν οὕτως· 

  ἔστιν Ἴος νῆσος µητρὸς πατρίς, ἥ σε θανόντα 
  δέξεται· ἀλλὰ νέων ἀνδρῶν αἴνιγµα φύλαξαι. 
[φέρεται δὲ καὶ ἕτερος χρησµὸς τοιοῦτος ...] µετ' οὐ πολὺν 
δὲ χρόνον πλέων ἐς Θήβας ἐπὶ τὰ Κρόνια· ἀγὼν δὲ οὗτος 
ἄγεται παρ' αὐτοῖς µουσικός· ἦλθεν εἰς Ἴον. ἔνθα ἐπὶ 
πέτρας καθεζόµενος ἐθεάσατο ἁλιεῖς προσπλέοντας, ὧν ἐπύ- 
θετο εἴ τι ἔχοιεν. οἱ δὲ ἐπὶ τῷ θηράσαι µὲν µηδέν, φθειρί- 
σασθαι δέ, διὰ τὴν ἀπορίαν τῆς θήρας οὕτως ἀπεκρίναντο·   
 ὅσσ' ἕλοµεν λιπόµεσθ', ὅσσ' οὐχ ἕλοµεν φερόµεσθα, 
αἰνισσόµενοι ὡς ἄρα οὓς µὲν ἔλαβον τῶν φθειρῶν ἀπο- 
κτείναντες κατέλιπον, οὓς δ' οὐκ ἔλαβον ἐν τῇ ἐσθῆτι φέροιεν, 
ὅπερ οὐ δυνηθεὶς συµβαλεῖν Ὅµηρος διὰ τὴν ἀθυµίαν ἐτε- 
λεύτησε. θάψαντες δὲ αὐτὸν οἱ Ἰῆται µεγαλοπρεπῶς τοιόνδε 
ἐπέγραψαν αὐτοῦ τῷ τάφῳ· 
 
  ἐνθάδε τὴν ἱερὴν κεφαλὴν κατὰ γαῖα καλύπτει, 
  ἀνδρῶν ἡρώων κοσµήτορα θεῖον Ὅµηρον. 
 Gellius 3, 11: <Aristoteles> tradidit ex insula Io 
<natum>. 
 Vita Hom. p. 28, 29 (Westerm.): Ὅµηρος ὁ ποιητὴς 
... κατὰ ... <Ἀριστοτέλην> τὸν φιλόσοφον Ἰήτης (= vit. 

al. Hom. ib. p. 31, 6. Cramer A. P. III, 98. Ps. — Plut. de 
vita et poesi Hom. 2, 2. Tzetz. exeg. in Il. p. 8 Herm.). 
 Antiatticista Bekk. Anecd. I p. 101, 32 s. κυντότατον: 
<Ἀριστοτέλης> περὶ ποιητικῆς· “τὸ δὲ πάντων κυντότατον”. 
     
ΠΕΡΙ ΠΟΛΙΤΙΚΟΥ. 
 
 Cic. de fin. 5, 4: cumque uterque eorum (Aristoteles et 
Theophrastus) docuisset qualem in republica principem esse con- 
veniret ...   
 Cicero ep. ad Quintum fr. 3, 5: hi (de republica) libri 
cum in Tusculano mihi legerentur audiente Sallustio, admo- 
nitus sum ab illo multo maiore auctoritate illis de rebus 
dici posse, si ipse loquerer de republica, praesertim cum 
essem non Heraclides Ponticus sed consularis et is qui in 
maximis versatus in republica rebus essem. quae tam 
antiquis hominibus attribuerem, ea visum iri ficta esse ... 



<Aristotelem> denique quae de republica et praestante viro 
scribat ipsum loqui. 
 Syrian. in Ar. metaph. (ν, 1. 1087b 33) p. 927b 4 Us.: 
γράφει γοῦν (ὁ Ἀρ.) <ἐν <β> τοῦ πολιτικοῦ βιβλίῳ> ... 
διαρρήδην οὕτω “πάντων γὰρ ἀκριβέστατον µέτρον τἀγαθόν 
ἐστιν”. 

 Seneca de ira 1, 3: <Aristotelis> finitio non multum 
a nostra abest. ait enim iram esse cupiditatem doloris 
reponendi. 
 Sen. ib. 1, 9, 2: ira, inquit <Aristoteles>, necessaria 
est, nec quicquam sine illa expugnari potest, nisi illa implet 
animum et spiritum accendit. utendum autem illa est non 
ut duce sed ut milite. 
 Sen. ib. 1, 17, 1: <Aristoteles> ait affectus quosdam 
si quis illis bene utatur pro armis esse. 
 Sen. ib. 3, 3, 1: atqui, ut in prioribus libris dixi, stat 
<Aristoteles> defensor irae et vetat illam nobis exsecari. 
calcar ait esse virtutis. hac erepta inermem animum et ad 
conatus magnos pigrum inertemque fieri. 3, 3, 5: non est 
ergo quod me putes tempus in supervacuis consumere, quod   
iram quasi dubiae apud homines opinionis sit infamem, 
cum <aliquis> sit et quidem de <illustribus philosophis>, 
qui illi indicat operas et tamquam utilem ac spiritus sub- 
ministrantem in proelia in actus rerum ad omne quodcum- 
que calore aliquo gerendum est vocet. 
 Sen. ib. 1, 7, 1: numquid ... ira adsumenda est, quia 
utilis saepe fuit? extollit animos et incitat, nec quicquam 

sine illa magnificum in bello fortitudo gerit, nisi hinc 
flamma subdita est et hic stimulus peragitavit misitque in 
pericula audaces. optimum itaque <quidam> putant temperare 
iram, non tollere, eoque detracto quod exundat ad salutarem 
modum cogere, id vero retinere sine quo languebit actio et 
vis ac vigor animi resolvetur. 
 Cicero Tusc. disp. 4, 19: quid? quod iidem Peripatetici 
(scil. qui perturbari animos necesse esse dicunt, sed ad- 
hibent modum quendam, quem ultra progredi non oporteat 
4, 17, 38) <perturbationes> istas, quas nos extirpandas 
putamus, non modo naturales esse dicunt sed etiam utiliter 
a natura datas. quorum est talis oratio. <primum> multis 
verbis iracundiam laudant, cotem fortitudinis esse dicunt 
multoque et in hostem et in inprobum civem vehementiores 
iratorum impetus esse. leves autem ratiunculas eorum qui 
ita cogitarent: proelium rectum est hoc fieri, convenit dimi- 
care pro legibus pro libertate pro patria. haec nullam 
habent vim, nisi ira excanduit fortitudo. nec vero de bella- 
toribus solum disputant: imperia severiora nulla esse putant 
sine aliqua acerbitate iracundiae. oratorem denique non 
modo accusantem sed ne defendentem quidem probant sine 

aculeis iracundiae. quae etiamsi non adsit, tamen verbis   
atque motu simulandam arbitrantur, ut auditoris iram ora- 
toris incendat actio. virum denique videri negant qui irasci 
nesciat eamque quam lenitatem nos dicimus, vitioso lentitu- 
dinis nomine appellant. nec vero solum hanc libidinem 
laudant — est enim ira, ut modo definivi, ulciscendi libido 
— sed ipsum illud genus vel libidinis vel cupiditatis ad 
summam utilitatem esse dicunt a natura datum. nihil enim 
quemquam nisi quod lubeat praeclare facere posse ... (20) 
ipsam aegritudinem ... non sine magna utilitate a natura 
dicunt constitutam, ut homines castigationibus reprehensio- 
nibus ignominiis adfici se in delicto dolerent. inpunitas enim 
peccatorum data videtur eis qui ignominiam et infamiam 
ferunt sine dolore: morderi est melius conscientia ... reli- 
quas quoque partes aegritudinis utiles esse dicunt, miseri- 
cordiam ad opem ferendam et hominum indignorum calami- 
tates sublevandas, ipsum illud aemulari, obtrectare non esse 
inutile, cum aut se non idem videat esse consecutum quod 
alium aut alium idem quod se, metum vero si qui sustu- 
lisset, omnem vitae diligentiam sublatam fore, quae summa 
esset in eis qui leges, qui magistratus, qui paupertatem, qui 

ignominiam, qui mortem, qui dolorem timerent. haec tamen 
ita disputant ut resecanda esse fateantur, evelli penitus dicant 
nec posse nec opus esse et in omnibus fere rebus mediocri- 
tatem esse optimam existiment. 
 Philodemus περὶ ὀργῆς (Volum. Herculan. P. I Oxon. 
1824 f. 64 = Coll. alt. t. I Neap. 1861 f. 54): ἔνιοι γοῦν 
τῶν Περιπατητικῶν, ὥς που καὶ πρότερον παρεµνήσθηµεν, 
διὰ προσώπων ἐκτέµνειν τὰ νεῦρα τῆς ψυχῆς φασι τοὺς τὴν 
ὀργὴν καὶ τὸν θυµὸν αὐτῆς ἐξαιροῦντας· ὧν χωρὶς οὔτε 
κόλασιν οὔτ' ἄµυναν εἶναι (cf. Gal. V, 27 sq.). ... πολέµοις 
... οὐκ εἶναι προσφέρεσθαι χωρὶς ὀργῆς, ἣ θαρρεῖν ποιεῖ 
καὶ πάντα ὄκνον ἀφαιρεῖται καὶ δειλίαν, καὶ ἀνικήτως 
ποιεῖ µέχρι καὶ θανάτου µένειν. ὡσαύτως δὲ τὸ τιµωρίαν   
<δοκούντων> ἐχθρῶν κατασκευάζειν, ὃ καλόν τε ὑπάρχειν καὶ 
δίκαιον καὶ σύµφορον ἰδίᾳ καὶ κοινῇ καὶ πρὸς τούτοις ἡδύ ... 
 Proclus diss. IV (c. 1) in Plat. remp. p. 360 Bas. 
(A. P. p. 78. 83): Πρῶτον εἰπεῖν χρὴ καὶ διαπορῆσαι περὶ τῆς 
αἰτίας δι' ἣν οὐκ ἀποδέχεται τὴν ποιητικὴν ὁ Πλάτων ... 
δεύτερον τί δήποτε µάλιστα τὴν τραγῳδίαν καὶ τὴν κωµικὴν 
οὐ παραδέχεται καὶ ταῦτα συντελούσας πρὸς ἀφοσίωσιν τῶν 
παθῶν, ἃ µήτε παντάπασιν ἀποκλίνειν δυνατὸν µήτε ἐµπι- 

πλάναι πάλιν ἀσφαλές, δεόµενα δέ τινος ἐν καιρῷ κινήσεως, 
ἣν ἐν ταῖς τούτων ἀκροάσεσιν ἐκπληρουµένην ἀνενοχλήτους 
ἡµᾶς ἀπ' αὐτῶν ἐν τῷ λοιπῷ χρόνῳ ποιεῖν. ... (p. 362) 
τὸ δὲ δεύτερον, τοῦτο δ' ἦν τὸ τὴν τραγῳδίαν ἐκβάλλεσθαι 



καὶ κωµῳδίαν ἀτόπως, εἴπερ διὰ τούτων δυνατὸν ἐµµέτρως 
ἀποπιµπλάναι τὰ πάθη καὶ ἀποπλήσαντας ἐνεργὰ πρὸς τὴν 
παιδείαν ἔχειν, τὸ πεπονηκὸς αὐτῶν θεραπεύσαντας. τοῦτο 
δ' οὖν πολλὴν καὶ τῷ <Ἀριστοτέλει> παρασχὸν αἰτιάσεως 
ἀφορµὴν καὶ τοῖς ὑπὲρ τῶν ποιήσεων τούτων ἀγωνισταῖς 
τῶν πρὸς Πλάτωνα λόγων, οὑτωσί πως ἡµεῖς ἑπόµενοι τοῖς 
ἔµπροσθεν διαλύσοµεν ... δεῖν µὲν οὖν τὸν πολιτικὸν δια- 
µηχανᾶσθαί τινας τῶν παθῶν τούτων ἀπεράσεις καὶ ἡµεῖς 
φήσοµεν, ἀλλ' οὐχ ὥστε τὰς περὶ αὐτὰ προσπαθείας συντεί- 
νειν, τοὐναντίον µὲν οὖν ὥστε χαλινοῦν καὶ τὰς κινήσεις 
αὐτῶν ἐµµελῶς ἀναστέλλειν, ἐκείνας δὲ ἄρα τὰς ποιήσεις 
πρὸς τῇ ποικιλίᾳ καὶ τὸ ἄµετρον ἐχούσας ἐν ταῖς τῶν παθῶν 
τούτων προκλήσεσι πολλοῦ δεῖν εἰς ἀφοσίωσιν εἶναι χρησί- 
µους· αἱ γὰρ ἀφοσιώσεις οὐκ ἐν ὑπερβολαῖς εἰσιν ἀλλ' ἐν 
συνεσταλµέναις ἐνεργείαις, σµικρὰν ὁµοιότητα πρὸς ἐκεῖνα 
ἔχουσαι ὧν εἰσιν ἀφοσιώσεις.   
 Cf. Iamblich. de myst. 1, 11 Parthey (Bernays, Wirk. 

d. Trag. p. 160): αἱ δυνάµεις τῶν ἀνθρωπίνων παθηµάτων 
 
τῶν ἐν ἡµῖν πάντη µὲν εἰργόµεναι καθίστανται σφοδρότεραι, 
εἰς ἐνέργειαν δὲ βραχεῖαν καὶ ἄχρι τοῦ συµµέτρου προαγό- 
µεναι χαίρουσι µετρίως καὶ ἀποπληροῦνται καὶ ἐντεῦθεν 
ἀποκαθαιρόµεναι πειθοῖ καὶ οὐ πρὸς βίαν ἀναπαύονται. διὰ 
τοῦτο ἔν τε κωµῳδίᾳ καὶ τραγῳδίᾳ ἀλλότρια πάθη θεω- 
ροῦντες ἵσταµεν τὰ οἰκεῖα πάθη καὶ µετριώτερα ἀπεργαζό- 
µεθα καὶ ἀποκαθαίροµεν (= Ar. pol. 8, 7 p. 1342, 14 καὶ 
πᾶσι — sc. τοῖς ὅλως παθητικοῖς — γίγνεσθαί τινα κάθαρ- 
σιν καὶ κουφίζεσθαι µεθ' ἡδονῆς. cf. p. 1340, 7. 11. 12). 
id. 3, 9 (Bernays p. 169): ἀπέρασιν δὲ καὶ ἀποκάθαρσιν 
ἰατρείαν τε οὐδαµῶς αὐτὸ κλητέον. οὐδὲ γὰρ κατὰ νόσηµά 
τι ἢ πλεονασµὸν ἢ περίττωµα πρώτως ἐν ἡµῖν ἐµφύεται, 
θεία δὲ etc. 
     
ΠΕΡΙ ∆ΙΚΑΙΟΣΥΝΗΣ. 
 
 Cicero de rep. 3, 8 (p. 248 Mai. class. auct. t. I): ALTER 
AUTEM (<ARISTOTELES>) DE IPSA IUSTITIA QUATTUOR IMPLEVIT SANE 
GRANDES LIBROS. 
 Demetrius περὶ ἑρµηνείας c. 28 (Spengel Rhet. Gr. 
III, 27): οὔτε δῆτα ἐν δεινότητι χρήσιµα τὰ τοιαῦτα (ὁµοιο- 

τέλευτα), ὡς ἔδειξα, οὔτε ἐν πάθεσι καὶ ἤθεσιν· ἁπλοῦν 
γὰρ εἶναι βούλεται καὶ ἀποίητον τὸ πάθος, ὁµοίως δὲ καὶ 
τὸ ἦθος. ἐν γοῦν τοῖς <Ἀριστοτέλους> περὶ δικαιοσύνης ὁ 
τὴν Ἀθηναίων πόλιν ὀδυρόµενος εἰ µὲν οὕτως εἴποι ὅτι 



“ποίαν τοιαύτην πόλιν εἷλον τῶν ἐχθρῶν, οἵαν τὴν ἰδίαν 
πόλιν ἀπώλεσαν”, ἐµπαθῶς ἂν εἰρηκὼς εἴη καὶ ὀδυρτικῶς· 
εἰ δὲ παρόµοιον αὐτὸ ποιήσει “ποίαν γὰρ πόλιν τῶν ἐχθρῶν 
τοιαύτην ἀπέλαβον, ὁποίαν τὴν ἰδίαν ἀπέβαλον” οὐ µὰ τὸν   
∆ία πάθος κινήσει ἀλλὰ τὸν καλούµενον κλαυσιγέλωτα. τὸ 
γὰρ ἐν πενθοῦσι παίζειν κατὰ τὴν παροιµίαν τὸ τὰ τοιαῦτα 
ἐν τοῖς πάθεσι κακοτεχνεῖν ἐστί. 
 Athen. epit. I p. 6b: ἄλλοι δὲ φίλιχθυν τὸν Φιλόξενόν 
φασιν. <Ἀριστοτέλης> δὲ φιλόδειπνον ἁπλῶς, ὃς καὶ γρά- 
φει που ταῦτα· “δηµηγοροῦντες ἐν τοῖς ὄχλοις κατατρίβουσιν 
ὅλην τὴν ἡµέραν ἐν τοῖς θαύµασι καὶ πρὸς τοὺς ἐκ τοῦ 
Φάσιδος ἢ Βορυσθένους καταπλέοντας, ἀνεγνωκότες οὐδὲν 
πλὴν εἰ τὸ Φιλοξένου δεῖπνον οὐδ' ὅλον.” 
 Sueton. π. βλασφηµιῶν p. 416 Miller (Mél.): Εὐρύ- 
βατος: ὁ πανοῦργος καὶ Εὐρυβάτης ὁ αὐτός ... <Ἀριστοτέλης 
δ' ἐν πρώτῳ> περὶ δικαιοσύνης κλέπτην αὐτὸν γεγονέναι φησίν, 
ἁλόντα καὶ δεθέντα καὶ δεῖξαι προτραπέντα παρὰ τῶν φυλά- 

κων ὅπως διὰ τῶν τοίχων ἀνιὼν εἰς τὰς οἰκίας παρέρχοιτο. 
“λυθεὶς οὖν ἐγκεντρίδας ὑποδησάµενος καὶ τοὺς σπόγγους 
λαβὼν ἀνέβη τε ῥᾷστα καὶ τὸν ὄροφον ἐξελθὼν φυγὰς ᾤχετο.” 
 Gregor. Corinth. ad Hermog. περὶ µεθόδου δεινότητος 
c. 19 (Walz Rhet. Gr. VII, 1277) <Εὐρυβάτου πρᾶγµα> 
(Dem. or. 18, 24): ὁ Εὐρυβάτης οὗτος παλίµβολος γέγονεν 
ἀνήρ. ὁ δὲ <Ἀριστοτέλης> κλέπτην µὲν αὐτὸν γενέσθαι, 
ἁλόντα δὲ ἐπ' αὐτοφώρῳ δεθῆναι καὶ δηµοσίᾳ φυλάττεσθαι, 
κἄπειτα τοὺς φυλάττοντας ἐπιθυµοῦντας θεάσασθαι ὅπως 
διὰ τῶν τοίχων ἀνιὼν εἰς τὰς οἰκίας παρίοι, λύσαντάς τε 
αὐτὸν ἐπιδείκνυσθαι παρακαλεῖν. τὸν δὲ τάς τε ἐγκεντρίδας 
ὑποδησάµενον καὶ τοὺς σπόγγους λαβόντα ἀναβῆναί τε 
ῥᾷστα καὶ τὸν ὄροφον τῆς οἰκίας ἐξελθεῖν, εἶτα ἐν ὅσῳ   
περιῄεσαν οἱ φύλακες ἑτέρωθεν ὅπως λάβοιεν κατιόντα, 
οἴχεσθαι φεύγοντα. 
 Suidas s. Εὐρύβατος: πονηρὸς ... Νίκανδρος Αἰγιναῖον 
Εὐρύβατον πανουργότατον, οὗ µνηµονεύει <Ἀριστοτέλης> ἐν 
<α> περὶ δικαιοσύνης ... λέγεται τὸν Εὐρύβατον κλέπτην 
ὄντα, εἰρχθέντα καὶ παραφυλαττόµενον, ἐπειδὴ συµπίνοντες 
ἔλυσαν αὐτὸν οἱ φυλάττοντες καὶ ἐκέλευσαν ἐπιδείξασθαι 
τὴν ἐπὶ τοὺς οἴκους ἀναρρίχησιν, τὸ µὲν πρῶτον διωθεῖσθαι, 

δεοµένων δὲ ὡς οὐ βουλόµενον, ἐπεὶ µόλις ἀνέπεισαν, περι- 
θέµενον τοὺς σπόγγους καὶ τὰς ἐγκεντρίδας ἀναδραµεῖν εἰς 
τοὺς τοίχους. ἀναβλέποντες δὲ ἐκεῖνοι καὶ θαυµάζοντες τὰς 
τέχνας, λαβεῖν αὐτὸν τὸν ὄροφον καὶ ὑπερβάλλοντα, πρὶν 
ἐκεῖνοι κύκλῳ περιέλθωσι, διὰ τοῦ τέγους καταπηδῆσαι. 



 Lactant. inst. div. 5, 14: Carneades autem (apud Cic. 
de rep.) ut <Aristotelem> refelleret ac Platonem iustitiae 
patronos, prima illa disputatione collegit ea omnia quae pro 
iustitia dicebantur, ut posset illa, sicut fecit, evertere. 
 Lactant. epitom. 55: plurimi quidem philosophorum, 
sed maxime Plato et <Aristoteles>, de iustitia multa dixerunt, 
asserentes et extollentes eam summa laude virtutem, quod 
suum cuique tribuat, quod aequitatem in omnibus servet, et 
cum ceterae virtutes quasi tacitae sint et intus inclusae, 
solam esse iustitiam quae nec sibi tantum conciliata sit nec 
occulta sed foras tota promineat et ad bene faciendum prona 
sit ut quam plurimis prosit. 
 Plutarch. de Stoicorum repugn. c. 15: (ὁ Χρύσιππος 
ἐν τῷ <γ> περὶ δικαιοσύνης ...) <Ἀριστοτέλει> περὶ δικαιο-   
σύνης ἀντιγράφων οὔ φησιν αὐτὸν ὀρθῶς λέγειν ὅτι τῆς 
ἡδονῆς οὔσης τέλους ἀναιρεῖται µὲν ἡ δικαιοσύνη, συναναι- 

ρεῖται δὲ τῇ δικαιοσύνῃ καὶ τῶν ἄλλων ἀρετῶν ἑκάστη. 
 Porphyrius comm. in Ar. περὶ ἑρµηνείας (ad verba ἔστι 
µὲν οὖν τὰ ἐν τῇ φωνῇ τῶν ἐν τῇ ψυχῇ παθηµάτων σύµ- 
βολα) apud Boethium in l. de interpret. comm. ed. sec. 
(ed. C. Meiser Lips. 1880 p. 27, 13): <Aristoteles> ... in 
opere <de iustitia> sic ... dicens: φύσει γὰρ εὐθὺς διῄ- 
ρηται τά τε νοήµατα καὶ τὰ αἰσθήµατα, quod interpretari 
latine potes hoc modo: natura enim divisa sunt intellectus 
et sensus. 
 Themistius orat. 2 p. 31 Dind. (G. Heylbut, De Theophr. 
libris περὶ φιλίας diss. Bonn. 1876 p. 20): ζηλοῦντες µε 
τοῦ ἐπαίνου ... ἀλλὰ Ζήνων µὲν ὁ τῆς στοᾶς ἀρχηγέτης, 
καίπερ τὰ ἄλλα σεµνὸς ὢν καὶ ὑψηλολόγος, ὅµως ἐγανύσκετο 
καὶ ἐλαµπρύνετο, ἐπειδὴ αὐτὸν Ἀθηναῖοι ξένον τε ὄντα καὶ 
Φοίνικα ἐπὶ τοῖς λόγοις δηµοποίητον ἐποιήσαντο, ἐγὼ δὲ 
οὕτως ἀγεννὴς καὶ ἀνήκοος <Ἀριστοτέλους>, ὃν προὐταξάµην 
τοῦ βίου τε καὶ τῆς σοφίας, ὥστε πᾶσαν οἴεσθαι τιµὴν καὶ 
παρ' ὁτουοῦν καὶ ἐφ' ὁτῳοῦν ἀχάριστον εἶναι ἀνδρὶ σπου- 
δαίῳ, καὶ ἐν Καρὸς µοίρᾳ; καὶ οὐ µέµνηµαι ἄρα τῶν λόγων 
οἷς διορίζει χαυνότητα µεγαλοψυχίας; διωρίζων δὲ ὧδε <φησί 
που> καὶ περὶ τιµὰς τὰς µεγάλας, ὥσπερ καὶ περὶ τὰ ἄλλα 

τὰ λεγόµενα ἀγαθά, εἶναι µὲν ἄµετρον σπουδὴν τοῖς ἀνθρώ-   
ποις, εἶναι δὲ ἔµµετρον καὶ ξὺν λόγῳ. τὸν µὲν δὴ ἐπὶ 
δήµου θορύβοις καὶ κρότοις ἐξογκούµενόν τε καὶ ἐγείροντα 
τὴν ὀφρῦν ὅτι σφίσιν εἰς θέατρα ἢ ἱπποδρόµους πολλὰ <χρή- 
µατα ἐξέχεε>, χαῦνόν τε εἶναι καὶ ξυνέχεσθαι τῇ κακίᾳ ᾗ 
τοὔνοµα τοῦτο τὴν χαυνότητα ἐπιτίθησι, τὸν δὲ τούτων µὲν 
τῶν θορύβων καταφρονοῦντα καὶ σµικρὸν οἰόµενον διαφέρειν 
ῥοθίου κυµάτων αἰγιαλοῖς προσηχούντων, ψῆφον δὲ ἀνδρῶν 



ἀγαθῶν ἀκολάκευτον ἐπ' ἀρετῇ περὶ πλείστου πάντων ποιού- 
µενον, τοῦτον εἶναι τῷ ὄντι µεγαλόψυχόν τε καὶ µεγαλο- 
γνώµονα. 
 Cicero de off. 2, 16: quanto <Aristoteles> gravius et 
verius nos reprehendit, qui has pecuniarum effusiones non 
admiremur quae fiunt ad multitudinem deleniendam. at ii 
qui ab hoste obsidentur si emere aquae sextarium cogantur 
mina, hoc primo auditu incredibile nobis videri omnesque 
mirari, sed cum attenderint veniam necessitati dare: in his 
inmanibus infinitisque sumptibus nihil nos magno opere 
mirari, cum praesertim neque necessitati subveniatur nec 
dignitas augeatur, ipsaque illa delectatio multitudinis sit ad 
breve exiguumque tempus eaque a levissimo quoque. in quo 

tamen ipso una cum satietate memoria quoque moriatur 
voluptatis. bene etiam colligit haec pueris et mulierculis et 
 
servis et servorum simillimis liberis esse grata, gravi vero 
homini et ea quae fiunt iudicio certo ponderanti probari 
posse nullo modo.   
 Athenaeus VIII p. 335f: ... ζηλώσας τὸν Σαρδανα- 
πάλλου τοῦ Ἀνακυνδαράξεω βίον, ὃν ἀδιανοητότερον εἶναι κατὰ 
τὴν προσηγορίαν τοῦ πατρὸς <Ἀριστοτέλης> ἔφη. (A. P. p. 93.) 
 Cicero Tuscul. 5, 35: quo modo igitur iucunda vita 
potest esse, a qua absit prudentia, absit moderatio? ex quo 
Sardanapalli opulentissimi Syriae regis error agnoscitur, qui 
incidi iussit in busto: 
  haec habeo quae edi quaeque exsaturata libido 
  hausit, at illa iacent multa et praeclara relicta. 
quid aliud, inquit <Aristoteles>, in bovis, non in regis se- 
pulcro inscriberes? haec habere se mortuum dicit, quae ne 
vivus quidem diutius habebat quam fruebatur (Strabo XIV 
p. 672: καὶ δὴ καὶ περιφέρεται τὰ ἔπη ταυτί “ταῦτ' ἔχω 
ὅσσ' ἔφαγον καὶ ἐφύβρισα καὶ µετ' ἔρωτος τέρπν' ἔπαθον, 
τὰ δὲ πολλὰ καὶ ὄλβια πάντα λέλειπται”). 

 Cicero de fin. 2, 32, 106: corporis autem voluptas si 
etiam praeterita delectat, non intellego cur <Aristoteles> 
Sardanapalli epigramma tanto opere derideat, in quo ille 
rex Syriae glorietur omnes se secum libidinum voluptates 
abstulisse. quod enim ne vivus quidem, <inquit>, diutius 
sentire poterat quam dum fruebatur, quo modo id potuit 
mortuo permanere? 
     
ΠΕΡΙ ΕΥΓΕΝΕΙΑΣ. 
 
 Stob. flor. 86, 24: ἐκ τοῦ <Ἀριστοτέλους> περὶ εὐγενείας.   
 ὅλως περὶ εὐγενείας ἐγὼ ἀπορῶ τίνας χρὴ καλεῖν τοὺς 
εὐγενεῖς. Εἰκότως γε, ἔφην, τοῦτο σὺ διαπορῶν· καὶ γὰρ 
παρὰ τῶν πολλῶν καὶ µᾶλλον παρὰ τῶν σοφῶν τὰ µὲν 



ἀµφισβητεῖται τὰ δ' οὐ λέγεται σαφῶς, εὐθὺς τὰ περὶ τῆς 
δυνάµεως. λέγω δὲ τοῦτο, πότερον τῶν τιµίων ἐστὶ καὶ 
σπουδαίων ἤ, καθάπερ Λυκόφρων ἔγραψε, κενόν τι πάµπαν. 
ἐκεῖνος γὰρ ἀντιπαραβάλλων ἑτέροις ἀγαθοῖς αὐτήν, εὐγε- 
νείας µὲν οὖν φησὶν ἀφανὲς τὸ κάλλος, ἐν λόγῳ δὲ τὸ 
σεµνόν· ὡς πρὸς δόξαν οὖσαν τὴν αἵρεσιν αὐτῆς, κατὰ δ' 
ἀλήθειαν οὐθὲν διαφέροντας τοὺς ἀγεννεῖς τῶν εὐγενῶν. 
 Stob. flor. 86, 25: ἐν τῷ αὐτῷ. 
 ἀµφισβητεῖται δὲ καθάπερ καὶ περὶ τοῦ πηλίκον ἀγα- 

θόν ἐστι, οὕτω καὶ τίνας δεῖ καλεῖν εὐγενεῖς. οἱ µὲν γὰρ 
τοὺς ἐξ ἀγαθῶν γονέων εὐγενεῖς εἶναι νοµίζουσι, καθάπερ 
καὶ Σωκράτης· διὰ γὰρ τὴν Ἀριστείδου ἀρετὴν καὶ τὴν 
θυγατέρα αὐτοῦ γενναίαν εἶναι. Σιµωνίδην δέ φασι διερω- 
τώµενον τίνες εὐγενεῖς, τοὺς ἐκ πάλαι πλουσίων φάναι· 
καίτοι κατὰ τοῦτον τὸν λόγον οὐκ ὀρθῶς ἐπιτιµῶσιν ὁ 
Θεόγνις οὐδ' ὁ ποιητὴς ὁ ποιήσας ὡς ὅτι “τὴν µὲν εὐγέ- 
νειαν αἰνοῦσιν βροτοί, µᾶλλον δὲ κηδεύουσι τοῖσι πλουσίοις”. 
ἢ πρὸς ∆ιὸς οὐχ αἱρετώτερος ὁ πλουτῶν αὐτὸς ἢ οὗ ὁ πρό- 
παππος ἢ τῶν προγόνων τις πλούσιος ἦν, αὐτὸς δὲ πένης 
Πῶς γὰρ οὐκ, εἶπε. Καὶ δέοι δ' ἂν κηδεύειν τοῖς πλου- 
σίοις µᾶλλον ἢ τοῖς εὐγενέσιν· εὐγενεῖς γὰρ οἱ πάλαι, 
κρείττους δὲ οἱ νῦν. οὐκ οὖν ὁµοίως κἄν τις ὑπολαµβάνῃ 
οὐ τοὺς εὐγενεῖς εἶναι τοὺς ἐκ πάλαι πλουσίων ἀλλὰ τοὺς   
ἐξ ἀγαθῶν πάλαι; κρείττων γὰρ ἂν δόξειεν ἀρχαίας ἀρετῆς 
πρόσφατος καὶ µετέχειν µᾶλλον ἕκαστον πατρὸς ἢ προπάπ- 
που, αἱρετώτερον δ' αὐτὸν εἶναι σπουδαῖον ἀλλ' οὐ τὸν 
πρόπαππον ἤ τινα τῶν ἄλλων προγόνων. Ὀρθῶς, ἔφη, 
λέγεις. Ἆρ' οὖν οὐκ ἐπεὶ ἐν µηδετέρῳ τούτων ὁρῶµεν τὴν 
εὐγένειαν, σκεπτέον ἄλλον τρόπον τίνι τοῦτο ἔνι ποτέ; 
Σκεπτέον δή, ἔφη. Τὸ εὖ σηµαίνει τι δήπου τῶν ἐπαινε- 

τῶν καὶ σπουδαίων, οἷον τὸ εὐπρόσωπον καὶ τὸ εὐόφθαλµον· 
ἀγαθὸν γάρ τι ἢ καλὸν σηµαίνει κατὰ τοῦτον τὸν λόγον. 
Πάνυ γε, εἶπεν. Οὐκ οὖν εὐπρόσωπον µέν ἐστι τὸ ἔχον 
ἀρετὴν προσώπου, εὐόφθαλµον δὲ τὸ ὀφθαλµοῦ ἀρετήν; 
Οὕτως, εἶπεν. Ἀλλὰ µήν ἐστι γένος τὸ µὲν σπουδαῖον, τὸ 
δὲ φαῦλον ἀλλ' οὐ σπουδαῖον. Πάνυ γε, εἶπε. Σπουδαῖον 
δέ γε φαµὲν ἕκαστον κατὰ τὴν αὐτοῦ ἀρετὴν εἶναι, ὥστε 
καὶ γένος σπουδαῖον ὡσαύτως. Οὕτως, εἶπε. ∆ῆλον ἄρ', 
ἔφην, ὅτι ἐστὶν ἡ εὐγένεια ἀρετὴ γένους. 
 Diog. Laert. 2, 26: φησὶ δ' <Ἀριστοτέλης> δύο γυναῖ- 
κας αὐτὸν (τὸν Σωκράτην) ἀγαγέσθαι, προτέραν µὲν Ξαν- 
θίππην, ἐξ ἧς αὐτῷ γενέσθαι Λαµπροκλέα· δευτέραν δὲ 
Μυρτὼ τὴν Ἀριστείδου τοῦ δικαίου θυγατέρα, ἣν καὶ ἄπροι- 



κον λαβεῖν, ἐξ ἧς γενέσθαι Σωφρονίσκον καὶ Μενέξενον. 
 Plutarch. Aristid. 27: ∆ηµήτριος δ' ὁ Φαληρεὺς καὶ 
Ἱερώνυµος ὁ Ῥόδιος καὶ Ἀριστόξενος ὁ µουσικὸς καὶ <Ἀρι- 
στοτέλης>, εἰ δὴ τό γε περὶ εὐγενείας βιβλίον ἐν τοῖς 
γνησίοις Ἀριστοτέλους θετέον, ἱστοροῦσι Μυρτὼ θυγατριδῆν 
Ἀριστείδου Σωκράτει τῷ σοφῷ συνοικῆσαι, γυναῖκα µὲν 
ἑτέραν ἔχοντι, ταύτην δ' ἀναλαβόντι χηρεύουσαν διὰ πενίαν 
καὶ τῶν ἀναγκαίων ἐνδεοµένην.   

 Athen. XIII p. 556a: ἐκ τούτων οὖν τις ὁρµώµενος 
µέµψαιτ' ἂν τοὺς περιτιθέντας Σωκράτει δύο γαµετὰς γυ- 
ναῖκας Ξανθίππην καὶ τὴν Ἀριστείδου Μυρτώ, οὐ τοῦ 
δικαίου καλουµένου, οἱ χρόνοι γὰρ οὐ συγχωροῦσιν, ἀλλὰ 
τοῦ τρίτου ἀπ' ἐκείνου. εἰσὶ δὲ Καλλισθένης, ∆ηµήτριος ὁ 
Φαληρεύς, Σάτυρος ὁ περιπατητικός, Ἀριστόξενος, οἷς τὸ 
ἐνδόσιµον <Ἀριστοτέλης> ἔδωκεν ἱστορῶν τοῦτο ἐν τῷ περὶ 
εὐγενείας. 
 Stob. flor. 88, 13: ἐκ τοῦ <Ἀριστοτέλους> περὶ εὐγενείας. 
 Φανερὸν τοίνυν, ἔφην ἐγώ, περὶ ὧν πάλαι διηπορήσαµεν, 
διὰ τί ποτε οἱ ἐκ πάλαι πλουσίων ἢ οἱ ἐκ πάλαι σπουδαίων 
εὐγενέστεροι δοκοῦσιν εἶναι µᾶλλον τῶν σύνεγγυς τἀγαθὰ 
κεκτηµένων. αὐτὸς γὰρ ἐγγύτερος σπουδαῖος ὢν ἢ πάππου 
σπουδαίου τετυχηκώς, ὥστ' εἴη ἂν εὐγενὴς ὁ ἀγαθὸς ἀνήρ. 
καί τινες εἰρήκασιν οὕτως, ἐκ τούτου διελέγχειν προσποιού- 
µενοι τοῦ συλλογισµοῦ τὴν εὐγένειαν, ὥσπερ φησὶ καὶ Εὐρι- 
πίδης οὐχὶ τῶν ἐκ πάλαι σπουδαίων εὐγένειαν φάµενος 
εἶναι, ἀλλ' ὅστις ἀνὴρ ἀγαθὸς ἁπλῶς. τὸ δ' οὐκ ἔστιν· 
ἀλλ' ὀρθῶς ζητοῦσιν οἱ τὴν ἀρχαίαν ἀρετὴν προτιθέντες. τὰ 
δ' αἴτια εἴπωµεν τούτων ὅτι ἡ µὲν εὐγένειά ἐστιν ἀρετὴ 
γένους, ἡ δ' ἀρετὴ σπουδαίων· σπουδαῖον δ' ἐστὶ γένος ἐν 

ᾧ πολλοὶ σπουδαῖοι πεφύκασιν ἐγγίνεσθαι. συµβαίνει δὲ 
τὸ τοιοῦτον, ὅταν ἐγγένηται ἀρχὴ σπουδαία ἐν τῷ γένει· ἡ 
γὰρ ἀρχὴ τοιαύτην ἔχει τὴν δύναµιν, πολλὰ παρασκευάζειν 
οἷάπερ αὐτή. τοῦτο γάρ ἐστιν ἀρχῆς ἔργον, ποιῆσαι οἷον 
αὐτὴ ἕτερα πολλά. ὅταν οὖν ἐγγένηται τοιοῦτος εἷς τις ἐν 
τῷ γένει καὶ οὕτω σπουδαῖος ὥστ' ἔχειν τὸ ἀπ' ἐκείνου   
ἀγαθὸν πολλὰς γενεάς, τοῦτο σπουδαῖον ἀνάγκη εἶναι τὸ 
γένος. πολλοὶ γὰρ ἔσονται σπουδαῖοι ἄνθρωποι ἄν τε ἀν- 
θρώπων ᾖ τὸ γένος, ἄν τε ἵππων ἵπποι, ὁµοίως δὲ καὶ ἐπὶ 
τῶν ἄλλων ζῴων. ὥστ' εὐλόγως οὐχ οἱ πλούσιοι οὐδ' οἱ 
ἀγαθοὶ ἀλλ' οἱ ἐκ πάλαι πλουσίων ἢ ἐκ πάλαι ἀγαθῶν εὐγε- 
νεῖς εἶεν ἄν. ζητεῖ γὰρ ὁ λόγος τἀληθῆ· ἀρχὴ γὰρ ἄνωθεν 
πάντων. οὐ µὴν ἀλλ' οὐδ' οἱ ἐκ προγόνων ἀγαθῶν εὐγενεῖς 
πάντως, ἀλλ' ὅσοις τυγχάνουσιν ἀρχηγοὶ τῶν προγόνων ὄντες. 



ὅταν µὲν οὖν αὐτὸς ἀγαθὸς ᾖ, µὴ ἔχῃ δὲ τοιαύτην δύναµιν 
τῆς φύσεως ὡς τίκτειν πολλοὺς ὁµοίους, οὐκ ἔχει ἡ ἀρχὴ 
τοιαύτην δύναµιν ἐν τούτοις. 
 ... ἀρετὴ τοῦ γένους καὶ εὐγενεῖς οἱ ἀπὸ τούτου τοῦ 
γένους ὄντες, οὐκ ἐὰν ὁ πατὴρ εὐγενὴς ᾖ, ἀλλ' ἐὰν ὁ ἀρ- 
χηγὸς τοῦ γένους. οὐ γὰρ δι' αὑτὸν ὁ πατὴρ ἐγέννησεν 
ἀγαθόν, ἀλλ' ὅτι ἐκ τοιούτου γένους ἦν. 

ΕΡΩΤΙΚΟΣ. 
 
 Athen. XV p. 674b: <Ἀριστοτέλης δ' ἐν δευτέρῳ> ἐρω- 
τικῶν καὶ Ἀρίστων ὁ περιπατητικός, Κεῖος δὲ τὸ γένος, ἐν 
δευτέρῳ ἐρωτικῶν ὁµοίων φασὶν ὅτι οἱ ἀρχαῖοι διὰ τοὺς 
περὶ τὸν οἶνον πόνους τῶν κεφαλαλγιῶν δεσµοὺς εὕρισκον 
τοὺς τυχόντας, τῆς τῶν κροτάφων συνδέσεως ὠφελεῖν δο- 
κούσης· οἱ δ' ὕστερον ἅµα τῷ κροτάφους <συνδεῖν> προς- 
έβαλόν τινα καὶ κόσµον οἰκεῖον τῇ παρὰ τὸν οἶνον διαγωγῇ, 
µηχανησάµενοι τὸν στέφανον. βέλτιον δὲ διὰ τὸ πάσας τὰς   
αἰσθήσεις ἐν τῇ κεφαλῇ εἶναι ταύτην στεφανοῦσθαι ἢ διὰ 
τὸ συµφέρειν ἐσκεπάσθαι καὶ συνδεδέσθαι τοὺς κροτάφους 
πρὸς τὸν οἶνον. 
 Athen. XIII p. 564b: καὶ ὁ <Ἀριστοτέλης> δὲ ἔφη τοὺς 
ἐραστὰς εἰς οὐδὲν ἄλλο τοῦ σώµατος τῶν ἐρωµένων ἀπο- 
βλέπειν ἢ τοὺς ὀφθαλµούς, ἐν οἷς τὴν αἰδὼ κατοικεῖν. 
 Plut. Pelopid. 18: ... λέγεται δὲ καὶ τὸν Ἰόλεων τοῦ 
Ἡρακλέους ἐρώµενον ὄντα κοινωνεῖν τῶν ἄθλων καὶ παρ- 
ασπίζειν. <Ἀριστοτέλης> δὲ καὶ καθ' αὑτὸν ἔτι φησὶν ἐπὶ 
τοῦ τάφου τοῦ Ἰόλεω τὰς καταπιστώσεις ποιεῖσθαι τοὺς ἐρω- 
µένους καὶ τοὺς ἐραστάς. 

 Plut. erot. 17: Ἡρακλέους δὲ τοὺς µὲν ἄλλους ἔρωτας 
ἔργον ἐστὶν εἰπεῖν διὰ πλῆθος, Ἰόλαον δὲ νοµίζοντες ἐρώ- 
µενον αὐτοῦ γεγονέναι µέχρι νῦν σέβονται καὶ τιµῶσιν ἔρωτος 
ὅρκους τε καὶ πίστεις ἐπὶ τοῦ τάφου παρὰ τῶν ἐρωµένων 
λαµβάνοντες. 
 Plutarch. erot. 17: Κλεόµαχον δὲ τὸν Φαρσάλιον ἴστε 
δήπουθεν ἐξ ἧς αἰτίας ἐτελεύτησεν ἀγωνιζόµενος; ... ἧκεν 
ἐπίκουρος Χαλκιδεῦσι µετὰ τοῦ Θεσσαλικοῦ, πολέµου πρὸς 
Ἐρετριεῖς ἀκµάζοντος. καὶ τὸ µὲν πεζὸν ἐδόκει τοῖς Χαλκι- 
δεῦσιν ἐρρῶσθαι, τοὺς δ' ἱππέας µέγα ἔργον ἦν ὤσασθαι 
τῶν πολεµίων· παρεκάλουν δὴ τὸν Κλεόµαχον ἄνδρα λαµ- 
πρὸν ὄντα τὴν ψυχὴν οἱ σύµµαχοι πρῶτον ἐµβάλλειν εἰς 
τοὺς ἱππέας. ὁ δὲ ἠρώτησε παρόντα τὸν ἐρώµενον, εἰ µέλλοι 



θεᾶσθαι τὸν ἀγῶνα. φήσαντος δὲ τοῦ νεανίσκου καὶ φιλο- 
φρόνως αὐτὸν ἀσπασαµένου καὶ τὸ κράνος ἐπιθέντος, ἐπι-   
γαυρωθεὶς ὁ Κλεόµαχος καὶ τοὺς ἀρίστους τῶν Θεσσαλῶν 
συναγαγὼν περὶ αὑτὸν ἐξήλασε λαµπρῶς καὶ προσέπεσε τοῖς 
πολεµίοις ὥστε συνταράξαι καὶ τρέψασθαι τὸ ἱππικόν. ἐκ 
δὲ τούτου καὶ τῶν ὁπλιτῶν φυγόντων, ἐνίκησαν κατὰ κράτος 
οἱ Χαλκιδεῖς· τὸν µέντοι Κλεόµαχον ἀποθανεῖν συνέτυχε, 
τάφον δ' αὐτοῦ δεικνύουσιν ἐν ἀγορᾷ Χαλκιδεῖς, ἐφ' οὗ 

µέχρι νῦν ὁ µέγας ἐφέστηκε κίων· καὶ τὸ παιδεραστεῖν πρό- 
τερον ἐν ψόγῳ τιθέµενοι τότε µᾶλλον ἑτέρων ἠγάπησαν καὶ 
ἐτίµησαν. <Ἀριστοτέλης> δὲ τὸν µὲν Κλεόµαχον ἄλλως ἀπο- 
θανεῖν φησὶ κρατήσαντα τῶν Ἐρετριέων τῇ µάχῃ, τὸν δὲ 
ὑπὸ τοῦ ἐρωµένου φιληθέντα τῶν ἀπὸ Θρᾴκης Χαλκιδέων 
γενέσθαι πεµφθέντα τοῖς ἐν Εὐβοίᾳ Χαλκιδεῦσιν ἐπίκουρον· 
ὅθεν ᾄδεσθαι παρὰ τοῖς Χαλκιδεῦσιν “Ὦ παῖδες οἳ χαρίτων 
τε καὶ πατέρων λάχετ' ἐσθλῶν, µὴ φθονεῖθ' ὥρας ἀγα- 
θοῖσιν ὁµιλίαν· σὺν γὰρ ἀνδρείᾳ καὶ ὁ λυσιµελὴς Ἔρως 
ἐπὶ Χαλκιδέων θάλλει πόλεσιν”. 
      
ΣΥΜΠΟΣΙΟΝ 
 
    
(ἢ περὶ µέθης: cf. A. P. p. 120 — 21). 
 
 Plutarchus qu. conv. VI prol.: ἀλλὰ καὶ τῶν φιλοσόφων 
τοὺς ἐλλογιµωτάτους ἀντιµαρτυροῦντας ἔχειν Πλάτωνα καὶ Ξενο- 
φῶντα καὶ <Ἀριστοτέλην> καὶ Σπεύσιππον Ἐπίκουρόν τε καὶ 
Πρύτανιν καὶ Ἱερώνυµον καὶ ∆ίωνα τὸν ἐξ ἀκαδηµίας ὡς ἄξιόν 
τινος σπουδῆς πεποιηµένους ἔργον ἀναγράψασθαι λόγους παρὰ 
πότον γενοµένους. 
 Macrob. saturn. 7, 3, 23: suadeo in conviviis ... quae- 
stiones convivales (cf. 7, 4, 1: apta convivio fabulemur nec de 
cibatu tantum ...) vel proponas vel ipse dissolvas. quod genus 

veteres ita ludicrum non putarunt <ut et Aristoteles de ipsis 
aliqua conscripserit> et Plutarchus et vester Apuleius. 
 Plutarchus non posse suav. vivi sec. Ep. 13: τί λέγεις, 
ὦ Ἐπίκουρε; κιθαρῳδῶν καὶ αὐλητῶν ἕωθεν ἀκροασόµενος   
εἰς τὸ θέατρον βαδίζεις, ἐν δὲ συµποσίῳ Θεοφράστου περὶ 
συµφωνιῶν <διαλεγοµένου> καὶ Ἀριστοξένου περὶ µετα- 
βολῶν καὶ <Ἀριστοτέλους> περὶ Ὁµήρου, τὰ ὦτα καταλήψῃ 
ταῖς χερσὶ δυσχεραίνων καὶ βδελυττόµενος. 
 Athen. V, 6 p. 188e: πάντα δ' ὢν ἀκριβὴς Ὅµηρος καὶ 
τὸ µικρὸν τοῦτο οὐ παρέλιπε τὸ δεῖν θεραπεύσαντα τὸ σω- 
µάτιον καὶ λουσάµενον ἰέναι πρὸς τὸ δεῖπνον. ἐπὶ γοῦν 



τοῦ Ὀδυσσέως εἶπε πρὸ τῆς παρὰ Φαίαξι θοίνης “αὐτόδιον 
δ' ἄρα µιν ταµίη λούσασθαι ἄνωγεν” (θ, 449). ἐπὶ δὲ τῶν 
περὶ Τηλέµαχον “ἔς ῥ' ἀσαµίνθους βάντες ἐυξέστας λούσαντο” 
(δ, 48). ἀπρεπὲς γὰρ ἦν, φησὶν <Ἀριστοτέλης>, ἥκειν εἰς τὸ 
συµπόσιον σὺν ἱδρῶτι πολλῷ καὶ κονιορτῷ. δεῖ γὰρ τὸν 
χαρίεντα µήτε ῥυπᾶν µήτε αὐχµεῖν µήτε βορβόρῳ χαίρειν 
καθ' Ἡράκλειτον. 
 Athen. XV p. 674f: ὡς εὐανθέστερον γὰρ καὶ κεχαρι- 
σµένον µᾶλλον τοῖς θεοῖς παραγγέλλει (ἡ Σαπφώ) στεφα- 
νοῦσθαι τοὺς θύοντας. <Ἀριστοτέλης> δ' ἐν τῷ συµποσίῳ 

φησὶν ὅτι οὐδὲν κολοβὸν προσφέροµεν πρὸς τοὺς θεοὺς ἀλλὰ 
τέλεια καὶ ὅλα· τὸ δὲ πλῆρες τέλειόν ἐστι, τὸ δὲ στέφειν 
πλήρωσίν τινα σηµαίνει. Ὅµηρος “κοῦροι δὲ κρητῆρας ἐπε- 
στέψαντο ποτοῖο” καὶ “ἀλλὰ θεὸς µορφὴν ἔπεσι στέφει”. 
τοὺς γὰρ αὖ τὴν ὄψιν ἀµόρφους, φησίν, ἀναπληροῖ ἡ τοῦ 
λέγειν πιθανότης. ἔοικεν οὖν ὁ στέφανος τοῦτο ποιεῖν βού- 
λεσθαι. διὸ καὶ περὶ τὰ πένθη τοὐναντίον παρασκευάζοµεν· 
ὁµοπαθείᾳ γὰρ τοῦ κεκµηκότος κολοβοῦµεν ἡµᾶς αὐτοὺς τῇ 
τε κουρᾷ τῶν τριχῶν καὶ τῇ τῶν στεφάνων ἀφαιρέσει. 
 Schol ad Theocr. id. 3, 21 (p. 139, 16 Ahrens): <τὸν 
στέφανον τῖλαί µε> ... στεφάνοις ἐχρῶντο ἐν τοῖς συµπο-   
σίοις, ὥς φησιν <Ἀριστοτέλης>, εὐετηρίαν καὶ ἀφθονίαν 
αἰνιττόµενοι τροφῶν· στέψαι γὰρ τὸ πληρῶσαι, ὡς Ὅµηρος 
“κοῦροι δὲ κρητῆρας ἐπεστέψαντο ποτοῖο”. 
 Epit. Athen. II p. 40d: Σέλευκος δὲ τὸ παλαιὸν οὐκ 
εἶναι ἔθος οὔτ' οἶνον ἐπὶ πλεῖον οὔτ' ἄλλην ἡδυπάθειαν 
προσφέρεσθαι µὴ θεῶν ἕνεκα τοῦτο δρῶντας. διὸ καὶ θοίνας 
καὶ θαλίας καὶ µέθας ὠνόµαζον, τὰς µὲν ὅτι διὰ θεοὺς 
οἰνοῦσθαι δεῖν ὑπελάµβανον, τὰς δ' ὅτι θεῶν χάριν ἡλί- 
ζοντο καὶ συνῄεσαν· τοῦτο γάρ ἐστι τὸ δαῖτα θάλειαν. τὸ δὲ 
µεθύειν φησὶν <Ἀριστοτέλης> τὸ µετὰ τὸ θύειν αὐτῷ χρῆσθαι. 
 
Category 1, treatise title 16, fragment 102, line 8 
 
 Philo de plantat. Noe 35 — 42 (t. I p. 350 — 356 M.): 
τὰ µὲν οὖν εἰρηµένα τῷ νοµοθέτῃ περὶ µέθης εἰσόµεθα ἐπ' 
ἀκριβείας αὖθις (libro seq. de ebriet.), νυνὶ δὲ ἐξερευνήσοµεν 
ὅσα καὶ <τοῖς ἄλλοις> ἔδοξεν. ἐσπουδάσθη δὴ <παρὰ πολ- 
λοῖς τῶν φιλοσόφων ἡ σκέψις> οὐ µετρίως, προτείνεται 
δὲ οὕτως, εἰ µεθυσθήσεται ὁ σοφός; ἔστι τοίνυν τὸ µεθύειν 
διττόν, ἓν µὲν ἴσον τι τῷ οἰνοῦσθαι, ἕτερον δὲ ἴσον τῷ λη- 
ρεῖν ἐν οἴνῳ. τῶν δὲ ἐπιχειρησάντων τῇ προτάσει οἱ µὲν 
ἔφασαν µήτε ἀκράτῳ πλείονι χρήσεσθαι τὸν σοφὸν µήτε 
ληρήσειν ... <οἱ δὲ> τὸ µὲν οἰνοῦσθαι καὶ σπουδαίῳ προς- 
ῆκον ἀπεφήναντο, τὸ δὲ ληρεῖν ἀνοίκειον ... (38 p. 352) 
τὸν ἄκρατον ὥσπερ οἶνον οὕτω καὶ µέθυ οἱ παλαιοὶ ἐκάλουν. 



πολλαχοῦ γοῦν <τῆς ποιήσεώς> ἐστι τουτὶ τὸ ὄνοµα ἐµφε- 
ρόµενον ... τό τε οἰνοῦσθαι καὶ τὸ µεθύειν ἕν ... εἰ δὲ 
οἰνωθήσεται, καὶ µεθυσθήσεται (ὁ σπουδαῖος) ... µία µὲν 
ἀπόδειξις περὶ τοῦ τὸν σοφὸν µεθυσθήσεσθαι λέλεκται, δευτέρα 
δέ ἐστι τοιαύτη ...   
 (39) ὅτι καὶ τὸ ἄκρατον οὐχ ὁµοίως οἱ νῦν τοῖς πάλαι 
προσφέρονται ... πάσης γὰρ καλῆς πράξεως ἀφ' ἱερῶν τε- 
λείων οἱ πρότεροι κατήρχοντο νοµίζοντες µάλιστα οὕτως 
αἴσιον ἀποβήσεσθαι τὸ τέλος αὐτοῖς, τῷ πρὶν εὔξασθαί τε 

καὶ θῦσαι· καὶ εἰ σφόδρα τοῦ πράττειν ἔσπευδον οἱ καιροί, 
πάντως ἀνέµεινον, οὐκ ἀεὶ τὸ ταχὺ τοῦ βραδέος ἡγούµενοι 
κρεῖττον. οὐ προµηθὲς µὲν γὰρ τάχος βλαβερόν, βραβύτης 
δὲ µετ' εὐελπιστίας ὠφέλιµον. εἰδότες οὖν ὅτι ἡ τοῦ οἴνου 
ἀπόλαυσίς τε καὶ χρῆσις δεῖται πολλῆς ἐπιµελείας, οὔτε ἄρδην 
οὔτε ἀεὶ προσεφέροντο τὸν ἄκρατον ἀλλ' ἔν τε κόσµῳ καὶ 
καιρῷ προσήκοντι. πρότερον γὰρ εὐξάµενοι καὶ θυσίας ἀν- 
αγαγόντες καὶ ἱλασάµενοι τὸ θεῖον, σώµατά τε καὶ ψυχὰς 
καθηράµενοι τὰ µὲν λουτροῖς τὰ δὲ νόµων καὶ παιδείας 
ὀρθῆς ῥεύµασι, φαιδροὶ καὶ γεγηθότες πρὸς ἀνειµένην δίαιταν 
ἐτρέποντο, µηδὲ οἴκαδε πολλάκις ἀφικόµενοι ἀλλ' ἐν οἷς 
ἔθυσαν ἱεροῖς διαπατούµενοι, ἵνα καὶ τῶν θυσιῶν µεµνη- 
µένοι καὶ τὸν τόπον αἰδούµενοι ἱεροπρεπεστάτην ὡς ἀληθῶς 
ἄγωσιν εὐωχίαν µήτε λόγῳ µήτε ἔργῳ διαµαρτάνοντες. ἀπὸ 
<τούτου> γέ τοι <φασὶ τὸ µεθύειν ὠνοµάσθαι, ὅτι µετὰ 
τὸ θύειν ἔθος ἦν τοῖς πρότερον οἰνοῦσθαι>. τίσι δὴ 
µᾶλλον οἰκεῖος ἂν εἴη τῆς τοῦ ἀκράτου χρήσεως ὁ λεχθεὶς 
τρόπος ἢ σοφοῖς ἀνδράσιν, οἷς νῦν καὶ τὸ πρὸ τῆς µέθης 
ἔργον ἁρµόττει τὸ θύειν; σχεδὸν γὰρ οὐδὲ εἷς τῶν φαύλων 
πρὸς ἀλήθειαν ἱερουργεῖ κἂν ἐνδελεχῶς µυρίους βόας ἀνὰ 

πᾶσαν ἡµέραν ἀνάγῃ. τὸ γὰρ ἀναγκαιότατον ἱερεῖον αὐτῷ 
λελώβηται ὁ νοῦς, λωβοὺς δὲ οὐ θέµις βωµοῦ προσψαύ- 
σασθαι. 
 (40) δεύτερος µὲν δὴ λόγος οὗτος ... τρίτον δέ ἐστιν   
ἀπὸ διαφερούσης τῆς πρὸς τὴν ἐτυµολογίαν πιθανότητος 
ἠρτηµένον. τὴν γὰρ µέθην οὐ <µόνον> ἐπειδὴ µετὰ θυσίας 
ἐπιτελεῖται <νοµίζουσί τινες> εἰρῆσθαι ἀλλ' ὅτι καὶ µεθέ- 
σεως ψυχῆς αἰτία γίγνεται. µεθίεται δὲ ὁ µὲν τῶν ἀφρό- 
νων λογισµὸς εἰς πλειόνων ἴσχυσιν ἁµαρτηµάτων, ὁ δὲ τῶν 
ἐµφρόνων εἰς ἀνέσεως καὶ εὐθυµίας καὶ ἱλαρότητος ἀπό- 
λαυσιν. ἡδίων γὰρ αὐτὸς ἑαυτοῦ νήφοντος οἰνωθεὶς ὁ σοφὸς 
γίγνεται, ὥστε οὐδὲν ταύτῃ διαµαρτάνοιµεν φάσκοντες ὅτι 
µεθυσθήσεται ... 



 Plutarchus de garrulitate 4: “καί τι ἔπος προέηκεν 
ὅπερ τ' ἄρρητον ἄµεινον” (Od. ξ, 464 — 466) ... καὶ µή- 
ποτε <τὸ ζητούµενον παρὰ τοῖς φιλοσόφοις> λύων ὁ 
ποιητὴς οἰνώσεως καὶ µέθης διαφορὰν εἴρηκεν, οἰνώσεως 
µὲν ἄνεσιν, µέθης δὲ φλυαρίαν. τὸ γὰρ ἐν τῇ καρδίᾳ τοῦ 
νήφοντος ἐπὶ τῆς γλώττης ἐστὶ τοῦ µεθύοντος, ὡς οἱ παροι- 
µιαζόµενοί φασιν ... <οἱ δὲ φιλόσοφοι> καὶ ὁριζόµενοι 
τὴν µέθην λέγουσιν εἶναι λήρησιν πάροινον. οὕτως οὐ 

ψέγεται τὸ πίνειν, εἰ προσείη τῷ πίνειν τὸ σιωπᾶν, ἀλλ' ἡ 
µωρολογία µέθην ποιεῖ τὴν οἴνωσιν. ὁ µὲν οὖν µεθύων 
ληρεῖ παρ' οἶνον ... 
 Epit. Athen. II p. 44d: <Ἀριστοτέλης> δ' ἐν τῷ περὶ 
µέθης φησὶν ὅτι ἁλµυράς τινες προσφερόµενοι τροφὰς ἄδι- 
ψοι διέµειναν· ὧν ἦν Ἀρχωνίδης ὁ Ἀργεῖος. Μάγων δὲ ὁ 
Καρχηδόνιος τρὶς τὴν ἄνυδρον διῆλθεν ἄλφιτα ξηρὰ σιτού- 
µενος καὶ µὴ πίνων. 
 Apollonius mirab. 25: <Ἀριστοτέλης> ἐν τῷ περὶ µέθης 
Ἄνδρων, φησίν, Ἀργεῖος ἐσθίων πολλὰ καὶ ἁλµυρὰ καὶ 
ξηρὰ δι' ὅλου τοῦ βίου ἄδιψος καὶ ἄποτος διετέλεσεν. ἔτι δὶς   
πορευθεὶς εἰς Ἅµµωνα διὰ τῆς ἀνύδρου ἄλφιτα ξηρὰ σιτού- 
µενος οὐ προσηνέγκατο ὑγρόν. 
 Diog. L. 9, 81: Ἄνδρων δὲ ὁ Ἀργεῖος, ὥς φησιν <Ἀρι- 
στοτέλης>, διὰ τῆς ἀνύδρου Λιβύης ὥδευεν ἄποτος. 
 Sext. Emp. hyp. 1, 84: Ἄνδρων δὲ ὁ Ἀργεῖος οὕτως 
ἄδιψος ἦν ὡς καὶ διὰ τῆς ἀνύδρου Λιβύης ὁδεύειν αὐτὸν 
µὴ ἐπιζητοῦντα ποτόν. 
 Athen. XIV p. 641d: <Ἀριστοτέλης> δὲ ἐν τῷ περὶ 
µέθης παραπλησίως ἡµῖν δευτέρας τραπέζας ἀπαγορεύει διὰ 
τούτων “τὸ µὲν οὖν ὅλον διαφέρειν τράγηµα βρώµατος νο- 

µιστέον ὅσαν ἔδεσµα τρωγαλίου· τοῦτο γὰρ πάτριον τοὔνοµα 
τοῖς Ἕλλησιν, ἐπεὶ ἐν τραγήµασι τὰ βρώµατα παρατίθενται. 
διόπερ οὐ κακῶς ἔοικεν εἰπεῖν ὁ πρῶτος δευτέραν προσαγο- 
ρεύσας τράπεζαν· ὄντως γὰρ ἐπιδορπισµός τις ὁ τραγηµα- 
τισµός ἐστι καὶ δεῖπνον ἕτερον παρατίθεται τραγήµατα”. 
 Athen. XIV p. 641b: <Ἀριστοτέλης> δ' ἐν τῷ περὶ µέθης 
τὰ τραγήµατά φησι λέγεσθαι ὑπὸ τῶν ἀρχαίων τρωγάλια· 
ὡσεὶ γὰρ ἐπιδορπισµὸν εἶναι. 
 Schol. ad. Aristoph. pac. 767: τρωγαλίων δὲ ἀντὶ τοῦ 
τῶν τραγηµάτων· οὕτω γὰρ ἐκάλουν τὰ τραγήµατα οἱ 
παλαιοί. 
 Pseudo — Iuliani epist. 24 (Heyler: A. P. p. 232): σῦκον 
δὲ οὐκ αἰσθήσει µόνον ἡδὺ ἀλλὰ καὶ ἀναδόσει κρεῖττόν ἐστι. 
οὕτω δέ ἐστιν ἀνθρώποις ὠφέλιµον ὥστε καὶ ἀλεξιφάρµακον 



αὐτὸ παντὸς ὀλεθρίου φαρµάκου φησὶν <Ἀριστοτέλης> εἶναι 
καὶ τοῖς δείπνοις οὐκ ἄλλου τινὸς ἢ τούτου χάριν τῶν 
ἐδεσµάτων προτίθεσθαί τε καὶ <ἐπιτραγηµατίζεσθαι>, καθά- 
περ ἀντ' ἄλλης τινὸς ἀλεξήσεως ἱερᾶς ταῖς τῶν βρωµάτων   
ἀδικίαις περιπτυσσόµενον. καὶ µὴν ὅτι θεοῖς τὸ σῦκον 
ἀνάκειται καὶ θυσίας ἐστὶν ἁπάσης ἐπιβώµιον καὶ ὅτι παντὸς 
λιβανωτοῦ κρεῖττον ἐς θυµιάµατος σκευασίαν ἐστίν, οὐκ ἐµὸς 

ἴδιος οὗτος ὁ λόγος, ἀλλ' ὅστις τὴν χρείαν αὐτοῦ ἔµαθεν 
οἶδεν ὡς ἀνδρὸς σοφοῦ καὶ ἱεροφάντου λόγος ἐστί. 
 Athen. X p. 447a: ἀλλ' ὥς φησιν <Ἀριστοτέλης> ἐν 
τῷ περὶ µέθης, εἰς τὰ νῶτα καταπίπτουσιν οἱ τὸν κρίθινον 
πεπωκότες, ὃν πῖνον καλοῦσι, λέγων οὕτως “πλὴν ἴδιόν τι 
συµβαίνει περὶ τὰς τῶν κριθῶν, τὸ καλούµενον πῖνον· ὑπὸ 
µὲν γὰρ τῶν λοιπῶν τε καὶ µεθυστικῶν οἱ µεθυσθέντες ἐπὶ 
πάντα τὰ µέρη πίπτουσι· καὶ γὰρ ἐπὶ τὰ ἀριστερὰ καὶ δεξιὰ 
καὶ πρηνεῖς καὶ ὕπτιοι· µόνοι δὲ οἱ τῷ πίνῳ µεθυσθέντες 
εἰς τοὐπίσω καὶ ὕπτιοι κλίνονται.” 
 Epit. Athen. I p. 34b: <Ἀριστοτέλης> δέ φησιν ὅτι οἱ 
µὲν ἀπ' οἴνου µεθυσθέντες ἐπὶ πρόσωπον φέρονται, οἱ δὲ 
τὸν κρίθινον πεπωκότες ἐξυπτιάζονται τὴν κεφαλήν· ὁ µὲν 
γὰρ οἶνος καρηβαρικός, ὁ δὲ κρίθινος καρωτικός. 
 Athen. X p. 429c: <Ἀριστοτέλης> δ' ἐν τῷ περὶ µέθης 
φησίν “εἰ ὁ οἶνος µετρίως ἀφεψηθείη, πινόµενος ἧττον µε- 
θύσκει”. τὴν γὰρ δύναµιν ἀφεψηθέντος αὐτοῦ ἀσθενεστέραν 
γίνεσθαι. “µεθύσκονται δέ, φησιν, οἱ γεραίτεροι τάχιστα, 
δι' ὀλιγότητα καὶ ἀσθένειαν τοῦ περὶ αὐτοὺς ἐνυπάρχοντος 
φύσει θερµοῦ. καὶ οἱ παντελῶς δὲ νέοι τάχιον µεθύσκονται 
διὰ τὸ πλῆθος τοῦ ἐνυπάρχοντος θερµοῦ· τῷ γὰρ ἐκ τοῦ 
 
Category 1, treatise title 16, fragment 107, line 8 
 
οἴνου προσγινοµένῳ κρατοῦνται ῥᾳδίως. µεθύσκονται δὲ 
κἂν τοῖς ἀλόγοις ζῴοις ὕες µὲν σταφυλῆς στεµφύλων χορτα- 
σθέντες καὶ τὸ τῶν κοράκων καὶ τῶν κυνῶν γένος τὴν 
οἰνοῦτταν καλουµένην φαγόντα βοτάνην, πίθηκος δὲ καὶ   
ἐλέφας πιόντες οἶνον. διὸ καὶ τὰς θήρας ποιοῦνται τῶν 
πιθήκων καὶ τῶν κοράκων µεθυσθέντων τῶν µὲν οἴνῳ τῶν 
δὲ τῇ οἰνούττῃ.” 
 Plutarch. qu. conv. 3, 3: ἐθαύµαζε δὲ Φλῶρος, εἰ γε- 
γραφὼς <Ἀριστοτέλης> ἐν τῷ περὶ µέθης ὅτι µάλιστα µὲν 
οἱ γέροντες, ἥκιστα δὲ αἱ γυναῖκες ὑπὸ µέθης ἁλίσκονται, 
τὴν αἰτίαν οὐκ ἐξειργάσατο µηδὲν εἰωθὼς προίεσθαι τῶν 
τοιούτων. 
 Athen. X p. 429f: τὸν δὲ σαµαγόρειον οἶνον καλούµε- 
νόν φησιν ὁ <Ἀριστοτέλης> ἀπὸ τριῶν κοτυλῶν κερασθεισῶν 
µεθύσκειν ὑπὲρ τεσσαράκοντα ἄνδρας. 



 Athen. XI p. 464c: καὶ <Ἀριστοτέλης> δὲ ἐν τῷ περὶ 
µέθης “αἱ ῥοδιακαί, φησι, προσαγορευόµεναι χυτρῖδες διά τε 
τὴν ἡδονὴν εἰς τὰς µέθας παρεισφέρονται καὶ διὰ τὸ θερ- 
µαινοµένας τὸν οἶνον ἧττον ποιεῖν µεθύσκειν· σµύρνης γὰρ 
καὶ σχοίνου καὶ τῶν τοιούτων ἑτέρων εἰς τὸ ὕδωρ ἐµβλη- 
θέντων ἕψονται, καὶ παραχεόντων εἰς τὸν οἶνον ἧττον µεθύ- 
 
Category 1, treatise title 16, fragment 110/111, line 7 
 
σκουσιν”. <κἂν ἄλλῳ δὲ µέρει> φησίν “αἱ ῥοδιακαὶ χυτρῖδες 
γίνονται σµύρνης, σχοίνου ἄνθους, κρόκου, βαλσάµου, ἀµώ- 
 
µου, κινναµώµου συνεψηθέντων· ἀφ' ὧν καὶ τὸ γινόµενον 
τῷ οἴνῳ παραχυθὲν οὕτω µέθας ἵστησιν, ὥστε καὶ τῶν 
ἀφροδισίων παραλύειν τὰ πνεύµατα πέττον. 
 Athen. XI p. 496f: µνηµονεύει δ' αὐτῶν (τῶν ῥοδια- 
κῶν) ... καὶ <Ἀριστοτέλης> ἐν τῷ περὶ µέθης.   
      
LOGICA. 
 
 Alex. in top. p. 5 med. (p. 252, 8 Br.): περὶ δὲ τῆς οὕτω 
λεγοµένης διαλεκτικῆς <Ἀριστοτέλης> µὲν καὶ ἐν <ἄλλοις> βιβλίοις 
πεπραγµάτευται, µάλιστα δὲ ἐν τούτοις ἃ ἐπιγράφεται τοπικά. 
 Alex. in top. p. 16 inf. (p. 254b 10 Br.): ἢ γυµνασίαν λέγοι 
ἂν τὴν εἰς ἑκάτερον µέρος ἐπιχείρησιν. ἦν δὲ σύνηθες τὸ τοι- 
οῦτον εἶδος τῶν λόγων τοῖς ἀρχαίοις ... ἀλλὰ θέσεώς τινος 
προτεθείσης εἰς ταύτην γυµνάζοντες αὐτῶν τὸ πρὸς τὰς ἐπιχει- 
ρήσεις εὑρετικὸν ἐπεχείρουν κατασκευάζοντες ἢ ἀνασκευάζοντες 
δι' ἐνδόξων τὸ κείµενον. καὶ ἔστι δὲ βιβλία τοιαῦτα <Ἀριστο- 
τέλους> τε καὶ Θεοφράστου γεγραµµένα ἔχοντα τὴν εἰς τὰ ἀντι- 
κείµενα δι' ἐνδόξων ἐπιχείρησιν. 
 Theon. progymn. c. 2 p. 165 W.: παραδείγµατα δὲ τῆς 

τῶν θέσεων γυµνασίας λαβεῖν ἔστι παρά τε <Ἀριστοτέλους> 
καὶ Θεοφράστου· πολλὰ γάρ ἐστιν αὐτῶν βιβλία θέσεων ἐπι- 
γραφόµενα. 
 Pseudo — Ammonius in categ. (Ven. 1545) f. 13: ἀµέλει φασὶν 
ἐν τῇ µεγάλῃ βιβλιοθήκῃ εὑρῆσθαι ἀναλυτικῶν µὲν τεσσαρά- 
κοντα βίβλους, κατηγοριῶν δὲ δύο· ἐκρίθη δὲ ὑπὸ τῶν ἐξηγη- 
τῶν κατηγοριῶν µὲν τοῦτο εἶναι γνήσιον τοῦ <Ἀριστοτέλους>, 
ἀναλυτικῶν δὲ τέσσαρα. ἐκρίθη δὲ ἔκ τε τῶν νοηµάτων καὶ τῆς 
φράσεως καὶ τῷ ἀεὶ ἐν ταῖς ἄλλαις πραγµατείαις µεµνῆσθαι 
τούτου τοῦ βιβλίου τὸν φιλόσοφον. 
 Ammon. prol. in cat. p. 39, 19 Br.: εἰδέναι δὲ δεῖ ὅτι ἐν ταῖς 
παλαιαῖς βιβλιοθήκαις τῶν µὲν ἀναλυτικῶν <µ> βιβλία εὕρηνται, 
τῶν δὲ κατηγοριῶν δύο. 
 Elias in cat. p. 30b 4 Br.: γνήσιον τοίνυν ... ἀπὸ τῆς 



φράσεως ... καὶ ἐκ τοῦ εὐθύνας δεδωκέναι αὐτὸ τοῖς Ἀττικοῖς 
ἐξηγηταῖς· τεσσαράκοντα γὰρ βιβλίων εὑρεθέντων ἐν παλαιαῖς 
βιβλιοθήκαις τῶν ἀναλυτικῶν καὶ δύο τῶν κατηγοριῶν, τέσσαρα 
µόνον τῶν ἀναλυτικῶν ἐγκρίνουσι καὶ ἓν τῶν κατηγοριῶν. 
cf. Schol. p. 33b 30 Br.: τὸ δὲ γνήσιον οὕτως (ἀποδέδεικται) ... 
ἀπὸ τοῦ εὐθύνας δοῦναι πᾶσι τοῖς Ἀττικισταῖς καὶ πάντας 
τοῦτο ἐκ <β> βιβλίων εὑρεθέντων τῆς αὐτῆς ὑποθέσεως γνήσιον 
 
Category 2, treatise title p, fragment 1, line 34 
 
µόνον ἐπικρῖναι, ὥσπερ ἐκ <µ> τὰ <δ> ἀναλυτικά, ὡς Ἄδραστος 
ἱστορεῖ.   
     
ΠΕΡΙ ΠΡΟΒΛΗΜΑΤΩΝ. 
 
 Alexander in Ar. top. (Ven. 1513) p. 34 (p. 258, 22 Br.): 
ἐπιζητήσαι δ' ἄν τις ὑπὸ τί γένος τῶν προβληµάτων ὑπα- 
χθήσεται τὰ τοιαῦτα προβλήµατα, διὰ τί ἡ λίθος ἡ µαγνῆτις 
λεγοµένη ἕλκει τὸν σίδηρον καὶ τίς φύσις µαντικῶν ὑδάτων; 
δοκεῖ γὰρ µηδενὶ τῶν κειµένων ὑπάγεσθαι ταῦτα. ἢ οὐδὲ 
διαλεκτικὰ προβλήµατα ταῦτα, περὶ δὲ τούτων ὁ λόγος καὶ 
τούτων αἱ διαιρέσεις ... ἀλλ' ἔστι τὰ οὕτω προβαλλόµενα 
φυσικὰ προβλήµατα, ὡς ἐν τῷ <περὶ προβληµάτων> εἴρηκεν· 
ὧν γὰρ φυσικῶν ὄντων τὰ αἴτια ἀγνοεῖται, ταῦτα φυσικὰ 
προβλήµατα. γίνεται µέντοι καὶ φυσικῶν πέρι διαλεκτικὰ 
προβλήµατα, ὥσπερ οὖν καὶ περὶ ἠθικῶν τε καὶ λογικῶν, 
ἀλλὰ τὰ µὲν ἐκείνως ἔχοντα διαλεκτικά, τὰ δὲ οὕτως φυ- 
σικά. καὶ εἴη ἂν τὰ διαλεκτικὰ προβλήµατα πάντα ἀνα- 
γόµενα εἰς τὴν ζήτησιν τοῦ τε ὅτι ἔστι καὶ τοῦ εἰ ἔστιν, ἅ 
ἐστι δύο τῶν τεσσάρων ἃ εἶπεν ἀρχόµενος τοῦ δευτέρου τῶν 
ὑστέρων ἀναλυτικῶν· τὸ γὰρ διότι ἐστὶ καὶ τί ἐστιν οὐ 
διαλεκτικὰ προβλήµατα (cf. A. P. p. 127). 
      
∆ΙΑΙΡΕΣΕΙΣ. 

 Ioann. gr. de gen. et corr. f. 50b Ven.: ὁ µὲν οὖν ἐξη- 
γητὴς Ἀλέξανδρος λέγει τὰς φεροµένας Πλάτωνος διαιρέσεις νο- 
θεύεσθαι ... ἰστέον δὲ ὅτι πρῶτον µὲν διαιρέσεις Πλάτωνος 
ὅλως ἐπιγεγραµµέναι οὐ φέρονται ... 
 Alex. in top. p. 126 inf. (p. 274, 42 Br.) ἔτι τὸ κάλ- 
λιον καθ' αὑτὸ καὶ τιµιώτερον καὶ ἐπαινετώτερον: κοινότερον 
τοῖς ὀνόµασιν νῦν χρῆται τῷ τε καλλίονι καὶ τιµιωτέρῳ καὶ 
τῷ ἐπαινετωτέρῳ. ἐν µὲν γὰρ τῇ τῶν <ἀγαθῶν διαιρέσει> 
τίµια µὲν τῶν ἀγαθῶν εἶπεν εἶναι τὰ ἀρχικώτερα, ὡς θεοὺς   
γονεῖς εὐδαιµονίαν, καλὰ δὲ καὶ ἐπαινετὰ τὰς ἀρετὰς καὶ 
τὰς κατ' αὐτὰς ἐνεργείας, δυνάµεις δὲ οἷς ἔνεστιν εὖ καὶ 
κακῶς χρῆσθαι, ὠφέλιµα δὲ τὰ τούτων ποιητικὰ τῶν αὐτῶν 



καὶ εἰς ταῦτα συντελοῦντα. νῦν δὲ καὶ τὸ καλὸν καὶ τὸ 
ἐπαινετὸν καὶ τὸ τίµιον ἔοικε καὶ κατὰ τῶν ὡς δυνάµεων 
ἀγαθῶν φέρειν (cf. magna moral. 1, 2. A. P. p. 127). 
 Diogen. Laert. (q. v.) 3, 80 — 109: διῄρει δὲ (ὁ Πλά- 
των), φησὶν ὁ <Ἀριστοτέλης>, καὶ τὰ πράγµατα τοῦτον τὸν 
τρόπον ... ὧδε καὶ τὰ πρῶτα διῄρει κατὰ τὸν <Ἀριστοτέλην>. 
 Cod. Marc. 257 f. 250 — 253: ∆ιαίρεσις <Ἀριστοτέλους>. 
διαιρεῖται ἡ ψυχὴ εἰς τρία ... (Aristoteles pseudepigraphus 
p. 679 — 693). 

ΥΠΟΜΝΗΜΑΤΑ (λογικά). 
 
 Simplicius in categ. f. γ 7a ed. Ven. (p. 47b 40 Br.): 
ἀλλὰ διὰ τί, φασιν οἱ περὶ τὸν Λούκιον, τοὺς συνδέσµους 
παρέλιπεν, εἰ λέξεις καὶ οὗτοι σηµαντικαί ... ἐπιζητοῦσι 
δὲ καὶ τὰ ἄρθρα ποῦ ταχθήσεται; καὶ περὶ τούτων δὲ ὁ 
αὐτὸς λόγος. καὶ γὰρ ταῦτα οἷον σύνδεσµοί εἰσι τὰ γένη 
προσσηµαίνοντες τό τε ἄρρεν καὶ τὸ θῆλυ ἀορίστως· οὐ γὰρ 
τί ἐστι δηλοῦσι· διὸ καὶ ἀόριστα καλεῖται παρά τινων. ἀλλ' 
αἱ ἀποφάσεις καὶ αἱ στερήσεις αἵ τε διάφοροι τῶν ῥηµάτων 
ἐγκλίσεις ἐν τίνι ταχθήσονται; ἢ πρὸς τοῦτο αὐτὸς <Ἀρι- 
στοτέλης> ἐν τοῖς ὑποµνήµασιν ἀπεκρίνατο· καὶ γὰρ ἐν 
τοῖς <µεθοδικοῖς> καὶ ἐν τοῖς <ὑποµνήµασι> καὶ ἐν ταῖς 
<διαιρέσεσι> καὶ ἐν ἑτέρῳ ὑποµνήµατι οὗ ἐπιγράφεται <παρὰ   
τὴν λέξιν>, ὅπερ εἰ καί τισιν οὐ δοκεῖ γνήσιον <Ἀριστο- 
τέλους> ἀλλά τινός ἐστι πάντως τῶν ἀπὸ σχολῆς, ἐν τούτοις 
προσθεὶς τὰς κατηγορίας ἐπάγει <“λέγω δὲ ταύτας σὺν 
ταῖς πτώσεσιν αὐτῶν”> ἤτοι ἐγκλίσεσι, ταῖς τε ἀποφάσεσι 
καὶ ταῖς στερήσεσι καὶ τοῖς ἀορίστοις συνέταξεν αὐτῶν τὴν 
διδασκαλίαν. 
 Dexippus in categ. p. 40, 5 Spengel (p. 48, 46 Br.): 
ἀλλ' αἱ ἀποφάσεις, φασί, καὶ αἱ στερήσεις τά τε ἀόριστα καὶ 

αἱ ἐγκλίσεις καθ' ἑκάστην κατηγορίαν ἐν τίνι ταχθήσονται; 
περὶ δὴ τούτου βέλτιον αὐτὸς <Ἀριστοτέλης> ἐν τοῖς ὑπο- 
µνήµασιν ἀνεδίδαξε· προθεὶς γὰρ τὰς κατηγορίας σὺν ταῖς 
πτώσεσιν αὐτῶν καὶ ταῖς ἀποφάσεσι καὶ τοῖς ἀορίστοις ὁµοῦ 
συνέταξεν αὐτῶν τὴν διδασκαλίαν, πτώσεις τὰς ἐγκλίσεις ὀνο- 
µάζων. 
      
ΚΑΤΗΓΟΡΙΑΙ. 
 
 Simplicius proleg. in categ. f. α 8b Ven. 1499 (f. 4, ζ 
Bas.): ἱστορεῖ δὲ ὁ Ἄδραστος ἐν τῷ περὶ τῆς τάξεως τῶν 
Ἀριστοτέλους συγγραµµάτων, ὅτι φέρεται καὶ ἄλλο τῶν 



κατηγοριῶν βιβλίον ὡς <Ἀριστοτέλους>, καὶ αὐτὸ ὂν βραχὺ 
καὶ σύντοµον τὴν λέξιν καὶ διαιρέσεσιν ὀλίγαις διαφερόµενον, 
ἀρχὴν δὲ ἔχον <“τῶν ὄντων τὸ µέν ἐστι”>· πλῆθος δὲ 
στίχων ἑκατέρου τὸ αὐτὸ ἀναγράφει, ὥστε τὸ βραχὺ κατὰ 
τὴν λέξιν εἶπεν ὡς συντόµως ἑκάστου τῶν ἐπιχειρηµάτων 
ἐκτιθεµένου. 
 Ammon. proleg. in Ar. categ. p. 39, 19 Br.: εἰδέναι δὲ 
δεῖ ὅτι ἐν ταῖς παλαιαῖς βιβλιοθήκαις τῶν µὲν ἀναλυτικῶν 
<µ> βιβλία εὕρηνται, τῶν δὲ κατηγοριῶν δύο. τὸ µὲν ἕτερον 
εἶχε τὴν ἐπιγραφήν, οὕτως δέ φηµι τὴν ἀρχήν <“τῶν 
ὄντων τὰ µὲν ὁµώνυµα λέγεται τὰ δὲ συνώνυµα”>.   
 
Category 2, treatise title 20, fragment 117, line 15 
 
τὸ δὲ δεύτερον, ὅπερ νῦν ἔχοµεν προκείµενον, εἶχε τὴν ἐπι- 
γραφὴν τοιαύτην “ὁµώνυµα λέγεται ὧν ὄνοµα µόνον κοινόν, 
ὁ δὲ ὅρος τῆς οὐσίας ἕτερος”. προτετίµηται δὲ τοῦτο ὡς 
 
τάξει καὶ πράγµατι πλεονεκτοῦν καὶ πανταχοῦ πατέρα τὸν 
<Ἀριστοτέλην> κηρῦττον. 
 Pseudo — Ammon. proleg. in categ. (Ven. 1545) f. 17: 
δύο δὲ ὡς εἴρηται βιβλίων κατηγοριῶν εὑρεθέντων σχεδὸν 
παραπλησίων κατὰ πάντα καὶ κατ' αὐτὸ τὸ προοίµιον· ἔστι 
γὰρ τοῦ ἑτέρου ἡ ἀρχή <“τῶν ὄντων τὰ µὲν ὁµώνυµά 
ἐστι τὰ δὲ συνώνυµα”>, ἥτις σχεδὸν ἡ αὐτή ἐστι τῷ προ- 
κειµένῳ βιβλίῳ· ἐκρίθη τοῦτο γνήσιον εἶναι τοῦ φιλοσόφου 
τὸ βιβλίον ὑπὸ πάντων ἐξηγητῶν. 
 Boethius in Ar. praedicamenta p. 113 sq. (ed. Bas. 
1570): Aristotelis vero neque ullius alterius liber est, id- 
circo quod in omni philosophia sibi ipse de huius operis 
disputatione consentit et brevitas ipsa atque subtilitas ab 
Aristotele non discrepat ... quamquam extet alter <Ari- 
stotelis> liber de eisdem disputans, eadem fere continens, cum 
sit oratione diversus. sed hic proprietatis liber calculum cepit. 
   
ΠΕΡΙ ΕΝΑΝΤΙΩΝ (περὶ ἀντικειµένων). 
 
 
Category 2, treatise title 21, fragment n, line 1 
 
 Simpl. in categ. f. υ 2b (p. 88, 30 Br.): ὁ τὸ τοῦ <Ἀριστο- 
τέλους> περὶ ἀντικειµένων βιβλίον ἐπισκεψάµενος (Ἰάµβλιχος). 
 Simplicius in categ. f. τ 2b (p. 83, 13 Br.): ἀλλ' ἐπειδὴ 
σαφηνείας ἔτυχεν ἡ τοῦ Ἀριστοτέλους λέξις (categ. p. 11b 
33 — 12, 25), ἴδωµεν καὶ ὅσα τῷ τόπῳ προσεξεργάζονται 
οἱ κλεινότεροι τῶν ἐξηγητῶν. τῶν γὰρ Στωικῶν µέγα φρο- 
νούντων ἐπὶ τῇ τῶν λογικῶν ἐξεργασίᾳ, ἔν τε τοῖς ἄλλοις 
καὶ ἐπὶ τῶν ἐναντίων σπουδάζουσι δεικνύναι ὅτι πάντων 
τὰς ἀφορµὰς ὁ <Ἀριστοτέλης> παρέσχεν ἐν ἑνὶ βιβλίῳ ὃ   
περὶ ἀντικειµένων ἐπέγραψεν, ἐν ᾧ καὶ ἀποριῶν ἐστὶ πλῆθος 
ἀµήχανον· ὧν ὀλίγην ἐκεῖνοι µοῖραν παρέθεντο. καὶ τὰ µὲν 



ἄλλα ἐν εἰσαγωγῇ παρεµβαλεῖν οὐκ εὔλογον, ὅσα δὲ συµφώ- 
νως οἱ Στωικοὶ τῷ <Ἀριστοτέλει> διετάξαντο, ταῦτα ῥητέον. 
ὅρου τοίνυν παλαιοῦ περὶ τῶν ἐναντίων καταβεβληµένου, 
οὗ καὶ ἔµπροσθεν ἐµνηµονεύσαµεν, ὅτι ὅσα ἐστὶν ἐν τῷ 
γένει πλεῖστον ἀλλήλων διαφέροντα, ηὔθυνε τὸν ὅρον ὁ 
<Ἀριστοτέλης> ἐν τῷ περὶ τῶν ἀντικειµένων πολυειδῶς βα- 
σανίσας αὐτόν. καὶ γὰρ εἰ καὶ τὰ διαφέροντα ἐναντία ἐστὶν 
ἐπέστησε, καὶ εἰ ἡ διαφορὰ ἐναντιότης εἶναι δύναται, εἰ 
ἡ πᾶσα διάστασίς ἐστιν ἡ τὸ πλεῖστον διαφέρουσα, καὶ 
εἰ ταὐτὸν τὰ πλεῖστον ἀπέχοντα τῷ τὰ πλεῖστον διαφέροντα, 

τίς ἡ ἀπόστασις καὶ πῶς τοῦ πλεῖστον ἀπέχειν ἀκουστέον. 
ὧν ἀτόπων φανέντων προσληπτέον τι τῷ γένει, ἵνα ᾖ ὅρος 
τὰ πλεῖστον ἀπέχοντα ἐν τῷ αὐτῷ γένει. καὶ τίνα τούτῳ 
ἄτοπα ἕπεται, καὶ εἰ ἑτερότητός ἐστιν ἡ ἐναντιότης, καὶ 
εἰ τὰ µάλιστα ἕτερα ἐναντία, ἄλλους τε ἔθηκεν ἐλέγχους 
πλείονας. 
 ... τοῦτο δὲ πολλοστὸν µέν ἐστι µέρος ὧν <Ἀριστο- 
τέλης> ἐν τῷ λόγῳ τῷ περὶ τῶν ἐναντιοτήτων ἠπόρησεν. 
 Ib. f. τ 3a (p. 83b 7): τούτοις οὖν οἱ ἀπὸ τῆς στοᾶς 
ἐχρήσαντο πᾶσι καὶ τοῖς ἄλλοις διορισµοῖς τοῖς περὶ τῶν 
ἐναντίων <Ἀριστοτέλει> κατὰ πόδας ἠκολούθησαν, ἐκείνου 
τὰς ἀφορµὰς αὐτοῖς δεδωκότος ἐν τῷ περὶ τῶν ἀντικειµένων 
συγγράµµατι, ἃς ἐξειργάσαντο ἐν τοῖς αὑτῶν βιβλίοις ... 
(83b 24): τοιαύτης δὲ οὔσης τῆς Στωικῆς διδασκαλίας,   
ἴδωµεν πῶς αὐτὴν ἀπὸ τῆς <Ἀριστοτέλους> παραδόσεως 
παρεσπάσαντο. οὗτος γὰρ ἐν τῷ περὶ ἀντικειµένων τὴν 
δικαιοσύνην πρὸς τὴν ἀδικίαν ἐναντίαν λέγει· οὐ λέγεσθαι 
δὲ τὸν δίκαιον τῷ ἀδίκῳ ἐναντίον φησὶν ἀλλ' ἐναντίως δια- 
κεῖσθαι. εἰ δὲ καὶ ταῦτα ἐναντία, φησί, διττῶς ῥηθήσε- 
ται τὸ ἐναντίον· ἢ γὰρ καθ' αὑτὰ τὰ ἐναντία ῥηθήσεται, 
οἷον ἀρετὴ καὶ κακία, κίνησις καὶ στάσις, ἢ τῷ µετέχειν 

ἐναντίων, οἷον τὸ κινούµενον τῷ ἑστηκότι καὶ τὸ ἀγαθὸν 
τῷ κακῷ. 
 Ib. f. τ 3b (p. 83b 47): διὸ τὴν µὲν φρόνησιν τῇ ἀφρο- 
σύνῃ φησὶν εἶναι ἐναντίον (ὁ Χρύσιππος), τὸν δὲ ὅρον τῷ 
ὅρῳ (sc. τὴν ἐπιστήµην ἀγαθῶν καὶ κακῶν καὶ οὐδετέρων 
τῇ ἀγνοίᾳ τῶν αὐτῶν) οὐκέτι ὁµοειδῶς ἐναντίον εἶναί φησιν. 
ἐπ' ἐκεῖνα δὲ ποιούµενοι τὴν ἀναφοράν, καὶ τοὺς ὅρους 
κατὰ συζυγίαν ἀντιτιθέασιν. ταῦτα δὲ παρὰ τῷ <Ἀριστο- 
τέλει> πρώτῳ διώρισται, ἀσύνθετον µὲν µὴ ἀξιοῦντι ἐναντίον 
εἶναι τῷ τοῦ ἐναντίου ὅρῳ, οἷον τὴν φρόνησιν µὴ εἶναι 
ἐναντίον τῇ ἀγνοίᾳ τῶν ἀγαθῶν καὶ κακῶν καὶ οὐδετέρων, 
ἀλλ' εἰ ἄρα, κατὰ συζυγίαν ὅρον ὅρῳ ἀντιτιθέναι καὶ ἐναν- 



τίους λέγειν τούτους τῷ ἐναντίων εἶναι πραγµάτων. φιλο- 
τεχνεῖ δὲ περὶ τούτων ἐπιπλέον, ὡς λόγος ὁριστικὸς λόγῳ 
ἐναντίος ἐστίν, ἐὰν τῷ γένει τι ᾖ ἐναντίον ἢ ταῖς διαφοραῖς 
ἢ ἀµφοτέροις· οἷόν ἐστι τοῦ καλοῦ ὁρισµός, εἰ οὕτω τύχοι, 
συµµετρία µερῶν πρὸς ἄλληλα, τούτῳ ἐναντίον ἀσυµµετρία 
µερῶν πρὸς ἄλληλα. καὶ ἔστι τῷ γένει ἡ ἐναντίωσις, ἀλλα- 
χοῦ δὲ ταῖς διαφοραῖς, οἷον λευκὸν χρῶµα διακριτικὸν ὄψεως, 
µέλαν δὲ χρῶµα συγκριτικόν· ἐν γὰρ τούτοις τὸ µὲν γένος 
τὸ αὐτό, κατὰ δὲ τὰς διαφορὰς ἐναντίωσις. εἴρηται οὖν πῶς 

λόγος λόγῳ ἐναντίος ἐστί· κἂν οἱ τῆς οὐσίας δὲ δηλωτικοὶ   
λόγοι ἐναντίοι ἔσονται. ἀλλὰ ταῦτα µὲν ἀρκούντως µέχρι 
τοῦδε προήχθω. 
 Ib. f. τ 3b (p. 84, 28): αὐτὸς δὲ ὁ <Ἀριστοτέλης> ἐν 
τῷ περὶ τῶν ἀντικειµένων βιβλίῳ ἐζήτησεν, εἰ θάτερον ἀπο- 
βαλών τις µὴ ἐξ ἀνάγκης θάτερον λαµβάνῃ, ἆρά ἐστί τι 
τούτων ἀνὰ µέσον ἢ οὐ πάντως; ὁ γὰρ τὴν ἀληθῆ δόξαν 
ἀποβαλὼν οὐκ ἐξ ἀνάγκης ψευδῆ δόξαν λαµβάνει οὐδὲ ὁ 
ψευδῆ ἀληθῆ, ἀλλ' ἐνίοτε ἐκ τῆς δόξης ταύτης ἢ εἰς τὸ 
µηδὲν ὅλως ὑπολαµβάνειν ἢ εἰς ἐπιστήµην µεταβάλλει, δόξης 
δὲ ἀληθοῦς καὶ ψευδοῦς οὐδέν ἐστιν ἀνὰ µέσον εἰ οὐκ 
ἄγνοια οὐδὲ ἐπιστήµη. 
 Ib. f. τ 8b (p. 86b 35): ἀτόπως δὲ ἐκ τῶν κατὰ ἔθος 
στερήσεων τὰς ἐπιχειρήσεις ποιούµενος καὶ στέρησιν εἰς ἕξιν 
µεταβάλλειν φησίν (ὁ Νικόστρατος) ... ὁ δὲ Ἀριστοτέλης 
(categ. p. 13, 31) οὐκ ἐπὶ τῶν ἐξ ἔθους ἀλλ' ἐπὶ τῶν 
φύσει τὴν ἕξιν καὶ τὴν στέρησιν παρέλαβεν, ἐφ' ὧν καὶ 
κυρίως ἡ κατὰ ἕξιν καὶ στέρησιν ἀντίθεσις λέγεται. χρη- 
σώµεθα οὖν αὐτοῖς τοῖς <Ἀριστοτέλους> πρὸς τὸν Νικό- 
στρατον· ἐν γὰρ τῷ περὶ τῶν ἀντικειµένων αὐτός φησιν ὡς 
αἱ µὲν στερήσεις τῶν κατὰ φύσιν λέγονται, αἱ δὲ τῶν ἐν 

ἔθει, αἱ δὲ τῶν κτηµάτων, αἱ δὲ ἄλλων τινῶν, τυφλότης 
µὲν τῶν φύσει, γυµνότης δὲ τῶν ἐν ἔθει, ἀργυρίου δὲ στέ- 
ρησις τῶν ἐν χρήσει παραγινοµένων. εἰσὶ δὲ καὶ ἄλλαι 
στερήσεις πλείονες, καὶ ἐνίων µὲν στερήσεων οὐκ ἔστιν ἀπαλ- 
λαγή, ἐνίων δὲ ἔστιν ... (87, 2) ἀλλὰ τὸν µὲν πλήρη περὶ 
τῶν στερήσεων λόγον ἔστιν ἔκ τε τοῦ <Ἀριστοτελικοῦ> καὶ 
τοῦ Χρυσιππείου βιβλίου λαµβάνειν, τινὰ δὲ καὶ ὁ Ἰάµβλιχος 
παρέγραψεν ἔχοντα οὕτως· “πολλαχῶς τοῦ ἔχειν λεγοµένου,   
ὡς ἤδη παρεδείξαµεν, ἡ στέρησις διατείνει µὲν ἐπὶ πάντα 
τὰ σηµαινόµενα τοῦ ἔχειν, οὐκέτι µέντοι καὶ ἐπὶ πάντα τὰ 
ἐναντία. ἀπωλείᾳ γὰρ ἴσον ἡ στέρησις, ὥστε οὐκ ἂν τοῦ 
κακοῦ λέγοιτο στέρησις, ὅτι µηδὲ ἀπώλεια κακοῦ γένοιτο ἂν 
ἢ βλαβεροῦ ἀλλ' ἀγαθοῦ ἢ χρησίµου, οὐ γὰρ ὁ νόσου ἢ 



πενίας ἀπαλλαγεὶς ῥηθείη ἂν ἀπεστερῆσθαι νόσου ἢ πενίας, 
ἀλλὰ µᾶλλον ὁ ὑγείας ἢ πλούτου ἀφαιρεθείς. ἀγαθοῦ µὲν 
στέρησις ἡ τυφλότης· ἀγαθὸν γὰρ ἡ ὄψις, ἀδιαφόρου δὲ ἡ 
γυµνότης· ἀδιάφορον γὰρ τὸ ἱµάτιον καὶ οὔτε ἀγαθὸν οὔτε 
κακόν. διὸ στέρησις οὐδεµία ἀγαθὸν ἀλλ' ἤτοι κακὸν ἢ 
ἀδιάφορον. καὶ ἀγαθῶν δὲ στέρησις γένοιτο ἂν ἤτοι τῶν 
πάντων ἢ τῶν πλείστων. ἥκιστα δέ φησιν <Ἀριστοτέλης> 

τῶν ἐν τῇ ψυχῇ ἀγαθῶν καὶ προαιρέσεως ἐχοµένων γενέσθαι 
στέρησιν· οὐδεὶς γὰρ λέγει δικαιοσύνης ἐστερῆσθαι, καὶ ὁ 
εἰπὼν ὅτι ἐπιστάµαν οὐδεὶς φέρει, ἀπὸ τῆς αὐτῆς ἐννοίας 
εἴρηκε. µᾶλλον οὖν πλούτου δόξης τιµῆς τῶν τοιούτων καὶ 
µάλιστα τῶν περὶ τὰς κτήσεις καλουµένων ἀγαθῶν εἰσιν αἱ 
στερήσεις. διὸ καὶ ἔλεοι καὶ οἶκτοι ἐπακολουθοῦσι ταῖς 
πλείσταις στερήσεσιν.” ὁ µέντοι Ἀριστοτέλης τῶν φυσικῶν 
στερήσεων νῦν (i. e. in categ.) τὴν ἀντίθεσιν πρὸς τὴν τῶν 
ἐναντίων παραβέβληκεν. ἀλλὰ ταῦτα µὲν ἀρκούντως. 
 Ib. f. υ 3a (f. 103e): ταῦτα τοῖς περὶ τῶν ἐναντίων 
εἰρηµένοις προστίθησι (in cat. p. 13b 36) ... ὅτι τῷ µὲν 
ἀγαθῷ κακὸν πάντως ἐναντίον, τῷ δὲ κακῷ ποτὲ µὲν ἀγα- 
θὸν ποτὲ δὲ κακόν (κ. τ. λ.) ... (υ 3b p. 88, 42) ἐν δὲ 
τῷ περὶ ἀντικειµένων βιβλίῳ προσέθηκε τοῖς τρόποις τούτοις 
τῶν ἐναντιώσεων καὶ τὸν τῶν µήτε ἀγαθῶν µήτε κακῶν 
πρὸς τὰ µήτε ἀγαθὰ µήτε κακά, οὕτως λέγων τὸ λευκὸν τῷ   
µέλανι καὶ τὸ γλυκὺ τῷ πικρῷ καὶ τὸ ὀξὺ τῷ βαρεῖ καὶ τῇ 
κινήσει τὴν στάσιν ἐναντιοῦσθαι ... (88b 3) Νικόστρατος 
δὲ αἰτιᾶται ἓν µὲν ὅτι ἀτελῶς ἔχει ἡ τῶν ἐναντίων διαί- 
ρεσις· οὐ γὰρ προσέθηκεν ὅτι καὶ ἀδιάφορον ἀδιαφόρῳ 
ἀντίκειται. ὅπερ ἐν µὲν τῷ περὶ τῶν ἀντικειµένων βιβλίῳ 

προσέθηκεν εἰπὼν εἶναί τινα τρόπον ἀντιθέσεως τῶν µήτε 
ἀγαθῶν µήτε κακῶν πρὸς τὰ µήτε ἀγαθὰ µήτε κακά, ὡς 
εἴρηται πρότερον. ἀδιάφορα δὲ αὐτὰ οὐκ ἐκάλεσεν, ὡς 
οἶµαι, διὸ νεώτερον ἦν τὸ τοῦ ἀδιαφόρου ὄνοµα παρὰ τῶν 
Στωικῶν τεθέν. 
   
RHETORICA ET POETICA. 
 
  
ΤΕΧΝΗΣ ΤΗΣ ΘΕΟ∆ΕΚΤΟΥ ΣΥΝΑΓΩΓΗ 
 
(i. e. Ῥητορικὰ Θεοδέκτεια sc. Ἀριστοτέλους ἢ Θεοδέκτου). 
 
 Pseudarist. rhetor. ad Alex. praef. p. 1421, 38 Bk.: παρ- 
ειλήφαµεν δὲ ... καὶ τῶν λοιπῶν τεχνογράφων εἴ τίς τι γλα- 



φυρὸν ὑπὲρ τῶν αὐτῶν τούτων γέγραφεν ἐν ταῖς τέχναις. περι- 
τεύξῃ δὲ δυσὶ τούτοις βιβλίοις, ὧν τὸ µέν ἐστιν ἐµὸν ἐν ταῖς ὑπ' 
ἐµοῦ τέχναις Θεοδέκτῃ γραφείσαις, τὸ δὲ ἕτερον Κόρακος. 
 Valerius Maximus 8, 14, 3 ext.: <Aristoteles> Theodecti 
discipulo oratoriae artis libros quos ederet donaverat molesteque 
ferens titulum eorum sic alii cessisse, proprio volumine quibus- 
dam rebus insistens planius sibi de his in Theodectis libris 
dictum esse adiecit. 
 Quintilianus 2, 15, 10: ideoque diligentiores sunt visi 
sibi qui, cum de rhetorice idem sentirent, existimaverunt eam 
vim dicendo persuadendi. quem finem Gorgias ... velut 

coactus a Socrate facit. a quo non dissentit Theodectes, sive   
ipsius id opus est quod de rhetorice nomine eius inscribitur, 
sive ut creditum est <Aristotelis>, in quo est finem esse 
rhetorices ducere homines dicendo in id quod actor velit. 
 Quintil. 4, 2, 31: eam (narrationem i. e. διήγησιν) pleri- 
que scriptores, maxime qui sunt ab Isocrate, volunt esse 
lucidam, brevem, verisimilem ... (61) his tribus narrandi 
virtutibus adiciunt quidam magnificentiam quam µεγαλοπρέ- 
πειαν vocant ... (63) illa quoque ut narrationi apta ita 
cum ceteris partibus communis est virtus quam <Theodectes> 
huic uni proprie dedit. non enim magnificam modo vult 
esse verum etiam iucundam expositionem. 
 Dionys. Hal. de comp. verb. 2 p. 8 R.: ἡ σύνθεσίς ἐστιν, 
ὥσπερ καὶ αὐτὸ δηλοῖ τοὔνοµα, ποιά τις θέσις παρ' ἄλληλα 
τῶν τοῦ λόγου µορίων, ἃ δὴ καὶ στοιχεῖά τινες τῆς λέξεως 
καλοῦσι. ταῦτα δὲ <Θεοδέκτης> µὲν καὶ <Ἀριστοτέλης> καὶ 
οἱ κατ' ἐκείνους φιλοσοφήσαντες τοὺς χρόνους ἄχρι τριῶν 
προήγαγον ὀνόµατα καὶ ῥήµατα καὶ συνδέσµους πρῶτα µέρη 
τῆς λέξεως ποιοῦντες. οἱ δὲ µετ' αὐτοὺς γενόµενοι καὶ µᾶλλον 
οἱ τῆς Στωικῆς αἱρέσεως ἡγεµόνες ἕως τεττάρων προὐβίβασαν 
χωρίσαντες ἀπὸ τῶν συνδέσµων τὰ ἄρθρα. 

 Idem de vi Demosth. 48 p. 1101: τοῖς πρώτοις µορίοις 
τῆς λέξεως, ἃ δὴ στοιχεῖα ὑπό τινων καλεῖται, εἴτε τρία 
ταῦτ' ἐστίν, ὡς Θεοδέκτῃ τε καὶ <Ἀριστοτέλει> δοκεῖ, ὀνό- 
µατα καὶ ῥήµατα καὶ σύνδεσµοι, εἴτε πλείω. 
 Quintil. 1, 4, 18: tum videbit ad quem hoc pertinet quot 
et quae sint partes orationis. quamquam de numero parum 
convenit. veteres enim, quorum fuerunt <Aristoteles atque 
Theodectes>, verba modo et nomina et convinctiones tradi- 
derunt ... paulatim a philosophis ac maxime Stoicis auctus 
est numerus, ac primum convinctionibus articuli adiecti ...   
 Cicero orat. 51, 172: is igitur (Aristoteles in rhet. 3, 8) 
versum in oratione vetat esse, numerum iubet. eius auditor 
<Theodectes>, in primis, ut Aristoteles saepe significat, politus 
scriptor atque artifex, hoc idem et sentit et praecipit. Theo- 
phrastus vero eisdem de rebus etiam accuratius. 



 Cicero orat. 57, 194 (Quintil. 9, 4, 88 et Rufinus de 
metris 2, 2 p. 388 Gf.): sequitur ergo ut qui maxime cadant 
in orationem aptam numeri videndum sit ... Aristoteles 
(rhet. 3, 8) ... paeana probat ... atque haec quae sunt 
apud Aristotelem, eadem a Theophrasto <Theodecte>que de 
paeane dicuntur. 

 ib. 64, 218: est quidem (paean), ut inter omnes constat 
antiquos, Aristotelem Theophrastum <Theodectem> Ephorum, 
unus aptissimus orationi vel orienti vel mediae. putant illi 
etiam cadenti, quo loco mihi videtur aptior creticus. 
 Schol. Townl. ad Il. π, 283 πάπτηνεν: δεινότατον τῶν 
ἐπῶν Ὁµήρου τοῦτό φησιν <Ἀριστοτέλης> ἐν ᾧ πάντες φευ- 
κτιῶσι, καὶ οἰκεῖον βαρβάρων (cf. Ar. rhet. 3, 11. 1411b 31 
— 1412, 9 unde κινούµενα Homeri ὀνόµατα citant Plut. 
de Pyth. or. 8. Schol. B (Townl.) ad Il. α, 303. 481). 
 Anon. (Dionys. s. Longin.) περὶ ὕψους 32 (cf. Quintil. 
8, 3, 37. Arist. rhet. 3, 7. 1408b 1): ὁ µὲν <Ἀριστοτέλης> καὶ 
ὁ Θεόφραστος µειλίγµατά φασί τινα τῶν θρασειῶν εἶναι ταῦτα 
µεταφορῶν τὰ ὡσπερεὶ φάναι καὶ οἱονεὶ καὶ εἰ χρὴ τοῦτον 
εἰπεῖν τὸν τρόπον καὶ εἰ δεῖ παρακινδυνευτικώτερον λέξαι. 
ἡ γὰρ ὑποτίµησις, φασίν, ἰᾶται τὰ τολµηρά.   
 (Schol. ad) Aristot. 3, 9 p. 1410b 2 (quae scil. non sunt 
verba ipsius Aristotelis sed adiecta lectoris vel commen- 
tatoris v. A. P. p. 137 coll. p. 3 et 709): αἱ δ' ἀρεταὶ 
(codd. ἀρχαὶ) τῶν περιόδων σχεδὸν ἐν τοῖς <Θεοδεκτείοις> 
ἐξηρίθµηνται (cf. rhet. ad Alex. 24). 
 Exc. var. de rhetorica post anon. proleg. in status VII, 33 

Walz: Ὅτι ἔργον ῥήτορος, ὥς φησι <Θεοδέκτης>, προοιµιά- 
σασθαι πρὸς εὔνοιαν, διηγήσασθαι πρὸς πιθανότητα, πιστώ- 
σασθαι πρὸς πειθώ, ἐπιλογίσασθαι πρὸς ὀργὴν ἢ ἔλεον. 
 Anon. (Io. Sicel. Doxopatri) proleg. rhetor. VI, 19 W.: 
ἔργα δὲ ῥητορικῆς κατὰ <Θεοδέκτην> προοιµιάσασθαι πρὸς 
εὔνοιαν, διηγήσασθαι πρὸς πίστιν, ἀγωνίσασθαι πρὸς ἀπό- 
δειξιν, ἀνακεφαλαιώσασθαι πρὸς ἀνάµνησιν (cf. Gem. Pletho 
epit. rhet. VI, 585 W.). 
 Anonymus Seguerianus de orat. polit. p. 206 Par. (Rh. 
Gr. I, 454 Speng.): <Ἀριστοτέλης> δὲ ἐν ταῖς Θεοδεκτικαῖς 
τέχναις φησὶν ὅτι ὁ ἐπίλογος τὸ µὲν κεφάλαιον ἔχει προ- 
τρέψασθαι τοὺς ἀκούοντας, προτρέψοµεν δὲ τριχῶς, εἰς τὰ 
πάθη ἀνάγοντες τὰ ἑκάστῳ προτρεπτικά. ἓν µὲν οὖν ἔργον 
ἐπιλόγου τὸ τὰ πάθη διεγεῖραι, δεύτερον τὸ ἐπαινεῖν ἢ ψέγειν· 
τούτων γὰρ ἐν ἐπιλόγοις ἡ χώρα· τρίτον δὲ τὸ ἀναµιµνήσκειν 
τὰ εἰρηµένα. οὔτε δὲ τὰ εὐµνηµόνευτα οὔτε τὰ ἀπαθῆ 
κινητέον. 
 Schol. (cod. Par.) in Demosth. Olynth. I p. 11, 10 Dind.: 
... τέταρτον πρὸς τούτοις συνηρίθµησεν αὑτὸν τοῖς τότε 



στρατεύσασι, τεχνικῶς σφόδρα τὸ ἀξιόπιστον ἑαυτῷ προσκτώ- 
µενος. ὁ γὰρ <Ἀριστοτέλης> φησὶ δεῖν τὸν σύµβουλον   

οὕτω συµβουλεύειν ὡς ἑαυτὸν µέλλοντα κοινωνεῖν τούτοις 
ἐφ' οἷς ποιεῖται τὴν συµβουλήν· τούτοις γὰρ πείθονται 
µᾶλλον, οὓς ἂν ὁρῶσιν ἑτοίµους ὄντας συµµετέχειν ὧν 
συµβουλεύειν ἐγνώκασι. 
     
ΤΕΧΝΩΝ ΣΥΝΑΓΩΓΗ. 
 
 Cic. de invent. 2, 2: ac veteres quidem scriptores 
artis usque a principe illo atque inventore Tisia repetitos 
unum in locum conduxit <Aristoteles> et nominatim cuius- 
que praecepta magna conquisita cura perspicue conscripsit 
atque enodata diligenter exposuit. ac tantum inventoribus 
ipsis suavitate et brevitate dicendi praestitit ut nemo illorum 
praecepta ex ipsorum libris cognoscat, sed omnes qui quod 
illi praecipiant velint intellegere, ad hunc quasi ad quendam 
multo commodiorem explicatorem revertantur. 
 Cic. de orat. 2, 38, 160: atque inter hunc <Aristotelem>, 
cuius et illum legi librum in quo exposuit dicendi artes 
omnium superiorum et illos in quibus ipse sua quaedam de 
eadem arte dixit, et hos germanos huius artis magistros 
hoc mihi visum est interesse ... 
 Cic. Brut. 12 (Quintil. 3, 1, 8 — 13): itaque ait <Ari- 

stoteles> cum sublatis in Sicilia tyrannis res privatae longo 
intervallo iudiciis repeterentur, tum primum quod esset 
acuta illa gens et controversa natura, artem et praecepta 
Siculos Coracem et Tisiam conscripsise. nam antea neminem 
solitum via nec arte sed accurate tamen et de scripto pleros- 
que dicere, scriptasque fuisse et paratas a Protagora rerum 
inlustrium disputationes, quae nunc communes appellantur 
loci. quod idem fecisse Gorgiam, cum singularum rerum   
laudes vituperationesque conscripsisset, quod iudicaret hoc 
oratoris esse maxime proprium rem augere posse laudando 
vituperandoque rursus affligere. huic Antiphontem Rhamnu- 
sium similia quaedam habuisse conscripta, quo neminem 
unquam melius ullam oravisse capitis causam, cum se ipse 
defenderet, se audiente, locuples auctor scripsit Thucydides. 
nam Lysiam primo profiteri solitum artem esse dicendi, 
deinde quod Theodorus esset in arte subtilior in orationibus 
autem ieiunior, orationes eum scribere aliis coepisse, artem 
removisse. similiter Isocratem primo artem dicendi esse 
negavisse, scribere autem aliis solitum orationes quibus in 
iudiciis uterentur. sed cum ex eo, quia quasi committeret 
contra legem qua quis iudicio circumveniretur, saepe ipse in 

iudicium vocaretur, orationes aliis destitisse scribere totumque 
se ad artes componendas transtulisse. 
 Diog. L. 2, 104: Θεόδωροι δὲ γεγόνασιν εἴκοσι ... ἔνατος 
Βυζάντιος, ἀπὸ λόγων πολιτικῶν. δέκατος ὁµοίως, οὗ <Ἀρι- 
στοτέλης> µνηµονεύει διὰ τῆς ἐπιτοµῆς τῶν ῥητόρων. 
 Quintil. 3, 1, 13: his successere multi, sed clarissimus 
Gorgiae auditorum Isocrates. quamquam de praeceptore 
eius inter auctores non convenit, nos autem <Aristoteli> 
credimus. 
 Dionysius Hal. περὶ τῶν ἀρχαίων ῥητόρων (de Isocr. c. 18) 
p. 576 R.: µηδεὶς δ' ἀγνοεῖν ὑπολάβῃ µηδ' ὅτι Ἀφαρεὺς ὁ 
πρόγονός τε καὶ εἰσποίητος Ἰσοκράτει γενόµενος ἐν τῷ πρὸς 
Μεγακλείδην περὶ τῆς ἀντιδόσεως λόγῳ διορίζεται µηδεµίαν   
ὑπὸ τοῦ πατρὸς ὑπόθεσιν εἰς δικαστήριον γεγράφθαι, µηδ' 
ὅτι δέσµας πάνυ πολλὰς δικανικῶν λόγων Ἰσοκρατείων περι- 
φέρεσθαί φησιν ὑπὸ τῶν βιβλιοπωλῶν <Ἀριστοτέλης>. ἐπί- 
σταµαι γὰρ ταῦτα ὑπὸ τῶν ἀνδρῶν ἐκείνων λεγόµενα καὶ 
οὔτ' <Ἀριστοτέλει> πείθοµαι ῥυπαίνειν τὸν ἄνδρα βουλοµένῳ 
οὔτ' Ἀφαρεῖ τούτου γ' ἕνεκα λόγον εὐπρεπῆ πλαττοµένῳ 
συντίθεµαι. ἱκανὸν δὲ ἡγησάµενος εἶναι τῆς ἀληθείας βε- 
βαιωτὴν τὸν Ἀθηναῖον Κηφισόδωρον, ὃς καὶ συνεβίωσεν 

Ἰσοκράτει καὶ γνησιώτατος ἀκουστὴς ἐγένετο καὶ τὴν ἀπο- 
λογίαν τὴν πάνυ θαυµαστὴν ἐν ταῖς πρὸς Ἀριστοτέλην ἀντι- 
γραφαῖς ἐποιήσατο, πιστεύω γεγράφθαι λόγους τινὰς ὑπὸ 
τοῦ ἀνδρὸς εἰς δικαστήρια, οὐ µέντοι πολλούς. 
 Prolegom. in Isocratem (schol. in Aeschinem et Iso- 
cratem ed. Dindorf. Ox. 1852 p. 105, 22): λέγεται δ' ὡς 
ὅτι καὶ τέχνην ῥητορικὴν ἔγραψε, τῷ δὲ χρόνῳ ἔτυχεν αὐτὴν 
ἀπολέσθαι. ἐρεῖ δέ τις, καὶ πόθεν δῆλον ὅτι τοῦτο οὕτως 
ἔχει; λέγοµεν ὡς ὅτι <Ἀριστοτέλης> ὁ φιλόσοφος συναγαγὼν 
τέχνας ῥητορικὰς ἐµνήσθη καὶ ταύτης. 
    
ΑΠΟΡΗΜΑΤΑ ΟΜΗΡΙΚΑ. 
 
 Vit. Ar. τὰ Ὁµήρου προβλήµατα (vit. Ar. Marc. τὰ Ὁµηρικὰ 
ζητήµατα) — vid. supra ad tit. XI. 
 Schol. ext. marg. (Porphyr. Ὁµηρ. ζητήµ.) cod. Ven. B 
ad Il. β, 73 (p. 91, 3 Dind.): διὰ τί ὁ Ἀγαµέµνων 
ἀποπειρᾶται τῶν Ἀχαιῶν; καὶ οὕτως ἔπραξεν ὥστε ὀλίγου 
τὰ ἐναντία συµβῆναι ἢ ἐβουλεύετο, καὶ τὸ κώλυµα ἀπὸ 
µηχανῆς· ἡ γὰρ Ἀθηνᾶ ἐκώλυσεν. ἔστι δὲ ἀποίητον τὸ   
µηχάνηµα λύειν ἄλλως εἰ µὴ ἐξ αὐτοῦ τοῦ µύθου. φησὶ 
δὲ ὁ <Ἀριστοτέλης> ποιητικὸν µὲν εἶναι τὸ µιµεῖσθαι τὰ 
εἰωθότα γίνεσθαι καὶ ποιητῶν µᾶλλον τὸ κινδύνους παρ- 

εισάγειν. 
 Schol. ext. B ad Il. β, 183 ἀπὸ δὲ χλαῖναν βάλε: ἀπρε- 
πὲς εἶναι δοκεῖ τὴν χλαῖναν ἀποβαλόντα µονοχίτωνα θεῖν 
τὸν Ὀδυσσέα διὰ τοῦ στρατοπέδου καὶ µάλιστα οἷος Ὀδυς- 
σεὺς εἶναι ὑπείληπται. φησὶ δ' <Ἀριστοτέλης>, ἵνα διὰ 
τοῦτο θαυµάζων ὁ ὄχλος ἐπιστρέφηται καὶ ἐξικνῆται ἡ φωνὴ 
ὡς ἐπὶ µείζονα, ἄλλου ἄλλοθεν συνιόντος· οἷον καὶ Σόλων 
λέγεται πεποιηκέναι, ὅτε συνῆγε τὸν ὄχλον περὶ Σαλαµῖνος. 
 Athenaeus XIII p. 556d: θαυµάσαι δ' ἄν τις, φησὶν 
<Ἀριστοτέλης>, ὅτι οὐδαµοῦ τῆς Ἰλιάδος Ὅµηρος ἐποίησε 
Μενελάῳ συγκοιµωµένην παλλακίδα πᾶσι δοὺς γυναῖκας. 
κοιµῶνται γοῦν παρ' αὐτῷ καὶ οἱ γέροντες µετὰ γυναικῶν, 
Νέστωρ καὶ Φοίνιξ. οὐ γὰρ ἦσαν οὗτοι ἐκλελυµένοι τοῖς 
σώµασιν ἐν τοῖς τῆς νεότητος χρόνοις ἢ διὰ µέθης ἢ δι' 
ἀφροδισίων ἢ καὶ διὰ τῆς ἐν ταῖς ἀδηφαγίαις ἀπεψίας, 
ὥστε εἰκότως ἔρρωνται τῷ γήρᾳ. ἔοικεν οὖν ὁ Σπαρτιάτης 
αἰδεῖσθαι γαµετὴν οὖσαν τὴν Ἑλένην, ὑπὲρ ἧς καὶ τὴν 
στρατιὰν ἤθροισε· διόπερ φυλάττεται τὴν πρὸς ἄλλην κοι- 
νωνίαν. ὁ δ' Ἀγαµέµνων ὡς πολυγύναιος ὑπὸ Θερσίτου 
λοιδορεῖται “πλεῖαί τοι χαλκοῦ κλισίαι, πολλαὶ δὲ γυναῖκες 
εἰσὶν ἐνὶ κλισίῃς ἐξαίρετοι, ἅς τοι Ἀχαιοὶ πρωτίστῳ δίδοµεν” 

(Il. β, 226). ἀλλ' οὐκ εἰκός, φησὶν ὁ <Ἀριστοτέλης>, εἰς 
χρῆσιν εἶναι τὸ πλῆθος τῶν γυναικῶν, ἀλλ' εἰς γέρας· ἐπεὶ 
οὐδὲ τὸν πολὺν οἶνον εἰς τὸ µεθύειν παρεσκευάσατο.   
 Schol. ext. B ad Il. β, 305 ἡµεῖς δ' ἀµφὶ περὶ κρήνην 
ἱεροὺς κατὰ βωµούς, µέχρι τοῦ, τῷ δεκάτῳ δὲ πόλιν αἱρή- 
σοµεν εὐρυάγυιαν (329): περὶ τούτων τῶν ἐπῶν ἠπόρησεν 
ὁ <Ἀριστοτέλης> τοιαῦτα· διὰ τί ὁ Κάλχας εἰ µὲν οὐδὲν ἦν 
τέρας τὸ γινόµενον, ἐξηγεῖται ὡς τέρας; τί γὰρ ἄτοπον ὑπὸ 
ὄφεως στρουθοὺς κατέδεσθαι ἢ τούτους ὀκτὼ εἶναι; περὶ δὲ 
τοῦ λίθον γενέσθαι οὐδὲν λέγει, ὃ ἦν µέγα. εἰ µὴ ἄρα εἰς 
τὸν ἀπόπλουν ἐσήµαινεν, ὥς τινές φασιν, οὐκ ἔδει δὲ ἀνα- 
µνῆσαι· εἰκὸς γὰρ ἦν ὑπολαβεῖν καὶ εἰ µή τις ἔλεγε. καὶ 
εἰ τότε ἀξίως ἔλεξε τοῦτο, ὅτι οὐδὲ ἀπέδωκεν τὰ ἔτη τὸ τέρας· 
ἐνάτη γὰρ ἦν ἡ µήτηρ, δεκάτῳ δὲ τὸ Ἴλιον ἥλω. φησὶν 
οὖν µὴ εἰς τὸν νόστον εἰρῆσθαι τὰ περὶ τῆς ἀπολιθώσεως 
τοῦ δράκοντος, διὸ οὐδ' ἐποίησε λέγοντα· οὔτε γὰρ πάντες 
ἐγένοντο ἄνοστοι, γελοῖός τ' ἂν ἦν οὐκ ἀποτρέπων τοῦ πλοῦ 
ἀλλὰ πλεῖν προτρεπόµενος οὓς ἐδήλου τὰ σηµεῖα µὴ ἐπ- 
ανήξειν. µή ποτ' οὖν, φησί, τὸ σηµεῖον τὸ λίθον γενέσθαι 
βραδυτῆτος σηµεῖον ἦν, ὅπερ ἤδη καὶ ἐγεγόνει, καὶ οὐκέτ' 
ἦν φοβερόν. ἐλήφθη δὲ ἐν ἔτεσιν ἐννέα· τοῦ δεκάτου γὰρ 

ἔτους ἀρχοµένου ἐγένετο, ἀριθµεῖ δὲ τὰ ὁλόκληρα ἔτη, ὥστε 



συνᾴδει ὀρθῶς ὁ ἀριθµὸς τῶν ἀπολωλότων καὶ τῶν ἐτῶν. 
 
 Ibidem mox p. 116, 15 Dind. (cod. f. 27a sup.): ἡ δὲ 
τοῦ δράκοντος ἀπολίθωσις κατὰ µὲν <Ἀριστοτέλην> τὴν 
βραδυτῆτα ἐδήλου καὶ τὸ σκληρὸν τοῦ πολέµου, κατὰ δὲ 
ἄλλους τὴν τῆς πόλεως ἐρήµωσιν ... 
 Cic. de divin. 2, 30, 65: Quae tandem ista auguratio est 
ex passeribus annorum potius quam aut mensuum aut dierum? 
cur autem de passerculis coniecturam facit, in quibus nullum 
erat monstrum, de dracone silet qui, id quod fieri non potuit, 
lapideus dicitur factus? postremo quid simile habet passer annis?   
 Schol. ext. B ad Il. β, 649 Κρήτην ἑκατόµπολιν: διὰ τί 
ἐνταῦθα µὲν πεποίηκεν “ἄλλοι θ' οἳ Κρήτην ἑκατόµπολιν 
ἀµφενέµοντο”, ἐν δὲ τῇ Ὀδυσσείᾳ (τ, 173) εἰπὼν ὅτι ἔστιν ἡ 
Κρήτη καλὴ καὶ πίειρα καὶ περίρρυτος, ἐπάγει “ἐν δ' ἄνθρωποι 
πολλοὶ ἀπειρέσιοι καὶ ἐνενήκοντα πόληες”; τὸ γὰρ ποτὲ µὲν 
ἐνενήκοντα ποτὲ δὲ ἑκατὸν λέγειν δοκεῖ ἐναντίον εἶναι. ... 
<Ἀριστοτέλης> δὲ οὐκ ἄτοπόν φησιν, εἰ µὴ πάντες τὰ αὐτὰ 
λέγοντες πεποίηνται αὐτῷ· οὕτως γὰρ καὶ ἀλλήλοις τὰ αὐτὰ 
παντελῶς λέγειν ὤφειλον. 

 Schol. ext. B ad Il. γ, 236 (δοιὼ δ' οὐ δύναµαι): διὰ 
τί τὴν Ἑλένην πεποίηκεν ἀγνοοῦσαν περὶ τῶν ἀδελφῶν ὅτι 
οὐ παρῆσαν, δεκαετοῦς τοῦ πολέµου ὄντος καὶ αἰχµαλώτων 
πολλῶν γινοµένων· ἄλογον γάρ. ἔτι δὲ καὶ εἰ ἠγνόει, 
ἀλλ' οὐκ ἦν ἀναγκαῖον µνησθῆναι τούτων οὐκ ἐρωτηθεῖσαν 
ὑπὸ τοῦ Πριάµου περὶ αὐτῶν· οὐδὲ γὰρ πρὸς τὴν ποίησιν 
πρὸ ἔργου ἦν ἡ τούτων µνήµη. φησὶ µὲν οὖν <Ἀριστο- 
τέλης>· ἴσως ὑπὸ τοῦ Ἀλεξάνδρου ἐντυγχάνειν ἐφυλάττετο 
τοῖς αἰχµαλώτοις· ἢ ὅπως τὸ ἦθος βελτίων φανῇ καὶ µὴ 
πολυπραγµονοῦσα, οὐδὲ τοὺς ἀδελφοὺς ᾔδει ὅπου εἰσί. 
 Schol. ext. B ad Il. γ, 276: διὰ τί βουλόµενος ἐπιορκῆ- 
σαι τοὺς Τρῶας ὁ ποιητής, ἵνα εὐλόγως ἀπόλωνται, οὐδα- 
µοῦ πεποίηκεν ἐπιορκοῦντας, ἀλλ' οἴεται; ὁ γὰρ ὅρκος ἦν, 
εἰ Ἀλέξανδρον ἀποκτείνειεν ὁ Μενέλαος, ἀποδοθῆναι τὴν 
Ἑλένην· οὐκ ἀναιρεθέντος δὲ οὐδαµοῦ ἠδίκουν µὴ ἀπο- 
διδόντες οὐδ' ἐπιώρκησαν. φησὶ δ' <Ἀριστοτέλης> ὅτι οὐδ' 
ὁ ποιητὴς λέγει ὡς ἐπιώρκησαν, καθάπερ ἐπ' ἄλλων “ὣς 
φάτο καί ῥ' ἐπίορκον ὤµοσεν”, ἀλλ' ὅτι κατάρατοι ἦσαν·   
αὐτοὶ γὰρ ἑαυτοῖς κατηράσαντο εἰπόντες “Ζεῦ κύδιστε µέ- 
γιστε καὶ ἀθάνατοι θεοὶ ἄλλοι, ὁππότεροι πρότεροι ὑπὲρ 
ὅρκια πηµήνειαν, ὧδέ σφ' ἐγκέφαλος χαµάδις ῥέοι ὡς ὅδε 

οἶνος”. οὐκ ἐπιώρκησαν µὲν οὖν, ἐκακούργησαν δὲ καὶ 
ἔβλαψαν τοὺς ὅρκους· ἐπάρατοι οὖν ἦσαν. ταῦτά τοι καὶ 
Ἥρα πειρᾶται ἐξ αὐτῶν ὧν κατηράσαντο γενέσθαι αὐτοῖς τὴν 



βλάβην· εὐξαµένων γὰρ ἐκείνων “ὁππότεροι πρότεροι ὑπὲρ 
ὅρκια πηµήνειαν, ὧδέ σφ' ἐγκέφαλος χαµάδις ῥέοι ὡς ὅδε 
οἶνος” ἡ Ἥρα αὐτὸ τοῦτο παρακελεύεται τῇ Ἀθηνᾷ “ἐλθεῖν 
ἐς Τρώων καὶ Ἀχαιῶν φύλοπιν αἰνήν, πειρᾶν δ' ὥς κεν 
Τρῶες ὑπερκύδαντας Ἀχαιοὺς ἄρξωσι πρότεροι ὑπὲρ ὅρκια 
δηλήσασθαι”. τὸ δὲ βλάψαι οὐκ ἔστιν ἐπιορκῆσαι. 
 Schol. ext. B ad Il. γ, 277 (cf. Schol. Vindob. ad Od. 
µ, 374 in A. P. p. 159) ἠέλιός θ' ὃς πάντ' ἐφορᾷς: διὰ τί 
τὸν ἥλιον πάντα ἐφορᾶν καὶ πάντα ἐπακούειν εἰπών, ἐπὶ 
τῶν ἑαυτοῦ βοῶν ἀγγέλου δεόµενον ἐποίησεν “ὠκέα δ' ἠελίῳ 
ὑπερίονι ἄγγελος ἦλθε Λαµπετίη τανύπεπλος, ὅ οἱ βόας 
ἔκταν ἑταῖροι”. λύων δ' <Ἀριστοτέλης> φησίν, ἤτοι ὅτι 
πάντα µὲν ὁρᾷ ἥλιος ἀλλ' οὐχὶ ἅµα, ἢ ὅτι τῷ ἡλίῳ ἦν τὸ 
ἐξαγγεῖλαν ἡ Λαµπετία ὥσπερ τῷ ἀνθρώπῳ ἡ ὄψις· ἢ ὅτι, 
φησίν, ἁρµόττον ἦν εἰπεῖν οὕτως τόν τε Ἀγαµέµνονα ὁρκί- 
ζοντα ἐν τῇ µονοµαχίᾳ “ἠέλιός θ' ὃς πάντ' ἐφορᾷς καὶ πάντ' 
ἐπακούεις” καὶ τὸν Ὀδυσσέα πρὸς τοὺς ἑταίρους λέγοντα· 
οὐ γὰρ δὴ καὶ τὰ ἐν ᾅδου ὁρᾷ. 
 
Category 3, treatise title 24, fragment 150, line 1 
 
 Schol. ext. B ad Il. γ, 441: διὰ τί τὸν Ἀλέξανδρον πε- 
ποίηκεν οὕτως ἄθλιον ὥστε µὴ µόνον ἡττηθῆναι µονοµα- 
χοῦντα, ἀλλὰ καὶ φυγεῖν καὶ ἀφροδισίων µεµνηµένον εὐθὺς   
καὶ ἐρᾶν µάλιστα τότε φάσκοντα καὶ οὕτως ἀσώτως δια- 
κεῖσθαι; <Ἀριστοτέλης> µέν φησιν εἰκότως· ἐρωτικῶς µὲν 
γὰρ καὶ πρότερον διέκειτο, ἐπέτεινε δὲ τότε. πάντες γάρ, 
ὅτε µὴ ἐξῇ ἢ φοβῶνται µὴ οὐχ ἕξουσι, τότε ἐρῶσι µάλιστα. 
διὸ καὶ νουθετούµενοι ἐπιτείνουσι µᾶλλον· ἐκείνῳ δὲ ἡ µάχη 
τοῦτο ἐποίησεν. 
 Schol. ext. B ad Il. δ, 88: διὰ τί ἡ Ἀθηνᾶ εἰς σύγχυσιν 
τῶν ὅρκων οὐ τῶν Τρώων τινὰ ἐπελέξατο ἀλλὰ τῶν ἐπι- 
κούρων; καίτοι κεχαρισµένος ἄν τις ἐγένετο Ἀλεξάνδρῳ 
µᾶλλον εἰ τῶν οἰκείων ἦν. καὶ διὰ τί τῶν ἐπικούρων τὸν 
Πάνδαρον ἐπελέξατο; φησὶν οὖν ὁ <Ἀριστοτέλης> ὅτι τῶν 
µὲν Τρώων οὐδένα, διότι πάντες αὐτὸν ἐµίσουν, ὡς ὁ ποιητής 
φησιν (γ, 454) “ἶσον γάρ σφιν πᾶσιν ἀπήχθετο κῆρι µελαίνῃ”· 
τῶν δὲ ἐπικούρων τὸν Πάνδαρον ἐπελέξατο ὡς φιλοχρήµατον· 
σηµεῖον δὲ ἡ ἐν τῷ οἴκῳ αὐτοῦ τῶν ἵππων κατάλειψις ἵνα 
µὴ δαπανᾷ (ε, 202): καὶ ὅτι φύσει ἐπίορκος ἦν· τὸ γοῦν 
ἔθνος ἔτι καὶ νῦν δοκεῖ εἶναι ὅθεν ἐκεῖνος ἦν ἐπίορκον. 
 ... ἄπιστοι γὰρ Λυκάονες, ὡς καὶ <Ἀριστοτέλης> 

µαρτυρεῖ. Schol. A ad δ, 88. 
 Schol. ext. B ad Il. δ, 297 ἱππῆας µὲν πρῶτα σὺν ἵπ- 
ποισιν καὶ ὄχεσφιν: διὰ τί τὴν τάξιν ταύτην ἐποίησεν, ἱππῆας 
µὲν πρῶτον, πεζοὺς δ' ἐξόπισθε, κακοὺς δ' ἐς µέσον; ἄτο- 



πον γὰρ τὸ τοὺς ἱππέας πρὸ τῆς φάλαγγος ποιῆσαι καὶ 
τούτων µεταξὺ τοὺς φαύλους. λύει δ' <Ἀριστοτέλης>· ἢ οὐ 
πρὸ τῆς φάλαγγος λέγει τοὺς ἱππεῖς, φησίν, ἀλλ' ἐπὶ τοῖς 
κέρασιν, καὶ οὕτως πρῶτοι εἶεν ἄν. τοὺς δὲ κακοὺς οὐ 
τόπῳ διορίζει, ἀλλ' ἐναλλὰξ µεταξὺ ἀνδρείου τὸν ἀσθενέστε-   
ρον, πεζοὺς δ' ἐξόπισθεν τῶν ἱππέων, ὥστε τὰ µὲν κέρατα 
κρατεῖν τοὺς ἱππέας, µετὰ δὲ τούτους τοὺς πεζούς, πανταχοῦ 
δὲ µεταξὺ τῶν ἀνδρείων ἱππέων τε καὶ πεζῶν τετάχθαι τοὺς 
κακοὺς ἤτοι ἱππέας τε καὶ πεζούς. 
 Schol. ext. B ad Il. ε, 741 (cf. Schol. ad Od. λ, 634) 
ἐν δέ τε Γοργείη κεφαλὴ δεινοῖο πελώρου: διὰ τί ποτὲ µέν 
φησι τὴν κεφαλὴν τῆς Γοργόνος ἐν ᾅδου εἶναι λέγων “µή 
µοι Γοργείην κεφαλὴν δεινοῖο πελώρου ἐξ ᾅδου πέµψειε”, 
ποτὲ δὲ τὴν Ἀθηνᾶν ἔχειν ἐν τῇ αἰγίδι λέγων “βάλετ' 
αἰγίδα θυσσανόεσσαν” καὶ ἐπάγει “ἐν δ' ἔρις, ἐν δ' ἀλκή, 
ἐν δὲ κρυόεσσα ἰωκή, ἐν δέ τε Γοργείη κεφαλὴ δεινοῖο πε- 
λώρου”; φησὶ δ' <Ἀριστοτέλης> ὅτι µήποτε ἐν τῇ ἀσπίδι 

οὐκ αὐτὴν εἶχε τὴν κεφαλὴν τῆς Γοργόνος, ὥσπερ οὐδὲ τὴν 
Ἔριν οὐδὲ τὴν κρυόεσσαν Ἰωκήν, ἀλλὰ τὸ ἐκ τῆς Γοργόνος 
γιγνόµενον τοῖς ἐνορῶσι πάθος καταπληκτικόν. 
 Schol. int. B ad Il. ε, 778 αἱ δὲ βάτην τρήρωσι πε- 
λειάσιν ἴθµαθ' ὁµοῖαι: ... καλῶς τῶν βουλοµένων λαθεῖν 
τὰ ἴχνη περιστεραῖς εἴκασεν· ἀφανῆ γὰρ αὐτῶν τὰ ἴχνη, ὡς 
<Ἀριστοτέλης>. 
 Schol. ext. B ad Il. ζ, 234 ἔνθ' αὖτε Γλαύκῳ Κρονίδης 
φρένας ἐξέλετο Ζεύς: ... διὰ τί ὁ µὲν Γλαῦκος προήχθη 
εἰς φιλοτιµίαν τοῦ ἀλλάσσειν τὰ ὅπλα χρυσᾶ ὄντα πρὸς ∆ιο- 
µήδη, ὁ δὲ ποιητὴς ἐπιτιµᾷ ὡς οὐ δέον οὐδ' εἰ φίλος εἴη 
προίεσθαι πλείονος ἄξιον; ... ὁ ποιητὴς δέ, φησὶν <Ἀρι- 
στοτέλης>, οὐχ ὅτι τὰ πλείονος ἄξια ὄντα προήκατο ἐπι- 
τιµᾷ, ἀλλ' ὅτι ἐν πολέµῳ καὶ χρώµενος προίετο, οὐδὲν γὰρ 
ἀλλοιότερον, ὥσπερ ἂν εἰ ἀπέβαλε τὰ ὅπλα. ἐπιτιµᾷ οὖν 
ὅτι κρείττω προίετο οὐκ εἰς τιµὴν ἀλλ' εἰς χρῆσιν· ἀναγκαῖον 
δὲ τοῦτο δηλῶσαι εἰπόντα τὴν ἀξίαν.   
 Schol. ext. B ad Il. η, 93: διὰ τί προκαλουµένου 
Ἕκτορος εἰς µονοµαχίαν οἱ µὲν ἄλλοι ἄριστοι αἴδεσθεν µὲν 
 
ἀνήνασθαι, δεῖσαν δ' ὑποδέχθαι, Μενέλαος δὲ πρῶτος ἀνί- 

σταται καὶ µεµψάµενος τοὺς ἄλλους κατεδύσατο τεύχεα καλά, 
µάχεσθαι προθυµούµενος· ὅτε δὲ προτραπέντες οἱ ἐννέα 
ἀνίσταντο, οὐδαµοῦ αὐτὸς ἐν τούτοις εὑρίσκεται, ἀλλ' Ἀγα- 
µέµνων καὶ ∆ιοµήδης καὶ οἱ Αἴαντες καὶ Ἰδοµενεὺς καὶ 
Μηριόνης καὶ Εὐρύπυλος καὶ Θόας καὶ Ὀδυσσεύς; φησὶ δὲ 



ὁ <Ἀριστοτέλης> ὅτι ἅπαξ ἀκούσας “µηδ' ἔθελ' ἐξ ἔριδος 
σεῦ ἀµείνονι φωτὶ µάχεσθαι Ἕκτορι” οὐκ ἔµελλεν αὖθις 
ἀνίστασθαι, καὶ ὅτι τὸ πρότερον ἐκ φιλονεικίας ἡ ἀνάστα- 
σις, καὶ ὅτι ἤδη µονοµαχήσας ἐτύγχανεν Ἀλεξάνδρῳ καὶ οὐ 
καλῶς ἀπαλλάξας, καὶ νεωστὶ ἐτέτρωτο ὑπὸ Πανδάρου, καὶ 
ὅτι ἀποκινδυνεύειν τοῦτον οὐκ ἐχρῆν ἐν ᾧ τὸ τέλος ἤρτητο 
τοῦ πολέµου· ἐπὶ γὰρ Ἀλεξάνδρου ἴσον ἦν τὸ τοῦ κινδύνου. 
 Schol. ext. B ad Il. η, 228: διὰ τί ὁ Αἴας τῷ Ἕκτορι 
δεδήλωκε τὴν τοῦ Ἀχιλλέως µῆνιν; οὐδεµία γὰρ ἀνάγκη 
ἦν οὐδὲ φρονίµου ἀνδρὸς τὰ παρ' αὑτοῦ κακὰ τοῖς πολε- 
µίοις ἐξαγγέλλειν. ἢ ὅτι ... <Ἀριστοτέλης> δέ, ἵνα µὴ 
οἴηται τὸν Ἀχιλλέα ἀποδεδειλιακέναι, ἀλλὰ κἀκεῖνον καὶ 
ἄλλους αὐτοῦ εἶναι κρείττους. 
 Schol. ext. B ad Il. ι, 17: διὰ τί λέγοντα ποιεῖ ἐν δήµῳ 
“ὦ φίλοι Ἀργείων ἡγήτορες ἠδὲ µέδοντες” τοὺς ἡγήτορας 
καὶ βασιλεῖς προσφωνῶν καίπερ πάντων παρόντων; φησὶν 

οὖν ὁ <Ἀριστοτέλης> ὅτι ὁ µὲν δῆµος µόνου τοῦ ἀκοῦσαι 
κύριος, οἱ δὲ ἡγεµόνες καὶ τοῦ πρᾶξαι.   
 Schol. ext. B ad Il. κ, 98 (κ, 198 Bekk.): ἠπόρησεν 
<Ἀριστοτέλης> διὰ τί ἔξω τοῦ τείχους ἐποίησε τοὺς ἀριστέας 
βουλευοµένους ἐν νυκτηγορίᾳ, ἐξὸν ἐντὸς τοῦ τείχους ἐν 
ἀσφαλεῖ. καί φησι· πρῶτον µὲν οὖν οὐκ εἰκὸς ἦν ἀπο- 
κινδυνεύειν τοὺς Τρῶας οὔτ' ἐπιτίθεσθαι νύκτωρ· οὐ γὰρ 
τῶν εὐτυχούντων ἦν ἀποκινδυνεύειν. ἔπειτα ἐν ἐρηµίᾳ καθ' 
ἡσυχίαν βουλεύεσθαι περὶ τῶν τηλικούτων ἔθος. ἄτοπον 
δ' ἂν ἦν, εἰ ἠξίουν µὲν πορευθῆναί τινας εἰς τοὺς Τρῶας, 
αὐτοὶ δὲ οὐδὲ µικρὸν προελθεῖν ἐτόλµων. ἔπειτα στρατηγῶν 
ἂν εἴη τὸ φυλάσσεσθαι τοὺς νυκτερινοὺς θορύβους, τὸ δ' ἐν 
τῷ στρατεύµατι νυκτὸς συνιόντας βουλεύεσθαι, νεωτερισµοῦ 
ὑποψίαν παρασχόν, φόβον ἂν ἐνεποίει. 
 Schol. ext. B ad Il. κ, 153 ὄρθ' ἐπὶ σαυρωτῆρος ἐλή- 
λατο: φαύλη δοκεῖ εἶναι ἡ τῶν δοράτων ἐπὶ σαυρωτῆρας 
στάσις· καὶ δὴ πανταχοῦ θόρυβον ἤδη πεποίηκε νύκτωρ ἓν 
µόνον πεσόν. λύει δ' <Ἀριστοτέλης> λέγων ὅτι τοιαῦτα ἀεὶ 
ποιεῖ Ὅµηρος, οἷα ἦν τότε. ἦν δὲ τοιαῦτα τὰ παλαιά, 
οἷάπερ καὶ νῦν ἐν τοῖς βαρβάροις· πολλοὶ δὲ οὕτω χρῶνται 
τῶν βαρβάρων. 

 Schol. ext. B ad Il. κ, 252: ... αὐτίκα τῶν παλαιῶν 
ζητηµάτων ὡµολόγηται εἶναι τὸ τοιοῦτο, ἐν οἷς φησιν “ἄστρα 
δὲ δὴ προβέβηκε, παρῴχηκεν δὲ πλέον νὺξ τῶν δύο µοι- 
ράων, τριτάτη δ' ἔτι µοῖρα λέλειπται”. πῶς γὰρ εἰ αἱ δύο 
µοῖραι ἐξήκουσιν αὐταί τε καὶ ἔτι τούτων πλέον, ἡ τριτάτη 
µοῖρα λέλειπται ἀλλ' οὐχὶ τῆς τρίτης µόριον ... <Ἀριστο- 



τέλης> δὲ οὕτως ἀξιοῖ λύειν ἐν οἷς φησιν· ἡ εἰς δύο διαί-   
ρεσις εἰς ἴσας δύναται γενέσθαι ἐν τούτοις· ἐπεὶ δὲ τὸ πλέον 
τοῦ ἡµίσεος ἀόριστόν ἐστιν, ὅταν τοσοῦτον αὐξηθῇ ὡς τοῦ 
ὅλου τρίτον ἀπολείπεσθαι, ἀκριβοῦς ἂν εἴη τὸ ἀφορίσαι τοῦτο 
καὶ δηλῶσαι ὅσον ἐστὶ τὸ καταλειφθέν, ἵνα ὅσον ηὐξήθη 
τοῦ ὅλου τὸ ἥµισυ δῆλον γένηται. οἷον τῶν <Ϛ> ἥµισυ τὰ 
<γ>. εἴπερ διαιρεθείη τὰ <Ϛ> εἰς <β> ἴσα, ἔσται <γ>. ἐὰν τὸ ἕτε- 
ρον µέρος αὐξηθῇ, ἄδηλον πότερον µορίῳ ἀριθµοῦ ἢ ὅλῃ 
µονάδι. ἐὰν οὖν ὅλῃ µονάδι πλέον γένηται, τὸ µέρος τὸ 
ὑπολειπόµενον τρίτον ἔσται τοῦ ὅλου, ὥστε καὶ ὁ εἰπὼν 
τῶν δύο µερῶν θάτερον πλέον γενόµενον καταλέλοιπε τρι- 
τάτην µοῖραν, δεδήλωκεν ὅτι ἐν αὐξήσει τὸ πλέον µονάδι 
γέγονε, τεσσάρων γεγονότων τῶν τριῶν καὶ δύο ὑπολειπο- 
µένων, ὅπερ ἦν τῶν ἓξ τὸ τρίτον. ἐπεὶ οὖν καὶ τῆς νυκτὸς 
αἱ δώδεκα µοῖραι εἰς δύο ἴσας µερίδας µερίζεσθαι δύνανται 
 
Category 3, treatise title 24, fragment 161, line 22 
 
εἰς ἕξ, ηὐξήθη δὲ καὶ πλέον γεγονὸς θάτερον µέρος, ἄδηλον 
δὲ τὸ πόσαις ὥραις· καὶ γὰρ µιᾷ καὶ δύο καὶ τρισὶ καὶ 
πλείοσιν ἡ αὔξησις δύναται γίνεσθαι· ἀφορίζων ὁ ποιη- 
τὴς τὸ ἀόριστον τοῦ πλείονος πόσον ἦν καὶ ὅτι <β> ὥραις 
ηὐξήθη, ἐπήγαγεν ὅτι τριτάτη µοῖρα λέλειπται, ὡς ὀκτὼ µὲν 
γενέσθαι τὰς παρῳχηκυίας ὥρας, καταλείπεσθαι δὲ τέσσαρας, 
αἵπερ εἰσὶ τοῦ ὅλου τρίτον. 
 Strabo XIII p. 598 (ad Il. µ, 4): καὶ µὴν τόγε 
ναύσταθµον τὸ νῦν ἔτι λεγόµενον πλησίον οὕτως ἐστὶ τῆς 
νῦν πόλεως, ὥστε θαυµάζειν εἰκότως ἄν τινα τῶν µὲν τῆς 
ἀπονοίας τῶν δὲ τοὐναντίον τῆς ἀψυχίας, ἀπονοίας µέν, εἰ 
τοσοῦτον χρόνον ἀτείχιστον αὐτὸ εἶχον, πλησίον οὔσης τῆς 
πόλεως καὶ τοσούτου πλήθους τοῦ τ' ἐν αὐτῇ καὶ τοῦ ἐπι- 
κουρικοῦ· νεωστὶ γὰρ γεγονέναι φησὶ τὸ τεῖχος - ἢ οὐδ'   
ἐγένετο, ὁ δὲ πλάσας ποιητὴς ἠφάνισεν, ὡς <Ἀριστοτέλης> 
φησίν - ἀψυχίας δέ, εἰ γενοµένου τοῦ τείχους ἐτειχοµάχουν 
καὶ εἰσέπεσον εἰς αὐτὸ τὸ ναύσταθµον καὶ προσεµάχοντο 
ταῖς ναυσίν, ἀτείχιστον δὲ ἔχοντες οὐκ ἐθάρρουν προσιόντες 
πολιορκεῖν µικροῦ τοῦ διαστήµατος ὄντος. 
 Schol. cod. Ven. A ad Il. τ, 108 εἰ δ' ἄγε νῦν µοι ὄµοσσον: 
διὰ τί ἡ Ἥρα ὀµόσαι προάγει τὸν ∆ία; ἢ δῆλον ὡς οὐ ποι- 

οῦντα ἃ ἂν φῇ. εἰ δὲ τοῦτο, διὰ τί οὐ κατανεῦσαι ἀλλὰ 
καὶ ὀµόσαι ἠξίωσεν, ὡς καὶ ψευδοµένου ἂν µὴ ὀµόσῃ; ὁ δὲ 
ποιητής φησιν ἀληθεύειν “ὅ τι κεν κεφαλῇ κατανεύσῃ”. τὸ 
µὲν οὖν ὅλον µυθῶδες· καὶ γὰρ οὐδ' ἀφ' ἑαυτοῦ ταῦτά 
φησιν Ὅµηρος οὐδὲ γινόµενα εἰσάγει, ἀλλ' ὡς διαδεδοµένων 
περὶ τὴν Ἡρακλέους γένεσιν µέµνηται. ῥητέον δὲ ὅτι καὶ 
ὁ µῦθος εἰκότως εἰσάγει τὴν Ἥραν ὁρκοῦσαν τὸν ∆ία· πάντες 



γὰρ περὶ ὧν φοβοῦνται µὴ ἄλλως ἀποβῇ, πολὺ τῷ ἀσφαλεῖ 
προέχειν πειρῶνται· διὸ καὶ ἡ Ἥρα ἅτε οὐ περὶ µικρῶν 
ἀγωνιζοµένη καὶ τὸν ∆ία εἰδυῖα ὅτι αἰσθόµενος τὸν Ἡρακλέα 
δουλεύοντα ὑπεραγανακτήσει, τῇ ἰσχυροτάτῃ ἀνάγκῃ κατέλαβεν 
αὐτόν. οὕτως <Ἀριστοτέλης>. 
 Schol. Leid. (Porphyrii Qu. Hom. rel. ed. H. Schrader 
Lips. 1882 p. 261) ad Il. ψ, 269: Πορφυρίου. διὰ τί ὁ 
Ἀχιλλεὺς ἐν τῷ τετάρτῳ ἀγῶνι πλεῖστον ἀποδίδωσιν ἆθλον· 
τὰ γὰρ δύο τάλαντα τοῦ χρυσοῦ πλεῖον ἵππου καὶ γυναικός. 
ὅτι δὲ οὐκ ὀλίγον ἦν, σηµεῖον ὅτι ἐν λιταῖς προτίθησι δέκα 
τάλαντα χρυσοῦ πρὸς πολλῇ προικί. λύων οὖν ὁ <Ἀριστο-   
τέλης> τὸ τάλαντον οὔτε ἴσον φησὶ τότε καὶ νῦν εἶναι οὔτε 
ἀφωρισµένῳ χρῆσθαι σταθµῷ, ἀλλὰ µέτρον τι µόνον εἶναι. 
 Schol. ext. B ad Il. β, 169 ἀτάλαντον (idemque ad 

Il. ν, 295 ἀτάλαντος Ἄρηι. cf. ad Il. ε, 576): λύων ὁ <Ἀρι- 
στοτέλης> τὸ τάλαντον ... (ut supra). 
 Schol. int. B ad Il. ψ, 269 τῷ δὲ τετάρτῳ θῆκε δύο 
χρύσοιο τάλαντα: πῶς τῷ τετάρτῳ πάντων µεῖζον δίδωσι; 
φησὶν οὖν ὁ <Ἀριστοτέλης> µὴ εἶναι τὸ τάλαντον ὡρι- 
σµένον ποσόν, ἀλλὰ καὶ ἐπὶ ἥσσονος καὶ µείζονος λαµβά- 
νεσθαι· νῦν µὲν γὰρ ὡς ἧττον ἵππου λαµβάνεται, ἐν δὲ 
ταῖς λιταῖς (ι, 122) ὡς µεῖζον. 
 Plutarch. de aud. poetis 12 (cf. Schol. Il. ψ, 297): οἱ δὲ 
παῖδες ἂν ὀρθῶς ἐκτρέφωνται τοῖς ποιήµασιν, καὶ ἀπὸ τῶν 
φαύλους καὶ ἀτόπους ὑποψίας ἐχόντων ἕλκειν τι χρήσιµον 
ἁµωσγέπως µαθήσονται καὶ ὠφέλιµον. αὐτίκα γοῦν ὕποπτός 
ἐστιν ὁ Ἀγαµέµνων ὡς διὰ δωροδοκίαν ἀφεὶς τῆς στρατείας 
τὸν πλούσιον ἐκεῖνον (Ἐχέπωλον) τὸν τὴν Αἴθην χαρι- 
σάµενον αὐτῷ “δῶρ', ἵνα µή οἱ ἕποιθ' ὑπὸ Ἴλιον ἠνεµόεσσαν 
 
ἀλλ' αὐτοῦ τέρποιτο µένων· µέγα γάρ οἱ ἔδωκεν Ζεὺς ἄφε- 
νος”. ὀρθῶς δέ γε ἐποίησεν, ὡς <Ἀριστοτέλης> φησίν, ἵππον 
ἀγαθὴν ἀνθρώπου τοιούτου προτιµήσας. 
 Schol. ext. B ad Il. ω, 15: διὰ τί ὁ Ἀχιλλεὺς τὸν Ἕκτορα 
εἷλκε περὶ τὸν τάφον τοῦ Πατρόκλου παρὰ τὰ νενοµισµένα 

ποιῶν εἰς τὸν νεκρόν; ἢ παρανοµοῦσι τὰ αὐτὰ οὐχ οἱ ἀµυ- 
νόµενοι ἀλλ' οἱ ἄρχοντες, ὁ δὲ Ἕκτωρ πρότερος ἐνεχείρησε 
λωβήσασθαι Πάτροκλον τὰ τοιαῦτα ... ἔστι δὲ λύειν, φησὶν   
<Ἀριστοτέλης>, καὶ εἰς τὰ ὑπάρχοντα ἀνάγοντ' ἔθη ὅτι 
τοιαῦτα ἦν, ἐπεὶ καὶ νῦν ἐν Θετταλίᾳ περιέλκουσι περὶ τοὺς 
τάφους. 
 Schol. Townl. ad Il. ω, 420 (cf. Suid. s. µεµυκότα) σὺν δ' 
ἕλκεα πάντα µέµυκε: παράδοξον· τὰ µὲν γὰρ τῶν ζώντων ἕλκη 



µετὰ θάνατον µύει, τὰ δὲ µετὰ θάνατον γινόµενα σήπεται. 
 ib. ἀδύνατον νεκρῶν τραύµατα µύειν, ὥς φησιν <Ἀρι- 
στοτέλης> εἰρηκέναι Ὅµηρον “µῦσεν δὲ περιβροτόεσσα ὠτειλή”. 
τοῦτο δὲ τὸ ἡµιστίχιον οὐδὲ φέρεται. 
 Schol. int. B (Eustath. p. 1365) ad Il. ω, 569 µή σε, 
γέρον, οὐδ' αὐτὸν ἐνὶ κλισίῃσι ἐάσω: <Ἀριστοτέλης> φησὶν 
ἀνώµαλον εἶναι τὸ Ἀχιλλέως ἦθος. οἱ δέ φασιν ὅτι ἵνα ἀπο- 
στήσῃ αὐτὸν τοῦ ἐφ' Ἕκτορι θρήνου, διὰ τοῦτο δειδίσσει. 
 Schol. (ed. Dindorf) HQE ad Od. δ, 356 (νῆσος ... 
Αἰγύπτου προπάροιθε, Φάρον δέ ἑ κικλήσκουσιν,) τόσσον 
ἄνευθ' (ὅσσον τε πανηµερίη γλαφυρὴ νηῦς ἤνυσεν): τοσοῦτον 
γὰρ ἀπέχει Ναυκράτεως ἡ Φάρος, ἔνθα τότε τῆς Αἰγύπτου 
τὸ ἐµπόριον ἦν, ὥς φησιν <Ἀριστοτέλης> “µέχρι Ναυκρά- 
 
Category 3, treatise title 24, fragment 169, line 6 
 
τεως τὸ πέρας ἦν τοῦ Νείλου τότε”. 
 Schol. T ad Od. ε, 93 κέρασσε δὲ νέκταρ ἐρυθρόν: εἰ 
µηδὲν ἄλλο πίνουσιν οἱ θεοὶ ἢ τὸ νέκταρ, διὰ τί αὐτὸ ἡ 
Καλυψὼ τῷ Ἑρµῇ κεράσασα δίδωσιν; εἰ γὰρ κεκέρασται σὺν 
ὕδατι, οὐ µόνον τὸ νέκταρ ἀλλὰ καὶ τὸ ὕδωρ πίνουσιν.   
καίτοι, φασί, ψιλὴν ἀµβροσίαν παρέθηκε “κέρασσε δὲ νέκταρ 
ἐρυθρόν”. λύων οὖν ὁ <Ἀριστοτέλης> τὸ κέρασσε, φησίν, 
ἤτοι τὸ µῖξαι ἄλλο ἄλλῳ ὑγρῷ δηλοῖ ἢ τὸ ἐγχέαι· ἄµφω 
γὰρ δηλοῖ τὸ κεράσαι. νῦν οὖν τὸ “κέρασσε δὲ νέκταρ ἐρυ- 
θρόν” οὐ τὸ µῖξαι δηλοῖ ἀλλὰ ψιλῶς ἐγχέαι. 
 Ibidem Schol. alt. (QEB) Vindob. (A. P. p. 171) κέρασε 
δὲ νέκταρ ἐρυθρόν: ἀντὶ τοῦ ἐνέχεεν· οὐ γὰρ κιρνᾶται τὸ 
νέκταρ. εἰ οὐδὲν γὰρ ἄλλο πίνουσιν οἱ θεοὶ ἢ νέκταρ πῶς 
αὐτὸ κιρνᾷ ὕδατι ἡ Καλυψώ; ἔστιν οὖν ἀντὶ τοῦ ἐνέχεεν 
ἀπὸ τῆς ἀρχαίας συνηθείας· εἰς κέρας γὰρ ἐγχέοντες ἔπινον. 
ἢ ὅτι τὸ κέρασε κατὰ τὸν <Ἀριστοτέλην>, ὡς ὁ Πορφύριος 
λέγει, οὐ µόνον δηλοῖ τὸ µῖξαι ἄλλῳ ὑγρῷ ἄλλο, ἀλλὰ καὶ 
τὸ ἐγχέαι ψιλῶς. 
 Schol. (TQEP) Vindob. (A. P. p. 171) ad. Od. ε, 334 
(Ἰνὼ Λευκοθέη, ἣ πρὶν µὲν ἔην βροτὸς αὐδήεσσα) ... 
ζητεῖ δὲ ὁ <Ἀριστοτέλης>, διὰ τί τὴν Καλυψὼ καὶ τὴν Κίρκην 

καὶ τὴν Ἰνὼ αὐδηέσσας λέγει µόνας· πᾶσαι γὰρ καὶ αἱ ἄλλαι 
φωνὴν εἶχον. καὶ λῦσαι µὲν οὐ βεβούληται, µεταγράφει δὲ 
ποτὲ µὲν εἰς τὸ αὐλήεσσα, ἐξ οὗ δηλοῦσθαί φησιν ὅτι 
µονώδεις ἦσαν· ἐπὶ δὲ τῆς Ἰνοῦς οὐδήεσσα. τοῦτο γὰρ 
πάσαις ὑπῆρχεν αὐταῖς καὶ µόναις· πᾶσαι γὰρ αὗται ἐπὶ 
γῆς ᾤκουν. 
 Schol. alt. HQP ibidem: ὁ µὲν Ἀριστοφάνης τὰς ἀν- 
θρωποειδεῖς θεὰς αὐδηέσσας φησὶν οἱονεὶ φωνὴν µετειλη- 
φυίας, ὁ δὲ <Ἀριστοτέλης> οὐδήεσσαν λέγει οἱονεὶ ἐπίγειον. 



οὕτως καὶ Χαµαιλέων. 
 Schol. H ad Od. κ, 136 αὐδήεσσα: <Ἀριστοτέλης> 
οὐδήεσσα.   
 Schol. HQ et Vindobon. ad Od. ι, 106 (T ad ι, 311) 
Κυκλώπων δ' ἐς γαῖαν: ζητεῖ <Ἀριστοτέλης> πῶς ὁ Κύκλωψ 
ὁ Πολύφηµος µήτε πατρὸς ὢν Κύκλωπος· Ποσειδῶνος γὰρ 
ἦν· µήτε µητρός, Κύκλωψ ἐγένετο αὐτός. ἐκ δὲ τοῦ µύθου 
ἐπιλύεται· καὶ γὰρ ἐκ Βορέου ἵπποι γίνονται καὶ ἐκ Ποσει- 
δῶνος καὶ τῆς Μεδούσης ὁ Πήγασος ἵππος. 
 Schol. HT ad Od. ι, 345 (ι, 333): διὰ τί Ὀδυσσεὺς 
πρὸς τοὺς Φαίακας ἔλεγεν ὅτι τὸν Κύκλωπα ἐτύφλωσε Ποσει- 
δῶνος υἱὸν ὄντα, οὖσι καὶ αὐτοῖς ἀπογόνοις Ποσειδῶνος; 

λύων οὖν <Ἀριστοτέλης> φησὶν ὅτι ᾔδει ἐχθροὺς αὐτοὺς 
ὄντας τοῦ Κύκλωπος· ἐκβληθέντας γάρ φησιν ὑπὸ τῶν Κυ- 
κλώπων ἐλθεῖν ἐπὶ τὴν Σχερίαν “οἳ πρὶν µέν ποτ' ἔναιον 
... ἀλφηστάων”. 
 Schol. QM (ad ι, 333) et Vindob. (ad ι, 315): πῶς οὐκ 
ἐδεδίει τοὺς ἐκγόνους Ποσειδῶνος Φαίακας τὴν πήρωσιν 
λέγων Κύκλωπος; <Ἀριστοτέλης> οὖν φησὶν ὅτι ᾔδει ἐχθροὺς 
ὄντας αὐτοῖς “οἵ σφεας σινέσκοντο”. 
 Schol. HTQ(M) ad Od. ι, 525: διὰ τί Ὀδυσσεὺς οὕτως 
ἀνοήτως εἰς τὸν Ποσειδῶνα ὠλιγώρησεν τῷ λόγῳ εἰπών “ὡς 
οὐκ ὀφθαλµόν γ' ἰήσεται οὐδ' ἐνοσίχθων”; Ἀντισθένης µέν 
φησι διὰ τὸ εἰδέναι ὅτι οὐκ ἦν ἰατρὸς ὁ Ποσειδῶν ἀλλ' ὁ 
Ἀπόλλων, <Ἀριστοτέλης> δὲ οὐχ ὅτι οὐ δυνήσεται ἀλλ' ὅτι 
οὐ βουληθήσεται διὰ τὴν πονηρίαν τοῦ Κύκλωπος. διὰ τί 
οὖν ὁ Ποσειδῶν ὠργίσθη, καίτοι µὴ χαλεπαίνων διὰ τὸ 
ἀπόφθεγµα ἀλλὰ διὰ τὴν τύφλωσιν “Κύκλωπος γὰρ κεχό-   
λωται, ὃν ὀφθαλµοῦ ἀλάωσεν”, καὶ παµπονήρου ὄντος καὶ 
τοὺς ἑταίρους κατεσθίοντος; λύων δὲ ὁ <Ἀριστοτέλης> φησὶ 
µὴ ταὐτὸν εἶναι ἐλευθέρῳ πρὸς δοῦλον καὶ δούλῳ πρὸς 
ἐλεύθερον, οὐδὲ τοῖς ἐγγὺς τῶν θεῶν οὖσι πρὸς τοὺς ἄποθεν. 
ὁ δὲ Κύκλωψ ἦν µὲν ζηµίας ἄξιος ἀλλ' οὐκ Ὀδυσσεῖ κολα- 

στέος ἀλλὰ τῷ Ποσειδῶνι. ἢ πανταχοῦ νόµιµον διαφθειρο- 
µένῳ βοηθεῖν τῷ υἱῷ· καὶ ἦρχον ἀδικίας οἱ ἑταῖροι. 
 Schol. Vindob. (A. P. p. 174) ad Od. µ, 128 et 129 βό- 
σκοντ' ἠελίοιο βόες (128): ἀπόβλητον ἦν τοῖς ἀρχαίοις ἀρότην 
βοῦν κτείνειν. ἔπασχε γὰρ κακῶς ἐξ ἀνθρώπων ἢ θεῶν 
ὅστις τοῦτο πεποίηκεν. ὅπερ οἱ τοῦ Ὀδυσσέως φίλοι ποιή- 
σαντες ἀπώλοντο. <Ἀριστοτέλης> φυσικῶς φησίν· λέγει γὰρ 
τὰς τριακοσίους τοῦ χρόνου ἡµέρας πρὸς ταῖς λοιπαῖς.  -   
ἑπτὰ βοῶν ἀγέλαι (129): <Ἀριστοτέλης>· φυσικῶς τὰς κατὰ 
σελήνην ἡµέρας αὐτὸν λέγειν φησὶ <τν> οὔσας. τὸν γὰρ πεντή- 



κοντα ἀριθµὸν ἑπταπλασιάσας εἰς τὸν τριακοστὸν πεντηκοστὸν 
περιεστάναι εὑρήσεις. 
 Eustathius p. 1717: ἰστέον δὲ ὅτι τὰς ἀγέλας ταύτας 
καὶ µάλιστα τὰς τῶν βοῶν φασὶ τὸν <Ἀριστοτέλην> ἀλλη- 
γορεῖν εἰς τὰς κατὰ δωδεκάδα τῶν σεληνιακῶν µηνῶν ἡµέρας 
γινοµένας πεντήκοντα πρὸς ταῖς τριακοσίαις, ὅσος καὶ ὁ 
ἀριθµὸς ταῖς ἑπτὰ ἀγέλαις ἐχούσαις ἀνὰ πεντήκοντα ζῷα. 
διὸ οὔτε γόνον αὐτῶν γίνεσθαι Ὅµηρος λέγει οὔτε φθοράν· 
τὸ γὰρ αὐτὸ ποσὸν ἀεὶ ταῖς τοιαύταις ἡµέραις µένει. 
 Schol. N ad Od. ν extr. (p. 789 Dind.): διὰ τί Ὀδυς- 
σεὺς τῇ µὲν Πηνελόπῃ ἡλικίαν τε ἤδη ἐχούσῃ καὶ φιλούσῃ   

αὐτὸν οὐκ ἐδήλωσεν ὃς ἦν, τῷ δὲ Τηλεµάχῳ νέῳ ὄντι καὶ 
τοῖς οἰκέταις τῷ µὲν συβώτῃ τῷ δὲ βουκόλῳ ὄντι; οὐ γὰρ 
δήπου µὴ πεῖραν ἐκείνης εἰληφώς. ἔστι φάναι, φησὶν <Ἀρι- 
στοτέλης>, ὅτι τοῖς µὲν ἔδει ὡς ἂν µετέχειν µέλλουσι τοῦ 
κινδύνου εἰπεῖν· ἀδύνατον γὰρ ἦν ἄνευ τούτων ἐπιθέσθαι 
τοῖς µνηστῆρσι ... ἔστι δὲ εἰπεῖν καὶ ὅτι ηὐλαβήθη µὴ 
περιχαρὴς ἀκούσασα γένηται καὶ ἐπίδηλον ποιήσῃ. ἑώρα 
γὰρ αὐτὴν σφόδρα ἐπιθυµοῦσαν. οὐκοῦν καὶ ὁ υἱός. ἀλλ' 
ὁ µὲν καὶ µειδιᾶν εἴωθε καὶ ἁπλῶς διαλέγεσθαι καὶ κρατεῖν 
τοῦ πάθους, ἡ δὲ µόνον κλαίειν. παυσαµένης οὖν τοῦ 
κλαίειν µόνον, εἰ καὶ µηδὲν ἐξεῖπεν, ὑποψία τις ἐγένετο. 
οὐ γὰρ ἂν προσεποιήθη δακρύειν· ἡ γὰρ χαρὰ ὑποῦσα οὐκ 
ἂν κρατεῖν τῆς ποιήσεως εἴασεν. 
 Schol. Vindob. (A. P. p. 175) ad Od. ρ, 326 Ἄργον δ' 
 
αὖ κατὰ µοῖρ' ἔλαβε: <Ἀριστοτέλης> φησὶν ὅτι πρεσβύτης 
ἦν ἤδη σφόδρα ὁ κύων καὶ ὑπὸ τῆς ἡδονῆς τῆς πρὸς τὸν 
Ὀδυσσέα ἐτελεύτησεν εἰκότως· αἱ γὰρ σφοδραὶ ἡδοναὶ καὶ 
ἰσχυραὶ διαλύουσι. διὸ καὶ τὸν κύνα ἐποίησεν ἀναγνωρί- 
σαντα καὶ ἡσθέντα ἀποψῦξαι. 
 Schol. Vindob. (A. P. p. 175) ad Od. ψ, 337 ἀλλὰ τοῦ 

οὔποτε θυµὸν ἐνὶ στήθεσσιν ἔπειθεν: Πορφυρίου. διὰ τί 
Ὀδυσσεὺς τῆς Καλυψοῦς διδούσης αὐτῷ τὴν ἀθανασίαν 
οὐκ ἐδέξατο; <Ἀριστοτέλης> µὲν οὖν πρὸς τοὺς Φαίακάς 
φησι ταῦτα λέγειν Ὀδυσσέα ἵνα σεµνότερος φαίνηται καὶ 
µᾶλλον ἀλλοῖα σπουδάσαι. συνέφερε γὰρ αὐτῷ πρὸς τὸ 
θᾶττον ἀποσταλῆναι. ἔπειτα ἔοικεν οὐ τῷ µὴ πεισθῆναι 
λέγειν µὴ λαβεῖν τὴν τοιαύτην δωρεάν, ἀλλὰ µὴ πιστεῦσαι   
αὐτῇ τοιαῦτα λεγούσῃ. ἡ µὲν γὰρ ἔφασκε ποιήσειν, ὁ δὲ 
οὐκ ἐπίστευεν, οὐχὶ πιστεύων παρῃτεῖτο. 
 Phrynichus in ecloga voc. Att. s. βασίλισσα: οὐδεὶς τῶν 
ἀρχαίων εἶπεν, ἀλλὰ βασίλεια ἢ βασιλίς. 



 Idem epit. s. βασίλισσαν Ἀλκαῖόν φασι τὸν κωµῳδοποιὸν 
καὶ <Ἀριστοτέλην> ἐν τοῖς Ὁµήρου ἀπορήµασιν εἰρηκέναι ... 
τοῖς πλείοσιν οὖν πειθόµενοι βασίλειαν ἢ βασιλίδα λέγωµεν. 
 Antiatticista Bekk. Anecd. I p. 84, 26 s. βασίλισσα: 
Ἀλκαῖος Γανυµήδει, <Ἀριστοτέλης> Ὁµηρικοῖς ἀπορήµασιν. 
      
ETHICA. 
 
   
ΤΑ ΕΚ ΤΗΣ ΠΟΛΙΤΕΙΑΣ ΠΛΑΤΩΝΟΣ. 
 
 Proclus in Plat. remp. p. 350 Bas.: καὶ µαρτυροῦνται 
καὶ οὗτοι τὴν ἐπιγραφὴν (τῆς πολιτείας) ἀρχαιοτάτην οὖσαν· 
καὶ γὰρ <Ἀριστοτέλης> ἐπιτεµνόµενος τὴν πραγµατείαν ταύ- 

την οὑτωσί φησιν “ἐπιτέµνεσθαι τὴν πολιτείαν”. 
     
ΝΟΜΟΣ ΣΥΣΣΙΤΙΚΟΣ 
 
 Athenaeus V, 2 p. 186b: καὶ τοῖς φιλοσόφοις δὲ ἐπιµελὲς 
ἦν συνάγουσι τοὺς νέους µετ' αὐτῶν πρός τινα τεταγµένον νόµον 
εὐωχεῖσθαι. τοῦ γοῦν Ξενοκράτους ἐν ἀκαδηµείᾳ καὶ πάλιν 
<Ἀριστοτέλους> συµποτικοί τινες ἦσαν νόµοι. 
 Epitom. Ath. I p. 3f: ὅτι Ξενοκράτης ὁ Χαλκηδόνιος καὶ 
Σπεύσιππος ὁ ἀκαδηµαικὸς καὶ <Ἀριστοτέλης> συµποτικοὺς (βα- 
σιλικοὺς codd.) νόµους ἔγραψαν.   
 Proclus in Plat. rempubl. p. 350 Bas.: καὶ ἐν τῷ συς- 
σιτικῷ τοῦτον αὐτὴν (τὴν πολιτείαν) προσαγορεύει τὸν τρόπον 
καὶ ἐν τοῖς πολιτικοῖς ὡσαύτως καὶ Θεόφραστος ἐν νόµοις 
καὶ ἄλλοθι πανταχοῦ. 
ΠΕΡΙ ΣΥΜΒΙΩΣΕΩΣ ΑΝ∆ΡΟΣ ΚΑΙ ΓΥΝΑΙΚΟΣ. 
 
 Hieronymus I adv. Iovin. (p. 191 t. IV, 2. Par. 1706 cf. 
A. P. p. 180): scripserunt <Aristoteles> et Plutarchus et noster 
Seneca de matrimonio libros, ex quibus et superiora nonnulla 
sunt et ista quae subicimus. 
 Elias in Ar. categ. p. 25b 6 Br.: ἀλλὰ µὴν καὶ οἰκονο- 
µικά εἰσιν αὐτῷ γεγραµµένα βιβλία, ὡς τὸ οἰκονοµικὸν σύν- 
ταγµα καὶ περὶ συµβιώσεως ἀνδρὸς καὶ γυναικός, ἐν ᾧ 

λέγει ἐκ τεσσάρων σχέσεων συγκεκροτῆσθαι τὸν εὖ ἔχοντα 
οἶκον, πατρὸς πρὸς τέκνα, ἀνδρὸς πρὸς γυναῖκα, δεσπότου 
πρὸς δούλους, εἰσιόντων πρὸς ἐξιόντα καὶ ὡς εἴρηται ἡµῖν 
ἐν τοῖς τῆς Πορφυρίου εἰσαγωγῆς προλεγοµένοις. 
 Elias proleg. in Porph. is. (cod. Par. 1977 f. 19 = 
p. 424 Cr.): διὰ δὲ τὸ οἰκονοµικὸν γέγραπται αὐτῷ ὁ οἰκο- 
νοµικὸς τὸ σύνταγµα, ἐν ᾧ φησιν ἐκ τεσσάρων σχέσεων 



συγκεκροτῆσθαι τὸν οἶκον, πατρὸς πρὸς τέκνα, ἀνδρὸς πρὸς 
γυναῖκα, δεσπότου πρὸς δούλους, εἰσιόντων πρὸς ἐξιόντα, 
ἵνα µήτε πλείονα τὰ εἰσιόντα τῶν ἐξιόντων, φειδωλία γὰρ 
τοῦτο καὶ ἀνελευθερία, µήτε πλείονα τὰ ἐξιόντα τῶν εἰς- 
ιόντων, ἀσωτία γὰρ τοῦτο, ἀλλ' ἐπ' ἴσης. 
 David proleg. in Porph. is. (cod. Paris. 1900 f. 36a): 
ἔγραψε δὲ καὶ τὰ οἰκονοµικά, ἐν οἷς περὶ διοικήσεως οἴκου 
διαλέγεται. ἔνθα λέγει ὅτι δεῖ τινα τέσσαρα συνδραµεῖν εἰς 
οἴκου σύστασιν, σχέσιν ἀνδρὸς πρὸς γυναῖκα, στοργὴν πατρὸς 
πρὸς τέκνα, δέος οἰκετῶν πρὸς δεσπότην, καὶ ἵνα ᾖ σύµ- 
µετρα τὰ ἐξιόντα τοῖς εἰσιοῦσιν. ἑκατέρα γὰρ ἀµετρία αἰσχρά   
ἐστιν· εἴτε γὰρ πολλὰ εὑρεθῶσι τὰ εἰσιόντα, ὀλίγα δὲ τὰ 
ἐξιόντα, αἰσχρόν τι συµβαίνει· ὁ γὰρ τοιοῦτος φιλάργυρος 
εὑρίσκεται. εἴτε πάλιν ὀλίγα εὑρεθῶσι τὰ εἰσιόντα, πολλὰ 

δὲ τὰ ἐξιόντα, αἰσχρόν τι συµβαίνει· εὑρίσκεται γὰρ ὁ τοι- 
οῦτος ἄσωτος. 
 Anon. proleg. phil. (cod. Par. 1973 f. 17b): καὶ δηλοῖ 
<Ἀριστοτέλης> ἔν τινι αὐτοῦ µονοβιβλίῳ περὶ οἰκονοµίας 
ἀρίστης διαλεγόµενος· καὶ λέγει ταύτην ἐκ τεσσάρων γενέσθαι 
σχέσεων, πατρὸς πρὸς τέκνα, δούλου πρὸς δεσπότην, γυναι- 
κὸς πρὸς ἄνδρα, εἰσιόντων πρὸς ἐξιόντα ἵνα µὴ ἐλλείπῃ 
µηδὲ πλεονάζῃ ἀλλὰ φυλάττῃ ἀναλογίαν πρὸς ἄλληλα. εἰ 
γὰρ κακῶς ἔχει ὁ πατὴρ πρὸς τὸν υἱὸν καὶ ὁ ἀνὴρ πρὸς 
τὴν γυναῖκα ἢ ὁ δεσπότης πρὸς τὸν δοῦλον καὶ τὸ ἀνάπαλιν 
τὰ λοιπὰ ἐναντίως ἔχουσι πρὸς ἄλληλα, κακὸς ὁ οἶκος 
ἔσται, ὅτι οὐ µίαν προαίρεσιν ἔχουσιν ἐν τῷ οἴκῳ πάντες 
ἀλλὰ διαφόρους. 
 Clemens Alex. paedag. 3, 12 p. 111 Sylb. (I, 335 Lips.): 
ἐγὼ δὲ καὶ τοῖς γεγαµηκόσι παραινέσαιµι ἂν οἴκοι τὰς γυ- 
ναῖκας µήποτε κατὰ πρόσωπον οἰκετῶν φιλεῖν. οὐδὲ γὰρ 
προσγελᾶν δούλοις <Ἀριστοτέλης> εἴα ποτέ, πολλοῦ γε καὶ 
δεῖ κατ' ὄψιν αὐτῶν φιλοφρονούµενον φαίνεσθαι τὴν γυ- 
ναῖκα. ἄµεινον δὲ οἴκοθεν ἀρξαµένους ἀπὸ τοῦ γάµου τὴν 
σεµνότητα ἐπιδείκνυσθαι. µεγίστη γὰρ ἡ σωφροσύνης συζυ- 
γία καθαρὰς ἡδονὰς ἀποπνέουσα. πάνυ γοῦν θαυµασίως 

ἡ τραγῳδία φησί “φεῦ φεῦ γυναῖκες ...” ταῦτα τῆς δικαιο- 
σύνης τὰ παραγγέλµατα καὶ παρὰ τοῖς τὴν κοσµικὴν µετιοῦσι 
σοφίαν ἐκφωνηθέντα οὐ παραιτητέον.   
   
ΝΟΜΟΙ ΑΝ∆ΡΟΣ ΚΑΙ ΓΑΜΕΤΗΣ. 
 
 Huius libelli extat translatio vetus medii aevi latina, de 
qua dixi de Ar. l. p. 60 — 63. 129. A. P. p. 180. 644 — 46. hanc 
edidi in A. P. p. 647 — 54. 



  

<Incipit liber secundus yconomicorum Aristotilis.> 
 
 Bonam mulierem eorum que sunt intus dominari oportet, 
curam habentem omnium secundum scriptas leges, non per- 
mittentem ingredi nullum si non vir perceperit, timentem 
precipue verba forensium mulierum ad corrupcionem anime. 
et que intus sibi contingunt ut sola sciat, et si quid sinistri 
ab ingredientibus fiat, vir habet causam. dominam existen- 
tem expensarum et sumptuum ad festivitates quas quidem 
vir permiserit, expensis et vestimento ac apparatu minori 
utentem quam eciam leges civitatis precipiunt, considerantem 
quoniam nec questus vestimentorum differens forma nec auri 
multitudo tanta est ad mulieris virtutem quanta modestia in 
quolibet opere et desiderium honeste atque composite vite. 
etenim quilibet talis ornatus et elacio anime est, et multo 

cercius ad senectutem iustas laudes sibi filiisque tribuendo. 
talium quidem igitur ipsa se inanimet mulier composite do- 
minari. indecens enim viro videtur scire que intus fiunt. 
in ceteris autem omnibus viro parere intendat, nec quicquam   
civilium audiens, nec aliquid de hiis que ad nupcias spectare 
videntur velit peragere. sed cum tempus exigit proprios 
filios filiasve foras tradere aut recipere, tunc autem pareat 
quoque viro in omnibus et simul deliberet et obediat si ille 
preceperit, arbitrans non ita viro esse turpe eorum que domi 
sunt quicquam peragere, sicut mulieri que foris sunt per- 
quirere. sed arbitrari decet vere compositam mulierem viri 
mores vite sue legem inponi, a deo sibi inpositos, cum nupciis 
et fortuna coniunctos. quos equidem si pacienter et humiliter 
ferat, facile reget domum, si vero non, difficilius. propter 
que decet non solum cum contingit virum ad rerum esse 
prosperitatem et ad aliam gloriam, unanimem esse ac iuxta 
velle servire, verum eciam in adversitatibus. si quid autem 
 
in rebus deerit vel ad corporis egritudinem aut ad igno- 
ranciam anime esse manifestam, dicat quoque semper optima 
et in decentibus obsequatur, preterquam turpe quidem agere 
 
Category 4, treatise title 28, fragment 184, line 35 
 
aut sibi non dignum, vel memorem esse si quid vir anime 
passione ad ipsam peccaverit, de nichilo conqueratur quasi 
illo hoc peragente, sed hec omnia egritudinis ac ignorancie 
ponere et accidencium peccatorum. quantum enim in hiis 
quis diligencius obsequatur, tanto maiorem graciam habebit 
qui curatus extiterit, cum ab egritudine fuerit liberatus. et 
si quid ei iubenti non bene habencium non paruerit mulier, 
multo magis senciet a morbo curatus. propter que decet 
timere huiusmodi, in aliis autem multo diligencius obsequi 
quam si empta venisset ad domum. magno enim precio 
empta fuit, societate namque vite et protectione liberorum, 
quibus nil maius nec sanctius fieret. adhuc insuper si qui- 



dem cum felici viro vixisset, non quoque similiter fieret   
divulgata. et quidem non modicum est uti bene prosperitate 
et non humiliter, verum eciam adversitatem bene sufferre 
multo magis merito honoratur. nam in multis iniuriis et 
doloribus esse et nichil turpe peragere fortis animi est. 
orare quidem igitur decet in adversitate virum non pervenire, 
si vero quicquam mali sibi contingat, arbitrari huic optimam 
laudem esse sobrie mulieris, existimantem quoniam nec Alciste 
tantam acquireret sibi gloriam nec Penelope tot et tantas 
 
Category 4, treatise title 28, fragment 184, line 56 
 
laudes meruisset, si cum felicibus viris vixissent. nunc autem 
Admiti et Ulixis adversitates paraverunt eis memoriam 
immortalem. facte enim in malis fideles et iuste viris, a 
diis nec immerito sunt honorate. prosperitatis quidem enim 
facile invenire participantes, adversitati non volunt com- 
municare non optime mulierum. propter que omnia decet 
multo magis honorare virum et in verecundia non habere, 
si sacra pudicicia et opes animositatis filius <secundum 
Herculem> non sequantur. mulierem quidem ergo in quo- 
dam tali typo <legum> et morum oportet se custodire. 
 Vir autem <leges> a similibus adinveniat uxoris in usu, 
quoniam tamquam socia filiorum et vite ad domum viri 
devenit, relinquens filios genitorum viri et sui nomina habi-   
turos. quibus quid sanctius fieret aut circa que magis vir 
sane mentis studebit, quam ex optima et preciosissima muliere 
liberos procreare, senectutis pastores quasi optimos et pudicos 
patris ac matris custodes ac tocius domus conservatores: 
quoniam educati quippe recte a patre et matre sancte atque 
iuste ipsis utencium quasi merito boni fient, hoc autem non 
optinentes pacientur defectum. exemplum enim vite filiis 
nisi parentes dederint, puram et excusabilem causam ad- 

invicem habere poterant. timor ne contempti a filiis, cum 
non bene viverent, ad interitum ipsis erit. propter que enim 
nichil decet obmittere ad uxoris doctrinam, ut iuxta posse 
quasi ex optimis liberos valeant procreare. etenim agricola 
nichil omittit studendo, ut ad optimam terram et maxime 
bene cultam, semen consumere, expectans ita optimum sibi 
fructum fieri, et vult pro ea ut devastari non possit, si sic 
contigerit, mori cum inimicis pugnando: et huiusmodi mors 
maxime honoratur. ubi autem tantum studium fit pro cor- 
poris esca, ad quam anime semen consumitur quid si pro 
suis liberis matre atque nutrice nonne omne studium est 
faciendum? hoc enim solo omne mortale semper factum 
immortalitatis participat, et omnes peticiones ac oraciones 
divum permanent paternorum. unde qui contempnit hoc, et 
deos videtur negligere. propter deos itaque, coram quibus 
sacra mactavit, et uxorem duxit et multo magis se post 
parentes uxori tradidit ad honorem. maximus autem honor 
sobrie mulieri, si videt virum suum observantem sibi casti- 
tatem et de nulla alia muliere curam magis habentem, sed 
pre ceteris omnibus propriam et amicam et fidelem existi-   



mantem. tanto etiam magis studebit se talem esse mulier. 

si cognoverit fideliter atque iuste ad se virum amabilem 
esse, et ipsa circa virum iuste fidelis erit. ergo prudentem 
ignorare non decet nec parentum qui sui honores sunt nec 
qui uxori et filiis proprii et decentes, ut tribuens unicuique 
que sua sunt iustus et sanctus fiat. multo enim maxime 
graviter quisque fert honore suo privatus, nec etiam si ali- 
orum quis multa dederit propria auferendo, libenter acceperit. 
nichil <ergo> maius nec proprius est uxori ad virum, quam 
societas honorabilis et fidelis. propter que non decet homi- 
nem sane mentis ut ubicunque contingit ponere semen suum, 
nec ad qualemcunque accesserit, proprium immittere semen, 
ut non de generibus vilibus et iniquis similia liberis legitimis 
fiant, et quidem uxor honore suo privetur, filiis vero obpro- 
brium adiungatur. de hiis ergo omnibus reverencia viro 
debetur. appropinquare vero decet eius uxori cum honestate 
et cum multa modestia et timore, dando verba coniunctionis 
eius qui bene habet ac liciti operis et honesti, multa mo- 
destia et fide utendo, parva quidem et spontanea remittendo 
peccata. et si quid autem per ignoranciam deliquerit, mo- 
neat nec metum incutiat sine verecundia et pudore, nec eciam 
sit negligens nec severus. talis quidem enim passio mere- 

tricis adulterium est, cum verecundia autem et pudore 
equaliter diligere et timere libere mulieris ad proprium virum 
est. duplex enim timoris species est: alia quidem fit cum 
verecundia et pudore, qua utuntur ad patres filii sobrii et honesti 
et cives compositi ad benignos rectores, alia vero cum inimi-   
cicia et odio, sicut servi ad dominos et cives ad tyrannos 
iniuriosos et iniquos. ex hiis quoque omnibus eligens meliora, 
uxorem sibi concordem et fidelem et propriam facere decet, 
ut presente viro et non, utatur semper non minus ac si 
presens adesset, ut tamquam rerum communium curatores, 
et quando vir abest ut senciat uxor quod nullus sibi melior 
nec modestior nec magis proprius viro suo. et ostendet hoc 
in principio, ad commune bonum respiciens, quamvis novicia 
sit in talibus. et si ipse sibi maxime dominetur, optimus 
tocius vite rector existet et uxorem talibus uti docebit. nam 
nec amiciciam nec timorem absque pudore nequaquam hono- 
ravit Homerus, sed ubique amare precepit cum modestia et 
pudore, timere autem sicut Helena ait sic dicens Priamum 
‘metuendus et reverendus es mihi et terribilis amantissime 
socer’, nil aliud dicens quam cum timore ipsum diligere ac 
pudore. et rursus Ulixes ad Nausicam dicit hoc ‘te mulier 

valde miror et timeo’. arbitratur enim Homerus sic adin- 
vicem virum et uxorem habere, putans ambos bene fieri 
taliter se habentes. nemo enim diligit nec miratur umquam 
peiorem nec timet eciam cum pudore, sed huiusmodi pas- 



siones contingunt adinvicem melioribus et natura benignis, 
minoribus tamen sciencia ad se meliores. hunc habitum 
Ulixes ad Penelopem habens in absencia nil deliquit, Aga- 
memnon autem propter Criseidem ad eius uxorem peccavit, 
in ecclesia dicens mulierem captivam et non bonam, immo 
ut dicam barbaram, in nullo deficere in virtutibus Clitem- 
nistre, non bene quidem, ex se liberos habente, neque nisi   
cohabitare usus est. qualiter enim iuste, qui antequam sciret 
illam qualis fieret erga se, nuper per violenciam duxit? 
Ulixes autem rogante ipsum Atlantis filia sibi cohabitare 
et promittente semper facere immortalem, nec ut fieret im- 
mortalis prodire presumpsit, uxoris affectum et dilectionem 
et fidem maximam arbitrans penam suam fieri si malus 
existens immortalitatem mereatur habere. nam cum Circe 
iacere noluit, nisi propter amicorum salutem, immo respondit 
ei quod nichil dulcius eius patria posset videri quamvis 
aspera existente, et oravit magis mortalem uxorem filiumque 

videre quam vivere: sic firmiter in uxorem fidem suam ser- 
vabat. pro quibus recipiebat equaliter ab uxore. 
 Patet eciam et actor in oracione Ulixis ad Nausicam, 
honorare maxime viri et uxoris cum nupciis pudicam socie- 
 
tatem. oravit enim deos sibi dare virum et domum et 
unanimitatem optatam ad virum, non quamcunque sed bonam. 
nichil enim maius bonum ipsa in hominibus ait esse quam 
cum concordes vir et uxor in voluntatibus domum regunt. 
hinc patet rursus quod non laudat unanimitatem adinvicem 
que circa prava servicia fit, sed eam que animo et pru- 
dencia iuste coniuncta est. nam voluntatibus domum regere 
id significat. et iterum dicens quia cum huiusmodi dilectio 
sit, multe quidem tristicie inimicis fiunt in ipsis, amicis 
vero gaudia multa, et maxime audiunt ipsum sicut vera 
dicentem. nam viro et uxori circa optima concorditer 
existentibus necesse et utriusque amicos sibi adinvicem con- 
cordare, deinde fortes existentes esse terribiles inimicis, suis 
autem utiles: hiis vero discordantibus different et amici,   
deinde vero infirmos esse maxime ipsos huiusmodi sentire. 
in istis autem manifeste precipit actor ea quidem que 

prava et impudica, invicem inhibere, ea vero que iuxta 
posse et pudica et iusta sunt, indifferenter sibimet ipsis ser- 
vire. studentes primo quidem curam parentum habere, vir 
quidem eorum qui sunt uxoris non minus quam suorum, 
uxor vero eorum qui sunt viri. deinde filiorum et amicorum 
et rerum et tocius domus tamquam communis curam habeant, 
colluctantes adinvicem ut plurium bonorum ad commune 
uterque causa fiat et melior atque iustior, dimittens quidem 
superbiam, regens autem recte et habens humilem modum et 
mansuetum. ut cum ad senectutem venerint, liberati a bene- 
ficio multaque cura et concupiscenciarum et voluptatum que 
interdum fiunt in iuventute, habeant invicem et filiis re- 



spondere, uter eorum ad domum plurium bonorum rector factus 
est, et statim scire aut per fortunam malum aut per virtutem 
bonum. in quibus qui vicerit maximum meritum a diis con- 
sequitur, ut Pindarus ait ‘dulce enim sibi cor et spes mortalium 
multiplicem voluntatem gubernat’, secundum autem a filiis feli- 
citer ad senectutem depasci. propter que proprie et communiter 
decet iuste considerantes ad omnes deos et homines eum qui 
vitam habet et multum ad suam uxorem et filios et parentes. 
 Explicit yconomica Ar. translata de greco in latinum 

per unum archiepiscopum et unum episcopum de grecia et 
magistrum <durandum de alvernia> latinum procuratorem 
universitatis parisiensis tunc temporis in curia romana. 
actum anagnie in mense augusti pontificatus domini bonifacii 
pape VIII ANNO PRIMO.   
     
PHILOSOPHICA. 
 
      
ΠΕΡΙ Ι∆ΕΩΝ. 
 
 Syrian. in Ar. metaph. (µ, 5. 1080, 9: ἀλλὰ περὶ µὲν 
τῶν ἰδεῶν καὶ τοῦτον τὸν τρόπον καὶ διὰ λογικωτέρων καὶ 
ἀκριβεστέρων λόγων ἔστι πολλὰ συναγαγεῖν ὅµοια τοῖς τεθεω- 
ρηµένοις) p. 901, 17 Usener: ὅτι µὲν οὐδὲν τούτων πλέον 
εἰπεῖν ἔχει πρὸς τὴν τῶν εἰδῶν ὑπόθεσιν δηλοῖ καὶ τὸ 
πρῶτον ταύτης τῆς πραγµατείας βιβλίον καὶ τὰ περὶ τῶν 
εἰδῶν αὐτῷ πεπραγµατευµένα δύο βιβλία· σχεδὸν γὰρ αὐτὰ 
ταῦτα πανταχοῦ τὰ ἐπιχειρήµατα µεταφέρων καὶ ποτὲ µὲν 
αὐτὰ κατακερµατίζων καὶ ὑποδιαιρῶν ποτὲ δὲ συντοµώτερον 
ἀπαγγέλλων πειρᾶται τοὺς πρεσβυτέρους ἑαυτοῦ φιλοσόφους 
εὐθύνειν. 
 Syr. in met. (ν, 6. 1093b 24: τὰ µὲν οὖν συµβαίνοντα 
ταῦτά τε κἂν ἔτι πλείω συναχθείη) p. 942b 17: ταῦτά 
ἐστιν ἃ ἐν τούτοις ἀντιλέγει ταῖς τῶν Πυθαγορείων καὶ 

Πλατωνικῶν ἀνδρῶν θεωρίαις, ἃ δὴ περιέχει καὶ τὰ ἐν τῷ 
µείζονι τῶν <α> ῥηθέντα, ὡς καὶ ὁ ὑποµνηµατιστὴς Ἀλέξανδρος 
ὑπεσηµήνατο. διὸ καὶ ἡµεῖς τούτοις ἐπιστήσαντες οὐδ' ἐκεῖνα 
παραλελοιπέναι νοµίζοµεν, οὐ µὴν οὐδ' ὅσα ἐν τοῖς περὶ 
εἰδῶν δύο βιβλίοις πρὸς αὐτοὺς εἴρηκε· σχεδὸν γὰρ κἀκεῖ 
τὰ αὐτὰ ταῦτα ἀνακυκλοῖ. 
 Michael Ephesius in metaph. h. l. p. 815, 15 Bon.: 
τὰ µὲν οὖν συµβαίνοντα ... τὰ ῥηθέντα ἐστί, καὶ ἔτι 
πλείω τούτων συναχθείη, τὰ περὶ τῶν εἰδῶν γραφέντα αὐτῷ 
δύο βιβλία, ἄλλα ὄντα παρὰ τὸ <µ> καὶ <ν> καὶ ἐκτὸς τῆς 
µετὰ τὰ φυσικὰ συντάξεως. 
 Schol. ad Dionys. Thrac. gramm. (Stephani philosophi) 



p. 660, 32 Bekk.: ἰστέον δὲ ὅτι οἱ ὅροι τῶν καθόλου καὶ   
ἀεὶ µενόντων εἰσίν, ὡς καὶ <Ἀριστοτέλης> εἴρηκεν ἐν τοῖς 
περὶ ἰδεῶν ἃ πρὸς τὰς Πλάτωνος ἰδέας ἐστὶν αὐτῷ πεποιη- 
µένα. τὰ µὲν µερικὰ πάντα µεταβάλλουσι καὶ οὐδέποτε 
ὡσαύτως ἔχουσι, τὰ δὲ καθόλου ἄτρεπτα καὶ ἀίδιά ἐστιν. 
 Alexander ad Ar. metaph. (1, 9. 990b 10: ἔτι καθ' οὓς 
τρόπους δείκνυµεν ὅτι ἔστι τὰ εἴδη, κατ' οὐθένα φαίνεται 
τούτων· ἐξ ἐνίων µὲν γὰρ οὐκ ἀνάγκη γίγνεσθαι συλλο- 
γισµόν ... ἐξ ἐνίων δὲ καὶ οὐχ ὧν οἰόµεθα τούτων εἴδη 

γίγνεται. κατά τε γὰρ τοὺς λόγους τοὺς ἐκ τῶν ἐπιστηµῶν 
εἴδη ἔσται πάντων ὅσων ἐπιστῆµαί εἰσι, καὶ κατὰ τὸ ἓν ἐπὶ 
πολλῶν καὶ τῶν ἀποφάσεων, κατὰ δὲ τὸ νοεῖν τι φθαρέντος 
τῶν φθαρτῶν· φάντασµα γάρ τι τούτων ἐστίν) p. 59, 6: 
πλεοναχῶς µὲν ταῖς ἐπιστήµαις πρὸς τὴν τῶν ἰδεῶν κατα- 
σκευὴν προσεχρήσαντο, ὡς <ἐν τῷ πρώτῳ περὶ ἰδεῶν> λέγει. 
ὧν δὲ νῦν µνηµονεύειν ἔοικε λόγων εἰσὶ τοιοῦτοι. εἰ πᾶσα 
ἐπιστήµη πρὸς ἕν τι καὶ τὸ αὐτὸ ἐπαναφέρουσα ποιεῖ τὸ 
αὑτῆς ἔργον καὶ πρὸς οὐδὲν τῶν καθ' ἕκαστον, εἴη ἄν τι 
ἄλλο καθ' ἑκάστην παρὰ τὰ αἰσθητὰ ἀίδιον καὶ παράδειγµα 
τῶν καθ' ἑκάστην ἐπιστήµην γινοµένων· τοιοῦτον δὲ ἡ ἰδέα. 
ἔτι ὧν ἐπιστῆµαί εἰσι, ταῦτα ἔστιν· ἄλλων δέ τινων παρὰ 
τὰ καθ' ἕκαστά εἰσιν αἱ ἐπιστῆµαι, ταῦτα γὰρ ἄπειρά τε καὶ 
ἀόριστα, αἱ δὲ ἐπιστῆµαι ὡρισµένων· ἔστιν ἄρα τινὰ παρὰ 
τὰ καθ' ἕκαστα, ταῦτα δὲ αἱ ἰδέαι. ἔτι εἰ ἡ ἰατρικὴ οὐκ 
ἔστιν ἐπιστήµη τῆσδε τῆς ὑγιείας ἀλλ' ἁπλῶς ὑγιείας, ἔσται 
τις αὐτουγίεια· καὶ εἰ ἡ γεωµετρία µή ἐστι τοῦδε τοῦ ἴσου 
καὶ τοῦδε τοῦ συµµέτρου ἐπιστήµη ἀλλ' ἁπλῶς ἴσου καὶ 
ἁπλῶς συµµέτρου, ἔσται τι αὐτόισον καὶ αὐτοσύµµετρον, 
ταῦτα δὲ αἱ ἰδέαι. οἱ δὴ τοιοῦτοι λόγοι τὸ µὲν προκείµενον 
οὐ δεικνύουσιν, ὃ ἦν τὸ ἰδέας εἶναι, ἀλλὰ δεικνύουσι τὸ   

εἶναί τινα παρὰ τὰ καθ' ἕκαστα καὶ αἰσθητά. οὐ πάντως 
δὲ εἴ τινα ἔστιν ἅ εἰσι παρὰ τὰ καθ' ἕκαστα, ταῦτά εἰσιν 
ἰδέαι· ἔστι γὰρ παρὰ τὰ καθ' ἕκαστα τὰ κοινά, ὧν φαµὲν 
καὶ τὰς ἐπιστήµας εἶναι ... (p. 59, 32) χρῶνται δὲ καὶ 
τοιούτῳ λόγῳ εἰς κατασκευὴν τῶν ἰδεῶν. εἰ ἕκαστος τῶν 
πολλῶν ἀνθρώπων ἄνθρωπός ἐστι καὶ τῶν ζῴων ζῷον καὶ ἐπὶ 
τῶν ἄλλων ὁµοίως, καὶ οὐκ ἔστιν ἐφ' ἑκάστου αὐτῶν αὐτὸ 
αὑτοῦ τι κατηγορούµενον, ἀλλ' ἔστι τι ὃ καὶ πάντων αὐτῶν 
κατηγορεῖται οὐδενὶ αὐτῶν ταὐτὸν ὄν, εἴη ἄν τι τούτων 
παρὰ τὰ καθ' ἕκαστα ὄντα ὂν κεχωρισµένον αὐτῶν ἀίδιον· 
ἀεὶ γὰρ ὁµοίως κατηγορεῖται πάντων τῶν κατ' ἀριθµὸν 
ἀλλασσοµένων. ὃ δὲ ἕν ἐστιν ἐπὶ πολλοῖς κεχωρισµένον τε 
αὐτῶν καὶ ἀίδιον, τοῦτ' ἐστὶν ἰδέα· εἰσὶν ἄρα ἰδέαι. τοῦτόν 



φησι τὸν λόγον κατασκευάζειν ἰδέας καὶ τῶν ἀποφάσεων ... 
(p. 60, 32) ὁ λόγος ὁ ἀπὸ τοῦ νοεῖν κατασκευάζων τὸ εἶναι 
ἰδέας τοιοῦτός ἐστιν. εἰ ἐπειδὰν νοῶµεν ἄνθρωπον ἢ πεζὸν 
ἢ ζῷον, τῶν ὄντων τέ τι νοοῦµεν καὶ οὐδὲν τῶν καθ' ἕκα- 
στον, καὶ γὰρ φθαρέντων τούτων µένει ἡ αὐτὴ ἔννοια, δῆλον 
ὡς ἔστι παρὰ τὰ καθ' ἕκαστα καὶ αἰσθητὰ ὃ καὶ ὄντων 
ἐκείνων καὶ µὴ ὄντων νοοῦµεν· οὐ γὰρ δὴ µὴ ὄν τι νοοῦµεν 
τότε. τοῦτο δὲ εἶδός τε καὶ ἰδέα ἐστίν. 

 Alexander ad Ar. metaph. (ib. v. 15 — 17: ἔτι δὲ οἱ 
ἀκριβέστεροι τῶν λόγων οἱ µὲν τῶν πρός τι ποιοῦσιν ἰδέας, 
ὧν οὔ φαµεν εἶναι καθ' αὑτὸ γένος, οἱ δὲ τὸν τρίτον ἄν- 
θρωπον λέγουσιν) p. 62, 12: ὁ δὲ λόγος ὁ τὸν τρίτον 
ἄνθρωπον εἰσάγων τοιοῦτος. λέγουσι τὰ κοινῶς κατηγορού- 
 
µενα τῶν οὐσιῶν κυρίως τε εἶναι τοιαῦτα καὶ ταῦτα εἶναι 
τὰ ἴσα. ἔτι τὰ ὅµοια ἀλλήλοις τοῦ αὐτοῦ τινὸς µετουσίᾳ 
ὅµοια ἀλλήλοις εἶναι, ὃ κυρίως ἐστὶ τοῦτο· καὶ τοῦτο εἶναι 
τὴν ἰδέαν. ἀλλ' εἰ τοῦτο, καὶ τὸ κατηγορούµενον τινῶν 
κοινῶς, ἂν µὴ ταὐτὸν ᾖ ἐκείνων τινὶ ὧν κατηγορεῖται, ἄλλο   
τί ἐστι παρ' ἐκεῖνα, διὰ τοῦτο γὰρ γένος ὁ αὐτοάνθρωπος 
ὅτι κατηγορούµενος τῶν καθ' ἕκαστα οὐδενὶ αὐτῶν ἦν ὁ 
αὐτός, τρίτος ἄνθρωπος ἔσται τις παρά τε τὸν καθ' ἕκαστα, 
οἷον Σωκράτη καὶ Πλάτωνα, καὶ παρὰ τὴν ἰδέαν, ἥτις καὶ 
αὐτὴ µία κατ' ἀριθµόν ἐστιν ... (p. 62, 33) δείκνυται 
καὶ οὕτως ὁ τρίτος ἄνθρωπος. εἰ τὸ κατηγορούµενον τινῶν 
πλειόνων ἀληθῶς καὶ ἔστιν ἄλλο παρὰ τὰ ὧν κατηγορεῖται 
κεχωρισµένον αὐτῶν· τοῦτο γὰρ ἡγοῦνται δεικνύναι οἱ τὰς 
ἰδέας τιθέµενοι, διὰ τοῦτο γάρ ἐστί τι αὐτοάνθρωπος κατ' 
αὐτούς, ὅτι ὁ ἄνθρωπος κατὰ τῶν καθ' ἕκαστα ἀνθρώπων 

πλειόνων ὄντων ἀληθῶς κατηγορεῖται καὶ ἄλλος τῶν καθ' 
ἕκαστα ἀνθρώπων ἐστίν· ἀλλ' εἰ τοῦτο, ἔσται τις τρίτος 
ἄνθρωπος. εἰ γὰρ ἄλλος ὁ κατηγορούµενος ὧν κατηγορεῖται 
καὶ κατ' ἰδίαν ὑφεστώς, κατηγορεῖται δὲ κατά τε τῶν καθ' 
ἕκαστα καὶ κατὰ τῆς ἰδέας ὁ ἄνθρωπος, ἔσται τρίτος τις 
ἄνθρωπος παρά τε τοὺς καθ' ἕκαστα καὶ τὴν ἰδέαν. οὕτως 
δὲ καὶ τέταρτος ὁ κατά τε τούτου καὶ τῆς ἰδέας καὶ τῶν 
καθ' ἕκαστα κατηγορούµενος, ὁµοίως δὲ καὶ πέµπτος καὶ 
τοῦτο ἐπ' ἄπειρον. ἔστι δὲ ὁ λόγος οὗτος τῷ πρώτῳ ὁ αὐτός, 
ἐπεὶ ἔθεντο τὰ ὅµοια τοῦ αὐτοῦ τινὸς µετουσίᾳ ὅµοια εἶναι· 
ὅµοιοι γὰρ οἵ τε ἄνθρωποι καὶ αἱ ἰδέαι ... τῇ µὲν οὖν 
πρώτῃ (p. 62, 12 — 20) τοῦ τρίτου ἀνθρώπου ἐξηγήσει ἄλλοι 
τε κέχρηνται καὶ Εὔδηµος σαφῶς ἐν τοῖς περὶ λέξεως, τῇ 
δὲ τελευταίᾳ (p. 62, 33 — 63, 9) αὐτὸς <ἔν τε τῷ> πρώτῳ 



<περὶ ἰδεῶν> καὶ ἐν τούτῳ µετ' ὀλίγον. 
 Alexander ad Ar. metaph. p. 72, 13: ὅτι δὲ µὴ ὡς 
Εὔδοξος ἡγεῖτο καὶ ἄλλοι τινὲς µίξει τῶν ἰδεῶν τὰ ἄλλα, 
ῥᾴδιόν φησιν (1, 9. 991, 18) εἶναι συναγαγεῖν πολλὰ καὶ 
ἀδύνατα ἑπόµενα τῇ δόξῃ τῇδε. εἴη δ' ἂν τοιαῦτα. εἰ   
µίγνυνται αἱ ἰδέαι τοῖς ἄλλοις, πρῶτον µὲν σώµατα ἂν εἶεν· 
σωµάτων γὰρ ἡ µῖξις. ἔτι ἕξουσιν ἐναντίωσιν πρὸς ἀλλήλας· 

ἡ γὰρ µῖξις κατ' ἐναντίωσίν ἐστιν. ἔτι οὕτως µιχθήσεται 
ὡς ἢ ὅλην ἐν ἑκάστῳ τῶν οἷς µίγνυται εἶναι ἢ µέρος. ἀλλ' εἰ 
µὲν ὅλη, ἔσται ἐν πλείοσι τὸ ἓν κατὰ τὸν ἀριθµόν· ἓν γὰρ 
κατὰ τὸν ἀριθµὸν ἡ ἰδέα. εἰ δὲ πρὸς µέρος, τὸ µέρους τοῦ 
αὐτοανθρώπου µετέχον, οὐ τὸ αὐτοανθρώπου ἔσται ἄνθρω- 
πος. ἔτι διαιρεταὶ ἂν εἶεν αἱ ἰδέαι καὶ µερισταί, οὖσαι ἀπα- 
θεῖς. ἔπειτα ἔσται µὲν ὁµοιοµερῆ, εἴγε πάντα τὰ ἔχοντά τι 
µέρος ἐξ αὐτοῦ ὅµοιά ἐστιν ἀλλήλοις· πῶς δὲ οἷόν τε τὰ 
εἴδη ὁµοιοµερῆ εἶναι; οὐ γὰρ οἷόν τε τὸ µέρος τοῦ ἀνθρώπου 
ἄνθρωπον εἶναι, ὡς τὸ τοῦ χρυσοῦ µέρος χρυσόν. ἔτι, ὡς 
καὶ αὐτὸς ὀλίγον προελθὼν λέγει, ἐν ἑκάστῳ οὐ µία ἔσται 
ἰδέα µεµιγµένη ἀλλὰ πολλαί. εἰ γὰρ ἄλλη µὲν ζῴου ἰδέα 
ἄλλη δὲ ἀνθρώπου, ὁ δὲ ἄνθρωπος καὶ ζῷόν ἐστι καὶ ἄν- 
θρωπος, ἀµφοτέρων ἂν µετέχοι τῶν ἰδεῶν· καὶ ὁ αὐτο- 
άνθρωπος δὲ ἰδέα, ᾗ µὲν καὶ ζῷόν ἐστι, µετέχοι ἂν καὶ 
αὐτοῦ τοῦ ζῴου· οὕτως δὲ οὐκέτι ἂν ἁπλαῖ αἱ ἰδέαι εἶεν 
ἀλλ' ἐκ πολλῶν συγκείµεναι, καὶ αἱ µὲν αὐτῶν πρῶται αἱ 
δὲ δεύτεραι. εἰ δὲ µή εἰσι ζῷον, πῶς οὐκ ἄτοπον ἄνθρωπον 
λέγειν µὴ εἶναι ζῷον; ἔτι δὲ εἰ µίγνυται τοῖς πρὸς αὐτὰ 
οὖσι, πῶς ἂν ἔτι εἶεν παραδείγµατα, ὡς λέγουσιν; οὐδὲ γὰρ 
οὕτως τὰ παραδείγµατα ταῖς εἰκόσι τῆς ὁµοιότητος τῆς πρὸς 

αὐτὰ αἴτια τῷ µεµῖχθαι. ἔτι τε καὶ συµφθείροιντο ἂν τοῖς 
ἐν οἷς εἰσὶ φθειροµένοις. ἀλλ' οὐδὲ χωρισταὶ ἂν εἶεν αὐταὶ 
καθ' αὑτάς, ἀλλ' ἐν τοῖς µετέχουσιν αὐτῶν. πρὸς δὲ τούτοις 
οὐδὲ ἀκίνητοι ἔτι ἔσονται, καὶ ὅσα ἄλλα <ἐν τῷ δευτέρῳ 
περὶ ἰδεῶν> τὴν δόξαν ταύτην ἐξετάζων ἔδειξεν ἄτοπα ἔχουσαν. 
διὰ τοῦτο γὰρ εἶπε τὸ “ῥᾴδιον γὰρ συναγαγεῖν πολλὰ καὶ 
ἀδύνατα πρὸς τὴν δόξαν ταύτην”· <ἐκεῖ γὰρ συνῆκται>.   
    
ΠΕΡΙ ΤΩΝ ΠΥΘΑΓΟΡΕΙΩΝ. 
 
 Clem. Alex. strom. 1, 14, 62 p. 129 Sylb.: Πυθαγόρας 
µὲν οὖν Μνησάρχου Σάµιος, ὥς φησιν Ἱππόβοτος, ὡς δὲ 
Ἀριστόξενος ἐν τῷ Πυθαγόρου βίῳ καὶ <Ἀριστοτέλης> καὶ 
Θεόποµπος Τυρρηνὸς ἦν. 
 Apollonius mirab. 6: τούτοις δὲ ἐπιγενόµενος Πυθαγόρας 



Μνησάρχου υἱὸς τὸ µὲν πρῶτον διεπονεῖτο περὶ τὰ µαθή- 
µατα καὶ τοὺς ἀριθµούς, ὕστερον δέ ποτε καὶ τῆς Φερεκύδου 
τερατοποιίας οὐκ ἀπέστη. καὶ γὰρ ἐν Μεταποντίῳ πλοίου 
εἰσερχοµένου φορτίον ἔχοντος καὶ τῶν παρατυχόντων εὐχο- 
µένων σωστὸν κατελθεῖν διὰ τὸν φόρτον, ἐφεστῶτα τοῦτον 
εἰπεῖν “νεκρὸν τοίνυν φανήσεται ὑµῖν σῶµα ἄγον τὸ πλοῖον 
τοῦτο”. πάλιν δ' ἐν Καυλωνίᾳ, ὥς φησιν <Ἀριστοτέλης> 
<... ὁ αὐτὸς <Ἀριστοτέλης>> γράφων περὶ αὐτοῦ πολλὰ 

µὲν καὶ ἄλλα λέγει καὶ τὸν ἐν Τυρρηνίᾳ, φησί, δάκνοντα 
θανάσιµον ὄφιν αὐτὸς δάκνων ἀπέκτεινεν. καὶ τὴν γινοµένην 
δὲ στάσιν τοῖς Πυθαγορείοις προειπεῖν· διὸ καὶ εἰς Μετα- 
πόντιον ἀπῆρεν ὑπὸ µηδενὸς θεωρηθείς. καὶ ὑπὸ τοῦ Κόσα 
τοῦ ποταµοῦ διαβαίνων σὺν ἄλλοις ἤκουσε φωνὴν µεγάλην 
καὶ ὑπὲρ ἄνθρωπον “Πυθαγόρα, χαῖρε”· τοὺς δὲ παρόντας 
περιδεεῖς γενέσθαι. ἐφάνη δέ ποτε καὶ ἐν Κρότωνι καὶ ἐν 
Μεταποντίῳ τῇ αὐτῇ ἡµέρᾳ καὶ ὥρᾳ. ἐν θεάτρῳ δὲ καθή- 
µενός ποτε ἐξανίστατο, ὥς φησιν <Ἀριστοτέλης>, καὶ τὸν   
ἴδιον µηρὸν παρέφηνε τοῖς παρακαθηµένοις χρυσοῦν. λέγεται 
δὲ περὶ αὐτοῦ καὶ ἄλλα τινὰ παράδοξα, ἡµεῖς δὲ µὴ βουλόµενοι 
µεταγραφέων ἔργον ποιεῖν αὐτοῦ τὸν λόγον καταπαύσοµεν. 
 Aelian. var. hist. 2, 26: <Ἀριστοτέλης> λέγει ὑπὸ τῶν 
Κροτωνιατῶν τὸν Πυθαγόραν Ἀπόλλωνα Ὑπερβόρειον προς- 
αγορεύεσθαι (cf. Iambl. v. P. 30). κἀκεῖνα δὲ προσεπιλέγει ὁ 
τοῦ Νικοµάχου ὅτι τῆς αὐτῆς ἡµέρας ποτὲ καὶ κατὰ τὴν 
αὐτὴν ὥραν καὶ ἐν Μεταποντίῳ ὤφθη ὑπὸ πολλῶν καὶ ἐν 
Κρότωνι. <καὶ ἐν Ὀλυµπίᾳ δὲ ἐν> τῷ ἀγῶνι ἐξανιστάµενος 
ἐν θεάτρῳ καὶ τῶν µηρῶν ὁ Πυθαγόρας παρέφηνε τὸν 
ἕτερον χρυσοῦν. λέγει δὲ ὁ αὐτὸς καὶ ὅτι ὑπὸ τοῦ Κόσα 
τοῦ ποταµοῦ διαβαίνων προσερρήθη· καὶ πολλούς φησιν 
 
Category 5, treatise title 30, fragment 191, line 31 
 
ἀκηκοέναι τὴν πρόσρησιν ταύτην. 
 Aelian. var. hist 4, 17: Ἐδίδασκε Πυθαγόρας τοὺς 
ἀνθρώπους ὅτι κρειττόνων γεγένηται σπερµάτων ἢ κατὰ τὴν 
φύσιν τὴν θνητήν· τῆς γὰρ αὐτῆς ἡµέρας ὤφθη καὶ κατὰ 
τὴν αὐτὴν ὥραν ἐν Μεταποντίω, φησί, καὶ ἐν Κρότωνι. 
καὶ ἐν Ὀλυµπίᾳ δὲ παρέφηνε χρυσοῦν τὸν ἕτερον τῶν µηρῶν. 
καὶ Μυλλίαν δὲ τὸν Κροτωνιάτην ὑπέµνησεν ὅτι Μίδας ὁ 
Γορδίου ἐστὶν ὁ Φρύξ. καὶ τὸν ἀετὸν δὲ τὸν λευκὸν κατ- 
έψησεν ὑποµείναντα αὐτόν. ἀλλὰ καὶ ὑπὸ τοῦ Κόσα τοῦ 
ποταµοῦ διαβαίνων προσερρήθη, τοῦ ποταµοῦ εἰπόντος αὐτῷ 
“χαῖρε, Πυθαγόρα”. (Diog. Laertius 8, 11: καὶ γὰρ καὶ 
σεµνοπρεπέστατος λέγεται γενέσθαι καὶ οἱ µαθηταὶ δόξαν 
εἶχον περὶ αὐτοῦ ὡς εἴη Ἀπόλλων ἐξ Ὑπερβορέων ἀφιγµένος. 
λόγος δέ ποτ' αὐτοῦ παραγυµνωθέντος τὸν µηρὸν ὀφθῆναι 



χρυσοῦν· καὶ ὅτι Νέσσος ὁ ποταµὸς διαβαίνοντα αὐτὸν 
προσαγορεύσαι πολὺς ἦν ὁ φάσκων.)   
 Iambl. (de secta Pythag. I) de vita Pythag. c. 28 
s. 140 — 143: τὴν δὲ πίστιν τῶν παρ' αὐτοῖς ὑπολήψεων 
ἡγοῦνται εἶναι ταύτην ὅτι ἦν ὁ πρῶτος εἰπὼν αὐτός, οὐχ 
ὁ τυχὼν ἀλλὰ θεός. καὶ ἓν τοῦτο τῶν ἀκουσµάτων ἐστί, 

τίς ὁ Πυθαγόρας; φασὶ γὰρ εἶναι Ἀπόλλωνα Ὑπερβόρεον. 
τούτου δὲ τεκµήρια ἔχεσθαι ὅτι ἐν τῷ ἀγῶνι ἐξανιστάµενος 
τὸν µηρὸν παρέφηνε χρυσοῦν, καὶ ὅτι Ἄβαριν τὸν Ὑπερβό- 
ρεον εἱστία καὶ τὴν οἰστὸν αὐτοῦ ἀφείλετο ᾗ ἐκυβερνᾶτο. 
λέγεται δὲ ὁ Ἄβαρις ἐλθεῖν ἐξ Ὑπερβορέων ἀγείρων χρυσὸν 
εἰς τὸν νεὼν καὶ προλέγων λοιµόν. κατέλυε δὲ ἐν τοῖς ἱεροῖς 
καὶ οὔτε πίνων οὔτε ἐσθίων ὤφθη ποτὲ οὐθέν. λέγεται δὲ 
καὶ ἐν Λακεδαιµονίοις θῦσαι τὰ κωλυτήρια καὶ διὰ τοῦτο 
οὐδὲ πώποτε ὕστερον ἐν Λακεδαίµονι λοιµὸν γενέσθαι. τοῦ- 
τον οὖν τὸν Ἄβαριν παρελόµενος ὃν εἶχεν οἰστὸν χρυσοῦν, 
οὗ ἄνευ οὐχ οἷός τ' ἦν τὰς ὁδοὺς ἐξευρίσκειν, ὁµολογοῦντα 
ἐποίησε. καὶ ἐν Μεταποντίῳ εὐξαµένων τινῶν γενέσθαι 
αὐτοῖς τὰ ἐν τῷ προσπλέοντι πλοίῳ “νεκρὸς τοίνυν ἔσθ' 
ὑµῖν” ἔφη· καὶ ἐφάνη νεκρὸν ἄγον τὸ πλοῖον. καὶ ἐν Συ- 
βάρει τὸν ὄφιν, τὸν ἀποκτείναντα τὸν δασύ<πουν>, ἔλαβε 
καὶ ἀπεπέµψατο. ὁµοίως δὲ καὶ τὸν ἐν Τυρρηνίᾳ τὸν µικρὸν 
ὄφιν αὐτὸς ἀπέκτεινε δάκνων. ἐν Κρότωνι δὲ τὸν ἀετὸν 
τὸν λευκὸν κατέψησεν ὑποµείναντα, ὥς φασι. βουλοµένου 
δέ τινος ἀκούειν οὐκ ἔφη πω λέξειν πρὶν ἢ σηµεῖόν τι φανῇ·   
καὶ µετὰ ταῦτα ἐγένετο ἐν Καυλωνίᾳ ἡ λευκὴ ἄρκτος. καὶ 
πρὸς τὸν µέλλοντα ἐξαγγέλλειν αὐτοῦ τὸν θάνατον προεῖπεν 

αὐτός. καὶ Μυλλίαν τὸν Κροτωνιάτην ἀπέµνησεν ὅτι ἦν 
Μίδας ὁ Γορδίου· καὶ ᾤχετο ὁ Μυλλίας εἰς τὴν ἤπειρον 
ποιήσων ὅσα ἐπὶ τῷ τάφῳ ἐκέλευσε. λέγουσι δὲ καὶ ὅτι 
τὴν οἰκίαν αὐτοῦ ὁ πριάµενος καὶ ἀνορύξας ἃ µὲν εἶδεν 
οὐδενὶ ἐτόλµησεν εἰπεῖν, ἀντὶ δὲ τῆς ἁµαρτίας ταύτης ἐν 
Κρότωνι ἱεροσυλῶν ἐλήφθη καὶ ἀπέθανε· τὸ γὰρ γένειον 
ἀποπεσὸν τοῦ ἀγάλµατος τὸ χρυσοῦν ἐφωράθη λαβών. ταῦτά 
τε οὖν λέγουσι πρὸς πίστιν καὶ ἄλλα τοιαῦτα (cf. ex al. fonte 
Porphyr. de vita Pyth. 23 — 28). 
 Iamblichus de vita Pythagorica s. 30: καὶ µετὰ τῶν 
θεῶν τὸν Πυθαγόραν λοιπὸν κατηρίθµουν ὡς ἀγαθόν τινα 
δαίµονα καὶ φιλανθρωπότατον, οἱ µὲν τὸν Πύθιον, οἱ δὲ 
τὸν ἐξ Ὑπερβορέων Ἀπόλλωνα (cf. Ar. supra ap. Ael. v. h. 
2, 26), οἱ δὲ τὸν Παιᾶνα, οἱ δὲ τῶν τὴν σελήνην κατοικούντων 
δαιµόνων ἕνα ... (31:) ἱστορεῖ δὲ καὶ <Ἀριστοτέλης> ἐν 



τοῖς <περὶ τῆς> Πυθαγορικῆς φιλοσοφίας διαίρεσίν τινα 
τοιάνδε ὑπὸ τῶν ἀνδρῶν ἐν τοῖς πάνυ ἀπορρήτοις δια- 
φυλάττεσθαι· τοῦ λογικοῦ ζῴου τὸ µέν ἐστι θεός, τὸ δ' ἄν- 
θρωπος, τὸ δὲ οἷον Πυθαγόρας. 
 Apuleius de deo Socr. 20 (p. 23, 6 Goldbacher): credo 
plerosque vestrum hoc quod commodo dixi cunctantius cre- 

dere et inpendio mirari formam daemonis Socrati visitatam.   
at enim [secundum] Pythagoricos mirari oppido solitos, si 
quis se negaret umquam vidisse daemonem, satis ut reor 
idoneus auctor est <Aristoteles>. quod si cuivis potest evenire 
facultas contemplandi divinam effigiem, cur non adprime 
potuerit Socrati obtingere ... 
 Clem. Al. strom. 6, 6, 53 (t. III p. 130 Lips.): Ἰσί- 
δωρος δὲ ὁ Βασιλείδου υἱὸς ἅµα καὶ µαθητὴς ἐν τῷ πρώτῳ 
τῶν τοῦ προφήτου Παρχῶρ ἐξηγητικῶν καὶ αὐτὸς κατὰ λέξιν 
γράφει “φασὶ δὲ καὶ οἱ Ἀττικοὶ µεµηνῦσθαί τινα Σωκράτει 
παρεποµένου δαίµονος αὐτῷ, καὶ <Ἀριστοτέλης> δαίµοσι 
κεχρῆσθαι πάντας ἀνθρώπους λέγει συνοµαρτοῦσιν αὐτοῖς 
παρὰ τὸν χρόνον τῆς ἐνσωµατώσεως, προφητικὸν τοῦτο µά- 
θηµα λαβὼν καὶ καταθέµενος εἰς τὰ ἑαυτοῦ βιβλία, µὴ ὁµο- 
λογήσας ὅθεν ὑφείλετο τὸν λόγον τοῦτον”. 
 Gellius 4, 11: Plutarchus quoque, homo in disciplinis 
gravi auctoritate, in primo librorum quos de Homero com- 
posuit <Aristotelem> philosophum scripsit eadem ipsa de 
Pythagoricis scripsisse, quod non abstinuerint edendis ani- 
malibus nisi pauca carne quadam. verba ipsa Plutarchi, 
quoniam res inopinata est, subscripsi: <Ἀριστοτέλης> δὲ 

µήτρας καὶ καρδίας καὶ ἀκαλήφης καὶ τοιούτων τινῶν 
ἄλλων ἀπέχεσθαί φησι τοὺς Πυθαγορικούς, χρῆσθαι δὲ 
τοῖς ἄλλοις. ἀκαλήφη autem est animal marinum quod 
urtica appellatur. 
 Porph. v. P. 45: ἀπέχεσθαι δὲ καὶ ἄλλων παρῄνει, οἷον 
µήτρας τε καὶ τριγλίδος καὶ ἀκαλήφης, σχεδὸν δὲ καὶ τῶν 
ἄλλων θαλασσίων ξυµπάντων. 
 Diog. Laert. 8, 19: παντὸς δὲ µᾶλλον ἀπηγόρευε µήτ'   
ἐρυθῖνον ἐσθίειν µήτε µελάνουρον· καρδίας τ' ἀπέχεσθαι 
καὶ κυάµων· <Ἀριστοτέλης> δέ φησι καὶ µήτρας καὶ τρίγλης 
ἐνίοτε. 
 Diog. Laert. 8, 33 — 35: τιµὰς θεοῖς δεῖν νοµίζειν καὶ 
ἥρωσι µὴ τὰς ἴσας, ἀλλὰ θεοῖς ἀεὶ µετ' εὐφηµίας λευχειµο- 
νοῦντας καὶ ἁγνεύοντας, ἥρωσι δ' ἀπὸ µέσου ἡµέρας. τὴν 
δ' ἁγνείαν εἶναι διὰ καθαρµῶν καὶ λουτρῶν καὶ περιρραν- 
τηρίων καὶ διὰ τοῦ καθαρεύειν ἀπό τε κήδους καὶ µιάσµατος 
παντὸς καὶ ἀπέχεσθαι βρωτῶν θνησειδίων τε κρεῶν καὶ 
τριγλῶν καὶ µελανούρων καὶ ᾠῶν καὶ τῶν ᾠοτόκων ζῴων 



καὶ κυάµων καὶ τῶν ἄλλων ὧν παρακελεύονται καὶ οἱ 
τὰς τελετὰς ἐν τοῖς ἱεροῖς ἐπιτελοῦντες. φησὶ δ' <Ἀριστο- 
τέλης> περὶ τῶν κυάµων παραγγέλλειν αὐτὸν ἀπέχεσθαι τῶν 

κυάµων ἤτοι ὅτι αἰδοίοις εἰσὶν ὅµοιοι ἢ ὅτι Ἅιδου πύλαις· 
ἀγόνατον γὰρ µόνον· ἢ ὅτι φθείρει ἢ ὅτι τῇ τοῦ ὅλου φύσει 
ὅµοιον ἢ ὅτι ὀλιγαρχικόν· κληροῦνται γοῦν αὐτοῖς. τὰ δὲ 
πεσόντ' ἀπὸ τραπέζης µὴ ἀναιρεῖσθαι, ὑπὲρ τοῦ ἐθίζεσθαι 
µὴ ἀκολάστως ἐσθίειν ἢ ὅτι ἐπὶ τελευτῇ τινός. ... ἀλεκ- 
τρυόνος µὴ ἅπτεσθαι λευκοῦ, ὅτι ἱερὸς τοῦ Μηνὸς καὶ 
ἱκέτης· τὸ δ' ἦν τῶν ἀγαθῶν· τῷ τε Μηνὶ ἱερός· σηµαίνει 
γὰρ τὰς ὥρας. τῶν ἰχθύων µὴ ἅπτεσθαι ὅσοι ἱεροί· µὴ 
γὰρ δεῖν τὰ αὐτὰ τετάχθαι θεοῖς καὶ ἀνθρώποις, ὥσπερ 
οὐδ' ἐλευθέροις καὶ δούλοις. καὶ τὸ µὲν λευκὸν τῆς τἀγα- 
θοῦ φύσεως, τὸ δὲ µέλαν τοῦ κακοῦ. ἄρτον µὴ καταγνύειν, 
ὅτι ἐφ' ἕνα οἱ πάλαι τῶν φίλων ἐφοίτων, καθάπερ ἔτι καὶ 
νῦν οἱ βάρβαροι· µηδὲ διαιρεῖν ὃς συνάγει αὐτούς· οἱ δὲ   
πρὸς τὴν ἐν ᾅδου κρίσιν, οἱ δ' εἰς πόλεµον δειλίαν ποιεῖν, 
οἱ δὲ ἐπεὶ ἀπὸ τούτου ἄρχεται τὸ ὅλον. ... καὶ ταῦτα µέν 
φησιν ὁ Ἀλέξανδρος ἐν τοῖς Πυθαγορικοῖς ὑποµνήµασιν 
εὑρηκέναι, καὶ τὰ ἐκείνων ἐχόµενα ὁ <Ἀριστοτέλης>. 
 Porphyr. vit. Pyth. 41: ἔλεγε δέ τινα καὶ µυστικῷ 
τρόπῳ συµβολικῶς, ἃ δὴ ἐπὶ πλέον <Ἀριστοτέλης> ἀνέγραψεν. 
οἷον ὅτι τὴν θάλατταν µὲν ἐκάλει Κρόνου δάκρυον, τὰς δὲ 
ἄρκτους Ῥέας χεῖρας, τὴν δὲ πλειάδα Μουσῶν λύραν, τοὺς 

δὲ πλάνητας κύνας τῆς Περσεφόνης· τὸν δ' ἐκ χαλκοῦ 
κρουοµένου γινόµενον ἦχον φωνὴν εἶναί τινος τῶν δαιµόνων 
ἐναπειληµµένην τῷ χαλκῷ. 
 Aelian. v. h. 4, 17: καὶ τὸν σεισµὸν ἐγενεαλόγει οὐδὲν ἄλλο 
εἶναι ἢ σύνοδον τῶν τεθνεώτων, ἡ δὲ ἶρις ἔφασκεν ὡς αὐγὴ 
τοῦ ἡλίου ἐστί, καὶ ὁ πολλάκις ἐµπίπτων τοῖς ὠσὶν ἦχος 
φωνὴ τῶν κρειττόνων. 
 Pergit Porphyrius ib. 42: ἦν δὲ καὶ ἄλλο εἶδος τῶν 
συµβόλων τοιοῦτον· ζυγὸν µὴ ὑπερβαίνειν, τουτέστι µὴ 
πλεονεκτεῖν. µὴ τὸ πῦρ τῇ µαχαίρᾳ σκαλεύειν, ὅπερ ἦν µὴ 
τὸν ἀνοιδοῦντα καὶ ὀργιζόµενον κινεῖν λόγοις παρατεθηγµέ- 
νοις. στεφανόν τε µὴ τίλλειν, τουτέστι τοὺς νόµους µὴ λυ- 
µαίνεσθαι· στέφανοι γὰρ πόλεων οὗτοι. πάλιν δ' αὖ ἕτερα 
τοιαῦτα· µὴ καρδίαν ἐσθίειν, οἷον µὴ λυπεῖν ἑαυτὸν ἀνίαις. 
µηδ' ἐπὶ χοίνικος καθέζεσθαι, οἷον µὴ ἀργὸν ζῆν. µηδ' 
ἀποδηµοῦντα ἐπιστρέφεσθαι, τουτέστι µὴ ἔχεσθαι τοῦ βίου 
τούτου ἀποθνήσκοντα. τάς τε λεωφόρους µὴ βαδίζειν, δι' 
οὗ ταῖς τῶν πολλῶν ἕπεσθαι γνώµαις ἐκώλυεν, τὰς δὲ τῶν   
ὀλίγων καὶ πεπαιδευµένων µεταθεῖν. µηδὲ χελιδόνας ἐν 



οἰκίᾳ δέχεσθαι, τουτέστι λάλους ἀνθρώπους καὶ περὶ γλῶτταν 

ἀκρατεῖς ὁµωροφίους µὴ ποιεῖσθαι. φορτίον δὲ συνανα- 
τιθέναι µὲν τοῖς βαστάζουσιν, συγκαθαιρεῖν δὲ µή, δι' οὗ 
παρῄνει µηδενὶ πρὸς ῥᾳστώνην ἀλλὰ πρὸς ἀρετὴν συµπράτ- 
τειν. θεῶν τε εἰκόνας ἐν δακτυλίοις µὴ φορεῖν, τουτέστι 
τὴν περὶ θεῶν δόξαν καὶ λόγον µὴ πρόχειρον µηδὲ φανερὸν 
ἔχειν µηδ' εἰς πολλοὺς φέρειν. σπονδάς τε ποιεῖσθαι τοῖς 
θεοῖς κατὰ τὸ οὖς τῶν ἐκπωµάτων· ἐντεῦθεν γὰρ ᾐνίττετο 
τιµᾶν τοὺς θεοὺς καὶ ὑµνεῖν τῇ µουσικῇ· αὕτη γὰρ διὰ 
ὤτων χωρεῖ. 
 Hieronymus adv. Rufin. l. III p. 469 (t. IV, 2 Par. 1706): 
Pythagorica et illa praecepta sunt, amicorum omnia esse 
communia ... illaque aenigmata, quae diligentissime <Ari- 
stoteles> in suis libris prosequitur: stateram ne transilias, 
id est ne praetergrediare iustitiam. ignem gladio ne fodias, 
iratum videlicet et tumidum animum verbis maledicis ne 
lacessas. coronam minime carpendam, id est leges urbium 
conservandas. cor non comedendum, id est maerorem de 
animo proiciendum. cum profectus fueris, inquit, ne redeas, 
id est post mortem vitam ipsam ne desideres. per viam 
publicam ne ambules, id est ne multorum sequaris errores. 
hirundinem in domum non suscipiendam, id est garrulos et 

verbosos homines sub eodem tecto non habendos. oneratis 
superponendum, onus deponentibus non communicandum, id 
est ad virtutem incedentibus augmentanda praecepta, tra- 
dentes se otio relinquendos. 
 Martianus Capella lib. VII, 731 (Kopp): licet <Aristo- 
teles>, unus e sectatoribus meis (Philosophiae), ex eo quod   
unum solum ipsa (monas) sit et se quaeri semper velit, 
Cupidinem asserat nominatam, quod se cupiat, si quidem 
ultra nihil habeat et expers totius elationis aut copulae in 
se proprios detorquet ardores. 
 Theo Smyrn. de math. ap. Plat. (ar. c. 5) p. 22, 5 Hiller: 
τῶν δὲ ἀριθµῶν ποιοῦνται τὴν πρώτην τοµὴν εἰς δύο· τοὺς 
µὲν γὰρ αὐτῶν ἀρτίους τοὺς δὲ περιττούς φασι ... πρώτην 
δὲ τῶν περιττῶν ἔνιοι ἔφασαν τὴν µονάδα ... <Ἀριστοτέ- 
λης> δὲ ἐν τῷ Πυθαγορικῷ τὸ ἕν φησιν ἀµφοτέρων µετέχειν 
τῆς φύσεως· ἀρτίῳ µὲν γὰρ προστεθὲν περιττὸν ποιεῖ, περιττῷ 
δὲ ἄρτιον, ὃ οὐκ ἂν ἠδύνατο εἰ µὴ ἀµφοῖν τοῖν φυσέοιν 
µετεῖχε· διὸ καὶ ἀρτιοπέριττον καλεῖσθαι τὸ ἕν. 
 Simplicius in Ar. de caelo p. 492, 13 Br. (p. 172b 44 
Karsten): οἱ µὲν οὖν Πυθαγόρειοι εἰς δύο συστοιχίας πάσας 
τὰς ἀντιθέσεις ἀναγαγόντες, τὴν µὲν χείρονα τὴν δὲ βελτίονα 

ἤτοι τοῦ ἀγαθοῦ καὶ τοῦ κακοῦ, καὶ τῇ δεκάδι συµβολικῶς 
ὡς τῷ παντὶ ἀριθµῷ συµπληρώσαντες ἑκατέραν, ἑκάστην 
ἀντίθεσιν τῶν δέκα οὕτω παρέλαβον ὡς πάσας τὰς ἑαυτῆς 
συγγενείας συνεµφαίνουσαν. καὶ τῶν τοπικῶν οὖν σχέσεων 
τὸ δεξιὸν καὶ τὸ ἀριστερὸν παρέλαβον ... ἐκ τούτων καὶ 
τὰς ἄλλας τοπικὰς ἀντιθέσεις ἐδήλωσαν. <τὸ οὖν δεξιὸν> 
καὶ ἄνω καὶ ἔµπροσθεν <ἀγαθὸν ἐκάλουν, τὸ δὲ ἀριστε- 
ρὸν> καὶ κάτω καὶ ὄπισθεν <κακὸν ἔλεγον>, ὡς αὐτὸς <Ἀρι- 
στοτέλης> ἱστόρησεν ἐν τῇ τῶν Πυθαγορείοις ἀρεσκόντων 
συναγωγῇ.   
 Stob. ecl. phys. I c. 18, 1 p. 380: ἐν δὲ τῷ περὶ τῆς 
Πυθαγόρου φιλοσοφίας πρώτῳ γράφει (<Ἀριστοτέλης>) τὸν 
µὲν οὐρανὸν εἶναι ἕνα, ἐπεισάγεσθαι δ' ἐκ τοῦ ἀπείρου 
χρόνον τε καὶ πνοὴν καὶ τὸ κενὸν ὃ διορίζει ἑκάστων τὰς 
χώρας ἀεί. 
 Alexander Aphrod. in Ar. metaphys. (1, 8) p. 56, 9 
Bon.: τῆς δὲ τάξεως τῆς ἐν τῷ οὐρανῷ ἣν ἐποιοῦντο τῶν 
ἀριθµῶν οἱ Πυθαγόρειοι, µνηµονεύει ἐν τῷ δευτέρῳ περὶ 
τῆς Πυθαγορικῶν δόξης. 
 Alexander in metaph. (1, 5) p. 30, 25 Bon.: αὐτίκα 
γοῦν τέλειον ἀριθµὸν ἡγούµενοι τὴν δεκάδα, ὁρῶντες δὲ ἐν 

τοῖς φαινοµένοις ἐννέα τὰς κινουµένας σφαίρας, ἑπτὰ µὲν τὰς 
τῶν πλανωµένων, ὀγδόην δὲ τὴν τῶν ἀπλανῶν, ἐννάτην δὲ 
τὴν γῆν· καὶ γὰρ καὶ ταύτην ἡγοῦντο κινεῖσθαι κύκλῳ περὶ 
µένουσαν τὴν ἑστίαν, ὃ πῦρ ἐστι κατ' αὐτούς· αὐτοὶ προς- 
έθεσαν ἐν τοῖς δόγµασι καὶ τὴν ἀντίχθονά τινα, ἣν ἀντι- 
κινεῖσθαι ὑπέθεντο τῇ γῇ καὶ διὰ τοῦτο τοῖς ἐπὶ τῆς γῆς 
ἀόρατον εἶναι. λέγει δὲ περὶ τούτων καὶ ἐν τοῖς περὶ οὐρα- 
νοῦ µὲν (2, 13. Stob. ecl. I, 26, 1 p. 558) καὶ ἐν ταῖς τῶν 
Πυθαγορικῶν δόξαις ἀκριβέστερον. 
 Simplicius in Ar. de caelo (2, 13 p. 293b 20) p. 505, 
18 Br. (p. 229, 16 K.): ἀντιφάσκουσι δὲ οἱ Πυθαγόρειοι, 
τοῦτο γὰρ σηµαίνει τὸ ἐναντίως, οὐ περὶ τὸ µέσον λέγοντες 
αὐτήν, ἀλλ' ἐν µὲν τῷ µέσῳ τοῦ παντὸς πῦρ εἶναί φασι, 
περὶ δὲ τὸ µέσον τὴν ἀντίχθονα φέρεσθαί φασι γῆν οὖσαν 
καὶ αὐτὴν, ἀντίχθονα δὲ καλουµένην διὰ τὸ ἐξ ἐναντίας 
τῇδε τῇ γῇ εἶναι. “µετὰ δὲ τὴν ἀντίχθονα ἡ γῆ ἥδε φε- 
ροµένη καὶ αὐτὴ περὶ τὸ µέσον, µετὰ δὲ τὴν γῆν ἡ σελήνη”   
οὕτω γὰρ <αὐτὸς> ἐν τῷ πέρατι τῶν Πυθαγορικῶν ἱστορεῖ ... 
(p. 229, 40 K.) διὸ οἱ µὲν Ζανὸς πύργον αὐτὸ (τὸ πῦρ) 
καλοῦσιν, ὡς <αὐτὸς> ἐν τοῖς Πυθαγορικοῖς ἱστόρησεν, οἱ δὲ 
∆ιὸς φυλακήν, ὡς ἐν τούτοις, οἱ δὲ ∆ιὸς θρόνον, ὡς ἄλλοι 

φασίν. cf. Procl. in Eucl. p. 90, 14 Friedl.: οἱ δέ γε Πυθα- 



γόρειοι τὸν µὲν πόλον σφραγῖδα τῆς Ῥέας ἀποκαλεῖν ἠξίουν 
... τὸ δὲ κέντρον Ζανὸς φυλακήν (Ζανὸς πύργον Procl. in 
Tim. p. 61 c. Simpl. in phys. f. 319b = ∆ιὸς οἶκον Pseudo- 
philol. p. 96 Boeckh). 
 Simplicius in Ar. de caelo (2, 2) p. 492b 39 Br. 
(p. 175b 29 K.): πῶς δὲ τοὺς Πυθαγορείους ἡµᾶς ἄνω 
ποιεῖν φησὶ καὶ ἐν τῷ δεξιῷ, τοὺς δὲ ἐκεῖ κάτω καὶ ἐν τῷ 
ἀριστερῷ, εἴπερ, ὡς αὐτὸς ἐν τῷ δευτέρῳ τῆς συναγωγῆς 
τῶν Πυθαγορικῶν ἱστορεῖ, <τοῦ ὅλου οὐρανοῦ τὸ µὲν 
ἄνω λέγουσιν εἶναι τὸ δὲ κάτω, καὶ τὸ µὲν κάτω 
τοῦ οὐρανοῦ δεξιὸν εἶναι τὸ δὲ ἄνω ἀριστερόν, καὶ 
ἡµᾶς ἐν τῷ κάτω εἶναι>; ἢ τὸ µὲν ἄνω καὶ πρὸς τοῖς 
δεξιοῖς ἐνταῦθα λεγόµενον οὐ κατὰ τὸ ἑαυτῷ ἀρέσκον εἶπεν 
ἀλλὰ κατὰ τοὺς Πυθαγορείους· ἐκεῖνοι γὰρ τῷ δεξιῷ τὸ ἄνω 
καὶ τὸ ἔµπροσθεν συνέταττον, τῷ δὲ ἀριστερῷ τὸ κάτω καὶ 
τὸ ὄπισθεν. τὰ δὲ ἐν τῇ τῶν Πυθαγορικῶν συναγωγῇ µετα- 
γεγράφθαι µᾶλλον ὑπό τινος ὁ Ἀλέξανδρος οἴεται ὀφείλοντα 
ἔχειν οὕτω, τὸ µὲν ἄνω τοῦ οὐρανοῦ δεξιὸν εἶναι τὸ δὲ κάτω 
ἀριστερὸν καὶ ἡµᾶς ἐν τῷ ἄνω εἶναι, οὐχὶ ἐν τῷ κάτω ὡς 
γέγραπται· οὕτω γὰρ ἂν συνᾴδοι τοῖς ἐνταῦθα λεγοµένοις, 

ὅτι ἡµεῖς κάτω λέγοντες οἰκεῖν καὶ διὰ τοῦτο καὶ ἐν τοῖς 
ἀριστεροῖς, εἴπερ τῷ ἀριστερῷ τὸ κάτω συντέτακται, ἐναντίως 
λέγοµεν ἢ ὡς οἱ Πυθαγόρειοι λέγουσιν ἄνω καὶ ἐν τοῖς   
δεξιοῖς. καὶ τάχα ἔχει λόγον τὸ µεταγεγράφθαι, εἴπερ οἶδεν 
ὁ <Ἀριστοτέλης> τῷ µὲν δεξιῷ τὸ ἄνω τῷ δὲ ἀριστερῷ τὸ 
κάτω συντάττοντας. 
 Themistius de caelo (Moyse Alatino interprete Ven. 
1574) f. 26b: siquidem Pythagorei dicunt superiorem partem 
eam esse quae dextrae e regione existit. quemadmodum in- 
venimus Aristotelem iis annotationibus carpere eos, quas 
adversus Pythagoreorum sententias conscripsit: ubi contra 
eos disputat qui superiorem partem dextram esse contende- 
bant (cf. Themist. apud Averr. de caelo II comm. 16). 
ΠΕΡΙ ΤΗΣ ΑΡΧΥΤΕΙΟΥ ΦΙΛΟΣΟΦΙΑΣ. 
 
    
[Τὰ ἐκ τοῦ Τιµαίου καὶ τῶν Ἀρχυτείων. 
 
 Simpl. in Ar. de caelo p. 491b 35 (p. 169b 17 K.): καὶ 
πάντων οἶµαι µᾶλλον ὁ <Ἀριστοτέλης> τὴν ἐν Τιµαίῳ περὶ τού- 
των τοῦ Πλάτωνος γνώµην ἠπίστατο, ὃς καὶ σύνοψιν ἢ ἐπιτοµὴν 
τοῦ Τιµαίου γράφειν οὐκ ἀπηξίωσε.] 
 Simpl. in Ar. de caelo (I, 10 p. 279b 17) p. 133b 26 
Karsten: ταῦτα µὲν οὖν <Ἀριστοτέλης> οἶδε. τοιγαροῦν τὸν 

τοῦ Πλάτωνος Τίµαιον ἐπιτεµνόµενος γράφει “φησὶ δὲ γε- 



 
νητὸν εἶναι, αἰσθητὸν γάρ, τὸ δὲ αἰσθητὸν γενητὸν ὑποτί- 
θεται, τὸ δὲ νοητὸν ἀγένητον.” 
 Damascius de princip. (cod. Hamb. p. 409b A. P. p. 212): 
βέλτιον ἄρα τῷ διορισµῷ αὐτοῦ ἐµµένειν κατὰ τὴν Πυθαγο- 
ρικὴν συνήθειαν καὶ τὴν αὐτοῦ τοῦ Πλάτωνος ἄλλα νοοῦντας 
τὰ ἔνυλα πράγµατα καὶ αὐτὴν τὴν ὕλην· ἔν τε γὰρ τῷ 
Φαίδωνι οὕτως ὀνοµάζει τὰ ἄλλα, τὰ εἴδη τὰ αἰσθητὰ λέγων   
ἄλλα, καὶ ἐν ἄλλοις. <Ἀριστοτέλης> δὲ ἐν τοῖς Ἀρχυτείοις 
ἱστορεῖ καὶ Πυθαγόραν ἄλλο τὴν ὕλην καλεῖν ὡς ῥευστὴν 
καὶ ἀεὶ ἄλλο γιγνόµενον. ὥστε δῆλός ἐστι καὶ ὁ Πλάτων 
ταύτῃ τὰ ἄλλα ἀφοριζόµενος. 
     
ΠΕΡΙ ∆ΗΜΟΚΡΙΤΟΥ 
 
     
(Ἀριστοτέλους ἢ Θεοφράστου). 
 
 cf. D. L. 5, 49 vel 5, 26 (A. P. p. 213. Diels D G. p. 103). 
quod ait Philoponus in Ar. phys. (p. 186, 22) f. 65a φασὶ δὲ καὶ 
γεγράφθαι αὐτῷ ἰδίᾳ <βιβλίον πρὸς τὴν Παρµενίδου δόξαν>, 
ὃ νῦν αἰνίττεται διὰ τοῦ εἰπεῖν, καὶ εἴ τινες ἄλλοι τρόποι — hoc 
aut nihili est aut ad eundem potius Theophrastum pertinet. 
 Simplicius de caelo p. 488, 6 Br. (p. 132b 41 K.): 

καὶ ταῦτα δὲ προστίθησιν ὁ Ἀλέξανδρος ὅτι οἱ λέγοντες 
ποτὲ µὲν οὕτω τὸ πᾶν ποτὲ δὲ ἄλλως ἔχειν, ἀλλοίωσιν 
µᾶλλον τοῦ παντὸς ἀλλ' οὐ γένεσιν καὶ φθορὰν λέγουσιν. 
οἱ δὲ γενητόν, φησί, καὶ φθαρτὸν λέγοντες τὸν κόσµον ὡς 
ὁτιοῦν ἄλλο τῶν συνισταµένων εἶεν ἂν οἱ περὶ ∆ηµόκριτον. 
ὡς γὰρ ἕκαστον τῶν ἄλλων γίνεται καὶ φθείρεται κατ' 
αὐτούς, οὕτω δὴ καὶ τῶν κόσµων τῶν ἀπείρων ἕκαστος. 
ὡς δὲ ἐπὶ τῶν ἄλλων τὸ γινόµενον οὐ ταὐτὸν τῷ φθαρέντι 
εἰ µὴ ἄρα κατ' εἶδος, οὕτω καὶ ἐπὶ τῶν κόσµων λέγουσιν. εἰ 
δὲ αἱ ἄτοµοι αἱ αὐταὶ µένουσιν ἀπαθεῖς οὖσαι, δῆλον ὅτι 
καὶ οὗτοι ἀλλοίωσιν ἂν λέγοιεν τῶν κόσµων ἀλλ' οὐ φθοράν, 
ὥσπερ Ἐµπεδοκλῆς δοκεῖ λέγειν καὶ Ἡράκλειτος. ὀλίγα δὲ 
ἐκ τῶν <Ἀριστοτέλους> περὶ ∆ηµοκρίτου παραγραφέντα δη- 
λώσει τὴν τῶν ἀνδρῶν ἐκείνων διάνοιαν·   
 ”∆ηµόκριτος ἡγεῖται τὴν τῶν ἀιδίων φύσιν εἶναι µικρὰς 
οὐσίας τὸ πλῆθος ἀπείρους· ταύταις δὲ τόπον ἄλλο ὑπο- 
τίθησιν ἄπειρον τῷ µεγέθει, προσαγορεύει δὲ τὸν µὲν τόπον 
τοῖσδε τοῖς ὀνόµασι, τῷ τε κενῷ καὶ τῷ οὐδενὶ καὶ τῷ 
ἀπείρῳ, τῶν δὲ οὐσιῶν ἑκάστην τῷ τῷδε καὶ τῷ ναστῷ καὶ 
τῷ ὄντι. νοµίζει δὲ εἶναι οὕτω µικρὰς τὰς οὐσίας ὥστε 
ἐκφυγεῖν τὰς ἡµετέρας αἰσθήσεις, ὑπάρχειν δὲ αὐταῖς 

παντοίας µορφὰς καὶ σχήµατα παντοῖα καὶ κατὰ µέγε- 
θος διαφοράν. ἐκ τούτων οὖν ἤδη καθάπερ ἐκ στοιχείων 
γεννᾶσθαι καὶ συγκρίνεσθαι τοὺς ὀφθαλµοφανεῖς καὶ τοὺς 
αἰσθητοὺς ὄγκους. στασιάζειν δὲ καὶ φέρεσθαι ἐν τῷ 
κενῷ διά τε τὴν ἀνοµοιότητα καὶ τὰς ἄλλας τὰς εἰρη- 
µένας διαφοράς, φεροµένας δὲ ἐµπίπτειν καὶ περιπλέκε- 
σθαι περιπλοκὴν τοιαύτην, ἣ συµψαύειν µὲν αὐτὰ καὶ 
πλησίον ἀλλήλων εἶναι ποιεῖ, φύσιν µέντοι µίαν ἐξ ἐκεί- 
νων κατ' ἀλήθειαν οὐδ' ἡντιναοῦν γεννᾷ· κοµιδῇ γὰρ 
εὔηθες εἶναι τὸ δύο ἢ πλείονα γενέσθαι ἄν ποτε ἕν. 
τοῦ δὲ συµµένειν τὰς οὐσίας µετ' ἀλλήλων µέχρι τινὸς 
αἰτιᾶτι τὰς ἐπαλλαγὰς καὶ τὰς ἀντιλήψεις τῶν σωµά- 
των· τὰ µὲν γὰρ αὐτῶν εἶναι σκαληνά, τὰ δὲ ἀγκιστρώδη, 
τὰ δὲ κοῖλα, τὰ δὲ κυρτά, τὰ δὲ ἄλλας ἀναρίθµους ἔχοντα 
διαφοράς. ἐπὶ τοσοῦτον οὖν χρόνον σφῶν αὐτῶν ἀντέχε- 
σθαι νοµίζει καὶ συµµένειν, ἕως ἰσχυροτέρα τις ἐκ τοῦ 
περιέχοντος ἀνάγκη παραγενοµένη διασείσῃ καὶ χωρὶς αὐτὰς 
διασπείρῃ.”   
 λέγει δὲ τὴν γένεσιν καὶ τὴν ἐναντίαν αὐτῇ διάκρισιν 
οὐ µόνον περὶ ζῴων ἀλλὰ καὶ περὶ φυτῶν καὶ περὶ κόσµων 
καὶ συλλήβδην περὶ τῶν αἰσθητῶν σωµάτων ἁπάντων. εἰ 

τοίνυν ἡ µὲν γένεσις σύγκρισις τῶν ἀτόµων ἐστὶν ἡ δὲ φθορὰ 
διάκρισις, καὶ κατὰ ∆ηµόκριτον ἀλλοίωσις ἂν εἴη ἡ γένεσις. 
καὶ γὰρ καὶ Ἐµπεδοκλῆς τὸ γινόµενον οὐ ταὐτὸ τῷ φθα- 
ρέντι φησὶν εἰ µὴ ἄρα κατ' εἶδος, καὶ ὅµως τοῦτον ἀλλοί- 
ωσιν ἀλλ' οὐ γένεσιν ὑποτίθεσθαί φησιν Ἀλέξανδρος. 
      
PHYSICA. 
 
    
ΠΡΟΒΛΗΜΑΤΑ ΦΥΣΙΚΑ. 
 
      
<Σύµµικτα ζητήµατα.> 
 
 Elias in Ar. categ. p. 24b 8 Br.: τῶν δὲ ὑποµνηµατικῶν 
(συγγραµµάτων) τὰ µὲν µονοειδῆ ... τὰ δὲ ποικίλα, ὡς τὰ πρὸς 
Εὔκαιρον αὐτῷ γεγραµµένα ἑβδοµήκοντα βιβλία περὶ συµµίκτων 
ζητηµάτων χωρὶς προοιµίων καὶ ἐπιλόγων καὶ τῆς διαιρέσεως 
(cf. Hesych. ind. 168). 
 Vita Ar. Marc.: καὶ τὰ φυσικὰ προβλήµατα ἐν ἑβδοµήκοντα 
βιβλίοις ὄντα. 
     
<Προβλήµατα ἐγκύκλια> 
 
(= φυσικὰ προβλήµατα sc. problematum collectio altera brevior, 



qua praeter genuinam ex ipsis veterum Peripateticorum scriptis 
in libros <λη> (cf. ind.) collectam utuntur Plutarchus et <Gellius> 
    cum Galeno cf. A. P. p. 216). 
 Aspasius in Ar. eth. I (f. 9b cod. Paris. 1903 cf. A. P. 

p. 221): ἔστι δὲ αὐτῷ (αὐτοῖς cod.) <προβλήµατα ἐγκύκλια>   
παντοδαπά· διὸ καὶ ἐγκύκλια ὠνοµάζετο, διὰ τὸ ἐγκυκλίως 
αὐτοὺς καθηµένους ἐπιχειρεῖν εἰς τὸ προτεθὲν ἢ διὰ τὸ ἐν κύκλῳ 
περιεστῶτας ἀκροᾶσθαι. 
 Gellius 20, 4: misi ei verba haec ex <Aristotelis> libro 
exscripta qui προβλήµατα ἐγκύκλια inscriptus est ... ∆ιὰ 
τί οἱ ∆ιονυσιακοὶ τεχνῖται ὡς ἐπὶ τὸ πολὺ πονηροί εἰσιν; 
ὅτι ἥκιστα λόγου καὶ φιλοσοφίας κοινωνοῦσι, διὰ τὸ περὶ 
τὰς ἀναγκαίας τέχνας αὐτῶν τὸ πολὺ µέρος τοῦ βίου εἶναι, 
καὶ ὅτι ἐν ἀκρασίαις τὸν πολὺν χρόνον εἰσίν, ὁτὲ δὲ ἐν 
ἀπορίαις· ἀµφότερα δὲ φαυλότητος παρασκευαστικά (repe- 
titum ex Probl. phys. coll. vet. 30, 10). 
 Plutarch. de facie lun. 19: <Ἀριστοτέλης> δὲ ὁ παλαιὸς 
αἰτίαν τοῦ πλεονάκις τὴν σελήνην ἐκλείπουσαν ἢ τὸν ἥλιον 
καθορᾶσθαι πρὸς ἄλλαις τισὶ καὶ ταύτην ἀποδίδωσιν· ἥλιον 
γὰρ ἐκλείπειν σελήνης ἀντιφράξει, σελήνην δὲ * ὁ δὲ Πο- 
σειδώνιος ... 
 Simplic. (Alex.) in Ar. de caelo 2, 12 p. 503, 3 Br. 
(p. 226, 46 Karsten): δηλοῖ δὲ καὶ ὁ <Ἀριστοτέλης> ἐν 
τοῖς φυσικοῖς προβλήµασι προσαπορῶν ταῖς τῶν ἀστρολόγων 
ὑποθέσεσιν ἐκ τοῦ µὴ ἴσα τὰ µεγέθη τῶν πλανήτων φαίνεσθαι. 

 Plutarch. de primo frigido 11 (cf. qu. conv. 6, 8, 6): 
<Ἀριστοτέλης> δὲ καὶ τὰς ἀκόνας τοῦ µολίβδου τήκεσθαί 
φησι καὶ ῥεῖν ὑπὸ κρύους καὶ χειµῶνος, ὕδατος µόνου πλη- 
σιάζοντος αὐταῖς· ὁ δ' ἀήρ, ὡς ἔοικε, συνελαύνων τὰ σώµατα 
τῇ ψυχρότητι καταθραύει καὶ ῥήγνυσιν.   
 Plutarch quaest. conviv. 6, 5: ἀλλὰ µὴν περὶ τῶν χα- 
λίκων, ἔφην, ἢ τῶν ἀκονῶν, οὓς ἐµβάλλοντες εἰς τὸ ὕδωρ 
ψύχειν αὐτὸ καὶ στοµοῦν δοκοῦσιν, εἰρηµένον <Ἀριστοτέλει> 
µνηµονεύεις. αὐτὸ τοῦτο, ἔφη, µόνον ἐν προβλήµασιν εἴρηκε 
τὸ γινόµενον, εἰς δὲ τὴν αἰτίαν ἐπιχειρήσωµεν ἡµεῖς· ἔστι 
γὰρ µάλιστα θυσθεώρητος. 
 Gellius 19, 5 (Hertz): erat nobiscum vir bonus ex 
Peripatetica disciplina bene doctus et Aristotelis unice stu- 
diosissimus. is nos aquam multam ex diluta nive bibentes 
coercebat severiusque increpabat adhibebatque nobis auctori- 
tates nobilium medicorum et cumprimis <Aristotelis> philo- 
sophi, rei omnis humanae peritissimi, qui aquam nivalem 
frugibus sane et arboribus fecundam diceret, sed hominibus 
potu nimio insalubrem esse tabemque et morbos sensim at- 
que in diem longam visceribus inseminare ... promit ... 
<Aristotelis librum> eumque ad nos affert ... <in eo 

libro> scriptum fuit deterrimam esse potu aquam e nive 
itemque solidius latiusque concretam esse eam quam κρύ- 
σταλλον Graeci appellant. causaque ibi adscripta est ... 
verba ipsa <Aristotelis ex eo libro> pauca sumpsi et ad- 
 
scripsi: ∆ιὰ τί τὰ ἀπὸ χιόνος καὶ κρυστάλλων ὕδατα φαῦλά 
ἐστιν; ὅτι παντὸς ὕδατος πηγνυµένου τὸ λεπτότατον καὶ 
κουφότατον ἐξατµίζει. σηµεῖον δὲ ὅτι ἔλαττον γίνεται ἢ 
πρότερον, ὅταν τακῇ παγέν· ἀπεληλυθότος οὖν τοῦ ὑγιεινο- 
τάτου ἀνάγκη ἀεὶ τὸ καταλειπόµενον χεῖρον εἶναι. 
 Plutarch. quaest. natur. 2: ∆ιὰ τί µᾶλλον ὑπὸ τῶν 
ὑετίων ἢ τῶν ἐπιρρύτων ὑδάτων τὰ δένδρα καὶ τὰ σπέρ-   
µατα πέφυκε τρέφεσθαι; ... τὸ δὲ τοῦ <Ἀριστοτέλους> 
ἀληθές, ὅτι πρόσφατόν ἐστι καὶ νέον ὕδωρ τὸ ὑόµενον, 
ἕωλον δὲ καὶ παλαιὸν τὸ λιµναῖον; 
 Plutarch. quaest. conv. 6, 4, 1: ∆ιὰ τίνα αἰτίαν τὸ 
φρεατίδιον ὕδωρ ἀρυσθὲν ἐὰν ἐν αὐτῷ τῷ τοῦ φρέατος ἀέρι 
νυκτερεύσῃ, ψυχρότερον γίνεται; ψυχροπότῃ ξένῳ τρυφῶντι 
παρεσκεύασαν οἱ θεράποντες τοῦ ἐκ φρέατος ὕδωρ ψυχρό- 
τερον· ἀρυσάµενοι γὰρ ἀγγείῳ καὶ κρεµάσαντες τὸ ἀγγεῖον 
ἐν τῷ φρέατι τῆς πηγῆς µὴ ἁπτόµενον, εἴασαν ἐπινυκτερεῦσαι 

καὶ πρὸς τὸ δεῖπνον ἐκοµίζετο τοῦ προσφάτου ψυχρότερον. 
ἦν δὲ ὁ ξένος φιλόλογος ἐπιεικῶς καὶ τοῦτο ἔφη λαβεῖν ἐκ 
τῶν <Ἀριστοτέλους> µετὰ λόγου κείµενον, εἶναι δὲ τοιόνδε 
τὸν λόγον. πᾶν ὕδωρ προθερµανθὲν ψύχεται µᾶλλον, ὥσπερ 
τὸ τοῖς βασιλεῦσι παρασκευαζόµενον ὅταν ἑψηθῇ µέχρι ζέσεως, 
περισωρεύουσι τῷ ἀγγείῳ χιόνα πολλὴν καὶ γίνεται ψυχρό- 
τερον. ὥσπερ ἀµέλει καὶ τὰ ἡµέτερα σώµατα λουσαµένων 
περιψύχεται µᾶλλον· ἡ γὰρ ὑπὸ τῆς θερµότητος ἄνεσις 
πολύπορον τὸ σῶµα καὶ µανὸν ἀπειργασµένη πολὺν δέχεται 
τὸν ἔξωθεν ἀέρα καὶ βιαιοτέραν ποιεῖ τὴν µεταβολήν. ὅταν οὖν 
ὑποπλασθῇ ὑπὸ τῆς πηγῆς τὸ ὕδωρ, ἐν τῷ ἀέρι προθερµανθὲν 
περιψύχεται ταχέως. 
 Plutarch. quaest. conv. 1, 9: ∆ιὰ τί τῷ ποτίµῳ µᾶλλον 
ἢ τῷ θαλαττίῳ πλύνεται τὰ ἱµάτια; ... ἀλλ' εἰπὲ δι' ἣν 
αἰτίαν Ὅµηρος ἐν ποταµῷ πλύνουσαν, οὐκ ἐν τῇ θαλάττῃ 
καίπερ ἐγγὺς οὔσῃ τὴν Ναυσικάαν πεποίηκε, καίτοι θερµο- 
τέραν γε καὶ διαφανεστέραν εἰκὸς καὶ ῥυπτικωτέραν εἶναι. 
καὶ ὁ Θέων, ἀλλὰ τοῦτό γε, εἶπε, τῷ γεώδει <Ἀριστοτέλης> 
πάλαι διαλέλυκεν ὃ προβέβληκας ἡµῖν. καὶ γὰρ τῇ θαλάττῃ   
τὸ τραχὺ καὶ γεῶδες ἐνδιέσπαρται καὶ τοῦτο ποιεῖ τὴν ἁλυ- 
κότητα µεµιγµένον· ᾗ καὶ µᾶλλον ἡ θάλαττα τούς τε νηχο- 

µένους (Probl. 23, 13) ἐξαναφέρει καὶ στέγει τὰ βάρη, τοῦ 
γλυκέος ἐνδιδόντος διὰ κουφότητα καὶ ἀσθένειαν· ἔστι γὰρ 
ἄµικτον καὶ καθαρόν, ὅθεν ἐνδύεται διὰ λεπτότητα καὶ 
διεξιὸν τοῦ θαλαττίου µᾶλλον ἐκτήκει τὰς κηλῖδας. ἢ οὐ 
δοκεῖ σοι τοῦτο πιθανῶς λέγειν <Ἀριστοτέλης>; 
 Mich. Psellus quaest. var. c. 134 Fabr. (Bibl. Gr. t. V. 
Hamb. 1723): Τίς ἡ αἰτία δι' ἣν ὅταν εἰς θάλασσαν ἐµπέσῃ 
κεραυνός, ἅλες ἐξανθοῦσι; πηγνύµενον τὸ θαλάσσιον ὕδωρ 
τοὺς ἅλας ποιεῖ, πήγνυται δὲ τοῦ κεραυνοῦ ἐµπεσόντος ἐν 
τῇ θαλάσσῃ καὶ τὸ γλυκὺ καὶ πότιµον ὕδωρ ἐξάγοντος. ὅθεν 
τὸ µὲν λεπτὸν καὶ πότιµον ὕδωρ οὔθ' ὑπὸ ἡλίου καιόµενον 
πήγνυται οὔθ' ὑπὸ κεραυνοῦ, τὸ δὲ ἁλµυρὸν ὑπ' ἀµφοτέρων 
τοῦτο πάσχει καὶ µάλιστα ὑπὸ κεραυνοῦ· θειῶδες γὰρ ὂν τὸ 
κεραύνιον πῦρ, ὅταν εἰς τὴν θάλασσαν ἐµπέσῃ, ἐξατµίζει µὲν 
καὶ ἀναξηραίνει τὸ πότιµον, πήγνυσι δὲ τὸ γεῶδες καὶ ἁλµυρόν. 
ὅθεν ἄσηπτα µὲν οἱ κεραυνοὶ τὰ σώµατα ποιοῦσι, ἄσηπτα 
δὲ οἱ ἅλες διαφυλάττουσι, ἐκτηκοµένης ὑπ' αὐτῶν τῆς ὑγρό- 
τητος. ταύτην τὴν αἰτίαν καὶ <Ἀριστοτέλης> ὁ φιλόσοφος 
τίθησί τε καὶ ἀποδέχεται καὶ οἱ κρείττους τῶν φυσικῶν. 
 Apollon. mir. 23: θαυµαστὸν δὲ καὶ τὸν ἥλιον ἐπικαίειν 
ἡµᾶς, τὸ δὲ πῦρ µηδ' ὅλως (= probl. 38, 8), καὶ τὸ τὸν 

ἀδάµαντα µὴ θερµαίνεσθαι πυρούµενον (Plin. 37, 57 num- 
quam incalescens) καὶ µάγνητα λίθον (cf. A. P. p. 242 sq.) 
ἡµέρας µὲν οὔσης ἕλκειν, νυκτὸς δὲ ἧττον ἢ οὐδὲ ὄλως ἕλκειν.   
 Plut. qu. conv. 3, 7, 3: ∆ιὰ τί τὸ γλεῦκος ἥκιστα µε- 
θύσκει; ... ἥ τε βαρύτης ἐστὶ τοῦ γλεύκους, ὡς <Ἀριστοτέλης> 
φησίν, ἡ διακόπτουσα τὴν κοιλίαν καὶ τὸ πολὺ συµβαίνειν 
πνευµατῶδες καὶ ὑδατῶδες· ὧν τὸ µὲν εὐθὺς ἐκπίπτει βια- 
ζόµενον, τὸ δὲ πέφυκε τὸ ὑδατῶδες ἀµβλύτερον ποιεῖν τὸν 
οἶνον. παλαίωσις δὲ ἐπίτασιν ἐµποιεῖ, ἐκκρινοµένου τοῦ 
ὑδατώδους· καὶ γίνεται µέτρῳ µὲν ἐλάττων ὁ οἶνος, δυνά- 
µει δὲ σφοδρότερος. 
 Galen. de simpl. med. IV p. 661 (t. XI ed. Lips.): ἐπὶ 
δὲ τῶν ὀξέων ἴσως ἄν τῳ δόξειε λείπειν ὅ τινας καὶ τῶν 
ἐλλογίµων ἰατρῶν ἐξηπάτησεν· τῷ γὰρ τοὺς οἴνους τοὺς 
ἀσθενεῖς ἔν τε τῷ ἦρι καὶ τῷ θέρει µεταβάλλειν τε καὶ 
ὀξύνεσθαι, χειµῶνος δ' ἐν ταῖς οἰκείαις φυλάττεσθαι ποιό- 
τησιν, ὑπὸ θερµοῦ τισὶν ἔδοξεν ἡ ὀξύτης γεννᾶσθαι. συν- 
αύξει δ' αὐτῶν τὴν ὑπόληψιν ὅ τε κινηθεὶς σφοδρότερον 
οἶνος ὅ τ' ἐν τοῖς πλοίοις µετακοµισθεὶς πορρώτερον· καὶ 
γὰρ οἱ τοιοῦτοι πάντες ὅταν ἀσθενεῖς ὦσιν, ὀξύνονται 
τάχιστα ... (p. 662:) ζητήσει γὰρ ὁ λόγος τὴν αἰτίαν, 

δι' ἣν ὑπὸ τῆς ἔξωθεν θερµότητος ὁ φύσει ψυχρὸς καὶ 
ἀσθενὴς οἶνος ἐλέγχεται, καίτοι τοῦτό γε αὐτὸ τὸ ῥῆµα τὸ 
ἐξελέγχεται ῥηθὲν ἁπάσας τὰς εἰρηµένας ἀπορίας ἐπιλύεται. 
παραπλήσιον γάρ τι συµβαίνει τοῖς οἴνοις, ὅσοι φύσει ψυ- 
χρότεροι καὶ ὑδατωδέστεροι τυγχάνουσιν ὄντες, οἷόν τι καὶ 
ταῖς µικραῖς καὶ ἀσθενέσι φλοξί· καὶ γὰρ καὶ ταύτας ἐν 
ἡλίῳ καταθεὶς ἰσχυρῷ (p. 663:) τελέως ἀµυδρὰς ὄψει γιγνο-   
µένας ἢ καὶ παντάπασιν ἀποσβεννυµένας. οὕτω δὲ καὶ 
λύχνον καιόµενον εἴ που ἄλλῃ φλογὶ σφοδρᾷ καὶ µεγάλῃ 
παραθείης εἴτ' ἐν ἡλίῳ καταθείης ἰσχυρῷ, µαραινόµενόν τε 
καὶ διαφορούµενον αὐτίκα θεάσῃ. καὶ µὲν δὴ κἂν εἰ ῥιπί- 
ζοις ἰσχυρῶς ἀσθενῆ καὶ µικρὰν φλόγα, θᾶττον ἀποσβέσεις 
αὐτὴν ἢ αὐξήσεις. οὔτε γὰρ κίνησιν οὔτε θερµασίαν ἰσχυ- 
ρὰν ἀσθενὴς ὑποµένει φύσις, ἀλλὰ διαφορεῖται πρὸς αὐτῆς 
µᾶλλον ἢ αὐξάνεται ... (p. 664:) ἀλλ' οἵ γε περὶ Θεό- 
φραστον καὶ <Ἀριστοτέλην> τήν τ' ἐµπειρίαν ἐπὶ πλέον 
ἐκτείναντες καὶ διὰ τὴν ἐν φυσιολογίᾳ γυµνασίαν ἀκριβέ- 
στερον ἅπαντα διαρθρώσαντες, ἄλλα τε τοιαῦτα πολλὰ καὶ 
περὶ τῶν οἴνων ἡµᾶς ἐδίδαξαν ὡς ὅµοιόν τι τοῖς ἡµῶν 
αὐτῶν πάσχειν σώµασιν. ἢ γὰρ οὐχὶ καὶ ταῦτα θεώµεθα 
παρὰ τό πως ἔχειν ἀσθενείας ἢ ῥώµης ὑπὸ τῶν αὐτῶν ὀνι- 

νάµενα καὶ βλαπτόµενα; καὶ γὰρ καὶ γυµνάσια σφοδρὰ καὶ 
ἥλιος ἰσχυρότερα µὲν ἐργάζεται τὰ θερµὰ καὶ ῥωµαλέα σώ- 
µατα, καταβάλλει δὲ καὶ διαφορεῖ καὶ καταψύχει τὰ µὴ 
τοιαῦτα, καὶ τῶν οἴνων τοὺς µὲν θερµοὺς φύσει καὶ κίνησις 
ῥιπίζουσα καὶ ἥλιος ἐκθερµαίνων καὶ φλόγες πλησίον καιό- 
µεναι πεπαίνουσι θᾶττον· ὅσοι δὲ ψυχρότεροί εἰσι καὶ 
ὑδατωδέστεροι, τούτους ἐξελέγχει τε τὰ τοιαῦτα πάντα καὶ 
θᾶττον ἀναγκάζει πάσχειν ἃ µικρὸν (p. 665:) ὕστερον ἔµελλε 
πείσεσθαι. φυλάττεται µὲν γὰρ ἕκαστον τῶν ὄντων ἐπὶ τῆς 
οἰκείας φύσεως οἰκείῳ θερµῷ, διαφθείρεται δὲ πρὸς τῆς 
ἔξωθεν ἀµετρίας ἤτοι θερµότητος ὀθνείᾳ ἢ ψύξεως πλεο- 
νεξίᾳ. 
 Galen. de simpl. med. I p. 413: ἐπὶ δὲ τὰ λοιπὰ τῶν 
ὑγρῶν φαρµάκων ἤδη µεταβαίνωµεν, ὧν ἐν τοῖς µάλιστα 
περὶ ὄξους ἠµφισβήτηται, τῶν µὲν ψυχρὸν εἶναι λεγόντων 
αὐτό, τῶν δὲ θερµόν, ἐνίων δὲ τινὰ µὲν θερµότητα διδόν- 
των αὐτῷ τινὰ δ' ἀφαιρουµένων, ὥσπερ οἱ λέγοντες οἶνον 
τεθνεῶτα καὶ νεκρὸν εἶναι τὸ ὄξος· οὗτοι γὰρ ἀπολωλεκέναι   
µὲν αὐτό φασι τὴν οἰκείαν οἴνου θερµότητα, σηπεδονώδη δέ 
τινα προσειληφέναι. — id. IV p. 629: ἔτι δὲ τούτων µᾶλλον 
ἐπὶ ὄξους θαυµάζουσιν εἰ τολµῶµεν αὐτὸ λέγειν ἀπολωλε- 

κέναι µὲν τὴν ἔµφυτον τοῦ οἴνου θερµότητα, τὴν δ' ἐκ 
σήψεως ἔχειν, ὅπερ δὴ καὶ <Ἀριστοτέλει> καὶ Θεοφράστῳ 
δοκεῖ· τὰ µὲν γὰρ οἰνώδη µόρια τοῦ οἴνου κατὰ τὴν εἰς 
ὄξος µεταβολὴν ἀποψύχεται, τὸ δ' ὑδατῶδες περίττωµα ση- 
πόµενον ἐπίκτητόν τινα ἴσχει θερµότητα, ὥσπερ καὶ τἆλλα 
πάντα τὰ σαπέντα. καὶ γίγνεται σύνθετόν τι τὸ ὄξος ἐξ 
ἐνιαντιωτάτων ταῖς δυνάµεσι µορίων τῶν µὲν ἀπεψυγµένων 
τῶν δὲ θερµανθέντων, ὥσπερ αἱ τῶν καυθέντων ξύλων τέ- 
φραι πᾶσαι. καὶ γὰρ ἐν ἐκείναις τὸ µὲν οἷον ἐµπύρευµα 
κατὰ µικρὰ µόρια παρέσπαρται, καὶ τοῦτο µὲν ἱκανῶς ἐστι 
θερµόν, τὸ δ' ἄλλο πᾶν γεῶδές τε καὶ ψυχρόν. καὶ διὰ 
τοῦτο ἐπειδὰν ὕδατι βραχεῖσα τέφρα διά τινων σωµάτων 
ἀραιῶν συµµέτρως ἠθῆται, συναποφέρεται µὲν ἐν τῷδε τὰ 
θερµὰ καὶ δριµέα µόρια, τὸ δ' ὑπόλοιπον οὐκέτι θερµόν 
ἐστιν ἐναποθέµενον τῷ ὕδατι τὰ πυρώδη µόρια. καλοῦσι δὲ 
τὸ τοιοῦτον ὕδωρ οἱ ἄνθρωποι κονίαν — id. IV p. 657: 
διενήνοχε µέντοι τὴν δύναµιν κατὰ τοσόνδε ὄµφακος χυλὸς 
ὄξους, ὅτι τῷ µὲν ὄξει προσέρχεταί τις ἐκ σηπεδονώδους 
θερµότητος δριµύτης· καὶ διὰ τοῦτο καλῶς ἔλεγεν <Ἀρι- 
στοτέλης> αὐτῷ τὸ µὲν οἰκεῖον τοῦ οἴνου θερµὸν ψυχρὸν 

ὑπάρχειν, τὸ δ' ἐπίκτητον θερµόν. 
 Galen. de simpl. med. II p. 474: δέον δὲ ὥσπερ ὁ 
<Ἀριστοτέλης> καὶ Θεόφραστος ἕτεροί τε τινὲς ἄνδρες φιλό- 
σοφοι τὰ τοιαῦτα τῶν προβληµάτων ἐν τοῖς φυσικοῖς ζητήµασι 
προβάλλουσί τε καὶ λύουσι, καὶ αὐτὸς (ὁ ∆ιοκλῆς) εἴπερ   
ἐβούλετο τὰς αἰτίας ἁπάντων τῶν γιγνοµένων ζητεῖν, ὁµοίως 
ἐκείνοις προβάλλειν τε καὶ λύειν. εἰ δ' οὐ φαίνεται τοῦτο 
ποιῶν, ἐν τούτῳ καὶ µάλιστα δοκεῖ µοι σφάλλεσθαι· τὸ µὲν 
γὰρ φαινόµενον ἐναργῶς ἀεὶ χρὴ (p. 475:) τίθεσθαι πρῶ- 
τον, ἐπισκέπτεσθαι δὲ ἐφεξῆς εἴ τις ἐθέλοι τὴν αἰτίαν αὐτοῦ, 
φυσικὰ προβλήµατα συντιθέντα τρόπῳ τοιῷδε· διὰ τί τὸ 
µὲν ἔλαιον ξηρὰ καὶ ψαθυρὰ καὶ κραῦρα τὰ ἐν αὐτῷ καθ- 
εψόµενα ποιεῖ, τὸ δὲ ὕδωρ ὑγρὰ καὶ µαλακά; ἢ διὰ τί τὰ 
µὲν ἑψόµενα κατὰ τοὔλαιον ἀποξηραίνεται, τὰ δ' ἄλλως ἐν 
αὐτῷ βρεχόµενα φυλάττει τὴν οἰκείαν ὑγρότητα µᾶλλον ἢ εἰ 
µηδ' ὅλως ἐβρέχετο; διὰ τί δὲ τὰς ἀπὸ σκίλλης καὶ ἀκαλή- 
φης δήξεις ἰᾶται; διὰ τί δὲ τούτων µὲν ἰατικόν ἐστι, αὐτὸ 
δὲ δάκνει τοὺς ὀφθαλµούς; διὰ τί τὸ µὲν ἄλλο σῶµα πᾶν 
οὐ δάκνει, τοὺς ὀφθαλµοὺς δὲ δάκνει; διὰ τί τὴν µὲν φά- 
ρυγγα τραχύνει, τὰ δὲ ἕλκη παρηγορεῖ; διὰ τί γαστρὸς ὑπ- 
άγωγόν ἐστι; διὰ τί κόπων ἰατικόν; διὰ τί τοὺς ἀλειψαµένους 
 
Category 6, treatise title 33, fragment 223, line 21 
 
ἀπεριψύκτους τηρεῖ; διὰ τί τῶν ἐντόµων ζῴων ἀναιρετικόν 
ἐστι; διὰ τί τῶν ἱµάντων καὶ βυρσῶν µαλακτικὸν ὑπάρχει, 



τῶν δ' ἑψοµένων ἐν αὐτῷ σχεδὸν ἁπάντων σκληρυντικόν; 
ἓν µὲν εἶδός σοι προβληµάτων τοῦτο, φυσικῷ προσῆκον 
µόνῳ. 
 Plutarch. qu. conv. 7, 3, 3: ἐδόκει δὲ πρὸς τοῦτον ὑπ- 
εναντιοῦσθαι τὸν λόγον <Ἀριστοτέλης> τετηρηκώς, ὥς φησιν, 
εὐωδέστερόν τε γινόµενον καὶ βέλτιον ὅλως τὸ ἐν τοῖς ἀποκε- 
νουµένοις ἀγγείοις ἔλαιον. εἶτα τῷ ἀέρι τὴν αἰτίαν τῆς 
βελτιώσεως ἀνατίθησι· πλείων γάρ ἐστι καὶ κρατεῖ µᾶλλον 
εἰς ἀποδεὲς κατερχόµενος τὸ ἀγγεῖον. 
 Macrob. sat. 7, 12, 11: nec hoc quod sequitur dissimile 
quaesitis est cur, si vasa vini atque olei diutule semiplena 
custodias, vinum ferme in acorem corrumpitur, oleo contra   
sapor suavior conciliatur? ... in illud enim vacuum quod 
superne liquido caret aer advena incidit, qui tenuissimum 
quemque humorem elicit et exsorbet. eo siccato vinum quasi 
spoliatum viribus prout ingenio inbecillum aut validum 
fuit vel acore exasperatur vel austeritate restringitur, oleum 
autem superfluo humore siccato velut mucore qui in eo latuit 
absterso adquirit novam suavitatem saporis. 

 Galen. de simpl. med. IX p. 164 (t. XII): τὰ µὲν οὖν 
δριµέα πολὺ τῆς θερµότητος ἀπόλλυσι καυθέντα, τὰ δὲ µὴ 
τοιαῦτα προσλαµβάνει, τελέως δὲ ψυχρὸν οὐδὲν τῶν καυθέν- 
των ἐστίν. ἐγκαταλείπεται γὰρ αὐτοῖς οἷον ἐµπύρευµά τι· 
καὶ γὰρ προσηγόρευεν οὕτως <Ἀριστοτέλης> αὐτό· καὶ τοῦτ' 
ἐστὶ τὸ κατὰ τὰς πλύσεις ἀπορρυπτόµενον. ἔστι δὲ τὸ λεπτο- 
µερέστατον τῆς τῶν καυθέντων οὐσίας, οὗ συναπελθόντος τῷ 
ὕδατι τὸ λοιπὸν τοῦ καυθέντος οὐσία γεώδης ἐστί· τὸ µὲν 
γὰρ ὑγρὸν ἅπαν ἡ καῦσις ἐκδαπανᾷ, τὸ δ' ὑπολειπόµενον 
γεῶδές ἐστιν ἅµα τῷ πρὸς <Ἀριστοτέλους> ἐµπυρεύµατι κλη- 
θέντι. τοῦτ' οὖν ὅταν τις ἀφέληται καὶ χωρίσῃ τῇ πλύσει, 
τὸ µὲν ὕδωρ ᾧ τὸ φάρµακον ἐπλύθη, θερµὴν δύναµιν 
ἐπεκτήσατο λεπτοµερῆ, τὸ δ' ὑπόλοιπον γίνεται γεῶδες ψυ- 
χρὸν ξηραίνειν ἀδήκτως δυνάµενον. 
 Galen. de simpl. med. IV p. 653: ἅπαντα δὲ τὰ γλυκέα 
τῇ µὲν θερµότητι πλησίον ἥκει τῶν σωµάτων οἷς φαίνεται 
γλυκέα, κατὰ διττὸν δὲ τρόπον, ὡς εἴρηται, γίνεται (p. 654:) 
τοιαῦτα· τινὰ µὲν οἰκείῳ θερµῷ καθάπερ τὸ µέλι, τινὰ δ' 
ἐπικτήτῳ καθάπερ ἅπαντα τὰ διὰ πυρὸς σκευαζόµενα· καὶ 
διὰ τοῦτό περ ἄχρις ἂν ᾖ θερµά, µέχρι τοσοῦδε καὶ ἡδίω 
φαίνεται τοῖς ἀναθρέψεως δεοµένοις. ἔοικε δὲ καὶ τὸ γλεῦκος   

οὐκ οἰκείᾳ µόνον ἀλλὰ καὶ ἐπικτήτῳ θερµασίᾳ φαίνεσθαι 
γλυκύ· πολὺ γὰρ, ὡς καὶ Θεόφραστος καὶ <Ἀριστοτέλης> 
ἔλεγε, τὸ ἐκ τῆς ἡλιακῆς θερµασίας οἷον ἐµπύρευµά τι ταῖς 
τε ῥαξὶ καὶ τοῖς ἄλλοις ὑπάρχει καρποῖς, ὑφ' οὗ τὸ ὑδα- 



τῶδες ἐν αὐτοῖς ἔτι καὶ οἷον ἡµίπεπτον εἰς πέψιν ἄγεται 
καὶ κατεργάζεται τῷ µεταβάλλοντι συνεξοµοιούµενον, ὥστε 
κἂν ἀποθλίψῃς τὸν χυλὸν ὀπώρας ἡστινοσοῦν, εὑρήσεις µὲν 
εὐθέως ζέοντα καθάπερ τὸ γλεῦκος, ἐν δὲ τῷ µᾶλλόν τε 
καὶ ἧττον διαφέρουσαν τὴν ζέσιν εἰς ὅσον ἂν καὶ ὁ καρπὸς 
τοῦ καρποῦ διαφέρει θερµότητος. µεταβληθέντος δὲ καὶ 
κατεργασθέντος τοῦ ὑδατώδους τε καὶ ἡµιπέπτου καὶ τῆς 
τὴν ζέσιν ἐργαζοµένης θερµασίας διαπνευσάσης, αἱ τῶν χυλῶν 
οἰκεῖαι φαίνονται ποιότητες εἰλικρινεῖς. 
 Schol. in Aristoph. vesp. 145 συκίνῳ: ... καὶ ὅτι ὁ ἐκ 
τῶν συκίνων ξύλων καπνὸς δριµύτατος, καὶ <Ἀριστοτέλης> 
φησὶν ἐν προβλήµατι (et Theophr. de igne 72). 
 Apollon. mir. 45: τῶν παρατετηρηµένων ἐστὶν καὶ τὸ τοῖς 
λευκοίοις ἄνθεσιν ἢ στεφάνοις διὰ νυκτὸς λύχνους παρα- 
καίεσθαι, ἵνα εἰς τὴν πρωίαν ταῦτα παραµένῃ ἀµάραντα. 
ποιοῦσι δὲ τοῦτο καὶ οἱ στεφανήπλοκοι. 
 Gellius 3, 6: Per hercle rem mirandam <Aristoteles 

in septimo problematorum> et Plutarchus in octavo sym- 
posiacorum dicit. si super palmae, inquiunt, arboris lignum 
magna pondera inponas ac tam graviter urgeas oneresque 
ut magnitudo oneris sustineri non queat, non deorsum palma   
cedit nec intra flectitur, sed adversus pondus resurgit et 
sursum nititur recurvaturque. propterea, inquit Plutarchus, in 
certaminibus palmam signum esse placuit victoriae, quoniam 
ingenium ligni eiusmodi est ut urgentibus opprimentibusque 
non cedat. 
 Plutarchus qu. conv. 8, 4, 5: ἴδιον δὲ παρὰ ταῦτα πάντα 
καὶ µηδενὶ συµβεβηκὸς ἑτέρῳ τὸ µέλλον λέγεσθαι· φοίνικος 
γὰρ ξύλον ἂν ἄνωθεν ἐπιθεὶς βάρη πιέζῃς, οὐ κάτω θλιβό- 
µενον ἐνδίδωσιν, ἀλλὰ κυρτοῦται πρὸς τοὐναντίον ὥσπερ 
ἀνθιστάµενον τῷ βιαζοµένῳ. τοῦτο δὴ καὶ περὶ τοὺς ἀθλη- 
τικοὺς ἀγῶνάς ἐστι· τοὺς µὲν γὰρ ὑπ' ἀσθενείας καὶ µαλα- 
κίας εἴκοντας αὐτοῖς πιέζουσι κάµπτοντες, οἱ δ' ἐρρωµένως 
ὑποµένοντες τὴν ἄσκησιν οὐ µόνον τοῖς σώµασιν ἀλλὰ καὶ 
τοῖς φρονήµασιν ἐπαίρονται καὶ αὐξοῦνται. 
 Apollon. mirab. 21: τῶν παρατετηρηµένων δ' ἐστὶ τὸ 
τὰ δίχηλα µόνα τῶν ζῴων εἰς τοὺς ὀπισθίους πόδας ἀστρα- 
γάλους ἔχειν (cf. Aristoph. de an. p. 39, 1. 19, 9). ἀπο- 

δέδωκε δὲ τὴν αἰτίαν <Ἀριστοτέλης> ἐν τοῖς φυσικοῖς προ- 
βλήµασιν, διὰ τί ἐν τοῖς ὀπισθίοις καὶ οὐκ ἐµπροσθίοις· 
οὐδὲν γὰρ µάτην ἡ φύσις ἐποίησεν. 
 Plutarch. qu. conv. 2, 2: ∆ιὰ τί βρωτικώτεροι γίνονται 
περὶ τὸ µετόπωρον ... Λαµπρίᾳ δὲ καὶ ἀνάγκη πρὸ τοῦ 
κήπου κυδαίνοντι τὸν περίπατον καὶ τὸ Λύκειον ἔργῳ µαρ- 



τυρεῖν <Ἀριστοτέλει>. φησὶ γὰρ ὁ ἀνὴρ βρωτικώτατον ἕκαστον 
αὐτὸν αὑτοῦ περὶ τὸ φθινόπωρον εἶναι· καὶ τὴν αἰτίαν 
ἐπείρηκεν, ἐγὼ δ' οὐ µνηµονεύω ... ὁ δὲ Λαµπρίας εἶπεν 
ὅτι τὸ οἰκεῖον καὶ τὸ σύµφυτον θερµὸν ἡµῶν ᾧ τρέφεσθαι   
πεφύκαµεν, ἐν µὲν τῷ θέρει διέσπαρται καὶ γέγονεν ἀσθε- 
νέστερον καὶ µανόν, ἐν δὲ τῷ φθίνοντι καιρῷ συναγείρεται 
πάλιν καὶ ἰσχύει κατακρυπτόµενον ἐντὸς διὰ τὴν περίψυξιν 
καὶ τὴν πύκνωσιν τοῦ σώµατος. 
 Apollon. mir. 51: ἄξιον δὲ ἐπιστῆσαι πρᾶγµα <Ἀρι- 
στοτέλης> ἐν τοῖς φυσικοῖς προβλήµασιν εἴρηκεν. τὸν ἄν- 
θρωπόν φησι βεβρωκότα καὶ πεπωκότα τὸν αὐτὸν σταθµὸν 
ἄγειν καὶ ὅτε νήστης ὑπῆρχεν. πειρᾶται δὲ καὶ τὴν αἰτίαν τοῦ 
γιγνοµένου ἀποδιδόναι. 
 Plutarch. de tuenda sanit. praec. 19: ἐπεὶ δ' <Ἀρι- 

στοτέλης> οἴεται τῶν δεδειπνηκότων τὸν µὲν περίπατον 
ἀναρριπίζειν τὸ θερµόν, τὸν δ' ὕπνον ἂν εὐθὺς καθεύδωσι 
καταπνίγειν, ἕτεροι δὲ τὴν µὲν ἡσυχίαν οἴονται τὰς πέψεις 
βελτίονας ποιεῖν, τὴν δὲ κίνησιν ταράττειν τὰς ἀναδόσεις, 
καὶ τοῦτο τοὺς µὲν περιπατεῖν εὐθὺς ἀπὸ δείπνου τοὺς δ' 
ἀτρεµεῖν πέπεικεν ... 
 Apollon. mir. 9: <Ἀριστοτέλης> δὲ ἐν τοῖς φυσικοῖς 
προβλήµασί φησιν· οἱ µονοσιτοῦντες πικρότερα τὰ ἤθη ἔχουσι 
µᾶλλον ἢ οἱ δὶς τροφαῖς χρώµενοι. 
 Athen. XV p. 692b: ζητεῖ δ' ὁ πολυµαθέστατος <Ἀρι- 
στοτέλης> ἐν τοῖς φυσικοῖς προβλήµασι “διὰ τί οἱ µυριζό- 
µενοι πολιώτεροι; ἢ ὅτι τὸ µύρον διὰ τὰ ἀρώµατα ξηραντικόν 
ἐστι, διὸ καὶ αὐχµηροὶ οἱ µυριζόµενοι, ὁ δὲ αὐχµὸς πολιω- 
τέρους ποιεῖ; εἴτε γὰρ αὔανσις τριχὸς ἡ πολιὰ εἴτ' ἔνδεια 
θερµοῦ, ἡ ξηρότης µαραίνει. διὸ καὶ τὰ πιλία θᾶττον ποιεῖ 
πολιούς· ἐκπίνεται γὰρ ἡ οἰκεία τῆς τριχὸς ὑγρότης.”   
 Clemens Alex. paed. 2, 69 p. 77 Sylb.: αἱ δὲ ἀφραί- 
νουσαι γυναῖκες βάπτουσαι µὲν τὰς πολιὰς µυρίζουσαι δὲ 
τὰς τρίχας πολιώτεραι θᾶττον φαίνονται διὰ τὰ ἀρώµατα 
ξηραντικὰ ὄντα, διὸ καὶ αὐχµηρότεροι γίνονται οἱ µυριζό- 
µενοι, ὁ δὲ αὐχµὸς πολιωτέρους ποιεῖ. εἴτε γὰρ αὔανσις 

τριχὸς ἡ πολιὰ εἴτε ἔνδεια θερµοῦ, τῆς ξηρότητος τὴν οἰκείαν 
τῆς τριχὸς ἐκπινούσης τροφὴν τὴν ὑγρὰν καὶ πολιοὺς ἀπο- 
τελούσης, πῶς ἂν εἰκότως ἔτι ἀγαπῷµεν τὰ µύρα, δι' ἃ 
αἱ πολιαί, οἱ φεύγοντες πολιάς; 
 Epit. Athen. I p. 24e: ἔστι καὶ τρόπος ἕτερος καµάτων 
λύσεως ἐκ τῶν κατὰ κεφαλῆς καταιονήσεων “θυµῆρες κερά- 
σασα κατὰ κρατός τε καὶ ὤµων”. αἱ γὰρ ἐµβάσεις περι- 
κεχυµένου πανταχόθεν τοῖς πόροις τοῦ ὕδατος φράττουσι 



τὴν τῶν ἱδρώτων ἔκκρισιν, καθάπερ ἂν εἴ τις ἠθµὸς εἰς 
ὕδωρ βληθῇ· διέξεισι γὰρ οὐθέν, εἰ µή τις αὐτὸν µετεω- 
ρίσας τοῖς πόροις ἀναψυχὴν καὶ διέξοδον εἰς τὸ ἔξω παράσχῃ, 
ὡς <Ἀριστοτέλης> εἴρηκεν ἐν τοῖς φυσικοῖς προβλήµασι ζητῶν, 
διὰ τί οἱ ἱδροῦντες ἐπὰν ἔλθωσιν εἰς θερµὸν ἢ ψυχρὸν 
ὕδωρ, οὐκ ἔτι ἱδροῦσιν, ἕως ἂν πάλιν ἐπανέλθωσιν ἀπὸ 
τῶν ἐµβάσεων. 
 Apollon. mirab. 28: <Ἀριστοτέλης> ἐν τοῖς ζωικοῖς “ὁ 
ῥύπος, φησίν, ἐν τοῖς ὠταρίοις γιγνόµενος πικρὸς ὢν ἐν ταῖς 
µακραῖς νόσοις γλυκὺς γίνεται”. τοῦτο δέ, φησίν, παρα- 
τετήρηται ἐπὶ πολλῶν γιγνόµενον. ἀποδέδωκε δὲ καὶ τὴν 
αἰτίαν τοῦ γιγνοµένου ἐν τοῖς φυσικοῖς προβλήµασιν. 
 Pseudo — Alexander (in Alex. Arist. et Cassii probl.) I, 99: 

∆ιὰ τί τὰ στρογγύλα τῶν ἑλκῶν δυσίατα; ... οἱ δὲ φυ- 
σικοὶ καὶ οἱ φιλόσοφοί φασι τῷ µὴ εἶναι ἀρχὴν ὅθεν ἡ   
οὐλὴ ἄρξηται· ἐν γὰρ κύκλῳ οὔτε ἀρχὴν οὔτε τέλος ἔστι 
λαβεῖν. 
 Ps. — Arist. (auctor scil. pneumaticus, quem citat Ps. — Alex.) 
probl. exc. lat. 31 (A. P. p. 674): Quare rotunda vulnera 
non facile cicatricantur? quia initium cicatrices non habent. 
 Apollon mir. 42 (cf. A. P. p. 234): τῶν παρατετηρη- 
µένων ἐστὶ τὸ δυσκατούλωτα ἕλκη γίγνεσθαι ταῖς τε κυούσαις 
καὶ τοῖς σπληνικοῖς καὶ κιρσοὺς ἔχουσι καὶ ταῖς γυναιξὶν 
ὅσαις ἰξίαι περὶ τοὺς µηροὺς ἔνεισιν. 
 Apuleius de magia c. 51: <Aristoteles> adeo in pro- 
blematis scriptum reliquit, quibus aeque caducis a dextero 
morbus occipiat, eorum esse difficiliorem medelam. 
 Pseudo — Alexander in Arist. meteor. f. 131a (ap. Id. I 
p. 194): λέγει δὲ (<Arist.> meteor. 4, 3 p. 381b 9) ἐν τῇ 
τῆς τροφῆς πέψει ἥτις ἐν τῇ ἄνω κοιλίᾳ γίνεται µηδὲ ζῷον 
γεννᾶσθαι, ὥς τινες ᾤοντο, ἀλλ' ἐν τοῖς περιττώµασι καὶ τῇ 
ἀποκρίσει καὶ τῇ κάτω κοιλίᾳ σηποµένῃ, ὡς ἐπὶ τῶν ἐκτὸς 
σηποµένων ὁρᾶταί τινα ζῷα, ὡς προείρηκεν ὅτε ἔλεγε περὶ 
σήψεως· γεννώµενα δὲ οὕτω τε καὶ ἐνταῦθα ἐπάνεισι πολ- 

λάκις ἐπὶ τὴν ἄνω κοιλίαν. ἔστι δὲ ταῦτα αἵ τε λεγόµεναι 
τερηδόνες καὶ οἱ ἕλµινθες. διὸ πολλάκις ἐν ταῖς νόσοις καὶ 
ἐµοῦνται. τὴν δ' αἰτίαν τοῦ κάτω µὲν γίνεσθαι αὐτὰ ἐπ- 
ανιέναι δὲ πολλάκις καὶ ἐπὶ τὴν ἄνω κοιλίαν, ἐν ἑτέροις 
εἰρῆσθαί φησιν (381b 13): <ἐν γὰρ τοῖς προβλήµασι>. 
κάτω µὲν γὰρ καὶ ἐν τῇ κάτω κοιλίᾳ, ὅτι ἐκ σήψεως γίνεται,   
ἐνταῦθα δὲ ἡ σῆψις. ἐπάνεισι δὲ ἐν ταῖς νόσοις καὶ ἐπὶ 
τὴν ἄνω κοιλίαν δι' ἃς <ἐν ἐκείνοις> αἰτίας λέγει. 
 Plutarch. qu. conv. 8, 10, 1: ∆ιὰ τί τοῖς φθινοπωρινοῖς 
ἐνυπνίοις ἥκιστα πιστεύοµεν; προβλήµασιν <Ἀριστοτέλους> 



φυσικοῖς ἐντυγχάνων Φλῶρος εἰς Θερµοπύλας κοµισθεῖσιν 
αὐτός τε πολλῶν ἀποριῶν, ὅπερ εἰώθασι πάσχειν ἐπιεικῶς 
αἱ φιλόσοφοι φύσεις, ὑπεπίµπλατο καὶ τοῖς ἑταίροις µετεδί- 
δου ... τὰ µὲν οὖν ἄλλα µεθ' ἡµέραν οὐκ ἄχαριν ἡµῖν ἐν 
τοῖς περιπάτοις διατριβὴν παρέσχε, τὸ δὲ λεγόµενον περὶ τῶν 
ἐνυπνίων ὡς ἔστιν ἀβέβαια καὶ ψευδῆ µάλιστα περὶ τοὺς 
φυλλοχόους µῆνας, οὐκ οἶδ' ὅπως ἑτέρους λόγους πραγµα- 
τευσαµένου τοῦ Φαβωρίνου µετὰ τὸ δεῖπνον ἀνέκυψε. τοῖς 
µὲν οὖν σοῖς ἑταίροις ἐµοῖς δὲ υἱοῖς ἐδόκει λελυκέναι τὴν 
ἀπορίαν <Ἀριστοτέλης>, καὶ οὐδὲν ᾤοντο δεῖν ζητεῖν οὐδὲ 
λέγειν ἀλλ' ἢ τοὺς καρπούς, ὥσπερ ἐκεῖνος, αἰτιᾶσθαι. νέοι 

γὰρ ὄντες ἔτι καὶ σφριγῶντες πολὺ πνεῦµα γεννῶσιν ἐν τῷ 
σώµατι καὶ ταραχῶδες. οὐ γὰρ τὸν οἶνον εἰκός ἐστι µόνον 
ζεῖν καὶ ἀγανακτεῖν οὐδὲ τοὔλαιον ἂν ᾖ νεουργὸν ἐν τοῖς 
λύχνοις ψόφον ἐµποιεῖν ἀποκυµατιζούσης τὸ πνεῦµα τῆς 
θερµότητος, ἀλλὰ καὶ τὰ σιτία τὰ πρόσφατα καὶ τὴν ὀπώραν 
ἅπασαν ὁρῶµεν ἐντεταµένην καὶ οἰδῶσαν, ἄχρι ἂν ἀποπνεύσῃ 
τὸ φυσῶδες καὶ ἄπεπτον. ὅτι δέ ἐστι τῶν βρωµάτων ἔνια 
δυσόνειρα καὶ ταρακτικὰ τῶν καθ' ὕπνον ὄψεων, µαρτυρίοις 
ἐχρῶντο τοῖς τε κυάµοις καὶ τῇ κεφαλῇ τοῦ πολύποδος, ὧν 
ἀπέχεσθαι κελεύουσι τοὺς δεοµένους τῆς διὰ τῶν ὀνείρων 
µαντικῆς. 
 Gellius 19, 6: In problematis <Aristotelis> philosophi 
(cf. Ps. — Ar. probl. exc. lat. 20 A. P. p. 672) ita scriptum 
est: ∆ιὰ τί οἱ µὲν αἰσχυνόµενοι ἐρυθριῶσιν, οἱ δὲ φοβού- 
µενοι ὠχριῶσιν, παραπλησίων τῶν παθῶν ὄντων; ὅτι τῶν   
µὲν αἰσχυνοµένων διαχεῖται τὸ αἷµα ἐκ τῆς καρδίας εἰς 
ἅπαντα τὰ µέρη τοῦ σώµατος ὥστε ἐπιπολάζειν, τοῖς δὲ 
φοβηθεῖσι συντρέχει εἰς τὴν καρδίαν ὥστε ἐκλείπειν ἐκ τῶν 
ἄλλων µερῶν. 
 Gellius 1, 11: morem autem illum ingrediendi ad tibi- 
cinum modulos proelii institutum esse a Lacedaemoniis 

<Aristoteles> in libris problematon scripsit, quo manifestior 
 
fieret exploratiorque militum securitas et alacritas. nam 
diffidentiae, inquit, et timori cum ingressione huiuscemodi 
minime convenit et maesti atque formidantes ab hac tam 
intrepida ac tam decora incedendi modulatione alieni sunt. 
verba pauca Aristotelis super ea re apposui: ∆ιὰ τί ἐπειδὰν 
κινδυνεύειν µέλλωσι, πρὸς αὐλὸν ἐµβαίνουσιν; ἵνα τοὺς δει- 
λοὺς ἀσχηµονοῦντας γινώσκωσιν. 
 Ex cod. Oxon. Bodl. Digby 67 (f. 85 — 116 membr. 
s. XIV) f. 96b: <Incipiunt quedam questiones natu- 
rales edite sive facte ab Aristotile.> 
 <Cum essem in Grecia>, pervenit ad manus meas <liber 



Aristotilicus> quidam, cuius inscripcio erat   
  
<de diversis uniuscuiusque metodi problematibus>. 
 
Cum autem in ceteris edicionibus suis utatur Ar. diffuso ac sub- 
obscuro pariter sermone, in sigillandis contrariis heresibus plu- 
rimum immorans, in hoc quidem libro sermonis caracterem omnino 
alium habet quam in aliis suis libris, enucleato pariter ac suc- 
cincto quo apponit fretus eloquio. Presentis igitur speculationis 
nostre est ad eiusdem libri exemplum huius edicionis nostre 

materiam pariter ac stilum coaptare. 
 Quemadmodum per calorem resolvuntur vapores a terra et 
aqua, ita etiam sumuntur per aerem sursum eodem calore, donec 
deseruntur a calore in superiori aere, quem contingit esse frigi- 
dissimum. paulatim igitur multiplicati superius, tandem deserente 
eos calore redeunt inferius in multa quantitate, et si fuerint 
sicci, efficiunt ventum, si fuerint humidi, efficiunt pluviam. Est 
autem humidus vapor aquosus, siccus vero terrenus vapor, ex 
terreis particulis et a calore elevatis sursum per minimas partes 
minutas. Unde cum ventus fuerit ex huiusmodi vapore, habet 
quidem materie sue originem deorsum. locus <autem> a quo 
venti flare incipiunt, est supra locum nubium. quod probatur 
eo quod in descensu suo primum videntur movere nubes, ante 
quam flent prope terram. quamvis autem terra gravior sit aqua, 
habet tamen terreus vapor plus caloris quam aqueus magisque 
calorem continet intra se. 
 (1) Cum ventus sit ex terreo vapore relicto a calore, quid 
est quod auster calidus est et adurens? 
 Dico igitur quod in meridiano multus est calor, qui multam 
efficit intentionem in terra trahitque multum de terra sursum, 
sicque generatur vapor multum habens in se caloris ac terre. qui 

perveniens ad locum superiorem plurimum frigidum, calore non 
omnino sed partim evaporante, redit inferius quasdam habens 
reliquias prioris caloris, a quo generatur.   
 (2) Queritur quare non oriuntur venti a fluminibus, sicut 
a mari? 
 Dico autem quod aqua maris terreas habet partes, ex quibus 
fit ventus. et hee quidem terre partes efficiunt ut sit aqua maris 
salsa et spissa nec non etiam gravis, multoque gravior quam 
aqua fluminis. 
 (3) Queritur quare boreas fit post solsticium estivale magis 
quam ante? 
 Manifestum est quod multo maior calor vapores resolvens 
fit post estivale solsticium quam ante, pro eo quod sol multam 
facit moram versus septentrionem, in quam habitacio nostra est 
sita. ob hanc ergo causam contrariam fit maxime auster in 
hyeme, et magis post solsticium hyemale quam antea. 
 (4) Queritur quare magis flet ab alto boreas quam auster? 
 Manifestum est quod meridiana pars terre, in qua generatur 
auster, humilis ac depressa est respectu nostri qui versus septen- 



trionem habitamus, ideoque ventus inde veniens videtur ab humili 
loco flare respectu situs nostri. 

 (5) Queritur quare auster magis flet a principio et continuo 
minuatur? boreas vero e contrario minus flat a principio et 
continuo fit maior. 
 Huius autem causa hec est quia habitacio nostra est vicina 
ortui boree et remota ab ortu austri. 
 (6) Queritur quare eurus qui flat ab oriente, sit calidus et 
similis austro sed minus calidus eo, zephyrus vero qui flat ab 
occidente, sit frigidus similis boree sed minus frigidus eo? Vi- 
dentur enim esse eiusdem habitudinis, cum regiones a quibus 
oriuntur eque distent a via solis. 
 Dico quod zephyrus habet originem ab oceano occidentali, 
qui vicinus est nobis. Quoniam vero oceanus orientalis plurimum 
distat a nobis, eurus vero non habet originem ex eo sed ex terra 
que plurimum distat a nobis et interiacet, universaliter autem 
frigidior ventus est qui exit a mari quam qui a terra. Unde in   
locis prope mare frigidior est ventus qui flat ex parte maris, 
quamvis ventus ille sit auster, minus tamen calidus in hiis locis 
quam alibi. Unde manifestum est quoniam apud Scitas, qui sunt 
in fine orientis estivi adiacentes cum orientali oceano, eurus qui- 
dem sentitur eis frigidus, zephyrus vero calidus propter con- 
trarias causas. 

 (7) Queritur quare ventus occidentalis qui dicitur zephyrus 
habundat in estate? 
 Dico igitur quod terra in qua habitamus, cum sit vicina 
oceano occidentali, recipit inde vapores resolutos ab estivo calore 
ex quibus fit zephyrus. Nam ob eandem causam nivosis montibus 
vicine recipiunt inde frigidissimum ventum in estate. 
 (8) Queritur quare venti magis flant in vere et in autumpno 
quam in estate et in hyeme? 
 Dico igitur quod calor estatis consumit vapores ex quibus 
fit ventus, et multum frigus hyemis prohibet ventos generari. In 
hiis ergo temporibus maxime fiunt tonitrua, pro eo quod sicci et 
calidi vapores ascendentes paulatim et multiplicati superius oc- 
currunt nubibus spissis et compactis. fit etiam in hiis temporibus 
maxime terre motus, dum calor qui plurimum in fundo maris, 
non evaporat in superiorem aerem, ut efficiat ventum in aere, 
sed a fundo maris dividitur inter terram, que spongia est aut 
concava. 
 (9) Queritur quare magis fiunt venti a septentrione et meri- 
die quam ab occidente et oriente? 
 Dico autem quod omni die sol fertur in oriente et occidente, 
ideoque consumit vapores ex quibus fit ventus. Numquam autem 

fertur in septentrionem et meridiem, sed versus has partes fit 
maxime eurus in mane quando sol est in oriente, zephyrus in 
vespere quando sol est in occidente. 



 (10) Queritur quare flante austro multe generantur locuste 
et musce, maxime cum hec fiant a spermate? 
 De ceteris vero que a putrefactione generantur, cuius modi 
sunt varia muscarum genera et alia plura, non est mirum si   
generantur flante austro, qui calidus est. [Constat autem hec 
omnia habundare flante austro aut euro qui similis est ei, crescunt 
que in tantam multitudinem subito, quandoque ut consumant 
omnes fructus terre et omnem herbam viventem. cum autem hec 
omnia multiplicentur <flante austro, eadem occiduntur> flante 
borea qui frigidus est aut zephyro qui ei similis est. unde in 
libro geneseos dicit Moyses: ventus urens adduxit locustam in 
Egypto. Deinceps autem flans ventus vehementissimus ab occi- 
dente repulit eam et proiecit in mare rubrum. Dico autem 
ventum occidentalem qui est zephyrus, non adeo vehemencia motus 
sui quam frigiditate sua locustas fugasse in mare rubrum et ibi- 
dem submersisse.] De hiis autem que fiunt ex spermate quedam 
fetificant plurimum flante austro, et tunc etiam fetus eorum 
plurimum vivificantur ac nutriuntur calore australis aeris coope- 

rante. Quod autem ranarum et locustarum plurima sit fetificacio 
manifestum est. [De muribus etiam refert Aristotiles quod fit 
in eis fetificacio. Nam accidit simul XXXa concipi et antequam 
ab utero prodeant invicem intra uterum cohire.] Flante igitur 
austro qui calidus est, accidit plurima huius modi calore con- 
servari et augeri. 
 (11) <Queritur super eo quod Pythagore visum est 
terram unam esse ex stellis.> 
 Cum <alibi> super hoc disputatum sit, libet hic alia addere, 
que illic sub silencio suspensa sunt. Si vero terra una est ex 
stellis, sunt stelle eiusdem nature, cuius est terra. Nam varii 
colores qui videntur in luna probant esse lunam ex variis ele- 
mentis, quemadmodum et terra, quae secundum maximam sui 
 
partem attinet aquam non solum in sui superficie, immo etiam 
in visceribus suis, abissis nominatis. quarum abyssorum maxima 
est amplissimus venter terre, qui omnium aquarum origo est. 
visum est igitur Pythagore album quod apparet in luna aquam 
esse, nigrum vero terram. Cui illud consonat quod vulgo dicitur   
sive dici solet lunam esse quasi vitree substancie, ut sit suscepti- 
bulum lucis solaris. est enim aqua susceptibulum lucis, ut vitrum. 

amplius autem visum est Pythagore, quod existenti in luna vide- 
retur terra quasi stella et in modum lune, fieretque refleccio visus 
a spisso et vaporibus pleno aere terram circumdante, propter 
plurimam visus distanciam, videreturque in eo lux solaris. Nam 
yris nichil aliud est quam color solis apparens in nube remota, 
acciditque yridem a longe videri terre coniunctam nobisque acce- 
dentibus disparere ibidem tam yridem quam nubem altam, et ap- 
parere ulterius, pro eo quod reflectitur ab aere remoto, quamvis 
sit parum remotus, dum modo sit nubilus et spissus. Visum est 
ergo Pythagore quod quemadmodum circa terram, ita quoque circa 
unam quamque stellam spissus est aer ex vaporibus resolutis. 



      Reliqua desunt. 
  
ΠΕΡΙ ΤΗΣ ΤΟΥ ΝΕΙΛΟΥ ΑΝΑΒΑΣΕΩΣ. 
 
 Problematis auctor singulari libello — ante Eratosthenis 
aetatem — propositi usus est <Theophrasti> (cf. A. P. p. 239) 
libro περὶ ὑδάτων (cf. Th. de ventis 4 — 5 et apud Olymp. in 
meteor. f. 18a). integer libellus nunc etiam extat ex graeco 
exemplari latine conversus saeculo XIII. cf. A. P. p. 239. 631. 
 (Ar. de Nilo v. 130 — 132 ed. meae A. P. p. 638.) 
 Photius bibl. cod. 249 (ἀνεγνώσθη Πυθαγόρου βίος) 
p. 441b 1 Bk.: φέρονται γοῦν (οἱ ἐτησίαι ἄνεµοι) ἐπὶ τοὺς   

ἐναντίους τόπους· ἐκεῖ δὴ ταῦτα ἐκφερόµενα προσπίπτει 
τοῖς ὑψηλοτάτοις ὄρεσι τῆς Αἰθιοπίας καὶ πολλὰ καὶ ἀθρόα 
γινόµενα ἀπεργάζεται ὑετούς· καὶ ἐκ τῶν ὑετῶν τούτων ὁ 
Νεῖλος πληµµυρεῖ τοῦ θέρους, ἀπὸ τῶν µεσηµβρινῶν καὶ 
ξηρῶν τόπων ῥέων. καὶ τοῦτο <Ἀριστοτέλης> ἐπραγµατεύ- 
σατο· αὐτὸς γὰρ ἀπὸ τῆς φύσεως ἔργῳ κατενόησεν, ἀξιώσας 
πέµψαι τὸν Ἀλέξανδρον τὸν Μακεδόνα εἰς ἐκείνους τοὺς 
τόπους καὶ ὄψει τὴν αἰτίαν τῆς τοῦ Νείλου αὐξήσεως παρα- 
λαβεῖν. διό φησιν ὡς <“τοῦτο οὐκέτι πρόβληµά ἐστιν· 
ὤφθη γὰρ φανερῶς”> ὅτι ἐξ ὑετῶν αὔξει. 
 Proclus in Tim. p. 37d: Ἐρατοσθένης δὲ <οὐκέτι> φησὶν 
<οὐδὲ ζητεῖν χρῆναι> αἰτίαν τῆς αὐξήσεως τοῦ Νείλου, 
σαφῶς καὶ ἀφικοµένων τινῶν εἰς τὰς τοῦ Νείλου πηγὰς 
καὶ <τοὺς ὄµβρους> τοὺς γινοµένους <ἑωρακότων>, ὥστε 
κρατύνεσθαι τὴν <Ἀριστοτέλους> ἀπόδοσιν. 
 Strabo XVII p. 786 τὴν δὲ πλήρωσιν αὐτοῦ τοὺς θερι- 
νοὺς ὄµβρους παρασκευάζειν (φησὶν <Ἐρατοσθένης>).  -   
p. 789: οἱ µὲν οὖν ἀρχαῖοι στοχασµῷ τὸ πλέον, οἱ δ' 
ὕστερον <αὐτόπται γενηθέντες ᾔσθοντο> ὑπὸ ὄµβρων 
θερινῶν πληρούµενον τὸν Νεῖλον, τῆς Αἰθιοπίας τῆς ἄνω 
κλυζοµένης. — p. 790: <εἰ γὰρ ἄρα, τοῦτ' ἐχρῆν ζητεῖν 

ὅπερ καὶ νῦν ἔτι ζητεῖται>, τί δή ποτε θέρους, χειµῶνος 
δὲ οὔ, καὶ ἐν τοῖς νοτιωτάτοις ... συµπίπτουσιν ὄµβροι ... 
τὸ δ' ὅτι ἐξ ὄµβρων αἱ ἀναβάσεις µὴ ζητεῖν µηδὲ τοιούτων 
δεῖσθαι µαρτύρων, οἵους Ποσειδώνιος εἴρηκε.   
   (Ar. de Nilo v. 132 — 137 ed. meae.) 
 Ioannes gramm. ad Arist. de gen. et corr. (1, 5 p. 321, 9) 
f. 22a Ven: πέφυκε δὲ πυκνοῦσθαι (ὁ ἀήρ) καὶ εἰς ἑαυτὸν 
συνιζάνειν οὐ µόνον ψυχόµενος ἀλλὰ καὶ ὠθούµενος καὶ 
πιλούµενος. οὕτω γοῦν ἀποδέδειχεν ὁ <Ἀριστοτέλης> ἐν 
θέρει ἐν τῇ Αἰθιοπίᾳ τοὺς ὑετοὺς γινοµένους· ὠθουµένης 
γὰρ τῆς ἐκ τῶν βορείων ἀτµίδος ὑπὸ τῶν ἐτησίων πνευµά- 
των καὶ τοῖς Ἀραβικοῖς προσπιπτούσης ὄρεσι µεγίστοις οὖσι 



καὶ συνθλιβοµένης ἀεὶ ὑπὸ τῆς ἐπιγινοµένης, τῇ πιλήσει 
πυκνοῦσθαι καὶ εἰς ὕδωρ µεταβάλλειν. 
 Olympiod. in Ar. (I, 12 p. 349, 4) meteor. (Ven. 1551) 
f. 21a (v. 22): τρίτη ἀπορία, εἰ διὰ τὴν ἔνδειαν τῆς ὑγρό- 
τητος θέρους ὑετὸς οὐ γίνεται, τί δή ποτε ἐν Ἀραβίᾳ καὶ 
ἐν Αἰθιοπίᾳ γίνεται θέρους ὑετός. καὶ λύοµεν ὅτι ἔστιν 
ὑγρότης, ἀλλ' <οὐκ ἐκεῖ γινοµένη>, ἀλλ' ἐκεῖ σωρευοµένη. 
ἐπειδὴ γὰρ ἐν τῷ θέρει πνέουσιν ἐτησίαι βόρειοι ὄντες 
ἐξωθοῦσιν ἐκεῖ τὰ νέφη, καὶ πρῶτον προσπταίοντα <σελη- 

ναίοις ἢ ἀργυρέοις ὄρεσι> τῇ πιλήσει εἰς ὕδωρ µετα- 
βάλλονται, καὶ κατάγεται ὑετός. διὸ καὶ ὁ Νεῖλος θερειγε- 
νέτης ἐστί, καὶ ταύτην τὴν <αἰτίαν φασὶ τῆς ἀναβάσεως 
αὐτοῦ>. 
 atque iterum Ol. f. 21b (v. 17 ad text. γίνεται δὲ καὶ 
περὶ τὴν ἀραβίαν). ἡ γὰρ ἀπορία διὰ τί ἐν Αἰθιοπίᾳ ὑετὸς 
κατάγεται, εἴ γε µὴ ἔστιν ἐκεῖσε ὑγρότης. καὶ λύει λέγων 
ὅτι ἔστιν, ἀλλ' <οὐκ ἐκεῖ γεγενηµένη> ἀλλ' ἐκεῖ σεσωρευ- 
µένη διὰ τὸ ἀποδιώκεσθαι τὰ νέφη ὑπὸ τῶν ἐτησίων βο- 
ρείων ὄντων. 
 cf. Pseudo —  (de Ar. l. p. 188. cf. A. P. p. 374) Ale- 
xander in Ar. (l. c.) meteor. (Ven. 1527) f. 86b (v. 22):   
ἐπιζητήσαι δ' ἄν τις πῶς εἰ τὸ θέρος ξηρόν ἐστιν, ὡς προ- 
είρηκε, παρ' οἷς ξηρότατόν ἐστι τὸ θέρος, παρὰ τούτοις οἱ 
ὑετοὶ τοῦ θέρους γίνονται. ἢ αἱ µὲν ἀναθυµιάσεις καὶ αἱ 
τῶν νεφῶν συστάσεις <οὐκ ἐκεῖ γεννῶνται> ἀλλ' ὑπὸ πνευ- 
µάτων τῶν ἐτησίων ἀπωθούµενοι συνίστανται, ὡς λέγει ἐν 
τοῖς περὶ τῆς τοῦ Νείλου ἀναβάσεως, τῆς δὲ ταχείας αὐτῶν 
εἰς ὑετὸν µεταβολῆς ἡ προειρηµένη ἀντιπερίστασις αἰτία, ὡς 
λέγει (p. 349, 8). 
 Ipsius libelli textum vetere latina translatione conservatum 

(A. P. p. 633 — 639) nunc altera recensione edo adhibita ed. 
principe (= v) Veneta opp. Ar. de naturali phil. anni 1482 
(Hain 1682), quae ad exemplar satis accurate scriptum im- 
pressa est per mag. Philipum Venetum (de prioris editionis app. 
crit. cf. A. P. p. 632). 
  
<Incipit liber Aristotelis de inundacione Nili.> 
 
 Propter quid aliis fluminibus in hyeme quidem augmen- 
tatis, in estate autem multo factis minoribus, solus eorum 
qui in mare fluunt, multum estate excedit fitque tantus ut 
civitates solae supersint velut insulae? crescit autem a ver- 
sionibus estivalibus qualibet die et rursum abscedit. exundat 
autem per labia fluminis aqua et non sicut quidam aiunt 
super terram, verumptamen iuxta ipsum fluvium putei ap- 
ponunt. circa ipsum quidem igitur accidentia talia, causam 



autem sumat quis sic quaerens. necesse enim aut estate   
ipsi advenire aliunde aquam, aut hyeme auferri, videlicet 
desursum a sole attractam, hic enim manifeste hoc facit, 
aut in terra desiccatam. per eam quidem igitur que in 
hyeme ablationem sic utique in estate fiet maior, per ap- 
positionem autem hoc modo. aut enim propria supernatante 
propter obstructionem, velut etiam accidit canalibus. si enim 

aliquis intercipiat, fluens congregatum excrescit ad alta. aut 
aliena superveniente. hoc autem utique fiet, si fontes plenis- 
simi fiant, aliunde adsupernatante aqua, apponantur autem 
utique aut liquescente aliquo aut pluente. 
 Modi quidem igitur tales et tanti, per quos utique crescet 
fluvius solus. horum autem qui quidem existunt dicti prius 
a dubitantibus de ipso, hos nos dicemus. 
 <Tales> quidem qui de ameo Milesius a ventis annualibus 
repulsum inquit fluvium inundare. crescit enim si illi flant 
et e regione fluit ipsorum. accidit autem contrarium. super- 
natat enim ad modicum desubtus, principium autem reple- 
tionis videtur deorsum. adhuc idem alios oportebat pati 
magis fluvios, qui ex opposito fluunt ipsis magis, et mi- 
nores existentes faciles sunt cogi a ventis. frequenter autem 
et annuales non flant, fluvius autem videtur idem faciens. 
 <Diogenes> autem nakithemius Apolloniates fontibus ait 
 
addi aquam attrahente terra propter arefieri a sole in estate, 
natum esse enim indigens trahere ex propinquo. accidit 
autem et huic, unum quidem quod frigidissimum estate quod 
secundum terram est, trahit autem omne calidum existens et 

quando utique maxime fuerit calidum. adhuc autem quia 
alios oportebat fluvios eos qui in Libia idem facere. non 
enim singulariter sol illius desiccat fontes.   
 <Anaxagoras> autem Egisiboli Clasomenius propter lique- 
fieri nivem estate repleri fluvium ait. contingit quidem enim 
sic augeri, quemadmodum diximus, sed multitudo inpropor- 
tionata facta in excrescentia fluvii. multum enim super- 
excedit quam ut verisimile a nive liquefacta. et multa enim 
modica fit aqua, Nilus autem multam superinfundit regionem, 
et profundum iam aliquando etiam super triginta cubitos 
fuit. adhuc autem neque locus existens videtur talis, puta 
unde possibile sit ipsum fluere a nive. Ethyopia enim et 
Libia inhabitabiles propter estum, ex Asia autem non con- 
tingit ipsum fluere. Sythonis enim lacus apud mare est 
illud quod est iuxta Syriam, huius autem et rubri quod 
intermedium mille stadia sunt. rubrum quidem mare aiunt 
quidam coniungi ad id quod extra. ab hoc quidem non 
videtur fluens, ab hoc autem inmanifestum si possibile. 
nullum enim audivimus dignum fide nondum de rubro mari, 
utrum ipsum per se ipsum est aut coniungitur ad id quod 
extra Eracleas columpnas. deceptus est autem et rex 

Arthaxarxes okhos cognominatus, quando super Egyptum 
debebat militare. conatus est enim avertere Indorum fluvium 
tamquam existentem eundem, audiens quia cocodrillos habet 
quemadmodum Nilus. mittens autem ad vocatos Onifalos 
audivit quia fluit fluvius in rubrum mare, et cessavit a 
conatu. iterum persuasum est dicentibus Indis quia fluvius 
alter esset ad illas partes Indie, fluens ex monte vocato 
Aleto, ex quo quidem Indus. hunc autem dicebant habere 
cocodrillos et circumfluere exterius rubrum mare, sive veraces 
sint hoc dicentes sive mentientes. verumptamen rex debebat 
conari hunc avertere, sed ipsum prohibuerunt quoniam ad 
curam hanc miserat, dicentes quia maiorem destruit regionem   
quam accipit dominans Egypciis. de principio quidem unde 
existat fluens Nilus et de rubro mari hoc modo, aut secun- 
dum quem <Athinagoras> dicebat Arimnisti. ille enim inquit 
unum esse mare quod rubrum et quod extra Eracleas co- 
lumpnas, nichil dignum ad confirmandum ad regem dicens. 
totum autem manifestum quod si quidem ex hoc monte fluit 
liquefacta nive, subcontraria multa fierent hiis quam nunc 
accidunt circa ipsum. mons enim iste intermedius Ethyopum 
et Indorum distat itinere quinque mensium, ut aiunt. differt 

eciam quantum differt fluxus longus aut brevis. fluentium 
enim de prope primum pervenit fluxus plurimus, in fine 
autem minor atque deficiens. eorum autem que a longe, 
primo quidem minus, in fine autem copiosissimum, quemad- 
modum et in ventis. propter quod proverbialiter loquentes 
dicimus “inchoante autem austro et desinente borea”. qui 
quidem enim auster quia a longe pervenit ad nos, primo 
debilis flat, magnus autem fit consumens, boreas autem con- 
trarium propter habitatum locum supponi ad boream. Nilus 
autem venit primo maximus, postremo autem minoratus et 
deficiens. adhuc autem conventibus mensium magis fluit et 
deficiente luna magis quam stante et panselinis. oportebat 
autem contrarium, plenilunio enim congelata tabescunt, et 
ventorum quando boree optinent sed non quando nothi, quam- 
vis liquefaciat quidem borea nunc magis nothus. eadem 
autem dicere congruit et ad dicentes ab Eracleis columpnis 
fluere. Promathus enim Samius ex Argenti monte, unde et 
Cremetis, liquefacta nive. adhuc enim per amplius spacium 
fieri fluxum, per totam enim Libiam ipsum fluere inquit. 
 De causa quidem igitur propter quam Anaxagoras ait   
effluere Nilum, tanta dicta sunt. reliquum autem modorum 

eos qui non habent raciones verisimiles posterius dicemus. 
sunt autem quidam qui aiunt augeri fluvium propter an- 
nuales, fontibus incidente eo quod extra mari. hii autem, 
calidiores existentes fontes per estatem superfluere accedente 
sole ad ursam: magis enim <fervore> fluere aquam quam 
frigore. quorum utrumque mediocri dignum est considera- 



tione. qui quidem enim propter annuales, videtur solvi 
eisdem racionibus, quas quidem et prius diximus, et quod 
per totam Libiam fluens idem facere consuevit fluvius. qui 
autem tantam sumat addicionem aque propter fervorem, 
irracionabile totaliter, quia non plus facit propter fluere 
secundum tumorem maiorem eiusdem multitudinis. 
 <Nicagoras> autem Ciprius ait ipsum fluere amplius 
estate eo quod fontes habeat ex terra ad illam partem, in 
qua hyems est quando fuerit apud nos estas. non plane 
autem hoc determinat. videtur enim nichil negociatus esse 
circa hoc quod dicitur. simul enim nobis estas fit et hyems 
in altera zona habitantibus, intermedium autem inhabitabile 
est quod tropici incidunt de terra. est enim una quidem 
pars hec, altera autem quam semper manifestus circulus et 
quam semper inmanifestus determinant. media autem horum 

et tropicorum habitari contingit in circuitu terre. sola autem 
que intermedia est, solis transitus existens, duarum zonarum 
magnitudo. due enim decisiones sunt, que autem habitatur 
una. accidit igitur pertransire fluentem duplo tantam regio- 
nem latitudinis habitate et per inhabitabilem propter excessum   
ardoris. itaque si neque stet in circuitu maris Libie, sed 
continuus progressus, tam interminatam pertransit latitudi- 
nem, propter quod quidem et a nive dicentibus fluere accidit, 
et sic dicentibus impossibile. 
 Restant autem tres adhuc modi dictorum, secundum quos 
conting<ere dic>imus annuis augeri. in hyeme enim ablata 
que inerat aqua. hoc autem utique erit sole desiccante, 
quemadmodum dicit Erodotus fabularum scriptor. non enim 
ait in hyeme solem per Libiam facere habundanciam, nisi 
si contingat latum hinc ducere humorem, circa versiones 
autem estivales ad arctum venire. nequaquam autem dicitur 
exquisite. neque enim Nilum oportebat facere solum hoc. 
similiter enim ex Libia tota idem dicit solem trahere hu- 
morem, putareque supervenire habitabili solem secundum 
quamcunque partem, stultum. ubique gnomones umbram ad 
meridiem faciunt et non hoc differunt, sed per maiorem aut 

minorem facere umbram. Libiam totam amphithalassam 
esse aiunt, tamquam iste modus quidem causae impossibilis. 
 Reliquum autem duarum utramque dicere est. est enim 
una quidem causa, quia terra superfervens existens hyeme, 
eo quod in tali fundo fontes sint, Nili desiccatur aqua. 
quod quidem et aliis accidit. puta in Frigia sunt putei, 
qui in hyeme quidem sunt sicci, in estate autem replentur. 
et in Olinthia Calcidonie quidam putei plenissimi sunt estate. 
hanc quidem igitur causam ut racionabiliorem existentem 
illa quam predicti assignant, dirimimus prius.   
 Nunc autem relinquetur sola causa dictorum. hanc 
causam dicendum, propter quod iam non problema videtur 
esse. in sensum enim venit, quemadmodum per se videntes 
facti a visis. videntur enim aque facte in Ethiopia per 



tempora hec a cane usque ad arcturum multe et habun- 
danter, hyeme autem nulle. et fluctus nutriuntur cum 
crescunt in ipsis. et propter hoc simul annualibus advenit 
fluvius. isti enim nebulas maxime ferunt ad regionem et 
quicunque alii venti fiunt estivales ante hos. quibus offen- 
dentibus ad montes defluunt aque ad stagna, per que Nilus 
fluit. adhuc autem et que a nive dicentibus fluere sub- 

contrarietates testificantur huic racioni, quodque et toti con- 
ventibus mensium magis crescere fluvium, etenim aque con- 
sueverunt fieri tunc magis. et quod non similiter copiosum 
inchoans cum postremo. adhuc autem quando nothi flant 
minus quam utique boree, boreas enim nubes fert ad locum, 
ex quibus aqua facta impletur Nilus. de Nilo quidem igitur 
hec dicta sint. 
 
  Explicit liber de inundatione Nili Aristotilis. 
   
ΠΕΡΙ ΤΗΣ <ΗΡΑΚΛΕΙΑΣ> ΛΙΘΟΥ 
 
     
<διὰ τί ἕλκει τὸν σίδηρον>. 
 
 Idem problema tractat Alex. Aphrod. phys. et eth. schol. 
qu. II, 23 p. 136 — 141 Spengel (cf. A. P. p. 243).   
     
ΠΕΡΙ ΣΗΜΕΙΩΝ 
 
     
(Ἀριστοτέλους ἢ) Θεοφράστου. 
 
 (Pseud — )Aristotelis liber de signis = σηµεῖα χειµώνων <α> sec. 
ind. D. L. — qui inter opuscula Theophrastea nunc legitur, ex- 
cerptus sane fuit ex libro qui dicebatur Theophrasti, cuius 
infra habeas fragmenta ipsi Aristoteli non nunquam tributa 
cf. A. P. p. 243 — 246. 250. Anecd. I, 18: simili errore et apud 
Plutarch. de pr. frig. 7 et apud Achill. Tat. de sph. p. 102 (A. P. 

p. 623) Aristoteli tribuitur quod Theophrasti est περὶ ἀνέµων, 
ex cuius c. 19 + 20 + 22 excerptum est problema 26, 48. 
 Geminus isag. in phaenom. p. 61 Petav.: ὥστε εἶναι 
φανερὸν ἐκ πάντων ὅτι οὐδ' οὗτος ὁ ἀστὴρ (ὁ κύων) οὔτ' 
ἄλλος οὐδεὶς τηλικαύτην τινὰ δύναµιν ἔχει ὥστε µεταβολὰς 
περὶ τὸν ἀέρα κατασκευάζειν, ἀλλ' ἔστι τὸ ἡγεµονικὸν αἴτιον 
περὶ τὸν ἥλιον, αἱ δὲ τούτων ἐπιτολαὶ καὶ δύσεις ἐπὶ τὴν 
ἐπίγνωσιν τῶν περὶ τὸν ἀέρα µεταβολῶν παράκεινται· δι' ἣν 
αἰτίαν οὐδὲ διὰ παντὸς συµφωνοῦσιν. ὅθεν βελτίοσιν ἄν 
τις σηµείοις χρήσαιτο τοῖς ὑπὸ τῆς φύσεως ἡµῖν διδοµένοις, 
οἷς καὶ Ἄρατος κέχρηται. τὰς µὲν γὰρ ἐκ τῶν ἐπιτολῶν 
καὶ δύσεων τῶν ἄστρων γινοµένας µεταβολὰς τοῦ ἀέρος 



ᾠήθη εἶναι διεψευσµένας, τὰς δὲ φυσικῶς γινοµένας καὶ 
µετά τινος αἰτίας κατεχώρισεν ἐν τῇ τῶν φαινοµένων πραγµα- 
τείᾳ ἐπὶ πέρατι τῆς ὅλης συντάξεως. λαµβάνει γὰρ τὰς 
προγνώσεις ἀπὸ τῆς τοῦ ἡλίου ἀνατολῆς καὶ δύσεως καὶ 
ἀπὸ τῶν τῆς σελήνης ἀνατολῶν καὶ δύσεων καὶ ἀπὸ τῆς 
ἅλω τῆς γινοµένης περὶ τὴν σελήνην καὶ ἀπὸ τῶν διαισσόν- 
των ἀστέρων καὶ ἀπὸ τῶν ἀλόγων ζῴων· αἱ γὰρ ἀπὸ τούτων 
προγνώσεις µετά τινος φυσικῆς αἰτίας γινόµεναι κατηναγκα- 
σµένα ἔχουσι τὰ ἀποτελέσµατα. ὅθεν καὶ Βοηθὸς ὁ φιλό- 

σοφος ἐν τῷ τετάρτῳ βιβλίῳ τῆς Ἀράτου ἐξηγήσεως φυσικὰς 
τὰς αἰτίας ἀποδέδωκε τῶν τε πνευµάτων καὶ ὄµβρων, ἐκ   
τῶν προειρηµένων εἰδῶν τὰς προγνώσεις ἀποφαινόµενος. τού- 
τοις δὲ τοῖς σηµείοις καὶ <Ἀριστοτέλης> ὁ φιλόσοφος κέχρηται 
καὶ Εὔδοξος καὶ ἕτεροι πλείονες τῶν ἀστρολόγων. 
 Ἀνέµων θέσεις καὶ προσηγορίαι: ἐκ τῶν <Ἀριστοτέλους> 
περὶ σηµείων. 
 1. 2. <Βορρᾶς.> οὗτος ἐν µὲν Μαλλῷ Παγρεύς· πνεῖ 
γὰρ ἀπὸ κρηµνῶν µεγάλων καὶ ὀρῶν διπλῶν παρ' ἄλληλα 
κειµένων ἃ καλεῖται Παγρικά. ἐν δὲ Καύνῳ <µέσης>. ἐν δὲ 
Ῥόδῳ Καυνίας· πνεῖ γὰρ ἀπὸ Καύνου ἐνοχλῶν τὸν λιµένα 
αὐτῶν τῶν Καυνίων. ἐν δὲ Ὀλβίᾳ τῇ κατὰ Μάγυδον τῆς 
Παµφυλίας Ἰδυρεύς· πνεῖ γὰρ ἀπὸ νήσου ἣ καλεῖται Ἰδυρίς. 
τινὲς δὲ αὐτὸν βορρᾶν οἴονται εἶναι, ἐν οἷς καὶ Λυρνατιεῖς 
οἱ κατὰ Φασηλίδα. 
 3. <Καικίας.> οὗτος ἐν µὲν Λέσβῳ καλεῖται Θηβάνας· 
πνεῖ γὰρ ἀπὸ Θήβης πεδίου τοῦ ὑπὲρ τὸν Ἐλαιτικὸν κόλπον 
τῆς Μυσίας, ἐνοχλεῖ δὲ τὸν Μιτυληναίων λιµένα, µάλιστα 
δὲ τὸν Μαλόεντα· παρὰ δέ τισι Καυνίας, ὃν ἄλλοι βορρᾶν 
οἴονται εἶναι. 
 4. <Ἀπηλιώτης.> οὗτος ἐν µὲν Τριπόλει τῆς Φοινίκης 

ποταµεὺς καλεῖται, πνεῖ δὲ ἐκ πεδίου ὁµοίου ἅλωνι µεγάλῃ, 
περιεχοµένου ὑπό τε τοῦ Λιβάνου καὶ τοῦ Βαπύρου ὄρους· 
παρὸ καὶ ποταµεὺς καλεῖται. ἐνοχλεῖ δὲ τὸ Ποσειδώνειον.   
ἐν δὲ τῷ Ἰσσικῷ κόλπῳ καὶ περὶ Ῥωσὸν Συριάνδος· πνεῖ δὲ 
ἀπὸ τῶν Συρίων πυλῶν, ἃς διέστηκεν ὅ τε Ταῦρος καὶ τὰ 
Ῥώσια ὄρη. ἐν δὲ τῷ Τριπολιτικῷ κόλπῳ Μαρσεὺς ἀπὸ 
Μάρσου κώµης. ἐν δὲ Προκοννήσῳ καὶ ἐν Τέῳ καὶ ἐν 
Κρήτῃ καὶ Εὐβοίᾳ καὶ Κυρήνῃ Ἑλλησποντίας. µάλιστα δὲ 
ἐνοχλεῖ τόν τε τῆς Εὐβοίας Καφηρέα καὶ τὸν Κυρηναίων 
λιµένα, καλούµενον δὲ Ἀπολλωνίαν· πνεῖ δὲ ἀφ' Ἑλλης- 
πόντου. ἐν δὲ Σινώπῃ Βερεκυντίας ἀπὸ τῶν κατὰ Φρυγίαν 
τόπων πνέων. ἐν δὲ Σικελίᾳ καταπορθµίας πνέων ἀπὸ τοῦ 
πορθµοῦ. τινὲς δὲ αὐτὸν καικίαν οἴονται εἶναι Θηβάναν 



προσαγορεύοντες. 
 5. <Εὖρος.> οὗτος ἐν µὲν Αἰγαῖς ταῖς κατὰ Συρίαν 
σκοπελεὺς καλεῖται ἀπὸ τοῦ Ῥωσίου σκοπέλου, ἐν δὲ Κυρήνῃ 
Κάρβας ἀπὸ τῶν Καρβανῶν τῶν κατὰ Φοινίκην· διὸ καὶ 
τὸν αὐτὸν Φοινικίαν καλοῦσί τινες. εἰσὶ δὲ οἳ καὶ ἀπη- 
λιώτην νοµίζουσιν εἶναι. 
 6. <Ὀρθρόνοτος.> τοῦτον οἱ µὲν εὖρον, οἱ δὲ ἀµνέα 
προσαγορεύουσιν. 

 7. <Νότος> δὲ ὁµοίως παρὰ πᾶσι καλεῖται· τὸ δὲ ὄνοµα 
διὰ τὸ νοσώδη εἶναι, ἔξω δὲ κάτοµβρον, κατ' ἀµφότερα 
δὲ νότον. 
 8. <Λευκόνοτος> ὁµοίως· τὸ δὲ ὄνοµα ἀπὸ τοῦ συµ- 
βαίνοντος· λευκαίνεται γάρ ... 
 9. <Λίψ.> καὶ οὗτος τὸ ὄνοµα ἀπὸ Λιβύης, ὅθεν πνεῖ. 
 10. <Ζέφυρος.> καὶ οὗτος τόδε τὸ ὄνοµα διὰ τὸ ἀφ' 
ἑσπέρας πνεῖν, ἡ δὲ ἑσπέρα ...   
 11. <Ἰάπυξ.> οὗτος ἐν Τάραντι Σκυλλητῖνος ἀπὸ χωρίου 
Σκυλλητίου. κατὰ δὲ ∆ορύλαιον τὸ Φρυγίας ..., ὑπὸ δέ 
τινων φαραγγίτης· πνεῖ γὰρ ἔκ τινος φάραγγος τῶν κατὰ 
τὸ Παγγαῖον. παρὰ πολλοῖς δὲ ἀργέστης. 
 12. <Θρᾳκίας> κατὰ µὲν Θρᾴκην Στρυµονίας· πνεῖ γὰρ 
ἀπὸ τοῦ Στρυµόνος ποταµοῦ· κατὰ δὲ τὴν Μεγαρικὴν Σκίρρων 
ἀπὸ τῶν Σκιρρωνίδων πετρῶν, ἐν δὲ Ἰταλίᾳ καὶ Σικελίᾳ 
Κιρκίας διὰ τὸ πνεῖν ἀπὸ τοῦ Κιρκαίου. ἐν δὲ Εὐβοίᾳ 
καὶ Λέσβῳ Ὀλυµπίας, τὸ δὲ ὄνοµα ἀπὸ τοῦ Πιερικοῦ 
Ὀλύµπου· ὀχλεῖ δὲ Πυρραίους. 
 Proclus in Tim. p. 285f Bas.: θαυµασιωτάτην δὲ εἶναί 
φησιν ὁ <Θεόφραστος> ἐν τοῖς κατ' αὐτὸν χρόνοις τὴν τῶν 
Χαλδαίων περὶ ταῦτα θεωρίαν τά τε ἄλλα προλέγουσαν καὶ 

τοὺς βίους ἑκάστων καὶ τοὺς θανάτους καὶ οὐ τὰ κοινὰ 
µόνον, οἷον χειµῶνας καὶ εὐδίας, ὥσπερ καὶ τὸν ἀστέρα τοῦ 
Ἑρµοῦ χειµῶνος µὲν ἐκφανῆ γενόµενον ψύχη σηµαίνειν 
καύµατα δὲ θέρους, εἰς ἐκείνους ἀναπέµπει· πάντα δ' οὖν 
αὐτοὺς καὶ τὰ ἴδια καὶ τὰ κοινὰ προγινώσκειν ἀπὸ τῶν 
οὐρανίων <ἐν τῇ περὶ σηµείων βίβλῳ> φησὶν ἐκεῖνος. 
 Schol. in Arat. 1094 (διοσ. 362) p. 244 (Buhle): περὶ 
δὲ τῶν ὀρνίθων <Ἀριστοτέλης> φησίν, ὅταν µὲν ψυχρὸς καὶ 
ὑγρὸς ᾖ ὁ ἀήρ, τὸ τηνικαῦτα καὶ αἱ νῆσοι βρεχόµεναι ἀνα- 
φύουσιν· ὅταν δὲ αὐχµώδης ᾖ καὶ ξηρός, τότε παντελῶς 
τῶν νήσων µὴ ἀναφυουσῶν ἐπὶ τὴν γῆν τὰ ἐν ταῖς νήσοις 
ὄρνεα φεύγουσιν εἰς ἣν δύνανται κἂν ἐξ ὀλίγου τρέφεσθαι.   
καὶ οἱ κολοιοὶ δὲ ἐκ τῶν νήσων πετόµενοι τοῖς γεωργοῖς 
σηµεῖον αὐχµοῦ καὶ ἀφορίας εἰσίν· ἐὰν δὲ ἔµµετροι χωρῶσιν, 



εὐκαρπίαν δηλοῦσι. 
 Aelianus de nat. anim. 7, 7 Hercher (cf. Plin. 18, 87. 
A. P. p. 251 — 254): 
 1. <Ἀριστοτέλους> ἀκούω λέγοντος ὅτι ἄρα <γέρανοι> 
ἐκ τοῦ πελάγους ἐς τὴν γῆν πετόµεναι χειµῶνος ἀπειλὴν 
ἰσχυροῦ ὑποσηµαίνουσι τῷ συνιέντι. πετόµεναι δὲ ἄρα ἡσυχῆ 
αἱ αὐταὶ ὑπισχνοῦνται εὐηµερίαν τινὰ καὶ εἰρήνην ἀέρος, 

καὶ σιωπῶσαι δὲ ὅτι ἔσται ὑπεύδια τοὺς οὐκ ἀπείρως ἔχοντας 
τῇ σιωπῇ ὑποµιµνήσκουσιν αἱ αὐταί. ἐὰν δὲ καταπέτωνται 
καὶ βοῶσι καὶ ταράττωσί τε καὶ ταράττωνται, ἀπειλοῦσι 
κἀνταῦθα χειµῶνα ἰσχυρόν. 
 2. <ἐρωδιὸς> δὲ κνεφαῖος βοῶν τὰ αὐτὰ ἔοικεν ὑποδη- 
λοῦν, ὡς ὁ αὐτὸς <Ἀριστοτέλης> φυλάξας λέγει· πετόµενος 
δὲ ἐρωδιὸς τῆς θαλάττης εὐθὺ ὕδωρ ἐξ οὐρανοῦ ῥαγήσεσθαι 
αἰνίττεται. 
 3. εἰ δὲ εἴη χειµέρια, ᾄσασα <γλαὺξ> εὐδίαν µαντεύεται 
καὶ ἡµέραν φαιδράν. ἐὰν δὲ εὐδία µὲν ᾖ, ἡ δὲ ὑπο- 
φθέγγηται, χειµῶνα δεῖ προσδέχεσθαι. 
 
 4. <κόραξ> δὲ ἐπιτρόχως φθεγγόµενος καὶ κρούων τὰς 
πτέρυγας καὶ κροτῶν αὐτάς, ὅτι χειµὼν ἔσται κατέγνω πρῶτος. 
κόραξ δὲ αὖ καὶ κορώνη καὶ κολοιὸς δείλης ὀψίας εἰ φθέγ- 
γοιντο, χειµῶνος ἔσεσθαί τινα ἐπιδηµίαν διδάσκουσι. 
 5. <κολοιοὶ> δὲ ἱερακίζοντες, ὡς ἐκεῖνος λέγει, καὶ πετό- 
µενοι πῆ µὲν ἀνωτέρω πῆ δὲ κατωτέρω, κρυµὸν καὶ ὑετὸν 
δηλοῦσι. 
 6. <κορώνη> δὲ ἐπὶ δείπνου ὑποφθεγγοµένη, ἐς τὴν 
ὑστεραίαν εὐδίαν παρακαλεῖ.   

 7. φανέντες δὲ <ὄρνιθες> πολλοὶ µὲν τὸ ἀριθµόν, λευκοὶ 
δὲ τὴν χρόαν, χειµὼν ὅτι ἔσται πολὺς ἐκδιδάσκουσι. 
 8. <νῆτται> δὲ καὶ <αἴθυιαι> πτερυγίζουσαι πνεῦµα δη- 
λοῦσιν ἰσχυρόν. 
 9. <ὄρνιθες> δὲ ἐκ τοῦ πελάγους ἐς τὴν γῆν σὺν ὁρµῇ 
πετόµενοι µαρτύρονται χειµῶνα. 
 10. <ἐρίθακος> δὲ ἐς τὰ αὔλια καὶ τὰ οἰκούµενα παριὼν 
δῆλός ἐστι χειµῶνος ἐπιδηµίαν ἀποδιδράσκων. 
 11. <ἀλεκτρυόνες> γε µὴν καὶ ὄρνιθες οἱ ἠθάδες πτε- 
ρυσσόµενοι καὶ φρυαττόµενοι καὶ ὑποτρύζοντες χειµῶνα 
δηλοῦσιν. 
 12. ἀπειλοῦσι δὲ καὶ πνεῦµα λουόµενοί γε <ὄρνιθες> 
καὶ ἀνέµων τινὰς ἐµβολὰς ὑποφαίνουσι. χειµῶνος δὲ ὄντος 
ἐς ἀλλήλους ὄρνιθες πετόµενοι καὶ δι' ἀλλήλων θέοντες 
σηµαίνουσιν εὐδίαν. ὄρνιθες δὲ ἀθροιζόµενοι περί τε λίµνας 



καὶ ποταµῶν ὄχθας χειµῶνα ἐσόµενον οὐκ ἀγνοοῦσι. πάλιν 
τε ὄρνιθες οἱ µὲν θαλάττιοι καὶ οἱ λιµναῖοι ἐς τὴν γῆν 
ἰόντες ὡς ἔσται χειµὼν πολὺς οὐκ ἀγνοοῦσιν, οἱ δὲ χερσαῖοι 
σπεύδοντες ἐς τὰ νοτερὰ εὐδίας ἄγγελοί εἰσιν, ἐὰν µέντοι 
σιωπῶσιν. 
 Aelianus ib. 7, 8: 

 13. ... καὶ ἐκεῖνα δὲ προσακήκοα ἐκπλῆξαι ἱκανά. 
<βοῦς> ἐὰν βοᾷ καὶ ὀσφραίνηται, ὕειν ἀνάγκη· ἄδην δὲ βόες 
καὶ πέρα τοῦ ἔθους ἐσθίοντες δηλοῦσι χειµῶνα. 
 14. πρόβατα δὲ ὀρύττοντα ταῖς ὁπλαῖς τὴν γῆν ἔοικε 
σηµαίνειν χειµῶνα, ἀναβαινόµενα δὲ τὰ αὐτὰ πρωὶ χειµῶνα 
ὁµολογεῖ. κοιµώµεναι δὲ ἀθρόαι αἱ <αἶγες> τὰ αὐτὰ ὁµολογοῦσι. 
 15. <µύες> δὲ ἐν τοῖς ἀρώµασι φαινόµενοι ὑετοῦ φυγὴν 
διδάσκουσιν.   
 16. <ἄρνες> δὲ ἄρα καὶ <ἔριφοι> ἀλλήλοις ἐµπηδῶντές τε 
καὶ ὑποσκιρτῶντες φαιδρὰν ἡµέραν ὁµολογοῦσιν. 
 17. <γαλαῖ> δὲ ὑποτρίζουσαι καὶ <µύες> ἐκείναις δρῶντες 
τὰ αὐτὰ χειµῶνα ἔσεσθαι συµβάλλονται ἰσχυρόν. 
 18. <λύκοι> δὲ φεύγοντες ἐρηµίας καὶ εὐθὺ τῶν οἰκου- 
µένων ἰόντες χειµῶνος ἐµβολὴν µέλλοντος ὅτι πεφρίκασι 
µαρτυροῦσι δι' ὧν δρῶσι. 
 19. <λέοντος> δὲ ἐν τοῖς καρπίµοις χωρίοις ἐπιδηµία 
αὐχµὸν δηλοῖ. 
 20. σκιρτῶντά γε µὴν τὰ <ὑποζύγια> καὶ βοῶντα τοῦ 
ἔθους µᾶλλον νοτερὸν χειµῶνα ἐσόµενον δηλοῖ· εἰ δὲ καὶ 
ταῖς ὁπλαῖς κόνιν προσαναβάλλοι, ταὐτὰ ταῦτα δηλοῖ που. 
 21. <λαγῲ> δὲ ἐν τοῖς αὐτοῖς χωρίοις ὁρώµενοι πολλοὶ 

δηλοῦσιν εὐδίαν. 
 Aelianus ib. 9, 13: 
 22. ὅταν δὲ <βάτραχοι> γεγωνότερον φθέγγωνται καὶ 
τῆς συνηθείας λαµπρότερον, ἐπιδηµίαν δηλοῦσιν ὑετοῦ. 
     
ΠΕΡΙ ΜΕΤΑΛΛΩΝ 
 
     
(Ἀριστοτέλους ἢ) Θεοφράστου. 
 
 (Alex.) in meteor. (Ar. p. 378b 5) Ven. 1527 f. 126a: ἰδίᾳ 
δὲ δεῖν φησιν ἕκαστον τῶν εἰρηµένων γενῶν προχειριζοµένους 
τὰ οἰκεῖα αὐτοῖς ἐπισκοπεῖν· περὶ ὧν <Θεόφραστος> πεπραγµά- 
τευται ἔν τε τῷ περὶ τῶν µεταλλευοµένων καὶ ἐν ἄλλαις τισίν. 
— Olympiodor. in met. Ven. 1551 f. 59b: καὶ ταῦτα µὲν καθο- 
λικῶς περὶ µετάλλων (in fine libri III Meteor.) παραδίδωσιν 
Ἀριστοτέλης, ὑπισχνούµενος καὶ ἰδίᾳ γράφειν. οὐκ ἔγραψε δὲ 



ὅσον ἡµᾶς καὶ τοὺς πρὸ ἡµῶν εἰδέναι· ὁ µέντοι τούτου µαθητὴς 
Θεόφραστος ἔγραψεν ἰδίᾳ περὶ ἑκάστου µετάλλου. cf. A. P. 
p. 261 — 263.   
 <Theophr.> de lapid. init.: Τῶν ἐν τῇ γῇ συνισταµένων 
τὰ µέν ἐστιν ὕδατος τὰ δὲ γῆς· ὕδατος µὲν τὰ <µεταλ- 
λευόµενα>, καθάπερ ἄργυρος καὶ χρυσὸς καὶ τἆλλα, γῆς 
δὲ λίθος τε καὶ ὅσα λίθων εἴδη περιττότερα καὶ εἴ τινες δὴ 
τῆς γῆς αὐτῆς ἰδιώτεραι φύσεις εἰσὶν ἢ χρώµασιν ἢ λειότησιν 

ἢ πυκνότησιν ἢ ἄλλῃ τινὶ δυνάµει. περὶ µὲν οὖν τῶν 
µεταλλευοµένων <ἐν ἄλλοις> τεθεώρηται, περὶ δὲ τούτων νῦν 
λέγωµεν. 
 Hesych. s. <προσφανῆ: Θεόφραστος> ἐν µεταλλικῷ 
<χρυσίου> συρροάς. 
 Περὶ θαυµασίων ἀκουσµάτων (ex <Aristotele>, Timaeo 
et Theopompo: A. P. p. 280 — nam de Lyco cave credas 
Carolo Müllenhoff D. A. I p. 429 sqq. quaequae enim 
Lyci dicit iste, ea Timaei sunt, ut olim dixi, et Timaei 
Theopompum refutantis neque ad Theophrastum pertinent 
mir. c. 51 — 60 ex historicis petita) c. 42: περὶ Φιλίπ- 
πους τῆς Μακεδονίας εἶναι λέγουσι µέταλλα, ἐξ ὧν τὰ ἐκ- 
βαλλόµενα ἀποσύρµατα αὐξάνεσθαί φασιν καὶ φύειν χρυσίον, 
καὶ τοῦτ' εἶναι <φανερόν>. 
 Περὶ θαυµ. ἀκ. c. 43 — 44: φασὶ καὶ ἐν Κύπρῳ περὶ 
τὸν λεγόµενον Τυρρίαν χαλκὸν ὅµοιον γίγνεσθαι. κατα- 
κόψαντες γάρ, ὡς ἔοικεν, εἰς µικρὰ σπείρουσιν αὐτόν· εἶθ' 
ὑδάτων ἐπιγενοµένων αὐξάνεται καὶ ἀνίεται καὶ οὕτως συν-   
άγεται. (44) φασὶ δὲ καὶ ἐν Μήλῳ τῇ νήσῳ ἐν τοῖς ἐξ- 
ορυσσοµένοις τόποις τῆς γῆς πάλιν ἀναπληρώµατα γίγνεσθαι. 
 Περὶ θαυµ. ἀκ. c. 45: περὶ Παιονίαν λέγουσιν ὅταν 

συνεχεῖς οἱ ὄµβροι γίνωνται, εὑρίσκεσθαι περιτηκοµένης τῆς 
γῆς χρυσὸν τὸν καλούµενον ἄπυρον. λέγουσι δ' ἐν τῇ 
Παιονίᾳ οὕτω χρυσίζειν τὴν γῆν ὥστε πολλοὺς εὑρηκέναι 
καὶ ὑπὲρ µνᾶν χρυσίου ὁλκήν. τῷ δὲ βασιλεῖ φασιν εὑρόντας 
ἀνενεγκεῖν δύο βώλους, τὸν µὲν τρεῖς µνᾶς ἄγοντα, τὸν δὲ 
πέντε· οὕς φασιν ἐπὶ τῆς τραπέζης αὐτῷ παρακεῖσθαι καὶ ἐπ' 
ἐκείνων πρῶτον εἴ τι ἐσθίει ἀπάρχεσθαι. (46) φασὶ δὲ καὶ ἐν 
Βάκτροις τὸν Ὦξον ποταµὸν καταφέρειν βωλία χρυσίου πολλά. 
καὶ ἐν Ἰβηρίᾳ δὲ τὸν καλούµενον Θεόδωρον ποταµὸν ἐκβράς- 
σειν τε πολὺ περὶ τὰ χείλη χρυσίον, ὁµοίως δὲ καὶ καταφέρειν. 
 (47) λέγεται δὲ καὶ ἐν Πιερίᾳ τῆς Μακεδονίας ἄσηµόν 
τι χρυσίον κατορωρυγµένον ὑπὸ τῶν ἀρχαίων βασιλέων, 
χασµάτων τε τεττάρων ὄντων, ἐξ ἑνὸς αὐτῶν ἀναφῦναι 
χρυσίον τὸ µέγεθος σπιθαµιαῖον. 
 Harpocr. (lex. p. 108, 22 Bk.) s. κεγχρεών: ∆ηµοσθένης 



ἐν τῇ πρὸς Πανταίνετον παραγραφῇ “κἄπειτ' ἔπεισε τοὺς 
οἰκέτας τοὺς ἐµοὺς καθέζεσθαι εἰς τὸν κεγχρεῶνα”. ἀντὶ τοῦ 
εἰς τὸ καθαριστήριον, ὅπου τὴν ἐκ τῶν µετάλλων κέγχρον διέψυ- 
χον, ὡς ὑποσηµαίνει <Θεόφραστος> ἐν τῷ περὶ µετάλλων. 
 cf. Pollux 7, 99: τοῦ χρυσοῦ τὸ ἄνθος ἀδάµαντα (ὠνό- 
µαζον) καὶ τὸν τῶν <ἀργυρίων> κονιορτὸν κέρχνον (κέγχρον 
 
Category 6, treatise title 37, fragment 258, line 8 
 
Plin. 37, 57).   
 Περὶ θαυµ. ἀκ. c. 48: λέγεται δὲ ἰδιωτάτην εἶναι γένεσιν 
<σιδήρου> τοῦ Χαλυβικοῦ καὶ τοῦ Ἀµισηνοῦ. συµφύεται 
γάρ, ὥς γε λέγουσιν, ἐκ τῆς ἄµµου τῆς καταφεροµένης ἐκ 
τῶν ποταµῶν. ταύτην δ' οἱ µὲν ἁπλῶς φασι πλύναντας 
καµινεύειν, οἱ δὲ τὴν ὑπόστασιν τὴν γενοµένην ἐκ τῆς πλύ- 
σεως πολλάκις πλυθεῖσαν συγκαίειν, παρεµβάλλειν δὲ τὸν 
πυριµάχον καλούµενον λίθον· εἶναι δ' ἐν τῇ χώρᾳ πολύν. 
οὗτος δ' ὁ σίδηρος πολὺ τῶν ἄλλων γίνεται καλλίων. εἰ 
δὲ µὴ ἐν µιᾷ καµίνῳ ἐκαίετο, οὐδὲν ἄν, ὡς ἔοικε, διέφερε 
τἀργυρίου. µόνον δέ φασιν αὐτὸν ἀνίωτον, οὐ πολὺν δὲ 
γίνεσθαι. 
 Hesych. s. σκαρφών: εἶδος καµίνου, ἐν τῷ µε- 
ταλλικῷ. 
 Pollux 7, 99: ... καὶ <σιδήρου> µέταλλα καὶ γῆ σιδη- 
ρῖτις. ταύτης δὲ τὸ κάθαρµα σκωρίαν ὠνόµαζον, ὥσπερ τοῦ 
χρυσοῦ τὸ ἄνθος ἀδάµαντα καὶ τὸν ἀργυρίων κονιορτὸν 
κέρχνον. τὴν δὲ σκωρίαν καὶ κίβδον ἐκάλεσαν, ἀφ' ἧς καὶ 
οἱ µεταλλεῖς κίβδωνες. τὸ δὲ ἀγγεῖον ἐν ᾧ κατεκεράννυσαν 
 
τὸν σίδηρον, περίοδος καλεῖται ἐν τῷ περὶ µετάλλων <εἴτε 

Ἀριστοτέλους> ἐστὶ τὸ βιβλίον <εἴτε Θεοφράστου>. 
 Poll. 10, 149: µεταλλέως σκεύη θύλακες, περίοδος, σάλαξ. 
καὶ θυλακοφορεῖν µὲν τοὺς µεταλλέας οἱ κωµῳδοὶ λέγουσι, 
περίοδον δὲ καὶ σάλακα <Θεόφραστος> ἐν τῷ µεταλλικῷ, 
περίοδον µὲν τὸ ἀγγεῖον ἐν ᾧ κατακεραννύουσι τὸν σίδηρον, 
σάλακα δὲ τὸ τῶν µεταλλέων κόσκινον.   
 Hesych. s. σύζωσµα: ἐν τῷ µεταλλικῷ τὸν ἐκρέοντα 
<χαλκόν>. 
 Περὶ θαυµ. ἀκ. c. 49: φασὶ δὲ καὶ ἐν Ἰνδοῖς τὸν χαλκὸν 
οὕτως εἶναι λαµπρὸν καὶ καθαρὸν καὶ ἀνίωτον, ὡς µὴ 
διαγινώσκεσθαι τῇ χρόᾳ πρὸς τὸν χρυσόν, ἀλλ' ἐν τοῖς ∆α- 
ρείου ποτηρίοις βατιάκας εἶναί τινας καπήλους, ἃς εἰ µὴ τῇ 
ὀσµῇ, ἄλλως οὐκ ἦν διαγνῶναι πότερόν εἰσι χαλκαῖ ἢ χρυσαῖ. 
 Περὶ θαυµ. ἀκ. c. 50: τὸν <κασσίτερον> τὸν Κελτικὸν τή- 
κεσθαί φασι πολὺ τάχιον µολύβδου. σηµεῖον δὲ τῆς εὐτηξίας 
ὅτι τήκεσθαι δοκεῖ καὶ ἐν τῷ ὕδατι· χρώζει γοῦν, ὡς ἔοικε, 



ταχύ. τήκεται δὲ καὶ ἐν τοῖς ψύχεσιν, ὅταν γένηται πάγη, 
ἐγκατακλειοµένου ἐντός, ὥς φασι, καὶ συνωθουµένου τοῦ 
θερµοῦ τοῦ ἐνυπάρχοντος αὐτῷ διὰ τὴν ἀσθένειαν. (61) 
θαυµαστὸν δέ τι φασὶν ἐν Ἰνδοῖς περὶ τὸν ἐκεῖ µόλυβδον 
συµβαίνειν· ὅταν γὰρ τακεὶς εἰς ὕδωρ καταχυθῇ ψυχρόν, 

ἐκπηδᾶν ἐκ τοῦ ὕδατος. 
 Περὶ θαυµ. ἀκ. c. 62: φασὶ τὸν Μοσσύνοικον χαλκὸν λαµ- 
πρότατον καὶ λευκότατον εἶναι, οὐ παραµιγνυµένου αὐτῷ κας- 
σιτέρου, ἀλλὰ γῆς τινος αὐτοῦ γινοµένης καὶ συνεψοµένης 
αὐτῷ. λέγουσι δὲ τὸν εὑρόντα τὴν κρᾶσιν µηδένα διδάξαι· 
διὸ τὰ προγεγονότα ἐν τοῖς τόποις χαλκώµατα διάφορα, τὰ 
δ' ἐπιγιγνόµενα οὐκέτι. 
 Cod. gr. Paris. 1310 f. 444b (A. P. p. 260): Περὶ τῶν 
εὑρισκοµένων µετάλλων ἐν τῆ νήσω κύπρω.   
 Ἰστέον ὅτι ἐν τοῖς βίβλοις τῶν περὶ γαληνὸν περὶ εἰδῶν, 
καὶ <ἀριστοτέλους> φυσιολογικῶν περὶ οὐσίας γῆς καὶ λίθων 
καὶ µετάλλων εὑρέσεις, εὑρέθη ἐν τῆ κύπρω νήσω ὅτι ἔστιν 
ὅρος µέγα καὶ ὑψηλὸν ὑπὲρ πάντων τῶν βουνῶν αὐτῆς, 
τρόγοδος καλούµενον. πολλὰ καὶ διάφορα εἴδη βοτανῶν τῆς 
ἰατρικῆς τέχνης χρήσιµα εὑρισκόµενα. ἅ τινα λέγειν ἐπι- 
χειροῦντα καθ' ἕν, ἐπιλήψει µε διηγούµενον ὁ χρόνος. Ὁµοίως 
καὶ περὶ µετάλλων γῆς, γέγραπται ἐν τῶ περὶ λίθων δια- 
φορᾶς <ἀρισττοτέλους>. ὅτι χρυσίου µετάλλων ὅρος, Ἡ 
βούκασα. ἣ καὶ διακειµένη εἰς πόδοσιν τοῦ τρογόδου. καὶ 
ἐπιβλέπει ἐπὶ τὰ βορειότερα µέρη τῆς νήσου. κατὰ θά- 
λατταν δὲ, γίνεται δυτικώτερον αὐτῆς. ἔχει δὲ διαφορὰς 

µετάλλων καθὼς διηγήσατο. φηµή, χρυσίου καὶ ἀργυρίου 
καὶ χαλκοῦ. στυπτηρίας σχιστῆς καὶ λευκῆς. καὶ ἀληθηνῆς 
στυπτηρίας. καὶ σωροῖ τὸ προζύµιον τοῦ χρυσαρίου. καὶ 
µίσσει καὶ ὁ χαλκίτης. καὶ ἄλλα διάφορα µέταλλα. ἐν ἑτέ- 
ροις δὲ ὄρεσι φασὶ τῆς κύπρου, γίνεται ὁ σίδηρος. ὁ ὕελος. 
καὶ πᾶσα ὕλη τιµία:  -   
   
ΠΕΡΙ ΦΥΤΩΝ (= ΓΕΩΡΓΙΚΑ) 
 
     
(Ἀριστοτέλους ἢ) Θεοφράστου 
 
(sc. neutrius: cf. A. P. p. 264. 270. adde Theophr. fr. 167 — 170 
   Wimmer, coll. Plin. 19, 11 — 14). 
 
 Alex. Aphr. de sensu (ad Ar. 442b 25) Ven. 1527 f. 109a 
(Thurot p. 183): τὰ γὰρ ἄλλα πάθη τῶν χυµῶν ... οἰκεῖά 
φησιν εἶναι τῇ περὶ φυτῶν φυσιολογίᾳ. καὶ ἔστι περὶ φυτῶν 



Θεοφράστῳ πραγµατεία γεγραµµένη· <Ἀριστοτέλους γὰρ οὐ 
φέρεται>. 
 A. P. p. 261: atque ... botanica diu exculta edere in animo 
habuisse ipsius verbis constat ad libros de plantis postmodum 
edendos saepius lectorem ablegantis. attamen inter ipsas etiam   
litteras zoologicas morte immatura abreptus est. quos ipse non 
scripsit libros de plantis, de lapidibus et metallis, scripsit Theo- 
phrastus Aristotelicae doctrinae famaeque heres, unius quasi 

corporis librorum Aristotelicorum scientiam universam posteris 
tradentium partes. 
 cf. A. P. p. 3: discipulorum autem et philosophiae quasi 
heredum studiis legavit libros ab ipso etsi multis locis annun- 
tiatos nunquam tamen perscriptos περὶ τροφῆς καὶ αὐξήσεως, 
περὶ νόσων et quibus Theophrasti nomen maxime inclaruit περὶ 
φυτῶν. 
 Athen. XIV p. 652a: καὶ <Ἀριστοτέλης> ἐν τῷ περὶ 
φυτῶν οὕτως “<φοινίκων> ἀνόρχων, οὕς τινες εὐνούχους 
καλοῦσιν, οἱ δὲ ἀπυρήνους”. 
 Pollux 10, 170: καὶ ἐν <Ἀριστοτέλους> δὲ ἢ <Θεο- 
φράστου> φυτικοῖς γέγραπται “καλάµου, ὀρόφου, θρυαλλίδος, 
στροβίλου, πίτυος”. 
 Antigonus mirab. 169: περὶ δὲ φυτῶν (φησιν ὁ Καλ- 
λίµαχος) τῆς <ἀκάνθης> εἶδος <Ἀριστοτέλην> φάσκειν περὶ 
τὴν Ἐρύθειαν εὑρίσκεσθαι διαποίκιλον τὴν χρόαν, ἐξ οὗ 
πλῆκτρα γίνεσθαι. 
 Apollon. mir. 16: Θεόφραστος δ' ἐν τῇ περὶ φυτῶν 
πραγµατείᾳ τὴν <θαψίαν> ῥίζαν, ᾗ οἱ ἰατροὶ χρῶνται, ἐάν 
τις σὺν κρέασιν ἑψήσῃ, τὰ πολλὰ ἓν γίγνεσθαι ὥστε ἐκ τοῦ 
ἀγγείου µηκέτι δύσασθαι ἐξαιρεθῆναι.   

 Phot. lex. s. ἕσµα: <Ἀριστοτέλης>, ὅπερ Θεόφραστος 
µίσχον· ἔστι δὲ ὁ αὐχὴν τοῦ καρποῦ τῶν ἀκροδρύων. 
 Eustath. in Il. ν, 289 (ἐν αὐχένι) p. 932: σηµείωσαι δὲ 
ὅτι αὐχὴν οὐ µόνον ἐπὶ ζῴων λέγεται ἀλλὰ καὶ ἐπὶ καρπῶν, 
ὡς δηλοῖ ὁ οὕτω γράψας “<ἕσµα> φησὶν <Ἀριστοτέλης>, 
Θεόφραστος δὲ µίσχον. ἔστι δὲ ὁ αὐχὴν τοῦ καρποῦ τῶν 
ἀκροδρύων”. 
 Apollon mir. 47: τὰ <ὕδνα> βροντῶν συνεχῶν γιγνο- 
µένων σκληρότερα γίγνεται, καθάπερ Θεόφραστος ἐν τοῖς 
περὶ φυτῶν εἴρηκεν. 
 Athen. epit. II, 62a: <ὕδνα>. γίνεται καὶ ταῦτα αὐτόµατα 
ἀπὸ γῆς, µάλιστα περὶ τοὺς ἀµµώδεις τόπους. λέγει δὲ περὶ 
αὐτῶν <Θεόφραστος> “τὸ ὕδνον, ὃ καλοῦσί τινες γεράνειον, 
καὶ εἴ τι ἄλλο ὑπόγειον” καὶ πάλιν “ἡ τῶν ἐγγεοτόκων 
τούτων γένεσις ἅµα καὶ φύσις, οἷον τοῦ τε ὕδνου καὶ τοῦ 



φυοµένου περὶ Κυρήνην ὃ καλοῦσι µίσυ, δοκεῖ δ' ἡδὺ σφόδρα 
τοῦτ' εἶναι καὶ τὴν ὀσµὴν ἔχειν κρεώδη, καὶ τὸ ἐν Θρᾴκῃ 
δὲ λεγόµενον ἴτον. 
 περὶ δὲ τούτων ἴδιόν τι λέγεται. φασὶ γάρ, ὅταν ὕδατα 
µετοπωρινὰ καὶ βρονταὶ γίνωνται, σκληρὰ τότε γίνεσθαι, καὶ 
µᾶλλον ὅταν αἱ βρονταί, ὡς ταύτης αἰτιωτέρας οὔσης <τῆς 

αἰτίας>. οὐ διετίζειν δέ, ἀλλ' ἐπέτειον εἶναι, τὴν δὲ χρείαν 
καὶ τὴν ἀκµὴν ἔχειν τοῦ ἦρος. οὐ µὴν ἀλλ' ἔνιοί γε ὡς 
σπερµατικῆς οὔσης τῆς ἀρχῆς ὑπολαµβάνουσιν. ἐν γοῦν τῷ 
αἰγιαλῷ τῶν Μυτιληναίων οὔ φασι πρότερον εἶναι πρὶν ἢ   
γενοµένης ἐποµβρίας τὸ σπέρµα κατενεχθῇ ἀπὸ Τιαρῶν, 
τοῦτο δ' ἐστὶ χωρίον ἐν ᾧ πολλὰ γίνεται. γίνεται δὲ ἔν τε 
τοῖς αἰγιαλοῖς µάλιστα καὶ ὅπου χώρα ὕπαµµος· καὶ γὰρ αἱ 
Τιάραι τοιαῦται. φύεται δὲ καὶ περὶ Λάµψακον ἐν τῇ 
Ἀβαρνίδι καὶ ἐν Ἀλωπεκοννήσῳ κἀν τῇ Ἠλείων.” 
 Plin. n. h. 19, 33: <tubera> vocantur undique terra circum- 
data nullis fibris nixa ... (36) simile est quod in Cy- 
renaica provincia vocant misy, praecipuum suavitate odoris 
ac saporis, sed carnosius, et quod in Threcia iton et quod 
in Graecia geranion. (37) de tuberibus haec traduntur 
peculiariter. cum fuerint imbres autumnales ac tonitrua 
crebra, tunc nasci, et maxime e tonitribus, nec ultra annum 
durare, tenerrima autem verno esse. quibusdam locis accepta 
riguis feruntur, sicut Mytilenis negant nasci sine exundatione 
fluminum invecto semine ab Tiaris. est autem is locus in 
quo plurima nascuntur. Asiae nobilissima circa Lampsacum 
et Alopeconnesum, Graeciae vero circa Elim. 

 Athen. epit. II, 61f: <Θεόφραστος> δὲ ἐν τῷ περὶ φυτῶν 
[ἱστορίας] γράφει “ὑπόγεια δὲ τὰ τοιαῦτά ἐστι καὶ ἐπίγεια 
καθάπερ οὓς καλοῦσί τινες <πέζιας> ἅµα τοῖς µύκησι γινο- 
 
µένους· ἄρριζοι γὰρ καὶ αὐτοὶ τυγχάνουσιν. ὁ δὲ <µύκης> 
ἔχει προσφύσεως ἀρχὴν τὸν καυλὸν εἰς µῆκος, καὶ ἀποτεί- 
νουσιν ἀπ' αὐτοῦ ῥίζαι”. 
 Plin. n. h. 19, 38 (post quae supra ad fr. 272): 
sunt et in fungorum genere Graecis dicti pezicae, qui sine 
radice aut pediculo nascuntur. 
 Athen. XIV p. 653d: οἷον τὰ ἐπεµβεβληµένα. ὁ γὰρ   
<Ἀριστοτέλης> καὶ ἐπεµβολάδας <ἀπίους> ὀνοµάζει τὰς ἐγκε- 
κεντρισµένας. 
 Harpocr. lex. (p. 71, 8) s. ἐµβεβληµένα: ἀντὶ τοῦ ἐγκε- 
κεντρισµένα. ∆ηµοσθένης ἐν τῷ πρὸς Νικόστρατον. καὶ 
<Ἀριστοτέλης> δ' ἐµβολάδας ἀπίους λέγει τὰς τοιαύτας. 
 Aelian. de anim. 9, 37: φυτοῦ ἑτέρου κλάδος ἐπιφύεται 
πρέµνῳ, προσήκων οἱ µηδὲ ἓν πολλάκις. τὸ δὲ αἴτιον <Θεό- 



φραστος> λέγει φυσικώτατα ἀνιχνεύσας ὅτι τὰ ὀρνύφια τὴν 
ἄνθην τῶν δένδρων σιτούµενα, εἶτα ἐπὶ τοῖς φυτοῖς καθή- 
µενα τὰ περιττὰ ἀποκρίνει. οὐκοῦν τὸ σπέρµα ταῖς κοιλάσι 

καὶ ταῖς ὀπαῖς αὐτῶν καὶ τοῖς σηραγγώδεσιν ἐµπῖπτον καὶ 
ἐπαρδόµενον τοῖς ὄµβροις τοῖς ἐξ οὐρανοῦ, εἶτα ἀναφύει 
ἐκεῖνα ἐξ ὧν ἐβλάστησεν. οὕτω τοι καὶ ἐν ἐλαίᾳ συκῆν 
κατανοήσεις καὶ ἐν ἄλλῳ ἄλλο. 
 Plin. n. h. 17, 99: semine quoque inserere natura docuit 
raptim avium fame devorato solidoque et alvi tepore madido 
cum fecundo fimi medicamine abiecto in mollibus arborum 
lecticis et ventis saepe translato in aliquas corticum rimas, 
unde vidimus cerasum in salice, platanum in lauro, laurum 
in ceraso et bacas simul discolores. tradunt et monedulam 
condentem semina in thesauros cavernarum eiusdem rei prae- 
bere causas. hinc nata inoculatio ... 
 Pseudo — Iulianus epist. 24 Hertlein (A. P. p. 233): 
<Θεόφραστος> δὲ ὁ καλὸς <ἐν γεωργίας παραγγέλµασι> 
τὰς τῶν ἑτεροφύτων δένδρων γενέσεις ἐκτιθεὶς καὶ ὅσα ἀλλη- 
λούχοις ἐγκεντρίσεσιν εἴκει πάντων οἶµαι τῶν φυτῶν µᾶλλον 
ἐπαινεῖ τῆς συκῆς τὸ δένδρον ὡς ἂν ποικίλης καὶ διαφόρου   
γενέσεως δεκτικὸν καὶ µόνον τῶν ἄλλων εὔκολον παντοίου 
γένους ἐνεγκεῖν βλάστην, εἴ τις αὐτοῦ τὸν κλάδον ἐκτεµὼν 
ἕκαστον, εἶτα ἐκρήξας ἄλλην ἐς ἄλλο τῶν πρέµνων ἐµφυᾶ 
γονὴν ἐναρµόσειεν, ὡς ἀρκεῖν ἤδη πολλάκις αὐτοῦ καὶ ἀνθ' 

ὁλοκλήρου κήπου τὴν ὄψιν. 
 Geopon. III, 3, 4 (cf. X, 59, 2. de malo punico Ar. 
probl. ined. 3, 4 Buss.): τούτῳ τῷ µηνὶ (τῷ Μαρτίῳ) ταῖς 
ῥίζαις τῶν ἀµυγδαλῶν κόπρον χοιρείαν ἐπιθήσοµεν· τάς τε 
γὰρ πικρὰς γλυκείας ποιεῖ καὶ µείζους καὶ τρυφεράς, ὡς 
<Ἀριστοτέλης> φησί. Θεόφραστος δὲ οὖρον ταῖς ῥίζαις ἐπι- 
χέειν φησί (c. pl. 3, 9, 3. 17, 5 — 6). 
 Gargilius Martialis (Auct. class. Maii I p. 408 cf. 
A. P. p. 272): fiunt dulcia ex amaris si ... nec minus 
utile est si offundatur stercus suillum humano lotio resolutum 
et radicibus superfusum. <Aristoteles> in georgicis amari- 
tudinem amygdali flagranti soli adsignat, cum crebrius exustae 
dulcior sucus hauriatur.   
      
ZOICA. 
 
      
ΖΩΙΚΑ 
 
     
(Ἀριστοτέλους ἢ) Ἀριστοφάνους 
 



(= ἀνατοµαί vel περὶ ζῴων ἀνατοµῆς vel quod idem est περὶ ζῴων 
µορίων sc. ἄλλο: A. P. p. 277. 312. 710. 711. Anecd. II, 10. auctor 
libri huius ineptiarum pleni grammaticus fuit (A. P. p. 315), 
non physicus. Aristoteles ubi sua citare videatur anatomica, 
proprium opus aliud non respexit, sed aut ipsum sectionis 
 
Category 7, treatise title 39, fragment n, line 7 
 
negotium aut tabulas pictas sicut ipsis sectionibus ita historiae 
animalium olim additas: cf. de Ar. libr. p. 188 sq. A. P. p. 278). 
 Apuleius de mag. 36: legat veterum philosophorum monu- 
menta, tandem ut intellegat, non me primum haec requisisse sed 
iam pridem maiores meos, Aristotelem dico et Theophrastum et 
Eudemum et Lyconem ceterosque Platonis minores, qui pluri- 
mos libros de genitu animalium deque victu deque particulis deque 
omni differentia reliquerunt. bene quod apud te, Maxime, causa 
agitur, qui pro tua eruditione legisti profecto Aristotelis περὶ 
ζῴων γενέσεως, <περὶ ζῴων ἀνατοµῆς>, περὶ ζῴων ἱστορίας 
multiiuga volumina, praeterea problemata innumera eiusdem, tum 
ex eadem secta ceterorum, in quibus id genus varia tractantur. 
 ib. c. 40: quasi vero non paulo prius dixerim me <de par- 
ticulis omnium animalium> de situ earum deque numero 
deque causa conscribere ac <libros> <ἀνατοµῶν> Aristotelis et 
explorare studio et augere. 
 Apollon. hist. mir. 27: δύο γάρ εἰσιν αὐτῷ πραγµατεῖαι ἡ 
µὲν περὶ ζῴων ἡ δὲ περὶ τῶν ζωικῶν. 
 <Ἀριστοφάνους> τοῦ γραµµατικοῦ περὶ ζῴων librum I et II 
excerpsit Sopater (Phot. bibl. cod. 161 p. 104b 33, sicut Ar. 
politias idem). ex eisdem duobus libris supersunt fragmenta 

(Anecd. Gr. II. Berol. 1870 p. 17 — 40) Aristophanis (i. e. Pseud- 
aristotelis zoicorum auctoris) apud Constantinum in sylloge 
nunc a. 1885 Berolini plenius edita (in Suppl. Aristot. I, 1 
quod ed. Sp. Lambros), quae hic non repeto. sunt autem quae 
describuntur animalia haec 
 I περὶ τῶν ζῳοτοκούντων 
  1 περὶ τῶν <πολυσχιδῶν> 
   <ἄνθρωπος> (Aristoph. II, 7 — 39: de cuius genera- 
    tione quae nova occurrunt in libro I excerpsi 
    fr. 285).   
   ἐλέφας (ib. 68 — 82) 
   <λέων> (ib. 133 — 150) 
   κύων (ib. 167 — 181) 
   λύκος (ib. 207 — 216) 
   πάρδαλις (ib. 245 — 251. cf. 1, 143. 50). 
   θώς (ib. 283 — 289) 
   αἴλουρος (ib. 295 — 299) 
   ὕαινα (ib. 308 — 313) 
   ἄρκτος (ib. 326 — 335) 
   µῦς (ib. 345 — 347) 
   µυγαλῆ (ib. 373) 

   γαλῆ (ib. 376 — 380) 
   ἰκτίς (ib. 387) 
   ἀλώπηξ (ib. 390 — 391) 
   δασύπους (ib. 409 — 410) 
   ἀσπάλαξ (ib. 419) 
   ἐχῖνος ὁ χερσαῖος (ib. 424 — 427) 
   <νυκτερίς> (ib. 436 — 440) 
  2 περὶ τῶν <διχηλῶν> 
   κάµηλος (ib. 446 — 459) 
   ἔλαφος (ib. 476 — 492) 
  3 περὶ τῶν µωνύχων 
   <ἵππος> (ib. 573 — 584) 
   . . . . . . . . 
  4 περὶ τῶν σελαχωδῶν λεγοµένων ἰχθύων. 
 II περὶ τῶν ᾠοτοκούντων 
  5 περὶ τῶν ἐνύδρων ( - περὶ τῶν µαλακίων etc.) 
  6 περὶ τῶν πτηνῶν. 
 III περὶ τῶν σκωληκοτοκούντων. 
  7 περὶ τῶν ἐντόµων. 
 Apuleius de mag. 38: de solis aquatilibus dicam nec 
cetera animalia nisi in <communibus differentiis> attin- 

gam. ausculta igitur quae dicam. iam me clamabis magica 
nomina Aegyptio vel Babylonico ritu percensere σελάχια,   
µαλάκια, µαλακόστρακα, χονδράκανθα, ὀστρακόδερµα, καρ- 
χαρόδοντα, <ἀµφίβια>, λεπιδωτά, φολιδωτά, δερµόπτερα, στε- 
γανόποδα, <µονήρη, συναγελαστικά>. 
 cf. Aristoph. epit. Ar. de an. p. 17, 11 — 20, 22 (Aelian. 
de an. 11, 37 et passim Suidas s. vv.). 
 Athen. VII, 330a: <Ἀριστοτέλης> ... ἐν δὲ τῷ περὶ 
ζωικῶν “<σελάχη> φησί βοῦς, τρυγών, νάρκη, βατίς, βάτρα- 
χος ... βούγλωττος, ψῆττα ... µῦς”. 
 Athen. VII, 286b: τῆς µὲν οὖν βατίδος καὶ τοῦ βατρά- 
χου µνηµονεύει <Ἀριστοτέλης> ἐν τοῖς περὶ ζωικῶν <κατα- 
ριθµῶν> αὐτὰ ἐν τοῖς σελάχεσιν. 
 Aristoph. de anim. p. 17, 11 (Aelian. de an. 11, 37. 
Suid. s. σελάχια) σελάχια µὲν οὖν λέγεται ὅσα λεπίδας οὐκ 
ἔχει τῶν ἰχθυδίων, οἷον µύραινα γόγγρος νάρκη τρυγὼν βοῦς 
γαλεός, καὶ τὰ µείζονα δὲ τούτων καὶ κητώδη λεγόµενα, 
καθάπερ δελφὶς φάλαινα φώκη. τούτοις δὲ µόνοις συµβέβηκε 
τῶν ἐνύδρων ζῳοτοκεῖν. 
 Artemidor. 2, 14 p. 109, 13 H. ὅσοι δὲ τῶν ἰχθύων εἰσὶ 
σελάχιοι, οἱ µὲν µακροὶ ... λεπίδας οὐκ ἔχουσι ... σµύραινα 
 
Category 7, treatise title 39, fragment 280, line 15 



 
ἔγχελυς γόγγρος. οἱ δὲ πλατεῖς ... οἷον τρυγὼν νάρκη βοῦς 
καὶ ὁ λεγόµενος ἀετὸς (LV = Ar. p. 540b 18 cf. 8, βάτος 
Hercher) καὶ γαλεὸς καὶ ῥίνη καὶ εἴτι ἄλλο τούτοις ὅµοιον.   
 
 Aelian. n. a. XI, 37: Καλεῖται δὲ σελάχια ὅσα οὐκ ἔχει 
λεπίδας· εἴη δ' ἂν µύραινα γόγγρος νάρκη τρυγὼν βοῦς 
γαλεός, <καὶ τὰ µείζονα δὲ τούτων καὶ κητώδη λεγόµενα, 
καθάπερ> δελφὶς φάλαινα φώκη· ταῦτα δὲ ἄρα µόνα τῶν 
ἐνύδρων ζῳοτοκεῖ. µαλάκια δὲ καλεῖται ὅσα τῶν ἐνύδρων 
ἀνόστεά ἐστι, καὶ εἴη ἂν πολύπους σηπία <τεῦθος> τευθὶς 
ἀκαλήφη· ταῦτά τοι καὶ αἵµατος ἄµοιρα καὶ σπλάγχνων ἐστί. 
µαλακόστρακα δὲ ἀστακοὶ καρίδες καρκίνοι πάγουροι· ἀπο- 
δύεται δὲ καὶ τὸ γῆρας ταῦτα. ὀστρακόδερµα δὲ ὄστρεα 
πορφύραι κήρυκες στρόµβοι ἐχῖνοι κάραβοι. καρχαρόδοντα 
δὲ στρογγύλους ἔχοντα τοὺς ὀδόντας καὶ ὀξεῖς, λύκος κύων 
λέων πάρδαλις· ταῦτα µέντοι καὶ σαρκῶν ἐσθίει. ἀµφόδοντα 
δὲ ἄνθρωπος ἵππος ὄνος, ἅπερ οὖν πιµελὴν ἔχει. συνόδοντα 
δὲ βοῦς πρόβατον αἴξ. χαυλιόδοντα δὲ τὰ ὑποφαίνοντα ἔξω 
τοὺς ὀδόντας, ὗς ὁ ἄγριος ἀσπάλαξ· τὸν γὰρ ἐλέφαντα οὔ 
φηµι ὀδόντας ἔχειν ἀλλὰ κέρατα. ἔντοµα δὲ σφὴξ µέλισσα· 
λέγουσι δὲ µηδὲ πνεύµονας ἔχειν ταῦτα. ἀµφίβια δὲ ἵππος 

ποτάµιος καὶ ἐνυδρὶς καὶ κάστωρ καὶ κροκόδειλος. φολιδωτὰ 
δὲ σαῦρος σαλαµάνδρα χελώνη κροκόδειλος ὄφις· ταῦτα δὲ 
καὶ τὸ γῆρας ἀποδύεται, πλὴν κροκοδείλου καὶ χελώνης. 
µώνυχα δὲ ἵππος ὄνος, δίχηλα δὲ βοῦς ἔλαφος αἴξ οἶς χοῖρος·   
πολυσχιδῆ δὲ ἄνθρωπος κύων. στεγανόποδα καὶ πλατυώνυχα 
κύκνος χήν. δερµόπτερος δὲ νυκτερίς. γαµψώνυχα δὲ οἷς 
καὶ τὸ ῥάµφος ἐπικαµπές, ἱέρακες ἀετοί. τὴν δὲ ἄλλην τῶν 
ζῴων ἰδιότητα ἀλλαχοῦ εἶπον (cf. 2, 52). 
 Clemens Alex. strom. 6, 16 p. 290 Sylb.: φασὶ δὲ καὶ 
τὸ ἔµβρυον ἀπαρτίζεσθαι πρὸς ἀκρίβειαν µηνὶ τῷ ἕκτῳ, τουτ- 
έστιν ἑκατὸν ἡµέραις καὶ ὀγδοήκοντα πρὸς ταῖς δύο καὶ 
ἡµίσει, ὡς ἱστορεῖ Πόλυβος µὲν ὁ ἰατρὸς ἐν τῷ περὶ ὀκτα- 
µήνων, <Ἀριστοτέλης> δὲ ὁ φιλόσοφος <ἐν τῷ περὶ φύσεως>. 
 Oribas. coll. med. 22, 5 (s. 1 et 2 p. 63 t. III ed. 
Bussemaker et Daremberg cf. praef. p. XIV): 
 περὶ ὀκταµήνων, ἐκ τῶν <Ἀριστοτέλους> τοῦ φιλοσόφου 
(cf. hist. an. p. 584b 6 — 12). 
 Περὶ τῶν ὀκταµήνων εἰσί τινες οἵ φασιν οὐθὲν ζῆν. 
τοῦτο δέ ἐστι ψεῦδος· ζῇ γάρ, καὶ τοῦτο µάλιστα µὲν ἐν 
Αἰγύπτῳ δῆλον διὰ τὸ τρέφειν τε πάντα τὰ γινόµενα τοὺς 
Αἰγυπτίους, καὶ ἔτι τὰς γυναῖκας ἐκφόρους εἶναι καὶ τῶν 

παίδων τὴν τροφὴν µὴ εἶναι ἐπίκαιρον, εἴτε διὰ τὴν κου- 



φότητα τοῦ ὕδατος· ὥσπερ γὰρ ἀφηψηµένον τὸ τοῦ Νείλου 
ὕδωρ ἐστίν· εἴτε καὶ δι' ἄλλας αἰτίας. οὐ µὴν ἀλλὰ καὶ 
ἐν τῇ Ἑλλάδι τηροῦσιν ἔστιν ἰδεῖν οὕτως ἔχειν, ὥστε τὸ 
µὲν ἅπαντα τὰ ὀκτάµηνα µὴ ζῆν οὐκ ἀληθές ἐστιν, ὅτι 
µέντοι ὀλίγα καὶ ἧττον τῶν ἑπταµήνων τε καὶ τῶν ἐκ τοῦ 
πλείονος ἀριθµοῦ γενοµένων ἀληθές· καὶ γὰρ ἑνδεκάµηνον 
δοκεῖ γεννᾶσθαι καὶ δεκάµηνον.   
 Strabo XV p. 695: καὶ τὸν Νεῖλον εἶναι γόνιµον (idem 
ait Aristobulus) µᾶλλον ἑτέρων ... τάς τε γυναῖκας ἔσθ' 
ὅτε καὶ τετράδυµα τίκτειν τὰς Αἰγυπτίας (cf. Ar. p. 584b 32. 
770, 35). <Ἀριστοτέλης> δέ τινα καὶ ἑπτάδυµα ἱστορεῖ τε- 
τοκέναι, καὶ αὐτὸς πολύγονον καλῶν τὸν Νεῖλον καὶ τρό- 
φιµον διὰ τὴν ἐκ τῶν ἡλίων µετρίαν ἕψησιν αὐτὸ καταλει- 
πόντων τὸ τρόφιµον τὸ δὲ περιττὸν ἐκθυµιώντων. 
 cf. Plin. 7, 33: tergeminos nasci ... in Aegypto, ubi 
fetifer potu Nilus amnis ... et in Aegypto septenos uno 
utero simul gigni auctor est Trogus. 
  
(nova quaedam collecta ex Aristophane Constantini l. I). 
 
 1. Aristoph. de animal. p. 25, 26 (Anecd. II. 1870): 
ἀλλὰ µὴν καὶ <εἰ ἦν αἷµα (τὸ σπέρµα)>, ὥς τινες ἔφασαν 

τῶν ἀρχαίων, <πέψει δὲ µεταβεβληκὸς τὴν χροιάν>, ἔδει 
αὐτὸ τῷ ψύχει µᾶλλον πήσσεσθαι, ὅπερ καὶ περὶ πᾶν αἷµα 
ψυχόµενον συµβαίνει. 
 2. ib. p. 27, 18: ἀλλὰ µὴν οὐδ' ἀπ' ἀµφοτέρων ἀρέσκει, 
λέγω δὴ τοῦ ἀνδρὸς καὶ τῆς γυναικός, φέρεσθαι τὸ σπέρµα. 
εἰ γὰρ ἀπ' ἀµφοτέρων καὶ ὅλων µὲν σωµάτων ἡ φορά, 
<ἐχρῆν δύο γίνεσθαι ζῷα ἄρρεν καὶ θῆλυ>· ἐξ ἑκατέρου 
γὰρ σώµατος καὶ ἐκ παντὸς µέρους πάντα ἐξίησι. 
 3. ib. p. 27, 9: ἔοικεν οὖν φησὶν (ὁ Ἀρ.) ὅσον ἐπὶ τῇ 
αἰσθήσει µᾶλλον (ἢ ἀφ' ὅλου τοῦ σώµατος p. 26, 28 sqq.)   
φέρεσθαι (τὸ σπέρµα) ἀπὸ τῶν περὶ τὴν κεφαλὴν τόπων. 
καὶ γὰρ οἱ πλειστάκες συνουσιάσαντες ὁρῶνται φησὶ κοίλους 
ἔχοντες τοὺς ὀφθαλµοὺς καὶ οἱ βουλόµενοι ἐπιγνῶναι εἰ 
γόνιµόν ἐστι τὸ τοῦ ἀνδρὸς σπέρµα ἢ οὐχί, χρίσαντες τοὺς 
ὀφθαλµοὺς ὑπαλείµµατί τινι συνουσιάζουσι, καὶ ἐὰν µὲν 
συγχρωσθῇ τὸ ἀποκριθὲν σπέρµα τῷ ὑπαλείµµατι, γόνιµόν 
ἐστιν, εἰ δὲ µή, ἄγονον, ὡς διὰ τῶν πόρων τῶν περὶ τοὺς 
ὀφθαλµοὺς καὶ ἀπὸ τοῦ ἐγκεφάλου συνεκκρινοµένου τοῦ 
µέλλοντος γόνιµον ποιήσειν τὸ σπέρµα. 
 4. ib. p. 29, 29: τὰς <δὲ γυναῖκας δοκιµάζουσι> προς- 
θέµασί τισιν, οἷον <σκόροδα προσάγοντες> πρὸς τὰ στό- 

µατα τῶν ὑστερῶν· κἂν µὲν ὄζῃ τὸ στόµα χανούσαις καὶ 



οἱ µυκτῆρες τοῦ σκορόδου, <γόνιµός ἐστιν>, εἰ δὲ µή, ἄγο- 
νός ἐστιν. χρῶνται δὲ καὶ ἄλλαις δοκιµασίαις. 
 5. ib. p. 28, 12 (ad Ar. p. 746b 20 — 33): ἐνίαις µὲν 
οὖν καὶ γινοµένων τῶν καταµηνίων <ἀτεκνία> παρακολουθεῖ. 
συµβαίνει δὲ τοῦτο κατὰ πολλὰς αἰτίας γίνεσθαι· καὶ γὰρ 
ἐὰν ᾖ εὐνουχώδης καὶ µικρὸν τὸν τράχηλον ἔχουσα, οὐ συλ- 
λήψεται, καὶ ἐὰν ἢ ἐγκεκλεισµένας ἢ κωφὰς καὶ µὴ ἐστο- 
µωµένας τὰς ὑστέρας ἔχῃ, κἂν λίαν κάθυγρος ᾖ, συνεξυ- 
γραίνει γὰρ τὸ τοῦ ἄρρενος σπέρµα, κἂν λίαν πάλιν κατάξηρος, 
ἀναληφθήσεται γὰρ καὶ ἀναξηρανθήσεται, ἐὰν µὴ κατα- 
βαίνῃ τὸ ἴδιον µέτρον. καὶ ἄλλαι δὲ πολλαὶ πηρώσεις ἀγο- 
νίας αἰτίαι καὶ τοῖς ἄρρεσι καὶ ταῖς θηλείαις ὑπάρχουσιν. 
 6. ib. p. 31, 2 (ad Ar. p. 583, 14 — 24): ὅθεν καὶ 
<ταῖς πυκνὰ συνουσιαζοµέναις βραδύτερον τὸ ἐν 
γαστρὶ λαβεῖν>. λεαίνεται γὰρ αὐταῖς καὶ κωφὸν γίνεται 
τὸ στόµα τῆς ὑστέρας ὑπὸ τῶν συνικµαζοµένων ὑγρῶν ἐν 
τῷ τέλει τῆς ὁµιλίας.   
 7. ib. p. 36, 21: <ὀρεκτικώτεροι δὲ ἀλλήλων> πρὸς τὰς 
συνουσίας εἰσὶν οἱ µὲν ἄνδρες χειµῶνος, αἱ δὲ θήλειαι θέρους. 
 8. ib. p. 37, 6: αἱ ὕπανδροι κατακορεῖς πρὸς τὰ ἀφρο- 

δίσια ... 
 p. 37, 12: οἱ δασεῖς (Ar. p. 774b 2) καὶ <δασέα στήθη 
καὶ πλατέα ἔχοντες> ὀρεκτικοὶ µᾶλλον πρὸς τὰς συνουσίας 
... οἱ τὰ στήθη ψιλὰ καὶ στενὰ ἔχοντες εὐαδίκητοι (cf. 
physiogn. 812b 17) ὑπὸ τῶν συνουσιῶν. 
 9. ib. p. 37, 1: µόνη ἡ γυνὴ κύουσα <ὠχρίαν> ἐπιδέχεται 
(Ar. p. 70, 36), τὰ δ' ἄλλα ζῷα οὐκέτι. 
 10. ib. p. 31, 16: πρῶτον δέ φησι γίνεσθαι περὶ τὸ 
συλληφθὲν ἐν τῇ µήτρᾳ σπέρµα <χρόαν> µὲν <ἐξηλλαγµένην 
ἅτε ἐξ ἐρυθροῦ> τῆς θηλείας τῶν καταµηνίων ἀπολείµµα- 
τος, ὃ δὴ καὶ ὕλης τάξιν ἐπέχει, <καὶ ἐκ λευκοῦ> τοῦ 
ἄρρενος σπέρµατος, εἶτα περὶ ταῦτα ὑµένα λεπτὸν περι- 
πήγνυσθαι, ὃν καλεῖσθαι <χόριον>· εἶτα ἐχοµένως πρῶτον 
διατυποῦσθαι ... καρδίαν. 
 11. ib. p. 31, 25: ἐκ δὲ τῆς καρδιὰς <δύο ἀγγεῖα, ἀρτη- 
ρία τε καὶ φλέψ>, πρῶται γίνονται, καὶ ἡ µὲν φλὲψ τροφῆς 
χάριν, ἡ δὲ ἀρτηρία <φυλακῆς τοῦ συµφύτου πνεύµατος>. 
 12. ib. p. 32, 3: διαπίπτειν δέ φησι <∆ιογένην τὸν 
Ἀπολλωνιάτην εἰρηκότα> ταῖς κοτυληδόσι ταῖς ἐν τῇ 
µήτρᾳ τρέφεσθαι τὰ ἔµβρυα. 
 13. ib. p. 29, 1: αὐξανόµενα δὲ τῷ χρόνῳ τὰ ἔµβρυα, 

<ὅτε δὴ συµβαίνει ἀσᾶσθαι τὴν ἔχουσαν, τότε καὶ 
τοῦ νοεροῦ µέρους> τῆς ψυχῆς συµβαίνει µετασχεῖν.   



 14. ib. p. 34, 14 — 35, 16: <δίδυµά τε καὶ τρίδυµα> 
 
γίνεται ἃ µὲν κατ' ἐπισύλληψιν (Ar. p. 585, 5), ἔστι δ' ὅτε 
φησὶ (cf. Ar. p. 772b 18. 773b 12) καὶ κατὰ σχίσιν. ὅταν 
µὲν ἅµα ἐκτεχθῇ ἄρρεν καὶ θῆλυ, ἀνάγκη ταῦτα κατ' ἐπι- 
σύλληψιν γεγονέναι, ἅτε τοῦ ἄρρενος µὲν ἐκ πεπεµµένου 
γεγονότος τοῦ δὲ θήλεος ἐξ ἀπέπτου, ὥστε <ὑπὸ δύο> ταῦτα 
<καταβολὰς> γεγενῆσθαι. τὰ δὲ <ὑπὸ µίαν καταβολὴν> τοι- 
αῦτα γινόµενα <τοῦ µὲν> κατεψυγµένου γίνεται σπέρµατος 
<ὑποµεµενηκότος περὶ τὸν περίνεον τοῦ δὲ ἐπικατε- 
νηνεγµένου> καὶ οὕτως ὁµοῦ ἀµφοτέρων ἐµπεπτωκότων (cf. 
Ar. p. 775, 25). ὅταν δὲ ὑπὸ µίαν καταβολὴν <δύο ἄρρενα 
ἢ δύο θήλεα> γένηται, ταῦτα σχισθέντος ἐν τῇ µήτρᾳ τοῦ 
σπέρµατος γίνεται τοῦ µὲν πεπεµµένου εἰς δύο ἄρρενα τοῦ 
δὲ ἀπέπτου εἰς δύο θήλεα. 
 ὅτι δὲ κατ' ἐπισύλληψιν ἀρέσκει αὐτῷ γίνεσθαι, αὐτὸς 
οὕτω φησί (p. 585, 15). <συνέβη γάρ τινα δούλην 
περὶ Τρίκκην ἐκ τοῦ δεσπότου καὶ τοῦ ἐπιτρόπου 
τῇ αὐτῇ ἡµέρᾳ πλησιάσασαν τεκνῶσαι δύο, ὧν τὸ 

µὲν ἦν τῷ ἐπιτρόπῳ ὅµοιον, τὸ δὲ τῷ δεσπότῃ> (ad 
Ar. p. 585, 15 µοιχευοµένη γάρ τις τὸ µὲν τῶν τέκνων τῷ 
ἀνδρὶ ἐοικὸς ἔτεκε τὸ δὲ τῷ µοιχῷ. cf. Plin. 7, 49 inter ea 
quae ex Ar. p. 585, 10 — 21 attulit: et in ea quae gemino 
partu alterum marito similem alterumque adultero genuit, 
<item in proconnesia ancilla, quae eiusdem diei coitu 
alterum domino similem alterum procuratori eius>). 
 καὶ µὴν ὅτι κατὰ σχίσιν τοῦ σπέρµατός τινα γίνεται 
οὕτως φησί· τὰ δὲ διδυµοτοκοῦντα ἀπὸ µιᾶς καταβολῆς δο- 
κεῖ ἀρρενοτοκεῖν ἢ θηλυτοκεῖν, ὅτε τὸ σπέρµα τοῦ ἄρρενος   
ἰσχυρόν ἐστιν ὥστε µεριζοµένου εἰς δύο ἢ εἰς πλείονα τρό- 
φιµα γίνεσθαι. 
 τὰς δὲ ὁµοιότητας οἴεται συµβαίνειν παρὰ τὰς ἀπεψίας 
καὶ εὐπεψίας τῶν σπερµάτων· οἴεται γὰρ καὶ τὰ καταµήνια 
σπέρµατα ἄπεπτα εἶναι. ὅταν µὲν οὖν εὔπεπτος γένηται ἡ 
ἐν τοῖς καταµηνίοις ὑπόλειψις (cf. Ar. p. 767b 15 sqq.), 
καθ' ἑαυτὴν ποιήσει θήλειαν τὴν µορφήν, ἐάν τε ἄρρεν ἐάν 
τε θῆλυ. ἀπέπτων δὲ µᾶλλον γενοµένων τῶν καταµηνίων, 
κατὰ τὸν πατέρα γεννηθήσεται ἡ µορφή, ἐάν τε ἄρρεν ἐάν 
τε θῆλυ. ἐὰν δὲ ἀµφοτέρων πεπεµµένων, ἄρρεν <γενήσεται>, 
ὅµοιον δὲ τῇ µητρί. ἐὰν δὲ ἀµφοτέρων ἀπέπτων, γενή- 

σεται θῆλυ καὶ ὅµοιον τῷ πατρί. 
 15. ib. p. 36, 27 (A. P. p. 372): µόνη ἡ γυνὴ τῶν 
ζῳοτόκων ὑπηνέµια τίκτει, τὸν λεγόµενον Ὄσιριν ἐν Αἰγύπτῳ. 
µαρτυρεῖ δὲ Θεόφραστος λέγοντι Ἀριστοτέλει ἄνευ ὀχείας 



γίνεσθαί <τινα> τὸν λεγόµενον Ὄσιριν ἐν τῷ πέµπτῳ τῶν 
περὶ ζῴων. 
 Hesych. s. ὄσιρις: αἱ ἐν Αἰγύπτῳ ὑπηνέµια τίκτουσι τὸν 
λεγόµενον Ὄσιριν γυναῖκες. 
 16. ib. p. 36, 30: µόνη γυνὴ <ἠπιωτέρα> καὶ πραοτέρα 
µετὰ τὸ τεκεῖν, τὰ δὲ ἄλλα ζῷα δεινὰ καὶ δυσχερῆ καὶ ἀπρόσιτα. 
 Plinius n. h. 11, 273: miror equidem <Aristotelem> non 
modo credidisse praescita vitae esse aliqua in corporibus 
ipsis, verum etiam prodidisse. quae quamquam vana exi- 
stimo nec sine cunctatione proferenda, ne in se quisque ea   
auguria anxie quaerat, attingam tamen quae tantus vir in 
doctrina non sprevit. igitur vitae brevis signa ponit raros 
dentes, praelongos digitos, plumbeum colorem pluresque in 
manu incisuras nec perpetuas. contra longae esse vitae in- 
curvos umeris et in manu unam aut duas incisuras longas 
habentes et plures quam XXXII DENTES, AURIBUS AMPLIS. 
NEC UNIVERSA HAEC, UT ARBITROR, SED SINGULA OBSERVAT, FRIVOLA 

ut reor et vulgo tantum narrata. 
 Aristoph. de anim. p. 37, 17: οἱ ἀραιοὺς τοὺς ὀδόντας 
ἔχοντες καὶ ἐλάσσονας τῶν τριακονταδύο ὡς ἐπὶ πολὺ ὀλι- 
γοχρόνιοι γίνονται. 
 Plin. n. h. 2, 220: addit ... <Aristoteles> nullum ani- 
mal nisi aestu recedente expirare. 
 Apollonius mirab. 27: <Ἀριστοτέλης> ἐν τοῖς ζωικοῖς· 
δύο γάρ εἰσιν αὐτῷ πραγµατεῖαι, ἡ µὲν περὶ ζῴων ἡ δὲ 
περὶ τῶν ζωικῶν· “οἱ <φθεῖρες>, φησίν, ἐν τῇ κεφαλῇ ἐν 
ταῖς µακραῖς οὐ φθίνουσι νόσοις, ἀλλὰ µελλόντων τελευτᾶν 
τῶν πασχόντων ἐπὶ τὰ προσκεφάλαια εὑρίσκονται προλελοι- 
πότες τὴν κεφαλήν.” 
 Aristoph. de an. p. 37, 23: µόνου τοῦ ἀνθρώπου µέλ- 
λοντος µεταλλάσσειν οἱ ἐν τῇ κεφαλῇ φθεῖρες γίνονται (corr. 
φθίνουσιν). 
 Apollon. mir. 28 (cf. fr. 237): <Ἀριστοτέλης> ἐν τοῖς   
ζωικοῖς “ὁ ῥύπος, φησίν, ἐν τοῖς ὠταρίοις γιγνόµενος πι- 
κρὸς ὤν, ἐν ταῖς µακραῖς νόσοις γλυκὺς γίνεται”. 
 Solini (interpolator ad) 27, 13 (p. 235, 29 Mommsen): 
<leones> ... qui, ut <Aristoteles> perhibet, soli ex eo ge- 
nere quod dentatum vocant vident protinus atque nascuntur. 

 cf. Plutarch. qu. conv. 4, 5, 2: τὸν λέοντα τῷ ἡλίῳ 
συνοικειοῦσιν (Αἰγύπτιοι) ὅτι τῶν γαµψωνύχων τετραπόδων 
βλέποντα τίκτει µόνος. Aelian. n. a. 5, 39: λέγει ∆ηµό- 
κριτος τῶν ζῴων µόνον τὸν λέοντα ἐκπεπταµένοις τίκτεσθαι 
τοῖς ὀφθαλµοῖς (haec ex Ael. praebet Const. II, 151). 
 Aelian. de nat. an. 9, 6 (cf. A. P. p. 713): κατὰ τὴν 
νουµηνίαν δὲ τὰ ζῷα, ὡς πυνθάνοµαι, ἢ φθέγγεταί τι τῇ 



συντρόφῳ φωνῇ ἢ πίπτει, <λέων> δὲ ἄρα µόνος, ὡς <Ἀρι- 
στοτέλης> φησίν, οὐδέτερον αὐτοῖν δρᾷ. 
 Aristoph. epit. Ar. de an. p. 19, 14 (unde Suid. s. δερµ.): 
δερµόπτερος δὲ ἡ <νυκτερίς>, ἥτις µόνη τῶν πτητικῶν ζῳο- 
τοκεῖ καὶ γάλα ἔχει ἐν τοῖς µαστοῖς καὶ θηλάζει εὐθέως τὸ 
γεννώµενον. 
 Artemidor. 3, 65 p. 194, 7 Hercher: µόνη δὲ νυκτερὶς 
... ζῳοτοκεῖ καὶ γάλα ἐν µαζοῖς ἔχει καὶ τοὺς ἰδίους ἐκ- 
τρέφει νεοττούς. 
 cf. Antig. Car. mir. 22 (ex Aristophanis fonte cf. Clearch. 
Sol. ap. Polluc. 2, 164 cum ips. Ar. p. 497b 34) ἡ νυκτερὶς 
δὲ µόνον τῶν ὀρνέων (sic! cf. Ar. p. 490, 12) ὀδόντας   
ἔχει καὶ µαστοὺς καὶ γάλα. [φησὶ δὲ ὁ Ἀριστοτέλης (sc. verus) 
καὶ φώκην καὶ φάλαιναν ἴσχειν γάλα = p. 521b 24. 

 Plin. n. h. 10, 168 (cf. 11, 232): volucrum animal 
parit vespertilio tantum, cui et membranaceae pinnae uni. 
eadem sola volucrum lacte nutrit ubera admovens. parens 
geminos volitat amplexa infantes secumque portat. eidem 
coxendix una traditur, et in cibatu culices gratissimi. 
(= Aristoph. de an. II, 436 — 440 Lambros). 
 Hierocles in Hippiatr. praef. p. 4 Bas. 1537 (Aristoph. 
p. 282 Nauck): Ἀριστοφάνης οὖν ὁ Βυζάντιος τὰ περὶ φύ- 
σεως ζῴων ἐπιτεµόµενος ἐκ τῶν Ἀριστοτέλους τοῦ φιλοσόφου 
φησὶν ἔτη ζῆν δύνασθαι <ἵππον> πεντήκοντα καὶ πρός (Ar. 
p. 576, 28) ... συλλαµβάνειν γε µὴν καὶ κύειν ἐπιτηδείως 
ἔχειν φησὶν <Ἀριστοτέλης> τὴν θήλειαν ἕως ἐτῶν <τριάκοντα>. 
       
<Περὶ ἰχθύων> 
 
      
(Περὶ τῶν ἐνύδρων). 
 
 Athen. VII, 305d: <Ἀριστοτέλης> ἐν τῷ περὶ ζωικῶν 
φησι “τὰ δὲ ἀνόδοντα καὶ λεῖα ὡς ῥαφίς. καὶ τὰ µὲν λι- 
θοκέφαλα ὡς χρέµυς, τὰ δὲ σκληρόδερµα ὡς κάπρος. καὶ 
τὰ µὲν δίραβδα ὥσπερ σεσερῖνος, τὰ δὲ πολύραβδα καὶ 
ἐρυθρόγραµµα ὡς σάλπη”. 
 VII, 319d: <Ἀριστοτέλης> ... ἐν δὲ τῷ περὶ ζωικῶν   
ἢ ἰχθύων ῥαφίδα αὐτὴν (sc. τὴν βελόνην Ar. p. 543b 11) 

ὀνοµάσας ἀνόδουν φησὶν εἶναι. 
 Athen. VII, 319c: <Ἀριστοτέλης> ἐν τῷ περὶ ζωικῶν 
ἀκανθοστεφῆ φησιν εἶναι καὶ ποικιλόχροα φυκίδα ... τῶν 
δὲ γραµµοποικίλων πλαγίαις τε ταῖς ῥάβδοις κεχρηµένων 
πέρκη. 
 Athen. VII, 327f: <Ἀριστοτέλης> δ' ἐν τῷ περὶ ζωικῶν 



ποικιλερυθροµέλαιναν αὐτὴν (sc. τὴν χάννην) ὀνοµάζει καὶ 
ποικιλόγραµµον, διὰ τὸ µελαίναις γραµµαῖς πεποικίλθαι. 
 Athen. VII, 286f: <Ἀριστοτέλης> ἐν τῷ ἐπιγραφοµένῳ 
ζωικῷ ἢ περὶ ἰχθύων “νωτόγραπτα, φησί, λέγεται βῶξ ..., 
σκολιόγραπτα δὲ κολίας”. 
 
 Athen. VII, 313d: <Ἀριστοτέλης> δὲ ἐν τῷ περὶ ζωικῶν 
γράφει οὕτως “ὀρροπυγόστικτοι δὲ τῶν ἰχθύων µελάνουρος 
καὶ σαργὸς πολύγραµµοί τε καὶ µελανόγραµµοι”. 
 Athen. VII, 305c: <Ἀριστοτέλης> δ' ἐν τῷ περὶ ζωικῶν 
“καὶ τὰ µὲν µελανόστικτα ὥσπερ κόσσυφος, τὰ δὲ ποικιλό- 
στικτα ὥσπερ κίχλη”. 
 Athen. VIII, 331d: ... καίτοι µόνους εἰρηκότος <Ἀρι- 
στοτέλους> φθέγγεσθαι σκάρον καὶ τὸν ποτάµιον χοῖρον.   
 Aristoph. de an. p. 38, 14: οὐδεὶς ἰχθὺς λαλεῖ, µόνος 

δὲ ὁ λεγόµενος σκάρος καὶ ὁ ποτάµιος χοῖρος (unde Philop. 
in Ar. de an. f. L 8b sup. ὥστε εἰ καὶ οἱ σκάροι λέγονται 
φωνεῖν, τὸ αὐτὸ τοῦτο καὶ ἐπ' αὐτῶν ὑποληπτέον. cf. Suid. 
s. πνεύµων). 
 Oppianus hal. 1, 134: 
 καὶ σκάρον, ὃς δὴ µοῦνος ἐν ἰχθύσι πᾶσιν ἀναύδοις 
 φθέγγεται ἰκµαλέην λαλαγὴν καὶ µοῦνος ἐδητύν 
 ἄψορρον προίησιν ἀνὰ στόµα, δεύτερον αὖθις 
 δαινύµενος, µήλοισιν ἀναπτύσσων ἴσα φορβήν. 
 Etym. M. p. 218, 28 (Herodian. p. 396, 20 Lentz) s. βῶξ 
(= βόαξ cf. fr. 297): <Ἀριστοτέλης> δὲ ὅτι µόνος τῶν ἰχθύων 
φωνὴν προίεται, καὶ οὕτως ὠνόµασται (cf. Athen. VII, 287a 
ὠνοµάσθη δὲ παρὰ τὴν βοήν). 
 Athen. VII, 328d: θρισσῶν δὲ µέµνηται <Ἀριστοτέλης> 
ἐν τῷ περὶ ζωικῶν ἢ ἰχθύων ἐν τούτοις “<µόνιµα> ... θρίσσα, 
ἐγκρασίχολος, µεµβράς, κορακῖνος, ἐρυθρῖνος, τριχίς”. ib. 
p. 328f: ὁµοίως δὲ (τριχίαν) καὶ Ἀρ. ἐν πέµπτῳ ζῴων µο- 
ρίων (p. 543, 5), ἐν δὲ τῷ ἐπιγραφοµένῳ περὶ ζωικῶν τριχίδα. 
 Athen. VII, 303d: <Ἀριστοτέλης> δ' ἐν τῷ περὶ ἰχθύων 
<ἀγελαῖον> καὶ <ἐκτοπιστικὸν> εἶναι τὴν θυννίδα. 
 Athen. III, 88b: <Ἀριστοτέλης> δ' ἐν τῷ περὶ ζωικῶν   

“ὄστρεα, φησί, πίννη, ὄστρεον, µῦς, κτείς, σωλήν, κόγχη, 
λεπάς, τῆθος, βάλανος ... πορευτικὰ δὲ κῆρυξ, πορφύρα, 
ἡδυπορφύρα, ἐχῖνος, στράβηλος. ἔστι δ' ὁ µὲν κτεὶς τρα- 
χυόστρακος ῥαβδωτός, τὸ δὲ τῆθος ἀρράβδωτον λειόστρακον, 
ἡ δὲ πίννη λεπτόστοµον, τὸ δὲ ὄστρεον παχύστοµον δίθυρον 
δὲ καὶ λειόστρακον, λεπὰς δὲ µονόθυρον καὶ λειόστρακον, 
συµφυὲς δὲ µῦς, µονοφυὲς δὲ καὶ λειόστρακον σωλὴν καὶ 



βάλανος, κοινὸν δ' ἐξ ἀµφοῖν κόγχη.” 
 Athen. VII, 318e: ἐν δὲ τῷ περὶ ζωικῶν <Ἀριστοτέλης> 
µαλάκιά φησιν εἶναι πολύποδας, ὀσµύλην, ἑλεδώνην, σηπίαν, 
τευθίδα. 
 Athen. VII, 318b: ἐν δὲ τῷ περὶ ζωικῶν ἢ ἰχθύων (Ἀρ.) 
“πολύπους, φησί, τὶς ὁ µὲν τρεψίχρως ὁ δὲ ναυτίλος”. 
 Athen. VII, 281f: <Ἀριστοτέλης> δ' ἐν τῷ περὶ ζωικῶν 
µονάκανθον εἶναι καὶ κιρρὸν τὸν <ἀλφηστικόν>. 
 Athen. VII, 277e: ταύτας (τὰς <ἀµίας>) <Ἀριστοτέλης> 
ἱστορεῖ τὰ µὲν βράγχια ἔχειν καλυπτά, εἶναι δὲ καρχαρόδοντας 
καὶ τῶν συναγελαζοµένων καὶ σαρκοφάγων, χολήν τε ἔχειν 
ἰσοµήκη τῷ ἐντέρῳ <καὶ σπλῆνα ὁµοίως>. λέγεται δὲ ὡς 
<θηρευθεῖσαι> προσανάλλονται καὶ ἀποτρώγουσαι τὴν ὁρµιὰν 
ἐκφεύγουσιν. ... <Ἀριστοτέλης> δὲ <παρετυµολογῶν αὐ- 

τῆς τοὔνοµά φησιν ὠνοµάσθαι παρὰ τὸ ἅµα ἰέναι> 
ταῖς <παραπλησίαις>· ἔστι γὰρ συναγελαστική.   
 Athen. VII, 284f: τῆς δ' <ἀφύης> ἐστὶ γένη πλείω. καὶ 
ἡ µὲν ἀφρῖτις λεγοµένη οὐ γίνεται ἀπὸ γόνου, ὥς φησιν 
<Ἀριστοτέλης>, ἀλλ' ἐκ τοῦ ἐπιπολάζοντος τῇ θαλάσσῃ ἀφροῦ. 
ἑτέρα δ' ἐστὶν ἀφύη ἡ κωβῖτις λεγοµένη. γίνεται δ' αὕτη 
ἐκ τῶν µικρῶν καὶ φαύλων τῶν ἐν τῇ ἄµµῳ διαγενοµένων 
κωβιδίων. καὶ ἐξ αὐτῆς δὲ ταύτης τῆς ἀφύης ἀπογεννῶνται 
ἕτεραι, αἵτινες ἐγκρασίχολοι καλοῦνται. γίνεται καὶ ἄλλη 
ἀφύη ὁ γόνος τῶν µαινίδων, καὶ ἄλλη ἐκ τῆς µεµβράδος, 
καὶ ἔτι ἄλλη ἐκ τῶν µικρῶν κεστρέων τῶν ἐκ τῆς ἄµµου 
καὶ τῆς ἰλύος γινοµένων. πάντων δὲ τούτων ἡ ἀφρῖτις ἀρίστη. 
 Athen. VII, 300f: <ἐγκρασίχολοι>. καὶ τούτων µέµνη- 
ται <Ἀριστοτέλης> ὡς µικρῶν ἰχθυδίων ἐν τῷ περὶ ζωικῶν. 
 Athen. VII, 294d: <γαλεοί> ... <Ἀριστοτέλης> δὲ εἴδη 
αὐτῶν φησιν εἶναι πλείω, ἀκανθίαν <λεῖον> ποικίλον σκύµνον 
ἀλωπεκίαν ῥίνην ... ὁ δ' <Ἀριστοτέλης> ἐν πέµπτῳ ζῴων 
µορίων καὶ κεντρίνην φησί τινα γαλεὸν εἶναι καὶ νωτιδανόν 
... ἰδίως δὲ ὁ ἀκανθίας τὴν καρδίαν ἔχει πεντάγωνον. 
τίκτει δ' ὁ γαλεὸς τὰ πλεῖστα τρία καὶ εἰσδέχεται τὰ γεννη- 
θέντα εἰς τὸ στόµα καὶ πάλιν ἀφίησι, µάλιστα δ' ὁ ποικίλος 
 
Category 7, treatise title 39, fragment 310, line 8 
 
καὶ ὁ ἀλωπεκίας· οἱ δὲ λοιποὶ οὐκ ἔτι διὰ τὴν τραχύτητα. 
 Athen. VII, 298b: <Ἀριστοτέλης> δὲ χαίρειν φησὶ τὰς 
<ἐγχέλεις> καθαρωτάτῳ ὕδατι. ὅθεν τοὺς ἐγχελυοτρόφους 
καθαρὸν αὐταῖς ἐπιχεῖν· πνίγεσθαι γὰρ ἐν τῷ θολερῷ. διὸ   
καὶ οἱ θηρεύοντες θολοῦσι τὸ ὕδωρ ἵν' ἀποπνίγωνται. λεπτὰ 
γὰρ ἔχουσαι τὰ βραγχία αὐτίκα ὑπὸ τοῦ θολοῦ τοὺς πόρους 
ἐπιπωµατίζονται. ὅθεν κἀν τοῖς χειµῶσιν ὑπὸ τῶν πνευ- 
µάτων ταραττοµένου τοῦ ὕδατος ἀποπνίγονται. <ὀχεύονται 



δὲ συµπλεκόµεναι, κἆτ' ἀφιᾶσι γλοιῶδες ἐξ αὑτῶν, 
ὃ γενόµενον ἐν τῇ ἰλύι ζῳογονεῖται>. λέγουσι δὲ οἱ 
ἐγχελυοτρόφοι καὶ ὡς νυκτὸς µὲν νέµονται, ἡµέρας δ' ἐν 
τῇ ἰλύι ἀκινητίζουσι, ζῶσί τε τὸ ἐπὶ πολὺ ἐπὶ ὀκτὼ ἔτη. 
 Athen. p. 299c: <Ἀριστοτέλης> δ' ἐν τοῖς περὶ ζῴων 
διὰ τοῦ <ι> ἔγχελις εἴρηκεν. 
 Io. Lydus de magistr. p. r. 3, 63 p. 257, 15 (Aristoph. 
p. 281 Nauck): καὶ <ἔλλοπα> µὲν αὐτὸν <Ἀριστοτέλης> (p. 505, 
15. 505b 16) καὶ πάντες οἱ φυσικοὶ καλοῦσι καὶ Ἀριστο- 
φάνης ὁ Βυζάντιος ἐν τῇ ἐπιτοµῇ τῶν ἐν ἰχθύσι φυσικῶν. 
 Plin. 9, 60: unus omnium squamis ad os versis, contra 
quam in nando meant ... rarus inventu. Plut. de soll. 
an. 29: πλὴν τοῦ ἔλλοπος. τοῦτον δέ φασι (unum piscium) 

κατ' ἄνεµον καὶ ῥοῦν νήχεσθαι µὴ φοβούµενον τὴν ἀνα- 
χάραξιν τῆς λεπίδος, ἅτε δὴ µὴ πρὸς οὐρὰν τὰς ἐπιπτυχὰς 
ἐχούσης. id. c. 32: σπάνιος γάρ ἐστι, φαίνεται δὲ περὶ 
Παµφυλίαν πολλάκις. Ael. de an. 8, 28: λέγει δέ τις λόγος 
σπάνιον µὲν αὐτὸν εἶναι, ἐν δὲ τῷ κατὰ Παµφυλίαν (Rhodi 
Plin. 9, 169) πελάγει θηρᾶσθαι ... 
 Athen. VII, 300e: <ἐρυθρῖνος. Ἀριστοτέλης> ἐν τῷ 
περὶ ζωικῶν. καὶ Σπεύσιππος παραπλήσιά φησιν εἶναι φάγρον, 
ἐρυθρῖνον, ἥπατον.   
 Athen. VII, 301c: <ἥπατος> ... ἔστι δὲ µονήρης, ὥς φη- 
σιν <Ἀριστοτέλης>, σαρκοφάγος τε καὶ καρχαρόδους, τὴν 
χροιὰν µὲν µέλας, ὀφθαλµοὺς δὲ µείζονας ἢ καθ' αὑτὸν 
ἔχων, καρδίαν τρίγωνον, <ἧπαρ> λευκόν. 
 Erotian. lex Hipp. p. 77, 5 Klein: <θρίσσειν>: µαίνεσθαι, 
ὡς καὶ Ἀριστοφάνης ὁ γραµµατικός· θρίσσειν δέ φασι τὸ 
κατὰ ψυχὴν ἐξίστασθαι. 
 Athen. VII, 328f: καὶ <Ἀριστοτέλης> ... τριχίδα (fr. 302) 
τῶν δὲ λεγοµένων (sc. περὶ θρίσσης) ἐστὶν ὅτι ἥδεται ὀρχή- 
σει καὶ ὠδῇ καὶ ἀκούσας ἀναπηδᾷ ἐκ τῆς θαλάσσης. 
 Plut. de soll. an. 3: καὶ τὴν <θρίσσαν> ᾀδόντων καὶ 
κροτούντων ἀναδύεσθαι καὶ προιέναι λέγουσιν. cf. Ael. 6, 32: 

οἱ δὲ τῇ Μαρείᾳ λίµνῃ προσοικοῦντες τὰς θρίσσας θηρῶσι 
τὰς ἐκεῖθι ᾠδῆς µέλει ... καὶ κρότῳ ὀστράκων ... αἳ δὲ 
ὥσπερ ὀρχούµεναι ὑπὸ τῷ µέλει πηδῶσι καὶ ἐµπίπτουσι τοῖς 
θηράτροις ... 
 Athen. VII, 282d: ἀνθίας, κάλλιχθυς ... <Ἀριστοτέλης> 
δὲ καὶ καρχαρόδοντα εἶναι (φησὶ) τὸν <κάλλιχθυν> σαρκο- 
φάγον τε καὶ συναγελαζόµενον. 
 Aelian. n. a. 13, 4: ἀκούσειας δ' ἂν ἁλιέων καὶ ἰχθύων 
τινὰ <καλλιώνυµον> οὕτω λεγόντων. καὶ ὑπὲρ αὐτοῦ <Ἀρι- 



στοτέλης> λέγει ὅτι ἄρα ἐπὶ τοῦ λοβοῦ τοῦ δεξιοῦ καθη- 
µένην ἔχει χολὴν πολλήν, αὐτῷ δὲ τὸ ἧπαρ κατὰ τὴν λαιὰν 
 
φορεῖται πλευράν.   
 Athen. VII, 307a: ἐν δ' ἄλλοις φησὶν ὁ <Ἀριστοτέλης> 
“ὁ <κεστρεὺς> καρχαρόδους ὢν οὐκ ἀλληλοφαγεῖ, ἅτε δὴ 
οὐδ' ὅλως σαρκοφαγῶν. ἔστι δὲ ὁ µέν τις κέφαλος, ὁ δὲ 
χελλών, ὁ δὲ φεραῖος. καὶ ὁ µὲν χελλὼν πρὸς τῇ γῇ νέµεται, 
ὁ δὲ φεραῖος οὔ. καὶ τροφῇ χρῆται ὁ µὲν φεραῖος τῇ ἀφ' 
αὑτοῦ γενοµένῃ µύξῃ, ὁ δὲ χελλὼν ἄµµῳ καὶ ἰλύι. λέγεται 
δὲ καὶ ὅτι τὸν γόνον τῶν κεστρέων οὐδὲν τῶν θηρίων κατ- 
εσθίει, ἐπεὶ οἱ κεστρεῖς οὐδένα τῶν ἰχθύων.” <νέµεται δὲ 

τὴν ἰλὺν ταλαιπωρῶν, ὥς φησιν <Ἀριστοτέλης> ἐν τῷ περὶ 
ζῴων. Zenob. prov. 4, 52 cf. Miller Mél. p. 370.> 
 Athen. VII, 305f: κίθαρος. <Ἀριστοτέλης> ἐν τῷ περὶ 
ζωικῶν ἢ περὶ ἰχθύων “ὁ <κίθαρος>, φησί, καρχαρόδους, 
µονήρης, φυκοφάγος, τὴν γλῶτταν ἀπολελυµένος, καρδίαν 
λευκὴν ἔχων καὶ πλατεῖαν”. 
 Athen. VII, 306b: <κορδύλος>. τοῦτον <Ἀριστοτέλης> 
φησὶν ἀµφίβιον εἶναι καὶ τελευτᾶν ὑπὸ τοῦ ἡλίου αὐανθέντα. 
 Athen. VII, 309a: <κυπρῖνος>. τῶν σαρκοφάγων καὶ 
οὗτος, ὡς <Ἀριστοτέλης> ἱστορεῖ, καὶ συναγελαστικῶν. τὴν 
δὲ γλῶτταν οὐχ ὑπὸ τῷ στόµατι, ἀλλ' ὑπὸ τὸ στόµα κέκτηται. 
 Athen. VII, 310e: <λάβρακες>. οὗτοι, ὡς <Ἀριστοτέλης>   
ἱστορεῖ, µονήρεις εἰσὶ καὶ σαρκοφάγοι. γλῶσσαν δ' ἔχουσιν 
ὀστώδη καὶ προσπεφυκυῖαν, καρδίαν τρίγωνον ... ὠνοµάσθη 
δ' ὁ ἰχθὺς παρὰ τὴν λαβρότητα. 
 Athen. VII, 312c: <µύραιναι> ... <Ἀριστοτέλης> δὲ ἐν 
πέµπτῳ ζῴων µορίων ἐκ µικροῦ φησιν αὐτὴν ταχεῖαν τὴν 
αὔξησιν λαµβάνειν.] καὶ εἶναι καρχαρόδουν τίκτειν τε πᾶσαν 
ὥραν µικρὰ ᾠά. 
 Athen. VII, 314c: ἔστι δ' ἡ <νάρκη>, ὥς φησιν <Ἀρι- 
στοτέλης>, τῶν σελαχωδῶν καὶ [τῶν] σκυµνοτοκούντων. 

θηρεύει δ' εἰς τροφὴν ἑαυτῆς τὰ ἰχθύδια προσαπτοµένη 
καὶ ναρκᾶν καὶ ἀκινητίζειν ποιοῦσα. 
 cf. Aristoph. ep. p. 23, 26: τῶν δὲ λεγοµένων σελαχωδῶν 
καὶ <σκυµνοτοκούντων> ἡ ῥίνη µὲν καὶ ὁ λεῖος γαλεὸς ... 
ἡ δὲ νάρκη ... 
 Athen. VII, 314e: <ξιφίας>. τοῦτον <Ἀριστοτέλης> φησὶν 
ἔχειν τοῦ ῥύγχους τὸ µὲν ὑποκάτω µικρόν, τὸ δὲ καθύπερθεν 
ὀστῶδες µέγα, ἴσον τῷ ὅλῳ αὐτοῦ µεγέθει· τοῦτο δὲ καλεῖσθαι 
ξίφος. ὀδόντας δ' οὐκ ἔχειν τὸν ἰχθύν. 
 Athen. VII, 315e: <ὄνος>, φησὶν <Ἀριστοτέλης> ἐν τῷ 



περὶ ζωικῶν, ἔχει στόµα ἀνερρωγὸς ὁµοίως τοῖς γαλεοῖς, καὶ 
οὐ συναγελαστικός. <καὶ µόνος οὗτος ἰχθύων τὴν καρ- 
δίαν ἐν τῇ κοιλίᾳ ἔχει> καὶ ἐν τῷ ἐγκεφάλῳ λίθους ἐµ-   
φερεῖς µύλαις. φωλεύει τε µόνος ἐν ταῖς ὑπὸ κύνα θερµο- 
τάταις ἡµέραις, τῶν ἄλλων ταῖς χειµεριωτάταις φωλευόντων. 
 Aelian. n. a. 6, 30: ὁ ἰχθὺς ὁ ὄνος τὰ µὲν ἄλλα ὅσα 
ἐντὸς προσπέφυκεν, οὐ πάνυ τι τῶν ἑτέρων διεστῶτα κέκτη- 
ται, µονότροπος δέ ἐστι καὶ σὺν ἄλλοις βιοῦν οὐκ ἀνέχεται. 
<ἔχει δὲ ἄρα ἰχθύων µόνος οὗτος ἐν τῇ γαστρὶ τὴν 
καρδίαν>, καὶ ἐν τῷ ἐγκεφάλῳ λίθους οἵπερ οὖν ἐοίκασι 
µύλαις τὸ σχῆµα. σειρίου δὲ ἐπιτολῇ φωλεύει µόνος, τῶν 

ἄλλων ἐν ταῖς κρυµωδεστάταις (ἡµέραις) φωλεύειν εἰθισµένων. 
 ib. 5, 20: ὄνος ὁ θαλάττιος <ἐν τῇ γαστρὶ τὴν 
καρδίαν> ἔλαχεν ἔχειν, ὡς οἱ δεινοὶ τὰ τοιαῦτα ὁµολογοῦσιν 
ἡµῖν καὶ διδάσκουσιν. 
 Clemens Alex. paedag. 2, 1, 18 p. 65 Sylb.: ... τὸν 
νοῦν ἐγκατορύξας τῇ κοιλίᾳ, τῷ ἰχθύι τῷ καλουµένῳ ὄνῳ 
τὰ µάλιστα ἐοικώς, ὃν δή φησιν <Ἀριστοτέλης> µόνον τῶν 
ἄλλων ζῴων <ἐν τῇ γαστρὶ τὴν καρδίαν ἔχειν>. 
 Apuleius de magia c. 40 (Krüger): at enim, inquit, 
piscem cui rei nisi malae proscidisti quem tibi Themison 
servus attulit? quasi vero non paulo prius dixerim me de 
particulis omnium animalium de situ earum deque numero 
deque causa conscribere ac <libros> <ἀνατοµῶν> <Aristotelis> 
et explorare studio et augere. atque adeo summe miror quod 
unum a me pisciculum inspectum sciatis, cum iam plurimos, 
ubicumque locorum oblati sunt, aeque inspexerim, praesertim 
quod nihil ego clanculo sed omnia in propatulo ago ... hunc 
adeo pisciculum, quem vos leporem marinum nominatis, plu- 
rimis qui aderant ostendi, necdum etiam decerno quid vocem, 
nisi quaeram sane accuratius, quod nec apud veteres philo- 
sophos proprietatem eius piscis reperio, quamquam sit omnium 

rarissima et hercule memoranda. quippe solus ille quantum 
sciam cum sit cetera exossis, duodecim numero ossa ad   
similitudinem talorum suillorum in ventre eius conexa et 
catenata sunt. <quod Aristoteles nunquam profecto 
omisisset scripto prodere, qui aselli piscis solius 
omnium in media alvo corculum situm pro maximo 
memoravit.> 
 Athen. VII, 315a: <ὀρφώς> ... <Ἀριστοτέλης> δὲ ἐν 
πέµπτῳ ζῴων µορίων ταχεῖαν λέγων γίνεσθαι τοῖς ἰχθύσι 
τὴν αὔξησιν, καὶ ὀρφώς, φησίν, ἐκ µικροῦ γίνεται µέγας 
ταχέως.] ἔστι δὲ καὶ σαρκοφάγος καὶ καρχαρόδους, ἔτι δὲ 
µονήρης. ἴδιον δ' ἐν αὐτῷ ἐστὶ τὸ τοὺς θορικοὺς πόρους 
µὴ εὑρίσκεσθαι καὶ τὸ δύνασθαι πολὺν χρόνον ζῆν µετὰ 
τὴν ἀνατοµήν. ἔστι δὲ καὶ τῶν φωλευόντων ἐν ταῖς χει- 



µεριωτάταις ἡµέραις· χαίρει τε πρόσγειος µᾶλλον ὢν ἢ πελά- 
γιος. ζῇ δ' οὐ πλέον δύο ἐτῶν. 
 Aelianus n. a. 5, 18: ὁ ὀρφὼς θαλάττιον ζῷόν ἐστι, καὶ 
εἰ ἕλοις καὶ ἀνατέµοις, οὐκ ἂν ἴδοις τεθνεῶτα παραχρῆµα 
αὐτόν, ἀλλὰ ἐπιλαµβάνει τῆς κινήσεως καὶ οὐκ ἐπ' ὀλίγον. 
διὰ χειµῶνος δὲ ἐν τοῖς φωλεοῖς οἰκουρῶν χαίρει· διατριβαὶ 
δὲ ἄρα αἱ πρὸς τῇ γῇ µᾶλλον φίλαι αὐτῷ. Oppianus hal. 

1, 142: καὶ ὀψιµόρων γένος ὀρφῶν, οἳ πάντων περίαλλα 
κατὰ χθόνα δηθύνουσι ζῳοί, καὶ τµηθέντες ἔτι σπαίρουσι 
σιδήρῳ. 
 Athen. VII, 321e: <σάλπη> ... <Ἀριστοτέλης> δ' ἐν 
πέµπτῳ ζῴων µορίων ἅπαξ τίκτειν φησὶν αὐτὴν τοῦ µετο- 
πώρου.] ἔστι δὲ πολύγραµµος καὶ ἐρυθρόγραµµος, ἔτι δὲ 
καρχαρόδους καὶ µονήρης. λέγεσθαι δὲ καὶ ὑπὸ τῶν ἁλιέων 
φησὶν ὡς καὶ κολοκύντῃ θηρεύεται χαίρουσα τῷ βρώµατι.   
 Athen. VII, 329a: <Ἀριστοτέλης> δ' ἐν πέµπτῳ ζῴων 
ἱστορίας] <σαρδίνους> αὐτὰς (τὰς ἐριτίµους) καλεῖ. 
 Athen. VII, 319e: <σκάρος>. τοῦτον <Ἀριστοτέλης> φησὶ 
καρχαρόδοντα εἶναι καὶ µονήρη καὶ σαρκοφάγον, ἔχειν τε 
στόµα µικρὸν καὶ γλῶτταν οὐ λίαν προσπεφυκυῖαν, καρδίαν 
τρίγωνον, ἧπαρ λευκὸν τρίλοβον, ἔχειν τε χολὴν καὶ σπλῆνα 
µέλανα, τῶν δὲ βραγχίων τὸ µὲν διπλοῦν τὸ δὲ ἁπλοῦν. 
µόνος δὲ καὶ τῶν ἄλλων ἰχθύων µηρυκάζει. χαίρει δὲ τῇ 
τῶν φυκίων τροφῇ· διὸ καὶ τούτοις θηρεύεται. ἀκµάζει δὲ 
θέρους. 
 Athen. VII, 320e: ὅτι δὲ καὶ πληκτικός ἐστιν (ὁ <σκορ- 
πίος>) <Ἀριστοτέλης> ἱστορεῖ ἐν τῷ περὶ ἰχθύων ἢ ζωικῶν. 
µονήρης δ' ἐστὶ καὶ φυκοφάγος. 

 Athen. VII, 324e: τὴν δὲ <τρίγλην> φησὶν <Ἀριστοτέ- 
λης> τρὶς τίκτειν τοῦ ἔτους ἐν πέµπτῳ µορίων, τεκµαίρεσθαι 
λέγων τοὺς ἁλιεῖς τοῦτο ἐκ τοῦ γόνου τρὶς φαινοµένου περί 
τινας τόπους. µήποτ' οὖν ἐντεῦθέν ἐστι καὶ τὸ τῆς ὀνο- 
µασίας, ὡς ἀµίαι ὅτι οὐ κατὰ µίαν φέρονται ἀλλ' ἀγεληδόν, 
σκάρος δὲ ἀπὸ τοῦ σκαίρειν καὶ καρίς, ἀφύαι δ' ὡς ἂν 
ἀφυεῖς οὖσαι τουτέστι δυσφυεῖς, <ἀπὸ δὲ τοῦ θύειν> θύννος   
ὁ ὁρµητικὸς διὰ τὸ κατὰ τὴν τοῦ κυνὸς ἐπιτολὴν ὑπὸ τοῦ 
ἐπὶ τῆς κεφαλῆς οἴστρου ἐξελαύνεσθαι.] ἔστι δὲ καρχαρόδους 
συναγελαστικὴ παντόστικτος, ἔτι δὲ σαρκοφάγος. τὸ δὲ τρίτον 
τεκοῦσα ἄγονός ἐστι· γίνεται γάρ τινα σκωλήκια αὐτῇ ἐν τῇ 
ὑστέρᾳ, ἃ τὸν γόνον τὸν γινόµενον κατεσθίει. 
 Aristoph. de animal. p. 23, 24: τρίγλη δὲ τρὶς (τίκτει 
 
τοῦ ἔτους), ὅθεν καὶ τοὔνοµα κέκτηται. 



 Artemidor. 2, 14 p. 108, 10 (Hercher): τρίγλη ... 
τρὶς γὰρ κύει, ὅθεν αὐτῇ καὶ τοὔνοµα εἰκότως φασὶ κεῖσθαι 
καὶ Ἀριστοτέλης ἐν τοῖς (τῷ L) περὶ ζῴων καὶ Ἀριστοφάνης 
ἐν τοῖς εἰς Ἀριστοτέλην ὑποµνήµασι (cf. Ael. 10, 2. 9, 51. 
Opp. hal. 1. 590). 
 Athen. VII, 327c: <φάγρος> ... <Ἀριστοτέλης> δὲ σαρ- 

κοφάγον φησὶν αὐτὸν εἶναι καὶ µονήρη καρδίαν τε ἔχειν 
τρίγωνον ἀκµάζειν τε ἔαρος. 
      
<(Περὶ µαλακίων.>) 
 
 Athen. VII, 316c (cf. A. P. p. 318): ἱστορεῖ δ' <Ἀρι- 
στοτέλης> τὸν <πολύποδα> ἔχειν πόδας ὀκτώ, ὧν τοὺς µὲν 
ἄνω δύο καὶ κάτω ἐλαχίστους, τοὺς δ' ἐν µέσῳ µεγίστους· 
ἔχειν δὲ καὶ κοτυληδόνας δύο, αἷς τὴν τροφὴν προσάγεσθαι· 
τοὺς δ' ὀφθαλµοὺς ἐπάνω τῶν δύο ὀδόντων· τὸ δὲ στόµα 
καὶ τοὺς ὀδόντας ἐν µέσοις τοῖς ποσίν. ἀναπτυχθεὶς δὲ 
ἐγκέφαλον ἔχει διµερῆ. ἔχει δὲ καὶ τὸν λεγόµενον θολόν, 
<οὐ µέλανα καθάπερ σηπία, ἀλλ' ὑπέρυθρον>, ἐν τῷ 
λεγοµένῳ µήκωνι· ὁ δὲ µήκων κεῖται ἐπάνω τῆς κοιλίας   
οἱονεὶ κύστις· σπλάγχνον δ' οὐκ ἔχει ἀναλογοῦν. τροφῇ δὲ 
χρῆται ἔστιν ὅτε καὶ τοῖς τῶν κογχυλίων σαρκιδίοις, τὰ 
ὄστρακα ἐκτὸς τῶν θαλαµῶν ῥίπτων· ὅθεν διαγινώσκουσιν 
οἱ θηρεύοντες. ὀχεύει δὲ συµπλεκόµενος καὶ <πολὺν χρόνον 
πλησιάζει διὰ τὸ ἄναιµος> εἶναι. τίκτει δὲ διὰ τοῦ 
λεγοµένου φυσητῆρος, ὅς ἐστι πόρος τῷ σώµατι, καὶ τίκτει 
ᾠὰ βοτρυδόν. 
 Athen. VII, 317f (cf. A. P. p. 319. 320): ὁ δὲ <ναυτίλος> 
καλούµενος, φησὶν <Ἀριστοτέλης>, πολύπους µὲν οὐκ ἔστιν, 

ἐµφερὴς δὲ κατὰ τὰς πλεκτάνας. ἔχει δὲ τὸ νῶτον ὀστρα- 
κόδερµον. ἀναδύνει δὲ ἐκ τοῦ βυθοῦ ἐφ' ἑαυτὸν ἔχων τὸ 
ὄστρακον, ἵνα µὴ τὴν θάλασσαν ἕλκῃ· ἐπαναστραφεὶς δ' 
ἐπιπλεῖ ἄνω ποιήσας δύο τῶν πλεκτανῶν, αἳ µεταξὺ αὑτῶν 
λεπτὸν ὑµένα ἔχουσι διαπεφυκότα, ὡς καὶ τῶν ὀρνίθων οἱ 
πόδες ὁρῶνται µεταξὺ τῶν δακτύλων δερµάτινον ὑµένα ἔχον- 
τες· ἄλλας δὲ δύο πλεκτάνας καθίησιν εἰς τὴν θάλασσαν 
ἀντὶ πηδαλίων. ὅταν δέ τι προσιὸν ἴδῃ, δείσας συστέλλει 
τοὺς πόδας καὶ πληρώσας αὑτὸν τῆς θαλάσσης κατὰ βυθοῦ 
ὡς τάχος χωρεῖ. 
 Pollux 2, 76 (cf. fr. 305. A. P. p. 300): καὶ <ὀσµύλια> 
ἰχθύων τι γένος, ἡ ὑπὸ τῶν πολλῶν ὄζαινα καλουµένη· 
πολύποδος δέ ἐστιν εἶδος ἔχον µεταξὺ τῆς κεφαλῆς καὶ τῶν 
πλεκτανῶν αὐλὸν δυσῶδες πνεῦµα ἀφιέντα. 



 Hesych. s. ὀσµύλια: τῶν πολυπόδων αἱ ὄζαιναι λεγόµε- 
ναι, ἰχθύδια ποιά. 
 Suid. s. <ἑλεδώνη>: εἶδος πολύποδος (cf. Hes. s. v.), ἥτις 
ἔχει µίαν κοτυληδόνα, καὶ ἔστιν ἑπτάπους, ὥς φησιν Αἰλια- 
νός (i. e. Ἀριστοφάνης ex Aeliano auctus).   
 Athen. VII, 323c (cf. A. P. p. 322): τὴν <σηπίαν> δὲ 
<Ἀριστοτέλης> φησὶ πόδας ἔχειν ὀκτώ, ὧν τοὺς ὑποκάτω 

δύο µεγίστους, προβοσκίδας δύο, καὶ µεταξὺ αὐτῶν τοὺς 
ὀφθαλµοὺς καὶ στόµα. ἔχει δὲ καὶ ὀδόντας δύο <τὸν µὲν 
ἄνω τὸν δὲ κάτω>, καὶ τὸ λεγόµενον ὄστρακον ἐν τῷ νώτῳ. 
ἐν δὲ τῇ µύτιδι ὁ θολός ἐστιν· αὕτη δὲ κεῖται παρ' αὐτὸ 
τὸ στόµα κύστεως τρόπον ἐπέχουσα. ἔστι δ' ἡ κοιλία πλα- 
κώδης καὶ λεία, ὁµοία τοῖς τῶν βοῶν ἠνύστροις. τρέφονται 
δὲ αἱ µικραὶ σηπίαι τοῖς λεπτοῖς ἰχθυδίοις, ἀποτείνουσαι 
τὰς προβοσκίδας <ὥσπερ ὁρµιὰς> καὶ ταύταις θηρεύουσαι. 
λέγεται δὲ ὡς ὅταν ὁ χειµὼν γένηται, τῶν πετριδίων ὥσπερ 
ἀγκύραις ταῖς προβοσκίσι λαµβανόµεναι ὁρµοῦσι. διωκοµένη 
τε ἡ σηπία τὸν θολὸν ἀφίησι καὶ ἐν αὐτῷ κρύπτεται ἐµφή- 
νασα φεύγειν εἰς τοὔµπροσθεν. λέγεται δὲ ὡς καὶ θηρευ- 
θείσης τῆς θηλείας τριόδοντι οἱ ἄρρενες ἐπαρήγουσιν ἀνθέλ- 
κοντες αὐτήν· ἂν δ' οἱ ἄρρενες ἁλῶσιν, αἱ θήλειαι φεύγουσιν. 
οὐ διετίζει δ' ἡ σηπία, καθάπερ οὐδ' ὁ πολύπους. 
 Athen. VII, 326b (cf. A. P. p. 323): <τευθίς. Ἀρι- 
στοτέλης> εἶναί φησι καὶ ταύτην τῶν συναγελαζοµένων, 
ἔχειν τε τὰ πλεῖστα τῆς σηπίας, τὸν τῶν ποδῶν ἀριθµόν, 
τὰς προβοσκίδας. τῶν δὲ ταύτης ποδῶν οἱ µὲν κάτω µικροί 
εἰσιν οἱ δ' ἄνω µείζους, καὶ <τῶν προβοσκίδων ἡ δεξιὰ 
παχυτέρα, καὶ τὸ ὅλον σωµάτιον τρυφερὸν καὶ ὑπο- 
 
Category 7, treatise title 39, fragment 339, line 7 
 
µηκέστερον>. ἔχει δὲ καὶ θολὸν ἐν τῇ µύτιδι <οὐ µέλανα 
ἀλλ' ὠχρόν>, καὶ τὸ ὄστρακον µικρὸν λίαν καὶ χονδρῶδες. 
 Athen. VII, 326d (cf. A. P. p. 324): <τεῦθος>. ὁ δὲ   
τεῦθος µόνῳ τούτῳ διαφέρει, τῷ µεγέθει· <γίνεται δὲ καὶ 
τριῶν σπιθαµῶν. τὸ δὲ χρῶµά ἐστιν ὑπέρυθρος, 
καὶ τῶν ὀδόντων τὸν µὲν κάτω ἐλάττονα ἔχει τὸν 
δὲ ἄνω µείζονα, ἄµφω δὲ µέλανας καὶ ὁµοίους 
ῥύγχει ἱέρακος.> ἀναπτυχθεὶς δὲ κοιλίαν ἔχει ὁµοίαν ταῖς 
ὑείαις. 
     
(<Περὶ ὀστρακοδέρµων.>) 
 
 Aristoph. de animal. p. 39, 5: λέγεται δὲ ὡς διαιρού- 
µενος κατὰ µέρος (ὁ <ἐχῖνος ὁ θαλάττιος>) καὶ ἀφιέµενος 
εἰς τὴν θάλασσαν δύναται ζῆν καὶ νέµεσθαι. 



 Aelian. de an. 9, 47: τοὺς ἐχίνους ἔτι ζῶντας καὶ ἐν 
τοῖς ὀστράκοις ὄντας καὶ προβεβληµένους τὰ κέντρα εἴ τις 
συντρίψας καὶ διαρρίψας ἐς τὴν θάλατταν ἄλλο ἄλλῃ τρύφος 
καταλίποι, τὰ δὲ ἄρα συνέρχεται αὖθις ... καὶ συνέφυ, 
καὶ ὁλόκληροι γίνονται φύσει τινὶ θαυµαστῇ καὶ ἰδίᾳ αὖθις. 
cf. Opp. hal. 1, 318: ... καὶ ὀκριόεντες ἐχῖνοι· τοὺς εἴ 
τις καὶ τυτθὰ διατµήξας ἐνὶ πόντῳ ῥίψῃ, συµφυέες τε πα- 
λίνζωοί τε πέλονται. 

(<Περὶ ὀρνίθων> 
 
     
i. e. περὶ τῶν πτητικῶν.) 
 
 Cicero de nat. deor. 2, 49 (Baiter): illud vero ab <Ari- 
stotele> animadversum, a quo pleraque, quis potest non 
mirari, <grues> cum loca calidiora petentes maria trans- 
mittant, trianguli efficere formam. eius autem summo an-   
gulo aer ab iis adversus pellitur, deinde sensim ab utroque 
latere tamquam remis ita pinnis cursus avium levatur. basis 
autem trianguli quem efficiunt grues, ea tamquam a puppi 
ventis adiuvatur, eaeque in tergo praevolantium colla et 
capita reponunt. quod quia ipse dux facere non potest, 
quia non habet ubi nitatur, revolat ut ipse quoque quiescat. 
in eius locum succedit ex iis quae adquierunt, eaque vicis- 
situdo in omni cursu conservatur. 
 Plut. de soll. an. 28: ἀλλὰ µὴν ἐχίνου γέ τινα χερσαίου 
διηγήσατο πνευµάτων προαίσθησιν (Ar. p. 612b 8) <Ἀρι- 
στο<τέλης>>, ὃς ἐθαύµαζε καὶ γεράνων τὴν ἐν <τριγώνῳ> 
πτῆσιν (de qua c. 10. Ael. 3, 13). 
 Plin. n. h. 10, 63 (de olorum volatu): tergo sensim 
dilatante se cuneo porrigitur agmen largeque impellenti prae- 
betur aurae. colla imponunt praecedentibus, fessos duces 

ad terga recipiunt (cf. Ael. n. a. 3, 13 ἀλλήλων δὲ τοῖς 
πυγαίοις ἐπερείδουσαι τὰ ῥάµφη ... ἀναπαυόµεναι ἐς ἀλλήλας). 
 Plin. n. h. 10, 31: ceterae omnes ex eodem genere pel- 
lunt nidis pullos ac volare cogunt, sicut et <corvi>, qui et 
ipsi non carne tantum aluntur sed robustos quoque fetus 
suos fugant longius (Ar. 618b 11). itaque parvis in vicis 
non plus bina coniugia sunt (Ar. 618b 9), circa Cranno- 
nem quidem Thessaliae singula perpetuo. genitores suboli 
loco cedunt (Pseudar. mir. 126 = Antig. mir. 15 ex Theo- 
pompo). diversa in hac et supra dicta alite (cornice) quae- 
dam. corvi ante solstitium generant, <iidem aegrescunt 
sexagenis diebus, siti maxume antequam fici co- 
quantur autumno> (haec om. Ar.). cornix ab eo tempore 
corripitur morbo. corvi pariunt cum plurimum quinos (Ar.   
618b 13). ore eos parere aut coire volgus arbitratur ... 



<Aristoteles> negat etc. 
 Anon. (ex comm. in Arat. A. P. p. 345) catasterism. 41 
κόραξ ὕδρος κρατήρ. τοῦτο τὸ ἄστρον κοινόν ἐστιν ἀπὸ 
 
πράξεως γεγονὸς ἐναργοῦς. τιµὴν γὰρ ἔχει ὁ κόραξ παρὰ 
τῷ Ἀπόλλωνι· ἑκάστῳ γὰρ τῶν θεῶν ὄρνεόν ἐστιν ἀνακεί- 

µενον. θυσίας δὲ γινοµένης τοῖς θεοῖς, σπονδὴν πεµφθεὶς 
ἐνέγκαι ἀπὸ κρήνης τινός, ἰδὼν παρὰ τὴν κρήνην συκῆν 
ὀλύνθους ἔχουσαν ἔµεινεν ἕως πεπανθῶσι. µεθ' ἱκανὰς δὲ 
ἡµέρας πεπανθέντων τούτων, καὶ φαγὼν τῶν συκῶν αἰσθό- 
µενος τὸ ἁµάρτηµα, ἐξαρπάσας καὶ τὸν ἐν τῇ κρήνῃ <ὕδρον> 
ἔφερε σὺν τῷ κρατῆρι, φάσκων αὐτὸν ἐκπίνειν καθ' ἡµέραν 
τὸ γιγνόµενον ἐν τῇ κρήνῃ ὕδωρ. ὁ δὲ Ἀπόλλων ἐπιγνοὺς 
τὰ γενόµενα τῷ µὲν κόρακι ἐν τοῖς ἀνθρώποις ἐπιτίµιον 
ἔθηκεν ἱκανὸν <τοῦτον τὸν χρόνον διψῆν>, καθάπερ <Ἀρι- 
στοτέλης> εἴρηκεν ἐν τοῖς <περὶ θηρίων>, µνηµόνευµα δὲ 
δώσων τῆς εἰς θεοὺς ἁµαρτίας σαφές, εἰκονίσας ἐν τοῖς 
ἄστροις ἔθηκεν εἶναι τόν τε ὕδρον καὶ τὸν κρατῆρα καὶ 
τὸν κόρακα µὴ δυνάµενον πιεῖν καὶ µὴ προσελθεῖν. 
 (Eiusdem vers. lat. vet. in) Schol. Basil. (Par.) in Ger- 
manici Arat. ph. 426: Hoc signum commune est, quod est 
factum enarges. honoratus est autem corvus ab Apolline. 
sacrificio facto deis, <missus> sponden adferre de lacu quo- 
dam, quod fuit castum antequam vinum ostenderetur. qui 
cum vidisset et ad fontem ficus grossos habentes, volans 
consedit in eis donec maturae fierent. post paucos dies per- 
cocto acro et ille ficus comedit. cum sensisset se peccasse, 

eripit ex eo fonte anguem et attulit cum ipso cratere dicens   
ebibisse quod fuerit in fonte anguem. re cognita Apollo 
corvo inter homines poenam ad paucum tempus dedit sitim, 
ut <Aristoteles> dicit in eo libro qui de <bestiis> inscribitur, 
[item Isidorus in naturalibus id est phisicis memorie tradidit] 
ut ipse peccati poenas daret. quem postea astris intulit. 
cratera autem cum aqua in medio posuit angue, caudam 
autem anguis corvum rostro adpetentem neque posse iuxta 
accedere ut bibat. 
 Hyginus astronom. 2, 40 (ex cod. Harl. 2506 saec. X): 
Hydra est in qua corvus insidere et crater positus existi- 
matur, de qua hanc habemus memoriae proditam causam. 
corvus Apollinis tutela usus et sacrificante eo missus ad 
fontem aquam puram petitum, vidit arbores complures fico- 
rum inmaturas. expectans dum maturescerent, in arbore 
quadam earum consedit. itaque post aliquot dies coctis ficis 
et a corvo compluribus earum comesis, expectans Apollo 
corvum vidit cum cratere pleno volare festinantem. pro quo 
admisso eius dicitur, quod diu moratus sit, Apollinem qui 
coactus mora corvi alia aqua est usus, hac ignominia eum 
affecisse <ut quam diu fici coquerentur corvus bibere 

non possit, ideo quod guttur habeat pertusum illis 
diebus>. itaque cum vellet significare sitim corvi, inter 
sidera constituit cratera et supposuit hydram quae corvum 
sitientem moratur. videtur enim rostro caudam eius extre- 
mam verberare, ut tamquam sinat se ad cratera transire.   
 Athen. IX, 393d (Aelian. v. h. 1, 14): φησὶν ὁ <Ἀρι- 
στοτέλης>, “ὁ <κύκνος> εὔτεκνός ἐστι καὶ µάχιµος. ἀλλη- 
λοκτονεῖ γοῦν ὁ µάχιµος. µάχεται δὲ καὶ τῷ ἀετῷ αὐτὸς 
µάχης µὴ προαρξάµενος. εἰσὶ δ' ᾠδικοί, καὶ µάλιστα περὶ 
τὰς τελευτάς. διαίρουσι δὲ καὶ τὸ πέλαγος ᾄδοντες. ἔστι 
δὲ τῶν στεγανοπόδων καὶ ποιηφάγων.” 
 Athen. IX, 392b: <Ἀριστοτέλης> δέ φησιν “ὁ <ὄρτυξ> 
ἐστὶ µὲν τῶν ἐκτοπιζόντων καὶ σχιδανοπόδων· νεοττιὰν δ' 
οὐ ποιεῖ ἀλλὰ κονίστραν, καὶ ταύτην σκεπάζει φρυγάνοις 
διὰ τοὺς ἱέρακας, ἐν ᾗ ἐπῳάζει”. 
 Athen. IX, 389a: φησὶ δ' <Ἀριστοτέλης> περὶ τοῦ ζῴου 
τάδε “ὁ <πέρδιξ> ἐστὶ µὲν χερσαῖος, σχιδανόπους. ζῇ δὲ ἔτη 
πεντεκαίδεκα, ἡ δὲ θήλεια καὶ πλείονα· πολυχρονιώτερα γὰρ 
ἐν τοῖς ὄρνισι τῶν ἀρρένων τὰ θήλεα. ἐπῳάζει δὲ καὶ ἐκ- 
τρέφει, καθάπερ ἡ ἀλεκτορίς. ὅταν δὲ γνῷ ὅτι θηρεύεται, 
προελθὼν τῆς νεοττιᾶς κυλινδεῖται παρὰ τὰ σκέλη τοῦ θη- 

ρεύοντος ἐλπίδα ἐµποιῶν τοῦ συλληφθήσεσθαι ἐξαπατᾶ τε 
ἕως ἂν ἀποπτῶσιν οἱ νεοττοί, εἶτα καὶ αὐτὸς ἐξίπταται. ἔστι 
δὲ τὸ ζῷον κακόηθες καὶ πανοῦργον, ἔτι δὲ ἀφροδισιαστικόν· 
διὸ καὶ τὰ ᾠὰ τῆς θηλείας συντρίβει ἵνα ἀπολαύῃ τῶν ἀφρο- 
δισίων. ὅθεν ἡ θήλεια γιγνώσκουσα ἀποδιδράσκουσα τίκτει.” 
 Origenes in Ierem. hom. 17, 1: <ἐκ τοῦ περὶ φύσεως 
ζῴων> δεῖ ἀναλαβεῖν τίνα ἱστόρηται περὶ τοῦ πέρδικος ... 
λέγεται δὴ τὸ ζῷον εἶναι κακοηθέστατον καὶ δόλιον καὶ παν- 
οῦργον καὶ ἀπατᾶν βουλόµενον τοὺς θηρεύοντας καὶ πολ- 
λάκις κυλιόµενον περὶ τοὺς πόδας τοῦ θηρεύοντος ἵνα αὐτὸν 
περισπάσῃ ὡς ἐγγὺς ὂν τὸ ζῷον, πρὸς τὸ µὴ ἥκειν ἐπὶ τὴν 
καλιάν. καὶ ἡνίκ' ἂν στοχάσηται περιεσπακέναι τὸν θηρευ- 
τὴν καὶ τὰ νεοττὰ πεφευγέναι, τότε καὶ αὐτὸς ἀφίπταται.   
ἔστι δὲ τὸ ζῷον πάνυ ἀκάθαρτον, ὥστε τοὺς ἄρρενας µονο- 
µαχεῖν πρὸς ἀλλήλους περὶ τῆς µίξεως καὶ ἄρρενα ἄρρενος 
ἐπιβαίνειν. 
 Athen. IX, 393f: <Ἀριστοτέλης> φησὶ <περιστερῶν> µὲν 
εἶναι ἓν γένος, εἴδη δὲ πέντε, γράφων οὕτως “περιστερά, 
οἰνάς, φάψ, φάσσα, τρυγών”. ... “ἡ µὲν οὖν οἰνάς, φησὶν 
ὁ <Ἀριστοτέλης>, µείζων ἐστὶ τῆς περιστερᾶς, χρῶµα δ' ἔχει 
οἰνωπόν, ἡ δὲ φὰψ µέσον περιστερᾶς καὶ οἰνάδος, ἡ δὲ 

φάσσα ἀλέκτορος τὸ µέγεθος, χρῶµα δὲ σποδιόν, ἡ δὲ τρυ- 
γὼν πάντων ἐλάττων, χρῶµα δὲ τεφρόν. αὕτη δὲ θέρους 
φαίνεται, τὸν δὲ χειµῶνα φωλεύει. ἡ δὲ φὰψ καὶ ἡ περι- 
στερὰ ἀεὶ φαίνονται, ἡ δ' οἰνὰς φθινοπώρῳ µόνῳ. πολυ- 
χρονιωτέρα δὲ εἶναι λέγεται τούτων ἡ φάσσα· καὶ γὰρ τριά- 
κοντα καὶ τεσσαράκοντα ζῇ ἔτη. οὐκ ἀπολείπουσι δ' ἕως 
θανάτου οὔτε οἱ ἄρρενες τὰς θηλείας οὔτε αἱ θήλειαι τοὺς 
ἄρρενας, ἀλλὰ καὶ τελευτήσαντος χηρεύει ὁ ὑπολειπόµενος. 
τὸ δ' αὐτὸ ποιοῦσι καὶ κόρακες καὶ κορῶναι καὶ κολοιοί. 
(Aelian. v. h. 1, 15:) ἐπῳάζει δ' ἐκ διαδοχῆς πᾶν τὸ περι- 
στεροειδὲς γένος, καὶ γενοµένων τῶν νεοττῶν ὁ ἄρρην ἐµ- 
πτύει αὐτοῖς ὡς µὴ βασκανθῶσι. τίκτει δὲ ᾠὰ δύο, ὧν τὸ 
µὲν πρῶτον ἄρρεν ποιεῖ, τὸ δὲ δεύτερον θῆλυ. τίκτουσι 
δὲ πᾶσαν ὥραν τοῦ ἔτους· διὸ δὴ καὶ δεκάκις τοῦ ἐνιαυτοῦ 
τιθέασιν, ἐν Αἰγύπτῳ δὲ δωδεκάκις· τεκοῦσα γὰρ τῇ ἐχοµένῃ 
ἡµέρᾳ συλλαµβάνει.” 
 Athen. IX, 388c (Plin. 10, 129): <πορφυρίων> ... 
<Ἀριστοτέλης> δὲ σχιδανόποδά φησιν αὐτὸν εἶναι ἔχειν τε 
χρῶµα κυάνεον, σκέλη µακρά, ῥύγχος ἠργµένον ἐκ τῆς κε- 
φαλῆς φοινικοῦν, µέγεθος ἀλεκτρυόνος. στόµαχον δ' ἔχει 
λεπτόν, διὸ τῶν λαµβανοµένων εἰς τὸν πόδα ταµιεύεται   

µικρὰς τὰς ψωµίδας. κάπτων δὲ πίνει, πενταδάκτυλός τε ὢν 
τὸν µέσον ἔχει µέγιστον. 
 Athen. IX, 391c (Poll. 4, 103 ... ὃς ὑπ' ἐκπλήξεως 
πρὸς τὴν ὄρχησιν ἁλίσκεται): ὁ δὲ Μύνδιος Ἀλέξανδρός 
(qui Aristophanis epitome usus est, cf. A. P. p. 282) φησι 
τοὺς παρ' Ὁµήρῳ (<σκῶπας> Od. ε, 66) χωρὶς τοῦ <σ> κῶπας 
εἶναι καὶ <Ἀριστοτέλη> οὕτως αὐτοὺς ὠνοµακένει. 
 Aelian. de anim. 15, 28: λέγει δὲ <Ἀριστοτέλης> (i. e. 
Aristotelis epitomator, ut p. 20, 1 ubi κώψ legitur inter 
τὰ νυκτερινά — cf. Artemid. p. 194, 3) τοὺς παρ' Ὁµήρῳ 
διὰ τοῦ σίγµα µὴ λέγεσθαι ἀλλὰ ἁπλῶς ὀνοµάζεθαι κῶπας. 
 Theognosti can. p. 136, 4 (Cramer Anecd. Ox. II cf. 
Herodian. I p. 404, 20 Lentz): σκώψ, ὁ σκώπτης. <Ἀρι- 
στοτέλης> δὲ χωρὶς τοῦ <σ>. 
 Athen. IX, 391f: καὶ γὰρ ὀχευτικὸν τὸ ζῷον καὶ πολύ- 
γονον. τίκτει γοῦν ὁ <στρουθός>, ὥς φησιν <Ἀριστοτέλης>, 
καὶ µέχρι ὀκτώ. ... <Ἀριστοτέλης> δέ φησι τοὺς ἄρρενας 
τῷ χειµῶνι ἀφανίζεσθαι, διαµένειν δὲ τὰς θηλείας, τεκµαι- 
ρόµενος ἐκ τῆς χρόας τὴν πιθανότητα· ἀλλάττεσθαι γὰρ 
 
ὡς τῶν κοσσύφων καὶ φαλαρίδων ἀπολευκαινοµένων κατὰ 

καιρούς. 
 Athen. IX, 397b: ὁ <ταώς>, φησὶν ὁ <Ἀριστοτέλης>, 
σχιδανόπους ἐστὶ καὶ ποιολόγος, καὶ τίκτει τριετὴς γενόµενος, 
ἐν οἷς καὶ τὴν ποικιλίαν τῶν πτερῶν λαµβάνει. ἐπῳάζει δὲ 
πρὸς ἡµέρας τριάκοντα. τίκτει δὲ ἅπαξ τοῦ ἔτους ᾠὰ δώδεκα, 
ταῦτα δὲ οὐκ εἰς ἅπαξ ἀλλὰ παρ' ἡµέρας δύο· αἱ δὲ πρωτοτό- 
κοι ὀκτώ. τίκτει δὲ καὶ ὑπηνέµια ᾠὰ ὡς ἡ ἀλεκτορίς, οὐ πλείω 
δὲ τῶν δύο. ἐκλέπει δὲ καὶ ἐπῳάζει καθάπερ ἡ ἀλεκτορίς.   
 Aristoph. de animal. p. 21, 13 — 17: ὁ δὲ ταὼς τίκτει 
µὲν ἅπαξ τοῦ ἔτους, τίκτει δὲ ᾠὰ δώδεκα, ταῦτα δὲ οὐκ εἰς 
ἅπαξ ἀλλὰ παρ' ἡµέραν· αἱ δὲ πρωτοτόκοι τίκτουσιν ὀκτώ. 
τίκτουσι δὲ καὶ ὑπηνέµια, καθάπερ αἱ ἀλεκτορίδες, ὑποτί- 
θεται δὲ καὶ ἀλεκτορίδι οὐ πλείω δύο τῶν τοῦ ταώ. 
 Aristoph. de animal. p. 39, 11: τῶν πτηνῶν αἱ αἴθυιαι 
καὶ ὁ <χαραδριὸς> κωφά ἐστιν· οὔτε γὰρ φθέγγεται οὔτε 
ἀκούει. 
 Plutarch. qu. conv. 8, 7, 3 (A. P. p. 277 not.): ἡ <χε- 
λιδὼν> ... σαρκοφάγος γάρ ἐστι (licet µὴ γαµψώνυχος: cf. 
Ar. p. 592b 16) καὶ µάλιστα τοὺς τέττιγας ἱεροὺς καὶ µου- 
σικοὺς ὄντας ἀποκτίννυσι καὶ σιτεῖται. καὶ πρόσγειος αὐτῆς 
ἡ πτῆσίς ἐστι τὰ µικρὰ καὶ λεπτὰ τῶν ζῴων ἀγρευούσης, 

ὥς φησιν <Ἀριστοτέλης> (in volatu pascitur Plin. 10, 73). 
 Athen. IX, 390e: γράφει δὲ περὶ αὐτῶν (τῶν ὤτων, 
immo <ὠτίδων> cf. A. P. p. 292) <Ἀριστοτέλης> οὕτως ὅτι 
“ἔστι µὲν τῶν ἐκτοπιζόντων καὶ σχιδανοπόδων καὶ τρι- 
δακτύλων, µέγεθος ἀλεκτρυόνος µεγάλου, χρῶµα ὄρτυγος, 
κεφαλὴ προµήκης, ῥύγχος ὀξύ, τράχηλος λεπτός, ὀφθαλµοὶ 
µεγάλοι, γλῶσσα ὀστώδης, πρόλοβον δ' οὐκ ἔχει” ... φασὶ 
δ' αὐτὸν καὶ τὴν τροφὴν ἀναµηρυκᾶσθαι ἥδεσθαί τε ἵππῳ. 
εἰ γοῦν τις δορὰν ἵππων περιθοῖτο, θηρεύσει ὅσους ἂν 
θέλῃ· προσίασι γάρ. 
 Plutarch. de sollert. an. c. 31: ὁ γὰρ <Ἀριστοτέλης> 
ἱστορεῖ φιλίας ἀλωπέκων καὶ ὄφεων διὰ τὸ κοινὸν αὐτοῖς   
πολέµιον εἶναι τὸν ἀετόν, καὶ τὰς ὠτίδων πρὸς ἵππους 
(Ael. de an. 2, 28) ὅτι χαίρουσι προσπελάζουσαι καὶ δια- 
σκάλλουσαι τὸν ὄνθον. 
 Athen. IX, 390f: ἐν ἄλλοις δὲ πάλιν φησὶν ὁ <Ἀριστο- 
τέλης> “ὁ <ὦτος> ἐστὶ µὲν παρόµοιος τῇ γλαυκί, οὐκ ἔστι δὲ 
νυκτερινός. ἔχει τε περὶ τὰ ὦτα πτερύγια, διὸ καὶ ὦτος 
καλεῖται, µέγεθος περιστερᾶς, µιµητὴς ἀνθρώπων· ἀντορ- 
χούµενος γοῦν ἁλίσκεται.” 
 cf. Plin. 10, 68: auribus plumis eminentibus, <unde et 

nomen illi>. 



      
(<Περὶ ἐντόµων.>) 
 
 Aristoph. de an. p. 22, 12: ἐκ δὲ τοῦ κηροῦ οἱ <κηρο- 
δύται> λεγόµενοι. 
 Aristoph. de an. p. 37, 27: τὰ δὲ πλείονας ἔχοντα πόδας 
τῶν τεσσάρων ἄναιµά ἐστι καὶ ἄσπλαγχνα, πλὴν τοῦ κατοι- 
κιδίου <κόρεως>· οὗτος γὰρ µόνος πολύπους ὑπάρχων αἷµα ἔχει. 
 Aristoph. de an. p. 23, 5 (τελευτᾶν ἐλαίου αὐτοῖς ἐπι- 
σταζοµένου ... τὰ ἔντοµα πάντα = Ar. 605b 20) ὅθεν <αἱ 
µέλισσαι> τοὺς τῷ µύρῳ χρωµένους καὶ εἰσιόντας τύπτουσαι 
ἀποδιωθοῦνται ὡς πολεµίου τοῦ λίπους ὄντος. διὸ δὴ ἀλιπεῖς 
πειρῶνται προσάγειν αὐταῖς, ἐν Αἰγύπτῳ δὲ καὶ ἐξυρηµένοι 
τὰς κεφαλάς, ἵνα µηδεµία ἰκµασία λίπους λίπηται.   
 Zenob. prov. 5, 98: <σειρὴν> ... ζῷον ὑπόπτερον µελίσσῃ 
ἐοικός, ὥς φησιν <Ἀριστοτέλης>. 
 Theognosti can. p. 135, 30 (Herodian. I p. 404, 16 
Lentz) s. <σκνίψ>: ὁ µὲν <Ἀριστοτέλης> µετὰ τοῦ <σ>, οἱ δὲ 
λοιποὶ χωρὶς τοῦ <σ>. 
 Schol. in Odyss. σ, 2 (Etym. M. et Gud. v. γαστρί- 
µαργος cf. A. P. p. 325) γαστέρι µάργῃ: ... <Ἀριστοτέλης> δὲ 
ἐν τῷ περὶ ζῴων µέµνηται ζῴου <µάργου> λέγων ὅτι γεννᾶται 

ἀπὸ σήψεως µεταξὺ γῆς καὶ ὕδατος. καὶ ἀφ' οὗ γεννηθῇ 
οὐ παύεται γαιηφαγοῦν ἕως οὗ ἐκτρυπήσῃ (κατατρυπήσῃ cod. 
Vind.) τὴν γῆν καὶ εἰς τὴν ἐπιφάνειαν ἔλθῃ, καὶ ἐλθὸν θνήσκει 
<καὶ κεῖται νεκρὸν Et. Gud.> τρεῖς ἡµέρας. καὶ <µετὰ τὰς 
τρεῖς ἡµέρας Et. Gud.> ἔρχεται νέφος µετὰ βροντῆς καὶ 
βρέχει ἐπάνω αὐτοῦ καὶ ἀναζῇ µηκέτι γαιηφαγοῦν. 
     
ΕΚΛΟΓΗ ΑΝΑΤΟΜΩΝ. 
 
 Apollonius mir. 39: <Ἀριστοτέλης> ἐν ταῖς ἐκλογαῖς τῶν 
ἀνατοµῶν φησιν· ὄφις ὤφθη ἐν Πάφῳ πόδας ἔχων δύο 
ὁµοίους χερσαίῳ κροκοδείλῳ. 
      
ΠΕΡΙ ΖΩΙΩΝ 
 
<α> περὶ ἑτεροφωνίας τῶν ὁµογενῶν (= περὶ τῶν κατὰ τόπους 
 διαφορῶν: cf. Ar. 605b 22) (363 — 366) 
<β> περὶ τῶν ἀθρόως φαινοµένων (= περὶ τῶν αὐτοµάτων) (367) 
<γ> περὶ τῶν δακετῶν καὶ βλητικῶν (368 — 369)   
<δ> περὶ τῶν λεγοµένων φθονεῖν (370) 
<ε> περὶ τῶν ἐν τῷ ξηρῷ διαµενόντων 
<Ϛ> περὶ τῶν µεταβαλλόντων τὰς χρόας (371) 
<ζ> περὶ τῶν φωλευόντων (372) 
     
(Ἀριστοτέλους ἢ) Θεοφράστου. 



 
cf. A. P. p. 327 — 372: exhibeo ea tantum quae Aristotelis no- 

mine utpote zoicorum librorum omnium (Antig. mir. 60) aucto- 
ris citantur pro Theophrasto ab Antigono scil. Carystio (gram- 
matico quidem eo, non physico) atque ab ipso Mirabilium 
auctore (Pseudaristotele). cf. A. P. p. 279. attamen quae Aelia- 
nus (A. P. 279. 281) citat manifesto Theophrastea (fr. 363 — 366), 
ea nescio an ex eisdem illis (ubi scil. hauserint ex Theophrasti 
diss. cf. 68 — 70. 9. 10. A. P. p. 332) Aristotelis q. f. mirabilibus 
hic duxerit olim plenioribus (cf. Steph. Byz. s. Γέρµαρα), ex 
quibus sc. in sua transtulit etiam 5, 14 (A. F. 326 = mir. 25) 
et 9, 20 (= mir. 115). de septem Theophrasti dissert. π. ζῴων 
   vid. de Ar. libr. p. 47. 87. A. P. p. 278. 
 Aelian. n. a. 16, 33 (A. P. p. 331): <Ἀριστοτέλης> 
γε µήν φησι τῶν βοῶν τῶν ἐν Νευροῖς ἐκπεφυκέναι τὰ 
κέρατα καὶ τὰ ὦτα ἔκφυσιν τὴν αὐτὴν καὶ εἶναι συνυφα- 
σµένα. ὁ δὲ <αὐτὸς> ἐν χώρῳ τινὶ Λιβύων τὰς αἶγας τοῦ 
στήθους φησὶ τοὺς µαζοὺς ἔχειν ἀπηρτηµένους. εἴη δ' ἂν 
<τοῦ παιδὸς τοῦ Νικοµάχου> καὶ ταῦτα· ἐν τοῖς περὶ τὸν 
Σκαρίσκον Βουδινοῖς οἰκοῦσιν οὐ γίνεσθαί φησι πρόβατον 
λευκόν, ἀλλὰ µέλανα πάντα. 
 id. 5, 27: τοὺς δὲ ἐν Νευροῖς βοῦς <Ἀριστοτέλης> 
φησὶν ἐπὶ τῶν ὤτων ἔχειν τὰ κέρατα. 

 id. 3, 32: οἶς δὲ Βουδινὰς οὐκ ὄψει λευκάς, ὥς φασι, 
µελαίνας δὲ πάσας. 
 Aelian. n. a. 5, 8 (A. P. p. 331): <Ἀριστοτέλης> ὄφεσιν   
ἐχθρὰν εἶναι τὴν Ἀστυπαλαιέων γῆν λέγει, καθάπερ καὶ τὴν 
Ῥήνειαν ταῖς γαλαῖς ὁ <αὐτὸς> ὁµολογεῖ ἡµῖν. 
 Antig. mir. 11: ἐν Ἀστυπαλαίᾳ δὲ ὄφεις οὐ γίνονται 
... οὐδ' ἐν Ῥηνείᾳ τῇ πρὸς ∆ήλῳ γαλῆ. 
 Antig. mir. 19 (A. P. p. 337): ὁ δὲ <Ἀριστοτέλης> 
καὶ ἐκ τῶν σισυµβρίων φησὶ σαπέντων σκορπίους γίνεσθαι. 
 Aelian. n. a. 4, 57: <Ἀριστοτέλης> λέγει τὸν ὑπὸ <ὕδρου> 
πληγέντα παραχρῆµα ὀσµὴν βαρυτάτην ἀπεργάζεσθαι, ὡς µὴ 
οἷόν τε εἶναι προσπελάσαι αὐτῷ τινα. λήθην τε καταχεῖσθαι 
τοῦ πληγέντος ὁ αὐτὸς λέγει καὶ µέντοι καὶ ἀχλὺν κατὰ 
τῶν ὀµµάτων πολλήν, καὶ λύτταν ἐπιγίνεσθαι καὶ τρόµον 
εὖ µάλα ἰσχυρὸν καὶ ἀπόλλυσθαι διὰ τρίτης αὐτόν. 
 Aelian. n. a. 6, 14: <ἡ ὕαινα>, ὡς <Ἀριστοτέλης> λέγει, 
ἐν τῇ ἀριστερᾷ χειρὶ ἔχει δύναµιν ὑπνοποιὸν καὶ ἐνεργάζεται 
κάρον µόνον προσθιγοῦσα. πάρεισι γοῦν ἐς τὰ αὔλια πολ- 
λάκις καὶ ὅταν ἐντύχῃ τινὶ καθεύδοντι, προσελθοῦσα ἡσυχῆ 
τὴν ὑπνοποιὸν ὡς ἂν εἴποις χεῖρα προσέθηκε τῇ ῥινί· ὁ δὲ 
ἕλκεταί τε καὶ πιέζεται καὶ ἀναισθήτῳ µᾶλλον ἔοικε. καὶ 

ἐκείνη µὲν ὑπορύττει τὴν γῆν τὴν ὑπὸ τῇ κεφαλῇ ἐς τοσοῦ- 
τον, ἐς ὅσον ἀνέκλασεν ἐς τὸν βόθρον καὶ τὴν φάρυγγα 
 
ὑπτίαν ἀπέφηνε καὶ γυµνήν. ἐνταῦθα δὲ ἡ ὕαινα ἐνέφυ 
καὶ ἀπέπνιξε καὶ ἐς τὸν φωλεὸν ἀπάγει. (ex Theophr.   
A. P. p. 347 Pseudar. mir. 145:) καὶ τοῖς κυσὶ δὲ ἐπι- 
τίθεται ἡ αὐτὴ τὸν τρόπον ἐκεῖνον· ὅταν ᾖ πλήρης ὁ τῆς 
σελήνης κύκλος, κατόπιν λαµβάνει τὴν αὐγὴν καὶ τὴν αὑτῆς 
σκιὰν ἐπιβάλλει τοῖς κυσί, καὶ παραχρῆµα αὐτοὺς κατεσίγασε 
καὶ καταγοητεύσασα, ὡς αἱ φαρµακίδες, εἶτα ἀπάγει σιω- 
πῶντας καὶ κέχρηται ὅ τι καὶ βούλεται τὸ ἐντεῦθεν αὐτοῖς. 
 Plin. 8, 106: hyaenis utramque esse naturam ... <Ari- 
stoteles> negat ... mira traduntur ... oculis mille esse va- 
rietates colorumque mutationes. praeterea umbrae eius con- 
tactu canes obmutescere et quibusdam magicis artibus omne 
animal quod ter lustraverit in vestigio haerere. 
 Antig. mir. 20 (= Th. ap. Phot. bibl. 278 cf. A. P. 
p. 279. 354): οὐχ ἧττον δὲ τούτων θαυµάσια τὰ φθαρτικὰ 
τῶν ὠφελούντων, οἷον ὁ γαλεώτης ὅταν ἐκδύῃ τὸ γῆρας, 
ἐπιστραφεὶς καταπίνει· ἐπιληψίας γάρ ἐστι, φασίν, ὡς ὁ 
<Ἀριστοτέλης> καταγράφει, φάρµακον. ὡσαύτως δ' ἡ <φώκη> 

λέγεται ἐµεῖν τὸν ὀρόν· καὶ γὰρ τοῦτον πρὸς τὴν αὐτὴν 
ἀρρωστίαν χρήσιµον. τὰς δὲ <ἵππους> τὸ ἐπιφυόµενον τοῖς 
ἐµβρύοις ἱπποµανὲς ἀπεσθίειν· γίνεσθαι δὲ τοῦτο ἐπὶ τοῦ 
µετώπου καὶ πρὸς πολλὰ ζητεῖσθαι. τὴν δὲ <ἔλαφον> τὸ 
δεξιὸν κέρας κατορύσσειν· εἶναι δὲ καὶ τοῦτο ἐν πολλοῖς 
χρήσιµον. ταῦτα µὲν οὖν εἴτε κατὰ προαίρεσιν εἴτε κατὰ 
τύχην οὕτως ἔχει, πολλῆς ἐστιν ἐπιστάσεως δεόµενα. 
 Antig. mir. 25 (= Th. ap. Phot. l. c. cf. A. P. p. 364): 
καὶ γὰρ τοῖς στελέχεσι τῶν δένδρων καὶ τοῖς φύλλοις καὶ 
τῇ γῇ, τὸν αὐτὸν τρόπον ἅπαντι τόπῳ συµµεταβάλλει τὴν 
χροιὰν (ὁ χαµαιλέων). <Ἀριστοτέλης> δέ φησι καὶ τὸν   
καλούµενον τάρανδον τοῦτο πάσχειν, ὄντα τετράπουν καὶ 
σχεδὸν ἴσον ὄνῳ καὶ παχύδερµον καὶ τετριχωµένον, καὶ 
θαυµαστὸν εἶναι πῶς αἱ τρίχες οὕτως ὀξέως ἀλλοιοῦνται. 
 Schol. in Hom. Il. χ, 93 (Dind.): (ὡς δὲ δράκων ἐπὶ) 
χειῇ (ὀρέστερος ἄνδρα µένῃσιν, βεβρωκὼς κακὰ φάρµακ'· ἔδυ 
δέ τέ µιν χόλος αἰνός): ἡ διπλῆ ὅτι τὴν τῶν <ὄφεων> κατά- 
δυσιν χειὰν εἴρηκεν ἀπὸ τοῦ χεῖσθαι (A) ... 
 ... ἢ ὅτι δίκην ὕδατος ἐκχεῖται εἰς αὐτὴν τὸ θηρίον. 
ἀγριώτερα δὲ τὰ ἐν ἐρήµῳ γεννώµενα. φησὶ δὲ καὶ ἐν τῷ <Ϛ> 
περὶ ζῴων <Ἀριστοτέλης> ἐσθίοντα αὐτὸν µύρµηκας καὶ 

κανθαρίδας <µετὰ τὴν φώλευσιν> ἰοῦ πληροῦσθαι πλείονος 
τοῦ ἐµφύτου καὶ ἐρεθίζεσθαι καὶ λυσσᾶν ἐπιθυµοῦντά που 
ἀποµάξασθαι τὸν ἐνοχλοῦντα ἰόν (B int.). 
      
ΙΑΤΡΙΚΑ. 
 
 Alex. in Ar. (p. 436, 11) de sensu (ed. Thurot p. 16, 2): 
τὰ δὲ περὶ ὑγείας καὶ νόσου εἰ ἐγένετο, οὐ σώζεται. 
 Galenus in comm. ad I Hipp. de nat. hom. (XV, 25): 
ὥσπερ γε πάλιν εἰ τὰς τῶν παλαιῶν ἰατρῶν δόξας ἐθέλοις 
ἱστορῆσαι, πάρεστί σοι τὰς τῆς ἰατρικῆς συναγωγῆς ἀνα- 
γνῶναι βίβλους ἐπιγεγραµµένας µὲν <Ἀριστοτέλει> ὁµολο- 
γουµένας δὲ ὑπὸ τοῦ Μένωνος, ὃς ἦν µαθητὴς αὐτοῦ, 
γεγράφθαι, διὸ καὶ <Μενώνεια> προσαγορεύουσιν ἔνιοι ταυτὶ 
τὰ βιβλία. δῆλον δὲ ὅτι καὶ ὁ Μένων ἐκεῖνος ἀναζητήσας 
ἐπιµελῶς τὰ διασωζόµενα κατ' αὐτὸν ἔτι τῶν παλαιῶν ἰατρῶν   
βιβλία, τὰς δόξας αὐτῶν ἐκεῖθεν ἀνελέξατο. τῶν δ' ἤδη 
διεφθαρµένων ... οὐκ ἠδύνατο γράψαι. κατὰ ταῦτ' οὖν 
τὰ βιβλία χολὴν ξανθὴν ἢ µέλαιναν ἢ φλέγµα στοιχεῖον ἀν- 
θρώπου φύσεως οὐκ ἂν εὕροις οὐδ' ὑφ' ἑνὸς εἰρηµένον, 
αἷµα δὲ καὶ τῶν µεθ' Ἱπποκράτην φαίνονται πολλοὶ µόνον 
εἶναι νοµίζοντες ἐν ἡµῖν, ὥστε καὶ τὴν πρώτην γένεσιν ἡµῶν 
ἐξ αὐτοῦ γίγνεσθαι καὶ τὴν µετὰ ταῦτα κατὰ τὴν µήτραν 

αὔξησιν καὶ ἀποκυηθέντων τελείωσιν. 
 Diogenes Laertius 5, 61: γεγόνασι δὲ Στράτωνες ὀκτώ· 
... ἕβδοµος ἰατρὸς ἀρχαῖος, ὡς <Ἀριστοτέλης> φησίν. 
 Plutarch. qu. conviv. 8, 9, 3: καὶ µὴν ἔν γε τοῖς Με- 
νωνείοις σηµεῖον ἡπατικοῦ πάθους ἀναγέγραπται τὸ τοὺς 
κατοικιδίους µῦς ἐπιµελῶς παραφυλάττειν καὶ διώκειν. 
 Plinius n. h. 28, 74: peculiariter (lac) valet potum con- 
tra venena quae data sint e marino lepore, bupresti, ut 
<Aristoteles> tradit, dorycnio, et contra insaniam quae facta 
sit hyoscyami potu. 
 Cael. Aurel. celer. passion. 2, 13 p. 110 (ed. Amman 
Lugd. Bat. 1709): hanc (pleuritidem) definiens primo de 
adiutoriis libro <Aristoteles> sic tradendam credidit. pleuritis 
inquit est liquidae materiae coactio sive densatio. nec tamen 
disseruit, utrumne totius, quod falsissimum, si quidem phle- 
botomati aegrotantes liquidum sanguinem reddunt, an vero 
particulae. sed cum hoc tacuit, necessarium praetermisit.   
 Cael. Aurel. tard. pass. 1, 5 p. 336 (de mania): alii 
frigidis usi sunt rebus, passionis causam ex fervore venire 
suspicantes, ut <Aristoteles> et Diocles. 
 Escolapius (q. d.) de morbis p. VIII (post Physicam 

Hildegardis etc. ed. Io. Schottus Arg. 1533): Iracundia 
irritantur (melancholici), cum mentis perversitate insaniunt, 



ut maniaci: in vociferatione solum differunt, <Aristotele> 
philosopho testante. 
      
ΟΠΤΙΚΑ. 
 
 Simplic., Elias etc. (cit. in A. P. p. 377): τὰ ὀπτικά. 
 Vita Ar. Marc. τὰ ὀπτικὰ προβλήµατα. 
 Heronis catoptr. (= Ptolemaei de speculo ed. Ven. 1518) 
vers. lat. (anni 1269: cf. Deutsche Litt. — Ztg. Berl. 1884 col. 212) 
praef. p. 318, 1 Rose (Anecd. Gr. II): NEGOTIUM AUTEM QUOD 
CIRCA VISUS DIVIDITUR IN OPTICUM ID EST VISIVUM, ET DIOPTRICUM ID 
EST PERSPECTIVUM, ET CATOPTRICUM ID EST INSPECTIVUM NEGOTIUM. 
ET OPTICUM QUIDEM OPPORTUNE AB HIS QUI ANTE NOS DESCRIPTUM EST 
ET MAXIME AB <ARISTOTELE>. DE DIOPTRICO AUTEM A NOBIS IN ALIIS 
DICTUM EST COPIOSE QUANTA VIDEBANTUR. VIDENTES AUTEM ET CATO- 
PTRICUM NEGOTIUM ESSE DIGNUM STUDIO ... 
 Vita Ar. Marc. f. 276b inf.: τῇ δὲ µαθηµατικῇ (προς- 
έθηκε) τὸ ὀξυγώνιον εἶναι τὸν κῶνον τῶν ὄψεων, διὰ τὸ 
ἐπὶ πλέον προιέναι τὴν ὄψιν οὗ ὁρᾷ µεγέθους· καὶ κατὰ 
τοῦτο γὰρ οὐδὲν τῶν ὁρωµένων ὅλον ἅµα ὁρᾶται, καὶ ταύτῃ 
µείζονα γίνεσθαι τὸν ἄξονα τῆς ἐκ τούτου τῆς βάσεως καὶ 

ὀξυγώνιον τὸν κῶνον ἀποτελεῖσθαι.   
     
HISTORICA. 
 
      
ΠΟΛΙΤΕΙΑΙ 
 
        
<ρνη> 
 
(a Peripatetico quodam scriptae atque editae sec. fr. 443 —   
ante Philochorum — inter ol. 115, 3 et 118, 2 A. P. p. 395 — 398 
coll. p. 443, secundum quosdam autem (et Timaeum), ut ar- 
guitur ex fr. 402 (cf. 547. 479) a Theophrasto Legum auctore, 
quod aeque falsum esse Legum reliquias A. P. p. 395 com- 
      paranti patet). 
 Cicero de fin. 5, 4: omnium fere civitatum non Graeciae 
solum sed etiam barbariae ab Aristotele mores instituta discipli- 
nas, a Theophrasto leges etiam cognovimus (cf. de leg. 3, 6, 14). 
 Photius biblioth. cod. 161 (p. 104b 38 Bk.): ὁ δὲ δωδέκατος 
(τῶν ἐκλογῶν) αὐτῷ (τῷ Σωπάτρῳ) λόγος συνήθροισται ἐξ ἄλλων 
τε διαφόρων καὶ ... ἐκ τῶν Ἀριστοτέλους πολιτειῶν, Θετταλῶν 
τέ φηµι καὶ Ἀχαιῶν καὶ Παρίων Λυκίων τε καὶ Κίων καὶ ὧν 
ἐκεῖνος ἁπλῶς ἐν τοῖς πολιτικοῖς αὑτοῦ διαλαµβάνει. 
 Vita Arist. vulg.: ἀµέλει καὶ συνώδευσεν αὐτῷ (τῷ Ἀλεξάν- 
δρῳ) µέχρι καὶ ἔσω τῶν Βραχµάνων, ἔνθ' ἱστόρησε τὰς <σνε> 
πολιτείας. 

 Vit. Ar. Marc.: ἀκµάσαντι δὲ Ἀλεξάνδρῳ καὶ ἐπιστρατεύ- 
σαντι κατὰ Περσῶν συνεξῆλθεν, οὐδὲ τότε <τοῦ> φιλοσοφεῖν 
ἀποσχόµενος· τὴν γὰρ ἱστορίαν τῶν <<σν>> πολιτειῶν τότε συνέλεξε. 
 Ammon. proleg. in categ. p. 35b 17 Br.: µεταξὺ δὲ ὁπόσα 
περὶ ἱστορίας ἔγραψε ... τῶν δὲ µεταξύ εἰσι καὶ γεγραµµέναι 
 
αὐτῷ πολιτεῖαι ἀµφὶ τὰς <ν> καὶ διακοσίας οὖσαι. 
 Elias (proleg.) in cat. p. 24, 32: τὰ δὲ µεταξύ ... ὡς ἡ 
ἱστορία· διττὴ δὲ αὕτη, ἡ µὲν πολιτική, ὡς αἱ πολιτεῖαι, ἃς 
ἱστόρησεν ἐκ τοῦ πολλὴν γῆν περιελθεῖν ἅµα Ἀλεξάνδρῳ βασιλεῖ, 
ἃς ἐκδέδωκε κατὰ στοιχεῖον διακοσίας πεντήκοντα οὔσας τὸν 
ἀριθµόν. 
 Elias in Porph. is. (proleg. phil.) p. 9b 26 Br. (A. P. IV, 
425 Cramer): διὰ δὲ τὸ πολιτικὸν γέγραπται αὐτῷ πολιτικός· 
γεγραµµέναι δὲ αὐτῷ εἰσι καὶ πολιτεῖαι διακόσιαι πεντήκοντα 
τὸν ἀριθµόν, ἃς συνεγράψατο ἐκ τοῦ πολλὴν γῆν περιελθεῖν σὺν 
Ἀλεξάνδρῳ τῷ βασιλεῖ.   
 David proleg. phil. p. 16b 16 Br.: ἰστέον ὅτι ἐν µὲν τῷ 
τῶν πολιτικῶν συγγράµµατι ἕνα σκοπὸν ἔχει καὶ ὁ Ἀρ. καὶ ὁ 
Πλάτων· ἀµφότεροι γὰρ λέγουσι πῶς δεῖ διοικεῖσθαι πόλιν· ἐν 
δὲ τῷ περὶ πολιτείας διάφορός ἐστι καὶ ὁ σκοπὸς καὶ ἡ ἐπιγραφή. 

καὶ ἡ µὲν ἐπιγραφή, ὅτι ὁ µὲν Πλάτων ἑνικῶς ἐπέγραψε πολι- 
τείαν, ὁ δὲ Ἀρ. πληθυντικῶς πολιτείας. ὁ δὲ σκοπός ἐστι (sic) 
διάφορος, ὅτι ὁ µὲν Ἀρ. λέγει πῶς ἐπολιτεύοντο οἱ ἀρχαῖοι, οἷον 
οἱ Ἀργεῖοι, οἱ Βοιωτοί, ὁ δὲ Πλάτων λέγει πόσα εἴδη πολιτειῶν 
καὶ πῶς δεῖ πολιτεύεσθαι. cf. Elias in cat. p. 25b 4 Br.: ἐν 
γὰρ ταῖς πολιτείαις οὐ διδάσκει πῶς δεῖ πολιτεύεσθαι ἀλλὰ πῶς 
οἱ πρὸ αὐτοῦ ἐπολιτεύσαντο ἄνθρωποι. 
 Anonymi comm. in Porphyrii isag. (cod. Par. 1939 f. 51a): 
γέγραπται δὲ αὐτῷ καὶ πολιτικὰ ὁµοίως τῷ Πλάτωνι, ἐν ᾧ (sic) 
διαλέγεται πῶς νῦν χρὴ κατὰ τὴν ἀρίστην πολιτεύεσθαι πολιτείαν. 
ἔγραψε γὰρ καὶ ἑκάτερος καὶ πολιτικὸν καὶ πολιτείας· καὶ ἐν 
µὲν τῷ πολιτικῷ τὸν αὐτὸν ἔχουσι σκοπόν, ἐν δὲ τῇ πολιτείᾳ 
διαφωνοῦσιν. ὁ µὲν γὰρ Ἀριστοτέλης συνὼν καὶ Ἀλεξάνδρῳ τῷ 
κτίστῃ πολιτείας λέγεται µετ' αὐτοῦ περιελθεῖν, ὧν ἀνεγράφετο 
τὸν βίον κατὰ στοιχεῖον· ὅτι τυχὸν µὲν Ἀλεξανδρεῖς τοιῶσδε 
πολιτεύονται καὶ Ἀθηναῖοι τοιῶσδε καὶ Βιθυνοὶ καθεξῆς κατὰ 
τὴν τάξιν τῶν στοιχείων· οὕτως οὖν καὶ τὰς πολιτείας τέθεικεν. 
ὁ δὲ Πλάτων ἔγραψε πολιτείαν ἐν ᾗ διαλέγεται πῶς χρὴ κρατεῖν 
καὶ τάττειν πολιτείαν. 
 Simplic. in cat. f. 4: ἐν οἷς ἐβουλήθη σαφέστατα ἐδίδαξεν, 
ὡς ἐν τοῖς µετεώροις καὶ τοῖς τοπικοῖς καὶ <ταῖς γνησίαις 

αὐτοῦ πολιτείαις>, ἅπερ διὰ τὸ κοινότερον τῶν θεωρηµάτων 



σαφέστερον ἀπαγγεῖλαι σύνοιδε. 
 Plut. non p. suav. vivi sec. Ep. 10: ὅταν δὲ ... ἱστορία 
καὶ διήγησις ἐπὶ πράξεσι καλαῖς καὶ µεγάλαις προσλάβῃ λόγον 
ἔχοντα δύναµιν καὶ χάριν, ὡς (praeter Her. et Xen.) ... τὰς 
περιόδους Εὔδοξος ἢ κτίσεις καὶ πολιτείας Ἀριστοτέλης ἢ βίους 
ἀνδρῶν Ἀριστόξενος ἔγραψεν ... 
 Clem. Al. strom. I p. 132 extr. (A. P. p. 534 cf. 410. 472): 
Σκάµων µὲν οὖν ὁ Μυτιληναῖος καὶ Θεόφραστος ὁ Ἐρέσιος (v. 
ind. D. L.) Κύδιππός τε ὁ Μαντινεύς, ἔτι τε Ἀντιφάνης καὶ 
Ἀριστόδηµος καὶ <Ἀριστοτέλης>, πρὸς τούτοις δὲ <Φιλοστέφανος>, 
ἀλλὰ καὶ Στράτων ὁ περιπατητικὸς ἐν τοῖς περὶ εὑρηµάτων ταῦτα 
ἱστόρησαν.   
 Aristotelis praecipue politias usurpasse videtur Heraclides 
grammaticus quidam recentior et Didymeus (Ponticus scil. alter 
fr. 481 A. P. p. 400 cf. p. 521. 532. de Lembo, cf. A. P. p. 541, 
errat G. F. Unger: Rhein. Mus. N. F. 38, 504) qui scripsit 
περὶ πολιτειῶν. e quo libro exilia nunc excerpta habentur 
Aeliani Var. hist. libris addita. quae cum aliena admixta ha- 
beant ex diversorum testimoniis contracta sincerum non magis 
praestant Aristotelem quam in zoicorum epitoma Aristophanes 

Byzantius. verumtamen cum plurima praeter nota in istis 
lateant fragmenta ex opere Aristotelico accepta, pro uno frag- 
mento simul omnia ex codice Vat. infra habes apposita. 
       
<Ἀθηναίων <α>.> 
 
 Extabat in bibliotheca Ciceronis (ep. ad Att. 2, 2) atque 
memoratur etiam in indice bibliothecae saec. III (Zündel: Rhein. 
Mus. 1866 p. 432). ipsius libelli Aristotelici fuisse quae nuper 
praebuit Aegyptus fragmenta papyracea (Blass: Hermes XV, 
366 sqq.) voluit Theodorus Bergk, qui fragmenti Aristotelici (397) 
sagaciter vestigia dispexit (Rh. Mus. 1881 p. 91. cf. Blass: Hermes 
XVI, 42. H. Landwehr, Pap. Berol. no. 163. Gothae 1883). cui 
haud assentior. cf. H. Diels, Über die Berliner Fragmente der 
Ἀθηναίων πολιτεία des Aristoteles (Acad.) Berl. 1885 p. 11. 
 Harpocration s. <Ἀπόλλων πατρῷος>: ὁ Πύθιος. προς- 
ηγορία τίς ἐστι τοῦ θεοῦ πολλῶν καὶ ἄλλων οὐσῶν. τὸν δὲ 
Ἀπόλλωνα κοινῶς πατρῷον τιµῶσιν Ἀθηναῖοι ἀπὸ Ἴωνος· 
τούτου γὰρ οἰκήσαντος τὴν Ἀττικήν, ὡς <Ἀριστοτέλης> 
φησί, τοὺς Ἀθηναίους Ἴωνας κληθῆναι καὶ Ἀπόλλω πα- 
τρῷον αὐτοῖς ὀνοµασθῆναι. 
 Exc. polit. Heraclid. init.: Ἀθηναῖοι τὸ µὲν ἐξ ἀρχῆς 
ἐχρῶντο βασιλείᾳ· συνοικήσαντος δὲ Ἴωνος αὐτοῖς, τότε 

πρῶτον Ἴωνες ἐκλήθησαν.   
 Lex. rhet. Seguer. p. 291 Bk. et Schol. ad Plat. Euthyd. 
p. 369 Bk.: οἱ δέ (φασιν) ὅτι Κρεούσῃ τῇ Ἐρεχθέως µιγεὶς 



Ἀπόλλων Ἴωνα ἐγέννησεν, ἀφ' οὗ καὶ τοὺς Ἀθηναίους ποτὲ 
Ἴωνας κληθῆναι καὶ διὰ ταῦτα πατρῷον αὐτοὺς Ἀπόλλωνα 
ἔχειν. 
 Schol. Aristoph. av. 1527: πατρῷον δὲ τιµῶσιν Ἀπόλ- 
λωνα Ἀθηναῖοι, ἐπεὶ Ἴων ὁ πολέµαρχος Ἀθηναίων ἐξ Ἀπόλ- 
λωνος καὶ Κρεούσης τῆς Ξούθου (γυναικὸς) ἐγένετο. 
 Plinius 7, 205: Gyges Lydus picturam Aegypti (con- 
dere instituit) et in Graecia Euchir Daedali cognatus, ut 
<Aristoteli> placet, ut Theophrasto, Polygnotus Atheniensis. 
 Schol. Soph. Oed. Col. 701: ὁ δὲ <Ἀριστοτέλης> καὶ 
τοῖς νικήσασι τὰ Παναθήναια ἐλαίου τοῦ ἐκ τῶν µορίων 
γινοµένου δίδοσθαί φησιν. 
 Phot. lex. (p. 275, 3 Pors.) s. µορίαι: ἐλαῖαι ἱεραὶ τῆς 
Ἀθηνᾶς (Seleucus ap. Etym. M. p. 590, 50), ἐξ ὧν τὸ 
ἔλαιον ἔπαθλον ἐδίδοτο τοῖς νικῶσι τὰ Παναθήναια. 
 Plut. Thes. 25: ἔτι δὲ µᾶλλον αὐξῆσαι τὴν πόλιν βου- 
λόµενος ἐκάλει πάντας ἐπὶ τοῖς ἴσοις, καὶ τὸ δεῦρ' ἴτε πάντες 
λεῴ κήρυγµα Θησέως γενέσθαι φασὶ πανδηµίαν τινὰ καθι- 

στάντος. οὐ µὴν ἄτακτον οὐδὲ µεµιγµένην περιεῖδεν ὑπὸ 
πλήθους ἐπιχυθέντος ἀκρίτου γενοµένην τὴν δηµοκρατίαν, 
ἀλλὰ πρῶτος ἀποκρίνας χωρὶς εὐπατρίδας καὶ γεωµόρους 
καὶ δηµιουργούς, εὐπατρίδαις δὲ γινώσκειν τὰ θεῖα καὶ 
παρέχειν ἄρχοντας ἀποδοὺς καὶ νόµων διδασκάλους εἶναι 
καὶ ὁσίων καὶ ἱερῶν ἐξηγητάς, τοῖς ἄλλοις πολίταις ὥσπερ 
εἰς ἴσον κατέστησε, δόξῃ µὲν εὐπατριδῶν, χρείᾳ δὲ γεωµό- 
ρων, πλήθει δὲ τῶν δηµιουργῶν ὑπερέχειν δοκούντων. ὅτι   
δὲ πρῶτος ἀπέκλινε πρὸς τὸν ὄχλον, ὡς <Ἀριστοτέλης> 
φησί, καὶ ἀφῆκε τὸ µοναρχεῖν, ἔοικε µαρτυρεῖν καὶ Ὅµηρος 
ἐν νεῶν καταλόγῳ µόνους Ἀθηναίους δῆµον προσαγορεύσας. 
 Exc. Heraclid. (p. 3, 8 Schn.): Θησεὺς δ' ἐκήρυξε καὶ 
συνεβίβασε τούτους ἐπ' ἴσῃ καὶ ὁµοίᾳ. 
 Lex. Demosth. Patm. p. 152 Sakkelion (Bull. de corr. 
hellén. I. 1877) <γεννῆται>: πάλαι τὸ τῶν Ἀθηναίων πλῆ- 
θος, πρὶν ἢ Κλεισθένη διοικήσασθαι τὰ περὶ τὰς φυλάς, 
διῃρεῖτο εἰς γεωργοὺς καὶ δηµιουργούς. καὶ φυλαὶ τούτων 
ἦσαν <δ>, τῶν δὲ φυλῶν ἑκάστη µοίρας εἶχε <γ>, ἃς φρατρίας 
καὶ τριττύας ἐκάλουν. τούτων δὲ ἑκάστη συνειστήκει ἐκ 
τριάκοντα γενῶν καὶ γένος ἕκαστον ἄνδρας εἶχε τριάκοντα 
τοὺς εἰς τὰ γένη τεταγµένους, οἵτινες γεννῆται ἐκαλοῦντο, 

ὧν αἱ ἱερωσύναι ἑκάστοις προσήκουσαι ἐκληροῦντο, οἷον 
Εὐµολπίδαι καὶ Κήρυκες καὶ Ἐτεοβουτάδαι, ὡς ἱστορεῖ ἐν 
τῇ Ἀθηναίων πολιτείᾳ <Ἀριστοτέλης> λέγων οὕτως. φυλὰς 
δὲ αὐτῶν συννενεµῆσθαι <δ> ἀποµιµησαµένων τὰς ἐν τοῖς 
 



ἐνιαυτοῖς ὥρας. ἑκάστην δὲ διῃρῆσθαι εἰς τρία µέρη τῶν 
φυλῶν, ὅπως γένηται τὰ πάντα δώδεκα µέρη, καθάπερ οἱ 
µῆνες εἰς τὸν ἐνιαυτόν, καλεῖσθαι δὲ αὐτὰ τριττῦς καὶ φρα- 
τρίας. εἰς δὲ τὴν φρατρίαν τριάκοντα γένη διακεκοσµῆσθαι, 
καθάπερ αἱ ἡµέραι εἰς τὸν µῆνα, τὸ δὲ γένος εἶναι τριά- 
κοντα ἀνδρῶν (cf. Suid. s. v.). 
 Schol. in Plat. Axioch. p. 465 Bk. (cf. Moeris att. 
p. 193, 16 Bk.) <γεννήτῃ: Ἀριστοτέλης> φησὶ τοῦ ὅλου 
πλήθους διῃρηµένου Ἀθήνησιν εἴς τε τοὺς γεωργοὺς καὶ 
τοὺς δηµιουργοὺς φυλὰς αὐτῶν εἶναι τέσσαρας, τῶν δὲ   
φυλῶν ἑκάστης µοίρας εἶναι τρεῖς, ἃς τριττύας τε καλοῦσι 
καὶ φρατρίας, ἑκάστης δὲ τούτων τριάκοντα εἶναι γένη, τὸ 
δὲ γένος ἐκ τριάκοντα ἕκαστον ἀνδρῶν συνεστάναι. τούτους 
δὴ τοὺς εἰς τὰ γένη τεταγµένους γεννήτας καλοῦσι. 
 Harpocration s. <τριττύς>: ... τριττύς ἐστι τὸ τρίτον 
µέρος τῆς φυλῆς· αὕτη γὰρ διῄρηται εἰς τρία µέρη, τριττῦς 

καὶ ἔθνη καὶ φρατρίας, ὥς φησιν <Ἀριστοτέλης> ἐν τῇ 
Ἀθηναίων πολιτείᾳ. 
 Harpocr. s. <γεννῆται>: οἱ τοῦ αὐτοῦ γένους κοινωνοῦν- 
τες. διῃρηµένων γὰρ ἁπάντων τῶν πολιτῶν κατὰ µέρη, τὰ 
µὲν πρῶτα καὶ µέγιστα µέρη ἐκαλοῦντο φυλαί, ἑκάστη δὲ 
φυλὴ τριχῇ διῄρητο καὶ ἐκαλεῖτο ἕκαστον µέρος τούτων τριτ- 
τὺς καὶ φρατρία. πάλιν δὲ τῶν φρατριῶν ἑκάστη διῄρητο 
εἰς γένη <λ>, ἐξ ὧν αἱ ἱερωσύναι αἱ ἑκάστοις προσήκουσαι 
ἐκληροῦντο. 
 Pollux 8, 111: οἱ δὲ φυλοβασιλεῖς ἐξ εὐπατριδῶν <δ> ὄντες 
µάλιστα τῶν ἱερῶν ἐπεµελοῦντο, συνεδρεύοντες ἐν τῷ βασι- 
λείῳ τῷ παρὰ τὸ βουκολεῖον. ὅτε µέντοι τέτταρες ἦσαν αἱ 
φυλαί, εἰς τρία µέρη ἑκάστη διῄρητο, καὶ τὸ µέρος τοῦτο 
ἐκαλεῖτο τριττὺς καὶ ἔθνος καὶ φρατρία. ἑκάστου δὲ ἔθνους 
γένη τριάκοντα ἐξ ἀνδρῶν τοσούτων, ἃ ἐκαλεῖτο τριακάδες 
καὶ οἱ µετέχοντες τοῦ γένους γεννῆται ... τρία δ' ἦν τὰ 
ἔθνη πάλαι, εὐπατρίδαι γεωµόροι δηµιουργοί. 
 Servius ad Virgil. georg. 1, 19 uncique puer monstrator 
aratri: ... vel Epimenides (significatur) qui postea Buzyges 
dictus est secundum <Aristotelem>. 
 Probus ad h. l. (p. 29, 22 Keil): ... quidam Buzygen 

(dicunt), qui primus iunctis existimatur ad arandum usus.   
 Plinius n. h. 7, 199: bovem et aratrum (invenit) Bu- 
zyges Atheniensis. 
 Hesych. s. Βουζύγης: ἥρως Ἀττικὸς ὁ πρῶτος βοῦς ὑπὸ 
ἄροτρον ζεύξας· ἐκαλεῖτο δὲ Ἐπιµενίδης. 
 Lex. rhet. Seg. p. 221, 8 (= Etym. M. p. 206, 47) 
s. Βουζυγία: γένος τι Ἀθήνησιν, ἱερωσύνην τινὰ ἔχον· Βου- 



ζύγης γάρ τις τῶν ἡρώων πρῶτος βοῦς ζεύξας τὴν γῆν 
ἤροσε καὶ εἰς γεωργίαν ἐπιτήδειον ἐποίησεν, ἀφ' οὗ γένος 
καλεῖται Βουζυγία. 
 Schol. in Il. σ, 483: καὶ ἄροτρον δὲ πρῶτος Ἐπιµενίδης 
ὁ καὶ Βουζύγης ἔζευξε. 
 Phot. lex. s. <ναυκραρία>: τὸ πρότερον οὕτως ἐκάλουν, 
ναυκραρία καὶ ναύκραρος· ναυκραρία µὲν ὁποῖόν τι ἡ συµ- 
µορία καὶ ὁ δῆµος, ναύκραρος δὲ ὁποῖόν τι ὁ δήµαρχος, 
Σόλωνος οὕτως ὀνοµάσαντος, ὡς καὶ <Ἀριστοτέλης> φησί. 
καὶ ἐν τοῖς νόµοις δὲ “ἐάν τις ναυκραρίας ἀµφισβητῇ”, καὶ 
“τοὺς ναυκράρους τοὺς κατὰ τὴν ναυκραρίαν”. ὕστερον δὲ 
ἀπὸ Κλεισθένους δῆµοί εἰσιν, καὶ δήµαρχοι ἐκλήθησαν. ἐκ 
τῆς <Ἀριστοτέλους> πολιτείας ὃν τρόπον διέταξε τὴν πόλιν 
ὁ Σόλων· “φυλαὶ δὲ ἦσαν τέσσαρες καθάπερ πρότερον καὶ 

φυλοβασιλεῖς τέσσαρες· ἐκ δὲ τῆς φυλῆς ἑκάστης ἦσαν νενε- 
µηµέναι τριττύες µὲν τρεῖς, ναυκραρίαι δὲ δώδεκα καθ' 
ἑκάστην.” 
 Pollux 8, 108: δήµαρχοι οἱ κατὰ δήµους ἄρχοντες. 
ἐκαλοῦντο δὲ τέως ναύκραροι, ὅτε καὶ οἱ δῆµοι ναυκραρίαι. 
ναυκραρία δ' ἦν τέως φυλῆς δωδέκατον µέρος καὶ ναύκρα- 
ροι ἦσαν δώδεκα, τέτταρες κατὰ τριττὺν ἑκάστην. τὰς δ' 
εἰσφορὰς τὰς κατὰ δήµους διεχειροτόνουν οὗτοι καὶ τὰ ἐξ 
αὐτῶν ἀναλώµατα. ναυκραρία δ' ἑκάστη δύο ἱππέας παρ- 
εῖχε καὶ ναῦν µίαν, ἀφ' ἧς ἴσως ὠνόµαστο.   
 Harpocr. s. <ἱππάς>: ... <Ἀριστοτέλης> δ' ἐν Ἀθηναίων 
πολιτείᾳ φησὶν ὅτι Σόλων εἰς τέτταρα διεῖλε τέλη τὸ πᾶν 
πλῆθος Ἀθηναίων, πεντακοσιοµεδίµνους καὶ ἱππέας καὶ 
ζευγίτας καὶ θῆτας. 
 Harpocr. s. <θῆτες>: ... εἰς τέσσαρα διῃρηµένης παρ' 
Ἀθηναίοις τῆς πολιτείας οἱ ἀπορώτατοι ἐλέγοντο θῆτες καὶ 
θητικὸν τελεῖν. οὗτοι δὲ οὐδεµιᾶς µετεῖχον ἀρχῆς, ὡς καὶ 
<Ἀριστοτέλης> δηλοῖ ἐν Ἀθηναίων πολιτείᾳ. 
 Harpocr. s. πεντακοσιοµέδιµνον: ... ὅτι <δ> τέλη ἐποίησεν 
Ἀθηναίων ἁπάντων Σόλων, ὧν ἦσαν καὶ οἱ πεντακοσιοµέ- 
διµνοι, δεδήλωκεν <Ἀριστοτέλης> ἐν Ἀθηναίων πολιτείᾳ. 

 Plutarch. Solon. 18: πρῶτον µὲν οὖν τοὺς ∆ράκοντος 
νόµους ἀνεῖλε πλὴν τῶν φονικῶν ἅπαντας ... δεύτερον 
δὲ Σόλων ... ἔλαβε τὰ τιµήµατα τῶν πολιτῶν καὶ τοὺς 
µὲν ἐν ξηροῖς ὁµοῦ καὶ ὑγροῖς µέτρα πεντακόσια ποιοῦντας 
πρώτους ἔταξε καὶ πεντακοσιοµεδίµνους προσηγόρευσε· δευ- 
τέρους δὲ τοὺς ἵππον τρέφειν δυναµένους ἢ µέτρα ποιεῖν 
τριακόσια, καὶ τούτους ἱππάδα τελοῦντας ἐκάλουν· ζευγῖται 
δ' οἱ τοῦ τρίτου τιµήµατος ὠνοµάσθησαν, οἷς µέτρον ἦν 



συναµφοτέρων διακοσίων. οἱ δὲ λοιποὶ πάντες ἐκαλοῦντο 
θῆτες, οἷς οὐδεµίαν ἀρχὴν ἔδωκεν ἄρχειν, ἀλλὰ τῷ συν- 
εκκλησιάζειν καὶ δικάζειν µόνον µετεῖχον τῆς πολιτείας. 
 Pollux 8, 130: τιµήµατα δ' ἦν τέτταρα, πεντακοσιο- 
µεδίµνων, ἱππέων, ζευγιτῶν, θητικῶν. οἱ µὲν ἐκ τοῦ πεν- 
τακόσια µέτρα ξηρὰ καὶ ὑγρὰ ποιεῖν κληθέντες, ἀνήλισκον 
δὲ εἰς τὸ δηµόσιον τάλαντον· οἱ δὲ τὴν ἱππάδα τελοῦντες 
ἐκ µὲν τοῦ δύνασθαι τρέφειν ἵππους κεκλῆσθαι δοκοῦσιν, 
ἐποίουν δὲ µέτρα τριακόσια, ἀνήλισκον δὲ ἡµιτάλαντον· οἱ   
δὲ τὸ ζευγίσιον τελοῦντες ἀπὸ διακοσίων µέτρων κατελέγοντο, 
ἀνήλισκον δὲ µνᾶς δέκα. οἱ δὲ τὸ θητικὸν οὐδεµίαν ἀρχὴν 
ἦρχον οὐδὲ ἀνήλισκον οὐδέν. 
 Photius lex s. <πελάται>: οἱ παρὰ τοῖς πλησίον ἐργα- 

ζόµενοι· καὶ θῆτες οἱ αὐτοὶ καὶ ἑκτηµόροι, ἐπειδὴ ἕκτῳ 
µέρει τῶν καρπῶν εἰργάζοντο τὴν γῆν.  - <πελάται>: οἱ 
µισθῷ δουλεύοντες, ἐπεὶ τὸ πέλας ἐγγύς, οἷον ἔγγιστα διὰ 
πενίαν προσιόντες. <Ἀριστοτέλης.> 
 Schol. in Plat. Euthyphr. p. 327: πελάτης ὁ ἀντὶ τρο- 
φῶν ὑπηρετῶν καὶ προσπελάζων, ἀπὸ τοῦ πέλας ἤτοι ἐγγύς· 
ἐκαλεῖτο ὁ δι' ἔνδειαν προσιὼν µίσθιος δὲ ὑπηρετῶν. <ἄλλως.> 
πελάται εἰσὶν οἱ παρὰ τοῖς πλησίον ἐργαζόµενοι καὶ θῆτες. 
οἱ αὐτοὶ δὲ καὶ ἑκτηµόροι, ἐπεὶ τῷ ἕκτῳ µέρει τῶν καρπῶν 
εἰργάζοντο τὴν γῆν. 
 Pollux 4, 165: ἑκτηµόριοι δὲ οἱ πελάται παρὰ τοῖς 
Ἀττικοῖς. — id. 3, 82: πελάται δὲ καὶ θῆτες ἐλευθέρων 
ἐστὶν ὀνόµατα διὰ πενίαν ἐπ' ἀργυρίῳ δουλευόντων (Hesych. 
s. ἑκτηµόροι. Plut. Sol. 13: γεώργουν ἐκείνοις - τοῖς πλου- 
σίοις - ἕκτα τῶν γινοµένων τελοῦντες ἑκτηµόροι προσαγο- 
ρευόµενοι καὶ θῆτες). 
 Harpocr. s. <κύρβεις>: ... <Ἀριστοτέλης> δ' ἐν τῇ Ἀθη- 
ναίων πολιτείᾳ φησὶν “ἀναγράψαντες δὲ τοὺς νόµους εἰς 
τοὺς κύρβεις ἔστησαν ἐν τῇ στοᾷ τῇ βασιλείᾳ”. 
 Plutarch. Solon. 25: ἰσχὺν δὲ τοῖς νόµοις πᾶσιν εἰς 
ἑκατὸν ἐνιαυτοὺς ἔδωκε. καὶ κατεγράφησαν εἰς ξυλίνους 

ἄξονας ἐν πλαισίοις περιέχουσι στρεφοµένους, ὧν ἔτι καθ' 
ἡµᾶς (ut ait Polemo ap. Harp. s. ἄξονι: A. P. p. 415) ἐν   
πρυτανείῳ λείψανα µικρὰ διεσώζετο·] καὶ προσηγορεύθησαν, 
ὡς <Ἀριστοτέλης> φησί, κύρβεις. 
 Schol. in Aristoph. av. 1354 (Lex. Dem. Patm. p. 150 S.): 
κύρβεις ... κατὰ δὲ ἐνίους ἄξονες τρίγωνοι (κατασκευάσµατά 
τινα ξύλινα τρίγωνα Lex. Patm.)] ἐν οἷς ἦσαν οἱ τῶν πόλεων 
νόµοι γεγραµµένοι ... καθάπερ καὶ <Ἀριστοτέλης> ἐν τῇ 
 



τῶν Ἀθηναίων πολιτείᾳ φησὶ καὶ Ἀπολλόδωρος. 
 Gellius 2, 12: In legibus Solonis illis antiquissimis quae 
Athenis axibus ligneis incisae sunt quasque latas ab eo 
Athenienses ut sempiternae manerent poenis et religionibus 
sanxerunt, legem esse <Aristoteles> refert scriptam ad hanc 
sententiam: “si ob discordiam dissensionemque seditio atque 
discessio populi in duas partes fiet et ob eam causam irri- 
tatis animis utrimque arma capientur pugnabiturque, tum 
qui in eo tempore in eoque casu civilis discordiae non alter- 
utra parte sese adiunxerit, sed solitarius separatusque a 
communi malo civitatis secesserit, is domo patria fortunisque 
omnibus careto, exul extorrisque esto.” 

 Plutarch. Solon. 20 in.: τῶν δ' ἄλλων αὐτοῦ νόµων 
ἴδιος µὲν µάλιστα καὶ παράδοξος ὁ κελεύων ἄτιµον εἶναι 
τὸν ἐν στάσει µηδετέρας µερίδος γενόµενον. 
 Plut. de sera num. vind. 4: παραλογώτατον δὲ τὸ τοῦ 
Σόλωνος ἄτιµον εἶναι τὸν ἐν στάσει πόλεως µηδετέρᾳ µερίδι 
προσθέµενον µηδὲ συστασιάσαντα. 
 Plutarch. Solon. 32: ἡ δὲ δὴ διασπορὰ κατακαυθέντος 
αὐτοῦ (Σόλωνος) τῆς τέφρας περὶ τὴν Σαλαµινίων νῆσον 
ἔστι µὲν διὰ τὴν ἀτοπίαν ἀπίθανος παντάπασι καὶ µυθώδης,   
ἀναγέγραπται δ' ὑπό τε ἄλλων ἀνδρῶν ἀξιολόγων καὶ <Ἀρι- 
στοτέλους> τοῦ φιλοσόφου. 
 Schol. in Aristoph. Acharn. 234 Παλλήναδε: οἱ Παλ- 
ληνεῖς δῆµός ἐστι τῆς Ἀττικῆς, ἔνθα Πεισιστράτῳ βουλοµένῳ 
τυραννεῖν καὶ Ἀθηναίοις ἀµυνοµένοις αὐτὸν συνέστη πόλεµος 
... µέµνηται δὲ τούτου καὶ Ἀνδροτίων καὶ <Ἀριστοτέλης> 
ἐν Ἀθηναίων πολιτείᾳ. 
 Schol. in Aristoph. Lysistr. 665 (Suidas) <λυκόποδες>: 
λυκόποδας ἐκάλουν, ὡς µὲν <Ἀριστοτέλης>, τοὺς τῶν τυράν- 
νων δορυφόρους· τοὺς γὰρ ἀκµάζοντας τῶν οἰκετῶν ἐπὶ τῇ 
τοῦ σώµατος φυλακῇ ἔλαβον. λυκόποδες δὲ ἐκαλοῦντο ὅτι 
διὰ παντὸς εἶχον τοὺς πόδας λύκων δέρµασι κεκαλυµµένους 

ὥστε µὴ ἐπικαίεσθαι ἐκ τοῦ περιέχοντος. τινὲς δὲ λυκόποδας 
διὰ τὸ ἔχειν ἐπὶ τῶν ἀσπίδων ἐπίσηµον λύκον. ὁ δὲ Ἀρι- 
στοφάνης ἔφη τοὺς νῦν λεγοµένους Ἀλκµαιωνίδας· οὗτοι 
γὰρ πόλεµον ἀράµενοι πρὸς Ἱππίαν τὸν τύραννον καὶ τοὺς 
Πεισιστρατίδας ἐτείχισαν τὸ Λειψύδριον. — (ad. v. 666) 
<Λειψύδριον>: χωρίον τῆς Ἀττικῆς περὶ τὴν Πάρνηθον, εἰς 
ὃ συνῆλθόν τινες τῶν ἐκ τοῦ ἄστεος, ὥς φησιν <Ἀριστοτέ- 
λης> ἐν Ἀθηναίων πολιτείᾳ. 
 Phot. s. <λυκόποδας>: Ἀριστοφάνης Λυσιστράτῃ· τοὺς 
πρὸς Ἱππίαν ἀγωνισαµένους ἐπὶ Λειψυδρίῳ ὡς γενναίους. 
ἔλεγον γὰρ τοὺς δορυφόρους τῶν τυράννων διὰ τὸ κατει- 
λεῖσθαι δέρµασι τοὺς πόδας καὶ λυκόποδας εἶναι· ἢ διὰ τὸ 



λύκον ἔχειν ἐπίσηµον ἐπὶ ταῖς ἀσπίσιν ἀπὸ ∆ιονυσίου πρώτου.   
 Etym. M. (Gaisf.) p. 361, 32 (Suid., Eustath.) s. <ἐπὶ 
Λειψυδρίῳ µάχη>: χωρίον ἦν ὑπὸ τῆς Πάρνηθος ὃ ἐτεί- 
χισαν οἱ φυγάδες τῶν τυράννων ὧν οἱ Ἀλκµαιωνίδαι 
προεστήκεσαν. ἐκπολιορκηθέντων δ' αὐτῶν ὑπὸ τῶν περὶ 
Πεισίστρατον, σκολιὸν εἰς αὐτοὺς ᾔδετο “αἰαῖ Λειψύδριον 
προδωσέταιρον, οἵους ἄνδρας ἀπώλεσας µάχεσθαι ἀγαθούς 
τε καὶ εὐπατρίδας, ὁπότ' ἔδειξαν οἵων πατέρων ἔσαν”. 
 Hesych. s. Λειψύδριον: χωρίον τι ὑπὲρ Πάρνηθος ὃ 

ἐτείχισαν Ἀλκµαιωνίδαι. 
 Schol. in Aristoph. Lysistr. 1153: <Ἀριστοτέλης> φησὶ 
µετὰ τὸν Ἱππάρχου θάνατον χρησµὸν γενέσθαι τοῖς Λάκωσιν 
καταλύειν τὴν τυραννίδα, τῆς Πυθίας, ὡς οἱ Ἀλκµαιωνίδαι 
ἐµισθώσαντο τὸν ἐν ∆ελφοῖς νεὼν οἰκοδοµεῖν, συνεχῶς τοῦτο 
χρώσης αὐτοῖς µαντευοµένοις, ἕως πρότερον µὲν Ἀγχιµόλιον 
ἔπεµψαν κατὰ θάλασσαν, ἀποκρουσθέντος δὲ αὐτοῦ ὀργι- 
σθέντες οἱ Λάκωνες Κλεοµένη τὸν βασιλέα σὺν µείζονι 
ἐξέπεµψαν στόλῳ· καὶ νικήσας τοὺς Θετταλοὺς εἰσῆλθεν εἰς 
τὴν Ἀττικὴν καὶ τὸν Ἱππίαν συνέκλεισεν εἰς τὸ Πελαργικὸν 
τεῖχος, ἕως οἱ παῖδες τῶν τυράννων ἐξιόντες ἑάλωσαν. 
 Schol. in Aristoph. vesp. 502 ... εἰκότως δὲ τεσσάρων 
ὄντων κατ' ἐνίους τῶν Πεισιστρατιδῶν τὸν Ἱππίαν παρέλαβεν· 
πρεσβύτατος γὰρ ἦν αὐτὸς καὶ τὴν τυραννίδα εἶχε, καθὰ 
καὶ Θουκυδίδης φησί. δοκεῖ δὲ ἡ τυραννὶς καταστῆναι, 
ὥς φησιν Ἐρατοσθένης, ἐπὶ ἔτη <ν>, τοῦ ἀκριβοῦς διαµαρ-   
τάνων, <Ἀριστοτέλους> µὲν τεσσαράκοντα καὶ ἓν φήσαντος, 
Ἡροδότου δὲ ἓξ καὶ τριάκοντα. 
 Schol. Aristoph. nub. 37 (= Papyr. Berol. fr. ap. Blass: 
Hermes XVI, 43): <Ἀριστοτέλης> δὲ περὶ Κλεισθένους φησὶ 
“κατέστησε καὶ δηµάρχους τὴν αὐτὴν ἔχοντας ἐπιµέλειαν τοῖς 

πρότερον ναυκράροις· καὶ γὰρ τοὺς δήµους ἀντὶ τῶν ναυ- 
κραριῶν ἐποίησεν”. 
 Harpocr. s. ναυκραρικά: ... <Ἀριστοτέλης> δ' ἐν Ἀθη- 
ναίων πολιτείᾳ φησὶ “κατέστησαν δὲ δηµάρχους τὴν αὐτὴν 
ἔχοντας ἐπιµέλειαν τοῖς πρότερον ναυκράροις· δηµίους ἀντὶ 
τῶν ναυκράρων ἐποίησαν”. 
 Harpocr. s. δήµαρχος: ... τούτους δέ φησιν <Ἀριστο- 
τέλης> ἐν Ἀθηναίων πολιτείᾳ ὑπὸ Κλεισθένους κατασταθῆ- 
ναι τὴν αὐτὴν ἔχοντας ἐπιµέλειαν τοῖς πρότερον ναυκράροις. 
 Plut. Themist. 10: κρατήσας δὲ τῇ γνώµῃ (ὁ Θεµιστο- 
κλῆς) ψήφισµα γράφει, τὴν µὲν πόλιν παρακαταθέσθαι τῇ 
Ἀθηνᾷ τῇ Ἀθηνέων µεδεούσῃ, τοὺς δ' ἐν ἡλικίᾳ πάντας 
ἐµβαίνειν εἰς τὰς τριήρεις, παῖδας δὲ καὶ γυναῖκας καὶ 



ἀνδράποδα σώζειν ἕκαστον ὡς δυνατόν ... οὐκ ὄντων δὲ 
δηµοσίων χρηµάτων τοῖς Ἀθηναίοις <Ἀριστοτέλης> µέν φησι 
τὴν ἐξ Ἀρείου πάγου βουλὴν πορίσασαν ἑκάστῳ τῶν στρα-   
τευοµένων ὀκτὼ δραχµὰς αἰτιωτάτην γενέσθαι τοῦ πληρω- 
θῆναι τὰς τριήρεις· Κλείδηµος δὲ καὶ τοῦτο τοῦ Θεµιστο- 
κλέους ποιεῖται στρατήγηµα ... ἐκπλεούσης δὲ τῆς πόλεως 
τοῖς µὲν οἶκτον τὸ θέαµα, τοῖς δὲ θαῦµα τῆς τόλµης παρ- 
εῖχε γενεὰς µὲν ἄλλῃ προπεµπόντων, αὐτῶν δ' ἀκάµπτων 
 
Category 8, treatise title 44, fragment 398, line 13 
 
πρὸς οἰµωγὰς καὶ δάκρυα γονέων καὶ περιβολὰς διαπερώντων 
εἰς τὴν νῆσον. καίτοι πολλοὶ µὲν οἱ διὰ γῆρας ὑπολει- 
πόµενοι τῶν πολιτῶν ἔλεον εἶχον· ἦν δέ τις καὶ ἀπὸ τῶν 
ἡµέρων καὶ συντρόφων ζῴων ἐπικλῶσα γλυκυθυµία µετ' 
ὠρυγῆς καὶ πόθου συµπαραθεόντων ἐµβαίνουσι τοῖς ἑαυτῶν 
τροφεῦσιν. ἐν οἷς ἱστορεῖται κύων Ξανθίππου τοῦ Περικλέους 
πατρὸς οὐκ ἀνασχόµενος τὴν ἀπ' αὐτοῦ µόνωσιν ἐναλέσθαι 
τῇ θαλάττῃ καὶ τῇ τριήρει παρανηχόµενος ἐµπεσεῖν εἰς τὴν 
Σαλαµῖνα καὶ λιποθυµήσας ἀποθανεῖν εὐθύς· οὗ καὶ τὸ 
δεικνύµενον ἄχρι νῦν καὶ καλούµενον Κυνὸς σῆµα τάφον 
εἶναι λέγουσιν. 
 Plut. Caton. 5: κύνας δὲ συντρόφους γενοµένους καὶ 
συνήθεις ἄλλοι τε πολλοὶ καὶ Ξάνθιππος ὁ παλαιὸς τὸν εἰς 
Σαλαµῖνα τῇ τριήρει παρανηξάµενον ὅτε τὴν πόλιν ὁ δῆµος 
ἐξέλιπεν, ἐπὶ τῆς ἄκρας ἐκήδευσεν, ἣν Κυνὸς σῆµα µέχρι 
νῦν καλοῦσιν. 
 Aelianus de nat. an. 12, 35: πέπυσµαι δὲ πρὸς τοῖς 
ἤδη µοι προειρηµένοις κύνας γενέσθαι φιλοδεσπότους Ξαν- 
θίππου τοῦ Ἀρίφρονος. µετοικιζοµένων γὰρ τῶν Ἀθηναίων 
ἐς τὰς ναῦς, ἡνίκα τοῦ χρόνου ὁ Πέρσης τὸν µέγαν πόλε- 
µον ἐπὶ τὴν Ἑλλάδα ἐξῆψε, καὶ ἔλεγον οἱ χρησµοὶ λῷον 

εἶναι τοῖς Ἀθηναίοις τὴν µὲν πατρίδα ἀπολιπεῖν ἐπιβῆναι 
δὲ τῶν τριήρων, οὐδὲ οἱ κύνες τοῦ προειρηµένου ἀπελεί-   
φθησαν, ἀλλὰ συµµετῳκίσαντο τῷ Ξανθίππῳ καὶ διανηξά- 
µενοι ἐς τὴν Σαλαµῖνα ἀπέσβησαν. λέγετον δὲ ἄρα ταῦτα 
<Ἀριστοτέλης> καὶ Φιλόχορος. 
 Harpocr. s. <ἑλληνοταµίαι>: ... ὅτι ἀρχή τις ἦν οἱ 
ἑλληνοταµίαι, οἳ διεχείριζον τὰ χρήµατα, καὶ <Ἀριστοτέλης> 
δηλοῖ ἐν τῇ Ἀθηναίων πολιτείᾳ. 
 Lex. Patm. p. 153 Sakk. ἑλληνοταµίαι: ἀρχή τις παρ' 
Ἀθηναίοις ἡ τοὺς φόρους παρὰ τῶν συµµάχων ὑποδεχοµένη 
καὶ φυλάττουσα. 
 Plutarch. Pericl. 4: <Ἀριστοτέλης> δὲ παρὰ Πυθοκλείδῃ 
 
µουσικὴν διαπονηθῆναι τὸν ἄνδρα φησίν (τὸν Περικλέα). 



 Olympiod. in Pl. Alcib. I (p. 118) p. 135 Cr.: ἐν µὲν 
γὰρ φιλοσοφίᾳ γέγονε µαθητὴς Ἀναξαγόρου, ἐν δὲ µουσικῇ 
Πυθοκλείδους. 
 Plutarch. Cimon. 10: ὡς δ' <Ἀριστοτέλης> φησίν, οὐχ 
ἁπάντων Ἀθηναίων (cf. Plut. Cim. 9. Exc. Heraclid. 
p. 5, 4: A. P. p. 422) ἀλλὰ τῶν δηµοτῶν αὐτοῦ Λακιαδῶν 
παρεσκευάζετο (ὁ Κίµων) τῷ βουλοµένῳ τὸ δεῖπνον. 

 Cic. de off. 2, 18: recte etiam a Theophrasto est laudata 
hospitalitas ... <Theophrastus> quidem scribit Cimonem 
Athenis etiam in suos curiales Laciadas hospitalem fuisse. 
ita enim instituisse et villicis imperavisse ut omnia prae- 
berentur, quicumque Laciades in villam suam devertisset.   
 Plutarch. Pericl. 9: τρέπεται (ὁ Περικλῆς) πρὸς τὴν 
τῶν δηµοσίων διανοµήν, συµβουλεύσαντος αὐτῷ (cf. Plut. 
Pericl. 4) ∆αµωνίδου τοῦ Οἴηθεν, ὡς <Ἀριστοτέλης> ἱστό- 
ρηκεν. 
 Argum. Isocrat. Areopagit. (apud Schol. in Aeschinem 
et Isocr. ed. Guil. Dindorf. Oxon. 1852 p. 111): ὁ γὰρ 
<Ἀριστοτέλης> λέγει ἐν τῇ πολιτείᾳ τῶν Ἀθηναίων ὅτι καὶ 
ὁ Θεµιστοκλῆς αἴτιος ἦν µὴ πάντα δικάζειν τοὺς Ἀρεοπαγίτας. 
 Plutarch. Pericl. 10: Ἐφιάλτην µὲν οὖν φοβερὸν ὄντα 
τοῖς ὀλιγαρχικοῖς καὶ περὶ τὰς εὐθύνας καὶ διώξεις τῶν τὸν 
δῆµον ἀδικούντων ἀπαραίτητον ἐπιβουλεύσαντες οἱ ἐχθροὶ 
δι' Ἀριστοδίκου τοῦ Ταναγρικοῦ κρυφαίως ἀνεῖλον, ὡς 
<Ἀριστοτέλης> εἴρηκεν. 
 Schol. in Lucian. Tim. 30 (p. 47 ed. Iacobitz): ἐπέστη 
δὲ (Κλέων) καὶ τῇ πρὸς Λακεδαιµονίους εἰρήνῃ, ὡς Φιλό- 
χορος προσθεὶς ἄρχοντα Εὔθυνον καὶ <Ἀριστοτέλης>. 

 Plutarch. Nic. 2: ἔνεστιν οὖν περὶ Νικίου πρῶτον εἰπεῖν 
ὃ γέγραφεν <Ἀριστοτέλης>, ὅτι τρεῖς ἐγένοντο βέλτιστοι τῶν 
πολιτῶν καὶ πατρικὴν ἔχοντες εὔνοιαν καὶ φιλίαν πρὸς τὸν   
δῆµον, Νικίας ὁ Νικηράτου καὶ Θουκυδίδης ὁ Μελησίου καὶ 
Θηραµένης ὁ Ἅγνωνος. 
 Schol. in Aristoph. ran. 1532 <Κλεοφῶν> δὲ <µαχέσθω>: 
παρόσον, ὡς <Ἀριστοτέλης> φησί, µετὰ τὴν ἐν Ἀργινούσαις 
ναυµαχίαν Λακεδαιµονίων βουλοµένων ἐκ ∆εκελείας ἀπιέναι 
ἐφ' οἷς ἔχουσιν ἑκάτεροι καὶ εἰρήνην ἄγειν, ἐπὶ τοῦ Καλλίου, 
Κλεοφῶν ἔπεισε τὸν δῆµον µὴ προσδέξασθαι ἐλθὼν εἰς τὴν 
ἐκκλησίαν µεθύων καὶ θώρακα ἐνδεδυκώς, οὐ φάσκων ἐπι- 
τρέψειν ἐὰν µὴ πάσας ἀφῶσι τὰς πόλεις οἱ Λακεδαιµόνιοι. 
 Harpocr. s. δεκάζων: ... <Ἀριστοτέλης> δ' ἐν Ἀθηναίων 
πολιτείᾳ Ἄνυτόν φησι καταδεῖξαι τὸ δεκάζειν τὰ δικαστήρια. 
 Lex. rhet. Seg. s. δεκάζειν p. 236, 6 (Etym. M. p. 254, 31): 
πρῶτος δ' ἐδόκει δεκάσαι Μέλης τὰς εὐθύνας διδοὺς τῆς 



ἐν Πύλῳ στρατηγίας ἣν κακῶς ἐστρατήγησεν. 
 Harpocr. s. <τετρακόσιοι>: ... οἱ τετρακόσιοι πρὸ ἑπτὰ 
ἐτῶν κατέστησαν τῶν τριάκοντα τυράννων παρ' Ἀθηναίοις· 
οἵτινες τέτταρας µῆνας ἦρξαν τῆς πόλεως, ὥς φησιν <Ἀρι- 
στοτέλης> ἐν Ἀθηναίων πολιτείᾳ. 

 Schol. in Aristoph. vesp. 157 <∆ρακοντίδης>: ... ἔστι 
γὰρ οὗτος ὁ τὸ περὶ τῶν τριάκοντα ψήφισµα περὶ ὀλιγαρ- 
χίας γράψας, ὡς <Ἀριστοτέλης> ἐν πολιτείαις. 
 Pollux onomast. 8, 85 — 87 Bk. (cf. A. P. p. 426): 
ἀρχόντων δὲ τῶν Ἀθήνησιν ὀνόµατα οἱ <ἐννέα ἄρχοντες>.   
εἰσὶ δὲ ἄρχων, βασιλεύς, πολέµαρχος καὶ θεσµοθέται ἕξ· 
ἐκ τούτων γὰρ οἱ ἐννέα συµπληροῦνται. ἐκαλεῖτο δέ τις 
θεσµοθετῶν ἀνάκρισις, εἰ Ἀθηναῖοί εἰσιν ἑκατέρωθεν ἐκ 
τριγονίας καὶ τὸν δῆµον πόθεν καὶ εἰ Ἀπόλλων ἔστιν αὐτοῖς 
πατρῷος καὶ Ζεὺς ἕρκειος καὶ εἰ τοὺς γονέας εὖ ποιοῦσι 
καὶ εἰ ἐστράτευνται ὑπὲρ τῆς πατρίδος καὶ εἰ τὸ τίµηµα 
ἔστιν αὐτοῖς. ἐπηρώτα δ' ἡ βουλή, ὤµνυον δ' οὗτοι πρὸς 
τῇ βασιλείῳ στοᾷ, ἐπὶ τοῦ λίθου ὑφ' ᾧ τὰ ταµιεῖα, συµ- 
φυλάξειν τοὺς νόµους καὶ µὴ δωροδοκήσειν, ἢ χρυσοῦν 
ἀνδριάντα ἀποτῖσαι. εἶτα ἐντεῦθεν εἰς ἀκρόπολιν ἀνελθόν- 
τες ὤµνυον ταὐτά. µυρρίνῃ δ' ἐστεφάνωντο, καὶ κοινῇ µὲν 
ἔχουσιν ἐξουσίαν θανάτου ἐάν τις κατίῃ ὅποι µὴ ἔξεστι, 
καὶ κληροῦν δικαστάς, καὶ ἀθλοθέτας ἕνα κατὰ φυλὴν 
ἑκάστην καὶ στρατηγοὺς χειροτονεῖν ἐξ ἁπάντων, καὶ καθ' 
ἑκάστην πρυτανείαν ἐπερωτᾶν εἰ δοκεῖ καλῶς ἄρχειν ἕκαστος, 
τὸν δ' ἀποχειροτονηθέντα κρίνουσιν, καὶ ἱππάρχους δύο καὶ 

φυλάρχους δέκα καὶ ταξιάρχους δέκα. καὶ κοινῇ µὲν ταῦτα. 
 Synagog. lex. Seguer. p. 449, 17 Bk. (Suid.) s. <ἄρ- 
χοντες οἱ ἐννέα> τίνες (A. P. p. 425): θεσµοθέται ἕξ, 
ἄρχων, βασιλεύς, πολέµαρχος. καὶ πρὸ µὲν τῶν Σόλωνος 
νόµων οὐκ ἐξῆν αὐτοῖς ἅµα δικάζειν, ἀλλ' ὁ µὲν βασιλεὺς 
καθῆστο παρὰ τῷ καλουµένῳ βουκολείῳ, τὸ δὲ ἦν πλησίον 
τοῦ πρυτανείου, ὁ δὲ πολέµαρχος ἐν Λυκείῳ καὶ ὁ ἄρχων 
παρὰ τοὺς ἐπωνύµους, οἱ δὲ θεσµοθέται παρὰ τὸ θεσµοθέ- 
σιον. κύριοί τε ἦσαν ὥστε τὰς δίκας αὐτοτελεῖς ποιεῖσθαι, 
ὕστερον δὲ Σόλωνος οὐδὲν ἕτερον αὐτοῖς τελεῖται ἢ µόνον 
ἀνακρίνουσι τοὺς ἀντιδίκους.   
 Lex. rhetor. fragm. Cantabrig. (post Phot. ed. Oxon.) 
p. 670, 14 (p. 17 Meier) <θεσµοθετῶν ἀνάκρισις>: κατὰ 
<Ἀριστοτέλην> οἱ θεσµοθέται ἐκ τῶν <θ> ἀρχόντων, αὐτοὶ 
ἓξ ὄντες. οἱ δὲ λαχόντες ὑπὸ τῆς βουλῆς τῶν πεντακοσίων 
καὶ τοῦ δικαστηρίου δοκιµάζονται πλὴν τοῦ γραµµατέως 
ἐρωτώµενοι τίνες αὐτῶν πατέρες, ὁµοίως καὶ δήµων τίνων 



εἰσί, καὶ εἰ ἔστιν αὐτοῖς Ἀπόλλων πατρῷος καὶ Ζεὺς ἕρκειος, 
καὶ εἰ τοὺς γονέας εὖ ποιοῦσι, καὶ εἰ τὰ τέλη τελοῦσι, καὶ 
εἰ τὰς ὑπὲρ τῆς πατρίδος στρατείας ἐστρατεύσαντο. πάντα 
οὖν <ταῦτα> ἀνάκρισιν εὐλόγως ὠνόµασαν. 

 Poll. 3, 17: ὁ δὲ πάππου ἢ τήθης πατήρ ... τάχα δ' 
ἂν τοῦτον τριτοπάτορα <Ἀριστοτέλης> καλοῖ. 
 Harpocr. s. <λίθος>: ... ἐοίκασι δ' Ἀθηναῖοι πρός τινι 
λίθῳ τοὺς ὅρκους ποιεῖσθαι, ὡς <Ἀριστοτέλης> ἐν τῇ Ἀθη- 
ναίων πολιτείᾳ καὶ Φιλόχορος ἐν τῷ <γ> ὑποσηµαίνουσιν. 
 Plut. Solon. 25: κοινὸν µὲν οὖν ὤµνυεν ὅρκον ἡ βουλὴ 
τοὺς Σόλωνος νόµους ἐµπεδώσειν, ἴδιον δ' ἕκαστος τῶν 
θεσµοθετῶν ἐν ἀγορᾷ πρὸς τῷ λίθῳ καταφατίζων εἴ τι 
παραβαίη τῶν θεσµῶν ἀνδριάντα χρυσοῦν ἰσοµέτρητον ἀνα- 
θήσειν ἐν ∆ελφοῖς. 
 Exc. Heraclid. (p. 5, 15 Schn. cf. supra fr. 412): εἰσὶ 
δὲ καὶ ἐννέα ἄρχοντες θεσµοθέται, οἳ δοκιµασθέντες ὀµνύ- 
ουσι δικαίως ἄρξειν καὶ δῶρα µὴ λήψεσθαι ἢ ἀνδριάντα 
χρυσοῦν ἀναθήσειν. 
 Pollux 8, 87 — 88: ἰδίᾳ δὲ οἱ µὲν <θεσµοθέται> προ-   
γράφουσι πότε δεῖ δικάζειν τὰ δικαστήρια, καὶ τὰς εἰσαγ- 
γελίας εἰσαγγέλλουσιν εἰς τὸν δῆµον καὶ τὰς χειροτονίας, 
καὶ τὰς προβολὰς εἰσάγουσι καὶ τὰς τῶν παρανόµων γραφὰς 
καὶ εἴ τις µὴ ἐπιτήδειον νόµον γράψειεν, καὶ στρατηγοῖς 
εὐθύνας. γίνονται δὲ γραφαὶ πρὸς αὐτοὺς ξενίας, δωρο- 
ξενίας, δώρων, συκοφαντίας, ψευδοκλητείας, ψευδεγγραφῆς, 

βουλεύσεως, ἀγραφίου, µοιχείας. εἰσάγουσι δὲ καὶ δοκιµα- 
σίαν ταῖς ἀρχαῖς καὶ τοὺς ἀπεψηφισµένους καὶ τὰς ἐκ τῆς 
βουλῆς καταγνώσεις καὶ δίκας ἐµπορικὰς καὶ µεταλλικὰς καὶ 
ἐὰν δοῦλος κακῶς ἀγορεύῃ τὸν ἐλεύθερον, καὶ ταῖς ἀρχαῖς 
ἐπικληροῦσι τὰ δικαστήρια τὰ ἴδια καὶ τὰ δηµόσια, καὶ τὰ 
σύµβολα τὰ πρὸς τὰς πόλεις κυροῦσι καὶ δίκας τὰς ἀπὸ 
συµβόλων εἰσάγουσι καὶ τὰς τῶν ψευδοµαρτυριῶν τῶν ἐξ 
Ἀρείου πάγου. 
 Harpocr. s. <θεσµοθέται>: ... ἀρχή τίς ἐστιν Ἀθήνησιν 
ἡ τῶν θεσµοθετῶν ἓξ τὸν ἀριθµὸν ὄντων, εἰσὶ δὲ ἐκ τῶν 
καλουµένων <θ> ἀρχόντων. καλοῦνται δὲ οὕτως ὅτι τῶν νόµων 
τὴν ἐπιµέλειαν εἶχον ... ὁ δὲ <Ἀριστοτέλης> ἐν τῇ <α> Ἀθη- 
ναίων πολιτείᾳ <διέρχεται ὅσα οὗτοι πράττουσιν>. 
 
 Lex. rhet. Cantabrig. p. 674, 7 (p. 25 Meier) ξενίας 
γραφὴ καὶ δωροξενίας διαφέρει· <Ἀριστοτέλης> ἐν τῇ Ἀθη- 
ναίων πολιτείᾳ φησὶ περὶ τῶν θεσµοθετῶν διαλεγόµενος 
“εἰσὶ δὲ καὶ γραφαὶ πρὸς αὐτοὺς ὧν παράστασις τίθεται 



ξενίας καὶ δωροξενίας· ξενίας µὲν ἐάν τις κατηγορῆται ξένος 
εἶναι, δωροξενίας δὲ ἐάν τις δῶρα δοὺς ἀποφύγῃ τὴν ξενίαν. 
 Harpocr. s. <παράστασις>: ... <Ἀριστοτέλης> δ' ἐν 

Ἀθηναίων πολιτείᾳ περὶ θεσµοθετῶν λέγων φησὶν οὕτως 
“εἰσὶ δὲ γραφαὶ πρὸς αὐτούς, ὧν παράστασις τίθεται ξενίας   
καὶ δωροξενίας ἄν τις δῶρα δοὺς ἀποφύγῃ τὴν ξενίαν, καὶ 
ψευδεγγραφῆς καὶ ψευδοκλητείας καὶ βουλεύσεως καὶ ἀγρα- 
φίου καὶ µοιχείας”. 
 Harpocr. s. <δωροξενία>, ... καὶ <Ἀριστοτέλης> δ' ἐν 
τῇ Ἀθηναίων πολιτείᾳ περὶ τῶν θεσµοθετῶν λέγων γράφει 
ταὐτί “εἰσὶ δὲ καὶ γραφαὶ πρὸς αὐτοὺς ὧν παράστασις 
τίθεται ξενίας καὶ δωροξενίας ἄν τις δῶρα δοὺς ἀποφύγῃ 
τὴν συκοφαντίαν”. 
 Harpocr. (Photius, Lex. Seg.) s. ἡγεµονία δικαστηρίου: 
... πρὸς δὲ τοὺς θεσµοθέτας αἱ τῆς ξενίας τε καὶ δωρο- 
ξενίας (ἐλαγχάνοντο δίκαι) καὶ συκοφαντίας καὶ δώρων καὶ 
ψευδεγγραφῆς καὶ ὕβρεως καὶ µοιχείας καὶ βουλεύσεως καὶ 
ἄλλων. 
 Poll. 8, 44: δωροξενίας δὲ εἴ τις ξενίας κρινόµενος δῶρα 
δοὺς ἀποφύγοι. 
 Synagog. lex. Seguer. ap. Bekk. Anecd. p. 436 <ἀπὸ 
συµβόλων δικάζει>: Ἀθηναῖοι ἀπὸ συµβόλων ἐδίκαζον τοῖς 
ὑπηκόοις. οὕτως <Ἀριστοτέλης>. 
 Poll. 8, 89: ὁ δὲ <ἄρχων> διατίθησι µὲν ∆ιονύσια καὶ 

Θαργήλια µετὰ τῶν ἐπιµελητῶν, δίκαι δὲ πρὸς αὐτὸν λαγχά- 
νονται κακώσεως, παρανοίας, εἰς δατητῶν αἵρεσιν, ἐπιτροπῆς 
ὀρφανῶν, ἐπιτρόπων καταστάσεις, κλήρων καὶ ἐπικλήρων 
ἐπιδικασίαι. ἐπιµελεῖται δὲ καὶ τῶν γυναικῶν αἳ ἂν φῶσιν 
ἐπ' ἀνδρὸς τελευτῇ κύειν, καὶ τοὺς οἴκους ἐκµισθοῖ τῶν 
ὀρφανῶν. ἔστι δ' ἐπώνυµος οὗτος καὶ ἀπ' αὐτοῦ ὁ χρόνος 
ἀριθµεῖται.   
 (Harp., Phot.,) Lex. rhet. Seg. s. ἡγεµ. δικ. p. 310, 1: 
πρὸς τὸν ἄρχοντα κακώσεως ἐλαγχάνοντο γραφαὶ καὶ τῶν 
γονέων εἰ τούτους τις αἰτίαν ἔχοι κακοῦν καὶ τῶν ὀρφανῶν, 
ἔτι δὲ παρανοίας καὶ ἀργίας, καὶ ἐπιδικασίαι ἐπικλήρων 
γυναικῶν. 
 Lex. rhet. Cantabr. p. 670, 4 (p. 17 Meier) <ἐπώνυ- 
µος> ἄρχων: ἀφ' οὗ ἡ πόλις χρηµατίζει· ἔχει δὲ ἐπιµέλειαν 
χορηγοὺς καταστῆσαι εἰς ∆ιονύσια καὶ Θαργήλια, ἐπιµελεῖται 
δὲ καὶ τῶν εἰς ∆ῆλον καὶ τῶν ἀλλαχόσε πεµποµένων Ἀθή- 
νηθεν χορῶν. λαγχάνονται δὲ πρὸς αὐτὸν καὶ γραφαί, καὶ 
δίκας εἰς τὸ δικαστήριον εἰσάγει. 
 Harpocr. s. <εἰς ἐµφανῶν κατάστασιν>: ὄνοµα δίκης 



ἐστὶν ὑπὲρ τοῦ τὰ ἀµφισβητήσιµα εἶναι ἐν φανερῷ ... ὁ 
δὲ <Ἀριστοτέλης> ἐν τῇ Ἀθηναίων πολιτείᾳ πρὸς τὸν ἄρχοντά 

φησι λαγχάνεσθαι ταύτην τὴν δίκην, τὸν δὲ ἀνακρίναντα 
εἰσάγειν εἰς τὸ δικαστήριον. 
 Etym. M. Flor. p. 103 Mill. (Lex. rhet. Seg. p. 246, 5): 
εἰς ἐµφανῶν κατάστασιν καὶ ἐξ ἀφανῶν καταστάσεως: ὄνοµα 
δίκης ἐστίν, ἣν ἐποιοῦντό τινες ἀπολέσαντές τι τῶν ἰδίων 
καὶ γνωρίσαντες. ἠνάγκαζον δὲ διὰ τῆς δίκης τὸν ἔχοντα 
ἐµφανῆ καταστῆσαι τὰ σῦλα καὶ παρὰ τίνος ὠνήσατο ταῦτα. 
καὶ εἰ µὲν τὸν [πωλήσαντα] πρατῆρα ἐδείκνυεν, ὁ ἀγὼν 
πρὸς ἐκεῖνον ἐγίνετο, εἰ δὲ µή, πρὸς αὐτὸν τὸν ἔχοντα. 
ἀπεφέροντο δὲ πρὸς τὸν ἄρχοντα αἱ γραφαὶ καὶ τῆς ἐξ ἀφα- 
νῶν καταστάσεως· ἐκλήθη δὲ οὕτως ἡ δίκη διότι ὑπὲρ τοῦ 
ἐµφανίσαι τὰ σῦλα καὶ τὸν πωλήσαντα ἐγίνετο.   
 Harpocr. s. <δατεῖσθαι> τὸ µερίζεσθαι, οἱ δὲ δατηταὶ 
οἱονεὶ µερισταί. τὸ δὲ <εἰς δατητῶν αἵρεσιν> εἶδός τι δίκης 
ἐστίν. ὁπότε γὰρ κοινωνοῖέν τινες ἀλλήλοις καὶ οἱ µὲν βού- 
λοιντο διανέµεσθαι τὰ κοινά, οἱ δὲ µή, ἐδικάζοντο οἱ βου- 
λόµενοι τοῖς µὴ βουλοµένοις προσκαλούµενοι εἰς δατητῶν 
αἵρεσιν. Λυσίας ἐν τῷ πρὸς Ἀλεξίδηµον εἰ γνήσιος, καὶ 
<Ἀριστοτέλης> ἐν τῇ Ἀθηναίων πολιτείᾳ. 
 Lex. rhet. Cantabr. p. 667, 28 (p. 13 Meier) εἰς 
δατητῶν <αἵρεσιν>: πρόκλησις νεµέσεως ἢ κληρονοµίας ἢ 

κοινοῦ τινος ἀγορασµοῦ· ἐπὶ τῶν διανεµόντων τὰ κοινά 
τισιν, ὡς <Ἀριστοτέλης> ἐν τῇ Ἀθηναίων πολιτείᾳ “δίκαι 
λαγχάνονται πρὸς τὸν ἄρχοντα ἄλλαι τινὲς καὶ εἰς δατητῶν 
αἵρεσιν, ὅταν µὴ θέλῃ κοινὰ τὰ ὄντα νέµεσθαι”. 
 Etym. M. p. 249, 43 <δατητής>: παρὰ Ἀττικοῖς ὁ δια- 
νεµητής. <Ἀριστοτέλης.> 
 Lex. rhet. Seg. s. ἡγεµ. δικ. p. 310, 17: οἱ διαιτηταὶ 
πᾶσαν δίκην δικάζουσι πλὴν τῶν ξενικῶν, οἷον πρόκλησιν 
νεµήσεως ἐπί τινων ἢ κληρονοµίας ἢ κοινὸν ἀγορασµόν. 
κυρίως µέντοι οἱ διανέµοντες τὰ κοινά τισιν. 
 Harpocr. s. <σῖτος>: ... σῖτος καλεῖται ἡ διδοµένη πρός- 
οδος εἰς τροφὴν ταῖς γυναιξὶν ἢ τοῖς ὀρφανοῖς, ὡς ἐξ 
ἄλλων µαθεῖν ἔστι καὶ ἐκ τοῦ Σόλωνος <α> ἄξονος καὶ ἐκ 
τῆς <Ἀριστοτέλους> Ἀθηναίων πολιτείας. 
 Poll. 8, 90: ὁ δὲ <βασιλεὺς> µυστηρίων προέστηκε µετὰ 
τῶν ἐπιµελητῶν καὶ Ληναίων καὶ ἀγώνων τῶν ἐπὶ λαµπάδι   
καὶ τὰ περὶ τὰς πατρίους θυσίας διοικεῖ. δίκαι δὲ πρὸς 
αὐτὸν λαγχάνονται ἀσεβείας καὶ ἱερωσύνης ἀµφισβητήσεως. 
καὶ τοῖς γένεσι καὶ τοῖς ἱερεῦσι πᾶσιν αὐτὸς δικάζει, καὶ 
τὰς τοῦ φόνου δίκας εἰς Ἄρειον πάγον εἰσάγει καὶ τὸν στέ- 



φανον ἀποθέµενος σὺν αὐτοῖς δικάζει. προαγορεύει δὲ τοῖς 

ἐν αἰτίᾳ ἀπέχεσθαι µυστηρίων καὶ τῶν ἄλλων νοµίµων. 
δικάζει δὲ καὶ τὰς τῶν ἀψύχων δίκας. τὴν δὲ συνοικοῦσαν 
αὐτῷ βασίλισσαν καλοῦσιν. 
 Exc. pol. Heracl. p. 6, 1: ὁ δὲ βασιλεὺς τὰ κατὰ τὰς 
θυσίας διοικεῖ. 
 Lex. rhet. Seg. p. 219, 14 s. <βασιλεύς>: βασιλεύς ἐστιν 
εἷς τῶν ἐννέα ἀρχόντων. ὁ δὲ βασιλεὺς µυστηρίων ἐπι- 
µελεῖται µετὰ τῶν ἐπιµελητῶν οὓς ὁ δῆµος ἐχειροτόνησε. 
γραφαὶ δὲ λαγχάνονται πρὸς αὐτὸν ἀσεβείας. καὶ ἄν τις 
ἱερωσύνης ἀµφισβητήσῃ προστιµᾷ. διαδικάζει δὲ καὶ τοῖς 
γένεσι καὶ τοῖς ἱερεῦσι τὰς ἀµφισβητήσεις τὰς ὑπὲρ τῶν 
γερῶν. λαγχάνονται δὲ καὶ αἱ τοῦ φόνου δίκαι πᾶσαι πρὸς 
τοῦτον. 
 Phot. (Lex. rhet. Seg. p. 310, 6) s. ἡγεµονία δικαστη- 
ρίου: τῷ µέντοι γε βασιλεῖ τάς τε φονικὰς καὶ τὰς τῆς 
ἀσεβείας καὶ ἄν τις ἱερωσύνης ἠµφισβήτει, πρότερον δὲ καὶ 
τὰς περὶ τῶν γερῶν τοῖς ἱερεῦσιν ἀµφισβητήσεις. προηγόρευε 
δὲ καὶ τῶν νοµίµων εἴργεσθαι τοὺς ἐν αἰτίᾳ. 
 Harpocrat. s. <ἐπιµελητὴς τῶν µυστηρίων>: παρ' 
Ἀθηναίοις ὁ λεγόµενος βασιλεύς ... <Ἀριστοτέλης> ἐν Ἀθη- 
ναίων πολιτείᾳ φησὶν οὕτως “ὁ δὲ βασιλεὺς πρῶτον µὲν 

τῶν µυστηρίων ἐπιµελεῖται µετὰ τῶν ἐπιµελητῶν”, οὓς ὁ 
δῆµος ἐχειροτόνει, δύο µὲν ἐξ Ἀθηναίων ἁπάντων, ἕνα δ' 
ἐξ Εὐµολπιδῶν, ἕνα δ' ἐκ Κηρύκων.   
 Poll. 8, 91: ὁ δὲ <πολέµαρχος> θύει µὲν Ἀρτέµιδι 
ἀγροτέρᾳ καὶ τῷ Ἐνυαλίῳ, διατίθησι δὲ τὸν ἐπιτάφιον 
ἀγῶνα τῶν ἐν πολέµῳ ἀποθανόντων, καὶ τοῖς περὶ Ἁρµό- 
διον ἐναγίζει. δίκαι δὲ πρὸς αὐτὸν λαγχάνονται µετοίκων, 
ἰσοτελῶν, <ξένων,> προξένων. καὶ διανέµει τὸ λαχόν, ἑκάστῃ 
φυλῇ τι µέρος, τὸ µὲν διαιτηταῖς παραδιδούς, εἰσάγων δὲ 
δίκας ἀποστασίου, ἀπροστασίου, κλήρων µετοίκων. 
 Harpocr. s. <πολέµαρχος>: ... <Ἀριστοτέλης> δ' ἐν 
τῇ Ἀθηναίων πολιτείᾳ <διεξελθὼν ὅσα διοικεῖ ὁ πολέ- 
µαρχος> “πρὸς ταῦτα, φησίν, αὐτός τε εἰσάγει δίκας τάς τε 
τοῦ ἀποστασίου καὶ ἀπροστασίου (cf. Poll. 8, 35) καὶ κλήρων 
καὶ ἐπικλήρων τοῖς µετοίκοις, καὶ τἆλλα ὅσα τοῖς πολίταις 
ὁ ἄρχων, ταῦτα τοῖς µετοίκοις ὁ πολέµαρχος”. 
 Harpocr. s. <ἀποστασίου>: ... <Ἀριστοτέλης> δ' ἐν 
Ἀθηναίων πολιτείᾳ περὶ τοῦ πολεµάρχου γράφει ταυτί· 
 
“οὗτος δὲ εἰσάγει δίκας τάς τε τοῦ ἀποστασίου καὶ ἀπρο- 
στασίου καὶ κλήρων καὶ ἐπικλήρων”. 



 
Category 8, treatise title 44, fragment 427, line 11 
 
 Lex. rhet. Seg. p. 310, 9 Bk.: ὁ πολέµαρχος (εἰσάγει 
δίκας) ἀποστασίου καὶ κλήρων καὶ ἐπικλήρων τοῖς µετοίκοις· 
καὶ τἆλλα ὅσα τοῖς ἀστοῖς ὁ ἄρχων, οὗτος τοῖς µετοίκοις 
παρέχεται. 
 Harpocr. s. <πάρεδρος: Ἀριστοτέλης> δ' ἐν τῇ Ἀθη- 
ναίων πολιτείᾳ φησὶ “λαµβάνουσι δὲ καὶ παρέδρους ὅ τε 
ἄρχων καὶ ὁ πολέµαρχος, δύο ἑκάτερος οὓς ἂν βούληται.   
καὶ οὗτοι δοκιµάζονται ἐν τῷ δικαστηρίῳ πρὶν παρεδρεύειν 
καὶ εὐθύνας διδόασιν ἐπὰν παρεδρεύσωσιν.” 
 Poll. 8, 92: πάρεδροι δ' ὀνοµάζονται οὓς αἱροῦνται 
ἄρχων καὶ βασιλεὺς καὶ πολέµαρχος, δύο ἕκαστος οὓς βού- 
λεται. δοκιµασθῆναι δ' αὐτοὺς ἐχρῆν ἐν τοῖς πεντακοσίοις, 
εἶτ' ἐν δικαστηρίῳ. προσαιροῦνται δὲ καὶ γραµµατέα, ὃς 
ἐννόµῳ δικαστηρίῳ κρίνεται. 
 Lex. rhet. Seg. s. τίνες ποίων δικ. (cf. Ar. fr. 427. 453) 
p. 310, 14: οἱ <ἕνδεκα> τοὺς κλέπτας καὶ τοὺς λωποδύτας 
καὶ ἀνδραποδιστὰς ὁµολογοῦντας µὲν ἀποκτιννύουσιν, ἀντι- 
λέγοντας δὲ εἰσάγουσιν εἰς τὸ δικαστήριον. 
 Poll. 8, 102: οἱ ἕνδεκα εἷς ἀφ' ἑκάστης φυλῆς ἐγίνετο 
καὶ γραµµατεὺς αὐτοῖς συνηριθµεῖτο ... ἐπεµελοῦντο δὲ 
τῶν ἐν τῷ δεσµωτηρίῳ (cf. Lex. Seg. p. 250, 4. Et. M. 

p. 338, 31) καὶ ἀπῆγον κλέπτας ἀνδροποδιστὰς λωποδύτας, 
εἰ µὲν ὁµολογοῖεν, θανατώσοντες, εἰ δὲ µή, εἰσάξοντες εἰς 
τὰ δικαστήρια κἂν ἁλῶσιν ἀποκτενοῦντες. 
 Harpocr. s. <στρατηγοί>: ... οἱ καθ' ἕκαστον ἐνιαυτὸν 
χειροτονούµενοι στρατηγοὶ δέκα ἦσαν, ὡς µαθεῖν ἔστιν ἔκ 
τε τῶν Ὑπερίδου κατ' Αὐτοκλέους καὶ ἐκ τῆς Ἀθηναίων 
πολιτείας <Ἀριστοτέλους>. 
 Harpocr. s. <ἵππαρχος> ... λέγεται δὲ παρ' Ἀθηναίοις 
ἵππαρχος καὶ ὁ τῶν ἱππέων ἄρχων· δύο δ' ἦσαν οὗτοι, ὡς 
∆ηµοσθένης ἐν <δ> Φιλιππικῶν φησὶ καὶ <Ἀριστοτέλης> ἐν 
Ἀθηναίων πολιτείᾳ. 
 Phot. s. <ἵππαρχοι>: δύο ἦσαν, οἳ τῶν ἱππέων ἡγοῦντο   
διελόµενοι τὰς φυλὰς ἑκάτερος ἀνὰ πέντε. ἐπιµεληταὶ δέ 
εἰσι τῶν ἱππέων <οἱ φύλαρχοι>, καθάπερ οἱ ταξίαρχοι δέκα 
ὄντες, εἷς ἐφ' ἑκάστης φυλῆς, τῶν ὁπλιτῶν. 
 Harpocr. s. <φύλαρχος>: ... φύλαρχός ἐστιν ὁ κατὰ 
φυλὴν ἑκάστην τοῦ ἱππικοῦ ἄρχων, ὑποτεταγµένος δὲ τῷ 
ἱππάρχῳ, ὡς <Ἀριστοτέλης> ἐν τῇ Ἀθηναίων πολιτείᾳ φησί. 
 Poll. 8, 94: ἵππαρχοι δὲ δύο ἐξ ἁπάντων Ἀθηναίων 
αἱρεθέντες ἐπιµελοῦνται τῶν πολέµων. οἱ δὲ φύλαρχοι δέκα, 
εἷς ἀπὸ φυλῆς ἑκάστης, τῶν ἱππέων προΐστανται, καθάπερ 

οἱ ταξίαρχοι τῶν ὁπλιτῶν. 
 Harpocr. s. <πρυτανείας>: ... ἔστι δὲ ἀριθµὸς ἡµερῶν 
ἡ πρυτανεία ἤτοι λ<Ϛ> ἢ λ<ε> ἃς ἑκάστη φυλὴ πρυτανεύει. 
<διείλεκται δὲ περὶ τούτων Ἀριστοτέλης> ἐν τῇ Ἀθη- 
ναίων πολιτείᾳ. 
 Harpocr. (Lex. Seg., Lex. Dem. Patm., Schol. Plat. p. 459) 
s. <πρυτάνεις>: τὸ δέκατον µέρος τῆς βουλῆς τῶν πεντα- 
κοσίων, πεντήκοντα ἄνδρες ἀπὸ µιᾶς φυλῆς, οἱ διοικοῦντες 
ἅπαντα τὰ ὑπὸ τῆς βουλῆς πραττόµενα πρυτάνεις ἐκαλοῦντο. 
ἐπρυτάνευον δὲ <κατὰ πρυτανείαν> ἐκ διαδοχῆς ἀλλήλαις 
αἱ δέκα φυλαὶ κλήρῳ λαχοῦσαι <κατὰ ἐνιαυτόν>. 
 Schol. in Plat. leg. p. 459 Bekk. <πρυτανεία> δέ ἐστιν 
ἀριθµός τις ἡµερῶν ἤτοι λ<Ϛ> ἢ λ<ε>, ἃς ἑκάστη φυλὴ πρυ- 
τανεύειν λέγεται. <ιβ> µὲν γὰρ οἱ µῆνες, <ι> δέ εἰσι πρυτανεῖαι 
καὶ φυλαὶ <ι>. καὶ διῄρηνται εἰς ταύτας αἱ ἡµέραι τοῦ ἐνι- 
αυτοῦ· κατὰ γὰρ σελήνην ἄγουσι τοῦτον, ὡς ἑκάστῃ φυλῇ   
τῶν δέκα ἐπιβάλλειν λ<ε> ἡµέρας, πλεονάζειν δὲ ὀλίγας. διὸ 
καὶ τὰς λοιπὰς ἀπέδωκαν οἱ Ἀθηναῖοι ταῖς πρώταις λαχού- 
σαις τέσσαρσι φυλαῖς, ἵνα ἐκείνων µὲν ἑκάστη τὰς λ<Ϛ> ἡµέρας 
πρυτανεύῃ, αἱ δὲ λοιπαὶ ἓξ ἀνὰ λ<ε>. 
 Photius s. πρυτανεία ... πρυτανεῖαι δὲ ὁ τῶν ἡµερῶν 

ἀριθµός. δέκα ἐγίνοντο κατ' ἐνιαυτόν, ὅτι καὶ δέκα αἱ 
φυλαί· ἐνιαυτὸν δὲ οἱ Ἀθηναῖοι τὸν σεληνιακὸν ἦγον· ἐπ- 
έβαλλον δὲ ἑκάστῃ φυλῇ τῶν δέκα λ<ε> ἡµέραι καὶ ἐπερίττευον 
ἐκ τοῦ σεληνιακοῦ ἐνιαυτοῦ ἡµέραι τέσσαρες, ἃς ἐπεµέριζον 
ταῖς πρώταις λαχούσαις πρυτανεύειν τέσσαρσι φυλαῖς· καὶ 
τῶν µὲν τεσσάρων πρῶτον ἑκάστη εἶχε τὴν πρυτανείαν ἀπ- 
αρτιζοµένην εἰς λ<Ϛ> ἡµέρας, αἱ δὲ λοιπαὶ ἓξ ἀνὰ λ<ε>. 
 Poll. 8, 95 — 96: <πρυτάνεις>. οὗτοι τὴν βουλὴν συν- 
άγουσιν ὁσηµέραι, πλὴν ἄν τις ᾖ ἄφετος, τὸν δὲ δῆµον 
τετράκις ἑκάστης πρυτανείας· καὶ προγράφουσι πρὸ τῆς βου- 
λῆς καὶ πρὸ τῆς ἐκκλησίας ὑπὲρ ὧν δεῖ χρηµατίζειν. τῶν 
δ' ἐκκλησιῶν ἡ µὲν κυρία, ἐν ᾗ τὰς ἀρχὰς ἐπιχειροτονοῦσιν 
εἴπερ καλῶς ἄρχουσιν, ἢ ἀποχειροτονοῦσιν· ἐν ᾗ καὶ τὰς 
εἰσαγγελίας ὁ βουλόµενος εἰσαγγέλλει, καὶ τὰς ἀπογραφὰς 
τῶν δηµευοµένων ἀναγινώσκουσιν οἱ πρὸς ταῖς δίκαις καὶ 
τὰς λήξεις τῶν κλήρων. ἡ δὲ δευτέρα ἐκκλησία ἀνεῖται τοῖς 
βουλοµένοις, ἱκετηρίαν θεµένοις, λέγειν ἀδεῶς περί τε τῶν 
ἰδίων καὶ τῶν δηµοσίων. ἡ δὲ τρίτη κήρυξι καὶ πρεσβείαις 
ἀξιοῖ χρηµατίζειν, οὓς δεῖ πρότερον τοῖς πρυτάνεσιν ἀπο- 
δοῦναι τὰ γράµµατα. ἡ δὲ τετάρτη περὶ ἱερῶν καὶ ὁσίων. 
<ἐπιστάτης> δ' ἐστὶν εἷς τῶν πρυτάνεων, ὁ κλήρῳ λαχών, 

δὶς δ' οὐκ ἔξεστι γενέσθαι τὸν αὐτὸν ἐπιστάτην. ἔχει δὲ 
οὗτος τῶν ἱερῶν τὰς κλεῖς ἐν οἷς τὰ χρήµατα καὶ τὰ γράµ- 
µατα. καὶ ὅταν οἱ πρυτάνεις τὸν δῆµον ἢ τὴν βουλὴν   
συνάγωσιν, οὗτος ἐξ ἑκάστης φυλῆς πρόεδρον ἕνα κληροῖ, 
µόνην τὴν πρυτανεύουσαν ἀφιείς. 
 Harpocr. s. <κυρία ἐκκλησία>: ... τίνες δὲ αἱ κύριαι 
ἐκκλησίαι <Ἀριστοτέλης> δεδήλωκεν ἐν τῇ Ἀθηναίων πολι- 
τείᾳ λέγων τοὺς πρυτάνεις συνάγειν τὴν βουλὴν καὶ τὸν 
δῆµον, τὴν µὲν βουλὴν ὁσηµέραι, πλὴν ἐάν τις ἀφέσιµος ᾖ, 
τὸν δὲ δῆµον τετράκις τῆς πρυτανείας ἑκάστης. προγράφουσι 
δέ, φησί, καὶ κυρίαν ἐκκλησίαν, ἐν ᾗ δεῖ τὰς ἀρχὰς ἀπο- 
χειροτονεῖν οἳ δοκοῦσι µὴ καλῶς ἄρχειν· καὶ περὶ φυλακῆς 
δὲ τῆς χώρας. καὶ τὰς εἰσαγγελίας ἐν ταύτῃ τῇ ἡµέρᾳ τοὺς 
βουλοµένους ποιεῖσθαί φησι καὶ τὰ ἑξῆς. 
 Lex. rhet. Cantabrig. p. 672, 3 (p. 21 Meier) <κυρία 
ἐκκλησία>: ... ἄµεινον οὖν <Ἀριστοτέλει> <πείθεσθαι>· 
τὰς γὰρ ἀρχὰς ἐν ταῖς κυρίαις ἐκκλησίαις φησὶν ἐπιχειροτο- 
νεῖσθαι καὶ τὰς εἰσαγγελίας <τὸν βουλόµενον εἰσαγγέλλειν> 
καὶ τὰ ἄλλα τῶν ἀναγκαίων χρηµατίζειν καὶ περὶ σίτου 
<καὶ> φυλακῆς τῆς χώρας, καὶ τὰς ἀπογραφὰς τῶν δηµευ- 
οµένων ἀναγινώσκειν καὶ τὰς λήξεις τῶν κλήρων. ἐπὶ δὲ 

τῆς ἕκτης πρυτανείας πρὸς τοῖς εἰρηµένοις καὶ περὶ τῆς 
ὀστρακοφορίας προχειροτονίαν δίδοσθαι εἰ δοκεῖ ἢ µή. 
 Harpocr. s. <ἐπιστάτης>: ... δύο εἰσὶν οἱ καθιστάµενοι 
ἐπιστάται, ὧν ὁ µὲν ἐκ πρυτάνεων κληρούµενος, ὁ δὲ ἐκ 
τῶν προέδρων, ὧν ἑκάτερος τίνα διοίκησιν διοικεῖ δεδήλωκεν 
<Ἀριστοτέλης> ἐν Ἀθηναίων πολιτείᾳ.   
 Lex. Demosth. Patm. p. 13 Sakk. <ἐπιστάτης>: οὗτος 
ἐκ τῶν πρυτάνεων ἐκληροῦτο. καὶ ἐπεστάτει νύκτα καὶ 
ἡµέραν µόνον, καὶ οὐκ ἐξῆν δεύτερον τὸν αὐτὸν γίνεσθαι. 
τὰς δὲ κλεῖς τῶν ἱερῶν ἐν οἷς ἀπέκειτο τὰ χρήµατα καὶ τὰ 
γράµµατα τῆς πόλεως ... 
 Suidas (ex Photio) s. ἐπιστάτης: τῶν πρυτάνεων εἷς ὁ 
λαχὼν ἐπιστάτης ἐλέγετο. δὶς δὲ τὸν αὐτὸν ἐπιστατῆσαι οὐκ 
ἐξῆν. φυλάσσει δὲ τοῦ ἱεροῦ τὰς κλεῖς ἐν ᾧ τὰ δηµόσια 
χρήµατα, ἔτι µὴν καὶ τὴν δηµοσίαν σφραγῖδα. ἐπειδὰν δὲ 
οἱ πρυτάνεις συναγάγωσι τὴν βουλὴν ἢ τὸν δῆµον, ὁ ἐπι- 
στάτης κληροῖ προέδρους ἐννέα, ἀπὸ φυλῆς ἑκάστης ἕνα 
πλὴν τῆς πρυτανευούσης. καὶ πάλιν ἐκ τῶν ἐννέα τούτων 
ἐπιστάτην ἕνα κληροῖ καὶ τὸ πρᾶγµα παραδίδωσιν, αὐτὸς δὲ 
 
εἰσάγει τὴν δίκην καὶ ἐπιµελεῖται κατὰ νόµον πάντα γενέ- 

σθαι καὶ µηδὲν παραλειφθῆναι πρὸς τὸ διδαχθῆναι τοὺς 
δικαστάς. 
 Eustath. in Odyss. ρ, 455 (p. 1827 Rom.): προσενθυ- 
µητέον δὲ καὶ Τηλέφου τοῦ ὡς ἱστορεῖται Περγαµηνοῦ, ὅτι 
κατὰ τὴν ἐκείνου παράδοσιν νοµική τις ἦν λέξις ἢ τεχνικὴ 
ἐν τοῖς µεθ' Ὅµηρον ὁ ἐπιστάτης· γίνεται γάρ φησιν Ἀθή- 
νησιν ἐκ τῶν πρυτάνεων εἷς ὃς ἐπιστατεῖ νύκτα καὶ ἡµέραν 
µίαν, καὶ πλείω χρόνον οὐκ ἔξεστιν οὐδὲ δὶς τὸν αὐτὸν 
γενέσθαι, τάς τε κλεῖς <τῶν ἱερῶν> ἐν οἷς τὰ χρήµατά εἰσι 
φυλάττει καὶ τὰ γράµµατα τῆς πόλεως καὶ τὴν δηµοσίαν 
σφραγῖδα. κληροῖ δὲ καὶ προέδρους ἐξ ἑκάστης φυλῆς ἕνα 
πλὴν τῆς πρυτανευούσης καὶ πάλιν ἐκ τούτων ἐπιστάτην ἕνα. 
 Harpocr. s. <πρόεδροι> ἐκληροῦντο τῶν πρυτάνεων καθ'   
ἑκάστην πρυτανείαν εἷς ἐξ ἑκάστης φυλῆς πλὴν τῆς πρυτα- 
νευούσης, οἵτινες τὰ περὶ τὰς ἐκκλησίας διῴκουν. ἐκαλοῦντο 
δὲ πρόεδροι, ἐπειδήπερ προήδρευον τῶν ἄλλων ἁπάντων. 
... ὅτι δ' ὁ καλούµενος ἐπιστάτης κληροῖ αὐτούς, εἴρηκεν 
<Ἀριστοτέλης> ἐν Ἀθηναίων πολιτείᾳ. 
 Photius (Lex. Seg.) s. πρόεδροι: οἱ τὰ περὶ τὰς ἐκκλη- 
σίας Ἀθήνησι διοικοῦντες. εἷς ἐκληροῦτο ὑπὸ τῶν πρυτά- 
νεων καθ' ἑκάστην ἐκκλησίαν ἐξ ἑκάστης φυλῆς· πρόεδροι 

δὲ ὅτι προεδρίαν εἶχον ἐν ταῖς ἐκκλησίαις. 
 Harpocr. s. <γραµµατεύς>: ... ὁ γραµµατεὺς πῶς τε 
καθίστατο καὶ τί ἔπραττεν, ὡς τῶν γραµµάτων τ' ἐστὶ κύ- 
ριος καὶ τὰ ψηφίσµατα τὰ γενόµενα φυλάττει καὶ τὰ ἄλλα 
πάντα ἀντιγράφεται καὶ παρακάθηται τῇ βουλῇ, δεδήλωκεν 
<Ἀριστοτέλης> ἐν Ἀθηναίων πολιτείᾳ. 
 Pollux 8, 98: <γραµµατεὺς> ὁ κατὰ πρυτανείαν κλη- 
ρωθεὶς ὑπὸ τῆς βουλῆς ἐπὶ τῷ τὰ γράµµατα φυλάττειν καὶ 
τὰ ψηφίσµατα, καὶ ἕτερος ἐπὶ τοὺς νόµους ὑπὸ τῆς βουλῆς 
χειροτονούµενος. ὁ δ' ὑπὸ τοῦ δήµου αἱρεθεὶς γραµµατεὺς 
ἀναγινώσκει τῷ τε δήµῳ καὶ τῇ βουλῇ. <ἀντιγραφεὺς> 
πρότερον µὲν αἱρετός, αὖθις δὲ κληρωτὸς ἦν καὶ πάντα 
ἀντεγράφετο παρακαθήµενος τῇ βουλῇ. [δύο δ' ἦσαν, ὁ µὲν 
τῆς βουλῆς, ὁ δὲ τῆς διοικήσεως.] 
 Harpocr. s. <ἀντιγραφεύς>: ὁ καθιστάµενος ἐπὶ τῶν 
καταβαλλόντων τινὰ τῇ πόλει χρήµατα ὥστε ἀντιγράφεσθαι 
ταῦτα ... [διττοὶ δὲ ἦσαν ἀντιγραφεῖς, ὁ µὲν τῆς διοική- 
σεως, ὥς φησι Φιλόχορος,] ὁ δὲ τῆς βουλῆς, ὡς <Ἀριστο- 
τέλης> ἐν Ἀθηναίων πολιτείᾳ. 
 Suidas (Lex. Seg.) s. <γραµµατεύς>: οὗτος πράξεως µὲν   
οὐδεµιᾶς ἦν κύριος, ὑπανεγίνωσκε δὲ τῇ βουλῇ καὶ τῷ δήµῳ 

τὰ πραττόµενα. ὁ δ' ἀντιγραφεὺς καὶ οὗτος ἀπὸ τοῦ γρά- 



φειν τὰ παρὰ τῇ βουλῇ ὠνόµασται. 
 Harpocr. s. <ἀποδέκται>: ἀρχή τίς ἐστι παρ' Ἀθηναίοις 
οἱ ἀποδέκται ... <Ἀριστοτέλης> δ' ἐν τῇ Ἀθηναίων πολι- 
τείᾳ δεδήλωκεν ὡς δέκα τε εἴησαν καὶ ὡς παραλαβόντες τὰ 
γραµµατεῖα ἀπαλείφουσι τὰ καταβαλλόµενα χρήµατα τῆς βου- 
λῆς ἐναντίον ἐν τῷ βουλευτηρίῳ καὶ πάλιν ἀποδιδόασι τὰ 
γραµµατεῖα τῷ δηµοσίῳ. καὶ ἁπλῶς ἃ πράττουσι διασαφεῖ. 
 Lex. rhet. Seg. p. 198, 1 (Etym. M. p. 124, 41. Zonaras 
p. 234. Synag. lex. Seg. p. 427, 13) ἀποδέκται: ἄρχοντες 
κληρωτοί, δέκα τὸν ἀριθµὸν κατὰ φυλήν εἰσιν, οἵτινες παρ- 
ελάµβανον καὶ ἀπεδέχοντο τὰ γραµµατεῖα τῶν ὀφειλόντων 
τῷ δηµοσίῳ· διὰ τοῦτο γὰρ καὶ ἀποδέκται ἐκαλοῦντο. εἶτα 
ἐξήταζον τά τε ὀφειλόµενα καὶ τὰ ἀποδιδόµενα χρήµατα σὺν 
τῇ βουλῇ καὶ ἐµέριζον εἰς ἃ χρὴ ἀναλίσκειν. 
 Hesych. s. ἀποδέκται: ἀρχὴ Ἀθήνησι τῶν ὑποδεχοµένων 
τὰ χρήµατα. 
 Poll. 8, 97: ἀποδέκται δὲ ἦσαν δέκα οἳ τοὺς φόρους 
καὶ τὰς εἰσφορὰς καὶ τὰ τέλη ὑπεδέχοντο, καὶ τὰ περὶ τού- 
των ἀµφισβητούµενα ἐδίκαζον· εἰ δέ τι µεῖζον εἴη, εἰσῆγον 
εἰς δικαστήριον. 

 (Lex. Seg.) Harpocr. s. <πωληταὶ> καὶ <πωλητήριον>: 
οἱ µὲν πωληταὶ ἀρχή τίς ἐστιν Ἀθήνησι, δέκα τὸν ἀριθµὸν 
ἄνδρες, εἷς ἐκ φυλῆς ἑκάστης. διοικοῦσι δὲ τὰ πιπρασκόµενα 
ὑπὸ τῆς πόλεως πάντα, τέλη καὶ µέταλλα καὶ µισθώσεις καὶ 
τὰ δηµευόµενα <καὶ φροντίζουσιν ὅπως ἡ τιµὴ τῶν πιπρα-   
σκοµένων ἀποδοθῇ τῇ πόλει>. Ὑπερίδης ἐν τῷ κατ' Ἀρι- 
σταγόρας <β>. διείλεκται δὲ περὶ αὐτῶν καὶ <Ἀριστοτέλης> 
ἐν Ἀθηναίων πολιτείᾳ. 
 Photius s. <πωληταί>: οὗτοι τῶν ὀφειλόντων τῷ δηµοσίῳ 
κατὰ προθεσµίαν καὶ µὴ ἀποδιδόντων ἐπίπρασκον τὰς οὐσίας. 
ὑπέκειντο δὲ τοῖς πωληταῖς καὶ ὅσοι τὸ διαγραφὲν ἀργύριον 
ἐν πολέµῳ µὴ εἰσέφερον, ἔτι καὶ οἱ ξενίας ἁλόντες, καὶ ὁ 
µέτοικος προστάτην οὐκ ἔχων, καὶ ὁ ἀποστασίου γραφείς· 
τούτων γὰρ τὰς οὐσίας πωλοῦντες παρακατέβαλλον εἰς τὸ 
δηµόσιον. 
 Pollux 8, 99: πωληταὶ τὰ τέλη πιπράσκουσι µετὰ τῶν 
ἐπὶ τὸ θεωρικὸν ᾑρηµένων, καὶ τὰς τῶν ἐξ Ἀρείου πάγου 
µετὰ τὸν πρότερον λόγον φυγόντων οὐσίας καὶ τὰ δεδηµευ- 
µένα. πρυτανεύει δ' ἐξ αὐτῶν εἷς ὃς τὰ πωλούµενα βεβαιοῖ. 
 Harpocr. s. <ταµίαι>: ... ἀρχή τις παρ' Ἀθηναίοις ἦν 
οἱ ταµίαι, δέκα τὸν ἀριθµόν. παραλαµβάνουσι δ' οὗτοι τό 

τε ἄγαλµα τῆς Ἀθηνᾶς καὶ τὰς νίκας καὶ τὸν ἄλλον κόσµον 
καὶ τὰ χρήµατα ἐναντίον τῆς βουλῆς, ὥς φησιν <Ἀριστοτέ- 



λης> ἐν Ἀθηναίων πολιτείᾳ. εἰσὶ δέ τινες καὶ τῶν (ἱερῶν) 
τριήρων ταµίαι, ὡς ὁ <αὐτὸς φιλόσοφός> φησιν. 
 Photius (Lex. rhet. Seg. p. 306, 7) s. ταµίαι· ἄρχοντές 
εἰσιν Ἀθήνησι κληρωτοὶ ἀπὸ τῶν πεντακοσιοµεδίµνων, οἳ 
τὰ ἐν τῷ ἱερῷ τῆς Ἀθηνᾶς ἐν ἀκροπόλει χρήµατα ἱερά τε 
καὶ δηµόσια φυλάττουσιν, ἀλλὰ καὶ αὐτὸ τὸ ἄγαλµα τῆς 
Ἀθηνᾶς <καὶ τὸν κόσµον>. εἰσὶ δὲ καὶ <ἄλλοι ταµίαι>, 
ἄρχοντες χειροτονητοὶ ἐπὶ τὰς ἱερὰς καὶ δηµοσίας τριήρεις, 
ὁ µὲν ἐπὶ τὴν Πάραλον, ὁ δὲ ἐπὶ τὴν τοῦ Ἄµµωνος. 
 Pollux 8, 97: ταµίαι τῆς θεοῦ κληρωτοὶ µὲν ἐκ πεντα- 
κοσιοµεδίµνων ἦσαν, τὰ δὲ χρήµατα παρελάµβανον τῆς βου-   
λῆς παρούσης. — 8, 116: ταµίας ἐκάλουν τοὺς ταῖς ἱεραῖς 
τριήρεσι λειτουργοῦντας. 
 Lex. rhet. Cantabrig. p. 675, 28 (p. 30 Meier) <Πά- 
ραλος καὶ Σαλαµινία>: ταύτας τὰς τριήρεις εἶχον διὰ 
παντὸς πρὸς τὰς ἐπειγούσας ὑπηρεσίας, ἐφ' αἷς καὶ ταµίαι 
τινὲς ἐχειροτονοῦντο· ἐχρῶντο δὲ αὐταῖς εἰ δέοι στρατηγὸν 
µεταπέµψασθαι κριθησόµενον, ὥσπερ Ἀλκιβιάδην. ἡ δὲ Πά- 
ραλος καὶ ἀπό τινος ἥρωος ἐπιχωρίου ἐκλήθη. τῆς µὲν 
 
Category 8, treatise title 44, fragment 443, line 7 
 
Παράλου καὶ Σαλαµινίας ἐν τρίτῃ µνηµονεύει Θουκυδίδης 
καὶ Ἀριστοφάνης ἐν Ὄρνισιν, <Ἀριστοτέλης> δὲ Ἀµµωνιάδα 
καὶ Πάραλον οἶδε (cf. fr. 442) καὶ ∆είναρχος ἐν τῷ κατὰ 
Τιµοκράτους. Φιλόχορος δὲ ἐν τῇ <Ϛ> τέτταρας αὐτὰς οἶδε, 
πρώτας µὲν δύο Ἀµµωνιάδα καὶ Πάραλον, προσγενοµένας 
δὲ ∆ηµητριάδα καὶ Ἀντιγονίδα. 
 Photius s. <Πάραλοι>: ... Πάραλος δὲ τριήρης ἱερὰ 
καλεῖται, ἥτις διηνεκῶς ταῖς ἐπειγούσαις χρείαις ὑπηρετεῖ. 
ὁπότε δὲ ἐκ τῆς ἀλλοδαπῆς µεταπέµψασθαι στρατηγὸν ἐβού- 
λοντο, ὥσπερ Ἀλκιβιάδην ἀπὸ Σικελίας, τῇ Σαλαµινίᾳ ἐχρῶντο. 
λέγεται δὲ ἡ αὐτὴ καὶ Ἀµµωνιάς. ὕστερον δὲ ἄλλαι δύο 
προσεγένοντο αὐταῖς, Ἀντιγονίς τε καὶ ∆ηµητριάς (sic quat- 
tuor etiam ap. Etym. M. p. 469, 19. 699, 14). 
 Photius s. <Πάραλος>: ἱερὰ τριήρης ὥσπερ καὶ ἡ Σαλα- 
µινία. ἦσαν δὲ καὶ ἄλλαι τριήρεις δύο Ἀντιγονὶς καὶ ∆η- 
µητριάς, ἔτι δὲ καὶ Ἀµµωνιάς· ἀλλ' ἡ µὲν Πάραλος ἐπέµπετο 
πρὸς τὰς θεωρίας, εἴς τε ∆ῆλόν φηµι καὶ Ὀλυµπίαν, ἡ δὲ 
Σαλαµινία πρὸς τὸ µεταπέµπεσθαι τοὺς ἐξ ἀλλοδαπῆς Ἀττι- 
κοὺς ἀδικεῖν δοκοῦντας. ἐπολέµουν δὲ ὅµως καὶ αὗται αἱ 
τριήρεις.   
 Harpocr. s. <Ἀµµωνίς>: ἡ τοῦ Ἄµµωνος ἱερὰ τριήρης· 

∆είναρχος ἐν τῷ κατὰ Ἱµεραίου. 
 Lex. Demosth. Patm. p. 150 S.: Ἄµµωνος τριήρης, ἱερά 



τις ναῦς ἡ ἀπάγουσα τὰς θυσίας Ἄµµωνι ∆ιΐ. 
 Schol. in Demosth. p. 636, 16 Dind. ... καὶ Ἀµµω- 
νιὰς ἐπειδὴ τῷ Ἄµµωνι δι' αὐτῆς τὰς θυσίας ἔπεµπον. 
 (Phot., Lex. Seg.) Etymolog. Magn. p. 468, 56 <ἱερο- 
ποιοί>: κληρωτοὶ ἄρχοντές εἰσι δέκα τὸν ἀριθµόν, οἳ τά τε 
µαντεύµατα ἱεροθετοῦσι κἄν τι καλλιερῆσαι δέῃ καλλιεροῦσι 
µετὰ τῶν µάντεων καὶ θυσίας τὰς νοµιζοµένας ἐπιτελοῦσι 
καὶ τὰς πενταετηρίδας ἁπάσας διοικοῦσι πλὴν Παναθηναίων. 
ταῦτα δὲ <Ἀριστοτέλης> ἱστορεῖ ἐν τῇ Ἀθηναίων πολιτείᾳ. 
 Pollux 8, 107: ἱεροποιοί. δέκα ὄντες οὗτοι ἔθυον θυσίας 
τὰς <νοµιζοµένας καὶ> πεντετηρίδας <διοικοῦσι> τὴν εἰς ∆ῆ- 
λον, τὴν ἐν Βραυρῶνι, τὴν τῶν Ἡρακλείων, τὴν Ἐλευσῖνι. 
 Harpocr. s. <εὐθῦναι>: ... εὐθύνης ὄνοµα ἀρχῆς παρ' 
Ἀθηναίοις. δέκα τὸν ἀριθµὸν ἦσαν ἄνδρες, παρ' οἷς ἐδί- 
δοσαν οἱ πρεσβεύσαντες ἢ ἄρξαντες ἢ διοικήσαντές τι τῶν 
δηµοσίων τὰς εὐθύνας. διείλεκται περὶ αὐτῶν <Ἀριστοτέλης> 
ἐν τῇ Ἀθηναίων πολιτείᾳ. 
 Phot. s. εὔθυνος: ἀρχὴ ἦν τις. ἐξ ἑκάστης δὲ φυλῆς 

ἕνα κληροῦσι· τούτῳ δὲ δύο παρέδρους.   
 Harpocr. s. <λογισταὶ καὶ λογιστήρια>: ἀρχή τις παρ' 
Ἀθηναίοις οὕτω καλουµένη· εἰσὶ δὲ τὸν ἀριθµὸν δέκα, οἳ 
τὰς εὐθύνας τῶν διῳκηµένων ἐκλογίζονται ἐν ἡµέραις <λ>, 
ὅταν τὰς ἀρχὰς ἀποθῶνται οἱ ἄρχοντες. ∆ηµοσθένης ἐν τῷ 
ὑπὲρ Κτησιφῶντος. διείλεκται περὶ τούτων <Ἀριστοτέλης> 
ἐν τῇ Ἀθηναίων πολιτείᾳ, ἔνθα δείκνυται ὅτι διαφέρουσι 
τῶν εὐθυνῶν. 
 Lex. Seg. (Etym. M.) p. 276, 17 λογισταί: ἄρχοντές 
εἰσι κληρωτοί, δέκα τὸν ἀριθµόν, ἐφ' ὧν πάντες οἱ ἄρξαντες 
ἀρχὴν ἡντινοῦν λόγον ἀπέφερον τῶν διῳκηµένων. 
 Pollux 8, 99: λογισταί. καὶ τούτους ἡ βουλὴ κληροῖ 
κατ' ἀρχὴν ὡς παρακολουθεῖν τοῖς διοικοῦσιν. 
 Phot. (Lex. Seg., Lex. Patm.) s. εὐθύνας: κυρίως ἃς 
εἰσάγουσιν οἱ λογισταὶ πρὸς τοὺς δόξαντας µὴ ὀρθῶς ἄρξαι 
τῆς πόλεως ἢ πρεσβεῦσαι κακῶς· καὶ τὰ δικαστήρια µὲν οἱ 
λογισταὶ κληροῦσι, κατηγορεῖ δὲ ὁ βουλόµενος· καὶ τοῖς 
δικασταῖς ἐφεῖται τιµᾶσθαι τοῖς ἁλοῦσιν. 
 Lex. Seg. (Phot. s. ἡγ. δικ.) p. 310, 6: οἱ λογισταὶ τὰς 
εὐθύνας ἁπάσας εἰσῆγον. 
 Lex. rhet. Cantabr. p. 672, 20 (p. 22 Meier) s. <λογι- 

σταὶ καὶ συνήγοροι: Ἀριστοτέλης> ἐν τῇ Ἀθηναίων 
πολιτείᾳ οὕτως λέγει “λογισταὶ δὲ αἱροῦνται δέκα, παρ' οἷς 
διαλογίζονται πᾶσαι αἱ ἀρχαὶ τά τε λήµµατα καὶ τὰς γεγε- 
νηµένας δαπάνας. καὶ ἄλλοι δέκα συνήγοροι, οἵτινες συν- 



ανακρίνουσι τούτοις. καὶ οἱ τὰς εὐθύνας διδόντες παρὰ 
τούτοις ἀνακρίνονται πρῶτον, εἶτα ἐφίενται εἰς τὸ δικαστή- 
ριον, εἰς ἕνα καὶ <φ>.   
 Schol. in Aristophan. vesp. 691: κληρωτοὺς δὲ γενο- 
µένους δέκα συνηγόρους <Ἀριστοτέλης> φησίν. 
 Phot. s. εὐθῦναι: οἱ ἀπολογισµοὶ τῶν ἀρξάντων· καὶ 
εὔθυνοι οἱ τούτους ἀνακρίνοντες. 
 Harpocr. s. <ἀστυνόµος>: ... δέκα φησὶν εἶναι τοὺς 
ἀστυνόµους <Ἀριστοτέλης> ἐν τῇ Ἀθηναίων πολιτείᾳ, πέντε 
µὲν ἐν Πειραιεῖ, πέντε δ' ἐν ἄστει. τούτοις δέ φησι µέλειν 
περί τε τῶν αὐλητρίδων καὶ ψαλτριῶν καὶ τῶν κοπρολόγων 
καὶ τῶν τοιούτων. 
 Harpocr. s. <ἀγορανόµοι>: οἱ τὰ κατὰ τὴν ἀγορὰν ὤνια 
διοικοῦντες ἄρχοντες ... <Ἀριστοτέλης> δ' ἐν Ἀθηναίων 
πολιτείᾳ κληροῦσθαί φησι πέντε µὲν εἰς Πειραιᾶ, πέντε δὲ 
εἰς ἄστυ. 
 Harpocr. s. <ἐπιµελητὴς ἐµπορίου>: ... <Ἀριστοτέ- 

λης> “ἐµπορίου δ' ἐπιµελητὰς δέκα κληροῦσιν· τούτοις δὲ 
προστέτακται τῶν τε ἐµπορίων ἐπιµελεῖσθαι καὶ τοῦ σίτου 
τοῦ καταπλέοντος εἰς τὸ Ἀττικὸν ἐµπόριον τὰ δύο µέρη 
τοὺς ἐµπόρους ἀναγκάζειν εἰς τὸ ἄστυ κοµίζειν”. 
 Harpocr. s. <σιτοφύλακες>: ἀρχή τις ἦν Ἀθήνησιν, ἥτις 
ἐπεµελεῖτο ὅπως ὁ σῖτος δικαίως πραθήσεται καὶ τὰ ἄλφιτα 
καὶ οἱ ἄρτοι. ἦσαν δὲ τὸν ἀριθµὸν <ιε>, <ι> µὲν ἐν ἄστει, <ε> δ' 
ἐν Πειραιεῖ, ὡς <Ἀριστοτέλης> ἐν Ἀθηναίων πολιτείᾳ. 
 Photius s. σιτοφύλακες: ἀρχή τις ... ἄρτοι. ἦσαν δὲ 
τὸν ἀριθµὸν πάλαι µὲν πεντεκαίδεκα, <ι> ἐν ἄστει, πέντε δὲ 
ἐν Πειραιεῖ· ὕστερον δὲ <λ> µὲν ἐν ἄστει, <ι> δὲ ἐν Πειραιεῖ.   
 Lex. rhet. Seg. p. 300, 19 σιτοφύλακες: ἄρχοντες Ἀθή- 
νησι κληρωτοί. οὗτοι δ' ἐπεµελοῦντο ὅπως ὁ σῖτος δικαίως 
πραθήσεται καὶ τὰ ἄλφιτα καὶ οἱ ἄρτοι κατὰ τὰς ὡρισµένας 
τιµὰς καὶ τὸν σταθµόν. 
 Harpocrat. s. <µετρονόµοι>: ἀρχή τις Ἀθήνησίν ἐστιν 
ἡ τῶν µετρονόµων ... ἦσαν δὲ τὸν ἀριθµὸν <ιε>, εἰς µὲν τὸν 
Πειραιᾶ <ε>, <ι> δ' εἰς ἄστυ· εἶχον δὲ τὴν ἐπιµέλειαν ὅπως 
δίκαια εἴη τὰ µέτρα τῶν πωλούντων, ὡς καὶ <Ἀριστοτέλης> 
ἐν τῇ Ἀθηναίων πολιτείᾳ δηλοῖ. 
 Photius (Lex. Seg.) s. µετρονόµοι: ἄρχοντες ἦσαν δέκα 

τὸν ἀριθµόν, ὧν πέντε µὲν ἐν ἄστει, πέντε δ' ἐν Πειραιεῖ· 
καὶ εἶχον τὴν ἐπιµέλειαν ὅπως δίκαια ᾖ τὰ µέτρα τῶν πω- 
λούντων. 
 Harpocr. s. <κατὰ δήµους δικαστάς>: ... περὶ τῶν 
κατὰ δήµους δικαστῶν, ὡς πρότερον µὲν ἦσαν τριάκοντα 



καὶ κατὰ δήµους περιιόντες ἐδίκαζον, εἶτα ἐγένοντο τεττα- 
ράκοντα, εἴρηκεν <Ἀριστοτέλης> ἐν τῇ <Ἀθηναίων> πολιτείᾳ. 
 Pollux 8, 100: οἱ δὲ τετταράκοντα πρότερον µὲν ἦσαν 
τριάκοντα, οἳ περιιόντες κατὰ δήµους τὰ µέχρι δραχµῶν 
δέκα ἐδίκαζον, τὰ δὲ ὑπὲρ ταῦτα διαιτηταῖς παρεδίδοσαν· 
µετὰ δὲ τὴν τῶν τριάκοντα ὀλιγαρχίαν µίσει τοῦ ἀριθµοῦ 
τοῦ τριάκοντα τετταράκοντα ἐγένοντο. 
 Phot. s. <τετταράκοντα>: κληρωτή τις ἦν Ἀθήνησιν 
ἀρχὴ <µ> τὸν ἀριθµόν, οἳ τὰς ἰδιωτικὰς δίκας ἐδίκαζον· ἀλλὰ 
τὰς µὲν ἄχρι δέκα δραχµῶν αὐτοτελεῖς ἦσαν δικάζειν, τὰς 
δὲ ὑπὲρ ταύτας τοῖς διαιτηταῖς παρεδίδουν. 
 Lex. rhet. Seg. p. 306, 15: ἀρχή τίς ἐστι κληρωτὴ τες- 
σαράκοντα τὸν ἀριθµὸν πρὸς οὓς αἱ ἴδιαι δίκαι ἐλαγχάνοντο   
καὶ τὰ µέχρι δέκα δραχµῶν. τὰ δ' ὑπὲρ τοῦτο τὸ τίµηµα 
τοῖς διαιτηταῖς παραδιδόασιν. 
 Lex. rhet. Seg. (ἡγ. δικ.) p. 310, 22: οἱ τεσσαράκοντα 

... οὗτοι, ἕως ἦσαν οἱ τριάκοντα, ἕως δέκα δραχµῶν ἐδί- 
καζον κατὰ δήµους. 
 Harpocr. s. <διαιτηταί>: ... εἰσὶ δὲ οἱ διαιτηταὶ ἕτεροι 
τῶν δικαστῶν· οὗτοι µὲν γὰρ ἐν δικαστηρίοις ἐδίκαζον ἀπο- 
δεδειγµένοις καὶ τὰς ἀπὸ τῶν διαιτητῶν ἐφεσίµους ἔκρινον, 
οἱ δὲ διαιτηταὶ πρότερον κλήρῳ λαχόντες ἢ ἐπιτρεψάντων 
αὐτοῖς τῶν κρινοµένων τοῖς κρινοµένοις διῄτων. καὶ εἰ µὲν 
ἤρεσκε τοῖς ἀντιδίκοις, τέλος εἶχεν ἡ δίκη· εἰ δὲ µή, τὰ 
ἐγκλήµατα καὶ τὰς προκλήσεις καὶ τὰς µαρτυρίας, ἔτι δὲ καὶ 
τοὺς νόµους καὶ τὰς ἄλλας πίστεις ἑκατέρων ἐµβαλόντες εἰς 
καδίσκους καὶ σηµηνάµενοι παρεδίδοσαν τοῖς εἰσαγωγεῦσι 
τῶν δικῶν. λέγει δὲ περὶ αὐτῶν <Ἀριστοτέλης> ἐν Ἀθη- 
ναίων πολιτείᾳ. 
 Pollux 8, 126: διαιτηταὶ δ' ἐκ τῶν ὑπὲρ ἑξήκοντα ἔτη 
γεγονότων ἐκληροῦντο, καὶ ἐπεκληροῦντο αὐτοῖς αἱ δίαιται, 
καὶ ἀτιµία ἀφώριστο τῷ µὴ διαιτήσαντι τὴν ἐπικληρωθεῖσαν 
δίαιταν. διῄτων δ' ἐν ἱεροῖς. πάλαι δ' οὐδεµία δίκη πρὶν 
ἐπὶ διαιτητὰς ἐλθεῖν εἰσήγετο. ἔλεγον δὲ ἐπιτρέψαι δίαιταν 
καὶ ἡ δίαιτα ἐκαλεῖτο ἐπιτροπή. ἡ δ' ἔφεσις αὐτῶν εἰ εἰς 
δικαστήριον γένοιτο, εἰς ἐχῖνον τὰς ψήφους ἐµβαλόντες ἰδίᾳ 
ἑκατέρας τὰς τοῦ φεύγοντος καὶ διώκοντος κατεσηµαίνοντο. 

 Hesych. s. διαιτηταί: Ἀθήνησιν ἕτεροί τινες τῶν δικα- 
στῶν, οἷς ἐπέτρεπον οἱ ἀµφισβητοῦντες τὰ ἐγκλήµατα, καὶ 
αὐτοὶ διῄτων· εἰ δὲ µή, ἀνέπεµπον ἐπὶ τοὺς δικαστάς. οἱ 
δὲ περὶ ἑξήκοντα ἔτη γεγονότες διῄτων. 
 
 Lex. rhet. Seg. (Lex. Demosth. Patm. p. 13 S., Schol.   



Plat. p. 457 Bk.) p. 235, 20: διαιτηταὶ τίνες εἰσί: κριταί. 
ἦσαν γὰρ διαιτηταί τινες τῶν ἰδιωτικῶν κριταί. εἰ δέ τινες 
µὴ ἐπείθοντο τοῖς διαιτηθεῖσιν αὐτοῖς, εἰσῆγον αὐτοὺς εἰς 
δικαστήριον. ἐγίνοντο δὲ διαιτηταὶ πάντες Ἀθηναῖοι οἷς 
ἑξηκοστὸν ἔτος ἦν. τὸν δὲ ἀδικοῦντα διαιτητὴν ἐξῆν εἰσαγ- 
γέλλειν, καὶ εἴ τις ἑάλω ἀτιµία ἦν τὸ ἐπιτίµιον. 
 Harpocr. s. <ἐχῖνος>: ἔστι µὲν ἄγγος τι εἰς ὃ τὰ γραµ- 
µατεῖα τὰ πρὸς τὰς δίκας ἐτίθεντο. ... µνηµονεύει τοῦ 
ἄγγους τούτου καὶ <Ἀριστοτέλης> ἐν τῇ Ἀθηναίων πολιτείᾳ 
καὶ Ἀριστοφάνης ∆αναΐσιν. 
 Photius (I, 240 Naber: Schol. Aristoph. vesp. 1436) 
s. ἐχῖνοι: οἱ µὲν χαλκοῖ, οἱ δὲ ἐκ κεράµου· εἰς οὓς καθιᾶ- 
σιν οἱ διαιτηταὶ τὰ γραµµατεῖα τῶν µαρτυριῶν ἅ τινες 
ἐµαρτύρησαν, καὶ κατασηµηνάµενοι µετὰ ταῦτα εἰ ἐγκληθείη 
ἡ δίαιτα τοῖς δικασταῖς ἐπεδίδουν. 

 Photius (Lex. Seg., Etym. M.) s. ἐχῖνος: καδίσκος τίς 
ἐστι χαλκοῦς, εἰς ὃν αἵ τε µαρτυρίαι καὶ αἱ προκλήσεις 
ἔγγραφοι ἐνεβάλλοντο ὑπὸ τῶν δικαζοµένων· καὶ κατεση- 
µαίνοντο ἵνα µηδεὶς κακουργήσῃ περὶ τὰ ἐµβαλλόµενα. 
 Pollux 8, 62: <ἔφεσις> δέ ἐστιν ὅταν τις ἀπὸ διαιτητῶν 
ἢ ἀρχόντων ἢ δηµοτῶν ἐπὶ δικαστὴν ἐφῇ, ἢ ἀπὸ βουλῆς 
ἐπὶ δῆµον, ἢ ἀπὸ δήµου ἐπὶ δικαστήριον, ἢ ἀπὸ δικαστῶν 
ἐπὶ ξενικὸν δικαστήριον· ἐφέσιµος δ' ὠνοµάζετο ἡ δίκη. 
αὗται δὲ καὶ ἔκκλητοι δίκαι ἐκαλοῦντο. τὸ δὲ παρακατα- 
βαλλόµενον ἐπὶ τῶν ἐφέσεων, ὅπερ οἱ νῦν παραβόλιον κα- 
λοῦσι, παράβολον <Ἀριστοτέλης> λέγει.   
 Harpocr. s. ἐπὶ <Παλλαδίῳ>: ∆ηµοσθένης ἐν τῷ κατ' 
Ἀριστοκράτους, ὡς καὶ <Ἀριστοτέλης> ἐν Ἀθηναίων πολι- 
τείᾳ, ἐν ᾧ δικάζουσιν ἀκουσίου φόνου καὶ βουλεύσεως οἱ 
ἐφέται. 
 Hesych. ἐπὶ Παλλαδίῳ: δικαστήριον ἔνθα ἐδίκαζον οἱ 
ἐφέται τοῖς ἀκουσίων φόνων δικαζοµένοις. 
 Eust. in Od. p. 1419, 53 (Suid. ex Photio, Lex. Seg. 
p. 311, 8) ἐδίκαζον δὲ κατὰ Παυσανίαν ἐκεῖ ἀκουσίου 
φόνου οἱ ἐφέται. 
 Harpocr. s. <βουλεύσεως>: ἐγκλήµατος ὄνοµα ... ὅταν 

ἐξ ἐπιβουλῆς τίς τινι κατασκευάσῃ θάνατον, ἐάν τε ἀποθάνῃ 
ὁ ἐπιβουλευθεὶς ἐάν τε µή. ... µάρτυς Ἰσαῖος ἐν τῷ πρὸς 
Εὐκλείδην ἐπὶ Πολλαδίῳ λέγων εἶναι τὰς δίκας, ∆είναρχος 
δὲ ἐν τῷ κατὰ Πιστίου ἐν Ἀρείῳ πάγῳ. <Ἀριστοτέλης> δ' 
ἐν τῇ Ἀθηναίων πολιτείᾳ τῷ Ἰσαίῳ συµφωνεῖ. 
 Harpocr. s. <ἐπὶ ∆ελφινίῳ>: δικαστήριόν ἐστιν οὕτω 
καλούµενον Ἀθήνησι. δικάζονται δὲ ἐνταῦθα οἱ ὁµολογοῦν- 



τες µὲν ἀπεκτονέναι δικαίως δὲ πεποιηκέναι τοῦτο λέγοντες, 
ὡς ∆ηµοσθένης ἐν τῷ κατ' Ἀριστοκράτους δηλοῖ καὶ <Ἀρι- 
στοτέλης> ἐν τῇ Ἀθηναίων πολιτείᾳ. 
 Pollux 8, 119: ... οὓς ὡµολόγει µὲν ἀποκτεῖναι, δι- 
καίως δ' ἔφη τοῦτο δεδρακέναι. 
 (Suid. ex Phot. ἐπὶ ∆., Hesych. et Lex. Seg. p. 311, 13 
s. δικαστήρια) Eustath. in Il. p. 1221, 30: δικαστήριον 
Ἀθήνησιν ἐπὶ τῶν ὁµολογούντων φασὶ δεδρακέναι µὲν φόνον, 
κατὰ νόµους δέ. 
 Schol. in Aristoph. Plut. 278 (cf. Suid. s. βακτηρία) 
<ὁ δὲ Χάρων τὸ ξύµβολον>: περὶ τοῦ παραδιδοµένου τοῖς   
εἰσιοῦσιν εἰς τὸ δικαστήριον συµβόλου <Ἀριστοτέλης> ἐν τῇ 
Ἀθηναίων πολιτείᾳ οὕτω γράφει “τοῖς γὰρ δικαστηρίοις 
χρῶµα      ἐπιγέγραπται ἐφ' ἑκάστῳ ἐπὶ τῷ σφηκίσκῳ τῆς 

εἰσόδου. ὁ δὲ λαβὼν τὴν βακτηρίαν βαδίζει εἰς δικαστήριον 
τὸ ὁµόχρουν µὲν τῇ βακτηρίᾳ, ἔχον δὲ τὸ αὐτὸ γράµµα ὅπερ 
ἐν τῇ βαλάνῳ. ἐπειδὰν δὲ εἰσέλθῃ, παραλαµβάνει σύµβολον 
δηµοσίᾳ παρὰ τοῦ εἰληχότος ταύτην τὴν ἀρχήν”. 
 Schol. in Aristoph. vesp. 684 <τοὺς τρεῖς ὀβολούς>: 
τὸν φόρον λέγει, ἀφ' ὧν ἐδίδοτο τὸ τριώβολον. τοῦτο δὲ 
ἄλλοτε ἄλλως ἐδίδοτο, τῶν δηµαγωγῶν τὰ πλήθη κολακευ- 
όντων, ὥς φησιν <Ἀριστοτέλης> ἐν πολιτείας (add. Schol. 
in Ar. vesp. 300 ἦν µὲν γὰρ ἄστατον τὸ τοῦ µισθοῦ· ποτὲ 
γὰρ διωβόλου ἦν, ἐγίνετο δὲ ἐπὶ Κλέωνος τριώβολον. cf. 
ad vesp. 88.  — Phot. p. 581, 17 τετρωβολίζων: τὸ δικα- 
στικὸν τετρώβολον λαµβάνων· ἐγένετο γὰρ καὶ τοσοῦτόν ποτε. 
A. P. p. 452). 
 Hesych. s. <δικαστικόν>: Ἀριστοφάνης ἐν Ὥραις τριώ- 
βολόν φησιν εἶναι· οὐ µέντοι ἕστηκεν, ἀλλ' ἄλλοτε ἄλλως 
ἐδίδοτο. 
 Pollux 8, 113: τὸ δικαστικόν, ὅπερ καὶ τριώβολον καὶ 
δύ' ὀβολὼ καὶ ὀβολὸς ἦν Ἀττικός. 
 Zenob. 6, 29 (Phot.) s. <ὑπὲρ τὰ Καλλικράτους>: 
... <Ἀριστοτέλης> δέ φησιν ἐν τῇ Ἀθηναίων πολιτείᾳ Καλ- 
λικράτην τινὰ πρῶτον τῶν δικαστῶν τοὺς µισθοὺς εἰς ὑπερ- 

βολὴν αὐξῆσαι, ὅθεν καὶ τὴν παροιµίαν εἰρῆσθαι.   
 Harpocr. s. <διαµεµετρηµένη ἡµέρα>: µέτρον τί ἐστιν 
ὕδατος πρὸς µεµετρηµένον ἡµέρας διάστηµα ῥέον. ἐµετρεῖτο 
δὲ τῷ Ποσειδεῶνι µηνί. πρὸς δὴ τοῦτο ἠγωνίζοντο οἱ µέ- 
γιστοι καὶ περὶ τῶν µεγίστων ἀγῶνες. διενέµετο δὲ εἰς τρία 
µέρη τὸ ὕδωρ, τὸ µὲν τῷ διώκοντι τὸ δὲ τῷ φεύγοντι, τὸ 
δὲ τρίτον τοῖς δικάζουσι. ταῦτα δὲ σαφέστατα αὐτοὶ οἱ 
ῥήτορες δεδηλώκασιν ... <Ἀριστοτέλης> δ' ἐν τῇ Ἀθηναίων 



πολιτείᾳ διδάσκει περὶ τούτων. 
 Harpocr. s. <τετρυπηµένη>: ... <Ἀριστοτέλης> ἐν Ἀθη- 
ναίων πολιτείᾳ γράφει ταυτί “ψῆφοι δέ εἰσι χαλκαῖ αὐλίσκον 
ἔχουσαι ἐν τῷ µέσῳ, αἱ µὲν ἡµίσειαι τετρυπηµέναι, αἱ δὲ 
ἡµίσειαι πλήρεις. οἱ δὲ λαχόντες ἐπὶ τὰς ψήφους, ἐπειδὰν 
εἰρηµένοι ὦσιν οἱ λόγοι, παραδιδόασιν ἑκάστῳ τῶν δικαστῶν 
δύο ψήφους, τετρυπηµένην καὶ πλήρη, φανερὰς ὁρᾶν τοῖς 
ἀντιδίκοις ἵνα µήτε πλήρεις µήτε τετρυπηµένας λαµβάνωσιν”. 
 Photius (Lex. Seg.) τετρυπηµένη ψῆφος: τῶν ψήφων 
οὐσῶν χαλκῶν καὶ αὐλίσκον ἐχουσῶν αἱ µὲν ἦσαν τετρυπη- 
µέναι ὅσαι καὶ κατεψηφίσαντο, αἱ δὲ πλήρεις ἀτρύπητοι 
ὅσαι ἠφίεσαν τοὺς κρινοµένους. 
 Lex. rhet. Cantabrig. p. 670, 30 (p. 18 Meier) s. ἴσαι 

αἱ ψῆφοι αὐτῶν: ἐγένοντο δὲ ἴσαι ψῆφοι, ὡς <Ἀριστοτέ- 
λης> ἐν τῇ Ἀθηναίων πολιτείᾳ· “καὶ ἦσαν τοῦ µὲν διώκοντος   
αἱ τετρυπηµέναι, τοῦ δὲ φεύγοντος αἱ πλήρεις· ὁποτέρῳ δ' 
ἂν πλείους γένωνται, οὗτος ἐνίκα· ὅτε δὲ ἴσαι, ὁ φεύγων 
ἀπέφυγεν”, ὡς καὶ Θεοδέκτης ἐν τῇ Σωκράτους ἀπολογίᾳ. 
 Schol. Aristoph. equit. 1150 <κηµόν>: ... κηµὸς ὁ ἐπὶ 
τοῦ καδίσκου εἰς ὃν τὰς ψήφους καθίεσαν ἐν τοῖς δικαστη- 
ρίοις. Κρατῖνος δὲ αὐτὸν ἐν νόµοις σχοίνινον ἠθµὸν καλεῖ. 
τοιοῦτος γὰρ ἐγίνετο καὶ ἦν παρόµοιος χώνῃ, ὡς καὶ Σο- 
φοκλῆς ἐν Ἰνάχῳ. ὕστερον δὲ ἀµφορεῖς δύο ἵσταντο ἐν 
τοῖς δικαστηρίοις, ὁ µὲν χαλκοῦς, ὁ δὲ ξύλινος· καὶ ὁ µὲν 
κύριος ἦν, ὁ δὲ ἄκυρος. ἔχει δὲ καὶ ὁ χαλκοῦς, ὥς φησιν 
<Ἀριστοτέλης>, διερρινηµένον ἐπίθηµα εἰς τὸ αὐτὴν µόνην 
τὴν ψῆφον καθίεσθαι· πρὸς τοῦτο οὖν ὁ κηµός. 
 Pollux 8, 123: ψήφους δ' εἶχον χαλκᾶς δύο, τετρυπη- 
µένην καὶ ἀτρύπητον, καὶ κάδον ᾧ κηµὸς ἐπέκειτο δι' οὗ 
καθίετο ἡ ψῆφος. αὖθις δὲ δύο ἀµφορεῖς, ὁ µὲν χαλκοῦς 
ὁ δὲ ξύλινος, ὁ µὲν κύριος ὁ δὲ ἄκυρος· τῷ δὲ χαλκῷ ἐπῆν 
ἐπίθηµα µιᾷ ψήφῳ χώραν ἔχον. 
 Schol. in Aristoph. vesp. 578 παίδων τοίνυν δοκιµα- 
ζοµένων: πρὸς τὸ ἔθος. <Ἀριστοτέλης> δέ φησιν ὅτι ψήφῳ 

οἱ ἐγγραφόµενοι δοκιµάζονται, νεώτεροι µὴ ἐτῶν <ιη> εἶεν. 
 Harpocr. s. <περίπολος>: ... <Ἀριστοτέλης> ἐν Ἀθη- 
ναίων πολιτείᾳ περὶ τῶν ἐφήβων λέγων φησὶν οὕτως “τὸν 
δεύτερον ἐνιαυτὸν ἐκκλησίας ἐν τῷ θεάτρῳ γενοµένης ἀπο- 
δειξάµενοι τῷ δήµῳ περὶ τὰς τάξεις καὶ λαβόντες ἀσπίδα   
καὶ δόρυ παρὰ τοῦ δήµου περιπολοῦσι τὴν χώραν καὶ δια- 
 
τρίβουσιν ἐν τοῖς φυλακτηρίοις”. 
 Harpocr. s. <στρατεία ἐν τοῖς ἐπωνύµοις>: ... τίς 



ἦν ἡ ἐν τοῖς ἐπωνύµοις στρατεία δεδήλωκεν <Ἀριστοτέλης> 
ἐν Ἀθηναίων πολιτείᾳ λέγων “εἰσὶ γὰρ ἐπώνυµοι δέκα µὲν 
οἱ τῶν φυλῶν, δύο δὲ καὶ τεσσαράκοντα οἱ τῶν ἡλικιῶν. 
οἱ δὲ ἔφηβοι ἐγγραφόµενοι πρότερον µὲν εἰς λελευκωµένα 
γραµµατεῖα ἐνεγράφοντο, καὶ ἐπεγράφοντο αὐτοῖς ὅ τε ἄρχων 
ἐφ' οὗ ἐνεγράφησαν ὁ ἐπώνυµος καὶ ὁ τῷ προτέρῳ ἔτει 
δεδιῳκηκώς· νῦν δὲ εἰς τὴν βουλὴν ἀναγράφονται”. <καὶ 
µετ' ὀλίγα> “χρῶνται δὲ τοῖς ἐπωνύµοις καὶ πρὸς τὰς στρα- 
τείας, καὶ ὅταν ἡλικίαν ἐκπέµπωσι, προγράφουσιν ἀπὸ τίνος 
ἄρχοντος ἐπωνύµου µέχρι τίνος δεῖ στρατεύεσθαι”. 
 Harpocr. s. <ἐπώνυµοι>: ... διττοί εἰσιν οἱ ἐπώνυµοι, 
οἱ µὲν <ι> τὸν ἀριθµὸν ἀφ' ὧν αἱ φυλαί, ἕτεροι δὲ <β> καὶ <µ> 

ἀφ' ὧν αἱ ἡλικίαι προσαγορεύονται τῶν πολιτῶν καθ' ἕκα- 
στον ἔτος ἀπὸ <ιη> ἐτῶν µέχρις <ξ>. 
 Etym. M. p. 369, 16 (Lex. Seg. p. 245, 17) s. ἐπώ- 
νυµοι: διττοί εἰσιν οὗτοι, οἱ µὲν λεγόµενοι τῶν ἡλικιῶν· 
καὶ εἰσὶ δύο καὶ τεσσαράκοντα οἳ καλοῦνται καὶ λήξεων 
ἐπώνυµοι· οἱ δὲ δέκα ἀφ' ὧν αἱ φυλαὶ προσηγορεύθησαν, 
οἷον Ἐρεχθεύς, Αἰγεύς, Πανδίων, Λεώς, Ἀκάµας, Οἰνεύς, 
Κέκροψ, Ἱπποθόων, Αἴας, Ἀντίοχος. ταῦτα δὲ τὰ δέκα 
ὀνόµατα ἀπόροις ὁ Πύθιος εἵλετο, Κλεισθένους οὕτω δια-   
ταξαµένου τὸ πᾶν πλῆθος εἰς δέκα φυλάς. cf. Lex. Demosth. 
(Patm. p. 15 Sakk.): ἐπώνυµοι δέκα ἀφ' ὧν ἐκλήθησαν αἱ 
φυλαί, τοῦ θεοῦ τοῦτο χρήσαντος· ἦσαν δὲ οὗτοι Ἐρεχθεύς, 
Αἰγεύς, Ἀργώδων (sic), <Λεώς> ... Ἀντίοχος, Αἴας. τούτους 
γὰρ ἐξ ὀνοµάτων ἑκατὸν ὁ θεὸς ἐξελέξατο. 
 Harpocr. s. <ἀδύνατοι>: ... οἱ ἐντὸς τριῶν µνῶν κεκτη- 
µένοι τὸ σῶµα πεπηρωµένοι. ἐλάµβανον δὲ οὗτοι δοκιµα- 
σθέντες ὑπὸ τῆς βουλῆς δύο ὀβολοὺς τῆς ἡµέρας ἑκάστης 
ἢ ὀβολόν, ὥς φησιν <Ἀριστοτέλης> ἐν Ἀθηναίων πολιτείᾳ. 
... ἔστι δὲ καὶ λόγος τις ὡς Λυσίου περὶ τοῦ ἀδυνάτου 
ἐν ᾧ ὡς ὀβολὸν λαµβάνοντος µέµνηται. 
 Synag. lex. Seg. (Lex. Seg. p. 200, 3) p. 345, 15 

ἀδύνατοι: οἱ µέρος τι βεβλαµµένοι τοῦ σώµατος ὡς µηδὲ 
ἐργάζεσθαι· οἳ καὶ ἐχορηγοῦντο τὰ πρὸς τὸ ζῆν παρὰ τῆς 
πόλεως, µισθοφορούντων αὐτῶν ὡς ἐντὸς τριῶν µνῶν περι- 
ουσίαν κεκτηµένων. ἐδοκιµάζοντο δὲ οἱ ἀδύνατοι ὑπὸ τῆς 
τῶν πεντακοσίων βουλῆς καὶ ἐλάµβανον τῆς ἡµέρας, ὡς µὲν 
Λυσίας ὀβολὸν ἕνα ... <Ἀριστοτέλης> δὲ δύο ἔφη. 
 Hesych. ἀδύνατοι: οἱ ἐντὸς κεκτηµένοι τριῶν µνῶν παρὰ 
Ἀττικοῖς. ἐλάµβανον δὲ παρὰ τῆς βουλῆς δύο ὀβολούς. 
 Harpocr. p. 140, 17: Ὅτι νόµος ἐστὶν ὑπὲρ τεσσαρά- 
κοντα ἔτη γενόµενον χορηγεῖν παισὶν Αἰσχίνης τε ἐν τῷ κατὰ 



Τιµάρχου φησὶ καὶ <Ἀριστοτέλης> ἐν τῇ Ἀθηναίων πολιτείᾳ. 
       
<Αἰγινητῶν.> 
 
 Athen. VI p. 272d: <Ἀριστοτέλης> δ' ἐν Αἰγινητῶν   
πολιτείᾳ καὶ παρὰ τούτοις φησὶ γενέσθαι ἑπτὰ καὶ τεσσαρά- 
κοντα µυριάδας δούλων. 
 Schol. (Vrat. A) Pindari Olymp. 8, 30: οὕτω γὰρ ἐπλή- 
θυναν οἱ Αἰγινῆται, ὡς τεσσαράκοντα ἑπτὰ µυριάδας οἰκετῶν 
κτήσασθαι, ὥς φησιν <Ἀριστοτέλης>. 
       
<Αἰτωλῶν.> 
 
 Strabo VII p. 321: ὅτι δὲ πλάνητες (οἱ Λέλεγες) καὶ 
µετ' ἐκείνων (τῶν Καρῶν) καὶ χωρὶς καὶ ἐκ παλαιοῦ καὶ αἱ 

<Ἀριστοτέλους> πολιτεῖαι δηλοῦσιν. ἐν µὲν γὰρ τῇ Ἀκαρ- 
νάνων φησὶ τὸ µὲν ἔχειν αὐτῆς Κουρῆτας, τὸ δὲ προσεσπέ- 
ριον Λέλεγας, εἶτα Τηλεβόας. ἐν δὲ τῇ τῶν Αἰτωλῶν τοὺς 
νῦν Λοκροὺς Λέλεγας καλεῖ, κατασχεῖν δὲ καὶ τὴν Βοιωτίαν 
αὐτούς φησιν. ὁµοίως δὲ καὶ ἐν τῇ Ὀπουντίων καὶ Μεγα- 
ρέων. ἐν δὲ τῇ Λευκαδίων καὶ αὐτόχθονά τινα Λέλεγα 
ὀνοµάζει, τούτου δὲ θυγατριδοῦν Τηλεβόαν, τοῦ δὲ παῖδας 
δύο καὶ εἴκοσι Τηλεβόας, ὧν τινας οἰκῆσαι τὴν Λευκάδα. 
       
<Ἀκαρνάνων.> 
 
 Strabo VII p. 321: ἐν µὲν γὰρ τῇ Ἀκαρνάνων (πολι- 
τείᾳ Ἀριστοτέλης) φησὶ τὸ µὲν ἔχειν αὐτῆς Κουρῆτας, τὸ 
δὲ προσεσπέριον Λέλεγας, εἶτα Τηλεβόας. 
 Schol. in Pind. Nem. 3, 27 <παγκρατίου στόλῳ>: ... 
<Ἀριστοτέλης> δὲ Λεύκαρόν φησι τὸν Ἀκαρνᾶνα πρῶτον 
ἔντεχνον τὸ παγκράτιον ποιῆσαι. 
       
<Ἀκραγαντίνων.> 
 
 Pollux 4, 174: <Ἀριστοτέλης> δὲ ἐν µὲν Ἀκραγαντίνων 
πολιτείᾳ προειπὼν ὡς ἐζηµίουν πεντήκοντα λίτρας, ἐπάγει 
“ἡ δὲ λίτρα δύναται ὀβολὸν Αἰγιναῖον”.   
 Pollux 9, 80: καὶ µὴν ἐν Ἀκραγαντίνων πολιτείᾳ φησὶν 
<Ἀριστοτέλης> ζηµιοῦσθαί τινας τριάκοντα λίτρας, δύνασθαι 

δὲ τὴν λίτραν ὀβολὸν Αἰγιναῖον. 
 (Etymol. Gud. p. 371, 22) Hesych. s. λίτρα: ὀβολός. 
      
<Ἀµβρακιωτῶν.> 



 
 Stephani Byz. epit. s. <∆εξαµεναί>: µέρος τῆς Ἀµβρα- 
κίας, ἀπὸ ∆εξαµενοῦ τοῦ Μεσόλου παιδὸς καὶ Ἀµβρακίας 
τῆς θυγατρὸς Φόρβαντος τοῦ Ἡλίου. τὸ ἐθνικὸν ∆εξαµε- 
ναῖος, ὡς <Ἀριστοτέλης> φησὶν ἐν τῇ Ἀµβρακιωτῶν πολιτείᾳ. 
       
(<Ἀντανδρίων.>) 
 
 Steph. Byz. s. <Ἄντανδρος>: πόλις ὑπὸ τὴν Ἴδην πρὸς 
τῇ Μυσίᾳ τῆς Αἰολίδος, ἀπὸ Ἀντάνδρου τοῦ στρατηγοῦ 
Αἰολέων. τὸ ἐθνικὸν Ἀντάνδριος. <Ἀριστοτέλης> φησὶ ταύ- 
την ὠνοµάσθαι Ἠδωνίδα διὰ τὸ Θρᾷκας Ἠδωνοὺς ὄντας 
οἰκῆσαι, καὶ Κιµµερίδα Κιµµερίων ἐνοικούντων ἑκατὸν ἔτη. 
 Plin. n. h. 5, 123: rursus in litore Antandros Edonis 
prius vocata, dein Cimmeris. 
       
<Ἀργείων.> 
 
 Plin. 7, 195: turres, ut <Aristoteles>, Cyclopes (invene- 
runt), Tirynthii, ut Theophrastus. 
 Pollux 10, 179: εἴη δ' ἂν καὶ φείδων τι ἀγγεῖον ἐλαιη- 
ρὸν ἀπὸ τῶν Φειδωνίων µέτρων ὠνοµασµένων, ὑπὲρ ὧν ἐν 
Ἀργείων πολιτείᾳ <Ἀριστοτέλης> λέγει.   

 Pollux 9, 77: τὸ µέντοι τῶν ὀβολῶν ὄνοµα οἱ µὲν ὅτι 
πάλαι βουπόροις ὀβελοῖς ἐχρῶντο πρὸς τὰς ἀµοιβάς, ὧν τὸ 
ὑπὸ τῇ δρακὶ πλῆθος ἐδόκει καλεῖσθαι δραχµή, τὰ δ' ὀνό- 
µατα καὶ τοῦ νοµίσµατος µεταπεσόντος εἰς τὴν νῦν χρείαν 
ἐνέµεινον ἐκ τῆς µνήµης τῆς παλαῖας· <Ἀριστοτέλης> δὲ 
ταὐτὸν λέγων [ἐν Σικυωνίων πολιτείᾳ σµικρόν τι καινοτο- 
µεῖ ...] ... σιδηρῷ δὲ νοµίσµατι καὶ Λακεδαιµόνιοι χρῶν- 
ται, ἐκ πολλοῦ ὄγκου ὀλίγον δυναµένῳ· ὄξει δ' αὐτοῦ τὴν 
ἀκµὴν εἰς τὸ ἄστοµον κατασβεννύουσιν. 
 Plut. Lysand. 17: τοῦτο δ' ἦν σιδηροῦν (τὸ πάτριον 
τῶν Σπαρτιατῶν νόµισµα), πρῶτον µὲν ὄξει καταβαπτόµενον 
ἐκ πυρός, ὅπως µὴ καταχαλκεύοιτο ἀλλὰ διὰ τὴν βαφὴν 
ἄστοµον καὶ ἀδρανὲς γένοιτο, ἔπειτα βαρύσταθµον καὶ 
δυσπαρακόµιστον καὶ ἀπὸ πολλοῦ τινος πλήθους καὶ ὄγκου 
µικράν τινα ἀξίαν δυνάµενον. κινδυνεύει δὲ καὶ τὸ πάµπαν 
ἀρχαῖον οὕτως ἔχειν ὀβελίσκοις χρωµένων νοµίσµατι σιδηροῖς, 
ἐνίων δὲ χαλκοῖς· ἀφ' ὧν παραµένει πλῆθος ἔτι καὶ νῦν 
τῶν κερµάτων ὀβολοὺς καλεῖσθαι, δραχµὴν δὲ τοὺς ἓξ ὀβο- 
λούς· τοσούτων γὰρ ἡ χεὶρ περιεδράττετο. 
 Orionis etym. p. 118, 19 Sturz. s. ὀβολός (Etym. M. 
p. 613, 13 s. ὀβελίσκος): πρῶτος δὲ πάντων Φείδων Ἀργεῖος 

νόµισµα ἔκοψεν (Poll. 9, 83) ἐν Αἰγίνῃ καὶ διαδιδοὺς τὸ 
νόµισµα καὶ ἀναλαβὼν τοὺς ὀβελίσκους ἀνέθηκε τῇ ἐν Ἄργει 
Ἥρᾳ. ἐπειδὴ δὲ τότε οἱ ὀβελίσκοι τὴν χεῖρα ἐπλήρουν τουτ- 
έστι τὴν δράκα, ἡµεῖς καίπερ µὴ πληροῦντες τὴν χεῖρα 
τοῖς ἓξ ὀβολοῖς δραχµὴν αὐτὴν λέγοµεν παρὰ τὸ δράξασθαι. 
[ὅθεν ἔτι καὶ νῦν ὀβολοστάτην καλοῦµεν τὸν τοκιστήν, ἐπειδὴ   
σταθµοῖς τοὺς ὀβελίσκους παρεδίδουν οἱ ἀρχαῖοι. οὕτως 
Ἡρακλείδης ὁ Ποντικός. 
 Strabo VIII p. 373: ∆ρυόπων δ' οἰκητήριόν φασι καὶ 
 
τὴν Ἀσίνην ... ἐκ τῶν περὶ Σπερχειὸν τόπων ὄντας αὐ- 
τοὺς ∆ρύοπος τοῦ Ἀρκάδος κατοικίσαντος ἐνταῦθα, ὡς 
<Ἀριστοτέλης> φησίν. 
       
<Ἀρκάδων.> 
 
 Harpocr. p. 280: <µύριοι ἐν Μεγάλῃ πόλει> ... συν- 
έδριόν ἐστι κοινὸν Ἀρκάδων ἁπάντων, οὗ πολλάκις µνηµο- 
νεύουσιν οἱ ἱστορικοί. διείλεκται δὲ περὶ αὐτῶν καὶ <Ἀρι- 
στοτέλης> ἐν τῇ κοινῇ Ἀρκάδων πολιτείᾳ <ἀρχόµενος τοῦ 
βιβλίου>. 
 Photius s. µυρίων (Lex. Dem. Patm. p. 146 S.): συν- 
έδριον ἦν µυρίων ἐν Μεγάλῃ πόλει τῆς Ἀρκαδίας. 

 Lex. Seg. p. 280, 4 µύριοι: οὓς Θηβαῖοι συνῴκισαν 
πάλαι διῳκισµένους διὰ τὴν πρὸς Λακεδαιµονίους ἔχθραν. 
      
(<Ἀτραµυτηνῶν.>) 
 
 Stephan. Byz. (Herodian. 373, 13 L.) ep. s. <Ἀδρα- 
µύτειον>: πόλις τῆς κατὰ Κάικον Μυσίας ... κέκληται ἀπὸ 
Ἀδραµύτου κτιστοῦ, παιδὸς µὲν Ἀλυάττου Κροίσου δὲ ἀδελ- 
φοῦ, ὡς <Ἀριστοτέλης> ἐν πολιτείαις καὶ ἄλλοι.   
       
<Ἀχαιῶν.> 
 
 Testatur Sopater (Phot. bibl. cod. 161). 
       
<Βοττιαίων.> 
 
 Plutarch. Thes. 16: ὅτι µὲν οὖν Ἀνδρόγεω περὶ τὴν 
Ἀττικὴν ἀποθανεῖν δόλῳ δόξαντος ὅ τε Μίνως πολλὰ κακὰ 
πολεµῶν εἰργάζετο τοὺς ἀνθρώπους καὶ τὸ δαιµόνιον ἔφθειρε 
τὴν χώραν· ἀφορία τε γὰρ καὶ νόσος ἐπέσκηψε πολλὴ καὶ 
ἀνέδυσαν οἱ ποταµοί· καὶ τοῦ θεοῦ προστάξαντος ἱλασαµέ- 
νοις τὸν Μίνω καὶ διαλλαγεῖσι λωφήσειν τὸ µήνιµα καὶ τῶν 
κακῶν ἔσεσθαι παῦλαν ἐπικηρυκευσάµενοι καὶ δεηθέντες 
ἐποιήσαντο συνθήκας, ὥστε πέµπειν δι' ἐννέα ἐτῶν δασµὸν 



ἠϊθέους ἑπτὰ καὶ παρθένους τοσαύτας, ὁµολογοῦσιν οἱ πλεῖ- 
στοι τῶν συγγραφέων. τοὺς δὲ παῖδας εἰς Κρήτην κοµιζο- 
µένους ὁ µὲν τραγικώτατος µῦθος ἀποφαίνει τὸν Μινώταυρον 

ἐν τῷ Λαβυρίνθῳ διαφθείρειν ... Φιλόχορος δέ φησιν οὐ 
ταῦτα συγχωρεῖν Κρῆτας, ἀλλὰ λέγειν ... <Ἀριστοτέλης> 
δὲ καὶ αὐτὸς ἐν τῇ Βοττιαίων πολιτείᾳ δῆλός ἐστιν οὐ νο- 
µίζων ἀναιρεῖσθαι τοὺς παῖδας ὑπὸ τοῦ Μίνω ἀλλὰ θητεύ- 
οντας ἐν τῇ Κρήτῃ καταγηράσκειν. καί ποτε Κρῆτας εὐχὴν 
παλαιὰν ἀποδιδόντας ἀνθρώπων ἀπαρχὴν εἰς ∆ελφοὺς ἀπο- 
στέλλειν, τοῖς δὲ πεµποµένοις ἀναµιχθέντας ἐκγόνους ἐκείνων 
συνεξελθεῖν. ὡς δὲ οὐκ ἦσαν ἱκανοὶ τρέφειν ἑαυτοὺς αὐτόθι 
πρῶτον µὲν εἰς Ἰταλίαν διαπερᾶσαι κἀκεῖ κατοικεῖν περὶ τὴν 
Ἰαπυγίαν, ἐκεῖθεν δὲ αὖθις εἰς Θρᾴκην κοµισθῆναι καὶ 
κληθῆναι Βοττιαίους· διὸ τὰς κόρας τῶν Βοττιαίων θυσίαν 
τινὰ τελούσας ἐπᾴδειν <“ἴωµεν εἰς Ἀθήνας”>. 
 Plutarch. quaest. Graec. 35: Τί δή ποτε ταῖς κόραις 
τῶν Βοττιαίων ἔθος ἦν λέγειν χορευούσαις “ἴωµεν εἰς Ἀθή- 
νας”; Κρῆτάς φασιν εὐξαµένους ἀνθρώπων ἀπαρχὴν εἰς 
∆ελφοὺς ἀποστεῖλαι, τοὺς δὲ πεµφθέντας ὡς ἑώρων οὐδε- 
µίαν οὖσαν εὐπορίαν, αὐτόθεν εἰς ἀποικίαν ὁρµῆσαι· καὶ   
πρῶτον µὲν ἐν Ἰαπυγίᾳ κατοικεῖν, ἔπειτα τῆς Θρᾴκης τοῦτον 
τὸν τόπον κατασχεῖν ἀναµεµιγµένων αὐτοῖς Ἀθηναίων. ἔοικε 
γὰρ µὴ διαφθείρειν ὁ Μίνως οὓς ἔπεµπον Ἀθηναῖοι κατὰ 
τὸν δασµὸν ἠϊθέους, ἀλλὰ κατέχειν παρ' ἑαυτῷ λατρεύοντας. 

ἐξ ἐκείνων οὖν τινες γεγονότες καὶ νοµιζόµενοι Κρῆτες εἰς 
∆ελφοὺς συναπεστάλησαν· ὅθεν αἱ θυγατέρες τῶν Βοττιαίων 
ἀποµνηµονεύουσαι τοῦ γένους ᾖδον ἐν ταῖς ἑορταῖς “ἴωµεν 
εἰς Ἀθήνας”. 
      < 
Γελῴων.> 
 
 Schol. in Pind. Pyth. 1, 89 <καµάτων δ' ἐπίλασιν 
παράσχοι>: καµάτων φησὶ τῶν συνεχόντων τὸν Ἱέρωνα ἐκ 
τοῦ νοσήµατος τῆς λιθουρίας. φησὶ γάρ που καὶ <Ἀριστο- 
τέλης> ἐν τῇ τῶν Γελῴων πολιτείᾳ Γέλωνα τὸν τοῦ Ἱέρωνος 
ἀδελφὸν ὑδέρῳ νοσήµατι τὸν βίον τελευτῆσαι, αὐτὸν δὲ τὸν 
Ἱέρωνα ἐν τῇ τῶν Συρακουσίων πολιτείᾳ δυσουρίᾳ δυστυχῆσαι. 
 Plutarchus de Pyth. orac. 19: ἴστε τοίνυν ὅτι Γέλων 
µὲν ὑδρωπιῶν, Ἱέρων δὲ λιθιῶν ἐτυράννησεν. 
       
<∆ελφῶν.> 
 
 Zenob. proverb. (coll. Milleri 2, 106: Mél. p. 369) 
s. τὸ Αἰσώπειον αἷµα: αὕτη λέγεται κατὰ τῶν δυσαποτρίπτοις 



ὀνείδεσι περιπεπτωκότων· τοῖς γὰρ ∆ελφοῖς ἀνελοῦσι τὸν 
Αἴσωπον συνέβη τὸ δαιµόνιον χαλεπῆναι, ὡς µέµνηται καὶ 
<Ἀριστοτέλης> ἐν τῇ ∆ελφῶν πολιτείᾳ. 
 Zenob. (vulg.) 1, 47 (Diog. 1, 46) s. Αἰσώπειον αἷµα: 
ἐπὶ τῶν δυσαπονίπτοις ὀνείδεσι καὶ κακοῖς συνεχοµένων. 

ἐπειδὴ τοῖς <∆ελφοῖς> ἀδίκως τὸν Αἴσωπον ἀνελοῦσιν ὠρ-   
γίσθη τὸ δαιµόνιον. καὶ διὰ τοῦτο τὴν Πυθίαν φασὶν 
ἀνῃρηκέναι αὐτοῖς ἱλάσκεσθαι τὸ ἐπὶ Αἰσώπῳ µύσος. 
 Plutarch. de sera num. vind. 12: οἷον ἐνταῦθα δήπου- 
θεν λέγεται ἐλθεῖν Αἴσωπον ἔχοντα παρὰ Κροίσου χρυσίον 
ὅπως τε θύσηται τῷ θεῷ µεγαλοπρεπῶς καὶ ∆ελφῶν ἑκάστῳ 
διανείµῃ µνᾶς τέσσαρας. ὀργῆς δέ τινος, ὡς ἔοικε, καὶ δια- 
φορᾶς αὐτῷ γενοµένης πρὸς τοὺς αὐτόθι, τὴν µὲν θυσίαν 
ἐποιήσατο, τὰ δὲ χρήµατα ἀνέπεµψεν εἰς Σάρδεις ὡς οὐκ 
ἀξίων ὄντων ὠφεληθῆναι τῶν ἀνθρώπων. οἱ δὲ συνθέντες 
αἰτίαν ἐπ' αὐτὸν ἱεροσυλίας ἀπέκτειναν ὤσαντες ἀπὸ τῆς 
πέτρας ἐκείνης ἣν Ὑάµπειαν καλοῦσιν. ἐκ δὲ τούτου λέγεται 
µηνῖσαν τὸ θεῖον αὐτοῖς ἀφορίαν τε γῆς ἐπαγαγεῖν καὶ 
νόσων ἀτόπων ἰδέαν πᾶσαν, ὥστε περιιόντας ἐν ταῖς Ἑλλη- 
νικαῖς πανηγύρεσι κηρύσσειν καὶ καλεῖν ἀεὶ τὸν βουλόµενον 
ὑπὲρ Αἰσώπου δίκην λαβεῖν παρ' αὑτῶν. τρίτῃ δὲ γενεᾷ 
Σάµιος Ἴδµων ἀφίκετο, γένει µὲν οὐδὲν Αἰσώπῳ προσήκων, 
ἀπόγονος δὲ τῶν πριαµένων αὐτὸν ἐν Σάµῳ γεγονώς· καὶ 
τούτῳ τινὰς δίκας δόντες οἱ ∆ελφοὶ τῶν κακῶν ἀπηλλά- 
γησαν. ἐξ ἐκείνου δέ φασι καὶ τὴν τιµωρίαν τῶν ἱεροσύλων 
ἐπὶ τὴν Ναυπλίαν ἀπὸ τῆς Ὑαµπείας µετατεθῆναι. 

<∆ηλίων.> 
 
 Plinius n. h. 4, 66: hanc (Delum) <Aristoteles> ita 
appellatam tradidit, quoniam repente apparuerit enata, 
Aglaosthenes Cynthiam, alii Ortygiam, Asteriam, Lagiam, 
Chlamydiam, Cynethum, Pyrpilen igne ibi primum reperto. 
 Schol. Apoll. Rh. 1, 308: ∆ῆλος µία τῶν Κυκλάδων   
νήσων, ἱερὰ Ἀπόλλωνος, ἣ πρὶν µὲν ἄδηλος, ὕστερον δὲ 
Ἀστερία ... πάλιν δὲ Ὀρτυγία ... 
 Etym. M. p. 264, 22: ∆ῆλος: ἡ ἱερὰ τοῦ Ἀπόλλωνος. 
εἴρηται ὅτι κρυπτοµένην αὐτὴν ἐν τῇ θαλάσσῃ ὁ Ζεὺς δήλην 
ἐποίησε καὶ ἀνέδωκε. 
 Diogenes Laert. 8, 13: ἀµέλει καὶ βωµὸν προσκυνῆσαι 
(Πυθαγόραν φασὶν) µόνον ἐν ∆ήλῳ τὸν Ἀπόλλωνος τοῦ 
γενέτορος, ὅς ἐστιν ὄπισθεν τοῦ κερατίνου, διὰ τὸ πυροὺς 
καὶ κριθὰς καὶ πόπανα µόνα τίθεσθαι ἐπ' αὐτοῦ ἄνευ πυρός, 
ἱερεῖον δὲ µηδέν, ὥς <Ἀριστοτέλης> ἐν ∆ηλίων πολιτείᾳ. 



 Iamblichus de vita Pythag. s. 25: λέγεται δὲ περὶ τὸν 
αὐτὸν χρόνον θαυµασθῆναι αὐτὸν περὶ τὴν ∆ῆλον προς- 
ελθόντα µόνον πρὸς τὸν ἀναίµακτον λεγόµενον τὸν τοῦ 
γενέτορος Ἀπόλλωνος βωµὸν καὶ τοῦτον θεραπεύσαντα. 
 ibid. 35: καθάπερ καὶ πρότερον ὅτε εἰς ∆ῆλον κατέπλευ- 

σεν· ἐκεῖ τε γὰρ πρὸς µόνον τὸν βωµὸν τὸν τοῦ γενέτορος 
Ἀπόλλωνος προσευξάµενος, ὃς µόνος ἀναίµακτός ἐστιν, ἐθαυ- 
µάσθη παρὰ τοῖς ἐν τῇ νήσῳ. 
 Athen. VII p. 296c: <Ἀριστοτέλης> δ' ἐν τῇ ∆ηλίων 
πολιτείᾳ (Γλαῦκόν φησι τὸν θαλάττιον δαίµονα) ἐν ∆ήλῳ 
κατοικήσαντα µετὰ τῶν Νηρηΐδων τοῖς θέλουσι µαντεύεσθαι. 
      
(<Ἐπιδαυρίων.>) 
 
 Strabo VIII p. 374: ἡ Ἐπίδαυρος δ' ἐκαλεῖτο Ἐπίκαρος. 
φησὶ γὰρ <Ἀριστοτέλης> κατασχεῖν αὐτὴν Κᾶρας, ὥσπερ καὶ   
Ἑρµιόνα, τῶν δ' Ἡρακλειδῶν κατελθόντων Ἴωνας αὐτοῖς 
συνοικῆσαι τοὺς ἐκ τῆς Ἀττικῆς Τετραπόλεως συνεποµένους 
εἰς Ἄργος. 
 Steph. s. Ἐπίδαυρος: πόλις πρὸς τῷ Ἄργει θηλυκῶς 
 
λεγοµένη ... ἐκαλεῖτο καὶ Μειλισσία, καὶ Αἱµηρὰ διὰ τὸ 
συνεχῶς αἱµάσσεσθαι τὸν βωµὸν τοῦ Ἀσκληπιοῦ ὑπὸ τῶν 
θυσιῶν· εἶτα Ἐπίταυρος καὶ Ἐπίδαυρος. 
       
<Ἠλείων.> 
 
 Harpocr. (Lex. Seg., Etym. M.) s. <ἑλλανοδίκαι>: ... 
<Ἀριστοτέλης> Ἠλείων πολιτείᾳ τὸ µὲν πρῶτόν φησιν ἕνα 
καταστῆσαι τοὺς Ἠλείους ἑλλανοδίκην, χρόνου δὲ διελθόντος <β>, 

τὸ δὲ τελευταῖον <θ>. Ἀριστόδηµος δ' ὁ Ἠλεῖός φησι τοὺς 
τελευταίους τιθέντας τὸν ἀγῶνα ἑλλανοδίκας εἶναι <ι>, ἀφ' 
ἑκάστης φυλῆς ἕνα. 
 Schol. in Pind. Olymp. 3, 22: περὶ δὲ τοῦ τῶν ἑλλα- 
νοδικῶν ἀριθµοῦ Ἑλλάνικός φησι καὶ Ἀριστόδηµος, ὅτι τὸ 
µὲν πρῶτον <β>, τὸ δὲ τελευταῖον <ι>· τοσαῦται γὰρ αἱ τῶν 
Ἠλείων φυλαὶ καὶ ἀφ' ἑκάστης εἷς ἦν ἑλλανοδίκης (cf. Paus. 
5, 9, 5). 
 Strabo VIII p. 345: τινὲς δὲ ὅλην µὲν (τὴν νῦν Ἠλείαν) 
µὴ κατασχεῖν αὐτούς (τοὺς Καύκωνας), δίχα δὲ µεµερισµέ- 
νους οἰκεῖν, τοὺς µὲν πρὸς τῇ Μεσσηνίᾳ κατὰ τὴν Τρι- 
φυλίαν, τοὺς δὲ πρὸς τῇ ∆ύµῃ κατὰ τὴν Βουπρασίδα καὶ 
τὴν κοίλην Ἦλιν· <Ἀριστοτέλης> δ' ἐνταῦθα (περὶ ∆ύµην 
καὶ Ἦλιν καὶ τὸν Καύκωνα cf. p. 342) µάλιστα οἶδεν ἱδρυ- 



µένους αὐτούς.   
       
<Ἠπειρωτῶν.> 
 
 Steph. Byz. ep. s. (Herodian. 57, 12 L.) <Ἀµύνται>: 
ἔθνος Θεσπρωτικόν. “µένος πνείοντες Ἀµύνται”. καὶ <Ἀρι- 
στοτέλης> ἐν τῇ τῶν Ἠπειρωτῶν πολιτείᾳ. 
       
<Θετταλῶν.> 
 
 Testis Sopater (Phot. bibl. cod. 161). 

 Iunius Philargyrius (Iunilius Flagrius) in Virgil. georg. 
II, 97 sunt et Aminaeae (vites): Aminaeos <Aristoteles> in 
politiis hoc scribit Thessalos fuisse, qui suae regionis vites 
in Italiam transtulerint, atque illis inde nomen impositum. 
 Hesychius s. <Ἀµιναῖον>: δι' ἑνὸς ν, τὸν οἶνον λέγει· 
ἡ γὰρ Πευκετία Ἀµιναία λέγεται. 
 Macrobius saturn. 3, 20, 6: uvarum ista sunt genera, 
Aminaea, scilicet a regione, nam Aminaei fuerunt ubi nunc 
Salernum est. 
 Plinius n. h. 3, 70: a Surrento ad Silarum amnem 
triginta milia passuum ager Picentinus fuit Tuscorum, 
templo Iunonis Argivae ab <Iasone> condito insignis. intus 
oppidum Salerni, Picentia. 
 Eustath. in Odyss. ν, 408 p. 1746 Rom. (de proverbio 
<ἐς κόρακας>): <Παυσανίας> δέ φησιν ὅτι Βοιωτοῖς (ἀναστά- 
τοις ὑπὸ Θρᾳκῶν γενοµένοις καὶ περὶ ἀποικίας µαντευοµέ- 
νοις) ἔχρησεν ὁ θεός, ἔνθα λευκοὶ κόρακες αὐτοῖς ὀφθῶσιν, 
ἐκεῖ κατοικεῖν. ἰδόντες οὖν φησὶ κόρακας πετοµένους περὶ   
τὸν Παγασητικὸν κόλπον (τοὺς τοῦ Ἀπόλλωνος ἱεροὺς), οὓς 
ἄκακοι παῖδες ἐγύψωσαν, καὶ (τελεῖσθαι τὸν χρησµὸν φή- 
σαντες) ᾤκησαν ἐκεῖ καλέσαντες τὸ χωρίον Κόρακας. ὕστερον 

δὲ Αἰολεῖς ἐκβαλόντες αὐτοὺς ἔπεµπον ἐκεῖ τοὺς φυγαδευ- 
οµένους. ὁ δ' αὐτὸς λέγει καὶ ὅτι <Ἀριστοτέλης> ἱστορεῖ 
λοιµοῦ κατασχόντος καὶ κοράκων πολλῶν γενοµένων τοὺς 
ἀνθρώπους θηρεύοντας αὐτοὺς καὶ περικαθαίροντας ἐπαοιδαῖς 
ἀφιέναι ζῶντας καὶ ἐπιλέγειν τῷ λοιµῷ <φεῦγ' εἰς κόρακας>. 
 Photius lex. s. ἐς κόρακας: Βοιωτοῖς ὁ θεὸς ἔχρησεν 
ὅπου ἂν λευκοὶ κόρακες ὀφθῶσιν, ἐκεῖ κατοικεῖν· περὶ δὲ 
τὸν Παγασητικὸν κόλπον ὑπὸ παίδων ἀκάκων γυψωθέντας 
κόρακας ἰδόντες περιπετοµένους τοὺς Ἀπόλλωνος ᾤκησαν 
χωρίον Κόρακας. ὕστερον δὲ Αἰολεῖς ἐκβαλόντες αὐτοὺς 
τοὺς φυγαδευοµένους ἐς αὐτὸ ἔπεµπον. οἱ δὲ ὡς τοῦ ζῴου 
ἀναιδοῦς καὶ <δυτικοῦ> τῶν ἀνθρώπων ὄντος. <Ἀριστοτέλης> 
δέ φησι λοιµοῦ κατασχόντος καὶ κοράκων πολλῶν γενοµένων 



τοὺς ἀνθρώπους θηρεύοντας αὐτοὺς καὶ περικαθαίροντας 
ἐᾶν ζῶντας, καὶ ἐπιλέγειν τῷ λοιµῷ φεῦγ' ἐς κόρακας. 
 [Eustath. in Il. α, 359 p. 117 ὅθεν καὶ ζῷα <δυτικὰ> 
παρ' <Ἀριστοτέλει> τὰ καθ' ὕδατος δυόµενα.] 
 Harpocr. s. <τετραρχία>: τεττάρων µερῶν ὄντων τῆς 
Θετταλίας ἕκαστον µέρος τετρὰς ἐκαλεῖτο, καθά φησιν Ἑλλά- 
νικος ἐν τοῖς Θετταλικοῖς. ὄνοµα δέ φησιν εἶναι ταῖς τετράσι 
Θετταλιῶτιν Φθιῶτιν Πελασγιῶτιν Ἑστιαιῶτιν. καὶ <Ἀρι- 

στοτέλης> δὲ ἐν τῇ κοινῇ Θετταλῶν πολιτείᾳ ἐπὶ Ἀλεύα 
τοῦ πυρροῦ διῃρῆσθαί φησιν εἰς <δ> µοίρας τὴν Θετταλίαν.   
 Schol. (Vat.) ad Eurip. Rhes. v. 307 (p. 296 Cobet, 
p. 29 t. I Dind.) <Πολλὰ πελταστῶν τέλη>: πέλτη ἀσπίς 
ἐστιν ἴτυν οὐκ ἔχουσα, καθάπερ φησὶν <Ἀριστοτέλης> ἐν 
Θεσσαλῶν πολιτείᾳ γράφων οὕτως “διελὼν δὲ τὰς πόλεις 
Ἀλεύας ἔταξε κατὰ τὸν κλῆρον παρέχειν ἑκάστους, ἱππέας 
µὲν τεσσαράκοντα, ὁπλίτας δὲ ὀγδοήκοντα ... ἦν δὲ ἡ πέλτη 
ἀσπὶς ἴτυν οὐκ ἔχουσα (οὐδ') ἐπίχαλκος (οὐδὲ βοὸς ἀλλ') 
αἰγὸς (ἢ οἰὸς) δέρµατι περιτεταµένη. καὶ τριάκοντα ἢ µικρὸν 
δόρυ πάντες ἐφόρουν ὃ σχέδιον ἐκαλεῖτο. 
 (Phot., Lex. Seg. s. πελτασταί) Eustath. in Il. µ, 295 
p. 905, 59: τὸ δὲ χαλκείη δέδωκε τοῖς µεθ' Ὅµηρον ἐπί- 
χαλκον ἀσπίδα εἰπεῖν πρὸς διαστολήν, φασί, τῆς πέλτης. 
ἡ γὰρ πέλτη οὔτε ἴτυν ἔχει, καὶ αἰγὸς ἢ οἰὸς περιέσταλται 
δέρµατι. — p. 911, 63: ὅτι δὲ καὶ ἡ πέλτη ἀσπὶς ἦν δέρ- 
µατι κεκαλυµµένη αἰγὸς ἢ οἰὸς προείρηται. 
 Hesych. s. πέλτη: ἀσπὶς ἴτυν οὐκ ἔχουσα. 
 Schol. in Plat. legg. VII p. 453 Bk.: πέλτη ἐστὶν εἶδος 
ἀσπίδος, ὥς φησιν <Ἀριστοτέλης>, ἥτις ἴτυν οὐκ ἔχει οὐδ' 
ἔστιν ἐπίχαλκος οὐδὲ βοὸς ἀλλ' αἰγὸς δέρµατι περιτεταµένη. 

 Athen. XI p. 499: <λάγυνον> δὲ µέτρου λέγουσιν εἶναι 
ὄνοµα παρὰ τοῖς Ἕλλησιν, ὡς χοὸς καὶ κοτύλης, χωρεῖν δ' 
αὐτὸ κοτύλας Ἀττικὰς δώδεκα. ... <Ἀριστοτέλης> δ' ἐν τῇ 
Θετταλῶν πολιτείᾳ θηλυκῶς λέγεσθαί φησιν ὑπὸ Θετταλῶν 
τὴν λάγυνον.   
 Ammonius de diff. voc. p. 147 Valck. s. <χλαµὺς> καὶ 
χλαῖνα διαφέρει, καθὸ διὰ πολλῶν ἀπέδειξε ∆ίδυµος ἐν 
ὑποµνήµατι δευτέρου Ἰλιάδος· ἡ µὲν χλαῖνα ἡρωικὸν φό- 
ρηµα, χλαµὺς δὲ Μακεδονικόν, ... διαφέρειν φησὶ καὶ τῷ 
σχήµατι· ἡ µὲν γὰρ χλαῖνα τετράγωνον, φησίν, ἱµάτιον, ἡ 
δὲ χλαµὺς εἰς κύκλον περὶ τὰ κάτω συνῆκται. καὶ τοὺς 
χρησαµένους πολὺ καὶ ἀπ' ἀλλήλων διεστάναι. προσάγεται 
<Ἀριστοτέλην> Φύλαρχον Πολέµωνα ὅτι πολὺ διαφέρουσιν. 
 Schol. ad Il. β, 183 χλαῖναν: χλαῖνα ἡ τετράγωνος, 



χλαµὺς ἡ εἰς ὀξὺ λήγουσα (Et. M. s. χλαῖνα ... χλαµὺς δὲ 
τὸ περιφερὲς καὶ κυκλοειδές). 
       
(<Θηβαίων.>) 
 
 Schol. in Dionys. Thrac. gramm. (in Bekkeri An. Gr. 
t. II) p. 783, 1 (Clem. Al. str. I p. 132 S.): τῶν στοι- 
χείων εὑρετὴν ἄλλοι τε καὶ Ἔφορος ἐν δευτέρῳ Κάδµον 
φασί. τινὲς δὲ τῆς Φοινίκων εὑρέσεως πρὸς ἡµᾶς διάκτορον 

γεγενῆσθαι, ὡς καὶ Ἡρόδοτος ἐν ταῖς ἱστορίαις καὶ <Ἀρι- 
στοτέλης> λέγει. φασὶ γὰρ ὅτι Φοίνικες µὲν εὗρον τὰ στοι- 
χεῖα, Κάδµος δὲ ἤγαγεν αὐτὰ εἰς τὴν Ἑλλάδα. 
 ibid. schol. p. 786, 1: τῶν στοιχείων ὁ Κάδµος εὑρετής 
ἐστιν, ὥς φησιν Ἔφορος καὶ <Ἀριστοτέλης>. ἄλλοι δὲ 
λέγουσιν ὅτι Φοινίκων εἰσὶν εὑρήµατα, Κάδµος δὲ ταῦτα 
διεπόρθµευσεν εἰς τὴν Ἑλλάδα. 
 Plinius 7, 192 (cf. Hygin. fab. 277 p. 153 M. Schmidt): 
litteras semper arbitror Assyriis fuisse, sed alii apud Aegyp-   
tios a Mercurio, ut Gellius, alii apud Syros repertas volunt. 
utique in Graeciam intulisse e Phoenice Cadmum sedecim 
numero, quibus Troiano bello Palamedem adiecisse quattuor 
figura ΖΘΦΧ, totidem post Simonidem melicum ΗΞΨΩ, 
quarum omnium vis in nostris recognoscitur. <Aristoteles> 
decem et octo priscas fuisse ΑΒΓ∆ΕΖΙΚΛΜΝΟΠΡΣΤΥΦ 
et duas ab Epicharmo additas ΘΧ quam a Palamede mavolt. 
 
 Zenob. prov. 6, 17 <τί οὐκ ἀπήγξω ἵνα Θήβησιν 
ἥρως γένῃ>: ταύτης Πλάτων ἐν Μενέλεῳ µέµνηται. φασὶ 
δὲ ὅτι ἐν Θήβαις οἱ ἑαυτοὺς ἀναιροῦντες οὐδεµιᾶς τιµῆς 
µετεῖχον. καὶ <Ἀριστοτέλης> δέ φησι περὶ Θηβαίων τὸ 

αὐτὸ τοῦτο, ὅτι τοὺς αὐτόχειρας ἑαυτῶν γινοµένους οὐκ 
ἐτίµων. τὸ οὖν “ἵνα ἥρως γένῃ” κατ' εὐφηµισµὸν εἴρηται. 
 Phot. lex. s. τί οὐκ ἀπήγξω ἵνα Θήβησιν ἥρως γένῃ: 
κέχρηται αὐτῇ Πλάτων ἐν Μενελάῳ, παρὰ δὲ τὴν ἱστορίαν· 
οἱ γὰρ ἐν Θήβαις ἑαυτοὺς διαχειρισάµενοι οὐδ' ἡστινοσοῦν 
τιµῆς ἠξιοῦντο. 
       
(<Ἰασέων.>) 
 
 Schol. B in Iliad. β, 126 <ἐς δεκάδας διακοσµηθεῖ- 
µεν>: ἔθος πλείονας τῶν δέκα µὴ συνεσθίειν, ὡς καὶ <Ἀρι- 
στοτέλης> ἐν πολιτείαις φησίν. 
 Exc. polit. Heraclid. (p. 28 Schn.) <Ἰασέων:> τούτοις 
οὐκ ἐξῆν ἐν γάµοις πλείους ἑστιᾶν δέκα καὶ γυναικῶν ἴσων, 
οὐδὲ γάµους ποιεῖν πλεῖον ἡµερῶν δύο.   



      
<Ἰθακησίων <µβ>.> 
 
 Etymol. Magn. p. 144, 22 s. <Ἀρκείσιος>: ὁ ἥρως, ὁ 
πάππος Ὀδυσσέως ... <Ἀριστοτέλης> δὲ ἐν τῇ Ἰθακησίων 
πολιτείᾳ, τὸν Κέφαλον οἰκοῦντα ἐν ταῖς ἀπ' αὐτοῦ κληθεί- 
σαις Κεφαλληνίαις νήσοις, ἄπαιδα ἐπιπολὺ ὄντα, ἐρόµενον 
τὸν θεὸν κελευσθῆναι ᾧ ἂν ἐπιτύχῃ θήλει συγγενέσθαι· 
παραγενόµενον δὲ εἰς τὴν πατρίδα καὶ δὴ ἐντυχόντα ἄρκτῳ 
κατὰ χρησµὸν συγγενέσθαι, τὴν δὲ ἐγκύµονα γενοµένην 

µεταβαλεῖν εἰς γυναῖκα καὶ τεκεῖν παῖδα, Ἀρκείσιον ἀπὸ 
ἄρκτου. 
 Io. Tzetzes in Antehomerica sua 479 (p. 34 Schirach) 
<Κεφαλλῆνες>: Κεφαλλῆνες λέγονται ἀπὸ Κεφάλου τοῦ ∆η- 
ιονέως, τοῦ Ἀρκεισίου πατρός· κυριεύσας γὰρ τῆς χώρας 
οὕτως αὐτὴν ὠνόµασε. τούτῳ τῷ Κεφάλῳ ἄπαιδι ὄντι 
ἐδόθη χρησµὸς παιδοποιῆσαι µιγέντα τῷ ἐντυχόντι θήλει· 
ὃς ἄρκτῳ µιγεὶς τὸν Ἀρκείσιον ἔτεκεν, ὥς φησιν <Ἀριστο- 
τέλης> ἐν τῇ Ἰθακησίων πολιτείᾳ. 
 Exc. pol. Heracl. (p. 27 Schn.): Κέφαλος µαντευσάµενος 
περὶ παίδων. ὁ θεὸς εἶπεν, ᾧ ἂν <ἐν>τύχῃ πρῶτον συγ- 
γενέσθαι· τὸν δὲ περιτυχεῖν ἄρκῳ καὶ πλησιάσαντα γεννῆσαι 
γυναῖκα, ἐξ ἧς γενόµενος Ἀρκείσιος φερωνύµως ὀνοµασθῆναι 
λέγεται. 
 Exc. pol. Heracl. (p. 27, 14): πορθµεὺς Πυρίας ὄνοµα 
λῃστὰς διεπόρθµευσε, πρεσβύτην αἰχµάλωτον καὶ πίτταν· 
καὶ ὠνεῖται ταῦτα παρὰ τῶν λῃστῶν δεηθέντος τοῦ πρεσβύ- 
του. ἦν δὲ ἐν τῇ πίττῃ κεκρυµµένον χρυσίον. πλουτήσας 
οὖν θῦσαι λέγεται τῷ πρεσβύτῃ βοῦν· διὸ καὶ εἰς παροιµίαν 
ἦλθεν “οὐδεὶς πώποτε εὐεργέτῃ βοῦν ἔθυσεν ἀλλ' ἢ Πυρίας”.   
 Plutarch. quaest. Graec. 34: Τίς ὁ βοῦν εὐεργέτῃ θύσας; 

πλοῖον ὥρµει περὶ τὴν Ἰθακησίαν λῃστρικόν, ἐν ᾧ πρεσβύτης 
ἐτύγχανε µετὰ κεραµίων ἐχόντων πίτταν. τούτῳ οὖν κατὰ 
τύχην προσέσχε πορθµεὺς Ἰθακήσιος ὄνοµα Πυρρίας, καὶ 
τὸν πρεσβύτην ἐρρύσατο µηδὲν δεόµενος ἀλλὰ πεισθεὶς ὑπ' 
αὐτοῦ καὶ οἰκτείρας, προσέλαβε δὲ καὶ τῶν κεραµίων τοῦ 
πρεσβύτου κελεύσαντος, ἀπαλλαγέντων δὲ τῶν λῃστῶν καὶ 
γενοµένης ἀδείας ὁ πρεσβύτης τοῖς κεραµίοις τὸν Πυρρίαν 
προσαγαγὼν χρυσίον ἐδείκνυεν ἐν αὐτοῖς πολὺ καὶ ἀργύριον 
τῇ πίττῃ καταµεµιγµένον. ἐξαίφνης οὖν ὁ Πυρρίας πλούσιος 
γενόµενος τά τε ἄλλα εὖ περιεῖπε τὸν γέροντα καὶ βοῦν 
ἔθυσεν αὐτῷ· ὃ καὶ παροιµιαζόµενοι λέγουσιν “οὐδεὶς εὐερ- 
γέτῃ βοῦν ἔθυσεν ἀλλ' ἢ Πυρρίας”. 



 Eustath. in Odyss. π, 118 p. 1796 Rom.: <Ἀριστοτέ- 
λης> δὲ ἐν Ἰθακησίων πολιτείᾳ καὶ Ἑλλάνικος δὲ Τηλέµαχόν 
φασι Ναυσικάαν γῆµαι τὴν Ἀλκινόου καὶ γεννῆσαι τὸν Περ- 
σέπτολιν. 
 Plutarch. quaest. Graec. 14: Τίνες οἱ παρ' Ἰθακησίοις 
<Κολιάδαι> καὶ τίς ὁ <φάγιλος>; τῷ Ὀδυσσεῖ µετὰ τὴν µνη- 
στηροφονίαν οἱ ἐπιτήδειοι τῶν τεθνηκότων ἐπανέστησαν, 
µεταπεµφθεὶς δ' ὑπ' ἀµφοτέρων διαιτητὴς Νεοπτόλεµος ἐδι- 
καίωσε τὸν µὲν Ὀδυσσέα µεταναστῆναι καὶ φεύγειν ἐκ τῆς 

Κεφαλληνίας καὶ Ζακύνθου καὶ Ἰθάκης ἐφ' αἵµατι, τοὺς 
δὲ τῶν µνηστήρων ἑταίρους καὶ οἰκείους ἀποφέρειν ποινὴν 
Ὀδυσσεῖ τῶν εἰς τὸν οἶκον ἀδικηµάτων καθ' ἕκαστον ἐνιαυ- 
τόν. αὐτὸς µὲν οὖν εἰς Ἰταλίαν µετέστη, τὴν δὲ ποινὴν 
τῷ υἱῷ καθιερώσας ἀποφέρειν ἐκέλευσε τοὺς Ἰθακησίους· 
ἦν δ' ἄλφιτα, οἶνος, κηρία, ἔλαιον, ἅλες, ἱερεῖα πρεσβύτερα 
φαγίλων. φάγιλον δέ φησιν <Ἀριστοτέλης> τὸν ἀµνὸν εἶναι. 
τοὺς δὲ περὶ Εὔµαιον ἐλευθερώσας ὁ Τηλέµαχος κατέµιξεν   
εἰς τοὺς πολίτας καὶ τὸ γένος ἐστὶ Κολιαδῶν ἀπ' Εὐµαίου 
καὶ Βουκολιδῶν ἀπὸ Φιλοιτίου. 
 Hesych. φάγιλος: ἀµνός. 
 Schol. vet. (cod. Marc. 476) ad Lycophr. Alex. 799 
(p. 143 Kinkel) <µάντιν δὲ νεκρὸν Εὐρυτὰν (στέψει 
λεώς>): <Ἀριστοτέλης> φησὶν ἐν Ἰθακησίων πολιτείᾳ Εὐρυ- 
τᾶνας ἔθνος εἶναι τῆς Αἰτωλίας ὀνοµασθὲν ἀπὸ Εὐρύτονος 
(Εὐρύτου Tzetz. ad Lyc. p. 790 Müller), παρ' οἷς εἶναι 
µαντεῖον Ὀδυσσέως. 
 Phot. lex. s. <σκυτάλη> (Schol. Aristoph. av. 1283. Gell. 
17, 9): ἐπιστολὴ Λακωνική. ἦν δὲ ἡ σκυτάλη ξύλον ἐξε- 
σµένον ἐπίµηκες. δύο δὲ παρὰ Λακεδαιµονίοις ὑπῆρχον 
σκυτάλαι, καὶ τὴν µὲν µίαν κατεῖχον οἱ ἔφοροι τῶν Λακε- 

δαιµονίων, τὴν δὲ ἑτέραν τῷ ἐκπεµποµένῳ παρ' αὐτῶν 
στρατηγῷ παρεῖχον. καὶ ὁπότε ἐβούλοντό τι ἐπιστεῖλαι αὐτῷ, 
φέροντες ἱµάντα λευκὸν περιεῖλλον τὴν σκυτάλην καὶ ἐπὶ 
τοῦ ἱµάντος ἔγραφον, καὶ ἀνελίττοντες παρεῖχον τὸν ἱµάντα 
τῷ ἀποφέροντι. τοῦτο δὲ ἐποίουν ἵνα µὴ µανθάνωσιν οἱ 
ἀποφέροντες τὸ δηλούµενον ἐν αὐτῷ. ὁ δὲ στρατηγὸς δεχό- 
µενος τὸν ἱµάντα τῇ ἑαυτοῦ σκυτάλῃ περιείλιττεν καὶ ἀνε- 
γίνωσκεν οὕτω τὰ γεγραµµένα. λέγεται οὖν καὶ ἡ ἐπιστολὴ 
σκυτάλη καὶ αὐτὸ τὸ ξύλον ἀφ' οὗ καὶ ἡ ἐπιστολή. ∆ιος- 
κουρίδης δὲ ἐν τοῖς περὶ νοµίµων τοὺς δανείζοντας ἐν 
Σπάρτῃ διαιρεῖν σκυτάλην δύο παρόντων µαρτύρων καὶ γρά- 
φειν τὸ συµβόλαιον ἐν ἑκατέρῳ τµήµατι, καὶ τὸ µὲν ἑνὶ τῶν 
µαρτύρων διδόναι, τὸ δὲ δι' ἑαυτοῦ ἔχειν. ἐχρῶντο δ' αὐτῇ 



καὶ ἀλλοίως, ὡς <Ἀριστοτέλης> ἐν τῇ Ἰθακησίων πολιτείᾳ <µβ>.   
 Schol. Pind. Olymp. 6, 154: ... ἄλλοι δὲ ὅτι ἐχρῶντο 
πλατείαις σκυτάλαις οἱ Λάκωνες ἐγγράφοντες αὐτῶν τὰς 
ἐπιστολὰς καὶ ἐγκλείοντες εἰς σκύτινα ἀγγεῖα καὶ οὕτω 
σφραγίζοντες. 
       
<Ἱµεραίων.> 
 
 Pollux 4, 174: ἐν δὲ Ἱµεραίων πολιτείᾳ φησὶν (<Ἀρι- 
στοτέλης>) ὡς οἱ Σικελιῶται τοὺς µὲν δύο χαλκοῦς ἑξᾶντα 
 
Category 8, treatise title 44, fragment 510, line 3 
 
καλοῦσι, τὸν δὲ ἕνα οὐγκίαν, τοὺς δὲ τέτταρας τριᾶντα, 
τοὺς δὲ ἓξ ἡµίλιτρον, τὸν δὲ ὀβολὸν λίτραν, τὸν δὲ Κορίν- 
θιον στατῆρα δεκάλιτρον ὅτι δέκα ὀβολοὺς δύναται. 
 Poll. 9, 80: ἀλλὰ µέντοι παρ' αὐτῷ τις ἂν ἐν τῇ Ἱµε- 
ραίων πολιτείᾳ καὶ ἄλλα εὕροι Σικελικῶν νοµισµάτων ὀνό- 
µατα, οἷον οὐγκίαν, ὅπερ δύναται χαλκοῦν ἕνα, καὶ ἑξᾶντα, 
ὅπερ ἐστὶ δύο χαλκοῖ, καὶ τριᾶντα, ὅπερ τέτταρες, καὶ ἡµί- 
λιτρον, ὅπερ ἕξ, καὶ λίτραν, ἣν εἶναι ὀβολόν· τὸ µέντοι 
δεκάλιτρον δύνασθαι µὲν δέκα ὀβολούς, εἶναι δὲ στατῆρα 
Κορίνθιον. 
       
<Κείων.> 
 
 Testis Sopater (Phot. bibl. cod. 161). 
 Schol. in Theocrit. id. 5, 53 (p. 194 Ahrens) <στασῶ> 
(δὲ κρατῆρα µέγαν λευκοῖο γάλακτος ταῖς νύµφαις, στασῶ 
δὲ καὶ ἁδέος ἄλλον ἐλαίω): πάρισον. ἔλαιον ἐκτίθησι ταῖς 
νύµφαις· αὗται γὰρ ἐκθρέψασαι τὸν Ἀρισταῖον ἐδίδαξαν τὴν 
τοῦ ἐλαίου ἐργασίαν καὶ µέλιτος, ὥς φησιν <Ἀριστοτέλης>. 
 Exc. pol. (Κείων) Heraclid. (p. 13, 16 Schn.): Ἀρι- 
σταῖον δέ φασι µαθεῖν παρὰ µὲν νυµφῶν τὴν προβάτων 
 
καὶ βοῶν ἐπιστήµην, παρὰ δὲ βρισῶν τὴν µελιττουργίαν.   

 (Hes.) Etym. M. p. 213, 55 βρίσαι: νύµφαι οὕτω καλού- 
µεναι, ἢ ὅτι βλίσαι· καὶ γὰρ µελισσουργίαν αὗται τὸν Ἀρι- 
σταῖον ἐδίδαξαν· τροπῇ τοῦ <λ> εἰς <ρ>. ἢ παρὰ τὸ βρύειν, ὅ 
ἐστιν ἀνθεῖν, τὴν ἐλαίαν, ἧς τὴν ἐργασίαν καὶ αὐτὴν ὑπέ- 
δειξαν Ἀρισταίῳ τὴν διὰ τῆς ἀµβροσίας. ἢ ἀπὸ τοῦ βρίξαι 
καὶ κατακοιµίσαι αὐτὸν καὶ καταβαυκαλίσαι, ὅτι ἐτιθήνουν 
αὐτόν. 
 cf. (Tim. ap.) Diodor. 4, 81: Ἀπόλλω ... ἐκ Κυρήνης 
γεννήσαντα υἱὸν Ἀρισταῖον τοῦτον µὲν νήπιον ὄντα παρα- 
δοῦναι ταῖς νύµφαις τρέφειν ... τοῦτον δὲ παρὰ τῶν νυµ- 
φῶν µαθόντα τήν τε τοῦ γάλακτος πῆξιν καὶ τὴν κατασκευὴν 



τῶν σµηνῶν, ἔτι δὲ τῶν ἐλαιῶν τὴν κατεργασίαν <διδάξαι 
πρῶτον> τοὺς ἀνθρώπους. διὰ δὲ τὴν εὐχρηστίαν τὴν ἐκ 
τούτων τῶν <εὑρηµάτων> τοὺς εὐεργετηθέντας ἀνθρώπους 
τιµῆσαι τὸν Ἀρισταῖον ἰσοθέοις τιµαῖς, καθὰ καὶ τὸν ∆ιόνυσον. 
       
<Κερκυραίων.> 
 
 Schol. Laurent. in Apollon. Rhod. 4, 983 (p. 512, 20 
Keil) <ᾗ ὕπο δὴ κεῖσθαι δρέπανον>: ἡ νῆσος ἡ Κέρκυρα. 
αὕτη πρότερον Σχερία ἐκαλεῖτο. ἀποδίδωσι δὲ τὴν αἰτίαν 
<Ἀριστοτέλης> ἐν τῇ Κερκυραίων πολιτείᾳ. φησὶ γὰρ τὴν 
∆ήµητρα φοβουµένην µὴ οἱ ἐκ τῆς ἠπείρου ἐρχόµενοι πο- 

ταµοὶ ἤπειρον αὐτὴν ποιήσωσι, δεηθῆναι τοῦ Ποσειδῶνος 
ἀποστρέψαι τὰ τῶν ποταµῶν ῥεύµατα· ἐπισχεθέντων οὖν 
τούτων ἀντὶ ∆ρεπάνης Σχερίαν ὀνοµασθῆναι. 
 Eadem Stephanus Byz. s. Σχερία: ἡ Φαιακία. κέκλη- 
ται, ὡς <Ἀριστοτέλης> φησίν, ἀπὸ τοῦ τὴν ∆ήµητρα φο- 
βουµένην ... Σχερίαν αὐτὴν κληθῆναι.   
 Schol. in Aristoph. av. 1463 <Κορκυραῖα>: λέγεταί τις 
Κορκυραία µάστιξ. συνεχῶς δὲ παρὰ Κορκυραίοις ἀταξίαι 
γίνονται· διὰ τὸ στασιάζειν οὖν ἐπεπόλασε παρ' αὐτοῖς ἡ 
µάστιξ, ὥστε διπλαῖς κεχρῆσθαι µεγάλαις καὶ ἐλεφαντοκώ- 
ποις. <ἄλλως.> λέγεταί τις Κορκυραία µάστιξ. Φρύνιχος 
Σατύροις “Κορκυραῖαι δ' οὐδὲν ἐπιβάλλουσι µάστιγες”. ὥστε 
καὶ εἰς παροιµίαν ἤδη ἐλθεῖν. <Ἀριστοτέλης> δὲ τὸ Κορ- 
κυραία µάστιξ λέγων φησὶν οὕτως· “διὸ καὶ τὰς κώπας 
αὐτῶν ἐλεφαντίνας ἐποιήσαντο καὶ τῷ µεγέθει περιττάς· 
ὅθεν ἡ Κορκυραία ἐπεπόλασε µάστιξ καὶ εἰς παροιµίαν ἦλθε”. 
ταῦτα δὲ λέγων τύπτει αὐτόν. 
 Zenobius prov. 4, 49 = Hesychius s. <Κερκυραία 
µάστιξ>: περιττήν τινα τὴν κατασκευὴν εἶχον αἱ Κερκυραῖαι 
µάστιγες· διὸ καὶ εἰς παροιµίαν παρῆλθον. οἱ δὲ καὶ διπλᾶς 
αὐτὰς ἔφασαν εἶναι, εἶχον δὲ ἐλεφαντίνους κώπας καὶ τῷ 

µεγέθει περιτταὶ ἦσαν. ὑπερηφάνους γὰρ εὐπραγοῦντας τοὺς 
Κερκυραίους φησὶν <Ἀριστοτέλης> γενέσθαι. 
 Zenob. prov. (coll. Milleri 3, 14: Mél. p. 370 = Ps.- 
Plut. prov. 1, 12) s. ὁ Κερκυραῖος µαστιγούµενος ἅµα 
αὐτὸν ἠργολάβησεν: αἱ µάστιγες αἱ Κερκυραῖαι λέγονται διά- 
φοροι εἶναι παρὰ τὰς ἄλλας, ὡς καὶ <Ἀριστοτέλης> ἱστορεῖ 
ἐν τῇ Κερκυραίων πολιτείᾳ. 
       
<Κιανῶν.> 
 
 Schol. in Apollon. Rhod. 1, 1177 (p. 375, 15 Keil) 



<Κιανίδος>: περιφραστικῶς τὴν Κίον· ἔστι δὲ πόλις Μυσίας 
ἀπὸ Κίου τοῦ ἀφηγησαµένου τῆς Μιλησίων ἀποικίας, ὡς   
ἱστορεῖ <Ἀριστοτέλης> ἐν Κιανῶν πολιτείᾳ. κατῴκησαν δὲ 
αὐτὴν πρῶτον Μυσοί, ἔπειτα Κᾶρες, τρίτον Μιλήσιοι. 
       
<Κολοφωνίων.> 
 
 Athenaeus XIV p. 618e: ἦν δὲ καὶ ἐπὶ ταῖς αἰώραις 
τις ἐπ' Ἠριγόνῃ ἣν καὶ ἀλῆτιν λέγουσιν ᾠδήν. <Ἀριστο- 
τέλης> γοῦν ἐν τῇ Κολοφωνίων πολιτείᾳ φησίν· “ἀπέθανε 
δὲ καὶ αὐτὸς ὁ Θεόδωρος ὕστερον βιαίῳ θανάτῳ. λέγεται 
δὲ γενέσθαι τρυφῶν τις, ὡς ἐκ τῆς ποιήσεως δῆλόν ἐστιν· 
ἔτι γὰρ καὶ νῦν αἱ γυναῖκες ᾄδουσιν αὐτοῦ µέλη περὶ τὰς 
αἰώρας.” 

 Pollux 4, 55: ἦν δέ τι καὶ ἀλῆτις ᾆσµα ταῖς αἰώραις 
προσᾳδόµενον, Θεοδώρου ποίηµα τοῦ Κολοφωνίου. 
       
<Κορινθίων.> 
 
   Habebat Cicero (ep. ad Att. 2, 2). 
 Diogenes Laertius 1, 98: οὗτος (ὁ Περίανδρος) πρῶτος 
δορυφόρους ἔσχε καὶ τὴν ἀρχὴν εἰς τυραννίδα µετέστησε. 
καὶ οὐκ εἴα ἐν ἄστει ζῆν τοὺς βουλοµένους, καθά φησιν 
Ἔφορος καὶ <Ἀριστοτέλης>. 
 Exc. pol. Heracl. (p. 11, 8 Schn.): Περίανδρος δὲ πρῶ- 
τος µετέστησε τὴν ἀρχὴν δορυφόρους ἔχων καὶ οὐκ ἐπιτρέ- 
πων ἐν ἄστει ζῆν. 
 Diogenes Laertius 1, 99: Σωτίων δὲ καὶ Ἡρακλείδης 
καὶ Παµφίλη ἐν τῷ πέµπτῳ τῶν ὑποµνηµάτων δύο φασὶ 
Περιάνδρους γεγονέναι τὸν µὲν τύραννον τὸν δὲ σοφὸν καὶ 
Ἀµβρακιώτην ... καὶ <Ἀριστοτέλης> µὲν τὸν Κορίνθιόν 
φησιν εἶναι τὸν σοφόν, Πλάτων δὲ οὔ φησι.   
       
(<Κρητῶν.>) 
 
 Schol. in Theocrit. 13, 9 (p. 355 Ahrens) <ὅσσα µαθὼν 
ἀγαθός: Ἀριστοτέλης> φησὶν ὑπὸ Ῥαδαµάνθυος παιδευ- 
θῆναι τὸν Ἡρακλέα. 
 Schol. in Pind. Pyth. 2, 127 (p. 322 Boeckh): ... 

<Ἀριστοτέλης> δὲ πρῶτον Ἀχιλλέα ἐπὶ τῇ τοῦ Πατρόκλου 
πυρᾷ τῇ πυρρίχῃ φησὶ κεχρῆσθαι, ἣν παρὰ Κρησί φησι 
πρύλιν λέγεσθαι, ὥστε παρὰ τὴν πυρὰν τῆς πυρρίχης τὸ 
ὄνοµα θέσθαι. 
 Hesych. s. πρύλιν: πυρρίχην, ἢ ὁπλίτην (Schol. V ad 



Il. µ, 77 πρυλέες: οὕτως Γορτύνιοι). 
 Schol. Victor. (p. 608, 11 Bekk.) ad. Il. ψ, 130 <χαλκὸν 
ζώννυσθαι: Ἀριστοτέλης> φησὶ τοὺς πρυλεῖς Ἀχιλλέως. 
τοὺς δὲ Ἀχαιοὺς τὸν νόµον εἰς Κρήτην κοµίσαι· τῶν γὰρ 
βασιλέων κηδευοµένων αὐτὸς προηγεῖται πυρριχίζων ὁ στρατός. 
 Marius Plotius Sacerdos (art. gramm. lib. III) de 
metris p. 497 Keil (Gr. Lat. VI): <ARISTOTELES> AUTEM 
ACHILLEN AIT HUIUS LUSUS (PYRRICHAE) INVENTOREM FUISSE. 
      
(<Κροτωνιατῶν.>) 
 
 Schol. in Theocrit. 4, 6 (p. 156, 1 Ahrens) <Μίλων>: 
τὸν Κροτωνιάτην Μίλωνά φησιν, ὃν καὶ <Ἀριστοτέλης> 
πολυφάγον φησί. λέγουσι δὲ αὐτὸν εἶναι καὶ ἀνδρεῖον. 
κατεβρώθη δὲ οὗτος ὑπὸ θηρίων ἢ κυνῶν· ἐλθὼν γὰρ εἰς 
ὄρος καὶ εὑρών τινας δένδρον σχίζοντας, σφῆνα δὲ βαλόντας 
ἐν µέσῳ τοῦ ξύλου, θέλων αὐτὸς ἐκβαλεῖν τὸν σφῆνα ἐκρα- 
τήθη ἐκεῖ, καὶ οὕτως ἐτελεύτησε.   

(<Κυθηρίων.>) 
 
 Steph. Byz. ep. s. <Κύθηρα>: νῆσος πόλιν ὁµώνυµον 
ἔχουσα πρὸς τῇ Κρήτῃ, ἀπὸ Κυθήρου τοῦ Φοίνικος. ἐκα- 
λεῖτο δὲ Πορφυροῦσσα διὰ τὸ κάλλος τῶν περὶ αὐτὴν πορ- 
φυρῶν, ὡς <Ἀριστοτέλης>. 
 Plin. 4, 56: Cythera cum oppido, antea Porphyris ap- 
pellata. 
       
<Κυθνίων.> 
 
 Harpocr. s. <Κύθνιοι>: ... Κύθνος µία τῶν Κυκλάδων 
νήσων, ὡς <Ἀριστοτέλης> ἐν τῇ Κυθνίων πολιτείᾳ. 
 Steph. Byz. s. Κύθνος: νῆσος πρὸς τῇ ∆ρυοπίδι τῶν 
Κυκλάδων, ἀπὸ Κύθνου κτίσαντος. ἐκαλεῖτο δὲ καὶ Ὀφιοῦσσα 
καὶ ∆ρυοπίς. 
 Zenob. prov. 4, 83 <κυθνώλεις συµφοραί>: τοῦτο εἰς 
παροιµίαν ἦλθε διὰ τὰ Κυθνίοις συµβάντα. φησὶ γὰρ <Ἀρι- 
στοτέλης> οὕτω κακῶς αὐτοὺς διατεθῆναι ὑπὸ Ἀµφιτρύωνος 
ὥστε τὰς µεγάλας συµφορὰς κυθνώλεις καλεῖσθαι. 
 Hesych. s. <κυθνώλης>: ἐξώλης. ἔνιοι δὲ πεποιῆσθαι 
τὴν λέξιν φασὶν ἀπὸ Κύθνου τῆς νήσου· ἀπολέσθαι γὰρ 
αὐτὴν ὑπὸ Ἀµφιτρύωνος. 
 Helladius chrestom. (Phot. bibl. cod. 279 p. 533, 14): 

ὅτι τὸ κυθνώλης διὰ τοῦ <λ> γράφουσιν, ἀλλ' οὐ διὰ τοῦ <δ>. 
Ἄργους γὰρ ἦν χωρίον τι καλούµενον Κύθνιον, οὗ τοὺς 



ἄνδρας ποτὲ Ἀµφιτρύων ἀνεῖλε πάντας πλὴν ὀλίγων πάνυ. 
       
<Κυµαίων.> 
 
 Argum. Sophoclis Oed. tyr. (cf. A. P. p. 484): ὁ δὲ   
<Ἀριστοτέλης> ἐν Κυµαίων πολιτείᾳ τοὺς τυράννους φησὶ 
τὸ πρότερον αἰσυµνήτας προσαγορεύεσθαι. 
 
 Schol. in Eurip. Med. 19 p. 8 t. IV Dind. (Etym. M.) 
<αἰσυµνᾷ>: ἡγεῖται καὶ ἄρχει· ἰδίως δέ φησιν <Ἀριστοτέλης> 
ὑπὸ Κυµαίων αἰσυµνήτην τὸν ἄρχοντα λέγεσθαι. “αἰσυµνῆ- 
ται δὲ κριτοὶ ἐννέα πάντες ἀνέσταν” (Od. θ, 258) τοὺς 
ἄρχοντας τῶν ἀγώνων. 
 Etymol M. p. 199, 9 (= Suid. ex Photio) s. <βλάξ> 
... οἱ δὲ ἀπὸ τοῦ πρὸς τῇ Κύµῃ χωρίου, τῆς Βλακείας, 
οὗ µέµνηται καὶ <Ἀριστοτέλης>. 
 Schol. in Plat. polit. p. 373 βλακικά: ... οἱ δὲ ἀπὸ 
τοῦ ἐν Κύµῃ χωρίου, τῆς Βλακείας. 
       
<Κυπρίων.> 
 
 Harpocr. s. <ἄνακτες> καὶ ἄνασσαι: οἱ µὲν υἱοὶ τοῦ 
βασιλέως καὶ οἱ ἀδελφοὶ καλοῦνται ἄνακτες, αἱ δὲ ἀδελφαὶ 

καὶ γυναῖκες ἄνασσαι· <Ἀριστοτέλης> ἐν τῇ Κυπρίων πολιτείᾳ. 
 Pollux onom. 2, 95: ὁ δὲ Νικοκλέους τοῦ Κυπρίου 
πατήρ, ᾧ τὰς παραινέσεις ὁ Ἀθηναῖος σοφιστὴς ἔγραψεν, 
τὸ µὲν ὄνοµα αὐτῷ Τίµαρχος ἦν, διστοίχους δ' εἶχεν ἄρα 
τῷ <Ἀριστοτέλους> λόγῳ τοὺς ὀδόντας. 
 Plinius n. h. 11, 167: Timarchus Nicoclis filius Paphii 
duos ordines habuit maxillarum. frater eius non mutavit 
primores ideoque praetrivit.   
       
<Κυρηναίων.> 
 
 Schol. in Aristoph. Plut. 925 <καὶ τὸ Βάττου σίλ- 
φιον>: Βάττος Κυρήνην ἔκτισεν ἐλθὼν ἀπὸ Θήρας τῆς κατὰ 
Κρήτην νήσου· ὃν τιµήσαντες Λίβυες ἐχαρίσαντο αὐτῷ τὸ 
κάλλιστον τῶν λαχάνων τὸ σίλφιον καὶ ἐν νοµίσµατι αὐτὸν 
ἐχάραξαν, τῇ µὲν βασιλέα, τῇ δὲ σίλφιον παρὰ τῆς πόλεως 
δεχόµενον, ὡς <Ἀριστοτέλης> ἐν τῇ Κυρηναίων πολιτείᾳ. 
ἔνθεν καὶ ἡ παροιµία ἐπὶ τῶν διαφόρους καὶ ἐξόχους τιµὰς 
δεχοµένων. 
 Suidas s. Βάττου σίλφιον: ἐπὶ τῶν σπανίους τιµὰς λαµ- 
βανόντων· οἱ γὰρ Κυρηναῖοι ἑνὶ τῶν Βάττων ἐξαίρετον 
ἔδοσαν τὸ σίλφιον καὶ τοῦ νοµίσµατος ἐπὶ µὲν θατέρου 
Ἄµµωνα ἐπὶ δὲ θατέρου σίλφιον ἐτύπωσαν. 

 Hesych. s. Βάττου σίλφιον: παροιµία ἐπὶ τῶν τὰς ὑπερ- 
βαλλούσας τιµὰς εὑρισκοµένων. µετενήνεκται δὲ ἀπὸ τοῦ 
Κυρηναίους ἑνὶ τῶν Βαττιαδῶν µεταδοῦναι ἐξαίρετον τὸ 
σίλφιον, ὃ ἐκτετίµηται παρ' αὐτοῖς, ὥστε καὶ ἐν τῷ νοµί- 
σµατι ὅπου µὲν Ἄµµωνα ὅπου δὲ σίλφιον ἐγκεχαράχθαι. 
 Pollux 9, 62: ἦν δὲ οὐ δραχµὴ νόµισµα µόνον, ἀλλὰ 
καὶ πεντηκοντάδραχµον καὶ πεντάδραχµον παρὰ Κυρηναίοις, 
καὶ τετράδραχµον ἐκαλεῖτο καὶ τρίδραχµον καὶ δίδραχµον 
... ἦν µέντοι, ὡς <Ἀριστοτέλης> φησίν, ἐν Κυρήνῃ καὶ 
τετραστάτηρον καὶ στατὴρ καὶ ἡµιστάτηρον χρυσᾶ νοµίσµατα. 
 Hesych. s. Ἀµµούς: ὁ Ζεύς. <Ἀριστοτέλης.>   
 Antigon. mirab. 144: τῶν δ' ἐν Ἄµµωνι κρηνῶν λέγειν 
(φησὶ Καλλίµαχος) <Ἀριστοτέλη> ὅτι τὴν µὲν Ἡλίου γε 
νοµιζοµένην µέσων µὲν νυκτῶν καὶ µεσηµβρίας γίγνεσθαι 
θερµήν, ἕωθεν δὲ καὶ δείλης καθαπερεὶ κρύσταλλον, ἡ δ' 
ἄλλη διότι καταβαίνοντος µὲν ἡλίου πηγνύει, ἐπὶ δυσµαῖς 
δ' ἰόντος ἵσταται. 
 Exc. Florent. (ex Isigono) de mirabilibus 19: <Ἀρι- 
στοτέλης> Ἄµµωνος κρήνην εἶναί φησιν, ἧς τὸ µὲν ὕδωρ 
µεσηµβρίας καὶ µεσονυκτίου γίνεσθαι θερµόν, ὂν φύσει 
ψυχρότατον. 

 Plinius ita n. h. 2, 228: Iovis Hammonis stagnum in- 
terdiu frigidum noctibus fervet. 
      
<Λακεδαιµονίων.> 
 
 Schol. in Pindar. Isthm. 6 (7), 18 (p. 551 Boeckh) <ἢ 
∆ωρίδ' ἀποικίαν> (ἁνίκα ... ἕλον Ἀµύκλας Αἰγεῖδαι σέθεν 
ἔκγονοι): ... καὶ εἰσὶν Αἰγεῖδαι φατρία Θηβαίων, ἀφ' ἧς 
ἧκόν τινες εἰς Σπάρτην Λακεδαιµονίοις βοηθήσοντες ἐν τῷ 
πρὸς Ἀµυκλαεῖς πολέµῳ, ἡγεµόνι χρησάµενοι Τιµοµάχῳ, ὃς 
πρῶτος µὲν πάντα τὰ πρὸς πόλεµον διέταξε Λακεδαιµονίοις, 
µεγάλων δὲ παρ' αὐτοῖς ἠξιώθη τιµῶν. καὶ τοῖς Ὑακινθίοις 
δὲ ὁ χάλκεος αὐτοῦ θώραξ προτίθεται· τοῦτον δὲ Θηβαῖοι 
ὅπλον ἐκάλουν. ταῦτα ἱστορεῖ καὶ <Ἀριστοτέλης> ἐν τῇ 
Λακώνων πολιτείᾳ. ... <Ἀριστοτέλης> γάρ φησιν ὅτι πολε- 
µοῦντες οἱ Λάκωνες Ἀµυκλαεῦσιν, ὡς ἐπύθοντο παρὰ θεοῦ 
τοὺς Αἰγείδας συµµάχους λαβεῖν, εἰς Ἀθήνας ἐπορεύοντο, 
καταλύσαντες δ' ἐν Θήβαις εὐωχουµένης τῆς τῶν Αἰγειδῶν 
φατρίας ἐβλήθησαν ἀκούσαντες µετὰ δεῖπνον εὐχοµένου τοῦ   
ἱερέως διδόναι τοῖς Αἰγείδαις τοὺς θεοὺς τὰ ἀγαθά· καὶ 
συµβαλόντες τὸν χρησµὸν ἐντεῦθεν ἔλαβον τὴν συµµαχίαν. 
 Plutarch. Lycurg. 1: ἥκιστα δὲ οἱ χρόνοι καθ' οὓς γέ- 
γονεν ὁ ἀνὴρ (ὁ Λυκοῦργος) ὁµολογοῦνται. οἱ µὲν γὰρ 

Ἰφίτῳ συνακµάσαι καὶ συνδιαθεῖναι τὴν Ὀλυµπιακὴν ἐκε- 
χειρίαν λέγουσιν αὐτόν, ὧν ἐστι καὶ <Ἀριστοτέλης> ὁ φιλό- 
σοφος τεκµήριον προσφέρων τὸν Ὀλυµπίασι δίσκον, ἐν ᾧ 
τοὔνοµα τοῦ Λυκούργου διασώζεται καταγεγραµµένον. 
 Exc. pol. Heraclid. (p. 6, 12): καὶ κοινὸν ἀγαθὸν τὰς 
ἐκεχειρίας κατέστησε (Λυκ.). 
 Plutarch. Lycurg. 31: ὁ δὲ (Λυκοῦργος) ... ὑπερῇρε 
τῇ δόξῃ τοὺς πώποτε πολιτευσαµένους ἐν τοῖς Ἕλλησι. δι' 
ὅπερ καὶ <Ἀριστοτέλης> ἐλάττονας σχεῖν φησι τιµὰς ἢ προς- 
ῆκον ἦν αὐτὸν ἔχειν ἐν Λακεδαίµονι, καίπερ ἔχοντα τὰς 
µεγίστας. ἱερόν τε γάρ ἐστιν αὐτοῦ καὶ θύουσι καθ' ἕκαστον 
ἐνιαυτὸν ὡς θεῷ. 
 Exc. pol. Heraclid. (p. 6, 4): τὴν Λακεδαιµονίων πολι- 
τείαν τινὲς Λυκούργῳ προσάπτουσι πᾶσαν. 
 Clemens Alex. strom. I p. 152 Sylb.: τόν τε αὖ Λυ- 
κοῦργον τὰ νοµοθετικὰ εἰς ∆ελφοὺς πρὸς τὸν Ἀπόλλωνα 
συνεχὲς ἀπιόντα παιδεύεσθαι γράφουσι Πλάτων τε καὶ <Ἀρι- 
στοτέλης> καὶ Ἔφορος. 
 Plutarch. Lyc. 6: οὕτω δὲ περὶ ταύτην (τῶν γερόντων) 
ἐσπούδασε τὴν ἀρχὴν ὁ Λυκοῦργος, ὥστε µαντείαν ἐκ ∆ελ-   
φῶν κοµίσαι περὶ αὐτῆς ἣν ῥήτραν καλοῦσιν. ἔχει δὲ οὕτως· 

“∆ιὸς Ἑλλανίου καὶ Ἀθανᾶς Ἑλλανίας ἱερὸν ἱδρυσάµενον, 
φυλὰς φυλάξαντα καὶ ὠβὰς ὠβάξαντα, τριάκοντα γερουσίαν 
σὺν ἀρχαγέταις καταστήσαντα, ὥρας ἐξ ὥρας ἀπελλάζειν 
µεταξὺ Βαβύκας τε καὶ Κνακιῶνος, οὕτως εἰσφέρειν τε καὶ 
ἀφίστασθαι· δάµῳ δὲ τὰν κυρίαν ἦµεν καὶ κράτος.” ἐν 
τούτοις τὸ µὲν φυλὰς φυλάξαι καὶ ὠβὰς ὠβάξαι διελεῖν ἐστι 
καὶ κατανεῖµαι τὸ πλῆθος εἰς µερίδας, ὧν τὰς µὲν φυλὰς 
τὰς δὲ ὠβὰς προσηγόρευκεν. ἀρχαγέται δὲ οἱ βασιλεῖς λέ- 
γονται, τὸ δὲ ἀπελλάζειν ἐκκλησιάζειν ὅτι τὴν ἀρχὴν καὶ 
τὴν αἰτίαν τῆς πολιτείας εἰς τὸν Πύθιον ἀνῆψε. τὴν δὲ 
Βαβύκαν καὶ τὸν Κνακιῶνα νῦν Οἰνοῦντα προσαγορεύουσιν· 
<Ἀριστοτέλης> δὲ τὸν µὲν Κνακιῶνα ποταµόν, τὴν δὲ Βα- 
βύκαν γέφυραν. ἐν µέσῳ δὲ τούτων τὰς ἐκκλησίας ἦγον 
οὔτε παστάδων οὐσῶν οὔτε ἄλλης τινὸς κατασκευῆς ... τοῦ 
δὲ πλήθους ἀθροισθέντος εἰπεῖν µὲν οὐδενὶ γνώµην τῶν 
ἄλλων ἐφεῖτο, τὴν δ' ὑπὸ τῶν γερόντων καὶ τῶν βασιλέων 
προτεθεῖσαν ἐπικρῖναι κύριος ἦν δῆµος. 
 Plutarch. Lyc. 5: ... τοσούτους δέ (τριάκοντα) φησι 
κατασταθῆναι τοὺς γέροντας <Ἀριστοτέλης>, ὅτι τριάκοντα 
τῶν πρώτων µετὰ Λυκούργου γενοµένων δύο τὴν πρᾶξιν 
ἐγκατέλιπον ἀποδειλιάσαντες. 

 Lex. Patm. p. 152 Sakk. <γερουσία>: ἡ µεγίστη ἀρχὴ 
παρὰ Λακεδαιµονίοις µετὰ τοὺς ἐφόρους. ἦν δὲ ἀνδρῶν κ<η>. 
ὁ γὰρ Λυκοῦργος ἐκέλευσεν ἐλθεῖν τριάκοντα γέρουσιν, ἀπο- 
λειφθέντων δὲ δύο κατὰ τὸν ἀριθµόν, εἰς τοὺς κ<η> συνήγαγε 
τὴν ἀρχήν.   
 Plutarch. Lyc. 28: ἡ δὲ καλουµένη κρυπτεία παρ' αὐ- 
τοῖς, εἴγε δὴ τοῦτο τῶν Λυκούργου πολιτευµάτων ἕν ἐστιν, 
ὡς <Ἀριστοτέλης> ἱστόρηκε, ταύτην ἂν εἴη καὶ τῷ Πλάτωνι 
περὶ τῆς πολιτείας καὶ τοῦ ἀνδρὸς ἐνειργασµένη δόξαν. ἦν 
δὲ τοιαύτη. τῶν νέων οἱ ἄρχοντες διὰ χρόνου τοὺς µάλιστα 
νοῦν ἔχειν δοκοῦντας εἰς τὴν χώραν ἄλλως ἐξέπεµπον ἔχον- 
τας ἐγχειρίδια καὶ τροφὴν ἀναγκαίαν, ἄλλο δὲ οὐδέν. οἱ 
 
δὲ µεθ' ἡµέραν µὲν εἰς ἀσυνδήλους διασπειρόµενοι τόπους 
ἀπέκρυπτον ἑαυτοὺς καὶ ἀνεπαύοντο, νύκτωρ δὲ κατιόντες 
εἰς τὰς ὁδοὺς τῶν εἱλώτων τὸν ἁλισκόµενον ἀπέσφαττον ... 
<Ἀριστοτέλης> δὲ µάλιστά φησι καὶ τοὺς ἐφόρους ὅταν εἰς 
τὴν ἀρχὴν καταστῶσι πρῶτον, τοῖς εἵλωσι καταγγέλλειν πό- 
λεµον, ὅπως εὐαγὲς ᾖ τὸ ἀνελεῖν. 
 Exc. pol. Heraclid. (p. 6, 13): λέγεται δὲ καὶ τὴν κρυ- 
πτὴν εἰσηγήσασθαι, καθ' ἣν ἔτι καὶ νῦν ἐξιόντες µεθ' 
 
Category 8, treatise title 44, fragment 538, line 16 
 
ὅπλων κρύπτονται ἡµέρας, τὰς δὲ νύκτας ... καὶ ἀναιροῦσι 
τῶν εἱλώτων ὅσους ἂν ἐπιτήδειον ᾖ. 
 Plutarch. Cleomen. 9: προεκήρυττον οἱ ἔφοροι τοῖς πο- 
λίταις εἰς τὴν ἀρχὴν εἰσιόντες, ὡς <Ἀριστοτέλης> φησί, 
κείρεσθαι τὸν µύστακα καὶ προσέχειν τοῖς νόµοις, ἵνα µὴ 
χαλεποὶ ὦσιν αὐτοῖς· τὸ τοῦ µύστακος οἶµαι προτείνοντες, 
ὅπως καὶ περὶ τὰ µικρότατα τοὺς νέους πειθαρχεῖν ἐθίζωσι. 
 Plut. de sera num. vind. 4: ἐν Λακεδαίµονι κηρύττουσιν 
οἱ ἔφοροι παριόντες εὐθὺς εἰς τὴν ἀρχὴν µὴ τρέφειν µύστακα 
καὶ πείθεσθαι τοῖς νόµοις ὡς µὴ χαλεποὶ ὦσιν αὐτοῖς. 
 Procl. in Hes. opp. v. 722 (p. 323 Gaisf.): ἐν µὲν οὖν 
Σπάρτῃ τοῖς εἰς ἀρχὴν καθισταµένοις οἱ ἔφοροι προεκήρυτ-   
τον µὴ τρέφειν µύστακας, ἵνα τοὺς τὸ φαῦλον τοῦτο καὶ 
εὐτελὲς παραβάντας µειζόνως κολάζωσιν. 
 Harpocr. s. <µόραν> (eadem uberius in fr. papyr. lexici 
Demosth. ap. Blass: Hermes XVII, 150): ... συντάγµατά 
τινα Λακωνικὰ οὕτω καλεῖται. διείλεκται δὲ περὶ τούτων 
<Ἀριστοτέλης> ἐν τῇ Λακεδαιµονίων πολιτείᾳ. φησὶ δὲ ὡς 
εἰσὶ µόραι ἓξ ὠνοµασµέναι, καὶ διῄρηνται εἰς τὰς µόρας 
Λακεδαιµόνιοι πάντες. 
 Hesych. s. <λόχοι>: Λακεδαιµονίων φησὶν Ἀριστοφάνης 

τέτταρας     πέντε γάρ εἰσιν, ὥς φησιν <Ἀριστοτέλης>. 
 Phot. s. λόχοι: Λακεδαιµονίων <δ>, ὡς Ἀριστοφάνης. Θου- 
κυδίδης δὲ <ε>, <Ἀριστοτέλης> <ζ>. 
 Schol. Aristoph. Lysistr. 453 <ὅτι καὶ παρ' ἡµῖν εἰσὶ> 
(τέτταρες λόχοι µαχίµων γυναικῶν): παρὰ ταῖς γυναιξὶν 
ὑπάρχουσι <δ> λόχοι. τοῦτο δέ φησιν, ὅτι καὶ παρὰ Λακε- 
δαιµονίοις τέσσαρες ὑπάρχουσι λόχοι οἷς κέχρηται ὁ βασιλεύς. 
- <τέτταρες λόχοι>: ἀργότερον τὰ Λακώνων ἔοικεν ἐξειρ- 
γάσθαι ὁ ποιητής. λόχοι γὰρ οὐκ εἰσὶ τέτταρες ἐν Λακε- 
δαιµονίᾳ ἀλλὰ <ε>, Ἔδωλος, Σίνις, Ἀρίµας, Πλοάς, Μεσσοάγης. 
ὁ δὲ Θουκυδίδης <ζ> φησὶ χωρὶς τῶν Σκιριτῶν. 
 Schol. in Thucyd. 4, 8: λόχοι Λακεδαιµονίων πέντε, 
Αἰδώλιος, Σίνις, Σαρίµας, Πλόας, Μεσοάτης. 
 Hesych. s. <Ἐδωλός>: λόχος Λακεδαιµονίων οὕτως ἐκαλεῖτο. 
 Schol. in Aristoph. Acharn. 320 µὴ οὐ καταξαίνειν 
(τὸν ἄνδρα τοῦτον ἐς φοινικίδα): ... <Ἀριστοτέλης> δέ   
φησιν ἐν τῇ Λακεδαιµονίων πολιτείᾳ χρῆσθαι Λακεδαιµο- 
νίους φοινικίδι πρὸς τοὺς πολέµους, τοῦτο µὲν ὅτι τὸ τῆς 
χρόας ἀνδρικόν, τοῦτο δὲ ὅτι τὸ τοῦ χρώµατος αἱµατῶδες 
τῆς τοῦ αἵµατος ῥύσεως ἐθίζει καταφρονεῖν. 
 Moeris attic. s. <φοινικίς>: ἔνδυµα Λακωνικὸν ὁπότε 

εἰς πόλεµον ἴοιεν, διὰ τὸ ὁµοχροεῖν τῷ αἵµατι. <Ἀριστοτέ- 
λης> ἐν πολιτείᾳ Λακεδαιµονίων. 
 Plutarch. instit. Lacon. 24: ἐν τοῖς πολέµοις φοινικίσιν 
ἐχρῶντο. ἅµα µὲν γὰρ ἡ χρόα ἐδόκει αὐτοῖς ἀνδρικὴ εἶναι, 
ἅµα δὲ τὸ αἱµατῶδες τοῦ χρώµατος πλείονα τοῖς ἀπείροις 
φόβον παρέχειν. καὶ τὸ µὴ εὐπερίφωρον δὲ τοῖς πολεµίοις 
εἶναι ἐάν τις αὐτῶν πληγῇ ἀλλὰ διαλανθάνειν διὰ τὸ ὁµό- 
χρουν, χρήσιµον. 
 Aelian. var. hist. 6, 6: φοινικίδα δὲ ἀµπέχεσθαι κατὰ 
τὰς µάχας ἀνάγκη ἦν. ἔχειν δὲ τὴν χρόαν καὶ σεµνότητός τι· 
πρὸς ταύτῃ γε µὴν καὶ τὴν ῥύσιν τοῦ ἐπιγενοµένου αἵµατος 
ἐκ τῶν τραυµάτων ἔτι µᾶλλον ἐκπλήττειν τοὺς ἀντιπάλους, 
βαθυτέρας τῆς ὄψεως γινοµένης καὶ φοβερωτέρας µᾶλλον. 
 Valer. Max. 2, 6, 2: idem ad dissimulandum et occul- 
tandum vulnerum suorum cruorem punicis in proelio tunicis 
utebantur, non ne ipsis aspectus eorum terrorem, sed ne 
hostibus fiduciae aliquid adferret. 
 Harpocr. s. <καὶ γὰρ τὸ µηδένα τῶν µαχίµων ἄνευ 
τῆς τῶν ἀρχόντων γνώµης ἀποδηµεῖν>: Ἰσοκράτους ἐν 
Βουσίριδι περὶ Λακεδαιµονίων ταῦτα λέγοντος ῥητέον ὅτι 
καὶ οἱ τὰς Λακεδαιµονίων πολιτείας γεγραφότες τὰ ὅµοια 

εἰρήκασιν· ὁ δὲ <Ἀριστοτέλης> οὐκ ἐξεῖναί φησιν ἀποδηµεῖν 



τοῖς Λακεδαιµονίοις ὅπως µὴ ἐθίζωνται ἄλλων νόµων εἶναι 
φίλοι. τοῦ µέντοι Ἰσοκράτους τοὺς µαχίµους µόνους λέγοντος   
κωλύεσθαι ἀποδηµεῖν οἱ περὶ <Ἀριστοτέλην> τοὺς πάντας 
Λακεδαιµονίους φασίν. 
 Plutarch. inst. Lacon. 19: ἀποδηµεῖν δὲ οὐκ ἐξῆν αὐ- 
τοῖς ἵνα µὴ ξενικῶν ἐθῶν καὶ βίων ἀπαιδεύτων µετάσχωσι. 
 Zenob. prov. 2, 24 (Ps. — Diogen. prov. 2, 36, Plutarch. 
prov. 43): <ἁ φιλοχρηµατία Σπάρταν ὀλεῖ, ἄλλο δὲ 
οὐδέν>: αὕτη λέλεκται ἐπὶ τῶν ἐξ ἅπαντος κερδαίνειν βου- 
λοµένων. µετενήνεκται δὲ ἀπὸ χρησµοῦ δοθέντος Λακεδαι- 
µονίοις, ἐν ᾧ ἔχρησε τότε ὁ θεὸς ἀπολεῖσθαι τοὺς Λακε- 
δαιµονίους ὅταν ἀργύριον καὶ χρυσίον τιµήσωσι. µέµνηται 
τοῦ χρησµοῦ <Ἀριστοτέλης> ἐν τῇ Λακεδαιµονίων πολιτείᾳ. 
 Schol. ad Eurip. Androm. 446 (p. 165 t. IV Dind.): 
ὦ πᾶσιν ἀνθρώποισιν ἔχθιστοι βροτῶν (Σπάρτης ἔνοικοι 
... αἰσχροκερδεῖς): ... ἑξῆς δὲ αὐτοὺς εἴς τε τὰ ἄλλα καὶ 
φιλοχρηµατίαν κακῶς λέγει. καὶ <Ἀριστοτέλης> δὲ τοῦτο 
ἱστορεῖ ἐν τῇ τῶν Λακώνων πολιτείᾳ καὶ τὸ ὑπὸ τοῦ θεοῦ 
αὐτοµατισθὲν προστίθησιν ἔπος· ἁ φιλοχρηµατία Σπάρταν 
ὀλεῖ· ἄλλο γὰρ οὐδέν. 

 Eustath. ad Il. ι, 129 (p. 741, 16 Rom.): ... κατὰ 
Αἴλιον ∆ιονύσιον, ὃς καὶ τὸν τῆς παροιµίας Λέσβιον ᾠδὸν 
τὸν Τέρπανδρόν φησιν ἢ Εὐαινετίδην ἢ Ἀριστοκλείδην. καὶ 
<Ἀριστοτέλης> ἐν τῇ Λακεδαιµονίων πολιτείᾳ τὸ µετὰ Λέ- 
σβιον ᾠδὸν τὸν Τέρπανδρόν φησι δηλοῦν. ἐκαλοῦντο δέ, 
φησί, καὶ ὕστερον εἰς τὴν ἐκείνου τιµὴν πρῶτον µὲν ἀπό-   
γονοι αὐτοῦ, εἶτα εἴ τις ἄλλος παρείη Λέσβιος, εἶθ' οὕτως 
οἱ λοιποὶ µετὰ Λέσβιον ᾠδόν, τὸν ἁπλῶς δηλαδὴ Λέσβιον. 
 Zenob. prov. 5, 9 <µετὰ Λέσβιον ᾠδόν>: παροιµία 
ταττοµένη ἐπὶ τῶν τὰ δεύτερα φεροµένων ἐξ αἰτίας τοιᾶσδε. 
Λακεδαιµόνιοι στασιάζοντες µετεπέµψαντο κατὰ χρησµὸν τοῦ 
θεοῦ ἐκ Λέσβου τὸν µουσικὸν Τέρπανδρον· ἐλθὼν δὲ ἐκεῖνος 
καὶ τῇ µουσικῇ χρώµενος ἥρµοσεν αὐτῶν τὰς ψυχὰς καὶ τὴν 
στάσιν ἔπαυσεν. εἴποτε οὖν µετὰ ταῦτα µουσικοῦ τινος 
ἤκουον οἱ Λακεδαιµόνιοι, ἐπεφώνουν µετὰ Λέσβιον ᾠδόν. 
 Hesych. s. <µετὰ Λέσβιον ᾠδόν>: τοὺς ἀπογόνους τοῦ 
Τερπάνδρου ἀγαθοὺς ἡγουµένους εἶναι κιθαρῳδοὺς πρώ- 
τους εἰς τὸν ἀγῶνα προσκαλεῖσθαι, εἶτ' εἴ τις εἴη Λέσβιος 
ᾠδός. 
 Photius s. <µετὰ Λέσβιον ᾠδόν>: ... ἐπὶ τῶν τὰ δεύ- 
τερα φεροµένων· οἱ γὰρ Λακεδαιµόνιοι τοὺς Λεσβίους κιθα- 

ρῳδοὺς πρώτους προσεκαλοῦντο. ἀκαταστατούσης γάρ ποτε 
τῆς πόλεως αὐτῶν χρησµὸς ἐγένετο τὸν Λέσβιον ᾠδὸν µετα- 



πέµπεσθαι. οἱ δ' ἐξ Ἀντίσσης Τέρπανδρον ἐφ' αἵµατι φεύ- 
γοντα µεταπεµψάµενοι ἤκουον αὐτοῦ ἐν τοῖς συσσιτίοις καὶ 
κατεστάλησαν. 
 Exc. pol. Heraclid. (p. 7, 5): Λακεδαιµόνιοι τὸν Λέ- 
σβιον ᾠδὸν ἐτίµησαν· τούτου γὰρ ἀκούειν ὁ θεὸς χρησµῳ- 
δουµένοις ἐκέλευεν. 
       
<Λευκαδίων.> 
 
 Strabo VII p. 322 in.: ἐν δὲ τῇ Λευκαδίων (πολιτείᾳ 
<Ἀριστοτέλης>) καὶ αὐτόχθονά τινα Λέλεγα ὀνοµάζει, τούτου 
δὲ θυγατριδοῦν Τηλεβόαν, τοῦ δὲ παῖδας δύο καὶ εἴκοσι 
Τηλεβόας, ὧν τινας οἰκῆσαι τὴν Λευκάδα.   
       
<Λοκρῶν.> 
 
 Polyb. exc. l. 12, 5: ... οὐκ ὤκνησα καὶ λέγειν καὶ 
 
γράφειν ὅτι τὴν ὑπ' <Ἀριστοτέλους> παραδιδοµένην ἱστο- 
ρίαν περὶ τῆς ἀποικίας ἀληθινωτέραν εἶναι συµβαίνει τῆς 
ὑπὸ Τιµαίου λεγοµένης. σύνοιδα γὰρ τοῖς ἀνθρώποις ὁµο- 
λογοῦσιν ὅτι παραδόσιµος αὐτοῖς ἐστιν αὕτη περὶ τῆς ἀποι- 
κίας ἡ φήµη παρὰ πατέρων, ἣν <Ἀριστοτέλης> εἴρηκεν, οὐ 

Τίµαιος. καὶ τούτων γε τοιαύτας ἔφερον ἀποδείξεις. πρῶτον 
µὲν ὅτι πάντα τὰ διὰ προγόνων ἔνδοξα παρ' αὐτοῖς ἀπὸ 
τῶν γυναικῶν, οὐκ ἀπὸ τῶν ἀνδρῶν ... (6) ἐκ τούτων 
ἄν τις συλλογιζόµενος <Ἀριστοτέλει> πρόσσχοι µᾶλλον ἢ Τι- 
µαίῳ. καὶ µὴν τὸ συνεχὲς τούτῳ τελέως ἄτοπον· τὸ γὰρ 
ὑπολαµβάνειν, καθάπερ ἐκεῖνος ὑποδείκνυσιν, ὡς οὐκ εἰκὸς 
ἦν <τοὺς οἰκέτας τῶν Λακεδαιµονίοις συµµαχησάν- 
των> τὴν τῶν κυρίων εὔνοιαν ἀναφέρειν πρὸς τοὺς ἐκείνων 
φίλους εὔηθες· οὐ γὰρ µόνον τὰς ἐννοίας ἀλλὰ καὶ τὰς 
ξενίας καὶ τὰς συγγενείας τῶν δεσποτῶν οἱ δουλεύσαντες, 
ὅταν ἐντυχήσωσι παραδόξως καὶ χρόνος ἐπιγένηται, πειρῶν- 
ται προσποιεῖσθαι ... διὸ καὶ τὴν ὀνοµασίαν τῇ πόλει τὴν 
ἀπὸ τῶν γυναικῶν εἰκότως ἐπέθεσαν καὶ τὴν οἰκειότητα τὴν 
κατὰ τὰς γυναῖκας προσεποιήθησαν, ἔτι δὲ τὰς φιλίας καὶ 
τὰς συµµαχίας τὰς προγονικὰς τὰς ἀπὸ τῶν γυναικῶν ἀνε- 
νεοῦντο. ᾗ καὶ τὸ τοὺς Ἀθηναίους πορθῆσαι τὴν χώραν 
αὐτῶν οὐδέν ἐστι σηµεῖον ψευδῆ λέγειν τὸν <Ἀριστοτέλη>· 
εὐλόγου γὰρ ὄντος ἐκ τῶν προειρηµένων, <εἰ καὶ> δεκάκις 
<ἦσαν οἰκέται>, τοῦ προσπεποιῆσθαι τὴν τῶν Λακεδαιµονίων 
φιλίαν <τοὺς ἐξάραντας ἐκ τῶν Λοκρῶν> καὶ κατασχόντας 
εἰς τὴν Ἰταλίαν, εὔλογος γίνεται καὶ ἡ τῶν Ἀθηναίων ἀλ- 

λοτριότης ... ἀλλὰ πῶς αὐτοὶ µὲν ἐξαπέστελλον οἱ Λακε-   
δαιµόνιοι τοὺς ἀκµάζοντας εἰς τὴν πατρίδα τεκνοποιίας χάριν, 
τοὺς δὲ Λοκροὺς τὸ παραπλήσιον οὐκ εἴων ποιεῖν; ἕκαστα 
δὲ τούτων οὐ µόνον κατὰ τὸ πιθανὸν ἀλλὰ καὶ κατὰ τὴν 
ἀλήθειαν µεγάλην ἔχει διαφοράν ... διόπερ οἱ Λοκροὶ µήτε 
ταῖς ἀραῖς ὄντες ἔνοχοι µήτε τοῖς ὅρκοις οἷς ὤµοσαν οἱ 
Λακεδαιµόνιοι µὴ πρότερον εἰς τὴν οἰκείαν ἐπανήξειν πρὶν 
ἢ τὴν Μεσσήνην κατὰ κράτος ἑλεῖν, τῆς µὲν κατὰ τὸ κοι- 
νὸν ἐξαποστολῆς εὐκόλως οὐ µετέσχον, κατὰ δὲ µέρος τὰς 
ἐπανόδους ποιούµενοι καὶ σπανίως <ἔδοσαν ἀναστροφὴν 
ταῖς γυναιξὶ πρὸς οἰκέτας γενέσθαι συνήθειαν ἢ 
πρὸς τοὺς ἐξ ἀρχῆς ἄνδρας, ταῖς δὲ παρθένοις καὶ 
µᾶλλον· ὃ καὶ τῆς ἐξαναστάσεως αἴτιον γέγονεν>. 
... (8) ἢ δεικτέον οὖν τὸν <Ἀριστοτέλη> κατὰ τὸν ἄρτι 
λόγον τὰ περὶ Λοκρῶν εἰρηκότα χάριτος ἢ κέρδους ἢ δια- 
φορᾶς ἕνεκεν, ἢ µηδὲ τολµῶντας τοῦτο λέγειν ὁµολογητέον 
ἀγνοεῖν καὶ παραπαίειν τοὺς τοιαύτῃ χρωµένους ἀπεχθείᾳ 
καὶ πικρίᾳ κατὰ τῶν πέλας, οἵᾳ κέχρηται Τίµαιος κατὰ 
<Ἀριστοτέλους>. φησὶ γὰρ αὐτὸν εἶναι θρασὺν εὐχερῆ προ- 
πετῆ, πρὸς δὲ τούτοις κατατετολµηκέναι τῆς τῶν Λοκρῶν 
πόλεως εἰπόντα <τὴν ἀποικίαν αὐτῶν εἶναι δραπετῶν, 

µοιχῶν, ἀνδραποδιστῶν>. 
 ibid. 11: µεταβὰς ἐπὶ τοὺς ἐν Ἰταλίᾳ Λοκροὺς πρῶτον 
µέν φησι (Τίµαιος) τήν τε πολιτείαν καὶ τὰ λοιπὰ φιλάν- 
θρωπα τοῖς Λοκροῖς ἀµφοτέροις <ὑπάρχειν ὅµοια, τὸν δ'> 
<Ἀριστοτέλη καὶ Θεόφραστον> κατεψεῦσθαι τῆς πόλεως. 
 Athen. VI p. 264 (cf. 272): Τίµαιος δ' ὁ Ταυροµενίτης 
ἐν τῇ ἐνάτῃ τῶν ἱστοριῶν “οὐκ ἦν, φησί, πάτριον τοῖς   
Ἕλλησιν ὑπὸ ἀργυρωνήτων τὸ παλαιὸν διακονεῖσθαι”, γρά- 
φων οὕτως “καθόλου δὲ ᾐτιῶντο τὸν <Ἀριστοτέλη> διηµαρ- 
τηκέναι τῶν Λοκρικῶν ἐθῶν. οὐδὲ γὰρ κεκτῆσθαι νόµον 
εἶναι τοῖς Λοκροῖς, ὁµοίως δὲ οὐδὲ Φωκεῦσιν, οὔτε θερα- 
παίνας οὔτε οἰκέτας, πλὴν ἐγγὺς τῶν χρόνων.” 
 Schol. in Pindar. Olymp. 11, 17 (p. 241 Boeckh) 
<νέµει γὰρ ἀτρέκεια πόλιν> (al. l. ἁ τραχεῖα πόλις) <Λο- 
κρῶν> ... ὃ βούλεται λέγειν ἐστὶ τοιοῦτον· καίπερ τραχεῖα 
οὖσα εὐνοµεῖται. διὰ τί δέ, φησὶν <Ἀριστοτέλης>. ἐπειδὴ 
γὰρ ἐχρῶντο τῷ θεῷ πῶς ἂν πολλῆς ταραχῆς ἀπαλλαγεῖεν, 
ἐξέπεσεν αὐτοῖς χρησµός, ἑαυτοῖς νόµους τίθεσθαι, ὅτε καί 
τις ποιµήν, ὄνοµα δ' ἦν Ζάλευκος, πολλοὺς νόµους δυνη- 
θείη τοῖς πολίταις εἰσενεγκεῖν δοκίµους. γνωσθεὶς δὲ καὶ 
ἐρωτηθεὶς πόθεν εὕροι, ἔφησεν ἐνύπνιον αὐτῷ τὴν Ἀθηνᾶν 

παρίστασθαι. διὸ αὐτός τε ἠλευθέρωται καὶ νοµοθέτης κατέστη. 



 Clemens Alex. strom. 1, 26 p. 152 Sylb.: Χαµαιλέων 
τε ὁ Ἡρακλεώτης ἐν τῷ περὶ µέθης καὶ <Ἀριστοτέλης> ἐν 
τῇ Λοκρῶν πολιτείᾳ Ζάλευκον τὸν Λοκρὸν παρὰ τῆς Ἀθη- 
νᾶς τοὺς νόµους λαµβάνειν ἀποµνηµονεύουσιν. 
       
<Λυκίων.> 
 
 Testis Sopater (Phot. bibl. cod. 161). 
      
<Μασσαλιωτῶν.> 
 
 Athen. XIII p. 576: τὸ ὅµοιον ἱστορεῖ γενέσθαι καὶ 
<Ἀριστοτέλης> ἐν τῇ Μασσαλιωτῶν πολιτείᾳ γράφων οὕτως· 
“Φωκαεῖς οἱ ἐν Ἰωνίᾳ ἐµπορίᾳ χρώµενοι ἔκτισαν Μασσαλίαν. 
Εὔξενος δ' ὁ Φωκαεὺς Νάνῳ τῷ βασιλεῖ, τοῦτο δ' ἦν αὐτῷ 
ὄνοµα, ἦν ξένος. οὗτος ὁ Νάνος ἐπιτελῶν γάµους τῆς θυ-   
γατρὸς κατὰ τύχην παραγενόµενον τὸν Εὔξενον παρακέκλη- 
κεν ἐπὶ τὴν θοίνην. ὁ δὲ γάµος ἐγίγνετο τόνδε τὸν τρόπον· 
ἔδει µετὰ τὸ δεῖπνον εἰσελθοῦσαν τὴν παῖδα φιάλην κεκε- 
ρασµένην ᾧ βούλοιτο δοῦναι τῶν παρόντων µνηστήρων, ᾧ 
δὲ δοίη τοῦτον εἶναι νυµφίον. ἡ δὲ παῖς εἰσελθοῦσα δίδωσιν 
εἴτε ἀπὸ τύχης εἴτε καὶ δι' ἄλλην τινὰ αἰτίαν τῷ Εὐξένῳ· 
ὄνοµα δ' ἦν τῇ παιδὶ Πέττα. τούτου δὲ συµπεσόντος καὶ 
τοῦ πατρὸς ἀξιοῦντος ὡς κατὰ θεὸν γενοµένης τῆς δόσεως, 

ἔλαβεν ὁ Εὔξενος γυναῖκα καὶ συνῴκει µεταθέµενος τοὔνοµα 
Ἀριστοξένην. καὶ ἔστι γένος ἐν Μασσαλίᾳ ἀπὸ τῆς ἀνθρώ- 
που µέχρι νῦν Πρωτιάδαι καλούµενον· Πρῶτος γὰρ ἐγένετο 
υἱὸς Εὐξένου καὶ τῆς Ἀριστοξένης.” 
 Harpocr. s. <Μασσαλία>: ... ὅτι δὲ ... ὑπὸ Φωκαέων 
ᾤκιστο ἡ Μασσαλία καὶ <Ἀριστοτέλης> ἐν τῇ Μασσαλιωτῶν 
πολιτείᾳ δηλοῖ. 
       
<Μεγαρέων.> 
 
 Strabo VII p. 322 in.: ἐν δὲ τῇ Αἰτωλῶν (πολιτείᾳ 
<Ἀριστοτέλης>) τοὺς νῦν Λοκροὺς Λέλεγας καλεῖ, κατασχεῖν 
δὲ καὶ τὴν Βοιωτίαν αὐτούς φησιν. ὁµοίως δὲ καὶ ἐν τῇ 
Ὀπουντίων καὶ Μεγαρέων. 
       
<Μεθωναίων.> 
 
 Athen. VI p. 235: Ἀριστοτέλης δὲ ἐν τῇ Μεθωναίων 
πολιτείᾳ “παράσιτοι, φησί, τοῖς µὲν ἄρχουσι δύο καθ' ἕκα- 
στον ἦσαν, τοῖς δὲ πολεµάρχοις εἷς. τεταγµένα δ' ἐλάµβανον 
παρ' ἄλλων τέ τινων καὶ τῶν ἁλιέων ὄψον.” 
 Zenob. prov. (coll. Milleri 3, 1: Mél. p. 369) s. ἀµου- 
σότερος Λειβηθρίων: Λειβήθριοι ἔθνος ἐστὶ Πιερικόν, οὗ   



καὶ <Ἀριστοτέλης> µέµνηται ἐν τῇ Μεθωναίων πολιτείᾳ. 
λέγονται δὲ ἀµουσότατοι εἶναι οἱ Λειβήθριοι, ἐπειδὴ παρ' 

αὐτοῖς ἐγένετο ὁ τοῦ Ὀρφέως θάνατος. 
 Zenob. prov. (coll. vulg. alphabet.) 1, 79 (Ps. — Diog. 
2, 26. DV. 1, 37) s. ἀµουσότερος Λειβηθρίων: ἐπὶ τῶν 
ἀµούσων καὶ ἀπαιδεύτων. Λειβήθριοι γὰρ ἔθνος Πιερικόν 
ἐστιν οὔτε µέλους ἁπλῶς οὔτε ποιήµατος ἔννοιαν λαµβάνον. 
λέγονται δὲ ἀµουσότατοι εἶναι, ἐπειδὴ παρ' αὐτοῖς ὁ τοῦ 
Ὀρφέως ἐγένετο θάνατος. 
       
<Μηλιέων.> 
 
 Suid. s. <τῶν φιλτάτων τὰ φίλτατα>: φησὶν <Ἀριστο- 
τέλης> ἐν τῇ Μηλιέων πολιτείᾳ τοὺς παῖδας γυµνοὺς ἐκφέρειν 
µέχρις ἐτῶν <ιϚ> καὶ καταφιλεῖν αὐτοὺς ἐν τοῖς συµποσίοις. 
 Proverb. codd. Vatic. et Bodl. (App. ed. Gott. 5, 3): 
<τῶν φιλτάτων τὰ φίλτατα>: Μηλίοις ἀνεῖλεν ὁ θεὸς φιλεῖν 
τῶν φιλτάτων τὰ φίλτατα· µέχρις οὖν ἐτῶν δέκα ἓξ γυµνοὺς 
περιέφερον τοὺς παῖδας καὶ κατεφίλουν ἐν Ὀλυµπίᾳ. 
 
 Phot. lex. (Proverb. Vat. et Bodl. ed. Gott. I p. 310) 
s. <τὸ Μηλιακὸν πλοῖον>: τοῦτο ἐπὶ τῶν ἄγαν ῥεόντων 
πλοίων ἀπὸ ἱστορίας τινὸς εἴρηται. φησὶ γὰρ <Ἀριστοτέλης> 
Ἱππότην εἰς ἀποικίαν στελλόµενον τοῖς µὴ βουληθεῖσιν αὐτῷ 
συµπλεῖν καταράσασθαι· ἐπειδὴ γὰρ προφασιζόµενοι οἱ µὲν 

τὰς γυναῖκας αὐτοῖς ἀρρωστεῖν οἱ δὲ τὰ πλοῖα ῥεῖν κατέ- 
µενον, κατηράσατο µήτε πλοῖα στεγανὰ αὐτοῖς γενέσθαι ποτὲ 
καὶ ὑπὸ τῶν γυναικῶν κρατεῖσθαι ἀεί. 
 Ps. — Diogenian. prov. 8, 31 <τὸ Μηλιακὸν πλοῖον>: 
ἐπὶ τῶν ἄγαν ῥεόντων πλοίων. κατηράσαντο γὰρ Λακεδαι- 
µόνιοι µηδέποτε στεγνὰ τὰ πλοῖα Μηλιέων γενέσθαι· παρα- 
βάται γάρ.   
       
(<Μηλίων.>) 
 
 Plinius n. h. 4, 70: Melos cum oppido, quam ... <Ari- 
stoteles> Zephyriam (appellat). 
 Steph. Byz. s. <Μῆλος>: νῆσος µία τῶν Κυκλάδων, ὁµώ- 
νυµον ἔχουσα πόλιν ... ἐκλήθη ... καὶ Ζεφυρία. 
       
(<Μιλησίων.>) 
 
 Parthenius erot. 14 περὶ Ἀνθέως. ἱστορεῖ <Ἀριστοτέ- 
λης> καὶ οἱ τὰ Μιλησιακά.  - Ἐκ δὲ Ἁλικαρνασσοῦ παῖς 
Ἀνθεὺς ἐκ βασιλείου γένους ὡµήρευσε παρὰ Φοβίῳ <ἑνὶ 



τῶν Νηλειδῶν τότε κρατοῦντι Μιλησίων>. τούτου 
Κλεόβοια, ἥν τινες Φιλαίχµην ἐκάλεσαν, τοῦ Φοβίου γυνὴ 
ἐρασθεῖσα πολλὰ ἐµηχανᾶτο εἰς τὸ προσαγαγέσθαι τὸν παῖδα. 
ὡς δὲ ἐκεῖνος ἀπεωθεῖτο ποτὲ µὲν φάσκων ὀρρωδεῖν µὴ 
κατάδηλος γένοιτο, ποτὲ δὲ ∆ία ξένιον καὶ κοινὴν τράπεζαν 

προισχόµενος, ἡ Κλεόβοια κακῶς φεροµένη ἐν νῷ εἶχε τί- 
σασθαι αὐτὸν ἀνηλεῆ τε καὶ ὑπέραυχον ἀποκαλουµένη. ἔνθα 
δὴ χρόνου προιόντος τοῦ µὲν ἔρωτος ἀπηλλάχθαι προσεποιήθη, 
πέρδικα δὲ τιθασὸν εἰς βαθὺ φρέαρ κατασοβήσασα ἐδεῖτο 
τοῦ Ἀνθέως ὅπως κατελθὼν ἀνέλοιτο αὐτόν· τοῦ δὲ ἑτοίµως 
ὑπακούσαντος διὰ τὸ µηδὲν ὑφορᾶσθαι, ἡ Κλεόβοια ἐπισείει 
στιβαρὸν αὐτῷ πέτρον. καὶ ὁ µὲν παραχρῆµα ἐτεθνήκει, 
ἡ δ' ἄρ' ἐννοηθεῖσα ὡς δεινὸν ἔργον δεδράκοι καὶ ἄλλως 
δὲ καοµένη σφοδρῷ ἔρωτι τοῦ παιδὸς ἀναρτᾷ ἑαυτήν. Φοβίος 
µέντοι διὰ ταύτην τὴν αἰτίαν ὡς ἐναγὴς παρεχώρησε Φρυ- 
γίῳ τῆς ἀρχῆς. 
 Athen. XII p. 523e: Μιλήσιοι δὲ ἕως µὲν οὐκ ἐτρύφων,   
ἐνίκων Σκύθας, ὥς φησιν Ἔφορος, καὶ τάς τε ἐφ' Ἑλλης- 
πόντῳ πόλεις ἔκτισαν καὶ τὸν Εὔξεινον πόντον κατῴκισαν 
πόλεσι λαµπραῖς καὶ πάντες ἐπὶ τὸν Μίλητον ἔθεον· ὡς δ' 
ὑπήχθησαν ἡδονῇ καὶ τρυφῇ κατερρύη τὸ τῆς πόλεως ἀν- 
δρεῖον, φησὶν <Ἀριστοτέλης>, καὶ παροιµία τις ἐγεννήθη 
ἐπ' αὐτῶν “πάλαι ποτ' ἦσαν ἄλκιµοι Μιλήσιοι”. 
       
<Ναξίων.> 
 
 Athen. VIII p. 348: <Ἀριστοτέλης> ἐν τῇ Ναξίων πο- 
λιτείᾳ περὶ τῆς παροιµίας (ὅτι οὐδεὶς κακὸς µέγας ἰχθύς) 

οὕτω γράφει· “τῶν παρὰ Ναξίοις εὐπόρων οἱ µὲν πολλοὶ 
τὸ ἄστυ ᾤκουν, οἱ δὲ ἄλλοι διεσπαρµένοι κατὰ κώµας. ἐν 
οὖν δή τινι τῶν κωµῶν, ᾗ ὄνοµα ἦν Ληστάδαι, Τελεστα- 
γόρας ᾤκει πλούσιός τε σφόδρα καὶ εὐδοκιµῶν καὶ τιµώµενος 
παρὰ τῷ δήµῳ τοῖς τ' ἄλλοις ἅπασι καὶ τοῖς καθ' ἡµέραν 
πεµποµένοις. καὶ ὅτε καταβάντες ἐκ τῆς πόλεως δυσωνοῖντό 
τι τῶν πωλουµένων, ἔθος ἦν τοῖς πωλοῦσι λέγειν ὅτι µᾶλ- 
λον ἂν προέλοιντο Τελεσταγόρᾳ δοῦναι ἢ τοσούτου ἀναδόσθαι. 
νεανίσκοι οὖν τινες ὠνούµενοι µέγαν ἰχθύν, εἰπόντος τοῦ 
ἁλιέως τὰ αὐτά, λυπηθέντες τῷ πολλάκις ἀκούειν, ὑπο- 
πιόντες ἐκώµασαν πρὸς αὐτόν. δεξαµένου δὲ τοῦ Τελεστα- 
γόρου φιλοφρόνως αὐτούς, οἱ νεανίσκοι αὐτόν τε ὕβρισαν 
καὶ δύο θυγατέρας αὐτοῦ ἐπιγάµους. ἐφ' οἷς ἀγανακτή- 
σαντες οἱ Νάξιοι καὶ τὰ ὅπλα ἀναλαβόντες ἐπῆλθον τοῖς 
νεανίσκοις· καὶ µεγίστη τότε στάσις ἐγένετο, προστατοῦντος 



τῶν Ναξίων Λυγδάµιδος, ὃς ἀπὸ ταύτης τῆς στρατηγίας 
τύραννος ἀνεφάνη τῆς πατρίδος.” 
 Plutarch. de mul. virtut. 17 (postquam Naxiorum belli 
contra Milesios et Erythraeos causa explicata, Polycritae histo- 
riam Diognetique Erythraeorum ducis amorem ex ipsis, ut ait, 
Naxiorum scriptoribus enarravit, haec addit): ὁ δ' <Ἀριστο-   

τέλης> (cf. Parthen. erot. 9) φησὶν οὐδ' ἁλούσης τῆς Πο- 
λυκρίτης, ἄλλως δέ πως ἰδόντα τὸν ∆ιόγνητον ἐρασθῆναι 
καὶ πάντα διδόναι καὶ ποιεῖν ἕτοιµον εἶναι· τὴν δὲ ὁµο- 
λογεῖν ἀφίξεσθαι πρὸς αὐτὸν ἑνὸς µόνου τυχοῦσαν, περὶ 
οὗ τὸν ∆ιόγνητον, ὥς φησιν ὁ <φιλόσοφος>, ὅρκον ᾔτησεν. 
ἐπεὶ δ' ὤµοσεν, ἠξίου τὸ ∆ήλιον αὐτῇ δοθῆναι, ∆ήλιον 
γὰρ ἐκαλεῖτο τὸ χωρίον, ἄλλως δ' οὐκ ἂν ἔφη συνελθεῖν. 
ὁ δὲ καὶ διὰ τὴν ἐπιθυµίαν καὶ διὰ τὸν ὅρκον ἐξέστη καὶ 
παρέδωκε τῇ Πολυκρίτῃ τὸν τόπον, ἐκείνη δὲ τοῖς πολίταις. 
ἐκ δὲ τούτου πάλιν εἰς ἴσον καταστάντες ἐφ' οἷς ἠβούλοντο 
πρὸς τοὺς Μιλησίους διελύθησαν. 
 Gellius 3, 15: cognito repente insperato gaudio exspi- 
rasse animam refert <Aristoteles> philosophus Polycritam 
nobilem feminam Naxo insula (cf. Plut. l. c. αὐτὴ δὲ πρὸς 
ταῖς πύλαις γενοµένη τοὺς πολίτας ἀπαντῶντας αὐτῇ, µετὰ 
χαρᾶς καὶ στεφάνων ὑποδεχοµένους καὶ θαυµάζοντας, οὐκ 
ἤνεγκε τὸ µέγεθος τῆς χαρᾶς, ἀλλ' ἀπέθανεν αὐτοῦ πεσοῦσα 
περὶ τὴν πύλην· ὅπου τέθαπται, καὶ καλεῖται βασκάνου 
τάφος). 
       
<Νεοπολιτῶν.> 
 
 In fragmento papyraceo saec. III quo librorum catalogus 

continetur praeter librum αριστοτελους αθηναιων πολιτειας aliis 
interiectis memoratur <αρ>ιστοτελους πολιτεια νεοπο... (tab. 
no. 13 apud E. de Muralt, Catalogue des manuscrits Grecs de 
la bibl. imp. St. Pétersb. 1864. cf. Zündel: Rhein. Mus. 1866 
p. 432). 
       
<Ὀπουντίων.> 
 
 Strabo VII p. 321 fin.: ἐν δὲ τῇ Αἰτωλῶν (πολιτείᾳ 
<Ἀριστοτέλης>) τοὺς νῦν Λοκροὺς Λέλεγας καλεῖ, κατασχεῖν 
δὲ καὶ τὴν Βοιωτίαν αὐτούς φησιν· ὁµοίως δὲ καὶ ἐν τῇ 
Ὀπουντίων καὶ Μεγαρέων. 
 Steph. Byz. s. <Φύσκος>: πόλις Λοκρίδος, ἀπὸ Φύσκου 
τοῦ Αἰτωλοῦ Ἀµφικτύονος τοῦ ∆ευκαλίωνος ... λέγεται   
καὶ ἀρσενικῶς ὁ Φύσκος· “Φύσκος δὲ ἀφ' οὗ οἱ Λέλεγες 
οἱ νῦν Λοκροί.” 



 Schol. in Pindar. Ol. 9, 86 <ἀπὸ γᾶς Ἐπειῶν>: Ἐπειῶν 
τῶν Ἠλείων ... Ὀποῦντος ἦν θυγάτηρ (ἡ Πρωτογένεια) 
Ἠλείων βασιλέως, ἣν <Ἀριστοτέλης> Καµβύσην καλεῖ. 
 Plutarch. qu. Gr. 15: Τίς ἡ ξυλίνη κύων παρὰ Λοκροῖς; 
Φύσκου τοῦ Ἀµφικτύονος υἱὸς ἦν Λοκρός, ἐκ δὲ τούτου 
καὶ Καβύης Ὀποῦς. πρὸς ὃν ὁ πατὴρ διενεχθεὶς καὶ συχνοὺς 
τῶν πολιτῶν ἀναλαβὼν περὶ ἀποικίας ἐµαντεύετο· τοῦ δὲ 

θεοῦ φήσαντος κτίζειν πόλιν ὅπουπερ ἂν τύχῃ δηχθεὶς ὑπὸ 
κυνὸς ξυλίνης, ὑπερβαίνων εἰς τὴν ἑτέραν θάλασσαν ἐπά- 
τησε κυνόσβατον, ἐνοχληθεὶς δὲ τῇ πληγῇ διέτριψεν ἡµέρας 
αὐτόθι πλείονας, ἐν αἷς καταµαθὼν τὸ χωρίον ἔκτισε πόλεις 
Φυσκεῖς καὶ Ὑάντειαν καὶ τὰς ἄλλας ὅσας οἱ κληθέντες 
Ὀζόλαι Λοκροὶ κατῴκησαν. 
 Eustathius in Il. p. 277: οἱ δὲ παλαιοί φασι καὶ ταῦτα· 
Ἀµφικτύονος καὶ Χθονοπάτρας ἀπόγονος Φύσκος, οὗ Λο- 
κρός, ὧν ἀπὸ µὲν Φύσκου Φύσκοι πρώην, ἀπὸ δὲ Λοκροῦ 
Λοκροὶ οἱ αὐτοὶ ὠνοµάσθησαν· Λοκροῦ δὲ Ὀποῦς, πρὸς ὃν 
διενεχθεὶς ὁ πατὴρ Λοκρὸς ἐᾷ µὲν ἄρχειν ἐκεῖνον, αὐτὸς δὲ 
οἰκεῖ τὰ πρὸς ἑσπέραν τοῦ Παρνασσοῦ ἔχων ὑφ' ἑαυτὸν τοὺς 
ἐκεῖ οἳ Ἑσπέριοί τε καὶ Ὀζόλαι ἐκαλοῦντο. 
 Athen. II p. 70c: ∆ίδυµος δ' ὁ γραµµατικὸς ἐξηγού- 
µενος παρὰ τῷ Σοφοκλεῖ τὸ <κύναρος ἄκανθα>, µήποτε, 
φησί, τὴν κυνόσβατον λέγει διὰ τὸ ἀκανθῶδες καὶ τραχὺ 
εἶναι τὸ φυτόν· καὶ γὰρ ἡ Πυθία ξυλίνην κύνα αὐτὸ εἶπε 
καὶ ὁ Λοκρὸς χρησµὸν λαβὼν ἐκεῖ πόλιν οἰκίζειν ὅπου ἂν 
 
ὑπὸ ξυλίνης κυνὸς δηχθῇ, καταµυχθεὶς τὴν κνήµην ὑπὸ 
κυνοσβάτου, ἔκτισε τὴν πόλιν. 

 Hesych. s. <κύναρος>: φυτόν τι, καὶ µήποτε ἡ κυνόσβα-   
τος, διὰ τὸ τραχὺ καὶ ἀκανθῶδες· κύνα γὰρ ξυλίνην τὴν 
κυνόσβατον ὁ θεὸς λέγει. 
 Harpocr. s. <Ἄµφισσα>: πόλις τῆς Λοκρίδος. <Ἀριστο- 
τέλης> ἐν τῇ Ὀπουντίων πολιτείᾳ οὕτω λέγει· “Ἀνδραίµων 
δὲ ἦν οἰκιστής, Ἄµφισσαν δ' ὠνόµασαν διὰ τὸ περιέχεσθαι 
τὸν τόπον ὄρεσιν.” 
 Hesych. s. <Ἄσπετος>: ὁ Ἀχιλλεὺς ἐν Ἠπείρῳ, ὥς φησιν 
ὁ <Ἀριστοτέλης> ἐν Ὀπουντίων πολιτείᾳ. 
 Plutarch. Pyrrh. 1: καὶ Ἀχιλλεὺς ἐν Ἠπείρῳ τιµὰς ἰσο- 
θέους ἔσχεν Ἄσπετος ἐπιχωρίῳ φωνῇ προσαγορευόµενος. 
 Choeroboscus ad Theodosii canones p. 75 (t. I Gais- 
ford): τὸ Μέδων, ἔστι δὲ κύριον ὄνοµα, ὁ µὲν ποιητὴς 
Ὅµηρος διὰ τοῦ <ντ> κλίνει, οἷον Μέδοντος, τῷ λόγῳ τῶν 
µετοχικῶν, Ἰσαῖος δὲ ὁ ῥήτωρ καὶ <Ἀριστοτέλης> ἐν Ὀπουν- 



τίων πολιτείᾳ Μέδωνος φασὶν ἀναλόγως. 
       
<Ὀρχοµενίων.> 
 
 Coll. proverb. cod. Vat. et Bodl. (App. 4, 92 ed. Gott. 
I p. 456) s. τὸ Ἡσιόδειον γῆρας: <Ἀριστοτέλης> ἐν Ὀρχο- 
µενίων πολιτείᾳ δὶς τεθάφθαι φησὶ τὸν Ἡσίοδον καὶ ἐπι- 
γράµµατος τοῦδε τυχεῖν· 

 χαῖρε δὶς ἡβήσας καὶ δὶς τάφου ἀντιβολήσας, 
  Ἡσίοδ', ἀνθρώποις µέτρον ἔχων σοφίης. 
παρόσον τό τε γῆρας ὑπερέβη καὶ δὶς ἐτάφη. 
 Suidas (Macar. pr. 8, 49) s. τὸ Ἡσιόδειον γῆρας: ἐπὶ 
τῶν ὑπεργήρων. φέρεται γὰρ καὶ ἐπίγραµµα Πινδάρου τοι- 
οῦτο· χαῖρε κ. τ. λ.   
 Io. Tzetzes (cf. A. P. p. 505 sqq.) prolegg. comm. in 
Hesiodi opp. p. 15 Gf. <Ἀριστοτέλης> γὰρ ὁ φιλόσοφος, 
µᾶλλον δ' οἶµαι ὁ τοὺς Πέπλους συντάξας, ἐν τῇ Ὀρχοµε- 
νίων πολιτείᾳ Στησίχορον τὸν µελοποιὸν εἶναί φησι υἱὸν 
Ἡσιόδου ἐκ τῆς Κλυµένης αὐτῷ γεννηθέντα τῆς Ἀµφιφάνους 
καὶ Γανύκτορος ἀδελφῆς, θυγατρὸς δὲ Φηγέως (cf. Schol. 
in Hes. opp. 268 Φιλόχορος δὲ Στησίχορόν φησι τὸν ἀπὸ 
Κλυµένης sc. υἱὸν εἶναι Ἡσιόδου). — p. 17: ἐπέγραψε δὲ 
καὶ Πίνδαρος· χαῖρε κ. τ. λ. 
 Schol. (Procl.) in Hesiodi opp. 631 (p. 298 Gaisf.): 
ἀοίκητον δὲ αὐτὸ (τὸ πολίχνιον τὴν Ἄσκραν) ὁ Πλούταρχος 
ἱστορεῖ καὶ τότε εἶναι, Θεσπιέων ἀνελόντων τοὺς οἰκοῦντας, 
Ὀρχοµενίων δὲ τοὺς σωθέντας δεξαµένων. ὅθεν καὶ <τὸν 
θεὸν> Ὀρχοµενίοις <προστάξαι> τὰ Ἡσιόδου <λείψανα λα- 
βεῖν καὶ θάψαι παρ' αὐτοῖς>, ὡς καὶ <Ἀριστοτέλης> 

φησὶ γράφων τὴν Ὀρχοµενίων πολιτείαν. 
 Plutarchi sept. sap. conv. 19 (Hercher): ἀνθρώπινον 
δὲ καὶ πρὸς ἡµᾶς τὸ τοῦ Ἡσιόδου πάθος· ἀκήκοας γὰρ ἴσως 
τὸν λόγον. Οὐκ ἔγωγε, εἶπον. Ἀλλὰ µὴν ἄξιον πυθέσθαι. 
Μιλησίου γὰρ ὡς ἔοικεν ἀνδρός, ᾧ ξενίας ἐκοινώνει ὁ 
Ἡσίοδος καὶ διαίτης ἐν Λοκροῖς, τῇ τοῦ ξένου θυγατρὶ 
κρύφα συγγενοµένου καὶ φωραθέντος, ὑποψίαν ἔσχεν ὡς 
γνοὺς ἀπ' ἀρχῆς καὶ συνεπικρύψας τὸ ἀδίκηµα, µηδενὸς 
ὢν αἴτιος, ὀργῇ δ' ἀκαίρῳ καὶ διαβολῇ περιπεσὼν ἀδίκως. 
ἀπέκτειναν γὰρ αὐτὸν οἱ τῆς παιδίσκης ἀδελφοὶ περὶ τὸ 
Λοκρικὸν Νέµειον ἐνεδρεύσαντες καὶ µετ' αὐτοῦ τὸν ἀκό- 
λουθον ᾧ Τρωίλος ἦν ὄνοµα. τῶν δὲ σωµάτων εἰς τὸν 
∆άφνον ποταµὸν ὠσθέντων τὸ µὲν τοῦ Τρωίλου εἰς τὴν 
θάλασσαν ἔξω φορούµενον ἐπεσχέθη περικλύστῳ χοιράδι   
µικρὸν ὑπὲρ τὴν θάλασσαν ἀνεχούσῃ· καὶ µέχρι νῦν Τρωίλος 



ἡ χοιρὰς καλεῖται. τοῦ δ' Ἡσιόδου τὸν νεκρὸν εὐθὺς ἀπὸ 
γῆς ὑπολαβοῦσα δελφίνων ἀγέλη πρὸς τὸ Ῥίον ἐκόµιζε καὶ 
τὴν Μολυκρίαν. ἐτύγχανε δὲ Λοκροῖς ἡ τῶν Ῥίων καθε- 
στῶσα θυσία καὶ πανήγυρις, ἣν ἄγουσιν ἔτι νῦν περιφανῶς 
περὶ τὸν τόπον ἐκεῖνον. ὡς δ' ὤφθη προσφερόµενον τὸ 
σῶµα, θαυµάσαντες ὡς εἰκὸς ἐπὶ τὴν ἀκτὴν κατέδραµον καὶ 

γνωρίσαντες ἔτι πρόσφατον τὸν νεκρόν, ἅπαντα δεύτερα τοῦ 
ζητεῖν τὸν φόνον ἐποιοῦντο διὰ τὴν δόξαν τοῦ Ἡσιόδου. 
καὶ τοῦτο µὲν ταχέως ἔπραξαν εὑρόντες τοὺς φονέας (add. 
Plut. de soll. an. 36: τοῦ κυνὸς ὑλακτοῦντος καὶ µετὰ βοῆς 
ἐπιφεροµένου τοῖς φονεῦσιν)· αὐτούς τε γὰρ κατεπόντισαν 
ζῶντας καὶ τὴν οἰκίαν κατέσκαψαν. ἐτάφη δ' ὁ Ἡσίοδος 
πρὸς τῷ Νεµείῳ· τὸν δὲ τάφον οἱ πολλοὶ τῶν ξένων οὐκ 
ἴσασιν, ἀλλ' ἀποκέκρυπται, ζητούµενος ὑπ' Ὀρχοµενίων, ὥς 
φασι, βουλοµένων <κατὰ χρησµὸν ἀνελέσθαι τὰ λείψανα 
καὶ θάψαι παρ' αὑτοῖς>. 
 cf. Cert. Hom. et Hes. v. 214 West. (unde eadem Tzetzes 
l. c.): τοῦ δὲ ἀγῶνος διαλυθέντος διέπλευσεν ὁ Ἡσίοδος εἰς 
∆ελφοὺς χρησόµενος καὶ τῆς νίκης ἀπαρχὰς τῷ θεῷ ἀναθή- 
σων. προσερχοµένου δὲ αὐτοῦ τῷ ναῷ ἔνθεον γενοµένην τὴν 
προφῆτίν φασιν εἰπεῖν 
 ὄλβιος οὗτος ἀνήρ, ὃς ἐµὸν δόµον ἀµφιπολεύει, 
 Ἡσίοδος Μούσῃσι τετιµένος ἀθανάτῃσι· 
 τοῦ δή τοι κλέος ἔσται ὅσην τ' ἐπικίδναται ἠώς. 
 ἀλλὰ ∆ιὸς πεφύλαξο Νεµείου κάλλιµον ἄλσος· 
 κεῖθι δέ τοι θανάτοιο τέλος πεπρωµένον ἐστίν. 
ὁ δὲ Ἡσίοδος ἀκούσας τοῦ χρησµοῦ τῆς Πελοποννήσου µὲν 

ἀνεχώρει νοµίσας τὴν ἐκεῖ Νεµέαν τὸν θεὸν λέγειν, εἰς δὲ   
Οἰνόην τῆς Λοκρίδος ἐλθὼν καταλύει παρὰ Ἀµφιφάνει καὶ 
Γανύκτορι, τοῖς Φηγέως παισίν, ἀγνοήσας τὸ µαντεῖον· ὁ 
γὰρ τόπος οὗτος ἐκαλεῖτο ∆ιὸς Νεµείου ἱερόν. διατριβῆς 
δ' αὐτῷ πλείονος γενοµένης ἐν τοῖς Οἰνεῶσιν, ὑπονοήσαντες 
οἱ νεανίσκοι τὴν ἀδελφὴν αὐτῶν µοιχεύειν τὸν Ἡσίοδον, 
ἀποκτείναντες εἰς τὸ µεταξὺ τῆς Εὐβοίας καὶ τῆς Λοκρίδος 
πέλαγος κατεπόντισαν. τοῦ δὲ νεκροῦ τριταίου πρὸς τὴν 
γῆν ὑπὸ δελφίνων προσενεχθέντος, ἑορτῆς τινὸς ἐπιχωρίου 
παρ' αὐτοῖς οὔσης ἀριαδνείας πάντες ἐπὶ τὸν αἰγιαλὸν 
ἔδραµον καὶ τὸ σῶµα γνωρίσαντες ἐκεῖνο µὲν πενθήσαντες 
ἔθαψαν, τοὺς δὲ φονεῖς ἀνεζήτουν. οἱ δὲ φοβηθέντες τὴν 
τῶν πολιτῶν ὀργήν, κατασπάσαντες ἁλιευτικὸν σκάφος διέ- 
πλευσαν εἰς Κρήτην. οὓς κατὰ µέσον τὸν πλοῦν ὁ Ζεὺς 
κεραυνωθεὶς κατεπόντωσεν, ὥς φησιν Ἀλκιδάµας ἐν µουσείῳ 
... ὕστερον δὲ Ὀρχοµένιοι <κατὰ χρησµὸν µετενέγκαντες 



αὐτὸν παρ' αὑτοῖς ἔθαψαν> καὶ ἐπέγραψαν ἐπὶ τῷ τάφῳ· 
 Ἄσκρη µὲν πατρὶς πολυλήιος· ἀλλὰ θανόντος 
  ὀστέα πληξίππων γῆ Μινύων κατέχει 
 Ἡσιόδου, τοῦ πλεῖστον ἐν ἀνθρώποις κλέος ἐστὶν 
  ἀνδρῶν κρινοµένων ἐν βασάνῳ σοφίης. 

 Pollux 10, 165: ἐν δὲ <Ἀριστοτέλους> Ὀρχοµενίων 
πολιτείᾳ (ἀχάνη) µέτρον ἐστὶν Ὀρχοµένιον τετταράκοντα 
πέντε µεδίµνους χωροῦν Ἀττικούς. 
 Schol. ad Aristoph. Acharn. 108 <οὐκ, ἀλλ' ἀχάνας>: 
ἀχάνη µέτρον ἐστὶν ... ἐχώρει δὲ µεδίµνους Ἀττικοὺς <µε>, 
ὡς µαρτυρεῖ <Ἀριστοτέλης>. 
 Synag. lex. Seg. p. 473, 32 ἀχάνη: µέτρον Βοιώτιον 
πολλῶν τινων µεδίµνων. οὕτως <Ἀριστοτέλης>.   
 Hesych. s. ἀχάνη: µέτρον σίτου, ἐν Βοιωτίᾳ χωροῦν 
µεδίµνους <µε>. 
       
<Παρίων.> 
 
 Testis Sopater (Phot. bibl. cod. 161). 
       
<Πελληνέων.> 
 
 Habebat Cicero in bibliotheca (ep. ad Att. 2, 2). 
 Harpocr. s. <µαστῆρες>: ... ἔοικεν ἀρχή τις εἶναι ἀπο- 
δεδειγµένη ἐπὶ τὸ ζητεῖν τὰ κοινὰ τοῦ δήµου, ὡς οἱ ζητηταὶ 
καὶ οἱ ἐν Πελλήνῃ µαστροί, ὡς <Ἀριστοτέλης> ἐν τῇ Πελ- 
ληνέων πολιτείᾳ. 
 Photius (Lex. Seg.) s. <µαστῆρες>: οἱ τὰ φυγαδευτικὰ 
χρήµατα εἰσπράττοντες, οἱονεὶ ζητηταὶ τῶν φυγαδευτικῶν 
χρηµάτων τῶν ἀειφυγίαν φυγαδευθέντων· ἐκλήθησαν δὲ 

µαστῆρες ἀπὸ τῶν κυνηγῶν τῶν ἐν τοῖς µαστοῖς τῶν ὀρῶν 
ζητούντων τὰ θηρία. 
       
(<Ῥηγίνων.>) 
 
 Pollux 5, 75: καὶ µὴν Ἀναξίλας ὁ Ῥηγῖνος οὔσης, ὡς 
<Ἀριστοτέλης> φησίν, τῆς Σικελίας τέως ἀγόνου λαγῶν, ὁ 
 
δὲ εἰσαγαγών τε καὶ θρέψας, ὁµοῦ δὲ καὶ Ὀλύµπια νικήσας 
ἀπήνῃ, τῷ νοµίσµατι τῶν Ῥηγίνων ἐνετύπωσεν ἀπήνην καὶ 
λαγών. 
 Exc. pol. Heraclid. (p. 21, 15): ἐτυράννησε δὲ αὐτῶν 
Ἀναξίλας Μεσσήνιος. καὶ νικήσας Ὀλύµπια ἡµιόνοις εἱστίασε 
τοὺς Ἕλληνας, καί τις αὐτὸν ἐπέσκωψεν εἰπών· οὗτος τί 



ἂν ἐποίει νικήσας ἵπποις; ἐποίησε δὲ καὶ ἐπινίκιον Σιµω- 
νίδης (Ar. p. 1405b 26).   
       
(<Ῥοδίων.>) 
 
 Schol. vet. vulg. ad Pindar. Olymp. 7 inscr. <∆ιαγόρᾳ 
Ῥοδίῳ πύκτῃ>: περὶ δὲ τούτου τοῦ ∆ιαγόρου ἱστόρηται 
τοιαῦτα. κατὰ γὰρ τὴν Ὀλυµπίαν ἕστηκεν ὁ ∆ιαγόρας µετὰ 
τὴν Λυσάνδρου εἰκόνα, πηχῶν τεσσάρων δακτύλων πέντε, 
τὴν δεξιὰν ἀνατείνων χεῖρα, τὴν δὲ ἀριστερὰν εἰς ἑαυτὸν 
ἐπικλίνων. µετὰ δὲ τοῦτον ἵσταται καὶ ὁ ∆αµάγητος ὁ 

πρεσβύτατος τῶν παίδων αὐτοῦ, ὃς ἦν καὶ ὁµώνυµος τῷ 
πάππῳ, παγκράτιον προβεβληµένος, καὶ αὐτὸς πηχῶν τες- 
σάρων, ἐλάττων δὲ τοῦ πατρὸς δακτύλων <δ>. ἐχόµενος δὲ 
τούτου ἕστηκε ∆ωριεὺς ἀδελφός, πύκτης καὶ αὐτὸς προβε- 
βληµένος. τρίτος δὲ µετ' ἐκεῖνον Ἀκουσίλαος, τῇ µὲν ἀρι- 
στερᾷ ἱµάντα ἔχων πυκτικόν, τὴν δὲ δεξιὰν ὥσπερ πρὸς 
εὐχὴν ἀνατείνων. καὶ οὗτοι µὲν οἱ τοῦ νικηφόρου παῖδες 
ἐν στήλαις ἵστανται σὺν τῷ πατρί, µετ' ἐκείνους δὲ καὶ 
θυγατέρων αὐτοῦ νικηφόροι υἱοὶ δύο, Εὐκλῆς πυγµῇ νική- 
σας ἀνδρῶν καὶ µετ' ἐκεῖνον Πεισίρροδος. καὶ λέγεται κατὰ 
τὴν Ὀλυµπίαν νικήσαντας τοὺς παῖδας κατὰ τὴν αὐτὴν 
ἡµέραν τῷ πατρί, περιλαβόντας οὖν τὸν ∆ιαγόραν περιϊέναι 
τὸ στάδιον µακαριζοµένους ὑπὸ τῶν Ἑλλήνων. χρόνῳ δὲ 
ὕστερόν φασι καὶ τὴν τούτου θυγατέρα Καλλιπάτειραν ἐλθεῖν 
εἰς τὴν Ὀλυµπίαν καὶ αἰτεῖν παρὰ τῶν ἑλλανοδικῶν ἐπι-   
τρέψαι τὴν θέαν αὐτῇ, τοὺς δὲ κωλύειν φάσκοντας κατὰ 
νόµον γυναῖκα µὴ θεωρεῖν τὸν γυµνικὸν ἀγῶνα· τὴν δὲ 
φῆσαι πρὸς αὐτοὺς οὐκ ἴσην εἶναι ταῖς ἄλλαις γυναιξίν, 
ἀλλὰ φέρειν πλέον τι ταῖς προγονικαῖς ἀρεταῖς ἐπερειδοµέ- 
νην· καὶ δεῖξαι τάς τε τοῦ πατρὸς καὶ τῶν ἀδελφῶν στήλας, 
καὶ οὕτω νικηθέντας τοὺς ἑλλανοδίκας ἐπιχωρῆσαι καὶ συνή- 

θειαν νόµου διαλῦσαι καὶ τῇ Καλλιπατείρᾳ τὴν θέαν ἐπι- 
τρέψαι. καὶ τὰ µὲν περὶ αὐτῶν τοσαῦτα. ἱστόρηται δὲ ὁ 
∆ιαγόρας Ἑρµοῦ παῖς γεγενῆσθαι· φασὶ γὰρ αὐτοῦ τὴν 
µητέρα εἰς ἀγρόν που πορευοµένην, εἶτα καύµατος σφοδροῦ 
ἐπισχόντος ἐπικλιθῆναί τινι Ἑρµαίῳ τεµένει καὶ οὕτω τὸν 
θεὸν αὐτῇ συνελθεῖν, τὸν δὲ ∆ιαγόραν οὕτω τεκεῖν αὐτήν, 
ὃς πρῶτος ἀφ' Ἡρακλέους λέγεται τοιοῦτος γενέσθαι. 
 Schol. cod. Vrat. A: ∆ιαγόρα νικήσαντι τὴν <οθ> ὀλυµ- 
πιάδα. τοῦτον δὲ τὸν διαγόραν οἱ ῥόδιοι ἑρµοῦ παῖδα φασί. 
πορευοµένην γὰρ τὴν µητρΐ αὐτοῦ εἰς ἀγρὸν καὶ ἀναπαυο- 
µένην πρὸς ἑρµαίω τινὶ µιγῆναι τὸν θεὸν       ἐκ τούτου 



γενέσθαι τὸν διαγόραν. περὶ τοῦ διαγόρου εἶπε µὲν καὶ 
<ἀριστοτέλης>. καὶ ἀπόλλας µαρτυροῦσιν ὅτι δυῶν πηχῶν 
καὶ <γ> ἦσαν δακτύλων ἠνέωχε δὲ καὶ δαµάχητον υἱὸν πρε- 
σβύτατον τῶν παίδων. τετράπηχυν τὸ µέγεθος. τοῦ πατρὸς 
ἐλάττονα <ε> δακτύλων. ἔσχε δὲ καὶ ἄλλον ἀδελφὸν ἀκουσί- 
λαον. θυγατέρων δὲ υἱοὺς εὐκλεέστατον· καλλιάνακτα καὶ 
πεισίρροθον. οὗτοι δὲ πολλὰς νίκας ἐν τῶν ὀλυµπίων ἔσχον 
δέκα. ἐκ πυθίων δὲ ἔφη ὅτι παῖδες τούτων διαφόρους 
ἀγῶνας νικήσαντες καὶ περιβαλόντες τὸν ἀδελφὸν διεξῆλθον 
µακαριζόµενοι. ἀφ' οὗ ἡρακλῆς συνέθηκε τὸν ἀγῶνα µηδενί 

πω τοιαῦτα συµβῆναι. ὥστε καὶ τὸν πατέρα καὶ τοὺς υἱοὺς 
ὀλυµπιονίκας γενέσθαι ἡ θυγατὴρ καὶ τούτου ἦλθεν εἰς τὰ 
ὀλύµπια ἧ ὄνοµα καλλιπάτρει. ἐκωλύετο δὲ ὑπὸ τῶν ἑλλα-   
νοδίκων γυνὴ οὖσα θεωρῆσαι τὰ ὀλύµπια. ἡδὲ ἡδὲ οὐχ 
ὁµοῖα ἔφη εἶναι ταῖς ἄλλαις γυναιξίν. ἔσχε γὰρ καὶ τὸν 
πατέρα διαγόραν καὶ τοὺς τρεῖς ἀδελφοὺς ὀλυµπιονίκας. 
δαµάγητον. δωρέα. ἀκουσίλαον. καὶ ε� ἀ δλε)ε9 παῖδας εὐκλεα. 
καὶ αὐτῆς υἱὸν πεισίρροθον. καὶ τούτων εἰκόνα εἶναι ἐν 
ὀλυµπία οἱ ἑλλανοδίκαι. αἱ δὲ ἡσθέντες συνεχώρησαν αὐτῆ 
θεωρεῖν (sic). 
       
<Σαµίων.> 
 
 Plin. n. h. 5, 135: Samon ... Partheniam primum 
appellatam <Aristoteles> tradit, postea Dryussam, deinde 
Anthemussam. 
 Steph. Byz. s. <Σάµος>: ἐπιφανὴς πρὸς τῇ Καρίᾳ νῆσος. 
ἐκλήθη δὲ πρότερον Παρθενία καὶ ∆ρυοῦσσα καὶ Ἀνθε- 
µοῦσσα ... 
 Strabo XIV p. 637: ἐκαλεῖτο δὲ Παρθενία πρότερον 
οἰκούντων Καρῶν, εἶτα Ἀνθεµοῦς. 
 Schol. in Apoll. Rh. 2, 867: Παρθενία δὲ ἡ Σάµος 
ἐκαλεῖτο. ἐκέχρητο γὰρ πολλοῖς ὀνόµασι. καὶ γὰρ ... Παρ- 

θενία καὶ Ἀνθεµοῦσσα ἐκαλεῖτο. 
 Exc. pol. Heracl. (p. 15, 1): ἡ δὲ νῆσος Παρθενία, 
ὕστερον δὲ ∆ρυοῦσα. 
 Hesych. s. ∆ρυοῦσσα: ἡ Σάµος τὸ παλαιόν. 
 id. s. ∆όρυσσα: οὕτως ἐκαλεῖτο ἡ Σάµος. 
 Schol. in Apollon. Rh. 1, 188 p. 315, 16 (Keil) <Παρθε- 
νίης Ἀγκαῖος: Ἀριστοτέλης> φησί, τιθεὶς ἐπὶ Ἀγκαίου 
τὴν παροιµίαν, ὅτι γέγονε φιλογέωργος Ἀγκαῖος καὶ πολλὰς 
ἐφύτευσεν ἀµπέλους. εἰπόντος δὲ αὐτῷ τοῦ θεράποντος ὅτι 
θᾶττον ἀποθανεῖται ἢ πίεται ἐκ τοῦ καρποῦ τοῦ ἀµπέλου, 
Ἀγκαῖος ὡρίµου γενοµένου τοῦ καρποῦ τρίψας βότρυν ἐκά-   



λεσε τὸν θεράποντα καὶ εἶπεν ὡς ἔζησεν µέχρις οὗ καρπο- 
φορήσῃ ἡ ἄµπελος, καὶ ἔµελλε πίνειν. τοῦ δὲ θεράποντος 
εἰπόντος “πολλὰ µεταξὺ πέλει κύλικος καὶ χείλεος ἄκρου”, 
διηγγέλη αὐτῷ τις σῦς διαλυµαινόµενος τὴν χώραν, ἐφ' ὃν 
ἐκδραµὼν πρὶν πίῃ ἀνῃρέθη ὑπ' αὐτοῦ. διὸ ἐπεκράτησεν 
ἡ παροιµία ἐπὶ τῶν παρὰ προσδοκίαν τι πραττόντων. 
 Zenob. prov. (coll. Milleri 2, 96: Mél. p. 368) πολλὰ 
µεταξὺ πέλει κύλικος: ... <Ἀριστοτέλης> δέ φησιν Ἀγκαῖόν 
τινα Σαµίων βασιλέα µέλλοντα πίνειν ἀκοῦσαι κραυγὴν περὶ 
θήραν γενοµένην καὶ ἐξελθόντα συµπλακῆναι τῷ συὶ καὶ 

ἀποθανεῖν· ὅθεν εἰρῆσθαι τὴν παροιµίαν οὕτως, πολλὰ 
µεταξὺ πέλει κύλικος καὶ χείλεος ἄκρου. 
 Zenob. prov. (vulg.) 5, 71 (Ps. — Diogen. 7, 46) <πολλὰ 
µεταξὺ πέλει κύλικος καὶ χείλεος ἄκρου>: παροιµία 
λεχθεῖσα ἐξ αἰτίας τοιαύτης· Ἀγκαῖος παῖς Ποσειδῶνος φυ- 
τεύων ἀµπελῶνα βαρέως ἐπέκειτο τοῖς οἰκέταις. εἷς δὲ τῶν 
οἰκετῶν ἔφη µὴ µεταλήψεσθαι τὸν δεσπότην τοῦ καρποῦ. 
ὁ δὲ Ἀγκαῖος ἐπειδὴ ὁ καρπὸς ἐφθάκει, χαίρων ἐτρύφα καὶ 
τὸν οἰκέτην ἐκέλευσε κεράσαι αὐτῷ. µέλλων δὲ τὴν κύλικα 
προσφέρειν τῷ στόµατι ὑπεµίµνησκεν αὐτὸν τοῦ λόγου, ὁ δὲ 
ἔφη τὸν εἰρηµένον στίχον. τούτων ἔτι λεγοµένων <ἄλλος> 
οἰκέτης ἦλθεν ἀπαγγέλλων ὡς ὑπερµεγέθης σῦς τὸν ὄρχατον 
λυµαίνεται. ὁ δὲ Ἀγκαῖος ἀποβαλὼν τὴν πόσιν ἐπὶ τὸν σῦν 
ὥρµησε καὶ πληγεὶς ὑπ' αὐτοῦ ἐτελεύτησεν· ὅθεν ἡ παροιµία. 
 Schol. ad Odyss. χ, 9 (p. 706, 14 Dind. cf. A. P. p. 519) 
λέγει δὲ <Ἀριστοτέλης> περὶ τῆς παροιµίας (πολλὰ µεταξὺ 
κ. τ. λ.) οὕτως· Ἀγκαῖος ὁ Ποσειδῶνος καὶ Ἀστυπαλαίας 
Σάµιος ὢν τὸ γένος, ἔχων οἰκέτην ἀπὸ Κρήτης ἐκέλευσεν 
αὐτὸν προσφέρειν ποτὸν πίνειν ὅθεν ἐντεῦθεν αἱ ἄµπελοι 
τυγχάνουσιν. εἰπόντος δὲ αὐτοῦ ὡς οὐ δυνήσεται πιεῖν, 
αὐτὸς ὁ Ἀγκαῖος κατακερτοµήσας τοὺς θεράποντας ἔλαβε   

τὴν κύλικα καὶ προσέθετο. λέξαντος δὲ ἐκείνου “πολλὰ 
µεταξὺ πέλει κύλικος καὶ χείλεος ἄκρου”, ἄφνω συνέβη 
χρῆµα συὸς µεγάλου ἐπιβαρῆσαι τοῖς Ἀγκαίου χωρίοις· 
ἀκούσαντα δὲ αὐτὸν ἀπὸ τῶν χειλέων τὴν κύλικα καταθεῖναι 
καὶ διαδραµεῖν πρὸς τὸν ἄγριον, συµβαλόντα δὲ τῷ κάπρῳ 
τελευτῆσαι. ἔνθεν φασὶ καταρρυῆναι τὴν παροιµίαν. 
 Exc. pol. Heracl. p. 15, 2 Σαµίων ... ἐβασίλευσε δ' αὐτῶν 
 
Ἀγκαῖος, ἀφ' οὗ τὰς ἀµπέλους ὁ θεράπων φυτεύων φησί 
“πολλὰ µεταξὺ κ. τ. λ. 
 Aelian. de nat. an. 12, 40: Σάµιοι δὲ πρόβατον (τιµῶσι) 
... Σαµίοις δὲ καὶ αὐτοῖς τοιοῦτο χρυσίον (ἱερὸν) κλαπὲν 



πρόβατον ἀνεῦρε καὶ ἐντεῦθεν Μανδρόβουλος ὁ Σάµιος τῇ 
Ἥρᾳ πρόβατον ἀνάθηµα ἀνῆψε ... τὸ δὲ <Ἀριστοτέλης> 
(λέγει). 
 Schol. in Aristoph. av. 471 <οὐδ' Αἴσωπον πεπάτη- 
κας>: ὅτι τὸν λογοποιὸν Αἴσωπον διὰ σπουδῆς εἶχον. [ἦν δὲ 
ὁ Αἴσωπος Θρᾷξ, ἠλευθερώθη δὲ ὑπὸ Ἴδµονος τοῦ κωφοῦ. 
ἐγένετο δὲ πρῶτον Ξάνθου δοῦλος ... διὰ σπουδῆς δὲ εἶχον 
τὸν Αἴσωπον.] καὶ <Ἀριστοτέλης> ἐν τῇ Σαµίων πολιτείᾳ 
εἰπόντα φησὶν αὐτὸν µῦθον ηὐδοκιµηκέναι. 

 Exc. pol. Heracl. (p. 15, 10): Αἴσωπος δὲ ὁ λογοποιὸς 
εὐδοκίµει τότε. [ἦν δὲ Θρᾷξ τὸ γένος, ἠλευθερώθη δὲ ὑπὸ 
Ἴδµονος τοῦ κωφοῦ, ἐγένετο δὲ πρῶτον Ξάνθου δοῦλος.   
 Exc. pol. Heracl. p. 15, 13: τὴν δὲ πολιτείαν τῶν Σα- 
µίων Συλοσῶν ἠρήµωσεν, ἀφ' οὗ καὶ ἡ παροιµία “ἕκητι 
Συλοσῶντος εὐρυχωρίη”. 
 Zenob. prov. (vulg.) 3, 90 ... ἐπεὶ δὲ πικρῶς καὶ 
χαλεπῶς ἦρχεν, ἐκλιπόντες τὴν νῆσον οἱ πλείους µετῴκησαν. 
 Strabo XIV p. 638 πικρῶς δ' ἦρξεν (ὁ Σ.) ὥστε καὶ 
ἐλειπάνδρησεν ἡ πόλις. κἀκεῖθεν ἐκπεσεῖν συνέβη τὴν παρ- 
οιµίαν “ἕκητι Συλοσῶντος εὐρυχωρίη”. 
 Photius <Σαµίων ὁ δῆµός> (ἐστιν) <ὡς πολυγράµµα- 
τος>: Ἀριστοφάνης Βαβυλωνίοις, ἐπισκώπτων τοὺς ἐστιγµέ- 
νους· οἱ γὰρ Σάµιοι καταπονηθέντες ὑπὸ τῶν τυράννων 
σπάνει τῶν πολιτευοµένων ἐπέγραψαν τοῖς δούλοις ἐκ πέντε 
στατήρων τὴν ἰσοπολιτείαν, ὡς <Ἀριστοτέλης> ἐν τῇ Σα- 
µίων πολιτείᾳ. 
 Zenob. prov. 6, 12 <τὸ περὶ ∆ρῦν σκότος: Ἀριστο- 
τέλης> φησὶν ἐν τῇ Σαµίων πολιτείᾳ Πριηνέων πολλοὺς ὑπὸ 
Μιλησίων ἀναιρεθῆναι περὶ τὴν καλουµένην ∆ρῦν· ὅθεν καὶ 
τὰς Πριηνείας γυναῖκας ὀµνύναι τὸ περὶ ∆ρῦν σκότος. 

 Plutarch. quaest. Graec. 20: Τίς ὁ λεγόµενος ἐν Πριήνῃ 
παρὰ ∆ρυὶ σκότος; Σάµιοι καὶ Πριηνεῖς πολεµοῦντες ἀλλή- 
λοις τὰ µὲν ἄλλα µετρίως ἐβλάπτοντο καὶ ἔβλαπτον, µάχης 
δὲ µεγάλης γενοµένης χιλίους Σαµίων οἱ Πριηνεῖς ἀπέκτει- 
ναν. ἑβδόµῳ τε ὕστερον ἔτει Μιλησίοις συµβαλόντες παρὰ 
τὴν καλουµένην ∆ρῦν, τοὺς ἀρίστους ὁµοῦ τε καὶ πρώτους 
ἀπέβαλον τῶν πολιτῶν· ὅτε καὶ Βίας ὁ σοφὸς εἰς Σάµον   
ἐκ Πριήνης πρεσβεύσας εὐδοκίµησε. ταῖς δὲ Πριηνέων γυ- 
ναιξίν, ὁµοῦ τοῦ πάθους τούτου καὶ τῆς συµφορᾶς ἐλεεινῆς 
γενοµένης, ἀρὰ κατέστη καὶ ὅρκος περὶ τῶν µεγίστων ὁ 
παρὰ τῇ ∆ρυὶ σκότος, διὰ τὸ παῖδας αὐτῶν καὶ πατέρας 
καὶ ἄνδρας ἐκεῖ φονευθῆναι. 
 Plutarch. Pericl. 26: ὑπὸ δὲ τοῦ Μελίσσου καὶ Περι- 



κλέα φησὶν αὐτὸν <Ἀριστοτέλης> ἡττηθῆναι ναυµαχοῦντα 
πρότερον. 
 Plutarch. Pericl. 28: ἐνάτῳ δὲ µηνὶ τῶν Σαµίων παρα- 
στάντων ὁ Περικλῆς τὰ τείχη καθεῖλε ... ∆οῦρις δ' ὁ Σά- 
µιος τούτοις ἐπιτραγῳδεῖ πολλὴν ὠµότητα τῶν Ἀθηναίων 
καὶ τοῦ Περικλέους κατηγορῶν, ἣν οὔτε Θουκυδίδης ἱστό- 
ρηκεν οὔτ' Ἔφορος οὔτ' <Ἀριστοτέλης>. 
       
<Σαµοθρᾴκων.> 

 Schol. in Apollon. Rhod. 1, 917 p. 355 (Keil) <ἀρρή- 
κτους ἀγανῇσι>: ... ἡ δὲ Σαµοθρᾴκη ἐκαλεῖτο πρότερον 
Λευκωσία, ὡς ἱστορεῖ <Ἀριστοτέλης> ἐν Σαµοθρᾴκης πολιτείᾳ. 
 Schol. B ad Hom. Il. ω, 78 Σάµου: τῆς νῦν Σαµο- 
θρᾴκης ... ἐκαλεῖτο δὲ Λευκωνία. 
 Exc. pol. Heracl. p. 19, 13 (cf. A. P. p. 524): Σαµο- 
θρᾴκη τὸ µὲν ἐξ ἀρχῆς ἐκαλεῖτο Λευκανία διὰ τὸ λευκὴ εἶναι. 
       
<Σικυωνίων.> 
 
 Pollux 9, 77: τὸ µέντοι τῶν ὀβολῶν ὄνοµα οἱ µὲν ὅτι 
πάλαι βουπόροις ὀβελοῖς ἐχρῶντο πρὸς τὰς ἀµοιβάς, ὧν τὸ 
ὑπὸ τῇ δρακὶ πλῆθος ἐδόκει καλεῖσθαι δραχµή, τὰ δ' ὀνό-   
µατα καὶ τοῦ νοµίσµατος µεταπεσόντος εἰς τὴν νῦν χρείαν 
ἐνέµεινεν ἐκ τῆς µνήµης τῆς παλαιᾶς· <Ἀριστοτέλης> δὲ 
ταὐτὸν λέγων] ἐν Σικυωνίων πολιτείᾳ σµικρόν τι καινοτοµεῖ, 
ὀφελοὺς αὐτοὺς τέως ὠνοµάσθαι λέγων, τοῦ µὲν ὀφέλλειν 
δηλοῦντος τὸ αὔξειν, αὐτῶν δὲ διὰ τὸ εἰς µῆκος ηὐξῆσθαι 
ὧδε κληθέντων. ὅθεν καὶ τὸ ὀφείλειν ὠνοµάσθαι φησὶν 
οὐκ οἶδ' ὅπως· ἐπὶ µέντοι τῶν ὀβελῶν ὑπηλλάχθαι τὸ <φ> 
εἰς τὸ <β> κατὰ συγγένειαν. 
 Et. M. p. 613, 1 s. ὀβελίσκος: οἱονεὶ ὀφελίσκος τὶς 
ὢν ὁ εἰς µῆκος ὀφελλόµενος· ὀφέλλειν γὰρ τὸ αὔξειν (Orion 

p. 114, 25). 
 Et. Gud. s. ὀβελίσκος: παρὰ τὸ ὀφέλλειν καὶ εἰς µῆκος 
αὔξεσθαι. 
       
(<Σινωπέων.>) 
 
 Schol. in Apollon. Rhod. 2, 946 p. 436, 15 (Keil) 
<ἔνθα Σινώπη>: ... κατ' Εὔµηλον καὶ <Ἀριστοτέλη> Ἀσω- 
ποῦ (ἡ Σινώπη). 
       
(<Σολέων.>) 
 



 Vita Arati cod. Par. 2403 (Westerm. in Biogr. Gr. 
p. 60, 3 not.) et Par. 2726 (Diels) ... ἐκ Σόλων τῆς 
<Κιλικίας>. ὠνόµασται δὲ ἡ πόλις ἀπὸ Σόλωνος τοῦ Λινδίου, 
ὥς φησιν <Ἀριστοτέλης>. ἔστι δὲ ἡ νῦν Ποµπηιούπολις. 
       
(<Συβαριτῶν.>) 
 
 Athen. XII p. 520: εἰς τηλικοῦτον δ' ἦσαν τρυφῆς ἐλη-   
λακότες (οἱ Συβαρῖται) ὡς καὶ παρὰ τὰς εὐωχίας τοὺς ἵπ- 
πους ἐθίσαι πρὸς αὐλὸν ὀρχεῖσθαι. τοῦτ' οὖν εἰδότες οἱ 
Κροτωνιᾶται ὅτε αὐτοῖς ἐπολέµουν, ὡς καὶ <Ἀριστοτέλης> 
ἱστορεῖ διὰ τῆς πολιτείας αὐτῶν, ἐνέδοσαν τοῖς ἵπποις τὸ 
ὀρχηστικὸν µέλος· συµπαρῆσαν γὰρ αὐτοῖς καὶ αὐληταὶ ἐν 
στρατιωτικῇ σκευῇ. καὶ ἅµα αὐλούντων ἀκούοντες οἱ ἵπποι 
οὐ µόνον ἐξωρχήσαντο ἀλλὰ καὶ τοὺς ἀναβάτας ἔχοντες 

ηὐτοµόλησαν πρὸς τοὺς Κροτωνιάτας. 
 Iulius Africanus cest. 14 p. 293 (ed. Par. 1693 post 
Mathemat. vet.): εἰς τοῦτό ποτε ἐλάσαι τρυφῆς Συβαρίτας 
λόγος ὡς παρὰ δεῖπνον εἰς τὸ συµπόσιον αὐτοὺς (τοὺς ἵπ- 
πους) εἰσάγειν, τοὺς δ' ἀκούσαντας αὐλήµατος ἀνίστασθαι 
ἐπὶ τὼ πόδε καὶ τοῖς προσθίοις ὥσπερ χειρονοµοῦντας 
ὀρχεῖσθαι. ὑβρισθέντα δὲ αὐλητὴν εἰς Κροτωνιάτας αὐτο- 
µολῆσαι προσφάτως ἱπποµαχίᾳ νενικηµένους, µέγιστα δὲ 
ὠφελήσειν τὸ κοινὸν ἐπαγγείλασθαι· παράδωσεν γὰρ πᾶν τὸ 
Συβαριτικὸν ἱππικὸν αἰχµάλωτον. πιστεῦσαι τοὺς Κροτω- 
νιάτας αὐτῷ καὶ ἐπιτρέψαι στρατηγεῖν, τὸν δὲ αὐλήσαντα 
τοῖς τῆς πόλεως αὐληταῖς δεῖξαι τὸ µέλος καὶ ὅτε καιρὸς 
ἦν παρεγγυῆσαι τὴν ἐπὶ τοὺς πολεµίους ἔξοδον. ὡς δὲ οἱ 
Συβαρῖται ἐπῆλθον πανδηµεὶ πολύ τι φρυαττόµενοι τῇ τῆς 
ἵππου περιουσίᾳ καὶ ἀνεµίγησαν αἱ φάλαγγες, ὑπὸ σηµεῖον 
ἓν ηὔλησαν οἱ πάντες, συνήθους δὲ ἤχου ἀκούσαντες οἱ 
ἵπποι ὥσπερ οἴκοι ἐδιδάσκετο ἀποσεισάµενοι τοὺς ἀναβάτας 
ὑπωρχοῦντο πάντες. τότε οὖν οἱ ἱππόται ἑάλωσαν κείµενοι 
καὶ οἱ ἵπποι ἐλήφθησαν ὀρχούµενοι, ἀναστησάντων αὐτοὺς 
συνήθων µελῶν. 
 Athen. XII p. 523: καὶ οἱ τὴν Σῖριν δὲ κατοικοῦντες, 

ἣν πρῶτοι κατέσχον οἱ ἀπὸ Τροίας ἐλθόντες, ὕστερον δ' 
ὑπὸ Κολοφωνίων     ὥς φησι Τίµαιος καὶ <Ἀριστοτέλης>,   
εἰς τρυφὴν ἐξώκειλαν οὐχ ἧσσον Συβαριτῶν. καὶ γὰρ ἰδίως 
παρ' αὐτοῖς ἐπεχωρίασε φορεῖν ἀνθινοὺς χιτῶνας, οὓς ἐζών- 
νυντο µίτραις πολυτελέσι· καὶ ἐκαλοῦντο διὰ τοῦτο ὑπὸ τῶν 
περιοίκων µιτροχίτωνες, ἐπεὶ Ὅµηρος τοὺς ἀζώστους ἀµιτρο- 
χίτωνας καλεῖ. 
       



<Συρακοσίων.> 
 
 Poll. 6, 16: καί που καὶ (οἶνος) <γλυκὺς Πόλλιος>. 
ἔστι µὲν ἐκ Συρακουσῶν, Πόλλις δ' αὐτὸν ὁ Ἀργεῖος πρῶτος 
ἐπεσκεύασεν, ἀφ' οὗ καὶ τοὔνοµα, ἢ ἀπὸ τοῦ Συρακοσίων 
βασιλέως Πόλλιδος, ὡς <Ἀριστοτέλης> λέγει. 
 Athen. epit. I P. 31B ... ἣν (ἄµπελον Βιβλίαν) Πόλλιν 
τὸν Ἀργεῖον, ὃς ἐβασίλευσε Συρακοσίων, πρῶτον εἰς Συρα- 
 
κούσας κοµίσαι (φασὶν) ἐξ Ἰταλίας. εἴη ἂν οὖν ὁ παρὰ 
Σικελιώταις γλυκὺς καλούµενος Πόλλιος ὁ Βίβλινος οἶνος. 
 Etym. M. p. 197, 32 (Lex. Seg.) s. <Βίβλινος οἶνος>: 
... ἀπὸ Βιβλίνης οὕτω καλουµένης Θρᾳκίας ἀµπέλου, ἥτις 
διὰ τὸ εὐθαλὴς εἶναι ἐν Ἑλλάδι, µετετέθη καὶ ἐν Σικελίᾳ 
ὑπὸ Πόλλιδος τοῦ Συρακουσίου τυράννου· ἔνθεν αὐτήν 

τινες καὶ Πόλλιον καλοῦσιν. 
 Aelianus var. hist. 12, 31: καὶ ἐν Συρακούσαις Πόλ- 
λιος· ἐκλήθη δὲ ἀπό τινος ἐγχωρίου βασιλέως. 
 Phot. s. <καλλικύριοι>: οἱ ἀντὶ τῶν γεωµόρων ἐν Συ- 
ρακούσαις γενόµενοι, πολλοί τινες τὸ πλῆθος. δοῦλοι δ' 
ἦσαν οὗτοι τῶν φυγάδων, ὡς Τίµαιος ἐν <Ϛ>· ὅθεν τοὺς 
ὑπερβολῇ πολλοὺς καλλικυρίους ἔλεγον. ὠνοµάσθησαν δ' 
ἀπὸ τοῦ εἰς ταὐτὸ συνελθεῖν παντοδαποὶ ὄντες, ὡς <Ἀρι-   
στοτέλης> ἐν Συρακουσίων πολιτείᾳ, ὅµοιοι τοῖς παρὰ Λα- 
κεδαιµονίοις εἵλωσι καὶ παρὰ Θεσσαλοῖς πενέσταις καὶ παρὰ 
Κρησὶ κλαρώταις. 
 Zenob. prov. 4, 54 (Hesych. s. v.) <καλλικυρίων πλεί- 
ους>: οὕτως ἐν Συρακούσαις ἐκλήθησαν οἱ ἐπεισελθόντες 
γεωµόροις καλλικύριοι. ἔνθεν παροιµιωδῶς ἔλεγον, εἴ ποτε 
πλῆθος ἤθελον ἐµφῆναι, ὅτι πλείους ἦσαν τῶν καλλικυρίων. 
δοῦλοι δὲ ἦσαν οὗτοι καὶ τοὺς κυρίους ἐξέβαλον. ἡ δὲ 
αἰτία τῆς κλήσεως αὐτῶν διὰ τὸ παντοδαποὺς εἰς ταὐτὸ 
συνελθεῖν ὥστε τοῖς κυρίοις ἐγκεῖσθαι. 
 Schol. in Pind. Pyth. 1, 89 (cf. fr. 486): αὐτὸν δὲ 
τὸν Ἱέρωνα ἐν τῇ τῶν Συρακουσίων πολιτείᾳ (φησὶν <Ἀρι- 
στοτέλης>) δυσουρίᾳ δυστυχῆσαι. 

 Athen. X p. 435e: <Ἀριστοτέλης> δ' ἐν τῇ Συρακουσίων 
πολιτείᾳ καὶ συνεχῶς φησιν αὐτὸν (∆ιονύσιον τὸν νεώτερον) 
ἔσθ' ὅτε ἐπὶ ἡµέρας ἐνενήκοντα µεθύειν· διὸ καὶ ἀµβλυω- 
πότερον γενέσθαι τὰς ὄψεις. 
 Plutarch. Dion. 7: ἡµέρας γάρ, ὥς φασιν, ἐνενήκοντα 
συνεχῶς ἔπινεν ἀρξάµενος καὶ τὴν αὐλὴν ἐν τῷ χρόνῳ τούτῳ 
... µέθαι καὶ σκώµµατα ... κατεῖχον. 



 Pollux 9, 87: ... τὸ µέντοι Σικελικὸν τάλαντον ἐλά- 
χιστον ἴσχυεν, τὸ µὲν ἀρχαῖον, ὡς <Ἀριστοτέλης> λέγει, 
τέτταρας καὶ εἴκοσι τοὺς νούµµους, τὸ δὲ ὕστερον δυοκαί- 
δεκα· [δύνασθαι δὲ τὸν νοῦµµον τρία ἡµιωβόλια. 
 Diogeniani lex. ap. Schol. B ad Il. ε, 576: παρὰ δὲ 
Σικελιώταις τὸ µὲν ἀρχαῖον ἦν νούµµων <κδ>, νῦν δὲ <ιβ>.   
[δύναται δὲ ὁ νοῦµµος τρία ἡµιοβόλια, ὡς ἐν τοῖς περὶ 
Σώφρονος Ἀπολλόδωρος. 
       
<Ταραντίνων.> 
 
 Poll. 9, 80: καὶ <Ἀριστοτέλης> ἐν τῇ Ταραντίνων πολι- 
τείᾳ καλεῖσθαί φησι νόµισµα παρ' αὐτοῖς νοῦµµον, ἐφ' οὗ 
ἐντετυπῶσθαι Τάραντα τὸν Ποσειδῶνος δελφῖνι ἐποχούµενον. 
       
<Τεγεατῶν.> 
 
 Schol. in Apollon. Rh. 4, 264 p. 494 <Ἀρκάδες οἳ 

καὶ πρόσθεν>: ... <Ἀριστοτέλης> δὲ ἐν τῇ Τεγεατῶν πολι- 
τείᾳ φησὶν ὅτι βάρβαροι τὴν Ἀρκαδίαν ᾤκησαν, οἵτινες ἐξε- 
βλήθησαν ὑπὸ τῶν Ἀρκάδων ἐπιθεµένων αὐτοῖς πρὸ τοῦ 
ἐπιτεῖλαι τὴν σελήνην, διὸ κατωνοµάσθησαν προσέληνοι. 
 Plutarch. quaest. Graec. 5: Τίνες οἱ παρὰ Ἀρκάσι καὶ 
Λακεδαιµονίοις χρηστοί; Λακεδαιµόνιοι Τεγεάταις διαλλα- 
γέντες ἐποιήσαντο συνθήκας καὶ στήλην ἐπ' Ἀλφειῷ κοινὴν 
ἀνέστησαν, ἐν ᾗ µετὰ τῶν ἄλλων γέγραπται Μεσσηνίους 
ἐκβαλεῖν ἐκ τῆς χώρας καὶ µὴ ἐξεῖναι χρηστοὺς ποιεῖν. 
ἐξηγούµενος οὖν ὁ <Ἀριστοτέλης> τοῦτό φησι δύνασθαι 
τὸ µὴ ἀποκτιννύναι βοηθείας χάριν τοῖς λακωνίζουσι τῶν 
Τεγεατῶν. 
 Plutarch. quaest. Rom. 52: καὶ γὰρ <Ἀριστοτέλης> ἐν 
ταῖς Ἀρκάδων πρὸς Λακεδαιµονίους συνθήκαις γεγράφθαι 
φησὶ µηδένα χρηστὸν ποιεῖν βοηθείας χάριν τοῖς λακωνί- 
ζουσι τῶν Τεγεατῶν, ὅπερ εἶναι µηδένα ἀποκτιννύναι. 
       
<Τενεδίων.> 
 
 Stephan. Byz. ethn. ep. s. <Τένεδος> ... ἔστι καὶ ἑτέρα   
παροιµία <Τενέδιος πέλεκυς>, ἐπὶ τῶν ἤτοι πικρῶς ἢ καὶ 
µᾶλλον συντόµως ἀποκοπτόντων τὰ ζητήµατα καὶ τὰ ἄλλα 
πράγµατα. ... φησὶν <Ἀριστοτέλης> ἐν τῇ Τενεδίων πολι- 

τείᾳ ὅτι βασιλεύς τις ἐν Τενέδῳ νόµον ἔθηκε τὸν κατα- 
λαµβάνοντα µοιχοὺς ἀναιρεῖν πελέκει ἀµφοτέρους. ἐπειδὴ 
δὲ συνέβη τὸν υἱὸν αὐτοῦ καταληφθῆναι µοιχόν, ἐκύρωσε 



καὶ περὶ τοῦ ἰδίου παιδὸς τηρηθῆναι τὸν νόµον καὶ ἀναι- 
ρεθέντος εἰς παροιµίαν παρῆλθε τὸ πρᾶγµα ἐπὶ τῶν ὠµῶς 
πραττοµένων. διὰ τοῦτό φησι καὶ ἐπὶ τοῦ νοµίσµατος τῶν 
Τενεδίων κεχαράχθαι ἐν µὲν τῷ ἑτέρῳ µέρει πέλεκυν, ἐπὶ 
δὲ τοῦ ἑτέρου δύο κεφαλὰς εἰς ὑπόµνησιν τοῦ περὶ τὸν 
παῖδα παθήµατος. 
 (Diogenian. prov. 8, 58. Hesych. s. Τενέδιον βέλος) 
Photius s. Τενέδιος ξυνήγορος: ... καὶ παροιµία· Τενέδιος 
πέλεκυς· <Ἀριστοτέλης> µέντοι ὅτι βασιλεὺς Τενέδιος [µετὰ 
πελέκεως δικάζων τὸν ἀδικοῦντα εὐθέως ἀνῄρει ... ἢ ὅτι 
βασιλεύς τις] νόµον θεὶς πελέκει τοὺς µοιχοὺς ἄµφω καρα- 
τοµεῖν καὶ ἐπὶ τοῦ υἱοῦ ἐτήρησεν τοῦτο· καθ' ὃ καὶ ἐν τῷ 
νοµίσµατι ἐφ' οὗ µὲν πέλεκυς ἐφ' οὗ δὲ δύο πρόσωπα ἐξ 
ἑνὸς αὐχένος. 
 Exc. pol. Heracl. p. 12, 13 (A. P. p. 531 sq.): νόµον δέ 
τινά φασι τῶν βασιλέων Τενεδίοις θέσθαι, εἴ τις λάβοι 
µοιχόν, ἀποκτεῖναι τοῦτον πελέκει. ἁλόντος δὲ τοῦ υἱοῦ 
αὐτοῦ καὶ τοῦ λαβόντος ἐροµένου τὸν βασιλέα τί χρὴ ποιεῖν, 

ἀποκρίνασθαι τῷ νόµῳ χρῆσθαι. καὶ διὰ τοῦτο τοῦ νοµί- 
σµατος αὐτοῦ ἐπὶ θάτερα πέλεκυς κεχάρακται, ἐπὶ θάτερα 
δὲ ἐξ ἑνὸς αὐχένος πρόσωπον ἀνδρὸς καὶ γυναικός. καὶ ἐκ 
τούτου λέγεται ἐπὶ τῶν ἀποτόµων τὸ ἀποκεκόφθαι Τενεδίῳ 
πελέκει. 
 Strabo VIII p. 380: καὶ ἡ Τενέα δ' ἐστὶ κώµη τῆς   
Κορινθίας, ἐν ᾗ τοῦ Τενεάτου Ἀπόλλωνος ἱερόν ... δοκεῖ 
δὲ καὶ συγγένειά τις εἶναι Τενεδίοις πρὸς τούτους ἀπὸ Τέ- 
νου τοῦ Κύκνου, καθάπερ εἴρηκεν <Ἀριστοτέλης>· καὶ ἡ 
τοῦ Ἀπόλλωνος δὲ τιµὴ παρ' ἀµφοτέροις ὁµοία οὖσα δίδω- 
σιν οὐ µικρὰ σηµεῖα. 
 Pausan. 2, 5: ... ἡ καλουµένη Τενέα. οἱ δὲ ἄνθρωποί 
φασιν οἱ ταύτῃ Τρῶες εἶναι, αἰχµάλωτοι δὲ ὑπὸ Ἑλλήνων 
ἐκ Τενέδου γενόµενοι ἐνταῦθα Ἀγαµέµνονος δόντος οἰκῆσαι· 
καὶ διὰ τοῦτο θεῶν µάλιστα Ἀπόλλωνα τιµῶσιν. 
       
(<Τηνίων.>) 
 
 Plin. n. h. 4, 65: Tenos ... quam propter aquarum 
abundantiam <Aristoteles> Hydrussam appellatam ait. 
 Stephan. Byz. s. <Τῆνος>: νῆσος Κυκλάς, ἀπὸ οἰκιστοῦ 
Τήνου. ἐκλήθη καὶ Ὑδροῦσσα διὰ τὸ κατάρρυτον εἶναι. 
       
<Τροιζηνίων.> 

 Athen. epit. I p. 31c: ἐν τῷ χρησµῷ, φησίν, ὁ θεὸς 



ηὐτοµάτισε· 
 πῖν' οἶνον τρυγίαν, ἐπεὶ οὐκ Ἀνθηδόνα ναίεις 
 οὐδ' ἱερὰν Ὑπέραν, ὅθι γ' ἄτρυγον οἶνον ἔπινες. 
ὠνοµάζετο δὲ παρὰ Τροιζηνίοις, ὥς φησιν <Ἀριστοτέλης> 
ἐν τῇ αὐτῶν πολιτείᾳ, ἄµπελος Ἀνθηδονιὰς καὶ Ὑπερειάς, 
ἀπὸ Ἄνθου τινὸς καὶ Ὑπέρου, ὡς καὶ Ἀλθηφιὰς ἀπὸ Ἀλ- 
θηφίου τινὸς ἑνὸς τῶν Ἀλφειοῦ ἀπογόνων. 
 Plutarch. quaest. Graec. 19: Τίς ἡ Ἀνθηδὼν περὶ ἧς 
ἡ Πυθιὰς εἶπε· πῖν' οἶνον τρυγίαν, ἐπεὶ οὐκ Ἀνθηδόνα   
ναίεις; ἡ γὰρ ἐν Βοιωτοῖς οὐκ ἔστι πολύοινος. τὴν Καλαυ- 
ρίαν Εἰρήνην τὸ παλαιὸν ὠνόµαζον ἀπὸ γυναικὸς Εἰρήνης, 
ἣν ἐκ Ποσειδῶνος καὶ Μελανθείας τῆς Ἀλφειοῦ γενέσθαι 
µυθολογοῦσιν. ὕστερον δὲ τῶν περὶ Ἄνθην καὶ Ὑπέρην 
αὐτόθι κατοικούντων Ἀνθηδονίαν καὶ Ὑπέρειαν ἐκάλουν τὴν 
νῆσον. εἶχε δὲ ὁ χρησµὸς οὕτως, ὡς <Ἀριστοτέλης> φησί· 
 πῖν' οἶνον τρυγίαν, ἐπεὶ οὐκ Ἀνθηδόνα ναίεις 
 οὐδ' ἱερὰν Ὑπέραν, ὅθι γ' ἄτρυγον οἶνον ἔπινες. 
ταῦτα µὲν ὁ <Ἀριστοτέλης>. 
 Plutarch. Thes. 3: Πιτθεὺς ὁ Θησέως πάππος πόλιν 

µὲν οὐ µεγάλην τὴν Τροιζηνίων ᾤκισε, δόξαν δὲ µάλιστα 
πάντων ὡς ἀνὴρ λόγιος ἐν τοῖς τότε καὶ σοφώτατος ἔσχεν. 
ἦν δὲ τῆς σοφίας ἐκείνης τοιαύτη τις ὡς ἔοικεν ἰδέα καὶ 
δύναµις, οἵᾳ χρησάµενος Ἡσίοδος εὐδοκίµει µάλιστα περὶ 
τὰς ἐν τοῖς Ἔργοις γνωµολογίας. καὶ µίαν γε τούτων ἐκεί- 
νην λέγουσι Πιτθέως εἶναι “µισθὸς δ' ἀνδρὶ φίλῳ εἰρηµένος 
ἄρκιος ἔστω”. τοῦτο µὲν οὖν καὶ <Ἀριστοτέλης> ὁ φιλό- 
σοφος εἴρηκεν. 
       
<Φωκαιέων.> 
 
 Clemens Alex. strom. I p. 144 Sylb.: Ἐξήκεστός τε ὁ 
Φωκαιέων τύραννος δύο δακτυλίους φορῶν γεγοητευµένους 
τῷ ψόφῳ τῷ πρὸς ἀλλήλους διῃσθάνετο τοὺς καιροὺς τῶν 
πράξεων, ἀπέθανεν δὲ ὅµως δολοφονηθεὶς καίτοι προσηµή- 
ναντος τοῦ ψόφου, ὥς φησιν <Ἀριστοτέλης> ἐν τῇ Φω- 
καιέων πολιτείᾳ.   
      
(<Χαλκηδονίων.>) 
 
 Plinius n. h. 7, 207: quadriremem <Aristoteles> (auctor 
est fecisse) Carthaginienses. 
 Clemens Alex. strom. I p. 132 Sylb.: Καρχηδόνιοι δὲ 
πρῶτοι τετρήρη κατεσκεύασαν, ἐναυπήγησε δὲ αὐτὴν Βόσπο- 
ρος αὐτοσχέδιον. 

(<Χαλκιδέων.>) 
 
 Strabo X p. 445: Εὔβοιαν γοῦν εἰπὼν ὁ ποιητὴς τοὺς 
ἀπ' αὐτῆς Εὐβοέας οὐδέποτε εἴρηκεν, ἀλλ' Ἄβαντας ἀεί 
... φησὶ δ' <Ἀριστοτέλης> ἐξ Ἄβας τῆς Φωκικῆς Θρᾷκας 
ὁρµηθέντας ἐποικῆσαι τὴν νῆσον καὶ ἐπονοµάσαι Ἄβαντας 
τοὺς ἔχοντας αὐτήν. 
 Plin. 7, 197: aes conflare et temperare <Aristoteles> 
Lydum Scythen monstrasse, Theophrastus Delan Phrygem 
putant. 
 Clemens Alex. strom. 1, 16 p. 132: ∆έλας δὲ ἄλλος 
Ἰδαῖος εὗρε χαλκοῦ κρᾶσιν, ὡς δὲ Ἡσίοδος, Σκύθης. 
 Strabo X p. 447: αἱ δ' οὖν πόλεις αὗται (Ἐρέτρια καὶ 
ἡ Χαλκὶς) διαφερόντως αὐξηθεῖσαι καὶ ἀποικίας ἔστειλαν 
ἀξιολόγους εἰς Μακεδονίαν. Ἐρέτρια µὲν γὰρ συνῴκισε τὰς 
περὶ Παλλήνην καὶ τὸν Ἄθω πόλεις, ἡ δὲ Χαλκὶς τὰς ὑπὸ 
Ὀλύνθῳ, ἃς Φίλιππος διελυµήνατο. καὶ τῆς Ἰταλίας δὲ καὶ   
Σικελίας πολλὰ χωρία Χαλκιδέων ἐστίν. ἐστάλησαν δὲ αἱ 
ἀποικίαι αὗται, καθάπερ εἴρηκεν <Ἀριστοτέλης>, ἡνίκα ἡ 
τῶν ἱπποβοτῶν ἐπεκράτει πολιτεία· προέστησαν γὰρ αὐτῆς 
ἀπὸ τιµηµάτων ἄνδρες ἀριστοκρατικῶς ἄρχοντες. 
      
ΝΟΜΙΜΑ. 

 Varro de ling. Lat. 7, 70 (p. 147 O. Müller): <praefica> 
dicta, ut Aurelius scribit, mulier ad luctum quae conduce- 
retur, quae ante domum mortui laudes eius caneret. hoc 
factitatum <Aristoteles> scribit in libro qui inscribitur νό- 
µιµα βαρβαρικά. 
 Hesych. s. <Καρῖναι>: θρηνῳδοὶ µουσικαί, αἱ τοὺς νεκροὺς 
τῷ θρήνῳ παραπέµπουσαι πρὸς τὰς ταφὰς καὶ τὰ κήδη. 
παρελαµβάνοντο δὲ αἱ ἀπὸ Καρίας γυναῖκες. 
 Apollon. hist. mirab. 11: <Ἀριστοτέλης> δὲ ἐν νοµίµοις 
βαρβαρικοῖς· <ἐν Λάτµῳ> τῆς Καρίας σκορπίοι γίνονται οἳ 
τοὺς µὲν ξένους πατάξαντες οὐ λίαν ἀδικοῦσι, τοὺς δὲ ἐπι- 
χωρίους παραυτὰ ἀποκτείνουσιν. 
 Antig. hist. mir. 16 (unde Ael. 5, 14): ἐν Λάτµῳ δὲ 
τῆς Καρίας φησὶν <Ἀριστοτέλης> τοὺς σκορπίους ἐὰν µὲν 
τῶν ξένων τινὰ πατάξωσιν, µετρίως λυπεῖν, ἐὰν δὲ τῶν 
ἐγχωρίων, ἕως θανάτου κατατείνειν. 
 Plinius n. h. 8, 229: in Latmo Cariae monte <Aristo- 
teles> tradit a scorpionibus hospites non laedi, indigenas 
interimi.   
 Plinius 7, 15: supra Nasamonas confinesque illis Mach- 
lyas Androgynos esse utriusque naturae inter se vicibus 

coeuntes Calliphanes tradit. <Aristoteles> adicit dextram 
mammam iis virilem, laevam muliebrem esse. 
 Athen. epit. I p. 23d: <Ἀριστοτέλης> ἐν Τυρρηνῶν νο- 
µίµοις “οἱ δὲ Τυρρηνοὶ δειπνοῦσι µετὰ τῶν γυναικῶν ἀνα- 
κείµενοι ὑπὸ τῷ αὐτῷ ἱµατίῳ”. 
 Exc. pol. Heracl. p. 18, 6 Τυρρηνῶν: ... πάντες δὲ ὑπὸ τῷ 
αὐτῷ ἱµατίῳ µετὰ τῶν γυναικῶν κατάκεινται κἂν παρῶσί τινες. 
 Pollux 4, 56: Τυρρηνοὶ δὲ τῷ <Ἀριστοτέλους> λόγῳ 
οὐ πυκτεύουσιν ὑπ' αὐλῷ µόνον, ἀλλὰ καὶ µαστιγοῦσι καὶ 
ὀψοποιοῦσιν. 
 Plutarch. de cohib. ira 11: οὐ γάρ, ὡς <Ἀριστοτέλης> 
ἱστορεῖ κατ' αὐτὸν ἐν Τυρρηνίᾳ µαστιγοῦσθαι τοὺς οἰκέτας 
πρὸς αὐλόν, οὕτω πρὸς ἡδονὴν δεῖ ... τῆς τιµωρίας ἐµ- 
φορεῖσθαι. 
 Athen. XII p. 518b: ὑπὸ δὲ τῆς τρυφῆς οἱ Τυρρηνοί, 
ὡς Ἄλκιµος ἱστορεῖ, πρὸς αὐλὸν καὶ µάττουσι καὶ πυκτεύουσι 
καὶ µαστιγοῦσιν. 
 Dion. Halic. ant. Rom. 1, 72: <Ἀριστοτέλης> δὲ ὁ φι- 
λόσοφος Ἀχαιῶν τινας ἱστορεῖ τῶν ἀπὸ Τροίας ἀνακοµισα- 
µένων περιπλέοντας Μαλέαν, ἔπειτα χειµῶνι βιαίῳ κατα- 
ληφθέντας, τέως µὲν ὑπὸ τῶν πνευµάτων φεροµένους πολλαχῇ 
 
Category 8, treatise title 45, fragment 609, line 5 
 
τοῦ πελάγους πλανᾶσθαι, τελευτῶντας δ' ἐλθεῖν εἰς τὸν 
τόπον τοῦτον τῆς Ὀπικῆς, ὃς καλεῖται Λάτιον ἐπὶ τῷ Τυρ-   
ρηνικῷ πελάγει κείµενος. ἀσµένους δὲ τὴν γῆν ἰδόντας 
ἀνελκύσαι τε τὰς ναῦς αὐτόθι καὶ διατρῖψαι τὴν χειµερινὴν 
ὥραν παρασκευαζοµένους ἔαρος ἀρχοµένου πλεῖν. ἐµπρησθει- 
σῶν δὲ αὐτοῖς ὑπὸ νύκτα τῶν νεῶν οὐκ ἔχοντας ὅπως ποιή- 
σονται τὴν ἄπαρσιν, ἀβουλήτῳ ἀνάγκῃ τοὺς βίους ἐν ᾧ 
κατήχθησαν χωρίῳ ἱδρύσασθαι. συµβῆναι δὲ αὐτοῖς τοῦτο 
διὰ γυναῖκας αἰχµαλώτους, ἃς ἔτυχον ἄγοντες ἐξ Ἰλίου· 
ταύτας δὲ κατακαῦσαι τὰ πλοῖα φοβουµένας τὴν οἴκαδε τῶν 
Ἀχαιῶν ἄπαρσιν ὡς εἰς δουλείαν ἀφιξοµένας. 
 Plutarch. quaest. Rom. 6: ∆ιὰ τί τοὺς συγγενεῖς τῷ 
στόµατι φιλοῦσιν αἱ γυναῖκες; ... ἢ δι' ἣν <Ἀριστοτέλης> 
ὁ φιλόσοφος αἰτίαν ἱστόρηκε; <τὸ γὰρ πολυθρύλλητον 
ἐκεῖνο καὶ πολλαχοῦ γενέσθαι λεγόµενον>, ὡς ἔοικεν, 
ἐτολµήθη καὶ ταῖς Τρωάσι περὶ τὴν Ἰταλίαν. τῶν γὰρ 
ἀνδρῶν ὡς προσέπλευσαν ἀποβάντων, ἐνέπρησαν τὰ πλοῖα, 
πάντως ἀπαλλαγῆναι τῆς πλάνης δεόµεναι καὶ τῆς θαλάττης, 
φοβηθεῖσαι δὲ τοὺς ἄνδρας ἠσπάζοντο τῶν συγγενῶν καὶ 
οἰκείων µετὰ τοῦ καταφιλεῖν καὶ περιπλέκεσθαι τοὺς προς- 
τυγχάνοντας· παυσαµένων δὲ τῆς ὀργῆς καὶ διαλλαγέντων, 

ἐχρῶντο καὶ τὸ λοιπὸν ταύτῃ τῇ φιλοφροσύνῃ πρὸς αὐτούς. 
 (Serv. in Aen. 1, 273. Solin. 1) Festus s. Roma (p. 269 
O. Müll.): Lembos qui appellatur Heraclides existimat, re- 
vertentibus ab Ilio Achivis, quosdam tempestate deiectos in 
Italiae regiones, secutos Tiberis decursum, pervenisse ubi 
nunc sit Roma ibique propter taedium navigationis impulsas 
captivas auctoritate virginis cuiusdam tempestivae nomine 
Rhomes incendisse classem atque ab ea necessitate ibi ma- 
nendi urbem conditam ab eis et potissimum eius nomine 
eam appellatam, a cuius consilio eas sedes sibi firmavissent.   
 Plutarch. Camill. 22: <Ἀριστοτέλης> δὲ ὁ φιλόσοφος 
τὸ µὲν ἁλῶναι τὴν πόλιν (Ῥώµην) ὑπὸ Κελτῶν ἀκριβῶς 
δῆλός ἐστιν ἀκηκοώς, τὸν δὲ σώσαντα Λεύκιον εἶναί φησιν· 
ἦν δὲ Μάρκος, οὐ Λεύκιος, ὁ Κάµιλλος. 
     
(cf. supra ad tit. XLIV). 
 
 Eundem hominem qui sibi excerpta Aelianea scripsit in 
cod. Vaticano 997 (bombyc. s. XIII) tradita, eundem recte in- 
tellexit Rudolphus Hercher illis excerptis addidisse Heraclidea 
(Prolegg. ad. Ael. ed. Paris. p. VIII. cf. Schneidewin p. LXIII), 
quae hoc uno quidem codice servata sunt, non quidem eo 
autographo, sed ut vitia scripturae demonstrant (τενεδία, τε- 

ναρκείσιος, ἰόµων etc.) libri cuiusdam litteris minusculis scripti 
apographo (ex Heraclideo sc. textu maiusculis scripto: cf. Βα- 
καῖος, ∆ιώλου). ex Vaticano codice sua repetierunt libri “me- 
liores” (Schneidewini) C (Vat. 998) et A (Par. 1657) = B (Leid.), 
ex eodem ut editionem (Romanam anni 1545) pararet apogra- 
phum suum etiam nunc servatum (cod. Vat. 1375 = p Schn.) 
confecit Camillus Peruscus, ex quo descripti sunt recentiores 
reliqui. nomina civitatium sibi invenit idem Peruscus (sed 
 
unde Πεπαρηθίων, Ἰασέων?): Vaticanus enim nulla habet lem- 
mata praeter ipsum excerptorum initium Ἐκ τῶν Ἡρακλείδου 
περὶ πολιτείας Ἀθηναίων. horum igitur nulla est auctoritas 
nisi ea quae sit docti viri coniecturae probabili. 
 Codicem Vaticanum (perditum Schneidewino p. LX) 997, 
qui nunc etiam tenetur Parisiis suppl. gr. 352, in Aeliani edi- 
tione et Epistolographis iam olim adhibuit Hercher, sed ita 
notavit ut rem simul et significaret scientibus et artificiose 
legentibus occultaret. 
  Ex cod. Vatic. 997 bombyc. s. XIII. 
 1. <Ἐκ τῶν Ἡρακλείδου περὶ πολιτείας Ἀθη- 
ναίων>:  Ἀθηναῖοι τὸ µὲν ἐξ ἀρχῆς ἐχρῶντο βασιλείᾳ, 

συνοικήσαντος δὲ Ἴωνος αὐτοῖς, τότε πρῶτον Ἴωνες ἐκλή-   
θησαν. Πάνδων δὲ βασιλεύσας µετὰ Ἐρεχθέα διένειµε τὴν 
ἀρχὴν τοῖς υἱοῖς. καὶ διετέλουν οὗτοι στασιάζοντες. Θησεὺς 



δὲ ἐκήρυξε καὶ συνεβίβασε τούτους ἐπ' ἴσῃ καὶ ὁµοίᾳ µοίρᾳ. 
οὗτος ἐλθὼν εἰς Σκῦρον ἐτελεύτησεν ὠσθεὶς κατὰ πετρῶν 
ὑπὸ Λυκοµήδους, φοβηθέντος µὴ σφετερίσηται τὴν νῆσον. 
Ἀθηναῖοι δὲ ὕστερον περὶ τὰ Μηδικὰ µετεκόµισαν αὐτοῦ 
τὰ ὀστᾶ. ἀπὸ δὲ Κοδριδῶν οὐκέτι βασιλεῖς ᾑροῦντο διὰ 
τὸ δοκεῖν τρυφᾶν καὶ µαλακοὺς γεγονέναι. Ἱπποµένης δὲ 
εἷς τῶν Κοδριδῶν βουλόµενος ἀπώσασθαι τὴν διαβολὴν, 
λαβὼν ἐπὶ τῇ θυγατρὶ Λειµώνῃ µοιχὸν, ἐκεῖνον µὲν ἀνεῖλεν 
ὑποζεύξας µετὰ τῆς θυγατρὸς τῷ ἅρµατι, τὴν δὲ ἵππῳ συνέ- 
κλεισεν ἕως ἀπόληται:   
 2. τοὺς µετὰ Κύκλωπος διὰ τὴν τυραννίδα ἐπὶ τὸν βω- 
µὸν τῆς θεοῦ πεφευγότας οἱ περὶ Μεγακλέα ἀπέκτειναν. 
καὶ τοὺς δράσαντας ὡς ἐναγεῖς ἤλαυνον:   
 3. Σόλων νοµοθετῶν Ἀθηναίοις καὶ χρεῶν ἀποκοπὰς 
ἐποίησε, τὴν σεισάχθειαν λεγοµένην. ὡς δὲ διώχλουν αὐτῷ 
τινὲς περὶ τῶν νόµων, ἀπεδήµησεν εἰς Αἴγυπτον:   
 4. Πεισίστρατος λ<γ> ἔτη τυραννήσας γηράσας ἀπέθανεν. 
Ἵππαρχος ὁ υἱὸς Πεισιστράτου παιδιώδης ἦν καὶ ἐρωτικὸς 

καὶ φιλόµουσος, Θεσσαλὸς δὲ νεώτερος καὶ θρασύς. τοῦτον 
τυραννοῦντα µὴ δυνηθέντα ἀνελεῖν Ἵππαρχον ἀπέκτεινε τὸν 
ἀδελφὸν αὐτοῦ. Ἱππίας δὲ πικρότατα ἐτυράννει. καὶ τὸν 
περὶ ὀστρακισµοῦ νόµον εἰσηγήσατο, ὃς ἐτέθη διὰ τοὺς τυραν-   
νιῶντας. καὶ ἄλλοι τὲ ὠστρακίσθησαν καὶ Ξάνθιππος καὶ 
Ἀριστείδης:   
 5. Ἐφιάλτης τοὺς ἰδίους ἀγροὺς ὀπωρίζειν παρεῖχε τοῖς 
βουλοµένοις, ἐξ ὧν πολλοὺς ἐδείπνιζε:   
 6. Κλέων παραλαβὼν διέφθειρε τὸ πολίτευµα, καὶ ἔτι 
µᾶλλον οἱ µετ' αὐτὸν, οἳ πάντας ἀνοµίας ἐνέπλησαν, καὶ 
ἀνεῖλον οὐκ ἐλάσσους χιλίων <φ>. τούτων δὲ καταλυθέντων 
Θρασύβουλος καὶ Ῥίνων προειστήκεισαν, ὃς ἦν ἀνὴρ καλὸς 
καὶ ἀγαθός:   
 7. Θεµιστοκλῆς καὶ Ἀριστείδης. καὶ ἡ ἐξ Ἀρείου πάγου 
βουλὴ πολλὰ ἐδύνατο. 
 8. καὶ τῶν ὁδῶν ἐπιµελοῦνται, ὅπως µή τινες ἀνοικοδο- 
µῶσιν αὐτὰς ἢ δρυφάκτους ὑπερτείνωσιν. ὁµοίως δὲ καθι- 
στᾶσι καὶ τοὺς ἕνδεκα, τοὺς ἐπιµελησοµένους τῶν ἐν τῷ 
δεσµωτηρίῳ. εἰσὶ δὲ καὶ ἐννέα ἄρχοντες θεσµοθέται, οἳ 
δοκιµασθέντες ὀµνύουσι δικαίως ἄρξειν καὶ δῶρα µὴ λή- 
ψεσθαι ἢ ἀνδρίαντα χρυσοῦν ἀναθήσειν. ὁ δὲ βασιλεὺς τὰ 

κατὰ τὰς θυσίας διοικεῖ καὶ τὰ πολέµια:   
 9. <τὴν Λακεδαίµονα πολιτείαν> � (f. 132b) τινὲς 
Λυκούργῳ προσάπτουσι πᾶσαν. ὁ δὲ Ἀλκµὰν οἰκέτης ἦν 
Ἀγησίδου, εὐφυὴς δὲ ὢν ἠλευθερώθη, καὶ ποιητὴς ἀπέβη:   



 10. Λυκοῦργος ἐν Σάµῳ ἐτελεύτησε. καὶ τὴν Ὁµήρου 
ποίησιν παρὰ τῶν ἀπογόνων Κρεοφύλου λαβὼν πρῶτος διε- 
κόµισεν εἰς Πελοπόννησον. καταλαβὼν δὲ πολλὴν ἀνοµίαν, 
καὶ τὸν Χάριλλον τυραννικῶς ἄρχοντα, µετέστησε. καὶ κοινὸν   
ἀγαθὸν τὰς ἐκεχειρίας κατέστησε. λέγεται δὲ καὶ τὴν κρυπτὴν 
εἰσηγήσασθαι, καθ' ἣν ἔτι καὶ νῦν ἐξιόντες ἡµέρας κρύ- 
πτονται, τὰς δὲ νύκτας µεθ' ὅπλων κρύπτονται καὶ ἀναιροῦσι 
τῶν εἱλώτων ὅσους ἂν ἐπιτήδειον ᾖ. καθιστᾶσι δὲ καὶ ἐφό- 
ρους, καὶ µέγιστον οὗτοι δύνανται. οὐδενὶ γὰρ ἐπανίστανται 
πλὴν βασιλεῖ καὶ ἐφόρῳ. ὅταν δὲ τελευτήσῃ βασιλεὺς, τρεῖς 
ἡµέρας οὐδὲν πωλεῖται, καὶ ἀχύρῳ ἡ ἀγορὰ καταπάσσεται:   
 11. Λακεδαιµόνιοι τὸν Λέσβιον ᾠδὸν ἐτίµησαν. τούτου 
γὰρ ἀκούειν ὁ θεὸς χρησµῳδουµένου ἐκέλευε:   
 12. πωλεῖν δὲ γῆν Λακεδαιµονίοις αἰσχρὸν νενόµισται. 
τῆς ἀρχαίας µοίρας οὐδὲ ἔξεστι:   
 13. τῶν ἐν Λακεδαίµονι γυναικῶν κόσµος ἀφῄρηται, 
οὐδὲ κοµᾶν ἔξεστιν, οὐδὲ χρυσοφορεῖν. τρέφουσι δὲ τὰ 

τέκνα ὥστε µηδέποτε πληροῦν, ἵνα ἐθίζωνται δύνασθαι 
πίνειν. ἐθίζουσι δὲ αὐτοὺς καὶ κλέπτειν, καὶ τὸν ἁλόντα 
κολάζουσι πληγαῖς, ἵν' ἐκ τούτου πονεῖν καὶ ἀγρυπνεῖν δύ- 
νωνται ἐν τοῖς πολεµίοις. µελετῶσι δὲ εὐθὺς ἐκ παίδων 
βραχυλογεῖν, εἶτα ἐµµελῶς καὶ σκώπτειν καὶ σκώπτεσθαι. 
εὐτελεῖς δὲ ταφαὶ καὶ ἶσαι πᾶσιν εἰσί. πέττει δ' ἐν αὐτοῖς 
σῖτον οὐδείς. οὐδὲ γὰρ ἄλευρα κοµίζουσι, σιτοῦνται δ' 
ἄλφιτα:   
 14. <τὴν Κρητικὴν πολιτείαν> λέγεται πρῶτος κατα- 
στῆσαι Μίνως, πρακτικός τε ἄρα καὶ νοµοθέτης σπουδαῖος 
γενόµενος. ἐποιεῖτο δὲ δι' ἐννάτου ἔτους τὴν ἐπανόρθωσιν 
τῶν νόµων. ὅτι δὲ ἀρχαιοτάτη τῶν πολιτειῶν ἡ Κρητικὴ, 
ἐµφαίνει καὶ Ὅµηρος λέγων τὰς πόλεις αὐτῶν εὖ ναιετώσας.   
καὶ Ἀρχίλοχος ἐν οἷς ἐπισκώπτων τίνας φησὶ νόµος δὲ κρη- 
τικὸς διδάσκεται:   
 15. οἱ παῖδες οἱ ἐν Κρήτῃ µετ' ἀλλήλων διαιτῶνται ἐν 
ἱµατίῳ θέρους καὶ χειµῶνος. ἀθροίζονται δὲ ἀγέλαι τούτων, 
καὶ ἀφ' ἑκάστης ἄρχων γίνεται, ὃν καλοῦσιν ἀγελάτην, καὶ 
ἀθροίζει αὐτοὺς ὅπου θέλει καὶ ἐπὶ θήραν ἐξάγει. καὶ τὰ 
πολλὰ κοιµῶνται µετ' ἀλλήλων. ποιοῦνται δὲ καὶ µάχας 
κατὰ νόµον πὺξ τὲ καὶ ξύλοις, καὶ ὅταν συµβάλλωνται, 

αὐλοῦσι τινὲς αὐτοῖς καὶ κιθαρίζουσι. καὶ πρὸς ἀνδρείαν 
καὶ καρτερίαν ἐθίζονται. γράµµατα δὲ µόνον παιδεύονται, 
καὶ ταῦτα µετρίως. ταῖς δὲ πρὸς τοὺς ἄρρενας ἐρωτικαῖς 
ὁµιλίαις ἐοίκασι πρῶτον κεχρῆσθαι, καὶ οὐκ αἰσχρὸν παρ' 
αὐτοῖς τοῦτο. ὅταν δὲ κρατήσωσιν, ἀπάγουσιν εἰς ὄρος ἢ 



τοὺς ἑαυτῶν χώρους κἀκεῖ ἐστιῶνται ἡµέρας <ξ>. πλείους γὰρ 
οὐκ ἔξεστι. καὶ δίδωσιν ὁ φιλήτωρ ἐσθῆτα καὶ ἄλλα δῶρα 
καὶ βοῦν. διαιτῶνται δὲ Κρῆτες πάντες καθήµενοι θρόνοις. 
ἄρχονται δὲ τῶν παρατιθεµένων ἀπὸ τῶν ξένων, µετὰ δὲ 
τοὺς ξένους τῷ ἄρχοντι διδόασι <δ> µοίρας, µίαν µὲν ἣν καὶ 
τοῖς ἄλλοις, δευτέραν δὲ ἀρχικήν, τρίτην δὲ τοῦ οἴκου, 
τετάρτην δὲ τῶν σκευῶν. καθόλου δὲ πολλὴ φιλανθρωπία 
τοῖς ξένοις ἐστὶν ἐν Κρήτῃ, καὶ εἰς προεδρίαν καλοῦνται:   
 16. <Κυρήνην> ᾤκισε Βάττος, ὃς ἐκαλεῖτο πρότερον Ἀρι- 
στοτέλης. τῆς δὲ Πυθίας Βάττον αὐτὸν εἰπούσης ὄνοµα 
τοῦτο ἔσχηκεν. οὗτος ἦλθεν εἰς ∆ελφοὺς περὶ τῆς φωνῆς 
πευσόµενος. ἦν γὰρ ἰσχνόφωνος. τοῦ δὲ θεοῦ κελεύοντος   
κτίζειν Λιβύην, τὸ µὲν πρῶτον ὁρµήσας ἠδυνάτησε. φερετίµη 
δὲ ἡ µήτηρ Ἀρκεσιλάου ἐβασίλευσε χαλεπὴ καὶ περίεργος. 
καὶ πολεµοῦσα πρὸς Βαρκαίους, λαβοῦσα δὲ τὴν Βάρκην 
τοὺς µὲν ἄνδρας ἀνεσκολόπισε, τῶν δὲ γυναικῶν τοὺς µαστοὺς 

ἐξέτεµε. µετ' οὐ πολὺ δὲ ζῶσα κατεσάπη:   
 17. Βάττος δὲ ἐβασίλευσεν ὁ καλὸς καλούµενος ἕβδοµος 
ὢν ἀπὸ τοῦ πρώτου. Ἀρκεσιλάου δὲ βασιλεύοντος λευκὸς 
κόραξ ἐφάνη, περὶ οὗ λόγιον ἦν χαλεπόν. δηµοκρατίας δὲ 
γενοµένης Βάττος εἰς Ἑσπερίδας ἐλθὼν ἀπέθανε, καὶ τὴν 
κεφαλὴν αὐτοῦ λαβόντες κατεπόντισαν:   
 18. νόµος ἦν τοὺς πολυδίκους καὶ κακοπράγµονας ὑπὸ 
τῶν ἐφόρων προάγεσθαι, καὶ ζηµιοῦν τούτους καὶ ἀτίµους 
ποιεῖν:   
 19. <Κόρινθος> Ἐφύρα πρότερον ἐκαλεῖτο µέχρι Κορίν- 
 
θου, ἀφ' οὗ τὸ ὄνοµα ἔσχεν. ἐβασίλευσε δὲ καὶ Βακαῖος 
τρίτος χωλὸς καὶ εὐτελὴς τὴν ὄψιν, καλῶς δὲ ἄρχων καὶ 
πολιτικῶς. ᾧ θυγατέρες µὲν τρεῖς, υἱοὶ δὲ ἑπτά, οἳ τὸ 
γένος οὕτως ηὔξησαν ὥστε Βακχίδας ἀντὶ Ἡρακλειδῶν 
καλεῖσθαι τοὺς ἀπ' αὐτῶν:   
 20. Περίανδρος δὲ πρῶτον µετέστησε τὴν ἀρχὴν δορυ- 
φόρους ἔχων καὶ οὐκ ἐκτρέπων ἐν ἄστει ζῆν, ἔτι δὲ δούλων 
κτήσεις καὶ τρυφὴν ὅλως περιαιρῶν. µέτριος δὲ ἦν ἐν ἄλλοις, 
τῷ τε µηδ<ένα> τέλος πράσσεσθαι ἀρκεῖσθαι τὲ τοῖς ἀπὸ 
τῆς ἀγορᾶς καὶ τῶν λιµένων. καὶ τῷ µήτε ἄδικος µήτε   

ὑβριστὴς εἶναι, µισοπόνηρος δὲ, τὰς δὲ προαγωγὰς πάσας 
κατεπόντισε. βουλὴν δὲ ἐπ' ἐσχάτων κατέστησεν, οἳ οὐκ 
ἐφίεσαν δαπανᾶν πλέον ἢ κατὰ τὰς προσόδους:   
 21. Παντολέων ἐβασίλευσεν ἐν <τούτοις>, ὑβριστὴς καὶ 
χαλεπός. οὗτος πρέσβεις πρὸς αὐτὸν ἐλθόντας ἐκτεµὼν 
ἠνάγκασε καταφαγεῖν τοὺς ὄρχεις:   



 22. <Τένεδος> ἡ νῆσος τὸ µὲν ἐξ ἀρχῆς Λευκόφρυς 
ἐκαλεῖτο, χρόνῳ δ' ὕστερον πρὸ τῶν ἰατρικῶν τέχνης διε- 
νεχθεὶς πρὸς τὸν πατέρα συνῴκισεν αὐτῇ. λέγεται δὲ ὡς � 
(f. 133a) καταψευσαµένης αὐτοῦ τῆς µητρυιᾶς καὶ µαρτυ- 
ρήσαντος αὐλητοῦ τινὸς βιάζεσθαι ταύτην, εἰς λάρνακα 
ἐµβληθεὶς ὑπὸ τοῦ Κύκνου καὶ εἰς θάλασσαν ῥιφεὶς δια- 
σωθῆναι πρὸς τὴν νῆσον. διὰ δὲ τὸ καταψεύσασθαι τὸν 
αὐλητὴν οὐ νόµιµον εἰς τὸ ἱερὸν αὐλητὴν εἰσιέναι:   
 23. ὅτι ἀµαυρὸς χωλὸς τοὺς πόδας ἐβασίλευσε ταύτης:   
 24. νόµον δέ τινα φασὶ τῶν βασιλέων Τενεδίοις θέσθαι, 
εἴ τις λάβοι µοιχὸν, ἀποκτείνειν τοῦτον πελέκει. ἁλόντος δὲ 
τοῦ υἱοῦ αὐτοῦ καὶ τοῦ λαβόντος ἐροµένου τὸν βασιλέα τί 
χρὴ ποιεῖν, ἀποκρίνασθαι τῷ νόµῳ χρῆσθαι. καὶ διὰ τοῦτο 
τοῦ νοµίσµατος αὐτοῦ ἐπὶ θάτερα πέλεκυς χαρακτὸς, ἐπὶ 
θάτερα δὲ ἐξ ἑνὸς αὐχένος πρόσωπον ἀνδρὸς καὶ γυναικός. 

καὶ ἐκ τούτου λέγεται ἐπὶ τῶν ἀποτόµων τὸ ἀποκεκόφθαι 
τενεδίῳ πελέκει:   
 25. <Πάρον> τὴν νῆσον ᾤκισε Πάρος ἐξ Ἀρκαδίας λαὸν   
ἄγων. ὃν φασὶν εἰπεῖν τὴν Πυθίαν, ἔξιθι νηοῦ, τοῦτον 
δ' εἰπεῖν, ἀλλὰ καθαρός εἰµι, ἄναξ, ἐν χειρῶν γὰρ νόµῳ 
ἔκτεινα:   
 26. Ἐκαλεῖτο µὲν Ὑδροῦσα ἡ νῆσος, λέγονται δὲ οἰκίσαι 
νύµφαι πρότερον αὐτήν, φοβήσαντος δ' αὐτὰς λέοντος εἰς 
Κάρυστον διαβῆναι, διὸ καὶ ἀκρωτήριον τῆς <Κίας> Λέων 
καλεῖται. Κέως δ' ἐκ Ναυπάκτου διαβὰς ᾤκισε, καὶ ἀπ' 
αὐτοῦ ταύτην ὠνόµασαν:   
 27. Ἀρισταῖον δὲ φασὶ µαθεῖν παρὰ µὲν νυµφῶν τὴν 
προβάτων καὶ βοῶν ἐπιστήµην, παρὰ δὲ βρισῶν τὴν µελι- 
τουργίαν. φθορᾶς δὲ οὔσης φυτῶν καὶ ζώων διὰ τὸ πνεῖν 
ἐτησίας:   
 28. Ἀριστείδης ἐπιµελεῖται γυναικῶν εὐκοσµίας. καὶ τὸ 
παλαιὸν ὕδωρ ἔπινον οἱ παῖδες καὶ αἱ κόραι µέχρι γάµου. 
ἐπὶ δὲ τοῖς τελευτῶσιν οὐδέν ἐστι πένθος ἐν ἀνδράσι περὶ 
ἐσθῆτα ἢ κουρὰν, µητρὶ δὲ νέου τελευτήσαντος ἐνιαυτός:   
 29. οὔσης δὲ ὑγιεινῆς τῆς νήσου καὶ εὐγήρων τῶν ἀν- 
θρώπων, µάλιστα δὲ τῶν γυναικῶν, οὐ περιµένουσι γηραιοὶ 

τελευτᾶν, ἀλλὰ πρὶν ἀσθενῆσαι ἢ πηρωθῆναι τί, οἱ µὲν 
µήκωνι οἱ δὲ κωνείῳ ἑαυτοὺς ἐξάγουσι:   
 30. <Σάµον> τὸ µὲν ἐξ ἀρχῆς ἐρήµην οὖσαν λέγεται 
κατέχειν πλῆθος θηρίων µεγάλην φωνὴν ἀφιέντων. ἐκα- 
λοῦντο δὲ τὰ θηρία νηίδες, ἡ δὲ νῆσος Παρθενία, ὕστερον 
∆ρύουσα. ἐβασίλευσε δ' αὐτῶν Ἀγκαῖος, περὶ οὗ τὰς ἀµ-   
πέλους ὁ θεράπων φυτεύων φησὶ πολλὰ µεταξὺ πέλει κύλικος 



καὶ χείλεος ἄκρου:   
 31. ὅτι ἐν τοῖς Σαµίοις ἐφάνη λευκὴ χελιδὼν οὐκ ἐλάτ- 
των πέρδικος:   
 32. Φερεκύδης ὁ Σύριος ὑπὸ φθειρῶν καταβρωθεὶς ἐν 
Σάµῳ ἐτελεύτησεν, ὅτε καὶ ἐλθόντι Πυθαγόρᾳ τὸν δάκτυλον 
διὰ τῆς ὀπῆς ἔδειξε περιεψιλωµένον:   
 33. Αἴσωπος δὲ ὁ λογοποιὸς εὐδοκίµει τότε. ἦν δὲ 
Θρᾷξ τὸ γένος, ἠλευθερώθη δὲ ὑπὸ Ἴδµονος τοῦ κωφοῦ, 
ἐγένετο δὲ πρῶτον Ξάνθου δοῦλος:   
 34. τὴν δὲ πολιτείαν τῶν Σαµίων Συλοσῶν ἠρήµωσεν, 
ἀφ' οὗ καὶ ἡ παροιµία ἕκητι Συλοσῶντος εὐρυχωρίη:   
 35. Θεογένης δὲ τῶν Σαµίων τις εὐφυὴς µὲν, ἄλλως 
δὲ ἄσωτος καὶ πονηρὸς, φεύγων τὴν πατρίδα, διατρίβων 
δὲ Ἀθήνησι παρ' Εὐρυπίδῃ καὶ τὸ γύναιον αὐτοῦ διαφθεί- 

ρων, συνεργὸν αὐτὸν λαβὼν πείθει τοὺς Ἀθηναίους δισχι- 
λίους εἰς Σάµον ἀποστεῖλαι. οἱ δὲ ἐλθόντες πάντας ἐξέ- 
βαλον:   
 36. Τηλεφάνης ἐβασίλευσε ταύτης, ὃς ἐξεφύτευσε τὴν 
<Κυµαίων> χώραν. Λυδοὶ δὲ χαλεπῶς δεσποζόµενοι πρός 
τινος πυθόµενοι ἐν Κύµῃ εἶναι τινὰ, ἔπεµψαν εἰς βασιλείαν 
καλοῦντες. οὗτος δὲ ἐν ἁµαξοποιῷ ἐτύγχανε δουλεύων. 
δόντες οὖν οἱ Λυδοὶ λύτρα τούτῳ παρέλαβον αὐτόν. τῶν 
δὲ ἐν Κύµῃ τις ἐκδεδωκὼς ἅµαξαν αὐτῷ κατεῖχεν αὐτόν. 
παρακαλούντων δὲ πολλῶν µὴ κωλύειν οὐκ εἴα προσεπικερ- 
τοµῶν καὶ λέγων περὶ πολλοῦ ποιεῖσθαι ὑπὸ τοῦ Λυδῶν 
βασιλέως εἰργασµένην ἔχειν ἅµαξαν:    
 37. Ἑρµοδίκην δὲ γυναῖκα τοῦ Φρυγῶν βασιλέως Μίδα 
φασὶ κάλλει διαφέρειν, ἀλλὰ καὶ σοφὴν καὶ τεχνικὴν καὶ 
πρώτην νόµισµα κόψαι Κυµαίοις:   
 38. ἔθος δὲ ἦν αὐτοῖς εἰς τὰ κλοπιµαῖα συµβάλλεσθαι 
τοὺς γείτονας, διὸ καὶ ὀλίγα ἀπόλλυνται. πάντες γὰρ ὁµοίως 
ἐτήρουν. καὶ Ἡσίοδος ἐντεῦθεν δοκεῖ λέγειν οὐκ ἂν βοῦς 
ἀπόλοιτ' εἰ µὴ γείτων κακὸς εἴη. Κῦρος δὲ καταλύσας τὴν 
πολιτείαν µοναρχεῖσθαι αὐτοὺς ἐποίησε:   
 39. Φείδων ἀνὴρ δόκιµος πλείοσι µετέδωκε τῆς πολιτείας 

νόµον θεὶς ἕκαστον ἐπάναγκες τρέφειν ἵππον. Προµηθεὺς 
δέ τις ἀνὴρ δραστήριος καὶ ἱκανὸς εἰπεῖν χιλίοις παρέδωκε 
τὴν πολιτείαν:   
 40. ∆ιαγόρᾳ εἰς Σπάρτην πορευοµένῳ καὶ ἐν Κορίνθῳ 
τελευτήσαντι <Ἐρετριεῖς> εἰκόνα ἔστησαν:   
 41. <αὕτη> ἡ νῆσος εὔοινός ἐστι καὶ εὔδενδρος καὶ σῖτον 
φέρει:   
 42. <Λεπρεεῖς> οὓς ἂν λάβωσι µοιχοὺς περιάγουσι τρεῖς 



ἡµέρας τὴν πόλιν δεδεµένους καὶ ἀτιµοῦσι διὰ βίου, τὴν 
δὲ γυναῖκα ι<α> ἐπ' ἀγορᾶς ἄζωστον ἐν χιτῶνι διαφανεῖ ἱστᾶσι 
καὶ ἀτιµοῦσι:   
 43. <Λύκιοι> διῆγον λῃστεύοντες. νόµοις δὲ οὐ χρῶνται 
ἀλλ' ἔθεσι, καὶ ἐκ παλαιοῦ γυναικοκρατοῦνται. πωλοῦσι δὲ 
τοὺς ψευδοµάρτυρας καὶ τὰς οὐσίας αὐτῶν δηµεύουσι:   
 44. <Τυρρηνοὶ> τέχνας ἔχουσι πλείστας. πάντες δὲ ὑπὸ 
τῷ αὐτῷ ἱµατίῳ µετὰ τῶν γυναικῶν κατάκεινται κἂν παρῶσι 
τινὲς, καὶ τοὺς καταλύοντας ξένους φιλοῦσιν. ὅταν δέ τις   
ὀφείλων χρέος µὴ ἀποδῷ, περιακολουθοῦσιν οἱ παῖδες ἔχοντες 
κενὸν θυλάκιον εἰς δυσωπίαν:  � (f. 133b) 
 45. <Μολοττοὶ> δὲ τῆς Ἀρτέµιδος συλήσαντες τὸ ἱερὸν 
καὶ τοῦ ξοάνου χρυσοῦν ἀφελόµενοι στέφανον θυσίαν ἐτί- 

θεσαν ἀντ' αὐτοῦ. τῶν δὲ Κεφαλλήνων ἄλλον ἐπιθέντων, 
τοῦτον ἀπέβαλεν ἡ θεὸς καὶ χαµαὶ κείµενος εὑρέθη. Κεφαλ- 
λῆνες δὲ ἀπὸ Κεφάλου ἐκλήθησαν:   
 46. φασὶν ὡς τὸ ἐξ ἀρχῆς Ἡνίοχοι κατῴκουν, φῦλον 
ἀνθρωποφάγον καὶ ἐκδεῖρον τοὺς ἀνθρώπους, ἔπειτα Μι- 
λήσιοι. φιλόξενοι δ' εἰσὶν ὥστε τοὺς ναυαγοὺς ἐφοδιάζειν 
καὶ τρεῖς µνᾶς διδόντας ἀποπλεῖν:   
 47. <Ἀµοργὸς> οἶνον φέρει πολὺν καὶ ἔλαιον καὶ ὀπώ- 
ρας:   
 48. Οἱ δὲ <Λευκανοὶ> φιλόξενοι καὶ δίκαιοι. ἐβασίλευε 
δὲ τούτων Λαµίσκος, ὃς εἶχε λύκου τὸν τρίτον δάκτυλον 
τοῦ ποδὸς ἀπὸ τοῦ µεγάλου:   
 49. <Σαµοθρᾴκη> τὸ µὲν ἐξ ἀρχῆς ἐκαλεῖτο Λευκανία 
διὰ τὸ λευκὴν εἶναι, ὕστερον δὲ Θρᾳκῶν κατασχόντων Θρᾳ- 
κία. τούτων δὲ ἐκλιπόντων ὕστερον ἔτεσι <ψ> Σάµιοι κατῴ- 
 
κισαν αὐτὴν ἐκπεσόντες τῆς οἰκείας καὶ Σαµοθρᾴκην ἐκά- 
λεσαν:   
 50. <Μάγνητες> δι' ὑπερβολὴν ἀτυχηµάτων πολλὰ ἐκα- 
κώθησαν. καί που καὶ Ἀρχίλοχος φησὶ κλαίω θαλασσῶν, 
οὐ τὰ Μαγνήτων κακά:   

 51. ἱπποτρόφοι δ' εἰσὶν ὃν τρόπον καὶ Κολοφώνιοι, 
πεδιάδα χώραν ἔχοντες:    
 52. Φάµις ἄρχων ἦν καὶ τούτου τοὺς υἱοὺς ὡς ἱεροσύ- 
λους συνέλαβον θύοντας. ὅπερ φασὶ καὶ περὶ Ἀσωπὸν γε- 
νέσθαι. καὶ γὰρ ἐκεῖνος ἐπὶ ἱεροσυλίᾳ διεφθάρη, φιάλης 
χρυσῆς φωραθείσης ἐν τοῖς στρώµασιν αὐτοῦ:   
 53. ἐν τῇ <Ἀθαµάνων> χώρᾳ γεωργοῦσι µὲν αἱ γυναῖ- 
κες, νέµουσι δὲ οἱ ἄνδρες:   
 54. <Κυθήριοι> δὲ ὄψῳ τυρῷ χρῶνται καὶ σύκοις. φέρει 



γὰρ ἡ νῆσος πολλὰ καὶ µέλι καὶ οἶνον. φιλάργυροι δὲ εἰσὶ 
καὶ φιλόπονοι:   
 55. <Ῥήγιον> ᾤκισαν Χαλκιδεῖς οἱ ἀπ' Εὐρίπου διὰ λιµὸν 
ἀναστάντες, παρέλαβον δὲ καὶ ἐκ Πελοποννήσου τοὺς Μες- 
σηνίους τοὺς ἐν Μακίστῳ τυχόντας διὰ τὴν ὕβριν τὴν 
Σπαρτιάδων παρθένων. καὶ συνῴκισαν πρῶτον παρὰ τὸν 
Ἰοκάστου τάφον, ἑνὸς τῶν Αἰόλου παίδων, ὃν φασὶν ἀπο- 
θανεῖν πληγέντα ὑπὸ δράκοντος. καὶ χρησµὸν ἐποίησεν 
ὅπου ἂν ἡ θήλεια τὸν ἄρρενα. καὶ ἰδόντες πρίνῳ περι- 
πεφυκυῖαν ἄµπελον τοῦτον εἶναι τὸν τόπον. τὸ δὲ χωρίον, 
ἐν ᾧ τὴν πόλιν ᾤκισαν, Ῥήγιον ἐκαλεῖτο ἀπό τινος ἐγχωρίου 
ἥρωος. πολιτείαν δὲ κατεστήσαντο ἀριστοκρατικήν. χίλιοι 

γὰρ πάντες διοικοῦσιν αἱρετοὶ ἀπὸ τιµηµάτων. νόµοις δὲ 
ἐχρῶντο τοῖς Χαρώνδου τοῦ Καταναίου. ἐτυράννησε δὲ 
αὐτῶν Ἀναξίλας Μεσσήνιος. καὶ νικήσας Ὀλύµπια ἡµιόνοις 
εἱστίασε τοὺς Ἕλληνας. καί τις αὐτὸν ἐπέσκωψεν εἰπὼν, 
οὗτος τί ἂν ἐποίει νικήσας ἵπποις. ἐποίησε δὲ καὶ ἐπινίκιον   
Σιµωνίδης, χαίρετ' ἀελλοπόδων θύγατρες ἵππων ἐγένοντο. 
ἦσαν δὲ καὶ ἄλλοι δυναστικοὶ παρὰ τοῖς Ῥηγίνοις:   
 56. <Κορκυραῖοι> ∆ιοµήδην ἐπεκαλέσαντο. καὶ τὸν παρ' 
αὐτοῖς δράκοντα ἀπέκτεινεν. οἷς καὶ συνεµάχησε στόλῳ 
πολλῷ εἰς Ἰαπυγίαν ἐλθὼν πολεµοῦσι πρὸς Βρεντεσίους, 
καὶ τιµῶν ἔτυχεν:   
 57. ὅτε δὲ Λακεδαιµόνιοι Μεσσηνίους ἐπολέµουν, γυναῖ- 
κες ἀπόντων τούτων παῖδας τινὰς ἐγέννησαν, οὓς ἐν ὑπο- 
ψίαις εἶχον οἱ πατέρες ὡς οὐκ ὄντας αὐτῶν καὶ παρθενίους 
ἐκάλουν. οἱ δ' ἠγανάκτουν:   
 58. <Θρᾳκῶν> γαµεῖ ἕκαστος <γ> καὶ <δ>, εἰσὶ δὲ οἳ καὶ <λ>, 
καὶ ὡς θεραπαίναις χρῶνται. καὶ ἐκ περιουσίας οἱ γάµοι, 
καὶ ἐκ περιόδου σύνεισιν αὐταῖς, καὶ λούει καὶ διακονεῖ. 
καὶ πλεῖσται µετὰ τὴν χρῆσιν χαµαὶ κοιµῶνται. κἂν δυσχε- 
ραίνῃ τις, οἱ γονεῖς ἀποδόντες ὃ ἔλαβον ἀπεκοµίσαντο τὴν 
θυγατέρα. τιµὴν γὰρ λαµβάνοντες συνάπτουσιν αὐτάς. καὶ 
 
Category 8, treatise title 45, fragment 611, line 296 
 
ἀποθανόντος τοῦ ἀνδρὸς, ὥσπερ τἆλλα, οὕτω καὶ τὰς γυ- 
ναῖκας κληρονοµοῦσι:   
 59. <Μινώαν> τὴν ἐν Σικελίᾳ Μακάραν ἐκάλουν πρό- 
τερον. ἔπειτα Μίνως ἀκούων ∆αίδαλον ἐνταῦθα, µετὰ 
στόλου παρεγένετο καὶ ἀναβὰς ἐπὶ τὸν Κύκον ποταµὸν τῆς 
πόλεως ταύτης ἐκυρίευσε καὶ νικήσας τοὺς βαρβάρους ἐφ' 
ἑαυτῷ προσωνόµασεν αὐτὴν νόµους Κρητικοὺς θεὶς αὐτοῖς:    
 60. ἐγένετο <Λοκρὸς> Ξενόκριτος, τυφλὸς ἐκ γενετῆς 
ποιητὴς καὶ Ἐράσιππος. παρ' αὐτοῖς ὀδύρεσθαι οὐκ ἔστιν 
ἐπὶ τοῖς τελευτήσασιν, ἀλλ' ἐπειδὴ ἐκκοµίσωσιν, εὐωχοῦνται. 



καπηλεῖον οὐκ ἔστι µεταµελικὸν ἐν αὐτοῖς, ἀλλ' ὁ γεωργὸς 
πωλεῖ τὰ ἴδια:   
 61. ἐὰν ἁλῷ τις κλέπτων, τὸν ὀφθαλµὸν ἐξορύσσεται. 
Ζαλεύκου υἱὸς ἑάλω καὶ τῶν Λοκρῶν αὐτὸν ἀφιέντων, οὐχ 
ὑπέµειναν, αὐτοῦ δὲ ἕνα καὶ τοῦ υἱοῦ ἕνα ἐξεῖλεν:   
 62. Πολέµαρχος ἐπιορκήσας τὸν τῶν Κορινθίων ἀπέ- 
φυγε στόλον. καὶ µυθολογοῦσιν, ὅτε καθεύδοι νύκτωρ, τὰς 
γαλᾶς δάκνειν αὐτὸν καὶ πέρας ἀποροῦντα ἑαυτὸν ἀνελεῖν. 
κατῴκισαν δὲ καὶ Κλεωνὰς <Χαλκιδεῖς> ἐν τῷ Ἄθῳ ἐξανα- 
στάντας ἐξ Ἐλυµνίου, ὡς µὲν µυθολογοῦσιν ὑπὸ µυῶν, οἷον 
τὰ ἄλλα κατήσθιον αὐτῶν καὶ τὸν σίδηρον:   

 63. νόµος δὲ ἦν Χαλκιδεῦσι µὴ ἄρξαι µηδὲ πρεσβεῦσαι 
νεώτερον ἐτῶν <ν>:   
 64. ἐν <Κεφαλληνίᾳ> Προµνήσου υἱὸς ἐκράτησε, καὶ 
χαλεπὸς ἦν, καὶ ἑορτὰς � (f. 134a) πλέον δυοῖν οὐκ ἐπέ- 
τρεπεν οὐδὲ ἐν πόλει διαιτᾶσθαι πλέον ἡµέρας δέκα τοῦ 
µηνός. τάς τε κόρας πρὸ τοῦ γαµίσκεσθαι αὐτὰς ἐγίνωσκεν. 
Ἀντήνωρ δὲ λαβὼν ξιφίδιον καὶ γυναικείαν ἐσθῆτα, ἐν- 
δυσάµενος εἰς τὴν κοίτην ἀπέκτεινε, καὶ ὁ δῆµος αὐτὸν 
ἐτίµησε καὶ ἡγεµόνα κατέστησε, καὶ ἡ κόρη ὑπὲρ ἧς αὐτὸς   
εἰσῄει ἐπικλέως ἐγένετο. µαρτυρεῖται δὲ καὶ ἐκ Τυρρηνίας 
Ὅµηρος παραβαλεῖν εἰς Κεφαλληνίαν καὶ Ἰθάκην, ὅτε τοὺς 
ὀφθαλµοὺς λέγεται διαφθαρῆναι νοσήσας:   
 65. <Ῥόδον> τὴν νῆσον τὸ παλαιὸν κεκρύφθαι λέγουσιν 
ὑπὸ τῆς θαλάσσης, ἀναφανῆναι δὲ ὕστερον ξηρανθεῖσαν. 
ἐκαλεῖτο δὲ Ὀφιοῦσα διὰ τὸ πλῆθος τῶν ἐνόντων ὄφεων:   
 66. <Ἔφεσον> κληθῆναι φασὶν ἀπὸ µιᾶς τῶν Ἀµαζόνων. 
οἱ δὲ ἀπὸ τοῦ τὸν Ἡρακλέα ταῖς Ἀµαζόσιν ἐφεῖναι τὰ ἀπὸ 
Μυκάλης ἕως Πιτάνης:   
 67. <Φώκαιαν> οἱ µὲν ἀπὸ Φώκου ἡγεµόνος ὠνόµασαν, 
οἱ δὲ ὅτ' εἰς τὸ ξηρὸν εἶδον ἐκβαίνουσαν:   
 68. <Κρότωνα> ἐξ ἀρχῆς Κρότων ᾤκισεν:   

 69. <Ἀκραγαντίνων> Φάλαρις ἐτυράννευσε παρανοµίᾳ 
πάντας ἐκβαλών. οὐ γὰρ µόνον ἐφόνευε πολλοὺς, ἀλλὰ καὶ 
τιµωρίαις παρανόµοις ἐχρήσατο. καὶ τοὺς µὲν εἰς λέβητας 
ζέοντας, τοὺς δὲ εἰς τοὺς κρατῆρας τοῦ πυρὸς ἀπέστελλε, 
τοὺς δὲ καὶ εἰς χαλκοῦν ταῦρον ἐνέβαλλε καὶ κατέκαιεν. 
ὅνπερ ὁ δῆµος ἐτιµωρήσατο. ἐνέπρησε δὲ καὶ τὴν µητέρα 
καὶ τοὺς φίλους. µεθ' ὃν Ἀλκάµενος παρέλαβε τὰ πράγµατα, 
καὶ µετὰ τοῦτον Ἄλκανδρος προέστη, ἀνὴρ ἐπιεικής. καὶ 
εὐσθένησαν οὕτως ὡς περιπόρφυρα ἔχειν ἱµάτια:   
 70. <Κέφαλος> µαντευσάµενος περὶ παίδων, ὁ θεὸς εἶπεν,   
ᾧ ἂν τύχῃ πρῶτον συγγενέσθαι, τὸν δὲ περιτυχεῖν ἄρκῳ, 



καὶ πλησιάσαντα γεννῆσαι γυναῖκα, ἐξ ἧς γεν<όµενος> Ἀρ- 
κείσιος φερωνύµως ὀνοµασθῆναι λέγεται:   
 71. πορθµεὺς Πυρίας ὄνοµα λῃστὰς διεπόρθµευσε, πρε- 
σβύτην αἰχµάλωτον καὶ πίτταν. καὶ ὠνεῖται ταῦτα παρὰ 
τῶν λῃστῶν, δεηθέντος τοῦ πρεσβύτου. ἦν δὲ ἐν τῇ πίττῃ 
κεκρυµµένον χρυσίον. πλουτήσας οὖν θῦσαι λέγεται τῷ 
πρεσβύτῃ βοῦν. διὸ καὶ εἰς παροιµίαν ἦλθεν, οὐδεὶς πώ- 
ποτε εὐεργέτῃ βοῦν ἔθυσεν ἀλλ' ἢ Πυρίας:   
 72. <Ἀφυταῖοι> δικαίως καὶ σωφρόνως βιοῦσι, καὶ ἀλλο- 
τρίων οὐ θιγγάνουσιν ἀνεῳγµένων τῶν θυρῶν. φασὶ δέ 

ποτε ξένον πριάµενον οἶνον <µὴ> ἀναλαβεῖν ἐπείξαντος αὐτὸν 
τοῦ πλοῦ, καταλιπεῖν δὲ αὐτὸν ἐν τῇ ἀποστάσει οὐδενὶ παρα- 
δόντα, ὕστερον δὲ κατ' ἄλλην ἐµπορίαν ἐλθόντα εὑρεῖν τοῦ- 
τον ἄθικτον:   
 73. <τούτοις> οὐκ ἐξῆν ἐν γάµῳ πλείους ἑστιᾶν δέκα 
καὶ γυναικῶν ἴσων, οὐδὲ γάµον ποιεῖν πλεῖον ἡµερῶν <η>. 
ἐπεσκόπουν δὲ καὶ τοὺς ὀρφανοὺς ὅπως παιδεύωνται καὶ 
τὰς οὐσίας αὐτοῖς ἀπεδίδοσαν <κ> ἐτῶν γενοµένοις:   
 74. <Ἴκαρος> ἡ νῆσος Ἰχθυοῦσα ἐκαλεῖτο διὰ τὸ κάλλος 
τῶν ἐν αὐτῇ ἰχθύων. πρὸς ἣν Ἴκαρος παρέβαλεν, ἀφ' οὗ καὶ 
τοὔνοµα ἔσχεν. ὅµως πτεροῖς αὐτὸν ἀπὸ Κρήτης φασὶν   
ἐλθεῖν. οἱ δὲ ἀποδράντα µετὰ τοῦ πατρὸς ἐπὶ τριήρων διὰ 
τὸ δεῖξαι τὴν εἰς τὸν λαβύρινθον εἴσοδον τῷ Θησεῖ:   
 75. ἄργειλον τὸν µῦν καλοῦσι Θρᾷκες, οὗ ὀφθέντος 
πόλιν κατὰ χρησµὸν ἔκτισαν καὶ <Ἄργειλον> ὠνόµασαν:   
 76. παρὰ <Θεσπιεῦσιν> αἰσχρὸν ἦν τέχνην µαθεῖν καὶ 
 
περὶ γεωργίας διατρίβειν. καὶ διὰ τοῦτο πένητες οἱ πλείους 
ἦσαν καὶ Θηβαίοις οὖσι φειδωλοῖς πολλὰ ὤφειλον + + + 
      
∆ΙΚΑΙΩΜΑΤΑ 
 
(collectanea historica post Alexandri Molossi — ol. 112, 3?  —   

      mortem edita). 
 
 Vita Arist. Marc. (f. 276): καὶ τὰ γεγραµµένα αὐτῷ δικαιώ- 
µατα Ἑλληνίδων πόλεων ἐξ ὧν Φίλιππος τὰς φιλονεικίας τῶν 
Ἑλλήνων διέλυσεν, ὡς µεγαλορρηµον<ήσαντά π>οτε καὶ εἰπεῖν 
“ὥρισα γῆν Πέλοπος”. 
 Harpocr. s. <∆ρυµός>: πόλις µεταξὺ Βοιωτίας καὶ τῆς 
Ἀττικῆς ... <Ἀριστοτέλης> δ' ἐν τοῖς δικαιώµασί φησιν 
οὕτως “ἔπειτα ∆ρυµὸν ἓν Ἀττικὸν καὶ ἕτερον Βοιώτιον”. 
 Steph. Byz. ep. s. <Ὠρωπός> ... <Ἀριστοτέλης> γοῦν 



τὴν Ὠρωπὸν Γραῖάν φησι λέγεσθαι· ἡ δὲ Γραῖα τόπος τῆς   
Ὠρωπίας πρὸς τῇ θαλάσσῃ κατ' Ἐρέτριαν τῆς Εὐβοίας 
κειµένη. 
 idem s. <Τάναγρα>: ... <Ἀριστοτέλης> δὲ Γραῖαν καλεῖ 
τὴν νῦν Ὠρωπόν· ἔστι δὲ τόπος τῆς τῶν Ὠρωπίων πόλεως 
πρὸς τῇ θαλάττῃ. 
 Ammonius de diff. voc. p. 98 (Valck.) s. νῆες: ∆ίδυ- 
µος ἐν δεκάτῳ ῥητορικῶν ὑποµνηµάτων φησὶν οὕτως ὅτι 
διαφέρουσιν αἱ νῆες τῶν πλοίων. τὰ µὲν γάρ ἐστι στρογ- 
γύλα, αἱ δὲ κωπήρεις καὶ στρατιώτιδες. <Ἀριστοτέλης> δὲ 
ἱστορεῖ ἐν δικαιώµασι τῶν πόλεων οὕτως “Ἀλέξανδρος ὁ 
Μολοττὸς ὑπὸ τὸν αὐτὸν χρόνον, Ταραντίνων αὐτὸν µετα- 

πεµψαµένων ἐπὶ τὸν πρὸς τοὺς βαρβάρους πόλεµον, ἐξέπλευσε 
ναυσὶ µὲν πεντεκαίδεκα πλοίοις δὲ συχνοῖς ἱππαγωγοῖς καὶ 
στρατηγικοῖς.” 
 Eustathius in Hom. p. (684 et 1408 et) 1727: Ἐρέννιος 
οὖν Φίλων διαφέρειν φησὶ νῆας πλοίων κατὰ ∆ίδυµον· τὰ 
µὲν γὰρ στρογγύλα, αἱ δὲ στρατιώτιδες. εἰς ὃ φέρει καὶ 
χρῆσιν Ἀριστοτέλους ταύτην “Ἀλέξανδρος ὁ Μολοττὸς κτλ. 
      
ΠΥΘΙΟΝΙΚΑΙ. 
 
 Plutarch. Solon. 11: ἤδη µὲν οὖν καὶ ἀπὸ τούτων ἔν- 
δοξος ἦν ὁ Σόλων καὶ µέγας, ἐθαυµάσθη δὲ καὶ διεβοήθη 
µᾶλλον ἐν τοῖς Ἕλλησιν εἰπὼν ὑπὲρ τοῦ ἱεροῦ τοῦ ἐν ∆ελ- 
φοῖς ὡς χρὴ βοηθεῖν καὶ µὴ περιορᾶν Κιρραίους ὑβρίζοντας 
εἰς τὸ µαντεῖον, ἀλλὰ προσαµύνειν ὑπὲρ τοῦ θεοῦ ∆ελφοῖς. 
πεισθέντες γὰρ ὑπ' ἐκείνου πρὸς τὸν πόλεµον ὥρµησαν οἱ 
Ἀµφικτύονες, ὡς ἄλλοι τε µαρτυροῦσι καὶ <Ἀριστοτέλης>   
ἐν τῇ τῶν πυθιονικῶν ἀναγραφῇ Σόλωνι τὴν γνώµην ἀνα- 
τιθείς. 
 Hesych. lex. s. Βοῦθος περιφοιτᾷ: παροιµία ἐπὶ τῶν 
εὐήθων καὶ παχυφρόνων, ἀπὸ Βούθου τινὸς µετενεχθεῖσα 
τοῦ Πύθια νικήσαντος, ὃν ἀναγράφει καὶ <Ἀριστοτέλης> 
νενικηκότα. 

 Zenob. proverb. 2, 66 (Plut. prov. 1, 33): Βοῦθος περι- 
φοιτᾷ: ταύτης µέµνηται Κρατῖνος ἐν Χείρωσι. τέτακται δὲ 
ἐπὶ τῶν εὐήθων καὶ παχυφρόνων ἀπό τινος πυθιονίκου 
Βούθου µετενεχθεῖσα. 
 Herodian. π. µον. λέξ. p. 42, 9: Βοῦθος Πύθια νικήσας· 
παροιµία Βοῦθος περιφοιτᾷ. 
 Schol. in Pindar. (cf. A. P. p. 549) Isthm. 2 inscr. 
Ξενοκράτει Ἀκραγαντίνῳ: ... οὗτος δὲ ὁ Ξενοκράτης οὐ 



µόνον Ἴσθµια νενίκηκεν ἵπποις, ἀλλὰ καὶ Πύθια τὴν εἰκο- 
στὴν τετάρτην πυθιάδα, ὡς <Ἀριστοτέλης> ἀναγράφει. 
 Schol. in Pind. olymp. 2, 87 (Vrat. D, Gott., Vindob.): 
Ὀλύµπια µὲν γὰρ αὐτὸς (ὁ Θήρων) γέρας ἔδεκτο, ἀντὶ τοῦ 
µόνος· Πύθια δὲ καὶ Ἴσθµια Ξενοκράτης. κατὰ δὲ τὴν τοῦ 
<Ἀριστοτέλους> (ἀναγραφὴν) πυθιονίκης µόνος Θήρων ἀνα- 
γέγραπται. ἤτοι οὖν συλληπτικῶς εἴρηκεν ἢ ἐπεὶ Θήρωνος 
ἵπποις ὁ Ξενοκράτης ἐνίκησε· διὸ καὶ συνανεκήρυξε Θήρωνα. 
 Schol. in Pind. Pyth. 6 inscr. (p. 387) Ξενοκράτει Ἀκρα- 
γαντίνῳ: γέγραπται Ξενοκράτει Ἀκραγαντίνῳ νενικηκότι κατὰ 
τὴν <κδ> πυθιάδα. 
      
∆Ι∆ΑΣΚΑΛΙΑΙ. 
 
 Schol. Aristoph. Plut. 385: ἐν µέντοι ταῖς <διδασκαλίαις> 

πρὸ τούτων τῶν χρόνων Πάµφιλος οὐδεὶς φέρεται τραγικός.   
 Schol. in Eurip. Androm. 446 (p. 288 Cobet): εἰλικρινῶς 
δὲ τοὺς τοῦ δράµατος χρόνους οὐκ ἔστι λαβεῖν· <οὐ δεδίδακται 
γὰρ Ἀθήνησιν>. 
 cf. Schol. vesp. 1031. av. 1242. A. P. p. 551 sq. (U. Koehler: 
Mitth. d. d. arch. Inst. zu Athen III, 111. 131). 
 Schol. Aristoph. ran. 1124 (1155 Dind.) <ἐξ Ὀρεστείας>: 
τετραλογίαν φέρουσι τὴν Ὀρέστειαν αἱ <διδασκαλίαι> Ἀγα- 
µέµνονα, Χοηφόρους, Εὐµενίδας, Πρωτέα σατυρικόν. 
 Argum. Aesch. Agam.: ἐδιδάχθη τὸ δρᾶµα ἐπὶ ἄρχοντος 
Φιλοκλέους ὀλυµπιάδι ὀγδοηκοστῇ ἔτει δευτέρῳ. πρῶτος 
Αἰσχύλος Ἀγαµέµνονι, Χοηφόροις, Εὐµενίσι, Πρωτεῖ σατυ- 
ρικῷ. ἐχορήγει Ξενοκλῆς Ἀφιδνεύς. 
 Schol. Aristoph. av. 281 (282 Dind.) <οὗτος µέν ἐστι 
Φιλοκλέους>: οὗτος ὁ Φιλοκλῆς ἔποπα ἐσκεύασεν ἐν τῇ 
Πανδιονίδι τετραλογίᾳ, οὗ ἡ ἀρχή “σὲ τῶν ἁπάντων <Ἥλιε> 
δεσπότην λέγω” ... <ἄλλως.> ὁ Σοφοκλῆς πρῶτον τὸν Τηρέα 
ἐποίησεν, εἶτα Φιλοκλῆς ... <ἄλλως> ... εἴη ἂν οὖν τὸν ἔποπα 
ἐσκευοποιηκὼς τῇ Πανδιονίδι τετραλογίᾳ, ἣν καὶ <Ἀριστο- 
τέλης> ἐν ταῖς διδασκαλίαις ἀναγράφει. ἔστι δὲ ὁ Φιλο- 
κλῆς τραγῳδίας ποιητὴς καὶ Φιλοπείθους υἱὸς ἐξ Αἰσχύλου 

ἀδελφῆς. 
 Harpocrat. s. <Σθένελος>: ... καὶ ἐν ταῖς <διδασκα- 
λίαις> εὑρίσκεται ὁ Σθένελος τραγῳδίας ποιητής. 
 Schol. Aristoph. nub. 552: ... δῆλον δὲ ὅτι πρότερος 
ὁ Μαρικᾶς ἐδιδάχθη τῶν δευτέρων Νεφελῶν. Ἐρατοσθένης   
δέ φησι Καλλίµαχον ἐγκαλεῖν ταῖς <διδασκαλίαις> ὅτι φέ- 
ρουσιν ὕστερον τρίτῳ ἔτει τὸν Μαρικᾶν τῶν Νεφελῶν, σαφῶς 
ἐνταῦθα εἰρηµένου ὅτι πρότερον καθεῖται. λανθάνει δ' αὐτόν, 



φησίν, ὅτι ἐν µὲν ταῖς διδαχθείσαις οὐδὲν τοιοῦτον εἴρηκεν, 
ἐν δὲ ταῖς ὕστερον διασκευασθείσαις εἰ λέγεται, οὐδὲν ἄτο- 
πον· αἱ διδασκαλίαι δὲ δῆλον ὅτι τὰς διδαχθείσας φέρουσι. 
πῶς δ' οὐ συνεῖδεν ὅτι καὶ ἐν τῷ Μαρικᾷ προτετελεύτηκε 
Κλέων, ἐν δὲ ταῖς Νεφέλαις λέγεται “εἶτα τὸν θεοῖσιν ἐχθρὸν 
βυρσοδέψην”. 
 Arg. nub. (5): αἱ πρῶται Νεφέλαι ἐδιδάχθησαν ἐν ἄστει 
ἐπὶ ἄρχοντος Ἰσάρχου, ὅτε Κρατῖνος µὲν ἐνίκα Πυτίνη. 
Ἀµειψίας δὲ Κόννῳ. 
 Arg. (3) Aristoph. pac. (schol. ed. Dind. t. III p. 5): 
<ἄλλως.> φέρεται ἐν ταῖς <διδασκαλίαις> δεδιδαχὼς Εἰρήνην 
ὁµωνύµως ὁ Ἀριστοφάνης. ἄδηλον οὖν, φησὶν Ἐρατοσθέ- 
νης, πότερον τὴν αὐτὴν ἀνεδίδαξεν ἢ ἑτέραν καθῆκεν ἥτις 

οὐ σώζεται. Κράτης µέντοι δύο εἶδε δράµατα γράφων οὕτως 
“ἀλλ' οὖν γε ἐν τοῖς Ἀχαρνεῦσιν ἢ Βαβυλωνίοις ἢ ἐν τῇ 
ἑτέρᾳ Εἰρήνῃ”. καὶ σποράδην δέ τινα ποιήµατα παρατίθεται, 
ἅπερ ἐν τῇ νῦν φεροµένῃ οὐκ ἔστιν. 
 Arg. (1) pac. (p. 4 Dind.) ... ἐνίκησε δὲ τῷ δράµατι 
ὁ ποιητὴς ἐπὶ ἄρχοντος Ἀλκαίου ἐν ἄστει. πρῶτος Εὔπολις 
Κόλαξι, δεύτερος Ἀριστοφάνης Εἰρήνῃ, τρίτος Λεύκων Φρά- 
τορσι. τὸ δὲ δρᾶµα ὑπεκρίνετο Ἀπολλόδωρος, ἐνίκα Ἕρµων 
ὁ ὑποκριτής. 
 Arg. Sophocl. Aiac.: ὅθεν καὶ τῇ ἐπιγραφῇ πρόσκειται   
ὁ µαστιγοφόρος, ἢ πρὸς ἀντιδιαστολὴν τοῦ Λοκροῦ ... ἐν 
δὲ ταῖς <διδασκαλίαις> ψιλῶς Αἴας ἀναγέγραπται. 
 Harpocrat. s. <διδάσκαλος>: ἰδίως διδασκάλους λέγουσι 
τοὺς ποιητὰς τῶν διθυράµβων ἢ τῶν κωµῳδιῶν ἢ τῶν τρα- 
γῳδιῶν. Ἀντιφῶν ἐν τῷ περὶ τοῦ χορευτοῦ “ἔλαχον, φησί, 
Παντακλέα διδάσκαλον”. ὅτι γὰρ ὁ Παντακλῆς ποιητής, 
δεδήλωκεν <Ἀριστοτέλης> ἐν ταῖς διδασκαλίαις. 
 cf. Steph. Byz. s. Ἀτήνη ... ὁ δηµότης Ἀτηνεύς. “Πατρο- 
κλῆς Ἀτηνεὺς ἐχορήγει καὶ Παντακλῆς <ἐδίδασκεν>“. 
 Phot. lex. s. <ὄνου σκιά> ... <Ἀριστοτέλης> δὲ ἐν διδα- 
σκαλίαις καὶ δράµατός τινος φέρει ἐπιγραφὴν Ὄνου σκιάν. 

 Zenob. 6, 28 ὑπὲρ ὄνου σκιᾶς: ... καὶ Ἀρχίππῳ δὲ 
 
κωµῳδία γέγονεν Ὄνου σκιά. 
 Arg. Eurip. Rhes. (t. I p. 339 et 549 Kirchhoff): τοῦτο 
τὸ δρᾶµα ἔνιοι νόθον ὑπενόησαν, Εὐριπίδου δὲ µὴ εἶναι· 
τὸν γὰρ Σοφόκλειον µᾶλλον ὑποφαίνει χαρακτῆρα. ἐν µέντοι 
ταῖς <διδασκαλίαις> ὡς γνήσιον ἀναγέγραπται. 
 Schol. Aristoph. ran. 67 <καὶ ταῦτα τοῦ τεθνηκότος> 
(τοῦ Εὐριπίδου): ... οὕτω γὰρ καὶ αἱ <διδασκαλίαι> φέρουσι 



τελευτήσαντος Εὐριπίδου τὸν υἱὸν αὐτοῦ δεδιδαχέναι ὁµώνυ- 
µον ἐν ἄστει Ἰφιγένειαν τὴν ἐν Αὐλίδι, Ἀλκµαίωνα, Βάκχας.   
 Suid. s. Εὐριπίδης ... νίκας δ' ἀνείλετο <ε>, τὰς µὲν <δ> 
περιών, τὴν δὲ µίαν µετὰ τὴν τελευτὴν ἐπιδειξαµένου τὸ 
δρᾶµα τοῦ ἀδελφιδοῦ αὐτοῦ Εὐριπίδου. 
 Schol. in Plat. apolog. p. 330 Bekk. ... Μέλητος δὲ 
τραγῳδίας φαῦλος ποιητὴς Θρᾷξ γένος, ὡς Ἀριστοφάνης 
Βατράχοις, Πελαργοῖς Λαίου υἱὸν αὐτὸν λέγων, ἐπεὶ ᾧ ἔτει 
οἱ Πελαργοὶ ἐδιδάσκοντο καὶ ὁ Μέλητος Οἰδιπόδειαν ἔθηκεν, 
ὡς <Ἀριστοτέλης> διδασκαλίαις. 
 Schol. Aristoph. av. 1379 <τί δεῦρο πόδα σὺ κυλλὸν> 
(ἀνὰ κύκλον κυκλεῖς): ... ∆ίδυµος µὲν κύκλον ἐπεὶ κυκλίων 

ᾀσµάτων ποιητής ἐστι, κυλλὸν δέ, ἐπεὶ χωλός ἐστιν (ὁ Κινη- 
σίας). εἴρηται δὲ περὶ αὐτοῦ ἐν Βατράχοις. ὁ δὲ <Ἀριστο- 
τέλης> ἐν ταῖς διδασκαλίαις δύο φησὶ γεγονέναι. 
 Schol. Aristoph. ran. 404: ἐπὶ γοῦν τοῦ Καλλίου τούτου 
φησὶν <Ἀριστοτέλης> ὅτι σύνδυο ἔδοξε χορηγεῖν τὰ ∆ιονύσια 
τοῖς τραγῳδοῖς καὶ κωµῳδοῖς. 
    
ΥΠΟΜΝΗΜΑΤΑ ΙΣΤΟΡΙΚΑ 
 
     
(Ἀριστοτέλους ἢ Θεοφράστου). 
 
 Athen. IV p. 173e: <Ἀριστοτέλης> δ' ἢ Θεόφραστος ἐν 
τοῖς ὑποµνήµασι περὶ Μαγνήτων λέγων τῶν ἐπὶ τοῦ Μαιάν- 
δρου ποταµοῦ ὅτι ∆ελφῶν εἰσιν ἄποικοι, τοσαύτας ἐπιτε- 
λοῦντας αὐτοὺς ποιεῖ χρείας τοῖς παραγιγνοµένοις τῶν ξένων   
λέγων οὕτως “Μάγνητες οἱ ἐπὶ τῷ Μαιάνδρῳ ποταµῷ κατ- 
οικοῦντες ἱεροὶ τοῦ θεοῦ, ∆ελφῶν ἄποικοι, παρέχουσι τοῖς 
ἐπιδηµοῦσι στέγην, ἅλας, ἔλαιον, ὄξος, ἔτι λύχνον, κλίνας, 
στρώµατα, τραπέζας”. 
 Athen. XIV p. 654d: <Ἀριστοτέλης> δὲ ἢ Θεόφραστος 
ἐν τοῖς ὑποµνήµασι “τῶν φασιανῶν, φησί, οὐ κατὰ λόγον 
ἡ ὑπεροχὴ τῶν ἀρρένων ἀλλὰ πολλῷ µείζων”. 
 Athen. epit. II p. 44c: <Ἀριστοτέλης> δ' ἢ Θεόφραστος 
Φιλῖνόν τινα ἱστορεῖ µήτε ποτῷ χρήσασθαί ποτε µήτε ἐδέ- 

σµατι ἄλλῳ ἢ µόνῳ γάλακτι πάντα τὸν βίον. 
 Schol. Laur. in Apollon. Rhod. 4, 834 (p. 508, 20 Keil) 
εἰ µὲν δὴ µαλεροῖο πυρός: περὶ τὸν πορθµὸν ἐν τῇ θαλάσσῃ 
πυρὸς ἀναφυσήµατα γίνεται ὥστε καὶ τὴν θάλασσαν θερ- 
µαίνεσθαι, ὥς φησι καὶ Μητρόδωρος ἐν πρώτῳ περὶ ἱστορίας 
καὶ Θεόφραστος ἐν ἱστορικοῖς ὑποµνήµασιν. καί φησι τὸν 
βρόµον τὸν ἀπὸ τῶν Αἰόλου νήσων ἀκούεσθαι ἕως Ϛ2α στα- 



δίων· περὶ Ταυροµένιον γοῦν ἀκούεσθαι βροντῇ παραπλή- 
σιον ψόφον. 
 Argum. Eurip. Medeae (p. 143 cf. 454 Kirchhoff): τὸ 
δρᾶµα δοκεῖ ὑποβαλέσθαι παρὰ Νεόφρονος διασκευάσας, ὡς 
∆ικαίαρχος ἐν τῷ περὶ Ἑλλάδος βίου καὶ <Ἀριστοτέλης> ἐν 
ὑποµνήµασι. 
 Erotian. gloss. Hippocr. p. 312 (Franz): βουτύρῳ, ὡς   
καὶ <Ἀριστοτέλης> ἐν τοῖς ὑποµνήµασί φησιν ὅτι Θόας ὁ Ἰθα- 
κήσιος ἱστορεῖ παρὰ Φρυξὶ πικέριον καλεῖσθαι τὸ βούτυρον. 
       
ΠΕΠΛΟΣ 
 
   
(περιέχει δὲ ἱστορίαν σύµµικτον Hesych. ind.). 
 
 Io. Tzetzes proleg. comm. in Hesiodi opp. p. 15 Gf.: Ἀρι- 
στοτέλης δ' ὁ φιλόσοφος, µᾶλλον δὲ οἶµαι ὁ τοὺς πέπλους συν- 
τάξας ... (cf. A. P. p. 505 sqq.). 

 Tzetz. in Lycophr. 488 ... κατὰ Ἀριστοτέλην τὸν τοὺς πέ- 
πλους συντάξαντα (= Schol. in Aristid. ὁ τοὺς πέπλους συνθεὶς 
Ἀριστοτέλης). 
 Socrates hist. eccl. 3, 23: διὸ οὐκ αἰσχύνονται πολλοὺς ἀν- 
θρώπους ἀποθεώσαντες καὶ εἴθε γε κἂν χρηστοὺς τὸν τρόπον 
ἢ δικαίους ἢ σώφρονας, ἀλλὰ ἀνάγνους ἀδίκους µέθῃ δεδουλω- 
µένους, Ἡρακλέας φηµὶ καὶ ∆ιονύσους καὶ Ἀσκληπιούς, καθ' 
ὧν συνεχῶς ἐν τοῖς αὐτοῦ λόγοις ὀµνύων Λιβάνιος οὐκ αἰσχύνε- 
ται· ὧν τοὺς ἀρσενικοὺς καὶ θηλυκοὺς ἔρωτας εἰ ἀπαριθµησαί- 
µην, µακρὸς ἡµῖν ἔσται ὁ τῆς παρεκβάσεως λόγος. ἀρκέσει δὲ 
τοῖς ταῦτα γνῶναι ἐθέλουσιν ὁ Ἀριστοτέλους πέπλος καὶ ὁ ∆ιο- 
νυσίου στέφανος καὶ Ῥηγίνου ὁ πολυµνήµων καὶ τῶν ποιητῶν 
τὸ πλῆθος, οἳ περὶ αὐτῶν γράψαντες γέλωτα ὄντως καὶ φλήνα- 
φον παρὰ πᾶσι τὴν Ἑλλήνων θεολογίαν δεικνύουσιν. 
 Eustathius in Hom. Il. (β, 557) p. 285: ἰστέον δὲ καὶ ὅτι 
Πορφύριος εἰς Αἴαντα ἐπίγραµµα παλαιὸν φέρει τόδε ... ἱστορεῖ 
δὲ ὁ αὐτὸς Πορφύριος καὶ ὅτι Ἀριστοτέλης σύγγραµµα πραγµα- 
τευσάµενος, ὅπερ ἐκλήθη πέπλος, γενεαλογίας ἡγεµόνων ἐξέθετο 
καὶ νεῶν ἑκάστων ἀριθµὸν καὶ ἐπιγράµµατα εἰς αὐτούς, ἃ καὶ 
ἀναγράφεται ὁ Πορφύριος ἐν τοῖς εἰς τὸν Ὅµηρον ἁπλᾶ ὄντα 
καὶ οὐδέν τι παχὺ καὶ φλεγµαῖνον ἔχοντα. δίστιχα δὲ τὰ ὅλα 

ἐκεῖνα δίχα τοῦ ῥηθέντος εἰς τὸν Αἴαντα (7)· ἴσως γὰρ ὁ ἐπι- 
γραµµατοποιὸς ἐφιλοτεχνήσατο ἀπεναντίας ἐλθὼν τῷ ποιητῇ 
ἐπὶ µὲν τῷ λαµπρῷ Αἴαντι πολυλογῆσαι, τοὺς δὲ ἄλλους ἧττον 
σεµνῦναι. 
 Schol. in Aristidis Panathen. (ἐνδοξότατοι πάντων οἱ   



κατὰ τὴν Ἑλλάδα ἀγῶνες· καὶ µὴν τούτων πρεσβύτατος ὁ 
τῶν Παναθηναίων, εἰ δὲ βούλει ὁ τῶν Ἐλευσινίων) p. 323 
Dind.: ἡ τάξις τῶν ἀγώνων καθὰ <Ἀριστοτέλης> ἀναγράφε- 
ται· πρῶτα µὲν τὰ Ἐλευσίνια διὰ τὸν καρπὸν τῆς ∆ήµη- 
τρος· δεύτερα δὲ τὰ Παναθήναια ἐπὶ Ἀστέρι τῷ γίγαντι 
ὑπὸ Ἀθηνᾶς ἀναιρεθέντι· τρίτος ὃν ἐν Ἄργει ∆αναὸς ἔθηκε 
διὰ τὸν γάµον τῶν θυγατέρων αὐτοῦ· τέταρτος ὁ ἐν Ἀρ- 
καδίᾳ τεθεὶς ὑπὸ Λυκάονος, ὃς ἐκλήθη Λύκαια· πέµπτος 
ὁ ἐν Ἰωλκῷ Ἀκάστου καθηγησαµένου ἐπὶ Πελίᾳ τῷ πατρί· 
ἕκτος ὁ ἐν Ἰσθµῷ Σισύφου νοµοθετήσαντος ἐπὶ Μελικέρτῃ· 
ἕβδοµος ὁ Ὀλυµπιακὸς Ἡρακλέους νοµοθετήσαντος ἐπὶ Πέ- 
λοπι· ὄγδοος ὁ ἐν Νεµέᾳ, ὃν ἔθηκαν οἱ ἑπτὰ ἐπὶ Θήβας 
ἐπὶ Ἀρχεµόρῳ· ἔνατος ὁ ἐν Τροίᾳ, ὃν Ἀχιλλεὺς ἐπὶ Πατρό- 
κλῳ ἐποίησεν· δέκατος ὁ Πυθικός, ὃν οἱ Ἀµφικτύονες ἐπὶ 
τῷ Πύθωνος φόνῳ ἔθηκαν. ταύτην τὴν τάξιν ὁ τοὺς πέπλους 
συνθεὶς <Ἀριστοτέλης> ἐξέθετο τῶν ἀρχαίων καὶ παλαιῶν 

ἀγώνων. 
 Schol. alt. ibid. ὁ τῶν Παναθηναίων: τῶν µικρῶν λέγει· 
ταῦτα γὰρ ἐπὶ Ἐριχθονίου τοῦ Ἀµφικτύονος γενόµενα ἐπὶ 
τῷ φόνῳ τοῦ Ἀστερίου τοῦ γίγαντος· τὰ δὲ µεγάλα Πεισί- 
στρατος ἐποίησε. τὰ δὲ Ἐλευσίνια ἐπὶ Πανδίονος ἐγένετο, 
ὃς πέµπτος ἦν βασιλεὺς ἀπὸ Ἐριχθονίου· διὰ δὲ τὸν καρ- 
πὸν ἐτέθησαν. 
 Schol. cod. C. ibid. (εἰ δὲ βούλει ὁ τῶν Ἐλευσινίων): 
ὡς καὶ <Ἀριστοτέλης> τάττει. 
 Helladius chrestomath. apud. Phot. (bibl. cod. 279 
p. 533b 29 Bekk.): ὅτι πρῶτα µὲν τὰ Παναθήναια συνέστη·   
εἶτα τὰ Ἐλευσίνια <...> ἐπὶ Πελίᾳ τεθνηκότι προὔθηκαν 
ἆθλα Θετταλοί· εἶτα τὰ Ἴσθµια ἐπὶ Μελικέρτῃ· ἔπειτα ὁ τῶν 
Ὀλυµπίων ἀγὼν ἀρχὴν λαµβάνει ὑφ' Ἡρακλέους· εἶτα τὰ 
Νέµεα ἐπ' Ἀρχεµόρῳ τεθέντα <...> εἶτα µετὰ τὸ τὴν Κίρραν 
πεσεῖν τὰ Πύθια. 
 Gloss. gr. lat. Laudun. (cod. 444 s. IX) habet post Greca 
Prisciani collecta varia gr. lat. rei grammaticae Item greca 
de membris hominum. Item de inventione litterarum etc. 
(ut legitur in indice vet.). locus de inventione litterarum 
sic extat f. 289b (ed. E. Miller: Not. et extr. XXIX, 2. 

Par. 1880. p. 181): 
 ΕΧ ΠΕΠΛΟ ΤΕΟΦΡΑΣΤΙ proprium et interpellatur 
deum intelligens. 
 Primi quidem invenerunt (sup. s. apud quosdam Caldei) 
 
litteras Aegiptii. Secundi Foenices (sup. i. Afri), unde 
foeniceae (sup. i. rubicundae) litterae dicuntur. In Grae- 
ciam autem Cathmos Sidonius, Agenoris filius, detulit lit- 



teras. Sunt autem hae numero XVI: ΑΒΓ∆ΕΙΚΛΜ 
ΝΟΠΡΣΤΥ. Post vero Cathmum Palamidis filius 
Naucli grecus (sup. proprium) invenit ΖΘΧΦ. Deinde 
Simonidis filius Leopreppi ΗΞΨΩ. Fiunt omnes XXIIII. 
DE INVENTIONE LITTERARUM SIC ACCEPIMUS. 
 Schol. (A) in Il. λ, 688 (Etym. M.): Ἐπειοὶ οἱ Ἠλεῖοι 
ἀπὸ Ἐπειοῦ βασιλέως, οὕτως· Ποσειδῶνος καὶ Εὐρυπύλης 
τῆς Ἐνδυµίωνος παῖς Ἠλεῖος ὁ κτίσας Ἤλιδα, Ἠλείου δὲ 
Ἄλεξις καὶ Ἐπειός, ἀφ' οὗ Ἐπειοί, ὥς φησιν <Ἀριστοτέλης> 
ἐν τῷ πέπλῳ.   
 Veterum heroum epitaphia (ex cod. Laurent. 56, 1 
bombyc. saec. XIII fol. 20: vid. A. P. p. 568 et Anecd. 
Gr. I p. 7. 17) edita ab Henrico Stephano in Florilegio 

diversorum epigrammatum 1566 p. 497 — 502, nunc autem 
recognita collato apographo quod meum in usum (m. 
Febr. 1866) confecit Petrus del Furia bibliothecarius Lau- 
rentianus. 
 cf. Ausonius p. 189: ad rem pertinere existimavi ut 
... epitaphia subnecterem, sc. titulos sepulcrales heroum qui 
bello Troico interfuerunt: quae antiqua cum apud philo- 
logum quendam reperissem, latino sermone converti. 
  
<Ποῦ ἕκαστος τῶν Ἑλλήνων τέθαπται καὶ τί 
   ἐπιγέγραπται ἐπὶ τῷ τάφῳ.> 
 
1. ἐπὶ Ἀγαµέµνονος κειµένου ἐν Μυκήναις. 
 λεύσσεις Ἀτρείδεω Ἀγαµέµνονος, ὦ ξένε, τύµβον, 
  ὃς θάν' ὑπ' Αἰγίσθου κοὐλοµένης ἀλόχου. 
2. ἕτερον. 
 µνῆµα τόδ' Ἀτρείδεω Ἀγαµέµνονος, ὅν ῥα κατέκτα 
  δῖα Κλυταιµνήστρη Τυνδαρὶς οὐχ ὁσίως. 
3. ἐπὶ Μενελάου. 
 ὄλβιος ὦ Μενέλαε, σύ τ' ἀθάνατος καὶ ἀγήρως 
  ἐν µακάρων νήσοις, γαµβρὲ ∆ιὸς µεγάλου. 
4. ἐπὶ Ἀχιλλέως κειµένου ἐν Τροίᾳ, τιµωµένου δὲ καὶ ἐν 
  Λεύκῃ τῇ νήσῳ. 

 παῖδα θεᾶς Θέτιδος Πηληιάδην Ἀχιλῆα 
  ἥδ' ἱερὰ νῆσος ποντιὰς ἀµφὶς ἔχει.   
5. ἕτερον. 
 Θεσσαλὸς οὗτος ἀνὴρ Ἀχιλεὺς ἐν τῷδε τέθαπται 
  τύµβῳ, ἐθρήνησαν δ' ἐννέα Πιερίδες. 
6. ἐπὶ Πατρόκλου κειµένου µετ' Ἀχιλλέως. 
 Πατρόκλου τάφος οὗτος, ὁµοῦ δ' Ἀχιλῆι τέθαπται, 
  ὃν κτάνεν ὠκὺς Ἄρης Ἕκτορος ἐν παλάµαις. 
7. ἐπ' Αἴαντος τοῦ Τελαµωνίου. 
 ἅδ' ἐγὼ ἁ τλάµων Ἀρετὰ παρὰ τῷδε κάθηµαι 



  Αἴαντος τύµβῳ κειραµένα πλοκάµους, 
 θυµὸν ἄχει µεγάλῳ βεβοληµένα, ὡς παρ' Ἀχαιοῖς 
  ἁ δολόφρων Ἀπάτα κρέσσον ἐµεῦ κέκριται. 
8. ἐπὶ Τεύκρου κειµένου ἐν Σαλαµῖνι τῆς Κύπρου. 
 Ἰῶν ὠκυµόρων ταµίην Τελαµώνιον ἥδε 
  Τεῦκρον ἀποφθίµενον γῆ Σαλαµὶς κατέχει. 
9. ἐπὶ Νέστορος κειµένου ἐν Πύλῳ. 
 τὸν βαθύνουν ψυχήν τε νόηµά τε θεῖον ἔχοντα 
  ἄνδρ' ἀγαθὸν κατέχω Νέστορα τὸν Πύλιον. 
10. ἕτερον. 
 Νέστορα τὸν Πυλίων ἡγήτορα ἥδε θανόντα 
 
Category 8, treatise title 50, fragment 640, line 35 
 
  γῆ κατέχει βουλῇ φέρτατον ἡµιθέων.   
11. ἐπὶ Ἀντιλόχου κειµένου ἐν Τροίᾳ. 
 µνῆµ' ἀρετῆς υἱοῦ τόδε Νέστορος Ἀντιλόχοιο, 
  ὃς θάνεν ἐν Τροίῃ ῥυσάµενος πατέρα. 
12. ἐπὶ Ὀδυσσέως κειµένου ἐν Τυρρηνίᾳ. 
 ἀνέρα τὸν πολύµητιν ἐπὶ χθονὶ τῇδε θανόντα 
  κλεινότατον θνητῶν τύµβος ἐπεσκίασεν. 
13. ἕτερον. 
 οὗτος Ὀδυσσῆος κείνου τάφος, ὃν διὰ πολλὰ 
  Ἕλληνες πολέµῳ Τρωικῷ εὐτύχεσαν. 
14. ἐπὶ ∆ιοµήδους κειµένου ἐν τῇ ὁµωνύµῳ νήσῳ. 
 αἰνητὸν πάντεσσιν ἐπιχθονίοις ∆ιοµήδην 
  ἥδ' ἱερὰ κατέχει νῆσος ὁµωνυµίη. 
15. ἐπὶ Ἰδοµενέως καὶ Μηριόνου κειµένων ἐν Κνωσσῷ. 
 Κνωσσίου Ἰδοµενῆος ὁρᾷς τάφον, αὐτὰρ ἐγὼ τοῦ 
  πλησίον ἵδρυµαι Μηριόνης ὁ Μόλου. 
16. ἐπ' Αἴαντος τοῦ Οἰλέως κειµένου ἐν Μυκόνῳ τῇ νήσῳ. 
 ἐνθάδε τὸν Λοκρῶν ἡγήτορα γαῖα κατέσχεν 
  Αἴαντ' Οἰλιάδην ἐν πελάγει φθίµενον. 
17. ἐπὶ Νιρέως κειµένου ἐν Τροίᾳ. 
 ἐνθάδε τὸν κάλλιστον ἐπιχθονίων ἔχε γαῖα 

  Νιρέα τὸν Χαρόπου παῖδα καὶ Ἀγλαίης.   
18. ἐπὶ Τληπολέµου κειµένου ἐν Ῥόδῳ. 
 ἅδ' Ἡρακλείδην ῥηξήνορα θυµολέοντα 
  Τληπόλεµον κατέχει κυµατόεσσα Ῥόδος. 
19. ἐπὶ Ἀσκαλάφου καὶ Ἰαλµένου. 
 Ἀσκαλάφου Τροίῃ φθιµένου καὶ Ἰαλµένου ἥδε 
  ὀστέα πληξίππων γῆ Μινυὰς κατέχει. 
20. ἐν Τρίκκῃ ἐπὶ κενοταφίου Ποδαλειρίου καὶ Μαχάονος. 
 οἵδ' Ἀσκληπιάδαι Ποδαλείριος ἠδὲ Μαχάων 
  πρόσθεν µὲν θνητοί, νῦν δὲ θεῶν µέτοχοι. 
21. ἐπὶ Πηνέλεω κειµένου ἐν Βοιωτίᾳ. 



 τόνδ' ἐπὶ Κηφισσῷ ποταµῷ θέσαν ὠκὺ ῥέοντι 
  παῖδες Βοιωτῶν σώφρονα Πηνέλεων. 
22. ἐπὶ Εὐρυπύλου κειµένου ἐν Ὀρµενίῳ. 
 πάτρῃ ἐν Ὀρµενίῳ Εὐαίµονος ἀγλαὸν υἱὸν 
  Εὐρύπυλον κρύπτει δακρυόεσσα κόνις. 
23. ἐπὶ Θόαντος. 
 υἱὸν ὑπερθύµου Ἀνδραίµονος ἠδὲ θυγατρὸς 
  Γόργης τῆς Οἰνέως ἥδε κόνις κατέχει. 
24. ἐπὶ Φιλοκτήτου. 
 τόξων Ἡρακλέους ταµίην Ποιάντιον υἱὸν 

  ἥδε Φιλοκτήτην γῆ Μινυὰς κατέχει. 
25. ἐπὶ Μέγητος ἀπολοµένου ἐν θαλάσσῃ, ἔχοντος δὲ τάφον 
  ἐν ∆ουλιχίῳ. 
 µνῆµα Μέγητι θοῷ µεγαθύµου Φυλέος υἱῷ 
  ∆ουλίχιοι τεῦξαν, σῶµα δὲ πόντος ἔχει.   
26. ἐπὶ Πρωτεσιλάου ἀδελφῷ Ποδάρκει κειµένῳ ἐν Σικυῶνι. 
 γῆ µὲν Ἀχαιὶς ἔθρεψε Ποδάρκην Ἄκτορος υἱόν, 
  ὀστέα δ' αὖ Σικυὼν γῆ κατέχει φθιµένου. 
27. ἐπὶ Πολυποίτου καὶ Λεοντέως. 
 ἄρχοντες Λαπιθῶν Πολυποίτης ἠδὲ Λεοντεὺς 
  ἐν γαίῃ Μήδων τέρµ' ἀφίκοντο βίου. 
28. ἐπὶ Προθόου κενοταφίῳ. 
 σῶµα µὲν ἐν πόντῳ Προθόου Τενθρηδόνος υἱοῦ 
  κεῖται ἀνοίκτιστον, τοὔνοµα τύµβος ἔχει. 
29. ἐπὶ Εὐµήλου. 
 υἱὸς ὅδ' Ἀδµήτοιο Φερητιάδης Εὔµηλος 
  νέρθ' ὑπ' ἐµοὶ κεῖται, µοῖραν ἔχων θανάτου. 
30. ἐπὶ Ἀγαπήνορος. 
 ἀρχὸς ὅδ' ἐκ Τεγέης Ἀγαπήνωρ Ἀγκαίου υἱὸς 
  κεῖθ' ὑπ' ἐµοὶ Παφίων πελτοφόρων βασιλεύς. 
31. ἐπὶ Ἀµφιµάχου καὶ ∆ιώρου. 

 ἀρχός τ' Ἀµφίµαχος Κτεάτου παῖς ἠδὲ ∆ιώρης 
  ἐνθάδ' ἐνὶ Τροίῃ µοῖραν ἔχουσι βίου. 
32. ἐπὶ Γουνέως. 
 σῆµα τὸ µὲν Γουνῆος ὁρᾷς, ψυχὴ δὲ θανόντος 
  ἀέρ' ἐς ὑγρὸν ἔβη, σῶµα δὲ πόντος ἔχει. 
33. ἐπὶ Ἐλεφήνορος κειµένου ἐν Τροίᾳ. 
 νήσου ἀπ' Εὐβοίης Ἐλεφήνορα ἀρχὸν Ἀβάντων 
  ἐνθάδ' ἐνὶ Τροίῃ µοῖρα κατέσχε βίου.   
34. ἐπὶ Μενεσθέως κειµένου ἐν Ἀθήναις. 
 ταξίλοχος λαῶν υἱὸς Πετεῶο Μενεσθεὺς 
  ἐνθάδ' ἐνὶ κλεινῇ πατρίδι µοῖραν ἔχει. 
35. ἐπὶ Σθενέλου καὶ Εὐρυάλου κειµένων ἐν Ἄργει. 



 Ἀργεῖος Σθένελος Καπανήιος ὧδε τέθαπται 
  τύµβῳ καὶ τούτου πλησίον Εὐρύαλος. 
36. ἐπὶ Θαλπίου καὶ Πολυξένου κειµένων ἐν Ἤλιδι. 
 οἵδε Πολύξεινος καὶ Θάλπιος Ἤλιδι δίῃ 
  δµηθέντες κρυεροῦ δῶµ' Ἀίδαο ἔβαν. 
37. ἐπὶ Ταλθυβίου κειµένου ἐν Μυκήναις. 
 Ταλθύβιον θεράποντα θεῶν κήρυκα καὶ ἀνδρῶν 
  ὧδε Μυκηναίων δῆµος ἔθαψεν ἅπας. 
38. ἐπὶ Αὐτοµέδοντος ἐν Τροίᾳ. 

 Αὐτοµέδοντ' Ἀχιλῆι ἐὺν καὶ πιστὸν ἑταῖρον 
  ἥδε κατεσκίασε Τρῳὰς ἄρουρα τάφῳ. 
39. ἐπὶ Φειδίππου καὶ Ἀντίφου. 
 Φείδιππον Τροίην πέρσαντ' ἠδ' Ἄντιφον ἥρω 
  γαῖα πατρὶς Κῴων ἥδ' Ἐφύρα κατέχει. 
40. ἐπὶ ∆ηιπύλου. 
 ∆ηιπύλου κόρσης εὐειδέος Ὀρµενίοιο 
  µνῆµα τόδ' εὔκλεινον· γείνατο Τληπόλεµος. 
41. ἐπὶ Ζήθου ἐν Θήβαις. 
 ἑπταπυλῶν Θηβῶν βασιλεὺς ὅδε κεῖται ὑπ' ὄχθῳ 
  Ζῆθος, ὃν Ἀντιόπη γείνατο παῖδ' ἀγαθόν. 
42. ἐπὶ Πυλάδου ἐν Φωκίδι. 
 υἱὸς ὅδε Στροφίου Πυλάδης ἐν Φωκίδι γαίῃ 
  κεῖται, ἐπεὶ παντὸς µοῖραν ἔπλησε βίου.   
43. ἐπὶ Αἰήτου ἐν Κολχίδι. 
 Αἰήτην Κόλχοισι πολυχρύσοισιν ἄνακτα 
  ἐνθάδε πανδαµάτωρ µοῖρα θεῶν κτέρισεν. 
44. ἐπὶ Ἀταλάντης ἐν Ἀρκαδίᾳ. 
 
 κούρης Ἰασίοιο πολυκλείτης Ἀταλάντης 
  σῆµα πέλας στείχων ἀτρεκές ἐστι τόδε. 

<Ἐπὶ δὲ τῶν Τρώων·> 
 
45. ἐπὶ Λαοµέδοντος. 
 ἐνθάδε Περγαµίδαν κεύθει χθὼν Λαοµέδοντα 
  ἵππων ὠκυπόδων εἵνεκ' ἀποφθίµενον. 
46. ἐπὶ Ἕκτορος κειµένου ἐν Θήβαις. 
 Ἕκτορι τόνδε µέγαν Βοιώτιοι ἄνδρες ἔτευξαν 
  τύµβον ὑπὲρ γαίης, σῆµ' ἐπιγιγνοµένοις. 
47. ἐπὶ Πυραίχµου ἐν Τροίᾳ. 
 ἐλθὼν ἐξ Ἀµυδῶνος ἀπ' Ἀξίου ὧδε Πυραίχµης 
  ὠκύµορος πάντων νόσφι φίλων ἔθανεν. 
48. ἐπὶ Ὀρφέως κειµένου ἐν Κικονίᾳ. 



 Θρήικα χρυσολύραν Οἰάγρου παῖδα θανόντα 
  Ὀρφέα ἐν χώρῳ τῷδε θέσαν Κίκονες. 
 Praeter ea quae cum eclogis Florentinis communia 
habet (ep. Fl. 4. 5. 6. 7. 14. 16. 17. 18. 23. 25. 31. 33. 
35. 46), haec etiam epitaphia praebet Ioannes Tzetzes in 
scholiis ad carmina sua Homerica.   
49. antehom. 247: ὁ Πρωτεσίλαος ἐν Χερρονήσῳ ἀναιρεθεὶς 
 ἐτάφη. φέρεται δὲ αὐτοῦ καὶ ἐπίγραµµα τόδε· 
 τόνδ' ὄχθον µνήµην ἀρετῆς χάριν ἐξετέλεσσαν 
  Ἑλλήνων παῖδες Πρωτεσίλᾳ φθιµένῳ. 

50. antehom. 257: ἀναιρεῖται ὑπ' Ἀχιλλέως. φέρεται δὲ 
 ἐπ' αὐτῷ ἐπίγραµµα τόδε· 
 θυµὸν δὴ Κύκνου καὶ ὑπερφιάλους ἐπινοίας 
  αἰθὴρ λαµπρὸς ἔχει, σῶµα δὲ τύµβος ὅδε. 
51. hom. 42: φέρονται δὲ καὶ τούτων ἐπιγράµµατα, ἐπὶ 
 µὲν ∆ιώρου ... ἐπὶ δὲ Πείρωος καὶ Ἀκάµαντος ὑπ' 
 Αἴαντος ὕστερον ἀνῃρηµένων τόδε· 
 πελτοφόρου Θρῄκης Ἀκάµας καὶ Πείροος ἥρως 
  ἕδραν ναίοντες τήνδ' ἔλαχον φθίµενοι. 
52. hom. 69: ἀνῃρέθη δὲ ὑπὸ ∆ιοµήδους καὶ ἐτάφη ἐν 
 Τροίᾳ. ἐπιγέγραπται δὲ αὐτῷ ἐπίγραµµα τόδε· 
 τηλεβόλου ῥυτῆρα Λυκάονος ἀγλαὸν υἱὸν 
  ἐκ Ζελέας κατέχει Πάνδαρον ἥδε κόνις. 
53. hom. 71 (cod. Lond.): 
 Αἰνείαν Κυπρίδος τε καὶ Ἀγχίσου φίλον υἱὸν 
  ἐνθάδε µοῖρα θεῶν ἤγαγεν εἰς Ἀίδην. 
54. hom. 85: ἀνῃρέθη δὲ ὑπὸ Μενελάου καὶ ἐτάφη ἐν Τροίᾳ. 
 φέρεται δὲ καὶ ἐπ' αὐτῷ ἐπίγραµµα τόδε· 
 Ἑρµῆ παῖ, στερεᾶς πέτρας τέκος, ἔννεπε πᾶσι 
  Παφλαγόνος µοῖραν τοῦδε Πυλαιµενέος.   
55. hom. 91: οὗτος ἐν Τροίᾳ µὲν ἀνῃρέθη ὑπὸ Σαρπηδόνος, 

 ἀπηνέχθη δὲ εἰς Ῥόδον τῇ γυναικὶ Φιλοζώῃ. φέρονται 
 δὲ αὐτοῦ δύο ἐπιγράµµατα τὸ πρὸ τῆς ἀνακοµιδῆς ἐν 
 Τροίᾳ καὶ τὸ ἐν Ῥόδῳ· 
 τόνδ' Ἡρακλείδην εὐήνορα τηλόθι πάτρης 
  Τληπόλεµον κρύπτει χῶρος ὅδ' ἀνθεµόεις. 
 καὶ τοῦτο µὲν τὸ ἐν Τροίᾳ, τὸ δὲ τῆς ἐν Ῥόδῳ ἀνα- 
 κοµιδῆς τόδε ... (18). 
56. hom. 190: ἐπιγέγραπται δὲ ἐπ' αὐτῷ τόδε· 
 πατρὶς µὲν κρύπτει µε ∆όλων' Εὐµήδεος υἱόν· 
  πᾶσιν ἀπαγγέλλω τοῖς παριοῦσι µαθεῖν. 
57. hom. 190: ἐπίγραµµα δὲ τούτου· 
 ὕπνῳ καὶ καµάτῳ δεδµηµένον ἐνθάδε Ῥῆσον 
  Τρῶες δὴ θάψαν Τευκρίδος αἰγιαλῷ. 



58. hom. 220: ἀναιρεθεὶς ὑπὸ Πατρόκλου, ἀνακοµισθεὶς ἐν 
 Λυκίᾳ τῇ πατρίδι ἐτάφη. ἐπεγράφη δὲ αὐτῷ· 
 Κᾶρες καὶ Λύκιοι βασιλεῖς Σαρπηδόνα δῖον 
  Ξάνθου ἐπὶ προχοαῖς ἀενάου ἔθεσαν. 
59. (pergit ibid.) καὶ Γλαῦκος ὁµοίως ἐν Λυκίᾳ ἐτάφη. 
 ἐπεγράφη δὲ αὐτῷ· 
 εὐώδης κυπάρισσος ὁµοῦ καὶ λάινος ὄχθος 
  ἐνθάδε τὸν Λύκιον Γλαῦκον ἔχει φθίµενον. 

60. hom. 489: ὁ Ἕκτωρ ἐν Ὀφρυνίῳ λόφῳ τῆς Τροίας 
 ἐτάφη καὶ ἐπεγράφη τόδε· 
 Ἕκτορι τόνδε τάφον Πρίαµος µέγας ἐξετέλεσσεν 
  ὄχθον ὑπὲρ γαίης, µνῆµ' ἐπιγιγνοµένοις.   
61. posthom. 207: οὕτως ὑπ' Ἀχιλλέως ἀνῃρέθη ἡ Πεν- 
 θεσίλεια καὶ ἐγράφη αὐτῇ· 
 στήσω σε σπεύδοντα, δορύσσοε, Πενθεσιλείας 
  αἰπὺν ἐσαθρῆσαι τύµβον Ἀµαζονίδος. 
62. posthom. 331: οὕτως ὁ Μέµνων ἀνῃρηµένος ἀποκο- 
 µισθεὶς οἴκαδε ἐτάφη παρὰ Βήλαιον ποταµὸν Συρίας. 
 καὶ ἐπιγέγραπται αὐτῷ τόδε· 
 Μέµνων Τιθωνοῦ τε καὶ Ἠοῦς ἐνθάδε κεῖµαι 
  ἐν Συρίῃ Βήλου πὰρ ποταµοῦ προχοαῖς. 
63. posthom. 598 (Lond. A. P. p. 578 cf. 569): ἐπ' Ἀλε- 
 ξάνδρῳ τὸ ἐπίγραµµα τόδε· 
 ἐνθάδε πῦρ Τρῳόν τε τό θ' Ἑλλάδος ἄλγος ἁπάσης 
  ὁ Πριάµοιο Πάρις ψύχοµαι ἀκρολόφοις. 
 64. Eustath. in Il. p. 17: οἱ δὲ ἀπὸ τοῦ ἀέρος (τοὺς 
ἥρωας εἶπον καλεῖσθαι), ὡς δηλοῦται καὶ ἔν τινι τῶν παρὰ 
Πορφυρίῳ ἐπιγραµµάτων, ἐν ᾧ κεῖται τὸ <σῶµα µὲν ἐν 
πόντῳ κεῖται, <...> πνεῦµα δ' ἀὴρ ὅδ' ἔχει>. 

 65. Eustath. in Il. β, 837 p. 356: οὐ µάτην δὲ οὐδὲ 
τῶν ἵππων αὐτοῦ ἐµνήσθη, ἀλλ' ὅτι αὐτοῖς πεποιθὼς ὁ 
Ἄσιος ἐν τοῖς ἑξῆς ὡς καλοῖς ἀφρονεύσεται καὶ πεσεῖται 
<ἵππων ὠκυπόδων ἐλατὴρ θρασυκάρδιος> κατὰ τὸ εἰς 
αὐτὸν ἐπίγραµµα.   
 66. Eustath. in Od. λ, 538 p. 1698: διὸ καὶ ὁ ἀσφό- 
δελος ᾠκείωται νεκροῖς διὰ τὸ πρὸς τὴν σποδὸν ὁµοιόφωνον 
καὶ ἐφυτεύετο ἐν τοῖς τάφοις τὸ τοιοῦτον φυτόν, ὡς δηλοῖ 
καί τι τῶν παρὰ τῷ Πορφυρίῳ ἐπιγραµµάτων λέγον ὡς ἀπό 
τινος τάφου ὅτι “νώτῳ µὲν µαλάχην <τε> καὶ ἀσφόδελον 
πολύριζον, κόλπῳ δὲ τὸν δεῖνα ἔχω”. 
 Ausonius (ep. 21): 
 Hippothoum Pyleumque tenet gremio infima tellus, 
  caulibus et malvis terga superna virent. 



  

ORATIONES ET EPISTOLAE. 
 
  
ΑΠΟΛΟΓΙΑ ΑΣΕΒΕΙΑΣ ΠΡΟΣ ΕΥΡΥΜΕ∆ΟΝΤΑ. 
 
 Diog. L. 5, 5: ὁ δ' οὖν Ἀριστοτέλης ... ὑπεξῆλθεν εἰς 
Χαλκίδα, Εὐρυµέδοντος αὐτὸν τοῦ ἱεροφάντου δίκην ἀσεβείας 
γραψαµένου ἢ ∆ηµοφίλου, ὥς φησι Φαβωρῖνος ἐν παντοδαπῇ 
ἱστορίᾳ, ἐπειδήπερ τὸν ὕµνον ἐποίησεν εἰς τὸν προειρηµένον 
Ἑρµείαν ... (9:) τοῦτον (τὸν Ἀριστοτέλην) πρῶτον Φαβωρῖνος 

ἐν παντοδαπῇ ἱστορίᾳ λόγον φησὶ δικανικὸν ὑπὲρ ἑαυτοῦ συγ- 
γράψαι ἐπ' αὐτῇ ταύτῃ τῇ δίκῃ. 
 Athen. XV p. 696a: ἀλλὰ µὴν καὶ τὸ ὑπὸ τοῦ πολυµαθε- 
στάτου γραφὲν Ἀριστοτέλους εἰς Ἑρµείαν τὸν Ἀταρνέα οὐ παιάν 
ἐστιν, ὡς ὁ τὴν τῆς ἀσεβείας κατὰ τοῦ φιλοσόφου γραφὴν ἀπε- 
νεγκάµενος ∆ηµόφιλος ἐδίωκε παρασκευασθεὶς ὑπ' Εὐρυµέδοντος, 
ὡς ἀσεβοῦντος καὶ ᾄδοντος ἐν τοῖς συσσιτίοις ὁσηµέραι εἰς τὸν 
Ἑρµείαν παιᾶνα, ἀλλὰ τῶν σκολίων ἕν τι καὶ αὐτὸ εἶδός ἐστιν.   
 Athen. XV p. 697a: ἀλλὰ µὴν καὶ αὐτὸς <Ἀριστοτέλης> 
ἐν τῇ ἀπολογίᾳ τῆς ἀσεβείας, εἰ µὴ κατέψευσται ὁ λόγος, 
φησίν “οὐ γὰρ ἄν ποτε Ἑρµείᾳ θύειν ὡς ἀθανάτῳ προ- 
αιρούµενος ὡς θνητῷ µνῆµα κατεσκεύαζον καὶ ἀθανατίζειν 
τὴν φύσιν βουλόµενος ἐπιταφίοις ἂν τιµαῖς ἐκόσµησα”. 
 Lucian. eunuch. 9: ὁ <Ἀριστοτέλης> ... εἰς ὑπερβολὴν 
θαυµάσας Ἑρµείαν τὸν εὐνοῦχον τὸν ἐκ τοῦ Ἀταρνέως τύ- 
ραννον ἄχρι τοῦ καὶ θύειν αὐτῷ κατὰ ταὐτὰ τοῖς θεοῖς. 
     
ΠΕΡΙ ΒΑΣΙΛΕΙΑΣ. 
 
 Pseudo — Ammonius introd. in categorias (Ven. 1545 f. 9b): 
µερικὰ µὲν οὖν ἐστιν ὅσα πρός τινα ἰδίᾳ γέγραπται, ὡς ἐπιστολαὶ 
ἢ ὅσα ἐρωτηθεὶς ὑπὸ Ἀλεξάνδρου τοῦ Μακεδόνος περί τε βασι- 
λείας καὶ ὅπως δεῖ τὰς ἀποικίας ποιεῖσθαι γεγράφηκε (cf. Sch. 

Br. p. 35b 14). 
 Cicero ep. ad Att. 12, 40: συµβουλευτικὸν (ad Caesarem) 
saepe conor, nihil reperio. et quidem mecum habeo et <Ἀριστο- 
τέλους> et Θεοπόµπου πρὸς Ἀλέξανδρον. sed quid simile? illi 
et quae ipsis honesta essent scribebant et grata Alexandro. ec- 
quid tu eius modi reperis? 
 idem ad Att. 13, 28: sed in mentem nihil venit. nam quae 
sunt ad Alexandrum hominum eloquentium et doctorum suasio- 
nes vides quibus in rebus versentur. adolescentem incensum cu- 
piditate verissimae gloriae, cupientem sibi aliquid consilii dari 



quod ad laudem sempiternam valeret, cohortantur. 
 oratio haec ipsa pseudaristotelica ad Alexandrum in Per- 
sis victorem de regno arabice etiam nunc extat in codice Va- 
ticano (Dressel: Philol. 16, 353 cf. A. P. p. 583. Bernays, Dial. 
 
p. 155). eam ex arabico nuper in ling. germ. vertit qui prope- 
diem editurus est Eduardus Sachau. 
 Pseudo — Ammonii vita Arist. (ante comm. in categ. Ven. 
1545 f. 5b): τῷ δ' Ἀλεξάνδρῳ καὶ περὶ βασιλείας ἔγραψεν 
ἐν ἑνὶ µονοβίβλῳ, παιδεύων αὐτὸν ὅπως δεῖ βασιλεύειν.   
 Vit. Arist. Marc. f. 276a extr. (p. 5, 2 Robbe): ἵνα δὲ 

καὶ πάντας ἀνθρώπους εὐεργετήσῃ, γράφει τῷ Ἀλεξάνδρῳ 
βιβλίον περὶ βασιλείας, διδάσκων ὅπως βασιλευτέον. ὅπερ 
οὕτως ἔδρασεν εἰς τὴν Ἀλεξάνδρου ψυχὴν ὡς λέγειν ὅτε 
µὴ ὠφέλησέ τινα “σήµερον οὐκ ἐβασίλευσα· οὐδένα γὰρ εὖ 
ἐποίησα”. 
 Themistius orat. 8 p. 128 Dind.: Πλάτων µὲν οὖν, εἰ 
καὶ τὰ ἄλλα πάντα θεῖος καὶ αἰδοῖος, ἀλλὰ τοῦτόν γε ἀτε- 
χνῶς ἀποκεκινδυνευµένως προήκατο λόγον, ὅτι µὴ πρότερον 
τὰ κακὰ λήξει τοῖς ἀνθρώποις πρὶν ἂν ἢ φιλόσοφοι βασι- 
λεύσωσιν ἢ βασιλεῖς φιλοσοφήσωσιν. ἐλήλεγκται δὲ ὁ λόγος 
καὶ δέδωκεν εὐθύνας τῷ χρόνῳ. ἄγασθαι δὲ ἄξιον <Ἀρι- 
στοτέλην>, ὅτι µικρὸν τὰ Πλάτωνος ῥήµατα µεταθεὶς τὸν 
λόγον πεποίηκεν ἀληθέστερον, φιλοσοφεῖν µὲν τῷ βασιλεῖ 
οὐχ ὅπως ἀναγκαῖον εἶναι φάσκων ἀλλὰ καὶ ἐµποδών, τὸ 
δὲ φιλοσοφοῦσιν ἀληθινῶς ἐντυγχάνειν εὐπειθῆ καὶ εὐήκοον· 
ἔργων γὰρ ἀγαθῶν τὴν βασιλείαν ἐνέπλησεν, οὐχὶ ῥηµάτων. 
   
ΑΛΕΞΑΝ∆ΡΟΣ Η ΥΠΕΡ ΑΠΟΙΚΩΝ. 
 
 Ps. — Ammon. in cat. f. 9b: ὅπως δεῖ τὰς ἀποικίας ποι- 
εῖσθαι γεγράφηκε. 
    
(ΕΓΚΩΜΙΟΝ ΑΛΕΞΑΝ∆ΡΟΥ.) 
 
 Themistius orat. 3 p. 55 Dind.: οἱ δὲ τὰ ἄλλα ἐπαινοῦντες 

οὐ σὲ ἀλλὰ τὰ σὰ τεθαυµάκασι ... ὃν δὲ οὐδὲν ἐκπλήττει καὶ 
ἐπιστρέφει τῶν ἔξωθεν, οὗτός ἐστιν ὁ δυνάµενος διιδεῖν τὸν 
ἀληθινὸν βασιλέα. διὰ ταῦτα οὐ κρύβδην φέρει τὸν ψῆφον   
οὐδὲ προστησάµενος ἕτερον σχῆµα τῷ λόγῳ οὐδὲ βασιλείαν µὲν 
ἐπαινῶν, τὸν βασιλεύοντα δὲ οὐ θαρσῶν, ἀλλ' ἀναβὰς ἐπὶ τὸ 
ὑψηλὸν τοῦτο βῆµα καὶ στὰς ἐν µέσῳ τῶν ἀνθρώπων ἀνακηρύτ- 
τειν σε οὐκ ἀναίνεται µετὰ πλείονος τῆς παρρησίας ἢ Ξενοφῶν 
Ἀγησίλαον καὶ <Ἀλέξανδρον Ἀριστοτέλης> καὶ τὰ τελευταῖα 
δὴ ταῦτα ὁ Ζήνωνος ἐραστὴς τὸν καθ' ἑαυτὸν βασιλέα. οὐ γὰρ 



<ἔπαινον> αἰσχύνεται φιλόσοφος ἀλλὰ κολακείαν. 
 Iulianus orat. 3 p. 193 Pet.: καὶ ἐπῄνει γε Ἰσοκράτης πολ- 
λοὺς καὶ Πλάτων καὶ <Ἀριστοτέλης>, Ξενοφῶν δὲ καὶ Ἀγησίλαον 
τὸν βασιλέα καὶ Κῦρον τὸν Πέρσην ... καὶ τοὺς ἐπαίνους ξυγ- 
γράφων οὐκ ἀπεκρύπτετο. ἐµοὶ δὲ θαυµαστὸν εἶναι δοκεῖ, εἰ 
τοὺς ἄνδρας γε τοὺς καλοὺς προθύµως ἐπαινεσόµεθα, γυναῖκα 
δὲ ἀγαθὴν τῆς εὐφηµίας οὐκ ἀξιώσοµεν. 
 P. Rutilius Lupus de figuris sententiarum 1, 18: Με- 
ρισµός. hoc schema singulas res separatim disponendo et 
suum cuique proprium tribuendo magnam efficere utilitatem 
et illustrem consuevit. Lycurgi ... item <Aristotelis>: Ale- 
xandro enim Macedoni neque in deliberando consilium neque 

in proeliando virtus neque in beneficio benignitas deerat, 
sed dumtaxat in supplicio crudelitas. nam cum aliqua res 
dubia accidisset apparebat sapientissimus, cum autem con- 
fligendum esset cum hostibus fortissimus, cum vero prae- 
mium dignis tribuendum liberalissimus, at cum animad- 
vertendum clementissimus. 
    
(ΕΓΚΩΜΙΟΝ ΠΛΑΤΩΝΟΣ.) 
 
 Olymp. in Gorg. pr. 41 p. 395 Jahn: ὅτι δὲ καὶ <Ἀρι- 
στοτέλης> σέβει αὐτὸν (τὸν Πλάτωνα) ὡς διδάσκαλον, δῆλός 
ἐστι γράψας ὅλον λόγον ἐγκωµιαστικόν· ἐκτίθεται γὰρ τὸν 
βίον αὐτοῦ καὶ ὑπερεπαινεῖ ... οὐ µόνον δὲ ἐγκώµιον 
ποίησας ἐπαινεῖ αὐτὸν ἀλλὰ καὶ ...   
      
ΕΠΙΣΤΟΛΑΙ 
 
(<Ἐπιστολαὶ> πρὸς Φίλιππον. Σηλυβρίων ἐπιστολαί. πρὸς Ἀλέ- 
ξανδρον ἐπιστολαὶ <δ>. πρὸς Ἀντίπατρον <θ>. πρὸς Μέντορα <α>. 
πρὸς Ἀρίστωνα <α>. πρὸς Ὀλυµπιάδα <α>. πρὸς Ἡφαιστίωνα <α>. 
πρὸς Θεµισταγόραν <α>. πρὸς Φιλόξενον <α>. πρὸς ∆ηµόκριτον <α>). 
 
 Simplicius in categ. f. 2 γ ed. Bas. 1551: τὸ δὲ δύνασθαι 
σαφῶς εἰπεῖν δηλοῖ µάλιστα ὁ τῶν ἐπιστολῶν αὐτοῦ χαρακτὴρ 
τὸν ἀνὰ χεῖρας διάλογον ὃς ἐπιστολαῖς προσήκει µετ' εὐπρεπείας 
ἀποτυπούµενος. καὶ οὐδέ ἐστί τις τῶν συνεγνωσµένων Ἀριστο- 

τέλει περὶ τὸν ἐπιστολικὸν χαρακτῆρα προσόµοιος. 
 Ammonius proleg. in Ar. cat. (p. 36b 32 Br.): ἐν δὲ ταῖς 
ἐπιστολαῖς φαίνεται κατωρθωκὼς τὸν ἐπιστολιµαῖον χαρακτῆρα, 
ὃν καὶ σύντοµον εἶναι δεῖ καὶ σαφῆ καὶ ἀπηλλαγµένον πάσης 
περισκελοῦς συνδέσεώς τε καὶ φράσεως. 
 Elias in cat. p. 26b 20 Br. ἐν ... δὲ ταῖς ἐπιστολαῖς ἐστι 
σύντοµος ... ἀλλὰ καὶ δριµύς ἐστιν ... (fr. 617). 



 Gregor. Naz. epist. 165: τὸ πτυκτίον ὅπερ εἴληφας παρ' 
ἡµῶν, τὰς Ἀριστοτέλους ἐπιστολάς, ἐδυνάµην µὲν µὴ ἀνακοµί- 
σασθαι ἀλλὰ παρά σοι µένειν ἐάσαι, λογίῳ τε δῶρον οἰκεῖον 
καὶ φιλίας ἀπόµνηµα δεξιόν. 
 Photius epist. 207: αἱ δὲ τούτου (τοῦ Πλάτωνος) ἐπιστολαὶ 
ἴσον τε τῆς ἐκείνου λογιότητος καὶ τοῦ ἐπιστολιµαίου τύπου 
ἀπολείπονται. αἱ δέ γε τοῦ Ἀριστοτέλους <τῶν µὲν ἄλλων 
αὐτοῦ γραµµάτων λογοειδέστεραι>, πλὴν οὐδὲ ταῖς Πλα- 
τωνικαῖς ἐξισάζουσι. 
 Demetrius π. ἑρµην. 234: ἐπεὶ δὲ καὶ πόλεσί ποτε καὶ βα- 
σιλεῦσι γράφοµεν, ἔστωσαν τοιαῦται ἐπιστολαὶ µικρὸν ἐξῃρµέναι 
πως· στοχαστέον γὰρ καὶ τοῦ προσώπου ᾧ γράφεται· ἐξῃρµέναι 
µέντοι καὶ οὐχ ὥστε σύγγραµµα εἶναι ἀντ' ἐπιστολῆς, ὥσπερ αἱ 
Ἀριστοτέλους πρὸς Ἀλέξανδρον καὶ πρὸς τοὺς ∆ίωνος οἰκείους 
 
Category 9, treatise title 56, fragment n, line 30 
 
ἡ Πλάτωνος. 
 Elias in cat. p. 24, 27 Br. (ex Ptolemaeo cf. supra p. 22. 
A. P. p. 1472): ὥσπερ αἱ ἐπιστολαὶ αὐτοῦ ... ἃς ἐν ὀκτὼ βίβλοις 
συνήγαγεν Ἀρτέµων τις µετὰ Ἀριστοτέλην γενόµενος. 
 Demetr. π. ἑρµ. 223: Ἀρτέµων ὁ τὰς Ἀριστοτέλους ἀναγρά- 
ψας ἐπιστολάς. 
 cf. de Andronico Gellius 20, 5 et Ptolemaeus in indice.   
     
<Ἐπιστολαὶ πρὸς Φίλιππον.> 
 
 Harpocr. s. Ὅτι ξένους τινὰς ἑαυτοῦ αἰχµαλώτους σκά- 
πτοντας ἐν τῷ Φιλίππου ἀµπελουργείῳ καὶ δεδεµένους παρὰ 
πότον ἐξῃτήσατο παρὰ Φιλίππου Σάτυρος, Αἰσχίνης µὲν ἐν 
τῷ περὶ τῆς πρεσβείας φησί. ∆ηµοσθένης δ' ἐν τῷ κατ' 
Αἰσχίνου φησὶν ὅτι Ἀπολλοφάνους θυγατέρας ἐξῃτήσατο καὶ 
ἔοικε µᾶλλον ἀληθεύειν· καὶ γὰρ <Ἀριστοτέλης> ἔν τινι τῶν 
πρὸς Φίλιππον ἐπιστολῶν λέγει ὡς Σατύρῳ τῷ ὑποκριτῇ 
τὰς Ἀπολλοφάνους θυγατέρας ἀφῆκεν. 
 Vita Aristot. cod. Marc. 257 f. 276a: ἐτῶν δὲ γενό- 
µενος <ἑπτα>καίδεκα τοῦ Πυθοῖ θεοῦ χρήσαντος αὐτῷ φι- 
λοσοφεῖν Ἀθήνησι φοιτᾷ Σωκράτει καὶ συνῆν αὐτῷ τὸν 
µέχρι τελευτῆς αὐτοῦ χρόνον πλὴν ὀλίγον ὄντα. µετὰ δὲ 
τοῦτον φοιτᾷ Πλάτωνι καὶ συνῆν <τούτῳ τὸν> µέχρι τελευ- 

τῆς αὐτοῦ χρόνον εἰκοσαετῆ τυγχάνοντα, ὡς <αὐτὸς> ἐπιστέλ- 
λων Φιλίππῳ λέγει. 
 Vita Aristot. vulg.: ἑπτακαίδεκα δὲ ἐτῶν γενόµενος καὶ 
τῆς Πυθίας κελευούσης αὐτῷ φιλοσοφεῖν στέλλεται ἐν Ἀθή- 
ναις, ἔνθα φοιτᾷ Σωκράτει καὶ σύνεστι τούτῳ ἔτη τρία. 
τελευτήσαντος δὲ τοῦ Σωκράτους φοιτᾷ Πλάτωνι καὶ τούτῳ 



σύνεστιν ἔτη εἴκοσι. 
 Iulian. or. 7 p. 442 Pet.: ... ὁ τῷ Πυθίῳ πεισθεὶς 
(∆ιογένης) καὶ φιλοσοφήσας ὥσπερ Σωκράτης ὕστερον, ὡς 
Ἀριστοτέλης· φησὶ γὰρ καὶ <αὐτὸς> (ὁ Ἀριστοτέλης) εἶναι 
Πύθιον οἴκοι παρ' ἑαυτῷ, ὅθεν αὐτῷ καὶ ἡ ὁρµὴ πρὸς 
φιλοσοφίαν ἐγένετο. 
 Vita Arist. Marc. f. 276b: καὶ φαίνεται (ὁ Ἀριστοτέ-   
λης) ἐν ταῖς ἐπιστολαῖς θαυµάζων Πλάτωνα καὶ συνιστὰς 
τοῖς βασιλεῦσι τοὺς Πλάτωνι κατὰ γένος κοινωνοῦντας. 
 Vita Arist. Marc. f. 276a fin.: ὁ δὲ φιλόσοφος µέγα 
µέρος ὢν τῆς φιλοσοφίας ὀργάνῳ τῇ δυνάµει πρὸς εὐποιίαν 
 
ἐχρήσατο, ἕνα τε ἕκαστον εὐεργετῶν καὶ πόλεις ὅλας καὶ 
πάντας ἅµα. ὅσα µὲν γὰρ ἕκαστον εὐεργέτησεν <αἱ γεγραµ- 
µέναι αὐτῷ κατὰ τοὺς βασιλέας περί τινων ἐπι- 

στολαὶ> δηλοῦσιν. ὅσα δὲ πόλεις ὅλας τὰ Στάγειρα δηλοῖ 
καὶ Ἐρεσσὸς ἡ Θεοφράστου καὶ Φανίου τῶν αὐτοῦ µαθητῶν 
πατρίς· τήν τε γὰρ ἑαυτοῦ πατρίδα Στάγειρα κατασκαφεῖσαν 
ὑπὸ Φιλίππου <πείθει τὸν Ἀλέξανδρον> δεύτερον κτίσαι 
καὶ χώρας ἑτέρας αὐτῇ καταδιδόναι ... καὶ Ἐρεσσὸν µέλ- 
λουσαν ὑπὸ Φιλίππου πολιορκηθῆναι ἔπεισεν ἀφεθῆναι. 
πολλὰ δὲ καὶ Ἀθηναίους εὐεργέτησεν <ἐν τοῖς κατὰ Φί- 
λιππον γράµµασιν>. 
 Vita Arist. vulg.: καὶ µέγα µέρος γέγονε τῆς τούτου 
βασιλείας· πολλὰ γὰρ ἐδυνήθη παρὰ τῷ βασιλεῖ καὶ τῇ 
δυνάµει δεόντως ἐχρήσατο εὖ ποιῶν καὶ ἑκάστῳ ἰδίᾳ καὶ 
πᾶσι κοινῇ. καὶ ὅτι µὲν πολλοὺς ἰδίᾳ, δηλώσουσιν <αἱ 
φερόµεναι αὐτοῦ συστατικαὶ ἐπιστολαὶ καὶ περί 
τινων πρὸς τὸν βασιλέα>· ὅτι δὲ καὶ κοινῇ πολλοὺς εὖ 
ἐποίησε δηλοῖ καὶ τὸ τὴν τῶν Σταγείρων πόλιν κατασκα- 
φεῖσαν <πείθειν τὸν Ἀλέξανδρον> αὖθις κτίζειν ... καὶ 
τὴν Ἔρεσον δὲ τὴν τοῦ Θεοφράστου πόλιν µέλλουσαν ἀδι- 
κηθῆναι ὑπὸ τοῦ βασιλέως Ἀλεξάνδρου ἐλύτρωσε τῆς ἀδικίας. 
    
<Ἐπιστολαὶ πρὸς Ἀλέξανδρον.> 
 
     (add. fr. 654 — 655) 
 Demetrius π. ἑρµ. 233 (p. 99 Walz): <Ἀριστοτέλης> 

µέντοι καὶ ἀποδείξεσί που χρῆται ἐπιστολικαῖς. οἷον διδάξαι   
βουλόµενος ὅτι ὁµοίως χρὴ εὐεργετεῖν τὰς µεγάλας πόλεις 
καὶ τὰς µικράς φησίν “οἱ γὰρ θεοὶ ἐπ' ἀµφοτέραις ἴσοι· 
ὥστ' ἐπεὶ αἱ χάριτες θεαί, ἴσαι ἀποκείσονταί σοι παρ' ἀµ- 
φοτέραις”. καὶ γὰρ τὸ ἀποδεικνύµενον αὐτὸ ἐπιστολικὸν καὶ 



ἡ ἀπόδειξις αὐτή. 
 Dio Chrysost. or. 47 p. 601 Emper.: καὶ τὸν <Ἀρι- 
στοτέλην> ἐνίοτε ἐµακάριζον, ὅστις Σταγειρίτης ὤν· τὰ δὲ 
Στάγειρα κώµη τῆς Ὀλυνθίας ἦν· ἁλούσης δὲ Ὀλύνθου 
συγγενόµενος Ἀλεξάνδρῳ καὶ Φιλίππῳ διεπράξατο οἰκισθῆναι 
πάλιν τὸ χωρίον καὶ µόνον αὐτὸν ἔφασκον εὐτυχῆσαι τὴν 
εὐτυχίαν ταύτην ὥστε τῆς πατρίδος οἰκιστὴν γενέσθαι. µε- 
ταξὺ δὲ πρῴην ἐνέτυχον ἐπιστολῇ τινι, ἐν ᾗ ἐστι µετανοῶν 
καὶ ὀδυρόµενος καὶ λέγων ὅτι <τούτων τινὲς καὶ τὸν 
βασιλέα καὶ τοὺς ἀφικνουµένους σατράπας δια- 
φθείρουσιν, ὥστε µηδὲν ἀγαθὸν γενέσθαι µηδὲ 
ὅλως κατοικισθῆναι τὴν πόλιν>. ὅπου δὲ τὸ κατοικι- 
σθῆναι τοῖς ἐκπεσοῦσι καὶ τοῦτο ἐλύπει τινάς, εἰ φυγάδες 
καὶ ἀπόλιδες πατρίδα ἕξουσι καὶ πολιτεύσονται κατὰ νόµους 
ἐν ἐλευθερίᾳ, µᾶλλον δ' ᾑροῦντο διῳκίσθαι κατὰ κώµας τοῖς 
βαρβάροις ὁµοίως ἢ σχῆµα πόλεως καὶ ὄνοµα ἔχειν· ἦ που 

προσήκει θαυµάζειν καὶ εἰ ἄλλο τι λυπεῖ τινας; ὁ δ' οὖν 
<Ἀριστοτέλης> ἐπιστέλλων γράφει ὡς τοῖς πράγµασιν ἀπει- 
ρηκώς· <φησὶ γὰρ αἴρειν τοὺς δακτύλους τοὺς Ἰδαίους>· 
κἀµὲ νοµίζετε καὶ εἴ τινές εἰσιν ἕτεροι. καὶ γὰρ δὴ πλεῖον 
ἴσχυσεν ἡ τῶν ἀνθρώπων ἐκείνων κακοδαιµονία τῆς τοῦ 
Ἀριστοτέλους σπουδῆς, ὥστε οὐκ εἴασαν προβῆναι τὸ κωµίον 
εἰς ἀξίωµα πόλεως καὶ νῦν ἔτι ἀοίκητόν ἐστιν. 
 Plutarch de fortuna Alex. 1, 6: οὐ γὰρ ὡς <Ἀριστο-   
τέλης> συνεβούλευεν αὐτῷ (τῷ Ἀλεξάνδρῳ), τοῖς µὲν Ἕλ- 
λησιν ἡγεµονικῶς, τοῖς δὲ βαρβάροις δεσποτικῶς χρώµενος 
καὶ τῶν µὲν ὡς φίλων καὶ οἰκείων ἐπιµελούµενος, τοῖς δὲ 
ὡς ζῴοις ἢ φυτοῖς προσφερόµενος, πολεµοποιῶν φυγῶν 
ἐνέπλησε καὶ στάσεων ὑπούλων τὴν ἡγεµονίαν, ἀλλὰ κοι- 
νός ... 
 Strabo I p. 66: ἐπὶ τέλει δὲ τοῦ ὑποµνήµατος οὐκ 
ἐπαινέσας (ὁ Ἐρατοσθένης) τοὺς δίχα διαιροῦντας ἅπαν τὸ 
τῶν ἀνθρώπων πλῆθος εἴς τε Ἕλληνας καὶ βαρβάρους καὶ 
τῷ Ἀλεξάνδρῳ παραινοῦντας τοῖς µὲν Ἕλλησιν ὡς φίλοις 
χρῆσθαι τοῖς δὲ βαρβάροις ὡς πολεµίοις, βέλτιον εἶναί φησιν 
ἀρετῇ καὶ κακίᾳ διαιρεῖν ταῦτα ... καὶ ὁ Ἀλέξανδρος οὖν 
οὐκ ἀµελήσας τῶν παραινούντων ἀλλ' ἀποδεξάµενος τὴν 

γνώµην, τὰ ἀκόλουθα, οὐ τὰ ἐναντία ἐποίει, πρὸς τὴν διά- 
νοιαν σκοπῶν τὴν <τῶν ἐπεσταλκότων>. 
 Aelian. var. hist. 12, 54: Ἀλέξανδρον <Ἀριστοτέλης> 
ὀργιζόµενον πραῦναι βουλόµενος καὶ παῦσαι χαλεπαίνοντα 
πολλοῖς ταυτὶ πρὸς αὐτὸν γέγραφεν· “ὁ θυµὸς καὶ ἡ ὀργὴ 
οὐ πρὸς ἥσσους ἀλλὰ πρὸς τοὺς κρείττονας γίνεται· σοὶ δὲ 



οὐδεὶς ἴσος.” 
 Stob. flor. 20, 55 (Maxim. serm. c. 19): <Ἀριστοτέλους.> 
ὥσπερ ὁ καπνὸς ἐπιδάκνων τὰς ὄψεις οὐκ ἐᾷ βλέπειν τὸ 
κείµενον ἐν τοῖς ποσίν, οὕτως ὁ θυµὸς ἐπαιρόµενος τῷ 
<λογισµῷ ἐπισκοτεῖ> καὶ τὸ συµβησόµενον ἐξ αὐτοῦ ἄτοπον 
οὐκ ἀφίησι τῇ διανοίᾳ προλαβεῖν.   
 Philodemus περὶ ὀργῆς (Ox. f. 74 = Coll. alt. I f. 61 cf. A. P. 
p. 114) ... οὕτως κακὸν ἐροῦµεν τὸ µὴ τὴν φυσικὴν ὀργὴν 
ἀναδέχεσθαι· κακῶς γὰρ ἀκούων καὶ πάσχων ὅστις οὐκ 
ὀργίζεται, πονηρίας πλεῖστον τεκµήριον φέρει κατὰ τὸν Μέ- 
νανδρον· ἐνίοτε δὲ <καὶ ἡ εὐ>κινησία <τῆς> λύττης περισσο- 
τέρα, διὸ φανερός ἐστιν ἐπὶ τοῖς ἐλαχίστοις παρὰ πόδας 
εὐθέως ἐκστησόµενος - ἀγαθὸν δὲ τὸ ἀναδέχεσθαι. παρὰ 
δ' ἑνὶ <Πασικράτει> λέγετα<ι τ>ὸ τὴν φυσικὴν ὀργὴν µὴ 
µόνον κατὰ τὴν ἰδίαν φύσιν λυπεῖν, ἀλλὰ καὶ <ἐπισκοτεῖν 

τοῖς λογισµοῖς> ὅσον ἐφ' ἑαυτῇ ... 
 Stob. flor. 20, 47 (Maxim. serm. c. 19): <Ἀριστοτέλους>. 
ἢ οὐχ ὁρᾷς ὅτι τῶν ἐν ὀργῇ διαπραττοµένων ἁπάντων ὁ 
λογισµὸς ἀποδηµεῖ φεύγων τὸν θυµὸν ὡς πικρὸν τύραννον; 
 Gellius 20, 5: (acroaticos libros) cum in vulgus ab eo 
(Aristotele) editos rex Alexander cognovisset ... litteras ad 
Aristotelem misit, non eum recte fecisse quod disciplinas 
acroaticas, quibus ab eo ipso eruditus foret, libris foras 
editis invulgasset ... exempla utrarumque litterarum sumpta 
ex <Andronici philosophi libro> subdidi. en autem prorsus 
in utriusque epistola brevitatis elegantissimae filum tenuissi- 
mum ... 
    (omitto Alexandri epistolam) 
 <Ἀριστοτέλης> βασιλεῖ Ἀλεξάνδρῳ εὖ πράττειν. Ἔγρα-   
ψάς µοι περὶ τῶν ἀκροατικῶν λόγων οἰόµενος δεῖν αὐτοὺς 
φυλάττειν ἐν ἀπορρήτοις. ἴσθι οὖν αὐτοὺς καὶ ἐκδεδοµέ- 
νους καὶ µὴ ἐκδεδοµένους· ξυνετοὶ γάρ εἰσι µόνοις τοῖς 
ἡµῶν ἀκούσασιν. ἔρρωσο. 
 Plutarchus Alex. 7 ... <Ἀριστοτέλης> ἀπολογεῖται περὶ 
τῶν λόγων ἐκείνων ὡς καὶ ἐκδεδοµένων καὶ µὴ ἐκδεδο- 
µένων. 

<Ἐπιστολαὶ πρὸς Ἀντίπατρον.> 
 
 Aristocles libro VII περὶ φιλοσοφίας apud. Euseb. praep. 
ev. 15, 2 (opp. t. II ed. Lips. 1867 p. 341, 10 Dind.): τὰ 
µὲν οὖν ἄλλα προδήλως πέπλασται, δύο δὲ ταῦτα δοκεῖ 
πιστεύεσθαι δι' ἃ ψέγουσί τινες αὐτόν· ἓν µὲν ὅτι τὴν 
Ἑρµείου γήµειε φύσει µὲν ἀδελφήν, θετὴν δὲ θυγατέρα 
Πυθιάδα, κολακεύων αὐτόν ... περὶ δὲ τοῦ γάµου τοῦ 



Πυθιάδος ἀποχρώντως <αὐτὸς> ἐν ταῖς πρὸς Ἀντίπατρον 
ἐπιστολαῖς ἀπολελόγηται· τεθνεῶτος γὰρ Ἑρµείου διὰ τὴν 
πρὸς ἐκεῖνον εὔνοιαν ἔγηµεν αὐτὴν ἄλλως µὲν σώφρονα 
καὶ ἀγαθὴν οὖσαν, ἀτυχοῦσαν µέντοι διὰ τὰς καταλαβούσας 
συµφορὰς τὸν ἀδελφὸν αὐτῆς. 
 Plutarch. περὶ εὐθυµίας 13: <Ἀριστοτέλης> δὲ πρὸς 
Ἀντίπατρον γράφων “οὐκ Ἀλεξάνδρῳ µόνον, ἔφη, προσήκει 
µέγα φρονεῖν ὅτι κρατεῖ πολλῶν ἀνθρώπων, ἀλλ' οὐχ ἧττον 
οἷς ὑπάρχει περὶ θεῶν ἃ δεῖ δοξάζειν”. 
 idem in l. περὶ τοῦ ἑαυτὸν ἐπαινεῖν ἀνεπιφθόνως 16: 
οὕτω δὲ καὶ πρὸς Ἀλέξανδρον ὁ <Ἀριστοτέλης> οὐ µόνον 
ἔφη τοῖς πολλῶν κρατοῦσιν ἐξεῖναι µέγα φρονεῖν ἀλλὰ καὶ 
τοῖς περὶ θεῶν δόξας ἀληθεῖς ἔχουσι. 
 idem de prof. in virt. 6: ὁ δ' <Ἀριστοτέλης> πρὸς Ἀντί- 

πατρον περὶ Ἀλεξάνδρου γράφων ἔφη µὴ µόνον ἐκείνῳ   
προσήκειν ὅτι πολλῶν κρατεῖ µέγα φρονεῖν, ἀλλ' οὐδὲν ἧττον 
εἴ τις ὀρθῶς γιγνώσκει περὶ θεῶν. 
 Iulianus in ep. ad Themistium (p. 487 Pet.): ἐγὼ µὲν 
οὖν Ἀλεξάνδρου φηµὶ µείζονα τὸν Σωφρονίσκου κατεργάσα- 
σθαι ... καὶ τοῦτο οὐκ ἐγὼ µόνος, <Ἀριστοτέλης> δὲ πρό- 
τερον ἔοικεν ἐννοήσας εἰπεῖν, <ὅτι> µὴ µεῖον αὐτῷ προσήκει 
φρονεῖν ἐπὶ τῇ θεολογικῇ συγγραφῇ τοῦ καθελόντος τὴν 
Περσῶν δύναµιν. 
 Demetrius περὶ ἑρµηνείας 223 (p. 96 Walz): ἐπεὶ δὲ ἐπι- 
στολικὸς χαρακτὴρ δεῖται ἰσχνότητος, καὶ περὶ αὐτοῦ λέξοµεν. 
Ἀρτέµων µὲν οὖν ὁ τὰς Ἀριστοτέλους ἀναγράψας ἐπιστολάς 
φησιν, ὅτι δεῖ ἐν τῷ αὐτῷ τρόπῳ διάλογόν τε γράφειν καὶ 
ἐπιστολάς· εἶναι γὰρ τὴν ἐπιστολὴν οἷον τὸ ἕτερον µέρος 
τοῦ διαλόγου. (224) καὶ λέγει µέν τι ἴσως, οὐ µὴν ἅπαν· 
δεῖ γὰρ ὑποκατεσκευάσθαι πως µᾶλλον τοῦ διαλόγου τὴν 
ἐπιστολήν· ὁ µὲν γὰρ µιµεῖται αὐτοσχεδιάζοντα, ἡ δὲ γρά- 
φεται καὶ δῶρον πέµπεται τρόπον τινά. (225) τίς γοῦν 
οὕτως ἂν διαλεχθείη πρὸς φίλον ὥσπερ ὁ <Ἀριστοτέλης> 
πρὸς Ἀντίπατρον ὑπὲρ τοῦ φυγάδος γράφων τοῦ γέροντός 

φησιν· “εἰ δὲ πρὸς ἁπάσας οἴχεται φυγὰς οὕτως ὥστε µὴ 
κατάγειν, δῆλον ὡς τοῖσγε εἰς Ἅιδου κατελθεῖν βουλοµένοις 
οὐδεὶς φθόνος.” ὁ γὰρ οὕτω διαλεγόµενος ἐπιδεικνυµένῳ 
ἔοικε µᾶλλον, οὐ λαλοῦντι. 
 Aelian. var. hist. 14, 1: <Ἀριστοτέλης> ὁ Νικοµάχου 
σοφὸς ἀνὴρ καὶ ὢν καὶ εἶναι δοκῶν, ἐπεί τις αὐτοῦ ἀφεί- 
λετο τὰς ψηφισθείσας αὐτῷ ἐν ∆ελφοῖς τιµάς, ἐπιστέλλων 
πρὸς Ἀντίπατρον περὶ τούτων φησίν· “ὑπὲρ τῶν ἐν ∆ελφοῖς   



ψηφισθέντων µοι καὶ ὧν ἀφῄρηµαι νῦν οὕτως ἔχω, ὡς 
µήτε µοι σφόδρα µέλλειν ὑπὲρ αὐτῶν µήτε µοι µηδὲν 
µέλλειν.” 
 Vita Ar. Marc. f. 276b: ἐπαναστάντων δὲ αὐτῷ τῶν 
Ἀθηναίων, ὑπεχώρησεν εἰς Χαλκίδα τοσοῦτον ὑπειπὼν ὡς 
“οὐ συγχωρήσω Ἀθηναίοις δὶς ἁµαρτεῖν εἰς φιλοσοφίαν”. 
ἐπεὶ δὲ τὰ <αὐτὰ> καθήκοντα <οὐκ> ἦν πολίτῃ καὶ ξένῳ 
περὶ τὴν τῶν Ἀθηναίων πόλιν, ἐπιστέλλων Ἀντιπάτρῳ γράφει 
“τὸ Ἀθήνησι διατρίβειν ἐργῶδες· (277a) ὄγχνη γὰρ ἐπ' 
ὄγχνῃ γηράσκει, σῦκον δ' ἐπὶ σύκῳ”, τὴν διαδοχὴν τῶν 
συκοφαντούντων αἰνιττόµενος. 
 Vita Ar. vulg.: µετέπειτα δὲ ἀνταρσίας γενοµένης ἐν 
τοῖς Ἀθηναίοις ἦλθεν ὁ <Ἀριστοτέλης> ἐν Χαλκίδι εἰρηκὼς 

τοῖς Ἀθηναίοις ὅτι “οὐκ ἐάσω ὑµᾶς δὶς εἰς φιλοσοφίαν 
ἁµαρτεῖν”. καὶ γὰρ ἤδη ἦσαν τὸν Σωκράτην φονεύσαντες 
οἱ Ἀθηναῖοι. ἐδήλωσε δὲ καὶ Ἀντιπάτρῳ τῷ βασιλεῖ ὅτι 
“τὸ Ἀθήνησι διατρίβειν ἐργῶδες”. εἶπε δὲ καὶ τὸ Ὁµηρικὸν 
ἐκεῖνο ἔπος· “ὄχνη ἐπ' ὄχνῃ γηράσκει, σῦκον δ' ἐπὶ σύκῳ”, 
ὡς ἐκ τούτων ἐλέγχων τὰς τῶν Ἀθηναίων συκοφαντίας. 
 Elias in Arist. categ. p. 26b 25 Br.: ὅτι γὰρ δριµύς 
(ἐστιν ὁ Ἀριστοτέλης ἐν ταῖς ἐπιστολαῖς), δηλοῖ αὐτοῦ µία 
ἐπιστολή. µετὰ γὰρ θάνατον Σωκράτους ὑπεξελθὼν Ἀθη- 
νῶν καὶ διατρίβων ἐν Χαλκίδι ἀνεκαλεῖτο ὑπὸ Ἀθηναίων 
ἐπανελθεῖν, καὶ µὴ πεισθεὶς ἀντέγραψεν οὕτως “οὐ µὴ ἐάσω 
Ἀθηναίους δὶς ἁµαρτεῖν εἰς φιλοσοφίαν, παρ' οἷς ὄχνη ἐπ' 
ὄχνῃ γηράσκει, σῦκον δ' ἐπὶ σύκῳ”. διὰ δὲ τοῦ σῦκον δ' 
ἐπὶ σύκῳ ᾐνίξατο τοὺς συκοφάντας πολλοὺς ὄντας Ἀθήνησι 
καὶ ἀεὶ δεχοµένους αὑτοὺς καὶ µηδέποτε λήγοντας.   
 Demetr. π. ἑρµ. 144 (p. 66 W.): καὶ ἐξ ἰδιωτικοῦ δὲ 
ὀνόµατος γίγνεται (χάρις), ὡς ὁ <Ἀριστοτέλης> “ὅσῳ γάρ, 
φησί, µονώτης εἰµί, φιλοµυθότερος γέγονα”· καὶ ἐκ πεποιη- 
µένου, ὡς ὁ αὐτὸς ἐν τῷ αὐτῷ “ὅσῳ γὰρ αὐτίτης καὶ µονώ- 
της εἰµί, φιλοµυθότερος γέγονα”. τὸ µὲν γὰρ µονώτης 
ἰδιωτικωτέρου ἔθους ἤδη ἐστί, τὸ δὲ αὐτίτης πεποιηµένον 

ἐκ τοῦ αὐτός. 
 Demetrius π. ἑρµ. 29 (p. 18 W.): γίνεται µέντοι γε χρή- 
σιµά ποτε (τὰ ὁµοιοτέλευτα), ὡς <Ἀριστοτέλης> φησίν “ἐγὼ 
ἐκ µὲν Ἀθηνῶν εἰς Στάγειρα ἦλθον διὰ τὸν βασιλέα τὸν 
µέγαν, ἐκ δὲ Σταγείρων εἰς Ἀθήνας διὰ τὸν χειµῶνα τὸν 
µέγαν”. εἰ γοῦν ἀφέλοις τὸ ἕτερον µέγαν, συναφαιρήσῃ 
καὶ τὴν χάριν· τῇ γὰρ µεγαληγορίᾳ συνεργεῖ τὰ τοιαῦτα 
κῶλα, ὁποῖα τῶν Γοργίου τὰ πολλὰ ἀντίθετα καὶ τῶν Ἰσο- 
κράτους. 



 Demetr. 154 (p. 72): πολλάκις δὲ καὶ κῶλα ὅµοια ἐποίησε 
χάριν, ὡς ὁ <Ἀριστοτέλης> “ἐκ µὲν Ἀθηνῶν φησὶν ἐγὼ εἰς 
Στάγειρα ἦλθον διὰ ... µέγαν”. καταλήξας γὰρ ἐν ἀµφο- 
τέροις τοῖς κώλοις εἰς τὸ αὐτὸ ὄνοµα ἐποίησε τὴν χάριν. 
ἐὰν δ' οὖν ἀποκόψῃς τοῦ ἑτέρου κώλου τὸ µέγαν, συν- 
αφαιρεῖται καὶ ἡ χάρις. 
     
(<Ex incerta epistola.>) 
 
 Demetr. π. ἑρµ. 230: εἰδέναι δὲ χρὴ ὅτι οὐχ ἑρµηνεία 
µόνον ἀλλὰ καὶ πράγµατά τινα ἐπιστολικά ἐστιν. <Ἀριστο- 
τέλης> γοῦν, ὃς µάλιστα ἐπιτετευχέναι δοκεῖ τοῦ τύπου ἐπι- 
στολικοῦ “τοῦτο δὲ οὐ γράφω σοί φησιν· οὐ γὰρ ἦν ἐπι- 
στολικόν”. (231) εἰ µὲν γάρ τις ἐν ἐπιστολῇ σοφίσµατα   

γράφει καὶ φυσιολογίας, γράφει µέν, οὐ µὴν ἐπιστολὴν 
γράφει. φιλοφρόνησις γὰρ βούλεται εἶναι ἡ ἐπιστολὴ σύν- 
τοµος καὶ περὶ ἁπλοῦ πράγµατος ἔκθεσις καὶ ἐν ὀνόµασιν 
ἁπλοῖς. 
      
CARMINA. 
 
 Diogenes Laert. 5, 27: <ἔπη>, ὧν ἀρχή “ἁγνὲ θεῶν πρέ- 
σβισθ' ἑκατηβόλε”. <ἐλεγεῖα>, ὧν ἀρχή “καλλιτέκνου µητρὸς 
θύγατερ”. 
 Olympiodor. in Gorg. pr. 41 (p. 395 Jahn): ὅτι δὲ καὶ 
<Ἀριστοτέλης> σέβει αὐτὸν ὡς διδάσκαλον δῆλός ἐστι γράψας 
ὅλον λόγον ἐγκωµιαστικόν ... οὐ µόνον δὲ ἐγκώµιον ποιήσας 
αὐτοῦ ἐπαινεῖ αὐτόν, ἀλλὰ καὶ ἐν τοῖς ἐλεγείοις τοῖς πρὸς 
Εὔδηµον αὐτὸν ἐπαινῶν Πλάτωνα ἐγκωµιάζει γράφων οὕτως· 
 ἐλθὼν δ' ἐς κλεινὸν Κεκροπίης δάπεδον 
 εὐσεβέως σεµνῆς φιλίης ἱδρύσατο βωµὸν 
 ἀνδρὸς ὃν οὐδ' αἰνεῖν τοῖσι κακοῖσι θέµις· 
 ὃς µόνος ἢ πρῶτος θνητῶν κατέδειξεν ἐναργῶς 
 οἰκείῳ τε βίῳ καὶ µεθόδοισι λόγων, 
 ὡς ἀγαθός τε καὶ εὐδαίµων ἅµα γίνεται ἀνήρ· 
 οὐ νῦν δ' ἔστι λαβεῖν οὐδενὶ ταῦτα ποτέ.   
 Diog. Laert. 5, 6: ὁ δ' οὖν <Ἀριστοτέλης> ... ὑπεξῆλθεν 

εἰς Χαλκίδα, Εὐρυµέδοντος αὐτὸν τοῦ ἱεροφάντου δίκην 
ἀσεβείας γραψαµένου - ἢ ∆ηµοφίλου, ὥς φησι Φαβωρῖνος 
ἐν παντοδαπῇ ἱστορίᾳ - , ἐπειδή περ τὸν ὕµνον ἐποίησεν 
εἰς τὸν προειρηµένον Ἑρµείαν· ἀλλὰ καὶ ἐπίγραµµα ἐπὶ τοῦ 
ἐν ∆ελφοῖς ἀνδριάντος τοιοῦτον· 
 τόνδε ποτ' οὐχ ὁσίως παραβὰς µακάρων θέµιν ἁγνὴν 
  ἔκτεινεν Περσῶν τοξοφόρων βασιλεύς, 



 οὐ φανερῶς λόγχῃ φονίοις ἐν ἀγῶσι κρατήσας, 
  ἀλλ' ἀνδρὸς πίστει χρησάµενος δολίου. 
 Himerius or. 6, 6: πολλὰ µὲν οὖν καὶ ἄλλα τῶν ἐπ' 
αὐτῷ πόθων ἐπεδείξατο <Ἀριστοτέλης> ὡς ἐστὶν ἀκούειν 
γνωρίσµατα· καὶ γὰρ λόγους αὐτὸν ἐξήσκησε καὶ ἀρετὴν 
ἐξεπαίδευσε καὶ ἐλεγείῳ τὸν θάλαµον µόνῳ τῶν γνωρίµων 
ἐκόσµησεν. 
 Diog. Laert. 5, 7 (ὁ δὲ ὕµνος ἔχει τοῦτον τὸν τρόπον) et 
Athenaeus XV p. 696 (ὅτι δὲ παιᾶνος οὐδεµίαν ἔµφασιν 
παρέχει τὸ ᾆσµα ... ἐξ αὐτῆς τῆς λέξεως φανερὸν ὑµῖν 
ποιήσω): 
 Ἀρετά, πολύµοχθε γένει βροτείῳ, 
 θήραµα κάλλιστον βίῳ, 
 σᾶς πέρι, παρθένε, µορφᾶς 
 
Category 10, treatise title 1, fragment 675, line 8 
 
 καὶ θανεῖν ζαλωτὸς ἐν Ἑλλάδι πότµος 
 καὶ πόνους τλῆναι µαλεροὺς ἀκάµαντας· 
 τοῖον ἐπὶ φρένα βάλλεις   
 καρπόν τ' ἀθάνατον χρυσοῦ τε κρείσσω 
 καὶ γονέων µαλακαυγήτοιό θ' ὕπνου· 
 σεῦ δ' ἕνεχ' οὑ 'κ ∆ιὸς Ἡρακλέης Λήδας τε κοῦροι 
 πόλλ' ἀνέτλασαν ἔργοις 
 σὰν ἀγρεύοντες δύναµιν. 
 σοῖς δὲ πόθοις Ἀχιλεὺς Αἴας τ' Ἀίδαο δόµους ἦλθον· 
 σᾶς δ' ἕνεκεν φιλίου µορφᾶς καὶ Ἀταρνέος ἔντροφος ἀελίου 
 
          χήρωσεν αὐγᾶς· 
 τοιγὰρ ἀοίδιµος ἔργοις, ἀθάνατόν τέ µιν αὐξήσουσι Μοῦσαι 
 Μναµοσύνας θύγατρες, ∆ιὸς ξενίου σέβας αὔξουσαι φιλίας 
          τε γέρας βεβαίου. 
 Himerius or. 6, 7: ἀτὰρ δὴ καὶ τόδε οὐχ ἥκιστα τῆς 
περὶ ἐκεῖνον σπουδῆς ὁ Σταγειρίτης ἐπεδείξατο τεκµήριον. 
ἔτυχε µὲν γὰρ εἰς τὴν Ἀσίαν ὑπ' Ἀλεξάνδρου καλούµενος 
ἵνα κῆρυξ ὁµοῦ καὶ θεατὴς τῶν Περσικῶν τροπαίων γένηται. 
ἐπεὶ δὲ πορευόµενος κατὰ τὸν Ἀταρνέα ἐγένετο, ἰδὼν πόλιν 
Ἑλληνικῆς ἀρετῆς καὶ σοφίας διψῶσαν ἅπασαν οὐ παρῆλθε 

σιγῇ, <βραχεῖ δὲ βιβλίῳ τήν τε πόλιν καὶ τὸν Ἑρ- 
µείαν ἠσπάζετο>.   
      
APPENDIX DUBIORUM 
 
     (cf. A. P. p. 615 — 622). 
 Schol. Bobiens. in Cicer. or. pro Archia p. 358 Orelli: 
alternos igitur versus dicit elegiacos, metris scilicet dissentien- 
tibus varios. primus autem videtur elegiarum carmen scrip- 



sisse Callinos. adicit <Aristoteles> praeterea hoc genus poetas 
Antimachum Colophonium, Archilochum Parium, Mimner- 
mum Colophonium. quorum numero additur etiam Solon 
Atheniensis legum scriptor nobilissimus. 
 Cf. Etym. Gud. p. 180, 8. Et. Orionis p. 58, 10. Marius 
Victorin. de metris p. 146 Gf. (Terent. Maurus p. 2421 
Putsch). 
 Proclus in chrestom. gramm. apud Phot. bibl. cod. 239 
p. 320, 30 Bk.: εὑρεθῆναι δὲ τὸν διθύραµβον Πίνδαρος ἐν 
Κορίνθῳ λέγει· τὸν δὲ ἀρξάµενον τῆς ᾠδῆς <Ἀριστοτέλης> 
Ἀρίωνά φησιν εἶναι ὃς πρῶτος τὸν κύκλιον ἤγαγε χορόν. 
 Cf. schol. Pind. Olymp. 13, 25 et Suidas s. Ἀρίων, 
praeterea Schol. Aristoph. av. 1403. 
 Aelian. v. h. 5, 3: <Ἀριστοτέλης> τὰς νῦν Ἡρακλείους 

στήλας καλουµένας πρὶν ἢ κληθῆναι τοῦτό φησι Βριάρεω 
καλεῖσθαι αὐτάς. 
 Hesych. (cf. Schol. Pind. Nem. 3, 38 et Euphorion. in 
Schol. ad Dionys. per. 64) s. Βριάρεω στῆλαι: αἱ Ἡράκλειοι 
λεγόµεναι.   
 Serv. ad Aen. I, 372: nam et moriuntur (nymphae) secun- 
dum <Aristotelem>, ut fauni panesque. — id. ad Aen. 10, 
551: quamquam haec numina (sc. nymphae et fauni) secun- 
dum <Aristotelem> aliquando moriantur. 
 Plac. Lact. ad Stat. Theb. 376 (semidei): quia dicit 
<Aristoteles> post annorum millia et nymphas et faunos 
perire (cf. Philop. = Mich. Eph. de gen. an. Ven. 1526 
f. 78a inf. αἰθέρια ζῷα ... ζῇ ἕκαστον αὐτῶν καὶ ὑπὲρ τὰ 
τρισχίλια ἔτη, θνήσκει δ' ὅµως). 
 Strabo III p. 153: ᾗ δὴ καὶ τὸν <Ἀριστοτέλη> φησὶν 
ὁ Ποσειδώνιος οὐκ ὀρθῶς αἰτιᾶσθαι τὴν παραλίαν (Lusita- 
niae) καὶ τὴν Μαυρουσίαν τῶν πληµµυρίδων καὶ τῶν ἀµ- 
πώτεων· παλιρροεῖν γὰρ φάναι τὴν θάλατταν διὰ τὸ τὰς 
ἀκτὰς ὑψηλάς τε καὶ τραχείας εἶναι δεχοµένας τε τὸ κῦµα 
σκληρῶς καὶ ἀνταποδιδούσας τῇ Ἰβηρίᾳ· τἀναντία γὰρ θινώ- 
δεις εἶναι καὶ ταπεινὰς τὰς πλείστας, ὀρθῶς λέγων (cf. ib. 
 
Category 11, treatise title 1, fragment 680, line 8 
 
p. 143 αἱ δ' ἐπιβάσεις µείζους εἰσὶν ἐνταῦθα [Turdetaniae] ἢ 
ἐν τοῖς ἄλλοις τόποις ὅτι εἰς πόρον συνωθουµένη στενὸν ἡ 
θάλαττα ἐκ µεγάλου πελάγους, ὃν ἡ Μαυρουσία ποιεῖ πρὸς 
τὴν Ἰβηρίαν, ἀνακοπὰς λαµβάνει καὶ φέρεται πρὸς τὰ εἴκοντα 
µέρη τῆς γῆς εὐπετῶς). cf. Prisciani qu. ad Chosr. p. 570: 
observata ... eadem passio ... et adhuc apud <Gadiros> 
(Str. p. 174).   
 

DE ANIMA, RECENSIONES ALTERAE 
 



Codicis E fragmenta recensionis a vulgata diversae 
 
 Ἐπεὶ δὲ τὰ παραδεδοµένα περὶ ψυχῆς παρὰ τῶν ἄλλων, 
ἐφ' ὅσον ἕκαστος ἀπεφήνατο τῶν πρότερον, εἴρηται σχεδόν, 
νῦν ὥσπερ ἐξ ἀρχῆς πάλιν ἐπανίωµεν, πειρώµενοι διορίσαι 
τί ἐστιν ἡ ψυχὴ καὶ τίς ἂν εἴη λόγος αὐτῆς κοινότατος· 
χωρίζοµεν δὴ τὰς µὲν οὐσίας ἀπὸ τῶν ὄντων τῶν ἄλλων· 
τῆς δὲ οὐσίας τὸ µὲν ὡς ὕλην λέγεσθαι τίθεµεν, ὃ καθ' αὑτὸ 
δὲ ἡ µορφή, τὸ δ' ἐκ τούτων. ἔστι δ' ἡ µὲν ὕλη δυνάµει, τὸ 
δ' εἶδος ἐντελέχεια, αὕτη δ' ὑπάρχει διχῶς, ἢ γὰρ ὡς ἡ ἐπιστήµη, 
ἢ ὡς τὸ θεωρεῖν. οὐσίαι δὲ µάλιστα δοκοῦσιν εἶναι τὰ σώµατα, 
καὶ τούτων τὰ φυσικά· .... 
 ... δὲ χυµὸς ὥσπερ ἥδυσµα τούτοις ἐστίν· διόπερ ὅσα 
ἔχει τῶν ζῴων ἁφήν, πᾶσιν ὑπάρχει καὶ ὄρεξις. περὶ δὲ 
φαντασίας ἄδηλον, καὶ ὕστερον ἐπισκεπτέον. ἐνίοις δὲ ταῦτά 
 
Fragment 2, Bekker page 414b, line 17 
 
τε ὑπάρχει καὶ τὸ κατὰ τόπον κινητικόν, τοῖς δ' ἔτι πρὸς 
τούτοις διάνοια καὶ νοῦς, οἷον ἀνθρώπῳ κἂν εἴ τι ἄλλο 
ζῷον ἕτερόν ἐστι τοιοῦτον ἢ καὶ τιµιώτερον. δῆλον οὖν 
ὡς ὁµοίως σχήµατος καὶ ψυχῆς εἷς ἂν εἴη λόγος. οὔτε 
γὰρ ἐκεῖ σχῆµα παρὰ τρίγωνον ἔστι καὶ τὰ ἐφεξῆς, οὔτ' 
ἐνταῦθα ψυχὴ παρὰ τὰς εἰρηµένας. γένοιτο δ' ἂν καὶ ἐπὶ 
τῶν σχηµάτων λόγος ὃς ἐφαρµόσει πᾶσιν, οὐκ ἔσται µεν- 
τοῖδος οὐθενὸς σχήµατος. ὁµοίως δὲ καὶ ἐπὶ ταῖς εἰρηµέναις 
ψυχαῖς. διὸ γελοῖον ζητεῖν τὸν κοινὸν λόγον καὶ ἐπ' ἄλ- 
λων καὶ ἐπὶ τούτων, ὃς οὐκ ἔσται οὐθενὸς τῶν ὄντων ἴδιος, 
οὐδὲ κατὰ τὸ οἰκεῖον καὶ ἄτοµον εἶδος, τὸν τοιοῦτον ἀφέντας. 
παραπλησίως δὲ ὥσπερ καὶ ἐπὶ τῶν σχηµάτων ἔχει καὶ τὰ περὶ 
τὴν ψυχήν· ἀεὶ γὰρ ἐν τῷ ἐφεξῆς ὑπάρχει δυνάµει τὸ πρότερον 
ἐπί τε τῶν σχηµάτων καὶ ἐπί τε τῶν ἐµψύχων, λέγω δ' ὥσπερ 
ἐν τετραγώνῳ µὲν τρίγωνον, ἐν αἰσθητικῷ δὲ τὸ θερπτικόν. ὥστε 
καὶ καθ' ἕκαστον δεῖ ζητεῖν τίς ἡ ἑκάστου ψυχή, οἷον τίς φυτοῦ   
καὶ τίς ἀνθρώπου καὶ τῆς θηρίου. διὰ τίνα δ' αἰτίαν τὸ 
ἐφεξῆς οὕτως ἔχουσι, σκεπτέον. ἄνευ µὲν γὰρ τοῦ θρεπτικοῦ οὐ- 
θέν ἐστιν αἰσθητικόν· τοῦ δ' αἰσθητικοῦ χωρίζεται τὸ θρεπτι- 
κόν, οἷον ἐν τοῖς φυτοῖς. πάλιν δ' ἄνευ τοῦ ἁπτικοῦ οὐδεµία 
τῶν ἄλλων αἰσθήσεων, ἁφὴ δ' ἄνευ τῶν ἄλλων ὑπάρχει· 
 
Fragment 2, Bekker page 415a, line 5 
 
πολλὰ γὰρ ἔστι τῶν ζῴων ἃ οὔτ' ὄψιν ἔχει οὔτ' ἀκοήν. καὶ 
τῶν αἰσθητικῶν δὲ κίνησις τοῖς µὲν ὑπάρχει τοῖς δ' οὐκ 
ὑπάρχει· τελευταῖον δὲ διὰ καὶ λογισµός· οἷς µὲν γὰρ 
ὑπάρχει λογισµός, καὶ τῶν ἄλλων ἕκαστον τῶν εἰρηµένων, 
οἷς δ' ἐκείνων ἕκαστον, οὐ πᾶσιν ὑπάρχει λογισµός. ἀλλὰ τὰ 
µὲν οὐδὲ φαντασίαν ἔχει µόνον. ὅτι µὲν οὖν ὁ περὶ 
τούτων ἑκάστου λόγος οἰκειότατος περὶ ψυχῆς ἐστι, δῆλον. 



 Ἀνάγκη δὲ τὸν περὶ τούτων µέλλοντα πραγµατεύεσθαι 
λαβεῖν τί ἕκαστον αὐτῶν ἐστιν, εἶθ' οὕτω περὶ τῶν ἐχο- 
µένων καὶ τῶν ἄλλων ποιεῖσθαι τὴν ἐπίσκεψιν. εἰ δὲ δεῖ 
λέγειν τί ἕκαστον, οἷον τί τὸ νοητικὸν ἢ τί τὸ αἰσθητικὸν ἢ 
θρεπτικόν, πρότερον λεκτέον τί τὸ νοεῖν καὶ τί τὸ αἰσθάνεσθαι· 
αἱ γὰρ πράξεις καὶ αἱ ἐνέργειαι πρότεραι κατὰ τὸν λόγον 
εἰσὶ τῶν δυνάµεων. ἀλλὰ µὴν εἴ γε ταῦτα, πρότερον ἔτι 
τούτων διοριστέον τὰ ἀντικείµενα, οἷον περὶ τροφῆς καὶ αἰσθη- 
τοῦ καὶ νοητοῦ, διὰ τὴν αὐτὴν αἰτίαν. ὥστε πρῶτον 
περὶ τροφῆς καὶ γεννήσεως λεκτέον· αὕτη γὰρ ἡ ψυχὴ καὶ 
τοῖς ἄλλοις ὑπάρχει πρώτη καὶ κοινοτάτη, ψυχῆς δ' ἐστὶν 
δύναµις καθ' ἣν ὑπάρχει τὸ ζῆν πᾶσις. ἧς ἔργον ἐστὶ γέννη- 
σις καὶ τὸ χρῆσθαι τροφῇ· τοῦτο γὰρ ἔργον µάλιστα φύσι 
πᾶσι τοῖς ζῶσιν, ὅσα µὴ ἀτελῆ ἢ πηρώµατά ἐστιν ἢ αὐτό- 
 
Fragment 2, Bekker page 415a, line 28 
 
µατον ἔχει τὴν γένεσιν, τὸ ποιῆσαι αὐτὸ οἷον ἕτερον, ζῷον 
µὲν ζῷα, φυτὸν δὲ φυτά, ἵνα τοῦ ἀεὶ καὶ τοῦ θείου µετέχῃ ἕκα- 
στον ὃν δύναται τρόπον· πάντα γὰρ ἐκείνου ὀρέγεται, κἀκείνου 
ἕνεκα πράττει ὅσα πράττει κατὰ φύσιν. τοῦ γὰρ οὗ ἕνεκα διττόν, 
τὸ µὲν οὗ, τὸ δὲ ᾧ· ἐπεὶ οὖν οὐ τῇ συνεχείᾳ τοῦ ἀεὶ καὶ τοῦ 
θείου δύναται κοινωνεῖν (οὐ γὰρ ἐνδέχεται τὸ αὐτὸ ἀεὶ ἀριθµῷ 
εἶναι οὐθὲν τῶν φθαρτῶν), ὃν τρόπον ἐπιβάλλειν, τοῦτον ἕκαστον 
θιγγάνει, τὸ µὲν µᾶλλον, τὸ δὲ ἧττον· καὶ διαµένει οὐκ αὐτό, 
ἀλλ' οἷον αὐτό, ἀριθµῷ µὲν οὐχ ἕν, εἴδει δ' ἕν. ἔστι δ' ἡ 
ψυχὴ ἀρχὴ τοῦ ζῶντος σώµατος, ἀλλ' ἡ ἀρχὴ καὶ τὸ αἴτιον 
 
λέγεται πολλαχῶς. ὅµως δ' ἡ ψυχὴ τοὺς τρεῖς τρόπους αἰτία 
τοὺς διωρισµένους· καὶ γὰρ ὅθεν ἡ κίνησις καὶ οὗ ἕνεκα 
καὶ ὡς οὐσία τῶν ἐµψύχων σωµάτων ἐστὶν ἡ ψυχή. ὅτι µὲν   
οὖν ὡς οὐσία δῆλον· τοῦ γὰρ εἶναι ἡ οὐσία αἴτιον πᾶσι, 
τὸ δὲ ζῆν τοῖς ζῶσι τὸ εἶναί ἐστιν, αἰτία δὲ καὶ ἀρχὴ ἡ 
ψυχὴ τούτου ἐστίν. φανερὸν δὲ καὶ ὡς τὸ οὗ ἕνεκα ἡ ψυχή· 
καὶ γὰρ ἡ φύσι ἕνεκά του ποιεῖ, ὥσπερ ὁ νοῦς, καὶ τοῦτ' 
ἐστὶν αὐτῆς τὸ τέλος. καὶ ἡ ψυχὴ τοιοῦτον ἐν τοῖς κατὰ 
φύσιν, καὶ πᾶν τὸ σῶµα ὄργανον τῇ ψυχῇ· ὥσπερ δὲ τὸ 
τῶν ζῴων, καὶ τὸ τῶν φυτῶν. ἀλλὰ µὴν καὶ ὅθεν ἐκίνησις 
 
Fragment 2, Bekker page 415b, line 21 
 
πρῶτον ἡ κατὰ τόπον, τοῦτό ἐστι ψυχή· ἀλλ' οὐ πᾶσι τοῖς 
ζῴοις ἡ τοιαύτη ὑπάρχει δύναµις· ἔτι δ' ἀλλοίωσις καὶ αὔξη- 
σις κατὰ ψυχήν. ἡ µὲν γὰρ αἴσθησις δοκεῖ τις ἀλλοίωσις 
εἶναι, µὴ ἔχον δὲ ψυχὴν οὐθὲν ἂν αἴθοιτο. ὁµοίως δὲ καὶ 
περὶ αὐξήσεως καὶ φθίσεως ἔχει· οὐθὲν γὰρ αὐξάνεται οὐδὲ 
φθίνει φυσικῶς µὴ τρέφοµεν, οὐδὲ τρέφεται µὴ ζωῆς µετ- 
έχον. ἀλλὰ τοῦτο Ἐµπεδοκλῆς οὐκ εἴρηκεν ὀρθῶς, προστιθεὶς 
τὴν αὔξησιν συµβαίνειν τοῖς φυτοῖς κάτω µὲν διὰ τὸ τὴν 



γῆν φύσει οὕτω φέρεσθαι, ἄνω δὲ διὰ τὸ πῦρ. οὔτε γὰρ 
τὸ κάτω καὶ ἄνω λαµβάνει ὀρθῶς· οὐ γὰρ τὸ αὐτὸ ἑκάστου 
τὸ ἄνω καὶ τὸ κάτω καὶ τοῦ παντός, ἀλλ' ὡς ἡ κεφαλὴ τῶν 
ζῴων, οὕτως ἡ ῥίζα τῶν φυτῶν ἐστιν· τὸ δὲ αὐτὸ δεῖ λέγειν 
ὄργανον, ὧν ἂν ᾖ τὸ αὐτὸ ἔργον. ἔτι δὲ τί τὸ συνέχον εἰς 
τἀναντία φεροµένων; τοῦτο γὰρ αἴτιον τὸ τῆς αὐξήσεως καὶ 
τροφῆς· εἰ δὲ µή, οὐθὲν κωλύσει δι -   - . 
 ὅτι οὐ δέχονται τὸν ἀέρα οὐδ' ἀναπνέουσιν· δι' ἣν δ' 
αἰτίαν, ἕτερος ἔσται περὶ αὐτῶν λόγος. περὶ δὲ ὀσµῆς καὶ 
τοῦ ὀσφραντοῦ οὐκ ἔστι ῥᾴδιον διορίσαι ὁµοίως τοῖς εἰρηµέ- 
νοις αἰσθητοῖς, τί ἐστιν ἡ ὀσµὴ οὕτως ὡς ὁ ψόφος καὶ τὸ φῶς· 
αἴτιον δ' ὅτι οὐκ ἔχοµεν ἀκριβῆ ταύτην τὴν αἴσθησιν, ἀλλὰ 
χείριστα ὀσµᾶται ἄνθρωπος τῶν ζῴων, καὶ οὐδεµίαν ἄνευ 
 
Fragment 3, Bekker page 421a, line 11 
 
τοῦ λυπηροῦ καὶ ἡδέος δύναται αἰσθέσθαι ὀσµήν, ὡς τοῦ αἰ- 
σθητηρίου ὄντος οὐκ ἀκριβοῦς. ὥσπερ οὖν τοῖς σκληροφθάλ- 
µοις ἀδήλους εἰκὸς εἶναι τὰς διαφορὰς τῶν χρωµάτων καὶ 
συγκεχυµένας, ἀλλὰ τῷ φοβερῷ καὶ τῷ ἀφόβῳ διορίζειν µόνον, 
οὕτως καὶ τὰ περὶ τὰς ὀσµὰς τοῖς ἀνθρώποις ἐπεὶ ἔοικέ 
τε ἀνάλογον ἔχειν πρὸς γεῦσιν καὶ ὅµοια τὰ εἴδη τῶν 
χυµῶν τοῖς τῆς ὀσµῆς· ἀλλὰ τὴν γεῦσιν ἔχοµεν ἀκριβεστέραν   
διὰ τὸ εἶναι ἁφήν τινα αὐτήν· δ' ἔχει τὴν αἴσθη- 
σιν ἀκριβεστάτην ἄνθρωπος· ἐν µὲν γὰρ ταῖς ἄλλαις 
λείπεται πολλῶν ζῴων, τῶν δ' ἁπτῶν αἰσθάνεται µάλιστα 
ἀκριβῶς. διὸ καὶ φρονιµώτατον τῶν ζῴων ἐστίν. σηµεῖον 
δέ· καὶ γὰρ αὐτῶν τῶν ἀνθρώπων εὐφυεῖς οἱ δ' ἀφυεῖς 
εἰσὶ παρ' οὐδὲν αἰσθητήριον ἕτερον, ἀλλὰ παρὰ ταύτην. ὧν 
µὲν γὰρ ἡ σὰρξ µαλακή, εὐφυεῖς, οἱ δὲ σκληρόσαρκοι ἀφυεῖς 
τὴν διάνοιαν. ἔστι δ' ὥσπερ χυµὸς ὁ µὲν γλυκὺς ὁ δὲ πικρός, 
καὶ ὀσµαὶ τὸν αὐτὸν ἔχουσαι τρόπον. ἀλλὰ τὰ µὲν ἔχει τὴν 
ἀνάλογον ὀσµὴν καὶ χυµόν, τὰ δὲ τοὐναντίον. ὁµοίως δὲ καὶ 
δριµεῖα καὶ αὐστηρὰ καὶ ὀξεῖα καὶ λιπαρὰ ἔστιν ὀσµή. 
ἀλλ', ὥσπερ εἴρηται, διὰ τὸ µὴ σφόδρα διαδήλους εἶναι 
τὰς ὀσµὰς ὥσπερ τοὺς χυµούς, ἀπό τε τούτων εἴληφε τὰ ὀνό- 
µατα καὶ ὁµοιότητα τῶν πραγµάτων, ἡ µὲν γλυκεῖα κρό- 
 
Fragment 3, Bekker page 421b, line 2 
 
κου καὶ µέλιτος, ἡ δὲ δριµεῖα θύµου καὶ τῶν τοιούτων· 
τὸν αὐτὸν δὲ τρόπον καὶ ἐπὶ τῶν ἄλλων. ἔστι δ' ὥσπερ 
καὶ ἡ ἀκοὴ καὶ ἑκάστη τῶν αἰσθήσεων τοῦ τε ἀκουστοῦ 
καὶ ἀνηκούστου, καὶ ὁρατοῦ καὶ ἀοράτου, καὶ ἡ ὄσφρη- 
σις τοῦ ὀσφρητοῦ καὶ ἀνοσφράντου. ἀνόσφραντον δὲ τὸ µὲν 
παρὰ τὸ ὅλως ἀδύνατον ἔχειν ὀσµήν, τὸ δὲ µικρὰν ἔχον 
καὶ τὸ φαύλην, ὥσπερ τὸ ἄγευστον ὡσαύτως λέγεται. ἔστι δὲ 
καὶ ἡ ὄσφρησις διὰ τοῦ µεταξύ, οἷον ὕδατος καὶ ἀέρος· καὶ 
γὰρ τὰ ἔνυδρα φαίνεται αἰσθανόµενα ὀσµῆς, καὶ τὰ ἔναιµα 



καὶ ἄναιµα ὁµοίως, ὥσπερ καὶ τὰ ἐν τῷ ἀέρι· καὶ γὰρ 
τούτων ἔνια πόρρωθεν ἀπαντᾷ πρὸς τὴν τροφὴν αἰσθανό- 
µενα τὴν ὀσµήν· διὸ καὶ ἔχει ἀπορείαν εἰ πάντα µὲν ὡσαύτως 
ὀσµᾶται, ὁ δ' ἄνθρωπος ἀναπνέων, µὴ ἀναπνέων δὲ 
ἀλλ' ἢ κατέχων τὸ πνεῦµα ἢ ἐκπνέων οὐκ ὀσµᾶται, οὔτε 
πόρρω οὔτ' ἐγγύς, οὐδ' ἂν ἐπιθῇ τις εἰς τὸν µυκτῆρα ἐντός. 
καὶ τὸ µὲν ἐπ' αὐτῷ τῷ αἰσθητηρίῳ τιθέµενον ἀναίσθητον 
εἶναι κοινὸν πάντων, ἀλλὰ τὸ ἄνευ τοῦ ἀναπνεῖν µὴ αἰσθά- 
νεσθαι ἴδιον ἐπὶ τῶν ἀνθρώπων ἐστίν· τοῦτο δὲ πειρωµένῳ 
δῆλον. εἰ οὖν τὰ ἄναιµα µὴ ἀναπνεῖν, ἑτέρων ἄν τινα ἔχοι 
αἴσθησιν παρὰ τὰς λεγοµένας. ἀλλ' εἴπερ τῆς ὀσµῆς αἰσθά- 
νεται, ἀδύνατον· ἡ γὰρ τοῦ ὀσφραντοῦ καὶ εὐώδους καὶ δυς- 
 
Fragment 3, Bekker page 421b, line 23 
 
ώδους αἴσθησις ὄσφρησίς ἐστιν. φαίνεται δὲ καὶ φθειρόµενα 
ὑπὸ τῶν ἰσχυρῶν ὀσµῶν ὑφ' ὧνπερ καὶ ἄνθρωπος, οἷον ἀσφάλ- 
του καὶ θείου καὶ τῶν τοιούτων. ὀσφραίνεσθαι µέντοι νῦν 
ἀναγκαῖον, ἀλλ' οὐκ ἀναπνεῖν. ἀλλ' ἔοικε διαφέρειν τὸ αἰσθη-   
τήριον τοῦτο τοῖς ἀνθρώποις πρὸς τὸ τῶν ἄλλων ζῴων, ὥσπερ 
καὶ τὰ ὄµµατα πρὸς τὰ τῶν σκληροφθάλµων (τὰ µὲν γὰρ 
ἔχει πῶµα καὶ ὥσπερ ἔλυτρον τὰς βλεφαρίδας, ἃς ἂν µὴ 
ἀνασπάσῃ καὶ κινήσῃ, οὐχ ὁρᾷ· τὰ δὲ σκληρόφθαλµα οὐκ 
ἔχει, ἀλλ' εὐθὺς ὁρᾷ ὅ τι ἂν τεθῇ ἐν τῷ διαφανεῖ), οὕτω 
καὶ τὸ ὀσφραντικὸν αἰσθητήριον τοῖς µὲν ἀκάλυφον εἶναι, 
ὥσπερ τὸ ὄµµα, τοῖς δὲ δεχοµένοις τὸν ἀέρα ἔχειν ἐπικάλυµµα, 
ὃ ἀναπνεόντων ἀποκαλύπτεσθαι, διευρυνοµένων τῶν φλεβῶν 
καὶ τῶν πόρων. καὶ διὰ τοῦτο τὰ ἀναπνέοντα ἐν τῷ ὑγρῷ 
οὐκ ὀσµᾶται, ὅτι ἀνάγκη ἀναπνεύσαντος ὀσφρανθῆναι, ἐν δὲ 
τῷ ὑγρῷ ἀδύνατον ποιεῖν. ἔστι δ' ἡ ὀσµὴ τοῦ ξηροῦ 
ὥσπερ ὁ χυµὸς τοῦ ὑγροῦ· τὸ δ' ὀσφραντικὸν τὸ αἰσθητήριον 
τὸ δυνάµει τοιοῦτον. 
 Τὸ δὲ γευστόν ἐστιν ἁπτόν τι, καὶ τοῦτο αἴτιον τοῦ 
µὴ εἶναι αἰσθητὸν διὰ τοῦ µεταξὺ ἀλλοτρίου ὄντος σώµα- 
τος· οὐδὲ γὰρ ἡ ἁφή. καὶ τὸ σῶµα ἐν ᾧ ὁ χυµός, τὸ γευ- 
στόν, ἐν ὑγρῷ ὡς ὕλῃ· τοῦτο δ' ἁπτόν τι. διὸ κἂν εἰ ἐν 
 
Fragment 3, Bekker page 422a, line 12 
 
ὕδατι εἴηµεν, αἰσθανόµεθα ἐµβληθέντος γλυκέος, οὐ διὰ 
τοῦ µεταξὺ δὲ ἡµῖν ἡ αἴσθησις, ἀλλὰ τῷ µιχθῆναι τῷ ὑγρῷ, 
ὥσπερ ποτῷ· τὸ δὲ χρῶµα οὐχ οὕτως ὁρᾶται τῷ µίγνυσθαι, 
οὐδὲ ταῖς ἀπορροίαις. ὡς µὲν οὖν τὸ µεταξὺ οὐθὲν ἔστιν· ὡς δὲ 
χρῶµα τὸ ὁρατόν, οὕτω γευστὸν χυµός. οὐθὲν δὲ ποιεῖ 
αἴσθησιν χυµοῦ ἄνευ ὑγρότητος, ἀλλ' ἔχει ἐνεργείᾳ ἢ δυνάµει 
ὑγρότητα, οἷον τὸ ἁλµυρόν· τηκτόν τε γὰρ αὐτὸ καὶ συντηκτικὸν 
τῆς γλώττης. ὥσπερ δὲ καὶ ἡ ὄψις ἐστὶ τοῦ τε ὁρατοῦ καὶ 
τοῦ ἀοράτου (ὁ γὰρ σκότος ἀόρατος, κρίνει δὲ καὶ τοῦτον ἡ 
ὄψις), ἐπὶ τοῦ λίαν λαµπροῦ (καὶ γὰρ τοῦτό πως ἀόρατον, 



ἄλλον τρόπον καὶ ὁ σκότος) - ὁµοίως δὲ καὶ ἡ ἀκοὴ ψόφου 
τε καὶ σιγῆς, ὧν τὸ .... 
 εἴρηται πρότερον ὅτι καὶ δι' ὑµένος ἂν πάντων αἰσθανοί- 
µεθα τῶν ἁπτῶν, κἂν εἰ λανθάνοι διείργων, ὁµοίως ἂν ἔχοι- 
µεν ὥσπερ νῦν ἐν τῷ ὕδατι καὶ ἐν τῷ ἀέρι· δοκοῦµεν γὰρ 
αὐτῶν θιγγάνειν καὶ οὐθὲν εἶναι διὰ µέσου. ἀλλὰ διαφέρει τούτῳ 
τὰ ἁπτὰ τῶν ὁρατῶν καὶ ψοφητικῶν, ὅτι ἐκείνων αἰσθανόµεθα 
τῷ τὸ µεταξὺ ποιεῖν τι ἡµᾶς, τῶν δ' ἁπτῶν οὐχ ὑπὸ τοῦ 
µεταξὺ ἀλλ' ἅµα τῷ µεταξύ, ὥσπερ οἱ διὰ τῆς ἀσπίδος πλη-   
γέντες· οὔτε γὰρ ἡ ἀσπὶς πληγεῖσα ἐπάταξεν, ἀλλ' ἅµα ἀµ- 
φοῖν συνέβη πληγῆναι. ὅλως δ' ἔοικε καὶ ἡ σὰρξ καὶ ἡ γλῶττα, 

ὡς ὁ ἀὴρ καὶ τὸ ὕδωρ πρὸς τὴν ὄψιν καὶ τὴν ἀκοὴν καὶ 
ὄσφρησιν ἔχουσιν, οὕτως ἔχειν πρὸς τὸ αἰσθητήριον ὥς- 
 
περ ἐκείνων ἕκαστον. αὐτοῦ δὲ τοῦ αἰσθητηρίου ἁπτοµένου 
οὔτ' ἐκεῖ οὔτ' ἐνταῦθα γενοστοαναίσθησιν, οἷον εἴ τις τὸ 
σῶµα τὸ λευκὸν ἐπὶ τοῦ ὄµµατος θείη τὸ ἔσχατον. ᾗ καὶ δῆλον 
ὅτι ἐντὸς τὸ τοῦ ἁπτοῦ αἰσθητικόν. οὕτω γὰρ ἂν συµβαίνοι 
ὅπερ ἐπὶ τῶν ἄλλων· ἐπιτιθεµένου γὰρ ἐπὶ τὸ αἰσθητή- 
ριον οὐκ ἐσθάνεται, ἐπὶ δὲ τὴν σάρκα ἐπιτιθεµένου αἰσθά- 
νεται· ὥστε µεταξὺ ἄρα τοῦ ἁπτικοῦ ἡ σάρξ. ἁπταὶ µὲν οὖν 
εἰσὶν αἱ διαφοραὶ τοῦ σώµατος ᾗ σῶµα· λέγω δὲ διαφοράς, 
αἷς τὰ στοιχεῖα διορίζουσι, θερµὸν καὶ ψυχρὸν καὶ ξηρὸν καὶ 
ὑγρόν, περὶ ὧν εἴρηται πρότερον ἐν τοῖς περὶ τῶν στοιχείων. τὸ 
δὲ αἰσθητήριον αὐτῶν τὸ ἁπτικόν, καὶ ἐν ᾧ ἡ καλουµένη ἁφὴ 
ὑπάρχει πρώτῳ, τὸ δυνάµει τοιοῦτόν ἐστι µόριον· τὸ γὰρ αἰσθά- 
νεσθαι πάσχειν τί ἐστιν· ὥστε τὸ ποιοῦν αὐτὸ ἐνεργείᾳ 
τοιοῦτον ποιεῖ ἐκεῖνο τὸ δυνάµει ὄν. διὸ τοῦ ὁµοίως θερµοῦ 
ἢ ψυχροῦ, ἢ σκληροῦ ἢ µαλακοῦ, οὐκ αἰσθανόµεθα, ἀλλὰ τῶν 
ὑπερβολῶν, ὡς ἂν τοῦ αἰσθητηρίου τῆς αἰσθήσεως οἷον µεσότη- 
τός τινος οὔσης τῆς ἐν τοῖς αἰσθητοῖς ἐναντιώσεως. καὶ διὰ τοῦτο 
κρίνει τὰ αἰσθητά. τὸ γὰρ µέσον ὁποτερονοῦν αὐτῶν θάτερον 
 
Fragment 4, Bekker page 424a, line 7 
 
τῶν ἄκρων· καὶ δεῖ ὥσπερ τὸ µέλλον λευκοῦ αἰσθήσεσθαι ἢ 
µέλανος µηδέτερον εἶναι ἐνεργείᾳ, ἀλλὰ δυνάµει, οὕτω δὲ 
καὶ ἐπὶ τῶν ἄλλων, καὶ ἐπὶ τῆς ἁφῆς µήτε θερµὸν µήτε ψυχρόν. 
ἔτι δ' ὥσπερ τοῦ τε ὁρατοῦ καὶ τοῦ ἀοράτου ἦν πως ἡ ὄψις, 
ὁµοίως δὲ καὶ αἱ ἄλλαι τῶν ἀντικειµένων, οὕτω καὶ ἡ ἁφὴ 
τοῦ ἁπτοῦ καὶ ἀνάπτου· ἄναπτον δὲ τό τε µικρὰν πάµπαν 
ἔχον διαφορὰν τῶν ἁπτῶν, οἷον πέπονθεν ὁ ἀήρ, καὶ αἱ ὑπερ- 
βολαὶ τῶν ἁπτῶν ἄναπτοι, ὥσπερ τὰ φθαρτικά. καθ' ἑκάστην 
µὲν οὖν αἴσθησιν εἴρηται ὡς ἐν τύπῳ εἰπεῖν. 
 Καθόλου δὲ περὶ πάσης αἰσθήσεως δεῖ λαβεῖν ὅτι ἡ 
µὲν αἴσθησίς ἐστι τὸ δεκτικὸν τῶν αἰσθητῶν ἄνευ τῆς 



ὕλης, οἷον ὁ κηρὸς τοῦ δακτύλου ἄνευ τοῦ σιδήρου καὶ τοῦ 
χρυσοῦ δέχεται τὸ σηµεῖον, λαµβάνει δὲ τὸ χαλκοῦν ἢ χρυ- 
σοῦν σηµεῖον, ἀλλ' οὐχ ᾗ χαλκὸς ἢ χρυσός. ὁµοίως δὲ 
καὶ ἤσθησις ἑκάστη ὑπὸ τοῦ ἔχοντος χρῶµα ἢ ψόφον 
ἢ χυµὸν πάσχει, ἀλλ' οὐχ ᾗ ἕκαστον ἐκείνων λέγεται, ἀλλ' 
ᾗ τοιόνδε καὶ κατὰ τὸν λόγον. αἰσθητήριον δὲ πρῶτον, ἐν   
ᾧ ἡ τοιαύτη δύναµις. ἔστι µὲν οὖν τὸ αὐτό, τὸ δ' εἶναι ἕτε- 
ρον· µέγεθος µὲν γὰρ ἄν τι εἴη τὸ αἰσθανόµενον, οὐ µέντοι 
τό γε αἰσθητικῷ εἶναι ἢ αἰσθήσει µεγέθει ἐστὶν εἶναι, ἀλλὰ 
λόγος τις καὶ δύναµις ἐκείνου. φανερὸν δ' ἐκ τούτων καὶ διὰ 
 
Fragment 4, Bekker page 424a, line 29 
 
τί ποτε τῶν αἰσθητῶν αἱ ὑπερβολαὶ φθίρουσι τὰς αἰσθή- 
σεις (ἂν γὰρ ᾗ ἡ κίνησις ἰσχυροτέρα τοῦ αἰσθητηρίου, 
λύεται ὁ λόγος, τοῦτο δ' ἦν αἴσθησις, ὡσπερανεὶ ἡ συµ- 
φωνία καὶ ὁ τόνος σφόδρα κρουοµένων τῶν χορδῶν), καὶ διὰ 
τί ποτε τὰ φυτὰ οὐκ αἰσθάνεται, ἔχοντά τι µόριον ψυχι- 
κὸν καὶ πάσχοντα ὑπὸ τῶν ἁπτῶν· καὶ γὰρ ψύχεται καὶ 
θερµαίνεται· αἴτιον δὲ τὸ µὴ ἔχειν µεσότητα, µηδὲ τοιαύτην 
ἀρχὴν οἷον τὰ εἴδη τῶν αἰσθητῶν δέχεσθαι, ἀλλὰ µετὰ 
τῆς ὕλης πάσχειν. ἀπορήσειε δ' ἄν τις, ἆρα πάθοι ἂν ὑπ' 
ὀσµῆς τὸ µὴ δυνάµενον ὀσφρανθῆναι, ὑπὸ χρώµατος τὸ 
µὴ δυνάµενον ἰδεῖν· ὁµοίως δὲ καὶ ἐπὶ τῶν ἄλλων. εἰ δ' ἡ 
ὀσµὴ τὸ ὀσφραντόν, εἴ τι ποιεῖ, τὴν ὄσφρησιν ποιεῖ ὀσµή, 
ὥστε οὐθὲν πάσχειν τῶν δυνατὸν ὀσφρανθῆναι (ὁ δ' αὐτὸς 
λόγος καὶ ἐπὶ τῶν ἄλλων), οὐδὲ τῶν δυνατῶν, ἀλλ' ᾗ 
αἰσθητικὸν ἕκαστον. ἅµα δὲ δῆλον καὶ οὕτως. οὔτε γὰρ 
ψόφος οὔτε τὸ φῶς καὶ σκότος οὔτε ἡ ὀσµὴ οὐθὲν ποιεῖ τὰ 
σώµατα, ἀλλ' ἐν οἷς ἐστίν, οἷον ἀὴρ ὁ µετὰ τῆς βροντῆς 
διέστησε τὸ ξύλον. ἀλλὰ δὴ τὰ ἁπτὰ καὶ οἱ χυµοὶ ποιοῦσιν· εἰ 
γὰρ µή, ὑπὸ τίνος ἂν πάσχοι τὰ ἄψυχα ἢ ἀλλοιοῖτο; ἆρ' 
οὖν κἀκεῖνα ποιεῖ; οὐ πᾶν σῶµα παθητικὸν ὑπ' ὀσµῆς 
καὶ ψόφου, καὶ τὰ πάσχοντα ἀόριστα, καὶ οὐ µένει, οἷον 

ἀήρ· ὄζει γὰρ ὡς παθούτι. τί οὖν ἐστὶ τὸ ὀσµᾶσθαι παρὰ 
τὸ πάσχειν τι; ἢ τὸ µὲν ὀσµασθαιαιαισθάνεσθαι, ὁ δ' 
ἀὴρ πανθῶν τοῦτο ταχὺ αἰσθητὸς γίγνεται.   
  
Codicis P lectiones quae valde a lectionibus 
      ceterorum codicum distant 
 
                 καθόλου µὲν οὖν εἴρη- 
ται τί ἐστιν ἡ ψυχή, ὅτι οὐσία ἡ κατὰ τὸν λόγον. τοῦτο 
δὲ τὸ τί ἦν εἶναι τῷ τοιῳδὶ σώµατι, ὥσπερ εἰ ἦν ὁτιοῦν 
τῶν ὀργάνων φυσικὸν σῶµα, οἷον πρίων· ἦν γὰρ ἂν τὸ 
πρίονι εἶναι ἡ οὐσία αὐτοῦ, καὶ ἡ ψυχὴ τοῦτο· διὸ ἀπ- 



ελθούσης οὐκέτ' ἂν ἦν πρίων, ἀλλ' ἢ ὁµωνύµως. νῦν δ' ἐστὶ 
πρίων· οὐ γὰρ τοιούτου σώµατος ἡ ψυχὴ τὸ τί ἦν εἶναι καὶ 
ὁ λόγος, ἀλλὰ φυσικοῦ τοιουδὶ ἔχοντος κινήσεως καὶ στά- 
σεως ἀρχὴν ἐν ἑαυτῷ. δεῖ δὲ σκοπεῖν ὥσπερ εἴποµεν ἐπὶ 
τῶν µερῶν ὁτῳοῦν. εἰ γὰρ ἦν ὁ ὀφθαλµὸς ζῷον, ἦν ἂν 
τούτου ψυχὴ ἡ ὄψις· αὕτη γὰρ οὐσία ὀφθαλµοῦ ἡ κατὰ τὸν 
λόγον. ὁ δ' ὀφθαλµὸς ὕλη ὄψεως· ἀπελθούσης δ' οὐκ ἔτι 
ὁ ὀφθαλµὸς ἀλλ' ἢ ὁµωνύµως, ὥσπερ εἰ τὸν λίθινον ὀφθαλ- 
µὸν φαίνηµεν εἶναι. ὃ δὲ ἐπὶ ἑνὸς µέρους, τοῦτο δεῖ λαβεῖν 
ἐπὶ ὅλου τοῦ ζῶντος σώµατος· 
                       ὅτι µὲν 
 
Fragment 2, Bekker page 413a, line 4 
 
οὖν ἤτοι µέρη ἔνια τῆς ψυχῆς ἢ ἡ ὅλη, εἰ µεριστή, οὐκ 
ἔστι χωριστὴ τοῦ σώµατος, οὗ ἐστι ψυχή, οὐκ ἄδηλον· ἐνίων 
γὰρ ἡ ἐντελέχεια αὐτῶν τῶν µερῶν ἐστιν. οὐ µὴν ἀλλ' ἔννια 
οὐθὲν κωλύει. οὐ γάρ ἐστι σώµατος ἐντελέχεια οὐδενός. 
ἔτι ἄδηλον εἰ οὕτως ἡ ψυχὴ τοῦ σώµατος ἐντελέχεια ὥσπερ 
πλωτὴρ πλοίου. ὡς µὲν οὖν εἰπεῖν τόπῳ περὶ ψυχῆς 
εἰρήσθω τὸν τρόπον τοῦτον. 
 Ἐπεὶ δ' ἐκ τῶν ἀσαφῶν µὲν φανερωτέρων δὲ τὸ 
σαφὲς γίνεται καὶ κατὰ τὸν λόγον γνωριµώτερον, πειρατέον 
πάλιν οὕτω γ' ἐπελθεῖν περὶ αὐτῆς· οὐ γὰρ µόνον τὸ ὅτι   
δεῖ ἔχειν τὸν λόγον τὸν ὁριστικόν, ὥσπερ οἱ πλεῖστοι τὸν 
ὅρον λέγουσιν, ἀλλὰ καὶ τὴν αἰτίαν ἐνυπάρχειν. νῦν δ' ὥσπερ 
συµπέρασµα οἱ λόγοι τῶν ὅρων εἰσίν, οἷον τί ἐστι τετρα- 
γωνισµός; τὸ ἴσον ἑτεροµήκει ὀρθογώνιον εἶναι ἰσόπλευρον· 
οὗτος µὲν γὰρ ὁ τοῦ συµπεράσµατος· ὁ δὲ λέγων τί ἐστι 
τετραγωνισµός; ὅτι µέσης εὕρεσις, τοῦ πράγµατος λέγει τὸ 
αἴτιον. λέγωµεν οὖν ποιησάµενοι τῆς σκέψεως ἀρχὴν τήνδε. 
τὸ ψυχὴν ἔχον πρὸς τὸ µὴ ἔχον διορίζοµεν τῷ ζῆν· τὸ δὲ 
ζῆν εἰς πλείω τὸν ἀριθµὸν βλέψαντες εἴποιµεν κἂν εἰ µόνον 
ἓν ὑπάρχῃ τι τούτων, εἰς αἴσθησαν, εἰς νοῦν, εἰς κίνησιν 
τὴν κατὰ τόπον καὶ στάσιν, ἔτι εἰς κίνησιν τὴν κατὰ τὸ 

τρέφειν καὶ αὐξάνεσθαι καὶ φθίνειν, διὸ καὶ τὰ φυόµενα 
πάντα ζωῆς τινὸς δοκεῖ µετέχειν· αὐτὰ γὰρ ἐν αὑτοῖς φαίνεται 
τοιαύτην δύναµιν ἔχοντα καὶ ἀρχήν, δι' ἧς αὔξησίν τε λαµβάνει 
καὶ φθίσιν κατὰ τοὺς ἐναντίους τόπους· οὐ γὰρ ἄνω µὲν 
αὔξεται, κάτω δ' οὔ, ἀλλὰ καὶ κάτω καὶ ἄνω καὶ πάντη· 
καὶ τρέφεται διὰ τέλους καὶ ζῇ ἕως ἂν δύνηται λαµβάνειν 
τροφήν. δύναται δὲ τοῦτο µὲν χωρίζεσθαι τῶν ἄλλων, τούτου 
δὲ τἆλλ' ἀδύνατον ἐν τοῖς θνητοῖς. φανερὸν δ' ἐπὶ τῶν 
φυοµένων· οὐδεµία γὰρ αὐτοῖς ὑπάρχει δύναµις ἄλλη ψυχῆς. 
τὸ µὲν οὖν ζῆν διὰ ταύτην ὑπάρχει τὴν ἀρχὴν παρὰ τοῖς 
ζῴοις, τὸ δὲ ζῷον διὰ τὴν αἴσθησιν πρῶτον· καὶ γὰρ εἰ 



µὴ κινοῖτο µηδ' ἀλλάττοι τόπον, ἔχει δὲ αἴσθησιν, ζῷον ἂν 
εἶναι φαῖµεν καὶ οὐ µόνον ζῆν. φαίνεται δὲ καὶ τοιαῦτ' εἶναι 
πολλὰ τῶν ζῴων· µόνιµα γὰρ ὄντα τῇ φύσει ἔχει µόνον 
αἴσθησιν. αἰσθήσεως δὲ ἁφὴ πρῶτον ὑπάρχει πᾶσι· καὶ 
καθάπερ τὸ θρεπτικὸν δύναται χωρίζεσθαι τῆς ἁφῆς, πάλιν 
οὕτως αὕτη τῶν ἄλλων αἰσθήσεων· πάντα γὰρ τὰ ζῷα ἔχοντα 
 
φαίνεται τὴν ἁπτικὴν αἴσθησιν· δι' ἣν δ' αἰτίαν ἑκάτερον 
τούτων οὕτω συµβέβηκεν, ὕστερον ἐροῦµεν. νῦν δ' ἐπὶ το- 
σοῦτον εἰρήσθω µόνον, ὅτι ἡ ψυχὴ τούτων ἐστὶν ἀρχὴ τῶν 

εἰρηµένων καὶ ὥρισται τούτοις θρεπτικῷ, αἰσθητικῷ, διανοη- 
τικῷ, κινήσει. πότερον δὲ τούτων ἕκαστόν ἐστι ψυχὴ ἢ µόρια 
ψυχῆς, καὶ πότερον µόρια ψυχῆς οὕτως ὥστε εἶναι χωριστὰ 
µόνῳ λόγῳ ἢ καὶ τόπῳ, περὶ µὲν οὖν τινῶν οὐ χαλεπὸν 
ἰδεῖν, ἔνια δὲ ἀπορίαν ἔχει. ὥσπερ γὰρ ἐπὶ τῶν φυτῶν φαί- 
νεται διαιρούµενα ἔνια ζῶντα καὶ χωριζόµενα δ' ἀπ' ἀλλήλων, 
ὡς οὔσης τῆς ἐν αὐτοῖς ψυχῆς ἐντελεχείᾳ µὲν µιᾶς ἐν τῷ ἑνὶ 
ἑκάστῳ φυτῷ, δυνάµει δὲ πολλῶν, οὕτω καὶ περὶ τὰς ἄλλας   
διαφορὰς ὁρῶµεν τῆς ψυχῆς συµβαῖνον ἐν τοῖς διατεµνο- 
µένοις ζῴοις· καὶ γὰρ αἴσθησιν ἑκάτερον τῶν µερῶν ἔχει 
καὶ κίνησιν τὴν κατὰ τόπον, εἰ δ' αἴσθησιν, καὶ φαντασίαν 
καὶ ὄρεξιν· ὅπου µὲν γὰρ αἴσθησις, λύπη τε καὶ ἡδονὴ παρ- 
ακολουθεῖ, ὅπου δὲ ταῦτα, ἐξ ἀνάγκης καὶ ἐπιθυµία. περὶ δὲ 
τοῦ νοῦ τῆς θεωρητικῆς δυνάµεως οὐδέ πω φανερόν, ἀλλ' ἔοικε 
ψυχῆς γένος ἕτερον εἶναι, καὶ τοῦτο µόνον ἐνδέχεται χωρί- 
ζεσθαι, ὥσπερ τὸ ἀΐδιον τοῦ φθαρτοῦ. ὅτι µὲν οὖν οὐκ ἔστιν 
οὕτω ταῦτα µέρος ψυχῆς ὥστ' εἶναι χωριστά, καθάπερ φασί 
τινες, δῆλον ἐκ τούτων· τῷ δὲ λόγῳ ὅτι ἕτερον, φανερόν· 
αἰσθητικὸν γὰρ εἶναι καὶ δοξαστικὸν ἕτερον, εἴπερ καὶ τὸ 
αἰσθάνεσθαι τοῦ δοξάζειν. ὁµοίως δὲ καὶ τῶν ἄλλων τῶν 
εἰρηµένων ἕκαστον, ἔτι δ' ἐνίοις µὲν τῶν ζῴων ὑπάρχει 
 
Fragment 2, Bekker page 413b, line 33 
 
ἅπαντα, ἐνίοις δὲ ἐλάττω, τοῖς δὲ ἓν µόνον· τοῦτο δὲ ποιεῖ 
διαφορὰς τῶν ζώντων· δι' ἣν δ' αἰτίαν, σκεπτέον ὕστερον. 
τὸ δ' αὐτὸ τοῦτο συµβαίνει καὶ περὶ τὰς αἰσθήσεις· τὰ 
µὲν γὰρ ἔχει πάσας, τὰ δ' ἐλάττους, τὰ δὲ µίαν τὴν ἀναγ- 
καιοτάτην, ἁφήν. ἐπεὶ δὲ ᾧ ζῶµεν καὶ αἰσθανόµεθα λέγεται 
διχῶς, ὥσπερ ᾧ ἐπιστάµεθα· τὸ µὲν γὰρ ἐπιστήµην εἶναί 
φαµεν, τὸ δὲ ψυχήν· καὶ γὰρ τῇ ψυχῇ καὶ τῇ ἐπιστήµῃ 
ἐπίστασθαι λέγοµεν· ὁµοίως δὲ καὶ ᾧ ὑγιαίνοµεν, τὸ µὲν 
ὑγιείᾳ, τὸ δὲ τοῦ σώµατός τινι µορίῳ ἢ ὅλῳ· τούτων δ' ἡ µὲν 
ἐπιστήµη καὶ ἡ ὑγίεια εἶδός τι καὶ µορφὴ καὶ λόγος καὶ οἷον 
ἐνέργεια τῶν δεκτικῶν, ἡ µὲν τοῦ ἐπιστηµονικοῦ, ἡ δὲ τοῦ 
ὑγιαστοῦ· ἐν τῷ πάσχοντι γὰρ καὶ διατιθεµένῳ δοκεῖ ἡ ἐνέρ- 



γεια ἐνεῖναι ἡ τῶν ποιητικῶν· ἡ ψυχὴ δὲ τοῦτο ᾧ ζῶµεν 
καὶ αἰσθανόµεθα καὶ κινούµεθα πρώτως· ὥστ' εἶδός τι καὶ 
λόγος ἐστίν, ἀλλ' οὐχ ὡς ὕλη καὶ ὑποκείµενον ὥσπερ εἴρη- 
ται. 
     ἡ δὲ φωνὴ ψόφος τίς ἐστιν ἐµψύχου· οὐδὲν γὰρ 
φωνεῖ ἄψυχον, ἀλλὰ καθ' ὁµοιότητα λέγεται φωνεῖν, οἷον 
αὐλοὶ καὶ λύρα καὶ ὅσα ἄλλα τῶν ἀψύχων ἀπότασιν καὶ 
µέλος καὶ διάλεκτον ἔχει· ἔοικε γὰρ ὅτι καὶ ἡ φωνὴ ταῦτ' 
ἔχει. οὐ πάντα δὲ τὰ ζῷα φωνὴν ἔχει· τῶν γὰρ ἀναίµων 

οὐθὲν ἔχει· ἀλλ' οὐδὲ τὰ ἔναιµα πάντα, οἷον ἰχθύες.   
                       σηµεῖον 
δὲ τούτου· οὐθεὶς γὰρ δύναται ἅµα ἀναπνέων φωνεῖν ἢ ἐκ- 
πνέων, ἀλλὰ κατέχων. τούτῳ κινεῖ, φανερὸν δὲ καὶ διότι 
οἱ ἰχθύες ἄφωνοι· οὐ γὰρ ἔχουσι φάρυγγα. οὐκ ἔχουσι δὲ 
τοῦτο τὸ µόριον, ὅτι οὐ δέχονται τὸν ἀέρα οὐδ' ἀναπνέουσιν. 
δι' ἣν δ' αἰτίαν, ἕτερος ἔσται περὶ αὐτῶν λόγος. 
           ἀλλὰ τί τὸ ἓν τὸ ὑποκείµενον, ὥσπερ 
ἀκοῇ ψόφος, οὕτως τῇ ἁφῇ, ἄδηλον δοκεῖ εἶναι. πότερον 
δ' ἐστὶ τὸ αἰσθητήριον ἐντός, ἢ οὔ, ἀλλ' εὐθέως· ἡ σάρξ, 
οὐθὲν δοκεῖ σηµεῖον εἶναι τὸ ἅµα θιγγάνοντος φαίνεσθαι 
τὴν αἴσθησιν γινοµένην. καὶ γὰρ νῦν εἴ τις παρατείνειε 
περὶ τὴν σάρκα οἷον ὑµένα ποιήσας, ὁµοίως ποιήσει τὴν 
αἴσθησιν εὐθὺς ἁψάµενον· καίτοι οὐ δήπου καὶ ἐν τούτῳ ἐστὶ 
τὸ αἰσθητήριον· εἰ δὲ καὶ προσπεφυκὸς εἴη, θᾶττον ἔτι 
διικνοῖτ' ἂν ἡ αἴσθησις. διὸ τὸ τοιοῦτον τοῦ σώµατος µόριον 
ἔοικεν οὕτως ἔχειν ὥσπερ ἂν εἰ κύκλῳ ἡµῖν περιεπεφύκει ὁ 
ἀήρ· ἐνὶ γὰρ ἂν ἐδοκοῦµεν αἰσθάνεσθαι ὀσµῆς καὶ ψόφου καὶ 
χρώµατος, καὶ µία τις αἴσθησις εἶναι ὄψις τε καὶ ἀκοὴ καὶ 
ὄσφρησις. ἀλλὰ διὰ τὸ κεχωρισµένον εἶναι δι' οὗ γίνονται αἱ 
κινήσεις, φανερὰ τὰ εἰρηµένα αἰσθητήρια ἕτερα ὄντα. ἐπὶ 

δὲ τῆς ἁφῆς τοῦτο νῦν ἄδηλον· ἐξ ἀέρος µὲν γὰρ ἢ ὕδατος 
ἀδύνατον συστῆναι τὸ ἔµψυχον σῶµα· δεῖ γὰρ στερεὸν εἶναι. 
ἐκ γῆς δὲ λείπεται καὶ τούτων εἶναι µικτόν, οἷον βούλεται 
εἶναι ἡ σὰρξ καὶ τὸ ἀνάλογον ὅσα µὴ ἔχει σάρκα τῶν ζῴων· 
ὥστ' ἀνάγκη τὸ σῶµα µεταξὺ εἶναι τοῦ ἁπτοῦ καὶ προς- 
πεφυκός, δι' οὗ γίνονται αἱ αἰσθήσεις πλείους οὖσαι. δηλοῖ 
δ' ὅτι πλείους εἰσὶν αἱ αἰσθήσεις ἡ ἐπὶ τῆς γλώττης ἁφή· 
ἁπάντων γὰρ τῶν ἁπτῶν αἰσθάνεται κατὰ τὸ αὐτὸ µόριον 
καὶ χυµοῦ. εἰ µὲν οὖν καὶ ἡ ἄλλη σὰρξ χυµοῦ ᾐσθάνετο, 
µία ἂν ἐδόκη εἶναι καὶ ἁφὴ καὶ ἡ γεῦσις, νῦν δὲ διὰ τὸ µὴ 
ἀντιστρέφειν. ἔχει δὲ ἀπορίαν εἰ ἅπαν σῶµα βάθος ἔχει· 
τοῦτο δ' ἐστὶ τὸ τρίτον µέγεθος· ὧν δ' ἐστὶ δύο σωµάτων 
µεταξὺ σῶµα, ταῦτα δ' ἀδύνατον ἅπτεσθαι ἀλλήλων· τὸ δὲ 



ὑγρὸν ἄνευ σώµατος οὐκ ἔστιν οὐδὲ τὸ διερόν, ἀλλ' ἀναγκαῖον   
ἢ ὕδωρ εἶναι ἢ ἔχειν ὕδωρ· τὰ δὲ ἁπτόµενα ἀλλήλων ἐν 
τῷ ὕδατι, µὴ ξηρῶν τῶν ἄκρων ὄντων, ἀναγκαῖον ὕδωρ 
ἔχειν µεταξύ, οὗ ἀνάπλεω τὰ ἔσχατα· εἰ δὲ τοῦτ' ἀληθές, 
ἀδύνατον ἂν εἴη ἅψασθαι ἄλλο ἄλλου ἐν ὕδατι. τὸν αὐτὸν 
δὲ τρόπον καὶ ἐν ἀέρι· ὁµοίως γὰρ ἔχει ὁ ἀὴρ πρὸς τὰ ἐν 
αὐτῷ ὥσπερ ὕδωρ πρὸς τὰ ἐν αὐτῷ τῷ ὕδατι. λανθάνει 
δὲ µᾶλλον ἡµᾶς, ὥσπερ καὶ τὰ ἐν τῷ ὕδατι ζῷα, εἰ διερὸν 

ἅπτεται διεροῦ. πότερον οὖν ἐστι πάντων ὁµοίως ἡ αἴσθη- 
σις; νῦν γὰρ οὐ δοκεῖ, ἀλλὰ τῷ ἅπτεσθαι ἡ γεῦσις καὶ ἡ 
ἁφή, αἱ δὲ ἄλλαι ἄποθεν. τὸ δ' οὐκ ἔστιν, ἀλλὰ καὶ τὸ 
σκληρὸν καὶ τὸ µαλακὸν δι' ἑτέρου αἰσθανόµεθα, ὥσπερ καὶ 
τὸ ὁρατὸν καὶ τὸ ἔχον ψόφον καὶ τὸ ὀσφραντόν· ἀλλὰ τὰ 
µὲν πόρρωθεν, τὰ δὲ διὰ τὸ λίαν ἐγγὺς λανθάνει. ἐπεὶ 
πάντα γε διὰ τοῦ µέσου αἰσθανόµεθα· ἀλλ' ἐπὶ τούτων 
λανθάνει.   
         

PHYICORUM LIBRI OCTAVI, TEXTUS ALTER 
 
Η (textus alter) 
 
 Ἅπαν τὸ κινούµενον ἀνάγκη ὑπό τινος κινεῖσθαι. εἰ µὲν οὖν 
ἐν αὑτῷ µὴ ἔχει τὴν ἀρχὴν τῆς κινήσεως, φανερὸν ὅτι ὑφ' 
ἑτέρου κινεῖται (ἄλλο γὰρ ἔσται τὸ κινοῦν)· εἰ δ' ἐν αὑτῷ, εἰλή- 
φθω ἐφ' οὗ τὸ ΑΒ, ὃ κινεῖται µὴ τῷ τῶν τούτου τι κινεῖσθαι. 
πρῶτον µὲν οὖν τὸ ὑπολαµβάνειν τὸ ΑΒ ὑφ' αὑτοῦ κινεῖσθαι διὰ 
τὸ ὅλον τε κινεῖσθαι καὶ ὑπὸ µηθενὸς τῶν ἔξωθεν ὅµοιόν ἐστιν 
ὥσπερ ἂν εἴ τις τοῦ ∆Ε κινοῦντος τὸ ΕΖ καὶ αὐτοῦ κινου- 
µένου ὑπολαµβάνοι τὸ ∆ΕΖ ὑφ' αὑτοῦ κινεῖσθαι, διὰ τὸ 
µὴ συνορᾶν πότερον ὑπὸ ποτέρου κινεῖται, πότερον τὸ ∆Ε 
ὑπὸ τοῦ ΕΖ ἢ τὸ ΕΖ ὑπὸ τοῦ ∆Ε. ἔτι τὸ ὑφ' αὑτοῦ κι- 
νούµενον οὐδέποτε παύσεται κινούµενον τῷ ἕτερόν τι στῆναι 
κινούµενον. ἀνάγκη τοίνυν, εἴ τι παύεται κινούµενον τῷ ἕτε- 

ρόν τι στῆναι, αὐτὸ ὑφ' ἑτέρου κινεῖσθαι. τούτου δὲ φα- 
νεροῦ γενοµένου ἀνάγκη πᾶν τὸ κινούµενον κινεῖσθαι ὑπό τι- 
νος. ἐπεὶ γὰρ εἴληπται τὸ ΑΒ κινούµενον, διαιρετὸν ἔσται· 
πᾶν γὰρ τὸ κινούµενον διαιρετὸν ἦν. διῃρήσθω τοίνυν ᾗ τὸ Γ. 
ἀνάγκη δὴ τοῦ ΓΒ ἠρεµοῦντος ἠρεµεῖν καὶ τὸ ΑΒ. εἰ γὰρ 
µή, εἰλήφθω κινούµενον. τοῦ τοίνυν ΓΒ ἠρεµοῦντος κινοῖτο ἂν 
τὸ ΓΑ. οὐκ ἄρα καθ' αὑτὸ κινεῖται τὸ ΑΒ. ἀλλ' ὑπέκειτο 
καθ' αὑτὸ κινεῖσθαι πρῶτον. δῆλον τοίνυν ὅτι τοῦ ΓΒ ἠρε- 
µοῦντος ἠρεµήσει καὶ τὸ ΒΑ, καὶ τότε παύσεται κινούµε- 
 



νον. ἀλλ' εἴ τι τῷ ἄλλο ἠρεµεῖν ἵσταται καὶ παύεται κινού- 
µενον, τοῦθ' ὑφ' ἑτέρου κινεῖται. φανερὸν δὴ ὅτι πᾶν τὸ κινού- 
µενον ὑπό τινος κινεῖται· διαιρετόν τε γάρ ἐστιν πᾶν τὸ κινού- 
µενον, καὶ τοῦ µέρους ἠρεµοῦντος ἠρεµήσει καὶ τὸ ὅλον.   
                      ἐπεὶ 
δὲ τὸ κινούµενον ὑπό τινος κινεῖται, ἀνάγκη καὶ τὸ κι- 
νούµενον πᾶν ἐν τόπῳ κινεῖσθαι ὑπ' ἄλλου· καὶ τὸ κινοῦν 
τοίνυν ὑφ' ἑτέρου, ἐπειδὴ καὶ αὐτὸ κινεῖται, καὶ πάλιν 
τοῦτο ὑφ' ἑτέρου. οὐ δὴ εἰς ἄπειρον πρόεισιν, ἀλλὰ στήσε- 
ταί που καὶ ἔσται τι ὃ πρώτως αἴτιον ἔσται τοῦ κινεῖσθαι. εἰ 
γὰρ µή, ἀλλ' εἰς ἄπειρον πρόεισιν, ἔστω τὸ µὲν Α ὑπὸ τοῦ 

Β κινούµενον, τὸ δὲ Β ὑπὸ τοῦ Γ, τὸ δὲ Γ ὑπὸ τοῦ ∆· 
καὶ τοῦτον δὴ τὸν τρόπον εἰς ἄπειρον προβαινέτω. ἐπεὶ οὖν 
ἅµα τὸ κινοῦν καὶ αὐτὸ κινεῖται, δῆλον ὡς ἅµα κινήσεται 
τό τε Α καὶ τὸ Β· κινουµένου γὰρ τοῦ Β κινηθήσεται καὶ 
τὸ Α· καὶ τὸ Β δὴ κινουµένου τοῦ Γ καὶ τὸ Γ τοῦ ∆. ἔσται 
τοίνυν ἅµα ἥ τε τοῦ Α κίνησις <καὶ τοῦ Β> καὶ τοῦ Γ καὶ 
τῶν λοιπῶν ἑκάστου. καὶ λαβεῖν τοίνυν αὐτῶν ἑκάστην δυνη- 
σόµεθα. καὶ γὰρ εἰ ἕκαστον ὑφ' ἑκάστου κινεῖται, οὐθὲν ἧτ- 
τον µία τῷ ἀριθµῷ ἡ ἑκάστου κίνησις, καὶ οὐκ ἄπειρος τοῖς 
ἐσχάτοις, ἐπειδήπερ τὸ κινούµενον πᾶν ἔκ τινος εἴς τι κινεῖ- 
ται. ἢ γὰρ ἀριθµῷ συµβαίνει τὴν αὐτὴν κίνησιν εἶναι ἢ γέ- 
νει ἢ εἴδει. ἀριθµῷ µὲν οὖν λέγω τὴν αὐτὴν κίνησιν τὴν ἐκ 
τοῦ αὐτοῦ εἰς τὸ αὐτὸ τῷ ἀριθµῷ ἐν τῷ αὐτῷ χρόνῳ 
τῷ ἀριθµῷ, οἷον ἐκ τοῦδε τοῦ λευκοῦ, ὅ ἐστιν ἓν τῷ 
ἀριθµῷ, εἰς τόδε τὸ µέλαν κατὰ τόνδε τὸν χρόνον, ἕνα ὄντα 
τῷ ἀριθµῷ· εἰ γὰρ κατ' ἄλλον, οὐκέτι µία ἔσται τῷ ἀρι- 
θµῷ ἀλλὰ τῷ εἴδει. γένει δ' ἡ αὐτὴ κίνησις ἡ ἐν τῇ αὐτῇ 
κατηγορίᾳ τῆς οὐσίας ἢ τοῦ γένους, εἴδει δὲ ἡ ἐκ τοῦ αὐτοῦ 
τῷ εἴδει εἰς τὸ αὐτὸ τῷ εἴδει, οἷον ἡ ἐκ τοῦ λευκοῦ εἰς τὸ 
µέλαν ἢ ἐκ τοῦ ἀγαθοῦ εἰς τὸ κακόν. ταῦτα δ' εἴρηται καὶ 
ἐν τοῖς πρότερον. 

       εἰλήφθω τοίνυν ἡ τοῦ Α κίνησις καὶ ἔστω   
ἐφ' οὗ τὸ Ε, καὶ ἡ τοῦ Β ἐφ' οὗ τὸ Ζ, καὶ ἡ τοῦ Γ∆ 
ἐφ' οὗ τὸ ΗΘ, καὶ ὁ χρόνος ἐν ᾧ κινεῖται τὸ Α ὁ Κ. ὡρις- 
µένης δὴ τῆς κινήσεως τοῦ Α, ὡρισµένος ἔσται καὶ ὁ χρόνος 
καὶ οὐκ ἄπειρος ὁ Κ. ἀλλ' ἐν τῷ αὐτῷ χρόνῳ ἐκινεῖτο τὸ 
Α καὶ τὸ Β καὶ τῶν λοιπῶν ἕκαστον. συµβαίνει τοίνυν τὴν 
κίνησιν τὴν ΕΖΗΘ ἄπειρον οὖσαν ἐν ὡρισµένῳ χρόνῳ κι- 
νεῖσθαι τῷ Κ· ἐν ᾧ γὰρ τὸ Α ἐκινεῖτο, καὶ τὰ τῷ Α ἐφε- 
ξῆς ἅπαντα ἐκινεῖτο ἄπειρα ὄντα. ὥστ' ἐν τῷ αὐτῷ κινεῖται. 
καὶ γὰρ ἤτοι ἴση ἡ κίνησις ἔσται τῇ τοῦ Α [τῇ τοῦ Β], ἢ µεί- 
ζων. διαφέρει δὲ οὐθέν· πάντως γὰρ τὴν ἄπειρον κίνησιν ἐν 



πεπερασµένῳ χρόνῳ συµβαίνει κινεῖσθαι, τοῦτο δ' ἀδύνατον. 
 οὕτω µὲν οὖν δόξειεν ἂν δείκνυσθαι τὸ ἐξ ἀρχῆς, οὐ µὴν δεί- 
κνυταί γε διὰ τὸ µηθὲν ἄτοπον συµβαίνειν· ἐνδέχεται γὰρ 
ἐν πεπερασµένῳ χρόνῳ κίνησιν ἄπειρον εἶναι, µὴ τὴν αὐτὴν 
δὲ ἀλλ' ἑτέραν καὶ ἑτέραν πολλῶν κινουµένων καὶ ἀπείρων, 
ὅπερ συµβαίνει καὶ τοῖς νῦν. ἀλλ' εἰ τὸ κινούµενον πρώτως 
[κατὰ τόπον καὶ] σωµατικὴν κίνησιν ἀνάγκη ἅπτεσθαι ἢ 
συνεχὲς εἶναι τῷ κινοῦντι, καθάπερ ὁρῶµεν ἐπὶ πάντων τοῦτο 
συµβαῖνον (ἔσται γὰρ ἐξ ἁπάντων ἓν τὸ πᾶν ἢ συνεχές), τὸ 
δὴ ἐνδεχόµενον εἰλήφθω, καὶ ἔστω τὸ µὲν µέγεθος ἢ τὸ 

συνεχὲς ἐφ' οὗ τὸ ΑΒΓ∆, ἡ δὲ τούτου κίνησις ἡ ΕΖΗΘ. 
διαφέρει δ' οὐθὲν ἢ πεπερασµένον ἢ ἄπειρον· ὁµοίως γὰρ ἐν 
πεπερασµένῳ τῷ Κ κινηθήσεται <ἄπειρον> ἢ ἄπειρον ἢ πεπερας- 
µένον. τούτων δ' ἑκάτερον τῶν ἀδυνάτων. φανερὸν οὖν ὅτι 
στήσεταί ποτε καὶ οὐκ εἰς ἄπειρον πρόεισιν τὸ ἀεὶ ὑφ' ἑτέρου, 
ἀλλ' ἔσται τι ὃ πρῶτον κινηθήσεται. µηδὲν δὲ διαφερέτω τὸ ὑπο- 
τεθέντος τινὸς τοῦτο δείκνυσθαι· τοῦ γὰρ ἐνδεχοµένου τεθέντος 
οὐδὲν ἄτοπον ἔδει συµβαίνειν. 
 Τὸ δὲ πρῶτον κινοῦν, µὴ ὡς τὸ οὗ ἕνεκεν, ἄλλ' ὅθεν ἡ 
ἀρχὴ τῆς κινήσεως, ἐστὶν ἅµα τῷ κινουµένῳ. ἅµα δὲ λέγω,   
διότι οὐθὲν αὐτῶν µεταξύ ἐστιν· τοῦτο γὰρ κοινὸν ἐπὶ παντὸς 
κινουµένου καὶ κινοῦντός ἐστιν. ἐπεὶ δὲ τρεῖς εἰσὶν κινήσεις, ἥ 
τε κατὰ τόπον καὶ κατὰ τὸ ποιὸν καὶ κατὰ τὸ ποσόν, 
ἀνάγκη καὶ τὰ κινούµενα τρία· ἡ µὲν οὖν κατὰ τόπον φορά, 
ἡ δὲ κατὰ τὸ ποιὸν ἀλλοίωσις, ἡ δὲ κατὰ τὸ ποσὸν αὔξη- 
σις καὶ φθίσις. πρῶτον µὲν οὖν ὑπὲρ τῆς φορᾶς εἴπωµεν· 
αὕτη γὰρ πρώτη τῶν κινήσεών ἐστιν. 
 Ἅπαν δὴ τὸ φερόµενον ἤτοι αὐτὸ ὑφ' αὑτοῦ κινεῖται ἢ ὑφ' 
ἑτέρου. εἰ µὲν 
         οὖν ὑφ' αὑτοῦ, φανερὸν ὡς ἐν αὐτῷ τοῦ 
κινοῦντος ὑπάρχοντος ἅµα τὸ κινοῦν 

         καὶ τὸ κινούµενον ἔσται, 
καὶ οὐθὲν αὐτῶν µεταξύ· τὸ δ' ὑπ' ἄλλου κινούµε- 
        νον τετρα- 
χῶς κινεῖται· αἱ γὰρ ὑφ' ἑτέρου κινήσεις τέτταρές εἰσιν, ὦσις 
ἕλξις ὄχησις δίνησις. καὶ γὰρ τὰς ἄλλας πάσας εἰς ταύτας 
ἀνάγεσθαι 
         συµβαίνει. τῆς µὲν οὖν ὤσεως τὸ µὲν ἔπωσις τὸ 
δὲ ἄπωσίς ἐστιν. ἔπωσις 
         µὲν οὖν ἐστιν ὅταν τὸ κινοῦν τοῦ 
κινουµένου µὴ ἀπολείπηται, ἄπωσις δὲ ὅταν 
         τὸ ἀπωθοῦν ἀπο- 
λείπηται. ἡ δὲ ὄχησις ἐν ταῖς τρισὶν ἔσται κινήσεσιν. τὸ 



µὲν 
         γὰρ ὀχούµενον οὐ καθ' αὑτὸ κινεῖται ἀλλὰ κατὰ συµ- 
βεβηκός (τῷ γὰρ 
         ἐν κινουµένῳ εἶναι ἢ ἐπὶ κινουµένου κινεῖται), 
τὸ δὲ ὀχοῦν κινεῖται ἢ ὠθού- 
        µενον ἢ ἑλκόµενον ἢ δινούµενον. 
φανερὸν οὖν ὅτι ἡ ὄχησις ἐν ταῖς τρισὶν 
         ἔσται κινήσεσιν. ἡ 
δ' ἕλξις ὅταν ἤτοι πρὸς αὑτὸ ἢ πρὸς ἕτερον θάττων ᾖ 

         ἡ κίνησις 
ἡ τοῦ ἕλκοντος µὴ χωριζοµένη τῆς τοῦ ἑλκοµένου. καὶ γὰρ 
πρὸς αὑτό ἐστιν ἡ ἕλξις καὶ πρὸς ἕτερον. καὶ αἱ λοιπαὶ δὲ 
[ἕλξεις] αὐ- 
        ταὶ τῷ εἴδει εἰς ταῦτα ἀναχθήσονται, οἷον ἡ εἴς- 
πνευσις καὶ ἡ ἔκπνευσις 
         καὶ ἡ πτύσις καὶ ὅσαι τῶν σωµάτων 
ἢ ἐκκριτικαὶ ἢ ληπτικαί εἰσι, καὶ 
         ἡ σπάθησις δὴ καὶ ἡ κέρκισις· 
τὸ µὲν γὰρ αὐτῶν σύγκρισις τὸ δὲ διάκρι- 
        σις. καὶ πᾶσα δὴ   
κίνησις ἡ κατὰ τόπον σύγκρισις καὶ διάκρισίς ἐστιν. ἡ 
         δὲ 
δίνησις σύγκειται ἐξ ἕλξεως καὶ ὤσεως. τὸ µὲν γὰρ ὠθεῖ τὸ 
κινοῦν, τὸ 
         δ' ἕλκει. φανερὸν οὖν ὡς ἐπεὶ ἅµα τὸ ὠθοῦν καὶ 
τὸ ἕλκον τῷ ἑλκοµένῳ 
         καὶ ὠθουµένῳ ἐστίν, οὐθὲν µεταξὺ τοῦ 
κινουµένου καὶ τοῦ κινοῦντός ἐστιν. 
 τοῦτο δὲ δῆλον καὶ ἐκ τῶν ὡρισµένων· ἡ µὲν γὰρ ὦσις ἢ 
ἀφ' ἑαυτοῦ ἢ 

         ἀπ' ἄλλου πρὸς ἄλλο κίνησις, ἡ δ' ἕλξις ἀπ' 
ἄλλου πρὸς αὑτὸ ἢ πρὸς 
         ἄλλο. ἔτι ἡ σύνωσις καὶ ἡ δίωσις. 
ἡ δὲ ῥῖψις ὅταν θάττων ἡ κίνησις γέ- 
        νηται τῆς κατὰ φύσιν τοῦ 
φεροµένου σφοδροτέρας γενοµένης τῆς ὤσεως, 
         καὶ µέχρι 
τούτου συµβαίνει φέρεσθαι µέχρι ἂν οὗ σφοδροτέρα ᾖ ἡ 
κίνησις 
         τοῦ φεροµένου· φανερὸν δὴ ὅτι τὸ κινούµενον καὶ τὸ 
κινοῦν ἅµα, καὶ οὐθὲν 
         αὐτῶν ἐστιν µεταξύ. 
 ἀλλὰ µὴν οὐδὲ τοῦ ἀλλοιουµένου καὶ τοῦ ἀλλοιοῦντος 



οὐδέν ἐστιν µεταξύ. τοῦτο δὲ δῆλον ἐκ τῆς ἐπαγωγῆς. ἐν 
ἅπασι γὰρ συµ- 
        βαίνει ἅµα εἶναι τὸ ἀλλοιοῦν ἔσχατον καὶ τὸ 
πρῶτον ἀλλοιούµενον. τὸ 
         γὰρ ποιὸν ἀλλοιοῦται τῷ αἰσθητὸν 
εἶναι, αἰσθητὰ δέ ἐστιν οἷς διαφέρουσιν 
         τὰ σώµατα ἀλλήλων, 
οἷον βαρύτης κουφότης, σκληρότης µαλακότης, 

         ψόφος ἀψοφία, 
λευκότης µελανία, γλυκύτης πικρότης, ὑγρότης ξηρό- 
        της, 
πυκνότης µανότης, καὶ τὰ µεταξὺ τούτων, ὁµοίως δὲ καὶ τὰ 
ἄλλα 
         τὰ ὑπὸ τὰς αἰσθήσεις, ὧν ἐστι καὶ ἡ θερµότης καὶ ἡ 
ψυχρότης, καὶ ἡ 
 
         λειότης καὶ ἡ τραχύτης. ταῦτα γάρ ἐστι 
πάθη τῆς ὑποκειµένης ποιότητος. 
         τούτοις γὰρ διαφέρουσι 
τὰ αἰσθητὰ τῶν σωµάτων ἢ κατὰ τὸ τούτων τι 
         µᾶλλον καὶ 
ἧττον [καὶ τῷ τούτων τι] πάσχειν. θερµαινόµενα γὰρ ἢ ψυ- 
χόµενα ἢ γλυκαινόµενα ἢ πικραινόµενα ἢ κατά τι ἄλλο τῶν   
προειρηµέ- 
        νων ὁµοίως τά τε ἔµψυχα τῶν σωµάτων καὶ τὰ 
ἄψυχα καὶ τῶν ἐµψύ- 
        χων ὅσα τῶν µερῶν ἄψυχα. καὶ αὐταὶ 
δὲ αἱ αἰσθήσεις ἀλλοιοῦνται. πά- 
        σχουσι γάρ· ἡ γὰρ ἐνέργεια 

αὐτῶν κίνησίς ἐστιν διὰ σώµατος πασχούσης τι 
         τῆς αἰσθή- 
σεως. καθ' ὅσα µὲν οὖν ἀλλοιοῦνται τὰ ἄψυχα, καὶ τὰ ἔµ- 
ψυχα κατὰ πάντα ταῦτα ἀλλοιοῦνται· καθ' ὅσα δὲ τὰ ἔµψυχα 
ἀλλοι- 
        οῦνται, κατὰ ταῦτα οὐκ ἀλλοιοῦνται τὰ ἄψυχα (κατὰ γὰρ 
τὰς αἰσθήσεις 
         οὐκ ἀλλοιοῦνται)· καὶ λανθάνει ἀλλοιούµενα 
τὰ ἄψυχα. οὐθὲν δὲ κωλύει 
         καὶ τὰ ἔµψυχα λανθάνειν 
ἀλλοιούµενα, ὅταν µὴ κατὰ τὰς αἰσθήσεις 
         συµβαίνῃ τὸ τῆς 
ἀλλοιώσεως αὐτοῖς. εἴπερ οὖν αἰσθητὰ µὲν τὰ πάθη, 
         διὰ 



δὲ τούτων ἡ ἀλλοίωσις, τούτοις γε φανερὸν ὅτι τὸ πάσχον 
καὶ τὸ 
         πάθος ἅµα, καὶ τούτων οὐθέν ἐστιν µεταξύ. τῷ µὲν 
γὰρ ὁ ἀὴρ συνεχής, τῷ 
         δ' ἀέρι συνάπτει τὸ σῶµα· καὶ ἡ µὲν 
ἐπιφάνεια πρὸς τὸ φῶς, τὸ δὲ 
         φῶς πρὸς τὴν ὄψιν. ὁµοίως 

δὲ καὶ ἡ ἀκοὴ καὶ ἡ ὄσφρησις πρὸς τὸ κι- 
        νοῦν αὐτὰς πρῶτον. 
τὸν αὐτὸν δὲ τρόπον ἅµα καὶ ἡ γεῦσις καὶ ὁ χυµός 
         ἐστιν 
[ὡσαύτως δὲ καὶ ἐπὶ τῶν ἀψύχων καὶ τῶν ἀναισθήτων]. 
 καὶ τὸ αὐ- 
        ξανόµενον δὲ καὶ τὸ αὖξον· πρόσθεσις γάρ τις ἡ 
αὔξησις, ὥσθ' ἅµα τό 
         τ' αὐξανόµενον καὶ τὸ αὖξον. καὶ ἡ 
φθίσις δέ· τὸ γὰρ τῆς φθίσεως αἴ- 
        τιον ἀφαίρεσίς τις. φανερὸν 
δὴ ὡς τοῦ κινοῦντος ἐσχάτου καὶ τοῦ κινου- 
        µένου πρώτου οὐθέν 
ἐστιν µεταξύ [ἀνὰ µέσον τοῦ τε κινοῦντος καὶ τοῦ κι- 
        νουµένου]. 
 Ὅτι δὲ τὰ ἀλλοιούµενα ἀλλοιοῦνται πάντα ὑπὸ τῶν αἰσθη- 
τῶν, καὶ 
         µόνων τούτων ἔστιν ἀλλοίωσις ὅσα καθ' αὑτὰ 
πάσχει ὑπὸ τούτων, 
         ἐκ τῶνδε θεωρήσωµεν. τῶν γὰρ ἄλλων 
µάλιστα [ἄν τις ὑπολάβοι ἔν τε] τοῖς 
 
Bekker page 245b, line 22 
 
         σχήµασι καὶ ταῖς   
µορφαῖς καὶ ταῖς ἕξεσι καὶ ταῖς τούτων ἀποβολαῖς 
         καὶ 
λήψεσιν [ἀλλοίωσιν ὑπάρχειν.] δοκεῖ [γὰρ] ὑπάρχειν τὸ τῆς 
ἀλλοιώσεως, 
         οὐκ ἔστιν δὲ οὐδ' ἐν τούτοις, ἀλλὰ γίγνεται [τὸ 
σχῆµα] ἀλλοιουµένων τινῶν 
         ταῦτα (πυκνουµένης γὰρ ἢ 
µανουµένης ἢ θερµαινοµένης ἢ ψυχοµένης τῆς 
         ὕλης), ἀλ- 
λοίωσις δὲ οὐκ ἔστιν. ἐξ οὗ µὲν γὰρ ἡ µορφὴ τοῦ ἀνδριάντος, 
οὐ λέ- 
        γοµεν τὴν µορφήν, οὐδ' ἐξ οὗ τὸ σχῆµα τῆς πυραµίδος 
ἢ τῆς κλίνης, ἀλλὰ 
         παρωνυµιάζοντες τὸ µὲν χαλκοῦν τὸ δὲ 



κήρινον τὸ δὲ ξύλινον· τὸ δ' ἀλ- 
        λοιούµενον λέγοµεν· τὸν 
γὰρ χαλκὸν ὑγρὸν εἶναι λέγοµεν ἢ θερµὸν ἢ σκλη- 
        ρόν (καὶ οὐ 
µόνον οὕτως, ἀλλὰ καὶ τὸ ὑγρὸν καὶ τὸ θερµὸν χαλκόν), 
ὁµωνύµως λέγοντες τῷ πάθει τὴν ὕλην. ἐπεὶ οὖν ἐξ οὗ µὲν 
 
Bekker page 246a, line 22 
 
ἡ µορφὴ καὶ 
         τὸ σχῆµα καὶ τὸ γεγονὸς ὁµωνύµως οὐ λέγεται 
τοῖς ἐξ ἐκείνου σχήµασιν, 
         τὸ δ' ἀλλοιούµενον τοῖς πάθεσιν 
ὁµωνύµως λέγεται, φανερὸν ὡς ἐν µόνοις 
         τοῖς αἰσθητοῖς ἡ 
ἀλλοίωσις. ἔτι καὶ ἄλλως ἄτοπον. τὸ γὰρ λέγειν τὸν 
ἄνθρωπον ἠλλοιῶσθαι ἢ τὴν οἰκίαν λαβοῦσαν τέλος γελοῖον, 
εἰ τὴν τελείω- 
        σιν τῆς οἰκίας, τὸν θριγκὸν ἢ τὴν κεραµίδα, 
φήσοµεν ἀλλοίωσιν εἶναι, <ἢ> θριγ- 
        κουµένης τῆς οἰκίας ἢ 
κεραµιδουµένης ἀλλοιοῦσθαι τὴν οἰκίαν. δῆλον δὴ 
         ὅτι τὸ 
τῆς ἀλλοιώσεως οὐκ ἔστιν ἐν τοῖς γιγνοµένοις. 
 οὐδὲ γὰρ ἐν ταῖς ἕξε- 
        σιν. αἱ γὰρ ἕξεις ἀρεταὶ καὶ κακίαι, 
ἀρετὴ δὲ πᾶσα καὶ κακία τῶν 
         πρός τι, καθάπερ ἡ µὲν ὑγίεια 
θερµῶν καὶ ψυχρῶν συµµετρία τις, ἢ τῶν 
         ἐντὸς ἢ πρὸς τὸ 

περιέχον. ὁµοίως δὲ καὶ τὸ κάλλος καὶ ἡ ἰσχὺς τῶν 
         πρός 
τι. διαθέσεις γάρ τινες τοῦ βελτίστου πρὸς τὸ ἄριστον, 
λέγω δὲ τὸ 
         βέλτιστον τὸ σῶζον καὶ διατιθὲν περὶ τὴν φύσιν. 
ἐπεὶ οὖν αἱ µὲν ἀρεταὶ 
         καὶ αἱ κακίαι τῶν πρός τι, ταῦτα δὲ 
οὔτε γενέσεις εἰσὶν οὔτε γένεσις αὐ- 
        τῶν οὐδ' ὅλως ἀλλοίωσις, 
φανερὸν ὡς οὐκ ἔστιν ὅλως τὸ τῆς ἀλλοιώσεως 
         περὶ τὰς ἕξεις.   
 οὐδὲ δὴ περὶ τὰς τῆς ψυχῆς ἀρετὰς καὶ κακίας. ἡ µὲν 
         γὰρ 
ἀρετὴ τελείωσίς τις (ἕκαστον γὰρ τότε µάλιστα τέλειόν ἐστιν, 
ὅταν 
         τύχῃ τῆς οἰκείας ἀρετῆς, καὶ µάλιστα κατὰ φύσιν, καθάπερ 



ὁ κύκλος 
         τότε µάλιστα κατὰ φύσιν ἐστίν, ὅταν µάλιστα 
κύκλος ᾖ), ἡ δὲ κακία 
         φθορὰ τούτων καὶ ἔκστασις. γίγνεται 
µὲν οὖν ἀλχοιουµένου τινὸς καὶ ἡ λῆψις 
 
Bekker page 247a, line 21 
 
         τῆς ἀρετῆς καὶ ἡ 
τῆς κακίας ἀποβολή, ἀλλοίωσις µέντοι τούτων οὐδέτερον. 
ὅτι δ' ἀλλοιοῦταί τι, δῆλον. ἡ µὲν γὰρ ἀρετὴ ἤτοι ἀπάθειά 
τις ἢ παθη- 
        τικὸν ὡδί, ἡ δὲ κακία παθητικὸν ἢ ἐναντία πάθησις 
τῇ ἀρετῇ. καὶ τὸ 
         ὅλον τὴν ἠθικὴν ἀρετὴν ἐν ἡδοναῖς καὶ 
λύπαις εἶναι συµβέβηκεν· ἢ γὰρ 
         κατ' ἐνέργειαν τὸ τῆς 
ἡδονῆς ἢ διὰ µνήµην ἢ ἀπὸ τῆς ἐλπίδος. εἰ µὲν οὖν 
         κατ' 
ἐνέργειαν, αἴσθησις τὸ αἴτιον, εἰ δὲ διὰ µνήµην ἢ δι' ἐλπίδα, 
ἀπὸ 
         ταύτης· ἢ γὰρ οἷα ἐπάθοµεν µεµνηµένοις τὸ τῆς ἡδονῆς 
ἢ οἷα πεισόµεθα 
         ἐλπίζουσιν. 
 ἀλλὰ µὴν οὐδ' <ἐν> τῷ διανοητικῷ µέρει τῆς ψυχῆς ἀλλοίω- 
σις. 
         τὸ γὰρ ἐπιστῆµον µάλιστα τῶν πρός τι λέγεται. τοῦτο δὲ 
δῆλον· κατ' οὐδε- 
        µίαν γὰρ δύναµιν κινηθεῖσιν ἐγγίγνεται τὸ 

τῆς ἐπιστήµης, ἀλλ' ὑπάρξαντός 
         τινος· ἐκ γὰρ τῆς κατὰ 
µέρος ἐµπειρίας τὴν καθόλου λαµβάνοµεν ἐπιστή- 
        µην. οὐδὲ 
δὴ ἡ ἐνέργεια γένεσις, εἰ µή τις καὶ τὴν ἀνάβλεψιν καὶ τὴν 
ἁφὴν γενέσεις φησίν· τοιοῦτον γὰρ ἡ ἐνέργεια. ἡ δὲ ἐξ 
ἀρχῆς λῆψις τῆς 
         ἐπιστήµης οὐκ ἔστι γένεσις οὐδ' ἀλλοίωσις· 
τῷ γὰρ ἠρεµίζεσθαι καὶ καθ- 
        ίστασθαι τὴν ψυχὴν ἐπιστήµων 
γίγνεται καὶ φρόνιµος. καθάπερ οὖν οὐδ' ὅταν 
         καθεύδων 
ἐγερθῇ τις ἢ µεθύων παύσηται ἢ νοσῶν καταστῇ, γέγονεν 
ἐπι- 
        στήµων· καίτοι πρότερον οὐκ ἐδύνατο χρῆσθαι καὶ κατὰ 
τὴν ἐπιστήµην ἐνερ- 
        γεῖν, εἶτα ἀπαλλαγείσης τῆς ταραχῆς καὶ 



εἰς ἠρεµίαν καὶ κατάστασιν ἐλθούσης τῆς 
         διανοίας ὑπῆρξεν 
ἡ δύναµις ἡ πρὸς τὴν τῆς ἐπιστήµης χρείαν. τοιοῦτο δή 
         τι   

γίγνεται καὶ τὸ ἐξ ἀρχῆς ἐν τῇ τῆς ἐπιστήµης ὑπαρχῇ· τῆς 
γὰρ ταρα- 
        χῆς ἠρεµία τις καὶ κατάστασις. οὐδὲ δὴ τὰ παιδία 
δύναται µαθεῖν οὐδὲ 
         κρίνειν ταῖς αἰσθήσεσιν ὁµοίως τοῖς 
πρεσβυτέροις. πολλὴ γὰρ ἡ ταραχὴ 
         περὶ ταῦτα καὶ ἡ 
κίνησις. καθίσταται δὲ καὶ παύεται τῆς ταραχῆς τοτὲ 
         µὲν 
ὑπὸ τῆς φύσεως τοτὲ δ' ὑπ' ἄλλων. ἐν ἀµφοτέροις δὲ τούτοις 
ἀλ- 
        λοιοῦσθαί τι συµβαίνει, καθάπερ ὅταν ἐγερθῇ καὶ γένηται 
νήφων πρὸς τὴν 
         ἐνέργειαν. φανερὸν οὖν ὅτι τὸ τῆς ἀλλοιώ- 
σεως ἐν τοῖς αἰσθητοῖς καὶ ἐν τῷ 
         αἰσθητικῷ µέρει τῆς ψυχῆς, 
ἐν ἄλλῳ δ' οὐθενὶ πλὴν κατὰ συµβεβηκός.   
 

TESTIMONIA 
 
 ARISTOT. Vit. Menag. no. 159: Περὶ τῆς τοῦ Νείλου ἀναβά- 
σεως. 
 PHOT. Bibl. 249 (ANON. Vit. Pythag.) p. 441 a 34: ὅτι οἱ ἐτησίαι πνέουσι 
κατὰ τὸν καιρὸν τοῦ ἀκµαιοτάτου θέρους δι' αἰτίαν τοιαύτην ..... φέρονται γοῦν ἐπὶ 

τοὺς ἐναντίους τόπους, τοὺς µεσηµβρινούς. ἐκεῖ δὴ ταῦτα ἐκφερόµενα προσπίπτει τοῖς 
ὑψηλοτάτοις ὄρεσι τῆς Αἰθιοπίας, καὶ πολλὰ καὶ ἀθρόα γινόµενα ἀπεργάζεται ὑετούς· 
καὶ ἐκ τῶν ὑετῶν τούτων ὁ Νεῖλος πληµµυρεῖ τοῦ θέρους, ἀπὸ τῶν µεσηµβρινῶν καὶ 
ξηρῶν τόπων ῥέων. <καὶ τοῦτο Ἀριστοτέλης ἐπραγµατεύσατο· αὐτὸς γὰρ 
 
ἀπὸ τῆς φύσεως ἔργωι κατενόησεν, ἀξιώσας πέµψαι τὸν Ἀλέξανδρον 
τὸν Μακεδόνα εἰς ἐκείνους τοὺς τόπους, καὶ ὄψει τὴν αἰτίαν τῆς τοῦ 
Νείλου αὐξήσεως παραλαβεῖν. διό φησιν (F 1 ¶ 10) ὡς τοῦτο «οὐκέτι πρό- 
βληµά ἐστιν· ὤφθη γὰρ φανερῶς, ὅτι ἐξ ὑετῶν αὔξει».> καὶ <λύεται> τὸ 
παράδοξον, ὅτι ἐν τοῖς ξηροτάτοις τόποις τῆς Αἰθιοπίας, ἐν οἷς οὔτε χειµὼν οὔτε ὕδωρ 
ἐστί, ξυµβαίνει τοῦ θέρους πλείστους ὑετοὺς γίνεσθαι. 
         STRABON 17, 1, 5 p. 789/90: 
οἱ µὲν οὖν ἀρχαῖοι στοχασµῶι τὸ πλέον, οἱ δ' ὕστεροι αὐτόπται γενηθέντες, ἤισθοντο 
ὑπὸ ὄµβρων θερινῶν πληρούµενον τὸν Νεῖλον, τῆς Αἰθιοπίας τῆς ἄνω κλυζοµένης, καὶ 
µάλιστα ἐν τοῖς ἐσχάτοις ὄρεσι, παυσαµένων δὲ τῶν ὄµβρων παυοµένην κατ' ὀλίγον τὴν 



πληµµυρίδα. <τοῦτο δ' ὑπῆρξε µάλιστα δῆλον τοῖς πλέουσι τὸν Ἀράβιον 
κόλπον µέχρι τῆς Κινναµωµοφόρου, καὶ τοῖς ἐκπεµποµένοις ἐπὶ τὴν τῶν 
ἐλεφάντων θήραν, καὶ εἴ τινες ἄλλαι χρεῖαι παρώξυνον ἐκεῖσε ἄνδρας 
προχειρίζεσθαι τοὺς τῆς Αἰγύπτου βασιλέας τοὺς Πτολεµαικούς· οὗτοι   
γὰρ ἐφρόντισαν τῶν τοιούτων, διαφερόντως δὲ ὁ Φιλάδελφος ἐπικληθείς> 
.... οἱ πάλαι δὲ βασιλεῖς οὐ πάνυ ἐφρόντισαν τῶν τοιούτων, καίπερ οἰκεῖοι σοφίας γεγο- 

νότες καὶ αὐτοὶ καὶ οἱ ἱερεῖς, µεθ' ὧν ἦν αὐτοῖς ὁ πλείων βίος, ὥστε [καὶ] θαυµάζειν ἄξιον 
καὶ διὰ τοῦτο καὶ διότι Σέσωστρις τὴν Αἰθιοπίαν ἐπῆλθεν ἅπασαν µέχρι τῆς Κινναµω- 
µοφόρου ... Καµβύσης τε ... προῆλθε καὶ µέχρι τῆς Μερόης (673 F 15; 155) .... 
θαυµαστὸν οὖν, πῶς ἐκ τῶν τοιούτων ἀφορµῶν οὐ τελέως ἐναργὴς ἦν ἡ περὶ τῶν ὄµβρων 
ἱστορία τοῖς τότε .... εἰ γὰρ ἆρα, τοῦτ' ἐχρῆν ζητεῖν, ὅπερ καὶ νῦν ἔτι ζητεῖται, τί δήποτε 
θέρους, χειµῶνος δὲ οὔ, καὶ ἐν τοῖς νοτιωτάτοις, ἐν δὲ τῆι Θηβαίδι καὶ τῆι περὶ Συήνην 
οὐ συµπίπτουσιν ὄµβροι· τὸ δ' ὅτι ἐξ ὄµβρων αἱ ἀναβάσεις µὴ ζητεῖν, µηδὲ τοιούτων 
δεῖσθαι µαρτύρων οἵους Ποσειδώνιος (87 F 79) εἴρηκε· <φησὶ γὰρ Καλλισθένη> 
(124 F 12) <λέγειν τὴν ἐκ τῶν ὄµβρων αἰτίαν τῶν θερινῶν, παρὰ Ἀριστο- 
τέλους λαβόντα, ἐκεῖνον δὲ παρὰ Θρασυάλκου τοῦ Θασίου> - τῶν ἀρχαίων 
δὲ φυσικῶν εἷς οὗτος (Vorsokr.5 35) - , ἐκεῖνον δὲ παρ' †ἄλλου, τὸν δὲ παρ' Ὁµήρου (Od. 
δ 477) διιπετέα φάσκοντος τὸν Νεῖλον - «ἂψ δ' εἰς Αἰγύπτοιο διιπετέος ποταµοῖο». 
PROKL. in Plat. Tim. 22 E (I 121, 8 Diehl): Ἐρατοσθένης 
δὲ οὐκέτι φησὶν <πρόβληµα εἶναι> οὐδὲ ζητεῖν χρῆναι περὶ τῆς αὐξήσεως τοῦ Νείλου, 
σαφῶς καὶ ἀφικοµένων τινῶν εἰς τὰς τοῦ Νείλου πηγὰς καὶ τοὺς ὄµβρους τοὺς γιγνοµένους 
ἑωρακότων, ὥστε κρατύνεσθαι τὴν Ἀριστοτέλους ἀπόδοσιν. 
         JOH. LYDUS De 
mens. 4, 107: ἀλλὰ καὶ Θρασυάλκης ὁ Θάσιος τοὺς ἐτησίους φησὶν ἐξωθεῖν τὸν Νεῖλον· 
τῆς γὰρ Αἰθιοπίας ὑψηλοῖς παρὰ τὰ καθ' ἡµᾶς ὄρεσι διεζωσµένης ὑποδεχοµένης τε τὰς 
νεφέλας πρὸς τῶν ἐτησίων ὠθουµένας, ἐκδιδόναι τὸν Νεῖλον. ὡς καὶ <Καλλισθένης> 
ὁ Περιπατητικὸς ἐν τῶι τετάρτωι βιβλίωι τῶν Ἑλληνικῶν (124 F 12) <φησιν ἑαυτὸν 
 
Volume-Jacoby#-T 3c,646,T, fragment 2d, line 6 
 
συστρατεύσασθαι Ἀλεξάνδρωι τῶι Μακεδόνι, καὶ γενόµενον ἐπὶ τῆς 
Αἰθιοπίας εὑρεῖν τὸν Νεῖλον ἐξ ἀπείρων ὄµβρων κατ' ἐκείνην γενοµέ- 
νων> καταφερόµενον. 
         LUCAN. B. C. 10, 268: quae tibi noscendi Nilum, Ro- 
mane, cupido est, / et Phariis Persisque fuit Macetumque tyrannis / nullaque non 
aetas voluit conferre futuris / notitiam, sed vincit adhuc natura latendi. / summus 
<Alexander regum,> quem Memphis adorat, / <invidit Nilo misitque per 
ultima terrae / Aethiopum lectos;> illos rubicunda perusti / zona poli 
tenuit: Nilum videre calentem. / venit ad occasus mundique extrema Sesostris / et 
Pharios currus regum cervicibus egit: / ante tamen vestros amnes, Rhodanumque 
Padumque, / quam Nilum de fonte bibit; vaesanus in ortus / Cambyses longi 
populos pervenit ad aevi / defectusque epulis et pastus caede suorum / ignoto te, 
Nile, redit.   
 / Incipit liber (Aristotelis) de inundacione Nili. / (1) propter 
quid aliis fluminibus in hyeme quidem augmen/tatis, in estate autem multo 
factis minoribus, solus eorum, / qui in mare fluunt, multum estate excedit, 
fitque tantus, ut / civitates solae supersint velut insulae? crescit autem a ver-/ 
sionibus estivalibus qualibet die, et rursum abscedit. exundat / autem per 



labia fluminis aqua et non, sicut quidem aiunt, / super terram, verumptamen 
iuxta ipsum fluvium putei ap/ponunt. circa ipsum quidem igitur accidentia 
talia, causam / autem sumat quis sic quaerens: necesse enim aut estate // 

ipsi advenire aliunde aquam, aut hyeme auferri, videlicet / desursum a sole 
attractam (hic enim manifeste hoc facit), / aut in terra desiccatam. per eam 
quidem igitur qu(a)e in / hyeme ablationem sic utique in estate fiet maior, per 
ap/positionem autem hoc modo: aut enim propria supernatante / propter 
obstructionem, velut etiam accidit canalibus — si enim / aliquis intercipiat, 
fluens congregatum excrescit ad alta — aut / aliena superveniente. hoc autem 
utique fiet, si fontes plenis/simi fiant, aliunde adsupernatante aqua; 
apponantur autem / utique aut liquescente aliquo aut pluente. / modi 
quidem igitur tales et tanti, per quos utique crescit / fluvius solus. horum 
autem qui quidem existunt dicti prius / a dubitantibus de ipso, hos nos 
dicemus. / 
 (2) <T(h)ales> <ὁ Ἐξαµύου> <Milesius> (Vorsokr.5 11 A 1 ¶ 37; A 16) 
a ventis annualibus / repulsum inquit / fluvium inundare: crescit enim, 
si illi flant, / et e regione fluit ipsorum. accidit autem contrarium: super/natat 
enim ad modicum desubtus, principium autem reple/tionis videtur deorsum. 
adhuc idem alios oportebat pati / magis fluvios, qui ex opposito fluunt   
ipsis magis, et mi/nores existentes faciles sunt cogi a ventis. frequenter 
autem / et annuales non flant, fluvius autem [non] videtur idem faciens. / 
 (3) <Diogenes> autem †nakithemius <Apolloniates> (cf. Vorsokr.5 64 A 
18) fontibus ait / addi aquam, attrahente terra propter arefieri a sole in 
estate; / natum esse enim indigens trahere ex propinquo. accidit / au- 

tem et huic, unum quidem quod frigidissimum estate quod / secundum terram 
est, trahit autem omne calidum existens et / quando utique maxime fuerit 
calidum. ** adhuc autem quia / alios oportebat fluvios eos, qui in Libia, 
idem facere: non / enim singulariter sol illius desiccat fontes. // 
 (4) <Anaxagoras> autem <(H)egesibuli Clazomenius> (Vorsokr.5 A 
42 ¶ 5; A 91) propter lique/fieri nivem estate repleri fluvium ait. contingit 
quidem enim / sic augeri quemadmodum diximus, sed multitudo inpropor- 
tionata facta in excrescentia fluvii: multum enim super/ excedit quam ut 
verisimile a nive liquefacta; et multa enim modica fit aqua, Nilus autem 
multam superinfundit regionem, / et profundum iam aliquando etiam super 
triginta cubitos / fuit. adhuc autem neque locus existens videtur talis puta, / 
unde possibile sit ipsum fluere a nive: Ethyopia enim et / Libia inhabi- 
tabiles propter estum, ex Asia autem non con/tingit ipsum fluere. Sytonis 
enim lacus apud mare est / illud quod est iuxta Syriam, huius autem et 
Rubri quod / intermedium mille stadia sunt. Rubrum quidem mare aiunt / 
quidam coniungi ad id quod extra: ab hoc quidem non / videtur fluens, 
ab hoc autem inmanifestum, si possibile: / nullum enim audivimus dignum 
fide nondum de Rubro mari, / utrum ipsum per se ipsum est aut coniungitur 
ad id quod / extra Eracleas columpnas. deceptus est autem et rex / Artha- 
 
xarxes Okhos cognominatus, quando super Egyptum / debebat militare: 

conatus est enim avertere Indorum fluvium / tamquam existentem eundem, 
audiens quia cocodrillos habet / quemadmodum Nilus; mittens autem ad 



vocatos †onifalos / audivit, quia fluit fluvius in Rubrum Mare, et cessavit 
a / conatu. iterum persuasum est dicentibus Indis, quia fluvius / alter 
esset ad illas partes Indi(a)e, fluens ex monte vocato / Aleto, ex quo quidem 
Indus: hunc autem dicebant habere / cocodrillos, et circumfluere exterius   
Rubrum mare, sive veraces / sint hoc dicentes sive mentientes. verumptamen 
rex dicebat / conari hunc avertere, sed ipsum prohibuerunt quoniam ad / 
curam hanc miserant, dicentes quia maiorem destruit regionem // quam 
accipit dominans Egyptiis. 
 (5) de principio quidem, unde / existat fluens Nilus, et de Rubro mari 
hoc modo (aut secun/dum quem <Athinagoras> dicebat <Arimnisti> [V]; 
ille enim inquit / unum esse mare quod Rubrum et quod extra Eracleas 
co/ lumpnas, nichil dignum ad confirmandum ad regem dicens). / totum 
autem manifestum, quod si quidem ex hoc monte fluit / liquefacta nive, 
subcontraria multa fierent hiis quam nunc / accidunt circa ipsum. mons 
enim iste intermedius Ethyopum / et Indorum distat itinere quinque mensium, 
ut aiunt. differt / etiam quantum differt fluxus longus aut brevis: fluen- 
tium / enim de prope primum pervenit fluxus plurimus, in fine / autem 
minor atque deficiens; eorum autem qu(a)e a longe, / primo quidem minus, 
in fine autem copiosissimum, quemad/modum et in ventis. propter quod 

proverbialiter loquentes / dicimus ‘inchoante autem austro et desinente 
borea’: qui /quidem enim auster quia a longe pervenit ad nos, primo / debilis 
flat, magnus autem fit consumens; boreas autem con/trarium propter habi- 
tatum locum supponi ad boream. Nilus / autem venit primo maximus, 
postremo autem minoratus et / deficiens. adhuc autem conventibus mensium 
magis fluit, et / deficiente luna magis quam stante et panselenis. oportebat / 
autem contrarium: plenilunio enim congelata tabescunt, et / ventorum 
quando boree optinent, sed non quando not[h]i, quam/vis liquefaciat 
quidem borea nunc magis not[h]us. (eadem / autem dicere congruit et ad 
dicentes ab Eracleis columpnis / fluere. Promathus (?) enim Samius [V] 
ex Argenti monte, unde et / Cremetis, liquefacta nive: adhuc enim per am- 
plius spacium / fieri fluxum; per totam enim Libiam ipsum fluere inquit). 
de causa quidem igitur, propter quam Anaxagoras ait // effluere Nilum, 
tanta dicta sunt.   
 (6) Reliquum autem modorum / eos qui non habent raciones verisimiles 
posterius dicemus. / sunt autem quidam qui aiunt augeri fluvium propter 
an/nuales, fontibus incidente eo quod extra mari; hii autem / calidiores 
existentes fontes per estatem superfluere, accedente / sole ad ursam: magis 
enim <fervore> fluere aquam quam / frigore. quorum utrumque mediocri 
dignum est considera/tione: qui quidem enim propter annuales, videtur 
solvi / eisdem racionibus, quas quidem et prius diximus, et quod / per totam 

Libiam fluens idem facere consuevit fluvius; qui / autem tantam suma<n>t 
addicionem aqu(a)e propter fervorem, / irracionabile totaliter, quia non plus 
facit propter fluere / secundum tumorem maiorem eiusdem multitudinis. / 
 (7) <Nicagoras> (V) autem <Ciprius> ait ipsum fluere amplius / 
estate eo quod fontes habeat ex terra ad illam partem, in / qua hyems est, 
quando fuerit apud nos estas. non plane / autem hoc determinat: videtur 
enim nichil negociatus esse / circa hoc quod dicitur. simul enim nobis estas 
fit et hyems / in altera zona habitantibus, intermedium autem inhabitabile / 
est, quod tropici incidunt de terra. est enim una quidem / pars h(a)ec, 
altera autem quam semper manifestus circulus et / quam semper <in>mani- 



festus determinant; media autem horum / et tropicorum habitari contingit 
in circuitu terr(a)e; sola autem / qu(a)e intermedia est, solis transitus exi- 
stens, duarum zonarum / magnitudo, du(a)e enim decisiones sunt, qu(a)e 
autem habitatur / una. accidit igitur pertransire fluentem duplo tantam 
regio/nem latitudinis habitat(a)e et per inhabitabilem propter excessum // 
ardoris. itaque si neque stet in circuitu maris Libie, sed / continuus 
progressus, tam interminatam pertransit latitudi/nem, propter quod quidem 
et a nive dicentibus fluere accidit, / et sic dicentibus impossibile. / 
 (8) Restant autem tres adhuc modi dictorum, secundum quos / contingimus 
annuis augeri. in hyeme enim ablata / qu(a)e inerat aqua; hoc autem 
utique erit sole desiccante, / quemadmodum dicit Erodotus (2, 24/6),   

fabularum scriptor: non enim / ait in hyeme solem per Libiam facere habun- 
danciam, nisi / si contingat latum hinc ducere humorem; circa versiones / 
autem estivales ad arctum venire. nequaquam autem dicitur / exquisite: 
neque enim Nilum oportebat facere solum hoc; / similiter enim ex Libia tota 
idem dicit solem trahere hu/morem; putareque supervenire habitabili solem 
secundum / quamcunque partem, stultum. ubique gnomones umbram 
ad / meridiem faciunt, et non hoc differunt, sed per maiorem aut / minorem 
facere umbram. Libiam totam amphithalassiam / esse aiunt, tamquam iste 
modus quidem causae impossibilis. 
 (9) Reliquum autem duarum utramque dicere est. est enim / una quidem 
causa, quia terra superfervens existens hyeme, / eo quod in tali fundo 
fontes sint, Nili desiccatur aqua. / quod quidem et aliis accidit: puta in 
Frigia sunt putei, / qui in hyeme quidem sunt sicci, in estate autem replen- 
tur; / et in Olinthia Calcidonie quidam putei plenissimi sunt estate. / hanc 
quidem igitur causam ut racionabiliorem existentem / illa quam predicti 
assignant, dirimimus prius. // (10) Nunc autem relinquetur sola causa 
dictorum. hanc / causam dicendum, <propter quod iam non problema 
videtur / esse: in sensum enim venit, quemadmodum per se 
videntes / facti a visis> (T 2 a — d). videntur enim aqu(a)e fact(a)e in 
Ethiopia per / tempora h(a)ec a Cane usque ad Arcturum mult(a)e et 
habun/danter, hyeme autem null(a)e; et fluctus nutriuntur, cum / crescunt 

in ipsis, et propter hoc simul annualibus advenit / fluvius. isti enim ne- 
bulas maxime ferunt in regionem, et / quicunque alii venti fiunt estivales 
ante hos. quibus offen/ dentibus ad montes, defluunt aqu(a)e ad stagna, 
per qu(a)e Nilus / fluit. adhuc autem et qu(a)e a nive dicentibus fluere 
sub / contrarietates testificantur huic racioni, quodque et toti con/ventibus 
mensium magis crescere fluvium; etenim aqu(a)e con/sueverunt fieri tunc   
magis. et quod non similiter copiosum / inchoans cum postremo. adhuc 
autem quando not[h]i flant / minus quam utique bore(a)e; boreas enim 
nubes fert ad locum, / ex quibus aqua facta impletur Nilus. 
 De Nilo quidem igitur h(a)ec dicta sunt. / Explicit liber de inun- 
 datione Nili (Aristotilis). 
 ALEXAND. in Aristot. Meteor. 1, 12 p. 349, 8 (Comm. Ar. Gr. III 2, 
p. 53 H): λέγει τε καὶ περὶ τὴν Ἀραβίαν τε καὶ Αἰθιοπίαν τοῦ θέρους καὶ οὐ 
τοῦ χειµῶνος γίνεσθαι τοὺς ὑετούς ... ἐπιζητήσαι δ' ἄν τις, πῶς εἰ τὸ θέρος 
ξηρόν ἐστιν, ὡς προείρηκε, παρ' οἷς ξηρότατόν ἐστι τὸ θέρος, παρὰ τούτοις 
οἱ ὑετοὶ τοῦ θέρους γίνονται. ἢ αἱ µὲν ἀναθυµιάσεις καὶ αἱ τῶν νεφῶν συστάσεις 
οὐκ ἐκεῖ γίνονταί τε καὶ γεννῶνται, ἀλλ' ὑπὸ πνευµάτων τῶν ἐτησίων πρὸς τὰ 



ἐκεῖ ὄρη ὄντα ὑψηλὰ ἀπωθούµεναι συνίστανται, ὡς λέγει, τῆς δὲ ταχείας 
αὐτῶν εἰς ὑετὸν µεταβολῆς ἡ προειρηµένη ἀντιπερίστασις αἰτία, ὡς λέγει ἐν 
τοῖς Περὶ τῆς τοῦ Νείλου ἀναβάσεως. 


